
              ३.आफ्‍ना आकाङ्क्षा र चाहनाहरू पूरा गर्न नसकेका कारण दबाबको अनुभूति हुनु
             

            

           

          

         

        

       

      

     

     	
      सत्यता कसरी पछ्याउने (८)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          अ. विभिन्‍न नकारात्मक संवेगहरूलाई त्याग्‍नु
         

         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            क. चासो र रुचिहरूबाट पैदा हुने पछ्याइ, आकाङ्क्षा, र कामनाहरूलाई त्याग्‍नु
           

          

         

        

       

      

     

     	
      सत्यता कसरी पछ्याउने (९)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            क. चासो र रुचिहरूबाट पैदा हुने पछ्याइ, आकाङ्क्षा, र कामनाहरूलाई त्याग्‍नु
           

           	
            ख. विवाहबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              विवाहको परिभाषा र अवधारणा
             

            

           

          

         

        

       

      

     

     	
      सत्यता कसरी पछ्याउने (१०)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ख. विवाहबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              १. विवाहबारेका विविध मनोकल्पनाहरू त्याग्‍नु
             

             	
              २. वैवाहिक खुसी पछ्याउनु मानिसको मिसन होइन
             

            

           

          

         

        

       

      

     

     	
      सत्यता कसरी पछ्याउने (११)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ख. विवाहबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              २. वैवाहिक खुसी पछ्याउनु मानिसको मिसन होइन
             

             	
              ३. मानिस विवाहको दास हुनु हुँदैन
             

             	
              ४. विवाह मानिसको गन्तव्य होइन
             

            

           

          

         

        

       

      

     

     	
      सत्यता कसरी पछ्याउने (१२)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              १. आफ्नो परिवारबाट प्राप्त गरेको पहिचान त्याग्‍नु
             

             	
              २. आफ्नो परिवारबाट आएको मानसिकतालाई त्याग्‍नु
              
               	
                क. विचारहरूका हिसाबमा आफ्नो परिवारबाट आएको मानसिकता
                
                 	
                  “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” को चिरफार
                 

                 	
                  “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” को चिरफार
                 

                 	
                  “अब्बल मानिस हुनका लागि ठूला कठिनाइहरू सहनुपर्छ” को चिरफार
                 

                 	
                  “सद्भाव खजाना हो; धैर्यता सान हो” को चिरफार
                 

                 	
                  “जो धेरै बोल्छ उसले धेरै गल्ती गर्छ” को चिरफार
                 

                 	
                  “नक्‍कली भलाद्मी बन्‍नुभन्दा त साँचो खलनायक बन्‍नु बेस हो” को चिरफार
                 

                 	
                  “थुतुनो निकाल्‍नेलाई नै पहिले प्रहार गरिन्छ” को चिरफार
                 

                

               

              

             

            

           

          

         

        

       

      

     

     	
      सत्यता कसरी पछ्याउने (१३)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाईत्याग्‍नु
            
             	
              २. आफ्नो परिवारबाट आएको मानसिकतालाई त्याग्‍नु
              
               	
                क. विचारहरूका हिसाबमा आफ्नो परिवारबाट आएको मानसिकता
                
                 	
                  “सँगै हिँड्ने तीन जनामध्ये, कम्तीमा एक जना मेरो शिक्षक हुन सक्छ” को चिरफार
                 

                 	
                  “यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ” को चिरफार
                 

                 	
                  “जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ” को चिरफार
                 

                 	
                  “महिलाले आफ्‍नो सराहना गर्नेहरूको लागि आफूलाई सुन्दर बनाउँछे, जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ” को चिरफार
                 

                 	
                  “छोरीहरूलाई धनी सन्तानजस्तो हुर्काउनुपर्छ, र छोराहरूलाई गरिब सन्तानजस्तो हुर्काउनुपर्छ” को चिरफार
                 

                 	
                  “मानिसहरूलाई धेरै आइक्यू चाहिँदैन, तर धेरै इक्यू भने हुनुपर्छ।” को चिरफार
                 

                 	
                  “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” को चिरफार
                 

                 	
                  “आमाबुबाले भनेको कुरा सधैँ सही हुन्छ” को चिरफार
                 

                

               

              

             

            

           

          

         

        

       

      

     

     	
      सत्यता कसरी पछ्याउने (१४)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              २. आफ्नो परिवारबाट आएको मानसिकतालाई त्याग्‍नु
              
               	
                क. विचारहरूका हिसाबमा आफ्नो परिवारबाट आएको मानसिकता
                
                 	
                  “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू” को चिरफार
                 

                 	
                  “र असल पुरुष महिलासँग लड्दैन” को चिरफार
                 

                 	
                  “आफ्नो देश र परिवारका लागि वैभव जित्‍नु” को चिरफार
                 

                 	
                  “रगत पानीभन्दा गाढा हुन्छ” को चिरफार
                 

                 	
                  “बिहे गरेको लोग्‍नेलाई पछ्याउनू, चाहे ऊ भाले होस् वा कुकुर” को चिरफार
                 

                 	
                  परिवारले हालिदिने मानसिकताका परिणामहरू
                 

                

               

              

             

            

           

          

         

        

       

      

     

     	
      सत्यता कसरी पछ्याउने (१५)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              २. आफ्नो परिवारबाट आएको मानसिकतालाई त्याग्‍नु
              
               	
                ख. परम्परा, अन्धविश्‍वास, र धर्महरूका हिसाबमा आफ्नो परिवारबाट आउने मानसिकताहरू
               

              

             

            

           

          

         

        

       

      

     

     	
      सत्यता कसरी पछ्याउने (१६)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              २. आफ्नो परिवारबाट आएको मानसिकतालाई त्याग्‍नु
              
               	
                ख. परम्परा, अन्धविश्‍वास, र धर्महरूका हिसाबमा आफ्नो परिवारबाट आउने मानसिकताहरू
               

              

             

             	
              ३. आफ्नो परिवारबाट आउने बोझहरूलाई त्याग्‍नु
              
               	
                क. आफ्ना आमाबुबाका अपेक्षाहरूलाई त्याग्‍नु
                
                 	
                  शैक्षिक र करियर सफलताका अपेक्षाहरू
                 

                 	
                  विवाहका अपेक्षाहरू
                 

                

               

              

             

            

           

          

         

        

       

      

     

     	
      सत्यता कसरी पछ्याउने (१७)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              ३. आफ्नो परिवारबाट आउने बोझहरूलाई त्याग्‍नु
              
               	
                क. आफ्ना आमाबुबाका अपेक्षाहरूलाई त्याग्‍नु
                
                 	
                  तेरा आमाबुबा तेरा ऋणदाता होइनन्
                 

                 	
                  तेरा आमाबुबा तेरो जीवन वा नियतिका मालिक होइनन्
                 

                

               

              

             

            

           

          

         

        

       

      

     

     	
      सत्यता कसरी पछ्याउने (१८)
      
       	
        पूरक: सुसमाचार फैलाउने काममा ख्रीष्टविरोधीहरूले बाधा दिने एउटा गम्भीर घटनाका बारेमा सङ्गति र चिरफार
       

       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              ३. आफ्नो परिवारबाट आउने बोझहरूलाई त्याग्‍नु
              
               	
                ख. आफ्नो सन्तानप्रतिको अपेक्षाहरू त्याग्‍नु
                
                 	
                  आफ्ना साना सन्तानप्रति आमाबुबाले राख्‍ने अपेक्षाहरू
                 

                 	
                  आफ्ना वयस्क सन्तानप्रति आमाबुबाले राख्‍ने अपेक्षाहरू
                 

                

               

              

             

            

           

          

         

        

       

      

     

     	
      सत्यता कसरी पछ्याउने (१९)
      
       	
        पूरक: सत्यता वास्तविकतामा प्रवेश गरेर मात्रै मानिसहरूसँग साँचो गवाही हुन सक्छ
       

       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु
            
             	
              ३. आफ्नो परिवारबाट आउने बोझहरूलाई त्याग्‍नु
              
               	
                ख. आफ्नो सन्तानप्रतिको अपेक्षाहरू त्याग्‍नु
                
                 	
                  आफ्‍ना छोराछोरीले आमाबाबुप्रतिको धर्म निभाउनेछन् भन्‍ने आमाबुबाका अपेक्षा
                 

                

               

              

             

            

           

          

         

        

       

      

     

     	
      सत्यता कसरी पछ्याउने (२०)
      
       	
        पूरक: मानिसहरूले परमेश्‍वरका वचनहरूअनुसार आफूलाई आचरणमा ढालेर र काम गरेर मात्रै तिनीहरू सत्यता वास्तविकतामा प्रवेश गर्न सक्छन्
       

       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            घ. करियरका हिसाबमा रहेका पछ्याइ, आकाङ्क्षा र कामनाहरूलाई त्याग्‍नु
            
             	
              १. परोपकारी कार्यमा संलग्न नहुनु
             

             	
              २. खान र लाउन पाउनमै सन्तुष्ट हुनु
             

            

           

          

         

        

       

      

     

     	
      सत्यता कसरी पछ्याउने (२१)
      
       	
        सत्यता पछ्याउनुको पहिलो अभ्यास: त्याग्‍नु
        
         	
          आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु
          
           	
            घ. करियरका हिसाबमा रहेका पछ्याइ, आकाङ्क्षा र कामनाहरूलाई त्याग्‍नु
            
             	
              ३. विभिन्‍न सामाजिक शक्तिहरूबाट टाढा बस्नु
             

             	
              ४. राजनीतिबाट अलग रहनु
              
               	
                क. कुनै पनि दलमा आबद्ध नहुनु
               

               	
                ख. कुनै पनि राजनीतिक शक्तिहरूको नजिक नहुनु
               

               	
                ग. राजनीतिमा संलग्‍न नहुनु

सत्यता पछ्याउनु भनेको के हो (१)

आजको सङ्गति सबैजना परिचित रहेको विषयमा छ। यो अभिन्‍न रूपले परमेश्‍वरमाथिको मानिसको विश्‍वास र उसको खोजीसँग सम्‍बन्धित छ, र यो मानिसहरूले हरेक दिन अनुभव गर्ने र सुन्‍ने विषय हो। त्यसो भए, यो के हो त? यो सत्यता पछ्याउनु भनेको के हो भन्‍ने विषय हो। तिमीहरूलाई यो विषय कस्तो लाग्छ? के तिमीहरूलाई यो नवीन लाग्यो? के यो बाध्यकारी छ? यो विषय जति नै बाध्यकारी भए पनि, यो तिमीहरू हरेकको लागि सान्दर्भिक छ भन्‍ने मलाई थाहा छ; यो मानिसहरूको मुक्ति, परमेश्‍वरका वचनहरूको वास्तविकतामा तिनीहरूको प्रवेश र तिनीहरूको स्वभाव परिवर्तन, अनि तिनीहरूको परिणाम र गन्तव्यको निम्ति सान्दर्भिक छ। अहिले तिमीहरूमध्ये धेरैजसो सत्यता पछ्याउन इच्छुक छौ र बिउँझन थालेका छौ, तर सत्यता पछ्याउनु भनेको के हो वा सत्यता कसरी पछ्याउने भन्‍नेबारेमा तिमीहरू त्यति निश्‍चित छैनौ। त्यसैले आज हामीले यस विषयमा सङ्गति गर्नु अत्यावश्यक रहेको छ। सत्यता पछ्याउने विषय मानिसहरूले आफ्नो जीवनमा प्राय सामना गरिरहने कुरा हो; यो मानिसहरूको दैनिक जीवनमा केही आइपर्दा, तिनीहरूले आफ्‍नो कर्तव्य निभाउँदा, र यस्तै अन्य अवस्थामा मानिसहरूले सामना गर्ने व्यावहारिक समस्या हो। जब कुनै कुरा आइपर्छ, तब धेरैजसो मानिसहरूले परमेश्‍वरका वचनहरू पढ्ने आत्म-प्रेरित प्रयासहरू मात्रै गर्छन्, र आफूलाई नकारात्मकतामा डुब्‍नबाट वा परमेश्‍वरलाई गलत रूपमा बुझ्‍नबाट रोक्‍न, र उहाँको काममा समर्पित हुन सक्षम बन्‍ने आशा गर्दै तिनीहरूले आफ्‍ना विचारहरूलाई नकारात्मक हुन दिँदैनन्। राम्रो क्षमता भएका मानिसहरू परमेश्‍वरका वचनहरूमा सकारात्मक र सक्रिय रूपले सत्यताका सबै पक्षहरू खोजी गर्न सक्‍ने हुन्छन्; तिनीहरूले सिद्धान्तहरू, परमेश्‍वरका मापदण्डहरू, र अभ्यासको मार्गहरू खोज्छन्। या त तिनीहरूले आफ्‍नो जीवनमा आइपर्ने परिस्थितहरूमार्फत आफूलाई जाँच्‍न, मनन गर्न, र ज्ञान पाउन सक्छन्, र यसरी अन्ततः तिनीहरूले सत्यता सिद्धान्तहरू बुझेर सत्यता वास्तविकतामा प्रवेश गर्छन्। तैपनि, धेरैजसो मानिसहरूको लागि यो सबैभन्दा ठूलो बाधा बन्छ, र तिनीहरूले यी कुराहरू हासिल गर्न सक्छन्-सक्दैनन् त्यो निश्‍चित हुँदैन। धेरैजसो मानिसहरू वास्तविकताको यो पक्षमा अझै प्रवेश गरेका छैनन्। त्यसकारण, तिमीहरूले यसलाई समय लगाएर विचार गर्‍यौ भने पनि, यो सामान्य, आम, र निर्दिष्ट विषयको व्यावहारिक, वस्तुगत, र साँचो बुझाइ प्राप्त गर्न सहज हुनेछैन। त्यसकारण, हाम्रो मुख्य विषयमा फर्केर, सत्यता पछ्याउनु भनेको के हो भन्‍नेबारेमा सङ्गति गरौँ। तिमीहरू मनन गर्न सिपालु छैनौ, तर आशा छ तिमीहरू सुन्‍नमा सिपालु छौ—कानले मात्रै होइन, मनले पनि सुन्‍न सिपालु छौ। म आशा गर्छु, तिमीहरूले यो कुरा बुझ्‍न र समझमा ल्याउन आफ्‍नो हृदय लगाउनेछौ, र आफूले बुझ्‍न सकेका सबै कुरा, र आफ्‍नो स्थिति, आफ्नो स्वभाव, र आफ्नो परिस्थितिको हरेक पक्षसँग सम्‍बन्धित सबै कुरालाई महत्त्वपूर्ण ठानी मनमा राख्‍नेछौ। त्यसपछि, मलाई यो पनि आशा छ कि तिमीहरू आफ्‍नो भ्रष्ट स्वभाव समाधान गर्न सुरु गर्नेछौ र अभ्यासका सबै सिद्धान्तहरू हृदयमा राख्‍न लागिपर्नेछौ, ताकि जब सम्‍बन्धित समस्याहरू देखा पर्छन्, तब तँसँग हिँड्ने बाटो होस्, र तैँले परमेश्‍वरका वचनहरूलाई अभ्यासको मार्गको रूपमा लिएर तिनलाई त्यसरी नै लागू र पालन गर्न सक्। त्यो एकदम राम्रो हुनेछ।

सत्यता पछ्याउनु भनेको के हो? यो अवधारणागत प्रश्‍न हुन सक्छ, तर यो परमेश्‍वरमा विश्‍वास गर्ने सम्‍बन्धमा सबैभन्दा व्यावहारिक प्रश्‍न पनि हो। मानिसहरूले सत्यता पछ्याउन सक्छन् कि सक्दैनन् भन्‍ने कुरा तिनीहरूको रुचि, क्षमता, र खोजसँग प्रत्यक्ष रूपमा सम्‍बन्धित हुन्छ। सत्यता पछ्याउने कार्यमा धेरै व्यावहारिक तत्वहरू समावेश हुन्छन्। हामी ती तत्वहरूबारे एकएक गरी सङ्गति गर्नेछौँ, ताकि तिमीहरूले जतिसक्दो चाँडो सत्यता बुझ्‍न सक, र सत्यता पछ्याउनु भनेको के हो र त्यसरी पछि लाग्‍नुको पछाडि के-कस्ता कुराहरू जोडिएका हुन्छन् भनेर सही रूपमा जान्‍न सक। त्यसरी, तिमीहरूले अन्ततः सत्यता पछ्याउनु भनेको के हो, बुझ्‍न सक्‍नेछौ। सबैभन्दा पहिलो, हामी यस विषयमा छलफल गरौँ: के तिमीहरूले यो प्रवचन सुनेर सत्यता पछ्याइरहेका छौ? (वास्तवमा छैनौँ।) प्रवचनहरू सुन्‍नु भनेको सत्यता पछ्याउनुको पूर्वसर्त र तयारी मात्रै हो। सत्यता पछ्याउने कार्यमा के-कस्ता तत्वहरू समावेश हुन्छन्? सत्यता पछ्याउने कुरालाई छुने धेरै विषयहरू छन्, तर स्वाभाविक रूपमै मानिसहरूमा धेरै समस्याहरू पनि छन् जसको बारेमा हामीले यहाँ छलफल गर्नुपर्छ। उदाहरणको लागि, कतिपय मानिसहरूले यसो भन्छन्, “यदि कसैले हरेक दिन परमेश्‍वरका वचनहरू खान्छ-पिउँछ र सत्यता सङ्गति गर्छ भने, यदि उसले आफ्‍नो कर्तव्य सामान्य रूपमा पूरा गर्न सक्छ भने, यदि उसले मण्डलीले मिलाएको जुनसुकै काम गर्छ, र कहिल्यै वाधा वा व्यवधान ल्याउँदैन भने—अनि कहिलेकहीँ तिनीहरूले सत्यता सिद्धान्तहरू उल्‍लङ्घन गरे पनि, तिनीहरूले जानीजानी वा आशयपूर्वक त्यसो गरेका हुँदैनन् भने—के यसले तिनीहरूले सत्यता पछ्याइरहेका छन् भन्‍ने देखाउँदैन र?” यो राम्रो प्रश्‍न हो। धेरै मानिसहरूमा यस्तो विचार हुन्छ। सर्वप्रथम, यसरी एकनाससित अभ्यास गरेर कसैले सत्यता बुझ्‍न र सत्यता प्राप्त गर्न सक्छ कि सक्दैन भन्‍ने कुरा तिमीहरूले बुझ्‍नुपर्छ। तिमीहरूका विचार बताओ। (यसरी अभ्यास गर्नु सही भए पनि, यो अलिक धार्मिक विधिविधानसँग सम्‍बन्धित छ—यो नियम पालना गर्ने कार्य हो। यसमार्फत सत्यता बुझ्‍न वा प्राप्त गर्न सकिँदैन।) त्यसकारण, वास्तवमा यी कस्ता व्यवहारहरू हुन्? (ती सतही रूपमा असल व्यवहार हुन्।) मलाई त्यो उत्तर मन पर्‍यो। ती केवल असल व्यवहारहरू हुन् जुन् व्यक्तिले परमेश्‍वरमा विश्‍वास गरेपछि, विभिन्‍न असल र सकारात्मक शिक्षाहरूद्वारा प्रभावित भएपछि, त्यस व्यक्तिको विवेक र समझको जगबाट उत्पन्‍न हुन्छन्। तर ती असल व्यवहार मात्रै हुन्, र सत्यता पछ्याउने कार्यभन्दा ती धेरै टाढा हुन्छन्। त्यसो भए, यी असल व्यवहारहरूको जड के हो? केबाट ती पैदा हुन्छन्? ती व्यवहारहरू व्यक्तिको विवेक र समझ, तिनीहरूको नैतिकता, परमेश्‍वरमा विश्‍वास गर्ने विषयमा तिनीहरूमा रहेका सकारात्मक भावनाहरू, र तिनीहरूको आत्मसंयमबाट आएका हुन्छन्। ती असल व्यवहार मात्र भएका हुनाले, सत्यतासँग तिनको कुनै सम्‍बन्ध हुँदैन, र ती कुराहरू र सत्यता अवश्य नै एउटै कुरा होइनन्। असल व्यवहार गर्नु र सत्यता अभ्यास गर्नु उस्तै होइनन्, र व्यक्तिको व्यवहार राम्रो छ भन्दैमा उसलाई परमेश्‍वरले अनुमोदन मिलेको छ भन्‍ने हुँदैन। असल व्यवहार र सत्यता अभ्यास गर्नु दुई फरक कुरा हुन्—एकअर्कासँग ती दुईको कुनै सम्बन्ध हुँदैन। सत्यता अभ्यास गर्नु परमेश्‍वरको मापदण्ड हो र यो पूर्ण रूपमा उहाँका अभिप्रायअनुरूप हुन्छ; असल व्यवहार मानिसको इच्‍छाबाट आउँछ र यसभित्र मानिसको अभिप्राय र मनसाय लुकेको हुन्छ—यो मानिसले असल ठान्‍ने कुरा हो। असल व्यवहारहरू दुष्ट कार्य नभए पनि, ती सत्यता सिद्धान्तहरूसँग बाझिन्छन् र सत्यतासँग कहीँकतै सम्‍बन्धित हुँदैनन्। ती व्यवहारहरू जति नै असल भए पनि, वा ती मानवका धारणा र कल्‍पनाहरूसँग जति नै मिले पनि, सत्यतासँग तिनको कुनै सम्‍बन्ध हुँदैन। त्यसकारण, जति नै धेरै भए पनि, असल व्यवहारहरूले परमेश्‍वरको अनुमोदन प्राप्त गर्न सक्दैनन्। असल व्यवहारलाई यसरी परिभाषित गरिने हुनाले, स्पष्टतः असल व्यवहारको सत्यता अभ्याससँग कुनै सम्‍बन्ध हुँदैन। यदि मानिसहरूलाई तिनीहरूको व्यवहारको आधारमा वर्गीकरण गर्ने हो भने, यी असल व्यवहारहरू बढीमा निष्ठावान श्रमिकहरूको कार्य हुनुपर्छ, त्योभन्दा बढी केही होइन। सत्यता अभ्यास वा परमेश्‍वरप्रतिको साँचो समर्पणसँग तिनको कहीँकतै कुनै सम्‍बन्ध हुँदैन। ती एक प्रकारका व्यवहार मात्रै हुन्, र मानिसहरूको स्वभाव परिवर्तन, र सत्यतामा समर्पित हुने र त्यसलाई स्विकार्ने, परमेश्‍वरको डर मान्‍ने र दुष्टताबाट अलग बस्‍ने कार्य, वा सत्यतासँग साँचो रूपमा सम्बन्धित अरू कुनै व्यावहारिक तत्वहरूसँग तिनको कुनै सम्‍बन्ध हुँदैन। त्यसो भए, ती कुराहरूलाई किन असल व्यवहार भनियो? यहाँ एउटा व्याख्या छ, र यो स्वाभाविक रूपमै यो प्रश्‍नको सारको व्याख्या पनि हो। यी व्यवहारहरू मानिसहरूको धारणा, रुचि, इच्छा, र आत्म-प्रेरित प्रयासहरूबाट मात्रै आएका हुन्छन्। ती सत्यता र परमेश्‍वरका वचनहरूको न्याय र सजाय स्विकारेर प्राप्त हुने साँचो आत्मज्ञानबाट आउने पश्‍चात्तापका प्रकटीकरणहरू होइनन्, न त ती सत्यता अभ्यास गर्ने व्यवहार वा कार्यहरू नै हुन् जुन मानिसहरूले परमेश्‍वरमा समर्पित हुने प्रयास गर्दा उत्पन्‍न हुन्छन्। तिमीहरूले यो कुरा बुझ्यौ? यसको अर्थ यी असल व्यवहारहरू व्यक्तिको स्वभाव परिवर्तन, वा परमेश्‍वरका वचनहरूको न्याय र सजाय भोगेर आउने कुरा, वा आफ्‍नो भ्रष्ट स्वभावलाई चिनेपछि व्यक्तिमा आउने साँचो पश्‍चात्तापसँग कहीँकतै सम्‍बन्धित छैनन्। परमेश्‍वर र सत्यताप्रतिको मानिसको साँचो समर्पणसँग पनि ती पटक्‍कै सम्‍बन्धित छैनन्; परमेश्‍वरप्रतिको भय र प्रेमको हृदय हुनुसँग त झन् ती सम्‍बन्धित हुने कुरै छोडौँ। यी सबै कुराहरूसँग असल व्यवहारको कुनै सम्‍बन्ध हुँदैन; ती त मानिसबाट आउने र मानिसले असल ठान्‍ने कुरा मात्रै हुन्। तैपनि यी असल व्यवहारहरूलाई व्यक्तिले सत्यता अभ्यास गरिरहेको सङ्केत हो भनेर मान्‍ने मानिसहरू धेरै छन्। यो भयानक गल्ती हो, यो हास्यास्पद दृष्टिकोण र बुझाइ हो। यी असल व्यवहारहरू त धार्मिक विधिविधान पूरा गर्नु, र झारा टार्नु मात्रै हुन्। ती सत्यता अभ्यास गर्नुसँग पटक्‍कै सम्‍बन्धित छैनन्। परमेश्‍वरले ती व्यवहारलाई सीधै दोष नदिन पनि सक्‍नुहुन्छ, तर उहाँले तिनलाई अनुमोदन पनि कदापि गर्नुहुन्‍न; त्यो कुरा निश्‍चित छ। मानिसका धारणाहरूसँग मिल्‍ने यी बाहिरी कार्यहरू र यी असल व्यवहारहरू सत्यता अभ्यास गर्नु होइनन्, न त ती सत्यता पछ्याउने कार्यको प्रकटीकरण नै हुन् भन्‍ने कुरा तिमीहरूले जान्‍नुपर्छ। यो सङ्गति सुनेपछि, तिमीहरूले सत्यता पछ्याउनु भनेको के हो भन्‍नेबारेमा थोरै अवधारणागत ज्ञान र सत्यता पछ्याउनेसम्‍बन्धी सबभन्दा सरल धारणाको प्रारम्‍भिक बुझाइ मात्रै प्राप्त गर्छौ। यदि तिमीहरू सत्यता पछ्याउनु भनेको के हो भनेर साँच्‍चै बुझ्‍न चाहन्छौ भने, हामीले सङ्गति गर्नुपर्ने विषय धेरै छन्।

मानिसहरूले सत्यता नपछ्याउनुका विभिन्‍न बहाना र कारणहरू

सत्यता पछ्याउनको लागि, व्यक्तिले सत्यता बुझ्‍नुपर्छ; सत्यता बुझेर मात्रै व्यक्तिले सत्यता अभ्यास गर्न सक्छ। के मानिसहरूको असल व्यवहार सत्यता अभ्याससँग सम्‍बन्धित हुन्छन्? के असल व्यवहार सत्यता पछ्याउने कार्यबाट आएको हुन्छ? सत्यता अभ्यासमा के-कस्ता प्रकटीकरण र कार्यहरू हुन्छन्? सत्यता पछ्याउने मानिसहरूमा के-कस्ता प्रकटीकरणहरू हुन्छन्? तिमीहरूले यी प्रश्‍नहरू बुझ्‍नुपर्छ। सत्यता पछ्याउने विषयमा सङ्गति गर्नको लागि, हामीले सुरुमा यसप्रति मानिसहरूमा रहेको कठिनाइ र गलत दृष्टिकोणहरूको कुरा गर्नुपर्छ। यी कुराहरू सुरुमै समाधान गर्नु अत्यावश्यक हुन्छ। कतिपय मानिसहरूमा सत्यता भनेको के हो भन्‍नेबारेमा शुद्ध बुझाइ र तुलनात्मक रूपमा अलि स्पष्ट दृष्टिकोण हुन्छ। तिनीहरूसँग सत्यता पछ्याउने मार्ग हुन्छ। अरू मानिसहरूले सत्यता के हो भन्‍ने बुझेका हुँदैनन्, र तिनीहरूलाई यस विषयमा चासो त हुन्छ तर कसरी सत्यता अभ्यास गर्ने थाहै हुँदैन। तिनीहरूलाई यो विश्‍वास हुन्छ कि असल काम गर्नु र राम्रो व्यवहार देखाउनु भनेको सत्यता अभ्यास गर्नुसरह हो—सत्यता अभ्यास गर्नु भनेको असल काम गर्नु हो। परमेश्‍वरका धेरै वचनहरू पढेपछि मात्रै तिनीहरूले असल काम गर्नु र राम्रो व्यवहार देखाउनु सत्यता अभ्यास गर्नुभन्दा पुरै फरक कुरा हो भन्‍ने महसुस गर्छन्। यसरी तिमीहरूले मानिसहरूका धारणा र कल्‍पनाहरू कति हास्यास्पद छन् भनेर देख्‍न सक्छौ—सत्यता नबुझ्‍नेहरूले भने कुनै कुरा पनि स्पष्ट रूपमा देख्‍न सक्दैनन्! धेरै मानिसहरूले कर्तव्य निभाउँदै गरेको वर्षौँ भएको हुन्छ, तिनीहरू हरदिन आफ्‍नो कर्तव्यमा व्यस्त हुन्छन्, र तिनीहरूले निकै नै कठिनाइहरू भोगेका हुन्छन्, त्यसकारण तिनीहरू आफूलाई सत्यता अभ्यास गर्ने, र सत्यता वास्तविकता भएका मानिसहरूको रूपमा हेर्छन्। यद्यपि, तिनीहरूले कुनै पनि अनुभव गवाही दिन सक्दैनन्। यसमा के समस्या लुकेको हुन्छ? यदि तिनीहरूले सत्यता बुझ्छन् भने, आफ्‍नो वास्तविक अनुभवहरूबारे किन बताउन सक्दैनन्? के यो विरोधाभास होइन र? कतिपय मानिसहरूले भन्छन्, “पहिले म आफ्‍नो कर्तव्य निभाउँदा, सत्यता पछ्याउँदिनथेँ, र परमेश्‍वरका वचनहरूमा पूर्ण रूपमा प्रार्थना-वाचन गर्दिनथेँ। मैले धेरै समय खेर फालेँ। आफ्‍नो कर्तव्यमा व्यस्त हुनु भनेको सत्यता अभ्यास गर्नु र परमेश्‍वरको काममा समर्पित हुनुजस्तै हो भन्‍ने सोच्दै म आफ्‍नो काममा पुरै डुबिरहन्थेँ—तर मैले त आफ्‍नो समय खेर मात्रै फालिरहेको थिएछु।” यसबाट के बुझिन्छ? तिनीहरूले आफ्‍नो कर्तव्य पूरा गर्नमा अत्यन्तै व्यस्त भएर सत्यता पछ्याउने कार्यलाई थाती राखे। के त्यो साँचो कुरा हो त? कतिपय हास्यास्पद मानिसहरूले के विश्‍वास गर्छन् भने, जबसम्म तिनीहरू आफ्‍नो कर्तव्यमा व्यस्त हुन्छन्, तबसम्म तिनीहरूको भ्रष्ट स्वभाव प्रकट हुने समय हुँदैन, तिनीहरूले भ्रष्ट स्वभाव प्रकट गर्न वा भ्रष्ट स्थितिमा जिउन छोड्छन्, र त्यसैले तिनीहरूले आफ्‍नो भ्रष्ट स्वभाव समाधान गर्न परमेश्‍वरका वचनहरू खानु-पिउनु पर्दैन। के यो सही विचार हो? के आफ्‍नो कर्तव्यमा व्यस्त हुँदा मानिसहरूले साँच्‍चै भ्रष्ट स्वभाव प्रकट गर्दैनन्? यो हास्यास्पद विचार हो—यो सफेद झूट हो। तिनीहरूले आफू आफ्‍नो कर्तव्यमा व्यस्त भएकोले सत्यता खोजी गर्ने समय नै भएन भनेर भन्छन्। यो पूर्ण रूपमा भ्रामक कुरा हो; तिनीहरूले व्यस्ततालाई बहानाको रूपमा प्रयोग गरिरहेका छन्। हामीले जीवन प्रवेश र कर्तव्य निभाउनेसम्‍बन्धी सत्यताहरू धेरैपटक सङ्गति गरेका छौँ: कर्तव्य निभाउने क्रममा समस्याहरू समाधान गर्न सत्यता खोजी गरेर मात्रै मानिसहरू जीवनमा वृद्धि हुन सक्छन्। त्यसकारण, यदि व्यक्तिले आफ्‍नो कर्तव्य पूरा निभाउँदा आफूलाई व्यस्त मात्रै राख्छ, तर समस्याहरू समाधान गर्न सत्यता खोजी गर्दैन भने, उसले कहिल्यै पनि सत्यता बुझ्‍नेछैन। सत्यतालाई प्रेम नगर्ने कतिपय मानिसहरू श्रम गर्नमै सन्तुष्ट हुन्छन्, र यसलाई स्वर्गको राज्यका आशिष्‌हरूसँग साट्ने आशा गर्छन्। अन्ततः तिनीहरूले आफ्‍नो कर्तव्यमा व्यस्त भएको कारण सत्यता खोजी गर्ने समय पाइनँ भन्‍दै बहाना बनाउन पुग्छन्; तिनीहरूले आफ्‍नो कर्तव्य निभाउन अत्यन्तै व्यस्त भएको कारण भ्रष्ट स्वभाव प्रकट गर्दैनौँ भनेरसमेत भन्छन्। यसले तिनीहरू आफ्‍नो कर्तव्यमा व्यस्त भएको कारण, तिनीहरूको भ्रष्ट स्वभाव हरायो, र यो अस्तित्वमा छैन भन्‍ने सङ्केत गर्छ। तर यो झूट हो, होइन र? के तिनीहरूको दाबी तथ्यहरूअनुरूप छ त? अवश्य छैन—यसलाई केवल सबैभन्दा ठूलो झूट भनेर भन्‍न सकिन्छ। व्यक्ति आफ्‍नो कर्तव्यमा व्यस्त भएको कारण भ्रष्ट स्वभाव प्रकट हुन छोड्छ भन्‍ने कुरा कसरी हुन सक्छ? के त्यस्ता मानिसहरू अस्तित्वमा छन्? के त्यस्तो अनुभव गवाही विद्यमान छ? अवश्य छैन। मानिसहरूलाई शैतानले गहन रूपमा भ्रष्ट तुल्याएको छ; तिनीहरू सबैमा शैतानी प्रकृति छ, र तिनीहरू सबै शैतानी स्वभावमा जिउँछन्। के मानिसमा कुनै सकरात्मक कुरा, अथवा भ्रष्टता बाहेकको कुनै कुरा हुन्छ? के भ्रष्ट स्वभावविना जन्‍मने कोही छ? के कोही बफादारीसाथ आफ्‍नो कर्तव्य पूरा गर्न सक्‍ने गरी जन्मेको हुन्छ? के कोही परमेश्‍वरमा समर्पित हुन र उहाँलाई प्रेम गर्न सक्‍ने गरी जन्‍मेको हुन्छ? अवश्य हुँदैन। सबै मानिसहरूमा शैतानी प्रकृति हुने र तिनीहरू भ्रष्ट स्वभावले भरिएका हुने हुनाले, यदि तिनीहरूले सत्यता बुझ्‍न र अभ्यास गर्न सक्दैनन् भने, तिनीहरू आफ्‍नो भ्रष्ट स्वभावद्वारा मात्रै जिउन सक्छन्। त्यसकारण, व्यक्ति आफ्‍नो कर्तव्यमा व्यस्त रहन्छ भने उसले भ्रष्ट स्वभाव प्रकट गर्नेछैन भनी भन्‍नु पूर्ण रूपमा मूर्खता र भ्रम मात्र हो। यो मानिसहरूलाई बहकाउने सफेद झूट हो। तिनीहरू आफ्‍नो कर्तव्य पूरा गर्न व्यस्त भए पनि नभए पनि, तिनीहरूसँग परमेश्‍वरका वचनहरू पढ्ने समय भए पनि नभए पनि, सत्यतालाई प्रेम नगर्ने मानिसहरूले सत्यता नपछ्याउने कारण र बहानाहरू भेट्टाइहाल्छन्न्। यी मानिसहरू सीधा र सरल हिसाबमा श्रमिकहरू नै हुन्। यदि श्रमिकले परमेश्‍वरका वचनहरू खाँदैन-पिउँदैन र सत्यता स्विकार्दैन भने, के उसले राम्ररी श्रम गर्न सक्‍छ त? अवश्य सक्दैन। सत्यता नस्विकार्ने सबैमा विवेक र समझको कमी हुन्छ, र तिनीहरू आफ्‍नो भ्रष्ट स्वभावअनुसार जिउने मानिसहरू हुन् र तिनीहरूले अनगिन्ती दुष्कर्महरू गर्छन्। तिनीहरू कुनै पनि हालतमा निष्ठावान्‌ श्रमिकहरू होइनन्, र तिनीहरूले श्रम गरे पनि, तिनमा त्यस्तो उल्‍लेखनीय केही हुँदैन। यसबारेमा, तिमीहरू ढुक्‍क हुन सक्छौ।

कतिपय मानिसहरू आफ्‍नो परिवारको बन्धनमा औधी धेरै अल्झिएका हुन्छन् र प्रायजसो चिन्तामा डुबिरहन्छन्। जब तिनीहरूले परमेश्‍वरलाई पछ्याउन र आफ्‍नो कर्तव्य निभाउन आफ्‍नो परिवार र जागिर छोडेका जवान विश्‍वासी दाजुभाइ-दिदीबहिनीहरूलाई देख्छन्, तब तिनीहरूले उनीहरूको डाहा गर्दै भन्छन्, “परमेश्‍वर यी जवान मानिसहरूप्रति दयालु हुनुभएको छ। तिनीहरूले विवाह गर्नु र बच्‍चा जन्‍माउनुभन्दा पहिले नै र जवान छँदै उहाँमा विश्‍वास गर्न थाले; तिनीहरूसँग कुनै पारिवारिक बन्धन छैन र तिनीहरूले कसरी हातमुख जोड्ने भनेर चिन्ता गर्नु पर्दैन। तिनीहरूलाई परमेश्‍वरलाई पछ्याउन र आफ्‍नो कर्तव्य निभाउनबाट रोक्‍ने कुनै चिन्ताका विषयहरू छैनन्। आखिरी दिनहरूमा परमेश्‍वरको काम र उहाँको सुसमाचार विस्तारको लागि तिनीहरू ठीक समयमा आए—परमेश्‍वरले तिनीहरूलाई यति अनुकूल परिस्थिति प्रदान गर्नुभएको छ। तिनीहरूले आफ्‍नो शरीर र प्राणसहित आफैलाई कर्तव्य निभाउनमा समर्पित गर्न सक्छन्। तिनीहरूले सत्यता पछ्याउन सक्छन्, तर मेरो अवस्था त्यस्तो छैन। परमेश्‍वरले मेरो लागि उपयुक्त वातावरण तय गर्नुभएन—मेरा पारिवारिक बन्धनहरू धेरै छन्, र मैले तिनीहरूलाई पालनपोषण गर्न पैसा कमाउनुपर्छ। मेरा वास्तविक समस्याहरू नै त्यही हुन्। त्यसकारण मसँग सत्यता पछ्याउने समय नै हुँदैन। सत्यता पछ्याउने कार्य त पूर्णकालीन रूपमा कर्तव्य निभाउने र यस्ता कुनै पनि बन्धनहरू नभएका मानिसहरूको लागि हो। मलाई त पारिवारिक बन्धनहरूको बोझले बाँधेको छ, र मेरो हृदय हातमुख जोड्नेजस्ता झिनामसिना कुराहरूले नै भरिएको हुन्छ, त्यसकारण परमेश्‍वरका वचनहरू खान-पिउन वा आफ्‍नो कर्तव्य निभाउनको लागि मसँग कुनै समय वा ऊर्जा बाँकी हुँदैन। मेरो परिस्‍थितिको जुनसुकै पक्षलाई हेरे पनि, मैले कुनै पनि हालतमा सत्यता पछ्याउन सक्दिनँ। मलाई त्यसको लागि दोष दिन मिल्दैन। सत्यता पछ्याउनु त मेरो नियतिमै छैन, र मेरो परिस्‍थितिले मलाई कर्तव्य निभाउन दिँदैन। मैले गर्न सक्‍ने एउटै कुरा भनेको मेरो पारिवारिक बन्धनहरू घटुञ्‍जेल, मेरा छोराछोरी आत्मनिर्भर हुञ्जेल, र मैले अवकाश लिएर भौतिक चिन्ताबाट मुक्त हुञ्जेल पर्खेर बस्‍नु मात्रै हो—त्यसपछि म सत्यता पछ्याउनेछु।” यस्ता मानिसहरूले आफ्‍नो दैनिक जीवनमा कठिनाइ अनुभव गर्छन्, र बेलाबेलामा तिनीहरूलाई आफ्‍नो दैनिक जीवनका सानातिना कुराहरूमा तिनीहरूको भ्रष्ट स्वभाव प्रकट भइरहेको महसुस हुन्छ। तिनीहरूले यी कुराहरू थाहा पाउन सक्छन्, तर तिनीहरू बाहिरी संसारका पासोहरूमा अल्झिएका हुनाले, तिनीहरूले यसरी परमेश्‍वरमा विश्‍वास गर्दै, प्रवचन सुन्दै र सहज रूपमा हातमुख जोड्दै बाँचेर आफूले राम्रै गरिरहेजस्तो ठान्छन्। तिनीहरूलाई सत्यता पछ्याउने कार्य पछि गर्दा पनि हुन्छ, र तिनीहरूमा भएका जुनसुकै भ्रष्ट स्वभावलाई आउँदा वर्षहरूमा जहिले सुल्झाए पनि ढिला हुँदैन भन्‍ने विश्‍वास हुन्छ। त्यसरी तिनीहरूले सत्यता पछ्याउनेजस्तो ठूलो विषयलाई पनि थाती राख्‍ने, र बारम्‍बार पन्छाउने गर्छन्। तिनीहरूले सधैँ के भन्छन्? “सत्यता पछ्याउनलाई कहिल्यै ढिला हुँदैन। म केही वर्षपछि यो काम गर्नेछु। जबसम्‍म परमेश्‍वरको काम समाप्त हुँदैन, तबसम्‍म मसँग समय हुन्छ—मसँग अझै मौका हुन्छ।” यस्तो दृष्टिकोण तिमीहरूलाई कस्तो लाग्छ? (यो गलत हो।) के तिनीहरूले सत्यता पछ्याउने बोझ लिएका हुन्छन्? (हुँदैनन्।) त्यसो भए, तिनीहरूले केको बोझ लिएका हुन्छन्? के यो हातमुख जोड्ने, परिवार पाल्‍ने, छोराछोरी हुर्काउने बोझ होइन र? तिनीहरूले आफ्‍नो सारा ऊर्जा आफ्‍ना छोराछोरी, परिवार, आफ्‍नै दैनिकी र जीवनमा सुम्पन्छन्, र यी कुराहरू पूरा गरेपछि मात्रै तिनीहरूले सत्यता पछ्याउन थाल्ने योजना बनाएका हुन्छन्। अनि, तिनीहरूका यी बहानाहरू मान्य छन् त? के ती तिनीहरूको सत्यता पछ्याउने कार्यको निम्ति बाधा होइनन्? (हुन्।) यी मानिसहरूले परमेश्‍वरको सार्वभौमिकता र बन्दोबस्तहरूमा विश्‍वास त गर्छन्, तर परमेश्‍वरले तिनीहरूका निम्ति तय गर्नुभएको वातावरणको बारेमा गुनासो पनि गर्छन्। तिनीहरूले परमेश्‍वरका मापदण्डहरूको अवहेलना गर्छन् र सक्रिय भएर सहकार्य गर्दै गर्दैनन्। यसको साटो, तिनीहरूले आफ्‍नो देह, परिवार, र आफन्तलाई सन्तुष्ट पार्नेबारेमा मात्रै वास्ता गर्छन्। सत्यता नपछ्याएको विषयमा तिनीहरूले के कारण दिन्छन्? “हामी साह्रै व्यस्त छौँ र बाँच्‍नसमेत हम्‍मेहम्‍मे परेको छ। हामीसित सत्यता पछ्याउने समय नै छैन; सत्यता पछ्याउनको लागि हामीसँग सही वातावरण छैन।” तिनीहरूमा कस्तो दृष्टिकोण हुन्छ? (सत्यता पछ्याउनलाई कहिल्यै ढिला हुँदैन।) “सत्यता पछ्याउनलाई कहिल्यै ढिला हुँदैन। यो काम म केही वर्षपछि गर्नेछु।” के यो मूर्खता होइन र? (हो।) यो मूर्खता हो—तिनीहरूले आफ्‍ना बहानाहरूद्वारा आफैलाई मूर्ख तुल्याइरहेका हुन्छन्। के परमेश्‍वरको कामले तँलाई पर्खन्छ? (पर्खँदैन।) “यो काम म केही वर्षपछि गर्नेछु”—ती “केही वर्ष” को अर्थ के हुन्छ? त्यसको अर्थ तैँले मुक्ति पाउने आशा निकै कम छ र तँसँग परमेश्‍वरको काम अनुभव गर्ने समय थोरै वर्षको मात्र हुनेछ। केही वर्ष यसरी नै बित्छ, त्यसपछि अर्को केही वर्ष बित्छ, अनि तँलाई थाहै नभई, दश वर्ष बितिसकेको हुन्छ, तैपनि तैँले अलिकति पनि सत्यता बुझेको वा सत्यता वास्तविकतामा प्रवेश गरेको हुँदैनस्, र तेरो एउटै पनि भ्रष्ट स्वभाव समाधान भएको हुँदैन। एउटै इमानदार शब्द बोल्नसमेत तँलाई साह्रै गाह्रो हुन्छ। के यो खतरनाक कुरा होइन र? के यो दयालाग्दो अवस्था होइन र? (हो।) जब मानिसहरूले सत्यता नपछ्याउने औचित्य पुष्टि गर्न यी सब बहाना र कारणहरू दिन्छन्, अन्त्यमा तिनीहरूले कसलाई हानि गर्छन्? (आफैलाई।) सही भन्यौ—अन्त्यमा, तिनीहरूले आफैलाई हानि गर्छन्। अनि जब तिनीहरू आफ्‍नो मृत्युसैय्यामा हुन्छन्, तब तिनीहरूले परमेश्‍वरमा विश्‍वास गरेका ती वर्षहरूमा सत्यता प्राप्त नगरेकोमा आफैलाई घृणा गर्नेछन्, र तिनीहरूले आफ्‍नो सम्पूर्ण जीवनप्रति नै अफसोस मान्नेछन्!

कतिपय मानिसहरू अलिक शिक्षित हुन्छन्, तर तिनीहरूको क्षमता कमजोर हुन्छ र तिनीहरूमा आत्मिक बुझाइ हुँदैन। तिनीहरूले जति प्रवचन सुने पनि, सत्यता बुझ्‍न सक्दैनन्। तिनीहरूसँग सधैँ आफ्‍नै महत्त्वाकङ्क्षा र इच्छाहरू हुन्छन्, र तिनीहरूले सधैँ हैसियतको लागि होड गरिरहेका हुन्छन्। तिनीहरूले हैसियत प्राप्त गरेनन् भने, सत्यता पछ्याउँदैनन्। तिनीहरू भन्छन्, “परमेश्‍वरको घरले मलाई कहिल्यै मेरो महत्त्वअनुसारको कर्तव्य दिँदैन, जस्तै लेख-रचनाको काम, अडियो-भिडियोको काम, मण्डली अगुवाको काम, वा समूह सुपरभाइजरको काम। तिनीहरूले मलाई त्यस्तो कुनै महत्त्वपूर्ण काम गर्न दिँदैनन्। परमेश्‍वरको घरले मलाई बढुवा वा वृद्धि-विकास गर्ने गर्दैन, र मण्डलीले जबजब निर्वाचन गर्छ, कसैले पनि मलाई भोट दिँदैन, र कसैले मलाई मन पराउँदैन। के मसँग साँच्‍चै वाञ्‍छनीय गुणहरू छँदै छैनन् त? म बुद्धिजीवी, शिक्षित छु, तर परमेश्‍वरको घरले मलाई कहिल्यै बढुवा वा वृद्धि-विकास गर्दैन, त्यसकारण मसँग सत्यता खोजी गर्ने कुनै अभिप्रेरणा छैन। मसँगै परमेश्‍वरमा विश्‍वास गर्न थालेका सबै विश्‍वासी दाजुभाइ-दिदीबहिनीहरूले महत्त्वपूर्ण कर्तव्य निभाइरहेका छन् र अगुवा र सेवकहरूको रूपमा सेवा गरिरहेका छन्—मलाईचाहिँ किन फोकटमा बस्‍न लगाइन्छ? मलाई बेलाबखत सुसमाचार सुनाउने काममा सहयोगी भूमिका मात्रै दिइन्छ, तर तिनीहरूले मलाई गवाही दिन पनि दिँदैनन्। जब परमेश्‍वरको घरले मानिसहरूलाई महत्त्वपूर्ण कर्तव्यहरूमा पदोन्‍नति गर्छ, तब मेरो लागि चाहिँ केही पनि गरिँदैन; मलाई भेलाहरू अगुवाइ गर्नसमेत दिइँदैन, र तिनीहरूले मलाई कुनै जिम्‍मेवारी दिँदैनन्। मलाई अति अन्यायमा परेझैँ लाग्छ। परमेश्‍वरले मेरो लागि तय गर्नुभएको वातावरण नै यही हो। म किन आफ्‍नो अस्तित्वलाई बहुमूल्य महसुस गर्न सक्दिनँ? किन परमेश्‍वरले अरूलाई प्रेम गर्नुहुन्छ तर मलाई गर्नुहुन्‍न? किन उहाँले अरूलाई वृद्धि-विकास गर्नुहुन्छ तर मलाई गर्नुहुन्‍न? परमेश्‍वरको घरले मलाई अझै धेरै बोझ दिनुपर्छ, र सुपरभाइजर वा कुनै पद दिनुपर्छ। त्यस्तो भएमा, मसँग सत्यता पछ्याउने अलिक उत्प्रेरणा हुन्छ। उत्प्रेरणाविना मैले कसरी सत्यता पछ्याउन सक्छु र? सत्यता पछ्याउनको लागि मानिसहरूलाई सधैँ केही न केही उत्प्रेरणा चाहिन्छ; हामीले सत्यता पछ्याउनुका फाइदाहरू देख्‍न सक्‍नुपर्छ। मानिसहरूमा परिवर्तन गरिनुपर्ने भ्रष्ट स्वभाव हुन्छ भन्‍ने मलाई थाहा छ, र सत्यता पछ्याउनु राम्रो कुरा हो, र यसले हामीलाई मुक्ति पाउने र सिद्ध हुने तुल्याउँछ भन्‍ने पनि थाहा छ—तर मलाई कहिल्यै कुनै महत्त्वपूर्ण कुराको लागि प्रयोग गरिएकै छैन, र मलाई सत्यता पछ्याउनुको कुनै उत्प्रेरणा महसुस नै हुँदैन! जब विश्‍वासी दाजुभाइ-दिदीबहिनीहरूले मलाई आदर र साथ दिन थाल्छन्, तब सत्यता पछ्याउँला—त्यो बेला पनि ढिलो हुनेछैन।” के यस्ता मानिसहरू छैनन् र? (छन्।) तिनीहरूको समस्या के हो? समस्या के हो भने तिनीहरू हैसियत र स्तर चाहन्छन्। स्पष्ट रूपमै, तिनीहरू सत्यतालाई प्रेम गर्ने मानिसहरू होइनन्, तैपनि तिनीहरूलाई परमेश्‍वरको घरमा उच्च स्तर र कुर्सी चाहिन्छ। के यो लाजमर्दो कुरा होइन र? तेरो लागि त श्रमिक हुनु नै एकदम काफी कुरा हो; तँ निष्ठावान्‌ श्रमिक हुन सक्छस् कि सक्दैनस्, त्यो त देख्‍न बाँकी नै छ। किन तँलाई यो कुरा स्पष्ट भएन? के तैँले हैसियत र स्तर पाइस् भने, तँलाई मुक्ति मिल्नेछ भन्‍ने लाग्छ? तँ सत्यता पछ्याउने व्यक्ति बन्‍नेछस् भन्‍ने लाग्छ? के तेरा यी भावनाहरू मान्य छन्? (छैनन्।) यी मानिसहरू अरूभन्दा माथि उठ्न र अरूमाझ आफ्‍नो उपस्थिति महसुस गराउन चाहन्छन्, र तिनीहरूको इच्‍छा पूरा भएन भने, तिनीहरूले परमेश्‍वर अन्यायी हुनुहुन्छ, उहाँले मानिसहरूलाई पक्षपातपूर्ण ढङ्गले व्यवहार गर्नुहुन्छ, उहाँको घरले तिनीहरूलाई बढुवा गर्दैन, विश्‍वासी दाजुभाइ-दिदीबहिनीहरूले तिनीहरूलाई निर्वाचित गर्दैनन् भनेर गुनासो गर्छन्—अवश्य नै यी कुराहरू सत्यता पछ्याउनको लागि व्यक्तिलाई चाहिने जग होइनन्, हुन् त? सत्यता पछ्याउने व्यक्तिलाई सबैले अङ्गाल्‍नुपर्छ र उसका विश्‍वासी दाजुभाइ-दिदीबहिनीहरूले आदर गर्नुपर्छ भनेर परमेश्‍वरको वचनमा कहीँ भनिएको छ? के त्यस्तो व्यक्तिले महत्त्वपूर्ण कर्तव्य र काम गर्न पाउनुपर्छ, र परमेश्‍वरको घरमा ठूलो योगदान दिन पाउनुपर्छ भनेर भनिएको छ? के त्यस्ता मानिसहरूले मात्र सत्यता पछ्याउन सक्छन्, र तिनीहरू मात्रै सत्यता पछ्याउन लायक हुन्छन् भनेर परमेश्‍वरका वचनहरूले भन्छन्? के उहाँका वचनहरूले त्यस्ता मानिसहरूले मात्रै सत्यता पछ्याउने मापदण्ड पूरा गर्छन्, तिनीहरू मात्रै सत्यता वास्तविकतामा प्रवेश गर्न सक्छन्, वा अन्त्यमा तिनीहरूले मात्रै मुक्ति पाउन सक्छन् भनेर भनेका छन्? के परमेश्‍वरका वचनहरूमा कहीँ यो कुरा लेखिएको छ? (छैन।) यस्तो व्यक्तिले गरेका ती दाबीहरू अमान्य छन् भन्‍ने कुरा स्पष्ट छ। तर पनि किन तिनीहरूले यी कुराहरू भन्छन् त? के तिनीहरूले सत्यता नपछ्याउन बहाना बनाइरहेका छैनन् र? (छन्।) तिनीहरूले हैसियत र प्रतिष्ठा मन पराउँछन्। तिनीहरूले परमेश्‍वरमाथिको आफ्‍नो विश्‍वासमा प्रतिष्ठा र व्यक्तिगत लाभको पछि दौडने र हैसियत खोज्‍ने कार्यलाई मात्रै वास्ता गर्छन्। तिनीहरूलाई यस्तो कुरा खुलेआम भन्‍न लाजमर्दो हुन्छ भन्‍ने लाग्छ, त्यसकारण तिनीहरूले सत्यता नपछ्याएकोमा आफ्‍नो प्रतिरक्षा गर्दै र मण्डली, विश्‍वासी दाजुभाइ-दिदीबहिनीहरू, र परमेश्‍वरलाई दोष लगाउँदै, औचित्य पुष्टि गर्ने अनेक बहानाहरू बनाउँछन्। के यो कुटिलता होइन र? के तिनीहरू निर्दोष मानिसहरूलाई दोष लगाउने दुष्ट मानिसहरू होइनन् र? (हुन्।) तिनीहरूले अनुचित समस्याहरू पैदा गरिरहेका हुन्छन् र अनुचित मागहरूद्वारा अरूलाई हैरान गरिरहेका हुन्छन्; तिनीहरू पूर्ण रूपमा विवेक वा समझविहीन हुन्छन्! सत्यता नपछ्याउनु आफैमा गम्‍भीर समस्या हो, त्यसमाथि तिनीहरूले तर्क गर्ने प्रयास गर्दै अड्बाङ्गे बन्छन्—यो साँच्‍चै नै अनुचित कुरा हो, होइन र? सत्यता पछ्याउनु स्वेच्छिक कार्य हो। यदि तँ सत्यतालाई प्रेम गर्छस् भने, पवित्र आत्‍माले तँभित्र काम गर्नुहुन्छ। यदि तैँले सत्यतालाई प्रेम गर्छस्, यदि तँमाथि जस्तोसुकै परीक्षा वा संकष्ट आइपरे पनि, तैँले परमेश्‍वरलाई प्रार्थना गर्छस् र परमेश्‍वरमा भरोसा गर्छस्, आत्म-चिन्तन गर्छस् र आफूलाई जान्ने प्रयास गर्छस्, र यदि तैँले पत्ता लगाएका समस्या समाधान गर्नको लागि सक्रिय भएर सत्यता खोजी गर्छस्, र आफ्नो कर्तव्य मापदण्ड अनुरूप पूरा गर्न सक्छस्, तब तँ आफ्‍नो गवाहीमा दह्रिलो गरी खडा हुन सक्‍नेछस्। यदि मानिसहरूले सत्यतालाई प्रेम गर्छन्, तब तिनीहरूमा प्राकृतिक तवरमै यी सबै प्रकटीकरणहरू देखिनेछन्। ती कुराहरू सबै स्वेच्छिक ढङ्गले, खुशीसाथ, कुनै जबरजस्तीविना र कुनै अतिरिक्त सर्तरहित रूपमा आउँछन्। यदि मानिसहरूले यसरी परमेश्‍वरलाई पछ्याउन सक्छन् भने, तिनीहरूले अन्त्यमा सत्यता र जीवन प्राप्त गर्छन्, तिनीहरू सत्यता वास्तविकतामा प्रवेश गर्छन्, र तिनीहरूले मानिसको छविमा जिउँछन्। के सत्यता पछ्याउनलाई तिमीहरूले थप कुनै सर्त पूरा गर्नुपर्छ? पर्दैन। परमेश्‍वरमा विश्‍वास गर्नु स्वेच्छिक काम हो, यो व्यक्ति आफैले आफ्नो लागि गर्ने निर्णय हो, र सत्यता पछ्याउने कार्य पूर्णतया प्राकृतिक र जायज कुरा हो; यसलाई परमेश्‍वरले अनुमोदन गर्नुहुन्छ। सत्यता नपछ्याउनेहरू देहका सुख त्याग्‍न अनिच्‍छुक हुन्छन्, तैपनि परमेश्‍वरका आशिष्‌हरू प्राप्त गर्ने इच्‍छा गर्छन्, तर जब तिनीहरूले संकष्ट र सतावट, वा केही निन्दा र अपमान सहन्छन्, तब तिनीहरू नकारात्मक र कमजोर बन्छन्, र परमेश्‍वरमा विश्‍वास गर्ने वा उहाँलाई पछ्याउने इच्छा गर्न छोड्छन्। तिनीहरूले उहाँलाई दोष दिन र इन्कार गर्नसमेत सक्छन्। के यो अनुचित कुरा होइन र? तिनीहरूले आशिष्‌ पाउन चाहन्छन्, तैपनि देहका सुख-चैनलाई पछ्याउँछन्, र संकष्ट वा सतावट सामना गर्दा, परमेश्‍वरलाई दोष लगाउँछन्। सत्यतालाई प्रेम नगर्ने यी मानिसहरू यति अनुचित हुन्छन्। परमेश्‍वरलाई अन्त्यसम्‍मै पछ्याउन तिनीहरूलाई गाह्रो हुन्छ; तिनीहरूलाई कुनै संकष्ट वा सतावट आइपर्नेबित्तिकै, तिनीहरू खुलासा भएर हटाइनेछन्। यस्ता मानिसहरू धेरै छन्। परमेश्‍वरमा विश्‍वास गर्ने तेरा कारणहरू जेसुकै भए पनि, परमेश्‍वरले अन्ततः तैँले सत्यता प्राप्त गरेको छस् कि छैनस् भन्‍ने आधारमा तेरो परिणाम निर्धारित गर्नुहुनेछ। यदि तैँले सत्यता प्राप्त गरेको छैनस् भने, तैँले गर्ने जस्तोसुकै औचित्य पुस्ट्याँइ वा बहाना पनि काम लाग्‍नेछैन। चाहे जस्तोसुकै तर्कवितर्क गर्ने प्रयास गर्, चाहे आफैलाई गाँठो पारेर बस्—के परमेश्‍वरले वास्ता गर्नुहुनेछ? के परमेश्‍वरले तँसँग कुराकानी गर्नुहुनेछ? के उहाँले तँसँग विवाद र तर्क गर्नुहुनेछ? के उहाँले तँसँग सल्‍लाह लिनुहुनेछ? उत्तर के हो? अहँ। उहाँले अवश्य नै त्यसो गर्नुहुनेछैन। तैँले दिएको कारण जति नै दह्रिलो भए पनि, त्यो टिक्‍नेवाला छैन। तैँले परमेश्‍वरलाई गलत रूपमा बुझ्‍नु हुँदैन, र कारण र बहानाहरू प्रदान गर्न सके सत्यता पछ्याउनु पर्दैन भन्‍ने सोच्‍ने हुँदैन्। परमेश्‍वर तैँले सबै परिस्थितिमा र तँलाई आइपर्ने हरेक मामलामा सत्यता खोजी गर्न सक्षम बन्, र यसरी अन्त्यमा सत्यता वास्तविकतामा प्रवेश हासिल गर् र सत्यता प्राप्त गर् भन्‍ने चाहनुहुन्छ। परमेश्‍वरले तेरो लागि मिलाउनुभएका परिस्‍थितिहरू, अनि तैँले भेट्ने मानिसहरू र घटनाहरू, र तँमाथि आइपर्ने वातावरण जे-जस्ता भए पनि, तिनलाई तैँले परमेश्‍वरसित प्रार्थना गर्दै र सत्यता खोजी गर्दै सामना गर्नुपर्छ। ती कुराहरू तैँले सत्यता पछ्याउने क्रममा सिक्‍नुपर्ने पाठहरू हुन्। यदि तैँले सधैँ यी परिस्थितिहरूबाट बाहिर निसक्‍ने वा यी परिस्थिति टार्ने, इन्कार्ने, र विरोध गर्ने बहाना बनाउन खोज्छस् भने, परमेश्‍वरले तँलाई त्याग्‍नुहुनेछ। तर्कवितर्क गर्नु वा हठी वा कठिन बन्‍नुको कुनै अर्थ छैन—यदि परमेश्‍वरले तँप्रति कुनै सरोकार राख्‍नुहुन्‍न भने, तैँले मुक्ति पाउने मौका गुमाउनेछस्। परमेश्‍वरको लागि, समाधान गर्न नसकिने कुनै समस्या हुँदैन; उहाँले हरेक व्यक्तिको लागि बन्दोबस्तहरू गर्नुभएको हुन्छ, र उहाँसँग तिनीहरूलाई सम्‍हाल्‍ने तरिका हुन्छ। तेरा तर्क र बहानाहरू औचित्यपूर्ण छन् कि छैनन् भनेर परमेश्‍वरले तँसँग छलफल गर्नुहुन्‍न। तैँले तेरो प्रतिरक्षामा गरेका तर्कहरू विवेकसङ्गत छन् कि छैनन् भनेर परमेश्‍वरले ध्यान दिनुहुन्न। उहाँले तँलाई यो मात्रै सोध्‍नुहुनेछ, “के परमेश्‍वरका वचनहरू सत्यता हुन्? के तँसँग भ्रष्ट स्वभाव छ? के तैँले सत्यता पछ्याउनुपर्छ?” तँ केवल एउटा कुराको बारेमा स्पष्ट हुनुपर्छ: परमेश्‍वर सत्यता हुनुहुन्छ, तँ एक भ्रष्ट मानव होस्, त्यसकारण तैँले जिम्मेवार भई आफै सत्यता खोजी गर्नुपर्छ। कुनै पनि समस्या वा कठिनाइ छ भनेर, वा तर्क वा बहाना गरेर धर पाइनेछैन; यदि तैँले सत्यता स्विकार्दैनस् भने, तँ नष्ट हुनेछस्। सत्यता पछ्याउन र सत्यता वास्तविकतामा प्रवेश गर्न व्यक्तिले चुकाउने कुनै पनि मूल्य सार्थक हुन्छ। मानिसहरूले सत्यता स्विकार्न र जीवन पाउन आफ्‍ना सबै बहानाहरू, स्पष्टीकरणहरू, र कष्टहरू त्याग्‍नुपर्छ, किनभने परमेश्‍वरका वचनहरू र सत्यता नै तिनीहरूले प्राप्त गर्नुपर्ने जीवन हो, र यो यस्तो जीवन हो जसलाई कुनै पनि कुरासँग साट्न सकिँदैन। यदि तैँले यो अवसर गुमाइस् भने, तँलाई यसको लागि बाँकी जीवनभरि पछुतो गर्नुपर्ने मात्र होइन—यो पछुतोको कुरा मात्र होइन—तैँले आफूलाई पूर्ण रूपमा बरबाद गरिसकेको समेत हुनेछस्। तेरो लागि कुनै पनि परिणाम वा गन्तव्य हुनेछैन, र सृष्टि गरिएको प्राणी तँ अन्त्यमा पुगिसकेको हुनेछस्। तैँले मुक्ति पाउने मौका फेरि कहिल्यै पाउनेछैनस्। तिमीहरूले कुरा बुझ्यौ? (बुझ्यौँ।) सत्यता नपछ्याउनलाई बहाना बनाउने वा कारणहरू खोज्‍ने नगर्। त्यस्ता कुराहरूको कुनै काम हुँदैन; तिमीहरूले आफैलाई मूर्ख मात्रै बनाइरहेका हुन्छौ।

कतिपय अगुवाहरूले कहिल्यै पनि सिद्धान्तअनुसार काम गर्दैनन्, तिनीहरू नियम-व्यवस्था आफ्‍नै हातमा लिएर स्‍वेच्‍छाचारी र बेढङ्गी व्यवहार गर्छन्। अनि, विश्‍वासी दाजुभाइ-दिदीबहिनीहरूले यो कुरा औँल्याउँदै भन्‍न सक्छन्, “तपाईंले काम गर्नुभन्दा पहिले अरूसँग बिरलै छलफल गर्नुहुन्छ। तपाईंले निर्णय गरिसकेपछि मात्रै हामीलाई तपाईंको मूल्याङ्कन र निर्णयको बारेमा थाहा हुन्छ। किन तपाईं अरूसँग छलफल गर्नुहुन्‍न? तपाईंले निर्णय गर्दा किन हामीलाई पहिले नै त्यसबारे थाहा दिनुहुन्‍न? तपाईंले सही काम नै गरिरहनुभएको भए पनि, र तपाईंको क्षमता हाम्रोभन्दा राम्रो भए पनि, तपाईंले हामीलाई यसबारेमा सुरुमै जानकारी दिनुपर्ने हो। कम्तीमा पनि, के भइरहेको छ भन्‍ने कुरा जान्‍ने अधिकार हामीसँग छ। नियम-व्यवस्था सधैँ आफ्नै हातमा लिँदै काम गरेर—तपाईं ख्रीष्टविरोधी मार्गमा हिँडिरहनुभएको छ!” अनि तैँले यस विषयमा त्यो अगुवाले के भनेको सुन्छस्? “मेरो घरमा म नै मालिक हुँ। ठूलोसानो सबै कुराको निर्णय मैले नै गर्छु। म यही कुरामा अभ्यस्त छु। मेरो बृहत् परिवारमा कसैलाई समस्या भयो भने, ऊ मकहाँ आउँछ र के गर्ने हो मलाई निर्णय गर्न लगाउँछ। म समस्याहरू समाधान गर्न सिपालु छु भन्‍ने तिनीहरूलाई थाहा छ। त्यसैले मेरो घरका मामलाहरूको कार्यभार म नै सम्हाल्छु। जब म मण्डलीमा आबद्ध भएँ, अबदेखि मैले यस्ता कुराहरूको चिन्ता गर्नुपर्दैन होला भन्‍ने लागेको थियो, तर त्यसपछि म अगुवाको रूपमा चुनिन पुगेँ। मैले गर्दिनँ भनेर हुँदैन—म यसैको लागि जन्मेको रहेछु। परमेश्‍वरले मलाई यही सीप दिनुभयो। निर्णय गर्न र मानिसहरूलाई अह्राउखटाउ गर्नको लागि नै म जन्‍मेको हुँ।” यसको तात्पर्य यो हुन्छ कि तिनीहरू अधिकारी बन्‍ने कुरा त नियतिले नै निर्धारित गरेको हो, र अरू सबैचाहिँ तल्लो तहको काम गर्न र नोकरचाकर बन्‍न जन्मेका हुन्। तिनीहरूलाई आफैले अन्तिम निर्णय गर्न पाउनुपर्छ, र अरूले तिनीहरूको कुरा सुन्‍नुपर्छ भन्‍ने लाग्छ। विश्‍वासी दाजुभाइ-दिदीबहिनीहरूले यो अगुवाको समस्या देख्दा र उसलाई त्यो औँल्याइदिँदा पनि, उसले यसलाई स्वीकार गर्नेछैन, न त उसले काटछाँट हुन नै स्वीकार गर्नेछ। उसले बस लडाइँ र प्रतिरोध गरिरहन्छ, र अन्त्यमा विश्‍वासी दाजुभाइ-दिदीबहिनीहरूले उसलाई हटाउने आवाज उठाउँछन्। तर यो पुरै अवधिभर यो अगुवाले यस्तो सोचिरहेको हुन्छ, “मेरो जस्तो क्षमता भएको व्यक्ति त, जहाँ गए पनि ठूलो पदमै हुन्छ। अनि तिमीहरूको जस्तो क्षमताले त, तिमीहरू जहाँ गए पनि सधैँ दास र नोकरचाकर बन्‍नेछौ। तिमीहरूको भाग्यमै अरू मान्छेको हुकुम मान्‍न लेखेको छ।” प्राय सधैँ यस्तो कुरा बोलेर तिनीहरूले कस्तो स्वभाव प्रकट गरिरहेका हुन्छन्? स्पष्‍ट रूपमै, यो एउटा भ्रष्ट स्वभाव हो, यो अहङ्कार, अभिमान र चरम अहम्‌वाद हो, तैपनि तिनीहरूले यो सबलता र सम्पत्ति नै हो जसरी कुनै लाज नमानी धाक लगाउँछन् र तडकभडक देखाउँछन्। जब व्यक्तिले भ्रष्ट स्वभाव प्रकट गर्छ, तब उसले आफ्‍नो बारेमा मनन गर्नुपर्छ, आफ्नो भ्रष्ट स्वभाव चिन्‍नुपर्छ, पश्‍चात्ताप गर्नुपर्छ र यसविरुद्ध विद्रोह गर्नुर्छ, अनि उसले सिद्धान्तअनुसार काम गर्न सक्‍ने हुन्जेलसम्म सत्यता खोजी गर्नुपर्छ। तर यो अगुवाले त्यसरी अभ्यास गर्दैन। बरु, ऊ आफ्‍नै दृष्टिकोण र शैलीहरूमा अल्झँदै असुधारीय बनिरहन्छ। यी बानीबेहोराबाट त्यस्ताहरूले पटक्‍कै सत्यता खोजी गर्दैनन् र त्यस्ताहरू सत्यता पछ्याउनेहरू हुँदै होइनन् भन्‍ने देख्‍न सकिन्छ। तिनीहरूको खुलासा र काँटछाँट गर्ने कसैको कुरा तिनीहरू सुन्दैनन्, बरु आफूलाई निर्दोष साबित गर्ने सोचले भरिन्छन्: “हो—म यस्तै छु! यसलाई योग्यता र प्रतिभा भनिन्छ—के तिमीहरूसँग यस्तो क्षमता छ? म इन्चार्ज बन्‍ने भाग्य लिएर जन्‍मेको छु। म जहाँ गए पनि, म अगुवा हुन्छु। म अरूसँग सल्‍लाह नगरी सबै कुराको बारेमा अन्तिम निष्कर्ष दिन र निर्णय गर्नमा अभ्यस्त छु। म त्यस्तै व्यक्ति हुँ र त्यो मेरो व्यक्तिगत शोभा हो।” के यो छाडा निर्लज्जता होइन र? तिनीहरूले आफूमा भ्रष्ट स्वभाव छ भनेर स्वीकारै गर्दैनन्, र देख्खी रूपमै तिनीहरूले मानिसको न्याय र खुलासा गर्ने परमेश्‍वरका वचनहरूलाई मान्दै मान्दैनन्। यसको विपरीत, तिनीहरूले आफ्नै विधर्मी र भ्रामक कुराहरूलाई सत्यताका रूपमा लिन्छन्, र अरू सबैलाई ती कुराहरूलाई स्विकार्ने र आदर गर्ने बनाउने प्रयास गर्छन्। हृदयको गहिराइमा, तिनीहरूले परमेश्‍वरको घरमा सत्यताले होइन, तिनीहरूले शासन गर्नुपर्छ, र त्यहाँ तिनीहरूकै हुकुम चल्‍नुपर्छ भन्‍ने विश्‍वास गर्छन्। के यो भद्दा लाजपचाइ होइन र? तिनीहरूले सत्यता पछ्याउन चाहन्छौँ भन्छन्, तर तिनीहरूको व्यवहार ठीक उल्‍टो हुन्छ। तिनीहरूले परमेश्‍वर र सत्यताप्रति समर्पित हुन्छौँ भन्छन्, तर तिनीहरू सधैँ शक्ति चलाउन, अन्तिम निर्णय आफै गर्न, र सबै विश्‍वासी दाजुभाइ-दिदीबहिनीहरू तिनीहरूमा समर्पित होऊन् र तिनीहरूकै आज्ञापालन गरून् भन्‍ने चाहन्छन्। तिनीहरूले गरिरहेको काम उचित वा सिद्धान्तअनुरूप भए पनि नभए पनि, तिनीहरूले अरूलाई तिनीहरूको रेखदेख गर्न वा तिनीहरूलाई सल्‍लाह दिन दिँदैनन्। बरु, तिनीहरूले अरू सबैले तिनीहरूका कुरा र निर्णयहरू सुन्‍नु र पालना गर्नुपर्छ भन्‍ने विश्‍वास गर्छन्। तिनीहरूले आफ्‍नो व्यवहारको बारेमा पटक्‍कै मनन गर्दैनन्। विश्‍वासी दाजुभाइ-दिदीबहिनीहरूले तिनीहरूलाई जसरी सल्‍लाह र सहयोग दिए पनि, र परमेश्‍वरको घरले तिनीहरूलाई जसरी काटछाँट गरे पनि, वा तिनीहरूलाई धेरैपटक बर्खास्त गरिए पनि, तिनीहरूले आफ्‍ना समस्याहरूबारे मनन गर्दैनन्। हरेकपटक नै तिनीहरू आफ्‍नै भनाइमा अडिग रहन्छन्: “मेरो घरमा, म नै मालिक हुँ। म सबै निर्णय गर्छु। सबै मामलामा, मेरो मात्रै हुकुम चल्छ। म त्यसै गर्नमा अभ्यस्त छु, र योभन्दा अरू कुनै कुरा हुँदैन।” तिनीहरू साँच्‍चै नै निर्लज्ज र असुधारीय हुन्छन्! तिनीहरूले यी नकारात्मक अभ्यासहरूलाई सकारात्मक कुराहरू नै हुन् जसरी प्रचार गर्छन्, र यस क्रममा आफूलाई निकै बडेमानको ठान्छन्। तिनीहरू अत्यन्तै लाज पचेकाहरू हुन्! यी मानिसहरू सत्यता पटक्‍कै स्विकार्दैनन् र यिनीहरू सुध्रँदैनन्—त्यसैले तिनीहरू सत्यतालाई प्रेम गर्ने वा सत्यता खोजी गर्ने गर्दैनन् भन्‍नेमा निश्‍चित हुन सकिन्छ। हृदयमा, तिनीहरू सत्यताप्रति प्रतिकूल र शत्रुवत्‌ हुन्छन्। तिनीहरूले आफ्‍ना इच्‍छाहरू पूरा गर्न र हैसियत प्राप्त गर्नको लागि चुकाउने मूल्य र कठिनाइहरू सबै व्यर्थ छन्। परमेश्‍वरले यस्तो कुनै पनि कार्यलाई अनुमोदन गर्नुहुन्‍न, बरु घृणा गर्नुहुन्छ। यो तिनीहरूको सत्यताप्रतिको विरोध र परमेश्‍वरप्रतिको प्रतिरोधको प्रकटीकरण हो। यो कुरामा जोकोही निश्‍चित हुन सक्छ, र सत्यता बुझ्‍ने सबैले यसलाई चिन्‍न सक्छन्।

परमेश्‍वरमा वर्षौँदेखि विश्‍वास गर्दै आएका मानिसहरू पनि छन्, तर तिनीहरूमा कुनै सत्यता वास्तविकता हुँदैन; तिनीहरूले वर्षौँदेखि प्रवचन सुन्दै आएका हुन्छन्, तर सत्यता बुझ्दैनन्। तिनीहरूको क्षमता कमजोर हुन्छ, तर तिनीहरूसँग अरूले उछिन्‍न नसक्‍ने “प्रतिभाहरू” अर्थात् झूट बोल्‍ने र त्यसलाई ढाकछोप गर्ने, अनि अरूलाई घुमाउरा शब्‍दहरूले ठग्‍ने र छल्ने कला हुन्छन्। यदि तिनीहरूले एक दर्जन वाक्यहरू बोले भने, तिनमा दर्जनौँ कुविचार लुकेका हुन्छन्—हरेकमा केही न केही अशुद्धता लुकेको हुन्छ। यसलाई ठ्याक्‍कै भन्दा, तिनीहरूले भन्‍ने केही कुरा पनि साँचो हुँदैन। तर तिनीहरूको क्षमता कमजोर भएकोले र तिनीहरू निकै शिष्ट देखिने हुनाले, तिनीहरू सोच्छन्, “म डरपोक र निष्कपट प्रकृतिको मान्छे हुँ, र मेरो क्षमता कमजोर छ। म जहाँ गए पनि मलाई हेपिन्छ, र मानिसहरूले मलाई हेप्दा, मैले बस त्यो सहनु र भोग्‍नुपर्छ। म तिनीहरूसँग जबाफ फर्काउन वा लडाइँ गर्न आँट गर्दिनँ—म लुक्‍न, झुक्‍न, र सहन मात्रै सक्छु। म त परमेश्‍वरका वचनहरूले बताउने ‘इमानदार तर अज्ञानी मानिस’ हुँ, म उहाँका मानिसहरूमध्येको एक हुँ।” यदि कसैले तिनीहरूलाई “त्यसो भए, तिमी किन झूट बोल्छौ?” भनी सोध्यो भने, तिनीहरूले भन्छन्, “मैले कहिले झूट बोलेँ? मैले कसलाई छल गरेँ? मैले झूट बोलेको छैनँ! मजस्तो निष्कपट मानिसले कसरी झूट बोल्‍न सक्छ? मेरो मस्तिष्क सुस्त छ, र म त्यति शिक्षित छैनँ—मलाई झूट बोल्‍न आउँदैन! ती छली मानिसहरूले आँखा झिमिक्‍क गर्दा केही दुष्ट विचार र षड्यन्त्रहरू रच्‍न सक्छन्। म त्यस्तो धूर्त छैनँ, र मैले सधैँ हेपाइ सहनुपर्छ। त्यसकारण, म परमेश्‍वरले भन्‍नुभएको इमानदार व्यक्ति हुँ, र तिमीहरूले मलाई ढँटुवा वा ठग भन्‍नुको कुनै आधार छैन। यसमा कुनै सत्यता छैन—तिमीहरूले मलाई बदनाम गर्ने प्रयास मात्रै गरिरहेका छौ। मलाई थाहा छ, तिमीहरू सबैले मलाई नीच ठान्छौ: तिमीहरूले म मूर्ख छु र मेरो क्षमता कमजोर छ भन्‍ने सोच्छौ, त्यसकारण तिमीहरू सबैले मलाई हेप्‍न चाहन्छौ। मलाई नहेप्‍ने परमेश्‍वर मात्रै हुनुहुन्छ, र उहाँले मलाई अनुग्रहसाथ व्यवहार गर्नुहुन्छ।” यस्तो व्यक्तिले झूट बोलेको समेत स्विकार्दैन, र यस्ताहरूले परमेश्‍वरले इमानदार भनी भन्‍नुभएको व्यक्ति म आफै हुँ भन्‍नेसमेत आँट गर्छन्, र त्यस्तो अभिव्यक्तिद्वारा आफूलाई उचालेर सीधै सिंहासनमा राख्छन्। तिनीहरू आफूलाई इमानदार र अज्ञानी प्रकृतिका मानिसहरू ठान्छन् र परमेश्‍वरले तिनीहरूलाई प्रेम गर्नुहुन्छ भन्‍ने विश्‍वास गर्छन्। तिनीहरू आफूले सत्यता स्विकार्ने वा आफ्‍नो बारेमा मनन गर्ने गर्नुपर्दैन भन्‍ने सोच्छन्। तिनीहरू जन्‍मेको क्षणदेखि नै आफ्नो मुखबाट कुनै झूट निस्केन भन्‍ने सोच्छन्। जोकोहीले जेसुकै भने पनि, तिनीहरूले झूट बोलेको कहिल्यै स्विकार्दैनन्, बरु तर्क गरेर आफ्‍नो प्रतिरक्षा गर्न उही पुराना बहानाहरू बकबकाउँछन्। के तिनीहरूले आफ्‍नो बारेमा मनन गरेका हुन्छन् त? एक हिसाबमा त गरेका हुन्छन्। अनि, त्यो “आत्म-चिन्तन” बाट तिनीहरूमा के आएको हुन्छ? “परमेश्‍वरले बताउनुभएको इमानदार तर अज्ञानी मानिस म नै हुँ। म अलिक अहङ्कारी छु होला, तर म इमानदार व्यक्ति हुँ।” के तिनीहरूले आफैलाई पगरी बाँधिरहेका हुँदैनन् र? तिनीहरू आफू अज्ञानी व्यक्ति हुँ कि इमानदार व्यक्ति हुँ भन्‍नेबारे स्पष्ट हुँदैनन्, तर आफूलाई इमानदार व्यक्ति ठान्छन्। के तिनीहरूमा आत्मसचेतना हुन्छ? यदि कुनै व्यक्ति हेपाइमा परिरहने र डरपोकको जीवन जिइरहने मूर्ख मान्छे हो भने, के यसको अर्थ ऊ असल व्यक्ति हो भन्‍ने हुन्छ? अनि यदि कुनै व्यक्तिलाई अरूले असल व्यक्ति ठान्छन् भने, के उसले सत्यता पछ्याउनुपर्दैन भन्‍ने हुन्छ? के प्राकृतिक रूपमै त्यस्ता मानिसहरूमा सत्यता हुन्छ त? कतिपय मानिसहरू भन्छन्, “म त एकदमै निश्छल व्यक्ति हुँ, म सधैँ साँचो बोल्‍ने प्रयास गर्छु, यति मात्र हो कि म अलिक अज्ञानी छु। मैले सत्यता पछ्याउनु पर्दैन, किनभने म असल र इमानदार छँदै छु।” यसो भनेर, के तिनीहरूले आफूमा सत्यता छ तर भ्रष्ट स्वभाव छैन भनेर सङ्केत गरिरहेका हुँदैनन् र? सारा मानवजातिलाई शैतानले गहन रूपमा भ्रष्ट तुल्याएको छ। सबै मानिसहरूमा भ्रष्ट स्वभाव छ, र जब व्यक्तिमा भ्रष्ट स्वभाव हुन्छ, तब उसले जुन बेला मन लाग्यो त्यही बेला झूट बोल्‍न, धोका दिन, र छल गर्न सक्छ। तिनीहरूले अहङ्कारी स्वभाव प्रकट गर्दै आफ्‍नो सानोतिनो उपलब्धि वा योगदानको बारेमा समेत धाक लगाउन सक्छन्। तर यस क्रममा तिनीहरू परमेश्‍वरको बारेमा धारणाहरूले र उहाँप्रतिका लालची मागहरूले भरिएका हुन्छन्, अनि उहाँसँग तर्क गर्ने प्रयास गरिरहेका हुन्छन्। के यी समस्याहरू होइनन् र? के यो भ्रष्ट स्वभाव होइन र? के यसलाई जाँच गर्नु पर्दैन र? पर्छ। तैपनि यी मानिसहरूले आफूलाई कहिल्यै झूट नबोल्‍ने वा अरूलाई नछल्‍ने इमानदार मानिसहरूको रूपमा पहिल्यै अभिषेक गरिसकेका हुन्छन्; तिनीहरूले आफूमा कुनै छली स्वभाव छैन, त्यसैले तिनीहरूले सत्यता पछ्याउनु पर्दैन भनेर घोषणा गर्छन्। यही कारणले गर्दा, यस्तो व्यवहार गर्ने कसैले पनि सत्यता पछ्याइरहेको हुँदैन, र तिनीहरूमध्ये कोही पनि सत्यता वास्तविकतामा प्रवेश गरेको हुँदैन। अनि जब तिनीहरूले परमेश्‍वरलाई प्रार्थना गर्छन्, तब तिनीहरू आफ्‍नो मूर्खताको बारेमा, सधैँ हेपिएको बारेमा, र तिनीहरूको विशेष कमजोर क्षमताको बारेमा कुरा गर्दै प्रायजसो साह्रै नराम्ररी रुन्छन्: “परमेश्‍वर, तपाईंले मात्रै मलाई प्रेम गर्नुहुन्छ; तपाईंले मात्रै मलाई दया गरेर अनुग्रहसाथ व्यवहार गर्नुहुन्छ। मानिसहरूले मलाई हेप्छन्, र ढँट्वा भन्छन्—तर म त्यस्तो होइनँ!” त्यसपछि तिनीहरू आफ्‍नो आँसु पुछेर उठ्छन्, र अरूलाई देख्दा यस्तो सोच्छन्, “तिमीहरू कसैलाई पनि परमेश्‍वरले प्रेम गर्नुहुन्‍न। मलाई मात्रै गर्नुहुन्छ।” यी मानिसहरू आफूलाई साह्रै ठूलो ठान्छन्, र परमेश्‍वरले बताउनुभएका विभिन्‍न व्यवहार र भ्रष्ट स्वभावमध्ये कुनै पनि कुरा आफूमा प्रकट हुन्छ भनेर स्विकार्दैनन्। तिनीहरूमा निश्‍चित समस्याहरू आइपर्दा र कुनै भ्रष्ट स्थिति वा प्रकटीकरण पैदा हुँदा पनि, तिनीहरूले एकछिन सोचेर यसलाई मौखिक रूपमा स्वीकार मात्रै गर्छन्, त्यसपछि त्यस कुरालाई बिर्सिदिन्छन्। तिनीहरूले पटक्‍कै सत्यता खोजी गर्दैनन्, र तिनीहरूले आफूमा भ्रष्टता छ र आफू भ्रष्ट मानव हुँ भन्‍ने तथ्य स्विकार्दैनन्। अनि, तिनीहरूले कुनै पनि खास घटनामा आफूले भ्रष्ट स्वभाव प्रकट गरेको छु भनेर स्विकार्नु त अवश्य नै झन् परको कुरा हो। तिनीहरूले जति धेरै समस्याहरू पैदा गरे पनि, र तिनीहरूमा जति धेरै भ्रष्ट स्वभाव प्रकट भए पनि, तिनीहरूले सधैँ एउटै कुरा भन्छन्: “परमेश्‍वरले बताउनुभएको इमानदार तर अज्ञानी मानिस म नै हुँ। म उहाँको दयाको पात्र हुँ, र उहाँले मलाई धेरै आशिष्‌ दिनुहुनेछ।” त्यसकारण, यी शब्दहरू बोलेपछि, तिनीहरूलाई आफूले सत्यता पछ्याउनुपर्दैन भन्‍ने लाग्छ; यी शब्‍दहरू सत्यता नपछ्याउन त्यस्ता मानिसहरूले प्रयोग गर्ने बहाना हुन्। के त्यस्ता मानिसहरू हास्यास्पद होइनन् र? (हुन्।) तिनीहरू हास्यास्पद र अज्ञानी हुन्। तिनीहरू कति हास्यास्पद हुन्छन्? यति धेरै कि तिनीहरूले आफूलाई फाइदा हुने परमेश्‍वरको एउटा वाक्यांश लिन्छन् र यसलाई परमेश्‍वरलाई बाध्य गर्ने र सत्यता नपछ्याएकोमा आफूलाई दोषमुक्त गर्ने मोहरको रूपमा प्रयोग गर्छन्, जबकि मानिसलाई खुलासा र न्याय गर्ने परमेश्‍वरका वचनहरूलाई तिनीहरूले आफूसँग पटक्‍कै सम्बन्धित नरहेको कुराको रूपमा हेर्छन्। तिनीहरूलाई के लाग्छ भने तिनीहरूले ती वचनहरू सुन्‍नुपर्दैन किनभने तिनीहरू पहिलेदेखि नै इमानदार व्यक्ति हुन्। यसलाई ठ्याक्‍कै भन्दा, त्यस्ता मानिसहरू दयनीय नीचहरू हुन्। तिनीहरूको क्षमता कमजोर हुन्छ, तिनीहरूमा कुनै समझशक्ति हुँदैन, र तिनीहरूलाई पटक्‍कै लाज हुँदैन, तैपनि तिनीहरू आशिष्‌ पाउन चाहन्छन्। अनि तिनीहरूको क्षमता कमजोर भए पनि, र तिनीहरूमा समझ अनि लाज नभए पनि, तिनीहरू साह्रै घमण्‍डी हुन्छन्, र साधारण मानिसहरूलाई हेलाको नजरले हेर्छन्। सत्यता पछ्याउन सक्‍ने, र सत्यता वास्तविकताबारे सङ्गति गर्न सक्‍ने मानिसहरूप्रति तिनीहरूमा कुनै आदर हुँदैन। तिनीहरू सोच्छन्, “आखिर, तिमीहरूका यी सामर्थ्यहरूको के काम छ र? तिमीहरूले सत्यता पछ्याइरेको र आफूलाई चिनिरहेको कुरा गर्दा—मैले त्यस्तो गर्नु पर्दैन। म इमानदार व्यक्ति हुँ; म अलिक अहङ्कारी हुन सक्छु, तर त्यो समस्या होइन। अनि मैले आफूमा प्रकट हुने भ्रष्ट स्वभावहरूको बारेमा पनि चिन्ता गर्नु पर्दैन। जबसम्म मैले आफूलाई केही असल व्यवहारले सुसज्‍जित तुल्याएको हुन्छु, तबसम्म मलाई केही हुँदैन।” तिनीहरूले आफूलाई कस्तो मापदण्ड दिन्छन्? “जेसुकै भए पनि परमेश्‍वरले मेरो हृदय चिन्‍नुहुन्छ, र उहाँमाथिको मेरो विश्‍वास सच्‍चा छ। त्यो नै पर्याप्त छ। दिनप्रतिदिन अनुभव गवाही र परमेश्‍वरका वचनहरूको ज्ञानबारे कुरा गर्नु—यो सब कुराको के फाइदा? सबै कुरा विचार गर्दा, परमेश्‍वरमा इमानदारीसाथ विश्‍वास गर्नु नै पर्याप्त छ।” के त्यो चरम मूर्खता होइन र? पहिलो, त्यस्ता मानिसहरू सत्यताप्रति पटक्‍कै चासो राख्दैनन्; दोस्रो, तिनीहरूसँग सत्यता वा परमेश्‍वरका वचनहरूप्रतिको कुनै बोध क्षमता हुँदैन भन्दा अत्योक्ति हुँदैन। तैपनि, तिनीहरू आफूलाई अति उच्‍च ठान्छन् र अति ठूलो र शक्तिशाली भएझैँ व्यवहार गर्छन्। तिनीहरूले या त सत्यता नपछ्याउने कुरालाई सही साबित गर्ने तरिका खोज्छन्, या त सत्यता पछ्याउने कार्यको साटो आफूले सामर्थ्यको रूपमा लिएको कुरा र खोजविधि प्रयोग गर्न खोज्छन्। के यो मूर्खता होइन र? (हो।)

सत्यता नपछ्याउने कतिपय मानिसहरूको मानवतामा त्यति ठूला समस्याहरू हुँदैनन्। तिनीहरू नियमहरूमा लागिपर्छन् र असल व्यवहार गर्छन्। त्यस प्रकारका महिलाहरू कोमल र चरित्रवान्, इज्‍जतदार र सभ्य हुन्छन्, र उत्ताउलिँदै हिँड्दैनन्। तिनीहरू आमाबुबाको नजरमा असल छोरी हुन्छन्, परिवारको नजरमा तिनीहरू असल श्रीमती र आमा हुन्छन्, र तिनीहरूले आफ्‍नो घरको हेरचाह गर्दै आफ्‍ना दिनहरू कर्तव्यनिष्ठ ढङ्गले बिताउँछन्। अनि त्यस प्रकारका पुरुषहरू निश्छल र कर्तव्यनिष्ठ हुन्छन्, र तिनीहरूले राम्रो व्यवहार गर्छन्; तिनीहरू आमाबुबाका भक्त छोराहरू हुन्छन्, तिनीहरूले मद्यपान वा धुम्रपान गर्दैनन्, र तिनीहरूले चोरी गर्ने, लुट्ने, जुवा-तास खेल्‍ने, वा केटी खेलाउँदै हिँड्ने गर्दैनन्—तिनीहरू आदर्श श्रीमान हुन्छन्, र घरबाहिर तिनीहरूले को सही वा को गलत भनेर बिरलै मात्र झगडा वा विवाद गर्ने गर्छन्। कतिपय मानिसहरूले परमेश्‍वरको विश्‍वासी भएर यी कुराहरू हासिल गर्नु पर्याप्त हुन्छ, र यसो गर्ने मानिसहरू मापदण्ड पूरा गर्ने र स्वीकार्य रूपमा असल मानिसहरू हुन् भन्‍ने विश्‍वास गर्छन्। तिनीहरूलाई यो लाग्छ कि यदि तिनीहरू परमेश्‍वरमा विश्‍वास गरेपछि परोपकारी र सहयोगी, नम्र र धैर्य, अनि सहनशील भएका छन् भने, र यदि तिनीहरूले आफूलाई मण्डलीले दिएको जुनसुकै काम झाराटारुवा नभई लगनसाथ र राम्ररी गर्छन् भने, तिनीहरूले सत्यता वास्तविकता प्राप्त गरेका र परमेश्‍वरका मापदण्डहरू पूरा गर्न लागेका हुन्छन्। तिनीहरूले के पनि सोच्छन् भने, यदि तिनीहरूले कम्‍मर कसेर थप केही प्रयास गरे भने, तिनीहरूले अझै धेरै परमेश्‍वरको वचन पढे भने, तिनीहरूले यी वचनका अझै धेरै वाक्यांशहरू स्मरण गरे भने, र अरूलाई अझै धेरै प्रचार गरे भने, तिनीहरूले सत्यता पछ्याइरहेका हुनेछन्। तर तिनीहरूले आफ्‍नो भ्रष्टताको प्रकटीकरण चिन्दैनन्, आफूमा के-कस्ता भ्रष्ट स्वभावहरू छन् भनेर जान्दैनन्, भ्रष्ट स्वभाव कसरी प्रकट हुन्छ, वा यसलाई कसरी चिनेर समाधान गर्नुपर्छ भनेर तिनीहरूले जान्‍नु त परको कुरा हो। तिनीहरूलाई यस्तो कुनै कुरा थाहा हुँदैन। के यस्ता मानिसहरू हुन्छन्? (हुन्छन्।) तिनीहरूले आफ्‍नो प्राकृतिक “असलपनलाई” सत्यता पछ्याउने मानिसहरूले हासिल गर्नुपर्ने मापदण्डको रूपमा लिन्छन्। यदि कसैले तिनीहरूलाई अहङ्कारी, छली, र दुष्ट भन्यो भने, तिनीहरूले यसको खुलेआम खण्डन गर्दैनन्, र तिनीहरूले नम्रता, धैर्यता, र स्वीकारको मनोवृत्ति देखाउँछन्। तर भित्री रूपमा, गम्‍भीरतासाथ लिनुको सट्टा, तिनीहरूले यसलाई विरोध गर्छन्: “के म अहङ्कारी छु त? यदि म अहङ्कारी छु भने, पृथ्वीमा एक जना पनि असल व्यक्ति छैन! यदि म छली छु भने, संसारको कोही पनि इमानदार छैन! यदि म दुष्ट हुँ भने, संसारमा कोही पनि राम्रो छैन! के आजभोलि मजस्तो असल व्यक्ति भेट्टाउन सजिलो छ? छैन—यो असम्‍भव छ!” तिनीहरूलाई छली वा अहङ्कारी भन्‍नु, वा तिनीहरूले सत्यतालाई प्रेम गर्दैनन् भन्‍नु हुँदैन, र तिनीहरूलाई अविश्‍वासी त झनै भन्‍नु हुँदैन। तिनीहरूले टेबल ठट्टाउँदै तर्क गर्नेछन्: “त्यसो भए, तपाईं मलाई अविश्‍वासी भन्‍नुहुन्छ? यदि मैले मुक्ति पाउन सक्दिनँ भने, तपाईंहरू कसैले पनि मुक्ति पाउन सक्‍नुहुन्‍न!” कसैले तिनीहरूलाई यसो भन्दै खुलासा गर्न सक्छ, “तपाईंले सत्यता स्विकार्नुहुन्‍न। मानिसहरूले तपाईंका समस्याहरू औँल्याउँदा, तपाईं निकै नम्र र धैर्य देखिनुहुन्छ, तर भित्री रूपमा तपाईं अत्यन्तै विरोधी बन्‍नुहुन्छ। तपाईंले सत्यता सङ्गति गर्दा प्रचार गर्ने कुरा सही हुन्छ, तर तथ्य के हो भने तपाईं मानिसको भ्रष्ट स्वभाव सारलाई खुलासा र न्याय गर्ने परमेश्‍वरको एउटै वचन पनि स्विकार्नुहुन्‍न। तपाईंले तिनलाई विरोध गर्नुहुन्छ र तीबाट तपाईं विमुख बन्‍नुहुन्छ। तपाईंको स्वभाव द्वेषपूर्ण छ।” तैँले तिनीहरूलाई “द्वेषपूर्ण” भनिस् भने, तिनीहरूले यसलाई पटक्‍कै स्विकार्न सक्दैनन्। “म द्वेषपूर्ण छु? यदि म द्वेषपूर्ण भएको भए, मैले तपाईंहरू सबैलाई धेरै पहिले नै कुल्चेर किचिमिची पारिसकेको हुन्थेँ! यदि म द्वेषपूर्ण भएको भए, मैले तपाईंहरू सबैलाई पहिले नै नष्ट गरिसकेको हुन्थेँ!” तैँले तिनीहरूको बारेमा खुलासा गरेका वा तिनीहरूसँग सही रूपमा सङ्गति गरेका कुनै पनि कुरा तिनीहरूले बुझ्‍न सक्दैनन्। सही रूपमा कुरा बुझ्‍नु भनेको के हो? यसको अर्थ कसैले तँमा भएका जे-जस्ता समस्याहरू खुलासा गरेको बाबजुत पनि, तैँले तेरा अभिप्राय र विचारहरूमा साँच्‍चै कुनै गल्ती छन् कि छैनन् भनेर जाँच्‍नको लागि ती अभिप्राय र विचारहरूलाई परमेश्‍वरका वचनहरूसँग तुलना गर्छस्, र तँमा जति धेरै हदसम्‍म समस्याहरू अस्तित्वमा भए पनि, तैँले तिनलाई स्वीकार र समर्पणको मनोवृत्तिसाथ लिन्छस्। यसरी व्यक्तिले आफ्‍ना समस्याहरूबारे साँचो ज्ञान प्राप्त गर्न सक्छ। व्यक्तिले आफ्‍ना धारणा र कल्‍पनाहरूको आधारमा आफ्‍नो भ्रष्ट स्वभावको ज्ञान हासिल गर्न सक्दैन, तर यो कार्य परमेश्‍वरका वचनहरूको आधारमा गरिनुपर्छ। त्यसो भए, आत्मज्ञानको पुर्वसर्त के हो त? शैतानले मानवजातिलाई बहकाएर भ्रष्ट तुल्याएको छ, र सबै मानिसहरूमा भ्रष्ट स्वभाव हुन्छ भन्‍ने तथ्यलाई तैँले स्विकार्नैपर्छ। यो तथ्यलाई स्विकारेपछि मात्रै तैँले परमेश्‍वरका वचनहरूको प्रकाशअनुसार आफ्‍नो बारेमा मनन गर्न सक्छस्, र यो आत्मचिन्तनको प्रक्रियामा, तैँले आफ्‍ना समस्याहरूलाई क्रमिक रूपमा उजागर गर्छस्। तँलाई थाहै नभई, तेरा समस्याहरू अलिअलि गर्दै प्रकट हुन थाल्छन्, त्यसपछि तैँले तेरो भ्रष्ट स्वभाव के हो भन्‍ने कुरा स्पष्ट रूपमा बुझ्‍नेछस्। अनि यसको जगमा रही, तैँले तँ कस्तो व्यक्ति होस् र तेरो सार के हो भन्‍ने कुराको ज्ञान हासिल गर्न सक्छस्। त्यसरी तैँले परमेश्‍वरले भन्‍नुभएका र खुलासा गर्नुभएका सबै कुराप्रतिको स्विकार हासिल गर्छस्, र त्यसपछि तैँले परमेश्‍वरका वचनहरूभित्र उहाँले मानिसको लागि तय गर्नुभएको अभ्यासको मार्ग पत्ता लगाउँछस् र उहाँका वचनहरूअनुसार अभ्यास गर्छस् र जिउँछस्। सत्यता पछ्याउनु भनेको त्यही हो। तर के यस्तो व्यक्तिले परमेश्‍वरका वचनहरूलाई त्यसरी लिन्छ त? लिँदैन—तिनीहरूले परमेश्‍वरका वचनहरू सत्यता हुन् र भ्रष्ट मानवजातिलाई खुलासा गर्ने उहाँका वचनहरू सबै तथ्यहरू हुन् भन्‍ने कुरा स्विकार्छु भनी दाबी गर्न सक्छन्, तर तैँले तिनीहरूलाई आफ्‍नो भ्रष्ट स्वभाव चिन्‍न लगाइस् भने, तिनीहरूले न त मान्छन् न त त्यो कुरा स्वीकार नै गर्छन्। तिनीहरू आफूसँग यसको कुनै सम्‍बन्ध छैन भन्‍ने विश्‍वास गर्छन्। यस्तो किन हुन्छ भने तिनीहरूले आफूलाई प्रतिष्ठित र उचित मानिसहरू—अर्थात्, सज्‍जन र इज्‍जतदार मानिसहरू ठान्छन्। के व्यक्ति सज्‍जन हुँदैमा उसमा सत्यता हुन्छ? व्यक्ति सज्‍जन हुनु भनेको उसको मानवताको सकारात्मक प्रकटीकरण मात्रै हो; यसले सत्यताको प्रतिनिधित्व गर्दैन। त्यसकारण, तँमा सामान्य मानवताको एउटा विशेषता छ भन्दैमा, तैँले सत्यता पछ्याउनुपर्दैन भन्‍ने हुँदैन, न त तैँले पहिल्यै सत्यता प्राप्त गरिसकेको छस् भन्‍ने नै हुन्छ—तँ परमेश्‍वरले प्रेम गर्नुहुने व्यक्ति हुनु त झन् परको कुरा हो। के कुरा यही होइन र? (हो।) यी तथाकथित “इज्‍जतदार मानिसहरू” तिनीहरूमा अहङ्कारी, छली स्वभाव वा सत्यताको प्रतिकूल स्वभाव छैन, र तिनीहरूमा अवश्य नै दुष्ट र आक्रमक स्वभाव पनि छैन भन्‍ने विश्‍वास गर्छन्। तिनीहरू इज्‍जतदार अनि प्रकृतिले नै सज्‍जन र दयालु मानिसहरू भएकोले, तिनीहरू सधैँ अरूको हेपाइ खेप्ने मानिसहरू भएकोले, र तिनीहरू कमजोर क्षमताका र अज्ञानी भए पनि, इमानदार भएकोले, तिनीहरू आफूमा यी कुनै पनि भ्रष्ट स्वभाव छैन भन्‍ने सोच्छन्। “इमानदारिता” साँचो इमानदारिता होइन, यो त निष्कपटता, कायरता, र अज्ञानता हो। के त्यस्ता मानिसहरू बडा मूर्खहरू होइनन् र? सबैले तिनीहरूलाई असल मानिसहरू ठान्छन्। के यो दृष्टिकोण सही छ? के मानिसहरूले असल ठानेका व्यक्तिहरूमा भ्रष्ट स्वभाव हुन्छ? यसको उत्तर हो, “हुन्छ”—यो निश्‍चित छ। के निष्कपट मानिसहरूले झूट बोल्दैनन् र? के तिनीहरूले अरूलाई धोका दिने वा आफ्‍नो वास्तविकता लुकाउने गर्दैनन् र? के तिनीहरू स्वार्थी हुँदैनन् र? के तिनीहरू लोभी हुँदैनन् र? के तिनीहरूले उच्‍च पद चाहँदैनन् र? के तिनीहरू सबै लालची इच्‍छाबाट मुक्त हुन्छन् र? अवश्य नै हुँदैनन्। तिनीहरूले कुनै दुष्कर्म नगर्नुको कारण भनेकै तिनीहरूले सही अवसर नपाएर हो। अनि तिनीहरूले यसमा घमण्ड गर्छन्—तिनीहरूले आफूलाई इज्‍जतदार मानिसहरूका रूपमा अभिषेक गर्छन् र तिनीहरूमा भ्रष्ट स्वभाव छैन भन्‍ने विश्‍वास गर्छन्। त्यसकारण, यदि कसैले तिनीहरूमा कुनै भ्रष्ट स्वभाव, प्रकटीकरण, वा स्थिति औँल्याइदियो भने, तिनीहरूले यसो भन्दै खण्डन गर्छन्, “मसँग त्यस्तो स्वभाव छैन! म त्यस्तो छैनँ, र म त्यस्तो व्यवहार गर्ने वा सोच्‍ने गर्दिनँ। तपाईंहरूले मलाई गलत रूपमा बुझ्‍नुभयो। तपाईंहरू सबैले मलाई निष्कपट, सुस्त, डरपोक देख्‍नुहुन्छ, त्यसकारण मलाई हेप्‍नुहुन्छ।” यसरी जवाफ फर्काउने त्यस्ता मानिसहरूलाई कसरी बुझ्नुपर्छ? यदि कसैले यस्ता व्यक्तिहरूलाई चिढ्याउने प्रयास गर्‍यो भने, तिनीहरूले सधैँ उसको खेदो गर्नेछ। तिनीहरूले कहिल्यै यो कुरा बिर्सँदैनन्; तिनीहरूले त्यस व्यक्तिलाई बिर्सन खोजे पनि सक्दैनन्। तैपनि यी अविवेकी र अति निर्दयी मानिसहरूले आफूलाई अझै पनि कुनै भ्रष्ट स्वभाव नभएका तर सत्यता पछ्याउने, निष्कपट, र अज्ञानी मानिसहरू ठान्छन्। प्रायजसो, तिनीहरूले यसोसमेत भन्‍ने गर्छन्, “म अहङ्कारी हुन सक्छु, तर म निष्कपट छु—म इमानदार व्यक्ति हुँ, र परमेश्‍वरले मलाई प्रेम गर्नुहुन्छ!” तिनीहरूको लागि, यी कुराहरू पूँजी हुन्। के यो अलिक लाजमर्दो कुरा भएन र? तँ भन्छस्, परमेश्‍वरले तँलाई प्रेम गर्नुहुन्छ। के त्यो सही हो? तैँले यसो भन्‍नुको आधार छ? के तँमा पवित्र आत्‍माको कार्य छ? के परमेश्‍वरले तँलाई सिद्ध पार्नेछु भनी भन्‍नुभएको छ? के परमेश्‍वरले तँलाई प्रयोग गर्ने योजना गर्नुभएको छ? यदि परमेश्‍वरले तँलाई यी कुराहरू भन्‍नुभएको छैन भने, उहाँले तँलाई प्रेम गर्नुहुन्छ भनेर भन्‍न सक्दैनस्—उहाँले तँलाई दया गर्नुहुन्छ भनेर मात्रै भन्‍न सक्छस्, जुन आफैमा ठूलो कुरा हो। यदि तैँले परमेश्‍वरले तँलाई प्रेम गर्नुहुन्छ भनेर भन्छस् भने, त्यो तेरो व्यक्तिगत बुझाइ हो; यसले परमेश्‍वरले तँलाई साँच्‍चै प्रेम गर्नुहुन्छ भन्‍ने प्रमाणित गर्दैन। के परमेश्‍वरले सत्यता नपछ्याउने व्यक्तिलाई प्रेम गर्नुहुन्छ? के परमेश्‍वरले अज्ञानी र डरपोक व्यक्तिलाई प्रेम गर्नुहुन्छ? परमेश्‍वरले अज्ञानी र डरपोक व्यक्तिलाई दया गर्नुहुन्छ—त्यतिचाहिँ सत्य हो। परमेश्‍वरले साँच्‍चै इमानदार, सत्यता पछ्याउने, सत्यता अभ्यास गर्न र उहाँमा समर्पित हुन सक्‍ने, उहाँलाई उच्च पार्न र उहाँको गवाही दिन सक्‍ने, र उहाँका अभिप्राय्हरूलाई ख्याल गर्न र उहाँलाई इमानदारीसाथ प्रेम गर्न सक्‍ने मानिसहरूलाई प्रेम गर्नुहुन्छ। आफूलाई साँचो रूपमा परमेश्‍वरमा अर्पित गर्ने र निष्ठापूर्वक आफ्‍नो कर्तव्य निभाउने मानिसहरूले मात्रै परमेश्‍वरको प्रेम पाउँछन्; सत्यताका साथै काटछाँट स्विकार्न सक्‍नेहरूले मात्रै परमेश्‍वरको प्रेम पाउँछन्। सत्यतालाई प्रेम नगर्ने र काटछाँट हुन नस्विकार्नेहरू परमेश्‍वरले तिरस्कार गर्नुहुने मानिसहरू हुन्। यदि तँ सत्यताको प्रतिकूल छस् र परमेश्‍वरले बोल्‍नुभएका सबै वचनको विरोध गर्छस् भने, परमेश्‍वर तेरो प्रतिकूल हुनुहुनेछ र उहाँले तँलाई तिरस्कार गर्नुहुनेछ। यदि तैँले आफूलाई सधैँ असल व्यक्ति, दयनीय, सरल र निष्कपट व्यक्तिको रूपमा हेर्छस्, तर सत्यता पछ्याउँदैनस् भने, के परमेश्‍वरले तँलाई प्रेम गर्नुहुन्छ? यो असम्‍भव छ; उहाँका वचनहरूमा यसको कुनै आधार छैन। तँ निष्कपट होस् कि होइनस् भनेर परमेश्‍वरले हेर्नुहुन्‍न, न त तँ कस्तो मानवता वा क्षमता लिएर जन्‍मेको छस् भन्‍ने कुरा नै उहाँले वास्ता गर्नुहुन्छ—उहाँले त उहाँका वचनहरू सुनेपछि, तैँले तिनलाई स्विकार्छस् कि बेवास्ता गर्छस्, तिनमा समर्पित हुन्छस् कि विरोध गर्छस् त्यो हेर्नुहुन्छ। उहाँले उहाँका वचनहरूले तँलाई प्रभाव पार्छन् कि पर्दैनन् र तँमा फल फलाउँछन् कि फलाउँदैनन्, र उहाँले बोल्‍नुभएका धेरै वचनहरूको बारेमा तैँले गवाही दिन सक्छस् कि सक्दैनस् त्यो हेर्नुहुन्छ। यदि अन्त्यमा तेरो अनुभव “म निष्कपट, डरपोक छु, मैले भेट्ने हरेक व्यक्तिले मलाई हेप्छ। सबैले मलाई नीच ठान्छन्,” भन्‍ने हुन्छ भने, परमेश्‍वरले यो गवाही होइन भनी भन्‍नुहुनेछ। यदि तैँले “परमेश्‍वरले भन्‍नुभएको इमानदार तर अज्ञानी मानिस म नै हुँ” भनेर पनि भन्छस् भने, परमेश्‍वरले तँ पुरै झूटले भरिएको छस् र तेरो मुखबाट सत्यताको एउटै शब्‍द पनि निस्कँदैन भनेर भन्‍नुहुनेछ। परमेश्‍वरले तँलाई मापदण्डहरू दिनुभएको बेला, तँ तीप्रति समर्पित हुन सक्‍नु त कता हो कता, बरु उल्टै “मैले कष्ट भोगेको र मूल्य चुकाएको छु, र म परमेश्‍वरलाई प्रेम गर्छु” भन्दै परमेश्‍वरसँग तर्क गर्छस् र आफ्‍नो लागि बहाना बनाउँछस् भने, त्यो मान्य हुनेछैन। के तँ सत्यता पछ्याउँछस्? तेरो साँचो अनुभव गवाही कहाँ छ? परमेश्‍वरप्रतिको तेरो प्रेम कसरी प्रकट हुन्छ? सबुत प्रदान गर्न सक्दैनस् भने कसैले तेरो कुरा पत्याउनेछैन। तँ भन्छस्, “म इज्‍जतदार व्यक्ति हुँ र सभ्य व्यवहार गर्छु। म यौन अनैतिकतामा संलग्‍न हुँदिनँ, र आफ्‍नो व्यवहारमा सबै नियम पालन गर्छु। म शिष्ट व्यक्ति हुँ। म मद्यपान, वेश्यावृत्ति, र जुवातासमा भुल्दिनँ। म परमेश्‍वरको घरमा वाधा वा व्यवधान ल्याउने वा कलह मच्चाउने गर्दिनँ, बरु म कष्ट भोग्छु र कठिन परिश्रम गर्छु। के यी मैले सत्यता पछ्याउँछु भन्‍ने कुराका सङ्केतहरू होइनन् र? मैले पहिल्यैदेखि सत्यता पछ्याइरहेको छु।” अनि परमेश्‍वरले भन्‍नुहुनेछ: के तैँले आफ्‍नो भ्रष्ट स्वभाव समाधान गरेको छस्? तैँले सत्यता पछ्याएको तेरो गवाही कहाँ छ? के तैँले परमेश्‍वरका चुनिएका मानिसहरूको अनुमोदन र आदर पाउन सक्छस्? यदि तैँले कुनै अनुभव गवाही प्रदान गर्न सक्दैनस्, तैपनि परमेश्‍वरलाई प्रेम गर्ने इमानदार व्यक्ति हुँ भनी भन्छस् भने, तँ अरूलाई झूटो शब्‍दले बहकाउने व्यक्ति होस्—तँ विवेक नभएको दियाबलस र शैतान होस्, र तँ श्रापित हुन लायक छस्। तँलाई परमेश्‍वरले दोषी ठहराएर हटाउन मात्रै बाँकी छ।

कतिपय मानिसहरूले आफ्‍नो कर्तव्य निभाउने क्रममा प्रायजसो स्वेच्‍छाचारी र लापरवाही ढङ्गले काम गर्छन्। तिनीहरू अत्यन्तै लहडबाज हुन्छन्: खुसी हुँदा, तिनीहरूले थोरथोरै कर्तव्य निभाउँछन्, र नहुँदा, तिनीहरूले घुर्की लगाउँदै भन्छन्, “म आज खराब मुडमा छु। म केही खान्‍नँ र आफ्‍नो कर्तव्य पनि निभाउदिनँ।” त्यसपछि अरूले तिनीहरूलाई फकाउँदै भन्‍नुपर्छ: “त्यसो गरेर हुँदैन। यसरी मुडअनुसार चल्‍ने गर्नु हुँदैन।” अनि तिनीहरूले यसप्रति के भन्छन्? “यसो गरेर हुँदैन भन्‍ने थाहा छ, तर म धनी र सुविधासम्पन्‍न परिवारमा हुर्केको हुँ। मेरा बाजेबजू र फुपूहरू सबैले मलाई बिगारे, र मेरा आमाबुबाले त झनै खराब गरे। म तिनीहरूको प्यारो, आँखाको नानी थिएँ, र तिनीहरूले मैले जे भन्यो त्यही गर्थे र मलाई बिगारे। त्यस्तो हुर्काइले ममा यस्तो लहडे मनोभाव आयो, त्यसकारण जब म परमेश्‍वरको घरमा आफ्‍नो कर्तव्य निभाउँछु, तब म अरूसँग छलफल गर्ने, वा सत्यता खोजी गर्ने, वा परमेश्‍वरमा समर्पित हुने गर्दिनँ। यसमा मेरो के दोष छ?” के तिनीहरूको बुझाइ सही छ? के तिनीहरूको मनोवृत्ति सत्यता पछ्याउने खालको छ? (छैन।) खाने टेबलबाट सबभन्दा राम्रो भाग रोज्‍ने, आफ्‍नो मात्रै वास्ता गर्ने, अनि अरूको बेवास्ता गर्नेजस्ता तिनीहरूका ससाना गल्तीहरू कसैले उठाउँदा पनि तिनीहरू भन्छन्, “म सानैदेखि यस्तै हुँ। मलाई यही बानी छ। मैले अरूको बारेमा कहिल्यै सोचेको छैनँ। मप्रति हुरुक्‍कै हुने आमाबुबा र मलाई लाडप्यार दिने बाजेबजूको साथमा मैले सधैँ सुखी जीवन जिएको छु। म मेरो सम्पूर्ण परिवारको आँखाको नानी हुँ।” यो त बकवास र भ्रम हो। के यो अलिक लाजमर्दो र बेसरम कुरा होइन र? तेरा आमाबुबाले तँलाई लाडप्यार दिए—के त्यसको अर्थ अरूले पनि तँलाई लाडप्यार दिनुपर्ने हो? तेरा आफन्तहरू तँ भनेपछि हुरुक्‍कै हुन्छन् र तँलाई लाडप्यार दिन्छन्—के त्यसले तँलाई परमेश्‍वरको घरमा लापरवाही र स्वेच्‍छाचारी व्यवहार गर्ने आधार दिन्छ? के त्यो जायज कारण हो? के त्यो आफ्‍नो भ्रष्ट स्वभावप्रति हुनुपर्ने जायज मनोवृत्ति हो? के त्यो सत्यता पछ्याउने मनोवृत्ति हो? (होइन।) जब यी मानिसहरूको जीवनमा कुनै कुरा आइपर्छ, जब तिनीहरूको भ्रष्ट स्वभाव वा तिनीहरूको जीवनसँग सम्‍बन्धित कुनै समस्या आइपर्छ, तब तिनीहरूले यसको उत्तर दिन, यसलाई व्याख्या गर्न र यसलाई सही साबित गर्न वस्तुगत बहाना बनाउन खोज्छन्। तिनीहरूले सत्यता खोजी गर्ने वा परमेश्‍वरलाई प्रार्थना गर्ने कहिल्यै गर्दैनन्, र तिनीहरू आफ्नो बारेमा मनन गर्न परमेश्‍वरको अघि आउँदैनन्। के आत्मचिन्तनविना व्यक्तिले आफ्‍ना समस्याहरू र भ्रष्टता चिन्‍न सक्छ? (सक्दैन।) अनि तिनीहरूले आफ्‍नो भ्रष्टतालाई नचिनी पश्‍चात्ताप गर्न सक्छन्? (सक्दैनन्।) यदि कसैले पश्‍चात्ताप गर्न सक्दैन भने, तिनीहरू अपरिहार्य रूपमा कुन स्थितिमा जिइरहेका हुन्छन्? के आत्ममाफीको स्थिति होइन र? के यो आत्ममाफी तिनीहरूले भ्रष्टता प्रकट गरे पनि, तिनीहरूले कुनै दुष्कर्म गरेका वा प्रशासनिक आदेशहरू उल्‍लङ्घन गरेका छैनन्—त्यसो गर्नु सत्यता सिद्धान्तअनुरूप नभए पनि, यो जानीजानी गरिएको थिएन, र यो क्षमा दिन लायक छ भन्‍ने होइन र? (हो।) त्यसो भए, के सत्यता पछ्याउने व्यक्तिमा त्यस्तो अवस्था हुनुपर्छ? (होइन।) यदि कसैले कहिल्यै साँचो पश्‍चात्ताप गर्दैन र सधैँ यस्तो स्थितिमा जिउँछ भने, के उसले आफूलाई परिवर्तन गर्न सक्छ? अहँ, उसले कहिल्यै त्यसो गर्न सक्दैन। यदि व्यक्तिले आफूलाई परिवर्तन गर्न सक्दैन भने, उसले आफ्‍नो दुष्टता साँचो रूपमा त्याग्‍न सक्‍नेछैन। अनि, आफ्‍नो दुष्टता साँचो रूपमा त्याग्‍न नसक्‍नु भनेको के हो? यसको अर्थ व्यक्तिले साँचो रूपमा सत्यता अभ्यास गर्न र सत्यता वास्तविकतामा प्रवेश गर्न सक्दैन भन्‍ने हो। यो स्पष्ट परिणाम हो। यदि तैँले आफ्‍नो दुष्टता त्याग्‍न वा सत्यता अभ्यास गरेर वास्तविकतामा प्रवेश गर्न सक्दैनस् भने, र यदि तँ परमेश्‍वरले तेरो बारेमा आफ्‍नो सोच परिवर्तन गर्नुहोओस् र आफूले पवित्र आत्‍माको कार्य प्राप्त गर्न, परमेश्‍वरको अन्तर्दृष्टि र ज्योति पाउन सकूँ, र परमेश्‍वरबाट आफ्ना अपराधहरू क्षमा होऊन् र आफ्नो भ्रष्टता सुल्झाइयोस् भन्‍ने चाहन्छस् भने, के त्यो सम्‍भव हुन्छ? (हुँदैन।) यदि यो सम्‍भव हुँदैन भने, के परमेश्‍वरमाथिको तेरो विश्‍वासले तँलाई मुक्ति दिलाउन सक्छ? (सक्दैन।) यदि व्यक्ति आफूलाई माफी दिने र आफ्‍नो तारिफ गर्ने स्थितिमा जिउँछ भने, ऊ सत्यता पछ्याउनबाट कोसौँ टाढा हुन्छ। तिनीहरूले हेर्ने, सुन्‍ने र आफूलाई व्यस्त र दौडधूपमा राख्‍ने कुराहरू केही हदसम्म परमेश्‍वरमा विश्‍वास गर्ने कार्यसँग सम्बन्धित हुन सक्छन्, तर सत्यता पछ्याउने वा अभ्यास गर्ने कार्यसँग तिनको कुनै सम्‍बन्ध हुँदैन। यो परिणाम स्पष्ट छ। अनि यी कुराहरू सत्यता पछ्याउने वा अभ्यास गर्ने कार्यसँग सम्बन्धित नरहेकाले, त्यस व्यक्तिले आफ्‍नो बारेमा मनन गर्नेछैन, न त उसले आफू कस्तो छु भन्‍ने कुरा नै स्विकार गर्नेछ। तिनीहरूले आफू कति हदसम्‍म भ्रष्ट भएको छु भनेर जान्नेछैनन्, र पश्चात्ताप कसरी अभ्यास गर्ने त्यो तिनीहरूलाई थाहा हुनेछैन, त्यसकारण तिनीहरूले साँचो पश्चात्ताप हासिल गर्नु वा तिनीहरूका बारेमा परमेश्‍वरको मन परिवर्तन गराउन सक्‍ने सम्भावना झनै कम हुन्छ। यदि तँ त्यस्तो स्थितिमा जिउँछस् र परमेश्‍वरले तँलाई मौका, माफी, वा अनुमोदन प्रदान गर्नुहोओस् भन्‍ने चाहन्छस् भने, त्यो वास्तवमै कठिन हुनेछ। यहाँ “अनुमोदन प्रदान गर्नु” भनेको के हो? यसको अर्थ परमेश्‍वरले तैँले गर्ने कुरा स्विकार्नुहुन्छ, अनुमोदन गर्नुहुन्छ, र याद गर्नुहुन्छ भन्‍ने हुन्छ। यदि तैँले यी कुनै कुरा पनि प्राप्त गर्न सक्दैनस् भने, तैँले गर्ने कुराहरूमा, तेरो परिश्रममा, बाहिरी प्रकटीकरण र व्यवहारहरूमा तैँले सत्यता पछ्याइरहेको छैनस् भन्‍ने प्रमाणित हुन्छ। तैँले जे सोचे पनि त्यसले केही अर्थ राख्दैन, र तैँले केही असल व्यवहार प्रकट गर्न सके पनि, यी व्यवहारहरूले तेरो मानवतामा थोरै विवेक र समझ छ भन्‍ने मात्रै जनाउँछ। तर यी असल व्यवहारहरू सत्यता पछ्याउने कार्यको प्रकटीकरण होइनन्, किनभने तेरो सुरुवाती बिन्दु, अभिप्राय, र मनसायहरू सत्यता पछ्याउने खालका हुँदैनन्। यसो भन्‍नुको आधार के हो? यसका आधारहरू के हुन् भने तेरा कुनै पनि विचार, व्यवहार, वा कार्यहरू सत्यता पछ्याउने कार्यसँग सम्‍बन्धित छैनन्, र सत्यतासँग तिनको कुनै सम्‍बन्ध छैन। यदि मान्छेले गर्ने सबै कुरा परमेश्‍वरको अनुमोदन र मान्यता पाउनको लागि होइन भने, तिनीहरूले गर्ने कुनै पनि कुराले परमेश्‍वरको अनुमोदन वा मान्यता पाउन सक्दैन, र यी व्यवहार र अभ्यासहरूलाई असल मानव व्यवहार मात्रै भन्‍न सकिन्छ। यी कुराहरू तिनीहरूले सत्यता अभ्यास गरिरहेका छन् भन्‍ने सङ्केत होइनन्, र ती अवश्य नै तिनीहरूले सत्यता पछ्याइरहेका छन् भन्‍ने सङ्केत पनि होइनन्। विशेष रूपमा लहडबाज र प्राय लापरवाही र मनमौजी व्यवहार गर्ने मानिसहरूले परमेश्‍वरका वचनहरूको न्याय र सजाय स्विकार्दैनन्, न त तिनीहरूले काटछाँट हुन नै स्विकार्छन्। तिनीहरूले सत्यता नपछ्याउनु र काटछाँट र निराकरण स्विकार्न नसक्‍नुको निम्ति प्राय बहानाहरू बनाउँछन्। त्यो कस्तो स्वभाव हो? अवश्य नै, त्यो सत्यताको प्रतिकूल स्वभाव हो—शैतानको स्वभाव। मानिसमा शैतानको प्रकृति र स्वभाव हुन्छ, त्यसकारण मानिसहरू शैतानका हुन् भन्‍नेमा कुनै शङ्का छैन। तिनीहरू दियाबलसहरू, शैतानका सन्तानहरू, र ठूलो रातो अजिङ्गरका बच्‍चाहरू हुन्। कतिपय मानिसहरूले आफू दियाबलस, शैतान, र ठूलो रातो अजिङ्गरको बच्चा भएको स्विकार्न सक्छन्, र आत्मज्ञानको बारेमा एकदम राम्ररी बोल्‍न सक्छन्। तर जब तिनीहरूले कुनै भ्रष्ट स्वभाव प्रकट गर्छन्, र कसैले तिनीहरूलाई खुलासा र काटछाँट गर्छ, तब तिनीहरूले आफूलाई सही साबित गर्न सक्दो प्रयास गर्छन् र सत्यता बिलकुलै स्वीकार गर्दैनन्। यहाँ समस्या के छ? यसमा, यी मानिसहरू पूर्ण रूपमा खुलासा भएका हुन्छन्। तिनीहरूले आफूलाई चिन्‍नेबारेमा कुरा गर्दा अत्यन्तै राम्रो कुरा गर्छन्, र पनि किन काटछाँट हुनुपर्दा तिनीहरूले सत्यता स्विकार्न सक्दैनन्? यसमा एउटा समस्या छ। के यस्तो कुरा आम होइन र? के यो देख्‍न सजिलो छ? छ, वास्तवमै। कैयौँ मानिसहरूले आफ्‍नो आत्मज्ञानबारे कुरा गर्दा आफू दियाबलस र शैतान हुँ भनेर स्विकार्छन्, तर पश्‍चात्ताप गर्ने वा आफूलाई बदल्ने गर्दैनन्। त्यसो भए, तिनीहरूले गर्ने आत्मज्ञानको कुरा सही हुन्छ कि गलत? के तिनीहरूमा आफ्नो बारेमा सच्‍चा ज्ञान हुन्छ, कि तिनीहरू ढोङ्गी भइरहेका र अरूलाई छल्ने प्रयास गरिरहेका हुन्छन्? उत्तर आफैमा स्पष्ट छ। त्यसकारण, कुनै व्यक्तिसित साँचो आत्मज्ञान छ, छैन भनेर जान्‍नको लागि, तैँले त्यस्तो ज्ञानबारे उसले बोलेको मात्रै सुन्‍नु हुँदैन—तैँले काटछाँटप्रति उसको मनोवृत्ति कस्तो छ र उसले सत्यता स्विकार्न सक्छ कि सक्दैन भन्‍ने कुरा हेर्नुपर्छ। सबैभन्दा महत्त्वपूर्ण कुरा त्यही हो। जसले काटछाँट स्विकार्न सक्दैन, ऊसँग सत्यता नस्विकार्ने र स्विकार्न नमान्‍ने सार हुन्छ, र उसको स्वभाव सत्यताको प्रतिकूल हुन्छ। त्यसमा कुनै शङ्का छैन। कतिपय मानिसहरूले जति नै भ्रष्टता प्रकट गरे पनि, अरूलाई आफ्नो काँटछाँट गर्न दिँदैनन्—कसैले पनि तिनीहरूलाई काटछाँट गर्न सक्दैन। तिनीहरूले आफूलाई जसरी मन लाग्यो त्यसरी आफ्‍नो आत्मज्ञानबारे कुरा गर्न सक्छन्, तर कसैले तिनीहरूलाई खुलासा, आलोचना वा काँटछाँट गर्‍यो भने, त्यो जति नै वस्तुगत वा तथ्यमा आधारित भए पनि, तिनीहरूले त्यो स्विकार्दैनन्। तिनीहरूको भ्रष्ट स्वभावको जुनसुकै प्रकटीकरण कुनै अर्को व्यक्तिले खुलासा गर्दा पनि, तिनीहरू अत्यन्तै विरोधी हुन्छन् र थोरै पनि साँचो समर्पण नदेखाई जिद्दीपूर्वक आफूलाई सही साबित गर्न स्पष्टीकरण दिन्छन्। त्यस्ता मानिसहरूले सत्यता नपछ्याए, समस्यामा हुनेछ। मण्डलीमा, तिनीहरू छुन र दोष लगाउन नसकिने हुन्छन्। मानिसहरूले तिनीहरूको बारेमा राम्रो कुरा भन्दा, तिनीहरू खुसी हुन्छन्; मानिसहरूले तिनीहरूको खराब कुरा औँल्याउँदा, तिनीहरू रिसाउँछन्। कसैले तिनीहरूलाई: “तिमी असल व्यक्ति हौ, तर तिमी एकदमै लहडमा चल्छौ। तिमीले सधैँ स्वेच्छाचारी र लापरवाही रूपमा काम गरिरहेको हुन्छौ। तिमीले काटछाँट स्विकार्नुपर्छ। के तिमीले यी कमीहरू र भ्रष्ट स्वभाव हटाउनु राम्रो हुँदैन र?” भन्दै खुलासा गर्‍यो भने, तिनीहरूले यस्तो जबाफ दिन्छन्, “मैले कुनै दुष्ट काम गरेको छैनँ। मैले पाप गरेको छैनँ। किन तपाईं मलाई काँटछाँट गर्दै हुनुहुन्छ? मेरा आमाबुबा र बाजेबजूले मलाई सानैदेखि घरमा लाडप्यार दिनुभयो। म उहाँहरूको प्यारो, आँखाको नानी थिएँ। अहिले, यहाँ परमेश्‍वरको घरमा, कसैले पनि मलाई लाडप्यार दिँदैन—यहाँ बस्‍नुको कुनै मजा छैन! तपाईंहरूले सधैँ मेरो केही गल्ती औँल्याउँदै मलाई काँटछाँट गर्न खोजिरहनुहुन्छ। यसरी त मैले कसरी जिउने?” यहाँ समस्या के हो? समझदारले तुरुन्तै बुझिहाल्छ कि यी मानिसहरूलाई तिनीहरूका आमाबुबा र परिवारले बिगारेका हुन्, र अहिले पनि तिनीहरूलाई कस्तो व्यवहार गर्ने वा कसरी आत्मनिर्भर हुने भन्‍ने नै थाहा छैन। तेरो परिवारले तँलाई आदर्श व्यक्तिलाई जस्तो लाडप्यार दियो, र तँलाई ब्रह्माण्डमा तेरो स्थान के हो भन्‍ने थाहा छैन। तैँले अहङ्कार, आत्मधार्मिक, र चरम लहडबाज चरित्र विकास गरेको छस्, र तँलाई यसबारेमा चेतना छैन र कसरी मनन गर्ने त्यो पनि थाहा छैन। तैँले परमेश्‍वरमा विश्‍वास त गर्छस् तर उहाँका वचनहरू सुन्‍ने वा सत्यता अभ्यास गर्ने गर्दैनस्। के परमेश्‍वरमाथिको त्यस्तो विश्‍वासद्वारा तैँले सत्यता प्राप्त गर्न सक्छस्? के तँ सत्यता वास्तविकतामा प्रवेश गर्न सक्छस्? के तँ मानवजातिको साँचो स्वरूपमा जिउन सक्छस्? अवश्य सक्दैनस्। परमेश्‍वरको विश्‍वासीको रूपमा, तैँले कम्तीमा पनि सत्यता स्विकार्नु र आफूलाई चिन्‍नुपर्छ। त्यसरी मात्रै तँ बदलिन सक्‍नेछस्। यदि तँ विश्‍वासमा सधैँ आफ्नै धारणा र कल्‍पनाहरूमा भर पर्छस् भने, सत्यता पछ्याउनुको सट्टा शान्ति र खुसीको पछि लाग्छस् भने, यदि साँचो पश्‍चात्ताप गर्न सक्दैनस् भने, र यदि तेरो जीवन स्वभावमा कुनै परिवर्तन आएको छैन भने, परमेश्‍वरमाथिको तेरो विश्‍वासको कुनै अर्थ छैन। परमेश्‍वरको विश्‍वासीको रूपमा, तैँले सत्यता बुझ्‍नैपर्छ। तैँले आफूलाई चिन्‍न मेहनत गर्नैपर्छ। तँमाथि जेसुकै आइपरे पनि तैँले सत्यता खोजी गर्नुपर्छ, र तँमा जेजस्ता भ्रष्ट स्वभावहरू प्रकट भए पनि तिनलाई तैँले परमेश्‍वरका वचनहरूअनुसार सत्यता सङ्गति गरेर समाधान गर्नुपर्छ। यदि कसैले तेरो भ्रष्ट स्वभाव औँल्याउँछ, वा त्यो कुरा जाँच्‍न तँ आफै अग्रसर हुन्छस् भने, यदि तैँले सचेत भई यसलाई परमेश्‍वरका वचनहरूसँग तुलना गर्छस्, र आफूलाई नियाल्छस्, जाँच्छस्, र चिन्छस्, अनि आफ्‍नो समस्या सुल्झाउँछस् र पश्‍चात्ताप अभ्यास गर्छस् भने, तँ मानव स्वरूपमा जिउन सक्‍ने बन्‍नेछस्। परमेश्‍वरमा विश्‍वास गर्ने मानिसहरूले सत्यता स्विकार्नैपर्छ। यदि तँ सधैँ आफ्‍नो परिवारको लाडप्यारमा रमाउन चाहन्छस्, सधैँ तिनीहरूको आँखाको नानी र प्रिय हुन पाउँदा खुसी हुन्छस् भने, तैँले के नै प्राप्त गर्न सक्‍नेछस् र? तँ जति नै तेरो परिवारको आँखाको नानी र प्रिय भए पनि, तँमा सत्यता वास्तविकता छैन भने, तँ कसिङ्गर नै हुन्छस्। सत्यता पछ्याए मात्रै परमेश्‍वरमाथिको विश्‍वासको मूल्य हुन्छ। जब तैँले सत्यता बुझ्छस्, तब तँलाई आफूले कस्तो व्यवहार गर्ने, कसरी साँचो खुसी अनुभव गर्ने र कसरी परमेश्‍वरलाई खुसी पार्ने व्यक्ति बन्‍ने भन्‍ने कुरा थाहा हुनेछ। सत्यता वास्तविकताको स्थान कुनै पनि पारिवारिक वातावरण, र व्यक्तिगत सामर्थ्य, फाइदा वा वरदानले लिन सक्दैन, न त यस्तो कुनै कुराले सत्यता नपछ्याउने बहानाको रूपमा काम गर्न सक्छ। सत्यता प्राप्त गरेर मात्रै मानिसहरूले साँचो खुसी प्राप्त गर्न, महत्त्वको जीवन जिउन, र सुन्दर गन्तव्य पाउन सक्छन्। यो मामलाका तथ्यहरू यिनै हुन्।

मण्डली अगुवा र सेवकहरू बनेपछि कतिपय मानिसहरूले आफूलाई सुनजस्तै ठान्छन् र तिनीहरूले बल्‍ल चम्कने मौका पाइयो भन्‍ने सोच्छन्। तिनीहरूले आफैप्रति राम्रो अनुभव गर्छन् र आफ्‍ना सामर्थ्यहरू प्रयोग गर्न थाल्छन्; तिनीहरूले बेलगाम अभिलाषाहरू देखाउँछन् र आफ्‍नो पूर्ण क्षमता प्रदर्शन गर्छन्। यी मानिसहरूमा स्तर र शिक्षा हुन्छ, संस्थागत सीप, र अगुवा बन्‍ने व्यवहार र शैली हुन्छ। स्कूलमा हुँदा तिनीहरू कक्षाको अग्र स्थानमा र विद्यार्थी संघका प्रमुख थिए, तिनीहरू आफूले काम गरेको कम्पनीमा म्यानेजर वा प्रमुख थिए, र तिनीहरूले परमेश्‍वरमा विश्‍वास गरेर उहाँको घरमा आएपछि, तिनीहरू अगुवाको रूपमा निर्वाचित भए, त्यसकारण तिनीहरूले मनमनै सोच्छन्, “स्वर्गले मलाई कहिल्यै निराश तुल्याउँदैन। मजस्तो क्षमतावान् व्यक्ति लुकेर बस्‍न गाह्रो हुन्छ। म कम्पनीप्रमुखको पदबाट हट्नेबित्तिकै परमेश्‍वरको घर आएँ र अगुवाको भूमिका पाएँ। प्रयास नै गरे पनि म साधारण व्यक्ति हुन सक्दिनँ। यो परमेश्‍वरले मलाई उत्थान गर्नुभएको हो, यो कुरा उहाँले मेरो लागि मिलाइदिनुभएको हो, त्यसकारण म यसलाई शिरोपर गर्छु।” अगुवा बनेपछि, तिनीहरूले आफ्‍नो अनुभव, ज्ञान, व्यवस्थापकीय सीप, र नेतृत्व शैली प्रयोगमा ल्याउँछन्। तिनीहरू आफूलाई क्षमतावान् र साहसी, र साँच्‍चै नै निपुण र प्रतिभावान् व्यक्ति ठान्छन्। तर दुःखलाग्दो कुरो, यसमा एउटा समस्या छ। नेतृत्व गर्ने क्षमतासहित जन्‍मेका यी माहिर, प्रतिभावन् अगुवाहरू मण्डलीमा के गर्न सबैभन्दा सक्षम हुन्छन्? स्वतन्त्र राज्य स्थापना गर्न, सबै शक्ति आफूमा लिन, र छलफलहरू नियन्त्रण गर्न। अगुवा बनेपछि, तिनीहरूले आफ्‍नै प्रतिष्ठा र हैसियतको लागि काम गर्ने, दौडधूप गर्ने, कठिनाइ भोग्‍ने, र मूल्य चुकाउनेबाहेक केही गर्दैनन्। तिनीहरूले अरू केही कुराको वास्ता गर्दैनन्। तिनीहरूलाई आफ्नो व्यस्तता र काम परमेश्‍वरका अभिप्रायअनुरूप छ, तिनीहरूमा कुनै भ्रष्ट स्वभाव छैन, मण्डलीलाई सधैँ तिनीहरूको खाँचो छ, र विश्‍वासी दाजुभाइ-दिदीबहिनीहरूलाई पनि तिनीहरूको खाँचो छ भन्‍ने विश्‍वास हुन्छ। तिनीहरूलाई के पनि विश्‍वास हुन्छ भने तिनीहरूविना कुनै काम सम्पन्‍न हुँदैन, र तिनीहरूले सबै काम आफ्‍नो हातमा लिन र एकाधिकार जमाउन सक्छन्। अनि तिनीहरूसँग आफ्‍नै स्वतन्त्र राज्य स्थापना गर्ने तरिका प्रशस्तै हुन्छ। तिनीहरू हरप्रकारका रचनात्मक र नवीन कार्यहरू गर्न सक्‍ने हुन्छन्, तिनीहरू विशेष रूपमा अधिकारीहरूजस्तो व्यवहार गर्दै धाक लगाउन सिपालु अनि उच्‍च स्थानमा बसेर अरूलाई भाषण दिन अभ्यस्त हुन्छन्। तिनीहरूले गर्न नसक्‍ने महत्त्वपूर्ण कुरा एउटै हुन्छ: अगुवा बनेपछि, तिनीहरू अरूसँग मनैदेखि बोल्‍न, आफूलाई चिन्‍न, आफ्‍नो भ्रष्टता देख्‍न, वा विश्‍वासी दाजुभाइ-दिदीबहिनीहरूबाट सुझाव सुन्‍न सक्दैनन्। कामको छलफल गर्दा, कसैले फरक विचार व्यक्त गर्‍यो भने, यी अगुवाहरूले ती विचारहरू इन्कार मात्र गर्दैनन्, तिनीहरूले यसो भन्दै सो इन्कारीलाई सहीसमेत साबित गर्छन्, “तपाईंहरूले त्यो प्रस्तावबारे राम्ररी विचार गर्नुभएको रहेनछ। म मण्डली अगुवा हुँ—यदि मैले तपाईंहरूले भन्‍नुभएझैँ गरेँ र केही बिग्रिएन भने त त्यो ठीकै हुन्छ, तर कुनै नराम्रो भयो भने, जिम्‍मेवारी मेरो टाउकोमा मात्रै पर्छ। त्यसकारण, धेरैजसो समय, तपाईंहरूले आफ्‍नो विचार बताउन सक्‍नुहुन्छ—हामीले त्यो औपचारिकता पूरा गर्न सक्छौँ—तर अन्त्यमा, कसरी काम गर्ने भनेर छनौट र निर्णय मैले नै गर्नुपर्छ।” समय बित्दै जाँदा, धेरैजसो विश्‍वासी दाजुभाइ-दिदीबहिनीहरू कामको छलफल वा सङ्गतिमा सहभागी हुन छोड्छन्, र यी अगुवाहरूले काममा देखिएका कुनै पनि समस्याहरूबारे तिनीहरूसित सङ्गति गर्ने झमेला लिँदैनन्। कसैसँग एक शब्‍द पनि नबोली तिनीहरूले निर्णय र निर्णयको अनुमोदन गरिरहन्छन्, अनि तिनीहरूसँग अझै पनि आफूलाई सही साबित गर्ने तर्कहरू हुन्छ। तिनीहरूलाई लाग्छ, “मण्डली भनेको अगुवाको मण्डली हो, र अगुवाले नै योजना बनाउँछ। विश्‍वासी दाजुभाइ-दिदीबहिनीहरूले कुन दिशा र बाटो लिने भन्‍नेबारेमा अगुवाले नै अन्तिम निर्णय गर्नुपर्छ।” प्राकृतिक रूपमै, यी अगुवाहरूले विश्‍वासी दाजुभाइ-दिदीबहिनीहरूको जीवन प्रवेश, हिँड्ने मार्ग, र खोजको दिशा नियन्त्रण गर्छन्। तिनीहरू “कप्तान” बनेपछि, तिनीहरूले सबै शक्ति आफ्‍नो हातमा लिएर स्वतन्त्र राज्य स्थापित गर्छन्। तिनीहरूको काममा कुनै पारदर्शिता हुँदैन, र थाहै नपाई, तिनीहरूले केही मानिसहरूलाई दमन गर्छन् र सत्यता पछ्याउने र बोध क्षमता भएका विश्‍वासी दाजुभाइ-दिदीबहिनीहरूलाई एक्ल्याउँछन्। यो पुरै अवधिमा, तिनीहरूले आफूले यसो गरेर मण्डलीको काम र परमेश्‍वरका चुनिएका मानिसहरूको हित रक्षा गरिरहेको छु भन्‍ने सोच्छन्। तिनीहरूले यस्ता अनगिन्ती स्पष्टीकरण र बहानाद्वारा स्पष्ट तर्क दिँदै जे पनि गर्छन्—अनि अन्त्यमा के हुन्छ? तिनीहरूले गर्ने सबै कुरा आफ्‍नो हैसियत रक्षा र शक्ति एकाधिकारको लागि हुन्छ। तिनीहरूले बाहिरी समाज र पारिवारिक जीवनका सिद्धान्त, शैली, र माध्यमहरू परमेश्‍वरको घरमा ल्याउँछन्, र त्यसो गरेर आफूले परमेश्‍वरको घरका हितहरू रक्षा गरिरहेको छु भन्‍ने सोच्छन्। तैपनि तिनीहरूले आफूलाई कहिल्यै चिन्‍ने वा आफ्‍नो बारेमा मनन गर्ने गर्दैनन्। तिनीहरूले सत्यता सिद्धान्तहरू उल्‍लङ्घन गरिरहेका छन् भनेर कसैले औँल्याए पनि, तिनीहरूले परमेश्‍वरको अन्तर्दृष्टि, अनुशासन, र ताडना पाए पनि, तिनीहरूलाई यसको कुनै चेतना हुँदैन। तिनीहरूको समस्या केमा हुन्छ? अगुवाको पद लिएको दिनदेखि नै तिनीहरूले आफ्‍नो कर्तव्यलाई करियरको रूपमा लिन्छन्, र यसले गर्दा तिनीहरू अपरिहार्य रूपमै ख्रीष्टविरोधीहरूको मार्गमा हिँड्छन् र यसले गर्दा नै तिनीहरू सत्यता पछ्याउन असक्षम बन्‍ने कुरा निश्‍चित हुन्छ। तैपनि, यो “करियर” बनाउने क्रममा, तिनीहरू आफूले गर्ने सबै कुरा सत्यता पछ्याउने कार्य हो भनी विश्‍वास गर्छन्। तिनीहरूले सत्यता पछ्याउने कार्यलाई कसरी लिन्छन्? तिनीहरूले विश्‍वासी दाजुभाइ-दिदीबहिनीहरू र परमेश्‍वरको घरका हितहरूलाई रक्षा गर्ने नाममा आफ्‍नो हैसियत र अख्‍तियार रक्षा गर्छन्, र यो नै तिनीहरूले सत्यता पछ्याएको प्रकटीकरण हो भन्‍ने विश्‍वास गर्छन्। यो पदमा हुँदा तिनीहरूमा प्रकट हुने र देखिने भ्रष्ट स्वभावबारे तिनीहरूलाई केही पनि थाहा हुँदैन। कहिलेकहीँ तिनीहरूले यो भ्रष्ट स्वभाव हो, परमेश्‍वरले यसलाई घिनाउनुहुन्छ, यो क्रूर र हठी स्वभाव हो भन्‍ने अलिअलि थाहा पाए पनि, तुरुन्तै यस्तो सोच्दै सोच बदलिहाल्छन्: “त्यसो गरेर हुँदैन। म त अगुवा हुँ, र ममा अगुवाको इज्‍जत हुनुपर्छ। मैले भ्रष्ट स्वभाव प्रकट गरेको विश्‍वासी दाजुभाइ-दिदीबहिनीहरूलाई देखाउनु हुँदैन।” त्यसकारण, तिनीहरूलाई आफूले धेरै भ्रष्टता प्रकट गरेको, र आफ्‍नो हैसियत र अख्‍तियार रक्षा गर्न सिद्धान्तहरू उल्‍लङ्घन गर्ने धेरै कार्य गरेको महसुस भए पनि, कसैले तिनीहरूको खुलासा गर्दा, तिनीहरूले तर्कजाल प्रयोग गर्ने वा यसलाई रोक्‍ने प्रयास गर्छन्, ताकि कसैलाई यो कुरा थाहा नहोस्। अख्‍तियार र हैसियत पाउनेबित्तिकै, तिनीहरूले आफूलाई महान्, सही, अनि छुन र शङ्का गर्न नसकिने व्यक्ति ठान्दै उच्‍च र अपमान गर्न नसकिने स्थानमा राख्छन्। अनि त्यस्तो स्थान लिएपछि, तिनीहरूले विश्‍वासी दाजुभाइ-दिदीबहिनीहरूको जीवन प्रवेश र मण्डलीको काममा फाइदा गर्न सक्‍ने कुनै पनि फरक मतधारी आवाज, सुझाव वा सल्‍लाहलाई निरन्तर प्रतिरोध र इन्कार गर्छन्। सत्यता नपछ्याएकोमा तिनीहरूले के बहाना बनाउँछन्? तिनीहरू भन्छन्, “मसँग हैसियत छ, म स्तर भएको मान्छे हुँ—त्यसको अर्थ मसँग इज्‍जत छ र म कसैले छुन र अपमान गर्न नसक्‍ने व्यक्ति हुँ।” त्यस्तो कारण र बहाना देखाएर के तिनीहरूले सत्यता पछ्याउन सक्छन्? (अहँ।) सक्दैनन्। हैसियतका फाइदाहरूमा रमाउँदै, तिनीहरूले सधैँ उच्‍च स्थानमा रहेर बोल्‍ने र काम गर्ने गर्छन्। यसो गरेर, तिनीहरूले आगोसँग खेलिरहेका हुन्छन्, र तिनीहरूलाई खुलासा गर्नु अपरिहार्य हुन्छ। के त्यस्ता मानिसहरू दयनीय होइनन् र? तिनीहरू दयनीय र तिरस्कारयोग्य, साथै घिनलाग्दा हुन्छन्—तिनीहरूलाई देख्दा त वान्तै आउँछ! अगुवाको रूपमा, तिनीहरूले सन्तजस्तो देखिने वस्‍त्र लगाउँछन्। सन्त, महान्, महिमावान्, र सही व्यक्ति—यी नाम-पदवीहरू के हुन्? यी बन्धनहरू हुन्, र यी धारण गर्नेहरूले त्यसउप्रान्त सत्यता पछ्याउनै सक्दैनन्। यदि कसैले यी बन्धनहरू धारण गर्छ भने, यसको अर्थ सत्यता पछ्याउने कार्यसँग अब तिनीहरूको कुनै सम्‍बन्ध छैन भन्‍ने हुन्छ। यी मानिसहरूले सत्यता नपछ्याउनुको मुख्य कारण के हो? वास्तवमा, त्यो कारण भनेको तिनीहरू हैसियतको बन्धनमा पर्नु हो। तिनीहरूले सधैँ मनमा यस्तो सोचिरहेका हुन्छन्: “म अगुवा हुँ। म यहाँको प्रमुख हुँ। म स्तर र हैसियत भएको व्यक्ति हुँ। म इज्‍जतदार व्यक्ति हुँ। ममा अहङ्कारी वा दुष्ट स्वभाव हुन सक्दैन। मैले आफ्‍नो भ्रष्ट स्वभावबारे खुलेर सङ्गति गर्नु हुँदैन—मैले आफ्‍नो इज्‍जत र प्रतिष्ठा रक्षा गर्नुपर्छ। मैले मानिसहरूलाई मेरो आदर र श्रद्धा गर्ने बनाउनुपर्छ।” तिनीहरू सधैँ यी कुराहरूको बन्धनमा हुन्छन्, त्यसकारण तिनीहरूले आफ्‍नो बारेमा खुलेर कुरा गर्न वा मनन गरेर आफूलाई चिन्‍न सक्दैनन्। तिनीहरू यी कुराहरूद्वारा बरबाद भएका हुन्छन्। के तिनीहरूको दृष्टिकोण र मानसिकता सत्यताअनुरूप हुन्छ? हुँदैन, त्यो स्पष्ट छ। तिनीहरूले सामान्यतया आफ्‍नो कर्तव्यमा देखाउने व्यवहारहरू—अहङ्कार र आत्मधार्मिकता, नियम आफ्‍नै हातमा लिने, बहाना गर्ने, चलाकी गर्ने, आदि इत्यादि कुराहरू—के यी सत्यता पछ्याउने अभ्यास हुन्? (होइनन्।) स्पष्टै छ, तीमध्ये कुनै पनि सत्यता पछ्याउने कार्य होइनन्। अनि सत्यता नपछ्याएकोमा तिनीहरूले के स्पष्टीकरण वा कारण दिन्छन्? (तिनीहरूले अगुवाहरू हैसियत र इज्‍जत भएका मानिसहरू हुन्, र तिनीहरूमा भ्रष्ट स्वभाव भए पनि, त्यो खुलासा गर्नु हुँदैन भन्‍ने विश्‍वास गर्छन्।) के यो हास्यास्पद दृष्टिकोण होइन र? यदि कसैले आफूमा भ्रष्ट स्वभाव छ भनी स्विकार्छ तर खुलासा गर्न मान्दैन भने, के त्यस्ताहरू सत्यता स्विकार्ने मानिसहरू हुन् त? यदि अगुवाको रूपमा तैँले सत्यता स्विकार्न सक्दैनस् भने, तैँले कसरी परमेश्‍वरको काम अनुभव गर्नेछस्? तेरो भ्रष्टता कसरी पखालिनेछ? अनि तेरो भ्रष्टता पखाल्‍न सकिँदैन र तँ निरन्तर भ्रष्ट स्वभावअनुसार जिउँछस् भने, तँ व्यावहारिक काम गर्न नसक्‍ने अगुवा होस्—तँ झूटो अगुवा होस्। अगुवाको रूपमा, तँसँग हैसियत हुन्छ, तर त्यो त फरक काम, फरक कर्तव्य पाउनु मात्रै हो—यसको अर्थ तँ स्तर भएको व्यक्ति भइस् भन्‍ने हुँदैन। तैँले यो हैसियत पाएको र फरक कर्तव्य निभाउन पाएको भन्दैमा तँ अरूभन्दा इज्‍जतदार वा विशिष्ट स्तरको व्यक्ति होस् भन्‍ने हुँदैन। यदि यस्तो सोच्‍ने मानिसहरू साँच्‍चै छन् भने, के तिनीहरू बेसरमहरू होइनन् र? (हुन्।) यसलाई अझै बोलचालको भाषामा कसरी भनिन्छ? तिनीहरू नकचरा थेत्तरहरू हुन्, होइनन् र? तिनीहरू अगुवा नहुँदा, तिनीहरूले मानिसहरूसँग इमानदार व्यवहार गर्छन्; तिनीहरू आफ्‍नो भ्रष्ट स्वभावको प्रकटीकरणबारे खुलस्त कुरा गर्न र आफ्‍नो भ्रष्ट स्वभाव चिरफार गर्न सक्षम हुन्छन्। तिनीहरू अगुवा बनेपछि, पुरै फरक व्यक्ति बन्छन्। तिनीहरू फरक व्यक्ति बन्छन् भनेर म किन भन्दै छु? किनभने तिनीहरू मकुन्डो लगाउँछन्, र वास्तविक व्यक्ति यसको पछाडि लुकेर बस्छ। मकुन्डोले कुनै भाव देखाउँदैन, त्यो रुँदैन, हाँस्दैन, खुसी वा रिस, शोक वा आनन्द, र भावना वा इच्छा देखाउँदैन—अनि अवश्य नै कुनै भ्रष्ट स्वभाव पनि देखाउँदैन। सधैँभरि यसको भाव र स्थिति उस्तै हुन्छ, यस क्रममा अगुवाको साँचो स्थिति, व्यक्तिगत सोचविचार मकुन्डोभित्र लुकेको हुन्छ, जसलाई कसैले देख्‍न सक्दैन। कतिपय अगुवा र सेवकहरूले आफूलाई सधैँ स्तर र हैसियत भएको व्यक्तिको रूपमा ठान्छन्। कसैले तिनीहरूलाई काटछाँट गरे भने तिनीहरूलाई आफ्‍नो इज्‍जत गुमाउँछु भन्‍ने डर हुन्छ, त्यसैले तिनीहरूले सत्यता स्विकार्दैनन्। तिनीहरू आफ्‍नो हैसियत र अख्‍तियार प्रयोग गर्दै मीठा तर झूटा शब्‍दहरू बोल्छन् र आफ्‍नो भ्रष्ट स्वभाव ढाकछोप गर्छन्। यसको साथै, तिनीहरूले आफ्‍नो हैसियतलाई आधार मानी आफू अरूभन्दा विशिष्ट र पवित्र छु, त्यसैले आफूले सत्यता पछ्याउनुपर्दैन—सत्यता पछ्याउने त अरूको काम हो भन्‍ने गलत विश्‍वास गर्छन्। यो सोचाइ गलत छ, र केही लाजमर्दो र आधारहीन कुरा हो। यस्तो व्यक्तिले यस्तै व्यवहार गर्छ। यी मानिसहरूको व्यवहारको सारबाट, तिनीहरूले सत्यता पछ्याइरहेका छैनन् भन्‍ने स्पष्ट हुन्छ। बरु तिनीहरूले हैसियत र प्रतिष्ठा पछ्याइरहेका हुन्छन्। तिनीहरूले काम गर्दा आफ्नै हैसियत र अख्‍तियार रक्षा गरिरहेका हुन्छन्, र आफूले सत्यता पछ्याइरहेको छु भन्‍ने भ्रामक सोच बोकिरहेका हुन्छन्। पावलले जस्तै तिनीहरूले पनि आफूले गरेका काम र निभाएका कर्तव्यहरू, मण्डलीको काम गर्दा गरेका कार्यहरू, र परमेश्‍वरको घरको काम गर्दा हासिल गरेका उपलब्धिहरूबारे बारम्‍बार बताइरहन्छन्। तिनीहरूले यी कुराहरूको बारम्‍बार हिसाबकिताब गरिरहन्छन्, ठीक पावलले जस्तै, जसले यसो भनेका थिए, “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। यसमा तिनको आसय के थियो भने तिनले आफ्‍नो दौड पूरा गरेपछि र असल लडाइँ लडेपछि, तिनले मुक्ति पाउने कति ठूलो मौका पाए, तिनको योगदान कति ठूलो रह्यो, र तिनको इनाम कति ठूलो हुनेछ भनेर हिसाब गर्ने, र तिनका योगदानहरूको निम्ति परमेश्‍वरसित इनाम माग्‍ने समय हुन्थ्यो। अनि, परमेश्‍वरले तिनलाई मुकुट दिनुभएन भने तिनले परमेश्‍वर धर्मी हुनुहुन्‍न भनी सोच्‍ने थिए, र परमेश्‍वरप्रति समर्पित हुन इन्कार गर्दै उहाँको अधार्मिकताप्रति गुनासोसमेत गर्ने थिए। के यस्तो मानसिकता र स्वभाव भएको व्यक्तिले सत्यता पछ्याइरहेको हुन्छ? के त्यस्ताहरू परमेश्‍वरमा साँचो रूपमा समर्पित हुनेहरू हुन्? के तिनीहरूले आफूलाई परमेश्‍वरको बन्दोबस्तमा अर्पेका हुन्छन्? के यो कुरा झट्ट हेर्दै स्पष्ट हुँदैन र? तिनीहरूले दौड पूरा गर्नु र लडाइँ लड्नु नै सत्यता पछ्याउनु हो भनी सोच्छन्, र कदापि सत्यता खोजी गर्दैनन् र तिनीहरूमा साँच्‍चै सत्यता पछ्याउने कार्यको प्रकटीकरण नै हुँदैन—त्यसैले तिनीहरू सत्यता पछ्याउने मानिसहरू होइनन्।

सत्यतालाई स्वीकार गरेर मात्रै मानिसहरूका भ्रष्ट स्वभाव समाधान हुन सक्छन्

अहिलेको हाम्रो सङ्गतिले मुख्य रूपमा मानिसको कुन समस्या खुलासा गर्‍यो? यसले मुख्य रूपमा मानिसको कुन खास भ्रष्ट स्वभाव खुलासा गर्‍यो? एउटा आधारभूत कुराचाहिँ मानिस सत्यताप्रति प्रतिकूल बन्छ र यसलाई स्विकार्न मान्दैन भन्‍ने कुरा हो; यो निकै खास प्रकारको व्यवहार हो। अर्को मुख्य कुराचाहिँ हरेक व्यक्तिको स्वभाव सारमा भेटिने कुरा अर्थात हठीपन हो। यो पनि निकै ठोस र स्पष्ट रूपमा प्रकट हुन्छ, होइन र? (हो।) मानिसको भ्रष्ट स्वभाव प्रकट हुने र देखिने मुख्य दुई तरिका यिनै हुन्। यी खास व्यवहार, दृष्टिकोण, मनोवृत्ति, र यस्तै अन्य कुराहरूले मानिसको भ्रष्ट स्वभावमा सत्यताप्रति प्रतिकूल बन्‍ने तत्व हुन्छ भनेर साँचो र सटीक रूपमा चित्रण गर्छन्। अवश्य नै, मानिसको स्वभावमा मुख्य रूपमा देखिने भनेकै हठीपनका प्रकटीकरणहरू हुन्: परमेश्‍वरले जे भन्‍नुभए पनि, र परमेश्‍वरको कामको सिलसिलामा मानिसमा जे-जस्ता भ्रष्ट स्वभावहरू प्रकट भए पनि, मानिसहरूले जिद्दी भएर यसलाई स्विकार्न मान्दैनन् र प्रतिरोध गर्छन्। स्पष्ट प्रतिरोध वा तिरस्कारपूर्ण इन्कारभन्दा पर, अवश्य नै अर्को प्रकारको व्यवहार पनि छ, जसमा मानिसहरूले आफूलाई परमेश्‍वरको काममा सरोकार गराउँदैनन्, मानौँ परमेश्‍वरको कामसँग तिनीहरूको कुनै सम्‍बन्ध नै छैन। आफूलाई परमेश्‍वरसँग सरोकार नगराउनु भनेको के हो? यो भनेको व्यक्तिले यसो भन्दा हुने कुरा हो, “तपाईंले जेसुकै भन्‍नुहोस्—मसँग त्यसको कुनै सम्‍बन्ध छैन। तपाईंको कुनै पनि न्याय वा खुलासा मसँग सम्‍बन्धित छैन। म यसलाई स्विकार्दिनँ वा मान्दिनँ।” के हामी त्यस्तो मनोवृत्तिलाई “हठी” भन्‍न सक्छौँ? (सक्छौँ।) यो हठीपनको प्रकटीकरण हो। यी मानिसहरू भन्छन्, “म आफूलाई जसरी मन लाग्छ, जसरी सहज हुन्छ, र जसरी खुसी मिल्छ त्यसरी जिउँछु। अहङ्कार, छल, सत्यताप्रति प्रतिकूल बन्‍ने, दुष्टता, द्वेष, आदि इत्यादिजस्ता तपाईंले बताउनुभएका व्यवहारहरू—ममा ती छन् भने पनि, के भो र? म ती कुरालाई जाँच्‍ने, वा चिन्‍ने, वा स्विकार्नेछैनँ। म परमेश्‍वरमा यसरी नै विश्‍वास गर्नेछु, तपाईंले यसमा के गर्नुहुन्छ?” यो हठी मनोवृत्ति हो। परमेश्‍वरले जे भन्‍नुभए पनि, उहाँले सम्झाउने, चेतावनी दिने, वा उत्साह दिने शैलीमा बोले पनि, अर्थात् उहाँले बोल्नको लागि जुनसुकै शैली अपनाए पनि वा उहाँका वाणीका लक्ष्यहरू जेसुकै भए पनि, जब मानिसहरूले आफूलाई परमेश्‍वरका वचनहरूसँग सरोकार गराउँदैनन् वा ती वचन सुन्दैनन्, बरु सरासर परमेश्‍वरलाई इन्कार गर्छन्, तब तिनीहरूको मनोवृत्ति हठी मनोवृत्ति हो। यसको अर्थ तिनीहरूले परमेश्‍वरको कुनै पनि आतुरी अभिप्रायलाई ध्यान दिँदैनन्, मानिसलाई मुक्ति दिने उहाँको सच्चा र उपकारी अभिप्राय बुझ्‍नु त परको कुरा हो। परमेश्‍वरले जे गर्नुभए पनि, मानिसहरूमा सहकार्य गर्ने सङ्कल्प हुँदैन र तिनीहरू सत्यतातर्फ लागिपर्न इच्छुक हुँदैनन्। परमेश्‍वरको न्याय र प्रकाश पूर्ण रूपमा वास्तविक छन् भनी तिनीहरूले स्विकारे पनि, तिनीहरूको हृदयमा कुनै पछुतो हुँदैन, र तिनीहरूले पहिलेकै शैलीमा विश्‍वास गरिरहन्छन्। अन्त्यमा, तिनीहरूले धेरै प्रवचन सुनिसकेपछि पनि एउटै कुरा भन्छन्: “म साँचो विश्‍वासी हुँ, त्यसकारण कुनै पनि हालतमा मेरो मानवता कमजोर छैन, म जानीजानी दुष्कर्म गर्दिनँ, म त्यागहरू गर्न सक्छु, कठिनाइ भोग्‍न सक्छु, र आफ्‍नो विश्‍वासको लागि मूल्य चुकाउन इच्छुक छु। परमेश्‍वरले मलाई त्याग्‍नुहुनेछैन।” के यो पावलले भनेको जस्तै भएन र: “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ”? मानिसहरूमा यस्तै मनोवृत्ति हुन्छ। यस्तो मनोवृत्तिको पछाडि कुन स्वभाव लुकेको हुन्छ? हठीपन। के हठी मनोवृत्ति बदल्न कठिन छ? के त्यसो गर्ने मार्ग छ? सबैभन्दा सरल र प्रत्यक्ष तरिका भनेको परमेश्‍वरका वचनहरू र परमेश्‍वर स्‍वयम्‌प्रतिको तेरो मनोवृत्ति बदल्नु हो। तैँले यी कुराहरूलाई कसरी बदल्न सक्छस्? तेरो हठी मनोवृत्तिबाट आउने स्थिति र मानसिकता चिरफार गरी चिनेर, अनि तेरा कुन-कुन व्यवहार र शब्‍दहरू, तैँले पालेका कुन-कुन दृष्टिकोण र अभिप्रायहरू, र अझै किटेर भन्दा तैँले देखाएका कुन-कुन सोच र विचारहरू तेरो हठी स्वभावबाट आउँछन् भनी हेरेर। यी व्यवहार, प्रकटीकरण, र स्थितिहरूलाई एकएक गरी जाँच् र समाधान गर्, त्यसपछि तिनलाई परिवर्तन गर्—तैँले जाँचेर कुनै कुरा पत्ता लाउनेबित्तिकै, यसलाई तुरुन्तै परिवर्तन गरिहाल्। उदाहरणको लागि, हामीले भर्खरै आफ्‍नो रुचि र मुडअनुसार व्यवहार गर्नेबारेमा कुरा गरेका थियौँ, र त्यो लहडबाजी हो। लहडबाज स्वभावभित्र सत्यताप्रति प्रतिकूल बन्‍ने गुण लुकेको हुन्छ। यदि तँलाई आफू त्यस्तो भ्रष्ट स्वभाव भएको त्यस्तो व्यक्ति भएको महसुस हुन्छ, तर तँ यसलाई समाधान गर्न आफ्‍नो बारेमा मनन गर्ने वा सत्यता खोजी गर्ने गर्दैनस्, केवल जिद्दी भएर आफू ठीकै छु भनी सोच्छस् भने, तँ हठी छस्। यो प्रवचनपछि, सायद तैँले अचानक महसुस गर्छस् होला, “मैले यस्तो कुरा भनेको छु, र ममा त्यस्ता सोचहरू आएका छन्। मेरो यो स्वभाव सत्यताप्रति प्रतिकूल रहने स्वभाव रहेछ। त्यसो हुनाले, म त्यो स्वभाव समाधान गर्न लागिपर्नेछु।” अनि, यसलाई समाधान गर्न कसरी लागिपर्नुपर्छ? यो कुरा आफ्‍नो श्रेष्ठताको सोच अनि लहडबाज र स्वेच्छाचारी व्यवहार त्यागेर सुरु गर्; तँ राम्रो मुडमा भए नि खराब मुडमा भए नि, परमेश्‍वरका मापदण्डहरू के हुन्, त्यसलाई हेर्। यदि तैँले देहविरुद्ध विद्रोह गर्दै परमेश्‍वरको मापदण्डअनुसार अभ्यास गर्न सक्छस् भने, उहाँले तँलाई कसरी हेर्नुहुनेछ? यदि तैँले साँच्‍चै यी भ्रष्ट व्यवहार समाधान गर्न थाल्न सक्छस् भने, यो तैँले परमेश्‍वरको काममा सकारात्मक र सक्रिय रूपमा सहकार्य गरिरहेको छस् भन्‍ने कुराको सङ्केत हो। तैँले सत्यताप्रति प्रतिकूल रहने त्यस स्वभावविरुद्ध सचेत रूपमा विद्रोह गरिरहेको र त्यसलाई समाधान गरिरहेको हुनेछस्, र यसको साथै, तैँले आफ्‍नो हठी स्वभाव पनि समाधान गरिरहेको हुनेछस्। जब तैँले यी दुवै भ्रष्ट स्वभाव समाधान गरेको हुन्छस्, तब तैँले परमेश्‍वरप्रति समर्पित हुन र उहाँलाई सन्तुष्ट पार्न सक्‍नेछस्, र यसले उहाँलाई प्रसन्‍न तुल्याउनेछ। यदि तिमीहरूले यो सङ्गतिको विषयवस्तु बुझ्यौ र यसरी दहविरुद्ध विद्रोह गर्ने अभ्यास गर्‍यौ भने, म अत्यन्तै खुसी हुनेछु। त्यसपछि मैले यी वचनहरू व्यर्थमा बोलेको हुनेछैन।

हठीपन भ्रष्ट स्वभावको समस्या हो; यो व्यक्तिको प्रकृतिमा हुने कुरा हो, र यो समाधान गर्न सजिलो छैन। जब कुनै व्यक्तिमा हठी स्वभाव हुन्छ, यो मुख्य रूपमा आफूलाई सही साबित गर्ने र मिथ्या तर्क गर्ने, आफ्‍नै विचारहरूमा लागिरहने, र सहजै नयाँ कुरा नस्विकार्ने प्रवृत्तिको रूपमा प्रकट हुन्छ। कहिलेकाहीँ मान्छेलाई आफ्ना विचारहरू गलत छन् भन्‍ने थाहा हुन्छ, तैपनि आफ्‍नै अभिमान र घमण्डले गर्दा तिनीहरू त्यसैमा लागिरहन्छन् र अन्त्यसम्‍मै ढिपी गर्छन्। व्यक्तिलाई थाहा भएर पनि त्यस्तो हठी स्वभाव परिवर्तन गर्न गाह्रो हुन्छ। हठीपनको समस्या समाधान गर्न, व्यक्तिलाई मानिसको अहङ्कार, छल, द्वेष, सत्यताप्रतिको प्रतिकूलता, र त्यस्ता अन्य स्वभावहरूबारे थाहा हुनुपर्छ। जब मान्छेले आफ्‍नो अहङ्कार, छल, र द्वेष चिन्छन्, अनि तिनीहरू सत्यताप्रति प्रतिकूल छन्, र सत्यता अभ्यास गर्न चाहे पनि देहविरुद्ध विद्रोह गर्न अनिच्‍छुक हुने, र परमेश्‍वरप्रति समर्पित हुन चाहे पनि बहाना बनाउँदै आफ्‍नो कठिनाइहरू बताइरहने खालका छन् भनी जान्दछन्, तब तिनीहरूलाई आफूमा हठीपनको समस्या छ भनेर थाहा पाउन सहज हुन्छ। यो समस्या समाधान गर्न, सर्वप्रथम व्यक्तिमा सामान्य मानव समझ हुनुपर्छ अनि उसले परमेश्‍वरका वचनहरू सुन्‍न सिक्दै काम सुरु गर्नुपर्छ। यदि तँ परमेश्‍वरको भेडा बन्‍न चाहन्छस् भने, उहाँका वचनहरू सुन्‍न सिक्‍नुपर्छ। अनि तैँले ती कसरी सुन्‍नुपर्छ? परमेश्‍वरले आफ्‍ना वचनहरूमा खुलासा गर्नुभएका र तेरो लागि सान्दर्भिक रहेका कुनै पनि समस्याहरूबारे सुनेर। कुनै समस्या भेटिस् भने, तैँले त्यो स्विकार्नुपर्छ; तैँले यो अरू मानिसहरूमा भएको समस्या हो, यो सबैको समस्या हो, वा मानवताको समस्या हो, र तँसँग यसको कुनै सम्‍बन्ध छैन भनेर विश्‍वास गर्नु हुँदैन। तैँले त्यस्तो विश्‍वास गर्नु गलत हुन्छ। परमेश्‍वरका वचनहरूको प्रकाशद्वारा तैँले तँमा परमेश्‍वरले खुलासा गरिरहनुभएको भ्रष्ट स्थिति वा विकृत दृष्टिकोण पो छ कि भनेर मनन गर्नुपर्छ। उदाहरणको लागि, जब तैँले परमेश्‍वरका वचनहरूले कसैको अहङ्कारी स्वभावको प्रकटीकरणबारे खुलासा गरेको सुन्छस्, तब तैँले यस्तो सोच्‍नुपर्छ: “के ममा अहङ्कारको प्रकटीकरण देखिन्छ? म भ्रष्ट मानव हुँ, त्यसकारण ममा यीमध्ये केही प्रकटीकरणहरू पक्‍कै देखिन्छन् होला; ममा कहाँ त्यस्तो कुरा देखिन्छ मैले त्यो मनन गर्नुपर्छ। मानिसहरूले मलाई अहङ्कारी, ठूलो र ठालु व्यवहार गर्ने, बोल्दा अरूलाई बन्धनमा पार्ने भनेर भन्छन्। के त्यो साँच्‍चै मेरो स्वभाव हो?” मनन गरेर अन्ततः तैँले परमेश्‍वरका वचनहरूको प्रकाश पूर्ण रूपमा सही छ—तँ अहङ्कारी व्यक्ति होस् भन्‍ने कुरा महसुस गर्नेछस्। अनि परमेश्‍वरका वचनहरूको प्रकाश पूर्ण रूपमा सही भएकोले, यो अलिकति पनि तलमाथि नभई तेरो परिस्थितिसँग पूर्ण रूपमा मिल्‍ने, र थप मनन गर्दा अझै सटीक देखिने हुनाले, तैँले उहाँका वचनहरूको न्याय र सजाय स्विकार्नुपर्छ, र त्यही आधारमा तेरो भ्रष्ट स्वभावको सार पत्ता लगाउनु र चिन्‍नुपर्छ। त्यसपछि तैँले साँचो पछुतो अनुभव गर्न सक्‍नेछस्। परमेश्‍वरमा विश्‍वास गर्दा, यसरी उहाँका वचनहरू खाएर-पिएर मात्रै तैँले आफूलाई चिन्‍न सक्छस्। आफ्‍ना भ्रष्ट स्वभावहरू समाधान गर्नको लागि, तैँले परमेश्‍वरका वचनहरूको न्याय र खुलासा स्विकार्नैपर्छ। त्यसो गर्न सक्दैनस् भने, तैँले तेरो भ्रष्ट स्वभाव त्याग्‍ने कुनै उपाय हुँदैन। यदि तँ परमेश्‍वरका वचनहरूको प्रकाश प्राय सटीक हुन्छ भनी बुझेको बाठो व्यक्ति होस् भने, वा यो आधा सही हो भनेर स्विकार्न सक्छस् भने, तैँले तुरुन्तै यसलाई स्विकारेर परमेश्‍वरमा समर्पित हुनुपर्छ। तैँले उहाँलाई प्रार्थना गरेर आफ्‍नो बारेमा मनन पनि गर्नुपर्छ। त्यसपछि मात्रै तैँले परमेश्‍वरका वचनहरूको सबै प्रकाश सटीक छन्, ती सबै तथ्य हुन्, र तथ्यबाहेक केही होइनन् भन्‍ने कुरा बुझ्‍नेछस्। परमेश्‍वरको भय मान्‍ने हृदयसहित उहाँमा समर्पित भएर मात्रै मानिसहरूले आफ्‍नो बारेमा साँचो रूपमा मनन गर्न सक्छन्। त्यसपछि मात्रै तिनीहरूले आफूमा भएका विभिन्‍न भ्रष्ट स्वभावहरू देख्‍न, र तिनीहरू साँच्‍चै नै अहङ्कारी र आत्मधर्मी छन् र तिनीहरूमा अलिकति पनि चेतना छैन भन्‍ने कुरा देख्‍न सक्‍नेछन्। यदि कोही सत्यतालाई प्रेम गर्ने व्यक्ति हो भने, ऊ परमेश्‍वरको अघि लम्पसार पर्न, उहाँसामु ऊ गहन रूपमा भ्रष्ट भएको छ भन्‍ने कुरा स्विकार्न, र उहाँको न्याय र सजाय स्विकार्ने इच्छा जाहेर गर्न सक्‍नेछ। यसरी, तिनीहरूले प्रायश्‍चित गर्ने हृदय विकास गर्न, आफूलाई इन्कार्न र घृणा गर्न थाल्‍न, र पहिले सत्यता नपछ्याकोमा पछुतो गर्दै यस्तो सोच्‍न सक्छन्, “मैले परमेश्‍वरका वचनहरू पढ्न सुरु गर्दा, किन ती वचनहरूको न्याय र सजाय स्विकार्न सकिनँ? उहाँका वचनहरूप्रति मैले राखेको यो मनोवृत्ति अहङ्कारी रहेछ, होइन र? म कसरी यति अहङ्कारी हुन सकेँ?” केही समयसम्‍म यसरी बारम्‍बार आत्मचिन्तन गरिसकेपछि, तिनीहरूले आफू साँच्‍चै अहङ्कारी रहेको, परमेश्‍वरका वचनहरू सत्यता र तथ्यहरू हुन् भन्‍ने कुरा स्विकार्न पूर्णं सक्षम नरहेको, र आफूमा साँच्‍चै अलिकति पनि समझशक्ति नभएको कुरा पहिचान गर्नेछन्। तर आफूलाई चिन्‍नु गाह्रो कुरा हो। व्यक्तिले जब मनन गर्छ, तब हरेकपटक नै उसले आफ्‍नो बारेमा अलिक बढी र अलिक गहन ज्ञान मात्रै पाउन सक्छ। भ्रष्ट स्वभावको स्पष्ट ज्ञान प्राप्त गर्ने काम छोटो समयमा हासिल गर्न सकिने कुरा होइन; यसको लागि अझै बढी परमेश्‍वरका वचनहरू पढ्नुपर्छ, अझै बढी प्रार्थना गर्नुपर्छ, र आफ्‍नो बारेमा अझै बढी मनन गर्नुपर्छ। त्यसरी मात्रै तिनीहरूले क्रमिक रूपमा आफूलाई चिन्‍न सक्छन्। आफूलाई साँचो रूपमा चिन्‍नेहरू सबै नै विगतमा केही पटक असफल भएका र लडेका हुन्, र त्यो अनुभवपछि तिनीहरूले परमेश्‍वरका वचनहरू पढेर, उहाँलाई प्रार्थना गरेर, अनि आफ्‍नो बारेमा मनन गरेर आफ्नो भ्रष्टताको सत्यता स्पष्ट रूपमा देखेका, र आफू साँच्‍चै गहन रूपमा भ्रष्ट, र सत्यता वास्तविकतारहित रहेको अनुभव गरेका हुन्छन्। यदि तैँले यसरी परमेश्‍वरको काम अनुभव गरेको छस्, र तेरो जीवनमा केही कुरा आइपर्दा उहाँलाई प्रार्थना गर्न र सत्यता खोजी गर्न सक्छस् भने, तैँले क्रमिक रूपमा आफूलाई चिन्‍न सक्‍नेछस्। त्यसपछि एक दिन, अन्ततः तेरो हृदयमा स्पष्टता आउनेछ: “सायद ममा अरूको भन्दा राम्रो क्षमता हुन सक्छ, तर यो परमेश्‍वरले नै मलाई दिनुभएको हो। म सधैँ धाक लडाइरहेको हुन्छु, बोल्दा अरूलाई जित्‍ने प्रयास गरिरहेको, र मानिसहरूलाई मेरै तरिकामा काम गर्न लगाउन खोजिरहेको हुन्छु। ममा साँच्‍चै समझको कमी छ—यो अहङ्कार र आत्मधार्मिकता हो! मनन गरेर, मैले आफ्नो अहङ्कारी स्वभावबारे थाहा पाएको छु। यो परमेश्‍वरको अन्तर्दृष्टि र अनुग्रहले गर्दा हो, र म यसको लागि उहाँलाई धन्यवाद टक्र्याउँछु!” आफ्नो भ्रष्ट स्वभावबारे थाहा पाउन सक्‍नु राम्रो कुरा हो कि खराब कुरा हो? (राम्रो कुरा।) त्यहाँबाट, तैँले कसरी समझ र आज्ञापालनको साथ बोल्‍ने र व्यवहार गर्ने, अरूसँग एउटै स्तरमा खडा हुने, अरूलाई बन्धनमा नपारी कसरी उचित रूपमा व्यवहार गर्ने, आफ्‍नो क्षमता, वरदान, सबलता, आदि इत्यादि कुरालाई कसरी सही रूपमा लिने भन्‍ने कुरा खोजी गर्नुपर्छ। यो तरिकाले घनको एकपछि अर्को प्रहारद्वारा पहाड धूलोमा परिणत भएझैँ तेरो अहङ्कारी स्वभाव समाधान हुनेछ। त्यसपछि, जब तैँले अरूसँग सहकार्य गर्छस् वा आफ्‍नो कर्तव्य पूरा गर्न तिनीहरूसँग काम गर्छस्, तब तिनीहरूको दृष्टिकोणलाई सही रूपमा लिएर तैँले तिनीहरूको कुरा सुन्दा ध्यान दिएर नजिकबाट सुन्‍न सक्‍नेछस्। अनि जब तैँले तिनीहरूले सही दृष्टिकोण व्यक्त गरेको सुन्छस्, तब यो कुरा पत्ता लगाउनेछस्, “मेरो क्षमता सर्वोत्कृष्ट रहेनछ। वास्तवमा हरेकको आ-आफ्‍नै सबल पक्ष हुन्छ; तिनीहरू मभन्दा कम योग्य छैनन्। पहिले त म सधैँ मेरो क्षमता अरूको भन्दा राम्रो छ भन्‍ने सोच्थेँ। त्यो त आत्म-प्रशंसा र सङ्कीर्ण सोचको अज्ञानता रहेछ। म कुवाको फेदमा रुमल्लिने भ्यागुतोजस्तै सानो सोच भएको व्यक्ति रहेछु। त्यस्तो सोच्‍नु साँच्‍चै समझहीन कार्य थियो—त्यो लाजमर्दो कुरा थियो! अहङ्कारी स्वभावले मलाई अन्धो र बहिरो तुल्याएको रहेछ। अरूका शब्‍दहरू म स्विकार्दिनथेँ, र म अरूभन्दा उत्तम छु, म सही छु भन्‍ने सोच्थेँ, तर वास्तवमा म तिनीहरू कोहीभन्दा पनि असल रहेनछु!” त्यहाँदेखि, तँलाई तेरा कमीहरू र तेरो सानो कदको बारेमा साँचो अन्तर्ज्ञान प्राप्त हुनेछ। अनि त्यसपछि, जब तैँले अरूसँग सङ्गति गर्छस्, तब तैँले ध्यान दिएर तिनीहरूका दृष्टिकोण सुन्छस्, र तँलाई यस्तो महसुस हुनेछ, “मभन्दा उत्तम मानिसहरू कैयौँ छन्। मेरो सामर्थ्य र बोधक्षमता दुवै बढीमा औषत मात्रै रहेछन्।” यो महसुस गरेपछि, के तैँले थोरै आत्मसचेतना प्राप्त गरेको हुँदैनस् र? यस्तो अनुभव गरेर, अनि परमेश्‍वरका वचनहरूअनुसार आफ्‍नो बारेमा बारम्‍बार मनन गरेर, तैँले सदा गहन हुँदै जाने साँचो आत्मज्ञान प्राप्त गर्न सक्‍नेछस्। तैँले आफ्‍नो भ्रष्टताको सत्यता, तेरो विपन्‍नता र नीचता, र तेरो खेदलाग्दो कुरूपता देख्‍न सक्‍नेछस्, र त्यस बेला, तैँले आफैप्रति प्रतिकूलता महसुस गर्नेछस् र आफ्‍नो भ्रष्ट स्वभावप्रति घृणा लाग्‍नेछ। त्यसपछि आफैविरुद्ध विद्रोह गर्न तँलाई सहज हुनेछ। परमेश्‍वरको काम यसरी अनुभव गरिन्छ। तैँले परमेश्‍वरका वचनहरूअनुसार आफ्‍नो भ्रष्टताका प्रकटीकरणहरूबारे मनन गर्नुपर्छ। खास गरी, कुनै पनि प्रकारको परिस्थितिमा भ्रष्ट स्वभाव प्रकट गरेपछि, तैँले बारम्‍बार आफ्‍नो बारेमा मनन गरेर आफूलाई चिन्‍नुपर्छ। त्यसपछि तँलाई तेरो भ्रष्ट सार स्पष्ट देख्‍न सहज हुनेछ, र तैँले आफ्‍नो भ्रष्टता, देह र शैतानलाई हृदयबाटै घृणा गर्न सक्‍नेछस्। अनि हृदयदेखि नै तैँले सत्यतालाई प्रेम गर्न र यसमा लागिपर्न सक्‍नेछस्। यसरी, तेरो अहङ्कारी स्वभाव घट्दै जानेछ, र क्रमिक रूपमा, तँ यसबाट मुक्त हुँदै जानेछस्। तैँले झन्झन् बढी समझ प्राप्त गर्नेछस्, र परमेश्‍वरमा समर्पित हुन तँलाई अझ सहज हुनेछ। अरूको नजरमा, तँ पहिलेभन्दा अझै स्थिर र दह्रिलो लाग्‍नेछस्, र तँ अझ बढी वस्तुगत रूपमा बोल्नेजस्तो देखिनेछस्। तँ अरूले भनेको कुरा सुन्‍न सक्‍ने हुनेछस्, र तैँले तिनीहरूलाई बोल्‍ने समय दिनेछस्। अरूले सही कुरा बोल्दा, तिनीहरूको कुरा स्विकार्न तँलाई सहज हुनेछ, र मानिसहरूसँगका तेरा अन्तरक्रियाहरू त्यति थकाइलाग्दा हुनेछैनन्। तैँले जोसुकैसँग पनि मिलेर सहकार्य गर्न सक्‍नेछस्। यदि तैँले यसरी आफ्‍नो कर्तव्य निभाउँछस् भने, के तँमा समझ र मानवता हुनेछैन र? यस प्रकारको भ्रष्ट स्वभाव समाधान गर्ने तरिका यही हो।

अब हामी मैले भर्खरै उल्‍लेख गरेको हठी स्वभावको समस्यामार्फत भ्रष्ट स्वभाव समाधान गर्ने तरिकाबारे थोरै सङ्गति गरौँ। भ्रष्ट स्वभाव समाधान गर्नको लागि, सुरुमा सत्यता स्विकार्न सक्‍ने हुनुपर्छ। सत्यता स्विकार्नु भनेको परमेश्‍वरको न्याय र सजाय स्विकार्नु हो; यो मानिसको भ्रष्टताको सार खुलासा गर्ने उहाँका वचनहरू स्विकार्नु हो। यदि तैँले आफ्‍नो भ्रष्टताको प्रकटीकरण, आफ्ना भ्रष्ट स्थितिहरू, र आफ्‍ना भ्रष्ट अभिप्राय र व्यवहारहरूलाई परमेश्‍वरका वचनहरूको आधारमा चिन्‍न र चिरफार गर्न, र आफ्‍ना समस्याहरूको सार उजागर गर्न सक्छस् भने, तैँले आफ्‍नो भ्रष्ट स्वभावबारे ज्ञान प्राप्त गरिसकेको, र यसलाई समाधान गर्नेतर्फ पाइला चालिसकेको हुनेछस्। अर्कोतर्फ, यदि तैँले यसरी अभ्यास गर्दैनस् भने, तैँले तेरो हठी स्वभाव समाधान गर्न नसक्‍ने मात्रै होइन, तँसग तेरा भ्रष्ट स्वभावहरू हटाउने कुनै उपायसमेत हुनेछैन। हरेक व्यक्तिमा विभिन्‍न भ्रष्ट स्वभाव हुन्छन्। ती स्वभाव कहाँबाट समाधान गर्न थाल्नुपर्छ? सबैभन्दा पहिले, व्यक्तिले आफ्‍नो हठी स्वभाव समाधान गर्नुपर्छ, किनभने हठी स्वभावले मानिसहरूलाई परमेश्‍वरको नजिक जान, सत्यता खोजी गर्न, र परमेश्‍वरमा समर्पित हुनबाट रोक्छ। हठीपन भनेको परमेश्‍वरसँगको मानिसको प्रार्थना र सङ्गतिको सबैभन्दा ठूलो बाधा हो; परमेश्‍वरसँगको मानिसको सामान्य सम्‍बन्धमा सबैभन्दा बढी हस्तक्षेप गर्ने कुरा यही हो। तैँले तेरो हठी स्वभाव समाधान गरेपछि, अरू स्वभाव समाधान गर्न सहज हुनेछ। भ्रष्ट स्वभाव समाधान गर्ने काम आत्मचिन्तन र आत्मज्ञानबाट सुरु हुन्छ। तँलाई जुन स्वभावको बारेमा थाहा छ त्यसलाई समाधान गरिहाल्—तँलाई जति धेरैको बारेमा ज्ञान हुन्छ, तैँले त्यति नै बढी समाधान गर्न सक्छस्; तँलाई तीबारे जति गहन ज्ञान हुन्छ, तैँले त्यति नै पूर्ण रूपमा ती समाधान गर्न सक्छस्। भ्रष्ट स्वभाव समाधान गर्ने प्रक्रिया यही हो; यो कार्य परमेश्‍वरलाई प्रार्थना गरेर, अनि देहविरुद्ध विद्रोह गर्न र सत्यता अभ्यास गर्न सक्‍ने अवस्थामा नपुगुञ्‍जेलसम्‍म परमेश्‍वरका वचनहरूमार्फत मनन गर्दै आफूलाई चिनेर अनि आफ्‍नो भ्रष्ट स्वभावको सार चिरफार गरेर गरिन्छ। आफ्नो भ्रष्ट स्वभावको सार चिन्‍नु साधारण काम होइन। आफूलाई चिन्‍नु भनेको “म भ्रष्ट व्यक्ति हुँ; म दियाबलस हुँ; म शैतानको सन्तान हुँ, ठूलो रातो अजिङ्गरको बच्‍चा हुँ; म परमेश्‍वरप्रति प्रतिरोधी र शत्रुवत् छु; म उहाँको शत्रु हुँ” भनेर समग्रमा भन्‍नु मात्र होइन। त्यस्तो कुरा गर्दैमा तैँले आफ्‍नो भ्रष्टताको बारेमा साँचो ज्ञान पाएको छस् भन्‍ने हुँदैन। तैँले अरू कसैबाट यी शब्‍दहरू सिकेको हुन सक्छस् र तँलाई आफ्‍नो बारेमा त्यति धेरै थाहा नहुन सक्छ। साँचो आत्मज्ञान मानिसको सिकाइ वा मूल्याङ्कनमा आधारित हुँदैन, यो त परमेश्‍वरका वचनहरूमा आधारित हुन्छ—यो त भ्रष्ट स्वभावको कारण सिर्जित परिणामहरू र त्यसैको कारण आफूले भोगेका कष्टहरू देख्‍नु, र भ्रष्ट स्वभावले कसरी आफूलाई मात्रै होइन, अरूलाई पनि हानि गर्छ भन्‍ने अनुभव गर्नु हो। यो त भ्रष्ट स्वभावहरू शैतानबाट आउँछन्, ती शैतानको विष र दर्शनहरू हुन्, र ती सत्यता र परमेश्‍वरप्रति पूर्ण विरोधी हुन्छन् भन्‍ने तथ्य देख्‍नु हो। जब तैँले यो समस्या देखिसकेको हुन्छस्, तब आफ्‍नो भ्रष्ट स्वभावलाई पनि जानिसकेको हुन्छस्। कतिपय मानिसहरूले आफू दियाबलस र शैतान भएको कुरा स्वीकार गरेपछि पनि, काटछाँट हुन स्वीकार गर्दैनन्। तिनीहरूले कुनै गलत काम गरेको वा सत्यता उल्‍लङ्घन गरेको कुरा स्वीकार गर्दैनन्। तिनीहरूको कुराचाहिँ के हो त? तिनीहरूले अझै पनि आफूलाई चिनेका हुँदैनन्। कतिपय मानिसहरूले आफू दियाबलस र शैतान हुँ भन्छन्, तर तिनीहरूलाई “किन आफूलाई दियाबलस र शैतान भन्‍नुभएको?” भनेर सोधियो भने तिनीहरूले जवाफ दिन सक्दैनन्। यसले के देखाउँछ भने, तिनीहरूले आफ्‍नो भ्रष्ट स्वभाव, वा आफ्‍नो प्रकृति सार चिनेका हुँदैनन्। यदि तिनीहरूले तिनीहरूको प्रकृति दियाबलसको प्रकृति हो, तिनीहरूको भ्रष्ट स्वभाव शैतानको स्वभाव हो भनेर देख्थे, र त्यसैले तिनीहरू दियाबलस शैतान हुन् भनेर स्विकार्न सक्थे भने, तिनीहरूले अन्त्यमा आफ्‍नै प्रकृति सार चिन्‍न सक्थे। साँचो आत्मज्ञान परमेश्‍वरका वचनहरूको खुलासा, न्याय, अभ्यास र अनुभवबाट हासिल हुन्छ। यो कुरा सत्यता बुझेर हासिल हुन्छ। यदि व्यक्तिले सत्यता बुझ्दैन भने, उसले आफ्‍नो आत्मज्ञानको बारेमा जे भने पनि, यो खोक्रो र अव्यवहारिक हुन्छ, किनभने उसले मूलभूत र तात्त्विक कुराहरू पत्ता लगाउन वा बुझ्‍न सक्दैन। व्यक्तिले आफूलाई चिन्‍नको लागि, उसले खास परिस्थितिहरूमा के-कस्ता भ्रष्ट स्वभावहरू प्रकट गर्‍यो, उसको अभिप्राय के थियो, उसले कसरी व्यवहार गर्‍यो, कुन कुराले ऊ अशुद्ध बन्यो, र उसले किन सत्यता स्विकार्न सकेन भन्‍ने कुरा मान्‍नुपर्छ। उसले यी कुराहरूलाई स्पष्ट रूपमा उल्‍लेख गर्न सक्‍नुपर्छ, अनि मात्रै उसले आफूलाई चिन्‍न सक्छ। जब कतिपय मानिसहरूलाई काटछाँट हुनुपर्ने अवस्था आइपर्छ, तब तिनीहरूले सत्यताप्रति प्रतिकूल रहेको, तिनीहरूमा परमेश्‍वरबारे शङ्का र गलतफहमीहरू रहेको, र तिनीहरू उहाँप्रति रक्षात्मक अवस्थामा रहने गरेको कुरा स्विकार्छन्। तिनीहरूले मानिसलाई न्याय र खुलासा गर्ने परमेश्‍वरका वचनहरू सबै वास्तविकता हुन् भन्‍ने कुरा पनि स्वीकार गर्छन्। यसले तिनीहरूमा केही न केही आत्मज्ञान छ भन्‍ने कुरा देखाउँछ। तर तिनीहरूसँग परमेश्‍वर वा उहाँको कामको ज्ञान नहुने हुनाले र तिनीहरूले उहाँका अभिप्रायहरू नबुझ्‍ने भएकाले, तिनीहरूको यो आत्मज्ञान निकै सतही हुन्छ। यदि कसैले आफ्‍नो भ्रष्टता मात्रै स्वीकार गर्छ तर उसले समस्याको जड पत्ता लगाएको छैन भने, के परमेश्‍वरसम्‍बन्धी उसको शङ्का, गलतफहमी, र सतर्कता समाधान गर्न सकिन्छ? अहँ, सकिँदैन। त्यसकारण आत्मज्ञान भनेको आफ्‍नो भ्रष्टता र समस्याहरू स्वीकार गर्नु मात्रै होइन—उसले सत्यता बुझेर आफ्नो भ्रष्ट स्वभावको समस्या जराबाटै समाधान गर्नुपर्छ। व्यक्तिले आफ्‍नो भ्रष्टताको सत्यतालाई स्पष्ट रूपमा देख्‍ने र साँचो पश्‍चात्ताप हासिल गर्ने एउटै मात्र उपाय यही हो। जब सत्यतालाई प्रेम गर्नेहरूले अन्ततः आफूलाई चिन्‍न पुग्छन्, तब तिनीहरू आफ्‍ना समस्याहरू समाधान गर्नहेतु सत्यता खोज्‍न र बुझ्‍न पनि सक्षम बन्छन्। यस्तो आत्मज्ञानले मात्रै परिणामहरू प्राप्त हुन्छ। सत्यतालाई प्रेम गर्ने व्यक्तिले जब मानिसलाई खुलासा र न्याय गर्ने परमेश्‍वरका वचनहरूको कुनै वाक्यांश पढ्छ, तब अरू कुनै कुराभन्दा पहिले, उसले मानिसलाई खुलासा गर्ने उहाँका वचनहरू वास्तविक र तथ्यगत छन्, र मानिसलाई न्याय गर्ने परमेश्‍वरका वचनहरू सत्यता हुन्, र ती वचनले उहाँको धार्मिकता प्रतिनिधित्व गर्छन् भन्‍ने विश्‍वास गर्छ। सत्यतालाई प्रेम गर्नेले कम्तीमा पनि यो कुरा पहिचान गर्न सक्‍नुपर्छ। यदि कसैले परमेश्‍वरको वचनमा विश्‍वाससमेत गर्दैन, र मानिसहरूलाई खुलासा र न्याय गर्ने परमेश्‍वरका वचनहरू तथ्य र सत्यता हुन् भन्‍ने कुरामा विश्‍वास गर्दैन भने, के उसले उहाँका वचनहरूमार्फत आफूलाई चिन्‍न सक्छ? अवश्य सक्दैन—तिनीहरूले चाहे पनि, त्यसो गर्न सक्दैनन्। यदि तँ परमेश्‍वरका सबै वचनहरू सत्यता हुन् भन्‍ने विश्‍वासमा दृढ रहन, र परमेश्‍वरले जे भन्‍नुभए पनि वा जसरी भन्‍नुभए पनि ती सबैमा विश्‍वास गर्न सक्छस् भने, यदि तैँले परमेश्‍वरका वचनहरू नबुझे पनि ती वचनहरूलाई विश्‍वास गर्न र स्विकार्न सक्छस् भने, तैँले ती वचनहरूमार्फत आफ्‍नो बारेमा मनन गर्न र आफूलाई चिन्‍न सहज हुनेछ। आत्मचिन्तन सत्यतामै आधारित हुनुपर्छ। यसमा कुनै शङ्का छैन। परमेश्‍वरका वचनहरू मात्रै सत्यता हुन्—मानिसका र शैतानका कुनै पनि वचनहरू सत्यता होइनन्। शैतानले मानवजातिलाई हरप्रकारका सिकाइ, शिक्षा, र सिद्धान्तहरूद्वारा हजारौँ वर्षदेखि भ्रष्ट तुल्याउँदै आएको छ, र मानिसहरू यति भावशून्य र सुस्त बनेका छन् कि तिनीहरूमा आफ्‍नो बारेमा कति पनि ज्ञान हुँदैन, र तिनीहरूले विधर्म र भ्रमहरूसमेत अङ्गाल्छन् र सत्यता स्विकार्न मान्दैनन्। त्यस्ता मानिसहरूलाई छुटकारा दिन सकिँदैन। परमेश्‍वरमा साँचो विश्‍वास गर्ने मानिसहरूले मात्रै उहाँका वचनहरू सत्यता हुन् भनेर विश्‍वास गर्छन्, परमेश्‍वरका वचनहरू र सत्यताका आधारमा आफूलाई चिन्‍न सक्छन्, अनि यसरी साँचो पश्‍चात्ताप हासिल गर्न सक्छन्। कतिपय मानिसहरूले सत्यता पछ्याउँदैनन्; तिनीहरूले आफ्नो आत्मचिन्तन मानिसको सिकाइमा मात्रै आधारित गर्छन्, र तिनीहरूले पापी व्यवहार स्विकार्नेबाहेक अरू केही गर्दैनन्, र यस क्रममा तिनीहरूले आफ्‍नै भ्रष्ट सार पहिचान गर्न सक्दैनन्। त्यस्तो आत्मज्ञान व्यर्थको प्रयास हो र यसले कुनै परिणाम ल्याउँदैन। व्यक्तिले आफ्‍नो आत्मचिन्तन परमेश्‍वरका वचनहरूमा आधारित गर्नुपर्छ, अनि चिन्तन गरेपछि आफूले प्रकट गरेका भ्रष्ट स्वभावहरू क्रमिक रूपमा पहिचान गर्नुपर्छ। व्यक्तिले आफ्‍ना कमीहरू, आफ्‍नो मानवता सार, आफ्नो दृष्टिकोण, जीवनसम्‍बन्धी आफ्ना विचार र मूल्य-मान्यताहरूलाई सत्यताको आधारमा मापन गरेर चिन्‍न सक्‍नुपर्छ, त्यसपछि यी सबै कुराहरूबारे सही मूल्याङ्कन र निर्णय गर्नुपर्छ। यसरी, तिनीहरूले आफ्‍नो बारेमा क्रमिक रूपमा ज्ञान हासिल गर्न सक्छन्। तर व्यक्तिले जीवनमा अझै धेरै अनुभव बटुल्दै जाँदा उसको आत्मज्ञान अझै गहन हुँदै जान्छ, र व्यक्तिले सत्यता प्राप्त गर्नुभन्दा पहिले, आफ्‍नो प्रकृति सारलाई पूर्ण रूपमा देख्‍नु असम्‍भव नै हुन्छ। यदि कुनै व्यक्तिले आफूलाई साँचो रूपमा चिनेको छ भने, उसले भ्रष्ट मानवहरू साँच्‍चै नै शैतानका सन्तान र मूर्तरूप हुन् भनेर देख्‍न सक्छन्। तिनीहरूले आफू परमेश्‍वरको अघि जिउन, र उहाँको प्रेम र मुक्ति पाउन लायक नरहेको महसुस गर्नेछन्, र तिनीहरू उहाँको अघि पूर्ण रूपमा लम्पसार पर्न सक्षम हुनेछन्। त्यस्तो हदको ज्ञान हुने मानिसहरूले मात्रै आफूलाई साँचो रूपमा चिन्‍न सक्छन्। आत्मज्ञान नै सत्यता वास्तविकतामा प्रवेश गर्ने पूर्वसर्त हो। यदि कसैले सत्यताको अभ्यास गर्न र वास्तविकतामा प्रवेश गर्न चाहन्छ भने, उसले आफूलाई चिन्‍नुपर्छ। सबै मानिसहरूमा भ्रष्ट स्वभाव हुन्छ, र नचाहँदा नचाहँदै पनि तिनीहरू सधैँ यी भ्रष्ट स्वभावको बन्धन र नियन्त्रणमा हुन्छन्। तिनीहरू सत्यता अभ्यास गर्न वा परमेश्‍वरप्रति समर्पित हुन नसक्‍ने हुन्छन्। त्यसकारण यदि तिनीहरूले यी कुराहरू गर्न चाहन्छन् भने, सुरुमा तिनीहरूले आफूलाई चिन्‍नुपर्छ र आफ्‍नो भ्रष्ट स्वभाव समाधान गर्नुपर्छ। भ्रष्ट स्वभाव समाधान गर्ने प्रक्रियाद्वारा मात्रै व्यक्तिले सत्यता बुझ्‍न र परमेश्‍वरको ज्ञान पाउन सक्छ; त्यसपछि मात्रै व्यक्ति परमेश्‍वरमा समर्पित हुन र उहाँको निम्ति गवाही दिन सक्‍ने हुन्छ। व्यक्तिले यसरी नै सत्यता प्राप्त गर्छ। सत्यता वास्तविकतामा प्रवेश गर्ने प्रक्रिया भनेको आफ्‍नो भ्रष्ट स्वभाव समाधान गर्ने प्रक्रिया हो। त्यसो भए, व्यक्तिले आफ्‍नो भ्रष्ट स्वभाव समाधान गर्नचाहिँ के गर्नुपर्छ? पहिलो, उसले आफ्‍नो भ्रष्ट सार चिन्‍नुपर्छ। तोकेरै भन्दा, यसको अर्थ व्यक्तिको भ्रष्ट स्वभाव कसरी प्रकट भयो, र उसले स्विकारेको शैतानको कुन दुष्ट शब्दहरू र भ्रमले यो पैदा गर्‍यो भनी जान्‍नु हो। व्यक्तिले परमेश्‍वरका वचनहरूका आधारमा यी मूल कारणहरूलाई राम्ररी बुझ्‍न र चिन्‍न सक्‍ने भएपछि, उसले आफ्‍नो भ्रष्ट स्वभावअनुसार जिउने चाहना गर्न छोड्छ, र परमेश्‍वरमा समर्पित भएर उहाँका वचनहरूअनुसार जिउन मात्रै चाहन्छ। जबजब तिनीहरूले भ्रष्ट स्वभाव प्रकट गर्छन्, तबतब तिनीहरूले यसलाई चिन्‍न, इन्कार गर्न, अनि आफ्‍नो देहविरुद्ध विद्रोह गर्न सक्छन्। यसरी अभ्यास र अनुभव गरेर, तिनीहरूले बिस्तारै आफ्‍ना सबै भ्रष्ट स्वभावहरू त्याग्‍न सक्‍नेछन्।

कतिपय मानिसहरू यसो भन्छन्, “जब मैले खुलासा र न्यायसम्‍बन्धी परमेश्‍वरका वचनहरू पढेँ, तब मैले आफ्‍नो बारेमा मनन गरेर म अहङ्कारी, छली, स्वार्थी, दुष्ट, हठी र मानवतारहित छु भन्‍ने थाहा पाएँ।” कतिपयले त आफू चरम रूपमा अहङ्कारी छु, पशुसरह छु, दियाबलस र शैतान हुँ भनेरसमेत भन्छन्। के यो साँचो आत्मज्ञान हो? यदि तिनीहरूले हृदयबाट बोलिरहेका छन्, र कसैबाट नक्‍कल गरिरहेका छैनन् भने, यसले कम्तीमा पनि तिनीहरूमा केही न केही आत्मज्ञान छ भन्‍ने देखाउँछ, तर यो सतही हो कि गहन हो भन्‍ने प्रश्‍नचाहिँ रहन्छ। यदि तिनीहरूले कुनै कुरा नक्‍कल गरिरहेका र कसैले भनेको कुरा दोहोर्‍याइरहेका छन् भने, यो साँचो आत्मज्ञान होइन। आफ्‍नो भ्रष्ट स्वभावसम्बन्धी व्यक्तिको ज्ञान ठोस हुनुपर्छ, र त्यो हर मामला र हर स्थिति अर्थात् भ्रष्ट स्वभावसँग सम्‍बन्धित स्थिति, प्रकटीकरण, व्यवहार, सोचाइ र विचारजस्ता हर कुरासँग सम्बन्धित हुनुपर्छ। त्यसपछि मात्रै व्यक्तिले आफूलाई साँचो रूपमा चिन्‍न सक्छ। अनि जब व्यक्तिले आफूलाई साँचो रूपमा चिन्छ, तब उसको हृदय पछुतोले भरिन्छ, र ऊ साँचो पश्‍चात्ताप गर्न सक्‍ने हुन्छ। पश्‍चात्ताप गर्नको लागि व्यक्तिले अभ्यास गर्नुपर्ने पहिलो कुरा के हो? (व्यक्तिले आफ्‍ना गल्तीहरू स्विकार्नुपर्छ।) “आफ्‍ना गल्तीहरू स्विकार्नु” भन्‍ने वाक्यांश यसलाई व्यक्त गर्ने सही अभिव्यक्ति होइन; बरु, यो त व्यक्तिमा निश्‍चित भ्रष्ट स्वभाव छ भन्‍ने कुरा स्विकार्नु र जान्‍नु हो। यदि कसैले उसको भ्रष्ट स्वभाव एक किसिमको गल्ती हो भनी भन्छ भने, ऊ गलत हुन्छ। भ्रष्ट स्वभाव त व्यक्तिको प्रकृतिमा हुने कुरा हो, जसले व्यक्तिलाई नियन्त्रण गर्छ। यो एकपटक गरिने गल्तीजस्तो होइन। भ्रष्टता प्रकट गरेपछि कतिपय मानिसहरूले यसरी परमेश्‍वरलाई प्रार्थना गर्छन्: “हे परमेश्‍वर, मैले गल्ती गरेँ। मलाई माफ गर्नुहोस्।” यो गलत छ। “पाप स्विकार्नु” चाहिँ योभन्दा उचित वाक्यांश हो। मानिसहरूले पश्‍चात्ताप अभ्यास गर्ने निश्‍चित तरिका भनेको आफूलाई चिन्‍नु र आफ्‍ना समस्याहरू समाधान गर्नु हो। जब व्यक्तिले भ्रष्ट स्वभाव देखाउँछ वा अपराध गर्छ, र उसले परमेश्‍वरलाई प्रतिरोध गरिरहेको र उहाँमा घृणा जगाइरहेको महसुस गर्छ, तब उसले आत्मचिन्तन गरेर परमेश्‍वरका सान्दर्भिक वचनहरूको आधारमा आफूलाई चिन्‍नुपर्छ। यसो गरेपछि, उसले आफ्‍नो भ्रष्ट स्वभावको बारेमा केही ज्ञान प्राप्त गर्नेछ र यो शैतानको विष र भ्रष्टताबाट आउँछ भनेर स्विकार्नेछ। त्यसपछि, जब उसले सत्यता अभ्यास गर्ने सिद्धान्तहरू प्राप्त गरेर सत्यता अभ्यास गर्न सक्‍ने हुन्छ, तब त्यो साँचो पश्‍चात्ताप हुन्छ। व्यक्तिले जुनसुकै भ्रष्टता प्रकट गरे पनि, यदि उसले आफ्‍नो भ्रष्ट स्वभावलाई सुरुमै चिनेर, यसलाई समाधान गर्न सत्यता खोजी गर्न सक्छ, र अन्त्यमा सत्यता अभ्यास गर्न पुग्छ भने, त्यो साँचो पश्‍चात्ताप हो। कतिपय मानिसहरूले आफ्‍नो बारेमा अलिअलि जान्दछन्, तर तिनीहरूमा न त पश्‍चात्तापको कुनै छेकछन्द देखिन्छ, न त सत्यता अभ्यास गरेको कुनै गवाही नै हुन्छ। आत्मज्ञानपछि पनि यदि तिनीहरू अपरिवर्तित नै रहन्छन् भने, त्यो साँचो पश्‍चात्तापभन्दा टाढा हुनु हो। साँचो पश्‍चात्ताप हासिल गर्नको लागि, व्यक्तिले आफ्‍ना भ्रष्ट स्वभावहरू समाधान गर्नैपर्छ। त्यसो भए, व्यक्तिले आफ्‍ना भ्रष्ट स्वभावहरू समाधान गर्नको लागि खासमा के-कसरी अभ्यास र प्रवेश गर्नुपर्छ? एउटा उदाहरण यस्तो छ। मानिसहरूमा छली स्वभाव हुन्छ, तिनीहरूले सधैँ झूट बोलिरहेका र छलिरहेका हुन्छन्। तैँले त्यो महसुस गरिस् भने, तेरो छलीपनलाई समाधान गर्ने अभ्यासको सबैभन्दा सरल र प्रत्यक्ष सिद्धान्त भनेको इमानदार व्यक्ति बन्‍नु, साँचो बोल्नु र इमानदार कार्यहरू गर्नु हो। प्रभु येशूले भन्‍नुभयो, “तिमीहरूको बोली-वचन होलाई, हो; होइनलाई, होइन भन्‍ने होस्।” इमानदार व्यक्ति बन्‍नको लागि, व्यक्तिले परमेश्‍वरका वचनहरूका सिद्धान्तहरू पछ्याउनुपर्छ। यो सरल अभ्यास नै सबैभन्दा प्रभावकारी छ, यो बुझ्‍न र अभ्यास गर्न सजिलो छ। तैपनि, मानिसहरू गहन रूपमा भ्रष्ट भएकाले, तिनीहरू सबैमा शैतानी प्रकृति हुने हुनाले र तिनीहरू सबै शैतानी स्वभावअनुसार जिउने हुनाले, सत्यता अभ्यास गर्न तिनीहरूलाई निकै कठिन हुन्छ। तिनीहरू इमानदार हुन चाहन्छन्, तर सक्दैनन्। तिनीहरू झूट नबोली र चलाकी नगरी बस्‍न सक्दैनन्, र तिनीहरूले यो पहिचान गरेपछि पछुतो महसुस गर्ने भए पनि, तिनीहरू अझै आफ्‍नो भ्रष्ट स्वभावका बन्धनहरू त्याग्‍न सक्दैनन्, र तिनीहरू पहिलेजस्तै ढाँट्ने र छल्‍ने गरिरहन्छन्। यो समस्या कसरी समाधान गर्नुपर्छ? यसको एउटा पाटो आफ्‍नो भ्रष्ट स्वभावको सार कुरूप र घृणित छ भनेर जान्‍नु, अनि यसलाई हृदयदेखि घृणा गर्नु हो; अर्को पाटोचाहिँ आफूलाई सत्यता सिद्धान्तअनुसार अभ्यास गर्न तालिम दिनु हो, “तिमीहरूको बोली-वचन होलाई, हो; होइनलाई, होइन भन्‍ने होस्।” जब तैँले यो सिद्धान्त अभ्यास गरिरहेको हुन्छस्, तब तँ आफ्‍नो छली स्वभाव समाधान गर्ने प्रक्रियामा हुन्छस्। स्वाभाविक रूपमै, आफ्‍नो छली स्वभाव समाधान गर्ने क्रममा यदि तैँले सत्यता सिद्धान्तहरूअनुसार अभ्यास गर्न सक्छस् भने, त्यो तैँले आफूलाई परिवर्तन गरिरहेको छस् भन्‍ने कुराको प्रकटीकरण र तेरो साँचो पश्‍चात्तापको सुरुवात हो, र परमेश्‍वरले यसलाई अनुमोदन गर्नुहुन्छ। यसको अर्थ जब तैँले आफूलाई परिवर्तन गर्छस्, तब परमेश्‍वरले तेरो बारेमा आफ्‍नो सोच बदल्‍नुहुनेछ। वास्तवमा, परमेश्‍वरले यसो गर्नु मानिसको भ्रष्ट स्वभाव र विद्रोहीपनको निम्ति दिइने एउटा माफी हो। उहाँले मानिसहरूलाई क्षमा दिनुहुन्छ र तिनीहरूका पाप वा अपराधहरू सम्झनुहुन्‍न। के त्यो स्पष्ट छैन र? के तिमीहरूले यो कुरा बुझ्यौ? अर्को उदाहरण यस्तो छ। मानौँ, तँमा भ्रष्ट स्वभाव छ, र आफूमाथि जे आइपरे पनि, तँ स्वेच्‍छाचारी बन्छस्—तँ सधैँ अन्तिम निर्णय आफै गर्न, र अरूलाई तेरो आज्ञा मान्‍न, र तैँले चाहेको कामकुरा गर्न लगाउन चाहन्छस्। त्यसपछि एक दिन तँलाई यो कुरा अहङ्कारी स्वभावले गर्दा भएको हो भन्‍ने महसुस हुन्छ। तैँले यो अहङ्कारी स्वभाव हो भनी स्वीकार गर्नु नै आत्मज्ञानतर्फको पहिलो कदम हो। त्यहाँबाट, तैँले अहङ्कारी स्वभावबारे खुलासा गर्ने परमेश्‍वरको वचनका केही खण्डहरू खोजेर आफूलाई ती वचनहरूसँग तुलना गर्नुपर्छ, र चिन्तनमनन गर्दै आफूलाई चिन्‍नुपर्छ। यदि तैँले त्यो तुलना पूर्ण रूपमा सही छ, र परमेश्‍वरले खुलासा गर्नुभएको अहङ्कारी स्वभाव तँमा छ भनेर तैँले स्विकार्छस् अनि तेरो अहङ्कारी स्वभाव कहाँबाट आउँछ, र यो किन देखा पर्छ, अनि कुन शैतानी विष, विधर्म, र भ्रमहरूले गर्दा यो आएको हो भनेर देख्छस् र उजागर गर्छस् भने, तैँले यी सबै प्रश्‍नहरूको मुख्य कुरा पत्ता लगाएर तेरो अहङ्कारको जडसम्म पुगेको हुन्छस्। यही नै साँचो आत्मज्ञान हो। तैँले यो भ्रष्ट स्वभाव कसरी प्रकट गर्छस् भन्‍ने कुरालाई जति सटीक रूपमा परिभाषित गर्छस्, त्यति नै यसले तँलाई अझै गहन र व्यावहारिक ज्ञान दिनेछ। त्यसपछि तैँले के गर्नुपर्छ? तैँले परमेश्‍वरका वचनहरूमा सत्यता सिद्धान्तहरू खोज्‍नुपर्छ, र के-कस्ता मानव व्यवहार र बोलीवचन सामान्य मानवताका प्रकटीकरणहरू हुन् भनेर बुझ्‍नुपर्छ। तैँले अभ्यासको मार्ग भेट्टाएपछि, तैँले परमेश्‍वरका वचनहरूअनुसार अभ्यास गर्नुपर्छ, र जब तेरो हृदय सुध्रिएको हुन्छ, तब तैँले साँच्‍चै नै पश्‍चात्ताप गरेको हुन्छस्। तेरो बोलीवचन र व्यवहारमा मात्रै सिद्धान्तहरू लागू भएका हुनेछैनन्, तैँले मानव स्वरूपमा जिइरहेको र क्रमिक रूपमा आफ्नो भ्रष्ट स्वभाव त्यागिरहेको पनि हुनेछस्। अरूले तँलाई नयाँ व्यक्तिको रूपमा देख्‍नेछन्। तँ पहिलेजस्तो पुरानो र भ्रष्ट व्यक्ति रहनेछैनस्, बरु परमेश्‍वरका वचनहरूद्वारा पुनर्जन्‍म पाएको व्यक्ति हुनेछस्। जीवन स्वभाव परिवर्तन भएको व्यक्ति नै त्यही हो।

आफ्नो बारेमा जान्‍नु सहज काम होइन। सत्यता स्वीकार गरेर, साथै परमेश्‍वरका वचनहरू अभ्यास र अनुभव गरेर यो हासिल गरिन्छ, अनि परमेश्‍वरको न्याय र सजाय स्विकारेर मात्रै साँचो आत्मज्ञान प्राप्त गर्न सकिन्छ। न्याय र सजाय अनुभव नगरेका मानिसहरूले बढीमा आफूबाट भएका गल्तीहरू र आफूले गरेका खराब कामहरू मात्रै स्विकार्न सक्छन्। तिनीहरूलाई आफ्‍नो प्रकृति सार स्पष्ट रूपमा देख्‍न एकदमै गाह्रो हुन्छ। अनुग्रहको युगका विश्‍वासीहरूले निश्‍चित पापहरू गर्न छोडेका र आफ्‍नो व्यवहार बदलेर राम्रो बनेका भए पनि, किन तिनीहरूले जीवन स्वभावको रूपान्तरण कहिल्यै हासिल गरेनन्? किन तिनीहरूले परमेश्‍वरमा विश्‍वास गरे पनि, उहाँको विरोध गरे, र उहाँलाई धोकासमेत दिए? भ्रष्ट मानवजातिलाई यो समस्याको स्रोत पहिचान गर्न गाह्रो हुन्छ। किन सबै मानिसहरूमा शैतानी स्वभाव हुन्छ? किनभने शैतानले मानवजातिलाई भ्रष्ट तुल्याएको छ, र मानिसहरूले यसका दुष्ट शब्दहरू र दर्शनहरू स्विकारेका छन्। त्यही कुराले नै भ्रष्ट स्वभाव पैदा गरेको हो, र त्यसरी नै शैतानको स्वभाव परमेश्‍वरविरुद्धको मानिसको प्रतिरोधको स्रोत बनेको हो। मानिसहरूको लागि पहिचान गर्न सबैभन्दा गाह्रो हुने कुरा नै यही हो। मानवजातिलाई शैतानको प्रभावबाट बचाउन, र मानवजातिको पाप र परमेश्‍वरविरुद्धको प्रतिरोधको मूल कारण समाधान गर्न परमेश्‍वरले आखिरी दिनहरूको न्यायको काम गरिरहनुभएको छ। शैतानले मानवजातिलाई हजारौं वर्षदेखि भ्रष्ट पार्दै आएको छ, र यसको प्रकृतिले मानिसको मगजमा जरा गाडेको छ। त्यसकारण, एक-दुईपटक आत्मचिन्तन गरेर अनि आत्मज्ञान पाएर मात्रै कुनै पनि भ्रष्ट स्वभाव समाधान गर्न र हटाउन सकिँदैन। भ्रष्ट स्वभाव निरन्तर र बारम्‍बार प्रकट भइरहन्छ, त्यसकारण मानिसहरूले सत्यता स्विकार्नुपर्छ र शैतानलाई नजितुन्जेलसम्‍म लामो समय आफ्‍नो शैतानी स्वभावसँग लडिरहनुपर्छ। त्यसपछि मात्रै तिनीहरूले आफ्‍नो भ्रष्ट स्वभावलाई पूर्ण रूपमा त्याग्‍न सक्छन्। त्यसकारण, मानिसहरूले जबसम्‍म तिनीहरूमा भ्रष्टता प्रकट हुन छोड्दैन, जबसम्‍म तिनीहरूको जीवन स्वभाव परिवर्तन हुँदैन, र जबसम्म तिनीहरूले परमेश्‍वरप्रतिको समर्पण हासिल गर्दैनन्, तबसम्‍म निरन्तर परमेश्‍वरलाई प्रार्थना गर्ने, सत्यता खोजी गर्ने, आत्मचिन्तन गर्ने, आफूलाई चिन्‍ने, र सत्यता अभ्यास गर्ने गर्नुपर्छ। त्यसपछि मात्रै तिनीहरूले परमेश्‍वरको अनुमोदन प्राप्त गर्नेछन्। हरेक युद्धको नतिजा तुरुन्तै नदेखिन सक्छ, र तैँले अझै पनि भ्रष्ट स्वभाव प्रकट गर्न सक्छस्। तँलाई अलिक नकारात्मक र निराश महसुस हुन सक्छ, तर तैँले हरेस खान चाहँदैनस्, बरु अझै प्रयास गरिरहन्छस्, र परमेश्‍वरलाई हेर्दै उहाँमा भरोसा गरिरहन्छस्। यदि तँ यसरी नै दुई-तीन वर्ष लागिरहिस् भने, तँ साँच्‍चै नै सत्यता अभ्यास गर्न सक्‍ने हुनेछस्, र तेरो हृदयमा शान्ति र आनन्द हुनेछ। त्यसपछि तैँले तेरो हरेक असफलता, हरेक प्रयास, र हरेक प्राप्ति तँ तेरो स्वभाव रूपान्तरित गर्ने र तेरो बारेमा परमेश्‍वरको मन बदल्ने दिशामा अघि बढिरहेको कुराको राम्रो सङ्केत रहेछन् भनेर स्पष्टै देख्‍नेछस्। हरेक परिवर्तन मानव चेतनाले अनुभव गर्न नसके पनि, हरेक मोडमा आउने स्वभावगत रूपान्तरण अरू कुनै कार्य वा वस्तुद्वारा हासिल गर्न सकिँदैन। यो मार्ग व्यक्तिले आफ्‍नो स्वभावगत परिवर्तन र जीवन प्रवेशको लागि लिनैपर्ने मार्ग हो। स्वभाव परिवर्तन खोजी गर्ने अभ्यास यसरी नै गर्नुपर्छ। तर स्वभाव परिवर्तन कसरी हुन्छ भन्‍नेबारेमा मानिसहरूसँग अवश्य नै सही बुझाइ हुनुपर्छ: यो तिनीहरूले कल्‍पना गरेजस्तो, चकित र खुसी तुल्याउने अप्रत्याशित र पृथ्वी हल्‍लाउने परिवर्तन हुँदैन। यो परिवर्तन यसरी हुँदैन। यो त अचेतन रूपमा, बिस्तारै र अलिअलि हुने परिवर्तन हो। जब व्यक्ति सत्यता अभ्यास गर्न सक्‍ने हुन्छ, तब भने उसले केही प्राप्त गर्न सक्नेछ। जब तैँले यो मार्गमा तीन, पाँच, वा दश वर्ष हिँडेको हुन्छस्, तब त्यो दश वर्षको अवधिलाई फर्केर हेर्दा तैँले छक्‍कै पर्ने गरी तेरो स्वभावमा अत्यधिक परिवर्तन आएको, र तँ पूर्ण रूपमा फरक व्यक्ति बनेको देख्‍नेछस्। तेरो व्यक्तित्व र मिजास वा तेरो जीवनशैली आदि इत्यादि कुरा परिवर्तन नभएको हुन सक्छ, तर तैँले प्रकट गर्ने स्वभाव, स्थिति, र व्यवहारमा आकाशजमिनको फरक आएको हुन्छ, लाग्छ तँ साँच्‍चिकै फरक व्यक्ति नै भइसकेको छस्। किन त्यस्तो परिवर्तन हुन्छ? किनभने ती दश वर्षको अवधिमा, तँलाई परमेश्‍वरका वचनहरूले धेरैपटक न्याय सजाय, काटछाँट, जाँच र शोधन गरेको हुन्छ, र तैँले धेरै सत्यता बुझेको हुन्छस्। यो तेरो विभिन्‍न कुराप्रतिको दृष्टिकोण, जीवनसम्‍बन्धी सोच र तेरा मूल्य-मान्यताहरू परिवर्तन हुँदै सुरु हुन्छ, त्यसपछि तेरो जीवन स्वभावमा र तैँले बाँच्‍नको लागि भर पर्ने जगमा परिवर्तन हुन्छ—अनि यी परिवर्तनहरू भएपछि, तँ क्रमिक रूपमा अर्को व्यक्ति, एउटा नयाँ व्यक्ति बन्‍नेछस्। तेरो व्यक्तित्व, मिजास, जीवनशैली, र तेरो बोलीवचन र हाउभाउ सबै अपरिवर्तित रहे पनि, तैँले आफ्‍नो जीवन स्वभाव रूपान्तारित गरेको हुन्छस्, र त्यो आफैमा आधारभूत र सारगत परिवर्तन हो। स्वभाव परिवर्तनका सङ्केतहरू के-के हुन्? खासमा यो कसरी प्रकट हुन्छ? यो व्यक्तिको दृष्टिकोणमा हुने परिवर्तनबाट सुरु हुन्छ—यो तब हुन्छ, जब व्यक्तिमा रहेका विभिन्‍न गैरविश्‍वासी दृष्टिकोणहरू उसले सत्यताको बुझाइ प्राप्त गर्ने क्रममा परिवर्तन हुन्छन्, र ती दृष्टिकोणहरू परमेश्‍वरका वचनहरूको सत्यता नजिक जान्छन्। यो स्वभाव परिवर्तनको पहिलो चरण हो। त्यसभन्दा पर, आत्मचिन्तन र आत्मज्ञानमार्फत, मानिसहरूले सत्यता अभ्यास गर्ने कार्यमा ध्यान दिन सक्छन्। तिनीहरूले आफूभित्र पैदा हुने विभिन्‍न अभिप्राय, मनसाय, विचार र सोचाइहरू, धारणा, दृष्टिकोण, र मनोवृत्तिहरूबारे मनन गरेर आफ्‍ना समस्याहरू पत्ता लगाउन र तिनको बारेमा पछुतो गर्न थाल्न सक्छन्। त्यसपछि, तिनीहरूले देहविरुद्ध विद्रोह गर्दै सत्यता अभ्यास गर्न सक्छन्। अनि त्यसो गर्ने क्रममा, तिनीहरूले परमेश्‍वरका वचनहरू र सत्यतालाई अझै धेरै कदर गर्छन्, र ख्रीष्ट नै सत्यता, बाटो र जीवन हुनुहुन्छ भन्‍ने स्विकार्नेछन्। तिनीहरू ख्रीष्‍टलाई पछ्याउन र उहाँमा समर्पित हुन अझै बढी इच्छुक हुनेछन्, र तिनीहरूलाई परमेश्‍वरले मानिसलाई खुलासा गर्न, न्याय गर्न, र सजाय दिन, र मानिसहरूको भ्रष्ट स्वभाव परिवर्तन गर्न सत्यताहरू व्यक्त गर्नुहुन्छ, र त्यसरी परमेश्‍वरले मानिसलाई साँच्‍चै व्यावहारिक रूपमा मुक्ति दिनुहुन्छ र सिद्ध पार्नुहुन्छ भन्‍ने कुरा महसुस हुनेछ। तिनीहरूलाई परमेश्‍वरको न्याय र सजाय वा उहाँका वचनहरूको भरणपोषण र अगुवाइविना, मानिसहरूसँग मुक्ति हासिल गर्ने कुनै उपाय हुँदैन, न त तिनीहरूले त्यस्ता इनामहरू नै प्राप्त गर्न सक्छन् भन्‍ने पनि महसुस हुनेछ। तिनीहरूले परमेश्‍वरका वचनहरू मन पराउन थाल्‍नेछन्, र वास्तविक जीवनमा तिनीहरू ती वचनहरूमा भर पर्छन्, उहाँका वचनहरूले तिनीहरूलाई भरणपोषण, र अगुवाइ दिनुपर्छ, र तिनीहरूको लागि बाटो खोलिदिनुपर्छ भन्‍ने अनुभव गर्नेछन्। तिनीहरूको हृदय शान्तिले भरिनेछ, र जब तिनीहरूलाई केही कुरा आइपर्छ, तब तिनीहरूले अचेतन रूपमै आफ्‍नो आधारको रूपमा प्रयोग गर्न परमेश्‍वरका वचनहरू खोजी गर्छन्, र ती वचनहरूभित्र सिद्धान्तहरू र अभ्यासको मार्ग खोज्छन्। आफ्नो बारेमा जानेपछि हासिल गरिने एउटा परिणाम यही हो। अर्को परिणाम पनि छ: मानिसहरूले पहिलेजस्तो गरी आफ्‍नो भ्रष्ट स्वभावका प्रकटीकरणहरूलाई हठी मनोवृत्तिसाथ लिन छोड्छन्। बरु, तिनीहरूले आफ्‍नो हृदय शान्त पारेर इमानदारिताको मनोवृत्तिसाथ परमेश्‍वरका वचनहरूलाई सुन्‍न सक्छन्, र तिनीहरू सत्यता र सकारात्मक कुराहरू स्विकार्न सक्‍ने बन्‍न सक्छन्। यसको अर्थ भ्रष्ट स्वभाव प्रकट गर्दा तिनीहरू पहिलेको जस्तो व्यवहार गर्ने—हठी, सधाउन गाह्रो, उग्र रूपमा आक्रमक, अहङ्कारी, अटेरी, र घातक हुँदैनन्—बरु, तिनीहरूले आफ्‍नो बारेमा सक्रिय रूपमा मनन गर्छन् र आफ्‍ना वास्तविक समस्याहरूबारे ज्ञान प्राप्त गर्छन्। तिनीहरूलाई आफ्‍नो भ्रष्ट स्वभावको सार के हो भन्‍ने कुरा थाहा नहुन सक्छ, तर तिनीहरू आफूलाई शान्त पार्न, परमेश्‍वरलाई प्रार्थना गर्न, र सत्यता खोजी गर्न सक्षम बन्‍नेछन्, र त्यसपछि तिनीहरूले आफ्‍ना समस्याहरू र आफ्‍नो भ्रष्ट स्वभावलाई स्विकारेर परमेश्‍वरसँग पश्‍चात्ताप गर्नेछन्, र भविष्यमा फरक तरिकाले व्यवहार गर्ने सङ्कल्‍प गर्नेछन्। त्यो पूर्ण रूपमा समर्पणको मनोवृत्ति हो। यसरी, तिनीहरूले परमेश्‍वरप्रति समर्पणको हृदय विकास गर्नेछन्। परमेश्‍वरले जे भन्‍नुभए पनि, तिनीहरूलाई जे मापदण्ड दिनुभए पनि, उहाँले जुनसुकै काम गर्नुभए पनि, वा तिनीहरूको लागि जुनसुकै वातावरण मिलाउनुभए पनि, मानिसहरूलाई त्यसमा समर्पित हुन सजिलो हुनेछ। तिनीहरूको भ्रष्ट स्वभावले तिनीहरूलाई त्यति ठूलो बाधा दिनेछैन, र त्यसलाई समाधान गर्न र जित्‍न सहज हुनेछ। त्यो बेला, तिनीहरूलाई सत्यता अभ्यास गर्न सहज हुनेछ, र तिनीहरूले परमेश्‍वरप्रति समर्पण हासिल गर्न सक्‍नेछन्। यी कुराहरू स्वभाव परिवर्तनका लक्षणहरू हुन्। जब कसैले सत्यता अभ्यास गर्न र परमेश्‍वरमा साँचो रूपमा समर्पण हुन सक्छ, तब उसको जीवन स्वभावमा पहिल्यै परिवर्तन आइसकेको छ—अर्थात्, सत्यता खोजी गरेर हासिल गरिने साँचो परिवर्तन आइसकेको छ भन्दा कुनै अत्योक्ति हुँदैन। अनि यो प्रक्रियामा मानिसहरूमा देखा पर्ने व्यवहारहरू, चाहे ती सकारात्मक हुन् वा सामान्य नकारात्मकता र कमजोरीपन होऊन्, ती सबै अपरिहार्य र रोक्‍न नसकिने हुन्छन्। यहाँ सकारात्मक व्यवहारहरू विद्यमान छन्, त्यसैले नकारात्मकता र कमजोरीपनका व्यवहारहरू पनि पक्‍कै छन्—तर नकारात्मकता र कमजोरीपन क्षणिक हुन्छन्। व्यक्तिले निश्‍चित कद प्राप्त गरेपछि, तिनीहरूसँग नकारात्मकता, कमजोर स्थिति झन्झन् कम हुँदै जान्छ, र सकारात्मक व्यवहार र प्रवेश बढ्दै जान्छ, अनि तिनीहरूको व्यवहार झन्झन् सिद्धान्त-केन्द्रित हुँदै जान्छ। त्यस्तो व्यक्ति परमेश्‍वरप्रति समर्पित हुने, र भ्रष्ट स्वभाव धोइएपछि जीवन स्वभाव परिवर्तन भएको व्यक्ति हो। यो भन्‍न सकिन्छ कि यी परिणामहरू सत्यता पछ्याउने व्यक्तिहरूले परमेश्‍वरका वचनहरूको न्याय र सजाय अनुभव गरेपछि, र बारम्‍बार काटछाँट, जाँच र शोधन भोगेपछि प्राप्त गर्ने परिणामहरू हुन्।

अहिले, सबै मानिसहरूले सत्यता पछ्याउने निश्‍चित, सामान्य प्रक्रियाबारे सुनेका र बुझेका हुनाले, तिनीहरूले आफू सत्यताप्रति प्रतिकूल रहेको, वा आफूले सत्यताको विरोध गरेको, वा सत्यता नपछ्याएको कुरालाई सही साबित गर्ने तर्क रच्‍ने वा बहाना बनाउने गर्नु हुँदैन। यी सत्यताहरू बुझिसकेकोले र यो कुरालाई स्पष्टै देखिसकेकोले, के अब तिमीहरूले सत्यता नपछ्याउन मानिसहरूले प्रस्तुत गर्ने तर्क र बहाना खुट्ट्याउन सक्छौ? यदि बूढो मानिसले “म बूढो भएँ। म जवान व्यक्तिजस्तो जोसिलो वा उत्साहित छैनँ। उमेरसँगै, मैले जवानीको आक्रामकता र महत्वाकाङ्क्षा गुमाएँ, र म अब अहङ्कारी छैनँ। त्यसकारण, तपाईंले मलाई अहङ्कारी भन्‍नु बकवास हो—म त्यस्तो छैनँ” भनी भन्छ भने, के त्यो व्यक्ति सही हुन्छ? (हुँदैन।) अवश्य नै हुँदैन। तिमीहरू सबैले अब यस्ता शब्‍दहरूपछाडिको अर्थ बुझ्छौ। तिमीहरूले त्यो व्यक्तिलाई खुलासा गरेर यसो भन्‍न सक्छौ, “तपाईं वृद्ध भए पनि, तपाईंमा अझै अहङ्कारी स्वभाव छ। तपाईं जीवनभरि अहङ्कारी हुनुभयो र यसलाई कहिल्यै समाधान गर्नुभएन। के तपाईं यसरी नै अहङ्कारी भइरहन चाहनुहुन्छ?” कतिपय जवान मानिसहरूले भन्छन्, “म सानै छु, मैले समाजको अराजक पक्षको अनुभव गरेको, वा फरकफरक समूहमा संघर्ष गरेको र बरालिएको छैनँ। संसारका विभिन्‍न ठाउँमा पुगेर आएका मानिसहरूको जस्तो अनुभव मसँग छैन—अनि अझै महत्त्वपूर्ण कुरा, अवश्य नै, ती बूढा मानिसहरूजस्तो म चिप्ले वा विश्‍वासघाती छैनँ। जवान भएकोले, ममा अलिकति अहङ्कारी स्वभाव हुनु सामान्य कुरा हो; कम्तीमा पनि म बूढा मानिसहरूजस्तो षड्यन्त्रकारी, छली, र दुष्ट छैनँ।” के यसो भन्‍नु उचित छ? (छैन।) हरेक व्यक्तिमा भ्रष्ट स्वभाव हुन्छ। उमेर वा लिङ्गसँग यसको कुनै सम्‍बन्ध हुँदैन। अरूसँग जे छ तँसँग त्यही हुन्छ, र तँसँग जे छ अरूसँग त्यही हुन्छ। कसैले कसैलाई औँल्याइरहनु पर्दैन। तर अवश्‍य नै, सबै जनासँग भ्रष्ट स्वभाव छ भनेर स्विकार्नु मात्रै काफी हुँदैन। तैँले तँसँग भ्रष्ट स्वभाव छ भनेर स्विकारेको हुनाले, तैँले यसलाई समाधान गर्न सत्यको खोजी गर्नैपर्छ—तैँले सत्यता प्राप्त गरेर तेरो स्वभाव परिवर्तन नभएसम्‍म तैँले आफ्‍नो लक्ष्य प्राप्त गरेको हुँदैनस्। भ्रष्ट स्वभाव समाधान गर्ने कार्य अन्ततः सत्यता स्विकार्ने, औचित्य साबित गर्ने तर्क र बहानाहरू त्याग्‍ने, र आफ्‍नो भ्रष्ट स्वभावलाई सही रूपमा सामना गर्न सक्‍ने कार्यमा निर्भर हुन्छ। तँ यसबाट जोगिने वा बहाना बनाएर पन्छिने गर्नु हुँदैन, र तैँले यसलाई अवश्य नै इन्कार्नु हुँदैन। यी कुराहरू हासिल गर्न सजिला छन्। सबैभन्दा गाह्रो कुराचाहिँ के हो त? म एउटा कुरा सोच्‍न सक्छु। यसो भन्‍ने मानिसहरू पनि छन्, “चाहे म सत्यता खोजी गर्छु वा गर्दिनँ भनेर भन, चाहे म सत्यतालाई प्रेम गर्दिनँ वा यसप्रति प्रतिकुल रहेको छु भनेर भन, चाहे ममा कुनै भ्रष्ट स्वभाव छ भनेर खुलासा गर—म तिम्रो कुरा बेवास्ता गर्नेछु। परमेश्‍वरको घरले मलाई जे लगाउँछ वा जुन काम गर्नुपर्ने हो म त्यही गर्छु। म प्रवचन र भेलाहरूमा कुरा सुन्छु, सबैले परमेश्‍वरका वचनहरू खाँदा-पिउँदा म पनि सँगै पढ्छु, म तिमीहरूसँगै अनुभव गवाहीका भिडियोहरू हेर्छु, र तिमीहरूले खाँदा म पनि खान्छु। म हरेक कदम तिमीहरूसँगै चाल्छु। तिमीहरूमध्ये कसले म सत्यता खोजी गर्दिनँ भनेर भन्‍न सक्छौ? म यसरी नै विश्‍वास गर्छु, त्यसकारण तिमीहरूलाई जे मन लाग्छ त्यही गर्न वा भन्‍न सक्छौ, मलाई मतलब छैन!” यो व्यक्तिले बहाना बनाउन वा औचित्य पुष्टि गर्न नखोजेको नाटक गर्छ, तर उसँग सत्यता पछ्याउने अभिप्राय पनि हुँदैन। यस्तो लाग्छ मानौँ परमेश्‍वरको मुक्तिको काम तिनीहरूसँग सम्‍बन्धित नै छैन, मानौँ तिनीहरूलाई यसको खाँचो नै छैन। यस्ता मानिसहरूले स्पष्ट रूपले यसो भन्दैनन्, “मेरो मानवता असल छ, म परमेश्‍वरमा साँचो विश्‍वास गर्छु, म त्यागहरू गर्न इच्छुक छु, म कष्ट भोग्‍न र मूल्य चुकाउन सक्छु। के त्योबाहेक मैले परमेश्‍वरको न्याय र सजाय स्विकार्नु आवश्यक छ?” तिनीहरूले स्पष्ट रूपमा यो कुरा भन्दैनन्, सत्यताप्रति तिनीहरूमा स्पष्ट मनोवृत्ति हुँदैन, र तिनीहरूले बाहिरी रूपमा परमेश्‍वरको कामलाई दोष दिँदैनन्। तैपनि, परमेश्‍वरले त्यस्ता मानिसहरूलाई कस्तो व्यवहार गर्नुहुन्छ? यदि तिनीहरूले सत्यता पछ्याउँदैनन्, र परमेश्‍वरका वचनहरूप्रति उदासीन भएर तिनलाई बेवास्ता गर्छन् भने, तिनीहरूप्रतिको परमेश्‍वरको मनोवृत्ति अत्यन्तै स्पष्ट हुन्छ। यो त बाइबलको यो वचनले भनेजस्तै हो, “त्यसैले तिमीहरू, न त चिसो न त तातो, तर मनतातो भएको हुनाले, म तिमीहरूलाई मेरो मुखबाट ओकलिदिनेछु” (प्रकाश ३:१६)। परमेश्‍वरले तिनीहरूलाई चाहनुहुन्‍न, र त्यसको अर्थ समस्या हो। के मण्डलीमा त्यस्ता मानिसहरू हुन्छन्? (हुन्छन्।) त्यसो भए, तिनीहरूलाई कसरी वर्गीकरण गर्नुपर्छ? तिनीहरूलाई कतातिर वर्गीकरण गर्नुपर्छ? तिनीहरूलाई वर्गीकरण गरिरहनु जरुरी छैन। छोटकरीमा भन्दा, त्यस्ता मानिसहरूले सत्यता खोजी गर्दैनन्। तिनीहरूले सत्यता स्विकार्ने वा आफ्‍नो बारेमा मनन गरेर आफूलाई चिन्‍ने गर्दैनन्, अनि तिनीहरूमा पश्‍चात्तापको हृदय हुँदैन—यसको सट्टा, तिनीहरूमा परमेश्‍वरप्रति भ्रमित र अन्योलग्रस्त विश्‍वास हुन्छ। तिनीहरूले कुनै वाधा-व्यवधान नल्याई परमेश्‍वरको घरले जे अह्रायो त्यही गर्छन्। तिनीहरूलाई सोध्, “तिमीमा कुनै धारणाहरू छन्?” भन्छन्, “छैन।” “तिमीमा कुनै भ्रष्ट स्वभाव छ?” “छैन।” “तिमी मुक्ति पाउन चाहन्छौ?” “थाहा छैन।” “के परमेश्‍वरका वचनहरू सत्यता हुन् भनेर स्विकार्छौ?” “थाहा छैन।” तिनीहरूलाई जे सोधे पनि, तिनीहरूले थाहा छैन भन्छन्। के त्यस्ता मानिसहरूमा कुनै समस्या हुन्छ? (हुन्छ।) हुन्छ, तैपनि तिनीहरूलाई यो समस्या होइन, र यसलाई समाधान गर्नुपर्दैन भन्‍ने लाग्छ। बाइबलले भन्छ, “त्यसैले तिमीहरू, न त चिसो न त तातो, तर मनतातो भएको हुनाले, म तिमीहरूलाई मेरो मुखबाट ओकलिदिनेछु।” त्यो वाक्यांश—“म तिमीहरूलाई मेरो मुखबाट ओकलिदिनेछु”—त्यस्ता मानिसहरूलाई तह लगाउने सिद्धान्त हो; यो तिनीहरूमाथि आउने परिणाम हो। तातो न चिसोको हुनुको अर्थ यी मानिसहरूमा कुनै दृष्टिकोण छैन भन्‍ने हुन्छ; यसको अर्थ स्वभाव परिवर्तन वा मुक्तिसँग सम्‍बन्धित विषयहरूमा तैँले तिनीहरूलाई जसरी सङ्गति गरे पनि, तिनीहरू उदासीन नै रहन्छन्। यहाँ “उदासीन” को अर्थ के हुन्छ? यसको अर्थ तिनीहरूलाई यस्ता विषयहरूप्रति चासो छैन र तिनीहरू ती विषयबारे सुन्‍न इच्छुक छैनन् भन्‍ने हुन्छ। कतिले यसो भन्‍न सक्छन्, “कुनै दृष्टिकोण नहुनु वा भ्रष्टताको प्रकटीकरण हुनुमा के गलत छ?” कस्तो वाहियात कुरा! यिनीहरू त प्राण नै नभएका मरेका मानिसहरू हुन्, यिनीहरू न तातो न चिसो हुन्छन्, र यिनीहरूमा परमेश्‍वरले कुनै पनि हालतमा काम गर्नुहुन्‍न। मुक्ति दिन नसकिने मानिसहरूलाई परमेश्‍वरले ओकलेर फ्याँक्‍नुहुन्छ र तिनीहरूसँग कुनै सम्‍बन्ध राख्‍नुहुन्‍न। उहाँले तिनीहरूमा काम गर्नुहुन्‍न, र हामीले त्यस्ता मानिसहरूको बारेमा मूल्याङ्कन गर्नेछैनौँ, बस तिनीहरूलाई बेवास्ता गरिदिनेछौँ। यदि मण्डलीमा त्यस्ता मानिसहरू छन् भने, तिनीहरूले जबसम्‍म कुनै बाधा ल्याउँदैनन् तबसम्‍म तिनीहरू रहन सक्छन्—यदि तिनीहरूले बाधा ल्याए भने, तिनीहरूलाई तुरुन्तै सफाइ गरिनुपर्छ। यो सजिलै समाधान गर्न सकिने कुरा हो। मेरा वचनहरू सत्यता स्विकार्न सक्‍ने मानिसहरू, सत्यता पछ्याउन चाहने र सत्यताप्रति स्पष्ट मनोवृत्ति राख्‍ने, आफूमा भ्रष्ट स्वभाव छ भनी स्विकार्ने र मुक्ति पाउन सक्‍ने मानिसहरूप्रति लक्षित छन्; ती वचनहरू परमेश्‍वरका वचनहरू बुझ्‍न र उहाँको आवाज सुन्‍न सक्‍ने मानिसहरू, अर्थात् परमेश्‍वरका भेडाहरूप्रति लक्षित छन्—परमेश्‍वरका वचनहरू तिनै मानिसहरूप्रति लक्षित हुन्छन्। परमेश्‍वरका वचनहरू उहाँप्रति न चिसो न तातो रहेका मानिसहरूप्रति लक्षित हुँदैनन्। त्यस्ता मानिसहरूलाई सत्यताप्रति चासो हुँदैन, र परमेश्‍वरका वचनहरू र कामप्रति तिनीहरू न चिसो न तातो हुन्छन्। त्यस्ता मानिसहरूलाई तह लगाउने तरिका भनेकै “जा, तँसँग मेरो कुनै सम्‍बन्ध छैन” भनेर भन्‍नु हो—तिनीहरूलाई बेवास्ता गर्नु र तिनीहरूमा कुनै पनि मेहनत खेर नफाल्‍नु हो।

हामीले भर्खरै सत्यता पछ्याउने विषयसँग सम्‍बन्धित केही नकारात्मक उदाहरणहरूबारे सङ्गति गर्‍यौँ। मानिसहरूले आफूमा प्रकट भएको भ्रष्ट स्वभाव इन्कार गर्न अचेतन रूपमा विभिन्‍न बचाउ-तर्कहरू, बहाना, र निहुँहरू सोच्छन्—अवश्य नै, तिनीहरूले प्राय आफूलाई र अरूलाई भ्रममा पार्दै आफ्‍नो भ्रष्ट स्वभावको अस्तित्व पनि लुकाउने गर्छन्। यी कुराहरू मानिसका मूर्ख र निर्बुद्धि तरिकाहरू हुन्। एकतर्फ, मानिसहरू मान्छेको न्याय गर्ने परमेश्‍वरका सबै वचनहरू सत्यता हुन् भनेर स्विकार्छन्; अर्कोतर्फ, तिनीहरू आफ्‍नो भ्रष्ट स्वभाव, साथै सत्यता उल्‍लङ्घन गर्ने तिनीहरूको गलत बानीबेहोराको अस्तित्व इन्कार गर्छन्। यो तिनीहरूले सत्यता स्विकार्दैनन् भन्‍ने कुराको स्पष्ट सङ्केत हो। तैँले तँमा भ्रष्ट स्वभाव छ भनेर इन्कारे पनि वा स्विकारे पनि, वा तेरो भ्रष्ट स्वभावको प्रकटीकरणको लागि तैँले बहाना, स्पष्टीकरण, वा भ्रामक तर्कहरू दिए पनि नदिए पनि—छोटकरीमा भन्दा, तैँले सत्यता स्विकार्दैनस् भने, परमेश्‍वरको मुक्ति पाउन सक्दैनस्। यो निर्विवाद कुरा हो। सत्यता नपछ्याउने कुनै व्यक्तिले विश्‍वास गरेको जति नै वर्ष भए पनि उसलाई अन्तिममा खुलासा गरेर हटाइनेछ। यो परिणाम भयानक हुन्छ। विपत्तिहरू आइपर्न र तेरो खुलासा हुन लामो समय लाग्‍नेछैन, अनि विपत्तिहरू आएपछि, तँलाई डर लाग्‍नेछ। तँसँग कैयौँ स्पष्टीकरण र प्रशस्त बहानाहरू हुन सक्छन्, वा तैँले आफ्‍नो वास्तविकता राम्ररी लुकाएको र ढाकछोप गरेको हुन सक्छस्, तर एउटा तथ्यलाई नकार्न सकिँदैन: तेरो भ्रष्ट स्वभाव जस्ताको त्यस्तै छ, अलिकति पनि परिवर्तन भएको छैन। तैँले आफूलाई साँचो रूपमा चिन्‍न सक्दैनस्, तँ साँचो पश्‍चात्ताप गर्न नसक्‍ने छस्, र अन्त्यमा, तैँले आफूलाई साँचो रूपमा परिवर्तन गर्न वा परमेश्‍वरमा समर्पित गराउन सक्दैनस्, र परमेश्‍वरले तँलाई हेर्ने दृष्टिकोण परिवर्तन गर्नुहुनेछैन। त्यसपछि के तँ ठूलो समस्यामा हुनेछैनस् र? तँ हटाइने खतरामा हुनेछस्। त्यसैले त बाठो व्यक्तिले यी निर्बुद्धि बहाना र मूर्ख स्पष्टीकरणहरू त्याग्छ र आफ्‍नो देखावटी रूप र ढाकछोपका कुराहरू हटाउँछ। उसले आफूले प्रकट गर्ने भ्रष्ट स्वभावलाई उचित रूपले सामना गर्छ र त्यसलाई सम्‍हाल्‍न र समाधान गर्न सही विधिहरू प्रयोग गर्छ, र आफूले गर्ने हरेक काम र लागू गर्ने हरेक कुरालाई सुकर्म बनाउन लागिपर्छ, ताकि परमेश्‍वरले तिनीहरूलाई हेर्ने दृष्टिकोण परिवर्तन गर्नुहोओस्। यदि परमेश्‍वरले तँलाई हेर्ने दृष्टिकोण परिवर्तन गर्नुभयो भने, यसले के प्रमाणित गर्छ भने उहाँले तेरो विगतका विद्रोहीपन र प्रतिरोधबाट तँलाई पूर्ण रूपमा दोषमुक्‍त गर्नुभएको छ। तँलाई शान्ति र आनन्द हुनेछ, र तेरो काँधबाट बोझ हटाइएझैँ तँलाई दबाब महसुस हुन छोड्नेछ। यस्तो भावना तेरो आत्माले गरेको पुष्टि हो; अब तैँले मुक्तिको आशा पाएको छस्। तैँले सत्यता पछ्याउने क्रममा चुकाएको मूल्य र तेरा सुकर्महरूसँग साटेको आशा यही हो। यो तैँले सत्यता पछ्याएर अनि सुकर्महरू तयार गरेर हासिल गरेको परिणाम हो। यसको ठीक उल्टो गरी, तैँले आफूलाई पहिलेदेखि नै बाठो रहेको ठान्दै आफूले भ्रष्टता प्रकट गर्दा हरेकपटक नै आफ्‍नो प्रतिरक्षा र बचाउ गर्न प्रशस्त स्पष्टीकरणहरू प्रदान गर्न पनि सक्छस् होला। तैँले आफ्‍नो भ्रष्ट स्वभाव लुकाएर देखावटी रूप धारण गर्दै, आफूले कुनै भ्रष्ट स्वभाव प्रकट नगरेको जस्तो गरी, यसबारेमा मनन गर्न र यसलाई चिन्‍नबाट चतुरतासाथ तर्कन पनि सक्छस् होला। परमेश्‍वरले तय गर्नुभएका विभिन्‍न वातावरणहरूमा खुलासा हुनबाट बारम्‍बार बच्दै तैँले आफूलाई निकै बाठो पनि ठान्छस् होला। तर यस क्रममा तैँले आफ्‍नो बारेमा मनन गरेको वा आफूलाई चिनेको हुनेछैनस्, सत्यता प्राप्त गरेको हुनेछैनस्, र परमेश्‍वरद्वारा सिद्ध हुने मौकाहरू गुमाएको हुनेछस्। यसको परिणामहरू के हुनेछन्? अहिलेको लागि तँ पश्‍चात्ताप गर्न र मुक्ति पाउन सक्षम छस् कि छैनस् भन्‍ने कुरालाई एकातिर राखौँ, र यति मात्रै भनौँ कि यदि परमेश्‍वरले तँलाई बारम्‍बार पश्‍चात्ताप गर्ने मौका दिनुभयो, र ती कुनै पनि मौकाले तँमा मन परिवर्तन गर्ने इच्‍छा जगाएन भने, तँ ठूलो समस्यामा हुनेछस्। अनि, तैँले आफ्‍नो प्रतिरक्षा कति राम्ररी गर्छस्, आफूलाई कति राम्ररी प्रस्तुत गर्छस्, आफ्‍नो वास्तविकता कति राम्ररी लुकाउँछस् र कति राम्रो बहाना बनाएर आफूलाई सही साबित गर्छस् भन्‍ने कुराले के अर्थ राख्छ? यदि परमेश्‍वरले तँलाई बारम्‍बार अवसर दिनुभयो, र यसले तँलाई तेरो मन परिवर्तन गर्ने इच्‍छा जगाएन भने, तँ खतरामा हुन्छस्। त्यो खतरा के हो तँलाई थाहा छ? तँ आफ्‍नो भ्रष्ट स्वभावको बचाउमा तर्कहरू गर्दै, सत्यता नपछ्याएकोमा बहाना र स्पष्टीकरण पेश गर्दै, र परमेश्‍वरको न्याय र उहाँको कार्यलाई विरोध र इन्कार गर्दै जिद्दी भएर हिँड्छस्, तैपनि आफूलाई निकै उत्कृष्ट ठान्छस् र आफ्नो विवेक सफा छ भन्‍ने विश्‍वास गर्छस्। तँ परमेश्‍वरको घरको रेखदेख र काटछाँट स्विकार्न मान्दैनस्, परमेश्‍वरको विरुद्धमा पुरै विद्रोही हृदय लिएर बारम्‍बार उहाँको न्याय, सजाय, र मुक्तिबाट तर्कन्छस्—परमेश्‍वरले तँलाई पहिल्यैदेखि घृणा गर्नुहुन्छ, उहाँले तँलाई त्यागिसक्‍नुभएको छ, तैपनि तँ अझै आफूलाई मुक्ति मिल्छ होला भन्‍ने सोच्छस्। के तँलाई तँ गलत मार्गमा झन्झन् टाढा पुगिसकेको र छुटकाराभन्दा बाहिर गइसकेको छस् भन्‍ने थाहा छैन? परमेश्‍वरको घरमा परमेश्‍वरले नै शासन गर्नुहुन्छ। के तैँले परमेश्‍वरको विरोध र विविध दुष्कर्महरू गर्दा तँ परमेश्‍वरको पहुँचबाट बाहिर हुन्छस् भन्‍ने सोच्छस्? तँ परमेश्‍वरको न्याय र सजाय स्विकार्दैनस्, तैँले सत्यता र जीवन प्राप्त गरेको छैनस्, र तँसँग कुनै अनुभवको गवाही छैन। यसको लागि परमेश्‍वरले तँलाई दोषी ठहर्‍याउनुहुन्छ। तैँले आफैमाथि बरबादी ल्याइरहेको छस्। यसमा कुनै बठ्याइँ छैन—यो त मूर्खता हो, चरम मूर्खता! यो विनाशकारी छ! हामीले यो कुरा यहाँ प्रस्तुत गरेका छौँ—विश्‍वास लाग्दैन भने, पर्खेर हेर्। तर यदि तँसँग सत्यता नपछ्याउनुको बचाउमा केही स्पष्टीकरणहरू, अनि वाक्पटुता र षड्यन्त्र कला छ भन्दैमा, र यदि कसैले तँलाई तर्कमा जित्दैन र विश्‍वासी दाजुभाइ-दिदीबहिनीहरूले तँलाई खुलासा गर्न सक्दैनन्, र मण्डलीसँग तँलाई सफाइ गरी हटाउने कुनै औचित्य छैन भन्दैमा, परमेश्‍वरको घरले तँलाई केही गर्न सक्दैन भनेर नसोच्। यो विषयमा तँ गलत छस्। तँ परमेश्‍वरसँग संघर्ष गरिरहन्छस्; तर तैँले उहाँसँग कति लामो समय प्रतिस्पर्धा गर्न सक्‍ने रहेछस् म हेर्नेछु! के तैँले परमेश्‍वरसँग उहाँले आफ्‍नो काम पूरा गरेर असललाई इनाम र दुष्टलाई दण्ड दिनुहुने दिनसम्मै प्रतिस्पर्धा गर्न सक्‍नेछस्? के तँ विपत्तिहरूमा मर्नेछैनस् भन्‍ने पक्‍का गर्न सक्छस्—ती विपत्तिमा तँ बाँच्‍नेछस्? के तँसँग साँच्‍चै आफ्नै नियतिमाथिको सार्वभौमिकता छ? आफ्नो बचाउका स्पष्टीकरण र बहानाहरूले तँलाई परमेश्‍वरको घरको अनुसन्धानबाट उम्‍कन केही समय दिन्छन् होला; ती कुराले तँलाई केही समयसम्‍म आफ्‍नो नीच अस्तित्व कायम राख्‍न सक्षम पार्छन् होला। केही समयसम्‍म तैँले मानिसहरूको आँखामा छारो हाल्‍न, र मण्डलीमा लुकेर अरूलाई छलिरहन र त्यहाँ ठाउँ ओगटिरहन सक्छस् होला—तर तँ परमेश्‍वरको निरीक्षण वा सूक्षम जाँचबाट उम्‍कन सक्दैनस्। परमेश्‍वरले कुनै व्यक्तिको परिणाम ऊसँग सत्यता छ कि छैन भन्‍ने आधारमा निर्धारण गर्नुहुन्छ; उहाँले आफ्‍नै काम र आफ्नै दाइँ गर्नुहुन्छ। तँ जुन प्रकारको व्यक्ति वा जस्तोसुकै दियाबलस भए पनि, परमेश्‍वरको न्याय र दण्डाज्ञाबाट उम्‍कन सक्दैनस्। परमेश्‍वरका चुनिएका मानिसहरूले सत्यता बुझेर समझशक्ति पाउनेबित्तिकै, कोही पनि उम्‍कन सक्‍नेछैन, र तँलाई त्यही बेला मण्डलीबाट सफाइ गरेर निकालिनेछ। कतिपय मानिसहरूलाई विश्‍वास लाग्दैन र गनगनाउँछन्, “मैले परमेश्‍वरको लागि धेरै दौडधूप गरेको छु, उहाँको लागि धेरै काम गरेको छु, र यतिको मूल्य चुकाएको छु। मैले आफ्‍नो परिवार र वैवाहिक सम्‍बन्ध त्यागेँ; मैले परमेश्‍वर र उहाँको कामको लागि आफ्‍नो जवानी चढाएँ। मैले उहाँद्वारा प्रदान गरिने आशिष्‌हरू पाउने पक्‍का छ भनेर मेरो करियर छोडेँ, र मेरो जीवनको आधा शक्ति खर्च गरेँ। सत्यता पछ्याउने र अभ्यास गर्ने कार्य नगरेकोमा मलाई हटाइनेछ भनेर मैले कहिल्यै कल्‍पना गरेको थिइनँ!” के परमेश्‍वरको घरमा सत्यताले शासन गर्छ भन्‍ने तँलाई थाहा छैन? के तँ परमेश्‍वरले कसलाई इनाम दिनुहुन्छ र कसलाई आशिष्‌ दिनुहुन्छ भन्‍ने कुरामा स्पष्ट छैनस्? यदि तेरो त्याग र परिश्रमले साँचो अनुभवको गवाही पैदा गरेको छ, र त्यसले परमेश्‍वरको कामको गवाही पनि दिन्छ भने, परमेश्‍वरले तँलाई इनाम र आशिष्‌ दिनुहुनेछ। यदि तेरो त्याग र परिश्रम साँचो अनुभवको गवाही होइन, र परमेश्‍वरको कामको गवाही त झनै होइन भने, यदि त्यो तेरो आफैप्रतिको गवाही हो, साथै तेरा उपलब्धिहरू पहिचान गर्न परमेश्‍वरलाई गरिएको अनुरोध मात्रै हो भने, तँ पावलकै बाटोमा हिँडिरहेको छस्। तैँले जे गरिरहेको छस्, त्यो दुष्कर्म हो, त्यो परमेश्‍वरको विरोध गर्नु हो, र परमेश्‍वरले तँलाई यसो भन्‍नुहुनेछ, “तँ दुष्कर्मी, मबाट टाढा भई जा!” अनि यसको अर्थ के हुन्छ? यो त त्यस्तो एक सबुत हुनेछ जसले जनाउँछ कि तँलाई नाश परिसकेको छ, र तँ विपत्तिमा परी दण्डित हुने निश्‍चित भइरसकेको छ। तँ महाविपत्तिमा पर्नेवाला छस्। आफ्नो समयमा पावल आफ्नो हैसियत, आफूले गरेको काम, आफ्नो योग्यता, र वरदानहरूको आधारमा अरू साधारण मानिसहरूभन्दा उच्‍च थिए—तर यसबाट के आयो र? परमेश्‍वरमाथिको आफ्‍नो विश्‍वासको सुरुदेखि अन्त्यसम्‍मै, पावलले परमेश्‍वरसँग कारोबार गर्ने र सर्तहरू राख्‍ने प्रयास गरिरहेका थिए; तिनले परमेश्‍वरबाट इनाम र मुकुट खोजे। अन्तिममा, तिनले साँचो पश्‍चात्ताप गरेनन् वा धेरै सुकर्म बटुलेनन्—र स्वाभाविक रूपमै, तिनी साँचो अनुभवको गवाही हासिल गर्नुभन्दा निकै टाढा थिए। साँचो पश्‍चात्ताप नै नगरी तिनले परमेश्‍वरको माफी पाउन सक्थे त? के तिनले तिनलाई हेर्ने परमेश्‍वरको दृष्टिकोण बदल्‍न सक्थे त? त्यो असम्‍भव थियो। पावलले आफ्‍नो सारा जीवन प्रभुको लागि बिताए, तर तिनी ख्रीष्टविरोधीको मार्गमा हिँडेको र पटक्‍कै पश्‍चात्ताप गर्न नमानेको हुनाले, तिनले इनाम त पाएनन् नै, बरु उल्टै परमेश्‍वरद्वारा दण्डित हुनुपर्‍यो। निश्‍चय नै, तिनले भोगेका परिणामहरू विनाशकारी थिए। त्यसकारण, म तँलाई अहिले स्पष्ट रूपमा के भनिरहेको छु भने, यदि तँ सत्यता पछ्याउने व्यक्ति होइनस् भने, तँसँग कम्तीमा पनि थोरै समझ हुनुपर्छ र तैँले परमेश्‍वरसँग तर्क गर्ने वा जुवातास खेलेजस्तै आफ्‍नो परिणाम र गन्तव्यमा बाजी हाल्‍ने गर्नु हुँदैन। त्यो त परमेश्‍वरसँग मोलतोल गर्ने प्रयास हो, र त्यो एक प्रकारले उहाँलाई विरोध गर्नु नै हो। परमेश्‍वरमा विश्‍वास गर्ने तर उहाँको विरोध गर्ने मानिसहरूको अन्त्य असल हुन्छ र? मृत्युको मुखमा पुग्दा मानिसहरू शिष्ट बन्छन्; समझ नभएका मानिसहरूले मृत्युको मुखमा नपुगुञ्‍जेलसम्‍म आफ्‍नो मार्ग छोड्दैनन्। मुक्ति पाउनको लागि सबैभन्दा उत्कृष्ट, सरल, र बुद्धिमानी तरिका भनेको आफ्‍ना बहाना, स्पष्टीकरण, र सर्तहरूलाई त्याग्‍नु, र एकदमै व्यावहारिक भएर सत्यता स्विकार्नु र पछ्याउनु, र त्यसरी तँप्रतिको परमेश्‍वरको दृष्टिकोण परिवर्तन गराउनु हो। जब परमेश्‍वरले तँलाई हेर्ने दृष्टिकोण परिवर्तन गर्नुहुन्छ, तब तँसित मुक्ति पाउने आशा हुनेछ। मान्छेलाई मुक्ति पाउने आशा परमेश्‍वरले नै दिनुभएको हो, र तैँले परमेश्‍वरबाट यो आशा पाउनको लागि पूरा गर्नुपर्ने पूर्वसर्त भनेकै उहाँलाई र सत्यतालाई पछ्याउन तैँले परमेश्‍वरसँग कुनै लेनदेन गर्ने प्रयास नगरी आफूलाई प्रिय लाग्‍ने सबै कुरा र सबै थोक त्याग्‍नु हो। तँ वृद्ध भए पनि, जवान भए पनि, महिला भए पनि पुरुष भए पनि, शिक्षित भए पनि अनपढ भए पनि, केही फरक पर्दैन, न त तँ कहाँ जन्‍मेको थिइस् भन्‍ने कुराले नै केही फरक पर्छ। परमेश्‍वरले यी कुनै पनि कुरा हेर्नुहुन्‍न। तैँले यसो भन्छस् होला, “मेरो चित्तप्रकृति राम्रो छ। म धैर्य, सहनशील, र कारुणिक छु। म अन्तिमसम्‍मै धैर्य रहन्छु, त्यसले गर्दा परमेश्‍वरले मलाई हेर्ने दृष्टिकोण परिवर्तन गर्नुहुन्छ।” यी कुराहरू व्यर्थ छन्। परमेश्‍वरले तेरो चित्तप्रकृति, वा व्यक्तित्व, शिक्षा, वा उमेर हेर्नुहुन्‍न, न त तैँले कति धेरै कष्ट भोगेको छस् वा कति धेरै काम गरेको छस् भन्‍ने कुराले नै कुनै मतलब राख्छ। परमेश्‍वरले तँलाई सोध्‍नुहुनेछ, “तैँले विश्‍वास गरेका यतिका वर्षहरूमा, के तेरो स्वभाव परिवर्तन भएको छ? तँ कुन कुराको आधारमा जिउँछस्? के तैँले सत्यता पछ्याएको छस्? के तैँले परमेश्‍वरका वचनहरू स्विकारेको छस्?” तैँले यसो भन्‍न सक्छस्, “मैले ती वचनहरू सुनेको र स्विकारेको छु।” त्यसपछि परमेश्‍वरले तँलाई सोध्‍नुहुनेछ, “तैँले ती वचनहरू सुनेको र स्विकारेको छस् भने, के तेरो भ्रष्ट स्वभाव समाधान भएको छ? के तैँले साँचो पश्‍चात्ताप गरेको छस्? के तँ परमेश्‍वरका वचनहरूमा साँच्‍चै समर्पित भएको छस्, के तैँले तिनलाई स्विकारेको छस्?” तँ भन्छस्, “मैले कष्ट भोगेको र मूल्य चुकाएको छु; मैले आफ्नै जीवन खर्चेको र त्याग गरेको छु, र अर्पणहरू गरेको छु—मैले मेरा छोराछोरीलाई पनि परमेश्‍वरमा चढाएको छु।” तेरा सबै अर्पणहरू व्यर्थ छन्। त्यस्ता कुराहरू स्वर्गको राज्यका आशिष्‌हरूसँग साट्न वा तेरो बारेमा परमेश्‍वरको दृष्टिकोण परिवर्तन गराउन प्रयोग गर्न सकिँदैन। तेरो बारेमा परमेश्‍वरको दृष्टिकोण परिवर्तन गराउने एउटै तरिका भनेको सत्यता पछ्याउने मार्गमा हिँड्नु हो। अर्को कुनै विकल्‍प छैन। मुक्तिको कुरा आउँदा, मानिस अवसरवादी वा धूर्त हुनु हुँदैन, र यसमा कुनै चोरबाटो छैन। कुरो बुझिस्? यस विषयमा तँ स्पष्ट हुनैपर्छ। यस विषयमा भ्रमित नबन्—तँ भ्रमित भए पनि, परमेश्‍वर भ्रमित हुनुहुनेछैन। त्यसो भए, अबदेखि तैँले के गर्नुपर्छ? आफ्‍नो मनोवृत्ति उल्ट्या र दृष्टिकोण परिवर्तन गर्, र तैँले जे गरिरहेको भए पनि, परमेश्‍वरका वचनहरूलाई तेरो जग बन्‍न दे। कुनै पनि मानवसिर्जित “असलपन,” कुनै पनि मानव बहाना, वा कुनै मानव दर्शन, ज्ञान, नैतिकता, सद्‌गुण, विवेक, वा कुनै पनि कथित मानव इज्‍जत र प्रतिष्ठाले सत्यताको स्थान लिन सक्दैन। यी कुराहरूलाई पन्छ्या, हृदय शान्त पार्, र तेरो सबै व्यवहार र कार्यहरूको जग परमेश्‍वरका वचनहरूमा खोज्। अनि यस क्रममा, परमेश्‍वरले उहाँका वचनहरूमा मानिसको भ्रष्ट स्वभावका विभिन्‍न पक्षहरूबारे गर्नुभएको प्रकाश खोज्। आफूलाई ती कुराहरूसँग तुलना गर्, र आफ्‍नो भ्रष्ट स्वभाव समाधान गर्। जतिसक्दो चाँडो आफूलाई चिन्‍न लागिपर्, भ्रष्टता त्याग्, र पश्‍चात्ताप गरेर आफूलाई परिवर्तन गर्न हतार गर्। तेरो व्यवहार र कार्यलाई परमेश्‍वरका वचनहरूमा आधारित गर्दै दुष्टता त्याग् र सत्यता सिद्धान्तहरू खोजी गर्—तैँले यी कुराहरूलाई मानव धारणा र कल्‍पनाहरूमा आधारित गर्नु कदापि हुँदैन। तैँले कहिल्यै पनि परमेश्‍वरसँग लेनदेन गर्ने प्रयास गर्नु हुँदैन; तैँले तेरा निरर्थक कष्ट र त्यागहरूलाई परमेश्‍वरका इनाम र आशिष्‌हरूसँग साट्ने प्रयास गर्नु हुँदैन। त्यस्ता मूर्ख कार्यहरू गर्न छोड्, नत्र परमेश्‍वर तँदेखि रिसाउनुहुनेछ, तँलाई श्राप दिनुहुनेछ, र तँलाई नामेट पारिदिनुहुनेछ। कुरा स्पष्ट भयो? तिमीहरूले यो बुझ्यौ त? (बुझ्यौँ।) त्यसो भए, अबदेखि यस विषयमा राम्ररी विचार गर।

सत्यता पछ्याउनुका पाँच चरणहरू

हामीले भर्खरै सङ्गति गरेको सबै कुरा सत्यता पछ्याउने कार्यसँग सम्‍बन्धित थियो, र हामीले सत्यता पछ्याउनु भनेको के हो भन्‍ने अवधारणागत प्रश्‍नको निश्‍चित उत्तर नदिएको भए पनि, हामीले सत्यता पछ्याउने सम्‍बन्धमा मान्छेमा रहेका विविध गलतबुझाइ र विकृत ज्ञान, साथै व्यक्तिले सत्यता पछ्याउँदा देखा पर्ने विविध कठिनाइ र समस्याहरूलाई लक्षित गरी केही सङ्गति गर्‍यौँ। अब यसलाई समाप्त गर्ने क्रममा, म सत्यता पछ्याउनु भनेको के हो, सत्यताको पछ्याइ के-कसरी प्रकट हुन्छ, र सत्यता पछ्याउने अभ्यासको मार्ग वास्तवमा के हो भन्‍ने कुरा समीक्षा गर्न चाहन्छु। त्यसो भए, सत्यता पछ्याउनु भनेको के हो त? सत्यता पछ्याउनु भनेको परमेश्‍वरका वचनहरू अभ्यास र अनुभव गर्न थाल्‍नु, र त्यसपछि परमेश्‍वरका वचनहरू अनुभव गर्ने प्रक्रियामार्फत सत्यताको बुझाइ हासिल गर्नु र सत्यता वास्तविकतामा प्रवेश गर्नु, अनि साँचो रूपमा परमेश्‍वरलाई चिन्‍ने र उहाँमा समर्पित हुने व्यक्ति बन्‍नु हो। सत्यता पछ्याएर हासिल गरिने अन्तिम परिणाम त्यही हो। अवश्य नै, सत्यता पछ्याउने कार्य विविध चरणहरू भएको प्रक्रिया हो, र यो धेरै चरणहरूमा विभाजित छ। जब तैँले परमेश्‍वरका वचनहरू पढेर ती सत्यता र वास्तविकता हुन् भन्‍ने पत्ता लगाएको हुन्छस्, तब तैँले परमेश्‍वरका वचनहरूभित्रबाट आफ्‍नो बारेमा मनन गर्न र आफ्‍नो बारेमा ज्ञान प्राप्त गर्न थाल्‍नेछस्। तैँले तँ अत्यन्तै विद्रोही छस् र अत्यन्तै धेरै भ्रष्टता प्रकट गर्छस् भन्‍ने देख्‍नेछस्। तैँले सत्यता अभ्यास गर्न र परमेश्‍वरमा समर्पण हासिल गर्न सके हुन्थ्यो भन्‍ने तृष्णा गर्नेछस्, र तँ सत्यताप्रति लागिपर्न थाल्‍नेछस्। आत्मचिन्तन र आत्मज्ञानबाट प्राप्त हुने परिणाम ठीक त्यही हो। त्यहाँदेखि, तेरो जीवन अनुभव सुरु हुन्छ। जब तैँले आफ्‍नो भ्रष्ट स्वभावबाट प्रकट हुने स्थिति र समस्याहरू अनुसन्धान गर्न र जाँच्‍न थाल्‍नेछस्, तब यसले तैँले सत्यता पछ्याउन थालेको छस् भन्‍ने प्रमाणित गर्छ। तैँले आइपर्ने कुनै पनि समस्या वा तँमा प्रकट हुने कुनै पनि भ्रष्टतालाई सक्रिय रूपमा मनन गर्न र जाँच्‍न सक्‍नेछस्। अनि ती साँच्‍चै नै भ्रष्टताको प्रकटीकरण र भ्रष्ट स्वभाव हुन् भन्‍ने तँलाई महसुस भएपछि, तैँले प्राकृतिक तवरमै सत्यता खोजी गर्नेछस् र ती समस्याहरू समाधान गर्न थाल्‍नेछस्। जीवन प्रवेश आत्मचिन्तनबाट सुरु हुन्छ; सत्यता पछ्याउने पहिलो चरण यही हो। त्यसको तुरुन्तैपछि, आत्मचिन्तन र आत्मज्ञानमार्फत तैँले खुलासा गर्ने परमेश्‍वरका सबै वचनहरू तथ्यहरूअनुरूप छन् भन्‍ने देख्‍नेछस्। तँ हृदयबाटै तिनमा समर्पित हुन, र परमेश्‍वरका वचनहरूको न्याय र सजाय स्विकार्न सक्‍ने हुनेछस्। त्यो सत्यता पछ्याउने कार्यको दोस्रो चरण हो। धेरैजसो मानिसहरूले मानिसको भ्रष्ट बानीबेहोरा खुलासा गर्ने परमेश्‍वरका वचनहरू स्विकार्न सक्छन्, तर मानिसको भ्रष्ट सार खुलासा गर्ने परमेश्‍वरका वचनहरू सहजै स्विकार्न सक्दैनन्। परमेश्‍वरका वचनहरू पढेपछि, तिनीहरूले आफ्‍नो भ्रष्टताको गहनता स्विकार्दैनन्; तिनीहरूले मानिसहरूको भ्रष्ट बानीबेहोरा खुलासा गर्ने परमेश्‍वरका वचनहरू मात्रै स्विकार्छन्। यसले गर्दा, तिनीहरूले हृदयबाट परमेश्‍वरको न्याय र सजाय स्विकार्न सक्दैनन्। बरु, यसलाई पन्छाइदिन्छन्। कतिले भन्छन्, “ममा केही भ्रष्ट व्यवहार मात्रै छ, र मैले केही असल कामहरू गर्न सक्छु। म असल व्यक्ति हुँ, म शैतान होइन। म परमेश्‍वरमा विश्‍वास गर्छु, त्यसकारण म परमेश्‍वरको हुनुपर्छ।” के यो वाहियात कुरा होइन र? तँ मानव संसारमा जन्‍मेको छस्, तँ शैतानको सत्तामुनि जिएको छस्, र तैँले परम्‍परागत संस्कृतिको शिक्षा पाएको छस्। तैँले जन्‍मजातै पाएको कुरा र सिकेको ज्ञान शैतानबाट आएको छ। तैँले आदर गर्ने सबै महान् र प्रसिद्ध मानिसहरू शैतानका हुन्। तैँले तँ शैतानको होइनस् भन्दैमा तँ यसको भ्रष्टताबाट उम्‍कन्छस् र? यो त बालबच्‍चाले बोल्‍न सक्‍ने भएपछि नै झूट बोल्‍न र अरूलाई अपमान गर्न सकेजस्तै कुरा हो। तिनीहरूलाई कसले त्यसो गर्न सिकाउँछ? कसैले सिकाउँदैन। शैतानको भ्रष्टताको परिणामबाहेक त्यो अरू के हुन सक्छ? यी तथ्यहरू हुन्। मानिसहरूले शैतान र आत्मिक क्षेत्रका दुष्ट आत्‍माहरू देख्‍न सक्दैनन्, तर जिउँदा पिशाचहरू र दियाबलसका राजाहरू मानव संसारभरि जताततै छन्। तिनीहरू सबै नै शैतानका पुनर्जन्‍महरू हुन्। यो सबै मान्छेले स्विकार्नैपर्ने तथ्य हो। सत्यता बुझ्‍नेहरूले यी कुराहरूको वास्तविकता देख्‍न सक्छन्, र खुलासा गर्ने परमेश्‍वरका सबै वचनहरू तथ्य हुन् भनेर स्विकार्न सक्छन्। कतिपय मानिसहरूले आफूलाई चिनेको बारेमा कुरा गर्न सक्छन्, तर तिनीहरूले परमेश्‍वरका वचनहरूले खुलासा गरेका भ्रष्टाताहरू तथ्यगत छन्, वा उहाँका वचनहरू सत्यता हुन् भनेर कहिल्यै स्विकार्दैनन्। यो सत्यता स्वीकार गर्न नसक्‍नुसरह हो। यदि व्यक्तिले आफूमा भ्रष्ट स्वभाव छ भन्‍ने तथ्य स्विकार्दैन भने, उसले साँचो पश्‍चात्ताप गर्न सक्दैन। अवश्य नै, व्यक्तिले सबै मानिसहरूमा भ्रष्ट स्वभाव छ भन्‍ने तथ्यलाई मान्‍न र स्विकार गर्नको लागि उसले केही समयसम्‍म परमेश्‍वरको काम अनुभव गरेको हुनुपर्छ। धेरै भ्रष्ट स्वभाव प्रकट गरेपछि, तिनीहरूले स्वाभाविक रूपमै तथ्यको अघि समर्पण जनाउँदै शिर झुकाउनेछन्। तिनीहरूसँग मानिसलाई खुलासा गर्ने, न्याय गर्ने, र दोष दिने परमेश्‍वरका सबै वचनहरू तथ्य र सत्यता हुन् भनेर मान्‍ने, र तिनलाई पूर्ण रूपमा स्विकार्नेबाहेक अरू कुनै विकल्‍प हुँदैन। परमेश्‍वरका वचनहरूद्वारा जितिनु भनेको त्यही हो। जब मानिसहरूले परमेश्‍वरका वचनहरूको आधारमा आफ्‍नो भ्रष्ट स्वभाव र भ्रष्ट सार चिन्‍न, र तिनीहरूमा शैतानी स्वभाव छ र तिनीहरूको भ्रष्टता गहन छ भन्‍ने कुरा स्विकार्न सकेपछि, तिनीहरू परमेश्‍वरको न्याय र सजाय पूर्ण रूपमा स्विकार्न र त्यसमा समर्पित हुन सक्षम हुन्छन्। तिनीहरू मानवजातिलाई खुलासा र न्याय गर्ने परमेश्‍वरका वचनहरू जति नै कठोर वा घोच्‍ने भए पनि ती वचनहरूमा समर्पित हुन तयार हुनेछन्। जब तैँले परमेश्‍वरका वचनहरूले कसरी मानवजातिलाई परिभाषित, वर्गीकरण र निन्दा गर्छन, र कसरी भ्रष्ट मानवजातिको न्याय र खुलासा गर्छन् भनेर बुझेको र जानेको हुन्छस्, जब तैँले परमेश्‍वरका वचनहरूको न्याय र सजाय साँच्‍चै स्विकारेर आफ्‍नो भ्रष्ट स्वभाव र भ्रष्ट सार चिन्‍न थालेको हुन्छस्, जब तैँले तेरो भ्रष्ट स्वभाव, शैतान, र तेरो देहलाई घृणा गर्न थालेको हुन्छस्—अनि जब तैँले सत्यता प्राप्त गर्ने, मानव जसरी जिउनुपर्ने हो त्यसरी जिउने, र परमेश्‍वरमा साँचो रूपमा समर्पित हुने व्यक्ति बन्‍ने तृष्णा गर्छस्—तब तैँले आफ्‍नो स्वभाव परिवर्तन हासिल गर्ने कार्यमा ध्यान दिन थाल्नेछस्। यो सत्यता पछ्याउने कार्यको तेस्रो चरण हो।

आफूलाई साँचो रूपमा चिन्‍नु भनेको परमेश्‍वरका वचनहरूको आधारमा मनन गरेर आफ्‍नो भ्रष्ट स्वभाव चिन्‍नु, र त्यसमार्फत आफ्‍नो भ्रष्ट सारको ज्ञान र आफ्नो भ्रष्टताको तथ्य हासिल गर्नु हो। जब मान्छेले यसो गर्छन्, तब तिनीहरूले मानवजातिको भ्रष्टताको गहिराइ स्पष्टै देख्‍नेछन्—तिनीहरूले मानवजाति जसरी जिउनुपर्ने हो त्यसरी जिउँदैन रहेछ, मानवजाति भ्रष्ट स्वभावमा मात्रै जिउँदो रहेछ, र मानवजातिमा अलिकति पनि विवेक वा समझ रहेनछ भनेर देख्‍नेछन्। तिनीहरूले मान्छेको सबै दृष्टिकोण शैतानका हुन्, र ती कुनै पनि दृष्टिकोण सही वा सत्यताअनुरूप छैनन्, र मानिसहरूको रुचि, खोज, र तिनीहरूले चुन्‍ने मार्ग सबै नै शैतानका विषहरूले अपवित्र भएका हुन्छन्, र यी सबैमा आशिष्‌हरू पाउने मानिसहरूको लालची इच्‍छा र अभिप्राय लुकेका हुन्छन् भन्‍ने देख्‍नेछन्। तिनीहरूले मानिसले प्रकट गर्ने स्वभाव ठ्याक्‍कै शैतानको स्वभाव, र प्रकृति सार हो भनेर देख्‍नेछन्। त्यो हदसम्‍म आफूलाई चिन्‍नु सरल कुरा होइन; परमेश्‍वरका वचनहरूको आधारमा मात्रै यो हासिल गर्न सकिन्छ। यदि यो कार्य परम्‍परागत संस्कृतिको नैतिक सिद्धान्त, अभिव्यक्ति, र विचारहरूको आधारमा गरिने हो भने, के व्यक्तिले साँचो आत्मज्ञान हासिल गर्न सक्छ? अवश्य सक्दैन। तेरो भ्रष्ट स्वभाव यी शैतानी दर्शन र सिद्धान्तहरूबाट आएको हुन्छ। के शैतानको स्वामित्वमा रहेका यी कुराहरूमा तेरो आत्मज्ञान आधारित गर्नु मूर्खता हुँदैन र? के यो अन्धो बकवास हुँदैन र? त्यसकारण, आत्मज्ञान परमेश्‍वरका वचनहरूमा आधारित हुनुपर्छ। परमेश्‍वरका वचनहरू मात्रै सत्यता हुन्, र परमेश्‍वरका वचनहरू मात्रै सबै मानिसहरू, मामला र वस्तुहरू मापन गर्ने मापदण्ड हुन्। यदि तैँले साँच्‍चै नै परमेश्‍वरका वचनहरू सत्यता हुन्, र सबै मानिसहरू, मामला, र वस्तुहरू मापन गर्ने सही आधार ती मात्रै हुन् भनेर देख्छस् भने, तैँले अघि जाने बाटो पाएको छस्। त्यसपछि तँ ज्योतिमा जिउन सक्छस्, जुन परमेश्‍वरको अघि जिउनु हो। जब मानिसहरूले परमेश्‍वरका वचनहरूभित्रबाट आफ्‍नो भ्रष्टताको सारको साँचो ज्ञान हासिल गर्छन्, तब त्यसपछि तिनीहरूले कसरी व्यवहार र अभ्यास गर्छन्? (तिनीहरूले पश्‍चात्ताप गर्नेछन्।) त्यो सही हो। जब व्यक्तिले आफ्‍नो प्रकृति सारको ज्ञान प्राप्त गरेको हुन्छ, तब उसको हृदयमा प्राकृतिक रूपमै पछुतो पैदा हुन्छ, र उसले पश्‍चात्ताप गर्न थाल्‍नेछ। यसको मतलब, तिनीहरूले आफ्‍नो भ्रष्ट स्वभाव त्याग्‍ने प्रयास गर्नेछन्, र त्यसउप्रान्त शैतानी स्वभावअनुसार जिउनेछैनन्। त्यसको साटो, तिनीहरू परमेश्‍वरका वचनहरूअनुसार जिउनेछन् र व्यवहार गर्नेछन्, र परमेश्‍वरका योजनाबद्ध कार्य र बन्दोबस्तहरूमा समर्पित हुन सक्षम बन्‍नेछन्। साँचो पश्‍चात्ताप यही हो। यो सत्यता पछ्याउने कार्यको चौथो चरण हो। तिमीहरू सबै अब साँचो पश्‍चात्तापको बारेमा स्पष्ट भयौ, त्यसो भए तिमीहरूले यसको अभ्यास कसरी गर्नुपर्छ? आफूलाई परिवर्तन गर्ने अभ्यास गर। यसको अर्थ तिमीहरूले मानिरहने र सही ठानेका कुराहरू त्याग्‍नु, शैतानी स्वभावअनुसार नजिउनु, र परमेश्‍वरका वचनहरूअनुसार सत्यता अभ्यास गर्न इच्छुक हुनु हो। आफूलाई परिवर्तन गर्नु भनेको यही हो। खास गरेर, तिमीहरूले पहिले आफूलाई इन्कार गर्नुपर्छ र परमेश्‍वरका वचनहरूका आधारमा तेरा विचार, सोचाइ, व्यवहार, र कार्यहरू सत्यताअनुरूप छन् कि छैनन्, र ती कसरी पैदा हुन्छन् भनेर चित्रण गर्नुपर्छ। यदि तिमीहरूले यी कुराहरू भ्रष्ट स्वभावका कुराहरू हुन् र ती शैतानी स्वभावबाट आएका हुन् भन्‍ने निर्धारित गर्‍यौ भने, ती कुराहरूप्रति दोष र श्रापको मनोवृत्ति अवलम्बन गर्नुपर्छ। त्यसो गर्दा देह र शैतानविरुद्ध विद्रोह गर्न मदत मिल्छ। यो कस्तो प्रकारको व्यवहार हो? के यो आफ्‍नो भ्रष्ट स्वभावलाई इन्कार्नु, अलग गर्नु, त्याग्‍नु, र त्यसविरुद्ध विद्रोह गर्नु होइन र? तैँले सही ठानेका कुरालाई इन्कार्नु, आफ्‍ना हितहरू परित्याग गर्नु, आफ्‍ना गलत अभिप्रायहरूविरुद्ध विद्रोह गर्नु, र यसरी आफ्‍नो मार्ग परिवर्तन हासिल गर्नु चानचुने कुरा होइन, र यसभित्र योसँग सम्बन्धित धेरै कुराहरू लुकेका हुन्छन्। यदि तँ पश्‍चात्ताप गर्न इच्छुक छस्, तर त्यस्तो इच्छा मात्र जाहेर गर्छस्, आफ्‍नो भ्रष्ट स्वभाव इन्कार्ने, अलग गर्ने, त्याग्‍ने, वा त्यसविरुद्ध विद्रोह गर्ने गर्दैनस् भने, यो पश्‍चात्तापको प्रकटीकरण होइन, र तँ अझै पश्‍चात्तापमा व्यावहारिक रूपमा प्रवेश गरेको छैनस्। त्यसो भए, साँचो पश्‍चात्ताप कसरी प्रकट हुन्छ? सबभन्दा पहिले, तैँले आफूले सही ठानेका कुराहरू इन्कार्छस्, जस्तै: परमेश्‍वर सम्‍बन्धी तेरा धारणा र मागहरू, साथै तेरा आफ्नै दृष्टिकोण, समस्याहरू सम्‍हाल्‍ने तेरा शैली र तरिकाहरू, तेरो मानव अनुभव, आदि इत्यादि कुराहरू। यी सबै कुराहरू इन्कार गर्नु भनेकै हृदयमा पश्‍चात्तापी बन्‍ने र परमेश्‍वरतर्फ फर्किने ठोस अभ्यास हो। तैँले गलत कुराहरूको वास्तविकता देखेर त्यसलाई इन्कारेको छस् भने मात्रै त्यस्ता कुराहरू त्याग्‍न सक्छस्। यदि तैँले ती कुराहरू इन्कार गर्दैनस्, बरु अझै पनि तिनलाई असल र सही नै ठान्छस् भने, अरूले तँलाई ती कुराहरू त्याग्‍न आग्रह गरे पनि तैँले त्याग्‍न सक्‍नेछैनस्। तैँले भन्‍नेछस्, “म एकदमै शिक्षित छु, र मसँग प्रशस्‍त अनुभव छन्। म यी कुराहरू सही छन् भन्‍ने विश्‍वास गर्छु, त्यसकारण मैले किन ती कुराहरू त्याग्‍ने?” यदि तँ आफ्नै शैलीहरूमा अल्झिरहन्छस् र त्यस्तै गरिरहन जिद्दी गर्छस् भने, के तैँले सत्यता स्विकार्न सक्छस् त? यो बिलकुलै सहज हुनेछैन। यदि तँ सत्यता प्राप्त गर्न चाहन्छस् भने, सुरुमा तैँले आफूले सही र सकारात्मक ठानेका कुराहरू इन्कार्नुपर्छ, त्यसपछि ती कुराहरू सारगत रूपमा नकारात्मक छन्, ती शैतानबाट आएका हुन्, ती सबै सत्यजस्तो लाग्‍ने भ्रम हुन्, अनि यसरी शैतानी कुराहरूमै लागिरहे तँ दुष्कर्म गर्ने र परमेश्‍वरविरोधी बन्‍नेछस्, र अन्तिममा दण्डित भएर नाश हुनेछस् भन्‍ने कुरा स्पष्ट रूपमा देख्‍नुपर्छ। शैतानले मानिसलाई जुन भ्रष्ट विचार र विषहरूले भ्रष्ट पार्छ, ती विचार र विषहरूले मानिसलाई विनाशमा पुर्‍याउन सक्छन् भनेर स्पष्ट रूपमा देख्‍न सक्छस् भने, तैँले ती विचार र विषहरूलाई पूर्ण रूपमा त्याग्‍न सक्‍नेछस्। अवश्य नै, इन्कार, त्याग, परित्याग, विद्रोह, आदि इत्यादि कुराहरू सबै नै शैतानको शक्ति र प्रकृतिविरुद्ध, साथै मानिसलाई भ्रममा पार्न शैतानले प्रयोग गर्ने दर्शन, तर्क, विचार, र दृष्टिकोणविरुद्ध प्रयोग गरिने शैली र तरिकाहरू हुन्। उदाहरणको लागि, आफ्‍ना देहका हितहरू माया मार्नु; आफ्‍नो देहका रुचि र खोजहरू त्याग्‍नु; शैतानका दर्शन, विचार, विधर्म, र भ्रमहरू इन्कार्नु; शैतानको प्रभाव र यसका दुष्ट शक्तिहरूविरुद्ध विद्रोह गर्नु। अभ्यासका यी सबै शृङ्खलाहरू मानिसहरूले पश्‍चात्ताप गर्ने विधि र मार्गहरू हुन्। साँचो पश्‍चात्तापमा प्रवेश गर्नको लागि, व्यक्तिले धेरै सत्यताहरू बुझेको हुनुपर्छ, त्यसपछि मात्रै उसले आफूलाई पूर्ण रूपमा इन्कार गर्न र आफ्‍नो देहविरुद्ध विद्रोह गर्न सक्छ। उदाहरणको लागि, मानौँ तैँले तँ ज्ञानले भरिपूर्ण र प्रशस्त अनुभव भएको व्यक्ति होस्, र तँ परमेश्‍वरको घरको सम्पत्ति हुनुपर्छ र ठूलो रूपमा तेरो प्रयोग गरिनुपर्छ भन्‍ने विश्‍वास गर्छस्। तर सत्यताको बारेमा धेरै वर्ष प्रवचन सुनेपछि र केही सत्यता बुझेपछि, तैँले तेरो ज्ञान र शिक्षा व्यर्थ छन् र परमेश्‍वरको घरको लागि अलिकति पनि उपयोगी छैनन् भन्‍ने अनुभव गर्छस्। तैँले मानिसहरूलाई मुक्ति दिन सक्‍ने त सत्यता र परमेश्‍वरका वचनहरू नै हुन्, र सत्यता नै व्यक्तिको जीवन हुन सक्छ भन्‍ने महसुस गर्छस्। तैँले व्यक्तिको ज्ञान वा अनुभव जति धेरै भए पनि, उसमा सत्यता छ भन्‍ने हुँदैन, र मानव कुराहरू मानव धारणाहरूसँग जति नै मिले पनि, ती सत्यता होइनन् भन्‍ने अनुभव गर्छस्। तैँले ती सबै शैतानबाट आएका हुन्छन्, र ती सबै सत्यतासँग कुनै सम्‍बन्ध नभएका नकारात्मक कुरा हुन् भन्‍ने महसुस गर्नेछस्। तँ जति नै शिक्षित, ज्ञानी, वा अनुभवी भए पनि नभए पनि, यदि तँसित आत्मिक बुझाइ छैन र तँ सत्यता बुझ्न सक्दैनस् भने, त्यो काम लाग्दैन। यदि तैँले अगुवाको रूपमा काम गर्नुपर्‍यो भने, तँसँग सत्यता वास्तविकता हुनेछैन, र तँ समस्याहरू समाधान गर्न नसक्‍ने हुनेछस्। यदि तैँले अनुभव गवाहीसम्‍बन्धी लेख लेख्‍नुपर्‍यो भने, तैँले शब्‍दहरू निकाल्‍नै सक्‍नेछैनस्। तैँले परमेश्‍वरको गवाही दिनुपर्‍यो भने, तँसित उहाँबारे ज्ञान नै हुनेछैन। तैँले सुसमाचार प्रचार गर्नुपर्‍यो भने, तैँले मानिसहरूका धारणाहरू समाधान गर्न सत्यता सङ्गति गर्न सक्‍नेछैनस्। तैँले नयाँ विश्‍वासीहरूलाई मलजल गर्नुपर्‍यो भने, तँ दर्शनहरूको सत्यतामा स्पष्ट हुनेछैनस्, र तैँले धर्मसिद्धान्तका शब्‍द र सिद्धान्तहरू मात्रै प्रचार गर्न सक्‍नेछस्। यदि तैँले आफ्‍ना धारणाहरू नै समाधान गर्न सक्दैनस् भने, नयाँ विश्‍वासीहरूका धारणाहरू कसरी समाधान गर्न सक्छस्? तैँले यो कामको केही पनि गर्न सक्दैनस्—त्यसो भए, तैँले केचाहिँ गर्न सक्छस् त? यदि तँलाई परिश्रम गर्न लगाइयो भने, तैँले यो त तेरो प्रतिभा खेर फालेको भयो भनेर सोच्नेछस्। तँमा प्रतिभा छ भनेर तँ भन्छस्, तर तैँले राम्ररी कुनै पनि काम सम्हालन वा कर्तव्य निभाउन सक्दैनस्—त्यसो भए, तैँले वास्तवमा गर्न सक्‍नेचाहिँ के हो त? परमेश्‍वरको घरले तँलाई प्रयोग गर्न नचाहेको होइन, तर कुरा के हो भने तैँले पूरा गर्नुपर्ने कर्तव्य नै पूरा गरेको छैनस्। त्यसको लागि तैँले मण्डलीलाई दोष दिन मिल्दैन। अझै पनि, तैँले मनमनै सोच्छस् होला, “के परमेश्‍वरले मानिसबाट अति धेरै अपेक्षा गर्नुहुन्‍न र? यी मापदण्डहरू मेरो क्षमताभन्दा बाहिरका छन्। मबाट किन यति धेरै माग गरिन्छ?” यदि कसैमा परमेश्‍वरको बारेमा यति ठूलो गलतबुझाइ छ भने, यसले उसमा उहाँको कुनै ज्ञान छैन र उसले अलिकति पनि सत्यता बुझेको छैन भन्‍ने प्रमाणित गर्छ। यदि तँलाई तेरा दृष्टिकोणहरू सही छन् र तिनलाई परिवर्तन गर्नुपर्दैन भन्‍ने लाग्छ भने, र यदि तैँले परमेश्‍वरका वचनहरू सत्यता हुन् भनेर सिद्धान्तमा मात्रै स्विकार्छस्, तर यदि तैँले आफूले पक्रिराखेको फोहोर त्याग्‍न सक्दैनस् भने, यसले तैँले अझै सत्यता बुझेको छैनस् भन्‍ने देखाउँछ। तँ परमेश्‍वरको अघि आउनुपर्छ र तैँले अझै बढी सत्यता खोजी गर्नुपर्छ, उहाँका अझ धेरै वचनहरू पढ्नुपर्छ र अझै धेरै प्रवचन र सङ्गति सुन्‍नुपर्छ, त्यसपछि तैँले परमेश्‍वरका वचनहरू सत्यता हुन् भन्‍ने कुरा क्रमिक रूपमा बुझ्दै जानेछस्। व्यक्तिको हैसियतमा, तैँले सत्यता र परमेश्‍वरलाई लिने पहिलो तरिका भनेकै समर्पणसाथ लिनु हो। यो मानिसले पूरा गर्नैपर्ने कर्तव्य हो। यदि तैँले यी कुराहरू बुझ्‍न सक्छस् भने, यसको अर्थ तैँले आफ्‍नो दिशा परिवर्तन गरिरहेको छस् भन्‍ने हुन्छ। आफ्‍नो मार्ग परिवर्तन गर्नु नै पश्‍चात्ताप अभ्यास गर्ने मार्ग हो; यो तैँले कुनै बेला सही ठानेका र शैतानबाट आएका कुराहरू पूर्ण रूपमा त्याग्‍नु, र नयाँ मार्ग छनौट गर्नु हो। यो परमेश्‍वरका मापदण्डहरूअनुसार र सत्यता सिद्धान्तहरूअनुसार परमेश्‍वरका वचनहरू अभ्यास गर्नु, र सत्यता पछ्याउने मार्गमा हिँड्नु हो। आफ्‍नो मार्ग परिवर्तन गर्नुको अर्थ यही हो। यो परमेश्‍वरको अघि साँचो रूपमा आइपुग्‍नु, र पश्‍चात्तापको वास्तविकतामा प्रवेश गर्नु हो। जब व्यक्तिले सत्यता अभ्यास गर्न सक्छ, तब ऊ सत्यता वास्तविकतामा प्रवेश गर्न र साँचो तरिकाले पश्‍चात्ताप गर्न थाल्छ भनेर स्पष्ट हुन्छ। मानिसले साँचो पश्‍चात्ताप गरेपछि मात्रै ऊ मुक्तिको मार्गतर्फ अघि बढेको छ भनेर भन्‍न सकिन्छ। त्यसो गर्नु भनेको सत्यता पछ्याउने कार्यको चौथो चरणमा लाग्‍नु हो।

जब व्यक्तिले साँचो पश्‍चात्ताप गरेको हुन्छ, तब उसले सत्यता पछ्याउने बाटो हिँड्न थालेको हुन्छ, उसँग परमेश्‍वरको कामबारे लगभग कुनै धारणा वा गलतफहमी हुँदैन, ऊ परमेश्‍वरको न्याय र सजायमा समर्पित हुन इच्छुक हुन्छ, र उसले औपचारिक रूपमै परमेश्‍वरको काम अनुभव गर्न सुरु गर्छ। व्यक्तिले पहिलोपटक परमेश्‍वरमा विश्‍वास गर्न सुरु गरेर औपचारिक रूपमै परमेश्‍वरको न्याय र सजाय अनुभव गर्न थाल्नुअघिको परिवर्तन अवधि लामो हुन्छ। यो परिवर्तन अवधि व्यक्तिले परमेश्‍वरमा विश्‍वास गर्न थालेको समयदेखि उसले साँचो पश्‍चात्ताप गरेको समयसम्‍म रहन्छ। यदि कसैले सत्यतालाई प्रेम गर्दैन भने, उसले परमेश्‍वरको न्याय र सजाय कति पनि स्विकार्दैन, न त थोरै सत्यता नै स्विकार्छ, र ऊ कहिल्यै पनि आफूलाई चिन्‍न सक्‍ने बन्दैन। त्यस्ता मानिसहरूलाई हटाइनेछ। यदि कसैले सत्यतालाई प्रेम गर्छ भने, परमेश्‍वरका वचनहरू पढेर अनि प्रवचनहरू सुनेर, उसले साँच्‍चै नै केही न केही सिक्छ, र परमेश्‍वरको काम मानिसलाई मुक्ति दिने काम हो भनेर थाहा पाउँछ, र आफूले बुझेका सत्यताहरूको आधारमा आफ्‍नो बारेमा मनन गरेर आफूलाई चिन्छ; उसले आफ्‍नो भ्रष्ट स्वभावलाई झन्झन् घृणा गर्दै जानेछ, उसमा सत्यताप्रति झन्झन् चासो जाग्‍नेछ, उसलाई अनजानमै साँचो आत्मज्ञान मिल्नेछ, र ऊ साँच्‍चै नै अफसोस र पश्‍चात्ताप गर्ने बन्‍नेछ। जब सत्यतालाई प्रेम गर्ने मानिसहरूले परमेश्‍वरका वचनहरू पढ्छन् वा प्रवचनहरू सुन्छन्, तिनीहरूले स्वाभाविक रूपमै त्यस्ता परिणामहरू हासिल गर्नेछन्। क्रमिक रूपमा तिनीहरूले आफूलाई चिन्‍नेछन् र साँचो पश्‍चात्ताप हासिल गर्नेछन्। साँच्‍चै पश्‍चात्ताप गर्ने बनेपछि, व्यक्तिले कसरी अभ्यास गर्नुपर्छ? तिनीहरूले हरेक कुरामा सत्यता खोजी गर्नुपर्छ; तिनीहरूको जीवनमा जेसुकै आइपरे पनि, तिनीहरूले परमेश्‍वरका वचनहरूमा आधारित सिद्धान्त र अभ्यासका मार्गहरू भेट्टाउन सक्‍नुपर्छ, र त्यसपछि सत्यता अभ्यास गर्न थाल्नुपर्छ। यो सत्यता पछ्याउने कार्यको पाँचौँ चरण हो। सत्यता खोजी गर्नुको उद्देश्‍य के हो? सत्यता अभ्यास गर्नु र परमेश्‍वरप्रतिको समर्पण हासिल गर्नु हो। तर सत्यता अभ्यास गर्नको लागि, सत्यता सिद्धान्तहरूअनुसार नै अभ्यास गर्नुपर्छ। त्यो मात्रै सत्यताको सही अभ्यास हो; त्यसरी मात्रै व्यक्तिले परमेश्‍वरको अनुमोदन पाउँछ। त्यसैले, सत्यता पछ्याउने कार्यले हासिल गर्न खोजेको कुरा भनेकै सत्यता सिद्धान्तहरूअनुसार काम गर्न सक्षम बन्‍नु हो। यो चरणमा पुग्‍नुको अर्थ व्यक्ति सत्यता अभ्यासको वास्तविकतामा प्रवेश गरेको छ भन्‍ने हो। मानिसको भ्रष्ट स्वभाव समाधान गर्नको लागि सत्यता खोजी गरिन्छ। जब व्यक्ति सत्यता अभ्यास गर्न सक्‍ने हुन्छ, तब उसका भ्रष्ट स्वभावहरू आफै हटेर जान्छन्, र उसको सत्यता अभ्यासले परमेश्‍वरको मापदण्डअनुरूपको परिणाम हासिल गर्छ। साँचो पश्‍चात्तापबाट सत्यता अभ्याससम्म जाने प्रक्रिया यही हो। कुनै बेला भ्रष्ट स्वभावमा जिएको भनेको शैतानको शक्तिमा जिएको अवस्था थियो, सबै कार्य र व्यवहार परमेश्‍वरद्वारा दोषी ठहराइएको र घृणा गरिएको अवस्था थियो; तर अहिले, सत्यता स्विकार्न सक्षम बन्‍नु, साँचो रूपमा पश्‍चात्ताप गरिसकेको हुनु, सत्यता अभ्यास गर्न र परमेश्‍वरमा समर्पित हुन सक्षम हुनु, र उहाँका वचनहरूअनुसार जिउने गर्नु—यसलाई अवश्य नै परमेश्‍वरले अनुमोदन गर्नुहुन्छ। सत्यता खोजी गर्नेहरूले प्राय आफ्‍नो बारेमा बारम्‍बार मनन गरिरहनुपर्छ। तिनीहरूले आफूमा भ्रष्ट स्वभाव छ भन्‍ने कुरा मानेर परमेश्‍वरको न्याय र सजाय स्विकार्नुपर्छ, अनि आफ्‍नो भ्रष्ट सारको साँचो ज्ञान प्राप्त गरेर पछुतो गर्ने हृदय विकास गर्नुपर्छ; पश्‍चात्ताप गरिसकेपछि, तिनीहरूले सबै कुरामा सत्यता खोजी गर्न थाल्‍नुपर्छ, सत्यता सिद्धान्तहरूअनुसार अभ्यास गर्नुपर्छ, र परमेश्‍वरप्रति साँचो समर्पण हासिल गर्नुपर्छ। सत्यता पछ्याउँदै आफ्‍नो जीवन प्रवेशलाई क्रमिक रूपमा गहन बनाएर हासिल हुने कुरा यही हो। यदि व्यक्तिले आफूलाई साँचो रूपमा चिन्दैन भने, ऊ परमेश्‍वरको न्याय र सजायमा समर्पित हुन वा उसले साँचो रूपमा पश्‍चात्ताप गर्न असम्‍भव हुन्छ। अनि यदि व्यक्तिले साँचो रूपमा पश्‍चात्ताप गर्दैन भने, त्यो व्यक्ति निरन्तर शैतानी स्वभावअनुसार नै जिइरहनेछ। यस्ता मान्छेले परमेश्‍वरमा जति नै धेरै वर्ष विश्‍वास गरेको भए पनि, तिनीहरूमा साँचो परिवर्तन आउनेछैन। तिनीहरूको बानीबेहोराचाहिँ थोरै परिवर्तन हुनेछ; त्यति नै हो। सत्यता नपछ्याउने मानिसहरूले सत्यतालाई आफ्‍नो जीवनको रूपमा स्विकार्नु असम्‍भव हुन्छ, त्यसकारण यो निश्‍चित छ कि तिनीहरूको व्यवहार र बानीबेहोरा अझै पनि भ्रष्ट स्वभावका प्रकटीकरणहरू नै हुनेछन्, र यी कुराहरू सत्यताअनुरूप हुनेछैनन्, बरु परमेश्‍वरविरोधी हुनेछन्। सत्यता पछ्याउनेहरू सत्यतालाई आफ्‍नो जीवनको रूपमा स्विकार्न, आफ्‍नो भ्रष्ट स्वभाव त्याग्‍न, सत्यता अभ्यास गर्न, र परमेश्‍वरप्रति साँचो समर्पण हासिल गर्न सक्छन्। सत्यता पछ्याउनेहरूले आफूलाई स्पष्ट नभएका कुराहरू आइपरेमा सत्यता खोजी गर्नेछन्। तिनीहरू आफ्‍नो फाइदाको लागि षड्यन्त्र गर्न छोड्नेछन् र परमेश्‍वरअनुरूपको हृदयको साथमा सबै दुष्टताबाट अलग बस्‍नेछन्। सत्यता पछ्याउनेहरू झन्झन् परमेश्‍वरमा समर्पित हुँदै जानेछन्, र तिनीहरू परमेश्‍वरको डर मान्‍न र दुष्टताबाट अलग बस्‍न सक्‍नेछन्, र यसरी मानिस जसरी जिउनुपर्ने हो त्यसरी नै झन्झन् जिउँदै जानेछन्। सत्यता नपछ्याउनेहरूको हकमा यस्तो परिवर्तन असम्‍भव हुन्छ। सत्यता नपछ्याउनेहरूले केचाहिँ पछ्याउँछन् त? तिनीहरूले प्रतिष्ठा, लाभ र हैसियत पछ्याउँछन्; तिनीहरूले आशिष्‌ र इनामहरू पछ्याउँछन्। तिनीहरूको महत्त्वाकाङ्क्षा र इच्‍छा झन्झन् बढ्दै जान्छ, र तिनीहरूको जीवनमा सही लक्ष्य हुँदैन। तिनीहरू जे कुराको पछि लाग्‍न चाहे पनि, आफ्‍नो उद्देश्य हासिल गर्न नसक्दा तिनीहरूले हरेस खानेछैनन्, तिनीहरूले आफ्‍नो मन परिवर्तन गर्नु त परको कुरा हो। परिस्‍थितिले साथ दियो र परिवेश सही छ भने, तिनीहरूले तुरुन्तै दुष्कर्म गर्न र परमेश्‍वरको विरोध गर्न सक्छन्, र तिनीहरूले स्वतन्त्र राज्य स्थापना गर्ने प्रयास गर्न सक्छन्। यस्तो किन हुन्छ भने तिनिहरूसँग परमेश्‍वरको भय मान्‍ने वा परमेश्‍वरमा समर्पित हुने हृदय हुँदैन, र अन्त्यमा, अनेक किसिमका दुष्कर्महरू गरेकोमा र उहाँलाई धोका दिएकोमा तिनीहरूलाई परमेश्‍वरले मेटाउन मात्रै सक्‍नुहुनेछ। सत्यता नपछ्याउनेहरू सबै नै सत्यताप्रति प्रतिकूल रहने मानिसहरू हुन्, र सत्यताप्रति प्रतिकूल रहनेहरू सबै नै दुष्टतालाई प्रेम गर्ने मानिसहरू हुन्। तिनीहरूले आफ्नो आत्मा अनि रगत र हड्डीदेखि नै प्रतिष्ठा, लाभ, हैसियत, र प्रभावलाई मात्रै सम्‍मान गर्छन्; तिनीहरू शैतानी स्वभावअनुसार जिउनमै, अनि आफ्‍ना उद्देश्यहरू हासिल गर्न स्वर्ग, पृथ्वी, र मानिससँग लडाइँ गर्नमै खुसी हुन्छन्। तिनीहरूलाई त्यस्तो जीवन आनन्दपूर्ण हुन्छ भन्‍ने लाग्छ; तिनीहरू विशिष्ट व्यक्तिको रूपमा जिउन र नायक भएर मर्न चाहन्छन्। अवश्य नै, तिनीहरू विनाशमा पुर्‍याउने शैतानी मार्गमा हिँडिरहेका छन्। सत्यता पछ्याउनेहरूले जतिजति यो कुरा बुझ्छन्, त्यतित्यति नै परमेश्‍वरलाई प्रेम गर्छन् र सत्यता कति बहुमूल्‍य छ भन्‍ने अनुभव गर्छन्। तिनीहरू परमेश्‍वरको न्याय र सजाय स्विकार्न इच्छुक हुन्छन्, र तिनीहरूले जति धेरै कठिनाइ भोगे पनि, सत्यता पछ्याउने र सत्यता प्राप्त गरिछोड्ने सङ्कल्प गरेका हुन्छन्। यसको मतलब, तिनीहरूले मुक्ति र सिद्धताको मार्गमा पाइला चलिसकेका छन्, र तिनीहरू परमेश्‍वरसँगको अनुरूपता हासिल गर्न सक्षम छन्। सबभन्दा महत्त्वपूर्ण कुरा, तिनीहरू परमेश्‍वरमा समर्पित हुन सक्छन्, तिनीहरू सृष्टि गरिएको प्राणीको मौलिक स्थानमा फर्केका हुन्छन्, र तिनीहरूमा परमेश्‍वरको भय मान्‍ने हृदय हुन्छ। तिनीहरूले वैध रूपमै परमेश्‍वरको नेतृत्व, अगुवाइ, र आशिष्‌ पाउन सक्छन्, र परमेश्‍वरले तिनीहरूलाई तिरस्कार गर्न छोड्नुहुन्छ। कस्तो राम्रो कुरा! सत्यताको नपछ्याउनेहरूले आफ्‍नो भ्रष्ट स्वभाव त्याग्‍न सक्दैनन्, त्यसकारण तिनीहरूको हृदय परमेश्‍वरबाट झन्झन् टाढा जान्छ, र तिनीहरूले सत्यताप्रति प्रतिकूल रहन्छन् र सत्यता इन्कार गर्छन्। फलस्वरूप, तिनीहरू परमेश्‍वरप्रति झन्झन् प्रतिरोधी हुँदै जान्छन् र उहाँको विरोध गर्ने मार्गमा हिँड्न थाल्छन्। तिनीहरू पावलजस्तै हुन्छन् र परमेश्‍वरसित खुलेआम इनाम माग्छन्। त्यो पाएनन् भने, तिनीहरूले परमेश्‍वरसँग तर्क गर्दै उहाँको विरोध गर्ने प्रयास गर्छन्, र अन्त्यमा तिनीहरू पुरै शैतानको घृणित रूप प्रकट गर्दै ख्रीष्टविरोधी बन्छन्, र त्यसपछि परमेश्‍वरले तिनीहरूलाई श्राप दिएर नष्ट गर्नुहुनेछ। अर्कोतर्फ, सत्यता पछ्याउने मार्गमा हिँड्ने मानिसहरू सत्यता स्विकार्न र सत्यतामा समर्पित हुन सक्छन्। तिनीहरू शैतानको भ्रष्ट स्वभाव त्याग्‍न सक्छन्, आफ्‍नो कर्तव्य राम्ररी निभाउन र परमेश्‍वरको प्रेमको ऋण तिर्न सबै कुरा त्याग्‍न इच्छुक हुन्छन्, र परमेश्‍वरमा समर्पित हुने र उहाँको आराधना गर्ने मानिसहरू बन्‍न सक्छन्। परमेश्‍वरमा समर्पित हुन इच्छुक, र ठोस रूपमा त्यसो गर्ने व्यक्ति सृष्टि गरिएको प्राणीको मौलिक स्थानमा पूर्ण रूपमा फर्केको हुन्छ, र ऊ सबै कुरामा परमेश्‍वरको योजनाबद्ध कार्य र बन्दोबस्तहरूमा समर्पित हुन सक्छ। यसको अर्थ तिनीहरूले आधारभूत मानव स्वरूप प्राप्त गरेका हुन्छन्। साँचो मानव स्वरूपले केलाई जनाउँछ? यो अय्यूब र पत्रुसले जस्तै व्यक्तिले सृष्टिकर्ताप्रति समर्पित हुने र भय मान्‍ने अवस्था हो। त्यस्ता मानिसहरूलाई परमेश्‍वरले साँच्‍चै आशिष्‌ दिनुहुन्छ।

हामीले आज सङ्गति गरेका सत्यता पछ्याउने मुख्य चरणहरू यति सरल छन्। मलाई यी चरणहरू सुनाओ त। (पहिलो, आफ्‍नो बारेमा परमेश्‍वरका वचनहरूअनुसार मनन गर्नु; दोस्रो, परमेश्‍वरका वचनहरूले खुलासा गर्ने तथ्यहरू मान्‍नु र स्विकार्नु; तेस्रो, आफ्‍नो भ्रष्ट स्वभाव र सार चिन्‍नु, र आफ्‍नो भ्रष्ट स्वभाव र शैतानलाई घृणा गर्न थाल्‍नु; चौथो, पश्‍चात्ताप अभ्यास गर्नु र सबै दुष्ट कार्यहरू पन्छाउनु; पाँचौँ, सत्यता सिद्धान्तहरू खोजी गर्नु, र सत्यता अभ्यास गर्नु।) ती पाँच चरणहरू यिनै हुन्। भ्रष्ट स्वभावमा जिउने मानिसहरूलाई यी हरेक चरण अभ्यास गर्नु निकै कठिन हुन्छ, यी हरेक चरणमा धेरै अवरोध र कठिनाइहरू हुन्छन्, र ती हरेक चरण अभ्यास र हासिल गर्नको लागि निकै धेरै परिश्रम खर्च गर्नुपर्छ, र अवश्य नै, यस क्रममा केही असफलता र बाधाहरू अनुभव गर्नबाट कोही पनि बच्न सक्दैन—तर म तिमीहरूलाई भन्छु: तिमीहरू हरेस नखाओ। अरूले तँलाई यसो भन्दै दोष दिन सक्छन्, “तँ खत्तम भइस्,” “तँ असल छैनस्,” “तँ यस्तै छस्—तैँले यो कुरा बदल्न सक्दैनस्”—तैपनि तिनीहरूका शब्‍दहरू जति नै नराम्रो सुनिए पनि, तँ आफ्‍नो समझमा स्पष्ट हुनैपर्छ। हरेस नखा, र लत्तो नछोड्, किनभने सत्यता पछ्याउने मार्गले मात्रै, अनि यी चरणहरू प्रवेश र अभ्यास गर्ने मार्गले मात्रै, तँलाई तेरो बरबादीबाट उम्‍कन सक्षम पार्नेछ। समझदार मानिसहरूले आफ्‍ना सबै कठिनाइहरू पन्छाउने निर्णय गर्नेछन्; तिनीहरू असफलता र बाधाहरूबाट भाग्‍नेछैनन्, र जति नै कठिन भए पनि तिनीहरू अघि बढिरहनेछन्। यदि तँ आफूलाई जाँच्‍ने र चिन्‍ने चरणमा तीनदेखि पाँच वर्षसम्‍म नै रहिस् भने पनि, वा आठ वा दश वर्षपछि पनि तँ आफूमा कुन भ्रष्ट स्वभाव छ भनेर मात्र जान्दछस् तर सत्यता बुझ्न वा आफ्नो भ्रष्ट स्वभाव फाल्न असक्षम नै रहिरहन्छस् भने पनि, म अझै तँलाई त्यही कुरा भन्छु: हरेस नखा। तँ अझै साँचो परिवर्तन हासिल गर्न नसक्‍ने भए पनि, तँ प्रारम्‍भिक तीन चरणमा प्रवेश गरिसकेको छस्, त्यसकारण बाँकी दुई चरणमा प्रवेश गर्न नसक्‍नेबारेमा किन चिन्ता गर्छस्? चिन्ता नगर्; अझै परिश्रम गर्, अझै प्रयास गर्, अनि तँ त्यहाँ पुग्‍नेछस्। कतिपय मानिसहरू चौथो चरणमा—अर्थात् पश्‍चात्तापको चरणसम्‍म पुग्‍न सक्छन्, तर तिनीहरू सत्यता सिद्धान्तहरू खोजी गर्न नसकेर यो चरणमा प्रवेश गर्नै सक्दैनन्। त्यस्तो बेला के गर्ने? तैँले पनि हरेस खानु हुँदैन। जबसम्‍म तँसँग इच्‍छा बाँकी हुन्छ, तबसम्‍म तैँले सबै कुरामा सत्यता खोजी गर्ने कार्यमा लागिपरिरहनुपर्छ, र परमेश्‍वरलाई अझै धेरै प्रार्थना गरिरहनुपर्छ—त्यसो गर्दा प्राय फल प्राप्त भई नै हाल्छ। आफ्‍नो क्षमता र परिस्‍थितिअनुसार जति राम्ररी सकिन्छ त्यति नै खोजी गर्, र आफूले सक्‍ने कुरा हासिल गर्न मेहनत गर्। जबसम्म तैँले आफूले सक्‍ने जति गरिरहेको हुन्छस्, तबसम्म तेरो विवेक सफा हुन्छ, र तैँले अझै ठूला उपलब्धिहरू हासिल गर्न सक्‍नेछस्। थप एक सत्यता बुझ्‍नु पनि राम्रो कुरा हो—यसले गर्दा तेरो जीवन अलिक बढी खुसी र आनन्दमय हुनेछ। सङ्क्षेपमा, सत्यता पछ्याउने कार्य खोक्रो कुरा होइन; यसको हरेक चरणको लागि अभ्यासको निश्‍चित मार्ग हुन्छ, र यसको लागि मानिसहरूले केही पीडा भोग्‍नुपर्छ र केही निश्‍चित मूल्य चुकाउनुपर्छ। सत्यता भनेको शैक्षिक अध्ययन, वा सिद्धान्त, वा नारा, वा तर्क होइन; यो खोक्रो हुँदैन। हरेक सत्यता बुझ्‍न र जान्‍नको लागि मानिसहरूले धेरै वर्षसम्‍म यसको अनुभव र अभ्यास गर्नुपर्छ। तर तैँले जस्तोसुकै मूल्य चुकाए पनि वा जस्तोसुकै प्रयास गरे पनि, तेरो शैली, विधि, मार्ग, र दिशा सही छ भने, ढिलोचाँडो तैँले ठूलो इनाम पाउने, सत्यता प्राप्त गर्ने, र परमेश्‍वरलाई चिनेर उहाँमा समर्पित हुने दिन आउने नै छ—अनि त्यो बेला, तँ पूर्ण रूपमा सन्तुष्ट हुनेछस्।

जनवरी ८, २०२२


सत्यता पछ्याउनु भनेको के हो (२)

हामीले हाम्रो अघिल्लो भेलामा सत्यता पछ्याउनु भनेको के हो भनेर सङ्गति गरेका थियौँ। यसलाई समीक्षा गर्दै सुरु गरौँ: सत्यता पछ्याउनु भनेको के हो? के तिमीहरूसित यसको उत्तर छ? के तिमीहरूले हाम्रो अघिल्लो सङ्गतिपछि यसबारे मनन गऱ्यौ? हामीले निश्‍चित विषयहरूमा सङ्गति गरिसकेपछि, तिमीहरूले तीबारे मनन गर्नुपर्नेछ, र त्यसपछि आफ्नो वास्तविक जीवनमा ती अनुभव गर्नु र भोग्‍नुपर्नेछ। त्यसपछि मात्र तिमीहरूले साँचो ज्ञान प्राप्त गर्न सक्‍नेछौ; त्यसपछि मात्र तिमीहरूले आफूले मनन गरिरहेका ती विषयहरूलाई साँचो रूपमा बुझ्न र कदर गर्न सक्‍नेछौ; त्यसपछि मात्र तिमीहरूले साँचो अनुभव र ज्ञान प्रस्तुत गर्न सक्‍नेछौ। के त्यस्तै होइन र? (त्यस्तै हो।) त्यसो भए, के तिमीहरूले यो प्रश्‍नबारे मनन गऱ्यौ? सत्यता पछ्याउनु भनेको के हो? सत्यता पछ्याउने कार्यमा केके तत्त्वहरू समावेश छन्? यसमा आवश्यक पर्ने मुख्य कुराहरू केके हुन्? के तिमीहरूले यी कुराको सारसङ्क्षेप गरेका छौ? (अघिल्लोपटक, परमेश्‍वरले मानिसमा रहेका सत्यता पछ्याउनेसम्बन्धी विभिन्‍न गलत विचार, दृष्टिकोण, र मनोवृत्तिहरूबारे सङ्गति गर्दै यो सुरु गर्नुभएको थियो; त्यसपछि परमेश्‍वरले सत्यता पछ्याउने कार्यका पाँचवटा चरणबारे विस्तृत रूपमा सङ्गति गर्नुभएको थियो।) हाम्रो अघिल्लो सङ्गतिमा मूलतः दुईवटा मुख्य भाग थिए: धेरै मानिसमा सत्यता पछ्याउने कार्यसित सम्बन्धित केही नकारात्मक स्थिति वा गलत दृष्टिकोणहरू, सत्यता पछ्याउनेसम्बन्धी मानिसका गलतबुझाइहरू, साथै सत्यता नपछ्याउन मानिसहरूले गर्ने बहानाबाजी र बचाउ-तर्कहरू—त्यो पहिलो मुख्य भाग थियो। दोस्रो भागचाहिँ सत्यता कसरी पछ्याउने भन्‍नेसम्बन्धी सङ्गति थियो, जसमा पाँचवटा चरणहरू थिए। दुईवटा मात्र भाग भएको भए पनि, हामीले प्रत्येक भागमा धेरै विस्तृत रूपमा र खास विषयहरूबारे कुरा गरेका थियौँ। मैले सत्यता पछ्याउनेसम्बन्धी मानिसको केही विकृत ज्ञान र बुझाइ खुलासा गरेको थिएँ, र त्यसपछि मैले सत्यता पछ्याउने सन्दर्भमा मानिसमा हुने कैयौँ कठिनाइहरूका साथै सत्यताप्रति प्रतिकूल रहनेहरूले सत्यता नपछ्याउनको लागि गर्ने केही बहाना, बचाउ-तर्क र बहानाबाजीहरू पनि खुलासा गरेको थिएँ। मानिसहरूले सत्यता पछ्याउने सन्दर्भमा देखाउने नकारात्मक, निष्क्रिय मनोवृत्ति र संज्ञान तिनीहरूले आफ्नो वास्तविक जीवनमा अपनाउने जीवनशैली र खोजी, अनि सत्यताप्रति तिनीहरूले राख्‍ने मनोवृत्तिसँग मेल खान्छन्—ती सबै मानिसको खास व्यवहार र खास अभिव्यक्तिसित सम्बन्धित छन्। त्यसपछि, मानिसका विभिन्‍न व्यवहारको आधारमा, मैले सत्यता पछ्याउने केही निश्‍चित तौरतरिका प्रस्तुत गरेँ। के तिमीहरूलाई त्यो सब स्पष्ट छ? (छ।) साँच्‍चै हो? त्यसो भए, किन तिमीहरू केही बोल्दैनौ? लाग्छ, तिमीहरू अझै पनि त्यति स्पष्ट भएका छैनौ; हामीले सङ्गति गर्नुपर्ने कुरा अझै धेरै छन्।

मानिसहरूले सत्यता नपछ्याउनुको जड

अ. वस्तुगत कारण

परमेश्‍वरमा विश्‍वास गर्नुसँग सम्बन्धित सबैभन्दा ठूलो कुरा नै सत्यता पछ्याउनु हो। सत्यता पछ्याउनु भनेको के हो? सत्यता पछ्याउने कुरा आउँदा, मान्छेका प्रकटीकरणहरूका सबै कुराले तिनीहरूका धेरैजसो समस्या र कठिनाइहरू खुलासा गर्छन्, अनि मानिसहरूसित सत्यता नपछ्याउने अनेक सफाइ र बहानाहरू हुन्छन्—यस्ता बाधाहरू असाध्यै ठूला हुन्छन्। मानिसहरूका विभिन्‍न कठिनाइहरूको कारण, सत्यता पछ्याउने कुरा आउँदा, तिनीहरू अत्यन्तै बोझिलो र अप्ठ्यारो स्थितिमा रहेजस्तो देखिन्छन्, र तिनीहरूलाई यो असाध्यै गाह्रो छ भन्‍ने लाग्छ। वास्तवमा, “सत्यता पछ्याउनु भनेको के हो?” भन्‍ने प्रश्‍नको जवाफ दिन सजिलो छ, तैपनि किन मानिसहरू सत्यता पछ्याउन सक्दैनन्? कारण के हो? सबैजनाले आफूमा विवेक र समझ छ, आफूले साँचो रूपमा परमेश्‍वरमा विश्‍वास गर्छु, आफू कर्तव्य निभाउन सक्षम छु, र आफू कष्ट भोग्‍न र मूल्य चुकाउन तयार छु भनी घमण्ड गर्छन्। यति राम्रा व्यवहारहरूको जग हुँदाहुँदै पनि, कसरी तिनीहरू सत्यता पछ्याउने मार्गमा हिँड्न सक्दैनन्? तिनीहरूसँग यस्तो राम्रो मानवता, सत्यनिष्ठा, र ठूलो प्रतिष्ठा छ; तिनीहरूमा आफ्नो खोजीबारे इच्छा, आकाङ्क्षा र चाहना छ; तिनीहरूमा व्यक्तिपरक प्रयास, कठिनाइ सहने इच्छा, र मूल्य चुकाउने मनोवृत्ति छ; तिनीहरूमा सत्यता स्विकार्न चाहने सक्रिय, सकारात्मक र उपरमुखी मनोवृत्ति छ। जगको रूपमा यी कुराहरू भएर पनि, किन तिनीहरू सत्यता पछ्याउन योग्य छैनन्? किन तिनीहरू सत्यता पछ्याउने उपलब्धि हासिल गर्न सक्दैनन्? यो समस्याको जड कहाँ छ? (मान्छेले सत्यतालाई प्रेम गर्दैन र प्राकृतिक रूपमै सत्यताप्रति प्रतिकूल रहन्छ।) त्यो सही जवाफ हो। सबैभन्दा आधारभूत कारण भनेकै मानिसहरूमा भ्रष्ट स्वभाव हुनु हो। मान्छेको भ्रष्ट स्वभाव शैतानको कुरा हो, र शैतानको कुनै पनि कुरा परमेश्‍वर र सत्यताको वैरी हो। तसर्थ, मानिसहरूलाई सत्यता पछ्या भनेर भन्‍नु भनेको तिनीहरूलाई आफ्ना अन्तर्निहित जीवन र गुणहरू, अनि तिनीहरूको खोजका अन्तर्निहित तरिका र जीवनदृष्टि विरुद्ध विद्रोह गर् भनेर भन्‍नु बराबर हो। यी गलत कुराहरू छोड्नु, आफ्ना देहगत इच्छाहरूविरुद्ध विद्रोह गर्नु, र त्यसको साटो परमेश्‍वरका वचनहरू र सत्यता पछ्याउनु र अभ्यास गर्नु, जसलाई तिनीहरूको देहले नै रुचाउँदैन, जुन तिनीहरूसँग छँदै छैन, र जसलाई तिनीहरू तिरस्कार र घृणा इन्कार गर्छन्—र यस्तो गर्नु तिनीहरूलाई एकदमै गाह्रो हुन्छ। तँलाई सत्यता पछ्या भनेर भन्‍नु भनेको तेरो अन्तर्निहित जीवन त्याग् भनेर भन्‍नु बराबर हो। के यो तँलाई तेरो जीवन बलिदान गर्न लगाउनुजस्तै होइन र? (हजुर, हो।) तेरो जीवन बलिदान गर्ने तँ नै होस्। के मानिसहरू स्वेच्छाले आफ्नो जीवन बलिदान गर्छन्? (गर्दैनन्।) तिनीहरू भित्री मनमा भन्छन्, “म गर्नेछैनँ”—सयपल्ट, हजारपल्ट, दस हजारपल्ट: “म गर्नेछैनँ।” जस्तोसुकै परिस्थितिमा पनि, मानिसहरूलाई आफूमा भएका अन्तर्निहित शैतानी कुराहरू त्याग्‍न गाह्रो हुन्छ। यो तथ्य हो, जुन तिमीहरूले गहन र साँचो रूपमा अनुभव गरेका छौ। मानिसहरू सत्यता पछ्याउनका लागि हृदयभित्रैदेखि देहविरुद्ध विद्रोह गर्न; वा शैतानको प्रकृति सार भएको आफ्नो जीवनविरुद्ध विद्रोह गर्न; वा आफ्नो अन्तर्निहित शैतानी गुणहरू वा शैतानी प्रकृतिविरुद्ध विद्रोह गर्न अनिइच्छुक हुन्छन्। त्यसैले, शैतानी प्रकृति भएकाहरू र शैतानी स्वभावअनुसार जिउनेहरूका लागि सत्यतालाई प्रेम गर्नु र पछ्याउनु तिनीहरूको इच्छाविपरीत हुन्छ, र तिनीहरू त्यसो गर्न मान्दैनन्। यसको जड के हो? मानिसमा भएका गुणहरू शैतानको भएकोले यस्तो भएको हो र ती गुणहरू अन्तर्निहित रूपमै परमेश्‍वरविरुद्ध हुन्छन्। तसर्थ, मानिसहरूले सत्यता सुनेपछि र बुझेपछि, सत्यतालाई प्रेम गर्नेहरू, यसप्रति लागिपर्न र मूल्य चुकाउन इच्छुकहरू, र यो इच्छा, प्रेरणा र आकाङ्क्षा भएकाहरूले मात्र सत्यता बुझ्नेबित्तिकै अभ्यास गर्न सक्छन्। तिनीहरू मात्रै सत्यता र यसको वास्तविकताअनुसार जिउन सक्छन्। सत्यता अभ्यास गर्न चाहने धेरै मानिस छन्, तर तिनीहरू शैतानी प्रकृति र स्वभावद्वारा बाधित हुन्छन्; तिनीहरू इच्छुक भए पनि सत्यता अभ्यास गर्न सक्दैनन्। तथ्य के हो भने, वास्तविक जीवनमा सत्यता अभ्यास गर्नु एकदमै गाह्रो कुरा हो। तँलाई तेरो सबभन्दा मन पर्ने कपडा र गरगहना, वा तेरो रुचिको कुरा, वा तँलाई मन पर्ने जागिर वा करियर वा तेरो सबलता वा सोख, वा कुनै त्यस्ता कुरा त्याग् भन्‍नु एउटा कुरा हो। तँ यी कुनै पनि कुराविरुद्ध विद्रोह गर्न सक्छस्; यी कुरा त्याग्‍न सजिलो छ। तर तँलाई सत्यता अभ्यास गर्न र परमेश्‍वरमा समर्पित हुन तेरो देह वा शैतानी स्वभावविरुद्ध विद्रोह गर्न लगाउनु—त्यो अत्यन्तै गाह्रो कुरा हो। यसलाई ठ्याक्‍कै मिल्ने वाक्यांशमा व्याख्या गर्दा, यो हाँसलाई अग्लो ठाउँमा उफ्रन विवश पार्नु, वा गोरुलाई रुख चढ्न लगाउनुजस्तै हो—यी कुरा गर्नु तिनीहरूलाई अति नै गाह्रो हुन्छ। बिरालोलाई रुख चढ्न सजिलो हुन्छ; त्यो तिनका लागि प्राकृतिक कुरा हो। तर त्यसलाई मासुको सट्टा पराल खुवाउनु असम्भव छ। यदि तैँले व्यक्तिलाई अलिकति कष्ट भोग्‍नू, अलिकति मूल्य चुकाउनू, र बाँकी जीवन नम्र भई जिउनू भनेर भनिस् भने, त्यो त इच्छा हुने जो कसैले गर्न सक्‍ने कुरा हो। वास्तवमा, परमेश्‍वरलाई साँचो विश्‍वास गर्ने र सत्यताको तृष्णा गर्ने व्यक्तिको लागि कुनै पनि शारीरिक कठिनाइले ठूलो समस्या खडा गर्दैन। उदाहरणका लागि, देहसुखमा लिप्त नहनु; वा दैनिक सुताइको समय घटाउनु; वा दश वर्षसम्म निरन्तर कठिन जीवन जिउनु; वा अत्यन्तै खराब खानेकुरा, कपडा, घर र यातायात उपभोग गरेर जिवन बिताउनुजस्ता कठिनाइहरू—यदि व्यक्तिमा इच्छाशक्ति छ र ऊ सत्यता पछ्याउन इच्छुक छ र उसमा अलिकति आत्मसंयम छ भने, उसले ती कठिनाइ भोग्‍न र मूल्य चुकाउन सक्छ। तर यदि तैँले कसैलाई देह र शैतानविरुद्ध विद्रोह गर्नू, पूर्णतया परमेश्‍वरको मापदण्डअनुसार र उहाँका वचनहरूको आधारमा काम गर्नू, र सत्यताअनुसार अभ्यास गर्दै परमेश्‍वरमा समर्पित हुनू भनेर भनिस् भने, कुनै पनि व्यक्तिलाई त्यो गाह्रो लाग्‍नेछ। मानिसलाई कठिनाइ नै त्यहीँ हुन्छ। तसर्थ, सत्यता पछ्याउने कार्य भनेको मानिसहरूले सङ्कल्प गरेर प्रयास गर्नु वा आत्मसंयम अभ्यास गर्नु र नियमहरू पालन गर्नु, र त्यसपछि सत्यता अभ्यास गरेर सत्यता प्राप्त गर्न सक्षम हुनुजस्तो होइन। सत्यता पछ्याउनु नै भ्रष्ट मानवजातिको लागि सबैभन्दा गाह्रो र कठिन कुरा हो। यो समस्याको जड कहाँबाट आउँछ? (यो शैतानको स्वभावबाट आउँछ।) त्यो सही हो। शैतानको स्वभाव मानिसको सबैभन्दा ठूलो चुनौती हो। मान्छेमा कमजोर क्षमता, वा खराब मिजास र व्यक्तित्व होला, र उनीहरूमा कुनै सबलता, प्रतिभा वा बोल्ने सीप नहोला—तर यी कुनै पनि कुराले उनीहरूको लागि ठूलो चनौती खडा गर्दैन। आखिर, समस्या मानिसको भ्रष्ट स्वभावबाट पैदा हुन्छ। भ्रष्ट स्वभावले मानिसहरूको हातखुट्टा, मन र विचार, सोचाइ, सोच्ने तरिका र भित्री आत्मालाई बलियो नियन्त्रणमा राख्छ, र यसले गर्दा तिनीहरूलाई सत्यता पछ्याउने मार्गमा एक पाइला हिँड्न पनि गाह्रो हुन्छ। मान्छेले तीन वा पाँच वर्षदेखि परमेश्‍वरमा विश्‍वास गर्दै आएका तर केही पनि हासिल नगरेका हुन सक्छन्; कतिपयले त झन् दश, बीस, वा तीस वर्षदेखि विश्‍वास गरेर पनि यसबाट एकदुई वटा कुरा मात्र हासिल गरेका हुन सक्छन्। अनि तिनीहरूमध्ये कतिले त केही पनि हासिल गरेका हुँदैनन्—ती केही पनि हासिल नगरेकाहरू कति दरिद्र र कति दयनीय छन्! तिनीहरूले तीस वर्षदेखि परमेश्‍वरमा विश्‍वास गर्दै आएका छन् तर दरिद्र र अन्धो नै रहेका छन्, के हासिल गरिस् भन्दा देखाउने केही हुँदैन। जब तिनीहरू नकारात्मक बन्छन्, यसबाट कसरी बाहिर आउने भनेर तिनीहरूलाई थाहै हुँदैन; जब तिनीहरू परमेश्‍वरबारे गलतबुझाइमा पर्छन्, ती बुझाइलाई कसरी हटाउने भनेर तिनीहरू जान्दैनन्; तिनीहरूमाथि आपद् आइपर्दा, त्यो कसरी सामना गर्ने भन्‍ने नै तिनीहरूलाई थाहा हुँदैन, न त त्यस्तो कठिनाइ कसरी समाधान गर्ने भनेर नै थाहा हुन्छ। के व्यक्तिपरक इच्छाशक्ति प्रयोग गरी आफूलाई नियन्त्रण गरेर वा आफ्नो धैर्यमा भर परी अन्तहीन रूपमा दृढ रहेर मात्र समस्याहरू समाधान गर्न सकिन्छ? मानिसहरूले परिस्थितिहरूसँग क्रमैसँग जुध्दै ती साम्य नहुञ्‍जेल अघि बढिरहन्छन्, तर तिनीहरूको भ्रष्ट स्वभाव जिउँको तिउँ रहिरहन्छ। त्यो समाधान गरिएको हुँदैन। तिनीहरूले जति नै पटक नकारात्मकता अनुभव गरेको, वा परमेश्‍वरबारे गलत बुझेको, वा परमेश्‍वरबारे धारणा राखेको भए पनि, वा तिनीहरू आफै विफल, पतीत र कमजोर भएको भए पनि, तिनीहरूले आजको दिनसम्मै अलिकति पनि अनुभवात्मक गवाही दिन सक्दैनन्, न त तिनीहरूसँग आफ्नो ज्ञान, परमेश्‍वरका वचनहरूको अनुभवबारे बताउने कुनै कुरा नै हुन्छ। तिनीहरूको हृदय खाली हुन्छ; तिनीहरूको आत्माको गहिराइ रित्तो हुन्छ। तिनीहरूसँग सत्यताको अनुभावात्मक बुझाइ हुँदैन, र तिनीहरूमा परमेश्‍वरका वचनहरूको साँचो ज्ञान हुँदैन, र तिनीहरूमा उहाँको काम र उहाँको स्वभावबारे ज्ञान हुनु त झन् टाढाको कुरा हो। के तिनीहरू दरिद्र, अन्धा र दयनीय छैनन् र? (छन्।) यदि कुनै व्यक्तिले सत्यता पछ्याउँदैन भने, उसले जति नै वर्ष परमेश्‍वरमा विश्‍वास गरे पनि, त्यसको कुनै अर्थ रहँदैन। अनि, किन व्यक्तिले आफैलाई यस्तो हदसम्म पुऱ्याउँछ? त्यसको कारण केमा लुकेको छ? यहाँ पनि, समस्या मानिसको भ्रष्ट स्वभावबाटै उत्पन्‍न हुन्छ। यो वस्तुपरक कारण हो।

आ. व्यक्तिपरक कारण

मानिसहरूले सत्यता नपछ्याउनुको वस्तुपरक कारण के हो भनेर हामीले प्रष्ट पारिसकेका छौँ। अब हामी व्यक्तिपरक कारणबारे अलिकति कुरा गर्नेछौँ। व्यक्तिपरक कारण के हो भने, मानिसहरूले परमेश्‍वरको काम र उहाँका सम्पूर्ण वचन, वा आफ्नो वास्तविक जीवनबाट आफूमा भ्रष्ट स्वभाव छ भनेर थाहा त पाएका होलान्, तर तिनीहरूले आफ्ना भ्रष्ट स्वभावबारे ज्ञान पाउनका निम्ति आफूलाई कहिल्यै परमेश्‍वरका वचनहरू र सत्यताअनुसार दाँजेर हेर्दैनन्, कहिल्यै आफ्ना भ्रष्ट स्वभावविरुद्ध विद्रोह गर्दैनन्, अनि कहिल्यै परमेश्‍वरका वचनहरूअनुसार अभ्यास गर्दैनन्। मानिसहरूले परमेश्‍वरलाई विश्‍वास गर्ने मार्गमा अथक प्रयास र ठूलो समर्पण त गर्लान्, तिनीहरूले निकै कडा परिश्रम पनि गर्लान्, धेरै कष्ट पनि भोग्लान्, र यसको लागि धेरै मूल्य पनि चुकाउलान्, तर ती सबै बाहिरी व्यवहार मात्र हुन्। ती कुराले व्यक्ति सत्यता पछ्याउने मार्गमा हिँडेको छ भनेर प्रमाणित गर्दैनन्। सबैभन्दा धेरै कष्ट भोग्‍नेहरू ती मानिस हुन् जसले सुरुका दिनहरूमा परमेश्‍वरलाई पछ्याउन थालेका थिए, जसले आफू लगभग बीस वर्षको छँदा कर्तव्य लिएका थिए। यी मानिसहरू अहिले लगभग पचास वर्ष पुगेका छन्, र अझै अविवाहित छन्। तैँले भन्‍न सक्छस् कि तिनीहरूले आफ्नो युवावस्था परमेश्‍वरप्रतिको विश्‍वासमा समर्पित गरेका छन्, अनि परिवार र विवाह त्यागेका छन्। के त्यो ठूलो मूल्य चुकाएको हो? (हो।) तिनीहरूले आफ्नो युवावस्था त्यागे र आफ्नो सारा जीवन अर्पण गरे, अनि यसबाट के आयो? तिनीहरूले चुकाएको मूल्य ठूलो थियो, तर अन्त्यमा तिनीहरूले पाउने कुरा तिनीहरूको समर्पण बराबर वा अनुरूप छैन। यहाँ समस्या के हो? तिनीहरू जुन मनोवृत्ति र सङ्कल्पद्वारा मूल्य चुकाउँछन् त्योअनुसार अनि तिनीहरूको समर्पणको समयावधि, मात्रा र हदको आधारमा त तिनीहरूले सत्यता बुझ्न र अभ्यास गर्न सक्‍नुपर्ने हो जस्तो लाग्छ। तँलाई लाग्छ कि तिनीहरूमा पक्‍कै पनि गवाही र परमेश्‍वरको भय मान्‍ने हृदय होला; तिनीहरूमा परमेश्‍वरबारे ज्ञान होला; तिनीहरू परमेश्‍वरको भय मान्‍ने र दुष्टताबाट अलग बस्‍ने मार्गमा हिँडिसकेका होलान्; र तिनीहरू सत्यता वास्तविकतामा प्रवेश गरिसकेका होलान्। तर वास्तवमा, त्यो अड्कल मात्र हो—यी दुई कुराबीच तार्किक सम्बन्ध मात्र छ, तथ्यसँग वा यी मानिसहरू जिउने वास्तविकतासँग यो कुरा मिल्दैन। यहाँ समस्या के हो? के हामीले यसबारे अनुसन्धान र छलफल गर्नुपर्दैन र? के यो गहन रूपले सोच्नुपर्ने समस्या होइन र? (हो नि।) दुई वा तीन वर्षदेखि परमेश्‍वरको यो चरणको काम स्विकार्दै आएकाहरूमाझ, अनुभव र गवाही भएका मानिसहरूको कमी छैन। तिनीहरू परमेश्‍वरका वचनहरूले कसरी आफूलाई परिवर्तन गरेका र इमानदार मानिस बनाएका छन् भनेर गवाही दिन्छन्; तिनीहरू परमेश्‍वरका वचनहरूले कसरी आफूलाई सत्यता पछ्याउने मार्गमा रहन र सत्यता बुझ्न मदत गरेका छन् भनेर गवाही दिन्छन्; तिनीहरू परमेश्‍वरका वचनहरूले कसरी आफ्नो भष्ट स्वभाव, अहङ्कार र छलीपन, विद्रोहीपन, हैसियतको लालसा, महत्त्वाकाङ्क्षा र चाहनाजस्ता कुराहरू समाधान गरिदिएका छन् भनेर गवाही दिन्छन्। यी मानिसहरू परमेश्‍वरमा विश्‍वास गरेको दुई वा तीन वर्षपछि नै अनुभव र गवाही हासिल गर्न सक्षम छन्; तिनीहरूसँग परमेश्‍वरका वचनहरूको गहिरो अनुभावात्मक बुझाइ छ, र तिनीहरू उहाँका वचनहरूको सच्‍चाइपन महसुस गर्न सक्छन्। अनि, कतिपय मानिसहरूले चाहिँ किन बीस वा तीस वर्षदेखि परमेश्‍वरमा विश्‍वास गरेका र निकै धेरै मूल्य चुकाएका, धेरै कष्ट भोगेका, र धेरै दौडधुप गरेका भए पनि, तिनीहरूको हृदयको गहिराइ र आत्मिक संसार रित्तो र खोक्रो छ? यस्तो अवस्थामा भएका धेरै मानिस प्रायः अन्योल हुन्छन्। तिनीहरू सधैँ भन्छन्, “म त साह्रै अन्योल छु।” म भन्छु, “तैँले अहिलेसम्म परमेश्‍वरमा विश्‍वास गरेको बीस वा तीस वर्ष भइसकेको छ। कसरी तँ अझै अन्योल छस्? तैँले केही हासिल गरेको छैनस् भन्‍ने प्रष्ट देखिन्छ।” आजको दिनसम्म, केही मानिस अझै नकरात्मक र कमजोर छन्। तिनीहरू भन्छन्, “मैले परमेश्‍वरमा विश्‍वास गरेको यत्तिका वर्ष भइसकेको छ, तर के पाएको छु र?” तिनीहरू नकारात्मक र कमजोर हुँदा, वा तिनीहरू आफ्नो हैसियत र लाभबाट वञ्‍चित हुँदा, वा तिनीहरूको घमण्ड तृप्त नहुँदा, प्रायः परमेश्‍वरलाई दोष दिन्छन् र यत्तिका वर्षदेखि उहाँलाई विश्‍वास गरेकोमा पछुतो गर्छन्। सर्वप्रथमतः तिनीहरू उहाँका वचनहरूमा विश्‍वास गरेकोमै पछुतो गर्छन्, अनि तिनीहरू परमेश्‍वरलाई पछ्याउन दृढ भई आफ्नो जागिर, विवाह र परिवार, र कलेज जाने मौका त्यागेकोमा पछुतो गर्छन्। तिनीहरूमध्ये केही त मण्डली छोड्नेबारे समेत सोच्छन्। तिनीहरू अहिले आफ्नो विश्‍वासबारे अति नै पछुतो गर्छन्—सर्वप्रथमतः तिनीहरूले किन यस्तो कष्ट उठाएको? बीस वा तीस वर्षदेखि तिनीहरू परमेश्‍वरमा विश्‍वास गर्दै आएका छन्, तिनीहरूले कैयौँ सत्यता सुनेका छन् र परमेश्‍वरको कैयौँ काम अनुभव गरेका छन्, तर तिनीहरूको हृदयको गहिराइ अझै रित्तो छ, र तिनीहरू प्रायः भद्रगोल, अन्योल, पछुतो, अनिच्छा, र आफ्नो भविष्यबारे अनिश्‍चितताको स्थितिमा पुग्छन्—यसको कारण के हो? के यस्ता मानिसहरू दयाको लायक छन्? (छैनन्।) जब म यी मानिसहरूलाई देख्छु, जब म तिनीहरूबारे खबर सुन्छु र तिनीहरूको वर्तमान कार्य-व्यवहारहरूबारे थाहा पाउँछु, तब मलाई तिनीहरूबारे एक पूर्वाभास हुन्छ। ममा तिनीहरूबारे एक सोचाइ आउँछ। तिनीहरूको अवस्था र तिनीहरूको भित्री संसार किन मसँग यत्ति परिचित देखिन्छ? तिनीहरू अहिले पनि परमेश्‍वरको घरमै छन्, कर्तव्य निभाउँदै छन्—आखिर तिनीहरू कुन कुरामा भर परिरहेका छन्? के यो अनुग्रहद्वारा मुक्ति पाउने मानसिकता हो? के यो व्यक्तिले अन्त्यसम्म परमेश्‍वरलाई पछ्यायो भने अवश्यै मुक्तितर्फ डोऱ्याउनेछ भन्‍ने मानसिकता हो? कि यो भाग्यसंयोगमा आधारित मानिसिकता हो? यो यीमध्ये कुनै पनि होइन। त्यसो भए यो के हो त? यो त पावलले भनेजस्तो हो: “मैले असल लडाइँ लडेको छु, मैले मेरो यात्रा पूरा गरेको छु, मैले विश्‍वासलाई कायम राखेको छु: अबदेखि मेरो लागि धार्मिकताको मुकुट राखिएको छ” (२ तिमोथी ४:७-८)। यो खण्डलाई विश्‍लेषण गरी सरल रूपमा बताउँदा, यी शब्दहरूमा कारोबारी चरित्र लुकेको छ, लेनदेन गर्ने मनोवृत्ति, विचार र योजना लुकेको छ, र यस्ता कुराहरू चाहना र महत्त्वाकाङ्क्षाबाट पैदा हुन्छन्। तैँले यी शब्दहरूमा कस्तो तथ्य देख्छस्? परमेश्‍वरप्रतिको विश्‍वासमा मानिसहरू केको पछि लाग्छन्? (मुकुट र आशिष्‌हरू।) हो। तिनीहरू आशिष्‌ र असल गन्तव्यको पछि लाग्छन्। अनि तिनीहरूले त्यो असल गन्तव्य र आशिष्‌को लागि के लेनदेन गर्छन्? ती कुराहरूसित तिनीहरूले के साट्छन्? (आफ्नो परिश्रम र काम, आफ्नो त्याग र समर्पण, आफ्नो कष्ट र मूल्य चुकाइ।) पावलका शब्दहरू प्रयोग गर्ने हो भने तिनीहरूले आफ्नो लडाइँ लडेका छन्, आफ्नो दौड दौडेका छन्। आफूले गर्नुपर्ने सबै कुरा गरिसकेको भन्ठान्दै, तिनीहरू परमेश्‍वरले मानवजातिको लागि तयार पार्नुभएको असल गन्तव्य र आशिष्‌ आफूले पाउनुपर्छ भन्‍ने विश्‍वास गर्छन्। तिनीहरूलाई लाग्छ कि यो परमेश्‍वरले कुनै पनि हालतमा गर्नैपर्ने र—उहाँले नगरी नहुने कुरा हो—र यदि उहाँले त्यसो गर्नुभएन भने, उहाँ परमेश्‍वर हुनुहुनेछैन। स्पष्टतः यसमा परमेश्‍वरप्रति कुनै समर्पण छैन, सत्यता पछ्याउने कुनै मनोवृत्ति छैन, अनि सृष्टि गरिएको प्राणीको कर्तव्य पूरा गर्ने कुनै मनोवृत्ति वा योजना छैन। यो त परमेश्‍वरले मानवजातिलाई प्रतिज्ञा गर्नुभएका आशिष्‌हरूको लागि तिनीहरूले गर्न सक्‍ने केही कुरा लेनदेन गर्ने चाह मात्र हो। त्यसैले, हामीले अहिले कुरा गरिरहेका मानिसहरूले प्रायः आफ्नो भित्री संसार खोक्रो छ र आफ्नो हृदयको गहिराइमा आफूले भर पर्न सक्‍ने कुनै कुरा छैन भन्‍ने महसुस गर्छन्, तैपनि तिनीहरू सदाझैँ अघि बढ्दै जान्छन्, त्यस्ता मूल्यहरू चुकाउँदै र त्यस्ता कष्ट भोग्दै जान्छन्, र निरन्तर आफ्नो लडाइँ लड्दै र आफ्नो दौड दौडँदै जान्छन्। तिनीहरू केमा भर पर्छन्? तिनीहरूले पावलका भनाइहरूलाई पक्रन्छन् र ती भनाइले आफ्नो “विश्‍वास” मा टेवा दिन्छन् भनी आँखा चिम्लेर विश्‍वास गर्छन्। तिनीहरू इनाम र मुकुट पाउन आफ्नो महत्त्वाकाङ्क्षा र चाहनामा भर पर्छन्। तिनीहरू धेरै आशिष्‌ पाउन लेनदेन प्रयोग गर्ने आफ्नो सपनामा भर पर्छन्। तिनीहरू परमेश्‍वरको कामको बुझाइमा वा परमेश्‍वरको लागि आफूलाई खर्चिने क्रममा सत्यता पछ्याएर प्राप्त गरेको अनुभव र ज्ञानमा भर पर्दैनन्। तिनीहरू भर पर्ने कुरा त्यो हुँदै होइन।

हामीले भर्खरै सङ्गति गरेको कुरालाई हेर्दा के बुझ्न सकिन्छ भने सत्यता पछ्याउने मार्गमा धेरै व्यावहारिक चुनौतीहरूका साथै दुष्ट स्वभावका बन्धन र बाधाहरू, अनि निकै धेरै कठिनाइ र अवरोधहरू हुन्छन्, तर जबसम्म आफूमा साँचो विश्‍वास हुन्छ, तबसम्म परमेश्‍वरका वचनहरू र पवित्र आत्माको कामको मार्गदर्शनमा भर परेर सत्यता पछ्याउने मार्गमा पूर्ण रूपमा हिँड्न सकिन्छ भनेर विश्‍वास गर्नुपर्छ। यसको लागि पत्रुस एक दृष्टान्त हुन्। परमेश्‍वरमाथिको विश्‍वासमा, धेरै मानिसहरूले परमेश्‍वरको लागि काम गर्नेबारेमा मात्रै ध्यान दिन्छन्, तिनीहरू कष्ट भोगेको र मूल्य चुकाएकोमै सन्तुष्ट हुन्छन्। तर तिनीहरूले सत्यता खोजी गर्दै गर्दैनन्। फलस्वरूप, परमेश्‍वरमा विश्‍वास गरेको दश वर्ष, बीस वर्ष, तीस वर्ष भएर पनि, तिनीहरूमा परमेश्‍वरको कामबारे साँचो ज्ञानको कमी हुन्छ, र तिनीहरूले सत्यता वा परमेश्‍वरका वचनहरूसम्‍बन्धी अनुभव वा ज्ञानबारे केही बताउन सक्दैनन्। भेलाहरूमा, जब तिनीहरूले आफ्नो अनुभव गवाहीबारे केही बोल्‍ने प्रयास गर्छन्, तब तिनीहरूसँग बोल्‍ने कुरा केही हुँदैन; आफूले मुक्ति पाउँछु कि पाउँदिनँ भन्‍ने कुरा तिनीहरूको लागि पूर्णतया अज्ञात हुन्छ। यहाँ समस्या के हो त? सत्यता नपछ्याउने मानिसहरू यस्तै हुन्छन्। तिनीहरू विश्‍वासी बनेको जति नै वर्ष भए पनि, तिनीहरूले सत्यता बुझ्‍नसमेत सक्दैनन्, अभ्यास नै गर्ने त टाढाको कुरा हो। सत्यता स्विकार्दै नस्विकार्ने व्यक्तिले कसरी सत्यता वास्तविकतामा प्रवेश गर्न सक्छ? कतिपय मानिसहरूले यो समस्या देख्‍न सक्दैनन्। तिनीहरूले शब्‍द र सिद्धान्तहरू सुगारटाइ गर्नेहरूले यदि सत्यता अभ्यास गर्छन् भने, तिनीहरूले पनि सत्यता वास्तविकतामा प्रवेश गर्न सक्छन् भन्‍ने विश्‍वास गर्छन्। के यो सही हो त? शब्‍द र धर्मसिद्धान्तहरू सुगारटाइ गर्नेहरूले अन्तर्निहित रूपमा सत्यता बुझ्‍न सक्दैनन्—तब कसरी तिनीहरूले सत्यता अभ्यास गर्न सक्छन्? तिनीहरूले जे अभ्यास गर्छन् त्यसले सत्यता उल्‍लङ्घन नगरेको जस्तो देखिन्छ, र त्यो असल कार्य र असल व्यवहार हो जस्तो देखिन्छ, तर त्यस्तो असल कार्य र असल व्यवहारलाई कसरी सत्यता वास्तविकता भन्‍न सकिन्छ? सत्यता नबुझ्‍ने मानिसहरूले सत्यता वास्तविकता के हो सो जान्दैनन्; तिनीहरूले मानिसहरूको असल कार्य र असल व्यवहारलाई नै सत्यता अभ्यासको रूपमा लिन्छन्। यो मूर्खता हो, होइन र? धर्मका मानिसहरूको विचार र दृष्टिकोणभन्दा यो कसरी फरक भयो र? कसरी यस्ता विकृत बुझाइका समस्याहरू समाधान गर्न सकिन्छ? मानिसहरूले अरूलाई हेरेर तिनीहरूको वास्तविक रूप के हो भनेर बुझ्‍न सक्‍ने, र तिनीहरूसँग सत्यता वास्तविकता छ कि छैन भनेर भन्‍न सक्‍ने हुनको लागि सर्वप्रथम तिनीहरूले परमेश्‍वरका वचनहरूबाट उहाँका अभिप्रायहरू बुझ्‍नुपर्छ, अनि सत्यता बुझ्‍नु भनेको के हो, र सत्यता अभ्यास गर्नु भनेको के हो भन्‍ने कुरा जान्‍नुपर्छ। परमेश्‍वरको काम र मानिसको मुक्ति भनेकै मानिसहरूलाई सत्यता बुझाउन र अभ्यास गराउनको लागि हो; त्यसपछि मात्रै मानिसहरूले आफ्‍नो भ्रष्ट स्वभाव त्याग्‍न, सिद्धान्तअनुसार अभ्यास गर्न, र सत्यता वास्तविकतामा प्रवेश गर्न सक्छन्। यदि तँ सत्यता पछ्याउँदैनस्, अनि आफ्‍नै धारणा र कल्‍पनाहरूअनुसार परमेश्‍वरको लागि आफूलाई खर्चन, कष्ट भोग्‍न, र मूल्य चुकाउनमा मात्रै सन्तुष्ट हुन्छस् भने, के तैँले गर्ने सबै कुराले तेरो सत्यता अभ्यास र परमेश्‍वरप्रतिको समर्पण जनाउँछ? के यसले तैँले तेरो जीवन स्वभाव परिवर्तन गरेको छस् भन्‍ने प्रमाणित गर्छ? के यसले तँसँग परमेश्‍वरको साँचो ज्ञान छ भन्‍ने देखाउँछ? होइन। त्यसो भए, तैँले गर्ने सबै कुराले केलाई जनाउँछ? यसले केवल तेरो व्यक्तिगत झुकाव, बुझाइ, र कामनालाई जनाउँछ। यो केवल तँलाई गर्न मन लागेको र तैँले गर्न इच्‍छा गरेको कुरा हुन्छ; तैँले गर्ने हरेक कुराले तेरा आफ्‍नै चाहना, सङ्कल्प र आदर्श मात्र तृप्त पार्छ। अवश्य नै, यो सत्यता पछ्याउनु होइन। तेरो कुनै पनि कार्य वा व्यवहारले सत्यतासँग वा परमेश्‍वरका मापदण्डहरूसित कुनै सम्‍बन्ध राख्दैन। तेरो हरेक कार्य वा व्यवहार तेरो आफ्‍नै लागि हुन्छ; तैँले आफ्‍नै आदर्श, प्रतिष्ठा, र हैसियतका लागि काम, लडाइँ, र दौडधूप गरिरहेको हुन्छस्, र यो कुराले तँलाई पावलभन्दा कति पनि फरक बनाउँदैन, ती पावल जसले इनाम पाउन, मुकुट पहिरन, र स्वर्गको राज्यमा प्रवेश गर्नकै लागि मात्र जीवनभर परिश्रम र काम गरे—र यसले तँ पावलको मार्गमा हिँडिरहेको छस् भनेर प्रष्टै देखाउँछ। कोही भन्छन्, “म इच्छुक रूपमै परिश्रम र काम गर्छु। मैले परमेश्‍वरसँग सौदा गर्ने प्रयास गरेको छैनँ।” तैँले एक वा अर्को तरिकामा परमेश्‍वरसँग सौदा गर्ने प्रयास गरेको छस् कि छैनस्, तेरो मन वा मनोवृत्तिमा परमेश्‍वरसँग सौदा गर्ने स्पष्ट अभिप्राय छ कि छैन—तँसित यस्तो योजना वा उद्देश्य छ कि छैन, यसले कुनै फरक पर्दैन—तर तैँले तेरो परिश्रम र काम, कठिनाइ, र तैँले चुकाएका मूल्यहरूलाई स्वर्गको राज्यको इनाम र मुकुट पाउनका लागि लेनदेन गर्ने प्रयास गरिरहेको हुन्छस्। यस समस्याको सार के हो भने, तैँले परमेश्‍वरसँग मोलतोल गर्ने प्रयास गरिरहेको हुन्छस्—यति मात्र हो कि तँलाई आफूले त्यसो गर्दै छु भन्‍ने कुरा थाहा हुँदैन। चाहे जे होस्, जबसम्म व्यक्तिले आशिष्‌हरू प्राप्त गर्न कठिनाइ भोग्छ र मूल्य चुकाउँछ, तबसम्म उसको खोजीको सार पावलको जस्तै हुन्छ। कुन तरिकामा तिनीहरू उस्तै हुन्? तिनीहरू दुवैले परमेश्‍वरका आशिष्‌हरू र उहाँले मानवजातिलाई प्रतिज्ञा गर्नुभएका आशिष्‌हरूसित आफ्ना असल व्यवहारहरू—आफ्नो परिश्रम, आफूले भोगेका कठिनाइ, आफूले तिरेका मूल्यहरू, आदि इत्यादि—लेनदेन गर्ने प्रयास गर्छन्। के यी कुराहरू सारमा एउटै छैनन् र? (एउटै छन्।) ती सारमा एउटै छन्; कुनै वास्तविक भिन्‍नता छैन। यदि तँ पावलको मार्गमा हिँड्न चाहन्‍नस् बरु पत्रुसको मार्गमा हिँड्न चाहन्छस् भने, र परमेश्‍वरको अनुमोदन प्राप्त गर्न चाहन्छस् भने, तैँले कसरी अभ्यास गर्नुपर्छ? निस्सन्देह: नै तैँले सत्यता पछ्याउन सिक्‍नुपर्छ। तैँले सत्यता, साथै परमेश्‍वरको न्याय र सजाय अनि काटछाँट हुन स्विकार्न सक्‍नुपर्छ; तैँले आफूलाई चिन्‍न, अनि आफ्नो स्वभावमा परिवर्तन ल्याउन र परमेश्‍वरलाई प्रेम गर्ने अभ्यासको खोजी गर्न ध्यान केन्द्रित गर्नुपर्छ। सत्यता पछ्याउने मार्गमा हिँड्नु र पत्रुसको मार्गमा पाइला चाल्नु भनेको त्यही हो। पत्रुसको मार्गमा हिँड्नको लागि तैँले सबभन्दा पहिले परमेश्‍वर मानिसबाट के चाहनुहुन्छ र परमेश्‍वरले मानिसलाई कुन मार्ग देखाउनुभएको छ त्यो बुझ्नुपर्छ। तैँले सर्वनाश र विनाशतर्फ डोऱ्याउने मार्गदेखि मुक्तितर्फ डोऱ्याउने परमेश्‍वरमाथिको विश्‍वासको मार्गलाई छुट्याउन सक्‍नुपर्छ। तैँले आफू किन पावलको मार्गमा हिँड्न सकेँ भनेर साँचो मनन गर्नुपर्छ, र त्यो मार्गमा तँलाई हिँड्न लगाउने कुन स्वभाव हो भनेर निर्क्योल गर्नुपर्छ। तैँले तेरो भ्रष्ट स्वभावमा रहेका अहङ्कार, वा छलीपन वा दुष्टताजस्ता सबैभन्दा मुख्य र स्पष्ट देखिने कुराहरूलाई चिन्‍नुपर्छ। तैँले यी भ्रष्ट स्वभावहरूबाट सुरु गरेर मनन गर्, चिरफार गर् र आफूलाई चिन्। यदि तैँले आत्मज्ञान र आत्मघृणा हासिल गरिस् भने, तँलाई तेरा भ्रष्ट स्वभावहरू त्याग्‍न र सत्यता अभ्यास गर्न सजिलो हुनेछ। तसर्थ, विशेष गरी यो कसरी अभ्यास गर्नुपर्छ? अब अहङ्कारी स्वभावको उदाहरण प्रयोग गरेर यसबारे सङ्गति गरौँ। तेरो दैनिक जीवनमा बोल्दा, व्यवहार गर्दा र मामिलाहरू सम्हाल्दा, आफ्नो कर्तव्य निर्वाह गर्दा, अरूसँग सङ्गति गर्दा र अन्य यस्तै कुराहरू गर्दा, हातमा जुनै मामिला भए पनि, वा तँ जहाँ भए पनि, वा परिस्थिति जे भए पनि, तैँले आफूले कस्तो अहङ्कारी स्वभाव देखाएँ भनेर जाँच्न सधैँ ध्यान दिनुपर्छ। तैँले आफूलाई थाहा भएका र आफूले चिन्‍न सक्‍ने तेरा सबै प्रकटीकरण, सोच र विचारहरू, साथै तेरा अभिप्राय र उद्देश्यहरू उदाङ्गो पार्नुपर्छ—विशेष गरी, सधैँ उच्‍च स्थानबाट अरूलाई भाषण छाँट्न चाहनु; कसैको आज्ञा नमान्‍नु; आफूलाई अरूभन्दा श्रेष्ठ ठान्‍नु; अरूले भनेको कुरा जति नै सही भए पनि नस्विकार्नु; आफू गलत हुँदासमेत आफ्नो कुरा अरूलाई स्विकार्न र मान्‍न लगाउनु; निरन्तर अरूलाई नेतृत्व गर्ने झुकाव राख्‍नु; अगुवा र सेवकहरूले काटछाँट गर्दा तिनीहरूलाई झूटा भनी निन्दा गर्दै अटेर गर्नु वा सफाइ दिनु; सधैँ अरूको निन्दा गर्नु र आफूलाई उच्‍च पार्नु; अरू सबैभन्दा आफूलाई सधैँ श्रेष्ठ ठान्‍नु; सधैँ प्रसिद्ध र प्रतिष्ठित व्यक्ति बन्‍ने चाह गर्नु; सधैँ आफ्नो प्रदर्शन गर्न रुचाउनु ताकि अरूले तेरो उच्‍च आदर र पूजा गरून्…। तैँले यी भ्रष्टताका प्रकटीकरणहरूलाई मनन र चिरफार गर्ने अभ्यासमार्फत् तेरो अहङ्कारी स्वभाव कति नराम्रो रहेछ भनेर थाहा पाउन सक्छस्, अनि तैँले आफूलाई घृणा र तिरस्कार गर्न, र आफ्नो अहङ्कारी स्वभावलाई झन् धेरै घृणा गर्न सक्छस्। यो तरिकाले तँ आफूले सबै कुरामा अहङ्कारी स्वभाव देखाएको छु कि छुइनँ भनेर मनन गर्न इच्छुक हुनेछस्। यसको एक भाग, तैँले तेरो बोलीमा कस्तो अहङ्कारी र आत्मधर्मी स्वभाव देखाउँछस्—तैँले कस्तो घमण्डी, अहङ्कारी र समझहीन कुरा गर्छस्, त्यो कुरा मनन गर्नु हो। अर्को भागचाहिँ, तैँले आफ्नो धारणा, कल्पना, महत्त्वाकाङ्क्षा र चाहनाअनुसार कार्य गर्दा कस्तो हास्यस्पद र समझहीन काम गर्छस्, त्यो मनन गर्नु हो। यस्तो आत्मचिन्तनद्वारा मात्र आफूलाई बुझ्न सकिन्छ। तैँले आफूलाई साँचो अर्थमा बुझेपछि, परमेश्‍वरका वचनहरूमा इमानदार व्यक्ति बन्‍ने अभ्यासका मार्ग र सिद्धान्तहरू खोजी गर्नुपर्छ, र त्यसपछि परमेश्‍वरका वचनहरूमा देखाइएका मार्ग र सिद्धान्तहरूअनुसार अभ्यास, कर्तव्यपालन, र अरूसँग व्यवहार र अन्तरक्रिया गर्नुपर्छ। तैँले केही समय, सम्भवतः एक वा दुई महिना यसरी अभ्यास गरिसकेपछि, तँलाईं यसबारे तेरो हृदयमा प्रफुल्लता महसुस हुनेछ, अनि तैँले यसबाट केही प्राप्त गरिसकेको र सफलताको स्वाद चाखिसकेको हुनेछस्। तँलाई आफूसित इमानदार र समझदार व्यक्ति बन्‍ने मार्ग छ भन्‍ने महसुस हुनेछ, अनि तैँले मानसिक तवरमा अझ धेरै स्थिर महसुस गर्नेछस्। तैँले अझै सत्यताको विशेष गहन ज्ञानबारे बोल्न नसके पनि, यसबारे केही बोधात्मक ज्ञान, साथै अभ्यासको मार्ग पाइसकेको हुनेछस्। यसलाई शब्दमा स्पष्टसित व्यक्त गर्ने नसके पनि, तैँले अहङ्कारी स्वभावले मानिसहरूलाई कस्तो हानि गर्छ र कसरी तिनीहरूको मानवता बिगार्छ भन्‍नेबारे केही मात्रामा बुझिसकेको हुनेछस्। उदाहरणको लागि, अहङ्ककारी र अभिमानी मानिसहरू प्रायः घमण्डी र उद्दण्ड कुरा गर्छन्, र अरूलाई छक्याउन दुष्ट शब्दहरू बोल्छन्; तिनीहरू ठूलाठूला कुरा बोल्छन्, नारा फलाक्छन्, र जोरदार भाषण छाँट्छन्। के यी विभिन्‍न अहङ्कारी स्वभावका प्रकटीकरणहरू होइनन् र? के यी अहङ्कारी स्वभावहरू देखाउनु एकदमै समझहीन कुरा होइन र? यदि तैँले यस्ता अहङ्कारी स्वभावहरू देखाएर आफूले सामान्य मानव समझ गुमाएको छु, र अहङ्कारी स्वभावमा जिउनु भनेको मानवताअनुसार नभई दियाबलसताअनुसार जिउनु हो भनेर साँच्‍चै बुझ्न सकिस् भने, तैँले भ्रष्ट स्वभाव भनेकै शैतानी स्वभाव हो भनेर साँच्‍चै चिनिसकेको हुनेछस्, र तँ आफ्नो हृदयबाटै शैतान र भ्रष्ट स्वभावहरूलाई घृणा गर्न सक्षम बन्‍नेछस्। तैँले छ महिना वा एक वर्ष यस्तो अनुभव गरेर आफूलाई साँचो अर्थमा बुझ्न सक्‍नेछस्, र यदि तैँले फेरि अहङ्कारी स्वभाव देखाइस् भने, तँलाई त्यो तुरुन्तै थाहा हुनेछ, अनि तँ त्यसविरुद्ध विद्रोह गर्न र त्यसलाई त्याग्‍न सक्षम हुनेछस्। तँ परिवर्तन हुन थालिसकेको हुनेछस्, अनि क्रमिक रूपमा आफ्नो अहङ्कारी स्वभाव हटाउन र अरूसँग सामान्य तवरमा मेलमिलापमा रहन सक्षम बन्‍नेछस्। तँ इमानदारीपूर्वक र हृदयबाटै बोल्न सक्‍नेछस्; तैँले झूटो बोल्न वा अहङ्कारी कुरा गर्न छोड्नेछस्। के त्यसपछि तँमा इमानदार व्यक्तिको केही समझ र केही स्वरूप हुनेछैन र? तब के तैँले प्रवेश पाइसकेको हुनेछैनस् र? ठीक यति नै बेला तैँले केही कुरा प्राप्त गर्ने थाल्नेछस्। जब तैँले यसरी इमानदार बन्‍ने अभ्यास गर्छस्, तब जस्तोसुकै अहङ्कारी स्वभाव देखाए पनि, तँ सत्यता खोज्न र आत्मचिन्तन गर्न सक्षम बन्‍नेछस्, अनि यसरी केही समय इमानदार व्यक्ति बन्‍ने अनुभव गरेपछि, थाहै नपाई क्रमिक रूपमा तैँले इमानदार व्यक्ति बन्‍नेसम्बन्धी सत्यता र परमेश्‍वरका सान्दर्भिक वचनहरू बुझ्नेछस्। अनि जब तैँले तेरो अहङ्कारी स्वभाव विश्‍लेषण गर्न ती सत्यताहरू प्रयोग गर्छस्, तेरो हृदयले परमेश्‍वरका वचनहरूको अन्तर्दृष्टि र ज्योति पाउनेछ, र तेरो हृदय उज्यालिन थाल्नेछ। तैँले मानिसहरूमा अहङ्कारी स्वभाव पैदा गर्ने भ्रष्टता र यसले तिनीहरूलाई जिउन लगाउने कुरूपता स्पष्टसित देख्‍नेछस्, अनि मानिसहरूले अहङ्कारी स्वभाव देखाउँदा तिनीहरूले आफैलाई जुन भ्रष्ट स्थितिमा पाउँछन् ती हर भ्रष्ट स्थितिलाई तैँले चिन्‍न सक्‍नेछस्। थप चिरफारपछि, तैँले शैतानको कुरूपता झनै स्पष्टसित देख्‍नेछस्, र शैतानलाई झनै धेरै घृणा गर्नेछस्। यसरी तँलाई तेरो अहङ्कारी स्वभाव हटाउन सजिलो हुनेछ। जब तेरो ज्ञान यस हदमा पुग्छ, तैँले परमेश्‍वरका वचनहरूमा रहेका सान्दर्भिक सत्यता छर्लङ्गै बुझ्न सक्‍नेछस्, र तँलाई परमेश्‍वरले मानिसबाट चाहुनुभएका सबै कुरा सामान्य मानवता भएका मानिसहरूमा हुनुपर्छ र तिनीहरू तीअनुसार नै जिउनुपर्छ भनेर थाहा हुनेछ। त्यसरी, सत्यता अभ्यास गर्नु तँलाई गाह्रो लाग्‍न छोड्नेछ। बरु, तैँले सत्यता अभ्यास गर्नु भनेको पूर्णतया प्राकृतिक र जायज कुरा हो, र मानिस त्यसरी नै जिउनुपर्छ भनेर विश्‍वास गर्नेछस्। त्यो बेला, परमेश्‍वरका वचनहरू र तेरो सत्यता अभ्यास पूर्ण रूपले स्वस्फूर्त, सकारात्मक र सक्रिय हुनेछ, र त्यससँगै तैँले सत्यतालाई अझ धेरै प्रेम गर्नेछस्। तेरो हृदयमा धेरै सकारात्मक कुरा बढ्नेछन्, र परमेश्‍वरको साँचो ज्ञान क्रमिक रूपमा विकास हुनेछ। सच्‍चा रूपमा सत्यता बुझ्नु भनेको त्यही हो। तँमा सबै मामिलाबारे सही दृष्टि र दृष्टिकोण हुनेछ, अनि यो साँचो ज्ञान र यी सही दृष्टिकोणहरूले तेरो हृदयमा बिस्तारै जरा गाड्नेछन्। सत्यता वास्तविकतामा प्रवेश गर्नु भनेको त्यही हो—यो कसैले तँलाई वञ्‍चित गर्न र तँबाट खोस्‍न नसक्‍ने कुरा हो। तैँले अलिअलि गर्दै यी सकारात्मक कुराहरू एकत्र गरिसकेपछि, हृदयभित्र एकदमै भरपुर भएको महसुस गर्नेछस्। तैँले परमेश्‍वरमा विश्‍वास गर्नुको कुनै अर्थ छैन भनेर महसुस गर्न छोड्नेछस्, र तेरो हृदयको रित्तोपन हट्नेछ। जब तैँले सत्यता बुझ्नु कति राम्रो कुरा रहेछ भनी महसुस गरेको, र मानव जीवनको ज्योति देखेको हुन्छस्, तब तँमा साँचो विश्‍वास पलाउनेछ। अनि जब तँसँग परमेश्‍वरको काम अनुभव गर्ने विश्‍वास हुन्छ, र जब तैँले सत्यता पछ्याउनु र मुक्ति प्राप्त गर्नु कति वास्तविक र व्यावहारिक रहेछ भनेर देख्छस्, तब सकारात्मक र सक्रिय रूपमा तैँले परमेश्‍वरका वचनहरू अभ्यास र अनुभव गर्नेछस्। तैँले तेरो साँचो अनुभव र ज्ञानबारे सङ्गति गर्नेछस्, र यसरी परमेश्‍वरको गवाही दिनेछस् र अझ धेरै मानिसहरूलाई परमेश्‍वरका वचनहरूको शक्ति र सत्यताले मानिसलाई पुऱ्याउने लाभहरू जान्‍न मदत गर्नेछस्। त्यसपछि तैँले सत्यता अभ्यास गर्न र आफ्नो कर्तव्य राम्ररी पूरा गर्न अझ धेरै विश्‍वास प्राप्त गर्नेछस्—र त्यसरी तँ परमेश्‍वरमा साँचो रूपले समर्पित भएको हुनेछस्। जब तँ आफ्नो साँचो अनुभावात्मक गवाहीबारे बोल्छस्, तब तेरो हृदय झनै उज्यालो हुनेछ। तँलाई आफूमा सत्यता अभ्यास गर्ने धेरै मार्ग छ भन्‍ने लाग्‍नेछ, र साथमा तैँले आफूमा कैयौँ कमीहरू रहेछन्, आफूले अभ्यास गर्नुपर्ने सत्यता कैयौँ रहेछन् भनेर थाहा पाउनेछस्। यस्तो अनुभावात्मक गवाहीले अरूलाई लाभ पुऱ्याउने वा सुधार गर्ने मात्र होइन—तँलाई पनि आफूले सत्यता पछ्याउने कार्यबाट केही कुरा पाएको, वास्तवमै परमेश्‍वरका आशिष्‌हरू प्राप्त गरेको महसुस हुनेछ। जब व्यक्तिले आफू परमेश्‍वरको गवाही दिन सक्‍ने नहुञ्‍जेलसम्‍मै यसरी परमेश्‍वरको काम अनुभव गर्छ, यसबाट अझ धेरै मानिसहरूलाई आफ्ना भ्रष्ट स्वभावहरू चिन्‍न र ती स्वभावहरूको बन्धन, बाधा, र कष्ट पन्छाउन र शैतानको शक्तिदेखि निस्कन सक्षम हुन मदत मिल्ने मात्र होइन—यसले त्यो व्यक्तिलाई सत्यता पछ्याउने र सिद्ध पारिने मार्गमा हिँड्न झन्झन् धेरै विश्‍वास पनि दिन सक्छ। के यस्तो अनुभव साँचो गवाही बन्दैन र? साँचो गवाही भनेकै त्यही हो। के परमेश्‍वरको यस्तो गवाही दिन सक्‍ने व्यक्तिलाई उहाँमा विश्‍वास गर्नु पट्यारलाग्दो, वा अर्थहीन, वा खोक्रो लाग्छ? अवश्य लाग्दैन। जब व्यक्तिले परमेश्‍वरको गवाही दिन सक्छ र जब ऊसँग परमेश्‍वरबारे साँचो ज्ञान हुन्छ, उसको हृदय शान्ति र आनन्दले भरिन्छ, र उसले आफू भरपुर र एकदमै स्थिर बनेको महसुस गर्छ। जब व्यक्ति यस्तो अवस्था र क्षेत्रमा जिउँछ, उसले आफूलाई कष्ट भोग्‍न, मूल्य चुकाउन, र संयम रहन बाध्य नपार्नु स्वभाविकै हो। उसले आफ्नो देहलाई अनुशासनमा राख्‍न र देहविरुद्ध विद्रोह गर्न आफूलाई बाध्य पार्दैन। उसले धेरै रूपमा गर्ने भनेको सकारात्मक तवरमा आफ्ना भ्रष्ट स्वभावहरूबारे ज्ञान लिनु हो। उसले परमेश्‍वरको स्वभाव, र परमेश्‍वरसँग जे छ र उहाँ जे हुनुहुन्छ सोसम्बन्धी ज्ञान पछ्याउने र परमेश्‍वरमा समर्पित हुन र उहाँलाई सन्तुष्ट पार्न के गर्नुपर्छ भनेर पनि बुझ्नेछ। त्यसरी उसले परमेश्‍वरका वचनहरूमाझ उहाँका अभिप्रायहरू बुझ्नेछ, र आफूभित्रको क्षणिक भावनामा बग्‍नुको सट्टा सत्यताका सिद्धान्तहरू खोज्नेछ। उदाहरणको लागि, परिस्थिति आइपर्दा संयम रहन नसक्‍नु, आवेगमा आउनु, खराब मुडमा हुनु, त्यही दिन फेरि रिसाउनु, त्यही दिन फेरि कुनै काम नराम्ररी वा सोचेभन्दा कम गुणस्तरमा गर्नु, वा अन्य कुनै त्यस्तै महत्त्वहीन कार्य गर्नु, आदि इत्यादि। यी कुराहरूले तेरो सत्यता अभ्यासमा बाधा दिँदैनन् भने, तीबारे चिन्ता गर्नु पर्दैन। तैँले आफ्ना भ्रष्ट स्वभावहरू हटाउन र परमेश्‍वरलाई सन्तुष्ट पार्ने तरिकामा र उहाँका अभिप्रायहरूअनुसार अभ्यास गर्न ध्यान लगाइराख्‍नुपर्छ। यसरी सत्यता अभ्यास गर्, अनि तैँले छिटो जीवन प्रगति हासिल गर्नेछस्, र त्यसपछि तँ सत्यता पछ्याउने मार्गमा लागिसकेको र सिद्ध पारिइसकेको हुनेछस्। अबउप्रान्त तेरो हृदय खोक्रो हुनेछैन; तँसित परमेश्‍वरप्रति साँचो विश्‍वास हुनेछ, र तैँले परमेश्‍वरका वचनहरू र सत्यताप्रति पहिलेभन्दा झनै रुचि र झनै कदर देखाउनेछस्। तैँले झन्झन् धेरै परमेश्‍वरका अभिप्रायहरू र मापदण्डहरू बुझ्नेछस्। व्यक्ति यो तहमा पुगेपछि, ऊ पूर्णतया परमेश्‍वरका वचनहरू र सत्यता वास्तविकतामा प्रवेश गरिसकेको हुन्छ।

अहिले धेरै मानिसहरूले अभ्यास र प्रवेश गरिरहेको कुरा सत्यता वास्तविकता होइन्, तिनीहरू बस एक प्रकारको अवस्थामा प्रवेश गरिरहेका छन्, जसमा तिनीहरू बाहिरी असल व्यवहार प्रदर्शन गर्छन्, र मूल्य चुकाउन इच्छुक हुन्छन्, अनि कष्ट भोग्‍न र सबै कुरा अर्पित गर्न तयार हुन्छन्। तर तिनीहरूको हृदयको गहिराइ खोक्रो नै रहन्छ, र तिनीहरूसँग भित्री संसारमा आफैलाई साथ दिने केही हुँदैन। किन तिनीहरूसँग साथ दिने केही पनि हुँदैन? किनभने तिनीहरूलाई कुनै कुरा आइपर्दा, तिनीहरूमा मार्गको कमी हुन्छ; तिनीहरू कामनापूर्ण सोचमा भर पर्छन्, र तिनीहरूमा सत्यता अभ्यासका सिद्धान्तहरू हुँदैनन्। आफूमा भ्रष्ट स्वभावहरू प्रकट हुँदा, तिनीहरूले आत्मसंयम मात्र अभ्यास गर्न सक्छन्, त्यो समाधान गर्न तिनीहरू सत्यता खोज्न सक्दैनन्। भाग्यवश, तिनीहरूको वृद्ध देहमा नैसर्गिक क्षमता हुन्छ: यसले कष्ट भोग्‍न सक्छ। गैरविश्‍वासीहरूमाझ एउटा भनाइ छ, “सहन नसकिने कुनै कष्ट छैन, बस आशिष्‌चाहिँ प्राप्त गर्न सकिँदैन।” मानिसको देहमा जन्मजात, नैसर्गिक क्षमता हुन्छ: यसले एकदमै धेरै आशिष् प्राप्त गर्न सक्दैन, तर यो जुनसुकै कष्ट भोग्‍न र संयमता अपनाउन सक्षम छ। के यो असल कुरा हो? के यो सबलता वा दुर्बलता हो, कि कमी हो? के तिनीहरूको त्यो भनाइ सत्यता हो? (होइन।) त्यो सत्यता होइन, अनि यदि कुनै कुरा सत्यता होइन भने, त्यो निरर्थक कुरा हो। त्यो भनाइ केवल खोक्रा शब्दहरू हुन्, त्यसले तेरो कुनै समस्या समाधान गर्न सक्दैन, न त तेरो कुनै व्यावहारिक कठिनाइहरू नै सुल्झाउन सक्छ। ठ्याक्‍कैसँग भन्‍नुपर्दा, यसले तेरा भ्रष्ट स्वभावहरू हटाउन सक्दैन। तसर्थ, त्यो भनाइ बोल्‍नुको कुनै अर्थ छैन। तँमा यसबारे केही ज्ञान होला, तँ यसबारे सचेत होलास्, र तैँले यसलाई गहन रूपमा अनुभव गरेको होलास्, तैपनि यसको कुनै अर्थ छैन। गैरविश्‍वासीहरूसित अरू भनाइहरू पनि छन्, जस्तै “मलाई मर्न डर लाग्दैन, त्यसैले जिउन किन डराउनु?” र “रात त परिसक्यो, दिन हुन कति बेर नै लाग्छ र?” के यी भनाइहरू निकै सानदार छैनन् र? ती निकै प्रेरणादायी र दार्शनिक छैनन् र? गैरविश्‍वासीहरूले यी भनाइलाई “आत्माको अचूक औषधी” भन्छन्। के तिमीहरूलाई यस्ता भनाइहरू मन पर्छ? (मन पर्दैन।) किन मन पर्दैन? कतिपयले भन्लान्, “बस, हामीलाई ती मन पर्दैन। ती गैरविश्‍वासीहरूका भनाइ हुन्; हामीलाई त परमेश्‍वरका वचनहरू मन पर्छ।” त्यसो भए, तँलाई परमेश्‍वरका वचनहरूको कुन भाग मन पर्छ? तँ कुनचाहिँ वाक्यांशलाई सत्यता मान्छस्? तैँले कुन वाक्यांश अनुभव, अभ्यास र प्राप्त गरेको छस्, र कुन वाक्यांशमा प्रवेश गरेको छस्? गैरविश्‍वासीहरूका ती भनाइलाई मन नपराउनु मात्रको कुनै अर्थ छैन; तँलाई ती मन नपरे पनि तैँले तिनको सार स्पष्टसित चिन्‍न सकेको छैनस्। के यी भनाइहरू सही हुन् त? (होइनन्।) चाहे सही हुन् वा गलत, गैरविश्‍वासीहरूका ती भनाइहरूको सत्यतासँग कुनै सम्बन्ध छैन। मानिसहरूले ती भनाइलाई असल र सही ठाने पनि, ती सत्यताअनुरूप छैनन्, र ती सत्यताको स्तरमा पुग्‍न सक्दैनन्। ती सबैले सत्यताको उल्लङ्घन गर्छन् र ती सत्यताका शत्रु हुन्। गैरविश्‍वासीहरू सत्यता स्विकार्दैनन्, त्यसैले के सही र के गलत हो भनेर तिनीहरूसँग बहस गर्नु आवश्यक छैन। हामीले तिनीहरूका भनाइलाई भ्रामक बकबास ठान्‍ने, र त्योभन्दा बढी केही नगरे हुन्छ। “बकबास” भनेको के हो? यसको अर्थ, ती भनाइहरू मानिसहरूको लागि, तिनीहरूको जीवनको लागि, तिनीहरू हिँड्ने मार्गको लागि, वा तिनीहरूको मुक्तिको लागि पटक्‍कै शिक्षाप्रद वा मूल्यवान् छैनन् भन्‍ने हो। यस्ता सबै भनाइ बकबास हुन्; यसलाई खोक्रो शब्द पनि भन्‍न सकिन्छ। मान्छेको जीवन र मृत्यु वा तिनीहरू हिँड्ने मार्गसित यसको कुनै सम्बन्ध छैन, र यो सकारात्मक प्रयोजन नै नभएको निरर्थक कुरा हो। मानिसहरू यस्तो वाक्यांश सुन्छन् र सदाझैँ जीवन जिउँछन्; यस्तो वाक्यांशले कुनै तथ्य परिवर्तन गर्नेछैन, किनकि यो सत्यता होइन। सत्यताले मात्र मानिसलाई सुधार गर्छ; यसको मूल्य अपार छ। किन म यसो भन्छु? किनभने सत्यताले मानिसहरूको नियति, तिनीहरूको सोच तथा दृष्टिकोण, र तिनीहरूको भित्री संसार बदल्न सक्छ। सबैभन्दा महत्त्वपूर्ण कुरा, सत्यताले मान्छेका भ्रष्ट स्वभावहरू हटाउन सक्छ; यसले व्यक्तिका गुणहरू परिवर्तन गर्न सक्छ, उसका शैतानी गुणहरूलाई सत्यताका गुणहरूमा परिणत गर्न सक्छ—यसले भ्रष्ट स्वभावअनुसार जिउने व्यक्तिलाई सत्यता र परमेश्‍वरका वचनहरूअनुसार जिउने व्यक्तिमा परिणत गर्न सक्छ। जब व्यक्तिले परमेश्‍वरका वचनहरूको आधारमा सत्यता वास्तविकताको जीवन जिउँछ, तब के त्यसरी उसको जीवन परिवर्तन हुँदैन र? जब व्यक्तिको जीवन परिवर्तन हुन्छ, यसको अर्थ उसको सोच र दृष्टिकोण परिवर्तन भएको हुन्छ; यसको अर्थ मानिस र विभिन्‍न कुराहरूप्रतिको उसको दृष्टिकोण, मनोवृत्ति र विचार परिवर्तन भएको हुन्छ; यसको अर्थ विभिन्‍न घटना र वस्तुहरूप्रतिको उसको अडान र दृष्टिकोण पहिलाको भन्दा फरक भएको हुन्छ। गैरविश्‍वासीहरूका ती सबै भनाइ खोक्रो शब्द र बकबासहरू हुन्। ती कुराहरूले कुनै समस्या समाधान गर्न सक्दैनन्। मैले भर्खरै उल्लेख गरेको भनाइ—“सहन नसकिने कुनै कष्ट छैन, बस आशिष्‌चाहिँ प्राप्त गर्न सकिँदैन”—के यो निरर्थक र खोक्रो शब्द होइन र? (हो नि।) तँ कष्ट भोग्‍न सक्छस्—त के भो? तँ सत्यता प्राप्त गर्न त कष्ट भोग्दैनस्; तँ प्रतिष्ठा र हैसियतमा रमाउन कष्ट भोग्छस्। तेरो कष्ट भोगाइको कुनै मूल्य वा महत्त्व छैन। यी तथ्यहरूलाई हेर्: तैँले यत्तिका कष्ट भोगेको छस् र यति ठूलो मूल्य चुकाएको छस्, तैपनि तँ अझै आफूलाई चिन्दैनस्, र तैँले तेरो भ्रष्ट स्वभावबाट पैदा हुने सोचविचारसमेत राम्ररी बुझ्दैनस्, न त ती समाधान गर्न नै सक्छस्। अनि, के तँलाई जीवन प्रवेश प्राप्त गर्न सक्छु जस्तो लाग्छ? के तेरो कष्ट भोगाइको कुनै मूल्य छ? यसको कुनै मूल्य छैन। कतिपय मानिसको कष्ट भोगाइको मूल्य हुन्छ। उदाहरणको लागि, मानिसहरूले सत्यता प्राप्त गर्न भोग्‍ने कष्टको मूल्य हुन्छ: जब व्यक्तिले सत्यता प्राप्त गरिसकेको हुन्छ, उसले अरूलाई सुधार्न र भरणपोषण गर्न सक्छ। धेरै मानिसले सुसमाचार सुनाउन कष्ट भोग्छन् र मूल्य चुकाउँछन्, र यसरी मण्डली र परमेश्‍वरको घरको काम फैलाउन, अनि स्वर्गको राज्यको सुसमाचार सुनाउन मदत पुर्‍याउँछन्। यसबाट हामी के देख्‍न सक्छौँ भने, सत्यता प्राप्त गर्न र परमेश्‍वरलाई सन्तुष्ट पार्न कष्ट भोग्‍ने र मूल्य चुकाउने व्यक्तिले यसबाट केही न केही प्राप्त गर्नेछ। यी मानिसहरूले परमेशवरको अनुमोदन पाउनेछन्। तर कतिपय मानिसहरू सत्यता पछ्याउँदैनन्, र तिनीहरूले परमेश्‍वरको खातिर आफूलाई अर्पित गरे पनि, कष्ट भोगे पनि, र उहाँबाट दया पाए पनि, त्यो दया परमेश्‍वरको निगाह र सहनशीलता अनि उहाँले मानिसलाई दिनुहुने कृपा र अनुग्रहको प्रतिबिम्बबाहेक अरू केही होइन। कस्तो अनुग्रह? केही भौतिक आशिष्‌—त्योबाहेक अरू केही होइन। के तैँले चाहेको त्यही हो? के तैँले परमेश्‍वरमा विश्‍वास गर्नुको अन्तिम उद्देश्य त्यही हो? मलाई लाग्छ, होइन। के तैँले परमेश्‍वरलाई विश्‍वास गरेको दिनदेखि नै उहाँको दया, सुरक्षा र उहाँले दिनुहुने केही भैतिक आशिष्‌ मात्र चाहेको छस्? के तैँले चाहेका कुराहरू तिनै हुन्? के तँ तेरो विश्‍वासमा ती कुरा नै पछ्याउँछस्? (होइन।) के ती कुराले तेरो मुक्तिको समस्या हल गर्न सक्छन्? (सक्दैनन्।) तिमीहरूले निकै स्पष्ट रूपमा सोच्‍न थाल्यौ जस्तो देखिन्छ। तिमीहरूले कुन कुरा अत्यावश्यक र कुन कुरा महत्त्वपूर्ण छ भनेर बुझेका छौ। तिमीहरू अब अन्योलमा छैनौ। तिमीहरूलाई कुन कुरा गहकिलो छ र कुन छैन भन्‍ने थाहा भइसकेको छ। तर तिमीहरू सत्यता पछ्याउने मार्गमा हिँड्न सक्छौ कि सक्दैनौ भनेरचाहिँ हेर्न बाँकी नै छ।

परमेश्‍वरमा विश्‍वास गर्नु भनेको अनुग्रह वा परमेश्‍वरको सहन र निगाह प्राप्त गर्नु होइन। त्यसो भए, यो के हो त? यो मुक्ति पाउने कुरा हो। अनि मुक्तिको निसान के हो? परमेश्‍वरले तोक्‍नुभएका मापदण्डहरू के-के हुन्? मुक्ति पाउन के चाहिन्छ? आफ्नो भ्रष्ट स्वभाव हटाउनुपर्छ। यो मामिलाको मुख्य कुरा यही हो। त्यसैले, अन्त्यमा सबै कुरा भनिएपछि र गरिएपछि, तैँले जति नै कष्ट भोगेको भए पनि वा जति नै ठूलो मूल्य चुकाएको भए पनि, वा आफूलाई जति नै साँचो विश्‍वासी भएको घोषणा गरे पनि—यदि अन्त्यमा तेरो भ्रष्ट स्वभाव हटाइएकै छैन भने, यसको अर्थ तँ सत्यता पछ्याउने व्यक्ति होइनस्। यो पनि भन्‍न सकिन्छ कि तैँले सत्यता नपछ्याउने भएकोले तेरो भ्रष्ट स्वभाव नहटेको हो। यसको अर्थ तँ मुक्तिको मार्गमा हिँडेकै छैनस्; यसको अर्थ परमेश्‍वरले मानिसलाई मुक्ति दिन भन्‍नुहुने र गर्नुहुने सबै कुराले तँमा केही पनि हासिल गरेको छैन, यसले तँलाई गवाही दिन डोऱ्याएकै छैन, र यसले तँमा फल फलाएकै छैन। परमेश्‍वरले यसो भन्‍नुहुनेछ, “तैँले कष्ट भोगेको र मूल्य चुकाएको हुनाले, मैले तँलाई अनुग्रह, आशिष्, हेरचाह र सुरक्षा दिएको छु, जसको लागि तँ यो जीवन र यो संसारमा हकदार छस्। तर मुक्तिपछि मानिस जुन कुराको हकदार हुन्छ त्यो कुरामा तेरो कुनै भागीदारी छैन। त्यस्तो किन हो? किनभने तँ यो जीवन र यो संसारमा जुन कुराको हकदार छस् त्यो तँलाई मैले दिइसकेको छु; मुक्तिपछि मानिस जुन कुराको हकदार हुन्छ त्यो सन्दर्भमा भन्‍नुपर्दा, तेरो लागि केही पनि छैन, किनभने तँ सत्यता पछ्याउने मार्गमा हिँडिनस्।” तँ मुक्ति पाउनेहरूमध्येको एक होइनस्, तँ सृष्टि गरिएको साँचो प्राणी भएको छैनस्, र परमेश्‍वर तँलाई चाहनुहुन्‍न। परमेश्‍वर त्यस्ता मानिसहरूलाई चाहनुहुन्‍न जो उहाँका लागि केवल काम गर्छन्, समय खर्चन्छन्, कष्ट भोग्छन्, र मूल्य चुकाउँछन्, जो साँचो अर्थमा अलिअलि विश्‍वास गर्छन् र जसमा अलिअलि विश्‍वास हुन्छ, तर त्योभन्दा बढी केही हुँदैन। यस्ता मानिसहरू उहाँका विश्‍वासीहरूका समहूहरूभित्र जहीँतहीँ पाइन्छन्। अर्को शब्दमा भन्दा, परमेश्‍वरको निम्ति काम गर्ने र श्रम गर्ने यस्ताहरू अत्यन्तै धेरै छन्, गन्‍नै नसकिने गरी असंख्य छन्। यदि तिनीहरू परमेश्‍वरले पूर्वनिर्धारित र छनौट गर्नुभएका र परमेश्‍वरले उहाँको घरमा फर्काएर ल्याउनुभएका व्यक्तिहरू हुन् भने, तिनीहरूमध्ये कोही पनि उहाँको लागि काम गर्न र श्रम गर्न अनिच्छुक हुनेछैन। त्यस्तो किन हो? किनभने त्यस्तो गर्नु एकदमै सजिलो छ। यही कारण कैयौँ मानिसहरूले परमेश्‍वरका निम्ति श्रम गर्छन् र परिश्रम गर्छन्। पावलले जस्तै, ख्रीष्टिविरोधी र दुष्ट मानिसहरूले पनि त्यस्तो गर्न सक्छन्। के पावलजस्ता मानिसहरू कैयौँ छैनन् र? (छन्।) यदि तैँले मण्डलीमा गएर “जबसम्म तँपाई परमेश्‍वरको खातिर समय खर्चन, कष्ट भोग्‍न र मूल्य चुकाउन इच्छुक हुनहुन्छ, तबसम्म तपाईंले धार्मिकताको मुकुट पाउनुहुनेछ” भन्दै प्रचार गरिस् भने, के तँलाई तेरो आह्वान धेरै मानिसले सुन्‍नेछन् भन्‍ने लाग्छ? धेरैले सुन्‍नेछन्। तर अफसोस, अन्त्यमा यिनीहरू परमेश्‍वरले मुक्ति दिनुहुने वा मुक्ति पाउन सक्‍ने मानिसहरू हुँदैनन्। यस्ता मानिसहरू श्रम गर्ने चरणमै अल्झिरहन्छन्; तिनीहरू परमेश्‍वरका लागि श्रम गर्न मात्र इच्छुक हुन्छन्। अर्को शब्दमा भन्दा, यी मानिसहरू आफ्नो परिश्रमलाई परमेश्‍वरबाट सौभाग्य, अनुग्रह र आशिष् पाउनको लागि सौदा गर्न मात्र इच्छुक हुन्छन्। तिनीहरूले आफू जीवित रहिरहने तरिका वा आफ्नो जीवनशैली, वा जीवित रहिरहनको लागि आफू भर पर्दै आएको जग परिवर्तन गर्न चाहँदैनन्; तिनीहरू आफ्नो भ्रष्ट स्वभाव बदल्न वा मुक्तिको खातिर सत्यता पछ्याउनको लागि परमेश्‍वरको न्याय र सजाय स्विकार्न चाहँदैनन्। स्वभाविक रूपमै यो पनि भन्‍न सकिन्छ कि यी मानिसहरू कष्ट भोग्‍न र मूल्य चुकाउन मात्र इच्छुक हुन्छन्, र यिनीहरू आफूसँग भएका सबै कुरा त्याग्‍न र अर्पण गर्न मात्र इच्छुक हुन्छन्, अनि यिनीहरूले जति नै मूल्य परे पनि सकेजति सबै समर्पण गर्छन्, र यिनीहरू सम्भव भएसम्म हरतरिकामा परिश्रम गर्न इच्छुक हुन्छन्—तैपनि तैँले तिनीहरूलाई आफूलाई चिन्‍नू, सत्यता स्विकार्नू, आफ्नो भ्रष्टता हटाउनू, देहविरुद्ध विद्रोह गर्नू, सत्यता अभ्यास गर्नू, र निनवेवासीले गरेजस्तो आफ्नो दुष्टता त्यागेर परमेश्‍वरतर्फ फर्कनू, अनि उहाँका वचनहरूप्रति ध्यान दिनू र उहाँका वचनहरूअनुसार जिउनू भनिस् भने, तिनीहरूलाई त्यो अत्यन्तै गाह्रो लाग्‍नेछ। के त्यसै होइन र? (हो।) के यो निकै समस्याजनक छैन र? परमेश्‍वरले अत्यन्तै धेरै काम गर्नुभएको छ र अत्यन्तै धेरै वचन व्यक्त गर्नुभएको छ, त्यसो भए किन मानिसहरूलाई सत्यता पछ्याउन यति कठिन लाग्छ? किन तिनीहरू सधैँ यसप्रति उदासीन रहन्छन्? तिनीहरूले वर्षौँ प्रवचनहरू सुनेपछि पनि परिवर्तन हुने अभिप्राय राख्दैनन्। तिनीहरूले परमेश्‍वरसामु हृदयबाटै कहिल्यै सच्‍चा पश्‍चात्ताप गरेका छैनन्, न त आफूमा भ्रष्ट स्वभावहरू छन् भनेर कहिल्यै साँचो रूपमा मानेका वा स्विकारेका नै छन्। विभिन्‍न कुराहरूप्रतिको आफ्नो दृष्टिकोण र कार्य दुवैमा तिनीहरूले कहिल्यै आफ्नो दृष्टिकोण त्याग्‍ने र सत्यता खोजी गर्ने काम गरेका छैनन्; तिनीहरू हरेक मामिलालाई आफ्नो दृष्टिकोण बदलेर परमेश्‍वरसामु पश्‍चात्ताप गर्ने मनोवृत्तिले लिँदैनन्। तसर्थ, यहाँ धेरै मानिस यस्ता छन् जसले निकै धेरै अनुभव र निकै धेरै काम गरेका छन्, जो निकै धेरै समयदेखि आफ्नो कर्तव्यमा रहेका छन्, तर अझै पनि तिनीहरूले कुनै गवाही सिर्जना गर्न सक्दैनन्। तिनीहरूमा अझै पनि परमेश्‍वरका वचनहरूको कुनै ज्ञान वा अनुभव छैन, अनि परमेश्‍वरका वचनहरूबारे आफ्नो अनुभव र ज्ञानबारे कुरा गर्दा तिनीहरू एकदमै लज्‍जित र निरीह हुन्छन्, र तिनीहरू अत्यन्तै अयोग्य देखिन्छन्। यसको कारण के हो भने तिनीहरूसँग या त सत्यताको ज्ञान हुँदैन या त तिनीहरू यसप्रति अनिइच्छुक हुन्छन्। अर्कोतर्फ, परिश्रम गर्नु एकदमै सरल, एकदमै सजिलो हुन्छ। त्यसैले त परमेश्‍वरका लागि श्रम गर्न हरेक व्यक्ति इच्छुक हुन्छ, तर तिनीहरू कसैले पनि सत्यता पछ्याउने विकल्प रोज्दैन।

सत्यता पछ्याउनुको परिभाषा

अब त्यसो भनिसकिएपछि, सत्यता पछ्याउनु भनेको ठ्याक्‍कै के हो त? हामीले धेरै बताइसकेका छौँ; के हामीले सत्यता पछ्याउनु भनेको के हो भनेर परिभाषित गर्नुपर्दैन? के तिमीहरू यसलाई परिभाषित गर्न सक्छौ? यो परिभाषा एकदमै सरल हुनुपर्छ, होइन त? के तिमीहरूले यी वचनहरू मनन, चिन्तन र सोचविचार गर्दैमा यो तिमीहरूमा आइहाल्छ? कतिपयले यसो भन्लान्, “सत्यता पछ्याउनु भनेको ठूलो विषय हो। यसलाई एक-दुई वाक्यमा स्पष्टसित व्यक्त गर्न सकिँदैन। यसबारे के भन्‍ने मलाई थाहा छैन। कस्ता शब्दहरूले यसलाई व्याख्या गर्न सक्छन्? सत्यता पछ्याउनु ठूलो कुरा हो, र ठूल्ठूला शब्दहरूबाहेक कुनै पनि कुराले यसलाई उचित रूपमा व्याख्या र परिभाषित गर्न सक्दैन—सबैलाई साँच्‍चि नै प्रभावित पार्ने एकमात्र तरिका त्यही हो!” के तिमीहरू त्यस्तै हुनुपर्छ भन्‍ने सोच्छौ? (होइन।) त्यसो भए, सत्यता पछ्याउनुलाई दैनिक बोलचालको भाषामा परिभाषित गर। (सत्यता पछ्याउनु भनेको हाम्रो भ्रष्ट स्वभाव हटाउन सत्यता प्रयोग गर्नु हो।) के त्यसलाई परिभाषा मान्‍न सकिन्छ? के तिमीहरू यसबाट निष्कर्ष निकाल्दै छौ? के सत्यता पछ्याउनुलाई परिभाषित गर्नु सजिलो छ? यसलाई परिभाषित गर्नु सजिलो काम होइन; यसबारे चिन्तनमनन गर्न केही प्रयत्‍न लगाउनुपर्छ। सत्यता पछ्याउनु भनेको के हो? अब यसलाई परिभाषित गर्ने प्रयास गरौँ, हुन्‍छ? सर्वोत्कृष्ट मानव भाषा त्यो हो जुन सरल, बोलचालको र वास्तविक हुन्छ। हामी बिरानो भाषा वा ठूल्ठूला शब्दमा बोल्नेछैनौँ। हामी सरर्र रूपमा, बोलचाल गर्न र बुझ्न सजिलो हुने गरी सामान्य मानिसहरूको दैनिक भाषा बोल्नेछौँ ताकि हामीले भनेका कुरा मानिसहरूले तुरन्तै बुझ्न सकून्। ससाना बच्‍चाहरू, वा अति सामान्य व्यक्ति वा बुझ्न नसक्‍ने मानसिक तवरमा कमजोरहरूबाहेक, सामान्य तवरमा सोच्न सक्‍ने कुनै पनि वयस्कले हामीले बोलेको भाषा सुन्‍नेबित्तिकै बुझ्न सक्‍नेछ। बोलचालको भाषा भनेको त्यही हो; दैनिक रूपमा बोलिने भाषा भनेको त्यही हो। त्यसो भए, सत्यता पछ्याउनु भनेको के हो त? पूर्णतया परमेश्‍वरका वचनहरूको आधारमा, परमेश्‍वरका वचनहरूअनुसार, र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु—सत्यता पछ्याउनु भनेकै त्यही हो। सत्यता पछ्याउनुको सही परिभाषा यही हो। प्रश्‍न: सत्यता पछ्याउनु भनेको के हो? उत्तर: पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु। सत्यता पछ्याउनुको परिभाषा त्यही हो। सरल छ, छैन त? तिमीहरूमध्ये कतिपयले भनौला, “तपाईंले यत्तिका समय सत्यता पछ्याउनु भनेको के हो भनेर सङ्गति गर्दै आउनुभएको छ, जबकि यसको परिभाषा त्यो एक वाक्यको मात्र छ। के यो त्यस्तो सरल छ?” हो, यो त्यस्तो सरल छ। तर यो त्यस्तो सरल परिभाषा भए पनि, यसले सम्बन्धित धेरै विषयहरू छुन्छ—र ती सबै सम्बन्धित विषयहरूले सत्यता पछ्याउनुको विषय छुन्छन्। यी विषयहरूमा मानिसका कठिनाइहरू अनि मानिसका सोच र दृष्टिकोणहरू, साथै मानिसले सत्यता पछ्याउने सन्दर्भमा अपनाउने अनेकौँ बहानाबाजी, सफाइ, तौरतरिका र मनोवृत्तिहरू पर्छन्। मानिसले सत्यता पछ्याउन प्रतिरोध गर्ने र सत्यता पछ्याउन नमान्‍ने विषय पनि छ, जुन मानिसको भ्रष्ट स्वभावको कारण पैदा हुन्छ। अवश्य नै, मैले तँलाई बताएका कुराहरू—सत्यता पछ्याउने कैयौँ मार्ग र चरणहरू, व्यक्तिले सत्यता पछ्याउने तरिकाहरू, सत्यता पछ्याउँदा प्राप्त हुने परिणामहरू, र सत्यताअनुसार जिउने मानिसहरूमा देख्‍न सकिने सत्यता वास्तविकता—यी कुराहरूले पनि सत्यता पछ्याउने विषय छुन्छन्। यसको अन्तिम परिणामचाहिँ परमेश्‍वरका वचनहरू र मानिसलाई मुक्ति दिने परमेश्‍वरको कामको अनुभावात्मक गवाही हो जुन मानिसहरूले सत्यता पछ्याउँदा अनि उहाँका वचनहरू अभ्यास र अनुभव गर्दा उत्पन्‍न हुन्छ। यो सबैभन्दा ठूलो परिणाम हो। यस्तो गवाहीको एउटा विशेषता भनेको यसले परमेश्‍वरको कार्यका परिणामहरूबारे गवाही दिन्छ; अर्को विशेषताचाहिँ, यसले सत्यता पछ्याउने मानिसहरूमा देख्‍न सकिने सकारात्मक परिणामहरू अर्थात तिनीहरूको भ्रष्ट स्वभाव धेरथोर हदमा हटेको कुराको गवाही दिन्छ। उदाहरणको लागि, कुनै एकदमै अहङ्कारी, निरङ्कुश, लापरवाह, र आफ्नो कार्यमा आफै कानुन बन्‍ने गरेको व्यक्तिले परमेश्‍वरका वचनहरू पढेर यो भ्रष्ट स्वभाव रहेछ भन्‍ने थाहा पाउँछ, र त्यसपछि यो कुरा मान्छ र स्विकार्छ। क्रमिक रूपमा उसले यो भ्रष्ट स्वभावले अरू र आफूलाई हानि गर्दो रहेछ भनेर थाहा पाउँछ: सानो दृष्टिकोणबाट हेर्दा, यसले मानिसहरूलाई हानी गर्छ, तर ठूलो दृष्टिकोणबाट हेर्दा, यसले माण्डलीको काममा बाधा, अवरोध र हानि पुऱ्याउँछ। यो परिणामहरूको एउटा भाग हो; यो परमेश्‍वरका वचनहरू बुझेपछि मान्छेले सिक्‍ने कुरा हो। त्यसबाहेक, परमेश्‍वरका वचनहरूको प्रकाशको आधारमा, तिनीहरूले आफूमा भ्रष्ट स्वभाव छ भनेर मान्छन्, र त्यसपछि परमेश्‍वरले मिलाउनुभएका परिस्थितिहरूमा क्रमिक रूपमा पश्‍चात्ताप गर्छन्, र आफ्नो जीवनशैली अनि कुनै समय आफूले अपनाएका व्यवहार र कार्यसम्बन्धी दृष्टिकोणहरू त्याग्छन्। तिनीहरूले परमेश्‍वरका वचनहरूमा सिद्धान्तहरू र अभ्यासको मार्ग खोज्छन्, र उहाँले तिनीहरूलाई दिनुभएका सिद्धान्तअनुसार मामिलाहरू सम्हाल्छन्। यो साँचो पश्‍चात्ताप र साँचो रूपमा आफूलाई परिवर्तन गर्नु हो। तिनीहरूले परमेश्‍वरका वचनहरूको आधारमा आफूलाई व्यवहारमा ढाल्न र कार्य गर्न सक्छन्, र अन्त्यमा, तिनीहरूले कार्य गर्दा सत्यता सिद्धान्तहरू खोज्‍न थाल्छन्, र तिनीहरू परमेश्‍वरका वचनहरूलाई आफ्नो आधारको रूपमा लिने वास्तविकताको केही अंश जिउँछन्। यो अहङ्कारी स्वभाव हटाउने उदाहरण हो। यसमार्फत प्राप्त हुने अन्तिम परिणाम के हुन्छ भने, यो व्यक्ति अहङ्कारी भएर जिउन छोड्छ; बरु उसमा विवेक र समझ आउँछ, उसले सत्यता सिद्धान्तहरू खोज्न सक्छ, र ऊ साँचो अर्थमा सत्यताप्रति समर्पित हुन्छ; उसले अभ्यास गर्ने र जिउने कुरालाई अबदेखि उसको भ्रष्ट स्वभावले वशमा पार्दैन, बरु उसले सत्यतालाई आफ्नो मापदण्डको रूपमा लिन्छ, र ऊ परमेश्‍वरका वचनहरूको वास्तविकताअनुसार जिउँछ—परिणाम त्यही हो। के यो परिणाम सत्यता पछ्याएर प्राप्त हुँदैन? (हुन्छ।) सत्यता पछ्याउँदा व्यक्तिमा पैदा हुने परिणाम त्यही हो। अनि परमेश्‍वरको नजरमा, यसरी जिउनु भनेकै उहाँ र उहाँको कार्यबारे सही गवाही दिनु हो; परमेश्‍वरका वचनहरूको न्याय, सजाय र खुलासाबाट सृष्टि गरिएको प्राणी गुज्रँदा प्राप्त हुने परिणाम यही हो। यो साँचो गवाही हो, र परमेश्‍वरका निम्ति यो महिमावान् कुरा हो। मानिसका निम्तिचाहिँ, यो अवश्यै महिमावान् कुरा होइन; यसलाई सम्मानजनक र गर्वको कुरा मात्र भन्‍न सकिन्छ, र यो परमेश्‍वरको काम अनुभव गरेपछि सृष्टि गरिएको प्राणीमा हुनुपर्ने र सृष्टि गरिएको प्राणीले जिउनुपर्ने गवाही हो। यो सत्यता पछ्याउने व्यक्तिले प्राप्त गर्ने सकारात्मक परिणाम हो। परमेश्‍वरले पनि यस्तो अनुभव र ज्ञानलाई, र यी मानिसहरू जिउने कुरालाई उहाँको काममार्फत प्राप्त हुने परिणाम ठान्‍नुहुन्छ। उहाँको लागि, यो शैतानमाथि गतिलो झापड हान्‍ने गवाही हो। परमेश्‍वरले प्रेम गर्नुहुने र मूल्यवान् ठान्‍नुहुने कुरा यही हो।

हामीले भर्खरै सत्यता पछ्याउनु भनेको के हो भनेर परिभाषित गरेका छौँ। के यो परिभाषामार्फत, सत्यता पछ्याउनु भनेको के हो भन्‍नेबारे तिमीहरूको दृष्टिकोण वास्तविकताको नजिक पुगेको छ? (छ।) अहिले हामीले सत्यता पछ्याउनुलाई तिमीहरूले बुझ्ने तरिकामा परिभाषित गरेका छौँ, अब तिमीहरूले तिमीहरूको पहिलेको पछ्याइलाई कसरी लिनुपर्छ? तिमीहरूमध्ये धेरैजसो सत्यता पछ्याउने मानिस होइनौ भन्‍ने पनि सम्भव छ। यो सुन्दा, यसले तिमीहरूलाई अलिक खिन्‍न पार्छ होला, होइन त? एकपटक फेरि यो परिभाषा पढ: (सत्यता पछ्याउनु भनेको के हो? उत्तर: पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु।) अब तिमीहरू यसलाई सही रूपमा भन्‍न सक्छौ। थप विचार गर्दा, के यो सही हो? (हो।) यदि तिमीहरूले आफ्नो पहिलेको पछ्याइ र अभ्यासलाई यस परिभाषाको आधारमा मापन गऱ्यौ भने, नतिजा के आउनेछ? तिमीहरूले हाल आफूमा सत्यता वास्तविकता छ कि छैन भनेर थाहा पाउन सक्‍नेछौ, र अहिलेको तिमीहरूको आचरण सत्यता पछ्याउने कार्य हो किन होइन भनेर पुष्टि गर्न सक्‍नेछौ। यो अमूर्त तरिकामा बताइएको होइन, हो त? यो एकदमै बोलचालको भाषा हो, होइन र? (हो।) यो कुनै पनि सामान्य व्यक्तिले बुझ्न सक्‍ने सामान्य भाषा हो। यो बुझ्न निकै सजिलो देखिए पनि, मानिसहरूसँग एउटा समस्या छ। त्यो समस्या के हो? त्यो परिभाषा बुझिसकेपछि, तिनीहरूलाई अप्ठ्यारो र खिन्‍न लाग्छ। किन तिनीहरू खिन्‍न हुन्छन्? किनभने तिनीहरूलाई विगतमा आफूले भोगेको कष्ट र चुकाएको मूल्यलाई निन्दा गरिएको महसुस हुन्छ, तिनीहरूले ती व्यर्थैमा भोगिएछ र चुकाइएछ भन्‍ने लाग्छ, र यसले गर्दा तिनीहरूलाई नरमाइलो लाग्छ। यो सुनेर कतिपय मानिसले भन्‍नेछन्, “ए—त्यसो भए सत्यता पछ्याउनुको परिभाषा त्यही हो। यदि हामी त्यो परिभाषाअनुसार चल्यौँ भने, के हामीले चुकाएका सबै मूल्य र हामीले विगतमा गरेका सबै समर्पणहरू व्यर्थ भएनन् र? यदि तपाईंले सत्यता पछ्याउनु भनेको के हो भनेर परिभाषित नगर्नुभएको भए, हामीले राम्ररी नै पछ्याइरहेका छौँ भनेर सोच्नेथ्यौँ; अहिले तपाईंले यसलाई यसरी परिभाषित गर्नुभएको छ, के हाम्रो पछ्याइ र हामीले चुकाएका सबै मूल्य माटोमा मिलेनन् र? के हाम्रो मुकुट र इनाम पाउने सबै सपना चकनाचूर भएनन् र? हामीले सत्यता बुझेपछि आशिष् पाउनुपर्छ र हाम्रा सपनाहरू साकार हुनुपर्छ, अनि किन अहिले हामीलाई सत्यता बुझेकोमा न्याय गरिँदै छ? किन हामी अन्धकारमा आशाविहीन भएर जिइरहेका छौँ? हाम्रो विगत र वर्तमानलाई निन्दा गरिएको छ, र भविष्य कस्तो हुने हो बताउन सकिने अवस्था छैन। हामीले आशिष् पाउने कुनै आशा नै छैन जस्तो देखिन्छ।” के अवस्था त्यस्तै हो त? के मानिसहरूले यसबारे यसरी सोच्नु सही हो? (होइन।) त्यसो भए, के मानिसहरूले यसबारे यसरी नै सोच्नुपर्छ? (होइन।) तिनीहरूले त्यसरी सोच्नु हुँदैन। तर यसबारे एउटा राम्रो कुरा छ: तैँले सत्यता पछ्याउने कार्यको यो परिभाषालाई बारम्बार प्रार्थना गर्दै पढ्न सक्छस्, र तैँले त्यसपछि आफ्नो विगतलाई फर्केर हेर्न, आफ्नो वर्तमानलाई हेर्न, र आफ्नो अघिको भविष्यलाई हेर्न सक्छस्। तँ खिन्‍न हुन सक्छस्, तर त्यस्तो महसुस हुनु भनेको तँ भावशून्य नहुनु हो। तँ आफ्नो विगत, वर्तमान र भविष्य विचार गर्न जान्दछस्, र तँ आफ्ना सम्भाव्यताहरूको योजना बनाउन र तीबारे सोच्न, तीबारे चिन्ता गर्न र तीबारे जुर्मुराउन जान्दछस्। त्यो राम्रो कुरा हो। यसले के साबित गर्छ भने, तँ अझै जीवित छस्, तँ जीवित व्यक्ति होस्, र तेरो हृदय मरेको छैन। यदि कुनै व्यक्तिलाई जे भन्दा पनि वा सत्यता पछ्याउने मार्गबारे जति नै स्पष्ट सङ्गति गर्दा पनि, ऊ उदासीन नै रहन्छ भने त्योचाहिँ चिन्ताको कुरा हो। त्यस्ताहरू सोच्छन्, “म यस्तै नै छु; मैले आशिष् पाऊँ कि विपत्ति भोगूँ, के मतलब? मलाई जाँच्नुहोस्, निन्दा गर्नुहोस्—तपाईंलाई जे मन पर्छ त्यही गर्नुहोस्!” तिनीहरूलाई जे भने पनि, तिनीहरू यसप्रति भावशून्य रहन्छन्। त्यसले समस्या जनाउँछ। मैले समस्या भन्‍नुको अर्थ के हो? यसको अर्थ हो, तैँले सत्यताबारे तिनीहरूसित जसरी सङ्गति गरे पनि, तिनीहरूले त्यो बुझ्नेछैनन्; तिनीहरू आत्मा नभएका मृत व्यक्ति हुन्। तिनीहरूलाई परमेश्‍वरमा विश्‍वास गर्नु, सत्यता पछ्याउनु, मुक्ति पाउनु, वा मानिसलाई मुक्ति दिने परमेश्‍वरको कार्यजस्ता कुराबारे कुनै जानकारी छैन, र तिनीहरूले यस्ता कुराहरू बुझ्दै बुझ्दैनन्। यो त बहिरो व्यक्तिलाई गीत गाउन सिकाउने, वा रङ्गान्ध व्यक्तिलाई रङ मिलाउन सिकाउने प्रयास गर्नुजस्तै हो। यो कहीँकतै सम्भव हुँदैन। तिनीहरूसित यी कुराहरू सङ्गति गर्नुको कुनै अर्थ वा मूल्य हुँदैन, किनभने तैँले जे भने पनि, चाहे त्यो गहन होस् वा सतही, तोकेर होस् कि सामान्य तवरमा, यसले केही फरक पार्नेछैन—तिनीहरूलाई आखिर केही पनि महसुस हुनेछैन्। तिनीहरू कालो चश्मा लगाएका अन्धा व्यक्तिहरू हुन्, चश्मा लगाए पनि नलगाए पनि, तिनीहरूको देख्‍ने क्षमतामा केही फरक आउँदैन। कतिपय मानिसहरू प्रायः भनिरहन्छन्, “रात त परिसक्यो, दिन हुन कति बेर नै लाग्छ र?” र “मलाई मर्न डर लाग्दैन, त्यसैले जिउन किन डराउनु?” अनि “हावामा मुक्‍का हानेर केही पनि हुँदैदैन।” यी सबै आफूलाई एकदमै चतुर ठान्‍ने आत्माहीन, मृत मानिसहरूका भनाइ हुन्। आत्मिक अर्थमा भन्दा, तिनीहरूमा आत्मिक बुझाइको कमी हुन्छ। आत्मिक बुझाइको कमी भएकाहरू जीवित भएर पनि मृत मानिसहरू हुन्। के मृत मानिसहरूले जीवितहरूको बोली बुझ्न सक्छन्? तिनीहरू सोच्छन्, “सत्यता पछ्याउनेबारे यो सबै कुरा, अनि मानिसहरू र विभिन्‍न कुराहरूबारे व्यक्तिको दृष्टिकोण, अनि व्यक्तिको व्यवहार र कार्य—यो सबको मसित के सम्बन्ध छ? मलाई मर्न डर लाग्दैन, त्यसैले जिउन किन डराउनु?” यस्तो सोच्नेहरू बरबाद हुन्छन्। तिनीहरू मृतहरूमध्येकै एक हुन्। सत्यता पछ्याउनुको परिभाषाबारे यस्तै कुरा हुन्छ। तैँले यो परिभाषा पढेपछि आफ्नो भावी मार्गबारे तेरो जे अभिप्राय र योजना भए पनि, वा तँ जसरी परिवर्तन भए पनि, यो सबै तेरो व्यक्तिगत खोजभित्र पर्छ। यी कुराहरू मैले भन्‍नुपर्ने वचन र गर्नुपर्ने कार्य हुन्। मैले भन्‍नुपर्ने सबै कुरा भनेको छु, र मैले भन्‍नुपर्ने सबै भनेको छु। यदि तिमीहरू साँच्‍चै सत्यतालाई प्रेम गर्छौ र तिमीहरूमा सत्यता पछ्याउने इच्छा छ भने, तिमीहरू सामान्यतः मानिसहरू र विभिन्‍न कुराहरूलाई कसरी हेर्छौ भन्‍ने सन्दर्भमा मैले तिमीहरूको खोजको उद्देश्य र निर्देशनको रूपमा दिएको सत्यता पछ्याउने कार्यको परिभाषालाई तिमीहरूले राम्रोसित अपनाउनेछौ, अनि सोहीअनुरूप आफूलाई व्यवहारमा ढाल्नेछौ र कार्य गर्नेछौ वा यसलाई सन्दर्भको रूपमा अपनाउनेछौ, र यसरी तिमीहरू क्रमिक रूपमा परमेश्‍वरका वचनहरू र सत्यता वास्तविकतामा प्रवेश गर्नेछौ। यदि तैँले त्यसो गरिस् भने, निकट भविष्यमा सत्यता पछ्याउने मार्गमा निश्‍चय नै केही हासिल गर्नेछस्। कतिपयले भन्लान्, “सत्यता पछ्याउनलाई अति ढिलो कहिल्यै हुँदैन।” यो गलत हो—यदि तैँले परमेश्‍वरको काम समाप्त हुन्जेलसम्मै सत्यता पछ्याइनस् भने, त्यो वास्तवमा एकदमै ढिलो हुनेछ। त्यो कुरालाई कसरी व्याख्या गर्नुपर्छ? सत्यता पछ्याउने कार्य परमेश्‍वरको काम समाप्त हुनुअघि नै गरिनुपर्छ। अर्को शब्दमा भन्दा, परमेश्‍वरले आफ्नो काम समाप्त भयो भनेर घण्टी बजाउनुअघिसम्म मात्र यो भनाइ साँचो हुन्छ। तर जब परमेश्‍वरको काम समाप्त भएको हुन्छ, र जब उहाँले “अब म मानिसलाई मुक्ति दिने काम गर्नैछैनँ, र म मानिसहरूलाई मुक्ति पाउन मदत गर्ने वा मानिसहरूको मुक्ति संलग्‍न हुने वचनहरू अब व्यक्त गर्नेछैनँ। म अब यस्ता कुराहरू बोल्नेछैनँ” भनेर भन्‍नुहुन्छ, तब उहाँको काम साँच्‍चै समाप्त भएको हुनेछ। तैँले सत्यता पछ्याउन त्यतिञ्‍जेल पर्खिबसिस् भने, साँच्‍चै नै अति ढिलो हुनेछ। जेहोस्, यदि तैँले अहिले नै सत्यता पछ्याउन थालिस् भने, तँसँग अझै समय हुनेछ—तैँले मुक्ति पाउने मौका अझै पाउनेछस्। अबउप्रान्त, परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर क्रमिक रूपमा मानिसहरू र विभिन्‍न कुराहरूलाई हेर्न र सोहीअनुरूप आफूलाई व्यवहारमा ढाल्न र कार्य गर्न दिलोज्यान लगा। छोटो समयमा मानिसका भ्रष्ट स्वभावहरू खुलासा गर्ने परमेश्‍वरका सबै वचनहरू पढेर बुझ्ने प्रयास गर्, अनि आत्मचिन्तन गरेर आफूलाई चिन्‍ने अभ्यास गर्। यसो गर्दा तेरो जीवन प्रवेशमा ठूलो फाइदा पुग्छ। उदाहरणको लागि, मानवजातिका भ्रष्ट स्वभावहरू खुलासा गर्ने परमेश्‍वरका वचनहरूमध्ये ख्रीष्टविरोधीहरूको स्वभाव समेट्ने वचनहरूलाई ली। के ती सबैभन्दा आधारभूत वचन होइनन् र? (हुन्।) अनि तैँले ती वचनहरूलाई आफ्नो आधारको रूपमा लिएर के गर्नुपर्छ? आफूलाई निन्दा गर्नुपर्छ? आफूलाई सराप्‍नुपर्छ? आफ्नो भविष्य र गन्तव्यबाट आफूलाई पन्छाउँनुपर्छ? होइन—तैँले आफ्नो भ्रष्ट स्वभाव चिन्‍न ती प्रयोग गर्नुपर्छ। यसबाट उम्कने कोसिस नगर्। यो त हरेक व्यक्तिले पार गर्नैपर्ने मोड हो। यसलाई हरेक व्यक्तिले पार गर्नुपर्छ भन्‍नुको अर्थ के हो? यो ठिक त्यस्तै हो जस्तो कि प्रत्येक व्यक्ति आमाबुबाको कोखबाट जन्मन्छ, त्यसपछि हुर्कन्छ, बूढो हुन्छ, र मर्छ। यी हरेक व्यक्तिले एक-एक गर्दै पार गर्नैपर्ने मोडहरू हुन्। सत्यता पछ्याउनु कत्तिको महत्त्वपूर्ण छ? यो मानिसको दैनिक खाना र पानीजत्तिकै महत्त्वपूर्ण छ। यदि तैँले दिनहुँ खान र पिउन छोडिस् भने, तेरो देह जीवित रहन सक्दैन्; तेरो जीवन रहिरहन सक्दैन। “परमेश्‍वरका वचनहरूअनुसार” भन्‍नुको अर्थ, तैँले पूर्णतया परमेश्‍वरका वचनहरूअनुसार मानिसहरू र विभिन्‍न कुराहरूलाई हेर्नुपर्छ, र सोहीअनुरूप आफूलाई व्यवहारमा ढाल्नुपर्छ र कार्य गर्नुपर्छ, र त्यसबाट तेरो दृष्टिकोण, तौरतरिका र अभ्यासहरू पैदा हुन्छन्। अवश्य नै, “परमेश्‍वरका वचनहरूअनुसार” भन्‍नु र “सत्यतालाई आफ्नो मापदण्डको रूपमा लिएर” भन्‍नु एउटै कुरा हो। त्यसैले, सत्यता पछ्याउनुको परिभाषामा “परमेश्‍वरका वचनहरूअनुसार” हुन मात्र पनि पर्याप्त छ। त्यसो भए, “सत्यतालाई आफ्नो मापदण्डको रूपमा लिएर” भन्‍ने कुरा चाहिँ किन थप्‍नुपर्‍यो? किनभने कतिपय विशिष्ट समस्याहरूबारे परमेश्‍वरका वचनहरूमा बताइएको छैन। यस्तो स्थितिमा, तैँले सत्यता सिद्धान्तहरू खोजी गर्नुपर्छ, अनि ती सिद्धान्तभित्र रहेर मानिसहरू र विभिन्‍न कुराहरूलाई हेर्नुपर्छ, र सोहीअनुरूप आफूलाई व्यवहारमा ढाल्नुपर्छ र कार्य गर्नुपर्छ। तैँले यसो गरेर अवश्यै पूर्ण सटिकता हासिल गर्नेछस्। पूर्ण सटिकता हासिल गर्नुअघि, व्यक्तिले आफ्नो भ्रष्ट स्वभाव चिन्‍नुपर्छ, र आफ्नो भ्रष्ट प्रकटीकरण र भ्रष्ट सार स्विकार्नुपर्छ। त्यसपछि, तिनीहरूले इमान्दारीसाथ पश्‍चात्ताप गर्नुपर्छ, र यसरी साँचो रूपमा आफूलाई परिवर्तन गर्नुपर्छ। यो श्रृङ्खलाको हरेक प्रक्रिया अत्यावश्यक हुन्छ, यो ठ्याक्‍कै मान्छेले खाना खाँदाको जस्तै अवस्था हो: खाना मुखमा हाल्नैपर्छ, त्यसपछि त्यो अन्‍ननली हुँदै पेटमा पुग्छ, त्यसपछि त्यो पच्छ र त्यसलाई शरीरले सोस्छ। त्यसपछि मात्र त्यो क्रमिक रूपमा रगतमा गएर शरीरलाई चाहिने पोषण बन्छ। मानिसहरूले सत्यता पछ्याउँछन् र यसलाई आफ्नो मापदण्डको रूपमा लिन थाल्छन्, र त्यसपछि तिनीहरूले सत्यता अभ्यास गर्न, त्यसअनुसार जिउन र सत्यता वास्तविकतामा प्रवेश गर्न सक्छन्। यो घटनाक्रममा हरेक सामान्य प्रक्रिया अत्यावश्यक हुन्छ; ती प्रक्रिया सत्यता पछ्याउने हरेक व्यक्तिले सत्यताको कुनै पनि तत्त्व खोजी गर्दा लिनैपर्ने अनिवार्य कदमहरू हुन्। कतिपयले भन्लान्, “सत्यता पछ्याउन मलाई ती चरण र पक्रिया चाहिँदैन। म सिधै सत्यता खोजी गर्छु र त्यसलाई अभ्यास गर्दै आफ्नो वास्तविकता बनाउँछु।” यो अति सामान्य बुझाइ हो, तर यदि यसले परिणाम ल्याउन सक्छ भने, अवश्यै यो उत्तम तरिका हो। यसले के देखाउँछ भने, तैँले आफ्नो भ्रष्ट स्वभावबारे नियमित तवरमा थाहा पाउन थालेपछि केही मात्रामा ज्ञान र सफलता पाइसकेको छस्, त्यसैले तँ जाँच्ने, जान्‍ने, स्विकार्ने, पश्‍चात्ताप गर्ने, आदि इत्यादि प्रक्रियाविना चल्न र सिधै सत्यता सिद्धान्तहरू खोजी गर्न सक्छस्। सत्यता सिद्धान्तहरू सिधै खोजी गर्नको लागि व्यक्तिमा निश्‍चित कद हुनुपर्छ। यस्तो कद हुनुको अर्थ के हो? यसको अर्थ, उसमा आफ्नो भ्रष्ट स्वभावबारे साँचो ज्ञान छ, र आफूलाई आइपर्ने कुनै कुरासम्बन्धी सत्यताहरू नबुझ्दा, उसले आफूलाई चिन्‍नु, वा पश्‍चात्ताप गर्नु वा आफूलाई बदल्नु जरुरी पर्दैन। उसले सिधै सत्यता सिद्धान्तहरू बुझे हुन्छ र त्यसपछि तीअनुसार अभ्यास गरे पुग्छ। त्यति गरे काफी हुन्छ। यो सामान्य व्यक्तिको कद होइन। यस्तो कद भएको व्यक्तिले कम्तीमा पनि परमेश्‍वरको कठोर न्याय, सजाय, अनुशासन र जाँचमा पर्ने प्रक्रिया अनुभव गरेको हुन्छ। उसले आफूलाई परमेश्‍वरमा समर्पित गरेको हुन्छ र ऊ सिद्ध तुल्याइने मार्गमा हिँडिसकेको हुन्छ। यस्ता मानिसहरूले आफ्नो भ्रष्टता चिन्‍ने, त्यसपछि त्यो स्विकार्ने, पश्‍चात्ताप गर्ने र आफूलाई बदल्नेजस्ता प्रक्रियाहरू पार गर्नु पर्दैन। अनि, तिमीहरूको अवस्थाचाहिँ कस्तो छ? के तिमीहरूमध्ये अधिकांशले आफूलाई चिन्‍ने प्रक्रियाबाट सुरु गर्नुपर्छ? यदि तैँले आफूलाई चिन्दैनस् भने, तँ विश्‍वस्त हुनेछैनस्, र तँलाई सत्यता स्विकार्न सजिलो हुनेछैन, न त तँ साँचो पश्‍चात्ताप गर्न नै सक्‍नेछस्। यदि तैँले साँचो पश्‍चात्ताप गर्दैनस् भने, के तँ सत्यताप्रति समर्पित हुन सक्छस्? के तँ परमेश्‍वरप्रति समर्पित हुन सक्छस्? अवश्य सक्दैनस्, अनि त्यस्तो स्थितिमा, तँ मुक्ति पाउने व्यक्ति हुनेछैनस्।

सत्यता पछ्याएर मात्रै मानिसहरूले मुक्ति प्राप्त गर्न सक्छन्

यो सङ्गतिपछि, के तिमीहरूले अब सत्यता पछ्याउने अलिअलि मार्ग पाएका छौ? के तिमीहरूमा यसको पछि लाग्‍ने आत्मविश्‍वास छ? (छ।) त्यो राम्रो कुरा हो; यदि तिमीहरूमा यीमध्ये कुनै पनि नभएको भए, त्यो चिन्ताको विषय हुन्थ्यो। तिमीहरूमध्ये कतिपयले प्रवचनपछि नकारात्मक महसुस गर्छौ होला। “ओहो—मेरो क्षमता कमजोर छ। मैले प्रवचन सुनेँ, तर केही पनि बुझ्न सकिनँ; म अलिअलि सिद्धान्त मात्र बुझ्छु। ममा त्यति आत्मिक बुझाइ छैन जस्तो छ। सत्यता पछ्याउन मलाई जोसै चल्दैन। म कर्तव्य निर्वाह गर्दा अलिअलि परिश्रम मात्र गर्न सक्छु। ममा कैयौँ कमीकमजोरी र टन्‍नै भ्रष्ट स्वभावहरू छन्। यो परिवर्तन गर्न सकिँदैन जस्तो लाग्छ। त्यस्तै भए नि भइरहोस्। मलाई श्रमिक बन्‍नु नै पर्याप्त छ।” के यस्तो नकारात्मक सोच भएको व्यक्ति सत्यता पछ्याउने मार्गमा हिँड्न सक्छ? यो अलिक खतरनाक देखिन्छ किनभने यी नकारात्मक सोचहरू नै व्यक्तिको सत्यता पछ्याइमा ठूलो बाधा बन्छन्। ती सोचहरूलाई हल गरिएन भने, यो मार्ग जति नै राम्रो भए पनि यसमा हिँड्न सकिनेछैन। कतिपय मानिस सत्यता पछ्याउने मार्गमा धेरैपटक विफल भएका र खस्केका छन्, अनि निरुत्साहित भएका छन्: “आ भइहाल्यो—अब मैले सत्यताको पछि लाग्‍नु पर्दैन। मेरो भाग्यमा आशिष् पाउने लेखेको छैन। के परमेश्‍वर स्वयम्‌ले यसो भन्‍नुभएको छैन र: ‘के तँसँग आशिष्‌हरू प्राप्‍त गर्ने व्यक्तिको जस्तो अनुहार छ?’ ऐनामा हेर्दा मेरो रूप औषत दर्जाको छ, आँखामा चमक छैन र अनुहारको बनोट बेढङ्गको छ, केही पनि मिलेको छैन। जसरी हेरे पनि, म आशिष् पाउने व्यक्तिजस्तो पटक्‍कै देखिँदिनँ। यदि परमेश्‍वरले हुन्छ नै भनेर पूर्वनिर्धारित गर्नुभएको छैन भने, मानिसहरूले मन लागेजति नै बल गरेर पछ्याउन सक्छन्, तर त्यो कुनै कामको हुनेछैन!” ती मान्छेको मानसिकता हेर्: तिनीहरूको हृदयमा समाधान गर्नुपर्ने यत्तिका धेरै घृणित कुराहरू छन्, अनि कसरी तिनीहरू सत्यता पछ्याउने मार्गमा हिँड्न सक्छन्? सत्यता पछ्याउनु भनेको जीवनको सबैभन्दा ठूलो कुरा हो, तर तैँले यसलाई सधैँ आशिष् प्राप्त गर्नुसित जोडेर सबैभन्दा खराब कुरा गर्छस्। व्यक्तिले पहिला आशिष् प्राप्त गर्ने आफ्नो अभिप्राय हटाउनुपर्छ। त्यसपछि, सत्यता पछ्याउने कार्य अलिक राम्ररी अघि बढ्नेछ। सत्यता पछ्याउने सन्दर्भमा, सबैभन्दा ठूलो कुरा भनेको यस मार्गमा धेरै मानिसहरू छन् कि छैनन् भनेर हेर्नु, र अधिकांशको छनौटलाई पछ्याउनु होइन, बरु पत्रुसको सिको गर्दै परमेश्‍वरका मापदण्डहरू पूरा गर्न मात्र प्रयास गरिरहनु हो। सबैभन्दा महत्त्वपूर्ण कुराचाहिँ, वर्तमानलाई स्पष्टसित बुझेर त्यसमा जिउनु, आफूले हाल कस्तो भ्रष्ट स्वभाव देखाउँछु भनेर जान्‍नु, अनि यसलाई हटाउन तुरुन्तै र लगत्तै सत्यता खोज्नु, पहिला यसलाई चिरफार गर्नु र राम्ररी जान्‍नु, र त्यसपछि परमेश्‍वरसित पश्‍चात्ताप गर्नु हो। तैँले पश्‍चात्ताप गर्दा सत्यता अभ्यास गर्नु अति महत्त्वपूर्ण छ—वास्तविक परिणामहरू प्राप्त गर्ने एकमात्र तरिका यही हो। यदि तैँले परमेश्‍वरलाई “हे परमेश्‍वर, म पश्‍चात्ताप गर्न इच्छुक छु। मलाई माफ गर्नुहोस्। म गलत रहेछु। बिन्ती छ, मलाई क्षमा गर्नुहोस्!” भनेर भन्छस् र परमेश्‍वरको अनुमोदन पाउन यति गरे पुग्छ भन्‍ने सोच्छस् भने, के त्यसले काम चल्छ त? (चल्दैन।) यदि तँ सधैँ परमेश्‍वरलाई “हे परमेश्‍वर, मलाई माफ गर्नुहोस्। म गलत रहेछु,” भनेर भन्‍न चाहन्छस् र परमेश्‍वरले “भइहाल्यो। अघि बढ्दै जा” भनेर भन्‍नुहुनेछ भन्‍ने आशा गर्छस् भने—यदि तँ सधैँ यस्तो अवस्थामा जिउँछस् भने, सत्यतामा प्रवेश गर्न सक्‍नेछैनस्। त्यसो भए, तैँले कसरी परमेश्‍वरसित प्रार्थना र पश्‍चात्ताप गर्नुपर्छ? के कुनै मार्ग छ? यसको अनुभव हुनेले यसबारे अलिअलि भन्‍दा हुन्छ। कसैले भन्‍न सक्दैन? यस्तो लाग्छ, सामान्यतः तिमीहरू कहिल्यै पश्‍चात्तापको प्रार्थना गर्दैनौ, न त परमेश्‍वरसामु आफ्नो पाप स्विकारेर पश्‍चात्ताप नै गर्छौ। त्यसो भए, तिमीहरूले कसरी आफ्नो इच्छा र अभिप्राय त्याग्‍नुपर्छ? तिमीहरूले कसरी आफ्नो भ्रष्टता हटाउनुपर्छ? के तिमीहरूसँग अभ्यासको मार्ग छ? उदाहरणको लागि, यदि तँसँग अहङ्कारी स्वभाव हटाउने मार्ग छैन भने, यसरी परमेश्‍वरलाई प्रार्थना गर्नुपर्छ: “हे परमेश्‍वर, ममा अहङ्कारी स्वभाव छ। मलाई आफू अरूभन्दा श्रेष्ठ, अरूभन्दा असल, र अरूभन्दा बाठो छु भन्‍ने लाग्छ, र म अरूलाई मैले भनेकै कुरा गर्न लाउन चाहन्छु। यो साह्रै समझहीन कुरा हो। यो अहङ्कार हो भनेर थाहा भएर पनि, किन म यो त्याग्‍न सक्दिनँ? बिन्ती छ, मलाई अनुशासनमा राख्‍नुहोस् र गाली गर्नुहोस्। यसको सट्टा, म तपाईंका अभिप्रायहरू खोज्न आफ्नो अहङ्कार र आफ्ना अभिप्रायहरू त्याग्‍न इच्छुक छु। म तपाईंका वचनहरू सुन्‍न र तिनलाई मेरो जीवन र मैले व्यवहार गर्ने सिद्धान्तको रूपमा स्विकार्न इच्छुक छु। म तपाईंका वचनहरूअनुसार जिउन इच्छुक छु। बिन्ती छ, मलाई मार्गदर्शन गर्नुहोस्, बिन्ती छ, मलाई मदत र अगुवाइ गर्नुहोस्।” के यी शब्दहरूमा समर्पणको मनोवृत्ति छ? के त्यहाँ समर्पण गर्ने इच्छा छ? (छ।) कतिपयले भन्लान्, “एकपटकको प्रार्थना काम लाग्दैन। मलाई कुनै कुरा आइपर्दा, म अझै आफ्नो भ्रष्ट स्वभावअनुसार नै जिउँछु, र अझै इन्चार्ज नै हुन चाहन्छु।” त्यो अवस्थामा, निरन्तर यसरी प्रार्थना गर्: “हे परमेश्‍वर, म साह्रै अहङ्कारी, साह्रै विद्रोही छु! बिन्ती छ, मलाई अनुशासनमा राख्‍नुहोस्, मेरो दुष्कर्मको मार्ग बन्द गरिदिनुहोस्, र मेरो अहङ्कारी स्वभावलाई लगाम लगाउनुहोस्। मेरो बिन्ती छ, मलाई मार्गदर्शन र अगुवाइ गर्नुहोस्, ताकि म तपाईंका वचनहरूअनुसार जिउन सकूँ, अनि तपाईंका वचनहरू र मापदण्डहरूअनुसार कार्य र अभ्यास गर्न सकूँ।” परमेश्‍वरलाई अझ धेरै प्रार्थना र अन्तर्बिन्ती गर्, र उहाँलाई काम गर्न दे। तेरा शब्दहरू जति सच्‍चा हुन्छन्, र तेरो हृदय जति सच्‍चा हुन्छ, उति नै तेरो देहविरुद्ध र तँ आफैविरुद्ध विद्रोह गर्ने तेरो इच्छा प्रबल हुनेछ। जब यो कुरा तेरो आफ्नै इच्छाले काम गर्ने चाहनामाथि हाबी हुन्छ, तब क्रमिक रूपमा तेरो हृदय परिवर्तन हुनेछ—र जब त्यस्तो हुन्छ, तँमा सत्यता अभ्यास गर्ने र सत्यता सिद्धान्तहरूअनुसार काम गर्ने आशा पलाउनेछ। तैँले प्रार्थना गर्दा, परमेश्‍वरले तँलाई केही भन्‍नुहुनेछैन, वा तँलाई कुनै सङ्केत दिनुहुने, वा कुनै कुराको प्रतिज्ञा गर्नुहुनेछैन, बरु तेरो हृदय र तेरा शब्दहरूपछाडि लुकेको अभिप्राय जाँच्नुहुनेछ; उहाँले तेरो बोली निष्कपट र साँचो हो कि होइन, र तैँले उहाँलाई सच्‍चा हृदयले अन्तर्बिन्ती र प्रार्थना गर्दै छस् कि छैनस् भनेर अवलोकन गर्नुहुनेछ। जब परमेश्‍वरले तेरो हृदय सच्‍चा रहेछ भन्‍ने देख्‍नुहुन्छ, उहाँले तँलाई तैँले प्रार्थना गरेर मागेजस्तै अगुवाइ र मार्गदर्शन दिनुहुनेछ, अनि अवश्यै उहाँले तँलाई हप्की र अनुशासन पनि दिनुहुनेछ। जब परमेश्‍वरले तैँले अन्तर्बिन्ती चढाएको कुरा पूरा गर्नुहुन्छ, तब तेरो हृदयले अन्तर्दृष्टि पाउनेछ र यो अलिअलि परिवर्तन हुनेछ। यसको विपरीत, यदि तेरो प्रार्थना र अन्तर्बिन्ती सच्‍चा छैन, र तँसित पश्‍चात्ताप गर्ने साँचो चाहना छैन, तर झारातिरुवा शैलीमा आफ्नो बोलीद्वारा परमेश्‍वरलाई रिझाउन र मूर्ख बनाउन मात्र खोज्दै छस् भने, परमेश्‍वरले तेरो हृदय जाँच्नुहुँदा तेरो लागि केही गर्नुहुनेछैन, बस तँलाई तिरस्कार गर्नुहुनेछ। यी परिस्थितिहरूमा, तँलाई पनि तेरो लागि परमेश्‍वरले कुनै कुरा भन्‍नुहुन्छ, वा कुनै कुरा गर्नुहुन्छ, वा कुनै पाइला चाल्नुहुन्छ भन्‍ने पटक्‍कै लाग्‍नेछैन, तर परमेश्‍वरले तँमा कुनै काम नगर्नुभएको चाहिँ तँ हृदयमा इमानदार नभएर हो। अनि जब परमेश्‍वर कुनै काम गर्नुहुन्‍न, तब के हुनेछ? तैँले चाहेजस्तै तेरो हृदयमा पश्‍चात्ताप गर्ने चाहना हुनेछैन, र त्यो फिटिक्‍कै परिवर्तन भएको हुनेछैन। अनि त्यसैले, त्यो परिस्थितिमा र तँमाथि आइपरेको त्यो घटनामा, तैँले गर्ने कामकुराहरू सत्यता सिद्धान्तहरूको आधारमा नभई मानव इच्छा र भ्रष्ट स्वभावद्वारा निर्देशित हुनेछन्। तैँले अझै पनि आफ्नो इच्छा र चाहनाअनुसार नै काम र अभ्यास गरिरहेको हुनेछस्। तैँले परमेश्‍वरलाई चढाएको प्रार्थनाको परिणाम प्रार्थनाअघिको जस्तै नै हुनेछ; त्यसमा कुनै परिवर्तन आउनेछैन। तैँले आफूलाई कति पनि परिवर्तन नगरी अझै जे मन लाग्यो त्यही गरिरहेको हुनेछस्। यसको अर्थ, सत्यता पछ्याउने प्रक्रियामा मानिसहरूले व्यक्तिपरक प्रयास गर्नु पनि त्यतिकै महत्त्वपूर्ण हुन्छ जति तिनीहरूले सत्यता बुझ्छन् कि बुझ्दैनन् भन्‍ने कुरा महत्त्वपूर्ण हुन्छ। त्यसको साथै, जब मानिसहरूले सत्यता बुझ्छन् र यसलाई अभ्यास गर्न चाहन्छन्, र जब त्यसो गर्न तिनीहरूलाई गाह्रो लाग्छ, तब तिनीहरूले परमेश्‍वरमा भर पर्नुपर्छ, अनि आफ्नो सच्चा हृदय र साँचो प्रार्थना अर्पण गर्नुपर्छ। त्यो पनि एकदमै महत्त्वपूर्ण छ; यी सबै कुरा अत्यावश्यक छन्। यदि तँ बोक्रे र सतही रूपमा मात्र प्रार्थना गर्दै “हे परमेश्‍वर, मलाई माफ गर्नुहोस्। म गलत रहेछु” भनेर भन्छस् र यदि तँ तेरो प्रर्थनाका शब्दहरूमा जस्तै परमेश्‍वरप्रति झारातिरुवा छस् भने, परमेश्‍वरले काम गर्नुहुनेछैन्, न त तँलाई ध्यान नै दिनुहुनेछ। यदि तँ “हे परमेश्‍वर, मलाई माफ गर्नुहोस्। म गलत रहेछु,” भनेर भन्छस् भने, परमेश्‍वरले “ठिकै छ, भइहाल्यो” भनेर अवश्यै भन्‍नुहुनेछैन। तैँले परमेश्‍वरसँग बोक्रे र सतही कुरा गरेकोले उहाँले तँलाई सोध्‍नुहुनेछ: “कुन तरिकामा तँ गलत रहेछस्? के गर्ने तेरो अभिप्राय छ? के तँ पश्‍चात्ताप गर्नेछस्? के तँ आफ्नो दुष्टता त्यागेर परिवर्तन हुनेछस्? के तँ आफ्नो इच्छा, अभिप्राय र हितहरू त्याग्‍नेछस् र आफूलाई तुरन्तै परिवर्तन गर्नेछस्? के तँ आफूलाई परिवर्तन गर्ने सङ्कल्प गर्न सक्छस्?” यो कुरा हुँदै गर्दा परमेश्‍वरले तँलाई कुनै कुरा सोध्‍नुभएको तैँले नसुन्‍न सक्छस्, तर यदि तँ परमेश्‍वरलाई “हे परमेश्‍वर, मलाई माफ गर्नुहोस्। म गलत रहेछु,” भनेर भन्छस् भने, परमेश्‍वरको दृष्टिकोणबाट, उहाँको मनोवृत्ति मैले भनेको जस्तै हुनेछ: उहाँले यी वचनहरूद्वारा तँलाई प्रश्‍न गर्नुहुनेछ। उहाँले तँलाई कसरी प्रश्‍न गर्नुहुनेछ? तैँले “हे परमेश्‍वर, मलाई माफ गर्नुहोस्। म गलत रहेछु,” भनेर भनेपछि के गर्छस् र के छनौट गर्छस् भनेर उहाँले हेर्नुहुनेछ। उहाँले तैँले आफ्नो भ्रष्ट स्वभाव सच्‍चा तवरमा स्वीकार र घृणा गरेर साँचो पश्‍चात्ताप गरेको छस् कि छैनस् भनेर नियाल्नुहुनेछ। परमेश्‍वरले उहाँप्रति तेरो मनोवृत्ति कस्तो छ, सत्यताप्रति तेरो मनोवृत्ति कस्तो छ, तँ तेरो भ्रष्ट स्वभावलाई कसरी लिन्छस् र यसबारे तेरो दृष्टिकोण कस्तो छ, अनि तँ आफ्नो गलत दृष्टिकोण र गलत तौरतरिका त्याग्‍ने अभिप्राय राख्छस् कि राख्दैनस् भनेर नियाल्नुहुनेछ; उहाँले तेरा छनौटहरू हेर्नुहुनेछ, तँ सत्यताको मार्गमा हिँड्ने छनौट गर्छस् कि गर्दैनस्, तैँले अघि बढ्दै जाँदा कसरी काम गर्नुपर्छ र सिद्धान्तहरू पालन गर्नुपर्छ, र तँ सत्यता अभ्यास गरेर उहाँमा समर्पित हुन सक्छस् कि सक्दैनस् भनेर हेर्नुहुनेछ। परमेश्‍वरले तेरो हरेक चाल, तेरो हरेक अभिप्राय र छनौट जाच्‍नुहुनेछ, र त्यो जाँच गर्ने क्रममा उहाँले ती छनौटहरूपश्‍चात तैँले गरेका कामकुराहरू साँच्‍चै पश्‍चात्ताप गर्ने र आफूलाई बदल्ने कार्य हुन् कि होइनन् भनेर नियाल्नुहुनेछ। महत्त्वपूर्ण कुरा त्यही हो।

मानिसहरूले पश्‍चात्ताप गर्ने निर्णय गरिसकेपछि, आफूलाई कसरी परिवर्तन गर्नुपर्छ? सत्यता अभ्यास गर्न र साँच्‍चै परिवर्तन हुनको लागि आफ्नो इच्छा, आफ्नो सोच र दृष्टिकोण, अनि आफ्नो पुरानो कार्यशैली त्याग्‍नुपर्छ। आफूलाई साँचो रूपमा परिवर्तन गर्नु भनेको त्यही हो। यदि तँ आफू परिवर्तन हुन इच्छुक छु भनेर दाबी मात्र गर्छस्, तर हृदयमा चाहिँ अझै आफ्नै चाहनामा अल्झिरहन्छ, सत्यता त्यागिरहन्छस् र आफ्नो पुरानै तौरतरिकालाई निरन्तरता दिइरहन्छस् भने, तैँले आफूलाई साँचो रूपले परिवर्तन गरिरहेको छैनस्। यदि तँ परमेश्‍वरलाई प्रार्थना गर्दा “हे परमेश्‍वर, मलाई माफ गर्नुहोस्। म गलत रहेछु,” भनेर मात्र भन्छस्, तर त्यसपछिका तेरा सबै व्यवहारमा तँ अझै आफ्नै इच्छाअनुसार निर्णय गर्ने, काम गर्ने, अभ्यास गर्ने र जिउने गर्दै सबै कुरामा सत्यताविपरीत जान्छस् भने, परमेश्‍वरको दृष्टिबाट तँलाई कसरी परिभाषित गर्नुपर्छ? तैँले आफूलाई परिवर्तन गरेको छैनस्। कम्तीमा पनि उहाँले तँ परिवर्तन हुने अभिप्राय राख्दैनस् भनेर भन्‍नुहुनेछ। तँ परमेश्‍वरलाई “हे परमेश्‍वर, मलाई माफ गर्नुहोस्। म गलत रहेछु,” भन्छस् होला, तर यी त बोक्रे शब्द मात्र हुन्, ती तेरो हृदयको गहिराइबाट आउने पश्‍चात्ताप र पाप-स्वीकार होइनन्। ती कुरामा दोष स्विकार्ने र पश्‍चात्ताप गर्ने मनोवृत्तिको कुनै झल्को छैन; ती खोक्रो शब्द मात्र हुन्। परमेश्‍वरले तेरो कुरा सुन्‍नुहुन्‍न—उहाँले बस तैँले सोचिरहेको, योजना गरिरहेको र षड्यन्त्र बुनिरहेको कुरा हेर्नुहुन्छ। अनि जब परमेश्‍वरले तेरा कार्यहरूको आधार र सिद्धान्तहरू अझै सत्यताविपरीत छन् भन्‍ने देख्‍नुहुन्छ, उहाँले तेरो साँचो, वास्तविक र सही फैसला गर्नुहुनेछ। उहाँले यसो भन्‍नुहुनेछ, “तैँले आफूलाई बदलेको छैनस्, तँ परिवर्तन भइरहेको छैनस्।” अनि परमेश्‍वरले यसो भन्‍नुहुँदा, उहाँले तेरो यस्तो फैसला गर्नुहुँदा, तेरो बारेमा पटक्‍कै चिन्ता लिनुहुनेछैन। अनि जब परमेश्‍वरले तेरो बारेमा कुनै चिन्ता लिनुहुन्‍न, तब आगामी दिनहरूमा तेरो हृदय अँध्यारो हुनेछ, र तैँले गर्ने हरेक कुरामा अन्तर्दृष्टि र ज्योतिको कमी हुनेछ, र तैँले भ्रष्ट स्वभाव देखाउँदा तँलाई थाहासमेत हुनेछैन, न त यसको लागि तँलाई कुनै अनुशासनमा नै राखिनेछ। तँ भावशून्य भएर अघि बढ्नेछस्, अनि तँलाई खोक्रो र आडरहित भएको महसुस हुनेछ। सबैभन्दा खराब त, तँ तेरो मनमानी र लापरवाह व्यवहारमा लिप्त भइरहनेछस्, अनि तैँले तेरो भ्रष्ट स्वभावलाई बिनारोकतोक बढ्न दिइरहनेछस्। हुने भनेकै त्यही हो। यसरी काम गर्नुको अन्तिम परिणाम के हुनेछ? जब कुनै व्यक्तिले सत्यता त्याग्छ, परमेश्‍वरले त्यसउप्रान्त उसको चिन्ता लिनुहुनेछैन, उसले आफूमाथि निम्त्याउने परिणाम यही हो। परमेश्‍वरले तँलाई केही पनि नभन्‍न, वा स्पष्ट रूपमा केही पनि सङ्केत नगर्न सक्‍नुहुन्छ, तर तैँले त्यो सब महसुस गर्न सक्‍नेछस्। तेरो सोचाइ र विचार, तेरो वास्तविक स्थिति, अनि सत्यताप्रतिको तेरो मनोवृत्तिको आधारमा यो स्पष्ट हुनेछ कि तेरो समग्र अवस्था भनेकै भावशून्यता, बोधोपन, हठीपन र यस्तै अन्य प्रकटीकरणहरू हुन्। यी कुराहरू मानिसहरूमा प्रतिबिम्बित हुन्छन्। त्यसैले, तिमीहरूले आफ्नो वास्तविक जीवन र आफूले अभ्यास गर्ने कुरालाई यससँग दाँजेपछि, तिमीहरूलाई यी तलका कुरा अध्ययन वा अनुसन्धान गर्न मन लाग्‍न सक्छ: जब तँ परमेश्‍वरतर्फ पटक्‍कै फर्केको हुँदैनस्, तब तँ उहाँसँग मिठामिठा कुरा गर्छस् होला, तर त्यसो गर्दा तँ कुन प्रकारको स्थिति र अवस्थमा हुन्छस्? अनि जब तँ साँच्‍चै परिवर्तन भएको हुन्छस्, तैँले परमेश्‍वरलाई मिठामिठा शब्दहरूले प्रार्थना नगरे पनि, बरु त्यसको साटो हृदयबाट थोरथोरै बोले पनि, त्यतिबेला तँ कुन प्रकारको स्थिति र अवस्थामा हुन्छस्? यी दुई अवस्थाहरू बिलकुलै फरक हुन्। परमेश्‍वरले मानिसहरूलाई तिनीहरूको दैनिक जीवनमा स्पष्टसित कुनै सङ्केत नगर्न वा तिनीहरूसँग स्पष्ट शब्दमा नबोल्न पनि सक्‍नुहुन्छ, तर तिनीहरूले आफ्नो दैनिक जीवनमा पवित्र आत्माको काम र उहाँले गर्नुहुने हरेक कुरा अनि उहाँले व्यक्त गर्न चाहनुहुने हरेक अभिप्राय महसुस गर्न सक्‍नुपर्छ। अवलोकन गर्नेहरूले पनि स्वभाविक रूपमै यी कुराहरू पत्ता लगाउन सक्छन्। भावशून्य र मन्द बुद्धिको व्यक्ति एकाएक बाठो बन्‍न सक्छ वा सामान्यतया बाठो रहेको व्यक्ति अचानक भावशून्य, मन्द बुद्धिको र बेकारको बन्‍न सक्छ। यी दुई अवस्था वा स्थिति एक व्यक्तिमा वा फरकफरक मान्छेमा उही समयमा आउन सक्छ—यो प्रायः भइरहने कुरा हो। यसबाट के देख्‍न सकिन्छ भने, धेरैजसो घटनामा व्यक्ति बाठो वा मूर्ख हुनु उसको दिमाग, सोचाइ वा क्षमतासित सम्बन्धित कुरा होइन; यो त परमेश्‍वरले निर्धारित गर्नुभएको हुन्छ। कुरा स्पष्ट भयो? (भयो।) तैँले यी कुराहरू अनुभव नगरेसम्म कहिल्यै बुझ्नेछैनस्। ती अनुभव गरिसकेपछि भने तँलाई थाहा हुनेछ—तैँले जति गहिरो गरी ती अनुभव गर्छस्, उति नै राम्रो तेरो बुझाइ हुनेछ, र ती कुरालाई तैँले उति नै गहिरो गरी कदर गर्नेछस्। परमेश्‍वरका अभिप्रायहरू उहाँका कार्यहरूमा हुन्छन्; उहाँले तँलाई तिनको स्पष्ट सङ्केत दिनुहुनेछैन, न त तँलाई तीबारे स्पष्टसित बताउने वा तीबारे तँसँग कुरा गर्ने नै गर्नुहुनेछ, तर त्यसको अर्थ तँप्रति उहाँको कुनै अडान छैन भन्‍ने होइन। यसको अर्थ तेरो सोचाइ, विचार, अवस्था वा मनोवृत्तिबारे परमेश्‍वरसित कुनै दृष्टिकोण छैन भन्‍ने पनि होइन। आफूमाथि कुनै कुरा आइपर्दा, जब कसैमा आफ्नै व्यक्तिगत अभिप्राय र योजना पलाउँछ, र जब उसले स्पष्ट रूपमै भ्रष्ट स्वभाव प्रकट गर्छ—ठीक यस्तै क्षणहरूमा उसले आफ्‍नो बारेमा मनन गरेर सत्यता खोजी गर्नुपर्छ, र परमेश्‍वरले त्यस व्यक्तिलाई छानबिन गर्ने महत्त्वपूर्ण क्षणहरू पनि यिनै हुन्। त्यसकारण, तैँले सत्यता खोजी गर्न, सत्यता स्विकार्न र साँचो रूपमा पश्‍चात्ताप गर्न सक्छस् कि सक्दैनस् भन्‍ने क्षणहरूले नै व्यक्तिलाई सबैभन्दा बढी खुलासा गर्छन्। यस्ता क्षणहरूमा, तैँले आफूमा भ्रष्ट स्वभाव छ भनेर स्विकार्नुपर्छ र साँचो पश्‍चात्ताप गर्न इच्छुक हुनुपर्छ। तैँले “हे परमेश्‍वर, मलाई माफ गर्नुहोस्। म गलत रहेछु,” भनेर परमेश्‍वरसँग बोक्रे व्यवहार गर्नुभन्दा उहाँसित इमान्दार घोषणा गर्नुपर्छ। परमेश्‍वर तँबाट बोक्रे व्यवहार होइन, साँचो पश्‍चात्ताप गर्ने मनोवृत्ति चाहनुहुन्छ। यदि तँलाई कठिनाइ भएको छ भने परमेश्‍वरले मदत र मार्गदर्शन गर्नुहुनेछ अनि तँलाई चरणबद्ध रूपमा आफूलाई परिवर्तन गर्ने कार्यमा र सत्यता स्विकार्ने र पछ्याउने मार्गमा डोर्‍याउनुहुनेछ। अवश्य नै, यदि तेरो पश्‍चात्ताप शब्दमा मात्र सीमित छ भने, वा यदि तँ पश्‍चात्ताप गर्न अनि आफ्नो अभिप्राय र चाहनाहरू त्याग्‍न चाहन्छस्, तर तँ यसबारे इमानदार छैनस् र तँसित त्यसो गर्ने इच्छाशक्ति छैन भने, परमेश्‍वरले तँलाई जबर्जस्ती गर्नुहुन्‍न। परमेश्‍वरको कुरा गर्दा, मानिसप्रतिको उहाँको मनोवृत्तिमा “हुनैपर्छ” भन्‍ने कुरा हुँदैन; परमेश्‍वरले तँलाई स्वतन्त्रता दिनुहुन्छ र उहाँले तँलाई छनौट गर्न दिनुहुन्छ, अनि उहाँ पर्खिरहनुभएको छ। उहाँले के पर्खिरहनुभएको छ? उहाँले तँ कस्तो छनौट गर्छस् अनि तँमा पश्‍चात्ताप गर्ने अभिप्राय छ कि छैन भनेर हेर्न पर्खिरहनुभएको छ। यदि तँसित पश्‍चात्ताप गर्ने अभिप्राय छ भने, तँ त्यो कहिल्यै गर्दै छस्? तेरो पश्‍चात्ताप कसरी प्रकट हुनेछ? यदि तँसित पश्‍चात्ताप गर्ने अभिप्राय छ र तँ त्यसो गर्न इच्छुक छस्, तर काम गर्दा अझै पनि आफ्नो हित रक्षा गर्न खोज्छस् र आफ्नो हैसियत गुमाउन अझै चाहँदैनस् भने, देख्दैमा स्पष्ट हुन्छ कि तँ सच्‍चा पश्‍चात्तापी होइनस्, र तँ यसबारे इमानदार छैनस्। तँ बस अलिअलि पश्‍चात्ताप गर्न चाहन्छस्, तर तँ साँचो पश्‍चात्तापी होइनस्। यदि तँ पश्‍चात्ताप गर्ने अभिप्राय मात्र राख्छस् तर साँचो पश्‍चात्ताप गर्दैनस् भने, के परमेश्‍वरले तँमा काम गर्नुहुनेछ? उहाँले काम गर्नुहुनेछैन। उहाँले यसो भन्‍नुहुनेछ, “अनि, तैँले कहिले पश्‍चात्ताप गर्ने अभिप्राय राखेको छस्?” तँलाई थाहा हुनेछैन। के परमेश्‍वरले फेरि तँलाई सोध्‍नुहुनेछ? अहँ—उहाँले भन्‍नुहुनेछ, “त्यसो भए, तँ सच्‍चा पश्‍चात्तापी होइनस्। ठीकै छ, म पर्खनेछु।” तैँले पश्‍चात्ताप गर्ने अभिप्राय नराख्‍न सक्छस्, तैँले पश्‍चात्ताप गर्न, वा आफ्नो हैसियत र हित त्याग्‍न अनिच्छुक बन्‍न सक्छस्। ठिकै छ। परमेश्‍वरले तँलाई स्वतन्त्रता दिनुहुन्छ, र तैँले आफूले चाहेजस्तो कुनै पनि छनौट गर्न सक्छस्। परमेश्‍वरले तँलाई जबर्जस्ती गर्नुहुनेछैन। तर तैँले विचार गर्नुपर्ने एउटा तथ्य छ, यदि निनवेवासीहरूजस्तै तँ परिवर्तन हुँदैनस् र पश्‍चात्ताप गर्दैनस् भने, यसको परिणाम के हुनेछ? तँ नष्ट हुनेछस्। हाल, यदि तँ पश्‍चात्ताप गर्ने अभिप्राय मात्र राख्छस्, तर पश्‍चात्ताप गर्नेतर्फ कुनै वास्तविक पाइला चालेको छैनस् भने, परमेश्‍वरले तेरो चिन्ता लिनुहुनेछैन। किन उहाँले तेरो चिन्ता लिनुहुनेछैन? परमेश्‍वर भन्‍नुहुन्छ, “तँ सच्‍चा छैनस्, आफू कहाँ उभिएको छु भनेर बताउँदैनस्, र तेरो हृदय अझै पनि ढलपलिँदै छ।” एकछिन सोचेपछि, तैँले आफू पश्‍चात्ताप गर्न इच्छुक छु भनेर भन्‍न सक्छस्, तर त्यो त तेरो कुनै कार्य वा कुनै ठोस योजनाविनाको सोच र खोक्रो भनाइ मात्र हो। त्यसैले परमेश्‍वर भन्‍नुहुन्छ, “म तँजस्ता मान्छेलाई पर पन्छाइदिनेछु। मलाई तेरो चिन्ता छैन। जे चाहन्छस् त्यही गर्!” जब एक दिन तैँले “ओहो, मैले पश्‍चात्ताप गर्नुपर्छ” भनेर बुझ्छस्, त्यतिबेला तैँले यो कसरी गर्नुपर्छ? तेरा ती शब्दहरूद्वारा परमेश्‍वर मूर्ख बन्‍नुहुन्‍न र “योसित पश्‍चात्ताप गर्ने अभिप्राय छ, त्यसैले अब मैले यसलाई आशिष् दिनुपर्छ, होइन र?” भन्दै अन्धाधुन्ध काम गर्नुहुन्‍न। परमेश्‍वरले त्यसो गर्नुहुनेछैन। उहाँले केचाहिँ गर्नुहुनेछ? उहाँले तँलाई जाँच्नुहुनेछ। तैँले पश्‍चात्ताप गर्ने अभिप्राय राख्छस, तँ पश्‍चात्ताप गर्न चाहन्छस्, र यसप्रतिको तेरो चाहना पहिलेको भन्दा अलिक दह्रिलो छ, तर तैँले वास्तवमै पश्‍चात्ताप गर्नको लागि कति समय लाग्छ कसलाई के थाहा? यदि तैँले पश्‍चात्ताप गर्ने ठोस कदमहरू लिएको वा ठोस योजना बनाएको छैनस् भने, त्यो साँचो पश्‍चात्ताप होइन। तैँले यसलाई वास्तविक व्यवहारमा उतार्नुपर्छ। अनि तैँले यसलाई वास्तविक व्यवहारमा उतारेपछि परमेश्‍वरको काम आउनेछ। के परमेश्‍वरको कार्य र मानिसहरूप्रतिको उहाँको व्यवहारका सिद्धान्तहरू छन्? जब परमेश्‍वर काम गर्नुहुन्छ, तब मान्छेले अन्तर्दृष्टि पाउँछन्, तिनीहरूको आँखा चम्किलो हुन्छ, तिनीहरू सत्यता बुझ्न र सत्यता वास्तविकतामा प्रवेश गर्न सक्छन्, अनि तिनीहरूको प्राप्ति सयगुणा, हजारगुणाले बढ्छ। यो भइसकेपछि, तैँले साँच्‍चै आशिष् पाउँछस्। तसर्थ, मानिसहरूले यी कुरा प्राप्त गर्न कस्तो जग बसाल्नुपर्छ? (साँचो पश्‍चात्ताप गर्न सक्षम।) त्यो सही हो। जब मानिसहरूले आफ्नो हित र चाहनाहरू साँच्‍चै त्याग्छन्, जब तिनीहरू परमेश्‍वरसित साँचो पश्‍चात्ताप गर्छन्—मतलब तिनीहरूले बीचैमा दुष्कर्म गर्न छोड्छन्; आफ्नो दुष्टता, चाहना र अभिप्रायहरू त्याग्छन्; र परमेश्‍वरसामु पाप स्विकार्छन्; अनि परमेश्‍वरका मापदण्डहरू र उहाँका वचनहरू स्विकार्छन्—त्यसपछि तिनीहरू आफूलाई परिवर्तन गर्ने वास्तविकतामा प्रवेश गर्न थाल्छन्। यो मात्र साँचो पश्‍चात्ताप हो।

हामीले भर्खरै मान्छेले सत्यता पछ्याउने क्रममा बारम्बर फेला पार्ने समस्याहरू र सत्यता पछ्याउनेहरूले चिन्‍न र जान्‍न सक्‍ने समस्याहरूबारे सङ्गति गऱ्यौँ। समाधान गर्नुपर्ने समस्याहरू तिनै हुन्। हामीले विगतमा यी समस्याहरूलाई त्यति धेरै व्याख्या वा विश्‍लेषण गरेनौँ होला, ती समस्याबारे हामी कुनै स्पष्ट निष्कर्षमा पनि पुगेनौँ होला, तर सत्यता पछ्याउने प्रक्रियामा मानिसले अनुभव गर्ने हरेक चरण र यो प्रक्रियामा तिनीहरूसँग हुने फरक व्यवहार र स्थितिहरूको सन्दर्भमा परमेश्‍वरसँग मिल्दा वचन र कार्यहरू छन्, र उहाँसँग ती कुराहरू सम्हाल्ने र सुल्झाउने सान्दर्भिक तौरतरिका र पद्धति छन्। मानिसहरूले यी सबै कुरा अलिअलि अनुभव गर्न र बुझ्न सक्छन्; तिनीहरूले परमेश्‍वरलाई गलत बुझ्नु हुँदैन, वा परमेश्‍वरबारे कुनै धारणा वा कल्पना पाल्नु हुँदैन जुन वास्तविकतासित मेल खाँदैन। त्यसबाहेक, परमेश्‍वरले मानिसहरूलाई सत्यता पछ्याउने कार्यसित सम्बन्धित हरेक चरण, हरेक कार्यशैली र हरेक अभ्यास शैली छनौट गर्न प्रशस्त स्वतन्त्रता र प्रशस्त माध्यम प्रदान गर्नुहुन्छ—उहाँले मानिसहरूलाई बाध्य पार्नुहुन्‍न। अनि यी वचन र मापदण्डहरू स्पष्ट र सटीक भाषामा छापिएका र बोलिएका भए पनि, यी सत्यताहरूलाई कसरी लिने भनेर हरेक व्यक्तिले स्वतन्त्र रूपमा आफै निर्णय गर्ने कुरा हो। परमेश्‍वरले मानिसहरूलाई जबर्जस्ती गर्नुहुन्‍न। यदि तँ सत्यता पछ्याउन इच्छुक छस् भने, तैँले मुक्ति पाउने आशा छ। यदि तँ सत्यता पछ्याउन इच्छुक छैनस् भने, यदि तँ यी सत्यताहरूलाई बेवास्ता गर्दै ती केही होइनन् जस्तो गर्छस् भने, यदि तँ सत्यता पछ्याउने अभ्यासका यी तरिकाहरूमा पटक्‍कै चासो लिँदैनस् भने—त्यो पनि ठिकै छ। परमेश्‍वरले तँलाई जबर्जस्ती गर्नुहुनेछैन। यदि तँ परिश्रम गर्न मात्र इच्छुक छस् भने, त्यो पनि ठिकै छ। जबसम्म तैँले सिद्धान्तहरू उल्लङ्घन गर्दैनस्, तबसम्म परमेश्‍वरको घरले तँलाई तेरो आफ्नै छनौट गर्न दिनेछ। मुक्ति प्राप्त गर्नुसित सत्यता पछ्याउनुको नछुट्टिने र घनिष्ठ सम्बन्ध भए पनि, सत्यता पछ्याउन रुचि नलिने, यसबारे सोचविचार नगर्ने वा यो काम गर्ने अभिप्राय नराख्‍ने, र यसबारे कुनै पनि योजना नबनाउने मानिसहरूको कमी छैन। त्यसो भए, के यी मानिसहरूलाई निन्दा गरिन्छ? ठ्याक्‍कै त्यस्तोचाहिँ गरिँदैन। यदि यी मानिसहरूले आफ्नो कर्तव्य निर्वाह गर्दा परमेश्‍वरको घरका मापदण्डहरू पूरा गर्छन् भने, तिनीहरूले त्यहाँ आफ्नो कर्तव्य निरन्तर निर्वाह गर्न सक्छन्। तैँले सत्यता नपछ्याएको कारण परमेश्‍वरको घरले तँलाई कर्तव्य निर्वाह गर्ने तेरो अधिकारदेखि वञ्‍चित गर्नेछैन। तर यसरी आफ्नो कर्तव्य निर्वाह गर्नुलाई अहिले “परिश्रम गर्नु” भनेर वर्गीकरण गरिएको छ। “परिश्रम गर्नु” यसलाई व्याख्या गर्ने राम्रो तरिका हो, यो परमेश्‍वरको घरले प्रयोग गर्ने शब्द हो, तर वास्तवमा यसलाई “काम गर्नु” भनेर मात्रै पनि भन्‍न सकिन्छ। तिमीहरू कतिपयले यसो पनि भन्‍न सक्छौ, “काम गर्दा, ज्याला पाइन्छ।” हो, तैँले काम गरेर ज्याला पाउँछस्। त्यसो भए, तेरो ज्याला के हो? परमेश्‍वरले तँलाई दिनुभएका सबै अनुग्रहहरू—ती तेरा ज्याला हुन्। अनि सत्यता पछ्याउने सन्दर्भमा भन्‍नुपर्दा, तैँले जेसुकै गर्ने अभिप्राय राखे पनि, जेसुकै योजना बनाए पनि, वा जेसुकै गर्ने इच्छा गरे पनि, म अहिले नै तँलाई स्पष्टसित भन्‍न सक्छु कि तँ स्वतन्त्र छस्। तैँले सत्यता पछ्याउन सक्छस्, त्यो ठिकै छ; यदि तँ सत्यता पछ्याउँदैनस् भने, त्यो पनि ठिकै छ। तर मैले तिमीहरूलाई भन्‍ने अन्तिम कुरा के हो भने, व्यक्तिले सत्यता पछ्याएर मात्र मुक्ति पाउन सक्छ। यदि तिमीहरू सत्यता पछ्याउँदैनौ भने, मुक्ति पाउने तिमीहरूको आशा शून्य हुनेछ। मैले तिमीहरूलाई भन्‍नुपर्ने तथ्य त्यही हो। तिमीहरूलाई यो तथ्य बताइनुपर्छ, ताकि यो कुरा तिमीहरूको हृदयमा स्पष्ट, खुलस्त, सटीक र टड्कारोसित घुसोस्—ताकि मुक्तिको आशा कुन जगमा निर्मित छ भनेर तिमीहरूलाई हृदयमा स्पष्ट थाहा होस्। यदि तँ “मैले आफ्नो कर्तव्य निर्वाह गर्न मात्र सकेँ र मलाई परमेश्‍वरको घरबाट हटाइएन भने भइहाल्यो; मैले सत्यता पछ्याउनेजस्तो गाह्रो कष्ट उठाइरहनुपर्दैन” भन्‍ने सोच्दै परिश्रम गर्नमा मात्र सन्तुष्ट हुन्छस् भने, के तेरो यो दृष्टिकोण ठिक हुन्छ? तैँले अहिले पनि परमेश्‍वरमा विश्‍वास गरे पनि, वा कर्तव्य निर्वाह गरे पनि, के तँमा अन्त्यसम्मै परमेश्‍वरलाई पछ्याउन सक्‍छु भन्‍ने आत्मविश्‍वास छ? जे भए पनि, सत्यता पछ्याउनु जीवनको ठूलो कुरा हो, यो विवाह गर्नु र बालबच्‍चा जन्माउनुभन्दा, छोराछोरी हुर्काउनुभन्दा, जीवन जिउनु र धनसम्पत्ति कमाउनुभन्दा धेरै महत्त्वपूर्ण छ। यो परमेश्‍वरको घरमा कर्तव्य निर्वाह गर्दै भविष्यको पछि लाग्‍नुभन्दा पनि महत्त्वपूर्ण छ। यो सबै भनिएपछि र गरिएपछि, यो स्पष्ट हुन्छ कि सत्यता पछ्याउनु व्यक्तिको जीवन मार्गको सबैभन्दा उल्लेखनीय कुरा हो। यदि तिमीहरूले अझै सत्यता पछ्याउन रुचि राखेका छैनौ भने, कसैले पनि तिमीहरूबारे फैसला गरेर तिमीहरूले भविष्यमा सत्यता पछ्याउनेछैनौ भनेर भन्‍नेछैनन्। म पनि तिमीहरूबारे फैसला गरेर, यदि तिमीहरूले अहिले सत्यता पछ्याएनौ भने, भविष्यमा यो कहिल्यै गर्नेछैनौ भनेर भन्‍नेछैनँ। यहाँ भइरहेको कुरा त्यो होइन। त्यसमा यस्तो कुनै तार्किक सम्बन्ध छैन; यो तथ्य होइन। जे भए पनि, म के आशा गर्छु भने, निकट भविष्यमा, वा यही क्षणमा पनि, तिमीहरू सत्यता पछ्याउने मार्गमा अघि बढ्न सक्छौ, र सत्यता पछ्याउने मानिस बन्‍न अनि मुक्तिको आशा भएकाहरूमध्येका एक हुन सक्छौ।

सत्यता पछ्याउने बारेमा मानिसहरूमा रहेका पूर्वाग्रह र गलतफहमीहरू

सत्यता पछ्याउनुसित मुक्ति प्राप्त गर्नुको प्रत्यक्ष सम्बन्ध छ, त्यसैले सत्यता पछ्याउने कुरा सानो विषय होइन। यो आम विषय होला, तर यसले कैयौँ सत्यतालाई छुन्छ। वास्तवमा, यो विषय मानिसका सम्भाव्यता र नियतिसित घनिष्ठ रूपले सम्बन्धित छ, अनि हामीले यसबारे प्रायः सङ्गति गरिरहने भए पनि, मानिसहरू सत्यता पछ्याउने सम्बन्धमा आफूले बुझ्नुपर्ने विभिन्‍न सत्यता र समस्याहरूबारे अझै त्यति स्पष्ट छैनन्। बरु, तिनीहरू भ्रमित तरिकामा मानिसहरूले असल ठान्‍ने विभिन्‍न व्यवहार र तौरतरिका, साथै मानिसहरूले अपेक्षाकृत सक्रिय, उच्‍चता-उन्मुख र सकारात्मक ठान्‍ने सोच र दृष्टिकोणहरूलाई सत्यताको रूपमा लिन्छन् र पछ्याउँछन्। यो भयानक गल्ती हो। मानिसहरूले थुप्रै कुराहरूलाई असल, उचित र सही मान्छन्, तर साँच्‍चै भन्‍नुपर्दा, ती सत्यता होइनन्। तीमध्ये केहीचाहिँ बढीमा सत्यताअनुरूप होलान्, तर कसैले पनि ती सत्यता हुन् भनेर भन्‍न सक्दैन। धेरैजसो मानिसहरूमा सत्यता पछ्याउनेबारे अत्यन्तै गलत बुझाइ हुन्छ, र तिनीहरूले त्यसबारे कैयौँ भ्रामक बुझाइ र पूर्वाग्रह पालेका हुन्छन्। त्यसैकारण, हामीले यसबारे स्पष्टसित सङ्गति गरेर मानिसहरूलाई तिनीहरूले यसमा बुझ्नुपर्ने सत्यता र समाधान गर्नुपर्ने समस्या बुझाउनु आवश्यक छ। हामीले भर्खरै सङ्गति गरेको सत्यता पछ्याउनेसम्बन्धी निर्दिष्ट विषयवस्तुबारे के तिमीहरूले केही सोचेका छौ? के तिमीहरूसँग कुनै योजना वा अभिप्राय छ? अहिले हामीले हाम्रो सङ्गतिद्वारा सत्यता पछ्याउनु भनेको के हो भनेर थप निर्दिष्ट परिभाषा दिएका छौँ, त्यसैले धेरै मानिसहरू आफूले गर्ने गरेको र देखाउने गरेको कुरा, साथै आफूले भविष्यमा गर्न चाहेको कुराबारे अलिक अन्योल छन्। तिनीहरू व्याकुल छन्, र कतिले त आफूमा कुनै आशा नभएको र आफू हटाइने खतरामा रहेकोसमेत महसुस गर्छन्। यदि सत्यतालाई स्पष्टसित सङ्गति गरिएको हुँदा पनि मानिसहरूलाई जोसजाँगर चल्दैन भने, के तिनीहरूको स्थिति सही हुन्छ? के यो सामान्य अवस्था हो? (अहँ, यो सामान्य अवस्था होइन।) यदि तैँले पहिले सत्यता पछ्याएको थिइस् र यो सङ्गति सुनेर तँलाई त्यसको पुष्टि मिलेको भए, के तँलाई झनै स्फूर्ति आउँदैनथ्यो र? (आउँथ्यो।) त्यसो भए, मानिसहरू किन जोसजाँगरहीन बन्छन् त? त्यसरी जोसजाँगरहीन बन्‍नुको जड के हो? सत्यता जति पारदर्शी र स्पष्टसित सङ्गति गरियो, मानिसहरूमा उति नै धेरै मार्ग हुनुपर्छ—त्यसो भए, किन मानिसहरू आफूसित जति धेरै मार्ग भयो, उति नै धेरै जोसजाँगरहीन बन्छन्? के यहाँ समस्या छैन र? (समस्या छ।) के समस्या छ? (यदि कुनै व्यक्तिलाई सत्यता पछ्याउनु राम्रो हो भन्‍ने थाहा छ, तर ऊ सत्यता पछ्याउन चाहँदैन भने, त्यो उसले सत्यतालाई प्रेम नगर्ने भएर भएको हो।) मानिसहरू सत्यतालाई प्रेम गर्दैनन् वा सत्यता पछ्याउने अभिप्राय राख्दैनन्—त्यसैले तिनीहरू जोसजाँगरहीन बन्छन्। अनि तिनीहरूको पहिलेका कार्यहरूबारे के भन्‍न सकिन्छ? (ती कार्यहरूलाई निन्दा गरिन्छ।) “निन्दा” त्यति उचित शब्द होइन—साँच्‍चै भन्‍नुपर्दा, तिनीहरूको पहिलेका कार्यहरूलाई मान्यता दिइएको हुँदैन। कसैका कार्यहरूलाई मान्यता नदिइनु, त्यो कस्तो परिणाम हो? कसैका कार्यहरूलाई मान्यता नदिइँदा के हुन्छ? यसको अर्थ के हो? त्यो सरल छ—यदि व्यक्तिका कार्यहरूलाई मान्यता दिइएन भने, यसले ऊ सत्यता पछ्याइरहेको छैन, बरु मान्छेलाई सही र असल लाग्‍ने कुराहरू पछ्याइरहेको छ, अनि ऊ अझै आफ्नो धारणा र कल्पनाअनुसार जिउँछ भनेर देखाउँछ। के यस्तै भइरहेको छैन र? (हो त।) त्यस्तै भइरहेको छ। परमेश्‍वरले मानिसहरूका कार्यहरूलाई मान्यता नदिनुहुँदा, तिनीहरू खिन्‍न हुन्छन्। यस्तो बेला के तिनीहरूमा अभ्यासको कुनै सकारात्मक र सही मार्ग हुँदैन? के आफ्ना कार्यहरूलाई मान्यता दिइएन भन्दैमा, व्यक्ति नकारात्मक बन्‍नु, आफ्नो कर्तव्य त्याग्‍नु, र आशा मारेर लत्तो छोड्नु सही हुन्छ? के त्यो अभ्यासको सही मार्ग हो? (होइन।) यो अभ्यासको सही मार्ग होइन। जब व्यक्तिमाथि यस्तो कुनै कुरा आइपर्छ, र उसले आफ्ना समस्याहरू पत्ता लगाउँछ, तब उसले आफ्नो मार्ग तुरुन्तै बदल्नुपर्छ। यदि तैँले सत्यता पछ्याउनु भनेको के हो भन्‍नेबारे अनि तेरो पहिलेका कार्य र व्यवहारसित सत्यता पछ्याउनुको कुनै सम्बन्ध छैन भन्‍नेबारे हाम्रो सङ्गतिमार्फत पत्ता लगाइस् भने, यसले तँलाई खिन्‍न बनाए पनि नबनाए पनि, तैँले सर्वप्रथम अभ्यासको आफ्नो पुरानो, गलत तरिका र पद्धति, साथै तेरो पछ्याइको गलत मार्ग बदल्नुपर्छ। तैँले ती कुरा तुरुन्तै बदल्नुपर्छ। परमेश्‍वरले तिनीहरूको पहिलेका कार्यहरूलाई बेवास्ता गर्नुहुँदा र मान्यता नदिनुहुँदा, उहाँले यी कार्यहरू परिश्रम मात्रै हुन् र ती कुरासित सत्यता पछ्याउनुको कुनै सम्बन्ध छैन भनेर भन्‍नुहुँदा, कतिपय मानिसले यस्तो सोच्नेछन्, “ओह, हामी मानिसहरू वास्तवमा मूर्ख र अन्धो रहेछौँ। हामी सत्यता बुझ्दैनौँ र परिस्थितिहरूको वास्तविकता देख्‍न सक्दैनौँ—अनि यत्तिका समय हामीले सत्यता अभ्यास गरिरहेका, सत्यता पछ्याइरहेका, र परमेश्‍वरलाई सन्तुष्ट पारिरहेका छौँ भनेर विश्‍वास गऱ्यौँ। हामीले आफ्नो तथाकथित ‘सत्यता पछ्याइ’ मा गरेका कामकुरा त असल मानव व्यवहार मात्र रहेछन् भन्‍ने अहिले मात्र हामीलाई थाहा भयो—ती त मानिसहरूले आफ्नो देहका विभिन्‍न नैसर्गिक योग्यता, क्षमता, र प्रतिभाको आधारमा गर्ने कुरा मात्र थिए। ती कुरा त सत्यता पछ्याउनुका सार, परिभाषा र मापदण्डहरूभन्दा एकदमै फरक रहेछन्; ती कुराको यससँग कुनै सम्बन्ध छँदै छैन रहेछ। अब हामीले यसबारे के गर्नुपर्छ?” यो ठूलो समस्या हो, र यसलाई समाधान गर्नुपर्छ। यसलाई समाधान गर्ने तरिका के हो? यहाँ प्रश्‍न उठेको छ: पहिले मानिसहरूले असल ठानेको व्यवहार र तौरतरिकालाई एकनाससित बेवास्ता गरी पन्छाइएको छ, अनि परमेश्‍वरले ती कुरा सम्झनुहुन्‍न, न त उहाँले ती सत्यता पछ्याउने कार्य हुन् भनेर नै भन्‍नुभएको छ—त्यसो भए, सत्यता पछ्याउनु भनेको के हो? यसको जवाफ पाउन, व्यक्तिले सत्यता पछ्याउनुको परिभाषा होसियारीपूर्वक प्रार्थना गर्दै पढ्नुपर्छ, र त्यो परिभाषाबाट अभ्यास गर्ने मार्ग खोज्‍नुपर्छ, अनि यसलाई आफ्नो जीवनको वास्तविकतामा परिणत गर्नुपर्छ। मानिसहरूले विगतमा सत्यता पछ्याउने कार्यलाई अभ्यास गरेनन्, त्यसैले अबदेखि तिनीहरूले सत्यता पछ्याउनुको परिभाषालाई आफ्नो आधारको रूपमा, र आफ्नो व्यवहारको जगको रूपमा लिनुपर्छ। त्यसो भए, सत्यता पछ्याउनुको परिभाषा के हो? यसको परिभाषा हो: पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु। यसलाई योभन्दा स्पष्टसँग परिभाषित गर्न सकिँदैन। मानिसका पहिलेका सबै कार्य र व्यवहारचाहिँ के थिए त? के ती परमेश्‍वरका वचनहरूअनुरूप, तिनीहरूको मापदण्डअनुरूप थिए? फर्केर सोच त—त्यस्तो थिए? (थिएनन्।) यो भन्‍न सकिन्छ कि यस्ता कार्य र व्यवहार आक्‍कलझुक्‍कल भेट्टिन्छन्, तर ती प्रायः कहीँ पनि भेट्टाइँदैनन्। तसर्थ, के मानिसले यत्तिका वर्ष परमेश्‍वरमा विश्‍वास गरेर, उहाँका वचनहरू पढेर र सङ्गति गरेर साँच्‍चै केही पनि पटक्‍कै पाएको छैन त? के मानिसहरूले परमेश्‍वरका वचनहरूअनुसार एउटै कुरा पनि अभ्यास गरेका छैनन्? हामीले यहाँ बताएको परिभाषा “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु” कुन कुराप्रति लक्षित छ? यो कुन समस्या हल गर्नको लागि हो? यो मानिसका कुन समस्या अनि मानिसको स्वभाव सारका कुन पक्षहरूप्रति लक्षित छ? अहिले मानिसहरूले सत्यता पछ्याउनुको परिभाषा बुझ्छन् होला, तर तिनीहरूका पहिलेका कार्यहरूलाई किन मान्यता दिइएन र ती सत्यता पछ्याउने कार्य होइनन् भनेर किन भनियो भन्‍ने कुरा आउँदा, तिनीहरूलाई यो कुरा अस्पष्ट, अबोधगम्य र धमिलो लाग्छ। कतिपयले भन्‍नेछन्, “हामीले परमेश्‍वरको नाम ग्रहण गरेदेखि नै धेरै कुरा त्यागेका छौँ: हामीले आफ्नो परिवार र जागिर त्यागेका छौँ, अनि हामीले आफ्ना सम्भाव्यताहरू त्यागेका छौँ। हामीमध्ये कतिपयले आफ्नो राम्रो जागिरबाट राजीनामा दिए; हामीमध्ये कतिको त धेरै पैसा आउने र असीमित सम्भाव्यता भएको राम्रो करियर थियो, ती सबै त्याग गरियो। हामीले यी सब त्याग गरेका छौँ। हामीले परमेश्‍वरमा विश्‍वास गरेदखि नै नम्र, धैर्यशील, र सहनशील हुन सिकेका छौँ। हामी अरूसँग अन्तरक्रिया गर्दा विवाद गर्दैनौँ, हामी मण्डलीमा आइपर्ने कुनै पनि मामिला सम्हाल्न सक्दो जोड गर्छौँ, अनि हाम्रा दाजुभाइ-दिदीबहिनीहरूलाई कुनै कठिनाइ आइपर्दा प्रेमपूर्वक सहयोग गर्न सक्दो कोसिस गर्छौँ। हामी अरूलाई हानि गर्ने कार्यदेखि टाढै बस्छौँ र अरूको हितमा हानि पुऱ्याउनदेखि पनि हामी सक्दो टाढै बस्छौँ। के सत्यता पछ्याउनुसित यी तौरतरिकाको साँच्‍चै कुनै सम्बन्ध छैन?” अब, होसियारीपूर्वक सोच्: मानिसको त्याग, समर्पण, परिश्रम, सहनशीलता, धैर्य, र कष्टसमेत—यी कुरा केसँग सम्बन्धित छन्? यी कुरा कसरी हासिल गरिन्छ? यी कुरा केमा आधारित छन्? कुन प्रेरणादायी शक्तिले गर्दा मानिसहरू यी कुरा गर्न लागिपर्छन्? यसबारे मनन गर्। के यी गहन रूपमा सोच्नुपर्ने कुरा होइनन् र? (हुन्।) अब, यी कुराहरू गहन रूपमा सोच्नुपर्ने भएकोले, आजै यसबारे खोजी र अनुसन्धान गरौँ; मानिसहरूले सधैँ असल, सही र श्रेष्ठ ठान्‍ने गरेका यी कुराहरूसित सत्यता पछ्याउनुको कुनै सम्बन्ध छ कि छैन, हेरौँ।

हामी मानिसको त्याग, परिश्रम र मानिसले चुकाउने मूल्यलाई हेर्दै सुरु गर्नेछौँ। यी त्याग, परिश्रम र मूल्यहरूको प्रसङ्ग वा परिवेश जे भए पनि, यी कुराहरूको निम्ति मुख्य प्रेरणादायी शक्ति कहाँबाट आउँछ? मैले सारांशमा भन्‍नुपर्दा, यसका दुईवटा स्रोत छन्। पहिलो हो, मानिसहरूले आफ्नो विचार र धारणाहरूमा यस्तो सोच्‍नुः “यदि परमेश्‍वरमा विश्‍वास गर्ने हो भने, त्याग गर्नुपर्छ, र समर्पित हुनुपर्छ, अनि उहाँको लागि मूल्य चुकाउनुपर्छ। परमेश्‍वरलाई मानिसहरूले त्यस्तो गरेको मन पर्छ। मानिसहरू ऐसआराममा लिप्त भएको र सांसारिक कुरा पछ्याएको, वा दाबीचाहिँ उहाँको नाम स्विकारेँ, उहाँको अनुयायी बनेँ भनेर गर्ने तर त्यसपछि उदासीन भएर निरन्तर आफ्नै जीवन निरन्तर जिउने गरेको उहाँलाई मन पर्दैन। मानिसहरूले त्यस्तो गरेको परमेश्‍वरलाई मन पर्दैन।” मानिसहरूको व्यक्तिपरक इच्छाको सन्दर्भमा, यो सोच आउनु निश्‍चित छ। कसैले परमेश्‍वर र उहाँको नयाँ काम स्विकार्नुको कारण जेसुकै भए पनि, उसको व्यक्तिपरक इच्छा यसरी नै काम गर्न राजी हुनेछ, किनकि उसलाई मानिसहरूले त्यसरी काम गरेको परमेश्‍वरलाई मन पर्छ र तिनीहरूले यसरी काम गरेर मात्र परमेश्‍वरबाट खुसी र सन्तुष्टि प्राप्त गर्नेछन् भन्‍ने विश्‍वास हुन्छ। यस्ता व्यक्तिले सोच्छन् कि जबसम्म मानिसहरूले लगनशील भई संघर्ष र प्रयास गर्छन्, जबसम्म कुनै प्रतिफल नमागी परिश्रम गर्छन्, जबसम्म मानिसहरूले मूल्य चुकाउन आफ्नो हित वा दुःखलाई बेवास्ता गर्दै परिश्रम गर्छन् र मूल्य चुकाउँछन्, र निरन्तर परमेश्‍वरमा आफूलाई समर्पित र अर्पित गरिरहन्छन्, तबसम्म परमेश्‍वर अवश्यै खुसी हुनुहुनेछ। अनि त्यसैले, जब कुनै व्यक्तिले यस्तो विश्‍वास गर्छ, तब उसले आँखा चिम्लेर आफ्नो शिर झुकाउँछ, र अरू सबै कुराको बाबजुद, उसले त्याग्‍न सक्‍नेजति सबै कुरा त्याग्छ, अर्पण गर्न सक्‍नेजति सबै कुरा अर्पण गर्छ, र सहन सक्‍नेजति जुनुसुकै कुरा पनि सहन्छ। मानिसहरूले यी पद्धतिहरू त पालन गर्छन्, तर के तिनीहरूमध्ये कसैले पनि शिर ठाडो गरेर परमश्‍वरलाई यसरी सोधेको छ, “हे परमेश्‍वर, मैले जे गरिरहेको छु, के त्यो तपाईंलाई चाहिने कुरा हो? हे परमेश्‍वर, के तपाईं मेरो समर्पण, मेरो परिश्रम, मेरो कष्ट, र मैले चुकाएका मूल्यहरूलाई मान्यता दिनुहुन्छ?” मानिसहरू परमेश्‍वरलाई यो कुरा कहिल्यै सोध्दैनन्, अनि परमेश्‍वरको प्रतिक्रिया के हुन्छ वा उहाँको मनोवृत्ति कस्तो छ भनेर थाहा नभई, तिनीहरू आफ्नै एकतर्फी इच्छाहरूमा आधारित भई निरन्तर परिश्रम गर्छन्, आफूलाई अर्पित र समर्पित गर्छन्, र यसरी तिनीहरू कष्ट भोगियो भने मात्र परमेश्‍वर खुसी र सन्तुष्ट हुनुहुनेछ भनेर विश्‍वास गर्छन्। कतिपय मानिसहरू त हदै पार गर्दै बासमती चामल खान छोड्छ्न, त्यो खाए परमेश्‍वर खुसी हुनुहुनेछैन भनेर डराउँछन्। तिनीहरू बासमती चामल खानु ऐसआराममा लिप्त हुनु हो भनेर विश्‍वास गर्दै, बरु सुक्खा रोटी खान्छन्। तिनीहरूलाई सुक्खा रोटी, ढिँडो र गुन्द्रुकको झोल खाँदा मात्र ढुक्‍क लाग्छ, अनि आफूलाई ढुक्‍क लागेपछि तिनीहरूले परमेश्‍वर अवश्य सन्तुष्ट भएको हुनुपर्छ भन्‍ने सोच्छन्। तिनीहरूले गलत रूपमा आफ्नो भावना, आनन्द, दुःख, क्रोध र खुसीलाई परमेश्‍वरको भावना, आनन्द, दुःख, क्रोध, र खुसी ठान्छन्। के त्यो हास्यास्पद कुरा होइन र? धेरै मानिसहरू मानिसले सही मान्‍ने कुराहरूलाई नै सत्यता ठान्छन्, र ती कुरा मानिसको लागि परमेश्‍वरका मापदण्डहरू हुन् भन्दै परमेश्‍वरमाथि नै ती कुरा लादिदिन्छन्, किनभने सबै मानिसहरूले विश्‍वास गर्ने कुरा नै त्यही हो। अनि जबसम्म मानिसहरूले यस्तो विश्‍वास राख्छन्, तबसम्म ती भनाइ, व्यवहार र पद्धतिहरूलाई तिनीहरूले थाहै नपाई सत्यता ठान्‍नु एकदमै सम्भव छ र त्यो स्वभाविक पनि हो। अनि मानिसहरूले ती कुरा सत्यता हुन् भनेर निर्धारित गरिसकेपछि, ती कुरा पक्‍कै पनि मानिसले पालन गर्नुपर्ने अभ्यासका सिद्धान्तहरू हुनुपर्छ भनी सोच्नेछन्, अनि यदि कुनै व्यक्तिले यसरी ती कुरा अभ्यास र पालना गर्छन् भने, उसले परमेश्‍वरका वचनहरू अभ्यास गरिरहेको, सत्यता पछ्याइरहेको, र अवश्यै, उहाँको इच्छा पालन गरिरहेको हुन्छ। अनि मानिसहरूले “परमेश्‍वरको इच्छा पालन गरिरहेको” हुनाले के तिनीहरूको कठिनाइ सार्थक छैन र? के तिनीहरूले यो मूल्य सही तरिकामा चुकाइरहेका छैनन् र? के यो परमेश्‍वरलाई सन्तुष्ट तुल्याउने र परमेश्‍वरले सम्झनुहुने कुरा होइन र? अवश्य त्यही हो भनेर मानिसहरू सोच्छन्। मानिसले “सत्यता” भनेर विश्‍वास गर्ने कुरा र परमेश्‍वरका वचनहरूबीचको दूरी र भिन्‍नता यही हो। मानिसहरूले एकनाससित आफ्नो धारणा र कल्पनाअनुसार मानव नैतिक चरित्रअनुरूपका, अनि असल, श्रेष्ठ र सही लाग्‍ने सबै कुरालाई सत्यता मान्छन्, र त्यसपछि तिनीहरू त्यही दिशामा कार्य र अभ्यास गर्ने प्रयास गर्छन्, र आफैलाई कडा मापदण्ड दिन्छन्। तिनीहरूलाई त्यसरी आफूले सत्यता पछ्याइरहेको छु, आफू सत्यता पछ्याउने व्यक्तिबाहेक अरू कोही होइन, र आफू अवश्य नै मुक्ति पाउन सक्‍ने व्यक्ति पनि हुँ भन्‍ने विश्‍वास लाग्छ। तर तथ्य के हो भने, मानिसहरूले आफ्नो धारणामा असल, सही र सकारात्मक ठान्‍ने ती कुराहरूसँग परमेश्‍वरको वचन र सत्यताको कुनै सम्बन्ध छैन। तर मानिसहरूले परमेश्‍वरका वचनहरू पढ्दा र हातमा लिँदा, तिनीहरूले—आफ्नो धारणामा—असल, सही, सुन्दर, दयालु, सकारात्मक ठानेका, अनि मानिसले सत्यता भनेर वकालत गरेका सबै कुरालाई सत्यता र सकारात्मक कुरा ठान्छन्, र तिनीहरूले ती कुरालाई नै अथक रूपमा पछ्याउँछन्, र ती कुराहरू पछ्याउनै र प्राप्त गर्नैपर्छ भन्‍ने मापदण्ड आफूमाथि मात्र होइन अरूमाथि समेत थोपर्छन्। गलत तर अथक रूपमा मानिसहरूले मानिसले नै असल ठान्‍ने कुराहरूलाई सत्यता मान्छन्, र त्यसपछि ती कुराले माग गर्ने मापदण्ड र निर्देशनअनुसार ती कुराकै पछि लाग्छन्, र यसरी आफूले सत्यता पहिल्यैदेखि पछ्याइरहेको छु र आफू सत्यता वास्तविकताअनुसार जिइरहेको छु भन्‍ने सोच्छन्। यो त सत्यता पछ्याउनेबारे मानिसहरूमा रहेको गलतबुझाइको एउटा पक्ष हो। यो गलत बुझाइ हो, मानिसहरूले—आफ्ना धारणाहरूमा—आफूले विश्‍वास गर्ने कुरालाई नै आफ्नो मापदण्डको रूपमा असल, सही, र सकारात्मक कुरा ठान्दै मानिसप्रतिका पररमेश्‍वरका मापदण्डहरू, अनि उहाँका वचनहरूका माग र स्तरहरूलाई प्रतिस्थापित गर्छन्। मानिसहरूले आफ्ना धारणामा सही र असल भनी विश्‍वास लागेका यी कुरालाई नै गलत रूपमा सत्यता ठान्छन्, र त्यति मात्र होइन—तिनीहरूले यी कुरा नै पालन गर्छन् र पछ्याउँछन्। के यो समस्या होइन र? (हो।) यो मानिसको सोचाइ र दृष्टिकोणको समस्या हो। मानिसहरू यी कुरा गर्दा, केले उत्प्रेरित भएका हुन्छन्? तिनीहरूलाई यी विचार र भ्रामक बुझाइ राख्‍न लगाउने मूल कारण के हो? त्यो मूल कारण हो मानिसहरूले परमेश्‍वर यी कुरा मन पराउनुहुन्छ भनेर विश्‍वास गर्नु, र त्यसरी तिनीहरूले यी कुरा उहाँमाथि लाद्नु। उदाहरणको लागि, पारम्परिक संस्कृतिले मानिसहरूलाई लगनशील र मितव्ययी हुनू भन्छ; लगनशीलता र मितव्यीता मानव सद्‌गुण हुन्। यसै गरी “अब्बल हुनको लागि ठूलो कष्ट सहनुपर्छ” र “मालिकले भनेजस्तो गर्नू, नत्र हड्डी घोटे पनि केही पाइन्‍न,” र अन्य यस्तै विचारहरू पनि सद्‍गुणहरू नै हुन्। हरेक जाति र समूहमा, मानिसहरू आफूले असल, सही, सकारात्मक, सक्रिय र उच्‍चता-उन्मुख ठानेका सबै कुरा सत्यता हुन् भन्‍ने विश्‍वास गर्छन्, र तिनीहरूले यी कुरालाई नै सत्यताको रूपमा व्यवहार गर्दै परमेश्‍वरले व्यक्त गर्नुभएका सबै सत्यतालाई प्रतिस्थापित गरिदिन्छन्। तिनीहरूले गलत रूपमा मानिसले दृढ विश्‍वास गर्ने शैतानका कुराहरूलाई सत्यता र परमेश्‍वरका मापदण्डहरूको स्तर ठान्छन्। तिनीहरू आफूले कल्पना गर्ने र सही ठान्‍ने आदर्श, दिशा र उद्देश्य पछ्याउँछन्। यो ठूलो गल्ती हो। मानिसको धारणा र कल्पनाबाट निस्कने यी कुराहरू परमेश्‍वरको वचनअनुरूप पटक्‍कै हुँदैनन्, र यी पूर्णतया सत्यताविपरीत हुन्छन्।

म मानिसहरूले आफ्नो धारणामा असल र सही ठान्‍ने कुरालाई गलत रूपमा सत्यता मानेको केही उदाहरण दिनेछु, ताकि यो विचार अत्यन्तै अमूर्त नहोस्, र ताकि तिमीहरू यसलाई बुझ्न सक्षम होऊ। उदाहरणको लागि: कतिपय महिलाहरूले परमेश्‍वरमा विश्‍वास गरेपछि सिङ्गारपटार गर्न र गरगहना लगाउन छोड्छन्। तिनीहरूले परमेश्‍वरका विश्‍वासीहरूले राम्रो आचरण देखाउनुपर्छ र आफूलाई सिङ्गारपटार गर्नु वा झकिझकाउ पार्नु हुँदैन भन्‍ने सोच्दै आफ्नो श्रृङ्गार सामग्री र गरगहनालाई पर पन्छाउँछन्। कतिपय मानिसको गाडी हुन्छ तर त्यो कुदाउँदैनन्, बरु तिनीहरू साइकल चढ्छन्। तिनीहरू गाडी कुदाउनु ऐसआराममा लिप्त हुनु हो भन्ठान्छन्। कतिपय मानिसहरूमा मासु खाने ल्यागत हुन्छ, तर तिनीहरू मासु खाँदैनन्, किनभने तिनीहरूले सधैँ मासु खाएमा, कुनै बेला मासु खानै नपाउने परिस्थिति आइपऱ्यो भने, नकारात्मक र कमजोर भई, तिनीहरूले परमेश्‍वरलाई धोका दिन सक्छन् भन्‍ने सोच्छन्। तसर्थ, तिनीहरू पहिले नै त्यो नहुँदाको कष्ट भोग्‍न सिक्छन्। अरूले चाहिँ, परमेश्‍वरको विश्‍वासी भएपछि राम्रो चालचलन देखाउनुपर्छ भन्‍ने सोच्छन्, त्यसैले तिनीहरूले आफ्ना त्रुटिहरू र खराब आनीबानीको लेखाजोखा गर्छन्, अनि आफ्नो बोल्ने शैली बदल्न कडा परिश्रम गर्छन्, तिनीहरूले आफ्नो रिस रोक्छन् र आफू सुध्रिन र अशिष्ट नबन्‍न सक्दो गर्छन्। तिनीहरू के सोच्छन् भने व्यक्तिले परमेश्‍वरमा विश्‍वास गरिसकेपछि, उसले आफूलाई नियन्त्रित र संयमित पार्नुपर्छ, र अरूको दृष्टिमा असल व्यक्ति र शिष्ट बन्‍नुपर्छ। यसो गर्दा आफूले मूल्य चुकाइरहेको, परमेश्‍वरलाई सन्तुष्ट तुल्याइरहेको र सत्यता अभ्यास गरिरहेको हुन्छ भनेर तिनीहरू सोच्छन्। कतिपय मानिसहरू कहिलेकाहीँ झकिझकाउ भएर किनमेल गर्न जान्छन्, र आफूले त्यसो गरेकोमा दोषी महसुस गर्छन्। तिनीहरूलाई लाग्छ कि अब तिनीहरू परमेश्‍वरको विश्‍वासी बनिसकेको हुनाले, सिङगारपटार गर्नु र झकिझकाउ बन्‍नु हुँदैन, अनि राम्रा लुगाफाटाहरू लगाउनु हुँदैन। सिङगारपटार गर्ने, झकिझकाउ हुने र राम्रा लुगाफाटा लगाउने गरियो भने, परमेश्‍वरले त्यस्तो कार्यलाई घिनाउनुहुनेछ, मन पराउनुहुनेछैन भन्‍ने विश्‍वास तिनीहरू गर्छन्। तिनीहरूलाई लाग्छ कि परमेश्‍वरले आदिम मानवजातिलाई मन पराउनुहुन्छ, तर उहाँलाई उद्योगधन्दा वा आधुनिक विज्ञान वा कुनै पनि प्रचलन मन पर्दैन। तिनीहरूले यी कुराहरू पछ्याउन छोडे मात्र आफूले सत्यता पछ्याइरहेको हुन्छ भन्‍ने सोच्छन्। के यो विकृत बुझाइ होइन र? (हो नि।) के यी मानिसहरूले परमेश्‍वरका वचनहरू होसियारीपूर्वक पढेका छन्? के तिनीहरूले उहाँका वचनहरूलाई सत्यताको रूपमा लिएका छन्? (छैनन्।) अनि तिनीहरूले परमेश्‍वरका वचनहरूलाई सत्यताको रूपमा नलिएको हुनाले, के तिनीहरूले सत्यता पछ्याइरहेका छन् त? (छैनन्।) त्यसैले, यी पद्धति र प्रकटीकरणहरू मानिसहरूले आफ्नो धारणामा सही र असल ठान्‍ने कुराहरूलाई गलत रूपमा सत्यता मान्‍नु र ती कुराले सत्यतालाई प्रतिस्थापित गर्नु मात्रै हो। तिनीहरूले आशावादी भएर यी कुरा अभ्यास गर्छन्, र त्यसपछि आफूले सत्यता पछ्याइरहेको छु, र आफू सत्यता वास्तविकता भएको मानिस हुँ भन्ठान्छन्। उदाहरणको लागि, परमेश्‍वरमा विश्‍वास गरेदेखि टेलिभिजन कार्यक्रम, वा समाचार नहर्ने, वा किनमेल गर्नसमेत नजाने मानिसहरू छन्। तिनीहरू कैयौँ रात परालको थाकमा सुतेका छन् र कैयौँ दिन कुकुरको खोरछेउमा बिताएका छन् किनभने तिनीहरूले सुसमाचार सुनाइरहेका र आफ्नो कर्तव्य निर्वाह गरिरहेका छन्। चिसो खानेकुरा खाएकोले तिनीहरूलाई धेरैपटक पेट दुखेको छ, निद्रा नपुगेको र भरपेट नखाएको कारण तिनीहरूको वजन धेरै घटेको छ र तिनीहरूले धेरै कष्ट भोगेका छन्। तिनीहरूलाई यी सबै कुराहरू राम्ररी थाहा छ, र तिनीहरू एक-एक गरी हिसाब लगाउँछन्। किन तिनीहरू यी कुराको यस्तो स्पष्ट विवरण राख्छन्? कारण के हो भने, तिनीहरू यी व्यवहार र तौरतरिका सत्यता अभ्यास गर्नु र परमेश्‍वरलाई सन्तुष्ट तुल्याउनु हो, अनि आफूले यी सबै असल व्यवहार हासिल गरे, परमेश्‍वरले अनुमोदन गर्नुहुनेछ भन्‍ने विश्‍वास गर्छन्। त्यसैले, मानिसहरू गुनासो गर्दैनन्, र तिनीहरू नहिच्किचाई यी कुराहरू अभ्यास गर्छन्। तिनीहरू आफ्नो दिमागमा तीबारे कुरा गर्न, ती दोहोर्‍याउन र ती सम्झन कहिल्यै थाक्दैनन्, र यसरी तिनीहरूको हृदय एकदमै सन्तुष्ट हुन्छ। तर तिनीहरूमाथि परमेश्‍वरबाट परीक्षा आउँदा, उहाँले मिलाउनुहुने परिस्थिति तिनीहरूले चाहेजस्तो नहुँदा, तिनीहरूप्रति उहाँको मापदण्ड र उहाँको कार्य तिनीहरूको धारणाअनुरूप नहुँदा, यी मानिसहरूले सही ठान्‍ने कुराहरूका साथै तिनीहरूले चुकाउने मूल्य र तिनीहरूका अभ्यासहरू केही काम लाग्‍नेछैनन्। यी कुराहरूले तिनीहरूलाई आफूले सामना गर्ने परिस्थितिहरूमा परमेश्‍वरप्रति समर्पित हुन वा उहाँलाई चिन्‍न अलिकति पनि मदत गर्नेछैनन्। यसको विपरीत, तिनीहरूका लागि ती कुरा परमेश्‍वरका वचनहरूको वास्तविकतामा प्रवेश गर्ने र परमेश्‍वरप्रति समर्पित हुने कार्यमा ठेस लाग्‍ने ढुङ्गा र बाधा बन्‍नेछन्। यसको कारण के हो भने मानिसहरूले आफूले सही मान्‍ने कुराहरू आधारभूत रूपमा सत्यता होइनन्, र तिनीहरूले अभ्यास गर्ने कुरा सत्यता पछ्याउनु होइन भनेर कहिल्यै जानेका छैनन्। त्यसो भए, मानिसहरूले यी कुराबाट के प्राप्त गर्छन्? केवल एक प्रकारको असल व्यवहार प्राप्त गर्छन्। मानिसहरूले ती कुराबाट सत्यता र जीवन प्राप्त गर्नेछैनन्। तर तिनीहरूले गलत रूपमा यी असल व्यवहारलाई सत्यता वास्तविकता ठान्छन्, र तिनीहरू आफ्नो धारणामा सही लाग्‍ने कुराहरू सत्यता र सकारात्मक कुरा हुन् भनेर झनै दृढ सङ्कल्पित हुन्छन्, र फलस्वरूप, त्यो सङ्कल्पले तिनीहरूको हृदयमा जरा गाड्छ। आफूले आफ्नो धारणामा सत्यता ठानेका यी कुराहरूलाई मानिसहरूले जति धेरै पूजा र अन्धाधुन्ध विश्‍वास गर्छन्, उति नै धेरै तिनीहरूले सत्यतालाई इन्कार गर्छन्, र उति नै धेरै तिनीहरू परमेश्‍वरका मापदण्डहरू र उहाँका वचनहरूबाट टाढिन्छन्। त्यसको साथै, मानिसहरूले जति धेरै मूल्य चुकाउँछन्, तिनीहरूलाई उति नै धेरै आफूले पूँजी प्राप्त गरेझैँ लाग्छ, अनि उति नै धेरै आफू मुक्ति पाउन र परमेश्‍वरको प्रतिज्ञा हासिल गर्न योग्य भएको विश्‍वास हुन्छ। के यो दुष्चक्र होइन र? (हो त।) यो समस्याको जड के हो? मुख्य दोषी के हो? (मानिसहरूले आफ्नो धारणालाई गलत रूपमा सकारात्मक कुरा ठान्‍नु र ती धारणाद्वारा परमेश्‍वरका वचनहरू प्रतिस्थापित गर्नु।) मानिसहरूले परमेश्‍वरका वचनहरूलाई आफ्ना धारणाहरूद्वारा प्रतिस्थापित गर्छन्, परमेश्‍वरका वचनहरूलाई पर पन्छाउँछन्, र मूलतः ती वचनहरूलाई पुरै बेवास्ता गर्छन्। अर्को शब्दमा, तिनीहरूले परमेश्‍वरका वचनहरूलाई सत्यता मान्दै मान्दैनन्। के भन्‍न सकिन्छ भने, मानिसहरूले परमेश्‍वरमा विश्‍वास गरेपछि उहाँका वचनहरू पढ्न त पढ्लान्, तर तिनीहरूले पछ्याउने, रोज्‍ने र अभ्यास गर्ने कुरा अझै पनि मानिसकै धारणा र कल्पनामा आधारित हुन्छ, अनि तिनीहरू उहाँका वचन र मापदण्डअनुसार विश्‍वासको मार्गमा हिँडेका हुँदैनन्। खास गरी मानिसहरूले आफ्नो धारणा र कल्पनाको आधारमा परमेश्‍वरलाई विश्‍वास गर्ने समस्या कहाँबाट पैदा हुन्छ? मानिसको धारणा र कल्पना कहाँबाट उत्पन्‍न हुन्छ? ती कहाँबाट आउँछन्? ती मुख्यतः पारम्परिक संस्कृति, मानिसको विरासत, साथै धार्मिक संसारको शिक्षा र प्रभावबाट आउँछन् भनेर भन्‍न सकिन्छ। मानिसका धारणा र कल्पनाहरू ती कुरासँग सिधै सम्बन्धित हुन्छन्।

मानिसहरूले आफ्नो सोच र दृष्टिकोणमा अरू कुन कुराहरूलाई असल, सही र सकारात्मक ठान्छन्? तैँले उदाहरणको रूपमा केही कुराको नाम लिन सक्छस्। मानिसहरू प्रायः भन्छन्, “असल व्यक्तिको जीवनमा शान्ति हुन्छ,” र “सोझा मानिसहरू सधैँ सफल हुन्छन्”—यी केही हुन्, होइन र? (हो।) अनि अरू पनि छन्: “भलाइको बदला भलाइ र दुष्टताको बदला दुष्टता; आज भएन भने, यी कुराहरू पक्कै पनि चुक्ता हुनेछन्, अहिले समय मात्रै नआइसकेको हो,” “दुष्टतामा लागिरहँदा आफ्नै विनाश हुन्छ,” “परमेश्‍वरले कसैलाई नष्ट पार्नुअघि बहुला बनाउनुहुन्छ,” “अब्बल हुनको लागि ठूलो कष्ट सहनुपर्छ,” “किताबको अघि सबै कुरा फिका हुन्छ,” आदि इत्यादि। यी सब दुष्ट शब्दहरू दिक्क लाग्दो छन्। यस्ता भनाइहरू सुन्दा मलाई झोँक चल्छ, तैपनि मानिसहरूले अति सजिलै यी कुरा भन्‍ने गर्छन्। किन तिनीहरूले यति सजिलै यी कुरा भन्‍न सक्छन्? किन मैले चाहिँ यी कुरा भन्‍न नसकेको होला? मलाई यी शब्दहरू, यी भनाइहरू मन पर्दैन। तिमीहरूले ती कुरा तयारी अवस्थामा राखेका हुन्छौ, ती कुरा तिमीहरूको जिब्रोबाट फुत्त निस्किहाल्छन्, र तिमीहरूले ती कन्ठाग्र गरेर अति राम्रोसँग भन्‍न सक्‍छौ, अनि यो तथ्यले तिमीहरू ती कुराको विशेष प्रशंसा र पूजा गर्छौ भन्‍ने प्रमाणित हुन्छ। तिमीहरू यी खोक्रा, भ्रमित, अवास्तविक कुराहरूलाई पूजा गर्छौ, र साथमा ती कुरालाई आफ्नो आदर्श-वाक्य र आफ्ना कार्यहरूको सिद्धान्त, मापदण्ड र आधारको रूपमा लिन्छौ। त्यसपछि, तिमीहरू परमेश्‍वरले पनि यी कुराहरूलाई नै विश्‍वास गर्नुहुन्छ, उहाँका वचनहरू यिनै विचारहरूको फरक शैली मात्र हुन्, र यी कुरा उहाँका वचनहरूको सामान्य अर्थ अर्थात् मानिसहरू असल बन्‍नुपर्छ भन्‍ने आह्वान हुन् भनेरसमेत सोच्छौ। के यो दृष्टिकोण सही हो? के यी कुरा उहाँका वचनहरूको अर्थ र उहाँले व्यक्त गर्नुहुने सत्यता हुन्? बिलकुलै होइनन्; परमेश्‍वरले भन्‍न खोज्नुभएका कुराहरूसित यी कुराको कुनै सम्बन्ध छैन। तसर्थ, सत्यताप्रतिको मानिसहरूको मनोवृत्ति परिवर्तन गर्नुपर्छ, र सत्यताप्रतिको तिनीहरूको मान्यता सच्याउनुपर्छ—यसको अर्थ तिनीहरूले सत्यतालाई जुन मापदण्डअनुसारको स्थान दिन्छन् त्यो मापदण्ड सच्याउनु र परिवर्तन गर्नुपर्छ। नत्र, तिनीहरूलाई सत्यता स्विकार्न गाह्रो हुनेछ, र तिनीहरू सत्यता पछ्याउने मार्गमा कुनै हालतमा हिँड्नेछैनन्। त्यसो भए, सत्यता के हो? बृहत अर्थमा, परमेश्‍वरका सबै वचन सत्यता हुन्। अझ स्पष्टसित भन्‍नुपर्दा चाहिँ—सत्यता भनेको के हो त? मैले तिमीहरूलाई पहिले बताइसकेको छु। मैले के भनेको थिएँ? (“सत्यता भनेको मानिसहरूको व्यवहार, कार्य र परमेश्‍वरको आराधनाका लागि मापदण्ड हो” (वचन, खण्ड ४। ख्रीष्टविरोधीहरूको खुलासा। विषयवस्तु आठ (भाग तीन))।) त्यो सही हो। सत्यता भनेको मानिसहरूको व्यवहार, कार्य र परमेश्‍वरको आराधनाका लागि मापदण्ड हो। त्यसैले, के मानिसहरूले आफ्नो धारणामा सही र असल ठान्‍ने कुराहरूसँग सत्यताको कुनै सम्बन्ध छ? (छैन।) ती मानव कुराहरू कहाँबाट आउँछन्? (दुनियाँसित व्यवहार गर्ने शैतानको दर्शनबाट, र पारम्परिक संस्कृतिद्वारा मानिसमा घुसाइएका केही सोचबाट आउँछन्।) त्यो सही हो। स्पष्टसित भन्‍नुपर्दा, यी कुरा शैतानबाट पैदा हुन्छन्। अनि यी कुरा मानिसमा घुसाइदिने प्रतिष्ठित, प्रसिद्ध मानिसहरू को हुन्? के तिनीहरू शैतान होइनन् र? (शैतान नै हुन्।) तिमीहरूका कुलपिताहरू सबै शैतान हुन्—तिनीहरू जिउँदा शैतान हुन्। चिनियाँ मानिसहरूले अपनाउने यी भनाइहरूलाई हेर्: “टाढाको मित्र भेट्दा कति आनन्द हुन्छ,” “आइसकेपछि बस्‍ने नै होला,” “आमाबुबाको काँध नछोड्नू,” “बाबु-आमाप्रतिको धर्म नै सबैभन्दा ठूलो पुण्य हो,” “आमाबुबाको इज्‍जत नगर्ने छोराछोरी पाउनुभन्दा अपुताली हुनु बेस,” “जिउँदाहरूको नजरमा मृतहरू महान् हुन्छन्,” “मर्ने बेलाको बोली साँचो र मिठो।” यी भनाइहरूलाई होसियारीसाथ विश्‍लेषण गर्—के तीमध्ये कुनै सत्यता हुन्? (होइनन्।) ती सबै भ्रम र दुष्ट शब्दहरू हुन्। मलाई बता, परमेश्‍वरको काम ग्रहण गरिसकेपछि यी भ्रम र दुष्ट शब्दहरूलाई सत्यता ठान्दा मानिसहरू कत्ति मूर्ख भएको हुनुपर्छ? के यी मानिसहरूमा सत्यता बुझ्ने क्षमता छ? (छैन।) यस्ता मानिसहरू मूर्ख खालका हुन्छन् र तिनीहरूले पटक्‍कै सत्यता बुझ्न सक्दैनन्। अनि तिमीहरू—यत्तिका धेरै परमेश्‍वरका वचन पढेपछि, के तिमीहरूमा अलिकति पनि सत्यताको ज्ञान छैन? (छ।) सत्यता कहाँबाट आउँछ? (यो परमेश्‍वरबाट आउँछ।) सत्यता परमेश्‍वरबाट आउँछ। परमेश्‍वरद्वारा नबोलिएका कुनै पनि वचनमा विश्‍वास नगर। दुनियाँसित व्यवहार गर्ने ती शैतानी दर्शनहरू र पारम्परिक संस्कृतिबाट आउने ती विचारहरू सत्यता होइनन्, र व्यक्तिले तीअनुसार वा त्यस्ता कुरालाई आफ्नो मापदण्ड मानेर मानिसहरू र कुनै कुरालाई हेर्ने, वा व्यवहार र कार्य गर्ने गर्नु हुँदैन, किनभने ती परमेश्‍वरबाट आउँदैनन्। यदि कुनै कुरा मानिसबाट आउँछ भने, चाहे यो पारम्परिक संस्कृतिबाट आओस् कि केही प्रसिद्ध व्यक्तिबाट, वा यो सिकाइबाट पैदा होस् कि समाजबाट, वा यो मानिसको वंशबाट आओस् कि जातिबाट—यो सत्यता होइन। तर यिनै कुरालाई मानिसहरू सत्यता ठान्छन्, सत्यताको साटो यी कुरालाई नै पछ्याउँछन् र अभ्यास गर्छन्। अनि सधैँ तिनीहरू आफूले सत्यता अभ्यास गरिरहेको र परमेश्‍वरका अभिप्रायहरू पूरा गर्न लागिरहेको छु भनी सोच्छन्, तर वास्तवमा कुरा ठिक उल्टो भइरहेको हुन्छ: जब तँ यी कुराको आधारमा खोजी र अभ्यास गर्छस्, तब तँ झनै परमेश्‍वरका मापदण्डहरू र सत्यताबाट टाढिन्छस्।

मानिसले असल र सकारात्मक ठान्‍ने कुरालाई गलत रूपमा मानिसहरूले सत्यता मान्‍नु र सत्यताझैँ गरी तिनैलाई पछ्याउनु अत्यन्तै हास्यास्पद कुरा हो। परमेश्‍वरको काम स्विकारिसकेका र उहाँका धेरै वचनहरू पढिसकेका मानिसहरूले अझै पनि मानिसले असल ठान्‍ने ती कुरालाई गलत रूपमा सत्यता ठानिरहन र सत्यताझैँ गरी तिनैलाई पछ्याइरहन कसरी सक्छन्? यहाँ समस्या के हो? मानिसहरूले सत्यता के हो भनेर बुझ्दैनन्, र तिनीहरूमा सत्यताको वास्तविक ज्ञान छैन भनेर देखाउन यो नै पर्याप्त छ। यो मैले भर्खरै सोधेको प्रश्‍नमा भएको एउटा कारकतत्त्व हो: “यी कुरा सत्यता नभएर पनि, कसरी मानिसहरूले ती अभ्यास गरेर आफूले सत्यता अभ्यास गरिरहेको छु भनी सोच्न सक्छन्?” म मानिसको भ्रष्ट स्वभावलाई समेट्ने अर्को कारकतत्त्वबारे बताउनेछु। मानिसहरू आफूले आफ्नो धारणामा असल, सही र सकारात्मक ठान्‍ने कुरा सत्यता हुन् भनी विश्‍वास गर्छन्, अनि यसै आधारमा तिनीहरूले गुप्त योजना बनाउँछन् र यसरी परमेश्‍वरलाई सन्तुष्ट तुल्याइयो र उहाँ खुसी हुनुभयो भने उहाँले मानिसलाई प्रतिज्ञा गर्नुभएको आशिष् तिनीहरूलाई दिनुहुनेछ भन्‍ने विश्‍वास गर्छन्। के यो गुप्त योजना परमेश्‍वरसँग सौदा गर्ने प्रयास गर्नु होइन र? (हो।) एकातर्फ, मानिसहरू भ्रामक बुझाइ राख्दै यी कुराहरू पालन गर्छन् र पछ्याउँछन्, र अर्कोतर्फ आफ्ना चाहना र महत्त्वाकाङ्क्षा बोकेर परमेश्‍वरसँग सौदा गर्छन्। के त्यो अर्को कारकतत्त्व होइन र? (हो।) हामीले विगतमा यस कारकतत्त्वबारे बारम्बार सङ्गति गरेका छौँ, तसर्थ अब हामी यसबारे विस्तृतमा कुरा गर्नेछैनौँ। त्यसो भए, म तिमीहरूलाई सोध्छु: परमेश्‍वरमा विश्‍वास गर्ने व्यक्तिले परमेश्‍वरको लागि त्याग गर्दा, कष्ट भोग्दा, आफूलाई समर्पित गर्दा, र मूल्यहरू चुकाउँदा, के उसले अभिप्राय र उद्देश्य राखेको हुँदैन र? (हुन्छ।) कोही छ जसले, “मेरो केही चाहना छैन, म केही माग्दिनँ। जस्तोसुकै परिस्थिति भए पनि, म त्याग गर्नेछु, समर्पित हुनेछु, र मूल्य चुकाउनेछु। कुरा त्यति नै हो। मेरो कुनै व्यक्तिगत चाहना र महत्त्वाकाङ्क्षा छैन। परमेश्‍वरले मलाई जसरी व्यवहार गर्नुभए पनि हुन्छ। उहाँले मलाई इनाम दिनुहोला या नहोला—तर जे होस्, मैले उहाँका मापदण्डहरूअनुसार काम गरेको छु, आफूलाई अर्पण गरेको छु, सबै कुरा त्याग गरेको छु, मूल्य चुकाएको र कष्ट भोगेको छु” भनेर भन्छ? के यस्ता मानिसहरू छन्? (छैनन्।) आजसम्म यस्तो व्यक्ति जन्मेको छैन। कतिपयले भन्लान्, “यस्तो व्यक्तिले त एकलासमा जिउनुपर्ने हुन्थ्यो।” यदि कुनै व्यक्ति एकलासमा जिएको हुन्थ्यो भने पनि, ऊ यस्तो हुन्थेन: उसमा अझै भ्रष्ट स्वभाव, महत्त्वाकाङ्क्षा र चाहनाहरू हुने थिय़ो, अनि उसले अझै परमेश्‍वरसँग सौदा गर्ने प्रयास गर्ने थियो। अनि, यस प्रश्‍नमा भएको दोस्रो कारकतत्त्वचाहिँ के हो भने, मानिसहरूले जब आफ्नो धारणामा सही ठान्‍ने कुरालाई सत्यता ठान्छन्, तब तिनीहरूले गुप्त योजना बनाउँछन्। त्यो गुप्त योजना के हो? यी कुराहरूलाई परमेश्‍वरले मानिसलाई प्रतिज्ञा गर्नुभएका आशिष्‌हरू र सुन्दर गन्तव्यसँग साटफेर गर्न अभ्यास गर्नु हो। मानिसले कुनै कुरालाई सकारात्मक ठान्यो भने त्यो अवश्य सही हुनुपर्छ भन्‍ने तिनीहरू विश्‍वास गर्छन्, त्यसैले तिनीहरू आफूलाई जे सही लाग्छ त्यही गर्छन् र त्यसैको पछि लाग्छन्, र यसरी अभ्यास गरियो भने परमेश्‍वरबाट आशिष् पाइन्छ भनेर सोच्छन्। त्यो त मानिसको गुप्त योजना हो। यो दोस्रो कारकतत्त्वको सम्बन्ध आफ्नो महत्त्वकाङ्क्षा र चाहना पूरा गर्न अनि परमेश्‍वरसँग सौदा गर्न प्रयास गर्ने मानिसहरूसित छ। यदि तँलाई य विश्‍वास लाग्दैन भने, मानिसहरूलाई सौदा गर्न रोक्‍ने प्रयास गर्, र तिनीहरूलाई तिनीहरूको चाहना र महत्त्वाकाङ्क्षादेखि वञ्‍चित गर्—तिनीहरूलाई तिनीहरूको चाहना र महत्त्वकाङ्क्षाहरू त्याग्‍न लगा। तिनीहरूले तुरुन्तै कष्ट भोग्‍ने र मूल्य चुकाउने शक्ति गुमाउनेछन्। किन तिनीहरूले यी कुराहरू गर्ने शक्ति गुमाउनेछन्? किनभने तिनीहरूलाई आफूले आफ्नो सम्भाव्यता र नियति गुमाएको, आफूले आशिष् पाउने कुनै आशा नरहेको, र आफूसँग पाउनुपर्ने केही पनि नभएको महसुस हुनेछ। तिनीहरूले अभ्यास गर्ने कुरा र तिनीहरूले पछ्याउने कुरा सत्यता होइनन्, बरु तिनीहरूले सकारात्मक भनी कल्पना गरेका कुराहरू हुन्, तैपनि तिनीहरूको चाहना र महत्त्वाकाङ्क्षा चकनाचूर हुँदा, तिनीहरू कुनै पनि हालतमा यी कुराहरूको मूल्य चुकाउनसमेत इच्छुक हुँदैनन्। मलाई बताओ त, यी मानिसहरूसँग के छ? के तिनीहरूमा साँचो विश्‍वास छ? (छैन।) त्यसबाहेक, के यी मानिसहरू बफादार छन्? कतिपयले भन्लान्, “अहिले परमेश्‍वर जे भन्‍नुहुन्छ हामी त्यो पालन गर्छौँ। उहाँले जे भन्‍नुभए पनि, हामी नकारात्मक वा निरुत्साहित हुँदैनौँ, र हामी पछिसमेत हट्दैनौँ, लत्तो छाड्नु त परै जाओस्। परमेश्‍वरले हामीलाई नचाहनु भए पनि र उहाँले हामी श्रमदाता र परिश्रम गर्नेहरू हौँ, हामी सत्यता पछ्याउने मानिस होइनौँ, र हाम्रो मुक्ति पाउने आशा छैन भनेर भन्‍नुभए पनि, हामी निहिचकिचाईकन उहाँलाई पछ्याउनेछौँ र आफ्ना कर्तव्य निरन्तर निर्वाह गरिरहेनेछौँ। के त्यो बफादारी होइन? के त्यो आफूसँग विश्‍वास हुनु होइन? के बफादार हुनु र आफूमा विश्‍वास हुनु नै सत्यता पछ्याउनु होइन र? के यसको अर्थ हामीले केही हदसम्म सत्यता पछ्याइरहेका छौँ भन्‍ने होइन र?” मलाई बताओ त, के त्यो सत्यता पछ्याउनु हो? (होइन।) त्यो सत्यता पछ्याउनु होइन भनेर भन्‍नुको अर्थ के हो? यसको अर्थ हो, मानिसका सबै “जीवनमार्ग” बन्द गरिएको छ, तिनीहरूसँग कुनै आडसमेत छैन। त्यसो भए, अब के गर्नुपर्छ? गर्न सकिने कुरा केही छ? यसबारे गर्न सकिने कुरा केही भए पनि या नभए पनि, यो सुनेपछि मानिसहरूलाई कस्तो लाग्छ? तिनीहरू अत्यन्तै निरुत्साहित हुन्छन्: “के यसको अर्थ आशिष् पाउने मेरो आशा साँच्‍चै छैन त? आखिर कुरा के हो?” मानिसहरूले यी परिस्थितिहरूमा आफ्नो समझ पुरै गुमाउँछन्। अहिले मेरा वचनहरूले तिमीहरूलाई तिमीहरूको पुरै “जीवनमार्ग” बाट वञ्‍चित गरेका छन्, तिमीहरू यहाँबाट कहाँ जान्छौ, म हेर्नेछु। कतिपयले भन्छन्, “परिश्रम गर्नु, वा सौदा गर्ने प्रयास गर्नु, वा विकृत बुझाइ राख्‍नु, वा कष्ट भोग्‍नु र मूल्य चुकाउनु सही होइन—त्यसो भए गर्नुपर्ने सही कुराचाहिँ के हो त? परमेश्‍वरले जे भन्‍नुभए पनि, हामी उहाँलाई त्याग्‍नेछैनौँ। हामी आफ्नो कर्तव्य निर्वाह गरिरहनेछौँ। के त्यो सत्यता अभ्यास गर्नु होइन र?” यो प्रश्‍नलाई स्पष्टसित बुझ्नुपर्छ। मानिसहरूले सत्यता बुझ्दैनन् र सत्यता अभ्यास गर्नु भनेको के हो भन्‍नेबारे सधैँ विकृत बुझाइ राख्छन्, त्यसैले तिनीहरूले, त्याग गर्नु, समर्पित हुनु, कष्ट भोग्‍नु, र मूल्य चुकाउनुलाई सत्यता अभ्यास गर्नु र परमेश्‍वरमा समर्पित हुनु भन्ठान्छन्। यो भयानक गल्ती हो। सत्यता अभ्यास गर्नु भनेको परमेश्‍वरका वचनहरू अभ्यास गर्नु हो, तर मानिसहरूले ती वचनहरू सिद्धान्तसहित अभ्यास गर्नुपर्छ—तिनीहरूले कदापि मानिसको धारणा र कल्पनाको आधारमा त्यसो गर्नु हुँदैन। परमेश्‍वर निष्कपट हृदय चाहनुहुन्छ, र परमेश्‍वरलाई प्रेम गर्ने हृदय, उहाँलाई सन्तुष्ट तुल्याउने हृदय चाहनुहुन्छ। यसरी परमेश्‍वरका वचनहरू अभ्यास गर्नु मात्र सत्यता अभ्यास गर्नु हो। यदि व्यक्तिले परमेश्‍वरको लागि आफूलाई समर्पित गर्दा, सधैँ परमेश्‍वरसँग सौदा गर्ने अनि आफ्नो महत्त्वाकाङ्क्षा र चाहनाहरू पूरा गर्ने इच्छा राख्छ भने, उसले सत्यता अभ्यास गरिरहेको हुँदैन, उसले यससँग खेल खेलिरहेको र यसलाई कुल्चिमिल्ची गरिरहेको हुन्छ, अनि ऊ ढोँगी हुन्छ। तसर्थ, कुनै व्यक्तिले परमेश्‍वरको न्यायका वचनहरू स्विकार्न सक्छ, अनि आशिष्‌हरू पाउने अभिप्राय र चाहना चकनाचूर भए पनि, अनि अफूसँग प्रतीक्षा गर्नुपर्ने र उत्प्रेरणादायी कुनै कुरा नभए पनि, परमेश्‍वरलाई त्याग्दैन र आफ्नो कर्तव्य निर्वाह गरिरहन्छ भने, के यो सत्यता पछ्याउनु र अभ्यास गर्नु हो? मैले हेर्दा त, यदि हामीले सत्यता भनेको के हो भन्‍ने परिभाषाको आधारमा यसलाई मापन गऱ्यौँ भने, अझै पनि यो सत्यता पछ्याउनु होइन, यसले सत्यता पछ्याउनुको मापदण्ड फिटिक्‍कै पूरा गर्दैन। अहिले हामीसँग सत्यता पछ्याउनुको सही परिभाषा छ, हामीले मानिसहरूको कार्य, आचरण, र प्रकटीकरणहरू विश्‍लेषण गर्दा यस परिभाषालाई कडाइसाथ पालन गर्नुपर्छ। व्यक्तिसँग उसले प्रतीक्षा गर्नुपर्ने आशिष्‌हरू नभए पनि, उसको परमेश्‍वरसँगै रहने र आफ्नो कर्तव्य निरन्तर निर्वाह गर्ने क्षमताको आधारमा के विश्‍लेषण गर्न सकिन्छ? सृष्टि गरिएको प्राणीको रूपमा मानिसहरू मानवताको दुईवटा प्रशंसनीय कुरासहित जन्मन्छन्, र यदि तैँले ती कुरा प्रयोग गर्न सकिस् भने, यसले तँलाई—कम्तीमा पनि—परमेश्‍वरको आज्ञा मान्छस् भन्‍ने सुनिश्‍चित गर्नेछ। के तिमीहरूलाई ती दुईवटा कुरा के-के हुन् भनेर थाहा छ? (विवेक र समझ।) सही हो। मानिसको मानवतामा सबैभन्दा बहुमूल्य दुईवटा कुरा छन्—जब मानिसहरू सत्यता बुझ्दैनन्, जब तिनीहरूको क्षमता एकदमै कमजोर हुन्छ, र तिनीहरूमा परमेश्‍वरका मापदण्ड र सत्यतासम्बन्धी कुनै ज्ञान वा प्रवेश हुँदैन, र तिनीहरू आफ्नो स्थानमा अझै खडा रहन सक्छन्, तब तिनीहरूलाई त्यो हासिल गर्न दिने आधारभूत पूर्वसर्त के हो? तिनीहरूसँग सामान्य मानवताको विवेक र समझ हुनुपर्छ। त्यसो भए, उत्तर स्पष्ट छ। मानिसहरू सत्यता नपछ्याउने भएकाले, र तिनीहरूमा आशिष् पाउने चाहना वा महत्त्वाकाङ्क्षा नहुने हुनाले, र तिनीहरूलाई आशिषित हुने तिनीहरूको चाहनाबाट वञ्‍चित गरिएको हुनाले, यदि तिनीहरूले परमेश्‍वरलाई पछ्याउन र आफ्नो कर्तव्य निर्वाह गर्न सक्छन् भने, तिनीहरूले केको आधारमा त्यसो गर्छन्? तिनीहरूलाई केले उत्प्रेरणा दिन्छ? तिनीहरूको कार्यको लागि कुनै आधार वा कुनै उत्प्रेरणा हुँदैन—मानिसहरूसँग सामान्य मानवताको विवेक र समझ छ भने, तिनीहरूले यी कुरा गर्न सक्छन्। अहिलेसम्मको परिस्थिति यस्तो छ: तँ सत्यता बुझ्दैनस्, त्यो तथ्य हो—र धर्मसिद्धान्तको तेरो बुझाइ बेकार छ, यसको अर्थ तँ सत्यता वास्तविकतामा प्रवेश गरेको छस् भन्‍ने हुँदैन। तैँले आफ्नै लागि सम्भाव्यताहरू र नियतिको पछि लाग्‍न परमेश्‍वरसँग सौदा गर्ने प्रयास गर्नु गलत हो भन्‍ने तँलाई थाहा छ, तर सम्भाव्यता र नियतिको पछि लाग्‍ने तेरो कार्य र आशिषित हुने तेरो इच्छाको निन्दा गर्दै ती कुराबाट तँलाई वञ्‍चित गरिसकिएपछि पनि, यदि तैँले खुसीसाथ अझै परमेश्‍वरलाई पछ्याएर आफ्नो कर्तव्य निर्वाह गरेको भए, त्यो उल्लेखनीय कुरा हुन्थ्यो। यदि तैँले सत्यता प्राप्त नगरी परमेश्‍वरलाई पछ्याउन सकेको भए, त्यो केमा भर परेको हुन्थ्यो? त्यो तेरो विवेक र समझमा भर परेको हुन्थ्यो। व्यक्तिको विवेक र समझले उसको सामान्य अस्तित्व, जीवन र मानिसहरूको व्यवहार र परिस्थिति झेल्न सक्छ। त्यसो भए, तैँले विवेक र समझमा आधारित भई कर्तव्य निर्वाह गर्नु र सत्यता अभ्यास गर्नुबीच के भिन्‍नता छ? सत्यता पछ्याउने व्यक्तिको प्रकटीकरण के हो भने, उसले पूर्णतया परमेश्‍वरका वचनहरूअनुसार र सत्यतालाई मापदण्डको रूपमा लिएर मानिसहरू र विभिन्‍न कुराहरूलाई हेर्छ र सोहीअनुरूप आफूलाई व्यवहारमा ढाल्छ र कार्य गर्छ, तर आफ्नो विवेक र समझको आधारमा मात्र काम गर्नेहरूले सत्यता नपछ्याउन सक्छन् र आफूमा कुनै दाग लाग्‍न नदिई अझै पनि परिश्रम गर्न, आफ्नो कर्तव्य निर्वाह गर्न र परमेश्‍वरको घरमा रहिरहन सक्छन्। त्यस्तो कुरा केमा निर्भर हुन्छ? तिनीहरूले परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएरभन्दा आफ्नै विवेक र समझलाई मापदण्डको रूपमा लिएर मानिसहरू र विभिन्‍न कुराहरूलाई हेर्छन्, र सोहीअनुरूप आफूलाई व्यवहारमा ढाल्छन् र काम गर्छन्। त्यसैले, त्यो कुरालाई विचार गर्दा, यदि तैँले आफ्नो विवेक र समझमा मात्र भर परेर आफ्नो कर्तव्य निर्वाह गर्छस् भने, के त्यो र सत्यता पछ्याउनुबीच कुनै भिन्‍नता छैन र? (छ।) विवेक र समझको आधारमा कर्तव्य निर्वाह गर्नु भनेको परिश्रम गर्नुमै सुन्तुष्ट हुनु हो; यो त कडा परिश्रम गर्नु, कुनै बाधा वा अवरोध खडा नगर्नु, आज्ञापालन गर्नु र समर्पित हुनु, अरू मानिसहरूसँग राम्रो व्यवहार गर्नु र राम्रो सम्बन्ध राख्‍नु, र आफूमा कुनै दाग लाग्‍न नदिनुजस्ता कुराहरूलाई आफ्नो मापदण्डको रूपमा लिनु हो। के त्यसले सत्यता पछ्याउनुको स्तर पूरा गर्छ? गर्दैन। व्यक्तिमा जति नै धेरै राम्रो व्यवहार भए पनि, यदि तिनीहरूमा आफ्नो भ्रष्ट स्वभाव, विद्रोहीपन, धारणा, परमेश्‍वरसम्बन्धी गलत विचार, र विभिन्‍न नकारात्मक स्थितिको कुनै ज्ञान नै छैन भने; अनि यदि यी कुरा समाधान गर्न तिनीहरूलाई असम्भव हुन्छ भने; यदि तिनीहरूलाई सत्यता अभ्यासका सिद्धान्तहरू बुझ्न असम्भव हुन्छ भने; र यदि तिनीहरूको भ्रष्ट स्वभावको कुनै पनि प्रकटीकरण समाधान गरिएको छैन भने; अनि यदि तिनीहरू अझै पनि अहङ्कारी र आत्मधर्मी, निरङ्कुश र लापरवाह, दुष्ट र छली छन्, र कहिलकाहीँ तिनीहरू नकारात्मक र कमजोर बन्छन् र परमेश्‍वरलाई शङ्का गर्नेजस्ता कामकुराहरूसमेत गर्छन् भने—यदि यी कुराहरू अझै पनि तिनीहरूमा छन् भने, के तिनीहरूले परमेश्‍वरप्रति साँचो समर्पण हासिल गर्न सक्छन्? यदि अझै पनि तिनीहरूमा यी भ्रष्ट स्वभावहरू छन् भने, के तिनीहरूले साँचो रूपमा परमेश्‍वरको कार्य अनुभव गर्न सक्‍नेछन्? यदि व्यक्तिमा असल व्यवहारहरू मात्र छन् भने, के त्यो सत्यता पछ्याइको प्रकटीकरण हो? (होइन।) मानिसहरूमा हुने सर्वोत्तम कुराहरू के-के हुन्? केवल विवेक र समझ; यी दुईवटा मात्र सकारात्मक कुरा हुन्, र मानिसमा हुने प्रशंसनीय कुरा यिनै हुन्। तर तीमध्ये कुनै पनि सत्यतासँग सम्बन्धित छैनन्; यी त मानिसले सत्यता पछ्याउनको लागि चाहिने सबैभन्दा आधारभूत पूर्वसर्तहरू मात्र हुन्, भन्‍नुको मतलब, यदि तँमा मानवताको सामान्य विवेक र समझ छ, अनि तँ सत्यता बुझ्न सक्छस् भने, तँलाई समस्याहरू आइपर्दा तैँले सही निर्णय गर्न सक्‍नेछस्। मानिसमा हुने विवेक र समझ यही हो: परमेश्‍वर सृष्टिका प्रभु हुनुहुन्छ, र तँचाहिँ सृष्टि गरिएको प्राणी होस्; परमेश्‍वरले तँलाई चुन्‍नुभएको छ, त्यसैले तैँले आफूलाई परमेश्‍वरमा चढाउनु र समर्पित गर्नु मात्र सही हो, अनि तैँले उहाँका वचनहरू सुन्‍नु मात्र सही हो। यो “मात्र सही” भन्‍ने कुरा तेरो विवेक र समझले निर्धारित गर्छ—तर के तैँले उहाँका वचनहरू सुनेको छस्? तेरो कार्यपछाडिका सिद्धान्त र तौरतरिका केके हुन्? तँमा भ्रष्ट स्वभाव छ—के तैँले त्यसविरुद्ध विद्रोह गरेको छस्? के तैँले यसलाई हटाएको छस्? यी कुराहरूको “मात्र सही” सित कुनै सम्बन्ध छैन। यदि तँ के गर्नु मात्र सही हो र यो कसरी गर्नु मात्र सही हो भन्‍नेमै अल्झिरहन्छस्, अनि “मात्र सही” भन्‍ने परिधिभित्र जिउँछस् भने, के त्यो तेरो विवेक र समझको प्रभाव होइन र? (हो।) तेरो विवेकले तँलाई भन्छ, “परमेश्‍वरले मलाई बचाउनुभएको छ, त्यसैले मैले आफूलाई उहाँमा समर्पित गर्नुपर्छ। परमेश्‍वरले मेरो जीवन बचाउनुभएको छ र दोस्रो जीवन दिनुभएको छ, त्यसैले मैले उहाँको प्रेमको ऋण तिर्नु मात्र सही हो। परमेश्‍वर सृष्टिका प्रभु हुनुहुन्छ, र म सृष्टि गरिएको प्राणी हुँ, त्यसैले म उहाँका बन्दोबस्तहरूमा समर्पित हुनुपर्छ।” के यो तेरो विवेक र समझको प्रभाव होइन र? (हो।) मानिसहरूको विवेक र समझको कारण उत्पन्‍न हुने विभिन्‍न व्यवहार, अभ्यासको तरिका, मनोवृति, र दृष्टिकोण तिनीहरूको विवेक र समझले प्राकृतिक तवरमा गर्न सक्‍ने कुराको परिधिबाहिर जाँदैनन्, र तिनीहरूले सत्यता अभ्यासको स्तर पूरा गर्न सक्दैनन्। के त्यसै होइन र? (हो।) उहारणको लागि, कतिपय मानिसले भन्लान्, “परमेश्‍वरको घरले मलाई कर्तव्य निर्वाह गर्न दिएर उच्‍च पारेको छ, र परमेश्‍वरको घरले मलाई गाँस, बास र कपास दिएको छ। परमेश्‍वरको घरले नै मेरो जीवनको हरेक पक्षको ख्याल गरेको छ। मैले परमेश्‍वरको धेरै अनुग्रह पाएको छु, त्यसैले मैले उहाँको प्रेमको ऋण तिर्नुपर्छ; मैले आफ्नो कर्तव्यमा झारातिरुवा शैलीमा परमेश्‍वरसित व्यवहार गर्नु हुँदैन, बाधा वा अवरोध दिने कुनै कुरा गर्न हुने त झन् कुरै आउँदैन। म परमेश्‍वरको घरले मेरो लागि जे प्रबन्ध गरे पनि त्यो मान्‍न इच्छुक छु। परमेश्‍वरको घरले मलाई जे गर्न लगाए पनि, म गुनासो गर्नेछैनँ।” यस प्रकारको घोषणा गर्नु त राम्रो कुरा हो; तर विवेक र समझ भएको व्यक्तिले यो गर्नु निकै सजिलो हुँदैन र? (हुन्छ।) के यसले सत्यता अभ्यासको स्तर पूरा गर्न सक्छ? (सक्दैन।) यसले सत्यता अभ्यासको स्तर पूरा गर्दैन। तसर्थ, व्यक्ति जति नै श्रेष्ठ विवेकको वा सामान्य समझको भए पनि, वा उसले आफ्नो विवेक र समझद्वारा नियन्त्रित भएर सबै कुरा गर्न सके पनि, अनि तिनीहरूको कार्य जति नै उचित र शिष्ट भए पनि, वा अरूले यी कुराको जति नै प्रशंसा गरे पनि, ती कुराहरू असल मानव व्यवहारबाहेक अरू केही हुँदैनन्। ती कुराहरूलाई असल मानव व्यवहारको क्षेत्रभित्र मात्र वर्गीकरण गर्न सकिन्छ; ती कुराले आधारभूत रूपमै सत्यता अभ्यासको स्तर पूरा गर्न सक्दैनन्। जब तैँले आफ्नो विवेकको आधारमा अरूसँग अन्तरक्रिया गर्छस्, तब तेरो बोली अलिक नरम हुन्छ, र तैँले अरूलाई आक्रमण गर्ने, वा रिसाउने, दबाउने, वा नियन्त्रण गर्ने, वा धम्क्याउने, वा अरूबाट फाइदा उठाउने आदि इत्यादि गर्नेछैनस्—यी सबै सामान्य मानवताको समझद्वारा हासिल गर्न सकिने कुरा हुन्—तर के ती सत्यता अभ्याससित सम्बन्धित छन् त? अहँ, ती सम्बन्धित छैनन्। ती मानिसको समझद्वारा हासिल गर्न सकिने कुरा हुन्, अनि ती कुरा र सत्यताबीचमा एक निश्‍चित दूरी रहेको छ।

विवेक र समझको आधारमा काम गर्नुसित सत्यता अभ्यासको कुनै सम्बन्ध छैन भनेर किन म भन्दै छु? म एउटा उदाहरण दिन्छु। मानौँ, कुनै व्यक्ति तँप्रति दयालु भएको छ, र तेरो ऊसँग राम्रो सम्बन्ध छ, अनि उसले परमेश्‍वरका आखिरी दिनहरूको काम स्विकार्छ, र त्यसपछि तँलाई सुसमाचार सुनाउँछ—र यो कुरा परमेश्‍वरले उसलाई प्रयोग गरी तँलाई सुसमाचार सुनाउनुबराबर हो। अनि, तैँले परमेश्‍वरको नयाँ काम स्विकारेपछि, तँ ऊप्रति झनै कृतज्ञ बन्छस्, र सधैँ उसको ऋण चुकाउन चाहन्छस्। त्यसैले, तैँले जे गर्दा पनि उसलाई अलि छूट दिन्छस्, अनि तैँले उसलाई जे भन्दा पनि तँ सधैँ निकै शिष्ट हुन्छस्। तँ उसलाई विशेष आदर, श्रद्धा, र सहन गर्छस्, अनि उसले जस्तो खराब काम गरे पनि वा उसको चरित्र जस्तोसुकै भए पनि, तँ ऊप्रति धैयशील र उदार बन्छस्, यहाँसम्म कि उसले चुनौती आइपरेर मदत माग्दा तँ उसलाई विनासर्त सहयोग गर्छस्। किन तँ यसो गर्छस्? तेरो कार्यलाई केले प्रभाव पारिहेको छ? (मेरो विवेक।) यो तेरो विवेकको प्रभावले गर्दा हुन्छ। तेरो विवेकको यो प्रभावलाई सकारात्मक वा नकारात्मक भन्‍न सकिँदैन; तँसँग विवेक र अलिअलि मानवता छ, अनि कुनै व्यक्ति तँप्रति दयालु हुँदा, तँ कृतज्ञ हुन्छस् र उसको ऋण चुकाउँछस् भनेर मात्र भन्‍न सकिन्छ। त्यो दृष्टिकोणबाट हेर्दा, तँ सही व्यक्ति होस्। तर यदि हामीले यसलाई सत्यता प्रयोग गरेर मापन गर्ने हो भने, सायद हामी अर्कै निष्कर्षमा पुग्छौँ। मानौँ, एकदिन त्यो व्यक्तिले दुष्ट काम गर्छ र मण्डलीले उसलाई हटाउँदै छ, तर तँ अझै उसलाई तेरो विवेक प्रयोग गरेर मापन गर्छस् र भन्छस्, “उहाँले नै मलाई सुमाचार सुनाउनुभएको हो। म बाँचुञ्जेल उहाँको गुन बिर्सनेछैनँ; यदि उहाँ नहुनुभएको भए, अहिले म जहाँ छु, त्यहाँ हुने थिइनँ। उहाँले आज दुष्कर्म गर्नुभए पनि, म उहाँलाई खुलासा गर्न सक्दिनँ। उहाँले गरेको कुरा गलत हो भनेर मलाई थाहा भए पनि, म त्यो बताउन सक्दिनँ, किनभने उहाँले मलाई धेरै मदत गर्नुभएको छ। मैले उहाँको ऋण चुकाउन नसकूँला, तर म उहाँलाई आक्रमण गर्न सक्दिनँ। यदि अरू कसैले उहाँको रिपोर्ट गर्न चाहन्छ भने, त्यो गर्न सक्छ, तर मचाहिँ गर्नेछैनँ। म उहाँको घाउमा नुन-चुक छर्कन सक्दिनँ—यदि मैले त्यस्तो गर्थेँ भने, म कस्तो व्यक्ति हुन्थेँ होला? के म विवेकहीन व्यक्ति बन्थिनँ र? के विवेकहीन व्यक्ति पशु होइन र?” तिमीहरूलाई के लाग्छ? यस्तो परिस्थितिमा विवेकले कस्तो प्रभाव पार्छ? के विवेकले पार्ने प्रभावले सत्यता उल्लङ्घन गर्दैन र? (गर्छ।) यसबाट हामी के देख्‍न सक्छौँ भने, कहिलेकाहीँ व्यक्तिको विवेकले पार्ने प्रभाव उसको भावनाको बन्धन र नियन्त्रणमा हुन्छ, र फलस्वरूप, उसका निर्णयहरू सत्यता सिद्धान्तहरूसँग बाझिन्छन्। त्यसरी नै, हामी एउटा तथ्य पनि स्पष्टसित देख्‍न सक्छौँ: व्यक्तिको विवेकले पार्ने प्रभाव सत्यताको मानकभन्दा कमसल हुन्छ, अनि कहिलेकाहीँ मानिसहरूले आफ्नो विवेकको आधारमा काम गर्दै सत्यता उल्लङ्घन गर्छन्। यदि तँ परमेश्‍वरमा विश्‍वास गर्छस्, तर सत्यताअनुसार जिउँदैनस्, बरु विवेकको आधारमा काम गर्छस् भने, के तैँले दुष्ट काम गरेर परमेश्‍वरको विरोध गर्न सक्दैनस् र? तैँले वास्तवमा केही दुष्ट काम गर्न सक्‍नेछस्—व्यक्तिको विवेकको आधारमा कार्य गर्नु कहिल्यै गलत हुँदैन भनेर ठोकेर भन्‍न सकिँदैन। यसले के देखाउँछ भने, यदि व्यक्तिले परमेश्‍वरलाई सन्तुष्ट तुल्याउने र उहाँका अभिप्रायसँग मिल्ने इच्छा गर्छ भने, आफ्नो विवेकको आधारमा मात्र काम गर्नु एकदमै अपर्याप्त हुन्छ। व्यक्तिले परमेश्‍वरका मापदण्डहरू पूरा गर्न सत्यताको आधारमा काम गर्नुपर्छ। जब तँ तेरो विवेकलाई सत्यताको रूपमा लिन्छस् र यसलाई अरू सबै कुराभन्दा श्रेष्ठ ठान्छस्, तब तैँले सत्यतालाई कहाँ राखेको हुन्छस्? तैँले सत्यतालाई तेरो विवेकले प्रतिस्थापित गरेको हुन्छस्; के त्यो सत्यताको प्रतिरोध गर्नु होइन र? के त्यो सत्यताको विरोध गर्नु होइन र? यदि तँ तेरो विवेकअनुसार जिउँछस् भने, तैँले सत्यता उल्लङ्घन गर्न सक्छस्, र सत्यता उल्लङ्घन गर्नु भनेको परमेश्‍वरको विरोध गर्नु हो। परमेश्‍वरमा विश्‍वास गरेपछि आफ्नो बोली र कार्यको लागि विवेकलाई मानकको रूपमा लिने र विवेककै आधारमा आफूलाई व्यवहारमा ढाल्ने थुप्रै मानिस छन्। के विवेकको आधारमा काम गर्नु सत्यता अभ्यास हो त, कि होइन? के व्यक्तिको विवेकले सत्यताको ठाउँ लिन सक्छ? खास गरी, विवेकको आधारमा काम गर्नु सत्यताको आधारमा काम गर्नुभन्दा कुन तरिकाले फरक छ? कतिपय मानिसले आफ्नो विवेकको आधारमा काम गर्नुमै सधैँ जोड दिन्छन् र आफूलाई सत्यता पछ्याउने व्यक्ति ठान्छन्। के त्यो दृष्टिकोण सही हो? (होइन।) के व्यक्तिको विवेकबाट पैदा हुने भावनाहरूले सत्यताको ठाउँ लिन सक्छन्? (सक्दैनन्।) यी मानिसहरूले के गल्ती गर्दै छन्? (सत्यता उल्लङ्घन, जुन परमेश्‍वरको विरोध गर्नु हो।) त्यो सही हो। तिनीहरूले आफ्नो विवेकबाट उत्पन्‍न भावनालाई सत्यताबराबर मान्छन्, जसले गर्दा तिनीहरूले सत्यता उल्लङ्घन गर्न पुग्छन्। यस्ता व्यक्तिहरूले सधैँ विवेकलाई नै आफ्नो मापदण्ड मान्दै त्यो विवेककै मानकअनुसार मानिसहरू र विभिन्‍न कुराहरूलाई हेर्छन् र सोहीअनुरूप आफूलाई व्यवहारमा ढाल्छन् र कार्य गर्छन्। तिनीहरू आफ्नो विवेकको फन्दा र नियन्त्रणमा पर्छन्, र साथमा तिनीहरूको समझ पनि विवेकद्वारै नियन्त्रित हुन्छ। यदि कुनै व्यक्ति आफ्नो विवेकद्वारा नियन्त्रित छ भने, के उसले सत्यता खोज्न र त्यसअनुसार अभ्यास गर्न सक्छ? सक्दैन। त्यसो भए, के विवेकले सत्यताको ठाउँ लिन सक्छ? सक्दैन। कतिपयले सोध्लान्, “हामीले अरू मानिसहरूसित कसरी व्यवहार गर्ने भनेर मापन गर्न आफ्नो विवेक प्रयाग गर्न नसक्‍ने हुँदा र विवेकलाई सत्यताको रूपमा लिन पनि नमिल्ने हुँदा, के हामीले परमेश्‍वरसँग कसरी व्यवहार गर्ने भनेर मापन गर्न आफ्नो विवेकलाई मानकको रूपमा लिनु सही हो त?” यो प्रश्‍न विचारयोग्य छ। चाहे जे होस, व्यक्तिको विवेकले सत्यताको ठाउँ लिन सक्दैन। यदि तँमा सत्यता छैन र तँ तेरो विवेकको आधारमा परमेश्‍वरको नजिक आउँछस् भने, मानव मानकअनुसार त त्यसलाई राम्रो मानिनेछ, तर यो मानकमा भर परेर तैँले परमेश्‍वरप्रतिको प्रेम वा समर्पण हासिल गर्न सक्‍नेछैनस्—बढीमा तैँले सत्यता उल्लङ्घन वा परमेश्‍वरको विरोध नगर्न सक्‍नेछस्। कतिपयले भन्लान्, “तपाईंले अरू मानिससँग आफ्नो विवेक प्रयोग गर्नुपर्दैन, र परमेश्‍वरसँग पनि आफ्नो विवेक प्रयोग गर्नुपर्दैन।” त्यो सही हो कि होइन? वाद र सिद्धान्तको दृष्टिकोणले हेर्दा, यो गलतजस्तो लाग्छ, होइन र? त्यसो भए, यसलाई मापन गर्न सत्यता प्रयोग गर्—के तँलाई यो सही लाग्छ? के परमेश्‍वरले मानिसहरूलाई विवेक प्रयोग गरेर उहाँको नजिक आउनू भनेर भन्‍नुहुन्छ? परमेश्‍वरले मानिसलाई कस्तो मापदण्ड दिनुहुन्छ? उहाँले मानिसलाई कसरी उहाँको नजिक आउन लगाउनुहुन्छ? तँसँग विवेक होला, तर के तँ इमान्दार छस्? यदि तँमा विवेक छ तर तँ इमान्दार छैनस् भने, त्यो केही कामको हुँदैन। परमेश्‍वरको मापदण्ड मानिस इमान्दारीसाथ उहाँको नजिक आओस् भन्‍ने हो। यो कुरा बाइबलमा लेखिएको छ, “तैँले परमप्रभु आफ्ना परमेश्‍वरलाई आफ्नो सम्पूर्ण हृदयले, आफ्नो सम्पूर्ण प्राणले, आफ्नो सम्पूर्ण मनले, र आफ्नो सम्पूर्ण शक्तिले प्रेम गर्नू” (मर्कूस १२:३०)। परमेश्‍वरको मापदण्ड के हो? (मानिसहरूले परमेश्‍वरलाई आफ्नो सम्पूर्ण हृदयले, र आफ्नो सम्पूर्ण मनले, र आफ्नो सम्पूर्ण प्राणले प्रेम गर्नुपर्छ।) परमेश्‍वर मानिसहरूबाट के चाहनुहुन्छ? (तिनीहरूको इमान्दारिता।) सही हो। के परमेश्‍वरले, “तिमीहरूले मलाई आफ्नो विवेक र समझले, अनि आफ्नो सहजज्ञानले प्रेम गर्नुपर्छ” भनेर भन्‍नुभएको छ? के परमेश्‍वरले त्यसो भन्‍नुभयो? (अहँ, भन्‍नुभएन।) किन परमेश्‍वरले त्यसो भन्‍नुभएन? (किनभने विवेक सत्यता होइन।) त्यसो भए, विवेक के हो त? (मानवताको सबैभन्दो तल्लो मानक।) त्यो सही हो, विवेक र समझ मानवताको सबैभन्दा आधारभूत मानक हुन्। व्यक्ति असल छ कि छैन र उसँग मानवता छ कि छैन भनेर तँ कसरी भन्‍न सक्छस्? तँ यो कसरी मापन गर्न सक्छस्? तँ यसलाई केले मापन गर्छस्? यसको सबैभन्दा तल्लो र सबैभन्दा आधारभूत मानक भनेको व्यक्तिसँग विवेक र समझ छ कि छैन भनेर हेर्नु हो। त्यही मानकद्वारा तैँले व्यक्तिमा मानवता छ कि छैन भनेर मापन गर्न सक्छस्। त्यसो भए, व्यक्तिले सत्यता पछ्याउँछ कि पछ्याउँदैन भनेर मापन गर्ने मानकचाहिँ के हो त? व्यक्तिले सत्यता पछ्याउँछ कि पछ्याउँदैन भन्‍ने कुरा ऊसँग विवेक र समझ छ कि छैन भन्‍ने कुराको आधारमा बताउन सकिन्छ—के यो कुरा सत्यता हो? के त्यो सही छ? (छैन।) त्यसो भए परमेश्‍वरले मानिसबाट चाहनुहुने कुरा के हो? (इमान्दारिता।) परमेश्‍वर मानिसको इमान्दारिता चाहनुहुन्छ। इमान्दारितामा केके हुन्छन्? व्यक्तिले इमान्दारिता देखाउन के गर्नुपर्छ? यदि व्यक्तिले प्रार्थना गर्दा म आफ्नो इमान्दारिता परमेश्‍वरलाई चढाउँछु भनेर मात्र भन्छ, तर त्यसपछि ऊ इमान्दारीसाथ परमेश्‍वरमा समर्पित हुँदैन वा बफादारीसाथ आफ्नो कर्तव्य निर्वाह गर्दैन भने, के त्यो इमान्दारिता हो? त्यो इमान्दारिता होइन—त्यो छल हो। त्यसो भए, कुनचाहिँ व्यवहार इमान्दारिताको प्रकटीकरण हो? यसको निर्द्धिष्ट अभ्यास के हो? के तँलाई थाहा छ? के यो परमेश्‍वरप्रति समर्पित हुने मनोवृत्ति होइन र? (हो।) व्यक्तिमा समर्पणको मनोवृत्ति छ भने मात्र ऊ इमान्दार हुन्छ। के यो विवेकभन्दा कता हो कता श्रेष्ठ होइन र? इमान्दारितासित विवेक र समझको निकट सम्बन्धसमेत छैन, तीबीच ठूलो दूरी छ। मानिसहरूको विवेक र समझ भनेको तिनीहरूको अस्तित्व, सामान्य जीवन, र अरू मानिसहरूसँग सम्बन्ध कायम राख्‍न चाहिने सबैभन्दा आधारभूत अवस्था मात्र हुन्। यदि मानिसहरूले आफ्नो विवेक र समझ गुमाउने हो भने, तिनीहरूले आफ्नो अस्तित्व, वा सामान्य जीवन, वा सबैभन्दा आधारभूत स्तरमा अरू मानिसहरूसँग सम्बन्ध कायम गर्नसमेत सक्दैनथे। विवेक वा समझ नभएका मानिसहरू, ती दुष्टहरूलाई नै हेर् न—के कुनै समूहका कोही तिनीहरूसँग अन्तरक्रिया गर्न इच्छुक हुन्छ त? (हुँदैन।) कोही पनि तिनीहरूसँग अन्तरक्रिया गर्न इच्छुक हुँदैन। तिनीहरूसँग अन्तरक्रिया गर्दा मानिसहरूलाई कस्तो महसुस हुन्छ? घृणा र तिरस्कार—तिनीहरूलाई डर, विवश र बन्धनमा परेकोसमेत महसुस हुन सक्छ। यस्ता मानिसहरूसँग सामान्य मानवताको विवेक र समझसमेत हुँदैन, र कोही पनि तिनीहरूसँग अन्तरक्रिया गर्न चाहँदैनन्। मलाई बता, के परमेश्‍वरले यी मानिसहरूलाई मुक्ति दिनुहुनेछ? (दिनुहुनेछैन।) यदि दुष्ट व्यक्तिले उसलाई चिढ्याउने जोकोहीलाई “परिस्थिति मिलोस् न, म तेरो ज्यान लिनेछु—तेरो नाश गर्नेछु” भनेर जवाफ दिन्छ भने, उसले साँच्‍चै त्यसो गर्न सकोस् या नसकोस्, के उसले त्यस्तो कुरा भन्‍न सक्‍ने तथ्यले उसलाई दुष्ट व्यक्ति बनाउँदैन र? (बनाउँछ।) त्यसो भए, बोलीले नै अरूमा डर पैदा गराउने ऊ कस्तो प्रकारको व्यक्ति हो? के ऊ विवेक र समझ भएको व्यक्ति हो? (होइन।) अनि के विवेक र समझ नभएकाहरूसँग मानवता हुन्छ? (हुँदैन।) मानवता नभएको त्यस्तो दुष्ट व्यक्तिसँग अन्तरक्रिया गर्न कसले आँट गर्छ? के ती दुष्ट मानिसहरूसँग अरू मानिसहरूको सामान्य सम्बन्ध हुन्छ? (हुँदैन।) तिनीहरूसँग अरू मानिसहरूको कस्तो सम्बन्ध हुन्छ? सबैजना तिनीहरूसँग डराउँछन्, सबैले तिनीहरूको पावन्दी र बन्धनमा परेको महसुस गर्छन्—तिनीहरूले भेट्ने जति सबैलाई धम्क्याउन र सजाय दिन चाहन्छन्। के यस्ता मानिसहरूमा सामान्य मानवता हुन्छ? विवेक र समझ नभएको यसप्रकारको व्यक्तिसँग कसैले पनि अन्तरक्रिया गर्ने आँट गर्दैन। तिनीहरू सामान्य मानव जीवन जिउनसमेत सक्दैनन्, त्यसैले तिनीहरू दियाबलस र पशुहरूभन्दा फरक छैनन्। समूहहरूमा, तिनीहरू सधैँ अरूमाथि जाइलाग्छन्, एकपछि अर्को व्यक्तिलाई सजाय दिन्छन्। अन्त्यमा, सबै जना तिनीहरूदेखि टाढिन्छन्, सबै जना तिनीहरूदेखि जोगिन्छन्। तिनीहरू कति भयानक छन्! तिनीहरू सामान्य मानव सम्बन्ध राख्‍नसमेत सक्षम हुँदैनन् र तिनीहरूले समूहमा आफ्नो स्थान बनाउनसमेत सक्दैनन्—तिनीहरू कस्ता व्यक्ति हुन्? यस्ता मानिसहरूसँग मानवतासमेत हुँदैन—के तिनीहरू सत्यता पछ्याउन सक्छन्? (सक्दैनन्।) कस्तो व्यक्तिमा मानवता हुँदैन? पशु र दियाबलस। परमेश्‍वर आफूले व्यक्त गर्नुहुने सत्यताहरू पशु र दियबलसलाई होइन मानवजातिलाई दिनुहुन्छ। विवेक र समझ हुनेहरू मात्र मानव कहलिन योग्य हुन्छन्। मलाई फेरि बता: के पूर्णतया सामान्य मानवतामा जिउनलाई व्यक्तिमा विवेक र समझ भए पुग्छ? कसैले पुग्दैन भन्ला, किनभने मानिसहरूमा भ्रष्ट स्वभावहरू छन्। मानिसहरूले भ्रष्ट स्वभावदेखि मुक्त हुन र सामान्य मानवतामा जिउन सक्‍नलाई सत्यता पछ्याउनुपर्छ। कतिपयले भन्लान्, “ममा विवेक र समझ छ। यदि मैले दुष्ट काम नगर्ने सुनिश्‍चित गरेँ भने, ममा सत्यता वास्तविकता हुनेछ।” के त्यो सही हो? यदि कसैसँग विवेक र समझ छ भने, त्यसको अर्थ उसले सत्यता पछ्याइरहेको छ भन्‍ने होइन—न त ऊ आफ्नो विवेक र समझअनुसार जिइरहेको छ भन्‍ने नै हो। त्यसो भए, वास्तवमा विवेक र समझ के हुन् त? विवेक र समझ भनेको त सत्यता पछ्याउन मानिसहरूमा हुनैपर्ने मानवताको सबैभन्दा आधारभूत चिन्ह र गुण मात्र हुन्। यी दुई कुराअनुसार जिउनु भनेको सत्यता पछ्याउनु होइन, झन् यसले सत्यता वास्तविकता भएको प्रमाण दिनु त परै जाओस्। मैले भर्खरै बताएको उदाहरणबाट के देख्‍न सकिन्छ भने, जब व्यक्तिले आफ्नो विवेक र समझको आधारमा मानिसहरू र विभिन्‍न कुराहरूलाई हेर्छ, र सोहीअनुरूप आफूलाई व्यवहारमा ढाल्छ र कार्य गर्छ, तब उसले सत्यता र सिद्धान्तहरू उल्लङ्घन गर्न पुग्छ। उसले सत्यतालाई आफ्नो मापदण्ड बनाएर परमेश्‍वरका वचनहरूअनुसार यी कुरा गर्ने मानक पूरा गरिरहेको हुँदैन। तसर्थ, तँसँग जति नै विवेक भए पनि, र तेरो समझ जति नै सामान्य भए पनि, यदि तैँले सत्यतालाई आफ्नो मापदण्ड मानेर परमेश्‍वरका वचनहरूअनुसार मानिसहरू र विभिन्‍न कुराहरूलाई हेर्न, र सोहीअनुरूप आफूलाई व्यवहारमा ढाल्न र कार्य गर्न सक्दैनस् भने, तैँले सत्यता पछ्याइरहेको हुँदैनस्। त्यस्तै गरी, तैँले तेरो विवेक र समझको सहजज्ञानको दायराभित्र रहेर जति नै कष्ट भोगे पनि र जति नै खटे पनि, तैँले सत्यता पछ्याइरहेको छस् भनेर भन्‍न सकिँदैन।

हामीले भर्खरै तीनवटा कुरा चिरफार गऱ्यौँ, ती सबै सत्यता पछ्याउनेबारे मानिसहरूमा हुने पूर्वाग्रह र गलतफहमीहरू थिए। अब मलाई बता, ती तीनवटा कुरा केके हुन्? (पहिलो, मानिसहरूले आफ्नो धारणामा असल, सही र सकारात्मक मान्‍ने कुरालाई सत्यता ठान्छन्, र ती कुरालाई नै आफ्नो मानकको रूपमा प्रयोग गर्दै मानिसप्रतिको परमेश्‍वरको मापदण्ड र उहाँका वचनहरूको मापदण्ड र मानकलाई प्रतिस्थापित गर्छन् र त्यसपछि, तिनीहरूले ती कुरालाई नै पछ्याउँछन् र अभ्यास गर्छन्। दोस्रो, मानिसहरूले भ्रमित बुझाइको आधारमा चाहना र महत्त्वाकाङ्क्षा पाल्दै परमेश्‍वरसँग सौदा गर्ने प्रयास गर्छन्। मानिसहरू परमेश्‍वरलाई सन्तुष्ट तुल्याइएपछि र उहाँ खुसी हुनुभएपछि, उहाँले आफ्नो प्रतिज्ञा पूरा गर्नुहुनेछ भनेर विश्‍वास गर्छन्। तेस्रो, आफ्नो विवेक र समझको आधारमा आफूलाई व्यवहारमा ढाल्यो र काम गऱ्यो भने, आफूले सत्यता अभ्यास गररहेको हुन्छ भनेर मानिसहरू विश्‍वास गर्छन्।) ती तीन कुरालाई पर राखेर हेर्दा, खासमा सत्यता पछ्याउनु भनेको के हो? सत्यता पछ्याउनुको परिभाषालाई फेरि हेरौँ: “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु।” मानिसहरूलाई सत्यता पछ्याउनु भनेको के हो र सो कसरी गर्नुपर्छ भनेर बुझ्न लगाउन यो परिभाषा पर्याप्त छ। हामीले सत्यता पछ्याउनु भनेको के हो भन्‍नेबारे धेरै कुरा गरिसकेका छौँ। त्यसो भए, यसलाई कसरी पछ्याउने त? हामीले यसबारे भर्खरै र पहिले पनि निकै सङ्गति गरेका छौँ: चाहे तैँले मानिसहरू र विभिन्‍न कुराहरूलाई हेर्दा होस्, वा आफूलाई व्यवहारमा ढाल्दा र काम गर्दा होस्, यो कुरा सत्यतालाई मापदण्डको रूपमा लिएर अनि परमेश्‍वरको वचनअनुसार नै गर्नुपर्छ। सत्यता पछ्याउनु भनेको त्यही हो। यी कुरासँग असम्बन्धित अरू कुनै पनि कुरा सत्यता पछ्याउनु होइन। पक्‍कै पनि, यदि “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु” तेरो भ्रष्ट स्वभावतर्फ लक्षित छैन भने, यसले मानिसका केही सोच, दृष्टिकोण र धारणालाई सम्बोधन गर्छ। अनि यदि यसले यी कुराहरू सम्बोधन गर्छ, र यो मानिसलाई सत्यता सिद्धान्तअनुसार अभ्यास गर्न अनि परमेश्‍वरको वचन र सत्यताप्रति समर्पित हुन सक्षम बनाउने लक्ष्य प्राप्त गर्नका लागि हो भने, स्वाभाविक रूपमै त्यो नै यसको अन्तिम परिणाम हुनेछ। “पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु,” निकै प्रष्ट र सुस्पष्ट छ। यसले अन्त्यमा मानिसहरूलाई जुन मार्ग दिन्छ त्यसले तिनीहरूलाई तिनीहरूको अभ्यासमा आफ्नो पूर्वाग्रह हटाउन, अनि तिनीहरूको चाहना र महत्त्वकाङ्क्षा त्याग्‍न सक्षम बनाउँछ। तर मानिसहरूले आफू श्रेष्ठ छु, आफूमा मानवता छ, विवेक र समझ छ भन्‍ने विश्‍वास लिएर जिउनु हुँदैन, र यस्तो कुराले परमेश्‍वरका वचनहरूलाई आफ्नो आधार मान्‍ने र सत्यतालाई आफ्नो मापदण्डको रूपमा लिने अभ्यासलाई प्रतिस्थापित गर्नु हुँदैन। तैँले जस्तोसुकै सफाइ दिए पनि, तँसँग जस्तोसुकै सामर्थ्य र गुणहरू भए पनि, ती कुराले सत्यतालाई आफ्नो मापदण्डको रूपमा लिएर परमेश्‍वरको वचनअनुसार मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र काम गर्नुको ठाँउ लिन सक्दैनन्। यो निस्सन्देह कुरा हो। त्यसको विपरीत, यदि मानिसहरू र विभिन्‍न कुराहरूलाई हेर्ने तेरो दृष्टिकोण, अनि तेरो व्यवहार र कार्य सुरुदेखि नै पूर्णतया परमेश्‍वरको वचनअनुसार छ र यसमा सत्यतालाई अभ्यासको सिद्धान्तको रूपमा लिइएको छ भने, तैँले सत्यता पछ्याइरहेको हुन्छस्। नत्र, पछ्याइरहेको हुँदैनस्। संक्षेपमा, मानव धारणा र कल्पनामा जिउनु, सौदा गर्ने अभिप्रायले काम गर्नु, वा आफूमा प्रशस्तै असल नैतिक आचरण छ भन्‍ने विश्‍वास गर्दै सत्यताको पछ्याइ र अभ्यासलाई नै प्रतिस्थापित गरिदिनु—यस्ता सबै व्यवहार मूर्खता हुन्। तीमध्ये कुनै पनि सत्यता पछ्याइको प्रकटीकरण होइनन्, र अन्त्यमा यी मूर्ख व्यवहारको परिणामस्वरूप मानिसहरूले सत्यता बुझ्नेछैनन्, तिनीहरू परमेश्‍वरका अभिप्रायहरू बुझ्न असक्षम हुनेछन्, र तिनीहरू मुक्तिको मार्गमा हिँड्न सक्‍नेछैनन्। कुरा बुझिस्? (बुझेँ।) अवश्य नै, सत्यता नपछ्याउनेहरूमाझ, मुक्ति पाउन नसक्‍नेहरूबाहेक, कतिपय त श्रमिक नै भएर बाँच्न चाहनेहरू पनि छन्। यो निकै राम्रो हो, यसलाई सत्यता नपछ्याउनुको राम्रो विकल्पको रूपमा लिन सकिन्छ। कुन मार्ग चुन्‍ने हो, त्यो विशेषतः तैँमा निर्भर हुन्छ। सायद कतिपयले यसो भन्‍नेछन्, “त्यो सबै सङ्गतिपछि पनि, तपाईंले हामीलाई मानिसहरू र विभिन्‍न कुराहरूलाई कसरी हेर्ने, वा कसरी आफूलाई व्यवहारमा ढाल्ने र कार्य गर्ने भनेर बताउनुभएको छैन।” के मैले बताएको छैनँ? (बताउनुभएको छ।) व्यक्तिले के कुराअनुसार मानिसहरू र विभिन्‍न कुराहरूलाई हेर्नुपर्छ, र आफूलाई व्यवहारमा ढाल्ने र कार्य गर्ने गर्नुपर्छ? (परमेश्‍वरका वचनहरूअनुसार।) अनि केलाई आफ्नो मापदण्डको रूपमा लिनुपर्छ? (सत्यतालाई आफ्नो मापदण्डको रूपमा लिएर।) त्यसो भए, परमेश्‍वरका वचनहरू के हुन्? सत्यता कहाँ छ? (परमेश्‍वरका वचनहरू सत्यता हुन्।) परमेश्‍वरका वचनहरू एकदमै धेरै छन्, ती वचनहरूले मानिसहरूलाई मानिसहरू र विभिन्‍न कुराहरूलाई कसरी हेर्ने, र कसरी आफूलाई व्यवहारमा ढाल्ने र कार्य गर्ने भन्‍ने हरेक पक्षबारे बताउँछ, त्यसैले हामी अहिले यी कुराबारे विस्तृत रूपमा कुरा गर्नेछैनौँ। फेरि एकपल्ट सत्यता पछ्याउनु भनेको के रहेछ, पढ्। (सत्यता पछ्याउनु भनेको के हो? पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु।) यी वचनहरूलाई तैँले हृदयमा कुँदेर राख्नुपर्छ, र तेरो जीवनको आदर्श-वाक्यको रूपमा प्रयोग गर्नुपर्छ। अनि यी वचनहरूलाई प्रायजसो झिकेर हेर्ने गर्, ताकि तैँले यी वचनबारे सोच्‍न र विचार गर्न सक्; र यी वचनहरूसित तेरो व्यवहार, तेरो जीवनको मनोवृत्ति, विभिन्‍न कुराहरूप्रतिको तेरो दृष्टिकोण र तेरो अभिप्राय र लक्ष्यलाई दाँजेर हेर्। त्यसपछि तँलाई तेरो साँचो अवस्था र तैँले देखाउने स्वभाव सार कस्तो रहेछ भनेर स्पष्टै महसुस हुनेछ। ती कुरालाई यी वचनहरूसँग दाँज्, र यी वचनहरूलाई तेरो अभ्यासको सिद्धान्त अनि तेरो अभ्यासको मार्ग र निर्देशनको रूपमा ली। जब तैँले यसरी पछ्याउँछस्, र जब तँ यी वचनहरूमा पूर्णतया प्रवेश गर्न र यी वचनअनुसार जिउन सक्षम बन्छस्, तब तैँले सत्यता पछ्याउनु भनेको के हो, बुझ्नेछस्। स्वाभाविक रूपमै, जब तँ यी वचनहरूको वास्तविकतामा प्रवेश गर्छस्, तँ सत्यता पछ्याउने मार्गमा हिँडिसकेको हुनेछस्। जब तँ सत्यता पछ्याउने मार्गमा हिँड्छस्, तब के हुन्छ? तेरो भ्रष्ट स्वभावको कारण हुने बाधा, नियन्त्रण र बन्धनहरू दिनदिनै कम हुँदै जानेछन्। त्यस्तो किन हुन्छ? किनभने तँलाई तँसित आफ्नो भ्रष्ट स्वभाव हटाउने मार्ग छ, र आफ्नो मुक्तिको आशा छ भन्‍ने महसुस हुनेछ। तब मात्र तँलाई परमेश्‍वरमा साँचो विश्‍वास गर्ने अनि उहाँका वचनहरू खाने र पिउने जीवन सन्तुष्टदायी, शान्तिमय र आनन्दप्रद लाग्‍नेछ। यत्तिका वर्ष परमेश्‍वरमा विश्‍वास गरेपछि, सत्यतालाई प्रेम नगर्नेहरूलाई अझै पनि जीवन एकदमै खोक्रो छ, र आफ्नो लागि भरपर्दो केही पनि छैन भन्‍ने लाग्छ। प्रायजसो तिनीहरूलाई भ्रष्ट स्वभावमा जिउनु पीडादायीसमेत लाग्छ, र तिनीहरूले त्यो पन्छाउन त चाहन्छन् तर सक्दैनन्। तिनीहरू सधैँ आफ्नो भ्रष्ट स्वभावको नियन्त्रण, जञ्जीर र बन्धनमा रहन्छन्, जसले गर्दा तिनीहरूलाई साह्रै कष्ट हुन्छ, तैपनि तिनीहरूसँग पछ्याउने कुनै मार्ग हुँदैन। तिनीहरूको यो दुःखका दिनहरू कहिल्यै हट्दैनन्। यदि तिनीहरूले सत्यता स्विकार्न र मुक्ति प्राप्त गर्न सक्थे भने, यी दुःखका दिनहरू पनि बितेर जाने थिए। तथापि, यो सब कुराको परिणाम तेरो भावी खोज र प्रवेशमा भर पर्छ।

सत्यता पछ्याउनु भनेको के हो (३)

आजभोली, कर्तव्य निर्वाह गर्नेहरू झन्-झन् व्यस्त हुँदै गइरहेका छन्। तिनीहरूलाई समय अत्यन्तै द्रुत गतिमा चलिरहेको छ, र पर्याप्त समय छैन भन्‍ने लाग्छ। किन? किनभने तिनीहरू अहिले सत्यता बुझ्छन् र तिनीहरूसँग विभिन्‍न मामिलाको अन्तर्ज्ञान छ। तिनीहरूमा जिम्‍मेवारी बोध झन्-झन् बढ्दै गइरहेको छ, र तिनीहरूले अझै विस्तृत काम गर्दै झन् लगनशील भई आफ्‍नो कर्तव्य पूरा गरिरहेका छन्। त्यसकारण, तिनीहरूलाई आफूले पूरा गर्नुपर्ने कर्तव्यहरू झन्-झन् धेरै छन् भन्‍ने लाग्छ। त्यसैले तिनीहरू आफ्‍नो कर्तव्यमा झन्-झन् व्यस्त हुँदै गइरहेका छन्। त्यसबाहेक, हरेक दिन आफ्‍नो कर्तव्य पूरा गर्ने धेरैजसोले परमेश्‍वरका वचनहरू पढ्ने र सत्यताबारे सङ्गति गर्ने पनि गर्नैपर्छ। तिनीहरूले आत्मचिन्तन गर्नैपर्छ, र समस्या आइपर्दा, त्यसलाई समाधान गर्न सत्यता खोजी गर्नैपर्छ। तिनीहरूले केही व्यावसायिक सीप पनि सिक्नैपर्छ। तिनीहरूलाई सधैँ पर्याप्त समय छैन, हरेक दिन अत्यन्त छिटो बित्छ भन्‍ने लाग्छ। राती, तिनीहरू त्यस दिन आफूले के गरे भन्‍ने बारेमा सोच्छन्, अनि तिनीहरूलाई आफूले गरेको कुराको त्यति मूल्य छैन र यसबाट कुनै ठूलो परिणाम आएन भन्‍ने लाग्छ। तिनीहरू आफूमा सानो कद र कमी भएको महसुस गर्छन्, र चाँडो कद बढाउन उत्सुक हुन्छन्। तिनीहरूमध्ये कतिले भन्छन्, “यो कामको व्यस्तता कहिले सकिनेछ? मैले कहिले आफ्‍नो हृदय शान्त पारेर राम्ररी परमेश्‍वरका वचनहरू पढ्न, र आफूलाई सत्यताले सुसज्‍जित गर्न पाउनेछु? हप्तामा एक-दुईवटा भेलाबाट एकदमै सीमित कुरा पाउँछु। हामीले अझै धेरै भेला आयोजना गर्नुपर्छ र अझै धेरै प्रवचन सुन्‍नुपर्छ—सत्यता बुझ्‍ने एकमात्र तरिका त्यही मात्रै हो।” त्यसकारण तिनीहरू प्रतीक्षा र तृष्णा गर्छन्, र आँखा झिमिक्‍क गर्दा तीन, चार, पाँच वर्ष बितिसकेको हुन्छ, र तिनीहरूलाई समय चाँडै बितेर जान्छ भन्‍ने लाग्छ। कतिपय मानिसहरू दश वर्ष विश्‍वास गरेपछि पनि अनुभवसम्‍बन्धी गवाही त्यति धेरै दिन सक्दैनन्। तिनीहरू बेचैन हुन्छन्, त्यागिनेछन् भनेर डराउँछन्, र आफूलाई अझै बढी सत्यताले सुसज्‍जित पार्न हतारिन्छन्। त्यसैले तिनीहरूलाई समयको पाबन्दी महसुस हुन्छ। यस्तो सोच्‍नेहरू धेरै छन्। कर्तव्य निर्वाहको बोझ लिने र सत्यता पछ्याउनेहरू समय अत्यन्तै चाँडै बित्छ भन्‍ने महसुस गर्छन्। सत्यतालाई प्रेम नगर्नेहरू, आराम र आनन्दको लोभ गर्नेहरूलाई समय चाँडै बित्छ भन्‍ने महसुस हुँदैन; तिनीहरूमध्ये कतिपय त गुनासोसमेत गर्छन्, “परमेश्‍वरको दिन कहिले आउँछ? तिनीहरू सधैँ उहाँको काम समाप्त हुनलागेको छ भनेर भन्छन्—तर यो किन अझै समाप्त भएको छैन? परमेश्‍वरको काम ब्रह्माण्डभरि कहिले फैलिनेछ?” यस्ता कुरा भन्‍ने मानिसहरूलाई समय अत्यन्तै ढिलो चल्छ भन्‍ने लाग्छ। तिनीहरूलाई हृदयमा सत्यताप्रति चासो हुँदैन; तिनीहरूलाई सधैँ बाहिरी संसारमा फर्केर गई आफ्‍नो तुच्छ जीवनलाई निरन्तरता दिन मन लाग्छ। तिनीहरूको यो स्थिति सत्यता पछ्याउने मानिसहरूको स्थितिभन्दा स्पष्टै फरक हुन्छ। सत्यता पछ्याउने मानिसहरू आफ्‍नो कर्तव्यमा जति नै व्यस्त भए पनि, आफूलाई आइपर्ने समस्याहरू समाधान गर्न सत्यता खोजी गर्न सक्छन्, र आफूले प्रवचनहरू सुन्दा अस्पष्ट लागेका कुराहरूबारे सङ्गति खोज्छन्, र कसरी काम गरेँ भनेर मनन गर्न दैनिक आफ्‍नो हृदय शान्त पार्छन्, त्यसपछि परमेश्‍वरका वचनहरूलाई विचार गर्छन् र अनुभवसम्बन्धी गवाहीका भिडियोहरू हेर्छन्। तिनीहरूले यसबाट केही कुरा प्राप्त गर्छन्। तिनीहरू आफ्‍नो कर्तव्यमा जति नै व्यस्त भए पनि, यसले तिनीहरूको जीवन वृद्धिमा पटक्‍कै बाधा दिँदैन, न त तिनीहरूको जीवन प्रवेशमा ढिलाइ नै गर्छ। सत्यतालाई प्रेम गर्ने मानिसहरूले यसरी अभ्यास गर्नु स्वभाविकै हो। सत्यतालाई प्रेम नगर्नेहरू आफू कर्तव्यमा व्यस्त भए पनि नभए पनि र आफूलाई जे-जस्ता समस्याहरू आइपरे पनि, आत्मचिन्तन गर्न र आफूलाई चिन्‍न सत्यता खोजी गर्दैनन् र परमेश्‍वरसामु आफूलाई शान्त पार्न चाहँदैनन्। त्यसकारण, तिनीहरू आफ्‍नो कर्तव्यमा व्यस्त होस् वा फुर्सत, सत्यता पछ्याउँदैनन्। वास्तविकता के हो भने, यदि कुनै व्यक्तिमा सत्यता पछ्याउने हृदय छ, ऊ सत्यताको तृष्णा गर्छ, अनि जीवन प्रवेश र स्वभाव परिवर्तनको बोझ लिन्छ भने, आफ्‍नो कर्तव्यमा जति नै व्यस्त भए पनि हृदयमा ऊ परमेश्‍वरको नजिक हुँदै जानेछ र उहाँलाई प्रार्थना गर्नेछ। तिनीहरूले पवित्र आत्‍माका केही अन्तर्दृष्टि र ज्योति प्राप्त गर्छन् नै, र तिनीहरूको जीवन निरन्तर वृद्धि हुनेछ। यदि कसैले सत्यतालाई प्रेम गर्दैन र जीवन प्रवेश वा स्वभाव परिवर्तनको कुनै बोझ लिँदैन, वा यदि उसलाई यी कुराहरूप्रति चासो लाग्दैन भने, उसले केही प्राप्त गर्न सक्दैन। आफूमा के-कस्ता भ्रष्टताका प्रकाशहरू छन् भनेर मनन गर्नु जहीँ पनि र जहिले पनि गर्नुपर्ने कुरा हो। उदाहरणका लागि, यदि कसैले आफ्‍नो कर्तव्य निर्वाह गर्दा भ्रष्टता प्रकाश गरेको छ भने, उसले हृदयबाट अनिवार्य रूपमा परमेश्‍वरलाई प्रार्थना गर्नुपर्छ, र आत्मचिन्तन गर्नुपर्छ, अनि आफ्‍नो भ्रष्ट स्वभाव चिन्नुपर्छ, र यसलाई हटाउन सत्यता खोजी गर्नुपर्छ। यो हृदयसँग सम्‍बन्धित कुरा हो; हातमा भएको कामसँग यसको कुनै सम्‍बन्ध हुँदैन। के यसो गर्नु सजिलो छ? त्यो कुरा तँ सत्यतालाई पछ्याउने व्यक्ति होस् कि होइनस् भन्‍ने कुरामा निर्भर हुन्छ। सत्यतालाई प्रेम नगर्ने मानिसहरू जीवन-वृद्धिका मामिलाहरूमा चासो लिँदैनन्। तिनीहरू यस्ता कुराहरूलाई विचार गर्दैनन्। सत्यता पछ्याउने मानिसहरू मात्रै आफूलाई जीवन-वृद्धिमा लगाउन इच्छुक हुन्छन्; तिनीहरूले मात्रै वास्तवमै आइपर्ने समस्याहरूबारे र ती समस्याहरू समाधान गर्न कसरी सत्य खोज्ने भनी मनन गर्छन्। वास्तवमा, समस्याहरू समाधान गर्ने र सत्यता पछ्याउने प्रक्रिया एउटै हो। यदि कुनै व्यक्तिले आफ्‍नो कर्तव्य पूरा गर्दा समस्याहरू समाधान गर्न सत्यताको खोजीलाई निरन्तर ध्यान दिन्छ, र त्यस्तो अभ्यास गरेको धेरै वर्षको अवधिमा निकै समस्याहरू समाधान गरेको छ भने, उसको कर्तव्य निर्वाह अवश्य नै मापदण्डअनुरूप हुन्छ। यस्ता मानिसहरूमा निकै कम भ्रष्टताका प्रकाशहरू हुन्छन्, र कर्तव्य पूरा गर्ने क्रममा तिनीहरूले धेरै साँचो अनुभव पाएका हुन्छन्। त्यसरी तिनीहरू परमेश्‍वरको गवाही दिन सक्छन्। यस्ता मानिसहरूले सुरुमा आफ्‍नो कर्तव्य लिएदेखि परमेश्‍वरको गवाही दिन सकिञ्‍जेलसम्‍म कसरी अनुभव प्राप्त गर्छन्? तिनीहरूले समस्याहरू समाधान गर्न सत्यता खोजी गरेर यसो गर्छन्। त्यसकारण, सत्यता पछ्याउने मानिसहरू आफ्‍नो कर्तव्यमा जति नै व्यस्त भए पनि, समस्याहरू समाधान गर्न सत्यता खोजी गर्नेछन्, र सिद्धान्तहरूअनुसार आफ्‍नो कर्तव्य पूरा गर्न सफल हुन्छन्, अनि सत्यता अभ्यास गर्न र परमेश्‍वरमा समर्पित हुन सक्‍नेछन्। जीवन प्रवेशको प्रक्रिया यही हो, र यो सत्यता वास्तविकतामा प्रवेश गर्ने प्रक्रिया पनि हो। कतिपय मानिसहरू आफू आफ्‍नो कर्तव्यमा अत्यन्तै व्यस्त भएको कारण सत्यता पछ्याउने समय छैन भनेर सधैँ भनिरहेका हुन्छन्। यो स्वीकार्य छैन। सत्यता पछ्याउने व्यक्तिले त जे काम गरे पनि, समस्या पत्ता लगाउनेबित्तिकै त्यो समाधान गर्न सत्यता खोजी गर्छ, र सत्यता बुझ्छ र प्राप्त गर्छ। यो पक्‍का हो। दैनिक भेला भएर मात्रै सत्यता बुझ्‍न सकिन्छ भनेर सोच्‍नेहरू धेरै छन्। यो बिलकुलै गलत हो। सत्यता भनेको भेला भएर र प्रवचनहरू सुनेर मात्रै बुझ्‍न सकिने कुरा होइन; व्यक्तिले परमेश्‍वरका वचनहरू अभ्यास र अनुभव पनि गर्नुपर्छ, अनि उसलाई समस्याहरू पत्ता लगाउने र समाधान गर्ने प्रक्रिया पनि चाहिन्छ। महत्त्वपूर्ण कुरा, तिनीहरूले सत्यता खोज्न सिक्‍नैपर्छ। सत्यतालाई प्रेम नगर्नेहरूको जीवनमा जस्तोसुकै समस्याहरू आइपरे पनि तिनीहरू सत्यता खोज्दैनन्; सत्यताप्रेमीहरू आफू कर्तव्यमा जति नै व्यस्त भए पनि, आफूलाई समस्याहरू आइपर्दा, सत्यता खोजी गर्छन्। त्यसकारण, आफ्‍नो कर्तव्यमा अत्यन्तै व्यस्त भएको कारण भेला हुने समय छैन, त्यसैले सत्यताको खोजीलाई थाँती राख्‍नुपर्छ भनेर सधैँ गुनासो गर्ने मानिसहरू सत्यतालाई प्रेम गर्नेहरू होइनन् भनेर हामी निश्‍चितसित भन्‍न सक्छौँ। तिनीहरू आत्मिक बुझाइ नभएका मूर्ख समझ भएका मानिस हुन्। जब तिनीहरू परमेश्‍वरका वचनहरू पढ्छन् वा प्रवचनहरू सुन्छन्, तब किन तिनीहरू त्यो आफ्‍नो कर्तव्य पूरा गर्दा अभ्यास वा लागू गर्दैनन्? तिनीहरू किन परमेश्‍वरका वचनहरूलाई आफ्‍नो वास्तविक जीवनमा लागू गर्न सक्दैनन्? तिनीहरू सत्यतालाई प्रेम गर्दैनन् भन्‍ने कुरा देखाउन यो पर्याप्त छ, त्यसकारण तिनीहरूले आफ्‍नो कर्तव्य पूरा गर्दा जे-जस्ता कठिनाइहरू सामना गरे पनि, सत्यता खोज्दैनन् वा अभ्यास गर्दैनन्। स्पष्टतः यी मानिसहरू श्रमिकहरू हुन्। कतिपय मानिसहरूले सत्यता पछ्याउने चाहना गर्लान्, तर तिनीहरूको क्षमता अत्यन्तै कमजोर हुन्छ। तिनीहरू आफ्‍नै जीवनसमेत राम्ररी सम्हाल्न सक्दैनन्; जब तिनीहरूले दुई वा तीनवटा कुरा गर्नुपर्ने हुन्छ, तब तिनीहरूलाई कुन पहिले गर्ने र कुन अन्तिममा गर्ने भन्‍ने थाहा हुँदैन। यदि तिनीहरूलाई दुई वा तीनवटा समस्या आइपऱ्यो भने, ती कसरी समाधान गर्ने भनेर तिनीहरूलाई थाहा हुँदैन। तिनीहरूलाई रिँगटा छुट्छ। के यस्ता मानिसहरूले सत्यता भेट्टाउन सक्छन्? के तिनीहरू समस्याहरू समाधान गर्नका लागि सत्यता खोज्न सफल हुन सक्छन्? सक्छन् नै भन्‍ने छैन, किनभने तिनीहरूको क्षमता अत्यन्तै कमजोर हुन्छ। धेरै मानिसहरू सत्यता पछ्याउने इच्छा त गर्छन्, तर दस-बीस वर्ष परमेश्‍वरमा विश्‍वास गरिसकेपछि पनि, कुनै अनुभवात्मक गवाही दिन सक्दैनन्, र तिनीहरूले पटक्कै सत्यता प्राप्त गरेका हुँदैनन्। यसको मुख्य कारण के हो भने, तिनीहरूको क्षमता अत्यन्तै कमजोर हुन्छ। कुनै व्यक्तिले सत्यता पछ्याउँछ कि पछ्याउँदैन भन्‍ने कुरा ऊ आफ्‍नो कर्तव्यमा कति व्यस्त छ वा ऊसँग कति समय छ भन्‍ने कुरासँग सम्‍बन्धित हुँदैन; यो कुरा त उसले हृदयदेखि नै सत्यतालाई प्रेम गर्छ कि गर्दैन भन्‍ने कुरामा निर्भर हुन्छ। वास्तविकता के हो भने, हरेकसँग उति नै मात्रामा समय हुन्छ; हरेक व्यक्तिले यो कसरी प्रयोग गर्छ त्यसमा भिन्‍नता हुन्छ। सत्यता पछ्याउने समय छैन भन्‍ने व्यक्तिले सम्भवतः आफ्‍नो समय देहसुखमा बिताइरहेको हुन्छ, वा ऊ केही बाहिरी मामलाहरूमा व्यस्त हुन्छ। तिनीहरू त्यो समय समस्याहरू समाधान गर्नका लागि सत्यता खोज्न बिताउँदैनन्। आफ्‍नो पछ्याइमा लापरवाही हुने मानिसहरू यस्तै हुन्छन्। यसले तिनीहरूको जीवन प्रवेशको ठूलो मामिलामा ढिलाइ गर्छ।

हाम्रो गत दुई भेलामा, हामीले “सत्यता पछ्याउनु भनेको के हो” भन्‍ने विषयमा, साथै त्यसमा समावेश हुने केही निश्‍चित कुराहरूबारे सङ्गति गरेका थियौँ। हामीले हाम्रो गत भेलामा के विषयमा सङ्गति गरेका थियौँ त्यसको समीक्षा गरेर सुरु गरौँ। हामीले “सत्यता पछ्याउनु भनेको के हो” भन्‍नेबारे सही परिभाषा प्रस्तुत गर्‍यौँ, त्यसपछि केही निश्‍चित समस्याहरू र सत्यता पछ्याउनुको अर्थमा समावेश मानिसहरूको व्यवहारका निश्‍चित तरिकाहरूबारे सङ्गति गरेका थियौँ। हाम्रो गत भेलाको अन्तिम सङ्गतिको विषय के थियो? (परमेश्‍वरले यो प्रश्‍न अघि सार्नुभएको थियो: मानिसले असल र सही ठान्ने कुरा सत्यता होइन, तैपनि किन ऊ अझै ती कुराहरूलाई सत्यताको रूपमा पछ्याइरहन्छ?) मानिसले असल र सही ठान्ने कुराहरू सत्यता होइनन्, तैपनि किन उसले अझै ती कुरालाई अँगालिराख्छ र आफूले सत्यता पछ्याइरहेको ठान्छ? हामीले गत सङ्गतिमा यो प्रश्‍नसम्बन्धी तीनवटा कुराबारे सङ्गति गर्‍यौँ। पहिलो: मानिसले पछ्याउने यी कुराहरू सत्यता होइनन्, र पनि किन ऊ तिनलाई सत्यतालाई झैँ अभ्यास गर्छ? किनभने मानिसलाई उसले सही र असल देख्‍ने कुराहरू सत्यता जस्तो लाग्छ, त्यसकारण उसले असल र सही ठान्ने ती कुराहरूलाई सत्यताझैँ पछ्याउँछ। के यसलाई बताउने स्पष्ट तरिका त्यही होइन र? (हो।) त्यसोभए, यो प्रश्‍नको सही उत्तर के हो त? मानिसहरू आफूले सही र असल ठान्‍ने कुराहरूलाई सत्यताझैँ कायम राख्छन्, र त्यसो गरेर सत्यता पछ्याइरहेको ठान्छन्। के त्यो पूरा उत्तर होइन र? (हो।) दोस्रो: आफूले असल र सही ठान्ने कुराहरूलाई सत्यताझैँ कायम राख्दा, किन मानिस आफूले सत्यता पछ्याइरहेको ठान्छ? यो प्रश्‍नको उत्तर यसरी दिन सकिएला: किनभने मानिस आशिषित हुन चाहन्छ। मानिस आफूले सही र असल ठान्ने यी कुराहरूलाई इच्‍छा र महत्त्वाकाङ्क्षाका साथ पछ्याउँछ, र यसरी उसले सत्यता अभ्यास गरिरहेको र पछ्याइरहेको ठान्छ। वास्तवमा, यो त परमेश्‍वरसँग मोलतोल गर्ने प्रयास गर्नु हो। तेस्रो: यदि व्यक्तिमा सामान्य विवेक र समझ छ भने, उसले सत्यता नबुझेको बेला, स्वभावैले आफ्‍नो विवेक र समझअनुसार काम गर्दै, प्रावधान, नियम, कानुन इत्यादि पालन गर्छन्। हामी के भन्‍न सक्छौँ भने स्वभावैले मानिसले आफ्‍नो विवेकमा सकारात्मक, रचनात्मक, र मानवतासँग मेल खाने ठानेका कुराहरूलाई सत्यताझैँ गरी अँगाल्छ। यसलाई मानिसको विवेक र समझको सीमाभित्र हासिल गर्न सकिन्छ। परमेश्‍वरको घरमा सामान्य रूपमा परिश्रम गर्न सक्ने धेरै मानिस छन्; तिनीहरूमा सामान्य विवेक र समझ हुने हुनाले तिनीहरू श्रम गर्न र परमेश्‍वरको घरका बन्दोबस्तहरू पालना गर्न इच्छुक हुन्छन्। तिनीहरूले आशिष प्राप्त गर्नका लागि कष्ट भोग्‍न र कुनै पनि मूल्यसमेत चुकाउनेछन्। त्यसकारण, मानिसले आफ्‍नो विवेक र समझको सीमाभित्र गर्न सक्‍ने कुरालाई पनि सत्यताको अभ्यास र पछ्याइको रूपमा लिन्छ। त्यो प्रश्‍नको उत्तरका तीनवटा मुख्य बुँदा छन्। अघिल्लो समय, हामीले यी तीनवटा बुँदाबारे अलि सङ्गति गरेका थियौँ; आज हामी यी तीनवटा बुँदाले छोडिराख्ने समस्याहरूबारे निश्‍चित र विस्तृत सङ्गति गर्नेछौँ, र हरेक बुँदामा समावेश समस्याहरू, साथै हरेक तत्व सत्यता पछ्याइभन्दा कसरी फरक छ र सत्यता पछ्याइसँग कसरी बाझिन्छ भनेर चिरफार गर्नेछौँ, ताकि तैँले सत्यता पछ्याउनु भनेको के हो र यो पछ्याइको अभ्यास ठ्याक्कै कसरी गर्ने भनेर अझ स्पष्ट रूपमा जान्‍न सकेस्। त्यसो गरेपछि मानिसहरूलाई आफ्‍नो दैनिक जीवनमा सही तरिकामा सत्यता अभ्यास गर्न र पछ्याउने झनै प्रेरणा मिल्नेछ।

मानिसहरूले आफ्ना धारणाहरूमा सही र असल ठानेका कुराहरूको चिरफार

अ. असल व्यवहारका बारेमा परम्परागत संस्कृतिमा रहेका भनाइहरू

हामी पहिलो विषयबारे सङ्गति गरेर प्रारम्भ गर्ने छौँ। स्पष्ट रूपमा भन्दा, पहिलो विषयसम्‍बन्धी हाम्रो सङ्गति मानिसले आफ्नो धारणामा सही र असल ठान्ने कुराहरूमा केन्द्रित हुने छ। किन हाम्रो सङ्गति त्यो विषयवस्तुमा केन्द्रित हुनुपर्छ? त्यो विषयवस्तुमा समावेश समस्याहरू के-के हुन्? सुरुमा त्यसबारे विस्तृत रूपमा विचार गर। यदि हामीले यसबारे भेलाहरूमा उचित तरिकाले सङ्गति गरेनौँ भने के तिमीहरू तीबारे सही ज्ञान प्राप्त गर्न सक्‍ने छौ? यदि हामीले यसबारे निश्‍चित सङ्गति गरेनौँ र तिमीहरूले यसबारे विचार मात्र गऱ्यौ, वा यदि तिमीहरूले यसलाई अनुभव गर्न र चिन्न समय बितायौ भने नि? त्यसपछि यो विषयवस्तुले कुन-कुन सत्यताहरूलाई समेट्छ भन्‍ने कुरा के तिमीहरूलाई थाहा हुन्छ? के तिमीहरू ती कुरालाई विचार गरेर पत्ता लगाउन सक्छौ? (सक्दैनौँ।) हामी “मानिसले आफ्नो धारणामा सही र असल ठान्ने कुराहरू” भन्‍ने वाक्यांशका शाब्दिक अर्थहरूलाई विचार गरेर सुरु गर्ने छौँ र यससम्‍बन्धी तिमीहरूको ज्ञान कति हदसम्‍म छ सो हेर्नेछौँ। पहिलो, हामीले सङ्गति गर्नलागेको यो वाक्यांशको महत्त्वपूर्ण भागले केलाई सम्‍बोधन गर्छ? के तिमीहरू भन्‍न सक्दैनौँ र? के यो अमूर्त वाक्यांश हो? के यसमा कुनै रहस्य छ? (यसले मानिसका धारणा र कल्‍पनाहरूलाई सम्‍बोधन गर्छ।) त्यो त यसलाई बताउने आम तरिका हो; एउटा उदाहरण देओ। (आफूलाई त्याग्‍न, समर्पित गर्न, कष्ट भोग्‍न, र मूल्य चुकाउन सकियो भने, परमेश्‍वरको अनुमोदन पाउन सकिन्छ भनेर मानिस आफ्नो धारणामा विश्‍वास गर्छ। केही परम्‍परागत संस्कृति पनि छन्—जस्तै आमाबुबाको सेवा र श्रीमानप्रति महिलाको ख्याल र छोराछोरीको पालनपोषण। मानिसहरू यी कुरालाई पनि असल कुरा ठान्छन्।) तैँले तीमध्ये केहीलाई अपनाइस्। के तिमीहरूले कुरा बुझ्यौ? हाम्रो विषयले छुने भागहरू के-के हुन्? (त्याग्‍नु, समर्पित हुनु, कष्ट भोग्‍नु, र मूल्य चुकाउनु।) (आमाबुबाको सेवा, र श्रीमानप्रति माहिलाको ख्याल र छोराछोरीको पालनपोषण।) हो। थप केही छ? (फरिसीहरूले जस्तै भक्ति, धैर्य, र सहनशीलताको देखावा गर्नु।) नम्रता, धैर्य, सहनशीलता—यो केही निश्‍चित व्यवहारको प्रदर्शन र भनाइहरूसँग सम्‍बन्धित छ। हामीले यस्तो विषयवस्तुबारे सङ्गति गर्न लागिरहेको हुनाले, हामीले निश्‍चित भनाइहरू प्रयोग गरेर निश्‍चित रूपमा सङ्गति गर्दा सर्वोत्तम हुन्छ। यदि हामीले प्रश्‍नमा त्यसरी ध्यान केन्द्रित गऱ्यौँ भने मानिसहरूले अझै सही र ठ्याक्कै बुझ्‍न सक्छन्। अहिले, तिमीहरू कुनै सुराग दिन सक्दैनौ, त्यसकारण म अघि बढेर सङ्गति गर्ने छु, हुन्छ? (हुन्छ।) चीनको पाँच हजार वर्षे संस्कृति “विशाल र गहन” छ, यो अनेक किसिमका चर्चित भनाइ र तुक्‍काहरूले भरिएको छ। यसमा कन्फ्युसियस, मेन्सियस आदिजस्ता उच्च सम्मान गरिने “प्राचीन सन्तहरू” पनि छन्। तिनीहरूले कन्फ्युसियसवादका चिनियाँ शिक्षाहरू निर्माण गरे, जुन परम्‍परागत चिनियाँ संस्कृतिको मुख्य भाग हो। चिनियाँ परम्‍परागत संस्कृतिमा पुस्तौँ-पुस्ताका मानिसहरूले सिर्जना गरेका धेरै भाषा, शब्दभण्डार, र भनाइहरू छन्। तीमध्ये कति प्रचीनकालसँग सम्‍बन्धित छन्, कति छैनन्; तीमध्ये कति सर्वसाधारण मानिसहरूबाट आएका हुन् भने अरू चर्चित मानिसहरूबाट आएका हुन्। तिमीहरूलाई परम्‍परागत संस्कृति त्यति मन पर्दैन होला, वा तिमीहरूले आफूलाई नीच परम्‍परागत संस्कृतिबाट अलग राखेका छौ होला, वा तिमीहरू अझै कलिलै भएकोले, चीनको “विशाल र गहन” परम्‍परागत संस्कृतिको गहन अध्ययन वा अनुसन्धानमा लागेका छैनौ होला, त्यसकारण तिमीहरूलाई यसबारे थाहा छैन, वा तिमीहरू यस्ता कुराहरू बुझ्दैनौ। त्यो वास्तवमा राम्रो कुरा हो। व्यक्तिले यो कुरा नबुझ्ला, तैपनि उसको सोचाइ र धारणाहरू परम्‍परागत संस्कृतिका कुराहरूद्वारा थाहै नपाई प्रभावित र सङ्क्रमित हुन्छ। तिनीहरू थाहै नपाई यी कुराहरूअनुसार जिउन थाल्छन्। अघिल्‍लो पुस्ताका मानिसहरूले हस्तान्तरण गरेका कुराहरू, अर्थात् मानिसका पितापुर्खाबाट हस्तान्तरण गरिएका परम्‍परागत संस्कृतिले मानिसले कसरी बोल्नुपर्छ, कसरी काम गर्नुपर्छ, र कसरी आफूलाई व्यवहारमा ढाल्नुपर्छ भन्‍नेबारे धेरै दाबी गर्छ। मानिसहरूमा परम्‍परागत संस्कृतिका विभिन्‍न कथनहरूबारे बेग्लाबेग्लै बुझाइ र दृष्टिकोण हुनसक्‍ने भए पनि, समग्रमा तिनीहरू परम्‍परागत संस्कृतिका यस्ता कुराहरूप्रति निश्‍चित हुन्छन्। यसरी नियाल्दा, हामी के देख्‍न सक्छौँ भने मानवजातिको जीवन र अस्तित्व, मानिसहरू र कामकुरालाई हेर्ने दृष्टिकोण, अनि व्यवहार र कार्यमाथि पर्ने प्रभावको स्रोत त परम्‍परागत संस्कृतिका सबै कुरा नै हुन्। विभिन्न मानव जातजातिले पालन गर्ने नैतिक स्तर र नैतिक मापदण्डबारेका कथनहरू फरक-फरक भए पनि, ती कुराहरूको आम अर्थ उस्तै हुन्छ। आज, हामी तीमध्ये केहीबारे विस्तृत रूपमा सङ्गति र चिरफार गर्ने छौँ। मानिसले सही र असल ठान्‍ने सबै कुरालाई हामीले उल्‍लेख र चिरफार गर्न नसक्‍ने भए पनि, तिनको सामान्य विषयवस्तु सत्यता पछ्याइको परिभाषामा समेटिएका दुई तत्व सिवाय केही होइन: मानिसहरू र कामकुराप्रति व्यक्तिको दृष्टिकोण अनि आफूलाई कसरी व्यवहारमा ढाल्नुपर्छ र कार्य गर्नुपर्छ। एउटा दृष्टिकोण हो भने, अर्को व्यवहार हो। यसको अर्थ, मानिसले आफ्नो धारणामा सही र असल ठान्ने कुराद्वारा मानिसहरू र संसारका घटनाहरूलाई हेर्छ, र उसले ती कुरालाई आफूलाई व्यवहारमा ढाल्ने र कार्य गर्ने जग, आधार, र मापदण्डको रूपमा लिन्छ। त्यसोभए, यी असल र सही कुराहरू वास्तवमा के हुन् त? समग्रमा भन्दा, मानिसले आफ्नो धारणामा सही र असल ठान्ने कुराहरू मानिसले राम्रो व्यवहार गर्नुपर्छ र उसमा असल मानव नैतिकता र चरित्र हुनुपर्छ भन्‍ने मापदण्ड नै हुन्। यो ती दुई कुरा हुन्। यसबारे विचार गर: के यो मूलतः ती दुई कुरा होइनन् र? (हुन्।) एउटा असल व्यवहार; अर्को मानव चरित्र र नैतिकताहरू। व्यक्ति जिउने मानवता र उसले आफूलाई व्यवहारमा ढाल्ने तरिका मापन गर्न मानवजातिले मुख्यतः दुईवटा कुराहरू मानकको रूपमा स्थापित गरेको छ: एउटाचाहिँ मानिसले बाहिरी रूपमा राम्रो व्यवहार गर्नुपर्छ भन्‍ने हो, र अर्कोचाहिँ ऊ आचरणमा नैतिकवान् बन्नुपर्छ भन्‍ने हो। तिनीहरूले यी दुई तत्वलाई व्यक्तिको भलाइ मापन गर्न प्रयोग गर्छन्। तिनीहरूले व्यक्तिको भलाइ मापन गर्न यी दुई तत्व प्रयोग गर्ने हुनाले, मानिसहरूको व्यवहार र नैतिकता मूल्याङ्कन गर्ने मापदण्डहरू त्यहीँबाट आए, अनि त्यसरी नै, मानिसहरूले स्वाभाविक रूपमा मानिसको नैतिक आचरण वा उसको व्यवहारबारेका अनेक किसिमका कथनहरू सुन्‍न थाले। के-कस्ता निश्‍चित भनाइहरू छन् त? के तिमीहरूलाई थाहा छ? उदाहरणका लागि, सरल कुरालाई लिऊँ: मानिसहरूको व्यवहार मापन गर्ने के-कस्ता मानक र भनाइहरू छन्? सुशिक्षित र समझदार, भद्र र परिष्कृत—यी कुरा बाहिरी व्यवहारसँग सम्‍बन्धित छन्। के यो शिष्ट बन्‍नु हो? (हो।) बाँकी पनि लगभग उस्तै छन्, र तिमीहरूले तुलना गरेर कुन-कुन शब्‍द र अभिव्यक्ति मानिसको व्यवहार मापन गर्ने मानक हुन्, र कुन-कुन कथन उसका नैतिकता मापन गर्ने मानक हुन् भन्‍ने थाहा पाउने छौ। अब, “स्त्रीजाति सद्गुणी, दयालु, सुशील र नैतिकवान्‌ हुनुपर्छ”—त्यो बाहिरी व्यवहारको मानक हो कि नैतिकताको? (यो नैतिकता रनीतिसँग सम्‍बन्धित छ।) उदारता नि? (त्यो पनि नैतिकतासँग सम्बन्धित छ।) ठिक भन्यौ। यी कुराहरू नैतिकता र मानिसको नैतिक चरित्रसँग सम्‍बन्धित छन्। मानिसको व्यवहारसँग सम्‍बन्धित मुख्य कथनहरू भनेको शिष्ट बन्‍ने, भद्र र परिष्कृत बन्‍ने, र सुशिक्षित र समझदार बन्ने जस्ता कुरा हुन्। यी सबै कुरालाई मानिसले आफ्नो धारणामा सही र असल भनी कायम गर्छ; उसले ती कुराहरू सकारात्मक, परम्‍परागत संस्कृतिका दाबीहरूमा आधारित, वा कम्तीमा पनि विवेक र समझअनुरूप छन्, र नकारात्मक कुरा होइनन् भनी विश्‍वास गर्छ। हामी यहाँ मानिसहरूले सामान्यतया सही र असल मान्ने कुराहरूबारे कुरा गर्दै छौँ। त्यसकारण, मैले भर्खरै भनेका यी तीनवटा कुराबाहेक मानिसको असल व्यवहारबारे अरू के-कस्ता कथनहरू छन्? (ठूलालाई आदर गर्नु र सानालाई ख्याल गर्नु।) ठूलालाई आदर गर्नु र सानालाई ख्याल गर्नु, मिलनसार हुनु, व्यवहार गर्न सजिलो बन्नु—यी सबै कुरासँग मानिसहरू अलि परिचित हुन्छन् र ती बुझ्छन्। सुशिक्षित र समझदार, भद्र र परिष्कृत, शिष्ट बन्‍ने, ठूलालाई आदर गर्ने र सानालाई ख्याल गर्ने, मिलनसार हुने र व्यवहार गर्न सजिलो बन्ने—मानिसको मनमा, यी व्यवहार हुने हरेक व्यक्तिलाई असल, दयालु, र मानवता भएको व्यक्ति ठानिन्छ। हरेकले अरूलाई आफ्नो व्यवहारको आधारमा मापन गर्छ; तिनीहरू कुनै व्यक्तिको भलाइलाई उसको बाहिरी व्यवहारको आधारमा मूल्याङ्कन गर्छन्। मानिसहरूले कुनै व्यक्ति वृद्धि भएको छ कि छैन र उसमा मानवता छ कि छैन, ऊ अन्तरक्रिया गर्न र भरोसा गर्न लायक छ कि छैन भनेर परम्‍परागत संस्कृतिका सोचाइ र विचार अनि तिनीहरूले त्यो व्यक्तिमा देख्‍न सक्ने व्यवहारहरूअनुसार मूल्याङ्कन, निर्धारण, र मापन गर्छन्। के मानिसहरूमा भौतिक संसारमा घुस्ने क्षमता छ? अलिकति पनि छैन। मानिसहरूले व्यक्ति असल छ कि खराब छ, वा ऊ कस्तो व्यक्ति हो भनेर उसको व्यवहारको आधारमा मूल्याङ्कन गर्न र छुट्याउन मात्रै सक्छन्; मानिसहरूले कुनै व्यक्तिसँग अन्तरक्रिया, कुराकानी, र सहकार्य गरेर मात्रै यी कुराहरू अवलोकन र निर्धारण गर्न सक्छन्। तैँले मापन गर्ने क्रममा, “सुशिक्षित र समझदार बन्‍ने,” “मिलनसार हुने,” र “ठूलालाई आदर गर्ने र सानालाई ख्याल गर्ने” भन्‍नेजस्ता कथनहरू स्पष्टसँग प्रयोग गरे पनि नगरे पनि, तेरो मापनका मानकहरू यी कथनहरूभन्दा बाहिर जाँदैनन्। जब कुनै व्यक्तिले अर्को व्यक्तिको भित्री संसार देख्‍न सक्दैन, तब उसको व्यवहार र कार्य अवलोकन गरेर अनि व्यवहारसम्‍बन्धी यी मापदण्डहरू प्रयोग गरेर ऊ असल छ कि खराब, उच्च छ कि नीच, त्यो मापन गर्छ। वस्तवमा तिनीहरू यिनै कुरा प्रयोग गर्छन्। होइन त? (हो।) भर्खरै प्रस्तुत गरिएका कथनहरूका आधारमा, मानवजातिमा मापनका के-कस्ता मानकहरू छन्? मानवजातिले आफ्नो धारणामा असल र सही ठान्‍ने कुराहरू के-के हुन्? हामी आफ्नो सङ्गति र चिरफारलाई नैतिक आचरणसम्‍बन्धी कुराबाट सुरु गर्नुको सट्टा, मानिसले आफ्‍नो व्यवहारमा देखाउने र प्रकट गर्ने असल, सही र सकारात्मक कुराहरूबाट सुरु गरौँ। ती साँच्‍चै सकारात्मक कुराहरू हुन् कि होइनन् भनेर हेरौँ। त्यसकारण, के हामीले भर्खरै सूचीकृत गरेका कथनहरूमा सत्यतासँग सम्‍बन्धित कुनै कुरा छ? के त्यसका कुनै विषयवस्तु सत्यताअनुरूप छ? (छैन।) यदि कसैले त्यस्तो व्यक्ति, अर्थात् त्यस्तो व्यवहार र बाहिरी रूप भएको व्यक्ति बन्‍ने प्रयास गर्छ भने, के त्यो व्यक्तिले सत्यता पछ्याइरहेको हुन्छ? के उसले पछ्याउने कुरा सत्यता पछ्याइसँग सम्‍बन्धित छ? के यी व्यवहार भएको व्यक्तिले सत्यता अभ्यास गरिरहेको र पछ्याइरेहको हुन्छ? यी व्यवहार र प्रकटीकरणहरू भएको व्यक्ति साँचो अर्थमा असल व्यक्ति हो? उत्तर नकारात्मक आउँछ—ऊ होइन। यो प्रष्टै देखिन्छ।

क. “सुशिक्षित र समझदार हुनु” जस्ता छ वटा असल व्यवहारको चिरफार

हामी सुरुमा व्यक्ति सुशिक्षित र समझदार बन्ने भन्‍ने कथनलाई हेरौँ। “सुशिक्षित र समझदार बन्ने” भन्‍ने कथन आफैले के अर्थ दिन्छ, बता। (यसले ठिकैको शिष्ट र राम्रो आनीबानी भएको व्यक्तिलाई जनाउँछ।) “शिष्ट” हुनु भनेको के हो? (यसको अर्थ केही मात्रामा नियमबद्ध हुनु हो।) ठिक भनिस्। यस्ता व्यक्तिले के-कस्ता नियमहरू पालना गर्छ? तेरो उत्तर जति निश्‍चित हुन्छ, यो मामिला र यसको सारलाई उति नै राम्ररी बुझ्ने छस्। त्यसोभए, नियमबद्ध हुनु भनेको के हो? यहाँ एउटा उदाहरण छ। खाना खाँदा, ठूलो मान्छे नबसेसम्‍म सानाहरू बस्नै हुँदैन, र ठूलो मान्छे नबोलेको बेला सानाहरू चुपो लाग्नै पर्छ। ठूलो मान्छेको लागि राखिएको खानेकुरा, उनीहरूले खानू नभनेसम्‍म खानु हुँदैन। त्यसबाहेक, खाना खाँदा बोल्ने, दाँत देखाउने, वा जोरले हाँस्ने, वा ओठ चाट्ने, वा थालमा यताउता खोज्ने गर्नु हुँदैन। ठूलाहरूले खाइसकेपछि, सानाहरूले खान छोडेर उठ्नुपर्छ। तिनीहरूले ठूलाहरू गइसकेपछि मात्रै खाने क्रमलाई जारी राख्‍न सक्छन्। के यो नियम पालना गर्नु होइन र? (हो।) यी नियमहरू हरेक घर र परिवारमा, हरेक नाम र वंशको परिवारमा यी नियमहरू धेरथोर हुन्छन् नै। सबै मानिसहरू धेरथोर यी नियमहरू पालना गर्छन्, र यसो गर्ने क्रममा, तिनीहरू यी नियमहरूद्वारा नियन्त्रित हुन्छन्। हरेक परिवारमा फरक-फरक नियमहरू हुन्छन्—अनि ती कसले तय गर्छ? त्यो परिवारका पूर्वज र विगतका विभिन्न युगका आदरणीय बुज्रुगहरूले ती तय गर्छन्। महत्त्वपूर्ण बिदा र स्मरणीय दिनहरू मनाउँदा यी नियमहरूको विशेष महत्त्व हुन्छ; त्यसपछि सबैले ती पालन गर्नुपर्छ, कसैले छुट पाउँदैन। यदि कसैले नियमहरू तोड्छ वा उल्‍लङ्घन गर्छ भने, परिवारिक प्रतिबन्धद्वारा तिनीहरूलाई कठोर दण्ड दिइन्छ। कतिले त माफी माग्न परिवारको वेदीअगाडि घुँडासमेत टेक्‍नुपर्ने हुन सक्छ। नियमहरू तिनै हुन्। हामीले भर्खरै बताइएको घर वा परिवारमा लागू हुन सक्‍ने केही नियमहरूबारे मात्र कुरा गर्‍यौँ। के यस्ता नियमहरू “शिष्ट” हुनुको भाग होइनन् र? (हुन्।) कुनै व्यक्ति शिष्ट छ कि छैन भनेर उसले खाएको हेरेर नै भन्‍न सकिन्छ। यदि खाना खाँदा उसले ओठ चाट्छ, वा खानेकुरा छान्छ, वा आफ्नो गाँस अरूको भागमा हालिदिन्छ, खाँदा कुरा गर्छ, र जोरले हाँस्छ, र कतिपय अवस्थामा त आफूसँग बोल्‍ने व्यक्तिसँग चमचले देखाउँदै बोल्‍ने गर्छ भने, यो सबै कुराले उसको अशिष्टतालाई देखाइरहेको हुन्छ। व्यक्ति अशिष्ट छ भन्नुको अर्थ, अरूले उसको व्यवहारको सन्दर्भमा उसलाई चेतावनी दिन्छन्, प्रश्‍न उठाउँछन्, र घृणा गर्छन्। शिष्ट मानिसहरूको सन्दर्भमा भन्नुपर्दा, तिनीहरू खाँदा बोल्दैनन्, वा खितिती हाँस्दैनन्, न त तिनीहरू खानेकुरा छान्‍ने, वा आफ्नो गाँस अरूलाई दिने नै गर्छन्। तिनीहरू निकै निमयबद्ध हुन्छन्। अरूले तिनीहरूको व्यवहार र काम देखेर त्यसको आधारमा तिनीहरूलाई शिष्ट व्यक्ति भन्छन्। अनि तिनीहरूको यो शिष्टताको कारण, तिनीहरूले अरूको सम्‍मान र आदर, साथै स्‍नेह पाउँछन्। यो शिष्ट हुनुपछाडि लुकेको कारणको एउटा पक्ष हो। त्यसोभए, शिष्टता भनेको वास्तवमा के हो? हामीले भर्खरै भनिसक्यौँ: “शिष्टता” मानिसहरूको व्यवहारसँग मात्र सम्‍बन्धित छ। यी अन्तिम उदाहरणहरूमा, जस्तै खानपान गर्दा पुस्ताअनुसार ठूलालाई पहिला र सानालाई पछि प्राथमिकता दिइने क्रम रहेको छ। हरेकले ती नियमअनुसार आफ्‍नो ठाउँ पत्ता लगाउनैपर्छ; तिनीहरू गलत ठाउँमा बस्नै हुँदैन। बुज्रुग र जवान पुस्ता सबैले परिवारका नियमहरू पालना गर्छन्, जसलाई कसैले उल्‍लङ्घन गर्नु हुँदैन, र तिनीहरू अत्यन्तै नियमबद्ध, अति भद्र, अति उच्च, अति मर्यादि देखिन्छन्—तैपनि तिनीहरू जति नै यस्तो देखिए पनि, त्यो सब बाहिरी असल व्यवहार मात्रै हुन्छ। के यसमा भ्रष्ट स्वभाव समावेश हुन्छ? हुँदैन; यो मानिसहरूको बाहिरी व्यवहार मापन गर्ने मानकबाहेक केही होइन। कस्तो व्यवहार? मुख्यतः तिनीहरूको बोलीवचन र व्यवहार। उदाहरणका लागि, खाँदा बोल्‍नु हुँदैन वा चपाउँदा आवाज निकाल्‍नु हुँदैन। खान बस्दा, को पहिले बस्‍ने त्यसको क्रम हुन्छ। सामान्यतया, उभिने र बस्‍ने उचित तरिकाहरू हुन्छन्। यी सबै व्यवहार, अर्थात् बाहिरी व्यवहार मात्रै हुन्। त्यसकारण, के मानिसहरू साँच्‍चै यी नियमहरू पालना गर्न इच्छुक हुन्छन्? मानिसहरू यसबारे मनमनै के सोच्छन्? तिनीहरूलाई यो कस्तो लाग्छ? के यी दयनीय नियमहरू पालना गर्दा मानिसहरूलाई फाइदा पुग्छ? के यी कुराहरूले तिनीहरूलाई जीवनमा अघि बढाउँछन्? यी दयनीय नियमहरू पालना गर्नुमा के समस्या छ? के यो कामकुराप्रति कुनै व्यक्तिको दृष्टिकोण र जीवन स्वभावमा परिवर्तन आएको छ कि छैन भन्‍ने कुरासँग सम्‍बन्धित छ? पटक्‍कै छैन। यो मानिसहरूको व्यवहारसँग मात्रै सम्‍बन्धित छ। यसले मानिसहरूको व्यवहारसँग सम्‍बन्धित केही मापदण्डहरू, अर्थात् मानिसहरूले हासिल गर्नुपर्ने र पछ्याउनुपर्ने नियमहरूसम्‍बन्धी मापदण्डहरू मात्रै बनाउँछ। यी नियमहरूबारे कसैले जे सोचे पनि, र उसले यसलाई घृणा र तिरस्कार गरे पनि, आफ्‍नो परिवार र पूर्वजहरू, अनि पारिवारिक नियमको कारण ऊ यीअनुसार जिउन बाध्य हुन्छ। तर कोही पनि यी नियमहरूबारे मानिसहरूमा हुने निश्‍चित विचारहरू, वा मानिसहरूले यी कुराहरूलाई आफ्‍नो सोचाइअनुसार हेर्ने र लिने तरिका, वा तीप्रति तिनीहरूको दृष्टिकोण र मनोवृत्तिलाई अनुसन्धान गर्न अघि सर्दैन। तैँले असल व्यवहार देखाउनु र यो निश्चित सीमाभित्र यी नियमहरू पालना गर्नु नै पर्याप्त छ। यसो गर्नेहरू शिष्ट मानिस हुन्। “सुशिक्षित र समझदार बन्ने” भन्‍ने भनाइले मानिसहरूको व्यवहारसम्बन्धी मात्रै विभिन्न मागहरू राख्छ। यो मानिसहरूको व्यवहारलाई अर्थात् मानिसहरूको बस्ने र उभिने मुद्रा, तिनीहरूको शारीरिक हलचल, तिनीहरूको ज्ञानेन्द्रियहरूको हाउभाव, तिनीहरूको आँखा कस्तो देखिन्छ, तिनीहरूको मुख कसरी चल्छ, तिनीहरूको शिर कसरी फर्किन्छ इत्यादि कुरा समेटिएको व्यवहारलाईलाई सीमित गर्नको लागि मात्रै प्रयोग गरिन्छ। यसले मानिसहरूलाई तिनीहरूको मन, स्वभाव, र तिनीहरूको मानवताको सारलाई वास्ता नगरी बाहिरी व्यवहारको मानक प्रदान गर्छ। सुशिक्षित र समझदार बन्ने भन्‍ने कुराको मानक यस्तो छ। यदि तैँले यो मानक पूरा गरिस् भने, तँ सुशिक्षित र समझदार व्यक्ति होस्, र यदि तँमा सुशिक्षित र समझदार बन्ने भन्‍ने असल व्यवहार छ भने, तँ अरूको नजरमा आदर र सम्‍मान पाउनुपर्ने व्यक्ति होस्। के कुरा त्यस्तै होइन र? (हो।) त्यसोभए, के यो कथन मानिसको व्यवहारमा केन्द्रित छ? (छ।) व्यवहारसम्‍बन्धी यो मानकको वास्तवमा प्रयोग के हो? मुख्यतः यसको प्रयोग व्यक्ति शिष्ट र एकदमै नियमबद्ध छ कि छैन, अरूसँग व्यवहार गर्दा उसले अरूको आदर र सम्‍मान कमाउन सक्छ कि सक्दैन, र ऊ प्रशंसा पाउन योग्य छ कि छैन भनेर मापन गर्नु हो। मानिसहरूलाई यसरी मापन गर्नु पूर्णतया सत्यता सिद्धान्तहरूअनुरूप होइन। यो महत्त्वहीन छ।

भर्खरै हामीले गरेको सङ्गति मुख्य रूपमा व्यक्तिको वृद्धिसँग सम्‍बन्धित थियो, जुन “सुशिक्षित र समझदार बन्ने” भन्‍ने कथनले लादेका मापदण्डहरूमध्ये एउटा हो। “समझदार हुनु” ले केलाई जनाउँछ? (बानीबेहोरा र शिष्टाचार बुझेको देखाउनुलाई जनाउँछ।) त्यो अलि सतही हो, तर यो त्यसको भग हो। के “समझदार बन्‍नु” भनेको समझलाई देख्‍ने शिष्टता हुनु, र समझलाई मान्‍ने व्यक्ति हुनु होइन र? के हामीले यसलाई यति हदसम्म लिनुपर्ला र? (पर्छ।) असल बानीबेहोरा र शिष्टाचार बुझेको देखाउन, र समझलाई देख्ने शिष्टता हुन यति हदसम्म जानुपर्छ। त्यसकारण, यो सबलाई जोडेर हेर्दा, यदि कुनै व्यक्तिमा “सुशिक्षित र समझदार बन्न” मा चाहिने व्यवहारहरू छन् भने, समग्रमा उसले यस कुरालाई कसरी ठ्याक्कै देखाउँछ? के तिमीहरूले शिक्षित र समझदार व्यक्ति देखेका छौ? के तिमीहरूका बुज्रुगहरू र आफन्तहरू, वा मित्रहरूमाझ कुनै सुशिक्षित र समझदार व्यक्ति छ? तिनीहरूमा फरक विशेषता के छ? तिनीहरू अत्यधिक नियमहरू पालना गर्छन्। तिनीहरू आफ्‍नो बोलीवचनमा निकै होसियार हुन्छन्, जुन न त रुखो हुन्छ, नअशिष्ट, न त अरूलाई चोट पुर्‍याउने नै हुन्छ। तिनीहरू बस्दा, उचित रूपमा बस्छन्; उठ्दा, सही ढङ्गमा उठ्छन्। हरेक कुरामा, अरूले तिनीहरूको व्यवहार परिष्कृत र सन्तुलित देख्छन्, जसलाई तिनीहरू देखेर डाहा लाग्छ। मानिसहरूलाई भेट्दा, तिनीहरूले शिर र शरीर झुकाउँछन्, र शिर निहुराएर घुँडा टेक्छन्। तिनीहरू समाजको तल्‍लो तहको आनिबानी वा गुन्डागर्दी नदेखाई सार्वजनिक शालीनता र अध्यादेशहरू कडाइका साथ लागू गर्दै शिष्टतासाथ बोल्छन्। समग्रमा, तिनीहरूको बाहिरी व्यवहार देख्नेहरूमा सान्त्वना र सराहना पैदा हुन्छ। यद्यपि यसमा एउटा समस्या छ: तिनीहरूको हरेक कुरामा नियम हुन्छ। खाने नियम हुन्छ; सुत्‍ने नियम हुन्छ; हिँड्ने नियम हुन्छ; घरबाट हिँड्ने र घर फर्कने पनि नियम हुन्छ। यस्तो व्यक्तिको साथमा हुँदा जो कोहीलाई पनि निकै बन्धनमा परेको र अप्ठ्यारो महसुस हुन्छ। तिनीहरू कहिले नियमको कुरा उठाउँछन् तँलाई थाहा हुँदैन, र तैँले लापरवाह भएर त्यो उल्‍लङ्घन गरिस् भने, तँ निकै लापरवाह र अज्ञानी देखिन्छस्, जब कि तिनीहरूचाहिँ निकै परिष्कृत देखिन्छन्। तिनीहरू मुस्कुराउँदा पनि यति परिष्कृत तरिकाले मुस्कुराउँछन् कि दाँत देखाउँदैनन्, र तिनीहरू अरूको छेउमा रुँदैनन्, तर राती अरू सबै सुतेपछि कम्बल ओडेर रुन्छन्। तिनीहरूले जे गरे पनि, त्यो नियमअनुसार हुन्छ। “शिक्षादीक्षा” भनेको त्यही हो। यस्ता मानिसहरू शिष्टताको संसारमा, एकदमै ठूलो परिवारमा जिउँछन्; तिनीहरूसँग एकदमै धेरै नियम र धेरै प्रकारका शिक्षादीक्षा हुन्छ। तैँले यस कुरालाई जसरी व्याख्या गरे पनि, सुशिक्षित र समझदार बन्नमा चाहिने असल व्यवहारहरू त व्यक्ति हुर्केको वातावरणले उसमा हालिदिने, र उसले आफ्‍नो व्यवहारमा लागू गर्ने उच्‍च मानक र कडा नियमहरूद्वारा उसमा क्रमिक रूपले प्रभाव पर्ने देखावटी असल व्यवहार हुन्। यस्तो व्यवहारले मानिसहरूमा जस्तोसुकै प्रभाव पार्न सके पनि, त्यसमा व्यक्तिको बाहिरी व्यवहार मात्रै समावेश हुन्छ, र यस्तो बाहिरी व्यवहारलाई मानिसले असल ठान्ने व्यवहार, मानिसहरूले मरिमेट्ने र अनुमोदन गर्ने व्यवहार भए पनि, त्यो मानिसको स्वभावभन्दा फरक कुरा हो। व्यक्तिको बाहिरी व्यवहार जति नै असल भए पनि, यसले उसको भ्रष्ट स्वभावलाई ढाक्‍न सक्दैन; व्यक्तिको बाहिरी व्यवहार जति असल भए पनि, यसले उसको भ्रष्ट स्वभावमा आउने परिवर्तनको स्थान लिन सक्दैन। सुशिक्षित र समझदार व्यक्तिको व्यवहार निकै अनुशासित हुने भए पनि, यसले अरूको आदर र सम्‍मान पाउने भए पनि, उसको भ्रष्ट स्वभाव प्रकट हुँदा उसको त्यो असल व्यवहार कुनै कामको हुँदैन। उसको व्यवहार जति नै उच्च र परिपक्‍व भए पनि, जब सत्यता सिद्धान्तहरू मुछिएको कुरा उसलाई आइपर्छ, तब उसको त्यो असल व्यवहार कुनै कामको हुँदैन, न त त्यसले उसलाई सत्यता बुझ्‍न नै प्रेरित गर्छ—बरु, उसले सुशिक्षित र समझदार बन्नु सकारात्मक कुरा हो भन्‍ने आफ्नो धारणामा विश्‍वास गर्ने हुनाले त्यो कुरालाई सत्यताको रूपमा लिन्छ, जसद्वारा उसले परमेश्‍वरले भन्‍ने वचनहरूलाई मापन गर्छ र तीबारे सवाल उठाउँछ। उसले त्यो कथनअनुसार आफ्‍नो बोलीवचन र कामलाई मापन गर्छ, र अरूलाई मापन गर्ने उसको मानक पनि यही नै हुन्छ। अब “सत्यता पछ्याउनु भनेको के हो” भन्‍ने परिभाषालाई हेर्—सत्यतालाई आफ्‍नो मापदण्डको रूपमा लिएर पूर्ण रूपमा परमेश्‍वरका वचनहरूअनुसार मानिसहरू र कामकुराहरूलाई हेर्नु, अनि आफूलाई व्यवहारमा ढाल्नु र कार्य गर्नु। अब, सुशिक्षित र समझदार बन्न चाहिने बाहिरी व्यवहारको परमेश्‍वरका वचनहरू र सत्यतासँग कुनै सम्‍बन्ध छ? (छैन।) ती असम्बन्धित मात्रै होइनन्—ती आपसमा बाझिन्छन्। कहाँ बाझिन्छन्? (यस्ता भनाइहरूले मानिसहरूलाई बाहिरी असल व्यवहारमा मात्रै ध्यान दिन र तिनीहरूभित्रको अभिप्राय र भ्रष्ट स्वभावहरूलाई बेवास्ता गर्न लगाउँछन्। यी भनाइहरूले मानिसहरूलाई यी बाहिरी व्यवहारहरूले बहकिने अनि आफ्नो सोचाइ र विचारहरूमा के छ भनेर मनन नगर्ने तुल्याउँछ, जसले गर्दा तिनीहरू आफ्‍नो भ्रष्ट स्वभावलाई देख्‍न सक्दैनन्, र अरूलाई तिनीहरूको व्यवहारअनुसार अन्धाधुन्ध डाहा गर्ने र उपासना गर्नेसमेत गर्छन्।) परम्‍परागत संस्कृतिका कथनहरूलाई स्विकार्नुका परिणाम यिनै हुन्। त्यसकारण, जब मानिसले यी असल व्यवहारहरूको प्रदर्शन देख्छन्, तब उसले ती व्यवहारहरूलाई मूल्यवान् ठान्छ। उसले यी व्यवहारहरू असल र सकारात्मक कुरा हुन् भनेर विश्‍वास गर्न थाल्छ, र ती सकारात्मक कुरा हुन् भन्‍ने आधारमा उसले ती कुरालाई सत्यताझैँ लिन्छ। त्यसपछि, उसले यसलाई मापदण्ड बनाएर आफूलाई रोकटोक लगाउँछ र अरूलाई मापन गर्छ; उसले यसलाई मानिसहरू र कामकुरालाई हेर्ने आधार मान्छ, अनि साथै उसले यसलाई आफूलाई व्यवहारमा ढाल्ने र कार्य गर्ने आधारको रूपमा लिन्छ। त्यसभए के यो सत्यतासँग बाझिएको होइन र? (बाझिएको हो।) अहिलेलाई हामी व्यक्ति सुशिक्षित र समझदार बन्नुपर्छ भन्‍ने कथनले मानिसहरूलाई बहकाउँछ कि बहकाउँदैन भन्‍ने कुरा पन्छाएर यो कथनकै बारेमा कुरा गर्ने छौँ। “सुशिक्षित र समझदार बन्ने”—यो सभ्य र उच्च वाक्यांश हो। सबैलाई यो कथन मन पर्छ, अनि यो सही, असल, र मापदण्ड हो भन्‍ने मान्यताको आधारमा मानिसले अरूलाई मापन गर्न अनि मानिसहरू र कामकुरालाई हेर्न यो कथन प्रयोग गर्छ। अनि साथै उसले यसलाई आफूलाई व्यवहारमा ढाल्ने र कार्य गर्ने आधारको रूपमा पनि लिन्छ। उदाहरणका लागि, मानिसले कसैको भलाइलाई परमेश्‍वरका वचनहरूको आधारमा मापन गर्दैन। उसले यो केको आधारमा गर्छ? “के यो व्यक्ति सुशिक्षित र समझदार छ? के उसको बाहिरी व्यवहार संस्कारी छ? के ऊ नियमअनुसार राम्ररी चल्छ? के ऊ अरूलाई आदर गर्छ? के उसको चालचलन राम्रो छ? के ऊ अरूसँग कुरा गर्दा नम्र मनोवृत्ति देखाउँछ? के कोङ रोङले ठूला नास्पाती त्यागेजस्तै[क], के उसमा असल व्यवहार छ? के ऊ त्यस्तै व्यक्ति हो?” उसले केको आधारमा यी प्रश्‍नहरू खडा गर्छन् र दृष्टिकोणहरू राख्छन्? पहिलो, यो सुशिक्षित र समझदार बन्ने भन्‍ने मापदण्डमा आधारित हुन्छ। के उसले त्यसलाई आफ्‍नो मापदण्डको रूपमा प्रयोग गर्नु सही हो? (होइन।) किन सही होइन? यति सरल उत्तर छ, र पनि तिमीहरू बताउन सक्दैनौ। किनभने परमेश्‍वर त्यसरी मापन गर्नुहुन्‍न, र उहाँले मानिसलाई त्यसो गर्न लगाउनुहुन्‍न। यदि मानिसले त्यसो गर्छ भने, उसले भूल गर्छ। यदि कसैले कुनै व्यक्ति वा घटनालाई यसरी मापन गर्छ भने, यदि उसले यसलाई मानिसहरू र कामकुरालाई हेर्ने मापदण्डको रूपमा प्रयोग गर्छ भने, उसले सत्यता र परमेश्‍वरका वचनहरू उल्‍लङ्घन गरिरहेको हुन्छ। त्यो त परम्‍परागत धारणा र सत्यता बाझिएको हो। होइन त? (हो।) परमेश्‍वरले मानिसलाई केको आधारमा अरूको मापन गर्न लगाउनुहुन्छ? उहाँले मानिसलाई केअनुसार मानिसहरू र कामकुरालाई हेर्न लगाउनुहुन्छ? (उहाँको वचनअनुसार।) उहाँले मानिसलाई उहाँको वचनअनुसार मानिसहरूलाई हेर्न लगाउनुहुन्छ। निश्चय नै, यसो गर्नु भनेको व्यक्तिमा मानवता छ कि छैन भनेर उहाँको वचनअनुसार मापन गर्नु हो। यो यसको एउटा भाग हो। त्यसबाहेक, यो कुरा व्यक्तिले सत्यतालाई प्रेम गर्छ कि गर्दैन, उसमा परमेश्‍वरको डर मान्ने हृदय छ कि छैन, र ऊ सत्यता पालना गर्न सक्छ कि सक्दैन भन्‍ने कुरामा आधारित हुन्छ। के यसका निश्‍चित विषयहरू यिनै होइनन् र? (यिनै हुन्।) त्यसोभए, मानिसले अर्को व्यक्तिको भलाइलाई केको आधारमा मापन गर्छ? ऊ संस्कारी र नियमबद्ध छ कि छैन, खाँदा उसले ओठ चाट्ने, वा गाँसैपिच्छे खानेकुरा यताउता छान्‍ने गर्छ कि गर्दैन, खाना खाने बेला ठूलो मान्छे बसेपछि मात्रै बस्छ कि बस्दैन। तिनीहरू अरूलाई मापन गर्न यस्ता कुराहरू प्रयोग गर्छन्। के यी कुराहरू प्रयोग गर्नु भनेको सुशिक्षित र समझदार बन्ने भन्‍ने व्यवहारको मानक प्रयोग गर्नु होइन र? (हो।) के त्यस्तो मापन सही हुन्छ? के त्यो सत्यताअनुरूप हुन्छ? (हुँदैन।) त्यो सत्यताअनुरूप हुँदैन भनेर एकदमै स्पष्ट छ। त्यसोभए, यस्तो मापनको परिणाम के हुन्छ? मापन गर्ने व्यक्तिले सुशिक्षित र समझदार जोसुकै व्यक्ति असल हुन्छ भन्‍ने विश्‍वास गर्छ, र यदि तैँले उसलाई सत्यताबारे सङ्गति गर्न लगाइस् भने, उसले मानिसहरूलाई सधैँ घरेलु नियम र शिक्षाहरू, अनि असल व्यवहारहरू सिकाइरहेको हुने छ। अनि उसले मानिसहरूलाई यी कुराहरू सिकाउनुका परिणामस्वरूप उसले मानिसहरूलाई असल व्यवहार सिकाउने छ, तर ती मानिसहरूको भ्रष्ट सार पटक्कै परिवर्तन हुने छैन। कामकुरा गर्ने यस्तो शैली सत्यता र परमेश्‍वरको वचनभन्दा निकै पर हुन्छ। यस्ता मानिसहरूमा केही असल व्यवहार मात्रै हुन्छन्। त्यसोभए, के असल व्यवहारको कारण तिनीहरूभित्रको भ्रष्ट स्वभाव परिवर्तन हुन सक्छ? के तिनीहरू परमेश्‍वरप्रति समर्पित र बफादार हुन सक्छन्? अवश्य नै सक्दैनन्। यी मानिसहरू केमा परिवर्तन भएका हुन्छन्? फरिसीहरूमा परिवर्तन भएका हुन्छन्, जो बाहिरी रूपमा असल व्यवहार भएका हुन्छन् तर आधारभूत रूपमा सत्यतालाई नबुझ्‍ने, र परमेश्‍वरमा समर्पित हुन नसक्‍ने हुन्छन्। त्यसै होइन त? (हो।) फरिसीहरूलाई हेर् त—के तिनीहरू त्रुटिरहित देखिँदैन थिए र? तिनीहरू विश्राम दिन मान्थे; विश्राम दिनमा तिनीहरू केही पनि गर्दैन थिए। बोलीवचनमा तिनीहरू शिष्ट थिए, निकै निमयबद्ध र नियम पालक, निकै संस्कारी, निकै सभ्य र ज्ञानी थिए। तिनीहरू देखावटी रूप धारण गर्न सिपालु र परमेश्‍वरको डर पटक्‍कै नमान्ने, तर उहाँलाई आलोचना र निन्दा गर्ने भएकोले, अन्त्यमा उहाँले तिनीहरूलाई श्राप दिनुभयो। परमेश्‍वरले तिनीहरूलाई ढोँगी फरिसीहरूकोरूपमा परिभाषित गर्नुभयो, जो सबै दुष्कर्मी थिए। त्यसरी नै, सुशिक्षित र समझदार बन्ने भन्‍ने असल व्यवहारलाई आफूलाई व्यवहारमा ढाल्ने र कार्य गर्ने मापदण्डको रूपमा प्रयोग गर्ने मानिसहरू सत्यता पछ्याउने मानिस होइनन् भन्‍ने कुरा स्पष्ट हुन्छ। जब तिनीहरू अरूलाई मापन गर्न अनि आफूलाई व्यवहारमा ढाल्न र कार्य गर्न यो नियम प्रयोग गर्छन्, तब अवश्य नै सत्यता पछ्याइरहेका हुँदैनन्; र जब तिनीहरू कुनै व्यक्ति वा कुराबारे न्याय गर्छन्, तब त्यो न्यायको मानक र आधार सत्यताअनुरूप हुँदैन, तर यसको उल्लङ्घन भएको हुन्छ। तिनीहरू व्यक्तिको व्यवहार र उसको तौरतरिकामा मात्रै ध्यान दिन्छन्, उसको स्वभाव र सारमा ध्यान दिँदैनन्। तिनीहरूको आधार परमेश्‍वरको वचन वा सत्यता हुँदैन; बरु, तिनीहरूको मापन त सुशिक्षित र समझदार बन्ने भन्‍नेजस्ता परम्‍परागत संस्कृतिको व्यवहारको मानकमा आधारित हुन्छ। यस्तो मापनको परिणामस्वरूप व्यक्तिमा सुशिक्षित र समझदार बन्ने भन्‍ने बाहिरी असल व्यवहार छ भने, व्यक्ति असल र परमेश्‍वरका अभिप्रायहरूअनुरूप हुन्छ भन्‍ने तिनीहरूलाई लाग्छ। जब मानिसहरू यस्तो वर्गीकरण गर्छन्, तब तिनीहरूले अवश्य नै सत्यता र परमेश्‍वरका वचनहरूप्रति विपरीत अडान लिएका हुन्छन्। अनि तिनीहरूले मानिसहरू र कामकुरालाई हेर्ने अनि आफूलाई व्यवहारमा ढाल्ने र कार्य गर्ने व्यवहारसम्‍बन्धी यो मापदण्डलाई जति प्रयोग गर्छन्, यसबाट हुने परिणामले तिनीहरू सबैलाई परमेश्‍वरको वचन र सत्यताबाट झन् टाढा लैजान्छ। त्यसपछि पनि तिनीहरूलाई आफूले गर्ने कुरामा रमाइलो लाग्छ र तिनीहरू आफूले सत्यता पछ्याइरहेको छु भन्‍ने ठान्छ। तिनीहरू परम्‍परागत संस्कृतिका केही असल कथनहरू पालना गरेर आफूले सत्यतामा र साँचो मार्गमा हिँडिरहेको छु भन्‍ने ठान्छन्। तैपनि, तिनीहरूले यी कुरालाई जति पालना गरे पनि, तिनमा जति नै जोड लगाए पनि, अन्त्यमा तिनीहरूले परमेश्‍वरको वचनको, सत्यताको कुनै अनुभव पाउने छैनन्, न तिनलाई कदर नै गर्नेछन्, न त तिनीहरू अलिकति पनि परमेश्‍वरमा समर्पित नै हुने छन्। यसले परमेश्‍वरप्रतिको साँचो डर जगाउन सक्नु त परको कुरा हो। मानिसहरूले सुशिक्षित र समझदार बन्ने भन्‍नेजस्ता कुनै पनि र सबै असल व्यवहारहरू पालना गर्दा यस्तै हुन्छ। मानिसले असल व्यवहारमा, यसअनुसार जिउनुमा, वा यसलाई पछ्याउनुमा जति ध्यान दिन्छ, ऊ परमेश्‍वरका वचनहरूबाट त्यति नै टाढा हुन्छ—अनि मानिस परमेश्‍वरको वचनबाट जति टाढा हुन्छ, उसले सत्यता त्यति नै बुझ्‍न सक्दैन। यो अचम्मको कुरा होइन। यदि कसैको व्यवहारमा सुधार आउँछ भने, के त्यसको अर्थ उसको स्वभाव परिवर्तन भएको होइन र? के तिमीहरूले यस्तो अनुभव गरेका छौ? के तिमीहरूले कहिल्यै थाहै नपाई सुशिक्षित र समझदार मानिस बन्‍ने प्रयास गरेका छौ? (छौँ।) किनभने व्यक्ति सुशिक्षित, र समझदार बन्दा अरूको नजरमा आदरणीय र उच्च देखिन्छ भन्‍ने सबैले बुझ्छन्। अरूले तिनीहरूलाई निकै आदर गर्छन्। कुरा यही नै हो, होइन र? (हो।) त्यसकारण, यी असल व्यवहारहरू हुनु खराब कुरा अवश्य होइन। तर के यी असल व्यवहारहरू र यी असल देखावटी रूपहरू प्राप्त गर्दा मानिसको भ्रष्ट स्वभाव हट्न सक्छ? के यसले मानिसहरूलाई खराब कुरा गर्नबाट रोक्‍न सक्छ? सक्दैन भने, यस्तो असल व्यवहारको के काम? यो राम्रो देखिने मात्रै हो; यसको कुनै काम छैन। के यस्तो असल व्यवहार हुने मानिसहरू परमेश्‍वरमा समर्पित हुन सक्छन्? के तिनीहरू सत्यता स्विकार्न र अभ्यास गर्न सक्छन्? अवश्य नै सक्दैनन्। असल व्यवहारले मानिसको सत्यता अभ्यासको स्थान लिन सक्दैन। यो त फरिसीहरूलाई भए जस्तै हो। तिनीहरूको व्यवहार राम्रो थियो, र तिनीहरू निकै भक्त थिए, तर तिनीहरूले प्रभु येशूलाई कस्तो व्यवहार गरे? तिनीहरूले मानवजातिका मुक्तिदातालाई क्रूसमा टाँग्‍न सक्छन् भनेर कसैले पनि कल्‍पना गरेको थिएन। त्यसकारण, देखावटी असल व्यवहार मात्रै भएको तर सत्यता प्राप्त नगरेकाहरू जोखिममा हुन्छन्। तिनीहरूले अझै परमेश्‍वरलाई विरोध गरिरहलान् र धोका दिइरहलान्। यदि तिमीहरूले यो कुरा बुझ्न सकेनौ भने, सदाझैँ तिमीहरू अझै पनि असल व्यवहार भएका मानिसहरूद्वारा बहकाइन सक्छौ।

सुशिक्षित र समझदार बन्ने भन्‍ने भनाइ मानिसको परम्‍परागत धारणा हो। यो सत्यतासँग पटक्‍कै मेल खाँदैन। यो सत्यतासँग बाझिने हुनाले, यदि मानिसले सत्यता अभ्यास गर्‍यो भने, उसमा वास्तवमा के हुनुपर्छ? कुन वास्तविकतामा जिउँदा त्यो सत्यता र परमेश्‍वरको मापदण्डअनुरूप हुन्छ? के तँलाई थाहा छ? यस्तो सङ्गति सुनेपछि, कतिले यसो भन्लान्, “सुशिक्षित र समझदार बन्नु सत्यतासँगमेल खाँदैन, र यो बाहिरी असल व्यवहार मात्रै हो भनेर तपाईं भन्‍नुहुन्छ। त्यसकारण, हामी अबदेखि सुशिक्षित र समझदार मानिस बन्ने छैनौँ। जीवन अझ निस्फिक्री खालको हुनेछ, रोकटोकबिनाको, कुनै पनि नियमले नबाँधिएको हुनेछ। हामी आफूले चाहको कुरा गर्न, आफूले चाहेअनुसार जिउन सक्छौँ। त्यसपछि त हामी कति निस्फिक्री हुने छौँ! मानिसको असल व्यवहार उसको परिणामसँग सम्‍बन्धित नहुने हुनाले अब हामी झनै स्वतन्त्र हुन्छौँ। हामीले संस्कारी हुने, नियमहरू पालन गर्ने, वा यस्ता कुनै पनि कुराबारे चिन्ता गर्नुपर्दैन।” के यसबाट लिने सही कुरा यही हो? (होइन।) यो त विकृत बुझाइ हो; तिनीहरू हदै नाघ्ने गल्ती गर्छन्। त्यसोभए, के त्यस्तो गल्ती गर्ने कोही हुन्छ? कतिपयले यसो भन्लान्, “संस्कारी मानिसहरूले अझै परमेश्‍वरलाई विरोध गर्ने र धोका दिने भएकोले, म संस्कारी व्यक्ति बन्ने छैनँ। मलाई त संस्कारी मानिसहरूप्रति घृणा जाग्‍न थालेको छ। म ती व्यक्तिहरूलाई घृणा गर्छु, जो सुशिक्षित र समझदार, भद्र र परिष्कृत, शिष्ट छन्, जो ठूलालाई आदर र सानालाई ख्याल गर्छन्, जो मिलनसार छन्। म यस्ता कुराहरू प्रकट गर्ने जो कोहीलाई तुच्छ ठान्छु, र तिनीहरूलाई सबैमामु हप्काउँछु: ‘तिम्रो व्यवहार त फरिसीहरूको जस्तै छ। यो अरूलाई बहकाउनका लागि हो। यो सत्यता पछ्याउनु होइन, सत्यता अभ्यास गर्नु त परको कुरा हो। हामीसँग चाल चल्ने प्रयास गर्न छोड—हामी तिम्रो छल वा चालमा पर्ने छैनौँ!’” के तिमीहरू त्यसरी कार्य गर्छौ? (गर्दैनौँ।) तिमीहरूले त्यसो नगर्नु सही हो। तैँले यस्तो समझहीन कुरा गरेको भए, यसको अर्थ तँ विकृतिमा पर्ने सम्भावना भएको व्यक्ति होस् भन्‍ने हुनेथ्यो? विकृत बुझाइ भएका कतिपय मानिसहरूमा सत्यताको साँचो बोध हुँदैन—तिनीहरूमा बुझ्ने क्षमता हुँदैन। तिनीहरू नियमहरू पालन गर्नेबाहेक केही गर्न सक्दैनन्, र तिनीहरू त्यस्तै कार्य गर्छन्। त्यसोभए, किन हामी यो समस्याबारे सङ्गति र यसलाई चिरफार गर्छौँ? मुख्यतः मानिसहरूलाई सत्यता पछ्याउनु भनेको बाहिरी असल व्यवहार पछ्याउनु होइन, न त आफूलाई राम्रो व्यवहार गर्ने, नियम पालन गर्ने, र संस्कारी बन्ने बनाउनु नै हो भनेर बुझ्न लगाउनु हो। बरु, यो त आफूलाई सत्यता बुझ्न, अभ्यास गर्न र सत्यताअनुसार काम गर्न सक्‍ने बनाउनु हो, अर्थात् तैँले गर्ने सबै कुरा परमेश्‍वरको वचनमा आधारित हुन्छन्, ती सबै सत्यतासँग मेल खान्छन्। सत्यतासँग मेल खाने र परमेश्‍वरको वचनलाई आफ्‍नो आधार बनाउने व्यवहार प्रस्तुत गर्नु अनि सुशिक्षित र समझदार बन्नु एउटै कुरा होइन, न त ती अनि परम्‍परागत संस्कृति र परम्‍परागत नैतिकताले मानिसबाट माग गर्ने मानकहरू नै एउटै हुन्। ती दुई फरक-फरक कुरा हुन्। परमेश्‍वरका वचनहरू सत्यता हुन्, र मानिसको भलाइ र खराबी, सही र गलतलाई मापन गर्ने एकमात्र मापदण्ड ती नै हुन्। अर्कोतर्फ, परम्‍परागत संस्कृतिको सुशिक्षित र समझदार बन्ने भन्‍ने मानक सत्यता सिद्धान्तहरूको मानकको एक छेउ पनि पुग्न सक्दैन। परमेश्‍वरले कहिले, कामको कुन चरणमा, तँलाई नीच स्वार्थविनाको सुशिक्षित, समझदार, संस्कारी, र उच्च व्यक्ति बन्नैपर्छ भनेर भन्‍नुहुन्छ? के परमेश्‍वरले यस्तो कुरा भन्‍नुभएको छ? (छैन।) उहाँले भन्‍नुभएको छैन। त्यसोभए, परमेश्‍वर मानिसको व्यवहारसम्बन्धी के-कस्तो कथन र मापदण्ड दिनुहुन्छ? सत्यतालाई आफ्‍नो मापदण्ड बनाएर पूर्ण रूपमा परमेश्‍वरको वचनअनुसार आफूलाई व्यवहारमा ढाल् र कार्य गर्। त्यसोभए परमेश्‍वरका वचनहरूको त्यो आधार के हो? अर्थात्, सत्यता पछ्याउन र अभ्यास गर्न तैँले कुन सत्यतालाई आफ्‍नो मापदण्डको रूपमा प्रयोग गर्नुपर्छ, र कस्तो जीवन जिउनैपर्छ? के यो बुझ्‍नुपर्ने कुरा होइन र? (हो।) त्यसोभए, मानिसको व्यवहारसम्‍बन्धी परमेश्‍वरको वचनका मानकहरू के-के हुन्? के तिमीहरूले यसबारे स्पष्ट पार्ने उहाँका वचनहरू खोज्न सक्छौ? (परमेश्‍वरका वचनहरूले भन्छ, “मलाई एकदमै धेरै आशा छ। म आशा गर्दछु कि तिमीहरूले उचित र शिष्ट तवरले व्यवहार गर्न, विश्‍वसनीय रूपले आफ्नो कर्तव्य निर्वाह गर्न, सत्यता र मानवता बोक्न, यस्ता मानिस बन्छौ जसले परमेश्‍वरको लागि आफूसँग भएका सबै कुरा र ज्यानै पनि त्याग्न सक्छ, र यस्तै-यस्तै अन्य कुराहरू गर्न सक्छौ। यी सबै आशाहरू तिमीहरूका अपर्याप्तताहरू अनि तिमीहरूका भ्रष्टता र विद्रोहीपनबाट आएका हुन्” (वचन, खण्ड १। परमेश्‍वरको देखापराइ र काम। अपराधले मानिसलाई नरकमा पुर्‍याउँछ)।) ती सबै वचनहरू मानिसको व्यवहारका सिद्धान्त र मापदण्ड हुन्। त्यसोभए, निश्‍चित अभ्याससँग सम्‍बन्धित परमेश्‍वरका अरू कुन-कुन वचनहरू छन्? (एउटा अर्को खण्ड पनि छ, जसले भन्छ, “तेरो हृदय निरन्तर शान्त स्थितिमा हुनैपर्छ अनि तँलाई परिस्थिति आइपर्दा विचारहीन, पूर्वाग्रही, जिद्दी, उग्र, देखावटी वा झूटो पटक्कै हुनु हुँदैन, ताकि तैँले समझअनुसार कार्य गर्न सकेस्। यो नै सामान्य मानवताको उचित प्रकटीकरण हो” (वचन, खण्ड ३। आखिरी दिनहरूका ख्रीष्टका वार्तालापहरू। भ्रष्ट स्वभाव समाधान गर्ने मार्ग)।) त्यो अलि निश्‍चित अभ्यास हो। ती मानिसको बाहिरी व्यवहार र शैलीका निश्‍चित नियम र मापदण्ड हुन्। के तिनलाई परमेश्‍वरका वचनहरूको आधार मान्न सकिन्छ? के ती काफी निश्‍चित छन्? (छन्।) ती फेरि पढ्। (“तेरो हृदय निरन्तर शान्त स्थितिमा हुनैपर्छ अनि तँलाई परिस्थिति आइपर्दा विचारहीन, पूर्वाग्रही, जिद्दी, उग्र, देखावटी वा झूटो पटक्कै हुनु हुँदैन, ताकि तैँले समझअनुसार कार्य गर्न सकेस्। यो नै सामान्य मानवताको उचित प्रकटीकरण हो।”) यी बुँदाहरूको टिपोट ले; तिमीहरूले भविष्यमा कार्य गर्दा पालना गर्नुपर्ने सिद्धान्तहरू तिनै हुन्। तिनले मानिसहरूलाई आफूले आफ्नो व्यवहार र कार्यमा विवेकी भई परिस्थितिको सामना गर्न सिक्नुपर्छ, अनि विवेक र समझ चलाएर कार्य गर्ने आधारमा सत्यता सिद्धान्तहरू खोज्‍न अझ सक्षम हुनैपर्छ भनेर बताउँछन्। यसरी आफूलाई व्यवहारमा ढाल् र कार्य गर्, अनि सिद्धान्तहरू, साथै अभ्यासको मार्ग पाइने छ।

हामीले भर्खरै उल्‍लेख गरेका केही कुरा हुन्: “तँलाई परिस्थिति आइपर्दा विचारहीन, पूर्वाग्रही, जिद्दी, उग्र, देखावटी वा झूटो पटक्कै हुनु हुँदैन, ताकि तैँले समझअनुसार कार्य गर्न सकेस्”—के यी कुराहरू गर्न सजिलो छ? वास्तवमा, केही समय तालिम गरेपछि, ती सबै गर्न सकिन्छ। यदि कुनै व्यक्तिले साँच्‍चै यी कुराहरू गर्न सक्दैन भने, के गर्नुपर्ने त? तैँले एउटा मात्रै कुरा गरिस् भने, ठिक हुनेछ, भन्नुको मतलब, जब तँ कुनै समस्या सामना गर्छस्, वा अरूसँग अन्तरक्रिया गर्छस्, तब तैँले कम्तीमा पनि एउटा कुरा पालना गर्नुपर्छ: तैँले अरूलाई सुधार गर्ने किसिमले आफूलाई व्यवहारमा ढाल्नैपर्छ र कार्य गर्नैपर्छ। सबैभन्दा आधारभूत कुरा यही हो। यदि तैँले यसअनुसार र यसलाई आफ्नो मापदण्ड मानेर अभ्यास गरिस् र पालना गरिस् भने, मुख्यतः तैँले अरूलाई ठूलो हानि पुऱ्याउँदैनस्, न त आफूमाथि नै कुनै ठूलो हानि ल्याउनेछस्। तैँले अरूलाई सुधार गर्ने किसिमले आफूलाई व्यवहारमा ढाल् र कार्य गर्—के त्यसमा विस्तृत कुराहरू छन्? (छन्।) अरूका हितमा हानि पुऱ्याएर आत्मसन्तुष्टि लिने नगर्; अरूको कष्टमा खुसी र आनन्द नबटुल्। सुधार गर्नु भनेको यही हो। त्यस्तो सुधारलाई बुझ्‍ने सबैभन्दा आधारभूत तरिका के हो? यसको अर्थ तेरो व्यवहार अरूलाई सहनयोग्य, मानवताको विवेक र समझले मापन गरिएको हुनैपर्छ; यो मानवताको विवेक र समझअनुरूप हुनैपर्छ। के यो मानवता भएको जोकोही यसअनुरूप जिउन सकोस् भनेर होइन र? (हो।) मानिलिऊँ कुनै व्यक्ति कोठामा आराम गरिरहेको छ, र तँ आसपासका कुराहरू यादै नगरी भित्र गएर गीत गाउन र सङ्गीत बजाउन थाल्छस्। के त्यो उचित हुन्छ? (हुँदैन।) के त्यसो गर्नु भनेको अरूको कष्टमा आफूले आनन्द र खुसी बटुल्नु हुँदैन र? (हुन्छ।) यदि कुनै व्यक्तिले परमेश्‍वरका वचनहरू पढिरहेको वा सत्यतामा सङ्गति गरिरहेको बेला, तैँले बिचैमा तिनीहरूसँग आफ्‍नै समस्याबारे कुरा गर्छस् भने, के त्यो तिनीहरूलाई आदर गरेको हुन्छ? के त्यो तिनीहरूलाई उत्थान नगरेको हुँदैन र? (हुन्छ।) उत्थान नगर्नु भनेको के हो? कम्तीमा पनि, यसको अर्थ तँ अरूलाई आदर गर्दैनस् भन्‍ने हो। तैँले अरूको बोली वा काममा बाधा दिनु पटक्कै हुँदैन। के त्यो सामान्य मानवले हासिल गर्न सक्‍ने कुरा होइन र? यदि तैँले त्यो पनि हासिल गर्न सक्दैनस् भने, तँमा साँच्‍चै विवेक वा समझ छैन। के विवेक वा समझ नभएकाहरू सत्यतामा प्रवेश गर्न सक्छन्? सक्दैनन्। सत्यता अभ्यास त विवेक र समझ भएकाहरूले मात्रै कम्तीमा पनि हासिल गर्न सक्‍ने कुरा हो, र तँ सत्यता पछ्याउँछस् भने, आफ्‍नो बोली र काममा कम्तीमा पनि विवेक र समझका मानकअनुरूप हुनैपर्छ; तेरो वरिपरिका मानिसहरूले तँलाई सहनीय पाउनैपर्छ र सबैले तँलाई स्विकार्नैपर्छ। हामीले भर्खरै भनेको कुरा यही हो: तेरा कार्यहरू कम्तीमा पनि अरूलाई शिष्ट र सुधारात्मक लागोस्। के अरूलाई सुधार गर्नु र फाइदा पुऱ्याउनु एउटै हो? वास्तवमा, होइन—सुधार गर्नु भनेको आपसमा अरूको स्थानको आदर गर्नु, र तिनीहरूलाई अवरोध नपुऱ्याउनु, रोकावट नदिनु, वा हस्तक्षेप नगर्नु हो; यो तेरो व्यवहारको कारण तिनीहरूलाई हानि पुग्न वा कष्ट महसुस गर्न नदिनु हो। सुधारा गर्नु भनेको त्यही हो। तिमीहरू यसलाई कसरी बुझ्छौ? सुधारा गर्नु भनेको तँ अरूलाई कति फाइदा पुऱ्याउँछस् भन्‍नेबारे होइन; यो त तेरो स्वेच्‍छाचारी र अनुचित व्यवहारद्वारा तिनीहरूलाई आफ्नो हित र अधिकार प्रयोग गर्न नरोकी र तीबाट बन्चित नगरी आफ्नो उचित हित र अधिकार लिन सक्ने बनाउनु हो। के त्यही होइन त? (हो।) अहिले तिमीहरूलाई मानिसको चालचलन र कार्यका लागि परमेश्‍वरका मापदण्डहरूसँग सम्‍बन्धित उहाँका केही वचन थाहा छ, तर पनि म अझै तिमीहरूलाई भन्छु, सबैभन्दा आधारभूत कुरा भनेको तिमीहरूको चालचलन र कार्य अरूको सुधार गर्ने हुनैपर्छ। यो कार्यको सिद्धान्त हो। के तिमीहरूले सुधा गर्नु भनेको के हो भनेर बुझ्यौ? (बुझ्यौँ।) कतिपय मानिस आफ्‍नो बोली र कामले अरूको सुधार हुन्छ कि हुँदैन भनेर सोचविचार गर्दैनन्, तैपनि आफू सुशिक्षित र समझदार भएको दाबी गर्छन्। के त्यो धोकाधडी होइन र? चालचलन र कार्यले अरूको सुधार गर्नु—के त्यसबाट सिक्‍न सकिने पाठ छैन र? सायद यो कुनै व्यवहार देखाउनु हुन सक्छ, तैपनि के यो पूरा गर्न सजिलो हुन्छ? यदि कसैले थोरै सत्यता बुझ्छ भने, उसलाई सिद्धान्तअनुसार कसरी कार्य गर्ने, अरूलाई सुधार गर्ने गरी कसरी कार्य गर्ने, र अरूलाई फाइदा हुने गरी कसरी काम गर्ने भन्‍ने कुरा थाहा हुन्छ। यदि कसैले सत्यता बुझ्दैन भने, उसलाई के गर्ने भनेर थाहा हुँदैन; उसले आफ्‍ना धारणा र कल्‍पनामा भर परेर मात्रै काम गर्न सक्छ। कतिपय मानिस आफूलाई जे आइपरे पनि आफ्‍नो दैनिक जीवनमा कहिल्यै सत्यता खोज्दैनन्। तिनीहरू अरूलाई कस्तो लाग्ला भन्‍ने वास्ता नगरी आफ्‍नो इच्छाअनुसार काम गर्छन्। के त्यस्तो कार्यका सिद्धान्त हुन्छ? हुन्छ कि हुँदैन भनेर तिमीहरूले देख्न सक्नुपर्छ, होइन र? तिमीहरू सबै प्रायजसो भेला भएर परमेश्‍वरका वचनहरू पढ्छौ; यदि तिमीहरूले साँच्‍चै अलिकति सत्यता बुझ्‍न सक्यौ भने, तिमीहरूअभ्यास गर्न र सत्यता सिद्धान्तअनुसार केही मामलामा संलग्‍न हुन सक्‍नेछौ। त्यस्तो अभ्यासले तँलाई कस्तो महसुस गराउँछ? त्यसले अरूलाई कस्तो महसुस गराउँछ? यदि तैँले त्यो महसुस गर्न जोड प्रयास गरिस् भने, कस्तो अभ्यासले अरूको सुधार गर्छ भनेर जान्नेछस्। सामान्यतया, तिमीहरूलाई केही कुरा आइपर्दा, त्यो जेसुकै भए पनि, तिमीहरू सामान्य मानवता वा सत्यता अभ्यासलाई समेट्ने तरिकाले कसरी कार्य गर्ने भन्‍ने वास्तविक समस्याबारे विचार गर्दैनौ। त्यसकारण, तिमीहरूलाई केही कुरा आइपर्दा, यदि कसैले तिमीहरूलाई कस्तो अभ्यास वा कार्यले अरूको सुधार गर्छ भनेर सोध्यो भने, तिमीहरूलाई यसको उत्तर दिन गाह्रो हुनेछ, मानौँ कुनै स्पष्ट मार्ग छैन। मैले भेलाहरूमा सङ्गति गर्ने सबै कुरा यी वास्तविक जीवनका समस्या हुन्, तैपनि तिमीहरूलाई ती आइपर्दा, तिमीहरू थेग्न सक्दैनौ र सधैँ तिमीहरूको दिमाग शून्य हुन्छ। के यसमा विसङ्गति छैन र? (छ।) त्यसोभए तिमीहरूले परमेश्‍वरप्रतिको विश्‍वासबाट के प्राप्त गर्‍यौ? केही धर्मसिद्धान्त र नाराहरू। तिमीहरू कति दीन र दयनीय छौ!

मानिसले आफ्‍ना धारणाहरूमा सही र असल ठानेका कुराहरू भनी हामीले छलफल गरेका कुराहरूमध्ये एउटा—सुशिक्षित र समझदार हुनु—मा मानिसका केही निर्द्धिष्ट धारणा र कल्‍पना, साथै मानिसले यो व्यवहारलाई बुझ्‍ने केही परम्‍परागत शैली छन्। छोटकरीमा, अब यो व्यवहार प्रदर्शनलाई हेर्दा, हामी यसको सत्यता वा साँचो मानवतासँग कुनै सम्‍बन्ध छैन भन्‍ने देख्‍छौँ। किनभने यसमा सत्यताको एकदमै कमी हुन्छ र यसलाई सत्यताको रूपमा लिन सकिँदैन, त्यसबाहेक, यस्तो व्यवहार मान्छेले मानिसहरू र कामकुरालाई हेर्नेबारे, परमेश्‍वरले मान्छेबाट माग गर्ने मापदण्डहरूसँग आधारभूत रूपमा मेल खाँदैन, साथै उसको चालचलन र कार्यसँग पनि यस्तो व्यवहार पूर्ण रूपमा मिल्दैन र सम्बन्धित हुँदैन। यो त मानिसको व्यवहार मात्रै हो। मानिसले यो व्यवहार जति नै राम्ररी देखाए पनि, र यसको जति नै पर्याप्त मात्रामा अभ्यास गरे पनि, यो एक प्रकारको व्यवहार मात्रै हो। यो त साँचो सामान्य मानवता गनिनसमेत योग्य हुँदैन। व्यक्ति सुशिक्षित र समझदार हुनैपर्छ भन्‍ने कथन मानिसको बाहिरी व्यवहारलाई पूर्ण रूप दिने तरिका मात्रै हो। मानिसले आफूलाई राम्रोसँग अन्तिम रूप दिएर सुन्दर बनाउनका लागि सुशिक्षित र समझदार व्यक्ति बन्‍न धेरै प्रयास गर्छ, यसरी उसले अरूको आदर र सम्‍मान कमाउँछ, अनि आफ्‍नो समूहमा आफ्‍नो स्थान र मूल्य बढाउँछ। तर वास्तवमा त्यस्तो व्यवहार साँचो व्यक्तिमा हुनुपर्ने नैतिकता, सत्यनिष्ठा, र मर्यादाको स्तरमा समेत पुग्दैन। सुशिक्षित र समझदार हुनु भन्‍ने कथन परम्‍परागत संस्कृतिबाट आएको हो, र यो त भ्रष्ट मानवजातिले आफूले पालना गर्नुपर्ने कुरा ठानी तय गरेको व्यवहार देखिनु हो। यी व्यवहार प्रदर्शन व्यक्तिको आफ्नो समूहमा उसको स्थान र मूल्य बढाउनका लागि हो, ताकि तिनीहरूले अरूको सम्‍मान कमाउन सकून् र तिनीहरू सबैभन्दा दह्रिलो, समूहमा कसैले तिरस्कार गर्न वा धम्काउन नसक्ने व्यक्ति बन्न सकून्। यो बाहिरी व्यवहारको नैतिकता वा मानवताको गुणस्तरसँग कुनै सम्‍बन्ध हुँदैन, तैपनि मानिस यसलाई अत्यन्तै उच्च ठान्छ र अत्यन्तै महत्त्व दिन्छ। त्यसमा कति धेरै धोकाधडी हुन्छ तिमीहरू आफै हेर! त्यसकारण, यदि तैँले अहिलेको पछ्याइ सुशिक्षित, समझदार व्यक्ति बन्नु हो, र तँ आफ्‍नो व्यवहारलाई नियन्त्रण गरिरहेको छस्, र सुशिक्षित र समझदार बन्ने लक्ष्य लिएर आफ्नो पछ्याइ र अभ्यासमा जोरदार प्रयास गर्छस् भने, म तँलाई यो कार्य तुरुन्तै रोक्न आग्रह गर्छु। यस्तो व्यवहार र विधिले तँलाई झन्-झन् धेरै छद्मवेशी र झन्-झन् धेरै ढोँगी बनाउन सक्छ, अनि यस्तो हुँदा, तँ इमानदार, सरल, र खुलस्त व्यक्ति त झनै बन्न सक्दैनस्। तँ जति धेरै सुशिक्षित, समझदार व्यक्ति बन्ने प्रयास गर्छस्, उति नै तैँले छद्मवेशी बन्नेछस्, अनि जति धेरै छद्मवेश धारण गर्छस्, अर्थात् तेरो छद्मवेश जति गहन हुन्छ, अरूलाई तेरो मापन गर्न वा तँलाई बुझ्‍न त्यति नै गाह्रो हुन्छ, अनि तेरो भ्रष्ट स्वभाव त्यति नै गहन रूपमा लुक्नेछ। त्यसो गरिस् भने, तँलाई सत्यता र मुक्ति प्राप्त गर्न एकदमै गाह्रो हुनेछ। त्यसकारण, यी बुँदाहरूलाई ध्यानमा राखी हेर्दा, के सुशिक्षित र समझदार व्यक्ति बन्न पछ्याउने मार्ग र सत्यता पछ्याउने मार्ग एउटै हो? के यो उचित पछ्याइ हो? (होइन।) सुशिक्षित र समझदार बन्ने व्यवहारको नकारात्मक निचोड र नकारात्मक परिणामबाहेक पनि, के यो व्यवहारपछाडि अरू र आफूविरुद्ध अझै धोकाधडी लुकेको हुँदैन र? (हुन्छ।) सुशिक्षित र समझदार व्यक्तिले आफूभित्र बताउन नसकिने धेरै रहस्य लुकेको हुन्छ, र त्योभन्दा पनि बढी, उसले अरूलाई थाहा नभएको, अरूलाई नीच, अप्रिय, दुष्ट, र घृणित लाग्ने सबै प्रकारको गलत सोच, धारणा, दृष्टिकोण, मनोवृत्ति र विचार, लुकाउँछ। सुशिक्षित र समझदार व्यक्तिको असल व्यवहारपछाडि अझै धेरै भ्रष्ट स्वभाव लुकेको हुन्छ। यस्तो व्यक्तिसँग त्यस्तो व्यवहार प्रदर्शनको खोल ओढेर आफ्‍नो भ्रष्ट स्वभाव सामना गर्ने साहस हुँदैन, न त उसँग आफ्‍नो भ्रष्ट स्वभाव स्विकार्ने आत्मविश्‍वास नै हुन्छ। झन् उसमा आफ्‍नो भ्रष्ट स्वभाव, विकृत ज्ञान, दुष्ट विचार, अभिप्राय, र उद्देश्यबारे, वा सायद उसको दुर्भावनापूर्ण, कटु विचारहरूबारे खुलस्त बताउने साहस र आत्मविश्‍वास हुनु त परको कुरा हो। ऊभित्र धेरै कुरा लुकेका हुन्छन्, र कसैले पनि ती देख्‍न सक्दैन; मानिसहरूले त आफूसामु तथाकथित “असल व्यक्ति” मात्रै देख्छन्, जोसँग सुशिक्षित र समझदार हुने असल व्यवहार हुन्छ। के यो धोकाधडी होइन र? (हो।) त्यो व्यक्तिको व्यवहार, कार्य प्रस्तुति, पछ्याइ, र सार सबै नै धोकाधडीको मामिला हो। उसले अरूलाई ठगिरहेको हुन्छ, र उसले आफूलाई ठगिरहेको हुन्छ। त्यस्तो व्यक्तिको अन्तिम परिणाम के हुनेछ? उसले सुशिक्षित, समझदार व्यक्ति बन्‍नका लागि, परमेश्‍वरलाई त्याग्छ, साँचा मार्गतर्फ पिठ्यूँ फर्काउँछ, र परमेश्‍वर उसलाई तिरस्कार गर्नुहुन्छ। सुशिक्षित र समझदार बन्ने असल व्यवहारपछाडि मानिसले हर गोप्य कुनामा छद्मवेश धारण गर्ने र धोकाधडी गर्ने आफ्‍ना तरकिब र व्यवहारहरू लुकाएको हुन्छ, र त्यसो गर्ने क्रममा, उसले अहङ्कारी, दुष्ट, सत्यता मन नपराउने, उग्र, र हठी स्वभाव लुकाउँछ। त्यसकारण, व्यक्ति जति सुशिक्षित र समझदार हुन्छ, र ऊ त्यति नै धोकेबाज हुन्छ, उसले सुशिक्षित र समझदार व्यक्ति बन्‍ने जति धेरै प्रयास गर्छ, ऊ त्यति नै कम सत्यतालाई प्रेम गर्छ, अनि ऊ त्यति नै सत्यता र परमेश्‍वरका वचनलाई मन नपराउने व्यक्ति बन्छ। लौ भन त, कुरा त्यस्तै हुँदैन त? (हुन्छ।) अहिलेका लागि हामी सुशिक्षित र समझदार बन्ने असल व्यवहारसम्‍बन्धी हाम्रो सङ्गतिलाई यतिमै समाप्त गर्नेछौँ।

अहिले भर्खरै हामीले परम्‍परागत संस्कृतिको असल व्यवहारसम्‍बन्धी एउटा कथनबारे सङ्गति गर्‍यौँ: सुशिक्षित र समझदार हुनु। हामी अरू केही कथनबारे हामी एक-एक गरेर सङ्गति गर्नेछैनौँ। समूहको रूपमा, असल व्यवहारसम्‍बन्धी सबै कथन मानिसको बाहिरी व्यवहार र छविलाई पूर्ण रूप दिने तरिका मात्रै हुन्। “पूर्ण रूप दिनु” यसका लागि राम्रो वाक्यांश हो; अझै यसलाई ठ्याक्कै भन्नुपर्दा, यो वास्तवमा छद्मवेशको प्रकार, अरूलाई आफूबारे राम्रो ठान्न लगाउन, तिनीहरूलाई आफ्नो सकारात्मक मूल्याङ्कन गर्न, आदर गर्न लगाउनका लागि चाल चल्न झूटो रूप देखाउने तरिका हो, तर व्यक्तिको हृदयको कालो पक्ष, उसका भ्रष्ट स्वभाव, र उसको साँचो रूप सबैलाई लुकाइएको हुन्छ र राम्ररी ढाकिएको हुन्छ। सायद हामी यो कुरालाई यसरी पनि बताउन सक्छौँ: यी असल व्यवहारहरूको ज्योतिभित्र भ्रष्ट मानवजातिको हरेक सदस्यको वास्तविक भ्रष्ट अनुहार लुकेको हुन्छ। यसभित्र अहङ्कारी स्वभाव, छली स्वभाव, उग्र स्वभाव, र सत्यता मन नपराउने स्वभावसहितको दुष्ट मानवजातिको हरेक सदस्य लुकेको हुन्छ। चाहे व्यक्तिको बाहिरी व्यवहार सुशिक्षित र समझदार, वा भद्र र परिष्कृत होस्, या ऊ मिलनसार र व्यवहार गर्न सजिलो, ठूलालाई आदर गर्ने र सानालाई ख्याल गर्ने, वा यस्तै कुनै कुरा होस्, त्यसले केही फरक पार्दैन—उसले यीमध्ये जुनसुकै कुरा प्रकट गरे पनि, यो अरूले देख्‍न सक्‍ने बाहिरी व्यवहारबाहेक केही होइन। यसले उसलाई असल व्यवहारमार्फत आफ्‍नो प्रकृति सारतर्फ डोऱ्याउँदैन। मानिस सुशिक्षित र समझदार हुने, भद्र र परिष्कृत बन्ने, व्यवहार गर्न सजिलो र मिलनसार बन्ने व्यवहारबारे राम्रो देखिए पनि, यहाँसम्म कि सारा मानव संसारले नै उसलाई रुचाए पनि, यी असल व्यवहारहरूपछाडि मानिसको भ्रष्ट स्वभाव साँच्चै लुकेको हुन्छ भन्‍ने तथ्यलाई नकार्न सकिँदैन। मानिसले सत्यता मन नपराउनु, परमेश्‍वरको प्रतिरोध र उहाँविरुद्ध विद्रोह गर्नु, सृष्टिकर्ताद्वारा व्यक्ति वचनहरू मन नपराउने, र सृष्टिकर्ताको प्रतिरोध गर्ने उसको प्रकृति सार—यी साँच्‍चै हुन्छन्। त्यो झूटो होइन। कुनै व्यक्तिले जति राम्ररी नाटक गरे पनि, उसको व्यवहारहरू जति उचित वा राम्रो देखिए पनि, उसले जति राम्ररी वा सुन्दर रूपमा देखावटी व्यवहार गरे पनि, वा ऊ जति नै छली भए पनि, हरेक भ्रष्ट व्यक्ति शैतानी स्वभावले भरिएको हुन्छ भन्‍ने तथ्य इन्कार गर्न सकिँदैन। यी बाहिरी व्यवहारहरूको मकुन्डोपछाडि, तिनीहरूले अझै पनि परमेश्‍वरविरुद्ध विरोध र विद्रोह गर्छन्, सृष्टिकर्ताविरुद्ध विरोध र विद्रोह गर्छन्। अवश्य नै, मानवजातिले यी असल व्यवहारहरूलाई वस्‍त्र र आवरण बनाएर हरदिन, हरघडी र हरक्षण, हरमिनेट र सेकेन्ड, हरेक मामलामा भ्रष्ट स्वभाव देखाउँछ, जुन अवधिमा तिनीहरू भ्रष्ट स्वभाव र पापमा जिउँछन्। यो निर्विवाद तथ्य हो। मानिसको राम्रो व्यवहार, मनपर्दा शब्‍दहरू, र झूटो बाहिरी रूपको बाबजुद, उसका बाहिरी व्यवहारहरूले गर्दा उसको भ्रष्ट स्वभाव अलिकति पनि कम भएको हुँदैन, न त कुनै परिवर्तन नै भएको हुन्छ। यसको विपरीत, उसले यी बाहिरी असल व्यवहारहरूको खोल ओडेको हुनाले, उसको भ्रष्ट स्वभाव निरन्तर प्रकट हुन्छ, र उसले दुष्ट काम गर्ने र परमेश्‍वरको प्रतिरोध गर्ने आफ्‍ना कदमहरू कहिल्यै रोक्दैन—अनि अवश्य नै, ऊ आफ्नो उग्र र दुष्ट स्वभावद्वारा नियन्त्रित भएर, उसको महत्त्वाकाङ्क्षा, चाहना, र अत्यधिक मागहरू निरन्तर बढिरहेका र विकास भइरहेका हुन्छन्। मलाई भन त, शिष्ट, मिलनसार, व्यवहार गर्न सजिलो व्यक्ति कहाँ छ, जसको वास्तविक छवि अनि उसको व्यवहार र कार्यको आधार सकारात्मक र परमेश्‍वरका वचन अर्थात् सत्यताअनुसार छन्? सत्यतालाई प्रेम गर्ने, परमेश्‍वरका वचनहरूमा आफ्‍नो जीवनको दिशा र उद्देश्य खोज्‍न इच्छुक, मानवजातिको मुक्तिमा योगदान दिएको सुशिक्षित र समझदार, भद्र र परिष्कृत व्यक्ति कहाँ छ? के तिमीहरू त्यस्तो व्यक्ति एक जना पनि भेट्टाउन सक्छौ? (सक्दैनौँ।) वास्तविकता के हो भने, मानवजातिमाझ कुनै व्यक्ति जति ज्ञानले भरिपूर्ण हुन्छ, ऊ जति शिक्षित हुन्छ, र उसँग जति धेरै विचार, हैसियत, र प्रतिष्ठा हुन्छ—सायद उसलाई सुशिक्षित र समझदार, मिलनसार, व्यवहार गर्न सजिलो व्यक्ति भन्‍न सकिए पनि—उसले लिखित रूपमा अघि सार्ने दाबीहरूले त्यति नै धेरै मानिसहरूलाई बहकाउँछन्, र उसले त्यति नै धेरै दुष्कर्म गर्छ, र परमेश्‍वरप्रति उसको प्रतिरोध त्यति नै गम्‍भीर बन्छ। ठूलो प्रतिष्ठा र हैसियत भएका मानिसहरूले अरूलाई झन् बढी बहकाउँछन्, र परमेश्‍वरविरुद्ध तिनीहरूको प्रतिरोध झनै चर्को हुन्छ। मानवजातिको इतिहासभरिका चर्चित मानिस, महान् व्यक्ति, विचारक, शिक्षाविद, लेखक, क्रान्तिकारी, राजनेता, वा कुनै क्षेत्रका त्यस्तै कुनै महान् हस्तीहरूलाई हेर्—तिनीहरूमध्ये कोचाहिँ सुशिक्षित र समझदार, व्यवहार गर्न सजिलो र मिलनसार भएका छैनन् र? तिनीहरूमध्ये कसले अरूको प्रशंसा पाउने र अरूको आदर पाउन लायक बन्ने तरिकामा देखावटी व्यवहार गरेनन्? तर वास्तवमा तिनीहरूले मानवजातिका लागि के योगदान दिएका छन्? तिनीहरूले मानवजातिलाई सही मार्गमा डोर्‍याएका छन् कि पथभ्रष्ट बनाएका छन्? (पथभ्रष्ट बनाएका छन्।) तिनीहरूले मानवजातिलाई सृष्टिकर्ताको प्रभुत्वमा डोऱ्याएका छन् कि शैतानको पैतालामुनि पुर्‍याएका छन्? (शैतानको पैतालामुनि पुऱ्याएका छन्।) तिनीहरूले मानवजातिलाई सृष्टिकर्ताको सार्वभौमिकता, प्रबन्ध, र मार्गदर्शनमा सहभागी हुन दिएका छन् कि शैतानको कुल्चीमल्ची, क्रूरता, र दुर्व्यवहार भोग्न लगाएको छ? इतिहासका बहादुर, चर्चित, महान्, उच्च, असाधारण, र शक्तिशाली मानिसहरूमध्ये कसले करोडौँ मानिसहरू नमारी आफ्‍नो अख्‍तियार र हैसियत प्राप्त गरेका छन्? तिनीहरूमध्ये कसले मानवजातिलाई धोकाधडी नगरी, नबहकाई, र नलोभाई प्रतिष्ठा कमाएका छन्? यसो हेर्दा, तिनीहरू दैनिक जीवनमा अरूसँग अन्तरक्रिया गर्दा व्यवहार गर्न सजिलो, र सहज, अनि आफ्‍नो बोलीवचनमा अरू समान रहेर मिलनसार भएको देखिन्छन्—तर तिनीहरूले पर्दापछाडि गर्ने कुरा पूर्ण रूपमा फरक हुन्छ। तिनीहरूमध्ये कतिपयले अरूलाई फन्दामा पार्न षड्यन्त्र रच्छन्; कतिपय अरूलाई सताउन र हानि गर्न चाल चल्छन्; अरूचाहिँ बदला लिने मौका खोज्छन्। धेरैजसो राजनेता अनगिन्ती मानिसहरूलाई निर्दयी व्यवहार गर्छन् र हानि पुऱ्याउँछन्। तिनीहरूले अनगिन्ती मानिसहरूलाई दबाएर अनि तिनीहरूको रगत बगाएर आफ्‍नो हैसियत कमाएका र प्रभाव जमाएका हुन्छन्, तैपनि सार्वजनिक अवस्थामा मानिसहरूले तिनीहरूको व्यवहार गर्न सजिलो र मिलनसार व्यवहार मात्रै देख्छन्। मानिसहरूले उनीहरूको भद्र र परिष्कृत, सुशिक्षित र समझदार, शालीन रूप मात्रै देख्छन्। बाहिरबाट तिनीहरू शिष्ट, भद्र र परिष्कृत हुन्छन्, तर त्यसको पछाडि भने तिनीहरू अनगन्ती मानिसहरूको हत्या गर्छन्, अनगन्ती मानिसहरूको सम्पत्ति हडप्छन्, अनगिन्ती मानिसहरूमाथि प्रभुत्व जमाउँछन् र तिनीहरूसँग खेलबाड गर्छन्। तिनीहरू हर मिठो शब्द बोल्छन् र हर दुष्ट कुरा गर्छन्, अनि कुनै लाज नमानी, निर्लज्जसाथ मञ्चबाट प्रवचन दिन्छन्, अरूलाई कसरी व्यवहार गर्न सजिलो, सुशिक्षित र समझदार मानिस बन्‍ने, कसरी देश र मानवजातिप्रति योगदान दिने मानिस बन्ने र जनताको सेवक बन्‍ने, कसरी आफूलाई राष्ट्रप्रति समर्पित गर्ने भनेर सिकाउँछन्। के त्यो निर्लज्जपन होइन र? तिनीहरू सबै निर्भीक, लालची र निकम्मा हुन्! छोटकरीमा, नैतिकताका परम्‍परागत धारणाहरू पालना गर्ने असल व्यवहार भएको व्यक्ति हुनु भनेको सत्यता खोजी गर्नु होइन; यो सृष्टि गरिएको साँचो व्यक्ति बन्‍ने खोजी होइन। यसविपरीत, यी असल व्यवहारहरू खोजी गर्नुपछाडि धेरै रहस्यमयी र अकथनीय गुप्त कुराहरू लुकेका हुन्छन्। मान्छेले जस्तोसुकै असल व्यवहार खोजी गरे पनि, यसको उद्देश्य अझ धेरै मानिसहरूको स्‍नेह र सम्‍मान पाउनु, आफ्‍नो हैसियत बढाउनु, र मानिसहरूका अघि आफूलाई आदरणीय अनि भरोसा र अभिभाराको योग्य छु भनी प्रस्तुत गर्नुबाहेक अरू केही हुँदैन। यदि तँ त्यस्तो शिष्ट व्यक्ति बन्‍ने प्रयास गर्छस् भने, के यो त प्रसिद्ध र महान्‌ व्यक्तिहरूको जस्तो गुण भएन र? यदि तँ राम्रो व्यवहार गर्ने व्यक्ति मात्रै होस्, तर परमेश्‍वरको वचनलाई प्रेम गर्दैनस् र सत्यता स्वीकार गर्दैनस् भने, गुणको हिसाबमा, तँ तिनीहरूजस्तै हुन्छस्। अनि परिणाम के हुन्छ? तैँले सत्यतालाई त्यागेको हुन्छस्; तैँले मुक्ति पाउने मौका गुमाएको हुन्छस्। यो सबैभन्दा मूर्ख व्यवहार हो—यो मूर्खको छनौट र खोजी हो। के तिमीहरूले कहिल्यै आफूले लामो समयदेखि आदर गर्दै आएको त्यस्तो महान्, चर्चित, अनि स्टेजमा देखिने आकर्षक व्यक्ति बन्‍ने चाहना गरेका छौ? त्यस्तो मिलनसार र व्यवहार गर्न सजिलो व्यक्ति बन्‍ने चाहना गरेका छौ? त्यस्तो शिष्ट, भद्र र परिष्कृत, शिक्षित र समझदार व्यक्ति बन्‍ने चाहना गरेका छौ? बाहिरबाट हेर्दा मित्रवत् र प्रेमिलो देखिने त्यस्तो व्यक्ति बन्‍ने चाहना गरेका छौ? के तिमीहरूले यसभन्दा पहिले मानिसहरूलाई यसरी पछ्याएका र पूजा गरेका छैनौ र? (छौँ।) यदि तैँले अझै पनि यसरी मानिसहरूलाई पछ्याइरहेको, र अझै पनि मानिसहरूलाई यसरी आदर्श मानिरहेको छस् भने, म तँलाई भन्छु: तँ मृत्युबाट त्यति टाढा छैनस्, किनभने तैँले आदर्श मान्‍ने मानिसहरू असल भएको बहाना गर्ने दुष्ट मानिसहरू हुन्। परमेश्‍वरले दुष्ट मानिसहरूलाई मुक्ति दिनुहुन्‍न। यदि तँ दुष्ट मानिसहरूलाई आदर्श मान्छस् र सत्यता स्वीकार गर्दैनस् भने, अन्त्यमा तँ पनि नष्ट हुनेछस्।

व्यवहार गर्न सजिलो र मिलनसारजस्ता असल व्यवहारपछाडि रहेको सारलाई एउटै शब्‍दमा व्याख्या गर्न सकिन्छ: बहाना। त्यस्तो असल व्यवहार परमेश्‍वरको वचनबाट उत्पन्न हुँदैन, न त त्यो सत्यता अभ्यास वा सिद्धान्तअनुसार कार्य गर्नुको परिणाम नै हो। यसलाई केले पैदा गर्छ? यो मानिसहरूका मनसाय, षडयन्त्र, तिनीहरूको ढोंग गर्ने, आफूलाई सजाउने, र छली गर्ने व्यवहारबाट आउँछ। जब मानिसहरू यी असल व्यवहारहरूमा टाँसिन्छन्, तब तिनीहरूको अभिप्राय र लक्ष्य के हुन्छ? त्यो भनेको आफ्नो आडम्बर पूरा गर्नु र केही मानिसहरूबाट प्रशंसा पाउनु हो; नत्रभने, तिनीहरू कहिल्यै आफ्नै इच्छाविपरीत जिउनेथिएनन्। आफ्नै इच्छाविपरीत जिउनु भन्नुको अर्थ के हो? यसको अर्थ हो, आफ्नो हृदय र साँचो प्रकृतिमा, मानिसहरू अरूले कल्पना गरेजस्तो नम्र, सरल र निष्कपट, कोमल, दयालु, र सद्गुणी हुँदैनन्, तर तिनीहरू आडम्बरी हुने र अरू मानिसहरूको अनुमोदन र प्रशंसा चाहने हुनाले, तिनीहरूले एउटा मुखौटो लगाउन र मानिसहरूको निगाह जित्न सकियोस् भनेर आफ्नै इच्छाविपरीतका केही झूटा व्यवहारहरू प्रदर्शन गर्न बाध्य महसुस गर्छन्। यो विवेक र समझअनुसार जिउनु होइन, यो त आफ्नै मागहरू पूरा गर्न आफ्नै महत्त्वाकाङ्क्षा र चाहनाहरूअनुसार जिउनु हो। हरेक व्यक्तिको साँचो प्रकृति अन्योलग्रस्त हुन्छ। परमेश्‍वरले प्रदान गरेको व्यवस्था र आज्ञाविना मानिसहरूलाई पाप के हो भन्‍ने थाहा हुनेथिएन। के मानवजाति पहिले यस्तै थिएन र? परमेश्‍वरले व्यवस्था र आज्ञाहरू दिनुभएपछि मात्रै मानिसहरूले पापको धारणा केही मात्रामा पाए। तर अझै तिनीहरूले सही र गलत, वा सकारात्मक र नकारात्मक कुराहरूको अवधारणा पाएका थिएनन्। यस्तो अवस्था हुँदा, के तिनीहरूलाई बोल्‍ने र व्यवहार गर्नेबारे सही सिद्धान्तहरू थाहा हुन सक्थ्यो र? के तिनीहरूले सामान्य मानवतामा काम गर्ने कुन शैली, कस्तो असल व्यवहार हुनुपर्छ भनेर जान्‍न सक्थे? के तिनीहरूले साँच्चै असल व्यवहार कुन आधारमा उत्पन्न हुन्छ, र मानव रूपमा जिउनका लागि तिनीहरूले कस्तो प्रकारको मार्ग पछ्याउनुपर्छ भनी जान्न सक्थे र? मानिसहरूलाई यी कुराहरू थाहा थिएन; तिनीहरू आफ्नै प्रकृति र नैसर्गिक प्रवृत्तिअनुसार मात्रै जिउन सक्थे, र तिनीहरूले केवल ढोंगका भरमा आफूलाई सजाउन र आफूले सभ्य तरिकाले र सम्मानका साथ जिएको देखाउन मात्र सक्थे—जसले गर्दा सुशिक्षित र समझदार, भद्र र परिष्कृत, शिष्ट हुने, ठूलोलाई आदर र सानालाई ख्याल गर्ने, अनि मिलनसार र व्यवहार गर्न सजिलो बन्नेजस्ता छलहरू पैदा भए; यसरी छलका यी चाल र तरकिबहरू पैदा भए। अनि यी कुरा पैदा भएपछि, मानिसहरू यी छलहरूमध्ये एउटा वा केही छानेर तिनैमा टाँसिन्छन्। कतिपयले मिलनसार र पहुँचयोग्य हुन रोज्छन्, कतिले सुशिक्षित र समझदार अनि भद्र र परिष्कृत हुन रोज्छन्, कतिले शिष्ट हुन, ठूलालाई आदर र सानालाई ख्याल गर्न रोज्छन्, कतिपयले चाहिँ यी सबै बन्न रोज्छन्। तैपनि म यस्तो असल व्यवहार भएका मानिसहरूलाई एउटै अभिव्यक्तिले परिभाषित गर्छु। त्यो अभिव्यक्ति के हो? “चिल्‍ला ढुङ्गाहरू।” चिल्‍ला ढुङ्गाहरू भनेको के हुन्? यी ढुङ्गाहरू धेरै वर्ष पानीको बहावले गर्दा रगडिएर चिल्‍ला भएका चिल्‍ला ढुङ्गा हुन्। तिनमा टेक्दा नदुख्ला, तैपनि होसियार भइएन भने मानिसहरू तिनमा चिप्‍लन सक्छन्। हेर्नमा र आकारमा ती ढुङ्गाहरू एकदमै सुन्दर देखिन्छन्, तर ती कामै लाग्दैनन्—“चिल्‍लो ढुङ्गा” यस्तै हुन्छ। मेरा लागि, यस्ता असल व्यवहार भएको देखिने मानिसहरू तातो न चिसो हुन्छन्। तिनीहरू बाहिर असल भएको बहाना गर्छन्, तर पटक्कै सत्यता स्विकार्दैनन्, तिनीहरू मिठो कुरा गर्छन्, तर कुनै वास्तविक कुरा गर्दैनन्। तिनीहरू केवल चिल्‍ला ढुङ्गा हुन्। यदि तैँले तिनीहरूलाई सत्यता र सिद्धान्तबारे सङ्गति दिइस् भने, तिनीहरूले तँलाई भद्र र परिष्कृत, अनि शिष्ट बन्‍नेबारे बताउनेछन्। यदि तैँले तिनीहरूलाई ख्रीष्टविरोधीहरू चिन्‍नेबारे कुरा गरिस् भने, तिनीहरूले तँलाई ठूलालाई आदर र सानालाई ख्याल गर्ने, अनि सुशिक्षित र समझदार बन्‍नेबारे बताउनेछन्। यदि तैँले तिनीहरूलाई व्यक्तिको आत्म-आचरणका सिद्धान्तहरू हुनुपर्छ, आफ्‍नो कर्तव्यमा सिद्धान्तहरू खोजी गर्नुपर्छ र मनमानी ढङ्गले काम गर्नु हुँदैन भनेर भनिस् भने, तिनीहरूको मनोवृत्ति कस्तो हुन्छ? तिनीहरूले भन्‍नेछन्, “सत्यता सिद्धान्तहरूअनुसार काम गर्नु फरक कुरा हो। म सुशिक्षित र समझदार भएँ, र मैले ठूलालाई आदर र सानालाई ख्याल गरेँ, र अरूको अनुमोदन प्राप्त गरेँ भने, त्यो नै पर्याप्त हुन्छ।” तिनीहरूले असल व्यवहारबारे मात्रै वास्ता गर्छन्, सत्यता अभ्यास गर्नमा ध्यान दिँदैनन्। तिनीहरूले सामान्यतया पाकालाई, आफूभन्दा ठूलालाई, योग्यता भएकाहरूलाई, आफ्नो समूहभित्र राम्रो नैतिक स्तर र प्रतिष्ठा भएकाहरूलाई आदर गर्न सक्छन्, यसका साथै साना र नाजुकहरूको समुदायलाई धेरै वास्ता र मायालु हेरचाह गर्छन्। तिनीहरू आफूलाई कुलीन देखाउन ठूलालाई आदर र सानालाई माया गर्ने सामाजिक नियम कडाइका साथ पालना गर्छन्। तैपनि के कुरा नकार्न सकिँदैन भने, तिनीहरूको हित र त्यो नियम बाझियो भने, तिनीहरू त्यो नियमलाई पन्छाएर अघि बढ्छन्, विचार नगरी र कसैको रोकटोक “नसही” आफ्‍ना हितको रक्षा गर्छन्। तिनीहरूले भेट्ने, तिनीहरूसँग परिचित, वा चिनजान सबैले तिनीहरूको असल व्यवहारलाई अनुमोदन गर्ने भए पनि, के कुरा नकार्न सकिँदैन भने तिनीहरूले अरूले तारिफ गर्ने यी असल व्यवहार प्रस्तुत गर्ने क्रममा, तिनीहरू आफ्ना हितमा अलिकति पनि घाटा निम्त्याउँदैनन्, र कसैको पनि रोकटोक “नसही” आफ्‍ना हितका निम्ति लड्छन्। तिनीहरूले ठूलालाई आदर र सानालाई माया गर्नु त तिनीहरूका हितमा हस्तक्षेप नगर्ने जगमा निर्मित क्षणिक व्यवहार मात्रै हो। यसको दायरा व्यवहारको एउटा प्रकारमा सीमित हुन्छ। यसले पटक्कै तिनीहरूको हितलाई छुँदैन वा अतिक्रमण गर्दैन भने तिनीहरू यो कार्य गर्न सक्छन्, तर तिनीहरू नै आफ्नो हित अगाडी आउँदा, अन्त्यसम्म लडाइँ लड्छन्। त्यसकारण, तिनीहरूले ठूलालाई आदर र सानालाई माया गर्नुले वास्तवमा तिनीहरूका हित पछ्याइलाई हस्तक्षेप गर्दैन, न त त्यो पछ्याइलाई नै रोक्छ। ठूलालाई आदर र सानालाई माया गर्ने व्यवहार मानिसहरूले निश्चित परिस्थितिहरूमा, आफ्नो हितमा हस्तक्षेप नहुने अवस्थामा मात्र गर्न सक्ने असल व्यवहार हो। यो व्यक्तिको जीवनबाट, उसको हृदयभित्रबाट उत्पन्‍न हुने कुरा होइन। कुनै व्यक्तिले यस्तो व्यवहार जति नै अभ्यास गर्न सके पनि, ऊ यसमा जति नै लामो समय डट्न सके पनि, यसले जिउनका लागि मानिस निर्भर हुने भ्रष्ट स्वभाव परिवर्तन गर्न सक्दैन। यसको अर्थ के हो भने कुनै व्यक्तिमा यो असल व्यवहार नहोला, तैपनि भ्रष्ट स्वभाव प्रकट गर्छ—तर उसले यो असल व्यवहार प्राप्त गरेपछि पनि, उसको भ्रष्ट स्वभाव अलिकति पनि सुध्रिँदैन वा परिवर्तन हुँदैन। यसको विपरीत, उसले त्यसलाई झन्-झन् भित्र लुकाउँछ। त्यस्तो असल व्यवहारभित्र लुकाइने महत्त्वपूर्ण कुरा यिनै हुन्।

त्यो त परम्परागत संस्कृतिको भद्र र परिष्कृत हुनु, शिष्ट बन्नु, ठूलालाई आदर र सानालाई ख्याल गर्नु, मिलनसार र व्यवहार गर्न सजिलो हुनु भन्‍ने असल व्यवहारसम्‍बन्धी हाम्रो सङ्गति र विश्‍लेषण हो। यी असल व्यवहारहरू सुशिक्षित र समझदार बन्‍नुजस्तै हुन्, र सारमा पनि यिनीहरू लगभग एउटै हुन्। ती महत्त्वहीन छन्। मानिसहरूले यी असल व्यवहारहरू त्याग्‍नुपर्छ। मानिसहरूले सबैभन्दा बढी हासिल गर्न प्रयास गर्नुपर्ने कुरा भनेको सत्यतालाई आफ्नो मापदण्ड बनाएर, पूर्ण रूपमा परमेश्‍वरका वचनहरू अनुसार मानिस र कामकुरालाई हेर्नु, र आफूलाई आचरणमा ढाल्नु र कार्य गर्नु हो; तब मात्रै तिनीहरू ज्योतिमा जिउन र सामान्य व्यक्तिको रूपमा जिउन सक्छन्। यदि तिमीहरू ज्योतिमा जिउन चाहन्छौ भने, तिमीहरूले सत्यताअनुसार व्यवहार गर्नुपर्छ; तिमीहरू इमानदार शब्‍दहरू बोल्‍ने र इमानदारीका साथ कार्य गर्ने इमानदार व्यक्ति बन्‍नुपर्छ। आधारभूत कुरा भनेको मानिसहरूको आत्मआचरणमा सत्यता सिद्धान्तहरू हुनु हो। यदि कसैसँग सत्यता सिद्धान्तहरू छैनन् र उसले बाहिरी असल व्यवहारहरूमा मात्रै ध्यान दिन्छ भने, उसले झूटोपन र ढोंगका प्रकटीकरणहरू विकास गर्नेछ भन्‍ने कुरा अपरिहार्य छ, र ऊ परमेश्‍वरलाई धोका दिने र परमेश्‍वरको प्रतिरोध गर्ने व्यवहारहरूमा संलग्न हुनेछ भन्‍ने कुरा त झनै अपरिहार्य छ। यदि कसैले सत्यता सिद्धान्तहरूमा आधारित भएर आफूलाई आचरणमा ढाल्दैन भने, उसको व्यवहार जतिसुकै असल भए पनि, ऊ एक पाखण्डी हो; उसले केही समयका लागि अरूलाई बहकाउन सक्ला, तर ऊ कहिल्यै पनि भरोसायोग्य हुनेछैन। परमेश्‍वरका वचनहरूअनुसार कार्य गर्दा र आफूलाई आचरणमा ढाल्दा मात्रै मानिसहरूमा साँचो जग हुन्छ। यदि तिनीहरूले परमेश्‍वरका वचनहरू अनुसार आफूलाई आचरणमा ढाल्दैनन्, बरु राम्रो व्यवहार गरेको बहाना गर्नमा मात्रै ध्यान दिन्छन् भने, के तिनीहरू असल मानिस बन्‍न सक्छन्? अवश्य सक्दैनन्। असल धर्मसिद्धान्त र व्यवहारले मानिसहरूको भ्रष्ट स्वभाव र सारलाई परिवर्तन गर्न सक्दैन। सत्यता र परमेश्‍वरका वचनहरूले मात्रै मानिसहरूको भ्रष्ट स्वभाव, विचार, र दृष्टिकोणलाई परिवर्तन गर्न सक्छन्, र ती मात्रै तिनीहरूको जीवन बन्‍न सक्छन्। मानिसले आफ्‍नो परम्‍परागत संस्कृति र धारणामा असल ठान्ने व्यवहारहरू जस्तै सुशिक्षित र समझदार हुनु, भद्र र परिष्कृत हुनु, शिष्ट बन्‍नु, ठूलालाई आदर गर्नु र सानालाई ख्याल गर्नु, मिलनसार र व्यवहार गर्न सजिलो बन्‍नु त व्यवहार मात्रै हुन्। ती जीवन होइनन्, झन् सत्यता हुनु त परको कुरा हो। परम्‍परागत संस्कृति सत्यता होइन, न त यसले बढावा दिने कुनै असल व्यवहार नै हो। मानिसले जति नै धेरै परम्‍परागत संस्कृति बुझे पनि र उसले आफ्‍नो जीवनमा जति धेरै असल व्यवहार लागू गरे पनि, यसले उसको भ्रष्ट स्वभाव परिवर्तन गर्न सक्दैन। त्यसकारण, हजारौँ वर्षदेखि मानवजाति परम्‍परागत संस्कृतिद्वारा प्रभावित हुँदै आएको छ, र यसको भ्रष्ट स्वभाव फिटिक्कै परिवर्तन भएको छैन; बरु, यसको भ्रष्टता झन्-झन् गहन भएको छ, अनि संसार झन् अँध्यारो र दुष्ट भएको छ। यो सिधै परम्‍परागत संस्कृतिसँग सम्‍बन्धित छ। मानिसहरू परमेश्‍वरका वचनलाई आफ्‍नो जीवनको रूपमा लिएर मात्रै साँचो मानिसका रूपमा जिउन सक्छन्। यसमा कुनै विवाद छैन! त्यसोभए, मानिसको व्यवहारका लागि परमेश्‍वरको वचनले कस्ता प्रकारका सीमा र मापदण्डहरू तय गरेको छ। व्यवस्था र आज्ञाहरूमा दिइएका बाहेक, मानिसको व्यवहारबारे प्रभु येशूले पनि मापदण्डहरू दिनुभएको छ, विशेष गरी परमेश्‍वरका आखिरी दिनहरूको न्यायमा मानिसका निम्ति दिइएका मापदण्ड र नियमहरू। मानवजातिको सन्दर्भमा सबैभन्दा महत्त्वपूर्ण वचनहरू यिनै हुन्, र तिनीहरूको चालचलनका लागि सबैभन्दा आधारभूत सिद्धान्तहरू यिनै हुन्। तिमीहरूले आफ्‍नो चालचालन र कार्यका निम्ति परमेश्‍वरको वचनमा व्यवहारसम्‍बन्धी सबैभन्दा आधारभूत मापदण्ड खोज्नैपर्छ। जब तिमीहरू त्यसो गर्छौ, तब असल व्यवहारसम्‍बन्धी चिनियाँ परम्‍परागत संस्कृतिको लहलहै र बहकाउबाट मुक्त हुन सक्नेछौ। त्यसपछि तिमीहरूले चालचन र कार्यको मार्ग र सिद्धान्त भेट्टाएका हुनेछौ, जसको अर्थ तिमीहरूले मुक्तिको मार्ग र सिद्धान्त पनि भेट्टाएका छौ भन्‍ने हो। यदि तैँले परमेश्‍वरका वर्तमान वचनहरूलाई आफ्‍नो आधार र भर्खरै सङ्गति गरेको सत्यतालाई आफ्‍नो मापदण्डको रूपमा लिइस् अनि मानवजातिले आफ्‍ना धारणामा असल ठान्ने व्यवहारका मापदण्डहरूको ठाँउमा राखिस् भने, तँ सत्यता पछ्याउने मानिस होस्। सबै अवस्थामा परमेश्‍वरले मानिसबाट माग गर्ने भनेको ऊ कस्तो व्यक्ति हुनुपर्छ र उसले कस्तो मार्गमा हिँड्नुपर्छ भन्‍ने हो। उहाँ मानिसमा केही अलग्गै व्यवहार हुनुपर्छ भनेर कहिल्यै माग गर्नुहुन्न। उहाँ मानिसहरू इमानदार, छलरहित बनेको माग गर्नुहुन्छ; उहाँ मानिसले सत्यता स्विकारेको र पछ्याएको, अनि उहाँप्रति वफादार र समर्पित बनेको, अनि उहाँको गवाही दिएको माग गर्नुहुन्छ। उहाँले मानिसमा केही असल व्यवहार मात्रै हुनुपर्छ, त्यति भए पुग्छ भनेर कहिल्यै माग गर्नुभएको छैन। तर चीनको परम्‍परागत संस्कृतिले मानिसलाई असल व्यवहारमा मात्र ध्यान दिन, देखावटी असल प्रदर्शन गर्न लगाउँछ। यसले मानिसको भ्रष्ट स्वभाव के हो वा उसको भ्रष्टता कहाँबाट आउँछ भनेर प्रस्ट्याउन केही पनि गर्दैन, झन् उसको भ्रष्ट स्वभाव हटाउने मार्ग औँल्याउन सक्‍नु त परको कुरा हो। त्यसकारण, परम्‍परागत संस्कृतिले जुन असल व्यवहार हो त्यो मानिसमा हुनुपर्छ भनेर जसरी वकालत गरे पनि, जब मानवजातिले आफ्‍नो भ्रष्ट स्वभाव त्याग्‍ने र साँचो मानिसका रूपमा जिउने कुरा आउँछ, तब यो व्यर्थ हुन्छ। नैतिकतासम्‍बन्धी यसका अभिव्यक्तिहरू जति नै उच्च वा आकर्षक भए पनि, यसले मानवजातिको भ्रष्ट सार परिवर्तन गर्नका लागि केही गर्न सक्दैन। परम्‍परागत संस्कृतिको शिक्षा र प्रभावमा परेर भ्रष्ट मानवजातिमा धेरै अवचेतन कुरा उत्पन्न भएका छन्। यहाँ “अवचेतन” को अर्थ हो? यसको अर्थ के हो भने परम्‍परागत संस्कृतिले मानिसलाई थाहै नपाई प्रभावित र असर गरिसकेपछि, कसरी उचित रूपमा कार्य गर्ने भन्‍नेबारे स्पष्ट शब्‍द, कथन, नियम, वा संज्ञान नहुँदा, उसले नैसर्गिक रूपमा मानिसहरूको चलिआएका विचार र विधिहरू अभ्यास र पालना गर्छ। त्यस्तो परिस्‍थितिमा, त्यस्तो अवस्थामा जिउँदा सबै मानिसहरूले जस्तै स्पष्टतः तिनीहरूले पनि अवचेतन रूपमा यस्तो सोच्छन्, “सुशिक्षित र समझदार हुनु राम्रो कुरा हो—यो सकारात्मक कुरा हो, र यो सत्यताअनुरूप छ; भद्र र परिष्कृत हुनु एकदम राम्रो हो—मानिस यस्तै हुनुपर्छ, परमेश्‍वरलाई यो मन पर्छ, र यो सत्यताअनुरूप छ; शिष्ट हुनु, ठूलालाई आदर गर्ने र सानालाई ख्याल गर्ने हुनु, मिलनसार र व्यवहार गर्न सजिलो हुनु, यी सबै सामान्य मानवताका प्रकटीकरण हुन्—ती परमेश्‍वरका वचन र सत्यताअनुरूप छन्।” परमेश्‍वरका वचनमा स्पष्ट आधार नभेटे पनि, तिनीहरूलाई हृदयमा परमेश्‍वरका वचन र उहाँले मानिसबाट माग गर्ने कुरा अनि परम्‍परागत संस्कृतिले माग गरेको स्तर उस्तै हुन्, तिनमा कुनै ठूलो भिन्‍नता छैन भन्‍ने लाग्छ। के यो परमेश्‍वरका वचनलाई बङ्ग्याउनु र गलत रूपमा अर्थ्याउनु होइन र? के परमेश्‍वरका वचनहरूमा यस्ता कुरा भनिएको छ? भनिएको छैन, न त ती उहाँका अर्थ नै हुन्; त्यो त मानिसले परमेश्‍वरका वचनलाई बङ्ग्याएको र गलत रूपमा अर्थ्याएको हो। परमेश्‍वरको वचनले कहिल्यै यी कुरा भनेको छैन, त्यसकारण तैँले कुनै पनि हालतमा यी कुराबारे सोच्‍नु हुँदैन। तैँले परमेश्‍वरका वचनहरू विस्तृत रूपमा पढेर उहाँको वचनले मानिसबाट माग गर्ने ठ्याक्कै व्यवहार पत्ता लगाउनुपर्छ, त्यसपछि उहाँको वचनका थप खण्डहरू खोज्नुपर्छ, ती सङ्कलन गर्नुपर्छ, प्रार्थनापूर्वक पढ्नुपर्छ र तीबारे सङ्गति गर्नुपर्छ। तैँले तीबारे ज्ञान पाएपछि, ती अभ्यास र अनुभव गर्नुपर्छ। यसले परमेश्‍वरका वचनलाई तेरो वास्तविक जीवनमा ल्याउँछ र ती वचन तैँले मानिसहरू र कामकुरालाई हेर्ने, साथै तेरो चालचलन र कार्यको आधार बन्छन्। मानिसहरूको बोलीवचन र कार्यहरूको आधार के हुनुपर्छ? परमेश्‍वरका वचनहरू। त्यसो भए, मानिसहरूका बोलीवचन र कार्यहरूका लागि परमेश्‍वरले तय गर्नुभएका आवश्यक मानकहरू के-के हुन्? (ती कुराहरू मानिसहरूका लागि शिक्षाप्रद हुनुपर्छ।) ठिक भनिस्। सबैभन्दा आधारभूत कुरा भनेको तैँले सत्य कुरा भन्नैपर्छ, इमानदारीपूर्वक बोल्नैपर्छ, र अरूलाई फाइदा पुर्‍याउनैपर्छ। कम्तीमा पनि, तेरो बोलीवचनले मानिसहरूलाई सुधार गर्नुपर्छ, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्धनमा पार्ने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन। यो सामान्य मानवताको अभिव्यक्ति हो। यो मानवजातिको सद्‌गुण हो। के परमेश्‍वरले तँलाई कति चर्को आवाजमा बोल्ने भनेर बताउनुभएको छ? के उहाँले तैँले स्तरीय भाषा प्रयोग गर्नुपर्छ भनेर माग गर्नुभएको छ? के उहाँले तँबाट अलङ्कृत, वा भव्य, परिष्कृत भाषाशैली प्रयोग गर्नुपर्छ भन्‍ने माग गर्नुभएको छ? (छैन।) उहाँले त्यस्ता कुनै सतही, ढोँगी, झूटा, र देख्‍न नसकिने फाइदाजनक एउटै पनि माग गर्नुभएको छैन। परमेश्‍वरका सबै मापदण्ड सामान्य मानवतामा हुनुपर्ने कुरा, मानिसको भाषा र कार्यका स्तर र सिद्धान्त हुन्। कुनै व्यक्तिको जन्‍मस्थल वा उसले बोल्ने भाषाले केही फरक पार्दैन। जे भए पनि, तैँले बोल्‍ने शब्‍दहरू—तिनलाई भन्‍ने शैली र तिनको विषयवस्तु—अरूलाई सुधार गर्ने हुनैपर्छ। ती सुधार गर्ने हुनुपर्छ भन्‍नुको अर्थ के हो? यसको अर्थ अरूलाई ती शब्‍दहरू सुनेपछि ती साँचो लाग्छ, र तीबाट संवर्धन र सहयोग पाउँछन्, र तिनीहरू सत्यता बुझ्‍न सक्छन्, र अन्योलमा पर्न छोड्छन, अनि अरूको बहकाउमा परिहाल्दैनन्। त्यसकारण, मानिसहरूले सत्य बोलून्, आफूले सोचेको कुरा बताऊन्, अनि छल्‍ने, बहकाउने, हाँसोमा उडाउने, व्यङ्ग गर्ने, घृणा गर्ने, गिल्‍ला गर्ने, बन्धनमा पार्ने, तिनीहरूका कमजोरीहरू खुलासा गर्ने, र तिनीहरूलाई निन्दा गर्ने वा चोट पुर्‍याउने गर्नु हुँदैन भन्‍ने परमेश्‍वर चाहनुहुन्छ। के यी बोलीवचनका सिद्धान्तहरू होइनन् र? मानिसका कमजोरीहरू खुलासा गर्नुहुँदैन भन्‍नुको अर्थ के हो? यसको अर्थ अरू मान्छेलाई दोष नलगाउनु भन्‍ने हो। तिनीहरूलाई आलोचना गर्न वा दोष दिन तिनीहरूको विगतका गल्ती वा कमीकमजोरीहरू कोट्याउनु हुँदैन। कम्तीमा पनि यति चाहिँ गरिनुपर्छ। सकारात्मक पाटोलाई हेर्दा, शिक्षाप्रद बोलीवचन कसरी व्यक्त गरिन्छ? यो मुख्यतः प्रोत्साहन दिने, परामर्श दिने, मार्गदर्शन गर्ने, अर्ती दिने, बुझ्‍ने, र सान्त्वना दिने कार्य हो। यसको साथै, कतिपय विशेष अवस्थामा, अरू मानिसहरूका गल्तीलाई सीधै खुलासा गर्न र तिनीहरूलाई काटछाँट गर्न आवश्यक हुन्छ, ताकि तिनीहरूले सत्यताबारे बुझाइ र पश्‍चात्ताप गर्ने हृदय प्राप्त गरून्। त्यसपछि मात्रै नतिजाहरू हासिल गर्न सकिन्छ। यस प्रकारको अभ्यासले मानिसहरूलाई ठूलो फाइदा दिन सक्छ। यसले तिनीहरूलाई वास्तवमै मदत गर्छ, र यो तिनीहरूका लागि शिक्षाप्रद हुन्छ, होइन र? उदाहरणको लागि, मानौँ तँ औधी नै स्वेच्‍छाचारी र अहङ्कारी छस्। यसबारेमा तँलाई कहिल्यै थाहा थिएन, तर तँलाई राम्ररी चिन्‍ने व्यक्ति आउँछ, र तँलाई समस्या सीधै बताइदिन्छ। तैँले मनमनै विचार गर्छस्, “के म स्वेच्‍छाचारी छु? के म अहङ्कारी छु? कसैले पनि मलाई यसो भन्‍ने आँट गरेन, तर उसले मलाई बुझेको छ। उसले यस्तो कुरा भन्‍न सक्यो, यसले यो साँचो हो भन्‍ने जनाउँछ। मैले यसबारेमा केही समय मनन गर्नुपर्छ।” त्यसपछि, तैँले त्यस व्यक्तिलाई भन्छस्, “अरूले मलाई राम्रा कुराहरू मात्रै भन्छन्, तिनीहरूले मेरो गुणगान गाउँछन्, कसैले पनि मसँग यति व्यक्तिगत कुरा गर्दैन, कसैले पनि मलाई कहिल्यै मेरा यी कमीकमजोरी र समस्याहरूलाई औँल्याइदिएका थिएनन्। तपाईंले मात्रै मलाई बताउन, र यति व्यक्तिगत कुरा गर्न सक्‍नुभयो। मेरो लागि यो निकै राम्रो, निकै ठूलो सहयोग हो।” हृदयदेखि कुरा गर्नु भनेको यही हो, होइन र? अलिअलि गर्दै, अर्को व्यक्तिले आफ्‍नो मनको कुरा, तेरो बारेमा आफ्नो विचार बताउँछ, र आफूसँग यस विषयमा धारणा, कल्‍पना, नकारात्मकता र कमजोरी रहेको, तर सत्यताको खोजी गरेर त्यसबाट उम्‍कन सकेको आफ्नो अनुभव बताउँछ। हृदयदेखि कुरा गर्नु भनेको यही हो; आत्मा-आत्माबीचमा सञ्चार हुनु भनेको यही हो। अनि समग्रमा भन्दा, बोल्‍नुको पछाडि रहेको सिद्धान्त के हो? यो यस्तो हो: हृदयमा भएको कुरा भन्‍नु, र साँचो अनुभवको बारेमा अनि तैँले वास्तवमा के सोच्छस् त्यही कुरा बोल्‍नु। ती शब्‍दहरू नै मानिसहरूको लागि सबैभन्दा लाभदायी हुन्छन्, यिनले तिनीहरूलाई भरणपोषण गर्छन्, सहयोग गर्छन्, र ती सकारात्मक हुन्छन्। नक्‍कली शब्‍दहरू बोल्‍न, मानिसहरूलाई फाइदा नदिने वा शिक्षाप्रद नहुने शब्‍दहरू बोल्‍न इन्कार गर्; यसले तिनीहरूलाई हानि हुन वा पछारिन, नकारात्मकतामा डुब्‍न र नकारात्मक असर पर्नबाट बचाउँछ। तैँले सकारात्मक कुराहरू भन्‍नुपर्छ। तैँले मानिसहरूलाई सक्दो सहयोग गर्ने, तिनीहरूलाई फाइदा पुर्‍याउने, तिनीहरूको लागि भरणपोषण गर्ने, तिनीहरूमा परमेश्‍वरप्रति साँचो विश्‍वास पैदा गर्ने प्रयास गर्नुपर्छ; र परमेश्‍वरका वचनहरू सम्बन्धी तेरा अनुभवहरू र समस्या हल गर्ने तेरा तरिकाहरूबाट तैँले मानिसहरूलाई मदत लिन र धेरै कुरा सिक्‍न दिनुपर्छ, साथै परमेश्‍वरको कामको अनुभव गरेर सत्यता वास्तविकतामा प्रवेश गर्ने मार्ग बुझ्‍न, र यसरी तिनीहरूलाई जीवन प्रवेश प्राप्त गर्न र आफ्‍नो जीवनमा वृद्धि ल्याउन सहयोग गर्नुपर्छ—तेरा शब्‍दहरू सिद्धान्तहरू अनुरूप हुनु, र मानिसहरूलाई सुधार्ने किसिमको हुनुको प्रभाव यही हो। यसबाहेक, मानिसहरूले भेला भएर कुरा काट्दै फोकटमा हाँस्नु असैद्धान्तिक कार्य हो। तिनीहरू आफ्‍नो भ्रष्ट स्वभाव मात्र प्रकट गर्छन्। यो परमेश्‍वरको वचनमा आधारित हुँदैन, र तिनीहरूले सत्यता सिद्धान्तहरू पालना गरिरहेका हुँदैनन्। यो सबै त सांसारिक व्यवहारका लागि मानिसका दर्शन हुन्—तिनीहरू आफूलाई आफ्नो भ्रष्ट स्वभावले जसरी चलाउँछ त्यसरी नै जिइरहेका हुन्छन्।

परमेश्‍वर मानिसको बोलीवचन सिद्धान्तअनुसार र अरूको आत्मोन्नति गर्ने होस् भन्‍ने माग गर्नुहुन्छ। के यसको मानिसका ती बाहिरी असल व्यवहारहरूसँग कुनै सम्‍बन्ध छ? (छैन।) यसको ती कुरासँग कुनै सम्‍बन्ध छैन। मानौँ तेरो बोली अरूलाई बन्धनमा पार्ने वा झूटो र छली छैन, त्यसबाहेक तँ अरूलाई प्रोत्साहन दिन, डोऱ्याउन र सान्त्वना दिन सक्छस्। यदि तँ यी दुवै कुरा गर्न सक्छस् भने, के तैँले व्यवहार गर्न सजिलो मनोवृत्तिले त्यसो गर्नु आवश्यक छ? के तँ व्यवहार गर्न सजिलो हुनैपर्छ? के तैँले शिष्ट, भद्र र सभ्य बन्‍नेजस्ता बाहिरी व्यवहारहरूको ढाँचामा मात्रै ती कुरा गर्न सक्छस्? त्यसो गर्नु पर्दैन। तेरा बोली अरूको अत्मोन्नति गर्ने हुनका लागि पूर्वसर्त के हो भने, यो परमेश्‍वरका वचन र उहाँका मागहरूमा आधारित हुनुपर्छ—यो परम्‍परागत संस्कृतिमा स्थापित असल व्यवहारहरूमा होइन तर सत्यतामा आधारित हुनुपर्छ। तेरो बोली सिद्धान्तअनुसार र अरूको आत्मोन्नति गर्ने भएपछि, तँ बसेर पनि वा उभिएर पनि बोल्न सक्छस्, चर्को सोरमा पनि वा धिमा सोरमा पनि बोल्न सक्छस्, कोमल शब्‍दमा पनि वा कठोर शब्‍दमा पनि बोल्न सक्छस्। अन्तिम परिणाम सकारात्मक भयो, तैँले आफ्‍नो जिम्‍मेवारी पूरा गरिस् र अर्को पक्षलाई फाइदा पुग्यो भने, यो सत्यता सिद्धान्तअनुरूप हो। यदि तैँले पछ्याउने कुरा सत्यता हो, र तैँले अभ्यास गर्ने कुरा सत्यता हो, र तेरा बोली र कार्यहरू परमेश्‍वरका वचन र सत्यता सिद्धान्तहरूमा आधारित छन् भने, र अरूले तँबाट लाभ र प्राप्ति हासिल गर्न सक्छन् भने, के त्यो पारस्परिक रूपमा लाभदायी हुँदैन र? यदि तँ पारम्परिक संस्कृतिको जन्जिरमा जिउँछस्, र बाहिरी रूपमा तँ शिष्ट छस्, झुक्छस् र चापलुसी गर्छस्, पारम्परिक संस्कृतिले बढावा दिएका असल व्यवहारहरू मात्रै जिउँछस्, तर भित्री रूपमा तेरो हृदय छलीपन, छलकपट, र झूटो स्नेहले भरिएको छ भने—यदि बाहिरबाट हेर्दा, तेरो व्यवहार उचित देखिन्छ, तर त्यो सबै पाखण्डको प्रकटीकरण हो, त्यो छली र भ्रामक छ, र तेरो मुखबाट एउटै साँचो शब्द सुन्न असम्भव छ भने, अरूलाई तैँले अति सजिलै झुक्याउँछस्। तँजस्तो व्यक्तिसँग सङ्गत गर्नुका परिणामहरू के-कस्ता हुन्छन्? तेरो व्यवहार निकै असल देखिन्छ, तर जब अरूले तँसँग अन्तरक्रिया गर्छन् र कामकुराहरूलाई सम्हाल्छन्, तब तिनीहरूले धोका पाउनेछन्, र तिनीहरूले तँप्रति घृणा महसुस गर्नेछन्, तिनीहरू तँबाट टाढा बस्नेछन्, र तिनीहरूले तँलाई अस्वीकार गर्नेछन्। जब मानिसहरू सबै तँबाट टाढा बस्छन् र तँलाई अस्वीकार गर्छन्, तब तैँले के महसुस गर्नेछस् भने तेरो चरित्र र इज्जतको ठूलो बेइज्जत भएको छ। तैँले भित्री रूपमा बस यसलाई सहनुपर्नेछ, र बाहिरी रूपमा शिष्ट, सुशिक्षित र समझदार हुने, र अरूमा सानातिना गल्तीहरू नभेट्टाउने वा तिनीहरूबाट धेरै माग नगर्ने जस्ता पारम्परिक संस्कृतिका असल व्यवहारहरूलाई अझै पनि कायम राख्नुपर्नेछ। तँ अझै पनि त्यो सहनैपर्नेछ र सहनशील हुनुपर्नेछ, मुस्कान छर्दै उदासीन र खुल्ला मनले उदारताको बहाना गर्नुपर्नेछ। यस्तो स्थिति हासिल गर्न कति वर्षको आत्म-संवर्धन चाहिन्छ! यदि तैँले आफूलाई अरूको अगाडि यसरी जिउन दबाब दिन्छस् भने, के तेरो जीवन थकाइलाग्दो हुनेछैन र? स्पष्ट रूपमा, तँसँग यो दया छैन, तैपनि तैँले अरूलाई तेरो दया र महानता देखाउनका लागि बहाना गर्नुपर्छ र तिनीहरूलाई धोका दिनुपर्छ—यस्तो पाखण्डमा संलग्न हुनु साँच्चै नै कठिन हुन्छ। तँलाई झन्-झन् के महसुस हुनेछ भने यसरी आफूलाई आचरणमा ढाल्नु धेरै थकाइलाग्दो हुन्छ, तँ अर्को जुनीमा मानवजातिका रूपमा भन्दा गाई वा घोडा, वा सुँगुर वा कुकुरका रूपमा जन्मन चाहन्छस्, र व्यक्ति हुनुमा धेरै नक्कलीपन र छलीपन संलग्न हुन्छ। मानिस किन थकित हुने किसिमले जिउँछ? किनभने ऊ परम्‍परागत धारणाहरूमा जिउँछ जसले उसलाई बाँध्छन् र जकड्छन्। ऊ आफ्‍नो भ्रष्ट शैतानी स्वभावमा भर पर्दै पापमा जिउँछ, जसबाट आफूलाई मुक्त गर्न सक्दैन। उसँग उम्‍कने बाटो हुँदैन। ऊ साँचो मानव रूपमा जिउँदैन। मानिसहरूबीच आधारभूत सच्चापनको एक शब्‍द सुन्न वा पाउन सकिन्न, यहाँसम्म कि श्रीमान-श्रीमतीबीच, आमा-छोरीबीच, बाबु-छोराबीच वा आपसी घनिष्ठ मानिसहरूबीच—कुनै पनि आत्मीय शब्‍द, न्यानो शब्‍द वा अरूलाई सान्त्वना मिल्ने एक शब्‍द सुनिँदैन। त्यसोभए, यी बाहिरी असल व्यवहारहरूले के काम गर्छन् त? तिनले मानिसहरूबीच सामान्य दूरी र सामान्य सम्‍बन्ध कायम राख्‍ने काम अल्पकालिक रूपमा गर्छन्। तर यी असल व्यवहारपछाडि, कसैले अरू कसैसँग गहन सम्‍बन्ध गाँस्‍ने आँट गर्दैन्, जसलाई मानवजातिले यो वाक्यांशद्वारा सारांशीकृत गरेको छ: “दूरीले सुन्दरता जन्‍माउँछ।” यसले मानवजातिको वास्तविक प्रकृतिलाई खुलासा गर्छ, होइन र? कसरी दूरीले सुन्दरता जन्‍माउन सक्छ? त्यस्तो जीवनको झूटो र दुष्ट वास्तविकतामा, मानिस झन्-झन् बढ्दो एकलोपन, गुमसुमपन, दबावट, क्रोध, र असन्तुष्टिमा जिउँछ, र उसको अघि बढ्ने कुनै बाटो हुँदैन। गैरविश्‍वासीहरूको वास्तविक अवस्था यस्तै हुन्छ। तर, आज तँ परमेश्‍वरलाई विश्‍वास गर्छस्। तँ परमेश्‍वरको घरमा आएको छस् र परमेश्‍वरका वचनहरूको भरणपोषण स्विकारेको छस्, र तँ प्रायजसो प्रवचनहरू सुन्छस्। तैपनि, तँलाई हृदयमा अझै पनि परम्‍परागत संस्कृतिले बढावा दिने असल व्यवहारहरू मन पर्छ। यसले एउटा कुरा प्रमाणित गर्छ: तैँले सत्यता बुझेको छैनस् र तँसँग कुनै वास्तविकता छैन। किन तँ अहिले आफ्‍नो जीवनमा अझै यति दबिएको, एक्लो, दयनीय छस्, र आफूलाई तुच्छ ठान्छस्? यसको एउटै कारण के हो भने तँ सत्यता पटक्‍कै स्विकार्दैनस् र पटक्‍कै परिवर्तन भएको छैनस्। अर्को शब्‍दमा भन्नुपर्दा, तँ परमेश्‍वरका वचनअनुसार र सत्यतालाई आफ्नो मापदण्ड मानेर मानिसहरू र कामकुरालाई हेर्दैनस्, अनि आफूलाई आचरणमा ढाल्दैनस् र कार्य गर्दैनस्। तँ अझै पनि भ्रष्ट स्वभाव र परम्‍परागत धारणाहरूमा भर परेर जिइरहेको छस्। त्यसैले तेरो जीवन अझै यति एक्लो छ। तेरो कुनै साथीसङ्गी छैन, वा मनको कुरा पोख्ने कोही छैन। तैँले अरूबाट पाउनुपर्ने प्रोत्साहन, डोऱ्याइ, सहयोग, वा आत्मोन्नति पाउँदैनस्, न त तँ अरूलाई प्रोत्साहन, डोऱ्याइ, वा सहयोग दिन नै सक्छस्। तैँले यी सबैभन्दा न्यूनतम व्यवहारहरूमा पनि परमेश्‍वरको वचनलाई आफ्‍नो आधार र सत्यतालाई आफ्‍नो मापदण्डको रूपमा लिँदैनस्, त्यसकारण मानिस र कामकुराप्रति तेरो दृष्टिकोण वा तेरो आत्म-आचरण र कार्यबारे उल्‍लेखसमेत गरिरहनु पर्दैन—यी कुराहरू सत्यता अर्थात् परमेश्‍वरको वचनबाट हजारौँ कोस टाढा छन्!

हामीले भर्खरै मानिसको व्यवहारसम्बन्धी परमेश्‍वरका कुरा मापदण्डहरूबारे सङ्गति गर्‍यौँ: उहाँ मानिसको बोली र काम सिद्धान्तअनुसार र अरूलाई सुधार गर्ने भएको माग गर्नुहुन्छ। त्यसकारण, त्यसको आधारमा, के अब सबैलाई मानिसले अघि सार्ने असल व्यवहारहरूको कुनै मूल्य छ कि छैन भन्‍ने थाहा छ—के ती मूल्यवान् ठान्नलायक छन्? (छैनन्।) त्यसोभए, तिमीहरूलाई ती मूल्यवान् ठान्नलायक लाग्दैन भने, तिमीहरूले के गर्नुपर्छ? (ती त्याग्‍नुपर्छ।) तिनलाई कसरी त्याग्‍ने? ती त्याग्‍न व्यक्तिसँग अभ्यासको निर्द्धिष्ट मार्ग र चरणहरू हुनुपर्छ। पहिलो, परम्‍परागत संस्कृतिले बढावा दिने शिक्षित र समझदार हुने अनि भद्र र परिष्कृत हुने व्यवहार आफूले देखाउँछ कि देखाउँदैन भनेर आफूलाई जाँच्नैपर्छ। त्यस्तो जाँच कस्तो प्रकारको हुन्छ, र यसमा के-कस्ता विषयवस्तु हुन्छन्? ती विषयवस्तु मानिसहरू र कामकुराप्रति तेरो दृष्टिकोण, साथै तेरो व्यवहार र कार्यको आधार के हो भनेर हेर्नु, अनि शैतानका कुन कुराहरूले तेरो हृदयमा गहिरो जरा गाडेका छन् अनि ती कुरा तेरो रगत र हाडमा सोसिएका छन् कि भनेर हेर्नु हुनेछ। उदाहरणका लागि, मानौँ कुनै व्यक्तिलाई सानैदेखि पुलपुल्याइएको छ, उसलाई आफू कसरी चल्नुपर्छ भन्‍नेबारे त्यति थाहा छैन, तर उसको मानवता खराब छैन। ऊ साँचो विश्‍वासी हुन्छ, अनि उसले परमेश्‍वरमा सच्चा रूपमा विश्‍वास गर्छ र आफ्‍नो कर्तव्य निर्वाह गर्छ, अनि कष्ट भोग्‍न र मूल्य चुकाउन सक्छ। उसमा एउटै कुरा खराब हुन्छ: उसले खाना खाँदा गाँसैपिच्छे खानेकुरा छान्‍ने र जिब्रो पड्काउने गर्छ। त्यो सुन्दा तँलाई यति दिक्दार लाग्छ कि तँ आफ्‍नो खाना निल्‍न सक्दैनस्। तँलाई विशेषतः त्यस्ता मानिसहरूप्रति घृणा लाग्‍ने गर्थ्यो। तँ तिनीहरूलाई शिष्टचार नभएका र आफू कसरी चल्नुपर्छ भनेर नजान्‍ने, अनि सुशिक्षित वा समझदार नभएका मानिस ठान्थिस्। तैँले मनमा तिनीहरूलाई घृणा गरिस्, त्यस्ता मानिसहरूलाई नीच र अमर्यादित हुन्, तिनीहरू कुनै हालतमा परमेश्‍वरले चुन्‍ने मानिस बन्‍नेछैनन्, झन् उहाँले प्रेम गर्ने मानिस बन्‍नु त परको कुरा हो भनेर सोचिस्। तैँले त्यस्तो ठान्नुको आधार के हो? के तैँले तिनीहरूको सार छर्लङ्गै देखेको थिइस्? के तैँले तिनीहरूलाई तिनीहरूको सारको आधारमा मापन गरिरहेको थिइस्? तेरो मापनको आधार के थियो? स्पष्टतः तैँले मानिसहरूलाई चिनियाँ परम्‍परागत संस्कृतिका विभिन्‍न कथनको आधारमा मापन गरिरहेको थिइस्। त्यसकारण, जब तैँले यो समस्याबारे थाहा पाइस्, तब के तैँले आज हामीले सङ्गति गरेका सत्यताहरूका आधारमा विचार गर्नुपर्छ? “अहो, मैले त तिनीहरूलाई तुच्छ ठान्ने गर्थेछु। म कहिल्यै तिनीहरूको सङ्गति स्वेच्छाले सुन्थिनँ। जब तिनीहरूले केही कुरा भन्थे वा गर्थे, तिनीहरूले गर्ने काम जति नै सही भए पनि वा तिनीहरूको सङ्गतिका वचनहरू जति वै व्यावहारिक भए पनि, तिनीहरूले जिब्रो पड्काएको र गाँसैपिच्छि खानेकुरा छानेको सम्झिनेबित्तिकै, मलाई तिनीहरूको कुरा सुन्‍न मन लाग्दैनथ्यो। म तिनीहरूलाई सधैँ क्षमता नभएको अशिष्ट मानिस ठान्थेँ। अहिले, मैले परमेश्‍वरबाट यस्तो सङ्गति पाएर मानिसहरूप्रतिको मेरो दृष्टिकोण परमेश्‍वरका वचनमा आधारित रहेनछ भन्‍ने बुझ्दै छु; बरु, म त मानिसहरूको जीवनमा भएको खराब बानी र व्यवहारलाई—ती कुरा जहाँ विशेष गरी तिनीहरूसँग शिष्टचार हुँदैन वा तिनीहरू अशोभनीय हुन्छन्—तिनीहरूको मानवता सारको प्रकटीकरणझैँ गरी लिन्छु। अहिले, परमेश्‍वरका वचनको आधारमा मापन गर्दा, ती सबै कुरा तिनीहरूको मानवता सारलाई नजनाउने सानातिना गल्ती रहेछन्। ती सिद्धान्तका समस्या हुँदै होइनन्।” के यो आत्म-परीक्षण होइन र? (हो।) परमेश्‍वरका वचन स्विकार्न र सत्यता बुझ्‍न सक्‍नेहरूले यी कुराहरू स्पष्ट रूपमा देख्‍न सक्छन्। त्यसोभए, त्यसपछि के गर्ने त? के कुनै मार्ग छ? यदि तैँले तिनीहरूलाई यी खराब बानीबेहोरा तुरुन्तै त्याग्‍न माग गरिस् भने के यसले काम गर्छ? (गर्दैन।) त्यस्ता सानातिना त्रुटिहरू भित्र गडिएका हुन्छन् र तिनलाई परिवर्तन गर्न गाह्रो हुन्छ। ती त्रुटि व्यक्तिले एक-दुई दिनमा परिवर्तन गर्न सक्‍ने कुरा होइनन्। व्यवहारका समस्याहरू समाधान गर्न त्यति गाह्रो हुँदैन, तर व्यक्तिको जीवनको बानीमा हुने त्रुटिहरू हटाउन केही समय लाग्छ। यद्यपि, तिनले कसैको मानवताको गुणस्तर वा तिनीहरूको मानवता सारलाई जनाउँदैनन्, त्यसकारण त्यसलाई धेरै महत्त्व नदे वा ती त्याग्‍न इन्कार गर्ने नगर्। हरेकको जीवनमा आ-आफ्‍नै बानी र तौरतरिका हुन्छन्। कोही पनि सुन्यताबाट आउँदैन। हरेक व्यक्तिमा केही त्रुटि हुन्छन्, र ती त्रुटि जेसुकै भए पनि, तिनले अरूलाई असर गर्छन् भने, तिनलाई सच्याउनैपर्छ। मिलनसार अन्तरक्रिया गर्ने तरिका त्यही हो। तर, हरेक कुरामा आदर्श बन्‍नु सम्‍भव हुँदैन। मानिसहरू फरक-फरक ठाउँबाट आउँछन्, र तिनीहरूको जीवनका बानी सबै फरक-फरक हुन्छन्, त्यसकारण तिनीहरूले एकअर्कालाई सहनैपर्छ। यो सामान्य मानवतामा हुनुपर्ने कुरा हो। सानातिना समस्याहरूलाई मनमा नराख्। सहनशीलता अभ्यास गर्। अरूलाई व्यवहार गर्ने सबैभन्दा उचित तरिका त्यही हो। यो सहनशीलताको सिद्धान्त, त्यस्ता मामलाहरू सम्‍हाल्‍ने सिद्धान्त र तरिका हो। मानिसहरूका सानातिना त्रुटिको आधारमा तिनीहरूको सार र मानवतालाई निर्धारण गर्ने प्रयास नगर्। त्यो आधार सिद्धान्तअनुरूप पटक्कै हुँदैन, किनभने कुनै पनि व्यक्तिमा जे-जस्ता त्रुटि वा कमी भए पनि, त्यसले त्यो व्यक्तिको सारलाई जनाउँदैन, न त त्यसको अर्थ त्यो व्यक्ति परमेश्‍वरको साँचो विश्‍वासी होइन भन्‍ने नै हो, झन् ऊ सत्यता पछ्याउने व्यक्ति होइन भन्‍ने अर्थ हुनु त परको कुरा हो। हामीले मानिसहरूका सबल पक्षलाई हेर्नैपर्छ अनि मानिसहरूलाई हेर्ने हाम्रो दृष्टिकोण परमेश्‍वरका वचन र मानिसका लागि उहाँका मापदण्डहरूमा आधारित गर्नैपर्छ। मानिसहरूलाई उचित व्यवहार गर्ने तरिका त्यही हो। सत्यता पछ्याउने व्यक्तिले मानिसहरूलाई कसरी हेर्नुपर्छ? मानिसहरू र कामकुराप्रति तिनीहरूको दृष्टिकोण, अनि व्यवहार र कार्य सबै सत्यतालाई आफ्नो मापदण्ड मान्दै परमेश्‍वरका वचनहरूअनुसार हुनैपर्छ। त्यसकारण, कसरी तँ हरेक व्यक्तिलाई परमेश्‍वरका वचनअनुसार लिन्छस्? तिनीहरूमा विवेक र समझ छ कि छैन, तिनीहरू असल व्यक्ति हुन् कि खराब, त्यो हेर्। तैँले तिनीहरूलाई सम्पर्क गर्दा, तिनीहरूमा अलिकति त्रुटि र कमी भए पनि, तिनीहरू मानवतामा निकै असल भएको देख्लास्। तिनीहरू मानिसहरूसँग अन्तरक्रिया गर्दा सहनशील र धैर्यवान् हुन्छन्, अनि कुनै व्यक्ति नकारात्मक र कमजोर हुँदा, तिनीहरू त्यस व्यक्तिलाई प्रेमिलो व्यवहार गर्छन् अनि उसलाई भरणपोषण र सहयोग दिन सक्छन्। अरूप्रतिको तिनीहरूको आचरण त्यस्तै हुन्छ। त्यसोभए परमेश्‍वरप्रतिको तिनीहरूको आचरण कस्तो हुन्छ? परमेश्‍वरप्रतिको तिनीहरूको आचरणद्वारा, तिनीहरूमा मानवता छ कि छैन भनेर झन् धेरै मापन गर्न सकिन्छ। सायद परमेश्‍वरले गर्ने सबै कुरामा, तिनीहरू समर्पित हुन्छन्, र खोजी र तृष्णा गर्छन्, अनि आफ्‍नो कर्तव्य निर्वाह गर्ने र अरूसँग अन्तरक्रिया गर्ने क्रममा—तिनीहरूले कार्य गर्दा—तिनीहरूमा परमेश्‍वरको भय मान्ने हृदय हुन्छ। तिनीहरू साहसी, उपद्रवी व्यवहार गर्ने हुन्छन्, र तिनीहरूले जे पनि गर्छन् र जे पनि भन्छन् भन्‍ने होइन। परमेश्‍वर वा उहाँको कामसँग सम्‍बन्धित कुनै घटना घट्दा, तिनीहरू अत्यन्तै सतर्क हुन्छन्। तैँले तिनीहरू यी कुरा प्रकट गर्छन् भनेर पत्ता लगाइसकेपछि, तिनीहरूको मानवताबाट प्रकट हुने कुराको आधारमा त्यो व्यक्ति असल छ कि खराब छ भनेर कसरी मापन गर्नुपर्छ? त्यसलाई परमेश्‍वरका वचनको आधारमा मापन गर्, र त्यसलाई तिनीहरूमा विवेक र समझ छ कि छैन, अनि सत्यता र परमेश्‍वरप्रतिको तिनीहरूको मनोवृत्तिको आधारमा मापन गर्। तैँले तिनीहरूलाई यी दुई पक्षमा मापन गरेर के देख्‍नेछस् भने, तिनीहरूको व्यवहारमा केही समस्या र त्रुटि भए पनि, तिनीहरू अझै विवेक र समझ भएको, परमेश्‍वरप्रति समर्पित र उहाँको भय मान्ने हृदय र सत्यतालाई प्रेम गर्ने र स्विकार्ने मनोवृत्ति भएको व्यक्ति हुन सक्छन्। त्यसो हो भने, परमेश्‍वरको नजरमा, सायद तिनीहरू मुक्ति पाउन सक्‍ने, उहाँले प्रेम गर्ने मानिस हुन्। अनि परमेश्‍वरको नजरमा तिनीहरू मुक्ति पाउन सक्‍ने, र उहाँले प्रेम गर्ने मानिस हुन् भने, तैँले तिनीहरूलाई कस्तो व्यवहार गर्नुपर्छ? तैँले मानिसहरू र कामकुरालाई परमेश्‍वरका वचनअनुसार हेर्नैपर्छ र उहाँका वचनअनुसार मापन गर्नैपर्छ। तिनीहरू साँचो दाजुभाइ-दिदीबहिनी हुन्, र तैँले तिनीहरूलाई उचितसँग र पूर्वाग्रहविना व्यवहार गर्नुपर्छ। तिनीहरूलाई असल मात्र नठान् वा परम्‍परागत संस्कृतिका कथनअनुसार मापन नगर्—त्यसको साटो तिनीहरूलाई परमेश्‍वरका वचनअनुसार मापन गर्। अनि तिनीहरूको व्यवहारमा हुने त्रुटिहरूका हकमा कुरा गर्दा, यदि तँ दयालु हृदयको छस् भने, तैँले तिनीहरूलाई सहयोग गर्नुपर्छ। कसरी उचित रूपमा व्यवहार गर्ने भनेर तिनीहरूलाई सिका। तिनीहरूले त्यो कुरा स्विकार्न सके पनि आफ्‍नो व्यवहारका त्रुटिहरू तुरुन्तै त्याग्‍न सक्दैनन् भने के गर्ने? तँ सहनशील हुनुपर्छ। यदि तँ सहनशील भइनस् भने, तँ दयालु हृदयको होइनस्, र तैँले तिनीहरूप्रतिको आफ्नो मनोवृत्तिमा सत्यता खोजी गर्नुपर्छ, अनि मनन गरेर आफ्‍ना कमजोरीहरू जान्‍नुपर्छ। त्यसरी तैँले मानिसहरूलाई सही व्यवहार गर्न सक्छस्। यसको विपरीत, यदि तँ “त्यो व्यक्तिमा धेरै त्रुटि छन्। ऊ अशिष्ट व्यक्ति हो, उसलाई आफू कसरी चल्नुपर्छ भन्‍ने थाहा छैन, उसलाई अरूको सम्‍मान गर्न आउँदैन, र उसलाई आफ्‍नो आचरण थाहा छैन। त्यसकारण ऊ गैरविश्‍वासी हो। म ऊसँग सङ्गत गर्न, उसको अनुहार हेर्न चाहन्‍नँ, र म उसको कुरा सही होस् किन नहोस्, सुन्‍न चाहन्‍नँ। उसले परमेश्‍वरको भय मान्छ र उहाँमा समर्पित हुन्छ भनेर कसले पत्याउँछ? के ऊ त्यो स्तरको छ र? के उसमा क्षमता छ?” भनेर भन्छस् भने, त्यो कस्तो मनोवृत्ति हो? के अरूलाई त्यस्तो व्यवहार गर्नु दयालु सहयोग हो? के त्यो सत्यता सिद्धान्तहरूसँग मेल खान्छ? के तैँले अरूलाई त्यस्तो व्यवहार गर्नु सत्यता बुझ्‍नु र अभ्यास गर्नु हो? के यो प्रेममय हुन्छ? के तँ हृदयमा परमेश्‍वरको भय मान्छस्? यदि परमेश्‍वरमा विश्‍वास गर्ने व्यक्तिमा आधारभूत दयासमेत छैन भने, के त्यस्तो व्यक्तिमा सत्यता वास्तविकता हुन्छ? यदि तँ आफ्‍ना धारणाहरूलाई अङ्गालिरहन्छस्, अनि मानिसहरू र कामकुराप्रतिको तेरो दृष्टिकोण आफ्‍नै भावना, विचार, रुचि, र धारणामा आधारित भइरहन्छ भने, त्यो नै तैँले अलिकति पनि सत्यता बुझ्दैनस् र तँ अझै पनि शैतानी दर्शनहरूमा भर परेर जिइरहेको छस् भन्‍ने कुराको पर्याप्त प्रमाण हो। त्यो नै तँ सत्यतालाई प्रेम नगर्ने वा नपछ्याउने व्यक्ति होस् भन्‍ने कुराको पर्याप्त प्रमाण हो। कतिपय मानिस अत्यन्तै आत्मधर्मी हुन्छन्। तैँले तिनीहरूलाई जसरी सङ्गति दिए पनि, तिनीहरू आफ्‍नै दृष्टिकोणहरूमा टाँसिरहन्छन्: “म त ठूलालाई आदर गर्ने र सानालाई ख्याल गर्ने शिष्ट व्यक्ति हुँ—यो के त? कम्तीमा पनि म असल व्यक्ति हुँ। मेरो व्यवहारमा के नराम्रो छ? कम्तीमा सबैले मलाई सम्‍मान गर्छन्।” तँ असल व्यक्ति होस् भन्‍ने कुरामा म आपत्ति जनाउँदिनँ, तर यदि तैँले यसरी नै बहाना गरिरहिस् भने, के तैँले सत्यता र जीवन प्राप्त गर्न सक्‍नेछस्? यसरी तँ असल व्यक्ति बन्दा, त्यसले तेरो सत्यनिष्ठा नतोड्ला वा त्यो तेरो व्यवहारको उद्देश्य र दिशाविरुद्ध नजाला, तर तैँले एउटा कुरा बुझ्‍नैपर्छ: त्यसरी अघि बढिरहिस् भने, तैँले सत्यता बुझ्न वा सत्यता वास्तविकतामा प्रवेश गर्न सक्नेछैनस्, अनि अन्त्यमा तैँले सत्यता वा जीवन, वा परमेश्‍वरको मुक्ति प्राप्त गर्न सक्नेछैनस्। सम्‍भावित परिणाम त्यही मात्र हो।

मैले भर्खरै मानिसहरूका धारणाको असल व्यवहारलाई कसरी लिने, र सत्यता पछ्याउने जस्ता असल व्यवहारहरू कसरी पहिचान गर्ने भन्‍नेबारे सङ्गति गरेँ। के तिमीहरूले अब मार्ग भेट्टायौ? (भेट्टायौँ।) तिमीहरूले के गर्नुपर्छ? (पहिले, आफूमा यस्ता व्यवहारहरू छन् कि छैन भनेर मनन गर्नुपर्छ। त्यसपछि, मानिसहरू र कुराप्रति व्यक्तिको दृष्टिकोणको सामान्य आधार र मापदण्ड के हो भनेर मनन गर्नुपर्छ।) ठिक भन्यौ। तैँले सुरुमा मानिसहरू र कामकुराप्रतिको तेरो पहिलेका दृष्टिकोण, वा तेरा व्यवहार र कार्यमा मैले आज सङ्गति गरेको कुरासँग बाझिएको वा त्यसविरुद्ध जाने कुनै कुरा छ कि भनेर स्पष्ट रूपमा हेर्नुपर्छ। तैँले मानिसहरू र कामकुराप्रतिको हेराइ र दृष्टिकोणको आधार के हो, तेरो आधार परम्‍परागत संस्कृतिका मापदण्ड वा केही महान् र प्रख्यात व्यक्तिहरूका भनाइ हो कि परमेश्‍वरका वचन अर्थात् सत्यता हो भनेर मनन गर्। त्यसपछि, परम्‍परागत संस्कृति र महान्, चर्चित मानिसहरूका विचार र दृष्टिकोण सत्यताअनुरूप छन् कि छैनन्, ती सत्यतासँग बाझिन्छन् कि बाझिँदैनन्, ती ठ्याक्कै कहाँ गलत छन्, त्यसबारे मनन गर्। यी नै दोस्रो चरणको आत्मचिन्तनमा समावेश कुरा हुन्। अब, तेस्रो चरण। तैँले मानिसहरू र कामकुरालाई हेर्ने तेरो दृष्टिकोण, तरिका, आधार, र मापदण्ड, साथै तेरो व्यवहार र कार्य मानिसको इच्छा, समाज र परम्‍परागत संस्कृतिका दुष्ट प्रचलनहरूबाट आउँछन्, र ती सत्यताविपरीत छन् भन्‍ने पत्ता लगाएपछि, के गर्नुपर्छ? के तैँले परमेश्‍वरका सान्दर्भिक वचनहरू खोजेर तिनलाई आफ्‍नो आधारको रूपमा लिनु पर्दैन र? (पर्छ।) मानिसहरू र कामकुराप्रतिको दृष्टिकोण, साथै व्यवहार र कार्य समावेश सत्यता सिद्धान्तहरू परमेश्‍वरका वचनहरूमा खोज्। तैँले यसलाई मुख्य रूपमा परमेश्‍वरको वचनले भनेको कुरा, वा सटीक रूपमा भन्नुपर्दा, परमेश्‍वरको वचनका सत्यता सिद्धान्तहरूमा आधारित गर्नुपर्छ। ती सत्यता सिद्धान्तहरू नै मानिसहरू र कामकुराप्रतिको तेरो दृष्टिकोण, अनि तेरो व्यवहार र कार्यको आधार र मापदण्ड बन्‍नुपर्छ। यो हासिल गर्न सबैभन्दा गाह्रो कुरा हो। सुरुमा व्यक्तिले आफ्‍ना दृष्टिकोण, धारणा, विचार, र मनोवृत्ति त्याग्नैपर्छ। यसमा मानिसका केही गलत र विकृत दृष्टिकोण समावेश छन्। उसले ती दृष्टिकोणहरू खोतल्नैपर्छ, चिन्नैपर्छ, र राम्ररी विश्‍लेषण गर्नैपर्छ। यसको अर्को भाग के हो भने, जब मानिसहरूले परमेश्‍वरका सान्दर्भिक वचनहरूमा उचित कथन भेट्टाएका हुन्छन्, तब तिनीहरूले यसबारे चिन्तन-मनन गर्नुपर्छ र सङ्गति गर्नुपर्छ, अनि सत्यता सिद्धान्तहरू के हुन् भनेर स्पष्ट गरिसकेपछि, यो तुरुन्तै तिनीहरूले कसरी सत्यता स्विकार्नुपर्ने र अभ्यास गर्नुपर्ने सवाल बन्छ। मलाई भन् त, व्यक्तिले सत्यता सिद्धान्तहरू बुझेपछि, के ऊ तुरुन्तै ती स्विकार्न र त्यसमा समर्पित हुन सक्छ? (सक्दैन।) मानिसको विद्रोहीपन र भ्रष्ट स्वभाव क्षणभरमा नै हटाउन सकिँदैन। मानिससँग भ्रष्ट स्वभाव हुन्छ, र उसलाई परमेश्‍वरका वचनहरूको अर्थ थाहा भए पनि, ऊ त्यो तुरुन्तै अभ्यास गर्न सक्दैन। हरेक मामिलामा सत्यता अभ्यास गर्नु उसका लागि फलामको चिउरा चपाउनु बन्छ। मानिससँग विद्रोही स्वभाव हुन्छ। उसले आफ्‍नो पूर्वाग्रह, सन्कीपन, ढिटपन, हठ, आत्म-धार्मिकता, वा अहम्‌ त्याग्‍न सक्दैन, न त आफ्‍ना सफाइ दिने अनेकौँ तर्क र बहानाहरू, न त आफ्‍नो मूल्य, हैसियत, प्रतिष्ठा, वा अभिमान नै त्याग्‍न सक्छ। त्यसकारण, जब तैँले आफ्‍ना धारणामा असल ठानेको कुरा त्याग्छस्, तब तैँले त्याग्नैपर्ने कुरा भनेको तेरा यी हित र तैँले बहुमूल्य ठान्‍ने कुरा नै हुन्। जब तँ यी सबै कुरा छोड्न र त्याग्‍न सक्छस्, तब तैँले परमेश्‍वरका वचनको आधारमा, सत्यता सिद्धान्तहरूअनुसार अभ्यास गर्ने आशा वा मौका पाउनेछस्। आफूलाई त्याग्‍नु र इन्कार गर्नु—सफलता पाउन सबैभन्दा गाह्रो कुरा यही हो। तैँले यो पार गरिसकेपछि, तेरो हृदयमा कुनै ठूला कठिनाइहरू बाँकी हुनेछैनन्। जब तैँले सत्यता बुझेर असल व्यवहारहरूको वास्तविक सारलाई छिचोल्न सक्छस्, तब मानिसहरू र कामकुराप्रति तेरो दृष्टिकोण परिवर्तन हुनेछ, र त्यसपछि तैँले बिस्तारै परम्‍परागत संस्कृतिका त्यस्ता कुराहरूलाई त्याग्‍न सक्‍नेछस्। त्यसकारण, मानिसहरू र कामकुराप्रतिको मानिसका गलत दृष्टिकोणहरू, र उसको व्यवहारको तौरतरिका र शैलीहरू, अनि उसको व्यवहारको उत्पत्ति र अभिप्राय—यो परिवर्तन गर्नु सरल कुरा होइन। मानिसमा हुने भ्रष्ट स्वभावहरू परिवर्तन गर्नु सबैभन्दा गाह्रो हुन्छ। कामकुराप्रति मानिसको दृष्टिकोण र उसको जीवनशैली उसको भ्रष्ट स्वभावबाट पैदा हुन्छ। भ्रष्ट स्वभावले तँलाई अहङ्कारी, आत्म-धर्मी, र जिद्दी बनाउँछ; यी कुराले तँलाई अरूलाई तिरस्कार गर्न, सधैँ आफ्‍नो नाम र हैसियत कायम राख्न, आफ्नो सम्मान बटुल्न र अरूमाझ केन्द्रबिन्दु बन्न ध्यान दिन, सधैँ आफ्‍नो भावी सम्‍भावना र भाग्यलाई विचार गर्न आदि गर्न लगाउँछन्। यी सबै कुरा तेरो भ्रष्ट स्वभावबाट पैदा हुन्छन् र तेरा हितसँग सम्‍बन्धित हुन्छन्। जब तैँले यी प्रत्येक कुरालाई लिएर विश्लेषण गरेको, बुझेको, र इन्कार गरेको हुन्छस्, तब ती त्याग्‍न सक्‍नेछस्। अनि तैँले ती अलिअलि गर्दै त्याग्न सकेपछि मात्रै कुनै सम्झौता नगरी र पूर्ण रूपमा परमेश्‍वरका वचनलाई आधार र सत्यतालाई मापदण्डको रूपमा लिएर मानिसहरू र कामकुरालाई हेर्न, अनि व्यवहार र कार्य गर्न सक्‍नेछस्।

मानिसहरू र कामकुराप्रतिको तेरो दृष्टिकोण, अनि तेरो व्यवहार र कार्यमा परमेश्‍वरका वचनहरूलाई आधारको रूपमा ले—यी वचनहरू सबैले बुझ्छन्। यी वचनहरू बुझ्‍न सजिलो छन्। मानिसले आफ्‍नो विवेक र विचारमा, आफ्‍नो सङ्कल्प र आदर्शमा, यी वचनहरूलाई बुझ्‍न सक्छ र ती पछ्याउन इच्छा गर्छ। त्यसमा कुनै कठिनाइ हुनु हुँदैन। तर वास्तवमा, मानिसले सत्यता अभ्यास गर्दा, उसलाई ती वचनअनुसार जिउन गाह्रो हुन्छ, अनि त्यसो गर्दा आउने अवरोध र समस्याहरू बाहिरी वातावरणले मात्रै ल्याउँदैन। मुख्य कारण उसको भ्रष्ट स्वभावसँग सम्‍बन्धित हुन्छ। मानिसको भ्रष्ट स्वभावबाट नै उसका विभिन्‍न समस्याहरू पैदा हुन्छन्। त्यसलाई समाधान गरेपछि, मानिसका सबै समस्या र कठिनाइ कुनै ठूलो समस्या रहँदैन। त्यसोभए, मानिसको भ्रष्ट स्वभावले गर्दा नै उसलाई सत्यता अभ्यास गर्न गाह्रो हुन्छ। त्यसकारण, तैँले परमेश्‍वरका यी वचनहरू अभ्यास गर्ने, र सत्यता अभ्यासको यो वास्तविकतामा प्रवेश गर्ने क्रममा, तँलाई यसबारे झन्-झन् बढी थाहा हुँदै जानेछ: “ममा भ्रष्ट स्वभाव छ। परमेश्‍वरले उल्‍लेख गरेको ‘भ्रष्ट मानवजाति’ म नै हुँ, मलाई शैतानले भित्रैदेखि भ्रष्ट पारेको छ, र म शैतानी स्वभावमा जिउने व्यक्ति हुँ।” त्यस्तै हुन्छ होइन र? (हो।) त्यसकारण, यदि मानिसले सत्यता पछ्याउँछ र ऊ सत्यता वास्तविकतामा प्रवेश गर्छ भने, नकारात्मक कुराहरू जान्‍नु र बुझ्नु जीवन प्रवेशको पहिलो कदम, सुरुको कदम मात्रै हो। त्यसकारण, किन धेरै मानिसले केही सत्यता बुझे पनि ती अभ्यास गर्न सक्दैनन्? किन तिनीहरूले धर्मसिद्धान्तका धेरै वचन र धर्मसिद्धान्त प्रचार गर्न सक्छन्, तर सत्यता वास्तविकतामा प्रवेश गर्न सकेका छैनन्? के तिनीहरूले कुनै सत्यता नबुझेकाले हो? होइन—यसको ठिक विपरीत हुन्छ। सत्यताबारे तिनीहरूको सैद्धान्तिक, शब्‍द र वाक्यांश स्तरको बुझाइ जत्तिको हुनुपर्छ ठिक त्यति नै हुन्छ। तिनीहरू त्यो पाठ गर्दा सजिलै उच्चारणसमेत गर्छन्। तिनीहरूसँग अवश्य पनि सङ्कल्प, अनि मानसिकता र आकाङ्क्षा हुन्छ; तिनीहरू सबै सत्यतातर्फ लागिपर्न इच्छुक हुन्छन्। तैपनि किन तिनीहरू सत्यता अभ्यास गर्न, अनि सत्यता वास्तविकतामा प्रवेश गर्न सक्दैनन्? किनभने तिनीहरूले बुझ्‍ने शब्‍द, लेखोट र सिद्धान्तहरू तिनीहरूको वास्तविक जीवनमा प्रकट हुनै सक्दैनन्। त्यसोभए यो समस्या कहाँबाट आउँछ? यसको उत्पत्ति तिनीहरूको भ्रष्ट स्वभावबाट हुन्छ, जुन बाधा दिने कुरा हो। त्यसैले कतिपय मानिसमा आत्मिक बुझाइको कमी हुन्छ र तिनीहरू सत्यता पछ्याउनु भनेको के हो भनेर बुझ्दैनन्, असफल हुँदैपिच्छे वा लड्दैपिच्छे, वा सत्यता अभ्यास गर्न नसक्दा प्रतिज्ञा गर्छन् र आफ्‍नो इच्छा घोषणा गर्छन्। तिनीहरू त्यस्ता अनगिन्ती प्रतिज्ञा र घोषणा गर्छन्, र पनि समस्या समाधान हुँदैन। तिनीहरू आफ्‍नो इच्छा घोषणा गर्ने र प्रतिज्ञा गर्ने त्यस चरणमा रोकिने गर्छन्। तिनीहरू त्यहीँ अल्झेर बस्छन्। धेरै मानिस सत्यता अभ्यास गर्दा सधैँ आफ्‍नो इच्छा तय गर्छन् र शपथ खान्छन्, आफूले सङ्घर्ष गर्ने बताउँछन्। हरेक दिन, तिनीहरू आफूलाई प्रोत्‍साहित गर्छन्। तीन वर्ष, चार वर्ष, पाँच वर्ष सङ्घर्ष गरेपछि अन्त्यमा कस्तो परिणाम आउँछ? केही पनि हासिल भएको हुँदैन, र अन्त्यमा असफलता मात्रै हात लाग्छ। तिनीहरूले बुझ्‍ने थोरै धर्मसिद्धान्त कहीँ पनि लागू हुँदैन। तिनीहरूलाई केही आइपर्दा, त्यसलाई कसरी हेर्ने र बुझ्ने त्यो तिनीहरूलाई थाहा हुँदैन। तिनीहरू आफ्‍नो आधारको रूपमा प्रयोग गर्न परमेश्‍वरका वचनहरू भेट्टाउन सक्दैनन्; तिनीहरू कामकुरालाई परमेश्‍वरका वचनहरूअनुसार कसरी हेर्ने भनेर जान्दैनन्, न त आफूलाई आइपरेको कुरामा परमेश्‍वरका वचनहरूको सत्यताको कुन पक्ष लागू हुन्छ भनेर नै जान्दछन्। त्यसपछि तिनीहरूलाई ठूलो चिन्ता हुन्छ, र तिनीहरू आफूलाई घृणा गर्छन्, परमेश्‍वरलाई प्रार्थना गरेर अझै धेरै शक्ति र विश्‍वास माग्छन्, अन्त्यमा आफैलाई प्रोत्साहन दिन्छन्। के त्यो पटमूर्ख व्यक्ति होइन र? (हो।) तिनीहरू बच्‍चाजस्तै हुन्। के सत्यतालाई पछ्याउने कार्यलाई मानिसले साधारण रूपमा लिनु वास्तवमा यस्तै बचकना होइन र? मानिस सत्यता अभ्यास गर्ने आफ्‍नो इच्छा घोषणा गरेर अनि प्रतिज्ञा गरेर, आफूलाई काबुमा राखेर अनि प्रोत्‍साहित गरेर सधैँ आफूलाई हौसला दिने इच्छा गर्छ, तर आफूलाई प्रोत्साहित गरे सत्यता अभ्यास र यसमा प्रवेश हुँदैन। बरु, तैँले साँच्‍चै नै मैले तँलाई बताएको तरिका र चरणहरूअनुसार, दह्रिलो र स्थिर भई, एकपछि अर्को कदम चाल्दै साँचो रूपमा प्रवेश र अभ्यास गर्नैपर्छ। त्यसरी मात्रै तैँले परिणामहरू पाउनेछस्; त्यसरी मात्रै तैँले सत्यता पछ्याइरहेको हुनेछस् र तँ सत्यता वास्तविकतामा प्रवेश गर्न सक्‍नेछस्। यसको वैकल्पिक कुनै छोटो बाटो छैन। यसको अर्थ थोरै हृदय लगाउँदा, आफूलाई समर्पित गर्ने थोरै चाहना राख्दा, ठूलो इच्छा ऱाख्दा, र ठूलो उद्देश्य लिँदा, सत्यता तेरो वास्तविकता बन्‍नेछ भन्‍ने होइन, तर मानिसले खोजी गर्ने, प्रवेश गर्ने, अभ्यास गर्ने, र समर्पित हुनेसम्‍बन्धी आधारभूत पाठहरू आफ्‍नो वास्तविक जीवनमा, मानिसहरू, घटनाक्रम, र परिस्थितिमाझ सिक्नैपर्छ। यी पाठहरू सिकेपछि मात्रै मानिस सत्यता र परमेश्‍वरका वचनहरूमा जोडिन सक्छ, वा उसले ती वचन अनुभव गर्न वा तिनलाई जान्‍न सक्छ। त्यसो नगरी, मानिसले उसको हृदयको रिक्तता भर्ने थोरै धर्मसिद्धान्त मात्रै प्राप्त गर्नेछ, चाहे उसले आफूलाई उत्प्रेरित गर्दै, प्रोत्‍साहन दिँदै, र हौसला दिँदै जति नै वर्ष किन नबिताओस्। उसले थोरै र क्षणिक आत्मिक सन्तुष्टि मात्रै पाउनेछ, तर उसले कुनै पनि साँचो महत्त्वको कुरा प्राप्त गरेको हुनेछैन। साँचो महत्त्वको कुरा प्राप्त नगर्नु भनेको के हो? यसको अर्थ मानिसहरू र कामकुराप्रतिको तेरो दृष्टिकोण अनि तेरो व्यवहार र कार्यको आधार परमेश्‍वरका वचनहरू होइनन् भन्‍ने हो। त्यसमा परमेश्‍वरका वचनहरू मानिसहरू र कामकुराप्रतिको तेरो दृष्टिकोण वा व्यवहार र कामकुरासम्‍बन्धी तेरो हेराइको आधारको हुँदैनन्। तँ अन्योलपूर्ण जीवन, असहाय जीवन जिउँछस्, अनि तँलाई आफ्‍ना दृष्टिकोण, सिद्धान्त र अडान व्यक्त गर्न माग गर्ने समस्या जति सामना गर्छस्, उति नै तेरो अज्ञानता, मूर्खता, खोक्रोपन, र असहायपन स्पष्ट हुनेछ। सामान्य परिस्‍थितिहरूमा, तैँले केही सही धर्मसिद्धान्त र थेगोहरू फलाक्न सक्छस्, मानौँ तैँले सबै कुरा बुझेको छस्। तर जब समस्या खडा भएको हुन्छ, र कुनै व्यक्तिले आएर तेरो स्थानको घोषणा गर्न र तँ कहाँ खडा छस् भनेर बताउन लगाउँछ, तब तँ निश्शब्द हुनेछस्। कतिले भन्‍नेछन्, “निश्शब्द? त्यस्तो होइन—मलाई त्यो भन्‍न आँट आउनेछैन।” त्यसोभए, तँ किन भन्दैनस् त? त्यसले तैँले गरिरहेको काम सही हो कि होइन भन्‍नेमा तँ निश्‍चित छैनस् भन्‍ने देखाउँछ। किन तँ त्यसमा अनिश्‍चित हुन्छस्? किनभने जब तैँले कुनै कुरा गरिरहेको थिइस्, तब गरिरहेको कुराको आधार कहिल्यै निश्‍चित गरिनस्, न त यसो गर्नुका तेरा सिद्धान्तहरू के हुन् भनेर नै निश्‍चित गरिस्, झन् अवश्यै, आफूले परमेश्‍वरका वचनहरूअनुसार, सत्यतालाई मापदण्ड मानेर मामला हेरिरहेको र काम गरिरहेको छ कि छैन भनेर निश्चित गर्नु त परै जाओस्। त्यसकारण, जब समस्या आइपर्छ, तब तँ बेढङ्गी र असक्त देखिन्छस्। कतिपयले पत्याउँदैनन्। तिनीहरू भन्छन्, “म त्यस्तो छैनँ। मैले कलेज पढेँ। मैले मास्टर्स गरेको छु,” वा “म दार्शनिक, प्राध्यापक, उच्च तहको बुद्धिजीवी हुँ,” वा “म सुसंस्कारी व्यक्ति हुँ। मैले भन्‍ने कुरा छापेर राख्न सक्नुहुन्छ,” वा “म महत्त्वपूर्ण विद्वान हुँ,” वा “म प्रतिभाशाली छु।” के यी कुराहरू फलाक्दा यो तेरो कुनै कामको हुन्छ? ती तेरा गुणहरू होइनन्। बढीमा, यी कुराहरूले तँमा थोरै ज्ञान छ भन्‍ने देखाउँछन्। परमेश्‍वरको घरमा त्यो काम लाग्नेछ कि लाग्नेछैन त्यो भन्‍न गाह्रो छ, तर कम्तीमा पनि तेरो त्यो ज्ञान सत्यता होइन, र यसले तेरो कद झल्काउँदैन भन्‍ने कुराचाहिँ पक्‍का हुन्छ। तेरो ज्ञानले तेरो कद झल्काउँदैन भन्‍नुको अर्थ के हो? त्यस्ता कुराहरू तेरो जीवन होइनन्; ती त तँसँग भएका बाहिरी कुराहरू हुन्। त्यसोभए तेरो जीवन के हो? यो यस्तो जीवन हो जसको आधार र मापदण्ड शैतानको तर्क र दर्शन हुन्छ, अनि तैँले आफ्नो ज्ञान, संस्कृति, मष्तिष्कले समेत, यी कुराहरूलाई दबाउन, वा नियन्त्रण गर्न सक्दैनस्। त्यसैले, जब कुनै समस्या आइपर्छ, तब तेरो प्रतिभा, बौद्धिकता र प्रशस्त ज्ञान केही कामको हुनेछैन—वा के हुन सक्ला भने तेरो भ्रष्ट स्वभावको एउटा पक्ष प्रकट हुँदा, अन्त्यमा तेरो धैर्य, शिक्षा, ज्ञान आदि सबै केही कामको हुनेछैन। त्यसपछि तँलाई असहाय महसुस हुनेछ। यी सबै कुरा सत्यता नपछ्याएको र सत्यता वास्तविकतामा प्रवेश नगरेको कुरा मानिसमा देखिने अनौठा तरिका हुन्। के सत्यतामा प्रवेश गर्नु सजिलो छ? के यसमा चुनौती छ? कहाँ छ? मलाई सोध्यौ भने, कुनै चुनौती छैन भन्छु। आफ्नो इच्छा घोषणा गर्न वा प्रतिज्ञा गर्न ध्यान नदे। यी कुरा व्यर्थ हुन्। यदि तँसँग आफ्नो इच्छा घोषणा गर्ने र प्रतिज्ञा गर्ने समय छ भने, बरु त्यो समय परमेश्‍वरका वचनहरूमा लगाउने प्रयास गर्। ती वचनहरूले के भन्छन्, र तिनको कुन भागले तेरो वर्तमान स्थितिलाई समेट्छ, त्यसबारे विचार गर्। आफ्नो इच्छा तय गर्नु व्यर्थ छ। तैँले आफ्नो दिमाग खियाएर र रगत-पसिना एक गरेर आफ्नो इच्छा तय गरे पनि, त्यो व्यर्थ हुनेछ। यसरी कुनै समस्या समाधान गर्न सकिँदैन। त्यसरी तैँले मानिस र पिशाचहरूलाई छल्‍न सक्छस्, तर परमेश्‍वरलाई छल्‍न सक्दैनस्। तेरो त्यो इच्छामा परमेश्‍वरलाई खुसी लाग्दैन। तैँले कतिपटक आफ्नो इच्छा तय गरेको छस्? तँ प्रतिज्ञा गर्छस्, त्यसपछि त्यो फिर्ता लिन्छस्, अनि त्यसलाई फिर्ता लिएपछि, फेरि प्रतिज्ञा गर्छस्, र फेरि फिर्ता लिन्छस्। त्यसले तँलाई कस्तो व्यक्ति बनाउँछ? तँ आफ्नो वचन कहिले पूरा गर्छस्? तैँले आफ्नो वचन पूरा गरे पनि नगरे पनि, वा आफ्नो इच्छा तय गरे पनि नगरे पनि, त्यसले फरक पार्दैन। तैँले प्रतिज्ञा गरे पनि नगरे पनि, त्यसले पनि फरक पार्दैन। महत्त्वपूर्ण कुरा के हो त? त्यो तैँले आफूले बुझेको सत्यता तुरुन्तै, झट्टै, लगत्तै अभ्यास गरिहाल्‍नु हो। यो सबैभन्दा स्पष्ट, अरूले त्यति ध्यान नदिने र तैँले पनि त्यति जोड नदिने सत्यता भए पनि, यसलाई तुरुन्तै अभ्यास गरिहाल्—यसमा तुरुन्तै प्रवेश गरिहाल्। त्यसो गरिस् भने, तँ सत्यता वास्तविकतामा तुरुन्तै प्रवेश गर्नेछस्, र तुरुन्तै, सत्यता पछ्याउने मार्गंमा हिँड्न सुरु गर्नेछस्। तैँले सत्यता पछ्याउन लागेको हुनेछस्। त्यो जगमा तँ सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र कामकुरालाई हेर्ने, अनि आफूलाई व्यवहारमा ढाल्ने र कार्य गर्ने व्यक्ति चाँडै बन्‍न सक्‍नेछस्। त्यो कस्तो इनाम हुनेछ—कस्तो वास्तविक मूल्यको हुनेछ!

परम्‍परागत संस्कृतिअनुसारका असल व्यवहारसम्‍बन्धी भनाइहरूबारे सङ्गति गरेपछि, के तिमीहरूले तिनको कुनै बुझाइ प्राप्त गर्‍यौ? यस्ता असल व्यवहारहरूलाई तिमीहरूले कसरी लिनुपर्छ? कतिले भन्‍न सक्छन्, “आजदेखि, म सुशिक्षित र समझदार, भद्र र परिष्कृत वा शिष्ट व्यक्ति बन्दिनँ। म कथित ‘असल’ व्यक्ति बन्‍नेछैनँ; म ठूलालाई आदर गर्ने र सानालाई ख्याल गर्ने व्यक्ति बन्‍नेछैनँ; म मिलनसार र व्यवहार गर्न सजिलो व्यक्ति बन्‍नेछैनँ। त्योमध्ये कुनै पनि सामान्य मानवता हुनुपर्ने कुराको प्रकटीकरण होइन; यो छली व्यवहार हो जुन नक्कली र छली हुन्छ, र यो सत्यताको अभ्यास गर्नबाट धेरै टाढा हुन्छ। अबदेखि, म परमेश्‍वरका मागहरूअनुसार एक इमानदार व्यक्ति बन्नेछु; म एक इमानदार व्यक्ति बनेर सुरु गर्नेछु। जब म बोल्छु, न मैले धेरै पढेलेखेको जस्तो, न त धेरै भद्र र परिष्कृत नै सुनिने गरी बोल्नुपर्छ, न त म अरूबाट धेरै सम्मानजनक मानिनुपर्छ, तर म सच्चा र निष्कपट रूपमा बोल्नेछु, र छलकपटविना बोल्नेछु। म आफूलाई जसरी आचरणमा ढाल्छु र कार्यहरू गर्छु, त्यसमा म नक्कली हुनेछैनँ र अभिनय गर्नेछैनँ। हरेक पटक बोल्दा, म हृदयबाट बोल्नेछु—म भित्र जे सोच्छु त्यही बोल्नेछु। तर म अरूका लागि आत्मोन्नति नहुने कुराहरू बोल्नेछैनँ। यदि म कसैलाई घृणा गर्छु भने, म आफ्नै समस्याहरू समाधान गर्न सत्यता खोजी गर्नेछु, र उग्रताका कारण चोट पुऱ्याउने वचनहरू बोल्नेछैनँ वा चोट पुऱ्याउने कार्यहरू गर्नेछैनँ; म अरूको आत्मोन्नति हुने कार्यहरू मात्रै गर्नेछु। जब म बोल्छु, म आफ्नो व्यक्तिगत लाभबारे ख्याल गर्नेछैनँ, वा मेरो प्रतिष्ठा वा इज्जतद्वारा बाँधिनेछैन, र मानिसहरूले मलाई उच्च ठानून् भन्‍ने अभिप्राय त झन् राख्नेछैनँ; म केवल मेरा वचनहरूले परमेश्‍वरलाई प्रसन्न तुल्याउँछ कि तुल्याउँदैन भन्‍ने कुरामा मात्र केन्द्रित हुनेछु। मानिसहरूलाई चोट नपुऱ्याउनु मेरो न्यूनतम मानक हुनेछ। म परमेश्‍वरका मागहरूअनुसार कार्य पनि गर्नेछु; म अरूलाई हानि गर्ने कार्यहरू गर्नेछैनँ, न त म परमेश्‍वरको घरको हितमा हानिकारक हुने कार्यहरू नै गर्नेछु। म अरूका लागि फाइदाजनक हुने कार्यहरू मात्र गर्नेछु, केवल एक इमानदार व्यक्ति बन्नेछु, र परमेश्‍वरलाई प्रसन्न पार्ने व्यक्ति बन्नेछु।” के यो दृष्टिकोणमा आएको परिवर्तन होइन र? (हो।) यदि तिनीहरूले साँच्चै यी वचनहरूलाई अभ्यास गरे भने, तिनीहरू साँच्चै परिवर्तित भएका हुनेछन्, र तिनीहरूको भविष्य र भाग्यले अझ राम्रोका लागि परिवर्तन हुने अवसर पाउनेछन्। तिनीहरू सत्यता पछ्याउने मार्गमा हिँडेका हुनेछन्, र चाँडै नै सत्यता वास्तविकतामा प्रवेश गर्नेछन्, र तिनीहरूसँग मुक्ति प्राप्त गर्ने व्यक्ति बन्ने आशा हुनेछ। यो एउटा राम्रो कुरा हो, एउटा सकारात्मक कुरा हो। तैँले परमेश्‍वरसामु शपथ खानु वा सङ्कल्प गर्नु आवश्यक छैन, न त तैँले तेरा पहिलेका सबै अपराध, गल्ती र विद्रोहबारे चिन्तन गर्नु, र त्यसपछि परमेश्‍वरसामु स्वीकार गरेर उहाँको क्षमा माग्नु नै आवश्यक छ। यस्ता औपचारिकताहरूको कुनै आवश्यकता छैन। तैँले गर्नुपर्ने भनेको यति मात्र हो कि—अहिले नै, तुरुन्तै, तत्कालै—इमानदारीपूर्वक र हृदयदेखि बोल्, र झूट वा छलविना कुनै वास्तविक काम गर्। तब तैँले नतिजाहरू हासिल गरेको हुनेछस्, र तँ एक इमानदार व्यक्ति बन्ने आशा हुनेछ। जब कोही इमानदार व्यक्ति बन्छ, उसले सत्यता वास्तविकता प्राप्त गर्छ र मानव रूप जिउँछ। परमेश्‍वरले स्याबासी दिने व्यक्तिहरू यस्तै हुन्छन्। यसमा कुनै शङ्का छैन।

फूटनोटहरू:

क. एउटा प्रसिद्ध चिनियाँ कथामा प्रस्तुत कोङ रोङका विशेषताहरू केटाकेटीहरूलाई शिष्टाचार र भातृप्रेमका मूल्यबारे शिक्षा दिन परम्परागत रूपमा प्रयोग गरिन्छ। त्यस कथामा, कोङ रोङको परिवारले नास्पातीको टोकरी प्राप्त गर्दा, चार वर्षीय कोङ रोङले कसरी ठूला नस्पातिहरू आफ्ना दाजुहरूलाई दिएर आफ्ना लागि सबैभन्दा सानो नास्पाती लिन्छ भनेर बताइएको छ।


सत्यता पछ्याउनु भनेको के हो (४)

पछिल्लो सङ्गतिमा हामीले सङ्गति गरेको विषय स्मरण गर्दै सुरु गरौँ। (हामीले हाम्रो पछिल्लो भेलामा “सत्यता पछ्याउनु भनेको के हो” भन्‍ने विषयमा सङ्गति गरेका थियौँ। सुरुमा हामीले यो प्रश्‍नमा ध्यान केन्द्रित गरेका थियौँ: “मानिसहरूले असल र सही ठानेका कुराहरू सत्यता नहुँदा पनि, मानिसहरूले किन अझै पनि ती कुराहरू सत्यता भएझैँ गरी तिनलाई अङ्गालिराख्छन् र त्यसो गर्दा तिनीहरूले सत्यताको खोजी गरिरहेका छन् भन्‍ने सोच्छन्?” तपाईंले यसका तीन वटा कारणहरू दिनुभएको थियो। तपाईंले तीमध्ये पहिलोका बारेमा मुख्य रूपमा कुरा गर्नुभयो, जुन मानिसहरूले आफ्‍ना धारणाहरूमा असल र सही भन्ठानेका ती कुराहरू वास्तवमा के हुन् भन्‍ने बारेमा थियो।) हाम्रो पछिल्लो भेलामा हामीले पहिलो कारणबारे नै मुख्य रूपमा सङ्गति गरेका थियौँ। हामीले मानिसहरूले आफ्‍ना धारणाहरूमा असल र सही ठान्‍ने कुराहरूका बारेमा बताएका थियौँ, र ती कुराहरूलाई दुई मुख्य विस्तृत वर्गमा विभाजित गरेका थियौँ: पहिलो “असल व्यवहार,” र दोस्रो “असल नैतिक आचरण।” मैले पहिलो वर्ग, अर्थात् “असल व्यवहार” का जम्माजम्मी छ वटा उदाहरणहरू दिएको थिएँ: शिक्षित र समझदार बन्ने, भद्र र परिष्कृत बन्ने, शिष्ट बन्‍ने, ठूलालाई आदर र सानालाई ख्याल गर्ने, मिलनसार बन्ने र व्यवहार गर्न सजिलो बन्ने। हामीले अझै “असल नैतिक आचरण” का बारेमा सङ्गति गरेका छैनौँ। हामीले केही विषयहरूका बारेमा सङ्गति गरेर त्यस सङ्गतिका सत्यता र सिद्धान्तहरूलाई सहज र स्पष्ट तुल्याउँदै, सबै कुरालाई ठोस र प्रष्ट बनाउँदै तीबारे थोरै समीक्षा गर्नुपर्ने हुन्छ। यसो गर्दा तिमीहरूलाई सत्यता बुझ्‍न अलिक सहज हुनेछ। हाम्रो पछिल्लो सङ्गतिमा केही विस्तृत खण्डहरू, साथै केही निश्‍चित उदाहरणहरू समावेश थिए। त्यो धेरै जस्तो लाग्छ, तर वास्तवमा, हामीले ती विस्तृत खण्डहरूभित्रका केही विशिष्ट कुराहरूका बारेमा मात्रै सङ्गति गर्‍यौँ, र हामीले ती विशिष्टतालाई थप टुक्र्याएर हेर्‍यौँ, ताकि हाम्रो सङ्गति अलिक स्पष्ट र अझ फरक होस्। हामीले असल व्यवहारका छ वटा उदाहरणहरू दियौँ, तर तिनका बारेमा एक-एक गरी विस्तृत रूपमा सङ्गति गरेनौँ। ती उदाहरणहरूमध्ये, शिक्षित र समझदार हुनु मानिसहरूले आफ्‍ना धारणाहरूअनुसार सही र असल ठान्‍ने कुराहरूको एउटा उत्कृष्ट उदाहरण हो। हामीले यो उदाहरणका बारेमा अलिक बढी सङ्गति दियौँ। बाँकी पनि यस्तै छन्; तिनको चिरफार गर्न र तिनलाई खुट्टयाउनका लागि तिमीहरूले त्यस्तै विधिको प्रयोग गर्न सक्छौ।

पूरक: जियाओजियाओ र जियाओजीका कथाहरू
 
आज, हामी हाम्रो सङ्गतिको खास विषयवस्तुमा प्रवेश गर्नुभन्दा पहिले, म तिमीहरूलाई दुई वटा छोटो कथा सुनाउनेछु। के तिमीहरूलाई कथा सुन्‍न मन पर्छ? (मन पर्छ।) कथा सुन्दा त्यति थकाइ लाग्दैन, र कुरा बुझ्‍न एकदमै धेरै ध्यान पनि दिनु पर्दैन। तुलनात्मक रूपमा यो त्यति कठिन पनि हुँदैन, र निकै रोचक हुन सक्छ। त्यसकारण, ध्यान दिएर सुन, अनि कथाको विषयवस्तु सुन्दै गर्दा, मैले ती किन सुनाइरहेको छु भन्‍ने बारेमा पनि विचार गर—तिनमा के-कस्ता निश्‍चित, मुख्य विचारहरू समावेश छन्, वा अर्को शब्‍दमा भन्दा, ती सुनेर मानिसहरूले के-कस्ता व्यावहारिक कुराहरू सिक्‍न सक्छन्। ल त—हामी हाम्रो कथा सुरु गरौँ। यी कथाहरू जियाओजियाओ र जियाओजीका कथाहरू हुन्।

केही समयसम्‍म, जियाओजियाओको आँखा दुखेको थियो, त्यसका साथै दृष्टि मधुरो भएको थियो, आँखा उज्यालोप्रति संवेदनशील भएको थियो, हावा पर्दा आँसु आउँथ्यो, आँखामा केही पसेको जस्तो लाग्थ्यो, र अरू पनि त्यस्तै लक्षणहरू थिए। उसले आँखा मिच्थ्यो, तर त्यसले केही हुन्नथ्यो। जियाओजियाओलाई आफूलाई के भएको हो भन्‍ने थाहा थिएन। उसले सोच्यो, “मेरो आँखामा पहिले कहिल्यै समस्या आएको थिएन, र म राम्ररी नै देख्थेँ। के भइरहेको छ?” ऐनामा हेर्दा, उसको आँखा पहिलेको जस्तै देखिन्थ्यो—अलिक रातो, र कहिलेकहीँ थोरै रगत जमेको जस्तो मात्रै देखिन्थ्यो। जियाओजियाओलाई यो देख्दा अचम्‍म लाग्थ्यो, र ऊ अलिक बेचैन पनि हुन्थ्यो। सुरुमा यो लक्षण देखिँदा उसले यसलाई त्यति मतलब गरेन, तर यस्ता लक्षणहरू बारम्‍बार देखिन थाले र उसले अन्ततः सहनै सकेन। उसले यसबारे केही विचार गर्‍यो: “म डाक्टरकहाँ जाऊँ कि आफै यसबारे खोजीनिधो गरौँ? यसबारे जानकारी खोज्‍नु निकै कष्टकर हुनेछ, र मैले वास्तविक समस्यालाई गलत रूपमा निदान गर्न सक्छु। म सीधै डाक्टरकहाँ जाँदा नै राम्रो हुन्छ; उनले अवश्य नै सही निदान गर्नेछन्।” त्यसकारण, जियाओजियाओ डाक्टरकहाँ गयो। डाक्टरले उसलाई जाँचे तर कुनै ठूलो समस्या भेट्टाएनन्। उनले आँखामा हाल्‍ने केही सामान्य औषधी दिए र जियाओजियाओलाई आफ्‍नो आँखाको हेरचाह गर्न र तिनलाई बढी दबाब नदिन सल्‍लाह दिए। आफ्‍नो आँखामा कुनै ठूलो समस्या छैन भन्‍ने थाहा पाउँदा जियाओजियाओलाई निकै राहत मिल्यो। घर फर्केपछि, जियाओजियाओले डाक्टरले भनेको समय र मात्राअनुसार हरेक दिन औषधी लगाउन थाल्यो, र केही दिनमा उसका लक्षणहरू हराउन थाले। जियाओजियाओको हृदयबाट ठूलो भारी हट्यो: उसलाई यदि औषधीले निको हुने रहेछ भने, यो समस्या गम्‍भीर रहेनछ भन्‍ने लाग्यो। तर यो भावना लामो समयसम्‍म रहेन, किनभने केही समयपछि, उसका लक्षणहरू फेरि देखापर्न थाले। जियाओजियाओले औषधीको डोज बढायो, र उसको आँखा अलिक निको भयो, र उसका लक्षणहरू अलिक कम भए। तर केही दिनपछि उसको आँखा पहिलेको जस्तै भयो, र लक्षणहरू अझै गम्‍भीर हुन र झन्-झन् बारम्बार देखा पर्न थाले। जियाओजियाओले के भएको हो भनेर थाहा पाउनै सकेन, र उसलाई दुःखको अर्को बादलले छोप्यो: “मैले के गर्ने? डाक्टरले दिएको औषधीले त काम गरिरहेको छैन। के यसको अर्थ मेरो आँखामा कुनै गम्‍भीर समस्या आएको हो? मैले यो कुरालाई बेवास्ता गर्नु हुँदैन।” उसले यसपाली फेरि डाक्टरकहाँ नजाने वा आफ्नो आँखाका समस्याहरूका बारेमा डाक्टरको सल्‍लाह नलिने निर्णय गर्‍यो। बरु, उसले आफै समस्या समाधान गर्ने निर्णय गर्‍यो। उसले अनलाइन गएर आफ्ना लक्षणहरूसँग सम्‍बन्धित सबै भिडियो र जानकारीहरू खोज्यो। तीमध्ये धेरैमा यी समस्याहरू आँखा अनुचित रूपमा प्रयोग गर्दा आउँछन्, उसले आफ्‍नो आँखाको हेरचाह गर्नुपर्छ, र उसले आफ्‍नो आँखा उचित रूपमा प्रयोग गर्नु अझै बढी महत्त्वपूर्ण हुन्छ भनेर भनिएको थियो। जियाओजियाओलाई यो सल्‍लाह उपयोगी छैन, र यसले आफ्नो समस्या समाधान गर्न सक्दैन भन्‍ने लाग्यो। त्यसकारण, उसले जानकारी खोजिरह्यो। एक दिन, उसले एउटा स्रोत भेट्टायो, जसमा यस्ता लक्षणहरू आँखाको नानीमा रक्तस्राव हुँदा देखा पर्छन्, र ग्‍लुकोमा हुनुभन्दा पहिले यस्तो हुन सक्छ भनेर भनिएको थियो। उसका लक्षणहरू बिग्रँदै गएको खण्डमा मोतीबिन्दु समेत हुन सक्थ्यो। जियाओजियाओले “ग्‍लुकोमा” र “मोतीबिन्दु” भन्‍ने शब्‍दहरू पढेपछि उसलाई रिँगटा नै लाग्यो। सबै कुरा अँध्यारो भयो र ऊ झन्डै बेहोस भयो, र उसको मुटुको धड्कन तेज हुन थाल्यो। “हे परमेश्‍वर, के भइरहेको छ? के मलाई साँच्‍चै ग्‍लुकोमा र मोतीबिन्दु हुन लागेको हो? मोतीबिन्दु भयो भने त शल्यक्रिया गर्नुपर्छ रे, र ग्‍लुकोमा भयो भने दृष्टिविहीन हुने सम्‍भावना हुन्छ भन्‍ने सुनेको छु। त्यसो भयो भने त मेरो सबै सक्कियो, होइन र? म अझै जवानै छु—म दृष्टिविहीन भएँ भने, दृष्टिविहीन भएर बाँकी जीवन कसरी जिउनु? त्यहाँदेखि त मैले के कुराको आशा गर्ने र? के मैले मेरो जीवन अन्धकारमा बिताउनेछैन र?” जियाओजियाओले “ग्‍लुकोमा” र “मोतीबिन्दु” भन्‍ने शब्‍दहरू देखेपछि, ऊ थपक्‍क बसिरहन नसक्‍ने अवस्थामा पुग्यो। ऊ व्याकुल भयो, र निराशा र दिक्दारीमा झन्-झन् डुब्दै गयो। उसलाई के गर्ने वा आउँदा दिनहरूको सामना कसरी गर्ने भन्‍ने थाहा थिएन। ऊ दुःखले भरियो र उसको अगाडि रहेको सबै कुरालाई कुहिरोले ढाक्यो। यो समस्याको सामना गर्दा, जियाओजियाओ पूर्ण रूपमा निराशामा डुब्यो। उसलाई बाँच्‍न पनि मन लाग्‍न छोड्यो, र उसले आफ्नो कर्तव्य निर्वाह गर्ने ऊर्जा बटुल्न सक्दैनथ्यो। ऊ डाक्टरकहाँ फर्केर जान वा अरू मानिसहरूलाई आफ्‍नो आँखाको समस्या बताउन चाहँदैनथ्यो। अवश्य नै, उसलाई ग्‍लुकोमा वा मोतीबिन्दु हुन्छ भन्‍ने मानिसहरूले थाहा पाउँछन् भन्‍ने डर थियो। अनि त्यसरी नै, जियाओजियाओले निराशा, नकारात्मकता, र अन्योलमा दिनहरू बिताउन थाल्यो। उसले आफ्‍नो भविष्यका बारेमा अनुमान लगाउने वा योजना गर्ने आँट गरेन, किनभने उसको विचारमा भविष्य भयानक र हृदयविदारक थियो। उसले आफ्‍ना दिनहरू निराशा र हैरानीमा अनि भयानक मनस्थितिमा बिताउन थाल्यो। उसलाई प्रार्थना गर्न वा परमेश्‍वरका वचनहरू पढ्न मन लाग्दैनथियो, र अरू मानिसहरूसँग बोल्‍न त झनै मन लाग्दैनथियो। ऊ पूर्ण रूपमा फरक व्यक्ति भएको छ जस्तै देखिन्थ्यो। यसको केही दिनपछि, जियाओजियाओलाई अचानक एउटा विचार आयो: “म जुन अवस्थामा छु, यो त अत्यन्तै दयनीय अवस्था हो। मेरो भविष्य अँध्यारो भएको हुनाले र परमेश्‍वरले मेरो सुरक्षा गर्नुको सट्टा यो रोग लाग्‍न दिनुभएको हुनाले, मैले किन आफ्‍नो कर्तव्य राम्ररी पूरा गर्ने प्रयास गर्नु? जीवन छोटो छ; मैले मेरो आँखा राम्रै भएको बेला किन यो अवसर प्रयोग गर्दै आफूलाई मन पर्ने कुराहरू गरेर खुसी नहुने? मेरो जीवन किन यति थकाइलाग्दो हुनुपर्‍यो? मैले किन आफूलाई यति चोट दिने र आफूलाई यस्तो नराम्रो व्यवहार गर्ने?” अनि त्यसकारण, सुत्‍ने, खाने, वा काम गर्ने समयमा बाहेक, जियाओजियाओले आफ्‍नो धेरैजसो समय इन्टरनेटमा, गेम खेलेर, भिडियो हेरेर, निरन्तर टेलीश्रृङ्खलाहरू हेरेर बिताउँथ्यो, र बाहिर हुँदा, उसले आफूसँग फोन लिएर जान्थ्यो र निरन्तर गेमहरू खेल्थ्यो। उसले इन्टरनेटको संसारमा तल्‍लीन भएर आफ्‍ना दिनहरू बिताउँथ्यो। स्वाभाविक रूपमै, त्यसो गर्ने क्रममा उसको आँखाको पीडा झन्-झन् बढ्दै गयो, र उसका लक्षणहरू पनि गम्‍भीर हुँदै गए। उसले सहनै नसकेपछि आफ्‍ना लक्षणहरू कम गर्न आफ्नो आँखाको औषधी प्रयोग गर्थ्यो, र अलिक निको भएपछि, ऊ आफूलाई मन पर्ने कुराहरू हेर्दै फेरि इन्टरनेटको संसारमा डुब्थ्यो। उसले आफ्‍नो हृदयको गहिराइमा भएको डर र भयलाई यसरी नै हटाउँथ्यो, र उसले यसरी नै समय बिताउँथ्यो र दिन काट्थ्यो। जब-जब जियाओजियाओको आँखा दुख्थ्यो र लक्षणहरू बढ्दै जान्थे, उसले अवचेतन रूपमा आफ्‍ना वरिपरिका मानिसहरूलाई हेरेर सोच्थ्यो, “अरूले पनि मैले जस्तै आफ्‍नो आँखाको प्रयोग गर्छन्। तिनीहरूको आँखा किन कहिल्यै रातो हुँदैन, र आँसु झर्दैन, र आँखामा केही पसेको जस्तो अनुभव हुँदैन? किन मलाई नै यो रोग लाग्‍नुपर्ने? के यो त परमेश्‍वरले पक्षपात गरेको होइन र? मैले परमेश्‍वरका लागि कति मेहनत गरेको छु; र पनि किन उहाँले मेरो रक्षा गर्नुहुन्‍न? परमेश्‍वरले कति पक्षपात गर्नुहुन्छ! किन अरू सबै जनाले परमेश्‍वरको सुरक्षा पाउने सौभाग्य पाएका छन्, तर मैले पाउन सकेको छैनँ? किन सबै दुर्भाग्य मेरो भागमा आउनुपर्ने?” जियाओजियाओले जति सोच्थ्यो, उसलाई त्यति नै रिस उठ्थ्यो र झर्को लाग्थ्यो, र उसलाई जति रिस उठ्थ्यो, उसले आफ्‍नो तिक्तता र रिस मेटाउन अनलाइन मनोरन्जन र सोखहरू प्रयोग गर्न मन गर्थ्यो। ऊ आफ्‍नो आँखाको रोगबाट जति सक्दो चाँडो मुक्त हुन चाहन्थ्यो, तर ऊ यो तिक्तता र रिसबाट जति मुक्त हुन चाहन्थ्यो, उसको हर्ष र शान्ति त्यति नै कम हुन्थ्यो, र इन्टरनेटको संसारमा जति नै डुबे पनि, उसलाई आफू त्यति नै अभागी छु जस्तो लाग्थ्यो। अनि उसले आफ्‍नो हृदयमा परमेश्‍वरले पक्षपात गर्नुहुन्छ भनेर गुनासो गर्थ्यो। यसरी एकपछि अर्को गर्दै दिनहरू बित्‍न थाले। जियाओजियाओको आँखाको समस्या अलिकति पनि ठीक भएन, र उसको मुड झन्-झन् खराब हुँदै गयो। यस्तो अवस्थामा, जियाओजियाओले झनै असहाय र अभागी अनुभव गर्थ्यो। जियाओजियाओको जीवन यसरी नै बितिरह्यो। उसलाई कसैले पनि सहयोग गर्न सकेन, र उसले कुनै सहयोग खोजेन। ऊ निराश र विवश हुँदै आफ्‍नो हरेक दिन तुवाँलोभित्र बसेर बिताउन थाल्यो।

त्यो जियाओजियाओको कथा थियो। हामी यो कथालाई यहीँ समाप्त गर्नेछौँ। अर्को कथा जियाओजीको हो।

आफ्‍नो कर्तव्य पूरा गर्ने क्रममा, जियाओजीले पनि जियाओजियाओको जस्तै समस्या सामना गर्‍यो। उसले मधुरो देख्‍न थाल्यो, र उसको आँखा प्राय सुन्‍निन्थ्यो र पोल्थ्यो। यसको साथै उसको आँखामा बारम्बार केही पसेको जस्तो अनुभूति हुन्थ्यो, र उसले आँखा मिचेपछि पनि सन्चो हुँदैनथियो। उसले सोच्थ्यो, “के भइरहेको छ? मेरो आँखा त राम्रो थियो; म पहिले कहिल्यै आँखाको डाक्टरकहाँ गएको छैन। आजभोली आँखामा के भएको छ? के मेरो आँखामा समस्या आएको हो?” ऐनामा हेर्दा, उसको आँखा पहिलेको भन्दा फरक देखिँदैनथियो। उसको आँखा पोल्थ्यो, र आँखा मज्जासँग झिम्काउँदा अझै पाछ्थ्यो र सुन्‍निन्थ्यो, र आँसु आउन थाल्थ्यो। जियाओजीलाई आफ्नो आँखामा समस्या छ भन्‍ने लाग्यो, र उसले सोच्यो, “आँखाको समस्या गम्‍भीर हुन्छ। मैले यसलाई बेवास्ता गर्नु हुँदैन। तैपनि, मलाई असहज महसुस हुँदैन, र यसले मेरो जीवन वा कर्तव्यमा असर गरेको छैन। आजभोली मण्डलीको काम निकै व्यस्त भएको छ, र डाक्टरकहाँ जाँदा मेरो कर्तव्यमा असर पर्न सक्छ। खाली समयमा म यसबारे जानकारी खोज्‍नेछु।” यो निर्णय गरेपछि, आफ्‍नो कर्तव्य पूरा गरेपछि खाली समय हुँदा जियाओजीले केही उपयुक्त जानकारी खोज्यो, र उसकोको आँखामा कुनै ठूलो समस्या छैन भन्‍ने थाहा पायो—यो असहजता आँखा लामो समयसम्‍म र धेरै प्रयोग गरेकाले भएको थियो। उचित तरिकाले आँखा प्रयोग गरेपछि, उचित हेरचाह गरेपछि, र केही उपयुक्त व्यायामहरू गरेपछि, उसको आँखा सामान्य हुनेथियो। यो पढ्दा जियाओजी निकै खुसी भयो। “यो ठूलो समस्या होइन रहेछ, त्यसकारण मैले य चिन्ता गर्नु पर्दैन। मैले आफ्‍नो आँखा उचित रूपमा प्रयोग गर्नुपर्छ र उचित व्यायाम गर्नुपर्छ भनेर यो स्रोतले भन्छ—त्यसकारण, म आफ्‍नो आँखा कसरी उचित रूपमा प्रयोग गर्ने र तिनलाई सामान्य अवस्थामा फर्काउन कुन व्यायाम गर्ने भन्‍नेबारे खोजी गर्नेछु।” त्यसपछि उसले थप उपयुक्त जानकारी खोज्यो र त्यसबाट उसले आफ्‍नो अवस्थासँग मिल्‍ने केही विधि र शैलीहरू छनौट गर्‍यो। त्यहाँदेखि, जियाओजीले आफ्‍नो सामान्य जीवन र कर्तव्य निर्वाह गर्नेबाहेक एउटा नयाँ काम पनि पायो: आफ्‍नो आँखाको हेरचाह गर्ने काम। उसले आफूले सिकेको आँखाको हेरचाह गर्ने उपायहरू दैनिक रूपमा अभ्यास गर्न थाल्यो। ती प्रयोग गरेर हेर्दा, उसले आफ्‍नो आँखामा देखा परेका लक्षणहरू कम हुन्छन् कि हुँदैनन् भनी जाँच्यो। केही समयसम्‍म तिनको जाँच र प्रयोग गरेर हेरेपछि, जियाओजीलाई केही विधिहरू उपयुक्त छन्, र अरू सिद्धान्तको हिसाबमा राम्रा भए पनि अभ्यासमा राम्रा छैनन् भन्‍ने लाग्यो—तिनले कम्तीमा पनि उस समस्या समाधान गर्न सक्दैनथिए। त्यसकारण, त्यो प्रारम्‍भिक अवधिमा पत्ता लगाएका कुराहरूबाट जियाओजीले आफ्‍नो आँखाको स्वास्थ्य स्थिति कायम राख्‍न केही विधि र शैलीहरू छनौट गर्‍यो, जसले काम गरेका थिए। त्यसले आफ्‍नो कर्तव्यमा ढिलाइ नगर्दा, उसले हरेक दिन उचित रूपमा आँखाको प्रयोग र हेरचाह गर्न थाल्यो। केही समयपछि, जियाओजीको आँखा झन्-झन् निको हुँदै गयो; उसका पहिलेका लक्षणहरू—रातो हुने, पाछ्‍ने, पोल्‍ने, र इत्यादि—बिस्तारै हराएर जान थाले, र यो समस्या झन्-झन् कम देखा पर्न थाल्यो। जियाओजीलाई भाग्यमानी अनुभव भयो। “परमेश्‍वरलाई उहाँको अगुवाइको लागि धन्यवाद। यो उहाँको अनुग्रह र उहाँको मार्गदर्शन हो।” जियाओजीले आफ्‍नो आँखाको समस्या र लक्षणहरू कम हुँदै गए पनि, आँखाको हेरचाह गर्ने र आफ्‍नो आँखा सही रूपमा प्रयोग गर्ने कार्यलाई कुनै अल्छी नगरी निरन्तरता दिइरह्यो। अनि केही समयपछि, उसको आँखा पूर्ण रूपमा सामान्य भयो। यस अनुभवबाट, जियाओजीले आफ्‍नो आँखा स्वस्थ राख्‍ने केही उपायहरू सिक्यो, र आफ्‍नो आँखा कसरी प्रयोग गर्ने र सही तरिकाले कसरी जिउने भन्‍ने कुरा पनि सिक्यो। उसले आफ्‍नो जीवनको फेहरिस्तमा केही सकारात्मक र सामान्य ज्ञान थप्यो। जियाओजी निकै खुसी थियो। उसलाई आफूले केही उकाली-ओराली अनुभव गरेको र केही असामान्य अनुभव आइपरेको भए पनि, अन्ततः यसबाट महत्त्वपूर्ण जीवन अनुभव पाएको छु भन्‍ने लाग्यो। जब-जब जियाओजीको नजिकका कसैले आँखा दुख्यो, सुन्‍नियो र पाछ्यो भनेर भन्थे, उसले खुलस्त रूपमा आफ्‍नो अनुभव र आफूले प्रयोग गरेका शैली र विधिहरू तिनीहरूलाई बताउँथ्यो। जियाओजीको सहयोगद्वारा, आँखाको समस्या अनुभव गरेका अरूले पनि आफ्‍नो आँखा सही तरिकाले प्रयोग गर्ने र आफ्‍नो आँखालाई स्वस्थ राख्‍ने तरिका र विधिहरू सिके। जियाओजी खुसी थियो, र उसले आफू वरिपरिका मानिसहरूलाई ठूलो सहयोग गर्यो। त्यसकारण, त्यस दौरान, जियाओजी र अरूले मानिसका रूपमा आफ्‍नो जीवनमा हुनुपर्ने केही सामान्य ज्ञान प्राप्त गरे। सबैले सँगै मिलेर खुसी र आनन्का साथ काम गरे र आफ्‍नो कर्तव्य निर्वाह गरे। जियाओजी आफ्‍नो आँखाको समस्याका कारण नकारात्मकता वा विवशतामा डुबेन, न त उसले आफ्‍नो दुर्भाग्यका बारेमा कहिल्यै गुनासो नै गर्यो। उसले जानकारी खोज्दा जियाओजियाओले देखेका केही भयानक दाबीहरू देखे पनि, उसले त्यसलाई त्यति ध्यान दिएन। बरु, उसले सक्रिय र उचित रूपमा आफ्‍नो समस्या समाधान गर्यो। यही कुरा जियाओजियाओलाई हुँदा, ऊ बारम्‍बार निराशा, विवशता र अन्योलमा परको थियो। अर्कोतर्फ, जियाओजी निराशा र अन्योलतामा पर्नबाट जोगिएको मात्रै होइन, तर ऊ परमेश्‍वरविरुद्धको द्वेषमा समेत परेन—र उसले यी घटनाहरूबाट जीवनप्रति अझै फाइदाजनक, सक्रिय, र सकारात्मक मनोवृत्ति समेत प्राप्गर्यो। उसले आफूलाई सहयोर्यो, र अरूलाई पनि सहयो गर्यो।

जियाओजियाओ र जियाओजीका कथाहरू यिनै थिए। अब तिमीहरूले तिनीहरू दुवैका कथा सुनेका छौ। के तिमीहरूले ती कथाहरू बुझ्यौ? तिमीहरूलाई को मन पर्‍यो? जियाओजियाओ कि जियाओजीको? (जियाओजी।) त्यसोभए, जियाओजियाओको नराम्रो कुरा के हो? (आफ्नो जीवनमा परिस्थितिहरू आइपर्दा, उसले उचित रूपमा सामना गर्न सकेन। तिनी नकारात्मक र विरोधी बन्यो।) नकारात्मक र विरोधी बन्‍नु भनेको आफैमाथि बरबादी निम्त्याउनु हो। अरू मानिसहरूको जीवनमा परिस्थितिहरू आइपर्दा तिनीहरूले तिनलाई समाधान गर्न सत्यताको खोजी गर्न सक्छन्, तर जियाओजियाओको जीवनमा यो परिस्थिति आइपर्दा, उसले सत्यताको खोजी गर्न सकेन, उसले नकारात्मकता र प्रतिरोध छनोट गर्यो। उसले आफ्‍नै बरबादी ल्याइरहको थियो। आजभोली जानकारी उन्नत भएको हुन सक्छ, तर यो शैतानी संसारमा, झूट र छल प्रशस्‍त्रै हुन्छन्। यो संसार झूट र छलले भरिएको छ। यो अराजक संसारमा कुनै पनि समस्या वा जानकारीको सामना गर्दा, मानिसहरूसँग बुद्धि हुनैपर्छ, तिनीहरू बुद्धिमान र सचेतन हुनैपर्छ, र तिनीहरूमा समझशक्ति हुनैपर्छ। तिनीहरूले सही दृष्टिकोणबाट फरक-फरक प्रकारका जानकारी कडाइका साथ छान्‍नुपर्छ। मानिसहरूले सहजै कुनै पनि दाबीमा विश्‍वास गर्नु हुँदैन, र निश्चय नै, कुनै पनि प्रकारको जानकारी सहज रूपमा विश्‍वास गर्नु त झनै हुँदैन। शैतानको संसारमा सबै मानिसहरू झूट बोल्छन्, र झूट बोल्नेहरूलाई कहिल्यै जवाफदेही बनाइँदैन। तिनीहरूले आफ्‍नो झूट बताउँछन् र त्यत्ति नै हो। यो संसारमा कसैले पनि झूटको भर्त्सना गर्दैनन्; कसैले पनि छलको भर्त्सना गर्दैनन्। मानिसको हृदय बुझ्‍न गाह्रो छ, र हरेक झूटो व्यक्तिको पछाडि एउटा अभिप्राय र उद्देश्य लुकेको हुन्छ। उदाहरणका लागि, तँ डाक्टरलाई जान्छ र उसले यसो भन्छ, “तपाईंको रोगको उपचार तुरुन्तै गर्नुपर्छ। उपचार गरेनौँ भने, यो क्यान्सरमा परिणत हुन सक्छ!” तँ डरपोक छस् भने, तँलाई डर लाग्‍नेछ: “अहो, खत्तम भयो! यो त क्यान्सर हुन सक्‍ने रहेछ! तुरुन्तै उपचार गरिहालौँ!” अनि परिणामस्वरूप, तैँले यसको उपचार गर्ने जति प्रयास गर्छस्, यो त्यति नै खराब हुँदै जान्छ, र तँ अस्पताल भर्ना हुनुपर्ने अवस्थामा पुग्छस्। डाक्टरले वास्तवमा तेरो रोग क्यान्सरमा परिणत हुन सक्छ भनेर भनेका थिए, जसको अर्थ यो क्यान्सर भइसकेको छैन भन्‍ने हुन्छ, तैपनि तैँले यसलाई गलत रूपले बुझिस् र यो क्यान्सर भएझैँ गरी यसको तुरुन्तै उपचार गरिहाल्‍नुपर्छभन्‍ने सोचिस्। के तैँले यसो गरेर मृत्युलाई आमन्त्रित गरिरहेको हुँदैनस् र? यदि तैँले यसलाई क्यान्सरको रूपमा लिइस् भने, यसको जति उपचार गर्ने प्रयास गर्छस्, तँ त्यति नै चाँडै मर्छस्। के त्यसपछि तँ त्यति धेरै बाँच्‍न सक्‍नेछस् र? (सक्नेछैनँ।) तँलाई वास्तवमा क्यान्सर लागेको हुँदैन, तैपनि किन डाक्टरले यसलाई उपचार गरिएन भने यो क्यान्सर बन्‍न सक्छ भनेर भन्छ त? उसले तेरो पैसा ठग्‍नलाई, तेरो रोगलाई गम्‍भीर रोगझैँ उपचार गर्का लागि यसो भनेको हुन्छ। यदि तँलाई यो सानोतिनो रोग हो भन्‍ने थाहा भएको भए, तैँले यसको उपचार गर्ने प्रयास गर्नेथिइनस्, र उसले तेरो पैसा पाउन सक्‍नेथिएन। जब धेरैजसो डाक्टरले आफ्‍ना बिरामीलाई भेट्छन्, तिनीहरूले तिनलाई पिशाचले मान्छेलाई आफ्नो पकडमा राखे जस्तै आफ्‍नो पकडमा राख्छन्, र कसिलो गरी पक्रेर छोड्दै छोड्दैनन्। यो धेरैजसो डाक्टरहरूले आफ्‍ना बिरामीहरूमा प्रयोग गर्ने आम पद्धति हो। तिनीहरूले आफू कति सुप्रसिद्ध छु, चिकित्सा क्षेत्रमा कति कुशल छु, कति जनालाई उपचार गरेको छु, के-कस्ता रोगहरू निको पारेको छु, र तिनीहरूले चिकित्सा क्षेत्रमा काम गरेको कति भयो भनेर बताउँदै सुरु गर्छन्। तिनीहरू तँलाई तिनीहरूमा विश्‍वास गर्न लगाएर थपक्‍क बसी तिनीहरूको उपचार स्वीकार गर्न लगाउँछन्। त्यसपछि, तिनीहरूले तँलाई ठूलो रोग लाग्‍न लागेको छ, र उपचार गरिएन भने, तँ मर्नेछस् भनेर भन्छन्। एक दिन सबै मान्छे मर्छन्, तर के तँलाई साँच्‍चै यही रोगले नै मार्नेछ? मार्ने नै छ भन्‍ने छैन। हरेक व्यक्तिको जीवन र मृत्यु परमेश्‍वरको हातमा हुन्छ। यसको निर्णय गर्ने डाक्टरहरू नभई उहाँ नै हुनुहुन्छ। डाक्टरहरूले प्रायजसो मानिसहरूलाई छल गर्न यही चाल प्रयोग गर्छन्। डरपोक र मृत्युदेखि डराउने मानिसहरूले जे कुरामा पनि मेडिकल सल्‍लाह लिन्छन् र तिनीहरूको स्वास्थ्य स्थितिबारे डाक्टरहरूलाई निर्णय गर्न दिन्छन्। यदि तिनीहरूका डाक्टरले तिनीहरूलाई क्यान्सर लाग्‍ने सम्‍भावना छ भनी बताए भने, तिनीहरूले त्यो विश्‍वास गर्छन्, र तिनीहरू क्यान्सरबाट मर्ने खतराबाट बच्न तुरुन्तै डाक्टरलाई उपचार गर्न लगाउँछन्। के तिनीहरू तर्सिरहेका मात्रै हुँदैनन् र? (हो।) अब हामी डाक्टरहरूका बारेमा कुरा गर्न छोड्नेछौँ र जियाओजियाओ र जियाओजीको कुरालाई जारी राख्‍नेछौँ। तिनीहरूको जीवनमा आइपर्ने सबै कुराको विषयमा तिनीहरूको दृष्टिकोण, हेराइ, र अडानहरू अत्यन्तै फरक छन्। जियाओजियाओ नकारात्मकताले भरिएका व्यक्ति हो भने, जियाओजीले आफूमाथि आइपरेका परिस्थितिहरूलाई उचित रूपमा लिन सक्यो। उसमा सामान्य मानवताको समझ र मूल्याङ्कन क्षमता छ र उसले सक्रिय तरिकाले परिस्थितिको सामना गर्छ। उसले आफ्‍नो कर्तव्य पनि निरन्तर निर्वाह गरिरहन्छ। तिनीहरू अत्यन्तै फरक किसिमका व्यक्ति हुन्। जियाओजियाओको जीवनमा कुनै परिस्थिति आइपर्दा, उसले त्यस परिस्थितिलाई निराशाका साथ हेर्छ, र लापरवाहीपूर्वक काम गर्छ। उसले यसलाई समाधान गर्न उचित विधि र माध्यमहरूको खोजी गर्दैन, र ऊ समझशक्तिरहित, भ्रमित, मूर्ख, एकोहोरो, र हठी पनि हुन्छ—अनि निकै द्वेषपूर्ण पनि। जब ऊ बिरामी पर्छ, वा जब उसलाई केही कठिनाइ आइपर्छ, वा कुनै खराब घटना घट्छ, तब उसले सबैलाई यस्तै होस् भन्‍ने आशा गर्छ। उसको सुरक्षा नगरेकोमा उसले परमेश्‍वरलाई घृणा गर्छ, र आफ्‍नो रिस पोखाउने चाहना गर्छ। तर उसले अरूलाई आफ्‍नो रिस पोखाउने र देखाउने आँट गर्दैनन्, त्यसकारण उसले आफैमाथि आफ्‍नो क्रोध पोखाउँछ र रिस देखाउँछ। के यो दुष्ट स्वभाव होइन र? (हो।) सानो कुरा आफूले भनेअनुसार नहुँदा आक्रोशित हुनु, घृणा र डाहाले भरिनु—त्यो त दुष्टता हो। जब जियाओजीलाई केही आइपर्छ, तब उसमा सामान्य मानवताको समझ र मूल्याङ्कन क्षमता हुन्छ। उसमा बुद्धि हुन्छ र उसले सामान्य मानवता भएको व्यक्तिले गर्नुपर्ने छनोट नै गर्छ। जियाओजीको रोग पनि जियाओजियाओको जस्तै भए पनि, अन्त्यमा उसको समस्या समाधान भयो, तर जियाओजियाओले आफ्‍नो समस्या कहिल्यै समाधान गर्न सकेन, र यो झन्-झन् खराब र तीव्र हुँदै गयो। जियाओजियाओको समस्या गम्‍भीर समस्या हो, र यो दैहिक रोग मात्रै पनि होइन—उसले आफ्‍नो हृदयको गहिराइमा भएको स्वभाव खुलासा गर्यो; उसले आफ्‍नै जिद्दी स्वभाव, कठोरता, मूर्खता, र खराबी खुलासा गर्यो। यी दुई बीचको भिन्‍नता त्यही हो। यदि तिमीहरूलाई यी दुई मानिसहरू जिउन्र तरिका, साथै परिस्थितिहरू सम्हाल्ने तिनीहरूको मनोवृत्ति र पद्धतिहरूका बारेमा थप ज्ञान र बुझइ छ भने, तिमीहरूले पछि यसबारे सङ्गतिलाई निरन्तरता दिन, यसलाई आफूसँग तुलना गर्न, र यसबाट पाठ सिक्‍न सक्छौ। अवश्‍य नै, तिमीहरू पनि जियाओजीले जस्तै सक्रिय रूपमा परिस्थितिको सामना गर्नुपर्छ। तिमीहरूले जीवनलाई उचित रूपमा लिनुपर्छ, परमेश्‍वरका वचनहरूअनुसार र सत्यतालाई आफ्‍नो मापदण्डको रूपमा लिएर मानिसहरू र विभिन्न कामकुराहरूलाई हेर्नुपर्छ, र सोहीअनुरूप आफूलाई व्यवहारमा ढाल्नु र कार्य गर्नुपर्छ, ताकि तिमीहरू सत्यताको खोजी गर्ने व्यक्ति बन्‍न सक। तिमीहरू जियाओजियाओ जस्तो हुनु हुँदैन। होइन त? (हो।) तिमीहरूले त्यसरी नै खोजी र अभ्यास गर्नुपर्छ।

मानिसहरूले आफ्ना धारणाहरूमा सही र असल ठानेका कुराहरूको चिरफार

अ. असल व्यवहारका बारेमा परम्परागत संस्कृतिमा रहेका भनाइहरू

अब, हामीले पछिल्लो भेलामा सङ्गति गरेको विषयलाई फर्केर हेर्नेछौँ। हामीले मानिसहरूले आफ्‍ना धारणाहरूअनुसार सही र असल ठानेका कुराहरूको पहिलो पक्षका बारेमा, अर्थात्, असल व्यवहारका बारेमा कुरा गरेका थियौँ र असल व्यवहारका छ वटा उदाहरणहरू सूचीकृत गरेका थियौँ। ती सबै नै परम्‍परागत संस्कृतिले प्रवर्धन गरेका कुराहरू, र मानिसहरूले आफ्‍नो वास्तविक जीवनमा मन पराउने असल व्यवहारहरू थिए। ती के-के थिए भनेर तिमीहरूले मलाई भन्‍न सक्छौ? (शिक्षित र समझदार बन्ने, भद्र र परिष्कृत बन्ने, शिष्ट बन्ने, ठूलालाई आदर र सानालाई ख्याल गर्ने, मिलनसार बन्‍ने, व्यवहार गर्न सजिलो बन्ने।) हामीले अरू कुनै उदाहरण दिएनौँ। सायद चिनियाँ संस्कृतिले प्रस्तुत गरेका छ वटा मुख्य असल व्यवहारभन्दा अरू देशका परम्‍परागत संस्कृतिले अघि सारेका असल व्यवहारमा केही भिन्‍नता हुन सक्छन्, तर हामी तिनलाई सूचीकृत गर्नेछैनौँ। पछिल्लो पटक हामीले यी छ वटा असल व्यवहारका केही निश्‍चित विषयवस्तुका बारेमा सङ्गति र विश्‍लेषण गरेका थियौँ। समग्रमा, यी बाहिरी असल व्यवहारले मानवताभित्र रहेका सकारात्मक कुराहरूलाई प्रतिनिधित्व गर्दैनन्, न त तिनले व्यक्तिको स्वभाव परिवर्तन भएको छ भन्‍ने कुरालाई नै प्रतिनिधित्व गर्छन्—कुनै व्यक्तिले सत्यता बुझेको छ र ऊ सत्यता वास्तविकताअनुसार जिउँछ भन्‍ने कुरालाई त तिनले निश्चय नै प्रमाणित गर्दैनन्। ती त मानिसले देख्न सक्ने बाहिरी व्यवहारहरू मात्रै हुन्। सरल रूपमा भन्दा, ती त मानिसका बाहिरी प्रकटीकरणहरू हुन्। यी बाहिरी प्रकटीकरण र प्रस्फुटनहरू मानिसहरूले एक-अर्कासँग अन्तरक्रिया गर्दा, एकआपसमा मिल्दा, र जिउँदा देखिने औपचारिकताहरू मात्रै हुन्। “औपचारिकताहरू” ले केलाई जनाउँछ? यसले ती सबैभन्दा सतही कुराहरूलाई जनाउँछ, जसलाई हेर्दा मानिसहरूलाई सहज महसुस हुन्छ। तिनले मानिसको सारलाई अलिकति पनि प्रतिनिधित्व गर्दैनन्, न त तिनीहरूका विचार र दृष्टिकोणलाई, न त सकारात्मक कुराहरूप्रति तिनीहरूको मनोवृत्तिलाई नै प्रतिनिधित्व गर्छन्, र तिनले सत्यताप्रतिको मानिसहरूको मनोवृत्तिलाई प्रतिनिधित्व गर्नु त परको कुरा हो। बाहिरी व्यवहारहरूका बारेमा मानवजातिले राख्‍ने मूल्याङ्कनका माग र मानकहरू मानिसहरूले बुझ्‍न र हासिल गर्न सक्‍ने औपचारिकताहरू मात्रै हुन्। मानिसको सारसँग तिनको कुनै सम्‍बन्ध हुँदैन। मानिसहरू बाहिर रूपमा जति नै मिलनसार वा व्यवहार गर्न सजिलो देखिए पनि, र तिनीहरूले देखाउने बाहिरी व्यवहारलाई अरूले जति नै मन पराए पनि, सम्‍मान, आदर, र पूजा गरे पनि, यसको अर्थ तिनिहरूसँग मानवता छ भन्‍ने हुँदैन, न त यसको अर्थ तिनीहरूको प्रकृति सार असल छ, वा सकारात्मक कुराहरूलाई प्रेम गर्ने किसिमको छ, वा तिनीहरूमा न्यायको भावना छ भन्‍ने नै हुन्छ, अनि अवश्य नै, यसको अर्थ तिनीहरू सत्यता पछ्याउन सक्‍ने मानिसहरू हुन् भन्‍ने त हुँदै हुँदैन। मानवजातिले संक्षेपित गरेका सबै असल व्यवहारहरू मानवजातिले आफूलाई अरू प्राणीभन्दा फरक तुल्याउनका लागि प्रवर्धन गर्ने बाहिरी प्रकटीकरण र जियाइहरूभन्दा अरू केही पनि होइनन्। उदाहरणका लागि, शिक्षित र समझदार बन्नु, भद्र र परिष्कृत बन्नु, अनि शिष्ट बन्‍नु—यी असल व्यवहारले व्यक्ति बाहिरी रूपमा निकै शिष्ट, नम्र, शिक्षित, र सभ्य छ, जो कुनै पनि नियम नपछ्याउने पशुहरूभन्दा फरक छ भन्‍ने कुरालाई मात्रै देखाउँछन्। मानिसहरूले खान-पान गरेपछि आफ्‍नो मुख हातले वा कागजको टुक्राले पुछेर आफूलाई अलिकति सफा गर्छन्। यदि तैँले कुकुरले खाएपछि वा पिएपछि त्यसको मुख पुछ्‍ने प्रयास गरिस् भने, त्यसलाई त्यति मन पर्दैन। पशुले त्यस्ता कुराहरू बुझ्दैनन्। मानिसहरूले चाहिँ किन बुझ्छन् त? किनभने मानिसहरू “उच्‍च प्राणी” हुन्। तिनीहरूले यी कुराहरू बुझ्‍नुपर्छ। त्यसकारण, यी असल व्यवहारहरू मानवजातिको जैविक समूहको व्यवहारलाई नियमन गर्नका लागि मानिसले प्रयोग गर्ने कुराहरू मात्रै हुन्, र तिनले मानवजातिलाई तल्‍लो स्तरका प्राणीबाट अलग गर्ने बाहेक केही गर्दैनन्। व्यवहार, वा सत्यताको खोजी, वा परमेश्‍वरको आराधनासँग तिनको कुनै सम्‍बन्ध हुँदैन। यसको अर्थ तँ बाहिरी रूपमा शिक्षित र समझदार बन्ने, भद्र र परिष्कृत बन्ने, र इत्यादिका माग र मानकहरूअनुसार जिउन सक्लास्, तँमा यी असल व्यवहार हुन सक्ला, तर यसको अर्थ तँ मानवता भएको, वा सत्यता भएको, वा परमेश्‍वरको डर मान्‍ने र दुष्टतादेखि अलग बस्‍ने व्यक्ति होस् भन्‍ने हुँदैन। यसको अर्थ यीमध्ये कुनै पनि हुँदैन। यसको विपरीत, यसको अर्थ व्यवहारसम्‍बन्धी शिक्षा, र सामाजिक मर्यादाका नियमहरूको प्रणालीबाट गुज्रेपछि, तेरो बोलीवचन, अनुहारको हाउभाउ, चालचलन, र इत्यादि अलिक अनुशासित भएको छ भन्‍ने मात्रै हुन्छ। यसले तँ पशुभन्दा अलिक उत्तम छस् र तँमा केही मानव स्वरूप छ भन्‍ने देखाउँछ—तर तँ सत्यतालाई पछ्याउने व्यक्ति होस् भन्‍ने देखाउँदैन। के समेत भन्‍न सकिन्छ भने, सत्यता पछ्याउने कार्यसँग यसको कुनै सम्‍बन्ध हुँदैन। तँमा यी असल व्यवहारहरू छन् भन्दैमा यसको अर्थ तँमा सत्यता पछ्याउनका लागि चाहिने सही अवस्थाहरू छन् भन्‍ने हुँदैन, अनि तँ सत्यता वास्तविकतामा प्रवेश गरिसकेकोर तैँले सत्यता प्राप्त गरिसकेकोको छस् भन्‍ने त झनै हुँदैन। यसले यी कुराहरूलाई पटक्‍कै प्रदर्शन गर्दैन।

बिरालो वा कुकुर पाल्‍ने जोकोहीलाई पनि तिनीहरूमा केही मायालाग्दो कुरा हुन्छन् भन्‍ने लाग्छ। केही बिरालो र कुकुरहरूमा साँच्‍चै केही राम्रो बानी हुन्छ। कतिपय बिरालो मालिकको कोठामा जान चाहे भने, तिनीहरू भित्र पस्‍नुभन्दा पहिले एक-दुई पटक म्याउँ-म्याउँ गर्छन्। मालिकले केही भनेन भने तिनीहरू भित्र जाँदैनन्, र मालिकले “आइज” भन्यो भने मात्रै भित्र जान्छन्। बिरालोले समेत यस्तो मर्यादा पालना गर्न सक्छन्, र तिनीहरूलाई मालिकको कोठामा पस्‍नुभन्दा पहिले सोध्‍नुपर्छ भन्‍ने समेत थाहा हुन्छ। के त्यो एक प्रकारको राम्रो व्यवहार होइन र? पशुमा समेत यस्तो राम्रो व्यवहार हुन सक्छ भने, मानिसहरूमा हुने असल व्यवहारले तिनीहरूलाई पशुभन्दा कति माथि राख्‍न सक्छ? यो त मानिसहरूमा हुनुपर्ने सुझबुझको न्यूनतम स्तर हो—यो कुरा सिकाइरहनु पर्दैन, यो अत्यन्तै सामान्य कुरा हो। मानिसहरूलाई यस्तो असल व्यवहार तुलनात्मक रूपमा उचित हो भन्‍ने लाग्‍न सक्छ, र यसले तिनीहरूलाई अलिक सहज तुल्याउन सक्छ, तर के यी असल व्यवहारअनुसार जिउँदा त्यसले तिनीहरूको मानवताको गुणस्तर वा सारलाई प्रतिनिधित्व गर्छ? (गर्दैन।) यसले गर्दैन। ती त व्यक्तिले आफ्‍नो व्यवहारमा पालना गर्नुपर्ने नियम र विधिहरू मात्रै हुन्—व्यक्तिको मानवताको गुणस्तर र सारसँग तिनको कुनै सम्‍बन्ध हुँदैन। उदाहरणका लागि, बिरालो र कुकुरलाई नै लिऔँ—तिनीहरूबीच के कुरा समान हुन्छ? मानिसहरूले तिनीहरूलाई खानेकुरा दिँदा, तिनीहरूले घनिष्ठता र कृतज्ञता व्यक्त गर्छन्। तिनीहरूमा यस्तो आचरण हुन्छ, र तिनीहरूले यस्तो व्यवहार गर्न सक्छन्। तिनीहरूमा के भिन्‍नता छ भने, एउटा मूसा मार्न पोख्त हुन्छ भने, अर्को घरको रक्षा गर्नमा। बिरालोले कुनै पनि समय र स्थानमा आफ्‍नो मालिकलाई छोड्न सक्छ; कुनै कुरामा रमाउने मौका पाउँदा बिरालोले मालिकलाई बिर्सन्छ र कुनै ध्यान दिँदैन। कुकुरले कहिल्यै आफ्‍नो मालिकलाई छोड्दैन; यदि यसले तँलाई मालिक ठानेको छ भने, यसले घर परिवर्तन नै गरे पनि, तँलाई चिन्नेछ र मालिकका रूपमा हेर्नेछ। बिरालो र कुकुरको व्यवहार र सारको नैतिक गुणस्तरको हिसाबमा तिनीहरूबीचको भिन्‍नता यही हो। अब, हामी मानिसहरूका बारेमा कुरा गरौँ। शिक्षित र समझदार बन्नु, शिष्ट बन्नु, व्यवहार गर्न सजिलो बन्नु, र इत्यादि जस्ता मानिसले असल ठानेका व्यवहारहरूमध्ये, कतिले अरू प्राणीको व्यवहारलाई उछिन्न सके पनि—अर्थात्, मानिसको क्षमता अरू प्राणीको भन्दा बढी भए पनि—यी बाहिरी व्यवहार र नियमहरूबाहेक केही पनि होइनन्, ती त मानिसहरूको व्यवहारलाई नियमन गरेर तिनीहरूलाई अरू प्राणीभन्दा अलग गर्ने विधीहरू मात्रै हुन्। मानिसहरूमा यी असल व्यवहारहरू छन् भने यसले तिनीहरूलाई अरू प्राणीभन्दा फरक वा राम्रो भएको अनुभूति गराउन सक्छ, तर तथ्य के हो भने, केही हिसाबमा त, मानिसहरूले पशुभन्दा खराब व्यवहार गर्छन्। उदाहरणको लागि, ठूलालाई आदर र सानालाई ख्याल गर्नु भन्‍ने कुरालाई लिऊँ। पशु जगतमा, ब्‍वाँसाहरूले यो काम मानिसहरूभन्दा राम्ररी गर्छन्। ब्‍वाँसाको कुनै बथानमा, जोसुकैको छाउरा-छाउरी भए पनि, वयस्क ब्‍वाँसाहरूले तिनीहरूको हेरचाह गर्छन्। तिनीहरूले त्यसलाई हेप्‍ने वा हानि गर्ने गर्दैनन्। मानिसले यसो गर्न सक्दैन, र यसरी मानिस ब्‍वाँसाको बथानभन्दा पनि खराब हुन्छ। मानवजातिले ठूलालाई आदर र सानालाई ख्याल गर्नु भन्‍ने कुराको कुन पक्षलाई पालना गर्छन्? के मानिसहरूले साँच्‍चै यसो गर्न सक्छन्? धेरैजसो मानिसहरू “सानालाई ख्याल गर्न” सक्दैनन्, मानिसहरूमा यस्तो असल व्यवहार हुँदैन, जसको अर्थ तिनीहरूमा त्यस्तो मानवता हुँदैन। उदाहरणका लागि: एउटा बच्‍चा उसका आमाबुबासँग हुँदा मानिसहरू त्यस बच्‍चासँग बोल्दा निकै मिलनसार र व्यवहार गर्न सजिलो बन्छन्—तर तिनीहरूका त्यहाँ आमाबुबा नहुँदाभने, मानिसहरूको राक्षसी पक्ष प्रकट हुन्छ। यदि बच्‍चा तिनीहरूसँग बोल्यो भने, तिनीहरूले उसलाई बेवास्ता गर्छन्, वा बच्‍चाको कुरामा असहमत भई उसलाई दुर्व्यवहार समेत गर्छन्। तिनीहरू कति दुष्ट हुन्छन्! संसारका धेरै देशमा, बालबालिका बेचबिखन सामान्य कुरा हो—यो त विश्‍वव्यापी समस्या हो। यदि मानिसहरूमा ठूलालाई आदर र सानालाई ख्याल गर्ने असल व्यवहार समेत छैन, र बच्‍चाहरूलाई हेप्दा तिनीहरूको विवेकमा कुनै धक्‍का लाग्दैन भने, मलाई भन, त्यो कस्तो मानवता हो? तिनीहरू अझै पनि ठूलालाई आदर र सानालाई ख्याल गर्ने नाटक देखाउँछन्, तर यो त देखावटी कुरा मात्रै हो। मैले किन यो उदाहरण दिएँ? किनभने मानवजातिले यी असल व्यवहारहरू अघि सारेर यी माग र मानकहरूलाई मानिसहरूको व्यवहारका लागि प्रस्तावित गरे पनि, मानिसहरूले यी असल व्यवहार अभ्यास गर्न सके पनि नसके पनि, वा तिनीहरूमा जति वटा असल व्यवहार भए पनि, मानिसको भ्रष्ट सार कहिल्यै परिवर्तन हुन सक्दैन। मानिसहरू र कामकुराहरूलाई हेर्ने मानिसको दृष्टिकोण, र उसको आनीबानी र व्यवहारको मापदण्ड पूर्ण रूपमा भ्रष्ट मानवजातिका सोच र दृष्टिकोणबाट पैदा हुन्छ, र भ्रष्ट स्वभावले नै त्यसको निर्धारण गरेको हुन्छ। मानवजातिले अघि सारेका माग र मानकहरू असल र उच्‍च मानक मानिए पनि, के मानिसहरूले ती हासिल गर्न सक्छन्? (सक्दैनन्।) यो त समस्या हो। कुनै व्यक्तिले बाहिरी रूपमा अलिक असल व्यवहार गर्छ, र त्यसका लागि उसले इनाम र पहिचान पाउँछ भने, त्यो पनि नाटक र छलले दूषित भएको हुन्छ, किनभने सबैले स्विकारे जस्तै, सानोतिनो असल काम गर्न सजिलो हुन्छ—जीवनभरि असल काम गर्न चाहिँ गाह्रो हुन्छ। यदि तिनीहरू साँच्‍चै असल व्यक्ति हुन् भने, तिनीहरूलाई किन असल काम गर्न त्यति गाह्रो हुन्छ? त्यसकारण, कुनै पनि व्यक्ति मानवजातिको तथाकथित “असल” र पहिचान गरिएको मानक पूरा गर्न सक्दैन। यो सब धाक, छल, र बनावटी कुरा मात्रै हो। मानिसहरूले यी मानकहरूमध्ये केहीलाई बाहिरी रूपमा पूरा गर्न र तिनीहरूमा शिक्षित र समझदार बन्ने, भद्र र परिष्कृत बन्ने, शिष्ट बन्ने, ठूलालाई आदर र सानालाई ख्याल गर्ने, र मिलनसार बन्ने र व्यवहार गर्न सजिलो बन्ने जस्ता केही असल व्यवहार हुन सके पनि, मानिसहरूले यीमध्ये केही कुरा गर्न र बोक्न सके पनि, यो छोटो समयको लागि, क्षणिक रूपमा, वा कुनै अल्पकालीन परिवेशमा मात्रै हुन्छ। तिनीहरूलाई चाहिएको बेला मात्रै तिनीहरूमा यी प्रकटीकरणहरू हुन्छन्। कुनै कुराले तिनीहरूको हैसियत, स्वाभिमान, धन, चासो, वा तिनीहरूको भाग्य र भविष्यका सम्‍भावनाहरूमा हात लगाउने बित्तिकै, तिनीहरूको प्रकृति र उग्र भित्री रूप प्रस्फुटन हुन्छ। तिनीहरू शिक्षित र समझदार, भद्र र परिष्कृत, शिष्ट, ठूलालाई आदर र सानालाई ख्याल गर्ने, मिलनसार हुन वा व्यवहार गर्न सजिलो हुन छोड्छन्। बरु, तिनीहरू एक-अर्कासँग लडाइँ र एकअर्काविरुद्ध षड्यन्त्र गर्छन्, एक-अर्कालाई मात दिने, फसाउने र मार्ने प्रयास गर्छन्। यस्ता कुराहरू प्रायः भइरहन्छन्—आफ्‍ना हितहरू, हैसियत, वा अख्‍तियारका खातिर, साथी-साथी, आफन्त, र बाबु-छोराले समेत एक-अर्काको हत्या गर्ने र आफू मात्रै बाँकी रहने प्रयास। मानिसहरूका बीचमा रहेको दुःखदायी अवस्था स्पष्ट रूपमै देख्‍न सकिन्छ। त्यसैले त शिक्षित र समझदार बन्ने, भद्र र परिष्कृत बन्ने, शिष्ट बन्नु, ठूलालाई आदर र सानालाई ख्याल गर्ने, मिलनसार बन्‍ने र व्यवहार गर्न सजिलो बन्ने कार्यक्षणिक परिस्‍थितिका उपज मात्रै हुन् भनेर भन्न सकिन्छ। कुनै पनि व्यक्तिले तिनलाई साँचो रूपमा लागु गर्न सक्दैन—चिनियाँहरूले पूजा गरेका सन्त र महान् व्यक्तिहरू समेत यी कुराहरू गर्न सक्‍ने क्षमताका थिएनन्। त्यसकारण, यी शिक्षा र सिद्धान्तहरू सबै बेतुका छन्। ती सबै पूर्ण रूपमा वाहियात हुन्। सत्यताको पछ्याउने मानिसहरूले परमेश्‍वरका वचनहरूअनुसार, र सत्यतालाई आफ्‍नो मापदण्ड बनाएर आफ्‍ना व्यक्तिगत हितहरूसँग सम्‍बन्धित मामलाहरू समाधान गर्न सक्छन्, र तिनीहरू सत्यता अभ्यास गर्न र परमेश्‍वरमा समर्पित हुन सक्छन्। यसरी, तिनीहरूमा भएको सत्यता वास्तविकताले मानवजातिले स्विकारेको असल व्यवहारका मानकहरूलाई उछिन्छ। सत्यता नपछ्याउने मानिसहरूले आफ्‍नै हितहरूका बारलाई भत्काउन सक्दैनन्, त्यसकारण तिनीहरूले सत्यता अभ्यास गर्न सक्दैनन्। तिनीहरूले असल व्यवहार जस्ता नियमहरू समेत पालना गर्न सक्दैनन्। त्यसोभए, मानिसहरू र कामकुराहरू, अनि आफ्‍नो आनीबानी र व्यवहारप्रतिको तिनीहरूको आधार र मापदण्ड के-के हुन्? अवश्य नै, ती त नियम र धर्मसिद्धान्तहरू मात्रै हुन्, ती त शैतानका दर्शन र नियमहरू मात्रै हुन्, परमेश्‍वरको वचनका सत्यता होइनन्। किनभने ती मानिसहरू सत्यतालाई स्विकार्दैनन्, र तिनीहरूले आफ्‍नै हितहरूका बारेमा मात्रै सोचिरहेका हुन्छन्, त्यसकारण, तिनीहरूले स्वाभाविक रूपमा नै सत्यता अभ्यास गर्न सक्दैनन्। तिनीहरूले असल व्यवहार समेत लागु गर्न सक्दैनन्—तिनीहरूले नाटक गर्ने प्रयास गर्छन्, तर आफ्‍नो देखावटी रूपलाई कायम राखिरहन सक्दैनन्। यसरी, तिनीहरूले आफ्‍नो साँचो रङ देखाउँछन्। तिनीहरूले आफ्‍नै हितहरूका खातिर संघर्ष गर्छन्, लुछाचुँडी गर्छन्, र लुट्छन्, षड्यन्त्र गर्छन्, युक्ति रच्छन्, र ठगी गर्छन्, तिनीहरूले अरूलाई दण्ड दिन्छन्, र मार्ने काम समेत गर्छन्। तिनीहरूले यी सब भयानक कुराहरू गर्न सक्छन्—के त्यसमा तिनीहरूको प्रकृति खुलासा हुँदैन र? अनि जब तिनीहरूको प्रकृति खुलासा हुन्छ, तब अरूले सहजै तिनीहरूको बोलीवचन र व्यवहारको अभिप्राय र आधार देख्‍न सक्छन्; अरूले ती मानिसहरू शैतानका दर्शनहरू अनुसार नै पूर्ण रूपमा जिइरहेका छन्, मानिस र कामकुराहरूलाई हेर्ने तिनीहरूको दृष्टिकोण, र तिनीहरूको आनीबानी र व्यवहारको आधार शैतानका दर्शनहरू नै हुन् भनेर भन्‍न सक्छन्। उदाहरणका लागि: “अरूको होइन, आफ्नो दुनो सोझ्याउनुपर्छ,” “दुनियाँ पैसाको इसारामा चल्छ,” “सास भइञ्‍जेल आस हुन्छ,” “सानो मुटुले भलाद्मी भइँदैन, असली पुरुष कठोर हुनैपर्छ,” “आइलागे, जाइलागिन्छ,” “जस्तालाई त्यस्तै, ढिँडोलाई निस्तै,” र इत्यादि—यी शैतानी तर्क र नियमहरूले मानिसहरूको मनमा जड गाडेको हुन्छ। जब मानिसहरू यी कुराहरू अनुसार जिउँछन्, तब शिक्षित र समझदार बन्ने, भद्र र परिष्कृत बन्ने, शिष्ट बन्ने, ठूलालाई आदर र सानालाई ख्याल गर्ने, जस्ता असल व्यवहारहरू मानिसहरूले आफ्‍नो वास्तविक रूप लुकाउन प्रयोग गर्ने मुकुन्डोहरू बन्छन्, अर्थात् ती देखावटी रूप बन्छन्। ती किनदेखावटी रूप बन्छन्? किनभने मानिसहरूले साँचो रूपमा पालना गर्ने जग र नियमहरू सत्यता नभई शैतानले मानिसको मस्तिष्कमा हालिदिएका कुराहरू हु। त्यसकारण, सत्यतालाई प्रेम नगर्ने व्यक्तिलाई मानिसको सबैभन्दा आधारभूत विवेक र नैतिकताले कुनै असर पार्दैन। जब तिनीहरूका हितहरूसँग सम्‍बन्धित कुनै घटना घट्छ, तब तिनीहरूको वास्तविक स्वरूप प्रकट हुन्छ, र त्यो बेला मानिसहरूले तिनीहरूको वास्तविक अनुहार देख्‍नेछन्। मानिसहरूले चकित पर्दै भन्‍नेछन्, “तर के तिनीहरू त प्रायजसो नम्र, शिष्ट, र भद्र देखिँदैनन् र? किन तिनीहरूलाई केही आइपर्ने बित्तिकै तिनीहरू पूर्ण रूपमा फरक व्यक्ति बन्छन्?” वास्तवमा, त्यो व्यक्ति परिवर्तन भएको होइन; यति मात्र हो कि, तिनीहरूको साँचो रूप मात्रै त्यो बेलासम्‍म प्रकट र खुलासा भएको थिएन। परिस्थितिले तिनीहरूका हितहरूमा कुनै असर नगरेसम्म र तिनीहरूको साँचो अभिप्राय प्रकट नभएसम्म तिनीहरूले छल गर्ने र आफ्नो वास्तविक रूप लुकाउने काम मात्रै गरिरहेका हुन्छन्। तिनीहरूका हितहरूमा असर हुँदा वा ती खतरामा पर्दा, र तिनीहरूले आफ्‍नो वास्तविक रूप लुकाउन छोडेपछि तिनीहरूले प्रकट गर्ने आफ्नो अस्तित्वको नियम र आधार तिनीहरूको प्रकृति, सार, र तिनीहरूको वास्तविकताको पहिचान हो। त्यसकारण, व्यक्तिमा जस्तोसुकै असल व्यवहार भए पनि—अरू मानिसहरूका लागि तिनीहरूको बाहिरी व्यवहार जतिसुकै स्वच्छ देखिए पनि—यसको अर्थ तिनीहरू सत्यतालाई पछ्याउने र सकारात्मक कुराहरूलाई मन पराउने व्यक्ति हुन् भन्‍ने हुँदैन। कम्तीमा पनि, यसको अर्थ तिनीहरूमा सामान्य मानवता छ भन्‍ने हुँदैन, यसको अर्थ तिनीहरू भरोसा गर्न लायक वा अन्तरक्रिया गर्न लायक छन् भन्‍ने त झनै हुँदैन।

असल व्यवहारहरूमध्ये, हामीले शिक्षित र समझदार हुनु, भद्र र परिष्कृत हुनु, शिष्ट हुनु, ठूलालाई आदर र सानालाई ख्याल गर्नु, मिलनसार बन्नु र व्यवहार गर्न सजिलो बन्‍नुका उदाहरणहरू प्रस्तुत गरिसक्यौँ। अब हामी ठूलालाई आदर र सानालाई ख्याल गर्नुलाई उदाहरणका रूपमा लिएर यसबारे विस्तृत रूपमा सङ्गति गर्नेछौँ। ठूलालाई आदर र सानालाई ख्याल गर्नु मानव जीवनमा हुने अत्यन्तै सामान्य कुरा हो। यो कुरा केही पशुमा पनि देखिन सक्छ, त्यसकारण, स्वाभाविक रूपमै यो विवेक र समझ भएका मानिसहरूमाझ अझै धेरै देखिनुपर्ने कुरा हो। मानिसले यो व्यवहारको सतहलाई मात्रै कोट्याउने होइन, तर यसलाई अरू प्राणीले भन्दा पनि अझै राम्ररी, अझै ठोस रूपमा, र अझै व्यावहारिक रूपमा पालन गर्नुपर्छ। ठूलालाई आदर र सानालाई ख्याल गर्नेसम्‍बन्धी यो असल व्यवहार पालन गर्नमा मानिस अरू प्राणीभन्दा अगाडि हुनुपर्छ, किनभने मानिसमा विवेक र समझ हुन्छ, जुन अरू प्राणीमा हुँदैन। मानिसले यो असल व्यवहार पालन गर्दा तिनीहरूको मानवता अन्य प्राणीको सारभन्दा उच्‍च र फरक छ भन्‍ने कुरा प्रदर्शन गर्न सक्‍नुपर्छ। तर के मानिसले साँच्‍चै यसो गर्छ? (गर्दैन।) के शिक्षित र ज्ञानी मानिसहरूले यसो गर्छन्? (तिनीहरूले पनि गर्दैनन्।) हामी सर्वसाधारणलाई एकातिर पन्छाएर कुलीनहरू, र दरबारका मामलाहरूका बारेमा छलफल गरौँ। अहिले, विभिन्‍न देशहरूले राजपरिवारका धेरै उथलपुथलपूर्ण कथाहरू खुलासा गर्दै विभिन्‍न दरबारिया नाटक मञ्चन गरिरहेका छन्। दरबारका सदस्यहरू र सर्वसाधारण मानिसहरू सबैले वरिष्ठताको पदानुक्रमलाई ठूलो जोड दिने हुँदा तिनीहरू उस्तै हुन्। राजपरिवारमा हुर्केकाहरूले ठूलालाई आदर र सानालाई ख्याल गर्ने असल व्यवहारका विषयमा सर्वसाधारणहरूले भन्दा अझै गहन र विशिष्ट शिक्षा पाएका हुन्छन्, र राजपरिवारका युवा पुस्ताका मानिसहरू आफूभन्दा ठूलाप्रति सम्‍मान र आदरको व्यवहार गर्नमा सर्वसाधारणभन्दा सिपालु हुन्छन्—यसमा ठूलो सामाजिक शिष्टाचार समावेश हुन्छ। ठूलालाई आदर र सानालाई ख्याल गर्ने विषयमा, राजपरिवारका मानिसहरूबाट असल व्यवहारको यो पक्षमा निकै उच्च माग गरिएको हुन्छ, जसलाई तिनीहरूले पूर्ण रूपमा पालना गर्नुपर्ने हुन्छ। झट्ट हेर्दा, तिनीहरूले सर्वसाधारणहरूले जस्तै ठूलालाई आदर र सानालाई ख्याल गर्ने परम्परागत संस्कृतिको माग पूरा गरिरहेका छन् जस्तो देखिन्छ—तैपनि, तिनीहरूले यो काम जति राम्ररी वा उपयुक्त रूपमा गरे पनि, तिनीहरू जति नै भद्र र निष्कलङ्क देखिए पनि, यो निष्कलङ्क व्यवहारको मुखौटापछाडि विभिन्‍न शक्तिहरूका बीचमा शक्ति हेरफेर र सङ्घर्ष लुकेको हुन्छ। बाबु-छोरा, बाजे-नाति, नोकर-मालिक, मन्त्री र राजाहरूका बीचमा—झट्ट हेर्दा, तिनीहरूले व्यवहारको सबैभन्दा आधारभूत मापदण्ड पालन गरिरहेका छन् जस्तो देखिन्छ: ठूलालाई आदर र सानालाई ख्याल गर्ने। तर यसमा राजतन्त्रीय सत्ता र अरू धेरै शक्तिहरू मिसिएको हुने हुनाले, यो बाहिरी व्यवहारले कुनै काम गर्दैन। राजतन्त्रीय शक्ति हेरफेर र विभिन्‍न शक्तिहरूबीचको सङ्घर्षबाट अन्तिममा आउने कुरालाई यस कार्यले पटक्‍कै असर पार्न सक्दैन। स्वाभाविक रूपमै, यस्तो असल व्यवहार सिंहासनको लोभ गर्ने वा शक्तिको महत्त्वाकाङ्क्षा राख्‍ने कुनै पनि व्यक्तिलाई काबुमा राख्‍नमा आधारभूत रूपमा नै असमर्थ हुन्छ। सर्वसाधारण मानिसहरूले ठूलालाई आदर र सानालाई ख्याल गर्ने नियम पालन गर्छन्, जुन तिनीहरूलाई तिनीहरूका पितापुर्खाले हस्तान्तरण गरेका हुन्छन्। तिनीहरू पनि यो नियमका बन्धनहरूमाझ नै जिउँछन्। जति वटा स्वार्थहरू बाझिए पनि, वा ती स्वार्थहरू बाझिँदा जस्तोसुकै सङ्घर्ष पैदा भए पनि, यो सब सकिएपछि सर्वसाधारण मानिसहरू अझै पनि सँगै बस्‍न सक्छन्। तर राजपरिवारमा यस्तो हुँदैन, किनभने तिनीहरूका स्वार्थ र शक्तिसम्‍बन्धी विवादहरू अझै महत्त्वपूर्ण हुन्छन्। तिनीहरू लडाइँ गरिरहन्छन्, र अन्त्यमामा परिणाम के हुन्छ भने जित्‍नेहरू राजा बन्छन् र हार्नेहरू अपराधी—कि एउटा पक्षको नाश हुन्छ, कि अर्को पक्षको। जित्‍ने र हार्ने सबैले ठूलालाई आदर र सानालाई ख्याल गर्ने यो नियम पालन गर्छन्, तर हरेकको शक्ति र चाहना अनि महत्वाकाङ्क्षा फरक-फरक हुने भएकाले, वा हरेक पक्षको शक्तिमा भिन्‍नताको कारणले, अन्त्यमा कोही बाँच्‍छन् भने कोही नष्ट हुन्छन्। यसलाई के कुराले निर्धारित गर्छ? के यसलाई ठूलालाई आदर र सानालाई ख्याल गर्ने नियमले निर्धारित गर्छ? (गर्दैन।) त्यसोभए, केले निर्धारित गर्छ? (मानिसको शैतानी प्रकृतिले।) मैले यो सब भन्‍नुको तात्पर्य के हो? मेरो तात्पर्य के हो भने, यी नियमहरू, मानवजातिका नवीन र तथाकथित राम्रा व्यवहारले केही पनि निर्धारित गर्न सक्दैनन्। व्यक्तिले हिँड्ने मार्ग उसको बाहिरी व्यवहार शिक्षित र समझदार, मिलनसार, वा ठूलालाई आदर र सानालाई ख्याल गर्ने किसिमको छ कि छैन भन्‍ने कुराले नभई उसको प्रकृतिले निर्धारित गर्छ। छोटकरीमा भन्दा, मानवजातिको बीचमा उत्पन्न भएका असल व्यवहारसम्‍बन्धी यी अभिव्यक्तिहरूलाई परमेश्‍वरको घरले बढावा दिँदैन। मानिसले असल ठान्‍ने यी व्यवहारहरू एक प्रकारको असल व्यवहार र प्रकटीकरणबाहेक केही पनि होइनन्; तिनले सत्यतालाई प्रतिनिधित्व गर्दैनन्, र यदि कुनै व्यक्तिमा यी असल व्यवहार र प्रकटीकरणहरू छन् भने, यसको अर्थ तिनीहरूले सत्यता अभ्यास गरिरहेका छन् भन्‍ने हुँदैन, तिनीहरूले सत्यताको खोजी गरिरहेका छन् भन्‍ने अर्थ हुनु त झन् परको कुरा हो।

ख. मानिसहरूको व्यवहारका लागि परमेश्‍वरले गर्नुहुने मागहरू

मानिसले असल ठानेका यी व्यवहारहरू परमेश्‍वरबाट आएका होइनन्, तिनलाई उहाँको घरले बढावा दिँदैन, र ती उहाँका अभिप्रायहरू अनुरूप त पटक्‍कै छैनन्, साथै ती परमेश्‍वरका वचनहरू र उहाँले अघि सार्नुहुनेमागहरूसँग मिल्दैनन्, त्यसकारण के परमेश्‍वरले मानवजातिको व्यवहारका निम्ति पनि केही मापगहरू गर्नुभएको छ? (गर्नुभएको छ।) परमेश्‍वरले पनि उहाँलाई पछ्याउने विश्‍वासीहरूको व्यवहारका बारेमा केही अभिव्यक्तिहरू अघि सार्नुभएको छ। परमेश्‍वरले मानिसबाट सत्यताका बारेमा गर्नुभएका मापगहरूभन्दा ती फरक छन्, र अलिक सरल छन्, तर तिनमा केही विशिष्टताहरू भने अवश्य नै छन्। परमेश्‍वरलाई पछ्याउने मानिसहरूबाट परमेश्‍वरले के-कस्ता मापगहरू गर्नुभएको छ? उदाहरणका लागि, सन्तको जस्तो शिष्टता हुनु—के यो मानिसको व्यवहारसम्‍बन्धी मापग होइन? (हो।) लम्पट नहुनु, संयमित हुनु, असाधारण वस्‍त्रहरू नलगाउनु, धुम्रपान-मद्यपान नगर्नु, अरूलाई कुटपिट वा गालीगलौज नगर्नु, साथै मूर्ति पूजा नगर्नु, आफ्‍ना आमाबुबाको आदर गर्नु, र इत्यादि पनि छन्। यो सबै परमेश्‍वरले आफ्‍ना जनहरूसमक्ष अघि सार्नुभएका व्यवहारसम्‍बन्धी मागहरू हुन्। ती सबैभन्दा आधारभूत मापगहरू हुन् र तिनलाई अवश्य नै बेवास्ता गर्नु हुँदैन। परमेश्‍वरलाई पछ्याउनेहरूबाट उहाँले व्यवहारसम्बन्धी निश्‍चित मापगहरू राख्नुभएको छ, र ती गैरविश्‍वासीहरूले अघि सारेका असल व्यवहारभन्दा फरक छन्। गैरविश्‍वासीहरूले अघि सारेका असल व्यवहारहरूले मानिसहरूलाई पशुभन्दा माथि राख्‍ने, र तिनीहरूलाई अरू तल्‍लो स्तरका प्राणीबाट अलग गर्ने बाहेक अरू केही गर्दैनन्। तर, परमेश्‍वरले आफ्‍ना विश्‍वासीहरूबाट गर्नुभएका मापगहरूले गैरविश्‍वासीहरू, अर्थात् परमेश्‍वरमा विश्‍वास नगर्ने मानिसहरूबाट तिनीहरूलाई अलग गर्छन्। ती कुराहरू पशुभन्दा फरक हुने कुरासँग सम्‍बन्धित छैनन्। विगतमा, “शुद्धीकरण” बारे पनि कुरा भएको थियो। यो अलिक बढाइ-चढाइ गरेर र त्रुटिपूर्ण तरिकाले यसलाई प्रस्तुत गर्नु हो, तर पनि परमेश्‍वरले आफ्‍ना जनहरूसमक्ष तिनीहरूको व्यवहारका बारेमा केही मापगहरू अघि सार्नुभएको छ। मलाई भन, ती के-के हुन्? (सन्तको जस्तो शिष्टता हुनु, लम्पट नहुनु, संयनित् हुनु, असाधारण वस्‍त्र नलगाउनु, धुम्रपान-मद्यपान नगर्नु, अरूलाई कुटपिट वा गालीगलौज नगर्नु, मूर्ति पूजा नगर्नु, र आफ्‍ना आमाबुबाको आदर गर्नु।) यी बाहेक, अरू के-के छन्? (अरूको सम्पत्ति हिनामिना नगर्नु, चोरी नगर्नु, झूटो गवाही नदिनु, व्यभिचार नगर्नु।) यी पनि छन्। ती नियमका भाग हुन्, परमेश्‍वरले सुरुमा नै मानिसको व्यवहारको विषयमा अघि सार्नुभएका मापगहरू हुन्, र ती आज पनि वास्तविक र व्यावहारिक छन्। परमेश्‍वरले आफ्‍ना विश्‍वासीहरूको व्यवहारलाई नियमन गर्नका लागि यी मापगहरू प्रयोग गर्नुहुन्छ, अर्थात्, यी बाहिरी व्यवहारहरू परमेश्‍वरलाई पछ्याउने मानिसहरूका सङ्केत हुन्। यदि तँमा यी व्यवहार र प्रकटीकरणहरू छन्, जसले गर्दा अरूले तँलाई हेर्दा तँ परमेश्‍वरको विश्‍वासी होस् भनेर अरूले थाहा पाउँछन् भने, तिनीहरूले कम्तीमा पनि तँलाई अनुमोदन र आदर गर्नेछन्। तिनीहरूले तँमा सन्तको जस्तो शिष्टता छ, तँ परमेश्‍वरको विश्‍वासी जस्तो देखिन्छस्, र गैरविश्‍वासी जस्तो देखिँदैनस् भनी भन्‍नेछन्। परमेश्‍वरमा विश्‍वास गर्ने कतिपय मानिसहरू गैरविश्‍वासीहरू जस्तै प्रायः धुम्रपान-मद्यपान गर्ने, कुटाकुट र झगडा गर्ने गर्छन्। कतिपयले त व्यभिचार र चोरीसमेत गर्छन्। तिनीहरूको व्यवहार पनि असंयमित हुन्छ, र परमेश्‍वरका वचनहरूअनुसारको हुँदैन, अनि कुनै गैरविश्‍वासीले तिनीहरूलाई देख्दा तिनीहरू यसो भन्छन्, “के तिनीहरू साँच्‍चै परमेश्‍वरका विश्‍वासी हुन् त? त्यसोभए, तिनीहरू किन परमेश्‍वरमा विश्‍वास नगर्ने मानिसहरू जस्तै छन् त?” अरूले तिनीहरूलाई आदर वा भरोसा गर्ने गर्दैनन्, त्यसकारण तिनीहरूले सुसमाचार प्रचार गर्ने प्रयास गर्दा मानिसहरूले स्विकार्दैनन्। यदि कसैले परमेश्‍वरले मानिसबाट गर्नुभएका मापग पूरा गर्छ भने, ऊ सकारात्मक कुराहरूलाई प्रेम गर्ने, दयालु हृदय भएको, र सामान्य मानवता भएको व्यक्ति हुन्छ। त्यस्तो व्यक्तिले सुन्‍नेबित्तिकै परमेश्‍वरका वचनहरू अभ्यास गर्न सक्छ, र उसले अभ्यास गर्दा कुनै ढोंग गर्दैन, किनभने कम्तीमा पनि, उसले आफ्‍नो विवेक र समझअनुसार व्यवहार गरेको हुन्छ। मानिसबाट परमेश्‍वरले गर्नुभएका निश्‍चित मापगहरू मानवजातिले बढावा दिने असल व्यवहारहरूभन्दा कुन हिसाबमा फरक छन्? (परमेश्‍वरले मानवजातिबाट गर्नुभएका मापगहरू स्पष्ट रूपमा व्यावहारिक छन्, तिनले मानिसहरूलाई सामान्य मानवतामा जिउने तुल्याउन सक्छन्, तर परम्‍परागत संस्कृतिले केही देखावटी व्यवहारहरू मात्रै माग गर्छ, जसको कुनै ठोस काम हुँदैन।) ठीक भन्यौ। परम्‍परागत संस्कृतिले मानिसबाट माग गरेका असल व्यवहारहरू सबै नक्‍कली हुन् र ती सबै देखावटी हुन्। ती त स्वाङ मात्रै हुन्। तिनलाई पालना गर्नेहरूले मीठा शब्‍दहरू बोल्लान्, तर भित्री रूपमा तिनीहरू पूर्ण रूपमा फरक हुन्छन्। यी असल व्यवहारहरू त मकुन्डो र भ्रम हुन्। ती व्यक्तिको मानवताको सारबाट निस्कने कुराहरू होइनन्, ती त मानिसले आफ्‍नो अभिमान, प्रतिष्ठा र हैसियतका लागि धारण गर्ने देखावटी रूप मात्रै हुन्। ती त तमासा, ढोङ्गी शैली, अर्थात् अरूलाई देखाउन व्यक्तिले जानी-जानी गर्ने व्यवहार मात्रै हुन्। कहिलेकाहीँ मानिसहरूले व्यक्तिको व्यवहार असली हो कि नक्कली हो भनेर खुट्याउन सक्दैनन्, तर समय बित्दै जाँदा, सबैले व्यक्तिको साँचो स्वरूप देख्‍नेछन्। यो त ढोङ्गी फरिसीहरूको अवस्था जस्तै हो, जोसँग धेरै बाहिरी असल व्यवहारहरू थिए र तथाकथित भक्तिका धेरै प्रकटीकरणहरू थिए, तैपनि जब प्रभु येशू सत्यता व्यक्त गर्न र छुटकाराको काम गर्न आउनुभयो, तब तिनीहरूले उहाँलाई निन्दा गरे र क्रूसमा टाँगे, किनभने तिनीहरू सत्यताको विरुद्ध थिए र सत्यतालाई घृणा गर्थे। यसले के देखाउँछ भने, मानिसहरूको असल व्यवहार र बाहिरी शैलीले तिनीहरूको प्रकृति सारलाई प्रतिनिधित्व गर्दैन। ती मानिसहरूको प्रकृति सारसँग सम्‍बन्धित छैनन्। जबकि, व्यक्तिले साँचो रूपमा परमेश्‍वरमा विश्‍वास गर्छ र उसमा विवेक र समझ छ भने, परमेश्‍वरले मानिसले पूरागरोस् भनी माग गर्ने नियमहरू अभ्यास गर्न र साँच्चै पालन गर्न सकिन्छ। तैँले यी कुराहरू अरूको अगाडि गरिरहेको भए पनि वा तिनीहरूको पछाडि गरिरहेको भए पनि, यी कुराहरू गर्नैपर्छ; तेरो मानवता सार जस्तो भए पनि, तैँले परमेश्‍वरले अघि सार्नुभएका यी मापगरू पूरा गर्नैपर्छ। तैँले परमेश्‍वरलाई पछ्याउने हुनाले, तेरो भ्रष्ट स्वभाव जति नै गम्‍भीर भए पनि, तैँले आफूलाई काबुमा राखेर उहाँका वचनहरूअनुसार अभ्यास गर्नैपर्छ। केही समयसम्‍म यस्तो अनुभव गरेपछि, तैँले साँचो प्रवेश पाउनेछस्, र तँ साँच्‍चै परिवर्तन भएको हुनेछस्। त्यो साँचो परिवर्तन वास्तविक हुन्छ।

हामी छोटो सारांश प्रस्तुत गरौँ: मानिसहरूको व्यवहारको बारेमा परमेश्‍वरले के-कस्ता मापगहरू गर्नुभएको छ? मानिसहरू सिद्धान्तनिष्ठ र संयमित हुनुपर्छ, र तिनीहरूले कुनै ढोंग नगरी यसरी इज्‍जतका साथ जिउनुपर्छ कि अरूले तिनीहरूलाई आदर गरून्। परमेश्‍वरले मानिसबाट गर्नुभएका व्यवहार सम्‍बन्धी मापगहरू यिनै हुन्। यसको अर्थ व्यक्ति अरूको सामुन्ने भए पनि नभए पनि, वा ऊ जस्तो परिवेशमा भए पनि, वा उसले जसको सामना गर्नुपरे पनि, उसले यसरी अभ्यास गर्नैपर्छ र उसमा यस्तो वास्तविकता हुनैपर्छ। सामान्य मानवमा यी वास्तविकताहरू हुनुपर्छ; व्यक्तिले आफ्‍नो आनीबानीका सम्बन्धमा गर्नुपर्ने न्यूनतम कुरा यही हो। उदाहरणका लागि, मानौँ कसैले साह्रै ठूलो स्वरमा बोल्छ, तर उसले अरूलाई गालीगलौज गर्ने वा फोहोरी भाषा बोल्‍ने गर्दैन, र उसले भनेको कुरा साँचो र सटीक हुन्छ, र यसले अरूलाई आक्रमण गर्दैन। यदि त्यो व्यक्तिले कसैलाई खराब भन्छ वा कसैलाई केही न कामको भन्छ भने पनि, त्यो साँचो नै हुन्छ। तिनीहरूको बाहिरी बोली-वचन र व्यवहार गैरविश्‍वासीहरूले अघि सारेको मिलनसार हुनु वा भद्र र परिष्कृत हुनु भन्‍ने मागहरूसँग नमिले पनि, तिनीहरूले भन्‍ने कुराको विषयवस्तु, र तिनीहरूको बोली-वचनका सिद्धान्त र आधारले तिनीहरूलाई इज्‍जत र सत्यनिष्ठाको साथ जिउन दिन्छन्। सिद्धान्तनिष्ठ हुनु भनेको त्यही हो। तिनीहरू आफूलाई थाहा नभएको कुराका बारेमा जथाभावी बोल्दैनन्, न त आफूले राम्ररी चिन्‍न नसकेका मानिसहरूलाई स्वेच्‍छाचारी ढङ्गले मूल्याङ्कन नै गर्छन्। झट्ट हेर्दा तिनीहरू त्यति भद्र नदेखिए पनि, र तिनीहरूले सभ्य र नियम पालना गर्नेसम्बन्धी गैरविश्‍वासीहरूले भन्‍ने गरेका व्यावहारिक मानक पूरा नगरे पनि, तिनीहरूले हृदयमा परमेश्‍वरको डर मान्‍ने हुनाले, र तिनीहरू बोलीवचन र व्यवहारमा संयमित हुने हुनाले, तिनीहरूले जिउने कुरा शिक्षित र समझदार हुनु, भद्र र परिष्कृत हुनु, र शिष्ट हुनु भनी मानवजातिले भन्‍ने गरेको व्यवहारहरूभन्दा धेरै माथि हुन्छ। के संयमित र सिद्धान्तनिष्ठ हुनुको प्रकटीकरण यही होइन र? (हो।) जे भए पनि, परमेश्‍वरले आफ्‍ना विश्‍वासीहरूसमक्ष अघि सार्नुभएका असल व्यवहारका मापगहरूलाई तिमीहरूले नजिकबाट नियाल्यौ भने, तीमध्ये कुनचाहिँ मानिसहरूले व्यावहारिक रूपमा जिउनुपर्ने ठोस नियम होइन? तीमध्ये कुनले मानिसहरूलाई वास्तविक रूप लुकाउन लगाउँछ? कुनैले पनि गर्दैन, होइन र? तिमीहरूसँग कुनै शङ्का छ भने, भन। उदाहरणका लागि, कतिपयले भन्छन्, “अरूलाई कुटपिट वा गालीगलौज गर्नु हुँदैन भनी परमेश्‍वरले भन्‍नुहुँदा, यो अलिक झूटो हो जस्तो लाग्छ, किनभने अहिले कतिपय मानिसहरू यस्ता छन्, जसले कहिलेकाहीँ अरूलाई गालीगलौज गर्छन्, तर परमेश्‍वरले तिनीहरूलाई निन्दा गर्नुहुन्‍न।” अरूलाई गालीगलौज गर्नु हुँदैन भनी परमेश्‍वरले भन्‍नुहुँदा, “गालीगलौज” ले केलाई जनाउँछ? (आफ्‍नो भ्रष्ट स्वभावका कारण व्यक्तिले आफ्‍ना भावनाहरू पोखाउनु।) आफ्‍ना भावना पोखाउनु, अश्लील शब्‍द बोल्‍नु—गालीगलौज गर्नु भनेको त्यही हो। यदि कुनै व्यक्तिका बारेमा भनिएको कुरा अप्रिय सुनिन्छ, तर त्यो उसको भ्रष्ट सार अनुरूप छ भने, त्यो गालीगलौज होइन। उदाहरणका लागि, कसैले मण्डलीको काममा बाधा र अवरोध ल्याएको र धेरै दुष्कर्म गरेको हुनसक्छ, र तँ उसलाई भन्छस्, “तिमीले धेरै दुष्कर्म गर्‍यौ। तिमी त बदमाश हौ—तिमी मान्छे होइनौ!” के त्यो गालीगलौज हुन्छ? कि भ्रष्ट स्वभावको प्रस्फुटन हुन्छ? कि आफ्‍नो भावना पोखाउनु हुन्छ? कि सन्तको जस्तो शिष्टता नहुनु हुन्छ? (यो तथ्यहरू अनुरूप छ, त्यसकारण यो गालीगलौज होइन।) ठीक भन्यौ, यो गालीगलौज होइन। यो तथ्यहरू अनुरूप छ—यी शब्‍दहरू साँचो हुन्, साँचो रूपमा बोलिएका हुन्, र कुनै पनि कुरा ढाकिएको वा लुकाइएको छैन। यो कुरा शिक्षित र समझदा रहुनु वा भद्र र परिष्कृत हुनुसँग नमिल्‍न सक्छ, तर यो तथ्यहरूसँग भने मिल्छ। हप्की खाएको व्यक्तिले आफूलाई ती वचनहरूसँग तुलना गरेर जाँच्‍नेछ, र उसले केही गलत काम गरेको र धेरै दुष्कर्म गरेको हुनाले उसलाई हप्काइएको हो भन्‍ने थाहा पाउनेछ। उसले यस्तो सोच्दै आफैलाई घृणा गर्नेछ, “म साँच्‍चै केही न कामको रहेछु! बदमासले मात्रै यस्तो गर्नेथ्यो—म त मानव समेत होइन! तिनीहरूले मलाई यसरी हप्काउनु सही र असल कुरा हो!” यो कुरा स्विकारेपछि, उसले आफ्‍नो प्रकृति सारबारे थोरै ज्ञान प्राप्त गर्नेछ, र केही समयको अनुभव र भोगाइपछि, उसले साँच्‍चै पश्‍चात्ताप गर्नेछ। भविष्यमा, तिनीहरूले आफ्‍नो कर्तव्य निर्वाह गर्ने क्रममा सिद्धान्तहरू खोजी गर्न जान्नेछन्। के हप्की पाउनुले तिनीहरूलाई बिउँझाएन र? त्यसोभए, के त्यसरी हप्काउनु र अरूलाई गालीगलौज गर्नु हुँदैन भनी परमेश्‍वरले गर्नुभएको मागको “गालीगलौज” बीच भिन्‍नता छैन र? (छ।) भिन्‍नता के हो? अरूलाई गालीगलौज गर्नु हुँदैन भनी परमेश्‍वरले गर्नुभएको मागको “गालीगलौज” को अर्थ के हो? यसको एउटा पक्ष के हो भने, यदि विषयवस्तु र शब्‍दहरू फोहोरी छन् भने, त्यो राम्रो होइन। परमेश्‍वरले आफ्‍ना अनुयायीहरूको मुखबाट कुनै पनि फोहोरी भाषा निस्केको सुन्‍न चाहनुहुन्‍न। परमेश्‍वरले ती शब्‍दहरू सुन्‍न चाहनुहुन्‍न। तर यदि तथ्यहरू खुलासा गर्ने क्रममा अलिक अप्रिय शब्‍दहरू बोलिएको हो भने, त्यसलाई अपवाद मानिन्छ। त्यो गालीगलौज होइन। अर्को पक्ष यो हो: गालीगलौज गर्ने व्यवहारको सारमा के हुन्छ? के यो झोकीपनको प्रस्फुटन होइन र? यदि सामान्य सङ्गति, अर्ती, र कुराकानीबाट स्पष्ट र पारदर्शी रूपमा समस्याको व्याख्या गर्न सकिन्छ भने, किन व्यक्तिलाई गालीगलौज गर्ने? त्यसो गर्नु राम्रो होइन, र अनुचित हो। ती सकारात्मक शैलीहरूको तुलनामा, गालीगलौज गर्नु सामान्य रूपमा अपनाइने तरिका होइन। यो त आफ्‍ना भावना पोखाउनु र झोक देखाउनु हो, र परमेश्‍वर कुनै पनि मामला सम्‍हाल्‍ने क्रममा मानिसहरूले आफ्‍ना भावना पोखाएको वा झोक्‍किएको चाहनुहुन्‍न। जब मानिसहरूले झोक र भावना पोखाउने गर्छन्, तब तिनीहरूले प्रायजसो गालीगलौज र आक्रमणको भाषा प्रयोग गर्ने व्यवहार देखाउँछन्। तिनीहरूले जुन कुरा सबैभन्दा अप्रिय सुनिन्छ त्यही भन्छन्, र तिनीहरूले अर्को पक्षलाई जुन कुराले चोट पुर्‍याउँछ त्यही बोल्छन् र आफ्‍नो रिस पोखाउँछन्। अनि तिनीहरूले आफ्‍नो कुरा सकेपछि, अर्को पक्षलाई कलङ्कित पारेका र चोट पुर्‍याएका मात्रै हुँदैनन्—तिनीहरूले आफूलाई पनि कलङ्कित पारेका र चोट पुर्‍याएका हुन्छन्। परिस्थितिहरूलाई सम्‍हाल्‍ने क्रममा परमेश्‍वरका अनुयायीहरूले अपनाउनुपर्ने मनोवृत्ति वा शैली यो होइन। यसको साथै, भ्रष्ट मानिसहरूले सधैँ बदला लिने, आफ्‍नो भावना र असन्तुष्टि पोखाउने, झोक्‍किने मानसिकता बोक्छन्। तिनीहरूले हरेक मौकामा अरूलाई गालीगलौज गर्ने गर्छन्, र ठूलो-सानो जस्तोसुकै परिस्थिति आइपर्दा तिनीहरूले गालीगलौज गर्ने व्यवहार देखाइहाल्छन्। त्यस्तो व्यवहारले समस्या समाधान गर्दैन भन्‍ने थाहा हुँदा हुँदै पनि, तिनीहरू त्यसै गर्छन्। के त्यो शैतानी व्यवहार होइन र? तिनीहरू घरमा एकलै भएको बेला, अर्थात्, तिनीहरूको कुरा कसैले सुन्‍न नसक्‍ने अवस्थामा पनि यसै गर्छन्। के त्यो आफ्‍ना भावनाहरू पोखाउनु होइन र? के त्यो आफ्‍नो झोकीपन देखाउनु होइन र? (हो।) सामान्य रूपमा भन्दा, आफ्‍नो झोकीपन देखाउनु र भावनाहरू पोखाउनु भनेको कुनै कुरालाई लिने र सम्‍हाल्‍ने तरिकाका रूपमा आफ्‍नो झोकीपन प्रयोग गर्नु हो; यसको अर्थ सबै मामलालाई झोकी मनोवृत्तिको साथ सामना गर्नु हो, र त्यसको एउटा व्यवहार र प्रकटीकरण भनेको गालीगलौज गर्नु हो। गालीगलौजको सार त्यस्तो हुने हुनाले, परमेश्‍वरले मानिसबाट त्यसो नगर भनी माग गर्नु के राम्रो कुरा होइन र? (हो।) के अरूलाई गालीगलौज नगर्नु भनी परमेश्‍वरले मानिसबाट माग गर्नु तर्कसङ्गत कुरा होइन र? के यसले मानिसलाई फाइदा पुर्‍याउँदैन र? (पुर्‍याउँछ।) अन्ततः, मानिसले अरूलाई कुटपिट वा गालीगलौज गर्नु हुँदैन भनी परमेश्‍वरले गर्नुभएको मागको उद्देश्य भनेको मानिसहरूलाई संयमता अपनाउन लगाउनु, र तिनीहरूलाई सधैँ आफ्‍ना भावनाहरू र झोकीपनमा जिउनबाट टाढा राख्‍नु हो। आफ्‍ना भावनाहरू र झोकीपनमा जिउने मानिसहरूले कसैलाई गालीगलौज गर्दा जे भने पनि, तिनीहरूबाट प्रस्फुटित हुने कुरा भनेको भ्रष्ट स्वभाव नै हो। त्यो कस्तो भ्रष्ट स्वभाव हो? कम्तीमा पनि, त्यो क्रूरता र अहङ्कारको स्वभाव हो। के कुनै पनि समस्या भ्रष्ट स्वभाव प्रस्फुटित गरेर समाधान गर्नु परमेश्‍वरको अभिप्राय हो? (होइन।) परमेश्‍वर आफ्‍ना अनुयायीहरूले आफ्‍नो वरिपरि आइपरेका कुनै पनि परिस्थितिलाई लिँदा त्यस्तो विधी अपनाएको चाहनुहुन्‍न, अर्थात् परमेश्‍वर मानिसहरूले आफ्‍नो जीवनमा आइपर्ने सबै कुरालाई अरूलाई कुटपिट अनि गालीगलौज गरेर सम्‍हालेको मन पराउनुहुन्‍न। तैँले मानिसहरूलाई गालीगलौज गरेर कुनै पनि समस्या समाधान गर्न सक्दैनस्, र त्यसो गर्दा सिद्धान्तहरूअनुसार काम गर्ने तेरो क्षमतामा असर पुग्‍छ। कम्तीमा पनि, यो सकारात्मक व्यवहार होइन, न त यो सामान्य मानवता भएकाहरूमा हुनुपर्ने व्यवहार नै हो। त्यसकारण परमेश्‍वरले आफ्‍ना अनुयायीहरूबाट अरूलाई कुटपिट वा गालीगलौज गर्नु हुँदैन भन्‍ने माग राख्नुभएको हो। “गालीगलौज” भित्र भावना र झोकीपन लुकेको हुन्छ। “भावना”—यसले खासमा केलाई जनाउँछ? यसमा घृणा र श्राप, अरूको नराम्रो सोच्ने, आफूलाई लागेअनुसार अरू न्यायोचित रूपमा दण्डको भागीदार हुनुपर्ने, अनि अरूको अन्त्य निकै नराम्रो होस् भन्‍ने आशा जस्ता कुरा समावेश हुन्छन्। भावनामा विशेषगरी यस्ता नकारात्मक कुराहरू समावेश हुन्छन्। त्यसोभए “झोकीपन” को अर्थ के हो? यसको अर्थ उग्र, निष्क्रिय, नकरात्मक, र दुष्ट विधिहरू प्रयोग गरी आफ्‍ना भावनाहरू पोखाउनु, र आफूले मन नपराएका कुरा र मानिसहरू हराएर जाऊन्, वा तिनीहरूलाई विपत्ति आइपरोस् भनेर कामना गर्नु हो, ताकि ऊ आफूले चाहेअनुसार नै तिनीहरूको दुर्भाग्यमा रमाउन सकोस्। झोकीपन भनेको त्यही हो। झोकीपनमा के-कस्ता कुराहरू पर्छन्? घृणा, वैमनस्यता, र श्रापहरू, साथै केही कुभलो होस् भन्‍ने इच्‍छाहरू पर्छन्—झोकीपनमा यी सबै कुराहरू पर्छन्। के तीमध्ये कुनै कुरा सकारात्मक छ? (छैन।) यी भावना र झोकीपनमा जिउँदा व्यक्ति कस्तो अवस्थामा हुन्छ? के ऊ बौलाहा दैत्यमा परिणत हुन लागेको हुँदैन? तैँले मानिसहरूलाई जति गालीगलौज गर्छस्, तँलाई त्यति नै रिस उठ्छ, र तँ त्यति नै क्रूर बन्छस्, र अरूलाई गालीगलौज गर्न तँलाई त्यति नै मन लाग्छ, र अन्त्यमा, तँलाई गएर कुनै व्यक्तिलाई हिर्काउन मन लाघ्छ। अनि जब तैँले कसैलाई हिर्काउँछस्, तब तँलाई त्यो व्यक्तिलाई मरणशील रूपमा चोट पुर्‍याउन, उसको ज्यान लिन मन लाग्छ, अर्थात् तँ यसो भन्छस्: “म तँलाई नष्ट गर्छु! म तँलाई मार्छु!” एउटा सानो भावनाले—नकरात्मक भावनाले—व्यक्तिको झोकीपन उत्तेजित र प्रस्फुटित गर्छ, र अन्त्यमा, यसले गर्दा मानिसहरूमा ज्यान मार्ने र नष्ट गर्ने चाहना उत्पन्न हुन्छ। के यो सामान्य मानवता भएका मानिसहरूमा हुनुपर्ने र तिनीहरूले राख्नुपर्नेपर्ने कुरा हो? (अहँ, होइन।) यो केको रूप हो? (यो एउटा दियाबलसको रूप हो।) यो त एउटा दियाबलसले आफ्‍नो साँचो रूप प्रकट गर्नु हो। पिशाचले कुनै व्यक्तिलाई निल्‍न लागेको बेला त्यसको अनुहार पनि यस्तै हुन्छ। यसको पैशाचिक प्रकृति सतहमा देखा पर्छ, र यसलाई नियन्त्रण गर्न सकिँदैन। बौलाहा दैत्य हुनु भनेको त्यही हो। अनि यी मानिसहरू कति बौलाहा हुन्छन्? तिनीहरू मानिसको मासु र प्राण निल्‍न चाहने दैत्य बन्छन्। गालीगलौजको सबैभन्दा गम्भीर परिणाम के हो भने, यसले सानो कुरालाई पूर्ण रूपमा उल्ट्याएर, कसैको ज्यान जाने अवस्था ल्याउन सक्छ। विभिन्‍न समस्याहरू दुई जना मानिसहरूका बीचमा मनमुटाव भएर सुरु हुन्छन्, त्यसपछि त्यो एक-अर्कालाई चिच्याउने र गालीगलौज गर्ने अवस्थामा पुग्छ, त्यसपछि एक-अर्कालाई हात हालाहाल गर्ने अवस्था पैदा हुन्छ, त्यसपछि ज्यान मार्ने मन प्रबल इच्छा देखापर्छ, जुन वास्तविकतामा परिणत हुन्छ—एक जना मारिन्छ, र अर्कोले हत्याको अभियोगमा दोषी ठहर भएर मृत्युदण्ड पाउँछ। अन्त्यमा दुवै पक्ष हार्छन्। अन्तिम परिणाम यही हो। तिनीहरूको गालीगलौज सकिन्छ, तिनीहरूले आफ्‍ना भावनाहरू पोखाइसक्छन्, आफ्‍ना सबै झोकीपन प्रकट गरिसक्छन्, र दुवै जना नरक पुगेका हुन्छन्। परिणाम त्यही हुन्छ। मानिसले आफ्‍ना भावनाहरू पोखाउँदा र आफ्‍नो झोकीपन उत्तेजित गरी प्रस्फुटित गर्दा यस्तै परिणामहरू आउँछन्। यो असल परिणाम होइन, तर प्रतिकूल परिणाम हो। हेर् त, एउटा सरल नकारात्मक भावनाले पैदा गर्ने व्यवहारले गर्दा मानिसले सामना गर्ने परिणाम यस्तै हुन्छ। मानिसहरू यस्तो परिणाम हेर्न चाहँदैनन्, न त तिनीहरू आफै यसको सामना गर्न चाहन्छन्, तर मानिसहरू सबै किसिमका खराब भावनामाझ जिउने हुनाले, र तिनीहरू प्रायजसो बढेर प्रस्फुटित हुने झोकीपनको बन्धन र नियन्त्रणमा हुने हुनाले, अन्त्यमा यस्तै परिणामहरू आउँछन्। मलाई भन, के गालीगलौज गर्नु सरल व्यवहार हो? मानिसहरूले आफ्‍नो दैनिक जीवनमा प्रयोग गर्ने गालीगलौजले त्यस्तो प्रतिकूल परिणाम नल्याउन सक्छ—अर्थात्, गालीगलौजका हरेक घटनाले सधैँ प्रतिकूल परिणामहरू नल्याउन सक्छ। तैपनि गालीगलौजको सार त्यही हो। यो त आफ्‍ना भावनाहरू पोखाउनु र आफ्नो झोकीपन उत्तेजित गरी प्रस्फुटित गर्नु हो। त्यसकारण, अरूलाई गालीगलौज नगर्नु भनी परमेश्‍वरले मानवजातिबाट गर्नुभएको माग मानिसका लागि पक्‍कै पनि फाइदाजनक छ—यसले उसलाई सयौँ तरिकाले फाइदा गर्छ र कुनै पनि तरिकाले हानि गर्दैन—यसको साथै, यो मानवजातिसमक्ष परमेश्‍वरले यो माग अघि सार्नुको महत्त्वको भाग पनि हो। अरूलाई गालीगलौज नगर्नु भन्‍ने यो माग सत्यता अभ्यास गर्ने वा सत्यताको खोजी गर्ने कार्यको स्तरमा नपुग्‍न सक्छ, तर यो मानिसले पूरा गर्नुपर्ने माग हो।

केवल आत्मसंयममा भर परेर मात्रै, के मानिसहरूले एकअर्कालाई गालीगलौज गर्नु हुँदैन भन्‍ने परमेश्‍वरको मापदण्ड पूरा गर्न सक्छन्? मानिसहरूलाई रिस उठेपछि, धेरैजसो समय तिनीहरूले आफूलाई संयम राख्‍न सक्दैनन्। त्यसकारण, मानिसहरूले एकअर्कालाई गालीगलौज नगर्नु भन्‍ने यो मापदण्ड कसरी पूरा गर्न सक्छन्? जब तैँले कसैलाई गालीगलौज गर्न लागेको हुन्छस्, विशेष गरी जब तैँले आफूलाई काबुमा राख्‍न सक्दैनस्, तैँले तुरुन्तै प्रार्थना गर्नुपर्छ। यदि तैँले केही समयसम्‍म प्रार्थना गरेर परमेश्‍वरसँग गम्भीरतासाथ बिन्ती गर्छस् भने, तेरो रिस हट्ने सम्‍भावना हुन्छ। त्यो बेला, तैँले आफूलाई प्रभावकारी रूपमा काबुमा राख्‍न, र आफ्‍नो आवेग र गरम मिजास नियन्त्रित गर्न सक्‍नेछस्। उदाहरणको लागि, कहिलेकहीँ मानिसहरूले तँलाई अपमानित गर्दै, विभिन्‍न कुराहरू भन्‍न सक्छन्, वा तेरो पिठ्यूँपछाडि तेरो कुरा काट्न सक्छन्, वा जानीनजानी तँलाई चोट पुर्‍याउन, वा तँबाट थोरै भए पनि फाइदा लिन, वा तेरो अनुमतिविना तेरो कुनै कुरा प्रयोग गरेर तेरा महत्त्वपूर्ण हितहरूमा हानि गर्न समेत सक्छन्। जब यस्ता कुराहरू आइपर्छन्, तैँले यस्तो सोच्नेछस्: “त्यसले मलाई चोट पुर्‍यायो, त्यसैले त्यसलाई घृणा गर्छु, त्यसलाई गाली गर्न चाहन्छु, बदला लिन चाहन्छु, र हिर्काउन समेत चाहन्छु। म त्यसको पिठ्यूँपछाडि फोहोरी खेल खेलेरै त्यसलाई पाठ सिकाउन चाहन्छु।” के यो सबै खराब संवेगहरूले गर्दा आउने कुरा होइन र? खराब संवेगहरूले ल्याउने परिणाम भनेकै तँलाई यी कुराहरू गर्ने चाहना हुनु हो। तैँले यसबारेमा जति विचार गर्छस्, त्यति नै तँलाई रिस उठ्छ, र त्यति नै तँलाई यो व्यक्तिले हेपेको छ, र तेरो इज्‍जत र निष्ठा अपमानित भएको छ भन्‍ने लाग्छ। तँलाई भित्री रूपमा असहज महसुस हुन्छ, र तँलाई बदला लिन मन लाग्छ। के यो तँमा यी संवेगहरूले पैदा गरेको आवेगपूर्ण गरम मिजास होइन र? (हो।) बदला लिने यो चाहना कस्तो मानसिकता हो? के यो गरम मिजासीपनको प्रकटीकरण होइन र? यस्तो बेला, तैँले आफूलाई शान्त पार्नु अनिवार्य हुन्छ; सर्वप्रथम, तैँले परमेश्‍वरलाई प्रार्थना गर्नुपर्छ, आफूलाई संयम राख्‍नुपर्छ, मनन गरेर सत्यता खोज्‍नुपर्छ, र बुद्धिमानी ढङ्गले व्यवहार गर्नुपर्छ। तँलाई उत्तेजित पार्ने, र तँमा घृणा, संवेग, र गरम मिजास उत्पन्न गर्ने परिस्थितिबाट जोगिने एउटै मात्र उपाय त्यही हो। कतिपयले यसो भन्‍न सक्छन्: “हामी दुई जना दिनभरि सँगै काम गर्छौँ, त्यसैले यस्तो परिस्थितिबाट जोगिने कुनै उपाय छैन।” यदि तँ यस्तो अवस्थाबाट जोगिन नसके पनि, तैँले बदला लिनु हुँदैन, बरु आफूलाई संयमित पार्नुपर्छ। तैँले आफूलाई कसरी संयमित राख्‍न सक्छस्? सर्वप्रथम, तैँले मनमनै यस्तो सोच्‍नुपर्छ: “यदि मैले बदला लिएँ भने, यसले पक्‍कै पनि परमेश्‍वरलाई प्रसन्‍न तुल्याउँदैन, त्यसकारण मैले त्यसो बिलकुलै गर्नु हुँदैन। तिरस्कार, घृणा, र बदला सबै नै परमेश्‍वरले मन नपराउने कुराहरू हुन्, र म तिनमा बिलकुलै संलग्न हुनु हुँदैन।” यदि तँ आफूलाई नियन्त्रण गर्न सक्दैनस्, र अझै पनि यी कुराहरूमा संलग्न हुन चाहन्छस् भने, तैँले यो कसरी समाधान गर्नुपर्छ? स्वाभाविक रूपमै, तैँले परमेश्‍वरमा भरोसा गर्नुपर्ने हुन्छ; परमेश्‍वरलाई प्रार्थना गरिनस् भने, तैँले यो समाधान गर्न सक्दैनस्। यसको साथै, यदि तेरो कद अत्यन्तै सानो छ, र तँ अत्यन्तै गरम मिजासी छस्, र आफ्‍नो संवेग र गरम मिजासलाई काबुमा राख्‍न सक्दैनस्, र तँ बदला लिन चाहन्छस् भने, तैँले त्यो व्यक्तिलाई गालीगलौज गर्न मुख खोल्‍नु हुँदै हुँदैन। तँ जहाँ छस् त्यहाँबाट गए हुन्छ, र अरू कसैलाई हस्तक्षेप गर्न र परिस्थिति सम्हाल्न दिनुपर्छ। तैँले आफ्नो हृदयमा चुपचाप परमेश्‍वरलाई प्रार्थना गर्नुपर्छ र परमेश्‍वरको वचनका केही सान्दर्भिक वाक्यांश पाठ गर्नुपर्छ र आत्मचिन्तन गर्नुपर्छ। परमेश्‍वरलाई यसरी प्रार्थना गर्, अनि तेरो देहको गरम मिजास हराएर जानेछ। तँलाई महसुस हुनेछ कि मानिसहरूलाई गालीगलौज गर्दा समस्या समाधान नहुने रहेछ, यसले त तँलाई भ्रष्ट स्वभाव प्रकट गर्ने तुल्याउने रहेछ, र यसले परमेश्‍वरलाई लज्‍जित पार्न मात्रै सक्ने रहेछ। के यसरी परमेश्वरमा भर परेर, परमेश्वरलाई प्रार्थना गरेर र आफूलाई परमेश्‍वरसामु शान्त पारेर अनि आत्मचिन्तन गरेर तेरो समस्या समाधान हुनेछैन? तिमीहरूलाई यो समाधान कस्तो लाग्यो? (यो राम्रो छ।) परमेश्‍वरले अघि सार्नुभएको व्यवहारसम्‍बन्धी यो नियम “अरूलाई कुटपिट वा गालीगलौज गर्नु हुँदैन” भन्‍नेबारेमा हाम्रो सङ्गति यति नै हो।

मानिसहरूलाई परमेश्‍वरले पालन गर्न लगाउनुहुने असल व्यवहारहरूबारे मैले भर्खरै सङ्गति गरेँ, ती के-के थिए? (सन्तको जस्तो शिष्टता हुनु, लम्पट नहुनु, संयमित हुनु, असाधारण वस्‍त्र नलगाउनु, अरूलाई कुटपिट वा गालीगलौज नगर्नु, धुम्रपान-मद्यपान नगर्नु, मूर्ति पूजा नगर्नु, आफ्‍ना आमाबुबाको आदर गर्नु, चोरी नगर्नु, अरूको सम्पत्ति हिनामिना नगर्नु, व्यभिचार नगर्नु, र झूटो गवाही नदिनु।) हो, यी सबै सही छन्। मलाई भन, के नचोर्नु र अरूबाट फाइदा नलिनु भन्‍नेजस्ता व्यवस्थामा अघि सारिएका मापदण्डहरू अझै पनि लागूयोग्य छन्? के ती अझै पनि प्रभावकारी छन्? (ती अझै पनि लागूयोग्य र प्रभावकारी छन्।) त्यसोभए, अनुग्रहको युगका आज्ञाहरू नि? (ती पनि अझै लागूयोग्य छन्।) त्यसोभए, परमेश्‍वरले किन यी निश्‍चित मापदण्डहरू अघि सार्नुभयो? यी निश्‍चित मापदण्डहरूले मान्छेको अभ्यासको कुन पक्षलाई छुन्छन्? यदि परमेश्‍वरले यी मापदण्डहरू अघि नसार्नुभएको भए, के मानिसहरूले यी कुराहरू बुझ्नेथिए? (बुझ्‍नेथिएनन्।) मानिसहरूले यी कुरा बुझ्‍नेथिएनन्। मान्छेको व्यवहार नियमन गर्नको लागि परमेश्‍वरले अघि सार्नुभएका यी निश्‍चित मापदण्डहरू सबै वास्तवमा सामान्य मानवतामा जिउने कार्यसँग सम्‍बन्धित छन्। यी निश्‍चित मापदण्डहरू अघि सार्नुको उद्देश्य मानिसहरूलाई सकारात्मक र नकारात्मक कुराहरू, साथै के सही हो र के गलत हो भनेर सही रूपमा पत्ता लगाउन र पहिचान गर्न सक्‍ने बनाउनु हो; मानिसहरूलाई व्यभिचार नकारात्मक कुरा हो, यो लाजमर्दो, परमेश्‍वरलाई घिन लाग्‍ने, र मान्छेले तिरस्कार गर्ने कुरा हो, र मानिसहरूले आफूलाई यसबाट अलग राख्‍नुपर्छ, यो कार्यमा संलग्‍न हुनु वा यस्तो गल्ती गर्नु हुँदैन भनेर सिकाउनु हो; अरूबाट फाइदा लिने, चोर्ने, आदि इत्यादि कुराहरू नकारात्मक कुराहरू हुन्, र मानिसहरू ती कार्यमा संलग्‍न हुनु हुँदैन भनेर सिकाउनु हो। यदि तँलाई यी कुराहरू गर्न मन पर्छ, र तैँले यी कुराहरू गरेको छस् भने, तँ असल व्यक्ति होइनस्। असल मानवता भएको व्यक्ति र खराब मानवता भएको व्यक्तिबीच, वा सकारात्मक व्यक्ति र नकारात्मक व्यक्तिबीच कसरी भिन्‍नता छुट्याउन सकिन्छ? सर्वप्रथम, तँ यो कुरामा निश्‍चित हुनुपर्छ—मानिसहरूबीचको भिन्‍नता सही रूपमा छुट्याउन, र सकारात्मक र नकारात्मक व्यक्तिहरूबीचको फरक देख्‍न परमेश्‍वरका वचनहरूका आधारमा मात्रै सकिन्छ। परमेश्‍वरले मान्छेको व्यवहार नियमन गर्नको लागि अघि सार्नुभएका मापदण्ड र सर्तहरूका आधारमा मात्रै मानिसहरूलाई स्पष्ट रूपमा चिन्‍न र बुझ्न सकिन्छ। म एउटा उदाहरण दिन्छु: यदि व्यक्ति अरूको चीजबीजमा हात लगाइहाल्‍ने, र अरूका सरसामान चोर्ने किसिमको छ भने, उसको मानवता कस्तो हुन्छ? (खराब।) चोर्नु एक गम्‍भीर दुष्कर्म हो, त्यसैले चोरी गर्नेहरू दुष्ट मानिसहरू हुन्। अरू सबै मानिसहरू तिनीहरूप्रति सतर्क हुन्छन्, तिनीहरूबाट टाढा हुन्छन्, र तिनीहरूलाई चोर ठान्छन्। मानिसहरूको सोचमा, चोरहरू नकारात्मक मानिसहरू हुन्, चोर्नु नकारात्मक कुरा हो, र यो पापी व्यवहार हो। के यो पुष्टि भइसकेको कुरा होइन र? अर्को उदाहरण पनि छ। मानौँ एक जना व्यभिचारी छ, र कतिपय मानिसहरूलाई यो सकारात्मक कुरा हो कि नकारात्मक, थाहै छैन—यो कुरालाई तिनीहरूले सही रूपमा मापन गर्ने एउटै मात्र उपाय भनेको परमेश्‍वरका वचनहरूअनुसार मापन गर्नु हो, किनभने परमेश्‍वरका वचनहरू मात्रै सत्यता हुन्। अहिले व्यभिचारको बारेमा कानुनी प्रणाली र नैतिकताले जे नयाँ दाबी गरे पनि, यी कुराहरू सत्यता होइनन्। परमेश्‍वरले बोल्‍नुभएको “व्यभिचार गर्नु हुँदैन” भन्‍ने वचन सत्यता हो, र सत्यता कहिल्यै मर्दैन। परमेश्‍वरले “व्यभिचार गर्नु हुँदैन” भन्‍ने मापदण्ड अघि सार्नुभएको क्षणदेखि नै सबैजनाले व्यभिचारीहरूलाई घृणा गर्न र आफूलाई तिनीहरूबाट टाढा राख्‍न थालेको हुनुपर्छ। व्यभिचारीहरूमा मानवता हुँदैन, र कम्तीमा पनि, तैँले तिनीहरूलाई मानवताको दृष्टिकोणले मापन गरिस् भने पनि, तिनीहरू असल मानिसहरू हुँदैनन्। यस्तो व्यवहारमा संलग्‍न हुने, र यस्तो मानवता बोक्‍ने कुनै पनि व्यक्ति लाजपचेको व्यक्ति हो, र त्यस्ताहरूलाई मान्छेले घिनाउँछन्, तिनीहरूको आफ्नै समूहमा पनि तिनीहरू हेपिन्छन् र धिक्‍कारिन्छन्, र आम मानिसहरूमाझ तिनीहरू इन्कार हुन्छन्। परमेश्‍वरका वचनहरूको आधारमा, हामीले के कुरालाई पुष्टि गर्न सक्छौँ भने, व्यभिचार गर्नु नकारात्मक कुरा हो, र यसमा संलग्‍न हुने मानिसहरू नकारात्मक व्यक्तिहरू हुन्। समाजका प्रचलनहरू जति नै दुष्ट बन्‍न पुगे पनि, व्यभिचार र यौन अनैतिकता नकारात्मक कुराहरू हुन्, र त्यस्ता कार्यमा संलग्‍न हुने मानिसहरू नकारात्मक व्यक्तिहरू हुन्। यो निश्‍चित कुरा हो, र यसलाई तिमीहरूले राम्ररी बुझ्‍नुपर्छ; समाजका दुष्ट प्रचलनहरूद्वारा तिमीहरू बहकाउ वा प्रलोभनमा पर्नु हुँदैन। यी कुराहरूबाहेक, अरू थप केही निश्‍चित मापदण्डहरू पनि छन्: परमेश्‍वरले मानिसहरूलाई मूर्ति नपुज्नु, आफ्‍ना आमाबुबाको आदर गर्नु, अरूलाई कुटपिट वा गालीगलौज नगर्नु, सन्तको जस्तो शिष्टता हुनु, र यस्तै आदि इत्यादि कुराहरू बताउनुभएको छ। यी निश्‍चित मापदण्डहरू सबै नै परमेश्‍वरले मान्छेको व्यवहार नियमन गर्न प्रयोग गर्नुहुने मापदण्डहरू हुन्। अर्को शब्‍दमा भन्दा, परमेश्‍वरले मानिसहरूलाई सत्यता दिनुभन्दा पहिले, तिनीहरूलाई कुन-कुन कार्य सही र सकारात्मक हुन्, र कुन-कुन कार्य गलत र नकारात्मक हुन् भनेर सिकाउनुभयो, र तिनीहरूलाई कसरी असल व्यक्ति बन्‍ने र सामान्य मानवता भएको व्यक्ति बन्‍नको लागि तिनीहरूमा के-कस्ता असल व्यवहारहरू हुनुपर्छ, साथै सामान्य मानवता भएको व्यक्तिको रूपमा तिनीहरूले कुन-कुन कार्य गर्नुपर्छ र कुन-कुन कार्य गर्नु हुँदैन भनेर बताउनुभयो, ताकि तिनीहरूले सही निर्णय गर्न सकून्। मान्छेको व्यवहार नियमन गर्ने यी सबै मापदण्डहरू हरेक सामान्य व्यक्तिले साँचो रूपमा जिउनुपर्ने कुराहरू हुन्, र हरेक व्यक्तिले आफूले झेल्‍ने सबै कुरा वास्तविक रूपमा सामना गर्ने र सम्‍हाल्‍ने आधारहरू हुन्। उदाहरणको लागि, मानौँ तैँले अर्को व्यक्तिसँग कुनै राम्रो चीज रहेको देख्छस्, र तँलाई त्यो चीज आफ्‍नो लागि लिन मन लाग्छ, तर त्यसपछि तैँले यस्तो विचार गर्छस्: “अरू मानिसहरूको चीजबीज चोर्नु गलत हो भनेर परमेश्‍वरले भन्‍नुभएको छ, हामीले चोर्नु वा अरूबाट फाइदा लिनु हुँदैन भनेर उहाँले भन्‍नुभएको छ, त्यसकारण म चोर्दिनँ।” तब के यो चोर्ने व्यवहार काबुमा आएको हुँदैन र? अनि यसरी काबुमा आउँदा, तेरो व्यवहार नियमन गरिएको हुँदैन र? परमेश्‍वरले यी मापदण्डहरू अघि सार्नुभन्दा पहिले, जब मानिसहरूले अर्को व्यक्तिकहाँ कुनै राम्रो चीज देख्थे, तिनीहरूले त्यो चीज आफ्नै लागि लिन मन गर्थे। तिनीहरूले त्यसो गर्नु गलत वा लाजमर्दो कुरा हो, वा परमेश्‍वरले यस्तो कार्यलाई घिनाउनुहुन्छ, वा यो नकारात्मक कुरा हो, वा यो पापसमेत हो भन्‍ने सोच्दैनथे; तिनीहरूलाई यी कुराहरू थाहै थिएन, तिनीहरूसँग यी अवधारणाहरू थिँदै थिएन। परमेश्‍वरले “चोरी नगर्नू” भन्‍ने मापदण्ड अघि सार्नुभएपछि, मानिसहरूमा यी कुराहरू गर्नु हुँदैन भन्‍ने मानसिक सीमा आयो, र यो सीमामार्फत तिनीहरूलाई थाहा भयो कि चोर्नु र नचोर्नुमा भिन्‍नता छ। चोर्नु भनेको नकारात्मक कुरा, खराब वा दुष्ट कुरा गर्नुजस्तै हो, र यो लाजमर्दो कुरा हो। नचोर्नु भनेको मानवताको नैतिकता पालना गर्नु हो, र यसमा मानवता छ। मान्छेको व्यवहारसम्‍बन्धी परमेश्‍वरका मापदण्डहरूले मानिसहरूका नकारात्मक व्यवहार र शैलीहरूलाई समाधान गर्ने मात्र नभई, मान्छेको व्यवहारलाई समेत नियन्त्रित गर्छन्, र मानिसहरूलाई सामान्य मानवतामा जिउन, सामान्य व्यवहार र प्रकटीकरणहरू धारण गर्न, र कम्तीमा पनि सामान्य मानिसहरूजस्तो देखिन सहयोग गर्छन्। मलाई भन, के मान्छेको व्यवहार नियमन गर्नको लागि परमेश्‍वरले अघि सार्नुभएका यी मापदण्डहरू निकै अर्थपूर्ण छैनन् र? (छन्।) ती अर्थपूर्ण छन्। तैपनि, मान्छेको व्यवहार नियमन गर्ने यी निश्‍चित मापदण्डहरू परमेश्‍वरले अहिले व्यक्त गरिरहनुभएका सत्यताहरूभन्दा निकै टाढा छन्, र ती सत्यताको स्तरमा उक्‍लिन सक्दैनन्, किनभने धेरै पहिले, व्यवस्थाको युगमा, यी मापदण्डहरू मान्छेको व्यवहार नियमन गर्ने नियमहरू थिए, र परमेश्‍वरले मानिसहरूलाई तिनीहरूले के गर्नु हुन्छ र के गर्नु हुँदैन भनेर बताउन सबैभन्दा सरल र सीधा भाषा प्रयोग गरेर ती मापदण्डहरू अघि सारिरहनुभएको थियो, र तिनीहरूको लागि केही नियमहरू बनाइरहनुभएको थियो। अनुग्रहको युगमा, यी मापदण्डहरू आज्ञाहरू मात्रै थिए, र आजको दिनमा, यी कुराहरूलाई व्यक्तिको व्यवहार मापन गर्ने, र अन्य कुराहरू मूल्याङ्कन गर्ने मापदण्ड मात्र भन्‍न सकिन्छ। यी मापदण्डहरूलाई सत्यताको स्तरमा उचाल्‍न नसकिए पनि, र यी कुराहरू र सत्यताबीच निश्‍चित दूरी रहेको भए पनि, मानिसहरूले सत्यता पछ्याउन र अभ्यास गर्नको लागि यी कुराहरू अत्यावश्यक पूर्वसर्तहरू हुन्। जब व्यक्तिले मान्छेको व्यवहार नियमन गर्न परमेश्‍वरले स्थापित गर्नुभएका यी नियम र आज्ञाहरू, यी मापदण्ड र व्यावहारिक सीमाहरू पालना गर्छ, तब उसले सत्यता अभ्यास गर्ने र सत्यता पछ्याउने आधारभूत पूर्वसर्त पूरा गरेको हुन्छ भनेर भन्‍न सकिन्छ। यदि व्यक्तिले धुम्रपान र मद्यपान गर्छ भने, यदि उसको व्यवहार लम्पट छ, र उसले व्यभिचार गर्छ, अनि अरू मानिसहरूबाट फाइदा लुट्ने, बारम्‍बार चोरी गर्ने गर्छ, तर यदि तैँले “यो व्यक्तिले सत्यतालाई प्रेम गर्छ, र उसले अवश्य नै यसको अभ्यास गर्न र मुक्ति पाउन सक्छ” भनेर भन्छस् भने, के त्यो अभिव्यक्ति साँचो हुन्छ? (हुँदैन।) किन साँचो हुँदैन? (त्यो व्यक्तिले परमेश्‍वरका सबैभन्दा आधारभूत मापदण्डहरू पनि पूरा गर्न सक्दैन, त्यसकारण उसले सत्यता अभ्यास गर्न सक्‍नु असम्‍भव हुन्छ, र उसले सत्यतालाई प्रेम गर्छ भनेर भन्‍ने हो भने, त्यो झूट हुन्छ।) ठीक भन्यौ। यो व्यक्तिमा आत्मसंयमको सबैभन्दा आधारभूत स्तर पनि हुँदैन। यसको तात्पर्य, तिनीहरूमा व्यक्तिमा हुनुपर्ने विवेक र समझको सबैभन्दा आधारभूत मात्रा पनि हुँदैन। अर्को शब्‍दमा भन्दा, यो व्यक्तिमा सामान्य मानवतामा हुनुपर्ने विवेक र समझ नै हुँदैन। विवेक र समझ नहुनु भनेको के हो? यसको अर्थ के हो भने, यो व्यक्तिले परमेश्‍वरले बोल्‍नुभएका वचनहरू, र परमेश्‍वरले मान्छेको लागि अघि सार्नुभएका मापदण्डहरू, र परमेश्‍वरले स्थापित गर्नुभएका नियमहरू सुनेको छ, तर ती कुराहरूलाई गम्‍भीरतासाथ पटक्‍कै लिएको छैन। अरूको चीजबीज चोर्नु खराब कुरा हो, र मानिसहरूले चोर्नु हुँदैन भनेर परमेश्‍वरले भन्‍नुभएको छ, तर यो व्यक्तिले सोच्छ: “किन चोर्न पाइँदैन? म कति गरिब छु, त्यसकारण नचोरी म कसरी बाँच्‍न सक्छु? के मैले चोरिनँ वा अरूबाट फाइदा लिइनँ भने म धनी बन्‍न सक्छु र?” के यस्ताहरूमा सामान्य मानवतामा हुनुपर्ने विवेक र समझको कमी हुँदैन र? (हुन्छ।) परमेश्‍वरले मान्छेको व्यवहार नियन्त्रण गर्न अघि सार्नुभएका मापदण्डहरू तिनीहरूले पालना गर्न सक्दैनन्, त्यसकारण तिनीहरू मानवता भएका मानिसहरू होइनन्। यदि कसैले सामान्य मानवता नभएको व्यक्तिले सत्यतालाई प्रेम गर्छ भनेर भन्छ भने, के त्यो सम्‍भव हुन्छ? (हुँदैन।) तिनीहरूले सकारात्मक कुराहरूलाई प्रेम गर्दैनन्, र मानिसहरूले चोरी वा व्यभिचार गर्नु हुँदैन भनेर परमेश्‍वरले भन्‍नुभए पनि, तिनीहरूले यी मापदण्डहरू पूरा गर्न सक्दैनन्, र परमेश्‍वरका यी वचनहरूप्रति तिनीहरू वितृष्ण हुन्छन्—त्यसकारण के तिनीहरूले सत्यतालाई प्रेम गर्न सक्छन् त? सत्यता यी व्यावहारिक मापदण्डहरूभन्दा निकै उच्‍च हुन्छ—के तिनीहरूले ती सत्यता हासिल गर्न सक्छन् त? (सक्दैनन्।) सत्यता भनेको सरल व्यावहारिक मापदण्ड मात्रै होइन, यो मानिसहरूले पाप गर्दा वा स्वेच्‍छाचारी र लापरवाही हुँदा सत्यताबारेमा सोच्‍नु, र त्यसपछि संयम अपनाउनु वा स्वेच्‍छाचारी र लापरवाही व्यवहार गर्न छोड्नुजस्तो होइन। सत्यताले मानिसहरूको व्यवहार यति सरल रूपमा मात्रै नियन्त्रण गर्दैन—सत्यता त व्यक्तिको जीवन बन्‍न सक्छ, र यसले व्यक्तिको सबै कुरा नियन्त्रण गर्न सक्छ। जब मानिसहरूले सत्यतालाई आफ्‍नो जीवनको रूपमा स्विकार्छन्, तब यो कुरा तिनीहरूले परमेश्‍वरको काम अनुभव गरेर, सत्यतालाई चिनेर, अनि अभ्यास गरेर हासिल भएको हुन्छ। जब मानिसहरूले सत्यता स्विकार्छन्, तब तिनीहरूभित्र संघर्ष पैदा हुन्छ, र तिनीहरूको भ्रष्ट स्वभाव प्रकट हुने सम्‍भावना हुन्छ। जब मानिसहरूले आफ्‍नो भ्रष्ट स्वभाव सुल्झाउन सत्यता प्रयोग गर्न सक्छन्, तब सत्यता तिनीहरूको जीवन, र तिनीहरूले व्यवहार गर्ने र जिउने सिद्धान्त बन्‍न सक्छ। यो सत्यतालाई प्रेम गर्ने र मानवता भएका मानिसहरूले मात्रै हासिल गर्न सक्‍ने कुरा हो। के सत्यतालाई प्रेम नगर्ने र मानवता नभएकाहरू यो स्तरमा पुग्‍न सक्छन्? (सक्दैनन्।) ठीक भन्यौ, तिनीहरूले चाहे पनि सक्दैनन्।

यदि हामीले मान्छेको व्यवहार नियमन गर्न परमेश्‍वरले बनाउनुभएका यी मापदण्डहरू, उहाँले बोल्‍नुभएका सबै वचनहरू, र उहाँले अघि सार्नुभएका सबै निश्‍चित प्रावधानहरूलाई हेर्‍यौँ भने, के तीमध्ये कुनै अनावश्यक छन्? (छैनन्।) के ती अर्थपूर्ण छन्? के तिनको मूल्य छ? (छ।) के मानिसहरूले ती पालना गर्नुपर्छ? (पर्छ।) ठीक भन्यौ, मानिसहरूले ती पालना गर्नुपर्छ। अनि ती पालना गर्नेबाहेक, मानिसहरूले आफूलाई परम्‍परागत संस्कृतिले सिकाएका अभिव्यक्तिहरू पनि त्याग्‍नुपर्छ, जस्तै शिक्षित र समझदार हुनु, भद्र र परिष्कृत हुनु, आदि इत्यादि। परमेश्‍वरले मान्छेको व्यवहार नियमन गर्नको लागि अघि सार्नुभएका हरेक मापदण्डहरू तिनीहरूले पूरा गर्नुपर्छ, र पूर्णतया परमेश्‍वरका वचनहरूअनुसार आफूलाई व्यवहारमा ढाल्‍नुपर्छ। परमेश्‍वरले अघि सार्नुभएका सबै मापदण्डहरू राम्ररी पालना गरेर तिनीहरू सामान्य मानवतामा जिउनुपर्छ, त्यसपछि स्वाभाविक रूपमै, तिनीहरूले ती मापदण्डहरूअनुसार मानिसहरू र कामकुराहरूलाई मूल्याङ्कन गर्नुपर्छ, र सोहीअनुसार आफूलाई व्यवहारमा ढाल्ने र कार्य गर्ने गर्नुपर्छ। ती मापदण्डहरू सत्यताको मापदण्डको स्तरमा नपुगे पनि, ती सबै परमेश्‍वरका वचनहरू हुन्, र ती परमेश्‍वरका वचनहरू भएकाले, ती मापदण्डले मानिसहरूमा सकारात्मक र सक्रिय मार्गदर्शक प्रभाव पार्न सक्छन्। सत्यतालाई पछ्याउनुको बारेमा मैले कसरी परिभाषित गरेँ? पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्न कामकुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु। परमेश्‍वरका वचनहरूले धेरै कुराहरू सम्मिलित गर्छ। कहिलेकहीँ उहाँको वचनको एउटै वाक्यांशले सत्यताको एक मूलतत्‍व प्रतिनिधित्व गर्छ। कहिलेकहीँ सत्यताको एक मूलतत्व प्रस्तुत गर्न कैयौँ वाक्यांश वा एक अनुच्‍छेद आवश्यक पर्छ। कहिलेकहीँ सत्यताको एक मूलतत्व व्यक्त गर्नको लागि पूरै अध्याय आवश्यक पर्छ। सत्यता सरलजस्तो लाग्छ, तर वास्तवमा, यो सरल छैन। समग्र हिसाबमा सत्यताको व्याख्या गरेर भन्दा, परमेश्‍वर सत्यता हुनुहुन्छ। परमेश्‍वरका सबै वचनहरू सत्यता हुन्, परमेश्‍वरका वचनहरू धेरै छन् र तिनले धेरै विषयवस्तु समावेश गर्छन्, र ती सबै सत्यताका अभिव्यक्तिहरू हुन्। उदाहरणको लागि, परमेश्‍वरले अघि सार्नुभएका नियम र आज्ञाहरू, साथै यो नयाँ युगमा परमेश्‍वरले अघि सार्नुभएका व्यवहारसम्‍बन्धी मापदण्डहरू सबै नै परमेश्‍वरका वचनहरू हुन्। तीमध्ये केही वचनहरू सत्यताको स्तरमा नपुगे पनि, र ती सत्यताको रूपमा मान्य नभए पनि, ती सकारात्मक कुराहरू हुन्। ती वचनहरू मान्छेको व्यवहार नियन्त्रण गर्ने वचनहरू मात्रै भए पनि, मानिसहरूले तिनलाई पालना गर्नुपर्छ। मानिसहरूमा कम्तीमा पनि यस्ता व्यवहारहरू हुनुपर्छ, र तिनीहरू यी मापदण्डहरूभन्दा तल पर्नु हुँदैन। त्यसकारण, मानिसहरू र कामकुराहरूप्रति व्यक्तिको दृष्टिकोण, र उसको व्यवहार र कार्य परमेश्‍वरका यी वचनहरूमै आधारित हुनुपर्छ। मानिसहरूले तिनलाई पालना गर्नुपर्छ किनभने ती परमेश्‍वरका वचनहरू हुन्; सबैले परमेश्‍वरका वचनहरूअनुसार मानिसहरू र कामकुराहरूलाई हेर्ने, र सोहीअनुसार आफूलाई व्यवहारमा ढाल्‍ने र कार्य गर्ने गर्नुपर्छ, किनभने ती परमेश्‍वरका वचनहरू हुन्। के त्यो कुरा सही होइन र? (हो।) मैले पहिले यस्तो कुरा भनेको थिएँ: परमेश्‍वरले जे बोल्नुहुन्छ त्यो गम्भिरतापूर्वक भन्नुहुन्छ, र उहाँले जे भन्नुहुन्छ त्यो गरिनेछ, र उहाँले जे गर्नुहुन्छ त्यो सदा-सर्वदा रहिरहनेछ, र यसको अर्थ परमेश्‍वरका वचनहरू कहिल्यै मर्नेछैनन्। किन ती वचनहरू कहिल्यै मर्नेछैनन्? किनभने परमेश्‍वरले जति धेरै वचन बोल्‍नुभए पनि, र जहिले बोल्‍नुभए पनि, ती सबै सत्यता हुन्, र ती वचनहरू कहिल्यै मर्दैनन्। संसार नयाँ युगमा प्रवेश गरे पनि, परमेश्‍वरका वचनहरू परिवर्तन हुनेछैनन्, ती वचनहरू मर्नेछैनन्। परमेश्‍वरका वचनहरू कहिल्यै मर्नेछैनन् भनेर म किन भन्दै छु? किनभने परमेश्‍वरका वचनहरू सत्यता हुन्, र सत्य कुरा कहिल्यै परिवर्तन हुनेछैन। त्यसकारण, परमेश्‍वरले अघि सार्नुभएका र बोल्‍नुभएका सबै नियम र आज्ञाहरू, र मान्छेको व्यवहारबारे उहाँले अघि सार्नुभएका सबै मापदण्डहरू कहिल्यै मर्नेछैनन्। परमेश्‍वरका वचनहरूको हरेक मापदण्ड सृष्टि गरिएका मानवजातिको लागि फाइदाजनक छन्, यी सबै नै मान्छेको व्यवहार नियमन गर्नका लागि हुन्, र सामान्य मानवतामा जिउने र मानिसहरूले आफूलाई के-कस्तो व्यवहारमा ढाल्‍ने भन्‍ने सन्दर्भमा यी सुधारात्मक र बहुमूल्य छन्। यी सबै वचनहरूले मानिसहरूलाई परिवर्तन गर्न, र तिनीहरूलाई सामान्य मानवतामा जिउने तुल्याउन सक्छन्। यसविपरीत, यदि मानिसहरूले परमेश्‍वरका वचनहरू इन्कार गरे, मानवजातिको निम्ति परमेश्‍वरले अघि सार्नुभएका मापदण्डहरू इन्कार गरे, बरु मान्छेले नै अघि सारेका असल व्यवहारसम्‍बन्धी अभिव्यक्तिहरू पालना गरे भने, तिनीहरू ठूलो खतरामा हुन्छन्। तिनीहरूमा मानवता र समझको झन्झन् कमी मात्रै हुनेछैन, तिनीहरू झन्झन् छली र झूटा हुँदै जानेछन्, र झन्झन् जालझेल गर्न सक्‍ने बन्‍नेछन्, र तिनीहरू जुन मानवता जिउँछन् त्यसमा झन्झन् धेरै चलाकीहरू हुनेछन्। तिनीहरूले अरूलाई मात्रै छल गर्दैनन्, परमेश्‍वरलाई समेत छल गर्ने प्रयास गर्छन्।

मान्छेको व्यवहारबारे परमेश्‍वरले अघि सार्नुभएका मापदण्डहरूमध्ये, एउटा मापदण्ड यस्तो छ: “आफ्‍ना आमाबुबाको आदर गर्नुपर्छ।” मानिसहरूसँग अरू मापदण्डहरूबारे सामान्यतया कुनै विचार वा धारणाहरू हुँदैनन्, त्यसकारण “आफ्‍ना आमाबुबाको आदर गर्नुपर्छ” भन्‍ने यो मापदण्डबारे तिमीहरूको विचार के छ? के तिमीहरूको दृष्टिकोण र परमेश्‍वरले बोल्‍नुभएको यस सत्यता सिद्धान्तबीच कुनै विरोधाभास छ? यदि तिमीहरू यो कुरा स्पष्ट देख्‍न सक्छौ भने, त्यो राम्रो हो। सत्यता नबुझ्‍ने, नियमहरू पछ्याउन अनि वचन र र धर्मसिद्धान्तहरू मात्रै फलाक्‍न आउने मानिसहरूमा समझशक्तिको कमी हुन्छ; तिनीहरूले परमेश्‍वरका वचनहरू पढ्दा, तिनीहरूसँग सधैँ मानव धारणाहरू हुन्छन्, र तिनीहरूले केही विरोधाभासहरू भएको महसुस गर्छन्, र उहाँका वचनहरूलाई स्पष्ट बुझ्‍न सक्दैनन्। तर सत्यता बुझ्‍ने मानिसहरूले परमेश्‍वरका वचनहरूमा कुनै विरोधाभास भेट्टाउँदैनन्, तिनीहरूलाई उहाँका वचनहरू अत्यन्तै स्पष्ट लाग्छन्, किनभने तिनीहरूमा आत्मिक बुझाइ हुन्छ र तिनीहरू सत्यता बुझ्‍न सक्छन्। कहिलेकहीँ, तिमीहरूले परमेश्‍वरका वचनहरू स्पष्ट बुझ्‍न सक्दैनौ, र कुनै प्रश्‍नहरू सोध्‍न सक्दैनौ—यदि तिमीहरूले कुनै प्रश्‍न सोधेनौ भने, तिमीहरूसँग कुनै समस्या छैनजस्तो देखिन्छ, तर वास्तवमा, तिमीहरूसँग धेरै समस्या र कठिनाइहरू हुन्छन्, यति हो तिमीहरूलाई यसबारेमा केही थाहा हुँदैन। यसले तिमीहरूको कद अत्यन्तै सानो छ भन्‍ने देखाउँछ। पहिला, हामी आफ्‍ना आमाबुबालाई आदर गर्नुपर्छ भन्‍ने परमेश्‍वरको मापदण्डलाई हेरौँ—यो मापदण्ड सही हो कि गलत? मानिसहरूले यसलाई पालन गर्नुपर्छ कि पर्दैन? (पर्छ।) यो निश्‍चित छ, र यसलाई नकार्न सकिँदैन; यसबारेमा हिचकिचाउनु वा सोचविचार गर्नु आवश्यक छैन, यो मापदण्ड सही छ। यसमा के सही छ? परमेश्‍वरले किन यो मापदण्ड अघि सार्नुभयो? परमेश्‍वरले भन्‍नुभएको “आफ्‍ना आमाबुबाको आदर गर्नु” भन्‍ने भनाइको अर्थ के हो? के तिमीहरूलाई थाहा छ? तिमीहरूलाई थाहै छैन। किन सधैँ तिमीहरूलाई थाहा हुँदैन? जबसम्म सत्यताको कुनै कुरा आउँछ, तिमीहरूलाई केही थाहै हुँदैन, तर वचन र धर्मसिद्धान्तहरूबारे तिमीहरू अनवरत बोलिरहन सक्छौ—यहाँ समस्या के हो? अनि तिमीहरूले परमेश्‍वरको यो वचन कसरी अभ्यास गर्छौ? के यो सत्यतासँग सम्‍बन्धित छैन र? (छ।) “तैँले आफ्‍ना आमाबुबाको आदर गर्नुपर्छ” भन्‍ने परमेश्‍वरको वचन देख्दा, तैँले “परमेश्‍वरले मलाई मेरा आमाबुबालाई आदर गर्न लगाइरहनुभएको छ, त्यसैले मैले उहाँहरूलाई आदर गर्नुपर्छ” भनेर मनमनै सोच्‍छस् र त्यस्तै गर्न थाल्छस्। तेरा आमाबुबाले तँलाई जे भन्छन् तँ त्यही गर्छस्—तेरा आमाबुबा बिरामी हुँदा तँ तिनीहरूको ओछ्यानछेउ बसेर तिनीहरूको सेवा गर्छस्, पिउने कुराहरू पिलाइदिन्छस्, मीठो खानेकुरा पकाइदिन्छस्, र बिदाको दिनमा आमाबुबालाई उपहारहरू किनिदिन्छस्। तिनीहरू थकित देख्दा, काँध र ढाडमा मालिस गरिदिन्छस्, र तिनीहरूलाई समस्या हुँदा, त्यो समाधान गर्ने उपाय निकालिदिन्छस्। यो सब कुराको कारण, तेरा आमाबुबा तँप्रति अत्यन्तै सन्तुष्ट हुन्छन्। तैँले आफ्‍ना आमाबुबाको आदर गरिरहेको, परमेश्‍वरका वचनहरूअनुसार अभ्यास गरिरहेको, र सामान्य मानवतामा जिइरहेको हुनाले, तँलाई हृदयमा ढुक्‍क लाग्छ, र तैँले विचार गर्छस्: “हेर्नुहोस् त—मैले परमेश्‍वरमा विश्‍वास गरेपछि म परिवर्तन भएको छु भनेर मेरा आमाबुबा भन्‍नुहुन्छ। म अहिले उहाँहरूलाई आदर गर्न सक्‍ने र पहिलेभन्दा समझदार भएको छु भनेर उहाँहरू भन्‍नुहुन्छ। उहाँहरू निकै खुसी हुनुहुन्छ, र भन्‍नुहुन्छ, परमेश्‍वरमा विश्‍वास गर्नु राम्रो कुरा हो, किनभने परमेश्‍वरमा विश्‍वास गर्ने छोराछोरीले मात्रै आफ्‍ना आमाबुबालाई आदर गर्छन्, तिनीहरू जीवनको सही मार्गमा हिँड्छन् र मानव रूपमा जिउँछन्—तिनीहरू गैरविश्‍वासीहरूभन्दा धेरै उत्तम हुन्छन्। परमेश्‍वरमा विश्‍वास गर्न थालेछि, मैले परमेश्‍वरका वचनहरूअनुसार अभ्यास गर्न र उहाँका मापदण्डहरूअनुसार व्यवहार गर्न थालेँ, अनि मेरा आमाबुबा ममा आएको यो परिवर्तन देखेर निकै खुसी हुनुहुन्छ। मलाई आफूप्रति पनि गर्व लागेको छ। मैले परमेश्‍वरलाई महिमा दिएको छु—परमेश्‍वर पक्‍कै पनि मसँग सन्तुष्ट हुनुहुन्छ, र उहाँले मलाई आफ्‍ना आमाबुबाको आदर गर्ने र सन्तको जस्तो शिष्टता भएको व्यक्ति भन्‍नुहुनेछ।” एक दिन, मण्डलीले तँलाई सुसमाचार प्रचारको निम्ति अर्को ठाउँ पठाउँछ, र सायद तँ लामो समयसम्‍म घर फर्केर आउन नसक्‍ने हुनसक्छ। परमेश्‍वरको आज्ञा पन्छाउनु हुँदैन, घरमा आमाबुबाको आदर गर्ने र बाहिर परमेश्‍वरको आज्ञा पूरा गर्ने दुवै गर्नुपर्छ भन्‍ने सोचेर तैँले जाने सहमति जनाउँछस्। तर जब तैँले आफ्‍ना आमाबुबासँग यसबारेमा छलफल गर्छस्, तब तिनीहरू क्रोधित हुन्छन् र भन्छन्: “कस्तो अटेरी सन्तान रहेछस्! तँलाई हुर्काउन हामीले कति परिश्रम गर्‍यौँ, तर तँ अहिले जान लाग्दै छस्। तँ गएपछि, हामीजस्तो बूढाबूढीलाई कसले हेर्छ? हामी बिरामी भयौँ वा कुनै विपत्ति आइलाग्यो भने, हामीलाई कसले अस्पताल लैजान्छ?” तिनीहरू तँ जाने निर्णयमा सहमत हुँदैनन्, र तँलाई चिन्ता लाग्छ: “परमेश्‍वरले हामीलाई आफ्‍ना आमाबुबाको आदर गर्नू भनेर भन्‍नुभएको छ, तर मेरा आमाबुबाले मलाई कर्तव्य पूरा गर्न जान दिनुहुन्‍न। मैले उहाँहरूको कुरा मानेँ भने, परमेश्‍वरको आज्ञा पन्छाउनुपर्नेछ, र परमेश्‍वरलाई त्यो कुरा मन पर्नेछैन। तर मैले परमेश्‍वरको आज्ञा मानेर कर्तव्य पूरा गर्न गएँ भने, मेरा आमाबुबाले चित्त दुखाउनुहुनेछ। मैले के गर्ने?” तँ सोचविचार गरिरहन्छस्: “मानिसहरूले आफ्‍ना आमाबुबाको आदर गर्नुपर्छ भन्‍ने मापदण्ड परमेश्‍वरले सुरुमा अघि सार्नुभएको हुनाले, म त्यो मापदण्ड पूरा गर्नेछु। मैले टाढा गएर आफ्‍नो कर्तव्य पूरा गर्नु पर्दैन।” अनि, तैँले आफ्‍नो कर्तव्य पन्छाएर घरमा आफ्‍ना आमाबुबाको आदर गर्ने निर्णय गर्छस्, तर तँलाई मनमा शान्ति हुँदैन। तैँले आफ्‍ना आमाबुबाको आदर गरेको भए पनि, आफ्‍नो कर्तव्य पूरा नगरेको महसुस गर्छस्, र परमेश्‍वरलाई निराश तुल्याएको छु भन्‍ने तँलाई लाग्छ। यो समस्या कसरी समाधान गर्न सकिन्छ? तैँले परमेश्‍वरलाई प्रार्थना गर्नुपर्छ र सत्यता खोजी गर्नुपर्छ, अनि एक दिन तैँले सत्यता बुझ्‍नेछस् र तेरो कर्तव्य नै सबैभन्दा महत्त्वपूर्ण कुरा हो भन्‍ने महसुस गर्नेछस्। त्यसपछि, तैँले स्वाभाविक रूपमै घर छोडेर जान र आफ्‍नो कर्तव्य पूरा गर्न सक्‍नेछस्। कतिपय मानिसहरू भन्छन्: “परमेश्‍वर मैले आफ्‍नो कर्तव्य पूरा गरेको चाहनुहुन्छ, र उहाँ मैले आफ्‍ना आमाबुबाको आदर गरेको पनि चाहनुहुन्छ। के यहाँ विरोधाभास र द्वन्द्व छैन र? मैले आखिर कसरी अभ्यास गर्ने?” “आफ्‍ना आमाबुबाको आदर गर्नु” भन्‍ने भनाइ मान्छेको व्यवहारको निम्ति परमेश्‍वरले अघि सार्नुभएको मापदण्ड हो, तर के परमेश्‍वरलाई पछ्याउन सबै कुरा त्याग्‍नु र परमेश्‍वरको आज्ञा पूरा गर्नु परमेश्‍वरको मापदण्ड होइन र? के परमेश्‍वरले यो कुरालाई अझै बढी जोड दिनुहुन्‍न र? के यो सत्यताको अझै बढी अभ्यास होइन र? (हो।) यी दुई मापदण्डहरू बाझिँदा तैँले के गर्नुपर्छ? कतिपय मानिसहरू भन्छन्: “त्यसोभए, मैले मेरा आमाबुबाको आदर गर्नुपर्छ र परमेश्‍वरको आज्ञा पूरा गर्नुपर्छ, र मैले परमेश्‍वरका वचनहरूको पालना र सत्यताको अभ्यास पनि गर्नुपर्छ—त्यो त सजिलो छ। म घरको सबै कुरा मिलाउँछु, आमाबुबाको खानेलाउने बन्दोबस्त गर्छु, एउटा नर्स राख्छु, त्यसपछि आफ्‍नो कर्तव्य पूरा गर्न जान्छु। म हप्तामा एकपटक अवश्य घर आउनेछु, र मेरा आमाबुबा ठीक छन् कि छैनन् भनेर हेर्नेछु, त्यसपछि म फेरि जानेछु; केही समस्या भयो भने, बरु म दुई दिन जति बसौँला। म तिनीहरूबाट सधैँ टाढा हुन र कहिल्यै फर्केर नआउने गर्न सक्दिनँ, र म घरमै सधैँ बसेर कर्तव्य पूरा गर्न नजाने पनि गर्न सक्दिनँ। के यो दुवै काम पूरा गर्ने राम्रो तरिका होइन र?” तिमीहरूलाई यो समाधान कस्तो लाग्यो? (यसले काम गर्दैन।) यो त कल्‍पना मात्रै हो; यो यथार्थमा परिणत हुन सक्दैन। त्यसोभए, यस्तो परिस्थिति सामना गर्दा, तिमीहरूले सत्यताअनुसार कसरी काम गर्नुपर्छ? (बफादारिता र आमाबुबाप्रतिको भक्तिको कुरा आउँदा, दुवै काम राम्रोसँग गर्न सकिँदैन—मैले आफ्‍नो कर्तव्यलाई नै पहिलो प्राथमिकता दिनुपर्छ।) परमेश्‍वरले मानिसहरूलाई आफ्‍ना आमाबुबाको आदर गर्नुपर्छ भनी सुरुमा भन्‍नुभयो, त्यसपछि मानिसहरूले सत्यता अभ्यास गर्ने, आफ्‍नो कर्तव्य पूरा गर्ने, र परमेश्‍वरको मार्ग पछ्याउने अभ्यास गर्नुपर्छ भनी उच्‍च मागहरू अघि सार्नुभयो—तैँले यीमध्ये कुनचाहिँ पालना गर्नुपर्छ? (उच्‍च मागहरू।) के उच्‍च मागहरूअनुसार अभ्यास गर्नु सही हुन्छ? के सत्यतालाई उच्‍च र निम्‍न सत्यता, वा पुरानो र नयाँ सत्यतामा विभाजित गर्न मिल्छ? (मिल्दैन।) त्यसकारण सत्यता अभ्यास गर्दा, तैँले केअनुसार अभ्यास गर्नुपर्छ? सत्यता अभ्यास गर्नु भनेको के हो? (सिद्धान्तहरूअनुसार मामलाहरू सम्‍हाल्‍नु।) सिद्धान्तहरूअनुसार मामलाहरू सम्‍हाल्‍नु नै सबैभन्दा महत्त्वपूर्ण कुरा हो। सत्यता अभ्यास गर्नु भनेको फरकफरक समय, स्थान, वातावरण, र परिस्थितिमा परमेश्‍वरका वचनहरू अभ्यास गर्नु हो; यो कामकुरामा हठपूर्वक प्रावधानहरू लागू गर्नु होइन, बरु सत्यता सिद्धान्तहरू कायम राख्‍नु हो। सत्यता अभ्यास गर्नु भनेकै त्यही हो। त्यसकारण, परमेश्‍वरका वचनहरू अभ्यास गर्ने र परमेश्‍वरले अघि सार्नुभएका मागहरू पालना गर्ने कार्यबीच कुनै विरोधाभास छैन। यसलाई अझै ठोस रूपमा भन्दा, आफ्‍ना आमाबुबालाई आदर गर्ने र परमेश्‍वरले तिमीहरूलाई दिनुभएको आज्ञा र कर्तव्य पूरा गर्ने कार्यबीच कुनै विरोधाभास छैन। यीमध्ये कुन-कुन चाहिँ परमेश्‍वरका वर्तमान वचन र मागहरू हुन्? तिमीहरूले सुरुमा यो प्रश्‍नबारे विचार गर्नुपर्छ। परमेश्‍वरले फरकफरक मानिसहरूको लागि फरकफरक कुराहरू माग गर्नुभएको छ; उहाँले तिनीहरूलाई पृथक मागहरू दिनुभएको छ। अगुवा र कामदारका रूपमा काम गर्नेहरूलाई परमेश्‍वरले बोलाउनुभएको हुन्छ, त्यसकारण तिनीहरूले परमेश्‍वरको आज्ञा स्विकार्नुपर्छ र उहाँलाई पछ्याउन सबथोक त्याग्नुपर्छ; तिनीहरू आफ्ना आमाबुबासँग बस्न र उनीहरूलाई सम्मान गर्न मिल्दैन। यो एक प्रकारको परिस्थिति हो। साधारण अनुयायीहरूलाई परमेश्‍वरद्वारा बोलाइएको हुँदैन, त्यसकारण तिनीहरूले आफ्‍ना आमाबुबासँग बसेर तिनीहरूलाई आदर गर्न सक्छन्। यो राम्ररी गर्दा कुनै इनाम प्राप्त हुँदैन, अनि तिनीहरूले यसको परिणामस्वरूप कुनै आशिष्‌हरू प्राप्त गर्नेछैनन्, तर तिनीहरूले आमाबुबाप्रतिको कर्तव्य पूरा गरेनन् भने, तिनीहरूमा मानवता हुँदैन। वास्तवमा, आफ्‍ना आमाबुबाको आदर गर्नु एक प्रकारको जिम्‍मेवारी मात्रै हो, र यसले सत्यता अभ्यास गर्नुको मापदण्ड पूरा गर्दैन। परमेश्‍वरप्रति समर्पित हुनुचाहिँ सत्यता अभ्यास गर्नु हो, परमेश्‍वरको आज्ञा स्विकार्नु नै परमेश्‍वरप्रतिको समर्पणताको प्रकटीकरण हो, र आफ्नो कर्तव्य पूरा गर्न सबै कुरा त्याग्‍ने मानिसहरू नै परमेश्‍वरका अनुयायी हुन्। समग्रमा, तेरो अघि रहेको सबैभन्दा महत्त्वपूर्ण काम भनेको आफ्नो कर्तव्य राम्ररी निर्वाह गर्नु हो। सत्यता अभ्यास गर्नु भनेकै त्यही हो, र यो परमेश्‍वरप्रति समर्पित हुनुको प्रकटीकरण हो। त्यसैले, मानिसहरूले अहिले प्राथमिक रूपमा अभ्यास गर्नुपर्ने सत्यता के हो? (आफ्‍नो कर्तव्य निर्वाह गर्नु।) ठिक भन्यौ, बफादार भएर आफ्‍नो कर्तव्य निर्वाह गर्नु नै सत्यता अभ्यास गर्नु हो। यदि व्यक्तिले निष्कपट रूपमा आफ्‍नो कर्तव्य निर्वाह गर्दैन भने, उसले श्रम मात्रै गरिरहेको हुन्छ।

हामीले भर्खरै कुन प्रश्‍नबारे छलफल गरिरहेका थियौँ? (परमेश्‍वरले मानिसहरूलाई आफ्‍ना आमाबुबाको आदर गर्नुपर्छ भनी सुरुमा मापदण्ड दिनुभयो, त्यसपछि मानिसहरूले सत्यता अभ्यास गर्ने, आफ्‍नो कर्तव्य पूरा गर्ने, र परमेश्‍वरको मार्ग पछ्याउने अभ्यास गर्नुपर्छ भनी उच्‍च मापदण्ड अघि सार्नुभयो, त्यसकारण मानिसहरूले यीमध्ये कुनचाहिँ पालना गर्नुपर्छ?) मानिसहरूले उच्‍च मापदण्डहरूअनुसार अभ्यास गर्नुपर्छ भनी तिमीहरूले भनेका थियौ। सिद्धान्तको हिसाबमा, यो अभिव्यक्ति सही छ—सिद्धान्तको हिसाबमा यो सही छ भनेर मैले किन भनेँ? यसको अर्थ यदि तैँले यो विषयमा नियम र सूत्रहरू लागू गरिस् भने, यो उत्तर सही हुन्छ भन्‍ने हो। तर जब मानिसहरूले वास्तविक जीवन सामना गर्छन्, तब यो अभिव्यक्तिले प्राय काम गर्दैन, र यसलाई लागू गर्न गाह्रो हुन्छ। त्यसोभए, यो प्रश्‍नको जबाफ कसरी दिने? पहिलो, तैँले आफूले सामना गरेको परिस्थिति र जिउने वातावरण, र तँ रहेको परिवेश हेर्नुपर्छ। यदि तेरो जिउने वातावरण र तँ रहेको परिवेशका आधारमा, आफ्‍ना आमाबुबाको आदर गर्दा त्यो परमेश्‍वरको आज्ञा पूरा गर्नु र कर्तव्य निर्वाह गर्नुसँग बाझिँदैन भने—अर्को शब्‍दमा भन्दा, यदि तैँले आफ्‍ना आमाबुबाको आदर गर्दा त्यसले आफ्नो कर्तव्यप्रतिको तेरो अर्पणलाई असर गर्दैन भने—तैँले एकसाथ ती दुवै अभ्यास गर्न सक्छस्। तँ आफ्‍ना आमाबुबाबाट बाहिरी रूपमा अलग भइरहनु पर्दैन, र तैँले बाहिरी रूपमा तिनीहरूलाई छोड्नु वा इन्कार्नु पर्दैन। यो कुन अवस्थामा लागू हुन्छ? (आफ्‍ना आमाबुबाको आदर गर्ने कार्य आफ्नो कर्तव्य निर्वाहसँग नबाझिँदाको अवस्थामा।) ठिक भन्यौ। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिने प्रयास गर्दैनन्, र तिनीहरू पनि विश्‍वासी हुन्, अनि तिनीहरूले तँलाई साँच्‍चै नै आफ्‍नो कर्तव्य अर्पणसाथ निर्वाह गर्न र परमेश्‍वरले दिएको आज्ञा पूरा गर्न साथ र प्रोत्साहन दिन्छन् भने, आमाबुबासँगको तेरो सम्‍बन्ध सामान्य अर्थमा आफन्तहरूबीचको दैहिक सम्बन्ध होइन; बरु यो त मण्डलीका दाजुभाइ-दिदीबहिनीहरूबीचको सम्बन्ध हो। त्यस अवस्थामा, तैँले तिनीहरूसँग मण्डलीका दाजुभाइ-दिदीबहिनीहरूका रूपमा अन्तरक्रिया गर्नेबाहेक, आमाबुबाप्रतिको सन्तानको जिम्मेवारी पनि पूरा गर्नैपर्छ। तैँले तिनीहरूप्रति अलि धेरै चासो देखाउनु पनि सही हो। तेरो कर्तव्यमा असर पर्दैन भने, अर्थात्, तिनीहरूद्वारा तेरो हृदयमा बन्धन हुँदैन भने, तैँले तेरा आमाबुबालाई कल गरेर हालखबर सोध्‍न सक्छस् र तिनीहरूप्रति अलिकति भए पनि वास्ता देखाउन सक्छस्, तिनीहरूका केही कठिनाइहरू हल गर्न र तिनीहरूको जीवनका केही समस्या सम्‍हाल्‍न सहयोग गर्न सक्छस्, अनि तिनीहरूको जीवन प्रवेशसँग सम्‍बन्धित कतिपय कठिनाइहरू हल गर्न तैँले सहयोग गर्न सक्छस्—तैँले यी सबै कुराहरू गर्न सक्छस्। अर्को शब्‍दमा भन्दा, यदि तेरा आमाबुबाले परमेश्‍वरमाथिको तेरो विश्‍वासमा बाधा दिँदैनन् भने, तैँले तिनीहरूसँगको यो सम्‍बन्ध कायम राखिराख्‍नुपर्छ, र आफ्ना आमाबुबाप्रतिका तेरा जिम्मेवारीहरू पूरा गर्नुपर्छ। अनि तैँले किन तिनीहरूलाई वास्ता र हेरचाह गर्नुपर्छ, र तिनीहरूको हालखबर सोध्‍नुपर्छ? किनभने तँ तिनीहरूको सन्तान होस्। तिनीहरूसँग तेरो यो सम्बन्ध भएकाले, तेरो अर्को प्रकारको जिम्‍मेवारी हुन्छ, त्यसैले तैँले तिनीहरूलाई अझै अलि बढी सन्चोबिसन्चो सोध्नुपर्छ र अझै बढी सहयोग दिनुपर्छ। तेरो कर्तव्य निर्वाहमा असर पर्दैन भने, र तेरो आमाबुबाले परमेश्‍वरमाथिको तेरो विश्‍वास वा तेरो कर्तव्यनिर्वाहमा बाधा वा व्यवधान ल्याउँदैनन्, र तँलाई रोक्‍ने प्रयास पनि गर्दैनन् भने, तैँले तिनीहरूप्रतिको तेरो जिम्मेवारी पूरा गर्नु प्राकृतिक र उचित हुन्छ, र तैँले तेरो विवेकले तँलाई नघोच्ने हदसम्‍म यो जिम्मेवारी पूरा गर्नुपर्छ—तैँले पूरा गर्नुपर्ने न्यूनतम मानक यही हो। यदि तँ आफ्ना परिस्‍थितिहरूको प्रभाव र बाधाको कारण घरमा आफ्‍ना आमाबुबाको आदर गर्न सक्दैनस् भने, तैँले यो प्रावधान पालना गर्नु पर्दैन। तैँले आफूलाई परमेश्‍वरको योजनाबद्ध कार्यहरूमा सुम्पेर उहाँका बन्दोबस्तहरूमा समर्पित गर्नुपर्छ, अनि आफ्‍ना आमाबुबाको आदर गर्नुपर्छ भनेर तैँले जिद्दी गरिरहनु पर्दैन। के परमेश्‍वरले यो कार्यलाई दोषी ठहराउनुहुन्छ? परमेश्‍वरले यो कार्यलाई दोषी ठहराउनुहुन्‍न; उहाँले मानिसहरूलाई यसो गर्न जबरजस्ती पनि गर्नुहुन्‍न। अहिले हामीले के विषय सङ्गति गरिरहेका छौँ? मानिसहरूले आफ्‍ना आमाबुबालाई आदर गर्दा त्यो तिनीहरूको कर्तव्यनिर्वाहसँग बाझिन्छ भने तिनीहरूले कसरी अभ्यास गर्ने भन्‍नेबारे हामी सङ्गति गरिरहेका छौँ; हामीले अभ्यासका सिद्धान्तहरू र सत्यताबारे सङ्गति गरिरहेका छौँ। तैँले आफ्‍ना आमाबुबालाई आदर गर्नु तेरो जिम्‍मेवारी हो, र परिस्‍थितिले साथ दियो भने, तैँले यो जिम्‍मेवारी पूरा गर्नुपर्छ, तर तँ निरन्तर आफ्‍ना स्नेहहरूको बन्धनमा पर्नु हुँदैन र तैँले उनीहरूप्रतिको धर्म अन्धाधुन्ध निभाउनु हुँदैन, अनि फलस्वरूप आफ्नो कर्तव्य निर्वाहमा ढिलाइ गर्नु हुँदैन। उदाहरणका लागि, यदि तेरा आमाबुबामध्ये एक जना बिरामी भयो र अस्पतालमा भर्ना हुनुपर्‍यो, तर तँ आफ्‍नो कर्तव्यमा व्यस्त भएकोले घर फर्किन पाउँदैनस् भने, तैँले के गर्नुपर्छ? यस्तो अवस्थामा, तँ आफ्‍ना स्नेहहरूको बन्धनमा पर्नु हुँदैन। तैँले यस विषयलाई प्रार्थनामा परमेश्वरसामु ल्याउनुपर्छ, र यो कुरालाई परमेश्‍वरको जिम्‍मा र परमेश्‍वरका योजनाबद्ध कार्यहरूको भरमा छोड्नुपर्छ। तँसँग यही मनोवृत्ति हुनुपर्छ। यदि परमेश्‍वरले तेरा अभिभावकको जीवन लिन चाहनुहुन्छ, र उसलाई तँबाट टाढा लैजान चाहनुहुन्छ भने पनि, तँ समर्पित हुनुपर्छ। कतिपय मानिस भन्छन्, “म समर्पित भएको भए पनि, मलाई अझै पनि दुःखी महसुस हुन्छ र म यसबारे धेरै दिनसम्म रुनेछु—के यो स्नेह हो?” आफ्ना आमाबुबा बिरामी पर्दा दुःखी र निराश महसुस गर्नु सामान्य कुरा हो। तँ रुन सक्छस्; यो सामान्य मानवताको प्रकटीकरण हो, र परमेश्‍वर यसलाई दोषी ठहराउनुहुन्न। तर यदि तँ धेरै दिनसम्म नसुत्ने वा नखाने हदसम्म रुन्छस्, आफ्नो कर्तव्य निर्वाह गर्ने मनस्थितिमा हुँदैनस्, र घर गएर आफ्ना आमाबुबालाई भेट्न समेत चाहन्छस् भने, तँ आफ्नो कर्तव्य राम्ररी निर्वाह गर्न सक्नेछैनस्, र तैँले सत्यता अभ्यास गरेको हुँदैनस्। त्यस्तो अवस्थामा, आफ्ना आमाबुबाको आदर गरेर, तँ आफ्नो जिम्मेवारी पूरा गरिरहेको हुँदैनस्, तँ आफ्ना स्नेहहरूको बीचमा जिइरहेको हुन्छस्। यो परमेश्‍वरका वचनहरू पालना गर्नु होइन, किनभने तैँले परमेश्‍वरको आज्ञा त्यागेको हुन्छस्, र तँ परमेश्‍वरको मार्ग पछ्याउने व्यक्ति होइनस्। तँलाई तेरा आमाबुबा बिरामी पर्ने जस्ता केही कुरा आइपर्दा, यदि यसले तेरो कर्तव्य निर्वाहमा ढिलाइ गर्दैन वा तैँले यो अर्पणसाथ निर्वाह गर्ने कुरामा असर गर्दैन भने, तैँले तिनीहरूप्रति सन्तानी धर्म देखाउन आफ्नो क्षमताले भ्याउने केही कुरा गर्न सक्छस्, र आफूले सक्ने जिम्मेवारीहरू पूरा गर्न सक्छस्अर्थात्, तैँले जे गर्नुपर्छ र तँ आफूले हासिल गर्न सक्ने दायराभित्र रहेर जे गर्न सक्षम छस् त्यही गर्। तर यदि तँ आफ्ना स्नेहहरूको बन्धनमा यति पर्छस् कि त्यसले तेरो कर्तव्य निर्वाहमा ढिलाइ गराउँछ भने, त्यो पूर्णतया परमेश्‍वरका अभिप्रायहरूको विरुद्धमा हुन्छ। परमेश्‍वरले तँलाई त्यसो गर्न माग गर्नुभएको छैन; परमेश्‍वरले तँलाई आफ्ना आमाबुबाप्रतिको आफ्नो जिम्मेवारी पूरा गर्न मात्र माग गर्नुहुन्छ, र त्यति नै हो। छोराछोरीको धर्म निभाउने हृदय हुनुको अर्थ यही हो। परमेश्‍वरले भन्ने गरेको “आफ्ना आमाबुबाको आदर गर्नु” भन्‍ने कुराको एउटा सन्दर्भ हुन्छ। तैँले विभिन्न पक्षमा हासिल गर्न सकिने दायराभित्र रहेर आफ्ना केही जिम्मेवारी पूरा गरे मात्र पुग्छ। भविष्यमा तेरा आमाबुबाको जीवन कस्तो हुनेछ, तिनीहरू सिकिस्तै बिरामी पर्नेछन् कि पर्दैनन्, तिनीहरू कहिले मर्नेछन्, वा तिनीहरू कसरी मर्नेछन् भन्‍ने कुराको हकमा—के यी तैँले निर्णय गर्न सक्ने कुराहरू हुन्? के तँ तिनीहरूलाई आदर गर्छस् कि गर्दैनस् भन्‍ने कुरासँग यी कुराहरूको कुनै सरोकार हुन्छ? (हुँदैन।) कतिपय मानिसहरू भन्छन्: “मैले आफ्‍ना जिम्‍मेवारीहरू पूरा गर्नैपर्छ, ताकि मैले आफ्‍ना आमाबुबालाई आदर गर्न सकूँ। तिनीहरूलाई कुनै रोग नलागोस्, विशेष गरी क्यान्सर वा त्यस्तै अरू घातक रोग नलागोस् भनेर मैले सुनिश्‍चित गर्नुपर्छ। मैले उहाँहरू १०० वर्ष बाँच्‍ने कुरा सुनिश्‍चित गर्नुपर्छ। त्यसपछि मात्रै मैले उहाँहरूप्रतिको आफ्‍नो जिम्मेवारी पूरा गरेको हुनेछु।” के यी मानिसहरू मूर्खहरू होइनन् र? यो त प्रष्टसँगै मानिसको कल्‍पना हो, र यो अवश्यै परमेश्‍वरको मापदण्ड होइन। तँ १०० वर्ष बाँच्‍न सक्छस् कि सक्दैनस् भन्‍ने कुरासमेत तँलाई थाहा हुँदैन, तैपनि तँ तेरा आमाबुबा त्यो उमेरसम्‍म बाँचून् भन्‍ने माग गर्छस्—त्यो मूर्खको सपना हो! “आफ्‍ना आमाबुबाको आदर गर्नु” भनी भन्दा, परमेश्‍वरले बस तँलाई सामान्य मानवताको क्षेत्रमा पर्ने तेरा जिम्‍मेवारीहरू पूरा गर्न लगाइरहनुभएको हुन्छ। तैँले आफ्‍ना आमाबुबालाई दुर्व्यवहार गर्दैनस् भने वा तेरो विवेक र नैतिकतासँग बाझिने कुनै काम गर्दैनस् भने, त्यो नै पर्याप्त हुन्छ। के यो परमेश्‍वरका वचनहरूअनुरूप छैन र? (छ।) अवश्‍य नै, हामीले भर्खरै तेरा आमाबुबाले परमेश्‍वरमाथिको तेरो विश्‍वासमा बाधा दिन्छन् भने, तिनीहरूको प्रकृति सार अविश्‍वासी र गैरविश्‍वासीहरूको जस्तो हुन्छ, वा दुष्ट मानिस र दियाबलसहरूको जस्तोसमेत हुन्छ, र तिनीहरू र तेरो बाटो एउटै हुँदैन भन्‍ने कुरा पनि उल्‍लेख गर्‍यौँ। अर्को शब्‍दमा भन्दा, तिनीहरू तँजस्तो व्यक्ति हुँदै होइनन्, र तँ तिनीहरूसँग एउटै परिवारमा धेरै वर्ष बसेको भए पनि, तिनीहरूसँग तेरो जस्तो उही खोज वा चरित्र हुँदैन, र तिनीहरूसँग निश्‍चय नै तेरो जस्तो रुचि वा आकाङ्क्षा पनि हुँदैन। तँ परमेश्‍वरमा विश्‍वास गर्छस्, तर तिनीहरू परमेश्‍वरमा पटक्‍कै विश्‍वास गर्दैनन्, र परमेश्‍वरको विरोधसमेत गर्छन्। यस्तो परिस्‍थितिमा के गर्नुपर्छ? (तिनीहरूलाई इन्कार गर्नुपर्छ।) परमेश्‍वरले तँलाई यस्तो परिस्‍थितिमा तिनीहरूलाई इन्कार्नु वा धिक्‍कार्नुपर्छ भनेर भन्‍नुभएको छैन। परमेश्‍वरले त्यसो भन्‍नुभएको छैन। “आफ्‍ना आमाबुबाको आदर गर्नु” भन्‍ने परमेश्‍वरको मापदण्ड अझै लागू हुन्छ। यसको अर्थ तँ आफ्‍ना आमाबुबासँग बस्दा, तैँले आफ्‍ना आमाबुबालाई आदर गर्ने यो मापदण्ड पालना गर्नुपर्छ। यसमा कुनै विरोधाभास छैन, छ र? (छैन।) यसमा बिलकुलै कुनै पनि विरोधाभास छैन। अर्को शब्‍दमा भन्दा, जब तँ कुनै ठाउँ गएर घर फर्केर आउन पाउँछस्, तब तैँले तिनीहरूको लागि खाना पकाइदिन वा तिनीहरूको लागि मम बनाइदिन सक्छस्, र सम्‍भव भयो भने, तिनीहरूको लागि स्वास्थ्य सामग्रीहरू किनिदिन सक्छस्, र तिनीहरू तँप्रति सन्तुष्ट हुनेछन्। तर यदि तैँले आफ्‍नो विश्‍वासको बारेमा कुरा गर्छस्, र तिनीहरूले यसलाई स्विकार्दैनन् वा यसमा विश्‍वास गर्दैनन्, र तँलाई गालीसमेत गर्छन् भने, तैँले तिनीहरूलाई सुसमाचार प्रचार गर्नु पर्दैन। यदि तैँले तिनीहरूलाई भेट्न सम्भव छ भने, यसरी अभ्यास गर्; भेट्‍न सम्भव छैन भने, यस्तै हुन दे, र यो परमेश्‍वरको योजनाबद्ध कार्य हो, र तैँले तिनीहरूबाट टाढा हुन र तर्किन हतारिनुपर्छ। यसको सिद्धान्त के हो? यदि तेरा आमाबुबाले परमेश्‍वरमा विश्‍वास गर्दैनन्, र तिनीहरूको बोलीचाली वा खोज र उद्देश्य तेरोसँग मिल्दैन भने, र तिनीहरू तँ हिँड्ने मार्गमा हिँड्दैनन्, र परमेश्‍वरमाथिको तेरो विश्‍वासमा बाधा दिने र तँलाई सताउनेसमेत गर्छन् भने, तैँले तिनीहरूलाई चिन्‍नुपर्छ, तिनीहरूको वास्तविकता देख्‍नुपर्छ, र तिनीहरूलाई इन्कार गर्नुपर्छ। यदि तिनीहरूले परमेश्‍वरलाई गालीगलौज गर्ने वा तँलाई धिक्‍कार्ने गर्छन् भने, तैँले पनि अवश्यै तिनीहरूलाई हृदयमा धिक्‍कार्न सक्छस्। त्यसोभए, परमेश्‍वरले उल्‍लेख गर्नुभएको “आफ्‍ना आमाबुबाको आदर गर्नु” भन्‍ने भनाइको अर्थ के हो त? तैँले कसरी त्यो अभ्यास गर्नुपर्छ? त्यो कसरी भने, यदि तैँले आफ्‍ना जिम्‍मेवारीहरू पूरा गर्न सक्‍ने अवस्था छ भने, तीमध्ये केही जिम्मेवारी पूरा गर्, तर यदि त्यसो गर्ने मौका पाइनस्, वा तिनीहरूसँगको अन्तरक्रियामा तेरो भनाभन पहिले नै धेरै भइसकेको छ, र तिमीहरूबीच द्वन्द्व छ, अनि तिमीहरू एकअर्कालाई भेट्न नसक्‍ने अवस्थामा पुगिसकेका छौ भने, तैँले तुरुन्तै तिनीहरूबाट आफूलाई अलग पार्नुपर्छ। यस्ता आमाबुबालाई आदर गर्नेबारेमा कुरा गर्दा, परमेश्‍वरले के भनिरहनुभएको हो भने, तैँले तिनीहरूका सन्तानको रूपमा आमाबुबाप्रतिको जिम्‍मेवारी पूरा गर्नुपर्छ, र सन्तानले गर्नुपर्ने कामकुराहरू गर्नुपर्छ। तैँले आफ्‍ना आमाबुबालाई दुर्व्यवहार गर्नु हुँदैन, वा तिनीहरूसँग बाझ्‍नु हुँदैन, तिनीहरूलाई कुट्ने वा हकार्ने गर्नु हुँदैन, तिनीहरूमाथि दुर्व्यवहार गर्नु हुँदैन, र सकेससम्‍म तिनीहरूप्रतिको जिम्‍मेवारी पूरा गर्नुपर्छ। तैँले मानवताको क्षेत्रमा रही यी कामकुराहरू गर्नुपर्छ; “आफ्‍ना आमाबुबाको आदर गर्नु” भन्‍ने विषयमा अभ्यास गर्नुपर्ने सिद्धान्तहरू यिनै हुन्। के ती पूरा गर्नु सजिलो छैन र? तैँले आफ्‍ना आमाबुबासँग झोक्‍किदै, तिनीहरूलाई यसो भन्‍नु हुँदैन: “तिमीहरू दियाबलस र अविश्‍वासीहरू हौ, परमेश्‍वरले तिमीहरूलाई श्राप दिनुहुन्छ, र आगो र गन्धकको अतल कुण्‍डमा फ्याँक्‍नुहुनेछ, तिमीहरूलाई अठारौँ तहको नरकमा पठाउनुहुनेछ!” त्यसो भनिरहनु जरुरी छैन, र तँ यो हदसम्‍म जानु पर्दैन। परिस्‍थितिले साथ दियो, र जरुरी अवस्था आइपर्‍यो भने, तैँले आमाबुबाप्रतिको आफ्‍नो कर्तव्य पूरा गर्नुपर्छ। यदि त्यो जरुरी होइन, वा परिस्‍थिति मिलेन र त्यसो गर्नु सम्‍भव भएन भने, तैँले यो दायित्व त्याग्‍न सक्छस्। तैँले आमाबुबालाई भेट्दा र अन्तरक्रिया गर्दा मात्र तिनीहरूप्रतिका तेरा जिम्‍मेवारीहरू पूरा गरे पुग्छ। जब तैँले त्यसो गरिसक्छस्, तैँले आफ्‍नो काम पूरा गरिसकेको हुन्छस्। तिमीहरूलाई यो सिद्धान्त कस्तो लाग्यो? (यो राम्रो छ।) तिमीहरूले आफ्‍ना आमाबुबालगायत सबै मानिसहरूसँग गर्ने व्यवहारमा सिद्धान्तहरू लागू हुनुपर्छ। परमेश्‍वरमाथिको तेरो विश्‍वासको निम्ति तेरा आमाबुबाबाट तँमाथि सतावट भयो भन्दैमा तैँले अविवेकी व्यवहार गर्नु हुँदैन, र तिनीहरूलाई गाली गर्नु हुँदैन। संसारमा परमेश्‍वरमा विश्‍वास नगर्ने मानिसहरू कैयौँ छन्, गैरविश्‍वासीहरू कति हो कति छन्, र परमेश्‍वरलाई अपमान गर्नेहरू धेरै छन्—के तँ तिनीहरू सबैलाई सराप्‍ने र गाली गर्नेवाला छस् र? यदि छैनस् भने, तैँले आफ्‍ना आमाबुबालाई पनि गाली गर्नु हुँदैन। यदि तैँले आफ्‍ना आमाबुबालाई गाली गर्छस् तर अरूलाई गाली गर्दैनस् भने, तँ झोकमा जिइरहेको छस्, र परमेश्‍वरलाई यस्तो कुरा मन पर्दैन। तैँले आफ्‍ना आमाबुबालाई कुनै कारणविना दियाबलसहरू, जिउँदा शैतानहरू, र शैतानका नोकरहरू भन्दै गाली गरिस् र श्राप दिइस्, अनि तिनीहरूलाई नरक जाओ भनी सरापिस् भने परमेश्‍वर तँप्रति सन्तुष्ट हुनुहुनेछ भन्‍ने नसोच्—त्यस्तो हुँदैन। यस्तो झूटो पूर्वसक्रियता देखाउँदैमा परमेश्‍वरले तँलाई स्वीकार्य पाउनुहुनेछैन वा तँमा मानवता छ भनेर भन्‍नुहुनेछैन। बरु, परमेश्‍वरले तेरो व्यवहारमा भावनाहरू र झोक लुकेका छन् भनेर भन्‍नुहुनेछ। तैँले यस्तो व्यवहार गरेको परमेश्‍वरलाई मन पर्दैन, किनभने यो अत्यन्तै चरम छ, र यो उहाँका अभिप्रायहरूसँग मिल्दैन। तिमीहरूले आफ्‍ना आमाबुबालगायत सबै मानिसहरूसँग गर्ने व्यवहारमा सिद्धान्तहरू हुनुपर्छ; तिनीहरूले परमेश्‍वरमा विश्‍वास गरे पनि नगरे पनि, र तिनीहरू दुष्ट मानिसहरू भए पनि नभए पनि, तैँले तिनीहरूसँग सिद्धान्तअनुसार व्यवहार गर्नुपर्छ। परमेश्‍वरले मान्छेलाई यो सिद्धान्त बताउनुभएको छ: यो अरूलाई उचित व्यवहार गर्ने कार्यसँग सम्‍बन्धित छ—यति हो कि, आफ्‍ना आमाबुबाप्रति मानिसहरूको अलिक बढी जिम्‍मेवारी हुन्छ। तैँले गर्नुपर्ने एउटै कुरा भनेको यो जिम्‍मेवारी पूरा गर्नु हो। तेरा आमाबुबा विश्‍वासी भए पनि नभए पनि, तिनीहरूले आफ्‍नो आस्था पछ्याए पनि नपछ्याए पनि, तिनीहरूको जीवन दृष्टिकोण र मानवता तेरोसँग मिले पनि नमिले पनि, तैँले बस तिनीहरूप्रतिको आफ्‍नो जिम्‍मेवारी पूरा गर्नुपर्छ। तिनीहरूबाट तर्किहिँड्नु आवश्यक छैन—सबै कुरालाई बस स्वाभाविक रूपमा, परमेश्‍वरका योजनाबद्ध कार्य र बन्दोबस्तहरूअनुसार अघि बढ्न दे। यदि तिनीहरूले परमेश्‍वरमाथिको तेरो विश्‍वासमा बाधा दिन्छन् भने पनि, तैँले आफ्‍नो क्षमताले भ्याउञ्‍जेल आमाबुबाप्रतिको आफ्‍नो जिम्‍मेवारी पूरा गर्नुपर्छ, ताकि कम्तीमा पनि तँलाई तेरो विवेकमा तिनीहरूप्रति ऋणी भएको अनुभव नहोस्। यदि तिनीहरूले तँलाई बाधा दिँदैनन्, र परमेश्‍वरमाथिको तेरो विश्‍वासमा साथ दिन्छन् भने, तैँले सिद्धान्तहरूअनुसार अभ्यास गर्नुपर्छ, र तिनीहरूसँग उचित व्यवहार गर्नुपर्ने ठाउँमा उचित व्यवहार गर्नुपर्छ। समग्रमा, जेसुकै भए पनि, मान्छेको लागि परमेश्‍वरले तोक्‍नुभएका मापदण्डहरू परिवर्तन हुँदैनन्, र मानिसहरूले अभ्यास गर्नुपर्ने सत्यता सिद्धान्तहरू परिवर्तन हुन सक्दैनन्। यी मामलाहरूमा, तिमीहरूले बस सिद्धान्तहरू पालना गर्नुपर्छ, र आफूले सक्‍नेजति जिम्‍मेवारीहरू पूरा गर्नुपर्छ।

अब म परमेश्‍वरले मानिसको व्यवहारसम्बन्धी “आफ्‍ना आमाबुबाको आदर गर्नुपर्छ” भन्‍ने जस्तो माग किन अघि सार्नुभयो भन्‍ने बारेमा कुरा गर्नेछु। परमेश्‍वरका अन्य सबै मागहरू हरेक व्यक्तिको व्यक्तिगत आनीबानीसँग सम्‍बन्धित व्यवहारसम्‍बन्धी नियमहरू हुन्, त्यसकारण परमेश्‍वरले किन आमाबुबाप्रतिको कर्तव्य पूरा गर्ने विषयमा फरक किसिमको माग अघि सार्नुभयो? मलाई भन: यदि कुनै व्यक्तिले आफ्‍ना आमाबुबालाई समेत आदर गर्न सक्दैन भने, उसको प्रकृति सार कस्तो हुन्छ? (खराब।) तिनीहरूका आमाबुबाले उसलाई जन्‍माएर हुर्काउँदा निकै दुःख गरेका हुन्छन्, र उसलाई पालनपोषण गर्न अवश्य नै सजिलो भएको हुँदैन—अनि वास्तवमा, तिनीहरूले आफ्नो बच्‍चाले आफूहरूलाई धेरै खुसी वा सन्तुष्टि दियोस् भन्‍ने अपेक्षा गरेका हुँदैनन्, तिनीहरूले त्यो बच्‍चा ठूलो भएपछ उसले सुखी जीवन जिओस्, र उसको बारेमा धेरै चिन्ता गर्नु नपरोस् भनेर मात्रै आशा गरेका हुन्छन्। तर तिनीहरूको बच्‍चाले मेहनत वा परिश्रम गर्ने गर्दैन, र राम्रो जीवन जिउँदैन—अझै पनि आमाबुबाको भरमा बाँच्छ, र ऊ आफ्‍ना आमाबुबालाई आदर नगर्ने मात्र नभई उनीहरूलाई हेप्दै र धम्की दिँदै उनीहरूको सम्पत्ति समेत हडप्न चाहने परजीवी बन्छ। तिनीहरूले यस्तो नीच व्यवहार गर्न सक्छन् भने, तिनीहरू कस्ता व्यक्ति हुन्? (खराब मानवता भएको व्यक्ति।) तिनीहरूले आफूलाई जन्‍माएर हुर्काउने मानिसहरूप्रतिको आफ्‍नो कुनै जिम्‍मेवारी पूरा गर्दैनन्, र यसबारे तिनीहरूलाई अलिकति पनि ग्‍लानि हुँदैन—यदि तिमीहरूले तिनीहरूलाई यो दृष्टिकोणले हेर्‍यौ भने, के तिनीहरूसँग विवेक छ भन्‍ने देखिन्छ त? (देखिँदैन।) तिनीहरूले आफ्‍ना आमाबुबा लगायत जोसुकैलाई कुटपिट र गालीगलौज गर्ने गर्छन्। तिनीहरूले आफ्‍ना आमाबुबालाई अरूलाई जस्तै व्यवहार गर्छन्—आवेगमा आएर तिनीहरूलाई कुट्ने र गालीगलौज गर्ने गर्छन्। तिनीहरूलाई रिस उठ्दा, आफ्‍ना आमाबुबामाथि रिस पोखाउँछन्, थाल-भाँडा फुटाउँछन्, र तिनीहरूलाई तर्साउँछन्। के यस्तो व्यक्तिमा समझ हुन्छ? (हुँदैन।) यदि कुनै व्यक्तिमा विवेक वा समझ छैन भने, र आफ्‍नै आमाबुबालाई समेत यत्तिकै दुर्व्यवहार गर्न सक्छ भने, के त्यो व्यक्ति मान्छे हो? (होइन।) ऊ के हो त? (पशु।) ऊ पशु हो। के यो अभिव्यक्ति सही छ? (छ।) वास्तवमा, यदि व्यक्तिले आफ्‍ना आमाबुबाप्रतिको केही जिम्‍मेवारी पूरा गर्छ, र तिनीहरूको हेरचाह गर्छ, र तिनीहरूलाई धेरै माया गर्छ भने—के सामान्य मानवता भएका मानिसहरूमा स्वाभाविक रूपमा हुनुपर्ने कुराहरू यिनै होइनन् र? (हुन्।) यदि व्यक्तिले आफ्‍ना आमाबुबालाई दुर्व्यवहार र गालीगलौज गर्छ भने, के उसको विवेकले यो कुरा स्विकार्न सक्छ? के सामान्य व्यक्तिले त्यस्तो कार्य गर्न सक्छ? विवेक र समझ भएका मानिसहरूले यस्तो कार्य गर्न सक्दैनन्—तिनीहरूले आफ्‍ना आमाबुबालाई रिस उठाए भने, तिनीहरूलाई धेरै दिनसम्‍म खिन्‍न महसुस हुन्छ। कतिपय मानिसहरू झडङ्ग रिसाउने गर्छन्, र निराशाको क्षणमा तिनीहरू आफ्‍ना आमाबुबादेखि रिसाउन सक्छन्, तर रिसाएपछि तिनीहरूको विवेकले तिनीहरूलाई धिक्‍कार्छ, र तिनीहरूले माफी नमागे पनि, यस्तो कार्य फेरि दोहोर्‍या उँदैनन्। यो सामान्य मानवता भएको व्यक्तिमा हुनुपर्ने कुरा हो, र यो सामान्य मानवताको प्रस्फुटन हो। मानवता नभएका मानिसहरूले केही पनि महसुस नगरी आफ्‍ना आमाबुबालाई जस्तोसुकै दुर्व्यवहार गर्न सक्छन्, र तिनीहरू यस्तै कार्य गर्छन्। यदि तिनीहरूका आमाबुबाले तिनीहरू सानो हुँदा तिनीहरूलाई एक पटक कुटेका थिए भने, तिनीहरूले आफ्‍नो जीवनभरि यो कुरा सम्झिराखेका हुन्छन्, र ठूलो भएपछि, तिनीहरूले अझै पनि आफ्‍ना आमाबुबालाई कुटेर तिनीहरूसँग बदला लिने इच्छा गर्छन्। धेरैजसो मानिसहरूले आफूलाई सानो हुँदा कुटेको भनेर आफ्‍ना आमाबुबालाई हिर्काउँदैनन्; उमेरमा ३० कटेर पनि कतिपय मानिसहरूले आफ्‍ना आमाबुबाको कुटाइ खाए भने हात फर्काउँदैनन्, र दुखे पनि तिनीहरूले यसबारे एक शब्‍द बोल्दैनन्। सामान्य मानवता भएका व्यक्तिहरूमा हुनुपर्ने कुरा यही हो। तिनीहरूले किन यसबारे एक शब्‍द बोल्दैनन्? यदि अरू कसैले तिनीहरूलाई हिर्कायो भने, के तिनीहरूले त्यो व्यक्तिलाई हिर्काउने अनुमति दिनेथिए? (दिनेथिएनन्।) यदि अरू कुनै व्यक्ति भएको भए, त्यो व्यक्ति जो भए पनि, तिनीहरूले उसलाई हिर्काउन दिनेथिएनन्—तिनीहरूले उसलाई गालीगलौज समेत गर्न दिनेथिएनन्। त्यसोभए तिनीहरूका आमाबुबाले तिनीहरूलाई जसरी हिर्काए पनि किन हात फर्काउँदैनन् वा रिसाउँदैनन्र? किन तिनीहरूले यो कुरा सहन्छन्? के तिनीहरूको मानवतामा विवेक र समझ भएकाले गर्दा होइन र? तिनीहरू मनमनै सोच्छन्: “मेरा आमाबुबाले मलाई हुर्काउनुभएको हो। उहाँहरूले मलाई हिर्काउनु सही नभए पनि, मैले यो सहनुपर्छ। यसबाहेक, उहाँहरूलाई रिस उठाउने म नै हुँ, त्यसकारण म कुटाइ खान लायक छु। मैले उहाँहरूको आज्ञापालन नगरेको र उहाँहरूलाई रिस उठाएकोले गर्दा मात्रै उहाँहरूले यसो गर्नुभएको हो। म कुटाइ खान लायक छु! म अबदेखि कहिल्यै यस्तो गर्नेछैनँ।” के सामान्य मानवता भएका मानिसहरूमा हुनुपर्ने समझ यही होइन र? (हो।) सामान्य मानवताको यो समझले गर्दा नै तिनीहरूलाई तिनीहरूका आमाबुबाले तिनीहरूप्रति गर्ने यस्तो व्यवहार सहन सक्‍ने तुल्याउँछ। यो सामान्य मानवता हो। त्यसोभए, के यस्तो व्यवहार सहन नसक्‍ने मानिसहरू, आफ्‍ना आमाबुबालाई हात फर्काउने मानिसहरूमा यस्तो मानवता हुन्छ? (हुँदैन।) ठीक भन्यौ, तिनीहरूमा हुँदैन। सामान्य मानवताको विवेक र समझ नभएका मानिसहरूले आफ्‍ना आमाबुबालाई समेत हिर्काउन र गालीगलौज गर्न सक्छन् भने, तिनीहरूले परमेश्‍वर र मण्डलीका आफ्‍ना विश्‍वासी दाजुभाइ-दिदीबहिनीहरूलाई कस्तो व्यवहार गर्लान्? आफूलाई जन्‍माएर हुर्काउने मानिसहरूलाई तिनीहरूले यस्तो व्यवहार गर्न सक्छन् भने, तिनीहरूसँग रगतको नाता नभएका मानिसहरूलाई त तिनीहरूले झनै कम वास्ता नगर्लान् र? (हो।) तिनीहरूले देख्‍न वा छुन नसक्‍ने परमेश्‍वरलाई त झन् कस्तो व्यवहार गर्लान्? के तिनीहरूले देख्‍न नसक्‍ने परमेश्‍वरलाई विवेक र समझअनुसार व्यवहार गर्न सक्लान्? के परमेश्‍वरले योजनाबद्ध गर्नुभएका सबै परिवेशहरूमा तिनीहरू समर्पित हुन सक्लान्? (अहँ।) यदि परमेश्‍वरले तिनीहरूलाई काट-छाँट गर्नुभयो, न्याय गर्नुभयो वा सजाय दिनुभयो भने, के तिनीहरूले उहाँको विरोध गर्नेथिए? (गर्नेथिए।) यो कुरा विचार गर: व्यक्तिको विवेक र समझले के काम गर्छ? एक हदसम्‍म, व्यक्तिको विवेक र समझले उसको व्यवहारलाई काबुमा राख्न र नियमन गर्न सक्छ—आफूमाथि केही आइपर्दा, यसले तिनीहरूलाई सही मनोवृत्ति राख्‍न र सही निर्णय गर्न, अनि आफूमाथि आइपरेका सबै कुरालाई विवेक र समझअनुसार लिन सक्षम बनाउँछ। प्रायजसो, विवेक र समझअनुसार काम गर्दा यसले मानिसहरूलाई ठूलो दुर्भाग्यमा पर्नबाट जोगाउँछ। अवश्य नै, सत्यता पछ्याउने मानिसहरूले यो जगमा रही सत्यता पछ्याउने मार्ग हिँड्ने, सत्यता वास्तविकतामा प्रवेश गर्ने, र परमेश्‍वरका योजनाबद्ध कार्य र बन्दोबस्तहरूमा समर्पित हुने छनोट गर्न सक्छन्। सत्यता नपछ्याउने मानिसहरूमा मानवताको कमी हुन्छ, र तिनीहरूमा यस्तो विवेक र समझ हुँदैन—यसका परिणामहरू घातक हुन्छन्। तिनीहरूले परमेश्‍वरलाई जे पनि गर्न सक्छन्—जसरी फरिसीहरूले प्रभु येशूसँग व्यवहार गरेका थिए, त्यसरी नै तिनीहरूले पनि परमेश्‍वरलाई अपमान गर्न, उहाँसँग बदला लिन, उहाँको इशनिन्दा गर्न, वा उहाँलाई आरोप लगाउन र धोका दिन समेत सक्छन्। यो समस्या अत्यन्तै गम्‍भीर छ—के यसले समस्या ल्याउँदैन र? मानवताको समझ नभएका मानिसहरूले प्रायजसो झोक देखाएर अरूसँग बदला लिने गर्छन्; तिनीहरू मानवताको समझको नियन्त्रणमा हुँदैनन्, त्यसकारण तिनीहरूले सहजै केही उग्र विचार र दृष्टिकोणहरू विकास गर्छन्, त्यसपछि केही उग्र व्यवहार देखाउँछन्, र विवेक र समझविहीन तरिकाले काम गर्छन्, र अन्ततः यसका परिणामहरू नियन्त्रणभन्दा बाहिर जान्छन्। “आफ्‍ना आमाबुबाको आदर गर्नु” र सत्यताको अभ्यासको विषयमा मैले लगभग सङ्गति गरिसकेँ—अन्तिममा यो मानवतामा निर्भर हुने कुरा हो। परमेश्‍वरले किन “आफ्‍ना आमाबुबाको आदर गर्नुपर्छ” भन्‍ने जस्ता मागहरू अघि सार्नुभयो? किनभने यो मानिसको आनीबानीसँग सम्‍बन्धित छ। एक हिसाबमा, परमेश्‍वरले मानिसको व्यवहारलाई नियमन गर्न यो मागको प्रयोग गर्नुहुन्छ, यसको साथै यसद्वारा उहाँले मानिसहरूको मानवताको जाँच र व्याख्या गर्नुहुन्छ। यदि कुनै व्यक्तिले आफ्‍ना आमाबुबालाई समेत विवेक र समझयुक्त व्यवहार गर्दैन भने, त्यो व्यक्तिमा पक्‍कै पनि मानवता हुँदैन। कतिपय मानिसहरू भन्छन्: “तिनीहरूको आमाबुबामा असल मानवता छैन, र तिनीहरूले आफ्‍ना छोराछोरीप्रतिको जिम्‍मेवारी पूर्ण रूपमा पूरा गरेका छैनन् भने—के त्यो व्यक्तिले अझै पनि तिनीहरूप्रतिको कर्तव्य पूरा गर्नुपर्छ?” यदि तिनीहरूमा विवेक र समझ छ भने, छोरी वा छोरा भएको नाताले तिनीहरूले आफ्‍ना आमाबुबालाई दुर्व्यवहार गर्दैनन्। आफ्‍ना आमाबुबालाई दुर्व्यवहार गर्ने मानिसहरूमा विवेक र समझ पटक्कै हुँदैन। त्यसकारण, परमेश्‍वरले जुनसुकै माग अघि सार्नुभए पनि, यो माग मानिसहरूले आफ्‍नो आमाबुबालाई व्यवहार गर्ने मनोवृत्तिसँग सम्‍बन्धित भए पनि, वा मानिसहरूले सामान्यतया जिउने र प्रकट गर्ने मानवतासँग सम्‍बन्धित भए पनि, परमेश्‍वरले बाहिरी व्यवहारसम्बन्धी यी पद्धति अघि सार्नुभएका हुनाले, यसो गर्नुको पछाडि पक्‍कै पनि उहाँका आफ्‍नै कारण र उद्देश्यहरू छन्। परमेश्‍वरले अघि सार्नुभएका व्यवहारसम्‍बन्धी यी मागहरू सत्यतादेखि टाढा भए पनि, ती मानिसको व्यवहारलाई नियमन गर्न परमेश्‍वरले अघि सार्नुभएका मानक हरू हुन्। ती सबै महत्त्वपूर्ण छन् र ती आज पनि मान्य हुन्छन्।

मैले भर्खरै परमेश्‍वरले मानिसका लागि अघि सार्नुभएको व्यवहारसम्‍बन्धी मापदण्ड र उहाँले माग गर्नुहुने सत्यताहरूका बीचमा रहेका अन्तरसम्‍बन्ध र भिन्‍नताहरूका बारेमा सङ्गति गरेँ। यस विन्दुमा, के हामीले मानिसहरूले आफ्‍ना धारणाहरू अनुसार सही र असल ठानेका कुराहरूको भागका रूपमा रहेका असल व्यवहारहरूका बारेमा सङ्गति गर्ने कार्यलाई लगभग सकेका छैनौँ र? यस विषयमा हाम्रो सङ्गतिलाई समाप्त गरिसकेपछि, हामीले मानिसको व्यवहार र मानिसले जिउने कुरालाई नियमन गर्न परमेश्‍वरले अघि सार्नुभएका केही मापदण्ड र भनाइहरूका बारेमा कुराकानी गर्‍यौँ, र हामीले केही उदाहरणहरू सूचीकृत गर्‍यौँ, जस्तै: अरूलाई कुटपिट वा गालीगलौज गर्नु हुँदैन, आफ्‍ना आमाबुबाको आदर गर्नुपर्छ, धुम्रपान-मद्यपान गर्नु हुँदैन, चोरी गर्नु हुँदैन, अरूबाट फाइदा लिनु हुँदैन, झूटो गवाही दिनुहुँदैन, मूर्ति पूजा गर्नु हुँदैन, र इत्यादि। अवश्य नै, यी त मुख्य कुराहरू मात्रै हुन्, र त्यस्ता धेरै विस्तृत कुराहरू छन्, जसमा हामी प्रवेश गर्नेछैनौँ। त्यसकारण, यी कुराहरूमा सङ्गति गरेपछि, तिमीहरूले के-कस्ता सत्यताहरू प्राप्त गरेको हुनुपर्छ? तिमीहरूले कुन-कुन सिद्धान्तहरू अभ्यास गर्नुपर्छ? तिमीहरूले के गर्नुपर्छ? के तिमीहरूले ठूलालाई आदर र सानालाई ख्याल गर्नुपर्छ? के तिमीहरू शिष्ट व्यक्ति बन्‍नुपर्छ? के तिमीहरू मिलनसार र व्यवहार गर्न सजिलो बन्‍नुपर्छ? के महिलाहरू भद्र र परिष्कृत वा शिक्षित र समझदार बन्‍नुपर्छ? के पुरुषहरू महान्, महत्त्वाकाङ्क्षी, र सफल बन्‍नुपर्छ? पर्दैन। अवश्य नै, हामीले धेरै कुराका बारेमा सङ्गति गर्‍यौँ। परम्‍परागत संस्कृतिले वकालत गरेका यी कुराहरू मानिसहरूलाई बहकाउनका लागि शैतानले प्रयोग गर्ने कुराहरू हुन् भन्‍ने स्पष्ट छ। यी अत्यन्तै भ्रामक कुराहरू हुन्, र मानिसहरूलाई छल गर्ने कुराहरू हुन्। तिमीहरूले आफूलाई जाँच्‍नुपर्छ र तिमीहरूमा अझै यी विचार र दृष्टिकोण, वा व्यवहार र प्रकटीकरणहरू छन् कि छैनन् भनी हेर्नुपर्छ। छन् भने, तिनलाई समाधान गर्न तिमीहरूले तुरुन्तै सत्यताको खोजी गर्नुपर्छ, त्यसपछि सत्यतालाई स्विकारेर परमेश्‍वरका वचनहरू अनुसार जिउनुपर्छ। त्यसरी, तिमीहरूले परमेश्‍वरको अनुमोदन प्राप्त गर्न सक्‍नेछौ। परम्‍परागत संस्कृतिअनुसार जिउँदा तिमीहरूको आन्तरिक स्थिति कस्तो थियो, र तिमीहरूले अन्तस्करणमा कस्तो अनुभव गर्थ्यौ, के प्राप्त गर्‍यौ, र परिणाम के थियो भन्‍ने बारेमा मनन गर्नुपर्छ, त्यसपछि संयम बन्‍नु, सन्तको जस्तो शिष्टता हुनु, अरूलाई कुटपिट वा गालीगलौज नगर्नु, र इत्यादि जस्ता मानिसहरूबाट परमेश्‍वरले माग गर्नुभएका मानकहरूअनुसार आचरण गर्दा तिमीहरूलाई कस्तो महसुस हुन्छ भन्‍ने कुरा हेर्नुपर्छ। यीमध्ये कुन किसिमको जीवनशैलीले तँलाई अझै सहज, स्वतन्त्र, स्थिर, र शान्तिपूर्ण रूपमा जिउन, र अझै बढी मानवता लिएर जिउन सक्षम बनाउँछ, र कुनले तँलाई देखावटी जीवन जिएको जस्तो अनुभव गराउँछ, र तेरो जीवनलाई अत्यन्तै झूटो र दुःखी बनाउँछ, त्यो कुरालाई हेर्। यीमध्ये कुन किसिमको जीवनशैलीले तँलाई परमेश्‍वरका मागहरूको झन्-झन् नजिक जिउन सक्षम बनाउँछ, र परमेश्‍वरसँगको तेरो सम्‍बन्धलाई झन्-झन् सामान्य बनाउँछ, त्यो हेर्। जब तैँले वास्तविक रूपमा यो अनुभव गर्छस्, तब तैँले थाहा पाउनेछस्। परमेश्‍वरका वचनहरू र सत्यता अभ्यास गरिस् भने मात्रै तैँले रिहाइ र स्वतन्त्रता पाउँछस्, र परमेश्‍वरको अनुमोदन पाउन सक्छस्। उदाहरणका लागि, मानौँ, तैँले ठूलालाई आदर र सानालाई ख्याल गर्छस्, तँ नियमहरूको पालना गर्छस्, र तँ असल व्यक्ति होस् भनेर अरूलाई भन्न लगाउनका लागि, तैँले आफूभन्दा पाको विश्‍वासी दाजु वा दिदीलाई भेट्दा, तँ तिनीहरूलाई “दाजु” वा “दिदी” भन्छस्, तिनीहरूलाई कहिल्यै तिनीहरूको नामले बोलाउने आँट गर्दैनस्, र तिनीहरूलाई नामले बोलाउन साह्रै अप्ठ्यारो मान्छस्, र त्यसरी नामले बोलाउँदा अनादर गर्नु हो भन्ठान्छस्। ठूलालाई आदर र सानालाई ख्याल गर्नुपर्छ भन्‍ने परम्‍परागत धारणा तेरो हृदयभित्र लुकेको हुन्छ, त्यसकारण जब तँ आफूभन्दा अग्रज व्यक्तिलाई देख्छस्, तब तँ अत्यन्तै भद्र र दयालु व्यवहार गर्छस्, र तँ नियम मान्‍ने र सभ्य मानिस भएझैँ गरी व्यवहार गर्छस्, अनि १५ डिग्रीदेखि ९० डिग्रीसम्‍म कम्‍मर नभाँची बस्‍न सक्दैनस्। तँ आफूभन्दा पाको व्यक्तिलाई आदरका साथ व्यवहार गर्छस्—तेरो अगाडि तँभन्दा जति अग्रज व्यक्ति हुन्छ, तँ त्यति नै शिष्ट बनेको नाटक गर्छस्। के यस्तो शिष्टता देखाउनु असल कुरा हो? यो त दुर्बल भएर मर्यादाविना जिउनु हो। जब यस्ता मानिसहरूले सानो बालकलाई देख्छन्, तब तिनीहरूले प्यारो र चकचके शैलीमा बच्‍चाले जस्तै व्यवहार गर्छन्। जब तिनीहरूले आफ्ना सहकर्मीलाई देख्छन्, तब तिनीहरू सीधा उभिएर वयस्कले जस्तै व्यवहार गर्छन्, ताकि अरूले तिनीहरूलाई अपमान गर्ने साहस नगरून्। तिमीहरू कस्ता मानिसहरू हुन्? के तिनीहरू धेरै रूप भएका मानिसहरू होइनन् र? तिनीहरू कति चाँडै परिवर्तन हुन्छन्, होइन र? तिनीहरूले वृद्ध व्यक्तिलाई देख्दा, “हजुरबा” वा “हजुरआमा” भनेर बोलाउँछन्। आफूभन्दा केही पाको व्यक्तिलाई देख्दा, तिनीहरूले उनीहरूलाई “अङ्कल,” “अन्टी,” “दाइ,” वा “दिदी” भनी बोलाउँछन्। आफूभन्दा सानालाई भेट्दा, तिनीहरूले “भाइ” वा “बहिनी” भनी बोलाउँछन्। तिनीहरूले मानिसहरूको उमेरअनुसार उनीहरूलाई फरक-फरक नाम र उपनाम दिन्छन्, र अत्यन्तै सटीक र सही तरिकाले यी सम्‍बोधनहरूको प्रयोग गर्छन्। यी कुराले तिनीहरूको हाडमा जरा गाडेको हुन्छ, र तिनीहरूले यी कुराहरू बडो सहजताका साथ लागु गर्न सक्छन्। विशेष गरी, तिनीहरूले परमेश्‍वरमा विश्‍वास गर्न थालेपछि, तिनीहरू यस कुराप्रति अझै विश्‍वस्त हुन्छन्: “अब म परमेश्‍वरको विश्‍वासी भएँ, त्यसकारण म नियम मान्‍ने र सभ्य बन्‍नुपर्छ; म शिक्षित र समझदार हुनुपर्छ। मैले ती गैरविश्‍वासी, समस्याग्रस्त युवाहहरू जस्तो नियमहरू तोड्नु, वा विद्रोही बन्नु हुँदैन—मानिसहरूले त्यस्तो कुरा मन पराउँदैनन्। यदि सबैले मलाई मन पराऊन् भन्‍ने चाहन्छु भने, मैले ठूलालाई आदर र सानालाई ख्याल गर्नुपर्छ।” त्यसकारण, तिनीहरूले आफ्‍नो व्यवहारलाई अझै कडाइका साथ नियमन गर्छन्, फरक-फरक उमेरका मानिसहरूलाई फरक-फरक स्तरमा विभाजित गर्छन्, पद र उपनाम दिन्छन्, त्यसपछि यस कुरालाई आफ्‍नो दैनिक जीवनमा निरन्तर लागु गरेर यस्तो सोच्छन्: “मलाई हेर त, परमेश्‍वरमा विश्‍वास गर्न थालेपछि म साँच्‍चै परिवर्तन भएको छु। म शिक्षित, समझदार, र शिष्ट छु, म ठूलालाई आदर र सानालाई ख्याल गर्छु, अनि म मिलनसार छु। म साँच्‍चै मानव स्वरूपमा जिइरहेको छु। मैले भेट्ने हरेक व्यक्तिको उमेर जति भए पनि, म उसलाई उसको उचित उपनामले सम्बोधन गर्न सक्छु। मलाई मेरा आमाबुबाले यो कुरा सिकाइरहनु परेन, र मेरो वरिपरिका मानिसहरूले मलाई यसो गर्नुपर्छ भनेर भनिरहनु परेन, किनभने मलाई यो कसरी गर्ने थाहा थियो।” यी असल व्यवहारहरू अभ्यास गरेपछि, तिनीहरूले आफूमा साँच्‍चै मानवता छ, तिनीहरू नियम पालना गर्ने मानिसहरू हुन्, र परमेश्‍वरले यो कुरा मन पराउनुहुन्छ भन्‍ने सोच्छन्—के तिनीहरूले आफूलाई र अरूलाई भ्रममा पारिरहेका हुँदैनन् र? अबदेखि, तिमीहरूले यी कुराहरूलाई त्याग्नैपर्छ। यसभन्दा पहिले, मैले दामिङ र जियाओमिङ्गको कथा सुनाएको थिएँ—त्यो कथा ठूलालाई आदर र सानालाई ख्याल गर्ने बारेमा थियो, होइन र? (हो।) जब कतिपय मानिसहरूले आफूभन्दा पाको व्यक्तिलाई देख्छन्, तब त्यस व्यक्तिलाई “दाजु” वा “दिदी” भनेर बोलाउनुपर्याप्त रूपमा शालीन हुँदैन, र यसले तिनीहरूलाई मानिसहरूको नजरमा पर्याप्त रूपमा सभ्य देखाउँदैन भन्‍ने सोच्छन्, त्यसकारण तिनीहरूले यस्तो व्यक्तिलाई “बाजे” वा “अन्टी” भनेर बोलाउँछन्। तैँले तिनीहरूलाई पर्याप्त सम्‍मान दिएको जस्तो देखिन्छ, अनि तिनीहरूप्रतिको तेरो सम्‍मान कहाँबाट आउँछ? तँसँग अरूलाई सम्‍मान गर्ने व्यक्तिको अनुहार छैन। तँ डरलाग्दो र भयङ्कर, उग्र, र अहङ्कारी देखिन्छस्, र तँ तेरो व्यवहारमा अरूभन्दा निकै अहङ्कारी छस्। तैँले सत्यता सिद्धान्तहरू नखोज्‍ने मात्रै होइन, तर अरू कसैसँग सल्‍लाह पनि लिँदैनस्; तँ आफ्नै नियमअनुसार जिउँछस्, र तँमा अलिकति पनि मानवता छैन। तँ कोसँग हैसियत छ भनेर हेर्छस्, त्यसपछि मानिसहरूको प्रशंसा पाउने आशामा त्यस व्यक्तिलाई “अङ्कल” वा “अन्टी” भनेर बोलाउँछस्—के यसरी नाटक गर्नुको कुनै काम हुन्छ? तैँले यसरी नाटक गरिस् भने के तँसँग मानवता र नैतिकता हुन्छ? यसको विपरीत, जब तैँले यसो गरेको अरूले देख्छन्, तब तँप्रति तिनीहरूलाई अझै बढी घिन लाग्छ। जब परमेश्‍वरको घरका हितहरूसँग सम्‍बन्धित मामलाहरू देखा पर्छन्, तब तैँले परमेश्‍वरको घरका हितहरूलाई बलि चढाउन सक्छस्। तँ आफूलाई सन्तुष्ट पार्नका लागि मात्रै जिउँछस्, र यस्तो मानवता बोकेर पनि, तँ अझै मानिसहरूलाई “अन्टी” भनी बोलाउँछस्—के यो नाटक होइन र? (हो।) तँ नाटक गर्न साँच्‍चै सिपालु छस्! मलाई भन, के यस्ता मानिसहरू घिनलाग्दा हुँदैनन् र? (हुन्छन्।) यस्ता मानिसहरूले सधैँ परमेश्‍वरको घरका हितहरूलाई बलि चढाइरहेका हुन्छन्—तिनीहरूले ती हितहरूको पटक्‍कै रक्षा गर्दैनन्। तिनीहरू आफूले खाने थालमा थुक्‍ने मानिसहरू हुन्, र तिनीहरू परमेश्‍वरको घरमा बस्‍न लायक हुँदैनन्। आफैलाई जाँच, र तिमीहरूमा मानवजातिले असल व्यवहार भनी आम रूपमा पहिचान गरेका तर वास्तवमा परमेश्‍वरले घृणा गर्नुहुने के-कस्ता कुराहरू छन्, अर्थात् मानिसहरूसँग व्यवहार गर्ने के-कस्ता विचार, दृष्टिकोण, मनोवृत्ति, शैली, र तरिकाहरू छन् भनी हेर। तिमीहरूले तुरुन्तै यी व्यर्थका कुराहरू त्याग्‍नुपर्छ, र तिनलाई अङ्गालिराख्‍नु त पटक्कै हुँदैन। कतिपय मानिसहरू भन्छन्: “यस्तो व्यवहार गर्दा के गलत भयो र?” यदि तैँले त्यस्तो व्यवहार गरिस् भने, मलाई तँदेखि घिन लाग्‍नेछ र म तँलाई तिरस्कार गर्नेछु, त्यसकारण तैँले यस्तो व्यवहार पटक्‍कै गर्नु हुँदैन। कतिपय मानिसहरू भन्छन्: “तपाईंले हामीलाई घृणा गरेर केही फरक पर्दैन, किनभने हामी तपाईंसँग बस्दैनौँ।” हामी सँगै नबसे पनि, तैँले त्यस्तो व्यवहार गर्नु हुँदैन। तैँले सत्यता स्विकार्न वा अभ्यास गर्न नसक्‍ने हुनाले, अनि त्यसको अर्थ तँलाई मुक्ति दिन नसकिने भएको हुनाले, मलाई तँदेखि घिन लाग्छ। त्यसकारण, तैँले यी कुराहरूलाई जति सक्दो चाँडो त्याग्दा नै राम्रो हुन्छ। नाटक नगर् र मकुन्डो लगाएर नबस्। मलाई लाग्छ, पश्चिमा मानिसहरू यस विषयमा निकै सामान्य हुन्छन्। उदाहरणका लागि, अमेरिकामा तैँले मानिसहरूलाई तिनीहरूको नामले बोलाए पुग्छ। तैँले अप्ठ्यारो मानी त्यस व्यक्तिलाई “बाजे” र अर्को व्यक्तिलाई “बजू” भनेर बोलाउनु पर्दैन, र मानिसहरूले केही भन्छन् कि भनेर चिन्ता गर्नु पर्दैन—तैँले मानिसहरूलाई इज्‍जतदार तरिकाले तिनीहरूको नामले बोलाउन सक्छस्, र तैँले त्यसरी बोलाएको सुन्दा, मानिसहरू वयस्क भए पनि वा बालबच्‍चा भए पनि, तिनीहरूले खुसी मान्छन्, र तैँले आदरपूर्ण व्यवहार गरिरहेको छस् भन्‍ने सोच्छन्। यसको विपरीत, यदि तँलाई तिनीहरूको नाम थाहा छ, र पनि तँ तिनीहरूलाई “सर” वा “अन्टी” भनी बोलाउँछस् भने, तिनीहरूलाई खुसी लाग्दैन, र तिनीहरूले तेरो वास्ता गर्दैनन्, र तँलाई यो अनौठो लाग्नेछ। पश्चिमी संस्कृति चिनियाँ परम्‍परागत संस्कृतिभन्दा फरक छ। चिनियाँ मानिसहरू परम्‍परागत संस्कृतिद्वारा शिक्षित र प्रभावित छन्, र तिनीहरू हैसियत पाउने, समूहमा सबैभन्दा वरिष्ठ हुने र अरूलाई आफ्नो सम्‍मान गर्न लगाउने चाहना राख्छन्। तिनीहरूलाई “बाजे” वा “बजू” मात्रै भनेर पुग्दैन, तिनीहरू मानिसहरूले त्यसमा “हजुर” थपून्, र तिनीहरूलाई “बाजे हजुर,” “बजू हजुर,” वा “अङ्कल हजुर” भनून् भन्‍ने चाहन्छन्। त्यसपछि “अन्टी हजुर” वा “अङ्कल हजुर” पनि छ—तिनीहरूलाई “हजुर” भनिएन भने, तिनीहरूलाई “तपाईं” भनीयोस् भन्‍ने चाहन्छन्। के यस्ता मानिसहरू घिनलाग्दा हुँदैनन् र? यो कस्तो प्रकारको स्वभाव हो? के यो नीच स्वभाव होइन र? यो अत्यन्तै घिनलाग्दो छ! यस्ता मानिसहरूले अरूको सम्‍मान नपाउने मात्र होइन, अरूले तिनीहरूलाई घृणा र तिरस्कार समेत गर्छन्, अनि तिनीहरूबाट टाढा बस्छन् र तिनीहरूलाई इन्कार गर्छन्। त्यसैले, परमेश्‍वरले परम्‍परागत संस्कृतिका यी पक्षहरूलाई खुलासा र तिरस्कार गर्नुहुने एउटा कारण छ। त्यो के हो भने, यी कुराहरूमा शैतानको चलाकी र स्वभाव लुकेको हुन्छ, र यी कुराहरूले व्यक्तिको आनीबानीको विधि र दिशामा असर पार्न सक्छन्। तिनले अवश्य नै मानिसहरू र कामकुराहरूलाई हेर्ने व्यक्तिको दृष्टिकोणलाई पनि असर पार्न सक्छन्, साथ-साथै, तिनले मानिसहरूलाई अन्धो बनाउँछन्, र सही मार्ग चुन्‍ने तिनीहरूको क्षमतामा असर गर्छन्। त्यसकारण, के मानिसहरूले यी कुराहरू त्याग्‍नु पर्दैन? (पर्छ।)

चिनियाँ मानिसहरूलाई परम्‍परागत संस्कृतिले साह्रै गहन रूपमा प्रभाव पारेको छ। अवश्‍य नै, संसारका हरेक देशको आ-आफ्‍नै परम्‍परागत संस्कृति हुन्छ, र यी परम्‍परागत संस्कृति अलिअलि मात्रै फरक हुन्छन्। तिनीहरूका केही भनाइहरू चिनियाँ परम्‍परागत संस्कृतिका भनाइहरूभन्दा फरक भए पनि, प्रकृतिको हिसाबले ती उस्तै हुन्छन्। मानिसहरूमा भ्रष्ट स्वभाव हुने र सामान्य मानवताको कमी हुने हुनाले यी भनाइहरू अस्तित्वमा आएका हुन्, त्यसकारण तिनीहरूले आफूलाई बाहिरबाट राम्रो देखाउनका लागि बाहिरी रूपमा असल देखिने, मानिसका धारणा र कल्‍पनाहरूसँग मिल्‍ने, लागू गर्न सजिलो हुने अत्यन्तै छली व्यवहारहरू प्रयोग गर्छन्, ताकि तिनीहरू अत्यन्तै भद्र, आदर्शमय, र सम्‍माननीय देखिन सकून्, र तिनीहरूमा इज्‍जत र सत्यनिष्ठा छ जस्तो देखियोस्। तर परम्‍परागत संस्कृतिका यी पक्षहरूले नै मानिसहरूको आँखा धमिल्याएर तिनीहरूलाई भ्रममा पर्छन्, र यिनै कुराहरूले मानिसहरूलाई साँचो मानव स्वरूपमा जिउनबाट रोक्छन्। अझै खराब कुरा त, शैतानले मानिसहरूको मानवतालाई भ्रष्ट तुल्याउन, र सही मार्गबाट विमुख गराउनका लागि यी कुराहरू प्रयोग गर्छ। के कुरा यही होइन र? (हो।) परमेश्‍वरले मानिसहरूलाई चोर्ने, व्यभिचार गर्ने गर्नु हुँदैन, इत्यादि कुरा भन्नुहुन्छ, जबकि शैतानले मानिसहरूलाई शिक्षित र समझदार हुनुपर्छ, भद्र र परिष्कृत, शिष्ट हुनुपर्छ, इत्यादि कुरा भन्छ—के यी कुराहरू परमेश्‍वरले अघि सार्नुभएका मागहरूको ठीक विपरीत छैनन् र? के यी कुराहरू परमेश्‍वरका मागहरूसँग जानाजान बाझिँदैनन् र? शैतानले मानिसहरूलाई अरूलाई छल गर्नका लागि बाहिरी विधी र व्यवहार कसरी प्रयोग गर्ने, र कसरी जिउने भनेर सिकाउँछ। परमेश्‍वरले मानिसहरूलाई के सिकाउनुहुन्छ? झूटो तरिकाले अरूको विश्‍वास जित्‍नका लागि तिनीहरूले देखावटी व्यवहार प्रयोग गर्नु हुँदैन, तर उहाँका वचनहरू र सत्यताअनुसार आफ्‍नो आचरण गर्नुपर्छ। त्यसरी तिनीहरू अरूको भरोसा र विश्‍वास पाउन योग्य हुनेछन्—यस्ता मानिसहरूमा मात्रै मानवता हुन्छ। के यसमा भिन्‍नता छैन र? धेरै ठूलो भिन्‍नता छ। परमेश्‍वरले तँलाई कसरी आचरण गर्ने भनेर भन्‍नुहुन्छ, जबकि शैतानले तँलाई कसरी नाटक गर्ने र अरूलाई छल गर्ने भनेर सिकाउँछ—के त्यो ठूलो भिन्‍नता होइन र? त्यसोभए, मानिसहरूले अन्त्यमा के छनौट गर्नुपर्छ भन्‍ने तैँले बुझिस्? यीमध्ये कुनचाहिँ सही मार्ग हो? (परमेश्‍वरका वचनहरू।) ठीक भन्यौ, परमेश्‍वरका वचनहरू नै जीवनको सही मार्ग हो। मानिसको व्यवहारसम्‍बन्धी परमेश्‍वरका वचनहरूले जे-जस्ता मागहरू अघि सारे पनि, यदि यो परमेश्‍वरले मानिसलाई दिनुभएको नियम, आज्ञा, वा व्यवस्था हो भने पनि, त्यो पूर्ण रूपमा सही हुन्छ, र तिनलाई मानिसहरूले पालना गर्नु नै पर्छ। किनभने परमेश्‍वरका वचनहरू सधैँ नै सही मार्ग र सकारात्मक कुरा हुनेछन्, जबकि शैतानका शब्‍दहरूले मानिसहरूलाई छल्छन् र भ्रष्ट तुल्याउँछन्, तिनमा शैतानका चालहरू हुन्छन्, र ती मानिसहरूको स्वाद वा धारणा र कल्‍पनाहरूसँग जति नै मिले पनि सही मार्ग होइनन्। के तिमीहरूले यो कुरा बुझ्यौ? (बुझ्यौँ।) आजको सङ्गतिको विषयवस्तु सुनेपछि तिमीहरूलाई कस्तो लाग्यो? के यो सत्यतासँग सम्‍बन्धित छ? (छ।) के तिमीहरूले सत्यताको यो पक्ष यसभन्दा अघि बुझेका थियौ? (स्पष्ट रूपमा बुझेका थिएनौँ।) अहिले तिमीहरूले यो स्पष्ट रूपमा बुझ्यौ? (पहिलेको भन्दा धेरै राम्ररी बुझ्यौँ।) समग्रमा, यी सत्यताहरू बुझ्दा, पछि मानिसहरूलाई फाइदा हुनेछ। तिनीहरूले भविष्यमा सत्यतालाई पछ्याउँदा, मानवतामा जिउँदा, र तिनीहरूको जीवनको खोजीको उद्देश्य र दिशामा यो फाइदाजनक हुनेछ।

सत्यता पछ्याउनु भनेको के हो (५)

मानिसहरूले आफ्ना धारणाहरूमा सही र असल ठानेका कुराहरूको चिरफार

अ. असल व्यवहारका बारेमा परम्परागत संस्कृतिमा रहेका भनाइहरू

ख. मानिसहरूको व्यवहारका लागि परमेश्‍वरले गर्नुहुने मागहरू

पछिल्लो सङ्गतिमा हामीले के विषय सङ्गति गर्‍यौँ? (परमेश्‍वरले सुरुमा जियाओजियाओ र जियाओजीको कथा सङ्गति गर्नुभयो। त्यसपछि, तपाईंले मानिसले असल ठानेका व्यवहारहरूले के प्रतिनिधित्व गर्छन् भन्‍नेबारेमा सङ्गति गर्नुभयो, मानिसलाई परमेश्‍वरले दिनुभएका केही मापदण्डहरूबारे पनि कुरा गर्नुभयो, र यसमा आफ्ना आमाबुबाको आदर गर्नुको विषयमा हामीले बुझ्‍नुपर्ने सत्यता सिद्धान्तहरूमा विशेष जोड दिइएको थियो।) पछिल्लोपटक, हामीले सत्यता पछ्याउने कार्यसँग सम्‍बन्धित एउटा विषयमा सङ्गति गरेका थियौँ जुन मानिसका धारणाहरूको लागि सबैभन्दा उपयुक्त थियो। यो एउटा नकारात्मक विषय पनि थियो, खास गरी मानिसका धारणाहरूअनुसार सही र असल ठानिने व्यवहारहरूको विषय। हामीले यस विषयलाई सम्‍बोधन गर्ने केही उदाहरणहरू दिएका थियौँ, त्यसपछि मानिसको व्यवहार नियन्त्रण गर्नको लागि परमेश्‍वरले अघि सार्नुभएका मापदण्डहरूबारे थप केही उदाहरणहरू दिएका थियौँ। हामीले सङ्गति गरेका खास विषयहरू लगभग यिनै थिए। यो सङ्गतिमा त्यति धेरै ठूला खण्डहरू थिएनन्, तर हामीले मानिसहरूका ज्ञान, अभ्यास, र सत्यतासम्‍बन्धी तिनीहरूका बुझाइबारे विभिन्‍न विवरणहरू छलफल गरेका थियौँ। आज, हामी यी कुराहरूलाई फेरि छोटकरीमा हेर्नेछौँ। सामान्य रूपमा भन्दा, मानिसले केलाई असल व्यवहारको रूपमा हेर्छ? के यस विषयमा हामीसँग निष्कर्ष वा बृहत् परिभाषा हुनुपर्दैन र? के तिमीहरूले निष्कर्ष निकालेका छौ? के भेलाहरूमा तिमीहरूले यी कुराहरूबारे सङ्गति गरेका छौ? (छौँ। परमेश्‍वरले हामीसँग धेरैपटक सङ्गति गर्नुभएपछि, हामीले मानिसले सही ठानेका असल व्यवहारहरू एक किसिमका व्यवहार मात्रै हुन् भनेर बुझ्न सक्षम भयौँ। ती व्यवहारले सत्यतालाई प्रतिनिधित्व गर्दैनन्, ती त मानिसहरूले आफ्‍नो वास्तविक रूप लुकाउने तरिकाहरू मात्रै हुन्।) बाहिरी व्यवहारहरूबारे मानवजातिले निष्कर्ष निकालेका केही अभिव्यक्तिहरूको आधारमा भन्दा, यी व्यवहारहरूको सार वास्तवमा के हो? मानिसको सार र मानवजातिका बाहिरी असल व्यवहारहरूको बीचमा कुनै सम्‍बन्ध छ? यी बाहिरी असल व्यवहारहरूले मानिसहरूलाई एकदमै भद्र र इज्‍जतदार देखाउँछन्; यस्तो व्यवहार भएका मानिसहरूलाई अरूले आदर र प्रशंसा गर्छन्, तिनीहरूले औधी सम्‍मान पाउँछन् र तिनीहरूको राम्रो छाप प्रदर्शित हुन्छ। के यो राम्रो छाप मानिसको भ्रष्ट स्वभावको सारसँग नबाझिने हुन्छ त? (अहँ, हुँदैन।) त्यसो भए, यो दृष्टिकोणबाट हेर्दा, मानिसका असल व्यवहारहरूको प्रकृति के हो? के ती सतही शैली र देखावटी रूप मात्रै होइनन् र? (हो, ती त्यस्तै हुन्।) के ती सतही शैली र देखावटी रूप सामान्य मानवताका उचित प्रकटीकरणहरू हुन् त? (अहँ, होइनन्।) त्यसैले मानिसहरूले आफ्‍ना धारणाहरूद्वारा सही र असल ठानेका व्यवहारहरू मानवजातिका सतही शैली र देखावटी रूप मात्रै हुन्। ती व्यवहारहरूको प्रकृति यही हो। तिनले सामान्य मानवतामा जिउनुलाई जनाउँदैनन्, न त ती सामान्य मानवताका प्रकटीकरणहरू नै हुन्; ती त बाहिरी शैलीहरू मात्रै हुन्। ती शैलीहरूले मानिसका भ्रष्ट स्वभावहरूलाई ढाकछोप गर्छन्, मानिसको शैतानी प्रकृति सारलाई ढाकछोप गर्छन्, र तिनले मानिसहरूको आँखा छल्छन्। मानिसहरूले अरूको निगाह, आदर र सम्‍मान पाउनको लागि ती असल व्यवहारहरू अभ्यास गर्छन्—त्यस्ता व्यवहारहरूले मानिसहरूलाई अरूसँग इमानदारितासाथ व्यवहार गर्न, वा निष्कपटतासाथ आपसी व्यवहार गर्न सहयोग गर्न सक्दैनन्, सामान्य मानव रूपमा जिउन सहयोग गर्नु त परको कुरा हो। ती असल व्यवहारहरू हृदयमा अनुभव गरेको इमानदारिताबाट आउने शैलीहरू होइनन्, न त ती सामान्य मानवताका प्राकृतिक प्रकटीकरणहरू नै हुन्। ती व्यवहारले कुनै पनि तरिकामा मानिसको सारलाई प्रतिनिधित्व गर्दैनन्; ती त मानिसले धारण गर्ने छद्म भेष र देखावटी रूप मात्रै हुन्—ती त भ्रष्ट मानवजातिका श्रृङ्गार हुन्। तिनले मानवजातिको दुष्ट सार ढाकछोप गर्छन्। मानिसका असल व्यवहारहरूको सार त्यही हो, तिनको पछाडि लुकेको सत्यता त्यही हो। त्यसकारण, मानिसको लागि परमेश्‍वरले मापदण्डको रूपमा तोक्‍नुभएका व्यवहारहरूको सार के हो? पछिल्ला दुई सङ्गतिहरूमा, हामीले मानिसहरूको व्यवहारको विषयमा परमेश्‍वरले मापदण्डको रूपमा तोक्‍नुहुने र मानिसहरूलाई जिउन लगाउनुहुने केही शैलीहरू उल्‍लेख गरेका थियौँ। तिनमा के कुराहरू समावेश थिए? (मानिसहरूले धुम्रपान वा मद्यपान गर्नु हुँदैन, र तिनीहरूले अरूलाई कुटपिट वा गालीगलौज गर्नु हुँदैन। तिनीहरूले आफ्‍ना आमाबुबाको आदर गर्नुपर्छ, र तिनीहरूमा सन्तको जस्तो शिष्टता हुनुपर्छ। तिनीहरूले मूर्ति पूजा गर्नु हुँदैन, व्यभिचार गर्नु हुँदैन, चोरी गर्नु हुँदैन, अरूको सम्पत्ति हिनामिना गर्नु हुँदैन, वा झूटो गवाही दिनु हुँदैन, आदि इत्यादि।) यी मापदण्डहरूको सार के हो? अर्को शब्‍दमा भन्दा, परमेश्‍वरले के आधारमा यी मापदण्डहरू तय गर्नुहुन्छ? ती कुन आधारभूत अवस्थामा आधारित छन्? के यी मापदण्डहरू मानवजातिलाई शैतानले भ्रष्ट तुल्याएको छ र मानिसमा पापी प्रकृति छ भन्‍ने प्रसङ्ग र आधारमा अघि सारिएका होइनन् र? अनि के यी मापदण्डहरू सामान्य मानवताको क्षेत्रभित्र पर्दैनन् र? के ती सामान्य मानवता भएका मानिसहरूले हासिल गर्न सक्‍ने कुराहरू होइनन् र? (हो, ती त्यस्तै हुन्।) यी मापदण्डहरू सामान्य मानवता भएको व्यक्तिले ती कुरा हासिल गर्न सक्छ भन्‍ने आधारभूत अवस्थाको आधारमै अघि सारिएका हुन्। त्यसो भए यस विषयमा, परमेश्‍वरले मानिसको लागि मापदण्डको रूपमा तोक्‍नुभएका व्यवहारहरूको सार के हो? के यो सामान्य मानवतामा जिइने साँचो रूप, साथै सामान्य मानवतामा हुनुपर्ने न्यूनतम कुरा हो भनेर भन्‍न सकिन्छ? हामीले दिएका उदाहरणहरू: मानिसहरूमा सन्तको जस्तो शिष्टता हुनुपर्छ, र तिनीहरू संयमित हुनुपर्छ, र लम्पट हुनु हुँदैन, अरूलाई कुटपिट वा गालीगलौज गर्नु हुँदैन, वा धुम्रपान-मद्यपान गर्नु हुँदैन, व्यभिचार गर्नु हुँदैन, चोरी गर्नु हुँदैन, वा मूर्ति पूजा गर्नु हुँदैन, र तिनीहरूले आफ्‍ना आमाबुबाको आदर गर्नुपर्छ, र अनुग्रहको युगमा भनिएझैँ मानिसहरू धैर्य, सहनशील हुनुपर्छ, आदि इत्यादि कुराहरू—के परमेश्‍वरले अघि सार्नुभएका यी मापदण्डहरू एकै किसिमको शैलीमा सीमित छन् त? छैनन्, परमेश्‍वरले मानिसहरू कसरी सामान्य मानवतामा जिउनुपर्छ भन्‍ने कुराको मानक दिनुभएको छ। मैले “मानक” भनेर केलाई भन्‍न खोजेको हुँ? मैले भन्‍न खोजेको परमेश्‍वरका मापदण्डहरूका मानकहरू हुन्। व्यक्तिको रूपमा, सामान्य मानवता पाउनको लागि तँ के कुरामा जिउनुपर्छ? तैँले परमेश्‍वरले अघि सार्नुभएका मापदण्डहरू पूरा गर्नुपर्छ। हामीले परमेश्‍वरले मानिसको लागि तोक्‍नुभएका मापदण्डहरूको एउटा भाग मात्रै सूचीबद्ध गर्‍यौँ। अरूलाई कुटपिट वा गालीगलौज नगर्ने, धुम्रपान-मद्यपान नगर्ने, व्यभिचार नगर्ने, वा चोरी नगर्ने, आदि इत्यादि कुराहरू सामान्य मानवता भएका मानिसहरूले हासिल गर्न सक्‍ने कुराहरू हुन्। यी कुराहरू सत्यताभन्दा कमसल र सत्यताको स्तरभन्दा तल भए पनि, यी कुराहरू व्यक्तिमा मानवता छ कि छैन भनेर मूल्याङ्कन गर्ने केही आधारभूत मानकहरू हुन्।

हामीले भर्खरै समीक्षा गरेको परमेश्‍वरले मानिसको लागि मापदण्डको रूपमा तोक्‍नुभएका व्यवहारहरूको सार के थियो? सामान्य मानवतामा जिउनु। यदि व्यक्तिले परमेश्‍वरले तोक्‍नुभएका शैलीहरूअनुसार जिउन वा व्यवहार गर्न सक्छ भने, परमेश्‍वरको नजरमा यो व्यक्तिमा सामान्य मानवता हुन्छ। व्यक्तिमा सामान्य मानवता हुनु भनेको के हो? यसको अर्थ व्यक्तिमा परमेश्‍वरले तोक्‍नुभएको व्यवहारसम्‍बन्धी मानक पहिलेदेखि नै छ, र उसले आफ्‍नो व्यवहार, शैली, र जियाइमा सामान्य मानवताको मानक पूरा गर्छ, किनभने उसले परमेश्‍वरले तोक्‍नुभएको शैलीमा सामान्य मानवता प्रकट गर्छ र जिउँछ। के यो कुरालाई यसरी भन्दा हुन्छ? (हुन्छ।) मान्छेले परमेश्‍वरमा विश्‍वास गरे पनि नगरे पनि, तिनीहरूमा साँचो विश्‍वास भए पनि नभए पनि, तिनीहरूले अरूबाट चोर्ने, अरूलाई छल्‍ने, वा अरूबाट फाइदा लुट्ने गर्छ भने; वा तिनीहरूले बारम्‍बार फोहोरी शब्‍दहरू बोल्छन् भने; वा तिनीहरूको प्रतिष्ठा, हैसियत, छवि, वा अरू हितहरूमा खतरा हुँदा तिनीहरूले कुनै सङ्कोच नमानी अरूलाई कुट्ने र चोट पुर्‍याउने गर्छन् भने; वा तिनीहरू व्यभिचारको पाप गर्ने हदसम्‍म पुग्छन् भने—विशेष गरी, परमेश्‍वरमा विश्‍वास गर्न थालेपछि, यदि मानवतामा जिउने तिनीहरूको शैलीमा अझै पनि यी समस्याहरू छन् भने, के तिनीहरूको मानवता सामान्य हुन्छ? (अहँ, हुँदैन।) तैँले गैरविश्‍वासीहरूलाई मूल्याङ्कन गरे पनि वा विश्‍वासीहरूलाई मूल्याङ्कन गरे पनि, परमेश्‍वरले अघि सार्नुभएका यी व्यवहारसम्‍बन्धी मानकहरू व्यक्तिको मानवता मूल्याङ्कन गर्ने सबैभन्दा आधारभूत र न्यूनतम् मानकहरू हुन्। विश्‍वासी बनेपछि, कतिपय मानिसहरूले आफूलाई त्यागेर केही परिश्रम गर्न, र अलिअलि मूल्य चुकाउन सक्छन्, तर परमेश्‍वरले तय गर्नुभएका व्यवहारसम्‍बन्धी मानकहरू कहिल्यै पूरा गर्दैनन्। स्पष्टै छ यस्ता मानिसहरू सामान्य मानवतामा जिउँदैनन्—तिनीहरू सबैभन्दा आधारभूत मानव स्वरूपमा समेत जिउँदैनन्। व्यक्ति सामान्य मानवतामा जिउँदैन भने यसको अर्थ के हुन्छ? यसको अर्थ तिनीहरूमा सामान्य मानवता छैन भन्‍ने हुन्छ। मानवतामा जिउने सन्दर्भमा मानव व्यवहारको निम्ति परमेश्‍वरले तोक्‍नुभएका मापदण्डहरूको मानकसमेत तिनीहरूले पूरा गर्न नसक्‍ने हुनाले, तिनीहरूको मानवता अत्यन्तै कमजोर हुन्छ, र तिनीहरूलाई कमजोर मूल्याङ्कन मात्रै प्रदान गर्न सकिन्छ। व्यक्तिको मानवता मूल्याङ्कन गर्ने न्यूनतम मानक भनेको तिनीहरूको व्यवहारले परमेश्‍वरले मानवजातिको व्यवहारको लागि तय गर्नुभएका मापदण्डका मानकहरू पूरा गर्न सक्छन् कि सक्दैनन् भनेर हेर्नु हो। परमेश्‍वरमा विश्‍वास गरेपछि तिनीहरूले आफूलाई काबूमा राख्‍न सक्छन् सक्दैनन्; तिनीहरूको बोल्दा र काम गर्दा, तिनीहरूमा सन्तको जस्तो शिष्टता छ कि छैन; तिनीहरूले अरूसँग व्यवहार गर्दा फाइदा लुट्छन् कि लुट्दैनन्; तिनीहरूले परिवारका सदस्यहरू र मण्डलीका विश्‍वासी दाजुभाइ-दिदीबहिनीहरूलाई प्रेम, सहनशीलता, र धैर्यसाथ व्यवहार गर्छन् कि गर्दैनन्; तिनीहरूले आफ्‍ना आमाबुबाप्रतिका जिम्‍मेवारीहरू आफ्‍नो क्षमताले भ्याउञ्‍जेल सक्दो रूपमा पूरा गर्छन् कि गर्दैनन्; कसैले नहरेको बेला तिनीहरूले अझै पनि मूर्तिहरू पुज्छन् कि पुज्दैनन्, भन्‍नेजस्ता कुराहरू हेर्नुपर्छ। हामीले व्यक्तिको मानवता मूल्याङ्कन गर्न यी कुराहरू प्रयोग गर्न सक्छौँ। व्यक्तिले सत्यतालाई प्रेम गर्छ कि गर्दैन र सत्यतालाई पछ्याउँछ कि पछ्याउँदैन भन्‍ने कुरालाई एकातिर राखेर, पहिले तिनीहरूसँग सामान्य मानवता छ कि छैन—तिनीहरूका बोलीवचन र व्यवहारले परमेश्‍वरले तय गर्नुभएका व्यवहारसम्‍बन्धी मानकहरू पूरा गर्छन् कि गर्दैनन् भनेर मूल्याङ्कन गर्नुपर्छ। यदि ती कुराहरूले व्यवहारसम्‍बन्धी मानकहरू पूरा गर्दैनन् भने, तिमीहरूले तिनीहरू जे कुरामा जिउँछन् त्यसैको मात्राअनुसार तिनीहरूको मानवता मूल्याङ्कन गर्न सक्छौ, चाहे त्यो मात्रा औसत, कमजोर, अत्यन्तै कमजोर, वा अत्यन्तै भयानक, र यही क्रमअनुसार नै किन नहोस्—त्यही नै सही हुन्छ। यदि कुनै विश्‍वासी सुपरमार्केट वा सार्वजनिक स्थलहरूमा जाँदा चोर्छ र पकेट मार्छ भने, यदि तिनीहरू हात लामो गर्ने खालका छन् भने, तिनीहरूमा कस्तो मानवता हुन्छ? (खराब मानवता।) कतिपय मानिसहरू कुनै कुराले रिस उठ्दा अरूलाई गालीगलौज र कुटपिटसमेत गर्ने गर्छन्। तिनीहरूले गर्ने अपमान अर्को व्यक्तिको सारको निष्पक्ष मूल्याङ्कन हुँदैन, बरु स्वेच्‍छाचारी दोषारोपण मात्र हुन्छ र त्यो फोहोरी शब्‍दहरूले भरिएको हुन्छ। त्यस्ता मानिसहरूले आफ्‍नो घृणा व्यक्त गर्न केही बाँकी नराखी जे पायो त्यही बोल्छन्। कतिपय मानिसहरूले विशेष गरी आफ्‍ना गैरविश्‍वासी आमाबुबा, दाजुभाइ-दिदीबहिनी, आफन्तहरू, अनि गैरविश्‍वासी साथीहरूलाई समेत अनेक कुरा भन्छन्, जुन तँ सुन्‍न चाहँदैनस्, नत्र तेरो कान बहिरो हुनेछ। यस्तो व्यक्तिमा कस्तो मानवता हुन्छ? (खराब मानवता।) तिनीहरूमा कुनै मानवता छैन भनेर तिमीहरूले भन्‍न सक्छौ। अनि, सधैँ पैसाको पछि लाग्‍ने मानिसहरू पनि छन्। जब यी मानिसहरूले पैसावाल, मीठो खाने र राम्रो लाउने, र सम्‍पन्‍न जीवन भएका मानिसहरू देख्छन्, तब तिनीहरूबाट सधैँ फाइदा लिन चाहन्छन्। तिनीहरूले यी मानिसहरूबाट सधैँ घुमाउरो पारामा विभिन्न कुराहरू मागिरहेका, वा उनीहरूका खाना खाइरहेका र उनीहरूका चीजबीजहरू प्रयोग गरिरहेका, वा उनीहरूबाट सापट लिएर फिर्ता नदिने गरिरहेका हुन्छन्। तिनीहरूले अरूबाट ठूलै फाइदा नलुटे पनि, र तिनीहरूको व्यवहारमा हिनामिना वा घुस लेनदेन संलग्‍न नभए पनि, तिनीहरूको हात लामो गर्ने यी व्यवहारहरू नीच र घृणित छन्, र यी व्यवहारहरूलाई अरूबाट तिरस्कार मात्र मिल्नेछ। अझै गम्‍भीर रूपमा, विपरीत लिङ्गीहरूको सुन्दरतामा मरिहत्ते गर्नेहरू पनि हुन्छन्। तिनीहरू बारम्‍बार विपरीत लिङ्गीहरूलाई नजर लगाउँछन्, र व्यभिचार गर्दै विपरीत लिङ्गीहरूबीचको पापसमेत गर्छन्। यीमध्ये कतिपय मानिसहरू अविवाहित हुन्छन् भने, र कतिपयको आफ्‍नै परिवार हुन्छ—कतिपय त पाको उमेरमा पुगेर पनि व्यभिचारमा लाग्‍नेहरू छन्। अझै गम्‍भीर कुरा त, कतिपय मानिसहरू समान लिङ्गका मानिसहरूलाई प्रलोभनमा पार्ने, र तिनीहरूसँग लसपस गर्ने प्रयास गर्छन्। यो साँच्‍चै नै घिनलाग्दो कुरा हो। अझै विश्‍वास नलाग्‍ने कुरा त के हो भने, कतिपय मानिसहरूले धेरै वर्षदेखि परमेश्‍वरमा विश्‍वास गरेर पनि, सत्यता नै सबैभन्दा सर्वोच्‍च छ, वा परमेश्‍वरका वचनहरूले सबै कुरा हासिल गर्न सक्छन् भनेर विश्‍वास गर्दैनन्। यी मानिसहरू प्रायजसो आफ्‍नो भाग्य हेर्न हात हेराउन जान्छन्, बुद्ध वा अरू मूर्तिहरूको पूजा गर्न धूप बाल्छन्, र कतिले त अरूलाई श्रापित पार्न जादुटुनासमेत गर्छन्, वा भूत बोलाउँछन्, र यस्तै कार्यहरू गर्छन्। यस्ता दुष्ट जादुटुनाहरू गर्नु अझै गम्‍भीर समस्या हो; यस्ता मानिसहरू अविश्‍वासीहरू हुन्, र तिनीहरू गैरविश्‍वासीहरूभन्दा फरक छैनन्। परिस्‍थितिहरू सानोतिनो वा चरम जस्तोसुकै भए पनि, व्यक्तिमा यी प्रकटीकरणहरू देखिएपछि, तिनीहरू अस्वाभाविक र कलङ्कित रूपले मानवता जिइरहेका छन् र तिनीहरूका केही व्यवहारहरू गलत र हास्यास्पद छन्—र ती साँच्‍चै नै पापी व्यवहार हुन् भनेर हामी भन्‍न सक्छौं। परमेश्‍वरमा विश्‍वास गरेपछि, कतिपय मानिसहरू उत्तेजक वस्‍त्र लगाउने गर्छन्, गैरविश्‍वासीहरूले जस्तै तिनीहरूले कामुक देखिनुलाई धेरै महत्त्व दिन्छन्, र तिनीहरूले सांसारिक प्रचलनहरू पछ्याउँछन्। तिनीहरू अलिकति पनि सन्तजस्तो देखिँदैनन्। कतिपय मानिसहरू भेलाहरूमा जाँदा निकै भद्र देखिने वस्‍त्र लगाउँछन्, तर घर पुगेपछि गैरविश्‍वासीहरूले लगाउने प्रचलित वस्‍त्रहरू नै पहिरन्छन्। तिनीहरूको वस्‍त्रद्वारा, तिनीहरू विश्‍वासीजस्ता देखिँदैनन्; तिनीहरू र गैरविश्‍वासीहरूबीचमा कुनै भिन्‍नता हुँदैन। तिनीहरू खितखित हाँस्छन् र ठट्यौली गर्छन्; तिनीहरू अत्यन्तै आत्मलिप्त हुन्छन् र कुनै संयम अपनाउँदैन्। के यस्ता मानिसहरूले सामान्य मानवता जिइरहेका हुन्छन्? (अहँ, हुँदैनन्।) तिनीहरूले सांसारिक प्रचलनहरू पछ्याउँछन्, र कामुक हुने, र अरूलाई आकर्षित गर्ने, र हेरेको हेर्‍यै पार्ने प्रयास गर्छन्। तिनीहरूले विपरीत लिङ्गीहरूलाई आकर्षित गर्नको लागि राम्रो वस्‍त्र लगाउन ध्यान दिँदै, र मेकअप गर्दै दिन बिताउँछन्। ती मानिसहरूको जियाइ तुलनात्मक रूपमा तुच्‍छ हुन्छ। तिनीहरूले आफ्नो लवाइ, बोलाइ, र व्यवहारमा समेत आफूलाई काबुमा राख्‍न सक्दैनन्, र तिनीहरूमा सन्तको जस्तो शिष्टता हुँदैन, त्यसकारण जब हामी तिनीहरूलाई परमेश्‍वरले तोक्‍नुभएको व्यवहारसम्‍बन्धी मानकअनुसार मूल्याङ्कन गर्छौँ, तब तिनीहरूले जिउने मानवता तुच्छ छ भन्‍ने कुरा स्पष्ट हुन्छ। यी ठोस उदाहरणहरूको आधारमा हेर्दा, हामी के देख्‍न सक्छौँ भने मानिसहरूको व्यवहार र तिनीहरूले जिउने शैलीबारे परमेश्‍वरले तोक्‍नुभएका मापदण्डहरू सामान्य मानवताका मापदण्डअनुरूप छन्—त्यसकारण, प्राकृतिक तवरमै, सामान्य मानवता भएकाहरूले ती कुराहरू हासिल गर्न सक्छन्। यो अभिव्यक्तिको अर्थ के हो? यसको अर्थ, यदि तँ यसरी जिउँछस् भने, तँमा मानव स्वरूप मात्रै छ, तँ सामान्य व्यक्तिजस्तो देखिन्छस्, र तँमा सामान्य मानवताको न्यूनतम स्तर छ। परमेश्‍वरका मापदण्डहरूलाई अझ निर्दिष्ट रूपमा हेर्दा, यसरी मानवतामा जिउनु झूट वा नाटक होइन, न त यो अरूलाई ठग्‍नु नै हो। बरु, यो त सामान्य मानवता प्रकट हुनुपर्ने तरिका, र यसमा रहनुपर्ने वास्तविकता हो। सामान्य मानवताका यी प्रकटीकरणहरूमा जिउनेहरूमा मात्रै बिलकुलै छलरहित मानव स्वरूप हुन्छ। यसरी सामान्य मानवतामा जिएर मात्रै मानिसहरूले अरूको आदर पाउन, र इज्‍जतसाथ जिउन सक्छन्। अनि यसरी सामान्य मानवतामा जिउँदा र सन्तको जस्तो शिष्टता धारण गर्दा मात्रै, मानिसहरूको सामान्य प्रकटीकरणले परमेश्‍वरको महिमा बढाउँछ। किनभने त्यसपछि तैँले जिउने हरेक कुरा सकरात्मक, अनि सकारात्मक कुराहरूको वास्तविकता हुन्छ, र त्यो नाटक हुनेछैन। तँ परमेश्‍वरका मापदण्डहरूअनुसार मानव स्वरूपमा जिइरहेको हुनेछस्।

मानिसको असल व्यवहारको सार र परमेश्‍वरले मापदण्डको रूपमा तोक्‍नुभएको व्यवहारको सार दुवैबारे स्पष्ट र बृहत् रूपमा व्याख्या गरिसकिएको छ। त्यसकारण, मानिसहरूले कसरी अभ्यास गर्नुपर्छ, र तिनीहरू कसरी सामान्य मानवतामा जिउनुपर्छ भन्‍ने कुरा पनि स्पष्ट भएको हुनुपर्छ, होइन र? सामान्य मानवतामा जिउने विषयमा मानिसहरूले आवेगमा आउने वा सानातिना कुराहरू कोट्याउने काम गर्नेछैनन्। के सामान्य मानवतामा जिउने कार्य मानिसहरूको जीवनका मानवतासँग सम्‍बन्धित नरहेका सानातिना कुराहरूसँग सम्‍बन्धित हुन्छन्? यो मामिलालाई स्पष्‍ट रूपमा देख्‍न नसक्‍ने कतिपय हास्यास्पद मानिसहरू पनि छन्। तिनीहरू भन्छन्, “परमेश्‍वरको सङ्गति अत्यन्तै विस्तृत भएकोले, हामी हाम्रो जीवनको हरेक सानातिना पक्षप्रति अति सावधान हुनुपर्छ। उदाहरणको लागि, सुठुनी उसिन्दा बढी पौष्टिक हुन्छ कि पोल्दा?” के यो सामान्य मानवतामा जिउने कार्यसँग सम्‍बन्धित छ? बिलकुलै छैन। मानिसहरूले के खानुपर्छ र कसरी खानुपर्छ भन्‍ने कुरा सबै मानिसहरूमा हुने सामान्य चेतना हो। कुनै कुरा खाँदा त्यसले समस्या दिँदैन भने, जसरी मन लाग्यो त्यसरी खान सक्छौ। यदि कसैलाई यस्तो सामान्य चेतनासम्‍बन्धी सरल मामलाहरूबारे सत्यता खोजी गर्नुपर्छ, र त्यस्ता कुराहरूलाई सत्यता नै हुन् जसरी अभ्यास गर्नुपर्छ भन्‍ने लाग्छ भने, के त्यो व्यक्ति हास्यास्पद र मूर्ख होइन र? अहिले कतिपय मानिसहरू यस्ता पनि छन् जो यस्ता सानातिना कुराहरूलाई साह्रै ध्यान दिन्छन्, जबकि ती कुरासँग सत्यताको कुनै सम्‍बन्ध छैन। यी मानिसहरूले सत्यता खोजिरहेका छौँ भन्‍ने ठान्छन्, र सानातिना कुराहरूलाई सत्यताझैँ गरी अनुसन्धान र जाँच गर्छन्। कतिपय त यी कुराहरूबारे तर्क गर्दा रातो अनुहारसमेत बनाउँछन्। यो कस्तो समस्या हो? के यो आत्मिक बुझाइको चरम कमी हुनु होइन र? कतिपय मानिसहरूले सुठुनी खाने कार्यलाई पनि सत्यताझैँ गरी सोधखोज गर्नु भनेको हास्यस्पद र झर्कोलाग्दो कुरा हो। यस्ता मानिसहरू आशाहीन पात्रहरू हुन्, किनभने तिनीहरूमा परमेश्‍वरका वचनहरूको बुझाइ हुँदैन, र सत्यता पछ्याउनु भनेको के हो त्यो तिनीहरूलाई थाहै हुँदैन। तिनीहरूले जीवनका सामान्य चेतनाका सबभन्दा सरल मामलाहरूको वास्तविकता पनि देख्‍न सक्दैनन्, र तिनीहरूले ती समस्याहरू हल गर्न सक्दैनन्—त्यसकारण तिनीहरू यतिका वर्ष जिउनुको अर्थ के भयो र? ती मानिसहरूले कसरी यस्ता महत्त्वहीन कुराहरूलाई भेलाहरूमा ल्याएर ती सत्यता खोजी गर्न सकिने विषयहरू नै हुन् जसरी छलफल र सङ्गति गर्न सक्छन्? यसको मुख्य कारण के हो भने ती मानिसहरूमा विकृत बुझाइ हुन्छ र आत्मिक बुझाइको कमी हुन्छ। कुन प्रसङ्गमा तिनीहरू अति सावधान हुन्छन्? तिनीहरूमा किन यी सोच र विचारहरू आउँछन्? तिनीहरूले सुठुनी कसरी खाने भन्‍ने विषयमा कसरी भेलाहरूमा छलफल र सङ्गति गर्न सक्छन्? के मैले सङ्गति गर्दै आइरहेका विषयहरू अत्यन्तै ठोस भएकोले, र यसले शब्‍द-शब्‍दको अर्थ खोज्‍ने र सानातिना कुराहरू तुलना गर्ने मानिसहरूबीचमा भ्रम पैदा गरेकोले हो? जब यी समस्या र परिस्थितिहरू देखा पर्छन्, मलाई ती मानिसहरूसँग कुरा गर्नु बाँदरहरूलाई मान्छेजस्तो व्यवहार गर्नुसरह लाग्छ। बाँदरहरू त पहाड र जङ्गलतिर बस्‍ने प्राणी हुन्। तिनीहरू मान्छेजस्तै देखिए पनि, र तिनीहरूका धेरै व्यवहार र आनीबानी मानिसको जस्तै भए पनि, अनि कुनै बेला मानिसले तिनीहरूलाई आफ्‍ना पुर्खाहरूको रूपमा हेर्ने गरेका भए पनि, बाँदरहरू भनेका बाँदरहरू हुन्। तिनीहरू जङ्गल र पहाडतिर बस्‍नुपर्छ। के तिनीहरूलाई मान्छेसँग बस्‍न घरमा राख्‍नु गल्ती हुँदैन र? के बाँदरलाई हामीले मान्छेलाई जस्तै व्यवहार गर्नुपर्छ त? (अहँ, गर्नु हुँदैन।) त्यसो भए, तिमीहरू बाँदर हौ कि मान्छे हौ? यदि तिमीहरू मान्छे हौ भने, मैले जति धेरै बोल्‍नु परे पनि वा जति धेरै काम गर्नु परे पनि, मैले तिमीहरूलाई यो कुरा भन्‍नु उचित र सार्थक नै हुन्छ। तिमीहरू बाँदर हौ भने, के मैले तिमीहरूलाई मान्छेलाई जस्तो व्यवहार गर्नु, र तिमीहरूसँग सत्यता र परमेश्‍वरका अभिप्रायहरूबारे छलफल गरेर मेरो सास खेर फाल्‍नु उचित हुन्छ? के यो सार्थक हुन्छ? (अहँ, हुँदैन।) त्यसो भए, तिमीहरू बाँदर हौ कि मान्छे हौ? (हामी मान्छे हौँ।) आशा छ, तिमीहरू मान्छे नै हौ। सुठुनी कसरी खाने भन्‍ने विषयमा भेलाहरूमा सङ्गति गर्नुलाई तिमीहरू कसरी हेर्छौ? के तिमीहरू पनि यस्ता सानातिना विषयमा एकदमै धेरै ध्यान दिन्छौ? उदाहरणको लागि, कतिपय मानिसहरूले सोध्छन: “मैले नीलो लुगा लगाउने कि सेतो? सेतो लुगा लगाएँ भने, कस्तो सेतो लगाउने? कस्तो सेतोले पवित्रता जनाउँछ, र सन्तजस्तो देखाउँछ? यदि मेरो लागि नीलो उचित हुन्छ भने, कस्तो नीलो? कुन नीलो लगाउँदा मानिसप्रतिका परमेश्‍वरका मापदण्ड र मानकहरूको लागि उचित हुन्छ, र परमेश्‍वरलाई सबैभन्दा बढी महिमित तुल्याउँछ?” के तिमीहरूले कहिल्यै यी मामलाहरूमा अति ध्यान दिएका छौ? के कसैले कस्तो पाराको कपाल, वा कस्तो बोल्‍ने शैली र कस्तो लवज सन्तको लागि उपयुक्त हुन्छ भनेर कहिल्यै विचार गरेका छौ? के तिमीहरू कहिल्यै यी कुराहरूमा अति सावधान भएका छौ? कतिपय मानिसहरूले अति सावधान भएर यी कुराहरूमा मेहनत गरेका छन्। कतिपय मानिसहरूलाई पहिले आफ्‍नो कपाल ब्लिच गर्न, वा रातो वा अरू अनौठो रङ्ग लगाउन मन पर्थ्यो, तर परमेश्‍वरमा विश्‍वास गरेपछि, मण्डलीका अरू विश्‍वासी दाजुभाइ-दिदीबहिनीहरूले कपालमा रङ्ग नलगाएको देख्दा, तिनीहरूले त्यस्तो गर्न छोडे। धेरै वर्ष बितेपछि मात्रै तिनीहरूले बल्ल कपालको रङ्ग वा शैली जस्तोसुकै भए पनि त्यो महत्त्वपूर्ण कुरा होइन भन्‍ने बुझे। महत्त्वपूर्ण भनेको त व्यक्ति सामान्य मानवतामा जिइरहेको छ कि छैन, र उसले सत्यतालाई प्रेम गर्छ कि गर्दैन भन्‍ने हो। सामान्य मानवतामा जिउने कार्यसँग सम्‍बन्धित नै नरहेका त्यस्ता कुराहरूमा अति सावधान हुने मानिसहरूले यी कुराहरूमा मेहनत लगाउनु व्यर्थ छ भनेर क्रमिक रूपमा बुझ्‍न थालेका छन्, किनभने यी मामलाहरू सत्यतासँग कहीँकतै सम्‍बन्धित छैनन्। यी त सामान्य मानवताको क्षेत्रमा पर्ने केही कुराहरू मात्रै हुन्, र यिनमा सत्यताको कमी हुन्छ। यदि तैँले जिउने मानवताले परमेश्‍वरका मापदण्ड र मानकहरू पूरा गर्छ भने, त्यो नै पर्याप्त हुन्छ। के तिमीहरू विगतमा यी कुराहरूबाट अलि रनभुल्ल र अन्योलमा परेका छैनौ र? (हो, छौँ।) सुठुनी कसरी खाने भन्‍नेबारे भेलाहरूमा विवाद गर्नेजस्तो चरम कुराले नभए पनि, जीवनका केही साना र महत्त्वहीन कुराले तिमीहरू रनभुल्ल भएका छौ होला। यी कुराहरू साँचो हुन्। त्यसकारण, यी मामलाहरूमा कुनै निर्णयात्मक निष्कर्ष हुनुपर्दैन र? परमेश्‍वरका मापदण्ड र मानकहरूअनुसार सामान्य मानवतामा जिउने क्रममा मानिसहरूले के-कस्ता सिद्धान्तहरू पालना गर्नुपर्छ भन्‍नेबारेमा के तिमीहरू स्पष्ट छौ? तिमीहरूले पछि जब कुनै खास परिस्‍थितिहरू सामना गर्छौ, के तिमीहरूलाई कसरी सत्यता खोजी गर्नुपर्छ भन्‍ने थाहा छ? कतिपय मानिसहरूले भन्छन्, “म सुठुनी कसरी खाने भनेर सोध्‍नेजस्तो चरम हदमा नगए पनि, यदि मेरो दैनिक जीवनमा निश्‍चित समस्या देखा पर्‍यो भने, मलाई अझै पनि केही समय अन्योल हुन्छ।” त्यसो भए, मलाई एउटा उदाहरण देओ—के कुराले तिमीहरूलाई केही समय अन्योलमा पार्छ? के महिलाले मेकअप गर्नु गलत हो भनेर तिमीहरू भन्छौ? के सामान्य मानवतामा जिउने परमेश्‍वरका मापदण्डहरूसँग यो मिल्छ? (यो गलत होइन।) यहाँ “यो गलत होइन” भन्‍ने कुराले केलाई जनाउँछ? (यदि मेकअप सन्तलाई उपयुक्त हुने खालको छ, र यो अति धेरै छैन भने, ठीकै हुन्छ।) यदि मेकअप अति धेरै छैन भने, उचित नै हुन्छ। कतिपय मानिसहरूले सोध्छन्, “यदि अति धेरैचाहिँ होइन तर सामान्य मेकअप लगाउनुचाहिँ उचित नै हुन्छ भने, के त्यसको अर्थ तपाईँ हामीले मेकअप गरौँ भन्‍ने चाहनुहुन्छ?” मैले यसो भनेँ र? (अहँ, भन्‍नुभएन।) मेकअप लगाउनु समस्या होइन, यो सामान्य मानवतामा जिउनुसँग सम्‍बन्धित कुरा हो। यसलाई निर्धारण गर्ने सिद्धान्त भनेको मेकअप अति धेरै छैन भने, त्यो ठीकै हुन्छ भन्‍ने हो। मानक त्यही हो। त्यसो भए, सामान्य मानवतामा जिउने कार्यसँग उपयुक्त हुने गरी महिलाले आफ्‍नो मेकअप कुन हदमा रहेर लगाउनुपर्छ? यसको सीमा कहाँ हुन्छ? “धेरै मेकअप” भन्‍नुको अर्थ के हो? कस्तो मेकअपलाई धेरै मानिन्छ? यदि स्पष्ट सीमा कोरियो भने, के गर्ने भन्‍ने कुरा मानिसहरूलाई थाहा हुनेछ। के यो विस्तृत कुरा होइन र? धेरै मेकअप भनेको के हो त्यसको उदाहरण मलाई देओ त। (आफ्‍नो अनुहार साह्रै सेतो देखिने गरी पोतेको छ, ओठमा साह्रै रातो लगाएको छ, र आँखामा साह्रै कालो गाजल लगाएको छ, र हेर्दा साह्रै अस्वाभाविक र अप्ठ्यारो देखिन्छ भने।) यो देख्दा मानिसहरू भूतजस्तै तर्सेर उफ्रन्छन्, अनि अरूले प्राकृतिक रूप वा अनुहार देख्‍न सक्दैनन्। खास गरी कतिपय देश र जातका मानिसहरू, साथै निश्‍चित पेसाका मानिसहरूले धेरै मेकअप लगाउने गर्छन्। उदाहरणको लागि, बार र नाइटक्‍लबका मानिसहरूले लगाउने मेकअप यस्तै हुँदैन र? ती सबै मानिसहरूले धेरै मेकअप लगाउँछन्, र यसले कुनै सकरात्मक प्रभाव पार्दैन—तिनीहरूको मेकअपको उद्देश्य अरूलाई प्रलोभनमा पार्ने हुन्छ। यस्तो मेकअप नै धेरै मेकअप हो। त्यसो भए, कस्तो मेकअप सामान्य मानवतामा जिउने कार्यसँग मिल्दो हुन्छ त? सामान्य मेकअप, जस्तै कार्यस्थलमा महिलाले लगाउने मेकअप, जुन अत्यन्तै इज्‍जतदार र शिष्ट देखिने खालको हुन्छ। तिमीहरूको मेकअप यो सीमाभन्दा बाहिर गएन भने, ठीकै हुन्छ। चीनमा, पुरानो पुस्तामाझ मेकअप गर्ने चलन छैन। समाजमा कुनै खास हैसियत वा पद नभएको सामान्य वा वृद्ध व्यक्तिले घरबाट बाहिर जाँदा सधैँ ठाँटिलो वस्‍त्र र मेकअप लगाउँछ भने, उसले आफ्‍नो उमेर अनुसारको व्यवहार गरिरहेको छैनन् भनेर मानिसहरूले भन्‍नेछन्। तर पश्‍चिममा भने स्थिति फरक छ। यदि तैँले कसैलाई भेट्न लागेको छस् वा तँ काममा गइरहेको छस् तर तैँले केही मेकअप लगाउने र आफूलाई चिटिक्क पार्ने गर्दैनस् भने, मानिसहरूले तँलाई तँ आफ्‍नो जागिरलाई सम्‍मान गर्दैनस्, तँ अव्यावसायिक छस्, र तँ अरू मानिसहरूप्रति अनादरकारी छस् भनेर भन्‍नेछन्। यो एक किसिमको संस्कृति हो। स्वाभाविक रूपमै, यस्तो परिस्थितिमा, मेकअप लगाउने काम तँ इज्‍जतदार र भलाद्मी देखिने, र अरूको अघि आदरणीय देखिने स्तरसम्‍मको मात्रै हुनुपर्छ। एउटा वाक्यमा भन्दा: यदि तँ मेकअप लगाउँछस् भने, यसले तँलाई आदरणीय व्यक्तिजस्तो देखाउनुपर्छ, र मानिसहरूको हृदयमा कामेच्छा पैदा गर्नु हुँदैन—यस्तो मेकअप उचित हुन्छ। सिद्धान्त यही हो, र यो कुरा यति सरल छ। कतिपय मानिसहरूले सोध्छन्, “घरबाट निस्कँदा मैले मेकअप नगर्नु उचित हुन्छ? मलाई मेकअप गर्ने बानी छैन।” तैँले परमेश्‍वरका वचनहरूमा” खोजी गर्नुपर्छ। के मेकअप नगर्नु गलत हो भनेर परमेश्‍वरले भन्‍नुभएको छ? परमेश्‍वरले यसो भन्‍नुभएको छैन। परमेश्‍वरको घरले मानिसहरूलाई कहिल्यै पनि मेकअप लगाउनुपर्छ भनेर भनेको छैन। यदि तँलाई मेकअप लगाउन मन पर्छ भने, मैले तँलाई यो मानक र परिधि दिएको छु, र तेरो मेकअप उचित हुनको लागि तैँले के गर्नुपर्छ भनेर तँलाई बताएको छु। यदि तँलाई मेकअप लगाउन मन पर्दैन भने, परमेश्‍वरको घरले यो जरुरी गरेको छैन। तैपनि, तैँले एउटा कुरा याद गर्नुपर्छ: तैँले मेकअप लगाउनु जरुरी नभए पनि, तँ भिखारीजस्तो झुत्रेमुत्रे र फोहोरी भएर घरबाट निस्कनु हुँदैन। उदाहरणको लागि, जब तँ सुसमाचार सुनाउन बाहिर जान्छस्, तब घरबाट निस्कनुभन्दा पहिले यदि तैँले आफूलाई अरूको अघि प्रस्तुत गर्न सकिने बनाइनस् वा मुख धोइनस्, र झात्रेझुत्रे वस्‍त्र लगाइस्, र “ठीकै छ। हामीले सत्यता बुझेका छौँ भने, हामीले कस्तो वस्‍त्र लगाउँछौँ त्यसले फरक पार्दैन!” भनेर भन्छस् भने, के त्यो फाइदाजनक हुन्छ? परमेश्‍वरमा विश्‍वास गर्ने व्यक्ति भएर, तँसित आफ्नो वस्‍त्र र रूपसित सम्बन्धित पनि सिद्धान्तहरू हुनुपर्छ। यो सिद्धान्तको न्यूनतम मानक भनेको तँ सामान्य मानवतामा जिउनुपर्छ, र तैँले परमेश्‍वरलाई अपमानित गर्ने, वा आफ्‍नै चरित्र र मर्यादालाई अपमानित गर्ने कुनै काम गर्नु हुँदैन। तैँले कम्तीमा पनि अरूले तेरो सम्‍मान गर्ने अवस्था सिर्जना गर्नुपर्छ। यदि तँमा भक्तिको कमी नै छ भने पनि, तैँले कम्तीमा पनि आफूलाई काबुमा राख्‍नुपर्छ, र इज्‍जतदार र सीधा हुनुपर्छ, र तँमा सन्तको जस्तो शिष्टता हुनुपर्छ। यदि तैँले मानिसहरूमा यस्तो छाप छोड्छस् भने, त्यो नै पर्याप्त हुन्छ। सामान्य मानवतामा जिउने सबैभन्दा आधारभूत मापदण्ड यही हो।

परमेश्‍वरमा विश्‍वास गर्नेहरूको लागि, मान्छेको बाहिरी व्यवहार र सामान्य मानवताको जियाइसँग सम्‍बन्धित यी प्रश्‍नहरू बोझ वा कठिनाइ हुनु हुँदैन, किनभने यी कुराहरू कम्तीमा पनि सामान्य व्यक्तिमा हुनुपर्ने आधारभूत कुराहरू हुन्। यी कुराहरू बुझ्‍न सजिलो छ; ती अमूर्त छैनन्। त्यसकारण, मान्छेको बाहिरी व्यवहार र सामान्य मानवताको जियाइसम्‍बन्धी यी प्रश्‍नहरू मण्डली जीवनमा बारम्बार छलफल गरिनुपर्ने महत्त्वपूर्ण विषयहरू बन्‍नु हुँदैन। ती विषयमा कहिलेकहीँ कुरा गर्नु त ठीकै हुन्छ, तर यदि तिमीहरूले ती कुरालाई सत्यता खोजी गर्नुपर्ने विषयको रूपमा लिन्छौ, र तीबारेमा जोरदार र गम्‍भीरतापूर्वक बारम्‍बार छलफल गर्छौ भने, केही हदसम्‍म तिमीहरूले आफ्‍नो उचित कर्तव्यलाई बेवास्ता गरिरहेका हुन्छौ। कस्ता मानिसहरू प्रायजसो आफ्‍नो उचित कर्तव्यलाई बेवास्ता गरिरहने मानिसहरू हुन्? सुठुनी कसरी खानेजस्ता प्रश्‍नहरू उठाउनु, र ती प्रश्‍नहरूलाई सत्यता खोजी गर्नुपर्ने विषयको रूपमा लिनु, भेलाहरूमा ती प्रश्‍नहरूकै अनुसन्धान र सङ्गति गर्नु र कहिलेकहीँ त कैयौँ भेलामा त्यस्तै गरिरहनु, अनि मण्डली अगुवाहरूले यसलाई रोक्‍न केही पनि नगर्नु—के यी विकृत हुने सम्भावना भएका र आत्मिक बुझाइ नभएका मानिसहरूका प्रकटीकरणहरू होइनन् र? (हो, ती त्यस्तै हुन्।) भेलाहरूमा सबैभन्दा बढी के-कस्ता प्रश्‍नहरू छलफल गरिनुपर्छ? सत्यता र मानिसहरूको भ्रष्ट स्वभावसँग सम्‍बन्धित प्रश्‍नहरू। मण्डली जीवनका अपरिवर्तनीय विषयहरू भनेका सत्यता र परमेश्‍वरका वचनहरू हुन्; सामान्य मानवताका बाहिरी व्यवहारहरूसँग सम्‍बन्धित सबैभन्दा आधारभूत र सामान्य विषयहरूसँग जोडिएका मामलाहरू मण्डली जीवन र भेलाहरूमा सङ्गतिको मूल विषय हुनु हुँदैन। यदि विश्‍वासी दाजुभाइ-दिदीबहिनीहरूले भेलाहरूभन्दा बाहिर यी कुराहरूबारे एकअर्कालाई सुझाउने, सम्झाउने, र सङ्गति गर्ने गर्छन् भने, त्यो नै यी समस्याहरू समाधान गर्न पर्याप्त हुन्छ। तीबारे सङ्गति र छलफल गर्दै अत्यन्त धेरै समय बिताउनु आवश्यक छैन। त्यसले मानिसहरूको सामान्य भेला र परमेश्‍वरका वचनहरू खाने-पिउने कार्य प्रभावित तुल्याउनेछ, र यसबाट तिनीहरूको जीवन प्रवेशमा असर पुग्‍नेछ। मण्डली जीवन भनेको परमेश्‍वरका वचनहरू खाने-पिउने जीवन हो। यसको जोड सत्यता सङ्गति गर्ने र व्यावहारिक समस्याहरू समाधान गर्ने कार्यमा केन्द्रित हुनुपर्छ, त्यसरी व्यक्तिको जीवन प्रगतिमा ढिलाइ हुनेछैन। यदि तँमा सामान्य मानवतावोध छ भने, सिद्धान्तअनुसार यी मामलाहरू कसरी अभ्यास गर्ने त्यो कुरा तँलाई स्पष्ट हुनुपर्छ। यदि तँ सत्यता सिद्धान्तहरूसँग कुनै सम्‍बन्ध नरहेका सानातिना मामला र कुराहरूमा अल्झिरहन्छस्, सधैँ झिनामसिना कुराहरू कोट्याइरहन्छस्, तैपनि आफूलाई ज्ञानी र शिक्षित ठान्छस् भने, के यो समस्याबारे विश्‍लेषण गरिनुपर्दैन र? उदाहरणको लागि, कतिपय मानिसहरूले आफ्‍नो पोशाक शैलीमा धेरै जोड दिन्छन्, र विश्‍वासीले असामान्य पोशाक लगाउन मिल्छ कि मिल्दैन भनेर सधैँ सोध्छन्; परमेश्‍वरमा भर्खरै विश्‍वास गरेका कतिपय मानिसहरूले सधैँ विश्‍वासीले रक्सी पिउनु हुन्छ कि हुँदैन भनेर सोध्छन्; कतिपय मानिसहरू व्यापार गर्न मन पराउँछन्, र विश्‍वासीहरूले धेरै पैसा कमाउनु हुन्छ कि हुँदैन भनेर सधैँ सोध्छन्; अनि कतिपय मानिसहरूले सधैँ परमेश्‍वरको दिन कहिले आउनेछ भनेर सोध्छन्। सही उत्तर पाउनलाई यी मानिसहरू सत्यता खोजी गर्न इच्छुक हुँदैनन्। यी विषयहरूमा कुनै सटीक वचनहरू नभए पनि, यी समस्याहरूलाई कसरी लिने भन्‍ने सिद्धान्तहरू परमेश्‍वरले अत्यन्तै स्पष्ट रूपमा व्याख्या गर्नुभएको छ। यदि कुनै व्यक्तिले परमेश्‍वरका वचनहरू पढ्न मेहनत गर्दैन भने, उसले उत्तरहरू भेट्टाउनेछैन। वास्तवमा, परमेश्‍वरमा विश्‍वास गर्नुको उद्देश्‍य के हो, र यसबाट के प्राप्त गर्ने हो भन्‍ने कुरा सबैलाई थाहा हुन्छ। यति मात्रै हो कि, कतिपय मानिसहरूले सत्यतालाई प्रेम गर्दैनन्, तैपनि आशिष्‌हरू प्राप्त गर्न चाहन्छन्। तिनीहरूको कठिनाइ त्यहीँ हुन्छ। त्यसकारण, सबैभन्दा महत्त्वपूर्ण कुरा भनेको व्यक्तिले सत्यता स्विकार्न सक्छ कि सक्दैन भन्‍ने नै हो। कतिपय मानिसहरूले परमेश्‍वरका वचनहरू खाने-पिउने वा सत्यता सङ्गति गर्ने कार्यलाई कहिल्यै महत्त्व दिएका हुँदैनन्। तिनीहरू कुनै महत्त्व नभएका प्रश्‍नहरूमा अल्झिरहन्छन्, र भेलाहरूमा तिनीहरू सधैँ यी प्रश्‍नहरूमा सङ्गति गरेर तिनको ठोस उत्तर पाउन चाहन्छन्, अनि अगुवा र सेवकहरूले पनि तिनीहरूलाई रोक्‍न सक्दैनन्। यो कस्तो प्रकारको समस्या हो? के यी मानिसहरूले आफ्‍नो उचित कर्तव्यलाई बेवास्ता गरिरहेका छैनन् र? यदि तँ सत्यता अभ्यास गर्न चाहँदैनस् र सधैँ गलत मार्गमा हिँड्न चाहन्छस् भने, तैँले किन आफूलाई मनन गर्ने, आफूलाई चिन्‍ने, र आफ्‍नो चिरफार गर्ने गर्दैनस्? तँ सधैँ मान्छे खुसी पार्दै हिँड्ने व्यक्ति बन्छस्, आफ्‍नो कर्तव्यमा जिम्‍मेवार हुँदैनस्, तँ स्‍वेच्‍छाचारी छस्, नियम-कानुन आफै बन्छस्, आफ्‍नो मनमानी गर्छस्, र लापरवाही हुन्छस्। यस विषयमा तँ कसरी विवेकशील हुन नसकेको हो? वास्तवमा के भइरहेको हो भनेर पत्ता लाउन अनुसन्धान र विश्‍लेषण गर्न किन सक्दैनस्? तँमाथि कुनै कुरा आइपर्दा तँ किन परमेश्‍वरलाई दोष दिन्छस् र उहाँलाई गलत रूपमा बुझ्छस्? तँ किन सधैँ आफ्‍नो बारेमा फैसला गर्दै परमेश्‍वर धर्मी हुनुहुन्‍न र मण्डली अनुचित छ भनेर गनगन गर्छस्? के यी समस्याहरू होइनन् र? के तैँले मण्डली जीवनमा यी समस्याहरू सङ्गति र विश्‍लेषण गर्नुपर्दैन र? परमेश्‍वरको घरले मण्डली विभाजन गर्दा र मानिसहरूलाई सफाइ गरेर हटाउँदा, तँ कहिल्यै समर्पित हुँदैनस् र तँलाई कहिल्यै सन्तुष्टि मिल्दैन, तँसँग सधैँ धारणाहरू हुन्छन् र तँ सधैँ नकारात्मकता फैलाउँछस्। के यो समस्या होइन र? के तैँले यो समस्या अनुसन्धान र विश्‍लेषण गर्नुपर्दैन र? तँ सधैँ हैसियत पछ्याउँछस्, र राजनीति गर्छस्, अनि आफ्‍नो हैसियत सम्हाल्छस्। के यो समस्या होइन र? के तैँले यी समस्याहरू सङ्गति र विश्‍लेषण गर्नुपर्दैन र? मण्डलीले अहिले सफाइको काम गरिरहेको छ, र कतिपयले भन्छन्, “मानिसहरू जबसम्म आफ्‍नो कर्तव्यमा केही हदसम्‍म प्रभावकारी हुन्छन्, तबसम्म तिनीहरूलाई हटाइनेछैन, त्यसकारण यदि म आफ्‍नो कर्तव्यमा केही हदसम्‍म प्रभावकारी नै भइरहेँ र मलाई हटाइएन भने, त्यो नै पर्याप्त हुन्छ।” यहाँ समस्या के हो? के यी मानिसहरू निष्क्रिय विरोधमा छैनन् र? यदि कसैले यस्तो छली स्वभाव प्रकट गर्छ भने, के यसलाई समाधान गरिनुपर्दैन र? के भ्रष्ट स्वभाव र मानिसको प्रकृति सारसँग सम्‍बन्धित समस्याहरू सुठुनी कसरी खानेभन्दा गम्‍भीर छैनन् र? परमेश्‍वरका चुनिएका मानिसहरूले समझशक्ति प्राप्त गर्न सकून् भनेर, के यी कुराहरू भेलाहरू र मण्डली जीवनमा उठाउन, सङ्गति गर्न, र विश्‍लेषण गर्न लायक छैनन् र? के यी नकारात्मक व्यवहारका राम्रा र नमुना उदाहरणहरू होइनन् र? भ्रष्ट स्वभावसम्‍बन्धी समस्याहरू प्रत्यक्ष रूपमा मानिसको स्वभाव परिवर्तनसँग सम्‍बन्धित हुन्छन्, र ती कुराहरूले मानिसको मुक्तिलाई छुन्छन्। यी सानातिना मामला होइनन्, त्यसकारण किन तिमीहरू भेलाहरूमा यी समस्याहरू सङ्गति र विश्‍लेषण गर्दैनौ? यदि भेलाहरूमा यस्ता महत्त्वपूर्ण मामलाहरू समाधान गर्न तिमीहरू कहिल्यै सत्यता खोजी गर्दैनौ, बरु सानातिना र न्यास्रोलाग्दा कुराहरूबारे अटुट रूपमा सङ्गति गर्छौ, एउटा सानो विषय सङ्गति गर्दै भेलाको पुरै समय बिताउँछौ, र कुनै पनि ठोस समस्याहरू समाधान गर्न सक्दैनौ र समय पनि बरबाद गर्छौ भने, के तिमीहरूले आफ्‍नो उचित कर्तव्यलाई बेवास्ता गरिरहेका हुँदैनौ र? यदि तिमीहरू निरन्तर यसरी नै अघि बढिरह्यौ भने, तिमीहरू सबै कमजोर क्षमताका काम नलाग्‍ने, बेवकुफ, र आफ्‍नो कर्तव्य राम्ररी पूरा नगर्ने, र सत्यताको मापदण्ड भेट्न नसक्‍ने मानिसहरू बन्छौ। तिमीहरूले भेलाहरूमा सङ्गति गर्नुपर्ने कुराहरू सङ्गति गर्दैनौ, र तिमीहरू सङ्गति नगर्नुपर्ने कुराहरू अटुट रूपमा सङ्गति गर्छौ। तिमीहरू भेलाहरूमा सत्यतासँग सम्बन्धित नै नरहेका, तिमीहरूका आफ्‍नै विकृत बुझाइ र सानातिना व्यक्तिगत समस्याहरूसँग सम्‍बन्धित कुराहरूबारे सधैँ सङ्गति गर्छौ र सबैलाई तिमीहरूसँगै ती कुराहरू अनुसन्धान गर्न लगाउँछौ र व्यर्थमा समय बरबाद गर्छौ। यसले परमेश्‍वरका चुनिएका मानिसहरूको जीवन प्रवेशमा असर गर्ने मात्रै होइन, मण्डलीको कामको सामान्य प्रगतिमा समेत ढिलाइ गराउँछ। के यो मण्डलीको काममा बाधा र व्यवधान दिनु होइन र? यस्तो व्यवहारलाई बाधाको रूपमा लिइनुपर्छ। यो जानीजानी दिइने बाधा हो, र यस्तो व्यवहार गर्ने मानिसहरूलाई प्रतिबन्धित गरिनुपर्छ। भविष्यमा, भेलाहरू परमेश्‍वरका वचनहरू खाने-पिउने, सत्यता सङ्गति गर्ने, भ्रष्ट स्वभावसँग सम्‍बन्धित समस्याहरू समाधान गर्ने, र मानिसहरूको कर्तव्यका कठिनाइ र समस्याहरू समाधान गर्ने कार्यमा सीमित हुनुपर्छ। कुनै पनि सानातिना र महत्त्वहीन मामलाहरू वा दैनिक सामान्य सुझबुझका समस्याहरूसँग सम्‍बन्धित कुराहरूबारे भेलाहरूमा सङ्गति गरिनु हुँदैन। दाजुभाइ-दिदीबहिनीहरूले एकआपसमा सङ्गति गरेर यी समस्याहरू आफै समाधान गर्न सक्छन्; यी कुराहरूबारे भेलाहरूमा सङ्गति गर्नु आवश्यक छैन।

ग. परम्परागत धारणा र परम्परागत संस्कृतिहरूको सङ्गति र चिरफारको उद्देश्य र महत्त्व

मण्डलीमा परमेश्‍वरका वचनहरूबारे विकृत बुझाइ भएका मानिसहरू सधैँ हुन्छन् जो सानातिना कुराहरू कोट्याइरहन्छन्। जब म मानिसको असल व्यवहारबारे छलफल गर्छु, तब यी मानिसहरूले साँच्‍चै नै आफ्‍नो व्यवहारमा मेहनत लगाउँछन्। यी कुराहरूबारे हामीले किन सङ्गति गर्नुपर्छ भन्‍ने तिनीहरूलाई थाहा हुँदैन। मलाई भन, हामीले किन यस विषयमा सङ्गति गर्नुपर्छ? यस विषयमा सङ्गति गरेर हामी के हासिल गर्न चाहन्छौँ? हामीले यस विषयमा किन सङ्गति गर्नुपर्छ भन्‍नेबारेमा सुरुमा कुरा गरौँ। मानिसको असल व्यवहार र परमेश्‍वरले तोक्‍नुभएका असल व्यवहारहरूको मापदण्डको विषय कुन प्रसङ्गमा उठाइएको थियो? हामीले “सत्यता पछ्याउनु भनेको के हो” भन्‍ने विषयमा सङ्गति गरिरहेका बेला यसलाई उठाइएको थियो। यो विषय मानिसले कसरी सत्यता खोजी गर्नुपर्छ भन्‍ने कुरासँग प्रत्यक्ष रूपमा सम्‍बन्धित छ। सत्यता अभ्यास गरेको कारण मानिसहरूले देखाउने असल व्यवहारहरूले सत्यतासँग सरोकार राख्छन् र ती सत्यतासँग सम्‍बन्धित हुन्छन्। मानिसको नजरमा कुनै व्यवहार जति नै असल देखिए पनि, यदि यो सत्यता अभ्यास गर्ने कार्यसँग सम्‍बन्धित छैन भने, यो सत्यतासँग सम्‍बन्धित नरहेको कुरा हो। कतिपय मानिसहरूले भन्छन्, “त्यो गलत हो! के असल व्यवहारहरूले सत्यताको मापदण्ड पुरा गर्दैनन् भनेर तपाईंले भन्‍नुभएको होइन र? मैले यो कुरा बुझिनँ।” के तिमीहरू यस समस्याबारे व्याख्या गर्न सक्छौ? “सत्यता पछ्याउनु भनेको के हो” भन्‍ने विषयमा सङ्गति गर्ने क्रममा, मैले मानिसहरूले आफ्‍ना धारणाहरूअनुसार असल ठान्‍ने गरेका व्यवहारहरूबारे विश्‍लेषण गरेर, ती व्यवहारहरूको आलोचना र निन्दा गरेको थिएँ। यसको साथै, मैले मानिसको व्यवहारबारे परमेश्‍वरले कुन मापदण्ड अघि सार्नुभएको छ भनेर मानिसहरूलाई जानकारी गराएको थिएँ, र तिनीहरूलाई सामान्य मानवतामा जिउने सही मार्ग दिएको थिएँ, र यसरी तिनीहरूलाई सामान्य मानवताको जियाइ मूल्याङ्कन गर्ने मानक धारण गर्न सक्षम पारेको थिएँ। यस जगको आधारमा, मैले अन्तिममा मानिसहरूलाई के कुराबारे जानकारी दिन सफल भएँ भने, तिनीहरूले असल ठानेका व्यवहारहरू सत्यताको मापदण्ड होइनन्, न त तिनमा सत्यता संलग्‍न हुन्छ, र न त ती सत्यतासँग नै सम्‍बन्धित हुन्छन्, र यसरी मैले मानिसहरूलाई यी असल व्यवहारहरू पालना गर्नु सत्यता पछ्याउनु हो भनेर गलत विश्‍वास गर्नबाट रोकेँ। सँगसँगै, मैले मानिसहरूलाई के पनि जानकारी दिएँ भने, परमेश्‍वरले तिनीहरूको लागि तोक्‍नुभएको व्यवहारसम्‍बन्धी मापदण्ड पूरा गर्दा मात्र तिनीहरूले सामान्य मानवतामा जिउने मापदण्डहरू पूरा गरेका हुन्छन्। मैले मानिसहरूलाई मानिसले वकालत गर्ने यी सबै असल व्यवहारहरू छद्म रूप र झूट हुन्, ती सबै नाटक र देखावटी व्यवहार हुन्, र ती सबै गलत छन्, ती सबैमा शैतानका युक्तिहरू मिसिएका हुन्छन् भनेर बताएको छु, अनि अहिले यी कुराहरूलाई खोसी लगिएको छ र मानिसहरूलाई तीबाट बन्चित गरिएको छ, त्यसकारण के तिनीहरूलाई कसरी अभ्यास गर्ने भन्‍ने थाहा छ त? तिनीहरूले मनमनै सोच्छन्, “त्यसो भए म केअनुसार जिउनुपर्छ? परमेश्‍वरले तोक्‍नुभएका व्यवहारका वास्तविक मापदण्डहरू के-के हुन्?” मानिसहरूको व्यवहारप्रति परमेश्‍वरसित भएका मापदण्ड, मानक र ठोस अभिव्यक्तिहरू—यो यति सरल छ। मानिसहरू परमेश्‍वरले तोक्‍नुभएका वास्तविकताहरूमा जिउँछन् भने, तिनीहरूले सामान्य मानवतामा जिउने मापदण्डहरू पूरा गरेका हुनेछन्। तिनीहरू सानातिना कुराहरू कोट्याउने, वा यस विषयमा चकित वा अन्योल हुने गर्नेछैनन्। जब व्यक्तिले सामान्य मानवतामा जिउनुपर्ने मापदण्डहरू पूरा गर्छ, तब के उसले सत्यता पछ्याउने मार्गमा हिँड्दै व्यावहारिक समस्या समाधान गरेको हुँदैन र? के उसले बाधा हटाएर सामान्य मानवतामा जिउने अवरोध समाधान गरेको हुँदैन र? कम्तीमा पनि, अहिलेसम्‍म सुशिक्षित र समझदार, मिलनसार र व्यवहार गर्न सजिलो जस्ता मानवजातिले प्रशंसा गर्ने बाहिरी शैलीहरू मानिसले पछ्याउने लक्ष्य बन्‍न छोडेका छन्। अझै स्पष्ट रूपमा भन्दा, यो सत्यता पछ्याउने मानिसहरूले बाहिरी रूपमा जिउन लागिपर्ने लक्ष्य होइन, न त यो सामान्य मानवता जिउनुपर्ने मापदण्ड नै हो। यसको स्थान त आफूलाई काबुमा राख्‍ने, सन्तको जस्तो शिष्टता धारण गर्ने, आदि इत्यादि कुराले लिएको छ। परमेश्‍वरले तोक्‍नुभएका यी कुराहरू मान्छेको लागि सामान्य मानवतामा जिउने मापदण्डहरू हुन्; सामान्य मानवता यसरी नै जिइनुपर्छ। यसरी, के सत्यता पछ्याउने आधारभूत सर्त, लक्ष्य, र दिशा पुष्टि भएको छैन र? सबैभन्दा आधारभूत र प्राथमिक कुरा पुष्टि भएको छ, अर्थात् सामान्य मानवतामा जिउनुको लक्ष्य मानिसहरू सुशिक्षित र समझदार, भद्र र परिष्कृत, मिलनसार, शिष्ट, ठूलालाई आदर र सानालाई ख्याल गर्ने, आदि इत्यादि हुनुपर्छ भन्‍ने होइन। बरु, यो त परमेश्‍वरले तोक्‍नुभएअनुसार तिनीहरू सामान्य मानवतामा जिउनुपर्छ भन्‍ने हो। यसमा कुनै देखावटी रूप र शैतानका युक्तिहरू छैनन्; बरु, यो त सामान्य मानवताको वास्तविक जियाइ, प्रकटीकरण, र व्यवहार हो। के यो कुरा यस्तै होइन र? (हो, यस्तै हो।) यो दृष्टिकोणबाट हेर्दा, मानिसहरूले आफ्‍ना धारणाहरूमा सही र असल ठान्ने कुराहरूको विषयमा पर्ने मानिसका असल व्यवहारहरूबारे सङ्गति गर्दा, साथै परमेश्‍वरले तोक्‍नुभएका व्यवहारसम्‍बन्धी मापदण्डहरूबारे सङ्गति गर्दा—के यी कुराहरू सत्यता पछ्याउने कार्यसँग सम्‍बन्धित छन्? (हो, छन्।) हो, ती सम्‍बन्धित छन्। निश्‍चित हदसम्‍म, यसले मान्छेको सत्यता पछ्याउने आधारभूत दिशा र लक्ष्य पुष्टि गर्छ। यसको अर्थ, कम्तीमा पनि, तैँले सत्यता पछ्याउन सुरु गर्नुभन्दा पहिले सामान्य मानवतामा जिउने तेरो लक्ष्य सही हुनेछ। यो उद्देश्य मानव-निर्मित शैली होइन, यो देखावटी रूप धारण गर्नु, वा वास्तविक रूप लुकाउनु पनि होइन। यो त परमेश्‍वरले तोक्‍नुभएको मानवतामा सामान्य रूपमा जिउनु हो। यो विषय सत्यताको वास्तविक पछ्याइबाट केही हदसम्‍म टाढा भएको भए पनि, सत्यता पछ्याउने कार्यका व्यापक दिशाहरूको लागि यो अपरिहार्य हुन्छ। यो मानिसले बुझ्‍नुपर्ने व्यवहारको सबैभन्दा सरल र आधारभूत मापदण्ड हो। सङ्गतिको यो विषय सत्यता पछ्याउने कार्यबाट जति टाढा भए पनि, र सत्यताको मानकबाट यो जति टाढा भए पनि, यो परमेश्‍वरका मापदण्डहरू र मानवजातिलाई परमेश्‍वरले दिनुभएको व्यवहारको मानकसित सम्बन्धित भएकोले, प्राकृतिक रूपमै, निश्‍चित हदसम्‍म यो सत्यताको मानकसित पनि सम्बन्धित हुन्छ। त्यसकारण, मानिसहरूले यी समस्याहरू बुझ्‍नुपर्छ। मानिसको व्यवहारको निम्ति परमेश्‍वरले तोक्‍नुभएका यी कुराहरू मानिसहरूले पालना गर्नुपर्ने मापदण्डहरू हुन्, र यी मापदण्डहरूलाई बेवास्ता गर्नु हुँदैन। यी समस्याहरू बुझेपछि, मानिसहरू सामान्य मानवतामा जिउने क्रममा, र आफ्‍नो बाहिरी व्यवहारमा, कम्तीमा पनि अत्यन्तै सुशिक्षित र समझदार, भद्र र परिष्कृत, शिष्ट, व्यवहार गर्न सजिलो, वा मिलनसार वा खालको व्यक्ति बन्‍ने प्रयास गर्नेछैनन्—खास गरी पश्‍चिमी मानिसहरूले अपेक्षा गरेजसरी पुरुषहरू भद्र होऊन्, महिलाको लागि ढोका खोलिदिऊन्, महिला बस्न लाग्दा उनको लागि कुर्सी तानिदिऊन्, र सार्वजनिक स्थानमा महिलालाई प्राथमिकता दिऊन् भन्‍ने अपेक्षा गर्नेछैनन्—मानिसहरूले यी असल व्यवहारहरूको वस्तविकता बुझेपछि, तिनीहरूले सामान्य मानवतामा जिउने प्रयत्न गर्दा वा सामान्य मानवताका व्यवहारहरू पछ्याउँदा, कम्तीमा पनि यी कुराहरूलाई मानकको रूपमा लिनेछैनन्। बरु, तिनीहरूले यी कुराहरूलाई आफ्‍नो हृदय र मनबाट त्याग्‍नेछन्; तिनीहरू यी कुराहरूको प्रभाव र बन्धनमा पर्न छोड्नेछन्। यो तिमीहरूले गर्नुपर्ने कुरा हो। यदि कसैले अझै “अँ, त्यो व्यक्ति त्यति सुशिक्षित र समझदार रहेनछ” भनेर भन्छ भने, तेरो प्रतिक्रिया के हुनेछ? तैँले तिनीहरूलाई झलक्‍क हेरेर, यो कुरा औँल्याउनेछस्, “गलत बोल्‍नुभयो। यो त परमेश्‍वरको घर हो। तपाईंले ‘सुशिक्षित र समझदार’ भनेर के भन्‍न खोज्‍नुभएको हो? यो सत्यता होइन, र यो हामीले जिउनुपर्ने मानव स्वरूप होइन।” कतिपय मानिसहरूले भन्छन्, “हाम्रा अगुवाहरूले ठूलालाई आदर र सानालाई ख्याल गर्दैनन्। म वृद्ध अवस्थामा पुगिसकेकी छु, तैपनि उनले मलाई अन्टी भनेर भन्दिनन्, बरु मेरो नामले बोलाउँछिन्। उनले त्यस्तो गर्नु हुँदैन। मेरा नातिनातिना पनि उनीभन्दा बढी उमेरका छन्! के यस्तो व्यवहार गर्नु मलाई हेला गर्नु होइन र? उनले मानिसहरूसँग मित्रवत्‌ वा असल व्यवहार पनि गर्दिनन्। उनको व्यवहारलाई हेर्दा, उनी अगुवा हुन लायक देखिदिँनन्।” तिमीहरूलाई यो दृष्टिकोण कस्तो लाग्छ? ठूलालाई आदर र सानालाई ख्याल गर्नुपर्छ भन्‍ने कुरा सत्यता होइन। तैँले मानिसहरूलाई तिनीहरूको बाहिरी व्यवहार र प्रकटीकरणको आधारमा मूल्याङ्कन गर्नु हुँदैन, तर सत्यतालाई आफ्‍नो मापदण्ड बनाई परमेश्‍वरका वचनहरूको आधारमा मूल्याङ्कन गर्नुपर्छ। मानिसहरूलाई मूल्याङ्कन गर्ने सिद्धान्तहरू यी मात्रै हुन्। त्यसो भए, हामीले अगुवा र सेवकहरूलाई कसरी मूल्याङ्कन गर्नुपर्छ? तिनीहरूले व्यावहारिक काम गर्छन् कि गर्दैनन्, तिनीहरूले परमेश्‍वरका चुनिएका मानिसहरूलाई परमेश्‍वरको वचन खान-पिउन र सत्यता बुझ्‍न अगुवाइ गर्न सक्छन् कि सक्दैनन्, र तिनीहरूले सत्यता प्रयोग गरेर मण्डलीका समस्याहरू सुल्झाउन र केही महत्त्वपूर्ण कामहरू पूरा गर्न सक्छन् कि सक्दैनन् भन्‍ने कुरा हेर्नुपर्छ। उदाहरणको लागि, सुसमाचार कार्य कसरी अघि बढिरहेको छ? मण्डली जीवन कस्तो छ? के परमेश्‍वरका चुनिएका मानिसहरूले आफ्‍नो कर्तव्य राम्ररी पूरा गरिरहेका छन्? विशेषज्ञ क्षेत्रका फरकफरक कामहरू कसरी अघि बढिरहेका छन्? के अविश्‍वासीहरू, दुष्ट मानिसहरू, र ख्रीष्टविरोधीहरूलाई हटाइएको छ? यी कुराहरू मण्डलीका महत्त्वपूर्ण कामहरू हुन्। अगुवा र सेवकहरूको मूल्याङ्कन तिनीहरूले कति राम्ररी यी कामहरू गरिरहेका छन् भन्‍ने कुरा हेरेर गरिन्छ। यदि तिनीहरू यी सबै क्षेत्रमा प्रभावकारी छन् भने, तिनीहरू दक्ष अगुवा हुन्। तिनीहरूको व्यवहारमा केही कुराको कमी भए पनि, त्यो ठूलो समस्या होइन। बाहिरी व्यवहारलाई हेर्नु मात्रै अगुवा वा सेवक उपयुक्त छ कि छैन भनेर मूल्याङ्कन गर्ने मानक होइन। यदि मान्छेले मानिसको दृष्टिकोणद्वारा यसलाई हेर्थे भने, ती वृद्ध महिलालाई कहिल्यै पनि अन्टी वा बजू भनेर नबोलाएको कारण अगुवाले रूखो व्यवहार गरेजस्तो देखिन्थ्यो। तर तिनीहरूले उनलाई मूल्याङ्कन गर्न परमेश्‍वरका वचनहरू प्रयोग गरे भने, यी अगुवा सन्तोषजनक नै हुन्छिन्, र परमेश्‍वरका चुनिएका मानिसहरूले सही अगुवा नै छनौट गरेका हुन्छन् किनभने उनले मण्डलीको कामको हरेक पक्षको बोझ लिन सक्छिन्, परमेश्‍वरका चुनिएका हरेक मानिसहरूप्रति उनी सहयोगी र उपयोगी हुन्छिन्, र उनले सुसमाचारको काम राम्ररी गर्छिन्। सबैले उनको नेतृत्वलाई स्विकारेर उनीसँग सहकार्य गर्नुपर्छ। यदि कसैले यी अगुवासँग सहकार्य गर्दैनन्, वा उनको लागि समस्या खडा गरिदिन्छन्, वा तिनीहरूले यी अगुवामा ठूलालाई आदर र सानालाई ख्याल गर्नेजस्ता बाहिरी असल व्यवहार छैन भनेर उनलाई आलोचना गर्ने मौका खोज्छन् भने, यो कुरा मण्डलीको कामको लागि फाइदाजनक हुँदैन। यो त अगुवा र सेवकप्रति सिद्धान्तहीन व्यवहार गर्नु हो, र यो मण्डलीको काममा बाधा-व्यवधान ल्याउने कार्यको प्रकटीकरण हो। यस्ता मानिसहरू सही हुँदैनन्; तिनीहरूले दुष्कर्म गरिरहेका हुन्छन्। यदि अगुवा वा सेवकले आफूभन्दा पाका व्यक्तिलाई आदर गर्दैनन्, र फलस्वरूप, तिमीहरूलाई तिनीहरू असल व्यक्ति होइनन् भन्‍ने लाग्छ, र तिमीहरू तिनीहरूको नेतृत्व स्विकार्दैनौ, र तिनीहरूलाई दोषसमेत दिन्छौ भने, तिमीहरूले कस्तो गल्ती गरिरहेका हुन्छौ? यो मानिसका मापदण्डहरू प्रयोग गरेर, परम्‍परागत संस्कृतिका दृष्टिकोणहरूअनुसार मानिसहरूलाई मूल्याङ्कन गर्नुको प्रतिकूल परिणाम हो। यदि सबैले परमेश्‍वरका वचनहरू र सत्यताअनुसार मानिसहरूको मूल्याङ्कन गर्न अनि अगुवा र सेवकहरू छनौट गर्न सक्छन् भने, यो सही र परमेश्‍वरका अभिप्रायअनुरूप हुनेछ। अनि, मानिसहरूले अरूसँग उचित व्यवहार गर्न, र मण्डलीको कामको सामान्य प्रगति कायम राख्‍न सक्‍नेछन्। अनि, परमेश्‍वर सन्तुष्ट हुनुहुनेछ, र मानिस पनि सन्तुष्ट हुनेछ। के कुरा यही होइन र?

मैले मानिसको तथाकथित “असल व्यवहारहरू” विश्‍लेषण गरेँ, र मानिसको व्यवहारप्रति परमेश्‍वरले तोक्‍नुभएका कुराहरूको मापदण्डहरूबारे सङ्गति गरेँ, त्यसैले मानिसहरूले व्यक्तिलाई हेर्ने दृष्टिकोण, र अरूलाई मूल्याङ्कन गर्न तिनीहरूले प्रयोग गर्ने मापदण्डहरू परिवर्तन भएका छन्; मानिसहरूले व्यक्तिलाई हेर्ने दृष्टिकोणको दायरा फरकफरक हुन्छन्, त्यसैले मान्छेको मूल्याङ्कनका परिणामहरू पनि फरकफरक नै हुन्छन्। यदि मानिसहरूले परमेश्‍वरका वचनहरूलाई आफ्‍नो मूल्याङ्कनको आधारको रूपमा प्रयोग गर्छन् भने, परिणाम अवश्य नै सही, न्यायसङ्गत, निष्पक्ष, र सबैको हितमा हुनेछ। यदि मान्छेको मूल्याङ्कनको दृष्टिकोण, विधि, र आधार मानिसहरूले सही र असल ठानेका कुराहरू हुन् भने, परिणाम के हुनेछ? यस्तो मूल्याङ्कन गर्नेहरू कोही अन्त्यमा असल मानिसहरूलाई गलत रूपमा दोष लगाउने वा निन्दा गर्ने बन्‍न पुग्छन्, वा तिनीहरू ढोँगीहरूको बहकाउमा परेर सही तरिकाले व्यक्तिलाई मूल्याङ्कन र व्यवहार गर्न असक्षम बन्‍न सक्छन्। जब मानिसको आधार गलत हुन्छ, अन्तिम परिणाम पनि अवश्य नै गलत, अन्यायपूर्ण, र परमेश्‍वरका अभिप्रायहरूका विपरीत हुन्छ। त्यसकारण, के असल व्यवहारसम्‍बन्धी मानिसहरूको धारणाहरूको सारबारे विश्‍लेषण र सङ्गति गर्नु आवश्यक छ? के सत्यता पछ्याउने कार्यसँग यसको कुनै सम्‍बन्ध छ? ती अत्यन्तै नजिकबाट सम्‍बन्धित छन्! यो विषयले मानिसहरूको सामान्य मानवताको जियाइ, र मानिसका बाहिरी शैली र प्रकटीकरणहरू मात्रै छोए पनि, जब मानिसहरूसँग सामान्य मानवतामा जिउनेबारे परमेश्‍वरले तोक्‍नुभएका सही मापदण्ड हुन्छ, तब तिनीहरूसँग अरूलाई मूल्याङ्कन गर्ने, मानिसहरू र कामकुराहरूलाई हेर्ने, र सोहीअनुरूप आफूलाई व्यवहारमा ढाल्ने र कार्य गर्ने गर्नको लागि सही र मानकीकृत आधार र मापदण्ड हुनेछ। अनि, यस हिसाबमा, तिनीहरूको सत्यता पछ्याउने कार्यको दिशा, मार्ग, र लक्ष्य अझै सटीक हुनेछैन र? (हो, हुनेछ।) यो अझै सटीक र अझै मानकीकृत हुनेछ। यी विषयहरू केही हदसम्‍म सरल भए पनि, ती मानिसहरू र कामकुराहरूप्रतिका मानिसका दृष्टिकोणहरू, र मानिसका व्यवहार र कार्यहरूसँग सबैभन्दा व्यावहारिक, वास्तविक, र घनिष्ठ रूपमा सम्‍बन्धित छन्—ती बिलकुलै खोक्रा छैनन्।

मैले पहिले नै मानिसहरूले आफ्‍ना धारणाहरूमा सही र असल ठान्‍ने कुराहरूको विषयमा धेरै बोलिसकेको छु—यी विषयहरू केही हदसम्‍म सत्यताबाट अलग भए पनि, र यी सत्यता जत्तिका उच्‍चस्तरका नभए पनि, यी विषय मानिसहरू र कामकुराहरू, र मानिसहरूका व्यवहार र कार्यप्रतिका मान्छेका दृष्टिकोणहरूसित सम्बन्धित छन् भनेर तिमीहरूलाई बुझाउन मैले बारम्‍बार आफ्‍नो कुरा दोहोर्‍याएको थिएँ। त्यसकारण, यी विषयहरूलाई गैर-सत्यता, वा कुनै किसिमको ज्ञान वा सिद्धान्तको रूपमा नलेओ। यी खोक्रा छैनन्। मानिसहरूले आफ्‍ना धारणाहरूमा सही र असल ठानेका कुराहरू सधैँ तिनीहरूको हृदयको गहिराइमा बसेका हुन्छन्, र ती कुराले तिनीहरूका विचारहरू नियन्त्रित गरिरहेका हुन्छन्, अनि मानिसहरू र कामकुराहरूलाई हेर्ने तिनीहरूका दृष्टिकोण र सोचहरू र तिनीहरूले गर्ने व्यवहार र कार्यहरूलाई नियन्त्रित गरिरहेका हुन्छन्। त्यसकारण, ती कुराहरूलाई स्पष्ट रूपमा व्याख्या गरिनुपर्छ, ताकि मानिसहरूले ती कुराहरू बुझेर समझशक्ति प्राप्त गर्न सकून्, र असल व्यवहार र यस्ता कुराहरूप्रतिका मानिसका धारणाहरू त्यागून्, अनि ती कुराहरूलाई फेरि कहिल्यै पनि सकारात्मक नमानून्, वा मानिसहरू र कामकुराहरूलाई हेर्ने तिनीहरूका दृष्टिकोण, र तिनीहरूका व्यवहार र कार्यहरूको मापदण्डको रूपमा नहेरून्। ती कुराहरू अवश्य नै परमेश्‍वरका वचनहरू होइनन्, ती सत्यता हुनु त परको कुरा हो। तिमीहरूले जुन दृष्टिकोण र अडानअनुसार मानिसहरू र कामकुराहरूलाई हेर्छौ, र आफूलाई व्यवहारमा ढाल्ने र कार्य गर्ने गर्छौ, त्यो कुरामा निरन्तर सुधार गर्नुपर्छ, यसको साथै तिमीहरूले आफ्नो मनमा पैदा हुने हरेक धारणा र दृष्टिकोण सत्यताअनुरूप छ कि छैन भनेर निरन्तर जाँच्‍नुपर्छ। तिमीहरूले आफ्‍ना भ्रामक धारणा र दृष्टिकोणहरू तुरुन्तै सुधार गर्नुपर्छ, र त्यसपछि सही अडानमा लाग्‍नुपर्छ, र परमेश्‍वरले तय गर्नुभएको व्यवहारसम्‍बन्धी मापदण्ड प्रयोग गर्दै र परमेश्‍वरका वचनहरूअनुसार मानिसहरू र कामकुराहरूलाई हेर्नुपर्छ, र सोहीअनुरूप आफूलाई व्यवहारमा ढाल्‍ने र कार्य गर्ने गर्नुपर्छ। सत्यता पछ्याउनेसम्‍बन्धी सबैभन्दा आधारभूत अभ्यास यही हो। मुक्ति पाउन र सामान्य मानवतामा जिउन प्रयास गर्ने क्रममा तिमीहरूमा हुनुपर्ने खोजको दिशा र लक्ष्य पनि यही हो। तिमीहरूले यी वचनहरू भर्खरै मात्र सुनेका छौ, त्यसैले तीबारे तिमीहरूको बुझाइ त्यति गहन वा ठोस नहुन सक्छ, तर चिन्ता नगर। परमेश्‍वरका वचनहरूबारे तिमीहरूको अनुभव निरन्तर गहन हुँदै गएपछि, र परम्‍परागत संस्कृतिका धारणाहरूभित्र सही ठानिने कुराहरूलाई बारम्‍बार विश्‍लेषण गरी तीबारे समझ प्राप्त गरेपछि, तिमीहरूले अन्ततः परम्‍परागत संस्कृतिका विभिन्‍न दाबीहरू त्याग्‍न सक्‍नेछौ। त्यसपछि तिमीहरूले मान्छेका व्यवहारहरूलाई परम्‍परागत संस्कृतिको आधारमा फेरि कहिल्यै मूल्याङ्कन गर्नेछैनौ; बरु, परमेश्‍वरका वचनहरू र सत्यताअनुसार मानिसहरूको मूल्याङ्कन गर्नेछौ। यस तरिकाले, तिमीहरूले परम्‍परागत संस्कृतिका धारणाहरू पूर्ण रूपमा बढारिसकेका र त्यागिसकेका हुनेछौ। यदि तैँले सत्यता बुझेको छैनस्, सरल धर्मसिद्धान्तहरू मात्रै बुझेको छस्, र परम्‍परागत संस्कृतिले तोकेका व्यवहारहरू अमान्य छन् भन्‍ने तँलाई थाहा छ भने, तैँले यस्तो सोच्‍न सक्छस्, “म आधुनिक व्यक्ति हुँ, सांसारिक भीडबाट अलग छु। म त्यति परम्‍परागत छैन र मलाई परम्‍परागत संस्कृतिप्रति साँच्‍चै वितृष्ण छु, र मलाई झमेलापूर्ण प्रथा र रीतिरिवाजहरू पालना गर्न मन पर्दैन।” तर जब तँ मानिसहरू र कामकुराहरूलाई हेर्छस्, तब तिनीहरूलाई हेर्न र मूल्याङ्कन गर्न प्राकृतिक तवरमै आफ्ना विगतका धारणाहरू प्रयोग गर्छस्। त्यो बेला, तँलाई आफू आधुनिक भएको, पुरानो सोचवाला वा परम्‍परागत नभएको, र सत्यता स्विकार्न सक्‍ने भएको दाबी वास्तवमा झूटो र गलत थियो, र तँ आफ्‍नै भावनाको बहकाउमा परेको थिइस् भन्‍ने महसुस हुनेछ। त्यसपछि मात्रै तँलाई पुराना विचार, दृष्टिकोण र धारणाहरूले धेरै पहिले नै तेरो हृदयमा जरा गाडेका थिए, र तैँले आफ्‍ना धारणाहरू बदल्दा वा निश्‍चित विचारहरू त्याग्दा ती तुरुन्तै हराएर जाँदैनन् भन्‍ने महसुस हुनेछ। आफूलाई नयाँ युगको व्यक्ति, आधुनिक व्यक्ति भनेर भन्‍नु सतही नामाकरण मात्रै हो; तँ फरक पुस्ता र युगमा जन्‍मेकोले मात्रै तैँले यस्तो भन्‍न सकेको हो, तर पुराना र परमेश्‍वरविरोधी ती सबै कुराहरू, सारा मानवजातिमा आम रूपमा रहने कुराहरू तँमा पनि अवश्यै हुन्छन्, त्यसमा कुनै अपवाद छैन। तँ मानिस रहनुन्जेल, तँभित्र यी कुराहरू हुन्छन् नै। तँलाई यो कुरामा विश्‍वास लाग्दैन भने, थप ज्ञान बटुल्। कुनै बेला तैँले मेरा यी वचनहरूलाई “आमेन” भन्दै स्विकार्ने दिन आउनेछ। आत्मिक बुझाइ नभएकाहरू, र जो घमण्डी र अहङ्कारी छन् तिनीहरूले यस्तो सोच्छन्, “मैले मास्टर डिग्री गरेको छु र डाक्टरको उपाधि पाएको छु। म यो समाजमा बसेको धेरै वर्ष भयो, र मैले नयाँ युगको संस्कृति र शिक्षा, विशेष गरी पश्‍चिमी शिक्षा पाएको छु। मैले कसरी अझै ती पुराना कुराहरू मनमा राख्‍न सक्छु? मेरो लागि परम्‍पराहरू अत्यन्तै खराब हुन्छन्। मलाई ती व्यर्थका नियमहरूदेखि सबैभन्दा बेसी घिन लाग्छ। जब मेरो परिवार भेला भएर परम्‍परागत कुराहरू र नियमहरूबारे कुरा गर्छन्, मलाई त्यो पटक्‍कै सुन्‍न मन लाग्दैन।” यसलाई इन्कार गर्न हतार नगर्। त्यो दिन अवश्यै आउनेछ जुन दिन तैँले तेरा यी विचारहरू त्याग्‍नेछस्। तैँले आफूजति शैतानद्वारा भ्रष्ट पारिएको मानवजातिको अन्य सामान्य सदस्य हुनै सक्दैन भनेर स्विकार्नेछस्। तैँले आफूभित्रका पुराना धारणाहरू जानीजानी स्वीकार वा प्रकट नगरेको भए पनि, मानवजातिका परम्‍परागत संस्कृति र पुर्खाहरूले तँलाई धेरै पहिले नै सङ्क्रमित पारिसकेका र सधाइसकेका थिए। यी कुराहरू तेरो भित्री संसारमा, र तेरा विचार र धारणाहरूमा हुन्छन्, त्यसमा कुनै अपवाद छैन। यस्तो किन हुन्छ? किनभने परम्‍परागत संस्कृतिका यी पक्षहरू सरल अभिव्यक्तिहरू होइनन्, न त यी सरल भनाइ र शैलीहरू नै हुन्। यी त एक किसिमका सोच र सिद्धान्तहरू हुन्। यी कुराहरूले मानिसहरूलाई बहकाउँछन् र भ्रष्ट तुल्याउँछन्। यी भनाइ र शैलीहरू भ्रष्ट मानवताबाट आउँदैनन्, बरु शैतानबाट आउँछन्। शैतानको शक्तिको अधीनमा जिउन्जेल, तँ यी कुराहरूको प्रभाव, बहकाइ, र भ्रष्टताबाट बच्‍न सक्दैनस्। अब तैँले मेरा वचनहरू सुनेको छस्, त्यसैले तँलाई यी सबै तथ्यहरू र सत्यता हुन् भन्‍ने लाग्‍नेछ। जब तैँले मेरा यी वचनहरू अनुभव गरेको हुन्छस्, तब तँलाई परम्‍परागत संस्कृति, वा झमेलापूर्ण प्रथा र रीतिरिवाजहरू, वा व्यर्थका नियमहरू मन नपर्ने भए पनि, तैँले मानिसहरू र विभिन्‍न कामकुराहरूलाई हेर्ने, र सोहीअनुरूप आफूलाई व्यवहारमा ढाल्ने र कार्य गर्ने आधार अवश्य नै मान्छेबाट आउँछन् भनेर तैँले पत्ता लगाउनेछस्। ती कुरा परम्‍परागत संस्कृतिका केन्द्रविन्दुबाट आएका हुन्छन्, र ती परम्‍परागत संस्कृतिभित्रकै कुरा हुन्। मानिसहरू र विभिन्‍न कामकुराहरूलाई हेर्ने तेरा दृष्टिकोणहरू, र तेरा व्यवहार र कार्यहरू सत्यतालाई मापदण्डको रूपमा लिने र परमेश्‍वरका वचनहरूमा आधारित हुँदैनन्। त्यो बेला, तँलाई थाहा हुनेछ र तैँले यो स्पष्‍टसित देख्‍न सक्‍नेछस् कि मानिसहरूले सत्यता प्राप्त गर्नुभन्दा पहिले, सत्यता पछ्याउने वा बुझ्ने गर्दैनन् भने, सबैभन्दा आधारभूत सामान्य मानवता जिउने क्रममा तिनीहरूले शैतानको विष, शैतानको अंश, र शैतानका युक्तिहरू आफूभित्र बोकेर हिँडेका हुन्छन्। तिनीहरूले जिउने हरेक कुरा नकारात्मक हुन्छ, र परमेश्‍वरले त्यसलाई तिरस्कार गर्नुहुन्छ। यो सबै कुरा देहसँग सम्‍बन्धित हुन्छ, र परमेश्‍वरले अघि सार्नुभएका, र मन पराउनुहुने सकारात्मक कुराहरूसँग सम्बन्धित हुँदैन, र यो उहाँका अभिप्रायअनुरूप पनि हुँदैन। ती कहीँकतै सम्‍बन्धित हुँदैनन्, र तिनको बीचमा कुनै समानता हुँदैन। यी समस्याहरूलाई स्पष्ट रूपमा देख्‍नु अत्यन्तै महत्त्वपूर्ण हुन्छ, नत्र मानिसहरूले सत्यता अभ्यास गर्नु भनेको के हो त्यो जान्‍नेछैनन्। तिनीहरू सदासर्वदा नै मानिसले सकारात्मक ठानेका असल व्यवहारहरूमा लागिरहनेछन्, अनि तिनीहरूका व्यवहार र प्रकटीकरणहरूले कहिल्यै परमेश्‍वरको अनुमोदन प्राप्त गर्नेछैनन्। यदि व्यक्तिले सत्यतालाई प्रेम गर्छ भने, उसले सत्यता स्विकार्न र पछ्याउन सक्छ। उसले पूर्ण रूपमा परमेश्‍वरका वचनअनुसार र सत्यतालाई मापदण्डको रूपमा लिएर मानिसहरू र विभिन्‍न कामकुराहरूलाई हेर्नेछ, र सोहीअनुसार आफूलाई व्यवहारमा ढाल्नेछ र कार्य गर्नेछ। यसरी, ऊ परमेश्‍वरले मानिसलाई देखाउनुभएको जीवनको मार्गमा हिँड्न सक्छ। पूर्ण रूपमा परमेश्‍वरका वचनअनुसार र सत्यतालाई मापदण्डको रूपमा लिएर मानिसहरू र विभिन्‍न कामकुराहरूलाई हेर्नु, र सोहीअनुसार आफूलाई व्यवहारमा ढाल्नु र कार्य गर्नु—यो सत्यता सिद्धान्त मानिसको लागि अत्यन्तै महत्त्वपूर्ण र अपरिहार्य छ। यो मुक्तिको पछि लाग्दा र अर्थपूर्ण जीवन जिउन लागिपर्दा व्यक्तिमा हुनैपर्ने सत्यता सिद्धान्त हो। तैँले यसलाई स्विकार्नैपर्छ। यस विषयमा छनौट गर्ने कुनै ठाउँ छैन, र कसैको लागि पनि अपवाद हुँदैन। यदि तँ सत्यता पछ्याउँदैनस्, र यो सत्यता सिद्धान्त स्विकार्दैनस् भने, तँ वृद्ध भए नि जवान भए नि, ज्ञानी भए नि अज्ञानी भए नि, तँ विश्‍वासी भए नि वा अलिअलि मात्रै विश्‍वासी भए नि, तँ समाजको जुन वर्गमा परे नि, वा तँ जुन जातको भए नि, परमेश्‍वरले तोक्‍नुभएका मापदण्डहरूसँग तेरो कुनै सम्‍बन्ध हुनेछैन, र यसमा कुनै अपवाद छैन। तैँले गर्नैपर्ने भनेको पूर्ण रूपमा परमेश्‍वरका वचनअनुसार र सत्यतालाई मापदण्डको रूपमा लिएर मानिसहरू र विभिन्‍न कामकुराहरूलाई हेर्न, र सोहीअनुसार आफूलाई व्यवहारमा ढाल्न र कार्य गर्न लागिपर्नु हो। तैँले हिँड्नुपर्ने एउटै मात्र बाटो यही हो। तैँले यसो भन्दै छनौट गर्न मिल्दैन, “यदि कुनै कुरा मेरो धारणासँग मिल्छ भने म त्यसलाई सत्यताको रूपमा स्विकार्नेछु, र मिल्दैन भने, म स्विकार्नेछैनँ। म कामकुराहरू आफ्‍नै तरिकाले गर्छु, मैले सत्यता पछ्याउन जरुरी छैन। मैले मान्छे, मामला र परिस्थितिलाई परमेश्‍वरका वचनहरूको दृष्टिकोणले हेर्नु पर्दैन; मेरा आफ्‍नै दृष्टिकोणहरू छन्, र ती निकै आदर्श, निष्पक्ष, र सकारात्मक छन्। ती परमेश्‍वरका वचनहरूभन्दा फरक छैनन्, र तिनले अवश्य नै परमेश्‍वरका वचनहरू र सत्यताको स्थान लिन सक्छन्। यस विषयमा मैले परमेश्‍वरका वचनहरू अभ्यास गर्न वा तीअनुसार काम गर्न जरुरी छैन।” खोजको यस्तो दृष्टिकोण र विधि गलत छ। व्यक्तिका दृष्टिकोणहरू जति नै असल वा सही भए पनि, ती अझै गलत नै हुन्छन्। तिनले कुनै हालतमा पनि सत्यताको ठाउँ लिन सक्दैनन्। यदि सत्यता स्विकार्न सक्दैनस् भने, तैँले पछ्याउने जुनसुकै कुरा गलत हुनेछ। त्यसैले त म भन्छु, “पूर्ण रूपमा परमेश्‍वरका वचनअनुसार र सत्यतालाई मापदण्डको रूपमा लिएर मानिसहरू र विभिन्‍न कामकुराहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने” विषयमा तँसँग कुनै विकल्‍प हुँदैन। तैँले गर्न सक्‍ने एउटै कुरा भनेको यो वाक्यांशअनुसार निष्ठापूर्वक काम गर्नु, र यसलाई लागू गरेर व्यक्तिगत रूपमै अनुभव गर्नु, यसबारेमा क्रमिक रूपमा ज्ञान प्राप्त गर्नु, तेरो आफ्‍नै भ्रष्ट स्वभाव पहिचान गर्नु, र यो वाक्यांशको वास्तविकतामा प्रवेश गर्नु हो। त्यसपछि मात्रै तैँले अन्तिममा हासिल गर्ने लक्ष्य सत्यता पछ्याएर हासिल गर्नुपर्ने लक्ष्य बन्‍नेछ। नत्र, तेरो परिश्रम, तैँले त्यागेका सबै कुरा, र तैँले चुकाएको सबै मूल्य बिलाइजानेछ, र ती सब व्यर्थ हुनेछन। कुरो बुझिस्?

सत्यता पछ्याउनु भनेको के हो? (पूर्ण रूपमा परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कामकुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु।) ठीक भन्यौ। यी वचनहरूलाई विवेकशील, ठोस र व्यापक रूपमा अभ्यास गर। यो वाक्यांशलाई तेरो पछ्याउने लक्ष्य, र तेरो जीवनको वास्तविकता बना, त्यसपछि तँ सत्यता पछ्याउने व्यक्ति बन्‍नेछस्। कुनै पनि हिसाबमा दूषित नबन्, मान्छेको कुनै पनि इच्‍छाद्वारा दूषित नबन्, र भाग्य चम्‍केला भन्‍ने मानसिकतामा नअल्झी। व्यवहार गर्ने सही तरिका यही हो, र त्यसपछि तैँले सत्यता प्राप्त गर्ने आशा हुनेछ। के त्यसो भए असल व्यवहारसम्‍बन्धी मान्छेका धारणाहरूबारे सङ्गति र विश्‍लेषण गर्नु आवश्यक छ? (हो, छ।) यसले तिमीहरूलाई कस्तो सकारात्मक मार्गदर्शन र मदत दिन सक्छ? के यी वचनहरू तैँले कसरी मानिसहरू र कामकुराहरूलाई हेर्ने, र कसरी आफूलाई व्यवहारमा ढाल्ने र कार्य गर्ने भन्‍ने कुराको आधार र मापदण्ड बन्‍न सक्छन्? (हो, सक्छन्।) यदि सक्छन् भने, तिमीहरूको भेला र भक्तिको समयमा यी दुई सङ्गतिको प्रार्थना-अध्ययन गर। तैँले पूर्ण रूपमा यी वचनहरू बुझेपछि, परमेश्‍वरका वचनहरूअनुसार सही रूपमा मानिसहरू र कामकुराहरूलाई हेर्न, र सोहीअनुरूप आफूलाई व्यवहारमा ढाल्न र कार्य गर्न सक्‍नेछस्। त्यसरी, तँसित तेरो बोलीवचन र व्यवहारको आधार र मापदण्ड हुनेछ। तैँले मानिसहरूलाई सही रूपमा हेर्नेछस्, र विभिन्‍न कामकुराहरूलाई हेर्ने तेरो दृष्टिकोण र अडान पनि सही हुनेछ। तैँले अबउप्रान्त मानिसहरू र कामकुराहरूलाई तेरा भावना वा अनुभवहरूअनुसार हेर्नेछैनस्, न त तिनीहरूलाई परम्‍परागत संस्कृति वा शैतानी दर्शनहरूको आधारमा नै हेर्नेछस्। जब तँसँग सही आधार हुन्छ, तब मानिसहरू र कामकुराहरूप्रतिको तेरो दृष्टिकोणका परिणामहरू पनि तुलनात्मक रूपमा सही नै हुनेछन्। के यो कुरा यस्तै होइन र? (हो।) त्यसैले, तैँले यी वचनहरूलाई लिने वा त्याग्‍ने मात्रै गर्नु हुँदैन। म समय बिताउन वा मलाई न्यास्रो लागेकोले मनोरञ्जन लिनको लागि मैले तिमीहरूसँग भेला भएर यी विषयहरूबारे सङ्गति गरिरहेको छैनँ। यी समस्याहरू सबै मानिसहरूमा आम रूपमा हुने हुनाले, र मानिसहरूले सत्यता पछ्याउने र मुक्ति हासिल गर्ने मार्गमा यी समस्याहरू बुझ्नैपर्ने भएकोले, मैले यसो गरेको हुँ। तैपनि, मानिसहरू अझै पनि यी समस्याहरूबारे स्पष्ट छैनन्। तिनीहरू प्राय यी समस्याहरूको बन्धन र जालमा परिरहन्छन्। यी समस्याहरूले तिनीहरूलाई बाधा र झन्झट दिन्छन्। अवश्‍य नै, मानिसहरूले मुक्ति हासिल गर्ने मार्ग पनि बुझ्दैनन्। निष्क्रिय दृष्टिकोणबाट भए नि सक्रिय दृष्टिकोणबाट भए नि, वा नकारात्मक दृष्टिकोणबाट भए नि सकारात्मक दृष्टिकोणबाट भए नि, मानिसहरूले यी समस्याहरूमा आफू स्पष्ट हुने र आफूले यी समस्याहरू बुझ्‍ने कुरा पक्‍का गर्नुपर्छ। यसरी, तैँले वास्तविक जीवनमा यस्ता समस्याहरू सामना गर्दा र कुनै छनौट गर्नुपर्ने हुँदा, सत्यता खोजी गर्न सक्‍नेछस्; समस्याहरू हेर्ने तेरो दृष्टिकोण र अडान सही हुनेछ, र तँ सिद्धान्तहरूमा अडिग रहन सक्‍नेछस्। त्यसरी काम गर्दा, तेरा निर्णय र छनौटहरूको आधार हुनेछ, र ती परमेश्‍वरका वचनहरूअनुसार हुनेछन्। तँ फेरि कहिल्यै पनि शैतानी दर्शन र भ्रमहरूको बहकाउमा पर्नेछैनस्; तँ फेरि कहिल्यै पनि शैतानका विष र हास्यास्पद दाबीहरूद्वारा समस्यामा पर्नेछैनस्। त्यसपछि, जब सबैभन्दा आधारभूत स्तरको कुरा, अर्थात् मानिसहरू र विभिन्‍न कामकुराहरूलाई हेर्ने कुरा आउँछ, तब तँ कुनै कुरा वा व्यक्तिलाई हेर्ने तरिकाको सन्दर्भमा निष्पक्ष र न्यायसङ्गत बन्‍न सक्‍नेछस्; तँ तेरा भावना वा शैतानी दर्शनहरूको प्रभाव वा नियन्त्रणमा पर्नेछैनस्। त्यसकारण, मानिसहरूले आफ्‍ना धारणाहरूअनुसार असल ठानेका व्यवहारहरूलाई पहिचान गर्ने र तीबारे समझ प्राप्त गर्ने कार्य सत्यता खोजी गर्ने प्रक्रियाको निम्ति ठूलो विषय नभए पनि, यो मानिसहरूको दैनिक जीवनसँग घनिष्ठ रूपमा जोडिएको हुन्छ। अर्को शब्‍दमा भन्दा, दैनिक जीवनमा मानिसहरूले बारम्‍बार यी कुराहरू सामना गर्छन्। उदाहरणको लागि, मानौँ कुनै घटना घट्छ, र तँ निश्‍चित तरिकाले व्यवहार गर्न चाहन्छस्, तर अर्को व्यक्तिले फरक दृष्टिकोण अघि सार्छ, र त्यो व्यक्तिले गर्ने प्रायजसो देखाउने व्यवहारप्रति तँलाई सहज लाग्दैन—तैँले तिनीहरूको दृष्टिकोणलाई कसरी लिनुपर्छ? तैँले यो मामलालाई कसरी सम्‍हाल्‍नुपर्छ? तैँले तिनीहरूलाई बेवास्ता गर्नु गलत हुनेछ। तँसित तिनीहरूबारे निश्‍चित दृष्टिकोण वा मूल्याङ्कन भएकोले, वा तैँले तिनीहरूबारे एउटा निष्कर्ष निकालेको हुनाले, यी कुराहरूले तेरो सोच र मूल्याङ्कन नियन्त्रित गर्नेछन्, र सम्भवतः यस विषयमा तेरो फैसलालाई पनि प्रभाव पार्नेछन्। त्यसैले तैँले तिनीहरूको फरक दृष्टिकोणलाई शान्तसाथ लिनुपर्छ, र सत्यताअनुसार यसको वास्तविकता स्पष्ट रूपमा खुट्याउनु र बुझ्‍नुपर्छ। यदि तिनीहरूले भनेको कुरा सत्यता सिद्धान्तहरूअनुरूप छन् भने, तैँले त्यसलाई स्विकार्नुपर्छ। तैँले यस विषयलाई स्पष्ट देख्‍न सक्दैनस् भने, यस्तो परिस्थिति वा व्यक्तिलाई भेट्दा, तँलाई सधैँ अन्योल, तयारीहीनता, व्याकुलता र हताश महुसस हुनेछ। कतिपय मानिसहरूले त यो परिस्थिति सामना गर्न र सम्हाल्न चरम शैलीसमेत अपनाउन सक्छन्, जसको अन्तिम परिणाम अवश्य नै कसैले पनि देख्‍न चाहँदैन। यदि तैँले कुनै व्यक्तिलाई हेर्न परमेश्‍वरले तोक्‍नुभएका मापनका मापदण्डहरू प्रयोग गर्छस् भने, अन्तिम परिणाम असल र सकारात्मक हुने सम्‍भावना हुन्छ—तिमीहरू दुईबीच कुनै द्वन्द्व हुनेछैन, र तिमीहरू मिलेर बस्‍नेछौ। तर यदि तँ त्यो व्यक्तिलाई हेर्न शैतानको तर्क र असल व्यवहारसम्‍बन्धी मान्छेको धारणाका मापदण्डहरू प्रयोग गर्छस् भने, तिमीहरू दुई जना लडाइँ र विवाद गर्ने सम्‍भावना हुन्छ। फलस्वरूप तिमीहरू मिलेर बस्‍न सक्‍नेछैनौ, र त्यसबाट धेरै कुरा आउनेछन्: तिमीहरूले एकअर्कालाई अवमुल्यन गर्न, हेला गर्न, आलोचना गर्न, र गम्‍भीर अवस्थामा त कुटाकुट नै गर्न सक्‍नेछौ, र अन्तिममा दुवै पक्षलाई चोट र हानि हुनेछ। यस्तो कुरा कसैले देख्‍न चाहँदैन। त्यसैले, शैतानले मानिसहरूमा घुसाइदिने कुराहरूले तिनीहरूलाई कहिल्यै पनि व्यक्ति वा परिस्थितिलाई निष्पक्ष, न्यायसङ्गत, वा उचित रूपमा हेर्न सहयोग गर्न सक्दैनन्। तर जब मानिसहरूले परिस्थिति वा व्यक्तिलाई परमेश्‍वरले तोक्‍नु र सिकाउनुभएको व्यवहारसम्‍बन्धी मापदण्डअनुसार, र परमेश्‍वरका वचनहरू र सत्यताअनुसार हेर्छन् र मूल्याङ्कन गर्छन्, तब अन्तिम परिणाम अवश्य नै निष्पक्ष हुनेछ, किनभने यो आवेग, वा मान्छेका भावना र अनुभवहरूले अशुद्ध भएको हुँदैन। यसबाट असल कुराहरू मात्रै आउन सक्छन्। यस हिसाबमा, मानिसहरूले के कुरा स्विकार्नुपर्छ: असल कुराहरूसम्‍बन्धी मान्छेका धारणाहरू, कि परमेश्‍वरले तोक्‍नुभएका व्यवहारसम्‍बन्धी मापदण्ड? (परमेश्‍वरले तोक्‍नुभएका व्यवहारसम्‍बन्धी मापदण्ड।) तिमीहरू सबैले त्यो प्रश्‍नको उत्तर जान्दछौ, र सही जवाफ दिन सक्छौ। ठीकै छ, हामी यस विषयको सङ्गतिलाई यहीँ छोड्छौँ। यसपछि तिमीहरूले यी कुराहरूबारे निरन्तर मनन र सङ्गति गरिरहनुपर्छ, यी समस्याहरूलाई पद्धतिबद्ध रूपमै व्यवस्थित गर्नुपर्छ, अभ्यासका धेरै सिद्धान्त र मार्गहरू पत्ता लगाउनुपर्छ, र तिनलाई आफ्‍नो दैनिक जीवनमा निरन्तर पालना र अनुभव गर्नुपर्छ, अनि यी वचनहरूको वास्तविकतामा प्रवेश गर्नुपर्छ। यी वचनहरूको वास्तविकतामा प्रवेश गर्नु प्राकृतिक तवरमै मानिसहरूले पछ्याउनुपर्ने र प्रवेश गर्नुपर्ने पहिलो सत्यता वास्तविकता हो। यसरी, अनुभवको सिलसिलाद्वारा, क्रमिक रूपमा मानिसहरूले यो सङ्गतिको विषयवस्तुको हर पक्षबारे विभिन्‍न हदसम्‍म बुझाइ र ज्ञान प्राप्त गर्नेछन्, र विभिन्‍न दृष्टिकोणबाट झन्झन् बढी सिक्दै जानेछन्। तैँले जति धेरै सिक्छस्, यी वचनहरूसम्‍बन्धी तेरो अनुभावात्मक ज्ञान र प्रवेश त्यति नै गहन हुँदै जानेछ। तँ जति गहन रूपमा तिनमा प्रवेश र अनुभव गर्छस्, मानिसहरू र विभिन्‍न कामकुराहरूलाई हेर्ने तेरा दृष्टिकोणहरू, र तेरा व्यवहार र कार्यहरूसम्‍बन्धी तेरो प्रवेश र अनुभावात्मक ज्ञान त्यति नै गहन हुँदै जान्छ। अर्कोतर्फ, यदि तँ यी वचनहरूमा प्रवेश नै गर्दैनस्, र यी वचनहरूलाई त्यतिकै हेर्ने र शाब्दिक अर्थ बुझ्ने मात्रै गर्छस्, र पहिलेजस्तै गरी जिउने, समस्याहरू आउँदा सत्यता खोजी नगर्ने, र ती समस्याहरूलाई परमेश्‍वरका वचनहरूसँग तुलना नगर्ने, वा परमेश्‍वरका वचनहरूअनुसार तिनलाई समाधान नगर्ने गर्दै, यसलाई त्यतिकै छोड्छस् भने, तँ कहिल्यै पनि परमेश्‍वरका वचनहरूको वास्तविकतामा प्रवेश गर्न सक्‍नेछैनस्। तँ कहिल्यै पनि सत्यता वास्तविकतामा प्रवेश गर्न सक्‍नेछैनस् भन्‍नुको अर्थ के हो? यसको अर्थ तँ सत्यतालाई प्रेम गर्ने व्यक्ति होइनस्, र तैँले कहिल्यै पनि सत्यता अभ्यास गर्नेछैनस्, किनभने तैँले सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र कामकुराहरूलाई हेर्ने, र सोहीअनुरूप आफूलाई व्यवहारमा ढाल्‍ने र कार्य गर्ने कहिल्यै गर्नेछैनस्। तँ भन्छस्, “मैले परमेश्‍वरका वचनहरूलाई मेरो आधारको रूपमा, वा सत्यतालाई मेरो मापदण्डको रूपमा नलिए पनि राम्ररी नै जिइरहेको छु।” “राम्ररी नै जिइरहेको छु” भनेर तैँले भन्‍नुको अर्थ के हो? के तँ मरेको छैनस् भन्दैमा सबै कुरा राम्ररी नै अघि बढिरहेको हुन्छ? तैँले पछ्याएको लक्ष्य मुक्ति हासिल गर्नु होइन, र तँ सत्यता स्विकार्ने वा बुझ्‍ने गर्दैनस्, तैपनि राम्ररी जिइरहेको छु भनेर भन्छस्। यदि त्यसो हो भने, तेरो जीवनको गुणस्तर निकै तल्‍लो तहको छ, र तैँले जिउने मानवताको गुणस्तर पनि निकै निकृष्ट छ। बोलीचालको भाषामा भन्दा, तँ व्यक्ति होइन पिशाच होस्, किनभने तँ परमेश्‍वरका वचनहरू खाने-पिउने गर्दैनस् र तँ सत्यता बुझ्दैनस्, तँ अझै पनि शैतानी स्वभाव र शैतानी दर्शनहरूअनुसार जिउँछस्—तँ मानिसको भेषमा भएको गैरमानव होस्। त्यस्तो व्यक्तिको जीवनको गुणस्तर वा मूल्य के हुन्छ? यसले तँलाई वा अरूलाई कुनै फाइदा दिँदैन। यस्तो जीवनको गुणस्तर अत्यन्तै खराब हुन्छ—यसको कुनै मूल्य हुँदैन।

म आज किन यी परम्‍परागत धारणा र परम्‍परागत संस्कृतिबारे सङ्गति र विश्‍लेषण गरिरहेको छु तिमीहरूलाई थाहा छ? के मलाई ती मन नपरेर हो? (होइन, कारण त्यो होइन।) त्यसो भए, यी विषयहरू सङ्गति गर्नुको महत्त्व के हो? यसको अन्तिम लक्ष्य के हो? (यसले हामीलाई हामीमा अझै पनि रहेका के-कस्ता व्यवहार र प्रकटीकरणहरू परम्‍परागत संस्कृतिद्वारा नियन्त्रित र शैतानी दर्शनहरूद्वारा जिइने कुराहरू हुन् भनी जाँच गर्न सहयोग गर्छ। हामीले सत्यता बुझेर समझशक्ति प्राप्त गरिसकेपछि, हामी परमेश्‍वरले हामीलाई दिनुभएका मापदण्ड र मानकहरूअनुसार सामान्य मानवतामा जिउन, र सत्यता पछ्याउने मार्गमा हिँड्न सक्‍नेछौँ।) यो सही हो, तर व्याख्या लामो भयो। सबैभन्दा सरल र सीधा जवाफ के हुन्छ? यी विषयहरू सङ्गति गर्नुको एउटै अन्तिम लक्ष्य छ, र त्यो मानिसहरूलाई सत्यता के हो, र सत्यताको अभ्यास के हो भन्‍ने कुरा बुझ्‍न सहयोग गर्नु हो। मानिसहरू यी कुराहरूमा स्पष्ट भएपछि, तिनीहरूलाई परम्‍परागत संस्कृतिले प्रवर्धन गर्ने असल व्यवहारबारे स्पष्ट समझ आउनेछ। तिनीहरूले त्यसउप्रान्त यी असल व्यवहारलाई सत्यता अभ्यास गर्ने वा मानव स्वरूपमा जिउने मानकको रूपमा लिन छोड्नेछन्। सत्यता बुझेर मात्रै मानिसहरूले परम्‍परागत संस्कृतिका बन्धनहरू त्याग्‍न, र सत्यता अभ्यास गर्नेबारे र मानिसहरूमा हुनुपर्ने असल व्यवहारबारे गलत बुझाइ र दृष्टिकोणहरू त्याग्‍न सक्छन्। यसरी मात्रै मानिसहरूले सही तरिकाले सत्यता अभ्यास गर्न र पछ्याउन सक्छन्। यदि मानिसहरूलाई सत्यता भनेको के हो भन्‍ने थाहा छैन र तिनीहरूले परम्‍परागत संस्कृतिलाई सत्यताको रूपमा लिन्छन् भने, तिनीहरूले पछ्याउने दिशा, लक्ष्य, र मार्ग सबै गलत हुनेछन्। तिनीहरू परमेश्‍वरका वचनहरूबाट टाढा गएका, सत्यतासँग बाझिएका, र साँचो मार्गबाट अलग भएका हुनेछन्। त्यसरी, तिनीहरू आफ्‍नै मार्गमा हिँडिरहेका र पथभ्रष्ट भइरहेका हुन्छन्। सत्यता नबुझ्‍ने मानिसहरू सत्यता खोज्‍न र अभ्यास गर्न नसक्‍ने छन् भने, अन्तिम परिणाम के हुनेछ? तिनीहरूले सत्यता प्राप्त गर्नेछैनन्। अनि, यदि तिनीहरूले सत्यता प्राप्त गर्दैनन् भने, तिनीहरूले जति नै धेरै विश्‍वास गरे पनि, यो सब व्यर्थ हुनेछ। त्यसकारण, यी परम्‍परागत धारणाहरू र परम्‍परागत संस्कृतिका यी दाबीहरूसम्‍बन्धी आजको सङ्गति र विश्‍लेषण सबै विश्‍वासीहरूको लागि एकदमै महत्त्वपूर्ण र औधी अर्थपूर्ण छ। तिमीहरू परमेश्‍वरमा विश्‍वास त गर्छौ तर के तिमीहरूले सत्यता के हो भनेर साँच्‍चै बुझेका छौ? सत्यता कसरी पछ्याउने के त्यो तिमीहरूलाई साँच्‍चै थाहा छ? के तिमीहरू आफ्‍ना लक्ष्यहरूप्रति निश्‍चित छौ? के तिमीहरू आफ्‍नो मार्गप्रति पक्‍का छौ? यदि तिमीहरू केही कुराबारे पनि पक्‍का छैनौ भने, तिमीहरूले कसरी सत्यता पछ्याउन सक्छौ? कतै तिमीहरू गलत कुरा पछ्याइरहेको पो हुने हौ कि? तिमीहरू बाटो बिराइरहेको पो हुने हौ कि? यस्तो हुने सम्‍भावना निकै प्रबल छ। त्यसकारण, मैले आज सङ्गति गरिरहेका वचनहरू सतही रूपमा अत्यन्तै सरल, र मानिसहरूले सुन्‍नेबित्तिकै बुझ्‍नेजस्ता देखिए पनि, र तिमीहरूको दृष्टिकोणबाट, ती उल्‍लेखनीय नदेखिए पनि, यो विषय र यसको अन्तर्वस्तु प्रत्यक्ष रूपमा सत्यतासँग सम्‍बन्धित छ, र यसले परमेश्‍वरका मापदण्डहरूसँग सरोकार राख्छ। यो कुरा तिमीहरूमध्ये धेरैजसोलाई थाहै छैन। धर्मशिद्धान्तको हिसाबमा त तिमीहरूले परम्‍परागत संस्कृति र मानवजातिका सामाजिक विज्ञानहरू सत्यता होइनन्, र जातीय प्रथा र अभ्यासहरू त झन् निश्‍चय नै सत्यता होइनन् भनेर बुझ्छौ, तर के तिमीहरू साँच्‍चै स्पष्ट रूपमा यी कुराहरूको सार देख्छौ त? के तिमीहरूले साँच्‍चै यी कुराका बन्धनहरू त्यागेका छौ? त्यागेकै छौ भन्‍ने जरुरी छैन। परमेश्‍वरको घरले मानिसहरूलाई जातीय संस्कृति, रीतिरिवाज, र अभ्यासहरू अध्ययन गर्न जोड गर भनेर कहिल्यै भनेको छैन, र निश्‍चय नै परमेश्‍वरको घरले मानिसहरूलाई परम्‍परागत संस्कृतिका कुनै पनि कुरा स्विकार्न पनि लगाएको छैन। परमेश्‍वरको घरले कहिल्यै पनि यी कुराहरू भनेको छैन। तैपनि, आज मैले सङ्गति गरिरहेको विषय अत्यन्तै महत्त्वपूर्ण छ। मैले यो कुरा स्पष्टसँग बताउनु आवश्यक छ ताकि तिमीहरूले बुझ्‍न सक। मैले यी कुराहरू बताउनुको उद्देश्य मानिसहरूलाई सत्यता र परमेश्‍वरका अभिप्रायहरू बुझ्‍न लगाउनु मात्र हो, तर के तिमीहरू सबैले मैले भनेको कुरा बुझ्न सक्छौ? केही मेहनत गर्‍यौ, अलिकति मूल्य चुकायौ, र केही ऊर्जा लगायौ भने, तिमीहरू अन्त्यमा यो क्षेत्रमा उपलब्धि हासिल गर्न र यी सत्यताहरू बुझ्‍न सफल हुन सक्‍नेछौ। अनि यी सत्यताहरू बुझिसकेपछि, र सत्यता वास्तविकतामा प्रवेश गर्ने खोजमा लाग्दा, तिमीहरूलाई परिणामहरू प्राप्त गर्न सजिलो हुनेछ।

आ. नैतिक आचरणबारे परम्परागत संस्कृतिमा रहेका भनाइहरू

हामीले यसअघि सङ्गति गरेको, मानिसहरूले आफ्‍ना धारणाहरूमा सही र असल ठान्‍ने कुराहरूको एउटा पक्ष मानिसको असल व्यवहार थियो। अर्को पक्ष के थियो? (मानिसको नैतिकता र मानवताको गुणस्तर।) सरल भाषामा भन्दा, यो मानिसको नैतिक आचरण हो। सबै भ्रष्ट मानिसहरू आफ्नो शैतानी स्वभावअनुसार जिउने भए पनि, तिनीहरू आफ्‍नो वास्तविक रूप लुकाउन निकै सिपालु हुन्छन्। सतही तहका शैली र व्यवहारहरूसँग विशेष रूपमा सम्‍बन्धित भनाइहरूबाहेक, तिनीहरूले मानिसका नैतिक आचरणसँग सम्‍बन्धित धेरै भनाइ र मापदण्डहरू पनि सिर्जना गरेका छन्। मानिसहरूमाझ नैतिक आचरणका के-कस्ता भनाइहरू चलनचल्तीमा छन्? तिमीहरूले आफूलाई थाहा भएका र आफू परिचित रहेका भनाइहरूको सूची बनाओ, त्यसपछि विश्‍लेषण र सङ्गति गर्न तीमध्येबाट हामीले केही प्रचलित भनाइहरू छनौट गर्नेछौँ। (भेटेको पैसा लिनु हुँदैन। अरूलाई सहयोग गर्दा आनन्द मिल्छ।) (दयाको ऋण कृतज्ञताले तिर्नुपर्छ।) (अरूको खातिर आफ्‍ना हितहरू त्याग गर।) (खराबीलाई भलाइले जित्‍नुपर्छ।) (स्त्रीजाति सद्गुणी, दयालु, सुशील र नैतिकवान्‌ हुनुपर्छ।) (आफूलाई कडाइ गर्नू र अरूलाई सहनू।) हो, यी सबै राम्रा उदाहरणहरू हुन्। यसबाहेक, “इनारको पानी पिउँदा, इनार खन्‍ने व्यक्तिलाई नबिर्सिनू,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” अनि “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइहरू पनि छन्। यी सबै मानिसको नैतिक आचरणको विषयमा अघि सारिएका मापदण्डहरू हुन्। अरू कुनै छन्? (सानो गुनको पैँचो पनि उदार मनले तिर्नुपर्छ।) यो पनि मानवजातिको परम्‍परागत संस्कृतिले मान्छेको नैतिक आचरणको विषयमा अघि सारेको मापदण्ड हो, र यो मानिसहरूको नैतिक आचरण मूल्याङ्कन गर्ने मानक हो। अरू के छ? (आफूले नचाहेको कुरा अरूमाथि लाद्‌नु हुँदैन।) यो अलिक सरल छ, तर यो पनि त्यस्तै भनाइमा पर्छ। अरू पनि छन्, “साथीको लागि गोली खान तयार छु,” “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन,” “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन,” अनि “मरुन्जेल काममै लागिरहनुपर्छ र सक्दो मेहनत गर्नुपर्छ।” के यी अरू उदाहरणहरू होइनन् र? (हजुर, हो।) यस्तो भनाइ पनि छ, “रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ।” मानिसको आचरण र व्यवहारबारे तिनीहरूको अपेक्षा कति उच्‍च छ, हेर त। तिनीहरूले मानिसहरू जीवनभर मैन बत्तीजस्तै जलेर खरानी बनून् भन्‍ने चाहन्छन्। व्यक्तिले यस्तो व्यवहार गर्छ भने मात्रै उसमा उच्‍च नैतिक चरित्र छ भन्‍ने मानिन्छ। के यो उच्‍च अपेक्षा होइन र? (हजुर, हो।) मानिसहरू परम्‍परागत संस्कृतिका यी पक्षहरूको प्रभाव र बन्धनमा हजारौँ वर्षदेखि रहिआएका छन्, अनि परिणाम के आएको छ? के तिनीहरू मानव स्वरूपमा जिइरहेका छन्? के तिनीहरूले अर्थपूर्ण जीवन जिइरहेका छन्? मानिसहरू आफ्‍नो जवानी त्याग्दै, र आफ्‍नो सारा जीवनसमेत त्याग्दै परम्‍परागत संस्कृतिले तोकेका यी कुराहरूको लागि जिउँछन्, र यस क्रममा तिनीहरूले आफ्‍नो जीवन निकै गौरव र महिमाले भरिएको छ भन्‍ने विश्‍वास गर्छन्। अनि अन्त्यमा, तिनीहरूको मृत्यु हुँदा, तिनीहरूलाई तिनीहरू केको लागि मरे, वा तिनीहरूको मृत्युको कुनै मूल्य र अर्थ छ कि छैन, वा तिनीहरूले आफ्‍ना सृष्टिकर्ताका मापदण्डहरू पूरा गरे कि गरेनन् भन्‍ने थाहै हुँदैन। मानिसहरू यी कुराहरूप्रति पुरै अनभिज्ञ हुन्छन्। मानिसहरूको नैतिक आचरणबारे परम्‍परागत संस्कृतिका अरू के-कस्ता भनाइ र मापदण्डहरू छन्? “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ,” र “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइहरू पनि यस्तै हुन्। यस्तो भनाइ पनि छ, “मर्दको बोली र बन्दुकको गोली उस्तै हो,” यो मापदण्ड मानिसको विश्‍वसनीयतासँग सम्‍बन्धित छ। अरू कुनै छ? (हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने।) यो वाक्यांश केही हदसम्‍म यो विषयसँग सम्‍बन्धित छ। मलाई लाग्छ हामीले पुग्दो उदाहरणहरूको सूची बनाइसक्यौँ। हामीले भर्खरै उल्‍लेख गरेका भनाइहरू मानिसको समर्पणता, देशभक्ति, विश्‍वसनीयता, नैतिक शुद्धतासम्बन्धी मापदण्डहरू हुन्, साथै ती अरूसँग कसरी अन्तरक्रिया गर्ने र आफूलाई सहयोग गर्ने व्यक्तिसँग कस्तो व्यवहार गर्ने, वा दयाको गुन कसरी फर्काउने, आदि इत्यादि कुराहरूसँग सम्‍बन्धित सिद्धान्तहरू हुन्। यीमध्ये केही भनाइहरू सरल छन्, र बाँकी अरू अलिक गहन छन्। यीचाहिँ सबैभन्दा सरल हुन्: “अरूलाई सहयोग गर्दा आनन्द मिल्छ,” “भेटेको पैसा लिनु हुँदैन,” र, “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन।” यी मापदण्डहरू मान्छेको व्यवहारसँग सम्‍बन्धित छन्। “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइ मानिसहरूको सत्यनिष्ठा र नैतिक शुद्धतासँग सम्‍बन्धित मापदण्ड हो। यी भनाइहरू लगभग परम्‍परागत चिनियाँ संस्कृतिको परोपकार, धार्मिकता, सद्‌व्यवहार, बुद्धि, र विश्‍वसनीयताका अवधारणाहरूभित्र पर्छन्। हामीले भर्खरै कति वटा भनाइहरूको सूची बनायौँ? (एक्काइस वटा।) मलाई पढेर सुनाओ त। (“भेटेको पैसा लिनु हुँदैन,” “अरूलाई सहयोग गर्दा आनन्द मिल्छ,” “आफूलाई कडाइ गर्नू र अरूलाई सहनू,” “खराबीलाई भलाइले जित्‍नुपर्छ,” “दयाको ऋण कृतज्ञताले तिर्नुपर्छ,” “अरूको खातिर आफ्नो हित त्याग,” “स्त्रीजाति सद्गुणी, दयालु, सुशील र नैतिकवान्‌ हुनुपर्छ,” “इनारको पानी पिउँदा, इनार खन्‍ने व्यक्तिलाई नबिर्सिनू,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू,” “सानो गुनको पैँचो पनि उदार मनले तिर्नुपर्छ,” “आफूले नचाहेको कुरा अरूमाथि लाद्‌नु हुँदैन,” “साथीको लागि गोली खान तयार छु,” “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन,” “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन,” “मरुन्जेल काममै लागिरहनुपर्छ र सक्दो मेहनत गर्नुपर्छ,” “रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ,” “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ,” र “अरूले जिम्मा दिएको कुरा निष्ठापूर्वक पूरा गर्न सक्दो गर,” “मर्दको बोली र बन्दुकको गोली उस्तै हो,” र “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने।”) आज हामी नैतिक आचरणको विषयमा मानवजातिले बटुलेका यी सबै “असल” गुणहरूबारे अलि उच्‍च तहको अध्ययन गर्नेछौँ। नैतिक आचरणसम्‍बन्धी परम्‍परागत संस्कृतिका विभिन्‍न दाबीहरूले मान्छेको मानवता र नैतिक आचरणका फरकफरक मापदण्डहरू अघि सारेका छन्। कतिले मानिसहरूलाई आफूले पाएको गुन फर्काउन लगाउँछन् भने, कतिले मानिसहरूले अरूलाई सहयोग गरेर आनन्द लिनुपर्छ भन्छन्, कति भनाइहरू आफूले मन नपरेका मानिसहरूसँग गर्ने व्यवहारका तरिकाहरू हुन् भने, कति भनाइहरूचाहिँ अरूका कमजोरी र त्रटिहरूलाई कसरी लिने, वा समस्या भएका मानिसहरूसँग कस्तो व्यवहार गर्ने भन्‍ने विधिहरू हुन्। यी क्षेत्रहरूमा, यी भनाइहरूले मानिसहरूलाई केही सीमा प्रदान गर्छन्, र केही मापदण्ड र मानकहरू अघि सार्छन्। यी सबै नै परम्‍परागत संस्कृतिले तोकेका मान्छेको नैतिक आचरणसम्‍बन्धी मापदण्ड र मानकहरू हुन्, र यी सबै नै मानिसहरूमाझ चलनचल्तीमा रहेका कुराहरू हुन्। चीनमा हुर्केका जोकोहीले यी भनाइहरू धेरैपटक सुनेका छन्, र तिनको अर्थ कण्ठ पारेका छन्। नैतिक आचरणसम्‍बन्धी परम्‍परागत संस्कृतिका यी दाबीहरू लगभग सबै नै परोपकार, धार्मिकता, सद्‍व्यवहार, बुद्धि, र विश्‍वसनीयताको क्षेत्रभित्र पर्छन्। अवश्य नै, यो क्षेत्रभन्दा बाहिर पर्ने केही भनाइहरू पनि छन्, तर मुख्‍यमुख्य भनाइहरू लगभग सबै यही क्षेत्रभित्र पर्छन्। यस विषयमा तिमीहरू स्पष्ट हुनुपर्छ।

आज, हामी नैतिक आचरणसम्‍बन्धी कुनै खास अभिव्यक्तिको अर्थ के हो भन्‍नेबारेमा ठोस सङ्गति गर्नेछैनौँ, न त कुनै खास भनाइको सार के हो भन्‍नेबारेमा नै ठोस चिरफार गर्नेछौँ। सुरुमा म तिमीहरूलाई अलिअलि प्रारम्भिक अध्ययन गर्न लगाउनेछु। नैतिक आचरणसम्‍बन्धी परम्‍परागत संस्कृतिका दाबीहरू, र सामान्य मानवतामा जिउनको लागि परमेश्‍वरले मानिसलाई तोकिदिनुभएका मापदण्डहरूबीचमा के-कस्ता भिन्‍नताहरू छन् त्यसलाई हेर। परम्‍परागत संस्कृतिका कुन-कुन भनाइहरू परमेश्‍वरका वचनहरू र सत्यतासँग स्पष्‍ट रूपमा बाझिन्छन्? शाब्दिक अर्थ लगाउँदा, कुन-कुन भनाइहरू परमेश्‍वरका वचनहरू र सत्यताजस्ता देखिन्छन्, वा केही हदसम्‍म तीसँग जोडिएका हुन्छन्? यीमध्ये कुन-कुन भनाइलाई तँ सकारात्मक ठान्छस्, र यीमध्ये कुन-कुन भनाइलाई तैँले परमेश्‍वरमा विश्‍वास गरेपछि पनि तेरो सत्यता पछ्याउने कार्यको लागि ती मापदण्ड नै हुन् जस्तै गरी अभ्यास र पालना गर्दै कडाइका साथ अबलम्बन गरिरहिस्? उदाहरणको लागि, “अरूको खातिर आफ्‍ना हितहरू त्याग गर।” के तिमीहरू सबै यो भनाइप्रति परिचित छौ? परमेश्‍वरमा विश्‍वास गरेपछि, के तिमीहरूलाई आफू यस्तै असल व्यक्ति बन्‍नुपर्छ भन्‍ने लागेन? अनि अरूका खातिर आफ्‍ना हितहरू त्याग्दा, के तँलाई तँसँग निकै असल मानवता छ, र परमेश्‍वरले अवश्य नै तँलाई मन पराउनुहुनेछ भन्‍ने लागेन? अथवा, परमेश्‍वरमा विश्‍वास गर्नुभन्दा पहिले, सायद तँ “दुष्टतालाई भलाइले जित्‍ने” गुण भएका मानिसहरू असल मानिसहरू हुन् भन्‍ने सोच्थिस् होला—तर तँ बस यसो गर्न इच्छुक हुँदिनथिस्, तँ यसो गर्न सक्षम थिइनस्, र तँ यो कुरा अबलम्बन गरिरहन पनि सक्दैनथिस्, अनि परमेश्‍वरमा विश्‍वास गरेपछि, तैँले आफूलाई त्यो मापदण्डमा अडिग राखिस्, र विगतमा तँलाई चोट पुर्‍याउने मानिसहरूप्रति, वा तैँले द्वेष राखेका वा घृणा गरेका मानिसहरूप्रति “क्षमा दिने र बिर्सने” भनाइ अभ्यास गर्न सक्षम भइस्। तँलाई नैतिक आचरणसम्‍बन्धी यो भनाइ प्रभु येशूले भन्‍नुभएको सातगुणा सत्तरीपटक मानिसहरूलाई क्षमा दिनुपर्छ भन्‍ने वचनसँग मिलेजस्तो लागेको हुन सक्छ, र यसरी तँ यो भनाइअनुसार आफूलाई संयम राख्‍न अत्यन्तै इच्छुक भएको हुन सक्छस्। तैँले यसलाई सत्यता नै हो जस्तै गरी अभ्यास र पालनासमेत गरेको हुन सक्छस्, र दुष्टतालाई भलाइले जित्‍ने अभ्यास गर्ने मानिसहरू सत्यता अभ्यास गर्ने र परमेश्‍वरको मार्ग पछ्याउने मानिसहरू हुन् भन्‍ने सोचेको हुन सक्छस्। के तिमीहरूमा यस्ता विचार वा प्रकटीकरणहरू आउँछन्? तिमीहरूलाई कुन भनाइ अझै पनि सारको हिसाबमा सत्यता र परमेश्‍वरका वचनहरूजस्तै छ, र यसले सत्यताको स्थानसमेत लिन सक्छ, र यसलाई सत्यता हो भनेर भनिरहनु पर्दैन भन्‍ने लाग्छ? अवश्‍य नै, यो भनाइ पत्ता लगाउन सजिलो छ: “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ।” धेरैजसो मानिसहरूले यो भनाइ सत्यता होइन, र यो भ्रामक तर उत्कृष्ट सुनिने नारा मात्रै हो भनेर बुझ्न सक्छन्। “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ परमेश्‍वरमा विश्‍वास नगर्ने गैरविश्‍वासीहरूको निम्ति भनिएको भनाइ हो; यो भनाइ कुनै देशको सरकारले आफ्‍नो देशलाई प्रेम गर्न सिकाउन जनताहरूलाई दिने मापदण्ड हो। यो भनाइ सत्यतासँग मिल्दैन, र परमेश्‍वरका वचनहरूमा यसको कुनै आधार छैन। सीधै भन्‍न सकिन्छ कि यो भनाइ आधारभूत रूपमा सत्यता होइन, न त यसले सत्यताको ठाउँ नै लिन सक्छ। यो भनाइ पुरै शैतानबाट आउने र शैतानमै उत्पत्ति हुने एउटा दृष्टिकोण हो, र यो शासक वर्गको हितमा छ। परमेश्‍वरका वचनहरू वा सत्यतासँग यसको कुनै सम्‍बन्ध छैन। त्यसैले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ अवश्य नै सत्यता होइन, न त यो सामान्य मानवता भएको व्यक्तिले पालना गर्नुपर्ने कुरा नै हो। त्यसो भए, कस्ता मानिसहरू यो भनाइलाई सत्यता भनेर झुक्‍किन सक्छन्? सधैँ प्रतिष्ठा, हैसियत, र व्यक्तिगत नाफा कमाउने उपायहरू सोच्‍ने मानिसहरू, र अधिकारी बन्‍न चाहने मानिसहरू। शासक वर्गको चापलुसी गर्न र आफ्‍नै उद्देश्यहरू हासिल गर्नको लागि तिनीहरूले यो भनाइलाई सत्यता नै हो जस्तै गरी अभ्यास गर्छन्। कतिपय भनाइहरूको वास्तविकता पहिचान गर्न मानिसहरूलाई गाह्रो हुन्छ। यी भनाइहरू सत्यता होइनन् भन्‍ने थाहा भएर पनि, मानिसहरूलाई अझै पनि हृदयमा यी भनाइहरू सही र सिद्धान्तअनुरूप छन् भन्‍ने लाग्छ। तिनीहरू आफ्‍नो नैतिकताको स्तर बढाउन, अनि आफ्‍नो व्यक्तिगत आकर्षण उच्‍च पार्न, साथै अरूलाई तिनीहरूमा मानवता छ र तिनीहरू गैरमानव होइनन् भन्‍ने देखाउनको लागि यी भनाइहरूअनुसार जिउन र सोहीअनुरूप आफूलाई व्यवहारमा ढाल्न चाहन्छन्। तिमीहरूलाई कुन-कुन भनाइहरूको वास्तविकता बुझ्न गाह्रो भएको थियो? (मलाई लाग्छ, “दयाको ऋण कृतज्ञताले तिर्नुपर्छ” भन्‍ने भनाइको वास्तविकता बुझ्न निकै गाह्रो भएको थियो। म त यसलाई सकारात्मक कुराको रूपमा लिन्थेँ, र कृतज्ञताको साथ आफूले पाएको गुन फर्काउनेहरू विवेक भएका मानिसहरू हुन् भन्‍ने सोच्थेँ। “अरूले तिमीलाई सुम्पेको कुरा निष्ठासाथ पूरा गर्न सक्दो प्रयास गर” भन्‍ने भनाइ पनि यस्तै हो। यसको अर्थ के हो भने, व्यक्तिले अरू कसैबाट काम पाइसकेको हुने हुनाले, यो काम राम्ररी गरिने कुरा सुनिश्‍चित गर्न उसले सक्दो गर्नुपर्छ। मलाई यो सकारात्मक कुरा हो, र विवेक र समझ भएको व्यक्तिले गर्नुपर्ने कुरा हो जस्तो लाग्थ्यो।) अरू कोही छ? (“सानो गुनको पैँचो पनि उदार मनले तिर्नुपर्छ” भन्‍ने भनाइ पनि छ। मलाई यस्तो गर्न सक्‍ने व्यक्ति केही मानवता र नैतिकता भएको व्यक्ति हो जस्तो लाग्थ्यो।) अरू कुनै छ? (“मर्दको बोली र बन्दुकको गोली उस्तै हो।” मलाई के लाग्थ्यो भने, यदि कसैले आफूले भनेको कुरा पूरा गर्छ र ऊ भरोसालायक छ भने, त्यो राम्रो नैतिक आचरण हो।) पहिले, तँ यसलाई असल नैतिक आचरण ठान्थिस्। अहिले यसलाई तँ कसरी हेर्छस्? (हामीले “शब्द” को प्रकृति के हो त्यसलाई हेर्नुपर्छ—यो सही छ कि गलत? यो सकारात्मक छ कि नकारात्मक? यदि कसैले दुष्ट मानिसहरू र ख्रीष्टविरोधीहरूलाई, “मर्दको बोली र बन्दुकको गोली उस्तै हो, म तिम्रो रक्षा अवश्य गर्नेछु” भनेर भन्छ, र जब परमेश्‍वरको घरले परिस्थितिको अनुसन्धान र जाँच गर्छ, उसले ती दुष्ट मानिसहरू र ख्रीष्टविरोधीहरूको रक्षा गर्छ भने, यो व्यक्तिले दुष्कर्म गरिरहेको र परमेश्‍वरको विरोध गरिरहेको हुन्छ।) यो बुझाइ सही छ। तिमीहरूले “शब्द” को प्रकृति हेर्नुपर्छ—यो सकारात्मक हो कि नकारात्मक, त्यो हेर्नुपर्छ। यदि कसैले “मर्दको बोली र बन्दुकको गोली उस्तै हो” भन्‍ने भनाइ अभ्यास गर्दा खराब काम वा दुष्कर्म गरिरहेका छन् भने, तिनीहरूको दुष्कर्मका पाइलाहरू तेज दौडिरहेका घोडाका अनियन्त्रित वेगजस्तै हुन्, जसले गर्दा तिनीहरू सीधै नरकमा खसेर अतल कुण्‍डमा पर्छन्। तर यदि तिनीहरूको “शब्द” सत्यताअनुरूप छ, र यसमा इन्साफको बोध छ, र यसले परमेश्‍वरको घरको कामको रक्षा गर्छ, र परमेश्‍वरलाई प्रसन्‍न तुल्याउँछ भने, “मर्दको बोली र बन्दुकको गोली उस्तै हो” भन्‍ने भनाइ अभ्यास गर्नु सही नै हुन्छ। यी उदाहरणहरूबाट, तिमीहरूले परम्‍परागत संस्कृतिका शब्दहरूको भित्री अर्थ चिन्‍नुपर्छ भन्‍ने कुरा बुझ्यौ। तिमीहरूले फरकफरक परिस्थिति र पृष्ठभूमिहरूलाई खुट्याएर हेर्नुपर्छ, र तिमीहरूले यी शब्दहरूलाई अविवेकी रूपमा प्रयोग गर्नु हुँदैन। कतिपय शब्दहरू अवश्य नै वास्तविकतासँग मिल्दैनन्, र स्पष्ट रूपमै गलत हुन्छन्। यी शब्दहरू प्रयोग गर्ने क्रममा तिमीहरू विशेष सतर्क हुनुपर्छ। तिमीहरूले यी कुराहरूलाई झूटा शिक्षा र भ्रमहरूकै रूपमा लिनुपर्छ। केही शब्दहरू निश्‍चित प्रसङ्ग र क्षेत्रमा मात्रै सही हुन्छन्। फरक परिस्थिति वा वातावरणमा, ती शब्दहरूको अर्थ हुँदैन; ती गलत र मानिसहरूका लागि हानिकारक हुन्छन्। तिमीहरूले ती कुराहरूको वास्तविक अर्थ चिन्‍न सकेनौ भने, ती कुराले तिमीहरूमाथि विष हाल्न र हानि गर्न सक्छन्। परम्‍परागत संस्कृतिका शब्दहरू सही भए नि गलत भए नि, मानिसको नजरमा ती जायज देखिए नि नदेखिए नि, यस्ता कुनै पनि भनाइहरू सत्यता होइनन्, र यी परमेश्‍वरका वचनहरूअनुरूप छैनन्। यो कुरा निश्‍चित छ। मानिसले सही ठानेका कुराहरूलाई परमेश्‍वरले पनि सही ठान्‍नुहुन्छ भन्‍ने छैन। मानिसले असल ठानेका शब्दहरूलाई व्यवहारमा लागू गर्दा मानिसहरूको लागि ती फाइदाजनक नै हुन्छन् भन्‍ने छैन। चाहे जे होस्, सत्यताअनुरूप नरहेका कुराहरू, अर्थात् सत्यता नभएका कुराहरू मानिसहरूले अभ्यास गरे नि नगरे नि, वा तिनीहरूको लागि ती उपयोगी भए नि नभए नि, मानछेको लागि ती सबै हानिकारक हुन्छन्, र तिनलाई स्विकारिनु र प्रयोग गरिनु हुँदैन। धेरै मानिसहरूले यी कुराहरू चिन्‍न सक्दैनन्। तिनीहरू मानिसले सही ठान्‍ने, वा भ्रष्ट मानवजातिले आम रूपमा सही भनी सहमति जनाउने कुराहरूलाई सत्यताको रूपमा लिन्छन्, र तिनलाई सत्यताझैँ पालना र अभ्यास गर्छन्। के यो उचित छ? के झूटा सत्यताहरू र नक्‍कली सत्यताहरू अभ्यास गरेर परमेश्‍वरको अनुमोदन पाउन सकिन्छ? मानवजातिले आम रूपमा सही र सत्य ठानेको कुनै पनि कुरा गलत हुन्छ, कृत्रिम हुन्छ, र त्यसलाई सधैँको लागि इन्कार गरिनुपर्छ। अब, के तिमीहरूले सही र सकारात्मक ठान्‍ने कुराहरू वास्तवमा सत्यता हुन् त? हजारौँ वर्षमा, कुनै पनि व्यक्तिले यी शब्दहरूलाई इन्कार गरेको छैन; सबै मानिसहरूले यी शब्दहरूलाई सही र सकारात्मक ठानेका छन्, तर के यी शब्दहरू वास्तवमा सत्यता बन्‍न सक्छन् त? (अहँ, सक्दैनन्।) यदि यी शब्दहरू सत्यता बन्‍न सक्दैनन् भने, के ती आफै सत्यता हुन् त? (अहँ, होइनन्।) ती सत्यता होइनन्। यदि मानिसहरूले यी शब्दहरूलाई सत्यताको रूपमा लिन्छन्, र परमेश्‍वरका वचनहरूसँग मिसाएर सँगै अभ्यास गर्छन् भने, के ती शब्द र भनाइहरू सत्यताको स्तरमा पुग्‍न सक्छन् त? अवश्यै सक्दैनन्। मानिसहरूले यी कुराहरूको जति नै पछि लागे पनि वा जे-जसरी यी कुराहरूमै अडिग रहिरहे पनि, यी कुराहरूलाई परमेश्‍वरले कहिल्यै अनुमोदन गर्नुहुनेछैन, किनभने परमेश्‍वर पवित्र हुनुहुन्छ। उहाँले भ्रष्ट मानिसहरूलाई सत्यता वा उहाँका वचनहरूमा शैतानी कुराहरू मिसाउन कदापि दिनुहुन्‍न। मानिसका विचार र दृष्टिकोणहरूबाट आउने सबै कुरा शैतानबाट आउँछन्—जति नै असल भए पनि, ती सत्यता होइनन्, र ती मानिसको जीवन बन्‍न सक्दैनन्।

नैतिक आचरणसम्‍बन्धी परम्‍परागत संस्कृतिका भनाइहरू शैतानबाट आएका हुन्छन्। ती भ्रष्ट मानिसहरूमाझ खडा भएका छन्, र ती गैरविश्‍वासीहरू र सत्यतालाई प्रेम नगर्नेहरूका लागि मात्रै उपयुक्त हुन्छन्। परमेश्‍वरमा विश्‍वास गर्ने र सत्यता पछ्याउने मानिसहरूले यी कुराहरूलाई सुरुमै चिन्‍न र इन्कार गर्न सक्‍नुपर्छ, किनभने यी भनाइहरूले मानिसहरूलाई केही नकारात्मक प्रभाव पार्छन्, दिग्भ्रमित बनाउँछन् र गलत बाटो हिँडाउँछन्। उदाहरणको लागि, हामीले भर्खरै दिएका उदाहरणहरूमध्ये, एउटा भनाइ यस्तो छ: “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन।” हामी सुरुमा (एउटा बफादार प्रजाले दुइटा राजाको सेवा गर्न सक्दैन” भन्‍ने भनाइबारे कुरा गरौँ। यदि राजा बुद्धिमान्‌, सक्षम, र सकारात्मक व्यक्ति हो भने, तैँले उसलाई साथ दिएको, पछ्याएको, र उसको रक्षा गरेको कुराले तँमा मानवता, नैतिकता, र आदर्श चरित्र छ भन्‍ने देखाउँछ। तर यदि राजा तानाशाही र मूर्ख छ, दियाबलसजस्तो छ, र तैँले उसलाई पछ्याउँछस्, उसको रक्षा गर्छस्, र ऊविरुद्ध उठ्दैनस् भने, तँमा रहेको “बफादारिता” के हुन्छ? यो त मूर्खता र अन्धोभक्ति हो; यो आँधो र मूर्ख कार्य हो। त्यस अवस्थामा, तेरो बफादारिता गलत हुन्छ र यो नकारात्मक कुरा बनेको हुन्छ। यस्तो पैशाचिक राजा र दियाबलसको हकमा, तैँले यो “एउटा बफादार प्रजाले दुइटा राजाको सेवा गर्न सक्दैन” भन्‍ने भनाइ अबलम्बन गरिरहनु हुँदैन। तैँले यो राजालाई छोड्नुपर्छ, उसलाई इन्कार्नुपर्छ, र ऊबाट टाढा बस्‍नुपर्छ—तैँले अन्धकार त्यागेर ज्योति रोज्‍नुपर्छ। यदि तँ अझै पनि यो पैशाचिक राजाप्रति बफादार हुने निर्णय गर्छस् भने, तँ उसैको दास र मतियार होस्। त्यसकारण, निश्‍चित परिस्‍थिति र प्रसङ्गहरूमा, यो भनाइले प्रस्तुत गर्ने विचार, वा सकारात्मक अर्थ र मूल्य अस्तित्वमै हुँदैन। यसबाट तिमीहरूले के देख्‍न सक्छौ भने, यो भनाइ निकै न्यायोचित र सकारात्मक देखिए पनि, यसलाई खास परिस्‍थिति र प्रसङ्गहरूमा मात्रै लागू गर्न सकिन्छ; यसलाई हरेक परिस्‍थिति वा प्रसङ्गमा लागू गर्न सकिँदैन। यदि मानिसहरू अन्धाधुन्ध र मूर्ख रूपमा यो भनाइमै अल्झिरहन्छन् भने, तिनीहरूले आफ्‍नो मार्ग गुमाउनेछन् र गलत मार्गमा पर्नेछन्। यसका परिणामहरू अशोचनीय हुन्छन्। यो भनाइको अर्को वाक्यांश छ: “एउटी असल स्‍त्रीले दुई पुरुष विवाह गर्न सक्दिन।” यहाँ “असल स्‍त्री” ले केलाई जनाउँछ? यसले चोखो, र एउटै श्रीमानप्रति बफादार रहने महिलालाई जनाउँछ। ऊ उसको श्रीमान्‌प्रति मृत्युसम्‍मै बफादार हुनुपर्छ, र उसको श्रीमान्‌ असल भए पनि नभए पनि उसले कहिल्यै हृदय परिवर्तन गर्नु हुँदैन। श्रीमानको मृत्यु भयो भने पनि, उसले आफ्‍नो अन्तिम दिनसम्‍मै विधवा भएर बस्‍नुपर्छ। तथाकथित चोखो र बफादार पत्‍नी त्यही हो। परम्‍परागत संस्कृतिले सबै महिलाहरूलाई चोखो र बफादार श्रीमती बन्‍ने मापदण्ड दिएको छ। के यो महिलाहरूलाई व्यवहार गर्ने निष्पक्ष तरिका हो त? किन पुरुषले एकभन्दा बढी पत्‍नी ल्याउन सक्छ, तर महिलाले श्रीमान मरेपछि पनि अर्को विवाह गर्न पाउँदिन? यहाँ पुरुष र स्‍त्रीको हैसियत समान छैन। यदि कुनै महिलाले “एउटी असल स्‍त्रीले दुई पुरुष विवाह गर्न सक्दिन” भन्‍ने भनाइको बन्धनमा परेर चोखो र बफादार श्रीमती हुने निर्णय गरी भने, उसले के पाउन सक्छे? बढीमा, उसको मृत्युपछि उसको चोखोपनलाई स्मरण गर्दै एउटा स्मारक बनाइन्छ होला। के यो अर्थपूर्ण हुन्छ त? के त्यो महिलाले जीवनमा साह्रै दुःख पाएकी हुन्छे भन्‍नेमा तिमीहरू सहमत छौ? किन उसले श्रीमान मरेपछि अर्को विवाह गर्ने अधिकार पाउँदिन? यो परम्‍परागत संस्कृतिले उत्साहसाथ जोड दिने दृष्टिकोण हो, र यो मानवजातिले सधैँ अवलम्बन गर्दै आएको धारणा हो। यदि कुनै महिलाको श्रीमान मर्‍यो र धेरै बालबच्‍चा छोडेर गयो भने, अनि त्यो महिलासित ती बालच्‍चा पालनपोषण गर्ने सामर्थ्य छैन भने, उसले के गर्न सक्छे? उसले मागेर खान बाध्य हुनुपर्छ। यदि उसले आफ्ना छोराछोरीले कष्ट भोगेको चाहँदिन र बाँच्‍ने उपाय निकाल्‍न चाहन्छे भने, उसले अर्को विवाह गर्नुपर्छ, र आफ्‍नो नाम कलङ्कित गरेर भए पनि, र समाजले कुरा काटेको, र समाज र बहुसङ्ख्यक मानिसहरूले छिछि-दूरदूर गरेको र हेला गरेको सहँदै जिउनुपर्छ। उसले नचाहेको गाँस निल्दै समाजका अपमानहरू सहनुपर्छ ताकि उसका छोराछोरी राम्ररी हुर्कन सकून्। यो दृष्टिकोणबाट हेर्दा, ऊ “एउटी असल स्‍त्रीले दुई पुरुष विवाह गर्न सक्दिन” भन्‍ने मापदण्डअनुसार नजिए पनि, उसको व्यवहार, शैली, र त्याग सम्‍मानजनक हुँदैन र? कम्तीमा पनि, जब उसका छोराछोरी बढेर आफूहरूप्रतिको आमाको प्रेमलाई बुझ्छन्, तब तिनीहरूले उसलाई सम्‍मान गर्नेछन्, र तिनीहरूले अवश्य नै उसलाई उसको व्यवहारको निम्ति हेला गर्ने वा ऊबाट टाढा बस्‍ने गर्नेछैनन्। बरु, तिनीहरू कृतज्ञ हुनेछन्, र तिनीहरूकी जस्तो आमा बिरलै पाइन्छ भन्‍ने सोच्‍नेछन्। तैपनि, चलनचल्तीको विचार तिनीहरूको विचारसँग मिल्दैन। समाजको विचार त “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइसँग मिल्छ, र मानिसले यसैको वकालत गर्छ, समाजको यस्तो विचारको दृष्टिकोणबाट हेर्दा त, जसरी हेरे पनि, यो आमा असल व्यक्ति हुँदिन, किनभने उसले नैतिकताको यो परम्‍परागत धारणालाई उल्‍लङ्घन गरेकी हुन्छे। फलस्वरूप, तिनीहरूले उसलाई समस्याग्रस्त नैतिक आचरण भएको व्यक्ति भन्छन्। त्यसो भए, ऊप्रतिका उसका छोराछोरीका विचार र दृष्टिकोणहरू परम्‍परागत संस्कृतिले उसलाई हेर्ने दृष्टिकोणभन्दा किन फरक हुन्छ? किनभने उसका छोराछोरीले यस कुरालाई जीवित रहने प्रक्रियाको दृष्टिकोणले हेर्छन्। यदि यस महिलाले अर्को विवाह नगरेकी भए, ऊ र उसका छोराछोरीसँग बाँच्‍ने आधार हुने थिएन। यदि उसले यो परम्‍परागत धारणालाई अङ्गालेकी भए, ऊ बाँच्‍ने कुनै उपाय हुने थिएन—ऊ भोकले मर्ने थिई। उसले आफ्‍ना छोराछोरी र आफ्‍नो ज्यान बचाउन अर्को विवाह गर्ने निर्णय गरी। यो प्रसङ्गको आधारमा, के परम्‍परागत संस्कृति र आम मान्यताले उसलाई दोष लगाउनु पूर्ण रूपमा गलत हुँदैन र? यिनीहरूले त मानिसहरू जिऊन् कि मरून्, कुनै ध्यान नै दिँदैनन्! अनि, नैतिकतासम्‍बन्धी परम्‍परागत धारणालाई अङ्गालेर राख्‍नुको अर्थ र मूल्य के भयो र? यसमा कुनै मूल्य छैन भनेर सीधै भन्‍न सकिन्छ। यसले मानिसहरूलाई चोट र हानि पुर्‍याउँछ। यो धारणाद्वारा पीडित भएर, यो महिला र उसका छोराछोरीले यो कुराको प्रत्यक्ष अनुभव गर्छन्, तर कसैले पनि तिनीहरूको कुरा सुन्‍ने वा तिनीहरूप्रति सहानुभूति देखाउने काम गर्दैनन्। तिनीहरू चुपचाप पीडा सहन बाध्य हुन्छन्। तिमीहरूलाई के लाग्छ, के यो समाज निश्पक्ष छ? किन यस्तो समाज र राष्ट्र अत्यन्तै दुष्ट र अँध्यारो हुन्छ? किनभने शैतानले मानिसमा घुसाइदिएको परम्‍परागत संस्कृतिले अझै पनि मानिसहरूको सोच र समाजको विचारलाई नियन्त्रित गर्छ। आजको दिनसम्‍म, कसैले पनि यो समस्यालाई स्पष्टसित देख्‍न सकेको छैन। गैरविश्‍वासीहरू अझै पनि परम्‍परागत संस्कृतिका धारणा र दृष्टिकोणहरूमै लागिरहन्छन्, र तिनीहरू आफू सही छौँ भन्‍ने सोच्छन्। आजको मितिसम्‍मै, तिनीहरूले यी कुराहरू त्यागेका छैनन्।

अब, जब हामी “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइलाई हेर्छौँ, तब यसलाई जुन दृष्टिकोणले हेरे पनि, यो सकारात्मक कुरा नभएको, केवल मानिसको धारणा र कल्‍पना भएको स्पष्टै देख्‍न सकिन्छ। यो सकारात्मक कुरा होइन भनेर म किन भन्दै छु? (किनभने यो सत्यता होइन, केवल मानिसको धारणा र कल्‍पना हो।) वास्तवमा, यो वाक्यांशले माग्‍ने कुराहरू थोरै मानिसहरूले मात्रै पूरा गर्न सक्छन्। यो बस एउटा खोक्रो सिद्धान्त र मानिसको धारणा र कल्‍पना मात्रै हो, तर यसले मानिसहरूको हृदयमा जरा गाडिसकेको छ, त्यसैले यो एक किसिमको चलनचल्तीको विचार बनिसकेको छ, र धेरै मानिसहरूले यसअनुसार नै परिस्थितिको लेखाजोखा गर्छन्। त्यसो भए, यसप्रकारका मामलाहरूलाई चलनचल्तीका मान्यताहरूबाट लेखाजोखा गर्ने दृष्टिकोण र अडानको सार के हुन्छ? अर्को विवाह गर्ने महिलालाई किन आम विचारले यति रूखो तरिकाले आलोचना गर्छ? किन मानिसहरूले यस्तो व्यक्तिलाई आलोचना गर्छन्, र ऊबाट टाढा बस्‍ने र उसलाई हेला गर्ने गर्छन्? कारण के हो? तिमीहरू यो कुरा बुझ्दैनौ, बुझ्छौ त? तथ्यहरूको विषयमा तिमीहरू स्पष्ट छैनौ; तिमीहरूलाई यो सत्यता होइन र परमेश्‍वरका वचनहरूअनुरूप छैन भन्‍ने मात्रै थाहा छ। ठीकै छ, म भनुँला, र मैले भनिसकेपछि तिमीहरूले यस्तो कुरालाई स्पष्ट रूपमा बुझ्‍न सक्‍नेछौ। यस्तो किन हुन्छ भने आम विचारले यस महिलालाई एउटा कुरा र एउटा कार्यको आधारमा, अर्थात उसले अर्को विवाह गरेको आधारमा मात्रै मूल्याङ्कन गर्छ—उसको मानवताको वास्तविक गुण हेर्नुको सट्टा त्यो एउटा कुराको आधारमा उसको मानवताको गुणलाई सङ्कुचित रूपमा परिभाषित गर्छ। के त्यो अनुचित र अन्यायपूर्ण भएन र? आम विचारले यस महिलाको मानवता सामान्य रूपमा कस्तो छ भनेर हेर्दैन—ऊ दुष्ट व्यक्ति हो कि दयालु, उसले सकारात्मक कुराहरू प्रेम गर्छे कि गर्दिन, उसले अरूलाई चोट वा हानि पुर्‍याउँछे कि पुर्‍याउँदिन, वा पुनर्विवाहपहिले ऊ छाडा छे कि छैन भनेर हर्दैन। के समाजका मानिसहरू र आम विचारले यस महिलालाई यी कुराहरूको आधारमा व्यापक मूल्याङ्कन गर्छन् त? (अहँ, गर्दैनन्।) त्यसो भए, त्यो बेला मानिसहरूले आफ्‍नो मूल्याङ्कन केमा आधारित गरेका हुन्छन्? “एउटी असल स्‍त्रीले दुई पुरुष विवाह गर्न सक्दिन” भन्‍ने भनाइमा। सबैले सोच्छन्, “महिलाले एकपटक मात्रै विवाह गर्नुपर्छ। श्रीमानको मृत्यु नै भए पनि, बाँकी जीवनभर विधवा बस्‍नुपर्छ। आखिर तँ महिला न होस्। यदि तँ आफ्‍नो श्रीमानको यादप्रति बफादार भई अर्को विहे नगरी बस्छस् भने, हामी तेरो चोखोपनको स्मरणमा स्मारक बनाउनेछौँ—हामीले दश वटा स्मारकसमेत बनाउन सक्‍नेछौँ! तैँले कति दुःख भोग्छस्, वा तेरा छोराछोरी हुर्काउन तँलाई कति गाह्रो हुन्छ कसैलाई मतलब छैन। तैँले सडकमा माग्‍दै खाए पनि कसैले वास्ता गर्नेछैन। तैँले ‘एउटी असल स्‍त्रीले दुई पुरुष विवाह गर्न सक्दिन’ भन्‍ने भनाइ पालना गर्नैपर्छ। यसो गरेर मात्रै तँ असल महिला बन्‍नेछस्, र तँमा मानवता र नैतिकता हुनेछ। अर्को विवाह गरिस् भने, तँ खराब आइमाई र वेश्या हुनेछस्।” यसले के इङ्गित गर्छ भने अर्को विहे नगेर मात्रै एउटी महिला आदर्श नैतिक आचरण र चरित्र भएकी असल, चोखो र बफादार व्यक्ति बन्‍न सक्छे। परम्‍परागत संस्कृतिको परोपकार, धार्मिकता, सद्‍व्यवहार, बुद्धि, र विश्‍वसनीयतासम्‍बन्धी अवधारणाहरूभित्र, “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइ मानिसहरूलाई मूल्याङ्कन गर्ने आधार बनेको छ। मानिसहरूले यो भनाइलाई सत्यताझैँ लिएका छन्, र अरूलाई मूल्याङ्कन गर्ने मापदण्डको रूपमा प्रयोग गरेका छन्। यो समस्याको सार यही हो। कुनै व्यक्तिमा परम्‍परागत संस्कृतिले अघि सारेका मापदण्ड र मानकहरूसँग नमिल्‍ने व्यवहार भएमा, उसलाई नीच स्तरको मानवता र नीच नैतिक आचरण भएको, र खराब र भयानक मानवता भएको व्यक्ति भनिन्छ। के यो निष्पक्ष छ त? (अहँ, छैन।) त्यसो भए, असल महिला हुनको लागि, परिस्‍थिति कस्तो हुनुपर्छ, र तैँले कस्तो मूल्य चुकाउनुपर्छ? तँ असल महिला हुन चाहन्छस् भने, तँ एउटै श्रीमानप्रति बफादार हुनुपर्छ, र तेरो श्रीमान मर्‍यो भने, तँ विधवा भएर नै बस्‍नुपर्छ। तँ र तेरा छोराछोरीले सडकमा गएर मागिखानुपर्छ, र अरूको गिल्‍ला, कुटाइ, हप्काइ, दुर्व्यवहार र अपमान सहनुपर्छ। के त्यो महिलासँग व्यवहार गर्ने उचित तरिका हो? (अहँ, होइन।) तैपनि मानिसहरू त्यसै गर्छन्, तिनीहरू तँलाई सडकमा माग्दै हिँडेको, बस्‍ने टुङ्गो नभएको, भरे के खाने भनी चिन्ता गर्नुपरेको अवस्थामा हेर्न चाहन्छन्, र कसैले पनि तँलाई वास्ता, सहानुभूति वा ध्यान दिँदैनन्। तेरा छोराछोरी जति जना भए पनि वा तेरो जीवन जति कठिन भए पनि, तेरा छोराछोरी भोकभोकै मरे पनि, कसैलाई मतलब हुँदैन। तर तैँले अर्को विहे गरिस् भने, तँ असल महिला हुँदैनस्। तँमाथि तिरस्कार र घृणाका शब्‍दहरू बर्सिनेछ, र तैँले कैयौँ गाली र बेइज्‍जत्तिका शब्‍दहरू सहनुपर्नेछ। तँलाई नानाथरीका कुराहरू भनिनेछ, र तेरा छोराछोरी र तेरा केही आफन्त र मित्रहरूले मात्रै तँलाई सहानुभूति र साथका शब्‍दहरू बोल्नेछन्। यस्तो कसरी हुन जान्छ? यो परम्‍परागत संस्कृतिको शिक्षा र सधाइको प्रत्यक्ष परिणाम हो। यो परम्‍परागत संस्कृतिले वकालत गर्ने “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइको परिणाम हो। यी कुराहरूबाट के देख्‍न सकिन्छ? यो “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइभित्र के लुकेको छ? मानिसको झूटो रूप, ढोँगीपन, र क्रूरता। एउटी महिलासँग खानको लागि केही नहुन सक्छ, ऊ बाँच्‍न नसक्‍ने र भोकभोकै मर्ने अवस्थामा पुगेकी हुन सक्छे, तर कसैले पनि उसलाई सहानुभूति दिँदैन; बरु, उसले आफ्नो चोखोपन जोगाएर राख्‍नुपर्छ भनेर सबैले भन्छन्। मानिसहरू उसलाई बाँच्‍न दिनुभन्दा ऊ भोकभोकै मरेको हेर्न र उसको सम्‍मन स्वरूप स्मारक बनाउन तयार हुन्छन्। एक हिसाबमा, यो समस्याले मानवजातिको जिद्दीपन पर्दाफास गर्छ। अर्को हिसाबमा, यसले मानवजातिको झूटोपन र क्रूरता पर्दाफास गर्छ। मानवजातिले बेसाहाराहरू वा दयाको खाँचो परेकाहरूलाई कुनै सहानुभूति दिँदैन, तिनीहरूको कुरा बुझ्‍ने, वा तिनीहरूलाई सहयोग गर्ने गर्दैन। यति मात्रै होइन, मानिसहरूलाई दोष दिन र तिनीहरूलाई मृत्युको मुखतर्फ धकेल्‍न “एउटी असल स्‍त्रीले दुई पुरुष विवाह गर्न सक्दिन” भन्‍नेजस्ता हास्यास्पद सिद्धान्त र नियमहरू प्रयोग गरी घाउमा नुनचुक दलिदिन्छन्। यो मानिसहरूको लागि न्यायसङ्गत हुँदैन। यो परमेश्‍वरका वचनहरू, र सृष्टिका प्रभुले मानवजातिको लागि तोक्‍नुभएका मापदण्डविपरीत मात्रै जाँदैन, यो त मानिसको विवेक र समझका मानकहरूसँग पनि बाझिन्छ। त्यसो भए, के यो महिलाका छोराछोरीले यो समस्यालाई हेर्ने दृष्टिकोण उचित हुन्छ त? के तिनीहरूले आफ्‍नी आमाको अर्को विवाह र उसले चुकाएको मूल्यबाट ठोस फाइदा पाएका हुँदैनन् र? यो महिलाले गरेको यो कार्यको हिसाबमा हेर्दा, छोराछोरीले आफ्‍नी आमालाई आदर र समर्थन गर्छन्, तर त्यो समर्थन कहाँबाट आउँछ? यो तिनीहरू बाँचून् भनेर, र तिनीहरूको ज्यान बचाउन तिनीहरूको जीवन अस्तित्वको खातिर तिनीहरूकी आमाले अर्को विहे गर्ने निर्णय गरेकी हो भन्‍ने तथ्यबाट आउँछ। कुरा यति हो। यदि तिनीहरूकी आमाले तिनीहरूको ज्यान बचाउन यसो नगरेकी भए, तिनीहरूले अर्को विहे गर्ने उसको निर्णयलाई अनुमोदन वा समर्थन गर्ने थिएनन्। त्यसैले, छोराछोरीको रूपमा, तिनीहरूले आफ्‍नी आमाको अर्को विहेलाई हेर्ने दृष्टिकोण साँचो रूपमा उचित हुँदैन। चाहे आम विचारको दृष्टिकोणबाट होस् वा छोराछोरीको दृष्टिकोणबाट होस्, यो आमालाई मानिसहरूले गर्ने व्यवहार र उसलाई मूल्याङ्कन गर्न तिनीहरूले प्रयोग गर्ने मापदण्डहरू उसको मानवताको साँचो प्रकृतिमा आधारित रहेका हुँदैनन्। अर्को विहे गर्ने महिलालाई मानिसहरूले गर्ने व्यवहारमा गरिने गल्ती त्यही हो। यसबाट, के कुरा स्पष्ट हुन्छ भने, “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भनी परम्‍परागत संस्कृतिले अघि सारेको भनाइ परमेश्‍वरबाट होइन, बरु शैतानबाट आएको हो, र सत्यतासँग यसको कुनै सम्‍बन्ध छैन। मानिसहरूले सबै कुरालाई हेर्ने दृष्टिकोण, र कुनै व्यक्तिको नैतिकता वा अनैतिकताप्रति गर्ने व्यवहार शैलीहरू सत्यता वा परमेश्‍वरका वचनहरूमा आधारित हुँदैनन्, ती परम्‍परागत संस्कृतिका दृष्टिकोणहरूमा आधारित हुन्छन्, र परम्परागत संस्कृतिका परोपकार, धार्मिकता, सद्‌व्यवहार, बुद्धि, र विश्‍वसनीयतासम्‍बन्धी अवधारणाहरूले मानिसको लागि तोकिदिएका मापदण्डहरूमा आधारित हुन्छन्। परोपकार, धार्मिकता, सद्‌व्यवहार, बुद्धि, र विश्‍वसनीयता भनेका के हुन्? यी अवधारणाहरू कहाँबाट आएका हुन्छन्? झट्ट हेर्दा, ती पुराना ज्ञानी र चर्चित मानिसहरूबाट आएका हुन् जस्ता देखिन्छन्, तर वास्तवमा, ती शैतानबाट आएका हुन्। ती कुराहरू मानिसहरूको व्यवहार नियन्त्रित गर्न र हातमा लिन, अनि मानिसहरूको नैतिक आचरणको कसी, नमुना, र खाका निर्माण गर्न शैतानले अघि सारेका विभिन्‍न भनाइहरू हुन्। सत्य भन्‍ने हो भने, यी पुराना ज्ञानी र चर्चित मानिसहरू सबैमा शैतानी प्रकृति थिए र तिनीहरू सबैले नै शैतानको सेवा गर्थे। तिनीहरू मानिसहरूलाई बहकाउने दियाबलसहरू हुन्। त्यसकारण, यी अवधारणाहरू शैतानबाट आएका हुन् भन्‍ने कुरा पूर्णतया यथार्थ हो।

अरूको नैतिक चरित्र कस्तो छ, उनीहरूको मानवता असल छ कि खराब छ भनेर मूल्याङ्कन गर्दा मानिसहरूले परम्‍परागत संस्कृतिको कुनै प्रसिद्ध भनाइको आधारमा मात्रै त्यसो गर्छन्; तिनीहरूले अरू मानिसहरूले कुनै एक मामिलालाई के-कसरी लिन्छन् भन्‍ने केवल एउटै आधारमा नै उनीहरूको मानवताको गुणस्तरबारे निर्णय र निष्कर्षमा पुगिहाल्छन्। यो अवश्य नै गलत हुन्छ, सही हुँदैन। त्यसो भए, कसैको मानवता सही छ कि खराब छ भनेर कुनै व्यक्तिले कसरी सही, वस्तुगत र न्यायसङ्गत रूपमा मूल्याङ्कन गर्न सक्छ? त्यो कुरा मूल्याङ्कन गर्ने सिद्धान्त र मापदण्डहरू के-के हुन्? ठ्याक्‍कै मिल्ने शब्दमा भन्दा, यस्तो मूल्याङ्कन गर्ने सिद्धान्त र मापदण्डहरू सत्यता नै हुनुपर्छ। सृष्टिकर्ताका वचनहरू मात्रै सत्यता हुन्, र तिनमा मात्रै अख्‍तियार र शक्ति छन्। भ्रष्ट मानवका वचनहरू सत्यता होइनन्, तिनमा कुनै सत्यता हुँदैन, र तिनलाई कुनै व्यक्तिको मूल्याङ्कन गर्ने आधार वा सिद्धान्तहरूको रूपमा लिइनु हुँदैन। त्यसैले, मानिसहरूको नैतिक चरित्र कस्तो छ, र तिनीहरूको मानवता असल छ कि खराब छ भनेर मूल्याङ्कन गर्ने, सही, वस्तुगत र न्यायसङ्गत तरिका भनेको सृष्टिकर्ताका वचनहरू र सत्यतालाई आफ्‍नो आधारको रूपमा लिनु हो। “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने भनाइ भ्रष्ट मानिसहरूमाझ प्रचलित प्रसिद्ध भनाइ हो। यसको स्रोत सही छैन, किनभने यो शैतानबाट आएको हो। यदि मानिसहरूले शैतानका वचनहरूको आधारमा अरूको मानवताको गुणस्तर मापन गर्छन् भने, तिनीहरूको निष्कर्ष अवश्य नै गलत र अन्यायपूर्ण हुन्छ। त्यसो भए, व्यक्तिको नैतिकताको गुणस्तर कस्तो छ र उसको मानवता असल छ कि खराब छ भनेर कसरी न्यायसङ्गत र सही रूपमा मूल्याङ्कन गर्न सक्छौँ? यसलाई उक्त व्यक्तिका कार्यहरूको अभिप्राय, लक्ष्य र परिणामहरू, साथै उसले गर्ने कामकुराहरूको अर्थ र मूल्यमा आधारित गर्नुपर्छ, अनि यस क्रममा तिनीहरूले सकारात्मक कुराहरूलाई कसरी लिन्छन् भन्‍ने सन्दर्भमा तिनीहरूको दृष्टिकोण र निर्णयहरूमा पनि आधारित गर्नुपर्छ। त्यो पूर्ण रूपमा सही हुनेछ। उक्त व्यक्ति परमेश्‍वरको विश्‍वासी नै हुनुपर्छ भन्‍ने छैन—तैँले कतिपय गैरविश्‍वासीहरू देख्‍न सक्छस्, जो परमेश्‍वरबाट नचुनिएका भए पनि, वस्तुगत रूपमा तिनीहरूको मानवता निकै राम्रो हुन्छ, यहाँसम्‍म कि तिनीहरूको मानवताको गुणस्तर परमेश्‍वरमा विश्‍वास गर्ने कतिपय मानिसहरूको भन्दा उच्‍च हुन्छ। त्यसै गरी परमेश्‍वरको आखिरी दिनहरूको काम स्विकारेका, र धेरै वर्षदेखि परमेश्‍वरमा विश्‍वास गरेका केही धार्मिक मानिसहरूले विश्‍वासी दाजुभाइ-दिदीबहिनीहरूलाई बास दिँदा सधैँ मण्डलीबाट पैसा माग्‍नेबारेमा सोचिरहेका हुन्छन्, अनि पैसा र अरू कुराहरूको लोभ मनमा पाल्दै, विश्‍वासी दाजुभाइ-दिदीबहिनीहरूको अघि सधैँ आफू गरिब छु भनेर बिलौना गरिरहन्छन्। जब विश्‍वासी दाजुभाइ-दिदीबहिनीहरूले आफू बास बस्दा प्रयोग गरियोस् भनेर तिनीहरूलाई केही मासु, सागसब्‍जी, अन्‍न, आदि इत्यादि कुराहरू दिन्छन्, तब तिनीहरूले ती कुराहरू आफ्‍नै परिवारको लागि लुकाएर राख्छन्। यी कस्ता प्रकारका मानिसहरू हुन्? तिनीहरूको मानवता असल हुन्छ कि खराब? (खराब हुन्छ।) यस्ता मानिसहरू लोभी हुन्छन्, मानिसहरूबाट फाइदा लिन मन पराउँछन्, र तिनीहरूको चरित्र पनि नीच हुन्छ। सीधै परमेश्‍वरको आखिरी दिनहरूको काम स्विकार्ने केही गैरविश्‍वासीहरू विश्‍वासी दाजुभाइ-दिदीबहिनीहरूलाई बास दिन निकै इच्छुक हुन्छन्। तिनीहरूले उनीहरूलाई बास दिन आफ्‍नै पैसा प्रयोग गर्न जिद्दी गर्छन्, र मण्डलीको पैसा इन्कार गर्छन्। मण्डलीले तिनीहरूलाई जति धेरै पैसा दिए पनि, तिनीहरूले त्यसबाट एक पैसा खर्च गर्दैनन्, र तिनीहरू यसको लोभमा पर्दैनन्—तिनीहरूले त्यो सबै जोगाउँछन् र पछि मण्डलीमा फर्काउँछन्। विश्‍वासी दाजुभाइ-दिदीबहिनीहरूले बास बस्दा प्रयोग होस् भनेर तिनीहरूलाई सरसामाग्री किन्दिँदा, तिनीहरूले ती सबै कुरा आफूले बास दिएका विश्‍वासी दाजुभाइ-दिदीबहिनीहरूले प्रयोग गर्न र खान सकून् भनेर सुरक्षित राख्छन्। ती विश्‍वासी दाजुभाइ-दिदीबहिनीहरू गएपछि, तिनीहरूले ती कुराहरू भण्डार गर्छन्, र अर्कोपटक केही विश्‍वासी दाजुभाइ-दिदीबहिनीहरू बस्‍न आएपछि मात्रै बाहिर निकाल्छन्। तिनीहरूको दिमागमा प्रष्टै छुट्टिने स्पष्टता हुन्छ, र तिनीहरूले मण्डलीका चीजबीजहरू कहिल्यै हिनामिना गरेका हुँदैनन्। तिनीहरूलाई यो कुरा कसले सिकायो? तिनीहरूलाई कसैले भनेन, तैपनि तिनीहरूले के गर्ने भनेर कसरी जाने? तिनीहरूले कसरी यसो गर्न सके? धेरैजसो मानिसहरू यसो गर्न सक्दैनन्, तर तिनीहरू यसो गर्न सक्छन्। यहाँ, समस्या के हो? के यो मानवतामा रहेको भिन्‍नता होइन र? यो तिनीहरूको मानवताको गुणस्तरमा रहेको भिन्‍नता, र तिनीहरूको नैतिकताको भिन्‍नता हो। यी दुई प्रकारका मानिसहरूको नैतिकतामा भिन्‍नता भएकोले, के सत्यता र सकारात्मक कुराप्रतिको तिनीहरूको मनोवृत्तिमा पनि भिन्‍नता हुन्छ? (हो, हुन्छ।) यी दुई प्रकारका मानिसहरूमध्ये, कुन प्रकारका मानिसहरूलाई सत्यतामा प्रवेश गर्न सजिलो हुनेछ? कुन प्रकारका मानिसहरूले सत्यता पछ्याउने सम्‍भावना बढी हुनेछ? असल नैतिकता भएका मानिसहरूले सत्यता पछ्याउने सम्‍भावना बढी हुन्छ। के तिमीहरूलाई त्यस्तै लाग्छ? तिमीहरू यसलाई यसरी हेर्दैनौ, तिमीहरू त वचन र धर्मसिद्धान्तहरू भट्याउन जान्‍ने धार्मिक मानिसहरूले यसो गर्न सक्छन्, र भर्खरै परमेश्‍वरमा विश्‍वास गर्न थालेका, वचन र धर्मसिद्धान्तहरू भट्याउन नसक्‍ने गैरविश्‍वासीहरूले यसो गर्न सक्दैनन् भन्‍ने सोच्दै अन्धाधुन्ध नियमहरू लागू गर्छौ। तर वास्तविकता त्यसको ठीक उल्‍टो छ। के तिमीहरूले यसरी मानिसहरू र विभिन्‍न कामकुराहरूलाई हेर्नु गलत र हास्यास्पद हुँदैन र? म यी कुराहरू यसरी हेर्दिनँ। जब म मानिसहरूसँग अन्तरक्रिया गर्छु, तब म विभिन्‍न कुराहरूप्रतिको तिनीहरूको मनोवृत्तिलाई विस्तृत रूपमा हेर्छु, विशेष गरी कसरी दुई फरक प्रकारका मानिसहरूले एउटै परिस्थितिमा फरकफरक व्यवहार गर्छन्, र तिनीहरूले कस्तो निर्णय गर्छन् भन्‍ने कुरालाई हेर्छु। यो तिनीहरूको मानवता कस्तो छ भन्‍ने कुराको अझै राम्रो चित्रण हो। यीमध्ये कुन शैली न्यासङ्गत र वस्तुगत छ? व्यक्तिलाई उसको बाहिरी व्यवहारको आधारमा नभई, उसको प्रकृति सारको आधारमा मूल्याङ्कन गर्नु अझै न्यासङ्गत हुन्छ। यदि कसैले परम्‍परागत संस्कृतिका दृष्टिकोणहरूको आधारमा मूल्याङ्कन गरी कुनै परिस्थितिमा व्यक्तिले गरेका व्यवहारहरूलाई लिएर त्यसैको आधारमा उसको बारेमा निर्णय र निष्कर्षमा पुग्छ भने, त्यो गलत हो र त्यो उक्त व्यक्तिप्रति अन्यायपूर्ण हुन्छ। व्यक्तिको मानवताको गुणस्तर, उसको समग्र व्यवहार, र उसले हिँड्ने मार्गको आधारमा उसको सही मूल्याङ्कन गर्नुपर्छ। यो मात्रै उचित र मनासिब हुन्छ, र यो कुरा उक्त व्यक्तिको लागि न्यासङ्गत पनि हुन्छ।

हामीले आज यहाँ सूचीबद्ध गरेका नैतिक आचरणसम्‍बन्धी कुनै पनि दाबीहरू परमेश्‍वरका वचनहरूसँग सम्‍बन्धित छैनन्, र तीमध्ये कुनै पनि कुरा सत्यताअनुरूप छैनन्। कुनै भनाइ जति नै परम्‍परागत वा सकारात्मक भए पनि, यो सत्यता हुन सक्दैन। नैतिक आचरणसम्‍बन्धी भनाइहरू परम्‍परागत संस्कृतिमा गुणगान गाइने कुराहरूबाट आएका हुन्छन्, र परमेश्‍वरले मानिसलाई पछ्याउन लगाउनुभएका सत्यताहरूसँग तिनको कुनै सम्‍बन्ध हुँदैन। मानिसको नैतिक आचरणसम्‍बन्धी यी फरकफरक भनाइहरूबारे मानिसहरूले जति राम्रो बोले पनि, वा मानिसहरूले यी कुराहरूको स्तरमा जति राम्ररी जिए पनि, वा मानिसहरू यी कुराहरूमा जति दह्रिलो गरी लागे पनि, यी भनाइहरू सत्यता हुन् भन्‍ने यसको अर्थ हुँदैन। जसरी हजारौँपटक बोले पनि झूट सधैँ झूट नै हुन्छ, त्यसरी नै पृथ्वीका बहुसंख्यक मानिसहरूले यी कुराहरूमै अडिग रहेर यी कुरामै विश्‍वास गरिरहे पनि, यी सत्यता बन्‍नेछैनन्। झूट कहिल्यै सत्य बन्‍न सक्दैन। झूटहरू शैतानका युक्तिहरू संलग्‍न खराब सल्‍लाहहरू हुन्, त्यसकारण ती कुराले सत्यताको स्थान लिन सक्दैनन्, ती सत्यता बन्‍नु त परको कुरा हो। त्यसरी नै, नैतिक आचरणको विषयमा मानिसहरूले अघि सार्ने फरकफरक मापदण्डहरू पनि सत्यता बन्‍न सक्दैनन्। तँ ती कुराहरूमा जति धेरै वा जति राम्ररी लागिरहे पनि, त्यसले केवल मानिसको नजरमा तँसँग राम्रो नैतिक आचरण छ भनेर बताउँछ—तर के परमेश्‍वरको नजरमा तँसँग मानवता हुन्छ त? हुन्छ नै भन्‍ने छैन। बरु यसको विपरीत, यदि तँ परोपकार, धार्मिकता, सद्‌व्यवहार, बुद्धि, र विश्‍वसनीयतासम्‍बन्धी परम्‍परागत संस्कृतिको अवधारणाको हरेक पक्ष र नियमलाई राम्ररी र नजिकबाट अवलम्बन गरिरहन्छस् भने, तँ सत्यताबाट निकै टाढा गएको हुन्छस्। किन त्यसो हुन्छ? किनभने तैँले नैतिक आचरणसम्‍बन्धी यी दाबीहरूको आधारमा र यिनै दाबीहरूलाई आफ्‍नो मापदण्डको रूपमा लिएर, मानिसहरू र कामकुराहरूलाई हेर्ने, र सोहीअनुरूप व्यवहार र काम गर्ने गरिरहेको हुन्छस्। त्यो त उँधोमुन्टो गरेर घडी हेर्नुजस्तै हो—तेरो हेराइ गलत हुनेछ। यसको अन्तिम परिणाम के हुन्छ भने, मानिसहरू र कामकुराहरूसम्‍बन्धी तेरो दृष्टिकोण, र तेरो व्यवहार र काम सत्यता, वा परमेश्‍वरका मापदण्डहरूसँग सम्‍बन्धित हुँदैनन्, र तैँले परमेश्‍वरको जुन मार्ग पछ्याउनुपर्थ्यो त्यो मार्गबाट तँ धेरै टाढा हुन्छस्—तँ विपरीत दिशातर्फ गइरहेको पनि हुन सक्छस्, र आफ्‍नै लक्ष्यहरूलाई असम्भव पार्ने व्यवहार गरिरहेको हुन सक्छस्। नैतिक आचरणसम्‍बन्धी यी भनाइहरूप्रति तँ जति अडिग रहिरहन्छस् र जति प्यार गरिरहन्छस्, परमेश्‍वर तँबाट त्यति नै वितृष्ण बन्‍नुहुनेछ, तँ परमेश्‍वर र सत्यताबाट त्यति नै टाढा हुनेछस्, र तँ परमेश्‍वरको विरोधमा त्यति नै बढी उभिनेछस्। नैतिक आचरणसम्‍बन्धी यी भनाइहरू तँलाई जति नै सही लागे पनि, वा तँ यिनैमा जति नै लामो समयसम्‍म लागिरहे पनि, तैँले सत्यता अभ्यास गरिरहेको छस् भन्‍ने हुँदैन। तैँले परम्‍परागत संस्कृतिको व्यवहारसम्‍बन्धी जुनसुकै मापदण्डलाई सही र उचित ठाने पनि, यो सकारात्मक कुराको वास्तविकता हुँदैन; यो अवश्य नै सत्यता हुँदैन, न त यो सत्यताअनुरूप नै हुन्छ। म तँलाई आग्रह गर्छु, तँ हतारहतार आफ्‍नो बारेमा मनन गर्: तँ लीन भइरहेको यो कुरा कहाँबाट आउँछ? के मानिसहरूलाई मूल्याङ्कन गर्न र मापदण्ड तोकिदिनको लागि यसलाई सिद्धान्त र मानकको रूपमा प्रयोग गर्नु परमेश्‍वरका वचनहरूमा आधारित छ? के सत्यतामा यसको आधार छ? परम्‍परागत संस्कृतिको यो मापदण्ड अभ्यास गर्दा आउने परिणामहरू के-के हुन् भनेर तँ स्पष्ट छस्? के सत्यतासँग यसको कुनै सम्‍बन्ध छ? तैँले परम्‍परागत संस्कृतिले तोकेको यो कुरालाई आफ्‍नो व्यवहारको आधार, र मापदण्डको रूपमा प्रयोग गरेर, अनि यसलाई सकारात्मक कुराको रूपमा हेरेर, कतै तैँले सत्यतासित बाझिने काम गरिरहेको, परमेश्‍वरको विरोधमा उभिरहेको, र सत्यता उल्‍लङ्घन गरिरहेको त छैनस् भनेर खुट्याउनु र विश्‍लेषण गर्नुपर्छ। यदि तँ परम्‍परागत संस्कृतिले गुणगान गाउने दृष्टिकोण र भनाइहरूमा अन्धाधुन्ध लीन भइरहन्छस् भने, त्यसको परिणाम के हुनेछ? यदि तँ यी भनाइहरूको भ्रम वा छलमा परेको छस् भने, तैँले तेरो परिणाम र अन्त्य के हुनेछ त्यो कल्‍पना गर्न सक्छस्। यदि तैँले मानिसहरू र कामकुराहरूलाई परम्‍परागत संस्कृतिको दृष्टिकोणले हेर्छस् भने, सत्यता स्विकार्न तँलाई गाह्रो हुनेछ। तैँले कहिल्यै परमेश्‍वरका वचनहरू र सत्यताअनुसार मानिसहरू र कामकुराहरूलाई हेर्न सक्‍नेछैनस्। सत्यता बुझ्‍ने व्यक्तिले नैतिक आचरणसम्‍बन्धी परम्‍परागत संस्कृतिका विभिन्‍न दाबी र मापदण्डहरू चिरफार गर्नुपर्छ। तैँले तीमध्ये कुन कुरालाई सबैभन्दा प्रिय ठान्छस्, र सधैँ अङ्गाल्छस्, र मानिसहरू र विभिन्‍न कामकुराहरूलाई हेर्न, र आफूलाई व्यवहारमा ढाल्‍न र काम गर्न आधार र मापदण्डको रूपमा लिन्छस्, त्यो विश्‍लेषण गर्नुपर्छ। त्यसपछि तैँले अङ्गालिराख्‍ने ती कुराहरूलाई परमेश्‍वरका वचन र मापदण्डहरूसँग तुलना गर्नुपर्छ, र परम्‍परागत संस्कृतिका यी पक्षहरू परमेश्‍वरले व्यक्त गर्नुभएका सत्यताहरूसँग विपरीत हुने वा बाझिने गर्छन् कि गर्दैनन् हेर्नुपर्छ। यदि तैँले साँच्‍चै समस्या भेट्टाइस् भने, परम्‍परागत संस्कृतिका यी पक्षहरू वास्तवमा कहाँ गलत र हास्यास्पद छन् भनेर तत्काल चिरफार गर्नुपर्छ। जब तँ यी विषयहरूमा स्पष्ट हुन्छस्, तब तँलाई सत्यता के हो र भ्रम के हो भन्‍ने थाहा हुन्छ; तँसँग अभ्यासको मार्ग हुनेछ, र तैँले आफूले हिँड्नुपर्ने मार्ग छनौट गर्न सक्‍नेछस्। यसरी सत्यता खोजी गर्, अनि तैँले आफ्‍ना मार्गहरू सुधार्न सक्‍नेछस्। मानिसहरूको नैतिक चरित्रसम्‍बन्धी मानवजातिका तथाकथित मापदण्ड र भनाइहरू जति नै स्तरीय भए पनि, वा ती जति नै बहुसंख्यक मानिसहरूको स्वाद, दृष्टिकोण, कामना, र चासोहरूसँग मिले पनि, ती सत्यता होइनन्। यो तैँले बुझ्नैपर्ने कुरा हो। अनि ती सत्यता नभएका हुनाले, तिनलाई तैँले तुरुन्तै इन्कार र त्याग गर्नुपर्छ। तैँले तिनको सार, साथै तीअनुसार जिउने मानिसहरूबाट आउने परिणामहरू पनि विश्‍लेषण गर्नुपर्छ। के ती कुराहरूले तँमा साँच्‍चै साँचो पश्‍चात्ताप ल्याउन सक्छन्? के तिनले तँलाई साँच्‍चै आफूलाई चिन्‍न सहयोग गर्न सक्छन्? के तिनले साँच्‍चै तँलाई मानव रूपमा जिउने तुल्याउन सक्छन्? ती कुराहरूले यीमध्ये कुनै पनि काम गर्न सक्दैनन्। तिनले तँलाई ढोँगी र आत्मधर्मी मात्रै बनाउनेछन्। तिनले तँलाई अझै धेरै धूर्त र दुष्ट तुल्याउनेछन्। यसो भन्‍ने मानिसहरू पनि छन्, “विगतमा, हामीले परम्‍परागत संस्कृतिका यी पक्षहरू पालना गर्दा, हामीलाई आफू असल मानिसहरू हौँ जस्तो लाग्थ्यो। हामीले जसरी व्यवहार गर्थ्यौँ, त्यो देख्दा अरू मानिसहरूले पनि हामीलाई असल मानिसहरू नै ठाने। तर वास्तवमा, हामीले कतिसम्‍मको दुष्ट काम गर्न सक्छौँ भन्‍ने कुरा हामीलाई हृदयमा थाहा छ। थोरै असल काम गर्दा, ढाकछोप मात्रै भएको हुन्छ। तर यदि हामीले परम्‍परागत संस्कृतिले हामीलाई तोकिदिएका असल व्यवहार त्याग्छौँ भने, त्यसको सट्टा हामीले के गर्नुपर्छ? कस्तो व्यवहार र प्रकटीकरणहरूले परमेश्‍वरलाई महिमा दिन्छन्?” तिमीहरूलाई यो प्रश्‍न कस्तो लाग्यो? के तिनीहरूलाई अझै पनि परमेश्‍वरका विश्‍वासीहरूले के-कस्ता सत्यताहरू अभ्यास गर्नुपर्छ भन्‍ने थाहा छैन? परमेश्‍वरले कैयौँ सत्यता व्यक्त गर्नुभएको छ, र मानिसहरूले अभ्यास गरिरहनुपर्ने सत्यताहरू कैयौँ छन्। तैपनि किन तिमीहरू सत्यता अभ्यास गर्न मान्दैनौ, बरु झूटा असल मानिसहरू र ढोँगी बन्‍न जिद्दी गर्छौ? किन तैँले नाटक गरिरहेको छस्? कतिपय मानिसहरूले यसो भन्छन्, “परम्‍परागत संस्कृतिका असल पक्षहरू धेरै छन्! जस्तै, ‘सानो गुनको पैँचो पनि उदार मनले तिर्नुपर्छ’—यो सुन्दर भनाइ हो! मानिसहरूले यही कुरा अभ्यास गर्नुपर्छ। तपाईंले कसरी यसलाई पन्छ्याउन सक्‍नुहुन्छ? अनि ‘साथीको लागि गोली खान तयार छु’—कस्तो निष्ठावान्‌ र बहादुरीपूर्ण भनाइ! जीवनमा त्यस्तो साथी हुनु त सौभाग्यको कुरा हो। यस्तो भनाइ पनि छ, ‘वसन्तको रेसम कीराले बाँचुञ्जेल धागो बुन्छ, अनि मैन बत्तीले आफू जलेर उज्यालो दिन्छ।’ यो भनाइ संस्कृतिको हिसाबले कति गहन र सम्‍पन्‍न छ! यदि तपाईं हामीलाई यी भनाइहरूअनुसार जिउन दिनुहुन्‍न भने, हामी केअनुसार जिउने हो?” यदि तेरो सोच यस्तो छ भने, तैँले प्रवचन सुन्दै बिताएको वर्षौँको अवधि सबै व्यर्थ भयो। व्यक्तिले कम्तीमा पनि विवेक र तर्कका मापदण्डहरूअनुसार जिएर व्यवहार गर्नुपर्छ भन्‍ने कुरासमेत तैँले बुझेको छैनस्। तैँले अलिकति पनि सत्यता प्राप्त गरेको छैनस्, र तैँले यतिका वर्ष व्यर्थमा जिएको छस्।

छोटकरीमा भन्दा, हामीले परम्‍परागत संस्कृतिका यी नैतिक आचरणसम्‍बन्धी भनाइहरूको सूची बनायौँ, तर यसको लक्ष्य तिमीहरूलाई ती भनाइहरू मानिसहरूका धारणा र कल्‍पनाहरू हुन्, र ती शैतानबाट आएका हुन्, त्योबाहेक अरू केही होइनन् भनेर जानकारी दिनु मात्रै होइन। यसको लक्ष्य त तिमीहरूलाई यी कुराहरूको सार झूटो, देखावटी, र छली छ भनेर स्पष्टसित बुझाउनु पनि हो। मानिसहरूमा यस्ता व्यवहार भए पनि, यसको अर्थ तिनीहरू सामान्य मानवतामा जिइरहेका छन् भन्‍न बिलकुलै हुँदैन। बरु, तिनीहरूले आफ्‍ना अभिप्राय र उद्देश्यहरू ढाकछोप गर्न, र तिनीहरूका भ्रष्ट स्वभाव, र प्रकृति सार लुकाउन यी झूटा व्यवहारहरू प्रयोग गरिरहेका हुन्छन्। परिणामस्वरूप, मानिसहरू नाटक गर्न र अरूलाई छल गर्न झन्झन् सिपालु हुँदै गइरहेका छन्, जसले तिनीहरूलाई अझै धेरै भ्रष्ट र दुष्ट बनाइरहेको छ। भ्रष्ट मानवजातिले अङ्गाल्‍ने परम्‍परागत संस्कृतिका नैतिक मापदण्डहरू परमेश्‍वरले व्यक्त गर्नुहुने सत्यताहरूसँग मिल्दैनन्, न त ती परमेश्‍वरले मानिसहरूलाई सिकाउनुहुने कुनै पनि वचनहरूअनुरूप नै हुन्छन्, ती कुराहरूको कहीँकतै केही सम्बन्ध हुँदैन। यदि तँ अझै पनि परम्‍परागत संस्कृतिका पक्षहरू अङ्गालिरहन्छस् भने, तँ पूर्ण रूपमा भ्रमित र विषाक्त भएको छस्। यदि कुनै यस्तो मामिला छ जसको सन्दर्भमा तँ परम्‍परागत संस्कृतिलाई मान्छस् र यसका सिद्धान्त र दृष्टिकोणहरू पालना गर्छस् भने, तैँले त्यो मामलामा परमेश्‍वरविरुद्ध विद्रोह गर्दै सत्यता उल्‍लङ्घन गरिरहेको र परमेश्‍वरविरुद्ध दौडिरहेको हुन्छस्। यदि तँ नैतिक आचरणसम्‍बन्धी यीमध्ये कुनै पनि दाबीहरूमा अडिग र समर्पित भइरहन्छस्, अनि यसैलाई मानिसहरू वा कामकुराहरूलाई हेर्ने मापदण्ड वा आधारको रूपमा लिन्छस् भने, त्यहीँनेर तेरो गल्ती हुन्छ, र तैँले मानिसहरूलाई निश्‍चित हदसम्‍म आलोचना वा हानि गर्छस् भने, तैँले पाप गरेको हुनेछस्। यदि तँ सधैँ परम्‍परागत संस्कृतिका नैतिक मापदण्डहरूअनुसार सबैलाई मापन गर्न जिद्दी गर्छस् भने, तैँले दोषी ठहराएका र अन्याय गरेका मानिसहरूको सङ्ख्या बढ्दै जानेछ र तैँले अवश्य नै परमेश्‍वरविरुद्ध दोषारोपण र विरोध गर्नेछस्, र त्यसपछि तँ पूराको पूरा पापी व्यक्ति बन्‍नेछस्। के परम्‍परागत संस्कृतिको शिक्षा र सधाइको कारण सारा मानवजाति झन्झन् दुष्ट हुँदै गइरहेको छ भन्‍ने तिमीहरू देख्दैनौ? के यो संसार झन्झन् अँध्यारो भइरहेको छैन र? कुनै व्यक्ति जति धेरै शैतान र दियाबलसहरूको स्वामित्वमा हुन्छ, त्यति नै धेरै उसको पूजा हुन्छ; कुनै व्यक्तिले जति धेरै सत्यता अभ्यास गर्छ, जति धेरै परमेश्‍वरको निम्ति गवाही दिन्छ, र परमेश्‍वरलाई खुसी पार्छ, त्यति नै धेरै उसलाई दमन गर्ने, बहिष्कार गर्ने, दोष दिने, वा क्रूसमा टाँगेर मार्नेसमेत गरिन्छ। के यो तथ्य होइन र? अब अघि बढ्ने क्रममा, आज हामीले जुन विषयमा सङ्गति गरेका छौँ त्यसबारे तिमीहरूले बारम्‍बार सङ्गति गर्नुपर्छ। सङ्गति गरेपछि तिमीहरूले कतिपय कुराहरू बुझेनौ भने, ती कुराहरूलाई केही क्षणको लागि थन्क्याएर राख, र जबसम्‍म तिमीहरूले ती कुरा बुझ्दैनौ तबसम्‍म तिमीहरूले सम्‍हाल्‍न सक्‍ने भागहरूबारे मात्र सङ्गति गर। यी वचनहरू पूर्ण रूपमा स्पष्ट नहुञ्‍जेल र तिमीहरूले पूर्ण रूपमा नबुझुन्जेल यी वचनहरू सङ्गति गर, त्यसपछि तिमीहरू सही रूपमा सत्यता अभ्यास गर्न र वास्तविकतामा प्रवेश गर्न सक्षम हुनेछौ। जब तिमीहरूले कुनै भनाइ वा कुनै कुरा सत्यता हो कि होइन भनेर, वा यो परम्‍परागत संस्कृति हो, सत्यता होइन भनेर स्पष्ट रूपमा पत्ता लगाउन सक्‍ने हुन्छौ, तब तिमीहरूसँग सत्यता वास्तविकतामा प्रवेश गर्ने अझै धेरै मार्ग हुनेछ। अन्त्यमा, जब तिमीहरू आफूले अभ्यास गर्नुपर्ने हरेक सत्यता सङ्गतिमार्फत बुझ्‍न सक्षम हुन्छौ, जब तिमीहरू सहमतिमा पुगेका हुन्छौ, जब तिमीहरूको दृष्टिकोण र बुझाइमा एकरूपता आउँछ, जब तिमीहरूले कुन-कुन कुराहरू सकारात्मक हुन् र कुन-कुन नकारात्मक हुन्, कुन-कुन कुराहरू परमेश्‍वरबाट आउँछन् र कुन-कुन चाहिँ शैतानबाट आउँछन् भन्‍ने बुझ्छौ, र जब तिमीहरूले यी कुराहरू आफूलाई स्पष्ट र पारदर्शी लागुन्जेल सङ्गति गरेका हुन्छौ, तब मात्रै तिमीहरूले सत्यता बुझेका हुनेछौ। त्यसपछि, तिमीहरूले अभ्यास गर्नुपर्ने सत्यता सिद्धान्तहरू छनौट गर। यस तरिकाद्वारा, तिमीहरूले परमेश्‍वरले तय गर्नुभएका व्यवहारसम्‍बन्धी मापदण्डहरू पूरा गर्नेछौ, र कम्तीमा पनि, तिमीहरूमा केही मानव स्वरूप हुनेछ। यदि तिमीहरू सत्यतालाई बुझ्न र वास्तविकतामा प्रवेश गर्न सक्छौ भने, तिमीहरू पूर्णतया मानव स्वरूपमा जिउन सक्‍ने हुनेछौ। त्यसपछि मात्रै तिमीहरू पूर्ण रूपमा परमेश्‍वरका अभिप्रायअनुरूपका हुनेछौ।

सत्यता पछ्याउनु भनेको के हो (६)

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

हामीले हाम्रो पछिल्लो भेलामा कुन विषयवस्तु सङ्गति गर्‍यौँ तिमीहरूलाई याद छ? (परमेश्‍वरले सबैभन्दा पहिले मानिसहरूले असल ठानेका व्यवहारहरू र परमेश्‍वरले तोक्‍नुभएबमोजिमको सामान्य मानवताको जियाइबीच रहेका भिन्‍नताहरूबारे सङ्गति गर्नुभयो, त्यसपछि परम्‍परागत संस्कृतिमा मान्छेको नैतिक आचरण भन्‍ने विषयमा सङ्गति गर्नुभयो र मान्छेको नैतिक आचरणसम्‍बन्धी एक्‍काइस वटा दाबीहरू सारांशित गर्नुभयो।) हाम्रो पछिल्लो भेलामा, मैले दुई वटा विषयमा सङ्गति गरेको थिएँ। पहिलो, मैले असल व्यवहारको विषयमा केही अतिरिक्त सङ्गति दिएको थिएँ, त्यसपछि विस्तृतमा नगई मैले मान्छेको चरित्र, आचरण, र सद्‌गुणको बारेमा सरल र परिचयात्मक सङ्गति दिएको थिएँ। हामीले पहिले नै सत्यता पछ्याउनु भनेको के हो भन्‍ने विषयमा धेरैपटक सङ्गति गरिसकेका छौँ, र मैले सत्यता पछ्याउने कार्यसँग सम्‍बन्धित रहेका अनि खुलासा र विश्‍लेषण आवश्यक पर्ने सबै असल व्यवहारबारे सङ्गति गरिसकेको छु। पछिल्लो भेलामा, मैले मान्छेको नैतिक आचरणका केही आधारभूत विषयहरू पनि थोरै सङ्गति गरेको थिएँ। नैतिक आचरणसम्‍बन्धी यी भनाइहरूबारे विस्तृत खुलासा वा विश्‍लेषण प्रदान नगरिएको भए पनि, हामीले मान्छेको नैतिक आचरणसम्बन्धी विभिन्‍न दाबीका केही उदाहरणहरू सूचीबद्ध गरेका थियौँ—ठ्याक्‍कै भन्दा, एक्‍काइस वटा थिए। यी एक्काइस वटा उदाहरणहरू परम्‍परागत चिनियाँ संस्कृतिले मानिसहरूमा हालिदिने विभिन्‍न अभिव्यक्तिहरू हुन्, जसमा परोपकार, धार्मिकता, सद्‌व्यवहार, बुद्धि, र विश्‍वसनीयताका विचारहरू प्रमुख छन्। उदाहरणको लागि, हामीले बफादारिता, धार्मिकता, सद्‌व्यवहार, र भरोसासँग सम्बन्धित, साथै पुरुष, महिला, अधिकारीहरू, र बालबालिकाले कस्तो व्यवहार गर्नुपर्छ, आदि इत्यादि कुरासँग सम्‍बन्धित मान्छेको नैतिक आचरणसम्बन्धी विभिन्‍न भनाइहरू उल्‍लेख गर्‍यौँ। यी एक्काइस वटा भनाइहरू व्यापक वा विस्तृत भए पनि नभए पनि, यी भनाइहरूले वैचारिक र सारगत दुवै दृष्टिकोणबाट मान्छेको नैतिक आचरणको विषयमा परम्‍परागत चिनियाँ संस्कृतिले तोक्‍ने विभिन्‍न मापदण्डहरूको सारलाई नै आधारभूत रूपमा प्रतिनिधित्व गर्न सक्छन्। हामीले ती उदाहरणहरू सूचीबद्ध गरेपछि, के तिमीहरूले तिनको बारेमा मनन र सङ्गति गर्‍यौ? (हामीले तिनको बारेमा हाम्रो भेलामा थोरै सङ्गति गर्‍यौँ र तीमध्ये केही अभिव्यक्तिहरूलाई सहजै झुक्‍किएर सत्यताजस्तो ठान्दा रहेछौँ भन्‍ने पत्ता लगायौँ। उदाहरणको लागि, “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू,” “साथीको लागि गोली खान तयार छु,” साथै “अरूले जिम्मा दिएको कुरा निष्ठापूर्वक पूरा गर्न सक्दो गर,” आदि इत्यादि।) यसमा अरू भनाइहरू पनि छन्: “सानो गुनको पैँचो पनि उदार मनले तिर्नुपर्छ,” “मर्दको बोली र बन्दुकको गोली उस्तै हो,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “आफूलाई कडाइ गर्नू र अरूलाई सहनू,” “इनारको पानी पिउँदा, इनार खन्‍ने व्यक्तिलाई नबिर्सिनू,” आदि इत्यादि। नजिकबाट नियाल्दा, तिमीहरूले के देख्छौ भने, धेरैजसो मानिसहरूले आफ्‍नो व्यवहारलाई अनि आफ्‍नो र अरूको नैतिक आचरणसम्बन्धी आफ्नो मूल्याङ्कनलाई मूलतः यिनै नैतिक आचरणसम्‍बन्धी अभिव्यक्तिहरूमा आधारित गर्छन्। यी कुराहरू हरेक व्यक्तिको हृदयमा केही हदसम्‍म रहेका हुन्छन्। यसो हुनुको एउटा मुख्य कारण मानिसहरू जिउने सामाजिक वातावरण र तिनीहरूले सरकारबाट पाउने शिक्षा हो, र अर्कोचाहिँ तिनीहरूलाई हुर्काउँदा तिनीहरूको परिवारले लिएको शैली र तिनीहरूका पितापुर्खाले हस्तान्तरण गरेका परम्‍पराहरू हुन्। कतिपय परिवारले आफ्‍ना छोराछोरीलाई भेटेको पैसा लिनु हुँदैन, अनि अरू परिवारले आफ्‍ना छोराछोरीलाई देशभक्त हुनुपर्छ र “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भनेर सिकाउँछन्, किनभने हरेक परिवारले आफ्‍नो देशमै निर्भर रहनुपर्छ। कतिपय मानिसहरूले आफ्‍ना छोराछोरीलाई “धनले गर्दा भ्रष्ट हनु, गरिबीले गर्दा बदलिनु, र शक्तिले गर्दा झुक्‍नु हुँदैन” र आफ्‍नो मूल कहिल्यै बिर्सनु हुँदैन भनेर सिकाउँछन्। कतिपय आमाबुबाले छोराछोरीलाई नैतिक आचरणको बारेमा सिकाउँदा स्पष्ट अभिव्यक्तिहरू प्रयोग गर्छन्, तर अरूले चाहिँ नैतिक आचरणसम्‍बन्धी आफ्‍ना विचारहरू स्पष्ट रूपमा व्यक्त गर्दैनन्, बरु आफ्‍ना छोराछोरीको लागि नमुना बनेर उदाहरणद्वारा सिकाउँछन्, र आफ्‍ना बोलीवचन र व्यवहारद्वारा अर्को पुस्तालाई प्रभाव पार्छन् र शिक्षा दिन्छन्। यी बोलीवचन र व्यवहारहरूमा यी कुराहरू पर्न सक्छन्, “सानो गुनको पैँचो पनि उदार मनले तिर्नुपर्छ,” “अरूलाई सहयोग गर्दा आनन्द मिल्छ,” “दयाको ऋण कृतज्ञताले तिर्नुपर्छ,” “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” आदि इत्यादि। आमाबुबाले आफ्‍ना छोराछोरीलाई सिकाउने कुराको मूलभाव र सार सामान्यतः परम्‍परागत चिनियाँ संस्कृतिले तोकेको नैतिक आचरणको क्षेत्रभित्र नै पर्छन्। विद्यार्थीहरू स्कूलमा आएपछि तिनीहरूलाई सबैभन्दा पहिले शिक्षकहरूले सिकाउने कुरा भनेको तिनीहरू अरूप्रति दयालु हुनुपर्छ र अरूलाई सहयोग गरेर आनन्द लिनुपर्छ, भेटेको पैसा लिनु हुँदैन, र आफ्‍ना शिक्षकहरूलाई आदर अनि तिनीहरूले दिएको शिक्षालाई सम्‍मान गर्नुपर्छ भन्‍ने हुन्छ। जब विद्यार्थीहरूले प्राचीन चिनियाँ गद्य वा प्राचीनकालका नायकहरूको जीवनी पढ्छन्, तब तिनीहरूलाई “साथीका लागि गोली खान तयार छु,” “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई जना पुरुषसँग विवाह गर्न सक्दिन,” “मरुन्जेल काममै लागिरहनुपर्छ र सक्दो मेहनत गर्नुपर्छ,” “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ,” “बाटोमा भेटेको कुरा कसैले पनि लिनु हुँदैन,” आदि इत्यादि कुराहरू सिकाइन्छ। यी सबै कुराहरू परम्‍परागत संस्कृतिबाट आएका हुन्। राष्ट्रहरूले पनि यी विचारहरूकै वकालत र प्रचार गर्छन्। वास्तवमा, राष्ट्रिय शिक्षाले पनि पारिवारिक शिक्षाले प्रवर्धन गर्ने कुराहरूलाई नै प्रवर्धन गर्छ—ती सबै नै परम्‍परागत संस्कृतिका यी विचारहरूमा केन्द्रित हुन्छन्। परम्‍परागत संस्कृतिबाट आएका विचारहरूले मानव चरित्र, सद्‍गुण, व्यवहार, आदि इत्यादिसम्‍बन्धी सबै मापदण्डहरूलाई भरेका हुन्छन्। एक हिसाबमा, यी विचारहरूले मानिसहरूलाई बाहिरी शिष्टता र मर्यादा देखाउन, अरूले अनुमोदन गर्ने किसिमले व्यवहार गर्न र चल्‍न, र अरूलाई देखाउनको लागि असल व्यवहार र कार्य प्रस्तुत गर्न, अनि यस क्रममा आफ्‍नो हृदयको गहिराइका कालो पक्षहरू लुकाउन लगाउँछन। अर्को हिसाबमा, यी विचारहरूले व्यक्तिले व्यवहार कसरी गर्छ, अरू मानिसहरूलाई कसरी लिन्छ, र परिस्थितिहरू कसरी सम्‍हाल्छ; आफ्‍ना साथीभाइ र परिवारसँग कस्तो व्यवहार गर्छ; र विभिन्‍न प्रकारका मानिसहरू र कामकुराहरूलाई कसरी लिन्छ, उसको नैतिक आचरणको स्तर कस्तो छ भन्‍नेजस्ता कुराहरूसँग सम्‍बन्धित मनोवृत्ति, व्यवहार, र कार्यहरूको गुणस्तर उकास्छन्, र यसरी यसमार्फत उसले अरूबाट प्रशंसा र आदर कमाउँछ। परम्‍परागत संस्कृतिले मानिसहरूलाई तोकेका मापदण्डहरू आधारभूत रूपमा यिनै कुराहरूमा केन्द्रित छन्। चाहे यो मानिसहरूले बृहत् सामाजिक तहमा वकालत गर्ने विचार होस् वा सानो तहमा वकालत गर्ने विचार होस्, मानिसहरूले परिवारभित्र बढावा दिने र लागू गर्ने नैतिक आचरणसम्‍बन्धी विचारहरू, र मानिसहरूलाई तिनीहरूका व्यवहारहरूबारे दिइने मापदण्डहरू—यी सबै कुरा आधारभूत रूपमा यही क्षेत्रभित्र पर्छन्। त्यसकारण, मानिसहरूमाझ, चाहे यो परम्‍परागत चिनियाँ संस्कृति होस् वा पश्‍चिमी संस्कृतिलगायत अरू देशको परम्‍परागत संस्कृति होस्, नैतिक आचरणसम्‍बन्धी यी विचारहरूमा मानिसहरूले हासिल गर्न र सोच्‍न सक्‍ने कुराहरू नै हुन्छन्; यी कुराहरू मानिसहरूले आफ्‍नो विवेक र समझको आधारमा अघि बढाउने कुराहरू हुन्। कम्तीमा पनि, कतिपय मानिसहरूले तिनीहरूबाट अपेक्षा गरिएका केही नैतिक आचरणका कुराहरू पूरा गर्न सक्छन्। यी मापदण्डहरू मानिसहरूको नैतिक चरित्र, व्यवहार, र चासोहरूको क्षेत्रमा मात्रै सीमित छन्। यदि तँलाई मेरो विश्‍वास लाग्दैन भने, म तँलाई प्रोत्साहन गर्छु, यसलाई नियालेर हेर् र मानिसहरूको नैतिक आचरणसम्‍बन्धी यी मापदण्डहरूमध्ये कुनले तिनीहरूको भ्रष्ट स्वभावलाई सम्‍बोधन गर्छ हेर्। यीमध्ये कुनचाहिँले मानिसहरू सत्यताविरुद्ध उभिन्छन्, र तिनीहरूले सारदेखि नै सत्यतालाई घृणा, र परमेश्‍वरलाई विरोध गर्छन् भन्‍ने तथ्यलाई सम्‍बोधन गर्छ? यीमध्ये कुन मापदण्ड सत्यतासँग सम्‍बन्धित छ? यीमध्ये कुन मापदण्ड सत्यताको स्तरसम्‍म पुग्‍न सक्छ? (कुनै पनि सक्दैन।) यी मापदण्डहरूलाई जसरी हेरिए पनि, यीमध्ये कुनै पनि मापदण्ड सत्यताको स्तरमा पुग्‍न सक्दैन। सत्यतासँग यीमध्ये कुनैको पनि कुनै सरोकार छैन, यससँग यी कुनैको पनि अलिकति पनि सम्‍बन्ध छैन। परमेश्‍वरलाई लामो समयदेखि विश्‍वास गरेका, केही अनुभव भएका, र केही मात्रामा सत्यता बुझ्‍ने मानिसहरूले अहिलेसम्‍म यस मामिलाबारे थोरै मात्र साँचो बुझाइ प्राप्त गरेका छन्; तर धेरैजसो मानिसहरूले अझै पनि धर्मसिद्धान्तहरू मात्रै बुझ्छन्, र यो विचारप्रति सिद्धान्तको हिसाबले सहमति जनाउँछन्, तर सत्यतालाई साँचो रूपमा बुझ्‍ने स्तरमा पुग्दैनन्। यस्तो किन हुन्छ? यस्तो किन हुन्छ भने धेरैजसो मानिसहरूले यी परम्‍परागत संस्कृतिका नियमहरूलाई परमेश्‍वरका वचनहरू र मापदण्डहरूसँग तुलना गरेर मात्रै परम्‍परागत संस्कृतिका यी पक्षहरू सत्यतासँग मेल खाँदैनन् र सत्यतासँग सम्‍बन्धित छैनन् भनेर बुझ्छन्। सत्यतासँग यी कुराहरूको कुनै सम्‍बन्ध छैन भनेर सायद तिनीहरूले मौखिक हिसाबले पूर्ण रूपमा स्विकार्न सक्छन्, तर तिनीहरूको हृदयको गहिराइमा, तिनीहरूले चाहना गर्ने, अनुमोदन गर्ने, रुचाउने, र सहजै स्विकार्ने कुराहरू मानवजातिको परम्‍परागत संस्कृतिबाट आएका यिनै कुराहरू हुन्छन्, जसमध्ये कतिपय कुराहरू तिनीहरूको देशले वकालत र प्रवर्धन गर्ने कुराहरू हुन्छन्। मानिसहरूले यी कुराहरूलाई सकारात्मक कुराहरूको रूपमा लिने वा सत्यताजस्तै ठान्‍ने गर्छन्। के कुरा यही होइन र? (हो।) तिमीहरूले देखिहाल्यौ, परम्‍परागत संस्कृतिका यी पक्षहरूले मानिसको हृदयको गहिराइमा जरा गाडेका हुन्छन्, र यी कुरालाई छोटो अवधिमा निर्मूल पार्न र उखेलेर फाल्‍न सकिँदैन।

मान्छेको नैतिक आचरणसम्‍बन्धी हामीले सूचीबद्ध गरेका एक्काइस वटा मापदण्डहरू परम्‍परागत चिनियाँ संस्कृतिको एउटा भाग मात्रै भए पनि, केही निश्‍चित हदसम्‍म, तिनलाई मान्छेको नैतिक आचरणबारे परम्‍परागत चिनियाँ संस्कृतिले अघि सारेका सबै मापदण्डहरूको प्रतिनिधि मापदण्डको रूपमा लिन सकिन्छ। मान्छेले यी एक्काइस वटा दाबीहरूमध्ये प्रत्येकलाई सकारात्मक, आदर्श र सही कुराको रूपमा लिन्छन्, र तिनीहरू यी दाबीहरूले आफूलाई इज्‍जतसाथ जिउन सहयोग गर्छन्, र यी आदर र सम्‍मान गर्न लायक नैतिक आचरणहरू हुन् भन्‍ने विश्‍वास गर्छन्। हामी अहिलेको लागि आफूले भेटेको पैसा नलिनू वा अरूलाई सहयोग गरेर आनन्द लिनु भन्‍नेजस्ता अलिक सतही भनाइहरूलाई पन्छाउनेछौँ, र मान्छेले विशेष रूपमा उच्‍च र आदर्शवान्‌ ठानेको नैतिक आचरणबारे कुरा गर्नेछौँ। उदाहरणको लागि, यो भनाइलाई लिऊँ: “धनले गर्दा भ्रष्ट हनु, गरिबीले गर्दा बदलिनु, र शक्तिले गर्दा झुक्‍नु हुँदैन”—यो भनाइलाई अर्थ्याउने सबैभन्दा सरल तरिका के हो भने व्यक्तिले आफ्‍नो मूल बिर्सनु हुँदैन। यदि कुनै व्यक्तिमा यो नैतिक आचरण छ भने, सबैले उसलाई आदर्शवान्‌ व्यक्तित्व भएको व्यक्ति ठान्छन्, र ऊ साँच्‍चै “हिलोबाट पनि शुद्ध भई निस्किएको, सङ्ग्लो पानीले पखालिएर पनि नटल्किएको” छ भनेर भन्छन्। मानिसहरूले यस कुरालाई निक्‍कै उच्‍च ठान्छन्। मानिसहरूले यसलाई उच्‍च ठान्‍नुको अर्थ तिनीहरूले यस्तो अभिव्यक्तिलाई साँच्‍चै नै अनुमोदन र सहमति प्रदान गर्छन् भन्‍ने हुन्छ। अवश्य नै, तिनीहरूले यस्तो नैतिक आचरण पालना गर्ने व्यक्तिलाई निकै कदर गर्छन्। यस्ता धेरै मानिसहरू छन् जो परमेश्‍वरमा विश्‍वास गरे पनि परम्‍परागत संस्कृतिले प्रवर्धन गरेका यी कुराहरूलाई नै वास्तवमा अनुमोदन गर्छन् र यी असल व्यवहारहरूलाई नै अभ्यास गर्न इच्छुक हुन्छन्। यी मानिसहरूले सत्यता बुझ्दैनन्: तिनीहरूले के सोच्छन् भने परमेश्‍वरमा विश्‍वास गर्नु भनेकै असल व्यक्ति बन्‍नु, अरूलाई सहयोग गर्नु, अरूलाई सहयोग गरेर आनन्द लिनु, अरूलाई कहिल्यै छल वा हानि नगर्नु, सांसारिक कुराहरूको पछि नलाग्‍नु, वा सम्पत्ति वा सुखको लोभ नगर्नु हो। तिनीहरूले आफ्‍नो हृदयमा “धनले गर्दा भ्रष्ट हनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइ सही हो भन्‍नेमा सहमत हुन्छन्। कतिपयले भन्छन्: “यदि परमेश्‍वरमा विश्‍वास गर्नुभन्दा पहिले नै कसैले ‘धनले गर्दा भ्रष्ट हनु, गरिबीले गर्दा बदलिनु, र शक्तिले गर्दा झुक्‍नु हुँदैन’ जस्तो नैतिक आचरण पालना गर्ने गरेको छ भने, यदि ऊ आफ्‍नो मूल नबिर्सने महान् र दयालु व्यक्ति हो भने, विश्‍वासमा आएपछि, उसले तुरुन्तै परमेश्‍वरको आनन्द प्राप्त गर्न सक्छ। त्यस्ता मानिसहरूलाई परमेश्‍वरको राज्यमा प्रवेश गर्न सहज हुन्छ—तिनीहरूले उहाँका आशिष्‌हरू प्राप्त गर्न सक्छन्।” धेरै मानिसहरूले अरूलाई मूल्याङ्कन गर्दा र हेर्दा, परमेश्‍वरका वचनहरू र सत्यताको आधारमा तिनीहरूको सार हेर्दैनन्; बरु मानिसहरूको नैतिक आचरणबारे परम्‍परागत संस्कृतिले तोकेका मापदण्डहरूअनुसार तिनीहरूलाई मूल्याङ्कन गर्ने र हेर्ने गर्छन्। यो दृष्टिकोणबाट, के सत्यता नबुझ्‍ने मानिसहरू मान्छेले असल र सही ठानेका कुराहरूलाई सत्यता भनी झुक्‍किने सम्‍भावना हुँदैन र? के तिनीहरू मान्छेले असल ठानेका मानिसहरूलाई पनि परमेश्‍वरले असल ठान्‍नुहुने मानिसहरू भनी झुक्‍किने सम्‍भावना हुँदैन र? मानिसहरू सधैँ परमेश्‍वरमा आफ्‍नै विचारहरू लाद्‍न चाहन्छन्—त्यसो गर्ने क्रममा, के तिनीहरूले सिद्धान्तको गल्ती गरिरहेका हुँदैनन् र? के यसले परमेश्‍वरको स्वभाव चिढ्याउँदैन र? (चिढ्याउँछ।) यो अत्यन्तै गम्‍भीर समस्या हो। यदि मानिसहरूमा साँच्‍चै समझशक्ति छ भने, तिनीहरूले आफूले बुझ्‍न नसक्‍ने कुराहरूमा सत्यता खोजी गर्नुपर्छ, परमेश्‍वरका अभिप्रायहरू बुझ्‍नुपर्छ, र व्यर्थका धेरै कुराहरू लापरवाही रूपमा बोल्‍नु हुँदैन। के मानिसहरूलाई मूल्याङ्कन गर्ने परमेश्‍वरका मापदण्ड र सिद्धान्तहरूमा, “आफ्‍नो मूल नबिर्सने मानिसहरू असल मानिसहरू हुन् र तिनीहरूमा असल व्यक्तिको चरित्र हुन्छ” भन्‍ने कुनै हरफ छ? के परमेश्‍वरले कहिल्यै यस्तो कुरा भन्‍नुभएको छ? (छैन।) मानिसको लागि परमेश्‍वरले गर्नुभएका निश्‍चित मापदण्डहरूमा, के उहाँले कहिल्यै यसो भन्‍नुभएको छ, “तँ गरिब छस् भने, चोर्नु हुँदैन। धनी छस् भने, यौनिक छाडा हुनु हुँदैन। डरधम्की वा चुनौती सामना गर्दा, तँ कहिल्यै झुक्‍नु हुँदैन”? के परमेश्‍वरका वचनहरूमा यस्ता मापदण्डहरू छन्? (छैनन्।) वास्तवमै छैनन्। “धनले गर्दा भ्रष्ट हनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने अभिव्यक्ति मान्छेले बोलेको हो—यो परमेश्‍वरले मान्छेलाई दिनुभएका मापदण्डहरूअनुरूप छैन, यो सत्यतासँग मिल्दैन, र आधारभूत रूपमा यो सत्यताजस्तो कुरो पनि होइन। सृष्टि गरिएको प्राणीले आफ्‍नो मूल बिर्सनु हुँदैन भनेर परमेश्‍वरले कहिल्यै तोक्‍नुभएको छैन। आफ्‍नो मूल नबिर्सनु भनेको के हो? म तिमीहरूलाई एउटा उदाहरण दिन्छु: यदि तेरा पुर्खाहरू किसान थिए भने, तैँले तिनीहरूलाई सम्झनामा राख्‍नुपर्छ। यदि तेरा पुर्खाहरूले हस्तकला गर्थे भने, तैँले त्यो हस्तकला अभ्यास कायम राख्दै एकपछि अर्को पुस्तामा हस्तान्तरण गर्नुपर्छ। तैँले परमेश्‍वरमा विश्‍वास गर्न थालेपछि पनि, यी कुराहरू बिर्सनु हुँदैन—तैँले यी शिक्षाहरू वा हस्तकला वा तेरा पुर्खाहरूले छोडेर गएका कुनै पनि कुरा बिर्सनु हुँदैन। यदि तेरा पुर्खाहरू भिखारी थिए भने, तैँले तिनीहरूले छोडेका लट्ठीहरू कुकुर कुट्नको लागि भए पनि राख्‍नुपर्छ। यदि पुर्खाहरू कुनै बेला भुस र कन्दमूल खाएर बाँच्‍नुपरेको थियो भने, तिनीहरूका सन्तानले पनि भुस र कन्दमूल खाने प्रयास गर्नुपर्छ—त्यो वर्तमानको आनन्द अनुभूत गर्न विगतका दुःखहरू सम्झनु हो, त्यो आफ्‍नो मूल बिर्सनु होइन। तेरा पुर्खाहरूले जे गरे, तैँले त्यो गर्नैपर्छ। तँ शिक्षित भइस् र तेरो हैसियत भयो भन्दैमा तैँले आफ्‍ना पुर्खाहरू बिर्सनु हुँदैन। यस्ता कुराहरूमा चिनियाँहरू निकै अगाडि छन्। तिनीहरूले हृदयमा के ठान्छन् भने, आफ्‍नो मूल नबिर्सने मानिसहरूमा मात्रै विवेक र समझ हुन्छ, र त्यस्ता मानिसहरूले मात्रै सही व्यवहार गर्न, र इज्‍जतसाथ जिउन सक्छन्। के यो दृष्टिकोण सही छ? के परमेश्‍वरका वचनहरूमा यस्तो कुनै कुरा भनिएको छ? (छैन।) परमेश्‍वरले कहिल्यै यस्तो कुरा भन्‍नुभएको छैन। यो उदाहरणबाट, हामी के देख्छौँ भने, मान्छेले सद्‌गणको क्षेत्रलाई उच्‍च ठाने पनि र यसको आकाङ्क्षा राखे पनि, र यो सकारात्मक कुरा लागे पनि, मान्छेको नैतिक आचरण नियन्त्रण गर्ने, र मानिसहरूलाई दुष्ट मार्ग हिँड्न र भ्रष्ट हुनबाट रोक्‍ने कुराजस्तो देखिए पनि, र यो मानिसहरूमाझ सकारात्मक कुराको रूपमा चलनचल्तीमा रहेको र तिनीहरू सबैद्वारा स्विकारिएको भए पनि, यदि तैँले यसलाई परमेश्‍वरका वचनहरू र सत्यतासँग तुलना गरिस् भने, परम्‍परागत संस्कृतिका यी दाबी र विचारहरू अत्यन्तै हास्यास्पद रहेको देख्‍नेछस्। तैँले देख्‍नेछस् कि यी कुराहरू उल्‍लेख गर्नसमेत लायक छैनन्, सत्यतासँग यिनको कुनै सम्‍बन्ध छैन, यी परमेश्‍वरका मापदण्डहरू र परमेश्‍वरका अभिप्रायहरू हुनु त परको कुरा हो। यी विचार र दृष्टिकोणहरूको वकालत गर्ने क्रममा, र मान्छेको नैतिक आचरणसम्‍बन्धी विभिन्‍न अभिव्यक्तिहरू अघि सार्ने क्रममा, मानिसहरूले आफू मौलिक र आदर्शवान्‌ भएको धाक लगाउन, आफ्‍नै महानता र सहीपनको तडकभडक देखाउन, र अरूलाई तिनीहरूको पूजा गर्न लगाउन मान्छेको सोचको दायरा नाघ्‍ने यी कुराहरू प्रयोग गर्नेबाहेक अरू केही पनि गरिरहेका हुँदैनन्। चाहे पूर्वमा होस् वा पश्‍चिममा, मानिसहरूले आधारभूत रूपमा उस्तै सोच्छन्। मान्छेको नैतिक आचरणबारे मानिसहरूले वकालत गर्ने र अघि सार्ने मापदण्डहरूको विचार र सुरुवात बिन्दु र ती कुराहरूद्वारा तिनीहरूले हासिल गर्न चाहने लक्ष्यहरू लगभग उस्तै हुन्छन्। पूर्वका मानिसहरूले जोड दिने “खराबीलाई भलाइले जित” र “सानो गुनको पैँचो पनि उदार मनले तिर्नुपर्छ” भन्‍नेजस्ता विचारहरू पश्‍चिमका मानिसहरूसँग नभए पनि, र तिनीहरूसँग परम्‍परागत चिनियाँ संस्कृतिले अघि सार्ने स्पष्ट भनाइहरू नभए पनि, तिनीहरूको आफ्‍नै परम्‍परागत संस्कृति पनि यस्तै विचारहरूले नै भरिएका छन्। हामीले सङ्गति गर्दै र बोल्दै आएका यी कुराहरू परम्‍परागत चिनियाँ संस्कृतिसँग सम्‍बन्धित रहेका भए पनि, निश्‍चित हदसम्‍म, र सारगत रूपमा, नैतिक आचरण सम्‍बन्धी यी दाबी र मापदण्डहरूले सारा भ्रष्ट मानवजातिका मुख्य विचारहरू प्रतिनिधित्व गर्छन्।

आज, हामीले मुख्य रूपमा परम्‍परागत संस्कृतिले मान्छेको नैतिक आचरणसम्‍बन्धी यसका दाबी र मापदण्डहरूमार्फत मानिसहरूमा केकस्ता नकरात्मक प्रभावहरू पार्छ भन्‍नेबारेमा सङ्गति गर्‍यौँ। यो कुरा बुझेपछि, मानिसहरूले बुझ्‍नुपर्ने अर्को महत्त्वपूर्ण कुरा भनेको परमेश्‍वर, अर्थात् सृष्टिका प्रभुले मानवजातिको नैतिक व्यवहारको बारेमा के-कस्ता मापदण्डहरू दिनुभएको छ, उहाँले निर्दिष्ट रूपमा के भन्‍नुभएको छ, र उहाँले के-कस्ता सर्तहरू अघि सार्नुभएको छ भन्‍ने कुरा हो। मानवजातिले बुझ्‍नैपर्ने कुरा यही हो। परम्‍परागत संस्कृतिले परमेश्‍वरले मान्छेको लागि तोक्‍नुभएका कुराहरू वा उहाँले बोल्‍नुभएका वचनहरूको अलिकति पनि गवाही दिँदैन, र यस विषयमा मानिसहरूले सत्यता खोजेका छैनन् भन्‍ने कुरा हामीले अहिले स्पष्ट रूपमा देखेका छौँ। त्यसकारण, मानिसहरूले सुरुमा सिकेको कुरा नै परम्‍परागत संस्कृति थियो र यसले तिनीहरूलाई वशमा राखेको छ, यो मानिसहरूको हृदयमा प्रवेश गरेको छ, र यसले हजारौँ वर्षसम्‍म मानवजातिको जिउने शैली अगुवाइ गरेको छ। शैतानले मानवजातिलाई मुख्य रूपमा यसरी नै भ्रष्ट तुल्याएको हो। यो तथ्यलाई स्पष्ट रूपमा पहिचान गरेपछि, मानिसहरूले अब सृष्टिका प्रभुले सृष्टि गरिएका मानवजातिको मानवता र नैतिकताबारे के-कस्ता मापदण्डहरू तोक्‍नुभएको छ त्यो बुझ्‍नु सबैभन्दा महत्त्वपूर्ण हुन्छ—वा, अर्को शब्‍दमा भन्दा, सत्यताको यो पक्षबारे के-कस्ता मानकहरू छन् त्यसलाई बुझ्‍नु महत्त्‍वपूर्ण हुन्छ। यससँगै मानिसहरूले यीमध्ये कुनचाहिँ सत्यता हो भनेर पनि बुझ्नुपर्छ: परम्‍परागत संस्कृतिले अघि सारेका मापदण्डहरू कि परमेश्‍वरले मानवजातिलाई दिनुभएका मापदण्डहरू। तिनीहरूले यीमध्ये कुनचाहिँले मानिसहरूलाई शुद्ध पार्न र मुक्ति दिन सक्छ, र तिनीहरूलाई जीवनको सही मार्गमा डोर्‍याउन सक्छ; अनि यीमध्ये कुनचाहिँ भ्रम हो, जसले मानिसहरूलाई बहकाउन र हानि गर्न सक्छ, र तिनीहरूलाई गलत मार्गमा, पापको जीवनमा लैजान सक्छ भनेर पनि बुझ्नुपर्छ। यस्तो समझ पाइसकेपछि, मानिसहरूले मानवजातिलाई सृष्टिका प्रभुले दिनुभएका मापदण्डहरू पूर्णतः प्राकृतिक र जायज कुरा हुन्, र यी कुरा मानिसहरूले अभ्यास गर्नुपर्ने सत्यता सिद्धान्तहरू हुन् भनेर पहिचान गर्न सक्छन्। मानिसहरूको सत्यता पछ्याइ, अनि मानिसहरू र कामकुराहरू हेर्ने तिनीहरूको दृष्टिकोण, र तिनीहरूको व्यवहार र कार्यलाई असर गर्ने परम्‍परागत संस्कृतिको नैतिक आचरण र मापनका मानकहरूसम्‍बन्धी दाबीहरूको हकमा भन्दा, यदि मानिसहरूले ती दाबीहरूबारे केही समझ हासिल गर्न सक्छन्, र सारगत रूपमा ती हास्यास्पद छन् भनेर देख्‍न र पहिचान गर्न सक्छन्, र ती दाबीलाई हृदयबाटै त्याग्‍न सक्छन् भने, नैतिक आचरणबारे मानिसहरूमा रहेका केही अन्योल वा समस्याहरू समाधान गर्न सकिन्छ। के यी कुराहरू समाधान गर्दा, मानिसहरूले सत्यता पछ्याउने क्रममा सामना गर्नुपर्ने बाधा र कठिनाइहरू निकै घट्दैनन् र? (घट्छन्।) जब मानिसहरूले सत्यता बुझ्दैनन्, तब तिनीहरूले नैतिक आचरणसम्‍बन्धी आम रूपमा स्विकारिएका विचारहरू सत्यता हुन् कि भनेर झुक्‍किएर ती विचारहरूलाई सत्यताजस्तै गरी पछ्याउने र पालना गर्ने सम्भावना धेरै हुन्छ। यसले सत्यता बुझ्‍ने र अभ्यास गर्ने मानिसहरूको क्षमताको साथै स्वभाव रूपान्तरण हासिल गर्न सत्यता पछ्याउँदा तिनीहरूले पाउने परिणामहरूमा पनि ठूलो प्रभाव पार्छ। यो तिमीहरूमध्ये कसैले पनि देख्‍न चाहने कुरा होइन; अनि अवश्य नै, यो परमेश्‍वरले पनि देख्‍न नचाहनुहुने कुरा हो। त्यसैले, मान्छेले पालना गर्ने नैतिक आचरणसम्‍बन्धी यी तथाकथित सकारात्मक अभिव्यक्ति, विचार, र दृष्टिकोणहरूलाई मानिसहरूले सुरुमा परमेश्‍वरका वचनहरू र सत्यताको आधारमा स्पष्ट रूपमा चिन्‍नु र जान्‍नुपर्छ, र यी कुराहरूको पुरै वास्तविक सार देख्‍नुपर्छ, र यी कुराहरूबारे हृदयको गहिराइमै सही मूल्याङ्कन र राय निर्माण गर्नुपर्छ, र त्यसपछि तिनीहरूले यी कुरालाई अलिअलि गरेर खोतल्न, उखेल्‍न र त्याग्‍न सक्छन्। भविष्यमा, यी तथाकथित सकारात्मक कुराहरू सत्यतासँग बाझिएको देख्दा, प्रत्येकपटक नै मानिसहरूले मान्छेका धारणाहरूअनुसार सकारात्मक ठानिएका अभिव्यक्तिहरू नभई सत्यता छनौट गर्नुपर्छ, किनभने यी तथाकथित सकारात्मक कुराहरू केवल मान्छेका दृष्टिकोण हुन्, र ती वास्तवमा सत्यताअनुरूप छैनन्। हामीले जुन दृष्टिकोणबाट बोलिरहेको भए पनि, यी विषयहरूमा आज हामीले सङ्गति गर्नुको उद्देश्य मानिसहरूले सत्यता पछ्याउने क्रममा देखा पर्ने विभिन्‍न वाधाहरू हटाउनु हो, विशेष गरी परमेश्‍वरका वचनहरू र सत्यताको मापदण्डबारे मानिसहरूको सोचमा आउने अनिश्‍चितताहरू हटाउनु हो। यी अनिश्‍चितताहरू हुनुको अर्थ, जब तँ सत्यता स्विकार्ने र अभ्यास गर्ने क्रममा हुन्छस्, तँलाई कुन कुराचाहिँ मानवजातिले वकालत गर्ने नैतिक आचरणका भनाइहरू हुन्, र कुन कुराचाहिँ मानवजातिको लागि परमेश्‍वरले दिनुभएका मापदण्डहरू हुन्, र तीमध्ये कुनचाहिँ साँचो सिद्धान्त र मापदण्ड हुन् भनेर थाहा हुँदैन भन्‍ने हो। मानिसहरूलाई यी कुराहरूबारे स्पष्ट थाहा हुँदैन। किन त्यसो हुन्छ? (किनभने तिनीहरूले सत्यता बुझेका हुँदैनन्।) एक हिसाबमा, तिनीहरूले सत्यता नबुझेकोले यस्तो हुन्छ। अर्को हिसाबमा, तिनीहरूलाई मानवजातिको परम्‍परागत संस्कृतिले निर्माण गरेका नैतिक आचरणसम्‍बन्धी दाबीहरूबारे कुनै समझ हुँदैन र तिनीहरूले अझै पनि यी दाबीहरूको सार देख्‍न सक्दैनन्। अन्त्यमा, भ्रमित मानसिकतामा रही, तैँले आफूले पहिले सिकेका, र तेरो मनमा गाँजिएर बसेका यी कुराहरू सही हुन् भनेर निर्धारित गर्नेछस्; आम रूपमा सबैले सही भनेर स्विकार्ने यी कुराहरू ठीक छन् भनेर निर्धारित गर्नेछस्। त्यसपछि तैँले आफूलाई मन पर्ने, आफूले हासिल गर्न सक्‍ने, र आफ्नो स्वाद र धारणासँग मिल्‍ने यी कुराहरू नै छनौट गर्नेछस्; अनि तैँले यी कुराहरूलाई यसरी लिने, अङ्गाल्‍ने, र पक्रनेछस् कि मानौँ ती सत्यता नै हुन्। अनि यसको परिणामस्वरूप, मानिसहरूको व्यवहार र आचरण, साथै तिनीहरूले पछ्याउने, छनौट गर्ने, र अङ्गाल्‍ने कुराहरू सत्यतासँग पटक्‍कै सम्‍बन्धित हुनेछैनन्—ती सबै कुरा सत्यताको क्षेत्रभन्दा बाहिर रहेका मानव व्यवहार र नैतिकतासम्बन्धी बाहिरी बानीबेहोरामा पर्नेछन्। मानिसहरूले परम्‍परागत संस्कृतिका यी पक्षहरूलाई सत्यता नै हो जस्तो गरी लिने र अङ्गाल्ने गर्छन्, तर यस क्रममा मान्छेको व्यवहारबारे परमेश्‍वरका मापदण्डहरूसम्‍बन्धी सत्यताहरूलाई पन्छाउँछन् र बेवास्ता गर्छन्। मान्छेले असल ठानेका जति धेरै व्यवहार व्यक्तिमा भए पनि, उसले कहिल्यै परमेश्‍वरको अनुमोदन प्राप्त गर्नेछैन। यो मानिसहरूले सत्यताको क्षेत्रभन्दा बाहिरका कुराहरूमा धेरै मेहनत खेर फालेको कुरा हो। यसअलावा, मान्छेबाट आएका र सत्यतासँग नमिल्‍ने यी कुराहरूलाई सत्यताको रूपमा लिएर मानिसहरू पहिले नै पथभ्रष्ट भइसकेका छन्। मानिसहरूले पहिले परम्‍परागत संस्कृतिका यिनै पक्षहरू सिकेका छन्, र तिनीहरू यिनैको अधीनमा छन्; यी कुराहरूले तिनीहरूमा अनेक किसिमका भ्रमपूर्ण दृष्टिकोणहरू पैदा गर्छन्, र मानिसहरूले सत्यता बुझ्‍ने र अभ्यास गर्ने प्रयास गर्दा तिनीहरूलाई यी कुराहरूले धेरै समस्या र बाधा दिन्छन्। मानिसहरू सबैलाई लाग्छ कि यदि तिनीहरूमा सद्‌गुणी बानीबेहोरा छ भने, परमेश्‍वरले तिनीहरूलाई अनुमोदन गर्नुहुनेछ, र तिनिहरू उहाँका आशिष्‌हरू र प्रतिज्ञा प्राप्त गर्न लायक हुनेछन्, तर यदि तिनीहरूमा यो दृष्टिकोण र मानसिकता छ भने, के तिनीहरूले परमेश्‍वरको न्याय र सजाय स्विकार्न सक्छन्? त्यस्तो मानसिकताले मानिसहरूको शुद्धीकरण र मुक्तिमा कति ठूलो बाधा दिन्छ? के यी कल्पना र धारणाहरूले मानिसहरूलाई परमेश्‍वरलाई गलत बुझ्‍ने, र उहाँको विरुद्धमा विद्रोह र विरोध गर्ने बनाउँदैन र? के परिणामहरू यस्तै हुँदैनन् र? (यस्तै हुन्छन्।) मैले यस विषयमा सङ्गति गर्नुको महत्त्वबारे केही हदसम्‍म बताइसकेँ, मुख्य विचार यही हो।

क. “भेटेको पैसा लिनु हुँदैन” को चिरफार

यसपछि, हामी नैतिक आचरणसम्‍बन्धी परम्‍परागत चिनियाँ संस्कृतिका विभिन्‍न भनाइहरूलाई एकएक गरी चिरफार र विश्‍लेषण गर्नेछौँ, र यीबारे निष्कर्षमा पुग्नेछौँ। त्यसरी, हरेकसँग यी भनाइबारे आधारभूत पुष्टि र उत्तर हुनेछ, र हरेकसँग कम्तीमा पनि यी भनाइहरूको सही बुझाइ र दृष्टिकोण हुनेछ। हामी पहिलो भनाइबाट सुरु गरौँ: “भेटेको पैसा लिनु हुँदैन।” यो भनाइको सटीक व्याख्या के हुन सक्छ? (यदि कुनै कुरा भेटियो भने, त्यसलाई लिनु र आफ्‍नो भनी दाबी गर्नु हुँदैन। यसले एक प्रकारको असल नैतिकता र सामाजिक प्रचलनलाई जनाउँछ।) के यो हासिल गर्न सजिलो छ? (यो तुलनात्मक रूपमा सजिलै छ।) धेरैजसो मानिसहरूलाई यो हासिल गर्न सजिलो हुन्छ—यदि तैँले केही टिपिस् भने, त्यो जेसुकै होस्, तैँले त्यो आफ्‍नो लागि राख्‍नु हुँदैन किनभने यो अरूकै हुन्छ। तँ यो पाउन लायक हुँदैनस्, र तैँले यो यसको धनीकहाँ फर्काइदिनुपर्छ। तैँले यसको धनी भेट्टाउन सकिनस् भने, प्रशासकहरूको हातमा दिनुपर्छ—जे भए पनि, तैँले यसलाई आफ्‍नो निम्ति लिन मिल्दैन। यो सब कार्यले अरूको सम्पत्तिको लोभ नगर्नू र अरूबाट फाइदा नलिनू भन्‍ने भाव दिन्छ। यो मानिसको नैतिक व्यवहारमा लागू गरिने मापदण्ड हो। मानिसहरूको नैतिक व्यवहारमा यस्तो मापदण्ड लागू गरिनुको उद्देश्‍य के हो? जब मानिसहरूमा यस्तो नैतिक आचरण हुन्छ, तब यसले सामाजिक परिवेशमा असल र सकारात्मक प्रभाव पार्छ। मानिसहरूमा यस्ता विचारहरू घुसाइदिनुको उद्देश्य तिनीहरूलाई अरूको फाइदा लिनबाट रोक्‍नु, अनि तिनीहरूलाई आफ्नो असल नैतिक आचरण कायम राख्‍न लगाउनु हो। यदि हरेक व्यक्तिमा यस्तो असल नैतिक आचरण हुन्छ भने, सामाजिक परिवेशमा सुधार आउनेछ, र यो यस्तो स्तरमा पुग्‍नेछ जसमा बाटोमा भेटेको कुरा कसैले पनि लिँदैननन्, र कसैले पनि राती आफ्‍नो घरको ढोका बन्द गर्नु पर्दैन। यस्तो सामाजिक परिवेशमा, सामाजिक सुव्यवस्थामा सुधार आउनेछ, र मानिसहरू अझै शान्तिपूर्ण ढङ्गले जिउन सक्छन्। चोरी र लुटपाट घट्नेछ, लडाइँ र रिसिवीले हुने हत्या घट्नेछ; त्यस्तो समाजमा बस्‍ने मानिसहरूले सुरक्षाको अनुभूति गर्नेछन्, र समग्र हितमा वृद्धि हुनेछ। “भेटेको पैसा लिनु हुँदैन” भन्‍ने भनाइ सामाजिक र जिउने वातावरणको लागि मानिसहरूको नैतिक आचरणको बारेमा अघि सारिएको एउटा मापदण्ड हो। यो मापदण्डको उद्देश्य सामाजिक परिवेश र मानिसहरूको जिउने वातावरण रक्षा गर्नु हो। के यो हासिल गर्न सजिलो छ? चाहे मानिसहरूले यो हासिल गरून् वा नगरून्, तर जसले मानिसहरूको नैतिक आचरणसम्‍बन्धी यो विचार र मापदण्ड अघि सारिरहेका थिए, तिनीहरूले चाहिँ यसबाट मानिसहरूले तृष्णा गर्ने गरेको आदर्शपूर्ण सामाजिक जिउने वातावरणलाई वास्तविकतामा परिणत गर्ने उद्देश्य लिएका थिए। “भेटेको पैसा लिनु हुँदैन” भन्‍ने भनाइ मान्छेको व्यवहार मापदण्डसँग कतै सम्‍बन्धित छैन—यो त मानिसहरूले कुनै कुरा टिप्दा तिनीहरूले देखाउनुपर्ने नैतिक आचरणबारे तिनीहरूबाट गरिने एउटा अपेक्षा मात्रै हो। मानिसको सारसँग यसको कुनै सम्‍बन्ध छैन। मानवजातिले मान्छेको नैतिक आचरणसम्‍बन्धी यो मापदण्ड हजारौँ वर्षदेखि राख्‍दै आएको छ। अवश्य नै, जब मानिसहरूले यो मापदण्ड पालना गर्छन्, तब कुनै देश वा समाजले अपराध घटेको अनुभव गर्न सक्छ, र यो यस्तो अवस्थामा पुग्‍न सक्छ जहाँ मानिसहरूले राती आफ्‍नो घरको ढोका बन्द गर्नु पर्दैन, कसैले पनि बाटोमा भेटेको सामान टिप्दैन, र धेरैजसो मानिसहरू भेटेको पैसा लिँदैननन्। यस्तो बेला, सामाजिक परिवेश, सार्वजनिक सुव्यवस्था, र जिउने वातावरण तुलनात्मक रूपमा निकै स्थिर र सद्भावपूर्ण हुन्छ, तर यस्तो परिवेश र सामाजिक वातावरण अस्थाई रूपमा, वा केही अवधि वा केही समयसम्‍मको लागि मात्रै रहन सक्छ। भन्‍नुको अर्थ, मानिसहरूले यस्तो नैतिक आचरण निश्‍चित सामाजिक वातावरणमा मात्रै हासिल गर्न वा निरन्तर पालना गरिरहन सक्छन्। तिनीहरूको जिउने वातावरणमा परिवर्तन हुनेबित्तिकै, र पुरानो सामाजिक परिवेश तोडिनेबित्तिकै, “भेटेको पैसा खल्तीमा लिनु हुँदैन” भन्‍नेजस्ता नैतिकताहरू परिवर्तन हुन सक्‍नेछन्, र सँगसगै सामाजिक वातावरण, सामाजिक परिवेश, र सामाजिक प्रचलनहरू रूपान्तरित हुनेछन्। ठूलो रातो अजिङ्गरले शक्ति हातमा लिएपछि कसरी सामाजिक स्थिरता कायम गर्न अनेक किसिमका भनाइहरू प्रवर्धन गर्दै मानिसहरूलाई बहकाएको छ, त्यो हेर्। ८० को दशकतिर, यस्ता शब्‍दहरू भएको एउटा चर्चित गीतसमेत आएको थियो: “सडकछेउमा, भुइँबाट मैले एक पैसा टिपेँ, अनि प्रहरीलाई दिएँ। प्रहरीले त्यो पैसा लिए, र मलाई शिर निहुँराउँदै स्याबासी दिए। मैले खुसी हुँदै भनेँ, ‘पछि भेटौंला, सर!’” भेटेको एक पैसा दिएको कुरा पनि उल्‍लेख गर्न र गीतमा गाउन लायक हुन्थ्यो—यो यति “आदर्श” सामाजिक नैतिकता र व्यवहार थियो! तर के यो साँच्‍चै त्यस्तै थियो त? मानिसहरूले आफूले भेटेको एक पैसा पुलिसलाई दिन सक्छन्, तर के तिनीहरूले सय युआन वा हजार युआन दिन सक्छन् त? भन्‍न गाह्रो छ। यदि कुनै व्यक्तिले सुन, चाँदी, वा बहुमूल्‍य कुरा, वा त्योभन्दा नि अझै मूल्यवान् वस्तु भेट्टायो भने, उसले आफ्‍नो लोभलाई नियन्त्रण गर्न सक्दैन, ऊभित्रको राक्षस निस्कन्छ, र ऊ मानिसहरूलाई चोट पुर्‍याउन र हानि गर्न, अरूलाई षड्यन्त्रमा र पासोमा पार्न सक्‍ने बन्छ—ऊ सक्रिय रूपमा कसैको पैसा लुट्ने, र कसैलाई मार्न सक्‍नेसमेत बन्छ। त्यो बेला, मान्छेको उत्कृष्ट परम्‍परागत संस्कृति र परम्‍परागत नैतिकताको के कुरा के बाँकी रहन्छ र? त्यसपछि “भेटेको पैसा लिनु हुँदैन” भन्‍ने नैतिक मापदण्ड कहाँ रहन्छ? यसले हामीलाई के देखाउँछ? चाहे मानिसहरूमा यो आत्मा र नैतिक आचरण होस् वा नहोस्, तर यो मापदण्ड र भनाइ मानिसहरूले व्यवहारमा उतार्न र हासिल गर्न सकूँ भनेर कल्‍पने, चाहने, र इच्छा गर्ने कुरा मात्रै हो। निश्‍चित सामाजिक प्रसङ्गहरूमा, र उचित वातावरणहरूमा, निश्‍चित विवेक र समझ भएका मानिसहरूले भेटेको पैसा लिनु हुँदैन भन्‍ने भनाइ अभ्यास गर्न सक्छन्, तर यो क्षणिक असल व्यवहार मात्रै हो, यो तिनीहरूको व्यवहारको मापदण्ड वा तिनीहरूको जीवन बन्‍न सक्दैन। ती मानिसहरू जिउने सामाजिक वातावरण र प्रसङ्ग परिवर्तन हुनेबित्तिकै, मान्छेको धारणाअनुसारको यो सिद्धान्त र यो आदर्श नैतिक आचरण मानिसहरूबाट निकै टाढा भइहाल्नेछ। यसले तिनीहरूको इच्‍छा र महत्त्वाकाङ्क्षा पूरा गर्न सक्‍नेछैन, र अवश्य नै, यसले तिनीहरूका दुष्कर्महरू सीमित पार्न त झनै सक्‍नेछैन। यो क्षणिक असल व्यवहार मात्रै हो, र मान्छेको आदर्शअनुसार तुलनात्मक रूपले अलि उच्‍च नैतिक गुणस्तर हो। जब यो वास्तविकता र आफ्नो स्वार्थसँग बाझिन्छ, जब यो मानिसहरूको आदर्श विचारसँग बाझिन्छ, तब यस प्रकारको नैतिकताले मानिसहरूको व्यवहारलाई नियन्त्रण गर्न, वा तिनीहरूको व्यवहार र विचारलाई डोर्‍याउन सक्दैन। अन्त्यमा, मानिसहरूले योविरुद्ध जाने निर्णय गर्नेछन्, तिनीहरूले नैतिकतासम्‍बन्धी यो परम्‍परागत धारणा उल्लङ्घन गर्नेछन्, र आफ्‍नै हितहरू रोज्‍नेछन्। त्यसकारण, जब “भेटेको पैसा नलिने” नैतिकताको कुरा आउँछ, मानिसहरूले आफूले टिपेको एकपैसे सिक्‍का पुलिसलाई दिन सक्छन्। तर तिनीहरूले हजारको नोट, दश हजार रुपैयाँको बिटो, वा सुनको सिक्‍का भेटे भने, के तिनीहरूले अझै पनि पुलिसलाई दिनेछन् त? तिनीहरूले त्यसो गर्न सक्‍नेछैनन्। जब त्यो पैसा लिँदा हुने फाइदा मान्छेको नैतिकताले हासिल गर्ने दायराभन्दा बढी हुन्छ, तब तिनीहरूले त्यो पैसा पुलिसलाई दिन सक्दैनन्। तिनीहरूले “भेटेको पैसा लिनु हुँदैन” भन्‍ने नैतिकतालाई वास्तविकतामा उतार्न सक्दैनन्। त्यसकारण, के “भेटेको पैसा लिनु हुँदैन” भन्‍ने भनाइले व्यक्तिको मानवता सारलाई प्रतिनिधित्व गर्छ त? यसले तिनीहरूको मानवता सारलाई बिलकुलै प्रतिनिधित्व गर्न सक्दैन। मान्छेको नैतिक आचरणसम्‍बन्धी यो मापदण्डलाई कुनै व्यक्तिमा मानवता छ कि छैन भनेर मूल्याङ्कन गर्ने आधारको रूपमा प्रयोग गर्न सकिँदैन, र यसले मान्छेको व्यवहार मापदण्डको रूपमा काम गर्न सक्दैन भन्‍ने कुरा एकदमै स्पष्ट छ।

के व्यक्तिले आफूले भेटेको पैसा लिन्छ कि लिँदैन भनेर हेर्नु, तिनीहरूको नैतिकता र चरित्र मूल्याङ्कन गर्ने सही तरिका हुन सक्छ? (हुँदैन।) किन हुँदैन? (मानिसहरूले त्यो मापदण्ड साँचो रूपमा पालना गर्न सक्दैनन्। यदि तिनीहरूले थोरै पैसा वा थोरै मूल्य भएको वस्तु भेट्टाए भने, तिनीहरूले त्यो फर्काउन सक्छन्, तर यदि त्यो कुनै बहुमूल्य कुरा हो भने, तिनीहरूले त्यसो गर्ने सम्‍भावना निकै कम हुन्छ। यदि त्यो अत्यन्तै धेरै बहुमूल्‍य कुरा हो भने, तिनीहरूले त्यो हस्तान्तरण गर्ने सम्‍भावना अझै कम हुन्छ—तिनीहरूले हरहालतमा त्यो पकडमा राखिरहनसमेत सक्छन्।) तिमीहरूको मतलब, “भेटेको पैसा लिनु हुँदैन” भन्‍ने भनाइले मानिसहरूको मानवता मूल्याङ्कन गर्ने मापदण्डको रूपमा काम गर्न सक्दैन, किनभने मानिसहरूले यो कुरा हासिल गर्न सक्दैनन्। तर यदि मानिसहरूले यो मापदण्ड पालना गर्न सक्छन् भने, के यसलाई तिनीहरूको मानवता मूल्याङ्कन गर्ने मापदण्डको रूपमा लिन सकिन्छ? (अहँ, सकिँदैन।) मानिसहरूले यसलाई पालना गर्न सक्दा पनि, किन यसलाई मानिसहरूको मानवता मूल्याङ्कन गर्ने मापदण्डको रूपमा लिन सकिँदैन? (कसैले “भेटेको पैसा लिनु हुँदैन” भन्‍ने भनाइलाई लागू गर्न सक्‍नु व नसक्‍नुले उसको मानवताको गुणस्तर प्रतिबिम्‍बित गर्दैन। तिनीहरूको मानवता कति असल वा खराब छ भन्‍ने कुरासँग यसको कुनै सम्‍बन्ध हुँदैन, र यो मानिसहरूको मानवता मूल्याङ्कन गर्ने मापदण्ड होइन।) यो यस समस्यालाई बुझ्‍ने एउटा तरिका हो। व्यक्तिले आफूले भेटेको पैसा नलिनु र उसको मानवताबीचमा थोरै सम्‍बन्ध हुन्छ। त्यसकारण, यदि तिमीहरूले भेटेको पैसा नलिन सक्ने कुनै व्यक्ति भेट्यौ भने, तिनीहरूलाई कसरी हेर्छौ? के तिमीहरू तिनीहरूलाई मानवता भएको, इमानदार, र परमेश्‍वरमा समर्पित हुने व्यक्तिको रूपमा लिन्छौ? के तिमीहरू भेटेको पैसा नलिनुलाई मानवता छ भन्‍ने मापदण्डको रूपमा वर्गीकरण गर्न सक्छौ? हामीले यस विषयमा सङ्गति गर्नुपर्छ। यसबारेमा कसले बोल्‍नेछ? (भेटेको पैसा नलिने व्यक्तिको क्षमता उसको मानवता सार परिभाषित गर्ने कार्यसँग सम्‍बन्धित हुँदैन। तिनीहरूको सारको मूल्याङ्कन त सत्यताअनुसार हुन्छ।) अरू के छ? (कतिपय मानिसहरू धेरै रकम भए पनि भेटेको पैसा नलिन सक्षम हुन्छन्, वा तिनीहरूले अरू धेरै सुकर्म गर्छन्, तर तिनीहरूका आफ्‍नै लक्ष्य र अभिप्रायहरू हुन्छन्। तिनीहरू आफ्‍नो असल कार्यको लागि इनाम पाउन र राम्रो प्रतिष्ठा पाउन चाहन्छन्, त्यसकारण तिनीहरूको बाहिरी असल व्यवहारले तिनीहरूको मानवताको गुणस्तर निर्धारित गर्न सक्दैन।) अरू केही छ? (मानौँ कुनै व्यक्ति भेटेको पैसा नलिन सक्षम होला, तर उसले सत्यतालाई प्रतिरोधको मनोवृत्ति, सत्यताको विरोध गर्ने मनोवृत्तिले लिन्छ। यदि हामीले तिनीहरूलाई परमेश्‍वरका वचनहरूअनुसार मूल्याङ्कन गर्‍यौँ भने, तिनीहरूमा मानवता हुँदैन। त्यसकारण, कुनै व्यक्तिमा मानवता छ कि छैन भनेर मूल्याङ्कन गर्न यसलाई मापदण्डको रूपमा प्रयोग गर्नु गलत हुन्छ।) तिमीहरूमध्ये कतिले कुनै व्यक्तिमा मानवता छ कि छैन भनेर मूल्याङ्कन “भेटेको पैसा लिनु हुँदैन” भन्‍ने भनाइ प्रयोग गर्नु गलत छ भनेर महसुस गरिसकेका छौ—यसलाई कसैमा मानवता छ कि छैन भनी मूल्याङ्कन गर्ने मापदण्डको रूपमा प्रयोग गर्ने कुरामा तिमीहरू असहमत छौ। यो दृष्टिकोण सही छ। कुनै व्यक्ति भेटेको पैसा नलिन सक्षम भए पनि, उसको व्यवहार र उसले रोज्‍ने मार्गको सिद्धान्तहरूसँग यसको कुनै सम्‍बन्ध हुँदैन। म किन यसो भन्दै छु? सर्वप्रथम, जब व्यक्तिले भेटेको पैसा लिँदैन, तब यसले क्षणिक व्यवहार मात्रै जनाउँछ। तिनीहरूले टिपेको कुरा मूल्यहीन भएर हो कि, वा अरूले तिनीहरूलाई हेरिरहेको भएर, र तिनीहरू अरूको प्रशंसा र आदर कमाउन चाहेकोले त्यसो गरेका हुन्, त्यो भन्‍न गाह्रो छ। तिनीहरूको त्यो कार्य विशुद्ध नै भए पनि, यो एक प्रकारको असल व्यवहार मात्रै हो, र तिनीहरूको खोज र व्यवहारमा त्यसको सम्बन्ध कमै हुन्छ। बढीमा, यो व्यक्तिमा असल व्यवहार र आदर्श चरित्र रहेछ भनेर मात्रै भन्‍न सकिन्छ। यो व्यवहारलाई नकारात्मक भनेर भन्‍न नसकिने भए पनि, यसलाई सकारात्मक कुराको रूपमा पनि वर्गीकरण गर्न सकिँदैन, र कसैले भेटेको पैसा लिँदैन भन्दैमा उसलाई सकारात्मक भनेर पनि परिभाषित गर्न मिल्दैन। किनभने सत्यतासँग यसको कुनै सम्‍बन्ध हुँदैन, र मान्छेको लागि परमेश्‍वरले तोक्‍नुभएका कुराहरूप्रति यसको कुनै सम्‍बन्ध हुँदैन। कतिपय मानिसहरू यसो भन्छन्: “यो कसरी सकारात्मक कुरा हुन सक्दैन? त्यस्तो आदर्श व्यवहारलाई कसरी सकारात्मक कुराको रूपमा लिन सकिँदैन? यदि कुनै व्यक्ति अनैतिक छ र उसमा मानवताको कमी छ भने, के उसले भेटेको पैसा नलिई बस्‍न सक्छ र?” यो कुरालाई हेर्ने यो सही तरिका हो भन्‍ने छैन। दियाबलसले केही असल कार्यहरू गर्न सक्छ—अनि के तँ त्यसलाई दियाबलस होइन भनेर भन्छस्? कतिपय पैशाचिक राजाहरूले नाम कमाउन र इतिहासमा आफ्‍नो स्थान दह्रिलो राख्‍न एकदुई वटा असल कार्यहरू गर्छन्—त्यसो भए, के तँ तिनीहरूलाई असल मानिसहरू भन्छस्? कसैले गरेको असल वा खराब कुराको आधारमा मात्रै उसमा मानवता छ कि छैन, वा उसको चरित्र राम्रो छ कि खराब छ भनेर निर्धारित गर्न सकिँदैन। मूल्याङ्कन सही हुनको लागि, तैँले यो मूल्याङ्कन उसको समग्र आचरणमा, र तिनीहरूसँग सही विचार र दृष्टिकोणहरू छन् कि छैनन् भन्‍ने कुरामा आधारित गर्नुपर्छ। यदि कसैले आफूले भेटेको अत्यन्तै बहुमूल्य सामान उसको धनीकहाँ फर्काउन सक्छ भने, यसले ऊ लोभी छैन, र उसले अरूको सम्पत्तिको लोभ गर्दैन भन्‍ने मात्रै देखाउँछ। उसमा असल नैतिक आचरणको यो पक्ष भए पनि, के यो कुरा उसको व्यवहार र सकारात्मक कुराहरूप्रतिको उसको मनोवृत्तिसँग सम्बन्धित हुन्छ? (हुँदैन।) कतिपय मानिसहरूले यस कुरामा सहमत नजनाउन सक्छन्, र तिनीहरूले यो दाबीलाई अलि व्यक्तिपरक र त्रुटिपूर्ण छ भनेर भन्‍न सक्छन्। तैपनि, यसलाई फरक दृष्टिकोणबाट हेर्दा, मानौँ यदि कसैले कुनै उपयोगी कुरा गुमायो भने, के ऊ यसबारेमा निकै चिन्तित हुँदैन र? त्यसकारण, सामान जे भए पनि त्यो सामान भेट्ने व्यक्तिको हुँदैन, त्यसकारण उसले त्यो राख्‍नु हुँदैन। चाहे त्यो भौतिक वस्तु वा पैसा होस्, वा यो बहुमूल्य होस् वा मूल्यहीन होस्, त्यो उसको हुँदैन—त्यसकारण के त्यो वस्तु उसको धनीलाई फिर्ता दिनु उसको कर्तव्य हुँदैन र? मानिसहरूले गर्नुपर्ने यही होइन र? यो कुरा प्रवर्धन गर्नुको महत्त्व के छ? के यो सानो कुरालाई ठूलो पार्नु होइन र? के भेटेको पैसा नलिनुलाई आदर्श नैतिक गुणको रूपमा लिनु र यसलाई उचाल्दै उच्‍च आत्मिक सन्दर्भसम्‍म पुर्‍याउनु अनुचित होइन र? के यो असल व्यवहार असल मानिसहरूमाझ उल्‍लेख गर्नसमेत लायक छ र? योभन्दा अझै उत्कृष्ट र उच्‍च व्यवहारहरू कैयौँ छन्, त्यसकारण भेटेको पैसा नलिनु त उल्‍लेख गर्नसमेत लायक छैन। तैपनि, यदि तैँले भिखारी र चोरहरूमाझ यो असल व्यवहारबारे उत्साहसाथ प्रचारप्रसार र प्रवर्धन गरिस् भने, यो उचित हुनेछ, र यो केही काम लाग्‍नेछ। यदि कुनै देशले “भेटेको पैसा लिनु हुँदैन” भन्‍ने भनाइलाई जोडतोडसाथ प्रवर्धन गर्छ भने, यसले त्यहाँका मानिसहरू पहिले नै अत्यन्तै दुष्ट छन्, त्यो देश लुटेरा र चोरहरूले भरिएको छ, र त्यो देशले तिनीहरूविरुद्ध सुरक्षा व्यवस्था गर्न नसकिरहेको अवस्था छ भन्‍ने देखाउँछ। त्यसकारण, तिनीहरूको एउटै मात्र उपाय भनेको त्यो समस्या समाधान गर्न यस्तो व्यवहार प्रवर्धन र प्रचार गर्नु हो। वास्तवमा भन्‍ने हो भने, यो व्यवहार सदैव मानिसहरूको कर्तव्यको भागको रूपमा रहँदै आएको कुरा हो। उदाहरणको लागि, यदि कसैले बाटोमा पचास युआन भेट्छ र सहजै त्यसको धनीलाई फर्काउँछ भने, के यो उल्‍लेख गर्नसमेत लायक नहुने अति महत्त्वहीन कुरा हुँदैन र? के यो कुराको साँच्‍चै प्रशंसा गरिरहनुपर्छ त? के त्यो व्यक्तिले पैसा हराउने व्यक्तिलाई पैसा फर्कायो भन्दैमा, सानो कुरालाई यति ठूलो बनाएर, त्यस व्यक्तिको प्रशंसा गर्नु, र उसको आदर्शपूर्ण र सम्‍मानजनक नैतिक आचरणको निम्ति उसलाई सराहना नै गर्नु आवश्यक हुन्छ र? के हराएको पैसा भेट्टाउँदा त्यो उसको धनीलाई फिर्ता दिनु सामान्य र प्राकृतिक कुरा होइन र? के यो सामान्य समझ भएको व्यक्तिले गर्नुपर्ने कुरा होइन र? सामाजिक नैतिकताहरू नबुझ्‍ने सानो बच्‍चाले पनि यसो गर्न सक्छ, त्यसकारण के यस्तो कुरालाई पनि यति ठूलो बनाइरहनु आवश्यक हुन्छ र? के यो व्यवहार उचालेर मान्छेको नैतिकताको स्तरमा पुर्‍याउन लायक छ र? मेरो विचारमा, यसलाई उचालेर यो स्तरमा पुर्‍याउनु हुँदैन, र यो प्रशंसालायक छैन। यो क्षणिक असल व्यवहार मात्रै हो र आधारभूत तहमै साँच्‍चै असल व्यक्ति हुनुसँग यसको कुनै सम्‍बन्ध छैन। भेटेको पैसा नलिने भन्‍ने यो कुरा अत्यन्तै दिग्दारलाग्दो विषय हो। यो कुनै पनि सामान्य व्यक्ति, र मानव स्वरूप भएको वा मानव भाषा बोल्‍ने जोकोहीले गर्न सक्‍नुपर्ने कुरा हो। यो कुरा मानिसहरूले मेहनत गरेमा गर्न सक्‍ने कुरा हो, त्यसकारण तिनीहरूलाई यसो गर्न सिकाउनको लागि शिक्षक वा विचारक चाहिँदैन। यो त तीन वर्षको बच्‍चाले पनि गर्न सक्छ, तैपनि विचारक र शिक्षकहरूले यसलाई मान्छेको नैतिक आचरणको महत्त्वपूर्ण मापदण्डको रूपमा लिएका छन्, र त्यसो गरेर तिनीहरूले तिललाई पहाड बनाएका छन्। “भेटेको पैसा लिनु हुँदैन” भन्‍ने भनाइ मान्छेको नैतिक आचरण मूल्याङ्कन गर्ने अभिव्यक्ति भए पनि, यो आधारभूत रूपमा कुनै व्यक्तिमा मानवता वा आदर्श नैतिकता छ कि छैन भनेर मापन गर्ने स्तरमा पुग्दैन। त्यसकारण, कुनै व्यक्तिको मानवतालाई मापन गर्नको लागि “भेटेको पैसा लिनु हुँदैन” भन्‍ने भनाइ प्रयोग गर्नु त्रुटिपूर्ण र अनुचित हुन्छ।

“भेटेको पैसा लिनु हुँदैन” भन्‍ने भनाइ नैतिक आचरणबारे परम्‍परागत संस्कृतिले तोकेको सबैभन्दा सतही मापदण्ड हो। सबै मानव समाजले यस्तो विचार प्रवर्धन गरेका र सिकाएका भए पनि, मानिसहरूमा भ्रष्ट स्वभाव हुने हुनाले, र मानवजातिका दुष्ट प्रचलनहरू व्यापक भएका हुनाले, मानिसहरूले “भेटेको पैसा लिनु हुँदैन” भन्‍ने भनाइ अभ्यास गरे पनि, वा तिनीहरूमा केही समयसम्‍म यस्तो असल नैतिक आचरण भए पनि, यसले गर्दा मानिसहरूको भ्रष्ट स्वभावले तिनीहरूको सोच र व्यवहारलाई अटुट रूपमा नियन्त्रण गरिरहेको हुन्छ, र साथसाथै तिनीहरूको व्यवहार र खोजलाई पनि काबु र नियन्त्रणमा पारिरहेको हुन्छ भन्‍ने तथ्य परिवर्तन हुँदैन। असल नैतिक आचरणको क्षणिक प्रकटीकरणले व्यक्तिको खोजमा कुनै प्रभाव पार्दैन, र त्यसले व्यक्तिबाट हुने दुष्ट प्रचलनहरूको तारिफ, प्रशंसा, र अनुसरण अवश्य नै परिवर्तन गर्न सक्दैन। के कुरा यही होइन र? (हो।) त्यसकारण, विगतमा मानिसहरूले गाउने “सडकछेउमा, भुइँबाट मैले एक पैसा टिपेँ” भन्‍ने गीत अहिले नर्सरी बाल गीतभन्दा अरू केही होइन। यो एउटा याद बनेको छ। भेटेको पैसा नलिने भन्‍ने यो आधारभूत असल व्यवहारसमेत मानिसहरूले पालना गर्न सक्दैनन्। मानिसहरूले असल नैतिक आचरणको प्रवर्धन गरेर मानवजातिको खोज र भ्रष्ट स्वभावहरू परिवर्तन गर्न चाहन्छन्, र मानवजातिको पतन र समाजको दैनिक अधोगति रोक्‍न चाहन्छन्, तर तिनीहरू अन्ततः यी उद्देश्यहरू हासिल गर्न असफल भएका छन्। “भेटेको पैसा लिनु हुँदैन” भन्‍ने नैतिकता मान्छेको आदर्श संसारमा मात्रै अस्तित्वमा हुन सक्छ। मानिसहरूले यो नैतिकतालाई एक किसिमको आदर्श, अनि एक उत्तम संसारप्रतिको आकाङ्क्षाको रूपमा लिन्छन्। यो नैतिकता मानवको आत्मिक संसारभित्र अस्तित्वमा रहन्छ। यो मानिसले भविष्यको संसारप्रति गर्ने एक प्रकारको आशा हो, तर मानव जीवनको वास्तविकता र मानिसहरूको वास्तविक मानवतासँग यो मिल्दैन। यो मान्छेको व्यवहारका सिद्धान्तहरू र तिनीहरू हिँड्ने मार्ग, साथै तिनीहरूले पछ्याउने कुरा, र तिनीहरूमा हुनुपर्ने र तिनीहरूले प्राप्त गर्नुपर्ने कुरासँग मिल्दैन। यो सामान्य मानवताको प्रकटीकरण र प्रस्फुटन, साथै अन्तर्वैयक्तिक सम्‍बन्ध र मामिला व्यवस्थापनको सिद्धान्तहरूअनुरूप छैन। त्यसैले, मानवजातिको नैतिक आचरण मूल्याङ्कन गर्ने यो मापदण्ड प्राचीन समयदेखि आजको दिनसम्‍म अमान्य नै रहिआएको छ। मान्छेले प्रवर्धन गर्ने “भेटेको पैसा लिनु हुँदैन” भन्‍ने यो विचार र दृष्टिकोण एकदमै अर्थहीन छ, र धेरैजसो मानिसहरूले यसलाई बेवास्ता गर्छन्, किनभने यसले तिनीहरूको व्यवहार वा खोजको दिशा परिवर्तन गर्न सक्दैन, र यसले मानिसहरूको नैतिकहीनता, स्वार्थ, आत्मरुचि, वा दुष्टताप्रति हत्तारिने तिनीहरूको बढ्दो प्रवृत्तिलाई त झन् पटक्‍कै परिवर्तन गर्न सक्दैन। “भेटेको पैसा लिनु हुँदैन” भन्‍ने यो अत्यन्तै सतही मापदण्ड अचम्‍मको र व्यङ्ग्यात्मक हस्यौली बनेको छ। अहिले, बालबालिकाहरूले पनि “सडकछेउमा, भुइँबाट मैले एक पैसा टिपेँ” भन्‍ने गीत गाउन चाहँदैनन्—यो अलिकति पनि अर्थपूर्ण छैन। भ्रष्ट राजनीतिज्ञहरूले भरिएको संसारमा, यो गीत अत्यन्तै व्यंग्यात्मक बनेको छ। मानिसहरूलाई वास्तविकता के हो भन्‍ने थाहै छ, र कुनै व्यक्तिले भेटेको एकपैसे सिक्‍का पुलिसलाई बुझाउन सक्छ, तर उसले लाख युआन वा करोड युआन भेट्टायो भने, त्यो सीधै उसको खल्तीमा जान्छ। यो तथ्यबाट, हामी के देख्‍न सक्छौँ भने, मानवजातिमाझ नैतिक आचरणसम्‍बन्धी यो मापदण्ड प्रवर्धन गर्ने मानिसहरूको प्रयास असफल भएको छ। यसको अर्थ मानिसहरू आधारभूत असल व्यवहार पनि अभ्यास गर्न नसक्‍ने भएका छन्। आधारभूत असल व्यवहार पनि अभ्यास गर्न नसक्‍नु भनेको के हो? यसको अर्थ मानिसहरूले आफूले भेटेको कुरा अरू कसैको हो भने त्यो लिनु हुँदैन भन्‍नेजस्तो पालन गर्नैपर्ने आधारभूत कुरा पनि अभ्यास गर्न नसक्‍नु हो। यसको साथै, जब मानिसहरूले कुनै गलत काम गर्छन्, तब तिनीहरूले यसबारेमा इमानदार शब्‍दहरू बोल्दैनन्, अनि तिनीहरू आफ्‍नो गल्ती स्विकार्नुभन्दा बरु मर्न तयार हुन्छन्। तिनीहरूले झूट बोल्‍नु हुँदैन भन्‍ने आधारभूत सिद्धान्तसमेत पालना गर्न सक्दैनन्, त्यसकारण तिनीहरू नैतिकताको कुरा गर्न अवश्य नै लायक हुँदैनन्। तिनीहरूले विवेक र समझसमेत धारण गर्न चाहँदैनन्, अनि तिनीहरूले कसरी नैतिकताको कुरा गर्न सक्छन्? अधिकारीहरू र अख्‍तियारमा रहेकाहरूले अरू मानिसहरूबाट फाइदा लुट्न र थुत्‍न, र आफ्नो हक नै नभएको अर्काको चीज हत्याउन दिमाग खियाउँछन्। कानुनले समेत तिनीहरूलाई रोक्‍न सक्दैन—किन यस्तो हुन्छ? मान्छे कसरी यस्तो अवस्थामा आइपुग्यो? यो सबै मानिसहरूको भ्रष्ट शैतानी स्वभाव, र तिनीहरूको शैतानी प्रकृतिले तिनीहरूमाथि गरेको नियन्त्रण र अधीनताले गर्दा हो, जसले हरकिसिमका कपटपूर्ण र हानिकारक व्यवहारहरू पैदा गर्छ। यी ढोँगीहरूले “मानिसहरूको सेवा गर्ने” नाममा अनेक किसिमका घृणित र लाजमर्दा कुराहरू गर्छन्। के तिनीहरूले लाज पचाएका छैनन् र? आजभोलि, ढोँगी मानिसहरू धेरै छन्। दुष्ट मानिसहरूको बिगबिगी भएको र असल मानिसहरूको दमन हुने संसारमा, “भेटेको पैसा लिनु हुँदैन” भन्‍ने सिद्धान्तले मानिसहरूको भ्रष्ट स्वभाव काबुमा राख्‍न सक्दै सक्दैन, र यसले तिनीहरूको प्रकृति सार, वा तिनीहरूले हिँड्ने मार्ग रूपान्तरित गर्न सक्दैन।

“भेटेको पैसा लिनु हुँदैन” भन्‍ने विषयको यो सङ्गतिमा मैले भनेका कुराहरू के तिमीहरूले बुझ्यौ? भ्रष्ट मानिसहरूको लागि यो भनाइले के अर्थ दिन्छ? यो नैतिक उपदेशलाई कसरी बुझ्‍ने? (मानिसहरूको व्यवहार वा तिनीहरूले हिँड्ने मार्गसँग “भेटेको पैसा लिनु हुँदैन” भन्‍ने भनाइको कुनै सम्‍बन्ध छैन। मान्छेले हिँड्ने मार्ग यसले परिवर्तन गर्न सक्दैन।) ठीक भन्यौ, मानिसहरूले “भेटेको पैसा लिनु हुँदैन” भन्‍ने भनाइको आधारमा कसैको मानवताको मूल्याङ्कन गर्नु उचित हुँदैन। यो भनाइ कुनै व्यक्तिको मानवता मापन गर्नको लागि प्रयोग गर्न सकिँदैन, र कसैको नैतिकता मापन गर्नको लागि यसको प्रयोग गर्नु गलत पनि हो। यो मानिसको क्षणिक व्यवहारबाहेक अरू केही पनि होइन। व्यक्तिको सार मापन गर्नको लागि यसको प्रयोग गर्न सकिँदैन। “भेटेको पैसा लिनु हुँदैन” भन्‍ने नैतिक आचरण प्रस्तावित गर्ने मानिसहरू—यी तथाकथित विचारक र शिक्षकहरू—आदर्शवादीहरू हुन्। तिनीहरूले मान्छेको मानवता वा सार बुझ्दैनन्, र मान्छे कति हदसम्म पतित र भ्रष्ट भएको छ त्यो तिनीहरूलाई थाहा छैन। त्यसकारण, तिनीहरूले अघि सार्ने नैतिक आचरणसम्‍बन्धी यो भनाइ अत्यन्तै खोक्रो र अव्यावहारिक छ, र यो मान्छेको वास्तविक परिस्‍थितिसँग मिल्दैन। मान्छेको सार वा मानिसहरूले प्रकट गर्ने फरकफरक भ्रष्ट स्वभाव, वा यस्तो भ्रष्ट स्वभावको नियन्त्रणमा परेपछि मानिसहरूमा पैदा हुने धारणा, दृष्टिकोण र व्यवहारहरूसँग समेत नैतिक आचरणको यो भनाइको कहीँकतै कुनै सम्‍बन्ध हुँदैन। यो एउटा कुरा हो। अर्को कुरा के हो भने, भेटेको पैसा नलिनु भनेको सामान्य व्यक्तिले गर्नुपर्ने कुरा मात्रै हो। उदाहरणको लागि, तेरा आमाबुबाले तँलाई जन्‍माए र हुर्काए, तर तँ अनजान र अपरिपक्‍व भएको बेला, तैँले आफ्‍ना आमाबुबालाई खान-लाउन मात्रै माग्थिस्। तैपनि, तँ परिपक्‍व भएर कुरा बुझ्‍न थालेपछि, तँलाई प्राकृतिक रूपमै आफ्‍ना आमाबुबालाई धेरै माया गर्नुपर्छ, तिनीहरूलाई चिन्तित पार्ने वा रिस उठाउने गर्नु हुँदैन, तिनीहरूको कामको बोझ वा कष्ट बढाउनु हुँदैन, र आफूले गर्न सक्‍ने सबै कुराहरू आफै गर्नुपर्छ भन्‍ने थाहा भयो। तँलाई यी कुराहरू प्राकृतिक रूपमै थाहा भयो र कसैले तँलाई सिकाउनु परेन। तँ एक व्यक्ति होस्, तँमा विवेक र समझ छ, त्यसकारण तैँले यी कुराहरू गर्न सक्छस् र गर्नुपर्छ—यीमध्ये कुनै पनि कुराहरू उल्‍लेख गर्नसमेत लायक छैनन्। “भेटेको पैसा लिनु हुँदैन” भन्‍ने भनाइलाई आदर्श नैतिक आचरणको स्तरमा उठाएर, मानिसहरूले सानो कुरालाई ठूलो बनाइरहेका छन् र हदभन्दा बाहिर गइरहेका छन्; यो व्यवहारलाई यसरी परिभाषित गर्नु हुँदैन, के कुरा यही होइन र? (हो।) यसबाट के सिक्‍न सकिन्छ? आफूले गर्नुपर्ने कुरा गर्नु र सामान्य मानवताको दायराभित्र पर्ने कुरा गर्न सक्‍नु व्यक्तिमा सामान्य मानवता छ भन्‍ने कुराको सूचक हो। यसको अर्थ यदि कुनै व्यक्तिमा सामान्य समझ छ भने, सामान्य मानवता भएका मानिसहरूले गर्नुपर्छ भनी सोच्‍ने र महसुस गर्ने कुराहरू उसले गर्न सक्छ—के यो अत्यन्तै सामान्य कुरा होइन र? यदि तैँले सामान्य मानवता भएको जोकोही व्यक्तिले गर्न सक्‍ने कुरा गर्न सक्छस् भने, के यसलाई असल नैतिक आचरण भनेर साँच्‍चै भन्‍न सकिन्छ? के यसो गर्न प्रोत्साहन दिइरहनु आवश्यक हुन्छ? (अहँ, हुँदैन।) के यो साँच्‍चै आदर्श मानवतामा गनिन्छ? के यसलाई आफूमा मानवता हुनु भनेर भन्‍न सकिन्छ? (अहँ, सकिँदैन।) यस्तो व्यवहार देखाउँदैमा त्यसले व्यक्तिलाई आफूमा मानवता भएको स्तरमा उठाउँदैन। यदि तैँले कुनै व्यक्तिमा मानवता छ भनी भन्छस् भने, यसको अर्थ यो हो कि त्यो व्यक्तिले जुन दृष्टिकोण र अडानसाथ समस्याहरूलाई हेर्छ त्यो तुलनात्मक रूपले निकै सकारात्मक र सक्रिय हुन्छ, र समस्याहरू सामना गर्ने उसको तौरतरिका र शैलीहरू पनि त्यस्तै नै हुन्छन्। सकारात्मकता र सक्रियताको सूचक के हो? व्यक्तिमा विवेक र लाजको बोध हुनु। सकारात्मकता र सक्रियताको अर्को सूचक न्यायको बोध हुनु हो। सायद यो व्यक्तिमा केही खराब बानी हुन सक्छ जस्तै ढिलो सुत्‍ने र अबेर उठ्ने, खानेकुरामा किचकिच गर्ने, वा मीठो खान खोज्‍ने, तर यी खराब बानीबाहेक, त्यो व्यक्तिमा निश्‍चित असल गुणहरू हुन्छन्। यस्ता व्यक्तिहरूका व्यवहार र कार्यहरूमा सिद्धान्त र सीमाहरू हुन्छन्; तिनीहरूमा लाज र न्यायको बोध हुन्छ; र तिनीहरूमा सकारात्मक गुण धेरै र नकारात्मक गुण थोरै हुन्छ। यदि तिनीहरूले सत्यता स्विकार्न र अभ्यास गर्न सक्छन् भने, त्यो अझै राम्रो हुनेछ र यसरी तिनीहरूलाई सत्यता पछ्याउने मार्ग हिँड्न सजिलो हुनेछ। यसको विपरीत, यदि कुनै व्यक्तिले दुष्टतालाई प्रेम गर्छ; ख्याति, फाइदा, र हैसियत खोज्छ; पैसा भनेपछि हुरुक्कै हुन्छ; विलासिताको जीवन जिउन मन पराउँछ; र मस्ती गर्न खोज्दै आफ्‍नो समय बिताउँछ भने, तिनीहरूले मानिसहरू र कामकुराहरूलाई हेर्ने दृष्टिकोण, र जीवन र मूल्यमान्यताप्रतिको तिनीहरूको हेराइ नकारात्मक र अँध्यारो हुन्छ, र तिनीहरूमा लाज र न्यायको बोध हुँदैन। यस्तो खालको व्यक्तिमा मानवता हुँदैन, र यस्ताहरूलाई सत्यता स्वीकार गर्न वा परमेश्‍वरको मुक्ति प्राप्त गर्न अवश्य नै सहज हुनेछैन। मानिसहरूलाई मूल्याङ्कन गर्ने यो सरल सिद्धान्त हो। कुनै व्यक्तिको नैतिक आचरणको मूल्याङ्कन उसमा मानवता छ कि छैन भनेर मापन गर्ने मापदण्ड होइन। कुनै व्यक्ति असल हो कि खराब हो भनेर मूल्याङ्कन गर्नको लागि, तिमीहरूले उसलाई उसको मानवताको आधारमा मूल्याङ्कन गर्नुपर्छ, उसको नैतिक आचरणको आधारमा होइन। नैतिक आचरण त सतही हुने गर्छ, र यसलाई व्यक्तिको सामाजिक परिवेश, पृष्ठभूमि, र वातावरणले प्रभाव पारेको हुन्छ। कतिपय पद्धति र प्रकटीकरणहरू निरन्तर परिवर्तन हुन्छन्, त्यसकारण व्यक्तिको नैतिक आचरणको आधारमा मात्रै उसको मानवताको गुणस्तर निर्धारित गर्नु गाह्रो हुन्छ। उदाहरणको लागि, कुनै व्यक्ति सामाजिक नैतिकताहरूलाई निकै आदर गर्ने व्यक्ति हुन सक्छ र उसले जहाँ गए पनि नियमहरू पालन गर्न सक्छ। यस्ता व्यक्तिहरूले आफूले गर्ने हरेक कुरामा संयमता देखाउन सक्छन्, सरकारका नियम-कानुनहरू पालना गर्न सक्छन्, र सार्वजनिक रूपमा होहल्‍ला गर्न वा अरू मानिसहरूको हितमा हस्तक्षेप गर्नबाट टाढा बस्‍न सक्छन्। तिनीहरूले अरूलाई आदर र सहयोग पनि गर्न सक्छन्, र केटाकेटी र वृद्धवृद्धाको हेरचाह गर्न सक्छन्। के यस्ता व्यक्तिहरूमा यति धेरै असल गुणहरू छन् भन्दैमा तिनीहरूले सामान्य मानवतामा जिइरहेका छन् र तिनीहरू असल व्यक्ति हुन्छन् भन्‍ने हुन्छ? (हुँदैन।) कुनै व्यक्तिले “भेटेको पैसा लिनु हुँदैन” भन्‍ने भनाइलाई राम्ररी पालना गर्न सक्छ, र मानवजातिले प्रवर्धन र वकालत गरेको यो नैतिकतालाई उसले निरन्तर पालना गर्न सक्छ, तर उसको मानवता कस्तो हुन्छ? उसले भेटेको पैसा लिँदैन भन्‍ने तथ्यले उसको मानवताबारे केही पनि बोल्दैन—यो नैतिक आचरणलाई उसको मानवता असल छ कि खराब छ भनेर मूल्याङ्कन गर्नको लागि प्रयोग गर्न सकिँदैन। अब यस्ता व्यक्तिहरूको मानवताको मापन कसरी गर्न सकिन्छ? तिमीहरूले तिनीहरूको यो नैतिक आचरणको देखावटी आवरण उतार्दिनुपर्छ र मान्छेले असल ठानेका व्यवहार र नैतिक आचरणलाई, अनि सामान्य मानवता भएको जोकोहीले हासिल गर्न सक्‍ने न्यूनतम कुराहरूलाई हटाइदिनुपर्छ। त्यसपछि, तिनीहरूको सबैभन्दा महत्त्वपूर्ण प्रकटीकरणहरूलाई हेर, जस्तै तिनीहरूको व्यवहारका सिद्धान्तहरू, र तिनीहरूले व्यवहार गर्दा नकाट्ने घेराहरू, साथै सत्यता र परमेश्‍वरप्रति तिनीहरूको मनोवृत्ति। तिनीहरूको मानवता सार, र तिनीहरूको भित्री प्रकृतिलाई हेर्ने एउटै मात्र तरिका यही हो। मानिसहरूलाई यसरी हेर्नु तुलनात्मक रूपमा वस्तुगत र सही हुन्छ। “भेटेको पैसा लिनु हुँदैन” भन्‍ने नैतिकतासम्‍बन्धी हाम्रो छलफल यति नै हुनेछ। के तिमीहरू सबैले यो सङ्गति बुझ्यौ? (बुझ्यौँ।) तिमीहरूले मैले भनेको कुरा साँच्‍चै बुझेनौँ कि, यसबारेमा थोरै धर्मसिद्धान्त मात्रै बुझ्यौ होला, तर यसको सारसँग सम्‍बन्धित भागहरू अझै बुझेनौँ कि भनेर मलाई प्रायजसो चिन्ता लागिरहन्छ। त्यसकारण, म त्यस विषयमा थप व्याख्या गर्न बाध्य हुन्छु। तिमीहरूले बुझेका छौ भन्‍ने अनुभूति भयो भने मात्रै मलाई ढुक्‍क लाग्छ। तिमीहरूले बुझ्यौ होला भनेर मैले कसरी भन्‍न सक्छु? जब म तिमीहरूको अनुहारमा खुसी देख्छु, सम्भवतः तिमीहरूले मैले बोल्दै गरेको कुरा बुझेको हुनुपर्छ। यदि मैले त्यस्तो अवस्था हासिल गर्न सकेँ भने, यस विषयमा थप कुरा बोल्‍नु सार्थक नै हुनेछ।

मैले “भेटेको पैसा लिनु हुँदैन” भन्‍ने विषयमा मेरो सङ्गति लगभग पूरा गरेको छु। यो नैतिक उपदेश कसरी सत्यतासँग बाझिन्छ वा किन यसलाई उचालेर सत्यताको स्तरमा पुर्‍याउन सकिँदैन, वा मानिसहरूको व्यवहार र नैतिक आचरणबारे परमेश्‍वरले के-कस्ता मापदण्डहरू तोक्‍नुभएको छ भन्‍नेबारेमा मैले तिमीहरूलाई सीधै नभने पनि, के यी कुराहरूबारे मैले बताइसकेको छुइनँ र? (बताइसक्‍नुभएको छ।) के परमेश्‍वरको घरले “भेटेको पैसा लिनु हुँदैन” जस्ता नैतिकताहरूको प्रवर्धन गर्छ? (गर्दैन।) त्यसो भए, परमेश्‍वरको घरले यो भनाइलाई कसरी हेर्छ? तिमीहरूले आफ्‍नो बुझाइ बताउन सक्छौ। (“भेटेको पैसा लिनु हुँदैन” भन्‍ने भनाइ सामान्य मानवता भएको जोकोहीले पालना गर्नुपर्ने र लागू गर्नुपर्ने कुरा हो, यसको प्रवर्धन गरिरहनु पर्दैन। यसको साथै, “भेटेको पैसा लिनु हुँदैन” भन्‍ने कुरा त मान्छेको नैतिकताको प्रकटीकरण मात्रै हो, यो मानिसहरूको व्यवहारको सिद्धान्त, तिनीहरूको खोजीप्रतिको तिनीहरूको दृष्टिकोण, तिनीहरूले हिँड्ने मार्ग, वा तिनीहरूको मानवताको गुणस्तरसँग यसको कुनै सम्‍बन्ध हुँदैन।) के नैतिक आचरण मानवताको लक्षण हो? (यो मानवताको लक्षण होइन। नैतिक आचरणका कतिपय पक्षहरू सामान्य मानवता भएका मानिसहरूमा हुनुपर्ने कुराहरू मात्रै हुन्।) जब परमेश्‍वरको घरले मानवताबारे र मानिसहरू चिन्‍नेबारे कुरा गर्छ, तब यसले सत्यता पछ्याउने मुख्य परिप्रेक्ष्यमै रहेर यसो गर्छ। आधारभूत रूपमा भन्दा, परमेश्‍वरको घरले व्यक्तिको नैतिक आचरण कस्तो छ भनेर मूल्याङ्कन गर्दैन—कम्तीमा पनि, परमेश्‍वरको घरले व्यक्ति “भेटेको पैसा लिनु हुँदैन” भन्‍ने भनाइ पालना गर्न सक्षम छ कि छैन भनेर मूल्याङ्कन गर्दैन। परमेश्‍वरको घरले यस्तो जाँच गर्दैन। परमेश्‍वरको घरले त यसको सट्टा व्यक्तिको मानवताको गुणस्तर, उसले सकारात्मक कुराहरू र सत्यतालाई प्रेम गर्छ कि गर्दैन, र सत्यता र परमेश्‍वरप्रति उसको मनोवृत्ति कस्तो छ भन्‍ने कुरा मात्रै जाँच्छ। बाहिरी संसारमा हुँदा कुनै व्यक्तिले भेटेको पैसा लिँदैन गर्दैन होला, तर विश्‍वासी बनेपछि, यदि उसले परमेश्‍वरको घरका हितहरू रक्षा गर्दै गर्दैन भने—यदि उसलाई भेटीको व्यवस्थापन गर्ने काम दिँदा उसले चोर्ने, हिनामिना गर्ने, वा बेच्‍नेसमेत गर्न सक्छ भने—यदि ऊ हरकिसिमका खराब कामहरू गर्न सक्‍ने छ भने, त्यस्तो व्यक्ति को हो? (दुष्ट व्यक्ति हो।) तिनीहरू समस्याहरू आइपर्दा परमेश्‍वरको घरका हितहरू रक्षा गर्न कहिल्यै खडा हुँदैनन्। के यस्ता मानिसहरू छैनन् र? (छन्।) त्यसो भए, के तिनीहरूको मानवताको मूल्याङ्कन गर्न “भेटेको पैसा लिनु हुँदैन” भन्‍ने भनाइ प्रयोग गर्नु उचित हुन्छ त? त्यस्तो गर्नु उचित हुँदैन। कतिपय मानिसहरू भन्छन्: “तिनीहरू त पहिले असल थिए। तिनीहरूमा आदर्श नैतिक चरित्र थियो र सबैले तिनीहरूको अनुमोदन गर्थे। तर परमेश्‍वरको घरमा आएपछि चाहिँ किन तिनीहरू परिवर्तन भए?” के तिनीहरू साँच्‍चै परिवर्तन भएका हुन् त? वास्तवमा, तिनीहरू परिवर्तन भएका होइनन्। तिनीहरूमा अलिअलि नैतिक आचरण र असल व्यवहार थियो, तर त्यसबाहेक तिनीहरूको तिनीहरूको मानवता सार सदैव यही थियो—यो पटक्‍कै परिवर्तन भएको छैन। जहाँ गए पनि, तिनीहरूले सधैँ यस्तै व्यवहार प्रस्तुत गर्थे। यति मात्र हो कि, पहिले मानिसहरूले तिनीहरूको मानवताको मूल्याङ्कन गर्न सत्यता प्रयोग गर्नुको सट्टा नैतिक आचरणको मापदण्ड प्रयोग गर्थे। मानिसहरू तिनीहरूमा केही परिवर्तन आयो भन्‍ने सोच्छन्, तर वास्तवमा, तिनीहरूमा परिवर्तन आएकै छैन। कतिले भन्छन्, “तिनीहरू पहिले त्यस्ता थिएनन्।” तिनीहरू पहिले त्यस्ता थिएनन् किनभने तिनीहरूले यी परिस्थितिहरू सामना गरेका थिएनन् र तिनीहरू पहिले यस्तो वातावरणमा परेका थिएनन्। यसको साथै, मानिसहरूले सत्यता बुझेका थिएनन्, र तिनीहरूको वास्तविकता पनि चिन्‍न सकेका थिएनन्। मानिसहरूले अरूलाई तिनीहरूको मानवता सारको आधारमा नभई, केवल एउटा असल व्यवहारको आधारमा हेर्नु र मूल्याङ्कन गर्नुको अन्तिम परिणाम के हुन्छ? मानिसहरू अरूको वास्तविकता स्पष्ट रूपमा देख्‍न असक्षम हुने मात्र नभई, तिनीहरू अरूको बाहिरी असल नैतिक आचरणद्वारा अन्धो पारिन र बहकिनसमेत सक्छन्। जब मानिसहरू अरूको वास्तविकता देख्‍न सक्दैनन्, तब तिनीहरूले गलत मानिसहरूलाई भरोसा गर्छन्, बढुवा दिन्छन्, र काममा लगाउँछन्, र तिनीहरू अरूको बहकाउ र धोकामा पर्छन्। कतिपय अगुवा र सेवकहरूले मानिसहरूलाई चुन्‍ने र काम दिने क्रममा प्रायजसो यस्तो गल्ती गरिरहन्छन्। तिनीहरू बाहिरी असल व्यवहार र असल नैतिक आचरण भएका मानिसहरूद्वारा भ्रमित हुन्छन्, र त्यस्ता मानिसहरूलाई महत्त्वपूर्ण काम गर्ने वा महत्त्वपूर्ण वस्तुहरू सम्हालेर राख्‍ने जिम्‍मा दिन्छन्। परिणामस्वरूप, कुनै नराम्रो घटना घट्छ, र परमेश्‍वरको घरमा केही क्षति हुन्छ। किन नराम्रो घटना घटछ? नराम्रो घटना घट्छ किनभने अगुवा र सेवकहरूले ती मानिसहरूको प्रकृति सार स्पष्टसित देख्‍न सकेका हुँदैनन्। किन तिनीहरूले ती मानिसहरूको प्रकृति सार स्पष्टसित देख्‍न सकेका हुँदैनन्? किनभने ती अगुवा र सेवकहरूले सत्यता बुझेका हुँदैनन्, र तिनीहरू मानिसहरूलाई मूल्याङ्कन गर्न र चिन्‍न असक्षम हुन्छन्। तिनीहरूले मानिसहरूको प्रकृति सार स्पष्टसित देख्‍न सक्दैनन्, र तिनीहरूलाई सत्यता र परमेश्‍वरको घरका हितहरूप्रति मानिसहरूको मनोवृत्ति कस्तो हुन्छ भनेर थाहा हुँदैन। यस्तो किन हुन्छ? किनभने ती अगुवा र सेवकहरूले मानिसहरू र परिस्थितिहरूलाई गलत दृष्टिकोणबाट हेर्छन्। तिनीहरू मानिसहरूलाई मानव धारणा र कल्‍पनाहरूको आधारमा मात्रै हेर्छन्, परमेश्‍वरका वचनहरू र सत्यता सिद्धान्तहरूअनुसार तिनीहरूको सार हेर्दैनन्—यसको सट्टा, तिनीहरू मानिसहरूलाई उनीहरूको नैतिक आचरण र बाहिरी व्यवहार र प्रकटीकरणहरूको आधारमा मात्रै हेर्छन्। मानिसहरूलाई हेर्ने तिनीहरूको दृष्टिकोणमा सिद्धान्तको कमी भएको कारण तिनीहरूले गलत मानिसहरूलाई भरोसा गर्छन्, गलत मानिसहरूलाई काम दिन्छन्, र परिणामस्वरूप, ती मानिसहरूले तिनीहरूलाई अन्धो पार्छन्, धोका दिन्छन्, र प्रयोग गर्छन्, र अन्तिममा परमेश्‍वरको घरका हितहरूमा क्षति हुन्छ। यी कुराहरू मानिसहरूलाई चिन्‍न वा तिनीहरूको वास्तविकता स्पष्टसित देख्‍न नसक्‍नुका परिणामहरू हुन्। त्यसकारण, जब कसैले सत्यता पछ्याउन चाहन्छ, तब उसले सिक्‍नुपर्ने पहिलो पाठ भनेको मानिसहरूलाई कसरी चिन्‍ने र कुन दृष्टिकोणले हेर्ने भन्‍ने हो—यो पाठ सिक्‍न लामो समय लाग्छ, र मानिसहरूले सिक्‍नुपर्ने सबैभन्दा आधारभूत पाठहरूमध्ये यो पनि एक हो। यदि तँ कुनै व्यक्तिलाई स्पष्ट रूपमा बुझ्‍न र पहिचान गर्न सिक्‍न चाहन्छस् भने, तैँले सबभन्दा पहिले परमेश्‍वरले मानिसहरूलाई मूल्याङ्कन गर्न के-कस्ता मापदण्डहरू प्रयोग गर्नुहुन्छ, अरूलाई हेर्ने र मूल्याङ्कन गर्ने मानिसहरूको तौरतरिका के-कस्ता मिथ्या विचार र दृष्टिकोणहरूको नियन्त्रण र काबुमा रहेको हुन्छ, र ती कुराहरू परमेश्‍वरले मानिसहरूलाई मूल्याङ्कन गर्न प्रयोग गर्नुहुने मापदण्डहरूसँग बाझिन्छन् कि बाझिँदैनन्, र ती कसरी बाझिन्छन् भनेर बुझ्‍नुपर्छ। के मानिसहरूलाई मूल्याङ्कन गर्ने तेरा विधि र मापदण्डहरू परमेश्‍वरका मापदण्डहरूमा आधारित छन्? के ती परमेश्‍वरका वचनहरूमा आधारित छन्? के ती कुराहरूको आधार सत्यतामा छ? यदि छैन भने, र यदि तँ अरूलाई मूल्याङ्कन गर्न पूर्ण रूपमा आफ्‍नै अनुभव र कल्‍पनामा भर पर्छस्, वा तँ समाजमा प्रवर्धन गरिने सामाजिक नैतिक आचरणहरू वा आफ्नै आँखाले देखेका कुराहरूको आधारमा मूल्याङ्कन गर्ने हदसम्‍मसमेत जान्छस् भने, तैँले चिन्‍न प्रयास गरिरहेको व्यक्ति तेरो लागि अस्पष्ट नै रहनेछ। तैँले तिनीहरूको वास्तविकता स्पष्टसित देख्‍न सक्‍नेछैनस्। यदि तैँले तिनीहरूलाई भरोसा गरेर कर्तव्य पूरा गर्न दिइस् भने, तैँले निश्‍चित जोखिम मोलिरहेको हुन्छस्, र अन्तिममा, यसले परमेश्‍वरको भेटी, मण्डलीको काम, र परमेश्‍वरका चुनिएका मानिसहरूको जीवन प्रवेशमा क्षति गर्ने सम्‍भावना हुन्छ। यदि तँ सत्यता पछ्याउन चाहन्छस् भने तैँले सिक्‍नुपर्ने पहिलो पाठ भनेकै मानिसहरूलाई चिन्‍नु हो। अवश्य नै, यो मानिसहरूले प्राप्त गर्नैपर्ने सत्यताका सबैभन्दा आधारभूत पक्षहरूमध्येको एक पनि हो। मानिसहरूलाई चिन्‍न सिक्‍ने कुरालाई आजको सङ्गतिको विषयबाट अलग गर्न सकिँदैन। तैँले मान्छेका असल नैतिक आचरण र गुणहरू, अनि सामान्य मानवता भएको व्यक्तिमा हुनुपर्ने कुराहरूबीचको भिन्‍नता छुट्याउन सक्‍नुपर्छ। यी दुई कुराहरूबीचमा भिन्‍नता छुट्याउन सक्‍नु अत्यन्तै महत्त्वपूर्ण हुन्छ। त्यसपछि मात्रै तैँले व्यक्तिको सार पहिचान गर्न र सही तरिकाले बुझ्‍न, र अन्त्यमा कोसँग मानवता छ र कोसँग छैन भनेर निर्धारित गर्न सक्‍नेछस्। यी कुराहरू चिन्‍न सक्‍ने हुनको लागि व्यक्ति पहिले के-कुराले सुसज्‍जित हुनुपर्छ? व्यक्तिले परमेश्‍वरका वचनहरू, साथै सत्यताको यो पक्षलाई बुझ्‍नुपर्छ, र तिनीहरू सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिसहरूलाई हेर्न सक्‍ने अवस्थामा पुग्‍नुपर्छ। के सत्यता पछ्याउने क्रममा व्यक्तिले अभ्यास गर्नुपर्ने र धारण गर्नुपर्ने सत्यता सिद्धान्त यही होइन र? (हो।) त्यसकारण, यी विषयहरूमा हामीले सङ्गति गर्नु अनिवार्य छ।

ख. “अरूलाई सहयोग गर्दा आनन्द मिल्छ” को चिरफार

मैले भर्खरै “भेटेको पैसा लिनु हुँदैन” भन्‍ने पहिलो भनाइमा सङ्गति गरेँ, जुन स्पष्ट रूपमै एक प्रकारको मानव नैतिक आचरण हो। यो मानिसहरूमा राम्रो छाप छोड्ने एक प्रकारको नैतिक चरित्र र क्षणिक व्यवहार हो, तर दुर्भाग्यवश, यसले कुनै व्यक्तिमा मानवता छ कि छैन भनेर मूल्याङ्कन गर्ने मानकका रूपमा काम गर्न सक्दैन। “अरूलाई सहयोग गर्दा आनन्द मिल्छ” भन्‍ने दोस्रो भनाइ पनि उस्तै छ। उक्त अभिव्यक्तिका शब्‍दहरूलाई हेर्दा, यो पनि मानिसहरूले मन पराउने र असल व्यवहार ठान्‍ने कुरा हो भन्‍ने स्पष्ट छ। यो असल व्यवहार देखाउने मानिसहरूलाई असल नैतिक आचरण र आदर्श चरित्र भएका मानिसहरूका रूपमा आदर गरिन्छ—समग्रमा, तिनीहरूलाई अरूलाई सहयोग गरेर आनन्द लिने र उत्कृष्ट नैतिक चरित्र भएका मानिसहरूका रूपमा लिइन्छ। “अरूलाई सहयोग गर्दा आनन्द मिल्छ” र “भेटेको पैसा लिनु हुँदैन” भन्‍ने भनाइहरूबीच केही समानता छन्। यो निश्‍चित सामाजिक वातावरणका मानिसहरूमा पैदा हुने असल व्यवहार पनि हो। “अरूलाई सहयोग गर्दा आनन्द मिल्छ” भन्‍ने भनाइको शाब्दिक अर्थ अरूलाई सहायता गर्नुमा आनन्द पाउनु भन्‍ने हुन्छ। यसको अर्थ अरूलाई सहयोग गर्नु व्यक्तिको कर्तव्य हो भन्‍ने हुँदैन—यो भनाइले “अरूलाई सहयोग गर्नु तिम्रो जिम्‍मेवारी हो” भनेर भन्दैन—तर यसले “अरूलाई सहयोग गर्दा आनन्द मिल्छ” भनेर भन्छ। यसबाट, हामी अरूलाई सहयोग गर्न मानिसहरूलाई के कुराले उत्प्रेरित गर्छ भन्‍ने देख्छौँ। तिनीहरूले अरूका खातिर नभई आफ्‍नै खातिर यसो गर्छन्। मानिसहरू चिन्ता र पीडाले भरिएका हुन्छन्, त्यसकारण तिनीहरू सहयोगको आवश्यकता भएका मानिसलाई खोज्छन् र तिनीहरूलाई परोपकार र सहयोग प्रदान गर्छन्; आफूलाई खुसी पार्न, सन्तुष्ट पार्न, शान्ति दिन, आनन्द दिन, र आफ्‍ना दिनहरू अर्थपूर्ण बनाउन तिनीहरूले सहयोगको हात बढाउँछन्, र आफूले सक्‍ने जुनसुकै असल काम गर्छन्, ताकि तिनीहरूले खोक्रोपन र वेदना अनुभव गर्न नपरोस्—तिनीहरूले आफ्‍नो हृदय र मनको क्षेत्रलाई शुद्ध पार्ने र उचाल्‍ने आफ्‍नो उद्देश्य हासिल गर्न तिनीहरूले आफ्‍नो नैतिक आचरण सुधार गर्छन्। यो कस्तो व्यवहार हो? यदि तैँले अरूलाई सहयोग गरेर आनन्द लिने मानिसहरूलाई यो व्याख्याका आधारमा हेरिस् भने, तिनीहरू असल मानिस होइनन्। कम्तीमा पनि, तिनीहरू आफ्‍नो नैतिकता, विवेक, वा मानवताद्वारा आफूले गर्नुपर्ने कुरा गर्न, वा आफ्ना सामाजिक र पारिवारिक जिम्‍मेवारीहरू पूरा गर्न उत्प्रेरित भएका हुँदैनन्; बरु तिनीहरूले खुसी, आत्मिक सान्त्वना, भावनात्मक पाउन, र खुसीसाथ जिउनका लागि मानिसहरूलाई सहयोग गर्छन्। यस्तो नैतिक आचरणलाई के भन्‍ने? यदि तिमीहरूले यसको प्रकृतिलाई हेर्‍यौ भने, यो “भेटेको पैसा लिनु हुँदैन” भन्‍ने भनाइभन्दा पनि खराब छ भनेर देख्नेछौ। कम्तीमा पनि “भेटेको पैसा लिनु हुँदैन” भन्‍ने भनाइमा स्वार्थी पक्ष छैन। अनि “अरूलाई सहयोग गर्दा आनन्द मिल्छ”? भन्‍ने भनाइमा के छ त? “आनन्द” भन्‍ने शब्‍दले यो व्यवहारमा स्वार्थ र नीच अभिप्राय छ भन्‍ने देखाउँछ। यो अरूलाई तिनीहरूकै खातिर सहयोग गर्ने वा निस्स्वार्थ रूपमा सहयोग दिने कार्यसँग सम्बन्धित छैन, यो त आफ्‍नै आनन्दका लागि गरिन्छ। यो कार्य त प्रोत्साहन गर्न लाकै छैन। उदाहरणका लागि, मानौँ तैँले कुनै वृद्ध व्यक्ति सडकमा लडेको देखिस् र तैँले मनमनै सोच्छस्: “आजभोलि मलाई निराशा लागिरहेको छ। यो वृद्ध व्यक्ति लड्नु राम्रो अवसर हो—म अरूलाई सहयोग गरेर आनन्द लिनेछु!” तँ गएर त्यस वृद्ध व्यक्तिलाई उठ्न सहयोग गर्छस्, र त्यो व्यक्ति उठेपछि, उसले यसो भन्दै तेरो तारिफ गर्छ: “बाबु, तिमी त साह्रै राम्रो मान्छे रहेछौ। तिम्रो रक्षा होस् र तिमी खुसीले बाँच्‍न सक अनि तिम्रो आयु लामो होस्!” तिनीहरूले तँमाथि यी मीठा शब्‍दहरू बर्साउँछन्, र ती शब्‍दहरू सुनेपछि, तेरा सबै चिन्ताहरू हराउँछन् र तँलाई निकै सन्तुष्टि मिल्छ। तँलाई मानिसहरूलाई सहयोग गर्नु राम्रो हो भन्‍ने लाग्छ, र तैँले खाली समयमा सडकतिर गएर लड्ने जोकोहीलाई उठाउने अठोट गर्छस्। यस्तो सोचाइको प्रभावमा परेर मानिसहरूले केही असल व्यवहार देखाउँछन्, र मानव समाजले यसलाई अरूलाई सहयोग गरेर आनन्द लिने उत्कृष्ट परम्‍परा, र यो महान् परम्‍परालाई अघि बढाउने एक प्रकारको आदर्शमय नैतिक चरित्रका रूपमा वर्गीकरण गरेको छ। अरूलाई सहयोग गरेर आनन्द लिने कार्यभित्र अर्को कुन प्रसङ्ग लुकेको हुन्छ भने, सहयोग गर्ने व्यक्तिले सामान्यतया आफूलाई नैतिकताको चरम शिखरमा पुगेको ठान्छन्। तिनीहरूले आफूलाई महान् परोपकारीका रूपमा प्रस्तुत गर्छन्, र मानिसहरूले तिनीहरूको तारिफ जति धेरै गर्छन्, तिनीहरू सहयोग गर्न, परोपकार गर्न, र अरूका लागि अझै धेरै कार्य गर्न त्यति नै इच्छुक हुन्छन्। यसले मानवताको नायक र मुक्तिदाता बन्‍ने तिनीहरूको इच्‍छाका साथै अरूलाई उसको आवश्यकता परेबापत सन्तुष्टि पाउने तिनीहरूको इच्‍छा पूरा गर्छ। के सबै मानिसहरू अरूलाई आफ्नो आवश्यकता परेको महसुस गर्न चाहँदैनन् र? जब मानिसहरूले अरूलाई आफ्नो आवश्यकता परेको महसुस गर्छन्, तब तिनीहरूले आफू विशेष रूपमा उपयोगी छु र तिनीहरूको जीवनको अर्थ छ भन्‍ने सोच्छन्। के यो अरूको ध्यान खिच्‍ने तरिका मात्रै होइन र? अरूको ध्यान खिच्‍ने कार्यले मात्रै मानिसहरूलाई आनन्द दिन्छ—यो तिनीहरूको जीवनशैली हो। वास्तवमा, अरूलाई सहयोग गरेर आनन्द लिने कुरालाई हामीले जुन दृष्टिकोणले हेरे पनि, यो मानिसको नैतिकता मूल्याङ्कन गर्ने मानक होइन। प्रायजसो, अरूलाई सहयोग गरेर आनन्द लिने कार्यका लागि थोरै मात्रै प्रयास लगाउनुपर्छ। यदि तँ यसो गर्न इच्छुक छस् भने, तैँले आफ्‍नो सामाजिक जिम्‍मेवारी पूरा गरेको हुनेछस्; यदि तँ यसो गर्न इच्छुक छैनस् भने, कसैले तँलाई जिम्‍मेवार ठहर्‍याउनेछैन, र तँ सामाजिक निन्दाको पात्र बन्नेछैनस्। मानिसले तारिफ गर्ने असल व्यवहारको हकमा भन्दा, व्यक्तिले त्यसलाई अभ्यास गर्न सक्छ वा त्यसो नगर्न पनि सक्छ, तर जे गरे पनि फरक पर्दैन। यो भनाइद्वारा मानिसहरूलाई बन्धनमा पार्नु, वा तिनीहरूलाई अरूलाई सहयोग गरेर आनन्द लिन सिकाउनु आवश्यक छैन, किनभने आफैमा, यो क्षणिक असल व्यवहार मात्रै हो। कुनै व्यक्ति आफ्‍नो सामाजिक जिम्‍मेवारी पूरा गर्ने इच्‍छाले उत्प्रेरित भए पनि वा यदि उसले आफूमा नागरिक सद्गुणको भावना जागेर यो असल व्यवहार अभ्यास गरेको भए पनि, अन्तिम परिणाम के हुनेछ? यसो गरेर उसले असल व्यक्ति बन्‍ने आफ्‍नो इच्‍छा पूरा गरिरहेको र यस मामिलामा लेइ फेङको भावनालाई मूर्त रूप दिइरहेको मात्रै हुन्छ; त्यसो गर्ने क्रममा तिनीहरूले केही आनन्द र सान्त्वना प्राप्त गर्छन्, यसरी तिनीहरूले आफ्‍नो सोचाइलाई उच्‍च स्तरमा पुर्‍याउँछन्। कुरा यति हो। तिनीहरूले गर्ने यो कामको सार यही हो। त्यसैले, यो सङ्गतिभन्दा पहिले तिमीहरूले “अरूलाई सहयोग गरेर आनन्द मिल्छ” भन्‍ने यस भनाइलाई कसरी बुझेका थियौ? (मैले यसभन्दा पहिले यसको पछाडि लुकेका स्वार्थी र घृणित अभिप्रायहरू पहिचान गरेको थिइनँ।) कुनै परिस्थितिलाई लिऊ, जसम तैँले केही गर्नुपर्ने कर्तव्य हुन्छ, तैँले पन्छाउनै नहुने जिम्‍मेवारी पाएको हुन्छस्, जुन अलिक कठिन हुन्छ, र तैँले केही कष्ट भोग्‍नुपर्छ, केही कुरा त्याग्‍नुपर्छ, र यो पूरा गर्न मूल्य चुकाउनुपर्छ, तर जे भए पनि तैँले यो जिम्‍मेवारी पूरा गर्न सक्छस्। त्यो काम गर्दा तँलाई त्यति आनन्द आउँदैन, अनि मूल्य चुकाएपछि र यो जिम्‍मेवारी पूरा गरेपछि, तेरो मेहनतका परिणामहरूले तँलाई कुनै आनन्द वा सान्त्वना दिँदैन, तर यो तेरो जिम्‍मेवारी र कर्तव्य भएकाले, तैँले यो पूरा गरेर नै छाडिस्। यदि यसलाई अरूलाई सहयोग गरेर आनन्द लिने कार्यसँग तुलना गर्ने हो भने, कुन कार्यले बढी मानवता देखाउँछ? (आफ्‍नो जिम्‍मेवारी र कर्तव्य पूरा गर्ने मानिसहरूमा अलिक बढी मानवता हुन्छ।) अरूलाई सहयोग गरेर आनन्द लिने कार्य जिम्‍मेवारी पूरा गर्नु होइन—यो त निश्‍चित सामाजिक सन्दर्भभित्र रहने मानिसहरूको नैतिक आचरण र सामाजिक जिम्‍मेवारीसम्बन्धी माग मात्रै हो; यो प्रचलित विचार, सामाजिक नैतिकता, वा देशको कानुनबाट समेत आएको हुन्छ, र यो व्यक्तिमा नैतिकता छ कि छैन र उसको मानवताको गुणस्तर कस्तो छ भनेर मूल्याङ्कन गर्नमा काम आउँछ। अर्को शब्‍दमा भन्दा, “अरूलाई सहयोग गर्दा आनन्द मिल्छ” भन्‍ने भनाइ मानिसहरूको व्यवहारलाई सीमित गर्ने एउटा भनाइ मात्रै हो, जसलाई मानिसको सोचाइको क्षेत्रलाई उत्थान गर्नका लागि मानव समाजले अघि सारेको छ। मानिसहरूलाई केही असल व्यवहार अभ्यास गर्न लगाउनका लागि मात्रै यस्तो भनाइ प्रयोग गरिन्छ, र त्यस्ता असल व्यवहारको मूल्याङ्कन गर्ने मानकहरू सामाजिक नैतिकता, जनमत, वा कानुन समेत हुन्। उदाहरणका लागि, यदि तैँले कसैलाई सार्वजनिक स्थलमा सहयोग चाहिएको देखिस् र तिनीहरूलाई सहयोग गर्नुपर्ने पहिलो व्यक्ति तँ नै होस्, तर तैँले सहयोग गरिनस् भने, अरूले तँलाई के सोच्छन्? तिनीहरूले तँलाई बानीबेहोरा राम्रो नभएको भन्दै हप्काउनेछन्—हामीले जनमत भन्नुको अर्थ यही होइन र? (हो।) त्यसोभए सामाजिक नैतिकताहरू भनेका के हुन्? ती समाजले प्रवर्धन र प्रोत्साहन गर्ने सकारात्मक र उत्थानमूलक कुरा र बानी-व्यहोराहरू हुन्। प्राकृतिक रूपमा नै, तिनमा धेरै निश्‍चित मागहरू समावेश हुन्छन्, जस्तै: बेसहारा मानिसहरूलाई सहयोग गर्नु, अरू कठिनाइमा पर्दा तिनीहरूलाई सहयोगको हात बढाउनु, र हात बाँधेर नबस्‍नु। मानिसहरूबाट यस्तो नैतिक आचरणको अभ्यासको अपेक्षा गरिएको हुन्छ, र सामाजिक नैतिकता हुनु भनेको यही हो। यदि तैँले कसैलाई कष्ट भोगिरहेको देखिस् र देखे पनि नदेखेको जस्तो गरिस्, उसलाई बेवास्ता गरिस्, र हात बाँधेर बसिस् भने, तँमा सामाजिक नैतिकताको कमी छ। त्यसकारण, मानिसको नैतिक आचरणका बारेमा कानुनले के-कस्ता मागहरू गरेको छ? यस विषयमा चीनको मामला विशेष छ: सामाजिक जिम्‍मेवारी र सामाजिक नैतिकताका बारेमा चिनियाँ कानुनमा कुनै स्पष्ट प्रावधानहरू छैनन्। मानिसहरूले पारिवारिक पालनपोषणबाट, स्कूलको शिक्षाबाट, र तिनीहरूले समाजमा सुनेका र अवलोकन गरेका कुराहरूबाट यी कुराहरूका बारेमा केही मात्रामा सिक्छन्। यसको विपरीत, पश्चिमी देशहरूमा यी कुराहरू कानुनमा नै प्रतिस्थापित गरिएको हुन्छ। उदाहरण लागि, यदि तैँले कसैलाई सडकमा लडेको देखिस् भने, कम्तीमा पनि तैँले तिनीहरूकहाँ गएर सोध्‍नुपर्छ, “तपाईंलाई ठीकै छ? सहयोग गर्नुपर्छ कि?” यदि त्यो व्यक्तिले, “मलाई ठीकै छ, धन्यवाद” भन्यो भने, तैँले उसलाई सहयोग गर्नु पर्दैन, र तैँले त्यो जिम्‍मेवारी पूरा गर्नु पर्दैन। यदि त्यस व्यक्तिले “कृपया सहयोग गर्नुहोस् न” भन्यो भने, तैँले उसलाई सहयोग गर्नुपर्छ। तैँले उसलाई सहयोग गरिनस् भने, तँलाई कानुनी रूपमा जिम्‍मेवार तुल्याइन्छ। यो कतिपय देशहरूले मानिसहरूको नैतिक आचरणका बारेमा अघि सार्ने विशेष माग हो; तिनीहरूले आफ्‍नो कानुनका स्पष्ट प्रावधानमार्फत् मानिसहरूबाट यो माग गर्छन्। जनमत, सामाजिक नैतिकता, र कानुनले समेत मानिसहरूको नैतिक आचरणमाथि थोपरेका यी मागहरू पनि मानिसहरूको व्यवहारमा मात्रै सीमित हुन्छन्, र यी आधारभूत व्यावहारिक मापदण्डद्वारा नै व्यक्तिको नैतिक आचरणको मूल्याङ्कन गरिन्छ। झट्ट हेर्दा, यी नैतिक मानकहरूले मानिसहरूको व्यवहारलाई मूल्याङ्कन गरे जस्तो देखिन्छ—अर्को शब्‍दमा भन्दा, मानिसहरूले आफ्‍नो सामाजिक जिम्‍मेवारी पूरा गरेका भए पनि नभए पनि—तर सारगत रूपमा, तिनीहरूले मानिसहरूको भित्री गुणलाई मूल्याङ्कन गरिरहेका हुन्छन्। चाहे त्यो जनमत होस्, नैतिक आचरण होस्, वा कानुन नै किन नहोस्, यी कुराहरूले मानिसहरूले गर्ने कुराहरू मापन गर्न वा तीबारे माग गर्न मात्रै सक्छन्, र यी मापन र मागहरू मानिसहरूको व्यवहारमा मात्रै सीमित हुन्छन्। तिनले व्यक्तिको गुणस्तर र नैतिक आचरणलाई व्यक्तिको व्यवहारका आधारमा मूल्याङ्कन गर्छन्—तिनीहरूको मूल्याङ्कनको दायरा यही नै हुन्छ। “अरूलाई सहयोग गर्दा आनन्द मिल्छ” भन्‍ने अभिव्यक्तिको प्रकृति त्यही हो। अरूलाई सहयोग गरेर आनन्द लिने मामलामा पश्चिमी देशहरूले कानुनको प्रावधानद्वारा मानिसहरूमाथि माग थोपरेका छन्, जबकि चीनमा मानिसहरूलाई यी विचारहरूमा शिक्षा दिन र प्रशिक्षित गर्नका लागि परम्‍परागत संस्कृतिको प्रयोग गरिन्छ। पूर्व र पश्चिमबीच यो भिन्‍नता रहेको भए पनि, प्रकृतिका हिसाबमा ती उस्तै छन्—दुवैले मानिसहरूको व्यवहार र नैतिकतालाई सीमित गर्न र नियमन गर्नका लागि भनाइहरूको प्रयोग गर्छन्। तथापि, पश्चिमी देशहरूको कानुन होस् वा पूर्वको परम्‍परागत संस्कृति होस्, यी सबै मानिसको व्यवहार र नैतिक आचरणमाथि लादिएका माग र नियमहरू मात्रै हुन्, र यी मापदण्डहरूले मानिसहरूको व्यवहार र नैतिक आचरणलाई नियमन मात्रै गर्छन्—तर के तीमध्ये कुनैले मानिसको मानवतालाई लक्षित गर्छ? के व्यक्तिले कस्तो व्यवहार अभ्यास गर्नुपर्छ भनेर निर्धारण गर्ने नियमहरूलाई तिनीहरूको मानवताको मूल्याङ्कन गर्ने मानकका रूपमा प्रयोग गर्न सकिन्छ? (सकिँदैन।) “अरूलाई सहयोग गरेर आनन्द मिल्छ” भन्‍ने भनाइलाई हेर्‍यौँभने, कतिपय दुष्ट मानिसहरूले पनि अरूलाई सहयोग गरेर आनन्द लिन सक्छन्, तर तिनीहरू आफ्‍नै अभिप्राय र उद्देश्यहरूद्वारा उत्प्रेरित भएका हुन्छन्। जब दियाबलसहरूले स-साना असल कार्यहरू गर्छन्, तब तिनीहरूले त्यसो गर्नुको पछाडि तिनीहरूका आफ्‍नै अभिप्राय र उद्देश्यहरू हुने सम्‍भावना अझै बढी हुन्छ। के तिमीहरूलाई अरूलाई सहयोग गरेर आनन्द लिने सबै जना न्यायको भावना भएका सत्यतालाई प्रेम गर्ने मानिसहरू हुन् भन्‍ने लाग्छ? अरूलाई सहयोग गरेर आनन्द लिने चीनका मानिसहरू, जस्तै, उदार व्यक्तित्वहरू, वा धनीबाट लुटेर गरिबलाई दिने मानिसहरू, वा बेसहारा र अपाङ्ग मानिसहरूलाई बारम्‍बार सहयोग गर्ने, र इत्यादि प्रकारका मानिसहरूलाई लिऊँ—के तिनीहरू सबैमा मानवता हुन्छ? के तिनीहरू सबैले सकारात्मक कुराहरूलाई प्रेम गर्छन्, र के तिनीहरू सबैमा न्यायको भावना हुन्छ? (हुँदैन।) बढीमा, तिनीहरू तुलनात्मक रूपमा अलिक राम्रो चरित्र भएका मानिसहरू मात्रै हुन्। तिनीहरू अरूलाई सहयोग गरेर आनन्द लिने यो भावको अधीनमा रहने हुनाले, तिनीहरूले आफूलाई आनन्द, सान्त्वना दिने, र सुखको पूर्ण आनन्द उठाउन दिने धेरै सत्कर्महरू गर्छन्, तर यस्ता कार्यहरू गर्दैमा तिनीहरूमा मानवता छ भन्‍ने हुँदैन, किनभने तिनीहरूको आस्था र तिनीहरूले आत्मिक स्तरमा पछ्याउने कुरा अस्पष्ट हुन्छन्, र ती अज्ञात हुन्छन्। त्यसकारण, के यस असल नैतिक आचरणका आधारमा तिनीहरूलाई मानवता र विवेक भएका मानिसहरूका रूपमा लिन सकिन्छ? (सकिँदैन।) अरूलाई सहयोग गरेर आनन्द लिने, बेसहारा र अपाङ्ग मानिसहरूलाई सहयोग गर्ने कतिपय सङ्घ-संस्था र कल्याणकारी एजेन्सीहरूले बढीमा केही मात्रामा आफ्‍नो सामाजिक जिम्‍मेवारी पूरा गरिरहेका मात्रै हुन्छन्। तिनीहरूले समाजको नजरमा आफ्‍नो छवि सुधार्न, तिनीहरूको उपस्थिति बढाउन, अनि अरूलाई सहयोग गरेर आनन्द लिने मानसिकतालाई सन्तुष्ट पार्नका लागि यी कुराहरू गरिरहेका हुन्छन्—यो पक्‍कै पनि तिनीहरूमा “मानवता छ” भनेर देखाउने स्तरमा पुग्‍न सक्दैन। यसको साथै, के तिनीहरूले सहयोग गरेर आनन्द लिने मानिसहरूलाई साँच्‍चै सहयोगको खाँचो परेको हुन्छ? के अरूलाई सहयोग गरेर आनन्द लिने कार्य आफैमा न्यायसङ्गत हुन्छ? हुन्छ नै भन्‍ने हुँदैन। यदि तैँले समाजमा हुने विभिन्‍न ठूला-साना घटनाहरूलाई पर्याप्त समयसम्म जाँचिस् भने, तैँले देख्नेछस् कि तीमध्ये कति कार्य मानिसहरूले अरूलाई सहयोग गरेर आनन्द लिने कार्य मात्रै हुन्छन् भने, अरू विभिन्‍न मामलाहरूमा, मानिसहरूले अरूलाई सहयोग गरेर आनन्द लिने घटनाहरूका पछाडि विभिन्‍न गुप्त कुराहरू र समाजका नराम्रा पक्षहरू लुकेका हुन्छन्। जे भए पनि, अरूलाई सहयोग गरेर आनन्द लिने कार्यको पछाडि अभिप्राय र उद्देश्यहरू लुकेका हुन्छन्, चाहे त्यो प्रसिद्ध बन्‍नका लागि र अरू सबैभन्दा माथि उठ्नका लागि होस्, वा सामाजिक नैतिकता पालना गरेर कानुन नतोड्नका लागि होस्, वा समग्र समाजबाट सकारात्मक मूल्याङ्कन पाउनका लागि होस्। यसलाई जसरी हेरे पनि, अरूलाई सहयोग गरेर आनन्द लिने कार्य मानिसको बाहिरी व्यवहारमध्ये एउटा मात्रै हो, र बढीमा, यो एक प्रकारको असल नैतिक आचरण हो। परमेश्‍वरले माग गर्नुहुने सामान्य मानवतासँग यसको कुनै सम्‍बन्ध हुँदैन। अरूलाई सहयोग गरेर आनन्द लिन सक्‍ने मानिसहरू कुनै वास्तविक महत्वाकाङ्क्षा नभएका सर्वसाधारण मानिसहरू हुन सक्छन्, वा तिनीहरू समाजका प्रमुख व्यक्तित्वहरू हुन सक्छन्; तिनीहरू तुलनात्मक रूपमा दयालु मानिसहरू हुन सक्छन्, तर तिनीहरू द्वेषपूर्ण हृदय भएका मानिसहरू पनि हुन सक्छन्। तिनीहरू जुनसुकै प्रकारको व्यक्ति हुन सक्छन्, र हरेक व्यक्तिले क्षणिक रूपमा यो व्यवहार अभ्यास गर्न सक्छ। त्यसकारण, नैतिक आचरणसम्‍बन्धी “अरूलाई सहयोग गर्दा आनन्द मिल्छ” भन्‍ने अभिव्यक्ति पक्कै पनि मानिसहरूको मानवता मूल्याङ्कन गर्ने मानकका रूपमा मान्य हुन सक्दैन।

“अरूलाई सहयोग गर्दा आनन्द मिल्छ”—भन्‍ने नैतिक आचरणसम्‍बन्धी यो भनाइले वास्तवमा मानिसहरूको मानवताको सारलाई प्रतिनिधित्व गर्दैन, र मानिसहरूको प्रकृति सारसँग यसको कुनै सम्‍बन्ध हुँदैन। त्यसकारण, कसैको मानवताको गुणस्तर मापन गर्न यसको प्रयोग गर्नु अनुचित हुन्छ। त्यसकारण, कसैको मानवता मापन गर्ने उचित तरिका के हो? कम्तीमा पनि, मानवता भएको व्यक्तिले अरूलाई सहयोग गर्दा खुसी मिल्छ कि मिल्दैन भन्‍ने आधारमा कसैलाई सहयोग गर्ने वा आफ्‍नो जिम्‍मेवारी पूरा गर्ने निर्णय गर्नु हुँदैन; बरु उसको निर्णय उसको विवेक र समझमा आधारित हुनुपर्छ, र उसले त्यस व्यक्तिलाई सहयोग गरेर के प्राप्त गर्छ, वा के-कस्ता परिणामहरू आउलान्, वा भविष्यमा यसले तिनीहरूमा कस्तो प्रभाव पार्ला भन्‍ने कुराबारे विचार गर्नु हुँदैन। तिनीहरूले यस्ता कुनै कुराहरूबारे विचार गर्नु हुँदैन, र तिनीहरूले आफ्‍नो जिम्‍मेवारी पूरा गर्नुपर्छ, अरूलाई सहयोग गर्नुपर्छ, र अरूलाई कष्ट भोग्‍नबाट बचाउनुपर्छ। तिनीहरूले कुनै स्वार्थी उद्देश्य नलिई निस्स्वार्थ रूपमा मानिसहरूलाई सहयोग गर्नुपर्छ—साँचो रूपमा मानवता भएको व्यक्तिले त्यसै गर्छ। यदि अरूलाई सहयोग गर्दा व्यक्तिको उद्देश्य आफूलाई प्रसन्न पार्नु हो वा आफ्‍नो प्रतिष्ठा बढाउनु हो भने, यसमा स्वार्थ र नीचता लुकेको हुन्छ—साँच्‍चै विवेक र समझ भएको व्यक्तिले यस्तो व्यवहार गर्दैन। अरूलाई साँचो प्रेम गर्ने मानिसहरूले निश्‍चित तरिकाले अनुभव गर्ने आफ्‍नो इच्‍छा पूरा गर्नका लागि मात्रै काम गर्दैनन्, बरु तिनीहरूले आफ्‍नो जिम्‍मेवारी पूरा गर्नका लागि, र अरूलाई सहयोग गर्न आफूले सक्दो सबै कुरा गर्न यसो गर्छन्। तिनीहरूले इनाम पाउनका लागि अरूलाई सहयोग गर्दैनन्, र तिनीहरूमा अरू कुनै अभिप्राय वा मनसाय हुँदैन। यसरी व्यवहार गर्नु गाह्रो हुने भए पनि, र तिनीहरूलाई अरूले मूल्याङ्कन गर्न सक्‍ने भए पनि वा तिनीहरू खतरामा समेत पर्न सक्‍ने भए पनि, तिनीहरूले यसलाई मानिसहरूले पूरा गर्नुपर्ने कर्तव्यका रूपमा, मानिसहरूले पूरा गर्नुपर्ने जिम्‍मेवारीका रूपमा लिन्छन्, र तिनीहरूलाई यसरी व्यवहार नगरेमा, तिनीहरू अरू र परमेश्‍वरको ऋण तिर्नबाट चुकेका हुनेछन् भन्‍ने लाग्नेछ, र तिनीहरूलाई जीवनभरि पछुतो हुनेछ। त्यसकारण, तिनीहरू नहिचकिचाइ अघि बढ्छन्, सक्दो गर्छन्, स्वर्गको इच्‍छा पालना गर्छन्, र आफ्‍नो जिम्‍मेवारी पूरा गर्छन्। तिनीहरूलाई अरूले जसरी मूल्याङ्कन गरे पनि, वा अरूले तिनीहरूलाई कृतज्ञता र सम्‍मान देखाए पनि नदेखाए पनि, तिनीहरूले त्यो व्यक्तिलाई उसले गर्नुपर्ने काम गर्न सहयोग गर्न सके, र आफ्‍नो पूर्ण हृदयले त्यसो गर्न सके भने, तिनीहरू सन्तुष्ट हुन्छन्। यस्तो व्यवहार गर्न सक्‍ने मानिसहरूमा विवेक र समझ हुन्छ, तिनीहरूमा नैतिक चरित्र र नैतिक आचरणको दायरामा सीमित एक किसिमको व्यवहार मात्रै नभई मानवताका प्रकटीकरणहरू हुन्छन्। अरूलाई सहयोग गरेर आनन्द लिने कार्य एक प्रकारको व्यवहार मात्रै हो, र यो निश्‍चित प्रसङ्गमा देखा पर्ने व्यवहार मात्रै हो; व्यक्तिले यस्तो क्षणिक व्यवहारमा संलग्न हुने निर्णय आफ्‍नो मुड, भावना, सामाजिक परिवेश, साथै तत्‍कालीन प्रसङ्ग, र यसरी व्यवहार गर्दा के-कस्ता फाइदा वा बेफाइदा हुन सक्छन् भन्‍ने आधारमा गरेको हुन्छ। मानवता भएका मानिसहरूले अरूलाई सहयोग गर्दा यी कुराहरूका बारेमा विचार गर्दैनन्—तिनीहरूले अझै बढी सकारात्मक, र सामान्य मानवताको विवेक र समझअनुरूप रहेका मूल्याङ्कनको मानकका आधारमा निर्णय गरेका हुन्छन्। कहिलेकाहीँ, तिनीहरू अरूलाई सहयोग गर्दा नैतिकताका मानकहरूसँग बाझिने र तिनको विपरीत हुने अवस्थामा पनि मानिसहरूलाई सहयोग गर्ने काममा दृढ हुन्छन्। नैतिकताको मापदण्ड, विचार, र दृष्टिकोणहरूले मानिसहरूको क्षणिक व्यवहारलाई मात्रै नियन्त्रण गर्न सक्छन्। अनि यी व्यवहारहरू असल छन् कि खराब भन्‍ने कुरा व्यक्तिको मनस्थिति, भावना, ऊभित्र भएको असल र खराब कुरा, र उसको क्षणिक असल वा खराब अभिप्रायका आधारमा परिवर्तन हुन्छ; प्राकृतिक रूपमा नै, सामाजिक हावापानी र वातावरणले पनि यसलाई प्रभाव पार्नेछ। यी व्यवहारहरूमा धेरै अशुद्धताहरू हुन्छन्; ती सबै सतही व्यवहारहरू हुन्, र कुनै व्यक्तिमा मानवता छ कि छैन भनेर मूल्याङ्कन गर्नका लागि तिनको प्रयोग गर्न मिल्दैन। यसको विपरीत, कुनै व्यक्तिमा मानवता छ कि छैन भन्‍ने कुरालाई उसको मानवता सार, उसले पछ्याउने कुरा, जीवनप्रतिको उसको दृष्टिकोण र उसको मूल्य-मान्यता, उसले हिँड्ने मार्ग, र उसको आनीबानी र व्यवहारको जगका आधारमा मूल्याङ्कन गर्नु अझै सटीक र व्यावहारिक हुन्छ। मलाई भन, कुन चाहिँ सत्यताअनुरूप हुन्छ: मानवता मापन गर्ने आधार कि नैतिक आचरण मूल्याङ्कन गर्ने आधार? नैतिक आचरण मूल्याङ्कन गर्ने मानक सत्यता अनुरूप हुन्छ कि कुनै व्यक्तिमा मानवता छ कि छैन भनेर मूल्याङ्कन गर्ने मानक? यीमध्ये कुन मा सत्यता अनुरूप हुन्छ? वास्तवमा, कुनै व्यक्तिमा मानवता छ कि छैन भनेर मूल्याङ्कन गर्ने मानक सत्यताअनुरूप हुन्छ। यो निर्विवाद कुरा हो, र यसमा कुनै प्रश्‍न छैन। मानिसहरूको नैतिक आचरण मूल्याङ्कन गर्न प्रयोग गरिने कुराहरूलाई मापदण्डका रूपमा लिन नसकिनुको कारण के हो, भने ती अस्थिर हुन्छन्। ती मानिसहरूको लेनदेन, स्वार्थ, रुचि, खोजी, भावना, दुष्ट विचार, भ्रष्ट स्वभाव, र इत्यादि जस्ता धेरै अशुद्धताहरूले भरिएका हुन्छन्। तीभित्र धेरै गल्ती र अशुद्धताहरू हुन्छन्—ती सरल हुँदैनन्। त्यसकारण, तिनलाई मानिसहरूलाई मूल्याङ्कन गर्ने मापदण्डका रूपमा लिन सकिँदैन। ती सबै शैतानले मानिसमा हालिदिने कुराहरूर मानिसको भ्रष्ट शैतानी स्वभावका कारण पैदा हुने थप अवस्थाहरूले भरिएका हुन्छन्, त्यसकारण ती सत्यता होइनन्। सारांशमा, मानिसहरूले नैतिक आचरणसम्‍बन्धी यी मापदण्डहरू पूरा गर्न सहज माने पनि वा कठिन माने पनि, वा मानिसहरूले तिनलाई उच्‍च, नीच, वा औसत मूल्यको ठाने पनि, ती सबै मानिसहरूको व्यवहारलाई सीमित र नियमन गर्ने भनाइहरू मात्रै हुन्। ती मानिसको नैतिक गुणस्तरको स्तरसम्‍म मात्रै पुग्छन्; व्यक्तिको मानवताको मूल्याङ्कन गर्न सत्यता प्रयोग गर्नुपर्छ भन्‍ने परमेश्‍वरको मागसँग तिनको कुनै सम्‍बन्ध हुँदैन। मानवता भएका मानिसहरूमा हुनुपर्ने र तिनीहरूले पूरा गर्नुपर्ने सबैभन्दा आधारभूत मानकहरू पनि तिनमा समावेश हुँदैनन्; तिनमा यी सबै कुराहरूको कमी हुन्छ। अरू मानिसहरूलाई हेर्ने क्रममा, मान्छेले तिनीहरूको नैतिक आचरणको प्रदर्शनलाई मूल्याङ्कन गर्ने कार्यमा मात्रै ध्यान दिन्छन्; उसले मानिसहरूलाई पूर्णतः परम्‍परागत संस्कृतिका मागहरूअनुसार हेर्छ र मूल्याङ्कन गर्छ। परमेश्‍वरले मानिसहरूलाई तिनीहरूको नैतिक आचरणको प्रदर्शनका आधारमा मात्रै हेर्नुहुन्‍न—उहाँले तिनीहरूको मानवता सारलाई ध्यान केन्द्रित गर्नुहुन्छ। व्यक्तिको मानवता सारमा के कुरा समावेश हुन्छ? तिनीहरूको रुचि, दृष्टिकोण, जीवनसम्‍बन्धी तिनीहरूको हेराइ र मूल्यमान्यता, तिनीहरूको खोजी, तिनीहरूमा न्यायको भावना छ कि छैन, तिनीहरूले सत्यता र सकारात्मक कुराहरूलाई प्रेम गर्छन् कि गर्दैनन्, सत्यता स्विकार्ने र त्यसमा समर्पित हुने तिनीहरूको क्षमता, तिनीहरूले छनौट गर्ने मार्ग, र इत्यादि कुरा। व्यक्तिको मानवता सारलाई यी कुराहरूका आधारमा मूल्याङ्कन गर्नु सही हुन्छ। अरूलाई सहयोग गरेर आनन्द लिने विषयमा मेरो सङ्गति यतिमा नै लगभग समाप्त हुन्छ। नैतिक आचरणसम्‍बन्धी यी दुई मागहरूका विषयमा गरिएको यो सङ्गतिबाट, के तिमीहरूले नैतिक आचरणको मूल्याङ्कन कसरी गर्ने, साथै मानिसहरूलाई मूल्याङ्कन गर्ने परमेश्‍वरका मानक र मानिसले उल्‍लेख गर्ने नैतिक आचरणका बीचमा रहेको भिन्‍नतासम्‍बन्धी समझशक्तिका आधारभूत सिद्धान्तहरू बुझ्यौ? (बुझ्यौँ।)

मैले भर्खरै परम्‍परागत संस्कृतिले मानिसको नैतिक आचरणमाथि तेर्स्याएका दुई वटा मागहरू, अर्थात् “भेटेको पैसा लिनु हुँदैन” र “अरूलाई सहयोग गर्दा आनन्द मिल्छ” भन्‍ने भनाइहरूबारे सङ्गति गरेँ। यी दुई वटा भनाइहरूका बारेमा मैले दिएको सङ्गतिबाट तिमीहरूले के सिक्यौ? (मैले मानिसहरूको नैतिक आचरण तिनीहरूको मानवता सारसँग सम्‍बन्धित हुँदैन भन्‍ने कुरा सिकेँ। बढीमा, यस्ता नैतिक आचरण देखाउने मानिसहरूमा तिनीहरूको नैतिकताको गुणस्तरको हिसाबमा केही असल व्यवहार र प्रकटीकरणहरू हुन्छन्। तर, यसको अर्थ तिनीहरूमा मानवता छ वा तिनीहरू मानव स्वरूपमा जिउँछन् भन्‍ने हुँदैन। मैले यो विषयमा केही स्पष्ट ज्ञान प्राप्त गरेको छु।) असल नैतिक आचरण देखाउने मानिसहरूमा मानवता हुन्छ नै भन्‍ने हुँदैन—सबैले यो कुरा पहिचान गर्न सक्छन्, र वास्तविकता साँच्‍चै यही हो। सबै मानिसहरूले समाजका दुष्ट प्रचलनहरू पछ्याउँछन् र तिनीहरू सबैले क्रमिक रूपमा आफ्‍नो विवेक र समझ गुमाएका छन्—थोरै मात्रै मानव स्वरूपमा जिउन सक्छन्। के सडकको छेउमा भेट्टाएको पैसा पुलिसलाई दिने हरेक व्यक्ति असल व्यक्ति भएर निस्केको छ? छ नै भन्‍ने हुँदैन। कुनै बेला नायकका रूपमा तारिफ गरिएका मानिसहरूले पछि कस्तो परिणाम भोगे? सबै मानिसहरूलाई यी प्रश्‍नहरूको उत्तर हृदयमा थाहा छ। प्रायजसो अरूलाई सहयोग गरेर आनन्द लिने, रातो फूलले सुसज्‍जित हुने र मानिसले तारिफ गर्ने ती सामाजिक नैतिकताका हस्तीहरू र महान् परोपकारीहरूलाई के भयो? तिनीहरूमध्ये धेरैजसो मानिसहरू असल निस्केनन्। तिनीहरूले चर्चित बन्‍नका लागि मात्रै जानी-जानी केही असल कार्यहरू गरेका थिए। वास्तवमा, तिनीहरूमध्ये धेरैको व्यवहार, जीवन, र चरित्र फिटिक्कै असल थिएनन्। तिनीहरू चापलुसी गर्न र चिल्लो घस्नमा मात्रै सिपालु थिए। जब तिनीहरूले रातो फुलको माला र सामाजिक नैतिकताको हस्ती भएको देखावटी रूप हटाउँछन्, तब तिनीहरूलाई कस्तो व्यवहार गर्ने वा आफ्‍नो जीवनलाई कसरी अघि बढाउने भन्‍ने समेत थाहा हुँदैन। यहाँ समस्या के हो? के तिनीहरू समाजले तिनीहरूलाई पहिर्याइदिएको “नैतिक हस्ती” को मुकुटको फन्दामा परेका हुँदैनन्? तिनीहरू वास्तवमा के हुन् भन्‍ने नै तिनीहरूलाई थाहा हुँदैन—तिनीहरूको यति धेरै चापलुसी गरिएको हुन्छ कि तिनीहरूले आफूलाई निकै महान् सोच्‍न थालेका हुन्छन्, र उप्रान्त तिनीहरू सामान्य व्यक्ति बन्‍न सक्दैनन्। अन्त्यमा, तिनीहरूलाई कसरी जिउने भन्‍ने समेत थाहा हुँदैन, तिनीहरूको दैनिक जीवन पूर्ण रूपमा लथालिङ्ग हुन्छ, र कति त जाँडरक्सी पिउने, डिप्रेसनमा पर्ने, र आत्महत्या गर्ने अवस्थामा समेत पुग्छन्। यो वर्गमा पर्ने मानिसहरू अवश्य नै छन्। तिनीहरू सधैँ भावनाहरू पछ्याइरहेका हुन्छन्, नायक र उदाहरण बन्‍न, प्रसिद्ध, वा नैतिक रूपमा उत्कृष्ट बन्‍न चाहन्छन्। तिनीहरू कहिल्यै वास्तविक संसारमा फर्केर आउन सक्दैनन्; वास्तविक जीवनका साधारण आवश्यकताहरू समेत तिनीहरूका लागि निरन्तरको हैरानी र कष्टको स्रोत भएका हुन्छन्। तिनीहरू यो पीडाबाट कसरी मुक्त हुने वा जीवनमा सही मार्ग कसरी अपनाउने भन्‍ने कुरा जान्दैनन्। कतिपय मानिसहरू रोमाञ्चको खोजीमा लागूऔषधको सहारा लिन्छन् भने, कतिले खोक्रोपनको भावनाबाट मुक्त हुन आफ्‍नो जीवन अन्त्य गर्ने निर्णय गर्छन्। आत्महत्या नगर्ने यीमध्ये कति जना डिप्रेसनमा परेर मर्छन्। के यसका धेरै उदाहरणहरू छैनन् र? (छन्।) परम्‍परागत संस्कृतिले मानिसहरूलाई गर्ने हानी यस्तै हुन्छ। यसले मानिसहरूलाई मानवताबारे सही बुझाइ नदिने वा तिनीहरूलाई तिनीहरूले पछ्याउनुपर्ने सही मार्गमा नडोर्‍याउने मात्रै होइन—यसले तिनीहरूलाई वास्तवमा पथभ्रष्ट पनि गराउँछ, भ्रम र कल्‍पनाको संसारतिर लैजान्छ। यसले मानिसहरूलाई क्षति गर्छ, र त्यो क्षति गहन हुन्छ। कतिपयले यसो भन्‍न सक्छन्: “यो कुरा सबैको हकमा लागू हुँदैन! हामीलाई केही भएको छैन, होइन र?” तिमीहरूलाई अहिले केही भएको छैन भन्‍ने तथ्य के परमेश्‍वरको सुरक्षाको परिणाम होइन र? परमेश्‍वरले तिमीहरूलाई चुन्‍नुभएकाले र तिमीहरूले उहाँको सुरक्षा पाएकाले मात्रै तिमीहरूले उहाँको काम स्विकार्ने, र उहाँका वचनहरू पढ्ने, भेलाहरूमा सहभागी हुने, सङ्गति आदनप्रदान गर्ने, र यहाँ आफ्‍नो कर्तव्य निर्वाह गर्ने मौका पाएका हौ; उहाँको सुरक्षाले गर्दा मात्रै तिमीहरूले सामान्य मानवको जिउन सकेका छौ, र तिमीहरूको दैनिक जीवनका सबै पक्षहरूलाई सम्‍हाल्‍ने सामान्य समझशक्ति पाएका छौ। तर, तिमीहरूको मनको गहिराइमा अझै पनि “भेटेको पैसा लिनु हुँदैन” र “अरूलाई सहयोग गर्दा आनन्द मिल्छ” जस्ता विचार र दृष्टिकोणहरू छन्। यसको साथै, तिमीहरू अझै पनि मानवजातिबाट आउने यी विचार र नैतिक मापदण्डहरूको बन्धनमा छौ। तिमीहरू यी कुराहरूको बन्धनमा छौ भनेर म किन भन्छु? किनभने तिमीहरूले जीवनमा चुन्‍ने मार्ग, तिमीहरूको आनीबानी र व्यवहारको सिद्धान्त र दिशा, अनि मानिसहरू र कामकुराहरूलाई हेर्ने तिमीहरूका सिद्धान्त, विधि, र मापदण्डहरू, र यस्तै इत्यादि कुराहरूलाई अझै पनि यी वैचारिक र नैतिक मापदण्डहरूले विभिन्न हदसम्म प्रभाव पारेका, वा बन्धन र नियन्त्रणमा समेत पारेका छन्। जबकि, परमेश्‍वरका वचनहरू र सत्यता तिमीहरूले मानिसहरू र कामकुराहरूलाई हेर्ने दृष्टिकोण, र तिमीहरूका आनीबानी र व्यवहारको आधार र मापदण्ड बन्‍न बाँकी नै छन्। अहिलेसम्‍म, तिमीहरूले जीवनको सही मार्ग मात्रै चुनेका छौ र तिमीहरूसँग सत्यता पछ्याउने मार्गमा हिँड्ने इच्‍छा, आकाङ्क्षा, र आशा छ। तैपनि, तिमीहरूमध्ये धेरैजसो मानिसहरू यो मार्गमा हिँड्न सुरु गरेकै छैनौ—अर्को शब्‍दमा भन्दा, तिमीहरूले मानिसका लागि परमेश्‍वरले बन्दोबस्त गर्नुभएको सही मार्गमा पाइला चालेकै छैनौ। कतिपयले भन्छन्: “यदि हामीले सही मार्गमा पाइला चालेका छैनौँ भने, हामीले किन अझै पनि आफ्‍नो कर्तव्य निर्वाह गर्न सकिरहेका छौँ?” यो मानिसको छनौट, सहकार्य, विवेक, र सङ्कल्पको परिणाम हो। अहिले, तैँले परमेश्‍वरका मागहरूसँग सहकार्य र सुध्रनका लागि सक्दो प्रयास गरिरहेको छस्, तर तैँले सुध्रने प्रयास गरिरहेको छस् भन्दैमा, तैँले सत्यता पछ्याउने मार्गमा पाइला चालिसकेको छस् भन्‍ने हुँदैन। यसको एउटा कारण के हो भने, तिमीहरूलाई अझै पनि परम्‍परागत संस्कृतिले तिमीहरूमा रोपिदिएका विचारहरूले प्रभाव पार्छन्। उदाहरणका लागि, तिमीहरूले “भेटेको पैसा लिनु हुँदैन” र “अरूलाई सहयोग गरेर आनन्द मिल्छ,” भन्‍ने भनाइका बारेमा मैले गरेको सङ्गति र खुलासा सुनेपछि यी भनाइको सार राम्ररी बुझेका हुन सक्छौ, तर केही दिनमा नै तिमीहरूले मन बदल्न सक्छौ। तिमीहरूले यस्तो सोच्‍न सक्छौ: “‘भेटेको पैसा लिनु हुँदैन’ भन्‍ने भनाइमा त्यस्तो नराम्रो के नै छ र? मलाई त भेटेको पैसा नलिने मानिसहरू मन पर्छ। कम्तीमा पनि तिनीहरू लोभी हुँदैनन्। ‘अरूलाई सहयोग गर्दा आनन्द मिल्छ’ भन्‍ने भनाइमा नराम्रो के छ र? कम्तीमा पनि, खाँचोमा पर्दा कसैले सहयोग गर्छ भनेर ढुक्‍क हुन त सकिन्छ। यो राम्रो कुरा हो र सबैलाई चाहिने कुरा हो। यसबाहेक, यो कुरालाई जसरी हेरिए पनि, मानिसहरूले अरूलाई सहयोग गरेर आनन्द लिनु राम्रो र सकारात्मक कुरा नै हो। यो हाम्रो अनिवार्य कर्तव्य हो र यसको आलोचना गर्नु हुँदैन!” हेर् त, उठाइएको केही दिनपछि नै, तँ बदलिनका लागि एक रातको निद्रा नै पर्याप्त हुन्छ; यसले तँलाई पहिलेको स्थितिमा, र फेरि पनि परम्‍परागत संस्कृतिको बन्धनमा नै फर्काउँछ। अर्को शब्‍दमा भन्दा, तेरो मनको गहिराइमा गढेर बसेका यी कुराहरूले समय-समयमा तेरा विचार र दृष्टिकोणहरूका साथै तैँले चुन्‍ने मार्गमाथि प्रभाव पार्छन्। अनि अपरिहार्य रूपमा नै, ती कुराहरूले तँमाथि प्रभाव पारिरहेका बेला, तँलाई निरन्तर पछाडि तानिहरेका, जीवनको सही मार्गमा पाइला चाल्‍ने, सत्यता पछ्याउने मार्ग हिँड्ने, र परमेश्‍वरका वचनहरूलाई आफ्‍नो आधार र सत्यतालाई आफ्‍नो मापदण्ड बनाउने जीवनको मार्ग हिँड्ने तेरो इच्‍छालाई रोकिरहेका हुन्छन्। तँ यो मार्गमा हिँड्न अत्यन्तै इच्छुक भए पनि, तैँले त्यसो गर्ने उत्कट इच्‍छा गरे पनि, र तँ यसबारे उत्तेजित भए पनि, अनि तैँले सोच्दै र योजना बनाउँदै, सङ्कल्‍प गर्दै, र यसका लागि प्रार्थना गर्दै आफ्‍ना दिनहरू बिताए पनि, तैँले चाहेको जस्तो हुँदैन। यसको कारण के हो भने, परम्‍परागत संस्कृतिका यी पक्षहरूले तेरो हृदयको गहिराइमा गहिरो जरा गाडेका छन्। कतिपयले यसो भन्‍न सक्छन्: “त्यो सही होइन! तपाईंले परम्‍परागत संस्कृतिले मानिसहरूको हृदयमा अत्यन्तै गहिरो जरा गाडेको छ भनेर भन्‍नुहुन्छ, तर मलाई त्यो साँचो हो जस्तो लाग्दैन। म मेरो बीसको दशकमा छु, म सत्तरी-असी वर्ष पुगेको छैनँ, त्यसकारण यी कुराहरूले कसरी मेरो हृदयभित्र गहिरो जरा गाडेका हुन सक्छन्?” म किन यी विचारहरूले तिमीहरूको हृदयमा गहिरो जरा गाडिसकेका छन् भनेर भन्छु? यसको बारेमा विचार गर्: के तेरा आमाबुबाले तँमा यस्ता विचार नरोपेको भए पनि, तैँले तँलाई याद भएका प्रारम्भिक सम्झनाको समयदेखि नै सधैँ आदर्श व्यक्ति बन्छु भनेर इच्‍छा गरेको थिइनस् र? उदाहरणका लागि, धेरैजसो मानिसहरूलाई महान् व्यक्तिहरूबारेका चलचित्र हेर्न र उपन्यास पढ्न मन पर्छ, र तिनीहरूले यी कथाका पीडित व्यक्तिहरूप्रति गहिरो सहानुभूति राख्छन् भने गुन्डाहरू, र अरूलाई चोट पुर्‍याउने निर्दयी पात्रहरूलाई घृणा गर्छन्। यस्तो पृष्ठभूमिमा हुर्केपछि, तैँले सामूहिक रूपमा समाज सहमत भएका कुराहरू थाहै नपाई स्विकार्छस्। त्यसकारण, तैँले किन यी कुराहरू स्विकारिस्? किनभने मानिसहरू सत्यता लिएर जन्‍मेका हुँदैनन् र तिनीहरूसँग कुराहरू खुट्ट्याउने जन्‍मजात वृत्ति हुँदैन। तँमा यस्तो वृत्ति हुँदैन—मानवमा हुने जन्‍मजात वृत्ति भनेका केही असल, सकारात्मक, र सक्रिय कुराहरू मन पराउने प्रवृत्ति हो। यी सक्रिय र सकारात्मक कुराहरूले तँलाई अझै राम्रो गर्न, असल, साहसी, र महान् व्यक्ति बन्‍न उत्प्रेरित गर्छन्। जनमत र सामाजिक नैतिकताहरूबाट आउने भनाइहरू सुन्‍न थालेपछि यी कुराहरूले तेरो हृदयमा क्रमिक रूपमा आकार लिन थाल्छन्। परम्‍परागत संस्कृतिको नैतिकताबाट आउने भनाइहरू तँभित्र घुसेपछि, र तेरो भित्री संसारमा प्रवेश गरेपछि, तिनले तेरो हृदयमा जरा गाड्छन्, र तेरो जीवनमाथि हाबी हुन थाल्छन्। जब यस्तो हुन्छ, तब तैँले यी कुराहरूलाई खुट्ट्याउने, तिनको विरोध, वा तिनलाई इन्कार गर्ने काम गर्दैनस्, बरु तँलाई यी कुराको धेरै खाँचो छ भन्‍ने गहन अनुभूति हुन्छ। तैँले गर्ने पहिलो कुरा भनेको यी भनाइहरूलाई बढावा दिनु हो। किन? किनभने यी भनाइहरू मानिसहरूको स्वाद र धारणाहरूसँग राम्ररी मिल्छन्, र मानिसहरूको आत्मिक संसारका खाँचोहरू अनुरूप हुन्छन्। परिणामस्वरूप, तैँले यी अभिव्यक्तिहरूलाई स्वाभाविक रूपमा स्विकार्छस् र तीबारे पटक्‍कै सतर्क हुँदैनस्। क्रमिक रूपमा, तेरो पारिवारिक लालनपालन, तेरो स्कूलको शिक्षा, र सामाजिक प्रशिक्षण र शिक्षादीक्षाका साथै तेरा आफ्‍नै कल्‍पनाहरूमार्फत् तँ यी भनाइहरू सकारात्मक कुराहरू हुन् भन्‍नेमा पूर्ण रूपमा विश्‍वस्त हुन्छस्। समयले तँलाई खार्दै गएपछि, र तैँले उमेर खाँदै गएपछि, तँ सबै किसिमका प्रसङ्ग र परिस्थितिहरूमा यी भनाइहरू पालना गर्न, र मानिसहरूले अन्तर्निहित रूपमा रुचाएका र असल ठानेका यी कुराहरू पालना गर्न लागिपर्छस्। ती कुराहरूले तँभित्र झन्-झन् आकार लिइरहेका हुन्छन्, र ती तँभित्र भित्री रूपमा झन्-झन् गाँजिँदै जान्छन्। यसको साथै, यी कुराहरू जीवनसम्‍बन्धी तेरो दृष्टिकोण र तैँले पछ्याउने उद्देश्यहरूमाथि हाबी हुन्छन्, र यी कुराहरू तैँले मानिसहरू र कामकुराहरूलाई मूल्याङ्कन गर्ने मानक बन्छन्। परम्‍परागत संस्कृतिका यी भनाइहरूले मानिसहरूभित्र आकार लिएपछि, तिनीहरूलाई परमेश्‍वर र सत्यताको विरोध गर्न लगाउने सबै सर्तहरू तयार भइसकेका हुन्छन्; यस्तो हुन्छ, मानौँ मानिसहरूले त्यसो गर्ने आफ्‍नै कारण र आधार पाउँछन्। त्यसकारण, जब परमेश्‍वरले मानिसहरूको भ्रष्ट स्वभाव र सारको खुलासा गर्नुहुन्छ, र तिनीहरूमाथि सजाय र न्याय बर्साउनुहुन्छ, तब मानिसहरूले उहाँबारे अनेक किसिमका धारणाहरू बनाउँछन्। तिनीहरूले सोच्छन्: “मानिसहरूले प्रायजसो यसो भन्‍ने गर्छन्, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,’ र ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू,’ त्यसकारण परमेश्‍वरले कसरी त्यसरी बोल्न सक्‍नुहुन्छ? के यो साँच्‍चै परमेश्‍वरले नै बोल्नुभएको हो र? परमेश्‍वरले त्यस्तो भन्‍नुहुन्‍न—उहाँले सर्वोच्च स्थानमा रहेर मानिसहरूसँग नम्र स्वरमा बोल्‍नुपर्छ, मानिसहरू सबैलाई कष्टबाट मुक्त गर्ने बुद्धको स्वरमा, बोधिसत्त्वको स्वरमा बोल्‍नुपर्छ। परमेश्‍वर त त्यस्तो पो हुनुपर्छ—अत्यन्तै भद्र र महान् हस्ती।” विचार, दृष्टिकोण, र धारणाको यो शृङ्खला बढ्दो रूपमा तेरो हृदयबाट निस्किरहन्छन्, र अन्त्यमा, तैँले यो सहनै सक्दैनस् र नचाहेर पनि तैँले परमेश्‍वरविरुद्ध विद्रोह गर्न र उहाँको विरोध गर्नका लागि केही गर्छस्। यसरी, तँ आफ्‍नै धारणा र कल्‍पनाहरूद्वारा बरबाद हुन्छस्। यसबाट हामी के देख्‍न सक्छौँ भने, तेरो उमेर जति भए पनि, तैँले परम्‍परागत संस्कृतिको शिक्षा प्राप्त गरेको छस् र तँमा वयस्कको मानसिक क्षमता छ भने, तेरो हृदय परम्‍परागत संस्कृतिको नैतिकताका यी पक्षहरूले भरिएको हुन्छ, र ती कुराहरू क्रमिक रूपमा तँमा गाँजिन्छन्। ती तँमाथि हावी भइसकेका हुन्छन्, र तँ धेरै वर्षदेखि यी कुराहरू अनुसार जिइरहेको हुन्छस्। तेरो जीवन र तेरो प्रकृतिलाई समेत परम्‍परागत संस्कृतिको नैतिकताका यी पक्षहरूले ओगटेको धेरै भइसकेको हुन्छ। उदाहरणका लागि, पाँच-छ वर्षको उमेरदेखि नै, तैँले अरूलाई सहयोग गर्दा आनन्द मिल्छ, र भेटेको पैसा लिनु हुँदैन भन्‍ने कुरा सिकेको हुन्छस्। यी कुराहरूले तँमाथि प्रभाव पारेका र तेरो व्यवहारलाई पूर्ण रूपमा निर्धारित गरेका हुन्छन्। अहिले, अधबैँसे व्यक्तिका रूपमा, तैँले यी कुराहरू अनुसार जिएको धेरै वर्ष भइसकेको छ; यसको अर्थ तँ परमेश्‍वरले मानिसबाट गर्नुहुने मानकहरूभन्दा धेरै टाढा छस् भन्‍ने हुन्छ। परम्‍परागत संस्कृतिले प्रवर्धन गर्ने नैतिक आचरणसम्‍बन्धी यी भनाइहरूलाई तैँले स्विकारेदेखि नै, तँ परमेश्‍वरका मागहरूबाट झन्-झन् टाढा बसेको छस्। मानवतासम्‍बन्धी तेरो आफ्‍नै मानक र परमेश्‍वरले माग गर्नुहुने मानवताका मानकहरूका बीचमा रहेको अन्तर झन्-झन् ठूलो हुँदै गएको छ। परिणामस्वरूप, तँ परमेश्‍वरदेखि झन्-झन् टाढिएर बरालिएएको छस्। के कुरा यही होइन र? समय लिएर यी वचनहरूमा मनन गर्।

ग. “आफूलाई कडाइ गर्नू र अरूलाई सहनू” को चिरफार

अब हामी नैतिक आचरणसम्‍बन्धी अर्को भनाइबारे सङ्गति गरौँ—“आफूलाई कडाइ गर्नू र अरूलाई सहनू”—यो भनाइको अर्थ के हो? यसको अर्थ हो, तैँले आफूलाई कडा मागहरू गर्नुपर्छ र अरू मानिसप्रति नरम हुनुपर्छ, ताकि तँ कति उदार र दिलदार छस् भन्‍ने कुरा तिनीहरूले देख्‍न सकून्। त्यसोभए मानिसहरूले किन यसो गर्नुपर्छ? यसलाई किन हासिल गर्ने? के यसो गर्नु सम्‍भव छ? (छैन।) के यो साँच्चै सामान्य मानवताको प्राकृतिक अभिव्यक्ति हो? (होइन।) यसो गर्न तैँले धेरै सम्झौता गर्नुपर्छ! तँ इच्‍छा र मागहरूबाट मुक्त हुनैपर्छ, तैँले कम हर्ष महसुस गर्न, अझै बढी कष्ट भोग्न, अझै धेरै मूल्य चुकाउन र अझ बढी काम गर्न आफूलाई अनिवार्य गर्छस्, ताकि अरू मानिसहरू लखतरान नपरून्। अनि अरूले दुखेसो पोखाए, गुनासो गरे, वा राम्ररी काम गरेनन् भने, तैँले तिनीहरूबाट धेरै माग गर्नुहुन्न—केही हदसम्म राम्रै हुन्छ। मानिसहरू यो आदर्श नैतिकताहरूको सङ्केत हो भन्‍ने ठान्छन्—तर मलाई किन यो झूटो लाग्छ? के यो झूटो होइन र? (हो नि।) सामान्य परिस्‍थितिहरूमा, सामान्य व्यक्तिको मानवताको प्राकृतिक अभिव्यक्ति आफूप्रति सहनशील हुने र अरूलाई कडाइ गर्ने हुन्छ। यही तथ्य हो। मानिसहरूले जोकसैका समस्याहरू देख्‍न सक्छन्—“यो व्यक्ति अहङ्कारी छ! त्यो व्यक्ति खराब छ! यो मान्छे स्वार्थी छ! त्यो मान्छे आफ्‍नो कर्तव्य निर्वाहमा झाराटारुवा छ! यो व्यक्ति अति अल्छी छ!”—जबकि तिनीहरू मनमनै यस्तो सोच्छन्: “म अलि अल्छी भएँ भने पनि ठिकै छ, किनभने मेरो क्षमता राम्रो छ, र म अरूले भन्दा राम्रो काम गर्छु!” तिनीहरू अरूको गल्ती खोतल्छन् र दोष कोट्याउन मन पराउँछन्, तर तिनीहरू आफूप्रति भने अत्यन्तै सहनशील र सम्भव भएसम्म लचिलो हुन्छन्। के यो तिनीहरूको मानवताको प्राकृतिक अभिव्यक्ति होइन र? (हो नि।) यदि मानिसहरू “आफूलाई कडाइ गर्नू र अरूलाई सहनु” भन्‍ने सोचअनुसार जिउँछन् भन्‍ने अपेक्षा गरियो भने, तिनीहरू कस्तो कस्तो वेदनाबाट गुज्रनैपर्छ? के तिनीहरू साँच्‍चै यो सहन सक्छन्? कति जनाले यसो गर्न सक्नेछन्? (कसैले पनि सक्दैनन्।) अनि किन त्यस्तो हुन्छ? (मानिसहरू प्राकृतिक रूपमा नै स्वार्थी हुन्छन्। तिनीहरू “अरूको होइन, आफ्नो दुनो सोझ्याउनुपर्छ” भन्‍ने सिद्धान्तअनुसार काम गर्छन्।) वास्तवमा, मानिस जन्मँदै स्वार्थी हुन्छ, मानिस स्वार्थी प्राणी हो, र यो शैतानी दर्शनप्रति गहिरोसित प्रतिबद्ध हुन्छ: “अरूको होइन, आफ्नो दुनो सोझ्याउनुपर्छ।” परिस्थिति आइपर्दा स्वार्थी नहुनु र आफ्‍नो वास्ता नगर्नु घातक, र अस्वाभाविक हो भन्‍ने मानिसहरू सोच्छन्। मानिसहरूले यही विश्‍वास गर्छन् र यस्तै व्यवहार गर्छन्। यदि मानिसहरू स्वार्थी नहोऊन्, र आफूबाट कठोर माग गरून्, र अरूबाट फाइदा लिनुको सट्टा घाटा बेहोर्न इच्छुक होऊन् भन्‍ने अपेक्षा गरियो भने, र यदि कसैले मानिसहरूको फाइदा उठाउँदा तिनीहरूले खुसीसाथ “तिमीले फाइदा लिइरहेको छौ तर म यसलाई ठूलो कुरा बनाउँदिनँ। म सहनशील व्यक्ति हुँ, म तिम्रो बारेमा नराम्रो कुरा भन्दिनँ वा तिमीसँग बदला लिने प्रयास गर्दिनँ, र यदि तिमीले अझै पर्याप्त फाइदा लिएका छैनौ भने, नहिचकिचाई फाइदा लेऊ” भनेर भनून् भन्‍ने अपेक्षा गरियो भने—के त्यो वास्तविक अपेक्षा हुन्छ? कति जनाले यसो गर्न सक्छन्? के भ्रष्ट मानवजातिले सामान्यतया यस्तै व्यवहार गर्छ? स्पष्टतः, यस्तो हुनु असामान्य कुरा हो। किन? किनभने भ्रष्ट स्वभावका मानिसहरू, विशेष गरी स्वार्थी र नीच मानिसहरू आफ्‍नै हितका निम्ति सङ्घर्ष गर्छन्, र अरूबारे सोच्नाले तिनीहरूलाई कदापि सन्तुष्ट महसुस गराउँदैन। त्यसकारण, यस्तो घटना हुनु असामान्य हो। “आफूलाई कडाइ गर्नू र अरूलाई सहनु” भन्‍ने नैतिक आचरणसम्‍बन्धी यो भनाइ स्पष्टतः तथ्य वा मानवतासँग नमिल्ने माग हो, जुन सामाजिक नैतिकतावादीहरूद्वारा आफूमा मानवताबारे बुझाइको कमी हुँदा हुँदै मानव धारणा र कल्पनाहरूका आधारमा प्रस्ताव गरिएको थियो। यो त मुसोलाई दुलो नपार्नू वा बिरालोलाई मुसो नपक्रिनू भनेर माग गरेजस्तै हो। के त्यस्तो माग गर्नु ठिक हो? (होइन। यसले मानवताका नियमहरू उल्‍लङ्घन गर्छ।) यो माग वास्तविकतासँग पटक्‍कै मिल्दैन, र यो एकदमै खोक्रो छ। के यसो गर्न माग गर्ने मानिसहरूले आफै यसको पालना गर्न सक्छन्? (सक्दैनन्।) तिनीहरू आफैले पूरा गर्न नसक्‍ने माग अरूले पूरा गरून् भन्‍ने अपेक्षा गर्छन्—यहाँ समस्या के हो? के यो अलिक गैरजिम्‍मेवार कार्य होइन र? कम्तीमा पनि, तिनीहरू गैरजिम्‍मेवार छन् र तिनीहरूले वाहियात कुराहरू बोलिरहेका छन् भनेर भन्‍न सकिन्छ। अब, यसबारे थप कुरा गर्दा, यो समस्याको प्रकृति के हो? (पाखण्ड।) ठीक भन्यौ, यो पाखण्डको एउटा उदाहरण हो। तिनीहरू आफैले यो माग पूरा गर्न नसक्ने कुरा स्पष्ट छ, तैपनि तिनीहरू आफू निकै सहनशील, ठूलो हृदय भएको, र उच्‍च नैतिकता भएको भनी दाबी गर्छन्—के यो पाखण्ड होइन र? तैँले यस कुरालाई जसरी प्रस्तुत गरे पनि, यो निश्‍चित झूट भएको खोक्रो भनाइ मात्रै हो, त्यसकारण हामी यसलाई पाखण्डी भनाइका रूपमा वर्गीकरणगर्नेछौँ। यो त फरिसीहरूले प्रवर्धन गरेका भनाइहरू जस्तै छ; यसको पछाडि गुप्त मनसाय लुकेको हुन्छ, जुन मनसाय भनेको धाक देखाउनु, आफूलाई आदर्श नैतिक आचरण भएको व्यक्तिका रूपमा चित्रण गर्नु, र आदर्श नैतिक आचरणको उदाहरण र नमुनाका रूपमा अरूद्वारा प्रशंसा गरिनु हो। त्यसकारण, कस्ता मानिसहरूले आफूलाई कडाइ गर्नू र अरूलाई सहनू भन्‍ने भनाइ पालना गर्न सक्छन्? के शिक्षक र डाक्टरहरूले यो भनाइ पालना गर्न सक्छन्? के तथाकथित चर्चित मानिसहरू, महान् व्यक्तिहरू, र कन्फ्युसियस, मेन्सियस र लाओझी जस्ता अरूले पूज्ने सन्तहरूले यो भनाइ पालना गर्न सक्थे? (सक्दैनथिए।) सारांशमा, मानिसले अघि सारेको यो भनाइ जति वाहियात भए पनि, वा यो माग न्यायसङ्गत भए पनि नभए पनि, अन्ततः यो त मानिसहरूको नैतिक आचरण र व्यवहारमाथि तेर्स्याइएको माग मात्रै हो। कम्तीमा पनि, मानिसहरू यो माग पालना गर्न इच्छुक हुँदैनन्, र तिनीहरूलाई यो अभ्यास गर्न सहज हुँदैन, किनभने यो मानिसको सामान्य मानवताले हासिल गर्न सक्‍ने मानकहरूभन्दा विपरीत छ। तर, जेसुकै भए पनि, यो अझै पनि परम्‍परागत संस्कृतिले प्रवर्धन गरेको मानिसको नैतिक आचरणसम्‍बन्धी मानक र माग नै हो। “आफूलाई कडाइ गर्नू र अरूलाई सहनू” भन्‍ने भनाइ थोरैले मात्रै पालना गर्न सक्‍ने खोक्रो वाक्यांश भए पनि, र यो “भेटेको पैसा लिनु हुँदैन” र “अरूलाई सहयोग गर्दा आनन्द मिल्छ” भन्‍ने भनाइ जस्तै भए पनि—यो अभ्यास गर्ने मानिसहरूको मनसाय वा अभिप्राय जेसुकै भए पनि, वा कसैले यो अभ्यास गर्न सके पनि नसके पनि—यो मागलाई बढावा दिने मानिसहरूले आफूलाई नैतिकताको चरम स्थानमा राखेको तथ्यका आधारमा मात्रै हेर्ने हो भने पनि, के यसले तिनीहरूलाई अहङ्कारी र आत्म-धर्मी, र अलिक अस्वाभाविक समझ भएका मानिसहरू बनाउँदैन र? यदि तैँले तिनीहरूलाई तिनीहरू “आफूलाई कडाइ गर्नू र अरूलाई सहनू” भन्‍ने भनाइ पालना गर्न सक्छन् कि सक्दैनन् भनेर सोधिस् भने, तिनीहरूले “अवश्य सक्छौँ” भनी भन्‍नेछन्। तैपनि, जब तिनीहरूलाई साँच्‍चै यो पालना गर्न बाध्य गरिन्छ, तब तिनीहरूले पालना गर्न सक्दैनन्। किन तिनीहरूले यो पालना गर्न सक्दैनन्? किनभने तिनीहरूमा अहङ्कारी र शैतानी स्वभाव हुन्छ। अरूले तिनीहरूसँग हैसियत, शक्ति, प्रतिष्ठा, र नाफाका लागि होड गरिरहेको बेला तिनीहरूलाई यो नैतिकता पालना गर्न लगा, र तिनीहरूले यसो गर्न सक्छन् कि सक्दैनन्, हेर्। तिनीहरूले यसो गर्न सक्दै सक्दैनन्, र तिनीहरूले तँप्रति शत्रुवत् व्यवहार समेत गर्नेछन्। यदि तैँले तिनीहरूलाई “तपाईं आफैले पालना गर्न नसक्‍ने भनाइलाई किन अझै पनि बढावा दिइरहनुभएको छ? किन तपाईं अझै पनि अरूले यो पालना गरून् भन्‍ने माग गर्नुहुन्छ? के यो तपाईंको पाखण्ड होइन र?” भनेर सोधिस् भने, के तिनीहरूले यो कुरा स्विकार्नेछन्? यदि तैँले तिनीहरूको खुलासा गरिस् भने, तिनीहरूले यो स्विकार्नेछैनन्—तैँले तिनीहरूको खुलासा जसरी गरे पनि, तिनीहरूले स्विकार्नेछैनन् वा गल्ती मान्नेछैनन्—यसले तिनीहरू असल मानिसहरू होइनन् भन्‍ने देखाउँछ। तिनीहरूले आफूले गरेका मागहरू नै पूरा गर्न नसके पनि उच्‍च नैतिक लबज प्रस्तुत गर्छन् भन्‍ने तथ्यले नै तिनीहरूलाई महाठग र ढोङ्गी भनेर बोलाइनु ठिकै हो भन्‍ने देखाउँछ।

“आफूलाई कडाइ गर्नू र अरूलाई सहनू” भन्‍ने भनाइ “भेटेको पैसा लिनु हुँदैन” र “अरूलाई सहयोग गर्दा आनन्द पाइन्छ” भन्‍ने भनाइ जस्तै परम्‍परागत संस्कृतिले मानिसहरूको नैतिक आचरणको विषयमा गरेकामागहरूमध्ये एउटा हो। त्यसरी नै, कसैले यो नैतिक आचरण प्राप्त गर्न वा अभ्यास गर्न सके पनि नसके पनि, यो उसको मानवता नाप्‍ने मापदण्ड वा मानक होइन। सायद तँ साँच्चै आफूप्रति कडा हुन र अरूलाई सहन सक्छस्, अनि आफूप्रति निकै उच्‍च मापदण्ड राख्छस्। सायद तँ नैतिक रूपमा पूर्णतया स्वच्छ छस् अनि स्वार्थी नबनी र आफ्‍ना हितहरू नखोजी सधैँ अरूको बारेमा सोच्छस् र तिनीहरूको कुरा बुझिदिन्छस् होला। तँ विशेष गरी दिलदार र निस्स्वार्थ देखिन्छस् होला, र तँमा सामाजिक जिम्‍मेवारी र सामाजिक नैतिकताहरूको ठूलो बोध होला। तेरो नजिकका मानिसहरू, र तैँले भेटेका र तँसँग कुराकानी गर्ने मानिसहरूले तेरो आदर्श व्यक्तित्व र गुणहरू देखेका होलान्। तेरो व्यवहारले गर्दा अरूले कहिल्यै तँलाई दोष दिने वा आलोचना गर्ने कारण भेट्टाउँदैनन् होला, बरु तँलाई प्रशंसा र आदरसमेत गर्छन् होला। मानिसहरूले तँलाई आफूलाई कडाइ गर्ने र अरूलाई सहने व्यक्तिको रूपमा हेर्छन् होला। तैपनि, यी बाहिरी व्यवहारबाहेक केही होइनन्। के तेरो हृदयभित्रका विचार र इच्‍छाहरू यी बाहिरी व्यवहारसँग, तैँले बाहिरी रूपमा जिउने यी क्रियाकलापसँग मेल खान्छन्? यसको उत्तर हो, खाँदैनन्। तैँले यसरी व्यवहार गर्न सक्नुको पछाडि एउटा मनसाय छ। त्यो मनसाय वास्तवमा के हो? के तैँले त्यस्तो मनसाय खुलासा भएको सहन सक्छस्? अवश्य नै सक्दैनस्। यसले यो मनसाय उल्‍लेख गर्न नसकिने, कालो र दुष्ट कुरा हो भन्‍ने प्रमाणित गर्छ। अब, किन यो मनसाय बताउन नमिल्‍ने र दुष्ट किसिमको छ? किनभने मानिसहरूको मानवता उसको भ्रष्ट स्वभावद्वारा सञ्चालित र उत्प्रेरित भएको हुन्छ। मानवजातिले आफ्‍ना विचारहरूलाई शब्‍दहरूमा ढाले पनि नढाले पनि वा व्यक्त गरे पनि नगरे पनि, ती सबैलाई तिनीहरूको भ्रष्ट स्वभावले काबुमा राखेको, नियन्त्रण गरेको, र प्रभावित गरेको हुन्छ। परिणामस्वरूप, मानिसहरूको मनसाय र अभिप्राय सबै कुटिल र दुष्ट हुन्छन्। मानिसहरूले आफूलाई कडाइ गर्न र अरूलाई सहन सके पनि नसके पनि, वा तिनीहरूले बाहिरी रूपमा यो नैतिकता राम्ररी व्यक्त गर्न सके पनि नसके पनि, यो नैतिकताले तिनीहरूको मानवतालाई कुनै पनि रूपमा नियन्त्रित वा प्रभावित गर्नेछैनरभन्‍ने कुरा अवश्यम्भावी छ। त्यसोभए, मानिसहरूको मानवतालाई केले नियन्त्रण गर्छ? तिनीहरूको भ्रष्ट स्वभावले, “आफूलाई कडाइ गर्नू र अरूलाई सहनू” भन्‍ने नैतिकताको पछाडि लुकेको तिनीहरूको मानवता सारले—तिनीहरूको साँचो प्रकृति त्यही हो। व्यक्तिको साँचो प्रकृति उसको मानवता सार हो। अनि तिनीहरूको मानवता सारमा के हुन्छ? यसमा मुख्य रूपमा तिनीहरूको अभिरुचि, तिनीहरूले खोजी गर्ने कुरा, जीवनसम्‍बन्धी तिनीहरूको दृष्टिकोण र तिनीहरूको मूल्यमान्यता, साथै सत्यता र परमेश्‍वरप्रतिको तिनीहरूको मनोवृत्ति, र यस्तै इत्यादि कुरा हुन्छ। यी कुराहरूले मात्रै मानिसहरूको मानवता सारलाई साँचो रूपमा प्रतिनिधित्व गर्न सक्छन्। निश्चित गरेर के भन्न सकिन्छ भने, “आफूलाई कडाइ गर्नू र अरूलाई सहनू” भन्‍ने नैतिकता पूरा गर्न आफूलाई बाध्य गर्ने धेरैजसो मानिस हैसियतको धेरै परवाह गर्छन्। आफ्ना भ्रष्ट स्वभावद्वारा उत्प्रेरित भएर, तिनीहरू मानिसहरूका बीचमा प्रतिष्ठा, सामाजिक प्रसिद्धि, र अरूको नजरमा हैसियत पाउने कुराको पछि नलागी सक्दै सक्दैनन्। यी सबै कुरा हैसियतप्रतिको तिनीहरूको इच्‍छासँग सम्‍बन्धित हुन्छन्, अनि तिनीहरूको असल नैतिक आचरण व्यवहारको नाममा तिनीहरू यसको पछि लाग्ने गर्छन्। अनि तिनीहरूको यी खोजीहरू कसरी आउँछन्? ती पूर्णतया तिनीहरूको भ्रष्ट स्वभावहरूबाट आउँछन् र तिनैद्वारा प्रेरित हुन्छन्। त्यसकारण, जेसुकै भए पनि, कुनै व्यक्तिले “आफूलाई कडाइ गर्नू र अरूलाई सहनू” भन्‍ने नैतिकतालाई पुरा गरे पनि नगरे पनि र उसले सिद्ध रूपमा त्यसो गरे पनि नगरे पनि, यसले पटक्‍कै उसको मानवता सार परिवर्तन गर्न सक्दै सक्दैन। निहितार्थअनुसार, यसको अर्थ यसले कुनै पनि हालतमा जीवन सम्‍बन्धी तिनीहरूको दृष्टिकोण वा मूल्य-मान्यताहरू परिवर्तन गर्न, वा सबै किसिमका मानिस, घटना, र कामकुराहरूप्रति तिनीहरूको मनोवृत्ति र दृष्टिकोणलाई डोऱ्याउन सक्दैन। के कुरा त्यही होइन र? (हो।) कुनै व्यक्ति आफूलाई कडाइ गर्न र अरूलाई सहन जति सक्षम हुन्छ, ऊ नाटक गर्न र आफ्‍नो वास्तविक रूप लुकाउन उति नै सिपालु हुन्छ। कुनै व्यक्ति अरूलाई असल व्यवहार र मीठो बोलीवचनद्वारा बहकाउन जति सिपालु हुन्छ, ऊ प्रकृतिले उति नै छली र दुष्ट हुन्छ। तिनीहरू जति हदसम्‍म यस्तो व्यक्ति हुन्छन्, हैसियत र शक्तिको तिनीहरूको प्रेम र पछ्याइ त्यति नै गहिरो हुन्छ। तिनीहरूको बाहिरी नैतिक आचरण जति महान्, महिमित र सही देखिए पनि, र मानिसहरूको लागि यो जति नै मनमोहक देखिए पनि, तिनीहरूको हृदयभित्र बसेको अकथनीय पछ्याइ, साथै तिनीहरूको प्रकृति सार, अनि तिनीहरूका महत्त्वाकाङ्क्षाहरूसमेत कुनै पनि बेला तिनीहरूबाट खुलासा हुन सक्छन्। त्यसकारण, तिनीहरूको नैतिक आचरण जति नै असल भए पनि, यसले तिनीहरूको अन्तर्निहित मानवता सारलाई, वा तिनीहरूका महत्त्वाकाङ्क्षा र चाहनाहरूलाई लुकाउन सक्दैन। यसले सकारात्मक कुराहरूलाई प्रेम नगर्ने र सत्यताप्रति वितृष्ण हुने र सत्यतालाई घृणा गर्ने तिनीहरूको घृणित प्रकृति सारलाई लुकाउन सक्दैन। यी तथ्यहरूले देखाए जस्तै, “आफूलाई कडाइ गर्नू र अरूलाई सहनू” भन्‍ने भनाइ निरर्थक मात्रै छैन—यसले त्यस्ता महत्त्वाकाङ्क्षीहरूलाई खुलासा गर्छ, जसले आफ्‍ना गोप्य महत्त्वाकाङ्क्षा र चाहनाहरू ढाकछोप गर्न प्रयास गर्न यस्ता भनाइ र व्यवहारहरू प्रयोग गर्छन्। तिमीहरूले यसलाई मण्डलीका केही ख्रीष्ट-विरोधी र दुष्ट मानिसहरूसँग तुलना गर्न सक्छौ। मण्डलीमा आफ्‍नो हैसियत र शक्तिलाई दह्रिलो बनाउन, र अरू सदस्यहरूका बीचमा राम्रो ख्याति कमाउनका लागि तिनीहरूले आफ्‍नो कर्तव्य निर्वाह गर्दा केही कष्ट भोग्‍न र मूल्य चुकाउन सक्छन्, र तिनीहरूले परमेश्‍वरका लागि मरिमेट्न आफ्‍नो जागिर र परिवार छोड्न र आफूसँग भएका सबै कुरा बेच्‍न समेत सक्छन्। कतिपय अवस्थामा त, तिनीहरूले परमेश्‍वरका खातिर मरिमेट्नका लागि चुकाउने मूल्य र भोग्‍ने दुःख-कष्ट सामान्य व्यक्तिले सहन सक्‍नेभन्दा पनि बढी हुन्छ; तिनीहरूले आफ्‍नो हैसियत कायम राख्नका लागि चरम आत्म-त्याग गर्ने भावना बोक्न सक्छन्। तैपनि, तिनीहरूले जति धेरै कष्ट भोगे पनि वा तिनीहरूले जति धेरै मूल्य चुकाए पनि, तिनीहरू कसैले पनि परमेश्‍वरको गवाही वा परमेश्‍वरको घरका हितहरूको रक्षा गर्न सक्दैनन्, न त तिनीहरूले परमेश्‍वरका वचनहरूअनुसार अभ्यास नै गर्न सक्छन्। तिनीहरूले पछ्याउने उद्देश्य भनेको हैसियत, शक्ति र परमेश्‍वरको इनाम पाउनु मात्रै हो। तिनीहरूले गर्ने कुनै पनि कुरा सत्यतासँग अलिकति पनि सम्‍बन्धित हुँदैन। तिनीहरूले आफूलाई जति नै कडाइ गरे पनि र अरूलाई जति नै सहे पनि, तिनीहरूको अन्तिम परिणाम के हुन्छ? परमेश्‍वरले तिनीहरूका बारेमा के सोच्‍नुहुनेछ? के परमेश्‍वरले तिनीहरूले जिउने बाहिरी असल व्यवहारका आधारमा तिनीहरूको परिणाम निर्धारित गर्नुहुनेछ? अवश्य नै गर्नुहुनेछैन। मानिसहरूले यी व्यवहार र प्रकटीकरणहरूअनुसार अरूलाई हेर्छन् र मूल्याङ्कन गर्छन्, र तिनीहरूले यस्ता मानिसहरूको सारलाई स्पष्टसँग देख्‍न नसक्‍ने हुनाले, तिनीहरू यी मानिसहरूको छलमा पर्छन्। तर परमेश्‍वर भने कहिल्यै मानिसको छलमा पर्नुहुन्‍न। मानिसहरू आफूलाई कडाइ गर्न र अरूलाई सहन सके भन्दैमा उहाँले तिनीहरूको नैतिक आचरणको तारिफ गर्नुहुनेछैन र त्यसलाई स्मरण गर्नुहुनेछैन। बरु, उहाँले तिनीहरूका महत्वाकाङ्क्षाहरूका निम्ति र हैसियतको खोजी गर्न तिनीहरूले लिएको मार्गका लागि तिनीहरूको निन्दा गर्नुहुनेछ। त्यसकारण, सत्यता पछ्याउने मानिसहरूले मानिसहरूलाई मूल्याङ्कन गर्ने यो मापदण्ड खुट्ट्याउन सक्नुपर्छ। तिनीहरूले यो वाहियात मानकलाई पूर्ण रूपमा इन्कार गर्नुपर्छ र त्याग्‍नुपर्छ, र मानिसहरूलाई परमेश्‍वरका वचनहरू र सत्यता सिद्धान्तहरू अनुसार खुट्ट्याउनुपर्छ। तिनीहरूले मुख्य रूपमा कुनै व्यक्तिले सकारात्मक कुरालाई प्रेम गर्छ कि गर्दैन, उसले सत्यता स्विकार्न सक्छ कि सक्दैन, र ऊ परमेश्‍वरको सार्वभौमिकता र बन्दोबस्तहरूमा समर्पित हुन सक्छ कि सक्दैन भन्‍ने कुराका साथै उसले चुन्‍ने र हिँड्ने मार्गलाई हेर्नुपर्छ, र यी कुराहरूका आधारमा ऊ कस्तो व्यक्ति हो, र उसमा कस्तो मानवता छ भनेर वर्गीकरण गर्नुपर्छ। मानिसहरूले “आफूलाई कडाइ गर्नू र अरूलाई सहनू” भन्‍ने मानकका आधारमा अरूलाई मूल्याङ्कन गर्दा भ्रम र गल्तीहरू सहजै उत्पन्न हुन सक्छन्। यदि तैँले मानिसबाट आउने सिद्धान्तहरू र भनाइहरूका आधारमा कुनै व्यक्तिलाई गलत रूपमा खुट्ट्याइस् र हेरिस् भने, तैँले यस विषयमा सत्यता उल्‍लङ्घन गरिरहेको र परमेश्‍वरको विरोध गरिरहेको हुन्छस्। यस्तो किन हुन्छ? यस्तो हुने कारण के हो भने, मानिसहरूलाई हेर्ने तेरो दृष्टिकोणको आधार गलत हुन्छ, र परमेश्‍वरका वचनहरू र सत्यताअनुरूप हुँदैन—यो त त्यसको विरुद्ध र विपरीत पनि हुनसक्छ। परमेश्‍वरले “आफूलाई कडाइ गर्नू र अरूलाई सहनू” भन्‍ने नैतिक आचरणसम्‍बन्धी अभिव्यक्तिका आधारमा मानिसहरूको मानवताको मूल्याङ्कन गर्नुहुन्‍न, त्यसकारण यदि तैँले अझै पनि यही मापदण्डअनुसार मानिसहरूको नैतिकताको मूल्याङ्कन गर्ने र तिनीहरू कस्ता व्यक्ति हुन् भनेर निर्धारित गर्ने जिद्दी गरिस् भने, तैँले सत्यता सिद्धान्तहरू पूर्ण रूपमा उल्‍लङ्घन गरेको हुन्छस्, र तैँले अवश्य नै गल्तीहरू गर्नेछस्, र केही त्रुटि र विचलननिम्त्याउनेछस्। के कुरा यही होइन र? (हो।) मानिसहरूले यी कुराहरू बुझेपछि, तिनीहरूमा कम्तीमा पनि परमेश्‍वरले मानिसहरू र कामकुराहरूलाई हेर्ने दृष्टिकोणको आधार, सिद्धान्त, र मापदण्डका बारेमा निश्‍चित स्तरको बुझाइ प्राप्त गर्नेछन्—तैँले कम्तीमा पनि यी कुराहरूलाई हेर्ने परमेश्‍वरको तरिका बुझ्नेछस् र जान्नेछस्। त्यसोभए, तेरो दृष्टिकोणबारे चाहिँ कुरा के छ त? तैँले कम्तीमा पनि व्यक्तिलाई हेर्ने सही आधार के हो, र मानिसहरूलाई हेर्ने दृष्टिकोणको कुन मापदण्ड सत्यता र वास्तविक तथ्यहरूअनुरूप हुन्छ, र कुनै पनि हालतमा कुनै गल्ती वा गडबडी निम्त्याउँदैन भन्‍ने कुरा जान्‍नुपर्छ। यदि तँ यी कुराहरूबारे साँच्‍चै स्पष्ट भइस् भने, तैँले परम्‍परागत संस्कृतिका यी पक्षहरूका साथै मानिसका विभिन्‍न अभिव्यक्ति, सिद्धान्त, र मानिसहरूलाई हेर्ने तरिकालाई खुट्ट्याउनेछस्, र तैँले परम्‍परागत संस्कृतिका यी पक्षहरू, र मानिसबाट आउने सबै प्रकारका भनाइहरू र दृष्टिकोणहरूलाई पूर्ण रूपमा त्याग्‍न सक्‍नेछस्। यसरी, तैँले मानिसहरूलाई सत्यता सिद्धान्तहरू अनुसार हेर्न र खुट्ट्याउन सक्‍नेछस्, र निश्‍चित हदसम्‍म, तँ परमेश्‍वरको अनुकूल हुनेछस्, र तैँले उहाँविरुद्ध विद्रोह गर्ने, उहाँको विरोध गर्ने काम गर्नेछैनस्, वा उहाँको विपरित जानेछैनस्। तँ क्रमिक रूपमा परमेश्‍वरको अनुकूल हुँदै गएपछि, तैँले मानिसहरू र कामकुराहरूको सारबारे झन्-झन् स्पष्ट अन्तर्दृष्टि प्राप्त गर्दै जानेछस्, र तैँले परमेश्‍वरका वचनहरूमा यसको प्रमाण भेट्टाउनेछस्। तैँले मानवजातिको खुलासा गर्ने परमेश्‍वरका विभिन्‍न अभिव्यक्तिहरू र मानवजातिसम्बन्धी उहाँको चरित्रचित्रण र परिभाषाहरू सबै सही छन्, र ती सबै सत्यता हुन् भन्‍ने थाहा पाउनेछस्। अवश्य नै, तैँले यसको प्रमाण पाएपछि, परमेश्‍वर र उहाँका वचनहरूसम्बन्धी अझै बढी आस्था र ज्ञान पाउनेछस्, र परमेश्‍वरका वचनहरू मानिसले जिउनुपर्ने सत्यता र वास्तविकता हुन् भन्‍ने कुरामा तँ झन्-झन् पक्‍का हुँदै जानेछस्। के सत्यता स्विकार्ने र प्राप्त गर्ने प्रक्रियामा यही हुँदैन र? (हो।) सत्यता स्विकार्ने र प्राप्त गर्ने प्रक्रिया यही हो।

सत्यता पछ्याउनुको उद्देश्य सत्यतालाई आफ्‍नो जीवनका रूपमा स्विकार्नु हो। जब मानिसहरूले सत्यतालाई स्विकार्न सक्छन्, तब तिनीहरूको भित्री मानवता र जीवन क्रमिक रूपमा रूपान्तरण हुन थाल्छन्, र अन्त्यमा, यो रूपान्तरण नै तिनीहरूको इनाम हुन्छ। विगतमा, तैँले मानिसहरू र कामकुराहरूलाई परम्‍परागत संस्कृतिका आधारमा हेर्थिस्, तर अहिले तँलाई त्यसो गर्नु गलत थियो भन्‍ने महसुस भएको छ, र तैँले अबदेखि कामकुरालाई त्यो दृष्टिकोणबाट हेर्न, वा परम्‍परागत संस्कृतिद्वारा निर्देशित कुराहरूका आधारमा कुनै पनि व्यक्तिलाई हेर्न छोड्नेछस्। त्यसोभए, अब तैँले कुन आधारमा मानिस र कामकुराहरूलाई हेर्नेछस्? तँलाई यो कुरा थाहा छैन भने, यसले तैँले अझै पनि सत्यतालाई स्विकारेको छैनस् भन्‍ने कुरा प्रमाणित गर्छ। यदि तँलाई मानिस र कामकुराहरूलाई कुन-कुन सत्यता सिद्धान्तहरूका आधारमा हेर्ने भन्‍ने थाहा भइसकेको छ, यदि तैँले सटीक रूपमा र स्पष्ट तरिकाले आफ्‍नो आधार, मार्ग, मापदण्ड, र सिद्धान्तहरूलाई बताउन सक्छस् भने, र यदि तैँले यी सत्यता सिद्धान्तहरूअनुसार मानिसहरूलाई खुट्ट्याउन र लिन पनि सक्छस् भने, सत्यताले तँभित्र प्रभाव पार्न थालिसकेको छ, यसले तेरो विचारलाई निर्देशित गरिरहेको छ र मानिस र कामकुराहरूलाई हेर्ने तेरो दृष्टिकोणमाथि यो हावी भइरहेको छ। यसले तँमा सत्यताले जरा गाडिसकेको छ र त्यो तेरो जीवन बनिसकेको छ भन्‍ने प्रमाणित गर्छ। त्यसोभए, सत्यताले तँमाथि पार्ने प्रभावले अन्ततः तँलाई कसरी सहयोग गर्नेछ? के यसले तेरो आनीबानी, तैँले चुन्‍ने मार्ग, र तेरो जीवनको दिशालाई प्रभाव पार्नेछैन र? (पार्नेछ।) यदि यसले तेरो आनीबानी र तैँले हिँड्ने मार्गलाई प्रभाव पार्न सक्छ भने, के यसले परमेश्‍वरसँगको तेरो सम्‍बन्धलाई प्रभाव पार्नेछैन र? (पार्नेछ।) सत्यताले परमेश्‍वरसँगको तेरो सम्‍बन्धमा प्रभाव पारेपछि के-कस्तो परिणाम आउँछ? तँ अझै नजिक हुनेछस् कि टाढा जानेछस्? (म परमेश्‍वरको अझै नजिक हुनेछु।) तँ अवश्य नै उहाँको नजिक हुनेछस्। जब तँ परमेश्‍वरको नजिक हुन्छस्, तब तँ उहाँलाई पछ्याउन र उहाँको अघि झुक्‍न अझै इच्छुक हुनेछस् कि शङ्का र गलतफहमीले भरिएर अनिच्छापूर्वक उहाँको अस्तित्वमा विश्‍वास गर्नेछस्? (म परमेश्‍वरलाई पछ्याउन र उहाँको अघि झुक्‍न इच्छुक हुनेछु।) यो कुरा निश्‍चित छ। अब, तैँले यो इच्‍छा कसरी हासिल गर्नेछस्? तैँले आफ्‍नो वास्तविक जीवनमा परमेश्‍वरका वचनहरूको पुष्टि प्राप्त गर्नेछस्; सत्यताले तँभित्र प्रभाव पार्न थाल्‍नेछ, र तैँले यसको पुष्टि प्राप्त गर्नेछस्। सबै कुराहरू प्रकट हुने क्रममा, यी सबै कुराहरूको लुकेको स्रोत तँभित्र पुष्टि हुनेछ र तँलाई यो कुरा पूर्ण रूपमा परमेश्‍वरका वचनहरू अनुरूप छ भन्‍ने लाग्नेछ। तैँले परमेश्‍वरका वचनहरू सबै सत्यता हुन् भन्‍ने कुराको पुष्टि गर्नेछस्, र यसले परमेश्‍वरमाथिको तेरो आस्थालाई बढाउनेछ। परमेश्‍वरमाथिको तेरो आस्था जति बढ्छ, उहाँसँगको तेरो सम्‍बन्ध त्यति नै सामान्य बन्‍नेछ, तैँले सृष्टि गरिएको प्राणीका रूपमा व्यवहार गर्न, र परमेश्‍वरलाई आफ्‍नो सार्वभौम परमेश्‍वरका रूपमा लिन झन्-झन् इच्छा गर्नेछस्, र परमेश्‍वरमा समर्पित हुने तेरा पक्षहरूको सङ्ख्या बढ्नेछ। आफ्‍नो सम्‍बन्धमा हुने यो सुधारबारे तिमीहरूको के विचार छ? यो एकदम राम्रो कुरा हो, होइन र? यो असल र सकारात्मक विकासक्रमको परिणाम हो। त्यसोभए, खराब र घातक विकासक्रमका परिणामहरू के हुनेछन्? (परमेश्‍वरको अस्तित्व सम्‍बन्धी मेरो आस्था झन्-झन् कमजोर हुँदै जानेछ, र ममा परमेश्‍वरबारे गलतफहमी र शङ्‍काहरू हुनेछन्।) कम्तीमा पनि, परिणामहरू यिनै हुनेछन्। तैँले कुनै पनि मामलामा पुष्टि प्राप्त गर्नेछैनस्, र तँ आफ्‍नो आस्थामा सत्यता प्राप्त गर्न असफल हुने मात्र नभई तँमा अनेक किसिमका धारणाहरू पनि पैदा हुनेछ—तैँले परमेश्‍वरलाई गलत बुझ्नेछस्, उहाँलाई तिरस्कार गर्नेछस्, र तँ उहाँविरुद्ध सतर्क हुनेछस्, र तैँले अन्ततः उहाँलाई इन्कार गर्नेछस्। यदि तैँले आफ्नो हृदयमा परमेश्‍वरलाई इन्कार गरिस् भने, के तैँले अझै पनि उहाँलाई पछ्याउन सक्‍नेछस्? (सक्नेछैनँ।) तिमीहरूलाई उहाँलाई पछ्याउन मन लाग्‍न छोड्नेछ। त्यसपछि के हुनेछ? परमेश्‍वरले गर्नुहुने र भन्‍नुहुने कुराप्रतिको तेरो चासो हराउनेछ। “मानवजातिको अन्त्य हुन लागेको छ” भनेर परमेश्‍वरले भन्‍नुभयो भने, तैँले “म त केही देख्दिनँ त” भनेर भन्‍नेछस्! तैँले उहाँमा विश्‍वास गर्नेछैनस्। परमेश्‍वरले “सत्यता पछ्याएपछि तैँले असल गन्तव्य प्राप्त गर्नेछस्” भन्‍नुभयो भने, तैँले यसो भन्‍नेछस्, “तपाईंले भन्‍नुभएको असल गन्तव्य कहाँ छ? म त देख्दिनँ त!” तँलाई त्यसमा रुचि हुनेछैन। परमेश्‍वरले “तैँले सृष्टि गरिएको साँचो प्राणीले जस्तो व्यवहार गर्नुपर्छ” भनेर भन्‍नुभयो भने, तैँले यस्तो प्रतिक्रिया दिनेछस्, “के सृष्टि गरिएको साँचो प्राणीले जस्तो व्यवहार गर्नुको कुनै फाइदा छ? यसबाट मैले कति वटा आशिषहरू प्राप्त गर्न सक्छु? के त्यसो गरेर मैले साँच्‍चै आशिषहरू प्राप्त गर्न सक्छु? के यो कुरा आशिषहरू प्राप्त गर्नुसँग सम्‍बन्धित छ?” परमेश्‍वरले “तैँले परमेश्‍वरको सार्वभौमिकता स्विकार्नुपर्छ र त्यसमा समर्पित हुनुपर्छ!” भनी भन्‍नुभयो भने, तैँले यस्तो प्रतिक्रिया दिनेछस्, “कस्तो सार्वभौमिकता? म किन परमेश्‍वरको सार्वभौमिकता अनुभव गर्न सक्दिनँ? यदि परमेश्‍वर साँच्‍चै सार्वभौम हुनुहुन्छ भने, उहाँले किन मलाई गरिबीमा जिउन दिनुभयो? उहाँले किन मलाई बिरामी हुन दिनुभयो? यदि परमेश्‍वर सार्वभौम हुनुहुन्छ भने, मलाई किन सधैँ कठिनाइहरू आइपर्छन्?” तेरो हृदय गुनासोले भरिनेछ, र तैँले परमेश्‍वरले भन्‍नुभएको कुनै पनि कुरा विश्‍वास गर्नेछैनस्। यसले परमेश्‍वरमाथि तैँले साँचो विश्‍वास गरेको छैनस् भन्‍ने देखाउँछ। त्यसकारण, विभिन्‍न समस्याहरूको सामना गर्दा, तैँले अलिकति पनि समर्पण नगरी गुनासो मात्रै गर्नेछस्। यसरी नै तँ यस्तो घातक नतिजामा पुग्‍नेछस्। कतिपय मानिसहरूले भन्छन्, “परमेश्‍वर सार्वभौम हुनुभएको हुनाले, उहाँले मलाई तुरुन्तै मेरो बिमारी निको पार्न सहयोग गर्नुपर्छ। उहाँले मलाई मैले चाहेका सबै कुरा हासिल गर्न सहयोग गर्नुपर्छ। अहिले मेरो जीवन किन हैरानी र कष्टले भरिएको छ?” तिनीहरूले परमेश्‍वरमाथिको आस्था गुमाएका हुन्छन्, र तिनीहरूमा कुनै बेला भएको अस्पष्ट आस्थाको नाम-निशाना समेत बाँकी हुँदैन—यो पूर्ण रूपमा हराएको हुन्छ। यो सबैको घातक परिणाम र प्रतिकूल नतिजा यही हो। के तिमीहरू यस्तो अवस्थामा पुग्‍न चाहन्छौ? (चाहँदैनौँ।) तिमीहरू यो स्तरमा झर्नबाट कसरी बच्‍न सक्छौ? सत्यताको विषयमा तिमीहरूले मेहनत गर्नैपर्छ—यो सबै कुराको चाबी र बाटो सत्यता र परमेश्‍वरका वचनहरूमा हुन्छन्। यदि तैँले परमेश्‍वरका वचनहरू र सत्यताको मामलामा मेहनत गरिस् भने, तैँले थाहै नपाई परमेश्‍वरले सिकाउनुभएको र निर्देशित गर्नुभएको मार्गलाई अझै स्पष्ट रूपमा देख्‍नेछस्, र परमेश्‍वरले योजनाबद्ध गर्नुभएका मानिस, घटना, र कुराहरूको सार देख्‍नेछस्। यो अनुभवको हरेक कदममार्फत्, तैँले मानिस र कामकुराहरूलाई हेर्ने र परमेश्‍वरका वचनहरूअनुसारको आचरण र व्यवहारको सिद्धान्त र आधार क्रमिक रूपमा पत्ता लगाउँदै जानेछस्। सत्यता स्विकारेर अनि बुझेर, तैँले आफूले सामना गर्ने मानिस, घटना, र कुराहरूमा अभ्यासका सिद्धान्त र मार्गहरू भेट्टाउनेछस्। यदि तैँले यी मार्गहरूअनुसार अभ्यास गरिस् भने, परमेश्‍वरका वचनहरू तँमा प्रवेश गर्नेछन् र तेरो जीवन बन्‍नेछन्, र थाहै नपाई, तँ परमेश्‍वरको सार्वभौमिकता र योजनाबद्ध कार्यहरूको अधीनमा रही जिउन थाल्‍नेछस्। जब तँ परमेश्‍वरको सार्वभौमिकता र योजनाबद्ध कार्यहरूको अधीनमा जिउँछस्, तब तैँले मानिस र कामकुराहरूलाई परमेश्‍वरका वचनहरू अनुसार हेर्ने तरिकाअवचेतन रूपमा नै सिक्‍नेछस्, र तैँले कामकुरालाई उचित रबैया, दृष्टिकोण, र नजरले हेर्नेछस्; कामकुरालाई हेर्ने तेरो दृष्टिकोणका परिणामहरू परमेश्‍वरका वचनहरू र सत्यताअनुरूप हुनेछन्, र तिनले तँलाई परमेश्‍वरको झन्-झन् नजिक पुग्न र तँलाई सत्यताको झन्-झन् तृष्णा गर्न दिनेछन्। तर, तैँले सत्यता पछ्याउँदैनस्, वा सत्यताको हकमा मेहनत गर्दैनस् भने, र सत्यताप्रति तँमा कुनै चासो छैन भने, तँ कस्तो अवस्थामा पुग्‍नेछस् भनेर भन्‍न गाह्रो हुने। अन्ततः, सबैभन्दा खराब नतिजा के हुनेछ भने, मानिसहरूले जसरी परमेश्‍वरमा विश्‍वास गर्ने प्रयास गरे पनि, तिनीहरूले उहाँका कार्यहरू देख्‍न वा उहाँको सार्वभौमिकता अनुभव गर्न सक्नेछैनन्; तिनीहरूले जति धेरै कुरा अनुभव गरे पनि, परमेश्‍वरको सर्वशक्तिमानता र बुद्धि बुझ्न सक्नेछैनन्। त्यस्ता अवस्थामा, मानिसहरूले परमेश्‍वरले व्यक्त गर्नुहुने वचनहरू सत्यता हुन् भनी स्विकार्नेछन्, तर तिनीहरूले आफ्‍नो मुक्तिको कुनै आशा देख्‍नेछैनन्, तिनीहरूले परमेश्‍वरको स्वभाव धर्मी र पवित्र छ भनेर देख्‍नु त परको कुरा हो, र तिनीहरूलाई सधैँ परमेश्‍वरमाथिको आफ्नो विश्‍वास अस्पष्ट छ भन्‍ने लाग्नेछ। यसले तिनीहरूले सत्यता वा परमेश्‍वरको मुक्ति प्राप्त गरेनन्, र परमेश्‍वरमा वर्षौँदेखि विश्‍वास गरेर पनि तिनीहरूले केही प्राप्त गरेनन् भन्‍ने देखाउँछ। “आफूलाई कडाइ गर्नू र अरूलाई सहनू” भन्‍ने तेस्रो भनाइसम्‍बन्धी मेरो सङ्गति यतिमा नै समाप्त हुन्छ।

घ. “खराबीलाई भलाइले जित्‍नुपर्छ” को चिरफार

नैतिक आचरणसम्‍बन्धी चौथो अभिव्यक्ति के हो? (खराबीलाई भलाइले जित्‍नुपर्छ।) के मानिसहरूले खराबीलाई भलाइले जित्‍नुपर्छ भन्‍ने भनाइ पालना गर्दा निश्‍चित अभिप्रायहरू बोकेका हुन्छन्? के तिनीहरू आफ्‍नो सहजताका लागि एक कदम पछि हटिरहेका हुँदैनन् र? के यो सम्झौता गर्दै परिस्थितिहरूको सामना गर्ने तरिका होइन र? मानिसहरू कहिल्यै अन्त्य नहुने बदलाको चक्रमा फस्‍न चाहँदैनन्, तिनीहरू परिस्थितिहरूलाई सहज तुल्याउन चाहन्छन्, ताकि तिनीहरू अलिकति भए पनि शान्तिले जिउन सकून्। व्यक्तिको जीवन त्यति लामो हुँदैन, र ऊ एक सय वर्ष वा दुई-तीन सय वर्ष बाँचे पनि उसलाई आफ्‍नो जीवन छोटो लाग्छ। दिनभरि, तिनीहरू बदला र हत्याको सोचमा हराउँछन्, तिनीहरूको भित्री संसार रडाकोले भरिएको हुन्छ, र तिनीहरूले दुःखी जीवन बिताउँछन्। त्यसकारण, तिनीहरूले अझै सुखी, अझै आनन्दमय जीवन जिउने उपाय खोजेर, आफूलाई राम्रो व्यवहार गर्न चाहन्छन्—जुन खराबीलाई भलाइले जित्‍नु हो। मानिसहरूले आफ्‍नो जीवन अवधिमा एक-अर्कालाई चिढ्याउनु र एक-अर्काको षड्यन्त्रको सिकार बन्नु अवश्यम्भावी हुन्छ, तिनीहरू सबै प्रतिशोधी र तीतो भावनाले ग्रस्त हुन्छन्, र तिनीहरूले निकै तुच्छ जीवन जिउँछन्, त्यसकारण सामाजिक वातावरण र सामाजिक स्थिरता र एकताका लागि, र त्यस कुरालाई आफ्‍नो उत्प्रेरणा मानी नैतिकतावादीहरूले संसारमाझ यो नैतिक मापदण्ड प्रवर्धन गर्छन्। तिनीहरूले मानिसहरूलाई खराबीलाई खराबीले जित्‍नुहुन्न, र घृणा र हत्याबाट जोगिनुपर्छ भनेर चेतावनी दिन्छन्, र मानिसहरूलाई खराबीलाई भलाइले जित्‍न सिक्ने सल्‍लाह दिन्छन्। तिनीहरू कसैले तँलाई विगतमा हानि गरेको भए पनि, तैँले ऊसँग बदला लिनु हुँदैन, बरु तिनीहरूलाई सहयोग गर्नुपर्छ, तिनीहरूले विगतमा गरेका गलत कार्यहरूलाई भुलिदिनुपर्छ, तिनीहरूसँग सामान्य रूपमा नै अन्तरक्रिया गर्नुपर्छ, र बिस्तारै तिनीहरूलाई सुधार गर्दै तिमीहरूबीचको शत्रुता हटाउनुपर्छ, र मैत्रीपूर्ण सम्‍बन्ध निर्माण गर्नुपर्छ भनेर भन्छन्। के यसले समग्रमा समाजमा सद्‌भाव ल्याउँदैन र? तिनीहरू भन्छन्, तँलाई परिवारको सदस्यले, साथीले, छिमेकीले, वा सहकर्मीले, जोसुकैले चिढ्याएको भए पनि, तैँले तिनीहरूको खराबीलाई भलाइले जित्‍नुपर्छ, र ईख पाल्नु हुँदैन। तिनीहरू यदि सबैले यसो गर्न सके भने, यो मानिसहरूले भन्‍ने गरेको “यदि सबैले थोरै-थोरै प्रेम दिए भने, संसार सुन्दर बन्‍नेछ” भन्‍ने यो भनाइजस्तै हुन्छ भनेर भन्छन्। के यी दाबीहरू कल्‍पनाहरूमा आधारित छैनन् र? सुन्दर संसार? वाहियात कुरो! यो संसार कसले चलाउँछ र मानवजातिलाई कसले भ्रष्ट तुल्याउँछ भनी हेर। नैतिक आचरणसम्‍बन्धी “खराबीलाई भलाइले जित्‍नुपर्छ” भन्‍ने भनाइले वास्तवमा के-कस्तो परिवर्तन ल्याउन सक्छ? यसले केही परिवर्तन गर्न सक्दैन। अरू भनाइहरू जस्तै, यो भनाइले पनि मानिसहरूको नैतिक गुणमाथि निश्‍चित मागहरू तेर्स्याउँछ, वा तीमाथि निश्‍चित नियमहरू लागु गर्छ। यसले अरू मानिसहरूको घृणा र हत्याको सामना गर्दा तिनीहरू घृणा र हत्या गर्नबाट टाढा बस्‍नुपर्छ, र तिनीहरूले आफूलाई हानी गर्ने मानिसहरूलाई नरिसाइ शान्त भएर व्यवहार गर्नुपर्छ, र शत्रुता र हत्याको भावलाई शान्त पार्न, र रक्तपात कम गर्न आफ्‍नो नैतिक आचरण प्रयोग गर्नुपर्छ भन्‍ने माग गर्दछ। नैतिक आचरणसम्‍बन्धी यो भनाइ अवश्य पनि मानिसहरूमा निश्‍चित हदसम्‍म प्रभावकारी हुन्छ; यसले शत्रुता र द्वेषलाई शान्त पार्न सक्छ, र निश्‍चित हदसम्‍म बदलाको भावले गरिने हत्यालाई कम गर्छ; अनि यसले सामाजिक वातावरणमा, सार्वजनिक सुव्यवस्थामा, र सामाजिक सद्भावमा निश्‍चित हदसम्‍मको सकारात्मक प्रभाव पनि पार्न, तर यो भनाइ लागु हुनका लागि के-कस्ता पूर्वसर्तहरू पूरा हुनुपर्छ? सामाजिक वातावरणसँग सम्‍बन्धित धेरै महत्त्वपूर्ण पूर्वसर्तहरू छन्। तीमध्ये एउटा हो, मानिसहरूमा हुने सामान्य समझ र मूल्याङ्कनको क्षमता। मानिसहरूले यस्तो सोच्छन्: “मैले बदला लिन चाहेको यो व्यक्ति मभन्दा बढी शक्तिशाली छ कि कम? मैले यस व्यक्तिसँग बदला लिएँ भने, के मैले आफ्‍नो उद्देश्य पूरा गर्न सक्‍नेछु? मैले बदला लिएर त्यस व्यक्तिलाई मारेँ भने, के मैले आफ्‍नै मृत्यु निम्त्याइरहेको हुनेछु?” तिनीहरूले सुरुमा परिणामहरूबारे लेखाजोखा गर्छन्। सोचविचार गरिसकेपछि, धेरैजसो मानिसहरूले यस्तो महसुस गर्छन्: “तिनीहरूले धेरै मान्छे चिनेजानेका छन्, तिनीहरूको सामाजिक प्रभाव धेरै छ, र तिनीहरू दुष्ट र निर्दयी छन्, त्यसकारण तिनीहरूले मलाई हानी गरेका भए पनि, मैले तिनीहरूसँग बदला लिन हुँदैन। मैले चुपचाप अपमान सहनुपर्छ। तर यदि मैले यो जीवनमा तिनीहरूसँग बदला लिने कुनै मौका पाएँ भने, म बदला लिनेछु।” भनाइ नै छ, “इख नभएको पुरुष र बिख नभएको सर्प एउटै हो” र “बदला लिन भलाद्‍मीलाई कहिल्यै ढिला हुँदैन।” मानिसहरू अझै पनि सांसारिक व्यवहारका लागि यस्ता दर्शनहरू पाल्छन्। खराबीलाई भलाइले जित्‍नेसम्‍बन्धी सांसारिक व्यवहारको दर्शन एक हिसाबले सीधै सामाजिक वातावरण र मानिसको गहन भ्रष्टतासँग जोडिएको हुनालेमानिसहरूले यो अवलम्बन गर्छन्—मानिसहरूको धारणा र तिनीहरूको समझको मूल्याङ्कनको कारण यो पैदा भएको हो। जब धेरैजसो मानिसहरूले यस्ता परिस्थितिहरूको सामना गर्छन्, तब तिनीहरू चुपचाप अपमान पचाउन बाध्य हुन्छन्, र बाहिरी रूपमा खराबीलाई भलाइले जित्‍ने, र आफ्‍नो घृणा र प्रतिशोधको भावलाई पन्छाउने अभ्यास गर्छन्। मानिसहरूले सांसारिक व्यवहारसम्बन्धी यो दर्शन पालना गर्नुको अर्को कारण के हो भने, कतिपय अवस्थाहरूमा संलग्‍न पक्षहरूका बीचमा शक्तिको ठूलो असन्तुलन हुन्छ, त्यसकारण पीडित पक्षले बदला लिने आँट गर्दैन, र ऊ खराबीलाई भलाइले जित्‍नुपर्छ भन्‍ने भनाइ पालना गर्न बाध्य हुन्छ, किनभने उसले गर्न सक्‍ने केही हुँदैन। यदि तिनीहरूले बदला लिए भने, तिनीहरूको सम्पूर्ण परिवारको ज्यान खतरामा पर्नसक्छ, र त्यसका परिणामहरू अकल्‍पनीय हुन्छन्। यस्ता अवस्थामा मानिसहरूलाई अपमान सहेर चुपचाप बस्‍नु नै उपयुक्त लाग्छ। तर त्यसो गरेर, के तिनीहरूले आफ्‍नो द्वेषलाई जितेका हुन्छन्? के कुनै पनि व्यक्तिले ईख भुल्‍न सक्छ? (सक्दैन।) विशेषगरी अत्यन्तै गम्‍भीर ईख बोकेको अवस्थामा, जस्तै मानौँ कसैले तेरो नजिकको मान्छे मारिदियो र तेरो परिवारलाई बरबाद गरिदियो, र तेरो बदनाम गर्‍यो, जसले गर्दा तँमा ऊप्रति ठूलो शत्रुताको भाव पैदा भयो भने—त्यस्तो ईखलाई कसैले पनि त्याग्‍न सक्दैन। यो मानवताको एउटा भाग हो र मानवजातिले जित्‍न नसक्‍ने कुरा हो। त्यस्ता परिस्थितिहरूमा मानिसहरूले स्वभावतः नै घृणाको भाव विकास गर्छन्—यो निकै सामान्य कुरा हो। चाहे त्यो भाव झोक, स्वाभाविक प्रवृत्ति, वा विवेक, जेबाट उत्पन्न हुने भए पनि, यो सामान्य प्रतिक्रिया हो। कुकुरहरू समेत आफूलाई माया गर्ने र नियमित खान दिने वा सहयोग गर्ने मानिसहरूको नजिक बन्छन्, र तिनले ती मानिसहरूलाई भरोसा गर्न थाल्छन्, तर तिनीहरूलाई हेप्‍ने र दुर्व्यवहार गर्ने मानिसहरूलाई घृणा गर्छन्—त्यति मात्र होइन, तिनले हेपाहा मानिसहरूको जस्तो गन्ध वा आवाज भएका मानिसहरूलाई पनि घृणा गर्छन्। हेर् त, कुकुरहरूमा समेत यो स्वाभाविक प्रवृत्ति हुन्छ भने, मानिसहरूमा त भन्‍ने परेन! मानिसहरूको मष्तिष्क पशुको भन्दा पनि जटिल हुने हुनाले, तिनीहरूले प्रतिशोधपूर्ण हत्या वा अन्यायी व्यवहार सहनुपर्दा शत्रुताको भाव अनुभूति गर्नु सामान्य कुरा हो। तर, धेरै कारणहरू र निश्‍चित परिस्‍थितिहरूका कारण, मानिसहरू प्रायजसो यस्तो कुरालाई छूट दिन र अपमान सहन, र केही समयका लागि यस्तो कुरालाई त्यतिकै छोडिदिन बाध्य हुन्छन्—तैपनि यसको अर्थ तिनीहरूले खराबीलाई भलाइले जित्‍ने इच्छा गर्छन् वा तिनीहरूमा यसो गर्ने क्षमता हुन्छ भन्‍ने हुँदैन। मैले भर्खरै भनेको कुरा मानवताको दृष्टिकोण र मानिसको स्वाभाविक प्रवृत्तिगत प्रतिक्रियाहरूमा आधारित छ। यदि हामीले अहिले यसलाई समाजसम्‍बन्धी वस्तुगत तथ्यहरूको दृष्टिकोणले हेर्‍यौँ भने—यदि कसैले खराबीलाई भलाइले जितेन तर बदला लिएर हत्या गर्‍यो भने, त्यसका परिणामहरू के हुनेछन्? उसलाई कानुनी रूपमा जिम्‍मेवार तुल्याइनेछ, थुनामा राखिनेछ, कैद सजाय सुनाइनेछ, र मृत्युदण्ड समेत दिइनसक्छ। यो कुराका आधारमा, हामीले के निष्कर्ष निकाल्‍न सक्छौँ भने, चाहे मानवताको दृष्टिकोणबाट होस् वा समाज र कानुनको प्रतिबन्धात्मक शक्तिको दृष्टिकोणबाट होस्, जब मानिसहरूले अन्यायी व्यवहार र प्रतिशोधपूर्ण हत्याको सामना गर्छन्, तब कुनै पनि व्यक्तिले आफ्‍नो मन वा हृदयको गहिराइको घृणालाई हटाउन सक्दैन। मौखिक आक्रमण, गिल्‍ला, वा निन्दा जस्ता सानातिना हानीको सिकार हुँदा पनि, मानिसहरूले खराबीलाई भलाइले जित्‍न सक्दैनन्। के खराबीलाई भलाइले जित्‍नु मानवताको सामान्य प्रकटीकरण हो? (होइन।) त्यसकारण, जब कुनै व्यक्तिलाई हेपिन्छ वा हानी गरिन्छ, तब कम्तीमा पनि उसको मानवतालाई के चाहिन्छ र त्यसले के माग गर्छ? के कुनै पनि व्यक्तिले हर्षित हुँदै खुसीसाथ यसो भन्‍छ: “ठीक छ मलाई हेप्‍नुहोस्! तपाईं शक्तिशाली र दुष्ट हुनुहुन्छ, तपाईं मलाई आफूलाई मन लागेअनुसार हेप्‍न सक्‍नुहुन्छ, र म तपाईंको खराबीलाई भलाइले जित्‍नेछु। तपाईंले मेरो आदर्श चरित्र र नैतिकताको ठूलो अनुभूति गर्नुहुनेछ, र म अवश्य नै तपाईंसँग बदला लिनेछैनँ वा तपाईंलाई नराम्रो सोच्‍नेछैनँ। म तपाईंदेखि रिसाउनेछैनँ—म यो सब कुरालाई ठट्यौलीका रूपमा लिनेछु। तपाईंले भन्‍ने कुराले मेरो चरित्रलाई जति अपमानित गरे पनि, मेरो अभिमानमा चोट पुर्‍याए पनि, वा मेरा हितहरूमा हानि गरे पनि, यो सब ठीक छ र तपाईं आफूलाई जे मन लाग्छ त्यही भन्‍न सक्‍नुहुन्छ।” के त्यस्ता मानिसहरू अस्तित्वमा छन्? (छैनन्।) कुनै पनि व्यक्तिले आफ्‍नो ईख त्याग्‍न सक्दैन—तिनीहरूले बदला लिँदै आफ्‍नो शत्रुलाई नमारी केही समयसम्‍म बस्‍न सके भने, त्यो नै ठूलो कुरा हो। त्यसकारण, कुनै पनि व्यक्ति खराबीलाई भलाइले जित्‍न सक्षम हुँदैन, र यदि मानिसहरूले यो नैतिक आचरण अभ्यास नै गरे पनि, त्यसबेलाको निश्‍चित परिस्‍थितिको बन्धनमा परेका कारण, वा पूरै घटना काल्‍पनिक र मनगढन्ते भएको कारणले मात्रै तिनीहरू त्यसरी व्यवहार गर्न बाध्य भएका हुन्छन्। सामान्य परिस्‍थितिहरूमा, मानिसहरूले गम्‍भीर सतावट वा दुर्व्यवहारको सामना गर्दा तिनीहरूले ईख बोक्छन् र बदला लिने सोच पाल्छन्। कुनै व्यक्तिलाई आफ्‍नो घृणाबारे थाहा नहुने वा घृणाको प्रतिक्रिया नदिने एउटै मात्र अवस्था भनेको यदि त्यो घृणा अत्यन्तै ठूलो छ, र उसलाई मानसिक रूपमा अत्यन्तै गम्‍भीर झटका लागेको छ, जसले गर्दा उसले आफ्‍नो स्मरणशक्ति वा बुद्धि गुमाएको छ भने मात्रै हो। तर सामान्य मानवता र समझ भएको कुनै पनि व्यक्तिले आफूलाई अपमान, पक्षपात, हेपाइ, उपहास, गिल्‍ला, निन्दा, हानि, इत्यादि कुरा गरिएको वा कसैले आफ्‍नो चरित्र र मर्यादामाथि खेलबाड र त्यसको उल्‍लङ्घन समेत गरेको चाहँदैन; आफूलाई पहिले चिढ्याएका वा हानि गरेका मानिसको ऋण देखावटी रूपमा नैतिक आचरणले तिर्नुपर्दा कुनै पनि व्यक्ति खुसी हुँदैन—यसो गर्न कसैले पनि सक्दैन। त्यसकारण, खराबीलाई भलाइले जित्‍नुपर्छ भन्‍ने नैतिक आचरणसम्‍बन्धी यो दाबी मानवजातिका लागि अत्यन्तै कमजोर, क्षीण, खोक्रो र अर्थहीन छ।

यदि हामीले यसलाई सामान्य मानवताको विवेक र समझको दृष्टिकोणबाट हेर्यौँ भने, व्यक्ति जति नै भ्रष्ट भए पनि र व्यक्ति दुष्ट भए पनि वा उसमा तुलनात्मक रूपमा असल मानवता भए पनि, ऊ अरूले आफूलाई राम्रोसँग र आधारभूत सम्‍मानसाथ व्यवहार गरून् भन्‍ने चाहन्छ। यदि कसैले कुनै कारणविना तेरो चापलुसी गर्न र तँसँग चिप्‍लो कुरा गर्न थाल्यो भने, के तँ खुसी हुन्छस्? के तँलाई त्यसो गरेको मन पर्छ? (मन पर्दैन।) किन मन पर्दैन? के तँलाई मूर्ख बनाइएको जस्तो महसुस हुन्छ? तैँले यस्तो सोच्नेथिइस्: “के तिमीले मलाई तीन वर्षको बच्‍चा जस्तो देख्यौ? तिमीले मलाई यी कुराहरू भन्‍नुको कारण के हो भनेर मैले किन बुझिरहेको छैनँ? के म तिमीले भनेजस्तै राम्रो छु र? के मैले तीमध्ये कुनै कुरा गरेँ र? यो सब मूर्खतापूर्ण चापलुसी केका लागि? किन तिमीलाई आफैप्रति घृणा जाग्दैन?” मानिसहरूलाई चापलुसीका शब्‍दहरू सुन्‍न मन लाग्दैन, र तिनीहरूले यस्तो कुरालाई एक प्रकारको अपमानका रूपमा लिन्छन्। आधारभूत सम्‍मानबाहेक, मानिसहरू आफूलाई अरूले कसरी व्यवहार गरोस् भन्‍ने चाहन्छन्? (इमानदारिताका साथ।) अरूलाई इमानदारिताका साथ व्यवहार गर्न मानिसहरूलाई अनुरोध गर्नु असम्‍भव कुरा हो—यदि तिनीहरू अरूलाई हेप्‍ने कार्य गर्नबाट टाढा बसे भने, त्यो नै राम्रो कुरा हो। एक-अर्कालाई नहेप्‍न मानिसहरूलाई अनुरोध गर्नु अलिक वस्तुगत माग हो। मानिसहरू अरूले आफूलाई आदर गरून्, नहेपून्, र सबैभन्दा महत्त्वपूर्ण, निष्पक्ष व्यवहार गरून् भन्‍ने आशा गर्छन्। तिनीहरू आफू असहाय हुँदा अरूले दुर्व्यवहार नगरून्, वा तिनीहरूका गल्तीहरू खुलासा हुँदा तिनीहरूलाई बहिस्कार नगरून्, वा निरन्तर तिनीहरूको चापलुसी र तिनीहरूसँग चिप्‍लो कुरा गर्ने नगरून् भन्‍ने आशा गर्छन्। मानिसहरूलाई यस्तो व्यवहार घृणास्पद लाग्छ र तिनीहरू उचित व्यवहार गरियोस् भन्‍ने मात्रै चाहन्छन्—के यस्तै होइन र? अरूलाई उचित तरिकाले व्यवहार गर्नु मानिसको संसार र मानिसको विचारको क्षेत्रको तुलनात्मक रूपमा सकारात्मक आदर्श हो। म किन यसो भन्छु? यसबारे विचार गर: मानिसहरूलाई किन बाओ झेङ मन पर्छ? बाओ झेङका फैसलाहरू काल्‍पनिक र पूर्ण मनगढन्ते भए पनि मानिसहरूलाई तिनका बारेमा चित्रण गरिएका भिडियोहरू हेर्न मन पर्छ। मानिसहरूलाई किन अझै ती मन पर्छ? तिनीहरू किन अझै ती हेर्न इच्छुक हुन्छन्? किनभने तिनीहरूको आदर्श संसारमा, तिनीहरूको सोचाइको क्षेत्रमा, र तिनीहरूको हृदयको गहिराइमा, तिनीहरू सबैले सकारात्मक र केही असल संसारको कामना गर्छन्। तिनीहरू मानिस तुलनात्मक रूपमा निष्पक्ष र न्यायसङ्गत सामाजिक वातावरणमा, सबैलाई यस्तो व्यवहार गरिने कुराको प्रत्याभूति गरिएको संसारमा जिउन पाए हुन्थ्यो भन्‍ने कामना गर्छन्। त्यसरी, कम्तीमा पनि, जब तँलाई दुष्ट शक्तिहरूले दुर्व्यवहार गर्छन्, तब न्याय अवलम्बन गरिने, तैँले आफ्‍ना गुनासाहरू उजुरी गर्न सक्‍ने, तैँले गुनासो गर्ने अधिकार पाउने, र अन्तिममा, तैँले भोगेका अन्यायहरूका बारेमा केही खुलासा गरिने ठाउँ हुनेछ। यो समाज र मानवजातिमा तैँले आफूलाई निर्दोष साबित गर्ने, र कुनै पनि अपमान सहन वा कष्ट भोग्नबाट आफूलाई रक्षा गर्न सक्‍ने ठाउँ हुनेछ। के मानिसको आदर्श समाज यस्तै हुँदैन र? के हरेक व्यक्तिले चाहने कुरा यही होइन र? (हो।) यो हरेक व्यक्तिको सपना हो। मानिसहरू आफूलाई निष्पक्ष व्यवहार गरियोस् भन्‍ने चाहन्छन्—तिनीहरू कुनै पनि अन्यायपूर्ण व्यवहारमा पर्न वा अन्यायपूर्ण व्यवहार गरिँदा गुनासो गर्ने ठाउँ नभएको अवस्थामा पर्न चाहँदैनन्, र तिनीहरूलाई त्यो कुरा कष्टप्रद लाग्छ। मानिसको नैतिक आचरणमाथि तेर्स्याइएको “खराबीलाई भलाइले जित्‍नुपर्छ” भन्‍ने मानक र माग मानवजातिको वास्तविक जीवनको भ्रष्टताको वास्तविकताबाट धेरै टाढा छ भनेर भन्न सकिन्छ। त्यसकारण, मानिसको नैतिक आचरणमाथि तेर्स्याइएको यो मागले मानिसको ख्याल गर्दैन, र यो वस्तुगत तथ्य र वास्तविक जीवनभन्दा निकै पर छ। यो त अन्यायमा परेका र अपमानित भएका ती पिछडिएकाका मानिसहरूको भित्री संसारबारे केही नबुझेका आदर्शवादीहरूले अघि सारेको अभिव्यक्ति हो—यी आदर्शवादीहरूलाई यी मानिसहरू कुन हदसम्‍म अन्यायमा परेका छन्, र तिनीहरूको मर्यादा र चरित्र कति अपमानित भएको छ, वा तिनीहरूको व्यक्तिगत सुरक्षा समेत कतिसम्‍म खतरामा परेको छ भन्‍ने कुरा थाहा छैन। तिनीहरूले यी वास्तविकताहरू बुझेका हुँदैनन्, तैपनि तिनीहरूले यी पीडितहरू लेआफूमाथि आक्रमण गर्ने मानिसहरूसँग मिलाप गरून् र तिनीहरूसँग बदला लिनबाट टाढा बसून् भन्‍ने माग गर्छन्, र यस्ता कुराहरू भन्छन्: “तिमी दुर्व्यवहार सहन नै जन्‍मेका हौ र तिमीले आफ्‍नो नियतिलाई स्विकार्नैपर्छ। तिमी समाजको सबैभन्दा तल्‍लो तहमा जन्‍मियौ र तिमी दास हुन लायक छौ। तिमी अरूद्वारा शासित हुन जन्‍मेका हौ—तिमीलाई हानी गर्ने मानिसहरूसँग तिमीले बदला लिनु हुँदैन, बरु तिमीले त खराबीलाई भलाइले जित्‍नुपर्छ। सामाजिक वातावरण र सामाजिक सद्भावको भलाइका लागि तिमीले आफ्‍नो भूमिका निभाउनुपर्छ, र आफ्‍नो सकारात्मक ऊर्जा र उत्कृष्ट नैतिक आचरण देखाएर समाजमा योगदान दिनुपर्छ।” यो सब समाजको माथिल्‍लो वर्ग र शासक वर्गका मानिसहरूले तल्‍लो वर्गका मानिसहरूलाई शोषण गर्नका लागि, आफूलाई यो सुविधा दिनका लागि, र पिछडिएका मानिसहरूको हृदय र भावना शान्त पार्नका लागि बहानाको रूपमा भनिएको हो भन्‍ने कुरा स्पष्ट छ। के यस्ता कुराहरू भन्‍नुको उद्देश्य यही हुँदैन र? (हो।) हरेक देशको कानुनी र सामाजिक प्रणालीहरू, र हरेक जाति र समुदायका प्रणाली र नियमहरूलाई निष्पक्ष रूपमा र कडाइका साथ लागू गरियो भने, के मानवजातिको नियम विपरीत हुने यो अवस्तुगत भनाइ प्रवर्धन गरिरहनुपर्नेथियो? पर्नेथिएन। “खराबीलाई भलाइले जित्‍नुपर्छ” भन्‍ने भनाइ त शासक वर्ग अनि पिछडिएकाहरूलाई शोषण र कुल्चीमिल्ची गर्ने अख्‍तियार र शक्तिवाला दुष्ट मानिसहरूका लागि उम्कने बाटो र सुविधाका रूपमा प्रवर्धन गरिएको कुरा मात्रै हो भन्‍ने कुरा स्पष्ट छ। साथसाथै, पिछडिएका वर्गहरूलाई शान्त पार्न र धनी, सम्भ्रान्त, र शासक वर्गसँग बदला लिन वा तिनीहरूप्रति शत्रुवत हुनबाट रोक्‍नका लागि, यी तथाकथित विचारक र शिक्षकहरूले आफूलाई नैतिक आचरणको शिखरमा राख्छन्, र सबैले असल नैतिक आचरण अभ्यास गर्नुपर्छ भनेर माग गर्ने बहानामा यो भनाइको प्रवर्धन गर्छन्। के यसले समाजमा अझै धेरै विरोधाभासहरूको सिर्जना गर्दैन र? तैँले मानिसहरूलाई जति दमन गर्छस्, समाज त्यति नै अन्यायपूर्ण बन्छ। यदि समाज साँच्‍चै नै निष्पक्ष र न्यायसङ्गत भएको भए, के यो भनाइ प्रयोग गरेर मानिसहरूको नैतिक आचरणको मूल्याङ्कन गर्नु र तीमाथि मागहरू तेर्स्याउनु आवश्यक हुनेथियो? समाजमा वा मानवजातिका बीचमा कुनै न्याय नभएकाले यस्तो गर्नुपर्ने आवश्यकता भएको हो भन्‍ने कुरा स्पष्ट छ। यदि दुष्कर्मीहरूलाई कानुनद्वारा दण्ड दिन सकिने भए, वा पैसा र शक्तिवालाहरूलाई पनि कानुन लाग्ने भएको भए, “खराबीलाई भलाइले जित्‍नुपर्छ” भन्‍ने यो भनाइ मान्य हुनेथिएन र यो अस्तित्वमा पनि रहनेथिएन। कति जना सर्वसाधारण मानिसहरूले अधिकारीलाई हानि गर्न सक्छन् र? कति जना गरिब मानिसहरूले धनीलाई हानि गर्न सक्छन् र? तिनीहरूलाई यस्तो कार्य गर्न कठिन हुनेथियो। त्यसकारण, “खराबीलाई भलाइले जित्‍नुपर्छ” भन्‍ने भनाइ स्पष्ट रूपमा नै सर्वसाधारण, गरिब, र तल्‍लो वर्गका मानिसहरूप्रति लक्षित छ—यो एउटा अनैतिक र अन्यायपूर्ण भनाइ हो। उदाहरणका लागि, यदि तैँले कुनै सरकारी अधिकारीलाई खराबीलाई भलाइले जित्‍नुपर्छ भनेर माग गरिस् भने, उसले यसो भन्‍नेथियो: “मैले कस्तो खराबीलाई जित्‍नुपर्छ र? मसँग निहु खोज्ने आँट कसले गर्छ र? मलाई चिढ्याउने आँट कसले गर्छ? मलाई ‘नाइँ’ भन्‍ने आँट कसले गर्छ? मलाई नाइँ भन्‍ने जोकोहीलाई म मार्छु—म तिनीहरूको पूरा परिवार र हरेक आफन्तलाई खतम पार्नेछु!” हेर त, अधिकारीहरूले जित्‍नुपर्ने कुनै खराबी हुँदैन, त्यसकारण “खराबीलाई भलाइले जित्‍नुपर्छ” भन्‍ने भनाइ तिनीहरूको लागि अस्तित्वमै हुँदैन। यदि तैँले तिनीहरूलाई “तपाईंले खराबीलाई भलाइले जित्‍नुपर्छ भन्‍ने यो नैतिक आचरण अभ्यास गर्नैपर्छ, तपाईंमा यो नैतिक आचरण हुनैपर्छ” भनेर भनिस् भने, तिनीहरूले यसरी जवाफ दिनेछन्: “म अवश्यै त्यसो गर्न सक्छु।” यो पूर्ण रूपमा भ्रामक झूट हो। जेसुकै भए पनि, “खराबीलाई भलाइले जित्‍नुपर्छ” भन्‍ने भनाइ तल्लो वर्गका मानिसहरूलाई शान्त पार्नका लागि सामाजिक नैतिकतावादीहरूले प्रवर्धन गरेको भनाइ मात्रै हो, र त्योभन्दा पनि बढी, तल्‍लो वर्गका मानिसहरूलाई दासत्वमा पार्नका लागि प्रवर्धन गरिएको भनाइ हो। शासक वर्गको अख्तियारलाई थप स्थिर पार्न, शासक वर्गको पक्षपोषण पाउन, र तल्‍लो वर्गका मानिसहरूलाई सदाका लागि दासत्वमा राख्‍न यसको प्रवर्धन गरिएको हो, ताकि तिनीहरूलाई पुस्तौँ पुस्तासम्‍म दासत्वमा राखिए पनि तिनीहरूले गुनासो नगरून्। यसबाट हामीले के देख्‍न सक्छौं भने, यस्तो समाजमा, न्याय र प्रणाली स्पष्ट रूपमा नै अन्यायपूर्ण हुन्छ; यस्तो समाज सत्यताद्वारा शासित हुँदैन, र सत्यता, न्याय, र धार्मिकताद्वारा यो शासित हुँदैन। बरु, यो मानिसको दुष्टता र शक्तिद्वारा शासित हुन्छ, चाहे अधिकारीको ओहदामा बस्ने व्यक्ति जोसुकै होस्। यदि सर्वसाधारण मानिसहरूले अधिकारीहरूका रूपमा सेवा गरेका भए पनि, परिस्थिति त्यस्तै हुनेथियो। यो सामाजिक प्रणालीको सार यही हो। “खराबीलाई भलाइले जित्‍नुपर्छ” भन्‍ने भनाइले यो तथ्यलाई खुलासा गर्छ। यो वाक्यांश स्पष्ट रूपमा नै निश्‍चित राजनीतिक गुणयुक्त छ—यो शासक वर्गले तल्‍लो वर्गका मानिसहरूमाथिको प्रभुत्व र तिनीहरूमाथिको दासत्वलाई बलियो बनाउनका लागि तिनीहरूले मानिसको नैतिक आचरणमाथि तेर्स्याएको माग हो।

खराबीलाई भलाइले जित्‍नुपर्छ भन्‍ने माग मानवजातिका सामान्य खाँचो वा मागहरू, वा मानवताको चरित्र र मर्यादा अनुरूप नरहेको मात्रै होइन, तर स्वाभाविक रूपमै, व्यक्तिको मानवताको मूल्याङ्कन गर्नका लागि यो उचित मानक होइन। यो माग वास्तविक मानवताभन्दा निकै टाढा छ; यो हासिल गर्न नसकिने मात्र होइन, तर यसको प्रवर्धन नै गर्नुहुन्नथ्यो। यो त मानिसहरूमाथिको शासन र नियन्त्रणलाई बलियो बनाउनका लागि शासक वर्गले लागू गरेको भनाइ र युक्ति मात्रै हो। स्वाभाविक रूपमै, परमेश्‍वरले कहिल्यै यस्तो भनाइको प्रवर्धन गर्नुभएको छैन, चाहे त्यो व्यवस्थाको युगमा होस्, अनुग्रहको युगमा होस्, वा वर्तमान युग अर्थात् राज्यको युगमा नै किन नहोस्, र परमेश्‍वरले मानिसहरूको मानवताको स्तरलाई मूल्याङ्कन गर्ने आधारका रूपमा कहिल्यै पनि यस्तो विधि, भनाइ, वा मागको प्रयोग गर्नुभएको छैन। किनभने, कुनै व्यक्ति नैतिक भए पनि नभए पनि, र उसको नैतिक आचरण जति असल वा खराब भए पनि, परमेश्‍वरले उसको सारलाई मात्रै हेर्नुहुन्छ—नैतिक आचरणसम्‍बन्धी यी भनाइहरू परमेश्‍वरको कार्यक्षेत्रमा पर्दै पर्दैनन्। तसर्थ, “खराबीलाई भलाइले जित्‍नुपर्छ” भन्‍ने नैतिक आचरणसम्‍बन्धी यो भनाइ परमेश्‍वरको घरमा मान्य हुँदैन, र यो विश्‍लेषण गर्न लायक छैन। तैँले खराबीलाई भलाइले जिते पनि, वा बदलाले जिते पनि, परमेश्‍वरका विश्‍वासीहरूले “खराबीलाई जित्‍ने” मामलालाई कसरी हेर्नुपर्छ? यस विषयलाई तिनीहरूले कुन मनोवृत्ति र कुन दृष्टिकोणले हेर्नुपर्छ र लिनुपर्छ? यदि कसैले मण्डलीमा दुष्कर्म गर्‍यो भने, त्यो व्यक्तिलाई कारबाही गर्नका लागि परमेश्‍वरको घरमा आफ्‍नै प्रशासनिक आदेशहरू र सिद्धान्तहरू हुन्छन्—कसैले पनि पीडितका लागि बदला लिनुपर्ने वा अन्यायविरुद्ध तिनीहरूको प्रतिरक्षा गर्नुपर्ने आवश्यकता हुँदैन। परमेश्‍वरको घरमा त्यसको कुनै आवश्यकता हुँदैन, र मण्डलीले स्वाभाविक रूपमा नै समस्यालाई सिद्धान्तहरू अनुसार सम्हाल्नेछ। यो तथ्य मानिसहरूले अवलोकन गर्न पनि सक्छन् र भोग्‍न पनि सक्छन्। यसलाई स्पष्ट र सटीक रूपमा भन्दा: मानिसहरूलाई कारबाही गर्नका लागि मण्डलीका सिद्धान्तहरू छन् र परमेश्‍वरको घरसँग प्रशासनिक आदेशहरू छन्। त्यसोभए परमेश्‍वर चाहिँ नि? परमेश्‍वरको हकमा भन्दा, दुष्कर्म गर्ने कुनै पनि व्यक्तिलाई सोही अनुरूप दण्ड दिइनेछ, र तिनीहरूलाई कहिले र कसरी दण्ड दिने भन्‍ने कुराको निर्णय परमेश्‍वरले नै गर्नुहुनेछ। दण्ड सम्‍बन्धी परमेश्‍वरका सिद्धान्तहरूलाई उहाँको स्वभाव र सारबाट अलग गर्न सकिँदैन। परमेश्‍वरसँग धर्मी र चिढ्याउन नसकिने स्वभाव छ, उहाँसँग प्रताप र क्रोध छ, र दुष्टता गर्ने सबैलाई उहाँले सोहीअनुसार दण्ड दिनुहुनेछ। यो मानिसको कानुनभन्दा निकै ठूलो छ, र यसले मानवता र सबै सांसारिक कानुनहरूलाई उछिन्छ। यो निष्पक्ष, उचित, र मानवताको इच्‍छा अनुरूप मात्रै नभई यसलाई कसैको तारिफ र पुष्टीकरणको आवश्यकता पर्दैन। यसले तँलाई नैतिकताको शिखरमा बसेर मूल्याङ्कन गर्न लगाउँदैन। जब परमेश्‍वरले यी कुराहरू गर्नुहुन्छ, तब उहाँका आफ्‍नै सिद्धान्तहरू र समय हुन्छन्। परमेश्‍वरलाई उहाँको इच्‍छाअनुसार काम गर्न दिनुपर्छ, र मानिसहरू हस्तक्षेप गर्नबाट टाढा बस्‍नुपर्छ, किनभने यससँग तिनीहरूको कुनै सम्‍बन्ध हुँदैन। परमेश्‍वरले “खराबीलाई जित्‍ने” विषयमा मानिसहरूबाट के माग गर्नुहुन्छ? तिनीहरूले रिसको झोकमा कदम चाल्नु वा अरूसँग बदला लिनु हुँदैन। कसैले तँलाई चिढ्यायो, दुर्व्यवहार गर्‍यो, वा तँलाई हानि गर्न चाहयो भने तैँले के गर्नुपर्छ? के त्यस्ता कुराहरू सामना गर्नेसम्‍बन्धी सिद्धान्तहरू छन्? (छन्।) यी कुराहरूका समाधान र सिद्धान्तहरू छन्, र परमेश्‍वरका वचन र सत्यतामा एउटा आधार छ। अरू कुरा जेसुकै भए पनि, “खराबीलाई भलाइले जित्‍नुपर्छ” भन्‍ने नैतिक आचरणसम्‍बन्धी भनाइ मानिसहरूको मानवताको गुणस्तर मूल्याङ्कन गर्ने मानक पनि होइन। बढीमा, यदि कुनै व्यक्तिले खराबीलाई भलाइले जित्‍न सक्छ भने, ऊ अलिक सहनशील, सरल, राम्रो प्रकृति भएको, र उदार छ, ऊ तुच्छ छैन, र उसमा ठीकठाक नैतिक आचरण छ भनेर भन्‍न सकिन्छ। तर, के यो व्यक्तिको मानवताको गुणस्तरलाई यो एउटा भनाइका आधारमा मूल्याङ्कन गर्न र मापन गर्न सकिन्छ? अवश्य नै सकिँदैन! उसले के कुराको खोजी गर्छ, कुन मार्ग हिँड्छ, सत्यता र सकारात्मक कुराहरूप्रति उसको मनोवृत्ति कस्तो छ, इत्यादि कुरालाई पनि ध्यान दिइनुपर्छ। उसमा मानवता छ कि छैन भनेर सटीक रूपमा मूल्याङ्कन गर्ने एउटै मात्र उपाय त्यही मात्रै हो।

आजको हाम्रो सङ्गति यतिमा नै समाप्त हुन्छ।

मार्च २६, २०२२


सत्यता पछ्याउनु भनेको के हो (७)

भर्खरै, मैले नैतिक आचरणबारे परम्परागत संस्कृतिका सबै प्रकारका भनाइमा सङ्गति गरेको छु। मैले केही निश्‍चित भनाइबारे धेरै सङ्गति गरेको छु। अब, के यो विषय र सामाग्रीको सत्यतासँग कुनै सम्बन्ध छ? (छ।) के कसैलाई यो विषय र सामाग्री सत्यतासँग सम्बन्धित छैन जस्तो देखिन्छ भन्‍ने लाग्छ? यदि तिनीहरूलाई त्यस्तो लाग्छ भने, तिनीहरूको क्षमता वास्तवमा कमजोर छ र तिनीहरूमा अलिकति पनि समझ छैन। के यस विषयमा मैले दिएको सङ्गति बुझ्न सजिलो भयो? (भयो।) यदि मैले यसरी सङ्गति र विश्लेषण नगरेको भए, के तिमीहरू मानिसहरूले तुलनात्मक रूपमा सकारात्मक ठान्‍ने नैतिक आचरणसम्‍बन्धी यी भनाइहरूलाई सत्यता मान्थ्यौ र ती अङ्गालिरहन्थ्यौ? सर्वप्रथम, म निश्‍चित रूपमा के भन्‍न सक्छु भने धेरैजसो मानिस यी भनाइलाई सकारात्मक कुरा, मानवतासँग मेल खाने र पालन गर्नुपर्ने, अनि मानवतासँग सम्‍बन्धित विवेक, समझ, माग, धारणा र अन्य त्यस्ता कुरासँग मिल्‍ने कुरा ठान्छन्। के भन्‍न सकिन्छ भने, यस विषयमा मैले सङ्गति दिनुअघि, लगभग सबैले नै नैतिक आचरणसम्‍बन्धी यी विभिन्‍न भनाइलाई सकारात्मक र सत्यतासँग मिल्‍ने कुरा ठान्थे। मेरो सङ्गति र विश्लेषण सुनेपछि, के तिमीहरू अब नैतिक आचरणका यी भनाइ र सत्यताबीचको भिन्‍नता छुट्याउन सक्छौ? के तँसँग यस्तो समझ छ? कतिपयले यसो भन्‍नेछन्: “म तीबीचको भिन्‍नता छुट्याउन सक्दिनँ, तर जे भए पनि, परमेश्‍वरको सङ्गति सुनेर, अहिले म यी कुरा र सत्यताबीच भिन्‍नता देख्छु। तिनले सत्यताको स्थान लिन सक्दैनन्, झन् तिनलाई सकारात्मक कुरा वा सत्यता भन्न सक्नु त परको कुरा हो। अवश्य नै, ती परमेश्‍वरका वचन र माग वा सत्यताको मापदण्डअनुरूप छन् भनेर मान्ने त कुरै आउँदैन। तिनको परमेश्‍वरको वचन, परमेश्‍वरको माग वा सत्यताको मापदण्डसँग कुनै सम्बन्ध छैन। समग्रमा, ती कुरा मानवजातिको विवेक र समझसँग मिले पनि नमिले पनि, म अब यिनलाई आफ्‍नो हृदयमा आराधना गर्दिनँ र सत्यता मान्दिनँ।” यसले के देखाउँछ भने परम्परागत संस्कृतिका यी पक्षहरूले अब मानिसहरूको हृदयमा मार्गदर्शक भूमिका खेल्दैनन्। जब मानिसहरू नैतिक आचरणसम्‍बन्धी यी भनाइहरू सुन्छन्, तब तिनीहरू थाहा नपाई यी कुरालाई सत्यताबाट छुट्याउनेछन् र बढीमा, तिनलाई मानिसहरूले आफ्नो विवेकमा स्विकार्ने कुरा ठान्छन्। तैपनि, यी भनाइहरू सत्यताभन्दा निकै फरक छन् र तिनले सत्यताको स्थान पटक्‍कै लिन सक्दैनन् भन्‍ने कुरा तिनीहरूलाई थाहा हुन्छ। मानिसहरूले नैतिक आचरणका यी भनाइहरूको सारलाई बुझेपछि, तिनलाई सत्यता मान्‍न र पालना गर्न, आराधना गर्न वा सत्यताको रूपमा खोजी गर्न छोड्छन्—हासिल हुने न्यूनतम नतिजा यही हो। अब यी सबै कुरा बुझेपछि मानिसहरूको सत्यता पछ्याइमा कस्तो सकारात्मक प्रभाव पर्छ? यसले पक्‍कै पनि सकारात्मक प्रभाव पार्नेछ, तर त्यो प्रभावको तोड तँ सत्यता कुन हदसम्‍म बुझ्छस् वा तँलाई कति सत्यता थाहा छ त्यसमा निर्भर हुन्छ। यी बुँदाहरूलाई विचार गर्दा, मानिसहरूले अङ्गालेर राख्‍ने र तिनीहरूको धारणासँग मेल खाने परम्परागत संस्कृतिका यी पक्षहरूलाई विश्लेषण गर्नु एकदमै आवश्यक छ भन्‍ने कुरा स्पष्ट छ। कम्तीमा पनि, यो विश्लेषणले मानिसहरूलाई सत्यताको शुद्ध बुझाइ प्राप्त गर्न सहयोग गर्ने र तिनीहरूलाई आफ्‍नो प्रयासमा निष्फल हुन वा सत्यता पछ्याउँदा गलत मार्गमा हिँड्नदेखि रोक्‍ने परिणाम ल्याउनेछ। हासिल गर्न सकिने प्रभावहरू यिनै हुन्।

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

ङ. “दयाको ऋण कृतज्ञताले तिर्नुपर्छ” को चिरफार

पछिल्लोपटक हामीले नैतिक आचरणसम्बन्धी चार भनाइ अर्थात्, “भेटेको पैसा लिनु हुँदैन,” “अरूलाई सहयोग गर्दा आनन्द मिल्छ,” “आफूलाई कडाइ गर्नू र अरूलाई सहनू,” र “खराबीलाई भलाइले जित्‍नुपर्छ,” लाई सङ्गति गरेर विश्लेषण गरेका थियौँ, आज, हामी अरू भनाइहरूमा सङ्गति गर्न जारी राख्‍नेछौँ। चिनियाँ परम्परागत संस्कृतिले नैतिक आचरणबारे धेरै स्पष्ट दाबीहरू अघि सारेको छ—इतिहासको जुनै युग वा अवधिमा यी दाबीहरूको सुरुवात भएको भए पनि, ती सबै वर्तमान समयसम्‍म हस्तान्तरण हुँदै आएका छन् र तिनले मानिसहरूको हृदयमा गहिरो जरा गाडेका छन्। समय बित्दै जाँदा र बिस्तारै नयाँ कुराहरू देखा पर्दै जाँदा, मानिसले नैतिक आचरणबारे धेरै नयाँ र फरक दाबीहरू प्रस्ताव गरेको छ। यी दाबीहरू मुख्यतः मानिसहरूको नैतिक चरित्र र व्यवहारबारे गरिएका माग हुन्। के तिमीहरू हामीले पछिल्लोपटक सङ्गति गरेका नैतिक आचरणसम्‍बन्धी चार भनाइबारे केही हदसम्‍म स्पष्ट छौ? (छौँ।) अब हामी अर्को भनाइमा सङ्गति गरेर यो कार्य जारी राखौँ: “दयाको ऋण कृतज्ञताले तिर्नुपर्छ।” दयाको ऋण कृतज्ञताले तिर्नुपर्छ भन्‍ने कुरा चिनियाँ संस्कृतिमा कुनै व्यक्तिको आचरण नैतिक छ कि अनैतिक भनेर मूल्याङ्कन गर्ने एक विशिष्ट मापदण्ड हो। व्यक्तिको मानवता असल छ कि खराब छ र उसको आचरण कति नैतिक छ भनेर मूल्याङ्कन गर्ने क्रममा, एउटा मापदण्ड भनेको उसले आफूले पाएको निगाह वा सहयोगको ऋण तिर्छ कि तिर्दैन—ऊ आफूले पाएको दयाको ऋण कृतज्ञताले तिर्ने व्यक्ति हो कि होइन भन्‍ने कुरा हो। चिनियाँ परम्‍परागत संस्कृति र मानवजातिको परम्‍परागत संस्कृतिमा, मानिसहरू यसलाई नैतिक आचरणको महत्त्वपूर्ण मानकको रूपमा लिन्छन्। यदि कसैले दयाको ऋण कृतज्ञताले तिर्नुपर्छ भनेर बुझ्दैन र ऊ बैगुनी हुन्छ भने, उसलाई विवेक नभएको र सङ्गत गर्न लायक नभएको व्यक्ति मानिन्छ, र सबैले उसलाई घृणा, तिरस्कार वा इन्कार गर्नुपर्छ। अर्कोतर्फ, यदि कसैले दयाको ऋण कृतज्ञताले तिर्नुपर्छ भनेर बुझ्छ भने—यदि ऊ कृतज्ञ हुन्छ र आफूले पाएको निगाह र सहयोगको ऋण आफूसँग भएको हर माध्यमले तिर्छ भने—उसलाई विवेक र मानवता भएको व्यक्ति मानिन्छ। यदि कसैले अर्को व्यक्तिबाट फाइदा वा सहयोग प्राप्त गर्छ, तर त्यसको ऋण तिर्दैन, वा केवल “धन्यवाद” भनेर साधारण रूपमा थोरै कृतज्ञता व्यक्त गर्छ र त्योभन्दा बढी केही गर्दैन भने, त्यो अर्को व्यक्तिले के सोच्‍नेछ? के उसलाई यसबारे असहज लाग्ला? के उसले यसो भन्‍न सक्‍नेछ, “यो मान्छे सहयोग गर्न लायक छैन, यो राम्रो व्यक्ति होइन। मैले उसलाई यति धेरै सहयोग गर्दा त यस्तो प्रतिक्रिया दिन्छ भने, उसमा कुनै विवेक वा मानवता छैन, र ऊ सङ्गत गर्न लायक छैन”? फेरि यस्तो व्यक्ति भेट्टाउँदा, के तिनीहरूले अझै सहयोग गर्नेछन्? तिनीहरूले कम्तीमा पनि सहयोगचाहिँ गर्न चाहनेछैनन्। के तिमीहरूले पनि यस्तो परिस्‍थितिमा साँच्‍चै सहयोग गरूँ कि नगरूँ भनेर सोच्दैनौ र? तिमीहरूले आफ्‍नो पहिलेको अनुभवबाट यस्तो पाठ सिकेका हुन्छौ, “मैले जसलाई पायो त्यसलाई सहयोग गर्नु हुँदैन—तिनीहरूले दयाको ऋण कृतज्ञताले तिर्नुपर्छ भनेर बुझ्नुपर्छ। यदि तिनीहरू मैले दिएको सहयोगको ऋण नतिर्ने अकृतज्ञ खालका हुन् भने, मैले सहयोग नगर्दा नै राम्रो हुन्छ।” के तिमीहरूको दृष्टिकोण यस्तै हुँदैन र? (हो।) सामान्यतया, मानिसहरूले अरूलाई मद्दत गर्दा, आफूले गरेको सहयोगबारे के सोच्छन्? के तिनीहरूले मद्दत गर्ने व्यक्तिबाट केही अपेक्षा वा माग गर्छन्? के कसैले यसो भन्छ, “केही पाउने आशा नगरी म तिमीलाई मद्दत गर्दै छु। म तिमीबाट केही पनि चाहन्‍नँ। तिमीलाई साह्रोगाह्रो पर्दा मद्दत गर्नु त मैले गर्नैपर्ने कुरा र मेरो कर्तव्य हो। हामीबीच कुनै सम्बन्ध भए पनि नभए पनि र तिमीले मलाई भविष्यमा मद्दत फर्काउन सके पनि नसके पनि, म साधारण व्यक्तिको रूपमा आफ्‍नो आधारभूत कर्तव्य पूरा गरिरहेको छु र म यो फर्काई माग्‍नेछैनँ। तिमीले मलाई यसको ऋण तिरे पनि नतिरे पनि केही फरक पर्दैन”? के त्यस्ता कुरा भन्‍ने मानिसहरू छन्? त्यस्ता मानिसहरू भए पनि, तिनीहरू बनावटी मात्र हुन्छन् र तथ्यसँग मिल्दैनन्। चिनियाँ ऐतिहासिक उपन्यासहरूमा धेरै बनावटी वीर पात्रहरू छन् र आधुनिक समाजमा ठूलो रातो अजिङ्गरको देशले बनाएका नायकहरू झनै काल्पनिक हुन्छन्। ती मानिसहरू अस्तित्वमा भए पनि, तिनीहरू बारेका कथाहरू कथेका हुन्। यी तथ्यहरूको आधारमा यसलाई हेर्दा, के तिमीहरूलाई अब “दयाको ऋण कृतज्ञताले तिर्नुपर्छ” भन्‍ने भनाइको उत्पत्ति, मानिसहरूको नैतिक आचरण मूल्याङ्कन गर्ने यो मापदण्ड, र यो कोबाट आउँछ भन्‍नेबारे स्पष्ट भयो? सायद कतिपय मानिस अझै पनि यसबारे स्पष्ट छैनन्। यस भ्रष्ट मानवजातिभित्र, सबै मानिससँग मानव समाजसम्‍बन्धी एक प्रकारको आदर्श र निश्‍चित अपेक्षा हुन्छ। तिनीहरूसँग के अपेक्षा हुन्छ? “यदि सबैले थोरै-थोरै प्रेम दियो भने, संसार सुन्दर बन्‍नेछ।” यो अपेक्षाबाहेक, मानिसहरू आफ्नो दयालु हृदय र आफूले चुकाउने मूल्य फिर्ता हुने र त्यस्तो क्षतिपूर्ति पाइने आशा पनि गर्छन्। एकातिर, यो भौतिक क्षतिपूर्ति हुन सक्छ, जस्तै पैसाको उपहार वा भौतिक इनाम। अर्कोतर्फ, यो आत्मिक क्षतिपूर्ति हुन सक्छ—अर्थात्, मानिसहरूलाई “नमुनादार श्रमिक,” “नैतिकताको नमूना,” वा “नैतिकताको उदाहरण” जस्ता उपाधि प्रदान गर्दै तिनीहरूको प्रतिष्ठा बलियो बनाउने इनाम दिएर तिनीहरूलाई आत्मिक सन्तुष्टि दिनु हो। मानव समाजमा, प्रायजसो सबैले समाज र संसारबाट यस्तो अपेक्षा राख्छन्—तिनीहरू सबै असल मानिस बन्‍ने, सही मार्गमा हिँड्ने, र खाँचोमा परेकाहरूलाई मद्दत गर्ने, मानिसहरूलाई सहयोग र निश्‍चित लाभ प्रदान गर्ने आशा राख्छन्। तिनीहरू आफूले सहायता गरेकाहरूले यो कसले दिएको, र यसबाट कसरी लाभ पुग्यो भनेर सम्झेको आशा गर्छन्। अवश्य नै, तिनीहरू आफू खाँचोमा पर्दा मद्दत गर्ने कोही हुनेछ भन्‍ने पनि आशा गर्छन्। एकातिर, कसैलाई सहयोग चाहिँदा, ऊ कसैले उसलाई माया गर्नेछ भन्‍ने आशा गर्छ; अर्कोतर्फ, ऊ त्यस्तो माया गर्ने मानिसहरू साह्रोगाह्रोमा पर्दा, तिनीहरूले पनि चाहेको सहयोग पाउँछन् भन्‍ने आशा गर्छ। मानिसहरू समाज र संसारबाट यस्तो अपेक्षा गर्छन्—वास्तवमा, तिनीहरूको अन्तिम उद्देश्य भनेको मानवजाति सद्भावपूर्ण, शान्तिपूर्ण र स्थिर समाजमा बसून् भन्‍ने हो। यो अपेक्षा कसरी उत्पन्‍न हुन गयो? यो अपेक्षा र सम्बन्धित दाबी[क] उत्पन्‍न हुनु स्वाभाविक नै हो किनभने मानिसहरू यस्तो सामाजिक परिवेशमा सुरक्षित र खुसी महसुस गर्दैनन्। त्यसकारण, मानिसहरूले कुनै व्यक्तिले अरूको दयाको ऋण तिर्‍यो कि तिरेन भन्‍ने कुराको आधारमा उसको नैतिक आचरण र चरित्रको उच्चता मूल्याङ्कन गर्न थाले, र “दयाको ऋण कृतज्ञताले तिर्नुपर्छ” भन्‍ने भनाइ, जुन मानिसहरूको नैतिक आचरण मूल्याङ्कन गर्ने मापदण्ड हो, त्यो यही परिस्थितिबाट उत्पन्‍न भयो। यो भनाइ कसरी अस्तित्वमा आयो भन्‍ने कुरा अनौठो छैन र? (छ।) वर्तमान युगमा, मानिस सत्यता खोज्दैन र स्वीकार गर्दैन, अनि ऊ सत्यतादेखि वितृष्ण भएको छ। मानिसहरू अस्तव्यस्त अवस्थामा छन् र, एकअर्काबीच जिए पनि, तिनीहरू सबै आफूले कस्ता जिम्मेवारी पूरा गर्नुपर्छ, कस्ता कर्तव्य निर्वाह गर्नुपर्छ, अनि मानिसहरू र परिस्थितिलाई हेर्दा कुन स्थानमा रहनुपर्छ र कस्तो दृष्टिकोण अपनाउनुपर्छ भनेर स्पष्ट छैनन्। त्यसबाहेक, मानिसहरू समाजप्रति आफ्‍ना जिम्मेवारी र कर्तव्यहरू के-के हुन् भन्‍नेबारे स्पष्ट छैनन् अनि आफूले समाजलाई कस्तो अडान राखेर वा दृष्टिकोणले हेर्नुपर्छ र लिनुपर्छ भनेर अनिश्‍चित छन्। तिनीहरूसँग संसारमा हुने हरकुराको सही व्याख्या र निर्णयको अभाव हुन्छ र तिनीहरू कसरी आफूलाई व्यवहारमा ढाल्ने र कार्य गर्ने भन्‍ने कुरामा अभ्यासको सही मार्ग फेला पार्न सक्दैनन्। मानिसहरू लडाइँ, बदलाको हत्या, युद्ध र सबै प्रकारका अनुचित व्यवहारले घेरिएको झन्-झन् अँध्यारो, र डरलाग्दो हुँदै गइरहेको संसारको सामना गर्दा, मुक्तिदाताको आगमनको चाहना र प्रतीक्षा गर्छन्। तैपनि, तिनीहरूलाई सत्यतामा कुनै चासो हुँदैन र कसैले पनि परमेश्‍वर वा उहाँको कामको सक्रिय रूपमा खोजी गर्दैनन्। तिनीहरूले परमेश्‍वरका वाणीहरू सुने पनि, खोजी गर्दैनन्, झन् ती स्वीकार गर्नु त परको कुरा हो। मानिसहरू सबै यस्तो निस्सहाय अवस्थामा जिउँछन् र सबैलाई समाज अत्यन्तै अन्यायपूर्ण र असुरक्षितसमेत लाग्छ। सबै जना यो समाज र संसारबाट पूर्ण रूपमा दिक्‍क छन् र यीप्रति वैमनस्यले भरिन्छन्, तर वैमनस्यले भरिए पनि, एक दिन समाज सुध्रिनेछ भन्‍ने अझै आशा गर्छन्। तिनीहरूका लागि सुध्रिएको समाज कस्तो देखिन्छ? तिनीहरू यस्तो समाजको परिकल्पना गर्छन् जसमा लडाइँ र बदलाको हत्या अब हुँदैन, सबैले सद्भावपूर्ण अन्तरक्रिया गर्छन्, कोही पनि दमन, कष्ट वा जीवनका बन्धनहरूमा पर्दैनन्, सबैले ढुक्कको, अनियन्त्रित, आरामदायी र सुखी जीवन जिउन सक्छन्, अरूसँग सामान्य अन्तरक्रिया गर्न सक्छन्, तिनीहरूसँग निष्पक्ष व्यवहार गर्न सक्छन् र, अवश्य नै, अरूले पनि निष्पक्ष व्यवहार गर्छन्। किनभने यस संसारमा र मानवजातिमाझ, निष्पक्षता कहिल्यै भएको छैन। यहाँ जहिल्यै पनि लडाइँ र बदलाका हत्या मात्र हुन्छन्, तर मानिसहरूमाझ कहिल्यै मेलमिलाप हुँदैन। इतिहासको जुनै कालखण्डमा पनि सधैँ यस्तै भएको छ। यस्तो क्रूर सामाजिक परिवेश र अवस्थाहरू सामना गर्दा, कुनै पनि व्यक्तिलाई यी समस्याहरू, मानिसहरूमाझ हुने झगडा र बदलाका हत्या, वा समाजमा उत्पन्न हुने कुनै पनि अनुचित र अन्यायपूर्ण परिस्थितिहरू कसरी समाधान गर्ने भन्‍ने थाहा हुँदैन। यी समस्याहरू छन् र मानिसहरूलाई ती कसरी समाधान गर्ने, यी मामिलालाई कुन नजर वा दृष्टिकोणबाट हेर्ने, वा ती समाधान गर्न कुन विधि प्रयोग गर्ने भन्‍ने थाहा नभएकाले नै, तिनीहरू आफ्नो दिमागमा यस्तो काल्‍पनिक सोच विकास गर्छन्। यस काल्‍पनिक सोचमा, मानिसहरू मिलेर सँगै बस्‍न सक्छन्, र सबैलाई समाज र वरपरका मानिसहरूले उचित व्यवहार गर्छन्। सबैले के आशा गर्छन् भने “मानिसहरूले अरूप्रति गर्ने आदरको दश गुणा फिर्ता हुनेछ; यदि तिमीले मलाई मद्दत गऱ्यौ भने, म तिम्रो गुन तिर्नेछु; र तिमीलाई सहयोग चाहिँदा, सहयोग गर्न र आफ्नो सामाजिक जिम्मेवारीहरू पूरा गर्न सक्‍ने मानिसहरू समाजमा धेरै हुनेछन्; र मलाई सहयोग चाहिँदा, पहिले मेरो सहयोग पाएका मानिसहरू मलाई सहयोग गर्न आउनेछन्। यो यस्तो समाज हुनुपर्छ जहाँ मानिसहरू एकअर्कालाई सहयोग गर्छन्।” यसरी मात्र मानिस खुसीसाथ, मिलेर अनि स्थिर र शान्तिपूर्ण समाजमा जिउन सक्छ भनेर मानिसहरू विश्‍वास गर्छन्। यसरी मात्र, एकअर्काविरुद्ध मानिसहरूले लड्ने लडन्तलाई पूर्णतया हटाउन र समाधान गर्न सकिन्छ भन्‍ने तिनीहरू विश्‍वास गर्छन्। तिनीहरूले यी समस्याहरू समाधान भएपछि, आफ्नो हृदयको गहिराइमा मानव समाजका लागि साँचेका अपेक्षा र उद्देश्यहरू पूरा हुनेछन् भन्‍ने सोच्छन्।

गैरविश्‍वासीहरूको समाजमा “भोलि अझ राम्रो हुनेछ” भन्‍ने लोकप्रिय गीत छ। मानिसहरू भविष्यमा परिस्थिति राम्रा हुनेछ भनेर सधैँ आशा गर्छन्—त्यो गलत कुरा होइन—तर वास्तवमा, के भोलि परिस्थिति साँच्‍चै राम्रो हुनेछ र? अहँ, यो असम्भव छ; परिस्थिति झन्-झन् खराब मात्रै हुँदै जान्छ, किनभने मानवजाति झन्-झन् खराब हुँदै गइरहेको छ र संसार झन्-झन् अँध्यारो हुँदै गइरहेको छ। मानवजातिमाझ झन्-झन् कम मानिसहरूले दयाको ऋण कृतज्ञताले नतिर्ने मात्र होइनन्, तर झन्-झन् बढी मानिसहरू अकृतज्ञ बन्दै जान्छन् र जुन थालमा खायो त्यही थालमा थुक्छन्। बरु, अहिले वास्तविक स्थिति यस्तै छ। के यो तथ्य होइन र? (हो।) परिस्थिति कसरी यस्तो भयो? नैतिकतावादी, शिक्षाविद्, र समाजशास्त्रीहरूले प्रवर्धन गर्ने नैतिक आचरणको मापदण्ड “दयाको ऋण कृतज्ञताले तिर्नुपर्छ” ले किन मानिसहरूमा सुधारात्मक प्रभाव पारेको छैन? (किनभने मानिसहरूमा भ्रष्ट स्वभाव छ।) किनभने मानिसहरूमा भ्रष्ट स्वभाव छ। तर के ती नैतिकतावादी, शिक्षाविद, र समाजशास्त्रीहरूलाई त्यो कुरा थाहा छ? (छैन।) मानिसहरूमाझ हुने बदलाको हत्या र लडन्तको मूल कारण तिनीहरूको नैतिक आचरणमा समस्या हुनु होइन, तर तिनीहरूको भ्रष्ट स्वभाव हो भनेर तिनीहरूलाई थाहा छैन। मानिसहरूमा आफूलाई व्यवहारमा ढाल्न पूरा गर्नुपर्ने मापदण्डको बोध छैन। भन्नुको मतलब, तिनीहरू आफूलाई कसरी सही तरिकाले व्यवहारमा ढाल्नुपर्छ भन्‍ने जान्दैनन्, र आफूले गर्ने व्यवहारका सिद्धान्त र मार्गहरू ठ्याक्कै के-के हुन् भन्‍ने जान्दैनन्। यसबाहेक, मानिसहरू सबैमा भ्रष्ट स्वभाव र शैतानी प्रकृति हुन्छ, तिनीहरू फाइदाका लागि जिउँछन्, र सबै कुराभन्दा अगाडि आफ्नो स्वार्थलाई राख्छन्। परिणामस्वरूप, मानिसहरूबीच हुने बदलाको हत्या र लडन्तको समस्या झन्-झन् गम्भीर हुँदै गइरहेको छ। के त्यस्ता भ्रष्ट मानिसहरूले “दयाको ऋण कृतज्ञताले तिर्नुपर्छ” भन्‍नेजस्ता नैतिक आचरणका मापदण्ड पालना गर्न सक्छन्? मानिसहरूले सबैभन्दा आधारभूत समझ र विवेकसमेत गुमाएका हुनाले, दयाको ऋण कसरी कृतज्ञताले तिर्न सक्छन् र? परमेश्‍वर सधैँ मानिसहरूलाई मार्गदर्शन गर्दै, तिनीहरूलाई जिउन चाहिने सबै कुरा तयार पार्दै, तिनीहरूलाई घाम, हावा, खाना, पानी, आदि कुरा प्रदान गर्दै आउनुभएको छ, तैपनि तिनीहरूमध्ये कति जना उहाँप्रति कृतज्ञ छन्? तिनीहरूमध्ये कति जनाले मानवजातिप्रति परमेश्‍वरको साँचो प्रेमलाई बुझ्‍न सक्छन्? धेरै विश्‍वासी परमेश्‍वरको धेरै अनुग्रह पाए पनि, उहाँले तिनीहरूको इच्छा एक-दुईपटक पूरा नगर्नेबित्तिकै क्रोधित हुन्छन्, परमेश्‍वरलाई हपार्छन्, र स्वर्गबाट अन्याय भएको गुनासो गर्छन्। के मानिसहरू त्यस्तै छन् होइन र? अरूको दयाको ऋण कृतज्ञताले तिर्न सक्ने केही मानिस भए पनि, त्यसले के नै समस्या समाधान गर्नेछ र? अवश्य नै, नैतिक आचरणसम्बन्धी यो भनाइ प्रस्ताव गर्ने मानिसहरूको अभिप्राय राम्रो थियो—तिनीहरू मानिसहरूले आफ्नो शत्रुता मेटाउन, द्वन्द्वबाट जोगिन, एकअर्कालाई मद्दत गर्न, मिलेर जिउन, एकअर्कामा सुधारात्मक प्रभाव पार्न, एकअर्कालाई न्यानोपन देखाउन, र खाँचो पर्दा एकअर्कालाई मद्दत गर्नका लागि हातेमालो गर्न सक्छन् भन्‍ने आशाले मात्र उत्प्रेरित भएका थिए। यदि मानवजाति यस्तो अवस्थामा पुग्न सकेको भए, यो कस्तो सुन्दर समाज हुनेथियो, तर अफसोस, यस्तो समाज कहिल्यै हुनेछैन, किनभने समाज त यसभित्रका सबै भ्रष्ट मानिसहरूको कुल योग मात्र हो। मानिसको भ्रष्टताले गर्दा, समाज झन्-झन् अँध्यारो र खराब हुँदै गइरहेको छ, र मानिसको सद्भावपूर्ण समाज बनाउने उद्देश्य कहिल्यै पूरा हुनेछैन। किन यो आदर्श समाज कहिल्यै बनाउन सकिँदैन? आधारभूत र सैद्धान्तिक दृष्टिकोणबाट हेर्दा, मानिसको भ्रष्ट स्वभावले गर्दा यस्तो समाज बनाउन सकिँदैन। वास्तवमा, क्षणिक असल व्यवहार, एकपटक असल नैतिक आचरण देखाउने, र अरूप्रति क्षणिक प्रेम देखाउने, सहयोग, अरूलाई साथ दिने इत्यादि कुराले मानिसको भ्रष्ट स्वभाव हटाउन सक्दैनन्। अवश्य नै, अझ महत्त्वपूर्ण त, यी कुराले मानिसहरूले आफूलाई कसरी व्यवहारमा ढाल्नुपर्छ र तिनीहरू जीवनको सही मार्गमा कसरी हिँड्नुपर्छ भन्‍ने सवाल साम्य पार्न सक्दैनन्। यी समस्याहरू समाधान गर्न नसकिने भएकाले, के यो समाजले मानिसहरूले उद्देश्य राख्ने र आशा गर्ने सद्भावपूर्ण अवस्था हासिल गर्नु सम्भव छ? मूलतः यो एक निष्क्रिय सपना मात्र हो, र यो हुने सम्भावना अति कम छ। यी नैतिकवादीहरूले नैतिक शास्त्रको वकालत गरेर र मानिसहरूलाई शिक्षा दिएर, समाजलाई प्रभाव पार्ने र सुधार्ने लक्ष्यले अरूलाई मद्दत गर्न र अरूमाथि सुधारात्मक प्रभाव पार्नका लागि असल नैतिक आचरण प्रयोग गर्न प्रोत्साहित गर्ने प्रयास गर्छन्। तैपनि, यो विचार, तिनीहरूको यो आकाङ्क्षा सही छ कि गलत? यो पक्‍कै पनि गलत छ र यसलाई पूरा गर्न सकिँदैन। म किन त्यसो भन्छु? किनभने तिनीहरू मानिसहरूको व्यवहार, विचार र दृष्टिकोण, अनि नैतिक आचरण मात्र बुझ्छन्, तर मानिसको सार, मानिसको भ्रष्ट स्वभाव, मानिसको भ्रष्टताको स्रोत र मानिसको भ्रष्ट स्वभाव कसरी हटाउनेजस्ता गहन विषयहरूबारे तिनीहरूलाई थाहासुद्धि केही हुँदैन। परिणामस्वरूप, तिनीहरू नैतिक आचरणको “दयाको ऋण कृतज्ञताले तिर्नुपर्छ” भन्‍नेजस्ता मूर्खतापूर्ण मापदण्ड अघि सार्छन्, त्यसपछि, तिनीहरू मानवजातिलाई प्रभाव पार्न, पुस्ता-पुस्तालाई प्रभाव पार्न, मानिसको व्यवहारको मापदण्ड बदल्न, र मानिसको व्यवहारको दिशा र लक्ष्य बदल्न, र साथै बिस्तारै सामाजिक वातावरण बदल्न, र मानिसहरूबीचको सम्बन्ध अनि शासक र शासितबीचको सम्बन्ध बदल्न यस्तो भनाइ, नैतिक आचरणको यस्तो मापदण्ड प्रयोग गर्ने आशा गर्छन्। तिनीहरू के विश्‍वास गर्छन् भने यी सम्बन्धहरू परिवर्तन भएपछि, समाज यति अन्यायपूर्ण अनि लडाइँ, शत्रुता, र हत्याले भरिएको हुन छोड्नेछ। यसले साधारण मानिसहरूलाई केही फाइदा गर्नेछ, र तिनीहरूले तुलनात्मक रूपमा उचित किसिमको जिउने सामाजिक वातावरण प्राप्त गर्नेछन्, र अझ सन्तुष्ट जीवन बिताउनेछन्। तर सबैभन्दा ठूलो लाभार्थी साधारण मानिसहरू हुँदैनन्, तर हरेक युगका शासकहरू, शासकवर्ग र कुलीनवर्ग हुनेछन्। नैतिक सिद्धान्तहरूलाई बढवा दिने यी तथाकथित प्रख्यात व्यक्तित्व र बुद्धिजीवीहरूले मानिसहरूलाई शिक्षा दिन र प्रभाव पार्न अनि तिनीहरूको नैतिक दृष्टिकोण बदल्न मानवजातिले तुलनात्मक रूपमा उच्च अनि मानवता र तिनीहरूको विवेकको बोधअनुरूप ठान्‍ने यी नैतिक सिद्धान्तहरू निरन्तर प्रयोग गर्छन्, ताकि तिनीहरू सभ्य वा निश्‍चित नैतिक मापदण्डहरू भएको सामाजिक वातावरणमा स्वेच्छाले बसून्। एकातिर, यसले आम मानिसहरूको दैनिक जीवनलाई फाइदा पुऱ्याउँछ, किनकि यसले तिनीहरू जिउने वातावरण अझै सद्भावपूर्ण, शान्तिपूर्ण र सभ्य तुल्याउँछ। अर्कोतिर, यसले शासकहरूका लागि मानिसहरूमाथि शासन गर्ने थप अनुकूल अवस्थाहरू पनि सिर्जना गर्छ। नैतिक आचरणका मापदण्डहरू प्रदान गर्ने यी भनाइहरू धेरैजसो मानिसका विचार र धारणासँग मेल खान्छन्, र मानिसहरूको गरिमय भविष्यको काल्पनिक सोचसँग पनि मेल खान्छन्। अवश्य नै, यी भनाइहरूलाई बढुवा दिनुको पछाडि तिनीहरूको मुख्य अभिप्राय भनेको शासकहरूलाई शासन गर्ने थप अनुकूल अवस्था सिर्जना गर्नु हो। यस्तो अवस्थामा, आम मानिसहरू समस्या खडा गर्दैनन्, मिलेर र झगडा नगरी जिउँछन्, अनि तिनीहरू सबैले सामाजिक व्यवहार सञ्चालन गर्ने नैतिक मापदण्ड स्वेच्छाले पालना गर्न सक्नेछन्। सरल रूपमा भन्नुपर्दा, यी भनाइहरूलाई बढावा दिनुको अभिप्राय भनेको राज्यका शासित प्रजा, आम जनता समाजको नैतिक मापदण्डका सीमामा रही आज्ञाकारी भई र उचित तरिकाले चलून्, नियमहरू पालन गर्न सिकून् र वशमा रहने नागरिक बनून् भन्‍ने हो। के त्यसपछि शासकहरू तुलनात्मक रूपमा ढुक्‍क र आश्‍वस्त हुँदैनन् र? यदि शासकहरूले तिनीहरूविरुद्ध उठ्ने र तिनीहरूको अधिकार हडप्ने जमातबारे चिन्ता गर्नुपरेन भने, के यसले तथाकथित सद्भावपूर्ण समाजलाई जन्म दिँदैन र? के यसले शासकहरूको राजनीतिक शक्ति दह्रिलो बनाउँदैन र? यो नै मूलतः यी नैतिक शास्त्रहरूको उत्पत्ति र ती उत्पन्न भएको परिवेश हो। नरम भाषामा भन्नुपर्दा, यो त जनताको व्यवहार र नैतिक आचरणलाई सञ्चालन गर्न तिनीहरूका लागि सामाजिक नैतिकताका केही आधारभूत मापदण्ड बनाइएको थियो। भन्नुको अर्थ, यी भनाइहरू व्यक्तिविशेषका लागि हुन्; वास्तवमा समाज र देशको स्थिरताको खातिर, अनि शासकहरूलाई लामो समयसम्म र सदाका लागि शासन गर्न सक्षम बनाउन यी भनाइहरूलाई बढवा दिइएको हो। यही नै तथाकथित नैतिकतावादीहरूले परम्परागत संस्कृतिलाई बढवा दिनुको वास्तविक उद्देश्य हो। शासकहरू वास्तवमा जनताको कल्याणबारे वास्ता गर्दैनन्, र तिनीहरूले वास्ता गरेका जस्तो देखिए पनि, आफ्नो राजनीतिक शक्तिलाई स्थिर बनाइराख्‍न मात्र त्यसो गर्छन्। तिनीहरू आफ्‍नै खुसी, आफ्नो शक्ति र हैसियतको स्थिरता, जनतामाथि स्थायी शासन गर्ने आफ्नो क्षमता र सम्पूर्ण संसार कब्जा गर्ने अन्तिम लक्ष्य लिएर अझ धेरै देशमाथि शासन गर्ने सम्भावनाको मात्र वास्ता गर्छन्। दियाबलस राजाहरूका मनसाय र अभिप्राय यिनै हुन्। उदाहरणका लागि, कतिपय मानिस यसो भन्छन्: “हामी धेरै समयदेखिको पुस्तैनी किसान हौँ, जसले लामो समयसम्म जग्गा मालिकहरूका लागि खेतमा घोटियौँ तर हाम्रो आफ्नो भन्‍ने जमिन कहिल्यै भएन। गणतन्त्र चीनको स्थापनापछि, कम्युनिस्ट पार्टीले जग्गा मालिक र पुँजीपतिहरूलाई ढाल्यो, हामीलाई आफ्नै जग्गा दियो, र हामी किसानबाट मालिक बन्यौँ। हामी कम्युनिस्ट पार्टीप्रति सबै कुराको ऋणी छौँ, तिनीहरू चिनियाँ जनताको मुक्तिदाता हुन्, र हामीले तिनीहरूको दयाको ऋण कृतज्ञताले तिर्नुपर्छ र अकृतज्ञ हुनु हुँदैन। कतिपय मानिस कम्युनिस्ट पार्टीविरुद्ध खडा हुन चाहन्छन्—तिनीहरू कति अकृतज्ञ छन्! के तिनीहरू जुन थालमा खायो त्यसैमा थुकिरहेका छैनन् र? मानिसहरू यति विवेकहीन हुनु हुँदैन र तिनीहरूले आफ्‍नो हैसियत बिर्सनु हुँदैन!” यस भनाइको तात्पर्य के हो भने तँ अहिले जुनै प्रकारको जिउने वातावरणमा बसे पनि, तँलाई जस्तो व्यवहार गरिएको भए पनि, अनि तेरो मानव अधिकारको ग्यारेन्टी भए पनि वा नभए पनि, वा तेरो बाँच्न पाउनुपर्ने अधिकार खतरामा भए पनि वा तँबाट खोसिएको भए पनि, तैँले आफूले पाएको दयाको ऋण कृतज्ञताले तिर्न जहिले पनि सम्झनैपर्छ र आफ्नो हैसियत बिर्सनै हुँदैन। तैँले दुष्ट, अकृतज्ञ व्यक्तिझैँ व्यवहार गर्नु हुँदैन अनि फिर्ता पाउने अपेक्षा नगरी निरन्तर र सधैँभरि तिनीहरूको दयाको ऋण तिर्नुपर्छ। के त्यस्ता मानिसहरू अझै पनि दासको रूपमा जिइरहेका हुँदैनन् र? तिनीहरू आफू जग्गा मालिक र पुँजीपतिहरूको दास थियौँ भन्‍ने सोच्छन्, तर के पुँजीपति र जग्गा मालिकहरूले वास्तवमै आम मानिसलाई शोषण गरे त? के किसानहरू वास्तवमै अहिलेका मानिसहरूको तुलनामा खराब हालतमा थिए त? थिएनन्, यो त कम्युनिस्ट पार्टीले बनाएको झूट हो। त्यो परिस्थितिका तथ्य र वास्तविकता अहिले अलि-अलि गर्दै प्रकाशमा आइरहेका छन्। पुँजीपतिहरूले यति धेरै आम मानिसको पसिना र श्रमको शोषण गरे भन्‍ने तिनीहरूको दाबी र “कपाल फुलेकी केटी” को कथा सबै बनावटी र झूटा हुन्—यीमध्ये कुनै पनि साँचो होइन। यी बनावटी र झूटको लक्ष्य के हो? मानिसहरूलाई ती जमिनदारहरू र पुँजीपतिहरूलाई घृणा गर्न अनि निरन्तर कम्युनिस्ट पार्टीको प्रशंसा गाउन र तिनीहरूप्रति सदाका लागि समर्पित हुन लगाउनु हो। विगतमा, धेरै मानिसले “कम्युनिस्ट पार्टीबिना, नयाँ चीन हुने नै थिएन” भन्‍ने गीत गाउँथे। यो गीत धेरै दशकसम्म चीनको हरेक कुनामा गाइयो, तर अहिले कसैले पनि यो गाउँदैन। कम्युनिस्ट पार्टीको बनावटी कुरा र झूटका एकदमै धेरै उदाहरण छन्, ती सबै वस्तुगत तथ्यहरूविपरीत छन्। अहिले कतिपय मानिसले सबैलाई परिस्थितिको वास्तविकता देखाउन सार्वजनिक रूपमा सत्यता प्रकट गरिरहेका छन्। मानव समाजमा, चाहे जुनसुकै युग होस्, नैतिक आचरणको “दयाको ऋण कृतज्ञताले तिर्नुपर्छ” भन्‍ने मापदण्ड मानिसहरूको व्यवहार नियन्त्रण गर्न र तिनीहरूको मानवता मापन गर्न सधैँ केही हदसम्म प्रभावकारी रहेको छ। अवश्य नै, यस्तो भनाइको अझ महत्त्वपूर्ण प्रभाव के हो भने शासकहरूलाई जनतामाथि आफ्नो शासन थामिराख्नमा मद्दत गर्न यसको प्रयोग गरिएको छ। निश्‍चित अर्थमा, यो भनाइलाई मानिसहरूको व्यवहार र नैतिक आचरण नियन्त्रण गर्ने तरिका भनी दाबी गर्न सकिन्छ, किनभने मानिसहरूलाई नैतिक आचरणको यस मापदण्डको ढाँचाभित्र रही समस्याहरूबारे सोच्न र ती हेर्न अनि त्यसपछि यस मापदण्डको आधारमा निर्णय र छनौट गर्न लगाइन्छ। यसले मानिसहरूलाई आफ्नो परिवार र समाज दुवैप्रति आफूले पूरा गर्नुपर्ने सबै जिम्मेवारी पूरा गर्न प्रोत्साहित गर्दैन, बरु, सामान्य मानवताको मूल्यमान्यता र चाहनाहरूको गम्भीर उल्लङ्घन गरेर मानिसहरूलाई के सोच्ने र कसरी सोच्ने, के गर्ने र कसरी गर्ने भनी बाध्य पार्छ। यो भनाइले मानिसहरूलाई डोऱ्याउने, नियन्त्रण गर्ने, र बन्धनमा पार्ने अनि के गर्नुपर्छ र के गर्नु हुँदैन भनेर सूचित गर्ने एक प्रकारको अदृश्य विधि र ढाँचाको रूपमा काम गर्छ। यसको लक्ष्य भनेको मानिसहरूको विचार, दृष्टिकोण, र उनीहरूले आफूलाई व्यवहारमा ढाल्ने र कार्य गर्ने तरिकालाई प्रभाव पार्न यस्तो सार्वजनिक राय र सामाजिक नैतिकताको मापदण्ड प्रयोग गर्नु हो।

“दयाको ऋण कृतज्ञताले तिर्नुपर्छ” जस्ता नैतिक आचरणका अभिव्यक्तिहरूले मानिसहरूलाई समाजमा र मानवजातिमाझ आफ्ना जिम्‍मेवारीहरू ठ्याक्‍कै के-के हुन् त भनेर भन्दैनन्। बरु ती त मानिसहरूले चाहे पनि नचाहे पनि, र तिनीहरूले दयाका यी कार्यहरू गर्नुपर्ने परिस्‍थिति वा प्रसङ्ग जस्तोसुकै भए पनि, तिनीहरूलाई निश्‍चित तरिकामा काम गर्न र सोच्‍न जोड दिने वा बाध्य पार्ने तरिका हुन्। प्राचीन चीनबाट आएका यस्ता प्रशस्‍त उदाहरण छन्। जस्तै, एक जना भोको भिखारी केटालाई एउटा परिवारले लगेर खानेकुरा दिन्छ, लुगा दिन्छ, मार्सल आर्ट सिकाउँछ, र हरकिसिमका ज्ञान दिन्छ। तिनीहरूले ऊ ठूलो हुइन्जेल पर्खन्छन्, त्यसपछि उसलाई आम्दानीको स्रोतको रूपमा प्रयोग गर्छन्, उसलाई दुष्ट काम गर्न, मानिसहरूलाई मार्न, र सबै कुरा गर्न पठाउँछन्, जुन काम गर्ने उसलाई चाहना हुँदैन। यदि तिमीहरूले यो कथालाई उसले पाएका सबै दयाको आधारमा हेर्छौ भने, उसलाई बचाउनु राम्रो कुरा थियो। तर पछि उसलाई जुन काम जबरजस्ती गर्न लगाइयो त्यसबारे विचार गर्दा, यो असल थियो कि खराब? (खराब थियो।) तर “दयाको ऋण कृतज्ञताले तिर्नुपर्छ” भन्‍ने परम्‍परागत संस्कृतिको शिक्षाले गर्दा, मानिसहरूले यस कुराको भिन्‍नता छुट्याउन सक्दैनन्। झट्ट हेर्दा, त्यस केटासँग दुष्कर्म गर्ने, मानिसहरूलाई हानि गर्ने, र हत्यारा बन्‍नेबाहेक कुनै विकल्‍प नभएको देखिन्छ—जुन धेरैजसो मानिसले गर्न चाहँदैनन्। तर के उसले मालिकको दयाको ऋण तिर्ने भित्री इच्‍छाबाट तिनको आदेशमा यी खराब काम र हत्या गरेको हुँदैन र? विशेष गरी “दयाको ऋण कृतज्ञताले तिर्नुपर्छ” भन्‍नेजस्ता चिनियाँ परम्‍परागत संस्कृतिको शिक्षाले गर्दा, मानिसहरू यी विचारहरूको प्रभाव र नियन्त्रणमा नपरी बस्‍न सक्दैनन्। तिनीहरूले गर्ने कार्य, र तिनीहरूका कार्यपछाडि रहेका तिनीहरूका अभिप्राय र मनसायहरू पनि यी विचारहरूद्वारा अवश्य नै नियन्त्रित हुन्छन्। जब त्यस केटालाई त्यो परिस्थितिमा पारियो, उसमा पहिलो सोच के आएको थियो होला? “मलाई यो परिवारले बचाएको हो, र उनीहरूले मसँग राम्रो व्यवहार गरेका छन्। म अकृतज्ञ हुनु हुँदैन, उनीहरूको दयाको ऋण तिर्नुपर्छ। मलाई जीवन दिने उनीहरू नै हुन्, त्यसैले मैले यो जीवन उनीहरूमै समर्पित गर्नुपर्छ। उनीहरूले मलाई जे भन्छन् मैले त्यही गर्नुपर्छ, चाहे त्यसको लागि दुष्ट काम गर्नु र मानिसहरूलाई मार्नु नै किन नपरोस्। यो सही हो कि गलत हो भनेर मैले विचार गर्नु हुँदैन, मैले चुपचाप उनीहरूको दयाको ऋण तिर्नुपर्छ। मैले त्यसो गरिनँ भने के म अझै पनि मानव कहलिन लायक हुन्छु?” फलस्वरूप, जबजब त्यो परिवारले उसलाई कसैको हत्या गर्न वा खराब काम गर्न लगाउँथ्यो, उसले नहिचकिचाई वा कुनै कसर नराखी त्यो गर्थ्यो। त्यसकारण के उसको आचरण, कार्य, र पूर्ण आज्ञापालन “दयाको ऋण कृतज्ञताले तिर्नुपर्छ” भन्‍ने सोचबाट सञ्चालित होइन र? के उसले नैतिक आचरणको त्यो मापदण्ड पालन गरिरहेको थिएन र? (हो।) यो उदाहरणबाट तिमीहरूले के बुझ्यौ? “दयाको ऋण कृतज्ञताले तिर्नुपर्छ” भन्‍ने भनाइ राम्रो हो कि होइन? (होइन, यसमा कुनै सिद्धान्त छैन।) वास्तवमा, दयाको ऋण तिर्ने व्यक्तिमा सिद्धान्त हुन्छ, र त्यो हो दयाको ऋण कृतज्ञताले तिर्नुपर्छ। कसैले तँलाई दया गर्छ भने, तैँले पनि दया फर्काउनुपर्छ। यदि तैँले त्यसो गर्न सकिनस् भने, तँ मानव होइनस् र तँलाई यसको दोषी ठहराइयो भने तैँले भन्‍न सक्‍ने केही हुँदैन। भनिन्छ: “सानो गुनको पैँचो पनि उदार मनले तिर्नुपर्छ,” तर यो घटनमा त, त्यो केटाले सानोतिनो दया होइन तर जीवन बचाउने दया पायो, त्यसैले उसले ज्यान दिएर नै ऋण तिर्नु स्वभाविकै थियो। दयाको ऋण तिर्ने सीमा वा सिद्धान्तहरू केके हुन् भन्‍ने उसलाई थाहा थिएन। उसले आफ्नो जीवन त्यो परिवारले दिएको हो भन्‍ने विश्‍वास गर्थ्यो, त्यसैले यसको सट्टा आफ्‍नो जीवन तिनीहरूमा समर्पित गर्‍यो र तिनीहरूले जे अह्राए पनि, हत्या वा अन्य दुष्कर्म सबै गर्‍यो। दयाको ऋण तिर्ने यस्तो तरिकामा कुनै सिद्धान्त वा सीमा हुँदैन। उसले दुष्कर्मीहरूको मतियारको रूपमा काम गऱ्यो र यस क्रममा आफूलाई बरबाद पार्‍यो। के उसले यसरी दयाको ऋण तिर्नु सही थियो? अवश्यै थिएन। यो काम गर्ने मूर्ख तरिका थियो। साँचो हो, यो परिवारले उसलाई बचायो र उसलाई जिइरहन मद्दत गऱ्यो, तर आफूले दयाको ऋण तिर्दा त्यसमा सिद्धान्त, सीमा र सन्तुलन हुनैपर्छ। तिनीहरूले उसको जीवन बचाए, तर उसको जीवनको उद्देश्य खराबी गर्नु होइन। जीवनको अर्थ र मूल्य, साथै मानिसको मिसन भनेको, खराबी गर्नु र हत्या गर्नु होइन, र उसले दयाको ऋण चुक्ता गर्ने एकमात्र उद्देश्य लिएर बाँच्नु हुँदैन। त्यो केटाले गल्तीले के विश्‍वास गर्‍यो भने जीवनको अर्थ र मूल्य भनेको आफूले पाएको दयाको ऋण कृतज्ञताले तिर्नु नै हो। यो ठूलो गलतफहमी थियो। के यो नैतिक आचरणको “दयाको ऋण कृतज्ञताले तिर्नुपर्छ” भन्‍ने यस मापदण्डबाट प्रभावित भएको परिणाम थिएन र? (थियो।) ऊ दयाको ऋण तिर्नेसम्बन्धी यो भनाइको प्रभावमा बहकिएएको थियो वा उसले अभ्यासको सही मार्ग र सिद्धान्त फेला पारेको हो? एकदमै स्पष्ट छ, ऊ बहकिएको थियो—यो सङ्लो पानीझैँ छर्लङ्ग छ। यदि नैतिक आचरणको यो मापदण्ड हुँदै नभएको भए, के मानिसहरूले सही र गलत छुट्याउने साधारण मामिलाहरूमा निर्णय गर्न सक्‍नेथिए? (थिए।) त्यो केटाले सोच्नेथ्यो: “यो परिवारले मलाई उद्धार त गरेको हुन सक्छ, तर तिनीहरूले त्यो आफ्नो व्यवसाय र भविष्यका लागि मात्र गरेका हुन् जस्तो देखिन्छ। म त तिनीहरूले आफ्नो व्यावसायिक कारोबारहरूमा अवरोध गर्ने वा बाधा पुऱ्याउने जोकोहीलाई हानि गर्न वा मार्न प्रयोग गर्न सक्ने औजार मात्र हुँ। तिनीहरूले मलाई बचाउनुको वास्तविक कारण यही हो। तिनीहरूले मलाई दुष्कर्म र हत्या गराउनका लागि मात्र मृत्युको मुखबाट तानेर निकालेका हुन्—के तिनीहरूले मलाई नर्कको बाटोमा पठाइरहेका होइनन् र? के यसले मलाई अझ कष्टमा पार्दैन र? त्यस्तो स्थितिमा, तिनीहरूले मलाई मर्न दिएका भए नै राम्रो हुनेथियो। तिनीहरूले मलाई वास्तवमा उद्धार गरेका होइनन्!” यस परिवारले भलो चिताएर र राम्रोसँग जिउन सकोस् भनेर त्यो भिखारी केटालाई उद्धार गरेको थिएन, तर उसलाई नियन्त्रण गरेर चोट पुऱ्याउन लगाउन, हानि गराउन र अरूलाई मार्न लगाउन मात्र त्यसो गरेको थियो। त्यसोभए तिनीहरूले वास्तवमा भलाइ गरिरहेका थिए कि खराबी? एकदमै स्पष्ट छ, तिनीहरूले भलाइ होइन खराबी गरिरहेका थिए—यी उपकारीहरू दुष्ट मानिस बनेका थिए। के दुष्ट मानिसहरू गुण फर्काउन लायक हुन्छन्? के तिनीहरूलाई गुण फर्काउनुपर्छ? फर्काउनु हुँदैन। त्यसोभए, तैँले तिनीहरू दुष्ट रहेछन् भनेर थाहा पाउनेबित्तिकै, के गर्नुपर्छ? तैँले आफूलाई तिनीहरूबाट टाढा राख्‍नुपर्छ, तँ तिनीहरूदेखि जोगिनुपर्छ, र तिनीहरूबाट भाग्‍ने उपाय खोज्नुपर्छ। यो बुद्धि हो। कतिपयले यसो भन्‍न सक्छन्: “यी दुष्ट मानिसहरूले मलाई नियन्त्रण गरिसकेका छन्, त्यसैले तिनीहरूबाट भाग्‍न त्यति सजिलो छैन। उम्कनु असम्भव छ!” प्रायजसो, आफूले पाएको दयाको ऋण कृतज्ञताले तिर्नुका परिणामहरू यिनै हुन्। असल मानिस अत्यन्तै थोरै र दुष्ट मानिस अत्यन्तै धेरै छन्, त्यसकारण यदि तैँले असल व्यक्ति भेटिस् भने उसलाई दयाको ऋण तिर्नु ठिकै हुन्छ, तर यदि तँ दुष्ट व्यक्तिको हातमा परिस् भने, त्यो पिशाच, शैतानको हातमा पर्नु बराबर हो। तिनीहरूले तेरो विरुद्ध षड्यन्त्र रच्नेछन् र तँलाई कठपुतली बनाउनेछन्, र तिनीहरूको हातमा परेर कुनै राम्रो परिणाम आउन सक्दैन। इतिहासमा यसका एकदमै धेरै उदाहरण छन्। अब तँलाई आफूले पाएको दयाको ऋण कृतज्ञताले तिर्नु आफूलाई व्यवहारमा कसरी ढाल्ने र कार्य गर्ने भन्‍ने कुराको न्यायोचित मापदण्ड होइन भन्‍ने कुरा थाहा हुनाले, कसैले तँलाई दया गर्दा तैँले कसरी व्यवहार गर्नुपर्छ? यसबारे तिमीहरूको विचार के छ? (हामीलाई जसले सहयोग गरे पनि, हामीले परिस्थितिको आधारमा तिनीहरूको सहयोग स्वीकार गर्ने कि नगर्ने भनेर निर्णय गर्नुपर्छ। कतिपय अवस्थामा, सहयोग स्वीकार्नु ठिकै हुन्छ, तर अरू अवस्थामा अन्धाधुन्ध तिनीहरूको सहयोग स्विकार्नु हुँदैन। यदि हामी सहयोग स्वीकार गर्छौँ नै भने, सिद्धान्त पालना गरेर तिनीहरूको दयाको ऋण कसरी तिर्ने भन्‍नेमा सीमाहरू तोक्‍नुपर्छ, ताकि हामीलाई दुष्ट मानिसहरूले धोका नदिऊन् वा हाम्रो फाइदा नउठाऊन्।) यो न यस्तो परिस्थितिलाई सम्हाल्ने सिद्धान्तअनुसारको तरिका हो। यसका साथै, यदि तैँले परिस्थिति स्पष्ट रूपमा बुझ्न सकिनस् वा उम्कने बाटो पाइनस् भने, परमेश्‍वरलाई प्रार्थना गर्नैपर्छ र बाटो खोलिमाग्नै पर्छ। यसले तँलाई प्रलोभनबाट बच्न र शैतानको पन्जाबाट उम्कन सहयोग गर्नेछ। कहिलेकाहीँ, परमेश्‍वरले मानिसहरूलाई सहयोग गर्न शैतानका सेवाहरू प्रयोग गर्नुहुनेछ, तर हामीले यस्तो अवस्थामा परमेश्‍वरलाई अवश्यै धन्यवाद दिनुपर्छ र शैतानलाई दयाको ऋण तिर्नु हुँदैन—यो सिद्धान्तको कुरा हो। जब तँमाथि कुनै दुष्ट व्यक्तिले तँलाई दया देखाउने रूपमा परीक्षा आइपर्छ, तब तँ पहिले उसले तँलाई मद्दत र भरणपोषण गर्नुपछाडिका उसका अभिप्राय र उद्देश्यहरू के हुन्, र ऊ वास्तवमा असल व्यक्ति हो कि दुष्ट व्यक्ति हो भन्नेबारे आफ्नो हृदयमा स्पष्ट हुनुपर्छ। दया चुक्ता गर्ने विचार गलत नभए पनि, तैँले यो कसरी अभ्यास गर्छस् भन्‍नेबारे तँमा सिद्धान्त र सीमाहरू हुनुपर्छ। यो तेरो उपकारी कस्तो प्रकारको व्यक्ति हो र तैँले उसको दया चुक्ता गर्नुले के-कस्ता परिणामहरू ल्याउनेछ भन्‍नेमा पनि निर्भर हुन्छ। तैँले त्यस्ता परिस्थितिहरूलाई लचिलो तरिकाले सम्हाल्नैपर्छ। यदि परमेश्‍वर तँलाई मुक्ति दिन चाहनुहुन्छ भने, यो पूरा गर्न उहाँले जसका सेवाहरू प्रयोग गर्नुभए पनि, तैँले पहिला परमेश्‍वरलाई धन्यवाद दिनुपर्छ र परमेश्‍वरबाट यो स्विकार्नुपर्छ। तैँले मानिसहरूप्रति मात्र कृतज्ञता जाहेर गर्नु हुँदैन, कसैमाथि कृतज्ञ बन्दै आफ्नो जीवन अर्पण गर्न मिल्ने कुरै नगरौँ। यो ठूलो गल्ती हो। महत्त्वपूर्ण कुरा भनेको तेरो हृदय परमेश्‍वरप्रति कृतज्ञ हुनु र तैँले यो उहाँबाट स्वीकार गर्नु हो। यदि तँलाई दया देखाउने, सहयोग गर्ने, वा तँलाई छुटकारा दिने व्यक्ति असल व्यक्ति हो भने, तैँले उसको दयाको ऋण तिर्नुपर्छ, तर तैँले आफूले दिन सक्ने ल्याकतअनुसार मात्रै गर्नुपर्छ। यदि तँलाई सहयोग गर्ने व्यक्तिको मनसाय गलत छ र तेरो विरुद्ध षड्यन्त्र रच्न खोज्दै छ र आफ्नो उद्देश्य पूरा गर्न तँलाई प्रयोग गर्छ भने, उसलाई कुनै हालतमा गुण फर्काउनु पर्दैन। छोटकरीमा भन्नुपर्दा, परमेश्‍वर मानिसको हृदय जाँच्‍नुहुन्छ, त्यसैले यदि तँलाई विवेकले घोचेको छैन र तेरो मनसाय सही छ भने, त्यो समस्या होइन। अर्थात्, तैँले सत्यता बुझ्नुभन्दा पहिले, कम्तीमा पनि तेरा कार्यहरू मानव विवेक र समझसँग मिल्नु आवश्यक छ। तैँले यस्तो परिस्थितिलाई यथोचित रूपमा सम्हाल्न सक्‍नुपर्छ ताकि तँलाई भविष्यमा कुनै पनि समय आफ्ना कार्यहरूको कारण पछुतो नहोस्। तिमीहरू सबै वयस्क हौ र ठूलो रातो अजिङ्गरको देशमा सबैले धेरै कुरा पार गरेका छौ—के तिमीहरूको जीवनमा दमन, उत्पीडन, दुर्व्यवहार, वा अपमानको कुनै कमी भएको छ र? मानवजाति कति गहन रूपमा भ्रष्ट भएका छन् भन्‍ने कुरा तिमीहरू सबैलाई स्पष्ट रूपमा थाहा छ, त्यसैले तिमीहरूले जुनै प्रलोभन आइपरे पनि, त्यसलाई बुद्धि चलाएर सामना गर्नुपर्छ र शैतानको छली षड्यन्त्रहरूमा पर्नु हुँदैन। तिमीहरूलाई जुनसुकै परिस्थिति आइपरे पनि, तिमीहरूले सत्यता खोजी गर्नैपर्छ अनि प्रार्थना र सङ्गतिमार्फत सिद्धान्तहरू बुझेपछि मात्र निर्णय गर्नुपर्छ। यी पछिल्ला केही वर्षमा, मण्डलीले शुद्धीकरणको काम गरिरहेको छ र धेरै दुष्ट मानिस, अविश्‍वासी, र ख्रीष्टविरोधीहरू खुलासा भएका छन् अनि हटाइएका वा निष्कासित भएका छन्। धेरैजसो मानिसले यस्तो हुन्छ भनेर कहिल्यै अनुमान गरेका थिएनन्। मण्डलीभित्र अझै पनि धेरै दोधारे मानिस, दुष्ट मानिस, र अविश्‍वासी छन्, त्यसकारण गैरविश्‍वासीहरू कति भ्रष्ट र दुष्ट हुन्छन् भन्‍ने कुरामा तिमीहरू स्पष्ट छौ भन्‍ने मलाई लाग्छ, छैनौ र? सत्यता र बुद्धिविना, मानिसहरूले कुनै कुरालाई स्पष्ट रूपमा देख्‍न सक्दैनन् अनि तिनीहरूलाई दुष्ट मानिसहरू र शैतानले धोका दिनेछन् र छल गर्नेछन्, अनि खेलौना बनाउनेछन्। यसरी, तिनीहरू शैतानका नोकर बन्छन्। सत्यता नबुझ्ने र सिद्धान्त नहुनेहरूले मूर्ख कुराहरू मात्र गर्छन्।

जब कतिपय मानिस कठिनाइ वा खतरामा पर्छन् र दुष्ट व्यक्तिबाट सहयोग पाएर आफ्नो दुर्दशाबाट छुटकारा पाउँछन्, तब तिनीहरू दुष्ट व्यक्तिलाई असल ठान्छन् र कृतज्ञता देखाउन केही गर्न इच्छुक हुन्छन्। तर, त्यस्ता अवस्थामा, दुष्ट व्यक्तिले तिनीहरूलाई उसको घृणित कार्यहरूमा संलग्‍न गराएर खराब कामहरू गराउन प्रयोग गर्ने प्रयास गर्नेछ। यदि तिनीहरूले अस्वीकार गर्न सकेनन् भने, यो खतरनाक हुन सक्छ। त्यस्ता केही मानिसलाई यस्ता परिस्थितिमा दोधार हुन्छ, किनभने तिनीहरूलाई के लाग्छ भने यदि आफ्नो दुष्ट मित्रलाई केही नराम्रा कामहरू गर्न सहयोग गरिएन भने, आफूले यो मित्रतालाई पर्याप्त मात्रामा निभाइरहेको छैन जस्तो देखिनेछ, तैपनि यसो गर्नु तिनीहरूको विवेक र समझविपरीत हुनेछ। यसरी, तिनीहरू यस दुबिधामा पर्छन्। यो नै परम्परागत संस्कृतिको दयाको ऋण तिर्ने विचारबाट प्रभावित हुनुको परिणाम हो—तिनीहरू यस विचारको जन्जिर, बन्धन र नियन्त्रणमा पर्छन्। धेरैपटक, परम्परागत संस्कृतिबाट आएका यी भनाइहरूले मानिसको विवेक र उसको सामान्य न्यायबोधको स्थान लिन्छन्; स्वाभाविक रूपमा, तिनले मानिसको सोचाइ र सही निर्णय लिने तरिकामा पनि प्रभाव पार्छन्। परम्परागत संस्कृतिका विचारहरू गलत छन् र तिनले कामकुराबारे मानिसको दृष्टिकोणलाई प्रत्यक्ष रूपमा प्रभाव पार्छन्, जसले गर्दा उसले खराब निर्णयहरू गर्न पुग्छ। प्राचीन समयदेखि अहिलेसम्म, अनगिन्ती मानिसहरू दयाको ऋण तिर्नेसम्बन्धी नैतिक आचरणबारेको यो विचार, दृष्टिकोण र मापदण्डद्वारा प्रभावित हुँदै आएका छन्। तिनीहरूप्रति दया देखाउने त्यो व्यक्ति दुष्ट वा खराब व्यक्ति हुँदासमेत र उसले तिनीहरूलाई दुष्कर्म र खराब काम गर्न बाध्य पार्दासमेत, तिनीहरू विवेक र समझविपरीत जान्छन्, र उसको दयाको ऋण तिर्न आँखा चिम्लेर उसको आज्ञापालन गर्छन् र धेरै घातक परिणामहरू निम्त्याउँछन्। यो भन्न सकिन्छ कि, नैतिक आचरणको यो मापदण्डको प्रभाव, पकड, नियन्त्रण र बन्‍धनमा परेर कैयौँ मानिसहरूले अन्धाधुन्ध र गलत रूपमा दयाको ऋण तिर्ने यो दृष्टिकोण परिपालन गर्छन्, र दुष्ट मानिसहरूलाई मदत गर्न र उक्साउन सक्छन्। अहिले तिमीहरूले मेरो सङ्गति सुनेका छौ, र यो परिस्थिति प्रस्टसित बुझेका छौ, र तिमीहरूले यो मूर्ख बफादारी हो र यो व्यवहार भनेको आफूलाई कुनै सीमा नतोकी व्यवहारमा ढाल्नु, र बिनासमझ लापर्बाहीसाथ दयाको ऋण तिर्नु हो, र यसको कुनै अर्थ र मूल्य छैन भनी निर्धारण गर्न सक्छौ। मानिसहरू आम विचारको आलोचना खेप्‍नुपर्ला वा अरूको निन्दा भोग्‍नुपर्ला भन्‍ने डरले मन नलागीनलागी अरूको दयाको ऋण तिर्न आफ्नो जीवन समर्पित गरिदिन्छन्, र यस क्रममा आफ्नो जीवन नै बलिदानसमेत गरिदिन्छन्, तर काम गर्ने यस्तो तरिका भ्रामक र मूर्ख तरिका हो। परम्परागत संस्कृतिको यो भनाइले मानिसहरूको सोच मात्र जकडेको छैन, यसले त तिनीहरूको जीवनमा अनावश्यक बोझ र अप्ठ्यारो स्थिति थोपरिदिएको र तिनीहरूको परिवारमाथि थप कष्ट र बोझसमेत लादिदिएको छ। कैयौँ मानिसहरूले दयाको ऋण तिर्न ठूलो मूल्य चुकाएका छन्—तिनीहरू दयाको ऋण तिर्नुलाई सामाजिक जिम्मेवारी वा आफ्नै कर्तव्य ठान्‍ने गर्छन् र अरूको दयाको ऋण तिर्न आफ्नो सम्पूर्ण जीवनसमेत खर्चिदिन्छन्। तिनीहरू यसलाई गर्नुपर्ने पूर्ण प्राकृतिक र न्यायसङ्गत कुरा, र पन्छाउन नमिल्ने कर्तव्य मान्छन्। के यो दृष्टिकोण र काम गर्ने यस्तो तरिका मूर्ख र निरर्थक होइन र? यसले मानिसहरू कति अज्ञानी र अन्तर्दृष्टिहीन छन् भन्‍ने कुरा प्रकट गर्छ। कुनै घटनामा, दयाको ऋण कृतज्ञताले तिर्नुपर्छ भन्‍ने नैतिक आचरणसम्बन्धी यो भनाइ मानिसहरूको धारणासँग त मेल खाला, तर यो सत्यता सिद्धान्तअनुरूप हुँदैन। यो परमेश्‍वरका वचनहरूसँग मेल खाँदैन, र यो गलत दृष्टिकोण हो र यो काम गर्ने गलत तरिका हो।

दयाको ऋण तिर्नु सत्यता र मानिसहरूका लागि परमेश्‍वरका मागहरूसँग सम्बन्धित नभएकाले, र यो हाम्रो आलोचनाको विषय भएकाले, परमेश्‍वर यो भनाइलाई कसरी हेर्नुहुन्छ? यो भनाइको प्रतिक्रियास्वरूप सामान्य मानिसहरूले कस्ता दृष्टिकोण राख्नुपर्छ र कस्ता व्यवहारहरू गर्नुपर्छ? के तिमीहरू यसबारे स्पष्ट छौ? यदि कसैले तँलाई पहिले दया गरेको र त्यसले तँलाई धेरै फाइदा पुगेको थियो वा तँलाई ठूलो निगाह देखाएको थियो भने, के तैँले तिनीहरूलाई गुण तिर्नुपर्छ? तैँले यस्तो अवस्थालाई कसरी लिनुपर्छ? के यो मानिसहरूको दृष्टिकोणको कुरा होइन र? यो मानिसहरूको दृष्टिकोण र अभ्यासको विषय हो। मलाई यस विषयमा तिमीहरूको दृष्टिकोण बताओ—यदि कुनै व्यक्ति तँप्रति दयालु बन्यो भने, के तैँले उसको गुण तिर्नुपर्छ? यदि तिमीहरूले अझै पनि यो विषयलाई बुझ्न सक्दैनौ भने यो समस्याको कुरा हो। पहिले, तिमीहरूले सत्यता बुझेका थिएनौ र दयाको ऋण तिर्नुलाई सत्यताझैँ अभ्यास गर्थ्यौ। अब, तिमीहरूले मेरो विश्‍लेषण र आलोचना सुनेपछि, समस्या कहाँ रहेछ भनी देखेका छौ, तर तिमीहरूलाई अझै पनि यो कसरी अभ्यास गर्ने वा सामना गर्ने भन्‍ने थाहा छैन—के तिमीहरू अझै पनि यो कुरा बुझ्‍न सक्दैनौ? तिमीहरू सत्यता बुझ्नुभन्दा पहिले, आफ्नो विवेकअनुसार जिउँथ्यौ र तिमीहरूलाई जसले दया वा सहयोग गरे पनि, ऊ दुष्ट मानिस वा ग्याङस्टर भए पनि, उसको गुण निश्‍चित रूपमा तिर्थ्यौ, र साथीका लागि गोली खान र आफ्‍नो ज्यान जोखिममा पार्नसमेत बाध्य हुन्थ्यौ। पुरुषहरूले आफ्नो उपकारको गुण तिर्न आफूलाई दास बनाउनुपर्छ भने महिलाहरूले आफूलाई विवाह बन्धनमा बाँधेर तिनीहरूका लागि बच्‍चा जन्माउनुपर्छ—परम्परागत संस्कृतिले मानिसहरूलाई आफूले पाएको दयाको ऋण कृतज्ञताले तिर्न आदेश दिँदै तिनीहरूमा हालिदिने विचार यही हो। परिणामस्वरूप, मानिसहरू यस्तो सोच्छन्, “दयाको ऋण तिर्ने मानिसहरूमा मात्र विवेक हुन्छ, र यदि तिनीहरू दयाको ऋण तिर्दैनन् भने, तिनीहरूमा विवेकको कमी हुन्छै हुन्छ र तिनीहरू अमानवीय हुन्छन्।” यो विचारले मानिसहरूको हृदयमा गहिरो जरा गाड्छ। मलाई भन त, के जनावरहरूलाई दयाको ऋण तिर्नुपर्छ भन्‍ने थाहा हुन्छ? (हुन्छ।) त्यसोभए, के मानिसहरूलाई दयाको ऋण तिर्न आउँछ भन्दैमा तिनीहरूलाई वास्तवमै उन्‍नत मान्‍न सकिन्छ? के मानिसले दयाको ऋण तिर्ने अभ्यास गर्नुलाई मानवताको सङ्केत मान्‍न सकिन्छ? (सकिँदैन।) त्यसोभए, मानिसहरूले यस विषयमा कस्तो दृष्टिकोण राख्‍नुपर्छ? यस्तो कुरालाई कसरी बुझ्नुपर्छ? यो बुझेपछि, यसप्रति कस्तो पाइला चाल्नुपर्छ? तिमीहरूले यो घडी समाधान गर्न लक्ष्य राख्‍नुपर्ने समस्या यिनै हुन्। यस विषयमा आफ्ना विचारहरू बताऊ। (यदि कसैले मलाई साँच्चै कुनै मामिला वा समस्या समाधान गर्न सहयोग गऱ्यो भने, म पहिले उसलाई हार्दिक धन्यवाद दिन्छु, तर यस परिस्थितिको बन्धन वा निययन्त्रणमा पर्नेछैनँ। यदि तिनीहरूले कठिनाइहरूको सामना गर्नुपरेका भए, म तिनीहरूका लागि आफ्‍नो शक्तिले भ्याइन्जेल गर्नेथिएँ। म तिनीहरूलाई सक्दो सहयोग गर्नेछु, तर आफ्‍नो क्षमताले भ्याउने अवस्थाबाहिर जानेथिइनँ।) यो सही दृष्टिकोण हो र यस्तो व्यवहार स्वीकार्य छ। के अरू कसैले यसबारे आफ्नो विचार बताउन चाहन्छ? (विगतमा मेरो विचार कस्तो थियो भने, यदि कसैले मलाई सहयोग गऱ्यो भने, उसलाई समस्या आइपर्दा मैले पनि सहयोग गर्नुपर्छ। मैले “अरूलाई सहयोग गर्दा आनन्द मिल्छ” र “दयाको ऋण कृतज्ञताले तिर्नुपर्छ” भन्‍ने विचारहरूबारे परमेश्‍वरले गरेको सङ्गति र विश्‍लेषणद्वारा के बुझेँ भने अरूलाई सहयोग गर्दा सिद्धान्तहरू पालना गर्नैपर्छ। यदि कसैले मलाई दया देखाएको छ वा सहयोग गरेको छ भने, मेरो विवेकले मलाई तिनीहरूलाई पनि सहयोग गर्नुपर्छ भनेर आदेश दिन्छ, तर मैले दिने सहयोग आफ्नो परिस्थिति र आफूले दिन सक्ने कुरामा आधारित हुनैपर्छ। साथै, मैले तिनीहरूलाई तिनीहरूका कठिनाइ समाधान गर्न र जीवनका आवश्यकताहरू पूरा गर्न मात्र सहयोग गर्नुपर्छ; मैले तिनीहरूलाई दुष्कर्म वा खराब कामहरू गर्न सहयोग गर्नु हुँदैन। यदि मैले कुनै विश्‍वासी दाजुभाइ वा दिदीबहिनीले कठिनाइ भोगिरहेको देखेँ भने, म तिनीहरूलाई मलाई कुनै बेला सहयोग गरेका थिए भनेर होइन तर यो मेरो कर्तव्य र जिम्मेवारी भएकाले सहयोग गर्छु।) अरू केही छ? (मलाई परमेश्‍वरका यी वचनहरू याद आयो “कसैले हाम्रो भलो गर्छ भने हामीले त्यसलाई परमेश्‍वरबाट आएको भनी स्विकार्नुपर्छ।” भन्‍नुको अर्थ, जब कसैले हामीसँग राम्रो व्यवहार गर्छ, तब हामीले यसलाई परमेश्‍वरबाट आएको हो भनेर स्वीकार गर्नुपर्छ र यसलाई सही रूपमा सम्हाल्न सक्‍नुपर्छ। त्यसरी, हामी दयाको ऋण तिर्नेसम्बन्धी यो दृष्टिकोणलाई सही रूपमा बुझ्न सक्छौँ। साथै, परमेश्‍वर भन्नुहुन्छ, हामीले उहाँले प्रेम गर्ने कुरालाई प्रेम गर्नुपर्छ र घृणा गर्ने कुरालाई घृणा गर्नुपर्छ। हामीले अरू मानिसलाई सहयोग गर्दा, त्यो व्यक्तिलाई परमेश्‍वर प्रेम गर्नुहुन्छ कि घृणा गर्नुहुन्छ भनेर खुट्याउनैपर्छ। हामीले यही सिद्धान्तको आधारमा कार्य गर्नुपर्छ।) यो कुरा सत्यतासँग सम्बन्धित छ—यो सही सिद्धान्त हो र यसको आधार छ। अहिले हामी सत्यतासँग के सम्बन्धित छ भन्‍नेबारे कुरा नगरौँ, बरु मानिसहरूले यस विषयलाई मानवताको दृष्टिकोणबाट कसरी लिनुपर्छ भन्‍ने कुरालाई ध्यान देऔँ। वास्तवमा, तँलाई आइपर्न सक्‍ने परिस्थितिहरू सधैँ त्यस्तो सरल हुँदैनन्—ती परिस्थिति सधैँ मण्डलीभित्र र दाजुभाइ-दिदीबहिनीहरूमाझ हुन्छन् भन्‍ने छैन। प्रायजसो, ती कुरा मण्डलीबाहिर हुन्छन्। उदाहरणका लागि, गैरविश्‍वासी नातेदार, साथीसँगी, चिनजान व्यक्ति, वा सहकर्मीले तँलाई दया देखाउलाउन् वा सहयोग गर्लान्। यदि तैँले यस विषयलाई र तँलाई सहयोग गर्ने व्यक्तिलाई सही तरिकाले अर्थात्, दुवै कुरा सत्यता सिद्धान्तहरूसँग मेल खाने गरी र अरूलाई उपयुक्त लाग्‍ने गरी सम्हाल्न सकिस् भने, यस विषयप्रतिको तेरो मनोवृत्ति र यसबारे तेरो विचार तुलनात्मक रूपमा सही हुनेछन्। “दयाको ऋण कृतज्ञताले तिर्नुपर्छ” भन्‍ने परम्परागत सांस्कृतिक अवधारणाको भित्री कुरा बुझ्‍नुपर्छ। सबैभन्दा महत्त्वपूर्ण शब्द “दया” हो—यो दयालाई कसरी हेर्नुपर्छ? यसले दयाको कुन पक्ष र प्रकृतिलाई जनाइरहेको छ? “दयाको ऋण कृतज्ञताले तिर्नुपर्छ” भन्‍ने भनाइको अर्थ के हो? मानिसहरूले यी प्रश्‍नहरूको उत्तर पत्ता लगाउनैपर्छ र तिनीहरू कुनै पनि परिस्थितिमा दयाको ऋण तिर्ने यो विचारद्वारा नियन्त्रित हुनु हुँदैन—सत्यता पछ्याउने जोकोहीको लागि यो नितान्त आवश्यक छ। मानव धारणाअनुसार “दया” भनेको के हो? सामान्य तहमा, दया भनेको तँ समस्यामा हुँदा कसैले तँलाई सहयोग गर्नु हो। उदाहरणको लागि, तँलाई साह्रै भोक लागेको बेला कसैले तँलाई एक थाल भात दिनु, वा तँ तिर्खाले मर्न लागेको बेला एक बोतल पानी दिनु, वा तँ लडेर उठ्न नसक्दा तँलाई उठ्न सहयोग गर्नु हो। यी सबै दयाका काम हुन्। दयाको ठूलो काम भनेको तँ कठिन परिस्थितिमा हुँदा कसैले तँलाई उद्धार गर्नु हो—त्यो जीवन बचाउने दया हो। तेरो ज्यान खतरामा हुँदा र कसैले तँलाई मर्नबाट जोगिन मद्दत गर्दा, उसले वास्तवमा तेरो जीवन बचाइरहेको हुन्छ। मानिसहरूले “दया” को रूपमा लिने केही कुरा यिनै हुन्। यस प्रकारको दया सानातिना, भौतिक निगाहभन्दा निकै ठूलो हुन्छ—यो ठूलो दया हो जसलाई पैसा वा भौतिक कुराहरूको आधारमा मापन गर्न सकिँदैन। यो प्राप्त गर्ने मानिसहरूले यति कृतज्ञ महसुस गर्छन् जसलाई धन्यवादका केही शब्‍दहरूमा व्यक्त गर्न सकिँदैन। तैपनि, के मानिसहरूले यसरी दयालाई मापन गर्नु सही हो त? (होइन।) किन तँ सही होइन भनेर भन्छस्? (किनभने यो मापन परम्‍परागत संस्कृतिका मापदण्डहरूका आधारमा गरिएको हुन्छ।) यो सिद्धान्त र धार्मिक वादमा आधारित उत्तर हो, र यो सही देखिए पनि, यसले मामलाको सार प्रस्तुत गर्दैन। त्यसकारण, यसलाई कसरी व्यावहारिक रूपमा व्याख्या गर्न सकिन्छ? यसबारे ध्यान दिएर सोच। केही समयअगाडि, मैले एउटा भिडियोबारे सुनेको थिएँ, जसमा एउटा मान्छेले थाहै नपाई आफ्‍नो वालेट खसाउँछ। त्यो वालेट एउटा सानो कुकुरले भेट्छ र त्यो कुकुर उसको पछि लाग्छ, र त्यो मान्छेले त्यसलाई देखेपछि त्यो कुकुरले वालेट चोरेछ भनेर कुटेर त्यसलाई मार्छ। कस्तो मूर्खता, होइन? त्यो मान्छेमा कुकुरमा जत्ति पनि नैतिकता छैन! कुकुरको त्यो काम नैतिकतासम्‍बन्धी मानव मापदण्डअनुरूप नै थियो। मान्छे भए “तपाईंको वालेट खस्यो!” भनेर भन्‍नेथियो, तर कुकुरको बोली नभएको कारण, यसले चुपचाप वालेट उठायो र त्यो मान्छेको पछि दगुर्‍यो। त्यसकारण, यदि एउटा कुकुरले परम्‍परागत संस्कृतिले प्रवर्धन गरेका केही असल व्यवहारहरू लागू गर्न सक्छ भने, त्यसले मान्छेबारे के भन्छ? मानिस विवेक र समझसहित जन्‍मेको हुन्छ, त्यसकारण यी कुराहरू गर्नका लागि तिनीहरू झन् सक्षम हुन्छन्। जबसम्‍म कुनै व्यक्तिमा आफ्‍नो विवेकको बोध हुन्छ, तबसम्म उसले यस्ता जिम्‍मेवारी र दायित्वहरू पूरा गर्न सक्छ। कठिन परिश्रम गर्नु वा मूल्य चुकाउनु आवश्यक हुँदैन, थोरै प्रयास गरे पुग्छ, आखिर यो कुरा अरूलाई मदत मिल्‍ने र फाइदा पुग्‍ने केही काम गर्नु मात्र हो। तर यस्तो प्रकृतिको कामलाई “दया” भन्‍न सुहाउँछ? के यो काम दयाको स्तरमा पुग्छ? (पुग्दैन।) यदि पुग्दैन भने, के मानिसहरूले यसको ऋण तिर्नेबारे कुरा गरिरहनु आवश्यक छ? त्यो आवश्‍यक छैन।

अब हामी मान्छेको तथाकथित दयाको मामिलाप्रति ध्यान केन्द्रित गरौँ। उदाहरणको लागि, बाहिर हिउँमाथि भोकले ढलेको भिखारीलाई उद्धार गर्ने दयालु व्यक्तिलाई लिऔँ। उसले त्यो भिखारीलाई घरमा ल्याउँछ, र खानेकुरा र लुगाफाटा दिन्छ, अनि उसले उसको परिवारमाझ बस्‍न र उसको परिवारको लागि काम गर्न त्यो भिखारीलाई अनुमति पनि दिन्छ। तर त्यो भिखारीले स्वेच्छाले त्यो काम गरेको होस् वा दयाको ऋण तिर्न उसले त्यसो गरेको होस्, के त्यो उद्धार दयाको काम हो त? (होइन।) ससाना जन्तुसमेत एकअर्कालाई मद्दत र उद्धार गर्न सक्षम हुन्छन्। यस्ता कार्य गर्न, मानिसहरूलाई अलिकति प्रयास मात्र गरे पुग्छ, र यस्ता कार्य मानवता भएको जोकोहीले गर्न सक्छ र जोकोही यसमा खरो उत्रन सक्छ। यस्ता कार्यहरू मानवता भएको जोकोहीले पूरा गर्नुपर्ने सामाजिक जिम्मेवारी र दायित्व हुन् भनेर पनि मानिसहरूले भन्‍न सक्छन्। तर के मानिसहरूले ती कार्यलाई दयालुपन भनेर चित्रण गर्नु अलि बढी हुँदैन र? के यसलाई त्यसरी चित्रण गर्नु उपयुक्त हुन्छ त? उदाहरणको लागि, अनिकालको बेला धेरै मानिसहरू भोकभोकै हुँदा, यदि कुनै धनी व्यक्तिले गरिब घरपरिवारलाई यो कठिन समय पार गर्न मदत गर्न चामल दिन्छ भने, के यो मानिसहरूमाझ हुनुपर्ने एकप्रकारको आधारभूत नैतिक मद्दत र सहयोगको उदाहरण मात्र होइन र? उसले त बस अलिकति चामल दिएको मात्र हो—उसले अरूलाई आफ्नो सारा खानेकुरा दिएर आफू भोकै बसेको होइन। के यसलाई वास्तवमै दयालुपन ठान्‍न मिल्छ र? (मिल्दैन।) मानिसहरूले पूरा गर्न सक्‍ने सामाजिक जिम्मेवारी र दायित्व, मानिसहरूले नैसर्गिक प्रवृत्तिअनुसार गर्न सक्‍नुपर्ने र गर्नुपर्ने कार्यहरू, अनि अरूलाई उपयोगी र लाभदायी हुने सेवाका सरल कार्यहरू—यी कुराहरूलाई कसै गरी पनि दयालुपन मान्‍न सकिँदैन, किनभने ती सबै कुरामा मानिसहरूले मद्दतको हात मात्र बढाइरहेका हुन्छन्। खाँचो पर्ने कसैलाई उचित समय र स्थानमा मदत दिनु एकदमै सामान्य घटना हो। यो मानवजातिको हरेक सदस्यको जिम्मेवारी पनि हो। यो एक प्रकारको जिम्मेवारी र दायित्व मात्र हो। परमेश्‍वरले मानिसहरूलाई सृष्टि गर्नुहुँदा नै यो नैसर्गिक प्रवृत्ति दिनुभयो। यहाँ म कस्तो नैसर्गिक प्रवृत्तिको कुरा गरिरहेको छु? म मानिसहरूको विवेक र समझको कुरा गरिरहेको छु। जब तँ कसैलाई भुइँमा लडेको देख्छस्, तब तेरो स्वाभाविक प्रतिक्रिया हुन्छ “मैले उसलाई सहयोग गर्नुपर्छ।” यदि तैँले उसलाई लडेको देखिस् तर नदेखेको जस्तो बहाना बनाइस्, र उसलाई सहयोग गर्न गइनस् भने, यसले तेरो विवेकमा घोच्नेछ र यस्तो व्यवहार गरेकोमा तँलाई नराम्रो लाग्नेछ। वास्तवमा मानवता भएको व्यक्तिले कसैलाई लडेको देख्यो भने तुरुन्तै सहयोग गर्नुपर्छ भनेर सोच्नेछ। उसले त्यो व्यक्ति आभारी हुन्छ कि हुँदैन भनेर वास्ता गर्दैनन्, किनभने ऊ यो आफूले गर्नुपर्ने कुरा हो भन्‍ने सोच्छ, र यस विषयमा थप विचार गर्नु आवश्यक छैन भन्‍ने देख्छ। किन? यी कुराहरू परमेश्‍वरले मानिसहरूलाई दिएका नैसर्गिक क्षमता हुन्, र विवेक र समझ भएको जोकोहीले यसो गर्न सोच्‍नेछ र यस्तो कार्य गर्न सक्छ। परमेश्‍वरले मानिसलाई विवेक र मानव हृदय दिनुभयो—मानिसमा मानव हृदय छ, त्यसैले ऊसँग मानव विचार, साथै कुनै कुराको सन्दर्भमा आफूसँग हुनुपर्ने दृष्टिकोण र शैलीहरू हुन्छन्, त्यसैले ऊ यी कुराहरू स्वाभाविक रूपमा र सजिलैसँग गर्न सक्छ। उसलाई कुनै पनि बाहिरी शक्तिको सहयोग वा वैचारिक मार्गदर्शन आवश्यक पर्दैन, र उसलाई शिक्षा वा सकारात्मक नेतृत्वसमेत चाहिँदैन—उसलाई तीमध्ये कुनै पनि आवश्यकता पर्दैन। यो त मानिसहरूलाई भोक लाग्दा खानेकुरा र तिर्खा लाग्दा पानी खोजेजस्तो हो—यो नैसर्गिक क्षमता हो र यसलाई आमाबुबा वा शिक्षकहरूले सिकाउनु पर्दैन—यो स्वाभाविक रूपमा आउँछ, किनभने मानिसमा सामान्य मानवताको सोच हुन्छ। त्यसै गरी, मानिसहरूले परमेश्‍वरको घरमा आफ्नो जिम्मेवारीहरू र कर्तव्यहरू निर्वाह गर्न सक्छन् अनि विवेक र समझ भएको जोकोहीले गर्नुपर्ने कुरा यही हो। तसर्थ, मानिसहरूलाई मदत गर्नु र उनीहरूप्रति दयालु हुनु मानवजातिले त्यति प्रयत्‍न लगाउनुपर्ने कुरो होइन, यो मानव नैसर्गिक क्षमताभित्र पर्छ, र यो मानिसहरूले सम्पूर्ण रूपमा पूरा गर्न सक्‍ने कुरा हो। यसलाई दया जत्तिको उच्‍च दर्जामा राख्‍नुपर्दैन। तथापि, धैरे मानिस अरूलाई सहयोग गर्नुलाई दयाको बराबरीमा राख्छन्, र सधैँ यसबारे कुरा गरिरहेका हुन्छन् र निरन्तर यसको ऋण तिरिरहेका हुन्छन्, अनि यसो नगर्दा आफूसँग विवेक छैन भनेर सोच्छन्। तिनीहरू आफूलाई तुच्छ ठान्छन् र घृणा गर्छन्, समाजको आम विचारको भर्त्सना भोग्नुपर्ला भनेर चिन्तासमेत गर्छन्। के यी कुराबारे चिन्ता गर्नु आवश्यक छ र? (छैन।) धेरै मानिसहरू यसलाई छर्लङ्ग देख्‍न सक्दैनन्, र निरन्तर यो समस्याको बन्धनमा हुन्छन्। सत्यता सिद्धान्तहरू नबुझ्‍नु भनेकै यही हो। उदाहरणका लागि, यदि तँ साथीसँग मरुभूमिमा गइस् र उसको पानी सकियो भने, पक्‍कै पनि उसलाई आफ्नो केही पानी दिनेछस्, र उसलाई तिर्खाले मर्न दिँदैनस्। तेरो एक बोतल पानीले जति पुग्नुपर्ने हो त्यो दुई जनाले पिउँदा त्यसको आधा मात्र पुग्‍ने भए पनि, तैँले साथीसँग पानी बाँड्नेछस्। तँ किन त्यसो गर्छस्? किनभने तँ आफ्नो साथी तिर्खाले तड्पिरहेको बेला आफू मात्रै पानी पिउन सक्दैनस्—तँ यस्तो दृश्य हेरेर बस्‍न सक्दैनस्। तिर्खाले व्याकुल आफ्नो साथी देख्दा तैँले सहन नसक्‍नुको कारण के हो? यो तेरो विवेकले तँमा पैदा गर्ने बोध हो। तैँले यस्तो जिम्मेवारी र दायित्व पूरा गर्न नचाहे पनि, तेरो विवेकले यस्तो अवस्था सिर्जना गर्नेछ कि तैँले त्यो नगरी धर पाउँदैनस्, र यसले तँलाई अशान्त बनाउनेछ। के यो सबै मानव नैसर्गिक क्षमताको परिणाम होइन र? के यो सब मानिसको विवेक र समझले तय गर्दैन र? यदि साथीले “त्यो अवस्थामा मलाई पानी दिएकोमा म तिमीप्रति कृतज्ञताको ऋणी छु!” भनेर भन्यो भने, के यसो भन्‍नु पनि गलत हुनेछैन र? यसको दयासँग कुनै सम्बन्ध हुँदैन। यदि परिस्थिति ठिक उल्टो भयो, र त्यो साथीसँग मानवता, विवेक र समझ थियो भने, उसले तँसँग आफ्नो पानी बाँड्नेथियो। यो त आधारभूत सामाजिक जिम्मेवारी वा मानिसहरूबीचको सम्बन्ध मात्रै हो। यी सबैभन्दा आधारभूत सामाजिक सम्बन्ध वा जिम्मेवारी वा दायित्वहरू सबै मानिसको विवेक, उसको मानवता र मानव सृष्टिको समयमा परमेश्‍वरले मानिसलाई दिएका नैसर्गिक क्षमताको कारण उत्पन्‍न हुन्छन्। सामान्य परिस्थितिमा, यी कुरा आमाबुबाले सिकाउनु पर्दैन वा समाजले सिकाउनु पर्दैन, झन अरूले तँलाई यसो गर्नुपर्छ भनेर बारम्‍बार अर्ती दिइरहनु त पटक्कै पर्दैन। विवेक र समझको कमी भएकाहरू, सामान्य बोध क्षमताको कमी भएकाहरूलाई मात्र शिक्षाको आवश्यकता हुनेछ—जस्तै, मानसिक रूपमा अशक्त मानिसहरू वा सामान्य समझ नभएकाहरू—वा कमजोर क्षमता भएका र अज्ञानी र जिद्दी मानिसहरू यसका उदाहरण हुन्। सामान्य मानवता भएकाहरूलाई यी कुरा सिकाउनु पर्दैन—विवेक र समझ भएका मानिसहरू सबैमा यस्ता कुरा हुन्छन्। त्यसकारण, नैसर्गिक क्षमताबाट आउने अनि विवेक र समझअनुरूपको कुनै व्यवहार वा कार्यलाई अत्यधिक बढाइचढाइ गर्नु उचित होइन। यो किन अनुचित हो? तैँले यस्तो व्यवहारलाई यस हदमा उचालेर, प्रत्येक व्यक्तिलाई गह्रौँ भारी र बोझ लादिरहेको हुन्छस्, अनि यसले अवश्य नै मानिसहरूलाई सीमित पार्छ। उदाहरणका लागि, यदि विगतमा कसैले तँलाई पैसा दिएको, कठिन परिस्थितिमा तँलाई सहयोग गरेको, काम खोज्न सहयोग गरेको, वा उद्धार गरेको थियो भने, तैँले सोच्‍नेछस्: “म बैगुनी हुनु हुँदैन, म विवेकी हुनुपर्छ र उसको दयाको ऋण तिर्नुपर्छ। यदि मैले दयाको ऋण तिरिनँ भने, के म मानव हुँ र?” सबै वास्तविकतालाई हेर्दा, तैँले तिनीहरूलाई गुण फर्काए पनि नफर्काए पनि, तँ मानव नै होस् र सामान्य मानवताको ढाँचामा नै जिउँछस्—यसरी गुण फर्काएर केही परिवर्तन हुँदैन। तैँले तिनीहरूलाई गुण फर्काउँदैमा तेरो मानवता परिवर्तन हुनेछैन र तेरो भ्रष्ट स्वभाव वशमा आउनेछैन। त्यसै गरी, तैँले तिनीहरूलाई खराब रूपमा गुण फर्काइस् भन्दैमा तेरो भ्रष्ट स्वभाव अझै खराब हुनेछैन। तैँले गुण फर्काउँछस् कि फर्काउँदैनस् र दया गर्छस् कि अरू नै कुरा दिन्छस् भन्‍ने कुरासँग तेरो भ्रष्ट स्वभावको कुनै सम्बन्ध हुँदैन। अवश्य नै, सम्‍बन्ध भए पनि नभए पनि, मेरा लागि त यस प्रकारको “दया” छँदै छैन, र सायद तिमीहरूलाई पनि त्यस्तै लाग्छ भन्‍ने आशा छ। त्यसोभए, तिमीहरूले यसलआई कसरी लिनुपर्छ? यसलाई केवल दायित्व र जिम्‍मेवारी, अनि मानवको नैसर्गिक क्षमता भएको व्यक्तिले गर्नुपर्ने कुराको रूपमा लिनुपर्छ। तिमीहरूले यसलाई मानवको रूपमा आफ्नो जिम्‍मेवारी र दायित्वको रूपमा लिनुपर्छ, र यसलाई आफ्‍नो क्षमताले भ्याइञ्‍जेल गर्नुपर्छ। त्यति भए पुग्छ। कतिपय मानिस यसो भन्लान्: “त्यो मेरो जिम्मेवारी हो भन्‍ने मलाई थाहा छ, तर म यो जिम्‍मेवारी बहन गर्न चाहन्‍नँ।” त्यो पनि ठिकै छ। तैँले आफ्नो अवस्था र परिस्थितिको आधारमा आफ्ना लागि निर्णय गर्न सक्छस्। तैँले त्यस समय तेरो मनस्थितिको आधारमा पनि अझ लचिलो निर्णय गर्न सक्छस्। यदि तैँले आफ्नो जिम्मेवारी पूरा गरेपछि, लाभार्थीले तँलाई निरन्तर गुण फर्काउने प्रयास गर्छ, र तेरो बारेमा सोधपुछ गर्छ, र तँलाई यति धेरै धन्यवाद दिइरहन्छ कि तँलाई असुविधा र अशान्ति हुन्छ भन्‍ने चिन्ता गर्छस्, फलस्वरूप तँलाई त्यो जिम्मेवारी उठाउन मन लाग्दैन भने, त्यो पनि ठिकै छ—त्यो तँमा निर्भर हुन्छ। कतिपयले सोध्‍नेछन्: “के यस्तो सामाजिक जिम्मेवारी पूरा गर्न नचाहने मानिसहरूमा खराब मानवता हुन्छ?” के व्यक्तिको मानवतालाई मूल्याङ्कन गर्ने सही तरिका यही हो? (होइन।) यो किन गलत छ? यस दुष्ट समाजमा, मानिस आफ्‍नो व्यवहारमा होसियार हुनैपर्छ र उसले आफूले गर्ने सबै कुराको औचित्य बुझ्नैपर्छ। अवश्य नै, उसले त्यतिबेलाको वातावरण र प्रसङ्गलाई चिन्‍नु अझै बढी आवश्यक हुन्छ। गैरविश्‍वासीहरूले भनेझैँ, यस भद्रगोल संसारमा, मानिसहरू आफूले गर्ने जुनसुकै कुरामा चतुर, बुद्धिमान र ज्ञानी हुनैपर्छ—तिनीहरू अज्ञानी हुनु हुँदैन, र तिनीहरूले अवश्य नै मूर्ख कार्यहरू गर्नु हुँदैन। उदाहरणका लागि, केही देशका सार्वजनिक स्थलहरूमा, मानिसहरू निश्चित नक्कली दुर्घटनाको नाटक गरेर क्षतिपूर्ति दाबी गर्दै ठगी गर्छन्। यदि तैँले यी दुष्ट मानिसहरूको ठगीलाई देखिनस्, र आफ्नो विवेकअनुसार अन्धाधुन्ध कार्य गरिस् भने, तँ मूर्ख बन्‍न र समस्यामा पर्न सक्छस्। उदाहरणका लागि, यदि तैँले सडकमा एउटी वृद्धा महिलालाई लडेको अवस्थामा देखिस् भने, यस्तो सोच्न सक्छस्: “मैले समाजप्रतिको आफ्नो जिम्मेवारी पूरा गर्नैपर्छ, र उनले मलाई गुण फर्काउनु पर्दैन। मसँग मानवता र विवेक छ, मैले उनलाई मद्दत गर्नुपर्छ, म उनलाई सहयोग गर्नेछु।” तर तँ उसलाई उठाउन जाँदा, उनले तँलाई धुत्नेछिन् र तैँले उसलाई अस्पताल लैजानुपर्छ र उसको दबाइपानीको बिल, भावनात्मक क्षतिको क्षतिपूर्ति, र अवकाश खर्चहरू तिर्नुपर्ने हुन्छ। यदि तैँले तिरिनस् भने, तँलाई पुलिस स्टेशनमा बोलाइनेछ। तँ आफै समस्यामा परेको जस्तो देखिन्छ, होइन र? यो अवस्था कसरी आयो? (आफ्‍नो असल अभिप्रायलाई पछ्याएकाले र बुद्धिको कमी भएकाले गर्दा।) तँ अन्धो भइस्, तँमा समझको कमी भयो, हालको प्रचलनलाई चिन्‍न सकिनस्, र परिस्थितिलाई बुझिनस्। यस्तो दुष्ट समाजमा, लडेको वृद्धालाई त्यतिकै सहयोग गरेकोमा मात्रै पनि मूल्य चुकाउनुपर्ने हुन्छ। यदि ऊ वास्तवमै लडेकी थिई र तेरो सहयोग चाहिएको थियो भने, तँलाई सामाजिक जिम्मेवारीहरू पूरा गरेकोमा दोषी ठहराउनु पर्दैनथ्यो, तेरो प्रशंसा गरिनुपर्थ्यो, किनकि तेरो व्यवहार मानवता र मानिसको विवेकअनुरूप थियो। तर यस वृद्धा महिलाको एउटा भित्री अभिप्राय थियो—उसलाई वास्तवमा तेरो सहयोग चाहिएको थिएन, उसले तँलाई ठगिरहेकी थियो, र तैँले उसको धूर्त चाल बुझिनस्। तँ सङ्गी मानवको रूपमा ऊति आफ्‍नो जिम्मेवारी पूरा गरेर उसको षड्यन्त्रमा परिस्, र अब उसले तँलाई छोड्नेछैन, अझ बढी पैसा माग्छे। सामाजिक जिम्मेवारी पूरा गर्नु त खाँचोमा परेका मानिसहरूलाई सहयोग गर्नु र आफ्नै जिम्मेवारीहरू निभाउनु हुनुपर्छ। यसो गर्दा जालमा फस्नु वा पासोमा पर्नु हुँदैन। धेरै मानिस यस्ता ठगीको सिकार भएका छन् र तिनीहरूले मानिसहरू अहिले कति दुष्ट छन्, र अरूलाई ठग्न कति निपुण छन् भन्‍ने स्पष्ट रूपमा देखेका छन्। तिनीहरू जोकोहीलाई ठग्छन्, चाहे त्यो अपरिचित होस् वा साथीसँगी र आफन्त नै किन नहोस्। कस्तो डरलाग्दो अवस्था! यो भ्रष्टता कसले ल्यायो? ठूलो रातो अजिङ्गरले। ठूलो रातो अजिङ्गरले मानवजातिलाई गहन र चरम रूपमा भ्रष्ट पारेको छ! ठूलो रातो अजिङ्गरले आफ्नो हितलाई बढावा दिन सबै प्रकारका अनैतिक काम गर्नेछ, र मानिसहरू यसको खराब उदाहरणद्वारा बहकिएका छन्। फलस्वरूप, ठग र चोरहरू अहिले लछेप्रै छन्। यी तथ्यहरूको आधारमा, अहिले धेरै मानिस कुकुरभन्दा खराब छन् भन्‍ने कुरा देख्‍न सकिन्छ। सायद कतिपय मानिस यस्तो कुरा सुन्‍न इच्छुक हुनेछैनन्, र तिनीहरूले यसबारे असहज महसुस गर्नेछन् र सोच्नेछन्: “के हामी साँच्‍चै कुकुरभन्दा असल छैनौँ? तपाईंले हामीलाई सधैँ कुकुरसँग दाँजेर अनादर गरिरहनुभएको छ र होच्याइहनुभएको छ। तपाईं हामीलाई मानवको रूपमा आदर गर्नुहुन्‍न!” म तिमीहरूलाई मानवको रूपमा हेर्न चाहन्छु, तर मानिसहरूले कस्ता व्यवहार देखाएका छन्? सबै वास्तविकतालाई हेर्दा, कतिपय मानिस वास्तवमै कुकुरभन्दा असल छैनन्। यस विषयमा अहिले मैले भन्नुपर्ने यति मात्र हो।

अरूलाई अलिकति सहयोग गर्ने मानिसहरूलाई कसरी दयालु मान्‍न सकिँदैन तर यो त एक सामाजिक जिम्मेवारी मात्र हो भनेर मैले भर्खरै सङ्गति गरेँ। अवश्य नै, मानिसहरूले आफ्नो क्षमताअनुसार कुन सामाजिक जिम्मेवारीहरू पूरा गर्न सकिन्छ भनेर छनौट गर्न सक्छन्। तिनीहरू आफूलाई उपुयक्त हुने जिम्मेवारीहरू पूरा गर्न सक्छन् र आफूलाई उपयुक्त नहुने जिम्मेवारीहरू पूरा नगर्ने निर्णय गर्न सक्छन्। मानिससँग यो स्वतन्त्रता र छनौट छ। तैँले आफ्नो परिस्थिति, क्षमता, र पक्‍कै पनि, त्यतिबेलाको अवस्था र परिस्थितिको आधारमा कुन सामाजिक जिम्मेवारी र दायित्व पूरा गर्नुपर्छ भनेर छनौट गर्न सक्छस्। यो तेरो अधिकार हो। यो अधिकार कुन प्रसङ्गगबाट आयो? संसार अत्यन्तै अन्धकार ठाउँ हो, मानवजाति अत्यन्तै दुष्ट छन्, र समाजमा न्यायको अभाव छ। यी परिस्थितिहरूमा, तैँले पहिले आफ्नो रक्षा गर्नुपर्छ, तँ मूर्ख र अज्ञानी भएर कार्य गर्नबाट जोगिनुपर्छ, र बुद्धि चलाउनुपर्छ। अवश्य नै, मैले आफ्नो रक्षा गर्नुपर्छ भन्नुको अर्थ तेरो वालेट र सम्पत्ति चोरी हुनबाट बचाउनु भनेको होइन, बरु आफूलाई हानिबाट बचाउनु भनेको हो—सबैभन्दा महत्त्वपूर्ण कुरा यही हो। तैँले आफ्नो सुरक्षा सुनिश्चित गर्दै, क्षमताअनुसार आफ्‍ना जिम्मेवारी र दायित्वहरू पूरा गर्नुपर्छ। अरूको सम्मान प्राप्त गर्नतिर ध्यान नदे, र आम रायद्वारा बहकिने वा विवश हुने नगर्। तैँले गर्नुपर्ने भनेको आफ्‍ना जिम्मेवारी र दायित्वहरू पूरा गर्नु मात्र हो। तैँले आफ्नो अवस्थाको आधारमा कर्तव्य कसरी पूरा गर्ने भनेर निर्णय गर्नुपर्छ; आफ्नो परिस्थिति र क्षमतालाई ध्यानमा राखेर आफूले सम्हाल्न सक्‍नेभन्दा बढी जिम्‍मेवारी नले। तैँले आफूमा नभएका क्षमताको ढोँग गरेर मानिसहरूलाई प्रभावित गर्ने प्रयास गर्नु हुँदैन अनि अरूको अनादर, आलोचना, वा निन्दा खेप्नुपर्ला भन्‍ने डर मान्‍नु हुँदैन। आफ्नो अभिमान देखाउनका लागि कामकुरा गर्नु गलत हो। आफूले जति सक्छ, त्यति मात्र गर्, आफूलाई जति जिम्मेवारी बोध हुन्छ, त्यति मात्र जिम्‍मेवारी ले, आफूले पूरा गर्न सक्‍ने जति दायित्व मात्रै पूरा गर्। यो तेरो अधिकार हो। परमेश्‍वरले तँबाट माग नगरेका कुराहरू गर्न आफूलाई बाध्य पार्नु आवश्यक छैन। सत्यतासँग कुनै सम्बन्ध नभएका कुराहरू गर्न आफ्‍नो विवेकलाई पछ्याउनुको कुनै औचित्य छैन। तैँले जति गरे पनि, यसका लागि परमेश्‍वरले तँलाई स्याबासी दिनुहुनेछैन, र तैँले साँचो गवाही दिएको छस् भनेर यसले सङ्केत गर्दैन, झन् तैँले आफूलाई असल कामहरूद्वारा सुसज्जित पारेको छस् भनेर सङ्केत गर्नु त परको कुरा हो। परमेश्‍वरका मागसँग सम्बन्धित नरहेका, तर मानिसहरूले तैँले गर्नुपर्ने माग गर्ने कुराहरूको हकमा भने, तेरो आफ्नै छनौट र सिद्धान्तहरू हुनुपर्छ। मानिसहरूको बन्धनमा नपर्। तैँले आफ्नो विवेक, समझ र सत्यता उल्लङ्घन गर्ने कुनै पनि कुरा नगरे भइहाल्यो। यदि तैँले कसैलाई उसको क्षणिक समस्या समाधान गरेर सहयोग गरिस् भने, ऊ तँमा निर्भर हुनेछ, र तैँले उसका समस्याहरू समाधान गर्नुपर्छ र नगरी हुँदैन भन्‍ने सोच्नेछ। तिनीहरू तँमा पूर्णतया निर्भर हुनेछन् र तैँले तिनीहरूका समस्या एकपटक मात्र पनि समाधान गर्न सकिनस् भने तँमाथि आइलाग्‍नेछन्। यसले तँमा समस्यामा ल्याएको हुन्छ र तैँले हेर्न चाहेको नतिजा यस्तो होइन। यदि तैँले यस्तो नतिजा आउँछ भन्‍ने अनुमान गरिस् भने, तिनीहरूलाई सहयोग नगर्ने निश्चय गर्न सक्छस्। अर्को शब्दमा, यस अवस्थामा त्यो जिम्मेवारी वा दायित्व पूरा गर्नबाट पन्छिनु गलत हुनेछैन। समाज, मानवजाति, र विशेष गरी तँ जिउने समुदायप्रति तँमा हुनुपर्ने दृष्टिकोण र मनोवृत्ति यस्तै हुनुपर्छ। अर्थात्, तैँले कसैलाई जति माया दिनुपर्ने हो त्यति दे, र जति गर्न सक्छस् त्यति गर्। देखाउने प्रयासमा आफ्नो दृढ विश्‍वासविरुद्ध नजा, र आफूले गर्न नसक्‍ने कुराहरू गर्ने प्रयास नगर्। औसत व्यक्तिले तिर्न नसक्‍ने मूल्य तिर्न आफूलाई बाध्य पार्नु पनि आवश्यक छैन। छोटकरीमा भन्नुपर्दा, आफूबाट धेरै माग नगर्। आफूले जे गर्न सक्छ त्यही मात्र गर्। यो सिद्धान्त कस्तो लाग्यो? (राम्रो लाग्यो।) उदाहरणका लागि, तेरो साथीले तेरो कार चलाउन माग्यो र तँ यस्तो सोच्छस्: “उसले विगतमा मलाई विभिन्‍न कुरा चलाउन दिएको थियो, त्यसैले मैले उसलाई मेरो कार चलाउन दिनुपर्छ। तर उसले चीजबीजको राम्रो ख्याल गर्दैन वा जोगाएर प्रयोग गर्दैन। उसले मेरो कार बिगार्न पनि सक्छ। उसलाई चलाउन नदिनु नै राम्रो हुन्छ।” त्यसकारण तँ उसलाई तेरो कार चलाउन नदिने निर्णय गर्छस्। के यसो गर्नु उचित हुन्छ? तैँले कार चलाउन दिनु-नदिनु ठूलो कुरा होइन—तैँले यस मामिलाबारे सही र अन्तर्दृष्टिपूर्ण बुझाइ पाएको छस् भने, आफूलाई सबैभन्दा उपयुक्त लाग्ने कुरा नै गर्नुपर्छ, र तँ सही हुनेछस्। तर, यदि तँ मनमनै “ठिक छ, म उसलाई चलाउन दिनेछु। मैले पहिले ऊबाट चीजबीज माग्दा उसले कहिल्यै इन्कार गरेन। सामानहरू प्रयोग गर्दा ऊ जतन गर्ने वा सावधान हुने गर्दैन, तर ठिकै छ। यदि मेरो कार बिग्रियो भने, म अलि खर्च गरेर मर्मत गर्नेछु,” भनी विचार गर्छस्, र त्यसपछि उसलाई आफ्नो कार दिन राजी हुन्छस् र उसको कुरा अस्वीकार गर्दैनस्—के यसो गर्नु सही हो? यसमा पनि केही गलत छैन। उदाहरणका लागि, यदि तेरो परिवारलाई केही कठिनाइ आइपर्दा तँलाई पहिले सहयोग गरेको कुनै व्यक्ति तँकहाँ मद्दत माग्न आयो भने, तैँले सहयोग गर्नुपर्छ कि पर्दैन? यो तेरो परिस्थितिमा निर्भर हुन्छ, र सहयोग गर्ने कि नगर्ने भनेर निर्णय गर्नु सिद्धान्तको विषय हुनेछैन। तैँले गर्नुपर्ने भनेको सच्चा रूपमा र नैसर्गिक क्षमताअनुसार आफ्नो क्षमताले भ्याएसम्म सक्दो जिम्‍मेवारी पूरा गर्नु हो। यसो गरेर, तैँले आफ्नो मानवताको दायराभित्र र आफ्नो विवेकअनुसार व्यवहार गरिरहेको हुनेछस्। तैँले यो जिम्मेवारी पूर्ण रूपमा पूरा गरे पनि वा राम्रोसँग निभाए पनि त्यो कुरा महत्त्वपूर्ण होइन। तँसँग सहमत हुने वा अस्वीकार गर्ने अधिकार छ—यदि तैँले अस्वीकार गरिस् भने तँमा विवेकको कमी छ भनेर भन्‍न मिल्दैन, र तेरो साथीले तँलाई सहयोग गरेकोमा तिनले दयालु कार्य गरेका हुन् भनेर भन्‍न मिल्दैन। यी कार्यहरू त्यो स्तरमा पुग्दैनन्। बुझिस्? (बुझेँस्।) यो छलफल दयासम्‍बन्धी छलफल रह्यो, अर्थात्, तिमीहरूले दयालाई कसरी हेर्नुपर्छ, अरूलाई सहयोग गर्ने विषयलाई कसरी लिनुपर्छ, र तिमीहरूले आफ्नो सामाजिक जिम्मेवारी कसरी पूरा गर्नुपर्छ भन्‍ने विषयको छलफल। यी मामिलाहरूमा, मानिसहरूले सत्यता सिद्धान्तहरू खोज्नैपर्छ—तिमीहरूले आफ्नो विवेक र समझमा भर परेर मात्र यी मामिला समाधान गर्न सक्दैनौ। केही विशेष परिस्थितिहरू एकदम जटिल हुन सक्छन्, र यदि तैँले तिनलाई सत्यता सिद्धान्तअनुसार सम्हालिनस् भने, समस्या र नकारात्मक परिणाम ल्याउने सम्‍भावना हुन्छ। यसरी, यी मामिलाहरूमा, परमेश्‍वरका चुनिएका मानिसहरूले उहाँका अभिप्रायहरू बुझ्नैपर्छ अनि मानवता, समझ, बुद्धि र सत्यता सिद्धान्तअनुसार कार्य गर्नैपर्छ। सबैभन्दा उपयुक्त तरिका यही हुनेछ।

“दयाको ऋण कृतज्ञताले तिर्नुपर्छ” भन्‍ने भनाइको सन्दर्भमा भन्नुपर्दा, पैदा हुन सक्‍ने अर्को परिस्थिति के हो भने, तैँले प्राप्त गर्ने सहयोग एक बोतल पानी, एक झोला तरकारी, वा एक बोरा चामलजस्ता सानोतिनो कुरा होइन, तर तँ र तेरो परिवारको जीवनलाई असर गर्ने सहयोग हो, र त्यसमा तेरो भाग्य र भावी सम्भावनाहरूसमेत मुछिएका हुन्छन्। उदाहरणका लागि, कसैले तँलाई केही कुरा सिकाउला वा आर्थिक सहायता देला जसले गर्दा तँ राम्रो विश्‍वविद्यालयमा भर्ना हुन, राम्रो जागिर पाउन, राम्रोसँग विवाह गर्न, र जीवनमा एकपछि अर्को राम्रो कुरा पाउन सक्छस्। यो सानो निगाह वा थोरै सहयोग मात्र होइन—धेरै मानिसयस्तो कुरालाई ठूलो दयाको काम ठान्छन्। तिमीहरूले यस्तो अवस्थालाई कसरी लिनुपर्छ? यस्ता सहायताहरू हामीले भर्खरै छलफल गरेका मानिसले पूरा गर्ने सामाजिक जिम्मेवारी र दायित्वहरूसँग सम्‍बन्धित हुन्छन्, तर तिनमा मानिसको अस्तित्व, भाग्य र भावी सम्भावनाहरू मुछिएका हुनाले, ती कुराहरू जाबो एक बोतल पानी वा एक बोरा चामलभन्दा धेरै मूल्यवान् छन्—तिनले मानिसहरूको जीवन, जीविका र यस पृथ्वीमा तिनीहरूले बिताउने समयलाई धेरै ठूलो प्रभाव पार्छन्। त्यसकारण, तिनीहरूको मूल्य धेरै ठूलो छ। अब, के यस्ता सहयोगहरूलाई दयाको स्तरमा राख्नुपर्छ? तथापि, म यस्तो सहयोगलाई दयाको रूपमा हेर्न सिफारिस गर्दिनँ। यस्तो सहयोगलाई दयाको रूपमा लिनु नहुने भएकाले, यस्तो अवस्थालाई सामना गर्ने उपयुक्त र उचित तरिका के हो? के यो मानिसहरूलाई आइपर्ने समस्या होइन र? उदाहरणका लागि, सायद कसैले तँलाई अपराधको जीवनबाट फर्कायो, सही बाटोमा हिँडायो, र उचित क्षेत्रमा काम दिलायो, जसले गर्दा तैँले राम्रो जीवन बिताउन, विवाह गर्न र घरजम बसाउन, र आफ्नो भाग्य बदल्न सकिस्। अथवा, सायद, तँ कठिन परिस्थितिमा हुँदा र निराश हुँदा, कुनै असल व्यक्तिले तँलाई केही सहयोग र मार्गदर्शन दियो, जसले तेरा भावी सम्भावनाहरू सकारात्मक तरिकाले परिवर्तन गऱ्यो, अनि तैँले अरूभन्दा माथि उठ्न र सुखी जीवन बिताउन सकिस्। तैँले त्यस्ता परिस्थितिलाई कसरी लिनुपर्छ? के तैँले तिनीहरूको दया सम्झेर त्यसको गुण फर्काउनुपर्छ? के तैँले तिनीहरूलाई क्षतिपूर्ति दिने र परिपूर्ति गर्ने तरिकाहरू खोज्‍नुपर्छ? यस अवस्थामा, तैँले सिद्धान्तहरू प्रयोग गरेर निर्णयहरू गर्नुपर्छ, होइन र? तैँले तँलाई सहयोग गर्ने व्यक्ति कस्तो प्रकारको हो भनेर निर्धारित गर्नुपर्छ। यदि ऊ असल र सकारात्मक व्यक्ति हो भने, तैँले उसलाई “धन्यवाद” भन्‍नेबाहेक ऊसँग सामान्य रूपमा अन्तरक्रिया जारी राख्‍न, साथी बन्‍न सक्छस् र त्यसपछि, उसलाई सहयोग चाहिँदा, आफ्‍नो क्षमताले भ्याएसम्‍म आफ्नो जिम्मेवारी र दायित्व पूरा गर्न सक्छस्। तर, यो जिम्मेवारी र दायित्व निर्वाह निसर्त प्रकारको दिने कार्य हुनु हुँदैन, तर आफ्नो परिस्थितिलाई ध्यानमा राखेर आफूले गर्न सक्‍ने जतिमात्र गर्नुपर्छ। यस्ता अवस्थामा त्यस्ता मानिसहरूलाई व्यवहार गर्ने उपयुक्त तरिका यही हो। तिमीहरू दुईबीचको स्तरमा कुनै भिन्‍नता छैन—उसले तँलाई सहयोग गरे र दया देखाए पनि, उसलाई तेरो मुक्तिदाता भन्‍न मिल्दैन, किनभने परमेश्‍वरले मात्र मानवजातिलाई मुक्ति दिन सक्‍नुहुन्छ। उसले परमेश्‍वरको सार्वभौमिकता र बन्दोबस्तद्वारा तँलाई सहयोग दिएको मात्र हो—यसको मतलब पक्कै पनि ऊ तँभन्दा उच्च हो भन्‍ने होइन, झन् यसको मतलब ऊ तेरो मालिक हो अनि तँलाई खेलाउन र नियन्त्रण गर्न सक्छ भन्‍ने होइन। उसलाई तेरो भाग्यमाथि हैकम जमाउने कुनै अधिकार छैन र उसले तेरो जीवनबारे आलोचना वा टिप्पणी गर्न पाउँदैन; तिमीहरू बराबर नै छौ। तिमीहरू बराबर भएको हुनाले, एकअर्कासँग साथीको रूपमा कुराकानी गर्न सक्छौ र, उपयुक्त समयमा, तैँले उसलाई आफ्नो क्षमताले भ्याएसम्‍म सहयोग गर्न सक्छस्। यो त अझै पनि तैँले मानवताको दायराभित्र आफ्नो सामाजिक जिम्मेवारी र दायित्व पूरा गर्नु अनि मानवताको आधारमा र मानवताको दायराभित्र गर्नुपर्ने कुराहरू गर्नु हो—तैँले लक्षित तरिकामा आफ्ना जिम्मेवारी र दायित्वहरू पूरा गरिरहेको छस्। तैँले किन यसो गर्नुपर्छ? उसले विगतमा तँलाई सहयोग गरेको थियो अनि लाभ उठाउन र पर्याप्त फाइदा लिन सहयोग गरेको थियो, त्यसैले तेरो मानव विवेकले तँलाई ऊसँग मित्रवत व्यवहार गर्नुपर्छ भनेर अह्राउँछ। कतिपय मानिसहरूले यस्तो प्रश्न गर्नेछन्: “के म उसलाई घनिष्ठ विश्‍वासपात्रको रूपमा व्यवहार गर्न सक्छु?” यो तिमीहरू दुई कत्तिको मिल्छौ, अनि तिमीहरूको मानवता र रुचि, साथै तैँले खोज्‍ने कुरा र तैँले संसारलाई हेर्ने तरिका समान छन् कि छैनन् भन्‍ने कुरामा निर्भर हुन्छ। यसको जवाफ तँ आफैमा निर्भर हुनेछ। अब यो अनुपम खालको सम्बन्धमा, के तैँले आफ्नो ज्यान दिएर आफ्नो उपकारीलाई गुण तिर्नुपर्छ? उसले तँलाई ठूलो सहयोग गरेको र तँमा यति धेरै प्रभाव पारेको हुनाले, के तैँले उसलाई आफ्नो ज्यान दिएर गुण तिर्नुपर्छ? यसो गर्नुपर्छ भन्‍ने छैन। तँ आफ्नो जीवनको अनन्त मालिक होस्—परमेश्‍वरले तँलाई तेरो जीवन दिनुभयो, र यो तेरो हो अनि अरू कसैले यसलाई सम्हाल्दैन। यस अवस्था र परिस्थितिको कारण लापरवाहीपूर्वक अरू कसैलाई तेरो जीवन सम्हाल्न दिनु आवश्यक छैन। यो काम गर्ने अत्यन्तै मूर्ख तरिका हो र अवश्य नै, अविवेकी कार्य पनि हो। साथीको रूपमा तिमीहरू जति नै घनिष्ठ भए पनि वा तिमीहरूको सम्‍बन्ध जति नै बलियो भए पनि, तैँले व्यक्तिको रूपमा आफ्नो जिम्मेवारी पूरा गर्न मात्र सक्छस्, मानवता र समझको दायराभित्र सामान्य रूपमा अन्तरक्रिया गर्न र एकअर्कालाई सहायता गर्न सक्छस्। यस्तो स्तरको सम्‍बन्ध झनै विवेकपूर्ण र समान हुन्छ। तिमीहरू साथी बन्‍नुको मुख्य कारण त्यस व्यक्तिले कुनै समय तँलाई सहयोग गरेको थियो, र त्यसैले ऊ साथी बनाउन लायक छ र तैँले साथीबाट गर्ने मागहरू उसले पूरा गर्छ भन्‍ने तँलाई लागेको थियो। यही कारणले मात्र तँ ऊसँग साथी बन्‍न इच्छुक भएको थिइस्। यो अवस्थाबारे पनि विचार गर्: विगतमा कसैले तँलाई मद्दत गरेको थियो, ऊ तँप्रति निश्‍चित तरिकमा दयालु थियो र उसले तेरो जीवन वा तेरो कतिपय मुख्य घटनामा प्रभाव पारेको थियो, तर उसको मानवता र ऊ हिँड्ने मार्ग तेरो मार्ग र तैँले खोजी गर्ने कुरासँग मेल खाँदैन। तिमीहरूको कुरा पनि मिल्दैन, र तँ यो व्यक्तिलाई मन पराउँदैनस्, र सायद केही हदसम्‍म तेरो रुचि र तैँले खोजी गर्ने कुरा बिलकुलै फरक छन् भनेर भन्‍न सक्छस्। तेरो जीवन मार्ग, तेरो सांसारिक विचार, र जीवनप्रतिको तेरो दृष्टिकोण सबै फरक छन्—तिमीहरू दुई बिलकुलै फरकफरक प्रकारका व्यक्ति हौ। त्यसोभए, उसले विगतमा गरेको मद्दतलाई तैँले कसरी लिनुपर्छ र त्यसमा कस्तो प्रतिक्रिया जनाउनुपर्छ? के यो उत्पन्‍न हुन सक्‍ने वास्तविक परिस्थिति होइन र? (हो।) त्यसोभए, तैँले के गर्नुपर्छ? यो पनि सम्हाल्न सजिलो परिस्थिति हो। तिमीहरू दुई फरकफरक मार्ग हिँडिरहेकाले, उसलाई सक्दो भौतिक हर्जाना दिएपछि, तैँले तिमीहरूको विश्‍वास एकदमै फरक रहेको, र तिमीहरू एउटै मार्गमा हिँड्न नसक्‍ने, र मित्र बनिरहन र अन्तरक्रिया गरिरहनसमेत नमिल्ने रहेको पत्तो पाउँछस्। यसरी तिमीहरू कुनै अन्तरक्रिया गर्न नसक्‍ने भएकाले, अब तँ कसरी अघि बढ्नुपर्छ? तैँले ऊसँग दूरी बनाइराख्‍नुपर्छ। विगतमा ऊ तँप्रति दयालु भएको हुन सक्ला, तर समाजमा उसले छक्याउँदै र छल्दै हिँड्छ, हरप्रकारका दुष्कर्महरू गर्छ र तँ यो व्यक्तिलाई मन पराउँदैनस्, त्यसैले ऊसँग दूरी बनाइराख्‍नु एकदमै उचित हुन्छ। कतिपयले भन्लान्, “के त्यस्तो व्यवहार गर्नु भनेको विवेकको कमी हुनु होइन र?” यो विवेकको कमी हुनु होइन—यदि उसलाई जीवनमा साँच्‍चै केही कठिनाइ आएको भए, तैँले अझै पनि उसलाई मद्दत गर्न सक्छस्, तर तँ ऊद्वारा नियन्त्रित हुनु वा ऊसँगसँगै दुष्कर्म र अनुचित काम गर्नतिर लाग्‍नु हुँदैन। उसले तँलाई विगतमा मद्दत वा ठूलो उपकार गरेको थियो भन्दैमा, तँ उसको लागि घोटिनु पनि पर्दैन—त्यो तेरो दायित्व होइन र ऊ त्यस्तो व्यवहारको योग्य हुँदैन। तँसँग आफूलाई मनपर्ने अनि आफूसँग ठ्याक मिल्ने र सही मानिसहरूसँग अन्तरक्रिया गर्ने, समय बिताउने र मित्रतासमेत गाँस्‍ने हक हुन्छ। तँ यस्तो व्यक्तिप्रति आफ्नो जिम्मेवारी र दायित्व पूरा गर्न सक्छस्, र यो तेरो अधिकार हो। अनि अवश्य नै, तैँले आफूलाई मननपर्ने मानिसहरूसँग मित्रता गाँस्‍न र व्यवहार गर्न अस्वीकार गर्न पनि सक्छस्, अनि तैँले ऊप्रति कुनै दायित्व वा जिम्मेवारी पूरा गर्नुपर्दैन—यो पनि तेरो अधिकार हो। तैँले यो व्यक्तिलाई त्याग्‍ने निर्णय गरिस् र ऊसँग अन्तरक्रिया गर्न वा ऊप्रति कुनै जिम्मेवारी वा दायित्व पूरा गर्न इन्कार गरिस् भने पनि, यो गलत हुनेछैन। तैँले आफूलाई व्यवहारमा ढाल्ने क्रममा निश्‍चित सीमा तय गर्नैपर्छ, र फरकफरक मानिसहरूलाई फरकफरक तरिकामा व्यवहार गर्नैपर्छ। तैँले दुष्ट मानिसहरूसँग सङ्गत गर्नु वा तिनीहरूको खराब उदाहरण पछ्याउनु हुँदैन, यसो गर्नु बुद्धिमानी निर्णय हो। कृतज्ञता, भावना र आम विचारजस्ता विविध कुराहरूको प्रभावमा नपर्—यसो गर्नु भनेको अडान लिनु र सिद्धान्त धारण गर्नु हो, र यो तैँले गर्नुपर्ने कुरा हो। के तिमीहरू यी विधि र दाबीहरू स्वीकार गर्न सक्छौ? (सक्छौँ।) मैले छलफल गरिरहेको विचार, अभ्यासका मार्ग, र सिद्धान्तहरूलाई परम्परागत धारणाहरू र संस्कृतिमा आलोचना गरिने भए पनि, यी विचार र सिद्धान्तहरूले मानवता र विवेकको बोध भएका प्रत्येक व्यक्तिको अधिकार र मर्यादालाई सशक्त रूपले रक्षा गर्छन्। तिनले मानिसहरूलाई परम्परागत संस्कृतिको नैतिक आचरणका तथाकथित मापदण्डहरूद्वारा नियन्त्रित हुन र बन्धनमा नपर्न, अनि यी झूटा धार्मिक र देखावटी कुराहरूको छल र बहकाइबाट मुक्त हुन सक्षम बनाउनेछन्। यी विचार र सिद्धान्तहरूले तिनीहरूलाई परमेश्‍वरका वचनहरूमार्फत सत्यता बुझ्न, परमेश्‍वरका वचन र सत्यताअनुसार जिउन, नैतिकतासम्बन्धी यी आम रायहरूद्वारा प्रभावित नहुन, र तथाकथित सांसारिक तौरतरिकाका नियन्त्रण र जन्जिरहरूबाट आफूलाई मुक्त गर्न पनि सहयोग गर्नेछन्, ताकि तिनीहरूले मानिसहरू र सबै कुरालाई परमेश्‍वरका वचनअनुसार र सही विचार प्रयोग गरेर व्यवहार गर्न, अनि सांसारिक कुरा, परम्परा र सामाजिक नैतिकताका जन्जिर र बहकाउलाई राम्ररी त्याग्‍न सकून्। यसरी, तिनीहरू ज्योतिमा जिउन, सामान्य मानवतामा जिउन, मर्यादासँग बाँच्न, र परमेश्‍वरको स्याबासी गर्न सक्षम हुनेछन्।

“दयाको ऋण कृतज्ञताले तिर्नुपर्छ” र “अरूलाई सहयोग गर्दा आनन्द मिल्छ” जस्ता सामाजिक नैतिकतासम्बन्धी भनाइहरूले वास्तवमा मानिसहरूमा कस्तो परिवर्तन ल्याउन सक्छन्? के तिनले मानिसको हैसियत पाउने र फाइदा लिने शैतानी स्वभावलाई परिवर्तन गर्न सक्छन्? के तिनले मानिसको महत्त्वाकाङ्क्षा र चाहनालाई परिवर्तन गर्न सक्छन्? के तिनले मानिसहरूमाझ हुने द्वन्द्व र हत्यालाई समाधान गर्न सक्छन्? के तिनले मानिसहरूलाई सही जीवन मार्गमा हिँड्न र सुखी जीवन बिताउन सहयोग गर्न सक्छन्? (सक्दैनन्।) त्यसोभए सामाजिक नैतिकताका यी मापदण्डहरूले वास्तवमा केकस्ता प्रभाव पार्छन्? बढीमा, के तिनले केही असल मानिसलाई असल काम गर्न र समाजको रक्षा र सुरक्षामा योगदान गर्न मात्र प्रोत्साहित गर्छन्? (गर्छन्।) तिनले त्यति मात्र गर्छन्, र तिनले एउटा पनि समस्या समाधान गर्दैनन्। मानिसहरू नैतिक आचरणका यी तथाकथित मापदण्डहरूको नियन्त्रणमा रहेर अन्ततः ती पालना गर्न र तीअनुसार जिउन सक्‍ने भए पनि, यसको मतलब तिनीहरू आफ्नो भ्रष्ट स्वभावबाट मुक्त हुन र मानव स्वरूपमा जिउन सक्‍नेछन् भन्‍ने होइन। उदाहरणका लागि, मानौँ कुनै व्यक्तिले तँलाई निगाह देखाएको छ, त्यसैले तँ उसको गुण फर्काउन आफूले सक्‍ने सबै कुरा गर्छस्—उसले तँलाई एक बोरा चामल दिँदा, तँ उसलाई ठूलो पोका पिठो दिन्छस्, र उसले तँलाई पाँच केजी सुँगुरको मासु दिँदा, तँ उसलाई पाँच केजी राँगाको मासु दिन्छस्। तिमीहरूले एकअर्कालाई निरन्तर गुण फर्काउनुको परिणाम के हुनेछ? व्यक्तिगत रूपमा, तिमीहरू दुवैले कसलाई बढी फाइदा भयो र कसलाई बढी बेफाइदा भयो भनेर हिसाब गर्नेछौ, अनि यसले गर्दा तिमीहरू दुईबीच गलतफहमी, झगडा र षड्यन्त्र पैदा हुनेछ। मैले यसो भन्‍नुको मतलब के हो? मेरो मतलब के हो भने नैतिक आचरणसम्‍बन्धी “दयाको ऋण कृतज्ञताले तिर्नुपर्छ” भन्‍ने मापदण्डले मानिसहरूको सोच्ने तरिकालाई बाँध्‍ने र बहकाउने मात्र होइन, तर मानिसहरूको जीवनमा अनेकौँ असुविधा, बोझ र दुःख पनि लाद्छ। र यदि यसले तँलाई कसैको शत्रु बनायो भने, तँ झनै बढी समस्या, र वर्णन गर्न नसकिने कष्टमा पर्छस्! लेनदेनमा आधारित यी सम्बन्धहरूमा संलग्‍न हुनु मानिसहरूले हिँड्नुपर्ने मार्ग होइन। मानिसहरू सधैँ त्यस्ता भावना र सांसारिक तौरतरिका अनुसार जिउँछन्, जसले अन्तमा अनेक अनावश्यक समस्याहरू मात्र ल्याउनेछ। यो त केवल आफूलाई यातना दिनु र व्यर्थको कष्ट मात्र हो। परम्परागत संस्कृति र नैतिक आचरणसम्‍बन्धी दाबीहरू यसरी मानिसहरूको दिमागमा घुस्छन् र तिनीहरूलाई बहकाउँछन्। मानिसहरू समझशक्तिको कमीको कारण परम्परागत संस्कृतिका यी पक्षहरू सही छन् भनेर गल्तीले विश्‍वास गर्छन् अनि यी कुरालाई आफ्नो मापदण्ड र मार्गदर्शनको रूपमा लिन्छन्, यी भनाइहरू कडाइका साथ पालना गर्छन् र आम रायको रेखदेखमा जिउँछन्। बिस्तारै र अनजानमा, तिनीहरू यी कुराद्वारा शिक्षित, प्रभावित र नियन्त्रित हुन्छन् अनि असहाय र पीडा महसुस गर्छन्, तैपनि मुक्त हुन नसक्‍ने गरी शक्तिहीन हुन्छन्। जब परमेश्‍वर मानिसहरूको भित्री परम्परागत संस्कृतिका यी पक्षहरूलाई खुलासा गर्न र खण्डन गर्न बोल्नुहुन्छ, तब धेरै मानिस नाराज हुन्छन्। जब यी कुराहरूलाई मानिसहरूको मन, विचार र धारणाबाट पूरै सफा गरिन्छ, तब तिनीहरू अचानक निकै रित्तो महसुस गर्छन् मानौँ तिनीहरूको सहारा केही छैन, र सोध्‍नेछन्, “मैले भविष्यमा के गर्नुपर्ने? म कसरी जिउने? यी कुराविना, मेरो जीवनमा कुनै मार्ग वा दिशा छैन। यी कुराहरूलाई मेरो दिमागबाट हटाइएपछि अहिले म किन यति खोक्रो र लक्ष्यहीन महसुस गर्छु? यदि मानिसहरू यी भनाइअनुसार जिएनन् भने पनि, के तिनीहरूलाई मानव मान्‍न सकिन्छ? के तिनीहरूमा अझै मानवता हुनेछ?” यो सोच्ने गलत तरिका हो। वास्तवमा, परम्परागत संस्कृतिका यी पक्षहरू तँबाट हटाइएपछि, तेरो हृदय शुद्ध हुन्छ, तँ यी कुराहरूको बन्धन र जन्जिरमा रहन छोड्छस्, तैँले स्वतन्त्रता र मुक्ति प्राप्त गर्छस् र अबउसो तँमा यी सन्तापहरू हुँदैनन्—तँ ती कुराहरूबाट स्वच्छ हुन किन चाहँदैनस्? कम्तीमा पनि, जब तँ परम्परागत संस्कृतिका यी पक्षहरूलाई, जुन सत्यता होइनन्, त्याग्छस्, तब तेरो कष्ट र पीडा कम हुनेछ अनि तँ धेरै अर्थहीन बन्धन र चिन्ताहरू हटाउन सक्छस्। यदि तँ सत्यता स्वीकार गरेर परमेश्‍वरका वचनअनुसार जिउन सक्छस् भने, तैँले जीवनको सही मार्गमा पाइला चाल्‍नेछस् र ज्योतिमा जिउन सक्छस्। परम्परागत संस्कृतिको नैतिक आचरणका मापदण्ड पूरा गर्न पूर्णतया उचित देखिन सक्छ, तर के तँ मानव रूपमा जिइरहेको हुन्छस् र? के तँ जीवनको सही मार्गमा हिँडेको हुन्छस्? परम्परागत संस्कृतिका यी पक्षहरूले कुनै कुरा परिवर्तन गर्न सक्दैनन्। तिनले मानिसहरूको भ्रष्ट सोचाइबदल्न सक्दैनन्, न त तिनीहरूको भ्रष्ट स्वभाव नै परिवर्तन गर्न सक्छन्, झन् तिनले मानिसहरूको भ्रष्ट सार परिवर्तन गर्नु त परको कुरा हो। तिनले कुनै सकारात्मक प्रभाव पार्दैनन्, बरु तिनले सिकाएर, नियन्त्रण गरेर र प्रभाव पारेर मानिसको मानवता बिगार्छन् र खराब बनाउँछन्। मानिसहरू आफूलाई दया देखाउने व्यक्ति असल व्यक्ति होइन भनेर राम्ररी जान्दछन्, तर विगतमा आफूलाई सहयोग गरेको भन्दैमा आफ्‍नो दृढ विश्‍वासविरुद्ध जान्छन् र तिनीहरूको गुण फर्काउँछन्। मानिसहरूमा दृढ विश्‍वास भए पनि तिनीहरूले अरूलाई गुण फर्काउनुको कारण के हो? परम्परागत संस्कृतिबाट प्राप्त गरेको दयाको ऋण कृतज्ञताले तिर्नुपर्छ भन्‍ने यो विचारले तिनीहरूको हृदयमा जरा गाडेको कारण तिनीहरू यसो गर्छन्। यदि तिनीहरूले आफ्नो दृढ विश्‍वासविरुद्ध गएर उसको सहयोगको गुण फर्काएनन् भने, आम रायको निन्दा खेपिनेछ, र दयाको ऋण तिर्न नसक्ने कृतघ्न, घटिया, र दुष्ट चरित्रको, अनि विवेकहीन वा मानवताहीन मानिसको रूपमा हेरिनेछ भन्‍ने तिनीहरूलाई डर हुन्छ। यो त तिनीहरूलाई यी सबै कुराको डर लाग्ने र भविष्यमा कसैले पनि सहयोग गर्नेछैन, दयाको ऋण कृतज्ञताले तिर्नुपर्छ भन्‍ने परम्परागत संस्कृतिको यो विचारको नियन्त्रण र बन्धनमा जिउनेबाहेक आफूसँग कुनै विकल्‍प छैन भन्‍ने चिन्ताले गर्दा नै हुन्छ। परिणामस्वरूप, सबै मानिस आफ्‍ना दृढ विश्‍वासविरुद्ध काम गर्ने र आफ्‍ना कठिनाइहरूबारे बोल्‍न नसक्‍ने विकृत र कष्टपूर्ण जीवन जिउँछन्। के यो सबै समस्या सार्थक छ? के दयाको ऋण कृतज्ञताले तिर्नुपर्छ भन्‍ने यो विचारले मानिसहरूलाई कष्ट दिएको हुँदैन र?

“दयाको ऋण कृतज्ञताले तिर्नुपर्छ” भन्‍ने भनाइको सन्दर्भमा, मैले भर्खरै “दया” भनेको ठ्याक्कै के हो, परमेश्‍वर मानिसको दयाको परिभाषालाई कसरी हेर्नुहुन्छ, मानिसले यस दयालाई कसरी लिनुपर्छ, तँलाई दया देखाउने वा तेरो ज्यान बचाउनेहरूसँग तैँले कस्तो व्यवहार गर्नुपर्छ, वास्तवमा सही दृष्टिकोण र मार्ग के हो अनि तिनलाई तेरो जीवनमा कस्तो स्थान दिनुपर्छ, मानिसहरूले आफ्‍ना दायित्व कसरी पूरा गर्नुपर्छ, र मानिसले केही विशेष परिस्थितिहरू कसरी सम्हाल्नुपर्छ र तिनलाई कस्तो दृष्टिकोणले हेर्नुपर्छ भन्‍नेबारे सङ्गति गरेको छु। यी तुलनात्मक रूपमा जटिल विषय हुन् जसलाई केही सङ्क्षिप्त टिप्पणीद्वारा मात्र स्पष्ट पार्न सकिँदैन, तर मैले तिमीहरूलाई मुख्य मामिलाहरू, यस विषयका मामिलाहरूको सार र इत्यादि कुरा बताएको छु। यदि तिमीहरूले फेरि यस्तो समस्या सामना गऱ्यौ भने, के अब तिमीहरू आफूले कुन दृष्टिकोण अपनाउनुपर्छ र अभ्यासको कुन बाटो लिनुपर्छ भनेर केही हदसम्‍म स्पष्ट छौ भन्‍ने तिमीहरूलाई लाग्दैन र? कतिपय मानिस भन्छन्, “सैद्धान्तिक रूपमा, म स्पष्ट छु, तर मानिसहरू मासु र रगतले बनिएका छन्। हामी यस संसारमा जिउँदा, यी नैतिक मापदण्डहरू र आम रायको प्रभावमा पर्छौँ नै। धेरै मानिस यसरी जिउँछन्, दयाका कार्यहरूलाई मूल्यवान् ठान्छन् र पाएको कुनै पनि दयाको ऋण कृतज्ञताले तिर्छन्। यदि म यसरी जिइनँ भने, अरूले पक्‍कै पनि मलाई आलोचना र तिरस्कार गर्नेछन्। मानिसहरूले मलाई अमानवीय, अछुतजस्तै जिउने व्यक्ति भनेर भर्त्सना गर्नेछन्, र म त्यो सहन सक्दिनँ भन्‍ने मलाई डर छ।” यसमा समस्या के हो? किन मानिसहरू यो कुराद्वारा नियन्त्रित हुन्छन्? के यो समाधान गर्न सजिलो समस्या हो? हो, र कसरी भनेर म तँलाई बताउनेछु। यदि तँ दयाको ऋण कृतज्ञताले तिर्नुपर्छ भन्‍ने परम्‍परागत संस्कृतिको दृष्टिकोणअनुसार जिइनस् भने तँलाई आफूले अछुतले जस्तो जिइरहेको हुन्छु भन्‍ने लाग्छ भने; यदि तँ अब कुनै परम्परागत चिनियाँ व्यक्तिजस्तो देखिँदैनस्, परम्परागत संस्कृतिबाट तर्किएर तैँले मानवले जस्तो जिइरहेको हुँदैनस् र तँमा आफूलाई मानव बनाउने गुणहरूको अभाव हुन्छ भन्‍ने तँलाई लाग्छ भने; यदि तँलाई आफू चिनियाँ समाजमा घुलमिल हुन सक्दिनँ, तँलाई सङ्गी चिनियाँ मानिसहरूले तिरस्कार गर्नेछन् र सडेको आलु ठान्नेछन् भन्‍ने चिन्ता लाग्छ भने; सामाजिक प्रचलन पछ्याउने छनौट गर्—कसैले तँलाई जबरजस्ती गरिरहेको छैन र कसैले तँलाई दोषी ठहराउनेछैन। तर, यदि तँलाई परम्परागत संस्कृतिको खटनअनुसार जिउँदा र सधैँ दयाका कार्यहरूलाई मूल्यवान् ठान्दा आफूलाई यत्तिका वर्षमा त्यति फाइदा पुगेको छैन, यो जिउने थकाइलाग्दो तरिका भएको छ भन्‍ने लाग्छ भने, अनि यदि तँ यो जीवनशैली त्यागेर मेरा वचनअनुसार मानिस र परिस्थितिलाई हेर्ने अनि आफूलाई व्यवहारमा ढाल्ने र कार्य गर्ने प्रयास गर्न सङ्कल्पित छस् भने, त्यो अवश्य नै अझ राम्रो कुरा हुनेछ। तिमीहरूले अब यी कुराहरू सैद्धान्तिक रूपमा बुझेर परिस्थितिलाई राम्रोसँग जाने पनि, अघि बढ्ने क्रममा तिमीहरूले मानिस र परिस्थितिलाई कसरी हेर्छौ र तिमीहरू कसरी जिउँछौ र आफूलाई व्यवहारमा ढाल्छौ भन्‍ने कुरा तिमीहरूको आफ्‍नै मामिला हो। मैले भनेको कुरा तैँले कुन हदसम्म स्विकार्न सक्छस्, तैँले यो सब कुरा कुन हदसम्म अभ्यास गर्न सक्छस्, र तैँले यसलाई कति अघि बढाउन सक्छस् त्यो सबै तेरो निर्णय हो र त्यो सब तँमा भर पर्छ। मैले तँलाई जबरजस्ती गरिरहेको छैनँ। मैले त तँलाई बाटो मात्रै देखाइरहेको छु। तर, एउटा कुरा निश्‍चित छ: म तँलाई सत्य कुरा बताउनेछु, यदि तँ परम्परागत संस्कृतिअनुसार जिउँछस् भने, झन्-झन् अमानवीय र अमर्यादित जीवन जिउनेछस्, अनि तैँले तेरो विवेकको बोध-क्षमता झन्-झन् असंवेदनशील हुनेछ भन्‍ने कुरा पत्ता लगाउनेछस्। बिस्तारै, तैँले दयनीय जीवन जिउनेछस्, जसमा तँ न त मानवजस्तो, न त दानवजस्तो हुनेछस्। तथापि, यदि तैँले मेरा वचनहरू र मैले बोलेका सिद्धान्तहरू अनुसार अभ्यास गरिस् भने, तँ अझ बढी मानव स्वरूपमा, विवेक, समझ र मर्यादाका साथ जिउनेछस् भनी म ग्यारेन्टी दिन्छु—यो कुरा निश्‍चित छ। पछि तँलाई त्यस्ता परिस्थितिहरू आइपर्दा, तँ स्वतन्त्र र मुक्त भई जिउन सक्‍नेछस् अनि तैँले शान्ति र आनन्द महसुस गर्नेछस्। तेरो हृदयका दुःख र बोझहरू घट्नेछन्, र तँ विश्‍वस्त हुनेछस् र निर्धक्क हुन सक्‍नेछस्। तँलाई बाहिरी संसारका तौरतरिकाले सताउन, बहकाउन, वा प्रभावित पार्न छोड्नेछन्, र तँ मर्यादाका साथ जिउनेछस्। हरेक दिन तँलाई स्थिर महसुस हुनेछ र तैँले प्रत्येक मामिला सबैभन्दा सटीक तरिकाले सम्‍हाल्‍नेछस्, तैँले गुज्रन नपर्ने अनेक मोड र कष्टहरूबाट तँ जोगिनेछस्। तैँले गर्न नपर्ने कुनै कुरा गर्नेछैनस्, न त तैँले चुकाउन नपर्ने कुनै मूल्य नै चुकाउनेछस्। तँ अरू मानिसहरूका लागि जिउन छोड्नेछस्। तँ मानिसहरूको दृष्टिकोण र रायद्वारा प्रभावित हुन छोड्नेछस्। तँ समाजको राय र निन्दाको बन्धनमा पर्न छोड्नेछस्। के यो मर्यादाको जीवन होइन र? के यो स्वतन्त्र र मुक्त जीवन होइन र? यस बेला तैँले के महसुस गर्नेछस् भने परमेश्‍वरका वचनअनुसार जिउनु नै जीवनमा एकमात्र सही मार्ग हो, र यसरी जिउँदा मात्र व्यक्तिले मानव स्वरूप धारण गर्छ र खुसी प्राप्त गर्छ। तैँले परम्परागत संस्कृतिको कुहिरोभित्र जिउँदा, स्पष्ट रूपमा बाटो देख्‍न सक्दैनस् र तँ मानिसको संसारको कुनै आदर्श राज्यतर्फ बढिरहेको छस् भन्‍ने गल्तीले विश्‍वास गर्नेछस्। तर, अन्त्यमा तँ बहकिन पुग्छस्, अनि शैतानले तँलाई मूर्ख बनाउँछ र सताउँछ। आज, अब तैँले परमेश्‍वरको आवाज सुनेको छस्, सत्यता पत्ता लगाएको छस्, र मानिसको संसारमा आएको ज्योति देखेको छस्, तैँले कुहिरो हटाएर तेरो जीवनले लिनैपर्ने मार्ग र दिशा स्पष्ट रूपमा देखेको छस्। तँ हतारमा अगाडि बढेर परमेश्‍वरसामु फर्कन्छस्। के यो परमेश्‍वरको अनुग्रह र आशिष् होइन र? त्यसोभए, के तिमीहरूले अहिले त्यो कुहिरो हटाएर माथिको सफा आकास देखेका छौ? सायद तिमीहरूले चमक देखिसकेका छौ र ज्योतितिर अघि बढिरहेका छौ—सबैभन्दा ठूलो आशिष् यही हो। यदि तिमीहरू परमेश्‍वरको आवाज सुन्‍न सक्छौ, सत्यता स्वीकार गर्न र बुझ्न सक्छौ, कुहिरो हटाउन, परम्परागत संस्कृतिका यी सबै गलत कुरा त्याग्‍न र सबै अवरोध हटाउन सक्छौ भने, मुक्तिको बाटोमा पाइला चाल्‍न सक्छौ। मैले “दयाको ऋण कृतज्ञताले तिर्नुपर्छ” भन्‍ने नैतिक आचरणको भनाइबारे सङ्गति गर्नुपर्ने यति हो। अगाडि बढ्ने क्रममा, तिमीहरूले यी वचनहरूबारे सँगै मिलेर थप सङ्गति गर्न सक्छौ, र पूर्ण बुझाइ प्राप्त गर्नेछौ। सङ्गतिको एउटा भेलामा सहभागी भएपछि नै यी मामिलाहरूमा तुरुन्तै प्रवेश प्राप्त गर्न सकिँदैन। मैले अहिले नैतिक आचरणसम्‍बन्धी यस भनाइबारे आफ्‍नो सङ्गति समाप्त गरेको भए पनि, र तिमीहरूले यसलाई मत र सिद्धान्तको हिसाबमा बुझे पनि, यी पुराना परम्परागत धारणाहरूलाई वास्तविक जीवनबाट हटाउनु त्यति सजिलो छैन। तिमीहरू अझै पनि यी पुराना विचारहरूमा अडिग रहौला र केही समयसम्‍म यी कुराहरू झेलौला। कम्तीमा पनि, तिमीहरूले पूर्णतया परम्परागत संस्कृतिका यी पक्षहरू त्याग्‍न र परमेश्‍वरका वचनहरूको सत्यता स्वीकार गर्न सक्‍न केही समय लाग्‍नेछ। तिमीहरूले वास्तविक जीवनमा अनि समाज र मानवजातिलाई सामना गर्ने क्रममा बिस्तारै अनुभव, सहन, र पुष्टि गर्नैपर्छ। तिमीहरूले यी अनुभवहरूमार्फत, बिस्तारै परमेश्‍वरका वचनहरू जान्‍नेछौ र सत्यता बुझ्‍नेछौ। त्यसो गर्दा, तिमीहरूले लाभ उठाउन, फाइदा पाउन, र इनामहरू प्राप्त गर्न थाल्नेछौ, र सबै प्रकारका मानिस, घटना र कामकुबारे आफ्‍ना गलत दृष्टिकोण र विचारहरू सच्याउनेछौ। सत्यता पछ्याउने प्रक्रिया र मार्ग यही हो।

च. “अरूको खातिर आफ्नो हित त्याग” को चिरफार

अब म “अरूको खातिर आफ्नो हित त्याग” भन्‍ने भनाइबारे सङ्गति गर्नेछु। यो भनाइले चिनियाँ परम्परागत संस्कृतिको एउटा सद्गुणलाई जनाउँछ जसलाई मानिसहरू उच्च र महान् भनाइ मान्छन्। अवश्य नै, यी रायहरू अलि बढाइचढाइ गरिएको र अवास्तविक छन्, तर जे भए पनि, यसलाई सर्वत्र नै सद्गुण मानिन्छ। यो सद्गुणबारे सुन्दा, जोकोहीको मनमा यस्ता निश्चित दृश्यहरूको कल्पना आउँछ: मानिसहरूले सँगै खाना खाँदा अर्कोको भागमा खाना हालिदिएको र अर्को व्यक्तिका लागि सबैभन्दा राम्रो खानेकुरा छोडेको; किराना पसलमा लाइनमा बस्दा मानिसहरूले अरूलाई अगाडि जान दिएको; मानिसहरूले अरूलाई रेलवे स्टेशन वा विमानस्थलमा पहिले टिकट किन्‍न दिएको; मानिसहरूले हिँड्दा वा ड्राइभिङ गर्दा झुकेर अरूलाई पहिले जान दिएको…। यी सबै नै “सबैका लागि आफू, र आफ्ना लागि सबै” भन्‍ने भनाइका “सुन्दर” उदाहरण हुन्। यी प्रत्येक दृश्यले समाज र संसार कति मायाले भरिएको, सद्भावपूर्ण, खुसी र शान्तिपूर्ण छ भनेर देखाउँछ। खुसीको स्तर मानक स्तरभन्दा बढी हुन्छ। यदि कसैले तिनीहरूलाई “तपाईं किन यति खुसी हुनुहुन्छ?” भनेर सोध्यो भने, तिनीहरूले यसो भन्दै जवाफ दिन्छन्, “चिनियाँ परम्परागत संस्कृतिले अरूको खातिर आफ्नो हित त्याग भनेर वकालत गर्छ। हामी सबै यो विचारलाई अभ्यास गर्छौँ, र त्यसो गर्न हामीलाई पटक्‍कै गाह्रो छैन। हामी अत्यन्तै आशिषित महसुस गर्छौँ।” के तिमीहरूको मनमा त्यस्ता दृश्यहरू आएका छन्? (छन्।) यी दृश्यहरू कहाँ पाउन सकिन्छ? यी दृश्यहरू १९९० को दशकभन्दा पहिले चिनियाँ नयाँ वर्षको समयमा पर्खालहरूमा टाँस्‍ने गरिएको वसन्त उत्सवका चित्रहरूमा पाउन सकिन्छ। यी कुरा मानिसहरूको मनमा र तथाकथित मृगतृष्ण, वा सपनाको महलमा समेत पाउन सकिन्छ। छोटकरीमा भन्दा, यस्ता दृश्यहरू वास्तविक जीवनमा हुँदैनन्। अवश्य नै “अरूको खातिर आफ्नो हित त्याग” भन्‍ने भनाइ नैतिकतावादीहरूले नैतिक मापदण्डबारे गर्ने माग हो। यो मानिसको नैतिक आचरणसम्‍बन्धी भनाइ हो जुन भनाइले मानिसहरूले व्यवहार गर्नुअघि आफ्‍नो हितलाई भन्दा अरूको हितलाई विचार गर्नुपर्छ भन्‍ने माग गर्छ। तिनीहरूले पहिले आफ्नो होइन तर अरूको हितलाई विचार गर्नुपर्छ। तिनीहरूले अरूबारे सोच्नुपर्छ र आफूलाई त्याग गर्न सिक्‍नुपर्छ—अर्थात्, तिनीहरूले आफ्नो हित, माग, चाहना र महत्त्वाकाङ्क्षाहरू त्याग्नैपर्छ, यहाँसम्‍म कि आफ्नो सबै कुरा त्यागेर पहिले अरूबारे सोच्नैपर्छ। यो माग मानिसले पूरा गर्न सके पनि नसके पनि, पहिले यो कुरा सोध्नैपर्छ: कस्ता मानिसहरूले यो दृष्टिकोण अघि राखिरहेका छन्? के तिनीहरूले मानवता बुझ्छन्? के तिनीहरूले मानिस अर्थात् यस प्राणीको नैसर्गिक क्षमता र मानवता सारलाई बुझ्छन्? तिनीहरूले अलिकति पनि बुझेका छैनन्। विचार र स्वतन्त्र इच्‍छा मात्र होइन, तर महत्त्वाकाङ्क्षा र चाहनाहरूले भरिएको स्वार्थी प्राणी मानिसमा अरूको खातिर आफ्‍नो हित त्याग भन्‍नेअवास्तविक माग राख्न यो भनाइ अघि सार्ने मानिसहरू पक्‍कै पनि मूर्ख थिए। मानिसहरूले यो माग पूरा गर्न सके पनि नसके पनि, मानिसहरूको सार र नैसर्गिक क्षमतालाई प्राणीको रूपमा हेर्दा, यो माग अगाडि सार्ने नैतिकतावादीहरू साँच्‍चै अमानवीय थिए। तिनीहरू अमानवीय थिए भनेर म किन भन्छु? उदाहरणका लागि, जब कुनै व्यक्ति भोको हुन्छ, तब तिनीहरूले नैसर्गिक रूपमा नै आफ्नो भोक महसुस गर्नेछन् र अरू कोही भोकै छ कि छैन भनेर विचार गर्नेछैनन्। तिनीहरूले भन्‍नेछन्, “म भोको छु, र म केही खान चाहन्छु।” तिनीहरू पहिले “म” बारे सोच्छन्। यो सामान्य, प्राकृतिक र उपयुक्त कुरा हो। भोको व्यक्ति कसैले पनि आफ्‍नो साँचो भावनाविरुद्ध गएर यसरी सोध्‍नेछैन, “तिमी के खान चाहन्छौ?” के कुनै व्यक्तिले आफू भोको भएको बेला अरूलाई के खान चाहन्छौ भनेर सोध्‍नु सामान्य हो? (होइन।) राती, जब कुनै व्यक्ति थकित र लखतरान हुन्छ, तब उसले भन्‍नेछ, “म थकित छु। म सुत्‍न चाहन्छु।” कसैले पनि यसो भन्‍नेछैन, “म थाकेको छु, त्यसकारण के तिमी मेरा लागि सुत्‍न सक्छौ? तिमी सुत्दा मेरो थकान कम हुन्छ।” यदि तिनीहरूले यसरी आफ्‍नो कुरा व्यक्त गरे भने के त्यो असामान्य हुनेछैन र? (हुनेछ।) मानिसहरूले नैसर्गिक तवरमा सोच्न र गर्न सक्‍ने सबै कुरा आफ्नै लागि हो। यदि तिनीहरूले आफ्नो ख्याल गर्न सक्छन् भने पहिल्यै निकै राम्रो गरिरहेका हुन्छन्—यो मानव नैसर्गिक क्षमता हो। यदि तँ आत्मनिर्भर भई जिउन सक्छस्, आफै जिउन र मामिला सम्‍हाल्‍न सक्ने हदमा पुगेको छस्, आफ्नो हेरचाह आफै गर्न सक्छस्, बिरामी हुँदा डाक्टरकहाँ जान जान्दछस्, रोगबाट कसरी निको हुने भनेर बुझ्छस्, अनि जीवनमा उत्पन्‍न हुने सबै समस्या र कठिनाइ कसरी समाधान गर्ने भनेर जान्दछस् भने, तैँले पहिल्यै राम्रो गरिरहेको छस्। तर, अरूको खातिर आफ्नो हित त्याग गर्दा तैँले अरूको हितका लागि तँसँग भएका यी आवश्यकताहरू त्याग्‍नुपर्ने हुन्छ; आफ्ना लागि केही नगर्नु, बरु अरूको हितलाई पहिले विचार गर्नुपर्ने र अरूका लागि सबै कुरा गर्नुपर्ने—के यो अमानवीय कुरो होइन? मेरो दृष्टिकोणमा त, यसले मानिसहरूलाई जिउन पाउने अधिकारबाट सिधै वञ्चित गर्छ। जीवनका आधारभूत आवश्यकताहरू भनेकै तैँले आफै सम्हाल्नुपर्ने कुरा हुन्, त्यसकारण किन अरूले तेरा लागि यी कुराहरू गर्न र सम्हाल्न आफ्‍ना हितहरू त्याग्‍नुपर्छ र? त्यसले तँलाई कस्तो व्यक्ति तुल्याउँछ? के तँ अलि मानसिक रूपमा अशक्त, असक्षम छस् कि पाल्तु जनावर होस्? यी सबै कुरा मानिसहरूले नैसर्गिक रूपमा गर्नुपर्छ—किन अरूले तेरा लागि यी कुराहरू गर्न आफूले गर्नुपर्ने कामहरू त्याग्‍नुपर्ने र आफ्नो शक्ति लगाउनुपर्ने? के त्यो उपयुक्त हुन्छ? के अरूको खातिर आफ्नो हित त्याग भन्‍ने यो माग बकम्फुसे गफ मात्र होइन र? (हो।) यो गफ कस्तो लाग्छ, र यो कहाँबाट आउँछ? के यो मानिसको नैसर्गिक क्षमता, आवश्यकता, र सारबारे अलिकति पनि ज्ञान नभएका अनि आफ्नो नैतिक श्रेष्ठताबारे घमण्ड गर्न उत्सुक तथाकथित नैतिकतावादीहरूबाट आएका हुँदैनन् र? (हुन्छन्।) के यो अमानवीय कुरा होइन र? (हो।) यदि सबैले अरूको खातिर आफ्नो हित त्यागे भने, आफ्नो मामिला कसरी सम्हाल्छन्? के तँ वास्तवमै अरू सबैलाई असक्षम, आफ्नै जीवन व्यवस्थापन गर्न नसक्‍ने मूर्ख, मानसिक रूपमा अशक्त, वा बेवकुफ ठान्छस्? ठान्दैनस् भने, तैँले किन अरूको खातिर आफ्नो हित त्याग्नैपर्ने, र अरूले तेरा लागि आफ्नो हित त्यागेको माग गर्नैपर्ने? कतिपय अशक्त मानिसले पनि अरूले तिनीहरूलाई सहयोग गरेको चाहँदैनन्, बरु आफ्‍नो जीविका आफै धान्न र आफ्‍नो जीवन व्यवस्थित गर्न चाहन्छन्—तिनीहरूअरूले फाल्तु मूल्य चुकाऊन् वा तिनीहरूलाई थप सहयोग गरून् भन्‍ने चाहँदैनन्। तिनहरू अरूले तिनीहरूलाई राम्रो व्यवहार गरून् भन्‍ने चाहन्छन्; यो तिनीहरूले आफ्‍नो मर्यादा जोगाउने तरिका हो। तिनीहरूलाई अरूबाट चाहिने सम्मान हो, सहानुभूति र दया होइन। आफ्नो हेरचाह आफै गर्न सक्‍नेहरूका हकमा यो कुरा झनै लागू हुन्छ, होइन र? तसर्थ, अरूको खातिर आफ्नो हित त्याग भन्‍ने यो माग मेरो विचारसँग मिल्दैन। यसले मानिसको नैसर्गिक क्षमता र विवेकको बोध-क्षमतालाई उल्लङ्घन गर्छ, र यो कम्तीमा पनि, अमानवीय कुरा हो। यसको उद्देश्य सामाजिक मूल्यमान्यता, सामाजिक सुव्यवस्था, र सामान्य पारस्परिक सम्बन्धहरू कायम राख्नु भए पनि, सबै आफ्नो इच्छाविपरीत गएर अरूको खातिर जिउनुपर्ने यस्तो अनुचित र अमानवीय तरिकामा माग गर्नु आवश्यकता छैन। यदि मानिसहरू आफ्‍नो लागि नभई अरूका लागि जिएको भए, के यो अलि तोडमरोड र असामान्य हुनेथिएन र?

अरूको खातिर आफ्नो हित त्याग भन्‍ने माग कुन परिस्थितिमा लागू हुन्छ? यस्तो एउटा परिस्थिति हो, आमाबुबाले आफ्ना सन्तानका लागि काम गर्दाको बेला। यो सम्भवतः सीमित समयका लागि मात्र गरिन्छ। सन्तान वयस्क हुनुअघि, आमाबुबाले तिनीहरूको हेरचाह गर्न सक्दो गर्नुपर्छ। आमाबुबाले आफ्ना छोराछोरीलाई वयस्क होइन्जेल हुर्काउन अनि उनीहरूले स्वस्थ, खुसी र आनन्दित जीवन जिएको सुनिश्‍चित गर्न, आफ्नो युवावस्था त्याग गर्छन्, आफ्नो ऊर्जा खर्चन्छन्, देहसुख पन्छाउँछन्, अनि आफ्नो क्यारियर र रुचि पनि त्याग्छन्। तिनीहरू यो सब आफ्ना सन्तानका लागि गर्छन्। यो जिम्मेवारी हो। किन आमाबुबाले यो जिम्मेवारी पूरा गर्नु नै पर्छ? किनभने आफ्ना छोराछोरीहरू हुर्काउने दायित्व प्रत्येक आमाबुबाको हुन्छ। यो तिनीहरूको पन्छाउन नमिल्ने जिम्मेवारी हो। तर, समाज र मानवजातिप्रति मानिसहरूको यो दायित्व हुँदैन। यदि तैँले आफ्नो आफै हेरचाह गर्छस्, समस्या खडा गर्दैनस्, र अरू मानिसका लागि समस्या पैदा गर्दैनस् भने, तैँले पहिल्यै निकै राम्रो गरिरहेको छस्। अर्को परिस्थिति पनि छ जहाँ शारीरिक अशक्तता भएका मानिसहरूले आफ्नो हेरचाह आफै गर्न सक्दैनन् र तिनीहरूलाई जीवनमा सहयोग गर्न र बाँच्‍न सहयोग गर्न आफ्ना आमाबुबा, भाइबहिनीहरू र सामाजिक कल्याण सङ्गठनहरूको समेत आवश्यकता पर्छ। अर्को विशेष परिस्थिति भनेको जब मानिसहरू वा कुनै क्षेत्र प्राकृतिक प्रकोपबाट प्रभावित हुन्छन्, र तिनीहरू आपतकालीन राहतकार्यविना बाँच्न सक्दैनन्। यो अवस्थामा तिनीहरूलाई अरूको सहयोग चाहिन्छ। के यीबाहेक अरू कुनै त्यस्ता परिस्थिति छन्, जसमा मानिसहरूले अरूको खातिर आफ्नो हित त्याग्‍नुपर्छ? सायद छैन। वास्तविक जीवनमा समाजमा अत्यन्तै प्रतिस्पर्धा छ, र यदि कसैले आफ्नो काम राम्रोसँग गर्न सक्दो मानसिक ऊर्जा लगाएन भने, जीवन धान्न, बाँच्‍न गाह्रो पर्छ। मानवजाति अरूको खातिर आफ्नो हित त्याग गर्न असमर्थ छ; यदि तिनीहरूले आफ्नो बचाइ सुनिश्‍चित गर्न सक्छन् र अरूको हितमा हस्तक्षेप गर्दैनन् भने यो नै ठूलो कुरा हो। वास्तवमा, मानवजातिको साँचो रूप त वास्तविक जीवनको सामाजिक अवस्था र परिस्थितिहरूमाझ तिनीहरू संलग्न हुने द्वन्द्व र प्रतिशोधपूर्ण हत्याहरूले झनै ठिकसित झल्काउँछन्। खेलकुद प्रतिस्पर्धामा, तँ के देख्छस् भने जब खेलाडीहरूले आफू को हो भनेर देखाउन आफ्‍नो सारा ऊर्जा प्रयोग गर्छन् र अन्त्यमा विजयी हुन्छन्, तब तिनीहरूमध्ये कसैले पनि यसो भन्‍नेछैनन्, “म च्याम्पियनको उपाधि लिन चाहन्‍नँ। मलाई लाग्छ, यो त तिमीले पाउनुपर्छ।” कसैले पनि त्यसो गर्दैन। पहिलो हुन, सर्वोत्कृष्ट हुन, र शीर्षमा हुनकालागि प्रतिस्पर्धा गर्नु मानिसहरूको नैसर्गिक क्षमता हो। वास्तवमा, मानिसहरू अरूको खातिर आफ्नो हित त्याग गर्न सक्दै सक्दैनन्। अरूको खातिर आफ्नो हित त्याग भन्‍ने यो आवश्यकता वा इच्छा मानिसको नैसर्गिक क्षमतामा हुँदैन। मानिसको सार र प्रकृतिलाई विचार गर्दा, उसले आफ्ना लागि मात्र कार्य गर्न सक्छ र गर्नेछ। यदि कुनै व्यक्तिले आफ्नो हितका लागि काम गर्छ र त्यसो गर्दा, सही मार्ग अपनाउन सक्छ भने, त्यो राम्रो कुरा हो, र यो व्यक्तिलाई मानिसहरूमध्ये असल सृजित प्राणी मान्‍न सकिन्छ। यदि, तैँले आफ्नो हितमा काम गर्दा, सही मार्ग अपनाउन, सत्यता र सकारात्मक कुराहरू पछ्याउन, अनि आफ्नो वरपरका मानिसहरूमा सकारात्मक प्रभाव पार्न सक्छस् भने, पहिल्यै निकै राम्रो गरिरहेको छस्। अरूको खातिर आफ्नो हित त्याग भन्‍ने विचारलाई बढावा दिनु र अगाडि बढाउनु बकम्फुसे गफबाहेक अरू केही होइन। यो मानिसको आवश्यकतासँग मेल खाँदैन, झन् मानवजातिको वर्तमान अवस्थासँग मेल खानु त परको कुरा हो। अरूको खातिर आफ्नो हित त्याग भन्‍ने माग वास्तविकतासँग मेल खाँदैन र यो अमानवीय छ भन्‍ने तथ्य बाबजुद, यसले अझै पनि मानिसहरूको हृदयको गहिराइमा निश्‍चित स्थान ओगट्छ, र विभिन्‍न हदमा तिनीहरूका विचार यसबाट प्रभावित र बन्धनमा हुन्छ। जब मानिसहरू आफ्ना लागि मात्र काम गर्छन्, तर अरूका लागि काम गर्दैनन्, अरूलाई सहयोग गर्दैनन्, वा अरूबारे सोच्दैनन् वा अरूलाई विचार गर्दैनन्, तब तिनीहरूलाई प्रायजसो हृदयमा ग्लानि हुन्छ। तिनीहरूलाई अदृश्य दबाब र कहिलेकहीँ अरूले छड्के नजरले घुरिरहेको समेत महसुस हुन्छ। त्यस्ता भावनाहरू सबै तिनीहरूको हृदयमा जरा गाडेर बसेका परम्परागत नैतिक विचारधाराको प्रभावको कारण उत्पन्‍न हुन्छन्। के तिमीहरू पनि अरूको खातिर आफ्नो हित त्याग भनी आदेश दिने परम्परागत संस्कृतिद्वारा विभिन्‍न हदमा प्रभावित भएका छौ? (छौँ।) धेरै मानिस अझै पनि परम्परागत संस्कृतिले राख्ने मापदण्डहरूलाई अनुमोदन गर्छन्, र यदि कसैले यी मापदण्डहरू पालना गर्न सक्छ भने, मानिसहरूले तिनीहरूको प्रशंसा गर्छन् र कसैले पनि तिनीहरूको निन्दा वा विरोध गर्दैनन्, चाहे तिनीहरूले यी मापदण्डहरू जतिवटा पूरा किन नगरून्। यदि कुनै व्यक्तिले कोही सडकमा लडेको देख्यो र पनि उसलाई सहयोग गरेन भने, सबै जना त्यस व्यक्तिसँग बेखुस हुनेछन्, उसलाई अत्यन्तै अमानवीय भन्‍नेछन्। यसले के देखाउँछ भने मानिसहरूमा लागू हुने परम्परागत संस्कृतिले माग गर्ने मानकहरूले मानिसहरूको हृदयमा निश्‍चित स्थान ओगट्छन्। त्यसोभए, यदि कुनै व्यक्तिलाई परम्परागत संस्कृतिका यी कुराहरूको आधारमा मापन गरियो भने, के त्यो सही हो? सत्यता नबुझ्नेहरूले यो मामिलालाई कहिल्यै पनि पूर्ण रूपमा बुझ्न सक्नेछैनन्। के भन्‍न सकिन्छ भने, परम्परागत संस्कृति हजारौँ वर्षदेखि नै मानव जीवनको भाग बनेको छ, तर यसले वास्तवमा कस्तो प्रभाव पारेको छ? के यसले मानवजातिको आत्मिक दृष्टिकोण परिवर्तन गरेको छ? के यसले समाजमा सभ्यता र प्रगति ल्याएको छ? के यसले समाजका सार्वजनिक सुरक्षाका समस्याहरू समाधान गरेको छ? के यो मानवजातिलाई शिक्षा दिन सफल भएको छ? यसले यीमध्ये कुनै कुरा समाधान गरेको छैन। परम्परागत संस्कृति पटक्‍कै प्रभावकारी भएको छैन, त्यसैले हामी निर्धक्‍कसाथ के भन्‍न सक्छौँ भने मानिसमा लागू हुने यी मानकहरूलाई मापदण्ड मान्‍न सकिँदैन—यी त मानिसहरूको हातखुट्टा बाँध्‍ने, तिनीहरूक विचार सीमित पार्ने, र तिनीहरूको व्यवहारलाई चलाउने बन्धन मात्र हुन्। तिनीहरू मानिस जहाँ गए पनि, उसले सबैसँग राम्रो व्यवहार गर्न, नियम पालना गर्न, मानवस्वरूप धारण गर्न, ठूलालाई आदर र सानालाई माया गर्न, अनि वरिष्ठलाई आदर गर्ने तरिका जन्न सकोस् भनेर यस्तो कुरा अघि सार्छन्। तिनीहरू कुनै व्यक्तिले बुद्धु र अभद्र व्यवहार देखाएर अरूलाई खिन्न नपारोस् भनी यस्तो कुरा अघि सार्छन्। बढीमा, यी मानकहरूले मानिसहरूलाई अलि बढी आकर्षक र परिष्कृत मात्रै देखाउँछन्—वास्तवमा, यसको मानिसहरूको सारसँग कुनै सम्बन्ध हुँदैन र यसले अरूबाट क्षणिक अनुमोदन प्राप्त गर्न र आफ्‍नो अभिमान सन्तुष्ट पार्न मात्र सहयोग गर्छ। तँलाई मानिसहरूले तिनीहरूका लागि कामकुरा गरिदिएकोमा कति असल व्यक्ति भन्दा, तँ साह्रै खुसी हुन्छस्। जब तँ बसमा आफ्नो सीट छोडिदिएर सानालाई माया र ठूलालाई आदर गर्न सक्छु भनेर देखाउँछस्, र अरूले तँलाई कति असल बालक रहेछ, र तँ देशको भविष्य हो भनेर भन्छन्, त्यो बेला पनि तँलाई साह्रै खुसी लाग्छ। जब तँ टिकट किन्‍न लाइनमा बस्छस् र तैँले आफूपछाडिको व्यक्तिलाई पहिले किन्‍न दिन्छस्, र अरूले तँलाई विचारशील भएकोमा प्रशंसा गर्छन्, त्यो बेला पनि तँलाई खुसी लाग्छ। केही नियम पालना गरेपछि र राम्रो व्यवहारका केही कार्य प्रदर्शन गरेपछि, तँलाई आफू उच्च चरित्रको छु भन्‍ने लाग्छ। यदि तँ एकपटक एक-दुइटा असल काम गरेपछि आफ्नो हैसियत अरूको भन्दा उच्‍च छ भन्‍ने ठान्छस् भने—के त्यो मूर्खता होइन र? यो मूर्खताले गर्दा तैँले आफ्नो बाटो र समझ गुमाउन सक्छस्। नैतिक आचरणको अरूको खातिर आफ्नो हित त्याग भन्‍ने यो भनाइबारे अति धेरै सङ्गति गर्नु सार्थक हुँदैन। यससँग सम्बन्धित समस्याहरू चिन्न निकै सजिलो छ, किनभने यसले मानिसहरूको मानवता, चरित्र र मर्यादालाई धेरै हदसम्म बिगार्छ र बङ्ग्याउँछ। यसले तिनीहरूलाई झन् ढोँगी, अव्यावहारिक, स्वार्थी तुल्याउँछ, र आफू कसरी जिउनुपर्छ, वास्तविक जीवनमा मानिस, घटना र कामकुरालाई कसरी चिन्‍नुपर्छ, र वास्तविक जीवनमा आइपर्ने विभिन्‍न समस्यालाई कसरी झेल्‍नुपर्छ भनेर जान्‍ने तिनीहरूको क्षमता घटाइदिन्छ। मानिसहरूले अरूलाई केही सहयोग गर्न अनि तिनीहरूलाई चिन्ता र समस्याहरूबाट मुक्त गर्न मात्र सक्छन्, तर तिनीहरू जीवनमा लिनुपर्ने मार्ग गुमाउँछन्, शैतानको चलखेलमा पर्छन् र त्यसको उपहासको पात्र बन्छन्—के यो अपमानको चिन्ह होइन र? जे भए पनि, अरूको खातिर आफ्नो हित त्याग भन्‍ने यो तथाकथित नैतिक मापदण्ड एउटा पाखण्डी र विकृत भनाइ हो। अवश्य नै, यस सन्दर्भमा परमेश्‍वर केवल मानिसहरूले आफूलाई दिइएको पूरा दायित्व, जिम्मेवारी, र कर्तव्यहरू पूरा गरेको, अरूलाई चोट, हानि वा नोक्सानी नपुऱ्याएको, र अरूलाई लाभ र फाइदा हुन सक्‍ने तरिकामा कार्य गरेको माग गर्नुहुन्छ—त्यति भए पुग्यो। परमेश्‍वर मानिसहरूले कुनै अतिरिक्त जिम्मेवारी वा दायित्वहरू लिएको माग गर्नुहुन्‍न। यदि तैँले आफ्ना सबै काम, कर्तव्य, दायित्व र जिम्मेवारी पूरा गर्न सकिस् भने, त्यो त राम्रो गरिरहेको छस्—के त्यो सरल कुरा होइन र? (हो।) यसलाई सजिलै पूरा गर्न सकिन्छ। यो धेरै सरल र सबैले बुझ्ने भएकाले, यसबारे थप विस्तारमा सङ्गति गर्नु आवश्यक छैन।

छ. “स्त्रीजाति सद्गुणी, दयालु, सुशील र नैतिकवान्‌ हुनुपर्छ” को चिरफार

अब, म नैतिक आचरणको “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने अभिव्यक्तिबारे छलफल गर्नेछु। यो अभिव्यक्ति र नैतिक आचरणका अन्य मानकबीचको भिन्‍नता के हो भने यो मानक निश्‍चित रूपले महिलाहरूप्रति लक्षित छ। “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइ तथाकथित नैतिकतावादीहरूले महिलाबाट गरेका अमानवीय र अव्यावहारिक माग हो। म किन त्यसो भन्छु? यो मानकले के माग गर्छ भने सबै महिला, चाहे छोरी हुन् वा श्रीमती, सद्गुणी, दयालु, सुशील र नैतिकवान् हुनैपर्छ। तिनीहरूले असल र सम्मानित महिला ठहरिन, यस्तो नैतिक आचरण अभ्यास गर्नैपर्छ र तिनीहरूमा यो नैतिक चरित्र हुनैपर्छ। यसले पुरुषहरूका लागि के अर्थ दिन्छ भने महिलाहरू सद्गुणी, दयालु, सुशील र नैतिकवान् हुनैपर्छ, जबकि पुरुषहरू त्यस्तो हुनु पर्दैन—पुरुषहरू सद्गुणी वा दयालु हुनु आवश्यक छैन, झन् सुशील वा नैतिकवान् हुनपर्ने त परै जाओस्। पुरुषहरूले के गर्नैपर्छ? यदि तिनीहरूका पत्नी सद्गुणी, दयालु, सुशील र नैतिकवान् छैनन् भने, तिनीहरूले उनीसँग सम्बन्धविच्छेद गर्न वा उनलाई त्याग्‍न सक्छन्। यदि कुनै पुरुषले आफ्नी पत्‍नीलाई त्याग्‍न सक्दैन भने, उसले के गर्नुपर्छ? उसले उनलाई सद्गुणी, दयालु, सुशील र नैतिकवान् स्त्रीमा परिणत गर्नुपर्छ—यो उसको जिम्मेवारी र दायित्व हो। पुरुषको सामाजिक जिम्मेवारी भनेको महिलालाई कडाइका साथ निरीक्षण, मार्गदर्शन र सुपरिवेक्षण गर्नु हो। तिनीहरूले मालिकको भूमिका राम्ररी निभाउनैपर्छ, तिनीहरूले सद्गुणी, दयालु, सुशील र नैतिकवान् महिलाहरूलाई दबाउनैपर्छ, तिनीहरूको मालिक र घरमूलीको रूपमा काम गर्नैपर्छ, अनि महिलाहरूले आफूले गर्नुपर्ने कुराहरू गरेको र आफ्‍ना दायित्वहरू पूरा गरेको सुनिश्‍चित गर्नैपर्छ। यसको विपरीत, पुरुषहरूले यस्तो नैतिक आचरण अभ्यास गर्नु पर्दैन—तिनीहरूलाई यो नियम छूट छ। पुरुषहरूलाई यो नियम छूट भएकाले, नैतिक आचरणको यो दाबी पुरुषहरूले महिलाहरूलाई परेख्ने मानक मात्र हो। अर्थात्, जब कुनै पुरुषले असल नैतिक आचरण भएकी स्त्रीसँग विवाह गर्न चाहन्छ, तब उसले त्यो स्त्रीलाई कसरी परेख्नुपर्छ? त्यो स्त्री सद्गुणी, दयालु, सुशील र नैतिकवान् छ कि छैन भनेर मात्र निर्धारण गरे पुग्छ। यदि ऊ सद्गुणी, दयालु, सुशील र नैतिकवान छ भने, उसले त्यो स्त्रीसँग विवाह गर्न सक्छ—यदि ऊ त्यस्तो छैन भने, उसले त्यो स्त्रीसँग विवाह गर्नु हुँदैन। यदि उसले त्यस्ती स्त्रीसँग विवाह गरेमा, अरूले त्यो स्त्रीलाई तुच्छ ठान्‍नेछन् र असल व्यक्ति होइन भनेरसमेत भन्‍नेछन्। त्यसोभए, नैतिकतावादीहरूले भनेअनुसार महिलाले सद्गुणी, दयालु, सुशील र नैतिकवान् ठहरिन कुन निश्‍चित मापदण्डहरू पूरा गर्नैपर्छ? के यी विशेषणहरूका निश्‍चित अर्थ छन्? “सद्गुणी,” “दयालु,” “सुशील,” र “नैतिक” यी चार शब्‍दको पछाडि ठूलो अर्थ छ र यी गुणमध्ये कुनै एकअनुसार जिउनु जोकोहीका लागि सजिलो हुँदैन। कुनै पनि पुरुष वा बौद्धिक व्यक्ति यी गुणअनुसार जिउन सक्दैन, तैपनि ऊ साधारण महिलाहरूले त्यसो गरेको माग गर्छ—यो महिलाहरूप्रति अत्यन्तै अन्याय हो। त्यसोभए, महिलाहरूले सद्गुणी, दयालु, सुशील र नैतिकवान् ठहरिन देखाउनैपर्ने आधारभूत व्यवहार र नैतिक आचरणका निश्‍चित रूपहरू केके हुन्? सर्वप्रथम, महिलाहरूले आफ्नो घरको चौघेरोबाहिर कहिल्यै पाइला राख्नै हुँदैन, र तिनीहरूले आफ्नो खुट्टालाई सानो बच्‍चाको हत्केलाभन्दा पनि साँघुरो चार इन्चको घेराभित्र बाँधेर राख्नैपर्ने हुन्छ। यसले महिलाहरूलाई रोक्छ र तिनीहरू आफूले चाहेको ठाउँमा जान नसकेको सुनिश्‍चित गर्दछ। विवाह गर्नुअघि, महिलाहरूलाई आफ्नो घरको चौघेरोबाहिर निस्कने अनुमति हुँदैन, आफ्नो शयनकक्षभित्र सीमित राख्नैपर्छ, र आफ्नो अनुहार सार्वजनिक रूपमा देखाउनै हुँदैन। यदि तिनीहरूले यी नियमहरू पालन गर्न सक्छन् भने, तिनीहरूमा सद्गुणी, दयालु, सुशील र नैतिकवान् अविवाहित महिलाको नैतिक चरित्र हुन्छ। कुनै महिलाले विवाह गरेपछि आफ्ना सासूससुराप्रति बुहारीको धर्म निभाउनैपर्छ र श्रीमानका अन्य नातेदारसँग दयालु व्यवहार गर्नैपर्छ। उसका पतिको परिवारले ऊसँग जसरी व्यवहार गरे पनि वा उसलाई दुर्व्यवहार गरे पनि, उसले वफादार घोडाले जस्तै दुःखकष्ट र आलोचना सहनैपर्छ। उसले परिवारका जवान र वृद्ध सबै सदस्यको मात्र सेवा गर्नैपर्छ होइन, वंश जोगाउन छोराछोरी पनि जन्माउनैपर्छ, र यो सबै अलिकति पनि गुनासो नगरी गर्नुपर्छ। उसले सासूससुराको हातबाट जति कुटाइ खाए पनि वा अन्याय भोगे पनि र ऊ जति नै थकित भए पनि र उसले जति नै कडा मेहनत गर्नुपरे पनि, आफ्ना श्रीमानसँग यो कुनैबारे कहिल्यै गुनासो गर्न मिल्दैन। उसलाई सासूससुराले जति नै धम्काए पनि, उसले परिवारबाहिरका कसैलाई पनि आफ्‍नो परिवारको कुरा थाहा दिनु हुँदैन र परिवारको कुरा काट्नु हुँदैन। उसलाई जति नै अन्याय भएको भए पनि, उसले बताउनु हुँदैन तर चुपचाप अपमान र बेइज्‍जती सहनैपर्छ। उसले कष्ट र आलोचना मात्र सहनैपर्छ होइन, तर नम्रतापूर्वक दमन स्विकार्न, आफ्नो आक्रोशलाई दबाउन, अनि अपमान र जिम्मेवारीको बोझ सहन पनि सिक्नैपर्छ—उसले सहनशीलता र धैर्यका कलाहरू सिक्नैपर्छ। भोजनममा जतिसुकै मिठो खाना भए पनि, उसले पहिले परिवारका अन्य सदस्यहरूलाई खान दिनैपर्छ; उसले आफ्नो बुहारीको धर्म निभाउन पहिले सासूससुरालाई, त्यसपछि आफ्‍ना पति र छोराछोरीलाई खान दिनैपर्छ। अरू सबैले खाएपछि र सबै मिठो खाना सकिएपछि, उसले जे उब्रेको हुन्छ त्यसैले आफ्‍नो पेट भर्नुपर्छ। मैले भर्खरै छलफल गरेका मापदण्डहरूबाहेक, आधुनिक समयमा, महिलाहरू “सामाजिक जमघट र भान्सामा पनि अब्बल भएको” अपेक्षा गरिन्छ। मैले यो वाक्यांश सुन्दा के सोचेँ भने, यदि महिलाहरू सामाजिक जमघट र भान्सामा पनि अब्बल भएको अपेक्षा गरिन्छ भने, सबै पुरुषले चाहिँ के गरिरहेका हुन्छन् त? महिलाहरूले सम्पूर्ण परिवारका लागि खाना पकाउनैपर्छ, घरको कामकाज र छोराछोरीको हेरचाह गर्नैपर्छ, अनि खेतमा गएर खट्नैपर्छ—तिनीहरू यी सबै काम गरेर घरभित्र र बाहिर दुवै ठाउँमा उत्कृष्ट हुनुपर्छ। यसको विपरीत, पुरुषहरू काममा मात्र जानुपर्छ, त्यसपछि घर आएर आफ्नो समय त्यतिकै रमाइलो गरेर बिताउँछन् र कुनै घरायसी काम गर्दैनन्। यदि कुनै कुराले तिनीहरूलाई काममा रिस उठाएको छ भने, तिनीहरूले त्यो आफ्नी पत्नी र छोराछोरीमा पोखाउँछन्—के यो उचित हो? मैले छलफल गरेका यी मामिलाहरूमा तिमीहरूले के अवलोकन गऱ्यौ? कसैले पनि पुरुषबाट नैतिक आचरणबारे कुनै माग गर्दैन, तर महिलाहरूचाहिँ सद्गुणी, दयालु, सुशील र नैतिकवान् चरित्र कायम राख्नका साथै सामाजिक जमघट र भान्सामा पनि अब्बल भएको अपेक्षा गरिन्छ। कति जना महिलाले यस्ता मापदण्डहरू पूरा गर्न सक्छन्? के महिलाहरूबाट यस्तो माग गर्नु अनुचित होइन र? यदि कुनै महिलाले सानो गल्ती गऱ्यो भने, उसलाई कुटपिट गरिन्छ, अपमान गरिन्छ, र पतिले उसलाई त्याग्‍नसमेत सक्छ। महिलाहरूले यी सबै सहनु नै पर्ने हुन्छ, र यदि तिनीहरूले यो पटक्कै सहन सकेनन् भने, तिनीहरूसँग आत्महत्या गर्ने विकल्‍प मात्र हुन्छ। के महिलाहरू शारीरिक रूपमा कमजोर, अनि पुरुषभन्दा कम शक्तिशाली र शारीरिक रूपमा कम सक्षम भए पनि उनीहरूबाट तोकेरै यस्ता अमानवीय मागहरू गर्नु एक प्रकारको दमन होइन र? आज यहाँ उपस्थित महिलाहरूलाई वास्तविक जीवनमा यदि मानिसहरूले त्यस्ता मागहरू गरे भने के तिमीहरूलाई त्यो हदभन्दा बढी लाग्दैन र? के पुरुषहरू साँच्‍चै महिलाहरूलाई नियन्त्रण गर्नकै लागि हुन्? के तिनीहरू महिलाका मालिक हुनुपर्ने र उनीहरूलाई कष्ट भोग्न लगाउनकै लागि हुन्? यो विकृत अवस्थालाई विचार गर्दा, के हामी “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइले वास्तवमा समाजमा दरार पैदा गरिरहेको छ भन्‍ने निष्कर्षमा पुग्न सक्दैनौँ र? स्पष्टतः के यसले समाजमा पुरुषको हैसियत बढाइरहेको तर जानाजानी महिलाको हैसियतचाहिँ घटाइरहेको छैन र? यो मापदण्डले पुरुष र स्त्रीहरूलाई महिलाको सामाजिक स्थिति र मूल्य पुरुषको समान नभएर कम छ भनेर दृढ विश्‍वास गराउँछ। त्यसकारण, महिलाहरू सद्गुणी, दयालु, सुशील र नैतिकवान् हुनुपर्छ, उनीहरूले दुर्व्यवहार भोग्नुपर्छ, अनि उनीहरूलाई समाजमा भेदभाव, अपमान र मानव अधिकारबाट वञ्चित गरिनुपर्छ। यसको विपरीत, पुरुषहरू घरमुली हुनुपर्छ भनेर त्यतिकै मानिलिइन्छ तर महिलाहरू सद्गुणी, दयालु, सुशील र नैतिकवान् हुनुपर्छ भनेर तार्किक ढङ्गमा माग गरिन्छ। के यसले समाजमा जानाजानी द्वन्द्व निम्त्याउँदैन र? के यसले जानाजानी समाजमा दरार सिर्जना गरिरहेको हुँदैन र? के लामो समयसम्म दुर्व्यवहार भोगेपछि केही महिलाले विद्रोह गर्नेछैनन् र? (गर्नेछन्।) जहाँ अन्याय हुन्छ, त्यहाँ विद्रोह हुनेछ। के नैतिक आचरणसम्बन्धी यो भनाइ महिलाहरूका लागि निष्पक्ष र न्यायसंगत छ? कम्तीमा पनि, यो महिलाहरूका लागि निष्पक्ष र न्यायसंगत छैन—यसले पुरुषहरूलाई अझ निर्लज्ज व्यवहार गर्ने लाइसेन्स पो दिन्छ, समाजको फाटो झन् ठूलो बनाउँछ, समाजमा पुरुषको हैसियत बढाउँछ र महिलाको हैसियत घटाउँछ, र यससँगै महिलाहरूलाई तिनीहरूको बाँच्न पाउने अधिकारबाट झनै वञ्चित गर्दछ, अनि समाजमा पुरुष र महिलाको हैसियतबीचको असमानतालाई चाल नपाउने गरी बढाउँछ। म महिलाहरूले घर र समाजमा समेत खेल्ने भूमिका, साथै तिनीहरूले देखाउने नैतिक आचरणलाई केवल यी दुई शब्‍द बताउन सक्छु: पञ्चिङ ब्याग। नैतिक आचरणको “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइले महिलाहरूले परिवारका ठूलाहरूलाई आदर गरेको, परिवारका साना सदस्यहरूलाई प्रेम र हेरचाह गरेको, विशेष गरी आफ्ना पतिप्रति श्रद्धाभाव राखेको, र उसको हर तरहले सेवा गरेको माग गर्छ। तिनीहरूले घरभित्र र बाहिर परिवारका सबै मामिला सम्हाल्नैपर्छ, र तिनीहरूले जति नै कष्ट भोगे पनि कहिल्यै गुनासो गर्नु हुँदैन—के यसो गर्नु महिलाहरूलाई तिनीहरूको अधिकारबाट वञ्चित गर्नु होइन र? (हो।) यसो गर्नु महिलाहरूलाई तिनीहरूको स्वतन्त्रता, स्वतन्त्र अभिव्यक्तिको अधिकार, र बाँच्न पाउने अधिकारबाट वञ्चित गर्नु हो। के महिलाहरूलाई तिनीहरूका सबै अधिकारबाट वञ्चित गरेर पनि तिनीहरूले आफ्नो जिम्मेवारी पूरा गरेको माग गर्नु मानवीय व्यवहार हो त? यो त महिलाहरूलाई कुल्चनु र तहसनहस गर्नुसरह हो!

महिलाहरूलाई यो माग गर्ने र यस प्रक्रियामा तिनीहरूलाई तहसनहस पार्ने नैतिकतावादीहरू पुरुष नै थिए र महिला थिएनन् भन्‍ने कुरा एकदमै स्पष्ट छ। महिलाले महिलालाई कुल्चन रोज्दैन, त्यसैले यो पक्कै पनि पुरुषहरूको काम थियो। यदि महिलाहरूलाई कडा रेखदेख र नियन्त्रणमा राखिएन र ऊनीहरू धेरै नै सक्षम भए, उनीहरूले धेरै नै अधिकार र स्वतन्त्रता पाए भने, उनीहरू पुरुष बराबर हुनेछन् भन्‍ने तिनीहरूलाई चिन्ता थियो। बिस्तारै, सक्षम महिलाहरूले पुरुषहरूले भन्दा उच्च हैसियत प्राप्त गर्नेथिए, घरपरिवारमा आफ्नो कर्तव्य पूरा गर्न छोड्नेथिए, र यसले घरेलु मेलमिलापमा असर पार्नेछ भन्‍ने तिनीहरूलाई लाग्यो। यदि व्यक्तिगत घरपरिवारमा मेलमिलापको अभाव भयो भने, समग्र समाजमा वैमनस्य छाउँछ र यो कुरा देशका शासकहरूका लागि चिन्ताजनक कुरा थियो। हेर् त, हामीले जे छलफल गरे पनि, घुम्दै-फिर्दै रुम्जाटार भनेझैँ कुरा त सधैँ शासक वर्गमै पुगेर अडेको देखिन्छ। तिनीहरू दुष्ट मनसाय राख्छन् र महिलाहरूलाई निराकरण गरेर उनीहरूविरुद्ध पाइला चाल्न चाहन्छन्—यो अमानवीय व्यवहार हो। तिनीहरू के माग गर्छन् भने, चाहे घरमा होस् वा समाजमा नै, महिलाहरूले एकदमै आज्ञाकारी हुनुपर्छ, नम्र भई दमन स्विकार्नुपर्छ, आफूलाई होच्याउनु र निचो पार्नुपर्छ, सबै अपमान सहनुपर्छ, सुशिक्षित र समझदार, नम्र र विचारशील हुनुपर्छ, र सबै दुःखकष्ट र आलोचना इत्यादि सहनुपर्छ। स्पष्ट छ, तिनीहरू त महिलाहरू पञ्चिङ ब्याग र डोरम्याटजस्तै होऊन् भन्‍ने मात्र अपेक्षा गर्छन्—यदि तिनीहरूले यो सबै गरेका भए, के तिनीहरू अझै पनि मानव हुनेथिए र? यदि तिनीहरूले साँच्‍चै यी सबै माग पूरा गर्न सकेका भए, तिनीहरू मानव हुनेथिएनन्; तिनीहरू त खान वा पिउन नसक्‍ने, संसारका भौतिक चिन्ताबाट मुक्त, कहिल्यै नरिसाउने, र कुनै व्यक्तित्व नभएका गैरविश्‍वासीहरूले पुज्ने मूर्तिजस्ता हुनेथिए। अथवा तिनीहरू स्वतन्त्र रूपमा सोच्‍न वा प्रतिक्रिया दिन नसक्ने कठपुतली वा मेसिनजस्तै हुन्थे होलान्। कुनै पनि वास्तविक व्यक्तिसँग बाहिरी संसारका भनाइ र प्रतिबन्धसम्बन्धी राय र दृष्टिकोण हुनेछ—उसले अवश्यै सबै दमन नम्रतापूर्वक स्विकार्न सक्दैन। यसैले आधुनिक युगमा महिला अधिकारका आन्दोलनहरू देखा परेका छन्। लगभग सय वर्षको अवधिमा समाजमा महिलाको हैसियत बिस्तारै बढेको छ, र तिनीहरू बल्‍ल आफूलाई बाँध्‍ने जन्जिरबाट मुक्त भएका छन्। महिलाहरू कति वर्षसम्म यस बन्धनमा रहेका थिए? पूर्वी एशियामा, तिनीहरू कम्तीमा पनि हजारौँ वर्षसम्म त्यसको वशमा थिए। यो बन्धन अत्यन्तै क्रूर र निर्दयी थियो—तिनीहरूका खुट्टाहरू हिँड्न पनि नसकिने गरी बाँधिन्थ्यो र कसैले पनि अन्यायविरुद्ध यी महिलाहरूको प्रतिरक्षा गरेनन्। मैले सुनेको, १७ औँ र १८ औँ शताब्दीमा, केही पश्‍चिमी देश र क्षेत्रहरूमा पनि महिलाको स्वतन्त्रतामा निश्चित प्रतिबन्धहरू लगाइएको थियो। ती दिनमा तिनीहरू कसरी महिलाहरूमाथि प्रतिबन्धित लगाउँथे? तिनीहरू उनीहरूलाई हुप स्कर्ट लगाउन लगाउँथे जसलाई कम्मरमा धातुको खिपले कसेको हुन्थ्यो अनि धातुको गह्रौँ र लट्केका रिङहरूले थामेको हुन्थ्यो। यसले गर्दा महिलाहरूलाई घरबाट बाहिर निस्कन वा यताउता हिँड्न एकदमै असहज हुन्थ्यो र तिनीहरूको हिँड्डुल एकदमै कम हुन्थ्यो। त्यसकारण महिलाहरूलाई टाढासम्म हिँड्न वा आफ्नो घरबाहिर जान धेरै गाह्रो हुन्थ्यो। यी कठिन परिस्थितिमा महिलाहरू के गर्थे? तिनीहरूले गर्न सक्‍ने भनेकै चुपचाप सहेर घरमा बस्‍नु थियो, र तिनीहरू टाढासम्‍म हिँड्न सक्दैन थिए। यसो बाहिर यताउता हिँड्डुल गर्नु, दृश्यहरू हेर्नु, आफ्‍नो ज्ञान बढाउनु, वा साथीहरूलाई भेट्न जानु त सपनामा महल सजाउनु थियो। पश्‍चिमी समाजमा महिलाहरूलाई प्रतिबन्ध लगाउन यही विधि प्रयोग गरिएको थियो—यो समाजले महिलाहरू घरबाहिर निस्केको र आफूले चाहेको कसैसँग सम्पर्क गरेको चाहँदैनथ्यो। ती दिनहरूमा, पुरुषहरूले कुनै रोकटोकविना आफूले जहाँ चाह्यो त्यहीँ आफ्नो घोडागाडा चढेर जान सक्थे, तर महिलाहरूलाई घरबाहिर निस्कँदा सबै प्रकारका प्रतिबन्ध लगाइन्थ्यो। आधुनिक युगमा, अहिले महिलाहरूमा झन्-झन् कम प्रतिबन्धहरू लगाइएको छ: खुट्टा बाँध्ने प्रचलनलाई गैरकानुनी ठहराइएको छ र पूर्वीय महिलाहरू आफू कोसँग सम्बन्धमा रहने भनेर छनौट गर्न स्वतन्त्रता छन्। महिलाहरू अहिले तुलनात्मक रूपमा स्वतन्त्र छन् र क्रमिक रूपमा बन्धनको दलदलबाट बाहिर निस्कँदै छन्। उनीहरू यस दलदलबाट बाहिर निस्कने क्रममा, समाजमा प्रवेश गरेका छन् र बिस्तारै आफ्नो जिम्मेवारीमा उचित सहभागिता जनाउन थालेका छन्। महिलाहरूले समाजमा तुलनात्मक रूपले उच्‍च हैसियत हासिल गरेका छन्, र पहिलेको भन्दा बढी अधिकार र विशेषाधिकार पाउँछन्। क्रमिक रूपमा, केही देशमा महिला प्रधानमन्त्री र राष्ट्रपतिहरू निर्वाचित हुन थालेका छन्। महिलाको हैसियत बिस्तारै बढ्दै जानु मानवताका लागि राम्रो कि नराम्रो कुरा हो? कम्तीमा पनि, हैसियतको यो वृद्धिले गर्दा महिलाहरूले केही हदसम्म स्वतन्त्रता र मुक्ति पाउन सकेका छन्—महिलाको सन्दर्भमा यो पक्कै पनि राम्रो कुरा हो। के महिलाहरू स्वतन्त्र हुनु र तिनीहरूले अभिव्यक्तिको अधिकार पाउनु समाजका लागि लाभदायक छ? वास्तवमा, यो लाभदायक छ; महिलाहरू त्यस्ता धेरै काम गर्न सक्षम छन् जुन पुरुषहरू राम्रोसँग गर्दैनन् कि त गर्न चाहँदैनन्। महिलाहरू कामका धेरै क्षेत्रमा उत्कृष्ट हुन्छन्। आजकल, महिलाहरूले कार मात्र चलाउन सक्ने होइन, तर हवाईजहाज पनि उडाउन सक्छन्। कतिपय महिला राष्ट्रहरूको मामिला सम्‍हाल्‍ने पदाधिकारी वा राष्ट्रपतिको रूपमा पनि सेवा गरिरहेका छन्, र तिनीहरूले पुरुषले जस्तै आफ्नो काम राम्ररी गरिरहेका छन्—महिला र पुरुष समान हुन् भन्‍ने कुराको यो स्पष्ट झलक हो। अहिले महिलाहरूले पाउनुपर्ने अधिकारहरूलाई पूर्ण रूपमा प्रवर्धन र संरक्षण गरिँदै छ, जुन सामान्य घटना हो। अवश्य नै, महिलाहरूले आफ्नो अधिकार उपभोग गर्न पाउनु उचित कुरा हो, तर हजारौँ वर्षसम्म परिस्थिति खराब भइसकेपछि अहिले मात्र, यो फेरि मान्यता बनेको छ, अनि पुरुष र स्त्रीबीच मूलतः समानता आएको छ। यसलाई वास्तविक जीवनको दृष्टिकोणबाट हेर्दा, महिलाहरूले बिस्तारै सबै सामाजिक वर्ग र सबै उद्योगहरूमा आफ्नो उपस्थिति बढाइरहेका छन्। यसले हामीलाई के बताउँछ? यसले के बताउँछ भने सबै प्रकारका विभिन्‍न विशेषज्ञता भएका महिलाहरूले बिस्तारै आफ्नो प्रतिभालाई प्रयोग गरेर मानवजाति र समाजप्रति योगदान पुऱ्यारहेका छन्। कसैले यस कुरालाई जसरी हेरे पनि, यो मानवजातिका लागि अवश्य नै फाइदाजनक छ। यदि समाजमा महिलाहरूको अधिकार र हैसियत पुनर्स्थापित नगरिएको भए, तिनीहरूले कस्तो काम गरिरहेका हुनेथे? तिनीहरू घरमा आफ्‍नो पतिको हेरचाह गर्ने र आफ्ना छोराछोरी हुर्काउने, घरायसी मामिला सम्‍हाल्‍ने, अनि आफ्नो सद्गुणी, दयालु, सुशील र नैतिकवान् आचरण अभ्यास गर्ने गरिरहेका हुनेथिए—उनीहरूले आफ्ना सामाजिक जिम्मेवारीहरू पूरा गर्न पटक्‍कै सक्‍नेथिएनन्। अहिले महिलाहरूको अधिकार प्रवर्धन र संरक्षण भइरहेको हुनाले, उनीहरूले समाजमा सामान्य रूपमा योगदान दिन सक्छन्, र महिलाहरूले समाजमा दिएको मूल्य र योगदानबाट मानवजातिले फाइदा उठाएको छ। यस तथ्यबाट, पुरुष र महिला समान छन्, र पुरुषले महिलालाई तुच्छ ठान्‍ने वा दुर्व्यवहार गर्ने गर्नु हुँदैन, र महिलाको सामाजिक हैसियत बढाइनुपर्छ भन्‍ने कुरा पूर्णतया पक्‍का हो, र यसले समाजमा सुधार भइरहेको छ भन्‍ने सङ्केत गर्दछ। मानवजातिसँग अहिले लिङ्गबारे थप अन्तर्दृष्टिपूर्ण, सही र नियमसंगत बुझाइ छ, अनि परिणामस्वरूप, महिलाहरूले गर्न सक्दैनन् भनी मानिसहरूले सोच्‍ने गरेका कामहरूमा उनीहरू देखा पर्न थालेका छन्। महिला कामदारहरू अहिले प्रायजसो निजी उद्यमहरूमा मात्र कार्यरत छैनन्, तर महिलाहरूले वैज्ञानिक अनुसन्धान विभागहरूमा पद पाउनु सामान्य भएको छ, र राष्ट्रिय नेतृत्वको भूमिकामा सेवा गर्ने महिलाको अनुपात पनि बढ्दै गइरहेको छ। हामी सबैले महिला लेखक, गायिका, उद्यमी र वैज्ञानिकहरूबारे पनि सुनेका छौँ, धेरै महिला खेलकुद प्रतिस्पर्धाहरूमा च्याम्पियन र उपविजेता बनेका छन्, अनि युद्धको समयमा महिलाहरूले बहादुरी कमाएका छन्, यी सबै कुराले महिलाहरू पनि पुरुष समकक्षी जत्तिकै सक्षम छन् भन्‍ने कुरा प्रमाणित गर्दछन्। हरेक उद्योगमा कार्यरत महिलाको अनुपात बढ्दो छ र यो अपेक्षाकृत सामान्य हो। समकालीन समाजमा सबै व्यापार र पेशामा, महिलाविरुद्ध झन्-झन् कम पूर्वाग्रह हुँदै गइरहेको छ, समाज झन् निष्पक्ष छ अनि पुरुष र महिलाबीच साँचो समानता छ। अब महिलाहरूलाई नैतिक आचरणको “स्त्रीजाति सद्गुणी, दयालु, सुशील र नैतिकवान्‌ हुनुपर्छ” वा “महिलाले आफूलाई घरको चौघेरोभित्रै सीमित राख्नैपर्छ” भन्‍नेजस्ता भनाइ र मापदण्डहरूले बन्धन राख्दैनन् र परेख्दैनन्। महिला अधिकारहरूलाई अहिले तुलनात्मक रूपमा झनै सुरक्षित गरिएका छन्, र यसले लैङ्गिक समानताको सामाजिक वातावरणलाई साँच्चै झल्काउँछ।

हामी महिलाहरू सद्गुणी, दयालु, सुशील र नैतिकवान् हुनैपर्छ भनेर पुरुषहरूले माग गरेका मात्र देख्छौँ जस्तो छ, तर महिलाहरूले पनि पुरुषबाट यस्तो माग गरेको कहिल्यै देख्दैनौँ। यो त महिलाहरूलाई व्यवहार गर्ने एकदमै अनुचित तरिका हो, र केही हदसम्म स्वार्थी, घृणित र बेसरम तरिकासमेत हो। के पनि भन्‍न सकिन्छ भने, महिलालाई यस्तो व्यवहार गर्नु त गैरकानुनी र दुर्व्यवहार हो। समकालीन समाजमा, धेरै देशले महिला र बालबालिकामाथि हुने दुर्व्यवहार निषेध गर्ने कानुनहरू बनाएका छन्। वास्तवमा, परमेश्‍वरसँग मानवजातिको लिङ्गबारे भन्नुपर्ने कुनै विशेष कुरा छैन, किनभने पुरुष र महिला दुवै परमेश्‍वरका सृष्टि हुन् र परमेश्‍वरबाट आउँछन्। मानवजातिको भाषामा भन्नुपर्दा, “हत्केला र हत्केलापछाडिको भाग दुवै मासुले बनेका हुन्छन्”—पुरुष वा महिलाप्रति परमेश्‍वरको कुनै पूर्वाग्रह छैन, न त उहाँ एउटा लिङ्गलाई वा अर्को लिङ्गलाई फरक माग गर्नुहुन्छ, किनभने ती दुवै समान हुन्। त्यसकारण, तँ पुरुष भए पनि महिला भए पनि परमेश्‍वर तँलाई न्याय गर्न उही केही मानक प्रयोग गर्नुहुन्छ—उहाँले तँसँग कस्तो मानवता सार छ, तँ कुन मार्गमा हिँड्छस्, सत्यताप्रति तेरो मनोवृत्ति कस्तो छ, तँ सत्यतालाई प्रेम गर्छस् कि गर्दैनस्, तँमा परमेश्‍वरको डर मान्‍ने हृदय छ कि छैन, र तँ उहाँमा समर्पित हुन सक्छस् कि सक्दैनस्, त्यो हेर्नुहुनेछ। परमेश्‍वर कुनै व्यक्तिलाई चुन्ने र कुनै निश्‍चित कर्तव्य निर्वाह गर्न वा कुनै निश्‍चित जिम्मेवारी पूरा गर्न संवर्धन गर्ने क्रममा, ऊ पुरुष हो कि महिला हो भनेर हेर्नुहुन्‍न। परमेश्‍वर मानिसहरू पुरुष भए पनि महिला भए पनि, तिनीहरूमा विवेक र समझ छ कि छैन, तिनीहरूको क्षमता मानकअनुरूप छ कि छैन, तिनीहरू सत्यता स्वीकार गर्छन् कि गर्दैनन् र तिनीहरू कुन मार्गमा हिँड्छन् भनी हेरेर तिनीहरूलाई बढुवा दिनुहुन्छ र प्रयोग गर्नुहुन्छ। अवश्य नै, परमेश्‍वर मानवजातिलाई मुक्ति दिने र सिद्ध गर्ने क्रममा, तिनीहरूको लिङ्गबारे विचार गर्नुहुन्‍न। यदि तँ महिला होस् भने, परमेश्‍वर तँ सद्गुणी, दयालु, सुशील, वा नैतिकवान् छस् कि छैनस्, वा शिष्ट छस् कि छैनस् भनेर विचार गर्नुहुन्‍न, अनि उहाँ पुरुषहरूलाई उनीहरूको पुरुषार्थ र पुरुषत्वका आधारमा मूल्याङ्कन गर्नुहुन्‍न—यी कुरा परमेश्‍वरले पुरुष र स्त्रीलाई मूल्याङ्कन गर्ने मानक होइनन्। तैपनि, भ्रष्ट मानवजातिको दर्जामध्ये, महिलाविरुद्ध भेदभाव गर्नेहरू सधैँ हुन्छन्, जसले महिलाहरूलाई तिनीहरूको अधिकारबाट, तिनीहरूको न्यायोचित सामाजिक हैसियतबाट, समाजप्रति तिनीहरूमा हुनुपर्ने मूल्यबाट वञ्चित गर्न निश्चित अनैतिक र अमानवीय मागहरू राख्छन्, र जसले महिलाहरूको सकारात्मक विकास र समाजमा रहेको तिनीहरूको अस्तित्वलाई सीमित पार्ने र रोक्ने प्रयास गर्छन्, मनोवैज्ञानिक मानसिकतालाई बङ्ग्याइदिन्छन्। यसले गर्दा महिलाहरू आफ्नो सम्पूर्ण जीवन निराशाजनक र पीडादायी अवस्थामा बिताउँछन्, जहाँ यी विकृत अनि अस्वास्थ्यकर सामाजिक र नैतिक वातावरणमा अपमानजनक जीवनशैली सहनेबाहेक अरू कुनै विकल्प हुँदैन। यस्तो हुनुको एकमात्र कारण के हो भने समाज र सारा संसार शैतानद्वारा नियन्त्रित छ, र सबै प्रकारका पिशाचहरूले मानवजातिलाई मनपरी बहकाइरहेका छन् र भ्रष्ट पारिरहेका छन्। परिणामस्वरूप, मानिसहरू साँचो ज्योति देख्‍न सक्दैनन्, परमेश्‍वरलाई खोज्दैनन्, यसको सट्टा इच्छा नभए पनि वा अनजानमा शैतानको चाल र चलखेलमा जिउँछन्, आफूलाई मुक्त गर्न सक्दैनन्। तिनीहरू उम्कने एउटै मात्र तरिका भनेको सत्यता बुझ्न अनि शैतान र दुष्ट मानवजातिबाट आउने विभिन्‍न भ्रम, झूटो शिक्षा, दुष्ट शब्दहरू, र आधारहीन दाबीहरूलाई स्पष्टसित बुझ्न र चिन्न सक्नका लागि परमेश्‍वरका वचन, उहाँको देखापराइ र काम खोजी गर्नु हो। तबमात्र तिनीहरू यी बन्धन, दबाब र प्रभावहरूबाट मुक्त हुन सक्छन्। परमेश्‍वरका वचन र सत्यताअनुसार मानिसहरू र कामकुरा हेरेर अनि आफूलाई व्यवहारमा ढालेर र काम गरेर मात्र कुनै व्यक्ति मानव स्वरूपमा जिउन, मर्यादाका साथ जिउन, ज्योतिमा जिउन, आफूले गर्नुपर्ने काम गर्न, आफूले पूरा गर्नुपर्ने दायित्वहरू पूरा गर्न र, अवश्य नै, आफ्नो मूल्यको योगदान दिन, र परमेश्‍वरको नेतृत्व अनि सही विचार र दृष्टिकोणद्वारा डोरिएर आफ्‍नो जीवनको मिसन पूरा गर्न सक्छ—के यसरी जिउनु एकदमै अर्थपूर्ण हुँदैन र? (हजुर, हुन्छ।) शैतानले महिलाहरूबाट मागहरू गर्न र उनीहरूलाई कैयौँ हजार वर्षसम्म प्रतिबन्ध गर्न, नियन्त्रण गर्न, र दाससमेत बनाउनका लागि “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइलाई कसरी प्रयोग गरेको छ भनेर मनन गर्दा, तिमीहरूमा कस्ता भावनाहरू आउँछन्? मानिसहरूले तिमी सबै महिलाहरूलाई “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइ सुनाउँदा, के तिमीहरूलाई तुरुन्तै त्यसको विरोध गर्न मन लागेर, “त्यो कुरा नसुनाउनुहोस्! मसँग यसको कुनै सम्बन्ध छैन। म महिला भए पनि, महिलाहरूसँग यो भनाइको कुनै सम्बन्ध छैन भनेर परमेश्‍वरको वचनले भन्छ” भनेर भन्छौ? कतिपय पुरुषले यसो भन्‍नेछन्: “यदि तिमीसँग यसको कुनै सम्बन्ध छैन भने, यो भनाइ कोप्रति लक्षित छ त? के तिमी महिला होइनौ?” अनि तैँले जवाफ दिनेछस्: “हो, म महिला हुँ। तर ती शब्दहरू परमेश्‍वरबाट आएका होइनन्, ती सत्यता होइनन्। ती शब्दहरू शैतान र मानवजातिबाट आएका हुन्, तिनले महिलाहरूलाई कुल्चीमिल्ची गर्छन् र बाँच्न पाउनुपर्ने अधिकारबाट वञ्जित गर्छन्। ती शब्दहरू महिलाहरूका लागि अमानवीय र अन्यायपूर्ण छन्। म यसको प्रतिरोध गर्छु!” वास्तवमा प्रतिरोध गर्नु आवश्यक छैन। तैँले गर्नुपर्ने कुरा भनेको यस्ता भनाइहरूलाई सही तरिकाले सम्हाल्नु, ती अस्वीकार गर्नु, र तीद्वारा प्रभावित नहुनु र तिनको बन्धनमा नपर्नु हो। यदि, भविष्यमा कसैले तँलाई, “तपाईं महिलाजस्तो देखिनुहुन्‍न, पुरुषजस्तै रुखो बोल्नुहुन्छ। तपाईंसँग कसले विवाह गर्न चाहन्छ होला र?” भनेर भन्यो भने, तैँले कस्तो जवाफ दिनुपर्छ? तँ यसो भन्‍न सक्छस्, “यदि कसैले मसँग विवाह गर्दैन भने पनि, नगरोस्। के तपाईंले मर्यादासाथ जिउने एकमात्र तरिका भनेकै विवाह गर्नु हो भनेर भन्न खोज्नुभएको हो? के तपाईंले सद्गुणी, दयालु, सुशील, नैतिकवान् र सबैका प्रिय महिलाहरू मात्र वास्तविक महिला हुन् भन्न खोज्नुभएको हो? त्यो सही हुन सक्दैन—सद्गुणी, दयालु, सुशील र नैतिकवान् भन्‍ने शब्दहरूद्वारा महिलाहरूलाई परिभाषित गर्नु हुँदैन। महिलाहरूलाई तिनीहरूको लिङ्गद्वारा परिभाषित गर्नु हुँदैन, र तिनीहरू सद्गुणी, दयालु, सुशील र नैतिक छन् कि छैनन् भन्‍ने आधारमा तिनीहरूको मानवतालाई मूल्याङ्कन गर्नु हुँदैन, बरु परमेश्‍वरले मानिसको मानवता मूल्याङ्कन गर्ने मानक प्रयोग गरेर तिनीहरूको मूल्याङ्कन गर्नुपर्छ। यो नै तिनीहरूको मूल्याङ्कन गर्ने निष्पक्ष र वस्तुगत तरिका हो।” के अब तिमीहरूले “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने यस भनाइबारे आधारभूत बुझाइ प्राप्त गऱ्यौ? मेरो सङ्गतिले अहिलेसम्म त यस भनाइको सान्दर्भिक सत्यता र मानिसहरूले यसलाई हेर्नका लागि राख्नुपर्ने सही दृष्टिकोणबारे स्पष्ट पारिसकेको हुनुपर्ने हो।

ज. “इनारको पानी पिउँदा, इनार खन्‍ने व्यक्तिलाई नबिर्सिनू” को चिरफार

अर्को भनाइ पनि छ: “इनारको पानी पिउँदा, इनार खन्‍ने व्यक्तिलाई नबिर्सिनू।” म यस भनाइबारे सङ्गति गर्न चाहन्‍नँ। किन म यो भनाइबारे सङ्गति गर्न चाहन्‍नँ? यो भनाइको प्रकृति र “अरूको खातिर आफ्नो हित त्याग” भन्‍ने वाक्यांशको प्रकृति एउटै छ अनि यसमा अलि विकृत कुरा पनि छ। यदि कसैले इनारमा पानी लिन जाँदा हरेकपटक इनार खन्‍ने व्यक्तिलाई सम्झनुपऱ्यो भने त्यो कति असुविधा हुनेछ? कतिपय इनारलाई रातो रिबन र सुरक्षा मन्त्रले सजाइको हुन्छ—यदि मानिसहरूले त्यहाँ धूप पनि बाले र फलफूल पनि चढाए भने के त्यो अलि अनौठो हुँदैन र? म “इनारको पानी पिउँदा, इनार खन्‍ने व्यक्तिलाई नबिर्सिनू” भन्‍ने वाक्यांशको तुलनामा, “भावी पुस्ता विगतको पुस्ताले रोपेको रूखको छहारीमा रमाउँछन्” भन्‍ने भनाइलाई बढी रुचाउँछु, किनभने यो भनाइले मानिसहरू वास्तवमा व्यक्तिगत रूपमा अनुभव गर्न सक्छन् र जिउन सक्छन् भन्‍ने वास्तविकतालाई झल्काउँछ। रोपेको रूख बढेर छहारी दिन सक्‍ने हुन दसदेखि बीस वर्ष लाग्छ, त्यसैले रूख रोप्‍ने व्यक्तिले लामो समयसम्म त्यसको छहारीमा बिसाउन पाउँदैन, र त्यसपछिका पुस्ताहरूले मात्र जीवनभर यसबाट लाभ उठाउनेछन्। यो कामकुराको प्राकृतिक क्रम हो। यसको विपरीत, हरेकपटक इनारबाट पानी पिउँदैपिच्छे त्यो इनार खन्‍नेलाई स्मरण गर्नु अलि हावा खुस्केको कुरा हो। यदि प्रत्येक व्यक्तिले हरेकपटक पानी तान्‍न आउँदा इनार खन्‍नेलाई स्मरण र सम्झना गर्नुपऱ्यो भने के त्यो अलि पागलपन देखिँदैन र? यदि त्यो वर्ष खडेरी परेर धेरै मानिसले त्यो इनारबाट पानी तान्‍नुपरेको भए, सबैले त्यहाँ उभिएर पानी तान्‍नुअघि इनार खन्‍ने व्यक्तिलाई स्मरण गरेर मनन गर्दावर्दा, के मानिसहरूलाई पानी लगेर खाना पकाउन रोक्नेथिएन र? के यो वास्तवमै आवश्यक हुनेथियो? यसले सबैलाई ढिलो मात्र गराउनेथियो। के इनार खन्‍नेको आत्मा इनारछेउ बस्छ? के उसले तिनीहरूले स्मरण गरेको सुन्‍न सक्छ? यीमध्ये कुनै पनि कुराको पुष्टि गर्न सकिँदैन। त्यसैले “इनारको पानी पिउँदा, इनार खन्‍ने व्यक्तिलाई नबिर्सिनू” भन्‍ने यो वाक्यांश, हास्यास्पद र अर्थहीन छ। चिनियाँ परम्परागत संस्कृतिले नैतिक आचरणबारे यस्ता धेरै भनाइ अघि सारेको छ, जसमध्ये अधिकांश हास्यास्पद छन्, र यो निश्‍चित भनाइ त सबैभन्दा बढी हास्यास्पद छ। इनार खन्‍ने को थियो? उसले कसका लागि इनार खनेको थियो र किन? के उसनले साँच्‍चै सबै मानिस र पछिका पुस्ताहरूका लागि इनार खनेको थियो? उसको त्यही उद्देश्य थियो भन्‍ने छैन। उसले यो केवल आफ्ना लागि र आफ्नो परिवारलाई पिउने पानी जुटाउनकाका लागि बनाएको थियो—पछिल्ला पुस्ताहरूलाई विचार गरिएको थिएन। त्यसोभए, के यो त सबै पछिल्ला पुस्तालाई इनार खन्‍नेलाई स्मरण गर्न र धन्यवाद दिन लगाउन अनि उसले त्यो इनार सबै मानिसका लागि खनेको हो भनेर सोच्न लगाउन मानिसहरूलाई बहकाउनु र भ्रमित पार्नु होइन र? त्यसकारण, यो भनाइ अघि सार्ने व्यक्तिले आफ्नो सोच र दृष्टिकोण अरूमा जबरजस्ती लादिरहेको अनि तिनीहरूलाई आफ्ना विचार स्विकार्न बाध्य पारिरहेको थियो। यो अनैतिक कार्य हो र यसले गर्दा धेरै मानिसमा यस्तो भनाइप्रति झनै बढी घृणा, विद्रोह र अरुचि जाग्छ। यस्तो भनाइलाई बढावा दिनेहरूमा केही बौद्धिक दुर्बलता हुन्छन् जसले गर्दा तिनीहरूले यस्ता हास्यास्पद कुराहरू भन्छै भन्छ र गर्छै गर्छ। परम्परागत संस्कृतिका “इनारको पानी पिउँदा, इनार खन्‍ने व्यक्तिलाई नबिर्सिनू” र “सानो गुनको पैँचो पनि उदार मनले तिर्नुपर्छ” भन्‍ने भनाइजस्ता विचार र दृष्टिकोणले मानिसहरूमा कस्तो प्रभाव पार्छन्? शिक्षित मानिसहरू र थोरै ज्ञान भएकाहरूले परम्परागत संस्कृतिका यी भनाइहरूबाट के प्राप्त गर्छन्? के तिनीहरू साँच्‍चै असल मानिस बनेका हुन्छन्? के तिनीहरू मानव स्वरूपमा जिएका हुन्छन्? अवश्य नै हुँदैनन्। परम्परागत संस्कृतिको पूजा गर्ने यी नैतिकताका विशेषज्ञहरू नैतिकताको उच्च आसनमा बसेर मानिसहरूबाट आफ्नो जीवनको वास्तविक अवस्थासँग अलिकति पनि नमिल्‍ने नैतिक मागहरू गर्छन्—यो यस पृथ्वीमा बस्‍ने सबैका लागि अनैतिक र अमानवीय कुरा हो। तिनीहरूले प्रवर्धन गर्ने परम्परागत संस्कृतिका नैतिक दृष्टिकोणहरूले सामान्य विवेक भएको व्यक्तिलाई असामान्य समझशक्ति भएको व्यक्तिमा परिणत गर्न सक्छ, जो अरूलाई अशोचनीय र रहस्यमय लाग्‍ने कुराहरू भन्‍न सक्षम हुन्छ। यस्ता मानिसहरूको मानवता बिग्रिएको र मन खराब भएको हुन्छ। त्यसकारण, धेरै चिनियाँ मानिसले खेलकुद कार्यक्रम, सार्वजनिक स्थल र आधिकारिक परिवेशमा अलि अनौठा र मानिसहरूलाई बुझ्‍न गाह्रो हुने कुराहरू भन्‍ने झुकाव राख्नु अचम्म होइन। तिनीहरूले भन्‍ने सबै कुरा खोक्रो, हास्यास्पद सिद्धान्त हुन्छ र त्यससमा अलिकति पनि सच्चा वा व्यावहारिक कुरा हुँदैन। यो नै शैतानले मानवजातिलाई भ्रष्ट पारेको साँचो प्रमाण र परिणाम, अनि परम्परागत संस्कृतिले चिनियाँ मानिसहरूलाई कैयौँ हजार वर्षदेखि शिक्षा दिएको नतिजा हो। यी सबै कुराले इमानदारीपूर्वक र सच्‍चा रूपमा जिउने मानिसहरूलाई झूटो व्यवहार गर्ने, अनि अरूलाई धोका दिनका लागि भेष बदल्न र आफूलाई ढाकछोप गर्नमा सिपालु, अत्यन्तै सुसंस्कारी र सिद्धान्तबारे सिपालु ढङ्गमा राय दिन सक्षम देखिने, तर वास्तवमा, विकृत मानसिकताका र समझदारीपूर्वक बोल्न वा मानिसहरूसँग अन्तरक्रिया र कुराकानी गर्न नसक्‍ने मानिसहरूमा परिणत गरेको छ—तिनीहरूमा मुख्यतः यी सबै प्रकृति हुन्छन्। साँच्चै भन्‍नुपर्दा, त्यस्ता मानिसहरू मानसिक रोगको सिकार बन्‍न लागेका हुन्छन्। यदि तँ यी शब्दहरू स्वीकार गर्न सक्दैनस् भने, म तँलाई ती अनुभव गर्न प्रोत्साहित गर्छु। आजको सङ्गति यहीँ समाप्त हुन्छ।

अप्रिल २, २०२२

फूटनोटहरू:

क. मूल पाठमा “यो दाबीमा यस्तो छ” भनेर पढिन्छ।


सत्यता पछ्याउनु भनेको के हो (८)

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

अघिल्लोपटक हामीले पारम्परिक संस्कृति र नैतिक आचरणका चारवटा कथनबारे सङ्गति गऱ्यौँ। ती केके हुन्, मलाई बताओ त। (“दयाको ऋण कृतज्ञताले तिर्नुपर्छ,” “अरूको खातिर आफ्नो हित त्याग,” “स्त्रीजाति सद्गुणी, दयालु, सुशील र नैतिकवान्‌ हुनुपर्छ,” र “इनारको पानी पिउँदा, इनार खन्‍ने व्यक्तिलाई नबिर्सिनू।) यी प्रत्येक कथनमा के विश्‍लेषण गर्नु र बुझ्नुपर्छ, के तैँले स्पष्टसित बुझेको छस्? पारम्परिक संस्कृतिको प्रत्येक भनाइ मानिसहरूको वास्तविक जीवन र आचरणसित घनिष्ठ रूपले सम्बन्धित हुन्छ। निस्सन्देह नै, पारम्परिक संस्कृतिका यी भनाइहरूले मानिसहरूको वास्तविक जीवन र तिनीहरूले अँगाल्ने आचरणमा निश्‍चित प्रभाव पार्छन्। वास्तविक जीवनमा मानिसहरूको बोली, कार्य र आचरणका सिद्धान्तहरू मूलतः पारम्परिक संस्कृतिका यी कथन र दृष्टिकोणबाट आउँछ। स्पष्टै छ, मानिसहरू पारम्परिक संस्कृतिद्वारा निकै गहन रूपमा प्रभावित र पोषित हुन्छन्। पछिल्लो भेलामा मैले सङ्गति गरिसकेपछि, के तिमीहरूले थप मनन गरेर एकआपसमा सङ्गति गऱ्यौ? (हामीले नैतिक आचरणसम्बन्धी यी कथनहरूबारे सङ्गति गरेर अलिअलि बुझ्यौँ, र हामीले यस प्रकारका कुराहरूप्रति आफ्ना राय र दृष्टिकोणहरू अलिअलि बदल्न सक्यौँ, तर अझै पनि हामीले ती कुराहरू राम्ररी बुझेका छैनौँ।) राम्ररी बुझ्ने एउटा तरिका के हो भने, तैँले तेरो बुझाइलाई मैले सङ्गति गरेको कुरामा आधारित गर्नुपर्छ; अर्को तरिका हो, तैँले आफ्नो वास्तविक जीवनमा राख्‍ने दृष्टिकोणहरू, साथै कुनै कुरा आइपर्दा तँमा आउने सोच र तैँले गर्ने कार्यको आधारमा तैँले बुझ्ने प्रयत्‍न गर्नुपर्छ। प्रवचन सुनेर मात्र चाहिँ पक्‍कै पुग्दैन। प्रवचन सुन्‍नुको उद्देश्य भनेको जीवनका नकारात्मक कुराहरू पहिचान गर्नु, अझ सही ढङ्गमा नकारात्मक कुराहरू छुट्याउन सक्‍नु, र त्यसपछि सकारात्मक कुराहरू बुझेर तीबारे शुद्ध बुझाइ प्राप्त गर्न सक्‍नु हो, ताकि जीवनमा के-कसरी व्यवहार र आचरण अँगाल्ने भन्‍नेबारे परमेश्‍वरका वचनहरू मापदण्ड बनून्। एक हिसाबमा, यी नकारात्मक कुराहरूलाई बुझ्ने अभ्यास गर्दा यसले घटना र परिस्थितिप्रतिको मानिसहरूको गलत विचार, दृष्टिकोण र मनोवृत्ति सच्‍याउन सकेको हदसम्म मानिसहरूको व्यवहार र आचरणमा सुधारात्मक प्रभाव नै पार्छ; त्यसबाहेक, यसले सकारात्मक भूमिका खेल्दै मानिसहरूलाई मानिसहरू र विभिन्‍न कुराहरूप्रतिको तिनीहरूको दृष्टिकोणको सन्दर्भमा, अनि तिनीहरूको व्यवहार र कार्यमा तिनीहरूलाई सही तरिका र पद्धतिका साथै अभ्यासका सही सिद्धान्तहरू अपनाउन मदत गर्न सक्छ। नैतिक आचरणसम्बन्धी यी कथनहरूबारे सङ्गति र विश्‍लेषण गर्नुको उद्देश्य र अपेक्षित नतिजा यही हो।

अहिले हामीले चिनियाँ पारम्परिक संस्कृतिको नैतिक आचरणसम्बन्धी कथनहरूबारे दुईपटक सङ्गति गरेका छौँ, जुन मुख्यतः बृहत सामाजिक प्रसङ्गमा उठ्ने मानिसहरूको नैतिक आचरणका मापदण्डहरू हुन्। व्यक्तिगत तहमा, यी कथनहरूद्वारा मानिसहरूको व्यवहार केही हदसम्म नियन्त्रित र सञ्‍चालित हुन सक्छ; बृहत दृष्टिकोणबाट हेर्दा, तिनको अभिप्राय राम्रो सामाजिक लोकाचार सृजना गर्नु, अनि निश्‍चय नै शासकहरूलाई मानिसहरूमाथि अझ राम्ररी शासन गर्न सक्षम पार्नु थियो। यदि मानिसहरूले आफ्नै विचार राख्छन्, स्वतन्त्रसँग सोच्‍न सक्छन्, र व्यवहारसम्बन्धी आफ्नै नैतिक मानक खोजी गर्छन्, वा यदि तिनीहरूले आफ्नो विचार व्यक्त गर्न, आफ्नै विचारअनुसार जिउन, आफूलाई उचित लागेअनुसार आफूलाई व्यवहारमा ढाल्न, अनि कामकुरा, मानिसहरू, आफ्नो समाज, र आफ्नो देशलाई हेर्ने आफ्नै तरिका अपनाउन सक्छन् भने, निस्सन्देह नै यो शासकहरूका लागि राम्रो कुरा वा राम्रो सङ्केत हुँदैन, किनभने यसले सिधै तिनीहरूको प्रभुत्वलाई खतरामा पार्छ। सङ्क्षेपमा भन्दा, नैतिक आचरणसम्बन्धी यी कथनहरू मुख्यतः तथाकथित नीतिज्ञ, विचारक र शिक्षाविद्‌हरूले शासकहरूलाई खुसी पार्न र रिझाउन अघि सारेका थिए, र तिनीहरूको उद्देश्य यी विचार र सिद्धान्तहरू, साथै प्रतिष्ठा र इज्‍जतलाई शासकहरूको सेवामा प्रयोग गर्न सकिन्छ भनेर देखाउनु थियो। मुख्यतः हामीले सङ्गति गरेका नैतिक आचरणसम्बन्धी यी सबै कथनहरूको प्रकृति नै यही हो; ती कथनहरूको उद्देश्य मानिसहरूको सोच, नैतिक आचरण र विभिन्‍न कुराहरूप्रतिको मानिसहरूको दृष्टिकोणलाई मानिसहरूले अलि राम्रो, अलि सकारात्मक र अलि उच्‍च ठान्‍ने नैतिक दायराभित्र नियन्त्रित गर्नु मात्र थियो, ताकि मानिसहरूमाझ द्वन्द्व कम होस्, र तिनीहरूको अन्तरक्रियामा मेलमिलाप र शान्ति छाओस्, र त्यसरी शासकहरूलाई मानिसहरूमाथि प्रभुत्व जमाउन सहयोग पुगोस्, र शासकवर्गको हैसियत झनै बलियो बनोस् अनि सामाजिक सौहार्द र स्थायित्व कायम होस्। यसरी नैतिक आचरणका मानकहरू अघि सार्ने यी मानिसहरूले आफूले चाहेको सबै पाउँथे, अर्थात् शासकवर्गबाट कदर र महत्त्वपूर्ण पदहरूमा नियुक्ति प्राप्त गर्थे। तिनीहरूले आकाङ्क्षा र आशा गरेको करियर नै यही थियो, अनि तिनीहरू उच्‍च पदाधिकारी बन्‍न नसके पनि, कम्तीमा भावी पुस्ता र इतिहासले त तिनीहरूलाई सम्झन्थ्यो। यसबारे सोच्—नैतिक आचरणका यी भनाइहरू अघि सार्ने मानिसहरूमध्ये कसलाई यो समाजले आदर गर्दैन र? तीमध्ये कसलाई मानवजातिले प्रशंसा गर्दैन र? आज पनि चिनियाँ मानिसहरूमाझ कन्फुसियस, मेन्सियस, लाओजी, र हान फेइजीजस्ता चिन्तक, शिक्षाविद्‌ र नितिज्ञहरू अत्यन्तै लोकप्रिय र अति आदरणीय र श्रद्धेय छन्। वास्तवमा, हामीले नैतिक आचरणका केही सीमित कथनहरू सूचीबद्ध गरेका छौँ, र दिइएका यी उदाहरणहरू प्रतिनिधिमूलक थप केही कथनहरू मात्र हुन्। नैतिक आचरणका यी कथनहरू कैयौँ मानिसहरूबाट आउने भए पनि, यी तथाकथित विद्वानहरूले वकालत गरेका विचार र दृष्टिकोणहरू पूर्णतया शासकहरू र शासकवर्गले इच्छा गरेअनुरूपका छन्, अनि तिनीहरूको सुशासनका अवधारणा र मुख्य विचारहरू सबै एउटै छन्: मानवजातिका लागि व्यवहार र कार्यका केही नैतिक मूल्यमान्यता प्रतिपादन गर्नु, ताकि तिनीहरूले सोहीअनुरूप आफूलाई व्यवहारमा ढालून्, चुपचाप समाज र देशप्रति योगदान दिऊन्, र आफ्नै मानव साथीसँगीहरूमाझ चुपचाप जिऊन्—कुरा त्यति हो। नैतिक आचरणका यी कथनहरू जुनै वंश वा व्यक्तिबाट आएको भए पनि, आधारभूत रूपमा तिनीहरूको विचार र दृष्टिकोणको लक्ष्य एउटै छ, र त्यो हो: शासकवर्गको सेवा गर्नु, र मानवजातिलाई बहकाउनु र नियन्त्रणमा पार्नु।

हामीले नैतिक आचरणका आठवटा कथनहरूबारे सङ्गति गरिसकेका छौँ। मुख्यतः यी आठवटा कथनहरूको प्रकृति भनेकै मानिसहरूले आफ्नो स्वार्थी चाहना र इच्छा त्यागेर त्यसको साटो समाज, मानवजाति र देशको सेवा गर्नु र निस्वार्थी हुनुपर्छ भन्‍ने मापदण्ड हो। उदाहरणको लागि, “अरूको खातिर आफ्नो हित त्याग,” “स्त्रीजाति सद्गुणी, दयालु, सुशील र नैतिकवान्‌ हुनुपर्छ,” र “आफूलाई कडाइ गर्नू र अरूलाई सहनू” जस्ता नैतिक आचरणका कथनहरू जुनै वर्गमा राखे पनि, यी सबैले मानिसहरूलाई आत्मसंयम अपनाउनुपर्छ—आफ्नो चाहना र नैतिक आचरणमाथि नियन्त्रण—अनि उचित वैचारिक र नैतिक दृष्टिकोण राख्‍नुपर्छ भन्‍ने मापदण्ड दिन्छन्। यी कथनहरूले मानवजातिलाई जतिसुकै प्रभाव पारे पनि, र त्यो प्रभाव सकारात्मक वा नकारात्मक जे भए पनि, स्पष्टसित भन्‍नुपर्दा यी तथाकथित नीतिज्ञहरूको उद्देश्य भनेको यस्ता कथनहरू अघि सारेर प्रष्ट रूपमै मानिसहरूको नैतिक आचरणलाई नियन्त्रित र नियमित गर्नु हो, ताकि मानिसहरूले आफूलाई कसरी व्यवहारमा ढाल्ने र कार्य गर्ने, कसरी मानिसहरू र विभिन्‍न कुराहरूलाई हेर्ने, र कसरी आफ्नो समाज र देशलाई बुझ्‍ने भन्‍नेबारे आधारभूत नियम पाऊन्। सकारात्मक दृष्टिले हेर्दा, नैतिक आचरणका यी कथनहरूको प्रतिपादनले मानवजातिको नैतिक आचरणलाई नियन्त्रण र सञ्‍चालन गर्नमा केही हदसम्म भूमिका खेलेको छ। तर वस्तुगत तथ्यलाई हेर्दा, यसले मानिसहरूलाई गलत र देखावटी विचार अनि दृष्टिकोण अँगाल्न लगाएको छ, र यसरी पारम्परिक संस्कृतिद्वारा प्रभावित र पोषित मानिसहरूलाई झन् कपटी, झन् छली, झन् ढोँगी, र झनै आफ्नै विचारमा सीमित तुल्याएको छ। पारम्परिक संस्कृतिको प्रभाव र पोषणको कारण, मानिसहरूले क्रमिक रूपमा ती गलत दृष्टिकोण र पारम्परिक संस्कृतिका कथनहरूलाई सकारात्मक कुराको रूपमा अपनाउँदै आएका छन्, र तिनीहरूले मान्छे बहकाउने यी विद्वान र महान् व्यक्तिहरूलाई सन्तको रूपमा पूजा गर्छन्। जब मानिसहरू बहकिएका हुन्छन्, तब तिनीहरूको दिमाग रनभुल्ल, शून्य र मन्द हुन्छ। तिनीहरूलाई सामान्य मानवता भनेको के हो, वा सामान्य मानवता भएका मानिसहरूले के पछ्याउनु र पालन गर्नुपर्छ भन्‍ने थाहै हुँदैन। तिनीहरूलाई मानिसहरूले यस संसारमा कसरी जिउनुपर्छ वा तिनीहरूले अस्तित्वको कस्तो शैली वा नियम अपनाउनुपर्छ भन्‍ने थाहा हुँदैन, झन् मानव अस्तित्वको उचित उद्देश्य के हो भन्‍ने थाहा हुने त कुरै नगरौँ। पारम्परिक संस्कृतिको प्रभाव, पोषण, र परिसीमनसमेतको कारण, सकारात्मक कुरा, परमेश्‍वरबाट आएका मापदण्ड र नियमहरू दबिएका छन्। यस अर्थमा, पारम्परिक संस्कृतिको नैतिक आचरणसम्बन्धी विभिन्‍न कथनहरूले धेरै हदसम्म मानिसहरूको सोचलाई गहन रूपमा बहकाएका र प्रभावित पारेका छन्, र यसरी तिनीहरूको सोचलाई परिसीमित गर्दै गलत बाटोतर्फ, जीवनको सही मार्गबाट टाढा, र परमेश्‍वरका मापदण्डहरूदेखि झन्झन् पर लगेका छन्। यसको अर्थ, तँ पारम्परिक संस्कृतिको नैतिक आचरणका विभिन्‍न विचार र दृष्टिकोणद्वारा जति प्रभावित हुन्छस्, र ती कुराद्वारा जति लामो समयसम्म पोषित हुन्छस्, उति नै तँ सामान्य मानवता भएका मानिसहरूले पछ्याउनुपर्ने विचार, आकाङ्क्षा र उद्देश्य अनि तिनीहरूले धारण गर्नुपर्ने अस्तित्वको नियमदेखि टाढा जान्छस्, अनि उति नै तँ परमेश्‍वरले मानिसहरूलाई दिनुभएका मापदण्डहरूबाट पनि टाढा जान्छस्। मानिसहरूले पारम्परिक संस्कृतिका यी विचारहरूद्वारा सङ्क्रमित, प्रशिक्षित, र पोषित भएर यिनैलाई नियमको रूपमा अपनाउँछन्, र यिनैलाई सत्यताको रूपमा, अनि मानिसहरू र विभिन्‍न कुराहरू हेर्ने, र आफूलाई व्यवहारमा ढाल्ने र कार्य गर्ने मापदण्डको रूपमा समेत लिन्छन्। मानिसहरूले यी कुरा सही हुन् कि होइनन् भनेर सोच्‍ने वा शङ्का गर्ने गर्दैनन्, न त तिनीहरू आफूले कसरी जिउनुपर्छ भनेर सोच्नको लागि परोपकार, धार्मिकता, सद्‌व्यवहार, बुद्धि र विश्‍वसनीयतासम्बन्धी पारम्परिक संस्कृतिका विभिन्‍न कथनहरूदेखि बाहिर नै जान्छन्। मानिसहरूलाई यसबारे थाहै छैन, न त तिनीहरू यसबारे नै सोच्छन्। किन तिनीहरू यसबारे सोच्दैनन्? किनभने मानिसहरूको सोच परोपकार, धार्मिकता, सद्‌व्यवहार, बुद्धि र विश्‍वसनीयता प्रचार गर्ने नैतिक धर्मशास्‍त्रहरूले भरिएको र ओगटेको हुन्छ। धेरै मानिसहरूले साँचो परमेश्‍वरमा विश्‍वास गरे पनि र बाइबल पढे पनि, परोपकार, धार्मिकता, सद्‌व्यवहार, बुद्धि र विश्‍वसनीयताबाट उत्पन्‍न हुने नैतिक आचरणका थुप्रै कथनहरूलाई परमेश्‍वरको वचन र सत्यता ठान्छन्। कतिपयले त पारम्परिक संस्कृतिका यी धेरैजसो कथनहरूलाई सकारात्मक कुराहरूकै धर्मशास्‍त्र ठान्छन् र तिनलाई सत्यता भन्दै प्रचार र प्रवर्धन गर्छन्, र अरूलाई निर्देशन दिने तरिकास्वरूप ती उद्धृतसमेत गर्छन्। यो एकदमै गम्भीर समस्या हो; यो परमेश्‍वरलाई हेर्न मन लाग्‍ने, घिन लाग्‍ने कुरा हो। त्यसो भए, के परमेश्‍वरको आखिरी दिनहरूको काम स्विकार्नेहरू सबैले पारम्परिक संस्कृतिका कुराहरू प्रष्टसित देख्‍न र स्पष्टसित चिन्‍न सक्छन्? सक्छन् नै भन्‍ने त छैन। पारम्परिक संस्कृतिका कुराहरूलाई निकै पूजा र अनुमोदन गर्ने केही मानिसहरू पक्‍कै पनि हुनुपर्छ। यदि यी शैतानी विषहरूलाई पूर्णतया हटाइएन भने, सत्यता बुझ्न र प्राप्त गर्न मानिसहरूलाई गाह्रो हुनेछ। परमेश्‍वरका चुनिएका मानिसहरूले एउटा तथ्य बुझ्नैपर्छ: परमेश्‍वरको वचन परमेश्‍वरको वचन हो, सत्यता सत्यता हो, र मानव वचन मानव वचन हो। परोपकार, धार्मिकता, सद्‌व्यवहार, बुद्धि र विश्‍वसनीयता मानव वचन हुन्, र पारम्परिक संस्कृति पनि मानव वचन नै हुन्। मानव वचनहरू सत्यता हुँदैनन्, न त ती कहिल्यै सत्यता नै बन्‍नेछन्। यो तथ्य हो। मानिसहरूले आफ्नो सोच र दृष्टिकोणमा परोपकार, धार्मिकता, सद्‌व्यवहार, बुद्धि र विश्‍वसनीयताप्रति जति नै सामिप्यता महसुस गरे पनि, ती कुराहरूले परमेश्‍वरको वचनको ठाउँ लिन सक्दैनन्; यस्ता मूल्यमान्यता जति नै सही भएको प्रमाणित र पुष्टि भए पनि, मानव अस्तित्वको हजारौँ वर्षभन्दा बढीको अवधिमा पनि ती परमेश्‍वरको वचन बन्‍न सक्दैनन् वा तिनले परमेश्‍वरको वचनको स्थान लिन सक्दैनन्, झन् परमेश्‍वरको वचन ठानिनु त परै जाओस्। परोपकार, धार्मिकता, सद्‌व्यवहार, बुद्धि र विश्‍वसनीयतासम्बन्धी कथनहरू मानिसहरूको विवेक र समझअनुरूप भए पनि, ती परमेश्‍वरको वचन होइनन्, न त तिनले उहाँको वचनको ठाउँ नै लिन सक्छन्, झन् ती सत्यता कहलिने कुरै नगरौँ। पारम्परिक संस्कृतिको परोपकार, धार्मिकता, सद्‌व्यवहार, बुद्धि र विश्‍वसनीयतासम्बन्धी कथन र मापदण्डहरू समाज र शासकवर्गको फाइदाका लागि मात्र हुन्। यी कथन र मापदण्डहरूको अभिप्राय मानिसहरूको व्यवहार नियन्त्रित र नियमित गर्नु मात्र हो ताकि अझ राम्रो सामाजिक लोकाचार प्राप्त गर्न सकियोस्, जसद्वारा शासकवर्गको शक्ति स्थिर बनाउनमा सघाउ पुगोस्। स्वाभाविक रूपमै, तैँले परोपकार, धार्मिकता, सद्‍व्यवहार, बुद्धि र विश्‍वसनीयताका मूल्यमान्यतालाई जतिसुकै राम्ररी पालन गरे पनि, सत्यता बुझ्न सक्‍नेछैनस्, र तँ परमेश्‍वरमा समर्पित हुन सक्‍नेछैनस्, न त तँ अन्त्यमा सृष्टि गरिएको स्वीकार्य प्राणी नै बन्‍नेछस्। तैँले यी कुराहरू जति नै राम्ररी पालन गरे पनि, यदि तैँले सत्यता बुझ्दैनस् भने, स्वीकारयोग्य मानकअनुरूप कर्तव्य निर्वाह गर्न पनि सक्दैन्। त्यसपछि तँ परमेश्‍वरको नजरमा के हुनेछस्? तँ अझै गैरविश्‍वासी र शैतानको मान्छे नै हुनेछस्। के असाधारण नैतिक गुण र उच्‍च नैतिकता भएको भनिएको व्यक्तिसँग सामान्य मानवतको विवेक र समझ हुन्छ? के उसले साँच्‍चिकै सत्यता स्विकार्न सक्छ? के उसले परमेश्‍वरलाई विश्‍वास गर्न र पछ्याउन सक्छ? कदापि सक्दैन! किनभने उसले शैतान, दियाबलस, ढोँगी सन्त र झूटा पवित्र मानिसहरूको उपासना गर्छ। ऊ हृदयदेखि नै सत्यतादेखि वितृष्ण हुन्छ र त्यसलाई घृणा गर्छ। तसर्थ, पक्‍कै पनि ऊ परमेश्‍वरको विरोध गर्ने र उहाँको शत्रु हुनुपर्छ। दियाबलहरूलाई र शैतानलाई आराधना गर्ने मानिसहरू सबैभन्दा अहङ्कारी, अभिमानी र समझहीन व्यक्ति हुन्—तिनीहरू पतित मानवजाति हुन्, जसको नशा-नशामा शैतानी विष, र शैतानी झूटो शिक्षा र भ्रमहरू भरिएको हुन्छ। परमेश्‍वरको वचन र सत्यता देख्‍नेबित्तिकै, तिनीहरूको आँखा रातो हुन्छ, तिनीहरूमा रिसको पारो चढ्छ, र तिनीहरूले दियाबलसको घृणित अनुहार प्रकट गर्छन्। त्यसैले, पारम्परिक संस्कृतिलाई श्रद्धा गर्ने अनि परोपकार, धार्मिकता, सद्‌व्यवहार, बुद्धि र विश्‍वसनीयताजस्ता पारम्परिक भ्रमहरूलाई अन्धाधुन्ध विश्‍वास गर्ने जोकोहीले सत्यतादेखि वितृष्ण हुन्छन् र त्यसलाई घृणा गर्छन्। उसमा थोरै पनि सामान्य मानवतको समझ हुँदैन, अनि उसले सत्यता कहिल्यै स्विकार्दैन। पारम्परिक संस्कृतिको थोत्रोमोत्रोहरू अनि परोपकार, धार्मिकता, सद्‌व्यवहार, बुद्धि र विश्‍वसनीयतासम्बन्धी नैतिक आचरणका कथनहरू सत्यता वा परमेश्‍वरका वचनहरूसँग फिटिक्‍कै मेल खाँदैनन्। मानिसहरूले यी मूल्यमान्यतालाई जति नै सावधानीपूर्वक अभ्यास गरे पनि वा जति नै राम्ररी ती पालन गरे पनि, यो सामान्य मानवताअनुसार जिउनुजस्तो हुँदैन। यस्तो किन हुन्छ भने मानिसहरूमा भ्रष्ट स्वभाव छ। यो विषयको तथ्य यही हो। तिनीहरू हरप्रकारका शैतानी शिक्षाहरूले भरिएका छन्, र “अरूको होइन, आफ्नो दुनो सोझ्याउनुपर्छ” भन्‍ने भनाइ मानिसहरूको प्रकृति सार बनेको छ। तैँले तिनलाई जति नै राम्रो बनाए पनि, तेरो भाषा जति नै उच्‍च भए पनि, वा तेरा सिद्धान्तहरू जति नै भव्य भए पनि, नैतिक आचरणसम्बन्धी पारम्परिक संस्कृतिका यी कथनहरू अभ्यास गर्नु हुँदैन। पारम्परिक संस्कृतिको परोपकार, धार्मिकता, सद्‌व्यवहार, बुद्धि अनि विश्‍वसनीयतासम्बन्धी मूल्यमान्यताको आधारमा लादिएको प्रत्येक नियमलाई तैँले पालन गरिस् भने पनि, तँ सतही रूपमा शिष्ट व्यक्तिसिवाय अरू केही हुँदैनस्। तर परमेश्‍वरलाई विश्‍वास गर्ने, उहाँलाई पछ्याउने र आफ्नो कर्तव्य निर्वाह गर्ने, परमेश्‍वरप्रति समर्पित हुने कुराका साथै उहाँ र सत्यताप्रति तेरो मनोवृत्ति र दृष्टिकोणको सन्दर्भ आउँदा, पारम्परिक संस्कृतिका यी मूल्यमान्यताको कुनै काम छैन। ती कुराहरूले तेरो विद्रोहीपन नियन्त्रण गर्न सक्दैनन, न त परमेश्‍वरप्रतिको तेरो धारणा बदल्न न त तेरो भ्रष्ट स्वभाव सच्याउन नै सक्छन्, झन् कर्तव्यपालनमा मानिसहरू झाराटारुवा बन्‍ने समस्या सुल्झाउने त कुरै नगरौँ। यी मूल्यमान्यताहरूले कदापि र कुनै हालतमा पनि मानिसहरूको भ्रष्ट व्यवहार रोक्‍न मदत गर्दैनन्, र आधारभूत रूपमा यी कुराहरू मानिसहरूलाई सामान्य मानवताअनुसार जिउने बनाउन सक्षम हुँदैनन्।

धेरैजसो मानिसले भर्खरै परमेश्‍वरमा विश्‍वास गर्न थाल्दा, विश्‍वास गर्नु एकदमै सरल छ भन्‍ने सोच्छन्। तिनीहरू परमेश्‍वरमा विश्‍वास गर्नु र उहाँलाई पछ्याउनु भनेको धैर्यवान्‌ र सहनशील हुन सिक्‍नु, स्वेच्छाले परोपकार गर्नु, अरूलाई सहयोग गर्न इच्छुक हुनु, आफ्नो बोली र काममा संयम हुनु, अति अहङ्कारी वा अरूप्रति अति रूखो नहुनु हो भन्‍ने सोच्छन्। यस्तो व्यवहार गरेमा परमेश्‍वर सन्तुष्ट हुनुहुनेछ, र कर्तव्य निर्वाह गर्दा काटछाँटमा परिनेछैन भन्‍ने तिनीहरूलाई लाग्छ। अगुवा वा सेवकको रूपमा सेवा गरेमा आफूलाई प्रतिस्थापित गरिनेछैन वा हटाइनेछैन भन्‍ने तिनीहरूको विश्‍वास हुन्छ। तिनीहरूलाई आफूले मुक्ति पाउने ग्यारेन्टी छ भन्‍ने लाग्छ। के परमेश्‍वरमा विश्‍वास गर्नु त्यति सरल कुरा हो? (होइन।) धेरै मानिसहरूले यस्तो दृष्टिकोण राख्छन्, तर आखिरमा तिनीहरूको विचार, दृष्टिकोण, र तिनीहरू जीवनमा जसरी व्यवहार गर्छन् ती सबै कुरा विफल हुन्छन्। अन्त्यमा, ब्रह्माण्डमा आफ्नो स्थान के हो भनी थाहा नभएका केही मानिसहरूले यी सबै कुरालाई एक वाक्यमा समेट्छन्: म मानवको रूपमा असफल भएको छु! तिनीहरू आफूलाई मानवको रूपमा व्यवहारमा ढाल्नु भनेको परोपकार, धार्मिकता, सद्‌व्यवहार, बुद्धि, र विश्‍वसनीयताको मूल्यमान्यता पालन गर्नु हो भन्‍ने सोच्छन्। तर के त्यसलाई मानवको रूपमा आफूलाई व्यवहारमा ढाल्नु हो भन्‍न सकिन्छ त? त्यो आफूलाई मानवको रूपमा व्यवहारमा ढाल्नु होइन; यो त पिशाचको व्यवहार हो। “म मानवको रूपमा असफल भएको छु” भन्‍ने मानिसहरूलाई म सोध्छु, के तैँले आफूलाई मानवको रूपमा व्यवहारमा ढालेको छस् त? तैँले आफूलाई मानवको रूपमा व्यवहारमा ढाल्ने प्रयाससमेत गरेको छैनस्, अनि तँ कसरी “म मानवको रूपमा असफल भएको छु” भनेर भन्‍न सक्छस्? यो त परोपकार, धार्मिकता, सद्‌व्यवहार, बुद्धि, र विश्‍वसनीयताजस्ता पारम्परिक सांस्कृतिका मूल्यमान्यताहरूले मानिसहरूमा काम गर्न नसक्‍नु हो, तैँले आफूलाई मानवको रूपमा व्यवहारमा ढाल्न नसक्‍नु होइन। जब मानिसहरू परमेश्‍वरको घरमा आफ्नो कर्तव्य निर्वाह गर्छन्, तब परोपकार, धार्मिकता, सद्‌व्यवहार, बुद्धि, र विश्‍वसनीयताजस्ता कुराहरू निरर्थक हुन्छन् र ती कुनै कामका हुँदैनन्। मानिसहरूले थाहा नपाई यसो भन्‍न पुग्छन्, “ओहो, परोपकार, धार्मिकता, सद्‌व्यवहार, बुद्धि, र विश्‍वसनीयता—ती कुनै कामका छैनन्! आफूलाई व्यवहारमा ढाल्नु सरल छ, र परमेश्‍वरमा विश्‍वास गर्नु पनि एकदमै सरल छ, त्यो त्यति जटिल छैन भन्‍ने लाग्थ्यो। अहिले मात्र मलाई मैले परमेश्‍वरमा विश्‍वास गर्नुलाई अति सरल ठानिरहेको रहेछु भन्‍ने थाहा भयो।” तिनीहरूले लामो समयसम्म प्रवचनहरू सुनेपछि, अन्त्यमा यो कुरा सत्यता नबुझ्ने मानिसहरूका लागि उपयुक्त रहेनछ भनेर थाहा पाउँछन्। यदि मानिसहरूले सत्यताका केही क्षेत्र बुझेनन् भने, तिनीहरूले त्यस क्षेत्रमा गल्ती गर्न पुग्छन् अनि काट-छाँट, असफलता, न्याय र सजाय भोग्छन्। तिनीहरूले पहिले सही, असल, सकारात्मक र उच्‍च ठानेका कुराहरू सत्यताको अघि महत्त्वहीन र निरर्थक बन्छन्। परोपकार, धार्मिकता, सद्‌व्यवहार, बुद्धि, र विश्‍वसनीयतासम्बन्धी विभिन्‍न र सबै कथनहरूले मानिसहरूको सोच र दृष्टिकोणहरूका साथै तिनीहरूको काम गर्ने तरिका र माध्यमहरूमा केही प्रभाव पारेका हुन्छन्। यदि मानवजातिलाई मुक्ति दिने परमेश्‍वरको व्यवस्थापन कार्य संलग्‍न नभएको भए, र मानवजाति शैतानको सत्ताअन्तर्गत, जस्ताका तस्तै जिइरहेका भए, परोपकार, धार्मिकता, सद्‌व्यवहार, बुद्धि, र विश्‍वसनीयता तुलनात्मक रूपमा सकारात्मक कुरा भएकाले यी कुराहरूले मानिसहरूको सोच अनि सामाजिक लोकाचार र वातावरणमा अलिअलि सकारात्मक भूमिका नै खेल्थे। कम्तीमा यी कुराहरूले मानिसहरूलाई दुष्कर्म, हत्या, आगजानी वा बलात्कार र लुटपाट गर्न त उक्साउँदैनन्। तर, मानिसहरूलाई मुक्ति दिने परमेश्‍वरको कामको सन्दर्भमा, परोपकार, धार्मिकता, सद्‌व्यवहार, बुद्धि, र विश्‍वसनीयतामध्ये यी कुनै पनि कुरा परमेश्‍वरले मानवजातिलाई दिन चाहनुभएको सत्यता, बाटो वा जीवनसित सम्बन्धित छैन। अनि त्यति मात्र होइन: परोपकार, धार्मिकता, सद्‌व्यवहार, बुद्धि, र विश्‍वसनीयताका मूल्यमान्यताले वकालत गर्ने विभिन्‍न विचारहरू, यी कुराहरूले मानिसहरूको नैतिक आचरणमा लाद्‍ने मापदण्डहरू, र मानिसहरूको नैतिक आचरणमा यी कुराहरूले पार्ने प्रभाव र बन्धनहरूलाई हेर्दा, यीमध्यै कुनैले पनि मानिसहरूलाई परमेश्‍वरतर्फ फर्कन मार्गदर्शन गर्ने वा तिनीहरूलाई जीवनको सही मार्गमा डोऱ्याउने कुनै भूमिका खेलेको छैन। बरु, यी त मानिसहरूलाई सत्यता पछ्याउन र स्विकार्नबाट रोक्‍ने ठूलो बाधा बनेका छन्। हामीले पहिले सङ्गति र विश्‍लेषण गरेका नैतिक आचरणसम्बन्धी कथनहरू—भेटेको पैसा लिनु हुँदैन; अरूलाई सहयोग गर्दा आनन्द मिल्छ; आफूलाई कडाइ गर्नू र अरूलाई सहनू; खराबीलाई भलाइले जित्‍नुपर्छ; दयाको ऋण कृतज्ञताले तिर्नुपर्छ; अरूको खातिर आफ्नो हित त्याग; स्त्रीजाति सद्गुणी, दयालु, सुशील र नैतिकवान्‌ हुनुपर्छ; इनारको पानी पिउँदा, इनार खन्‍ने व्यक्तिलाई नबिर्सिनू—यी कुराहरू मुख्य गरी हामीले सङ्गतिमा स्पष्ट पारिसकेका छौँ, र कम्तीमा पनि सबैले यी कुराको सामान्य अर्थ बुझ्छन्। तथ्य के हो भने, यस्ता कथनहरू नैतिक आचरणको जुनसुकै पक्षसँग सम्बन्धित भए पनि, यिनले मानिसहरूको सोचलाई सीमित पार्छन्। यदि तैँले यस्ता कुरालाई ठम्याउन सक्दैनस्, र यी कथनहरूको सार स्पष्टसित बुझ्न सक्दैनस्, अनि यी भ्रामक दृष्टिकोणहरू परिवर्तन गर्दैनस् भने, तैँले यी नैतिक आचरणसम्बन्धी कथनहरू त्याग्‍न सक्दैनस्, र तैँले यी कुराहरूको प्रभावबाट आफूलाई मुक्त गर्न पनि सक्दैनस्। यदि तैँल यी कुराहरू त्याग्‍न सक्दैनस् भने, तँलाई परमेश्‍वरबाट आएका सत्यता स्विकार्न, र परमेश्‍वरका वचनहरूको मानक र मानिसहरूको नैतिक आचरणको लागि सृष्टिकर्ताका निर्दिष्ट मापदण्डहरू स्विकार्न गाह्रो हुनेछ, र परमेश्‍वरका वचनहरूलाई सत्यताको सिद्धान्त र मानकको रूपमा पालन र अभ्यास गर्न कठिन हुनेछ। के यो गम्भीर समस्या होइन र?

झ. “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” को चिरफार

आज, हामी नैतिक आचरणसम्बन्धी अर्को कथनलाई सङ्गति र विश्‍लेषण गर्दै निरन्तरता देऔँ: “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू।” यसले अरूसँग व्यवहार गर्ने तरिकाबारे कुरा गर्छ, जुन शैतानले मान्छेको मस्तिष्कमा हालिदिएको छ। यसको अर्थ अरूसँग अन्तरक्रिया गर्दा, तिनीहरूलाई केही छुट दिनुपर्छ भन्‍ने हुन्छ। अरूसँग अति रूखो व्यवहार गर्नु हुँदैन, तिनीहरूको विगतका गल्तीहरू कोट्याउनु हुँदैन, तिनीहरूको इज्‍जत राख्‍नुपर्छ, तिनीहरूसँगको राम्रो सम्‍बन्ध बिगार्नु हुँदैन, तिनीहरूलाई क्षमा दिनुपर्छ, आदि इत्यादि। नैतिकतासम्‍बन्धी यो भनाइ मानिसहरूको बीचमा हुने व्यवहारलाई नियन्त्रण गर्ने संसारसँग व्यवहार गर्ने दर्शनको बारेमा मात्रै व्याख्या गर्छ। संसारसँग व्यवहार गर्ने दर्शनमा एउटा सिद्धान्त छ, “असल साथीको गल्तीमा चुप लाग्दा लामो र असल मित्रता कायम हुन्छ।” यसको अर्थ यो असल मित्रता जोगाउनका लागि, व्यक्तिले आफ्‍नो मित्रमा भएका समस्याहरू स्पष्ट देखे पनि ऊ यसबारे मौन बस्नैपर्छ। तिनीहरू मान्छेलाई अनुहारमा नहिर्काउने वा उनीहरूको कमजोरीमाथी औँला नउठाउने सिद्धान्तहरू पालना गर्छन्। तिनीहरू एकअर्कालाई धोका दिन्छन्, एकअर्काबाट कुराहरू लुकाउँछन्, र एकअर्काविरुद्ध षड्यन्त्र रच्छन्। अर्को व्यक्ति कस्तो हो भन्‍ने कुरा छर्लङ्गै थाहा भए पनि, तिनीहरू त्यो कुरा सिधै भन्दैनन्, बरु तिनीहरूको सम्बन्ध जोगाउन धूर्त विधिहरू अपनाउँछन्। किन व्यक्तिले यस्तो सम्‍बन्ध जोगाउन चाहन्छ? त्यो त समाजमा र आफ्नो समूहभित्र शत्रु बनाउन नचाहनका लागि हो, किनभने त्यसो गर्दा आफू अक्सर खतरनाक परिस्थितिमा परिन्छ। तैँले कुनै व्यक्तिका कमजोरीहरूमाथि औँला उठाएपछि वा उसलाई चोट पुर्‍याएपछि ऊ तेरो शत्रु बन्‍नेछ र उसले तँलाई हानि गर्नेछ भन्‍ने तँलाई थाहा हुन्छ, र तैँले आफूलाई यस्तो परिस्थितिमा राख्‍न चाहँदैनस्, र त्यसैले तैँले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍नेजस्ता संसारसँग व्यवहार गर्ने दर्शनका सिद्धान्तहरू अपनाउँछस्। यो कुरालाई ध्यानमा राख्दा, यदि दुई व्यक्ति यस्तो सम्‍बन्धमा छन् भने, के तिनीहरूलाई साँचो मित्र भनेर भन्‍न सकिन्छ? (सकिँदैन।) तिनीहरू साँचो मित्र होइनन्, झन् एकअर्काका विश्‍वासपात्र हुनु त परको कुरा हो। त्यसोभए, यो वास्तवमा कस्तो सम्‍बन्ध हो? के यो आधारभूत सामाजिक सम्‍बन्ध होइन र? (हो।) त्यस्तो सामाजिक सम्‍बन्धमा, मानिसहरू अन्तरङ्ग छलफल गर्न सक्दैनन्, न त गहिरो सम्बन्ध राख्न सक्छन्, न त आफूले चाहेको कुरा बोल्न नै सक्छन्। तिनीहरू आफ्नो हृदयको कुरा, आफूले अरू मानिसमा देखेका समस्याहरू, वा अरू मानिसलाई फाइदा पुग्‍ने शब्‍दहरू खुलस्त रूपमा भन्न सक्दैनन्। बरु, तिनीहरू अरूको चापलुसी गर्न राम्रा कुराहरू छानेर बोल्छन्। तिनीहरू सत्य कुरा बोल्ने वा सिद्धान्तहरू पालना गर्ने आँट गर्दैनन्, त्यसरी आफूप्रति अरूमा शत्रुता विकास हुन रोक्छन्। कुनै व्यक्तिलाई कोही पनि खतरा नहुँदा, के त्यो व्यक्ति तुलनात्मक रूपमा सहज र शान्तिमा जिउँदैन र? “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइ प्रवर्धन गर्नुपछाडि मानिसहरूको उद्देश्य यही हुँदैन र? (यही हुन्छ।) स्पष्टै छ, यो सावधानीको तत्व बोकेर बाँच्ने कुटिल र छली तरिका हो, जसको उद्देश्य आफ्‍नो सुरक्षा गर्नु हो। यसरी जिउँदा, मानिसहरूसँग कुनै पनि विश्‍वासपात्र हुँदैन, कुनै पनि घनिष्ठ मित्र हुँदैन जोसँग आफूलाई भन्न मन लागेको जे पनि भन्न सकियोस्। मानिसहरूबीच आपसी सावधानी, आपसी शोषण, अनि आपसी षड्यन्त्र मात्र हुन्छन्, जसमा हरेक व्यक्तिले उक्त सम्बन्धबाट आफूलाई चाहेको कुरा लिन्छ। के यो यस्तै हुँदैन र? “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइको मूल उद्देश्य भनेको अरूलाई रिस नउठाउनु र शत्रु नकमाउनु, अनि कसैलाई चोट नपुर्‍याएर आफ्‍नो रक्षा गर्नु हो। यो आफूलाई चोट लाग्‍न नदिनका लागि अपनाइने तरकिप र विधि हो। सारका यी कैयौँ पक्षहरूलाई हेर्दा, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने मानव नैतिक आचरणको माग के उच्‍चकोटिको माग हो? के यो सकारात्मक माग हो? (होइन।) त्यसोभए, यसले मानिसहरूलाई के सिकाउँछ? तैँले कसैलाई चिढ्याउनु वा चोट पुऱ्याउनु नै हुँदैन, नत्र आफैलाई चोट पुग्‍नेछ; र साथै, तैँले कसैलाई भरोसा गर्नु हुँदैन भन्‍ने सिकाउँछ। यदि तैँले आफ्ना असल मित्रहरूमध्ये कसैलाई चोट पुऱ्याइस् भने, त्यो मित्रता चालै नपाई बद्लिन थाल्छ: ऊ तेरो असल, परिचित मित्रबाट अपरिचित व्यक्ति वा शत्रु बन्‍नेछ। यस प्रकारको शिक्षणले वास्तवमा कस्ता समस्याहरू हल गर्न सक्छ? यसरी व्यवहार गरेर, तैँले शत्रु नबनाए पनि र केही शत्रु घटाए पनि, के यसले गर्दा मानिसहरूले तँलाई आदर र अनुमोदन गर्नेछन्, र सधैँ तँलाई साथी बनाइराख्‍नेछन्? के यसले पूर्ण रूपमा नैतिक आचरणको मानक पूरा गर्छ? बढीमा, यो संसारसँग व्यवहार गर्ने दर्शनभन्दा अरू केही होइन। के यस प्रकारको कथन र अभ्यास कायम राख्नुलाई असल नैतिक आचरण हुनुका रूपमा गन्‍न सकिन्छ? बिलकुलै सकिँदैन। कतिपय आमाबुबाले यसरी नै आफ्ना छोराछोरीलाई शिक्षा दिन्छन्। यदि बाहिर कतै उनीहरूको बच्‍चाले कुटाइ खायो भने, उनीहरूले बच्‍चालाई भन्छन्, “तँ डरपोक होस्। तैँले पनि कुटन् सकिनस्? त्यसले मुक्‍का हान्यो भने, तैँले लात्ती हान्!” के यो सही तरिका हो? (होइन।) यसो गर्नुलाई के भनिन्छ? यसलाई उक्साउनु भनिन्छ। उक्साउनुको उद्देश्य के हो? नोक्सानीबाट जोगिनु र अरूबाट फाइदा उठाउनु। यदि कसैले तँलाई मुक्‍का हान्यो भने, बढीमा एकदुई दिन दुख्‍नेछ; तर त्यतिबेला यदि तैँले त्यसलाई लात हानिस् भने, के परिणाम झनै गम्भीर हुँदैन र? अनि यो कसले गराएको हुन्छ? (आमाबुबाले, उक्साएर।) त्यसैले, योसँग “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने कथनको चरित्र केही हदसम्म एउटै छैन र? के यो कथनअनुसार अरू मानिसहरूसँग अन्तरक्रिया गर्नु सही हो? (होइन।) अहँ, यो सही होइन। यसलाई यस दृष्टिबाट हेर्दा, के यो मानिसहरूलाई उक्साउने तरिका होइन र? (हो, यो त्यही हो।) के यसले मानिसहरूलाई अरूसँग अन्तरक्रिया गर्दा बुद्धिमानी बन्‍न, मानिसहरूलाई खुट्ट्याउन सक्षम बन्‍न, मानिसहरू र विभिन्‍न कुराहरूलाई सही तरिकामा हेर्न, र मानिसहरूसँग बुद्धिमानी शैलीमा अन्तरक्रिया गर्न सिकाउँछ? के यसले तँलाई मानवता भएका असल मानिसहरू भेट्दा तैँले तिनीहरूसँग सच्‍चा व्यवहार गर्नुपर्छ, सके तिनीहरूलाई सहयोग गर्नुपर्छ, नसके सहनशील भएर तिनीहरूलाई उचित तरिकाले व्यवहार गर्नुपर्छ, तिनीहरूको कमीकमजोरी, गलतफहमी र आलोचनाहरू सहनुपर्छ, अनि तिनीहरूको सबलता र असल गुणहरूबाट सिक्‍नुपर्छ भनेर सिकाउँछ? के यसले मानिसहरूलाई त्यही सिकाउँछ? (सिकाउँदैन।) त्यसो भए, यो भनाइले मानिसहरूलाई जे सिकाउँछ त्यसको अन्तिम परिणाम के हुन्छ? यसले मानिसहरूलाई अझ इमानदार कि अझ छली बनाउँछ? यसले मानिसहरूलाई अझ छली बनाउँछ; मानिसका हृदयहरू झन्झन् टाढिन्छन्, मानिसहरूबीच दूरी बढ्छ, र मानिसका सम्बन्धहरू जटिल बन्छन्; यो मान्छेका सामाजिक सम्बन्धहरूको जटिलता जस्तै हो। यसले गर्दा मानिसहरूबीचको आत्मीय कुराकानी हराउँछ, र एकआपसप्रति सतर्क रहने मनस्थिति पैदा हुन्छ। के अझै पनि यसरी मानिसका सम्बन्धहरू सामान्य हुन सक्छन्? के सामाजिक वातावरण सुध्रिन्छ? (सुध्रिँदैन।) त्यसैले, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइ प्रस्ट रूपमै गलत छ। मानिसहरूलाई यस्तो गर्न सिकाउँदा, यसले उनीहरूलाई सामान्य मानवतामा जिउने बनाउन सक्‍दैन; साथै यसले मानिसहरूलाई निष्कपट, सोझा, वा खुल्ला मनका पनि बनाउन सक्दैन। यसबाट कदापि कुनै पनि सकारात्मक परिणाम हासिल हुन सक्दैन।

“अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइले दुईवटा कार्यको कुरा गर्छ: एउटा हिर्काउनु, र अर्को औँला उठाउनु। मानिसहरूले अरूसँग गर्ने सामान्य अन्तरक्रियामा, कसैलाई हिर्काउनु सही हो कि गलत? (गलत।) के कसैलाई हिर्काउनु अरूसँगको अन्तरक्रियामा हुने सामान्य मानवताको प्रदर्शन र व्यवहार हो? (होइन।) चाहे अनुहारमा होस् वा अन्य कतै, मानिसहरूलाई हिर्काउनु अवश्यै गलत हो। त्यसैले, “अरूलाई हिर्काउनु छ भने, अनुहारमा नहिर्काउनू” भन्‍ने भनाइ अन्तर्निहित रूपमै गलत छ। यो भनाइअनुसार, अरूलाई अनुहारमा हिर्काउनु सही होइन, तर अन्य कतै हिर्काउनुचाहिँ सही हो भन्‍ने देखिन्छ, किनभने अनुहारमा हिर्काएपछि यो रातो हुन्छ, सुन्‍निन्छ, र चोट लाग्छ। यसले गर्दा व्यक्ति नराम्रो देखिन्छ र हेर्नलायक हुँदैन, साथै यसले मान्छेसित तँ एकदमै रूखो, ठाडो र नीच व्यवहार गर्छस् भन्‍ने देखाउँछ। त्यसो भए, के मानिसहरूलाई अन्य कतै हिर्काउनु राम्रो हो त? होइन—त्यो पनि राम्रो होइन। वास्तवमा, यो भनाइको चुरो कुरो कसैलाई कहाँ हिर्काउनु भन्‍ने होइन, बरु “हिर्काउनु” भन्‍ने शब्द आफै हो। अरूसँग अन्तरक्रिया गर्दा, यदि तँ समस्या सामना गर्ने र सुल्झाउने उपायको रूपमा सधैँ अरूलाई हिर्काउँछस् भने, तेरो तरिका नै गलत छ। यो आवेगमा गरिन्छ र यो आफ्नो मानवताको विवेक र समझमा आधारित हुँदैन, र निस्सन्देह नै यो सत्यता अभ्यास गर्नु वा सत्यता सिद्धान्तहरू पालन गर्नु त झन् हुँदै होइन। कतिपयले अरूको मर्यादामा तिनीहरूकै अगाडि आक्रमण गर्दैनन्—तिनीहरू आफूले भन्‍ने कुरामा होसियार हुन्छन् र अरूलाई अनुहारमा हिर्काउनदेखि टाढै बस्छन्, तर तिनीहरूको पिठ्यूँपछाडि भने सधैँ घिनलाग्दो चाल चल्छन्, पानीमाथिको ओबानो बन्छन्, आमनेसामने राम्रो कुरा गर्छन् तर पिठ्यूँपछाडि षड्यन्त्र रच्छन्, गल्ती खोजीखोजी त्यसैमा प्रहार गर्छन्, बद्ला लिने मौका कुर्छन्, झूटो आरोप र कपट रच्छन्, अफवाह फैलाउँछन्, वा द्वन्द्व पैदा गर्छन् र अरू मानिस लगाएर निन्दा गराउँछन्। यी कपटी तरिकाहरू कसैलाई अनुहारमा हिर्काउनुभन्दा कत्ति राम्रा हुन्छन्? के यी तरिकाहरू कसैलाई अनुहारमा हिर्काउनुभन्दा झन् खराब होइनन् र? के यी तरीका झन् कपटपूर्ण, नीच, र मानवताहीन छैनन् र? (हो, छन्।) त्यसो भए, “अरूलाई हिर्काउनु छ भने, अनुहारमा नहिर्काउनू” भन्‍ने भनाइ अन्तर्निहित रूपमै अर्थहीन छ। यो दृष्टिकोण नै गलत छ, यसमा झूटो बहानाको गन्ध छ। यो ढोँगी तरिका हो, जसले यसलाई झनै घिन, दिगमिग र सिकसिकलाग्दो बनाउँछ। अब हामी मानिसहरूलाई हिर्काउने कार्य आवेगमा गरिन्छ भनेर प्रस्ट भयौँ। तँ केको आधारमा कसैलाई हिर्काउँछस्? के यो कानुनले दिएको अधिकार हो वा तेरो परमेश्‍वरप्रदत्त अधिकार हो? यो कुनै पनि होइन। त्यसो भए, मानिसहरूलाई किन हिर्काउनु? यदि तँ कसैसँग सामान्य तवरमा मिलेर बस्‍न सक्छस् भने, तैँले ऊसँग मिलेर बस्‍न र अन्तरक्रिया गर्न सही तरिकाहरू प्रयोग गर्न सक्छस्। यदि तँ ऊसँग मिलेर बस्‍न सक्दैनस् भने, तैँले आवेगमा आउनु वा झगडा गर्नु नपर्ने गरी आफ्नो बेग्लै बाटो लिन सक्छस्। मानवताको विवेक र समझको दायराभित्र, मानिसहरूले गर्नुपर्ने कुरा यही हुनुपर्छ हो। तैँले आवेगमा आएर काम गरिसकेपछि, मान्छेलाई अनुहारमा नहिर्काई अन्य ठाउँमा हिर्काउँछस भने पनि, यो गम्भीर समस्या हुन्छ। यो आपसी व्यवहार गर्ने सामान्य तरिका होइन। यसरी त शत्रुहरूले व्यवहार गर्छन्, यो मानिसहरू उठबस गर्ने सामान्य तरिका होइन। यो मानव समझबाहिरको कुरा हो। “कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइमा “औँला उठाउनु” भन्‍ने वाक्यांश असल हो कि खराब हो? के यो “औँला उठाउनु” भन्ने वाक्यांशले परमेश्‍वरका वचनहरूभित्र जस्तै मानिसहरू प्रकट वा खुलासा हुने अर्थ दिन्छ? (दिँदैन।) मेरो बुझाइअनुसार त, मानव भाषाको हिसाबमा “औँला उठाउनु” को अर्थ त्यस्तो हुँदैन। यसमा केही हदसम्म दुर्भावनापूर्ण प्रकारको खुलासा गर्ने प्रकृति हुन्छ; यसको अर्थ मानिसहरूका समस्या र कमीकमजोरीहरू, वा अरूलाई थाहा नभएका केही कुरा र व्यवहार, वा पृष्ठभूमिमा भइरहेका केही षड्यन्त्र वा विचार र दृष्टिकोणहरू खुलासा गर्नु हो। “कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइमा “औँला उठाउनु” को अर्थ यही हुन्छ। यदि दुई मानिस मिलेर बस्छन्, तिनीहरूबीच कुनै पर्खाल छैन अनि तिनीहरू एकअर्काका विश्‍वासपात्र हुन्, र दुवैले आफूलाई एकअर्काको लागि फाइदाजनक र उपयोगी हुने अपेक्षा गर्छन् भने, तिनीहरूले एकसाथ बसेर खुलस्‍त र इमानदारीसाथ विद्यामान समस्याहरूबारे स्पष्टसँग कुरा गर्नु सर्वोत्तम हुनेछ। यो उचित कुरा हो, र यो अरूको कमजोरीमाथि औँला उठाउनु होइन। यदि तैँले अर्को व्यक्तिका समस्याहरू पत्ता लगाइस् तर ऊ तेरो औँल्याइ अझै स्विकार्न सक्दैन भन्ने देखिस् भने, भनाभन वा झगडा हुन नदिन केही पनि नभन्। यदि तँ तिनीहरूलाई सहयोग गर्न चाहन्छस् भने, तैँले तिनीहरूसित विचार बुझ्‍न सुरुमा सोध्‍न सक्छस्, “म तपाईँमा अलि समस्या देख्छु, र म केही सल्‍लाह दिन चाहन्छु। तपाईँ स्विकार्न सक्‍नुहुन्छ कि हुन्‍न थाहा छैन। यदि सक्‍नुहुन्छ भने, म भन्छु। यदि सक्‍नुहुन्‍न भने, म अहिलेका लागि त्यो कुरा मनमै दबाउँछु, र केही बोल्‍नेछैनँ।” यदि तिनीहरूले, “म तपाईँलाई भरोसा गर्छु। तपाईँले जे भन्‍नुभए पनि त्यो उचित हुनेछ। म त्यो स्विकार्न सक्छु” भनी भन्छन् भने, त्यसको अर्थ तँलाई अनुमति दिइएको छ र त्यसपछि तैँले तिनीहरूसँग तिनीहरूका समस्याहरूबारे एकपछि अर्को गर्दै सङ्गति गर्न सक्छस्। तिनीहरूले तैँले भनेका कुरा पूर्ण रूपमा स्विकार्ने मात्रै छैनन्, यसबाट फाइदा पनि प्राप्त गर्नेछन्, र तिमीहरू दुवैले सामान्य सम्‍बन्ध कायम गर्न सक्‍नेछौ। के त्यो एकअर्कालाई इमानदारीसाथ व्यवहार गर्नु होइन र? (हो।) अरूसँग अन्तरक्रिया गर्ने सही तरिका यही हो; यो अरूको कमजोरीमाथि औँला उठाउनुजस्तो होइन। यो भनाइअनुसार “अरूको कमजोरीमाथि औँला नउठाउनु” को अर्थ के हो? यसको अर्थ अरूको कमीबारे नबोल्‍नु, तिनीहरूका सबैभन्दा वर्जित रहेका समस्याहरू उल्लेख नगर्नु, तिनीहरूको समस्याको सार खुलासा नगर्नु, र एकदमै स्पष्ट रूपमा औँला नउठाउनु हो। यसको मतलब केवल केही सतही टिप्पणी गर्नु, सबैले प्रायजसो भनिरहने कुराहरू भन्‍नु, व्यक्ति आफैले बुझ्‍न सक्‍ने कुराहरू भन्‍नु, र त्यस व्यक्तिले पहिले गरेको गल्ती वा संवेदनशील विषयहरू खुलासा नगर्नु हो। यदि तैँले यसरी व्यवहार गरिस् भने, त्यस व्यक्तिलाई यसले के फाइदा गर्छ? सायद तैँले उसलाई ठेस पुर्‍याउँदैनस् वा शत्रु बनाउँदैनस् होला, तर तैँले गरेको व्यवहारले त्यस व्यक्तिलाई कुनै पनि हालतमा सहयोग वा फाइदा पुग्दैन। त्यसकारण, “अरूको कमजोरीमाथि औँला नउठाउनू” भन्‍ने वाक्यांश आफै धूर्त, एक किसिमको चालबाजी हो, र यो इमानदार छैन। के भन्‍न सकिन्छ भने, यसरी व्यवहार गर्नु दुष्ट अभिप्रायहरू लिएर हिँड्नु हो; यो अरूसँग अन्तरक्रिया गर्ने सही तरिका होइन। गैरविश्‍वासीहरूले त “कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइलाई उच्च नैतिकवान्‌ व्यक्तिले अपनाउने कुरा ठान्छन्। यो अरूसँग व्यवहार गर्ने छली आचरण हो भन्‍ने स्पष्ट छ, जुन मानिसहरूले आफ्‍नो रक्षा गर्न प्रयोग गर्छन्; यो व्यवहार गर्ने उचित तरिका हुँदै होइन। अरूको कमजोरीमाथि औँला नउठाउनु आफैमा खुल्लापन नहुनु हो र अरूको कमजोरीमाथि औँला उठाउने कार्यमा गोप्‍य मनसाय हुन सक्छ। सामान्यतया तैँले कस्ता परिस्थितिहरूमा मानिसहरूले एकअर्काको कमजोरीमाथि औँला उठाएको देख्छस्? यहाँ एउटा उदाहरण छ: यदि समाजमा दुई व्यक्ति कुनै एक पदको लागि लडिरहेका छन् भने, तिनीहरूले एकअर्काको कमजोरीमाथि औँला उठाउँछन्। एउटाले भन्‍नेछ, “तपाईंले नराम्रो काम गर्नुभएको छ, र तपाईंले कति हो कति पैसा हिनामिना गर्नुभएको छ,” अनि अर्कोले भन्‍नेछ, “तपाईंले कति हो कति मानिसलाई हानि गर्नुभएको छ।” तिनीहरू एकअर्काका यस्ता कुराहरू खुलासा गर्छन्। के यो अरूको कमजोरीमाथि औँला उठाउनु होइन र? (हो।) राजनीतिक मञ्‍चमा एकअर्काको कमजोरीमाथि औँला उठाउनेहरू राजनीतिक प्रतिद्वन्द्वी हुन्, तर जब सामान्य मानिसहरूले यसो गर्छन्, तब तिनीहरू एकअर्काका शत्रु हुन्छन्। सरल भाषामा भन्‍नुपर्दा, यी दुईजनाको ठ्याक मिल्दैन। तिनीहरू भेट हुँदैपिच्छे बहस गर्न थाल्छन्, एकअर्काको कमजोरीमाथि औँला उठाउँछन्, एकअर्काको आलोचना र निन्दा गर्छन्, अनि त्यतिकै कुरा बनाएर झूटो दोषसमेत लगाउँछन्। एउटाको मामिलामा कुनै शंकास्पद कुरा छ भने, अर्कोले यसबारेमा खुलासा गर्दै निन्दा गर्नेछ। यदि मानिसहरूले एकअर्काका थुप्रै कुराहरूमाथि औँला उठाउँछन् तर एकअर्काको कमजोरीमाथि चाहिँ औँला उठाउँदैनन् भने, के त्यो राम्रो हो? (होइन।) यो राम्रो होइन, तर मानिसहरूले यो अभिमतलाई उच्‍च नैतिक आचरण मान्छन् र यसको बढिबढाइ गर्छन्, जुन एकदमै घृणित कार्य हो! “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइ आफैले कुनै पनि सकारात्मक कुराको वकालत गर्न सक्दैन। यो भनाइ “दयाको ऋण कृतज्ञताले तिर्नुपर्छ,” “खराबीलाई भलाइले जित्‍नुपर्छ,” र “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइहरूजस्तो होइन, जसले कम्तिमा प्रशंसनीय नैतिक आचरणको वकालत त गर्छन्। “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने यो अभिव्यक्ति नैतिक आचरणसम्बन्धी कथन हो जसले नकारात्मक व्यवहारलाई उक्साउँछ तर मानिसहरूमा सकारात्मक कार्य पटक्‍कै गर्दैन। यसले मानिसहरूलाई यस संसारको जीवनमा व्यवहार गर्ने सही तरिका वा सिद्धान्तहरू के हुन् भनेर बताउँदैन। यसले यस्तो कुनै पनि जानकारी दिँदैन। यसले गर्ने भनेकै मानिसहरूलाई अरूको अनुहारमा नहिर्काउनू भन्‍ने मात्र हो, मानौँ अनुहारमा निहिर्काई अन्य जुनसुकै ठाउँमा हिर्काउनुचाहिँ उचित हो। तँलाई जहाँ हिर्काउनु मन लाग्छ त्यहीँ हिर्का; तिनीहरूलाई नीलडाम पारेर छोडिदे, अङ्गभङ्ग वा अधमरो पारिदे, सास गएन भने त भइहाल्यो नि। अनि जब मानिसहरू आपसमा झगडा गर्दा, शत्रुहरू वा राजनीतिक प्रतिद्वन्द्वीहरू भेट हुँदा, एकअर्काबारे आफूलाई जे मन लाग्यो त्यहीमाथि औँला उठाए भइहाल्यो, बस एकअर्काको कमजोरीमाथि चाहिँ औँला उठाउनुभएन। यो कस्तो तरिका हो? के तिमीहरूले पहिले यो भनाइलाई राम्रैसित अनुमोदन गर्थ्यौ होइन र? (हो।) मानौँ, दुई व्यक्ति विवाद गर्दै बहस गर्न थाल्छन्। एउटाले भन्छ, “मलाई थाहा छ, तिम्रो बच्‍चाको बाउ तिम्रो बुढो होइन,” अनि अर्को भन्छ, “मलाई थाहा छ, तिम्रो पारिवारिक कारोबारमा पैसा कमाउन कस्तो जालझेल हुन्छ।” कतिपय मानिसहरूले तिनीहरूको झगडाको विषयमा यस्तो टिप्पणी गर्छन्, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू।” हेर त, तिनीहरूले एकअर्काको केही कमजोरी र दोषी रहस्यहरू कोट्याउँदै तिललाई पहाड बनाएको। कस्तो तुच्छ व्यवहार! अनि कस्तो निष्ठाहीनता! मानिसहरूलाई कम्तिमा अलिअलि त आदर गर्नुपर्छ नि, नत्र तिनीहरूले भविष्यमा कसरी राम्रो व्यवहार गर्न सक्छन् र?” यसरी टिप्पणी गर्नु सही हो कि गलत? (गलत।) के यसले अलिअलि सकारात्मक प्रभावसमेत पार्छ र? के यसको कुनै कुरा सत्यतासित अलिअलि मिल्दोसमेत हुन्छ र? (हुँदैन।) यस्ता टिप्पणीहरू गर्नको लागि व्यक्तिमा कस्तो प्रकारका विचार र दृष्टिकोणहरू हुनुपर्छ? के यस्ता टिप्पणीहरू सत्यता बुझिसकेको र इन्साफको बोध भएको व्यक्तिबाट आउँछन्? (आउँदैनन्।) केको आधारमा यस्ता टिप्पणीहरू उत्पन्‍न हुन्छन्? के ती पारम्परिक संस्कृतिको “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने विचारद्वारा पुरै प्रभावित भएर उत्पन्‍न गरिएका हुन्? (हो।) यी टिप्पणीहरू पूर्णतया पारम्परिक संस्कृतको यही विचार र दृष्टिकोणमा आधारित छन्।

भर्खरै हामीले कुरा गरेको दुई मानिसबीच भएको विवादको सन्दर्भमा, यदि तैँले यो मामिलालाई परमेश्‍वरमा विश्‍वास गर्ने व्यक्तिको दृष्टिकोणबाट हेर्छस् भने, परमेश्‍वरका वचनअनुसार र सत्यतालाई मापदण्डको रूपमा लिएर यसलाई कसरी सम्हाल्नुपर्छ? के यो मानिसहरूले मनन गर्नुपर्ने विषय होइन र? (हो, यो त्यस्तै हो।) यो तिमीहरूले मनन गर्नुपर्ने कुरा हो। विश्‍वासीहरूले कस्ता सिद्धान्तहरू पालन गर्नुपर्छ? तिनीहरूले पूर्ण रूपमा परमेश्‍वरका वचनअनुसार र सत्यतालाई मापदण्डको रूपमा लिएर मानिसहरू र विभिन्‍न कुराहरूलाई हेर्नुपर्छ, र सोहीअनुसार आफूलाई व्यवहारमा ढाल्ने र कार्य गर्ने गर्नुपर्छ। यदि दाजुभाइ-दिदीबहिनीहरूबीच कुनै विवाद खडा भयो भने, तिनीहरू आपसमा सहनशील र धैर्यशील हुनुपर्छ, अनि एकअर्कालाई प्रेमपूर्वक व्यवहार गर्नुपर्छ। सर्वप्रथम तिनीहरूले मनन गरेर आत्मसचेतना प्राप्त गर्नुपर्छ, त्यसपछि परमेश्‍वरका वचनमा भएका सत्यताअनुसार समस्या सुल्झाउनुपर्छ, ताकि तिनीहरूले आफ्ना गल्तीहरू चिनेर देहविरुद्ध विद्रोह गर्न र अरूलाई सत्यता सिद्धान्तअनुसार व्यवहार गर्न सकून्। यसरी तिनीहरूले त्यो समस्यालाई जरैदेखि समाधान गर्नेछन्। तिमीहरूले यो समस्यालाई राम्ररी बुझ्नुपर्छ। “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइ मानवता मापन गर्ने मानक होइन, बरु संसारसँग व्यवहार गर्ने एक आधारभूत दर्शन मात्र हो, जसले मानिसहरूको भ्रष्ट व्यवहारलाई फिटिक्कै रोक्न सक्दैन। यो भनाइ एकदमै अर्थहीन छ, र विश्‍वासीहरूले यस्तो नियम पालन गर्नु आवश्यक छैन। मानिसहरूले परमेश्‍वरका वचन र सत्यता सिद्धान्तहरूअनुसार आपसी व्यवहार गर्नुपर्छ। विश्‍वासीहरूले पालन गर्नुपर्ने कुराहरू यिनै हुन्। यदि मानिसहरूले परमेश्‍वरमा विश्‍वास गर्दै पारम्परिक दृष्टिकोण र शैतानी दर्शनहरूमा पनि विश्‍वास गर्छन् भने, अनि अरूलाई मापन गर्न वा रोक्न, वा उनीहरूमाथि माग-आदेश थोपर्न पारम्परिक संस्कृतिका “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्ता विचारहरू प्रयोग गर्छन् भने, त्यो निरर्थक र हास्यास्पद कुरा हो, र तिनीहरू अविश्‍वासी हुन्। “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने यो भनाइ साथीहरूसँगको व्यवहारमा प्रयोग गरिने शैतानी दर्शन हो, र यसले आपसी अन्तर्वैयक्तिक सम्बन्धहरूको अत्यावश्यक र मूल समस्या हल गर्न सक्दैन। तसर्थ, यो भनाइ सबैभन्दा सतही नियम, संसारसँग व्यवहार गर्ने सबैभन्दा सतही दर्शन हो। यसले सत्यता सिद्धान्तहरूको मानक कहीँकतै पूरा गर्न सक्दैन, अनि यस्तो सतही नियम पालन गर्दा कुनै कुरा पनि प्राप्त गर्न सकिँदैन र यो अत्यन्तै अर्थहीन हुन्छ। के यसो भन्नु उचित हो? (हो।) दाजुभाइ-दिदीबहिनीहरूबीच विवाद खडा हुँदा, यो मामिला हेर्ने र समाधान गर्ने सिद्धान्त के-कस्तो हुनुपर्छ? यसमा पारम्परिक संस्कृतिका नियमहरू पालन गर्नुपर्छ कि परमेश्‍वरका वचनमा भएका सत्यतालाई सिद्धान्तको रूपमा लिनुपर्छ? मलाई तिमीहरूको दृष्टिकोण बताओ। (सर्वप्रथम, हामीले परमेश्‍वरका वचनअनुसार चिरफार गर्दै तिनीहरूको विवादको प्रकृति र आवेगपूर्ण आपसी दोषारोपण खुट्याउनुर्छ, र यी भ्रष्ट स्वभावका अभिव्यक्ति हुन् भनेर चिन्नुपर्छ। त्यसपछि, हामीले तिनीहरूलाई सत्यताको सान्दर्भिक मार्गबारे सङ्गति गर्नुपर्छ। तिनीहरूले एकअर्कालाई प्रेमपूर्वक व्यवहार गर्नुपर्छ, तिनीहरूले विवेक र समझ अपनाउनुपर्छ, र तिनीहरूको बोली र कामले अरूको चित्त दुखाउने होइन, बरु उत्साह बढाउनुपर्छ। यदि अरूमा कमीकमजोरी छन्, वा उनीहरूले गल्ती गरेका छन् भने, तिनीहरूले उनीहरूलाई आक्रमण, निन्दा, वा दोषारोपण गर्नुभन्दा, सकेसम्म मदत दिँदै यो कुरालाई सही तरिकामा सम्हाल्नुपर्छ।) यो मानिसहरूलाई मदत गर्ने एक तरिका हो। त्यसो भए, तिनीहरूलाई मदत दिन र तिनीहरूको विवाद सुल्झाउन के कुरा भन्न सकिन्छ? (तिनीहरू मण्डलीमा विवाद गर्दै छन्, यो सन्तहरूलाई सुहाउने कुरा होइन र परमेश्‍वरको मापदण्डअनुरूप पनि छैन। त्यसैले, तिनीहरूसँग हामी यसो भन्दै सङ्गति गर्न सक्छौँ, “जब तपाईंहरू कसैमा समस्या छ भन्‍ने पत्ता लगाउनुहुन्छ, तब सक्नुहुन्छ भने मदत गर्नुहोस्। सक्नुहुन्न भने, बहस गर्नु आवश्यक छैन, नत्र यसले मण्डली जीवनमा बाधा पुऱ्याउनेछ, र बारम्बार चेतावनीको बाबजुद तपाईंहरूले यसो गरिरहनुभयो भने, मण्डलीले प्रशासनिक आदेशअनुसार यो कुरा सम्हाल्नेछ।”) यस्तो लाग्छ, तिमीहरू सबैलाई मण्डली जीवन बिथोल्ने मानिसहरूलाई सिद्धान्तअनुसार सम्हाल्न आउँछ, तर तिमीहरूलाई मानिसहरूबीचको विवाद कसरी सम्हाल्ने, वा ती सम्हाल्न परमेश्‍वरका कुन वचन प्रयोग गर्ने भन्‍नेबारे तिमीहरूलाई त्यति थाहा छैन—तिमीहरूलाई अझै पनि समस्याहरू हल गर्न परमेश्‍वरका वचन र सत्यता सिद्धान्तहरू कसरी लागू गर्ने भनेर थाहा छैन। यस मामिलामा, विवाद गर्ने ती दुवै पक्षमा के समस्या छ? के दुवैमा भ्रष्ट स्वभाव छ? (छ।) दुवै पक्षमा भ्रष्ट स्वभाव भएकोले, विवाद खडा हुँदा ती दुवैले कस्ता भ्रष्टता देखाए, र ती कहाँबाट पैदा भए, सो हेर्। तिनीहरूले देखाएका भ्रष्ट स्वभावहरू पत्ता लगा, त्यसपछि ती खुलासा र चिरफार गर्न परमेश्‍वरका वचनहरू प्रयोग गर्, ताकि ती दुवैले परमेश्‍वरसामु आएर परमेश्‍वरका वचनअनुसार आत्मसचेतना प्राप्त गरून्। अनि, तैँले तिनीहरूसँग मुख्यतः कुन कुरामा सङ्गति गर्नुपर्छ? तैँले यस्तै केही भन्न सक्छस्: “यदि तपाईंहरू दुवैले आफूलाई परमेश्‍वरका अनुयायी मान्नहुन्छ भने, बहस नगर्नुहोस्, किनभने बहसले समस्या समाधान गर्न सक्दैन। परमेश्‍वरलाई विश्‍वास गर्ने र पछ्याउने मानिसहरूलाई त्यसरी व्यवहार नगर्नुहोस्, र गैरविश्‍वासीहरूले मानिसहरूलाई जस्तो व्यवहार गर्छन्, त्यस्तो व्यवहार दाजुभाइ-दिदीबहिनीहरूलाई नगर्नुहोस्। यसो गर्नु परमेश्‍वरका अभिप्रायअनुरूप हुँदैन। परमेश्‍वरले मानिसहरूलाई अरूसित कसरी व्यवहार गर्न लगाउनुहुन्छ? यसमा परमेश्‍वरका वचनहरू एकदमै स्पष्ट छन्: एकअर्काप्रति क्षमाशील, सहनशील, धैर्यशील, र प्रेमिलो बन्‍नू। यदि तैँले अर्को व्यक्तिमा गम्भीर समस्या देखिस् र उसले गरेको कुरामा तेरो चित्त बुझेन भने, यसबारे विवेकसङ्गत र प्रभावकारी ढङ्गमा क्षमाशील, सहनशील, र धैर्यशील मनोवृत्तिले सङ्गति गर्नुपर्छ। यदि त्यो व्यक्तिले यसलाई परमेश्‍वरबाट आएको भनी आत्मसात गरेर स्वीकार गऱ्यो भने राम्रो हुन्छ। यदि उसले त्यसलाई परमेश्‍वरबाट आएको भनी स्वीकार गर्न सकेन नै भने पनि तैँले आफ्नो जिम्मेवारी पूरा गरेको हुनेछस्, र उसलाई आवेगमा आएर आक्रमण गर्न जरुरी हुँदैन। दाजुभाइ-दिदीबहिनीहरूले आपसमा बहस गर्नु र एकअर्काको कमजोरी औँल्याउनु सन्तहरूलाई सुहाउने व्यवहार होइन, र यो परमेश्‍वरका अभिप्रायअनुरूप हुँदैन। यो विश्‍वासीहरूले व्यवहार गर्ने तरिका होइन। अनि दोष्याइएको व्यक्तिको सन्दर्भमा भन्नुपर्दा, यदि तँलाई आफूले उचित तरिकामा काम गरेको छु र अरूले त्यसको निन्दा गर्नु हुँदैन भन्‍ने लागे पनि, तैँले तेरा व्यक्तिगत पूर्वाग्रहहरू त्याग्नुपर्छ, अनि त्यो समस्या र अर्काको दोषारोपणलाई शान्तपूर्वक र खुलेर सामना गर्नुपर्छ। तैँले आवेगमा आएर झगडा कहिल्यै गर्नु हुँदैन। यदि तिमीहरू दुवैले आवेगमा आएर आफूलाई वशमा राख्न सक्दैनौ भने, सुरुमा आफूलाई त्यो परिस्थितिबाट निकालिहाल। शान्त होऊ र त्यो समस्याको पछि नलाग, ताकि तिमीहरू शैतानको पासो र प्रलोभनमा नपरन्। तैँले चुपचाप परमेश्‍वरलाई प्रार्थना गरेर मदत माग्‍न सक्छस्, र आफ्ना समस्याहरू हल गर्न उहाँका वचनहरू प्रयोग गर्ने प्रयत्न गर्न सक्छस्। यदि तिमीहरू दुवैले आवेगमा आउने वा बोल्ने नगरी आफूलाई शान्त पार्न र आपसमा शान्ति र विवेकपूर्वक व्यवहार गर्न सक्छौ भने, तिमीहरूले सहमति, परमेश्‍वरका वचनहरूमा एकता अनि समस्याको हल नहुन्जेलसम्‍म त्यो विवादित विषयमा सँगै बसेर सङ्गति गर्न सक्छौ।” के त्यो भन्नु उचित कुरा होइन र? (हो।) तथ्य के हो भने, जब कोही दुईजनाले आपसमा विवाद गर्छन्, दुवैले भ्रष्ट स्वभाव प्रकट गर्छन, र दुवैले नै आवेग देखाउँछन्। यो सब शैतानी व्यवहार हो। यसमा दुवै सही वा गलत हुँदैनन्, र दुवैको व्यवहार नै सत्यताअनुरूप हुँदैन। यदि तैँले यो समस्यालाई परमेश्‍वरका वचन र सत्यताअनुसार लिन र सम्हाल्न सक्थिस् भने, तिमीहरूबीच विवाद नै हुन्थेन। यदि कुनै एक पक्षले मात्र पनि परमेश्‍वरका वचनअनुसार मानिसहरू र विभिन्‍न कुराहरूलाई हेर्न, सोहीअनुसार आफूलाई व्यवहारमा ढाल्न र कार्य गर्न सक्थ्यो भने, त्यो विवाद नै हुन्थेन। तसर्थ, यदि कोही दुईजनाले एकअर्काको कमजोरी औँल्याउँदै एकअर्काको अनुहारमा हिर्काउँछन् भने, यी दुवैजना आवेगमा आइहाल्ने कठोर व्यक्तिहरू हुन्। यी दुवैमा राम्रो केही छैन; यीमध्ये कुनै एक पनि सही छैन, न त गलत नै छ। असल र गलत मापन गर्ने आधार के हो? यो तैँले यस मामिलामा कस्तो दृष्टिकोण र अडान अपनाउँछस, तेरो मनसाय कस्तो छ, तँमा परमेश्‍वरको वचनहरूको आधार छ कि छैन, र तैँले गर्ने कुरा सत्यताअनुरूप छ कै छैन भन्‍ने कुरामा आधारित हुन्छ। स्पष्टतः तिमीहरूको विवादपछाडि लुकेको मनसाय अर्कोलाई वशमा पार्नु र जित्नु हो। तिमीहरू एकअर्कालाई नराम्रो शब्‍दले खुलासा गर्छौ र चोट पुऱ्याउँछौ। तिमीहरूले खुलासा गर्ने कुरा सही नै भए पनि, वा तिमीहरूको विवादको कारण सही-गलत जे भए पनि, केही फरक पर्दैन—किनभने तिमीहरू परमेश्‍वरको वचनअनुसार र सत्यतालाई आफ्नो मापदण्डको रूपमा लिएर यो मामिला सम्हाल्दैनौ, अनि तिमीहरूले प्रकट गरेको कुरा आवेग हो, र तिमीहरूको कार्यका तरिका र सिद्धान्तहरू पूर्णतया आवेगमा आधारित छन्, तिमीहरू त्यसो गर्न भ्रष्ट शैतानी स्वभावद्वारा बाध्य पारिएका छौ, त्यसैले जो सही भए पनि, जसलाई फाइदा र जसलाई बेफाइदा भए पनि, तथ्य के हो भने तिमीहरू दुवै गलत र दुवै जिम्मेवार छौ। तिमीहरूले जसरी यो मामिला सम्हालिरहेका छौ त्यो परमेश्‍वरका वचनहरूमा आधारित छैन। तिमीहरू दुवै बसेर होसियारीसाथ आफ्ना समस्याहरूबारे विचार गर्नुपर्छ। तिमीहरू दुवैले परमेश्‍वरसामु शान्त बनेर ठन्डा दिमागले समस्याको सम्बोधन गर्न सक्यौ भने मात्र बसेर यसबारे शान्त र तनावमुक्त भई सङ्गति गर्न सक्छौ। मानिसहरू र कामकुराप्रतिको दुवैको दृष्टिकोण, अनि तिनीहरूको व्यवहार र कार्य परमेश्‍वरको वचन र सत्यता सिद्धान्तमा आधारित छ भने, कुनै निर्दिष्ट विषयमा तिनीहरूको विचार र दृष्टिकोण जति नै फरक भए पनि, वास्तवमा यसमा बताउनुपर्ने कुनै खास भिन्नता हुँदैन र यहाँ समस्या पनि केही हुँदैन। तिनीहरूले आफ्ना भिन्नताहरूलाई परमेश्‍वरको वचनअनुसार र सत्यतालाई आफ्नो सिद्धान्तको रूपमा लिएर सम्हाले भने, तिनीहरू अवश्य नै मिलेर आफ्ना भिन्नताहरू हटाउन सक्षम हुन्छन्। के तिमीहरू यसरी नै समस्याहरू सम्हाल्छौ? (होइन।) तिमीहरूलाई प्रशासनिक कारवाहीको सहारा लिने तरिकाबाहेक, समस्या सुल्झाउन कसरी सत्यता प्रयोग गर्ने भनेर थाहै छैन। त्यसैले, यो समस्यालाई यसरी समग्र रूपले सम्हालेर यसबाट बुझ्नुपर्ने कुरा के हो? यो मानिसहरूलाई आफ्ना भिन्नताहरू त्याग्न लगाउनुपर्छ भन्‍ने नभई यी भिन्‍नताहरू सही तरिकामा हल गरेर एकता हासिल गर्नुपर्छ भन्‍ने कुरा हो। यी भिन्नताहरू हटाउने आधार के हो? (परमेश्‍वरका वचनहरू।) त्यो सही हो: परमेश्‍वरका वचनहरूमा आधार खोज्। यो को सही र को गलत, को उचो र को निचो, वा को उचित र को अनुचित भन्‍ने कुरा होइन। बरु, यो त मानिसहरूको विचार र दृष्टिकोणको समस्या हल गर्नेसम्बन्धी कुरा हो, मतलब यो मानिसहरूको गलत विचार र दृष्टिकोण अनि कुनै निर्दिष्ट मामिला सम्हाल्ने गलत तरिकाहरू हटाउनेसम्बन्धी कुरा हो। परमेश्‍वरका वचनहरूमा आधार खोजेर, र सत्यता सिद्धान्तहरू बुझेर मात्र साँचो अर्थमा समस्याहरू सुल्झाउन सकिन्छ र मानिसहरूले साँच्चै मेलमिलापमा बस्न र एकता हासिल गर्न सक्छन्। नत्र, यदि तैँले परिस्थिति सम्हाल्न पारम्परिक संस्कृतिको “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्तो कथन र विधि प्रयोग गर्छस् भने, समस्याहरू कहिल्यै समाधान हुनेछैनन्, वा कम्तीमा पनि मानिसहरूको विचार र दृष्टिकोणबीचका भिन्नताहरू समाधान हुनेछैनन्। तसर्थ, सबैले परमेश्‍वरका वचनहरूमा आधार खोजी गर्न सिक्‍नुपर्छ। परमेश्‍वरका सबै वचनहरू सत्यता हुन्, र तिनमा कुनै विरोधाभास छैन। सबै मानिस, मामिला र विभिन्‍न कुराहरू मापन गर्ने मापदण्ड ती मात्र हुन्। यदि सबैले परमेश्‍वरका वचनहरूमा आधार भेट्छन्, र विभिन्‍न कुराहरूलाई हेर्ने तिनीहरूको दृष्टिकोण परमेश्‍वरका वचनहरूसँग एक हुन्छ भने, के सहमतिमा पुग्‍न सजिलो हुँदैन र? यदि सबैले सत्यता स्विकार्न सके भने, के मानिसहरूबीच अझै भिन्नताहरू हुनेछन्? के अझै विवादहरू हुनेछन्? “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने विचार, दृष्टिकोण र कथनहरू के अझै पनि मानिसहरूमाझ बन्देजको रूपमा प्रयोग गर्नु आवश्यक हुन्छ र? हुनेछैन, किनभने परमेश्‍वरका वचनहरूले सबै समस्या हल गर्न सक्छन्। मानिसहरूबीच जेसुकै असहमति भए पनि, वा जतिसुकै फरक दृष्टिकोण भए पनि, ती सबैलाई परमेश्‍वरसामु ल्याएर परमेश्‍वरको वचनअनुसार चिन्‍नु र चिरफार गर्नुपर्छ। त्यसपछि ती सत्यताअनुरूप छन् कि छैनन् भनेर निर्धारित गर्न सम्भव हुनेछ। जब मान्छेले सत्यता बुझेको हुन्छ, तब उसले देख्‍न सक्छ कि मानवजातिका धेरैजसो विचार र दृष्टिकोणहरू पारम्परिक संस्कृति, मानिसहरूले पुज्ने विद्वान र महान् व्यक्तिहरूबाट आउँछन्—र मूलजड हेर्दा, ती शैतानी दर्शनहरूबाट आउँछन्। तसर्थ, वास्तवमा यी भ्रामक विचार र दृष्टिकोणहरू हल गर्न सजिलो छ। किन म यी हल गर्न सजिलो छ भन्दै छु? किनभने, यदि तैँले यी मानव विचार र दृष्टिकोणहरूलाई परमेश्‍वरको वचनद्वारा मापन गरिस् भने, ती सब विकृत, असमर्थनीय, र अव्यावहारिक रहेको थाहा पाउनेछस्। यदि मानिसहरूले सत्यता स्विकार्न सक्छन् भने, यी कुराहरू त्याग्‍न सजिलो हुन्छ, र त्यहीअनुरूप सबै समस्या हल गर्न सकिन्छ। समस्याहरू हल गरिएपछि के हासिल हुन्छ? सबैले आफ्ना रायहरू अनि आफ्ना निजी, व्यक्तिपरक विचार र दृष्टिकोण त्याग्‍न सक्छन्। तैँले ती कुरालाई जति नै राम्रो र सही सोचे पनि, मानिसहरूमाझ ती जति लामो समयदेखि रहेका भए पनि, ती सत्यताअनुरूप नभएसम्म तैँले ती कुरालाई इन्कार्नु र त्याग्नुपर्छ। अन्त्यमा, सबै मानिसले परमेश्‍वरको वचनलाई आफ्नो आधारको रूपमा लिइसकेपछि र मानिसहरूबाट आउने सबै कुरालाई इन्कार गरिसकेपछि, के तिनीहरूका विचार र दृष्टिकोणहरू एक हुँदैनन् र? (हुन्छन्।) जब मानिसहरू र विभिन्‍न कुराहरूका साथै आफ्नो व्यवहार र कार्यप्रतिको मानिसहरूको राय निर्धारित गर्ने विचार र दृष्टिकोणहरू सबै एक हुन्छन्, तब मानिसहरूमाझ के-कस्ता भिन्नताहरू हुनेछन्? बढीमा, भोजन र जिउने आदतमा केही भिन्नताहरू हुनेछन्। तर जब मानिसहरूको भ्रष्ट स्वभावसित साँच्चै सम्बन्धित मामिलाहरू, तिनीहरू हिँड्ने मार्ग र मानवजातिको सारको कुरा आउँछ, यदि सबै मानिसले परमेश्‍वरका वचनलाई आफ्नो आधार र सत्यतालाई आफ्नो मापदण्डको रूपमा लिए भने, तिनीहरू आपसमा एक हुनेछन्। तँ पूर्वको होस् या पश्‍चिमको, वृद्ध होस् या जवान, पुरुष होस् या स्‍त्री, वा चाहे तँ बुद्धिजीवी होस् या श्रमीक वा कृषक, त्यसले केही फरक पर्दैन: तैँले अरूसँग परमेश्‍वरका वचनमा भएका सत्यताअनुसार अन्तरक्रिया गर्न सक्छस् भने, के मानिसहरूमाझ अझै पनि झगडा र द्वन्द्व हुनेछ र? हुनैछैन। तसर्थ, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” जस्ता बचकना मापदण्डहरूलाई के मानिसहरूको विवादको हल भनेर अघि सार्न सकिन्छ? के ती अझै पनि मानिसहरूले आपसी अन्तरक्रियामा पालन गर्ने मन्त्र हुन सक्छन्? यस्ता सतही नियमहरू मानवजातिको लागि कुनै मोलका छैनन्, र तिनले मानिसहरूको दैनिक जीवनमा मानिसहरू र विभिन्‍न कुराहरूप्रतिको तिनीहरूको दृष्टिकोण, साथै तिनीहरूको व्यवहार र कार्यमा कुनै प्रभाव पार्न सक्दैनन्। यसबारे सोच्: के यो त्यही होइन र? (हो, त्यही हो।) ती कुराहरू सत्यतादेखि अत्यन्तै टाढा छन्, र तिनले मानिसहरू र विभिन्‍न कुराहरू, वा आफ्नो व्यवहार र कार्यप्रतिको मानिसहरूको दृष्टिकोणमा पटक्कै प्रभाव पार्दैनन्, त्यसैले ती कुराहरूलाई सदासदाको लागि त्याग्नुपर्छ।

हामीले माथि सङ्गति गरेको कुरालाई हेर्दा, के परमेश्‍वरका वचन र सत्यता मानिसहरू, घटना, र विभिन्‍न कुराहरू मापन गर्ने मापदण्ड हुन्, अनि मानवजातिका पारम्परिक संस्कृति र नैतिक शास्‍त्रहरू परमेश्‍वरका वचन र सत्यताअघि समर्थन र उल्लेख गर्न योग्य छैनन् भनेर निश्चितताका साथ सकिन्छ? (सकिन्छ।) मानवजातिले श्रद्धा गर्ने “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइको “उच्च” नैतिक मापदण्डको सन्दर्भमा भन्नुपर्दा, मानिसहरूले यसलाई कस्तो नजर र दृष्टिकोणले लिनुपर्छ? के मानिसहरूले यस्ता कुरालाई निरन्तर पूजा र पालन गरिरहनुपर्छ? (पर्दैन।) त्यसो भए, ती कुराहरूलाई कसरी त्याग्नुपर्छ? तैँले यो काम आफूलाई कुनै परिस्थिति आइपर्दा हडबडे वा आवेगशील बन्‍न छोडेर सुरु गर्। सबै जना र सबै कुरालाई सही तरिकाले सम्हाल्, शान्त बन्, परमेश्‍वरसामु आइज, परमेश्‍वरका वचनहरूमा सत्यता सिद्धान्तहरू खोज्, र अभ्यासको मार्ग खोजी गर्, ताकि तैँले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने नैतिक आचरणसम्बन्धी भनाइको बन्धन वा रोकटोकमा नपरी मानिस र घटनाहरूलाई ठ्याक्कै परमेश्‍वरको वचनको आधारमा व्यवहार गर्न सक्। के त्यसरी जिउनु तेरो लागि झन् सजिलो र आनन्ददायी हुनेछैन र? यदि मानिसहरूले सत्यता स्विकार्दैनन् भने, तिनीहरू भ्रष्ट स्वभावको रोकटोकबाट कुनै हालतमा मुक्त हुँदैनन्, र तिनीहरूलाई आफू रहेको समूहका अरूसँग अन्तरक्रिया गर्न गाह्रो हुन्छ। तैँले कसैमाथि दादागिरी गर्दैनस् होला, तर तिनीहरू तँमाथि दादागिरी गर्न चाहन्छन्। तँ कसैसँग मिलेर बस्न चाहन्छस्, तर तिनीहरूले तँलाई सधैँ समस्यामा पार्छन्। तँ केही निश्‍चित मानिसहरूदेखि सावधान रहन्छस् र तिनीहरूदेखि पर बस्छस्, तर तिनीहरूले तँलाई खेदो गर्दै सास्ती दिन्छन्। यदि तैँले सत्यता बुझ्दैनस् र तँसँग परमेश्‍वरका वचनहरूको आधार छैन भने, तैँले अन्त्यसम्म तिनीहरूसँग झगडा मात्र गरिरहन सक्छस्। यदि तैँले डरलाग्दो दादागिरी सामना गर्नुपऱ्यो भने, तँलाई “बदला लिन भलाद्‍मीलाई कहिल्यै ढिला हुँदैन” भन्‍ने भनाइ अपनाउनुको कुनै विकल्प रहेनछ भन्‍ने लाग्नेछ। तैँले ऊसित बदला लिने सही मौका पर्खनेछस्, र उसलाई घात गर्न धूर्त तरिका प्रयोग गर्नेछस्। तैँले आफ्नो गुनासो त पोख्छस् नै, त्यसमाथि सबैलाई तँमा इन्साफको बोध छ भन्‍ने पार्दै तेरो प्रशंसा गर्न लगाउनेछस्, र तिनीहरूलाई तँ सज्जन होस् र ऊचाहिँ खलनायक हो भन्‍ने सोच्‍ने बनाउनेछस्। यो शैली तँलाई कस्तो लाग्छ? के यो संसारमा चालढाल अँगाल्‍ने सही तरिका हो? (होइन।) अब तिमीहरूले बुझ्यौ। त्यसो भए, असल व्यक्ति को हो: सज्जन कि खलनायक? (दुवै होइनन्।) गैरविश्‍वासीहरूले मान गर्ने यी सज्जनहरूको परिभाषामा एउटा कुराको कमी छ, त्यो हो “झूटा”। तिनीहरू “झूटा सज्जन” हुन्। तसर्थ, तिमीहरू जेसुकै गर, तर सज्जन नबन, किनभने सबै सज्जनहरूले झूटो रूपमा सज्‍जनता देखाउँछन्। त्यसैले, सही मार्गमा रहनको लागि कस्तो व्यवहार गर्नुपर्छ? के “अरूलाई हिर्काउनु छ भने, अनुहारमा नहिर्काउने; कसैमाथि औँला उठाउनु छ भने, उसको कमजोरीमाथि औँला नउठाउने” “साँचो सज्जनले” जस्तो व्यवहार गर्नु ठिकै हो? (होइन।) सबै सज्जन र प्रसिद्ध मानिसहरू नक्‍कली र छली हुन्छन्, र तिनीहरू झूटा सज्जन हुन्। तिनीहरू सबै नर्क जान सक्छन्! त्यसो भए, मान्छेले आफूलाई के-कस्तो व्यवहारमा ढाल्नुपर्छ? उसले आफूलाई त्यस्तो व्यक्तिमा ढाल्‍नुपर्छ जसले सत्यता पछ्याउँछ, जसले पूर्ण रूपमा परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर, मानिसहरू र विभिन्‍न कामकुराहरूलाई हेर्छ, र सोहीअनुरूप आफूलाई व्यवहारमा ढाल्छ र कार्य गर्छ। यस्तो व्यवहार भएको व्यक्ति मात्र साँचो व्यक्ति हो। यो सही तरिका हो कि होइन? (हो।) यदि कसैले तेरो कमजोरीमाथि औँला उठाइरहन्छ भने, तैँले के गर्नुपर्छ? तँ त भन्छस् होला, “तैँले ममाथि औँला उठाउँछस् भने, म पनि तँमाथि औँला उठाउनेछु!” के त्यसरी एकअर्कालाई निशाना बनाउनु राम्रो हो? के मानिसहरूले यही तरीकाले आफूलाई व्यवहारमा ढाल्‍नुपर्ने, कार्य गर्नुपर्ने र अरूसँग व्यवहार गर्नुपर्ने हो? (होइन।) यसलाई धर्मसिद्धान्त मानेर काम गर्नु हुँदैन भन्‍ने मानिसहरूलाई थाहा हुन सक्छ, तर धेरैले यस्ता परीक्षा र पासोहरू पार गर्न सक्दैनन्। कसैले तेरा कमजोरीमाथि औँला उठाएको, वा तँलाई निशाना बनाएको, वा तेरो पिठ्यूँपछाडि कुरा काटेको तैँले नसुनेको हनु सक्छ—तर जब तैले कसैले यस्तो कुरा गरेको सुन्छस्, तैँले त्यो सहन सक्नेछैनस्। तेरो मुटुको धडकन बढ्नेछ र तेरो टाउको रन्किनेछ; अनि तँ यसो भन्‍नेछस्, “तैँले ममाथि औँला उठाउने आँट कसरी गरिस्? यदि तँ मलाई राम्रो गर्दैनस् भने, म पनि तँलाई राम्रो गर्दिनँ! यदि तैँले मेरो कमजोरीमाथि औँला उठाउँछस् भने, मैले पनि तेरो दोषमाथि औँला उठाउँदिनँ भन्‍ने नसोच्!” अरूले भन्छन्, “एउटा भनाइ छ, ‘अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,’ त्यसैले, म तेरो कमजोरीमाथि औँला उठाउँदिनँ, तर तँलाई सम्हाल्न र तेरो घमण्ड चूर पार्न अरू नै तरिका खोज्नेछु। हेरौँ न, को खरो रहेछ!” यी सबै तरिका राम्रा हुन् कि होइनन्? (होइनन्।) लगभग सबैजसोले नै, यदि तिनीहरूलाई कसैले आफूमाथि औँला उठाएको, आलोचना गरेको वा पिठ्यूपछाडि केही नराम्रो बोलेको थाहा भयो भने, पहिलो प्रतिक्रियास्वरूप रिस नै पोखाउनेछन। तिनीहरू क्रोधित हुनेछन्, र खान वा सुत्न सक्‍नेछैनन्—अनि तिनीहरू सुत्न सकिहाले पनि, सपनामा समेत सरापिरहेका हुनेछन्! तिनीहरूको आवेगको कुनै सीमा हुँदैन! यो तुच्छ कुरा हो, तर तिनीहरूले यसबाट पार पाउनै सक्दैनन्। यो मानिसहरूमा आवेगले पार्ने प्रभाव हो, भ्रष्ट स्वभावबाट आउने प्रतिकूल परिणाम हो। जब भ्रष्ट स्वभाव कसैको जीवन बन्छ, तब यो सुरुमा कहाँ देखिन्छ? यो ऊ सहमत नहुने कुरामा देखिन्छ, यसले सुरुमै उसको भावनामा ठेस पुऱ्याउँछ, र त्यसपछि उसको आवेगको बाँध टुट्नेछ। अनि यस्तो भएपछि, ऊ आवेगमा जिउनेछ र उसले आफ्नो भ्रष्ट स्वभावअनुसार त्यो मामिला हेर्नेछ। उसको मनमा शैतानको दार्शनिक दृष्टिकोण पलाउनेछ, र उसले कुन तरिका र माध्यमले बदला लिने भनेर विचार गर्न थाल्नेछ, र यसरी उसले आफ्नो भ्रष्ट स्वभाव पुरै उदाङ्गो पार्नेछ। यस्ता समस्याहरू सम्हाल्नेसम्बन्धी मान्छेका विचार र दृष्टिकोणहरू, तिनीहरूले अपनाउने तरिका र माध्यमहरू, अनि तिनीहरूका भावना र आवेगहरू सबै नै भ्रष्ट स्वभावबाट आउँछन्। त्यसो भए, यो मामिलामा देखिने भ्रष्ट स्वभावहरू केके हुन्? पहिलो त निश्‍चय नै दुर्भावना हो, त्यसपछि अहङ्कार, छल, दुष्टता, हठ, सत्यताप्रतिको वितृष्णा, र सत्यताप्रतिको घृणा आउँछन्। यी भ्रष्ट स्वभावहरूमध्ये अहङ्कारले सबैभन्दा कम प्रभाव पार्न सक्छ। त्यसो भए, व्यक्तिको भावना र सोचलाई सबैभन्दा बढी नियन्त्रण गर्ने, अनि यो मामिला अन्त्यमा कसरी सम्हाल्ने भनेर निर्धारण गर्ने भ्रष्ट स्वभावहरू केके हुन्? ती दुर्भावना, हठ, सत्यताप्रतिको वितृष्ण, र सत्यताप्रतिको घृणा हुन्। यी भ्रष्ट स्वभावहरूले व्यक्तिलाई नराम्रोसँग जकड्छन्, अनि ऊ शैतानको जालमा जिइरहेको स्पष्ट हुन्छ। शैतानको जाल कसरी पैदा हुन्छ? के यसलाई पैदा गर्ने भ्रष्ट स्वभाव होइन र? तेरो भ्रष्ट स्वभावले नै तेरो लागि हरप्रकारको शैतानी जाल बुनेको हुन्छ। उदाहरणको लागि, जब तँ कसैले तँमाथि औँला उठाएको, तँलाई धिक्‍कारेको, वा तेरो पिठ्यूँपछाडि तेरो कमजोरीमाथि औँला उठाएको सुन्छस्, तब तँ शैतानी दर्शन र भ्रष्ट स्वभावलाई तेरो जीवन बन्न अनि तेरो सोच, दृष्टिकोण र भावनालाई वशमा पार्न दिन्छस्, र यसरी यस्ता कार्यहरूको श्रृङ्खला उत्पन्न हुन्छ। यी भ्रष्ट कार्यहरू मुख्यतः तँमा शैतानी प्रकृति र स्वभाव हुनुका परिणाम हुन्। तेरो परिस्‍थिति जस्तोसुकै भए पनि, जबसम्म तँ शैतानको भ्रष्ट स्वभावको बन्धन, नियन्त्रण, र अधीनमा हुन्छस्, तबसम्म तैँले जिउने सबै कुरा, तैँले प्रकट गर्ने, र देखाउने सबै कुरा—वा तेरा भावना, विचार र दृष्टिकोण, र तैँले काम गर्ने शैली र साधनहरू—ती सबै शैतानको स्वामित्वका हुन्छन्। यी सबै कुराले सत्यता उल्‍लङ्घन गर्छन् र यी सबै परमेश्‍वर र सत्यताविपरीत छन्। तँ परमेश्‍वरको वचन र सत्यताबाट जति टाढा जान्छस्, त्यति नै शैतानको नियन्त्रण र जालमा पर्छस्। त्यसको साटो, यदि तँ तेरो भ्रष्ट स्वभावको बन्धन र नियन्त्रणबाट मुक्त हुन, तीविरुद्ध विरोध गर्न, परमेश्‍वरसामु आउन, अनि परमेश्‍वरको वचनले बताएका तौरतरिका र सिद्धान्तअनुसार काम गर्दै समस्या समाधान गर्न सक्छस् भने, तँ क्रमिक रूपमा शैतानको जालबाट मुक्त हुनेछस्। अनि मुक्त भएपछि, तँ भ्रष्ट स्वभावद्वारा नियन्त्रित शैतानी स्वरूपवाला त्यही पुरानो व्यक्ति भएर जिउँदैनस्, बरु परमेश्‍वरको वचनलाई आफ्नो जीवनको रूपमा लिएर जिउने नयाँ व्यक्ति भएर जिउँछस्। तेरो जिउने तरिका पुरै परिवर्तन हुन्छ। तर यदि तँ शैतानी स्वभावले उत्पन्न गर्ने भावना, सोच, दृष्टिकोण, र अभ्याससामु झुक्छस् भने, तैँले पट्यारलाग्दो शैतानी दर्शन र विभिन्न शैलीहरू पालन गर्नेछस्, जस्तै “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “बदला लिन भलाद्‍मीलाई कहिल्यै ढिला हुँदैन,” “नक्‍कली भलाद्मी बन्‍नुभन्दा त साँचो खलनायक बन्‍नु बेस हो,” “इख नभएको पुरुष र बिख नभएको सर्प एउटै हो।” यी कुराले तेरो हृदयमा डेरा जमाउनेछन्, र तेरा कार्यहरू निर्देशित गर्नेछन्। यदि तैँले यी शैतानी दर्शनहरूलाई तेरो कार्यको आधार मान्छस् भने, तेरो कार्य चरित्र परिवर्तन हुनेछ, अनि तैँले दुष्टता गरिरहेको र परमेश्‍वरको विरोध गरिरहेको हुनेछस्। यदि तैँले यी नकारात्मक सोच र दृष्टिकोणहरूलाई आफनो कार्यको आधार मान्छस् भने, स्पष्टतः तँ परमेश्‍वरको शिक्षा र वचनदेखि धेरै टाढा गएको छस्, र तँ शैतानको जालमा परेर आफूलाई मुक्त गर्न नसक्‍ने भएको छस्। तँ व्यावहारिक रूपमै तेरो पुरै दैनिक जीवन शैतानी स्वभावहरूमा जिउँछस्—तँ शैतानको जालोभित्र जिउँछस्। मानिसहरूको कष्टको जड नै तिनीहरू आफूलाई मुक्त गर्नै नसक्‍ने गरी शैतानी स्वभावद्वरा नियन्त्रित हुनु हो। तिनीहरू पापमा जिउँछन्, र जे गरे पनि सास्ती भोग्छन्। तैँले तेरो प्रतिद्वन्द्वीलाई हराए पनि, तँलाई सास्ती नै हुन्छ, किनभने अर्को कुन शत्रुको सामना गर्नुपर्ने हो, अनि उसलाई त्यही तरिकामा हराउन सकिने हो कि होइन, त्यो तँलाई थाहै हुँदैन। तँलाई भय र सास्ती हुन्छ। अनि हार्ने व्यक्तिलाई चाहिँ के हुन्छ नि? निश्‍चय नै, उसले पनि त्यसरी नै सास्ती भोग्छ। मुढेबलको हेपाइमा परेपछि तिनीहरूलाई जीवनमा आफ्नो कुनै मर्यादा वा निष्ठा रहेनछ भन्‍ने लाग्छ। हेपाइ सहनु गाह्रो हुन्छ, त्यसैले निरन्तर तिनीहरू प्रहार गर्ने उपयुक्त क्षण पर्खने र प्रतिशोधको मौका खोज्‍ने गरिरहन्छन्—खुनको बदला खुन र ज्यानको बदला ज्यान भनेर प्रतिद्वन्द्वीलाई देखाउन चाहिरहन्छन्। यस्तो मनस्थिति राख्नु पनि सास्ती नै हुन्छ। सङ्क्षेपमा भन्नुपर्दा, बदला लिने र बदला भोग्‍ने दुवै शैतानको जालमा जिउँछन्, र निरन्तर दुष्टता गर्दै र आफ्नो डरलाग्दो परिस्थितिबाट निरन्तर निस्कने उपाय खोज्दै बस्छन्, र यस क्रममा शान्ति, खुसी र सुरक्षा पाउने चाहना गरिरहन्छन्। एकतर्फ, मानिसहरू भ्रष्ट स्वभावको नियन्त्रणमा पर्छन् र शैतानको जालभित्र जिउँछन्, र आफ्नो वरपर आइपर्ने समस्याहरू सुल्झाउनको लागि शैतानले तिनीहरूलाई दिएका विधि, विचार, र दृष्टिकोणहरू अपनाउँछन्। अर्कोतर्फ, मानिसहरू अझै पनि परमेश्‍वरबाट शान्ति र खुशी पाउने आशा गर्छन्। तर तिनीहरू सधैँ शैतानको भ्रष्ट स्वभावद्वारा बाँधिएका र यसको जालमा फसेका हुनाले, र तिनीहरू सचेत भई त्यसविरुद्ध विरोध गर्न र आफूलाई बाहिर निकाल्न असक्षम भएकाले, तिनीहरू परमेश्‍वरको वचन र सत्यता सिद्धान्तहरूबाट झन्झन् टाढा हुने भएकाले, मानिसहरूले कहिल्यै पनि परमेश्‍वरबाट आउने चैन, आनन्द, शान्ति र खुसी पाउन सक्दैनन्। अन्त्यमा, मानिसहरू कस्तो स्थितिमा जिउँछन्? तिनीहरूले चाहे नै भने पनि, तिनीहरू सत्यता पछ्याउने कार्यको स्तरमा पुग्‍न सक्दैनन्, र तिनीहरूले राम्रोसित आफ्‍नो कर्तव्य निभाउन चाहे नै भने पनि, परमेश्‍वरका मापदण्डहरू पूरा गर्न सक्दैनन्। तिनीहरू जहाँ छन् त्यहीँ अल्झिरहन्छन्। यो वेदनापूर्ण कष्ट हो। मानिसहरू नचाहेर पनि शैतानको भ्रष्ट स्वभावमा जिउँछन्। तिनीहरू मानिसहरूभन्दा पनि पिशाचहरूजस्ता भएर अँध्यारा कुनाहरूमा जिउँछन्, र आफूले सामना गर्ने कैयौँ कठिनाइ सुल्झाउन प्राय लाजमर्दा र दुष्ट विधिहरू खोजिहिँड्छन्। वास्तवमा मानिसहरूले आफ्‍नो अनतरात्मामा असल बन्‍ने इच्‍छा र ज्योतितर्फ लम्कने तृष्णा पालिरहेका हुन्छन्। तिनीहरूले मानवजस्तो भई इज्‍जतसाथ जिउने आशा गर्छन्। तिनीहरूले जिउनको लागि सत्यता खोजी गर्न र परमेश्‍वरमा आड लिन सकूँ, अनि परमेश्‍वरको वचनलाई आफ्‍नो जीवन र वास्तविकता बनाउन पाऊँ भन्‍ने आशा पनि गर्छन्, तर तिनीहरूले कहिल्यै पनि सत्यता अभ्यास गर्न सक्दैनन्, र कैयौँ धर्मसिद्धान्त बुझ्‍नुको बाबजुद पनि तिनीहरूले आफ्‍नो समस्या समाधान गर्न सक्दैनन्। मानिसहरू यही द्विविधामा फसेर बसेका छन्, तिनीहरू अघि जान पनि सक्दैनन्, फछि फर्कन पनि मन गर्दैनन्। तिनीहरू जहाँको त्यहीँ अल्झेका छन्। अनि, यसरी “अल्झने” अनुभव वेदनापूर्ण हुन्छ—अत्यन्तै वेदनापूर्ण। मानिसहरू ज्योतितर्फ लम्‍कने तृष्णा गरिरहेका हुन्छन्, र तिनीहरू परमेश्‍वरको वचन र सही मार्ग छोड्न अनिच्छुक हुन्छन्। तैपनि, तिनीहरू सत्यता स्विकार्दैनन् र परमेश्‍वरका वचनहरू अभ्यास गर्न सक्दैनन्, र तिनीहरू आफ्‍नो भ्रष्ट शैतानी स्वभावको बन्धन र नियन्त्रण पन्छाउन असक्षम हुन्छन्। अन्ततः, बिना कुनै वास्तविक खुसी, तिनीहरू वेदनामा जिउन मात्रै सक्छन्। के परिस्थिति यस्तै छैन र? (यस्तै छ।) चाहे जे होस्, यदि मानिसहरू सत्यता अभ्यास गर्न र सत्यता प्राप्त गर्न चाहन्छन् भने, तिनीहरूले नैतिक आचरणका यी कथनहरूले आफ्नो विचार र दृष्टिकोण अनि आफ्नो सत्यता पछ्याइमा पार्ने प्रभाव हटाउन ससाना कुराबाट सुरु गरेर परमेश्‍वरका वचनहरू अलिअलि गर्दै अनुभव गर्नुपर्छ। यो महत्त्वपूर्ण छ; यी मामिलाहरू समाधान गर्नैपर्छ।

यदि मानिसहरूले आफ्नो स्वभाव बदल्न र मुक्ति पाउन चाहन्छन् भने, तिनीहरूमा सङ्कल्प मात्र भएर पुग्दैन, अदम्य मानसिकता पनि हुनुपर्छ। तिनीहरूले आफ्ना असफलताहरूबाट अनुभव बटुल्‍नुपर्छ, र आफ्ना अनुभवहरूबाट अभ्यासको मार्ग प्राप्त गर्नुपर्छ। असफल हुँदा, नकारात्मक र निरुत्साहित नबन्, अनि अवश्यै लत्तो नछोड्। अनि थोरै केही हासिल गर्दा नै सन्तुष्ट नबन्। तँ जे गर्नमा असफल वा कमजोर भए पनि, यसले भविष्यमा तैँले मुक्ति पाउन सक्नेछैनस् भनेर निर्धारण गर्दैन। तैँले परमेश्‍वरका अभिप्रायहरू बुझ्नुपर्छ, तँ फेरि उठ्नुपर्छ, परमेश्‍वरका वचनहरू पालन गर्नुपर्छ, र आफ्ना भ्रष्ट शैतानी स्वभावहरूसँग जुधिरहनुपर्छ। व्यक्तिले सुरुमा शैतानबाट आउने नैतिक आचरणसम्बन्धी विभिन्‍न मापदण्ड र भनाइहरूले मानिसहरूको सत्यता पछ्याइमा पुऱ्याउने हानि र बाधालाई स्पष्टसित बुझ्नुपर्छ। नैतिक आचरणसम्बन्धी यी भनाइहरूले मानिसहरूको मनलाई निरन्तर बन्धन र बाधामा पार्छन्, साथै मानिसहरूको भ्रष्ट स्वभावलाई बढावा दिन्छन्। अवश्य नै, यी भनाइहरूले मानिसहरूलाई सत्यता र परमेश्‍वरका वचन स्विकार्नबाट फरकफरक हदमा ध्यानभङ्ग गराउँछन्, जसले गर्दा मानिसहरू सत्यताप्रति शङ्का र विरोध गर्छन्। यस्तो एउटा भनाइ हो, “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू।” संसारसँग व्यवहार गर्ने यो दर्शनले मानिसहरूको कलिलो प्राणमा जरा गाडेको छ, र तिनीहरू अरू र आफूवरपर हुने कुराहरूलाई हेर्ने सन्दर्भमा अर्धचेतन रूपमा यस प्रकारका विचार र दृष्टिकोणद्वारा प्रभावित हुन्छन्। यी विचार र दृष्टिकोणहरूले मानिसको भ्रष्ट स्वभावमा हुने दुष्टता, छल र दुर्भावनालाई सेतो पोत्‍ने र ढाकछोप गर्ने गरिदिन्छन्। यी कुराले भ्रष्ट स्वभावको समस्या हल गर्न नसक्ने मात्र होइन, मानिसहरूलाई झनै धूर्त र छली पनि बनाउँछन्, र मानिसहरूको भ्रष्ट स्वभावलाई झन् खराब तुल्याउँछन्। सङ्क्षेपमा भन्नुपर्दा, पारम्परिक संस्कृतिको नैतिक आचरण र संसारसँग व्यवहार गर्ने दर्शनसम्बन्धी यी भनाइहरूले मानिसका विचार र दृष्टिकोणहरूमा प्रभाव पार्ने मात्र होइन, मानिसका भ्रष्ट स्वभावहरूमा गहन असर पनि पुर्‍याउँछन्। तसर्थ, पारम्परिक संस्कृतिका “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍नेजस्ता विचार र दृष्टिकोणहरूले मानिसहरूमा पार्ने प्रभावलाई बुझ्नु आवश्यक छ। यसलाई बेवास्ता गर्नु हुँदैन।

अहिले भर्खरै, हामीले मुख्यतः मानिसहरूबीच विवाद खडा हुँदा, त्यसलाई पारम्परिक संस्कृतिको भनाइ र दृष्टिकोणअनुसार सम्हाल्ने कि परमेश्‍वरको विचार र सत्यता सिद्धान्तअनुसार सम्हाल्नेबारेमा, र पारम्परिक संस्कृतिको दृष्टिकोणले समस्याहरू समाधान गर्न सक्छ कि परमेश्‍वरको वचन र सत्यताले मान्छेका समस्याहरू समाधान गर्न सक्छ भन्‍नेबारे सङ्गति गऱ्यौँ। जब मानिसहरूले यी कुराहरू स्पष्टसित बुझिसकेका हुन्छन्, तब तिनीहरूले सही निर्णयहरू गर्नेछन्, अनि अरूसँगको विवाद परमेश्‍वरका वचनमा भएका सत्यताअनुसार सुल्झाउन सजिलो हुनेछ। जब यस्ता समस्याहरू सुल्झाइन्छ, तब नैतिक आचरणसम्बन्धी “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइद्वारा मानिसहरूको सोच प्रभावित हुने र बन्धनमा पर्ने समस्या पनि आधारभूत रूपमै समाधान हुनेछ। कम्तीमा पनि मानिसहरूको व्यवहार यस्ता प्रकारका विचार र दृष्टिकोणहरूद्वारा प्रभावित हुनेछैन; तिनीहरूले आफूलाई शैतानको भ्रमको जालबाट मुक्त पार्न, परमेश्‍वरको वचनबाट सत्यता प्राप्त गर्न, मानिसहरूसँग अन्तरक्रिया गर्नका लागि सत्यता सिद्धान्तहरू खोजी गर्न, र परमेश्‍वरको वचनलाई आफ्नो जीवन बनाउन सक्नेछन्। पारम्परिक संस्कृतिको गलत दृष्टिकोण अनि शैतानी दर्शनका जञ्जीर र बन्धनहरूलाई परमेश्‍वरका वचनअनुसार विश्‍लेषण र खुट्ट्याइ गरेर मात्र सत्यता बुझ्न र समझ विकास गर्न सकिन्छ। यसो गर्दा शैतानको प्रभावलाई हटाउन र पापको बन्धनबाट मुक्त हुन सकिन्छ। यस तरिकाले, परमेश्‍वरका वचनहरू र सत्यता तेरो जीवन बन्छन्, र तिनले शैतानी दर्शन र स्वभावको सार भएको तेरो पुरानो जीवन प्रतिस्थापित गरिदिन्छन्। त्यसपछि, तँ बेग्लै व्यक्ति बनेको हुनेछस्। यो व्यक्ति अझै तँ नै भए पनि, यो नयाँ व्यक्तिको उत्पत्ति हो, जसले परमेश्‍वरको वचन र सत्यतालाई आफ्नो जीवनको रूपमा लिन्छ। के तिमीहरू यस्तो व्यक्ति बन्‍न इच्छुक छौ? (छौँ।) यस्तो व्यक्ति बन्नु राम्रो हो—कम्तीमा पनि तँ खुसी हुनेछस्। तैँले सुरुमा सत्यता अभ्यास गर्न थाल्दा, तँलाई कठिनाइ, रोकावट, र पीडा हुनेछ, तर यदि तैँले परमेश्‍वरका वचनमा जग नबसालुञ्जेलसम्म आफ्नो कठिनाइ हटाउन सत्यता खोज्न सक्छस् भने, पीडा हराएर जानेछ, अनि तेरो जीवन अघि बढ्दै जाँदा, तँ झनै खुसी र ढुक्‍क हुनेछस्। म किन त्यसो भन्दै छु? किनभने तँभित्रका ती नकारात्मक कुराहरूको प्रभाव र नियन्त्रण क्रमिक रूपमा कम हुँदै जानेछ, अनि त्यसो हुँदै जाँदा, तँभित्र परमेश्‍वरका वचनहरू र सत्यता झन्झन् धेरै प्रवेश गर्नेछन्, अनि परमेश्‍वरका वचनहरू र सत्यताले तेरो हृदयमा पारेको छाप झन्झन् गहिएर जानेछ। सत्यता खोज्ने तेरो जागरुकता झन्झन् दह्रिलो र तीव्र हुनेछ, अनि तँमा परिस्थितिहरू आइपर्दा, तेरो अभ्यासको भित्री मार्ग, दिशा र लक्ष्य झन्झन् प्रस्ट हुँदै जानेछ, अनि जब तँ भित्री तवरमा लडाइँ लड्छस्, तब सकारात्मक कुराहरूको प्रभाव झन्झन् बढी पर्नेछ। के त्यसपछि तेरो जीवनमा खुसी बढ्नेछैन र? के त्यसपछि तैँले परमेश्‍वरबाट प्राप्त गर्ने शान्ति र आनन्द बढ्नेछैन र? (बढ्नेछन्।) नकारात्मक भावनाहरूमध्ये तँलाई जीवनमा कष्ट र वेदना दिने, निराश र अप्रसन्‍न बनाउने कुराहरू झन्झन् थोरै हुनेछन्। यी कुराहरूको साटो, परमेश्‍वरको वचन तेरो जीवन बन्नेछ, र त्यसले तँलाई आशा, खुसी, आनन्द, स्वतन्त्रता, मुक्ति र सम्मान दिनेछ। जब यी सकारात्मक कुराहरू बढ्छन्, मानिसहरू पूर्णतया परिवर्तन हुनेछन्। त्यो समय आउँदा, तँलाई कस्तो महसुस हुन्छ भनेर जाँच् अनि अहिलेको परिस्थितिलाई पहिलेकोसँग दाँज्: के ती तेरो पहिलेको जीवनशैलीभन्दा बिलकुलै फरक छैनन् र? जब तैँले शैतानको जाल र यसको भ्रष्ट स्वभाव, यसको सोच र दृष्टिकोण, साथै मानिसहरू र विभिन्‍न कुराहरूलाई हेर्ने, अनि आफूलाई व्यवहारमा ढाल्ने र कार्य गर्ने यसका विभिन्‍न तौरतरिका, दृष्टिकोण र दार्शनिक मतहरू त्यागेको हुन्छस्—जब तैँले यी कुरालाई पूर्ण रूपमा त्यागेको हुन्छस्, जब तँ सत्यता अभ्यास गर्न, परमेश्‍वरको वचनअनुसार मानिसहरू र विभिन्‍न कुराहरूलाई हेर्न र अरूसँग व्यवहार र अन्तरक्रिया गर्न, अनि मानिसहरूलाई सत्यता सिद्धान्तअनुसार व्यवहार गर्नु वास्तवमा कति असल हुन्छ भनेर उहाँका वचनहरूभित्र अनुभव गर्न, अनि सहज र आनन्दित जीवन जिउन सक्षम हुन्छस्—तब मात्र तैँले साँचो आनन्द प्राप्त गरेको हुन्छस्।

आज हामीले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने नैतिक आचरणसम्बन्धी भनाइबारे सङ्गति र विश्‍लेषण गऱ्यौँ। के तिमीहरूले यस अभिव्यक्तिमा भएका समस्याहरू बुझ्यौ? (बुझ्यौँ।) के त्यसो भए तिमीहरूले मानिसहरूको लागि परमेश्‍वरले तोक्‍नुभएका मापदण्डहरू के-के हुन् भनेर पनि बुझ्यौ त? (बुझ्यौँ।) अब त्यो बुझिसकेको हुनाले, अन्त्यमा तिमीहरू त्यसलाई कसरी आफूमा लागू गर्नेछौ? आफूलाई कुनै कुरा आइपर्दा आवेगमा नआएर, वा पारम्परिक संस्कृतिमा आधार नखोजेर, वा सामाजिक प्रचलनमा आधार नखोजेर, वा आम धारणामा आधार नखोजेर, वा कानुनी प्रावधानहरूमा आधार नखोजेर। त्यसको सट्टा, त्यो आधार परमेश्‍वरका वचनहरूमा खोज्। तैँले सत्यता कति गहन वा सतही तवरमा बुझेको छस्, त्यसले केही फरक पार्दैन; यसले समस्या समाधान गर्न सक्यो भने पुगिहाल्यो। तैँले तँ दुष्ट र डरलाग्दो संसारमा जिउँछस् भनेर स्पष्टसित बुझ्‍नुपर्छ। यदि तैँले सत्यता बुझ्दैनस् भने, समाजका प्रचलनहरू पछ्याउन र दुष्टताको भुमरीमा पस्न मात्र सक्छस्। त्यसैले, तँलाई केही आइपर्दा, त्यो जेसुकै भए पनि, तैँले पहिला के गर्नुपर्छ? सर्वप्रथम तैँले आफूलाई सम्हाल्दै परमेश्‍वरसामु शान्त पार्नुपर्छ, र उहाँका वचनहरू अक्सर पढिरहनुपर्छ। यसो गर्दा तेरो दृष्टि र सोच स्पष्ट हुन सक्नेछ, अनि तँ शैतानले यस मानवजातिलाई बहकाइरहेको र भ्रष्ट पारिरहेको छ, र यो मानवजातिलाई शैतानको प्रभावबाट मुक्त गर्न परमेश्‍वर आउनुभएको छ भनेर स्पष्टसित देख्न सक्षम हुनेछस्। यो अवश्य नै तैँले सिक्नुपर्ने सबैभन्दा आधारभूत पाठ हो। तैँले परमेश्‍वरलाई प्रार्थना गरेर उहाँबाट सत्यता खोज्‍नुपर्छ, अनि उहाँलाई मार्गदर्शन माग्‍नुपर्छ—उहाँका सान्दर्भिक वचनहरू पढ्न र उहाँका सान्दर्भिक अन्तर्दृष्टि र ज्योति प्राप्त गर्न मार्गदर्शन माग्‍नुपर्छ, ताकि तँलाई आफूसामु भइरहेको कुराको सार के हो र तैँले यसलाई कसरी हेर्नु र सम्हाल्नुपर्छ भन्‍ने कुराको बुझाइ होस्। त्यसपछि, यो मामिला सामना गर्न र सम्हाल्न परमेश्‍वरले तँलाई सिकाउनुभएको तरिका प्रयोग गर्। तँ सम्पूर्ण रूपमा र पुराको पुरा परमेश्‍वरमा भर पर्नुपर्छ। परमेश्‍वरलाई शासन गर्न दे; परमेश्‍वरलाई मालिक बन्‍न दे। जब तँ शान्त हुन्छस्, तब तैँले कुन शैली वा तरिका प्रयोग गर्ने भनेर दिमाग चलाउनुपर्ने प्रश्‍नै आउँदैन, न त आफ्नो अनुभवद्वारा वा शैतानी दर्शन र चालहरूद्वारा काम गर्नुपर्ने कुरा नै आउँछ। बरु, यसमा परमेश्‍वरको अन्तर्दृष्टि र उहाँको वचनको मार्गदर्शन पर्खनुपर्ने कुरा आउँछ। तैँले गर्नैपर्ने कुरा भनेको आफ्नो इच्छा त्याग्नु, आफ्नो सोच र दृष्टिकोण पन्छाउनु, श्रद्धापूर्वक परमेश्‍वरसामु आउनु, उहाँले तँलाई बताउनुहुने वचन र सत्यताहरू सुन्‍नु, अनि उहाँले तँलाई औँल्याउनुहुने शिक्षा पालन गर्नु हो। त्यसपछि, तैँले परमेश्‍वर ठ्याक्‍कै तैँले के गर् भन्‍ने चाहनुहुन्छ र तैँले के गर्नुपर्ने हो सो बुझ्नको लागि, आफूलाई शान्त पार्नुपर्छ, र विस्तृत रूपमा मनन गर्नुपर्छ अनि परमेश्‍वरले तँलाई सिकाउनुभएका वचनहरू बारम्बार प्रार्थना गर्दै पढ्‍नुपर्छ। यदि तैँले परमेश्‍वरको अभिप्राय र उहाँका शिक्षाहरू स्पष्टसित बुझ्न सक्छस् भने, सर्वप्रथम तैँले परमेश्‍वरलाई धन्यवाद दिनुपर्छ किनकि उहाँले तेरो लागि परिस्थिति मिलाउनुभयो र तँलाई उहाँका वचनहरू जाँच्‍ने, तिनलाई वास्तविकता बनाउने र तीअनुसार जिउने मौका दिनुभयो, ताकि ती तेरो हृदयभित्र तेरो जीवन बनून्, र ताकि तैँले जे-जस्तो जीवन जिउँछस् त्यसले परमेश्‍वरका वचनहरू सत्यता हुन् भनी गवाही दिन सकोस्। स्वाभाविक रूपमै, तैँले यी समस्याहरू सम्हाल्दा, अनेक उतारचढाव, समस्या र कठिनाइ आउन सक्छन्, साथै केही संघर्ष गर्नुपर्ने हुन सक्छ, र विभिन्‍न मानिसहरूबाट केही दाबी र टिप्पणी आउन सक्छन्। तर जबसम्म यस्ता समस्याहरूबारे परमेश्‍वरको वचन एकदमै स्पष्ट छ, अनि तैँले बुझ्ने र पालन गर्ने कुरा परमेश्‍वरको शिक्षा हो भन्‍ने कुरमा तँ निश्‍चित हुन्छस्, तबसम्‍म तैँले निहिच्किचाई ती कुराहरू अभ्यास गर्नुपर्छ। तैँले तेरो परिस्थिति वा कुनै व्यक्ति, घटना, वा वस्तुको कारण बाधा महसुस गर्नु हुँदैन। तँ आफ्नो अडानमा दृढ रहनुपर्छ। सत्यता सिद्धान्त पालन गर्नु अहङ्कार वा आत्मधर्मीपन होइन। जब तैँले परमेश्‍वरका वचनहरू बुझेर उहाँको वचनअनुसार मानिसहरू र विभिन्‍न कुराहरूलाई हेर्ने, र सोहीअनुरूप आफूलाई व्यवहारमा ढाल्ने र कार्य गर्ने गर्छस्, अनि जब तँ सदा अपरिवर्तित रहँदै सिद्धान्तहरू पालन गर्न सक्षम हुन्छस्, तब तैँले सत्यता अभ्यास गरिरहेको हुन्छस्। सत्यता अभ्यास गर्ने र पछ्याउने मानिसहरूमा हुनुपर्ने मनोवृत्ति र सङ्कल्प नै यही हो।

हामीले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने अभिव्यक्तिका समस्याहरूबारे प्रशस्तै सङ्गति गरिसकेका छौँ। के तिमीहरूलाई यस्ता समस्याहरू बुझ्न अझै गाह्रो छ? के तिमीहरूले आजको सङ्गति र चिरफारमार्फत पारम्परिक संस्कृतिको नैतिक आचरणसम्बन्धी यो भनाइबारे पूर्ण नयाँ बुझाइ प्राप्त गरेका छौ? (गरेका छौँ।) तिमीहरूले प्राप्त गरेको यो पूर्ण नयाँ बुझाइको आधारमा, के अझै यो भनाइलाई सत्यता र सकारात्मक कुरा मान्छौ? (मान्दैनौँ।) यो भनाइले मानिसहरूमा पारेको प्रभाव अझै तिनीहरूको हृदय र अर्धचेतन मनमा गढेको होला, तर आजको सङ्गतिमार्फत्, मानिसहरूले आफ्नो सोच र चेतनाबाट नैतिक आचरणसम्बन्धी यो भनाइलाई हटाएका छन्। त्यसो भए, के तँ अझै अरूसँग अन्तरक्रिया गर्दा यसलाई पालन गर्छस् त? तँ विवादमा पर्दा, तैँले गर्नुपर्ने के हो? (सर्वप्रथम, हामीले यो “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने शैतानी दर्शन त्याग्नुपर्छ। हामीले चुपचाप परमेश्‍वरसामु आएर प्रार्थना गर्नुपर्छ र सत्यता खोज्नुपर्छ, अनि अभ्यास गर्नुपर्ने सत्यता सिद्धान्तहरू परमेश्‍वरका वचनभित्र खोज्‍नुपर्छ।) यदि हामीले यी कुराहरूबारे सङ्गति गरेनौँ भने, तिमीहरूलाई “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने नैतिक मापदण्डअनुसार आफूले कहिल्यै पनि मानिसहरू र विभिन्‍न्‍न कुरालाई हेरेका छैनौँ, वा त्यसअनुरूप आफूलाई व्यवहारमा ढालेका र कार्य गरेका छैनौँ भन्‍ने लाग्नेछ। अहिले यो समस्या खुलासा भएको छ, त्यसैले यस्तै अर्को कुनै कुरा तँमाथि आइपर्दा तँ यस्ता विचार र दृष्टिकोणहरूको प्रभावमा परेको पो छस् कि, अर्थात् यी कुरा तेरा विचार र दृष्टिकोणहरूमा पो छन् कि भनेर आफै हेर्। त्यो बेला, स्वाभाविक रूपमै तैँले आफूलाई धेरै कुरामा यस्ता विचार र दृष्टिकोणहरूद्वारा प्रभावित भएको पाउनेछस्, भन्नुको अर्थ थुप्रै परिस्थितिमा र थुप्रै कुराहरू आइपर्दा, तँ अझै पनि यस्ता विचार र दृष्टिकोणहरूद्वारा प्रभावित हुन्छस्, र ती कुराहरूले तेरो प्राणभित्रै गहिरो जरा गाडेका हुन्छन्, अनि ती कुराले निरन्तर तेरो बोली, काम र सोच निर्धारित गर्छन्। यदि तैँले यो महसुस गरेको छैनस् र यो समस्यालाई ध्यान दिने वा पछ्याउने गर्दैदैनस् भने, निश्‍चय नै तँ यसबारे सचेत हुनेछैनस्, र तँ यस्ता विचार र दृष्टिकोणहरूद्वारा प्रभावित छस् कि छैनस् भन्‍ने तँलाई थाहा हुनेछैन। जब तँ यो समस्यालाई साँच्चै पछ्याउँछस् र यसलाई अति सावधानीसाथ केलाउँछस्, तब पारम्परिक संस्कृतिको विष तेरो दिमागभित्रबाट प्रायः पोखिने गरेको तैँले थाहा पाउनेछस्। यसको मतलब, तँमा त्यो विष पहिले नभएको होइन, बस तैँले त्यसलाई पहिले गम्भीरतापूर्वक लिएकै थिइनस्, वा पारम्परिक संस्कृतिका यी भनाइहरूको वास्तविक सार के हो भनेर थाहा पाउनै सकेको थिइनस्। त्यसैले, तेरो दिमागभित्र गढिएका यस्ता समस्याहरू थाहा पाउन तिमीहरूले के गर्नुपर्छ? तिमीहरूले चिन्तनमनन र विचार गर्न सिक्‍नुपर्छ। चिन्तनमनन र विचार कसरी गर्नुपर्छ? यी दुई शब्दहरू एकदमै सरल लाग्छन्; त्यसो भए, तिनलाई कसरी बुझ्नुपर्छ? उदाहरणको लागि, मानौँ तैँले साँचो मार्ग अनुसन्धान गरिरहेका केही मानिसहरूलाई सुसमाचार सुनाइरहेको र परमेश्‍वरबारे गवाही दिइरहेको छस्। सुरुमा, तिनीहरू सुन्‍न इच्छुक होलान्, तर तैँले केही समय सङ्गति गरिसकेपछि, तिनीहरूमध्ये केहीले सुन्‍न पटक्कै मन नगर्लान्। त्यो बेला, तैँले यसरी सोच्‍नुपर्छ, “के हुँदै छ? के मेरो सङ्गति तिनीहरूको धारणा र समस्यासित फिटिक्‍कै मिलेन? मैले सत्यताबारे स्पष्टसित र बुझ्ने तरिकामा सङ्गति पो गरिनँ कि? कि तिनीहरूलाई आफूले सुनेको अफवाह वा भ्रमले बाधा पुर्‍यायो? किन तिनीहरूमध्ये कतिपयले अनुसन्धानलाई निरन्तरता दिँदैनन्? खास समस्या के हो?” यो चिन्तनमनन हो, होइन र? एउटा कुरा पनि नछुटाई हरेक पक्षलाई विचार गर्दै मामिलाबारे सोच्नु हो। यी कुराहरू विचार गर्नुको तेरो लक्ष्य के हो? समस्याको जड र सार पत्ता लगाउनु, र त्यसपछि त्यसलाई समाधान गर्नु हो। यदि तैँले तीबारे जति धेरै सोचे पनि ती समस्याको हल भेट्टाउन सक्दैनस् भने, तैँले सत्यता बुझ्ने कसैलाई भेटर ऊमार्फत समाधान खोज्नुपर्छ। उसले कसरी सुसमाचार सुनाउँछ र परमेश्‍वरबारे गवाही दिन्छ, अनि कसरी उसले अनुसन्धान गरिरहेका मानिसहरूको मुख्य धारणाबारे सही बोध प्राप्त गर्छ, र त्यसपछि उसले कसरी परमेश्‍वरको वचनअनुसार सत्यता सङ्गति गरी ती समाधान गर्छ, सो हेर्। के त्यसो गर्दा कार्य चालु हुँदैन र? चिन्तनमनन पहिलो चरण हो; कार्यचाहिँ दोस्रो चरण हो। कार्य गर्नुको कारणचाहिँ तैँले विचार गर्दै गरेको समस्या सही हो कि होइन, कतै तँ विचलित पो भएको छस् कि भनेर जाँच्नु हो। जब तैँले समस्या कहाँ पैदा भएको रहेछ भनेर पत्ता लगाउँछस्, तब तैँले विचार गर्दै गरेको समस्या सही हो कि गलत हो भनेर जाँच्न सुरु गर्नेछस्। त्यसपछि, तैँले जाँच गर्दा सही पाएको समस्यालाई सुल्झाउन थाल्। उदाहरणको लागि, जब साँचो मार्ग अनुसन्धान गरिरहेका मानिसहरूले अफवाह र भ्रमहरू सुनेर धारणा विकास गर्छन्, तब तिनीहरूको धारणालाई निशाना बनाएर परमेश्‍वरका वचनहरू पढ्। स्पष्टसँग सत्यता सङ्गति गर्, तिनीहरूको धारणालाई राम्ररी विश्‍लेषण गरेर सुल्झा, अनि तिनीहरूको हृदयका बाधाहरू हटा। त्यसपछि, तिनीहरू अनुसन्धानलाई निरन्तरता दिन इच्छुक हुनेछन्। यो नै समस्या समाधानको सुरुवात हो, होइन र? समस्या सुल्झाउने पहिलो चरण भनेको यसलाई विचार गर्नु हो, यसलाई मनन गर्नु हो, र यसको सार र मूल कारणबारे मनभित्रै विस्तृतमा हिसाबकिताब गर्नु हो। तैँले यो के रहेछ भनेर जाँचिसकेपछि, परमेश्‍वरका वचनअनुसार समस्या समाधान गर्न सुरु गर्। अन्त्यमा, जब समस्या हल हुन्छ, तब लक्ष्य प्राप्त हुनेछ। त्यसो भए, नैतिक आचरणसम्बन्धी “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍नेजस्ता कथनहरू अझै तेरो सोच र दृष्टिकोणमा छन् कि छैनन्? (हो, ती छन्।) यस्ता समस्याहरू कसरी समाधान गर्नुपर्छ? तैँले सामान्यतया तँमाथि आइपर्ने सबै कुरालाई विचार गर्नुपर्छ। यो महत्त्वपूर्ण चरण हो। सर्वप्रथम, पहिला तँमाथि यस्ता कुरा आइपर्दा तैँले कस्तो व्यवहार गरिस् त्यसबारे सोच्। के तँ “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍नेजस्ता भनाइहरूको वशमा परिस्? अनि यदि तँ वशमा परिस् भने, तेरो अभिप्राय के थियो? तैँले के भनिस्? तैँले के गरिस्? तैँले कसरी कार्य गरिस्? तैँले कस्तो व्यवहार गरिस्? जब तैँले शान्त भएर यी कुराहरूबारे विचार गर्छस्, तब थाहै नपाई कतिपय समस्याहरू पत्ता लगाउनेछस्। त्यो बेला, तैँले सत्यता खोजी गर्नुपर्छ, र अरूसँग सङ्गति गर्नुपर्छ, अनि परमेश्‍वरका सान्दर्भिक वचनहरूअनुसार यी समस्याहरू सुल्झाउनुपर्छ। तैँले आफ्नो जीवनमा पारम्परिक संस्कृतिले बढावा दिएका ती गलत दृष्टिकोणहरूलाई पुरै छोड्ने प्रयत्न गर्, त्यसपछि परमेश्‍वरको वचन र सत्यतालाई मानिसहरूसँग अन्तरक्रिया गर्ने सिद्धान्तको रूपमा अँगाल्, अनि मानिस, घटना, र कामकुराहरूलाई सत्यता सिद्धान्तअनुसार सम्हाल्। विभिन्‍न विचार, दृष्टिकोण, र पारम्परिक संस्कृतिका भनाइहरूलाई परमेश्‍वरको वचनअनुसार विश्‍लेषण गरेर, त्यसपछि मानिसहरूले यी गलत दृष्टिकोणहरू पालन गर्दाका परिणामहरूको आधारमा पारम्परिक संस्कृति साँच्चै सकारात्मक र सही छ कि छैन भनेर एकदमै स्पष्टसित बुझेर समस्या समाधान गर्ने तरिका यही हो। त्यसपछि, तैँले “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू” भन्‍ने भनाइ मानिसहरूले अन्तर्वैयक्तिक सम्बन्ध कायम गर्न अपनाउने छली व्यवहार शैली मात्र रहेछ भनेर स्पष्ट बुझ्नेछस्। तर यदि मानिसहरूको प्रकृति सार परिवर्तन भएन भने, के तिनीहरू दीर्घकालीन रूपमा मिलेर बस्न सक्छन्? ढिलोचाँडो, सम्बन्धहरू टुट्नेछन्। तसर्थ, मानव संसारमा साँचो मित्र कोही हुँदैन—भौतिक सम्बन्ध कायम राख्न सक्‍नु मात्र पनि धेरै राम्रो हो। यदि मानिसहरूमा अलिकति पनि विवेक र समझ छ, र तिनीहरू दयालु हृदयका छन् भने, तिनीहरूले अटुट रूममा अरूसँग सतही सम्बन्ध कायम राख्न सक्छन्; यदि तिनीहरूको मानवता दुष्ट, कपटी र नीच छ भने, तिनीहरूले कुनै हालतमा पनि अरूसँग उठबस गर्ने सक्‍नेछैनन्, र तिनीहरूले एकअर्काबाट फाइदा मात्र उठाउन सक्नेछन्। यी कुराहरूलाई स्पष्टसँग देखेर—अर्थात्, मानिसहरूको प्रकृति सारलाई स्पष्टसँग देखेर—मानिसहरूले आपसमा अन्तरक्रिया गर्न अपनाउनुपर्ने तरिकाहरू आधाभूत तवरमा निर्धारण गर्न सकिन्छ, अनि यो सही, त्रुटिरहित, र सत्यताअनुरूप हुन सक्छ। परमेश्‍वरका चुनिएका मानिसहरूले परमेश्‍वरको न्याय र सजाय अनुभव गरेपछि अहिले मानवतको सार अलि बुझ्न सक्छन्। त्यसैले, मानिसहरूबीचको अन्तरक्रियामा—अर्थात्, सामान्य अन्तर्वैयक्तिक सम्बन्धमा—तिनीहरूले इमानदार व्यक्तिहुनुको महत्त्व बुझ्नुका साथै मानिसहरूलाई परमेश्‍वरको वचनअनुसार व्यवहार गर्नु नै सबैभन्दा उच्च सिद्धान्त र सबैभन्दा बुद्धिमानी तरिका हो भनेर देख्न सक्छन्। यसले मानिसहरूलाई कहिल्यै दुःख वा वेदना दिनेछैन। तथापि, परमेश्‍वरका वचनहरू अनुभव गर्दा र सत्यता अभ्यास गर्दा, मानिसहरूले अन्तरात्माभित्र अवश्य नै केही संघर्ष गर्नेछन्, भन्नुको अर्थ तिनीहरूलाई सत्यता अभ्यास गर्नदेखि बाधा दिन र रोक्न प्रायः भ्रष्ट स्वभावहरू उत्पन्‍न भइरहनेछन्। मानिसको भ्रष्ट स्वभावमार्पत उत्पन्‍न ती बहुपक्षीय विचार, भावना, र दृष्टिकोणहरूले सधैँ तँलाई सत्यता र परमेश्‍वरका वचनहरू अभ्यास गर्न फरकफरक हदमा बाधा दिनेछन्, अनि जब त्यस्तो हुन्छ, तब तैँले सत्यता अभ्यासमा वास्तवमै हस्तक्षेप र बाधा गर्ने थुप्रै कुराहरू सामना गर्नेछस्। यी बाधाहरू देखा पर्दा, तैँले अहिलेजस्तो सत्यता अभ्यास गर्नु सहज छ भनेर भन्‍न छोड्नेछस्। तैँले त्यति सजिलै त्यसो भन्‍नेछैनस्। त्यो बेलासम्ममा त तँ कष्ट भोग्दै, दुःखी बनिसकेको हुनेछस्, तँलाई खाना अमन हुनेछ र तँ सुत्न सक्नैछैनस्। कतिपय मानिसहरूलाई परमेश्‍वरमा विश्‍वास गर्न अत्यन्तै गाह्रो लागेर लत्तो छोड्न मन लाग्‍न सक्छ। तर म विश्‍वस्त छु, धेरै मानिसहरूले सत्यता अभ्यास गर्न र वास्तविकतामा प्रवेश गर्नका लागि धेरै कष्ट भोगेका छन्, अनि अनगिन्ती काटछाँट सहेका छन्, अनि हृदयमा अनगिन्ती युद्ध लडेका छन्, र अविरल आँसु बगाएका छन्। के यो त्यस्तै होइन र? (हो।) यी कष्टहरूबाट गुज्रनु अनिवार्य प्रक्रिया हो, र सबैले यसबाट गुज्रनैपर्छ, कसैलाई छुट छैन। व्यवस्थाको युगमा दाऊदले गल्ती गरे, अनि पछि परमेश्‍वरसँग पश्‍चात्ताप गरी पाप स्विकारे। उनी कति रोए? यसलाई सुरुको मौलिक पदमा कसरी वर्णन गरिएको थियो? (“रातभर म ओछ्यानलाई पौडी पोखरी बनाउँछु; म मेरो शैय्यालाई आँशुले भिजाउँछु” (भजनसंग्रह ६:६)।) उनले आफ्नो ओछ्यान भिजाउन पक्कै पनि धेरै आँशु झारेको हुनुपर्छ! यसले त्यतिबेला उनले महसुस गरेको पछुतो र कष्टको तीव्रता र गहनता देखाउँछ। के तिमीहरूले त्यति धेरै आँशु झारेका छौ? तिमीहरूले झारेको आँशु त उनले झारेको आँशुको सय भागको एक भाग पनि छैन, यसले के देखाउँछ भने, तैँले आफ्नो भ्रष्ट स्वभाव, देह र अपराधलाई जुन हदसम्म घृणा गर्छस् त्यो पटक्कै पर्याप्त छैन, अनि सत्यता अभ्यासप्रति तेरो सङ्कल्प र निरन्तरता पनि पटक्कै पर्याप्त छैन। तैँले अझै मानक पूरा गरेको छैनस्; तँ पत्रुस र दाऊदको स्तरमा पुग्न धेरै बाँकी छ। लौ त, आजको सङ्गति यतिमै समाप्त गरौँ।

अप्रिल १६, २०२२


सत्यता पछ्याउनु भनेको के हो (९)

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

ञ. “कसैलाई मृत्युदण्ड नै दिए पनि त्यसले अरू केही गर्दैन, केवल टाउको मात्रै छिनाल्छ; जहाँ सम्भव छ, त्यहाँ नरम बन्‍नू” को चिरफार

हामीले केही समयदेखि नैतिक आचरणको विषयमा सङ्गति गर्दै आएका छौँ। हामीले पछिल्लोपटक एउटा भनाइबारे सङ्गति गरेका थियौँ—“अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू।” आज हामी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइबारे सङ्गति गर्दै छौँ, जुन मानव नैतिक आचरणको लागि पारम्परिक संस्कृतिको अर्को मापदण्ड हो। यो भनाइमा मानिसहरूको नैतिक आचरणका कुन पक्षहरू समेटिएका छन्? के यसले मानिसहरू दिलदार र सहनशील बनेको माग गर्छ? (गर्छ।) यो मानवताको उदारतासँग सम्बन्धित मापदण्ड हो। अनि, यो मापदण्डको मानक के हो? यसको मुख्य बुँदा कहाँ छ? (जहाँ सम्भव छ, त्यहाँ नरम बन्‍नू।) त्यो सही हो, मतलब जहाँ सम्भव छ, त्यहाँ तँ नरम बन्नुपर्छ, र मानिसहरूलाई उम्कने बाटै नहुने गरी आक्रमक बन्नु हुँदैन। नैतिक आचरणसम्बन्धी यो भनाइले मानिसहरू उदार बनेको र उनीहरूले सानातिना गुनासोहरू नगरेको माग गर्छ। मानिसहरूसँग सङ्गत गर्दा वा आफ्नो व्यवसाय गर्दा, यदि विवाद वा झगडा वा वैमनस्य पैदा भयो भने, पीडक पक्षसँगको व्यवहारमा अति माग नगर्, हद ननाघ् वा कठोर नबन्। आवश्यक हुँदा नरम बन्, आवश्यक हुँदा उदार बन्, र संसारप्रति र मानवजातिप्रति ध्यान दे। के मानिसहरूमा यस्तो ठूलो उदारता छ? (छैन।) मानिसहरूमा यस्तो ठूलो उदारता छैन। यस्तो गर्न सक्‍नलाई मानव नैसर्गिक क्षमता कत्ति ठूलो र कुन हदसम्म सामान्य छ भनेर मानिसहरू निश्‍चित छैनन्। तँलाई चोट पुऱ्याउने, शत्रु ठान्‍ने वा तेरो हित बेवास्ता गर्ने व्यक्तिप्रति सामान्य मानिसहरूको आधारभूत मनोवृत्ति के हुन्छ? घृणा हुन्छ। मानिसहरूको हृदयमा घृणा पैदा हुँदा, के तिनीहरू “जहाँ सम्भव छ, त्यहाँ नरम बन्‍न” सक्छन्? यसो गर्न सजिलो हुँदैन, र धेरैजसो मानिसहरूले यसो गर्न सक्दैनन्। धेरैजसो मानिसहरूको सन्दर्भमा भन्नुपर्दा, के तिनीहरू आफ्नो मानवतामा हुने विवेक र समझमा भर परेर अर्को व्यक्तिसँग नरम बन्‍न र पुरानो कुरा भुलेर नयाँ सुरुवात गर्न सक्छन्? (सक्दैनन्।) तर यो गर्न सकिँदैन भनेर भन्नु पूर्णतया सही होइन। अनि, किन यो पूर्णतया सही होइन? यो कुरा समस्या के हो, र यो कत्ति नगण्य वा महत्त्वपूर्ण हो, त्यसमा निर्भर हुन्छ। साथै, समस्याहरू विभिन्‍न हदका हुन्छन्, त्यसैले यो कति गम्भीर हो त्यसमा निर्भर हुन्छ। कसैले तँलाई बोलीले कहिलेकाहीँ मात्र चोट पुऱ्याउँदा, यदि तँ विवेक र समझ भएको व्यक्ति होस् भने यसरी सोच्नेछस, “उसले द्वेष राखेको होइन। उसले भन्नुको मतलब त्यो होइन, उसले आवेशमा प्वाक्‍क बोलेको मात्र हो। हामीले यत्तिका वर्ष मिलेर बसेको खातिर, यी र यस्तै कुराहरूको खातिर, वा केही वा अरू कुराहरूको खातिर, म यसमा उसको विरोध गर्नेछैनँ। भनाइ नै छ, ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू।’ यो त बस एउटा टिप्पणी मात्र हो, जेहोस् यसले मेरो आत्मसम्मानमा चोट पुऱ्याएको छैन वा मेरो हितमा हानि गरेको छैन, मेरो हैसियत वा भावी सम्भाव्यताहरूमा त झन् के नै असर पर्छ र, त्यसैले म यसलाई अनदेखा गर्नेछु।” मानिसहरूले यी नगण्य कुराहरू सामना गर्दा, “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्न सक्छन्। तर यदि कसैले साँच्चै तेरा महत्त्वपूर्ण हितहरू वा तेरो परिवारलाई हानि गर्छ, वा उसले तँलाई गर्ने हानिले तेरो जीवनभरि असर पुऱ्याउँछ भने, के तँ अझै “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्न सक्छस्? उदाहरणको लागि, यदि कसलै तेरा आमाबुबाको हत्या गऱ्यो र बाँकी परिवारलाई पनि मार्न चाहन्छ भने, के तँ त्यस्तो व्यक्तिप्रति “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ लागू गर्न सक्छस्? (अहँ, सक्दिनँ।) देह र रगतले बनेको कुनै पनि सामान्य व्यक्तिले यो गर्न सक्दैन। यो भनाइले मानिसहरूमा गहिरो जरा गाडेर बसेको घृणालाई पटक्कै रोक्न सक्दैन, र अवश्य नै, यो मामिलामा मानिसहरूको मनोवृत्ति र रायलाई झनै कम मात्र प्रभाव पार्छ। यदि कसैले जानाजानी होस् वा अनजानमा, तेरो हितमा हानि गर्छ वा तेरो भावी सम्भाव्यतामा असर पुर्‍याउँछ, वा सोचीसम्झी वा अन्य हिसाबले तँलाई शारीरिक चोट पुऱ्याउँछ र तँ अपाङ्ग हुन्छस् वा दागैदागले भरिन्छस्, वा तेरो मनमस्तिष्क र हृदयमा गहन रूपमा एक नमिठो छाप छोडिदिन्छ भने, के तँ “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्न सक्छस्? (सक्दिनँ।) तैँले यो गर्न सक्दैनस्। त्यसैले, पारम्परिक संस्कृतिले मानिसहरू आफ्नो नैतिक आचरणमा सहनशील र दिलदार हुनुपर्ने माग गर्छ, तर के मानिसहरू यो गर्न सक्छन् त? यो सजिलो काम होइन। यो कुरा त यसमा संलग्‍न व्यक्तिलाई यसले कत्ति हानि र असर गरेको छ, अनि उसको विवेक र समझले यसलाई रोक्न सक्छ कि सक्दैन, त्यसमा निर्भर हुन्छ। यदि ठूलो हानि पुगेको छैन र उक्त व्यक्तिले यो सहन सक्छ, अनि यो उसको मानवताले रोक्न सक्ने हदबाहिर जाँदैन, भन्नुको अर्थ उसले सामान्य वयस्कको रूपमा यी कुराहरू सहन सक्छ, अनि आक्रोश र घृणा हट्न सक्छ, र यो अपेक्षाकृत त्याग्‍न सजिलो छ भने, ऊ अरू व्यक्तिसँग सहनशील र नरम हुन सक्छ। तैँले यो कुरा तँलाई रोक्ने, सिकाउने, वा के गर्ने भनेर मार्गदर्शन गर्ने पारम्परिक संस्कृतिको नैतिक आचरणसम्बन्धी कुनै पनि भनाइबिनै गर्न सक्छस्, किनभने यो सामान्य मानवतामा हुने कुरा हो र यो हासिल गर्न सम्भव छ। यदि यो कुराले तँलाई अति गहन रूपले चोट पुऱ्याएको छैन वा तँलाई शारीरिक, मानसिक र आत्मिक तवरमा ठूलो असर गरेको छैन भने, तैँले सजिलै यसो गर्न सक्छस्। तर यदि यसले तँलाई शारीरिक, मानसिक र आत्मिक तवरमा ठूलो असर गरेको छ, जसले गर्दा यसले तँलाई जीवनभर कष्ट दिन्छ, तँलाई प्रायः खिन्‍न र रुष्ट बनाउँछ, यसको कारण तँ अक्सर उदास र निराश हुन्छस्, अनि यसले तँलाई यो मानवजाति र यो संसारलाई वैरी ठान्‍न लगाउँछ, तेरो हृदयमा शान्ति वा खुसी छैन, तँ व्यावहारिक तवरमै आजीवन घृणामा जिउँछस्, अर्थात् यदि यो मामिला सामान्य मानवताले रोक्न सक्ने हदबाहिर गएको छ भने, विवेक र समझ भएको व्यक्तिको रूपमा जहाँ सम्भव छ, त्यहाँ नरम बन्‍नु एकदमै गाह्रो हुन्छ। यदि कतिपय मानिसहरूले यसो गर्न सक्छन् भने, त्यो अपवाद हो, तर यो केमा आधारित हुनुपर्छ? कस्ता सर्तहरू पूरा हुनुपर्छ? कतिपय मानिसहरू भन्छन्: “त्यसोभए तिनीहरूले बौद्धधर्म स्विकार्नुपर्छ र बुद्धत्व प्राप्त गर्न घृणा त्याग्नुपर्छ।” आम मानिसहरूमाझ यो स्वाधीन हुने मार्ग होला, तर यो स्वाधीनता मात्र हो। जे भए पनि, यो “स्वाधीनता” शब्दको अर्थ के हो त? यसको अर्थ सांसारिक विवाद, घृणा र हत्यादेखि टाढा बस्नु हो, र यो “आखाँ चिम त, दिमाग ठिक” भनेजस्तै हो। यदि तैँले यस्ता कुराबाट टाढा बसेर तिनलाई देख्न सकिनस् भने, तिनले तेरो भित्री भावनामा कम प्रभाव पार्नेछन्, र समयसँगै ती तेरो स्मरणबाट धूमिल हुँदै जानेछन्। तर त्यो “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्नु होइन। मानिसहरू यो मामिलामा नरम, वा क्षमाशील र सहनशील हुन, अनि यसलाई पूर्णतया त्याग्‍न सक्दैनन्। यी कुरा मानिसहरूको हृदयको भित्री गहिराइबाट धूमिल मात्र भएका हुन्छन्, र तिनीहरूले अबउप्रान्त तीबारे वास्ता गर्न छोडेका हुन्छन्। अथवा केही बौद्ध शिक्षाको कारण मात्र मानिसहरूले मन नलागीनलागी घृणामा जिउन अनि प्रेम र घृणाको यी सांसारिक मोहमा लिप्त हुन छोडेका हुन्छन्। यो त प्रेम र घृणाले भरिएको द्वन्द्व र कलहका यी ठाउँहरूबाट आफूलाई निष्क्रिय रूपमा जबर्जस्ती टाढा राख्नु मात्र हो, तर यसको अर्थ उसले “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ लागू गर्न सक्छ भन्‍ने होइन। त्यस्तो किन हुन्छ? जहाँसम्म सामान्य मानवताको कुरा छ, यदि कुनै व्यक्तिलाई केही कुरा आइपऱ्यो र त्यसबाट उसको शरीर, मन र प्राणलाई तनाव वा चोटपटकजस्ता असहनीय गम्भीर हानि पुग्यो भने, उसमा जति नै क्षमता भए पनि, उसले यो सहन सक्दैन। मैले “यो सहन सक्दैन” भन्नुको अर्थ के हो? मेरो भन्नुको तात्पर्य, मानिसहरूको सामान्य मानवता, विचार र दृष्टिकोणले यी कुराहरू रोक्न वा हटाउन सक्दैनन्। मानवजातिको भाषामा, यसलाई उसले यो सहन सक्दैन, यो मानव सहनशीलताको सीमाबाहिर जान्छ भनेर भन्‍न सकिन्छ। विश्‍वासीहरूको भाषामा, यसलाई उसले बस यो मामिला बुझ्न, ठम्याउन, वा स्विकार्न सक्दैन भनेर भन्‍न सकिन्छ। तसर्थ, घृणाका यी भावनाहरू रोक्‍ने वा हटाउने सम्भाव्य तरिका नभएकोले, के “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्न सम्भव छ त? (छैन।) यस्तो अवस्था हासिल गर्न नसक्नुको अर्थ के हो? मुख्यतः सामान्य मानवतामा यस्तो उदारता नै हुँदैन। उदाहरणको लागि, मानौँ कसैले तेरा आमाबुबाको हत्या गऱ्यो र तेरो पूरै परिवार तहसनहस पारिदियो रे, के तँ त्यस्तो कुरा भुल्‍न सक्छस्? के त्यस्तो घृणा हटाउन सम्भव छ? के तँ आफ्नो शरीर, मन वा आत्मामा कुनै अनुभूति नगरी तेरो शत्रुलाई सामान्य मानिसहरूलाई हेरेजस्तै हेर्न वा तेरो शत्रुलाई सामान्य मानिसहरूलाई ठानेजस्तै ठान्‍न सक्छस्? (सक्दिनँ।) बौद्धधर्ममा विश्‍वास नगरी र आफ्नै आँखाले कर्म नदेखी, र यसरी प्रतिशोधमा हत्या गर्ने विचार त्याग्‍न सक्‍ने नबनी, कसैले पनि यस्तो गर्न सक्दैन। कतिपय मानिसहरू भन्छन्: “म दयालु छु, त्यसैले यदि कसैले मेरा आमाबुबाको हत्या गऱ्यो भने, म ऊप्रति नरम हुन सक्छु र उसित बद्ला लिनेछैनँ, किनभने म कर्ममा ठूलो आस्था राख्छु। ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू’ भन्‍ने भनाइले यसलाई सङ्क्षेपमा सटीक व्याख्या गर्छ: यदि बद्लाले बद्ला जन्माउँछ भने, के यसको अन्त्य कहिल्यै हुनेछ र? त्यसबाहेक, उसले आफ्नो गल्ती स्विकारिसकेको छ र लम्पसार परेर मसित क्षमासमेत मागिसकेको छ। अब हिसाबकिताब बराबार भएको छ, म ऊप्रति नरम हुनेछु!” के मानिसहरू यस्तो दिलदार हुन सक्छन् र? (सक्दैनन्।) तिनीहरू यस्तो हुन सक्दैनन्। तैँले उसलाई पक्रेपछि के-के गर्छस् भन्‍ने कुरा त छँदै छ, त्यसबाहेक उसलाई पक्रनअघि समेत, तैँले हरेक दिन बद्ला लिनेबारे मात्र सोचिरहन सक्छस्। किनभने यस कुराले तँलाई नराम्रोसँग चोट पुऱ्याएको र धेरै असर गरेको हुन्छ, र तैँले सामान्य व्यक्तिको हैसियतमा बाँचुञ्जेल यसलाई अवश्य कहिल्यै भुल्न सक्नेछैनस्। तैँले सपनामा समेत आफ्नो परिवारको हत्या भएको र तैँले कठोर बद्ला लिएका दृश्यहरू देख्नेछस्। यो कुराले तेरो बाँकी जीवनभर तेरो सास रहुञ्जेल असर गर्न सक्छ। यस्तो घृणा सजिलै त्याग्‍न सकिँदैन। अवश्य नै, योभन्दा अलि कम गम्भीर मामिलाहरू पनि हुन्छन्। उदाहणको लागि, मानौँ कसैले तँलाई सबैसामु गालामा थप्पड हानेर लज्जित तुल्यायो र अपमान गऱ्यो, अनि कारणैबिना तेरो बेइज्जत गऱ्यो रे। अनि त्यहाँदेखि, धेरै मानिसहरूले तँलाई भेदभावको नजरले हेर्न र खिसीसमेत गर्न थाले, र त्यसैले तँलाई मानिसहरू वरपर हुँदा लाज लाग्छ रे। यो कुरा तेरो आमाबुबा र परिवारको हत्याभन्दा निकै कम गम्भीर हो। तैपनि, “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गाह्रो हुन्छ, किनभने तँलाई आइपरेका यी कुराहरू सामान्य मानवताले सहने क्षमताभन्दा बाहिर गइसकेका हुन्छन्। तिनले तँलाई शारीरिक र मानसिक तवरमा ठूलो हानि र तेरो मर्यादा र चरित्रमा ठूलो घात गरेका हुन्छन्। तैँले कुनै पनि हालतमा ती कुरा भुल्न वा त्याग्‍न सक्दैनस्, त्यसैले तँलाई “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्न एकदमै गाह्रो हुन्छ—र यो सामान्य कुरा हो।

हामीले भर्खरै सङ्गति गरेका यी पक्षहरूलाई हेर्दा, पारम्परिक चिनियाँ संस्कृतिमा उल्लेख गरिने नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ मानिसहरूलाई संयमित पार्ने र अन्तर्दृष्टि दिने सिद्धान्त हो। यसले सानातिना विवाद र नगण्य कलहहरू मात्र समाधान गर्न सक्छ, तर गहन रूपमा घृणा पाल्ने मानिसहरूको सन्दर्भमा भन्नुपर्दा, यो पटक्कै प्रभावकारी हुँदैन। के यो मापदण्ड अघि सार्ने मानिसहरूले साँच्चै मानिसहरूको मानवता बुझ्छन् त? यो मापदण्ड अघि सार्ने मानिसहरू मानव विवेक र समझको सहने क्षमता कति धेरै छ भन्‍ने कुराबारे बिलकुलै अनभिज्ञ छैनन् भनेर जोकसलै भन्‍न सक्छ। यति मात्र हो कि यो सिद्धान्त अघि सार्दा तिनीहरू जानकार र महान्‌जस्ता देखिन सक्छन्, र तिनीहरूले मानिसहरूबाट अनुमोदन र चापलुसी प्राप्त गर्न सक्छन्। तथ्य यो हो कि, यदि कसैले कुनै व्यक्तिको मर्यादा वा चरित्रमा चोट पुऱ्याउँछ, उसको हितमा हानि गर्छ, वा उसका भावी सम्भाव्यताहरू र सारा जीवन प्रभावित समेत पार्छ भने, मानवताको दृष्टिकोणबाट हेर्दा पीडित पक्षले बदला लिएकै हुनुपर्छ भन्‍ने कुरा तिनीहरूलाई राम्रोसँग थाहा हुन्छ। उसँग जति नै विवेक र समझ भए पनि, उसले यसलाई त्यतिकै छोड्ने गर्दैन। बढीमा, उसको बदलाका हद र तरिका मात्र फरक पर्नेछ। यो वास्तविक समाजमा, मानिसहरू जिउने तर मानव अधिकार नभएको यो अति अन्धकार र दुष्ट सामाजिक परिवेश र सामाजिक सन्दर्भमा, मानिसहरूले चोट पाउँदा बदला लिन सक्ने भएकै कारणले गर्दा तिनीहरूले आपसमा लडाइँ गर्न र काटमार गर्न कहिल्यै छोडेका छैनन्। तिनीहरूलाई जति गम्भीर चोट पुग्छ, उति नै तिनीहरूको बदला लिने चाहना दह्रिलो हुन्छ र उति नै तिनीहरूको बदला लिने तरिका पनि क्रूर हुन्छ। त्यसैले, यो समाजमा व्याप्त प्रवृत्तिहरू कस्ता हुनेछन् त? मानिसहरूबीचको सम्बन्ध के हुनेछ? के यो समाज काटमार र बदलाले भरिनेछैन र? तसर्थ, यो मापदण्ड अघि सार्ने व्यक्तिले मानिसहरूको व्यवहारलाई संयमित पार्न नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने यो भनाइ प्रयोग गरेर तिनीहरूलाई एकदमै अप्रत्यक्ष तरिकाले बदला नलिनू भनेर भनिरहेको हुन्छ। मानिसहरूले अन्यापूर्ण व्यवहार भोग्दा, वा तिनीहरूको चरित्रको अपमान हुँदा वा तिनीहरूको मर्यादामा चोट पुग्दा, नैतिक आचरणसम्बन्धी यो भनाइले ती मानिसहरूलाई प्रभावित पार्दै, कुनै कदम चाल्‍नुअघि दुईपल्ट सोच्न लगाउँछ, र आवेशमा आउन र हद नाघेर प्रतिक्रया देखाउनबाट रोक्छ। यदि यो समाजका मानिसहरूले आफूलाई अन्यायपूर्ण व्यवहार हुँदा बदला लिन चाहन्थे भने, यो व्यवहार चाहे राज्य, समाज, र तिनीहरूसँग सम्पर्कमा आउने मानिसहरूद्वारा गरिएको भए पनि, के यो मानवजाति र यो समाजलाई सम्हाल्‍न गाह्रो हुन्थेन र? जहाँ भीड हुन्छ त्यहाँ लडाइँ हुन्छै हुन्छ, र प्रतिशोध पनि सामान्य घटना नै हुन्थ्यो। त्यसैले, यो मानवजाति र यो समाज अस्तव्यस्त हुन्थेन र? (हुन्थ्यो।) शासकहरूलाई अस्तव्यस्त समाज सम्हाल्न सजिलो हुन्छ, कि हुँदैन? (हुँदैन, यसलाई सम्हाल्न सजिलो हुँदैन।) यही कारणले गर्दा, यी तथाकथित सामाजिक शिक्षाविद्‌ र विचारकहरूले मानिसहरूलाई अर्ती र अन्तर्दृष्टि दिन नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ अघि सार्छन्, ताकि तिनीहरूलाई अन्यायपूर्ण व्यवहार वा भेदभाव हुँदा, अपमान गरिँदा, वा दुर्व्यवहार गरिँदा वा कुल्चीमिल्ची पारिँदासमेत, र तिनीहरूको आत्मिक वा शारीरिक कष्ट जति नै ठूलो भए पनि, सर्वप्रथम तिनीहरूले प्रतिशोध लिने कुरा सोच्दै नसोचून्, बरु नैतिकतासम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने यो उत्कृष्ट ठेट उक्तिबारे सोचून्, र यसले तिनीहरूलाई अनजानमै पारम्परिक संस्कृतिका नैतिक आचरणसम्बन्धी यी भनाइहरूको पावन्दी स्विकार्न लगाउँछ, र त्यसरी प्रभावकारी ढङ्गले तिनीहरूको सोच र व्यवहार नियन्त्रित हुन्छ, अनि तिनीहरूले अरू व्यक्तिहरू, राज्य र समाजप्रति पाल्ने घृणा हटेर जान्छ। जब मानवतामा अनिवार्य रूपले हुने यी शत्रुता र क्रोध अनि व्यक्तिको मर्यादा रक्षा गर्ने नैसर्गिक सोचहरू हट्छन्, तब के यो समाजमा मानिसहरूबीच हुने संघर्ष र प्रतिशोधहरू उल्लेखनीय हदसम्म कम हुनेछैनन् र? (हुनेछन्।) उदाहरणको लागि, कतिपय मानिसहरू भन्छन्: “यसलाई छोडिदिऊँ, सम्झौता गरे द्वन्द्व समाधान गर्न सजिलो हुन्छ। भनाइ नै छ नि ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू।’ उसले मेरो परिवारको हत्या गर्नुका कारणहरू थिए। दुई गुट भएर न झगडा हुन्छ, यसमा दुवै गुटले लिँडेढिपी गरेकै हुन्छन्। यसबाहेक, मेरो परिवार बितेको वर्षौँ भइसक्यो, यस विषयलाई फेरि कोट्याउनुको के तुक छ र? जहाँ सम्भव छ त्यहाँ नरम बन्नुपर्छ—मानिसहरूले दिलदार हुन सिक्नैपर्छ, र त्यसपछि आफ्नो घृणा त्याग्‍नुपर्छ, अनि तिनीहरूले आफ्नो घृणा त्याग्‍न सके मात्र, तिनीहरू जीवनमा खुसी हुन सक्छन्।” अनि, अरू मानिसहरू पनि छन् जो यसो भन्छन्: “बितेको कुरा नकोट्याऊँ। यदि उसले मप्रति सानातिना गुनासोहरू गर्दैन वा मलाई पहिलेजस्तो शत्रु ठान्दैन भने, म पनि ऊसँग झगडा गर्नैछैनँ, र हामी नयाँ सुरुवात गर्नेछौँ। भनाइ नै छ नि, ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू।’” यस्ता मानिसहरूले, तिनीहरू जो भए पनि, तिनीहरूले आफूले बदला लिनै लागेको बेला आफूलाई अचानक संयमित पार्छन् भने, के तिनीहरूको बोली, कार्य र सैद्धान्तिक आधार सबै मूल रूपमा “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍नेजस्ता विचार र दृष्टिकोणहरूको प्रभावबाट उत्पन्‍न भएका हुँदैनन् र? (हुन्छन्।) अझ अरू मानिसहरू पनि छन् जो यसो भन्छन्: “यो सब वादविवाद किन? तिमी त राम्रो मानिसको उदाहरण हौ, तिमी यस्तो जाबो नगण्य कुरासमेत त्याग्‍न सक्दैनौ! कति महान् व्यक्तिहरूको त हृदय संसार अटाउनेजतिकै ठूलो हुन्छ। कम्तीमा, सानो उदारता त देखाऊ! के मानिसहरू जीवनमा अलिकति दिलदार हुनुपर्दैन र? सानातिना गुनासाहरू पालिराख्नुभन्दा एक कदम पछि सरेर फराकिलो नजरले हेर। यो सब वादविवाद गरेको गर्‍यै देख्दा हाँस मात्र उठ्छ।” यी भनाइ र विचारहरूमा सांसारिक मामिलप्रतिको एकप्रकारको मानव मनोवृत्ति समेटिएको हुन्छ, जुन मनोवृत्ति “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ र नैतिकतासम्बन्धी उत्कृष्ट ठेट उक्तिहरूका यस्तै अन्य भनाइहरूबाट मात्र आउँछ। मानिसहरू यी भनाइहरूद्वारा प्रशिक्षित र प्रभावित हुन्छन्, अनि आफूले मानिसहरूलाई अर्ती र अन्तर्दृष्टि दिन केही भूमिका निभाएको महसुस गर्छन्, त्यसैले तिनीहरू यी कुराहरूलाई सही र उचित ठान्छन्।

के कारण मानिसहरू घृणा त्याग्‍न सक्छन्? मुख्य कारणहरू के हुन्? एकातर्फ, तिनीहरू नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने यो भनाइद्वारा प्रभावित हुन्छन्। अर्कोतर्फ, तिनीहरू यदि सानातिना गुनासाहरू गरियो, मानिसहरूलाई घृणा गरिरहियो, र अरूप्रति असहनशील बनियो भने, समाजमा स्थान पाउन सकिनेछैन, र जनविचारद्वारा निन्दित होइनेछ र मानिसहरूले खिसी गर्नेछन्, त्यसैले मन नलागीनलागी वा इच्छा नभईनभई पनि आफ्नो रिस दबाउनैपर्छ भन्‍ने सोचले चिन्तित हुन्छन्। एकातिर, मानव नैसर्गिक प्रवृत्तिलाई हेर्दा, यो संसारमा जिउने मानिसहरूले यो सब दमन, निरर्थक चोट र अन्यायपूर्ण व्यवहार सहन सक्दैनन्। भन्‍नुको अर्थ, यी कुराहरू सहन सक्ने क्षमता मानिसहरूको मानवतामा छैन। तसर्थ, “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ कसैमाथि लाद्‌नु अन्याय र अमानवीय कुरा हो। अर्कोतिर, यो स्पष्ट छ कि, यस्ता विचार र रायहरूले यो मामिलाप्रतिको मानिसहरूको हेराइ र दृष्टिकोण प्रभावित पार्ने वा बङ्ग्याउने गर्छन्, र त्यसैले तिनीहरू यस्ता मामिलाहरूलाई उचित तरिकाले सम्हाल्न नसक्‍ने हुन्छन्, र तिनीहरूले “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍नेजस्ता भनाइहरूलाई नै सही र सकारात्मक कुरा ठान्छन्। मानिसहरूलाई अन्यायपूर्ण व्यवहार हुँदा, जनविचारको निन्दाबाट जोगिनको लागि आफूले भोगेको अपमान र असमान व्यवहारलाई मनमा गुम्साएर राख्नु अनि प्रतिशोधको मौका कुर्नुबाहेक तिनीहरूसँग अर्को कुनै विकल्प रहँदैन। तिनीहरू मुखले चाहिँ राम्रोजस्तो लाग्‍ने “‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू’ भन्‍नेजस्ता भनाइ अरूले सुन्‍ने गरी बोल्छन्। केही छैन, बदला लिनुको कुनै अर्थ छैन, यो त बितेको कुरा हो,” भनेर भन्छ्न्, तैपनि मानव नैसर्गिक प्रवृत्तिले तिनीहरूलाई यो घटनाद्वारा तिनीहरूमा पुगेको हानिलाई कहिल्यै बिर्सन दिँदैन, भन्‍नुको अर्थ यो घटनाले तिनीहरूको तन र मनमा पुऱ्याएको हानि कहिल्यै मेटाउन वा हटाउन सकिँदैन। मानिसहरूले “घृणालाई भुलिदेऊ, यो मामिला सकिसक्यो, यो बितेको कुरा हो” भनेर भन्‍नु त “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍नेजस्ता विचार र दृष्टिकोणको बन्धन र प्रभावले सिर्जना गर्ने देखावटी रूप मात्र हो। अनि अवश्य नै, मानिसहरू यस्ता विचार र दृष्टिकोणद्वारा सीमित पनि हुन्छन्, अनि यो तबसम्‍म हुन्छ जबसम्म तिनीहरू आफूले ती अभ्यास गर्न नसके, आफूमा जहाँ सम्भव छ त्यहाँ नरम हुने हृदय वा उदारता नभए, सबैले तिनीहरूलाई तुच्छ ठान्‍नेछन् र निन्दा गर्नेछन्, र समाज वा समुदायमा तिनीहरूलाई झन् बढी भेदभाव गरिनेछ भनेर सोच्छन्। अनि, भेदभावको परिणाम के हुन्छ? यसको परिणाम यो हुन्छ कि, जब तँ मानिसहरूसँग सम्पर्क गरेर आफ्नो कामधन्दा गर्न थाल्छस्, तब मानिसहरूले यसो भन्‍नेछन्, “यो मान्छे सानो मनको र प्रतिशोधी खालको छ। योसँग व्यवहार गर्दा होसियार हुनुपर्छ!” तैँले समुदायमा आफ्नो कामधन्धा थाल्दा, यो थप असरदायी बाधा बन्छ। किन यस्तो थप बाधा भएको हो? किनभने “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने विचार र दृष्टिकोणले समग्रमा समाजलाई नै प्रभाव पारेको हुन्छ। समाजको चलनले समग्रमा यस्तो सोचको सम्मान गर्छ, अनि सारा समाज यसद्वारा सीमित, प्रभावित र नियन्त्रित हुन्छ, तसर्थ यदि तैँले यसलाई अभ्यास गर्न सकिनस् भने, समाजमा स्थान पाउन र आफ्नो समुदायमा बाँच्न गाह्रो हुनेछ। त्यसैले, कतिपय मानिसहरूसँग यस्ता सामाजिक चलनहरूप्रति समर्पित भई “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍नेजस्ता भनाइ र दृष्टिकोण पछ्याउनु र दयनीय जीवन जिउनुबाहेक अर्को कुनै विकल्प हुँदैन। यी घटनाहरूलाई विचार गर्दा, के यी तथाकथित नैतिकवादीहरूले नैतिक विचार र दृष्टिकोणसम्बन्धी यी भनाइहरू अघि सार्नुका निश्‍चित उद्देश्य र अभिप्रायहरू थिएनन् र? के तिनीहरूले मानिसहरू अझ स्वतन्त्र भई जिउन सकून्, अनि तिनीहरूको शरीर, मन र आत्मा अझ धेरै मुक्त होस् भनेर यसो गरेका थिए त? अथवा के मानिसहरू अझ धेरै खुसी भएर जिउन सकून् भनेर यसो गरिएको थियो त? अवश्य नै थिएन। नैतिक आचरणसम्बन्धी यी भनाइहरूले मानिसहरूको सामान्य मानवताका आवश्यकताहरू पटक्कै पूरा गर्दैनन्, अनि मानिसहरू सामान्य मानवतामा जिउन सकून् भनेर यी बिलकुलै अघि सारिएका थिएनन्। बरु यी भनाइहरूले त पूर्णतया शासकवर्गलाई मानिसहरूमाथि नियन्त्रण जमाउन र आफ्नो शक्ति स्थिर राख्‍न मात्र सघाउ पुऱ्याउँछन्। यी भनाइहरूले शासकवर्गको पक्षमा काम गर्छन्, अनि शासकवर्गले सामाजिक व्यवस्था र सामाजिक चलनहरूलाई वशमा राख्न सकून् भनी यी अघि सारिएका थिए, र यसरी तिनीहरूले यी कुरा प्रयोग गरेर हरेक व्यक्ति, हरेक परिवार, हरेक व्यक्तिविशेष, हरेक समुदाय, हरेक समूह र विभिन्‍न सबै समहूद्वारा गठित समाजलाई बन्धनमा पार्दै आए। यस्ता समाजमा, यस्ता नैतिक विचार र दृष्टिकोणको शिक्षण, प्रभाव र सिकाइअन्तर्गत समाजको मूलधार नैतिक विचार र दृष्टिकोण पैदा हुन्छ र फस्टाउँछ। यसरी सामाजिक नैतिकता र सामाजिक चलनहरू फस्टाउनु मानव जीवन अस्तित्वको लागि हितकर हुँदैन, यो न त मानव सोचको प्रगति र शुद्धीकरणको लागि, न त यो मानवता विस्तारको लागि नै हितकर हुन्छ। बरु उल्टै, यी नैतिक विचार र दृष्टिकोणहरू उत्पन्न भएको कारण, मानव सोच नियन्त्रण गर्न सकिने हदमा सीमित भइदिन्छ। अनि, अन्त्यमा कसलाई फाइदा हुन्छ त? मानवजातिलाई? कि शासकवर्गलाई? (शासकवर्गलाई।) सही हो, आखिरमा फाइदा शासकवर्गलाई नै हुन्छ। मानिसहरूले यी नैतिक शास्‍त्रपदहरूलाई आफ्नो सोच र नैतिक आचरणको आधारको रूपमा लिएका हुनाले, तिनीहरूमाथि शासन गर्न झन् सजिलो हुन्छ, तिनीहरू आज्ञाकारी नागरिक बन्‍ने सम्भावना झन् धेरै हुन्छ, तिनीहरूमाथि चालबाजी गर्न अझ सजिलो हुन्छ, तिनीहरू आफूले गर्ने हरेक कुरामा नैतिक शास्‍त्रपदका विभिन्‍न भनाइहरूद्वारा अझ सजिलै नियन्त्रित हुन्छन्, अनि तिनीहरू सामाजिक प्रणाली, सामाजिक नैतिकता, सामाजिक चलन र जनविचारहरूद्वारा झन् सजिलै नियन्त्रित हुन्छन्। यसरी, एक निश्‍चित हदसम्म, एउटै सामाजिक प्रणाली, नैतिक वातावरण, र सामाजिक चलनको अधीनमा रहने मानिसहरूमा मुल रूपमा सर्वसम्‍मत विचार र दृष्टिकोण, अनि आफूलाई कसरी व्यवहारमा ढाल्ने भन्‍नेबारे एउटै न्यूनमत मान्यता हुन्छ, किनभने तिनीहरूका विचार र दृष्टिकोणलाई यी तथाकथित नैतिकवादी, विचारक र शिक्षाविद्‌हरूले प्रशोधन र मानकीकरण गरेका हुन्छन्। अनि, यो “सर्वसम्‍मत” शब्दको अर्थ के हो त? यसको अर्थ, सबै शासितवर्गलाई—तिनीहरूको विचार र सामान्य मानवतालगायत सबैलाई—नैतिक शास्‍त्रपदका यी भनाइहरूद्वारा घुलमिलाइएको र सीमित पारिएको हुन्छ। अनि, मानिसहरूका विचारहरूलाई नियन्त्रित पारिन्छ, र त्यससँगै तिनीहरूको मुख र दिमाग पनि नियन्त्रित पारिन्छ। सबैलाई पारम्परिक संस्कृतिका यी नैतिक विचार र दृष्टिकोणहरू स्विकार्न बाध्य पारिन्छ, र यसरी एकातर्फ तिनीहरूलाई तिनीहरूको आफ्नै व्यवहारलाई निन्दा र नियन्त्रण गर्न, र अर्कोतर्फ अरू र यो समाजलाई निन्दा गर्न प्रयोग गरिन्छ। निश्‍चय नै, त्यो सँगसँगै तिनीहरू नैतिक शास्‍त्रपदका यी भनाइहरूमा केन्द्रित जनविचारहरूद्वारा पनि नियन्त्रित हुन्छन्। यदि तँलाई आफ्नो कार्यशैलीले “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ उल्लङ्घन गर्छ भन्‍ने लाग्छ भने, तँलाई साह्रै खिन्‍न र असहज महसुस हुन्छ, अनि चाँडै नै तँलाई यस्तो लाग्‍नेछ, “यदि म जहाँ सम्भव छ, त्यहाँ नरम हुन सकिनँ भने, यदि म सङ्कुचित हृदय भएको क्षुद्र व्यक्तिजस्तो नीच र सानो मनको छु र घृणा थोरै पनि त्याग्‍न सक्दिनँ, बरु सधैँ पालेर राख्छु भने, के म हाँसोको पत्र बन्‍नेछुइनँ र? के मलाई मेरा सहकर्मी र साथीसँगीले भेदभाव गर्नेछैनन् र?” त्यसकारण, तैँले विशेष दिलदार भएको नाटक गर्नैपर्छ। यदि मानिसहरूमा यी व्यवहारहरू छन् भने, के यसको अर्थ तिनीहरू जनविचारद्वारा नियन्त्रित छन् भन्‍ने हो? (हो।) वस्तुगत रूपले भन्‍नुपर्दा, तेरो हृदयभित्र अदृश्य जन्जिरहरू छन्, भन्‍नुको मतलब, जनविचार र सम्पूर्ण समाजद्वारा हुने निन्दा तेरो लागि अदृश्य जन्जिरजस्तै हुन्छन्। उदाहरणको लागि, कतिपय मानिसहरूलाई परमेश्‍वरमा विश्‍वास गर्नु राम्रो हो, र परमेश्‍वरमा विश्‍वास गरेर मुक्ति पाइन्छ, अनि परमेश्‍वरमा विश्‍वास गर्नु भनेको सही मार्गमा हिँड्नु र खराब कुरा नगर्नु हो भन्‍ने थाहा छ, तर तिनीहरूले सुरुमा परमेश्‍वरमा विश्‍वास गर्दा, यसबारे खुलेर कुरा गर्ने, वा आफ्नो विश्‍वास स्विकार्ने आँट गर्दैनन्, र तिनीहरू सुसमाचार सुनाउने पनि आँट गर्दैनन्। अनि, किन तिनीहरू यसबारे खुलस्त भएर मानिसहरूलाई बताउने आँट गर्दैनन् त? के यो तिनीहरूमा समग्र वातावरणको असर परेर हो? (हो।) त्यसोभए, यो समग्र वातावरणले तँमा पार्ने प्रभाव र बाधाहरू केके हुन् त? किन तँ परमेश्‍वरमा विश्‍वास गर्छु भनेर स्विकार्ने आँट गर्दैनस्? किन तँ सुसमाचार सुनाउने आँटसमेत गर्दैनस्? विश्‍वासीहरूलाई सताइने निरङ्कुश देशहरूजस्ता विशेष कारणहरूबाहेक, जनविचारबाट आउने विभिन्‍न भनाइहरू तेरो लागि एकदमै असहनीय हुनु अर्को कारण हो। उदाहरणको लागि, कतिपय मानिसहरू तैँले धर्ममा विश्‍वास गर्न थालेपछि, परिवारको ख्याल गर्दैनस् भनेर भन्छन्; कतिपय मानिसहरू धर्ममा विश्‍वास गर्नेहरू अमर बन्‍न चाहन्छन् र तिनीहरूले आफूलाई समाजबाट अलग राख्छन् भन्दै तँलाई दुष्ट ठहराउँछन्; अरूहरूचाहिँ विश्‍वासीहरू भोकै बस्न सक्छन् र कैयाँ दिन नथाकीकन नसुती रहन सक्छन् भनेर भन्छन्; अनि अझ कतिपय मानिसहरू त झन् खराब कुराहरू भन्छन्। के तैँले सुरुमा यी रायहरूको प्रभावमा परेर नै परमेश्‍वरमा विश्‍वास गर्छु भनेर स्विकार्न आँट नगरेको होइन र? के समग्र सामाजिक वातावरणभित्रका यी रायहरूले तँमा प्रभाव पार्दैनन् र? (पार्छन्।) निश्‍चित हदसम्म यी कुराहरूले तेरो मुडमा असर गर्छन् र तेरो आत्मगौरवमा चोट पुऱ्याउँछन्, त्यसैले तैँले परमेश्‍वरमा विश्‍वास गर्छु भनेर खुलस्तसित स्विकार्ने आँट गर्दैनस्। यो समाज विश्‍वासी मानिसहरू र परमेश्‍वरमा विश्‍वास गर्नेहरूप्रति अमित्रैलो र वैरी भएकोले, अनि कतिपय मानिसहरूले तैँले सहनै नसक्ने नीच अपमानजनक र निन्दात्मक टिप्पणीहरूसमेत गर्ने भएकाले, तैँले परमेश्‍वरमा विश्‍वास गर्छु भनेर खुलस्तसित स्विकार्न आँट गर्दैनस्, र तैँले भेलाहरूमा चोरजस्तो खुसुक्‍क लुकेर जानुपर्छ। यदि अरूले थाहा पाए भने, तिनीहरूले निन्दा गर्छन् भनेर तँ डराउँछस्, त्यसकारण तैँले गर्न सक्ने भनेकै आफ्नो आक्रोश दबाउनु मात्र हो। यसरी, तैँले ठूलो पीडा चुपचाप सहेको हुन्छस्, तर यो सब पीडा भोग्‍नु धेरै शिक्षाप्रद हुन्छ र यसबाट तैँले धेरै कुराबारे स्पष्ट अन्तर्ज्ञान पाएको र केही सत्यता बुझेको हुन्छस्।

हामीले भर्खरै नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइबारे विस्तृत सङ्गति गरेका छौँ। मानिसहरूको दृष्टिकोणबाट हेर्दा, यो भनाइले उदारता र फराकिलो मनको सन्दर्भमा व्यक्तिमा हुनुपर्ने निम्नतम नैतिक आचरण के हो भनेर तोकिदिएको छ। तर तथ्य के हो भने, मानिसहरूको मानव अधिकार, मर्यादा, निष्ठा र मानवतामा भएको हानि र प्रभावलाई विचार गर्दा, आपराधिक दुनियाँका लुटेरा र डाकुहरूका शब्दहरूजस्तै यो “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइलाई मात्र प्रयोग गरेर मानिसहरूलाई दिलासा दिनु र सीमित पार्नु भनेको विवेक र समझ भएका मानिसहरूप्रति ठूलो अपमान हो, र यो अमानवीय र अनैतिक कुरा हो। सामान्य मानवतामा जन्मजातै हर्ष, रिस, दुःख, र खुसी हुन्छ। म हर्ष, दुःख र खुसीबारे थप बताउनेछैनँ। रिस पनि सामान्य मानवतामा हुने एउटा संवेग हो। अनि, सामान्यतया कस्तो परिस्थितिमा रिस उठ्छ र स्वतः प्रकट हुन्छ? जब सामान्य मानवताको क्रोध प्रकट हुन्छ—अर्थात्, जब मानिसहरूको निष्ठा, मर्यादा, हित, अनि तिनीहरूको आत्मा र मनमा चोट पुग्छ, र तिनलाई कुल्चिमिल्ची र अपमानित गरिन्छ, तब तिनीहरू स्वभाविक र नैसर्गिक तवरमै रिसाउँछन्, र तिनीहरूमा रुष्टता वा घृणासमेत पैदा हुन्छ—रिस उठ्नुको कारण यही हो, र यो यसको विशिष्ट प्रकटीकरण हो। कतिपय मानिसहरू कारणैबिना रिसाउँछन्। सानातिना कुराले नै तिनीहरूको क्रोध जाग्‍न सक्छ, वा कसैले अनायसै केही भनिदियो भने, तिनीहरूको चित्त दुख्छ र यसले गर्दा तिनीहरूको रिसको पारो चढ्न सक्छ। तिनीहरू अति रिसाहा हुन्छन्, होइनन् त? यी कुनै पनि कुरा तिनीहरूको आत्मा, निष्ठा, मर्यादा, मानव अधिकार वा आत्मिक संसारसँग सम्बन्धित छैनन्, तैपनि तिनीहरूको रिस नाकको टुप्पोमै पुग्‍न सक्छ, जसले गर्दा सायद तिनीहरू रिसाहा भएका होलान्। कुनै पनि र हरेक कुरामा रिस पोखाउनु सामान्य कुरा होइन। हामीले यहाँ कुरा गरिरहेको सामान्य मानवताले प्रकट गर्ने रोष, रिस, क्रोध र घृणाबारे हो। यी त मानिसहरूले नैसर्गिक रूपमा देखाउने केही प्रतिक्रियाहरू हुन्। जब व्यक्तिको निष्ठा, मर्यादा, मानव अधिकार र आत्मा कुल्चिमिल्ची पारिन्छ, अपमानित गरिन्छ, वा तिनमा चोट पुऱ्याइन्छ, तब उक्त व्यक्ति रुष्ट हुन्छ। यो रुष्टता एकछिन झनक्‍कै झर्कनु होइन, न त यो क्षणिक अनुभूति नै हो, बरु यो त व्यक्तिको निष्ठा, मर्यादा र आत्मामा आघात पुग्दा उसले देखाउने सामान्य मानव प्रतिक्रिया हो। अनि, यो सामान्य मानव प्रतिक्रिया भएकोले, यो प्रतिक्रिया जायज र तर्कसङ्गत छ भन्‍न सकिन्छ, त्यसैले यो अपराध होइन, र यसलाई नियन्त्रित गर्नुपर्दैन। जहाँसम्‍म यो हदसम्म मानिसहरूलाई चोट पुऱ्याउने समस्याहरूको कुरा छ, तिनलाई चाहिँ निष्पक्ष ढङ्गमा समाधान गर्नु र सम्हाल्नुपर्छ। यदि यो मामिलालाई उचित तवरमा समाधन गर्न र निष्पक्ष तरिकामा सम्हाल्न सकिँदैन भने, र मानिसहरूले “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ अभ्यास गरेको अनुचित अपेक्षा गरिन्छ भने, यो पीडितमाथि गरिएको अनैतिक र अमानवीय कार्य हो, र यो कुराबारे मानिसहरू सचेत हुनुपर्छ।

नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइबारे हामीले छलफल गरेका बुँदाहरू केके हुन्? अब तिनलाई सरसर्ती हेरौँ त। यो भनाइको सार पनि नैतिक आचरणसम्बन्धी अन्य भनाइहरूको सारजस्तै छ। ती सबैले शासकवर्ग र सामाजिक चलनहरूको पक्षमा काम गर्छन्—तिनलाई मानवताको दृष्टिकोणबाट सुरु गरेर अगाडि सारिएको होइन। यी नैतिक शास्‍त्रपदहरूले शासकवर्ग र सामाजिक चलनहरूको पक्षमा काम गर्छन् भनेर भन्‍नु तिमीहरूले परमेश्‍वरमा विश्‍वास गरेर बुझ्नुपर्ने र प्राप्त गर्न सक्ने कुराको हदभन्दा केही बाहिर हुन सक्छ, तर यो राजनीति, सामाजिक विज्ञान र मानव सोचबारे केही थाहा हुनेहरूको लागि भने केही हदसम्म प्राप्त गर्न सकिने नै कुरा हो। मानव दृष्टिकोणबाट हेर्दा, अर्थात् तेरो आफ्नै दृष्टिकोणबाट हेर्दा, तँ यस्ता कुराहरूलाई कसरी सम्हाल्‍नुपर्छ? उदाहरणको लागि, मानिलिऊँ तँ पहिले आफ्नो विश्‍वासको खातिर पक्राउ परी जेल परेको थिइस्, र तैँले यातना भोगेको थिइस्। कैयौँ दिन र रात ठूलो रातो अजिङ्गरले तँलाई सुत्न दिएन र अधमरो हुञ्जेल सताइरह्यो। तँ पुरुष वा महिला जे भए पनि, तेरो शरीर र मनले हरप्रकारको दुर्व्यवहार र सतावट भोग्यो, अनि ती दियाबलसहरूले तँलाई हरप्रकारको फोहोरी र निन्दात्मक भाषा प्रयोग गरेर अपमान, उपहास र आक्रमण पनि गरिरहे। तैँले यो सतावट भोगेपछि, तँलाई यो देश र सरकारप्रति कस्तो महसुस हुन्छ? (घृणा।) यसले घृणा उत्पन्‍न गराउँछ, यो सामाजिक प्रणालीप्रतिको घृणा, यो सत्तारुढ दलप्रतिको घृणा, र यो देशप्रतिको घृणा उत्पन्‍न गराउँछ। पहिले राज्य प्रहरीलाई देख्दा तँमा गहिरो आदरभाव जाग्‍ने गर्थ्यो, तर तिनीहरूको सतावाट, यातना र दुर्व्यवहारमा परेपछि, त्यो तेरो पहिलेको आदरभाव हराएको छ, अनि तेरो हृदय एउटै शब्दले भरिएको छ, र त्यो हो घृणा। तिनीहरूमा मानवताको कमी भएकोमा घृणा, तिनीहरूमा सरासर इमानहीनता भएकोमा घृणा, र तिनीहरूले जनावर र दियाबलस शैतानले जस्तो कार्य गरेकोमा घृणा। तैँले राज्य प्रहरीबाट यातना, दुर्व्यवहार र अपमानको ठूलो कष्ठ भोगे पनि, तिनीहरूको वास्तविक रूप देखेको छस् र तिनीहरू सबै मानव खाल ओढेका पशु अनि सत्यता र परमेश्‍वरलाई घृणा गर्ने दियाबलस हुन् भनेर देखेको छस्, त्यसैले तँमा तिनीहरूप्रति घृणा भरिएको छ। यो व्यक्तिगत घृणा वा व्यक्तिगत गुनासो होइन, यो त तिनीहरूको दुष्ट सार स्पष्टसित देख्दाको परिणाम हो। यो तैँले कल्पना, अडकल वा निर्धारित गरेको कुरा होइन, यो सब त तिनीहरूले तँलाई अपमान र दुर्व्यवहार गरेको, र सताएको स्मरण हो—तिनीहरूको हरेक व्यवहार, कार्य र बोलीलगायतको स्मरण हो—जसले गर्दा तेरो हृदय घृणाले भरिएको छ। के यो सामान्य होइन र? (हो।) तँ घृणाले भरिएपछि, यदि कसैले तँलाई “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू। घृणा पालेर नजिउनू। घृणा त्याग्‍नु नै यसलाई सम्हाल्ने सर्वोत्तम तरिका हो,” भनेर भन्छ भने, यो कुरा सुन्दा तँलाई कस्तो लाग्‍नेछ? (घिन लाग्‍नेछ।) तँलाई घिनबाहेक अरू के नै लाग्‍न सक्छ र? त्यसैले मलाई बता, के यो घृणा त्याग्‍नु सम्भव छ त? (छैन।) यसलाई त्याग्‍न सकिँदैन। के सुल्झाउनै नसकिने घृणालाई त्याग्‍न सकिन्छ त? यदि कसैले तँलाई मनाउन “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ प्रयोग गर्छ भने, के तँ त्यो घृणा त्याग्‍न सक्छस् त? तैँले कस्तो प्रतिक्रिया जनाउँछस्? तेरो पहिलो प्रतिक्रिया यस्तो हुनेछ, “यो ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू’ भन्‍ने भनाइ सब मिथ्या दुष्ट शब्दहरू हुन्, यो त व्यर्थका रमितेहरूले गर्ने गैरजिम्मेवार टिप्पणी हो! पारम्परिक संस्कृतिका विचार र दृष्टिकोणहरू फैलाउने यी मानिसहरूले हरदिन इसाईहरू र असल मानिसहरूलाई सताउँछन्—के तिनीहरू यी शब्दहरूद्वारा संयमित र प्रभावित हुन्छन् त? तिनीहरू त ती हरेक व्यक्तिलाई नधपाई वा निमिट्यान्‍न नपारी रोकिनेछैनन्! तिनीहरू भेष बदलेका दियाबलस र शैतानहरू हुन्। मानिसहरू जीवित हुँदा, उनीहरूमाथि तिनीहरूले अत्याचार गर्छन्, र उनीहरू मरेपछि अरूलाई बहकाउन तिनीहरूले सहानुभूतिका एकदुई शब्द बोल्छन्। के त्यो असाध्यै दुष्टपन होइन र?” के तैँले यसरी प्रतिक्रिया देखाउने र यस्तो महसुस गर्नेछैनस् र? (गर्नेछु।) तैँले निश्‍चय नै यस्तो महसुस गर्नेछस्, तँलाई मनाउन खोज्नेलाई घृणा गर्नेछस्, यहाँसम्म कि तिनीहरूलाई श्राप दिनसमेत चाहनेछस्। तर कतिपय मानिसहरूले बुझ्दैनन्। तिनीहरू भन्छन्, “किन तिमी यो गर्दै छौ? के यो घृणित काम होइन र? के यो द्वेषपूर्ण छैन र?” यी त व्यर्थका रमितेहरूका गैरजिम्मेवार टिप्पणीहरू हुन्। अनि, तैँले यस्तो प्रत्युत्तर दिनेछस्: “म मान्छे हुँ, ममा मर्यादा र निष्ठा छ, तर तिनीहरूले मलाई मानवजस्तो व्यवहार गरेनन्। बरु तिनीहरूले मलाई जनावर वा पशुजस्तो व्यवहार गरे, र मेरो निष्ठा र मर्यादामा ठूलो आघात पुऱ्याए। के द्वेषपूर्ण त तिनीहरू होइनन् र? तपाईं तिनीहरूको द्वेषपूर्ण व्यवहारलाई मौन तरिकामा स्विकार्नुहुन्छ, तर हामीले तिनीहरूलाई प्रतिकार र घृणा गर्दा, हाम्रो निन्दा गर्नुहुन्छ। त्यसो गरेर तपाईं के बन्‍नुहुन्छ? के तपाईं दुष्ट व्यक्ति बन्‍‍नुहुन्‍न र? तिनीहरू हामीलाई मानवजस्तो व्यवहार गर्दैनन्, तिनीहरू हामीलाई यातना दिन्छन्, तर तपाईंचाहिँ अझै हामीलाई मानव नैतिक आचरण परिपालन गर्नू र दुष्टताको ऋण भलाइले तिर्नू भनेर भन्‍नुहुन्छ। के तपाईं बकवास मात्र गरिरहनुभएको छैन र? के तपाईंको मानवता सामान्य छ? तपाईं त झूटो र ढोँगी हुनुहुन्छ। तपाईं असाध्यै द्वेषपूर्ण मात्र होइन, दुष्ट र बेसरम पनि हुनुहुन्छ!” तसर्थ, कसैले तँलाई “यसलाई बिर्सिदिनुहोस्, यो कुकरा त सक्‍किसक्यो, द्वेष नराख्‍नुहोस्। यदि तपाईं सधैँ यस्तो छुद्र हुनुभयो भने, अन्त्यमा तपाईंलाई नै चोट पुग्‍नेछ। मानिसहरूले घृणा त्यागेर जहाँ सम्भव छ, त्यहाँ नरम बन्‍ने अभ्यास गर्नुपर्छ,” भनेर सान्त्वना दियो भने, तँलाई त्यो कस्तो लाग्‍नेछ? के तँलाई यस्तो लाग्‍नेछैन र, “यो सब पारम्परिक चिनियाँ संस्कृति त शासकवर्गले मानिसहरूलाई बहकाउन र नियन्त्रण गर्न प्रयोग गर्ने औजार मात्र हो। तिनीहरू आफैचाहिँ कहिल्यै पनि यी विचार र दृष्टिकोणहरूमा बाँधिदैनन्, तर तिनीहरूले हरेक दिन मानिसहरूलाई बहकाउँछन् र क्रूरतापूर्वक चोट पुऱ्याउँछन्। म मर्यादा र निष्ठा भएको व्यक्ति हुँ, र मलाई अमानवीय तरिकाले खेलबाड गरियो र जनावर वा पशुलाई जस्तै दुर्व्यवहार गरियो। मैले तिनीहरूसामु असाध्यै धेरै अपमान र बदनामी भोगेँ, मलाई सताइयो र आफ्नो मर्यादा र निष्ठाबाट वञ्चित गरियो, जसले गर्दा म मानवजस्तो समेत देखिइनँ। तैपनि, तपाईंचाहिँ अझै नैतिकताको कुरा गर्नुहुन्छ? यस्तो ठूल्ठूला आडम्बरी कुरा गर्ने तपाईं को हो? के म एकचोटि अपमानित भएर पुगेन र तपाईं फेरि मलाई तिनीहरूबाट अपमानित गराउन चाहनुहुन्छ? मसित यो घृणा त्याग्‍ने कुनै उपाय छैन!” के यो सामान्य मानवता प्रकट भएको होइन र? (हो।) यो सामान्य मानवता प्रकट भएको हो। कतिपय मानिसहरू भन्छन्: “यो सामान्य मानवता प्रकट भएको होइन, यो त घृणा भड्काइएको हो।” त्यो अवस्था हो भने, यो व्यक्तिको व्यवहार र यो घृणाको कारण को हो? के तँलाई थाहा छ? यदि तिनीहरूलाई ठूलो रातो अजिङ्गरले क्रूरतापूर्वक नसताएको भए, के तिनीहरूले यस्तो व्यवहार गर्थे होला त? तिनीहरूलाई सताइएको थियो र तिनीहरू अहिले आफ्नो मनको बह पोख्दै छन्—त्यो कसरी घृणा भड्‍काउनु हो र? शैतानी शासनहरूले मानिसहरूलाई यसरी सताउँछन्, तैपनि के तिनीहरूले मानिसहरूलाई आफ्नो मनको कुरा भन्‍न नदिने? शैतानले मानिसहरूलाई सताउँछ, र पनि तिनीहरूको मुख बन्द गर्न चाहन्छ। यसले तिनीहरूलाई घृणा वा प्रतिकार गर्न दिँदैन। यो कस्तो प्रकारको तर्क हो? के सामान्य मानवता भएका मानिसहरूले दमन र शोषणको विरोध गर्नु हुँदैन र? के तिनीहरू केवल नम्र भई समर्पित हुनुपर्ने हो? शैतानले हजारौँ वर्षदेखि मानवजातिलाई भ्रष्ट तुल्याउँदै र हानि गर्दै आएको छ। एकपटक सत्यता बुझेपछि, विश्‍वासीहरू जाग्‍नुपर्छ, शैतानको प्रतिकार गर्नुपर्छ, यसलाई खुलासा गर्नुपर्छ, घृणा गर्नुपर्छ र योविरुद्ध विद्रोह गर्नुपर्छ। यो सामान्य मानवता हो, र यो पूर्णतया स्वाभाविक र जायज कुरा हो। सामान्य मानवताले गर्न सक्नुपर्ने असल र धार्मिक कार्य यही हो, अनि परमेश्‍वर यसको प्रशंसा गर्नुहुन्छ।

जुनै कोणबाट हेरे पनि, नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू,” भन्‍ने भनाइ एकदमै अमानवीय र घृणित छ। यसले शासितवर्गलाई कुनै अन्यायपूर्ण व्यवहारको प्रतिरोध नगर्नू—तिनीहरूको निष्ठा, मानमर्यादा र मानव अधिकारप्रति कुनै आक्रमण, उपहास, वा चोट पुऱ्याइए पनि—विनम्र भई त्यो स्विकार्नू भन्छ। तिनीहरूले बदला लिनु वा घृणा गर्नेबारे सोच्नु हुँदैन, झन् प्रतिशोध लिने त कुरै आउँदैन, बरु जहाँ सम्भव छ त्यहाँ नरम बन्‍ने सुनिश्‍चित गर्नुपर्छ। के यो अमानवीय कुरो होइन र? यो एकदमै स्पष्ट छ, यो अमानवीय कुरो हो। शासितवर्ग अर्थात् साधारण मानिसहरूले यो सब गर्नुपर्ने र यसप्रकारको नैतिक आचरणअनुसार चल्नुपर्ने कुरा विचार गर्दा, के शासकवर्गको नैतिक आचरण यो मापदण्डभन्दा बढी हुनुपर्ने होइन र? के यो झनै बढी रूपमा तिनीहरूले गर्नुपर्ने कुरा होइन र? के तिनीहरूले यसो गरेका छन् त? के तिनीहरू यसो गर्न सक्छन् त? के तिनीहरूले आफूलाई नियन्त्रण र मापन गर्न यो भनाइ प्रयोग गरे त? के तिनीहरूले यो भनाइलाई आफ्ना मानिसहरू, आफूले शासन गर्ने मानिसहरूसँग व्यवहार गर्दा प्रयोग गरे त? (गरेनन्।) तिनीहरूले कहिल्यै पनि यसो गरेनन्। तिनीहरू मानिसहरूलाई यो समाज, यो देश वा शासकवर्गलाई वैरी नठान्नू, र समाज वा समुदायमा जस्तोसुकै अन्यायपूर्ण व्यवहार भोगे पनि, र शारीरिक, मानसिक र आत्मिक रूपमा जति नै कष्ट भोगे पनि, जहाँ सम्भव छ, त्यहाँ नरम हुन सिक्‍नू भनेर मात्र भन्छन्। तर अर्कोतर्फ, यदि साधारण मानिसहरूले, अर्थात् तिनीहरूको नजरका सर्वसाधरणहरूले तिनीहरूलाई “नाइँ,” भने वा शासकवर्गको हैसियत, शासन र अख्तियारबारे विमती राखे वा आवाज उठाए भने, उनीहरूलाई कडाइसाथ नियन्त्रित गरिन्छ, र कठोर सजायसमेत दिइन्छ। के “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइलाई समर्थन गर्ने शासकवर्गले मानिसहरूप्रति राख्नुपर्ने नैतिक आचरण यही हो त? यदि शासितवर्गका साधारण मानिसहरूमाझ थोरै मात्र समस्या वा थोरै मात्र हेरफेर भयो भने पनि, वा यदि मानिसहरूले अलिकति मात्र विरोधी सोच राखे भने पनि, त्यसलाई तुरुन्तै दबाइन्छ। तिनीहरू मानिसहरूको हृदय र मन नियन्त्रण गर्छन्, र मानिसहरूलाई कुनै सम्झौता नगरी आफ्नो कुरा मान्‍न बाध्य पार्छन्। यो त यी भनाइहरूले भनेजस्तै हो, “राजाले भारदारलाई मर्ने आदेश दिए, ऊसँग मर्नुको विकल्प हुँदैन,” र “आकाशमुनिको सबै जमिन राजाकै सम्पति हो, संसारका सबै मानिस राजाकै रैती हुन्।” यसको मतलब, शासकले जे गर्छ त्यो सही हुन्छ, र मानिसहरू उसको बहकाउमा लाग्‍नुपर्छ, ऊबाट नियन्त्रित हुनुपर्छ, ऊबाट अपमानित हुनुपर्छ, उसको खेलबाडमा पर्नुपर्छ, ऊबाट कुल्चिमिल्ची हुनुपर्छ, र अन्त्यमा उसको हातबाट नष्ट हुनुपर्छ; अनि शासकवर्गले जे गरे पनि, तिनीहरू सही हुन्छन्, र मानिसहरू जीवित रहुञ्जेल, उनीहरू आज्ञाकारी नागरिक बन्नैपर्छ, तर राजाप्रति अबफादार कदापि हुनु हुँदैन। राजा जति नै खराब भए पनि, उसको शासन जति नै खराब भए पनि, साधारण मानिसहरूले “नाइँ,” भन्नै हुँदैन र प्रतिरोध गर्ने सोच राख्नै हुँदैन, बरु पूर्ण आज्ञापालन गर्नैपर्छ। “संसारका सबै मानिस राजाकै रैती हुन्,” मतलब, राजाले शासन गर्ने साधारण मानिसहरू उसका रैती हुन्, त्यसैले के राजाले ती साधारण मानिसहरूप्रति “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइको उदाहरण कायम गर्नुपर्दैन र? साधारण मानिसहरू मूर्ख, अज्ञानी, अनभिज्ञ र कानुन नबुझ्ने हुने भएकाले प्रायः केही गैरकानुनी र आपराधिक कामहरू गर्ने गर्छन्। त्यसैले, के राजाले नै सबैभन्दा पहिला “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ लागू गर्नुपर्दैन र? आफ्ना छोराछोरीसँग नरम भएजस्तै साधारण मानिसहरूसँग पनि नरम हुनु—के राजाले गर्नुपर्ने त्यही होइन र? के राजामा पनि यस्तो उदारता हुनुपर्दैन र? (पर्छ।) त्यसोभए, के उसले आफूलाई यो मापदण्ड दिन्छ त? (दिँदैन।) जब राजाहरूले धार्मिक विश्‍वास दबाउने आदेश दिए, के तिनीहरूले आफूमाथि “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ पालन गर्ने मापदण्ड तोके त? तिनीहरूका सैनिक र प्रहरी बलले इसाईहरूलाई क्रूरतापूर्वक सताउँदा र यातना दिँदा, के तिनीहरूले आफ्नो सरकारलाई “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भनाइ पालन गर्नू भनेर भने त? तिनीहरूले आफ्नो सरकार वा आफ्नो प्रहरी बललाई त्यसो गर्नू भनेर कहिल्यै भनेनन्। बरु, तिनीहरूले सरकार र प्रहरी बललाई कडाइसाथ धार्मिक विश्‍वास दबाउनू भनेर जोर र दबाब दिए, र “दण्डहीनतासाथ तिनीहरूलाई कुटेर मार्नू” र “गुपचुपसाथ तिनीहरूलाई सिध्याउनू” भन्‍नेजस्ता आदेशहरूसमेत दिए, जसले यो दुष्ट संसारका राजाहरू दियाबलस हुन्, तिनीहरू दियबालस राजा हुन्, तिनीहरू शैतान हुन् भन्‍ने देखाउँछ। तिनीहरू अधिकारीहरूलाई चाहिँ आगो बाल्न दिन्छन्, तर मानिसहरूलाई दियो बाल्नसमेत दिँदैनन्। मानिसहरूले तिनीहरूविरुद्ध आवाज उठाउलान् भन्‍ने डरले, तिनीहरू यी मानिसहरूलाई नियन्त्रित र सीमित पार्न नैतिक आचरणसम्बन्धी यी पारम्परिक भनाइहरू प्रयोग गर्छन्। त्यसैले, शासकवर्गले मानिसहरूलाई बहकाउन नैतिक आचरणसम्बन्धी हरप्रकारका भनाइहरू प्रयोग गर्छन्। तिनीहरूको एउटै उद्देश्य मानिसहरूको हातखुट्टा जकड्नु र बाँध्नु हो, ताकि मानिसहरू तिनीहरूको शासनप्रति समर्पित होऊन्, र तिनीहरूको प्रतिरोध नगरून्। तिनीहरू नैतिक आचरणसम्बन्धी यी सिद्धान्तहरू मानिसहरूलाई आँखोमा छारो हाली मूर्ख बनाउन र छल्न प्रयोग गर्छन्, ताकि तिनीहरू झुक्न र आज्ञाकारी नागरिक बन्‍न सकून्। शासकवर्गले जति नै जे-जसरी कुल्चीमिल्ची गरे पनि, जति नै दमन र शोषण गरे पनि, मानिसहरू यसप्रति नम्र भई समर्पित हुन मात्र सक्छन्, र पटक्कै विरोध गर्न सक्दैनन्। मृत्युको मुखमा पर्दासमेत, मानिसहरू भाग्‍न मात्र रोज्‍न सक्छन्। उनीहरू विरोध गर्न सक्दैनन्, न त प्रतिरोध गर्ने सोच नै राख्न सक्छन्। उनीहरूले आफू आज्ञाकारी नागरिक हुँ, आफू राजाको शासनप्रति सदा समर्पित र राजाप्रति सदा बफादार रहनेछु भनेर देखाउन कोदालो र हँसिया हेर्न वा तिनलाई साथमा राख्नसमेत सक्दैनन्, न त कर्दा र नङ काट्नेसमेत बोक्न नै सक्छन्। उनीहरूको बफादारिता कुन हदसम्मको हुनुपर्छ? यतिसम्‍म कि कसैले पनि “हामीले जनता भएर हाम्रा राजाको रेखदेख र नियन्त्रण गर्न पारम्परिक संस्कृतिका विचार र दृष्टिकोणहरू प्रयोग गर्नैपर्छ” भनेर भन्‍ने आँट गर्दैन, र राजाले दुष्ट्याइँ गर्दै गरेको भेट्टाउँदा पनि थोरै बेग्लै राय राख्ने आँटसमेत कसैले गर्दैन, नत्र उनीहरू मारिनेछन्। यो त एकदमै स्पष्ट छ, शासकले आफूलाई मानिसहरूको राजा मात्र ठान्‍ने होइन, मानिसहरूको सार्वभौम र नियन्त्रक पनि ठान्छ। चिनियाँ इतिहासमा, यी सम्राटहरूले आफूलाई “तियान्जी” भन्थे। यो “तियान्जी” को अर्थ के हो? यसको अर्थ हो, दिव्य स्वर्गको छोरो, वा सङ्क्षेपमा “स्वर्गको छोरो”। किन तिनीहरूले आफूलाई “पृथ्वीको छोरो” भनेनन्? यदि तिनीहरू पृथ्वीमा जन्मेका भए, पृथ्वीको छोरो हुनुपर्ने हो, र तिनीहरू स्पष्टतः पृथ्वीमै जन्मेका हुन्, तैपनि तिनीहरूले किन आफूलाई “स्वर्गको छोरो” भन्छन् त? तिनीहरूले आफूलाई स्वर्गको छोरो भन्नुको उद्देश्य के थियो? के तिनीहरू सबै जीवित प्राणीलाई र यी सर्वसाधारणलाई तुच्छ ठान्‍न चाहन्थे? तिनीहरूको शासन शैलीको पहिलो उद्देश्य मानिसहरूलाई आफ्नो शक्ति र हैसियतद्वारा नियन्त्रण गर्नु थियो। भन्नुको अर्थ, तिनीहरूले सत्ता सम्हालेर सम्राट बनेपछि, मानिसहरूलाई बेवास्ता गर्न केहीजस्तो मानेनन्, र अलिकति अट्टेरी देखाए मानिसहरू मारिने खतरामा पर्थे। त्यसरी यो “स्वर्गको छोरो” भन्‍ने उपाधि अस्तित्वमा आयो। यदि सम्राटले आफूलाई पृथ्वीको छोरो भनेको भए, उसको हैसियत तुच्छ देखिनेथियो, र उसले राजामा हुनुपर्ने भनी दाबी गरेको महिमा ऊसँग हुनेथिएन, न त उसले शासितवर्गलाई धम्काउन नै सक्‍नेथियो। त्यसैले, उसले अगाडि बढ्दै आफूलाई स्वर्गको छोरो भनी दाबी गऱ्यो र स्वर्गको प्रतिनिधित्व गर्न चाह्यो। के उसले स्वर्गको प्रतिनिधित्व गर्न सक्थ्यो त? के ऊसँग त्यो सार थियो त? यदि कसैले स्वर्गको प्रतिनिधित्व गर्छु भनेर जिद्दी गर्छ तर ऊसँग त्यसो गर्ने सार छैन भने, त्यो नाटक गर्नु हो। एकातर्फ, यी शासकहरू स्वर्ग र परमेश्‍वरलाई वैरी ठान्छन्, तर अर्कोतर्फ तिनीहरू आफ्नो शासनलाई सहज बनाउन आफू स्वर्गको छोरो भएको, र आफूलाई स्वर्गले आदेश दिएको नाटक गर्छन्। के हो लाजमर्दो कुरा होइन र? यी तथ्यहरूलाई हेर्दा, नैतिक आचरणसम्बन्धी यी विभिन्‍न भनाइहरूको उद्देश्य मानिसहरूको सामान्य सोचाइ नियन्त्रित पार्नु, तिनीहरूको हातखुट्टा बाँध्नु, तिनीहरूको व्यवहार नियन्त्रित पार्नु, र सामान्य मानवताको दायराभित्र हुने तिनीहरूको सोच, दृष्टिकोण र प्रकटीकरणहरूसमेत नियन्त्रित पार्नु हो। मूलजडलाई हेर्दा, यी भनाइहरूको उद्देश्य असल सामाजिक चलन र सामाजिक नैतिकता निर्माण गर्नु हो। अनि अवश्यै, यो प्रभाव हासिल गरेर, यी भनाइहरूले शासकवर्गको लामो समयसम्म सासन गर्ने महत्त्वाकाङ्क्षा पनि पूरा गरिदिन्छन्। तर तिनीहरूले जसरी शासन गरे पनि, आखिर पीडित त मानवजाति नै हुन्छ। पारम्परिक संस्कृतिका यी विभिन्‍न विचार र दृष्टिकोणहरूद्वारा मानवजाति नियन्त्रित र प्रभावित भएको छ। मानिसहरूले सुसमाचार सुन्‍ने र परमेश्‍वरको मुक्ति ग्रहण गर्ने अवसर मात्र नभई, सत्यता खोज्ने र जीवनको सही मार्ग हिँड्ने अवसर पनि गुमाएका छन्। त्यसबाहेक, शासकहरूको नियन्त्रणमा परेर, मानिसहरूसँग शैतानबाट आउने धेरै प्रकारका विष, विधर्म र भ्रम, अनि अन्य नकारात्मक कुराहरू स्विकार्नुबाहेक अर्को विकल्प छैन। मानव इतिहासको विगत केही हजार वर्षदेखि, शैतानले ज्ञान फैलाएर र विभिन्‍न वैचारिक सिद्धान्तहरू प्रचार गरेर मानवजातिलाई शिक्षा दिँदै, दिमाग भुट्दै, र बहकाउँदै आएको छ, परिणामस्वरूप मानिसहरूको पुस्तौँपुस्ता यी विचार र दृष्टिकोणहरूद्वारा गहन रूपमा प्रभावित र सीमित पारिएका छन्। अनि अवश्य नै, शैतानबाट आउने यी विचार र दृष्टिकोणहरूको प्रभावले गर्दा मानिसहरूको भ्रष्ट स्वभाव झन् तीव्र र गम्भीर भएको छ। मतलब, यस आधारमा मानिसहरूको भ्रष्ट स्वभाव फस्टाएको र “परिशुद्ध” बनेको छ, र मानिसहरूको हृदयमा गहिरो जरा गाडेर बसेको छ, जसले गर्दा उनीहरू परमेश्‍वरलाई इन्कार गर्छन्, परमेश्‍वरको प्रतिरोध गर्छन्, र पापको गहिराइमा भाँसिन्छन्, र त्यहाँबाट उनीहरू निस्कनै सक्दैनन्। नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने यो भनाइको निर्माण, साथै यो मापदण्ड अघि सार्नुको उद्देश्य, नैतिक आचरणसम्बन्धी यो भनाइ निर्मित भएपछि मानिसहरूमा पुगेको हानि, र अन्य विभिन्‍न पक्षहरूको कुरा गर्नुपर्दा, हामी अहिले यी कुराबारे सङ्गति गर्नेछैनौँ, र तिमीहरूले पछि आफै यसबारे थप मनन गर्न समय निकाल्न सक्छौ।

पारम्परिक संस्कृतिको नैतिक आचरणसम्बन्धी भनाइहरू चिनियाँ मानिसहरूको लागि नौलो कुरा होइन, तर यी कुराले मानिसहरूलाई रातारात प्रभाव पार्दैनन्। तँ यस्तो सामाजिक वातावरणमा जिउँछस्, तैँले पारम्परिक संस्कृति र नैतिकताको पक्षसम्बन्धी यस्तो वैचारिक शिक्षा प्राप्त गरेको छस्, अनि तँ यी कुरासँग परिचित छस्, तर यी कुराले ठूलो नकारात्मक प्रभाव पार्न सक्छन् भन्‍ने तँलाई कहिल्यै लागेन। यी कुराले तँलाई परमेश्‍वरमा विश्‍वास गर्न, सत्यता पछ्याउन र सत्यता वास्तविकतमा प्रवेश गर्नदेखि कति धेरै बाधा दिनेछन्, वा यिनले तँ हिँड्ने भावी मार्गमा कति धेरै प्रभाव पार्नेछन् वा अवरोध खडा गर्नेछन्? के तिमीहरूलाई यी कुराहरू थाहा छ? तिमीहरूले पारम्परिक संस्कृतिले मानवजातिलाई शिक्षा दिनमा के भूमिका खेल्छ, वास्तवमा यो के हो, र मानिसहरूले कसरी यसलाई सही तरिकामा सम्हाल्नुपर्छ भनेर राम्ररी बुझ्न, आज हामीले सङ्गति गरेका विषयहरूलाई थप मनन गरेर बुझ्नुपर्छ। हामीले माथि सङ्गति गरेका यी वचनहरू तिमीहरूले पारम्परिक संस्कृतिका कुराहरू बुझ्नको लागि सहयोगी र उपयोगी छन्। अनि अवश्य नै, यो बुझाइ पारम्परिक संस्कृतिको बुझाइ मात्र होइन, यो त मानवजातिलाई भ्रष्ट पार्ने शैतानको कार्य, र शैतानले मानवजातिलाई भ्रष्ट तुल्याउन चलाउने विभिन्‍न तरिका र माध्यमहरू, र यसले मानिसहरूको मनमा हालिदिने विभिन्‍न विशिष्ट दृष्टिकोणहरूसमेत, साथै यसले संसार र मानवजातिसँग व्यवहार गर्ने विभिन्‍न तरिका, माध्यम, हेराइ, दृष्टिकोण आदि इत्यादिबारेको बुझाइ पनि हो। पारम्परिक संस्कृतिका कुराहरूलाई राम्ररी बुझेपछि, तिमीहरूले पारम्परिक संस्कृतिका विभिन्‍न भनाइ र दृष्टिकोणलाई पन्छाउने र इन्कार्ने मात्र गर्नु हुँदैन। बरु, तिमीहरूले आफूले पालन र समर्थन गर्ने नैतिक आचरणसम्बन्धी भनाइहरूले आफूमाथि के-कस्ता हानि, बाधा र बन्धन ल्याउँछन्, र तिनले आफूलाई व्यवहारमा ढाल्ने, साथै परमेश्‍वरका वचन स्विकार्ने र सत्यता पछ्याउनेबारे आफ्ना सोच र दृष्टिकोणहरूमा असर, बाधा र अडचन पुर्‍याउन कस्तो भूमिका खेल्छन्, र त्यसरी तिनले आफूलाई सत्यता पछ्याउन, यसलाई बुझ्न, यसलाई अभ्यास गर्न, र परमेश्‍वरमा पूर्णतया र सम्पूर्णं रूपमा समर्पित हुनमा कसरी ढिलाइ गराउँछन् भनेर अझ विशिष्ट रूपमा बुझ्नु र विश्‍लेषण गर्नुपर्छ। मानिसहरूले मनन गर्नुपर्ने र थाहा पाउनुपर्ने कुराहरू यिनै हुन्। तिमीहरूले तिनलाई पन्छाउने वा इन्कार्ने मात्र गर्नु हुँदैन, तिमीहरूले तिनलाई राम्ररी चिन्‍न र बुझ्न सक्‍नुपर्छ, र यसरी पारम्परिक संस्कृतिका यी देखावटी र भ्रमाउने कुराहरूबाट आफ्नो मनलाई पुरै मुक्त पार्न सक्‍नुपर्छ। नैतिक आचरणसम्बन्धी कतिपय भनाइहरूले तँमा गहिरो गरी जरा गाडेका हुँदैनन् भने पनि, यदि ती तेरा सोचाइ र धारणाहरूमा कहिलेकाहीँ आफै प्रकट हुन्छन् भने, तिनले तँलाई क्षणिक समयको लागि वा कुनै एउटा घटनामा बाधा दिन सक्छन्। यदि तँ तिनलाई स्पष्टसँग चिन्‍न सक्दैनस् भने, तैँले कतिपय भनाइ र दृष्टिकोणहरूलाई अझै पनि निकै सकारात्मक वा सत्यता नजिकको कुरा ठान्‍न सक्छस्, र यो एकदमै समस्याजनक कुरा हो। नैतिक आचरणसम्बन्धी केही निश्‍चित भनाइहरू तँलाई भित्रभित्र निकै मन पर्छ। तँ हृदयमा ती भनाइसित सहमत मात्र हुँदैनस्, तँलाई ती भनाइहरू सार्वजनिक रूपमा सुनाउन सकिने, मानिसहरूले सुन्‍न रुचि लिने, र तिनीहरूले सकारात्मक कुराको रूपमा लिने कुरा हुन् भन्‍ने पनि लाग्छ। निस्सन्देह नै, यी भनाइहरू नै तँलाई त्याग्‍न सबैभन्दा गाह्रो लाग्‍ने भनाइहरू हुन्। तैँले तिनलाई सत्यताको रूपमा नस्विकारे पनि, तैँले भित्रभित्रै आफ्नो मनमा तिनलाई सकारात्मक कुरा मान्छस्, र तिनले तेरो हृदयमा थाहै नपाई जरा गाड्छन् र ती तेरो जीवन बन्छन्। तँ परमेश्‍वरमा विश्‍वास गर्न र परमेश्‍वरद्वारा व्यक्त सत्यता स्विकार्न आएपछि, यी कुराहरू स्वतः तँलाई सत्यता स्विकार्नदेखि बाधा र अवरोध गर्न प्रकट हुनेछन्। यी सब कुराले नै मानिसहरूलाई सत्यता पछ्याउनबाट अवरोध पुर्‍याउँछन्। यदि तैँले यी कुरालाई स्पष्टसँग चिन्‍न सकिनस् भने, यी कुरालाई सजिलै सत्यता ठान्‍न र सत्यताको दर्जामा राख्न सक्छस्, जसले गर्दा मानिसहरूमा केही नकारात्मक प्रभाव पर्न सक्छ। तैँले “भेटेको पैसा लिनु हुँदैन,” “अरूलाई सहयोग गर्दा आनन्द मिल्छ,” र “आफूलाई कडाइ गर्नू र अरूलाई सहनू” भन्‍नेजस्ता भनाइहरूलाई सत्यताको रूपमा लिएको छैनस् होला, र तैँले तिनलाई आफ्नो नैतिक आचरण नाप्ने मापन ठान्दैनस् होला, र आफूलाई व्यवहारमा ढाल्ने लक्ष्यको रूपमा तिनलाई पछ्याउँदैनस् होला, तर यसको अर्थ तँलाई पारम्परिक संस्कृतिले प्रभाव पारेको र भ्रष्ट तुल्याएको छैन भन्‍ने होइन। अनि सायद यस्तो पनि हुन सक्ला कि तँ कुनै यस्तो व्यक्ति होस जो सानातिना कुराहरूप्रति उदासीन रहन्छ, र तैँले टिपेको पैसा खल्तीमा राखे पनि नराखे पनि, वा अरूलाई सहयोग गर्दा आनन्द मिले पनि नमिले पनि, त्यो वास्ता नगर्न सक्छस्। तर तैँले एउटा कुरा बुझ्नुपर्छ र त्यसबारे स्पष्ट हुनुपर्छ: तँ यसप्रकारको सामाजिक वातावरणमा अनि पारम्परिक, सांस्कृतिक र वैचारिक शिक्षाको यस्तो प्रभावमा जिउँछस्, त्यसैले तैँले मानवजातिले समर्थन गर्ने यी भनाइहरूलाई अपरिहार्य रूपमै पछ्याउनेछस्, र कम्तीमा तीमध्ये केहीलाई नैतिक आचरण नाप्ने मानकको रूपमै अपनाउनेछस्। यो तैँले होसियारीसाथ मनन गर्नुपर्ने कुरा हो। त्यस्तै यस्तो पनि हुन सक्ला कि, तँ “भेटेको पैसा लिनु हुँदैन” वा “अरूलाई सहयोग गर्दा आनन्द मिल्छ” भन्‍नेजस्ता भनाइहरूलाई त नैतिक आचरण नाप्ने मानकको रूपमा अपनाउँदैनस्, तर आफ्नो हृदयमा “साथीको लागि गोली खान तयार छु” भन्‍नेजस्ता अरू भनाइहरू विशेष आदर्शमयी छन् भन्‍ने सोच्छस्, र ती तेरो जीवनमा प्रभाव पार्ने सिद्धान्त बनेका छन्, वा ती तैँले मानिसहरू र परिस्थितिलाई हेर्ने अनि आफूलाई व्यवहारमा ढाल्ने र कार्य गर्ने सबैभन्दा उच्च मापदण्ड बनेका छन्। यसले के देखाउँछ? तैँले हृदयमा जानाजानी पारम्परिक संस्कृतिलाई सम्मान वा पालन नगरे पनि, तेरो व्यवहारको सिद्धान्त, तैँले आफूलाई व्यवहारमा ढाल्ने तरिका, र तेरो जीवन लक्ष्य, साथै तैँले पछ्याउने जीवन लक्ष्यका सिद्धान्त, न्यूनतम मापदण्ड र अभिमतहरू पारम्परिक संस्कृतिबाट बिलकुलै मुक्त हुँदैनन्। तिनीहरू मानिसहरूले पालन गर्ने परोपकार, धार्मिकता, सद्‌व्यवहार, बुद्धि र विश्‍वसनीयताको मूल्यमान्यता वा मानिवजातिले समर्थन गर्ने नैतिक आचरणका केही सिद्धान्तहरूबाट मुक्त रहेका हुँदैनन्—तँ यी बन्धनहरूबाट फिटिक्कै मुक्त भएको हुँदैनस्। स्पष्टसँग भन्नुपर्दा, यदि तँ भ्रष्ट मान्छे, जीवित मानव होस् र मानव संसारको खानेकुरा खान्छस् भने, तैँले पछ्याउने व्यवहार र जीवनका सिद्धान्तहरू पारम्परिक संस्कृतिबाट आउने नैतिक आचरणका सिद्धान्त र अभिमतबाहेक अरू केही हुँदैनन्। मैले बताउने यी वचनहरू र मैले खुलास गर्ने यी समस्याहरू तिमीहरूले बुझ्नुपर्छ। यसबाहेक, सायद तँ आफूमा यी समस्याहरू छैनन् भन्‍ने सोच्छस् होला, त्यसैले मैले भन्‍ने कुरालाई तँ वास्ता गर्दैनस्। तर तथ्य के हो भने, तैँल महसुस गरे पनि वा नगरे पनि, सबै मानिसहरूमा विभिन्‍न हदमा यी समस्याहरू हुन्छन्, र यो परमेश्‍वरमा विश्‍वास गर्ने र सत्यता पछ्याउनेहरूले होसियारीसाथ मनन गर्नु र बुझ्नुपर्ने कुरा हो।

हामीले भर्खरै “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ मानवजातिको नैतिक आचरणको लागि तोकिएको मापदण्ड हो भनेर भन्यौँ। हामीले यस भनाइका केही समस्याहरू र यसले मानवजातिमाथि पारेका प्रभावहरू विश्‍लेषण पनि गरेका छौँ। यसले मानवजातिलाई केही अस्वस्थकर विचार र दृष्टिकोणहरू दिएको छ, र मानिसहरूको खोज र अस्तित्वमा केही नकारात्मक प्रभाव पारेको छ, जुन मानिसहरूलाई थाहा हुनुपर्छ। त्यसैले, विश्‍वासीहरूले मानवतामा हुने उदारता र फराकिलो मनसित सम्बन्धित समस्याहरूलाई कसरी बुझ्नुपर्छ? कसरी ती समस्याहरू परमेश्‍वरबाट आएका हुन् भनेर सही र सकारात्मक तरिकामा बुझ्न सकिन्छ? के यसलाई पनि बुझ्नुपर्दैन र? (पर्छ।) वास्तवमा यी कुराहरू बुझ्नु गाह्रो छैन। तैँले अडकल गर्नुपर्दैन, न त कुनै जानकारी अनुसन्धान नै गर्नुपर्छ। परमेश्‍वरले मानिसहरूमाझ बोल्नुभएका कुरा र उहाँले गर्नुभएका काम, अनि उहाँले हरप्रकारका मानिसहरूलाई व्यवहार गर्ने विभिन्‍न तरिकामा देखिएको उहाँको स्वभावबाट सिकेर नै हामीले परम्परागत संस्कृतिका यी भनाइ र दृष्टिकोणबारे परमेश्‍वरको खास राय र उहाँको खास अभिप्राय के रहेछ भनेर थाहा पाउन सक्छौँ। परमेश्‍वरको अभिप्राय र दृष्टिकोणलाई हेरेपछि मानिसहरूलाई सत्यता पछ्याउने मार्ग प्राप्त भएको हुनुपर्छ। मानिसहरूले पालना गर्ने “ज्यान लिएर केही पाइँदैन, टाउको मात्र छिनिन्छ” भन्‍ने भनाइको अर्थ, जब व्यक्तिको टाउको काटेर भुईंमा खस्छ, तब त्यो मामिला समाप्त हुन्छ र थप यसको पछि लाग्‍नु पर्दैन भन्‍ने हो। के यो एक खालको दृष्टिकोण होइन र? के यो मानिसहरूमाझ प्रायः भइरहने दृष्टिकोण होइन र? यसको अर्थ, व्यक्ति आफ्नो भौतिक जीवनको अन्त्यमा पुगेपछि, त्यो जीवन पूरा र समाप्त हुन्छ भन्‍ने हो। त्यसपछि तुरुन्तै, त्यो व्यक्तिले आफ्नो जीवनमा गरेका सबै खराब कुरा, अनि उसले अनुभव गरेका सबै प्रेम, घृणा, तृष्णा र शत्रुता समाप्त भएको घोषणा गरिन्छ, र त्यो जीवन समाप्त भएको मानिन्छ। मानिसहरू यो विश्‍वास गर्छन्, तर परमेश्‍वरको वचन र उहाँको कार्यका सबै विभिन्‍न चिन्हरूलाई हेर्दा, के यो परमेश्‍वरका कार्यहरूको सिद्धान्त हो त? (होइन।) त्यसो भए, परमेश्‍वरका कार्यहरूको सिद्धान्त के हो? परमेश्‍वरले कुन आधारमा यस्ता काम गर्नुहुन्छ? कतिपय मानिसहरू परमेश्‍वरले यस्ता काम आफ्ना प्रशासनिक आदेशहरूको आधारमा गर्नुहुन्छ भनेर विश्‍वास गर्छन्, जुन सही हो, तर यो पूर्ण व्याख्या होइन। एकातर्फ, यो काम उहाँको प्रशासनिक आदेशअनुसार हुन्छ, तर अर्कोतर्फ, उहाँ सबै प्रकारका मानिसहरूलाई आफ्नो स्वभाव र सारको आधारमा व्यवहार गर्नुहुन्छ—योचाहिँ पूर्ण व्याख्या हो। यदि कुनै व्यक्तिलाई मारियो र उसको टाउको भुईंमा खस्यो भने, के परमेश्‍वरको दृष्टिमा यस व्यक्तिको जीवन समाप्त हुन्छ? (हुँदैन।) त्यसो भए, परमेश्‍वरले कुन तरिकामा कुनै व्यक्तिको जीवन समाप्त गर्नुहुन्छ? के परमेश्‍वरले कुनै व्यक्तिसँग यसरी नै व्यवहार गर्नुहुन्छ? (गर्नुहुन्‍न।) परमेश्‍वरले कुनै व्यक्तिलाई व्यवहार गर्ने तरिका केवल उसलाई टाउको छिनाएर मार्नु र त्यो कुरालाई त्यही सक्‍नु मात्र होइन। परमेश्‍वरले मानवजातिलाई व्यवहार गर्ने तरिकामा सुरु र अन्त्य, एकरूपता र स्थिरता हुन्छ। मानव रूपमा प्राणको पुनर्जन्म भएको समयदेखि व्यक्तिको भौतिक जीवन समाप्त भई त्यो प्राण आत्मिक क्षेत्रमा फर्केको समयसम्म, यसले आत्मिक क्षेत्र वा भौतिक संसारमा जुनै मार्ग लिए पनि, यो परमेश्‍वरको रेखदेखको अधीनमा हुनैपर्छ। अन्त्यमा, यसले इनाम पाउने हो कि दण्ड, त्यो परमेश्‍वरको प्रशासनिक आदेशमा निर्भर हुन्छ, र यसमा स्वर्गीय नियमहरू हुन्छन्। यसको अर्थ, परमेश्‍वरले कुनै व्यक्तिलाई व्यवहार गर्ने तरिका उहाँले उसको लागि तोक्‍नुभएको पूर्ण जीवन नियतिमा निर्भर हुन्छ। व्यक्तिको नियति समाप्त भएपछि, उसलाई परमेश्‍वरले तय गर्नुभएको दुष्टलाई सजाय र असललाई इनाम दिइने व्यवस्था र स्वर्गीय नियमहरूको आधारमा व्यवहार गरिन्छ। यदि यस व्यक्तिले संसारमा धेरै दुष्टता गरेको छ भने, धेरै सजाय पाउनुपर्छ; यदि उसले त्यति दुष्टता गरेको छैन र केही सुकर्महरूसमेत गरेको छ भने, उसले इनाम पाउनुपर्छ। उसले पुनर्जन्म लिइरहन सक्छ कि सक्दैन र उसको पुनर्जन्म मानवको रूपमा हुन्छ कि पशुको रूपमा, त्यो उसले यो जीवनमा गरेको कार्यमा निर्भर हुन्छ। किन म यी कुराहरूबारे सङ्गति गर्दै छु? किनभने “ज्यान लिएर केही पाइँदैन, टाउको मात्र छिनिन्छ,” भन्‍ने भनाइमा “जहाँ सम्भव छ, त्यहाँ नरम बन्‍नू” भन्‍ने अर्को वाक्यांश जोडिएको छ। परमेश्‍वरले यस्तो तरिकामा बोल्‍ने वा काम गर्ने गर्नुहुन्‍न जसले परिस्थिति सुधार्न सिद्धान्तहीन प्रयास गर्न लगाउँछ। परमेश्‍वरका कार्यहरू उहाँले कुनै पनि सृष्टि गरिएको प्राणीसँग सुरुदेखि अन्त्यसम्म व्यवहार गर्ने तरिकामा प्रकट हुन्छ, र यो सबैले मानिसहरूलाई मानवको नियति, यसको योजना र बन्दोबस्त गर्ने, त्यसपछि व्यक्तिको व्यवहारअनुसार दुष्टलाई दण्ड र असललाई इनाम दिने, र दिनुपर्ने ठाउँमा दण्ड दिने कुरामा परमेश्‍वरकै सार्वभौमिकता हुन्छ भनेर स्पष्टसँग बुझ्न सक्षम बनाउँछ। परमेश्‍वरले तोक्‍नुभएअनुसार, कुनै व्यक्तिलाई कति धेरै दण्ड दिइनुपर्छ र उसको सजाय कति वटा पुनर्जन्मसम्‍म रहनुपर्छ भन्‍ने कुरा उसले कति दुष्टता गरेको छ, त्यसमा निर्भर हुन्छ, र यसलाई आत्मिक क्षेत्रले स्थापित नियमअनुसार कुनै विचलनबिना लागू गर्छ। यसलाई कसैले परिवर्तन गर्न सक्दैन, अनि यसो गर्ने जोकोहीले परमेश्‍वरले तय गर्नुभएका स्वर्गीय नियमहरू उल्लङ्घन गर्छ, र उसलाई बिनाकुनै अपवाद दण्ड दिइनेछ। परमेश्‍वरको दृष्टिमा, यी स्वर्गीय नियमहरू उल्लङ्घन गर्न सकिँदैन। यसको अर्थ के हो? यसको अर्थ हो, कुनै व्यक्तिले चाहे जुनै दुष्कर्म गरेको होस् वा जुनै स्वर्गीय नीतिनियमहरू उल्लङ्घन गरेको होस्, अन्त्यमा उसलाई कुनै सम्झौता नगरी कार्बाही गरिन्छ। संसारका कानुनहरूको विपरीत—जहाँ सजायहरू स्थगित गरिन्छ, वा कसैले मध्यस्थता गर्न सक्छ, वा न्यायधीशले आफ्नै झुकावहरू पछ्याएर जहाँ सम्भव हुन्छ त्यहाँ नरम हुँदै दया देखाउन सक्छ, त्यसले गर्दा व्यक्ति अपराधको दोषी ठहरिनेछैन र उसले पाउनुपर्ने दण्ड पाउनेछैन—आत्मिक क्षेत्रमा यस्तो हुँदैन। परमेश्‍वरले सृष्टि गरिएको प्रत्येक प्राणीको विगत र वर्तमान जिवनलाई पुराको पुरा आफूद्वारा स्थापित नियमहरू अर्थात् स्वर्गका नियमहरूअनुसार व्यवहार गर्नुहुनेछ। व्यक्तिको अपराध जतिसुकै गम्भीर वा नगण्य भए पनि, वा उसको काम जति नै महान् वा महत्त्वहीन भए पनि, केही फरक पर्दैन, न त व्यक्तिको अपराध वा असल काम जति नै लामो समयदेखि भइरहेको भए पनि वा ती जति नै अघि घटित भएको भए पनि, कुनै फरक नै पर्छ। यो कुनै कुराले पनि आफूले सृष्टि गरेका मानिसहरूलाई व्यवहार गर्ने सृष्टिको प्रभुको तरिकालाई परिवर्तन गर्दैन। भन्‍नुको अर्थ, परमेश्‍वरद्वारा निर्मित स्वर्गीय नियमहरू कहिल्यै परिर्तन हुनेछैनन्। यो परमेश्‍वरका कार्यहरूपछाडि रहेको सिद्धान्त र उहाँले कामकुरा गर्ने तरिका हो। मानवजाति अस्तित्वमा आएपछि परमेश्‍वरले उनीहरूमाझ काम गर्न थाल्नुभएदेखि नै, उहाँद्वारा निर्मित प्रशासनिक आदेशहरू अर्थात् स्वर्गका नियमहरू परिवर्तन भएका छैनन्। तसर्थ, परमेश्‍वरसँग अन्ततः मानवजातिको अपराध, सुकर्म र सबै प्रकारका दुष्कर्महरूलाई सम्हाल्ने तरिकाहरू हुनेछन्। सृष्टि गरिएका सबै प्राणीले नै आफ्नो कार्य र व्यवहारको तिर्नुपर्ने मूल्य तिर्नैपर्छ। तथापि, परमेश्‍वरले सृष्टि गरिएको हरेक प्राणीलाई उहाँले मानिसहरूलाई घृणा गर्नुहुने भएकोले नभई, तिनीहरूले उहाँविरुद्ध विरोध गरेकाले, दुष्कर्म गरेकोले, र अपराध गरेकोले दण्ड दिनुहुन्छ। परमेश्‍वर मानव प्रजातिका सदस्य हुनुहुन्‍न। परमेश्‍वर परमेश्‍वर नै हुनुहुन्छ, सृष्टिका प्रभु हुनुहुन्छ। सृष्टि गरिएका सबै प्राणीले नै तिनीहरूलाई सृष्टिका प्रभुले घृणा गर्नुभएकोले होइन, बरु तिनीहरूले स्वर्गीय नीतिनियम, प्रावधान, विधान र परमेश्‍वरद्वारा स्थापित आज्ञाहरू उल्लङ्घन गरेको कारण दण्ड पाउँछन्, अनि यो तथ्यलाई कसैले परिवर्तन गर्न सक्दैन। यस दृष्टिकोणबाट हेर्दा, परमेश्‍वरको नजरमा “जहाँ सम्भव हुन्छ, त्यहाँ नरम बन्‍नू” भन्‍नेजस्तो कुनै कुरा कहिल्यै हुँदैन। मैले भनिरहेको कुरा तिमीहरू पुरै बुझ्दैनौ होला, तर परिस्थिति जे भए पनि अन्तिम उद्देश्यचाहिँ परमेश्‍वरसँग घृणा छैन, केवल स्वर्गका नियमहरू, प्रशासनिक आदेशहरू, नियम-व्यवस्थाहरू, उहाँको स्वभाव, अनि उल्लङ्घन नसहने उहाँको क्रोध र प्रताप छन् भनेर तँलाई थाहा दिनु हो। त्यसैले, परमेश्‍वरको नजरमा “जहाँ सम्भव हुन्छ, त्यहाँ नरम बन्‍नू” भन्‍नेजस्तो कुनै कुरा नै छैन। तैँले जहाँ सम्भव हुन्छ त्यहाँ नरम हुनुपर्ने मापदण्डद्वारा परमेश्‍वरलाई मापन गर्नु हुँदैन, न त उहाँलाई यो मापदण्डअनुसार सूक्ष्म जाँचको कसीमा राख्‍नु नै हुन्छ। “परमेश्‍वरलाई सूक्ष्म जाँचको कसीमा राख्‍नु” को अर्थ के हो? यसको अर्थ हो, कहिलेकाहीँ परमेश्‍वरले मानिसहरूलाई कृपा र सहनशीलता देखाउनुहुँदा, कतिपयले भन्‍नेछन्, “हेर त, परमेश्‍वर असल हुनुहुन्छ, परमेश्‍वर मानिसहरूलाई प्रेम गर्नुहुन्छ, उहाँ जहाँ सम्भव हुन्छ, त्यहाँ नरम बन्‍नुहुन्छ, उहाँ मानवजातिप्रति साँच्चै सहनशील हुनुहुन्छ, परमेश्‍वरको मन सबैभन्दा फराकिलो छ, उहाँको मन मानवजातिको मनभन्दा धेरै फराकिलो र राजाको मनभन्दा पनि ठूलो छ!” के त्यसो भन्‍नु सही हो? (होइन।) यदि तैँले परमेश्‍वरलाई यसरी प्रशंसा गरिस् भने, के यो भन्‍नु उचित कुरा हो? (होइन्, यो अनुचित हो।) यस प्रकारको बोली गलत छ र यसलाई परमेश्‍वरप्रति लागू गर्नु हुँदैन। मानिसहरू आफ्नो उदारता र सहनशीलता देखाउन अनि आफू सहनशील र दिलदार, अनि उच्‍च गुणवान् व्यक्ति हो भनेर प्रदर्शन गर्न जहाँ सम्भव हुन्छ, त्यहाँ नरम बन्‍ने प्रयास गर्छन्। परमेश्‍वरको सन्दर्भमा भन्‍नुपर्दा, उहाँको सारमा कृपा र सहनशीलता छ। कृपा र सहनशीलता परमेश्‍वरका सार हुन्। तर परमेश्‍वरको सार र मानवजातिले जहाँ सम्भव हुन्छ त्यहाँ नरम बनेर देखाउने उदारता र सहनशीलता एउटै होइनन्। यी दुई बेग्लाबेग्लै कुरा हुन्। जहाँ सम्भव हुन्छ त्यहाँ नरम बन्‍ने कार्यमा, मानिहरूको उद्देश्य अरूले उनीहरूबारे राम्रो कुरा गरून्, उनीहरूमा उदारता र अनुग्रह छ, अनि उनीहरू राम्रा व्यक्ति हुन् भनेर भनून् भन्‍ने हुन्छ। त्यसबाहेक, यो बाँच्नको लागि सामाजिक दबाबको कारण पनि हुन्छ। मानिसहरू विवेकको मापदण्ड मान्‍न वा पालन गर्न होइन बरु अरूलाई तिनीहरूको मान र उपासना गर्न लगाउने उद्देश्य पूरा गर्न, वा केही अव्यक्त मानसायले वा कुनै चाल चल्न अरूप्रति अलिअलि उदारता वा अलिअलि फराकिलो मन देखाउँछन्। तिनीहरूको कार्यमा कुनै शुद्धता छैन। त्यसैले, के परमेश्‍वर जहाँ सम्भव हुन्छ त्यहाँ नरम बन्‍नेजस्ता कार्यहरू गर्नुहुन्छ त? परमेश्‍वर यस्ता कार्यहरू गर्नुहुन्‍न। कतिपय मानिसहरू भन्छन्, “के परमेश्‍वर पनि मानिसहरूप्रति नरमपन देखाउनुहुन्‍न र? त्यसैले उहाँले त्यसो गर्नुहुँदा, के उहाँ जहाँ सम्भव हुन्छ त्यहाँ नरम बनिरहनुभएको हुँदैन र?” हुँदैन, यहाँ मानिसहरूले बुझ्नुपर्ने भिन्‍नता छ। मानिसहरूले बुझ्नुपर्ने त्यो भिन्‍नता के हो? त्यो हो, मानिसहरूले “जहाँ सम्भव हुन्छ, त्यहाँ नरम बन्‍नू” भन्‍ने भनाइ लागू गर्दा, त्यो बिनाकुनै सिद्धान्त लागू गर्छन्। तिनीहरू यसो गर्छन् किनभने तिनीहरू सामाजिक दबाब र जनविचारको वशमा परिरहेका हुन्छन्, र आफू असल मानिस हुँ भनेर नाटक गर्न त्यसो गर्छन्। मानिसहरू यी अशुद्ध उद्देश्यले र आफूलाई असल मानिसको रूपमा देखाउन ढोँगको मुखौटो लगाएर मन नलागी-नलागी यस्तो गर्ने गर्छन्। अथवा सायद तिनीहरू परिस्थितिद्वारा बाध्य हुन्छन, र बदला लिन चाहन्छन् तर सक्दैनन्, अनि अर्को कुनै विकल्प नभएको यस परिस्थितिमा, तिनीहरू यो सिद्धान्त मन नलागी-नलागी पालना गर्छन्। यो तिनीहरूको आन्तरिक सारको प्रकटीकरणबाट आउँदैन। यस्तो गर्न सक्ने मानिसहरू साँच्चै असल मान्छे वा सकारात्मक कुरालाई साँच्चै प्रेम गर्ने मान्छे होइनन्। त्यसो भए, मानिसहरूप्रति सहनशील अनि कृपालु हुनुहुने परमेश्‍वर र “जहाँ सम्भव हुन्छ, त्यहाँ नरम बन्‍नू” भन्‍ने भनाइ अभ्यास गर्ने मानिसहरूबीच के भिन्‍नता छ? मलाई बता, के भिन्‍नताहरू छन्। (परमेश्‍वरले गर्नुहुने कुराहरूमा सिद्धान्तहरू हुन्छन्। उदाहरणको लागि, निनवेवासीहरूले साँचो पश्‍चात्ताप गरेपछि परमेश्‍वरको सहनशीलता प्राप्त गरे। यसमा हामी परमेश्‍वरका कार्यहरूमा सिद्धान्तहरू हुन्छन् भन्‍ने देख्न सक्छौँ, अनि परमेश्‍वरको सारमा मानिसहरूप्रति कृपा र सहनशीलता छन् भन्‍ने पनि देख्न सक्छौँ।) तैँले राम्रोसँग बताइस्। यहाँ दुई मुख्य भिन्‍नता छन्। तिमीहरूले भर्खर बताएको बुँदा महत्त्वपूर्ण छ, त्यो हो परमेश्‍वरले गर्नुहुने कुराहरूमा सिद्धान्तहरू हुन्छन्। परमेश्‍वरले गर्नुहुने हरेक कुराको स्पष्ट सीमा र दायरा हुन्छ, अनि यी सीमा र दायरा मानिसहरूले बुझ्न सक्ने कुरा हुन्। भन्‍नुको अर्थ, परमेश्‍वरले गर्नुहुने हरेक कुराहरूमा निश्‍चित सिद्धान्तहरू हुन्छन्। उदाहरणको लागि, परमेश्‍वरले निनवेवासीहरूको अपराधको लागि नरमपन देखाउनुभयो। निनवेवासीहरूले आफ्नो दुष्टता त्यागेर साँचो पश्‍चात्ताप गर्दा, परमेश्‍वरले तिनीहरूलाई क्षमा गर्नुभयो र त्यो शहरलाई त्यसउप्रान्त नष्ट नगर्ने प्रतिज्ञा गर्नुभयो। यो परमेश्‍वरका कार्यहरूपछाडिको सिद्धान्त थियो। यहाँ यस सिद्धान्तलाई कुन रूपमा बुझ्न सकिन्छ? यो न्यूनतम सर्त थियो। मानव बुझाइ र बोल्ने तरिकाअनुसार, यो परमेश्‍वरको न्यूनतम सर्त थियो भनेर भन्‍न सकिन्छ। जबसम्म निनवेवासीहरूले आफूमा भएको दुष्टता त्यागेर पापमा जिउन र पहिलेजस्तो परमेश्‍वरलाई त्याग्‍न छोड्न, र परमेश्‍वरसामु साँचो पश्‍चात्ताप गर्न सक्थे, यो साँचो पश्‍चात्ताप परमेश्‍वरले तिनीहरूलाई दिनुभएको न्यूनतम सर्त हुन्थ्यो। यदि तिनीहरूले साँच पश्‍चात्ताप गर्न सक्थे भने, परमेश्‍वर तिनीहरूप्रति नरम बन्‍नुहुन्थ्यो। त्यसको विपरीत, यदि तिनीहरूले साँचो पश्‍चात्ताप गर्न सक्थेनन् भने, के परमेश्‍वरले पुनर्विचार गर्नुहुन्थ्यो त? के त्यो शहर नष्ट गर्ने परमेश्‍वरको पहिलेको निर्णय र योजना परिवर्तन हुन्थ्यो त? (हुन्थेन।) परमेश्‍वरले तिनीहरूलाई दुईवटा विकल्प दिनुभयो: पहिलो, आफ्नो दुष्ट तरिकामा लागिरहने र विनाश भोग्‍ने, र त्यो अवस्थामा सारा शहर नामेट हुनेवाला थियो; दोस्रो, आफ्नो दुष्टता त्याग्‍ने, भाङ्ग्रा ओढी खरानीमा बसेर उहाँसामु साँचो पश्‍चात्ताप गर्ने अनि हृदयको गहिराइबाटै उहाँसामु आफ्नो पाप स्वीकार गर्ने, र त्यो अवस्थामा उहाँ तिनीहरूप्रति नरम हुनुहुनेथियो, अनि तिनीहरूले पहिला जुनै दुष्टता गरेको भए पनि, वा तिनीहरूको दुष्कर्म जति नै हदको गम्भीर भएको भए पनि, उहाँले तिनीहरूको पश्‍चात्तापको कारण त्यो शहर नष्ट नगर्ने मन बनाउनुहुनेथियो। परमेश्‍वरले तिनीहरूलाई दुईवटा विकल्ट दिनुभएको थियो, अनि तिनीहरूले पहिलो विकल्पको सट्टा दोस्रो विकल्प रोजे—भाङ्ग्रा ओढी खरानीमा बसेर परमेश्‍वरसित साँचो पश्‍चात्ताप गरे। यसको अन्तिम परिणाम के थियो? तिनीहरूले परमेश्‍वरलाई मन बदल्न अर्थात् पुनर्विचार गर्दै आफ्नो योजना बदल्न, तिनीहरूप्रति नरमपन देखाउन, र त्यो शहरलाई विनाश गर्नदेखि आफूलाई रोक्‍न लगाउन सके। के यो परमेश्‍वरले काम गर्नुहुने सिद्धान्त होइन र? (हो।) परमेश्‍वरले काम गर्नुहुने सिद्धान्त यही हो। यसबाहेक, अर्को महत्त्वपूर्ण बुँदा पनि छ। त्यो हो, परमेश्‍वरको सारमा प्रेम र कृपा हुन्छ, तर त्यसमा अवश्य नै मान्छेका अपराधहरूप्रतिको असहनशीलता र क्रोध पनि हुन्छ। निनवेको आउनेवाला विनाशको सन्दर्भमा, परमेश्‍वरको सारका यी दुवै पक्ष प्रकट भए। परमेश्‍वरले यी मानिसहरूका दुष्कर्महरू देख्नुहुँदा, परमेश्‍वरको क्रोधको सार स्वतः प्रकट भयो र देखियो। के परमेश्‍वरको रिसको कुनै सिद्धान्त छ? (छ।) सरल तरिकामा भन्‍नुपर्दा, यो सिद्धान्त के हो भने परमेश्‍वरको रिसको पनि आधार हुन्छ। यो अन्धाधुन्ध रिसाउनु वा क्रोधित हुनु होइन, र यो कुनै प्रकारको भावना हुनु त झन् परै जाओस्। बरु, यो त कुनै प्रसङ्गमा उत्पन्‍न हुने र स्वाभाविक रूपले प्रकट हुने स्वभाव हो। परमेश्‍वरको क्रोध र प्रतापले कुनै उल्लङ्घन सहँदैन। मानव भाषामा यसको अर्थ हो, निनवेवासीहरूका दुष्कर्महरू देख्दा परमेश्‍वर रिसाउनुभयो र क्रोधित हुनुभयो। ठ्याक्‍कै भन्‍नुपर्दा, परमेश्‍वर रिसाउनुभयो किनभने मानिसहरूको उल्‍लङ्घन नसहने उहाँको एउटा पक्ष छ, र त्यसैले, मानिसहरूको दुष्कर्म अनि नकारात्मक कुराहरूको घटना र उदय देख्दा, परमेश्‍वरले स्वाभाविक रूपमा आफ्नो क्रोध प्रकट गर्नुहुनेछ। अनि, यदि परमेश्‍वरको क्रोध प्रकट हुन्थ्यो भने, के तुरुन्तै उहाँले त्यो शहर नष्ट गर्नुहुन्थ्यो त? (गर्नुहुन्थेन।) यसरी तैँले परमेश्‍वरले गर्नुहुने कुराहरूमा सिद्धान्तहरू हुन्छन् भनेर देख्न सक्छस्। परमेश्‍वर रिसाउनुभएपछि “मसँग शक्ति छ, म तँलाई नाश गर्नेछु! तेरो जे-जस्तो अप्ठ्यारो अवस्था भए पनि, म तँलाई मौका दिनेछैनँ!” भनेर भन्‍नुहुनेछ भन्‍ने होइन। यो कुरा त्यस्तरी हुँदैन। परमेश्‍वरले के-के गर्नुभयो? परमेश्‍वरले श्रृङ्खलाबद्ध कार्यहरू गर्नुभयो। मानिसहरूले ती कार्यहरूलाई कसरी अर्थ्याउनुपर्छ? परमेश्‍वरले गर्नुभएका श्रृङ्खलाबद्ध कार्यहरू सबै उहाँको स्वभावमा आधारित छन्। ती पूर्णतया उहाँको क्रोधमा आधारित भएर उत्पन्‍न भएका होइनन्। भन्‍नुको मतलब, परमेश्‍वरको क्रोध आवेग होइन। यो मानिसहरूको आवेगजस्तो होइन, जसले आवेगमा आएर भन्छ, “मसँग अधिकार छ, म तँलाई मार्दिन्छु, म तँलाई ठिक पार्दिन्छु,” अनि यो ठूलो रातो अजिङ्गरले यसो भनेजस्तो होइन, “यदि मैले तँलाई पक्रेँ भने, तेरो ज्यान लिनेछु, कुनै सजायबिनै कुटेर मार्नेछु।” शैतान र दियाबलसले काम गर्ने तरिका यही हो। आवेग शैतान र दियाबलसहरूबाट आउँछ। परमेश्‍वरको क्रोधमा आवेग हुँदैन। उहाँमा आवेग नभएको कुरा कुन तरिकामा स्वतः प्रकट हुन्छ? निनवेवासीहरू कति भ्रष्ट रहेछन् भन्‍ने देख्दा, परमेश्‍वर रिसाउनुभयो र क्रोधित हुनुभयो। तर रिसाउनुभएपछि, उहाँले आफूमा क्रोधको सार भएकै कारण एक शब्द नबोली तिनीहरूलाई नाश पार्ने काम गर्नुभएन। बरु, उहाँले किन र के गर्न गइरहनुभएको छ भनेर बताउँदै अब गर्नैलागेको कुराबारे जानकारी दिन योनालाई पठाउनुभयो, ताकि तिनीहरू स्पष्ट होऊन् र तिनीहरूले आशाको किरण पाऊन्। यस तथ्यले मानवजातिलाई के बताउँछ भने, नकारात्मक र दुष्ट कुराहरू देखा पर्दा परमेश्‍वरको क्रोध प्रकट हुन्छ, तर परमेश्‍वरको क्रोध मानवजातिको आवेग र मानव भावनाहरूभन्दा फरक हुन्छ। कतिपय मानिसहरू भन्छन्, “परमेश्‍वरको क्रोध मानव आवेग र भावनाभन्दा फरक हुन्छ। के परमेश्‍वरको क्रोधलाई नियन्त्रण गर्न सकिन्छ?” सकिँदैन, यहाँ नियन्त्रण गर्न सकिने भन्‍ने वाक्यांश प्रयोग गर्नु उचित हुँदैन, यसो भन्‍नु उचित होइन। ठ्याक्‍कै भन्‍नुपर्दा, परमेश्‍वरको क्रोधका सिद्धान्तहरू छन्। उहाँले आफ्नो क्रोधमा श्रृङ्खलाबद्ध कार्यहरू गर्नुभयो, जसले उहाँका कार्यहरूमा सत्यता र सिद्धान्त छन् भन्‍ने थप प्रमाण दिन्छ, र साथमा परमेश्‍वरसँग क्रोधको अलावा कृपा र प्रेम पनि छ भन्‍ने जानकारी दिन्छ। मानवजातिलाई परमेश्‍वरको कृपा र प्रेम प्रदान गरिँदा, मानवजातिलाई के लाभ हुन्छ? भन्‍नुको मतलब, यदि मानिसहरू परमेश्‍वरले सिकाउनुभएको तरिकामा आफ्नो पाप स्विकारेर पश्‍चात्ताप गर्छन् भने, तिनीहरूले परमेश्‍वरबाट जीवनको मौका, अनि बाँच्ने आशा र सम्भावना प्राप्त गर्न सक्छन्। यसको अर्थ, यदि मानिसहरूले साँच्चै पाप स्विकारेर पश्‍चात्ताप गरेका छन् भने, परमेश्‍वरको अनुमतिमा तिनीहरू निरन्तर जिउन सक्छन्, र त्यसपछि तिनीहरू परमेश्‍वरले तिनीहरूलाई दिनुहुने प्रतिज्ञा प्राप्त गर्न सक्षम हुनेछन्। के यी सबै श्रृङ्खलाबद्ध कथनहरूको लागि कुनै सिद्धान्तहरू छैनन्? तैँले देख्‍न सक्छस्, परमेश्‍वरले गर्नुहुने हरप्रकारको कार्यपछाडि, मानव भाषा प्रयोग गरेर भन्दा, औचित्यता र श्रमसाध्यता हुन्छ र उहाँका वचनहरू प्रयोग गरेर भन्दा सत्यता र सिद्धान्तहरू हुन्छन्। यो मानवजातिले काम गर्ने तरिकाभन्दा फरक छ, र मानवजातिको आवेगद्वारा प्रदूषित हुने प्रश्‍नै छैन। कतिपय मानिसहरू भन्छन्, “परमेश्‍वरको स्वभाव शान्त छ र आवेशपूर्ण छैन!” के कुरा यही हो त? होइन, परमेश्‍वरको स्वभाव शान्त, सौम्य छ, र आवेशपूर्ण छैन भनेर भन्‍न सकिँदैन—यो त मानवजातिले यसलाई मापन र व्याख्या गर्ने तरिका हो। परमेश्‍वरले गर्नुहुने कुराहरूमा सत्यता र सिद्धान्तहरू हुन्छन्। उहाँले जे गर्नुभए पनि, त्यसको आधार हुन्छ, अनि यो आधार भनेकै सत्यता र परमेश्‍वरको स्वभाव हो।

परमेश्‍वरले निनवेवासीहरूसँग व्यवहार गर्नुहुँदा, श्रृङ्खलाबद्ध कार्यहरू गर्नुभयो। पहिलो, उहाँले योनालाई निनवेवासीहरूलाई यसो भन्‍न पठाउनुभयो, “अबको चालीस दिनमा निनवेलाई नष्ट पारिनेछ” (योना ३:४)। के चालिस दिन लामो समय हो? यो ठ्याक्कै एक महिना दस दिन हो, यो निकै लामो समय हो, मानिसहरूलाई केही समय सोच्‍न र मनन गर्न अनि साँचो पश्‍चात्ताप गर्न पुग्दो समय हो। यदि त्यो चार घण्टा वा चार दिन भएको भए, पश्‍चात्ताप गर्नको लागि प्रशस्त समय हुँदैनथ्यो। तर परमेश्‍वरले चालिस दिन दिनुभयो, जुन एकदमै लामो समय र चाहिएकोभन्दा बढी नै थियो। एउटा शहर कति ठूलो हुन सक्छ र? योनाले शहरको एक छेउदेखि अर्को छेउसम्म चक्‍कर लगाएर केही दिनभित्रै सबैलाई जानकारी दियो, जसले गर्दा प्रत्येक नागरिक र हरेक परिवारले त्यो सन्देश पाए। त्यो चालिस दिन भाङ्ग्रा वा खरानी तयार पार्न अनि कुनै अन्य आवश्यक तयारीको लागि प्रशस्तै थियो। यी कुराहरूबाट तैँले के देख्छस्? परमेश्‍वरले निनवेवासीहरूलाई तिनीहरूको शहर उहाँले नष्ट गर्नै लाग्‍नुभएको छ भनेर थाहा दिन, अनि त्यसको लागि तिनीहरूलाई तयारी, मनन र आत्मजाँच गर्न दिनको लागि प्रशस्तै समय दिनुभयो। मानव भाषामा भन्‍नुपर्दा, परमेश्‍वरले आफूले गर्न सक्ने र गर्नुपर्ने सबै कुरा गर्नुभयो। त्यो चालिस दिनको अवधिले प्रत्येकलाई—राजादेखि साधारण मानिसहरूसम्म सबैलाई—मनन र तयारी गर्ने प्रशस्त समय दिएकोले, त्यो प्रशस्तै थियो। यसबाट एकातिर परमेश्‍वरले मानिसहरूको लागि जे गर्नुहुन्छ त्यो सहनशीलता देखाउनु हो भनेर देख्न सकिन्छ भने, अर्कोतिर परमेश्‍वर आफ्नो हृदयमा मानिसहरूलाई ख्याल गर्नुहुन्छ र उहाँसँग तिनीहरूप्रति साँचो प्रेम छ भन्‍ने देख्न सकिन्छ। परमेश्‍वरको कृपा र प्रेम वास्तवमै अस्तित्वमा छन्, तिनमा कुनै ढोँग छैन, अनि उहाँको हृदय विश्‍वासयोग्य छ, त्यसमा कुनै ढोँग छैन। उहाँले मानिसहरूलाई पश्‍चात्ताप गर्ने अवसर दिन चालिस दिन दिनुभयो। त्यो चालिस दिनले परमेश्‍वरको सहनशीलता र प्रेम समेटेको थियो। त्यो चालिस दिन परमेश्‍वरले मानिसहरूप्रति साँचो चिन्ता र प्रेम गर्नुहुन्छ, अनि उहाँको कृपा र प्रेम वास्तवमै अस्तित्वमा छन्, तिनमा कुनै ढोँग छैन भनेर प्रमाणित गर्न र मानिसहरूलाई पूर्णतया बुझ्न सक्ने बनाउनको लागि एकदमै प्रशस्त थियो। कतिपयले भन्‍नेछन्, “के तपाईंले पहिले परमेश्‍वर मानिसहरूलाई प्रेम गर्नुहुन्‍न, उहाँ मानिसहरूलाई घृणा गर्नुहुन्छ भनेर भन्‍नुभएको थिएन र? के त्यो तपाईंले भर्खर भनेको कुरासँग विरोधाभासपूर्ण भएन र?” के यो विरोधाभास हो? (अहँ, होइन।) परमेश्‍वर आफ्नो हृदयमा मानिसहरूको ख्याल गर्नुहुन्छ, उहाँमा प्रेमको सार छ। के यो परमेश्‍वर मानिसरूलाई प्रेम गर्नुहुन्छ भनेर भन्‍नुभन्दा फरक कुरा हो? (हो।) यो कसरी फरक हो? वास्तवमा परमेश्‍वर मानिसहरूलाई प्रेम गर्नुहुन्छ कि घृणा? (उहाँ मानिसहरूलाई प्रेम गर्नुहुन्छ।) त्यसो भए, किन परमेश्‍वर अझै मानिसहरूलाई श्राप र सजाय दिनुहुन्छ अनि न्याय गर्नुहुन्छ? यदि तिमीहरूलाई यति महत्त्वपूर्ण कुरा स्पष्ट छैन भने, तिमीहरूले त्यो अवश्यै गलत बुझेको हुनुपर्छ। के यो तँ र परमेश्‍वरबीचको विरोधाभास हो? यदि यो तँ स्पष्ट नभएको कुरा हो भने, के तँ र परमेश्‍वरबीच खाडल पर्ने सम्भावना हुँदैन र? मलाई बता, यदि परमेश्‍वर मानिसहरूलाई प्रेम गर्नुहुन्छ भने, के उहाँ तिनीहरूलाई घृणा पनि गर्नुहुन्छ? के मानिसहरूप्रतिको परमेश्‍वरको प्रेमले तिनीहरूप्रतिको उहाँको घृणामा असर गर्छ? के मानिसहरूप्रतिको परमेश्‍वरको घृणाले तिनीहरूप्रतिको उहाँको प्रेमलाई असर गर्छ? (अहँ, गर्दैन।) त्यसो भए, किन परमेश्‍वर मानिसहरूलाई प्रेम गर्नुहुन्छ? परमेश्‍वर मानिसहरूलाई मुक्ति दिन देह बन्‍नुभयो—के यो उहाँको सबैभन्दा अपार प्रेम होइन र? यदि तँलाई त्यो थाहा छैन भने, त्यो कति दुःखलाग्दो हो! यदि तँलाई किन परमेश्‍वर मानिसहरूलाई प्रेम गर्नुहुन्छ भनेरसमेत थाहा छैन भने, त्यो हास्यास्पद कुरा हो। मलाई बता, आफ्नो बच्चाप्रति आमाको प्रेम कहाँबाट आउँछ? (नैसर्गिक प्रवृत्तिबाट।) त्यो सही हो। मातृप्रेम नैसर्गिक प्रवृत्तिबाट आउँछ। के यो प्रेम बच्चा असल छ कि खराब छ भन्‍ने कुरामा आधारित हुन्छ? (अहँ, हुँदैन।) उदाहरणको लागि, बच्चा एकदमै बदमास छ र कहिलेकाहीँ आफ्नी आमालाई असाध्यै झोँक चलाउँछ भने पनि, आमाले अन्त्यमा उसलाई माया नै गर्छे। त्यस्तो किन हुन्छ? यसरी उसले आफ्नो बच्चालाई माया गर्ने कुरा आमाको भूमिकाको नैसर्गिक प्रवृत्तिबाट आउँछ। नैसर्गिक प्रवृत्तिबाट आउने यो मातृप्रेम भएकोले, बच्चाप्रतिको उसको प्रेम बच्चा असल छ कि खराब छ भन्‍ने कुरामा आधारित हुँदैन। कतिपय मानिसहरू भन्छन्, “आमाले आफ्नो बच्चालाई नैसर्गिक प्रवृत्तिद्वारै माया गर्छिन्, तैपनि किन बच्चालाई चड्कन लगाउँछिन् त? अझै पनि किन उनी उसलाई घृणा गर्छिन्? अझै पनि किन उनी बेलाबेला रिसाउँछिन् र उसलाई गाली गर्छिन्? अनि किन उनी कहिलेकाहीँ यति साह्रो रिसाउँछिन् कि बच्चासँग कुनै सम्बन्ध राख्‍नै चाहँदिनन्? के तपाईंले आमासँग प्रेम हुन्छ र उनले आफ्नो बच्चालाई प्रेम गर्छिन् भनेर भन्‍नुभएको होइन? त्यसो भए, उनी कसरी त्यति निर्दयी बन्‍न सक्छिन् त?” के यो विरोधाभास हो? अहँ, यो विरोधाभास होइन। आमाले आफ्नो बच्चालाई कसरी व्यवहार गर्छे भन्‍ने कुरा आमाप्रतिको बच्चाको मनोवृत्ति र उसको व्यवहारमा निर्भर हुन्छ। तर उसले बच्चालाई जसरी व्यवहार गरे पनि, उसलाई चड्कन लगाए पनि र घृणा गरे पनि, यसले उसको बच्‍चाप्रतिको मातृप्रेममा असर गर्दैन। त्यसै गरी, मानिसहरूप्रतिको परमेश्‍वरको प्रेम कहाँबाट आउँछ? (परमेश्‍वरसँग प्रेमको सार छ।) त्यो सही हो। तैँले आखिर यो कुरा स्पष्ट पारिस्। गाँठी कुरा भनेकै परमेश्‍वरसँग प्रेमको सार छ। परमेश्‍वरले मानिसहरूलाई प्रेम र ख्याल गर्नुको कारण के हो भने एकातर्फ परमेश्‍वरसँग प्रेमको सार छ। यस प्रेमभित्र कृपा, प्रेमिलोदयालुपन, सहनशीलता र धैर्य छन्। अवश्य नै, यसमा सरोकारका प्रकटीकरण अनि कहिलेकाहीँ चिन्ता र दुःख, आदि इत्यादि पनि छन्। यो सब परमश्‍वरको सारद्वारा निर्धारित हुन्छ। यो व्यक्तिपरक दृष्टिकोणले हेर्नु हो। वस्तुपरक दृष्टिकोणले हेर्दा, बच्चा आमाको कोखबाट जन्मिएजस्तै मानवजातिलाई परमेश्‍वरले सृष्टि गर्नुभएको हो, अनि आमाले स्वाभाविक रूपमै बच्चाको ख्याल गर्छे र उनीहरूबीच रगतको अटुट नाता हुन्छ। मानिसहरूले भनेजस्तो मानवजाति र परमेश्‍वरबीच यो रगतको नाता नभए पनि, मानवजातिलाई परमेश्‍वरले सृष्टि गर्नुभएको हो, अनि उहाँले तिनीहरूको ख्याल गर्नुहुन्छ र तिनीहरूप्रति स्नेह राख्नुहुन्छ। मानवजाति असल बनेको र सही मार्गमा हिँडेको परमेश्‍वर चाहनुहुन्छ, तर तिनीहरूलाई शैतानले भ्रष्ट पारेको, र तिनीहरूले दुष्टताको मार्ग हिँडेको र कष्ट भोगेको देख्दा परमेश्‍वर दुःख र वेदनामा डुब्‍नुहुन्छ। यो सामान्य कुरा हो, होइन र? परमेश्‍वरमा यी प्रतिक्रिया, भावना र प्रकटीकरणहरू आउँछन्, र यी सबै परमेश्‍वरको सारबाट उत्पन्‍न हुन्छन्, अनि यो कुरालाई परमेश्‍वरले मानिस सृष्टि गर्नुभएर बनेको सम्बन्धबाट छुट्याउन सकिँदैन। यी सबै वस्तुपरक तथ्य हुन्। कतिपय मानिसहरू भन्छन्: “परमेश्‍वरको सारमा प्रेम छ, र पनि किन परमेश्‍वर मानिसहरूलाई घृणा गर्नुहुन्छ? के परमेश्‍वर मानिसहरूको ख्याल गर्नुहुन्‍न र? कसरी उहाँले अझै पनि तिनीहरूलाई घृणा गर्नुभएको हो?” यहाँ पनि एउटा वस्तुपरक तथ्य छ, त्यो के हो भने, मानिसहरूको स्वभाव, सार र अरू पक्ष परमेश्‍वर र सत्यतासँग मेल खाँदैनन्, यसले गर्दा मानिसहरूले परमेश्‍वरसामु प्रकट गर्ने र देखाउने कुरालाई उहाँ घृणा र तिरस्कार गर्नुहुन्छ। समय बित्दै जाँदा, मानिसहरूको भ्रष्ट स्वभाव झन्झन् गम्भीर बन्दै जान्छ, तिनीहरूको पाप झन्झन् गम्भीर बन्दै जान्छ, र तिनीहरू हदै हठी र ढिट भएर पश्‍चात्ताप नगर्ने पनि हुन्छन्, अनि अलकति पनि सत्यता स्विकार्दैनन्। तिनीहरू पूर्णतया परमेश्‍वरविपरीत हुन्छन्, त्यसैले उहाँमा घृणा जाग्छ। त्यसैले, परमेश्‍वरको घृणा कहाँबाट आउँछ? यो किन आउँछ? किनभने परमेश्‍वरको स्वभाव धर्मी र पवित्र छ, अनि परमेश्‍वरको घृणा उहाँको सारद्वारा जागृत हुन्छ। परमेश्‍वर दुष्टतालाई घृणा गर्नुहुन्छ, नकारात्मक कुरालाई तिरस्कार गर्नुहुन्छ, अनि दुष्ट शक्ति र दुष्ट कुरादेखि घिनाउनुहुन्छ। तसर्थ, परमेश्‍वर यो भ्रष्ट मानवजातिलाई घृणा गर्नुहुन्छ। त्यसैले, सृष्टि गरिएको प्राणीप्रति परमेश्‍वरले प्रकट गर्नुहुने प्रेम र घृणा सामान्य हुन् र ती उहाँको सारद्वारा निर्धारित हुन्छन्। यसमा कुनै विरोधाभास छैन। कतिपय मानिसहरू सोध्छन्, “त्यसो भए, के परमेश्‍वर वास्तवमा मानिसहरूलाई प्रेम गर्नुहुन्छ कि घृणा?” त्यसको उत्तर तँ कसरी दिन्छस्? (यो परमेश्‍वरप्रतिको मानिसहरूको मनोवृत्तिमा, वा मानिसहरूले साँचो पश्‍चात्ताप गरेका छन् कि छैनन् भन्‍ने कुरामा निर्भर हुन्छ।) यो मूलभूत हिसाबमा त साँचो हो, तर ठ्याक्‍कै सहीचाहिँ होइन। किन यो सही होइन? के तिमीहरू परमेश्‍वरले मानिसहरूलाई प्रेम गर्नैपर्छ भन्‍ने सोच्छौ? (सोच्दैनौँ।) मानवजातिप्रतिका परमेश्‍वरका वचनहरू र उहाँले मानिसहरूमा गर्नुभएका सबै काम उहाँको स्वाभाव र सारका स्वाभाविक प्रकटीकरणहरू हुन्। परमेश्‍वरसँग आफ्ना सिद्धान्तहरू छन्, उहाँले मानिहरूलाई प्रेम गर्नैपर्छ भन्‍ने छैन, तर उहाँले मानिसहरूलाई घृणा गर्नैपर्छ भन्‍ने पनि छैन। परमेश्‍वर मानिसहरूले सत्यता पछ्याएको, उहाँको मार्गमा हिँडेको अनि उहाँको वचनअनुसार आफूलाई व्यवहारमा ढालेको र कार्य गरेको अपेक्षा गर्नुहुन्छ। परमेश्‍वरले मानिहरूलाई प्रेम गर्नैपर्छ भन्‍ने छैन, तर उहाँले मानिसहरूलाई घृणा गर्नैपर्छ भन्‍ने पनि छैन। यो तथ्य हो, र मानिसहरूले यो बुझ्नुपर्छ। तिमीहरूले भर्खरै परमेश्‍वर मानिसहरूलाई तिनीहरूको व्यवहारको आधारमा प्रेम वा घृणा गर्नुहुन्छ भनेर भन्यौ। यसो भन्‍नु किन सही होइन? परमेश्‍वरले तँलाई प्रेम गर्नैपर्छ भन्‍ने छैन, न त तँलाई एकदमै घृणा गर्नैपर्छ भन्‍ने नै छ। परमेश्‍वरले बरु तँलाई बेवास्तासमेत गर्न सक्‍नुहुन्छ। तैँले सत्यता पछ्याएर परमेश्‍वरका वचनअनुसार आफूलाई व्यवहारमा ढाल्‍ने र कार्य गर्ने गरे पनि, वा सत्यता नस्विकारेर बरु परमश्‍वरविरुद्ध विरोध र प्रतिरोध नै गरे पनि, आखिर उहाँ हरेक व्यक्तिलाई उसको कार्यअनुसार प्रतिफल दिनुहुन्छ। असल काम गर्नेले इनाम र दुष्ट काम गर्नेले दण्ड पाउनेछ। यसलाई निष्पक्ष र समान व्यवहार गर्नु भनिन्छ। भन्‍नुको अर्थ, सृष्टि गरिएको प्राणीको रूपमा तँसँग परमेश्‍वरले तँलाई कसरी व्यवहार गर्नुपर्छ भनेर माग गर्ने कुनै आधार छैन। जब तँ परमेश्‍वर र सत्यताप्रति तृष्णाको दृष्टिले व्यवहार गर्छस्, अनि सत्यता पछ्याउँछस्, तब तैँले उहाँले तँलाई प्रेम गर्नैपर्छ भन्‍ने सोच्छस्, अनि यदि परमेश्‍वरले तँलाई बेवास्ता गर्नुभयो र प्रेम गर्नुभएन भने, तँलाई उहाँ परमेश्‍वर हुनुहुन्‍न रहेछ भन्‍ने लाग्छ। अथवा जब तैँले परमेश्‍वरविरुद्ध विद्रोह गर्छस्, तब उहाँले तँलाई घृणा गर्नैपर्छ र दण्ड दिनैपर्छ भन्‍ने सोच्छस्, तर यदि उहाँले तँलाई बेवास्ता गर्नुभयो भने, तँलाई उहाँ परमेश्‍वर हुनुहुन्‍न रहेछ भन्‍ने लाग्छ। के यसरी सोच्नु सही हो? (अहँ, यो सही होइन।) आमाबुबा र छोराछोरीबीचको जस्तो मान्छे-मान्छेबीचको सम्बन्धलाई यसरी मूल्याङ्कन गर्न सकिन्छ—भन्‍नुको मतलब, छोराछोरीप्रतिको आमाबुबाको प्रेम वा घृणा कहिलेकाहीँ छोराछोरीको व्यवहारमा आधारित हुन्छ—तर मानवजाति र परमेश्‍वरबीचको सम्बन्धलाई यसरी मूल्याङ्कन गर्न सकिँदैन। मानवजाति र परमेश्‍वरबीचको सम्बन्ध भनेको सृष्टि गरिएका प्राणी र सृष्टिकर्ताबीचको सम्बन्ध हो, अनि त्यसमा रगतको नाता छँदै छैन। यो पूर्णतया सृष्टि गरिएका प्राणी र सृष्टिकर्ताबीचको सम्बन्ध हो। तसर्थ, मानवजातिले परमेश्‍वरले तिनीहरूलाई प्रेम गर्नुपर्छ वा तिनीहरूको सवालमा उहाँ कहाँ उभिने हो त्यो घोषणा गर्नुपर्छ भनेर माग गर्न सक्दैनन्। यी अनुचित मागहरू हुन्। यस प्रकारको दृष्टिकोण गलत र बेठीक हो; मानिसहरूले यस्ता मागहरू गर्नु हुँदैन। त्यसैले अहिले यसलाई हेर्दा, के मानिसहरूले परमेश्‍वरको प्रेमलाई वास्तवमै बुझेका छन् त? तिनीहरूको पहिलेको बुझाइ गलत थियो, थिएन त? (थियो।) परमेश्‍वरले मानिसहरूलाई प्रेम कि घृणा गर्नुहुन्छ भन्‍नेबारे सिद्धान्तहरू छन्। यदि मानिसहरूको व्यवहार वा खोज सत्यताअनुरूप छ र त्यो परमेश्‍वरलाई मन पर्छ भने, उहाँ त्यसलाई अनुमोदन गर्नुहुन्छ। तथापि, मानिसहरूमा भ्रष्ट सार छ र तिनीहरू भ्रष्ट स्वभाव प्रकट गर्दै आफूलाई सही लाग्‍ने वा मनपर्ने आदर्श र चाहनाहरू पछ्याउन सक्छन्। त्यो त परमेश्‍वरले घृणा गर्नुहुने र अनुमोदन नगर्नुहुने कुरा हो। तर मानिसहरूले सोचेजस्तो—अर्थात् परमेश्‍वरले मानिसहरूलाई अनुमोदन गर्नुहुँदा तिनीहरूमाथि इनाम बर्साउनुहुनेछ, वा अनुमोदन नगर्नुहुँदा तिनीहरूलाई अनुशासित र दण्डित गर्नुहुनेछ भनेजस्तो—खास कुरा त्यस्तो हुँदैन। परमेश्‍वरका कार्यहरूका सिद्धान्तहरू हुन्छन्। यसले परमेश्‍वरको सारको करा गर्छ, र मानिसहरूले यसलाई यसरी नै बुझ्‍नुपर्छ।

मैले भर्खरै परमेश्‍वरको कार्य र उहाँको सारका सिद्धान्तहरूबारे प्रश्‍न उठाएँ र सङ्गति गरेँ। मैले भर्खरै सोधेको प्रश्‍न के थियो? (परमेश्‍वरले भर्खरै मानिसहरूप्रति उहाँको सहनशीलता र कृपा अनि सकेसम्म उदार हुने मानव अभ्यासबीचको भिन्नताबारे प्रश्‍न सोध्नुभयो। त्यसपछि, तपाईंले संसारसँग व्यवहार गर्ने यो दर्शनअनुसार परमेश्‍वरले कार्य गर्नुहुन्न भनेर सङ्गति गर्नुभयो। परमेश्‍वरले मान्छेको अपराधलाई मुख्यतः दुई पक्षको आधारमा व्यवहार गर्नुहुन्छ: एकातर्फ, परमेश्‍वरले जे गर्नुहुन्छ त्यसका सिद्धान्तहरू हुन्छन्, र अर्कोतर्फ परमेश्‍वरको सारमा कृपा र क्रोध दुवै हुन्छन्।) वास्तवमा यसलाई बुझ्ने सही तरिका त्यही हो। यस्तो तरिकाले काम गर्ने परमेश्‍वरका सिद्धान्तहरू उहाँको सार र स्वभावमा आधारित हुन्छन्, अनि मानवजातिले संसारसँग व्यवहार गर्नपछ्याउने, सकेसम्म उदार हुनु भन्‍ने दर्शनसँग यसको कुनै सम्बन्ध छैन। मानिसका कार्यहरू शैतानी दर्शनमा आधारित र शैतानी स्वभावद्वारा नियन्त्रित हुन्छन्। परमेश्‍वरका कार्यहरू उहाँको स्वभाव र सारका प्रकटीकरणहरू हुन्। परमेश्‍वरको सारमा प्रेम र कृपा, अनि अवश्यै घृणा पनि हुन्छ। त्यसैले, के तैँले अब मानिसहरूको दुष्कर्म, र तिनीहरूका विभिन्न प्रकारका विद्रोह र विश्‍वासघातप्रति परमेश्‍वर कस्तो मनोवृत्ति राख्नुहुन्छ भनेर बुझिस्? परमेश्‍वरको मनोवृत्तिको आधार के हो? के यो उहाँको सारद्वारा उत्पन्न हुन्छ? (हो।) परमेश्‍वरको सारमा कृपा, प्रेम र क्रोध हुन्छन्। परमेश्‍वरको सार धर्मी छ र यही सारबाट परमेश्‍वरको कार्यका सिद्धान्तहरू आउँछन्। त्यसोभए, ठ्याक्‍कै भन्दा परमेश्‍वरको कार्यका सिद्धान्तहरू के हुन्? प्रचुर मात्रामा कृपा बर्साउनु र हदैसम्म क्रोध पोखाउनु हो। यसको सकेसम्म उदार हुनुसँग कुनै सम्बन्ध छैन, जुन मानवजातिमाझ अभ्यास गरिन्छ र एकदमै उच्च विचारझैँ देखिन्छ, तर परमेश्‍वरको नजरमा यो उल्लेख गर्नसमेत लायक छैन। एकातिर, तैँले विश्‍वासीको रूपमा परमेश्‍वरको सार, कार्य र उहाँको कार्यका सिद्धान्तहरूलाई यो विचारको आधारमा निन्दा गर्नु हुँदैन। यसबाहेक, मानिसहरूको आफ्नै दृष्टिकोणबाट हेर्दा, तिनीहरूले संसारसँग व्यवहार गर्ने यो दर्शन पालन गर्नु हुँदैन; विभिन्‍न कुराहरू आइपर्दा तिनीहरूसँग कसरी विकल्पहरू छनौट गर्ने र परिस्थिति कसरी सम्हाल्ने भन्‍नेबारे सिद्धान्तहरू हुनुपर्छ। यो सिद्धान्त के हो? मानिसहरूमा परमेश्‍वरको सार हुँदैन, र तिनीहरू अवश्‍यै परमेश्‍वरले जस्तै सबै कुरा स्पष्ट सिद्धान्तसहित गर्न, वा उच्च स्थानमा रहेर मौका प्रदान गर्न र सबैसँग नरम बन्न सक्दैनन्। मानिसहरू यसो गर्न सक्दैनन्। त्यसोभए तैँले आफूलाई बाधा दिने, चोट पुऱ्याउने, वा तेरो मर्यादा र चरित्र अपमान गर्ने, वा तेरो हृदय र प्राणमा समेत चोट पुऱ्याउने कुराहरू सामना गर्दा, के गर्नुपर्छ? यदि तैँले नैतिक आचरणसम्बन्धी “जहाँ सम्भव छ, त्यहाँ नरम हुनुपर्छ” भन्‍ने भनाइ पालन गर्छस् भने, सिद्धान्तलाई वास्तै नगरी परिस्थिति सुधार्ने कोसिस गर्नेछस्, र मान्छे खुसी पारिहिँड्ने व्यक्ति बन्‍नेछस्, अनि तँलाई यो संसारमा जिउन सजिलो छैन, त्यसैले शत्रु बनाउनु हुँदैन, मानिसहरूलाई कम चिढ्याउने वा चिड्याउँदै नचिढ्याउने प्रयास गर्नुपर्छ, जहाँ सम्भव छ, त्यहाँ नरम हुनुपर्छ र हरेक अवसरमा निष्पक्ष रहनुपर्छ, मध्यमार्गी बन्नुपर्छ, आफूलाई कुनै खतरनाक परिस्थितिमा होम्‍नु हुँदैन, र आफ्नो सुरक्षा गर्न सिक्नुपर्छ भन्‍ने लाग्‍नेछ। के यो संसारसँग व्यवहार गर्ने दर्शन होइन र? (हो।) यो संसारसँग व्यवहार गर्ने दर्शन हो, परमेश्‍वरले मानवजातिलाई सिकाउनुभएको सिद्धान्त होइन। त्यसोभए, परमेश्‍वरले मानिसहरूलाई सिकाउनुहुने सिद्धान्तचाहिँ के हो त? सत्यता पछ्याउनुलाई कसरी परिभाषित गरिन्छ? सत्यता पछ्याउनु भनेको पूर्णतया परमेश्‍वरका वचनहरूअनुसार, र सत्यतालाई आफ्नो मापदण्डको रूपमा लिएर मानिसहरू र विभिन्न कामकुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु हो। यदि तँमा घृणा जगाउने कुनै कुरा आइपऱ्यो भने, तँ त्यसलाई कसरी हेर्छस्? तँ त्यसलाई केको आधारमा हेर्छस्? (परमेश्‍वरका वचनहरूको आधारमा।) त्यो सही हो। यदि तँलाई परमेश्‍वरको वचनअनुसार यी कुराहरू कसरी हेर्ने भनेर थाहा छैन भने, तँ जहाँ सम्भव छ, त्यहाँ नरम हुन, आफ्नो आक्रोश दबाउन, तत्काललाई छुट दिएर पछि प्रतिशोध लिनको लागि मौका कुर्न मात्र सक्छस्—तैँले लिने मार्ग यही हुनेछ। यदि तँ सत्यता पछ्याउन चाहन्छस् भने, तैँले परमेश्‍वरको वचनअनुसार मानिसहरू र विभिन्‍न कुराहरूलाई हेर्नुपर्छ, र आफूलाई सोध्नुपर्छ: “किन यो व्यक्तिले मलाई यसरी व्यवहार गर्दै छ? मलाई यस्तो कसरी हुन सक्छ? कसरी यस्तो परिणाम आउन सक्छ?” यस्ता कुराहरूलाई परमेश्‍वरको वचनअनुसार हेर्नुपर्छ। सबैभन्दा पहिले गर्नुपर्ने भनेको परमेश्‍वरबाट यो कुरा ग्रहण गर्न सक्नु हो, अनि यो परमेश्‍वरबाट आउँछ र यो तेरो लागि उपयोगी र लाभदायी छ भनेर सक्रिय रूपमा स्विकार्न सक्नु हो। तैँले परमेश्‍वरबाट यो कुरा ग्रहण गर्नलाई पहिला यो परमेश्‍वरद्वारा योजनाबद्ध र निर्देशित हो भन्‍ने ठान्‍नुपर्छ। पृथ्वीमा हुने हरेक थोक, तैँले महसुस गर्न सक्ने सबथोक, तैँले देख्न सक्ने सबथोक, तैँले सुन्न सक्ने सबथोक—यी सबै कुरा परमेश्‍वरको अनुमतिले नै हुन्छ। तैँले यो कुरा परमेश्‍वरबाट आएको भनी स्विकारेपछि, यसलाई परमेश्‍वरको वचनअनुसार मापन गर्, अनि यो कुरा गर्ने व्यक्ति कस्तो हो र यो मामिलाको सार के हो भनेर पत्ता लगा, चाहे उसको बोली वा कामले तँलाई चोट नै किन नपुऱ्याओस्, चाहे त्यसले तेरो भावनालाई घात नै किन नगरोस्, र चाहे त्यसले तेरो चरित्र कुल्चिमिल्ची पारेको नै किन होस्। सर्वप्रथम, त्यो व्यक्ति दुष्ट व्यक्ति हो कि साधारण भ्रष्ट व्यक्ति हो भनेर हेर्, पहिले ऊ कस्तो हो भनेर परमेश्‍वरको वचनअनुसार खुट्ट्या अनि त्यसपछि यो मामिलालाई परमेश्‍वरको वचनअनुसार खुट्या र सम्हाल्। के यी चाल्नुपर्ने सही कदम होइनन् र? (हुन्।) पहिला यो मामिलालाई परमेश्‍वरबाट आएको भनी स्विकार्, अनि यस मामिलामा संलग्‍न मानिसहरूलाई तिनीहरू साधारण दाजुभाइ-दिदीबहिनी, दुष्ट मानिस, ख्रीष्टविरोधी, अविश्‍वासी, दुष्टात्मा, घृणित पिशाच, वा ठूलो रातो अजिङ्गरको जासुस हुन् कि होइनन्, अनि तिनीहरूले गरेको कुरा भ्रष्टताको साधारण प्रकटीकरण हो कि बाधा र अवरोध दिन जानाजानी अभिप्रायसहित गरिएको दुष्कर्म हो भनेर निर्धारण गर्न परमेश्‍वरको वचनअनुसार हेर्। यो सबै कुरा परमेश्‍वरको वचनसँग दाँजेर निर्धारित गरिनुपर्छ। परमेश्‍वरको वचनअनुसार विभिन्‍न कुराहरूको मापन गर्नु सबैभन्दा सही र निष्पक्ष तरिका हो। परमेश्‍वरको वचनअनुसार नै मानिसहरूलाई छुट्याउनुपर्छ र मामिलाहरूलाई सम्हाल्नुपर्छ। तैँले यसरी मनन गर्नुपर्छ: “यो घटनाले मेरो भावनामा साह्रै गहिरो चोट पुऱ्याएको छ र मेरो जिन्दगीमा छायाँ पारिदिएको छ। तर जीवन प्रवेशका लागि यो घटनाले मलाई सुधार्न के गरेको होला? परमेश्‍वरको अभिप्राय के होला?” यसले तँलाई मामिलाको जडमा पुऱ्याउँछ, जसलाई तैँले पत्ता लगाउनु र बुझ्नुपर्छ—यही नै सही मार्ग पछ्याउनु हो। तैँले यसरी सोच्दै परमेश्‍वरको अभिप्राय खोज्‍नुपर्छ: “यो घटनाले मेरो हृदय र प्राणमा आघात पारेको छ। मलाई वेदना र पीडा हुन्छ, तर म नकारात्मक र निन्दनीय बन्नु हुँदैन। सबैभन्दा महत्त्वपूर्ण कुरा भनेको यो घटना वास्तवमा मेरो लागि लाभदायी छ कि छैन भनेर परमेश्‍वरको वचनअनुसार खुट्याउनु, छुट्याउनु र निर्धारित गर्नु हो। यदि यो परमेश्‍वरको अनुशासनबाट आउँछ, अनि मेरो जीवन प्रवेशका लागि र आफूलाई बुझ्नका लागि लाभदायी छ भने, मैले यो स्विकार्नु र पालन गर्नुपर्छ; यदि यो शैतानबाट आएको परीक्षा हो भने, परमेश्‍वरलाई प्रार्थना गरेर यसलाई बुद्धिमानीपूर्वक सम्हाल्नुपर्छ।” के यसरी खोजी गर्नु र सोच्नु सकारात्मक प्रवेश हो? के यो परमेश्‍वरको वचनअनुसार मानिसहरू र विभिन्‍न कुराहरूलाई हेर्नु हो? (हो।) त्यसपछि, तैँले जुनसुकै कुरा सम्हालिरहेको भए पनि, वा तेरो मानिसहरूसँगको सम्बन्धमा जुनसुकै समस्या उत्पन्न भए पनि, ती समाधान गर्न परमेश्‍वरका सान्दर्भिक वचनहरू खोज्नुपर्छ। यी श्रृङ्लाबद्ध सम्पूर्ण कार्यहरूको उद्देश्य के हो? यसको उद्देश्य परमेश्‍वरको वचनअनुसार मानिसहरू र विभिन्‍न कुराहरूलाई हेर्नु हो, जसले गर्दा मानिसहरू र विभिन्‍न कुराहरूप्रतिको तेरो दृष्टिकोण र ठम्याइ बिलकुलै फरक हुनेछन्। यसको उद्देश्य अति उच्च सम्मान पाउनको लागि राम्रो प्रतिष्ठा प्राप्त गर्नु र इज्जत बचाउनु, वा शासकवर्गलाई सन्तुष्ट पार्न देश र समाजमा मेलमिलाप कायम गराउनु होइन, बरु परमेश्‍वरलाई सन्तुष्ट पार्न र सृष्टिकर्ताको महिमा बढाउन परमेश्‍वरको वचन र सत्यताअनुसार जिउनु हो। यसरी अभ्यास गरेर मात्र तँ पूर्णतया परमेश्‍वरका अभिप्रायहरू अनुरूपको हुन सक्छस्। तसर्थ, तैँले पारम्परिक संस्कृतिका नैतिक आचरणसम्बन्धी भनाइहरू पालन गर्नु आवश्यक छैन। तैँले “यस्तो परिस्थिति मलाई आइपर्दा, के मैले ‘ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू’ भन्‍ने भनाइ अभ्यास गर्नु पर्दैन र? यदि मैले त्यो गर्न सकिनँ भने, मबारे अरूको विचार कस्तो हुनेछ?” भनेर मनन गर्नु जरुरी छैन। तैँले आफूलाई बन्धन र नियन्त्रणमा राख्न यी नैतिक सिद्धान्तहरू प्रयोग गर्नुपर्दैन। बरु, तैँले सत्यता पछ्याउने व्यक्तिको दृष्टिकोण अपनाउनुपर्छ, अनि परमेश्‍वरले तँलाई सत्यता पछ्याउन बताउनुभएको तौरतरिकाले मानिसहरू र विभिन्‍न कुराहरू सम्हाल्नुपर्छ। के यो अस्तित्वको पूरै नयाँ शैली होइन र? के यो पुरै नयाँ जीवन दृष्टिकोण र जीवन उद्देश्य होइन र? (हो।) तैँले मानिसहरू र विभिन्‍न कुराहरूलाई हेर्ने यस्तो शैली अपनाउँदा, आफूलाई जानाजानी “यदि मैले उदार हुन र मानिसहरूमाझ स्थान बनाउन चाहने हो भने, मैले यो कि त्यो गर्नैपर्छ,” भनेर भन्नुपर्दैन, तँ आफूसँग त्यति कठोर हुनुपर्दैन, तैँले आफ्नो इच्छाविपरीत जिउनुपर्दैन, र तेरो मानवता पनि त्यतिविधि विकृत हुनुपर्दैन। बरु, तैँले परमेश्‍वरबाट आउने यी वातावरण, मानिस, मामिला र परिस्थितिलाई स्वभाविक रूपमा र स्वेच्छाले स्विकार्नेछस्। अनि त्यो मात्र होइन, तैँले ती कुराबाट अप्रत्याशित लाभहरू पनि पाउन सक्‍नेछस्। आफूभित्र घृणा जगाउने यस्ता कुराहरू सम्हाल्दा, तैँले मानिसहरू वास्तवमा कस्ता हुन् भनेर तिनीहरूलाई परमेश्‍वरको वचनअनुसार चिन्‍न अनि यस्ता कुराहरू परमेश्‍वरको वचनअनुसार चिन्‍न र सम्हाल्‍न जानिसकेको हुनेछस्। तैँले केही समय अनुभव, जीवन-भोगाइ र संघर्ष गरेपछि यस्ता कुराहरू सम्हाल्‍ने सत्यता सिद्धान्तहरू भेट्टाइसकेको हुनेछस्, अनि मानिसहरू, मामिलाहरू र विभिन्‍न कुराहरू सम्हाल्दा सत्यता कस्ता सिद्धान्तहरू प्रयोग गर्ने भनेर सिकिसकेको हुनेछस्। के यो सही मार्ग पछ्याउनु होइन र? यसरी तेरो मानवता सुध्रिसकेको हुनेछ किनभने तँ सत्यता पछ्याउने मार्ग हिँडिरहेको हुन्छस्, अर्थात् तँ तेरो मानव विवेक र समझअनुसार मात्र जिउन छोडिसकेको हुन्छस्, अनि परिस्थितिहरू आइपर्दा तँ ती कुराहरूलाई विवेक र समझमा आधारित सोच र दृष्टिकोणले मात्र हेर्ने गर्दैनस्, र अझ भन्दा, यस्तो किन हुन्छ भने तैँले परमेश्‍वरका धेरै वचनहरू पढिसकेको हुन्छस र परमेश्‍वरको काम वास्तवमै अनुभव गरिसकेको हुन्छस्, केही सत्यता बुझिसकेको हुन्छस् र परमेश्‍वर—सृष्टिकर्ता सम्बन्धमा केही वास्तविक बुझाइ हासिल गरिसकेको हुन्छस्। यो निश्‍चय नै एक प्रचुर प्रतिफल हो, जसबाट तैँले सत्यता र जीवन दुवै प्राप्त गरिसकेको हुनेछस्। तैँले आफ्नो विवेक र समझको आधारमा, आफूमाथि आइपर्ने सबै समस्या सामना र समाधान गर्नहेतु परमेश्‍वरको वचन र सत्यता प्रयोग गर्न सिकिसकेको हुनेछस्, अनि तँ क्रमिक रूपमा परमेश्‍वरको वचनअनुसार जिउन सक्‍नेछस्। यस्ता मानवजाति कस्ता हुन्छन्? के तिनीहरू परमेश्‍वरका अभिप्रायअनुरूप हुन्छन्? यस्ता मानवजाति झन्झन् धेरै परमेश्‍वरले तोक्‍नुभएझैँ योग्य सृष्टि गरिएको प्राणी बन्दै गइरहेका हुन्छन्, अनि यसो गर्ने क्रममा तिनीहरू परमेश्‍वरको मुक्तिको कामका अपेक्षित परिणामहरू क्रमिक रूपमा हासिल गर्न सक्षम बन्छन्। जब मानिसहरू सत्यता स्विकार्न र परमेश्‍वरको वचनअनुसार जिउन सक्छन्, तब यसरी जिउनु एकदमै सहज हुन्छ, अलिकति पनि वेदना हुँदैन। तर पारम्परिक सांस्कृतिक शिक्षा ग्रहण गरेका मानिसहरूको सन्दर्भमा भन्नुपर्दा, तिनीहरूले गर्ने हरेक कुरा तिनीहरूको इच्छाको एकदमै विपरीत र एकदमै ढोँगी हुन्छ, अनि तिनीहरूको मानवताले प्रकट गर्ने कुराहरू एकदमै विकृत र असामान्य हुन्छन्। किन यस्तो हुन्छ? किनभने तिनीहरू आफूले जे सोचिरहेको हो त्यो भन्दैनन्। तिनीहरूको मुखले भन्छ, “जहाँ सम्भव छ, त्यहाँ नरम बन्‍नू,” तर तिनीहरूको मनले भन्छ, “तँसँग गर्नुपर्ने कुरा अझै बाँकी छ। बदला लिन भलाद्‍मीलाई कहिल्यै ढिला हुँदैन”—के यो तिनीहरूको आफ्नै इच्छाविपरीत छैन र? (छ।) “विकृत” भनेको के हो? यो भनेको, तिनीहरू बाहिर केवल उपकार र नैतिकताको कुरा गर्छन् तर पिठ्यूँपछाडिचाहिँ हरप्रकारका खराब काम गर्छन्, जस्तै व्याभिचार र लुट। यो सबै बाहिर बोलिने उपकार र नैतिकताको कुरा मुखुण्डो मात्र हो र तिनीहरूको हृदय हरप्रकारको दुष्टताले, र हरप्रकारको घृणित विचार र दृष्टिकोणले भरिएको हुन्छ; यो अतुल्य रूपले फोहोर, हदै घिनलाग्दो, तुच्छ मनको र लज्जास्पद हुन्छ। विकृत भनेको यही हो। चल्तीको भाषामा विकृतिलाई बिग्रेको भनिन्छ। तिनीहरू सबै अति बिग्रेका हुन्छन्, तैपनि अरूको अघि अति भद्र, परिष्कृत र भलादमी र आदरणीय भएको नाटक गर्छन्। तिनीहरूलाई पटक्कै लाज लाग्दैन, तिनीहरू अत्यन्तै दुष्ट हुन्छन्! परमेश्‍वरले मानिसहरूको लागि औँल्याउनुभएको मार्ग भनेको तँलाई यसरी जिउन लगाउनु नभई, तँलाई सही सिद्धान्त र अभ्यासको मार्ग पछ्याउन सक्षम पार्नु हो, जुन मानिसहरूले परमेश्‍वर वा अरू मानिसहरूसामु गर्ने हरेक कुराको सन्दर्भमा परमेश्‍वरले औँल्याउनुभएको छ। यदि तैँले तेरो हितलाई हानि गर्ने वा तँलाई मलाई मननपर्ने, वा तँलाई जीवनभर असर गर्ने कुराको सामना गरे पनि, यी कुराहरू सम्हाल्न तँसँग सिद्धान्तहरू हुनुपर्छ। उदाहरणको लागि, तैँले वास्तविक दाजुभाइ-दिदीबहिनीहरूलाई प्रेमपूर्वक व्यवहार गर्नुपर्छ, तिनीहरूप्रति सहनशील हुनुपर्छ अनि तिनीहरूलाई सहयोग र साथ दिनुपर्छ। त्यसोभए, तैँले परमेश्‍वरको शत्रु, ख्रीष्टविरोधी, दुष्ट मानिस र अविश्‍वासी वा मण्डलीमा घुसपैठ गर्ने एजेन्ट र जासुसहरूलाई के गर्नुपर्छ? तैँले तिनीहरूलाई सदाको लागि इन्कार गर्नुपर्छ। अनि, त्यो प्रक्रिया भन्‍नु नै पहिचान गर्नु, खुलासा गर्नु, घृणा महसुस गर्नु अनि अन्त्यमा इन्कार गर्नु हो। परमेश्‍वरको घरमा प्रशासनिक आदेश र नीतिनियमहरू छन्। ख्रीष्टविरोधीहरू, दुष्ट मानिसहरू, गैरविश्‍वासीहरू अनि दियाबलस, शैतान र दुष्टात्मा वर्गकाहरूको सन्दर्भमा भन्नुपर्दा, तिनीहरू श्रम गर्न इच्छुक हुँदैनन्, त्यसैले तिनीहरूलाई परमेश्‍वरको घरबाट सदाको लागि हटाइदे। अनि, परमेश्‍वरका चुनिएका मानिसहरूले तिनीहरूलाई कस्तो व्यवहार गर्नुपर्छ? (तिनीहरूलाई इन्कार गर्नुपर्छ।) त्यो सही हो, तैँले तिनीहरूलाई इन्कार गर्नुपर्छ, तिनीहरूलाई सदाको लागि इन्कार गरिदे। कतिपय मानिसहरू भन्छन्: “इन्कार त केवल शब्द हो। मानौँ, तपाईंले तिनीहरूलाई सैद्धान्तिक रूपमा इन्कार गर्नुभयो, तर त्यसपछि तपाईं यसलाई वास्तविक जीवनमा यथार्थ रूपले कसरी लागू गर्नुहुन्छ?” के तिनीहरूसँग सदैव परस्परविरोधी हुनु सही हो? तैँले आफूलाई त्यसरी अनावश्यक रूपमा थकित पार्नुपर्दैन, तँ तिनीहरूसँग सदैव परस्परविरोधी बन्नु पर्दैन। तैँले तिनीहरूसँग मृत्यपर्यन्त लडाइँ गर्नुपर्दैन, र तैँले तिनीहरूलाई पिठ्यूँपछाडि सराप्नुपर्दैन। तैँले यी कुनै कुरा गर्नु आवश्यक छैन। तैँले बस आफूलाई तिनीहरूबाट हृदयभित्रैदेखि अलग राख्, र सामान्य परिस्थितिमा तिनीहरूसँग सम्बन्ध नराख्। विशेष परिस्थितिमा र तँसँग कुनै विकल्प नहुँदा, तँ तिनीहरूसँग सामान्य तवरमा कुराकानी गर्न सक्छस्, तर त्यसपछि मौका पाउनेबित्तिकै तिनीहरूबाट अलग बसिहाल्, र तिनीहरूको कुनै पनि मामिलामा संलग्‍न नहू। यसको अर्थ, तिनीहरूलाई हृदयभित्रैदेखि इन्कार गर्नु, तिनीहरूलाई दाजुभाइ-दिदीबहिनी वा परमेश्‍वरको घरका सदस्य र विश्‍वासी नठान्नु हो। परमेश्‍वर र सत्यतालाई घृणा गर्ने, वा परमेश्‍वरको काममा जानाजानी बाधा र अवरोध पुऱ्याउने, वा परमेश्‍वरको काम नष्ट पार्न खोज्नेहरूको सन्दर्भमा चाहिँ तैँले परमेश्‍वरलाई प्रार्थना गरेर तिनीहरूलाई श्राप दिनुहोस् भनेर मात्र भन्‍ने होइन, बरु तिनीहरूलाई सदाको लागि बन्धन र नियन्त्रणमा राख्‍ने, र तिनीहरूलाई एकैचोटि र सदाको लागि इन्कार गर्ने गर्नुपर्छ। के यसो गर्नु परमेश्‍वरका अभिप्रायअनुरूप हुन्छ? यो पूर्णतया परमेश्‍वरका अभिप्रायअनुरूप हुन्छ। यी मानिसहरूलाई सम्हाल्नको लागि अडान लिनु र सिद्धान्तहरू धारण गर्नु आवश्यक छ। अडान लिनु र सिद्धान्तहरू धारण गर्नुको अर्थ के हो? यसको अर्थ, तिनीहरूको सार स्पष्टसँग देख्नु, तिनीहरूलाई कहिल्यै विश्‍वासी नठान्नु, र तिनीहरूलाई दाजुभाइ वा दिदीबहिनी कदापि नठान्नु हो। तिनीहरू दियाबलस हुन्, तिनीहरू शैतानहरू हुन्। यो तिनीहरूलाई क्षमा दिने कि नदिने भन्‍ने कुरा होइन, यो त सदाको लागि आफूलाई तिनीहरूदेखि अलग राख्ने र तिनीहरूलाई इन्कार गर्ने कुरा हो। यो पूर्णतया जायज र सत्यताअनुरूप छ। कतिपय मानिसहरू भन्छन्, “परमेश्‍वरमा विश्‍वास गर्ने मानिसहरूले यस्तो गर्नु अति निर्दयी कुरा होइन र?” (होइन।) अडान लिनु र सिद्धान्तहरू धारण गर्नु भनेको यही हो। परमेश्‍वर जे गर् भन्नुहुन्छ, हामी त्यही गर्छौँ। परमेश्‍वरले जोसँग उदार हू भन्नुहुन्छ, हामी ऊसँग उदार हुन्छौँ, र उहाँ जुन कुरालाई घृणा गर् भन्नुहुन्छ, हामी त्यसलाई घृणा गर्छौँ। व्यवस्थाको युगमा, व्यवस्था र आज्ञा उल्लङ्घन गर्नेहरूलाई परमेश्‍वरका चुनिएका मानिसहरूले ढुङ्गाले हानेर मार्थे, तर अहिले राज्यको युगमा, परमेश्‍वरसँग प्रशासनिक आदेशहरू छन्, र उहाँले दियाबलस र शैतान वर्गका मानिसहरूलाई मात्र हटाउनु र निष्कासित गर्नुहुन्छ। परमेश्‍वरका चुनिएका मानिसहरूले मानव धारणाहरूको रोकटोक वा प्रभावमा नपरी र धार्मिक मानिसहरूले निन्दा र दोषारोपण गर्लान् भन्‍ने डर नमानी, परमेश्‍वरका वचनहरू र उहाँले जारी गर्नुहुने प्रशासनिक आदेशहरू अभ्यास र पालन गर्नुपर्छ, उल्लङ्घन गर्नु हुँदैन। परमेश्‍वरको वचनअनुसार कार्य गर्नु भनेको पूर्णतया प्राकृतिक र जायज कुरा हो। हरसमय केवल यो विश्‍वास गर् कि परमेश्‍वरका वचनहरू सत्यता हुन्, मानिसका वचनहरू जति राम्रा भए पनि सत्यता होइनन्। मानिसहरूसँग यही विश्‍वास हुनुपर्छ। तिनीहरूमा परमेश्‍वरप्रति यही विश्‍वास हुनुपर्छ, र तिनीहरूमा समर्पणको यही मनोवृत्ति हुनुपर्छ। यो मनोवृत्तिको सवाल हो।

हामीले नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइ र परमेश्‍वरको कार्यका सिद्धान्तहरूबारे धेरथोर मनग्गे कुरा गरिसकेका छौँ। मानिसहरूलाई हानि पुऱ्याउने मामिलाहरूको कुरा गर्नुपर्दा, के अहिले तिमीहरूले ती मामिलाहरू सम्हाल्ने सिद्धान्त बुझ्यौ, जुन पमेश्‍वरले मानिसहरूलाई सिकाउनुहुन्छ? (बुझ्यौँ।) यो के हो भने, परमेश्‍वरले मानिसहरूलाई आफूमाथि आइपर्ने मामिला सम्हाल्दा आवेगमा आउने अनुमति दिनुहुन्न, झन् कुनै मामिला सम्हाल्न मानव नैतिक नियमहरू प्रयोग गर्ने अनुमति दिनु त परै जाओस्। परमेश्‍वरले मानिसहरूलाई बताउनुहुने सिद्धान्त के हो? मानिसहरूले कुन सिद्धान्त पछ्याउनुपर्छ? (परमेश्‍वरको वचनअनुसार मानिसहरू र कुराहरूलाई हेर्ने, अनि सोहीअनुरूप आफूलाई व्यवहारमा ढाल्ने र कार्य गर्ने।) त्यो सही हो, परमेश्‍वरको वचनअनुसार मानिसहरू र कुराहरूलाई हेर्ने अनि सोहीअनुरूप आफूलाई व्यवहारमा ढाल्ने र कार्य गर्ने। जेसुकै आइपरे पनि, त्यसलाई परमेश्‍वरको वचनअनुसार सम्हाल्‍नुपर्छ, किनभने सबै मामिला र सबै कुरामा आइपर्ने हरेक कुरा र जुनसुकै व्यक्ति, घटना, वा मामिलापछाडि मूल कारण हुन्छ, र ती सबै कुरा परमेश्‍वरले बन्दोबस्त गर्नुहुन्छ र ती सबैमाथि उहाँको सार्वभौकिता हुन्छ। आइपर्ने हरेक कुराको अन्तिम परिणाम सकारात्मक वा नकारात्मक हुन सक्छ, अनि ती कुराहरूबीचको भिन्नता मानिसहरूको खोजी र तिनीहरू हिँड्‍ने मार्गमा निर्भर हुन्छ। यदि तैँले परमेश्‍वरको वचनअनुसार मामिलाहरू सम्हाल्ने छनौट गरिस् भने, अन्तिम परिणाम सकारात्मक हुनेछ; यदि तैँले देहगत र आवेगपूर्ण तरिका, अनि मानिसहरूबाट आउने ती सबै विभिन्न भनाइ, विचार र दृष्टिकोणहरूअनुसार ती मामिला सम्हाल्ने छनौट गरिस् भने, अन्तिम परिणाम निश्‍चय नै आवेगपूर्ण र नकारात्मक हुनेछ। यदि ती आवेगपूर्ण र नकारात्मक कुराहरूले मानिसहरूको मर्यादा, शरीर, प्राण, हित, आदि इत्यादिमा हानि गरे भने, ती कुराहरूले अन्ततः मानिसहरूमा घृणा र कालो छायाँ मात्र पारिदिनेछन्, जसबाट तिनीहरू कहिल्यै मुक्त हुन सक्दैनन्। कुनै व्यक्तिले सामना गर्ने विभिन्न मानिस, घटनाहरू र वस्तुहरूको कारण पत्ता लगाउन परमेश्‍वरका वचनहरू पछ्याएर मात्र सम्भव हुन्छ, अनि यस्ता मानिस, घटनाहरू र वस्तुहरूको सार स्पष्टसित देख्न पनि परमेश्‍वरका वचनहरू पछ्याएर मात्र सम्भव हुन्छ। अनि अवश्य नै, मानिसहरूले आफूले सामना गर्ने ती सबै विभिन्न मानिस, घटनाहरू र वस्तुहरूसँग सम्बन्धित समस्याहरू परमेश्‍वरका वचनहरू पछ्याएर मात्र सहीसँग सम्हाल्न र हल गर्न सक्छन्। अन्त्यमा, यसले मानिसहरूलाई परमेश्‍वरले सिर्जना गर्नुहुने सबै वातावरणबाट लाभ उठाउन सक्षम बनाउनेछ, तिनीहरूको जीवन क्रमिक रूपमा वृद्धि हुनेछ, तिनीहरूको भ्रष्ट स्वभाव परिवर्तन हुनेछ, र त्यससँगै तिनीहरूले त्यसमा जीवनको सही दिशा, जीवनप्रतिको सही दृष्टिकोण, जीवन अस्तित्वको सही पद्धति अनि पछ्याउनुपर्ने सही लक्ष्य र मार्ग भेट्टाउनेछन्। हामीले मूलतः नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइबारे हाम्रो सङ्गतिलाई पूरा गरेका छौँ। यो भनाइ अलि सतही छ, तर सत्यताअनुसार विश्‍लेषण गर्दा यसको सार त्यति सरल छैन। यस सन्दर्भमा मानिसहरूले के गर्नुपर्छ र यस्ता परिस्थितिहरू कसरी सम्हाल्नुपर्छ भन्‍ने कुरा त झनै सरल छैन। यो मानिसहरूले सत्यता खोज्न र पछ्याउन सक्छन् कि सक्दैनन् भन्‍ने कुरासँग सम्बन्धित छ, अनि अवश्यै यो मानिसहरूको स्वभाव परिवर्तन र मानिसहरूको मुक्तिसँग पनि झनै धेरै सम्बन्धित छ। तसर्थ, चाहे यी सरल हुन् कि जटिल, सतही हुन् कि गहन, यी समस्याहरूलाई सही तरिका र गम्भीरतासाथ सम्हाल्नुपर्छ। मानिसहरूको स्वभाव परिवर्तन वा मानिसहरूको मुक्तिसँग सम्बन्धित कुनै कुरा पनि नगण्य मामिला होइन, यस्ता सबै कुरा गम्भीर र महत्त्वपूर्ण हुन्छन्। मलाई आशा छ, अबउप्रान्त तिमीहरूले आफ्नो दैनिक जीवनमा पारम्परिक संस्कृतिको नैतिकतासम्बन्धी ती सबै विभिन्न भनाइ र दृष्टिकोणहरूलाई आफ्नो विचार र विवेकदेखि बाहिर निकाल्नेछौ, अनि ती वास्तवमा के रहेछन् भनेर परमेश्‍वरको वचनअनुसार विश्‍लेषण गर्नेछौ र चिन्नेछौ, र यसरी तिमीहरूले क्रमिक रूपमा ती कुराहरू बुझ्‍न र समाधान गर्न, जीवनमा पूर्णतया नयाँ दिशा र लक्ष्य अपनाउन, अनि तिमीहरूको जीवन अस्तित्वको पद्धतिलाई पुरै परिवर्तन गर्न सक्‍नेछौ। लौ त, आजको सङ्गति यतिमै टुङ्ग्याऔँ। फेरि भेटौँला!

अप्रिल २३, २०२२


सत्यता पछ्याउनु भनेको के हो (१०)

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

नैतिक आचरणबारे भनाइहरूको सारको चिरफार (१)

हामीले हाम्रो अघिल्लो भेलामा नैतिक आचरणसम्बन्धी “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइबारे सङ्गति गऱ्यौँ र त्यसलाई चिरफार गऱ्यौँ। के अब तिमीहरूले परम्परागत संस्कृतिको नैतिक आचरणसम्बन्धी विभिन्‍न भनाइहरूलाई साँच्‍चै बुझ्यौ त? नैतिक आचरणसम्बन्धी यी भनाइहरू कसरी सत्यताभन्दा फरक छन्? के अब तँ नैतिक आचरणसम्बन्धी यी भनाइहरू मूलतः सत्यता होइनन्, र तिनले निश्‍चय नै सत्यताको ठाउँ लिन सक्दैनन् भनेर पुष्टि गर्न सक्छस्? (सक्छु।) तैँले पुष्टि गर्न सक्छस् भनेर केले देखाउँछ? (केले देखाउँछ भने, परम्परागत संस्कृतिका यी भनाइहरू वास्तवमा के हुन् भनेर बुझ्ने केही क्षमता ममा छ। विगतमा, मलाई आफ्नो हृदयमा यी कुराहरू छन् भन्‍ने मलाई थाहा थिएन। परमेश्‍वरले केही सङ्गति र चिरफार गर्नुभएपछि मात्र, म अहिलेसम्म यी कुराहरूको प्रभावमा रहेछु, अनि मैले सधैँ मानिसहरू र परिस्थितिलाई परम्परागत संस्कृतिको आधारमा हेरेको रहेछु भनेर थाहा पाएको छु। मैले परम्परागत संस्कृतिका यी भनाइहरू सत्यताका एकदमै विपरीत छन् र यी सबै नै मानिसहरूलाई भ्रष्ट पार्ने कुराहरू हुन् भनेर पनि बुझेको छु।) तैँले यो पुष्टि गरेकोले, पहिलो कुरा त यी परम्परागत संस्कृतिका कुराहरूलाई केही मात्रामा बुझेको छस्। तँसित बोधात्मक ज्ञान रहेको मात्र होइन, तैँले यी कुराहरूको सार सैद्धान्तिक दृष्टिकोणबाट चिन्‍न पनि सक्छस्। दोस्रो कुरा, तँ अब परम्परागत संस्कृतिका कुराहरूको प्रभावमा छैनस्, अनि तँ यी कुराहरूको प्रभाव, रोकटोक र बन्धनलाई आफ्नो तनमनबाट हटाउन सक्छस्। विशेष गरी विभिन्‍न कुरालाई हेर्दा वा विभिन्‍न समस्याहरू सम्हाल्दा, तँ यी विचार र दृष्टिकोणको प्रभाव र बन्धनमा पर्दैनस्। समग्रमा, तिमीहरूले सङ्गतिद्वारा परम्परागत संस्कृतिका यी विचार र दृष्टिकोणलाई केही मात्रामा बुझेका छौ। यो सत्यता बुझेर प्राप्त भएको परिणाम हो। परम्परागत संस्कृतिका यी कुराहरू, विशेष गरी नैतिक आचरणसम्बन्धी “दयाको ऋण कृतज्ञताले तिर्नुपर्छ,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” र “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू” भन्‍ने भनाइहरू शैतानी दर्शनहरूले भरिएका खोक्रा तर मिठो सुनिने भनाइहरू हुन्। यी भनाइहरूले मानिसहरूलाई तिनीहरूको सोचमार्फत निरन्तर प्रभाव, रोकटोक र बन्धनमा पार्छन्, तर मानिसहरूको नैतिक आचरणमा सक्रिय र सकारात्मक भूमिका खेल्दैनन्। तिमीहरूले अहिले अलिकति बुझेको भए पनि, यी कुराहरूको प्रभावलाई तिमीहरूको हृदयबाट जरैदेखि उखेलेर फाल्न गाह्रो छ। तिमीहरूले केही समयसम्म आफूलाई सत्यताले सुसज्‍जित पार्नुपर्छ र परमेश्‍वरको वचनअनुसार अनुभव गर्नुपर्छ। त्यसपछि मात्र तिमीहरूले यी ढोँगी कुराहरू कति गहन रूपमा हानिकारक, गलत र हास्यास्पद रहेछन भनेर पूर्ण रूपले स्पष्टसँग देख्‍न सक्छस्, र त्यसपछि मात्र जरैदेखि त्यो समस्या उखेलेर फाल्न सकिन्छ। यदि तैँले केवल केही सिद्धान्तहरू बुझेर यी गलत सोच र विचारहरू त्याग्‍न अनि तिनको प्रभाव, रोकटोक र बन्धनबाट आफूलाई मुक्त गर्न चाहेको भए, यो गर्न एकदमै गाह्रो हुन्थ्यो। अब तिमीहरू नैतिक आचरणसम्बन्धी यी भनाइहरू वास्तवमा के हुन् भनेर केही मात्रामा चिन्‍न सक्छौ, र कम्तीमा पनि तिमीहरूले केही बुझाइ हासिल गरेका छौ र आफ्नो सोचाइमा केही सुधार ल्याएका छौ। बाँकी कुरा कसरी सत्यता खोजिन्छ र कसरी परमेश्‍वरको वचनअनुसार मानिसहरू र परिस्थितिलाई हेरिन्छ अनि भविष्यमा कसरी अनुभव गरिन्छ, त्यसमा निर्भर हुन्छ।

परम्परागत संस्कृतिको नैतिक आचरणसम्बन्धी यी भनाइहरूबारेको सङ्गति र चिरफार गरेपछि, के तिमीहरू यी भनाइको सारलाई स्पष्टसित देख्‍न सक्छौ? यदि तिमीहरू साँच्‍चै स्पष्टसँग देख्‍न सक्छौ भने, परम्परागत संस्कृतिका यी भनाइहरू सत्यता होइनन्, र यी भनाइहरूले सत्यताको ठाउँ लिन सक्दैनन् भनेर निर्धारण गर्न सक्छौ। यति कुरा पक्‍का हो, र धेरैजसो मानिसहरूले सङ्गतिद्वारा आफ्नो हृदयमा यसलाई साँचो प्रमाणित गरिसकेका छन्। त्यसोभए, नैतिक आचरणसम्बन्धी यी सबै विभिन्‍न भनाइहरूको सारलाई कसरी बुझ्नुपर्छ? यदि परमेश्‍वरको वचन र सत्यताअनुसार यो समस्या सामना गरिएन भने, यसलाई कुनै हालतमा पनि चिन्‍न र बुझ्न सकिँदैन। परम्परागत संस्कृतिको नैतिक आचरणसम्बन्धी यी भनाइहरू सैद्धान्तिक रूपमा जति नै उत्कृष्ट र सकारात्मक भए पनि, के यी साँच्‍चै मानिसहरूको कार्य र व्यवहारको मापदण्ड वा आफूलाई कुनै निश्‍चित व्यवहारमा ढाल्‍ने सिद्धान्त हुन् त? (होइनन्।) यी आफूलाई त्यसरी व्यवहारमा ढाल्‍ने सिद्धान्त र मापदण्ड होइनन्। त्यसोभए, वास्तवमा यी के हुन् त? नैतिक आचरणसम्बन्धी प्रत्येक भनाइको सारलाई चिरफार गरेर, के तिमीहरू वास्तवमा सत्यता के हो र मानिसहरूमाझ पैदा भएका नैतिक आचरणसम्बन्धी यी भनाइहरूको सार के हो भनेर निष्कर्ष निकाल्न सक्छौ? के तिमीहरूले यो प्रश्‍नबारे कहिल्यै सोचेका छैनौ? शासकवर्गको खुट्टा मोल्ने र चापलुसी गर्ने अनि तिनीहरूको सेवा गर्दा मात्र अति खुसी हुने तथाकथित विचारक र नैतिकविद्‌हरूको उद्देश्य पन्छाउँदै, यसलाई सामान्य मानवताको दृष्टिकोणबाट विश्‍लेषण गरौँ। नैतिक आचरणसम्बन्धी ती भनाइहरू सत्यता नभएकाले, र ती भनाइहरूले सत्यताको ठाउँ लिन पनि नसक्‍ने हुनाले, ती मिथ्या हुनुपर्छ। ती निश्‍चय नै सकारात्मक कुरा होइनन्—यति पक्‍का छ। यदि यसरी तिमीहरूले ती वास्वतमा के हुन् भनेर चिन्‍न सक्छौ भने, यो प्रमाणित हुन्छ कि तिमीहरूले आफ्नो हृदयमा सत्यतालाई केही हदसम्म बुझिसकेका र अलिअलि समझ पाइसकेका छौ। नैतिक आचरणसम्बन्धी ती भनाइहरू सकारात्मक कुरा होइनन्, न त ती मानिसहरूको कार्य र व्यवहारको मापदण्ड नै हुन्, न त मानिसहरूले आफूलाई निश्‍चित व्यवहारमा ढाल्‍न प्रयोग गर्ने र पालन गर्नुपर्ने सिद्धान्त नै हुन्, त्यसैले ती भनाइहरूमा केही न केही गल्ती छ। के यो विचारणीय छ? (छ।) यदि तैँले “नैतिक आचरण” लाई मात्र विचार गर्छस् अनि ती भनाइहरू सही दृष्टिकोण र सकारात्मक कुरा हुन् भनेर सोच्छस् भने, तँ गलत छस् र तँ ती कुराहरूको धोका र छलमा पर्नेछस्। ढोँगी कुरा कहिल्यै सकारात्मक बन्‍न सक्दैन। नैतिक आचरणका विभिन्‍न प्रकटीकरणको र व्यवहारका सन्दर्भमा भन्‍नुपर्दा, ती सच्‍चा रूपमा र हृदयदेखिनै गरिन्छ कि गरिँदैन भनेर छुट्याउनुपर्छ। यदि ती मन नलागीनलागी, नाटक गर्दै वा कुनै उद्देश्य पूरा गर्न गरिन्छ भने, यस्तो व्यवहार र प्रदर्शनमा कुनै न कुनै समस्या हुन्छ। के तिमीहरू नैतिक आचरणसम्बन्धी ती भनाइहरू वास्तवमा के हुन् भनेर चिन्‍न सक्छौ? कसले मलाई बताउन सक्छ? (शैतानले नैतिक अचरणसम्बन्धी भनाइहरू मानिसहरूलाई बहकाउन र भ्रष्ट पार्न प्रयोग गर्छ, अनि तिनीहरूलाई उसको उपासना गराउने र उसलाई पछ्याउन लगाउने अनि परमेश्‍वरबाट टाढा राख्‍ने उद्देश्यले यी भनाइहरू पालन र अभ्यास गर्न लगाउँछ। यो शैतानले मानिसहरूलाई भ्रष्ट पार्न प्रयोग गर्ने विधि र तरिकाहरूमध्येको एक हो।) यो नैतिक आचरणसम्बन्धी भनाइहरूको सार होइन। यो त शैतानले मानिसहरूलाई बहकाउने उद्देश्य हो जुन त्यसले यस्ता भनाइहरू प्रयोग गरेर हासिल गर्छ। सर्वप्रथम, तिमीहरूले के कुरा स्पष्टसित जान्‍नुपर्छ भने, नैतिक आचरणसम्बन्धी कुनै पनि भनाइ सत्यता होइन, झन् यसले सत्यताको ठाउँ लिने त कुरै नगरौँ। ती सकारात्मक कुरासमेत होइनन्। त्यसोभए वास्तवमा ती के हुन् त? निश्‍चितसाथ यो भन्‍न सकिन्छ कि नैतिक आचरणसम्बन्धी ती भनाइहरू विधर्मी भ्रमहरू हुन्, जसद्वारा शैतानले मानिसहरूलाई बहकाउँछ। ती कुरा मानिसहरूमा हुनुपर्ने सत्यता वास्तविकता होइनन्, न त सामान्य मानवजातिले जिउनुपर्ने सकारात्मक कुरा नै हुन्। नैतिक आचरणसम्बन्धी ती भनाइहरूमा कृत्रिमता, ढोँग, जालसाजी र चालहरू हुन्छन्—ती झूटा व्यवहार हुन्, ती मानिसहरूको विवेक र समझ वा तिनीहरूको सामान्य सोचबाट उत्पन्‍न भएका होइनन्। तसर्थ, नैतिक आचरणसम्बन्धी परम्परागत संस्कृतिका सबै भनाइहरू निराधार र निरर्थक झूटा शिक्षा र भ्रम हुन्। शैतानले अघि सारेका नैतिक आचरणसम्बन्धी भनाइहरूलाई आज यी केही सङ्गतिद्वारा पूरै मृत पारिएको छ। ती सकारात्मक कुरासमेत नहुँदा पनि, कसरी मानिसहरूले तिनलाई स्विकार्न सके? कसरी मानिसहरू ती विचार र दृष्टिकोणअनुसार जिउन सके? यसको कारण के हो भने, नैतिक आचरणसम्बन्धी ती भनाइहरू मानिसहरूका धारणा र कल्पनासँग एकदमै राम्रोसँग मेल खान्छन्। ती भनाइहरूले प्रशंसा र अनुमोदनको भाव पैदा गर्छन्, तसर्थ मानिसहरूले नैतिक आचरणसम्बन्धी ती भनाइहरू मनैदेखि स्विकार्छन्, र ती अभ्यास गर्न नसके पनि, भित्रभित्रै उत्साहसाथ तिनलाई अँगाल्छन् र पूजा गर्छन्। यसरी शैतानले मानिसहरूलाई बहकाउन, तिनीहरूको हृदय र व्यवहार नियन्त्रण गर्न नैतिक आचरणसम्बन्धी विभिन्‍न भनाइहरू प्रयोग गर्छ, किनभने मानिसहरू हृदयमा नैतिक आचरणसम्बन्धी हरप्रकारका भनाइहरूलाई अन्धाधुन्ध पूजा र विश्‍वास गर्छन्, अनि तिनीहरू सबै अझ धेरै मर्यादित, कुलिन र दयालु भएको देखावटी गर्न ती कुरा प्रयोग गर्न, र त्यसरी उच्‍च सम्मान र प्रशंसा पाउने आफ्नो लक्ष्य हासिल गर्न मन पराउँछन्। सङ्क्षेपमा भन्दा, मानिसहरूले कुनै काम गर्दा, नैतिक आचरणसम्बन्धी कुनै न कुनै व्यवहार वा मानव गुण देखाउनुपर्छ भन्‍ने कुरा नैतिक आचरणसम्बन्धी हरप्रकारका भनाइहरूले तोकेका छन्। ती व्यवहार र मानव गुणहरू निकै भव्य देखिन्छन्, र तिनको सम्मान गरिन्छ, त्यसकारण सबै मानिस आफ्नो मनमा एकदमै धेरै तिनैको आकाङ्क्षा राख्छन्। तर तिनीहरूले के विचार गरेका हुँदैनन् भने, नैतिक आचरणसम्बन्धी ती भनाइहरू सामान्य व्यक्तिले आफूलाई व्यवहारमा ढाल्‍न प्रयोग गर्नुपर्ने सिद्धान्त नै होइनन्; बरु, ती त व्यक्तिले बनावटी रूपमा धारण गर्न सक्‍ने विभिन्‍न प्रकारका ढोँगी व्यवहार हुन्। ती विवेक र समझबाट टाढिएका विचलनहरू हुन्, सामान्य मानवताको इच्छाबाट अलग्गिएका कुरा हुन्। शैतानले मानिसहरूलाई बहकाउन, अनि त्यसलाई र ढोँगी सन्त भनाउँदाहरूलाई उपासना गर्न लगाउन नैतिक आचरणसम्बन्धी गलत र बनावटी भनाइहरू प्रयोग गर्छ, र यसरी मानिसहरूलाई सामान्य मानवता र मानव व्यवहारको मापदण्डलाई साधारण, सरल र तुच्छ कुराको रूपमा देखाउँछ। अनि, मानिसहरूले ती कुरालाई तिरस्कार गर्छन् र असाध्यै घृणित ठान्छन्। किनभने शैतान-प्रवर्धित नैतिक आचरणसम्बन्धी ती भनाइहरू हेर्दा अति मनमोहक र मानिसका धारणा र कल्पनाहरूसँग एकदमै मेल खाने हुन्छन्। तर तथ्य के हो भने, नैतिक आचरणसम्बन्धी कुनै पनि भनाइ मानिसहरूले आफूलाई व्यवहारमा ढाल्दा र संसारसँगको व्यवहार गर्दा पालन गर्नुपर्ने सिद्धान्त होइन। यसबारे सोच्—के यो त्यस्तै होइन र? वास्तवमा, नैतिक आचरणसम्बन्धी भनाइहरू मानिसहरूलाई सतही रूपमा अझ मर्यादित र उच्‍च जीवन जिउन लगाउने मापदण्ड मात्र हुन्, जसमार्फत तिनीहरूले अरूलाई आफ्नो पूजा र प्रशंसा गर्ने तर तुच्छ नठान्‍ने तुल्याउन सक्छन्। ती भनाइहरूको सारले के देखाउँछ भने, ती मानिसहरूले असल व्यवहारद्वारा असल नैतिक आचरण देखाऊन् भन्‍ने मापदण्ड मात्र हुन्, र यसरी तिनले भ्रष्ट मानवताका महत्त्वाकाङ्क्षा र असाधारण चाहनाहरूलाई छोप्छन् र रोक्छन्, अनि मानिसको दुष्ट र घिनलाग्दो प्रकृति सार, साथै विभिन्‍न भ्रष्ट स्वभावहरूको प्रकटीकरणलाई ढाकछोप गर्छन्। ती सतही असल व्यवहार र अभ्यासद्वारा व्यक्तिको व्यक्तित्व बढाउन, अरूको नजरमा उसको छवि उच्‍च पार्न र ऊप्रतिको संसारको सम्‍मान अझ व्यापक पार्नका लागि हुन्। यी बुँदाहरूबाट नैतिक आचरणसम्बन्धी भनाइहरू देखावटी व्यवहार र अभ्यासद्वारा मानिसका भित्री सोच, दृष्टिकोण, उद्देश्य र अभिप्रायहरू, तिनीहरूको घृणित चेहरा, अनि तिनीहरूको प्रकृति सार ढाकछोप गर्नका लागि हुन् भन्‍ने देखिन्छ। के ती कुरालाई सफलतापूर्वक ढाकछोप गर्न सकिन्छ? ती कुरालाई ढाकछोप गर्ने प्रयास गर्दा ती झन् बढी देखिँदैनन् र? तर शैतानले यसबारे वास्ता गर्दैन। त्यसको उद्देश्य भ्रष्ट मानवताको घृणित चेहरा ढाक्‍नु, मानिसको भ्रष्टताको सत्यता ढाकछोप गर्नु हो। त्यसकारण, शैतानले मानिसहरूलाई नैतिक आचरणको देखावटी व्यवहार अँगाल्दै भेष बदल्न लगाउँछ, जसको अर्थ यसले नैतिक आचरणका नियम र व्यवहारहरू प्रयोग गरी मानिसको रूपको एउटा चिटिक्‍कको प्याकेज बनाउँछ, जसले व्यक्तिको मानव गुण र व्यक्तित्व सुदृढ़ देखाउँछ ताकि उसले अरूबाट सम्मान र प्रशंसा पाउन सकोस्। मूलतः नैतिक आचरणसम्बन्धी यी भनाइहरूले कुनै व्यक्ति उच्‍च छ कि तुच्छ भनेर उसले देखाएको व्यवहार र नैतिक स्तरको आधारमा निर्धारण गर्छन्। उदाहरणको लागि, कुनै व्यक्ति उपकारी हो कि होइन भनेर मापन गर्ने कुरा उसले अरूको खातिर आफ्नो स्वार्थ त्यागेको देखिन्छ कि देखिँदैन त्यसमा निर्भर हुन्छ। यदि त्यस्तो गरेको राम्रोसँग देखिन्छ भने, उसले राम्रोसँग देखावटी रूप धारण गर्छ अनि आफूलाई विशेष प्रशंसनीय बनाउँछ भने, यो व्यक्तिलाई निष्ठावान् र मर्यादित, र अरूको नजरमा विशेष उच्‍च नैतिक स्तर भएको व्यक्ति मानिन्छ, अनि राज्यले उसलाई अरूले सिक्‍नुपर्ने, पुज्नुपर्ने र अनुकरण गर्नुपर्ने नैतिकताको नमूना बनेको भनेर तक्मा दिन्छ। अनि, कुनै स्त्री असल छे कि खराब भनेर कसरी मूल्यङ्कन गर्नुपर्छ? यसको लागि त्यो स्त्रीले आफ्नो समुदायभित्र देखाएका विभिन्‍न व्यवहारहरू “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइअनुरूप छन् कि छैनन् भनी हेर्नुपर्छ। यदि ऊ सद्गुणी, दयालु र विनम्र बनेर, पाकाहरूप्रति उच्‍च आदर देखाएर, सबैको हित सोच्दै सहजै सम्झौता गरेर, अत्यन्तै धैर्यवान् र कठिनाइहरू सहन सक्षम भएर, मानिसहरूविरुद्ध द्वेष नराखेर वा अरूसँग वादविवाद नगरेर, अनि सासुससुरालाई आदर र श्रीमान् र छोराछोरीलाई राम्रो ख्याल गरेर, सधैँ आफूबारे मात्र नसोचेर, सट्टामा केही कुरा कहिल्यै नखोजेर, देहसुखमा नरमाएर, आदि इत्यादि गरेर ऊ हरेक पक्षमा यसअनुरूप चल्छे भने, ऊ वास्तवमै सद्गुणी, दयालु र विनम्र स्त्री हो। मानिसहरू यी बाहिरी व्यवहारलाई स्त्रीहरूको नैतिक आचरण मूल्याङ्कन गर्न प्रयोग गर्छन्। कुनै व्यक्तिको महत्त्व, असलता र दुष्टतालाई उसको सतही अभ्यास र व्यवहारद्वारा मापन गर्नु बेठिक र अवास्तविक हुन्छ। यसरी दाबी गर्नु झूटो, छली र असङ्गत पनि हुन्छ। यो मानिसहरूमा देखिने नैतिक आचरणसम्बन्धी भनाइहरूको मूलभूत समस्या हो।

माथि उल्लिखित केही पक्षलाई हेर्दा, के परम्परागत संस्कृतिको नैतिक आचरणसम्बन्धी यी भनाइहरू वास्तवमै आफूलाई व्यवहारमा ढाल्नेसम्बन्धी सिद्धान्त हुन् त? (होइनन्।) ती भनाइहरूले सामान्य मानवताका आवश्यकताहरू पटक्‍कै पूरा गर्दैनन्, ती पूर्णतया यसको विपरीत छन्। तिनले मानवजातिको लागि आफूलाई व्यवहारमा ढाल्नेसम्बन्धी सिद्धान्तहरू प्रदान गर्दैनन्, न त मानिसहरूको कार्य र व्यवहारका सिद्धान्तहरू नै उपलबध गराउँछन्। त्यसको विपरीत, तिनले मानिसहरूले देखावटी रूप धारण गरून्, आफूलाई ढाकछोप गरून्, अरूसामु आफूलाई निश्‍चित तरिकाको व्यवहारमा ढालून् र कार्य गरून् भन्‍ने मापदण्ड तोक्छन्, ताकि तिनीहरूले उच्‍च सम्मान र प्रशंसा पाऊन्। यसो गर्नुको उद्देश्य कसरी आफूलाई सही व्यवहारमा ढाल्ने वा कसरी सही आचरण अँगाल्‍ने भनेर मानिसहरूलाई बुझाउनु होइन, बरु तिनीहरूलाई अझ बढी अरूका धारणा र कल्पनाअनुरूप जिउन अनि अरूका प्रशंसा र मान्यता प्राप्त गर्न लगाउनु हो। परमेश्‍वरले तोक्‍नुभएको यो हुँदै होइन। परमेश्‍वरले तोक्‍नुभएको कुरा त मानिसहरूले अरूले के सोच्लान् भन्‍ने वास्ता नगरी परमेश्‍वरको अनुमोदन प्राप्त गर्नुमा मात्र ध्यान दिँदै सत्यता सिद्धान्तअनुसार आफूलाई व्यवहारमा ढाल्नु र कार्य गर्नु हो। नैतिक आचरणसम्बन्धी भनाइहरू मानिसहरूको विचार र दृष्टिकोण वा मानव प्रकृति सारसँग सम्बन्धित समस्याहरू समाधान गर्नेबारे भन्दा पनि मानिसहरू आफ्नो व्यवहार, अभ्यास र आफूले देखाउने रूपमा—देखावटी रूपमै भए पनि—शिष्ट र असल हुनुपर्छ भन्‍नेबारे अझ बढी सम्बन्धित छन्। अर्को शब्दमा भन्‍नुपर्दा, परम्परागत संस्कृतिका नैतिक आचरणसम्बन्धी भनाइहरूले मानिसहरूमा लाद्‍ने मापदण्डहरू मानिसहरूको सारमा आधारित हुँदैनन्, झन् तिनले विवेक र समझको प्राप्य दायरा विचार गर्नु त परको कुरा हो। साथै, ती भनाइहरू मानिसहरूमा भ्रष्ट स्वभाव छ, तिनीहरू सबै स्वार्थी र घृणित छन् भन्‍ने वस्तुगत तथ्यविरुद्ध छन्, र तिनले मानिसहरूलाई तिनीहरूको व्यवहार र अभ्यासको सन्दर्भमा यो गर्न र त्यो गर्न बाध्य पार्छन्। तसर्थ, तिनले मानिसहरूमा जुनै दृष्टिकोणले मापदण्डहरू लादे पनि, मानिसहरूलाई भ्रष्ट स्वभावको बन्धन र रोकटोकबाट आधारभूत तवरमा मुक्त गर्न सक्दैनन्, न त मानिसहरूको सारको समस्या नै समाधान गर्न सक्छन्। अर्को शब्दमा भन्‍नुपर्दा, तिनले मानिसहरूको भ्रष्ट स्वभावसँग सम्बन्धित समस्याहरू समाधान गर्न सक्दैनन्। यसले गर्दा, तिनले मानिसहरूको व्यवहारको सिद्धान्त र दिशा परिवर्तन गर्न सक्दैनन्, न त आफूलाई कसरी व्यवहारमा ढाल्ने, अरूसँग कसरी व्यवहार गर्ने, वा सकारात्मक पक्षबाट पारस्परिक सम्बन्धहरू कसरी सम्हाल्ने भनेर नै मानिसहरूलाई बुझाउँछन्। अर्को दृष्टिकोणबाट भन्‍नुपर्दा, नैतिक आचरणसम्बन्धी भनाइहरू मानिसहरूलाई दिइने एक प्रकारको नियम वा व्यवहारमाथिको नियन्त्रण मात्र हुन्। ती सबै रूपमा निकै राम्रो देखिए पनि, तिनले थाहै नपाई मानिसहरूको सोच र दृष्टिकोणलाई असर गर्छन्, तिनीहरूलाई नियन्त्रण र बन्धनमा पार्छन्, र परिणामस्वरूप मानिसहरूले व्यवहार र कार्यको सही सिद्धान्त र मार्ग भेट्टाउन सक्दैनन्। यस सन्दर्भमा, मानिसहरूले गर्न सक्‍ने भनेकै मन नलागीनलागी परम्परागत सांस्कृतिक विचार र दृष्टिकोणको प्रभाव स्विकार्ने मात्र हो। अनि तिनीहरू यी भ्रामक विचार र दृष्टिकोणको प्रभावमा परेर थाहै नपाई व्यवहारको सिद्धान्त, उद्देश्य र दिशा गुमाउन पुग्छन्। यसको कारण भ्रष्ट मानिसहरू अन्धकारमा डुब्छन् र ज्योति गुमाउँछन्, जसले गर्दा तिनीहरू झूट, नाटक र चालमा भर परेर प्रसिद्धि र व्यक्तिगत फाइदाको पछि लाग्‍न मात्रै सक्छन्। उदाहरणको लागि, तैँले कुनै व्यक्तिलाई मद्दत चाहिएको देख्दा, तुरुन्तै सोच्छस्, “अरूलाई सहयोग गर्दा आनन्द महसुस गर्नु नै सही व्यवहार हो। मानिसहरूको व्यवहारको लागि आधारभूत सिद्धान्त र नैतिक मानक यही हो,” त्यसैले तैँले त्यो व्यक्तिलाई अचेतन रूपमै सहयोग गर्नेछस्। तैँले उसलाई सहयोग गरेपछि, आफूलाई यस्तो व्यवहारमा ढाल्दा आफू उच्‍च बनेको र आफूमा अलि मानवता भएको महसुस गर्छस्, तैँले अचेतन रूपमै आफूलाई उच्‍च व्यक्ति, उच्‍च चरित्रवान्‌ व्यक्ति, मर्यादित र चरित्र भएको व्यक्ति, अनि अवश्य नै आदरयोग्य व्यक्तिको रूपमा समेत प्रशंसा गर्छस्। यदि तैँले उसलाई मद्दत गरिनस् भने, यस्तो सोच्छस्, “हैट, म त असल व्यक्ति होइन रहेछु। जबजब म मद्दत चाहिएको कुनै व्यक्ति भेट्छु र मद्दत गर्नेबारे सोच्छु, तबतब म सधैँ आफ्नै हित विचार गर्छु। कस्तो स्वार्थी म!” तैँले आफूलाई मापन गर्न, नियन्त्रण गर्न अनि कुन सही र कुन गलत भनी मूल्याङ्कन गर्न सधैँ अचेतन रूपमै “अरूलाई सहयोग गर्दा आनन्द मिल्छ” भन्‍ने वैचारिक दृष्टिकोण प्रयोग गर्नेछस्। तैँले यो भनाइ अभ्यास गर्न नसक्दा, आफूलाई घृणा गर्ने वा तुच्छ ठान्‍नेछस्, र अलि असहज महसुस गर्नेछस्। अरूलाई मद्दत गरेर आनन्द प्राप्त गर्न सक्‍नेहरूलाई तँ प्रशंसा र कदरको दृष्टिले हेर्नेछस्, तिनीहरू तँभन्दा उच्‍च, तँभन्दा मर्यादित, र तँभन्दा चरित्रवान्‌ छन् भन्ठान्‍नेछस्। तर यस्ता मामिलाको सन्दर्भमा, परमेश्‍वरका मापदण्डहरू फरक हुन्छन्। तेरो लागि परमेश्‍वरको मापदण्ड भनेको उहाँको वचन र सत्यता सिद्धान्तहरू पालन गर्नु हो। अनि, नैतिक आचरणको सन्दर्भमा, मानिसहरूले कसरी अभ्यास गर्नुपर्छ? परम्परागत नैतिक र सांस्कृतिक दृष्टिकोण पालन गरेर कि परमेश्‍वरका वचनहरू पालन गरेर? सबैले यो छनौट गर्नुपर्छ। के तँलाई अब परमेश्‍वरले मानिसहरूलाई सिकाउनुहुने सत्यता सिद्धान्तहरू प्रष्ट भयो? के तैँले ती बुझिस्? तँ कत्तिको राम्ररी ती पालन गर्छस्? ती पालन गर्दा तँलाई के-कस्ता विचार र दृष्टिकोणले प्रभावित गर्छन् र रोक्छन्, अनि के-कस्ता भ्रष्ट स्वभावहरू प्रकट हुन्छन्? तैँले यसरी आत्मचिन्तन गर्नुपर्छ। तैँले परम्परागत संस्कृतिका नैतिक आचरणसम्बन्धी भनाइहरूको ठ्याक्‍कै कति धेरै सार आफ्नो हृदयमा स्पष्टसँग देख्‍न सक्छस्? के परम्परागत संस्कृतिले अझै तेरो हृदय ओगटेको छ? यी सबै कुरा मानिसहरूले हल गर्नैपर्ने समस्या हुन्। जब तेरा भ्रष्ट स्वभावहरू हट्छन् र जब तैँले सत्यता र परमेश्‍वरका वचन पूर्णतया र सम्झौता नगरी मान्‍न र तिनमा समर्पित हुन सक्छस्, तब तैँले जे अभ्यास गर्छस् त्यो पूर्णतया सत्यता सिद्धान्तअनुरूप हुन्छ। तँ भ्रष्ट स्वभावद्वारा बाधित हुन वा परम्परागत संस्कृतिको नैतिक विचार र दृष्टिकोणद्वारा बाँधिन छोड्छस्, अनि तैँले सही ढङ्गमा परमेश्‍वरको वचन अभ्यास गर्न र सत्यता सिद्धान्तअनुसार कार्य गर्न सक्‍नेछस्। विश्‍वासीहरूको व्यवहार र कार्यलाई जुन सिद्धान्तहरूले निर्देशित गर्नुपर्ने हो, ती सिद्धान्त यिनै हुन्। जब तैँले परमेश्‍वरको वचनअनुसार अभ्यास गर्न, परमेश्‍वरको वचन पालन गर्न र सत्यता सिद्धान्तअनुसार अभ्यास गर्न सक्छस्, तब तँ असल नैतिक आचरणयुक्त व्यक्ति मात्र बन्‍नेछैनस्, परमेश्‍वरको मार्ग पछ्याउन सक्‍ने व्यक्ति पनि बन्‍नेछस्। जब तँ आफूलाई व्यवहारमा ढाल्ने सिद्धान्त र सत्यता अभ्यास गर्छस्, तब तँमा नैतिक आचरणको स्तर मात्र हुँदैन, तैँले अँगालेको व्यवहारमा सत्यता सिद्धान्त पनि हुन्छ। के सत्यता सिद्धान्त पालन गर्नु र नैतिक आचरणको मापदण्ड पालन गर्नुबीच भिन्‍नता छ? (छ।) ती कसरी भिन्‍न छन्? नैतिक आचरणसम्बन्धी मापदण्डहरू पालन गर्नु भनेको व्यावहारात्मक अभ्यास र प्रकटीकरण मात्र हो, जबकि सत्यता सिद्धान्तअनुसार अभ्यास गर्नुचाहिँ यसो हेर्दा अभ्यासजस्तो देखिए पनि यो अभ्यासमा सत्यता सिद्धान्त पालना हुन्छ। यस दृष्टिकोणबाट हेर्दा, सत्यता सिद्धान्त पालन गर्नु आफूलाई उचित व्यवहारमा ढाल्‍ने कार्य र मानिसहरू हिँड्ने मार्गसँग सम्बन्धित छ। त्यसको अर्थ, यदि तैँले सत्यता अभ्यास गरिस् र परमेश्‍वरको वचनमा रहेको सत्यता सिद्धान्तहरू पालन गरिस् भने, त्यो सही मार्ग हिँड्नु हो, जबकि परम्परागत संस्कृतिका नैतिक आचरणसम्बन्धी मापदण्डहरू पालन गर्नु भनेको नियमहरू पालन गरेजस्तो व्यवहार देखाउनु मात्र हो। यसमा सत्यता सिद्धान्त समावेश हुँदैन, न त यो मानिसहरू हिँड्ने मार्गसँग नै सम्बन्धित हुन्छ। म के भन्दै छु, के तैँले बुझिस्? (बुझेँ।) यहाँ एउटा उदाहरण छ। उदाहरणको लागि, नैतिक आचरणसम्बन्धी “अरूको खातिर आफ्नो हित त्याग” भन्‍ने भनाइले मानिसहरूलाई कुनै पनि समय र परिस्थितिमा “नीच स्वार्थ त्याग्‍नुपर्छ र उच्‍च स्वार्थ अँगाल्‍नुपर्छ” भन्‍ने मापदण्ड दिन्छ। यो अविश्‍वासीहरूमाझको एउटा शैली हो जसलाई उच्‍च चरित्रयुक्त र दृढ निष्ठावान् हुनु भनिन्छ। “नीच स्वार्थ त्याग्‍नुपर्छ र उच्‍च स्वार्थ अँगाल्‍नुपर्छ”—कस्तो सानदार अलङ्कार! यो उच्‍च चरित्र र दृढ निष्ठाको एक शैलीजस्तो मात्र सुनिनु दुःखको कुरा हो, तर यो मानिसहरूले आफ्नो आचरणमा पालन गर्नुपर्ने सत्यता सिन्द्धान्त होइन। तथ्य के हो भने, “नीच स्वार्थ त्याग्‍नुपर्छ र उच्‍च स्वार्थ अँगाल्‍नुपर्छ” भन्‍ने यो भनाइ र मानिसहरूलाई अरूको खातिर आफ्नो हित त्याग्‍न लगाउने कार्यको आखिरी उद्देश्य वास्तवमा आफूलाई अरूद्वारा सेवा गरिने कुरा सुनिश्‍चित गर्नु हो। मानिसहरूको उद्देश्य र अभिप्रायको दृष्टिकोणबाट हेर्दा, यो भनाइमा शैतानी दर्शनहरू र लेनदेन समावेश छन्। के तैँले यसबाट “नीच स्वार्थ त्याग्‍नुपर्छ र उच्‍च स्वार्थ अँगाल्‍नुपर्छ” भन्‍ने भनाइमा सत्यता सिद्धान्त छ कि छैन भनेर निर्धारण गर्न सक्छस्? त्यसमा सत्यता सिद्धान्त बिलकुलै छैन! यो व्यवहारको सिद्धान्त हुँदै होइन, यो त पूरै शैतानी दर्शन हो, किनभने नीच स्वार्थ त्याग्‍ने मानिसहरूको उद्देश्य उच्‍च स्वार्थ अँगाल्‍नु हो। यस्तो अभ्यास उच्‍च होस् वा अशिष्ट, यो त बस मानिसहरूलाई बाँध्‍ने नियम मात्र हो। यो व्यावहारिक देखिन्छ, तर सारमा यो बेतुकको र निरर्थक छ। तँलाई जे आइपरे पनि, अरूको खातिर आफ्नो हित त्याग्‍नुपर्छ भनेर भन्‍ने मात्र गरिन्छ। चाहे तँ इच्छुक होस् या नहोस्, वा चाहे तैँले यो गर्न सक् या नसक्, अनि परिस्थिति जेसुकै होस्, यसले तँलाई अरूको खातिर आफ्नो हित त्याग्‍न मात्र लगाउँछ। यदि तैँले “नीच स्वार्थ त्याग्‍न” सकिनस् भने, तँलाई “उच्‍च स्वार्थ अँगाल्‍नुपर्छ” भन्‍ने वाक्यांशले प्रलोभनमा पार्छ, जसले गर्दा तैँले अरूको खातिर आफ्नो हित त्याग्‍न सकिनस् भने पनि, उच्‍च स्वार्थ त्याग्‍न चाहँदैनस्। “उच्‍च स्वार्थ अँगाल्‍ने” सोचले मानिसहरूलाई बहकाउँछ। यस्तो परिस्थितिमा, निर्णय गर्नु गाह्रो हुन्छ। त्यसोभए के अरूको खातिर आफ्नो हित त्याग्‍नु आफूलाई व्यवहारमा ढाल्‍ने सिद्धान्त हो त? के यसले सकारात्मक परिणाम ल्याउन सक्छ? हरेक व्यक्तिले आफूलाई एकदमै राम्ररी ढाकछोप गर्छ, अनि चरम उच्‍चपन, मर्यादा र चरित्र देखाउँछ, तर अन्त्यमा परिणाम के हुन्छ? यसबाट शुन्य नै हात लाग्‍नेछ भनेर मात्र भन्‍न सकिन्छ, किनभने यसो गरेर अन्य मानिसको प्रशंसा मात्र पाउन सकिन्छ, सृष्टिकर्ताको अनुमोदन पाउन सकिँदैन। यो कसरी भयो? के यो हरेकले परम्परागत संस्कृतिको नैतिक आचरणसम्बन्धी भनाइहरू पालन गर्नुको र शैतानी दर्शनहरू पछ्याउनुको परिणाम हो? यदि हरेकले परमेश्‍वरको वचन स्विकार्छ, सही विचार र दृष्टिकोण मान्छ, सत्यता सिद्धान्तमा लागिरहन्छ, र जीवनमा परमेश्‍वरद्वारा डोऱ्याइएको दिशा पछ्याउँछ भने, जीवनको सही मार्गमा हिँड्न मानिसहरूलाई सजिलो हुनेछ। के अरूको खातिर आफ्नो हित त्याग्‍नुभन्दा यसरी अभ्यास गर्नु उत्तम हो? यसरी अभ्यास गर्नु भनेको सत्यता सिद्धान्त पालन गर्नु र परमेश्‍वरको वचनअनुसार ज्योतिमा जिउनु हो, ढोँगको मार्गमा शैतानलाई पछ्याउनु होइन। शैतानी दर्शनहरू, साथै परम्परागत संस्कृतिका नैतिक आचरणसम्बन्धी भनाइहरूबाट आउने सबै विभिन्‍न विचारहरू त्यागेर अनि सत्यता स्विकारेर र परमेश्‍वरको वचनअनुसार जिएर मात्रै वास्तविक मानव स्वरूपमा जिउन र परमेश्‍वरको अनुमोदन पाउन सकिन्छ।

हामीले माथि सङ्गति गरेको कुराको आधारमा, के तिमीहरू नैतिक आचरणसम्बन्धी भनाइहरूबारे कुनै निष्कर्षमा पुगेका छौ? नैतिक आचरणसम्बन्धी यी सबै विभिन्‍न भनाइहरू मानिसहरूको सोच, दृष्टिकोण र बाहिरी व्यवहार नियन्त्रण गर्ने नीतिनियम र रीतिपरम्परा मात्र हुन्। ती व्यवहारको सिद्धान्त वा मापदण्ड हुँदै होइनन्, र ती हरप्रकारका मानिस, मामिला र परिस्थिति सामना गर्दा मानिसहरूले पालन गर्नुपर्ने सिद्धान्त होइनन्। त्यसैले, मानिसहरूले कुन सिद्धान्तहरू पालन गर्नुपर्छ? के हामीले यसबारे सङ्गति गर्नुपर्दैन र? कोही भन्छन्: “मानिसहरूले पालन गर्नुपर्ने सत्यता सिद्धान्त र नैतिक आचरणसम्बन्धी ती भनाइहरूका नीतिनियम र रीतिपरम्पराबीच के भिन्‍नता छ?” मलाई बताओ त, के कुनै भिन्‍नता छ? (छ।) कुन पक्षमा भिन्‍नता छ? नैतिक आचरणसम्बन्धी भनाइहरू मानिसहरूको सोच, दृष्टिकोण र व्यवहार नियन्त्रित गर्ने नीतिनियम र रीतिपरम्परा मात्र हुन्। मानिसहरूलाई आइपर्ने सबै विभिन्‍न मामिलाहरूको सन्दर्भमा भन्‍नुपर्दा, तिनले मानिसहरूमाथि तिनीहरूको व्यवहार नियन्त्रित गर्ने र तिनीहरूको हातखुट्टा बाँध्ने मापदण्डहरू लादेका छन्, र यसरी तिनीहरूलाई विभिन्‍न मानिस, मामिला र परिस्थिति सम्हाल्ने सही सिद्धान्त र सही तौरतरिका खोज्न नदिई नानाथरी काम गर्न लगाएका छन्। तर सत्यता सिद्धान्तहरू फरक छन। परमेश्‍वरको वचनले मानिसहरूलाई तोकेका बहुपक्षीय मापदण्डहरू नीतिनियम वा रीतिपरम्परा होइनन्, झन् मानिसहरूको सोचाइ र व्यवहार नियन्त्रित गर्ने विभिन्‍न भनाइ हुने त कुरै आउँदैन। बर, तिनले त मानिसहरूलाई सत्यता सिद्धान्तहरू बताउँछन्, जुन तिनीहरूले बुझ्नुपर्छ हरपरिस्थितिमा र केही आइपरेको हरसमयमा पालन गर्नुपर्छ। त्यसोभए, यी सिद्धान्तहरू ठ्याक्‍कै के हुन् त? किन म परमेश्‍वरको वचन मात्र सत्यता वा सत्यता सिद्धान्त हुन् भनेर भन्छु? किनभने परमेश्‍वरको वचनले मानिसहरूलाई तोक्‍ने विभिन्‍न मापदण्डहरू सबै नै सामान्य मानवले प्राप्त गर्न सक्छ, र यो तबसम्म हुन्छ जबसम्म कुनै कुरा आइपर्दा तिनले मानिसहरू भावना, चाहना, महत्त्वाकाङ्क्षा र भ्रष्ट स्वभावद्वारा प्रभावित र नहोऊन् र रोकटोकमा नपरून्, बरु परमेश्‍वरको वचन र सत्यता सिद्धान्तअनुसार अभ्यास गरून् भन्‍ने माग गर्छन्, र यो मानिसहरूले पालन गर्न सक्ने सिद्धान्त हो। परमेश्‍वरको वचनको सत्यता सिदान्तहरूले मानिसहरूले पछ्याउनुपर्ने सही दिशा र उद्देश्य औँल्याउँछन्, अनि ती मानिसहरू हिँड्नुपर्ने मार्ग पनि हुन्। परमेश्‍वरका वचनका सिद्धान्तहरूले मानिसहरूको विवेक र समझलाई सामान्य तवरमा कार्य गराइरहने मात्र होइन, मानिसहरूको जग अर्थात् तिनीहरूको विवेक र समझमा सत्यता सिद्धान्त पनि स्वतः थप्दिन्छन्। यी मानिसहरूले विवेक र समझद्वारा पालन गर्न र पूरा गर्न सक्ने सत्यताका मानकहरू हुन्। मानिसहरूले परमेश्‍वरका वचनका यी सिद्धान्तहरू पालन गर्दा, तिनीहरूको नैतिकता र निष्ठा वृद्धि हुने होइन, न त तिनीहरूको मानव मर्यादाको नै सुरक्षा हुने हो। बरु, यसो गरेर तिनीहरू जीवनको सही मार्ग हिँड्न थालेका हुन्छन्। व्यक्तिले परमेश्‍वरका वचनका यी सत्यता सिद्धान्तहरू पालन गर्दा, उसमा सामान्य व्यक्तिको विवेक र समझ हुने मात्र होइन, विवेक र समझ पाएर उसले आफूलाई कसरी व्यवहारमा ढाल्ने भन्‍ने सन्दर्भमा अझ धेरै सत्यता सिद्धान्तहरू बुझ्‍नेसमेत हुन्छ। सरल शब्दमा भन्‍नुपर्दा, उसले व्यवहारका सिद्धान्तहरू बुझ्छ, मानिसहरू र कामकुराहरूलाई हेर्दा अनि आफूलाई व्यवहारमा ढाल्दा र कार्य गर्दा सत्यताका कुन सिद्धान्तहरू प्रयोग गर्ने भनेर थाहा पाउँछ, अनि ऊ आफ्नो भावना, चाहना, महत्त्वाकाङ्क्षा र भ्रष्ट स्वभावद्वारा नियन्त्रित र प्रभावित हुन् छोड्छ। यसरी ऊ पूर्णतया सामान्य व्यक्तिको स्वरूपमा जिउँछ। परमेश्‍वरद्वारा दिइएका यी सिद्धान्तहरूले मानिसहरूलाई नियन्त्रण गर्ने र तिनीहरूलाई पापमुक्त हुन रोक्ने भ्रष्ट स्वभावको समस्या मूल रूपमै हल गर्छन्, र यसरी तिनीहरू आफ्नो पुरानो जीवनमा जिउन, भावना, चाहना, महत्त्वाकाङ्क्षा र भ्रष्ट स्वभावद्वारा नियन्त्रित हुन छोड्छन्। अनि यो सबको ठाउँ केले लिन्छ? परमेश्‍वरका वचनका मापदण्ड र सत्यता सिद्धान्तहरूले लिन्छन्, र ती व्यक्तिको जीवन बन्छन्। सामान्यतया, मानवजातिले पालन गर्नुपर्ने सत्यता सिद्धान्तहरू पालन गर्न थालेपछि, मानिसहरू विभिन्‍न देहगत समस्याहरूमा जिउन छोड्छन्। अझ स्पष्टसँग भन्‍नुपर्दा, मानिसहरू शैतानको बहकाउ, धोका, र नियन्त्रणमा जिउन छोड्छन्। अझै तोकेरै भन्‍नुपर्दा, तिनीहरू शैतानले मानिसहरूमा हालिदिने कैयौँ विचार, दृष्टिकोण र दुनियाँसित व्यवहार गर्ने दर्शनको बन्धन र नियन्त्रणमा जिउन छोड्छन्। बरु, तिनीहरू मर्यादा र निष्ठामा मात्र नभई, स्वतन्त्र रूपले र मानिसहरूको स्वरूपमा समेत जिउँछन्, जुन सृष्टिकर्ताको प्रभुत्त्वमा रहेको सृष्टि गरिएको प्राणीको साँचो स्वरूप हो। परमेश्‍वरका वचनहरू तथा सत्यता र परम्परागत संस्कृतिका नैतिक आचरणसम्बन्धी भनाइहरूबीचको मूलभूत भिन्‍नता यही हो।

आजको सङ्गतिको विषय अलि गहन छ। तिमीहरूले यो सुनेपछि यसबारे केही समय मनन गर्नुपर्छ, विचार गर्नुपर्छ र भनिएको कुरा बुझिन्छ बुझिँदैन भनेर हेर्नुपर्छ। के तिमीहरूले यो सङ्गतिको आधारमा नैतिक आचरणसम्बन्धी भनाइहरू र सत्यताबीचको भिन्‍नता पूर्णतया बुझेका छौ? मलाई सबैभन्दा सजिलो शब्दमा बताओ त: नैतिक आचरणसम्बन्धी भनाइहरूको सार के हो? (नैतिक आचरणसम्बन्धी भनाइहरू मानिसहरूका सोच र व्यवहार नियन्त्रित गर्ने नीतिनियम र रीतिपरम्परा मात्र हुन्, ती व्यवहारका सिद्धान्त र मापदण्ड होइनन्।) राम्रोसँग बताइस्। परम्परागत संस्कृतिमा कोङ रोङले ठूला नास्पातीहरू दिएको एउटा कथा छ।[क] तिमीहरूलाई के लाग्छ: के कोङ रोङजस्तो हुन नसक्‍ने कोही असल व्यक्ति होइन र? मानिसहरू कोङ रोङजस्तो हुन सक्‍ने व्यक्ति कुलिन चरित्रको, निष्ठामा दृढ, र निःस्वार्थ रूपमा अरूको खातिर आफ्नो हित त्याग्ने—असल व्यक्ति हुन्छ भनेर सोच्ने गर्थे। के यो ऐतिहासिक कथाको कोङ रोङ सबैले पछ्याएको आदर्श व्यक्ति होइन र? के यो पात्रले मानिसहरूको हृदयमा निश्‍चित ठाउँ ओगट्को छैन र? (छ।) तर उसको नामले होइन, उसको सोच र अभ्यास, उसको नैतिकता र व्यवहारले मानिसहरूको हृदयमा ठाउँ ओगटेको छ। मानिसहरूले यस्ता अभ्यासहरूप्रति ठूलो महत्त्व र अनुमोदन प्रदान गर्छन्, र भित्रभित्रै कोङ रोङको नैतिक आचरणको प्रशंसा गर्छन्। तसर्थ, यदि तैँले यस्तो व्यक्तिलाई देखिस् जसले अरूको खातिर आफ्नो हित त्याग्न सक्दैन, र जो कोङ रोङजस्तो ठूला नास्पतीहरू दिने व्यक्ति होइन भने, तँ ऊसँग भित्रभित्रै चिढिन्छस् र उसलाई तिरस्कार गर्छस्। त्यसोभए, के तैँले चिढिनु र तिरस्कार गर्नु जायज हो त? ती कुनै कुरामा आधारित हुनैपर्छ। सर्वप्रथम त, तैँले “कोङ रोङ सानै थियो र पनि उसले ठूला नास्पतीहरू दिन सक्यो। तर तँ त ठूलो भइसकेको छस्, तैपनि यस्तो स्वार्थी छस्” भनेर सोच्छस्, र तँ उसलाई भित्रभित्रै तिरस्कार गर्छस्। अनि, के तेरो तिरस्कार र चिढ्याइ कोङ रोङले ठूला नास्पतीहरू दिएको कथामै आधारित छैन र? (छ।) के यस आधारमा मानिसहरूलाई हेर्नु सही हो त? (होइन।) किन सही होइन? किनभने मानिसहरू र परिस्थितिलाई हेर्ने तेरो आधारको स्रोत सही छैन, किनभने तेरो सुरुवात नै गलत छ। तेरो सुरुवात त कोङ रोङले ठूला नास्पतीहरू दिएको घटनालाई मानिसहरू र परिस्थितिलाई मापन गर्ने मानकको रूपमा लिनु हो, तर मापन गर्ने यो तरिका र यो पद्धति गलत हुन्। अनि, ती कुन तरिकामा गलत छन्? ती गलत छन् किनभने तँ कोङ रोङको कथामा लुकेको विचारलाई सही मान्छस्, र यसलाई मानिसहरू र परिस्थितिलाई मापन गर्ने वैचारिक दृष्टिकोणको रूपमा लिन्छस्। जब तैँले यसरी मापन गर्छस्, तैँले निकाल्ने परिणाम अधिकांश मानिसहरू असल छैनन् भन्‍ने हुन्छ। के यो मापनबाट प्राप्त परिणाम सही छ त? (अहँ, सही छैन।) किन सही छैन? किनभने तेरो मापनको मानक नै गलत छ। यदि परमेश्‍वरद्वारा दिइएको शैली र सिद्धान्त प्रयोग गर्ने हो भने, यस्तो व्यक्तिलाई कसरी मापन गर्नुपर्छ? यो व्यक्तिले परमेश्‍वरको घरको हित कायम राख्छ राख्दैन, ऊ परमेश्‍वरको पक्षमा छ छैन, उसमा परमेश्‍वरको भय मान्‍ने हृदय छ छैन, र ऊ आफूले गर्ने कुरामा सत्यता सिद्धान्त खोज्छ खोज्दैन भनी विचार गर्दै मापन गर्नुपर्छ: यी पक्षहरूमा आधारित मापन मात्रै सबैभन्दा सही हुन्छ। केही आइपर्दा, यदि यो व्यक्तिले प्रार्थना, खोजी र सबैसँग यसबारे छलफल गर्छ, र—कहिलेकाहीँ ऊ परोपरकारी हुन नसके पनि र ऊ सानातिनो रूपमा अलि स्वार्थी भए पनि—यदि उसले गर्ने काम परमेश्‍वरद्वारा आवश्यक गरिएका पक्षहरूअनुसार मापन गर्दा मूलतः पर्याप्त छ भने, यो व्यक्ति सत्यता स्विकार्न सक्ने र सही व्यक्ति हो। अनि, यो निष्कर्ष केमा आधारित छ? (यो परमेश्‍वरका वचन र मापदण्डहरूमा आधारित छ।) त्यसैले, के यो निष्कर्ष सही छ? यो त तैँले कोङ रोङले ठूला नास्पतीहरू दिएको वैचारिक दृष्टिकोण प्रयोग गरेर मापन गरेभन्दा निकै धेरै सही हो। कोङ रोङको कथाको वैचारिक दृष्टिकोणले मानिसहरूको अस्थायी व्यवहार र अभ्यासहरू मापन गर्छ, तर परमेश्‍वर मानिसहरूले व्यक्तिको सार नापून्, साथै सत्यता र परमेश्‍वरको मापदण्डप्रति उसको मनोवृत्ति वास्तवमा कस्तो छ भनेर नापून् भन्‍ने मापदण्ड दिनुहुन्छ। तैँले नैतिक आचरणसम्बन्धी भनाइहरू व्यक्तिको क्षणिक व्यवहार वा एउटा घटना दौरान उसको कार्य वा क्षणिक प्रकटीकरणहरू मापन गर्न प्रयोग गर्छस्। यदि तैँले ती भनाइहरू व्यक्तिको भित्री गुणहरू मापन गर्न प्रयोग गरिस् भने, यो सही हुनैछैन, किनभने नैतिक आचरणसम्बन्धी भनाइहरू प्रयोग गरेर व्यक्तिको भित्री गुणहरू मापन गर्नु गलत सिद्धान्त प्रयोग गरी मापन गर्नु हो, र तेरो हातमा गलत परिणाम हात लाग्नेछ। भिन्नता बाहिरी व्यवहारमा होइन, तिनीहरूको प्रकृति सारमा हुन्छ। तसर्थ, नैतिक आचरणसम्बन्धी भनाइहरू प्रयोग गरी मानिसहरूलाई मापन गर्नु मूलतः गलत हो। सत्यता सिद्धान्तहरू प्रयोग गरी मानिसहरूलाई मापन गर्नु मात्र सही हो। म के भन्दै छु, के तैँले बुझिस्?

नैतिक आचरणसम्बन्धी भनाइहरूको सार भनेको ती मानिसहरूको व्यवहार र सोच नियन्त्रित गर्ने नीतिनियम र रीतिपरम्परा हुन्। केही हदसम्म, तिनले मानिसहरूको सोचाइलाई सीमित र नियन्त्रित पार्छन्, र सोचका केही सही अभिव्यक्ति र सामान्य मानवताका सामान्य मापदण्डहरूलाई कुण्ठित पार्छन्। निस्सन्देह नै, के पनि भन्न सकिन्छ भने, तिनले केही हदसम्म सामान्य मानव अस्तित्वका केही नियमहरू उल्लङ्घन गर्छन्, र सामान्य मानिसहरूलाई मानव आवश्यकता र अधिकारबाट वञ्चित पनि गर्छन्। उदाहरणको लागि, “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने ठेट भनाइले महिलाहरूको मानव अधिकारलाई जबर्जस्ती हस्तक्षेप गरी नष्ट पार्छ। अनि, यसले सम्पूर्ण मानव समाजमा महिलाहरूलाई कस्तो भूमिका खेल्न लगाउँछ? तिनीहरूलाई दासको भूमिका खेल्न लगाउँछ। के यो अवस्था यही होइन र? (हो।) यो दृष्टिकोणले हेर्दा, नैतिक आचरणका यी नीतिनियम र रीतिपरम्पराहरूले मानव सोचहरू नष्ट गरेका छन्, सामान्य मानवताका विभिन्न आवश्यकताहरू खोसेका छन्, अनि साथै सामान्य मानवताका विभिन्न सोचहरूको मानव अभिव्यक्तिलाई सीमित पारेका छन्। नैतिक आचरणसम्बन्धी भनाइहरू मूलतः सामान्य मानिसहरूको आवश्यकताको आधारमा बनाइएको हुँदैन, न त सामान्य मानिसहरूले पूरा गर्न सक्ने मानकको आधारमै बनाइएको हुन्छ, ती त मानिसहरूका कल्पना, महत्त्वाकाङ्क्षा, र चाहनाको आधारमा बनाइएको हुन्छ। नैतिक आचरणसम्बन्धी यी भनाइहरूले मानिसहरूको सोच नियन्त्रित र सीमित पार्ने र तिनीहरूको व्यवहार कुण्ठित पार्ने मात्र होइन्, मानिसहरूलाई झूटा र काल्पनिक कुराहरू पुज्‍न र पछ्याउनसमेत लगाउँछन्। तर मानिसहरूले ती कुरा प्राप्त गर्न सक्दैनन्, त्यसैले तिनीहरू आफूलाई सेतो पोत्न र ढाकछोप गर्न नौटङ्की मात्र गर्छन्, ताकि एकदमै मर्यादित देखिने शालीन र उच्च जीवन जिउन सकियोस्। तर तथ्य के हो भने, नैतिक आचरणका यी विचार र दृष्टिकोणअनुसार जिउनु भनेको मानव सोचहरू बाङ्गिनु र सीमित हुनु अनि मानिसहरू यी भ्रामक विचार र दृष्टिकोणको आधीनमा असमान्य र विकृत तरिकामा जिउनु हो, होइन र? (हो।) मानिसहरू यसरी जिउन मन पराउँदैनन्, र तिनीहरू यो गर्न चाहँदैनन्, तर तिनीहरू यी वैचारिक जन्जीरहरूबाट बन्धनमुक्त हुन सक्दैनन्। तिनीहरू गर्न सक्ने भनेकै यी विचार र दृष्टिकोणको अधीनमा मन नभईनभई र इच्छा नलागीनलागी जिउनु मात्र हो। यो सँगसँगै, तिनीहरूको हृदयमा जनमत अनि यी विचार र दृष्टिकोणले पारेको दबाबको कारण, तिनीहरूले ढोँगको एकपछि अर्को मुकुण्डो लगाएर यो संसारमा नीच अस्तित्व जिउन बाध्य हुनुबाहेक अर्को कुनै विकल्प हुँदैन। मानवजातिको लागि नैतिक आचरणका भनाइहरूको परिणाम यही हो। के तिमीहरूले यो कुरो बुझेका छौ? (बुझेका छौँ।) हामीले नैतिक आचरणका यी भनाइहरूलाई जति धेरै सङ्गति र चिरफार गर्छौँ, उति नै धेरै मानिसहरूले यी भनाइहरूलाई स्पष्टसँग देख्न सक्छन्, र उति नै धेरै तिनीहरूलाई परम्परागत संस्कृतिका यी विभिन्न भनाइहरू सकारात्मक कुरा होइनन् भन्‍ने लाग्छ। यी भनाइहरूले मानवजातिलाई हजारौँ वर्षदेखि बहकाउँदै र हानि गर्दै आएका छन्, यहाँसम्म कि मानिसहरूले परमेश्‍वरको वचन सुनेर सत्यता बुझिसकेपछि पनि, आफूलाई परम्परागत संस्कृतिका यी विचार र दृष्टिकोणको प्रभावबाट मुक्त गर्न सक्दैनन्, र यी कुरा सकारात्मक भएझैँ यिनकै आकाङ्क्षा राख्छन्। धेरै मानिसहरूले यी कुरालाई सत्यताको ठाउँमा समेत प्रयोग गर्छन्, र सत्यताको रूपमा अभ्यास गर्छन्। आजको सङ्गतिमार्फत, के तिमीहरूले परम्परागत संस्कृतिका नैतिक आचरणसम्बन्धी यी भनाइहरूलाई अझ राम्ररी र सही तरिकामा बुझेका छौ? (बुझेका छौँ।) अब तिमीहरूले यीबारे केही मात्रामा बुझिसकेकाले, नैतिक आचरणका अरू भनाइहरूबारे सङ्गति जारी राखौँ।

ट. “सानो गुनको पैँचो पनि उदार मनले तिर्नुपर्छ” को चिरफार

अब हामी नैतिक आचरणसम्बन्धी “सानो गुनको पैँचो पनि उदार मनले तिर्नुपर्छ” भन्‍ने भनाइबारे सङ्गति गर्नेछौँ। तिमीहरूले देख्‍न सक्छौ, नैतिक आचरणका यस्ता भनाइहरू एकदमै भव्य र एकदमै प्रभावशाली हुन्छन्, यस्तो लग्छ मानौँ ती प्रत्येक भनाइमा एकप्रकारको साहसिक भावना र महान् मानिसहरूको गुण भरिएको छ, र त्यो साधारण वा सामान्य व्यक्तिले प्राप्त गर्ने नसक्ने कुरा हो। “सानो गुनको पैँचो पनि उदार मनले तिर्नुपर्छ”—यसको लागि कत्ति उदार मनको हुनुपर्ने होला! त्यसो गर्न तँमा कति दया, परोपकार र महान् व्यक्तित्व हुनुपर्ने होला! “सानो … पैँचो” “उदार मन” सित सम्बन्धित छ, तर त्यो सँगसँगै, यो सम्बन्धले यी दुईबीच अथाह खाडल र ठूलो भिन्‍नता छ भन्‍ने पनि आभास गराउँछ। यसको अर्थ, तैँले सानो गुनको पैँचो पनि तिर्नैपर्छ भन्‍ने हो, तर केले तिर्नुपर्ने हो? यो उदार मनले, असाध्यै धेरै कार्य वा व्यवहारहरूले वा एकदमै इमानदारीसाथ र एकदमै इच्छुक भएर तिर्नुपर्छ, त्यो गुन बिर्सिनु हुँदैन। यसरी सानो गुनको पैँचो तिर्न पनि यति धेरै कुरा चाहिन्छ, र यदि तैँले यसको पैँचो कुनै कम कुराले तिरिस् भने, तँमा विवेक छैन भन्‍ने हुन्छ। यो तर्कअनुसार, दया देखाउने व्यक्ति पनि आखिर अनुचित तरिकामै फाइदा उठाउने व्यक्ति होइन र? यो फाइदा उठाउने व्यक्तिले आफूले देखाएको दयाबाट अवश्य नै धेरै लाभ उठाउँछ! उसले सानो गुन गरेर दया देखाउँछ र बदलामा उदार मनको व्यवहार लिन्छ। यो एकदमै लोभलाग्दो सौदा हो, यो अरूको बेफाइदाबाट फाइदा लुट्ने तरिका हो। के कुरा यही होइन र? यो जीवनमा, हरेक व्यक्तिले कुनै न कुनै सानो गुन स्विकार्नेछ। यदि उसले यो सबको पैँचो उदार मनले तिर्नुपऱ्यो भने, उसलाई यो तिर्न जीवनभर लाग्छ, र यसले गर्दा उसले आफ्नो पारिवारिक र सामाजिक जिम्मेवारीहरू पूरा गर्न सक्दैन, झन् जीवनको मार्गबारे विचार गर्ने त कुरै नगर्। यदि तैँले सानो गुन पाइस् तर त्यसको पैँचो उदार मनले तिर्न सकिनस् भने, तँलाई तेरो विवेकले घोच्छ र समाजले दोष दिन्छ, अनि तैँले आफूलाई विद्रोही, खलनायक, कृतघ्न र अमानव ठान्छस्। तर यदि कसैले त्यो गुन उदार मनले तिर्न सकेको भए के हुन्थ्यो? उसले भन्‍नेथ्यो, “मजस्तो कर्तव्यनिष्ठ व्यक्ति अरू कोही छैन, किनभने म सानो गुनको पैँचो पनि उदार मनले तिर्न सक्छु। यसरी मलाई पहिले मदत गर्ने र दया देखाउने व्यक्तिले म कस्तो खालका व्यक्ति रहेछु, र मलाई मदत गरेर उसलाई नोक्सान भयो भएन, र मलाई मदत गर्नु उपयुक्त थियो थिएन भनेर देख्न सक्छ। यसरी, उसले यो कहिल्यै बिर्सनेछैन, र उसलाई सरमसमेत लाग्‍नेछ। त्यसबाहेक, म उसको पैँचो पनि तिरिरहनेछु। अनि, सानो गुनको पैँचो पनि उदार मनले तिर्न सक्ने भएकोले, के म उच्च नैतिक आचरण र चरित्र भएको व्यक्ति होइ न र? के म सज्जन होइन र? के म महान् व्यक्ति होइन र? के म प्रशंसा पाउन योग्य छैनँ र?” सबैले उसको प्रशंसा र वाहवाही गर्छन्, र यसले उसको भावना उत्साहित गराउँछ, त्यसैले ऊ भन्छ, “तपाईंहरूले मलाई दयालु, उच्च चरित्रको, परुषहरूमाझको उदाहरण र मानव नैतिकताको नमूनाको रूपमा प्रशंसा गर्नुहुने भएकोले, म मरेपछि मेरो स्मारक बनाएर त्यहाँ ‘उहाँ “सानो गुनको पैँचो पनि उदार मनले तिर्नुपर्छ” भन्‍ने आदर्शको नमूना हुनुहुन्थ्यो, र उहाँलाई मानव नैतिकताको उदाहरण पनि भन्‍न सकिन्छ भनेर लेख्नुपर्छ।’” तर तिनीहरूले स्मारक खडा गरेपछि पनि उसलाई लाग्छ कि तिनीहरूले उसको माटोको प्रतिमा बनाएर मन्दिरमा राख्नुपर्छ र त्यसपछि उसको प्रतिष्ठित नाममा “फलानो-फलानो परमेश्‍वरको तीर्थस्थल” भनेर लेख्नुपर्छ र यसको मुन्तिर धूपवेदी खडा गर्नुपर्छ, जहाँ हरेकले उसलाई धूप चढाउनुपर्छ ताकि यो निरन्तर उसको फाइदाको लागि बलिरहोस्। त्यसबाहेक पनि, मानिसहरूले आफ्नो घरमा उसको प्रतिमा राख्नैपर्छ, धूप बाल्नैपर्छ, र दिनको तीनपल्ट उसलाई घुँडा टेकेर ढोग्नैपर्छ, आफ्ना छोराछोरी र नातिनातिना अनि आउँदा पुस्तालाई ऊजस्तो बन्‍न सिकाउनैपर्छ, र यसरी आफ्ना छोराछोरीलाई ऊजस्तै व्यक्ति, सानो गुनको पैँचो पनि उदार मनले तिर्न सक्ने—मानव नैतिकताको आदर्श र नमूनासँग विवाह गर्नुपर्छ भनेर बताउनैपर्छ। चिनियाँ मानिसहरूको परम्परागत शिक्षण शैली भनेको आफ्नो छोराछोरीलाई असल मानिस बन्‍न सिकाउनु हो, अनि यसले दया स्विकारेर त्यसको पैँचो तिर्ने प्रयास गर्नुमा जोर दिन्छ। यदि तैँले सानो गुन प्राप्त गरिस् भने, यसको पैँचो जीवनभर कडा मेहनत गरेर अर्थात् उदार मनले तिर्नैपर्छ। छोराछोरी हुर्केपछि, तिनीहरूले आउँदा पुस्तालाई पनि त्यसरी नै सिकाउँछन्, र यो निरन्तर चल्दै जान्छ, र एउटा पुस्तादेखि अर्को पुस्तामा हस्तान्तरित भइरहन्छ। जब यस्तो व्यक्तिले सानो गुनको पैँचो पनि उदार मनले तिर्न सक्छ, तब उसले अन्तिम लक्ष्य पनि हासिल गरेको हुन्छ। अनि, उसले त्यो के लक्ष्य हासिल गरेको हुन्छ? उसलाई सांसारिक मानिसहरू र समाजद्वारा पहिचान र स्वीकार गरिएको हुन्छ। अवश्य नै, यो दोस्रो प्राथमिकताको कुरा हो। सबैभन्दा महत्त्वपूर्ण कुरा भनेको मानिसहरूले उसको चित्र भित्तामा झुण्डाउँछन् र उसको प्रतिमामा भेटी चढाउँछन्, अनि उसले पुस्तौँपुस्ता यो संसारले धूप बालेको आनन्द लिन सक्छ, अनि उसको मनोभाव र विचार यो संसारमा हस्तान्तरित हुन सक्छ र उसले आउँदा पुस्ताका मानिसहरूको प्रशंसा पाउन सक्छ। अनि अन्त्यमा, यो संसारले बालेको धूपले टन्‍न भएपछि, ऊ के बन्छ? ऊ दियाबलस राजा बन्छ, र बल्ल उसको उद्देश्य हासिल हुन्छ। शैतानले मानवजातिलाई भ्रष्ट तुल्याउनुको अन्तिम परिणाम यही हो। सुरुमा, मानिसहरूले परम्परागत संस्कृतिको नैतिक आचरणसम्बन्धी एउटा विचार मात्र ग्रहण गर्छन्, जस्तै परोपकार, धार्मिकता, सद्‌व्यवहार, बुद्धि, र विश्‍वसनीयता। पछि गएर, तिनीहरूले यो विचारको मापदण्ड नै पालन गर्छन्, अनि यो विचार र यो मापदण्ड कडाइसाथ अभ्यास र पालन गरेर अरूको लागि उदाहरण बसाल्छन्, र बाँकी पूरै मानवजातिको लागि नैतिकताको नमूना र आदर्श बन्‍ने लक्ष्य हासिल गर्छन्। अनि त्यसपछि तिनीहरू मर्छन्, र एउटा राम्रो नाम छोडेर जान्छन्, जुन पुस्तौँपुस्तासम्‍म हस्तान्तरित हुन्छ। यसरी अन्त्यमा, तिनीहरूले चाहेको कुरा पाउँछन्, जुन धेरै वर्षसम्म यो संसारले बालेको धूपको सुगन्ध लिनु र पिशाचहरूको राजा बन्‍नु हो। के यो राम्रो कुरा हो त? (होइन।) यो राम्रो कुरा होइन भनेर तँ किन भन्छस्? एउटा गैरविश्‍वासीले जीवनमा आकाङ्क्षा राख्ने अन्तिम लक्ष्य यही हो। उसले निश्‍चित नैतिक आचरणका विचारहरू अनुमोदन गर्छ, र त्यसपछि सबैले उसलाई अन्ततः असल, दयालु, विशिष्ट र उच्च चरित्र भएको व्यक्तिको रूपमा प्रशंसा नगरुन्जेल यी नैतिक आचरणका मापदण्डहरू लागू गर्न उदाहरण बसालेर अगुवाइ गर्छ। उसको व्यवहार र कार्यको गाथा सारा मानवजातिमाझ फैलन्छ, र उसको व्यवहार र कार्यलाई मानिसहरूको पुस्तौँपुस्ताले अध्ययन र श्रद्धा गर्छ, र अन्त्यमा यो व्यक्ति सम्पूर्ण पुस्ताको लागि आदर्श नमूना, अनि अवश्य नै पिशाचहरूको राजा बन्छ। के सांसारिक मानिसहरू हिँड्ने मार्ग यही होइन र? के यो सांसारिक मानिसहरूले आकाङ्क्षा राख्‍ने परिणाम होइन र? के यसको सत्यतासँग कुनै सम्बन्ध छ? के यसको परमेश्‍वरको मुक्तिसँग कुनै सम्बन्ध छ? कहीँकतै कुनै सम्बन्ध छैन। नैतिक आचरणसम्बन्धी भनाइहरूले मानिसहरूमाथि ल्याउने अन्तिम परिणाम यस्तै हुन्छ। यदि कुनै व्यक्तिले परम्परागत संस्कृतिका सबै विभिन्‍न विचारहरू पुरै स्विकार्छ र पुरै पालन गर्छ भने, निस्सन्देह नै ऊ हिँड्ने मार्ग पिशाचहरूको मार्ग हो। यदि तँ पूर्ण रूपले पिशाचहरूको मार्गमा हिँड्न थालेको छस् भने, मानिसहरूलाई मुक्ति दिने परमेश्‍वरको मार्गसँग तेरो कुनै सम्बन्ध हुँदैन, र मुक्तिसँग तेरो बिलकुलै कुनै लिनुदिनु हुँदैन। तसर्थ, यदि तँ सत्यता बुझ्ने जगको आधारमा पनि अझै परम्परागत संस्कृतिका विचारहरूद्वारा सीमित र प्रभावित भएको छस्, र सँगसँगै यी विचारहरूको प्रभावमा परी तिनीहरूका नियमहरू, यी मापदण्ड र भनाइहरू पालन गर्छस्, ती त्याग्‍न वा छोड्न सक्दैनस्, अनि परमेश्‍वरका मापदण्डहरू स्विकार्न सक्दैनस् भने, तैँले अन्ततः पिशाचहरूको मार्ग पछ्याउनेछस् र पिशाचहरूको राजा बन्‍नेछस्। तैँले त्यो बुझिस्, होइन त? यो संसारको कुनै सिद्धान्त व भनाइले, र संसारको सबैभन्दा उच्च नैतिक स्तरले समेत परमेश्‍वरद्वारा मानवजातिलाई दिइएको मुक्तिको मार्ग प्रतिस्थापित गर्न सक्दैन। यदि मानिसहरू सही मार्गमा अर्थात् मुक्तिको मार्गमा हिँड्न चाहन्छन् भने, परमेश्‍वरसामु आएर, उहाँको वचन नम्रतापूर्वक र दृढतासाथ ग्रहण गरेर, उहाँका सबै विभिन्‍न दाबी र मापदण्डहरू स्वीकार गरेर, अनि परमेश्‍वरको वचनलाई मापदण्डको रूपमा लिई आफूलाई व्यवहारमा ढालेर र कार्य गरेर मात्र तिनीहरूले परमेश्‍वरको अनुमोदन पाउन सक्छन्। नत्रभने, मानिसहरू जीवनको सही मार्गमा कुनै हालतमा पनि हिँड्न सक्दैनन्, केवल शैतानका दर्शनहरू पछ्याउँदै सर्वनाशको बाटो लाग्‍न मात्र सक्छन्। कतिपय मानिसहरू सोध्छन्, “के कुनै मध्य मार्ग छ?” छैन, तँ कि त परमेश्‍वरको मार्ग हिँड्, किचाहिँ शैतानको पैशाचिक मार्ग हिँड्। दुइटा मात्र मार्ग छन्। यदि तँ परमेश्‍वरको मार्ग हिँड्दैनस् भने, निस्सन्देह नै शैतानले ल्याउने विभिन्‍न विचारहरू र यस्ता विचारहरूले उत्पन्‍न गर्ने विभिन्‍न पैशाचिक तौरतरिका पालन गर्छस्। यदि तँ मध्य मार्ग वा कुनै तेस्रो मार्ग अपनाएर सम्झौता गर्न चाहन्छस् भने, त्यो असम्भव छ। के यो कुरा स्पष्ट भयो? (भयो।) अब म “सानो गुनको पैँचो पनि उदार मनले तिर्नुपर्छ” भन्‍ने भनाइबारे थप विस्तार गर्नेछैनँ किनभने यो धेरथोर “दयाको ऋण कृतज्ञताले तिर्नुपर्छ” भन्‍ने भनाइजस्तै छ, जसबारे हामीले पहिले सङ्गति गरिसकेका छौँ। यी दुई भनाइहरूको सार उस्तै छ, त्यसैले यसबारे अझ विस्तारमा छलफल गर्नु आवश्यक छैन।

ठ. “आफूले नचाहेको कुरा अरूमाथि लाद्‌नु हुँदैन” को चिरफार

अब हामी नैतिक आचरणसम्बन्धी अर्को भनाइ—आफूले नचाहेको कुरा अरूमाथि लाद्‌नु हुँदैन—भन्‍नेबारे कुरा गरौँ। यो भनाइ त बुझ्‍न एकदमै सजिलो हुनुपर्ने हो, होइन र? यसलाई हामीले पहिले कुरा गरेका नैतिक आचरणसम्बन्धी भनाइहरूको मापदण्डसँग तुलना गर्दा, स्पष्टतः यो भनाइ पनि मानिसहरूलाई बाँध्ने अरट्ठो नियम नै हो। कागजी रूपमा त यो भव्य र प्रभावकारी देखिन्छ, यसमा कुनै गल्ती नभएजस्तो, र मानिसहरूसँग व्यवहार गर्नको लागि सरल सिद्धान्तजस्तो देखिन्छ, तर आफूलाई कसरी व्यवहारमा ढाल्ने वा मानिसहरूसँग कसरी व्यवहार गर्ने भन्‍ने सन्दर्भमा यो सरल सिद्धान्तले कुनै अर्थ राख्दैन, र यसले व्यक्तिको व्यवहार अँगालाइ वा जीवन पछ्याइमा कुनै सहयोग गर्दैन। यो मानिसहरूले आफ्नो आचरण र व्यवहारमा पालन गर्नुपर्ने सिद्धान्त होइन, न त यो मानिसहरूले जीवनमा सही दिशा र लक्ष्य पछ्याउने सिद्धान्त नै हो। तैँले यो मापदण्ड पालन गरिस नै भने पनि, यसले गर्ने भनेको तँलाई मानिसहरूसँग व्यवहार गर्दा कुनै अनुचित कुरा गर्न रोक्ने मात्र हो, र यसको अर्थ तँ मानिसहरूलाई वास्तविक प्रेम गर्छस् वा तिनीहरूलाई साँच्चै सहयोग गर्छस् भन्‍ने होइन, झन् यसले तँ जीवनको सही मार्गमा छस् भनेर साबित गर्नु त परको कुरा हो। शाब्दिक अर्थमा, “आफूले नचाहेको कुरा अरूमाथि लाद्‌नु हुँदैन” भन्‍नुको अर्थ, यदि तँलाई कुनै कुरा मन पर्दैन, वा कुनै कुरा गर्न मन लाग्दैन भने, तैँले अरूलाई पनि त्यो कुरा जबरजस्ती गर्न लगाउनु हुँदैन भन्‍ने हो। यो बाठोपन र समझदारीजस्तो देखिन्छ, तर तैँले हरेक परिस्थिति सामना गर्न यो शैतानी दर्शन प्रयोग गरिस् भने, धेरै गल्ती गर्नेछस्। सायद तैँले मानिसहरूलाई चोट पुर्‍याउनेछस्, बहकाउनेछस्, वा हानिसमेत गर्नेछस्। जस्तै, कतिपय आमाबुबालाई पढ्न मन पर्दैन, तर आफ्‍ना छोराछोरीलाई पढ्न लगाउन मन पर्छ, र सधैँ तिनीहरूसँग तर्क गर्दै परिश्रम गरेर अध्ययन गर्न प्रेरित गर्छन्। यदि तैँले यहाँ “आफूले नचाहेको कुरा अरूमाथि लाद्‌नु हुँदैन” भन्‍ने माग लागू गर्नुपर्ने हो भने, यी आमाबुबाले आफ्‍ना छोराछोरीलाई पढ्न लगाउनु हुँदैन, किनभने तिनीहरू आफैलाई पढ्न मन पर्दैन। कतिपय मानिसहरू परमेश्‍वरमा विश्‍वास त गर्छन्, तर सत्यताको पछि लाग्दैनन्; तैपनि तिनीहरूलाई हृदयमा परमेश्‍वरमा विश्‍वास गर्नु जीवनको सही मार्ग हो भन्‍ने थाहा छ। यदि तिनीहरूले आफ्‍ना छोराछोरी परमेश्‍वरमा विश्‍वास गर्दैनन् र सही मार्गमा छैनन् भनेर देखे भने, तिनीहरूले आफ्‍ना छोराछोरीलाई परमेश्‍वरमा विश्‍वास गर्न प्रेरित गर्छन्। तिनीहरू आफै सत्यताको पछि नलागे पनि, आफ्‍ना छोराछोरीलाई यसको पछि लगाएर आशिषित बनेको चाहन्छन्। यस परिस्थितिमा, यदि तिनीहरूले “आफूले नचाहेको कुरा अरूमाथि लाद्‌नु हुँदैन” भन्‍ने भनाइ पालन गरे भने, यी आमाबुबाले आफ्‍ना छोराछोरीलाई परमेश्‍वरमा विश्‍वास गर्न लगाउनु हुँदैन। त्यो त यो शैतानी दर्शनअनुरूप हुनेथियो, र यसले तिनीहरूका छोराछोरीको मुक्ति पाउने मौका पनि नष्ट गर्नेथियो। यो परिणामको जिम्‍मेवार को हुन्छ? नैतिक आचरणसम्बन्धीको आफूले नचाहेको कुरा अरूमाथि लाद्‌नु हुँदैन भन्‍ने परम्परागत भनाइले के मानिसहरूलाई हानि गर्दैन र? अर्को उदाहरण पनि छ। कतिपय आमाबुबा कर्तव्यपरायण र नियमनिष्ठ जीवन जिउनुसँग सन्तुष्ट हुँदैनन्। तिनीहरू आफ्नो परिवारको पालनपोषणको लागि खेतमा मेहनत गर्न वा जागिरमा जान इच्छुक हुँदैनन्। बरु तिनीहरू छल्न, ठग्न वा जुवा खेल्न मन पराउँछन्, र बेइमानको धन कमाउन अधर्मी माध्यम प्रयोग गर्छन्, ताकि उच्च जीवन जिउन, रमाइलो गर्न र देहसुख भोग गर्न सकियोस्। तिनीहरू इमानदार काममा संलग्न हुन वा सही मार्ग पछ्याउन मन पराउँदैनन्। तिनीहरू यो कुरा चाहँदैनन्, होइन र? यो राम्रो होइन भन्‍ने तिनीहरूलाई मनमा थाहा छ। यस्तो स्थितिमा तिनीहरूले कसरी आफ्ना छोराछोरीलाई शिक्षा दिनुपर्छ? सामान्य मानिसहरू छोराछोरीले भविष्यमा राम्रो जागिर पाउन सकून् भनेर राम्ररी पढ्न र कुनै सीपमा निपुण बन्न सिकाउँछन् र उनीहरूलाई सही मार्ग हिँड्न लगाउँछन्। यो आमाबुबाले आफ्नो जिम्मेवारी पूरा गर्नु हो, होइन र? (हो।) यो सही हो। तर यदि तिनीहरूले “आफूले नचाहेको कुरा अरूमाथि लाद्‌नु हुँदैन” भन्‍ने भनाइ पालन गरे भने, यसो भन्‍नेछन्, “बाबु, मलाई हेर् त। म जीवनमा हरप्रकारका कामकुरा गर्न सक्छु, जस्तै खान, पिउन, वेश्यावृत्ति गर्न र जुवा खेल्न आदि इत्यादि। म नपढी वा कुनै सीप नसिकी पनि जिवन जिउन सक्छु। तैँले भविष्यमा मसँग सिक्। तैँले स्कूल जानु र मेहनत गरेर पढ्नु पर्दैन। चोर्नु, छल्नु र जुवा खेल्नु सिक्। तैपनि तैँले बाँकी जीवन आरामसँग बिताउन सक्छस्!” के त्यो गर्नु सही हो? के कसैले आफ्ना छोराछोरीलाई यसरी सिकाएको छ? (छैन।) यो “आफूले नचाहेको कुरा अरूमाथि लाद्‌नु हुँदैन” हो, होइन र? के यी उदाहरणहरूले यो भनाइलाई पूर्ण रूपमा खण्डन गरेका छैनन् र? यसमा केही पनि सही छैन। उदाहरणको लागि, कतिपय मानिसहरू सत्यतालाई प्रेम गर्दैनन्; तिनीहरू देहगत सहजताहरूको लालसा गर्छन्, र आफ्‍नो कर्तव्य पूरा गर्दा सुस्त हुने उपाय खोज्छन्। तिनीहरू कष्ट भोग्‍न वा मूल्य चुकाउन इच्‍छुक हुँदैनन्। तिनीहरू, “आफूले नचाहेको कुरा अरूमाथि लाद्‌नु हुँदैन” भन्‍ने भनाइलाई राम्रो ठान्छन् र मानिसहरूलाई यसो भन्छन्, “तिमीहरू आफैमा रमाउन सिक्‍नुपर्छ। तिमीहरूले आफ्‍नो कर्तव्य उचित रूपमा पूरा गर्नु वा कठिनाइ भोग्‍नु वा मूल्य चुकाउनु पर्दैन। यदि सुस्त हुन सक्छौ भने, सुस्त बन; कुनै कुरामा झारा टार्न सक्छौ भने, झारा टार। आफ्‍नो लागि परिस्थिति कठिन नबनाऊ। हेर त, म यसरी नै जिउँछु—के यो रमाइलो छैन र? मेरो जीवन परिपूर्ण छ! त्यसरी जिएर तिमीहरूले आफूलाई थकित पारिरहेका छौ! तिमीहरूले मबाट सिक्‍नुपर्छ।” के यसले “आफूले नचाहेको कुरा अरूमाथि लाद्‌नु हुँदैन” भन्‍ने माग पूरा गर्छ? यदि तैँले यसरी व्यवहार गरिस् भने, के तँ विवेक र समझ भएको व्यक्ति होस्? (होइन।) यदि व्यक्तिले आफ्‍नो विवेक र समझ गुमायो भने, के उसमा सदगुणको कमी हुँदैन र? सदगुणको कमी हुनु भनेको यही हो। हामी किन यसो भन्छौँ? किनभने तिनीहरू सहजताको लालसा गर्छन्, आफ्‍नो कर्तव्यमा झारा टार्छन्, र अरूलाई पनि उक्साएर र प्रभावित पारेर आफूसँगै झाराटारुवा र सहजताको लालसा गर्ने बनाउँछन्। यसमा समस्या के छ? आफ्‍नो कर्तव्यमा झाराटारुवा र गैरजिम्‍मेवार बन्‍नु छल र परमेश्‍वरको विरोध गर्नु हो। यदि तँ झाराटारुवा भइरहिस् र पश्‍चात्ताप गरिनस् भने, तँलाई खुलासा गरेर हटाइनेछ। यसरी मण्डलीबाट धेरै मानिसहरू निकालिन्छन्। के तथ्य यही होइन? (हो।) त्यसैले, यो भनाइ पालन गर्नु र मानिसहरूले आफ्नो कर्तव्य लगनशील भई निर्वाह नगरून्, बरु परमेश्‍वरलाई मूर्ख बनाऊन् र धोका दिऊन् भनी सबैलाई आफूजस्तै बन्न उक्साउनु भनेको मानिसहरूलाई हानि र बरबाद गर्नु होइन र? तिनीहरू आफै अल्छे र धूर्त छन्, र अझै अरूलाई कर्तव्य निभाउनमा बाधा दिन्छन्। के यो मण्डलीको काममा बाधा र अडचन ल्याउनु होइन र? के यो परमेश्‍वरसँग शत्रुता मोल्नु होइन र? के परमेश्‍वरको घरले यस्ता मानिसहरूलाई राख्न सक्छ? मानौँ, गैरविश्‍वासीहरूको कम्पनीमा काम गर्ने एक व्यक्तिले अरू कर्मचारीलाई उचित तरिकाले काम नगर्न उक्साउँछ रे। यदि हाकिमले यो कुरा थाहा पायो भने, उसलाई कामबाट निकाल्दैन र? हाकिमले निश्‍चय नै उसलाई निकाल्नेछ। त्यसैले, यदि उसले परमेश्‍वरको घरमा कर्तव्य निभाउँदा, यस्तो पनि गर्न सक्छ भने, के ऊ परमेश्‍वरमा विश्‍वास गर्ने व्यक्ति हो त? यो त दुष्ट व्यक्ति हो, परमेश्‍वरको घरमा घुसेको अविश्‍वासी हो। यसलाई त निकालिनुपर्छ र हटाइनुपर्छ! के तिमीहरूले यी उदाहरणहरू सुनेपछि, नैतिक आचरणसम्बन्धी “आफूले नचाहेको कुरा अरूमाथि लाद्‌नु हुँदैन” भन्‍ने भनाइको सार केही मात्रामा चिन्न सक्छौ? (हामी सक्छौँ।) तैँले कस्तो अन्तिम निष्कर्ष निकालेको छस्? के यो मापदण्ड सत्यता सिद्धान्त हो? (होइन।) अवश्य नै होइन। त्यसोभए यो के हो त? यो बाहिरी रूपमा राम्रो लाग्ने तर वास्तवमा कुनै व्यावहारिक अर्थ नभएको भ्रमित भनाइ मात्र हो।

के तिमीहरू “आफूले नचाहेको कुरा अरूमाथि लाद्‌नु हुँदैन” भन्‍ने भनाइको समर्थक हौ? यदि कुनै व्यक्ति यो वाक्यांशको समर्थक हो भने, तिमीहरू उसलाई महान् र आदर्श ठान्छौ? कतिपय मानिसहरू यसो भन्छन्, “हेर्नुहोस् त, तिनीहरू जबरजस्ती गर्दैनन्, अरूलाई दुःख दिँदैनन्, वा कठिन परिस्थितिमा पार्दैनन्। के तिनीहरू मजाका छैनन् र? तिनीहरू आफूप्रति सधैँ कठोर हुन्छन् र पनि अरूप्रति सहनशील हुन्छन्; तिनीहरू आफूले नगर्ने कुरा अरूलाई कहिल्यै गर्न लगाउँदैनन्। तिनीहरू अरूलाई धेरै स्वतन्त्रता दिन्छन्, र तिनीहरूलाई प्रशस्‍त न्यानोपन र स्वीकारको अनुभूति गराउँछन्। कस्तो राम्रो व्यक्ति!” के त्यो साँचो हो? “आफूले नचाहेको कुरा अरूमाथि लाद्‌नु हुँदैन” भन्‍ने भनाइको अर्थ हो, तैँले आफूलाई मन पर्ने र आनन्दित लाग्ने कुरा मात्रै अरूलाई दिनु वा प्रदान गर्नुपर्छ। तर भ्रष्ट मानिसहरूलाई के-कस्ता कुरा मन पर्छ र के कुराले आनन्दित तुल्याउँछ? भ्रष्ट कुराहरू, निरर्थक कुराहरू, र अत्यधिक इच्‍छाहरू। यदि तँ मानिसहरूलाई यी नकारात्मक कुराहरू दिन्छस् र प्रदान गर्छस् भने, के सारा मानवजाति झन्-झन् भ्रष्ट हुँदै जाने छैन र? सकारात्मक कुराहरू झन्-झन् कम हुँदै जानेछन्। के यो तथ्य होइन र? यो तथ्य हो, मानवजाति गहन रूपमा भ्रष्ट तुल्याइएको छ। भ्रष्ट मानिसहरू ख्याति, फाइदा, हैसियत, र देहगत सुखचैनहरू मन पराउँछन्; तिनीहरू सेलिब्रेटी बन्‍न, शक्तिशाली र महामानव बन्‍न चाहन्छन्। तिनीहरू सहज जीवन जिउन चाहन्छन् र कडा परिश्रम गर्न इच्चा गर्दैनन्; तिनीहरू सबै कुरा हातैमा आएका चाहन्छन्। तिनीहरूमध्ये एकदमै थोरैले मात्र सत्यता वा सकारात्मक कुराहरूलाई प्रेम गर्छन्। यदि मानिसहरूले आफ्‍ना भ्रष्टता र अभिरुचिहरू अरूलाई दिए र प्रदान गरे भने, के हुनेछ? यो तिमीहरूले कल्‍पना गरेजस्तै हुनेछ: मानवजाति झन्-झन् भ्रष्ट मात्र हुँदै जानेछ। “आफूले नचाहेको कुरा अरूमाथि लाद्‌नु हुँदैन” भन्‍ने विचारका समर्थकहरू मानिसहरूले अरूलाई आफ्‍नो भ्रष्टता, अभिरुचि, र लालची इच्‍छाहरू दिएर वा प्रदान गरेर दुष्टता, सुखसुविधा, पैसा, र प्रगति खोज्नुपर्छ भन्छन्। के यो जीवनको सही मार्ग हो? “आफूले नचाहेको कुरा अरूमाथि लाद्‌नु हुँदैन” भन्‍ने भनाइ समस्याले भरिएको हुन्छ भनेर प्रस्टै देखिन्छ। यसका भुलचुकहरू अति स्‍पष्ट छन्; यो विश्‍लेषण गर्न र बुझ्नसमेत लायक छैन। अलिकति जाँच गर्दा पनि, यसका त्रुटि र निरर्थकता स्पष्टरूपमा देखिन्छ। तैपनि, तिमीहरूमध्ये धेरै जना यो भनाइद्वारा सहजै फकिन्छौ र प्रभावित हुन्छौ, अनि नबुझी यसलाई स्वीकार गर्छौ। अरूसँग अन्तरक्रिया गर्दा, तिमीहरू आफूलाई चेतावनी दिन र अरूलाई सल्‍लाह दिन यो भनाइ अक्सर प्रयोग गर्छौ। यसो गरेर, तिमीहरू आफ्नो चरित्र निकै उच्च छ, र तिमीहरूको व्यवहार अत्यन्तै समझदार छ भन्‍ने सोच्छौ। तर थाहै नपाई, यी शब्दहरूले तँ जिउने सिद्धान्त र मामिलाहरूमा तैँले लिने अडानलाई प्रकट गरेका हुन्छन्। यसको साथै, तैँले अरूलाई भ्रम र बहकाउमा पारेर तेरो जस्तै दृष्टिकोण र अडानले मानिसहरू र परिस्‍थितिलाई हेर्ने तुल्याएको छस्। तैँले वास्तविक मध्यमार्गी व्यक्तिले जस्तो व्यवहार गरेको छस्, र पूर्णरूपमा मध्य मार्ग अपनाएको छस्। तँ भन्छस्, “समस्या जेसुकै भए पनि, यसलाई गम्‍भीररूपमा लिनु आवश्यकता छैन। आफ्‍नो वा अरूका लागि परिस्थिति गाह्रो नबनाऊ। यदि अरूको लागि परिस्थिति गाह्रो बनायौ भने, तिमीहरूले आफ्नो लागि परिस्थिति गाह्रो बनाइरहेका हुन्छौ। अरूलाई दया गर्नु भनेको आफैलाई दया गर्नु हो। यदि तिमीहरू अरूप्रति कठोर भयौ भने, आफूप्रति कठोर भइरहेका हुन्छौ। आफूलाई किन कठिन परिस्थितिमा पार्ने? ‘आफूले नचाहेको कुरा अरूमाथि लाद्‌नु हुँदैन’ भनेको आफ्ना लागि गर्न सक्ने सबैभन्दा उत्तम, र सबैभन्दा विचारशील कुरा हो।” यो मनोवृत्ति अवश्य नै कुनै पनि कुरामा सतर्क हुने किसिमको होइन। कुनै पनि मामिलामा तँसँग सही अडान वा दृष्टिकोण छैन; तँसँग सबै कुराबारे अस्पष्ट दृष्टिकोण छ। तँ सावधान छैनस् तर कामकुराप्रति आँखा चिम्‍लन्छस्। जब तँ अन्तिममा परमेश्‍वरअघि खडा हुन्छस् र आफ्‍नो लेखा दिन्छस्, तब त्यसमा ठूलो गडबडी भएको हुने छ। किन त्यसो हुन्छ? किनभने तँ सधैँ नै “आफूले नचाहेको कुरा अरूमाथि लाद्‌नु हुँदैन” भनी भन्छस्। यसले तँलाई धेरै सान्त्वना र आनन्द दिन्छ, तर साथै तँलाई धेरै समस्यामा पार्ने छ, यसले गर्दा तैँले धेरै विषयमा स्पष्ट दृष्टिकोण राख्न वा अडान लिन सक्दैनस्। अवश्‍य नै, यी परिस्थितिहरू सामना गर्दा यसले तँलाई परमेश्‍वरका माग र मापदण्डहरू के-के हुन्, वा तैँले कस्ता परिणाम हासिल गर्नुपर्छ भनेर बुझ्न नसक्ने पनि तुल्याउँछ। तँ कुनै पनि कुरामा सतर्क नहुने हुनाले यी कुराहरू हुन्छन्; तेरो गडबड मनोवृत्ति र दृष्टिकोणको कारण ती हुन्छन्। “आफूले नचाहेको कुरा अरूमाथि लाद्‌नु हुँदैन” भन्‍ने भनाइ मानिसहरू र परिस्थितिप्रति तँमा हुनुपर्ने सहनशील मनोवृत्ति होइन र? होइन। यो बाहिरबाट सही, आदर्शमय, र दयालु देखिने सिद्धान्त मात्रै हो, तर वास्तवमा यो पूर्णतया नकारात्मक कुरा हो। स्पष्टतः यो मानिसहरूले पालना गर्नुपर्ने सत्यता सिद्धान्त त झन् पटक्‍कै होइन। परमेश्‍वर मानिसहरूले आफूले नचाहेको कुरा अरूमाथि लाद्‌नु हुँदैन भन्‍ने माग गर्नुहुन्‍न, बरु उहाँ मानिसहरूले फरक-फरक परिस्थिति सम्हाल्दा तिनीहरू आफूले पालना गर्नुपर्ने सिद्धान्तहरूबारे स्पष्ट भएको माग गर्नुहुन्छ। यदि यो सही छ र परमेश्‍वरका वचनहरू र सत्यताअनुरूप छ भने, तँ त्यसमा लागिरहनैपर्छ। अनि तँ यसमा लागिरहनैपर्ने मात्रै होइन, तर तैँले अरूलाई अर्ती दिने, मनाउने, र सङ्गति गर्ने पनि गर्नैपर्छ, ताकि तिनीहरूले परमेश्‍वरका अभिप्रायहरू वास्तवमा के हुन्, र सत्यता सिद्धान्तहरू के-के हुन् भनेर स्पष्टरूपमा बुझ्‍न सकून्। यो तेरो जिम्‍मेवारी र दायित्व हो। परमेश्‍वरले तँलाई मध्य मार्ग अपनाउनू भनेर भन्‍नुहुन्‍न, र तेरो हृदय कति ठूलो छ भनेर तैँले देखाउनुपर्छ भनेर त झन् भन्‍दै भन्‍नुहुन्‍न। परमेश्‍वरले तँलाई जुन कुराबारे सल्‍लाह दिनुभएको छ र सिकाउनुभएको छ, र उहाँले आफ्‍ना वचनहरूमा जुन कुराहरूबारे बताउनुहुन्छ, ती कुराहरूमै तँ लागिरहनुपर्छ: मानदण्ड, मापदण्ड, र मानिसहरूले पालना गर्नुपर्ने सत्यता सिद्धान्तहरू। तँ यी कुरामा पटक्कै टाँसिनु र अल्झिरहनु हुँदैन मात्रै होइन, तर तैँले उदाहरण बसालेर, साथै आफूलेजस्तै यी सत्यता सिद्धान्तहरूमा टाँसिरहन, पालना र अभ्यास गर्न अरूलाई मनाएर, रेखदेख गरेर, सहयोग गरेर र डोऱ्याएर यी सत्यता सिद्धान्तहरू पनि पालन गर्नैपर्छ। परमेश्‍वर तैँले यो गरेको माग गर्नुहुन्छ—उहाँले तँलाई सुम्पने कुरा यही हो। तैँले अरूलाई बेवास्ता गरेर आफूबाट मात्र माग गर्नु मिल्दैन। तैँले समस्याहरूमा सही अडान लिनुपर्छ, सही मापदण्डमा टाँसिनुपर्छ, र परमेश्‍वरका वचनहरूमा के-कस्ता मानकहरू दिइएका छन् भनेर ठिकसित जान्‍नुपर्छ, र सत्यता सिद्धान्तहरू के-के हुन् भनेर ठिकसित पत्ता लगाउनुपर्छ भन्‍ने परमेश्‍वर माग गर्नुहुन्छ। तैँले यो पूरा गर्न नसके पनि, तँ अनिच्‍छुक भए पनि, तँलाई यो मन नपरे पनि, तँमा धारणाहरू भए पनि, वा तैँले यसको विरोध गरे पनि, तैँले यसलाई आफ्‍नो जिम्‍मेवारी, आफ्नो दायित्वको रूपमा लिनैपर्छ। तैँले मानिसहरूलाई परमेश्‍वरबाट आउने सकारात्मक कुराहरूबारे, सही र ठिक कुराहरूबारे सङ्गति दिनैपर्छ, अनि ती अरूलाई सहयोग गर्न, प्रभाव पार्न, र डोऱ्याउन प्रयोग गर्नैपर्छ, ताकि तीबाट मानिसहरूले फाइदा र सुधार पाऊन्, र तिनीहरू जीवनमा सही मार्गमा हिँड्न सकून्। यो तेरो जिम्‍मेवारी हो, र तँ “आफूले नचाहेको कुरा अरूमाथि लाद्‌नु हुँदैन” भन्‍ने विचारमा जिद्दी भएर टाँसिनु हुँदैन, जुन विचार शैतानले तेरो मनमा हालिदिएको छ। परमेश्‍वरको नजरमा, त्यो भनाइ दुनियाँसित व्यवहार गर्ने दर्शन मात्रै हो; यो शैतानको चाल भएको एउटा सोच्ने तरिका मात्र हो; यो सही मार्ग हुँदै होइन, न त सकारात्मक कुरा नै हो। परमेश्‍वरले तँबाट माग गर्नुभएको कुरा भनेकै तँ सोझो व्यक्ति बन्नु हो, जसले आफूले गर्नुपर्ने र गर्न नहुने कुरा स्पष्टरूपमा बुझ्छ। उहाँ तँ मानिसहरूलाई खुसी पार्ने वा मध्यमार्गी व्यक्ति बन्नुपर्छ भन्‍ने माग गर्नुहुन्न; उहाँ तैँले मध्य मार्ग अपनाउनुपर्छ भनेर माग गर्नुहुन्न। जब कुनै कुरा सत्यता सिद्धान्तहरूसँग सम्बन्धित हुन्छ, तैँले भन्‍नुपर्ने कुरा भन्‍नैपर्छ, र बुझ्‍नुपर्ने कुरा बुझ्‍नैपर्छ। यदि कसैले कुनै कुरा बुझ्दैन तर तँ बुझ्छस्, र उसको गल्ती औँल्याएर सहयोग गर्न सक्छस् भने, तैँले यो जिम्‍मेवारी र दायित्व पूर्णतया पूरा गर्नैपर्छ। तैँले हात बाँधेर हेरिबस्‍नु पटक्कै हुँदैन, झन् आफूले नचाहेको कुरा अरूमाथि लाद्‌नु हुँदैन भन्‍नेजस्ता शैतानले तेरो मनमा हालिदिएका दर्शनहरूमा टाँसिनु त पटक्‍कै हुँदैन। के तैँले कुरा बुझिस्? (बुझेँ।) जुन कुरा सही र सकारात्मक हो, त्यो तँलाई मन नपरे पनि, त्यो गर्ने इच्छा नभए पनि, तैँले त्यो गर्न वा प्राप्त गर्न नसके पनि, त्यसको प्रतिरोध गरे पनि, वा त्यसविरुद्ध धारणा विकास गरे पनि, सही र सकारात्मक नै हुन्छ। मानवजातिमा भ्रष्ट स्वभाव र निश्‍चित संवेग, भावना, चाहना र धारणा छ भन्दैमा, परमेश्‍वरको वचन र सत्यताको सार परिवर्तन हुनेछैन। परमेश्‍वरको वचन र सत्यताको सार कहिल्यै, कदापि परिवर्तन हुनेछैन। तैँले परमेश्‍वरको वचन र सत्यता जानेपछि, बुझेपछि, र अनुभव गरेर प्राप्त गरेपछि, आफ्ना अनुभव गवाहीहरूबारे अरूलाई सङ्गति दिनु तेरो दायित्व हुन्छ। यसो गर्दा अझ धेरै मानिसहरूले परमेश्‍वरका अभिप्रायहरू बुझ्न, सत्यता बुझ्‍न र बोध गर्न, परमेश्‍वरको मापदण्ड र मानक बुझ्न अनि सत्यता सिद्धान्तहरू बुझ्न मदत पाउनेछन्। यसो गरेर, यी मानिसहरूले आफ्नो दैनिक जीवनमा समस्याहरू आइपर्दा अभ्यासको मार्ग पाउनेछन् र तिनीहरू शैतानका विचार र दृष्टिकोणहरूद्वारा भ्रममा वा बन्धनमा पर्नेछैनन्। नैतिक आचरणसम्बन्धी “आफूले नचाहेको कुरा अरूमाथि लाद्‌नु हुँदैन” भन्‍ने भनाइ वास्तवमै र साँच्चै नै मानिसहरूको दिमाग नियन्त्रण गर्ने शैतानको धूर्त चाल हो। यदि तँ सधैँ यसलाई पालना गर्छस् भने, तँ शैतानी दर्शनहरूअनुसार जिउने व्यक्ति होस्; शैतानी स्वभावमा पूर्णरूपले जिउने व्यक्ति होस्। यदि तँ परमेश्‍वरको मार्ग पछ्याउँदैनस् भने, तैँले सत्यतालाई प्रेम गर्दैनस् र पछ्याउँदैनस्। जेसुकै भए पनि, तैँले पछ्याउनुपर्ने सिद्धान्त र तैँले गर्नुपर्ने सबैभन्दा महत्त्वपूर्ण कुरा भनेको मानिसहरूलाई सकेजति सहयोग गर्नु हो। तैँले शैतानले भन्‍ने कुरा अभ्यास गर्नु हुँदैन, जुनचाहिँ “आफूले नचाहेको कुरा अरूमाथि लाद्‌नु हुँदैन” र मानिसहरूलाई खुसी पार्ने “बाठो” व्यक्ति बन्नुपर्छ भन्‍ने हो। मानिसहरूलाई आफूले सकेजति सहयोग गर्नु भनेको के हो? यसको अर्थ आफ्ना जिम्‍मेवारी र दायित्व पूरा गर्नु हो। तैँले कुनै कुरा तेरो जिम्‍मेवारी र दायित्वको भाग हो भन्‍ने थाहा पाउनेबित्तिकै, परमेश्‍वरका वचनहरू र सत्यतामा सङ्गति गर्नुपर्छ। आफ्ना जिम्‍मेवारी र कर्तव्य पूरा गर्नु भनेको यही हो। के यो सङ्गतिले नैतिक आचरणसम्बन्धी “आफूले नचाहेको कुरा अरूमाथि लाद्‌नु हुँदैन” भन्‍ने भनाइलाई मूल रूपमा स्पष्ट पारेको छ? के तिमीहरूले यसलाई बुझेका छौ? (बुझेका छौँ।) यो भनाइ तुलनात्मक रूपमा बुझ्न सजिलो छ, र तैँले यसबारे अत्यधिक सोचविचार नगरीकनै यसमा के गलत छ भनेर चिन्न सक्छस्। यो बस एकदमै निरर्थक कुरा हो, त्यसैले यसबारे थप विस्तारमा सङ्गति गर्नु आवश्यक छैन।

ड. “साथीको लागि गोली खान तयार छु” को चिरफार

अब हामी नैतिक आचरणसम्बन्धी अर्को भनाइ—साथीको लागि गोली खान तयार छु—भन्‍नेबारे सङ्गति गरौँ। यो भव्य कथनजस्तो लाग्छ, जुन मानवजातिमाझ एकदमै प्रचलित छ। विशेषतः भावनाको मोल गर्ने र भाइचारालाई महत्त्व दिने मानिसहरू यो भनाइलाई धेरै मित्र बनाउने आदर्शको रूपमा अपनाउँछन्। यसलाई प्रयोग गर्ने जुनसुकै युग वा जातीय समहूमा नैतिक आचरणसम्बन्धी “साथीको लागि गोली खान तयार छु” भन्‍ने यो भनाइलाई निकै राम्रो ठानिन्छ। भन्नुको मतलब, यो तुलनात्मक रूपमा मानवताको विवेक र समझसँग अलि राम्रैसित मेल खान्छ। ठ्याक्‍कै भन्नुपर्दा, यो मानिसहरूले आफ्नो विवेकमा पालन गर्ने “भाइचारा” को अवधारणासँग मेल खान्छ। भाइचाराको मोल गर्ने मानिसहरू साथीको लागि गोली खान इच्छुक हुन्छन्। तिनीहरूले आफ्नो साथी जति नै कठिन र खतरनाक परिस्थितिमा भए पनि, अघि बढेर उनीहरूको लागि गोली खान्छन्। यो अरूको खातिर आफ्नो हित त्याग्ने मनोभाव हो। नैतिक आचरणसम्बन्धी “साथीको लागि गोली खान तयार छु” भन्‍ने भनाइले मानिसहरूमा हालिदिने भनेको मुख्यतः भाइचाराको मोल गर्ने कुरा हो। यसको लागि मानिसहरूले पालन गर्नुपर्ने मानक भनेको व्यक्तिले भाइचाराको मोल गर्नैपर्छ: यो भनाइको सार त्यही हो। अनि, यो “भाइचारा” शब्दको अर्थ के हो? भाइचाराको मानक के हो? यो साथीको लागि आफनो हित त्याग्न र उसलाई सन्तुष्ट पार्न सबै कुरा गर्न सक्नु हो। तेरो साथीलाई जे आवश्यक परे पनि, चाहिएको मदत दिनु तेरो नैतिक दायित्व हो, र त्यसको लागि जीवन जोखिममा परे पनि परोस्। साँचो साथी बन्न चाहिने कुरा यही हो, र यसलाई मात्र साँचो भाइचारा मान्न सकिन्छ। भाइचाराको अर्को अर्थ, साथीको लागि जीवन वा मृत्युको पर्बाह नगरी आफ्नो जीवन जोखिममा पार्न, आफ्नो जिवन अर्पण गर्न वा आफ्नो जीवन खतरामा हाल्न सक्नु हो। यो यस्तो मित्रता हो जसले जीवन जोखिममा पर्ने परीक्षा सहन्छ, यो जीवन-मरणको मित्रता हो अनि यो साँचो भाइचारा हो। यो नैतिक व्यवहारको मापदण्डअनुसार साथीको परिभाषा हो। तँ साँचो साथी बन्न साथीहरूको लागि गोली खान इच्छुक हुनैपर्छ, यो नै साथीहरूसँग व्यवहार गर्दा पालन गर्नुपर्ने नैतिक आचरणको मानक हो, र यो नै साथीहरू बनाउनेबारे मानिसहरूको नैतिक आचरणको मापदण्ड हो। नैतिक आचरणसम्बन्धी “साथीको लागि गोली खान तयार छु” भन्‍ने भनाइ विशेष साहसिक र न्यायपूर्ण अनि विशेष महान् र उच्चकुलीन देखिन्छ, अनि यसले मानिसहरूको प्रशंसा र अनुमोदन जगाउँछ, अनि मानिसहरूलाई यस्तो गर्ने सक्नेहरू चट्टानको चिराबाट फुत्त निस्कने अर्कै दुनियाँका अमर व्यक्ति हुन् भनेर महसुस गराउँछ, अनि तिनीहरूलाई यी मानिसहरू शूरवीर वा तरवारबाजजस्तै विशेष न्यायी हुन् भन्‍ने सोच्न लगाउँछ। त्यसैले, यस्तो निष्कपट र स्पष्ट विचार एवं दृष्टिकोणलाई मानवजातिले सहजै स्विकार्छन्, अनि ती कुरा सजिलै तिनीहरूको हृदयमा घुस्छन्। के तिमीहरू पनि “साथीको लागि गोली खान तयार छु” भन्‍ने भनाइबारे यस्तै महसुस गर्छौ? (यस्तै महसुस गर्छौँ।) वर्तमान समयमा साथीको लागि गोली खान तयार हुने मानिसहरू धेरै नभए पनि, अधिकांश मानिसहरू आफ्नो साथी उनीहरूको लागि गोली खान इच्छुक, बफादार, असल मित्र होस्, र समस्या आइपर्दा उसले तुरन्तै र कुनै सर्त नराखी मदतको हात बढाओस्, अनि सबै कठिनाइसँग डटेर खतरामा हताश नबनी उनीहरूको लागि कुनै पनि कुरा गरिदेओस् भन्‍ने आशा गर्छन्। यदि तैँले पनि तेरो साथीबाट यस्तै माग गर्छस् भने, के यसले तँ अझै साथीको लागि गोली खान तयार हुनुपर्छ भन्‍ने यस विचारद्वारा प्रभावित र बाँधिएको छस् भनेर नदेखाउला र? के तँ आफू अझै यो पुरानो, पराम्परागत तरिकाको सोचाइअनुसार नै जिउँछु भनेर भन्‍नेछस्? (भन्‍नेछु।) आजकल मानिसहरू प्रायः “अहिले जनजीवनमा नैतिकता खस्कँदो छ, मानिसहरूमा आफ्नो पूर्वजको जस्तो मानसिकता छैन, समय बद्लेको छ, साथीहरू जे-जस्तो हुनुपर्ने हो त्यस्ता छैनन्, मानिसहरूले भाइचाराको मोल गर्न छोडिसके, मानिसहरूमा मानव न्यानोपन गुमिसक्यो, अनि आपसी सम्बन्धहरू झन्झन् टाढिँदै छन्” भनेर दुखेसो पोख्छन्। आजभोलि एकदमै कम मानिसहरूले मात्र साथीहरूबीचको भाइचाराको मोल गर्ने भए पनि, तिनीहरू साथीको लागि आफ्नो जीवन दिने ती विगतका उदार र न्यानो हृदय भएका व्यक्तिहरूलाई अझै प्यारसाथ सम्झन्छन्, र तिनीहरूले देखाएको शैलीको आदर गर्छन्। जस्तै, साथीको लागि आफ्नो जीवन दिने पुरातन समयका मानिसहरूबारे इतिहासमा हस्तान्तरण हुँदै आएका केही कथालाई लिऔँ, विशेष गरी भाइचारा कायम राख्ने मानिसहरूबारे मार्शल आर्टसको संसारमा स्थापित कथाहरूलाई लिऔँ। आज पनि, जब मानिसहरू चलचित्र र टेली श्रृङ्खलामा यी कथाहरू हेर्छन्, तब तिनीहरूको हृदय भावनाले ओतप्रोत हुन्छ, र तिनीहरूमा मानव न्यानोपनले भरिएको र मानिसहरूले भाइचाराको मोल गर्ने त्यो युगमा फर्केर जाने लोभ पलाउँछ। यी कुराहरूले के देखाउँछन्? के यी कुराले साथीको लागि गोली खाने विचारलाई मानिसहरूको मनमा सकारात्मक कुराको रूपमा श्रद्धा गरिन्छ, र यसलाई असल व्यक्ति बन्न चाहनेहरूको लागि उच्च नैतिक मानकको रूपमा लिइन्छ भन्‍ने देखाउँदैनन् र? (देखाउँछन्।) आजकल मानिसहरूले आफूलाई यस्तो मापदण्ड दिने आँट नगरे पनि, र आफूले यस्तो अवस्था हासिल गर्न नसके पनि, आफ्नो समुदायमा यस्ता मानिसहरू भेटिने, उनीहरूसँग सङ्गत गर्ने र मित्रता गाँस्ने आशा गर्छन् ताकि तिनीहरूलाई कठिनाइ आइपर्दा आफ्नो साथीले तिनीहरूको लागि गोली खान सकोस्। नैतिक आचरणसम्बन्धी यो भनाइबारेको मानिसहरूको मनोवृत्ति र दृष्टिकोणलाई हेर्दा, मानिसहरू भाइचाराको मोल गर्ने यस्ता विचार र दृष्टिकोणहरूद्वारा गहन रूपमा प्रभावित छन् भन्‍ने स्पष्टै देखिन्छ। अनि, मानिसहरू आफूमा भाइचाराको मनोभावको आकाङ्क्षा र अनुपालना जगाउने यस्ता विचार र दृष्टिकोणहरूद्वारा प्रभावित हुने भएकाले, तिनीहरू तीअनुसार नै जिउने सम्भावना अवश्य नै अधिक हुन्छ। परिणामस्वरूप, मानिसहरू प्राय यस्ता विचार र दृष्टिकोणहरूद्वारा नियन्त्रित र अधीनस्थ हुने गर्छन्, र अक्सर यस्ता विचार र दृष्टिकोणहरूअनुसार नै मानिसहरू र कामकुराहरूलाई हेर्न अनि सोहीअनुसार आफूलाई व्यवहारमा ढाल्‍न र कार्य गर्न सक्छन्, र त्यो सँगसँगै, तिनीहरू “के यो व्यक्तिले भाइचाराको मोल गर्छ? यदि उसले भाइचाराको मोल गर्छ भने, ऊ राम्रा व्यक्ति हो; तर यदि ऊ भाइचाराको मोल गर्दैन भने, ऊ सङ्गत गर्न लायक छैन, र असल व्यक्ति होइन” भनेर आफैसित प्रश्‍न गर्दै मानिसहरूबारे राय बनाउन यस्ता विचार र दृष्टिकोणहरू प्रयोग गर्न प्रवृत्त हुन्छन्। अनि अवश्यै, तँ आफै पनि तेरो आफ्नो व्यवहार नियन्त्रण गर्ने र आफ्नो व्यवहारबारे संयमित हुने र राय बनाउने सन्दर्भमा भाइचारासम्बन्धी यी विचारहरूद्वारा प्राय प्रभावित हुने, र तिनलाई अरूसँग अन्तरक्रिया गर्ने मापदण्ड र निर्दशनको रूपमा लिने गर्छस्। उदाहरणको लागि, यस्ता विचार र दृष्टिकोणहरूको एकदमै गहिरो प्रभावमा रहेर, जब तँ दाजुभाइ-दिदिबहिनीहरूसँग सङ्गत गर्छस्, तब तैँले आफूले गर्ने हरेक कुरा मापन गर्न आफ्नो विवेक प्रयोग गर्छस्। यहाँ यो “विवेक” शब्दको अर्थ के हो? तथ्य त यही हो कि, मानिसहरूको हृदयमा यसको अर्थ भाइचाराबाहेक अरू केही होइन। कहिलेकाहीँ भाइचाराको कारण दाजुभाइ-दिदीबहिनीहरूलाई मदत गरिन्छ, र कहिलेकाहीँ भाइचाराको कारण नै तिनीहरूलाई सहानुभूति देखाइन्छ। कहिलेकाहीँ, आफ्नो कर्तव्य निर्वाह गर्ने, परमेश्‍वरको परिवारमा केही देखावटी प्रयास गर्ने वा ऊर्जा अर्पण गर्ने वा केही क्षणिक सङ्कल्प गर्ने, यी सबै कुराहरू वास्तवमा भाइचाराको मोल गर्ने यस्तै विचारहरूको नियन्त्रणमा परेर नै हुने गर्छन्। के यी घटनाहरूले मानिसहरू यस्ता विचार र दृष्टिकोणहरूद्वारा गहन रूपमा प्रभावित भएका, बाँधिएका र आत्मसात् गरिएका छन् भनेर स्पष्ट र निश्‍चित रूपले देखाउँदैनन् र? मैले “बाँधिएका” र “आत्मसात् गरिएका” भन्नुको अर्थ के हो? के भाइचाराको मोल गर्ने यस्ता विचार र दृष्टिकोणहरू मानिसहरूको व्यवहार नियन्त्रण गर्न सक्षम मात्र हुँदैनन्, ती त त्यसबाहेक मानिसहरूको अस्तित्वजीवी दर्शन र तिनीहरूको जीवन नै बनिसकेका हुन्छन्, र त्यसैले मानिसहरू तिनै कुरालाई पक्रेर तिनैलाई सकारात्मक कुरा ठान्दै बस्छन् भनेर भन्न सकिन्छ? किन म तिनीहरू ती कुरालाई सकारात्मक कुरा ठान्छन् भनेर भन्दै छु? यसको अर्थ के हो भने, जब मानिसहरू परमेश्‍वरका वचनहरू सुन्छन्, उहाँका वचनहरू अभ्यास गर्छन् र उहाँमा समर्पित हुन्छन्, आफ्नो कर्तव्य झारा नटारी निर्वाह गर्छन्, अझ धेरै मूल्य चुकाउँछन्, र परमेश्‍वरप्रति विश्‍वासयोग्य बन्छन्, तब यो सब व्यवहार निकै हदसम्म भाइचाराको विचारद्वारा नियन्त्रित हुन्छ, र यसमा भाइचाराको यही तत्व मिसिएको हुन्छ। उदाहरणको लागि, कतिपय मानिसहरू भन्छन्: “हामीले व्यवहार गर्दा कर्तव्यनिष्ठ हुनैपर्छ, हामीले आफ्नो कर्तव्यमा झारा टार्नु हुँदैन! परमेश्‍वरले हामीलाई यति धेरै अनुग्रह गर्नुभएको छ। ठूलो रातो अजिङ्गरले जथाभाबी दमन गरिरहेको र सताइरहेको यस्तो खतरनाक परिस्थितिमा, परमेश्‍वरले हामीलाई शैतानको प्रभावबाट रक्षा गर्नुहुन्छ र बचाउनुहुन्छ। हामीले आफ्नो विवेक गुमाउनु हुँदैन, र परमेश्‍वरको प्रेमको ऋण तिर्न उचित तरिकाले कर्तव्य निभाउनैपर्छ! हामीलाई हाम्रो जीवन परमेश्‍वरले दिनुहुन्छ, त्यसैले उहाँको प्रेमको ऋण तिर्न हामी उहाँप्रति विश्‍वासयोग्य हुनैपर्छ। हामी कृतघ्न हुनु हुँदैन!” अनि, जोखिम उठाउनुपर्ने र मूल्य चुकाउनुपर्ने कर्तव्य सामना गर्ने अन्य मानिसहरू पनि छन्, जो यसो भन्छन्: “यदि अरू अघि सरेनन् भने, म अघि सर्छु। मलाई खतरादेखि डर लाग्दैन!” मानिसहरूले उनीहरूलाई सोध्छन्: “तपाईंलाई किन खतरादेखि डर लाग्दैन?” उनीहरू जवाफ दिन्छन्, “के तपाईंहरूको व्यवहारमा अलिकति पनि नैतिक निष्ठा छैन? परमेश्‍वरको परिवारले मलाई राम्रो व्यवहार गर्छ, र परमेश्‍वर मेरो भलो चिताउनुहुन्छ। मैले उहाँलाई पछ्याउने सङ्कल्प गरिसकेकोले, मैले अलि त्याग गरेर खतराहरू मोल्नुपर्छ। ममा भाइचाराको यो मनोभाव हुनैपर्छ र मैले यसको मोल गर्नैपर्छ।” अनि यस्तै आदि इत्यादि कुराहरू छन्। के यी घटना र मानिसहरूका यी प्रकटीकरणहरू भाइचाराको मोल गर्ने यस्ता विचार र दृष्टिकोणहरूद्वारा केही हदसम्म नियन्त्रित हुन्छन्? यस्ता विचार र दृष्टिकोणहरूद्वारा नियन्त्रित भएर, मानिसहरूले अपनाउने राय र छनौट अनि धेरैजसो समय प्रकट गर्ने केही व्यवहार र सत्यता अभ्यासबीच कुनै सम्बन्ध हुँदैन। ती क्षणिक आवेग, क्षणिक मनस्थिति वा क्षणिक चाहना मात्र हुन्। किनभने यो सत्यता सिद्धान्त पालन गर्नु होइन, यो व्यक्तिको कर्तव्य निर्वाह गर्ने व्यक्तिपरक इच्छाबाट आउँदैन, यो सत्यता र सकारात्मक कुराप्रतिको प्रेमले गरिँदैन, मानिसहरूबीचको यो भाइचारा प्रायः टिक्न सक्दैन, र यो केही पटकभन्दा धेरै रहन सक्दैन, न त यो धेरै लामो समय नै रहन सक्छ। केही समयपछि हावा खुस्केको बलुनजस्तै मानिसहरूको ऊर्जा सकिन्छ। अनि, कतिपय मानिसहरू भन्छन्, “म पहिले किन एकदमै ऊर्जावान् हुन्थेँ? किन म परमेश्‍वरको घरको निम्ति यी खतरनाक काम लिन अति इच्छुक हुन्थेँ? अहिले त्यो सब ऊर्जा किन हरायो?” त्यो बेला यो तेरो क्षणिक आवेग, चाहना वा सङ्कल्प मात्र थियो, अनि अवश्य नै यसमा भाइचाराको तत्व मिसिएको थियो। त्यसबारे बताउनुपर्दा, “भाइचारा” भनेको के हो? सरल शब्दमा भन्नुपर्दा, यो क्षणिक मुड वा मनस्थिति हो, अर्थात् मानिसहरूले विशेष वातावरण र परिस्थितिमा विकास गर्ने मुड हो। यस्तो मुड एकदमै प्रफुल्ल, एकदमै प्रसन्न र एकदमै सकारात्मक हुन्छ, जसले गर्दा तँ सकारात्मक राय र छनौट अपनाउने वा केही भव्य कथनहरू पैदा गर्ने, र कडा परिश्रम गर्न केही मात्रामा इच्छुक बन्‍ने गर्छस्, तर यस्तो इच्छुकता सत्यतालाई प्रेम गर्ने, सत्यता बुझ्ने वा सत्यता अभ्यास गर्ने साँचो स्थिति होइन। यो त भाइचाराको मोल गर्ने यस्ता विचार र दृष्टिकोणहरूको नियन्त्रणमा उत्पन्न हुने मुड मात्र हो। यसको सरल व्याख्या यही हो। अझ गहन रूपमा, र मेरो दृष्टोकोणबाट हेर्नुपर्दा, भाइचारा भनेको वास्तवमा आवेग प्रकट हुनु हो। मैले “आवेग प्रकट हुनु” भन्नुको अर्थ के हो? उदाहरणको लागि, जब मानिसहरू क्षणिक रूपमा खुसी हुन्छन्, तब तिनीहरू नखाई वा नसुती दिनरात बिताउन सक्छन्, र पनि तिनीहरूलाई भोक वा थकाइ लाग्दैन। के यो सामान्य कुरा हो र? सामान्य स्थितिमा, खाना नखाए, मानिसहरूलाई भोक लाग्छ, र रातभरि राम्ररी नसुते, तिनीहरू थकित र तन्द्रामा हुन्छन्। तर अनायसै, जब तिनीहरू प्रफुल्ल मुडमा हुन्छन्, तिनीहरूलाई भोक, निद्रा वा थकाइ महसुस हुँदैन, के यो असमान्य कुरा होइन र? (हो, यो असामान्य कुरा हो।) के यो स्वाभाविक तवरमा जीवन स्वभाव प्रकट भएको हो त? (होइन।) यदि यो सामान्य प्रकटीकरण होइन भने, के हो त? यो आवेग हो। अनि, आवेग भनेको अरू के हो? यो भनेको मानिसहरूले क्षणिक खुसी वा रिसजस्ता असामान्य संवेगहरूको कारण कुनै विवेकहीन स्थितिमा हुँदा केही चरम व्यवहारहरू देखाउनु हो। अनि, यी चरम व्यवहारहरू के-के हुन्? कहिलेकाहीँ तिनीहरू खुसी हुँदा, घरका सबैभन्दा बहुमूल्य कुराहरू अरूलाई दिन्छन्, वा कहिलेकाहीँ रिसको झोँकमा कसैलाई छुरीले घोपेर मार्छन्। के यो आवेग होइन र? यी चरमसीमाका व्यवहार हुन्, जुन मानिसहरू विवेकहीन अवस्थामा पैदा हुन्छ: यो आवेग हो। कतिपय मानिसहरू आफ्नो कर्तव्य पहिलोपटक थाल्दा विशेष खुसी हुन्छन्। तिनीहरूलाई खाने बेला भोक लाग्दैन, र सुत्ने बेला निद्रा पर्दैन। त्यसको सट्टा, तिनीहरू “परमेश्‍वरको लागि त्याग गर्, परमेश्‍वरको लागि मूल्य चुका, र हर कठिनाइ सहने गर्” भन्दै आफैलाई जोस्याउँछन्। तिनीहरू बेखुसी हुँदा केही पनि गर्न चाहँदैनन्, देखेजति हरकसैलाई घृणा गर्छन्, र अबउप्रान्त विश्‍वास नगर्ने विचारसमेत गर्छन्। यो सब आवेग हो। यो आवेग कसरी आयो? के यो मानिसहरूको भ्रष्ट स्वभावबाट आएको हो? यसको जड केलाउँदा, यो मानिसहरूले सत्यता नबुझेकोले र सत्यता अभ्यास गर्न नसकेकोले गर्दा भएको हो। मानिसहरूले सत्यता नबुझ्दा, तिनीहरू विभिन्न विकृत सोचहरूद्वारा प्रभावित हुन्छन्। अनि, यी विभिन्न विकृत र नकारात्मक सोचको प्रभावमा परेर, तिनीहरूले विभिन्न विवेकहीन र असामान्य मुड विकास गर्छन्। यी मुडमा हुँदा, तिनीहरूले हरप्रकारको रिसउठ्दो निर्णय र व्यवहार देखाउँछन्। यो यस्तै हुन्छ, होइनर? “साथीको लागि गोली खान तयार छु” भन्‍ने यो वैचारिक दृष्टिकोणको सार के हो? (यो आवेग हो।) त्यो सही हो, यो आवेग हो। त्यसैले, के “साथीको लागि गोली खान तयार छु” भन्‍ने भनाइमा कुनै तर्कसङ्गतता छ त? के यो सिद्धान्तअनुरूप छ त? के यो मानिसहरूले पालन गर्नुपर्ने सकारात्मक कुरा हो त? अवश्यै होइन। साथीको लागि गोली खाने कुरा तर्कविसङ्गत कुरा हो, यो आवेश हो, यो आवेग हो। यो मामिलालाई तर्कसङ्गत ढङ्गमा सम्हाल्‍नुपर्छ। के तैँले साथीको लागि गोली खाने हदसम्म भाइचाराको मोल गर्दैनस् भने ठिकै हुन्‍न? के तैँले साथीहरूलाई आफ्नो क्षमताले भ्याएसम्म मात्र मदत गरे ठिकै हुन्‍न? कामकुरा कसरी सही पार्ने हो? भाइचाराको विशेष मोल गरेजस्तो देखिने साथीको लागि गोली खान तयार छु भन्‍नेजस्ता विचार र दृष्टिकोणहरू किन गलत छन्? तिनमा के गल्ती छ? यो मामिला स्पष्ट पारिनुपर्छ। यो मामिला स्पष्ट भएपछि, मानिसहरूले यस्ता विचार र दृष्टिकोण पूर्णतया त्याग्नेछन्। तथ्य के हो भने, यो मामिला अत्यन्तै सरल छ। के तिमीहरू यसलाई स्पष्टसँग व्याख्या गर्न सक्छौ? यो मामिलाबारे तिमीहरूसँग कुनै दृष्टिकोण छैन, भन्नुपर्ने कुनै कुरा छैन। यसले एउटा कुरा पुष्टि गर्छ, त्यो के हो भने, मैले “साथीको लागि गोली खान तयार छु” भन्‍ने भनाइ चिरफार गर्नुअघि, तिमीहरू सबै यो भनाइलाई पालन गर्ने वा विशेष रूपले पुज्ने मानिसहरू थियौ, र साथीको लागि गोली खान तयार हुने मानिसहरूको ईर्ष्या गर्थ्यौ, अनि यस्तो व्यक्तिसँग मित्रता गाँस्न सक्नेहरूको पनि डाह गर्थ्यौ, र यस्तो मित्रता गाँस्नुलाई आनन्द र सम्मान ठान्थ्यौ। के कुरा त्यही होइन र? तिमीहरू यो मामिलालाई कसरी हेर्छौ? (मलाई लाग्छ, “साथीको लागि गोली खान तयार छु” भन्‍ने भनाइअनुसार मानिसहरूसँग व्यवहार गर्नु सिद्धान्तविहीन कुरा हो र यो सत्यताअनुरूप होइन।) यो जवाफ तँलाई कस्तो लाग्यो? के यसले यस्ता विचार र दृष्टिकोणहरूले तँमाथि लादेका बन्धन र जन्जीरहरू हटाउन सक्छ? के यसले यस्तो मामिला सम्हाल्ने तेरो पद्धति र सिद्धान्त परिवर्तन गर्न सक्छ? के यसले यस्तो मामिलाबारे तेरो भ्रमित धारणा सच्याउन सक्छ? यदि यसले त्यसो गर्न सक्दैन भने, यो जवाफ के हो त? (धर्मसिद्धान्त।) धर्मसिद्धान्त बताएर के काम? धर्मसिद्धान्त नबता। धर्मसिद्धान्त कहाँबाट आउँछ? कुरा के हो भने, तैँले यस्ता विचार र दृष्टिकोणहरूको सार स्पष्टसँग देख्दैनस्, तैँले मानिसहरू र कामकुराहरूलाई हेर्ने तरिका अनि आफूलाई व्यवहारमा ढाल्ने र कार्य गर्ने तरिकाको सन्दर्भमा यस्ता विचार र दृष्टिकोणहरूले पार्ने नकारात्मक प्रभाव र हानिलाई पूर्णतया बुझ्दैनस्। तिनमा के गलत छ भनेर तँलाई थाहा हुँदैन, त्यसैले तैँले गर्न सक्ने भनेकै सतही धर्मसिद्धान्तहरू प्रयोग गरेर जवाफ दिने र यो समस्या समाधान गर्ने मात्र हो। अनि, अन्तिम परिणाम के हुन्छ भने, धर्मसिद्धान्तहरूले तेरो समस्या हल गर्न सक्दैनन्, र तँ अझै पनि यस्ता विचार र दृष्टिकोणहरूकै नियन्त्रण र प्रभावमा जिउँछस्।

“साथीको लागि गोली खान तयार हुने” जस्ता विचार र दृष्टिकोणहरूमा के गल्ती छ? वास्तवमा यो प्रश्‍न निकै सरल छ, कठिन छैन। संसारमा जिउने कोही पनि चट्टानको चिराबाट फुत्त निस्केर आएको होइन। सबैका आमाबुबा र छोराछोरी छन्, सबैका आफन्त छन्, यो मानव संसारमा कोही पनि स्वतन्त्र अस्तित्वमा रहँदैन। मैले यसो भन्‍नुको अर्थ के हो? मेरो भन्‍नुको मतलब, तँ यो मानव संसारमा जिउँछस्, र तैँले पूरा गर्नुपर्ने तेरा आफ्नै दायित्वहरू छन्। पहिलो कुरा, तैँले तेरा आमाबुबाको देखभाल गर्नैपर्छ, र दोस्रो कुरा, तैँले आफ्ना छोराछोरी हुर्काउनैपर्छ। यी तेरो परिवारभित्रका जिम्मेवारीहरू हुन्। समाजमा पनि तैँले पूरा गर्नुपर्ने जिम्मेवारी र दायित्वहरू छन्। तैँले समाजमा कर्मचारी, कृषक, व्यवसायी, विद्यार्थी वा बुद्धिजीवीजस्ता भूमिका निभाउनैपर्ने हुन्छ। तैँले परिवारदेखि समाजसम्म पूरा गर्नुपर्ने धेरै जिम्मेवारी र दायित्वहरू छन्। त्यसको अर्थ, खानेकुरा, लुगाफाटा, आवास र यातायातबाहेक पनि तैँले गर्नुपर्ने अन्य धेरै कुरा छन्, अनि तैँले धेरै कुरा गर्नुपर्छ र धेरै दायित्व पूरा गर्नुपर्छ। मानिसहरू हिँड्ने परमेश्‍वरप्रतिको विश्‍वासको यो सही मार्गबाहेक, तैँले एक व्यक्तिको हैसियतमा पूरा गर्नुपर्ने धेरै पारिवारिक जिम्मेवारी र सामाजिक दायित्वहरू छन्। तँ स्वतन्त्र अस्तित्वमा रहँदैनस्। तेरो जिम्मेवारी साथीहरू बनाउनु र रमाइलो क्षण बिताउनु वा आफूसित कुराकानी वा मदत गर्न सक्‍ने कोही खोज्नु मात्र होइन। तेरो अधिकांश जिम्मेवारी—र सबैभन्दा महत्त्वपूर्ण जिम्मेवारीहरू—तेरो परिवार र समाजसँग सम्बन्धित छन्। यदि तैँले आफ्ना पारिवारिक जिम्मेवारी र सामाजिक दायित्वहरू राम्ररी पूरा गरिस् भने मात्र, व्यक्तिको रूपमा तेरो जीवन पूर्ण र सिद्ध मानिनेछ। त्यसैले, तैँले परिवारमा पूरा गर्नुपर्ने जिम्मेवारीहरूमा के-के पर्छन्? तैँले छोराछोरीको हैसियतमा आफ्ना आमाबुबाको सेवा र देखभाल गर्नुपर्छ। तेरा आमाबुबा बिमार हुँदा वा कठिनाइमा पर्दा, तैँले आफ्नो शक्तिले भ्याएसम्म सबै गर्नुपर्छ। तैँले आमाबुबाको हैसियतमा आफ्नो पूरै परिवारको पालनपोषण गर्न पसिना र ऊर्जा बगाउनुपर्छ, कडा मेहनत गर्नुपर्छ र कठिनाइ सहनुपर्छ, अनि आमाबुबा हुनुको गह्रौँ जिम्मेवारी उठाउँदै छोराछोरी हुर्काउनुपर्छ, र तिनीहरूलाई सही मार्ग हिँड्न सिकाउनुपर्छ र उचित व्यवहारको सिद्धान्त बुझ्न लगाउनुपर्छ। यसरी, परिवारमा तेरा कैयौँ जिम्मेवारीहरू छन्। तैँले आफ्ना आमाबुबाको देखभाल गर्नैपर्छ र छोराछोरी हुर्काउने जिम्मेवारी उठाउनैपर्छ। तैँले गर्नुपर्ने यस्ता धेरै कुरा छन्। अनि समाजमा चाहिँ तेरा के-कस्ता जिम्मेवारीहरू छन्? तैँले नियमकानुन पालन गर्नैपर्छ, तँसँग अरूसित व्यवहार गर्ने सिद्धान्तहरू हुनैपर्छ, तैँले काममा सक्दो राम्रो गर्नैपर्छ र आफ्नो करियर राम्ररी सम्हाल्नैपर्छ। तेरो अस्सी वा नब्बे प्रतिशत समय र शक्ति यिनै कुरामा खर्च गरिनुपर्छ। भन्‍नुको अर्थ, तैँले आफ्नो परिवार वा समाजमा जे भूमिका निभाए पनि, तँ जुनै मार्ग हिँडे पनि, तेरो महत्त्वाकाङ्क्षा र आकाङ्क्षा जे भए पनि, हरेक व्यक्तिले वहन गर्नुपर्ने जिम्मेवारीहरू हुन्छन्, जुन उसको लागि व्यक्तिगत तवरमा एकदमै महत्त्वपूर्ण हुन्छन्, र तिनले लगभग सम्पूर्ण समय र शक्ति लिन्छन्। पारिवारिक र सामाजिक जिम्मेवारीको दृष्टिकोणबाट हेर्दा, व्यक्तिको रूपमा तँ र तेरो जीवन यो मानव संसारमा आउनुको के महत्त्व छ? यो तँलाई स्वर्गले दिएको जिम्मेवारी र मिशन पूरा गर्नको लागि हो। तेरो जीवन तेरो मात्र होइन, र अवश्य नै यो अरूको पनि होइन। तेरो जीवन तेरो मिशन र जिम्मेवारीको लागि, अनि तैँले यो मानव संसारमा पूरा गर्नुपर्ने जिम्मेवारी, दायित्व र मिशनको लागि अस्तित्वमा छ। तेरो जीवन तेरा आमाबुबाको होइन, न त तेरी पत्नी (तेरो पति) को नै हो, अनि अवश्य नै यो तेरा छोराछोरीको पनि होइन। झन् यो तेरा सन्ततिको हुनु त परको कुरा हो। त्यसोभए, तेरो जीवन कसको हो त? संसारको व्यक्तिको दृष्टिकोणबाट भन्‍नुपर्दा, तेरो जीवन तँलाई परमेश्‍वरद्वारा दिइएको जिम्मेवारी र दायित्वको लागि हो। तर एक विश्‍वासीको दृष्टिकोणबाट हेर्दा, तेरो जीवन परमेश्‍वरको हुनुपर्छ, किनभने सबथोक बन्दोबस्त गर्ने र सबथोकमाथि सार्वभौमिकता राख्‍ने उहाँ नै हुनुहुन्छ। तसर्थ, तैँले व्यक्तिको हैसियतमा यो संसारमा जिउँदा आफूखुसी आफ्नो जीवन अरूलाई दिने वाचा गर्नु हुँदैन, र भाइचाराको खातिर जोकसैको लागि आफ्नो जीवन आफूखुसी बलिदान गर्नु हुँदैन। भन्‍नुको अर्थ, तैँले आफ्नो जीवन तुच्छ बनाउनु हुँदैन। तेरो जीवन अरू कसैको लागि, विशेष गरी शैतानको लागि, यो समाजको लागि र र यो भ्रष्ट मानवजातिको लागि मूल्यहीन छ, तर तेरा आमाबुबा र आफन्तको लागि तेरो जीवन अति महत्त्वपूर्ण छ किनभने तेरो जिम्मेवारी र उनीहरूको अस्तित्वबीच अटुट सम्बन्ध हुन्छ। अवश्य नै, अझ महत्त्वपूर्ण कुरा के हो भने, तेरो जीवन र सबै कुरा अनि सम्पूर्ण मानवजातिमाथि परमेश्‍वरको सार्वभौमिकता छ भन्‍ने तथ्यबीच अटुट सम्बन्ध छ। परमेश्‍वरको सार्वभौमिकता भएका धेरै जीवनहरूको लागि तेरो जीवन अपरिहार्य छ। सायद तँ आफ्नो जीवनलाई त्यत्ति मूल्यवान् ठान्दैनस् होला र सायद तैँले आफ्नो जीवनलाई त्यत्ति मूल्यवान् ठान्‍नु पनि हुँदैन होला, तर तथ्य के हो भने, तेरो जीवन तँसित घनिष्ठता र अटुट सम्बन्ध रहेका तेरा आमाबुबा र आफन्तको लागि एकदमै महत्त्वपूर्ण छ। किन म त्यसो भन्दै छु? किनभने उनीहरूप्रति तेरो जिम्मेवारी छ, तिनीहरूको पनि तँप्रति जिम्मेवारी छ, र तेरो समाजप्रति जिम्मेवारी छ र समाजप्रतिको तेरो जिम्मेवारी तैँले समाजमा खेल्ने भूमिकासित सम्बन्धित छ। हरेक व्यक्तिको भूमिका र हरेक जीवित अस्तित्व परमेश्‍वरको लागि अपरिहार्य छ, र ती सबै कुरा मानवजाति, यो संसार र यो ब्रह्माण्डमाथिको परमेश्‍वरको सार्वभौमिकताका अपरिहार्य भाग हुन्। परमेश्‍वरको नजरमा, हरेक जीवन बालुवाको कणभन्दा पनि नगण्य र कमिलाभन्दा पनि घृणित छ। तैपनि, प्रत्येक व्यक्ति एक जीवन, एक जीवित र सास फेर्ने जीवन भएकोले परमेश्‍वरको सार्वभौमिकताभित्र, व्यक्तिले खेल्ने भूमिका महत्त्वपूर्ण नभए पनि, ऊ पनि अपरिहार्य नै छ। तसर्थ, यसलाई यी पक्षबाट हेर्दा, यदि कुनै व्यक्तिले खुसीसाथ साथीको लागि गोली खान तयार हुन्छ र यसो गर्ने सोच्‍ने मात्र नभई कुनै पनि क्षण यसो गर्न तयार हुँदै आफ्नो पारवारिक जिम्मेवारी, सामाजिक जिम्मेवारी, परमेश्‍वरले उसको जिम्मामा दिनुभएको मिशन र कर्तव्यसमेत वास्ता नगरी आफ्नो जीवन दिन्छ भने, के त्यो गलत होइन र? (हो, गलत हो।) यो त विश्‍वासघात हो! परमेश्‍वरले मानिसलाई दिनुहुने सबैभन्दा बहुमूल्य कुरा यो सास हो, जसलाई जीवन भनिन्छ। यदि तँ कुनै साथीलाई आफ्नो जीवन सुम्पन योग्य ठान्छस् र उसलाई त्यतिकै आफ्नो जीवन दिने वाच गर्छस् भने, के यो परमेश्‍वरप्रति विश्‍वासघाती बन्‍नु होइन र? के यो जीवनको अनादर गर्नु होइन र? के यो परमेश्‍वरविरुद्ध विद्रोह गर्नु होइन र? के यो परमेश्‍वरलाई धोका दिने कार्य होइन र? (हो।) स्पष्टतः यो तैँले आफ्नो परिवार र समाजमा पूरा गर्नुपर्ने जिम्मेवारीहरू त्याग्‍नु हो र परमेश्‍वरले दिनुभएको मिशनबाट पछि हट्नु हो। यो त विश्‍वासघात हो। व्यक्तिको जीवनमा सबैभन्दा महत्त्वपूर्ण कुरा यो जीवनमा लिनुपर्ने जिम्मेवारीहरू, अर्थात् पारिवारिक जिम्मेवारी, सामाजिक जिम्मेवारी, र परमेश्‍वरले तँलाई दिनुभएका मिशनहरू हुन्। सबैभन्दा महत्त्वपूर्ण कुरा यी जिम्मेवारी र मिशनहरू नै हुन्। यदि तैँले भाइचाराको क्षणिक भावनामा बगेर र क्षणिक आवेशमा आएर त्यतिकै अर्काको लागि ज्यान दिन्छस् भने, के तेरा जिम्मेवारीहरू रहन्छन् र? त्यसपछि तँ मिशनबारे कसरी कुरा गर्न सक्छस्? स्पष्टतया, तँ परमेश्‍वरले तँलाई दिनुभएको जीवनलाई सबैभन्दा बहुमूल्य कुराको रूपमा कदर गर्दैनस्, बरु यो त्यतिकै अरूलाई दिने वाचा गर्छस्, अरूको लागि ज्यान त्याग्छस्, परिवार र समाजप्रतिको जिम्मेवारीहरूलाई पूरै अनादर गर्छस् वा छोड्छस्, जुन अनैतिक र अनुचित कुरा हो। त्यसैले, म तिमीहरूलाई के बताउने प्रयास गर्दै छु? तँ आफ्नो जीवन त्यतिकै नत्याग् वा अरूलाई दिने वाचा नगर्। कतिपय मानिसहरू भन्छन्, “के म यो आमाबुबालाई दिने वाचा गर्न सक्छु? यो प्रेमिकालाई दिने वाचा गर्दा कसो होला, के यो ठिक हो?” यो ठिक होइन। किन ठिक होइन? परमेश्‍वर तँलाई जीवन दिनुहुन्छ र तेरो जीवन निरन्तर चल्न दिनुहुन्छ ताकि तैँले तेरो परिवार र समाजप्रति आफ्नो जिम्मेवारी अनि परमेश्‍वरले तँलाई सुम्पिनुभएको मिशन पूरा गर्न सकेस्। यो तैँले आफ्नो जीवनलाई खेलाँची रूपमा लिनको लागि होइन, किनभने तँ अरूलाई आफ्नो जीवन दिने वाचा गर्छस्, अनि अरूलाई आफ्नो जीवन दिन्छस्, अरूको निम्ति आफ्नो जीवन खर्चिन्छस्, र अरूलाई आफ्नो जीवन समर्पित गर्छस्। यदि यसरी व्यक्तिले आफ्नो जीवन गुमायो भने, के उसले अझै आफ्नो पारिवारिक र सामाजिक जिम्मेवारी र आफ्नो मिशन पूरा गर्न सक्छ र? के यो अझै गर्न सकिन्छ त? (सकिँदैन।) अनि जब व्यक्तिको पारिवारिक र सामाजिक जिम्मेवारीहरू हुँदैनन्, तब के उसले निर्वाह गरेको सामाजिक भूमिका अझै रहन्छ त? (रहँदैन।) जब कुनै व्यक्तिले गर्ने गरेको सामाजिक भूमिका नै रहँदैन, तब के उसको मिशन अझै रहन्छ त? रहँदैन, त्यो रहँदैन। जब व्यक्तिको मिशन र सामाजिक भूमिका रहँदैनन्, तब के परमेश्‍वरले जुन कुरामाथि सार्वभौम शासन गर्नुहुन्छ, त्यो अझै रहन्छ त? परमेश्‍वरले सार्वभौम शासन गर्नुहुने कुरा त जीवित थोक, जीवनसहितका मानवजाति हुन्, अनि जब उनीहरूको सामाजिक जिम्मेवारी र जीवन रहँदैनन्, र तिनीहरूका सबै सामाजिक भूमिका शून्यमा फर्किन्छन्, के यो परमेश्‍वरले सार्वभौम शासन गर्नुहुने मानवजातिलाई र परमेश्‍वरको व्यवस्थापन योजनालाई शून्यमा फर्काउने कोसिस होइन र? यदि यसो गरिस् भने, के यो विश्‍वासघात होइन र? (हो।) यो वास्तवमा विश्‍वासघात हो। तेरो जीवन तेरा जिम्मेवारी र मिशनहरूको लागि मात्र अस्तित्वमा छ, अनि तेरो जीवनको मूल्य तेरा जिम्मेवारी र मिशनहरूमा मात्र झल्काउन सकिन्छ। त्यसबाहेक, साथीको लागि गोली खान तयार हुनु तेरो जिम्मेवारी र मिशन होइन। परमेश्‍वरद्वारा जीवन दिइएको व्यक्तिको रूपमा तँलाई परमेश्‍वरले सुम्पनुभएको जिम्मेवारी र मिशन पूर गर्नु तैँले गर्नुपर्ने कुरा हो। तर साथीको लागि गोली खान तयार हुनु तँलाई परमेश्‍वरले दिनुभएको जिम्मेवारी वा मिशन होइन। यो त तैँले भाइचाराको भावनाले कार्य गर्नु हो, यो तेरो कामनापूर्ण सोचाइ हो, र जीवनबारेको तेरो गैरजिम्मेवार सोचाइ, अनि अवश्य नै, शैतानले मानिसहरूको जीवन तिरस्कार गर्न र कुल्चिमिल्ची पार्न तिनीहरूमा हालिदिने एक प्रकारको सोचाइ हो। त्यसैले, समय जहिले आए पनि, तैँले जे-जस्तो हितैषी मित्र बनाए पनि, जीवन नै जोखिममा पर्ने परिस्थितिमा समेत तेरो मित्रता टिके पनि, उसको लागि आफूखुसी गोली खाने वचन नदे, र यस्तो सोचलाई हल्कासित समेत नले, र आफ्नो सारा जीवन, आफ्नो अस्तित्व उसलाई सुम्पनेबारे नसोच्। ऊप्रति तेरो कुनै जिम्मेवारी वा दायित्व छैन। यदि तिमीहरूको रुचि समान छ, व्यक्तित्व समान छ र तिमीहरू एउटै मार्ग हिँड्छौ भने, एकअर्कालाई मदत गर्न सक्छौ, आफूलाई मनपर्ने कुराहरूबारे आपसमा कुरा गर्न सक्छौ र तिमीहरू घनिष्ठ मित्र बन्‍न सक्छौ, तर यो घनिष्ठ मित्रता एकअर्काको लागि गोली खाने कुराको आधारमा निर्मित हुँदैन, न त भाइचाराको मोल गर्ने आधारमै निर्मित हुन्छ। तैँले उसको लागि गोली खानु जरुरी छैन, र तैँले उसको लागि जीवन त्याग्‍नु वा एक थोपा रगत बगाउनुसमेत पर्दैन। कतिपय मानिसहरू भन्छन्: “त्यसोभए, मैले भाइचाराको भावना राख्नुको के काम? म आफ्नो मानवता र हृदयमा सधैँ भाइचारा देखाउन चाहन्छु, त्यसैले मैले के गर्नुपर्छ?” यदि तँ साँच्चै भाइचारा देखाउन चाहन्छस् भने, तैँले आफूले बुझेका सत्यताहरू अर्को व्यक्तिलाई बताउनुपर्छ। तैँले अर्को व्यक्ति कमजोर भएको देख्दा, उसलाई साथ दे। छेउमा उभिएर मात्र नहेर्; ऊ गलत मार्ग लाग्दा, सम्झा, सल्लाह दे, र मदत गर्। अर्को व्यक्तिको समस्या देख्दा, उसलाई मदत गर्नु तेरो दायित्व हो, तर तैँले उसको लागि गोली खानु पर्दैन, तैँले उसको लागि ज्यान दिने वाचा गर्नुपर्दैन। तेरो ऊप्रतिको जिम्मेवारी केवल मदत गर्नु, साथ दिनु, सम्झाउनु, सुझाव दिनु, वा कहिलेकाहीँ अलि क्षमाशील हुनु र सहनु हो, उसको लागि जीवन त्याग्‍नु होइन्, उसलाई तथाकथित भाइचाराको भाव देखाउनु त झनै होइन। मेरो लागि त, भाइचारा केवल आवेगपन हो, र यो सत्यतासँग सम्बन्धित छैन। परमेश्‍वरले मानिसहरूलाई दिनुभएको जीवनसँग तुलना गर्दा, मानिसहरूमाझको भाइचारा त बकवास हो। यो त शैतानले मानिसहरूमा हालिदिने एकप्रकारको आवेगपन, र धूर्त चाल हो जसले मानिसहरूलाई भाइचाराको खातिर आवेशमा आएर धेरै कुरा गर्न लगाउँछ, जसलाई भुल्न तिनीहरूलाई गाह्रो हुन्छ र त्यसको लागि तिनहरू बाँकी जीवनभर पछुतो गर्नेछन्। यो अनुचित छ। तसर्थ, तैँले यो भाइचाराको विचार त्याग्‍नु नै बेस हुन्छ। भाइचाराअनुरूप जिउने नगर्, बरु सत्यता र परमेश्‍वरको वचनअनुरूप जिउने गर्। कम्तीमा पनि तँ आफ्नो मानवता, विवेक र समझअनुरूप जिउनुपर्छ, सबैसँग र सबै कुरासँग तर्कसङ्गत रूपले व्यवहार गर्नुपर्छ, अनि सबै कुरा आफ्नो विवेक र समझअनुसार उचित तरिकामा गर्नुपर्छ।

जिम्मेवारी र जीवनसम्बन्धी यति धेरै भनाइ र विचारहरूबारे सङ्गति गरिसकिएकोले, के अब तिमीहरूले साथीको लागि गोली खान तयार हुने भन्‍ने यो नैतिक मापदण्डबारे समझ पायौ त? अहिले तिमीहरूले समझ पाएका छौ, त्यसोभए के तिमीहरूमा यस्तो कुरा सम्हाल्ने सही सिद्धान्तहरू छन् त? (छन्।) यदि कसैले तँलाई उसको लागि गोली खा भनेर साँच्चै भन्यो भने, तँ के गर्छस्? तँ कस्तो जवाफ दिन्छस्? तैँले यसो भन्‍नेछस्, “यदि तिमी मलाई तिम्रो लागि खोली खाऊ भन्छौ भने, तिमी मेरो ज्यान लिने व्यक्ति हौ। यदि तिमी मेरो ज्यान लिन चाहन्छौ, यदि तिमी मबाट यस्तो कुरा माग्छौ भने, तिमीले मलाई आफ्नो पारिवारिक र सामाजिक जिम्मेवारीहरू पूरा गर्ने अधिकारबाट वञ्चित गर्दै छौ। यो मलाई मेरो मानव अधिकारबाट वञ्चित पार्नु पनि हो, र अझ महत्त्वपूर्ण कुरा त, यो मलाई परमेश्‍वरको सार्वभौमिकतामा समर्पित हुने र आफ्नो कर्तव्य राम्ररी निभाउने अवसरबाट वञ्चित गर्नु हो। तिमीले मलाई मेरो मानव अधिकारबाट यसरी वञ्चित गर्नु भनेको मेरो अन्त्य गराउनु हो! तिमीले मलाई यत्ति धेरै अधिकारबाट वञ्चित गर्दै छौ र मलाई तिम्रो खातिर मर्न लगाउँदै छौ। तिमी कत्ति स्वार्थी र घृणित हुन सकेको? अनि अझै पनि तिमी अझै मेरो साथी हौ र? स्पष्टतः तिमी मेरो साथी होइनौ, बरु मेरो शत्रु हौ।” के त्यसो भन्‍नु सही हो? (हो।) वास्तवमा त्यसो भन्‍नु सही हो। के तँ त्यसो भन्‍ने आँट गर्छस्? के तैँले साँच्‍चै यो बुझिस् त? यदि कुनै साथीले तँलाई उसको लागि गोली खा भन्छ र तेरो ज्यान माग्छ भने, तँ सुरुमै ऊबाट टाढा भइहाल्नुपर्छ, किनभने ऊ असल व्यक्ति होइन। उसले तेरो लागि गोली खान सक्छ भन्दैमा ऊ तेरो मित्र बन्‍नुपर्छ भन्‍ने नसोच्। तैँले यसो भन्: “मैले तिमीलाई मेरो लागि गोली खाइदेऊ भनिनँ, तिमीले त्यो स्वेच्छाले गरेका हौ। तिमीले मेरो लागि गोली खान सके पनि, तिम्रो लागि मलाई गोली खाइदेऊ भनेर मलाई भन्‍ने कुरै नसोच। तिमी तर्कसङ्गत छैनौ, तर म सत्यता बुझ्छु, र म तर्कसङ्गत छु, र म यो मामिला तर्कसङ्गत रूपमै सम्हाल्नेछु। तिमीले मेरो लागि जतिपटक गोली खाएको भए पनि, म आवेशमा आएर तिम्रा लागि खोली खानेछैनँ। यदि तिमी कठिनाइमा छौ भने, म सक्दो मदत गर्नेछु, तर परमेश्‍वरले यो जीवनमा मलाई सुम्पनुभएका जिम्मेवारी र मिशनहरूलाई तिम्रो खातिर मात्र जिउन भनी कदापि त्याग्‍नेछैनँ। मेरो संसारमा जिम्मेवारी, दायित्व र मिशनबाहेक अरू केही कुरा छैन। यदि तिमी मसँग मित्रता गाँस्न चाहन्छौ भने, मेरो जिम्मेवारी र मिशन मिलेर पूरा गर्न मलाई मदत गर, मलाई सघाऊ। तब मात्र तिमी मेरो साँचो साथी हुन्छौ। यदि तिमी मलाई तिम्रो लागि गोली खाइदेऊ भनिरहन्छौ र यसप्रकारको वचन दिन, तिम्रो लागि आफ्नो जीवन त्याग्‍न, तिमीलाई मेरो जीवन दिने वाचा गर्न लगाइरहन्छौ भने, तिमी तुरन्तै मबाट दूर भइहाल्नुपर्छ, तिमी मेरो साथी होइनौ, म तिमीजस्तो व्यक्तिसँग मित्रता गाँस्न चाहन्नँ र म तिमीजस्तो व्यक्तिको मित्र बन्‍न चाहन्नँ।” त्यसो भन्दा कसो होला? (राम्रो हुन्छ।) यो कसरी राम्रो हुन्छ? यस्तो साथी नबनाउँदा, तँ दबाबमुक्त, चिन्तामुक्त हुन्छस्, तैँले यस्तो सोचको बोझ बोक्नु पर्दैन, र तँ भाइचाराको मोल गर्नेजस्ता विचारहरूको बन्धनमा पर्दैनस्। यदि कसैले वास्तवमा “साथीको लागि गोली खान तयार नहुने तिमीजस्ता मानिसहरू सङ्गत गर्न योग्य हुँदैनन्, र कसैको मित्र बन्‍न सक्दैनन्” भनेर भन्यो भने, के तँलाई यो सुनेर दुःख लाग्‍नेछ? के तँलाई यी शब्दहरूले असर गर्नेछन्? के तँ दुःखी र नकारात्मक, अनि मानिसहरूद्वारा त्यागिएको, अस्तित्वको आभास नभएको र जीवनमा आशा मरेको महसुस गर्नेछस्? यस्तो हुन सम्भव छ, तर जब तँ सत्यता बुझ्छस्, तैँले यो कुरा राम्ररी बुझ्न सक्नेछस्, र तँ यी शब्दहरूद्वारा बाधित हुनेछैनस्। तैँले आजैदेखि सुरु गरेर परम्परागत संस्कृतिका यी कुराहरू त्याग्नैपर्छ, यी बोझहरू बोक्नु जरुरी छैन। यसरी मात्र तँ जीवनको सही मार्ग हिँड्न सक्छस्। के तँ यसलाई अभ्यास गर्नेछस्? (गर्नेछु।) अवश्य नै, यो त्यति चाँडै त्याग्‍न सकिने कुरा होइन। मानिसहरूले पहिले आफ्नो मन बनाउनुपर्छ, र अलिअलि गर्दै मनन गर्ने, अलिअलि गर्दै सत्यता खोज्ने, अलिअलि गर्दै बुझ्ने र त्यसपछि यसलाई सत्यता सिद्धान्तअनुसार अलिअलि गर्दै अभ्यास गर्ने गर्नुपर्छ। मानिसहरूसँग व्यवहार गर्न, मानिसहरूसँगको सम्बन्ध सम्हाल्न र मानिसहरूसँग सङ्गत गर्न सत्यता सिद्धान्त प्रयोग गर्नु भनेकै यही हो। सङ्क्षेपमा भन्‍नुपर्दा, म तिमीहरूको लागि केही आखिरी वचनहरू बोल्न चाहन्छु: जीवन र आफ्नो जिम्मेवारीको कदर गर्; कर्तव्य निर्वाह गर्न परमेश्‍वरबाट प्राप्त अवसरको कदर गर् र परमेश्‍वरले तँलाई दिनुभएको मिशनको कदर गर्। तैँले कुरा बुझिस्, होइन त? (हो, बुझेँ।) तैँले यो विषयलाई राम्ररी बुझेको हुनु आनन्दको कुरा होइन र? (हो।) यदि तँ यी भ्रामक विचार र दृष्टिकोणहरूको नियन्त्रण र बन्धनमा परिनस् भने, तँलाई ढुक्‍क लाग्‍नेछ। तर तँ अहिले पटक्कै ढुक्‍क छैनस्। भविष्यमा तँ सत्यता पछ्याउने मार्ग हिँडिस् र यी कुराहरूद्वारा कष्टमा परिनस् भने मात्रै, तँ साँच्चै ढुक्‍क हुन्छस्। सत्यतालाई मापदण्डको रूपमा लिएर पूर्णतया परमेश्‍वरको वचनअनुसार मानिसहरू र कामकुराहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्नेहरू मात्र साँच्चै चिन्तामुक्त र ढुक्‍क हुन्छन्, तिनीहरूले मात्र शान्ति र आनन्द पाउँछन्, र तिनीहरू मात्र सत्यताअनुसार जीवन जिउने र आफूलाई व्यवहारमा ढाल्ने गर्छन् र तिनीहरूलाई कहिल्यै पछुतो हुनेछैन। अब, आजको सङ्गति यतिमै समाप्त गरौँ।

मे ७, २०२२

फूटनोटहरू:

क. एउटा प्रसिद्ध चिनियाँ कथामा प्रस्तुत कोङ रोङका विशेषताहरू केटाकेटीहरूलाई शिष्टाचार र भातृप्रेमका मूल्यबारे शिक्षा दिन परम्परागत रूपमा प्रयोग गरिन्छ। त्यस कथामा, कोङ रोङको परिवारले नास्पातीको टोकरी प्राप्त गर्दा, चार वर्षीय कोङ रोङले कसरी ठूला नस्पातिहरू आफ्ना दाजुहरूलाई दिएर आफ्ना लागि सबैभन्दा सानो नास्पाती लिन्छ भनेर बताइएको छ।


सत्यता पछ्याउनु भनेको के हो (११)

पूरक: परमेश्‍वरले तय गर्नुहुने परिस्थितिहरूलाई कसरी लिने र अनुभव गर्ने

हरेक अवधि र हरेक चरणमा, मानिसहरूको धारणाविपरीत मण्डलीमा केही विशेष घटनाहरू घट्छन्। उदाहरणको लागि, कतिपय मानिसहरू बिमार पर्छन्, अगुवा र सेवकहरू प्रतिस्थापित हुन्छन्, कतिपय मानिसहरूलाई खुलासा गरेर हटाइन्छ, केहीले जीवन र मृत्युको परीक्षा भोग्छन्, अनि कतिपय मण्डलीमा विघ्‍नवाधा ल्याउने दुष्ट मानिस र ख्रीष्टविरोधीहरूसमेत हुन्छन्, र यस्तै अन्य कुराहरू हुन्छन्। यी कुराहरू समयसमयमा हुने गर्छन्, तर ती दुर्घटनावश हुने पक्‍कै होइनन्। यी सबै कुरा परमेश्‍वरको सार्वभौमिकता र बन्दोबस्तका परिणाम हुन्। एकदमै शान्तिमय अवधि केही घटना वा असामान्य घटनाले अचानक अशान्त बन्छ, जुन घटना तिमीहरूको वरपर वा तिमीहरूमै घट्छन्, र यस्ता घटना घट्दा मानिसहरूको जीवनको सामान्य क्रम र सामान्य अवस्था भताभुङ्ग हुन्छ। यसो हेर्दा, यी कुराहरू मानिसको धारणा र कल्पनाअनुरूप होइनन् भन्‍ने लाग्छ, मानिसहरू यी कुराहरू देख्‍न वा आफूलाई आइपरेको चाहँदैनन्। अनि, के यी कुराहरू घटित हुँदा मानिसहरूलाई फाइदा पुग्छ? मानिसहरूले यी कुरालाई कसरी लिनुपर्छ, कसरी अनुभव गर्नु र बुझ्नुपर्छ? के तिमीहरू कसैले यो कुराबारे सोचेका छौँ? (हामीले यो परमेश्‍वरको सार्वभौमिकताको परिणाम हो भनेर बुझ्नुपर्छ।) के यो परमेश्‍वरको सार्वभौमिकताको परिणाम हो भनेर बुझ्ने कुरा मात्र हो? के तिमीहरूले यसबाट कुनै पाठ सिकेका छौ? के तिमीहरू यी सबै थोकमाथि परमेश्‍वरको सार्वभौमिकता कसरी हुन्छ भनेर थप बुझ्न सक्छौ? परमेश्‍वरको सार्वभौमिकतामा खास गरी के समावेश हुन्छ? कस्ता विशिष्ट कुराहरू मानिसहरूमा आफै प्रकट हुन्छ जुन तिनीहरूले जान्‍नु र बुझ्नुपर्छ? के तिमीहरूले आफूवरपर घटेका कुराहरूबाट केही पाठ सिकेका छौ? के तिमीहरू ती परमेश्‍वरबाट स्विकार्न र त्यसपछि त्यसबाट केही प्राप्त गर्न सक्छौ? कि तिमीहरू अलमलमा पर्छौ र मनमनै “यो सब परमेश्‍वरको सार्वभौमिकताको परिणाम हो, परमेश्‍वरको आज्ञा माने भैगो नि, यसमा सोच्नुपर्ने केही छैन,” भन्‍ने सोच्छौ र यस्तो सरल सोच राख्दै त्यो कुरा त्यतिकै छोडिदिन्छौ? ती परिस्थितिमध्ये कुनचाहिँ तिमीहरूमा लागू हुन्छ? कहिलेकाहीँ मण्डलीमा ठूल्ठूला घटनाहरू घट्छन्। उदाहरणको लागि, सुसमाचार कार्य गर्दा नचिताएका राम्रा परिणामहरू प्राप्त हुन्छन्, वा केही नचिताएका कठिनाइ, प्रतिकूलता, विघ्‍नबाधा, वा बाहिरी शक्तिहरूको अवरोध र विध्वंशसमेत आइपर्छन्। कहिलेकाहीँ कुनै मण्डलीमा वा आफ्नो कर्तव्य निर्वाह गर्ने कतिपय मानिसहरूमा असामान्य कुरा आइपर्छ। चाहे सामान्य समयमा होस् वा असामान्य समयमा, के तिमीहरूले ती असाधारण कुराहरू आइपर्नेबारे कहिल्यै विचार गरेका छौ? अनि, तैँले कस्तो अन्तिम निष्कर्ष निकालेको थिइस्? कि धेरैजसो समय तँ पटक्‍कै बुझ्दैनस्, हो? कतिपय मानिसहरू यसबारे मनमनै मात्र सोच्छन्, र त्यसपछि छोटो प्रार्थना मात्र गर्छन् र यी कुरालाई केही मात्रामा बुझ्न सत्यता खोज्‍नेसमेत गर्दैनन्। तिनीहरू यी कुरा परमेश्‍वरबाट आएका हुन् भनेर मात्र स्विकार्छन् र त्यो कुरा त्यतिमै सिद्धिन्छ। के यो झारा टार्नु होइन र? धेरैजसो मानिसहरू अल्याङटल्याङ् मात्र गर्ने गर्छन्। अनि, एकदमै कमजोर क्षमताका मानिसहरूलाई यी कुरा आइपर्दा, तिनीहरूलाई बुझ्न एकदमै गाह्रो हुन्छ र तिनीहरू असाध्यै अन्योलमा पर्छन्, अनि तिनीहरूमा सजिलैसित परमेश्‍वरबारे धारणा र गलतफहमी अनि उहाँको सार्वभौमिकता र योजनाबारे आशङ्का पैदा हुन सक्छ। सुरुमा त मानिसहरूले परमेश्‍वरलाई बुझेकै छैनन्, र तिनीहरू आफूमाथि आफ्नो धारणाविपरीत केही कुरा आइपर्दा, सत्यता खोज्‍ने वा सङ्गति गर्नलाई मानिसहरू भेट्ने गर्दैनन्, बरु ती कुरालाई आफ्नो धारणा र कल्पनाको आधारमा हेर्छन् र आखिरमा “यी कुराहरू परमेश्‍वरबाट आएका हुन् कि होइनन् भन्‍ने अझै अनिश्‍चित छ” भनेर निष्कर्ष निकाल्छन्, अनि परमेश्‍वरबारे सन्देह गर्दै उहाँका वचनहरूप्रति शङ्कासमेत गर्न थाल्छन्। परिणामस्वरूप, परमेश्‍वरप्रतिको तिनीहरूको शङ्का, अनुमान र सावधानी झन्झन् गम्भीर बन्छन्, र तिनीहरूले आफ्नो कर्तव्य निर्वाह गर्ने उत्प्रेरणा गुमाउँछन्। तिनीहरू कष्ट भोग्‍न र त्याग गर्न अनिच्छुक हुन्छन्, अनि सुस्ताउँछन्, र हरेक दिन अल्याङ्टल्याङ् मात्रै टार्छन्। केही खास घटनाहरू अनुभव गरेपछि, तिनीहरूसँग पहिलेदेखि भएको अलिकति जोस, सङ्कल्प र चाहना तिनीहरूबाट हटेर र हराएर जान्छन्, अनि तिनीहरूमा कसरी भावी योजना बनाउने र उम्कने बाटो खोज्ने भन्‍ने सोच मात्र बाँकी रहन्छ। यस्ता मानिसहरूको संख्या कम छैन। मानिसहरू सत्यतालाई प्रेम नगर्ने र सत्यता नखोज्‍ने भएकाले, तिनीहरू आफूलाई कुनै कुरा आइपर्दा, त्यो आफ्नै आँखाले देख्छन्, तर त्यो परमेश्‍वरबाट स्विकार्न कहिल्यै सिक्दैनन्। तिनीहरू उत्तर भेट्टाउन परमेश्‍वरका वचनहरूमा सत्यता खोज्दैनन्, अनि सङ्गति गर्न र यी कुरा समाधान गर्न सत्यता बुझ्ने मानिसहरू खोज्दैनन्। बरु, तिनीहरू आफूमाथि आइपर्ने कुरालाई विश्‍लेषण गर्न र केलाउन संसारसँगको व्यवहारमा आफूले प्रयोग गर्दै आएको आफ्नो ज्ञान र अनुभव नै प्रयोग गर्छन्। अनि, आखिर परिणाम के हुन्छ? तिनीहरू उम्कनै नसक्‍ने अप्ठ्यारो स्थितिमा आफै फस्छन्—सत्यता खोजी नगर्नुको परिणाम यही हो। कुनै पनि कुरा अचानक हुँदैन, सबै थोकमाथि परमेश्‍वरले शासन गर्नुहुन्छ। मानिसहरूले यसलाई सैद्धान्तिक रूपमा बुझ्न र स्विकार्न त सक्छन्, तर तिनीहरूले परमेश्‍वरको सार्वभौमिकतालाई कसरी लिनुपर्छ? यो मानिसहरूले पछ्याउनु र बुझ्नुपर्ने सत्यता हो, अनि यसलाई तिनीहरूले विशिष्ट रूपमै अभ्यास गर्नुपर्छ। यदि मानिसहरू परमेश्‍वरको सार्वभौमिकतालाई सैद्धान्तिक रूपमा मात्र स्विकार्छन् तर यसलाई वास्तविक रूपमा बुझ्दैनन् भने, र तिनीहरूको आफ्नै धारणा र कल्पना हटाइएको छैन भने, तिनीहरूले परमेश्‍वरमा जति नै वर्ष विश्‍वास गरे पनि र जति नै धेरै कुरा अनभुव गरे पनि, अन्ततः तिनीहरूले अझै सत्यता प्राप्त गर्न सक्‍नेछैनन्। यदि मानिसहरू सत्यता पछ्याउँदैनन् भने, तिनीहरूले परमेश्‍वरको काम जान्‍न सक्दैनन्। जति धेरै अनुभव गऱ्यो, तिनीहरूले परमेश्‍वरबारे उति नै धेरै धारणा राख्‍नेछन्, उति नै धेरै उहाँलाई प्रश्‍न तेर्साउनेछन्, अनि निश्‍चय नै परमेश्‍वरप्रतिको तिनीहरूको अनुमान, गलफहमी र सावधानी झन्झन् गम्भीर बन्‍नेछन्। वास्तवमा, आइपर्ने सबै कुरा परमेश्‍वरको सार्वभौमिकता र बन्दोबस्तको परिणाम हो। परमेश्‍वरले यी सब कुरा गर्नुको उद्देश्य र महत्त्व भनेको उहाँबारे तेरो गलफहमी र शङ्क बढाउनु होइन्, बरु तेरो भित्री धारणा र कल्पनाका साथै परमेश्‍वरप्रतिको तेरो शङ्का, गलतफहमी र सावधानी, अनि अन्य यस्तै नकारात्मक कुराहरू हटाउनु हो। यदि तँ समस्याहरू उत्पन्न भएको देख्छस् र तिनलाई समाधान गर्न तुरुन्तै सत्यताको खोजी गर्दैनस्, र ती थुप्रिएर काममा बाधा नपुऱ्याउञ्जेल पर्खन्छस्, र तँमा भएको थोरै सङ्कल्प कर्तव्य पूरा गर्ने दबाब थेग्न नसक्ने भइसकेको हुन्छ भने, तँ यस हदसम्म नकारात्मक बन्नेछस् कि तँ ढल्छस्, र तँ निश्चय नै दृढ रहन सक्नेछैनस्। अहिले, कतिपय मानिसहरू आफ्नो कर्तव्यनिर्वाहमा अलिकति पनि सत्यता नपछ्याई केवल आशिष् पाउन मन नलागीनलागी नामको मात्र प्रयास गर्छन्, अनि आफूमाथि केही कठिनाइ आइपर्नासाथ तिनीहरू नकारात्मक बन्छन्। सत्यता अभ्यास नगर्ने मानिसहरू यस्तै हुन्छन्। तिनीहरू दर्शनहरूको सत्यताबारे पूर्णतया स्पष्ट नभएकाले, र तिनीहरू परमेश्‍वरको कामलाई साँचो अर्थमा नबुझ्‍ने भएकाले, तिनीहरूले आफ्नो कर्तव्य निर्वाह गरे पनि र परमेश्‍वरको लागि आफूलाई अर्पित गरे पनि, तिनीहरूको हृदयमा शक्ति हुँदैन, र तिनीहरूले बुझेको अलिकति धर्मसिद्धान्तले तिनीहरूलाई पतन हुनुअघि त्यति लामो समय थेगेर राख्‍न सक्दैन। यदि मानिसहरू नियमित भेला हुँदैनन्, प्रवचन सुन्दैनन् वा आफ्नो समस्या हल गर्न सत्यता खोज्दैनन् भने, तिनीहरू दृढ रहन सक्दैनन्। तसर्थ, कर्तव्य निर्वाह गर्नेहरूले सत्यताबारे नियमित सङ्गति गर्नु आवश्यक छ, र आफूलाई केही कुरा आइपर्दा र आफूमा धारणाहरू विकास हुँदा, तिनीहरूले समयमै सत्यता खोजेर यसलाई सच्याउनुपर्छ। यसरी मात्रै तिनीहरू आफ्नो कर्तव्यनिर्वाहमा बफादार रहन र आखिरसम्म परमेश्‍वरलाई पछ्याउने बन्‍न निश्‍चित हुन सक्छन्।

परमेश्‍वरमा विश्‍वास गर्ने बाटो ढुङ्गेनी र असमतल छ। यो परमेश्‍वरले नै निर्धारित गर्नुभएको हो। जे आइपरे पनि, यो कुरा मानिसहरूले कामना गरेजस्तो, वा तिनीहरूको धारणा र कल्‍पनाअनुसार भए पनि, वा तिनीहरूले पूर्वानुमान गर्न सक्‍ने भए पनि, यस्तो हुनुलाई परमेश्‍वरको सार्वभौमिकता र उहाँको योजनाबद्ध कार्यबाट अलग गर्न सकिँदैन। मानिसहरूलाई पाठ सिक्‍न र परमेश्‍वरको सार्वभौमिकता जान्‍न सहयोग गर्ने अर्थमा परमेश्‍वरले जे गर्नुहुन्छ ती सबै कार्य गराइको विशेष महत्त्व हुन्छ। परमेश्‍वरको सार्वभौमिकता चिन्‍नुको उद्देश्य मानिसहरूले परमेश्‍वरलाई विरोध गरून् भन्‍ने होइन, न त मानिसहरूले परमेश्‍वरलाई बुझेपछि उहाँसँग प्रतिस्पर्धा गर्न तिनीहरूसँग अझै धेरै शक्ति र पूँजी होओस् भन्‍ने नै हो। बरु, यसको उद्देश्य त मानिसहरूको जीवनमा कुनै परिस्थिति आइपर्दा, तिनीहरूले ती कुरालाई परमेश्‍वरबाट स्विकार्नुपर्छ र यसलाई बुझ्न सत्यता खोज्नुपर्छ, अनि त्यसपछि साँचो समर्पण हासिल गर्न सत्यता अभ्यास गर्नुपर्छ र उहाँमा साँचो विश्‍वास विकास गर्नुपर्छन्‍ने। के तिमीहरूले यो कुरा बुझ्यौ? (बुझ्यौँ।) त्यसो भए, तिमीहरू यसलाई कसरी अभ्यास गर्छौ? के यस्ता कुराहरूप्रतिको तिमीहरूको अभ्यासको मार्ग सही छ? के तिमीहरूको जीवनमा आइपर्ने हरेक कुरालाई तिमीहरूले समर्पणको हृदय र सत्यता खोजी गर्ने मनोवृत्तिसाथ लिन्छौ? यदि तँ सत्यता खोजी गर्ने व्यक्ति होस् भने, तँमा त्यस्तो मानसिकता हुनेछ। तेरो जीवनमा जेसुकै आइपरे पनि, तैँले यसलाई परमेश्‍वरबाट स्वीकार गर्नेछस्, त्यसपछि तैँले सत्यता खोजी गर्नेछस्, उहाँको इच्‍छा बुझेर उहाँका वचनहरूअनुसार मानिसहरू र परिस्थितिलाई हेर्नेछस्। तेरो जीवनमा आइपर्ने सबै कुरामा, तैँले परमेश्‍वरको काम अनुभव गर्न र जान्‍न सक्‍नेछस्, र तँ उहाँमा समर्पित हुन सक्षम बन्‍नेछस्। यदि तँ सत्यता पछ्याउने व्यक्ति होइनस् भने, तैँले आफूलाई जे आइपरे पनि, त्यसलाई परमश्‍वरको वचनअनुसार सम्हाल्नेछैनस्, न त तैँले सत्यता नै खोज्नेछस्। तैँले केवल अल्याङ्टल्याङ् गर्नेछस्, र परिणाम जेसुकै भए पनि, तैँले कुनै सत्यता प्राप्त गर्नेछैनस्। परमेश्‍वरले मानिसहरूलाई सत्यता खोज्न, उहाँको कार्यको बुझाइ प्राप्त गर्न अनि उहाँको सर्वशक्तिमान्‌ता र बुद्धि देख्‍न तालिम दिनको लागि तिनीहरूको धारणासँग मेल नखाने थुप्रै कुराहरू बन्दोबस्त गर्नुहुन्छ र त्यसरी तिनीहरूलाई सिद्ध तुल्याउनुहुन्छ, ताकि तिनीहरूको जीवन क्रमिक रूपमा वृद्धि होस्। सत्यता पछ्याउनेहरू किन परमेश्‍वरको काम अनुभव गर्दै र सत्यता प्राप्त गर्दै परमेश्‍वरद्वारा सिद्ध पारिन्छन्, जबकि सत्यता नपछ्याउनेहरू हटाइन्छन्? किनभने सत्यता पछ्याउनेहरू आफूलाई जे आइपरे पनि सत्यता खोज्न सक्छन्, त्यसैले तिनीहरूले पवित्र आत्माको काम र अन्तर्दृष्टि पाउँछन्, र तिनीहरू सत्यता अभ्यास गर्न, परमेश्‍वरको वचनको वास्तविकतामा प्रवेश गर्न र परमेश्‍वरद्वारा सिद्ध पारिन सक्छन्, जबकि सत्यतालाई प्रेम नगर्नेहरूले तिनीहरूको धारणा परमेश्‍वरको वचनसँग मेल नखाने देख्छन्, तैपनि सत्यता खोजेर त्यो सच्याउँदैनन्, अनि नकारात्मक बनेर तिनीहरूले गुनासोसमेत गर्न सक्छन्। समय बित्दै जाँदा, परमेश्‍वरबारे तिनीहरूको धारणा बढ्दै जान्छ, अनि तिनीहरू उहाँलाई शङ्का र इन्कार गर्न थाल्छन्। फलस्वरूप, तिनीहरू परमेश्‍वरको कामद्वारा त्यागिन्छन् र हटाइन्छन्। त्यसकारण, सत्यताप्रति मानिसहरूको मनोवृत्ति नकारात्मक र निष्क्रिय हुनु हुँदैन, बरु सत्यता खोज्ने, सत्यता अभ्यास गर्ने र परमेश्‍वरको मापदण्ड पूरा गर्न लागिपर्ने हुनुपर्छ। परमेश्‍वरको कार्य अनुभव गर्न, तिनीहरूले धेरै कुरा सामना गर्नुपर्छ र ती कुरालाई परमेश्‍वरको वचनअनुसार हेर्नुपर्छ, र साथै तिनीहरूले मनन गर्दै, सत्यता खोज्दै र सत्यताबारे सङ्गति गर्दै अझ धेरै समय बिताउनुपर्छ, ताकि तिनीहरूले परमेश्‍वरको कामबारे जान्‍न र सोसँगसँगै चल्न सकून्। यसरी मात्र तिनीहरू सत्यता बुझ्न र सत्यतामा दिनदिनै गहिरिँदै जान सक्छन्, अनि यसरी मात्र परमेश्‍वरको वचन र सत्यताको हरेक पक्षले मानिसहरूमा जरा गाड्‍न सक्‍छन्। परमेश्‍वरको कार्य अनुभव गर्ने कार्यलाई वास्तविक जीवनदेखि अलग गर्न मिल्दैन, झन् परमेश्‍वरले मिलाउनुहुने मानिसहरू, मामिलाहरू र विभिन्‍न कुराहरूको वारावरणदेखि अलग गर्न मिल्ने त कुरै नगरौँ, नत्रभने मानिसहरूले सत्यता बुझ्न र प्राप्त गर्न नै सक्‍नेछैनन्। अधिकांश मानिसहरूलाई आफूमाथि समस्या आइपर्दा परमेश्‍वरको काम कसरी अनुभव गर्ने भन्‍ने नै थाहा हुँदैन। तिनीहरूलाई आफ्नो धारणा र कल्पना हटाउन कसरी सत्यता खोजी गर्ने वा आफ्नो गलत बुझाइ र बेतुकको दृष्टिकोण कसरी सच्याउने भन्‍ने नै थाहा हुँदैन। फलस्वरूप, तिनीहरूले धेरै कुरा अनुभव गरे पनि, सत्यता बुझ्न सक्दैनन्, र त्यसको साटो केही प्राप्त गर्दैनन्—यो समय खेर फाल्नु हो। आफूमाथि जुनसुकै मामला आइपरे पनि, आखिर मानिसहरूले अभ्यास गर्नुपर्ने भनेको परमेश्‍वरका योजनाबद्ध कार्य र बन्दोबस्तहरूमा समर्पित हुनु हो। यस्तो समर्पणको अर्थ मानिसहरूले नकारात्मक र निष्क्रिय भएर वा अन्तिम उपायको रूपमा समर्पित हुनुपर्छ भन्‍ने होइन, बरु तिनीहरूमा सकारात्मक र सक्रिय अभिप्राय अनि सत्यता अभ्यासको मार्ग हुनुपर्छ भन्‍ने हो। अनि, परमेश्‍वरका योजनाबद्ध कार्य र बन्दोबस्तहरूप्रति समर्पित हुनुको अर्थ के हो? यसको अर्थ परमेश्‍वरले जे बन्दोबस्त गर्नुभए पनि, तँमाथि जे कुरा आइपरे पनि, परमेश्‍वरलाई त्यो गर्न दिनु र उहाँमा समर्पित हुन सिक्‍नु हो। कुनै चाहना राख्‍ने वा कुनै व्यक्तिगत योजना बनाउने नगर्, अनि आफ्नै तरिकामा कामकुराहरू गर्ने प्रयास नगर्। मानिसहरूले मन पराउने, पछ्याउने र चाह गर्ने हरेक कुरा बेतुक र निरर्थक छ। मानिसहरू निकै नै परमेश्‍वरविरुद्ध विद्रोह गर्छन्। उहाँ मानिसहरूलाई पूर्व जा भन्‍नुहुन्छ, तर तिनीहरू पूर्व जान चाहँदैनन्। तिनीहरूले मन नलागीनलागी त्यसमा समर्पण दर्साए पनि, भित्रचाहिँ पश्‍चिम जानेबारे सोच्छन्। यो साँचो समर्पण होइन। साँचो समर्पण भनेको त, परमेश्‍वरले तँलाई पूर्व जा भन्‍नुहुँदा तँ पूर्वै जानुपर्छ, अनि तैँले दक्षिण, उत्तर वा पश्‍चिम जानेबारे सबै सोच त्याग्‍नु र हटाउनुपर्छ, र देहविरुद्ध विद्रोह गर्न सक्‍नुपर्छ, र त्यसपछि परमेश्‍वरले तँलाई देखाउनुभएको मार्ग र दिशा पछ्याउँदै अभ्यास गर्नुपर्छ। समर्पण भनेको यही हो। अनि, समर्पण अभ्यास गर्ने सिद्धान्तहरू के-के हुन्? ती सिद्धान्तहरू परमेश्‍वरको वचन मान्‍नु र समर्पित हुनु, अनि परमेश्‍वरले भन्‍नुभएअनुसार अभ्यास गर्नु हुन्। आफ्ना अभिप्रायहरू पालेर नराख्, र सनकी पनि नबन्‌। परमेश्‍वरको वचन स्पष्टसँग बुझे पनि नबुझे पनि, तैँले नम्रपूर्वक ती अभ्यास गर्नुपर्छ, र परमेश्‍वरको मापदण्डअनुसार कामकुराहरू गर्नुपर्छ। अभ्यास र अनुभवको पक्रियाबाट, तैँले थाहै नपाई सत्यता बुझ्नेछस्। यदि तैँले मुखले परमेश्‍वरमा समर्पित हुन्छु भन्छस्, तर आफ्ना भित्री योजना र चाहनाहरू कहिल्यै त्याग्दैनस् र तीविरुद्ध कहिल्यै विद्रोह गर्दैनस् भने, के त्यो मनमा एउटा कुरा सोच्‍नु र मुखले अर्को कुरा बोल्नु होइन र? (हो।) यो साँचो समर्पण होइन। यदि तँ साँचो रूपमा समर्पित हुँदैनस् भने, तैँले आफूमाथि परिस्थितिहरू आइपर्दा परमेश्‍वबाट धेरै माग गर्नेछस् र तँ आफ्ना मागहरू पूरा गर्न परमेश्‍वरप्रति भित्रभित्रै अधीर बन्‍नेछस्। यदि परमेश्‍वरले तैँले चाहेजस्तो गर्नुभएन भने, तँलाई एकदमै पीडा र दुःख लाग्‍नेछ, ठूलो कष्ट हुनेछ, अनि तैँले परमेश्‍वरको सार्वभौमिकता र बन्दोबस्तहरू अनि उहाँले तेरो लागि तय गर्नुभएका वातावरणहरूप्रति समर्पित हुन सक्‍नेछैनस्। यस्तो किन हुन्छ? किनभने तँसँग सधैँ आफ्नै माग र चाहनाहरू हुन्छन्, तँ आफ्ना व्यक्तिगत विचारहरू त्याग्‍न सक्दैनस्, र तँ हर्ताकर्ता बन्‍न चाहन्छस्। तसर्थ, तँ आफूलाई आफ्नो धारणाविपरीतका परिस्थितिहरू आइपर्दा, समर्पित हुन सक्दैनस्, अनि तँलाई परमेश्‍वरमा समर्पित हुन गाह्रो हुन्छ। मानिसहरूलाई आफूले परमेश्‍वरमा समर्पित हुनुपर्छ र आफ्ना व्यक्तिगत विचारहरू त्याग्‍नुपर्छ भन्‍ने कुरा सैद्धान्तिक रूपमा थाहा भए पनि, तिनीहरू ती विचारहरू पटक्‍कै त्याग्‍न सक्दैनन्, आफू असुविधामा परिएला र आफूलाई नोक्सान होला भनेर निरन्तर डराइरहन्छन्। मलाई बता, के यसले तिनीहरूलाई ठूलो कठिनाइमा पार्दैन र? के त्यसपछि तिनीहरूको पीडा झनै बढ्दैन र? (बढ्छ।) यदि तँ सबै कुरा त्याग्‍न सक्छस् अनि आफूलाई मन पर्ने र आफूले माग्‍ने तर परमेश्‍वरको अभिप्रायविपरीतका कुराहरू छोड्न सक्छस् भने, यदि तँ ती कुरालाई सक्रिय रूपमा र स्वेच्छाले त्याग्‍न सक्छस् अनि परमेश्‍वरसँग सौदा नगरी उहाँले तोक्‍नुभएको कुरा गर्न इच्छुक हुन्छस् भने, तँभित्र रहेको कठिनाइ निकै सानो हुनेछ र तेरा विघ्‍नबाधाहरू पनि निकै कम हुनेछन्। यदि कुनै व्यक्तिको परमेश्‍वरमा समर्पित हुने प्रयासमा विघ्‍नबाधाहरू कम भए भने, के उसको पीडा कम हुनेछैन र? तिनीहरूको पीडा कम हुँदा, तिनीहरूले भोग्‍ने अनावश्यक कष्ट पनि एकदमै कम हुन्छ। के तिमीहरू यसरी नै अघि बढेर अनुभव गर्नेछौ? सायद अहिलेसम्म त गरेका छैनौ होला। जब कतिपय मानिसहरूले अरूलाई बिमारी वा विषमताहरू सामना गरिरहेको देख्छन्, तब तिनीहरूले त्यसलाई तुरुन्तै आफूसँग जोड्छन्, “यदि मलाई यस्तो भयो भने के होला? के परमेश्‍वर कृपालु र प्रेमिलो परमेश्‍वर हुनुहुन्न र? परमेश्‍वरमा विश्‍वास गर्नेहरूले किन अझै पनि यी विषमताहरू सामना गर्छन्? के मैले पनि यसरी नै दुःख भोग्नुपर्ने हुन सक्छ? त्यसोभए, उहाँ ठ्याक्कै कस्तो प्रकारको परमेश्‍वर हुनुहुन्छ? यदि परमेश्‍वर मानिसलाई यति ख्याल नगर्ने हुनुहुन्छ, कुनै पनि समय र कुनै पनि ठाउँमा, मानिसहरूलाई दुःख दिन अप्रत्याशित परिस्थितिहरू खडा गर्नुहुन्छ भने, परमेश्‍वर वास्तवमा भरपर्दो हुनुहुन्न जस्तो देखिन्छ!” तिनीहरू डराउँछन् कि यदि तिनीहरूले विश्‍वास गर्न छोडे भने, तिनीहरूले आशिष्‌हरू प्राप्त गर्न सक्नेछैनन्, तर तिनीहरू यस कुरामा पनि डराउँछन् कि यदि तिनीहरूले विश्‍वास गर्न जारी राखे भने, तिनीहरूलाई विषमताहरू आइपर्नेछन्। फलस्वरूप, जब तिनीहरू प्रार्थना गर्न परमेश्‍वरसामु आउँछन्, तब तिनीहरूले परमेश्‍वरबाट केवल सुरक्षा र आशिष्‌ माग्छन्, र परमेश्‍वरसँग परीक्षाहरू वा ताडना माग्ने हिम्मत गर्दैनन्। तिनीहरूले यसो भन्ने हिम्मत गर्दैनन्, “हे परमेश्‍वर, म तपाईँले आफ्ना चाहनाहरूअनुसार कामकुरा गर्नुहोस् भनी अनुरोध गर्छु। म तपाईँका योजनाबद्ध कार्य र बन्दोबस्तहरूप्रति समर्पित हुन इच्छुक छु।” तिनीहरूले यसरी प्रार्थना गर्ने हिम्मत गर्दैनन्। अब, जब तिनीहरूले अरूलाई केही परीक्षा र विषमताहरू सामना गरिरहेको देख्छन्, तब तिनीहरूको सङ्कल्प र साहस घट्छ। तिनीहरूमा परमेश्‍वरको धर्मी स्वभाव, उहाँको सजाय र न्याय, र उहाँको सार्वभौमिकताका बारेमा फरक “बुझाइ” विकास हुन्छ, र तिनीहरू हृदयमा परमेश्‍वरप्रति सतर्क पनि बन्छन्। यसरी, मानिसहरू र परमेश्‍वरका बीचमा एउटा पर्खाल, एउटा फाटो हुन्छ। के मानिसहरू यी स्थितिहरूमा हुनु राम्रो हो? (होइन।) त्यसोभए के यी स्थितिहरू तिमीहरूभित्र नै उत्पन्न हुन्छन्? के तिमीहरू यी स्थितिहरूमा जिउँछौ? (जिउँछौँ।) यस्ता समस्याहरू कसरी समाधान गरिनुपर्छ? के सत्यता नखोज्नु ठीक हो? यदि तैँले सत्यता बुझ्दैनस् र तँसँग विश्‍वास छैन भने, तँलाई अन्तिमसम्म परमेश्‍वरलाई पछ्याउन गाह्रो हुनेछ, र जब कुनै बिन्दु पुगेर तैँले प्रकोपहरूको सामना गर्छस्—चाहे ती प्राकृतिक हुन् वा मानव सृजित—तब तँ पतन हुनेछस्।

अय्युबले परीक्षाबाट गुज्रेपछि यी शब्दहरू व्यक्त गर्‍यो: “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। आजकल धेरै मानिसहरू यो वाक्य पाठ गर्न सिक्छन्, र ठ्याक्‍कै सहीसँग पाठ गर्छन्। तर तिनीहरू त्यो पाठ गर्दा यो दिनुहुने यहोवा हुनहुन्छ भन्‍नेबारे मात्र सोच्छन्, तर यहोवाले यो फिर्ता लिनुहुँदा के हुन्छ, अनि त्यसपछि मानिसहरूलाई कस्तो वेदना, कठिनाइ र अप्ठ्यारो स्थिति अनुभव हुन्छ, वा मानिसहरूको हृदय वातावरणसँगै कसरी परिवर्तन हुन्छ भनेर कहिल्यै सोच्दैनन्। तिनीहरू यसबारे कहिल्यै सोच्दैन, केवल “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” भनेर मात्र पाठ गरिरहन्छन्, यहाँसम्म कि यो वाक्यलाई आफूले हरेक अवसरमा प्रदर्शन गर्ने नारा र धर्मसिद्धान्तको रूपमा समेत प्रयोग गर्छन्। हरेकले आफ्नो मनमा यहोवाले मानिसहरूलाई दिनुहुने सबै अनुग्रह, आशिष् र प्रतिज्ञाबारे मात्र सोच्न सक्छन्, तर यहोवाले तिनीहरूबाट यी कुरा लानुहुँदा कस्तो स्थिति हुनेछ भनेर तिनीहरूले कहिल्यै सोच्दैनन् र कल्पना गर्न सक्दैनन्। परमेश्‍वरमा विश्‍वास गर्ने सबै मानिसहरू उहाँको अनुग्रह, आशिष् र प्रतिज्ञाहरू लिन मात्र तयार हुन्छन्, साथै उहाँको दया र कृपा स्विकार्न मात्र इच्छुक हुन्छन्, तर कसैले पनि परमेश्‍वरको सजाय र न्याय, उहाँको परीक्षा र शोधन वा उहाँको वञ्चितीकरण स्विकार्न प्रतीक्षा वा तयारी गरिरहेको हुँदैन। एक जनाले पनि परमेश्‍वरको न्याय र सजाय, उहाँको वञ्चितीकरण वा श्राप स्विकार्न तयारी गर्दैन। के मानिस र परमेश्‍वरबीचको यो सम्बन्ध सामान्य हो कि असामान्य हो? (असामान्य।) किन तँ यो सम्बन्ध आसामन्य हो भन्छस्? यो के कारणले गलत छ? मानिसहरूमा सत्यता नहुनुले यो गलत छ। अनि यस्तो किन हुन्छ भने, मानिसहरूमा एकदमै धेरै धारणा र कल्पनाहरू हुन्छन्, तिनीहरू निरन्तर परमेश्‍वरलाई गलत बुझ्छन् र सत्यता खोजेर यी कुरालाई सुल्झाउन जान्दैनन्—यसले गर्दा समस्याहरू आउने सम्भावना सबैभन्दा बढी हुन्छ। खास गरी, मानिसहरू आशिष् पाउन मात्र परमेश्‍वरमा विश्‍वास गर्छन्। तिनीहरू परमेश्‍वरसँग सौदा गर्न र उहाँबाट विभिन्‍न कुरा माग्न मात्र चाहन्छन्, तर सत्यता पछ्याउँदैनन्। यो एकदमै खतरनाक कुरा हो। तिनीहरूले आफ्ना धारणाहरूसँग नमिल्‍ने कुनै कुराको सामना गर्नेबित्तिकै, तिनीहरूले परमेश्‍वरका सम्बन्धमा धारणा, गलतफहमी, र गुनासाहरू विकास गर्छन्, र तिनीहरू उहाँलाई धोका दिने हदसम्म जान सक्छन्। के यसका परिणामहरू गम्भीर हुँदैनन् र? धेरैजसो मानिसहरू परमेश्‍वरमा विश्‍वास गर्दा वास्तवमा कुन मार्गमा हिँड्छन्? तिनीहरूले केही वर्ष प्रवचनहरू सुनेका भए पनि र केही शब्द र धर्मसिद्धान्तहरू बोल्न सक्ने भए पनि, वास्तवमा, तिनीहरूले सत्यता साँच्चै बुझ्दैनन्। तिनीहरूले सत्यता पछ्याउन इच्छुक भएको दाबी गरे पनि, तिनीहरूमध्ये थोरैले मात्र सत्यता प्राप्त गर्नका लागि मूल्य चुकाउन सक्छन्। यदि तँ साँच्चै हृदयमा सत्यता पछ्याउन इच्छुक छस् भने, तैँले परमेश्‍वरका वचनहरूको न्याय र सजाय स्वीकार गर्न केही मेहनत लगाउनुपर्छ, तुरुन्तै आत्म-चिन्तन गर्नुपर्छ र आफूलाई चिन्ने प्रयास गर्नुपर्छ, र तँमाथि आउन लागेका परीक्षाहरू र शोधनका लागि मानसिक रूपमा तयार हुनुपर्छ। तैँले आफूलाई परमेश्‍वरप्रति जतिसुकै समर्पित गरे पनि, र आफ्नो कर्तव्य निर्वाहमा जतिसुकै मूल्य चुकाए पनि, यदि तैँले अन्ततः अय्यूबका जस्तै परीक्षाहरूको सामना गरिस्, र परमेश्‍वरले तेरा सबै सम्पत्ति खोस्नुभयो, र तेरो जीवन समेत समाप्त हुन लाग्यो भने, तैँले यसलाई कसरी सामना गर्नुपर्छ? तैँले परमेश्‍वरका सार्वभौमिकता र बन्दोबस्तहरूलाई कसरी लिनुपर्छ? तैँले आफ्नो कर्तव्यलाई कसरी लिनुपर्छ? परमेश्‍वरले तँलाई सुम्पनुभएको कुरालाई तैँले कसरी लिनुपर्छ? के तँसँग सही बुझाइ र मनोवृत्ति छ? के यी प्रश्‍नहरूको उत्तर दिन सजिलो छ, कि छैन? यो तिमीहरूसामु राखिएको ठूलो बाधा हो। अनि, यो बाधा र समस्या भएकोले, के यो समाधान गर्नुपर्दैन र? (पर्छ।) यसलाई कसरी समाधान गर्ने त? के यो समाधान गर्न सजिलो हुन्छ त? तैँले परमेश्‍वरमा धेरै वर्षदेखि विश्‍वास गरेको छस्, परमेश्‍वरका धेरै वचनहरू पढेको छस्, अनि धेरै प्रवचनहरू सुनेको छस् र धेरै सत्यताहरू बुझेको छस्। मानौँ तँ परमेश्‍वरलाई सबैथोक योजनाबद्ध गर्न दिन तयार भइसकेको छस्, चाहे त्यो आशिष् प्राप्त गर्ने होस् वा विषमता भोग्ने होस्। अनि मानौँ, तैँले त्याग गरेको र आफूलाई समर्पित गरेको, मूल्य चुकाएको र जीवनभरको शक्ति समर्पित गरेको बाबजुद, अन्त्यमा तैँले बद्लामा पाउने भनेको परमेश्‍वरको श्राप वा वञ्चितिकरण मात्र हो। अनि, त्यसपछि पनि, यदि तेरो कुनै गुनासो छैन, तेरा आफ्नै चाहना वा मागहरू छैनन्, तर तँ परमेश्‍वरप्रति समर्पित हुन र उहाँको योजनाबद्ध कार्यहरूको अधीनमा आफूलाई राख्न मात्र खोज्छस्, र तँलाई परमेश्‍वरको सार्वभौमिकताबारे अलिकति पनि बुझाइ प्राप्त गर्न र त्यसप्रति अलिकति समर्पित हुन सके तेरो जीवन सार्थक हुन्छ भन्‍ने लाग्छ भने—यदि तँमा यस्तो सही मनोवृत्ति छ भने, केही कठिनाइहरू उत्पन्न हुँदा, के तिनलाई हल गर्न सजिलो हुँदैन र? के तिमीहरूसँग परमेश्‍वरको सार्वभौमिकता र बन्दोबस्तहरूबारे साँचो ज्ञान छ? के तेरो हृदयमा अझै व्यक्तिगत भावी योजना र उद्देश्य छ? के तँ सबै कुरा छोडेर आफूलाई परमेश्‍वरमा इमानदारीसाथ अर्पित गर्न सक्छस्? के तैँले यी विषयबारे होसियारीसाथ मनन गर्न अनि सोच्न समय र शक्ति खर्चेको छस्? अथवा के तैँले सत्यताहरू बुझ्न र परमेश्‍वरको सार्वभौमिकताबारे जान्‍न केही कुरा अनभव गरेको छस्? यदि तैँले परमेश्‍वरलाई पछ्याउने मानिसहरूले कसरी उहाँको सार्वभौमिकता र सृष्टिकर्ताको योजनाबद्ध कार्य र बन्दोबस्तहरूलाई लिनुपर्छ भन्‍नेजस्तो व्यावहारिक समस्याबारे समेत कहिल्यै सोचेको छैनस् भने—जुन तिमीहरूको सबैभन्दा ठूलो समस्या हो, र तिमीहरूलाई यो नै दर्शनहरूको सबैभन्दा ठूलो सत्यता हो भन्‍ने थाहा छैन भने, यदि कुनै दिन ठूलो घटना घटेमा वा विपत्ति आएमा, के तँ आफ्नो गवाहीमा दृढ रहन सक्नेछस्? यो भन्‍न गाह्रो छ, र यो अझै अज्ञात नै छ, होइन र? (हो।) के यो विषय राम्ररी मनन गर्नुपर्दैन र? (पर्छ।) त्यसोभए, आफूले पूर्वानुमान गर्न नसक्ने भविष्य सामना गर्न, तैँले कसरी पर्याप्त कद प्राप्त गर्न सक्छस्? परमेश्‍वरले मिलाउनुहुने वातावरणभित्र कसरी तँ आफ्नो गवाहीमा दृढ रहन सक्छस्? के यो गम्भीरतापूर्वक विचार र मनन गर्नुपर्ने विषय होइन र? यदि तँ निरन्तर यस्तो सोच्छस् भने: “म असल प्रकृतिको व्यक्ति हुँ, र मैले परमेश्‍वरबाट धेरै अनुग्रह, आशिष् र सुरक्षा पाएको छु। अरूलाई कठिनाइ आइपर्दा, तिनीहरू असहाय हुन्छन्, तर मलाई कठिनाइ आइपर्दा, म परमेश्‍वरको देखभाल, मार्गदर्शन र मद्दत पाउँछु। अहिले, म आफ्नो कर्तव्य निर्वाहमा कठिनाइ सहन र त्यागहरू गर्न सक्छु, परमेश्‍वरमा मेरो विश्‍वास झन् दह्रिलो भएको छ, र म महत्त्वपूर्ण कर्तव्य पनि निर्वाह गर्दै छु। मलाई थाह छ, परमेश्‍वर मप्रति विशेष रूपले अनुग्रही हुनुहुन्छ, र मैले उहाँको सुरक्षा र आशिष् पाएको छु। यदि यसैलाई जारी राख्ने हो भने, मैले भविष्यमा सजाय, न्याय, परीक्षा र शोधन भोगे पनि, ती कुरा पार गर्न म पक्‍कै सक्षम हुनेछु। अन्त्यमा, म निश्‍चय नै आशिष् पाउनेहरूमध्ये एक हुनेछु, परमेश्‍वरले निश्‍चय नै मलाई राज्यमा लैजानुहुनेछ, र मैले निश्‍यय नै परमेश्‍वर महिमित बन्‍नुहुने दिन देख्नेछु!” यसरी सोच्छस भने, यस्तो सोचाइ कस्तो लाग्छ? तैले सोच्छस्, तँ फरक छस्, तँलाई परमेश्‍वरले विशेष कृपा गर्नुहुन्छ, र परमेश्‍वरले कसैलाई हटाउनु वा त्याग्नुहुन्छ भने पनि, त्यो तँ हुनेछैनस्। तर के यो सोच सही हो त? (होइन।) किन सही होइन? (यसरी सोच्नु वस्तुपरक हुँदैन।) के यी शब्दहरू परमेश्‍वरबारेको साँचो ज्ञानसरह हुन्? कि यो अति व्यक्तिपरक र अडकलबाज कुरा हो? के यस्ता सोच राख्नेहरू सत्यता पछ्याउने मानिसहरू हुन्? (होइनन्।) त्यसोभए, के तिनीहरू साँच्चै परमेश्‍वरमा समर्पित हुन सक्छन् त? (सक्दैनन्।) के तिनीहरू परमेश्‍वरको सजाय, न्याय, परीक्षा र शोधन अनि उहाँको श्रापसमेत स्विकार्न तयार हुन्छन् त? (हुँदैनन्।) तिनीहरूलाई परमेश्‍वरको सजाय र न्याय, परीक्षा र शोधन साँच्चै आइपऱ्यो भने, तिनीहरू के गर्नेछन्? के तिनीहरू परमेश्‍वरबारे धारणा राख्न वा गुनासो गर्न थाल्नेछन्? के तिनीहरू यी कुरा परमेश्‍वरबाट आउँछन् भनेर स्विकार्न र साँचो अर्थमा मान्‍न सक्छन्? (सक्दैनन्।) यसो गर्नु त कम्तीमा पनि गाह्रै हुनेछ। किनभने तिनीहरू अनुग्रह पाउन र आफ्नो पेट भर्न मात्र परमेश्‍वरमा विश्‍वास गर्छन्। तिनीहरूलाई परमेश्‍वरसँग पनि क्रोध र प्रताप छन् अनि परमेश्‍वरको स्वभाव चिढ्याउन सकिँदैन भन्‍ने थाहा छैन। परमेश्‍वर सबैलाई निष्पक्ष व्यवहार गर्नुहुन्छ, अनि कुनै पनि सृजित प्राणीको सन्दर्भमा परमेश्‍वरको स्वभाव कृपा र प्रेम हो, र त्यो प्रताप र क्रोध पनि हो। परमेश्‍वरले प्रत्येक व्यक्तिसँग व्यवहार गर्नुहुँदा, उहाँको धर्मी स्वभावमा भएका कृपा, प्रेम, प्रताप र क्रोध परिवर्तन हुँदैनन्। परमेश्‍वरले केही मानिसहरूलाई मात्र कृपा र प्रेम अनि बाँकीलाई प्रताप र क्रोध कहिल्यै देखाउनुहुन्‍न। परमेश्‍वरले यस्तो गर्नुहुनेछैन किनभने उहाँ धर्मी परमेश्‍वर हुनुहुन्छ, र उहाँ सबैप्रति निष्पक्ष हुनुहुन्छ। कुनै पनि व्यक्तिका लागि, परमेश्‍वरको कृपा, प्रेम, प्रताप र क्रोध सबै हुन्छ। उहाँले मानिसहरूलाई अनुग्रह र आशिष् अनि सुरक्षा पनि दिन सक्नुहुन्छ। त्यो सँगसँगै, परमेश्‍वरले मानिसहरूलाई न्याय र सजाय गर्न, श्राप दिन अनि तिनीहरूलाई दिइएका सबै कुरा लैजान पनि सक्नुहुन्छ। परमेश्‍वरले मानिसहरूलाई सबथोक दिन सक्नुहुन्छ, र तिनीहरूबाट सबथोक लान पनि सक्नुहुन्छ। यो परमेश्‍वरको स्वभाव हो, र यो उहाँले हरेक व्यक्तिमा गर्न चाहने काम पनि हो। तसर्थ, यदि तँ “म परमेश्‍वरको नजरमा आँखाको नानीजस्तै अमूल्य छु। उहाँ मलाई सजाय दिन र न्याय गर्न बिलकुल अनिच्छुक हुनुहुन्छ, अनि म दुःखी र निराश नहूँ भनेर उहाँ आफूले मलाई दिएका सबै कुरा लानेगरी कठोर हृदयको हुनुहुनेछैन,” भनेर सोच्छस् भने, के यो गलत सोचाइ होइन र? के यो परमेश्‍वरबारे धारणा होइन र? (हो।) त्यसैले, यी सत्यता बुझ्नुअघि, के तँ परमेश्‍वरको अनुग्रह, कृपा र प्रेममा रमाउन मात्र चाहँदैनस् र? तँ परमेश्‍वरको आफ्नै न्याय र सजाय, साथै एउटा धर्मी, प्रतापी, र क्रोधित स्वभाव पनि छ भन्ने कुरा सधैँ बिर्सिन्छस्। तेरो मुखले परमेश्‍वर धर्मी हुनुहुन्छ भनेर भने पनि, र उहाँले तँलाई कृपा र प्रेम देखाउनुहुँदा, तैँले उहाँलाई धन्यवाद दिन र प्रशंसा गर्न सके पनि, जब परमेश्‍वरले तँलाई सजाय दिनुहुन्छ र न्याय गर्नुहुन्छ, र उहाँको प्रताप र क्रोध देखाउनुहुन्छ, तब तँ निकै निराश हुन्छस्: “यस्तो परमेश्‍वर नहुनुभएको भए हुन्थ्यो, परमेश्‍वरले नै यस्तो नगर्नुभएको भए हुन्थ्यो, परमेश्‍वरले मलाई निशाना नबनाउनुभएको भए हुन्थ्यो, यो परमेश्‍वरको वास्तविक अभिप्राय नभएको भए हुन्थ्यो, यी कुराहरू मलाई नभई अरूलाई नै गरिएको भए हुन्थ्यो! म दयालु व्यक्ति हुँ र मैले कुनै खराबी गरेको छैनँ, अनि मैले धेरै वर्ष परमेश्‍वरमा विश्‍वास गर्ने क्रममा धेरै मूल्यहरू चुकाएको छु, त्यसैले परमेश्‍वर यस्तो निर्दयी हुनु हुँदैन। मलाई परमेश्‍वरको कृपा र प्रेम, साथै उहाँको प्रचुर अनुग्रह र आशिष् पाउन हकदार र योग्य मानिनुपर्छ। परमेश्‍वरले मलाई न्याय वा सजाय गर्नुहुनेछैन, न त उहाँसँग यसो गर्ने हृदय नै छ।” के यो कामना र गलत सोचाइ मात्र होइन र? (हो।) यो कुन अर्थमा गलत हो? यहाँ गलत के हो भने, तँ आफूलाई सृष्टि गरिएको प्राणी, सृष्टि गरिएको मानवजातिको सदस्य मान्दैनस्। तैँले गलत रूपमा आफूलाई सृष्टि गरिएको मानवजातिदेखि अलग राख्छस्, आफूलाई विशेष समूह वा विशेष प्रकारको सृष्टि गरिएको प्राणी ठान्छस् र आफूलाई विशेष हैसियत दिन्छस्। के यो अहङ्कारी र आत्म-धर्मी हुनु होइन र? के समझहीन हुनु होइन र? के यो साँच्चिकै परमेश्‍वरप्रति समर्पित हुने व्यक्ति हो? (होइन।) बिलकुलै होइन।

परमेश्‍वरको परिवारमा, दाजुभाइ-दिदीबहिनीहरूमाझ तेरो हैसियत वा प्रतिष्ठा जति नै उच्च भए पनि वा तेरो कर्तव्य जति नै महत्त्वपूर्ण भए पनि, अनि तेरो प्रतिभा र योगदान जति नै ठूलो भए पनि वा तैँले परमेश्‍वरमा जति नै लामो समयदेखि विश्‍वास गरेको भए पनि, परमेश्‍वरको नजरमा तँ एक सृजित प्राणी मात्र होस्; तेरो हैसियत जतिसुकै उच्च भए पनि, तँ एक सामान्य सृजित प्राणी नै होस्। तैँले आफूलाई दिएका उच्च उपाधि र संज्ञाहरू वस्तुपरक वा व्यावहारिक छैनन्; ती अस्तित्वमा छैनन्। यदि तँ सधैँ यी कुरालाई मुकुट वा विशेष समूहको हुन वा विशेष व्यक्ति बन्‍न सक्षम पार्ने पूँजी ठान्छस् भने, तैँले यसो गरेर परमेश्‍वरको दृष्टिकोणको प्रतिरोध र विरोध गर्छस्, र तँ परमेश्‍वरसँग अमिल्दो हुन्छस्। अनि यसको परिणाम के हुनेछ? के यसले तँलाई सृजित प्राणीले निर्वाह गर्नुपर्ने कर्तव्यको प्रतिरोध गर्न लगाउनेछ? परमेश्‍वरको दृष्टिमा तँ सुरुदेखि नै एक सृजित प्राणी होस्, तर तँ आफूलाई त्यस्तो ठान्दैनस्। के तँ साँच्चै यस्तो मनस्थितिले परमेश्‍वरप्रति समर्पित हुन सक्छस् त? तँ सधैँ यस्तो कामना गर्दै सोच्छस्, “परमेश्‍वरले मलाई यस्तो व्यवहार गर्नु हुँदैन, उहाँले मलाई कहिल्यै त्यस्तो व्यवहार गर्न सक्नुहुन्‍न।” के यसले परमेश्‍वरसँग द्वन्द्व गराउँदैन र? अनि, जब परमेश्‍वरले तेरो धारणा, मानसिकता, र आवश्यकताविपरीत कार्य गर्नुहुन्छ, तब तँ मनमा के सोच्नेछस्? परमेश्‍वरले तेरो लागि खडा गर्नुभएका वातावरणहरूलाई तैँले कसरी सामना गर्नेछस्? के तँ समर्पित हुनेछस्? (हुनेछैनँ।) तँ समर्पित हुनेछैनस्, निश्चित रूपमा प्रतिरोध, विरोध, गनगन र गुनासो गर्नेछस्, हृदयमा यसबारे बारम्बार अल्झिरहनेछस्, र यस्तो सोच्नेछस्, “परमेश्‍वर साँच्चिकै मलाई सुरक्षा दिने र अनग्रही व्यवहार गर्ने गर्नुहुन्थ्यो। किन अहिले उहाँ परिवर्तन हुनुभएको हो? म अब त म जिउनै सक्दिनँ!” त्यसैले तँ झगडालु र अभद्र बन्‍न थाल्छस्। घरमा, यदि तैँले आफ्ना आमाबुबाप्रति सन्काहा व्यवहार गरिस् भने, त्यो क्षम्य हुनेथियो; तेरा आमाबुबाले तँलाई केही गर्नेथिएनन्। तर परमेश्‍वरको घरमा यो स्वीकार्य छैन, किनभने तैँले जे गरिरहेको छस् त्यसले मण्डलीको काममा बाधा पुऱ्याइरहेको छ। परमेश्‍वरको घरमा तँ यति सन्काहा हुनु र तैँले यसरी उपद्रो गर्नु पूर्ण रूपमा विवेक र समझविहीन हुनु हो। परमेश्‍वरका चुनिएका मानिसहरूले समेत तैँले यसो गरेको हेर्न सक्दैनन्, त्यसोभए के तँलाई परमेश्‍वरले यस्तो व्यवहार सहनुहुन्छ भन्‍ने लाग्छ? के उहाँले तँलाई उहाँप्रति यसो गर्न छुट दिनुहुनेछ? अहँ, दिनुहुनेछैन। उहाँले किन दिनुहुनेछैन? परमेश्‍वर तेरा आमाबुबा हुनुहुन्न; उहाँ परमेश्‍वर हुनुहुन्छ, उहाँ सृष्टिकर्ता हुनुहुन्छ, र सृष्टिकर्ताले एक सृजित प्राणीलाई आफ्नो सामु सन्काहा र अविवेकी हुन, वा रिसले कराउन कहिल्यै छुट दिनुहुनेछैन। जब परमेश्‍वरले तँलाई सजाय दिनुहुन्छ र न्याय गर्नुहुन्छ, जब उहाँले तेरो जाँच गर्नुहुन्छ वा तँबाट कुराहरू लानुहुन्छ, र जब उहाँले तँलाई सङ्कष्टमा राख्नुहुन्छ, तब उहाँ सृष्टिकर्ताप्रति एक सृजित प्राणीको मनोवृत्ति हेर्न चाहनुहुन्छ, उहाँ एक सृजित प्राणीले कस्तो प्रकारको मार्ग छनौट गर्छ भनी हेर्न चाहनुहुन्छ, र उहाँले तँलाई सन्काहा हुन वा कुतर्क गर्न कहिल्यै छुट दिनुहुनेछैन। यी कुराहरू बुझेपछि, के मानिसहरूले सृष्टिकर्ताले गर्नुहुने सबै कुरासँग कसरी व्यवहार गर्नुपर्छ भनी सोच्नु पर्दैन र? सबैभन्दा पहिले, मानिसहरूले सृजित प्राणीका रूपमा आफ्नो उचित स्थान सम्हाल्नुपर्छ र सृजित प्राणीका रूपमा आफ्नो पहिचान निश्चित गर्नुपर्छ। के तैँले आफू सृजित प्राणी भएको भनी निश्चित गर्न सक्छस्? यदि तैँले त्यो निश्चित गर्न सक्छस् भने, तैँले सृजित प्राणीका रूपमा आफ्नो उचित स्थान सम्हाल्नुपर्छ र सृष्टिकर्ताका बन्दोबस्तहरूमा समर्पित हुनुपर्छ, र तैँले थोरै दुःख भोगे पनि, तैँले कुनै गुनासो गर्नु हुँदैन। यसको अर्थ तँ समझ भएको व्यक्ति होस् भन्‍ने हुन्छ। यदि तँ आफूलाई सृजित प्राणी ठान्दैनस्, तर तेरो शिरमा उपाधि र प्रभामण्डल छ, र तँ परमेश्‍वरको घरमा हैसियत भएको व्यक्ति, एक महान् अगुवा, कमान्डर, सम्पादक, वा चलचित्र निर्देशक होस्, र तँ परमेश्‍वरको घरको काममा महत्त्वपूर्ण योगदान दिएको व्यक्ति होस् भन्ने ठान्छस् भने—यदि तँ त्यस्तै सोच्छस् भने, तँ सबैभन्दा समझविहीन, र अत्यन्तै निर्लज्ज व्यक्ति होस्। के तिमीहरू हैसियत, स्थान, र मूल्य भएका मानिस हौ? (होइनौँ।) त्यसोभए तिमीहरू के हौ? (हामी सृजित प्राणी हौँ।) ठीक भन्यौ, तिमीहरू केवल साधारण सृजित प्राणी हौ। मानिसहरूमाझ, तैँले आफ्ना योग्यताहरू प्रदर्शन गर्न, वरिष्ठताको फाइदा उठाउन, आफ्ना योगदानहरूको घमण्ड गर्न, वा आफ्ना साहसपूर्ण कार्यहरूको शान देखाउन सक्छस्। तर परमेश्‍वरका अगाडि, यी कुराहरू उहाँका लागि पूर्ण रूपमा मूल्यहीन र घिनलाग्दा हुन्छन्। यदि तैँले आत्मचिन्तन गर्न सकिनस् र अझै पनि घमण्ड गरिस्, धाक लगाइस्, र आफ्नो वरिष्ठता प्रदर्शन गरिस् भने, कुराहरू बिग्रनेछन्। परमेश्‍वरले तँलाई पूर्ण रूपमा समझविहीन र चरम रूपमा अहङ्कारी ठान्नुहुनेछ। उहाँले तँलाई घृणा गर्नुहुनेछ र तँलाई देखेर घिन मान्नुहुनेछ, र तँलाई पन्छाउनुहुनेछ, अनि त्यसपछि तँ समस्यामा पर्नेछस्। तैँले पहिले सृष्टि गरिएको प्राणीको रूपमा आफ्नो पहिचान र स्थिति स्विकार्नुपर्छ। मानिसहरूमाझ तेरो हैसियत छ नै भने पनि वा तेरो स्थिति जति नै उत्कृष्ट भए पनि, वा तेरो सुविधाजनक अवस्था भए पनि वा परमेश्‍वरले तँलाई मानिसहरूमाझ श्रेष्ठताको प्रचुर अनुभूति गर् सक् भनेर विशेष खालको केही प्रतिभा दिनुभएको भए पनि—जब तँ परमेश्‍वरसामु आउँछस्, तब यी कुराको कुनै मूल्य हुँदैन, र तिनको अस्तित्वको कुनै अर्थ हुँदैन। तसर्थ, तैँले आफ्नो प्रदर्शन गर्नु हुँदैन, बरु तँ नम्रतापूर्वक परमेश्‍वरसामु सृष्टि गरिएको प्राणी बन्‍नुपर्छ। परमेश्‍वरसामु, तँ बस सृष्टि गरिएको मानवजातिको एक सदस्य मात्र होस्। तँ जति नै प्रख्यात भए पनि, तँ जति नै वरदानप्राप्त वा प्रतिभावान् भए पनि, र मानिसहरूमाझ तेरो प्रयत्न जति नै धेरै भए पनि, परमेश्‍वरसामु यी कुराहरू उल्लेखयोग्य हुँदैनन्, यी प्रदर्शन गर्न लायक हुने त झन् कुरै नगर्, तैँले बस सृष्टि गरिएको प्राणीको रूपमा आफ्नो उचित स्थान ग्रहण गर्नुपर्छ। यो पहिलो कुरा हो। दोस्रो कुराचाहिँ के हो भने, तैँले भित्रभित्रै परमेश्‍वरको सजाय र न्यायको प्रतिरोध र इन्कार गर्दै गर्दा, वा परमेश्‍वरका परीक्षा र शोधनहरूसँग डराउँदै गर्दा, परमेश्‍वरको अनुग्रह र आशिष्को आनन्द उठाउने मात्र खोजी गर्नु हुँदैन। यी डर र प्रतिरोध सबै व्यर्थ हुन्। कतिपय मानिसहरू भन्छन्: “यदि म परमेश्‍वरको न्याय, सजाय, परीक्षा र शोधन स्विकार्न इच्छुक भएँ भने, के म यी कष्टहरूबाट उम्कन सक्छु?” परमेश्‍वर यी सबै कुरा तँलाई मन पर्छ कि पर्दैन अनुसार वा तेरो व्यक्तिपरक चाहना वा तेरो रोजाइअनुसार गर्नुहुन्‍न, बरु उहाँका चाहना, उहाँका सोच र उहाँका योजनाअनुसार गर्नुहुन्छ। त्यसैले, सृजित प्राणीका रूपमा, तैँले परमेश्‍वरको अनुग्रह र आशिष् स्विकार्नुका साथै, आफ्नो हृदयमा परमेश्‍वरका वचनहरूको सजाय, न्याय, परीक्षा र शोधन साँचो रूपमा स्विकार्न र अनुभव गर्न पनि सक्‍नुपर्छ। कति मानिसहरू यस्ता छन् जो यसो भन्‍छन्: “के तपाईंले भन्‍नुको मतलब परमेश्‍वरको अनुग्रह मानिसहरूलाई जहाँसुकै र जुनसुकै समय प्रदान गर्न सकिन्छ, तर परमेश्‍वरको सजाय, न्याय, परीक्षा, शोधन र विपत्ति पनि मानिसहरूलाई जहाँसुकै र जुनसुकै समय आउन सक्छ भन्‍ने हो?” के तिमीहरूलाई परमेश्‍वरको सजाय, न्याय, परीक्षा र शोधन मानिसहरूमाथि मनपरी ढङ्गले आउनेछन्, जसले गर्दा तिनीहरूलाई जोगिन असम्भव हुन्छ भन्‍ने लाग्छ? (होइन।) अवश्यै होइन, कुरा बिलकुलै त्यस्तो होइन। भ्रष्ट मानवजाति परमेश्‍वरको न्याय र सजायका योग्य हुँदैनन्—यो तँलाई थाहा हुनुपर्ने कुरा हो। तर तैँले केचाहिँ बुझ्नुपर्छ भने, परमेश्‍वरले गर्नुहुने तेरो प्रकाश र खुलासा, अनुशासन, ताडना र सजाय, अनि उहाँको न्याय, परीक्षा र शोधन, र तँमाथिको उहाँको श्रापसमेत तेरो कद, तेरो परिस्थिति र अवश्य नै तेरो व्यक्तिगत पछ्याइमा आधारित हुन्छन्। यदि परमेश्‍वरले तँलाई अनुमोदन गर्नुहुन्छ भने, उहाँको गर्नुहुने तेरो न्याय, सजाय, परीक्षा र शोधन तँमाथि उचित समयमा आइपर्नेछन्। तैँले परमेश्‍वरमा विश्‍वास गर्ने क्रममा, उहाँका आशिष् र अनुग्रह, साथै उहाँका प्रकाश, ताडना, अनुशासन, सजाय, न्याय, परीक्षा र शोधन, आदि इत्यादि हरसमय र हरठाउँ तेरो साथमै हुनेछन्। अनि अवश्य नै, हरसमय र हरठाउँ भन्‍नुको अर्थ ठिक्‍क मात्रामा, सही समयमा, र परमेश्‍वरको योजनाका आधारमा हुन्छन्। यो मानिसहरूमा मनपरी ढङ्गले घट्दैन, अनि यसको अर्थ मानिसहरू होसियार हुन छोड्नासाथ तिनीहरूमाथि ठूलो विपत्ति अचानक आइपर्नेछ भन्‍ने पनि होइन। यो बिलकुलै त्यस्तो होइन। यदि तँसँग पर्याप्त कद छैन र परमेश्‍वरले अहिलेसम्म तँमाथि कुनै कुराको योजना बनाउनुभएको छैन भने, चिन्ता नगर्, तैँले जीवनमा परमेश्‍वको अनुग्रह, आशिष् र उपस्थितिको साथ मात्र पाउन सक्छस्। यदि तँसँग पर्याप्त कद छैन, वा तँ विशेष रूपले परमेश्‍वरको सजाय, न्याय, परीक्षा र शोधनको प्रतिरोध गर्छस् र तीदेखि डराउँछस् भने, परमेश्‍वरले तँमाथि तेरो इच्छाविपरीत जबरजस्ती परिस्थितिहरू लाद्‌नुहुनेछैन, त्यसैले तँ यसबारे चिन्तित हुनुपर्दैन। तर यी कुराहरू आइपरे पनि या नपरे पनि, मानिसहरूले परमेश्‍वरको काम चिन्‍नुपर्छ र उहाँका अभिप्रायहरू बुझ्नुपर्छ। परमेश्‍वरका वचनहरूको सही ज्ञानद्वारा मात्र, मानिसहरूसँग सही मनोवृत्ति, सामान्य स्थिति हुन सक्छ र तिनीहरू जे आइपरे पनि त्यसलाई उचित तरिकाले सामना गर्न सक्षम हुन सक्छन्। के अब तिमीहरू परमेश्‍वरको सजाय, न्याय, परीक्षा र शोधन स्विकार्न तयार छौ? के तिमीहरू स्विकार्न इच्छुक छौ? (छौँ।) तिमीहरू मुखले छौँ भन्छौ, तर हृदयमा अझै डराएका छौ। तैँले छौँ भन्‍नासाथ, यदि कुनै विपत्ति अचानक एकाएक तँमाथि आयो भने, त्यसलाई कसरी सम्हाल्नेछस्? के तँ आँशु झार्नेछस्? के तँ मरिएला भनेर डराउनेछस्? के तँ आशिष् पाइँदैन भनेर चिन्तित हुनेछस्? के तँ परमेश्‍वर महिमित बन्‍नुहुने दिन देख्न नसकिएला भनेर चिन्तित हुनेछस्? यी सबै कुरा मानिसहरूले आफूमाथि परिस्थितिहरू आइपर्दा सामना गर्ने समस्याहरू हुन्। सङ्क्षेपमा भन्‍नुपर्दा, यदि व्यक्ति परीक्षा र सङ्कष्टहरूमाझ दृढ रहन चाहन्छ भने, उसले दुइटा कुरा हासिल गर्नैपर्छ। पहिलो, सृजित प्राणीका रूपमा आफ्नो उचित स्थान ग्रहण गर्। तँ साधारण सृजित प्राणी, भ्रष्ट मानवजातिमाझको एक साधारण व्यक्ति होस्, विलक्षण वा विशेष छैनस् भनी हृदयमा स्पष्ट हुनुपर्छ, अनि तैँले सृजित प्राणीका रूपमा आफ्नो उचित स्थान ग्रहण गर्नुपर्छ। दोस्रो, तँसँग परमेश्‍वरमा समर्पित हुने निष्कपट हृदय हुनुपर्छ, अनि परमेश्‍वरबाट आशिष् र अनुग्रह, साथै सजाय, न्याय, परीक्षा र शोधन स्विकार्न सधैँ तयार हुनुपर्छ। अय्यूबले भनेजस्तै, “के हामीले परमेश्‍वरको हातबाट असल कुराचाहिँ ग्रहण गर्ने, र प्रतिकूलताचाहिँ ग्रहण नगर्ने?” (अय्यूब २:१०), र “यहोवाले दिनुभयो र यहोवाले नै लानुभएको छ; यहोवाको नाउँको प्रशंसा होस्” (अय्यूब १:२१)। यो तथ्य हो, र यो कहिल्यै परिवर्तन नहुने तथ्य हो। तैँले कुरो बुझिस्, होइन त? (बुझेँ।) यदि तँ यी दुई कुरा हासिल गर्छस् भने, तैँले साधारण विपत्ति र सङ्कष्ट सामना गर्दा, तँ आधारभूत रूपमा तीमाथि विजयी हुन र दृढ रहन सक्नेछस्। तैँले दह्रिलो र जोरदार गवाही दिन नसके पनि, कम्तीमा तैँले बाटो बिराउने, ठेस खाने वा कुनै अत्यन्तै विद्रोही कार्य गर्ने सम्भावना त हुनेछैन। के त्यसपछि तँ सुरक्षित हुँदैनस् र? (हुन्छु।) त्यसोभए, तिमीहरूले यी दुई कुराअनुसार अभ्यास गर्नुपर्छ, र यो अवस्था हासिल गर्न सजिलो छ छैन, अनि ती हृदयमा स्विकार्न सक्छौ सक्दैनौ भनेर हेर्नुपर्छ। यी कुरा थाहा भएपछि, तँलाई केही परीक्षाहरू आइपर्दा, तैँले कत्तिको भिन्‍न तरिकाले तिनलाई हेर्ने र बुझ्नेछस्, त्यो तेरो आफ्नै कुरा हो। यो विषयको हाम्रो सङ्गति यतिमै टुङ्गिन्छ।

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

परम्परागत संस्कृतिको नैतिक आचरणसम्बन्धी भनाइहरूको सन्दर्भमा, हामीले पछिल्लोपटक कुन भनाइहरूबारे सङ्गति गरेका थियौँ? (हामीले “सानो गुनको पैँचो पनि उदार मनले तिर्नुपर्छ,” “आफूले नचाहेको कुरा अरूमाथि लाद्‌नु हुँदैन,” र “साथीको लागि गोली खान तयार छु,” भन्‍ने भनाइहरूबारे सङ्गति गरेका थियौँ।) पछिल्लोपटक, हामीले नैतिक आचरणसम्बन्धी यी तीन मापदण्ड र भनाइहरू, साथै नैतिक आचरणसम्बन्धी भनाइहरूको सारबारे सङ्गति गरेका थियौँ। अनि, हामीले नैतिक आचरणसम्बन्धी भनाइहरूहरूको सारबारे के सङ्गति गरेका थियौँ? (परमेश्‍वरले नैतिक आचरणसम्बन्धी भनाइहरू र सत्यताबीचको भिन्‍नताबारे बताउनुभएको थियो। नैतिक आचरणसम्बन्धी भनाइहरूले केवल मानिसहरूको व्यवहार नियन्त्रण गर्छन् र तिनीहरूलाई नियमहरू पालन गर्न मात्र लगाउँछन्, जबकि परमेश्‍वरका वचनहरूको सत्यताले मानिसहरूलाई तिनीहरूले बुझ्नुपर्ने सत्यता सिद्धान्तहरू बताउँछ, र तिनीहरूको लागि अभ्यासका केही मार्ग औँल्याउँछ, ताकि तिनीहरूमाथि कुनै परिस्थिति आइपर्दा तिनीहरूसित अभ्यासको सिद्धान्त र दिशा होस्। नैतिक आचरणसम्बन्धी भनाइहरू यी पक्षहरूमा सत्यताभन्दा फरक हुन्छन्।) पछिल्लोपटक, हामीले नैतिक आचरणसम्बन्धी भनाइहरूले मुख्यतः मानिसहरूले निश्‍चित अभ्यास र नियमहरू पालन गरेको माग गर्छन् र मानिसहरूको व्यवहार नियन्त्रण गर्न नियमहरू प्रयोग गर्नमा जोड दिन्छन् भनेर सङ्गति गरेका थियौँ। तर मानिसहरूप्रतिका परमेश्‍वरको मापदण्डले मुख्यतः सामान्य मानवताले हासिल गर्न सक्ने कुरामा आधारित अभ्यासको मार्ग औँल्याउँछ, र अभ्यासका यी फराकिला मार्गहरूलाई सिद्धान्त भनिन्छ। यसको अर्थ, तँलाई समस्या आइपर्दा, परमेश्‍वरले तँलाई अभ्यासको ठ्याक्कै मिल्ने सकारात्मक मार्ग बताउनुहुनेछ, र तँलाई तेरो अभ्यासको लागि सिद्धान्त, उद्देश्य र दिशा बताउनुहुनेछ। उहाँ तैँले नियमहरू पालन गरेको चाहनुहुन्‍न, तर यी सिद्धान्तहरू पालन गरेको चाहनुहुन्छ। यो तरिकाले मानिसहरूले सत्यता वास्तविकता जिउँछन्, अनि तिनीहरू हिँड्ने मार्ग सही हुनेछ। आज हामी नैतिक आचरणसम्बन्धी भनाइहरूमा मूलभूत प्रकृतिका केकस्ता अन्य समस्याहरू छन्, त्यसबारे थप हेरौँ। नैतिक आचरणसम्बन्धी धेरै भनाइहरूले मानिसहरूको सोच सीमित पार्ने मात्र होइन, तिनीहरूको सोचाइलाई बहकाउने र लट्याउनेसमेत गर्छन्। त्यसको साथै, मानिसहरूको ज्यान लिने थप केही उग्र भनाइहरू पनि छन्। उदाहरणको लागि, हामीले सङ्गति गरेको “साथीको लागि गोली खान तयार छु” भन्‍ने भड्किलो भनाइले मानिसहरूको सोच नियन्त्रित र सीमित पार्ने मात्र होइन, तर तिनीहरूको ज्यान पनि लिने गर्छ, र यसरी तिनीहरू आफ्नो जीवनको कदर गर्न नसक्‍ने मात्र होइन, मनमानी र आवेगपूर्ण रूपमा केही नसोची क्षणिक जोस र लापरवाहीसाथ आफ्नो ज्यान त्याग्‍नसमेत प्रवृत्त हुन्छन्। के यो मानिसहरूको ज्यान लिने काम होइन र? (हो।) मानिसहरूले जीवन के हो भनेर बुझ्‍नुअघि नै र जीवनमा सही मार्ग भेट्टाउनुअघि नै, अलिकति दयाको बदलामै, तथाकथित साथीको लागि आफूखुसी ज्यान दिन्छन्, र आफ्नो जीवनलाई एकदमै तल्लो स्तरको र व्यर्थ ठान्छन्। यो परम्पागत संस्कृतिले मानिसहरूलाई सिकाउने सोचाइको नतिजा हो। नैतिक आचरणसम्बन्धी भनाइहरूले कसरी मानिसहरूको सोच सीमित पार्न सक्छन भन्‍ने कुरालाई हेर्दा, तिनमा एउटा पनि सकारात्मक कुरा देखिँदैन, र तिनले कसरी मनपरी तरिकाले मानिसहरूको ज्यान लिन्छन् भन्‍ने कुरालाई हेर्दा, तिनले निश्‍चयय नै मानिसहरूमाथि सकारात्मक प्रभाव वा फाइदा गराउँदैनन्। त्यसबाहेक, मानिसहरू यी विचारहरूद्वारा बहकिने र लट्टिने गर्छन्। तिनीहरू आफ्नो अभिमान र गर्वको लागि र जनविचारद्वारा निन्दित नहुनको लागि नैतिक आचरणका मापदण्डअनुसार कार्य गर्न बाध्य हुन्छन्। मानिसहरू नैतिक आचरणसम्बन्धी यी विभिन्‍न भनाइ र विचारहरूद्वारा पहिल्यै पूर्ण रूपमा बाँधिएका, नियन्त्रित भएका र जकडिएका छन्, जसले गर्दा तिनीहरूसँग अर्को कुनै विकल्प छैन। मानवजाति नैतिक आचरणसम्बन्धी भनाइहरूको बन्धनमै जिउन इच्छुक हुन्छन् र उनीहरूसँग अझ सम्मानजनक जीवन जिउने, अरूको अघि असल देखिने, मानिसहरूबाट उच्च आदर र वाहवाही पाउने, साथै कुरा काटाइबाट बच्‍ने र आफ्नो परिवारको मान राख्ने उद्देश्यहरूको लागि कुनै स्वतन्त्र विकल्प हुँदैन। मानिसहरूका यी विचार र दृष्टिकोणहरू, साथै नैतिक आचरणसम्बन्धी भनाइहरूद्वारा तिनीहरू नियन्त्रित हुने यी घटनालाई हेर्दा, यस्ता भनाइहरूले मानव व्यवहार केही निश्‍चित हदसम्म मात्र सीमित र नियन्त्रित गरेको देखिए पनि, धेरै हदसम्‍म यी भनाइहरूले शैतानले मानिसहरूलाई भ्रष्ट पार्छ भन्‍ने तथ्य र मानिसहरूमा भ्रष्ट स्वभाव र शैतानी प्रकृति हुन्छन् भन्‍ने तथ्य लुकाएका हुन्छन्। यी भनाइहरूले बाहिरी व्यवहार प्रयोग गरी मानिसहरूलाई ढाकछोप गर्न गर्छन्, त्यसैले तिनीहरू बाहिरी रूपमा सम्मानजनक, सुसंस्कारी, शिष्ट, दयालु, प्रतिष्ठित र आदरणीय जीवन जिउँछन्। तसर्थ, अरूले तिनीहरूको बाहिरी व्यवहारमार्फत तिनीहरू कस्ता प्रकारका व्यक्ति हुन्, सम्मानजनक हुन् कि नीच हुन्, असल हुन् कि खराब हुन् भनेर मात्र निर्धारित गर्न सक्छन्। यस्तो परिस्थितिमा सबैले नैतिक आचरणसम्बन्धी विभिन्‍न मापदण्डको आधारमै व्यक्ति असल छ कि खराब छ भनेर मापन र मूल्याङ्कन गर्छन्, तर कसैले पनि मानिसहरूको बाहिरी नैतिक आचरणमार्फत तिनीहरूको भ्रष्ट सार देख्न सक्दैन, न त नैतिक आचरणको खोलभित्र लुकेको सबै विविध कपट र दुष्ट्याइँ नै स्पष्टसँग देख्न सक्छ। यसरी, धेरै हदसम्‍म मानिसहरूले आफ्नो भ्रष्ट सार लुकाउन नैतिक आचरणलाई आवरणको रूपमा प्रयोग गर्छन्। उदाहरणको लागि, एउटी स्‍त्री बाहिरी रूपमा सद्‌गुणी, दयालु, सुशील र नैतिकवान् छे र उसले आफू वरपरका मानिसहरूबाट प्रशंसा र आदर पाउँछे। ऊ उचित व्यवहार र राम्रो चालचनकी छे, अरूसँग अन्तरक्रिया गर्दा विशेष धैर्य देखाउँछे, इख बोक्दिन, आमाबुबाप्रति कर्तव्यनिष्ठ छे, श्रीमान्‌को ख्याल गर्छे र छोराछोरी हुर्काउँछे, कठिनाइ सहन सक्छे, र उसलाई अरू स्‍त्रीहरूको लागि आदर्श नमूना मानिन्छ। उसको बाहिरी स्वरूपमा कुनै समस्या भेट्टाउन सकिँदैन, तर ऊ मनमा के सोच्छे वा सोच्छे त्यो कसलाई थाहा हुँदैन। ऊ आफ्नो चाहना र महत्त्वाकाङ्क्षा कहिल्यै बताउँदिन, न त बताउने आँट नै गर्छे। अनि, किन ऊ बताउने आँट गर्दिन? किनभने ऊ आफूलाई सद्‌गुणी, दयालु, सुशील र नैतिकवान् स्‍त्रीको व्यवहारमा ढाल्न चाहन्छे। यदि उसले साँच्चै खुलस्त भएर आफ्नो हृदय र कुरूपता खुलासा गरी भने, ऊ सद्‌गुणी, दयालु, सुशील र नैतिकवान् स्‍त्री बन्‍न सक्नेछैन, अनि अरूले उसको निन्दा र तिरस्कारसमेत गर्नेछन्। त्यसैले ऊ आफूलाई लुकाउन र राम्रोसित प्रदर्शन गर्न मात्र सक्छे। उसले सद्‌गुणी, दयालु, सुशील र नैतिकवान् बन्‍ने यो बाहिरी व्यवहारको घुम्टो ओढेको कारण, मानिसहरूले उसका असल कार्यहरू मात्र देख्न सक्छन् र उसको प्रशंसा गर्छन्, र त्यसरी उसले आफ्नो उद्देश्य हासिल गरेकी छे। तर उसले जसरी भेष बदले पनि र अरूलाई धोका दिए पनि, के ऊ मानिसहरूले साँच्चै ठानेजत्तिकै असल छे त? अवश्यै छैन। के वास्तवमा ऊसँग भ्रष्ट स्वभाव छैन र? के ऊसँग भ्रष्ट सार छैन र? के ऊ छली हो? अहङ्कारी हो? हठी हो? दुष्ट हो? (हो।) निश्‍चय नै ऊ यिनै कुरा हो, तर यी कुरा छोपिएका छन्—यो तथ्य हो। कतिपय चिनियाँ ऐतिहासिक व्यक्तित्वहरूलाई प्राचीन सन्त र ज्ञानी पुरुषको रूपमा श्रद्धा गरिन्छ। यसो भन्‍नुको आधार के हो? तिनीहरूलाई केवल केही सीमित, अपर्याप्त अभिलेख र जनश्रुतिको आधारमा सन्त र ज्ञानी पुरुषको रूपमा प्रशंसा गरिन्छ। तर तथ्य के हो भने, तिनीहरूको भित्री कार्य र आचरण ठ्याक्कै कस्ता थिए भनेर कसैलाई थाहा छैन। अहिले के तिमीहरूले यी समस्यालाई राम्ररी बुझेका छौ? तिमीहरूमध्ये केहीले अलिक राम्ररी बुझेको हुनुपर्छ किनभने तिमीहरूले यत्ति धेरै प्रवचन सुनेका छौ र मानव भ्रष्टताको सार र सत्यता निकै स्पष्टसँग देखेका छौ। मानिसहरूले केही सत्यता बुझे भने, केही मानिस, मामिला र परिस्थितिलाई राम्ररी बुझ्न सक्छन्। कुनै सद्‌गुणी, दयालु, सुशील र नैतिकवान् स्‍त्रीको बाहिरी व्यवहार र नैतिक आचरण जति नै उदाहरणीय भए पनि, र उसले जति नै राम्ररी भेष बदलेर आफ्नो प्रदर्शन गरे पनि—के उसले आफ्नो अहङ्कारी स्वभाव प्रकट गर्नेछैन र? (गर्नेछे।) अवश्यै गर्नेछे। त्यसोभए के ऊसँग हठी स्वभाव छ? (छ।) ऊ आफूलाई सही ठान्छे, र आफू सद्‌गुणी, दयालु, सुशील, नैतिकवान् र असल व्यक्ति हो भन्‍ने सोच्छे, र यसले ऊ अत्यन्तै आत्मधर्मी र एकदमै हठी पनि छे भन्‍ने प्रमाणित गर्छ। वास्तवमा उसले मनभित्र आफ्नो वास्तविकता र आफूसँग भएको कमीकमजोरी चिन्छे, तैपनि ऊ आफ्नै गुनगान गाउन सक्छे। के यो हठीपन होइन र? के यो अहङ्कार होइन र? त्यसबाहेक, उसले पूर्णतया असल नाम कमाउन र आफ्नो परिवारको मान राख्न आफूलाई सद्‌गुणी, दयालु, सुशील र नैतिकवान् भएको दावा गर्छे। के यस्ता सोच र खोजहरू हास्यास्पद र दुष्ट होइनन् र? उसले मानिसहरूबाट प्रशंसा पाउँछे र नाम कमाउँछे, तर भित्र भने ऊ निरन्तर आफ्नो अभिप्राय, सोच र आफूले गरेका निर्लज्ज कुराहरू लुकाइरहन्छे र तीबारे कसैलाई केही बताउँदैन। ऊ मानिसहरूले उसको भित्री रूप छर्लङ्गै देख्‍लान्, र उसको निन्दा, आलोचना र इन्कार गर्लान् भनेर डराउँछे। यो कस्तो स्वभाव हो? के यो छलपूर्ण छैन र? (छ।) त्यसैले, उसको बाहिरी व्यवहार जति नै उचित र आदरणीय भए पनि, वा उसको नैतिक आचरण जति नै सम्मानजनक भए पनि, उसको भ्रष्ट स्वभाव वास्तवमै छ। यति मात्र हो कि, परमेश्‍वरको वचन कहिल्यै नसुन्‍ने र सत्यता नबुझ्ने गैरविश्‍वासीहरूले यो कुरा बुझ्न र जान्‍न सक्दैनन्। तर उसले गैरविश्‍वासीहरूलाई छल गर्न सके पनि, परमेश्‍वरमा विश्‍वास गर्ने र सत्यता बुझ्नेहरूलाई छल गर्न सक्दिन। के त्यस्तै होइन र? (हो।) किनभने ऊ शैतानको भ्रष्टताको अधीनमा परेकी छे, र ऊसँग भ्रष्ट स्वभाव र भ्रष्ट सार छन्। यो तथ्य हो। उसको नैतिक आचरण जति नै उदाहरणीय भए पनि, वा उसले जति नै उच्च मानक हासिल गरे पनि, ऊसँग भ्रष्ट स्वभाव छ भन्‍ने कुरालाई इन्कार र परिवर्तन गर्न सकिँदैन। मानिसहरूले सत्यता बुझेपछि, ऊ के हो भनेर चिन्‍न सक्नेछन्। तर शैतानले मानिसहरूलाई बहकाउन, र अवश्य नै तिनीहरूको सोच लट्याउन र सीमितसमेत पार्न नैतिक आचरणसमम्बन्धी यी भनाइहरू प्रयोग गर्छ, र यदि तिनीहरूले नैतिक आचरणसम्बन्धी यी मापदण्ड र मानकहरू पूरा गरे भने, तिनीहरूलाई आफू असल मानिस हुँ र सही मार्ग हिँडिरहेको छु भनेर गलत सोच्न लगाउँछ। तर वास्तविकता त्यसको विपरीत हो। कतिपय मानिसहरूले नैतिक आचरणसम्बन्धी भनाइहरूअनुरूप केही असल व्यवहार देखाए पनि, तिनीहरू जीवनको सही मार्ग हिँडेका हुँदैनन्। बरु, गलत मार्ग हिँडेर पापमा जिइरहेका हुन्छन्। तिनीहरू ढोँगको मार्गमा लागेका र शैतानको जालमा परेका हुन्छन्। किनभने केही असल नैतिक आचरण हुँदैमा मानिसहरूको भ्रष्ट स्वभाव र भ्रष्ट सार कति पनि परिवर्तन भएको हुँदैन। बाहिरी नैतिक आचरण त श्रृङ्गार मात्र हो, यो केवल देखाउनको लागि हो, तिनीहरूको साँचो प्रकृति र साँचो स्वभाव अझै प्रकट हुने नै छन्। शैतानले मानिसहरूलाई तिनीहरूको व्यवहार र बाहिरी रूपद्वारा सीमित र नियन्त्रित गर्ने तय गर्छ, र असल व्यवहारको माध्यमद्वारा तिनीहरूलाई भेष बदल्न र आफ्नो प्रदर्शन गर्न लगाउँछ, र सँगसँगै, मानिसहरूको असल व्यवहार प्रयोग गरी शैतानले मानवजातिलाई भ्रष्ट पारेको तथ्य, र अवश्य नै मानिसहरूमा भ्रष्ट स्वभाव रहेको तथ्य पनि लुकाउँछ। एक अर्थमा, शैतानको लक्ष्य मानिसहरूलाई नैतिक आचरणसम्बन्धी यी भनाइहरूको नियन्त्रणमा पार्नु, तिनीहरूलाई अझ धेरै असल कार्य र अझ कम खराब कार्य गर्न लगाउनु, अनि निश्‍चय नै शासकवर्गविरुद्ध कुनै पनि काम नगर्न लगाउनु हो। यसबाट मानवजातिमाथि अधीनता र नियन्त्रण कायम गर्न शासकवर्गलाई थप फाइदा पुग्छ। अर्को अर्थमा, मानवजातिले नैतिक आचरणसम्बन्धी यी भनाइहरूलाई आफ्नो व्यवहार र कार्यको सैद्धान्तिक आधारको रूपमा स्विकारेपछि, तिनीहरूमा सत्यता र सकारात्मक कुराबाट टाढिने र तिनको प्रतिरोध गर्ने प्रवृत्ति आउँछ। अनि अवश्य नै, परमेश्‍वरद्वारा बोलिएका वचन र परमेश्‍वरले मानिसहरूलाई सिकाउनुहुने सकारात्मक कुरा र सत्यताको कुरा आउँदा, तिनीहरूलाई त्यो बुझ्न गाह्रो हुने, वा तिनीहरूमा हरप्रकारका प्रतिरोध र धारणा विकास हुने हुन्छ। मानिसहरूमा नैतिक आचरणसम्बन्धी यी विचारहरू आएपछि, तिनीहरूलाई परमेश्‍वरको वचन र सत्यता स्विकार्न झनै गाह्रो हुन्छ, र अवश्य नै भ्रष्ट स्वभावहरू बुझ्न र परिवर्तन गर्न पनि झनै गाह्रो हुन्छ। तसर्थ, नैतिक आचरणसम्बन्धी सबै विभिन्‍न भनाइ र विचारहरूले मानिसहरूलाई परमेश्‍वरको वचन स्विकार्न र बुझ्नमा धेरै हदसम्म बाधा दिएका छन्, र मानिसहरूले कुन हदसम्म सत्यता स्विकार्छन् भन्‍ने कुरामा पनि तिनले अवश्यै असर गरेका छन्। शैतानले मानिसहरूलाई हरप्रकारका अनुचित र नकारात्मक विचार अनि दृष्टिकोण राख्न लगाउन नैतिक आचरणसम्बन्धी भनाइहरू मानिसहरूको मनमा भरिदिने पद्धति प्रयोग गर्छ, ताकि तिनीहरूले यिनै विचार र दृष्टिकोणको आधारमा मानिसहरू र परिस्थितिलाई हेरून् र सोहीअनुसार आफूलाई व्यवहारमा ढालून् र कार्य गरून्। जब मानिसहरू नैतिक आचरणसम्बन्धी यी भनाइपछाडि लुकेका विचारलाई मानिसहरू र कामकुरालाई हेर्ने अनि आफूलाई व्यवहारमा ढाल्ने र कार्य गर्ने सैद्धान्तिक आधार र मानकको रूपमा अपनाउँछन्, तब तिनीहरूको भ्रष्ट स्वभाव कम गर्न र बदल्न नसकिने मात्र होइन, बरु उल्टै ती केही हदसम्म झनै उग्र हुनेछन् र परमेश्‍वरप्रतिको तिनीहरूको विद्रोह र प्रतिरोध झनै खराब बन्‍नेछन्। त्यसैले, जब परमेश्‍वर मानिसहरूलाई मुक्ति दिनुहुन्छ, जब तिनीहरूलाई उहाँको वचन प्रदान गरिन्छ, तब सबैभन्दा ठूलो बाधा मानिसहरूको भ्रष्ट स्वभाव हुँदैन, बरु विभिन्‍न शैतानी दर्शन, नैतिक आचरणसम्बन्धी भनाइ, अनि शैतानबाट आउने विभिन्‍न शैतानी विचार र दृष्टिकोण हुन्छ। यो शैतानले मानवजातिलाई भ्रष्ट तुल्याउनुको परिणाम हो, र यो नैतिक आचरणसम्बन्धी विभिन्‍न भनाइहरूले भ्रष्ट मानिसहरूमा पार्ने नकारात्मक असर पनि हो। शैतानले नैतिक आचरणसम्बन्धी भनाइहरूको प्रचार र समर्थन गरेर हासिल गर्न चाहने वास्तविक उद्देश्य यही हो।

ढ. “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” को चिरफार

हामीले हाम्रो पछिल्लो भेलामा नैतिक आचरणसम्बन्धी तीनवटा भनाइ अर्थात् “सानो गुनको पैँचो पनि उदार मनले तिर्नुपर्छ,” “आफूले नचाहेको कुरा अरूमाथि लाद्‌नु हुँदैन,” र “साथीको लागि गोली खान तयार छु,” भन्‍ने भनाइहरूबारे सङ्गति गऱ्यौँ। आज हामी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइबारे सङ्गति गर्नेछौँ। नैतिक आचरणसम्बन्धी यो भनाइ पनि मानवजातिमाझ देखा परेको छ, अनि यो पनि भ्रष्ट मानवजातिको विचार र दृष्टिकोणबाट आएको हो। अनि अवश्य नै, यो अझ ठ्याक्कै रूपमा भन्दा शैतानले मानवजातिलाई भ्रष्ट पारेको र बहकाएको कारणबाट उत्पन्‍न हुन्छ। यसको प्रभाव र प्रकृति हामीले नैतिक आचरणसम्बन्धी पहिले सङ्गति गरेका भनाइहरूका जस्तै, तर अलि भिन्नै पद्धतिका छन्। ती पनि निर्भीक र भव्य कथन हुन्, र ती एकदमै उत्साहजनक, भावपूर्ण र साहसिक छन्। यदि मानिसहरूले कहिल्यै परमेश्‍वरको वचन नसुनेका र सत्यता नबुझेका भए, तिनीहरूलाई यी कथनहरू एकदमै आत्मा छुने र जोसजाँगर जगाउने लाग्‍नेथियो। तिनीहरूले यी वचनहरू सुनेपछि तुरुन्तै बल पाउनेथिए र कम्मर कस्नेथिए। तिनीहरू त्यसपछि चुपचाप बस्न वा भित्री उत्साह रोक्न सक्नेथिएनन्, र तिनीहरूलाई चिनियाँ संस्कृति र अजिङ्गरको मनोभाव यही हो भन्‍ने महसुस हुनेथियो। के तिमीहरूलाई अहिले पनि अझै यस्तो लाग्छ? (लाग्दैन।) तिमीहरूलाई अहिले यी शब्दहरू सुन्दा कस्तो लाग्छ? (अहिले मलाई यी शब्दहरू असल र सकारात्मक होइनन् भन्‍ने लाग्छ।) किन अहिले तँलाई पहिलेको तुलनामा फरक लाग्छ? के यो मानिसहरूले बुढो भएपछि र यत्तिका कष्ट भोगिसकेपछि, युवावस्थाको फुर्तिलो ताकत गुमाउने भएर हो? कि यो मानिसहरूले केही सत्यता बुझेपछि नैतिक आचरणसम्बन्धी यी भनाइहरू खोक्रा, अवास्तविक र बेकारका रहेछन् भनेर बुझ्न सक्ने भएर हो? (यो मुख्यतः यी भनाइहरू सत्यतासँग नमिल्ने र अव्यावहारिक भएर हो।) वास्तवमा, नैतिक आचरणसम्बन्धी यी भनाइहरू एकदमै खोक्रा र अवास्तविक छन्। त्यसैले, नैतिक आचरणसम्बन्धी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइको सन्दर्भमा, हामीले पहिले सङ्गति गरेका सिद्धान्तहरूलाई विचार गर्दै, यो भनाइको व्यर्थता र यसमा लुकेका शैतानी धूर्त चाललाई निर्दिष्ट रूपमा खुलासा गर्न यो भनाइमा के गलत रहेछ भनेर विश्‍लेषण गरौँ र केलाऔँ। यसलाई कसरी केलाउने हो, तिमीहरूलाई थाहा छ? यो वाक्यको ठ्याक्कै अर्थ के हो, मलाई बताओ त। (यो पुरुषार्थी, बहादुर पुरुष पुरुष बन्‍नको लागि मेन्सियसद्वारा अघि सारिएको तीन मापदण्ड हो। यसको वर्तमान अर्थ यस्तो हुन्छ: गौरव र सम्पत्तिले व्यक्तिको सङ्कल्पमा बाधा पुऱ्याउन सक्दैन, गरिबी र सानोतिनो परिस्थितिले व्यक्तिको दह्रिलो इच्छा बदल्न सक्दैन, अनि शक्ति र हिंसाको धम्कीले व्यक्तिलाई अधीनमा पार्न सक्दैन।) नैतिक आचरणसम्बन्धी अघि उल्लेख गरिएको “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने भनाइ स्‍त्रीहरूप्रति लक्षित छ, तर यो भनाइचाहिँ स्पष्टतः पुरुषप्रति लक्षित छ। चाहे गौरव र सम्पत्तिको जीवन होस् वा गरिबीको परिस्थिति वा शक्ति र हिंसासँगको सामना होस्, हरप्रकारका परिस्थितिमा पुरुषहरूप्रति मापदण्डहरू लगाइन्छ। यसमा, पुरुषहरूलाई कुल कति मापदण्डहरू लगाइएको छ? पुरुषमा दह्रिलो इच्छा हुनुपर्छ, उसमा दृढ सङ्कल्प हुनुपर्छ, अनि ऊ शक्ति र हिंसासामु झुक्नु हुँदैन। यी अघि सारिएका मापदण्डहरूले सामान्य मानवताको ख्याल गर्छन् गर्दैनन् र मानिसहरू जिउने वास्तविक जीवन परिस्थितिप्रति ध्यान दिन्छन् दिँदैनन्, विचार गर्। अर्को शब्दमा भन्‍नुपर्दा, परुषहरूमाथि लगाइने यी मापदण्डहरू खोक्रा र अवास्तविक छन् छैनन्, विचार गर्। स्‍त्रीहरूको नैतिक आचरणको लागि परम्परागत संस्कृतिको मापदण्ड भनेको “स्त्रीजाति सद्गुणी, दयालु, सुशील र नैतिकवान्‌ हुनुपर्छ” भन्‍ने हो; “सद्गुणी” को अर्थ स्‍त्रीको सद्‌गुण हुनु, “दया” को अर्थ दयालु हृदयको हुनु, “सुशील” को अर्थ सुशील स्‍त्री बन्नु र “नैतिकवान्‌” को अर्थ नैतिकवान् व्यक्ति बन्‍नु र असल नैतिक आचरण राख्नु हो। यी सबै मापदण्डहरू एकदमै मध्यमार्गी खालका छन्। पुरुष सद्गुणी, दयालु, सुशील वा नैतिकवान्‌ हुनु पर्दैन, जबकि स्‍त्रीमा बलियो इच्छा र दृढ सङ्कल्प हुनु आवश्यक छैन, अनि शक्ति र हिंसा सामना गर्दा स्‍त्रीले झुक्न सक्छे। भन्‍नुको अर्थ, नैतिक आचरणसम्बन्धी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने यो मापदण्डले स्‍त्रीलाई प्रशस्त छुट दिन्छ, यसमा स्‍त्रीप्रति विशेष सहनशीलता र विचारशीलता हुन्छ। यो सहनशीलता र विचारशीलता भनेको के हो? के यसलाई फरक तरिकाले बुझ्न सकिन्छ? (ती एकप्रकरका भेदभाव हुन्।) मलाई पनि त्यही लाग्छ। वास्तवमा यो स्‍त्रीविरुद्धको भेदभाव हो, यो स्‍त्रीमा दह्रिलो इच्छशक्ति हुँदैन, तिनीहरू डरपोक, र मुर्झाएका फूल हुन्, र तिनीहरूबाट छोराछोरी जन्माउने, लोग्‍नेको ख्याल गर्ने र छोराछोरी हुर्काउने, घरेलु कामकाज सम्हाल्ने, अरूसँग झगडा नगर्ने वा निन्दोचर्चो नगर्ने आशा राखे पुग्छ, र तिनीहरूलाई करियर बनाउन र दह्रिलो इच्छा राख्‍न लगाउनु असम्भव हुन्छ—तिनीहरू त्यसको योग्य हुँदैनन् भन्‍ने विश्‍वास हो। त्यसैले, अर्को दृष्टिकोणबाट हेर्दा, स्‍त्रीहरूको लागि यी मापदण्डहरू एकदमै भेदभावपूर्ण र अपमानजनक छन्। नैतिक आचरणसम्बन्धी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइचाहिँ परुषहरूप्रति लक्षित छ। यसले पुरुषमा दह्रिलो इच्छा र रोक्न नसकिने सङ्कल्प होस्, साथै शक्ति र हिंसासामु नझुक्ने पुरुषार्थी, बहादुर पुरुष मनोभाव होस् भन्‍ने मापदण्ड दिन्छ। के यो मापदण्ड सही हो त? के यो उचित छ त? परुषहरूप्रतिका यी मापदण्डहरूले के देखाउँछन् भने, नैतिक आचरणसम्बन्धी यो भनाइ अघि सार्ने व्यक्तिले पुरुषहरूलाई उच्च ठान्छ, किनभने पुरुषप्रतिको उसको मापदण्ड स्‍त्रीप्रतिको भन्दा उच्च छ। यसको अर्थ, तिनीहरू दुवैको लैङ्गिकताको सार अनि तिनीहरूको सामाजिक हैसियत र पुरुष नैसर्गिक प्रवृत्तिलाई विचार गर्दा, पुरुष स्‍त्रीभन्दा माथि हुनुपर्छ भनेर बुझ्न सकिन्छ। के नैतिक आचरणसम्बन्धी यो भनाइ यही दृष्टिकोणबाट प्रतिपादन गरिएको थियो? (हो।) स्पष्टतः यो पुरुष र स्‍त्री असमान भएको समाजको उपज हो। यो समाजमा, पुरुषले स्‍त्रीलाई निरन्तर भेदभाव र अपमान गर्छ, स्‍त्रीको जीवनको परिधि साँघुरो बनाइदिन्छ, स्‍त्रीको अस्तिवको महत्त्वलाई बेवास्ता गर्छ, निरन्तर आफ्नै मूल्यलाई बढाइचढाइ गर्छ, आफ्नै सामाजिक हैसियत बढाउँछ र आफ्नो अधिकारलाई स्‍त्रीको अधिकारमाथि हाबी हुन दिन्छ। समाजमा यसको प्रभाव र परिणाम के हुन्छ? यो समाजमा पुरुषको शासन र अधीनता हुन्छ। यो पितृसत्तात्मक समाज हो, यहाँ स्‍त्रीजाति पुरुषको नेतृत्व, दमन र नियन्त्रणमा रहनुपर्छ। साथै, पुरुष कुनै पनि काममा संलग्‍न हुन सक्छ, जबकि स्‍त्रीले गर्न सक्ने कार्यको दायरा न्यून र नियन्त्रित पारिन्छ। पुरुषले समाजमा सबै अधिकार पूर्ण रूपले उपभोग गर्नुपर्छ, जबकि स्‍त्रीले उपभोग गर्ने अधिकारको दायरा निश्‍चित रूपले सीमित पारिन्छ। पुरुषले गर्न मन नपराउने वा नरोज्ने काम, वा त्यस्तो काम जुन काम गर्दा उसलाई भेदभाव गरिन्छ, त्यो स्‍त्रीले गरोस् भनी छोडिन्छ। उदाहरणको लागि, लुगा धुने, खाना पकाउने, सेवा उद्योग, अनि कम आय र निम्न सामाजिक हैसियत हुने वा मानिसहरूले भेदभाव गर्ने केही पेशाहरू स्‍त्रीको लागि छुट्याइन्छ। अर्को शब्दमा भन्‍नुपर्दा, पेशा रोज्ने र सामाजिक हैसियतको सन्दर्भमा, पुरुषले पुरुषको हैसियतमा आफ्नो अधिकार पूर्णतया उपभोग गर्न सक्छ, र समाजले पुरुषलाई दिने विशेष अधिकारहरू पनि उसले उपभोग गर्न सक्छ। यस्तो समाजमा, पुरुष पहिलो दर्जामा र स्‍त्री दोस्रो दर्जामा आउँछ, यतिसम्म कि स्‍त्रीलाई छनौट गर्न कहीँकतै कुनै छुट हुँदैन, न त छनौट गर्ने अधिकार नै हुन्छ। तिनीहरू निष्क्रिय भई छनौट हुन पर्खेर बस्न मात्र सक्छन्, र अन्त्यमा यो समाजद्वारा हटाइन्छन् र त्यागिन्छन्। त्यसैले, स्‍त्रीप्रति यो समाजका मापदण्डहरू अलि मध्यमार्गी खालका छन्, जबकि पुरुषप्रतिका मापदण्डहरू अलि कडा र कठोर छन्। तर चाहे ती पुरुषप्रति लक्षित हुन् या स्‍त्रीप्रति, नैतिक आचरणका यी मापदण्डहरू अघि सार्नुको मनसाय र उद्देश्य भनेको मानिसहरूलाई समाज, राष्ट्र, देश र अन्ततः अवश्य नै शासकवर्ग र शासकहरूको अझ राम्ररी सेवा गर्न लगाउनु हो। “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने यो भनाइबाट सजिलै देख्न सकिन्छ कि नैतिक आचरणको यो मापदण्ड अघि सार्ने व्यक्ति पुरुषप्रति पूर्वाग्राही छ। त्यो व्यक्तिको दृष्टिमा, परुषमा दह्रिलो इच्छा, दृढ सङ्कल्प अनि शक्ति र हिंसासामु नुझुक्ने मनोभाव हुनुपर्छ। के तैँले यो मापदण्डबाट यो भनाइ अघि सार्ने व्यक्तिको उद्देश्य के रहेछ भनेर देख्न सक्छस्? यो उद्देश्य समाजका उपयोगी र बलियो इच्छा भएका पुरुषहरूलाई समाज, राष्ट्र, देश र अन्ततः सत्तामा हुनेहरूको अझ राम्ररी सेवा गर्न सक्षम पार्नु, र यो समाजमा पुरुषहरूको महत्त्व र प्रकार्य लागू गर्नु थियो। यस्ता पुरुषहरूलाई मात्र पुरुषार्थी र बहादुर भन्‍न सकिन्छ। यदि पुरुषले यी मापदण्डहरू पूरा गर्न सकेन भने, यी नैतिकवादी र शासकहरूको दृष्टिमा ऊ पुरुषार्थी र बहादुर कहलिँदैन, बरु मामुली मानिस र अछुत कहलिन र भेदभावमा पर्न सक्छ। भन्‍नुको अर्थ, यदि कुनै पुरुषमा तिनीहरूले चाहेअनुसारको दह्रिलो इच्छा, दृढ सङ्कल्प अनि शक्ति र हिंसासामु नझुक्ने मनोभाव छैन, र ऊ उपलब्धिहरू हासिल नगरेको केवल सामान्य, मामुली व्यक्ति हो, र उसले आफ्नो जीवन जिउन मात्र सक्छ, अनि उसले समाज, राष्ट्र र देशप्रति आफ्नो महत्त्वको योगदान दिन सक्दैन र उसलाई शासक, देश वा राष्ट्रद्वारा कुनै महत्त्वपूर्ण पदमा नियुक्त गर्न मिल्दैन भने, यस्तो व्यक्तिलाई समाजले स्विकार्ने र मूल्यवान् ठान्‍नेछैन, न त सत्तामा हुनेहरूले नै मूल्यवान् ठान्‍नेछन्, अनि उसलाई शासकहरू वा यी नैतिकवादीहरूले मामुली व्यक्ति, अछुत र पुरुषहरूमाझको पतित व्यक्ति ठान्‍नेछन्। कुरा यही होइन र? (हो।) के तिमीहरू यो भनाइसँग सहमत छौ? के यो भनाइ उचित छ? के यो पुरषप्रति निष्पक्ष छ? (छैन, पक्षपाती छ।) के पुरुषले सारा संसार, देश र राष्ट्रप्रतिको ठूलो उत्तरदायित्वमा ध्यान दिनुपर्छ? के ऊ सामान्य, कर्तव्यनिष्ठ पुरुष मात्र हुन सक्दैन? के ऊ रुन, प्रेमरोगी बन्‍न, ससाना तरिकामा स्वार्थी मनसाय राख्न वा प्रियजनहरूको साथमा सरल जिवन जिउन सक्दैन? के उसले पुरुषार्थी र बहादुर पुरुष कहलिन संसारप्रति ध्यान दिनैपर्छ? के पुरुष ठहिरन ऊ पुरुषार्थी र बहादुर पुरुष कहलिनैपर्छ? के पुरुष हुनुको परिभाषा तँ पुरुषार्थी र बहादुर पुरुष हुनैपर्छ भन्‍ने हो? (होइन।) यी विचारहरू त पुरुषप्रतिको अपमान हो, ती त पुरुषलाई व्यक्तिगत आक्रमण गर्नुसरह हुन्। के तिमीहरूमध्ये कसैले त्यस्तै महसुस गर्छौ? (गर्छौँ।) के पुरुषमा दह्रिलो इच्छा नहुनु सही हुन्छ? के पुरुषमा दृढ सङ्कल्प नहुनु सही हुन्छ? जब पुरुष शक्ति र हिंसाविरुद्ध खडा हुन्छ, तब के उसले बाँच्नको लागि झुक्नु र सम्झौता गर्न खोज्नु सही हुन्छ? (हो, सही हुन्छ।) के स्‍त्रीसँग जे छ त्यो पुरुषमा नहुनु पनि ठिकै हुन्छ? के पुरुषले पुरुषार्थी र बहादुर पुरुष नबनी केवल सामान्य पुरुष बनेर आफूलाई आराम दिनु पनि ठिकै हुन्छ? (हो, ठिकै हुन्छ।) त्यसरी, मानिसहरू स्वाधीन हुनेछन्, र पुरुष बन्‍ने मार्ग फराकिलो हुनेछ, अनि पुरुषहरू जीवनमा त्यति थकित हुनेछैनन्, बरु सामान्य तवरमा जिउन सक्नेछन्।

अझै पनि धेरै देशहरूमा परम्परागत संस्कृतिका “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍नेजस्ता विचारहरूले पुरुषहरूलाई सीमित पार्छन्। यी देशहरू अझै पनि पितृसत्तात्मक समाज हुन्, जहाँ पुरुषले परिवारदेखि लिएर समाज र देशसम्म हैकम जमाउँछ र सार्वभौम शासन गर्छ, अनि समग्रमा प्राथमिकता पाउँछ, हरेक परिस्थितिमा सफलता हासिल गर्छ र हरतरिकामा श्रेष्ठताको भावना राख्छ। त्यसको साथै, यस्तो समाज, राष्ट्र र देशमा परुषको लागि उच्च मापदण्ड हुन्छ, जसले गर्दा ऊमाथि ठूलो दबाब पर्छ र धेरै प्रतिकूल नतिजाहरू उत्पन्‍न हुन्छन्। आफ्नो जागिर गुमाउने कतिपय पुरुषहरू जागिर गुमेको कुरा आफ्नो परिवारलाई बताउने आँटसमेत गर्दैनन् र हरदिन काममा गएको नाटक गर्छन्, तर वास्तवमा बाहिर गएर सडकहुँदो लुखुरलुखुर घुमिहिँड्छन्। कहिलेकाहीँ तिनीहरू राती अबेर घर आउँछन् र अफिसमा ओभरटाइम थियो भनेरसमेत परिवारलाई ढाँट्छन्। त्यसपछि भोलिपल्ट, तिनीहरू फेरि काममा गएको नाटक गर्दै सडकमा भौँतारिन जान्छन्। परम्परागत संस्कृतिका यी विचारहरू, साथै पुरुषको सामाजिक जिम्मेवारी र स्थितिबाट नै दबाब र अपमान पैदा हुन्छन्, तिनले पुरुषको मानवता विकृत पार्छन्, धेरै पुरुषहरूलाई कठिनाइले घेर्दा चिढिने, उदास हुने र प्रायः धराशायी हालतमा पुगेको महसुस गराउँछन्। किन यस्तो हुन्छ? किनभने तिनीहरू आफू पुरुष हो, पुरुषले परिवारको लालनपालन गर्न पैसा कमाउनुपर्छ, पुरुषको रूपमा जिम्मेवारी पूरा गर्नुपर्छ, पुरुष रुनु वा दुःखी बन्‍नु हुँदैन र पुरुष बेरोजगार बस्‍नु हुँदैन, पुरुष त समाजको खम्बा र परिवारको सहारा बन्‍नुपर्छ भन्‍ने सोचाइ राख्छन्। गैरविश्‍वासीहरूले “पुरुषले सजिलै आँसु झार्दैन” भनेर भनेजस्तै, पुरुषमा दुर्बलता हुनु हुँदैन, न त कमीकमजोरी नै हुनु हुन्छ। यी विचार र दृष्टिकोणहरू नैतिकवादीहरूले पुरुषहरूलाई गलत तरिकामा वर्गीकरण गरेकाले, साथै पुरुषको हैसियत निरन्तर उच्च पारेकाले गर्दा उत्पन्‍न हुन्छन्। यी विचार र दृष्टिकोणहरूले पुरुषलाई हरप्रकारको समस्या, दिग्दारी र वेदनामा पार्ने मात्र नभई, यी कुरा उसको मनको जन्जिरसमेत बन्छन्, र यिनले उसको सामाजिक स्तर, परिस्थिति र संघर्षहरूलाई झन्झन्‌ अप्ठ्यारो बनाइदिन्छन्। यसरी पुरुषमाथि दबाब बढ्दै जाँदा, ऊप्रति यी विचार र दृष्टिकोणहरूको नकारात्मक प्रभाव पनि बढ्दै जान्छ। कतिपय पुरुषहरू समाजमा पुरुषजातिको दर्जालाई गलत व्याख्या गरिएको कारण, आफूलाई महान् पुरुषको वर्गमा राख्छन्, अनि पुरुषहरू ठूला मान्छे हुन् र स्‍त्रीहरू साना मान्छे हुन्, तसर्थ पुरुषले सबै कुरामा नेतृत्व लिनुपर्छ र घरको मालिक बन्‍नुपर्छ, र कामकुरा ठिकसँग नहुँदा पुरुषले महिलाविरुद्ध घरेलु हिंसा गर्न सक्छ भन्‍ने सोच्छन्। यी सबै समस्या मानवजातिले पुरुषजातिलाई गलत तरिकामा वर्गीकरण गर्नुसँग सम्बन्धित छन्, के त्यसै होइन र? (हो।) तैँले संसारका धेरैजसो देशमा, विशेष गरी परिवारमा पुरुषको सामाजिक हैसियत स्‍त्रीको भन्दा उच्च भएको देख्न सक्छस्। पुरुषले काम गर्नु र पैसा कमाउनु सिवाय अरू केही गर्नुपर्दैन, जबकि स्‍त्रीले घरका सबै कार्य गर्छे, तर यो कार्य जति नै थकाइलाग्दो वा गाह्रो भए पनि, उसले विवाद वा गुनासो गर्न, वा यसबारे अरूलाई बताउने आँट गर्न सक्दिन। अनि, स्‍त्रीको हैसियत कुन हदसम्म निम्न छ? उदाहरणको लागि, पुरुषले नै पहिले भान्सामा स्वादिष्ट भोजनको स्वाद लिन्छ, जबकि स्‍त्रीको पालो त्यसपछि मात्र आउँछ, अनि परिवारको दर्ता कागजमा पुरुषलाई परिवारको मूली र स्‍त्रीलाई परिवारको सदस्यको रूपमा चिन्हित गरिन्छ। हामी यी नगण्य कुराहरूबाट पनि पुरुष र स्‍त्रीबीच हैसियतमा असमानता रहेको देख्न सक्छौँ। लैङ्गिक भिन्‍नताको कारण पुरुष र स्‍त्रीबीचमा श्रम विभाजन फरकफरक हुन्छन्, तर के परिवारमा पुरुष र स्‍त्रीको हैसियतमा यति ठूलो असमानता हुनु पक्षपात होइन र? के यो परम्परागत संस्कृतिको शिक्षाले गर्दा भएको होइन र? समाजमा पुरुष उत्कृष्ट र श्रेष्ठ हो भनेर स्‍त्रीले मात्र सोच्‍ने नभई, पुरुषले समेत आफूलाई स्‍त्रीको तुलनामा श्रेष्ठ र उच्च दर्जाको ठान्छ, किनभने पुरुषले समाजमा अझ धेरै मूल्य सिर्जना गर्न सक्छ र आफ्नो क्षमतालाई अझ प्रभावकारी ढङ्गमा प्रयोग गर्न सक्छ, जबकि स्‍त्रीले सक्दिन। के यो तथ्य बङ्ग्याउनु होइन र? तथ्य बङ्ग्याउने यस्तो काम कसरी अस्तित्वमा आयो? के यो सिधै सामाजिक शिक्षा र परम्परागत संस्कृतिको शिक्षा र प्रभावसँग सम्बन्धित छैन र? (छ।) यो सिधै परम्परागत संस्कृतिको शिक्षासँग सम्बन्धित छ। मानवजातिमाझ, चाहे समाजमा होस्, वा राष्ट्र वा देशमा होस्, जेजस्तो विकृत समस्या देखा परे पनि, ती सबै केही मुठीभर समाजशास्‍त्री वा शासकहरूले केही गलत विचारको समर्थन गरेको कारण हुन्छन्, र ती सिधै समाज, राष्ट्र वा देशका नेताहरूले पक्षपोषण गर्ने गलत विचारसँग सम्बन्धित हुन्छन्। यदि तिनीहरूले पक्षपोषण गर्ने विचार र दृष्टिकोणहरू अझ सकारात्मक र सत्यताको निकट छन् भने, मानवजातिमाझ तुलनात्मक रूपमा कम समस्याहरू हुनेछन्; यदि तिनीहरूले पक्षपोषण गर्ने विचारहरू विकृत र मानवतालाई गलत रूपमा प्रस्तुत गर्ने खालका छन् भने समाज, जातीय समूह र देशमा कैयौँ विकृत कुराहरू आइपर्नेछन्। यदि समाजशास्‍त्रीहरूले पुरुष अधिकारको वकालत गर्छन्, पुरुषको महत्त्व उचाल्छन्, तर स्‍त्रीको महत्त्व र मार्यादा तल झार्छन् भने, यो समाजमा अवश्य नै पुरुष र स्‍त्रीबीचको सामाजिक हैसियतमा ठूलो असमानता हुनेछ, र पेशा, सामाजिक हैसियत र सामाजिक हितमा हुने भिन्‍नताजस्ता विविध असमानताहरू आउनेछन्, साथै पारिवारभित्र पनि लैङ्गिक हैसियतमा ठूलो असमानता र पूर्णतया फरकफरक श्रम विभाजन हुनेछन्—यी सबै विकृत कुराहरू हुन्। यी विकृत समस्याहरूको उत्पति यी विचार र दृष्टिकोणहरूको पक्षपोषण गर्ने मानिसहरूसँग सम्बन्धित छ, र यो कुरा राजनीतिज्ञ र समाजशास्‍त्रीहरूको कारण हुने गर्छ। यदि मानवजातिसँग यी मामिलाहरूमा सुरुदेखि नै सही दृष्टिकोण र सही भनाइहरू हुन्थे भने, विभिन्‍न देश वा राष्ट्रमा यी विकृत समस्याहरू पनि तुलनात्मक रूपमा कमै हुन्थे।

हामीले भर्खरै सङ्गति गरेको कुरालाई विचार गर्दा, मानिसहरूलाई व्यवहार गर्ने सही दृष्टिकोण कस्तो हुनुपर्छ? पुरुष सामान्य हुनको लागि ऊसँग कस्तो व्यवहार, मानवता, खोज र सामाजिक हैसियत हुनुपर्छ? पुरुषले आफ्नो सामाजिक जिम्मेवारीलाई कसरी लिनुपर्छ? लैङ्गिक भिन्‍नताबाहेक, पुरुष र स्‍त्रीको सामाजिक जिम्मेवारी र सामाजिक हैसियतको सन्दर्भमा के तिनीहरूबीच भिन्‍नता हुनुपर्छ? (अहँ, हुनुपर्दैन।) त्यसोभए, पुरुषलाई सही, वस्तुपरक र मानवीय तरिकामा र सत्यता सिद्धान्तअनुरूप कसरी व्यवहार गर्नुपर्छ? हामीले अहिले बुझ्नुपर्ने खास कुरा यही हो। त्यसोभए, अब हामी पुरुषलाई ठ्याक्कै कसरी व्यवहार गर्नुपर्छ भन्‍नेबारे कुरा गरौँ। के पुरुष र स्‍त्रीका सामाजिक जिम्मेवारीहरू छुट्याउनुपर्छ? के पुरुष र स्‍त्रीको समान सामाजिक हैसियत हुनुपर्छ? के पुरुषको हैसियतलाई आवश्यकताभन्दा बढी माथि उचाल्नु र स्‍त्रीको हैसियतलाई तल झार्नु निष्पक्ष हो? (होइन, यो पक्षपात हो।) त्यसोभए, पुरुष र महिलाको सामाजिक हैसियतलाई ठ्याक्कै कसरी व्यवहार गर्नुपर्छ ताकि त्यो निष्पक्ष र उचित होस्? यसको सिद्धान्त के हो? (त्यो हो, पुरुष र स्‍त्री समान हुन् र उनीहरूलाई निष्पक्ष तरिकामा व्यवहार गरिनुपर्छ।) निष्पक्ष व्यवहार भनेको सैद्धान्तिक आधार हो, तर यसलाई निष्पक्षता र उचितता झल्काउने गरी कसरी व्यवहारमा लागू गर्नुपर्छ? के यसमा वास्तविक समस्याहरू हुँदैनन् र? प्रथमतः हामीले पुरुष र स्‍त्रीको हैसियत समान छ भनेर निर्धारित गर्नैपर्छ—यो निर्विवाद कुरा हो। तसर्थ, पुरुष र स्‍त्रीबीचको सामाजिक श्रम विभाजन पनि समान हुनुपर्छ, र यसलाई तिनीहरूको क्षमता र कार्य सामर्थ्यअनुसार ख्याल गर्नु र मिलाउनुपर्छ। विशेष गरी मानव अधिकारको सन्दर्भमा समानता हुनुपर्छ, अनि महिलाले पनि पुरुषले जति नै उपभोग गर्नुपर्छ; यसरी मात्र समाजमा पुरुष र महिलाबीच समान हैसियत सुनिश्‍चित गर्न सकिन्छ। जसले जागिर खान सक्छ उसलाई जागिर खान दिनुपर्छ वा जो अगुवा बन्‍न योग्य छ उसलाई अगुवा बन्‍न दिनुपर्छ, चाहे ऊ पुरुष होस् वा स्‍त्री होस्। तँलाई यो सिद्धान्त कस्तो लाग्छ? (राम्रो।) यसले पुरुष र स्‍त्रीबीचको समानतालाई झल्काउँछ। उदाहरणका लागि, मानौँ तैँले अग्नि नियन्त्रकहरू भर्ती गर्दैछस् र आवेदकहरूमा पुरुष र महिला दुवै समावेश छन्। तैँले कसलाई काममा राख्नुपर्छ? निष्पक्ष व्यवहार नै सैद्धान्तिक आधार र सिद्धान्त हो, तर तैँले विशेष रूपमा यो काम कसरी गर्नुपर्छ? मैले भर्खरै भनेँ कि जो आफ्नो क्षमता र सक्षमताको आधारमा काम गर्न सक्षम छ, उसलाई छनौट गरिनुपर्छ—तैँले यो सिद्धान्तअनुसार कसलाई काममा राख्ने भनी छनौट गर्नुपर्छ। आवेदकहरूमध्ये कसको राम्रो क्षमता छ, को मानसिक रूपमा फुर्तिलो र छिटो सोच्न सक्ने छ, र आपतकालीन अवस्थामा कसले छिटो काम गर्न सक्छ भनी हेर्। त्यसपछि, हरेक व्यक्तिका विभिन्‍न गुणहरू, जस्तै तिनीहरूको कार्य सामर्थ्य, अनुभव, र अग्निनियन्त्रण कामको हिसाबमा दक्षताको स्तर पत्ता लगाएर, तँ अन्ततः एउटा उपयुक्त निर्णयमा पुग्न सक्छस्। सम्भवतः तैँले छनौट गरेका आवेदकहरूमा पुरुष मात्रै नभई महिलाहरू पनि छन्, र पुरुषहरू ठूला, अग्ला, र बलिया छन्, उनीहरूसँग अग्निनियन्त्रणको अनुभव छ, र उनीहरू केही अग्निनियन्त्रण र उद्धार कार्यहरूमा सहभागी थिए, र महिलाहरू फुर्तिला छन्, उनीहरूले कठोर तालिम लिएका छन्, उनीहरू आधारभूत अग्निनियन्त्रणसम्बन्धी ज्ञान र कार्य प्रक्रियाहरूमा राम्रो जानकार छन्, र उनीहरूले आफ्नो विगतको काममा उत्कृष्टता प्रदर्शन गरेका छन्। यदि त्यसो हो भने, छानिएका सबै आवेदकहरू निकै उपयुक्त छन्। यो कुनै पनि पक्षप्रति पक्षपात नगरी, सबैभन्दा उत्कृष्टमध्ये पनि उत्कृष्टलाई छनौट गरेको भनिन्छ। यसको अर्थ यस्तो व्यक्ति छनौट गर्दा, ऊ पुरुष वा स्‍त्री हुनैपर्छ भन्‍ने नियम मनमा नराख्नु हो—पुरुष र स्‍त्री सबै समान हुन्, त्यसैले कामको लागि जो योग्य छ उसैले त्यो गर्नेछ। तसर्थ, कुनै कुरा गर्न पुरुष कि स्‍त्री छान्‍ने भनेर निर्णय गर्दा, निष्पक्ष व्यवहारको मुख्य सिद्धान्तबाहेक, अभ्यास गर्नुपर्ने विशिष्ट सिद्धान्त भनेको त्यो कामको लागि जो योग्य छ उसैलाई त्यो गर्न दिनु हो, चाहे ऊ पुरुष वा स्‍त्री जोसकै होस्। यसो गरेर अबउप्रान्त तँ “पुरुष महिलाभन्दा श्रेष्ठ हुन्छ” भन्‍ने विचारको नियन्त्रण वा बन्धनमा पर्दैनस्, अनि यो मामिलामा तँलाई निर्णय वा छनौट गर्नमा कुनै पनि पुराना विचारहरूले असर गर्नेछैनन्। तेरो दृष्टिकोणबाट हेर्दा, कामको लागि जो योग्य छ उसैलाई त्यो गर्न दिनुपर्छ, चाहे ऊ पुरुष होस् वा स्‍त्री—के त्यो निष्पक्ष हुनु होइन र? सर्वप्रथम, कुनै मामिला सम्हाल्दा, तँमा पुरुष वा स्‍त्रीप्रति कुनै पूर्वाग्रह हुँदैन। तँ उत्कृष्ट र प्रतिभाशाली महिलाहरू पनि धेरै छन् भन्‍ने विश्‍वास गर्छस्, अनि तँ यस्ता धेरै व्यक्तिहरूलाई चिन्छस्। त्यसैले, तेरो अन्तर्ज्ञानले तँलाई महिलाको कार्य सामर्थ्य पुरुषको भन्दा कम हुँदैन अनि महिलाले समाजमा ल्याउने महत्त्व पुरुषले ल्याउनेभन्दा कम छैन भनेर विश्‍वस्त पार्छ। तँमा यो अन्तर्ज्ञान र बुझाइ भएपछि, भविष्यमा कार्य गर्दा, जहिले पनि तैँले यही तथ्यको आधारमा सही मूल्याङ्कन र छनौट गर्नेछस्। अर्को शब्दमा भन्‍नुपर्दा, यदि तैँले कुनै पनि पक्षलाई काखी च्याप्दैनस् र कुनै लैङ्गिक पूर्वाग्रह राख्दैनस् भने, यो सन्दर्भमा तेरो मानवता तुलनात्मक रूपमा अलि सामान्य हुनेछ, र तैँले निष्पक्ष रूपमा काम गर्न सक्‍नेछस्। अनि, पुरुषलाई महिलाभन्दा श्रेष्ठ ठानिन्छ भन्‍ने अर्थ दिने परम्परागत संस्कृतिका बन्धनहरू तँबाट हट्नेछन्; अबउप्रान्त तेरो विचार सीमित हुनेछैन र तँ परम्परागत संस्कृतिको यो पक्षद्वारा प्रभावित हुनेछैनस्। समाजमा जुनसुकै विचार वा प्रथाहरूको चलन व्याप्त भए पनि, सङ्क्षेपमा तैँले यी प्रथाहरूलाई उछिनिसकेको हुनेछस्, र तीद्वारा अब तँ सीमित र प्रभावित हुनेछैनस्, र तैँले तथ्य र सत्यता सामना गर्न सक्छस्। अनि, त्योभन्दा राम्रोचाहिँ अवश्य नै के हो भने, तैँले परमेश्‍वरको वचन र सत्यता सिद्धान्तअनुसार मानिसहरू र कामकुराहरूलई हेर्न, आफूलाई व्यवहारमा ढाल्न र कार्य गर्न सक्छस्। यसको फलस्वरूप, तेरो लागि “पुरुष पुरुषार्थी र बहादुर पुरुष हुनैपर्छ, जबकि स्‍त्री मुर्झाएको फूल हो” भन्‍नेजस्ता विचार र दृष्टिकोणको कुनै अस्तित्व रहँदैन। अनि, के तेरो सोच र दृष्टिकोण मानवजातिमाझ तुलनात्मक रूपले अलि प्रगतिशील हुन्‍नन् र? (हुन्छन्।) तुलना गरेर भन्‍नुपर्दा, यो प्रगति नै हो। चाहे पुरुष होस् वा स्‍त्री, वृद्ध होस् वा जवान, तिनीहरू तँकहाँ आउँदा, सबैले निष्पक्ष व्यवहार पाउन सक्छन्। फलस्वरूप, यसले मानिसहरूलाई हानि होइन, सुधार गर्छ। यदि तँ अझै परम्परागत संस्कृतिको दृष्टिकोणमा झुण्डिँदै, “पुरातन समयदेखि नै पुरुषको हैसियत स्‍त्रीको भन्दा उच्च रहेको छ, अनि जीवनको हर पक्षमा स्‍त्रीभन्दा पुरुष नै धेरै उत्कृष्ट र प्रतिभावान् छ। त्यसैले, स्‍त्रीभन्दा पुरुष बलियो हुन्छ, र समाजमा पुरुषको महत्त्व स्‍त्रीको भन्दा धेरै छ भनेर भन्‍न सकिन्छ। अनि, समाजमा पुरुषको महत्त्व धेरै छ भने, उसको सामाजिक हैसियत पनि उच्च हुनुपर्दैन र? त्यसैले, समाजमा पुरुषले अन्तिम निर्णय गर्नुपर्छ र दबदबा हुने स्थान ग्रहण गर्नुपर्छ, जबकि स्‍त्रीले पुरुषको कुरा सुन्‍नुपर्छ, अनि पुरुषको नियन्त्रणमा र शासनमा रहनुपर्छ” भनेर दाबी गर्छस् भने, यस्तो सोचाइ एकदमै पछौटे र पतित सोचाइ हो, र यो अलिकति पनि सत्यता सिद्धान्तअनुरूप हुँदैन। यदि तँसँग यस्तो विचार र दृष्टिकेण छ भने, तैँले स्‍त्रीलाई केवल भेदभाव र दमन गर्न मात्र सक्छस्, र तँ सामाजिक प्रचलनद्वारा निन्दित हुनेछस् र हटाइनेछस्। पुरुष र स्‍त्रीबीचको समानता सही दृष्टिकोण हो जसले विश्‍वभरि मान्यता पाइसकेको छ र यो पूर्णतया परमेश्‍वरका अभिप्रायअनुरूप छ। मानिसहरूलाई निष्पक्ष व्यवहार गर्नुपर्छ, पुरुषलाई मान गर्ने, र स्‍त्रीलाई तुच्छ ठान्‍ने गर्नु हुँदैन, अनि स्‍त्रीको महत्त्वलाई बेवास्ता गर्नु हुँदैन, न त उसको कार्य क्षमता र सामर्थ्यलाई नै बेवास्ता गर्नु हुन्छ। यो हरदेशको सुसूचित जनमानसमाझ पहिल्यै आधारभूत सहमति बनिसकेको छ। यदि तेरो मुख्य विचार अझै पनि परम्परागत संस्कृतिद्वारा प्रभावित छ र तँलाई अझै पुरुष विशिष्ट हो, जबकि स्‍त्रीचाहिँ तुच्छ हो भन्‍ने लाग्छ भने, जबजब तँ कार्य गर्छस्, तबतब तेरो सोच र छनौट अघिबाटै पुरुषतर्फ ढल्किसकेको हुनेछ, र तैँले तुलनात्मक रूपमा पुरुषलाई बढी अवसर दिनेछस्। अनि, कतिपय पुरुषहरू स्‍त्रीभन्दा कम दक्ष भए पनि, अझै तँलाई तिनीहरू स्‍त्रीभन्दा बलिया हुन्छन् र स्‍त्री बराबरीमा आउन सक्दिन र पुरुषले हासिल गर्न सक्ने कुरा स्‍त्रीले हासिल गर्न सक्दिन भन्‍ने लाग्छ। यदि तँ यसरी सोच्छस् भने, तेरो दृष्टिकोण पूर्वाग्रही हुनेछ, र फलस्वरूप तेरो सोच्ने यो तरिकाले गर्दा तेरो राय र अन्तिम निर्णय बाङ्गा बन्‍नेछन्। उदाहरणको लागि, हामीले भर्खरै उल्लेख गरेको अग्निनियन्त्रण कर्मचारी छनौटको कुरा आउँदा, तँ वाल्ल पर्दै यस्तो सोच्छस्, “के स्‍त्रीहरू लिस्नो चढ्न सक्छन् त? स्‍त्रीले कति बल लगाउन सक्छे? स्‍त्रीमा फुर्तिलोपन भएर के नै हुन्छ र? उसले कडा प्रशीक्षण पाएकी छे नै भने पनि, त्यसको केही काम छैन।” तर त्यसपछि तैँले मानिसहरूलाई निष्पक्ष व्यवहार गर्नेबारे सोच्छस्, र अन्त्यमा दुई पुरुष र एक स्‍त्री छान्छस्। तथ्य के हो भने, तैँले यो मामिलामा एक स्‍त्रीलाई छानेर झारा टार्दै छस् र स्‍त्रीलाई शान्त पार्ने र उसको आत्मसम्मान बचाउने देखावटी गर्दै छस्। यस्तो कार्यशैली कस्तो लाग्छ? तैँले यसरी मानिसहरू छनौट गर्ने मात्र होइन, तिनीहरूलाई काम खटाउँदा पनि, स्‍त्रीलाई कम आँक्ने दृष्टिकोण अपनाउँछस्, यहाँसम्म कि उसलाई तल्लो स्तरको र हल्का काम गर्न लगाउँछस्। अनि, तँ अझै आफूमा मानवता छ र आफूले स्‍त्रीलाई प्राथमिकता दिँदै र रक्षा गर्दै स्‍त्रीको ख्याल गरिरहेको छु भन्‍ने सोच्छस्। तर तथ्य के हो भने, स्‍त्रीको दृष्टिकोणबाट हेर्दा, तैँले उसको आत्मसम्मानमा ठूलो चोट पुऱ्याएको हुन्छस्। तैँले कसरी यस्तो चोट पुऱ्याएको हुन्छस्? किनभने तँ स्‍त्री दुर्बल र असुरक्षित हुन्छ, स्‍त्री मुर्झाएको फूल हो तर पुरुष पुरुषार्थी हुन्छ, त्यसैले स्‍त्रीको रक्षा गर्नुपर्छ भन्‍ने सोच्छस्। यो विचार कसरी अस्तित्वमा आयो? के यो परम्परागत संस्कृतिको प्रभावले गर्दा आएको हो? (हो।) यसको मूलजड नै यहीँ छ। तैँले मानिसहरूलाई निष्पक्ष व्यवहार गर्नेबारे जे भने पनि, तेरो व्यवहारबाट हेर्दा त, तँ अझै परम्परागत संस्कृतिको “पुरुष महिलाभन्दा श्रेष्ठ हुन्छ” भन्‍ने यो विचारद्वारा बाँधिएको र सीमित पारिएको छस् भनेर इन्कार्न सकिँदैन। तँ यो विचारबाट मुक्त भएको छैनस् भनेर तेरो कार्यबाट स्पष्टै देखिन्छ। के कुरा त्यसै होइन र? (हो।) यदि तँ यी जन्जिरहरूबाट मुक्त हुन चाहन्छस् भने, तैँले सत्यता खोज्नैपर्छ, यी विचारहरूको सार पूर्ण रूपमा बुझ्नैपर्छ, र परम्परागत संस्कृतिका यी विचारहरूको प्रभाव वा नियन्त्रणमा रही कार्य गर्नु हुँदैन। तैँले तिनलाई सदाको लागि त्याग्‍नु र छोड्नुपर्छ, र अबउप्रान्त परम्परागत संस्कृतिका विचार र दृष्टिकोणहरूअनुसार मानिसहरू र कामकुराहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने गर्नु हुँदैन, न त तैँले परम्परागत संस्कृतिको आधारमा कुनै निर्णय र छनौट नै गर्नु हुन्छ; बरु परमेश्‍वरका वचनहरू र सत्यता सिद्धान्तहरूअनुसार मानिसहरू र कामकुराहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने गर्नेछस्। यसरी, तँ सही मार्गमा हिँडिरहेको हुनेछस्, र तँ परमेश्‍वरद्वारा अनुमोदित सृष्टि गरिएको साँचो प्राणी बन्‍नेछस्। नत्रभने, तँ अझै पनि शैतानद्वारा नियन्त्रित भइरहनेछस्, र शैतानको सत्तामा जिइरहनेछस्, तर परमेश्‍वरका वचनहरूमा जिउन सक्नेछैनस्: यो मामिलाका तथ्यहरू यिनै हुन्।

के अब तिमीहरू नैतिक आचरणसम्बन्धी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने यो भनाइको सार बुझ्छौ? अनि के तिमीहरू यो भनाइ जुन सामाजिक प्रसङ्गमा अघि सारिएको त्यो प्रसङ्ग पनि बुझ्छौ? (बुझ्छौँ।) पुरुषको सामाजिक हैसियत सुधार्न र उसलाई अझ धेरै अधिकार दिनको लागि, उसलाई अझ धेरै मापदण्ड दिनु, अनि मानिसहरूको मनमा उसको छवि बनाएर त्यो छविलाई पुरुषार्थ र बहादुर पुरुषपनमा ढाल्नु आवश्यक हुन्छ। मानिसहरूले बोल्ने “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइबाट मिल्ने छवि यही हो। नैतिक आचरणसम्बन्धी यो भनाइ अघि सार्ने नैतिकवादीहरूले मानिसहरूलाई बताइरहेको एउटा पक्ष भनेको यो भनाइअनुसार जिउनेहरू वास्तविक पुरुषार्थी पुरुष हुन् भन्‍ने हो, अर्थात् तिनीहरूले मानिसहरूलाई पुरुषको परिभाषा बताइरहेका छन्; अर्को पक्ष के हो भने, तिनीहरू पुरुषले समाजमा खडा हुनुपर्छ, आफू परम्परागत छैन भनेर देखाउनुपर्छ, आफ्नो सामाजिक हैसियतमा बलियो पकड बनाउनुपर्छ र सामाजिक मूलधारमाथि हैकम चलाउनुपर्छ भन्‍ने कुराको वकालत गरिरहेका छन्। “पुरुष महिलाभन्दा श्रेष्ठ हुन्छ” भन्‍ने यो सोचाइ अहिलेसम्म पनि छँदै छ। यो सन्दर्भमा केही देश वा जातिले सुधार गरे परे पनि, यस्तो सोचाइले अझै पनि अन्य धेरै देश र राष्ट्रहरूमा महत्त्वपूर्ण स्थान ओगट्छ, जहाँ यसले अझै पनि राष्ट्र र सामाजिक प्रचलनहरूमा नियन्त्रण र प्रभुत्व जमाउँछ अनि समाजमा पुरुष र स्‍त्रीबीचको श्रम विभाजन, साथै तिनीहरूको सामाजिक हैसियत र सामाजिक मूल्य नियन्त्रण गर्छ, अनि आजको दिनसम्म पनि त्यसमा खासै परिवर्तन भएको छैन। भन्‍नुको अर्थ, धेरै देश र राष्ट्रहरूमा अझै पनि स्‍त्रीलाई भेदभाव र बहिष्कार गरिन्छ। यो साह्रै दुःखलाग्दो कुरा हो, र यो संसारको सबभन्दा ठूलो असमानता हो। स्‍त्रीलाई भेदभाव र बहिष्कार गरिन्छ गरिँदैन वा पुरुषसमान स्‍त्री छ छैन भन्‍ने तथ्य नै कुनै देश वा राष्ट्र प्रगतिशील छ कि पछौटे छ भनेर मापन गर्ने स्पष्ट मानक हो।

हामीले भर्खरै परमेश्‍वरद्वारा सृष्टि गरिएको पुरुष र स्‍त्रीलाई कसरी लिनुपर्छ र तिनीहरूप्रति कस्तो सही दृष्टिकोण राख्नुपर्छ भन्‍नेबारे सङ्गति गऱ्यौँ। पुरुष र स्‍त्री दुवैमा सामान्य मानवता, अनि सामान्य मानव विवेक र समझ हुन्छन्—यी कुराहरू पुरुष र स्‍त्री दुवैमा हुन्छन्। लैङ्गिक भिन्‍नताबाहेक, पुरुष र स्‍त्री तिनीहरूको सोचाइ, नैसर्गिक प्रवृत्ति, विभिन्‍न मामिलाप्रति तिनीहरूको प्रतिक्रिया, तिनीहरूको सामर्थ्य र क्षमता, र अन्य पक्षहरूको सन्दर्भमा मूलतः समान हुन्छन्। तिनीहरूलाई ठ्याक्‍कै उस्तै हुन् भन्‍न त मिल्दैन, तर वास्तवमा तिनीहरू लगभग समान हुन्छन्। तिनीहरूको जीवन आचरण र जिउने नियम, साथै समाज, सांसारिक प्रचलन, र मानिसहरू, घटना, परिस्थिति र परमेश्‍वरको सारा सृष्टिप्रति तिनीहरूको विचार, दृष्टिकोण र मनोवृत्ति, साथै केही खास मामिलाप्रति तिनीहरूको प्रतिक्रिया, र तिनीहरूको शारीरिक र मानसिक प्रतिक्रयाहरू समान हुन्छन्। किन यी कुरा समान हुन्छन्? किनभने पुरुष र स्‍त्री दुवै एकमात्र सृष्टिकर्ताद्वारा सृष्टि गरिएका हुन्, र तिनीहरूको जीवनको सास र स्वतन्त्र इच्छा, साथै तिनीहरूले गर्न सक्ने सबै विभिन्‍न क्रियाकलाप, तिनीहरूको जीवन तालिका, आदि इत्यादि सबै परमेश्‍वरबाटै आउँछन्। यी घटनाहरूलाई विचार गर्दा, पुरुष र स्‍त्रीबीच लैङ्गिक भिन्‍नताबाहेक, र तिनीहरू अब्बल रहेका कतिपय विविध कुरा वा व्यावसायिक सीपहरूबाहेक, कुनै असमानता छैन। उदाहरणको लागि, पुरुषले गर्न सक्ने धेरै कामहरू स्‍त्रीले पनि गर्न सक्छे। हामीसँग महिला वैज्ञानिक, पाइलट र अन्तरिक्ष यात्री, अनि महिला राष्ट्रपति र सरकारी अधिकारीहरू पनि छन्, र यसबाट पुरुष र स्‍त्रीले गर्न सक्ने कामहरू तिनीहरूको लैङ्गिक भिन्‍नताको बाबजुद लगभग समान नै हुन्छन् भनेर प्रमाणित हुन्छ। शारीरिक दृढता र भावना पोखाउने सन्दर्भमा पनि, पुरुष र स्‍त्री लगभग समान नै हुन्छन्। कुनै स्‍त्रीको आफन्तको मृत्यु हुँदा, ऊ मुटु छेड्ने दुःखले मरणासन्‍न हुनेगरी रुन्छे; पुरुषका आमाबुबा वा प्रेमिकाको मृत्यु हुँदा, ऊ धर्ती नै थर्किनेगरी डाँको छोडेर रुन्छ; स्‍त्रीको विवाह टुट्दा, ऊ उदास, निराश र दुःखी हुन्छे, र आत्महत्यासमेत गर्न सक्छे, जबकि पुरुष पनि पत्नीले छोडेर जाँदा निराश हुन्छ, र कतिपय त सिरकभित्र लुकेरसमेत रुन्छन्। तर तिनीहरू पुरुष भएकाले, यो कष्टबारे अरूसामु कुरा गर्ने आँट गर्दैनन् र यसरी तिनीहरूले बाहिरी रूपमा बलियो भएको नाटक गर्नैपर्छ, तर वरपर कोही नहुँदा, तिनीहरू सामान्य व्यक्तिसरह नै रुनेछन्। केही खास परिस्थितिहरू आइपर्दा, पुरुष र स्‍त्री आवश्यकताअनुसार नै भावुक बन्छन्, त्यसको अर्थ तिनीहरू रुनुपर्दा रुन्छन् वा हाँस्नुपर्दा हाँस्छन्। त्यसबाहेक, परमेश्‍वरको घरमा विभिन्‍न कर्तव्य र कार्य गर्ने कर्मचारीहरूमाझ स्‍त्रीहरूले बढुवा हुने, प्रशिक्षण पाउने र महत्त्वपूर्ण पदमा नियुक्त हुने अवसर पाउँछन्, अनि पुरुषहरूले पनि बढुवा हुने, प्रशिक्षण पाउने र महत्त्वपूर्ण पदमा नियुक्त हुने उस्तै अवसर पाउँछन्—यी अवसरहरू उस्तै र समान हुन्छन्। स्‍त्रीले आफ्नो दैनिक जीवन र कर्तव्य निर्वाहमा प्रकट गर्ने विभिन्‍न भ्रष्टताहरू पुरुषले प्रकट गर्नेभन्दा फरक हुँदैनन्। स्‍त्रीहरूमाझ पनि मण्डलीको काममा बाधा र व्यवधान ल्याउने दुष्कर्मी र ख्रीष्टविरोधीहरू हुन्छन्—के पुरुषहरूमाझ पनि त्यही हुँदैन र? यस्तो किन हुन्छ भने, मानिसहरूको भ्रष्ट स्वभाव उस्तै छ। यदि तिनीहरू दुष्टयाइँ गर्ने, मण्डलीको काममा बाधा र व्यवधान ल्याउने, अनि आफनो स्वतन्त्र राज्य स्थापित गर्न खोज्ने दुष्ट मानिसहरू हुन् भने, के तिनीहरूलाई हटाइँदा पुरुष र स्‍त्रीबीच कुनै भिन्‍नता छुट्याइन्छ र? होइन, तिनीहरू सबैलाई समान तरिकामा हटाइन्छ। के हटाइनेहरूमध्ये स्‍त्रीभन्दा पुरुष धेरै हुन्छन् भन्‍ने तिमीहरूलाई लाग्छ? लगभग दुवै बराबर हुन्छन्। दुष्ट्याइँ गर्ने, बाधा र व्यवधान ल्याउने, अनि ख्रीष्टविरोधी र दुष्ट मानिसहरूमा गनिनेहरू, चाहे पुरुष होऊन् वा स्‍त्री, तिनीहरू सबैलाई हटाइनैपर्छ। कतिपय मानिसहरू भन्छन्: “स्‍त्रीले बाधा र व्यवधान ल्याउने काम गर्न सक्दिन, स्‍त्रीले यस्ता कुरा गर्नु त साह्रै लाजमर्दो हुन्छ, स्‍त्रीले आफ्नो मर्यादा राख्नेबारे अझ धेरै चासो राख्‍नुपर्छ! छुद्र स्‍त्रीले कसरी यति ठूलो दुष्टयाइँ गर्न सक्छे? उसले त्यो गर्न सक्दिन, उसलाई पश्‍चात्ताप गर्ने मौका दिनुपर्छ। पुरुष निर्भीक हुन्छ, ऊ खराब कुरा गर्न जन्मेको हुन्छ, ऊ ख्रीष्टविरोधी र दुष्कर्मी बन्‍न जन्मेको हुन्छ। उसले अलि दुष्ट्याइँ गरे पनि र हामीले परिस्थितिहरू स्पष्टसित नबुझे पनि, उसलाई निष्कासन गरिनुपर्छ।” के परमेश्‍वरको घरले यस्तो गर्छ? (गर्दैन।) परमेश्‍वरको घरले यस्तो गर्दैन। परमेश्‍वरको घरले सिद्धान्तको आधारमा मानिसहरूलाई हटाउँछ। यसले पुरुष र स्‍त्री छुट्याउँदैन, अनि स्‍त्री वा पुरुषको मर्यादा जोगाउनुसँग सरोकार राख्दैन, बरु तिनीहरूलाई निष्पक्ष व्यवहार गर्छ। यदि तँ दुष्ट्याइँ गरिसकेको पुरुष होस् र तैँले हटाइने र निष्कासित हुने सिद्धान्तहरू पूरा गर्छस् भने, परमेश्‍वरको घरले तँलाई सिद्धान्तअनुसार हटाउनेछ; यदि तँ बाधा र व्यवधान ल्याइसकेको स्‍त्री होस् र तँ दुष्ट व्यक्ति वा ख्रीष्टविरोधी होस् भने, तँलाई पनि त्यसरी नै हटाइनेछ वा निष्कासित गरिनेछ अनि तँलाई तँ स्‍त्री होस् अनि तँ रुन्छस् वा आँशु झार्छस् भन्दैमा छुट दिइनेछैन। परमेश्‍वरको घरले परिस्थितिलाई सिद्धान्तअनुसार सम्हाल्नैपर्छ। महिला विश्‍वासीहरू आशिष्‌को पछि लाग्छन्, अनि आशिष्‌ पाउने चाहना र अभिप्राय राख्छन्। अनि के त्यो पुरुषमा पनि हुँदैन र? हुन्छ, त्यसरी नै त्यो पुरुषमा पनि हुन्छ, पुरुषमा पनि आशिष्‌ पाउने महत्त्वाकाङ्क्षा र चाहना स्‍त्रीमा भन्दा कम हुँदैन। अनि, स्‍त्री वा पुरुष कसले चाहिँ परमेश्‍वरलाई अधिक गम्भीर रूपमा प्रतिरोध गर्छ? त्यो उस्तै हुन्छ। कतिपय यसो भन्‍नेहरू पनि छन्: “अब बल्ल मैले सत्यता बुझेँ, पुरुष र स्‍त्री समान रूपले भ्रष्ट रहेछन्! म सोच्ने गर्थेँ, पुरुष पुरुषार्थी र बहादुर पुरुष हुन्छ, अनि उसले आफूलाई भलाद्‌मी बनाउनैपर्छ, अनि सबै कुरा न्यायपूर्ण र आदरणीय ढङ्गमा र खुलस्तसित गर्नैपर्छ, स्‍त्रीजस्तो हुनु हुँदैन, जो धेरैजसो सङ्कुचित मनको, ससाना कुरामा नाटीकुटी गरिरहने, मानिसहरूको पिठ्यूँपछाडि निन्दोचर्चो गर्ने र खुलस्तसित कार्य नगर्ने हुन्छे। तर खराब मानिसहरूमध्ये धेरै त पुरुष नै हुँदा रहेछन्, तिनीहरूले गर्ने खराब कुरा झनै ठूला र धेरै हुँदा रहेछन् भनेर मैले सोचेकै थिइनँ।” अब तँ यी मामिलाहरू बुझ्छस्। सङ्क्षेपमा भन्‍नुपर्दा, चाहे पुरुष होस् वा स्‍त्री, सबैको भ्रष्ट स्वभाव उस्तै हुन्छ, केवल मानिसहरूको मानवता मात्र फरक हुन्छ—पुरुष र स्‍त्रीलाई हेर्ने एकमात्र निष्पक्ष तरिका यही हो। के यो दृष्टिकोणमा कुनै पूर्वाग्रह छ? (छैन।) के यो पुरुष महिलाभन्दा श्रेष्ठ हुन्छ भन्‍ने विचारद्वारा प्रभावित छ? (छैन।) यो यी कुराहरूद्वारा पटक्‍कै प्रभावित छैन। कुनै व्यक्ति असल छ कि खराब भनेर मापन गर्नको लागि पहिला ऊ पुरुष हो कि स्‍त्री भनेर हेर्नु हुँदैन, बरु उसको मानवता हेर्नुपर्छ, र त्यसपछि सबै विभिन्‍न पक्षमा उसले प्रकट गर्ने भ्रष्ट स्वभावको आधारमा उसको सार मूल्याङ्कन गर्नुपर्छ—मानिसहरूलाई हेर्ने सही तरिका यही हो।

हामीले यसलाई केहीअघि सङ्गति गरेको घटनाबाट हेर्दा, लैङ्गिक भिन्‍नताबाहेक, चाहे नैसर्गिक प्रवृत्तिको प्रकटीकरणमा होस् वा विभिन्‍न भ्रष्ट स्वभावको प्रकटीकरण वा प्रकृति सारमा होस्, पुरुष र स्‍त्रीबीच कुनै भिन्‍नता हुँदैन। मानिसहरूको शारीरिक सार र स्वभाव, साथै परमेश्‍वरले तिनीहरूलाई सृष्टि गर्नुहुँदा दिनुभएको नैसर्गिक प्रवृत्ति, इच्छाशक्ति र स्वतन्त्र इच्छाको सन्दर्भमा, मानिसहरूबीच कुनै भिन्‍नता हुँदैन। तसर्थ, मानिसहरूले पुरुष र स्‍त्रीहरूलाई हर्दा, उनीहरूको रूपको आधारमा हेर्नु हुँदैन, यो संसारले मानिसहरूलाई सिकाउने परम्परागत संस्कृतिका विचारहरूको आधारमा त झनै हेर्नु हुँदैन, बरु उनीहरूलाई परमेश्‍वरका वचनहरूको आधारमा हेर्नुपर्छ। उनीहरूलाई किन परमेश्‍वरका वचनहरूको आधारमा हेर्नुपर्छ? अनि, किन उनीहरूलाई परम्परागत संस्कृतिका विचार र दृष्टिकोणहरूको आधारमा हेर्नु हुँदैन? कतिपय मानिसहरू यसो भन्छन्: “मानव इतिहासको हजारौँ वर्षभरि, पुस्तकहरूमा कैयौँ दाबीहरू गरिएका र लेखिएका छन्। के मानवजातिका कुनै पनि दृष्टिकोण र भनाइहरू सही छैनन् त? के तिनमा सत्यता पटक्‍कै छैन त?” कुन अर्थमा यी शब्दहरू निरर्थक छन्? मानवजाति सृष्टि गरिएका प्राणीमा गनिन्छन्, तिनीहरूलाई हजारौँ वर्षदेखि शैतानले भ्रष्ट तुल्याउँदै आएको छ, अनि तिनीहरू शैतानी स्वभावले भरिएका छन्, जसले गर्दा मानव समाजमा यस्तो अन्धकार र दुष्टता छाएको छ। कसैले पनि स्पष्टसँग यसको मूलजड देख्न, वा शैतानलाई चिन्‍न, वा साँचो अर्थमा परमेश्‍वरलाई जान्‍न सक्दैन। त्यसैले, भ्रष्ट मानवजातिको दृष्टिकोण सत्यतासँग मेल खाँदैन, र यसबारे सृष्टिकर्तालाई मात्र सबै थाहा छ। यो सत्य तथ्य हो। परमेश्‍वरका वचनहरूबाट मात्र सत्यता प्राप्त गर्न सकिन्छ, जबकि मानव संसारको संस्कृति शैतानको भ्रष्टताबाट उत्पन्‍न भएको हुन्छ। मानिसहरूले परमेश्‍वरको कार्य कहिल्यै अनुभव गरेका छैनन्, र कसैले पनि परमेश्‍वरलाई जान्‍न सक्दैन, त्यसैले मानवजातिको परम्परागत संस्कृतिमा सत्यता उत्पन्‍न गर्नु असम्भव छ, किनभने सबै सत्यता परमेश्‍वरबाट आउँछन् र ख्रीष्टद्वारा व्यक्त गरिन्छन्। शैतानद्वारा भ्रष्ट तुल्याइएकाले, सबै मानवजातिसँग शैतानी प्रकृति र स्वभाव छन्। तिनीहरू सबै सेलेब्रिटी र महान् व्यक्तित्वहरूको पूजा गर्छन्, अनि सबैले शैतानलाई पछ्याउँछन्। मानवजातिले आफ्नै अव्यक्त मनसाय र उद्देश्यहरू राखेर परिस्थितिलाई हेर्ने वा व्याख्या गर्ने गर्छन्। यी मनसाय र उद्देश्य जसको लागि भए पनि वा अभिप्राय राखिएको उद्देश्य जे भए पनि, ती सबै भ्रष्ट स्वभावद्वारा नियन्त्रित हुन्छन्। तसर्थ, भ्रष्ट मानवले परिभाषित गर्ने कुरा र तिनीहरूले पक्षपोषण गर्ने विचार पक्‍कै पनि शैतानको धूर्त युक्तिद्वारा प्रभावित भएको हुनुपर्छ। यो यसको एक पक्ष हो। अर्को पक्ष के हो भने, वस्तुगत दृष्टिकोणबाट हेर्दा, मानिसहरू जति नै योग्य भए पनि, सृष्टि गरिएको मानवजातिको कार्य, नैसर्गिक प्रवृत्ति र सार कसैले बुझ्दैन। मानवजाति कुनै व्यक्ति, तथाकथित महान् व्यक्तित्वहरू, दियाबलस राजा, शैतान वा दुष्टात्माहरूद्वारा सृष्टि गरिएको होइन, त्यसैले मानिसहरूको नैसर्गिक प्रवृत्ति, कार्य र सार मानवले बुझ्दै बुझ्दैन। त्यसोभए, मानिसहरूको नैसर्गिक प्रवृत्ति, कार्य र सार कसले सबभन्दा राम्ररी जान्दछ त? सृष्टिकर्ताले मात्र सबैभन्दा राम्ररी जान्‍नुहुन्छ। जसले मानवजातिलाई सृष्टि गर्नुभएको हो, उहाँले नै तिनीहरूको कार्य, नैसर्गिक प्रवृत्ति र सार सबैभन्दा राम्ररी जान्‍नुहुन्छ, र अवश्य नै उहाँ मावजातिलाई परिभाषित गर्न, र पुरुष वा स्‍त्रीको मूल्य, पहिचान र सार निर्धारण गर्न सबैभन्दा योग्य हुनुहुन्छ। के यो वस्तुगत तथ्य होइन र? (हो।) परमेश्‍वरले मानवजाति सृष्टि गर्न प्रयोग गर्नुहुने कुराहरू, मानिसहरू सृष्टि गर्दा उहाँले तिनीहरूलाई दिनुहुने नैसर्गिक प्रवृत्तिहरू, तिनीहरूको शरीरका प्रकार्य र नियमहरू, तिनीहरूले गर्नको लागि उपयुक्त वा अनुपयुक्त हुने कुराहरू, र तिनीहरूको आयुसमेत—यी सबै परमेश्‍वरद्वारा पूर्वनिर्धारित हुन्छन्। परमेश्‍वरले मात्र उहाँले सृष्टि गर्नुभएको मानवजातिलाई सबैभन्दा राम्ररी बुझ्नुहुन्छ, र अरू कसैले पनि सृष्टि गरिएको मानवजातिलाई अझ बढी बुझ्न सक्दैन। के यो तथ्य होइन र? (हो।) तसर्थ, मानवजातिलाई परिभाषित गर्न अनि पुरुष वा स्‍त्रीको पहिचान, हैसियत, मूल्य र कार्य, साथै मानिसहरू हिँड्नुपर्ने सही मार्ग निर्धारण गर्न परमेश्‍वर सबैभन्दा योग्य हुनुहुन्छ। उहाँले सृष्टि गर्नुभएको मानवजातिलाई के खाँचो छ, तिनीहरूले के प्राप्त गर्न सक्छन्, र तिनीहरूको क्षमताभित्र के पर्छ भन्‍ने कुरा परमेश्‍वरलाई सबैभन्दा राम्ररी थाहा हुन्छ। अर्को दृष्टिकोणबाट हेर्दा, सृष्टि गरिएको मानवजातिलाई सबैभन्दा बढी चाहिने कुरा भनेको परमेश्‍वरद्वारा व्यक्त गरिने वचनहरू हुन्। परमेश्‍वरले मात्र मानवजातिलाई व्यक्तिगत तवरमा डोऱ्याउन, भरणपोषण गर्न र हेरचाह गर्न सक्नुहुन्छ। परमेश्‍वरबाट नआउने भ्रष्ट मानवजातिका ती सबै भनाइहरू भ्रामक हुन्छन्, विशेष गरी परम्परागत संस्कृतिका ती भनाइहरू सबैले नै मानिसहरूलाई बहकाउने, लट्याउने र सीमित पार्ने गर्छन्, र तिनले अवश्य नै एकप्रकारको रोकावट र नियन्त्रणको रूपमा काम गर्छन्। अर्को पनि एउटा पक्ष छ, त्यो के हो भने, परमेश्‍वरले मानव सृष्टि गर्नुभयो, र मानवजातिको लागि परमेश्‍वरको सबैभन्दा ठूलो चासो भनेको तिनीहरू जीवनको सही मार्ग हिँड्न सक्छन् कि सक्दैनन् भन्‍ने हो। जबकि समाज, राष्ट्र र देशहरूले निम्नवर्गका मानिसहरूको जीवनको चासो नराखी शासकवर्गको हित र राजनैतिक शासनको स्थायित्वबारे मात्र ख्याल गर्छन्। परिणामस्वरूप, यसले गर्दा केही चरम र भद्रगोल परिस्थितिहरू आइपर्छन्। तिनीहरूले मानिसहरूलाई उनीहरू मूल्यवान् र स्वच्छ जीवन जिउन, र परमेश्‍वरको सार्वभौमिकता र बन्दोबस्तहरू पालन गर्न सकून् भन्‍ने हेतुले सही मार्गमा डोऱ्याउँदैनन्, बरु आफ्नै शासन, आफ्नै करियर अनि आफ्नै महत्त्वाकाङ्क्षा र चाहनाहरूको खातिर मानिसहरूको शोषण गर्छन्। तिनीहरूले जुनै दाबी, वा जुनै विचार र दृष्टिकोण अघि सारे पनि, त्यो सबको उद्देश्य मानिसहरूलाई बहकाउनु, तिनीहरूको विचारलाई सीमित पार्नु र मानवजातिलाई नियन्त्रण गर्नु हो, ताकि मानिसहरूले तिनीहरूको सेवा गरून् र तिनीहरूप्रति बफादार होऊन्। तिनीहरूले मानवजातिको भविष्य वा सम्भाव्यताहरूको ख्याल गर्दैनन्, न त मानवजाति कसरी अझ राम्ररी बाँच्न सक्छन् भनेर नै ख्याल गर्छन्। तर जबसम्म परमेश्‍वरले गर्नुहुने कुरा उहाँको योजनाअनुसार रहन्छ, तबसम्म उहाँले जे गर्नुहुन्छ त्यो पूर्णतया फरक हुन्छ। उहाँले मानवजाति सृष्टि गर्नुभएपछि, तिनीहरूले आफूलाई उचित व्यवहारमा ढालून् भनेर तिनीहरूलाई अझ धेरै सत्यता र सिद्धान्तहरू बुझ्न मार्गदर्शन गर्नुहुन्छ, र शैतानले मानवजातिलाई भ्रष्ट तुल्याएको वास्तविकता स्पष्टसँग देखाउनुहुन्छ। यस आधारमा, परमेश्‍वरले मानिसहरूलाई सिकाउन र अर्ती दिन प्रयोग गर्नुहुने यी सत्यता सिद्धान्तहरूअनुसार, तिनीहरू जीवनको सही मार्ग हिँड्न सक्छन्।

परम्परागत संस्कृतिको नैतिक आचरणसम्बन्धी यी नियम र प्रथाहरूको क्षेत्र एकदमै फराकिलो छ र तिनले मानिसहरूको सोचाइलाई हर पक्षमा प्रभावित पार्छन्, र यसरी तिनीहरूको सोचाइलाई बहकाउँछन् र सीमित पार्छन्। आज हामीले सङ्गति गरेको कुरा लैङ्गिकतासम्बन्धी परम्परागत संस्कृतिका केही विकृत भनाइ र दृष्टिकोणहरू हुन्, जसले लैङ्गिकताबारे मानिसहरूको सही दृष्टिकोणलाई धेरै हदसम्म प्रभाव पारेका छन्, अनि पुरुष र स्‍त्रीलाई एकदमै धेरै जन्जिर, बन्धन, नियन्त्रण, भेदभाव र यस्तै अरू कष्टहरूमा पारेका छन्। यी सबै मानिसहरूले देख्न सक्ने तथ्य हुन्, र यी परम्परागत संस्कृतिले मानिसहरूमाथि ल्याउने प्रभाव र परिणामहरू पनि हुन्।

मे १४, २०२२


सत्यता पछ्याउनु भनेको के हो (१२)

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

मैले पछिल्लो भेलामा केबारे सङ्गति गरेको थिएँ, के तिमीहरू कसैले बताउन सक्छौ? (पछिल्लोपटक परमेश्‍वरले दुईवटा पक्षबारे सङ्गति गर्नुभएको थियो। एउटा के पक्ष थियो भने, जब मण्डलीमा बेग्लाबेग्लै समयावधि वा बेग्लाबेग्लै चरणमा केही विशेष घटनाहरू घट्छन्—उदाहरणको लागि, कतिपय मानिस ठूलो रातो अजिङ्गरको हातमा पक्राउ पर्छन्, कतिपय अगुवा र सेवकहरू प्रतिस्थापित हुन्छन्, केही मानिस बिमार पर्छन्, र केही मानिसले जीवनमरणको समस्या सामना गर्छन्—यी सबै घटना अचानक हुँदैनन्, र हामीले तीबारे सत्यता खोजी गर्नुपर्छ। परमेश्‍वरले अभ्यासका केही मार्गबारे पनि बताउनुभयो। हामीले यी परिस्थितिहरू सामना गर्दा, दुइटा कुरा पालन गर्नुपर्छ: पहिलो, सृष्टि गरिएको प्राणीको स्थान ग्रहण गर्नुपर्छ; दोस्रो, सच्‍चा र समर्पित हृदय बनाउनुपर्छ—न्याय र सजाय, परीक्षा र शोधन सामना गरे पनि वा अनुग्रह र आशिष् पाए पनि, परमेश्‍वरबाट आउने यी सबै कुरा हामीले स्विकार्नुपर्छ। त्यसबाहेक, परमेश्‍वरको सङ्गतिले परम्परागत संस्कृतिको नैतिक आचरणसम्बन्धी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइलाई पनि विश्‍लेषण गरेको थियो।) पछिल्लो सङ्गतिको मुख्य विषय नैतिक आचरणसम्बन्धी भनाइहरूमा निहित समस्याहरू पनि थियो। मैले यस विषयमा लामो समयदेखि सङ्गति गर्दै आएको छु, र परम्परागत संस्कृतिको नैतिक आचरणसम्बन्धी केही आम भनाइ, मापदण्ड र परिभाषाहरूबारे खुलासा गरेको छु। यी विषयहरूमा सङ्गति गरिसकेपछि, के तिमीहरूले नैतिक आचरणसम्बन्धी यी भनाइहरूबारे कुनै नयाँ बुझाइ र नयाँ परिभाषाहरू पाएका छौ? के तिमीहरूले यी कथनहरूको वास्तविकता चिनेका र यिनको सार स्पष्टसँग बुझेका छौ? के तिमीहरू यी भनाइहरूलाई आफ्नो हृदयदेखि निकाल्न, त्याग्‍न, सत्यता भनेर नझुक्‍किन, अनि सकारात्मक कुरा नठान्‍न, सत्यताको रूपमा नपछ्याउन र पालन नगर्न सक्छौ? विशेष गरी, नैतिक आचरणसम्बन्धी भनाइहरूसँग सम्बन्धित कुनै मामिला दैनिक जीवनमा आइपर्दा, के तँ मनमा सजग हुन्छस् र के तँ अझै पनि नैतिक आचरणसम्बन्धी यी भनाइहरूद्वारा प्रभावित छस् कि छैनस् भनेर होसियारीसाथ मनन गर्न सक्छस्? के तँ यी कुराद्वारा बाँधिएको, जकडिएको र नियन्त्रित गरिएको छस्? के तँ अझै पनि मनमा आफूलाई नियन्त्रण गर्न अनि आफ्नो बोली र व्यवहार, साथै परिस्थितिप्रतिको आफ्नो मनोवृत्ति प्रभावित पार्न नैतिक आचरणसम्बन्धी भनाइहरू प्रयोग गर्न सक्छस्? तिमीहरूको विचार बताओ। (परमेश्‍वरले परम्परागत संस्कृतिबारे सङ्गति र विश्‍लेषण गर्नुअघि, मलाई नैतिक आचरणसम्बन्धी यी विचार र दृष्टिकोणहरू गलत छन् वा यिनले मलाई कस्तो प्रकारको हानि गर्छन् भन्‍ने थाहा थिएन, तर अहिले मलाई केही मात्रामा थाहा छ।) तँलाई केही मात्रामा थाहा हुनु राम्रो कुरा हो। अवश्य नै, केही समयपछि तैँले नैतिक आचरणसम्बन्धी यी भनाइहरूका गल्तीहरू चिन्‍न सक्‍नुपर्छ। व्यक्तिपरक दृष्टिकोणबाट हेर्दा, तैँले यी भनाइहरूलाई त्याग्‍न र सकारात्मक कुरा ठान्‍नु छोड्न पनि सक्‍नुपर्छ, तर वस्तुपरक दृष्टिकोणबाट हेर्दा, तैँले अझै दैनिक जीवनका नैतिक आचरणसम्बन्धी यस्ता भनाइहरूलाई होसियारीपूर्वक बुझ्न, उदाङ्गो पार्न र चिन्‍न आवश्यक छ ताकि तैँले यिनलाई राम्ररी चिनेर त्याग्‍न सक्। व्यक्तिपरक दृष्टिकोणबाट थाहा पाउनुको अर्थ तैँले आफ्नो दैनिक जीवनका परम्परागत संस्कृतिका यी गलत विचार र दृष्टिकोणहरू त्याग्‍न सक्छस् भन्‍ने होइन। यस्ता कुराहरू आइपर्दा, तँलाई अचानक यी कुरा उचित छैनन् भन्‍ने लाग्‍न सक्छ, तर तँ यिनलाई पूर्ण रूपमा त्याग्‍न सक्दैनस्। त्यस्तो अवस्थामा, तैँले आफ्नो अनुभवभित्र सत्यता खोज्ने, र परम्परागत संस्कृतिका यी गलत दृष्टिकोणहरूलाई परमेश्‍वरको वचनअनुसार होसियारीपूर्वक विश्‍लेषण गर्ने गर्नुपर्छ, अनि परम्परागत संस्कृतिका यी भनाइहरूको सार सत्यताविपरीत, अवास्तविक, भ्रामक र मानिसहरूका लागि हानिकारक छ भनेर स्पष्टसित देख्‍नसक्‍ने हदमा पुग्‍नुपर्छ। यसरी मात्रै यी विकृत दृष्टिकोणहरूको विषलाई तेरो हृदयबाट सदाको लागि पखाल्न सकिन्छ। अब तिमीहरूले धर्मसिद्धान्तको रूपमा परम्परागत संस्कृतिका विभिन्‍न भनाइका त्रुटिहरू बुझेका छौ, र यो राम्रो कुरा हो, तर यो सुरुवात मात्र हो। जहाँसम्म परम्परागत संस्कृतिको विषालु प्रभावलाई भविष्यमा जरैदेखि उखेलेर फाल्न सकिन्छ कि सकिँदैन भन्‍ने कुरा छ, त्यो मानिसहरूले सत्यता कसरी पछ्याउँछन् त्यसमा निर्भर हुन्छ।

नैतिक आचरणबारे भनाइहरूको सारको चिरफार (२)

नैतिक आचरणसम्बन्धी भनाइ जे भए पनि, यो त मानवजातिद्वारा प्रवर्धित नैतिक आचरणसम्बन्धी एक प्रकारको वैचारिक दृष्टिकोण हो। हामीले पहिले नैतिक आचरणसम्बन्धी निकैवटा विभिन्‍न भनाइहरूको सार खुलासा गऱ्यौँ, तर हामीले पहिले सङ्गति गरेका पक्षहरूबाहेक, मानवजातिद्वारा प्रवर्धित नैतिक आचरणसम्बन्धी अनगिन्ती भनाइहरूबारे अझ गहिरोसित बुझ्न र चिन्‍नको लागि निश्‍चय नै खुलासा गर्नुपर्ने नैतिक आचरणका थप केही भनाइहरू अझै छन्। यो तिमीहरूले गर्नुपर्ने कुरा हो। हामीले पछिल्लोपटक सङ्गति गरेको नैतिक आचरणसम्बन्धी “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन” भन्‍ने भनाइको सन्दर्भमा भन्‍नुपर्दा, यो वाक्यको अर्थलाई जाँच्दाखेरि यो मुख्यतः पुरुषप्रति लक्षित छ। यो मापदण्ड पुरुषको लागि हो, र यो मानवजातिले भन्‍ने गरेको “पुरुषार्थी, बहादुर पुरुष” को मानक पनि हो। हामीले पुरुषसित सम्बन्धित यो मानकलाई खुलासा र विश्‍लेषण गऱ्यौँ। पुरुषहरूप्रतिको यो मापदण्डबाहेक, हामीले पहिले नै सङ्गति गरिसकेको अर्को पनि भनाइ छ, “स्त्रीजाति सद्गुणी, दयालु, सुशील र नैतिकवान्‌ हुनुपर्छ” र यो भनाइ स्‍त्रीहरूको सन्दर्भमा अघि सारिएको थियो। यी दुवै भनाइबाट के प्रस्टै देख्‍न सकिन्छ भने, मानवजातिको परम्परागत संस्कृतिले स्‍त्रीको लागि त अवास्तविक र अमानवीय मापदण्ड अघि राख्छ नै, यसले पुरुषलाई समेत बाँकी राख्‍दैन र उसको लागि पनि अनैतिक, अमानवीय र मानव प्रकृतिविपरीत दाबी र मापदण्डहरू अघि सार्छ, र यसरी स्‍त्रीलाई मात्र होइन पुरुषलाई पनि मानव अधिकारबाट वञ्‍चित गर्छ। यस दृष्टिकोणबाट हेर्दा, स्‍त्रीको लागि पनि सहज स्थिति नबनाएकोले र पुरुषलाई पनि बाँकी नछोडेकोले, यसरी निष्पक्ष हुनु उचित हो जस्तो देखिन्छ। तर स्‍त्री र पुरुषप्रतिका यी परम्परागत संस्कृतिका मापदण्ड र मानकअनुसार जाँच गर्दा, यो पद्धतिमा गम्भीर समस्याहरू छन् भन्‍ने स्पष्ट हुन्छ। एकातर्फ परम्परागत संस्कृतिले स्‍त्रीको लागि नैतिक आचरणका मानकहरू अघि सार्छ, अनि अर्कोतर्फ पुरुषार्थी र बहादुर पुरुषको लागि पनि मापदण्ड तय गर्छ, तैपनि यी मापदण्ड र मानकअनुसार जाँच्दा, त्यसमा निष्पक्षताको कमी रहेको स्पष्टै देखिन्छ। के त्यसो भन्‍न सकिँदैन र? (सकिन्छ।) स्‍त्रीको नैतिक आचरणका यी मापदण्ड र मानकहरूले चरम रूपमा स्‍त्रीको स्वतन्त्रता नियन्त्रित गर्छन्, उसको विचार मात्र होइन उसको हातखुट्टासमेत जकडेर उसले घरमै बस्‍नुपर्ने, एकान्त जीवन जिउनुपर्ने, कहिल्यै घर छोड्न नहुने र बाहिरी संसारसँग कमभन्दा कम सम्पर्कमा रहनुपर्ने मापदण्ड तोक्छ। यी मानकहरूले स्‍त्रीलाई सद्गुणी, दयालु, सुशील, र नैतिकवान्‌ बन्‍न अर्ती दिनुबाहेक, स्‍त्रीको कार्यको दायरा र जीवन परिधिमाथि नै कडा नियमहरूसमेत लाद्छ र उसले आम रूपमा देखा पर्नुनहुने, टाढाटाढा यात्रा गर्नुनहुने र कुनै करियर लिनुनहुने मापदण्ड तोक्छन्, र उसलाई कुनै ठूलो महत्त्वाकाङ्क्षा, चाहना र आदर्श राख्‍न अनुमति दिइनु त परको कुरा हुन्छ, बरु यी मानकहरू अझै बढी अमानवीय दाबी अघि सार्ने हदसम्म जान पनि पछि पर्दैनन्—जस्तै, अदक्ष हुनु नै स्त्रीको सद्गुण हो। यो सुन्दा तिमीहरूलाई कस्तो लाग्छ? के यो “अदक्ष हुनु नै स्त्रीको सद्गुण हो” भन्‍ने दाबी वास्तवमै साँचो हो? स्‍त्रीको सद्गुण कसरी कुनै सीप नहुनु हुन सक्छ? यो “सद्गुण” भन्‍ने शब्द ठ्याक्‍कै के हो? के यसको अर्थ सद्गुणको कमी हुनु हो कि सद्गुणी बन्‍नु हो? यदि सीप नहुने सबै स्‍त्रीलाई सद्गुणी ठान्‍ने हो भने, के त्यसोभए सीप हुने स्‍त्रीहरूमा चाहिँ सद्गुण र सदाचार हुँदैन भन्‍ने हो त? के यो सीपवाला स्‍त्रीहरूको आलोचना र निन्दा गर्नु होइन र? के यो स्‍त्रीहरूलाई मानव अधिकारबाट गम्भीर रूपमा वञ्‍चित पार्नु होइन र? के यो स्‍त्रीको मर्यादामाथिको अपमान होइन र? (हो।) यसले स्‍त्रीको अस्तित्वलाई बेवास्ता गर्ने मात्र होइन, यसले त उसको अस्तित्वलाई अनादर पनि गर्छ, जुन स्‍त्रीहरूविरुद्धको पक्षपात र अनैतिक कुरा हो। त्यसैले, तँलाई यो “अदक्ष हुनु नै स्त्रीको सद्गुण हो” भन्‍ने भनाइ कस्तो लाग्छ? के यो अमानवीय छ? (छ।) यो “अमानवीय” शब्दलाई कसरी व्याख्या गर्नुपर्छ? के यो सद्गुणको कमी हुनु हो? (हो।) यो सद्गुणको एकदमै धेरै कमी हुनु हो। एउटा चिनियाँ भनाइअनुसार त, यो आठ जुनीसम्मको सुद्गुणको कमी हुनु हो। यस्तो दाबी निश्‍चय नै अमानवीय हो! “अदक्ष हुनु नै स्त्रीको सद्गुण हो” भनेर दाबी गर्ने मानिसहरूले गोप्य मनसाय र उद्देश्य पालेका हुन्छन्: तिनीहरू स्‍त्री सीपवान्‌ बनेको चाहँदैनन्, र तिनीहरू स्‍त्रीले समाजको काममा हात बढाएको र ऊ पुरुषसमान खडा भएको चाहँदैनन्। तिनीहरू स्‍त्री केवल पुरुषको सेविका बनेको, घरमा विनम्र भई पुरुषको प्रतीक्षा गरेको र अरू केही नगरेको चाहन्छन्—तिनीहरू “सद्गुणी” हुनु भनेकै यही हो भन्ठान्छन्। तिनीहरू स्‍त्रीलाई बेकारको भनेर परिभाषित गर्न र उसको महत्त्व इन्कार्न चाहन्छन्, र यसरी उसलाई पुरुषको दासीभन्दा बढ्ता केही नबनाउन, उसलाई कहिल्यै पनि पुरुषसमान बन्‍न र समान व्यवहार पाउन नदिई सदैव पुरुषको सेवा गर्न लगाउन चाहन्छन्। के यो दृष्टिकोण सामान्य मानव सोचबाट आउँछ कि शैतानबाट? (शैतानबाट।) सही हो, यो पक्‍कै पनि शैतानबाट आउँछ। स्‍त्रीमा जुनै नैसर्गिक वा शारीरिक दुर्बलता भए पनि, त्यस्तो कुनै पनि कुरा समस्या होइन र त्यो कुरा पुरुषले स्‍त्रीको बदनाम गर्ने, स्‍त्रीको मर्यादामाथि अपमान गर्ने र स्‍त्रीलाई स्वतन्त्रता वा मानव अधिकारबाट वञ्‍चित पार्ने बहाना वा कारण हुन सक्दैन। परमेश्‍वरको दृष्टिमा, मानिसहरूले स्‍त्रीहरूसँग जोड्ने यी दुर्बलता र जन्मजात अरक्षितता कुनै समस्या होइनन्। किन त्यस्तो हो त? स्‍त्री पनि परमेश्‍वरद्वारै सृष्टि गरिएको हो, त्यसैले मानिसहरूले दुर्बलता र समस्या ठान्‍ने यी कुराहरू अवश्यै परमेश्‍वरबाट आउँछन्। यी कुराहरू उहाँले नै सृष्टि र पूर्वनिर्धारित गर्नुभएको हो र यी वास्तवमा त्रुटि वा समस्या होइनन्। मानव र शैतानको नजरमा दुर्बलता र त्रुटिजस्ता देखिने यी कुराहरू वास्तवमा प्राकृतिक र सकारात्मक कुराहरू हुन्, अनि यी कुरा परमेश्‍वरले मानवजाति सृष्टि गर्नुहुँदा उहाँद्वारा प्रतिपादित प्राकृतिक नियमअनुरूप पनि छन्। शैतानले मात्रै यसरी मानव धारणासँग मेल नखाने कुराहरूलाई नैसर्गिक कमीहरूसँग सम्बन्धित त्रुटि, दुर्बलता र समस्या ठान्‍दै, ती कुराहरूबारे किचलो गर्दै, र मानिसहरूलाई बदनाम, खिसी, हेला र बहिष्कार गर्न अनि स्‍त्रीलाई उसको जिउने अधिकार, मानिसहरूमाझ जिम्मेवारी र दायित्व पूरा गर्ने अधिकार, साथै मानिसहरूमाझ आफ्नो सीप र विशेष प्रतिभा देखाउने अधिकारबाट वञ्‍चित गर्न ती कुराहरू प्रयोग गर्दै, परमेश्‍वरद्वारा सृष्टि गरिएको प्राणीहरूलाई होच्याउन सक्छ। उदाहरणको लागि, समाजमा स्‍त्रीलाई व्याख्या गर्न र तिनीहरूलाई व्यर्थ भनी अवमूल्यन गर्न “मुर्झाएकी फूल” वा “केटीजस्तो” जस्ता अभिव्यक्तिहरू प्रायः प्रयोग गरिन्छन्। यस्ता अरू अभिव्यक्तिहरू केके छन्? “आइमाईजस्तो,” “कपालवाली दिमागखाली,” “ठूलो स्तनवालीको दिमाग हुँदैन” आदि इत्यादि सबै नै स्‍त्रीहरूलाई अपमान गर्ने शब्दहरू हुन्। अवश्य नै, यी शब्दहरू स्‍त्रीका विशिष्ट विशेषता वा स्‍त्रीजातिसँग सम्बन्धित नामहरू उल्लेख गर्दै स्‍त्रीहरूलाई अपमान गर्न प्रयोग गरिन्छ। स्पष्टै छ, समाज र मानिसहरूले स्‍त्रीलाई हेर्ने दृष्टिकोण पुरुषलाई हेर्ने दृष्टिकोणभन्दा बिलकुलै फरक हुन्छ, र त्यस्तो दृष्टिकोण असमान पनि हुन्छ। के यो पक्षपात होइन र? यो पुरुष र स्‍त्रीबीचको समानताको जगमा रहेर कुरा गर्नु वा परिस्थितिलाई हेर्नु होइन, बरु यो त पुरुष वर्चस्व अनि पुरुष र स्‍त्रीबीचको पूर्ण असमानताको दृष्टिकोणबाट स्‍त्रीलाई उपेक्षाको दृष्टिले हेर्नु हो। यसरी, समाजमा वा मानवजातिमाझ मानिस, घटना र परिस्थितिहरूसँग सम्बन्धित विभिन्‍न समस्यालाई व्याख्या गर्न महिलाका विशेष विशेषता र स्‍त्रीका विभिन्‍न नामपदवीहरू उल्लेख गर्ने अनेक अभिव्यक्तिहरू प्रकट भएका छन्। उदाहरणको लागि, हामीले भर्खरै उल्लेख गरेका “मुर्झाएकी फूल,” “केटीजस्तो,” “आइमाईजस्तो,” साथै “कपालवाली दिमागखाली,” र “ठूलो स्तनवालीको दिमाग हुँदैन” जस्ता अभिव्यक्तिहरू छन्, जसलाई मानिसहरूले महिलाहरूलाई व्याख्या गर्न र निशाना बनाउन मात्र होइन, महिलाको विशेषता र महिलाको लैङ्गिकतासँग सम्बन्धित अभिव्यक्तिहरू प्रयोग गर्दै आफूलाई घृणा लाग्‍ने मानिस, घटना र परिस्थितिहरूलाई खिल्ली उडाउन, होच्याउन र खुलासा गर्न प्रयोग गर्छन्। यो त कुनै व्यक्तिलाई मानवताहीन भनेर भन्‍नको लागि कसैले यस व्यक्तिमा ब्वाँसोको हृदय र कुकुरको फोक्सो छ भनेर भन्‍नुजस्तै हो, किनभने मानिसहरू ब्वाँसोको हृदय र कुकुरको फोक्सो राम्रो चीज होइन भन्‍ने सोच्छन्, त्यसैले तिनीहरू मानवता गुमाएको व्यक्ति कत्ति दुष्ट हुन्छ भनेर बताउन यी दुई कुरालाई एकसाथ जोड्छन्। त्यसै गरी, मानवजातिले स्‍त्रीलाई घृणा र उसको अस्तित्वलाई अनादर गर्ने हुनाले, तिनीहरू मानिस, घटना र परिस्थितिहरूलाई व्याख्या गर्न स्‍त्रीसँग सम्बन्धित केही अभिव्यक्तिहरू प्रयोग गर्छन्। यो प्रष्ट रूपमै महिला जातिलाई होच्याउनु हो। के यो यही होइन त? (हो।) जे होस्, मानवजाति र समाजले स्‍त्रीलाई हेर्ने र परिभाषित गर्ने तरिका पक्षपातपूर्ण र तथ्यविपरीत छ। छोटकरीमा, स्‍त्रीप्रति मानवजातिको मनोवृत्तिलाई दुई शब्दमा अर्थात् “होच्याउने” र “दबाउने” भनेर व्याख्या गर्न सकिन्छ। स्‍त्रीलाई शिर उठाउन र काम गर्न दिइँदैन, न त कुनै सामाजिक दायित्व र जिम्मेवारी नै पूरा गर्न दिइन्छ, झन् समाजमा कुनै भूमिका खेल्न दिइने त कुरै नगरौँ। सङ्क्षेपमा भन्‍नुपर्दा, स्‍त्रीलाई समाजमा कुनै काममा सहभागी हुन घरबाहिर जान दिइँदैन—यो कुरा स्‍त्रीलाई उसको अधिकारबाट वञ्‍चित गर्नु हो। स्‍त्रीलाई स्वतन्त्र भई कल्पना गर्न दिइँदैन, न त स्वतन्त्रसँग बोल्न नै दिइन्छ, अनि उसलाई स्वतन्त्रसँग कार्य गर्न दिइने त कुरै नगरौँ, उसलाई उसले गर्नुपर्ने कुनै कामसमेत गर्न दिइँदैन। के यो स्‍त्रीमाथि उत्पीडन गर्नु होइन र? (हो।) परम्परागत संस्कृतिले स्‍त्रीमाथि उत्पीडन गर्छ भन्‍ने कुरा ऊमाथि लादिने नैतिक आचरणका मापदण्डहरूबाट स्पष्ट हुन्छ। परिवार, समाज र समुदायले स्‍त्रीमाथि लाद्‌ने विभिन्‍न मापदण्डहरूलाई हेर्दा, सुरुमा समुदायहरू गठन भएर मानिसहरूले स्पष्टसँग लिङ्गभेद छुट्याउँदा नै स्‍त्रीहरूमाथि आधिकारिक रूपमा उत्पीडन सुरु भएको थियो भन्‍ने थाहा हुन्छ। अनि, यो चरमबिन्दुमा कहिले पुग्यो? परम्परागत संस्कृतिको नैतिक आचरणसम्बन्धी विभिन्‍न भनाइ र मापदण्डहरू क्रमिक रूपमा प्रकट हुँदै गएपछि, स्‍त्रीहरूमाथिको यो उत्पीडन चरमबिन्दुमा पुग्यो। समाजमा लिखित नियमहरू र स्पष्ट भनाइहरू विद्यमान रहेकाले, यी लिखित नियम र स्पष्ट भनाइहरूले आम जनमतलाई आकार दिनुका साथै एक प्रकारको शक्तिसमेत निर्माण गरेका छन्। यी आम जनमत र शक्ति स्‍त्रीहरूको लागि एक प्रकारको मजबुत पिँजडा र जन्जिर बनेका छन्, र तिनीहरूले आफ्नो भाग्य स्विकार्नुबाहेक अरू केही गर्न सक्दैनन्, किनभने स्‍त्रीहरूले मानवजातिमाझ र समाजको विभिन्‍न युगमा जिउँदा, केवल अन्याय सहन र अपमान भोग्‍न सक्छन्, आफूलाई तुच्छ ठान्‍न सक्छन्, अनि समाज र पुरुषको दासी बन्‍न मात्र सक्छन्। नैतिक आचरणको विषयमा विकसित ती लामो समयदेखिका प्राचीन विचार र भनाइहरूले पुरुष र स्‍त्रीलगायत वर्तमान मानव समाजलाई आजको दिनसम्मै र अझै पनि गहन रूपमा प्रभावित पार्ने गर्छन्। स्‍त्रीहरूले अनजानमै र थाहै नपाई नैतिक आचरणसम्बन्धी यी भनाइहरू र बृहत्‌ सामाजिक विचारहरू प्रयोग गरी आफूलाई नियन्त्रित गर्छन्, अनि तिनीहरूले अवश्य नै त्यही बेला यी जन्जिर र पिँजडाबाट मुक्त हुन पनि थाहै नपाई संघर्ष गरिरहेका हुन्छन्। तर मानिसहरूले समाजमा रहेर आम जनमतको यो बलवान् शक्तिलाई कुनै प्रतिरोध गर्न नसक्‍ने हुनाले—वा अझ स्पष्टसँग भन्‍नुपर्दा, मानिसहरूले परम्परागत संस्कृतिका विभिन्‍न भनाइहरूको सार स्पष्टसँग देख्‍न पनि नसक्‍ने र ती भनाइहरू प्रष्टसित बुझ्न पनि नसक्‍ने हुनाले—तिनीहरूले चाहेर पनि आफूलाई यी जन्जिर र पिँजडाबाट मुक्त पार्न र बाहिर निकाल्न सक्दैनन्। व्यक्तिपरक दृष्टिकोणबाट हेर्दा, मानिसहरूले यी समस्याहरू स्पष्टसँग देख्‍न नसकेर यस्तो भएको हो; वस्तुपरक दृष्टिकोणबाट हेर्दा, मानिसहरूले सत्यता पनि नबुझेर अनि सृष्टिकर्ताले मानिसहरू सृष्टि गर्नुको अर्थ के थियो वा उहाँले पुरुष र स्त्रीको नैसर्गिक प्रवृत्ति किन सिर्जना गर्नुभयो भनेर पनि स्पष्टसँग नबुझेर यस्तो भएको हो। यसरी, पुरुष र स्‍त्री दुवै सामाजिक नैतिकताको यो विशाल ढाँचाभित्र जिउँदै अस्तित्वमा रहन्छन्, अनि यो विशाल सामाजिक वातावरणभित्र जति नै कडा संघर्ष गरे पनि, तिनीहरू परम्परागत संस्कृतिको नैतिक आचरणसम्बन्धी भनाइहरूको जन्जिरबाट मुक्त हुन सक्दैनन्, किनकि ती भनाइहरू हरेक व्यक्तिको मनमा अदृश्य जन्जिर बनेका हुन्छन्।

स्‍त्रीहरूमाथि उत्पीडन गर्ने परम्परागत संस्कृतिका ती भनाइहरू स्‍त्रीहरूको लागि मात्र नभई पुरुषहरूको लागि पनि अदृश्य जन्जिरजस्तै नै हुन्। किन म त्यसो भन्दै छु? किनभने पुरुष मानवजातिमाझ जन्मेकोले र यस समाजको समान महत्त्वको सदस्य भएकोले, ऊ पनि नैतिकताका यी परम्परागत संस्कृतिद्वारा त्यसरी नै प्रशिक्षित र प्रभावित हुन्छ। यी कुराहरूले हरेक पुरुषको मनमा गहिरोसित जरा पनि गाडेका हुन्छन्, अनि सबै पुरुषहरू परम्परागत संस्कृतिद्वारा थाहै नपाई प्रभावित भएका र जकडिएका हुन्छन्। उदाहरणको लागि, पुरुषले पनि “मुर्झाएकी फूल,” “अदक्ष हुनु नै स्त्रीको सद्गुण हो,” “स्‍त्रीजाति सद्गुणी, दयालु, सुशील, र नैतिकवान्‌ हुनुपर्छ,” अनि “स्‍त्रीजाति पवित्र हुनुपर्छ” भन्‍नेजस्ता अभिव्यक्तिहरूमा दह्रो विश्‍वास गर्छ, र ऊ पनि स्‍त्रीजस्तै परम्परागत संस्कृतिका यी कुराहरूको सीमाभित्र बाँधिन्छ। एकातर्फ, स्‍त्रीमाथि उत्पीडन गर्ने यी भनाइहरूले पुरुषको हैसियत बढाउनमा ठूलो फाइदा र मद्दत पुऱ्याउँछन्, र यस सन्दर्भमा समाजमा पुरुषलाई आम जनमतद्वारा ठूलो सहयोग मिलेको जस्तो देखिन्छ। त्यसैले, उसले स्‍त्रीमाथि उत्पीडन गर्ने यी विचार र अभिव्यक्तिहरूलाई सहजै स्विकार्छ। तर अर्कोतर्फ, परम्परागत संस्कृतिको नैतिकतासम्बन्धी यी कुराहरूद्वारा पुरुष पनि बहकाइएको र प्रभावमा परेको हुन्छ, त्यसैले यो भन्‍न सकिन्छ कि स्‍त्रीको अलावा पुरुष पनि परम्परागत संस्कृतिको भेलको सिकार बनेको हुन्छ। कतिपयले यसो भन्छन्: “बृहत समाजले पुरुष अधिकारको वर्चस्वको खुल्लमखुल्ला समर्थन गर्छ, त्यसैले पुरुष पनि सिकार बनेको हुन्छ भनेर कसरी भन्‍नु?” यसलाई पक्‍कै पनि मानवजाति परम्परागत साँस्कृतिक नैतिकताको प्रलोभन, गलत निर्देशन, बहकाउ, भावशून्यता र परिसीमनमा पर्छन् भन्‍ने दृष्टिकोणबाट हेर्नुपर्छ। स्‍त्रीजातिलाई परम्परागत संस्कृतिको नैतिकतासम्बन्धी विचारले गहन रूपमा हानि गरेको छ, अनि त्यसरी नै पुरुषजातिलाई पनि गहन रूपमा र धेरै हदसम्म बहकाएको र कष्टमा पारेको छ। अर्को अर्थमा “बहकाएको” भनेको के हो? यसको अर्थ मानिसहरूसँग पुरुषलाई मूल्याङ्कन र स्‍त्रीलाई परिभाषित गर्ने सही दृष्टिकोण हुँदैन भन्‍ने हो। तिनीहरूले यी कुराहरूलाई जुनै कोणबाट हेरे पनि, यो सब परम्परागत संस्कृतिमा आधारित हुन्छ, परमेश्‍वरद्वारा व्यक्त सत्यतामा वा मानवजातिको लागि परमेश्‍वरद्वारा प्रतिपादित विभिन्‍न नियम-व्यवस्थामा आधारित हुँदैन, न त यो उहाँले मानवजातिलाई प्रकट गरिदिनुभएका सकारात्मक कुराहरूमै आधारित हुन्छ। यस दृष्टिकोणबाट हेर्दा, पुरुष पनि सिकार नै बनेको हुन्छ, जसलाई परम्परागत संस्कृतिले प्रलोभन, गलत निर्देशन, बहकाउ, धोका, भावशून्यता र परिसीमनमा पारेको हुन्छ। त्यसैले, पुरुषले स्‍त्रीलाई उसको समाजमा हैसियत छैन भन्दैमा अति दयनीय ठान्‍नु हुँदैन, अनि आफ्नो सामाजिक हैसियत स्‍त्रीकोभन्दा उच्‍च छ भन्दैमा पुरुष आत्मगर्वित बन्‍नु हुँदैन। तुरुन्तै खुसी भई नहाल्; वास्तवमा पुरुष पनि एकदमै दयनीय हुन्छ। यदि तैँले उसलाई स्‍त्रीसँग तुलना गरिस् भने, ऊ पनि उत्तिकै दयनीय हुन्छ। किन म ऊ पनि उत्तिकै दयनीय हुन्छ भनेर भन्दै छु? अब हामी समाज र मानवजातिले पुरुषबारे गर्ने व्याख्या र मूल्याङ्कन अनि उसलाई दिइने केही जिम्मेवारीहरूलाई फेरि एकपटक हेरौँ। हामीले पछिल्लोपटक सङ्गति गरेको मानवजातिले पुरुषको लागि तोकिदिएको मापदण्ड थियो “धनले गर्दा भ्रष्ट हुनु, गरिबीले गर्दा बदलिनु, र शक्तिले गर्दा झुक्‍नु हुँदैन”—यसलाई हेर्दा, यो मापदण्डको अन्तिम उद्देश्य पुरुषलाई पुरुषार्थी र बहादुर पुरुष भनेर परिभाषित गर्नु हो, जुन पुरुषको लागि मानक पदवी पनि हो। यो “पुरुषार्थी र बहादुर पुरुष” भन्‍ने पदवी पुरुषको काँधमा लादेपछि, उसले यो उपाधिको अपेक्षा पूरा गर्दै जिउनुपर्छ, र यदि उसले त्यस्तो अपेक्षा पूरा गर्दै जिउन चाहँदैन भने, कैयौँ निरर्थक त्यागहरू गर्दै सामान्य मानवताविपरीत शैलीमा धेरै काम गर्नुपर्ने हुन्छ। उदाहरणको लागि, यदि तँ पुरुष होस् र समाजले तँलाई पुरुषार्थी र बहादुर पुरुषको रूपमा चिनोस् भन्‍ने चाहन्छस् भने, तँमा कुनै कमजोरी हुनु हुँदैन, तँ कुनै तरिकामा पनि डरपोक हुनु हुँदैन, तँमा दह्रिलो इच्छा हुनुपर्छ, तैँले आफू थकित भएको गुनासो गर्नु हुँदैन, तँ रुनु हुँदैन वा तैँले कुनै मानव कमजोरी देखाउनु हुँदैन, तँ उदाससमेत हुनु हुँदैन, अनि तँ सुस्त पनि हुनु हुँदैन। “पुरुषार्थी र बहादुर पुरुष” भन्‍ने उपाधिको अपेक्षा पूरा गर्दै जिउनको लागि हरसमय तेरो आँखामा चमक हुनुपर्छ, तँ दृढ र निडर देखिनुपर्छ, र तैँले आफ्नो शत्रुमाथि रिस पोख्‍न सक्‍नुपर्छ। भन्‍नुको अर्थ, तैँले यो जीवनमा साहस बटुलेर कम्मर कस्‍नु जरुरी छ। तँ औसत, साधारण, सामान्य वा मामुली व्यक्ति बन्‍न मिल्दैन। तँ “पुरुषार्थी र बहादुर पुरुष” को उपाधियोग्य बन्‍नको लागि मामुली मरणशील व्यक्तिको सीमा नाघेर असाधारण इच्छाशक्ति अनि असाधारण दृढता, सहनशीलता र अडिगता भएको महामानव बन्‍नुपर्छ। यो त परम्परागत संस्कृतिले पुरुषलाई दिएको एउटा मात्र मापदण्ड हो। भन्‍नुको मतलब, पुरुषले यताउता घुम्दै जाँडरक्सी खान, केटी घुमाउन र जुवातास खेल्न सक्छ, तर ऊ स्‍त्रीभन्दा बलियो हुनैपर्छ र ऊसँग सर्वबलिष्ठ इच्छाशक्ति हुनैपर्छ। तँलाई जे आइपरे पनि, तैँले झुक्‍नु, पछि हट्नु वा “नाइँ” भन्‍नु, अनि छेरुवापन, डर वा कायरता देखाउनु हुँदैन। तैँले सामान्य मानवताका यी प्रकटीकरणहरूलाई लुकाउनु र छोप्‍नुपर्छ, र कुनै हालतमा पनि ती कुरा प्रकट गर्नु हुँदैन, न त कसैलाई ती कुरा देख्‍न दिनु नै हुन्छ, तेरा आमाबुबा, आफ्ना नजिकका नातेदार वा तैँले सबैभन्दा प्रेम गर्ने मानिसहरूलाई पनि ती कुरा देख्‍न दिनु हुँदैन। त्यस्तो किन हो? किनभने तँ पुरुषार्थी र बहादुर पुरुष बन्‍न चाहन्छस्। पुरुषार्थी र बहादुर पुरुषको अर्को विशेषता के हो भने, कुनै व्यक्ति, घटना वा परिस्थितिले पनि उसको सङ्कल्प भत्काउन सक्दैन। जबजब कुनै पुरुषले केही कुरा गर्न चाहन्छ—जब ऊसँग कुनै आकाङ्क्षा, आदर्श वा इच्छा हुन्छ, जस्तै आफ्नो देशको सेवा गर्ने, आफ्ना मित्रहरूप्रति बफादारी देखाउने वा तिनीहरूको लागि गोली खान तयार हुने कुरा होस् वा उसले लिन चाहने कुनै पनि करियर वा उसको कुनै महत्त्वाकाङ्क्षा होस्, र चाहे त्यो कुरा सही होस् वा गलत—कसैले पनि उसलाई रोक्‍न सक्दैन, अनि न त कुनै स्‍त्रीप्रतिको उसको प्रेमले, न त नातागोता, परिवार वा सामाजिक जिम्मेवारीले उसको सङ्कल्प बदल्न सक्छ, न त उसलाई उसको आकङ्क्षा, आदर्श र इच्छा त्याग्‍न लगाउन नै सक्छ। कसैले पनि उसको सङ्कल्प, उसले आकाङ्क्षा राखेको उद्देश्य वा उसले हिँड्न चाहेको मार्ग बदल्न सक्दैन। अर्कोतर्फ, उसले आफैलाई पनि कुनै एक क्षणको लागि पनि विश्राम लिन दिनु हुँदैन। जब उसले विश्राम लिन्छ र सुस्ताउँछ र जब उसले आफ्ना पारिवारिक जिम्मेवारीहरू पूरा गर्न, आमाबुबाको असल छोरो बन्‍न, छोराछोरीको देखभाल गर्न र सामान्य व्यक्ति बन्‍नको लागि फर्कन चाहँदै आफ्नो आदर्श, आकाङ्क्षा र आफूले हिँड्न चाहेको मार्ग र प्राप्त गर्न चाहेको लक्ष्य त्याग्छ, तब त्यसपछि ऊ पुरुषार्थी र बहादुर पुरुष पनि हुँदैन। अनि यदि ऊ पुरुषार्थी र बहादुर पुरुष हुँदैन भने, के हुन्छ त? ऊ असाध्यै दुर्बल र निकम्मा बन्छ, जुन समाजका सबैले र ऊ आफूले पनि घृणा गर्ने विशेषता हो। अनि जब कुनै पुरुषले आफ्नो कार्य र आचरणमा पुरुषार्थी र बहादुर पुरुष बन्‍ने मानक पूरा नगर्ने समस्या र कमीकमजोरी छन् भन्‍ने थाहा पाउँछ, तब उसले भित्रभित्रै आफैलाई घृणा गर्नेछ, अनि उसलाई यो समाजमा आफ्नो लागि कुनै स्थान छैन, आफ्नो क्षमता प्रस्फुटन गर्ने कुनै माध्यम छैन र आफूलाई पुरुषार्थी र बहादुर पुरुष वा केवल पुरुषसमेत भन्‍ने अवस्था छैन भन्‍ने लाग्छ। पुरुषार्थी र बहादुर पुरुषको अर्को विशेषता के हो भने, उसलाई बल प्रयोग गरेर झुकाउन सकिँदैन, जुन यस्तो मनोभाव हो, जसले गर्दा उसलाई कुनै पनि शक्ति, हिंसा, धम्की, आदि इत्यादिले झुकाउनु असम्भव हुन्छ। उसलाई जुनै शक्ति, हिंसा, धम्की वा ज्यानको खतरा नै आए पनि, यस्तो पुरुष मृत्युदेखि डराउँदैन र उसले यस्ता कैयौँ कठिनाइहरू पार गर्न सक्छ। उसलाई बाध्य पार्न वा आत्मसमर्पण गराउन धम्क्याएर केही हुँदैन, ऊ केवल बाँच्नलाई कुनै शक्तिअघि झुक्‍नेछैन र सम्झौता गर्न निउरिनेछैन। ऊ केही जम्मेवारी, दायित्व वा अन्य कारणले गर्दा कुनै शक्ति वा कुनै प्रकारको बलको अधीनमा पऱ्यो भने, उसले बाँचेर आफ्नो जीवन जोगाए पनि, उसलाई उसले आदर्श मान्‍ने परम्परागत साँस्कृतिक नैतिकताले गर्दा उसको आफ्नै व्यवहारप्रति घृणा लाग्‍नेछ। जापानको बुशिदोको मनोभाव पनि अलि यस्तै छ। आफू असफल र लज्‍जामा परेपछि, तँलाई आफ्नो भुँडी फोरेर आफै आत्महत्या गर्नुपर्छ भन्‍ने लाग्छ। के जीवन त्यति सस्तो छ? मानिसहरूको जीवन एकपटकको लागि मात्र हो। सानो असफलता वा रोकावटले गर्दा नै मर्ने सोच आउँछ भने, के यो परम्परागत संस्कृतिको प्रभावले गर्दा होइन र? (हो।) जब उसलाई कुनै समस्या आइपर्छ र जब उसले तुरन्तै निर्णय लिन वा परम्परागत संस्कृतिको मापदण्ड पूरा गर्ने विकल्प रोज्‍न वा आफ्नो मर्यादा र चरित्र प्रमाणित गर्न वा आफू पुरुषार्थी र बहादुर पुरुष हुँ भनेर साबित गर्न सक्दैन, तब उसले मृत्यु रोजेर आत्महत्या गर्नेछ। पुरुषले यी विचार र दृष्टिकोणहरू राख्‍नुको कारण भनेकै परम्परागत संस्कृतिको गम्भीर प्रभाव र यसले उसको सोचमाथि गरेको परिसीमन हो। यदि उसलाई परम्परागत संस्कृतिको विचार र दृष्टिकोणले प्रभाव नपारेको भए, यत्ति धेरै पुरुषहरूले आत्महत्या गर्ने वा भुँडी फोर्ने थिएनन्। पुरुषार्थी र बहादुर पुरुषको परिभाषाको कुरा गर्दा, पुरुषले एकदमै सकारात्मक र आश्‍वस्त भएर परम्परागत संस्कृतिका यी विचार र दृष्टिकोणहरू स्विकार्छ, अनि यी कुरालाई आफू र अन्य पुरुषहरूलाई पनि मापन र नियन्त्रण गर्ने सकारात्मक कुरा ठान्छ। पुरुषको सोच र दृष्टिकोण, विचार, लक्ष्य र उसले रोज्ने मार्गअनुसार जाँच्दा, यी सबले पुरुष परम्परागत संस्कृतिद्वारा गहन रूपमा प्रभावित र विषाक्त भएको हुन्छ भन्‍ने प्रमाणित गर्छन्। साहसिक कार्यका धेरै कथा र सुन्दर किंवदन्तीहरू मानिसहरूको मनमा पारम्परिक संस्कृतिले कति गहिरोसित जरा गाडेको हुन्छ भन्‍ने कुराको यथार्थ चित्रण हुन्। यस दृष्टिकोणबाट हेर्दा, के पुरुष पराम्परागत संस्कृतिद्वारा स्‍त्रीजत्तिकै विषाक्त भएको हुँदैन र? परम्परागत संस्कृतिले पुरुष र स्‍त्रीमाथि बेग्लाबेग्लै मापदण्डका मानकहरू मात्र लादेको हुन्छ, एकातर्फ यसले स्‍त्रीजातिलाई बिनारोकटोक अपमान गर्छ, होच्याउँछ, रोक्छ र नियन्त्रण गर्छ भने, अर्कोतर्फ पुरुषलाई कायर वा मामुली र साधारण मानिस नबन्‍न जोरदार आग्रह गर्छ, लोभ्याउँछ, भड्काउँछ र उक्साउँछ। पुरुषको लागि मापदण्ड यो हुन्छ कि ऊ स्‍त्रीभन्दा बेग्लै हुनुपर्छ, उसले स्‍त्रीलाई उछिन्‍नुपर्छ, र ऊ स्‍त्रीभन्दा माथि रहनुपर्छ र उसले स्‍त्रीभन्दा धेरै माथि पुग्‍नुपर्छ। उसले समाज, मानवजाति, र समाजको प्रचलन र दिशा नियन्त्रित गर्नुपर्छ, अनि उसले समाजका सबै कुरा नियन्त्रित गर्नुपर्छ। पुरुष समाज र मानवजातिलाई नियन्त्रण गर्ने शक्तिसहित समाजमा सर्वेसर्वासमेत हुनुपर्छ, अनि यो शक्तिमा स्‍त्रीमाथि हैकम र नियन्त्रण जमाउनु पनि समावेश हुन्छ। परुषले पछ्याउनुपर्ने कुरा यही हो, र यो पुरुषार्थी र बहादुर पुरुषको साहसिक आचरण पनि हो।

वर्तमान युगमा धेरै देश लोकतान्त्रिक समाज बनेका छन्, यहाँ महिला र बालबालिकाको अधिकार र हित केही मात्रामा प्रत्याभूत गरिएको छ, अनि परम्परागत संस्कृतिका यी विचार र दृष्टिकोणले मानिसहरूमा पार्ने प्रभाव र नियन्त्रण त्यति स्पष्ट छैनन्। आखिर, धेरै महिलाहरूले समाजमा प्रगति गरेका छन् अनि धेरै क्षेत्र र धेरै पेशामा तिनीहरूको संलग्‍नता बढिरहेको छ। तथापि, परम्परागत संस्कृतिका विचारहरूले मानवजातिको मनमा—महिलाको मनमा मात्र होइन, पुरुषको मनमा पनि—धेरै समयदेखि गहिरो गरी जरा गाडेका हुनाले, पुरुष र महिला दुवैले विभिन्‍न कुराहरू सोच्दा र सम्हाल्दा अनजानमै परम्परागत संस्कृतिको दृष्टिकोण र प्ररिप्रेक्ष्य अपनाउँछन्। सामान्यतया, तिनीहरूले परम्परागत संस्कृतिका विचार र दृष्टिकोणको डोऱ्याइमा विभिन्‍न करियर र जागिर अँगाल्छन्। आजको समाजमा, पुरुष र स्‍त्रीबीचको समानतामा केही मात्रामा सुधार आएको भए पनि, परम्परागत संस्कृतिको पुरुष श्रेष्ठताको विचारले नै अझै पनि मानिसहरूको दिमाग नियन्त्रित गर्छ, अनि धेरैजसो देशमा, शिक्षा मूलतः परम्परागत संस्कृतिका यिनै आधारभूत विचारहरूमा आधारित हुन्छ। तसर्थ, यो समाजमा मानवजातिले विभिन्‍न मामिलाबारे कुरा गर्न परम्परागत संस्कृतिका यी भनाइहरू बिरलै प्रयोग गरे पनि, तिनीहरू अझै पनि परम्परागत संस्कृतिको वैचारिक ढाँचाभित्रै कैद भएका हुन्छन्। वर्तमान समाजले स्‍त्रीको प्रशंसा गर्न कस्ता प्रकारका अभिव्यक्तिहरू चलाउँछन्? उदाहरणको लागि, “नर स्‍त्री” र “शक्तिशाली स्‍त्री।” यी अभिव्यक्तिहरू सम्माजनक सम्बोधन हुन् कि अपमानजनक सम्बोधन? यसो भन्‍ने महिलाहरू पनि छन्: “कसैले मलाई नर स्‍त्री भन्यो, त्यो एकदमै धेरै प्रशंसा गरेजस्तो लाग्यो। त्यसबारे के भन्‍न सकिन्छ? म पुरुष समाजमा घुलमिल भएकी छु र मेरो हैसियत बढेको छ। म स्‍त्री भए पनि, ‘नर’ शब्द थपेपछि त म नर स्‍त्री बन्छु, र त्यसपछि म पुरुषसमान बन्‍न सक्छु, जुन एक प्रकारको सम्मान हो!” यो त यस महिलालाई मानव समाजको समुदाय वा समूहले मान्यता दिनु र स्विकार्नु हो, जुन असाध्यै सम्मानजनक कुरा हो, होइन र? यदि कुनै महिलालाई नर स्‍त्री भनेर भनियो भने, यसले प्रमाणित गर्छ कि यो महिला पुरुषभन्दा कम छैन बरु पुरुषजस्तै एकदमै सक्षम छे, अनि उसको करियर, प्रतिभा र उसको सामाजिक हैसियत र उसको बौद्धिकता अनि उसले समाजमा स्थान प्राप्त गर्ने माध्यमसमेत पुरुष बराबर हुन पर्याप्त हुन्छन्। मेरो दृष्टिमा, अधिकांश महिलाको लागि यो “नर स्‍त्री” भन्‍ने पदवीनाम समाजबाट दिइने इनाम, वर्तमान समाजले महिलालाई दिने सामाजिक हैसियतको एक प्रकारको मान्यता हो। के कुनै महिला नर स्‍त्री बन्‍न चाहन्छे? यो पदवीनाम अप्रिय नै भए पनि, र चाहे जे-जस्तो परिस्थिति भए पनि, स्‍त्रीलाई नर भन्‍नु निश्‍चय नै उसलाई एकदमै दक्ष र सक्षम भएकोमा प्रशंसा गर्नु हो, अनि उसलाई पुरुषको दृष्टिमा अनुमोदन गर्नु हो। जहाँसम्म पुरुष पदवीनामको कुरा छ, मानिसहरू अझै पनि परम्परागत धारणा राख्छन्, जुन कहिल्यै परिवर्तन हुँदैन। उदाहरणको लागि, कतिपय पुरुषहरू करियर-केन्द्रित हुँदैनन् र शक्ति वा हैसियतको पछि लाग्दैनन्, बरु आफ्नो हालको परिस्थिति स्विकार्छन् अनि आफ्नो साधारण जागिर र जीवनसँग सन्तुष्ट हुन्छन्, र आफ्नो परिवारको अत्यन्तै देखभाल गर्छन्। यस्ता पुरुषलाई यो समाजले कस्तो नाम दिन्छ? के यस्ता पुरुषलाई निकम्मा भन्छ? (भन्छ।) कतिपय पुरुष आफ्नो कामकाजमा एकदमै सावधान र नाटीकुटी गर्ने हुन्छन्, र एकएक कुरा एकदमै ध्यान लगाएर गर्छन्। कतिपय मानिसले तिनीहरूलाई के भन्छन्? “अलि केटीजस्तो” वा “मुर्झाएकी फूल।” हेर् त, पुरुषलाई नराम्रा शब्दहरू प्रयोग गरेर होइन, बरु स्‍त्रीसँग सम्बन्धित अभिव्यक्ति प्रयोग गरेर अपमान गरिन्छ। यदि मानिसहरूले स्‍त्रीजातिलाई उचाल्न चाहे भने, स्‍त्रीको हैसियत बढाउन र स्‍त्रीको दक्षता पुष्टि गर्न “नर स्‍त्री” र “शक्तिशाली स्‍त्री” जस्ता अभिव्यक्ति प्रयोग गर्छन्, जबकि पुरुषलाई होच्याउन र उसलाई पुरुषार्थी नभएकोमा गाली गर्न “मुर्झाएकी फूल” जस्ता अभिव्यक्ति प्रयोग गरिन्छ। के यो समाजमा व्याप्त रहेको घटना होइन र? (हो।) वर्तमान समाजमा उत्पन्‍न यी भनाइहरूले एउटा समस्या प्रमाणित गर्छ, र त्यो के हो भने, परम्परागत संस्कृति आधुनिक जीवन र मानिसहरूको मनमस्तिष्कबाट एकदमै धेरै टाढा हटिसकेको जस्तो देखिए पनि, अनि मानिसहरू अहिले इन्टरनेट वा विभिन्‍न इलेक्ट्रोनिक उपकरणहरूको लतमा परेका वा हरप्रकारका आधुनिक जीवनशैलीप्रति आसक्त बनेका भए पनि, र मानिसहरूले आधुनिक जिउने वातावरणमा एकदमै आरामदायी तरिकामा जीवन जिउने भए पनि वा मानव अधिकार र स्वतन्त्रता पाए पनि, यो देखावटी मात्र हो; वास्तविकता के हो भने परम्परागत संस्कृतिको धेरैजसो विष तिनीहरूको मनमस्तिष्कमै रहिरहेको हुन्छ। मानिसहरूले केही मात्रामा शारीरिक स्वतन्त्रता पाएका भए पनि, अनि मानिसहरू र कामकुराहरूप्रतिको तिनीहरूको मुख्य दृष्टिकोण परिवर्तन भएको र तिनीहरूले आफ्नो सोचमा केही हदसम्म स्वतन्त्रता प्राप्त गरेको देखिए पनि, र समाचारको द्रूत प्रचारप्रसार र उन्‍नत सूचना प्रविधिले गर्दा आधुनिक समाजमा तिनीहरूले नयाँ अन्तर्ज्ञान प्राप्त गरेको देखिए पनि, अनि तिनीहरूले बाहिरी संसारका धेरै कुरा थाहा पाएका र देखेका भए पनि, मानवजाति अझै पनि परम्परागत संस्कृतिले वकालत गर्ने नैतिक आचरणसम्बन्धी अनगिन्ती भनाइहरूको छायाँमै जिउँछन्। केही मानिसहरूले “म सबैभन्दा अपरम्परागत व्यक्ति हुँ, म अत्यन्तै आधुनिक हुँ, म आधुनिकतावादी हुँ” भनेर भने पनि, अनि तिनीहरूको नाकमा सुनको नत्थी, कानमा मुन्द्री, अनि तिनीहरूको कपडा एकदमै नयाँ स्टाइलको र फेशनदार भए पनि, मानिसहरू र परिस्थिति हेर्ने तिनीहरूको दृष्टिकोण, साथै आफूलाई कसरी व्यवहारमा ढाल्ने र कार्य गर्ने भन्‍नेबारे तिनीहरूको दृष्टिकोण अझै पनि परम्परागत संस्कृतिबाट अलग्गिएको हुँदैन। मानिसहरू किन यसरी परम्परागत संस्कृतिबिना केही गर्न सक्दैनन्? किनभने तिनीहरूको मन र मस्तिष्क परम्परागत संस्कृतिमा चुर्लुम्मै डुबेको र बन्दी बनेको हुन्छ। तिनीहरूको अन्तरात्माभित्र उत्पन्‍न हुने हरेक कुरा र तिनीहरूको दिमागमा झलकझलक आउने विचारहरूसमेत परम्परागत संस्कृतिको सिद्धान्त र शिक्षाबाट पैदा हुन्छ, अनि यो सब कुरा परम्परागत संस्कृतिको विशाल ढाँचाभित्र उत्पन्‍न हुन्छ, तर यसको प्रभावबाट अलग्‍गिएको हँदैन। के यी तथ्यहरूले मानवजाति परम्परागत संस्कृतिको कैदमा परिसकेका छन् भनेर प्रमाणित गर्दैनन् र? (गर्छन्।) मानवजाति परम्पागत संस्कृतिको कैदमा परिसकेका छन्। तँ पढेलेखेको वा उच्‍च शिक्षित भए पनि नभए पनि, जबसम्म तँ मानवजातिमाझ जिउँछस्, तबसम्म तँ अवश्यै मानव नैतिकताको परम्परागत संस्कृतिद्वारा प्रशिक्षित र प्रभावित हुनेछस्, किनभने परम्परागत संस्कृतिका कुराहरूले एकप्रकारको अदृश्य बल र शक्ति पैदा गर्छन्, जुन चारैतिर व्याप्त हुन्छन्, स्कूल र मानिसहरूको पाठ्यपुस्तकमा मात्र होइन, विशेष गरी तिनीहरूको परिवारमा अनि समाजको हरेक कुनामा अवश्यै व्याप्त हुन्छन्। यसरी, यी कुराहरूले मानिसहरूलाई थाहै नपाई प्रशिक्षित र प्रभावित पार्छन् अनि गलत निर्देशन गर्छन् र बहकाउँछन्। तसर्थ, मानवाजाति परम्परागत संस्कृतिको बन्धन, जन्जिर र नियन्त्रमा जिउँछन्, अनि तिनीहरू चाहेर पनि यसबाट लुक्‍न वा उम्कन सक्दैनन्। तिनीहरू यसप्रकारको सामाजिक परिवेशमा जिइरहेका छन्। हालको स्थिति यही हो, र यी कुराहरू तथ्य पनि हुन्।

यसलाई हामीले पछिल्लोपटक सङ्गति गरेका नैतिक आचरणका भनाइहरू र तिनको सारको आधारमा हेर्दा, परम्परागत संस्कृतिका यस्ता भनाइहरूले मानवजातिको भ्रष्ट स्वभाव र सार ढाकछोप गर्छन्, अनि तिनले अवश्यै शैतानले मानवजातिलाई भ्रष्ट तुल्याउने तथ्य ढाकछोप गर्छन्। परम्परागत संस्कृतिमा रहेका पुरुष र स्‍त्रीका परिभाषाहरू, जसको बारेमा हामीले आज सङ्गति गर्‍यौँ, ती परिभाषाहरूले नैतिक आचरणसम्बन्धी भनाइहरूको अर्को सारगत पक्ष पनि स्पष्टसँग चित्रित गर्छन्। त्यो सार के हो त? नैतिक आचरणसम्बन्धी यी भनाइहरूले मानिसहरूको सोचलाई, बहकाउने र सीमित पार्ने र गलत निर्देशन गर्ने मात्र होइन, तिनले त निस्सन्देह नै मानिसहरूमा विभिन्‍न मानिस, मामिला र परिस्थितिबारे गलत अवधारणा र दृष्टिकोण पनि हालिदिन्छन्। यो तथ्य हो र शैतानद्वारा प्रवर्धित नैतिक आचरणसम्बन्धी भनाइहरूको अर्को सारगत पक्ष हो। यो कुरा कसरी प्रमाणित गर्न सकिन्छ? के हामीले भर्खरै सङ्गति गरेको नैतिक आचरणसम्बन्धी भनाइहरूभित्रका पुरुष र स्‍त्रीका परिभाषाहरू नै यो विषयलाई स्पष्ट पार्न पर्याप्त छैनन् र? (छन्।) ती परिभाषाहरू वास्तवमा यो कुरा स्पष्ट पार्न पर्याप्त छन्। नैतिक आचरणसम्बन्धी भनाइहरूले सही र गलत व्यवहार, अनि असल र खराब अभ्यासबारे कुरा मात्र गर्छन्, र केवल सतही तवरमा असल र खराब, अनि सही र गलतबारे कुरा गर्छन्। तिनले मानिस, मामिला र परिस्थितको सन्दर्भमा मानिसहरूलाई सकारात्मक र नकारात्मक, असल र खराब, अनि सही र गलत के हो भनेर थाहा दिँदैनन्। अनि, तिनले मानिसहरूलाई जुन कुरा पालन गर्न लगाउँछन् ती कुराहरू मानवतासँग मेल खाने वा मानिसहरूको लागि लाभदायी हुने आचरण र व्यवहारका सही मापदण्ड वा सिद्धान्त हुँदैनन्। नैतिक आचरणसम्बन्धी यी भनाइहरूले मानवताका प्राकृतिक नियमहरू उल्लङ्घन गरे पनि नगरे पनि, वा मानिसहरू तिनलाई पालन गर्न इच्छुक भए पनि नभए पनि, तिनले मानिसहरूलाई सही र गलत, असल र खराब नछुट्याई कडाइसाथ सिद्धान्त पालन गर्न बाध्य पार्छन्। यदि तैँले ती पालन गर्न सक्दैनस् भने, समाजले तँलाई धिक्‍कार्छ र निन्दा गर्छ, अनि तँ आफैले समेत आफूलाई धिक्‍कार्छस्। के यो परम्परागत संस्कृतिले मानव सोचलाई कसरी सीमित पार्छ भन्‍ने कुराको यथार्थ चित्रण हो? यो ठ्याक्‍कै परम्परागत संस्कृतिले मानव सोचलाई कसरी सीमित पार्छ भन्‍ने कुराको यथार्थ झलक हो। जब परम्परागत संस्कृतिले नयाँ भनाइ, मापदण्ड र नियम पैदा गर्छ, वा आम विचारलाई आकार दिन्छ वा समाजमा कुनै प्रचलन वा प्रथा स्थापित गर्छ, तब तँ अवश्यै यिनै प्रचलन वा प्रथाअनुसार चल्नेछस्, अनि तैँले “नाइँ” भन्‍ने वा इन्कार्ने आँट गर्दैनस्, झन् कुनै शङ्का वा बेग्लै विचार राख्‍नु त परको कुरा हो। तँ यसप्रति प्रतिबद्ध हुन मात्र सक्छस्, नत्र तँलाई समाजले तिरस्कार र आलोचना गर्नेछ, र तँ आम विचारद्वारा धिक्‍कारिनेछस् र मानवजातिद्वारा निन्दित हुनेछस्। धिक्‍कारिनु र निन्दित हुनुका कस्ता परिणामहरू हुन्छन्? तैँले मानिसहरूको वरपर अनुहार देखाउने हिम्मत गर्न सक्‍नेछैनस् किनभने तँसँग मर्यादा हुनेछैन, अनि तैँले सामाजिक नीतिहरू पालन गर्न सक्दैनस्, तँमा सदाचार हुँदैन र तँसँग परम्परागत संस्कृतिले माग गर्ने नैतिक आचरण हुँदैन, र त्यसरी तँसँग सामाजिक स्तर पनि हुनेछैन। सामाजिक स्तर नहुनुका परिणामहरू केके हुन्छन्? तँ समाजमा जिउन योग्य हुनेछैनस्, अनि तेरो मानव अधिकारका सबै पक्षहरू खोसिनेछन्, यहाँसम्म कि तेरो जिउने अधिकार, तेरो बोल्ने अधिकार र तेरो आफ्नो दायित्व पूरा गर्ने अधिकारसमेत नियन्त्रित र प्रतिबन्धित हुनेछन्। यसरी परम्परागत संस्कृतिले मानवजातिलाई असर र खतरामा पार्छ। हरेक व्यक्ति यसको सिकार बन्छ, र अवश्यै हरेक व्यक्ति यसको लागूकर्ता पनि बन्छ। तँ यी आम विचारको सिकार बन्छस्, र तँ स्वतः समाजका सबै विभिन्‍न मानिसहरूको पनि सिकार बन्छस्, अनि सँगसँगै तँ तेरो आफ्नै परम्परागत संस्कृति स्विकारको पनि सिकार बन्छस्। अन्तिम विश्‍लेषणमा, तँ परम्परागत संस्कृतिका यी कुराहरूको सिकार बन्छस्। के परम्परागत संस्कृतिका यी कुराहरूले मानवजातिमाथि ठूलो असर पार्छन्? (पार्छन्।) उदाहरणको लागि, कुनै स्‍त्री सद्गुणी, दयालु, सुशील र नैतिकवान् छैन अनि ऊ असल स्‍त्री होइन भन्‍ने अफवाह फैलियो भने, उसले पछि कुनै नयाँ जागिर सुरु गर्दा वा कुनै समूहमा आबद्ध हुँदा, मानिसले उसको बारेका अफवाह थाहा पाउनेबित्तिकै अनि कुरा काट्नेहरू र उसको निन्दा गर्नेहरूको कुरा सुन्‍नेबित्तिकै, कसैको नजरमा पनि ऊ असल स्‍त्री हुँदिन। यो परिस्थिति खडा भएपछि, उसलाई समाजमा अघि बढ्न वा बाँच्न गाह्रो हुनेछ। कतिपय मानिससँग त आफ्नो पहिचान लुकाउनु र अर्कै शहर वा परिवेशमा सर्नुबाहेक अर्को विकल्पसमेत हुँदैन। के आम विचार शक्तिशाली हुँदैन र? (हुन्छ।) यो अदृश्य शक्तिले जोकसैलाई बरबाद र तहसनहस अनि कुल्चिमिल्ची पार्न सक्छ। उदाहरणको लागि, यदि तँ परमेश्‍वरमा विश्‍वास गर्छस् भने, तँलाई चीनको सामाजिक परिवेशमा बाँच्न पक्‍कै गाह्रो हुन्छ। यहाँ बाँच्‍न किन त्यस्तो गाह्रो हुन्छ? किनभने परमेश्‍वरमा विश्‍वास गरेपछि, र कर्तव्य निर्वाह गर्दै आफूलाई उहाँमा समर्पित गरेपछि, तैँले कहिलेकाहीँ आफ्नो परिवारको देखभाल गर्न सक्‍नेछैनस्, अनि गैरविश्‍वासी दियाबलसहरूले तँ “सामान्य जीवन जिउँदै” छैनस्, “आफ्नो परिवार त्याग्दै” छस्, “कसैलाई पछ्याउँदै” छस्, आदि इत्यादि भनेर अफवाह फैलाउँछन्। यी दाबीहरू तथ्यसँग मेल नखाए पनि र ती सबै अडकल र झूटा अफवाह भए पनि, तँलाई यी दोषहरू लागेपछि, तँ एकदमै कठिन स्थितिमा पर्नेछस्। तँ किनमेल गर्न जाँदा, मानिसहरूले तँलाई कस्तो-कस्तो नजरले हेर्नेछन्, र तेरो पिठ्युँपछाडि खासखुस गर्दै यसो भन्‍नेछन्, “यो कस्तो-कस्तो धर्मकी आइमाई हो, उसमा स्‍त्रीको सद्गुण छैन, अमर्यादित जीवन बिताउँछे र ठाउँठाउँ डुल्दै दिन काट्छे। यो आइमाईले सामान्य जीवन बिताउन जोड लगाउँदिन। उसले चारचौरास डुलेर के गर्दै छे? स्‍त्रीजातिले कन्फुसियसको तीन अधिकारक्षेत्र र चार सद्गुणहरूको संहिता पालन गर्नुपर्छ, अनि आफ्नो श्रीमानको हेरचाह गर्नुपर्छ र छोराछोरीलाई हुर्काउनुपर्छ।” त्यो सुन्दा तँलाई कस्तो लाग्छ? के तँ रिसाउँछस्? तैँले परमेश्‍वरमा विश्‍वास गर्नु र कर्तव्य निभाउनुसँग तिनीहरूलाई केको खसखसी? यो तिनीहरूलाई खसखसी लाग्‍नुपर्ने कुरा कदापि होइन, तैपनि तिनीहरू यसलाई भात खाएर बसिबियाँलो गर्ने विषयजस्तै ठान्‍न सक्छन् अनि यो कत्ति नै ठूलो कुराजस्तो गरी यसबारे टीकाटिप्पणी र निन्दोचर्चो गर्छन्। के यो समाजमा हुने घटना होइन र? के यो सर्वत्र देख्‍न सकिने घटना होइन र? उदाहरणको लागि, तेरो एकदमै मिल्ने साथी छ, तर उसले तँ परमेश्‍वरमा विश्‍वास गर्छस् भन्‍ने सुनेपछि, तेरो पिठ्युँपछाडि हरप्रकारको निन्दोचर्चो गर्दै हिँड्छ, त्यसैले अब धेरै मानिसहरू तँलाई परपरै गर्छन्, र तँसँग राम्रो सम्बन्ध राख्‍न छोड्छन्। तेरो आफ्नो कामप्रति पहिलेकै जस्तो मनोवृत्ति भए पनि, धेरैजसो मानिसहरूले यो निन्दोचर्चो सुनेपछि, के तँलाई यो काममा प्रगति गर्न सजिलो हुन्छ? (अहँ, यो सजिलो हुनेछैन।) के तँप्रति मानिसहरूको मनोवृत्ति पहिलेको भन्दा फरक हुनेछ? (हुनेछ।) तिनीहरूले के-कस्ता कुराहरू गर्नेछन्? “यो आइमाईले सामान्य जीवन बिताउन जोड लगाउँदिन। उसले धर्ममा विश्‍वास गरेर के गर्दै छे?” र “किन मानिसहरू धर्ममा विश्‍वास गर्छन्? हरुवाहरूले मात्र धर्ममा विश्‍वास गर्छन्! त्यो त आइमाईले गर्ने कुरा हो, पुरुषार्थी र बहादुर पुरुषले त आफनो करियरलाई ध्यान दिनुपर्छ!” के कसैले यी कुरा भनेको छ? (छ।) यी कुराहरू कहाँबाट आउँछन्? तैँले परमेश्‍वरमा विश्‍वास गर्नुसँग तिनीहरूलाई केको खसखसी? मानिसहरू आफूले चाहेको कुरा विश्‍वास गर्न स्वतन्त्र छन् र अरूले हस्तक्षेप गर्ने कुनै अधिकार छैन। अनि, कसरी तिनीहरूले तँबारे कुरा गर्न सकेको? तैँले परमेश्‍वरमा विश्‍वास गर्न थालेपछि किन तिनीहरूले तँलाई जथाभाबी आलोचना गरेको? तिनीहरूले गर्ने टीकाटिप्पणीको सन्दर्भ ढाँचा केही हदसम्म परम्परागत संस्कृतिको विचार र दृष्टिकोण अनि विश्‍वासप्रतिको राष्ट्रिय सरकारको मनोवृत्तिमा आधारित हुन्छ। बाहिरी तवरमा तिनीहरूले तँबारे कुरा गरिरहेको भए पनि, वास्तवमा तँलाई जथाभाबी अलोचना गरिरहेका, तेरो खोइरो खनिरहेका र तँलाई मनपरी निन्दा गरिरहेका हुन्छन्। यी जुनसुकै अवस्था भए पनि, मानिसहरूको टीकाटिप्पणी र निन्दा, साथै तेरो विश्‍वासप्रतिको तिनीहरूको दृष्टिकोण र मनोवृत्तिको आधार धेरै हदसम्म परम्परागत संस्कृति र नास्तिकवादी विचारधाराद्वारा प्रभावित भएको हुन्छ। अनि, मानिसहरूलाई कसरी स्‍त्री र कसरी पुरुष बन्‍ने भनेर सिकाउनुबाहेक, परम्परागत संस्कृतिको सारगत विचार के हो? त्यो स्वर्ग र परमेश्‍वर हुँदैन भन्‍ने हो। अर्को शब्दमा भन्‍नुपर्दा, यो नास्तिकवादी विचार र दृष्टिकोण हो। तसर्थ, ती मानिसहरूले विश्‍वासमा भएका मानिसहरूलाई, विशेष गरी साँचो परमेश्‍वरमा विश्‍वास गर्नेहरूलाई इन्कार गर्छन्। यदि तँ अन्धविश्‍वासी क्रियाकलापमा संलग्‍न हुन्छस्, कुनै पन्थमा जान्छस् वा कुनै धार्मिक क्रियाकलापमा संलग्‍न हुन्छस् भने, तिनीहरूले तँलाई अनादर गर्न सक्छन्। यदि तँ अन्धविश्‍वासी छस् भने पनि अझै तिनीहरूले तँसँग सरसङ्गत गर्न सक्छन्, तर तैँले परमेश्‍वरमा विश्‍वास गर्न थाल्नेबित्तिकै र उहाँको वचन दैनिक पढ्न, सुसमाचार सुनाउन, कर्तव्य निर्वाह गर्न र परमेश्‍वरलाई पछ्याउन थाल्नेबित्तिकै, तिनीहरू तँसँग नमिल्ने बन्‍नेछन्। तिनीहरू तँसँग नमिल्ने बन्‍नुको कारण के हो? ठ्याक्‍कै भन्‍ने हो भने, एउटा पक्षचाहिँ तिनीहरू गैरविश्‍वासी हुनु अनि तिनीहरू सबैले शैतानलाई पछ्याउनु र तिनीहरू शैतानको स्वामित्वका हुनु हो; अर्को पक्षचाहिँ तिनीहरूले परिस्थितिलाई परम्परागत संस्कृतिको विचार र दृष्टिकोण अनि ठूलो रातो अजिङ्गरको नीति र नियमअनुसार हेर्नु हो—यी वस्तुपरक तथ्यहरू हुन्। जबजब तिनीहरूले परम्परागत संस्कृतिको विचारसँग मेल नखाने मानिस, घटना र परिस्थिति देख्छन्, र जबजब तिनीहरूले विश्‍वासीहरू राज्यद्वारा हुने दमनको सिकार बनेका र पक्राउ परेका देख्छन्, तबतब तिनीहरूले उनीहरूलाई घृणा गर्छन्, जथाभाबी आलोचना, निन्दा र दोषारोपण गर्छन्, अनि परमेश्‍वरमा विश्‍वास गर्नेहरूको निगरानी र रिपोर्ट गर्न सरकारसँग सहकार्य गर्छन्। तिनीहरूले यसो गर्नुको आधार के हो? त्यो आधार मुख्यतः परम्परागत संस्कृति, नास्तिक विचारधारा र ठूलो रातो अजिङ्गरको दुष्ट नीति हो। उदाहरणको लागि, तिनीहरू परमेश्‍वरमा विश्‍वास गर्ने मानिसहरूबारे यस्तो टीकाटिप्पणी गर्छन्: “यो आइमाईले सामान्य जीवन बिताउन जोड लगाउँदिन। उसले चारचौरास डुलेर के गर्दे छे?” र “यो पुरुषले उचित करियर पछ्याउँदैन। उसले धर्ममा विश्‍वास गरेर के गर्दै छ? उचित पुरुषसँग दूरगामी महत्त्वाकाङ्क्षाहरू हुन्छन्। पुरुषार्थी र बहादुर पुरुषले आफ्नो करियरमा ध्यान केन्द्रित गर्नुपर्छ!” यसबारे सोच्, के यी सबै थोत्रा कथनहरू स्पष्टतः परम्परागत संस्कृतिबाट आएका होइनन् र? (हो।) ती सबै परम्परागत संस्कृतिबाट आएका हुन्। यी थोत्रा र सांसारिक मानिसहरूले कुनै विश्‍वास पछ्याउँदैनन्, केवल खानपिन र देहगत सुख पछ्याउँछन्। तिनीहरूको मन दुष्ट प्रचलनहरूले भरिएको मात्र होइन, परम्परागत संस्कृतिका यी कुराद्वारा गहन रूपमा बाँधिएको र सीमित पारिएको पनि छ, जसको प्रभावमा तिनीहरू थाहै नपाई जिइरहेका छन्, र त्यसकारण तिनीहरूले कुनै व्यक्ति र कुनै कुराप्रति व्यवहार गर्दा यी दृष्टिकोणहरू अपनाउनु स्वभाविकै हो। यो त आधुनिक समाजको जुनसुकै कुनामा हुन सक्‍ने कुरा हो र यो निकै सामान्य छ। शैतानद्वारा नियन्त्रित संसारमा अनि दुष्टता र व्याभिचारको युगमा परिस्थिति यस्तै हुन्छ।

नैतिक आचरणसम्बन्धी भनाइहरूले मानिसहरूमा गलत अवधारणा र दृष्टिकोण हालिदिने मात्र होइन, तिनीहरूलाई विशेष प्रसङ्ग र परिस्थितिमा केही चरम विचार र व्यवहार अपनाउन पनि उक्साउने र भड्काउने गर्छन्। उदाहरणको लागि, पहिले उल्लेख गरिएको, “साथीको लागि गोली खान तयार छु” भन्‍ने भनाइ साथीहरूसँग व्यवहार गर्ने सन्दर्भमा शैतानले मानिसहरूको नैतिक आचरण नियन्त्रण गर्ने बहानामा अघि सारेको एकप्रकारको मापदण्ड हो। स्पष्टतः नैतिक आचरणको यो पक्षसम्बन्धी भनाइहरूको आशय मानिसहरूलाई साथीसँग व्यवहार गर्दा तर्कहीन र बेमनासिब विचार र दृष्टिकोण राख्‍न लगाउनु हो, अनि तिनीहरूलाई साथीको लागि आफ्नो जीवन लापरवाहीसाथ त्याग्‍नसमेत प्रोत्साहित गर्नु हो। यो त शैतानले नैतिक आचरणको सन्दर्भमा मानवजातिमाथि लाद्‍ने अचाक्ली र चरम मापदण्ड हो। वास्तवमा, नैतिक आचरणसम्बन्धी अरू पनि केही भनाइहरू छन्, जुन “साथीको लागि गोली खान तयार छु” भन्‍ने भनाइजस्तै छन्, र जसले उही शैलीमा मानिसहरूलाई चरम व्यवहारहरू अपनाउने मापदण्ड दिन्छन्। यी सबै अमानवीय र अविवेकी भनाइहरू हुन्। मानिसहरूमा परम्परागत संस्कृतिको विचार र दृष्टिकोण हालिदिँदा, त्यससँगै शैतानले मानिसहरूलाई यी अविवेकी विचार र अमानवीय भनाइहरू पालन गर्न लगाउँछ, अनि तिनीहरूलाई यी विचार र अभ्यासहरूमा कठोरतासाथ अडिग रहन पनि लगाउँछ। यो त मानवजातिलाई कठपुतली बनाउनु र बरबाद गर्नुसरह हो! ती भनाइहरू के-के हुन्? उदाहरणको लागि, यी दुई “मरुन्जेल काममै लागिरहनुपर्छ र सक्दो मेहनत गर्नुपर्छ” र “रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ” भन्‍ने भनाइले मानिसहरूलाई “साथीको लागि गोली खान तयार छु” भन्‍ने भनाइले भन्दा अझ स्पष्ट तरिकामा जीवनलाई प्यार नगर्नू बरु यसरी खर्चिनू भनेर बताउँछन्। मानिसहरूले आफ्नो जीवन त्याग गर्नुपर्दा, जीवनलाई त्यति धेरै प्यार गर्नु हुँदैन, बरु त्यसको साटो “मरुन्जेल काममै लागिरहनुपर्छ र सक्दो मेहनत गर्नुपर्छ” र “रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ” भन्‍ने भनाइहरू पालन गर्नुपर्छ। लगभग तिमीहरू सबैले नैतिक आचरणसम्ब्धी यी दुई भनाइहरूको शाब्दिक अर्थ बुझ्छौ, तर वास्तवमा तिनले के-कस्ता घोषणा र उक्साहटहरू जारी गर्दै छन्? तैँले कसको लागि “मरुन्जेल काममै लागिरहनुपर्छ र सक्दो मेहनत गर्नुपर्छ”? कसको लागि “रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ”? मानिसहरूले आफैलाई प्रश्‍न सोध्‍नु र आत्मचिन्तन गर्नुपर्छ: के यी भनाइहरूले बताएअनुसार गर्नु सार्थक हुन्छ त? यस्ता भनाइहरूले प्रथमतः तेरो दिमाग बहकाउँछन् र भावशून्य बनाउँछन्, तेरो परिकल्पनामा बाधा पुऱ्याउँछन्, त्यसपछि तेरो मानव अधिकार खोस्छन्, तँलाई गलत दिशामा डोऱ्याउँछन्, तँलाई गलत व्याख्या र दृष्टिकोण दिन्छन् अनि त्यसपछि तँलाई यो देश, समाज र राष्ट्र वा करियर वा प्रेमको खातिर आफ्नो जीवन त्याग्‍न बाध्य पार्छन्। यसरी मानिसहरूले अनजानमै, अन्योल र स्तब्ध हालतमा आफ्नो जीवन शैतानलाई दिन्छन्, र अझ भन्‍ने हो भने, तिनीहरू स्वेच्छाले र गुनासो वा अफसोसबिना नै त्यसो गर्छन्। तिनीहरूले ज्यान दिने क्षणमा मात्रै सबै कुरा बुझ्छन्, अनि आफूले यो सब निरर्थक कारणको लागि गरिरहेको रहेछु भनी ठगिएको महसुस गर्छन्, तर यतिन्जेलसम्ममा एकदमै ढिलो भइसकेको हुन्छ, अनि अफसोस गर्ने कुनै समय हुँदैन। त्यसरी, तिनीहरू आफ्नो जीवन शैतानको बहकाउ, धोका, विनाश, बरबादी र कुलिचिमिल्चीमा परेर जिउँछन्, अनि अन्त्यमा तिनीहरूसँग भएको सबैभन्दा बहुमूल्य कुरा अर्थात् जीवन पनि खोसिन्छ। यो मानवजातिले परम्परागत संस्कृतिको नैतिक आचरणसम्बन्धी भनाइहरूको शिक्षा पाउनुको परिणाम हो, अनि यसबाट शैतानको सत्ताअन्तर्गत जिउने, र त्यसको बहकाउ र छलमा पर्नेहरूलाई कस्तो दुर्भाग्य आइपर्छ भनेर पूर्ण रूपले प्रमाणित हुन्छ। मानवजातिसँग व्यवहार गर्न शैतानले प्रयोग गर्ने विभिन्‍न चालहरूलाई व्याख्या गर्ने के-कस्ता अभिव्यक्तिहरू छन्? सुरुमा त “भावशून्य पार्नु,” “बहकाउनु,” अनि अरू के छन्? मलाई केही बता। (मूर्ख बनाउनु, बरबाद पार्नु, कुल्चिमिल्ची पार्नु, तहसनहस पार्नु।) साथै, “उक्साउनु,” “ज्यान माग्‍नु,” र अन्त्यमा “मानिसहरूसँग खेल्नु र निल्नु” पनि छन्। शैतानले मानिसहरूलाई भ्रष्ट तुल्याउनुको परिणाम यही हो। मानिसहरू शैतानको सत्ताअन्तर्गत र शैतानी स्वभावअनुसार जिउँछन्। यदि परमेश्‍वरले मानिसहरूलाई मुक्ति दिन सत्यता व्यक्त नगर्नुभएको भए अनि न्याय र सजायको कार्य नगर्नुभएको भए, के सबै मानवजाति शैतानद्वारा ध्वस्त पारिने, निलिने र नष्ट हुनेथिएनन् र?

ण. “मरुन्जेल काममै लागिरहनुपर्छ र सक्दो मेहनत गर्नुपर्छ” को चिरफार

मानवजातिले परम्परागत संस्कृतिमा के-कस्ता कुराहरू घोषित गर्छन्? “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइको अर्थ के हो? यो भनाइको मुख्य मापदण्ड के हो भने, मानिसहरूले कामकुराहरू गर्दा, तिनीहरू सच्‍चा र लगनशील हुनुपर्छ, तनमन लगाउनुपर्छ, अनि मरुन्जेल र सक्दो मेहनत गर्नुपर्छ। वास्तवमा मानिसहरूले यसो गरेर कसको सेवा गरिरहेका हुन्छन्? पक्‍कै पनि समाज, जन्मभूमि र राष्ट्रको सेवा गरिरहेका हुन्छन्। अनि, कसले यो समाज, यो जन्मभूमि र यो राष्ट्रमाथि नियन्त्रण जमाउँछ? निस्सन्देह नै, शैतान र दियाबलस राजाहरूले। त्यसोभए, शैतान र दियाबलस राजाहरूले मानिसहरूलाई बहकाउन परम्परागत संस्कृति प्रयोग गरेर हासिल गर्न चाहेको उद्देश्यचाहिँ के हो? एउटा त देशलाई शक्तिशाली र राष्ट्रलाई समृद्ध बनाउनु हो, अनि अर्कोचाहिँ मानिसहरूलाई आफ्ना पुर्खाहरूको सम्मान गर्न र आउने पुस्ताहरूमा आफ्नो सम्झना राख्‍न लगाउनु हो। त्यस तरिकाले, मानिसहरूलाई यी कुराहरू गर्नुभन्दा ठूलो सम्मान अरू हुँदैन भन्‍ने लाग्‍नेछ र तिनीहरू दियाबलस राजाहरूप्रति कृतज्ञ हुनेछन्, अनि राष्ट्र, समाज र मातृभूमिको लागि आफ्नो जीवन दिन इच्छुक हुनेछन्। वास्तवमा, तिनीहरू सबैले केवल शैतान र दियाबलस राजाहरूको सेवा गरिरहेका हुन्छन्, अनि शैतान र दियाबलस राजाहरूको प्रमुख पदको सेवा गर्दै तिनीहरूकै लागि आफ्नो मूल्यवान् जीवन त्यागिरहेका हुन्छन्। यदि परम्परागत संस्कृतिका भनाइहरूले मानिसहरूलाई आफ्नो सारा हृदय, मन र शक्तिले सृष्टि गरिएको प्राणीको रूपमा कर्तव्य पूरा गर्नुपर्छ र मानव स्वरूपमा जिउनुपर्छ भनेर बताउनुको साटो देशको खातिर, दियाबलस राजाहरूको निम्ति वा अन्य उद्देश्यको लागि मर्नुपर्छ भनेर बताउँछन् भने, ती भनाइहरूले मानिसहरूलाई बहकाइरहेका छन्। यसो हेर्दा, तिनले सानदार र प्रभावशाली शब्दहरू प्रयोग गरेर मानिसहरूलाई देश र राष्ट्रको लागि आफ्नो भूमिका निभाउनुपर्छ भनेर बताएजस्तो देखिन्छ, तर वास्तवमा तिनले मानिहरूलाई शैतान र दियाबलस राजाहरूको प्रमुख पदको सेवा गर्नको लागि जीवनभरको प्रयत्‍न समर्पण गर्न र आफ्नो जीवनसमेत बलिदान दिन दबाब दिन्छन्। के यो मानिसहरूलाई बहकाउनु, मूर्ख बनाउनु र हानि गर्नु होइन र? परम्परागत संस्कृतिद्वारा अघि सारिएका विभिन्‍न भनाइहरूले मानिसहरू वास्तविक जीवनमा कसरी सामान्य मानवताअनुसार जिउनुपर्छ भनेर भन्दैनन्, न त तिनीहरूले आफ्नो जिम्मेवारी र कर्तव्य कसरी पूरा गर्नुपर्छ भनेर नै भन्छन्, बरु मानिसहरूले समग्र समाजको ढाँचाभित्र, अर्थात् शैतानको सत्ताअन्तर्गत कस्तो प्रकारको नैतिक आचरण देखाउनुपर्छ भनेर भन्‍छन्। त्यसैगरी, नैतिक आचरणसम्बन्धी “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइ पनि मानवजातिलाई समाज, राष्ट्र र विशेषतः जन्मभूमिप्रति बफादार हुन बाध्य पार्न अघि सारिएको सिद्धान्त हो। यस्तो सिद्धान्तले मानिसहरू, राष्ट्र, जन्मभूमि र समाजको सेवामा लागिरहने र तिनीहरूले मरुन्जेल सक्दो मेहनत गर्ने माग गर्छ। परिश्रमी र मरुन्जेल तनमन लगाउनेहरूलाई मात्र आदर्शवान्, सद्गुणी अनि भावी पुस्ताद्वारा श्रद्धा र स्मरण गरिनयोग्य ठानिन्छ। यो भनाइको “काममै लागिरहनुपर्छ र सक्दो मेहनत गर्नुपर्छ” भन्‍ने भागको अर्थ परिश्रमी हुनु र तनमन लगाउनु हो। के यो वाक्यांशमा कुनै समस्या छ? यदि हामीले यसलाई मानव नैसर्गिकताको दृष्टिकोण र मानिसहरूले हासिल गर्न सक्‍ने कुराहरूको दायराबाट हेऱ्यौँ भने, यो वाक्यांशमा ठूला समस्याहरू छैनन्। यसले मानिसहरूलाई कामकुरा गर्दा वा कुनै उद्देश्य पूरा गर्दा लगनशील बन्‍न र तनमन लगाउन मात्र लगाउँछ। मूलतः यो मनोवृत्तिमा कुनै गल्ती छैन, जुन तुलनात्मक रूपमा सामान्य मानवताको मानकअनुरूप छ, अनि मानिसहरूले कामकुरा गर्दा यस्तो मनोवृत्ति नै राख्‍नुपर्छ। यो तुलनात्मक रूपमा सकारात्मक कुरा हो। भन्‍नुको अर्थ, कुनै काम गर्दा, तँ परिश्रमी हुनुपर्छ, तैँले तनमन दिनुपर्छ, आफ्नो जिम्मेवारी र दायित्व पूरा गर्नुपर्छ अनि आफ्नो विवेकअनुसार जिउनुपर्छ। सामान्य मानवता, विवेक र समझ भएको व्यक्तिको लागि योभन्दा सामान्य कुरा अरू कुनै छैन, र यो अत्यधिक माग होइन। तर अत्यधिक भनेको के हो? यो त मानिसहरू “मरुन्जेल” रोकिन नहुने कुरा हो। यो “मरुन्जेल” भन्‍ने शब्दमा समस्या छ, अनि त्यो के हो भने, तैँले परिश्रमी हुने र तनमन दिनुपर्ने मात्र होइन, तेरो जीवनसमेत अर्पित गर्नुपर्छ, र तँ मरिस् भने मात्र रोकिन सक्छस्, नत्र सक्दैनस्। यसको अर्थ, तैँले तेरो जीवन र तेरो जीवनभरको प्रयत्‍न अर्पित गर्नुपर्छ। तैँले स्वार्थी मनसाय राख्‍नु मिल्दैन, अनि बाँचुन्जेल लत्तो छोड्नु पनि हुँदैन। यदि तैँले मरुन्जेल दृढ रहनुको सट्टा बीचैमा लत्तो छोडिस् भने, यसलाई असल नैतिक आचरण मानिँदैन। परम्परागत संस्कृतिमा मानिसहरूको नैतिक आचरण मापन गर्ने मानक यही हो। यदि कुनै काम गर्दा, कुनै व्यक्ति पहिले नै परिश्रमी रहेछ र उसले आफूले हासिल गर्न सक्‍ने दायराभित्र रहेर त्यो काम गर्न इच्छुक भइन्जेल आफ्नो सर्वस्व दियो, तर मरुन्जेल यो गरिरहेन बरु बीचैमा लत्तो छोडेर अर्को उद्देश्य लिने वा विश्राम गर्ने र पछिका दिनहरूमा आफ्नो ख्याल गर्ने छनौट गऱ्यो भने, यो “मरुन्जेल काममै लागिरहनु र सक्दो मेहनत गर्नु” होइन, त्यसैले यो व्यक्तिमा असल नैतिक आचरण हुँदैन। त्यो मानकको रूपमा कस्तो छ? त्यो सही छ कि गलत? (गलत।) स्पष्टतः यो मानक सामान्य मानवताको नैसर्गिक प्रवृत्ति र सामान्य मानिसहरू हकदार हुने अधिकारहरूअनुरूप छैन। यसले मानिसहरूलाई परिश्रमी हुन, आफ्नो सर्वस्व दिन अनि थप केही नगर्न मात्र लगाउँदैन, बरु मानिसहरूलाई नमरुन्जेलसम्मै प्रयास गरिरहन र नरोकिनसमेत बाध्य पार्छ—यसले मानिसहरूमा लादेको मापदण्ड यही हो। तँ जति नै परिश्रमी भए पनि वा तैँले कुनै काम गर्दा आफ्नो सर्वस्व दिन जति नै लागिपरे पनि, यदि तैँले निरन्तरता दिन मन नलागेर बीचैमा लत्तो छोडिस् भने, तँ असल नैतिक आचरण भएको व्यक्ति हुँदैनस्; जबकि, यदि तैँले औसत स्तरको लगनशीलता देखाउँछस् र आफ्नो सर्वस्व दिँदैनस्, तर मरुन्जेल प्रयास गरिरहन्छस् भने, तँ असल नैतिक आचरण भएको व्यक्ति हुन्छस्। के परम्परागत संस्कृतिमा मानिसहरूको नैतिक आचरण मापन गर्ने मानक यही होइन र? (हो।) वास्तवमा, यही नै परम्परागत संस्कृतिमा मानिसहरूको नैतिक आचरण मापन गर्ने मानक हो। यसलाई यसरी हेर्दा, के “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने मापदण्डले सामान्य मानवताका आवश्यकताहरू पूरा गर्छ? के यो मानिसहरूको सन्दर्भमा उचित र मानवीय छ? (छैन, यो अनुचित र अमानवीय छ।) किन तँ त्यसो भन्दै छस्? (यो सामान्य मानवताको दायराभित्र अघि सारिएको मापदण्ड होइन्, यो त यस्तो कुरा हो जसलाई मानिसहरूले रोज्न चाहँदैनन्, अनि यो कुरा विवेक र समझविपरीत पनि छ।) यो मानकको मुख्य अर्थ के हो भने, यसले मानिसहरूलाई आफ्नो व्यक्तिगत रोजाइ अनि व्यक्तिगत चाहना र आदर्शहरू त्याग्‍न लगाउँछ। यदि तेरो क्षमता र प्रतिभालाई समाज, मावजाति, राष्ट्र, जन्मभूमि र शासकहरूको सेवामा प्रयोग गर्न सकिन्छ भने, तैँले बिनासर्त त्यो गर्नुपर्छ, र तँसँग अरू विकल्प हुँदैन। तैँले मरुन्जेल आफ्नो जीवन समाज, राष्ट्र, जन्मभूमि र शासकहरूसमेतलाई दिनुपर्छ। तैँले यो जीवनमा पूरा गर्नैपर्ने उद्देश्यको अर्को विकल्प हुन सक्दैन—तँसँग योबाहेक अरू कुनै विकल्प हुनु हुँदैन। तँ केवल राष्ट्र, मानवजाति, समाज, जन्मभूमि र शासकहरूसमेतको खातिर मात्र जिउन सक्छस्। तैँले तिनीहरूको सेवा मात्र गर्न सक्छस्, अनि तँसँग कुनै व्यक्तिगत आकाङ्क्षा हुनु हुँदैन, झन् स्वार्थी मनसाय हुनु हुने त कुरै नगरौँ। तैँले आफ्नो युवावस्था त्याग्‍नुपर्ने र आफ्नो ऊर्जा समर्पित गर्नुपर्ने मात्र होइन, आफ्नो जीवन पनि त्याग्‍नुपर्छ, र त्यो मात्र तँ असल नैतिक आचरणवाला व्यक्ति बन्‍न सक्‍ने तरिका हो। मानवजातिले यस्तो असल नैतिक आचरणलाई के भन्छन्? महान्‌ धार्मिकता। अनि, “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइलाई व्यक्त गर्ने अर्को तरिका के हो? प्रायः सुनिँदै आएको “महान् साहसी नायकहरूले आफ्नो देश र जनताप्रति आफ्नो भूमिका निर्वाह गर्छन्” भन्‍ने भनाइ प्रयोग गर्दा के होला? यसले तथाकथित महान् साहसी नायकहरूले आफ्नो देश र जनताप्रति आफ्नो भूमिका निभाउनुपर्छ भनेर भन्छ। के तिनीहरूले आफ्नो परिवार, आमाबुबा, पत्‍नी र छोराछोरी, अनि दाजुभाइ-दिदीबहिनीको यस्तो भूमिका निभाउनुपर्छ? के तिनीहरूले व्यक्तिको रूपमा आफ्नो जिम्मेवारी र कर्तव्य पूरा गर्न यस्तो गर्नुपर्छ? होइन, बरु तिनीहरू देश र राष्ट्रपति बफादार र समर्पित हुनुपर्छ। यो “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइलाई ठ्याक्‍कै अर्को तरिकामा भनिएको कुरा हो। “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने मापदण्डले बताउने परिश्रमी हुनु र आफ्नो सर्वस्व दिनु भन्‍ने कुरा मानिसहरूले स्विकार्न सक्‍ने भनाइ मात्र हो, अनि त्यो मानिसहरूलाई स्वेच्छाले “आफू मरुन्जेल सक्दो मेहनत” गर्न प्रेरित गर्नलाई प्रयोग गरिन्छ। यो जीवनभरिको समर्पण पाउने पात्र के हो? (देश र राष्ट्र।) अनि, कसले देश र राष्ट्रको प्रतिनिधित्व गर्छ? (शासकहरूले।) सही हो, शासकहरूले नै हो। कुनै एक व्यक्ति वा स्वतन्त्र समूहले देश र राष्ट्रको प्रतिनिधित्व गर्न सक्दैन। शासकहरूलाई मात्र देश र राष्ट्रका प्रवक्ता भन्‍न सकिन्छ। यसो हेर्दा त, “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइले मानिसहरूलाई तिनीहरूले परिश्रमी भएर देश, राष्ट्र र शासकहरूको लागि आफ्नो भूमिका निर्वाह गर्नू, र मरुन्जेल आफ्नो सर्वस्व दिनू भनेर भन्दैन। तैपनि, वास्तविकता के हो भने, यसले मानिसहरूलाई मरुन्जेल शासकहरू र दियाबलस राजाहरूप्रति आफ्नो जीवन समर्पण गर्न बाध्यै तुल्याउँछ। यो भनाइ समाजको वा मानवजातिमाझको कुनै नगण्य व्यक्तिप्रति मात्र लक्षित छैन; यो त समाज, मानवजाति, जन्मभूमि, राष्ट्र र विशेष गरी शासकहरूप्रति ठूलो योगदान दिन सक्‍ने हरेक मानिसप्रति लक्षित छ। कुनै पनि कुलमा, कुनै पनि युगमा, अनि कुनै पनि राष्ट्रमा विशेष योग्यता, क्षमता र प्रतिभा भएका कतिपय मानिसहरू सधैँ हुन्छन्, र तिनीहरूलाई समाजले “आफ्नो सम्पत्ति” बनाएको र शासकहरूले शोषण र सम्‍मान गरेको हुन्छ। तिनीहरूमा विशेष प्रतिभा र क्षमता हुने भएकोले, अनि तिनीहरूले आफ्नो प्रतिभा र शक्तिलाई समाज, राष्ट्र, जन्मभूमि र शासकहरूको क्षेत्रधिकारको लागि सदुपयोग गर्न सक्‍ने भएकोले, यी शासकहरूको नजरमा तिनीहरू प्रायः मानवजातिमाथि अझ प्रभावकारी ढङ्गले शासन गर्न र समाजलाई अझ स्थिर बनाउन र जनभावनालाई अझ शान्त पार्न मदतगार हुन सक्‍ने व्यक्ति ठानिन्छन्। अक्सर यस्ता व्यक्तिलाई शासकहरूले शोषण गर्छन्, र उनीहरूले यस्ता मानिसहरूमा “नीच स्वार्थ” नहोस्, “उच्‍च स्वार्थ” मात्र होस्, अनि तिनीहरू आफ्नो साहसी मनलाई सदुपयोग गरेर हृदयमा केवल देश र जनता मात्र राख्‍ने महान् साहसी नायकहरू बनून्, अनि तिनीहरूले निरन्तर देश र मानिसहरूबारे चिन्ता लिन सकून्, यहाँसम्म कि तिनीहरू मरुन्जेल काममै लागिरहन र सक्दो मेहनत गर्न सकून् भन्‍ने आशा गर्छन्। यदि तिनीहरूले साँच्‍चै यसो गर्न सक्छन भने, यदि तिनीहरूले परिश्रमी भई आफ्नो सारा शक्तिले देश र मानिसहरूको सेवा गर्न सक्छन् र तिनीहरू मरुन्जेलसम्मै यसो गर्न इच्छुकसमेत हुन्छन् भने, निस्सन्देह नै तिनीहरू केही शासकका योग्य सहयोगी बन्‍न सक्छन् र तिनीहरूले निश्‍चित युगको अवधिमा राष्ट्र वा समाज वा सम्पूर्ण मानवजातिको गौरवको रूपमा समेत सम्‍मान पाउँछन्। जब कुनै निश्‍चित युगको अवधिमा समाजमा मानिसहरूको यस्तो समूह हुन्छ, वा महान् साहसी नायकहरूको रूपमा आदर गरिने अनि समाज, मानवजाति, जन्मभूमि, राष्ट्र र शासकको सेवा गर्न मरुन्जेल सक्दो मेहनत गर्न सक्‍ने केही मुठ्ठीभर धर्मी निष्ठावान्‌ व्यक्तिहरू हुन्छन्, तब त्यस्तो युगलाई मानवजातिद्वारा इतिहासको गौरवमय युग मान्‍ने गरिन्छ।

चिनियाँ इतिहासमा कति जना महान् साहसी नायकहरूले देश र जनताको सेवामा मरुन्जेल काममै लागिरहन, र सक्दो मेहनत गर्न सके? के तिमीहरू तिनीहरूमध्ये केहीको नाम बताउन सक्छौ? (क्यु युआन, झुगे लियाङ, युए फेइ, आदि।) चिनियाँ इतिहासमा प्रसिद्ध व्यक्तित्वहरू मुठ्ठीभर मात्र छन्, जसले देश र जनताबारे चिन्ता लिन, देश र राष्ट्रको सेवा गर्न काममै लागिरहन, अनि जनताहरू बाँचिरहन सक्‍ने कुरा सुनिश्‍चित गर्न र मरुन्जेल सक्दो मेहनत गर्न सकेका थिए। इतिहासको हरयुगमा, चीनभित्र र चीनबाहिर चाहे राजनैतिक क्षेत्रमा होस् वा जन साधारणमाझ “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍नेजस्ता परम्परागत संस्कृतिका भनाइहरू पालन गर्ने मानिसहरू हुन्छन्, चाहे तिनीहरू राजनीतिज्ञ होऊन् वा घुमन्ते शूरवीरहरू। यस्ता मानिसहरू नियमनिष्ठ भई “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने मापदण्ड पालन गर्न सक्छन् अनि देश र जनताको सेवा गर्नुपर्छ, र देश र जनताहरूबारे चिन्ता लिनुपर्छ भन्‍ने यो विचारमा कडाइसाथ अडिग रहिरहन पनि सक्छन्। तिनीहरू नैतिक आचरणसम्बन्धी यस्ता भनाइहरूमा अडिग रहन सक्छन् र आफूलाई कडाइसाथ यी कुराहरू गर्न लगाउँछन्। तिनीहरू यो कुरा अवश्यै आफ्नो ख्यातिका लागि गर्छन्, ताकि मानिसहरूले तिनीहरूलाई भविष्यमा स्मरण गरून्। त्यो एउटा पक्ष हो। बताउनैपर्ने अर्को पक्ष के हो भने, यी व्यवहारहरू यस्ता मानिसहरू परम्परागत संस्कृतिका विचारहरूद्वारा प्रशिक्षित र प्रभावित भएको परिणामस्वरूप उत्पन्‍न हुन्छन्। त्यसोभए, के परम्परागत संस्कृतिले मानिसहरूमाथि लाद्‌ने यी मापदण्डहरू मानवताको दृष्टिकोणबाट उचित छन्? (छैनन्।) किन ती उचित छैनन्? कुनै व्यक्तिमा जति नै क्षमता भए पनि, वा ऊ जति नै योग्य, प्रतिभाशाली वा ज्ञानवान् भए पनि, उसको पहिचान र नैसर्गिकता मानवजातिकै हुन्छन्, अनि ऊ यो दायरादेखि बाहिर जानु असम्भव छ। ऊ अरूभन्दा अलि धेरै प्रतिभाशाली र उसमा अलि धेरै क्षमता मात्र हुन्छ, अनि कामकुरालाई हेर्ने तिनीहरूको दृष्टिकोणको सन्दर्भमा ऊ औसत व्यक्तिभन्दा अलि माथि हुन्छ, अनि उसमा कामकुरा गर्ने अलि धेरै विविध र लचिला तरिकाहरू हुन्छन्, ऊ अलि धेरै दक्ष हुन्छ र उसले अलि धेरै राम्रो परिणाम हासिल गर्छ—त्यति मात्र त हो। तर ऊ जति नै दक्ष भए पनि वा उसको परिणाम जति नै राम्रो भए पनि, उसको पहिचान र हैसियतको हिसाबमा, ऊ सामान्य मानिसभन्दा अरू केही हुँदैन। किन म ऊ अझै पनि सामान्य मानिस नै हो भनेर भन्छु त? किनभने देहमा जिउने व्यक्तिको दिमाग जति नै तीक्ष्ण भए पनि, वा ऊ जति नै प्रतिभाशाली र उच्‍च क्षमतावान् भए पनि, उसले सधैँ सृष्टि गरिएको मानवजातिको जीवितता नियमहरू मात्र पालन गर्छ, र योभन्दा अरू केही होइन। उदाहरणको लागि, कुकुरलाई ले। त्यो जति नै अग्लो, होचो, मोटो वा दुब्लो भए पनि, वा त्यो जुनै प्रजातिको भए पनि, वा त्यो जति सालको भए पनि, अर्को कुकुरसँग त्यसको भेट हुनासाथ, त्यसले त्यो कुकुरको लिङ्ग, व्यक्तित्व र आफूप्रतिको मनोवृत्ति त्यसको गन्ध सुँघेर थाहा पाउँछ। सञ्‍चारको यो विधि भनेको कुकुरको जीवितता प्रवृत्ति हो, अनि यो कुकुर जीवित रहने एउटा नियम र विधान हो, जुन परमेश्‍वरद्वारा प्रदिपादित हुन्छ। मानिसहरू पनि त्यसै गरी परमेश्‍वरद्वारा प्रतिपादित नियमहरूभित्र बाँच्छन्। तँ जति नै तीक्ष्ण बुद्धिको वा ज्ञानवान् भए पनि, तँ जति नै उच्‍च क्षमतावान् वा प्रतिभाशाली भए पनि, तँ जति नै सक्षम भए पनि, वा तेरो प्रयत्‍न जति नै ठूलो भए पनि, तैँले दैनिक छदेखि आठ घण्टा सुत्‍नैपर्छ, र तीन छाक खाना खानैपर्छ। तैँले एक छाक छुटाइस् भने तँलाई भोक लाग्‍नेछ, अनि प्रशस्त पानी पिइनस् भने तिर्खा लाग्‍नेछ। तैँले स्वस्थ रहन नियमित कसरत पनि नगरी हुन्‍न। उमेर ढल्कँदै जाँदा, तेरो आँखाले धमिलो देख्‍नेछ र तँलाई हरप्रकारको रोगले च्याप्‍नेछ। यो त जन्म, बढ्यौली, रोग र मृत्युको सामान्य प्राकृतिक नियम हो, अनि यो परमेश्‍वरद्वारा निर्धारित हुन्छ। कसैले पनि यो नियम तोड्न सक्दैन, न त यसबाट उम्कन नै सक्छ। यसको आधारमा, तँ जति नै सक्षम भए पनि, र तँमा क्षमता र प्रतिभा भए नि नभए नि, तँ सामान्य व्यक्ति नै होस्। तैँले पखेटा लगाएर आकासमा उड्दै दुई फन्का लगाउन सके पनि, आखिर तँ पृथ्वीमै फर्केर दुई खुट्टाले हिँडडुल नगरी हुँदैन, अनि थकाइ लाग्दा विश्राम नगरी, भोक लाग्दा खानेकुरा नखाई र तिर्खा लाग्दा पानी नपिई हुँदैन। यो मानव नैसर्गिकता हो, र यो नैसर्गिकता परमेश्‍वरले तेरो लागि निर्धारित गर्नुभएको कुरा हो। तैँले यो कहिल्यै बदल्न सक्दैनस, न त यसबाट उम्कन नै सक्छस्। तेरो क्षमता जति नै धेरै भए पनि, तैँले यो नियम तोड्न सक्दैनस्, अनि तँ यो दायरादेखि बाहिर जान सक्दैनस्। त्यसैले, मानिसहरू जति नै सक्षम भए पनि, मान्छेको रूपमा तिनीहरूको पहिचान र हैसियत कहिल्यै परिवर्तन हुँदैन, न त सृष्टि गरिएको प्राणीको रूपमा तिनीहरूको पहिचान र हैसियत नै परिवर्तन हुन्छ। तैँले मानवजातिको लागि अलि विशिष्ट र उल्लेखनीय लाग्‍ने योगदान दिन सके पनि, तँ अझै पनि मानवजाति नै होस्, अनि तँलाई खतरा आइपर्दा, तँलाई अझै पनि डर र त्रास लाग्छ, तेरो गोडा काम्छ र जिउ लत्याकलुतुक हुन्छ। तँलाई किन यस्तो भएको होला? किनभने तँ मानव होस्। तँ मानव भएकैले, तँमा मानवजातिसँग हुनुपर्ने यी व्यवहारहरू हुन्छन्। यी प्रकृतिका नियम हुन्, र यी नियमबाट कोही पनि उम्कन सक्दैन। तैँले भर्खरै कैयौँ उल्लेखनीय योगदान दिएको छस् भन्दैमा निश्‍चय नै तँ महामानव वा असाधारण व्यक्ति बन्छस् वा सामान्य व्यक्ति हुन छोड्छस् भन्‍ने होइन। त्यो सब असम्भव छ। तसर्थ, तैँले देश र राष्ट्रको सेवा गर्ने काममै लागिरहन र मरुन्जेल सक्दो मेहनत गर्न सके पनि, तँ सामान्य मानवताको दायराभित्र जिउने भएकोले तैँले आफ्नो हृदयभित्र एकदमै ठूलो दबाब सहनुपर्नेछ! तैँले दिनैभरि नै देश र जनताहरूबारे चिन्ता लिनुपर्छ, अनि आफ्नो हृदयको आकारले नै संसारको आकार निर्धारित गर्छ भन्‍ने विश्‍वास गर्दै सम्पूर्ण जनसंख्या र देशको लागि हृदयमा ठाउँ दिनुपर्छ—तर खासमा के त्यस्तो हुन्छ र? (हुँदैन।) कुनै व्यक्ति बेग्लै तरिकाले सोचेर मात्र सामान्य मान्छेभन्दा फरक कहिल्यै बन्‍नेछैन, न त ऊ सामान्य मान्छेभन्दा फरक वा श्रेष्ठ नै बन्‍नेछ, न त ऊसँग विशेष योग्यता वा प्रतिभा छ भन्दैमा, वा उसले मानवजातिप्रति उल्लेखनीय योगदान दिएको छ भन्दैमा उसलाई सामान्य मानवताका नियम र जीवितताका नियमहरू उल्लङ्घन गर्न नै अनुमति दिइन्छ। तसर्थ, “मरुन्जेल काममै लागिरहनुपर्छ र सक्दो मेहनत गर्नुपर्छ” भनेर मानवजातिमा लादिएको यो मापदण्ड एकदमै अमानवीय छ। यदि कुनै व्यक्तिमा सामान्य मानिसहरूमा भन्दा धेरै प्रतिभा र विचार वा अझ राम्रो दूरदर्शिता वा निर्णय क्षमता भए पनि वा ऊ मामिलाहरू सम्हाल्नमा सामान्य मानिसहरूभन्दा राम्रो अनि मानिसहरूलाई हेर्न र बुझ्नमा सामान्य मानिसहरूभन्दा उत्तम छ भने पनि—वा ऊ सामान्य मानिसहरूभन्दा जति नै राम्रो भए पनि—ऊ देहमै जिउँछ र उसले सामान्य मानवताको जीवितताका नियम र विधानहरू नै पालन गर्नुपर्छ। उसले सामान्य मानवताको जीवितताका नियम र विधानहरू पालन गर्नैपर्ने भएकोले, के उसलाई मानवताअनुरूप नभएका अवास्तविक मापदण्डहरू दिनु अमानवीय होइन र? के यो एक हिसाबले उसको मानवता कुल्चिमिल्ची पार्नु होइन र? (हो।) कतिपय मानिसहरू भन्छन्: “स्वर्गले मलाई यी योग्यता र प्रतिभा दिएको छ, त्यसैले म असाधारण व्यक्ति हुँ, म सामान्य व्यक्ति होइन। मैले स्वर्गमुनिका—मानिस, राष्ट्र, जन्मभूमि र संसार—सबथोकलाई आफ्नो हृदयमा राख्‍नुपर्छ।” म तँलाई भन्छु, यी कुराहरू तेरो हृदयमा राख्‍नु भनेको शासकवर्ग र शैतानले तँमाथि लादेको थप भार लिनु हो, त्यसैले यसो गरेर तैँले आफूलाई अँधेरो मार्गमा धकेलिरहेको हुन्छस्। यदि तँ आफ्ना हृदयमा संसार, मानिस, राष्ट्र, जन्मभूमि अनि शासकहरूको आदर्श र चाहना राख्‍न चाहन्छस् भने, तँ चाँडै मर्नेछस्। तैँले यसरी यी कुराहरू आफ्नो हृदयमा राख्छस् भने, यो त जोखिम मोल्दै बारुदको बोरामाथि बस्‍नुजस्तै हो। यसो गर्नु एकदमै खतरनाक र पुरै अर्थहीन हुन्छ। जब तँ यी कुरा आफ्नो हृदयमा राख्छस्, तैँले आफैमाथि मापदण्ड थोपर्दै यस्तो सोच्छस्, “मैले मरुन्जेल काममै लागिरहनुपर्छ र सक्दो मेहनत गर्नुपर्छ। मैले राष्ट्र र मानवजातिको महान्‌ उद्देश्यमा योगदान दिनैपर्छ, र मैले मानवजातिको लागि ज्यान दिनैपर्छ।” यस्ता ठूल्ठूला महत्त्वाकाङ्क्षा राख्दा, यसले तँलाई अकाल र अप्राकृतिक मृत्यु वा पूर्ण बरबादीमा पुऱ्याउनेछ। यसबारे सोच्, संसारलाई आफ्नो हृदयमा राख्‍ने ती प्रसिद्ध ऐतिहासिक व्यक्तित्वहरू कति जनालाई खुसीको मृत्यु मिल्यो? तीमध्ये कतिले नदीमा हाम फालेर आत्महत्या गरे, कतिपयको ज्यान शासकहरूले लिए, कतिको टाउको काटियो, र कतिलाई घाँटी कसेर मारियो। के मानवजातिले संसारलाई आफ्नो हृदयमा राख्‍नु सम्भव छ? के जन्मभूमिका ठूल्ठूला उद्देश्यहरू, राष्ट्रको समृद्धि, देशको नियति र मानवजातिको भाग्य कुनै व्यक्तिले काँधमा उठाउन सक्‍ने वा हृदयमा राख्‍न सक्‍ने कुरा हुन्? यदि तैँले आफ्ना आमाबुबा र छोराछोरी, आफ्ना नजिकका मान्छे र प्रियजन, अनि तेरो आफ्नै जिम्मेवारी र स्वर्गले तँलाई सुम्पेको मिसनलाई आफ्नो हृदयमा ठाउँ दिन सक्छस् भने, तैँले पहिले नै एकदमै राम्रो गरिरहेको, र आफ्नो जिम्मेवारी पूरा गरिरहेको हुन्छस्। तैँले देश र जनताहरूबारे चिन्ता लिनुपर्दैन, अनि तँ महान् साहसी नायक पनि बन्‍नुपर्दैन। सधैँ आफ्नो हृदयमा संसार, राष्ट्र र आफ्नो जन्मभूमि राख्‍न चाहने ती मानिसहरू को हुन्? तिनीहरू सबै नै आफ्नो क्षमतालाई बढी ठान्‍ने अति महत्त्वाकाङ्क्षी मानिसहरू हुन्। के तेरो हृदय साँच्‍चै त्यति ठूलो छ त? के तँ अति महत्त्वाकाङ्क्षी भइरहेको छैनस् र? अनि वास्तवमा तेरो महत्त्वाकाङ्क्षा कहाँबाट आउँछ? यी कुरा आफ्नो हृदयमा राखिसकेपछि तैँले के गर्न सक्छस्? तैँले कसको नियति हेरफेर र नियन्त्रण गर्न सक्छस्? तैँले आफ्नै नियतिसमेत नियन्त्रण गर्न सक्दैनस्, र पनि आफ्नो हृदयमा संसार, राष्ट्र र मानवजाति राख्‍न चाहन्छस्। के यो शैतानको महत्त्वाकाङ्क्षा होइन र? त्यसकारण, आफूलाई योग्य मानिस ठान्‍नेहरूले “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने मापदण्डलाई नियमनिष्ठ भई पालन गर्नु भनेको बरबादीको मार्गमा हिँड्नु हो, त्यो मृत्यु खोज्नु हो! जो देश र जनताहरूबारे चिन्ता लिन, अनि जनता र जन्मभूमिको सेवा गर्ने काममै लागिरहन, र मरुन्जेल सक्दो मेहनत गर्न चाहन्छ, ऊ भयानक नियतितर्फ लम्किरहेको हुन्छ। के यी मानिसहरू प्रेमयोग्य हुन्छन्? (हुँदैनन्, तिनीहरू प्रेमयोग्य हुँदैनन्।) यी मानिसहरू प्रेमयोग्य नहुने मात्र होइन, तिनीहरू त अलि दयनीय, हाँसउठ्दा र वास्तवमै हदै मूर्खसमेत हुन्छन्!

तैँले व्यक्तिको रूपमा परिवारमा आफ्नो दायित्व र जिम्मेवारी पूरा गर्नुपर्छ, कुनै समाज वा जातीय समूहमा उचितसँग आफ्नो भूमिका निभाउनु र जिम्मेवारी पूरा गर्नुपर्छ, समाजको नियम र विधिविधान पालन गर्नुपर्छ अनि विवेकी ढङ्गमा कार्य गर्नुपर्छ, ठूल्ठूला कुराहरू बोल्दै हिँड्नु हुँदैन। मानिसहरूले गर्न सक्ने र गर्नुपर्ने कुरा गर्नु—यही नै उचित कुरा हो। परिवार, समाज, देश र जनताहरूको सन्दर्भमा भन्‍नुपर्दा, तैँले मरुन्जेल काममै लागिरहनु र सक्दो मेहनत गरिहनु पर्दैन। तैँले केवल परमेश्‍वरको परिवारमा आफ्नो सारा हृदय, मन र शक्तिले आफ्नो कर्तव्य राम्ररी निर्वाह गर्नुपर्छ, थप केही गर्नु पर्दैन। त्यसोभए, तैँले आफ्नो कर्तव्य कसरी राम्ररी निर्वाह गर्नुपर्छ? यसको लागि परमेश्‍वरको वचन पछ्याउँदै परमेश्‍वरले मापदण्ड दिनुभएअनुसार सत्यताका सिद्धान्तहरू पालन गरे पुग्छ। तैँले परमेश्‍वरको इच्छा, उहाँका चुनिएका मानिसहरू, उहाँको व्यवस्थापन योजना, उहाँको तीन चरणीय कार्य र मानवजातिलाई मुक्ति दिने उहाँको कामलाई दिनभरि नै आफ्नो हृदयमा राखिरहनु पर्दैन। यी कुराहरू तेरो हृदयमा राखिरहनु आवश्यक छैन। किन आवश्यक छैन? किनभने तँ सामान्य व्यक्ति, नगण्य मान्छे, अनि परमेश्‍वरको हातद्वारा सृष्टि गरिएको प्राणी होस्, र तैँले लिनुपर्ने अडान र उठाउनुपर्ने जिम्मेवारी भनेको आफ्नो कर्तव्य निष्ठासाथ राम्ररी निर्वाह गर्नु, परमेश्‍वरको सार्वभौमिकता र बन्दोबस्तहरू स्विकार्नु, र परमेश्‍वरले योजनाबद्ध गर्नुहुने सबै कुरामा समर्पित हुनु हो, र त्यति नै पर्याप्त हुन्छ। के यो मापदण्ड अत्यधिक हो? (अहँ, यो अत्यधिक होइन।) के परमेश्‍वर तँलाई आफ्नो जीवन अर्पण गर् भनेर भन्‍नुहुन्छ? (भन्‍नुहुन्‍न।) परमेश्‍वर तँलाई आफ्नो जीवन अर्पण गर्न लगाउनुहुन्‍न, तर नैतिक आचरणसम्बन्धी यो भनाइले यस्तो गर्नू भन्छ, “तँमा सानोभन्दा सानो क्षमता, हृदय र साहसी मन छ भने पनि, तैँले अघि बढेर आफ्नो जन्मभूमि र राष्ट्रको सेवा गर्ने काममा लागिरहनुपर्छ। आफ्नो जीवन दिनुपर्छ, आफ्ना परिवार र आफन्तहरू छोड्नुपर्छ, र आफ्नो जिम्मेवारी त्याग्‍नुपर्छ। तैँले आफूलाई यो समाजको बीचमा, यो मानवजातिमाझ राख्‍नुपर्छ अनि राष्ट्रको ठूलो काम, देशलाई पुनर्जागृत गराउने ठूलो कार्य र मरुन्जेल सम्पूर्ण मानवजातिलाई मुक्ति दिने ठूलो कामको जिम्मा लिनुपर्छ।” के यो चरम मापदण्ड होइन र? (हो।) मानिसहरूले यस्ता चरम विचारहरू ग्रहण गरेपछि, आफूलाई उच्च ठान्छन्। खास गरी विशिष्ट प्रतिभा र विशेष गरी ठूल्ठूला महत्त्वाकाङ्क्षा र चाहना राख्ने केही मानिसहरूको सन्दर्भमा भन्‍नुपर्दा, तिनीहरू आफ्नो नाम इतिहासमा लेखाउन र आफूलाई आउने पुस्ताले सम्झिऊन भन्‍ने चाहन्छन्, अनि आफूले आफूलाई जीवनमा केही असल उद्देश्य पूरा गर्न जरुरी गराउँछन्, त्यसैले तिनीहरू परम्परागत संस्कृतिको दृष्टिकोणलाई विशेष मान र श्रद्धा गर्छन्। परम्परागत संस्कृतिले अघि सारेका “मरुन्जेल काममै लागिरहनुपर्छ र सक्दो मेहनत गर्नुपर्छ” अनि “मृत्यु विजयभन्दा प्रबल हुन सक्छ, वा पराजयभन्दा हलुको हुन सक्छ” भन्‍ने भनाइहरूले भनेजस्तै यस्ता मानिसहरू मृत्युभन्दा प्रबल हुन सङ्कल्पित हुन्छन्। “मृत्यु विजयभन्दा प्रबल हुन सक्छ” भन्‍ने भनाइको अर्थ के हो? यसको अर्थ तुच्छ प्राप्तिको लागि मर्नु होइन, न त सामान्य व्यक्तिको जीवन जिउनु वा सृष्टि गरिएको प्राणीको कर्तव्य पूरा गर्नु वा प्रकृतिको नियम पालन गर्नु नै हो। बरु, यो त मानवजातिको ठूलो कामको लागि, राष्ट्रको पुनर्जागृतिको लागि, देशको समृद्धिको लागि, समाजको विकासको लागि मर्नु र मानवजातिको मार्गलाई दिशा प्रदान गर्नु हो। मानिसहरूका यी अवास्तविक विचारहरूले तिनीहरूलाई भुमरीभित्र धकेलेका छन्। के यो मानिसहरू खुसीसाथ जिउने कुनै तरिका हो र? (होइन।) यसरी तिनीहरू खुसीसाथ जिउनेछैनन्। मानिसहरू यस्तो भुमरीभित्र रहेपछि, तिनीहरूले सामान्य मानिसहरूभन्दा बेग्लै तरिकाले सोच्ने र कार्य गर्ने, अनि फरक कुराहरू पछ्याउनेसमेत गर्छन्। तिनीहरू आफ्नो महत्त्वाकाङ्क्षी योजना लागू गर्न, मुख्यमुख्य कामकाज र ठूलाठूला कार्यहरू पूरा गर्न अनि एकै चुट्कीमा ठूला कुराहरू हासिल गर्न चाहन्छन्। क्रमिक रूपमा कतिपय मानिसहरू राजनीतिमा लाग्छन्, किनभने राजनैतिक क्षेत्रले मात्र तिनीहरूको चाहना र महत्त्वाकाङ्क्षा पूरा गराउन सक्छ। कतिपय मानिसहरू भन्छन्: “राजनैतिक क्षेत्र साह्रै धमिलो हुन्छ, म राजनीतिमा लाग्दिनँ, तर म अझै पनि मानवजातिको न्यायोचित काममा केही योगदान गर्न चाहन्छु।” त्यसैले, तिनीहरू गैरराजनैतिक सङ्गठनमा आबद्ध हुन्छन्। अरू कतिपय भन्छन्: “म गैरराजनैतिक सङ्गठनमा आबद्ध हुनेछैनँ। म त एकल नायक बन्‍नेछु, गरिबलाई मद्दत गर्न धनीलाई लुटेर आफ्नो विशेषज्ञताको पूर्ण सदुपयोग गर्नेछु, अनि भ्रष्ट अधिकारीहरू, स्थानीय अत्याचारीहरू, दुष्ट कुलिनवर्ग, दुष्कर्मी प्रहरी, डाकु र बदमासहरूलाई मार्न महारत हासिल गर्नेछु अनि सर्वसाधारण मानिस र गरिबहरूलाई मद्दत गर्नेछु।” तिनीहरूले जुनै मार्ग लिए पनि, त्यो परम्परागत संस्कृतिको प्रभावमा गर्छन् र ती कुनै पनि सही मार्ग होइनन्। मानिसहरूको अभिव्यक्ति सामाजिक प्रचलन र जनरुचिसँग जति नै मेल खाए पनि, ती अपरिहार्य रूपमै परम्परागत संस्कृतिद्वारा प्रभावित हुन्छन्, किनभने मानविजातिले सधैँ “देश र जनताको चिन्ता गर्नू,” “स्वर्गमुनिका सबथोक आफ्नो हृदयमा राख्नू,” “महान् साहसी नायकहरू,” र “जन्मभूमिको न्यायोचित अभियान” जस्ता अभिव्यक्तिहरूलाई मरुन्जेल काममै लागिरहँदै र सक्दो मेहनत गर्दै पछ्याउनुपर्ने र समर्पित हुनुपर्ने लक्ष्य ठान्छन्। यो परिस्थितिको वास्तविकता यही हो। के कसैले “मैले जीवनमा चाहेको कुरा मरुन्जेल काममै लागिरहँदै र सक्दो मेहनत गर्दै किसान बन्‍नु हो” भनेर भनेको छ? के कसैले “म बाँकी जीवन मरुन्जेल काममै लागिरहँदै र सक्दो मेहनत गर्दै गाईवस्तु र भेडाबाख्रा चराउनेछु” भनेर कहिल्यै भनेको छ? के कसैले यो भनाइलाई यी परिस्थितिहरूमा प्रयोग गरेको छ? (छैन।) मानिसहरूले एकप्रकारको महत्त्वाकाङ्क्षा र आवस्तविक चाहना राखेर “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइ प्रयोग गर्छन्, र आफूभित्रको चाहना र महत्त्वाकाङ्क्षा लुकाउन यो मिठो सुनिने आलङ्कारिक अभिव्यक्ति प्रयोग गर्छन्। यो “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइले अवश्य नै देश र जनताको चिन्ता गर्ने र स्वर्गमुनिको सबथोक आफ्नो हृदयमा राख्नेजस्ता अवास्तविक र विकृत विचार र अभ्यासहरू पनि सिर्जना गरेको छ, जसले ठूलो सङख्यामा आदर्शवादी र परिकल्पनावादीहरूलाई हानि पुऱ्याएका छन्।

अहिले हामीले “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइलाई विश्‍लेषण गरेका छौँ र यसबारे विस्तृत सङ्गति गरेका छौँ, त्यसैले के तिमीहरूले यी सबै बताइएका कुराहरू बुझ्यौ? (बुझ्यौँ।) सङ्क्षेपमा भन्‍नुपर्दा, यो भनाइ सकारात्मक छैन र यसको सकारात्मक वा व्यावहारिक अर्थ छैन भनेर अहिले हामी पक्‍का हुन सक्छौँ। त्यसोभए, यसले मानिसहरूमा कस्तो प्रकारको प्रभाव पार्छ? के यो भनाइ घातक छ? के यसले मानिसहरूको जीवन माग्छ? के यसलाई “घातक भनाइ” भन्‍नु उचित हुन्छ? (हुन्छ।) यो तथ्यो हो, यसले तेरो जीवन लिन्छ। यसले तँलाई मरुन्जेल काममै लागिरहँदै र सक्दो मेहनत गर्दै आफ्नो जीवन बिताउन सक्नु एकदमै महान् र महिमामयी कुरा हो अनि त्यसले तँलाई निकै ठूलो हृदयको व्यक्ति बनाउँछ भनेर महसुस गराउन मिठो सुनिने शब्दहरू प्रयोग गर्छ। यस्तो ठूलो हृदय हुनुको अर्थ अबउप्रान्त तेरो हृदयमा दाउरा, चामल, तेल, नुन, मरमसाला, चिया र अन्य यस्तै घरेलु सरसामानहरूले कुनै स्थान पाउनु हुँदैन भन्‍ने हो, झन् श्रीमती र छोराछोरी वा न्यानो ओछ्यानको चाह गर्न हुने त कुरै नगरौँ। त्यस्तो ठूलो हृदय भएको व्यक्तिले केही विशेष कुरा नगरी त कसरी हुन्छ र? के तेरो हृदयमा दाउरा, चामल, तेल, नुन, मरमसाला र चियाजस्ता कुराहरूको लागि मात्र ठाउँ हुनु एकदमै सांसारिक हुन्‍न र? तैँले औसत व्यक्तिले हृदयमा ठाउँ दिन नसक्‍ने कुराहरूको लागि आफ्नो हृदयमा ठाउँ दिनुपर्छ, जस्तै राष्ट्र, जन्मभूमिका ठूल्ठूला क्रियाकलाप, मानवजातिको नियति, आदि इत्यादि—यो “स्वर्गले कुनै व्यक्तिलाई ठूलो जिम्मेवारी दिने अवस्था” हो। मानिसहरूलाई यस्तो विचार आएपछि, तिनीहरूले अझ धेरै मरुन्जेल काममै लागिरहने र सक्दो मेहनत गर्ने आकाङ्क्षा राख्छन्, र आफूलाई निरन्तर प्रेरित गर्न नैतिक आचरणसम्बन्धी यो भनाइ प्रयोग गर्छन् र यस्तो सोच्छन्, “म आफ्नो जन्मभूमि र मानवजातिको नियतिको सेवा गर्ने काममै लागिरहनुपर्छ र मैले मरुन्जेल सक्दो मेहनत गर्नुपर्छ, यो नै मेरो जीवनभरको प्रयत्न र अकाङ्क्षा हो।” तर के हुन्छ भने, तिनीहरू आफ्नो जन्मभूमि र राष्ट्रको महान्‌ अभियानको बोझ लिन सक्दैनन्, अनि मरुन्जेल काममै लागिरहन्छन् र सक्दो मेहनत गर्छन्, र यस क्रममा यति थाक्छन् कि तिनीहरूले रगत नै छाद्छन्। यस्ता मानिसहरूलाई मान्छे कसरी जिउनुपर्छ वा मानवता भनेको के हो वा मानव भावना के हो वा प्रेम के हो वा घृणा के हो भन्‍ने थाहै हुँदैन, अनि तिनीहरू देश र जनताहरूको चिन्ता गर्दै यति बेस्सरी रुन्छन् कि तिनीहरूको आँशु नै रित्तिन्छ, तैपनि तिनीहरूले अझै अन्तिम स्वास रहुन्जेल आफ्नो जन्मभूमि र राष्ट्रका ठूला कामकाज त्याग्‍न सक्दैनन्। के “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइ मानिसहरूको ज्यान माग्‍ने घातक भनाइ होइन र? के यस्ता मानिसहरूले दयनीय मृत्यु भोग्दैनन् र? (हो त।) यस्ता मानिसहरूले मृत्युको मुखैमा समेत आफ्नो खोक्रो सोच र विचार त्याग्‍न मान्दैनन्, अनि आखिरी क्षणमा मनभरी गुनासो र घृणा बोकेर मर्छन्। किन म तिनीहरू मनभरी गुनासो र घृणा बोकेर मर्छन् भनेर भन्दै छु? किनभने तिनीहरू राष्ट्र, जन्मभूमि, मानवजातिको भाग्य अनि शासकहरूले दिएको मिसन त्याग्‍न सक्दैनन्। तिनीहरू सोच्छन्, “अहो, मेरो जीवन कति छोटो छ। म केही हजार साल जिउन सक्थेँ भने, मानवजातिको भविष्य कता जाँदै छ भनेर देख्नेथिएँ।” तिनीहरूले आफ्नो जीवनकाल स्वर्गमुनिका सबथोक आफ्नो हृदयमा राखेर बिताउँछन्, तर अन्त्यमा पनि ती कुरा त्याग्‍न सक्दैनन्। मृत्युको मुखैमा समेत तिनीहरूलाई आफ्नो पहिचान के हो वा आफूले के गर्नुपर्छ वा के गर्नु हुँदैन भन्‍ने थाहा हुँदैन। वास्तवमा तिनीहरू सामान्य मानिस हुन्, र तिनीहरूले सामान्य मानिसको जीवन जिउनुपर्थ्यो, तर तिनीहरूले शैतानको बहकाइ र परम्परागत संस्कृतिको विष स्विकारेका छन् र आफूलाई संसारको मुक्तिदाता ठान्छन्। के त्यो दयनीय स्थिति होइन? (हो।) यो चरम दयनीय स्थिति हो! मलाई बता, यदि क्यु युआन अझ ठूलो राष्ट्रिय धार्मिकताको यो परम्परागत विचारद्वारा प्रभावित नभएको भए, के उसले नदीमा हाम फालेर आत्महत्या गर्थ्यो र? के उसले आफ्नै ज्यान लिने यस्तो चरम कदम उठाउँथ्यो र? (उठाउँथेन।) निश्‍चय नै उसले त्यसो गर्दैनथ्यो। ऊ परम्परागत संस्कृतिको सिकार भयो, र उसले आफ्नो पूरा जीवन नै नजिई हतारमा जीवन अन्त्य गर्‍यो। यदि ऊ यी कुराद्वारा प्रभावित नभएको अनि देश र जनताहरूबारे चिन्तित नभएको भए, बरु आफ्नो जीवन जिउनेबारे ध्यान दिएको भए, के ऊ बूढो हुन्जेल बाँचेर प्राकृतिक तवरमा मर्न सक्दैनथ्यो र? के उसले सामान्य मरण मर्न सक्दैनथ्यो र? यदि उसले मरुन्जेल काममै लागिरहने र सक्दो मेहनत गर्ने आकाङ्क्षा नराखेको भए, के उसलाई जीवनमा अझ धेरै खुसी, स्वतन्त्रता र शान्ति मिल्न सक्दैनथ्यो र? (सक्थ्यो।) त्यसैले, “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइ मानिसहरूको ज्यान माग्‍ने घातक भनाइ हो। कुनै व्यक्ति यस्तो सोचद्वारा सङ्क्रमित भएपछि, उसले सारा दिन देश र जनताहरूबारे चिन्ता लिँदै बिताउँछ अनि चिन्ता गर्दै मर्ने अवस्थासम्म पुग्छ, तर वर्तमान हालतलाई भने परिवर्तन गर्न सक्दैन। के उसको जीवन मरुन्जेल काममै लागिरहनुपर्छ र सक्दो मेहनत गर्नुपर्छ भन्‍ने यो विचार र दृष्टिकोणद्वारा लुटिएको हुँदैन र? वास्तवमा यस्ता विचार र दृष्टिकोणहरू घातक हुन्छन् र यिनले मानिसहरूको ज्यान माग्छन्। किन म यसो भन्दै छु? कसले आफ्नो हृदयमा देश वा राष्ट्रको भाग्यलाई ठाउँ दिन सक्छ? कसले यस्तो बोझ उठाउन सक्छ? के यो आफ्नो क्षमतालाई बढी ठान्‍नु होइन र? किन मानिसहरू आफ्नो क्षमतालाई बढी ठान्ने प्रवृत्ति राख्छन्? के कतिपय मानिसहरूले आफूमाथि स्वयम् आफैले यो सब ल्याउँछन्? के तिनीहरू आफै अग्रसर भएर यो गर्न चाहन्छन्? वास्तवमा तिनीहरू सिकार हुन्, तर केका सिकार? (शैतानले मानिसहरूमा हालिदिने विचार र दृष्टिकोणका सिकार।) सही हो, तिनीहरू शैतानका सिकार हुन्। शैतानले यसो भन्दै मानिसहरूमा यी विचारहरू हालिदिन्छ, “तैँले मामुली जीवन बिताउनुभन्दा, बरु स्वर्गमुनिका सबथोक आफ्नो हृदयमा राख्‍नुपर्छ, जनसाधारणलाई आफ्नो हृदयमै राख्नुपर्छ, देश र जनताको चिन्ता गर्नुपर्छ, धनीलाई लुटेर गरिबलाई मद्दत गर्ने शूरवीर, धार्मिक व्यक्ति बन्‍नुपर्छ, अनि मरुन्जेल काममै लागिरहँदै र सक्दो मेहनत गर्दै मानवजातिको नियतिमा योगदान दिनुपर्छ। पारिवारिक र सामाजिक जिम्मेवारीहरू किन पूरा गर्नुपर्‍यो? यी कुराहरू उल्लेख गर्न पनि लायक छैनन्, यस्ता कुरा गर्नेहरू त कमिला हुन्। तँ कमिला होइनस्, र तँ भँगेरा पनि बन्‍नु हुँदैन। बरु, तँ चील बन्‍नुपर्छ, र तैँले आफ्नो पखेटा फिँजाएर आकासमाथिमाथि उड्नुपर्छ र ठूल्ठूला आकाङ्क्षाहरू राख्‍नुपर्छ।” यस्तो उक्साहट र भड्काउले मानिसहरू अन्योलमा पर्छन् र यस्तो सोच्न थाल्छन्, “त्यो पूर्ण सही हो! म भँगेरा बन्‍नु हुँदैन, म त आकासमाथिमाथि उड्‍ने चील बन्‍नुपर्छ।” तर तिनीहरू जति नै कडा प्रयास गरे पनि माथिमाथि उड्न सक्दैनन्, र यसरी आफूले आफैलाई बरबाद पारेर अन्त्यमा थकित भई भुइँमा खस्छन् र पुक्‍लुक्‍कै हुन्छन्। वास्तवमा तँ केही पनि होइनस्। तँ भँगेरा होइनस्, न त चील नै होस्। त्यसोभए, तँ के होस् त? (सृष्टि गरिएको प्राणी।) सही भनिस्, तँ सामान्य व्यक्ति होस्, सृष्टि गरिएको एक सामान्य प्राणी होस्। तैँले तेरो तीन छाक खानामा एक छाक नखान सक्छस्, तर धेरै दिनसम्म लगातार केही नखानु ठिक हुँदैन। तँ बुढो हुनेछस्, तँ बिमार पर्नेछस्, तँ मर्नेछस्, किनकि तँ बस एक साधारण व्यक्ति होस्। अलिकति प्रतिभा र क्षमता भएका मानिसहरू निकै अहङ्कारी हुन सक्छन्, अनि यसरी तिनीहरू शैतानको प्रोत्साहन, प्रलोभन, उक्साहट र बहकाउमा परेपछि अन्योल भई आफू वास्तवमै संसारको मुक्तिदाता हो भन्‍ने सोच्छन्। तिनीहरू मुक्तिदाताको ठाउँ ओगटेर बस्छन्, र मरुन्जेल काममै लागिरहन्छन् र सक्दो मेहनत गर्छन् तर परमेश्‍वरले मानिसहरूलाई दिनुहुने सबैभन्दा मूल्यवान् कुरा अर्थात् मानवाजातिको मिसन, जिम्मेवारी, दायित्व वा जीवनबारे तिनीहरूले केही सोच्दैनन्। फलस्वरूप, तिनीहरूलाई जीवन महत्त्वपूर्ण वा मूल्यवान् छैन भन्‍ने लाग्छ, र जन्मभूमिको काम सबैभन्दा मूल्यवान् कुरा हो, आफ्नो हृदयमा स्वर्गमुनिका सबथोक राख्‍नुपर्छ, देश र जनताको चिन्ता गर्नुपर्छ, यसो गरेर आफूलाई सबैभन्दा मूल्यवान् गुण र उच्च सदाचार प्राप्त हुन्छ, र सबै मानिसहरूले यसरी नै जिउनुपर्छ भन्‍ने लाग्छ। शैतानले यी विचारहरू मानिसहरूमा हालिदिन्छ र तिनीहरूलाई सृष्टि गरिएको प्राणी र सामान्य मानिसको आफ्नो पहिचान त्याग्‍न अनि वास्तविकतासित मेल नखाने कतिपय कुराहरू गर्न बहकाउँछ र उक्साउँछ। यसको परिणाम के हुन्छ? तिनीहरूले आफूलाई विनाशको मार्गमा लैजान्छन्, र थाहै नपाई चरमसीमामा पुग्छन्। “चरमसीमामा पुग्छन्” भन्‍नुको अर्थ के हो? यसको अर्थ मानवजातिप्रति परमेश्‍वरको मापदण्डबाट र मानवजातिको लागि उहाँले पूर्वनिर्धारित गर्नुभएको नैसर्गिकताबाट झन्झन् टाढा जानु हो। अन्त्यमा यस्ता मानिसहरू निकासहीन स्थितिमा पुग्छन्, जुन तिनीहरूलाई विनाशमा पुऱ्याउने मार्ग हो।

मानिसहरू कसरी जिउनुपर्छ भन्‍ने सन्दर्भमा मानवजातिको लागि परमेश्‍वरका मापदण्डहरू केके हुन्? वास्तवमा ती एकदमै सरल छन्। तिनीहरूले सृष्टि गरिएको प्राणीको उचित स्थान ग्रहण गर्नुपर्छ र व्यक्तिले पूरा गर्नुपर्ने कर्तव्य पूरा गर्नुपर्छ। परमेश्‍वरले तँलाई महामानव वा महान् व्यक्तित्व बन् भनेर भन्‍नुभएन, न त तँलाई आकासमा उड्नको लागि पखेटा नै दिनुभयो। उहाँले तँलाई केवल दुइटा हात र दुइटा खुट्टा दिनुभयो, जसको मद्दतले तँ जमिनमा एकपटकमा एक पाइला हिँड्न सक्छस्, र आवश्यक पर्दा दौडन सक्छस्। परमेश्‍वरले तेरो लागि सृष्टि गर्नुभएका भित्री अङ्गहरू खाना पचाउन र सोस्न, अनि तेरो सारा शरीरमा पोषण प्रदान गर्नका लागि हुन्, त्यसैले तैँले दिनको तीन छाक खाना खाने तालिका पालन गर्नुपर्छ। परमेश्‍वरले तँलाई स्वतन्त्र इच्छा, सामान्य मानवताको सोचाइ, अनि मानवमा हुनुपर्ने विवेक र समझ दिनुभएको छ। यदि तैँले यी कुराहरू राम्ररी र ठिकसित प्रयोग गरिस्, भौतिक शरीरको जीवितताका नियमहरू पालन गरिस्, आफ्नो स्वास्थ्यलाई उचितसँग ख्याल गरिस्, परमेश्‍वरले अह्राउनुभएको कुरा दृढतापूर्वक गरिस् र परमेश्‍वरले गर्न लगाउनुभएको कुरा हासिल गरिस् भने, त्यो पर्याप्त हो र यो एकदमै सरल छ। के परमेश्‍वरले तँलाई मरुन्जेल काममै लागिरहनुपर्छ र सक्दो मेहनत गर्नुपर्छ भनेर भन्‍नुभएको छ? के उहाँले तँलाई आफूलाई सास्ती दिन भन्‍नुभएको छ? (छैन।) परमेश्‍वर यस्ता कुराहरू गर् भनेर भन्‍नुहुन्‍न। मानिसहरूले आफूलाई सास्ती दिनुपर्दैन, तर केही सामान्य समझ राख्नुपर्छ र शरीरका विभिन्‍न आवश्यकताहरू उचित रूपमा पूरा गर्नुपर्छ। तिर्खा लाग्दा पानी पिउनुपर्छ, भोक लाग्दा खाना खानुपर्छ, थकाइ लाग्दा आराम गर्नुपर्छ, लामो समयसम्म बसेपछि कसरत गर्नुपर्छ, बिमार हुँदा चिकित्सकलाई जँचाउनुपर्छ, दैनिक तीन छाक भोजन खानुपर्छ र सामान्य मानवताको जीवन कायम राख्नुपर्छ। तैँले अवश्य नै आफ्नो कर्तव्य पनि सामान्य रूपमा जारी राख्नुपर्छ। यदि तेरो कर्तव्यमा तैँले नबुझ्ने केही पेसागत ज्ञान समावेश छ भने, तैँले अध्ययन र अभ्यास गर्नुपर्छ। यो सामान्य जीवन हो। परमेश्‍वरले मानिसहरूको लागि अघि सार्नुभएका अभ्यासका विभिन्‍न सिद्धान्तहरू सबै नै सामान्य मानवताको बुद्धिले ग्रहण गर्न सक्ने, र मानिसहरूले बुझ्न र स्विकार्न सक्ने कुरा हुन्, र ती कुरा सामान्य मानवताको दायराभन्दा अलिकति पनि पर जाँदैनन्। ती सबै कुरा मान्छेले प्राप्त गर्न सक्‍ने दायराभित्रै हुन्छन्, र कुनै हालतमा पनि उचितताको सीमाबाहिर जाँदैनन्। परमेश्‍वर मानिसहरूलाई महामानव वा प्रतिष्ठित व्यक्ति बन्‍न अनिवार्य गर्नुहुन्‍न, तर नैतिक आचरणसम्बन्धी भनाइहरूले चाहिँ मानिसहरूलाई महामानव वा प्रतिष्ठित व्यक्ति बन्‍ने आकाङ्क्षा राख्न बाध्य पार्छन्। तिनीहरूले आफ्नो देश र राष्ट्रको ठूलो काम गर्नैपर्ने मात्र होइन, मरुन्जेल काममै लागिरहनु र सक्दो मेहनत पनि गर्नुपर्ने हुन्छ। यसले तिनीहरूलाई आफ्नो जीवन त्याग्‍न बाध्य बनाउँछ, जुन पूर्णतया परमेश्‍वरको मापदण्डविपरीत हुन्छ। मानिसहरूको जीवनप्रति परमेश्‍वरको मनोवृत्ति कस्तो छ? परमेश्‍वर हरपरिस्थितिमा मानिसहरूलाई सुरक्षित राख्नुहुन्छ र तिनीहरूलाई प्रलोभन र अन्य खतरनाक अवस्थामा पर्नदेखि जोगाउनुहुन्छ, र तिनीहरूको जीवन रक्षा गर्नुहुन्छ। परमेश्‍वरले यस्तो गर्नुको उद्देश्य के हो? यसको उद्देश्य मानिसहरूलाई उचित रूपमा जीवन जिउन लाउनु हो। मानिसहरूलाई उचित रूपमा जीवन जिउन लाउनुको उद्देश्य के हो? उहाँ तँलाई महामानव बन्‍न बाध्य पार्नुहुन्‍न, न त स्वर्गमुनिका सबै थोक आफ्नो हृदयमा राख्न, न त देश र जनताको चिन्ता गर्न नै बाध्य पार्नुहुन्छ, झन् सबै थोकमाथि शासन गर्ने, सबै कुरा व्यवस्थापन गर्ने र मानवजातिलाई शासन गर्ने उहाँको ठाउँ ओगट्न लाउनु त परको कुरा हो। बरु, उहाँ त तँलाई सृष्टि गरिएको प्राणीको उचित स्थान ग्रहण गर्न, सृष्टि गरिएको प्राणीका कर्तव्यहरू पूरा गर्न, मानिसहरूले निर्वाह गर्नुपर्ने कर्तव्य निर्वाह गर्न र मानिसहरूले गर्नुपर्ने कुराहरू गर्न लाउनुहुन्छ। तैँले गर्नुपर्ने कुराहरू धेरै छन्, तर त्यसमा मानवजातिको नियतिमाथि शासन गर्ने, स्वर्गमुनिका सबैथोक आफ्नो हृदयमा राख्‍ने वा मानवजाति, आफ्नो जन्मभूमि, मण्डली, परमेश्‍वरको इच्छा वा मानवजातिलाई मुक्ति दिने उहाँको महान्‌ कामलाई आफ्नो हृदयमा राख्‍नेजस्ता कुराहरू पर्दैनन्। यी कुराहरू समेवश हुँदैनन्। त्यसोभए, तैँले गर्नुपर्ने कुन-कुन कुराहरू समावेश हुन्छन् त? त्यसमा परमेश्‍वरले तँलाई सुम्पनुहुनेने कार्य, परमेश्‍वरले तँलाई दिनुहुने कर्तव्य अनि परमेश्‍वरको घरले तँलाई हरेक अवधिमा दिने हरेक मापदण्ड समावेश छन्। के यो सरल छैन र? के यो गर्न सजिलो छैन र? यो एकदमै सरल र गर्न पनि सजिलो छ। तर मानिसहरू सधैँ परमेश्‍वरलाई गलत बुझ्छन् र उहाँ तिनीहरूलाई गम्भीरतापूर्वक लिनुहुन्‍न भन्‍ने सोच्छन्। कतिपयले यस्तो सोच्छन्, “परमेश्‍वरमा विश्‍वास गर्ने मानिसहरूले आफूलाई धेरै महत्त्वपूर्ण ठान्‍नु हुँदैन, तिनीहरू आफ्नो भौतिक शरीरप्रति लिप्त हुनु हुँदैन, बरु तिनीहरूले अझ धेरै कष्ट भोग्‍नुपर्छ र राती चाँडै सुत्नु हुँदैन, किनभने यदि राती चाँडै सुत्यो भने परमेश्‍वर बेखुस हुन सक्‍नुहुन्छ। तिनीहरू बिहान सबेरै उठेर राती ढिलो सुत्नुपर्छ, अनि राती अबेरसम्म खटेर आफ्नो कर्तव्य निर्वाह गर्नुपर्छ। तिनीहरूले कुनै परिणाम ननिकाले पनि, बिहान दुई वा तीन बजेसम्म जागा बस्नैपर्छ।” परिणामस्वरूप, यस्ता मानिसहरू यति साह्रो थकित हुने गरी खट्छन कि तिनीहरूलाई हिँड्न पनि हम्मेहम्मे पर्छ, अनि कर्तव्य निर्वाहले गर्दा लखतरान भइयो भनेर भन्छन्। के यो मानिसहरूको मूर्खता र अज्ञानताले गर्दा भएको होइन र? अरू कतिपयचाहिँ यस्तो सोच्छन्, “हामीले अलि विशेष र राम्रो लुगा लगाउँदा परमेश्‍वर खुसी बन्‍नुहुन्‍न, न त उहाँ हामीले हरेक दिन मासु र मिठो खानेकुरा खाँदा नै खुसी बन्‍नुहुन्छ। पररमेश्‍वरको घरमा हामी बस मरुन्जेल काममै लागिरहनुपर्छ र सक्दो मेहनत गर्नुपर्छ,” अनि तिनीहरूलाई परमेश्‍वरका विश्‍वासीहरूको हैसियतमा तिनीहरूले मृत्युसम्‍मै कर्तव्य निर्वाह गर्नुपर्छ, नत्र परमेश्‍वरले छोड्नुहुनेछैन भन्‍ने लाग्छ। के वास्तवमा हुनुपर्ने कुरा त्यही हो त? (होइन।) परमेश्‍वर मानिसहरूलाई जिम्मेवार र बफादार भई कर्तव्य निर्वाह गर्ने मापदण्ड दिनुहुन्छ, तर उहाँ तिनीहरूलाई आफ्नै शरीरमाथि ज्यादती गर्न बाध्य पार्नुहुन्‍न, झन् तिनीहरूलाई झाराटारुवा बन्‍न वा त्यतिकै समय खेर फाल्‍न लाउनुहुने त कुरै नगरौँ। मैले देखेको छु, कतिपय अगुवा र सेवकहरूले मानिसहरूलाई कर्तव्य निर्वाह गराउन यसरी नै बन्दोबस्त मिलाउँछन्, दक्षताको मापदण्ड लागू गर्दैनन्, केवल मानिसहरूको समय र शक्ति खर्च गर्छन्। वास्तवमा तिनीहरूले मानिसहरूको जीवन बरबाद गरिरहेका हुन्छन्। दीर्घकालमा अन्ततः कतिपय मानिसहरूलाई स्वास्थ्य समस्या हुन्छ, ढाड दुख्छ, घुँडा दुख्छ र कम्प्युटरको स्क्रिन हेर्दा चक्‍कर लाग्छ। यस्तो कसरी हुन सक्छ? यसको कारण को हो? (यसको कारण तिनीहरू आफै हुन्।) परमेश्‍वरको घरले सबै जना राती १० बजेभित्रै विश्राम गरून् भन्छ, तर कतिपय मानिसहरू ११ वा १२ बजेसम्म पनि सुत्दैनन्, जसले गर्दा अरूहरूको विश्राममा बाधा पुग्छ। कतिपय मानिसहरू सामान्य तवरमा विश्राम गर्नेहरूलाई ऐसआरामको लालच गर्ने भनेरसमेत धिक्‍कार्छन्। यो गलत कुरा हो। यदि तेरो शरीरले राम्ररी विश्राम पाएको छैन भने तैँले कसरी राम्रो काम गर्न सक्छस् र? यसबारे परमेश्‍वर के भन्‍नुहुन्छ? परमेश्‍वरको घरले यसबारे कसरी नियमन गर्छ? सबै कुरा परमेश्‍वरको वचन र परमेश्‍वरको घरको सर्तअनुसार गरिनुपर्छ, अनि यो मात्र सही हुन्छ। कतिपय मानिसहरूको बुझाइ निरर्थक हुन्छ, तिनीहरू सधैँ चरमसीमामा पुग्छन् र अरूलाई रोकटोकसमेत गर्छन्। यो सत्यता सिद्धान्तअनुरूप हुँदैन। कतिपय मानिसहरू पटक्‍कै समझ नभएका पटमूर्ख हुन्छन्, र आफ्नो कर्तव्य निर्वाह गर्न आफू काममा व्यस्त नहुँदासमेत राती अबेरसम्म जागा बस्नैपर्छ भन्‍ने सोच्छन्, र यसरी थकित हुँदा पनि सुत्दैनन्, बिमार हुँदा पनि कसैलाई बताउँदैनन् र अझ खराब कुरा त, तिनीहरूले चिकित्सकलाई पनि देखाउँदैनन्, यसो गर्नु त समय खेर फाल्नु हो जसले गर्दा कर्तव्य निर्वाहमा ढिलाइ हुन्छ भन्‍ने सोच्छन्। के यो दृष्टिकोण सही हो त? किन विश्‍वासीहरू यत्तिका धेरै प्रवचन सुनेपछि पनि यस्तो निरर्थक दृष्टिकोण राख्छन्? परमेश्‍वरको घरका कार्य प्रबन्धहरूलाई कसरी नियमन गरिन्छ? तैँले ठिक १० बजेभित्र विश्राम गर्नुपर्छ र बिहान ६ बजे उठ्नुपर्छ, अनि आफूले आठ घण्टा सुत्‍ने कुरा सुनिश्‍चित गर्नुपर्छ। त्यसबाहेक, तैँले कामपछि कसरत गरेर आफ्नो स्वास्थ्यको ख्याल गर्नुपर्छ, र स्वस्थकर खाना र तालिका कायम राख्नुपर्छ भनेरसमेत बारम्बार जोड दिइन्छ, यसो गरेर कर्तव्य निर्वाहको क्रममा हुने स्वास्थ्य समस्या हटाउन सकिन्छ। तर कतिपय मानिसहरू यो कुरा पटक्‍कै बुझ्दैनन्, तिनीहरू सिद्धान्तहरू मान्‍न वा नियम पालन गर्न सक्दैनन्, अनि अनावश्यक रूपमा अबेरसम्म बस्छन् र गलत प्रकारका खानेकुरा खान्छन्। तिनीहरू बिमार परेपछि आफ्नो कर्तव्य निर्वाह गर्न सक्दैनन्, र त्यतिबेला पछुतो गर्नुको कुनै अर्थ रहँदैन। मैले भर्खरै केही मानिसहरू बिरामी परेका छन् भन्‍ने सुनेँ। के यो तिनीहरूले सिद्धान्तहरू पालन नगरी कर्तव्य निभाएकोले र लापरवाही कार्य गरेकोले गर्दा भएको होइन र? तँ आफ्नो कर्तव्य तत्परतासाथ गर्छस्, त्यो साँचो हो, तर तैँले आफ्नो शरीरको प्राकृतिक नियम उल्ल्ङघन गर्नु हुँदैन। यदि तैँले त्यो उल्लङ्घन गरिस् भने, आफूलाई बिमारी बनाउनेछस्। तँसँग कसरी आफ्नो स्वास्थ्यको ख्याल गर्ने भनेर सामान्य बुझाइ हुनुपर्छ। तैँले उपयुक्त हुँदा कसरत गर्नुपर्छ र नियमित समयमा खाना खानुपर्छ। तैँले अचाक्ली खानेपिउने गर्नु हुँदैन, अनि खानामा कचकच गर्ने वा अस्वस्थकर खाना खाने गर्नु हुँदैन। त्यसबाहेक, तैँले आफ्नो मुड पनि नियन्त्रण गर्नुपर्छ, परमेश्‍वरसामु जिउने र सत्यता अभ्यास गर्ने कुरालाई ध्यान दिनुपर्छ अनि सिद्धान्तअनुसार कार्य गर्नुपर्छ। त्यसरी, तैँले हृदयमा शान्ति र आनन्द पाउनेछस्, अनि तँलाई ख्रोक्रो वा उदास महसुस हुनेछैन। विशेष गरी, यदि मानिसहरूले भ्रष्ट स्वभाव हटाएर सामान्य मानवताअनुसार जिए भने, तिनीहरूको मनस्थिति पूर्ण रूपले सामान्य हुनेछ र तिनीहरूको शरीर स्वस्थ बन्‍नेछ। मैले तिमीहरूलाई कहिल्यै पनि राती अबेर सुत्नू र बिहान सबेरै उठ्नू वा दैनिक दस घण्टाभन्दा बढी काम गर्नू भनेर भनेको छैनँ। यो सब मानिसहरूले नियमअनुसार व्यवहार नगर्नाले र परमेश्‍वरको घरका बन्दोबस्तहरू पालन नगर्नाले गर्दा हुन्छ। तर आखिर, मानिसहरू यति अनभिज्ञ छन् कि आफ्नो स्वास्थ्यलाई बस हल्कासँग लिइदिन्छन्। मैले कतिपय ठाउँमा मानिसहरूले सधैँ भित्रै रहेर कर्तव्य निर्वाह गरिरहेको अनि बाहिर गएर अलि घाम ताप्ने वा सक्रिय रहने नगरिरहेको देखेँ, त्यसकारण मैले मानिसहरूको लागि कसरत गर्ने केही उपकरण बन्दोबस्त गरिदिएँ र हप्ताको एक वा दुईपटक कसरत गर्नू भनेर भनेँ, जुन स्वस्थकर दैनिकी हो। उचित कसरत नगर्ने मानिसहरू बिमार पर्नु स्वभाविकै हो, अनि यसले तिनीहरूको सामान्य जीवनलाई पनि असर गर्छ। मैले यस्तो बन्दोबस्त मिलाएपछि, के मैले कसले कसरत गर्दै छ र कतिपटक गर्दै छ भनेर चेक गर्नुपर्छ? (पर्दैन।) मैले चेक गर्नुपर्दैन, मैले आफ्नो जिम्मेवारी पूरा गरेको छु, मैले आफ्नो काम गरेको छु, अनि तैँले के गर्नुपर्छ भनेर मैले एक शब्द पनि झूट नबोली एकदमै इमानदारीसाथ तँलाई बताएको छु, र तैँले बस दिइएको निर्देशनअनुसार गरे पुग्छ। मानिसहरू यो कुरा स्विकार्दैनन्, तिनीहरू आफू जवान र स्वस्थ छु भन्ठान्छन्, त्यसैले मेरो कुरा गम्भीरतापूर्वक लिँदैनन्। यदि तँ आफ्नो स्वास्थ्यलाई मूल्यवान् ठान्दैनस् भने, मैले यसमा चिन्ता लिनु अनावश्यक हुन्छ—आफू बिमार हुँदा अरूलाई मात्र दोष नदे। मानिसहरू कसरत गर्न ध्यान दिँदैनन्। यसको एउटा कारण तिनीहरूमा केही गलत विचार र दृष्टिकोण हुनु हो। अर्को कारणचाहिँ, तिनीहरूमा घातक समस्या अर्थात् अल्छीपन पनि हुनु हो। यदि मानिसहरूलाई सानो शारीरिक रोग छ भने, तिनीहरूले आफ्नो स्वास्थ्यमा ध्यान दिँदै अलि सक्रिय भए पुग्छ। तर कतिपय मानिसहरू कसरत गर्नु र स्वास्थ्यको ख्याल गर्नुभन्दा, बिमार परेपछि सुई लगाउन वा औषधि खान रुचाउँछन्। यो अल्छीपनले गर्दा हो। मानिसहरू अल्छी हुन्छन् र कसरत गर्न चाहँदैनन्, त्यसैले तिनीहरूलाई भनेर कुनै फाइदा छैन। अन्त्यमा, बिरामी परेपछि तिनीहरूले अरूलाई दोष दिन सक्दैनन्; मनभित्र तिनीहरूलाई वस्तविक कारण थाहा हुन्छ। सबैले दिनहुँ ठिक्‍क मात्रामा कसरत गर्नुपर्छ। मैले दैनिक रूपमा कम्तीमा एकदुई घण्टा हिँड्नु र केही जरुरी कसरत गर्नुपर्छ। यसले मेरो शारीरिक गठन चुस्त पार्न मद्दत मात्र गर्दैन, यसले त रोग पनि रोकथाम गर्छ र शारीरिक तवरमा फुर्तिलो पनि महसुस गराउँछ। तर कसरत रोग रोकथाम गर्नको लागि मात्र होइन, यो सामान्य शारीरिक आवश्यकता पनि हो। यस विषयमा, परमेश्‍वरको मापदण्ड भनेको मानवजातिसँग अलकति अन्तर्दृष्टि होस् भन्‍ने हो। अज्ञानी नबन्, र आफ्नो शरीरमाथि ज्यादती नगर्, बरु यसको प्राकृतिक नियम पालन गर्। आफ्नो देहमाथि दुर्व्यवहार नगर्, तर यसमा अचाक्ली लिप्त पनि नबन्। के यो सिद्धान्त बुझ्नु सजिलो छ? (छ।) वास्तवमा यो बुझ्नु एकदमै सजिलो छ, तर मुख्य कुरा मानिसहरू यसलाई अभ्यास गर्छन् कि गर्दैनन् भन्‍ने हो। मानिसहरूको अर्को घातक कमजोरी के हो? त्यो के हो भने, तिनीहरू सधैँ आफूलाई कल्पनामा डुबाउँछन् र यस्तो सोच्छन्, “यदि मैले परमेश्‍वरमा विश्‍वास गरेँ भने, म बिरामी पर्नेछैनँ, म बूढो हुनेछैनँ, र म अवश्यै मर्ने पनि छैनँ।” यो त पूराको पूरा बेवकुफी हो। परमेश्‍वर यी अलौकिक कुराहरू गर्नुहुन्‍न। उहाँ मानिसहरूलाई मुक्ति र प्रतिज्ञा दिनुहुन्छ अनि सत्यता पछ्याउनू र बुझ्नू, आफ्नो भ्रष्टता त्याग्‍नू, उहाको मुक्ति प्राप्त गर्नू र मानवजातिको सुन्दर गन्तव्यमा प्रवेश गर्नू भनेर भन्‍नुहुन्छ। तर परमेश्‍वरले मानिसहरू बिरामी पर्नेछैनन् वा बूढो हुनेछैनन् भनेर कहिल्यै प्रतिज्ञा गर्नुभएको छैन, न त तिनीहरू मर्नेछैनन् भनेर नै कहिल्यै प्रतिज्ञा गर्नुभएको छ। अनि, अवश्य नै, परमेश्‍वरले “मरुन्जेल काममै लागिरहनुपर्छ र सक्दो मेहनत गर्नुपर्छ” भनेर पनि मानिसहरूमाथि कुनै मापदण्ड लाद्‍नुभएको छैन। आफ्नो कर्तव्य र मण्डलीको काम गर्ने, अनि कस्तो कठिनाइ सहने, के त्याग्‍ने, के अर्पित गर्ने र के छोड्ने भन्‍ने सन्दर्भमा, मानिसहरूले सिद्धान्तअनुसार कार्य गर्नुपर्छ। आफ्नो भौतिक जीवन र शारीरिक आवश्यकताहरू सम्हाल्दा, मानिसहरूसँग केही सामान्य समझ हुनुपर्छ र तिनीहरूले आफ्नो शरीरका सामान्य आवश्यकताहरू बेवास्ता गर्नु हुँदैन, झन् परमेश्‍वरले मानिसहरूको लागि स्थापित गर्नुभएका व्यवस्था र नियमहरू उल्लङ्घन गर्नु हुने त कुरै नगरौँ। यो अवश्यै मानिसहरूमा हुनुपर्ने न्यूनतम सामान्य समझ पनि हो। यदि मानिसहरूलाई आफ्नो भौतिक शरीरका आवश्यकता र नियमहरूलाई कसरी सम्हाल्ने भनेरसमेत थाहा छैन र तिनीहरूसँग कुनै सामान्य समझसमेत फिटिक्‍कै छैन र तिनीहरू कल्पना र धारणामा मात्र भर पर्छन् अनि केही चरम विचारसमेत राख्छन् र आफ्नो भौतिक शरीरलाई सम्हाल्न केही चरम पद्धतिसमेत अपनाउँछन् भने, यस्ता मानिसहरूसँग मूर्ख बुझाइ हुन्छ। यस्तो क्षमता भएका मानिसहरूले कस्तो सत्यता बुझ्न सक्छन्? यहाँ प्रश्‍न खडा हुन्छ। परमेश्‍वर मानिसहरूले आफ्नो भौतिक शरीरलाई कसरी लिऊन् भन्‍ने मापदण्ड दिनुहुन्छ? परमेश्‍वरले मान्छेको सृष्टि गर्नुहुँदा, तिनीहरूको लागि नियमहरू स्थापित गर्नुभयो, त्यसैले उहाँ तैँले आफ्नो भौतिक शरीरलाई यस्तो नियमअनुसार व्यवहार गर्न लगाउनुहुन्छ। परमेश्‍वरले मानिसहरूको लागि स्थापित गर्नुभएको मापदण्ड र मानक यही हो। धारणामा भर नपर्, र कल्पनामा पनि भर नपर्। कुरा बुझिस्?

नैतिक आचरणसम्बन्धी “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने यो भनाइको शिक्षण र प्रभावमा परेपछि मानिसहरूलाई आफ्नो भौतिक शरीरप्रति कसरी व्यवहार गर्ने वा सामान्य जीवन कसरी बिताउने भन्‍ने पनि थाहा हुँदैन। यो एउटा पक्ष हो। अर्को पक्ष के हो भने, मानिसहरूलाई आफ्नो मृत्युलाई कसरी लिने भन्‍ने पनि थाहा हुँदैन, न त कसरी अर्थपूर्ण जीवन बिताउने भन्‍ने नै थाहा हुन्छ। त्यसोभए, अब हामी मानिसहरूको मृत्युप्रति गरिने व्यवहारबारे परमेश्‍वरको कस्तो मनोवृत्ति छ, सो हेरौँ। कर्तव्यको जुनै पक्ष निर्वाह गरिँदै गरिएको भए पनि, परमेश्‍वर मानिसहरूले आफ्नो कर्तव्यनिर्वाहको प्रक्रियामा सत्यता बुझून्, सत्यता अभ्यास गरून्, आफ्नो भ्रष्ट स्वभाव त्यागून्, सामान्य व्यक्तिको स्वरूपमा जिऊन्, र सोझै मृत्युतर्फ दौडनुभन्दा मुक्ति प्राप्त गर्ने स्तरसम्म पुगून् भन्‍ने उद्देश्य राख्नुहुन्छ। कतिपय मानिसहरूलाई गम्भीर रोग लाग्छ वा क्यान्सर हुन्छ र सोच्छन्, “यो त परमेश्‍वरले मलाई मर्नू र आफ्नो जीवन त्याग्नू भन्‍नुभएको हो, त्यसैले म यो आज्ञा मान्‍नेछु!” वास्तवमा, परमेश्‍वरले त्यो भन्‍नुभएको हुँदैन, न त उहाँमा त्यस्तो विचार नै आएको हुन्छ। यो त मानिसहरूको गलतफहमी मात्र हो। त्यसोभए, परमेश्‍वरले के भन्‍न खोज्नुभएको हो त? सबै जना निश्‍चित वर्षसम्म जिउँछन्, तर तिनीहरूको जीवनकाल फरकफरक हुन्छ। परमेश्‍वरले निर्धारित गर्नुभएपछि, सबै जना ठिक समय र ठिक ठाउँमा मर्छन्। यो सब परमेश्‍वरले तोक्‍नुभएको हुन्छ। उहाँले कसैलाई केही स्वेच्छाचारिताको कारण मर्न दिनुभन्दा पनि उसको जीवनकाल र उसको मृत्युको स्थान र तरिकाको लागि उहाँले तोक्‍नुभएको समयअनुसार यो कुरा गराउनुहुन्छ। परमेश्‍वर कुनै व्यक्तिको जीवनलाई एकदमै महत्त्वपूर्ण ठान्‍नुहुन्छ अनि उहाँ उसको मृत्यु र उसको भौतिक जीवनको अन्त्यलाई पनि एकदमै महत्त्वपूर्ण ठान्‍नुहुन्छ। यो सब परमेश्‍वरद्वारा पूर्वनिर्धारित हुन्छ। यस दृष्टिकोणबाट हेर्दा, परमेश्‍वरले मानिसहरूलाई अनिवार्य रूपमा कर्तव्य निर्वाह गर्न वा परमेश्‍वरलाई पछ्याउन लगाउनुभए पनि नभए पनि, उहाँ मानिसहरूलाई सोझै मृत्युतर्फ दौडन लगाउनुहुन्‍न। यसको अर्थ के हो? यसको अर्थ हो, परमेश्‍वरले तँलाई आफ्नो कर्तव्य निर्वाह गर्न वा परमेश्‍वरमा अर्पित हुनको लागि वा उहाँको आज्ञाको खातिर कुनै पनि समय आफ्नो जीवन दिन तयार हुन लगाउनुहुन्‍न। तैँले त्यस्तो तयारी गर्नुपर्दैन, तैँले त्यस्तो मनस्थिति राख्नुपर्दैन, र तैँले अवश्यै त्यसरी योजना बनाउनु वा सोच्नुपर्दैन, किनभने परमेश्‍वरलाई तेरो जीवन आवश्यक पर्दैन। म किन त्यसो भन्छु? स्पष्टै छ, तेरो जीवन परमेश्‍वरको हो, यो दिने उहाँ नै हुनुहुन्छ, त्यसैले उहाँ केको लागि यो फिर्ता चाहनुहुन्छ र? के तेरो जीवन मूल्यवान् हो? परमेश्‍वरको दृष्टिकोणबाट हेर्दा, यो मूल्यवान् हो, होइन भन्‍ने मुद्दा होइन, बरु तैँले उहाँको व्यवस्थापन योजनामा कस्तो भूमिका खेल्छस् भन्‍ने कुरा मात्र हो। तेरो जीवनको सन्दर्भमा भन्‍नुपर्दा, यदि परमेश्‍वरले यो फिर्ता लिन चाहनुभएको भए, यो कुनै पनि समय, कुनै पनि ठाउँ र कुनै पनि क्षण लिन सक्नुहुन्थ्यो। तसर्थ, व्यक्तिको जीवन उसको लागि महत्त्वपूर्ण हुन्छ, अनि उसको कर्तव्य, दायित्व र जिम्मेवारी अनि परमेश्‍वरको आज्ञाको लागि पनि महत्त्वपूर्ण हुन्छ। यो अवश्यै परमेश्‍वरको समग्र व्यवस्थापन योजनामा उसको भूमिकाको लागि पनि महत्त्वपूर्ण छ। यो महत्त्वपूर्ण भए पनि, परमेश्‍वरलाई तेरो जीवन फिर्ता लिनु आवश्यक छैन। किन? तेरो जीवन फिर्ता लिँदा, तँ मृतक बन्छस्, र थप कुनै कामको हुँदैनस्। तँ जीवित छँदा र परमेश्‍वरले शासन गर्नुहुने मानवजातिमाझ जिउँदा मात्र, तैँले यो जीवनमा खेल्नुपर्ने भूमिका खेल्न सक्छस् र तैँले पूरा गर्नुपर्ने जिम्मेवारी र दायित्व अनि तैँले यो जीवनमा निर्वाह गर्नुपर्ने भनी परमेश्‍वरले तोक्‍नुभएको तेरो कर्तव्य पूरा गर्न सक्छस्। तैँले यो स्वरूपमा जिउँदा मात्र तेरो जीवन मूल्यवान् बन्‍न सक्छ र तैँले यसको मूल्य थाहा पाउँछस्। त्यसैले, “परमेश्‍वरको खातिर मर्नु” वा “परमेश्‍वरको कामको खातिर ज्यान दिनु” भन्‍नेजस्ता अभिव्यक्तिहरू त्यतिकै मुखबाट ननिकाल्, अनि ती बारम्बार भन्‍ने, वा तेरो मन वा हृदयभित्र राख्‍ने नगर्; यो अनावश्यक कुरा हो। जब कुनै व्यक्ति निरन्तर परमेश्‍वरको खातिर मर्न र आफ्नो कर्तव्यको लागि जीवन दिन चाहन्छ, यो सबैभन्दा तिरस्कारपूर्ण, मूल्यहीन र घृणित कुरा हुन्छ। किन? यदि तेरो जीवन समाप्त भयो, र तँ यो देहगत स्वरूपमा जिउन छोडिस् भने, तैँले कसरी सृष्टि गरिएको प्राणीको रूपमा कर्तव्य पूरा गर्न सक्छस् र? यदि सबै जना मरे भने, परमेश्‍वरले आफ्नो कामद्वारा मुक्ति दिनको लागि को बाँकी रहनेछ? यदि मुक्ति चाहिने मानवजाति नै रहेनन् भने, परमेश्‍वरको व्यवस्थापन योजना कसरी पूरा होला? के मानवजातिलाई मुक्ति दिने परमेश्‍वरको कार्य अझै विद्यमान रहला त? के त्यो अझै जारी रहन सक्ला त? यसलाई यी पक्षहरूबाट हेर्दा, के मानिसले आफ्नो शरीरको राम्रो ख्याल गर्नु र स्वस्थ जीवन बिताउनु महत्त्वपूर्ण होइन र? के यो सार्थक कुरो होइन र? निश्‍चय नै यो सबैभन्दा सार्थक कुरो हो, र मानिसले यो काम गर्नुपर्छ। त्यतिकै “यदि नारम्रोमाथि झन् नराम्रो हुन्थ्यो भने, म परमेश्‍वरको निम्ति मरिदिन्थेँ” भनेर भन्‍ने र मर्नुलाई लापरवाहीसँग हल्का लिने, आफ्नो जीवन त्याग्‍ने र देहलाई कष्ट दिने ती मूर्ख मानिसहरूको सन्दर्भमा भन्‍नुपर्दा, यिनीहरू कस्ता मानिस हुन्? के तिनीहरू विद्रोही मानिस हुन्? (हुन्।) यिनीहरू सबैभन्दा विद्रोही मानिस हुन्, र यिनीहरूलाई घृणा र तिरस्कार गर्नुपर्छ। जब कसैले आफू परमेश्‍वरको लागि मर्छु भनेर त्यतिकै भन्‍न सक्छ, तब यो पनि भन्‍न सकिन्छ कि उसले त्यतिकै आफ्नो जीवन अन्त्य गर्ने, आफ्नो कर्तव्य छोड्ने, परमेश्‍वरद्वारा सुम्पिइएको कार्यभार त्याग्‍ने अनि आफूमा परमेश्‍वरको वचन पूरा हुनबाट रोक्नेबारे पनि सोच्ने गर्छ। के यो कामकुरा गर्ने मूर्ख तरिका होइन र? तैँले त्यतिकै र सजिलै आफ्नो जीवन त्याग्‍न सक्छस् होला अनि यो जीवन परमेश्‍वरमा अर्पित गर्न चाहन्छु भनेर भन्छस् होला, तर के तैँले तेरो जीवन अर्पित गर्नुपर्ने परमेश्‍वरलाई आवश्यकता छ र? तेरो जीवन परमश्‍वरकै हो र उहाँले त्यो कुनै पनि समय फिर्ता लिन सक्नुहुन्छ, त्यसैले उहाँमा त्यो अर्पित गर्नुको के काम? यदि तैँले त्यो अर्पित गरिनस् तर परमेश्‍वरलाई त्यो आवश्यक पऱ्यो भने, के उहाँले तँलाई मिठो बोलीले त्यो माग्‍नुहुनेछ र? के उहाँले यसबारे तँसँग कुरा गर्नुपर्नेछ र? अहँ, उहाँले त्यसो गर्नुपर्नेछैन। तर परमेश्‍वरले तेरो जीवन केको लागि चाहनुहुनेछ? परमेश्‍वरले तेरो जीवन फिर्ता लिनुभएपछि, तैँले कर्तव्य निर्वाह गर्न सक्नेछैनस्, र परमेश्‍वरको व्यवस्थापन योजनाबाट एक व्यक्ति हराउनेछ। के उहाँ त्यसमा खुसी र सन्तुष्ट हुनुहुनेछ? वास्तवमा को खुसी र सन्तुष्ट हुनेछ? (शैतान।) यदि तँ आफ्नो जीवन त्याग्छस् भने, तैँले त्यसबाट के प्राप्त गर्न सक्छस्? अनि परमेश्‍वरले तेरो जीवन फिर्ता लिएर के प्राप्त गर्न सक्नुहुन्छ? यदि तैँले मुक्ति पाउने अवसर गुमाइस् भने, त्यो परमेश्‍वरको लागि नाफा हुन्छ कि नोक्सान? (नोक्सान।) परमेश्‍वरको लागि त्यो नाफा हुँदैन, बरु नोक्सान हुन्छ। परमेश्‍वर तँलाई सृष्टि गरिएको प्राणीको रूपमा सृष्टि गरिएको प्राणीको कर्तव्य निर्वाह गर्नको लागि सृष्टि गरिएको प्राणीको जीवन र स्थान ग्रहण गर्न दिँदै सत्यता वास्तविकतामा प्रवेश गर्न, परमेश्‍वरमा समर्पित हुन, उहाँका अभिप्राय बुझ्न र उहाँलाई जान्‍न, उहाँको इच्छा पछ्याउन, मानवजातिलाई मुक्ति दिने उहाँको कार्यपूर्तिमा उहाँसँग सहकार्य गर्न र अन्त्यसम्मै उहाँलाई पछ्याउन दिनुहुन्छ। यो धार्मिकता हो, अनि यो नै तेरो जीवन अस्तित्वको मूल्य र अर्थ हो। यदि तेरो जीवन यसको लागि अस्तित्वमा छ र तँ यसको लागि स्वस्थ जीवन जिउँछस् भने, यो सबैभन्दा अर्थपूर्ण कुरा हो, अनि परमेश्‍वरको सन्दर्भमा त यो साँचो समर्पण र सहकार्य हो—उहाँको लागि सबैभन्दा सन्तुष्टदायी कुरा नै यही हो। परमेश्‍वर देहमा जिउने सृजित प्राणीले उहाँको सजाय र न्यायमाझ आफ्नो भ्रष्ट स्वभाव फालेको, शैतानले उसमा हालिदिएको अनेकौँ भ्रामक विचारहरू इन्कार गरेको अनि परमेश्‍वरबाट सत्यता र मापदण्ड स्विकार्न सकेको, सृष्टिकर्ताको प्रभुत्वममा पूर्ण समर्पित भएको, सृष्टि गरिएको प्राणीले पूरा गर्नुपर्ने कर्तव्य पूरा गरेको र ऊ सृष्टि गरिएको साँचो प्राणी बन्‍न सकेको चाहनुहुन्छ। परमेश्‍वर यही कुरा हेर्न चाहनुहुन्छ र यही नै मानव जीवन अस्तित्वको मूल्य र अर्थ हो। तसर्थ, कुनै पनि सृष्टि गरिएको प्राणीको लागि मृत्यु अन्तिम गन्तव्य होइन। मानव जीवन अस्तित्वको मूल्य र अर्थ मर्नु होइन, बरु परमेश्‍वरको लागि जिउनु, उहाँको लागि र कर्तव्यको लागि अस्तित्वमा रहनु, सृष्टि गरिएको प्राणीको कर्तव्य र जिम्मेवारी पूरा गर्न, परमेश्‍वरको इच्छा पछ्याउन, र शैतानलाई लज्जित तुल्याउन अस्तित्वमा रहनु हो। यही नै सृष्टि गरिएको प्राणीको अस्तित्वको मूल्य हो र यसको जीवनको अर्थ पनि यही हो।

मानिसहरूप्रतिको परमेश्‍वरको मापदण्डको सन्दर्भमा भन्‍नुपर्दा, परमेश्‍वरले मानिसहरूको जीवन र मृत्युलाई जे-जसरी लिनुहुन्छ, त्यो परम्परागत संस्कृतिको “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइमा बताइएको कुराभन्दा बिलकुलै फरक छ। शैतान मानिसहरू मरून् भन्‍ने निरन्तर चाहना गर्छ। यसलाई मानिसहरू जीवित देख्दा नमज्‍जा लाग्छ, र तिनीहरूको जीवन कसरी लिने भनेर सोचिरहन्छ। मानिसहरूले शैतानबाट परम्परागत संस्कृतिका भ्रामक विचारहरू स्वीकार गरेपछि, तिनीहरूले चाहने भनेकै देश र राष्ट्रको लागि वा आफ्नो करियरको लागि, प्रेमको लागि वा आफ्नो परिवारको लागि आफ्नो जीवन बलिदान दिनु हो। तिनीहरू निरन्तर आफ्नो जीवनको अवहेलना गर्छन्, कहीँ पनि र कुनै पनि समय मर्न र जीवन दिन तयार हुन्छन्, तर जीवनलाई परमेश्‍वरद्वारा दिइएको सबैभन्दा मूल्यवान् र कदर गर्नुपर्ने कुरा ठान्दैनन्। तिनीहरू आफ्नो जीवनकालमा र आफूमा परमेश्‍वरले दिनुभएको जीवन छँदा, आफ्ना कर्तव्य र दायित्वहरू पूरा गर्न सक्दैनन्, बरु शैतानको भ्रम र दुष्ट शब्दहरू स्विकार्छन्, मरुन्जेल काममै लागिरहन र सक्दो मेहनत गर्न सधैँ उद्यत रहन्छन्, अनि परमेश्‍वरको लागि कुनै पनि समय मर्न तयार हुन्छन्। वास्तविकता के हो भने, यदि तँ साँच्चै मर्छस् भने, परमेश्‍वरको लागि होइन, शैतानको लागि मर्छस्, र तँलाई परमेश्‍वरले सम्झनुहुनेछैन। किनभने जीवित व्यक्तिले मात्र परमेश्‍वरको महिमा बढाउन र उहाँको गवाही दिन सक्छ, अनि जीवित व्यक्तिले मात्र सृष्टि गरिएको प्राणीको उचित स्थान ग्रहण गर्न र आफ्नो कर्तव्य पूरा गर्न सक्छ र त्यसरी कुनै पछुतो गर्नुपर्ने हुँदैन र उसले शैतानलाई लज्जित पार्न र सृष्टिकर्ताको अचम्मलाग्दा कार्य र सार्वभौमिकताको गवाही दिन सक्छ—यी कुरा जीवित व्यक्तिले मात्र गर्न सक्छ। यदि तेरो जीवनधरि छैन भने, यो सब कुरा अस्तित्वमा रहँदैन। के त्यस्तै होइन र? (हो।) तसर्थ, शैतानले नैतिक आचरणसम्बन्धी “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइलाई अघि सारेर निस्सन्देह नै मानव जीवनलाई खेलाउँदै र कुल्चीमिल्ची पार्दै छ। शैतानले मानव जीवनलाई आदर गर्दैन, बरु खेलौनाझै खेलाउँछ, र मानिसहरूलाई “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍नेजस्ता विचारहरू स्विकार्न लगाउँछ। अनि, तिनीहरू यस्ता विचारहरूअनुसार जिउँछन्, र जीवनको कदर गर्ने वा आफ्नो जीवनलाई मूल्यवान् ठान्‍ने गर्दैनन्, त्यसले गर्दा तिनीहरू जीवन अर्थात् परमेश्‍वरले मानिसहरूलाई दिनुभएका कुराहरूमध्येको सबैभन्दा मूल्यवान् कुरा त्यतिकै त्यागिदिन्छन्। यो छली र अनैतिक कुरा हो। परमेश्‍वरले तेरा लागि पूर्वनिर्धारित गर्नुभएको अन्तिम म्याद नपुगुञ्जेल, तैँले जहिलेसुकै भए पनि, आफ्नो जीवन त्याग्छु भनेर हल्कासित भन्‍नु हुँदैन। तँमा सास रहुञ्जेल, हार नमान्, आफ्नो कर्तव्य नत्याग्, अनि सृष्टिकर्ताले तँलाई दिनुभएको आज्ञा वा उहाँले तँलाई जे गर्न सुम्पनुभएको छ त्यो नत्याग्। किनकि कुनै पनि सृजित प्राणीको जीवन सृष्टिकर्ताका लागि मात्र, अनि उहाँको सार्वभौमिकता, योजनाबद्ध कार्य र प्रबन्धहरूका लागि मात्र अस्तित्वमा रहन्छ, र सृष्टिकर्ताको गवाही र मानवजातिलाई मुक्ति दिने उहाँको कामका लागि मात्र यो जीवन अस्तित्वमा रहन्छ र यसको मूल्य साकार हुन्छ। तैँले देख्न सक्छस् कि मानव जीवनलाई हेर्ने परमेश्‍वरको दृष्टिकोण शैतानको दृष्टिकोणभन्दा बिलकुलै फरक छ। त्यसैले, कसले साँच्चै मानव जीवनको कदर गर्छ? (परमेश्‍वरले।) परमेश्‍वरले मात्र कदर गर्नुहुन्छ, जबकि मानिसहरू आफैलाई समेत आफ्नो जीवनको कदर गर्न आउँदैन। परमेश्‍वर मात्र मानव जीवनको कदर गर्नुहुन्छ। मानवजाति प्यारा वा प्रेम गरिन योग्य नभए पनि, र तिनीहरू फोहोर, विद्रोहीपन, र शैतानले हालिदिएका अनेकथरी बेतुका विचार र दृष्टिकोणले भरिएका भए पनि, र तिनीहरूले शैतानलाई आदर्श मान्ने र पछ्याउने भए पनि, अनि परमेश्‍वरप्रति शत्रुवत् समेत बने पनि, जे भए पनि, मानवजातिलाई परमेश्‍वरले नै सृष्टि गर्नुहुने हुनाले, र तिनीहरूसँग परमेश्‍वरले प्रदान गर्नुभएको सास र जीवन हुने भएकाले, उहाँले मात्र मानव जीवनको कदर गर्नुहुन्छ, उहाँले मात्र मानिसहरूलाई प्रेम गर्नुहुन्छ, र उहाँले मात्र मानवजातिलाई निरन्तर हेरचाह र कदर गर्नुहुन्छ। परमेश्‍वरले मानवजातिलाई कदर गर्नुहुन्छ—तिनीहरूको देहलाई होइन, तर तिनीहरूको जीवनलाई कदर गर्नुहुन्छ, किनकि परमेश्‍वरद्वारा जीवन प्रदान गरिएका मानवहरू मात्र अन्ततः साँच्चै उहाँको आराधना गर्ने र गवाही दिने सृजित प्राणी बन्‍न सक्छन्। परमेश्‍वरसँग यी सृष्टि गरिएका प्राणीहरू अर्थात् मानिसहरूको लागि काम, आज्ञा र अपेक्षाहरू छन्। तसर्थ, परमेश्‍वर तिनीहरूको जीवनलाई प्रिय र मूल्यवान् ठान्‍नुहुन्छ। यही नै सत्य हो। कुरो बुझिस्? (बुझेँ।) त्यसैले, मानिसहरूले सृष्टिकर्ता परमेश्‍वरको अभिप्राय बुझेपछि, तिनीहरूले आफ्नो भौतिक शरीरको जीवन अनि यो शरीर जीवित रहने नियम र यसका आवश्यकताहरूप्रति कसरी व्यवहार गर्ने, के त्यसको लागि सिद्धान्तहरू हुनु पर्दैन र? यी सिद्धान्तहरू केमा आधारित हुन्छन्? ती परमेश्‍वरको वचनमा आधारित हुन्छन्। ती अभ्यास गर्ने सिद्धान्तहरू केके हुन्? निष्क्रिय हिसाबमा, मानिसहरूले शैतानद्वारा तिनीहरूमा घुसाइएका अनेकथरी भ्रामक दृष्टिकोण त्याग्‍नुपर्छ, र शैतानको दृष्टिकोणका भ्रामात्मकता खुलासा र पहिचान गर्नुपर्छ—जस्तै “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइ—जसले मानिसहरूलाई भावशून्य बनाउँछ, हानि गर्छ र सीमित पार्छ, अनि तिनीहरूले यी दृष्टिकोणहरू त्याग्‍नुपर्छ; त्यसबाहेक, सक्रिय हिसाबमा चाहिँ, तिनीहरूले मानवजातिप्रति सृष्टिकर्ता परमेश्‍वरको मापदण्ड के हो भनेर प्रस्टसित बुझ्‍नुपर्छ र परमेश्‍वरको वचनलाई आफूले गर्ने हरेक कुराको जग बनाउनुपर्छ। यस तरिकाले, मानिसहरूले कुनै विचलनविना र ठिकसँग अभ्यास गर्न र साँच्चै सत्यता पछ्याउन सक्नेछन्। सत्यता पछ्याउनु भनेको के हो? (पूर्णतया परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्‍न कुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु।) यसलाई यी शब्दहरूद्वारा सारसङ्क्षेप गर्नु सही हो।

आज हामीले मुख्यतः मृत्युलाई कसरी लिने, साथै जीवनलाई कसरी लिने भन्‍नेबारे सङ्गति गरेका छौँ। शैतानले मानिसहरूको जीवन कुल्चीमिल्ची पार्छ, तहसनहस गर्छ र खोस्छ। यसले मानिसहरूमा भ्रामक प्रकारको विचार र दृष्टिकोण हालिदिएर तिनीहरूलाई बहकाउँछ र भावशून्य बनाउँछ, अनि तिनीहरूसँग भएको सबैभन्दा मूल्यवान् कुरा—अर्थात् तिनीहरूको जीवनलाई—अवहेलना गर्न लगाउँछ, र त्यसरी परमेश्‍वरको कामलाई बाधा दिन्छ र नष्ट पार्छ। मलाई बता त, यदि सारा संसारका सबै मानिसहरूले मर्न चाहेका भए र त्यतिकै त्यसो गर्न सकेका भए, के समाज अस्तव्यस्त हुन्थेन र? के त्यसपछि मानवजातिलाई बाँच्नु र अस्तित्वमा रहनु गाह्रो हुन्थेन र? (हुन्थ्यो।) त्यसोभए, मानव जीवनप्रति परमेश्‍वरको मनोवृत्ति कस्तो छ? उहाँ यसको कदर गर्नुहुन्छ। परमेश्‍वर मानव जीवनलाई प्रिय र मूल्यवान् ठान्‍नुहुन्छ। मानिसहरूले परमेश्‍वरका यी वचनहरूबाट अभ्यासको कस्तो मार्ग पाउनुपर्छ? मानिसहरूले आफ्नो जीवनकालमा, परमेश्‍वरद्वारा दिइएको सबैभन्दा मूल्यवान् कुरा, जीवन र सास छँदै, गम्भीरतापूर्वक सत्यता पछ्याउनु र बुझ्नुपर्छ, अनि कुनै पछुतो बाँकी नरहने गरी, परमेश्‍वरका माग र सिद्धान्तअनुसार सृजित प्राणीको कर्तव्य पूरा गर्नुपर्छ, ताकि एक दिन तिनीहरूले सृजित प्राणीको स्थान ग्रहण गर्न अनि सृष्टिकर्ताको गवाही दिन र आराधना गर्न सकून्। यसो गर्दा, तिनीहरूले शैतानका लागि नभई, बरु परमेश्‍वरको सार्वभौमिकता, उहाँको काम, र उहाँको गवाहीका लागि जिएर, आफ्नो जीवनलाई मूल्य र अर्थ प्रदान गर्नेछन्। जब मानिसहरूले परमेश्‍वरका कामकुराहरूबारे गवाही दिन सक्छन्, तब तिनीहरूको जीवनको मूल्य र अर्थ हुन्छ। तर त्यतिबेला मानव जीवन यसको सबैभन्दा गौरवमय समयमा पुगेको हुन्छ भनेर भन्‍नचाहिँ सकिँदैन। यसो भन्‍नु त्यति सही हुँदैन्, किनभने त्यो समय अझै आइपुगेको हुँदैन। तैँले साँच्चै सत्यता बुझिसकेपछि, सत्यता प्राप्त गरिसकेपछि, परमेश्‍वरबारे ज्ञान पाइसकेपछि, अनि परमेश्‍वरको आराधना गर्न सृजित प्राणीको स्थान ग्रहण गर्न र परमेश्‍वरबारे, सृष्टिकर्ताको सार्वभौमिकताबारे, उहाँका कार्यबारे, र उहाँको सार र पहिचानबारे गवाही दिन सकेपछि, तेरो जीवनको मूल्य यसको चरमबिन्दु र चरम हदमा पुगेको हुनेछ। यो सबै कुरा भन्‍नुको उद्देश्य र महत्त्व भनेको तिमीहरूलाई जीवन अस्तित्वको मूल्य र अर्थ अनि कसरी आफ्नो जीवनप्रति व्यवहार गर्नुपर्छ भनेर बुझाउनु हो, र यसो गर्दा तैँले यसको आधारमा आफूले हिँड्नुपर्ने मार्ग रोज्नेछस्। परमेश्‍वरका अभिप्रायअनुरूप बन्ने एकमात्र तरिका यही हो।

जुन ४, २०२२


सत्यता पछ्याउनु भनेको के हो (१३)

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

हामीले पछिल्लो भेलामा मुख्यतः परम्परागत संस्कृतिको “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइबारे सङ्गति गऱ्यौँ र त्यसलाई विश्‍लेषण गऱ्यौँ। शैतानले मानिसहरूको दिमाग भर्न प्रयोग गर्ने परम्परागत सांस्कृतिका भनाइ र सिद्धान्तहरू सही हुँदैनन्, न त त्यसले मानिसहरूलाई पालन गर्न लगाउने सानदार शब्दहरू नै सही हुन्छन्। त्यसको ठीक उल्टो, ती कुराहरूले मानिसहरूलाई बहकाउँछन्, गलत निर्देशन गर्छन् अनि तिनीहरूको सोचलाई सीमित पार्छन्। परम्परागत संस्कृतिका गलत विचार र दृष्टिकोणहरूद्वारा मानिसहरूलाई शिक्षा दिनु, तिनीहरूको दिमाग भर्नु र तिनीहरूलाई प्रभाव पार्नुको अन्तिम उद्देश्य भनेको तिनीहरूलाई शासकवर्गको प्रभुत्वप्रति समर्पित हुन, अनि आफ्नो देश र पार्टीलाई प्रेम गर्ने, र आफ्नो घर र राज्य रक्षा गर्न कटिबद्ध व्यक्तिहरूको जस्तै बफादारीले शासकहरूको सेवा गर्न आश्‍वस्त पार्नु हो। यो कुरा राष्ट्रिय सरकारले मानवजाति र सबै विविध जनजातिहरूमाथि शासकहरूको नियन्त्रण सहज बनाउन अनि शासकहरूको शासनको स्थायित्व र तिनीहरूको नियन्त्रणअन्तर्गत समाजको मेलमिलाप र स्थायित्व थप बढाउन परम्परागत सांस्कृतिक शिक्षालाई लोकप्रिय बनाउँछ भनेर देखाउन पर्याप्त छ। शासकवर्गले परम्परागत सांस्कृतिक शिक्षालाई जे-जसरी प्रचारप्रसार र प्रवर्धन गरे पनि, र त्यसलाई जे-जसरी लोकप्रिय बनाए पनि, सामान्यतया नैतिक आचरणसम्बन्धी यी भनाइहरूले मानिसहरूलाई बहकाएका छन् र गलत निर्देशन गरेका छन्, अनि साँचो र झूटो, असल र खराब, सही र गलत अनि सकारात्मक र नकारात्मक कुरा छुट्याउने तिनीहरूको क्षमतामा गम्भीर वाधा पुऱ्याएका छन्। के पनि भन्न सकिन्छ भने, नैतिक आचरणसम्बन्धी यी भनाइहरूले पूर्ण रूपमा कालोलाई सेतो बनाउने, सत्यलाई झूटसँग मिसाउने र जनसाधारणलाई बहकाउने काम गर्छन्, र यसले गर्दा मानिसहरू के सही हो र के गलत हो, के साँचो हो र के झूटो हो, कुन कुरा सकारात्मक हुन् र कुन कुरा नकारात्मक हुन्, परमेश्‍वरबाट के आउँछ र शैतानबाट के आउँछ भन्‍ने कुरा थाहै नहुने गरी परम्परागत संस्कृतिका यी विचारहरूको बहकाउमा पर्छन्। परम्परागत संस्कृतिले जे-जसरी हरप्रकारका कुराहरूलाई परिभाषित गर्ने र हरप्रकारका मानिसहरूलाई असल वा खराब, दयालु वा दुष्टको रूपमा वर्गीकरण गर्ने गर्छ त्यसले मानवजातिलाई बाधा दिएको छ, बहकाएको छ र गलत निर्देशन गरेको छ, र मानिसहरूको सोचलाई परम्परागत संस्कृतिले प्रवर्धन गर्ने नैतिक आचरणसम्बन्धी विभिन्न भनाइहरूभित्र सीमितसमेत पारेको छ, जसले गर्दा तिनीहरू आफूलाई मुक्त गर्न सक्दैनन्। फलस्वरूप, धेरै मानिसहरूले स्वेच्छाले दियाबलस राजाप्रति निष्ठावान् रहने शपथ लिन्छन्, अन्त्यसम्‍मै अन्धो भक्ति देखाउँछन् र मृत्यसम्मै त्यो शपथ निभाउँछन्। यो परिस्थिति हालसम्म निरन्तर चल्दै आएको छ, तैपनि कमै मानिसहरूको मात्रै होस खुलेको छ। आजकल परमेश्‍वरमा विश्‍वास गर्ने धेरै मानिसहरूले सत्यता चिन्न सके पनि, तिनीहरूले त्यो स्विकार्ने र अभ्यास गर्ने क्रममा धेरै अवरोध आउँछन्। यो भन्‍न सकिन्छ कि यी अवरोधहरू मुख्यतः तिनीहरूको हृदयमा धेरै समयदेखि जरा गाडेर बसेका परम्परागत संस्कृतिका विचार र दृष्टिकोणबाट आउँछन्। ती कुराहरू पहिला त मानिसहरूले सिक्छन् तर त्यसपछि ती कुराहरू प्रबल बन्छन्, र तिनले मानिसहरूको सोचलाई पहिल्यै नियन्त्रण गरिसक्छन्, र यसबाट मानिसहरूलाई सत्यता स्विकार्न र परमेश्‍वरको कामप्रति समर्पित हुन नदिने अत्यन्तै धेरै अवरोधहरू पैदा हुन्छन्। यो एउटा पक्ष हो। अर्को पक्षचाहिँ मानिसहरूमा भ्रष्ट स्वभावहरू हुने भएकोले गर्दा हुन्छ, र आंशिक रूपमा यी भ्रष्ट स्वभावहरू परम्परागत संस्कृतिले मानिसहरूलाई बहकाउने र भ्रष्ट पार्ने भएकाले पैदा हुन्छन्। परम्परागत संस्कृतिले मानिसहरूको असल र खराब, साँचो र झूटो मापन गर्ने दृष्टिकोणमा गम्भीर असर र हस्तक्षेप गरेको छ, अनि मानिसहरूलाई धेरै भ्रामक धारणा, विचार र दृष्टिकोण राख्‍ने तुल्याएको छ। यसले गर्दा मानिसहरू सकारात्मक, सुन्दर र राम्रा कुरा, परमेश्‍वरले सृष्टि गर्नुभएका यावत्‌ थोकको नियमकानुन र परमेश्‍वरले सबै थोकमाथि शासन गर्नुहुन्छ भन्‍ने तथ्यलाई सकारात्मक तरिकाले बुझ्न असक्षम भएका छन्। बरु, मानिसहरू धारणा र अनेकथरी अस्पष्ट र अवास्तविक विचारहरूले भरिन पुगेका छन्। शैतानले मानिसहरूमा हालिदिने विभिन्न विचारहरूका परिणामहरू यिनै हुन्। अर्को दृष्टिकोणबाट हेर्दा, परम्परागत संस्कृतिको नैतिक आचरणसम्बन्धी सबै विभिन्न भनाइहरू झूटा हुन्, ती भनाइहरूले मानिसहरूको सोच भ्रष्ट पार्छन्, तिनीहरूको मन खलबलाइदिन्छन्, तिनीहरूको सामान्य विचार प्रक्रियामा हानि गर्छन्, मानिसहरूको सकारात्मक कुरा र सत्यता स्विकार्ने कार्य प्रभावित पार्छन्, अनि परमेश्‍वरद्वारा सृष्टि गरिएका यावत्‌ थोकको नियमकानुनबारे मानिसहरूको विशुद्ध बुझाइमा पनि गम्भीर रूपमा असर गर्छन्।

एक हिसाबले, परम्परागत संस्कृतिको नैतिक आचरणसम्बन्धी विभिन्न भनाइहरूले मानिसहरूको सही र गलत छुट्याउने सही तरिकाहरू खलबलाइदिएका छन्, साथै तिनीहरूको स्वतन्त्र इच्छा पनि बिथोलिदिएका छन्। त्यसबाहेक, नैतिक आचरणसम्बन्धी यी विभिन्न भनाइहरू स्विकारिसकेपछि मानवजाति ढोँगी र नक्कली बनेका छन्। तिनीहरू बहाना बनाउन खप्पिस छन्—यहाँसम्म कि तिनीहरू झूटको खेती गर्ने, कालोलाई सेतो बनाउने, नकारात्मक, खराब र दुष्ट कुराहरूलाई सकारात्मक, सुन्दर र असल कुराको रूपमा लिने, र सकारात्मक, सुन्दर र असल कुरालाई नकारात्मक, खराब र दुष्ट कुराको रूपमा लिनेसमेत गर्छन्—तिनीहरू दुष्टताको पूजा गर्ने हदमा पुगिसकेका छन्। मानव समाजभरि, जुनै समयावधि वा जुनै राजवंश भए पनि, मानवजातिले समर्थन र श्रद्धा गर्ने कुराहरू मूलतः परम्परागत संस्कृतिको नैतिक आचरणसम्बन्धी यी भनाइहरू नै हुन्। नैतिक आचरणसम्बन्धी यी भनाइहरूको चरम प्रभावमा परेर, अर्थात् परम्परागत संस्कृतिको नैतिक आचरणसम्बन्धी यी भनाइहरूको बढ्दो गहन र सम्पूर्ण रूपको सिद्धान्त-शिक्षणमा परेर, मानिसहरूले यी भनाइहरूलाई थाहै नपाई अस्तित्वको पूँजी र अस्तित्वको नियमको रूपमा अपनाउँछन्। मानिसहरूले यी भनाइहरूलाई भित्री कुरो नखुट्याईकनै बस सर्लक्‍कै स्विकारिदिन्छन्, र यिनलाई सकारात्मक कुरा ठान्दै अरूसित कसरी व्यवहार गर्ने, मानिसहरू र कामकुराहरूलाई कसरी हेर्ने अनि कसरी आफूलाई व्यवहारमा ढाल्‍ने र कार्य गर्ने भन्‍नेबारे मार्गदर्शन गर्ने प्रमुख विचारधारा र मापदण्डको रूपमा लिइदिन्छन्। मानिसहरू यी कुरालाई समाजमा आफ्नो स्थान बनाउने वा प्रसिद्धि र प्रतिष्ठा कमाउने वा आफूलाई आदरणीय र श्रद्धेय बनाउने सर्वोच्च नियम ठान्छन्। कुनै पनि समयावधिको कुनै समाज वा राष्ट्रभित्रको कुनै समूहलाई हेर्‌—तिनीहरूले मानवजातिका सर्वोत्कृष्ट भनेर इज्जत, श्रद्धा र प्रशंसा गर्ने मानिसहरू अरू कोही नभई मानवजातिले भन्‍ने गरेका नैतिक आदर्शहरू मात्र हुन्। यस्ता मानिसहरूले पर्दापछाडि जुनै प्रकारको जीवन बिताए पनि, तिनीहरूको कार्यको अभिप्राय र मनसाय जे भए पनि र तिनीहरूको मानव सार जे भए पनि, तिनीहरूले वास्तवमा जे-जस्तो आचरण अँगाले पनि र अरूसँग जे-जसरी व्यवहार गरे पनि, अनि व्यक्तिको सुन्दर र असल नैतिक आचरणको खोलभित्र उसको सार जे-जसरी लपेटिएको भए पनि, यी कुराको कसैले वास्ता गर्दैन, न त कसैले थप अनुसन्धान गर्ने प्रयास नै गर्छ। जबसम्म तिनीहरू बफादार र देशभक्त रहन्छन् र जबसम्म तिनीहरूले शासकहरूप्रति निष्ठा देखाउँछन्, तबसम्म मानिसहरूले तिनीहरूको पूजा र प्रशंसा गर्छन्, र तिनीहरूलाई नायक मानेर अनुकरणसमेत गर्छन्, किनभने सबैले व्यक्तिको बाहिरी नैतिक आचरणलाई ऊ दयालु छ कि दुष्ट छ, असल छ कि खराब छ भनी आकलन गर्ने र उसको प्रतिष्ठा कस्तो छ भनी मापन गर्ने आधारको रूपमा लिन्छन्। बाइबलले नोआ, अब्राहाम, मोशा, अय्यूब र पत्रुसजस्ता थुप्रै प्राचीन सन्त र ज्ञानी व्यक्तिहरू अनि कैयौँ अगमवक्ता र अन्य यस्तै व्यक्तिहरूको कथालाई स्पष्टसँग अभिलेख गरेको भए पनि, अनि धेरै मानिसहरू यस्ता कथाहरूसँग परिचित भएका भए पनि, यी प्राचीन सन्त र ज्ञानीहरूको मानवता र नैतिक चरित्रलाई—वा परमेश्‍वरलाई आराधना गर्ने तिनीहरूको उदाहरण वा तिनीहरूकोपरमेश्‍वरको डर मान्ने हृदयसमेतलाई—समाजमा वा राष्ट्रभरि वा मानिसहरूमाझ प्रवर्धन गर्ने अझै पनि कुनै देश, राष्ट्र वा समूह छैन। एउटा पनि देश, राष्ट्र वा समहूले यो काम गर्दैन। ईसाईधर्म राष्ट्रधर्म भएका देशहरू वा धार्मिक जनसंख्या बढी भएका देशहरूले समेत बाइबलमा अभिलेखित यी सन्त वा ज्ञानीहरूको मानव चरित्रप्रति वा परमेश्‍वरको डर मान्ने र उहाँमा समर्पित हुने तिनीहरूको कथाप्रति ध्यान दिने वा श्रद्धा गर्ने गर्दैनन्। यसले कस्तो समस्या देखाउँछ? भ्रष्ट मानवजाति यति हदसम्म पतन भइसकेको छ कि मानिसहरूलाई सत्यतादेखि वितृष्णा लाग्छ, सकारात्मक कुरादेखि वितृष्णा लाग्छ र तिनीहरू दुष्टहरूलाई श्रद्धा गर्छन्। यदि परमेश्‍वरले मानिसहरूमाझ व्यक्तिगत तवरमा नबोल्नुभएको र काम नगर्नुभएको भए, र मानिसहरूलाई कुन कुरा सकारात्मक हो र कुन नकारात्मक, कुन कुरा सही हो र कुन गलत, कुन कुरा सुन्दर र असल छ, र कुन कुरा घिनलाग्दो छ, र यस्तै यस्तै अन्य कुराहरू स्पष्टसित नबताउनुभएको भए, मानवजातिले कहिल्यै असल र खराब, अनि सकारात्मक र नकारात्मक कुरा छुट्याउन सक्नेथिएनन्। मानवजातिको सुरुवातदेखि नै, अनि मानव विकासको क्रममा समेत, यी कार्यहरू अनि परमेश्‍वरको देखापराइ र कामका ऐतिहासिक अभिलेखहरू युरोप र अमेरिकाका कतिपय देश र जनजातिहरूमा आजको दिनसम्मै हस्तन्तरण हुँदै आएका छन्। तथापि, मानिसहरूले अझै पनि सकारात्मक र नकारात्मक कुरा वा सुन्दर तथा असल र घिनलाग्दो तथा खराब कुरा छुट्याउन सक्दैनन्। मानिसहरूले यसरी फरक छुट्याउन नसक्‍ने मात्र होइन, तिनीहरूले त शैतानका हरप्रकारका दाबीहरू जस्तै नैतिक आचरणसम्बन्धी भनाइहरू, साथै विभिन्न मानिस, मामिला र परिस्थितिहरूसम्बन्धी शैतानको गलत परिभाषा र अवधारणाहरूलाई पनि सक्रिय र स्वेच्छापूर्वक स्विकार्छन्। यसले के देखाउँछ? के यसले मानवजातिमा सकारात्मक कुरा स्वतन्त्र रूपले स्विकार्ने नैसर्गिक क्षमता हुँदैन, न त सकारात्मक र नकारात्मक कुरा, असल र खराब, सही र गलत, साँचो र झूटो छुट्याउने नैसर्गिक क्षमता नै हुन्छ भन्‍ने कुरा देखाउन सक्छ? (सक्छ।) मानवजातिमाझ दुई प्रकारका कुरा एकसाथ व्याप्त हुन्छन्, जसमध्ये एउटा शैतानबाट आउँछ, र अर्कोचाहिँ परमेश्‍वरबाट आउँछ। तर अन्त्यमा, मानव समाजभरि र मानव विकासको सम्पूर्ण इतिहासभरि, परमेश्‍वरद्वारा व्यक्त वचनहरू र उहाँले मानवजातिलाई सिकाउनु र बुझाउनुहुने सबै सकारात्मक कुराहरूलाई सम्पूर्ण मानवजातिले श्रद्धा गर्न सक्दैनन्, र यी कुरा मानवजातिमाझ मुख्य विचारधारा बन्नसमेत सक्दैनन्, न त यिनले मानिसहरूमा सही सोच नै ल्याउन सक्छन्, न त तिनीहरूलाई परमेश्‍वरद्वारा सृष्टि गरिएका सबै कुराहरूमाझ सामान्य तवरमा जिउन नै मार्गदर्शन गर्न सक्छन्। मानिसहरू अचेतन रूपमै शैतानका विभिन्न भनाइ, विचार र अवधारणाहरूको मार्गदर्शनमै रहने र यी गलत दृष्टिकोणहरूको मार्गदर्शनमै जिउने गर्छन्। यस्तो जीवन जिउँदा, तिनीहरू निष्क्रिय रूपले नभई सक्रिय रूपले जिउँछन्। परमेश्‍वरले जे-जति काम गर्नुभएको भए पनि, उहाँले सबै थोक सृष्टि गरेर तीमाथि शासन गर्नुभएको भए पनि, अनि कतिपय देशमा परमेश्‍वरको कार्यद्वारा धेरै वचनहरू प्रदान गरिएको भए पनि, साथै आजको दिनसम्मै विभिन्न मानिस, मामिला र परिस्थितिहरूको परिभाषा हस्तान्तरण गरिएको भए पनि, मानवजाति अझै अचेतन रूपमै शैतानले तिनीहरूमा हालिदिने विभिन्न विचार र दृष्टिकोणअनुसार जिउँछन्। सम्पूर्ण मानव समाजमा र इसाईधर्म व्याप्त देशहरूमा समेत, शैतानले मानिसहरूमा हालिदिने र प्रवर्धन गर्ने यी विभिन्न विचार र दृष्टिकोणहरू नै मुख्यधारको विचार र दृष्टिकोण रहेका छन्। परमेश्‍वरले आफ्नो कार्य गरेर मानवजातिलाई जति नै सकारात्मक अभिव्यक्ति, सकारात्मक विचार र दृष्टिकोण, अनि मानिस, मामिला र परिस्थितिहरूको सकारात्मक परिभाषा दिनुभए पनि, ती निश्‍चित क्षेत्रमा मात्र रहन्छन्, र अझ खराब कुरा त, तिनलाई अल्पसंख्यक जनजातिका एकदमै थोरै मानिसहरूले मात्र कायम राख्छन्, र ती केही मानिसहरूको जिब्रोमा मात्र झुण्डिएका हुन्छन्, र तिनलाई मानिसहरूले जीवनभरि मार्गदर्शन गर्ने र डोऱ्याउने सकारात्मक कुराको रूपमा सक्रियपूर्वक स्विकार्न सक्दैनन्। यी दुई प्रकारका कुरालाई दाँजेर मूल्याङ्कन गर्दा, अनि शैतानबाट आएका नकारात्मक कुराहरू र परमेश्‍वरबाट आएका विभिन्न सकारात्मक कुराहरूप्रति मानवजातिको फरकफरक मनोवृत्ति मूल्याङ्कन गर्दा, सम्पूर्ण मानवजाति नै यो दुष्टको हातमा परेको देखिन्छ। यो तथ्य हो, र यो निश्‍चितसाथ ठोकेरै भन्न सकिन्छ। यसको मुख्य अर्थ हो, मानिसहरूको सोच, सोच्ने तरिका, अनि मानिस, मामिला र परिस्थितिसँग व्यवहार गर्ने तौरतरिका शैतानका विभिन्न विचार र दृष्टिकोणद्वारा नियन्त्रित, प्रभावित, र सीमित पारिन्छन्। मानव विकासको सम्पूर्ण इतिहासमा, चाहे त्यो जुनै चरण वा समयावधि भए पनि—चाहे त्यो तुलनात्मक रूपले पिछडिएको युगमा होस् वा हालको आर्थिक रूपले विकसित युग होस्—अनि चाहे त्यो जुनै प्रान्त, राष्ट्रियता वा मानिसहरूको समूह भए पनि, मानवजातिको अस्तित्वको ढाँचा, अस्तित्वको जग, अनि मानिस, मामिला र परिस्थितिसँग कसरी व्यवहार गर्ने भन्‍ने दृष्टिकोणहरू ती सबै परमेश्‍वरको वचनमा आधारित नभई शैतानले मानिसहरूमा हालिदिने विभिन्न विचारहरूमा आधारित हुन्छन्। यो एकदमै दुःखलाग्दो कुरा हो। परमेश्‍वर आफ्नो काम गर्न र मानवजातिलाई मुक्ति दिन मानिसहरू शैतानद्वारा गम्भीर रूपले भ्रष्ट तुल्याइएको परिवेशमा आउनुहुन्छ, जहाँ तिनीहरूको सोच र दृष्टिकोण, साथै हरप्रकारका मानिस, मामिला र परिस्थितिलाई हेर्ने तिनीहरूको शैली अनि तिनीहरूको जिउने र संसारसँग व्यवहार गर्ने तौरतरिका शैतानको विचारद्वारा पूर्णतया सीमित पारिएका छन्। यस्तो परिवेशमा मानवजातिलाई मुक्ति दिने परमेश्‍वरको कार्य कति कठिन र गाह्रो छ भनेर जोकसैले कल्पना गर्न सक्छ। अनि, यो कस्तो खालको परिवेश हो? उहाँ आफ्नो काम गर्न आउने यो परिवेश यस्तो छ, जहाँ मानिसहरूको हृदय र मन धेरै अघिदेखि नै शैतानी दर्शन र विषले भरिएको र सीमित पारिएको छ। उहाँ आफ्नो काम गर्न मानिसहरूसँग कुनै विचारधारा वा मानिस, मामिला र परिस्थितिबारे कुनै दृष्टिकोण नभएको परिवेशमा आउनुभएको छैन, उहाँ त मानिसहरूसँग विभिन्न मानिस, मामिला र परिस्थितिलाई हेर्ने दृष्टिकोण भएको अनि ती हेर्ने, सोच्ने र जिउने तौरतरिकाहरूलाई शैतानले गम्भीर रूपमा बहकाएको र गलत निर्देशन गरेको परिवेशमा आउनुभएको छ। अर्थात्, परमेश्‍वर काम गर्न र मानवजातिलाई मुक्त दिन मानिसहरूले शैतानको विचार र दृष्टिकोण पूर्णतया स्विकारेको अनि तिनीहरू शैतानी विचारले भरिएको, लतपतिएको, जकडिएको र अँठ्याइएको परिवेशमा आउनुभएको छ। यस प्रकारका मानिसहरूलाई परमेश्‍वर मुक्ति दिनुहुन्छ, र यसले उहाँको काम कत्ति गाह्रो छ भनेर देखाउँछ। परमेश्‍वर शैतानी विचारहरूद्वारा भरिएका र सीमित पारिएका यस्ता मानिसहरूले सकारात्मक र नकारात्मक कुरा, सुन्दरता र कुरूपता, सही र गलत, सत्यता र दुष्ट भ्रमलाई पुनः चिनून् र छुट्याऊन् अनि अन्त्यमा तिनीहरू शैतानले हालिदिने विभिन्न विचार र भ्रमहरू सबैलाई हृदयदेखि नै घृणा र इन्कार गर्ने हदमा पुग्न सकून्, र यसरी तिनीहरूले परमेश्‍वरबाट आउने सही दृष्टिकोण र जीवन जिउने सही तरिका सबै स्विकारून् भन्‍ने चाहनुहुन्छ। परमेश्‍वरले मानवजातिलाई मुक्ति दिनुको खास अर्थ यही हो।

मानवताको जुनै समयावधिमा भए पनि वा समाज विकासको जुनै चरणमा पुगेको भए पनि, वा शासकहरूको शासन पद्धति जे भए पनि—चाहे यो सामन्ती अधिनायकवाद होस् वा लोकतान्त्रिक सामाजिक प्रणाली—यी कुनै पनि कुराले शैतानद्वारा प्रवर्धित नैतिक आचरणसम्बन्धी विभिन्न विचारधारा र भनाइहरू मानव समाजमा व्याप्त छन् भन्‍ने तथ्य परिवर्तन गर्दैन। सामन्ती समाजदेखि लिएर वर्तमान समाजसम्म, शासकहरूको शासनको दायरा, मार्गदर्शक सिद्धान्त र ढाँचा घरिघरि परिवर्तन हुने भए पनि, अनि विभिन्न जनजाति, सम्प्रदाय, र विभिन्न आस्थाका समुदायहरूको सङ्ख्या पनि निरन्तर परिवर्तन भइरहने भए पनि, शैतानले मानिसहरूमा हालिदिने परम्परागत संस्कृतिका विभिन्न भनाइहरूको विष अझै पनि व्याप्त छ र फैलिरहेको छ, त्यसले मानिसहरूको सोच र प्राणभित्र गहिरो जरा गाडिरहेको छ, र तिनीहरूको अस्तित्वको ढाँचा नियन्त्रित गरिरहेको छ अनि मानिस, मामिला र परिस्थितिप्रतिको तिनीहरूको सोच र दृष्टिकोण प्रभावित पारिरहेको छ। यो विषले अवश्यै परमेश्‍वरप्रतिको मानिसहरूको मनोवृत्तिमा पनि नराम्रो असर गर्छ, अनि सत्यता र सृष्टिकर्ताको मुक्ति स्विकार्ने मानवजातिको इच्छा र चाहनामा पनि गम्भीर क्षय गराउँछ। तसर्थ, परम्परागत संस्कृतिबाट आउने नैतिक आचरणसम्बन्धी यी ठेट भनाइहरूले सधैँ समग्र मानवजातिमा मानिसहरूको सोच नियन्त्रित गरेका छन्, अनि मानवजातिमाझ तिनको प्रमुख स्थान र भूमिका कुनै पनि समयावधि वा सामाजिक परिवेशमा परिवर्तन भएका छैनन्। कुनै शासकले जुनै समयावधिमा शासन गरे पनि, वा ऊ लगनशील भए पनि वा पश्‍चगामी विचारको भए पनि, वा उसको शासन पद्धति लोकतान्त्रिक वा अधिनायकवाद जेसुकै भए पनि, यीमध्ये कुनै कुराले पनि परम्परागत संस्कृतिले मानवजातिमाथि पार्ने बहकाउ र नियन्त्रण रोक्न र हटाउन सक्दैन। ऐतिहासिक समयावधि जेसुकै भए पनि, वा जुनसुकै जनजातिमा भए पनि, वा मानव आस्थाको जति नै प्रगति वा परिवर्तन भएको भए पनि अनि मानिसहरूले जीवन र सामाजिक प्रचलनबारे आफ्नो सोचमा जति नै प्रगति र परिवर्तन गरेका भए पनि, परम्परागत संस्कृतिको नैतिक आचरणसम्बन्धी भनाइहरूले मानव सोचमा पार्ने प्रभाव कहिल्यै परिवर्तन भएको छैन, र तिनले मानिसहरूमाथि पार्ने असरको शक्ति कहिल्यै गुमेको छैन। यस दृष्टिकोणबाट हेर्दा, नैतिक आचरणसम्बन्धी भनाइहरूले मानिसहरूको सोचलाई असाध्यै गहन रूपमा सीमित पारेका छन्, अनि मानवजातिबीचको सम्बन्धलाई मात्र होइन, सत्यताप्रतिको मानिसहरूको मनोवृत्तिलाई पनि चरम प्रभाव पारेका छन्, अनि सृष्टि गरिएको मानवजाति र सृष्टिकर्ताबीचको सम्बन्धलाई पनि गम्भीर असर र हानि गरेका छन्। अवश्यै यो पनि भन्न सकिन्छ कि शैतानले परमेश्‍वरद्वारा सृष्टि गरिएको मानवजातिलाई फकाउन, बहकाउन, उदासीन बनाउन र सीमित पार्न परम्परागत संस्कृतिका विचारहरू प्रयोग गर्छ, र त्यसले यी विधिहरू मानवजातिलाई परमेश्‍वरबाट खोस्नको लागि प्रयोग गर्छ। परम्परागत संस्कृतिको नैतिक आचरणसम्बन्धी विचारहरू मानवजातिमाझ जति धेरै फैलिन्छन्, उति नै बढी तिनले मानिसहरूको हृदयमा गहिरो जरा गाड्छन्, र उति नै बढी मानिसहरू परमेश्‍वरबाट टाढिन्छन्, अनि उति नै बढी तिनीहरूको मुक्ति पाउने आशा क्षीण हुन्छ। यसबारे सोच्, सर्पले आदम र हव्वालाई असल र खराबको ज्ञान दिने रूखको फल खान फकाउनुअघि, तिनीहरूले यहोवा परमेश्‍वर आफ्ना प्रभु र पिता हुनुहुन्छ भनेर विश्‍वास गर्थे। तर जब सर्पले हव्वालाई “के परमेश्‍वरले बगैँचाको हरेक रूखबाट तिमीहरूले खानु हुँदैन भनी भन्‍नुभएको छ?” (उत्पत्ति ३:१), र “तिमीहरू निश्‍चय नै मर्नेछैनौ: किनभने परमेश्‍वरलाई थाहा छ, तिमीहरूले त्यसबाट खाएको दिन, तिमीहरूको आँखा खुल्नेछ अनि असल र खराबलाई चिनेर तिमीहरू परमेश्‍वरजस्तै हुनेछौ” (उत्पत्ति ३:४-५), भन्दै फकायो, तब आदम र हव्वा सर्पको ललाइ-फकाइ परे अनि परमेश्‍वरसँगको तिनीहरूको सम्बन्ध तुरुन्तै परिवर्तन भयो। कस्तो परिवर्तन भयो? तिनीहरू परमेश्‍वरसामु नग्न आउन छोडे, बरु आफूलाई ढाक्ने र लुकाउने वस्तुहरू खोज्‍न थाले, अनि परमेश्‍वरको उपस्थितिको ज्योतिबाट तर्कन थाले; परमेश्‍वरले तिनीहरूलाई खोज्नुहुँदा, तिनीहरू उहाँबाट लुक्‍न थाले र पहिलेजसरी उहाँसँग आमनेसामने कुरा गर्न छोडे। आदम र हव्वाको परमेश्‍वरसँगको सम्बन्धमा यो परिवर्तन तिनीहरूले असल र खराबको ज्ञान दिने रूखको फल खाएकाले गर्दा नभई, सर्पले अर्थात् शैतानले बोलेका शब्दहरूले मानिसहरूमा गलत प्रकारको सोच हालिदिएकाले, अनि परमेश्‍वरलाई शङ्का गर्न, उहाँबाट टाढा जान र उहाँबाट लुक्न फकाएकोले र बहकाएकोले गर्दा आएको थियो। त्यसरी, मानिसहरूले परमेश्‍वरको उपस्थितिको ज्योतिलाई सिधै हेर्न र उहाँसामु पूर्णतया नग्न आउन चाहेनन्, अनि मानिसहरू र परमेश्‍वरबीच दूरी बन्यो। यो दूरी कसरी बन्यो? यो दूरी परिस्थितिमा परिवर्तन भएकोले वा समय बितेकोले नभई मानिसहरूको हृदय परिवर्तन भएकोले बनेको थियो। मानिसहरूको हृदय कसरी परिवर्तन भयो? मानिसहरू आफै अग्रसर भएर हृदय परिवर्तन भएको थिएन। बरु, यो परिवर्तन त सर्पले बोलेका शब्दहरूले गर्दा भएको थियो, ती शब्दहरूले मानिस र परमेश्‍वरबीच फाटो ल्याए, मानिसहरूलाई परमेश्‍वरबाट अलग्याए र तिनीहरूलाई परमेश्‍वरको उपस्थितिको ज्योतिबाट तर्किन, उहाँको हेरचाहबाट अलग बस्‍न र उहाँको वचनमाथि शङ्का गर्न लगाए। यस्तो परिवर्तनको परिणाम के भयो? मानिसहरू पहिलेजस्ता रहेनन्, तिनीहरूको हृदय र सोच त्यस्तो शुद्ध रहेन, अनि तिनीहरूले परमेश्‍वरलाई परमेश्‍वर र आफ्नो सबैभन्दा घनिष्ठ व्यक्तिको रूपमा मान्न छोडे, बरु उहाँलाई शङ्का गर्न र उहाँसँग डराउन थाले, र यसरी तिनीहरू उहाँदेखि टाढिए र तिनीहरूले परमेश्‍वरबाट लुक्ने र टाढा रहने मानसिकता विकास गरे, अनि यही नै मानवजातिको पतनको सुरुवात थियो। मानवजातिको पतनको सुरुवात शैतानले व्यक्त गरेका शब्दहरूले उत्पन्न गरेका थिए, र ती शब्दहरू विषालु, फकाउने र गलत निर्देशन गर्ने खालका थिए। ती शब्दहरूले मानिसहरूमा हालिदिएको सोचले गर्दा तिनीहरूले परमेश्‍वरलाई शङ्का गरे, गलत बुझे र तिनीहरू उहाँप्रति शङ्कालु भए, उहाँदेखि टाढिए, त्यसैले तिनीहरू परमेश्‍वरसामु आउन अनिच्छुक मात्र भएनन, तिनीहरूले त उहाँदेखि लुक्न पनि चाहे, अनि उहाँले भन्‍नुभएका कुराहरू विश्‍वास गर्नसमेत छोडे। यसबारे परमेश्‍वरले के भन्नुभयो? परमेश्‍वरले भन्‍नुभयो: “तैँले बगैँचाको हरेक रूखबाट स्वतन्त्र रूपमा खान सक्छस्: तर असल र खराबको ज्ञानको रूखबाट तैँले खानु हुँदैन: किनभने तैँले त्यसबाट खाएको दिन तँ निश्‍चय नै मर्नेछस्” (उत्पत्ति २:१६-१७)। तर अर्कोतर्फ शैतानले असल र खराबको ज्ञान दिने रूखको फल खाने मानिसहरू अवश्यै मर्नेछैनन् भनेर भन्यो। शैतानले बहकाउने शब्दहरू बोलेको हुनाले मानिसहरूले परमेश्‍वरका वचनहरूलाई शङ्का र इन्कार गर्न थाले, अर्थात् मानिसहरूले आफ्नो हृदयमा परमेश्‍वरबारे विचार पैदा गरे र तिनीहरू पहिलेजस्तो शुद्ध रहेनन्। मानिसहरूमा भएका यी विचार र शङ्काहरूले गर्दा, तिनीहरूले परमेश्‍वरका वचनहरूमा विश्‍वास पटक्कै विश्‍वास गरेनन् र परमेश्‍वर नै सृष्टिकर्ता हुनुहुन्छ अनि मानिस र परमेश्‍वरबीच अपरिहार्य सम्बन्ध छ भनेर विश्‍वास गर्न छोडे अनि परमेश्‍वरले मानिसहरूको रक्षा र ख्याल गर्न सक्नुहुन्छ भनेरसमेत विश्‍वास गर्न छोडे। मानिसहरूले यी कुराहरू विश्‍वास गर्न छोडेदेखि, तिनीहरू परमेश्‍वरको हेरचाह र सुरक्षा स्विकार्न अनि अवश्यै परमेश्‍वरको मुखारवृन्दबाट आउने कुनै पनि वचन स्विकार्न इच्छुक भएनन्। शैतानका फकाउने शब्दहरूले गर्दा मानवजातिको पतन हुन थाल्यो, अनि यो पतन शैतानले मानिसहरूमा हालिदिएको विचार र दृष्टिकोणबाटै सुरु भयो। अनि अवश्यै, यो पतन शैतानले मानिसहरूमाथि गरेको ललाइ-फकाइ, गलत निर्देशन र बहकाउले गर्दा पनि सुरु भएको थियो। शैतानले मानिसहरूमा हालिदिएको यो विचार र दृष्टिकोणले तिनीहरूलाई परमेश्‍वर वा उहाँका वचनहरूमा विश्‍वास नगर्न अनि परमेश्‍वरलाई शङ्का गर्न, गलत बुझ्न, सन्देह गर्न, उहाँबाट लुक्न, उहाँबाट तर्किन, उहाँले भनेको कुरा नमान्न, उहाँको पहिचान इन्कार गर्न, अनि मानिसहरू परमेश्‍वरबाट आउँछन् भन्‍ने कुरासमेत इन्कार गर्न लगायो। शैतानले यसरी नै मानिसहरूलाई चरणबद्ध रूपमा फकाउँछ र भ्रष्ट तुल्याउँछ, र यसरी नै परमेश्‍वरसँगको तिनीहरूको सम्बन्धमा भाँजो हाल्छ र हानि पुऱ्याउँछ, अनि यसरी नै मानिसहरूलाई परमेश्‍वरसामु आउन र उहाँको मुखविवरबाट निस्केका कुनै पनि वचनहरू स्विकार्नबाट रोक्छ। शैतानले सत्यता खोज्ने र परमेश्‍वरको वचन स्विकार्ने मानिसहरूको इच्छा निरन्तर बिथोलिरहेको छ। मानिसहरू शैतानका विभिन्न भनाइको प्रतिरोध गर्न असमर्थ भएकाले थाहै नपाई ती भनाइद्वारा क्षयीकृत र लतपत बन्छन्, अनि अन्त्यमा पतित भएर परमेश्‍वरको शत्रु र विरोधी बन्ने हदसम्म पुग्छन्। यो मूलतः नैतिक आचरणसम्बन्धी भनाइहरूले मानवजातिमा पुर्‍याएको प्रभाव र हानि हो। हामीले यी कुराहरूबारे सङ्गति गरेर अवश्यै यिनलाई जरैदेखि चिरफार पनि गरिरहेका छौँ, ताकि मानिसहरूले कसरी शैतानले मानवजातिलाई भ्रष्ट तुल्याउँछ र यसले कस्ता पद्धतिहरू प्रयोग गर्छ भनेर आधारभूत बुझाइ प्राप्त गर्न सकून्। मानवजातिलाई भ्रष्ट तुल्याउने शैतानको प्रमुख चाल भनेको मानिसहरूको सोच र दृष्टिकोणलाई लक्षित गर्नु, मानिसहरू र परमेश्‍वरबीचको सम्बन्ध नष्ट गर्नु अनि तिनीहरूलाई परमेश्‍वरबाट क्रमिक रूपमा खोस्दै लैजानु हो। सुरुमा, मानिसहरूले परमेश्‍वरका वचनहरू सुनेपछि ती सही छन् भनेर विश्‍वास गरे, अनि ती वचनअनुसार कार्य र अभ्यास गर्न चाहे। ठीक यही परिस्थितिमै शैतानले हरप्रकारको विचार र शब्दहरू प्रयोग गऱ्यो, र मानिसहरूमा भएको अलिकति विश्‍वास, सङ्कल्प र आकाङ्क्षा, साथै थोरै सकारात्मक कुरा र सकारात्मक इच्छालाई अलिअलि गर्दै क्षयीकृत र टुक्राटुक्रा पारिदियो, र तिनको ठाउँमा आफ्नै भनाइ, परिभाषा, विचार र विभिन्न कुराहरूसम्बन्धी धारणाहरू राखिदियो। यस तरिकाबाट, मानिसहरू अनजानमै शैतानको विचारद्वारा नियन्त्रित हुन्छन् अनि यसको बन्दी र दास बन्छन्। के कुरा यस्तै होइन र? (हो।) मानव इतिहासमा, मानिसहरू शैतानको विचारलाई जतिजति गहन र ठोस रूपमा स्विकार्छन्, उतिउति नै मानवजाति र परमेश्‍वरबीचको सम्बन्ध टाढिने गरेको छ, अनि उतिउति नै “मानवजाति सृष्टि गरिएका प्राणी हुन् र परमेश्‍वर सृष्टिकर्ता हुनुहुन्छ” भन्‍ने सन्देश मानिसहरूबाट टाढाको कुरा हुने र यसमाथि झन्झन् धेरै मानिसहरूको विश्‍वास र स्वीकार नहुने गरेको छ। बरु, यो सन्देशलाई मिथ्या र किंवदन्ती, हुँदै नभएको तथ्य, र दुष्ट भ्रम ठानिन्छ, यहाँसम्म कि यसलाई आजको समाजका केही मानिसहरूले झूटो शिक्षा भनेर निन्दासमेत गर्छन्। के भन्‍न सकिन्छ भने, यो सब मानवजातिमाझ व्यापक रूपमा फैलाइएका शैतानका विभिन्न दुष्ट भ्रमहरूको परिणाम र प्रभाव हो। के पनि भन्‍न सकिन्छ भने, मानव विकासको इतिहासभरि, शैतानले मानिसहरूलाई सिकाउने, र तिनीहरूको बोली र कार्यको नियमन गर्ने, र यस्तै यस्तै सकारात्मक कुराहरू गर्ने बहानामा एकएक कदम गर्दै गरी पाप र मृत्युको खाडलमा हालेको छ, र मानवजातिलाई परमेश्‍वरको उपस्थितिको ज्योतिबाट, उहाँको हेरचाह र सुरक्षाबाट अनि उहाँको मुक्तिबाट टाढा लगेको छ। बाइबलको पुरानो नियममा परमेश्‍वरका दूतहरू मानिसहरूसँग कुरा गर्न र तिनीहरूमाझ बस्न आएको विवरण अभिलेख गरिएको छ, तर यस्ता कुराहरू विगत २,००० वर्षमा हुन छोडेका छन्। यसको कारण के हो भने, सम्पूर्ण मानवजातिमाझ बाइबलमा उल्लेख गरिएका नोआ, अब्राहाम, मोशा, अय्यूब वा पत्रुसजस्ता प्राचीन सन्त र ज्ञानीहरू अब कोही छैनन्, अनि सम्पूर्ण मानवजाति शैतानका विचार र भनाइहरूले भरिएका र जकडिएका छन्। यो मामिलाको सत्यता यही हो।

अहिले भर्खरै हामीले सङ्गति गरेको कुरा परम्परागत संस्कृतिको नैतिक आचरणसम्बन्धी भनाइहरूको सारको एउटा पक्ष हो, अनि यो शैतानद्वारा मानवजाति भ्रष्ट पारिने कुराको सङ्केत, प्रमाण र प्रतिक हो। यसलाई यी मामिलाहरूको सारबाट हेर्दा, कुनै अपवादविना सारा मानवजाति—चाहे तिनीहरू साना केटाकेटी होऊन् वा वृद्ध वरिष्ठ व्यक्तिहरू, वा तिनीहरू जुनै सामाजिक वर्गमा जिउने भए पनि, वा तिनीहरू जुनै सामाजिक पृष्ठभूमिबाट आएका भए पनि—तिनीहरू सबै शैतानका विभिन्न भनाइहरूद्वारा सीमित पारिएका हुन्छन्, र त्यसको गहिराइमा कुनै भिन्नता हुँदैन, अनि तिनीहरू सबै पूर्णतया शैतानी विचारहरूद्वारा भरिएको अस्तित्वको ढाँचाभित्र जिउँछन्। अनि, नकार्नै नसकिने तथ्य के हो? त्यो हो, शैतानले मानिसहरूलाई भ्रष्ट तुल्याइरहेको छ। यसले मानिसहरूको विभिन्न अङ्गलाई होइन बरु तिनीहरूको सोचलाई भ्रष्ट पार्छ। मानिसहरूको सोचलाई भ्रष्ट तुल्याउँदा सारा मानवजाति परमेश्‍वरविरुद्ध जान्छन्, त्यसैले परमेश्‍वरद्वारा सृष्टि गरिएका मानवजातिले उहाँको उपासना गर्न सक्दैनन्, बरु उहाँविरुद्ध विद्रोह गर्न, उहाँको प्रतिरोध गर्न, र उहाँलाई धोका दिन र इन्कार्न शैतानका हरप्रकारका विचार र दृष्टिकोणहरू प्रयोग गर्छन्। यो शैतानको महत्त्वाकाङ्क्षा र धूर्त चाल हो, अनि यो अवश्यै शैतानको साँचो रूप पनि हो, र यसरी शैतानले मानवजातिलाई भ्रष्ट तुल्याउँछ। तर शैतानले मानवजातिलाई जति नै हजार वर्षदेखि भ्रष्ट तुल्याउँदै आएको भए पनि, वा जति नै धेरै तथ्यहरूले शैतानद्वारा मानवजाति भ्रष्ट पारिने कुरा औँल्याए पनि, वा यसले मानवजातिलाई भ्रष्ट पार्न प्रयोग गर्ने विभिन्न विचार र दृष्टिकोण जति नै विकृत र निरर्थक भए पनि अनि ती कुराहरूद्वारा मानव सोच जति नै गहन रूपमा सीमित पारिए पनि—सङ्क्षेपमा भन्नुपर्दा, यो सबको बाबजुद पनि, जब परमेश्‍वर मानिसहरूलाई मुक्ति दिने आफ्नो काम गर्न आउनुहुन्छ र जब उहाँ सत्यता व्यक्त गर्नुहुन्छ, त्यस्तो परिवेशमा मानिसहरू जिउने भए पनि, परमेश्‍वरले तिनीहरूलाई अझै पनि शैतानको शक्तिबाट खोसेर फिर्ता लिन सक्नुहुन्छ, र उहाँले अझै पनि तिनीहरूलाई जित्‍न सक्‍नुहुन्छ। अनि अवश्यै परमेश्‍वरले अझै पनि मानिसहरूलाई उहाँको सजाय र न्यायमा भएको सत्यता बुझाउन, तिनीहरूलाई आफ्नो भ्रष्टताको सार र सत्यता ज्ञात गराउन, तिनीहरूको शैतानी स्वभाव हटाउन, र तिनीहरूलाई उहाँमा समर्पित हुने, उहाँको भय मान्‍ने र दुष्टताबाट अलग बस्‍ने बनाउन सक्नुहुन्छ। यो अपरिहार्य रूपमा प्राप्त गरिने अन्तिम परिणाम हो, र साथै यो ६,००० वर्षे व्यवस्थापन योजना निश्‍चय नै सफल हुने प्रवृत्ति पनि हो, जसमा परमेश्‍वर आफ्नो महिमासहित सबै देश र मानिसहरूकहाँ देखा पर्नुहुन्छ। यो त परमेश्‍वरको वचनले भनेजस्तै कुरा हो, “परमेश्‍वरले जे बोल्नुहुन्छ त्यो गम्भिरतापूर्वक भन्नुहुन्छ, र उहाँले जे भन्नुहुन्छ त्यो गरिनेछ, र उहाँले जे गर्नुहुन्छ त्यो सदा-सर्वदा रहिरहनेछ।” यो वाक्य साँचो हो। के तिमीहरू यसमा विश्‍वास गर्छौ? (गर्छौँ।) यो निश्‍चय नै साकार हुने तथ्य हो, किनभने परमेश्‍वरको कामको अन्तिम चरण मानवजातिलाई सत्यता र जीवन दिने कार्य हो। केवल तीस वर्षको छोटो अवधिमा, ठूलो संख्यामा मानिसहरू परमेश्‍वरसामु आएका छन्, उहाँले तिनीहरूलाई जित्नुभएको छ, र अहिले तिनीहरू अटल सङ्कल्पले उहाँलाई पछ्याउँदै छन्। तिनीहरू शैतानबाट कुनै लाभ लिन चाहँदैनन्, बरु परमेश्‍वरबाट सजाय र न्याय अनि उहाँको मुक्ति स्विकार्न इच्छुक छन्, र सृष्टि गरिएको प्राणीको रूपमा आफ्नो स्थान ग्रहण गर्न अनि सृष्टिकर्ताको सार्वभौमिकता र बन्दोबस्तहरू स्विकार्न इच्छुक छन्। के यो परमेश्‍वरको योजना सफल हुने सङ्केत होइन र? (हो।) यो स्थापित तथ्य हो, साथै साकार भइसकेको तथ्य पनि हो अनि यो अवश्यै अहिले भइरहेको र भइसकेको कुरा पनि हो। शैतानले मानवजातिलाई जे-जसरी भ्रष्ट तुल्याए पनि, वा त्यसले जुनै पद्धति प्रयोग गरे पनि, परमेश्‍वरसँग सधैँ मानिसहरूलाई शैतानको शक्तिबाट खोसेर फिर्ता ल्याउने, तिनीहरूलाई मुक्ति दिने, उहाँसामु फर्काएर ल्याउने अनि मानवजाति र सृष्टिकर्ताबीचको सम्बन्ध पुनर्स्थापित गर्ने तरिका हुन्छ। यो परमेश्‍वरको सर्वशक्तिमान्‌ता र अख्तियार हो, अनि तैँले विश्‍वास गरे पनि नगरे पनि, ढिलोचाँडो त्यो दिन आउने नै छ।

त. “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” को चिरफार

हामीले पछिल्लो भेलामा नैतिक आचरणसम्बन्धी “मरुन्जेल काममै लागिरहनुपर्छ र सक्दो मेहनत गर्नुपर्छ” भन्‍ने भनाइबारे सङ्गति गऱ्यौँ अनि केही समय यस भनाइभित्रका मापदण्ड, अभिव्यक्ति, विचार र दृष्टिकोणहरू विश्‍लेषण र खुलासा गर्नमा बितायौँ, र मानिसहरूले यसको सारबारे निश्‍चित बुझाइ प्राप्त गरेका छन्। यस पक्षसँग सम्बन्धित विषयको सन्दर्भमा भन्नुपर्दा, अवश्य नै हामीले परमेश्‍वरको अभिप्राय खासमा के हो, उहाँको मनोवृत्ति कस्तो छ, यसमा कस्ता सत्यताहरू समावेश छन् र मानिसहरूले मृत्युलाई कसरी हेर्नुपर्छ भनेर पनि सङ्गति गऱ्यौँ। मानिसहरूले सत्यता र परमेश्‍वरको अभिप्राय बुझेपछि, जब यस्ता कुराको सामना गर्छन्, तब तिनीहरूले यस्ता मामिलालाई परमेश्‍वरको वचनअनुसार हेर्नुपर्छ र तिनलाई सत्यताअनुसार सम्हाल्नुपर्छ, ताकि तिनीहरूले परमेश्‍वरको मापदण्ड पूरा गर्न सकून्। त्यसबाहेक, नैतिक आचरणसम्बन्धी हामीले पछिल्लोपटक उल्लेख गरेको भनाइ—“रेसम कीराले बाँचुन्जेल धागो बुन्छ, मैनबत्तीले आफू जलेर उज्यालो दिन्छ”—एकदमै सतही छ, र यसको सोचको क्षेत्र साह्रै घटिया छ, त्यसैले यो थप विश्‍लेषण गर्नलायक छैन। अब यसपछि हामीले सङ्गति गर्ने नैतिक आचरणसम्बन्धी “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ,” भन्‍ने अर्को भनाइ विश्‍लेषण गर्न लायक छ। विश्‍लेषण गर्न लायक यी कुराहरूले मानिसहरूको सोच र धारणामा निश्‍चित ठाउँ ओगटेका हुन्छन्। खास अवधिमा, यी कुराहरूले मानिसहरूको सोच, तिनीहरूको अस्तित्वको ढाँचा, तिनीहरूको मार्ग र अवश्य नै तिनीहरूको छनौटलाई समेत प्रभावित पार्नेछन्। यो शैतानले मानवजातिलाई भ्रष्ट तुल्याउन परम्परागत संस्कृति दुरुपयोग गरेर प्राप्त गर्ने परिणाम हो। “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ,” भन्‍ने भनाइले मानिसहरूको मन र हृदयमा निश्‍चित ठाउँ ओगटेको हुन्छ, भन्नुको अर्थ यो भनाइले जनाउने खालको मामिला विशेष प्रतिनिधिमूलक हुन्छ। मानिसहरूले आफ्नो देशको भाग्यको महत्त्वपूर्ण घडीमा यस भनाइको आधारमा निर्णयहरू गर्छन्, अनि यसले तिनीहरूको विचार र सामान्य सोच प्रक्रियालाई जकड्नेछ र नियन्त्रित गर्नेछ। त्यसैले, यस्ता विचार र दृष्टिकोणहरू विश्‍लेषणलायक हुन्छन्। हामीले पहिले उल्लेख गरेका भनाइहरू अर्थात् “भेटेको पैसा लिनु हुँदैन,” “साथीको लागि गोली खान तयार छु,” “दयाको ऋण कृतज्ञताले तिर्नुपर्छ,” “सानो गुनको पैँचो पनि उदार मनले तिर्नुपर्छ,” “मरुन्जेल काममै लागिरहनुपर्छ र सक्दो मेहनत गर्नुपर्छ” आदि इत्यादिसँग तुलना गर्दा, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने नैतिक आचरणको मानकले शैतानको संसारमा अझ उच्च क्षेत्र ओगट्छ। हामीले पहिले विश्‍लेषण गरेका नैतिक आचरणसम्बन्धी भनाइहरूले एक खाले व्यक्ति वा जीवनको एक खाले सामान्य मामिला जनाउँछन्, र ती सबै सीमित खाले छन्, तर यो भनाइले अझ बृहत दायरा समेट्छ। यसले “निम्‍न स्वार्थ” को दायराभित्रका कुरासँग सरोकार राख्दैन, बरु यसले “उच्‍च स्वार्थ” सँग सम्बन्धित धेरै मामिला र कुराहरू समेट्छ। त्यसैले, यसले मानिसहरूको हृदयमा महत्त्वपूर्ण ठाउँ ओगट्छ, अनि यसले मानिसहरूको हृदयमा निश्‍चित ठाउँ ओगट्नुपर्छ कि पर्दैन भनेर हेर्न र मानिसहरूले नैतिक आचरणसम्बन्धी यो भनाइलाई सत्यतासँग मेल खाने तरिकामा कसरी हेर्नुपर्छ भनेर पत्ता लगाउन यसलाई विश्‍लेषण गर्नैपर्छ।

“हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइले मानिसहरूलाई आफ्नो देशको भाग्यप्रति हरेक व्यक्ति जवाफदेही हुनुपर्छ भन्दै यस जिम्मेवारीलाई ध्यान दिन बाध्य पार्छ। यदि तँ आफ्नो देशको भाग्यप्रतिको जिम्मेवारी पूरा गर्छस् भने, सरकारले तँलाई उच्च सम्मानसहित इनाम दिनेछ र तँ उच्च चरित्रको व्यक्ति ठानिनेछस्; तर यदि तँ देशको भाग्यप्रति चासो लिँदैनस्, देशलाई आपत् आइपर्दा हात बाँधेर बस्छस् र यसलाई त्यति महत्त्वको ठान्दैनस् वा यसको मजाक उडाउँछस् भने, यसो गर्नुलाई तैँले आफ्नो कर्तव्य पटक्‍कै पूरा गर्न नसकेको ठानिन्छ। तेरो देशलाई तेरो खाँचो परेको बेला यदि तँ आफ्नो कर्तव्य र जिम्मेवारी पूरा गर्दैनस् भने तँ त्यति गतिलो हुँदैनस्, बरु तँ साँच्चै महत्त्वहीन व्यक्ति बन्छस्। यस्ता मानिसहरू समाजमा त्यागिन्छन् र तिरस्कृत हुन्छन् अनि तिनीहरूलाई आफ्ना साथीसँगीले घृणा गर्छन् र तुच्छ ठान्छन्। कुनै पनि सार्वभौम राज्यको कुनै पनि नागरिकको नजरमा “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ मानिसहरूको अनुमोदन पाउने, मानिसहरूले स्विकार्न सक्ने र मानवजातिले कदरसमेत गर्ने भनाइ हो। यो मानवजातिले आदर्शवान्‌ ठान्‍ने विचार पनि हो। आफ्नो जन्मभूमिको भाग्यप्रति चिन्ता गर्न र चासो लिन सक्ने अनि यसप्रति जिम्मेवारीको गहन बोध हुने व्यक्ति उच्‍च धार्मिकता भएको व्यक्ति हो। आफ्नो परिवारको चिन्ता गर्ने र चासो लिने मानिसहरूसँग निम्‍न धार्मिकता हुन्छ, जबकि आफ्नो देशको भाग्यप्रति ख्याल गर्नेहरू उच्‍च धार्मिकताको आत्मा भएका मानिस हुन्, अनि तिनीहरू सबैलाई शासक र सर्वसाधारणहरूले प्रशंसा गर्नुपर्छ। सङ्क्षेपमा भन्‍नुपर्दा, मान्छेको नजरमा यस्ता विचारहरूले सकारात्मक महत्त्व राख्छन् र मानवजातिलाई सकारात्मक तवरमा सेवा पुऱ्याउँछन् भनेर निर्विवाद रूपमा स्विकारिन्छ, अनि अवश्यै यी विचारहरूलाई सकारात्मक कुरा पनि मानिन्छ। के तिमीहरू पनि त्यसरी नै सोच्छौ? (सोच्छौँ।) तिमीहरूले यसरी सोच्नु सामान्य कुरा हो। यसको अर्थ, तिमीहरूको सोच सामान्य मानिसहरूको सोचभन्दा फरक छैन र तिमीहरू सामान्य मानिसहरू हौ। साधारण मानिसहरूले प्रचलित विचारहरू अनि तथाकथित सबै विभिन्न सकारात्मक, सक्रिय, उपरमुखी र आदर्शवान्‌ विचारहरू अनि बाँकी मानवजातिबाट आउने भनाइहरू स्विकार्न सक्छन्। यिनीहरू सामान्य मानिसहरू हुन्। के साधारण मानिसहरूले स्विकार्ने र कदर गर्ने विचारहरू सकारात्मक हुन्छन् नै भन्‍ने छ? (छैन।) सैद्धान्तिक रूपमा भन्‍नुपर्दा, ती सकारात्मक हुँदैनन् किनभने ती सत्यतासँग मेल खाँदैनन्, ती परमेश्‍वरबाट आउँदैनन्, र ती परमेश्‍वरद्वारा मानवजातिलाई सिकाइएका वा व्यक्त गरिएका हुँदैनन्। त्यसोभए ठ्याक्‍कै तथ्यचाहिँ के हो त? यो मामिला कसरी व्याख्या गर्नुपर्छ? अब यसलाई म विस्तारमा व्याख्या गर्नेछु, र मैले बोलिसकेपछि, तिमीहरूले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ किन सकारात्मक कुरा होइन भनेर जान्‍नेछौ। मैले उत्तर बताउनुअघि, पहिला “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने यो भनाइबारे सोच: के यो वास्तवमै सकारात्मक कुरा हो? के मानिसहरूलाई आफ्नो देशलाई प्रेम गर्न लगाउनु गलत हो? कतिपय मानिसहरू भन्छन्: “हाम्रो जन्मभूमिको भाग्य हाम्रो जीवितता, हाम्रो खुसी र हाम्रो भविष्यसँग सम्बन्धित छ। के परमेश्‍वरले मानिसहरूलाई आफ्नो आमाबुबाप्रति कर्तव्यनिष्ठ हुनू, आफ्ना छोराछोरीलाई राम्रोसँग हुर्काउनू र आफ्ना सामाजिक जिम्मेवारी पूरा गर्नू भनेर भन्‍नुहुन्न र? हामीले आफ्नो देशप्रतिका केही जिम्मेवारी निभाउनुमा के गलत छ? के यो सकारात्मक कुरा होइन र? यो सत्यताको स्तरमा नपुगे पनि, यो सही विचार नै हुनुपर्छ, होइन र?” जहाँसम्म मानिसहरूको कुरा छ, यी कारणहरू मान्य हुन्छन्, हुँदैनन् त? मानिसहरू “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइलाई सही ठहराउन यी दाबी, कारण र यी औचित्यहरूसमेत प्रयोग गर्छन्। त्यसोभए यो भनाइ वास्तवमा सही हो कि होइन त? यदि यो सही हो भने, यसमा सही के छ? यदि यो सही होइन भने, यसमा गलत के छ? यदि तिमीहरूले यी दुई प्रश्‍नको स्पष्ट जवाफ दिन सक्छौ भने, सत्यताको यो पक्ष साँच्चै बुझ्नेछौ। अरूचाहिँ यसो भन्छन्: “‘हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ’ भन्‍ने भनाइ साँचो होइन। देशहरू शासकद्वारा शासित र राजनैतिक प्रणालीद्वारा सञ्चालित हुन्छन्। राजनीतिको सन्दर्भमा हाम्रो कुनै जिम्मेवारी हुँदैन किनभने परमेश्‍वर मानव राजनीतिमा मुछिनुहुन्न। तसर्थ, हामी पनि राजनीतिमा मुछिँदैनौँ, त्यसैले यो भनाइ हाम्रो चासोको विषय होइन; राजनीतिसँग सम्बन्धित कुनै पनि कुराको हामीसित कुनै सरोकार हुँदैन। राजनीतिमा मुछिने र राजनीति मन पराउने व्यक्ति त्यस देशको भाग्यको लागि जिम्मेवार हुन्छ। हामी यो भनाइ स्विकार्दैनौँ, हाम्रो दृष्टिमा यो सकारात्मक कुरा होइन।” यो व्याख्या सही हो कि गलत? (गलत।) किन यो गलत हो? तिमीहरूलाई सैद्धान्तिक रूपमा थाहा छ, यो व्याख्याले कुनै अर्थ राख्दैन, यसले समस्याको जड हल गर्दैन, र समस्याको सार व्याख्या गर्न यो पर्याप्त छैन। यो सैद्धान्तिक व्याख्या मात्र हो, र यसले यस समस्याको सार प्रस्ट्याउँदैन। यो जे-जस्तो खालको व्याख्या भए पनि, जबसम्म यसले यो समस्याको खास सार समेट्न सक्दैन, तबसम्म यो सही व्याख्या होइन, यो सही उत्तर होइन र यो सत्यता पनि होइन। त्यसोभए, नैतिक आचरणसम्बन्धी “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइमा के गलत छ? यो मामिलासँग कुन सत्यता सम्बन्धित छ? यो मामिलासँग सम्बन्धित सत्यतालाई एकदुई वाक्यमा स्पष्टसँग व्याख्या गर्न सकिँदैन। तिमीहरूलाई यसमा संलग्‍न सत्यताबारे बुझाउन धेरै व्याख्या गर्नुपर्ने हुन्छ। त्यसैले, अब यसबारे सरल शब्दहरूमा सङ्गति गरौँ।

“हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइलाई कसरी हेर्नु र बुझ्नुपर्छ? के यो सकारात्मक कुरा हो? यो भनाइलाई व्याख्या गर्न, प्रथमतः देश भनेको के हो भनेर हेरौँ। मानिसहरूको मनमा देशको अवधारणा कस्तो हुन्छ? के यो अवधारणा देश अत्यन्तै ठूलो हुन्छ भन्‍ने अवधारणा हो? सैद्धान्तिक रूपमा भन्‍नुपर्दा, देश भनेको एउटै शासकद्वारा शासित र एउटै सामाजिक प्रणालीद्वारा सञ्चालित अनेकौँ घरपरिवार मिलेर बनेको विस्तारित क्षेत्र हो। भन्‍नुको अर्थ, अनेकौँ घरपरिवार मिलेर देश बन्छ। के यसलाई समाजले यसरी नै परिभाषित गर्छ? (हो।) सानो परिवार छ भने मात्र ठूलो परिवार बन्छ, र ठूलो परिवारले देशलाई जनाउँदछ—यही नै देशको परिभाषा हो। त्यसोभए के यो परिभाषा स्वीकार्य छ? के तिमीहरू यससँग भित्री रूपले सहमत छौ? यो परिभाषा सबैभन्दा बढी कसको रुचि र हितको लागि उपयुक्त हुन्छ? (शासकहरूको।) सही हो, शासकहरू नै सबैभन्दा महत्त्वपूर्ण हुनुपर्छ। सबै घरपरिवार तिनीहरूको प्रभुत्वमा हुने भएकाले तिनीहरूको हातमा शक्ति हुन्छ। त्यसैले, शासकहरूको सन्दर्भमा यो परिभाषा मान्य हुन्छ, र तिनीहरूलाई यो कुरा आफूसँग मिलेजस्तो लाग्छ। शासकहरूको लागि देशको परिभाषा जे भए पनि, कुनै आम व्यक्तिको लागि देश र यसमा रहने हरेक व्यक्तिबीच दूरी हुन्छ। आम मानिसहरूले अर्थात् हरेक देशका प्रत्येक मानिसले गर्ने देशको परिभाषा शासकहरू वा शासकवर्गले समर्थन गर्ने परिभाषाभन्दा फरक हुन्छ। शासकवर्गले देशलाई परिभाषित गर्ने तरिका तिनीहरूको प्रभुत्व र निहित स्वार्थमा आधारित हुन्छ। तिनीहरू उच्च स्थानमा बसेर आफ्नो अनुकूल भव्य स्थान अनि महत्त्वाकाङ्क्षा र चाहनाले भरिएको बृहत् दृष्टिकोण प्रयोग गर्दै देशलाई परिभाषित गर्छन्। उदाहरणको लागि, शासकहरू देशलाई आफ्नो घर, आफ्नै भूमि ठान्छन्, र यो तिनीहरूकै उपभोगको लागि दिइएको कुरा हो, र देशको एक-एक इञ्च भूमि, हरेक स्रोतसाधन र यसमा भएको हरेक व्यक्तिसमेत तिनीहरूकै हुनुपर्छ र तिनीहरूकै नियन्त्रणमा हुनुपर्छ अनि तिनीहरूले यो सब उपभोग गर्न र आफूले चाहेअनुसार मानिसहरूमाथि हैकम चलाउन पाउनुपर्छ भन्‍ने सोच्छन्। तर आम मानिसहरूमा यस्तो चाहना हुँदैन, न त यस्तो सर्त नै हुन्छ, र निश्‍चय नै तिनीहरूमा देशलाई परिभाषित गर्ने यस्तो बृहत् दृष्टिकोण पनि हुँदैन। त्यसोभए, आम मानिसहरूको लागि, कुनै पनि स्वतन्त्र व्यक्तिको लागि, देशको परिभाषा के हो त? यदि तिनीहरू शिक्षित छन् र मानचित्र हेर्न सक्छन् भने, तिनीहरूलाई आफ्नो देशको क्षेत्र र आकार, वरिपरीका छिमेकी देशहरू, अनि देशमा कतिवटा नदीनाला र तालहरू छन्, कतिवटा पर्वतहरू छन्, कति बनजङ्गल छन्, कति भूभाग छन्, कति जनसंख्या छन्…। आदि इत्यादि कुरा मात्र थाहा हुन्छ। तिनीहरूको देशको अवधारणा केवल मानचित्रमा आधारित र शाब्दिक, र केवल लिखित सैद्धान्तिक अवधारणा मात्र हुन्छ, अनि यो वास्तविक देशसँग पटक्‍कै मेल खाँदैन। अलिक शिक्षित र निश्‍चित सामाजिक हैसियत हुने व्यक्तिको लागि, देशको अवधारण त्यस्तै हुन्छ। अनि, समाजका निम्नवर्गीय आम मानिसहरूको कुराचाहिँ कस्तो हुन्छ? तिनीहरूको लागि देशको परिभाषा के हुन्छ? मेरो दृष्टिमा, यी मानिसहरूको लागि देशको परिभाषा भनेको आफ्नो परिवारको एक टुक्रा जमिन, गाउँको पूर्वी छेउको ठूलो बरको रूख, पश्‍चिमी छेउको पर्वत, गाउँ पस्ने सडक र त्यो सडकमा बारम्बार गुड्ने गाडीहरू, साथै गाउँमा घटेका तुलनात्मक रूपमा अलि गम्भीर घटनाहरू र केही सानातिना निन्दोचर्चोहरूसिवाय अरू केही होइन। आम मानिसहरूको लागि देशको अवधारणा त्यस्तै हुन्छ। यो परिभाषाको सीमा एकदमै सानो भए पनि र यसको दायरा एकदमै साँघुरो भए पनि, यस्तो सामाजिक परिस्थितिमा जिउने आम मानिसहरूको सन्दर्भमा भन्‍नुपर्दा, यो एकदमै वास्तविक र व्यावहारिक छ—तिनीहरूको लागि, देश भनेको यति नै हो। बाहिरी दुनियामा जे भए पनि, देशमा जे भए पनि, त्यो कुरा त तिनीहरूको लागि बस अलि महत्त्वपूर्ण समाचारहरू मात्र हुन् जसलाई तिनीहरूले सुन्‍ने वा नसुन्‍ने निर्णय लिन सक्छन्। त्यसोभए, तिनीहरूको तत्कालको रुचि कुन कुरासँग सम्बन्धित छ? यसको सम्बन्ध, यसपालि आफूले रोपेको अन्न मनग्गे फल्छ कि फल्दैन, त्यो अन्न आफ्नो परिवारलाई खान पुग्छ कि पुग्दैन, अर्को वर्ष के रोप्नुपर्ने हो, आफ्नो जमिन बाढीले स्वात्तै लाने पो हो कि, हेपाहाहरूले आक्रमण गरेर जमिन हड्पने पो हुन् कि, अनि जीवनसँग घनिष्ठ रूपले सम्बन्धित अन्य यस्तै मामिला र कुराहरू, जस्तै गाउँका घरबार, खोलानाला, बाटोघाटो तथा गोरेटो आदि इत्यादिसँग हुन्छ। तिनीहरूले ख्याल गर्ने र कुरा गर्ने, साथै तिनीहरूको मनमा गहिरो छाप पार्ने विषय भनेकै तिनीहरूको जीवनसँग घनिष्ठ रूपले सम्बन्धित तिनीहरूवरपरका मानिस, मामिला र वस्तुहरूसिवाय अरू केही हुँदैनन्। तिनीहरूसँग देशको दायरा कति ठूलो छ भन्‍ने अवधारणा हुँदैन, न त देशको समृद्धि वा पतनको कुनै अवधारणा नै हुन्छ। परिस्थिति जति धेरै नयाँ र फरक प्रकारको हुन्छ र देशको मामिला जति धेरै महत्त्वपूर्ण हुन्छ, उति नै धेरै यी कुराहरू यस्ता मानिसहरूबाट टाढा हुन्छन्। यी आम मानिसहरूको लागि त देशको अवधारणा भनेकै आफ्नो मनमा अटाउन सक्‍ने मानिस, मामिला र कामकुराहरू अनि आफ्नो जीवनमा सम्पर्कमा आउने मानिस, मामिला र कामकुराहरू मात्र हुन्। तिनीहरूले देशको भाग्यबारे जानकारी पाए पनि, यो तिनीहरूबाट एकदमै टाढा हुन्छ। तिनीहरूबाट टाढो हुनुको अर्थ यो हो कि यसले तिनीहरूको हृदयमा कुनै ठाउँ ओगट्दैन, र तिनीहरूको जीवनमा प्रभाव पार्दैन, र त्यसैले देशको समृद्धि र पतनसँग तिनीहरूको कुनै सरोकार हुँदैन। तिनीहरूको हृदयमा देशको भाग्य भनेको के हो त? त्यो, यसपालि आफूले रोपेको बालीमा स्वर्गको आशिष् बर्सन्छ बर्सन्‍न, फसल प्रशस्त हुन्छ हुन्‍न, र आफ्नो परिवारले कसरी जीवन धान्‍ने हो भन्‍नेजस्ता कुराहरु, र दैनिक जीवनका अन्य झिनामसिना कुराहरू हुन्, तर तिनीहरूसँग राष्ट्रिय मामिलाहरूको कुनै सम्बन्ध हुँदैन। राष्ट्रिय महत्त्वको मामिला, राजनीति, अर्थव्यवस्था, शिक्षा, विज्ञान र प्रविधि, देशको क्षेत्र फैलियो वा घट्यो भन्‍ने कुरा, शासकहरूले भ्रमण गरेका ठाउँहरू र शासकवर्गमाझ केकस्ता घटना घटे भन्‍ने कुरा—यी कुराहरू आम मानिसहरूको पहुँचभन्दा बाहिरका हुन्। तिनीहरूले ती कुरा पहुँच गर्न सके पनि, यसले के उद्देश्य पूरा गर्नेछ र? तिनीहरूले राती खाना खाइसकेपछि शासकवर्गलाई के भइरहेको छ भनेर कुरा गरे पनि, तिनीहरूले यसबारे के गर्न सक्छन् र? तिनीहरूले जुठो थालबटुको र हात धोइसकेपछि फेरि जीवन धान्नतिर लाग्नुपर्छ र खेतमा काम गर्न जानुपर्छ। तिनीहरूको जमिनमा राम्रो फसल दिन सक्ने बालीनालीजस्तो वास्तविक कुरा अरू केही देखिन्‍न। व्यक्तिले ख्याल गर्ने भनेको उसको हृदयमा भएको कुरा नै हो। व्यक्तिको क्षितिज उसको हृदयमा अटाउने कुराहरूजतिको मात्र फराकिलो हुन्छ। साधारण मानिसहरूको क्षितिज आफूले वरपर देख्न सक्ने र आफू जान सक्ने ठाउँहरूसम्म मात्र सीमित हुन्छ। जहाँसम्म देशको भाग्य र राष्ट्रिय महत्त्वको मामिलाको कुरा छ, त्योदेखि तिनीहरू धेरै टाढा र पहुँचबाहिर हुन्छन्। तसर्थ, देशको भाग्य जोखिममा पर्दा, वा देशलाई शक्तिशाली शत्रुले आक्रमण गर्दा, तिनीहरूले झट्टै यस्तो सोच्छन्, “के आक्रमणकारीहरूले मेरो बालीनाली हडप्नेछन्? यो वर्ष, हामी दाल बेचेर छोराछोरीलाई कलेज जाने खर्च जुटाऊँ भनेको!” आम मानिसहरूसँग सम्बन्धित सबैभन्दा व्यावहारिक कुरा, तिनीहरूले बुझ्न सक्ने कुरा, तिनीहरूको मन र आत्माले सहन सक्ने कुरा यिनै हुन्। साधारण मानिसहरूको लागि, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने कुरा अति बोझिलो हुन्छ। तिनीहरूलाई यो कसरी गर्ने थाहा हुँदैन, अनि तिनीहरू यो गह्रौँ बोझ र कठिन जिम्मेवारी उठाउन चाहँदैनन्। आम मानिसहरूको लागि देशको अवधारणा त्यस्तै हुन्छ। तसर्थ, तिनीहरूको जीवनको परिधि अनि तिनीहरूको सोच र आत्मा बस्ने कुराहरू भनेका तिनीहरूलाई दिनको तीन छाक जुटाइदिने र तिनीहरूलाई खेतीबाली गर्न चाहिने सबथोक दिने आफ्नो गाउँको माटो र पानी, साथै आफ्नो गाउँघरको हावा र परिवेश सिवाय अरू केही होइनन्। यसमा यी कुराबाहेक अरू के हुन सक्छन्? कतिपय मानिसहरू आफू जन्मेको र हुर्केबढेको गाउँघरको परिचित परिवेशबाहिर जाने भए पनि, जब देशलाई आपत् आइपर्छ र तिनीहरूले राष्ट्रप्रतिको आफ्नो जिम्मेवारी पूरा गर्नुपर्ने हुन्छ, तब कसैले पनि समग्र देशलाई रक्षा गर्नेबारे सोच्दैनन्। यसको साटो मानिसहरूले केबारे सोच्छन्? तिनीहरूले केवल आफ्नो गाउँघर बचाउनुपर्ने आफ्नो जिम्मेवारी, र आफ्नो मुटुको टुक्रासमान आफ्नो जग्‍गाजमिन जोगाउनेबारे, अनि यसको लागि अन्त्यसम्म आफ्नो जीवन बलिदान गर्नेबारेसमेत सोच्न सक्छन्। मानिसहरू जहाँ गए पनि, तिनीहरूको लागि “देश” भन्‍ने शब्द त एक सर्वनाम, एउटा सङ्केत र एउटा प्रतीक मात्र हो। तिनीहरूको हृदयमा वास्तवमै ठूलो ठाउँ ओगट्ने कुरा भनेको देशको क्षेत्र होइन, झन् शासकहरूको शासन हुनु त परै जाओस्, बरु तिनीहरूलाई दिनको तीन छाक जुटाइदिने, तिनीहरूलाई जीवन दिने र तिनीहरूको जीवन भरनपोषण गर्ने पहाडपर्वत, जग्‍गाजमिन, नदीनाला अनि इनार हो; त्यो कुरा बस त्यति नै हो। मानिसहरूको मनमा हुने देशको अवधारणा यही हो—यो अत्यन्तै वास्तविक, अत्यन्तै मूर्त र अवश्यै अत्यन्तै सटीक छ।

किन “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारलाई परम्परागत संस्कृतिमा, विशेष गरी नैतिक आचरणसम्बन्धी सोचविचारमा गर्दा सधैँ समर्थन गरिन्छ? यो कुरा शासकको शासन र यो विचार पैरवी गर्ने मानिसहरूको अभिप्राय तथा उद्देश्य दुवैसँग सम्बन्धित छ। यदि हरेक व्यक्तिको मनमा देशको परिभाषा अत्यन्त महत्त्वहीन, अत्यन्त मूर्त र अत्यन्त वास्तविक भएको भए, देशको रक्षा कसले गर्थ्यो र? शासकको शासन कसले कायम राख्थ्यो र? के यहाँ समस्या छैन र? वास्तवमा यहाँ समस्या खडा छ। यदि सबैजनाको देशको अवधारणा यस्तै भएको भए, के शासक नाममात्रको बन्थेन र? अनि यदि शासकको देशलाई शक्तिशाली शत्रुले आक्रमण गर्थ्यो भने र यसको सुरक्षा शासक वा शासकीय समूहमाथि मात्र निर्भर हुन्थ्यो भने, के तिनीहरू गाह्रोमा परेको, अनि असहाय, एक्लो र कमजोर भएको देखिन्थेन होला र? चिन्तकहरूले यी समस्याहरूप्रति आफ्नो दिमाग चलाएर प्रतिक्रिया जनाए। तिनीहरूलाई देशको रक्षा गर्न र शासकको शासन कायम राख्नको लागि योगदान दिने थोरै मानिसहरूमा मात्र पूर्ण भर परेर पुग्दैन, बरु सारा जनसंख्यालाई नै देशको शासकको सेवा गर्न उत्साहित पार्नु आवश्यक छ भन्‍ने लाग्यो। यदि यी चिन्तकहरूले मानिसहरूलाई सिधै शासकको सेवा गर्नू र देशको रक्षा गर्नू भनेर भनेका भए, के मानिसहरू त्यसो गर्न इच्छुक हुन्थे र? (अहँ, हुन्थेनन्।) निश्‍चय नै मानिसहरू इच्छुक हुन्थेनन्, किनभने त्यो अनुरोधभित्र लुकेको उद्देश्य एकदमै प्रस्ट हुन्थ्यो, र तिनीहरू त्यसमा सहमत हुन्थेनन्। ती चिन्तकहरूलाई मानिसहरूमा मिठो सुनिने, आदर्शवान्‌ र सतही रूपमा सानदार लाग्‍ने अभिव्यक्तिहरू घुसाइदिनुपर्छ, र यस तरिकाले सोच्नेहरू उच्च नैतिक आचरण भएका व्यक्ति हुन् भनेर बताउनुपर्छ भन्‍ने थाहा थियो। त्यस तरिकाले काम गर्दा, मानिसहरूले सजिलै यो विचार स्विकार्न सक्थे, र यो विचारको लागि त्याग र योगदानसमेत गर्न सक्थे। त्यसपछि त ती चिन्तकहरूको उद्देश्य पूरा भइहाल्थ्यो, होइन र? यसरी सामाजिक परिवेशभित्र र शासकहरूको आवश्यकताको प्रतिक्रियास्वरूप नै “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने यो भनाइ र विचार अस्तित्वमा आयो। मानव प्रकृति कस्तो हुन्छ भने, चाहे जुनै विचार पैदा भए पनि, कतिपय मानिसहरू यसलाई प्रचलित र अग्रगामी भन्ठान्छन् अनि त्यसै आधारमा यसलाई स्विकार्छन्। कतिपय मानिसहरूले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार स्विकार्दा, के शासकलाई फाइदा पुग्दैन र? यसको मतलब, शासकको शासनको लागि बलिदान र त्याग गर्ने मानिसहरू हुनेछन्। अनि, शासकसँग लामो समय शासन गर्ने आशा हुन्छ; के त्यस्तै हुँदैन र? तुलनात्मक रूपमा भन्‍नुपर्दा, के त्यसपछि उसको शासन झनै स्थिर हुनेछैन र? (हुनेछ।) तसर्थ, शासकको शासनमा चुनौती वा विनाश आइपर्दा, वा उसको देशलाई शक्तिशाली शत्रुले आक्रमण गर्दा, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार स्विकार्नेहरूले देशको रक्षा गर्न साहसी र निडर भई अघि सरी योगदान दिन्छन् वा आफ्नो जीवन बलिदान गर्छन्। अन्त्यमा यसको फाइदा कसलाई हुन्छ? (शासकलाई।) अन्त्यमा फाइदा शासकलाई हुन्छ। “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार स्विकार्ने र यसको लागि आफ्नो अमूल्य जीवन दिन चाहनेहरूलाई के हुन्छ? तिनीहरू शासकले टेक्‍ने ढुङ्गो र कठपुतली बन्छन्, तिनीहरू यो विचारको शिकार हुन्छन्। समाजको निम्न तहमा जिउने आम मानिसहरूसँग देशको निश्‍चित र स्पष्ट अवधारणा वा स्पष्ट परिभाषा हुँदैन। तिनीहरूलाई देश के हो भन्‍ने थाहै हुँदैन, न त देश कति ठूलो छ भनेर नै थाहा हुन्छ, अनि तिनीहरूलाई देशको भाग्यका महत्त्वपूर्ण मामिलाबारेसमेत थोरै मात्र थाहा हुन्छ। मानिसहरूलाई देशको परिभाषा र अवधारणा अस्पष्ट हुने हुनाले, शासकवर्गले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ प्रयोग गर्दै तिनीहरूलाई बहकाउँछ र तिनीहरूको दिमागभित्र यो विचार हालिदिन्छ, र यसो गर्दा सबैजना देशको रक्षा गर्न र शासकवर्गको खातिर आफ्नो ज्यान फाल्न खडा हुनेछन्, अनि यसरी शासकवर्गको उद्देश्य पूरा हुनेछ। तर वास्तवमा, आम मानिसहरूको सन्दर्भमा भन्‍नुपर्दा, देशलाई जसले शासन गरे पनि, वा वर्तमान शासकहरूभन्दा घुसपैठीहरू राम्रा वा खराब भए पनि, अन्त्यमा तिनीहरूले आफ्नो परिवारको सानो टुक्रा जमिनमा हरेक वर्ष खेती गर्नुपर्ने हुन्छ, र गाउँको पूर्वी छेउको त्यो रूख बद्लेको हुँदैन, गाउँको पश्‍चिम छेउको पर्वत बद्लेको हुँदैन, न त गाउँको बीचमा भएको इनार नै बद्लेको हुन्छ र तिनीहरूको लागि ती कुराले मात्रै महत्त्व राख्छन्। जहाँसम्म गाउँबाहिर के-कस्ता कुराहरू घटित हुन्छन्, कति शासकहरू आउँछन् जान्छन्, वा तिनीहरूले देशमा के-कसरी शासन गर्छन् भन्‍ने कुरा छ, यो सबको आम मानिसहरूसँग कुनै सम्बन्ध हुँदैन। आम मानिसहरूको जीवन नै यस्तै हुन्छ। तिनीहरूको जीवन असाध्यै वास्तविक र सरल हुन्छ, अनि देशको बारेमा तिनीहरूको अवधारणा आफ्नो परिवारको धारणाजत्तिकै मूर्त हुन्छ, यति मात्र हो कि देशको अवधारणा परिवारको अवधारणाभन्दा दायरामा अलि ठूलो हुन्छ। तर देशलाई शक्तिशाली शत्रुले आक्रमण गर्दा अनि यसको अस्तित्व र जीवितता अनिश्‍चित हुँदा अनि शासकको शासनमा अड्चन आउँदा र देश अस्थिर हुँदा, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ स्विकार्ने मानिसहरूमाथि यो विचार हाबी हुन्छ, र बस तिनीहरू देशको भाग्यलाई असर गर्ने र शासकको शासनमा भाँजो हाल्ने यी कुराहरू बदल्न आफ्नो व्यक्तिगत क्षमता उपयोग गर्न चाहन्छन्। अनि, अन्त्यमा के हुन्छ? वास्तवमा तिनीहरूले के बदल्छन्? तिनीहरूले शासकलाई सत्तामा राखिराख्न सके पनि, के यसको अर्थ तिनीहरूले न्यायोचित काम गरेका हुन्छन् र? के त्यसको अर्थ तिनीहरूको बलिदान सकारात्मक थियो भन्‍ने हुन्छ र? के यो स्मरण गर्न लायक हुन्छ र? “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइलाई अत्यन्त महत्त्वपूर्ण ठान्‍ने इतिहासको निश्‍चित अवधिका मानिसहरूले पनि देशको रक्षा गर्न र शासकहरूलाई सत्तामा राखिराख्न यो विचारको मनोभावलाई जोरसोरले कायम राखे, तर तिनीहरूले सत्तामा कायम राखिराखेका शासकहरूको शासन अधोगामी, रक्तपातपूर्ण, मानवजातिको लागि अर्थरहित वा मूल्यहीन थियो। यस दृष्टिकोणबाट हेर्दा, यी मानिसहरूले पूरा गरेको तथाकथित जिम्मेवारी सकारात्मक थियो कि नकारात्मक? (नकारात्मक।) जोकसैले यो नकारात्मक थियो, सम्झना गर्न लायक थिएन, र मानिसहरूको लागि घृणित थियो भन्न सक्छ। त्यसको विपरीत, आम मानिसहरूले ती जाली चिन्तकहरूले पैरवी गर्ने “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारसँग गहन रूपमा सहमत हुन सक्दैनन्, न त यसलाई स्वीकार र लागू गर्न नै गर्छन्। तसर्थ, तिनीहरूको जीवन तुलनात्मक रूपमा अलि स्थिर हुन्छ। तिनीहरूको जीवनभरको उपलब्धि देशको भाग्यको खातिर आफ्नो जीवन चढाउने मानिसहरूको उपलब्धिजत्तिको प्रभावशाली नभए पनि, तिनीहरूले अर्थपूर्ण काम गरेका हुन्छन्। यो अर्थपूर्ण काम के हो? यो तिनीहरूले देशको भाग्यमा बनावटी हस्तक्षेप नगर्नु वा देशको शासक को हुने भनेर निर्धारित गर्ने प्रक्रियामा हस्तक्षेप नगर्नु हो। यसको साटो, तिनीहरूले चाहने भनेकै देशप्रति कुनै समस्या ननिम्त्य़ाई, देशलाई खानेकुरा वा पैसा नमागी, र तिर्नुपर्ने सामान्य कर तिर्दै, असल जीवन बिताउनु, खेतमा काम गर्नु, आफ्नो गाउँको रक्षा गर्नु, वर्षभरिको खानेकुरा जुटाउनु, अनि समृद्ध, आरामदायी, शान्तिपूर्ण र स्वस्थ जीवन जिउनु मात्र हो—र यही नै एक नागरिकले पूरा गर्नुपर्ने जिम्मेवारी पूरा गर्नु हो। यदि तँ चिन्तकहरूको विचारको हस्तक्षेपबाट मुक्त हुन र आफ्नो स्थानअनुसार व्यावहारिक तवरमा आम व्यक्तिको जीवन जिउन र आत्मनिर्भर बन्न सक्छस् भने, त्यो पर्याप्त छ र तैँले आफ्नो जिम्मेवारी पूरा गरेको छस्। यो पृथ्वीमा जिउने व्यक्तिले पूरा गर्नुपर्ने सबैभन्दा महत्त्वपूर्ण कुरा र सबैभन्दा ठूलो जिम्मेवारी यही हो। आफू जीवित रहिरहनेबारे र आफ्नो आधारभूत आवश्यकताबारे ख्याल गर्नु भनेको आफैले सुल्झाउनुपर्ने विषय हो, तर देशको भाग्य र शासकहरूले देश कसरी चलाउनुपर्छ भन्‍ने कुरासँग सम्बन्धित महत्त्वपूर्ण मामिलाको सन्दर्भमा आम मानिसहरूसँग हस्तक्षेप वा केही गर्ने कुनै क्षमता हुँदैन। तिनीहरूले यी सबै मामिला नियतिको हातमा छोड्न र प्रकृतिलाई आफ्नो काम गर्न दिन मात्र सक्छन्। स्वर्गले जे चाहन्छ, त्यही हुनेछ। आम मानिसहरूलाई एकदमै थोरै कुरा थाहा हुन्छ, त्यसबाहेक स्वर्गले मानिसहरूलाई आफ्नो देशप्रतिको यस्तो जिम्मेवारी सुम्पेको छैन। आम मानिसहरूको हृदयमा आफ्नो घर मात्र हुन्छ, अनि तिनीहरूले आफ्नो घर सम्हालुञ्‍जेल भने, त्यो पर्याप्त हुन्छ, र तिनीहरूले आफ्नो जिम्मेवारी पूरा गरेका हुन्छन्।

नैतिक आचरणसम्बन्धी अन्य भनाइहरूजस्तै, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ चिन्तकहरूले शासकहरूलाई सत्तामा राखिराख्न अघि सारेको विचार र दृष्टिकोण हो, र यो अवश्यै अझ धेरै मानिसहरूले शासकहरूलाई साथ दिऊन् भनेर प्रवर्धन गरिएको विचार र दृष्टिकोण पनि हो। वास्तवमा, मानिसहरू जुनसुकै सामाजिक वर्गमा जिउने भए पनि, यदि तिनीहरूमा कुनै महत्त्वाकाङ्क्षा र चाहना छैन, अनि तिनीहरू राजनीतिमा मुछिन चाहँदैनन् वा शासकवर्गसँग तिनीहरूको कुनै सरोकार छैन भने, मानवताको दृष्टिकोणबाट मानिसहरूको लागि देशको परिभाषा भनेको आफूले आफ्नो आँखैद्वारा देख्न सक्ने ठाउँहरू, वा आफ्नो खुट्टैद्वारा मापन गर्ने सक्ने भूमि वा खुसीसाथ, स्वतन्त्र र वैध रूपले जिउन सक्ने परिधिसिवाय अरू केही होइन। देशप्रतिको यस्तो अवधारणा हुने जोकोहीको लागि, ऊ जिउने भूमि र उसको जीवनको परिधिले नै उसलाई स्थिर, आनन्दपूर्ण र स्वतन्त्र जीवन दिन सक्छ, जुन उसको जीवनको आधारभूत आवश्यकता हो। यो आधारभूत आवश्यकता नै मानिसहरूले रक्षा गर्न दौडने दिशा र उद्देश्य पनि हो। यो आधारभूत आवश्यकतामाथि चुनौति र बाधा र अतिक्रमण आइपर्नासाथ, मानिसहरू निश्‍चय नै खडा हुन्छन् र तुरुन्तै यसको रक्षा गर्छन्। यो रक्षा जायज हुन्छ, र यो मानवताको खाँचो, र जीवतताको खाँचोबाट पनि उत्पन्न हुन्छ। कसैले पनि मानिसहरूलाई यसो भनिरहनुपर्दैन: “तिम्रो गाउँघर र तिम्रो वासस्थानलाई विदेशी शत्रुले आक्रमण गर्दा, तिमीले खडा भएर तिनको रक्षा गर्नुपर्छ, तिमीले डटेर आक्रमणकारीसँग लड्नुपर्छ।” तिनीहरूले स्वतः खडा भएर तिनको रक्षा गर्नेछन्। यो मानव नैसर्गिक गुण हो, तर यो मानव जीवितताको आवश्यकता पनि हो। त्यसैले, सामान्य व्यक्तिको कुरा आउँदा, तैँले तिनीहरूलाई तिनीहरूको जन्मभूमि र वासस्थानको रक्षा गराउन प्रोत्साहित गर्न “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍नेजस्ता विचारहरू प्रयोग गर्नुपर्दैन। यदि कसैले साँच्‍चिकै मानिसहरूमा यस्ता विचारहरू हालिदिन चाहन्छ भने, उसको उद्देश्य त्यति सरल हुँदैन। उसको उद्देश्य मानिसहरूले आफ्नो वासस्थान रक्षा गरून्, आफ्नो जियाइका आधारभूत आवश्यकताहरू सुनिश्‍चित गरून् वा मानिसहरूले उत्तम जीवन जिऊन् भन्‍ने हुँदैन। उसको अर्कै उद्देश्य हुन्छ, र त्यो शासकहरूलाई सत्तामा कायम राखिराख्नुबाहेक अरू केही होइन। मानिसहरूले आफ्नो वासस्थान रक्षा गर्न नैसर्गिक रूपमै जुनसुकै त्याग पनि गर्नेछन् अनि आफू जीवित रहने आधारभूत आवश्यकता पूरा हुने सुनिश्‍चित गर्न सचेत रूपमा आफै आफ्नो वासस्थान र जिउने परिवेश रक्षा गर्नेछन्, अरूले तिनीहरूलाई कुनै पनि ठूल्ठूला अभिव्यक्तिहरू प्रयोग गरी के गर्नुपर्छ वा कसरी डटेर आफ्नो घर रक्षा गर्नुपर्छ भनेर बताइरहनुपर्दैन। यो नैसर्गिकता, यो आधारभूत विवेक जनावरहरूमा समेत हुन्छ, र यो मानवमा त पूर्ण रूपमै हुन्छ, किनकि मानिसहरू कुनै पनि जनावरभन्दा उच्च तवरका सृष्टि गरिएका प्राणी हुन्। जनावरहरूले समेत आफ्नो वासस्थान र क्षेत्र, आफ्नो घर र आफ्नो समुदायलाई पराई शत्रुहरूको आक्रमणबाट रक्षा गर्छन्। यदि जनावरहरूमा त यस्तो सचेतना हुन्छ भने, मानवमा त यो निश्‍चित रूपले नै हुन्छ! तसर्थ, ती चिन्तकहरूले अघि सारेको “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार मानवजातिको सबै सदस्यलाई आवश्यक छैन। अनि मानिसहरूको हृदयमा हुने देशको परिभाषाको सन्दर्भमा भन्‍नुपर्दा, यो विचार आधारभूत रूपमा पनि अनावश्यक छ। तैपनि किन ती चिन्तकहरूले यसलाई अघि सारे त? किनभने तिनीहरू अर्को उद्देश्य हासिल गर्न चाहन्थे। तिनीहरूको वास्तविक उद्देश्य मानिसहरूले आफ्नो वर्तमान वासस्थानमा अझ राम्ररी जिउन सक्षम पार्नु थिएन, न त तिनीहरूलाई अझ स्थिर, अझ आनन्ददायी र अझ सुखमय परिवेश पाउन सक्षम पार्नु नै थियो। तिनीहरूले मानिसहरूलाई सुरक्षा गर्ने दृष्टिकोणले यस्तो गरेका थिएनन्, न त मानिसहरूको वासस्थान जोगाउने दृष्टोकोणले नै यस्तो गरेका थिए, बरु शासकहरूको दृष्टिकोण र नजरले मानिसहरूमा “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार हालिदिन र तिनीहरूलाई यो विचार राख्न उक्साउन यस्तो गरका थिए। यदि तँमा यस्तो विचार छैन भने, तेरो सोचको परिधिलाई कमसल ठानिन्छ, र सबैले तँलाई खिसी गर्नेछन् अनि कुनै पनि जनजातीय समूहले तँलाई तुच्छ ठान्‍नेछ; यदि तँमा यस्तो विचार छैन, यदि तँमा यो ठूलो धार्मिकता र यो मानसिकता छैन भने, तँ कमसल नैतिक चरित्रवाल, स्वार्थी र घिनलाग्दो तुच्छ जीवन जिउने व्यक्ति ठानिनेछस्। यी तथाकथित तुच्छ जीवन जिउनेहरू समाजका तिरस्कृत मानिसहरू हुन्, र तिनीहरूलाई समाजले भेदभाव र घृणा गर्छ।

यो संसारमा, यो समाजमा, गरिब वा पिछडिएको देशमा जन्मेको वा निम्न हैसियत भएको राष्ट्रबाट आउने जोकोही, जहाँ गए पनि, उसले आफ्नो राष्ट्रियता बताउनेबित्तिकै, तुरुन्तै उसको हैसियत निर्धारित गरिन्छ अनि उसलाई अरूभन्दा निम्न र तुच्छ ठानिन्छ, र भेदभाव गरिन्छ। यदि तँ शक्तिशाली देशको नागरिक होस् भने, तैँले कुनै पनि जनजातीय समूहमाझ अति उच्च हैसियत पाउँछस्, र तँलाई अरूभन्दा श्रेष्ठ ठानिन्‍छ। त्यसैले, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने यो भनाइले मानिसहरूको हृदयमा महत्त्वपूर्ण स्थान ओगट्छ। मानिसहरू देशबारे एकदमै निश्‍चित र ठोस अवधारणा राख्छन्, तर सम्पूर्ण मानवजातिले कुनै पनि जातीय समूह र विभिन्‍न देशबाट आउने जोकोहीलाई जुन तरिकामा व्यवहार गर्छन्, र साथै जुन पद्धति र मापदण्डअनुसार तिनीहरूको हैसियत निर्धारण गर्छन्, त्यसको तिनीहरूको देशको भाग्यसँग निकै सम्बन्ध हुने भएकाले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारले सबैजनालाई विभिन्‍न हदमा प्रभाव पार्छ। त्यसोभए, मानिसहरूले कसरी यो विचार त्याग्नुपर्छ? पहिला, यो विचारले मानिसहरूलाई कसरी प्रभाव पार्छ त्यो हेरौँ। मानिसहरूद्वारा गरिने देशको परिभाषा तिनीहरू जिउने निश्‍चित परिवेशभन्दा बढी नभए पनि, र मानिसहरूले अझ उत्तम अस्तित्व कायम राखिराख्‍नको लागि जीवन जिउने आफ्नो आधारभूत अधिकार र आफू जीवित रहिरहन चाहिने आवश्यकताहरू मात्र पूरा गर्न चाहे पनि, आजकल सारा मानवजाति निरन्तर एकदेखि अर्को ठाउँ सर्दै घुमिरहेका हुन्छन्, अनि मानिसहरूले अचेतन रूपमै “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार स्विकारिरहेका हुन्छन्। भन्‍नुको अर्थ, मानवताको दृष्टिकोणबाट हेर्दा, मानिसहरू “महान् राष्ट्र,” “समृद्ध राजवंश,” “महाशक्ति,” “प्रविधि शक्ति,” “सैन्य शक्ति,” आदि इत्यादिजस्ता देशका ख्रोक्रा र भव्य परिभाषाहरू स्विकार्न चाहँदैनन्। सामान्य मानवतामा यस्ता अवधारणाहरू हुँदैनन्, र मानिसहरू आफ्नो दैनिक जीवनमा यस्ता कुराहरूमा तल्लिन हुन चाहँदैनन्। तर सँगसँगै, मानिसहरू अन्य मानवजातिसँग घुलमिल हुँदा शक्तिशाली देशको नागरिकता लिन पनि चाहन्छन्। खास गरी, जब तँ विदेश जान्छस् र अन्य जातिका मानिसहरूमाझ हुन्छस्, तँलाई आफ्नो देशको भाग्यले तेरो महत्त्वपूर्ण हितमा प्रभाव पार्दोरहेछ भन्‍ने गहन महसुस हुनेछ। यदि तेरो देश शक्तिशाली र धनी छ, अनि संसारमा यसको हैसियत उच्च छ भने, आफ्नो देशको हैसियतअनुरूप नै तेरो हैसियत पनि मानिसहरूमाझ उच्च हुनेछ, र तैँले उच्च सम्मान पाउनेछस्। यदि तँ गरिब देश, सानो राष्ट्र, वा कुनै अज्ञात जातीय समूहबाट आएको होस् भने, तेरो राष्ट्रियता र जातीयताअनुरूप नै तेरो हैसियत पनि निम्न हुनेछ। तँ जे-जस्तो प्रकारको व्यक्ति भए पनि, वा तेरो राष्ट्रियता जे भए पनि, वा तँ जुनै जातिको भए पनि, यदि तँ सानो क्षेत्रभित्र मात्र जिउँछस् भने, “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारले तँलाई कुनै प्रभाव पार्नेछैन। तर जब सारा मानवजातिका विभिन्‍न देशहरूबाट आएका मानिसहरू एकसाथ भेला हुन्छन्, तब “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारलाई अझ धेरै मानिसहरूले स्वीकार गर्छन्। यो निष्क्रिय स्वीकार होइन, बरु यो त “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइ सही छ भनेर तैँले आफ्नो व्यक्तिपरक इच्छाले नै गहन महसुस गरेको कुरा हो, किनभने तेरो देशको भाग्य मानिसहरूमाझको तेरो हैसियत, प्रतिष्ठा र मूल्यसँग नटुट्ने गरी सम्बन्धित हुन्छ। त्यति बेला तँलाई आफू जन्मेको र हुर्केको आफ्नो देशको अवधारणा र परिभाषा त सानो ठाउँ मात्र हो भन्‍ने लाग्‍न छोड्छ। बरु, तँ आफ्नो देश ठूलो र बलियो हुनेछ भन्‍ने आस गर्छस्। तर जब तँ आफ्नो देश फर्कन्छस्, तब यो देश फेरि तेरो मनमा एकदमै विशिष्ट बन्छ। यो विशिष्ट ठाउँ आकारहीन राष्ट्र हुँदैन, बरु तेरो गाउँको बाटोघाटो, खोलानाला र पँधेरा अनि तैँले उब्जनी गर्ने तेरो घरको जग्गाजमिन हुन्छ। तसर्थ तेरो सन्दर्भमा, आफ्नो देश फर्कनु भनेको निश्‍चित रूपले तेरो गाउँ फर्कनु, तेरो घर फर्कनु हो। अनि जब तँ घर फर्कन्छस्, देश भए पनि नभए पनि, शासक जो भए पनि, देशको क्षेत्र जति नै ठूलो भए पनि, देशको आर्थिक स्थिति जेजस्तो भए पनि, देश गरिब भए पनि धनी भए पनि, यसले केही फरक पार्दैन—यी कुनै कुराले पनि तेरो लागि कुनै अर्थ राख्दैनन्। जसबम्म तेरो घर अझै हुन्छ, तबसम्म तैँले फर्केर जान कुम्लोकुटुरो कस्दा, तँसँग दिशा र लक्ष्य हुनेछ। जबसम्म तँसँग अझै पनि शिर लुकाउने ठाउँ, र तँ हुर्केबढेको ठाउँ हुन्छ, तबसम्म तँलाई आफ्नो भन्‍ने केही छ र आफूसँग कुनै गन्तव्य छ भन्‍ने अनुभूति हुनेछ। पहिलेको देश नरहे पनि र शासक बद्लिए पनि, जबसम्म त्यहाँ तेरो घर अझै हुन्छ, तबसम्म तेरो लागि फर्केर जाने घर हुन्छ। यो मानिसहरूको मनमा हुने देशको असाध्यै विरोधासपूर्ण र अस्पष्ट अवधारणा हो, तर यो घरको एकदमै ठोस अवधारणा पनि हो। वास्तवमा मानिसहरू “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार सही हो कि होइन भनेर त्यति निश्‍चित हुँदैनन्। तर यो विचारले खास सामाजिक हैसियतमा निश्‍चित प्रभाव पार्ने हुनाले, मानिसहरूमा थाहै नपाई देश, राष्ट्रियता र जातीयताको बलियो भाव विकास हुन्छ। जब मानिसहरू आफ्नो गाउँघरको सानो क्षेत्रमा मात्र बसोबास गरिरहेका हुन्छन्, तब तिनीहरूले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारलाई केही हदसम्म रोक्न वा प्रतिरोध गर्न सक्छन्। तर जब तिनीहरू आफ्नो गाउँघर र जन्मभूमि छोडेर देशबाहिर जान्छन्, तब तिनीहरूले “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारबारे थाहै नपाई केही चेतना पाउँछन् र त्यसलाई स्विकार्छन्। उदाहरणको लागि, तँ विदेश जाँदा यदि कसैले तँलाई कुन देशबाट आएको भनेर सोधेमा, तँ सोच्नेछस्, “म सिङ्गापुरे हुँ भनेर भनेँ भने, मानिसहरूले मलाई इज्जत दिनेछन्; तर यदि मैले म चिनियाँ हुँ भनेँ भने, मानिसहरूले मलाई तुच्छ ठान्‍नेछन्।” त्यसैले तँ तिनीहरूलाई साँचो कुरा बताउने आँट गर्दैनस्। तर एक दिन तेरो राष्ट्रियता उदाङ्गो भइहाल्छ। मानिसहरूले तँ चिनियाँ होस् भनेर थाहा पाउँछन्, र त्यहाँदेखि तँलाई भिन्नै नजरले हेर्छन्। तँलाई भेदभाव गरिन्छ, तुच्छ नजरले हेरिन्छ र दोस्रो दर्जाको नागरिकसमेत ठानिन्छ। त्यो बेला, तैँले अचेतन रूपमै यस्तो सोच्छस्: “‘हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ’ भन्‍ने भनाइ वास्तवमै सही रहेछ! म आफ्नो देशको भाग्यप्रति आफू जिम्मेवार छैनँ भनेर सोच्ने गर्थेँ, तर अहिले आफ्नो देशको भाग्यले सबैलाई असर गरेको देखिन्छ। देश समृद्ध हुँदा, सबै जना समृद्ध हुन्छन्, तर देश पतन हुँदा, सबैले दुःख पाउँछन्। के हाम्रो देश गरिब छैन र? के यो निरङ्कुश छैन र? अनि के शासकहरूले बदनामी कमाएका छैनन् र? त्यसैले त मानिसहरू मलाई तुच्छ ठान्छन्। हेर त, पश्‍चिमी देशका मानिसहरू कति समृद्ध र खुसी छन्! तिनीहरू जहाँसुकै जान र जुनसुकै कुरा विश्‍वास गर्न स्वतन्त्र छन्। तर कम्युनिस्ट शासनमा हामीलाई परमेश्‍वरमा विश्‍वास गर्दा सताइन्छ अनि हामी भागेर टाढाटाढा नगई धर पाउँदैनौँ, र हामी घर फर्कन सक्दैनौँ। यदि हामी कुनै पश्‍चिमी देशमा जन्मेका भए कति राम्रो हुनेथियो!” त्यति बेला, तँलाई राष्ट्रियता एकदमै महत्त्वपूर्ण रहेछ भन्‍ने लाग्छ, र तेरो लागि देशको भाग्य महत्त्वपूर्ण बन्छ। कुनै पनि स्थितिमा, जब मानिसहरू यस्तो परिवेश र परिस्थितिमा जिउँछन्, तिनीहरूलाई “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइले विभिन्‍न हदमा प्रभावित र ढलपल पार्छ। त्यति बेला, मानिस, मामिला र कामकुराप्रतिको मानिसहरूको व्यवहार, हेराइ, दृष्टिकोण र विचार विभिन्‍न हदमा परिवर्तन हुन्छन्, अनि यसले अवश्यै विभिन्‍न हदका परिणाम र प्रभाव पनि उत्पन्‍न गर्छ। यसरी, मानिसहरूको सोचलाई “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइले प्रभाव पारेको केही ठोस प्रमाणहरू छन्। मानवताको दृष्टिकोणबाट हेर्दा, मानिसहरूमा भएको देशको अवधारणा त्यति प्रस्ट नभए पनि, निश्‍चित सामाजिक परिप्रेक्ष्यमा, कुनै देशको नागरिक भएको कारणले आउने राष्ट्रियताले अझै पनि मानिसहरूमा प्रभाव पार्ने गर्छ। यदि मानिसहरूले सत्यता बुझ्दैनन् र यी समस्याहरू स्पष्टसँग देख्दैनन् भने, तिनीहरूले आफूलाई यस विचारको जन्जिर र क्षयकारी प्रभावबाट मुक्त गर्न सक्नेछैनन्, र यसले तिनीहरूको कामकुराहरू सम्हाल्ने मुड र मनोवृत्तिमा पनि असर गर्नेछ। चाहे मानवताको दृष्टिकोणबाट हेर्दा होस् वा मानिसहरूको सोचमा हुने परिवर्तन र प्रगतिको सन्दर्भबाट हेर्दा होस्, जब साधारण परिवेश परिवर्तन हुन्छ, तब शैतानले अघि सारेको “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइले मानिसहरूमा निश्‍चित प्रभाव पार्छै पार्छ, अनि मानव सोचमा निश्‍चित क्षयकारी असर गर्छै गर्छ। मानिसहरूले देशको भाग्यजस्ता मामिलाहरूलाई कसरी सही तरिकामा व्याख्या गर्ने भनेर नबुझ्ने हुनाले र यस मामिलामा संलग्‍न सत्यता नबुझ्ने हुनाले, यस विचारद्वारा तिनीहरू फरकफरक परिस्थितिमा प्रायः ढलपल वा भ्रष्ट हुन्छन्, वा यसले तिनीहरूको मुडमा असर गर्छ—यो पटक्‍कै धारणयोग्य छैन।

देशको भाग्यको सन्दर्भमा भन्‍नुपर्दा, यसलाई परमेश्‍वर कसरी हेर्नुहुन्छ र मानिसहरूले यसलाई कसरी सही रूपले हेर्नुपर्छ भनेर के मानिसहरूले बुझ्नुपर्छ? (पर्छ।) मानिसहरूले आफूलाई “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइले पार्ने क्षयकारी असर र प्रभावबाट मुक्त गर्न आफूले यस मामिलामा कस्तो दृष्टिकोण अपनाउनुपर्छ भनेर स्पष्टसँग बुझ्नुपर्छ। पहिला, हामी कुनै व्यक्ति, कुनै शक्ति वा कुनै जातीय समूहले देशको भाग्य प्रभावित पार्न सक्छ कि सक्दैन भनेर हेरौँ। कसले देशको भाग्य निर्धारित गर्छ? (परमेशवरले निर्धारित गर्नुहुन्छ।) त्यो सही हो, यो मूल कारण बुझ्‍नुपर्छ। देशको भाग्य परमेश्‍वरको सार्वभौमिकतासँग घनिष्ठ रूपले सम्बन्धित छ, र अरू कोहीसँग सम्बन्धित छैन। कुनै शक्ति, विचार वा व्यक्तिले देशको नियति बदल्न सक्दैन। देशको नियतिमा केके पर्छ? देशको समृद्धि र पतन। चाहे देश विकसित होस् वा पिछडिएको, अनि यसको भौगोलिक स्थिति जे भए पनि, यसको क्षेत्र र आकार जति नै ठूलो भए पनि, यसका सारा स्रोतसाधन जति नै भए पनि—जमिनमाथि, जमिनमुनि र हावामा यसका जति नै स्रोतसाधन भए पनि—देशको शासक जो भए पनि, शासकीय पदानुक्रममा जुनै प्रकारका मानिसहरू रहे पनि, शासकहरूको शासन गर्ने मार्गदर्शक राजनैतिक सिद्धान्त र पद्धति जे भए पनि, तिनीहरूले परमेश्‍वरलाई चिने पनि नचिने पनि, उहाँमा समर्पित भए पनि नभए पनि, अनि परमेश्‍वरप्रति तिनीहरूको मनोवृत्ति जे भए पनि, र आदि इत्यादि जे भए पनि—यी सबै कुरा देशको भाग्यसँग सम्बन्धित छन्। यी कुराहरू कुनै एक व्यक्तिद्वारा निर्धारित हुँदैनन्, झन् कुनै शक्तिद्वारा निर्धारित हुनु त परको कुरा हो। कुनै एक व्यक्ति वा शक्तिले यी कुराहरू निर्धारित गर्न सक्दैन, र न त शैतानले नै सक्छ। त्यसोभए, अन्तिम निर्णय कसको हुन्छ? अन्तिम निर्णय परमेश्‍वरको हुन्छ। मानिसहरू यी कुरा बुझ्दैनन्, न त शैतानले नै बुझ्छ, तर यो अवज्ञाकारी छ। यसले निरन्तर मानिसहरूलाई आफ्नो मातहतमा लिन र तिनीहरूमाथि प्रभुत्‍व जमाउन चाहन्छ, त्यसकारण यसले नैतिक आचरण र सामाजिक रीतिरिवाजजस्ता कुराहरू प्रवर्धन गर्न अनि मानिसहरूलाई यी विचारहरू स्विकार्न लगाएर शोषण गर्दै शासकहरूको सेवा गर्न लगाउन र यसरी शासकहरूलाई सत्तामा कायम राखिराख्न कतिपय उत्तेजक र बहकाउने विचार तथा रायहरू प्रयोग गरिरहन्छ। तर वास्तवमा शैतानले जे गरे पनि, देशको भाग्य शैतानसँग सम्बन्धित छैन, न त परम्परागत संस्कृतिका यी विचारहरू कति जोरसोरले, कति गहन र कति व्यापक रूपले फैलाइन्छ भन्‍ने कुरासँग नै सम्बन्धित छ। कुनै पनि अवधिमा कुनै पनि देशको जिउने अवस्थाहरू र अस्तित्वको स्वरूप—चाहे यो धनी होस् वा गरिब, पिछडिएको होस् वा विकसित, साथै संसारका थुप्रै देशहरूमाझ यसको दर्जा जस्तोसुकै होस्—यो सब कुरा शासकको शासकीय क्षमतासँग कहीँकतै सम्बन्धित छैन, न त यी चिन्तकहरूको विचारको सारतत्व वा यी कुराहरू फैलाउने यिनीहरूको उत्साहसँग नै सम्बन्धित छ। देशको भाग्य परमेश्‍वरको सार्वभौमिकता र उहाँले सारा मानवजातिलाई व्यवस्थित गर्नुहुने समयावधिसँग मात्र सम्बन्धित छ। जबजब परमेश्‍वरलाई कुनै पनि समयावधिमा कुनै पनि काम गर्नुपर्ने र कुनै पनि कुरामाथि शासन र योजना गर्नुपर्ने हुन्छ, र जबजब समाजका सबै जनालाई कुनै पनि दिशामा डोऱ्याउनुपर्ने र समाजको कुनै पनि स्वरूप बनाउनुपर्ने हुन्छ—तबतब त्यो अवधिमा, केही विशेष नायकहरू देखा पर्छन्, अनि केही ठूला र विशेष घटनाहरू घट्छन्। उदाहरणको लागि, युद्ध हुन्छ वा कतिपय देशका भूभाग अरू देशले लिन्छन्, वा कतिपय विशेष, नयाँ प्रविधिहरू देखा पर्छन्, वा पृथ्वीको सागर र महादेशीय प्लेटहरूसमेत यताउता सर्छन् र यस्तै यस्तै घटनाहरू घट्छन्—यी सबै कुराहरू परमेश्‍वरको हातको सार्वभौमिकता र बन्दोबस्तहरूको अधीनमा हुन्छन्। एउटा मामुली व्यक्ति देखा परेर उसले सम्पूर्ण मानिवजातिलाई अगाडि ठूलो फड्को मार्न डोऱ्याउने सम्भावना पनि हुन्छ। एकदमै साधारण, महत्त्वहीन घटनाले ठूलो संख्यामा मानवजाति पलायन हुन सक्ने पनि उतिकै सम्भावना हुन्छ, वा के पनि हुन सक्छ भने, कुनै महत्त्वहीन घटना घटेर त्यसको परिणामस्वरूप, सारा मानवजातिमा ठूलो परिवर्तन आउन सक्छ, वा आर्थिक, सैन्य मामिला, व्यापार वा स्वास्थ्योपचार, आदि इत्यादिको सन्दर्भमा विभिन्‍न हदको परिवर्तन आउन सक्छ। यी परिवर्तनहरूले पृथ्वीको कुनै पनि देशको भाग्य प्रभावित पार्नुका साथै कुनै पनि देशको समृद्धि र पतनमा पनि प्रभाव पार्छन्। त्यसैले, कुनै देश चाहे शक्तिशाली होस् वा कमजोर, त्यसको नियति, उत्थान र पतन, यी सबै कुरा मानवजातिमाझ परमेश्‍वरको व्यवस्थापन र उहाँको सार्वभौमिकतासँग सम्बन्धित हुन्छन्। अनि, किन परमेश्‍वर यसरी काम गर्न चाहनुहुन्छ? सबै कुराको जड उहाँको अभिप्रायमा छ। सङ्क्षेपमा भन्‍नुपर्दा, कुनै पनि देश वा राष्ट्रको अस्तित्व, उत्थान र पतनको सम्बन्ध कुनै जाति, कुनै शक्ति, कुनै शासकवर्ग, कुनै शासनको ढाँचा वा पद्धति, वा कुनै एक व्यक्तिसँग हुँदैन। ती केवल सृष्टिकर्ताको सार्वभौमिकतासँग सम्बन्धित छन्, र ती सृष्टिकर्ताले मानवजातिलाई व्यवस्थित गर्ने समयावधि अनि सृष्टिकर्ताले मानवजातिलाई व्यवस्थित गर्न र डोऱ्याउन प्रयोग गर्ने अर्को चरणसँग पनि सम्बन्धित छन्। तसर्थ, परमेश्‍वरले जे गर्नुभए पनि, त्यसले जुनसुकै देश, राष्ट्र, जाति, समूह वा व्यक्तिको नियतिमा प्रभाव पार्छ। यस दृष्टिकोणबाट हेर्दा, के भन्‍न सकिन्छ भने, जुनसुकै व्यक्ति, जाति, राष्ट्र र देशको नियति पनि वास्तवमा एकाअर्कासँग गाँसिएको र घनिष्ठ रूपले बाँधिएको हुन्छ, अनि तिनीहरूमाझ नछुट्टिने सम्बन्ध हुन्छ। तर यी कुराहरूबीचको यो सम्बन्ध “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइले गर्दा नभई, सृष्टिकर्ताको सार्वभौमिकताले गर्दा उत्पन्‍न हुन्छ। यी कुराहरूको नियति ठ्याक्‍कै एकमात्र साँचो परमेश्‍वर, सृष्टिकर्ताको सार्वभौमिकताअन्तर्गत हुने हुनाले नै तिनीहरूबमाझ नछुट्टिने सम्बन्ध हुन्छ। कुनै पनि देशको भाग्यको मूल कारण र सार यही हो।

त्यसैले, अधिकांश मानिसहरूको दृष्टिकोणबाट हेर्दा, व्यक्तिले आफ्नो देशको भाग्यको सम्बन्धमा कस्तो दृष्टिकोण राख्नुपर्छ? सर्वप्रथम त देशले अधिकांश जनसंख्याको सुरक्षा गर्न र तिनीहरूलाई सन्तुष्ट बनाइराख्न के-कति कार्य गर्छ त्यो हेर्नुपर्छ। यदि अधिकांश जनसंख्या राम्रोसँग जिउँछन्, तिनीहरूसँग स्वतन्त्रता र स्वतन्त्र रूपले बोल्ने अधिकार छ भने, यदि देशको सरकारले जारी गरेका सबै नीति एकदमै न्यायसङ्गत छन् र मानिसहरू तिनलाई निष्पक्ष र उचित मान्छन् भने, यदि साधारण मानिसहरूको मानव अधिकारको सुरक्षा हुन सक्छ भने, र यदि मानिसहरूलाई उनीहरूको बाँच्ने अधिकारबाट वञ्चित गरिँदैन भने, मानिसहरू स्वतः यो देशमाथि भर पर्नेछन्, तिनीहरूलाई त्यहाँ जिउन खुसी लाग्‍नेछ, र तिनीहरूले यो देशलाई हृदयदेखि नै प्रेम गर्नेछन्। त्यसपछि, सबैजना यो देशको भाग्यप्रति जिम्मेवार बन्‍नेछन्, र यहाँका मानिसहरू यो देशप्रति आफ्नो जिम्मेवारी पूरा गर्न सच्चा रूपले इच्छुक हुनेछन्, अनि यो देश सधैँ बाँचिरहोस् भन्‍ने चाहना गर्नेछन्, किनभने यसले उनीहरूको जीवन र उनीहरूका सबै कुरामा फाइदा पुऱ्याउनेछ। यदि यो देशले साधारण मानिसहरूको जीवन सुरक्षा गर्न सक्दैन र उनीहरूले पाउनुपर्ने मानव अधिकार दिँदैन, र उनीहरूलाई बोल्ने स्वतन्त्रतासमेत छैन भने, यदि यहाँ आफ्नो मनको कुरा बताउनेहरूलाई प्रतिबन्ध लगाइन्छ र कारबाही गरिन्छ, र मानिसहरूलाई आफूले चाहेको कुरा बोल्न वा छलफल गर्नसमेत दिँइदैन भने, अनि मानिसहरू धम्की, अपमान र सतावटमा पर्दा यदि यो देशले वास्ता गर्दैन् भने, यदि त्यहाँ स्वतन्त्रता छँदै छैन, र मानिसहरूलाई तिनीहरूको आधारभूत मानव अधिकार र बाँच्‍ने अधिकारदेखि वञ्चित गरिन्छ भने, यदि परमेश्‍वरलाई विश्‍वास गर्ने र पछ्याउनेहरूलाई दमन र सतावटमा समेत पारिन्छ जसले गर्दा तिनीहरू घर फर्कन सक्दैनन् भने, अनि यदि विश्‍वासीहरूको हत्या गरिन्छ तर हत्या गर्नेलाई दण्ड हुँदैन भने, यो देश दियाबलसहरूको देश हो, यो शैतानको देश हो, र यो वास्तविक देश होइन। यस्तो अवस्थामा, के सबै जना अझै पनि यो देशको भाग्यप्रति जिम्मेवार बन्‍नुपर्छ त? यदि मानिसहरूले यो देशलाई हृदयमा तिरस्कार र घृणा गरिसकेका छन् भने, सैद्धान्तिक रूपमा यसप्रतिको जिम्मेवारी स्विकारे पनि, उनीहरू यो जिम्मेवारी पूरा गर्न इच्छुक हुनेछैनन्। यदि कुनै शक्तिशाली शत्रुले यो देशलाई आक्रमण गऱ्यो भने, धेरैजसो मानिसहरू सुखी जीवन जिउन सकूँ भनेर यो देश चाँडै ढलिहालोस् भन्‍ने आशासमेत गर्छन्। तसर्थ, हरेक व्यक्ति देशको भाग्यप्रति जिम्मेवार हुन्छन् कि हुँदैनन् भन्‍ने कुरा यो देशको सरकारले मानिसहरूलाई कसरी व्यवहार गर्छ, त्यसमा निर्भर हुन्छ। चुरो कुरा भनेको यो सरकारसँग जनताको समर्थन छ कि छैन भन्‍ने हो—यो कुरा मुख्यतः यही पक्षको आधारमा निर्धारित हुन्छ। आधारभूत रूपमा हेर्दा, अर्को पक्ष के हो भने, कुनै पनि देशलाई आइपर्ने कुनै पनि कुरापछाडि थुप्रै कारण र कारकतत्वहरू हुन्छन् जसले गर्दा त्यो कुरा आइपर्छ, अनि यो साधारण वा महत्त्वहीन व्यक्तिले प्रभावित गर्न सक्ने कुनै कुरा नै होइन। तसर्थ, देशको भाग्यको कुरा आउँदा, कुनै एक व्यक्ति वा कुनै जातीय समूहले अन्तिम निर्णय गर्न, वा हस्तक्षेप गर्न सक्दैन। के तथ्य यही होइन र? (हो।) उदाहरणको लागि मानौँ, तेरो देशको शासकवर्गले तेरो देशको क्षेत्र विस्तार गर्न र छिमेकी देशको सर्वोत्तम भूभाग, पूर्वाधार र स्रोतसाधनहरू हडप्‍न चाहन्छ। अनि त्यस्तो निर्णय गरेपछि, शासकवर्गले सैन्य बल तयार पार्न थाल्छ, खर्च जुटाउँछ, हरप्रकारका आपूर्ति थुपार्छ, र क्षेत्र विस्तार कहिले थाल्ने भनेर छलफल गर्छ। के आम व्यक्तिले यो सब जान्‍ने अधिकार पाउँछ त? तँलाई यो जान्‍ने अधिकारसमेत दिइँदैन। तँलाई त हालैका वर्षहरूमा देशमा कर बढेको छ, विभिन्‍न बहानामा लगाइएको महसुल र शुल्क बढेको छ, अनि राष्ट्रिय ऋण बढेको छ भन्‍ने मात्र थाहा दिइन्छ। तेरो दायित्व कर तिर्नु मात्र हो। देशलाई के हुनेछ र शासकहरूले के गर्नेछन् भन्‍ने सन्दर्भमा, के त्यसको तँसँग कुनै सरोकार हुन्छ? देशले युद्ध छेड्ने निर्णय नगरुञ्जेल, यसले कुन देश र कुन भूभागमा आक्रमण गर्नेछ, र त्यहाँ कसरी आक्रमण गर्नेछ भन्‍ने कुराहरू शासकवर्गलाई मात्र थाहा हुन्छ, तर त्यो कुरा युद्ध गर्न पठाइने सैनिकहरूलाई समेत थाहा हुँदैन। तिनीहरूलाई त्यो जान्‍नेसमेत अधिकार हुँदैन। शासकले जहाँ भन्छ तिनीहरूले त्यहीँ युद्ध गर्नुपर्छ। तिनीहरूले किन युद्ध गर्दै छन्, कति समयसम्म युद्ध गर्नुपर्छ, तिनीहरूले जित्न सक्छन् कि सक्दैनन्, र तिनीहरू कहिले घर फर्कन सक्छन् भन्‍ने कुरा तिनीहरूलाई थाहै हुँदैन, तिनीहरूलाई त कुनै कुरा पनि फिटिक्‍कै थाहै हुँदैन। कतिपय मानिसहरूका छोराछोरीलाई युद्धमा पठाइन्छ तर आमाबुबा भएर पनि तिनीहरूलाई त्यो थाहासमेत हुँदैन। अझ खराब त, तिनीहरूले आफ्ना छोराछोरी मारिएको पत्तोसमेत पाउँदैनन्। छोराछोरीको खरानी घरमा आइपुग्दा मात्र आफ्ना छोराछोरी मरिसकेका रहेछन् भनेर थाहा पाउँछन्। त्यसैले मलाई भन् त, तेरो देशको भाग्य, तेरो देशले गर्ने कुराहरू र यसले गर्ने निर्णयको तँजस्तो साधारण व्यक्तिसँग कुनै सम्बन्ध हुन्छ? के तेरो देशले तँजस्तो एक साधारण व्यक्तिलाई यी कुराबारे बताउँछ? के तँलाई निर्णयप्रक्रियामा सहभागी हुने अधिकार छ? तँलाई त्यो जान्‍नेसमेत अधिकार हुँदैन, निर्णयप्रक्रियामा सहभागी हुन पाउनु त परको कुरा हो। तेरो लागि तेरो देश जे भए पनि, यसले जसरी विकास गर्छ, यो कुन दिशामा लाग्छ, र यो कसरी सञ्चालित हुन्छ भन्‍ने कुराको तँसँग कुनै सम्बन्ध हुन्छ? त्यसको तँसँग सम्बन्ध हुँदैन। किन त्यस्तो हुन्छ? किनभने तँ साधारण व्यक्ति होस् र यी सब कुरा शासकहरूसँग मात्र सम्बन्धित छन्। अन्तिम निर्णय त शासकहरू, शासकवर्ग र निहित स्वार्थ भएकाहरूको हातमा हुन्छ, तर तँजस्तो साधारण व्यक्तिसँग त्यसको कुनै सम्बन्ध हुँदैन। त्यसैले, तँमा अलि आत्मचेतना हुनुपर्छ। तर्कसङ्गत नहुने कुराहरू नगर्; शासकको लागि आफ्नो जीवन दिनु वा आफूलाई जोखिममा पार्नु आवश्यक छैन। मानौँ, देशका शासकहरू निरङ्कुश छन्, र सत्ता दियाबलसहरूको हातमा छ जो आफ्नो कर्तव्य उचित रूपले निभाउँदैनन्, बरु सारा दिन रक्सी र व्यभिचारमा लिप्त भएर बिताउँछन्, फजुल खर्च गर्छन् र मानिसहरूको लागि केही गर्दैनन्। त्यो देश ऋणमा डुब्छ र लथालिङ्ग हुन्छ, तर शासकहरू भ्रष्ट र अयोग्य हुन्छन्, र फलस्वरूप विदेशी शत्रुले आक्रमण गर्छ। त्यसपछि मात्र शासकहरूलाई सामान्य मानिसहरूको याद आउँछ, र तिनीहरू उनीहरूलाई आह्वान गर्दै भन्छन् “‘हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ।’ यदि देश बरबाद भयो भने, तिमीहरू सबैको जीवन कठिन बन्छ। अहिले देश सङ्कटमा छ र आक्रमणकारीहरू हाम्रो सीमामा घुसेका छन्। देश रक्षा गर्न युद्धभूमि जाऊ, यो घडी देशलाई तिमीहरूको खाँचो छ!” अनि तैँले यस्तो विचार गर्छस्, “त्यो सही हो, ‘हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ।’ आखिर देशलाई फेरि एकपटक मेरो खाँचो छ, त्यसैले यो मेरो जिम्मेवारी भएकोले, मैले यो देश रक्षा गर्न आफ्नो जीवन दिनुपर्छ। हाम्रो देशको स्वामी फेरिनु हुँदैन, यो शासक सत्तामा नरहे, हामी सक्‍किन्छौँ!” के यसरी सोच्नु मूर्खता होइन र? यी तानाशाही शासकहरूले परमेश्‍वरलाई इन्कार र विरोध गर्छन्, सारा दिन खानु, पिउनु र मोजमस्तीमै बिताउँछन्, विवेकहीन व्यवहार गर्छन्, आम मानिसहरूलाई बेवास्ता गर्छन्, र जनसमुदायमाथि हानि र क्रूर व्यवहार गर्छन्। यदि तँ साहसी र निडर भई यस्ता शासकहरूको रक्षा गर्न दौडन्छस्, तिनीहरूको लागि युद्धभूमिमा बलि चढ्छस् र तिनीहरूको लागि आफ्नो ज्यान फाल्छस् भने, निश्‍चित रूपले तँ मूर्ख होस् र तैँले अन्धो भक्ति देखाइरहेको छस्। म किन तँ निश्‍चित रूपले मूर्ख होस् भनेर भन्दै छु? युद्धभूमिमा सैनिकहरूले खासमा कसको लागि युद्ध लडिरहेका हुन्छन्? तिनीहरूले कसको लागि ज्यान फालिरहेका हुन्छन्? तिनीहरू कसको लागि बलि चढिरहेका हुन्छन्? यदि तँजस्तो सबै मानिसहरूमध्ये सबैभन्दा कमजोर र दुर्बल आम व्यक्ति युद्धमा जान्छस् भने, त्यो दुस्साहस देखाउनु र जीवन खेर फाल्नु मात्र हो। यदि युद्ध छेडियो भने, निरर्थक त्याग र प्रतिरोध गर्नुभन्दा, तैँले सुरक्षित स्थानमा भागेर जान सकूँ भनेर परमेश्‍वरलाई प्रार्थना गरेर सुरक्षा माग्‍नुपर्छ। निरर्थक त्यागलाई के भनिन्छ? दुस्साहस। स्वभाविक रूपमै, देशमा शासकहरूको रक्षा गर्न र तिनीहरूको लागि ज्यान जोखिममा हाल्न “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइको मनोभाव कायम राख्ने मानिसहरू हुने नै छन्। यस्ता मानिसहरूको हित र जीविततामा देशको भाग्यले ठूलो प्रभाव पार्छ, त्यसैले तिनीहरूलाई नै देशको मामिलाको ख्याल गर्न दे। तँ साधारण व्यक्ति होस्, तँमा देश रक्षा गर्ने शक्ति छैन, र यी कुराहरूको तँसँग कुनै सम्बन्ध छैन। वास्तवमा कस्तो देशचाहिँ रक्षा गर्नलायक हुन्छ? यदि कुनै देशमा स्वतन्त्र र लोकतान्त्रिक प्रणाली छ, अनि शासकले वास्तवमै मानिसहरूको लागि काम गर्छ र उनीहरूलाई सामान्य जीवनको ग्यारेन्टी दिन सक्छ भने, यस्तो देश जोगाउन र रक्षा गर्न लायक हुन्छ। आम मानिसहरूलाई यस्तो देश रक्षा गर्नु आफ्नो घर रक्षा गर्नुबराबर हो, जुन पन्छाउनै नमिल्ने जिम्मेवारी हो भन्‍ने लाग्छ, त्यसैले उनीहरू यस्तो देशको लागि काम गर्न र आफ्नो जिम्मेवारी पूरा गर्न इच्छुक हुन्छन्। तर यदि दियाबलसहरू वा शैतानले यो देशमा शासन गर्छ, र यी शासकहरू यति हदसम्म दुष्ट र अयोग्य छन् कि यी पिशाची राजाहरूको शासन क्षीण भएर तिनीहरूले पद त्याग्‍नुपर्ने अवस्था छ भने, आक्रमण गर्नको लागि परमेश्‍वरले शक्तिशाली देश खडा गर्नुहुनेछ। यो त स्वर्गबाट मानवजातिलाई यो शासनका शासकहरूले पद छोड्नुपर्छ र तिनीहरू यस्तो शक्ति पाउन वा यो भूमिमा प्रभुत्व जमाउन वा आफ्नो भरणपोषणको लागि यो देशका मानिसहरूलाई खटाउन योग्य छैनन्, किनभने तिनीहरूले देशका जनताको कल्याणको लागि कुनै प्रबन्ध गरेकै छैनन्, न त तिनीहरूको शासनले आम मानिसहरूलाई कुनै पनि तरिकामा फाइदा पुऱ्याएको वा तिनीहरूको जीवनमा कुनै खुसी नै ल्याएको छ भनेर गरिएको सङ्केत हो। तिनीहरूले आम मानिसहरूलाई सताएका र हानि गरेका मात्र छन्, अनि यातना दिएका र दुरुपयोग गरेका मात्र छन्। तसर्थ, यस्ता शासकहरूले राजीनामा दिएर पदत्याग गर्नुपर्छ। यदि यो शासनको ठाउँ सद्गुणी मानिसहरू सत्तामा रहेको लोकतान्त्रिक प्रणालीले लियो भने, यसले जनताको आशा र अपेक्षाहरू पूरा गर्नेछ, अनि यो स्वर्गको इच्छाअनुरूप पनि हुनेछ। स्वर्गको तौरतरिका पालन गर्नेहरूको फलिफाप हुनेछ, जबकि स्वर्गको प्रतिरोध गर्नेहरू नाश हुनेछन्। यदि तँ साधारण नागरिकको रूपमा “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारद्वारा निरन्तर बहकिन्छस् अनि सधैँ शासकवर्गलाई पुज्छस् र पछ्याउँछस् भने, निश्‍चय नै तेरो अकाल मृत्यु हुनेछ अनि तँ शासकवर्गको बलिको बोका वा चिहानको वस्तु बन्‍नेछस्। यदि तँ सत्यता पछ्याउँछस्, शैतानको बहकाउमा पर्दैनस अनि यसको प्रभावबाट उम्केर आफ्नो जीवन जोगाउँछस् भने, तैँले सकारात्मक देश उदय भएको अनि ज्ञानी मानिसहरू र बुद्धिमानी शासकहरूले सत्ता सम्हालेको र राम्रो सामाजिक प्रणाली स्थापित भएको देख्ने आशा हुनेछ अनि तँलाई सुखी जीवन जिउने सौभाग्य मिल्नेछ। के यो स्मार्ट व्यक्तिको रोजाइ होइन र? आक्रमण गर्नेहरू शत्रु वा दियाबलस् नै हुन्छन् भन्‍ने नसोच्; त्यो गलत हो। यदि तँ सधैँ शासकहरूलाई सर्वोच्च र अरू सबैभन्दा माथि ठान्छस् अनि तिनीहरूले जति नै खराब काम गरे पनि वा जति नै परमेश्‍वरको प्रतिरोध गरे पनि र विश्‍वासीहरूलाई क्रूर व्यवहार गरे पनि, तिनीहरूलाई यो देशको अनन्त मालिक ठान्छस् भने, त्यो गम्भीर गल्ती हो। यसबारे सोच्, विगतमा सामन्ती शासकीय राजवंशहरूलाई हटाइएपछि र मानवजाति विभिन्‍न प्रकारका तुलनात्मक रूपमा लोकतान्त्रिक सामाजिक प्रणालीमा जिउन थालेपछि, मानिसहरू अलि स्वतन्त्र र खुसी भए, तिनीहरूको जीवन भौतिक तवरमा पहिलेभन्दा उत्तम भयो अनि विभिन्‍न कुराहरूसम्बन्धी मानवजातिको सोचको दायरा, अन्तर्दृष्टि र दृष्टिकोणमा पहिलेभन्दा धेरै प्रगति भयो। यदि सबै मानिसहरूको सोच पिछडिएको भएको भए र तिनीहरू “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइमै निरन्तर विश्‍वास गर्दै पुराना परम्पराहरूलाई पुनर्जीवित पार्न र सामन्ती प्रणालीमा फर्कन चाहिरहेका भए, के मानवजातिले यस हदसम्म विकास गर्ने सक्थे र? के तिनीहरूको बासस्थान अहिलेको जस्तो हुन्थ्यो र? निश्‍चय नै हुन्थेन। तसर्थ, देश सङ्कटमा हुँदा, यदि देशको कानुनले तैँले आफ्नो नागरिक कर्तव्य पूरा गर्नैपर्छ र सैन्य सेवा निर्वाह गर्नैपर्छ भनेर सर्त राख्छ भने, तैँले कानुनअनुसार सैन्य सेवा निर्वाह गर्नुपर्छ। यदि तँ आफ्नो सैन्य सेवाको दौरान युद्धमा जानुपऱ्यो भने, तैँले त्यसरी नै आफ्नो जिम्मेवारी पूरा गर्नुपर्छ, किनभने तैँले कानुनअनुसार गर्नैपर्ने कुरा यही हो। तैँले कानुन तोड्नु हुँदैन, र तैँले यो पालन गर्नैपर्छ। यदि कानुनले यो माग गर्दैन भने, तँसँग छनौट गर्ने स्वतन्त्रता हुन्छ। यदि तँ बसोबास गर्ने देशले परमेश्‍वरलाई मान्छ, उहाँलाई पछ्याउँछ, उहाँको उपासना गर्छ र उहाँद्वारा आशिषित छ भने, त्यस्तो देशको रक्षा गरिनुपर्छ। यदि तँ बसोबास गर्ने देशले परमेश्‍वरलाई प्रतिरोध गर्छ र सताउँछ, अनि इसाईहरूलाई पक्रन्छ र दमन गर्छ भने, त्यस्तो देश दियाबलसहरूद्वारा शासित शैतानी देश हो। यसले उन्माद रिसद्वारा परमश्‍वरको निरन्तर प्रतिरोध गरेर परमेश्‍वरको स्वभाव चिढ्याइसकेको छ र त्यो उहाँद्वारा श्रापित भइसकेको छ। जब यस्तो देश विदेशी शत्रुको आक्रमणमा पर्छ, अनि भित्री र बाहिरी सङ्कटहरूद्वारा घेरिन्छ, त्यो बेला परमेश्‍वर र मानवजातिमाझ रोष, असन्तुष्टि र क्रोध व्याप्त हुन्छ। के यही नै परमेश्‍वरले यो देश नाश गर्नको लागि परिवेश खडा गर्न चाहनुहुने समय होइन र? यही बेला नै परमेश्‍वरले काम गर्न थाल्नुहुन्छ। परमेश्‍वरले मानिसहरूको प्रार्थना सुन्‍नुभएको छ, र उहाँले उहाँका चुनिएका मानिसहरूप्रति गरिएको गलत कुराहरू सच्याउने समय आएको छ। यो राम्रो कुरा हो, र यो सुसमाचार पनि हो। परमेश्‍वरले दियाबलसहरू र शैतानलाई नामेट पार्न लाग्‍नुभएको यो समय, परमेश्‍वरका चुनिएका मानिसहरूले अत्यन्तै उत्साहित भएर चारैतिर गई यो सुसमाचार फैलाउने समय पनि हो। यो बेला, तैँले शासकवर्गको लागि आफ्नो जीवन पटक्‍कै जोखिममा हाल्नु हुँदैन। तैँले शासकवर्गले लादेका बन्धनहरू हटाउन, तुरुन्तै आफ्नो ज्यान जोगाउनको लागि भाग्‍न र आफूलाई अविलम्ब बचाउन आफ्नो बुद्धि लगाउनुपर्छ। कतिपय मानिसहरू भन्छन्: “यदि म भागेँ भने के म भगुवा बन्दिनँ र? के त्यो स्वार्थ होइन र?” तैँले भगुवा नबन्‍न, र बस आफ्नो घर रक्षा गरिरहन, र आक्रमणकारीहरूले बम पड्काउन्जेल र यो देश हडपुन्जेल पर्खने र परिणाम के हुन्छ हेर्ने मात्र गर्न पनि त सक्दैनस्। तर तथ्य के हो भने, कुनै राष्ट्रिय महत्त्वको कुनै ठूलो घटना घट्दा, साधारण मानिसहरूलाई आफै निर्णय गर्ने अधिकार नै हुँदैन। सबैले निष्क्रिय भई पर्खन, हेर्न र उक्त घटनाका टार्नै नसकिने नतिजाहरू सहन मात्र सक्छन्। के तथ्य यही होइन र? (हो।) वास्तवमा तथ्य यही हो। चाहे जुनसुकै अवस्था होस्, भाग्‍नु सबैभन्दा बुद्धिमानी कार्य हुन्छ। तेरो जीवन जोगाउनु र तेरो परिवारको सुरक्षा गर्नु तेरो जिम्मेवारी हो। यदि सबै जना आफ्नो देशको भाग्यको लागि जिम्मेवार हुनुपऱ्यो अनि तिनीहरू सबैको ज्यान गयो र देशमा केवल विस्तारित भूमि रह्यो भने, के त्यो देशको सार अझै रहन्छ र? “देश” केवल खोक्रो शब्द बन्‍नेछ, होइन र? तानाशाहहरूको नजरमा त मानव जीवन तिनीहरूको महत्त्वाकाङ्क्षा र चाहना, तिनीहरूको आक्रमाणका कार्यहरू अनि तिनीहरूको कुनै पनि निर्णय र कार्यको तुलनामा सबैभन्दा कम मूल्यवान् कुरा हो, तर परमेश्‍वरको नजरमा मानव जीवन सबैभन्दा महत्त्वपूर्ण कुरा हो। तानाशाहरूको लागि बलि चढ्न इच्छुक र “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइको भाव कायम राख्न चाहनेहरूले नै ती शासकहरूको निम्ति योगदान र त्याग गरून्। परमेश्‍वरलाई पछ्याउनेहरूसँग शैतानको देशको खातिर कुनै त्याग गर्नुपर्ने दायित्व हुँदैन। तँ यसलाई यसो पनि भन्‍न सक्छस्—शैतानको कर्तव्यनिष्ठ सन्तान र त्यसलाई पछ्याउनेहरूले नै शैतानको शासन अनि यसको महत्त्वाकाङ्क्षा र चाहनाको लागि त्याग गरून्। तिनीहरूलाई बलि चढ्न दिनु नै सही हो। तिनीहरूलाई कसैले पनि यस्तो ठूलो महत्त्वाकाङ्क्षा र चाहना राख्न बाध्य पारेको छैन। तिनीहरू नै शासकहरूलाई पछ्याउन मन पराउँछन्, अनि आफ्नो ज्यान जाने भए पनि दियाबलसहरूप्रति बफादार बन्‍ने शपथ खान उद्यत छन्। अन्त्यमा, तिनीहरू शैतानको बलिको बोका र चिहानको सजावाट बन्छन्, र तिनीहरूले पाउनुपर्ने नै त्यही हो।

कुनै देशले अर्को देशलाई आक्रमण गर्दा, वा अर्को देशसँगको केही असमान लेनदेनको कारण युद्ध छेडिँदा, आखिर त्यसको शिकार त त्यस देशमा बस्ने हरेक आम व्यक्ति नै हुन्छन्। यो तथ्य हो, यदि कुनै एक पक्षले सम्झौता गर्न सक्यो, र आफ्नो महत्त्वाकङ्क्षा, चाहना र शक्ति त्याग्‍न सक्यो अनि आम मानिसहरूको जीवन अस्तित्वबारे सोच्यो भने कतिपय युद्धहरू टार्न सकिन्छ। वास्तवमा, धेरै युद्धहरू त शासकहरू आफ्नो शासनमा टाँसिइरहने, आफ्नो हातबाट शक्ति गएको वा गुमेको नचाहने, बरु हठपूर्वक आफ्नै विश्‍वासमा चल्ने, शक्तिमा टाँसिइरहने र आफ्नो स्वार्थमा लागिरहने कारणले हुन्छन्। युद्ध छेडिएपछि त्यसको शिकार हुने भनेका आम व्यक्तिहरू, अर्थात् साधारण मानिसहरू नै हुन्छन्। युद्धको समयमा तिनीहरू टाढाटाढा यत्रतत्र छरिन पुग्छन्, तर यो सबको अलिकति पनि प्रतिरोध गर्न सक्दैनन्। के यी शासकहरूले यी आम मानिसहरूको ख्याल गर्छन् र? कल्पना गर् त, यदि यस्तो शासक थियो रे जसले भन्थ्यो, “यदि म आफ्नै विश्‍वास र सिद्धान्तमा अडिग रहेँ भने, मेरो कारण युद्ध सुरु हुन्छ, र यसको शिकार साधारण मानिसहरू हुनेछन्। मैले युद्ध जितेँ भने पनि, यो भूमि हातहतियारले नष्ट हुनेछ र मानिसहरूको घरबार ध्वस्त हुनेछ, त्यसैले यस भूमिमा बस्ने मानिसहरूको भावी जीवन सुखमय हुनेछैन। बरु आम मानिसहरूको सुरक्षा गर्न, म पदभार छोड्नेछु, हतियार बिसाउनेछु, आत्मसर्पण र सम्झौता गर्नेछु,” र त्यसपछि युद्ध टऱ्यो रे। तर के यस्तो शासक हुन्छ र? (हुँदैन।) वास्तवमा, आम मानिसहरू युद्ध गर्न चाहँदैनन्, न त राजनैतिक शक्तिहरूबीचको होडबाजी र प्रतिस्पर्धामा सहभागी नै बन्‍न चाहन्छन्। तिनीहरू त शासकहरूले पठाएको कारण निस्क्रिय रूपमै युद्धभूमि र मृत्युको अखडामा जान्छन्। युद्धभूमिमा पठाइने यी सबै मानिसहरूले आफू मरे पनि बाँचे पनि, अन्त्यमा शासकहरूलाई सत्तामा राखिराख्न सेवा पुऱ्याउँछन्। त्यसैले, के अन्त्यमा फाइदा शासकहरूलाई नै हुँदैन र? (हुन्छ।) आम मानिसहरूले युद्धबाट के पाउँछन् र? युद्धबाट आम मानिसहरूको विनाश मात्र हुन सक्छ, अनि तिनीहरूको घरबार र तिनीहरू निर्भर रहने बासस्थान तहसनहस मात्र हुन सक्छ। कतिले आफ्नो परिवार गुमाउँछन्, र त्योभन्दा धेरै कतिजना विस्थापित र घरबारविहीन हुन्छन्, र तिनीहरूको घर फर्कने पनि कुनै आशा हुँदैन। तैपनि, शासकहरूले मानिसहरूको घरबार र जीउज्यान रक्षा गर्न युद्ध गरेको भनी सानसँग दाबी गर्छन्‌। के यो दाबीको कुनै तुक छ? के यो कपटपूर्ण बकवास होइन र? अन्त्यमा, यसको प्रतिकूल परिणाम भोग्‍ने त आम व्यक्तिहरू, र जनताहरू नै हुन्छन्, तर ठूलो फाइदाचाहिँ शासकले उठाउँछ। उसले मानिसहरूलाई निरन्तर शासन गर्न सक्छ, देशमा शासन चलाउँछ, आफ्नो हातमा शक्ति राखिराख्छ अनि शासकको ठाउँमा रहेर आदेश दिँदै बस्छ, जबकि साधारण मानिसहरू भविष्य र आशा नभएको भयानक कष्टमा जिउँछन्। कतिपय मानिसहरू “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने यो विचार पूर्णतया सही छ भन्‍ने सोच्छन्। अहिले यसलाई हेर्दा, के यो सही छ त? (छैन।) यो भनाइमा अलिकति पनि सत्यता छैन। शैतानले मानिसहरूमा यो विचार हालिदिने मनसायको दृष्टिकोणबाट हेर्दा होस् वा मानव विकासको इतिहासभरि विभिन्‍न चरणमा शासकहरूको षड्यन्त्र, चाहना र मत्त्वाकाङ्क्षा वा देशको भाग्यसँग सम्बन्धित कुनै तथ्यको दृष्टिकोणबाट हेर्दा होस्, यी घटनाहरूलाई कुनै पनि सामान्य मान्छे, कुनै व्यक्तिविशेष, वा कुनै जातीय समूहले नियन्त्रण गर्न सक्दैन। अन्त्यमा यसको शिकार अनजान जनसमुदाय र आम मानिसहरू हुन्छन्, जबकि सबैभन्दा बढी फाइदा उठाउनेहरू देशको शासकवर्ग, र एकदमै उच्च तहका शासकहरू हुन्छन्। देश सङ्कटमा हुँदा, तिनीहरूले आम मानिसहरूलाई बलिको रूपमा प्रयोग गर्न अग्रपङ्क्तिमा पठाउँछन्। देश सङ्कटमा नहुँदा, आम मानिसहरू तिनीहरूको सुसारे बन्छन्। तिनीहरूले आम मानिसहरूको शोषण गर्छन्, उनीहरूलाई चुस्नसम्म चुस्छन्, उनीहरूलाई तिनीहरूको भरणपोषण गर्न बाध्य पार्छन्, र अन्त्यमा उनीहरूमा “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचारसमेत हालिदिन्छन् र यसलाई स्विकार्न बाध्य पार्छन्। जसले यो भनाइ स्विकार्दैन उसलाई देशभक्तिहीन ठानिन्छ। यी शासकहरूले फैलाउने सन्देश यस्तो हुन्छ: “मेरो शासनको उद्देश्य तिमीहरूलाई सुखी जीवन दिनु हो। मेरो शासनविना तिमीहरू बाँच्न सक्नेछैनौ, त्यसैले तिमीहरूले मैले भनेजस्तै गर्नुपर्छ, आज्ञाकारी नागरिक बन्‍नुपर्छ, र सधैँ देशको भाग्यको खातिर आफूलाई समर्पित र बलिदान गर्न तयार हुनुपर्छ।” यो देश को हो? देशको पर्याय को हो? शासकहरू नै देशका पर्याय हुन्। तिनीहरूले मानिसहरूमा “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विचार घुसाएर एक अर्थमा मानिसहरूलाई छनौट नगरी, निहिच्किचाई वा कुनै आपत्तिविना जिम्मेवारी पूरा गर्न बाध्य पारिरहेका हुन्छन्। अर्को अर्थमा, तिनीहरूले मानिसहरूलाई देशको भाग्य र यसका शासकहरू सत्तामा रहन्छन् वा अपदस्थ हुन्छन् भन्‍ने प्रश्‍नले जनताको लागि ठूलो महत्त्व राख्छ, त्यसैले तिनीहरूले आफ्नो सामान्य अस्तित्व सुनिश्‍चित गर्नको लागि देश र यसका शासकहरू जोगाउन एकदमै ध्यान दिनुपर्छ भनेर भनिरहेका हुन्छन्। के वास्तवमा अवस्था यही हो त? (होइन।) यो एकदमै स्पष्ट छ, अवस्था यस्तो होइन। परमेश्‍वरमा समर्पित हुन, उहाँको इच्छा पछ्याउन वा आम मानिसहरूको लागि काम गर्न नसक्‍ने शासकहरूले जनसमर्थन पाउनेछैनन् र तिनीहरू असल शासक बन्‍नेछैनन्। यदि शासकहरू सामान्य मानिसहरूको खातिर काम गर्नुको साटो आफ्नो स्वार्थको पछि लाग्दै मानिसहरूमाथि बेफिक्र र दमनकारी व्यवहार गर्छन्, र परजीवीले जस्तो उनीहरूको रगत र पसिना चुस्छन् भने, यस्ता शासकहरू शैतानहरू र दियाबलसहरू हुन्, र तिनीहरू जति नै शक्तिशाली भए पनि मानिसहरूको समर्थन पाउन लायक हुँदैनन्। यदि यो देशमा यस्तो शासक नभएको भए, के यो अस्तित्वमा हुन्थेन र? के मानिसहरूको जीवन अस्तित्वमा हुन्थेन र? त्यस्तो शासक नभएको भए पनि, यी कुराहरू अस्तित्वमै हुन्थे, र मानिसहरूले अझ उत्तम जीवन पनि जिउन सक्थे। यदि मानिसहरूले देशप्रतिको आफ्नो दायित्व र जिम्मेवारी के हुनुपर्छ भन्‍ने प्रश्‍नको सार स्पष्टसँग देख्छन् भने, तिनीहरू जुनै देशमा बस्ने भए पनि, त्यो देशको मुख्य मामिला अनि राजनीति र त्यो देशको भाग्यसम्बन्धी मामिलाबारे तिनीहरूसँग सही दृष्टिकोण हुनुपर्छ। जब यी सही दृष्टिकोणहरू प्राप्त हुन्छन्, तैँले देशको भाग्यसम्बन्धी मामिलाहरूमा सही छनौट गर्न सक्नेछस्। के अब तैँले देशको भाग्यको विषयमा मानिसहरूले बुझ्नुपर्ने सत्यता आधारभूत रूपमा बुझ्छस्? (बुझ्छु।)

मैले नैतिक आचरणसम्बन्धी “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने भनाइबारे धेरै सङ्गति गरिसकेको छु। देशको अवधारणाबारे कुरा गर्दा, यो “देश” भन्‍ने शब्दले समाजका मानिसहरूमाथि के-कस्तो प्रभाव पार्छ, देशको कुरा आउँदा मानिसहरूमा आफ्नो देश र राष्ट्रप्रति कस्तो जिम्मेवारी हुनुपर्छ, तिनीहरूले के-कस्ता छनौटहरू गर्नुपर्छ र यस मामिलामा परमेश्‍वर मानवजातिलाई के-कस्तो मापदण्ड दिनुहुन्छ, के यी सबै विषयमा मैले स्पष्टसँग सङ्गति गरेँ? (गर्नुभयो।) त्यसोभए, आजको हाम्रो सङ्गति यही टुङ्ग्याऔँ।

सत्यता पछ्याउनु भनेको के हो (१४)

हामीले परम्‍परागत संस्कृतिमा नैतिक आचरणसम्‍बन्धी गरिएका दाबीहरूको विषयमा सङ्गति र चिरफार गर्दै केही समय बितायौँ—के तिमीहरूले यसबारेमा कुनै वास्तविक अनुभव प्राप्त गरेका छौ? (यसभन्दा पहिले, मलाई नैतिक आचरणसम्‍बन्धी यी अभिव्यक्तिहरू सत्यता होइनन् भन्‍ने मात्रै थाहा थियो, तर यिनले मानवजातिलाई कति गहन रूपमा भ्रष्ट तुल्याएका छन् भन्‍ने कुरा थाहा थिएन। तपाईंको सङ्गति र काटछाँटबाट मात्रै मैले शैतानले मानिसहरूमा घुसाइदिएको नैतिक आचरणसम्‍बन्धी यी विभिन्‍न अभिव्यक्तिहरू मानिसहरूको नजरमा सही र असल देखिन्छन्, तर यी कुराले मान्छेका सोचहरू भ्रष्ट, शिथिल, र बन्दी बनाएका छन्, जसले गर्दा मानिसहरूले परमेश्‍वरलाई इन्कार र प्रतिरोध गर्छन्, र तिनीहरू उहाँबाट झन्झन् टाढा जान्छन् भन्‍ने महसुस गरेँ। शैतानले मानवजातिलाई आजको दिनसम्‍म यसरी नै चरणबद्ध रूपमा भ्रष्ट तुल्याएको छ।) यदि मैले यी कुराहरूबारे विस्तृत रूपमा सङ्गति नगरेको भए, के मानिसहरूले यी कुरा आफै चिन्‍न सक्थे? के तिनीहरूले नैतिक आचरणसम्‍बन्धी यी भनाइहरूको सार चिरफार गर्न सक्थे? (मानिसहरूले नैतिक आचरणसम्‍बन्धी यी अभिव्यक्तिहरूको सार चिरफार गर्न वा स्पष्ट रूपमा देख्‍न सक्दैनथे।) के लामो समयसम्‍म अनुभव गरिसकेपछि सक्थे? (मानिसहरूले नैतिक आचरणसम्‍बन्धी केही अभिव्यक्तिका समस्याहरू पहिचान गर्न सक्थे, तर यिनको सार तिनीहरूले स्पष्ट रूपमा विश्‍लेषण गर्न सक्दैनथे।) मानिसहरू प्रायजसो परम्‍परागत संस्कृतिका प्रचलित भनाइहरू र सत्यतालाई समान ठान्‍न र तिनलाई मिसाउन मन पराउँछन्, विशेष गरी बाहिरी रूपमा सत्यताजस्तो देखिने कुराहरू, वा मानव नैतिकता, तिनीहरूको विवेकका मापदण्डहरू, र मानव भावनाहरूसँग मिल्‍ने कुराहरूको सन्दर्भमा तिनीहरू त्यसो गर्छन्। सबैले यी सकारात्मक कुराहरू हुन् र यी सत्यताअनुरूप छन् भन्‍ने ठान्छन्, तर यी शैतानबाट आएका हुन् र यी वास्तवमा नकारात्मक कुराहरू हुन् भन्‍ने कसैले देख्‍न सक्दैनन्। अब, के शैतानले मान्छेमा घुसाइदिने कुनै पनि कुरा सकारात्मक कुरा हुन सक्छ? (सक्दैन।) ती कुराहरूमा केही सकारात्मक हुँदैन। बरु यसविपरीत, ती सबै नकारात्मक कुराहरू र शैतानी विषहरू हुन्। यसमा कुनै शङ्का छैन। त्यसोभए, के तिमीहरूले यी नकारात्मक कुराहरू र शैतानी विषहरू चिन्यौ र उजागर गर्‍यौ त? के तिमीहरूको मनमा त्यस्तो कुनै कुरा बाँकी छ जुन तिमीहरूले सही ठानेका परम्‍परागत संस्कृतिका यी कुराहरूजस्तै छ? यदि छ भने, यो बल्झिरहने हो, यो एक क्यान्सर हो! अब तिमीहरूले यस कुरामा अझै बढी सोचविचार गर्नुपर्छ, र तिमीहरूले आफ्‍नो दैनिक जीवनमा यसलाई होसियारीसाथ अवलोकन गर्नु र ध्यान दिनुपर्छ। अरूले भन्‍ने र तिमीहरूले सुन्‍ने कुरामा, तिमीहरूलाई प्रभाव पार्ने वा तिमीहरूलाई स्मरण हुने कुराहरूमा, वा तिमीहरूले हृदयमा ग्रहण गर्ने र बहुमूल्य ठान्‍ने कुराहरूमा परम्‍परागत संस्कृतिले वकालत गर्ने कुराहरूसँग मिल्‍ने कुनै कुरा छ कि हेर। यदि छ भने, तिमीहरूले त्यसलाई चिन्‍नु र चिरफार गर्नुपर्छ, र त्यसपछि त्यसलाई पूर्ण रूपमा परित्याग गर्नुपर्छ। यसले तिमीहरूको सत्यता पछ्याइमा फाइदा गर्नेछ।

पूरक: “सफलता-असफलता मानिसहरूमा निर्भर हुन्छ” को चिरफार

कतिपय मानिसहरूले अनुभवसम्‍बन्धी गवाही लेखहरू लेख्‍ने क्रममा, “सफलता-असफलता मानिसहरूमा निर्भर हुन्छ” भन्‍ने वाक्यांश प्रस्तुत गर्छन्—यो अभिव्यक्ति सही छ कि छैन, यो सकारात्मक कुरा हो कि नकारात्मक, र यो सत्यता, परमेश्‍वरका मापदण्डहरू, र मामलाहरू सम्‍हाल्‍ने क्रममा मानिसहरूमा हुनुपर्ने सिद्धान्तहरूसँग सम्‍बन्धित छ कि छैन भनेर तिमीहरूले पत्ता लगाउनुपर्छ। के “सफलता-असफलता मानिसहरूमा निर्भर हुन्छ” भन्‍ने अभिव्यक्ति साँचो हो? के यो सत्यताअनुरूप छ? के यो परमेश्‍वरले स्थापित गर्नुभएका व्यवस्था र नियमहरूद्वारा पैदा भएको कुरा हो? के यो परमेश्‍वर सबै थोकमाथि सार्वभौम हुनुहुन्छ भन्‍ने तथ्यसँग सम्‍बन्धित छ? अब तिमीहरूले यो अभिव्यक्तिसम्‍बन्धी आफ्‍नो ज्ञान र बुझाइ बताओ। (मैले पनि पहिले यो भनाइ बोलेको छु, खास गरी मण्डलीको काम व्यवस्थापन गर्ने क्रममा। मानिसहरूलाई सिद्धान्तहरूअनुसार काममा लगाइएन भने, कहिलेकहीँ काम भताभुङ्ग हुन्छ। तिनीहरूलाई सिद्धान्तहरूअनुसार काममा लगाइयो भने, काम राम्ररी गर्न सकिन्छ। त्यो बेला, मैले मानिसहरूको भूमिका अत्यन्तै महत्त्वपूर्ण र अर्थपूर्ण हुन्छ भन्‍ने देखेँ, त्यसकारण मैले “सफलता-असफलता मानिसहरूमा निर्भर हुन्छ” भन्‍ने यो वाक्यांश उद्धृत गरेँ। अब मलाई त्यतिखेर ममा परमेश्‍वरको सार्वभौमिकता र सर्वशक्तिमान्‌ताको बुझाइ थिएन रहेछ भन्‍ने थाहा भयो। म सधैँ मानिसहरूको भूमिकामा ध्यान दिन्थेँ, र मेरो हृदयमा परमेश्‍वरको निम्ति कुनै ठाउँ थिएन।) अरू कसले आफ्‍नो विचार बताउन चाहन्छ? (“सफलता-असफलता मानिसहरूमा निर्भर हुन्छ” भन्‍ने अभिव्यक्ति परमेश्‍वरप्रतिको गवाही होइन, यो त सफलता मानव प्रयासमै निर्भर हुन्छ जसरी मान्छेप्रति दिइएको गवाही हो। यो परमेश्‍वरको सार्वभौमिकता इन्कार गर्नु हो र यो शैतानको लागि गवाही दिनुसरह हो। यदि मानिसहरूको हृदयमा यो अभिव्यक्तिले जरा गाडेको छ भने, समय बित्दै जाँदा, तिनीहरूले समस्याहरू सामना गर्दा सफल हुनको लागि सही मानिसहरू मात्रै खोजे पुग्छ भन्‍ने सोच्छन्, र तिनीहरू परमेश्‍वरमा विश्‍वास गर्ने वा उहाँमा भर् पर्ने गर्दैनन्। त्यसकारण, यो एक विकृत अभिव्यक्ति हो।) यो अभिव्यक्तिप्रति तिमीहरूको आधारभूत बुझाइ के रहेछ भने, यो सही वा सकारात्मक कुरा होइन, अनि यो सत्यता पनि अवश्यै होइन। त्यसोभए तिमीहरू किन यसको प्रयोग गर्छौ? यदि तिमीहरू यसलाई प्रयोग गर्छौ भने, त्यसले के समस्या प्रकट गर्छ? (हामीले यो अभिव्यक्तिको वास्तविकता बुझेका छैनौँ।) तिमीहरूमा यसको वास्तविकताको ज्ञान नहुनुको कारण के हो? के तिमीहरूले अझै पनि यो अभिव्यक्तिभित्र सही र मान्य कुरा छ भन्‍ने विश्‍वास गर्ने हुनाले हो? (हो।) अनि, यो अभिव्यक्तिमा के गलत छ? किन तिमीहरूले यसलाई सही वा सकारात्मक कुरा होइन भनी भन्छौ? सर्वप्रथम, हामी यो विभिन्‍न कुराहरूको वस्तुगत नियमहरूअनुरूप छ कि छैन हेरौँ। झट्ट हेर्दा, दिइएको कुनै काम गर्नेहरू मान्छे नै हुन् जस्तो देखिन्छ। तिनीहरूले नै काम मिलाउँछन्, तिनीहरूले नै काम गर्छन्, र तिनीहरूले नै यसको निगरानी गर्छन्। तिनीहरूले नै हरेक चरणमा महत्त्वपूर्ण भूमिका खेल्छन्, र तिनीहरूले नै अन्तिममा त्यो कामको परिणाम र प्रगति निर्धारित गर्छन्। बाहिरी रूपमा हेर्दा, यो कुराको कारण, विकासको प्रक्रिया, र परिणाम सबका सब मानिसहरूले नै निर्धारित गर्ने कुरा हो जस्तो देखिन्छ। तर वास्तवमा, यो सबमाथि शासन गर्ने र यो सब योजनाबद्ध गर्ने र मिलाउने को हो? के यो कार्यमा मानिसहरूको कुनै सम्‍बन्ध छ? के मानिसहरूले निष्क्रिय रूपमा नियति र आफ्‍ना सार्वभौमका योजनाबद्ध कुराहरू स्विकारिरहेका छन् कि सक्रिय रूपमा सबै कुराको नियन्त्रण आफ्‍नो हातमा लिइरहेका छन्? (तिनीहरूले निष्क्रिय रूपमा स्विकारिरहेका छन्।) मानिसहरू सबैले परमेश्‍वरको सार्वभौमिकता, योजनाबद्ध कार्य, र बन्दोबस्तहरू निष्क्रिय रूपमा स्विकारिरहेका छन्। यहाँ मानिसहरूले के भूमिका खेल्छन्? के तिनीहरू परमेश्‍वरको हातका कठपुतलीहरू होइनन् र? (हुन्।) मानिसहरू धागोद्वारा नचाइने कठपुतलीहरूजस्तै हुन्। तानिने धागोले नै तिनीहरूले के गर्छन् र कस्तो हाउभाउ प्रस्तुत गर्छन् भन्‍ने कुरा निर्धारित गर्छ। हरेक दिन मानिसहरू कहाँ जान्छन्, तिनीहरूले के भन्छन्, र के गर्छन्—यो सब कुरा कसको हातमा हुन्छ? (परमेश्‍वरको हातमा।) यो सब परमेश्‍वरको हातमा हुन्छ। मानिसहरूले निष्क्रिय रूपमा परमेश्‍वरको सार्वभौमिकता स्विकार्छन्। यो पूरै प्रक्रियाको दौरान, परमेश्‍वरले नै उहाँले के गर्नुहुनेछ, उहाँले कसैलाई खुलासा गर्नुहुनेछ कि गर्नुहुनेछैन, यस विषयमा उहाँले के-कस्ता परिवर्तन र प्रगतिहरू ल्याउनुहुनेछ र अन्तिम परिणाम कहिले र के हुनेछ, र उहाँले कसलाई खुलासा गर्नुहुनेछ वा हटाउनुहुनेछ भन्‍ने कुराहरू निर्धारित गर्नुहुनेछ; यस मामिलाबाट मानिसहरूले के-कस्ता पाठहरू सिक्‍नेछन्, के-कस्ता सत्यताहरू बुझ्‍नेछन् र यसमा तिनीहरूले परमेश्‍वरको के-कस्तो ज्ञान पाउनेछन्, उहाँले मानिसहरूको कुन-कुन दृष्टिकोणहरू परिवर्तन गर्नुहुनेछ, र तिनीहरूलाई कुन-कुन धारणाहरू त्याग्‍न लगाउनुहुनेछ त्यो सब उहाँले नै निर्धारित गर्नुहुन्छ। के परमेश्‍वरले गर्नुहुने यी सबै कुरा मानिसहरूले गर्न सक्छन्? के तिनीहरूले सक्छन्? (अहँ, सक्दैनन्।) मानिसहरूले सक्दैनन्। तिनीहरूले यी कुराहरू गर्न सक्दैनन्। कुनै पनि मामला विकास हुने सम्पूर्ण प्रक्रियामा, मानिसहरूले निष्क्रिय रूपमा र सचेत वा अचेत रूपमा काम मात्रै गरिरहेका हुन्छन्, तर कुनै पनि व्यक्तिले समग्र मामलाको कारण, प्रक्रिया, अन्तिम परिणाम, र हासिल गरिएका नतिजाहरूलाई पहिले नै देख्‍न सक्दैन, न त कुनै पनि व्यक्तिले यी कुराहरू नियन्त्रण गर्न नै सक्छ। यो सब कसले पहिले नै देख्‍न र नियन्त्रण गर्न सक्छ? परमेश्‍वरले मात्रै सक्‍नुहुन्छ! चाहे यो ब्रह्माण्डमा घट्ने महत्त्वपूर्ण घटना होस् वा कुनै पनि ग्रहको एउटा कुनामा घट्ने सानो घटना होस्, त्यो मानिसहरूको हातमा हुँदैन। सबै कुरामाथि शासन गर्ने नियमहरू वा सबै कुरा अघि बढ्ने प्रक्रिया र तिनका अन्तिम परिणामहरू कुनै पनि व्यक्तिले नियन्त्रण गर्न सक्दैन। कसैले पनि सबै कुराको भविष्य पहिले नै देख्‍न वा के हुनेछ भनेर पूर्वानुमान गर्न सक्दैन, झन् सबै कुराको अन्तिम परिणाम नियन्त्रण गर्न सक्‍ने कुरै हुँदैन। सबै थोकमाथि सार्वभौम रहनुभएका परमेश्‍वरले मात्रै यो सब कुरामाथि नियन्त्रण र शासन गर्न सक्‍नुहुन्छ। मानिसहरूले पार्न सक्‍ने एउटै प्रभाव भनेको ठूलो वा सानो दुवैखाले वातावरणमा, र परमेश्‍वरले शासन गर्नुभएका, योजनाबद्ध गर्नुभएका, र बन्दोबस्त मिलाउनुभएका विभिन्‍न प्रकारका मानिसहरू, घटनाहरू, र परिस्थितिहरूको साथमा रही, विभिन्‍न भूमिकाहरू खेल्‍नु हो, र त्यो भूमिका सकारात्मक वा नकारात्मक जेसुकै हुनसक्छ। मानिसहरूले पार्ने प्रभाव र तिनीहरूले खेल्‍ने भूमिका यही हो। जब कुनै कुरा सफल हुँदैन, वा जब नतिजाहरू अपेक्षा गरिएझैँ असल हुँदैनन्, र जब परिणाम मानिसहरूले हेर्न चाहेजस्तो हुँदैन, र जब त्यो परिणामले तिनीहरूलाई साह्रै दुःखित तुल्याउँछ र शोक दिन्छ, तब यी कुराहरूमा पनि मानिसहरूको सार्वभौमिकता हुँदैन, यी कुराहरू तिनीहरूले पहिले नै देख्‍न सक्दैनन्, र यी कुराहरू तिनीहरूले नियन्त्रण गर्न पनि अवश्यै सक्दैनन्। यदि कुनै कुराको अन्तिम परिणाम एकदम राम्रो भयो भने, यदि यसले अत्यन्तै सकारात्मक र सक्रिय प्रभाव पार्‍यो भने, यदि यो मानिसहरूलाई एकदमै धेरै सुधार गर्ने किसिमको छ, र यसले तिनीहरूमा गहन प्रभाव पार्छ भने, यो परमेश्‍वरबाट आएको हुन्छ। यदि कुनै कुराले चाहेको परिणाम हासिल गर्दैन भने, यदि परिणाम त्यति राम्रो वा आशाजनक छैन भने, र यदि यसले मानिसहरूलाई सकारात्मक र सक्रिय प्रभाव पार्नुको सट्टा नकारात्मक प्रभाव पारेजस्तो देखिन्छ भने, यो सम्पूर्ण प्रक्रिया पनि परमेश्‍वरले नै योजनाबद्ध गर्नुभएको र मिलाउनुभएको हुन्छ। यसलाई कुनै पनि व्यक्तिले नियन्त्रण गरेको हुँदैन। हामी टाढाका कुराहरू नगरौँ; हामी मण्डलीमा जे देख्छौँ त्यसबारे कुरा गरौँ, जस्तै ख्रीष्टविरोधीहरू देखा पर्नु। ख्रीष्टविरोधीहरू अघि सरी काम गर्न थालेपछि, अनि अगुवा वा सेवकको पदमा बढुवा भएपछि, अनि मण्डलीमा महत्त्वपूर्ण काम लिएको क्षणदेखि दाजुभाइ-दिदीबहिनीहरूद्वारा तिनीहरूलाई ख्रीष्टविरोधीहरू भनेर प्रकाश गरिएको, खुट्याइएको र खुलासा गरिएको र अन्त्यमा हटाइएको र इन्कार गरिएको अवस्थासम्म—यो सम्पूर्ण प्रक्रियाको अवधिमा, धेरै मानिसहरू बहकिसकेका हुन्छन्, कतिले त ख्रीष्टविरोधीलाई पछ्याइसकेका समेत हुन्छन्, र ख्रीष्टविरोधीको प्रभावले गर्दा कतिले जीवन प्रवेशसम्‍बन्धी अनुभव गुमाइसकेका, र आदि इत्यादि कुराहरू भइसकेका हुन्छन्। यो सब कुरा शैतानका बाधाहरूबाट आउने भएको भए पनि र यो शैतानका दासहरूको काम भएको भए पनि, के यसको अर्थ परमेश्‍वरले यी कुराहरू घटित र विकसित भइरहेको देख्‍नुहुन्‍न र? के ख्रीष्टविरोधी देखा पर्दाका परिणामहरू के-के हुनेछन् भन्‍ने कुरा परमेश्‍वरलाई थाहा हुँदैन र? के ख्रीष्टविरोधीले मण्डलीमा र विश्‍वासी दाजुभाइ-दिदीबहिनीहरूमा पार्ने असरबारे परमेश्‍वरलाई थाहा हुँदैन र? के यो सब मानिसहरूले पैदा गर्ने असफलताको परिणाम मात्रै हुन् त? जब यस्ता नकारात्मक कुराहरू देखा पर्छन्, तब मानिसहरूले प्राय यस्तो सोच्छन्, “अहो, शैतानले त्यहाँ परमेश्‍वरले नदेख्‍नुभएको कुराबाट फाइदा लुट्यो, र शैतानले त्यहाँ बाधा पुर्‍यायो।” यसको तात्पर्य के हुन्छ भने, “परमेश्‍वरले किन यी कुराहरू हेरिरहनुभएको थिएन? के परमेश्‍वरले सबैथोक नियाल्‍नुहुन्‍न र? के परमेश्‍वर सर्वव्यापी हुनुहुन्‍न र? के परमेश्‍वर सर्वशक्तिमान् हुनुहुन्‍न र? परमेश्‍वरको अख्तियार र शक्ति कहाँ गयो?” मानिसहरूको हृदयमा शङ्का पैदा हुन्छ। यी शङ्काहरूको स्रोत के हो? त्यो घटनाको परिणाम नकारात्मक र अवाञ्छित, अनि मानिसहरूले हेर्न नचाहेको, र तिनीहरूको धारणा र कल्‍पनाहरूसँग अझै कम मात्र मिल्‍ने प्रकारको हुन्छ, र यसले परमेश्‍वरमाथिको तिनीहरूको चोखो विश्‍वासमा प्रहार गर्छ। मानिसहरूले यसलाई बुझ्‍न सक्दैनन्, र यस्तो सोच्छन्: “यदि परमेश्‍वर सबै थोकमाथि सार्वभौम हुनुहुन्छ र उहाँले सबै कुरा नियन्त्रण गर्नुहुन्छ भने, ख्रीष्टविरोधीले मानिसहरूलाई बहकाउनेजस्तो कार्य हाम्रै आँखाअगाडि किन हुन्छ? मण्डलीमा र विश्‍वासी दाजुभाइ-दिदीबहिनीहरूमाझ किन त्यस्तो अवाञ्छित कुरा हुन्छ?” मानिसहरूको हृदयमा शङ्का पैदा हुन्छ, र “परमेश्‍वर सर्वशक्तिमान्‌ र सर्वव्यापी हुनुहुन्छ” भन्‍ने तिनीहरूको विश्‍वासमा चुनौती पुग्छ। अनि, जब परमेश्‍वरमाथिको मानिसहरूको विश्‍वासमा चुनौती पुग्छ, तब तैँले तिनीहरूलाई “तिमीहरूमा परमेश्‍वरसम्‍बन्धी धारणाहरू विकास हुनुपछाडि कसको दोष छ?” भनेर सोधिस् भने, तिनीहरूले भन्‍नेछन्, “यसको दोषी शैतान हो।” तर मानिसले शैतानलाई देख्‍न नसक्‍ने हुनाले, यो दोष अन्तिममा कसको काँधमा पर्छ? यो दोष ख्रीष्टविरोधी वा ख्रीष्टविरोधीहरूको समूहमा पर्छ। मानिसहरूले ख्रीष्टविरोधीको बहकाउमा परेका र जीवनमा घाटा बेहोरेकाहरू ख्रीष्टविरोधीको बहकाउमा पर्न लायक थिए भनेर भन्छन्। अन्त्यमा, मानिसहरूको समग्र बुझाइलाई कुन अभिव्यक्तिले प्रस्तुत गर्छ? “सफलता-असफलता मानिसहरूमा निर्भर हुन्छ।” तिनीहरूले निकाल्‍ने निष्कर्ष यही हुन्छ। यसमा तिनीहरूले परमेश्‍वरलाई कहाँ राख्छन्? तिनीहरूले परमेश्‍वर सबै थोकमाथि सार्वभौम हुनुहुन्छ भन्‍ने कुरा बुझ्दैनन्, त्यसकारण तिनीहरूले सबै कुराको जस “सफलता-असफलता मानिसहरूमा निर्भर हुन्छ” भन्‍ने खोक्रो सिद्धान्तको पोल्टामा हालिदिन्छन्।

जब मानिसहरूले आफ्‍नो वरिपरि तुलनात्मक रूपमा केही असल र सकारात्मक कुराहरू घटित भएको देख्छन्, जस्तै जब पवित्र आत्‍माले शक्तिशाली काम गर्नुहुन्छ, र सबैसँग ठूलो विश्‍वास हुन्छ, जब सतावट र संकष्टमा पनि कोही यहूदा नबनी मानिसहरू दह्रिलो गरी खडा हुन्छन्, र जब परमेश्‍वरको घरको सम्पत्तिमा र विश्‍वासी दाजुभाइ-दिदीबहिनीहरूको जीवनमा कुनै क्षति हुँदैन, तब मानिसहरू भन्छन्, “यो परमेश्‍वरको सुरक्षा हो। यो सफलता मानिसहरूले ल्याएको होइन; यो अवश्यै परमेश्‍वरको काम हो।” उदाहरणको लागि, मानौँ मानिसहरूले आफ्नो वरिपरि देखेका घटनाहरू अवाञ्छित कुराहरू हुन्छन्, मण्डली ठूलो रातो अजिङ्गरको दमन र पक्राउको शिकार बन्छ, र मण्डलीको सम्पत्ति शैतानद्वारा खोसिन्छ। मानौँ विश्‍वासी दाजुभाइ-दिदीबहिनीहरूको जीवनमा क्षति हुन्छ, र परमेश्‍वरका चुनिएका मानिसहरू जताततै छरपष्ट हुन्छन्, र विस्थापित भएर घर फर्कन सक्दैनन्। मानौँ मण्डली जीवन ध्वस्त हुन्छ, र अबदेखि मण्डली सदस्यहरूले पहिलेको जस्तो मण्डली जीवन जिउन सक्दैनन्। मानौँ तिनीहरूले अबदेखि आफ्‍ना विश्‍वासी दाजुभाइ-दिदीबहिनीहरूको साथमा आनन्द र खुसीले शान्तिपूर्ण सहअस्तित्वको जीवन जिउन अनि एकसाथ भेला हुँदै परमेश्‍वरका वचनहरू खान-पिउन र आफ्‍नो कर्तव्य निर्वाह गर्न सक्दैनन्, र कतिपय दुष्ट मानिसहरू र अविश्‍वासीहरूले अरूलाई बहकाउन धारणाहरू फैलाउन थाल्छन्, जसले गर्दा तिनीहरूले परमेश्‍वरमाथिको विश्‍वास गुमाउँछन् र तिनीहरू नकारात्मकता र कमजोरीमा डुब्छन्। त्यस्तो बेला, मानिसहरू गुनासो नगरी बस्‍न सक्दैनन्। तिनीहरूलाई परमेश्‍वरविरुद्ध गुनासो गर्ने आँट आउँदैन, त्यसकारण तिनीहरूले यसरी गुनासो गर्छन्: “फलानो-फलानो दुष्ट व्यक्ति हो, फलानो-फलानो शैतान हो, अनि फलानो-फलानो दियाबलस हो। तिनीहरू लापरवाही रूपमा भेला भएर पक्राउ नपरेका भए, हामी यसरी घर फर्कन नपाउने अवस्थामा पुग्‍नेथिएनौँ। तिनीहरूले त्यसो नगरेका भए, हामी अझै पनि खुसीसाथ मण्डली जीवन जिइरहेका, परमेश्‍वरका वचनहरू खाने-पिउने र आफ्‍नो कर्तव्य सामान्य रूपमै निर्वाह गरिरहेका हुनेथियौँ। यो सबै निश्‍चित व्यक्ति, निश्‍चित दियाबलस, निश्‍चित शैतान, वा निश्‍चित शैतानी शासनले गर्दा भएको हो।” मानिसहरूले परमेश्‍वरविरुद्ध कुनै पनि गुनासो पालेर राख्‍ने वा सम्पूर्ण परिस्थितिको दोष उहाँलाई लाउने आँट नगरे पनि, त्यो बेला तिनीहरूले परमेश्‍वरप्रति ठूलो पनि होइन, सानो पनि होइन, तर व्याख्या गर्नै नसकिने सन्देह विकास गरेका हुन्छन्। यी सन्देही सोचहरूबाट के-कस्ता कुराहरू आउनेछन्? मानिसहरूले भन्‍नेछन्, “यो अनुभवबाट मैले पाठ सिकेको छु। अबदेखि, म आफूले सामना गर्ने हरेक कुराबारे होसियारीसाथ विचार गर्नेछु र काम गर्नुभन्दा पहिले सोच्‍नेछु। म लापरवाही हुनेछैनँ, र म सजिलै कसैको भरोसा गर्नेछैनँ। म सबै परिस्थितिमा निकै होसियार हुनेछु र आफ्‍नो रक्षा गर्न सिक्‍नेछु।” के तिनीहरूको हृदयमा अझै पनि परमेश्‍वर हुनुहुन्छ? के तिनीहरू अझै परमेश्‍वरमा भर पर्छन् र उहाँमा विश्‍वास गर्छन्? कतिपय मानिसहरू भन्छन्, “मैले कसरी विश्‍वास गर्न सक्दिनँ र? म हृदयमा, अझै परमेश्‍वरमा विश्‍वास गर्छु, र अझै पनि ममा उहाँप्रति साँचो भरोसा छ।” तर कसैले थाहा नपाउने गरी तिनीहरू मनमनै भन्छन्, “म परमेश्‍वरका वचनहरू त्यति सजिलै पत्याउँदिनँ। परमेश्‍वरले सधैँ मानिसहरूलाई जाँच्‍नुहुन्छ र शोधन गर्नुहुन्छ। परमेश्‍वरको भरोसा गर्न सकिँदैन! हाम्रो आँखैअगाडि के भयो हेरौँ न। ठूलो रातो अजिङ्गरले हाम्रो मण्डलीका सदस्यहरू पक्राउ गर्‍यो। परमेश्‍वरले किन हामीलाई रक्षा गर्नुभएन? के परमेश्‍वरले आफ्‍नो घरका हितहरूमा हानि भएको हेर्न चाहनुहुन्छ? गैरविश्‍वासीहरूले मानिसहरूलाई छल गरिरहेका देख्दा के परमेश्‍वरलाई उदासीनता महसुस हुने हो? यदि परमेश्‍वरले साँच्‍चै यो कुरा देख्‍नुहुन्छ भने, किन वास्ता गर्नुहुन्‍न? उहाँले किन रोक्‍नु वा छेक्‍नुहुन्‍न? उहाँ किन हामीलाई अन्तर्दृष्टि दिनुहुन्‍न ताकि हामी आफूलाई छल्‍ने व्यक्ति दुष्ट व्यक्ति र गैरविश्‍वासी हो भन्‍ने कुरा पत्ता लगाएर जतिसक्दो चाँडो त्यसबाट आफूलाई टाढा राख्‍न, र यो सब परिणामहरूबाट बच्‍न सकौँ? जब गैरविश्‍वासीले मानिसहरूलाई छलिरहेको हुन्छ, तब परमेश्‍वरले किन हामीलाई रक्षा गर्नुहुन्‍न? एउटा शीघ्र चेतावनी नै भए पनि त्यो पर्याप्त हुन्थ्यो!” तिनीहरूले यी सब “किन” भन्‍ने प्रश्‍नहरूको उत्तर भेट्टाउँदैनन् र तिनीहरूले उत्तर भेट्टाउने पनि छैनन्। अन्त्यमा, यो अनुभव गरिसकेपछि, तिनीहरूले यस्तो निष्कर्ष निकाल्छन्: “मैले परमेश्‍वरमा भरोसा गर्नुपर्ने कुराहरूमा म उहाँमा भरोसा गर्नेछु, र मैले परमेश्‍वरमा भरोसा नगर्नुपर्ने कुराहरूमा म आफैमा भर पर्नेछु। म मूर्ख हुनु हुँदैन। एकअर्कालाई साथ र सहयोग दिनको लागि हामी विश्‍वासी दाजुभाइ-दिदीबहिनीहरू एक हुनुपर्छ। अरू सबै कुराको लागि, परमेश्‍वरलाई जे मन लाग्छ त्यही गर्नु दिनुपर्छ। हामीले यो कुरा नियन्त्रण गर्न सक्दैनौँ।” यदि ठूलो रातो अजिङ्गरले परमेश्‍वरका चुनिएका मानिसहरूलाई पक्राउ गर्‍यो भने, मण्डलीको काम र मण्डली जीवनमा निकै ठूलो बाधा हुन्छ र विश्‍वासी दाजुभाइ-दिदीबहिनीहरूले आफ्‍नो कर्तव्य निर्वाह गर्ने कार्यमा ठूलो प्रभाव पर्छ। यो बेला अविश्‍वासी र ख्रीष्टविरोधीहरू देखा पर्छन् र झूटा शिक्षा र भ्रमहरू फैलाउँछन्, अगुवा र सेवकहरूले परमेश्‍वरका अभिप्रायविपरीत काम गरेर मानिसहरू पक्राउ परे भन्‍ने दाबी गर्दै बाधा दिन्छन् र बहकाउँछन्, अनि मानिसहरू यी ख्रीष्टविरोधी र दुष्ट मानिसहरूको बहकाउमा पर्छन्। जब मानिसहरूका धारणा र कल्‍पना, र मानव भावनासँग नमिल्‍ने यी घटनाहरू घट्छन्, तब मानिसहरूले यिनबाट कहिल्यै पाठ सिक्दैनन्। मानिसहरूले कहिल्यै पनि यी घटनाहरूबाट परमेश्‍वरको सार्वभौमिकता, योजनाबद्ध कार्य, र स्वभाव बुझ्दैनन्। मानिसहरूले कहिल्यै पनि परमेश्‍वरका अभिप्रायहरू बुझ्‍न वा परमेश्‍वर तिनीहरूले यी घटनाहरूबाट के-कस्तो पाठ, के-कस्तो सुधार र के-कस्तो समझशक्ति प्राप्त गरून् भन्‍ने चाहनुहुन्छ त्यो बुझ्‍न सक्दैनन्। मानिसहरूलाई यीमध्ये कुनै पनि कुरा थाहा हुँदैन, र यी कुराहरू कसरी अनुभव गर्ने पनि तिनीहरूलाई थाहा हुँदैन। त्यसकारण, मानिसहरूले आफ्नो वरिपरि घटित भइरहेका सबै कुराहरूको हकमा “सफलता-असफलता मानिसहरूमा निर्भर हुन्छ” भन्‍ने वाक्यांश साँच्‍चै नै ठीक छ, र यो वाक्यांश “परमेश्‍वर सबै थोकमाथि सार्वभौम हुनुहुन्छ, परमेश्‍वर सर्वव्यापी हुनुहुन्छ, र परमेश्‍वरले सबै कुरा जाँच गर्नुहुन्छ” भन्‍ने तथ्यभन्दा पनि बढी भरोसालायक र वास्तविक छ भनेर विश्‍वास गर्छन्। वास्तवमा, तिमीहरूले अझै पनि “सफलता-असफलता मानिसहरूमा निर्भर हुन्छ” भन्‍ने भनाइ निकै वास्तविक छ, र सबै कुरा मानिसहरूले नै निर्धारित गर्छन्, र परमेश्‍वरले सबै कुरा निर्धारित गर्नुहुन्छ भनी भन्‍नु अलिक अस्पष्ट हुन्छ भन्‍ने विश्‍वास गर्छौ। मानिसहरू किन यो अस्पष्ट छ भन्‍ने सोच्छन्? किन मानिसहरू “परमेश्‍वरले सबै कुरा निर्धारित गर्नुहुन्छ” भन्‍ने अभिव्यक्ति पत्यारलाग्दो छैन भन्‍ने सोच्छन्? सिद्धान्तको हिसाबमा त यसको कारण भनेको मानिसहरूले सत्यता नबुझ्‍नु र परमेश्‍वरलाई नचिन्‍नु हो, तर वास्तवमा यसको कारण के हो त? (वास्तवमा, मानिसहरूले परमेश्‍वर सबै थोकमाथि सार्वभौम हुनुहुन्छ भन्‍ने कुरा स्विकार्ने वा विश्‍वास गर्ने गर्दैनन्।) मानिसहरूले परमेश्‍वर सबै थोकमाथि सार्वभौम हुनुहुन्छ भन्‍ने विश्‍वास गर्ने वा स्विकार्ने गर्दैनन् भनेर भन्‍नु सही हो, तर त्योभन्दा पनि विशिष्ट एउटा कारण छ, र त्यो “सफलता-असफलता मानिसहरूमा निर्भर हुन्छ” भन्‍ने वाक्यांश हो। यसले असल र खराब कुरा हेर्ने मानिसहरूको दृष्टिकोण नै गलत छ भन्‍ने कुरा प्रकट गर्छ। मानिसहरूले तिनीहरूलाई शान्ति, आनन्द, आराम, र खुसी दिने कुराहरू नै असल कुराहरू हुन्, र ती कुराहरू परमेश्‍वरबाट आउँछन् भन्‍ने विश्‍वास गर्छन्। कतिपय कुराहरूले मानिसहरूलाई असहज वा त्रासित तुल्याउँछन्, रुवाउँछन्, पीडा दिन्छन्, वा तिनीहरूलाई यति धेरै शोकले भर्छन् कि तिनीहरूलाई मर्न मन लाग्छ—कतिपय कुराहरूले मानिसहरूलाई सामान्य मण्डली जीवन कायम राख्‍न र आफ्‍नो कर्तव्य निर्वाह गर्ने सामान्य वातावरण कायम राख्‍न पनि असम्‍भव तुल्याउँछ। यस्ता कुराहरूलाई मानिसहरूले “खराब कुराहरू” भन्छन्। “खराब कुराहरू” भन्‍ने शब्‍दलाई उद्धरण चिन्हभित्र राखिनुपर्छ। के “खराब कुराहरू” ले मानिसहरूलाई असल प्रभाव पार्न सक्छन्? मानिसहरूले यी असल प्रभावहरू देख्‍न वा महसुस गर्न सक्दैनन्, त्यसकारण, तिनीहरूलाई लाग्छ कि परमेश्‍वरको सार्वभौमिकतामा रहेका “सबै कुरा” ले तिनीहरूलाई शान्ति, आनन्द, सन्तुष्टि, फाइदा, सुधार र नाफा दिने कुराहरू, अनि परमेश्‍वरमाथिको तिनीहरूको विश्‍वास दह्रिलो बनाउने कुराहरू मात्रै पर्छन्। मानिसहरूले यी कुराहरू सबै थोकमाथिको परमेश्‍वरको सार्वभौमिकताभित्र पर्छन् भन्‍ने विश्‍वास गर्छन्। यसविपरीत, यदि झट्ट हेर्दा, केही कुराले मानिसहरूको जीवनमा कष्ट ल्याएको, र मण्डलीका हितहरूमा हानि गरेको देखिन्छ भने, र यदि केही मानिसहरू बहकिन्छन्, र कति जना त हटाइन्छन् समेत भने, र यदि कतिपयले नराम्रो घटनाहरू सामना गर्छन् र केही पीडा भोग्छन् भने, मानिसहरूले परमेश्‍वरको सार्वभौमिकतासँग यी कुराहरूको कुनै सम्‍बन्ध छैन, र यी शैतानका काम हुन् भन्‍ने विश्‍वास गर्छन्। यदि यी परमेश्‍वरका काम हुन्थे भने, यी नकारात्मक कुराहरू देखा पर्ने वा अस्तित्वमा रहने थिएनन् भनेर मानिसहरूले विश्‍वास गर्छन्, र मानिसहरूले यही कुरा नै निर्धारित गरेका हुन्छन्। त्यसकारण, “परमेश्‍वर सबै थोकमाथि सार्वभौम हुनुहुन्छ” भन्‍ने वाक्यांशबारे मानिसहरूको बुझाइ एकतर्फी र सतही छ। यो मानव धारणाहरूमा सीमित छ, यो मानव भावनाहरूले भरिएको छ, र यो तथ्यहरूसँग मिल्दैन। म तिमीहरूलाई एउटा उदाहरण दिन्छु। परमेश्‍वरले हरप्रकारका कीरा-फट्याङ्ग्रा र चराचुरुङ्गी सृष्टि गर्नुभयो। कतिपय मानिसहरू भन्छन्, “मलाई विश्‍वास छ, परमेश्‍वरले सृष्टि गर्नुभएका सबै कुरा महत्त्वपूर्ण छन्, ती सबै फाइदाजनक कीराहरू हुन्, र ती सबै असल छन्। मौरी परमेश्‍वरले सृष्टि गर्नुभएको हो, र हरकिसिमका असल चराचुरुङ्गी परमेश्‍वरले सृष्टि गर्नुभएको हो। तर लामखुट्टेले सधैँ मानिसहरूलाई टोक्छ र रोग फैलाउँछ, त्यसकारण लामखुट्टे राम्रो होइन। सायद लामखुट्टे परमेश्‍वरले सृष्टि गर्नुभएको होइन होला।” के यो विकृत बुझाइ होइन र? वास्तवमा, सबै कुरा परमेश्‍वरले नै सृष्टि गर्नुभएको हो। सृष्टिकर्ता परमेश्‍वर एउटै मात्र हुनुहुन्छ, र जीवित र निर्जीव सबै कुरा परमेश्‍वरबाट आएका हुन्। मानिसहरूले आफ्‍ना धारणाहरूमा रही फाइदाजनक कीरा-फट्याङ्ग्रा, चराचुरुङ्गी, र अन्य फाइदाजनक प्राणीहरू मात्रै परमेश्‍वरबाट आएका हुन् भन्‍ने विश्‍वास गर्छन्—झिङ्गा, लामखुट्टे, उडुस, र केही मांसाहारी पशुहरूलाई मानिसहरूले विशेष हिंसात्‍मक मान्छन्, ती प्राणीहरू परमेश्‍वरबाट आएका होइनन् जस्ता देखिन्छन्, र ती परमेश्‍वरबाट आएका नै हुन् भने पनि ती असल होइनन् भन्‍ने तिनीहरू ठान्छन्। के यो मानव धारणा होइन र? मानिसहरूका विचार र धारणाहरूमा, यी कुराहरूलाई क्रमिक रूपमा व्यवस्थित ढङ्गले वर्गीकरण गरिएको हुन्छ: मान्छेलाई मन पर्ने वा तिनीहरूलाई फाइदा दिने कुराहरू सकारात्मक र परमेश्‍वरले सृष्टि गर्नुभएका कुराहरू हुन् भने, मान्छेलाई मन नपर्ने वा तिनीहरूलाई हानि गर्ने कुराहरू नकारात्मक र परमेश्‍वरले सृष्टि नगर्नुभएका कुराहरू हुन्, र ती कुराहरू सायद शैतानले सृष्टि गरेका वा प्रकृतिले पैदा गरेका कुराहरू हुन्। मानिसहरूले आफ्‍नो दिमागमा प्रायजसो अचेत रूपमा के विश्‍वास गर्छन् भने, “झिङ्गा, लामखुट्टे, र उडुसहरू असल कुराहरू होइनन्, त्यसकारण ती कुराहरूलाई परमेश्‍वरले सृष्टि गर्नुभएको होइन। परमेश्‍वरले त्यस्ता कुराहरू अवश्यै सृष्टि गर्नुहुन्‍न।” या त तिनीहरूले यस्तो सोच्छन्, “सिंह र बाघहरूले सधैँ भेडा र बनघोडा खान्छन्, ती अति निर्दयी छन्। ती असल कुराहरू होइनन्। ब्‍वाँसाहरू कुटिल, धूर्त, आक्रमक, हिंसात्‍मक, र निर्दयी हुन्छन्। ब्‍वाँसाहरू खराब छन्, तर गाइ र भेडा असल छन्, र कुकुरहरू त झनै राम्रा छन्।” परमेश्‍वरले सृष्टि गर्नुभएको कुनै कुरा असल हो कि होइन भन्‍ने कुरा मान्छेको भावनात्मक खाँचो वा रुचिअनुसार मापन गरिँदैन—यी कुराहरूलाई यसरी मापन गरिनु हुँदैन। परमेश्‍वरले वनघोडा, मृग, र विभिन्‍न प्रकारका शाकाहारी जन्तुहरू, साथै एकैपटक टोकेर सिकार मार्न सक्‍ने केही सिकारी जन्तुहरूसहित सिंह, बाघ, चितुवा, र गोहीजस्ता विशेष हिंसात्‍मक मांसाहारी जन्तुहरूलगायत हरकिसिमका पशु-प्राणी सृष्टि गर्नुभयो। मानिसको नजरमा यी पशुहरू असल भए पनि खराब भए पनि, ती सबै परमेश्‍वरले नै सृष्टि गर्नुभएको हो। कतिपय मानिसहरूले सिंहले वनघोडा खाएको देख्छन् र सोच्छन्, “अहो, बिचरा वनघोडा। सिंह कति हिंस्रक हुन्छ, त्यसले वनघोडा खान्छ।” तिनीहरूले ब्‍वाँसोले भेडा खाएको देख्दा, सोच्छन्, “ब्‍वाँसाहरू कति निर्दयी र कुटिल हुन्छन्। परमेश्‍वरले किन ब्‍वाँसाहरू सृष्टि गर्नुभएको? भेडाहरू कति राम्रा, दयालु, र नम्र हुन्छन्। परमेश्‍वरले किन नम्र पशु मात्र सृष्टि नगर्नुभएको? ब्‍वाँसाहरू भेडाका प्राकृतिक शत्रु हुन्, त्यसकारण परमेश्‍वरले किन ब्‍वाँसा र भेडा दुवै सृष्टि गर्नुभएको?” तिनीहरूले यसपछाडि रहेको रहस्य बुझ्दैनन् र सधैँ मानव धारणा र कल्‍पनाहरू बोकेर हिँड्छन्। जब मण्डलीका मानिसहरूलाई ख्रीष्टविरोधीहरूले बहकाउने घटनाहरू घट्छन्, तब कतिपय मानिसहरूले भन्छन्, “यदि परमेश्‍वरले यो मानवजातिलाई दया गर्नुहुन्छ भने, उहाँले किन शैतानलाई सृष्टि गर्नुभयो? उहाँले किन मानवजातिलाई भ्रष्ट तुल्याउन शैतानलाई अनुमति दिनुहुन्छ? परमेश्‍वरले त हामीलाई चुन्‍नुभएको हो, तर किन उहाँले ख्रीष्टविरोधीहरूलाई मण्डलीमा देखा पर्न दिनुहुन्छ?” तिमीहरूले बुझ्दैनौ, होइन त? यो परमेश्‍वरको सार्वभौमिकता हो। उहाँले यसरी नै सबै थोकमाथि शासन गर्नुहुन्छ, र उहाँले यी कुराहरूमाथि यसरी नै शासन गर्नुभयो भने मात्रै सबै थोक उहाँले तय गर्नुभएका नियमहरू र व्यवस्थामा सामान्य रूपले अस्तित्वमा रहन सक्छन्। यदि परमेश्‍वरले तँलाई रक्षा गर्नुहुन्थ्यो र मण्डलीमा ख्रीष्टविरोधीहरू देखा पर्न दिनुहुन्‍नथ्यो भने, के तैँले ख्रीष्टविरोधीहरू के हुन् भन्‍ने कुरा थाहा पाउनेथिस्? के तैँले ख्रीष्टविरोधीको स्वभाव कस्तो हुन्छ भन्‍ने कुरा जान्‍नेथिस्? यदि तँलाई ख्रीष्टविरोधीहरूलाई कसरी चिन्‍ने भन्‍नेबारेमा केही वचनहरू र धर्मसिद्धान्तहरू मात्रै बताइन्थ्यो, तर तैँले कहिल्यै ख्रीष्टविरोधी भेट्दैनथिस् भने, के तैँले ख्रीष्टविरोधी चिन्‍न सक्‍नेथिस्? (थिइनँ।) अवश्यै सक्‍नेथिनस्। यदि ख्रीष्टविरोधीहरू र दुष्ट मानिसहरूलाई देखा पर्ने अनुमति नदिइएको भए, तँ सधैँ हरितगृहको फूल जस्तै हुनेथिस्: तापक्रममा सानो परिवर्तन आउनेबित्तिकै, अलिकति चिसोले नै तँ ओइलिनेथिस्, र त्यसलाई सहन सक्‍नेथिनस्। त्यसकारण, यदि मानिसहरूले सत्यता बुझ्‍न चाहन्छन् भने, तिनीहरूले सबै वातावरणहरू, र परमेश्‍वरले सार्वभौमिकता राख्‍नुहुने र योजनाबद्ध गर्नुहुने सबै मानिसहरू, घटनाहरू, र परिस्थितिहरू स्विकार्नुपर्छ र तिनमा समर्पित हुनुपर्छ। “सबै मानिसहरू, घटनाहरू, र परिस्थितिहरू” ले सकारात्मक र नकारात्मक सबै कुरा समेट्छ, यसले तेरो धारणा र कल्‍पनाहरूसँग मिल्‍ने र नमिल्‍ने सबै कुरा समेट्छ। यसमा तैँले सकारात्मक ठानेका र तँलाई मननपर्ने नकारात्मक कुराहरू पनि पर्छन्, यसमा तेरा भावनाहरूसँग मिल्‍ने कुराहरू पर्छन्, र यसमा तेरा भावना वा रुचिसँग नमिल्‍ने कुराहरू पनि पर्छन्। तैँले यी सबै कुरा स्विकार्नुपर्छ। अनि, यी सबै कुरा स्विकार्नुको उद्देश्‍य के हो? यो तेरो ज्ञान निर्माण गर्न र अनुभव बढाउनको लागि होइन, बरु तँलाई अझै व्यावहारिक र ठोस रूपमा परमेश्‍वरका वचनहरूको ज्ञान लिन, सत्यता बुझ्‍न, र यी तथ्यहरूमार्फत परमेश्‍वरका वचनहरूको सत्यता र यथार्थता अनुभव गर्न सक्षम पार्नु हो। अन्ततः तँ परमेश्‍वरका वचनहरू सत्यता हुन् भन्‍नेमा पक्‍का हुनेछस्, तैँले फरकफरक मानिसहरू, घटनाहरू, र परिस्थितिहरूबाट पाठ सिक्‍नेछस्, र यसरी तैँले आफूलाई अझै धेरै सत्यता बुझ्‍न सक्‍ने, अझै धेरै कुराहरूको वास्तविकता देख्‍न सक्‍ने, र आफूलाई ज्ञानले अझै धेरै सम्‍पन्‍न बनाउन सक्‍ने तुल्याउनेछस्। यसमार्फत हासिल हुने अन्तिम परिणाम यो हुन्छ कि तैँले फरकफरक मानिसहरू, घटनाहरू, र परिस्थितिहरूको उदय र विकासबाट सृष्टिकर्ताको ज्ञान प्राप्त गर्न सक्‍नेछस्, तैँले उहाँको स्वभाव र सार बुझ्‍न सक्‍नेछस्, अनि तैँले उहाँले सबै थोकमाथि सार्वभौमिकता राख्‍नुहुन्छ र सबै थोकलाई योजनाबद्ध गर्नुहुन्छ भन्‍ने कुरा सिक्‍न सक्‍नेछस्।

तैँले आफ्‍नो वरिपरि देख्‍ने घटनाहरूलाई मानिसले असल ठाने पनि खराब ठाने पनि, ती तैँले चाहेका भए पनि नभए पनि, तिनले तँलाई आनन्द र खुसी दिए पनि वा शोक र पिडा दिए पनि, तैँले तिनलाई सिक्‍नुपर्ने पाठहरू र खोज्‍नुपर्ने सत्यताहरू समावेश रहेका मानिसहरू, घटनाहरू, र परिस्थितिहरूको रूपमा लिनुपर्छ, र तैँले तिनलाई परमेश्‍वरबाट आएका कुराहरूको रूपमा लिनुपर्छ। ती संयोगले घटित हुँदैनन्, मानिसहरूको कारणले ती घटित हुने गर्दैनन्, ती कुनै पनि व्यक्तिले गराएका होइनन्, र ती कुनै पनि व्यक्तिले नियन्त्रण गर्न सक्‍ने कुरा होइनन्। यी सबै कुरामाथि परमेश्‍वरले शासन गर्नुहुन्छ; परमेश्‍वरले नै यी सबै कुरालाई योजनाबद्ध र बन्दोबस्त गर्नुहुन्छ। कुनै पनि घटना देखा पर्ने कुरा मानिसको इच्छामा निर्भर हुँदैन, न त कुनै व्यक्तिले चाहँदैमा उसले कुनै घटना नियन्त्रण गर्न नै सक्छ। सबै मानिसहरू, घटनाहरू, र परिस्थितिहरू अन्तिम परिणाममा नपुगेसम्‍म ती कुराहरूको देखापराइ, विकास, र रूपान्तरणको सम्पूर्ण प्रक्रियालाई परमेश्‍वरले नै शासन र योजनाबद्ध गर्नुहुन्छ। यदि तँ यो कुरामा विश्‍वास गर्दैनस् भने, मैले बोलेका वचन र सिद्धान्तहरूअनुसार परिस्थितिहरू अनुभव र अवलोकन गर्ने प्रयास गर्। मैले भनेको कुरा साँचो हो कि होइन हेर्। “सफलता-असफलता मानिसहरूमा निर्भर हुन्छ” भन्‍ने तिमीहरूले सही ठानेको भनाइ सही हो कि “सबै मानिसहरू, घटना, र परिस्थितिहरू अन्तिम परिणाममा नपुगेसम्‍म ती कुराहरूको देखापराइ, विकास, र रूपान्तरणको सम्पूर्ण प्रक्रियालाई परमेश्‍वरले नै शासन र योजनाबद्ध गर्नुहुन्छ” भन्‍ने अभिव्यक्ति सही हो, त्यो हेर्। यी दुई अभिव्यक्तिमध्ये कुनचाहिँ सही, कुनचाहिँ तथ्यअनुरूप छ, कुनले मानिसहरूलाई सुधार हुन सहयोग गर्छ र फाइदा दिन्छ, र कुनले मानिसहरूलाई परमेश्‍वर चिन्‍न र उहाँमा साँचो विश्‍वास गर्न सक्षम पार्छ, त्यो हेर्। जब तैँले आफ्‍नो वरिपरि हुने सबै कुरालाई परमेश्‍वरले सबै थोकमाथि शासन गर्नुहुन्छ र सबै थोक योजनाबद्ध गर्नुहुन्छ भन्‍ने दृष्टिकोण र मनोवृत्तिसाथ अनुभव गर्छस्, तब तेरो हेराइ र दृष्टिकोण पूर्ण रूपमा फरक हुनेछ। यदि तैँले सबै कुरा र मामिलाहरूलाई “सफलता-असफलता मानिसहरूमा निर्भर हुन्छ” भनाइको आधारमै हेरिरहिस् भने, सामान्य रूपमा भन्दा, जब तेरो जीवनमा कुनै कुरा आइपर्छ, तब तँ स्वतः र अनायासै सही र गलतको तर्कवितर्कमा अल्झन्छस्, परमेश्‍वरका वचनहरूअनुसार सत्यता सिद्धान्तहरू र उहाँका अभिप्रायहरूको खोजी गर्नुको सट्टा, तैँले मानिसहरूलाई जिम्‍मेवार तुल्याउने प्रयास गर्दै विभिन्‍न घटनाहरूका कारणहरू, र विभिन्‍न मामिलाहरूमा प्रतिकूल परिणामहरू ल्याउने कारकतत्वहरू विश्‍लेषण गर्नेछस्। “सफलता-असफलता मानिसहरूमा निर्भर हुन्छ” भन्‍ने भनाइमा तैँले जति धेरै विश्‍वास गर्छस्, अविश्‍वासीहरूको दृष्टिकोणले तँलाई त्यति नै बढी नियन्त्रण गर्छ। त्यसपछि तैँले अनुभव गर्ने सबै कुराको अन्तिम परिणाम बढ्दो रूपमा सत्यतासँग बाझिनेछ, अनि परमेश्‍वरमाथिको तेरो विश्‍वास धर्मसिद्धान्त वा नारामा मात्रै सीमित हुनेछ। त्यो अवस्थामा, तँ पूर्ण रूपमा अविश्‍वासीमा परिणत भएको हुनेछस्। अर्को शब्‍दमा भन्दा, तैँले “सफलता-असफलता मानिसहरूमा निर्भर हुन्छ” भन्‍ने भनाइमा जति धेरै विश्‍वास गर्छस्, त्यति नै तँ अविश्‍वासी होस् भन्‍ने कुरा प्रमाणित हुन्छ। यदि तेरो हृदयमा परमेश्‍वर वा परमेश्‍वरका वचनहरू छैनन् भने, यदि तँ परमेश्‍वरका कुनै पनि वचनहरू, सत्यता, वा सकारात्मक कुराहरूलाई मान्दैनस् वा स्विकार्दैनस् भने, यदि तेरो हृदयमा यी कुराहरूको निम्ति कुनै ठाउँ छैन भने, तेरो अन्तरात्माको गहिराइ पूर्ण रूपमा शैतानले ओगटेको र क्रमिक विकासको सिद्धान्त र भौतिकवादको सोचविचारले भरिएको छ, र ती सबै कुराहरू दियाबलसहरू र शैतानका दुष्ट शब्दहरू हुन्। तँ आफ्‍नो आँखाले देख्‍ने सबै तथ्यमा विश्‍वास गर्छस्, तर ब्रह्माण्डका सबै थोकमाथि शासन गर्नुहुने, कुनै व्यक्तिले देख्‍न नसक्‍ने उहाँ साँच्‍चै अस्तित्वमा हुनुहुन्छ भन्‍नेमा विश्‍वास गर्दैनस्। यदि तैँले सबै कुरालाई “सफलता-असफलता मानिसहरूमा निर्भर हुन्छ” भन्‍ने भनाइको आधारमा हेर्छस् भने, तँ शैतान र भौतिकवादीहरूभन्दा फरक छैनस्। तर यदि तैँले सबै कुरालाई “संसारका सबै कुराको शासन र बन्दोबस्त परमेश्‍वरले गर्नुहुन्छ” भन्‍ने दृष्टिकोणबाट हेर्छस् भने, केही कुराहरू स्पष्ट रूपमा देख्‍न नसके पनि, परमेश्‍वरका वचनहरूभित्र तैँले आफ्‍नो वरिपरि भइरहेका निश्‍चित घटनाहरूको उत्तर खोज्‍न, मामिलाको मूलजड खोज्‍न, र समस्याको सार र सत्यता खोज्‍न सक्‍नेछस्। तैँले को सही र को गलत थियो भनेर अनुसन्धान गर्नेछैनस्, तैँले कसैलाई जिम्‍मेवार तुल्याउने प्रयास मात्रै गरिरहेको हुनेछैनस्; बरु, तैँले मामिलालाई परमेश्‍वरका वचनहरूसँग तुलना गर्न, समस्याको मूलजड खोज्‍न, र विषयको चुरो कुरो पत्ता लगाउन सक्‍नेछस्, र मानिसहरू कहाँ असफल भए, तिनीहरूमा के कुराको कमी थियो, तिनीहरूले कुन भ्रष्ट स्वभाव प्रकट गरे, तिनीहरू कसरी विद्रोही बने, र तिनीहरूको कुन पक्ष सम्पूर्ण मामलामा परमेश्‍वरसँग नमिल्‍ने थियो भनेर खोज गर्न सक्‍नेछस्। तैँले यी कुराहरू गर्नुपछाडि परमेश्‍वरका अभिप्राय र उद्देश्यहरू के थिए, मानिसहरूमा उहाँले के हासिल गर्न चाहनुभएको थियो, उहाँले कस्ता परिणामहरू हासिल गर्न चाहनुभएको थियो, मानिसहरूले के-कस्ता फाइदाहरू प्राप्त गरून्, र मानिसहरूले कुन-कुन सिद्धान्तहरू पालन गरून् भन्‍ने उहाँको चाहना थियो भन्‍ने कुरा खोजी गर्न सक्‍नेछस्। जब तैँले कुनै निश्‍चित घटनालाई यी दृष्टिकोणहरूबाट देख्‍न र हेर्न सक्छस्, तब तेरो भित्री स्थिति परिवर्तन हुनेछ। परिस्थितिहरूप्रतिको तेरो दृष्टिकोणलाई परमेश्‍वरका वचनहरूले तँलाई थाहै नभई अगुवाइ र निर्देशित गर्नेछन्। परमेश्‍वरका वचनहरूमा तैँले अचेतन रूपमै अन्तर्दृष्टि र दिशानिर्देश प्राप्त गर्नेछस्, साथै तेरो जीवनमा त्यस्ता मामिलाहरू आइपर्दा तैँले पालना र अभ्यास गर्नुपर्ने सत्यता सिद्धान्तहरू पनि प्राप्त गर्नेछस्। जब तँ साँच्‍चै यी सत्यता सिद्धान्तहरूमा प्रवेश गर्छस्, तब तँमा परमेश्‍वरमाथि साँचो विश्‍वास र भरोसा हुन्छ, तैँले इमानदारीसाथ प्रार्थना र अन्तर्बिन्ती गर्नेछस्, तँमा सच्चा समर्पण हुनेछ, र तैँले सत्यता सिद्धान्तहरूअनुसार अभ्यास गर्न सक्‍नेछस्—यसको अन्तिम परिणाम के हुनेछ? सम्पूर्ण घटनाभरि, तैँले मामिलाको सत्यता देख्‍नेछस्, पाठहरू सिक्‍नेछस्, तेरो जीवनमा आइपर्ने सबै कुरालाई सही रूपमा बुझ्‍न सक्‍नेछस्, र तैँले यो परमेश्‍वरका बन्दोबस्तहरूबाट आएको हो, र यसमा परमेश्‍वरको इच्छा छ भन्‍ने कुरा देख्‍न सक्‍नेछस्। अनि यसरी, मानिसहरूले प्रायजसो “नराम्रो कुराबाट राम्रो कुरा बनाउनु” भनेर भन्‍ने गरेजस्तै, तैँले मानिसहरूले निन्दा, तिरस्कार र घृणा गर्ने हरेक घटनालाई सकारात्मक कुराको रूपमा लिन सक्‍नेछस्, र यो घटनाको शासन र बन्दोबस्त परमेश्‍वरले गर्नुहुन्छ, र यो परमेश्‍वरबाट स्विकारिनुपर्छ भनी अनुमोदन गर्न सक्‍नेछस्। तैँले यसलाई परमेश्‍वरको परिश्रमी प्रयास, उहाँका अभिप्रायहरू, र उहाँका अपेक्षाहरूले भरिएको कुराको रूपमा लिनेछस्। यो अनुभव गर्ने प्रक्रियामा, तैँले समग्र मामिलालाई योजनाबद्ध गर्ने क्रममा परमेश्‍वरका के-कस्ता अभिप्रायहरू समावेश थिए भनेर अचेतन रूपमै बुझ्‍नेछस्। थाहै नपाई, तैँले उहाँका अभिप्रायहरू बुझ्‍नेछस् अनि बोध गर्नेछस्, र त्यस्तो भएपछि, तैँले थाहै नपाई यसभित्रका सत्यताहरू बुझ्‍नेछस्, र त्यो सम्पूर्ण घटनामा समावेश मानिसहरू र मामिलाहरू सबैलाई तैँले चिन्‍न सक्‍नेछस्। यदि समग्र घटनामा, तैँले समस्यालाई “संसारका सबै कुराको शासन र बन्दोबस्त परमेश्‍वरले गर्नुहुन्छ” भन्‍ने भनाइको आधारमा हेरिस् भने, यसबाट तैँले धेरै कुरा सिक्‍नेछस्। तैँले सत्यता प्राप्त गर्नेछस्, र परमेश्‍वरमाथिको साँचो विश्‍वास, र सबै थोकमाथिको परमेश्‍वरको सार्वभौमिकताको बुझाइ प्राप्त गर्नेछस्। तैँले परमेश्‍वरका अभिप्रायहरू र यस विषयप्रतिका उहाँका परिश्रमिक विचारहरू प बुझ्‍नेछस्। अवश्य नै, तैँले पहिले तेरो चेतनामा मात्रै रहेको “परमेश्‍वर सर्वव्यापी हुनुहुन्छ” भन्‍ने वाक्यांशको बुझाइ र अनुभव पनि प्राप्त गर्नेछस्। त्यो सम्पूर्ण घटनाभरि, तैँले समस्यालाई “सफलता-असफलता मानिसहरूमा निर्भर हुन्छ” भन्‍ने दृष्टिकोणबाट हेरिस् भने, तैँले गुनासो गर्नेछस्, परमेश्‍वरलाई अवहेलना गर्नेछस्, र तँलाई परमेश्‍वर धेरै टाढा र अस्पष्ट हुनुहुन्छ भन्‍ने लाग्‍नेछ। “परमेश्‍वर” भन्‍ने शब्‍द, परमेश्‍वरको पहिचान, परमेश्‍वरको सार, र परमेश्‍वरबारेका सबै कुरा धेरै टाढाका र खोक्रा लाग्‍नेछन्। तँलाई त्यो सम्पूर्ण घटनाको घटाइ, विकास, र परिणाम सबै मानव चालबाजीमा निर्भर थियो, र सबै कुरालाई मानव तत्वले नै प्रभावित गरेका हुन् भन्‍ने लाग्‍नेछ। त्यसकारण, तैँले यी मामलाहरूबारे निरन्तर यस्तो सोच्दै चिन्तन गर्नेछस्, “यो चरणमा कसले गल्ती गर्‍यो? त्यो चरणमा कसले लापरवाही रूपमा नोक्‍सानी हुन दियो? कसले यो चरणमा बाधा, व्यवधान, र बरबादी ल्यायो? तिनीहरूले यसको मूल्य चुकाउने कुरा म सुनिश्‍चित गर्नेछु।” सधैँ सही र गलतबारे सोच्दै, र परमेश्‍वरका वचनहरू, सत्यता, सृष्टि गरिएको प्राणीले पूरा गर्नुपर्ने जिम्‍मेवारी, कर्तव्य, र दायित्वहरूलाई, र तैँले लिनुपर्ने दृष्टिकोण र अडानहरूलाई पूर्ण रूपमा बेवास्ता गर्दै, तँ सधैँ व्यक्तिहरू र मामिलाहरूमै अल्झिरहन्छस्। तेरो हृदयमा परमेश्‍वरको लागि कुनै ठाउँ हुँदैन। त्यो घटनाको सम्पूर्ण प्रक्रियामा, तँ र परमेश्‍वरबीच कुनै सम्‍बन्ध हुँदैन, न त तँ र परमेश्‍वरका वचनहरूबीच नै कुनै सम्‍बन्ध हुनेछ। भन्‍नुको अर्थ, कुनै कुरा सामना गर्दा, तँ मानिसहरू र परिस्थितिहरूमा मात्रै ध्यान दिनेछस्। तैँले त्यो मामिलासँग तुलना गर्नको लागि सत्यतासँग मिल्‍ने कुनै एउटा वचन पनि वा परमेश्‍वरबाट आउने सत्यताको कुनै एउटा अभिव्यक्ति पनि फेला पार्न सक्‍नेछैनस्, यसलाई परिस्थिति चिरफार गर्ने आधारको रूपमा प्रयोग गर्न सक्‍नेछैनस्, यो परिस्थितिबाट कुनै पनि पाठ सिक्‍ने वा समझशक्ति पाउनेछैनस्, अनि आफ्‍नो विश्‍वासलाई दह्रिलो बनाउन वा परमेश्‍वरलाई चिन्‍न सक्‍नेछैनस्। तैँले यीमध्ये केही पनि गर्न सक्‍नेछैनस्। त्यो सम्पूर्ण घटनाभरि, तँ “सफलता-असफलता मानिसहरूमा निर्भर हुन्छ” भन्‍ने प्रचलित भनाइमै अल्झिरहनेछस्, जुन ठ्याक्‍कै रूपमा भन्दा, अविश्‍वासीहरूको तर्क र दृष्टिकोण हो। मानौँ, यसको ठीक उल्टो गरी, तैँले घटनाको सुरुदेखि नै, व्यक्ति सही छ कि गलत छ त्यो जाँच नगरी, व्यक्ति वा वस्तुलाई अधिक विश्‍लेषण नगरी, र मानिसहरू वा परिस्थितिहरूमा अत्यधिक रूपमा नअल्झी त्यो घटनालाई सृष्टि गरिएको प्राणीको दृष्टिकोणले स्विकार्न सक्छस्। अनि, मानौँ तैँले सक्रिय रूपमा परमेश्‍वरका वचनहरूमा उत्तरहरू खोज्छस्, सक्रिय रूपमा परमेश्‍वरको अघि प्रार्थना गर्छस् र उहाँमा भर पर्छस्, र परमेश्‍वरको अन्तर्दृष्टि र अगुवाइ खोजी गर्छस्, र यसरी परमेश्‍वरलाई काम र योजनाहरू गर्न दिन्छस्। मानौँ तेरो मनोवृत्ति परमेश्‍वरको डर मान्ने र उहाँमा समर्पित हुने, सत्यताको तृष्णा गर्ने, र परमेश्‍वरसँग सक्रिय सहकार्य गर्ने किसिमको छ—त्यो अविश्‍वासीको दृष्टिकोण र मनोवृत्ति होइन, बरु परमेश्‍वरलाई पछ्याउने साँचो व्यक्तिमा हुनुपर्ने दृष्टिकोण र अडान हो। त्यस्तो दृष्टिकोण र अडानद्वारा, तैँले अनजानमै पहिले कहिल्यै अनुभव नगरेका कुराहरू प्राप्त गर्नेछस्, जुन ती तँसँग पहिले नभएका सत्यता वास्तविकताहरू हुन्। ती सत्यता वास्तविकताहरू वास्तवमा परमेश्‍वरले सम्पूर्ण घटनामाथिको आफ्‍नो सार्वभौमिकताद्वारा तँमा हासिल र प्राप्त गर्न चाहनुभएका प्रभावहरू हुन्। यदि परमेश्‍वरले आफूले हासिल गर्न चाहेको कुरा पूरा गर्नुभयो भने, उहाँले व्यर्थमा काम गर्नुभएको हुनेछैन किनभने उहाँले तँमा आफूले चाहेको प्रभाव हासिल गरिसक्‍नुभएको हुन्छ। यी प्रभावहरू के-के हुन्? परमेश्‍वर तैँले वास्तवमा के भइरहेको छ भनेर हेर्, र कुनै पनि घटना संयोगले हुँदैन, न त यो मानिसहरूले पैदा गरेको नै हुन्छ, बरु यसमा त परमेश्‍वरको हात हुन्छ भनेर बुझ् भन्‍ने चाहनुहुन्छ। उहाँ तैँले परमेश्‍वरको वास्तविक अस्तित्व अनुभव गर्, र सबै थोकको नियतिमाथि उहाँको सार्वभौमिकता रहेको र सबै थोकको नियति उहाँले योजनाबद्ध गर्नुभएको तथ्य बुझ्, र यो कुरा तथ्य हो, कुनै खोक्रो अभिव्यक्ति होइन भनेर बुझ् भन्‍ने चाहनुहुन्छ।

यदि, तैँले आफ्‍नो अनुभवद्वारा, परमेश्‍वरले सबै थोकमाथि शासन गर्नुहुन्छ र सबै थोकको नियति योजनाबद्ध गर्नुहुन्छ भन्‍ने कुरा महसुस गरिस् भने, तैँले पनि अय्यूबले जस्तै अभिव्यक्ति दिन सक्‍नेछस्: “मेरो कानको सुनाइद्वारा मैले तपाईंको बारेमा सुनेको छु: तर अब मेरो आँखाले नै तपाईंलाई देख्छ। म किन आफैलाई घृणा गर्छु, अनि धुलो र खरानीमा पश्‍चात्ताप गर्छु” (अय्यूब ४२:५-६)। के त्यो राम्रो अभिव्यक्ति हो? (हो।) यो अभिव्यक्ति सुन्दा अति राम्रो लाग्छ, र यो हृदयस्पर्शी छ। के तिमीहरू यो अभिव्यक्तिको सत्यता अनुभव गर्न चाहन्छौ? अय्यूबले यी शब्‍दहरू बोल्दा उसले कस्तो महसुस गरेको थियो के त्यो तिमीहरू बुझ्‍न चाहन्छौ? (चाहन्छौँ।) यो सामान्य इच्छा हो कि दह्रिलो इच्छा हो? (दह्रिलो इच्छा हो।) छोटकरीमा भन्दा, तिमीहरूसँग यस्तो सङ्कल्प र इच्छा हुन्छ। अनि, यो इच्छा कसरी पूरा गर्न सकिन्छ? यो कुरा मैले पहिले भनेजस्तै हो। तिमीहरूले सृष्टि गरिएको प्राणीको दृष्टिकोणबाट हेर्नुपर्छ, र तिमीहरूको जीवनमा आइपर्ने सबै मानिसहरू, घटनाहरू, र परिस्थितिहरूलाई परमेश्‍वर सबै थोकका शासक हुनुहुन्छ र सबै कुरा उहाँले नै नियन्त्रण र योजनाबद्ध गर्नुहुन्छ भन्‍ने दृष्टिकोणबाट हेर्नुपर्छ। तिमीहरूले यसबाट पाठ सिक्‍नुपर्छ, परमेश्‍वरले गर्नुहुने सबै कुराबाट उहाँका अभिप्रायहरू बुझ्‍नुपर्छ, र परमेश्‍वरले तँमा के हासिल गर्न र पूरा गर्न चाहनुहुन्छ त्यो पहिचान गर्नुपर्छ। त्यसो गरेर, चाँडै नै एकदिन, र भविष्यमा निकै चाँडो, तैँले पनि अय्यूबले यी शब्‍दहरू उच्चारण गर्दा जस्तो अनुभव गरेको थियो त्यस्तै अनुभव गर्नेछस्। जब तिमीहरूले अय्यूबले यी शब्‍दहरू बोल्दा जस्तो अनुभव गरेको थियो त्यस्तै अनुभव गर्न चाहन्छौ भनेर भनेको म सुन्छु, तब मलाई ९९ प्रतिशतभन्दा बढी मानिसहरूले यस्तो पहिले कहिल्यै अनुभव गरेका छैनन् भन्‍ने थाहा हुन्छ। त्यस्तो किन हो? त्यस्तो किन हो भने, तिमीहरू कहिल्यै पनि सृष्टि गरिएको प्राणीको स्थानमा उभिएका छैनौ र सृष्टिकर्ताले सबै थोकमाथि शासन गर्नुहुन्छ र सबै थोकमाथि शासन चलाउनुहुन्छ भन्‍ने कुरा अय्यूबले जसरी कहिल्यै अनुभव गरेका छैनौ। यो सबै मानव अज्ञानता, मूर्खता, र विद्रोहीपनले, साथै शैतानले पैदा गरेको बहकाउ र भ्रष्टताले गर्दा भएको हो, जसले मानिसहरूलाई आफ्‍नो जीवनमा आइपर्ने सबै कुरालाई नचाहँदा नचाहँदै पनि अविश्‍वासीको दृष्टिकोणले हेर्ने, र आफ्‍ना वरिपरि घटित हुने कुराहरूलाई गैरविश्‍वासीहरूले आम रूपमा प्रयोग गर्ने विधि र सैद्धान्तिक आधारहरूद्वारा पहिचान गर्ने र सम्हाल्नेसमेत तुल्याउँछ। तिनीहरूले अन्तिममा निकाल्‍ने निष्कर्ष सत्यतासँग पटक्‍कै सम्‍बन्धित हुँदैन, र केही त सत्यताको विपरीतसमेत हुन्छ। यसले दीर्घकालमा मानिसहरूलाई सृष्टिकर्ताले सबै थोकमाथि शासन गर्नुहुन्छ र सबै कुरालाई नियन्त्रण गर्नुहुन्छ भन्‍ने कुरा अनुभव गर्नबाट, र अय्यूबले यी शब्‍दहरू बोल्दा उसले अनुभव गरेको अनुभूति प्राप्त गर्नबाट रोक्छ। यदि तैँले अय्यूबको जस्तै ठूला वा साना परीक्षाहरू भोगेको छस्, र तैँले पहिले नै परमेश्‍वरको हातले काम गरेको र त्यसमार्फत परमेश्‍वरको सार्वभौमिकताको तथ्य अनुभव गरेको छस् भने, यदि तैँले परमेश्‍वरले यी कुराहरूमाथि शासन र योजनाबद्ध कार्य गर्नुका विशिष्ट अभिप्रायहरूका साथै मानिसहरूले पछ्याउनुपर्ने मार्ग पनि पहिचान गरेको छस् भने, अन्त्यमा, तैँले परमेश्‍वरले सम्पूर्ण घटनाभरि तँमा हासिल गर्न चाहनुभएका सकारात्मक प्रभावहरू, परमेश्‍वरले तँमाथि राख्‍नुभएका असल अभिप्राय र अपेक्षाहरू, र अन्य कुराहरू अनुभव गर्न सक्‍नेछस्। तैँले यो सब अनुभव गर्न सक्‍नेछस्। जब यो सब अनुभव गर्नेछस्, तब तैँले परमेश्‍वरले सत्यता बोल्‍न र तँलाई जीवन दिन सक्‍नुहुन्छ भन्‍ने मात्रै विश्‍वास गर्नेछैनस्, तैँले त सृष्टिकर्ता साँच्‍चै अस्तित्वमा हुनुहुन्छ भन्‍ने पनि मूर्त रूपमा महसुस गर्नेछस्, र सृष्टिकर्ताले सबै थोक सृष्टि गर्नुभयो र सबै थोकमाथि शासन गर्नुहुन्छ भन्‍ने तथ्य पनि महसुस गर्नेछस्। यी सब कुरा अनुभव गरिरहेको बेला, परमेश्‍वरमाथिको र सृष्टिकर्तामाथिको तेरो विश्‍वास बढ्नेछ। यसको साथै, यसले तँलाई तैँले सृष्टिकर्तासँग वास्तविक तरिकाले अन्तरक्रिया गरेको छस् भन्‍ने महसुस गराउनेछ, र यसले परमेश्‍वरमाथिको तेरो विश्‍वास, तेरो भरोसा, र तैँले परमेश्‍वरलाई कसरी पछ्याउँछस् भन्‍ने कुरा, साथै परमेश्‍वरले सबै थोकमाथि शासन गर्नुहुन्छ र उहाँ सर्वव्यापी हुनुहुन्छ भन्‍ने तथ्य मूर्त र पूर्ण रूपमा पुष्टि गर्नेछ। जब तिमीहरूले यस्तो पुष्टि र अनुभूति प्राप्त गर्छौ, तब तिमीहरूलाई तिमीहरूको हृदय आनन्द र खुसीले भरिन्छ भन्‍ने लाग्छ कि पीडा र शोकले? (आनन्द र खुसीले।) यो अवश्यै आनन्द र खुसी हुनेछ! तैँले पहिले जति धेरै पीडा र शोक अनुभव गरेको भए पनि, यो धुवाँजस्तै हराएर जानेछ, र तेरो हृदय आनन्दले उल्‍लसित हुनेछ, अनि तँ खुसीले आनन्द लिँदै उफ्रनेछस्। जब सबै थोकमाथि परमेश्‍वरको सार्वभौमिकता छ भन्‍ने तथ्य तैँले आफूमा साँच्‍चै पुष्टि भएको र अनुभव गरिएको देख्छस्, तब यो कुरा तैँले साँच्‍चै परमेश्‍वरलाई आमनेसामने भेटेको, हेरेको, र अन्तरक्रिया गरेको जस्तै हुनेछ। त्यो बेला, तँलाई पनि अय्यूबलाई जस्तै महसुस हुनेछ। त्यो बेला अय्यूबले के भनेको थियो? (“मेरो कानको सुनाइद्वारा मैले तपाईंको बारेमा सुनेको छु: तर अब मेरो आँखाले नै तपाईंलाई देख्छ। म किन आफैलाई घृणा गर्छु, अनि धुलो र खरानीमा पश्‍चात्ताप गर्छु।”) अय्यूबले विगतप्रतिको आफ्‍नो घृणा व्यक्त गर्न आफूलाई घिनाउँदै र पश्‍चात्ताप गर्दै आफ्‍नो बाहिरी व्यवहार र कार्य प्रस्तुत गर्‍यो, तर वास्तवमा, हृदयभित्र, ऊ आनन्दित र खुसी थियो। किन? किनभने उसले अनपेक्षित रूपमा सृष्टिकर्ताको अनुहार देखेको थियो, उहाँसँग आमनेसामने भएको थियो, र उसले एउटा घटनामा, एउटा अनुल्‍लेखनीय र सामान्य घटनामा परमेश्‍वरलाई भेटेको थियो। मलाई भन, कुन सृष्टि गरिएको प्राणीले, कुन परमेश्‍वरको अनुयायीले परमेश्‍वरलाई हेर्ने इच्छा गर्दैन र? जब त्यस्तो परिस्थिति देखा पर्छ, जब त्यस्तो घटना घट्छ, तब को खुसी अनि को हर्षित हुँदैन र? जोकोही उत्साहित हुन्छ; जोकसैले उत्साह र आनन्द महसुस गर्छ। यो तिनीहरूले बाँचुन्जेलसम्‍म कहिल्यै नबिर्सने कुरा बन्छ, र यो स्मरणयोग्य कुरा हुन्छ। यसबारेमा सोच त, के यसका लाभहरू धेरै छैनन् र? मलाई आशा छ, भविष्यमा तिमीहरूले साँच्‍चै यस्तो अनुभूति गर्न, यस्तो अनुभव प्राप्त गर्न, र यस्तो भेट जुराउन सक्‍नेछौ। जब व्यक्तिले साँच्‍चै परमेश्‍वरको अनुहार देख्छ र अय्यूबले यहोवा परमेश्‍वरलाई भेट्दा अनुभव गरेजस्तै अनुभव गर्छ, तब यो परमेश्‍वरमाथिको तिनीहरूको विश्‍वासको कोसेढुङ्गो बन्छ। यो अत्यन्तै गज्जबको कुरा हो! हरेक व्यक्तिले यस्तै परिणाम र परिस्थिति अपेक्षा गर्छ, र हरेकले यस्तै अनुभव गर्ने र यस्तै भेट जुराउने आशा गर्छ। तँसँग पनि यस्तै आशाहरू भएकाले, तेरो वरिपरि घट्ने हरेक कुरा अनुभव गर्दा, तँसित सही दृष्टिकोण र अडान हुनुपर्छ, र तैँले परमेश्‍वरले सिकाउनुहुने र निर्देशन दिनुहुने तरिकामै सबै कुरा अनुभव गर्नु र बुझ्‍नुपर्छ, सबै कुरा परमेश्‍वरबाट स्वीकार गर्न सिक्‍नुपर्छ, र सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार सबै कुरा हेर्नुपर्छ। यस तरिकाले, थाहै नपाई तेरो विश्‍वास झन्झन् ठूलो हुँदै जानेछ, र परमेश्‍वर सबै थोकमाथि सार्वभौम हुनुहुन्छ र सबै थोकमाथि उहाँले नै शासन गर्नुहुन्छ भन्‍ने तथ्य तेरो हृदयमा क्रमिक रूपमा पुष्टि र प्रमाणित हुनेछ। जब यो सब कुरा तँमा पुष्टि हुन्छ, तब के तँ अझै पनि आफ्‍नो कदमा वृद्धि भएन भनेर चिन्ता गर्नेछस्? (गर्नेछैनँ।) तर अहिले तँलाई अलिक चिन्ता लाग्‍नु सामान्य नै हो, किनभने तँ अझै कदमा सानो छस्, र तैँले धेरै कुराको वास्तविकता देख्‍न सक्दैनस्—तैँले चिन्ता नगर्नु असम्‍भव हुन्छ, यसबाट जोगिन तँ सक्दैनस्। किनभने मानिसहरूभित्र त्यस्ता धेरै कुराहरू हुन्छन् जुन ज्ञानबाट, मानिसबाट, शैतानबाट, समाजबाट, र आदि इत्यादि कुराबाट आएका हुन्छन्। यी सबै कुराहरूले परमेश्‍वरलाई हेर्ने मानिसहरूको दृष्टिकोणमा र विभिन्‍न कुराहरू अनुभव गर्दा तिनीहरूले अपनाउनुपर्ने दृष्टिकोण र अडानमा गहन प्रभाव पार्छन्। त्यसकारण, आफूमा विभिन्‍न कुराहरू आइपर्दा सही अडान र दृष्टिकोण अपनाउन सक्‍नु सजिलो कुरा होइन। यसले तँलाई सकारात्मक कुराहरू मात्र होइन, नकारात्मक कुराहरू अनुभव गर्न पनि आवश्यक गराउँछ। यी नकारात्मक कुराहरूको सार चिनेर अनि बुझेर, तैँले अझै धेरै पाठ सिक्‍नेछस् र परमेश्‍वरको कार्य र उहाँको सर्वशक्तिमान्‌ता र सबै कुरामथि शासन गर्ने कार्यमा रहेको उहाँको बुद्धि बुझ्‍न सक्‍नेछस्।

अब, के तिमीहरूले “सफलता-असफलता मानिसहरूमा निर्भर हुन्छ” भन्‍ने अभिव्यक्ति गलत हो भन्‍ने कुरा पूर्ण रूपमा बुझ्यौ? (हो, बुझ्यौँ।) के यो अभिव्यक्तिमा कुनै सही पक्ष छ? के यसमा कुनै मान्य तत्व छ? (अहँ, छैन।) पटक्‍कै छैन? (पटक्‍कै छैन।) पटक्‍कै छैन भनेर बुझ्‍नु सही हो। यो सैद्धान्तिक बुझाइ हो। त्यसोभए, तैँले अब वास्तविक जीवनमा, अवलोकन र अनुभवमार्फत, “सफलता-असफलता मानिसहरूमा निर्भर हुन्छ” भन्‍ने यो अभिव्यक्ति त्रुटिपूर्ण र हास्यास्पद छ, र यो अविश्‍वासीको दृष्टिकोण हो भनेर पत्ता लगाउनेछस्। जब तैँले यो तथ्य पत्ता लगाउँछस्, र यो अभिव्यक्तिको त्रुटि देखाउन तथ्यहरू प्रयोग गर्न सक्छस्, तब तैँले यसलाई पूर्ण रूपमा त्याग्‍ने र पन्छाउनेछस्, र यसलाई अबउप्रान्त प्रयोग गर्नेछैनस्। तँ अहिलेसम्‍म यो बिन्दुमा पुगेको छैनस्। तैँले मैले भनेको कुरा स्विकारेको भए पनि, पछि परिस्थितिहरू सामना गर्दा, तैँले यस्तो सोच्नेछस्, “त्यो बेला मलाई ‘सफलता-असफलता मानिसहरूमा निर्भर हुन्छ’ भन्‍ने भनाइमा कुनै कुरा पनि सही छैन भन्‍ने लागेको थियो, तर अहिले किन मलाई यो अलिअलि सही लाग्छ?” तैँले फेरि भित्री रूपमा संघर्ष गर्न थाल्‍नेछस् र विरोधाभास महसुस गर्नेछस्। अनि, तैँले के गर्नुपर्छ? पहिलो, तैँले आफ्‍नो दृष्टिकोण परिवर्तन गर्नुपर्छ। यो अभिव्यक्तिमै लागिरहँदा आउने सबै विचार र दृष्टिकोणहरू त्यागिदे। यो अभिव्यक्तिबाट पैदा हुने सबै कार्यव्यवहारहरू छोडिदे। मानिसहरू वा मामिलाहरूमा अल्झेर नबस्। पहिले प्रार्थनामा परमेश्‍वरको अघि आइज, त्यसपछि परमेश्‍वरका वचनहरूमा आधार र सिद्धान्तहरू खोज्। खोजी गर्ने क्रममा, तैँले थाहै नपाई अन्तर्दृष्टि पाउनेछस् र सत्यता बुझ्‍नेछस्। आफैले सिद्धान्तहरू खोजी गर्दा यो तेरो लागि चुनौतीपूर्ण लाग्‍नसक्छ, त्यसकारण त्यो मामिलामा संलग्‍न हुने सबैलाई बोला र सबैसँग मिलेर परमेश्‍वरका वचनहरूमा आधार र सत्यता सिद्धान्तहरू खोजी गर्। त्यसपछि प्रार्थनासहित अध्ययन गर्, परमेश्‍वरका सम्‍बन्धित वचनहरू सङ्गति गर्, र ती कुराहरू तुलना गर्। परमेश्‍वरका वचनहरूसँग तुलना गरिसकेपछि, सही दृष्टिकोणहरू स्वीकार गर्, अनि गलत दृष्टिकोणहरू आफै जानेछन्। त्यसपछि, यी सिद्धान्तहरूअनुसार समस्याहरू समाधान गर् र सम्‍हाल्। यो विधि कस्तो लाग्यो? (राम्रो।) सत्यता खोजी गर्ने क्रममा, तैँले त्याग्‍नुपर्ने कुराहरू भनेका “सफलता-असफलता मानिसहरूमा निर्भर हुन्छ” भन्‍ने दृष्टिकोणबाट पैदा हुने कार्यव्यवहारहरू हुन्। परमेश्‍वरका सम्‍बन्धित वचनहरू खोज् र परमेश्‍वरका वचनहरूअनुसार नै समस्याहरू समाधान गर् र सम्‍हाल्। यसरी सत्यता खोजी गरेर अनि समस्याहरू समाधान गरेर, तेरा गलत दृष्टिकोणहरू समाधान हुनेछन्। यदि तैँले परमेश्‍वरका वचनहरू र सत्यता सिद्धान्तहरूअनुसार परिस्थितिहरू सम्‍हालिस् भने, मामिलाहरू सम्‍हाल्‍ने तेरो दिशा र शैली त्यहीअनुसार परिवर्तन हुनेछ। परिणामस्वरूप, त्यो मामिलाको परिणाम सहज दिशातर्फ विकसित हुनेछ। तैपनि, समस्याहरू समाधान गर्न र मामिलाहरू सम्‍हाल्‍न “सफलता-असफलता मानिसहरूमा निर्भर हुन्छ” भन्‍ने दृष्टिकोण र विचार प्रयोग गर्दा त्यो घातक दिशातिर अघि बढ्छ। उदाहरणको लागि, जब ख्रीष्टविरोधीहरूले मण्डलीका मानिसहरूलाई बहकाउँछन्, तब यदि तिनीहरूले सत्यता खोजी गर्दैनन्, केवल मानिसहरू र मामिलाहरूमै बढी ध्यान दिन्छन्, सही र गलतबारे छलफल गर्छन्, र मानिसहरूलाई जिम्‍मेवार तुल्याउने काम गर्छन् भने, यसको अन्तिम परिणाम भनेकै केही व्यक्तिहरूलाई निराकरण गर्नु र उक्त मामिला समाधान भयो भनेर मान्‍नु हो। कतिपयले भन्‍न सक्छन्, “तपाईंले यो घातक दिशातिर गइरहेको छ भनेर भन्‍नुभयो, तर मैले त कुनै घातक परिणाम देखेको छैनँ। ख्रीष्टविरोधीहरूलाई हटाइएको छ, त्यसकारण के यो समस्या समाधान भएन र? यो घातक परिणाम कहाँ छ?” के यो अनुभवबाट सबैले पाठ सिके? के तिनीहरूले यसबाट सत्यता बुझे? के तिनीहरूले ख्रीष्टविरोधीहरूलाई चिन्‍न सक्छन्? के तिनीहरू परमेश्‍वरका अभिप्रायहरू बुझ्छन्? के तिनीहरूले परमेश्‍वरको सार्वभौमिकता महसुस गरेका छन्? यी कुनै पनि सकारात्मक प्रभावहरू देखिएनन्। अर्कोतर्फ, मानिसहरू निरन्तर शैतानी दर्शनहरूअनुसार जिउँछन्, र एकअर्कालाई बाधा दिने, एकअर्काप्रति सतर्क हुने, र एकअर्कामाथि जिम्‍मेवारी थोपर्ने गर्छन्। कुनै परिस्थिति सामना गर्दा, तिनीहरू आफूलाई रक्षा गर्न हत्तारिन्छन् र यसरी आत्मसंरक्षण मात्रै खोजिहिँड्छन्। तिनीहरूलाई जिम्‍मेवारी लिन र निराकरणमा पर्न डर लाग्छ। तिनीहरूले कुनै पाठ सिक्दैनन् र तिनीहरूले परमेश्‍वरबाट कुनै कुरा पनि स्वीकार गर्दैनन्, परमेश्‍वरका अभिप्रायहरू खोजी गर्नु त परको कुरा हो। के यसरी मानिसहरूले जीवनवृद्धि गर्न सक्छन् त? अन्तिममा, मानिसहरूले आफ्‍ना अगुवाहरूको अगाडि के गर्नु हुन्छ वा के गर्नु हुँदैन, आफ्‍ना अगुवाहरूलाई खुसी पार्न के भन्‍नुपर्छ र के गर्नुपर्छ, अनि कुन शब्दहरू र कार्यहरूले अगुवाहरूलाई तिनीहरूलाई तिरस्कार र घृणा गर्ने तुल्याउँछ भन्‍ने मात्रै थाहा पाउँछन्। परिणामस्वरूप, मानिसहरू एकअर्काप्रति सतर्क बन्छन्, आफूलाई सुरक्षा घेराभित्र राख्‍छन्, देखावटी रूप धारण गर्छन्, र कसैसँग पनि खुलेर कुरा गर्दैनन्। यसरी ढाक्छोप गर्दा, सतर्क हुँदा, र देखावटी रूप धारण गर्दा, के मानिसहरू परमेश्‍वरअघि आएका हुन्छन्? अहँ, आएका हुँदैनन्। धेरै कुराहरू भोगेपछि, मानिसहरूले परिस्थितिहरूबाट जोगिन सिक्छन्, अनि तिनीहरूलाई अरूसँग कुराकानी गर्न र समस्याहरू सामना गर्न डर लाग्छ। अन्त्यमा, तिनीहरूले आफूलाई पूर्ण रूपमा ढाकेर राख्छन्, कसैसँग मन खोल्दैनन्, र तिनीहरूको हृदय परमेश्‍वरविहीन बन्छ। यसरी परमेश्‍वरमा विश्‍वास गर्नु पूर्ण रूपमा शैतानी दर्शनमा आधारित छ। तिनीहरूले जति धेरै अनुभव गरे पनि, तिनीहरूले कुनै पनि पाठ सिक्‍न र आफूलाई चिन्‍न सक्दैनन्, आफ्‍नो भ्रष्ट स्वभाव त्याग्‍न सक्‍नु त परको कुरा हो। के तिनीहरूले यसरी सत्यता बुझ्‍न र परमेश्‍वर चिन्‍न सक्छन्? के तिनीहरूले साँचो पश्‍चात्ताप महसुस गर्न सक्छन्? अहँ, सक्दैनन्। बरु, तिनीहरूले एकअर्काप्रति सतर्क हुन, आफ्‍नो रक्षा गर्न, अरूको बोलीवचन र हाउभाउ ध्यानपूर्वक अवलोकन गर्न, र अवस्थाअनुसार चल्‍न सिक्छन्। तिनीहरूले विभिन्‍न चलाखीहरू सिक्छन् र अझै चलाख बन्छन्, अनि लडाइँ र झैझगडा सामना गर्न अझै सक्षम बन्छन्। समस्याहरू सामना गर्दा, तिनीहरू जिम्‍मेवारी लिनबाट भाग्छन् र त्यसलाई अरूको काँधमा हालिदिन्छन्। परमेश्‍वर, उहाँका वचनहरू, वा सत्यतासँग तिनीहरूको कुनै सम्‍बन्ध बाँकी रहँदैन। तिनीहरूको हृदय परमेश्‍वरबाट झन्झन् टाढा जान्छ। के यो घातक विकास होइन र? (हो।) यो घातक विकासतर्फको दिशा कसरी तय भयो? मानौँ मानिसहरूले परमेश्‍वरका वचनहरूअनुसार मानिस र कामकुराहरूलाई हेर्छन्, र सोहीअनुसार आफूलाई व्यवहारमा ढाल्छन् र कार्य गर्छन्, र सत्यतालाई आफ्‍नो सिद्धान्तको रूपमा लिन्छन्। तिनीहरूले समस्याहरू सामना गर्दा, आधारको रूपमा परमेश्‍वरका वचनहरू खोजी गरी ती वचनहरूमा उत्तर खोज्छन्, ती वचनहरूबाटै समस्याहरूको जड पहिचान गर्छन् र ती कुराहरूलाई फेरि तुलना गर्छन्, र सबै समस्या र कठिनाइहरू समाधान गर्न उहाँका वचनहरू प्रयोग गर्छन्। परमेश्‍वरका वचनहरूले तिनीहरूका लागि अगाडि बढ्ने बाटो प्रदान गर्छन्, ताकि तिनीहरूलाई बाधा र ठेस नलागोस्, वा तिनीहरू यी मामलाहरूको बन्धनमा नपरून्। यस अवस्थामा अन्त्यमा, तिनीहरूले त्यस्ता मामलाहरूमा परमेश्‍वरले तय गर्नुभएको अभ्यासका सिद्धान्तहरू बुझ्नेछन् र पछ्याउने बाटो प्राप्त गर्नेछन्। चुनौतीहरू सामना गर्दा, यदि हरेकले परमेश्‍वरबाट आउने हरेक कुरा ग्रहण गर्दै र परमेश्‍वरमा भरोसा गर्न सिक्दै, उहाँको अघि आउँथे भने, र खोजी गर्ने प्रक्रियाको आधारको रूपमा सत्यता सिद्धान्तहरू भेट्टाउँथे भने, के मानिसहरू अझै पनि एकअर्काप्रति सतर्क हुन्थे र? के समस्याको जडलाई सम्बोधन नै नगरीकन, सबैजना अझै सही र गलतकै पछि लागिरहन्थे र? (अहँ, तिनीहरूले त्यसो गर्थेनन्।) यदि कुनै व्यक्तिले अझै सत्यता अभ्यास गरेन, बरु त्यस्तै कुराहरूलाई पछ्याइरह्यो भने, त्यस्ता व्यक्तिहरू सबैले इन्कार गर्ने एकलकाँटे हुन्। यदि परिस्थितिहरू सामना गर्दा मानिसहरूले ती कुराहरू परमेश्‍वरबाट आएको भनी स्विकार्न सक्छन् भने, परिस्थिति सहज दिशातर्फ अघि बढ्नेछ। अनि अन्तिममा, मानिसहरूले परमेश्‍वरका वचनहरू बुझ्नेछन् र जान्‍नेछन्, र सत्यता प्राप्त गर्नेछन्। यदि मानिसहरूले जे अभ्यास गर्नेछन्, त्यो सत्यता नै हो, र तिनीहरूले जे हासिल गर्नेछन्, त्यो सत्यता प्राप्त गर्ने र परमेश्‍वरको गवाही बन्‍ने सही लक्ष्य हो भने, तिनीहरूको विश्‍वास बढ्नेछ, परमेश्‍वरमाथिको तिनीहरूको विश्‍वास बढ्नेछ, र तिनीहरूले उहाँको डर मान्ने हृदयको विकास गर्नेछन्। के यो सहज दिशातर्फको विकास होइन र? (हो।) केले यस्ता परिणामहरू ल्याउँछ? के मानिसहरूले हरेक मामलामा लिने दृष्टिकोण र अडान सही र सत्यताअनुरूप भएर यस्तो हुन्छ? (हो।) सरल र सीधा हिसाबमा भन्दा, यो दृष्टिकोण र अडानको अर्थ सबै कुरालाई परमेश्‍वरबाट स्विकार्नु हो, र यसले स्वाभाविक रूपमै सहज दिशातर्फको विकास र सहज कदमतर्फको विकास गराउँछ, र यसबाट स्वाभाविक रूपमै सत्यता बुझ्‍ने र परमेश्‍वर चिन्‍ने परिणाम हासिल हुन्छ। तर यदि मानिसहरूले कुराहरूलाई परमेश्‍वरबाट स्विकार्दैनन्, बरु मानव परिपेक्ष्य र शैतानी दर्शनहरूको दृष्टिकोणबाट हेर्छन्, र अझै पनि मामिलाहरू हेर्न शैतानी दर्शनमा भरोसा गर्छन्, र मानिसहरू र परिस्थितिहरूमै बढी ध्यान दिन्छन् भने, यसबाट पैदा हुने सबै कुरा घातक हुनेछन्। अनि, अन्तिम परिणाम यो हुनेछ कि कसैले पनि सत्यता बुझ्न र फाइदाहरू प्राप्त गर्न सक्‍नेछैन। यो परमेश्‍वरको काम कसरी अनुभव गर्ने भनेर थाहा नहुनुको परिणाम हो। त्यसकारण, कतिपय मण्डलीहरूमा कर्तव्य निभाउने कतिपय मानिसहरूबीच सद्भावपूर्ण वातावरण हुँदैन। सधैँ एकअर्काप्रति शङ्का गरिन्छ, एकअर्काप्रति सतर्कता अपनाइन्छ, एकअर्कालाई दोष दिइन्छ, एकअर्कासँग प्रतिस्पर्धा गरिन्छ, र एकअर्कासँग विवाद गरिन्छ। तिनीहरू हृदयको गहिराइभित्र गुप्त रूपमा लडिरहेका हुन्छन्। यसले एउटा कुरा पुष्टि गर्छ: यो समूहमा सत्यता खोजी गर्ने, र मामिलाहरू सामना गर्दा ती कुरा परमेश्‍वरबाट आएका भनी स्विकार्ने एकजना पनि छैन। तिनीहरू सबै अविश्‍वासी हुन् र तिनीहरू सत्यता पछ्याउँदैनन्। यसविपरीत, कतिपय मण्डलीहरूमा, कतिपय मानिसहरू कदमा सानो र त्यति धेरै सत्यता नबुझ्‍ने भए पनि, तिनीहरूले सानो वा ठूलो हरेक परिस्थितिमा आइपर्ने मामिलाहरू परमेश्‍वरबाट आएका भनी साँच्‍चै स्विकार्न सक्छन्, र त्यसपछि तिनीहरू परमेश्‍वरका वचनहरूअनुसार अभ्यास र अनुभव गर्न, अनि परमेश्‍वरका वचनहरूको वास्तविकतामा प्रवेश गर्न सक्छन्। सँगसँगै आफ्‍नो कर्तव्य निभाउने यी मानिसहरू कहिलेकहीँ बाझ्‍ने, तर्क गर्ने, र झगडा गर्ने गरे पनि, तिनीहरूबीच एउटा त्यस्तो वातावरण हुन्छ, जुन वातावरण गैरविश्‍वासीहरूमाझ हुँदैन। जब तिनीहरू केही काम गर्न भेला हुन्छन्, तब यो परिवार वा नातेदारको भेलाजस्तै निकै सद्भावपूर्ण हुन्छ, तिनीहरूको हृदयबीच कुनै धाँदो हुँदैन, र तिनीहरू आफ्‍नो काममा एक भएर लाग्‍छन्। त्यस्तो सद्भावपूर्ण वातावरणले देखाउँछ कि त्यहाँ कम्तीमा पनि सुपरभाइजर वा मुख्य व्यक्तिहरूले समस्याहरू सामना गर्दा सत्यता खोजी गर्छन् र सही तरिकाले मामिलाहरू सम्‍हाल्छन्, र “सबै कुरालाई परमेश्‍वरबाट आएको भनी स्विकार्नु” भन्‍ने सिद्धान्त अपनाउने कुरामा तिनीहरूले साँच्‍चै नै परिणामहरू हासिल गरेका छन्। परमेश्‍वरमा विश्‍वास गर्ने मानिसहरू धेरै छन्, तर तिनीहरूले सत्यता नपछ्याउने हुनाले वा परमेश्‍वरका वचनहरूलाई गम्‍भीर रूपमा नलिने हुनाले, वर्षौँदेखि परमेश्‍वरमा विश्‍वास गरे पनि तिनीहरूले जीवन प्रवेश प्राप्त गरेका हुँदैनन्। तिनीहरू आफ्नो जीवनमा जेसुकै आइपरे पनि, त्यसलाई परमेश्‍वरबाट आएको भनी स्विकार्दैनन्, बरु यस्ता कुराहरू बुझ्‍नलाई सधैँ मानव धारणा र कल्‍पनाहरूमा भरोसा गर्छन्। तिनीहरूले परमेश्‍वरको काम अनुभव गर्न सक्दैनन्। मण्डलीमा, यदि आत्मिक बुझाइ भएका र परमेश्‍वरले बन्दोबस्त र पूर्वनिर्धारित गर्नुभएका धेरै कुराहरू देख्‍न सक्‍ने केही मानिसहरू छन् भने, तिनीहरूले परमेश्‍वरमा भरोसा गर्न, र सक्रिय रूपमा सत्यता खोज्‍न, सत्यता अभ्यास गर्न, र सत्यता सिद्धान्तअनुसार परिस्थितिहरू सम्‍हाल्‍न सक्छन्। त्यस्तो मण्डलीमा, पवित्र आत्‍माको कार्य हुने वातावरण पैदा हुन्छ। अवश्य नै, मानिसहरूले यो विशेष आनन्दमय सद्भावपूर्ण वातावरण अनुभव गर्न सक्छन्, र तिनीहरूको मानसिकता स्वाभाविक रूपमै उत्कृष्ट स्थितिमा हुन्छ। किटेरै भन्दा, मानिसहरूमाझ आपसी समझदारी हुन्छ, तिनीहरूको हृदयमा साझा आकाङ्क्षा, उद्देश्य, र खोजी गर्ने उत्प्रेरणा हुन्छ। यसको कारण, तिनीहरू एकजुट हुन सक्छन्। त्यस्तो मण्डलीमा, तैँले विशेष सद्भावपूर्ण वातावरण अनुभव गर्न सक्छस्। यस्तो वातावरणले मानिसहरूलाई आत्मविश्‍वासले भर्छ र प्रगति खोज्‍न उत्प्रेरित गर्छ। तिनीहरूलाई हृदयदेखि नै जाँगर आउँछ र परमेश्‍वमा अर्पित गर्नहेतु अनन्त ऊर्जा पाएझैँ महसुस हुन्छ। यो अनुभूति अत्यन्तै आनन्ददायी हुन्छ। यस्तो मण्डलीको भेलामा सहभागी हुने जोकोही यो वातावरणमा रमाउँछ र आत्मविश्‍वासको यो अनुभूतिमा गदगदाउँछ। त्यस्तो बेला तिनीहरूलाई परमेश्‍वरको अङ्गालोमा जिइरहेको, हरदिन उहाँको उपस्थितिमा रहेको महसुस हुन्छ। यो साँच्‍चै नै फरक अनुभव हुन्छ। पवित्र आत्‍माले काम नगर्नुभएका मण्डलीहरूमा, धेरैजसो मानिसहरू सत्यता पछ्याउनेहरू हुँदैनन्। परिस्थितिहरू आइपर्दा तिनीहरूले ती कुरा परमेश्‍वरबाट आएका भनी स्विकार्न सक्दैनन्, र तिनीहरू सधैँ सबै कुरा नियन्त्रण गर्न मानव तरिका र माध्यमहरूमा भर पर्छन्। त्यस्तो मण्डली झुण्डमा, मानिसहरूबीचका अनुभूतिहरू फरकफरक हुन्छन् र मानिसहरूबीचको सम्‍बन्ध र त्यसमाझ पैदा हुने वातावरण पनि फरक हुन्छ। तैँले पवित्र आत्‍माको कार्यको वातावरण, वा एकअर्कालाई प्रेम गर्ने वातावरण कदापि अनुभव गर्दैनस्। यसको सट्टामा, तैँले रूखोपन मात्रै अनुभव गर्न सक्छस्। भन्‍नुको अर्थ, मानिसहरू एकअर्काप्रति रूखो हुन्छन्। तिनीहरू एकअर्काप्रति सतर्क हुन्छन्, एकअर्कासँग विवाद गर्छन्, गुप्त रूपमा एकअर्काविरुद्ध प्रतिस्पर्धा गर्छन्, र एकअर्कालाई जित्‍न लागिपर्छन्। कोही पनि अरूको अधीनमा बस्दैन, र तिनीहरू एकअर्कालाई दमन गर्ने, एक्ल्याउने, र दण्ड दिने गर्छन्। तिनीहरू रोजगारस्थल, व्यापारिक संसार, र राजनीतिक क्षेत्रका गैरविश्‍वासीहरूजस्तै हुन्, र यसले तँमा घृणा, तिरस्कार र डर पैदा गर्छ, सुरक्षाको कुनै अनुभूति दिँदैन। यदि तैँले मानिसहरूको कुनै समूहमा त्यस्तो महसुस गरिस् भने, तैँले “मानवजातिलाई शैतानले गहन रूपमा भ्रष्ट तुल्याएको छ” भन्‍ने अभिव्यक्तिको यथार्थता देख्‍नेछस्, र यसले तँलाई पवित्र आत्‍माको कार्यलाई अझै धेरै प्रेम गर्ने तुल्याउनेछ। पवित्र आत्‍माको कार्य नहुँदा, अर्थात्, जब मानव, शैतान, ज्ञान, वा अविश्‍वासीहरूको शासन चल्छ, तब वातावरण पूर्ण रूपमा फरक हुन्छ। यसले तँलाई असहज र आनन्दरहित महसुस गराउँछ, र तँलाई चाँडै नै बाधित र निराश पनि महसुस हुनेछ। यो अनुभूति शैतान र भ्रष्ट मानवजातिबाट आएको हुन्छ, र यो यथार्थ कुरा हो। अनि यससँगै यो विषयको सङ्गति यही टुङ्गिन्छ।

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

थ. “अरूले जिम्मा दिएको कुरा निष्ठापूर्वक पूरा गर्न सक्दो गर” को चिरफार

परम्‍परागत संस्कृतिको नैतिक आचरणसम्‍बन्धी अभिव्यक्तिहरूबारे, मैले पछिल्लोपटक “हरेक व्यक्तिले आफ्‍नो देशको भाग्यको जिम्‍मेवारी बोकेको हुन्छ” भन्‍ने विषयमा सङ्गति गरेको थिएँ। त्यसै गरी आज म “तिमीलाई सुम्पिएको कुरा निष्ठापूर्वक पूरा गर्नू” भन्‍ने भनाइबारे सङ्गति गर्नेछु। मैले यसभन्दा पहिलेको सङ्गति गरेको “सफलता-असफलता मानिसहरूमा निर्भर हुन्छ” भन्‍ने भनाइजस्तै, यो वाक्यांश पनि अवश्यै अविश्‍वासीहरूको दृष्टिकोण हो। मानिसहरूमाझ यस्तो अविश्‍वासीहरूको दृष्टिकोण व्याप्त हुन्छ र यो जहाँसुकै सुनिन्छ। मानिसहरूले आफ्नो बोली फुटेको क्षणदेखि नै मानिसहरू, अविश्‍वासीहरू, शैतान, र संसारबाट अनेक किसिमका भनाइहरू सिक्छन्। यो कुरा मानिसहरूलाई तिनीहरूका आमाबुबा र परिवारले के-कस्तो व्यवहार अँगाल्ने, के-कस्ता कुरा बोल्ने, के-कस्तो नैतिकता अपनाउने, के-कस्तो विचार र चरित्र धारण गर्ने, आदि इत्यादि सिकाउने प्रारम्‍भिक शिक्षाबाटै सुरु हुन्छ। समाजमा प्रवेश गरिसकेपछि पनि अझै व्यक्तिहरूले अचेत रूपमा शैतानका विभिन्‍न वाद र सिद्धान्तहरूको शिक्षा ग्रहण गर्छन्। “तिमीलाई सुम्पिएको कुरा निष्ठापूर्वक पूरा गर्नू”—यो एउटा अत्यावश्यक नैतिक आचरण हो, जुन हरेकमा उसको परिवार वा समाजले हालिदिएको हुन्छ। यदि तँसँग यो नैतिक आचरण छ भने, मानिसहरूले तँलाई उच्च, सम्माननीय, र निष्ठावान् भन्‍नेछन्, र समाजमा तँलाई आदर र उच्च सम्मान गरिनेछ। “तिमीलाई सुम्पिएको कुरा निष्ठापूर्वक पूरा गर्नू” वाक्यांश मानिसहरूबाट, शैतानबाट आउने हुनाले, यो हामीले चिरफार गर्नुपर्ने र खुट्ट्याउनुपर्ने वस्तु हो, र अझ भन्नुपर्दा हामीले त्याग्नुपर्ने वस्तु हो। हामीले यस वाक्यांशलाई किन खुट्ट्याउनुपर्छ र त्याग्नुपर्छ? पहिले हामी यो वाक्यांश सही छ कि छैन र यो वाक्यांशलाई मूर्त रूप दिने प्रकारको व्यक्ति हुनु सही हो कि होइन भनी जाँच गरौँ। “तिमीलाई सुम्पिएको कुरा निष्ठापूर्वक पूरा गर्नू” भन्‍ने वाक्यांशअनुसार जिउन सक्ने, र यस प्रकारको नैतिक चरित्र भएको व्यक्ति हुनु के साँच्चै उच्च कुरा हो? के त्यस्तो व्यक्तिसँग सत्यता वास्तविकता हुन्छ? के ऊसँग परमेश्‍वरले भन्नुभएझैँ सृजित प्राणीहरूमा हुनुपर्ने मानवता, र तिनीहरूले पालन गर्नुपर्ने आत्म-आचरणका सिद्धान्तहरू हुन्छन्? के तिमीहरू सबै “तिमीलाई सुम्पिएको कुरा निष्ठापूर्वक पूरा गर्नू” भन्‍ने वाक्यांश बुझ्छौ? पहिले तिमीहरूका आफ्नै शब्दहरूमा यो वाक्यांशको अर्थ के हो भनी व्याख्या गर। (यसको अर्थ के हो भने, जब कसैले तँलाई कुनै काम सुम्पन्छ, तब तैँले त्यो पूरा गर्न कुनै कसर बाँकी राख्नु हुँदैन।) त्यसोभए के तैँले साँच्चै त्यसरी नै कार्य गर्नुपर्छ? “तिमीलाई सुम्पिएको कुरा निष्ठापूर्वक पूरा गर्नू” भन्‍ने वाक्यांशको अर्थ के हो भने, यदि कसैले तँलाई कुनै काम सुम्पन्छ भने, यसको अर्थ ऊ तँलाई उच्च ठान्छ, तँमाथि विश्‍वास गर्छ, र तँलाई विश्‍वसनीय ठान्छ, र त्यसैले, त्यस व्यक्तिले तँलाई जे गर्न भने पनि, तँ सहमत हुनुपर्छ, र त्यो उसका मागहरूअनुसार राम्ररी र उचित रूपमा गर्नुपर्छ, र उसलाई खुसी पार्नुपर्छ र सन्तुष्ट पार्नुपर्छ—तब तँ एक असल व्यक्ति होस्। यसको तात्पर्य तँ असल व्यक्ति होस् कि होइनस् भनी निर्धारण गर्ने मानक भनेको तँलाई काम सुम्पने व्यक्ति सन्तुष्ट छ कि छैन भन्‍ने हो। के यसलाई यसरी व्याख्या गर्न सकिन्छ? (सकिन्छ।) त्यसोभए अरूको नजरमा असल व्यक्ति हुन र समाजद्वारा त्यस्तो रूपमा चिनिन सजिलो छैन र? (छ।) यो “सजिलो” छ भनी भन्‍नुको अर्थ के हो? यसको अर्थ मापदण्ड अत्यन्तै तल्‍लो स्तरको छ र उच्च नैतिकतायुक्त छैन भन्‍ने हुन्छ। यदि तैँले “तिमीलाई सुम्पिएको कुरा निष्ठापूर्वक पूरा गर्नू” भन्‍ने नैतिक मापदण्ड पूरा गरिस् भने, तँलाई त्यस्ता मामलाहरूमा नैतिक आचरण भएको व्यक्ति ठानिन्छ। स्पष्टतः यसको अर्थ तैँले मानिसहरूबाट भरोसा र कामको जिम्मा पाउन लायक छस्, तँ प्रतिष्ठित व्यक्ति होस्, र तँ असल व्यक्ति होस् भन्‍ने हुन्छ। यो अभिव्यक्तिको अर्थ त्यही हो। के तिमीहरूलाई त्यस्तो लाग्दैन? के तिमीहरूसँग “तिमीलाई सुम्पिएको कुरा निष्ठापूर्वक पूरा गर्नू” भन्‍ने वाक्यांशको मान्यता र मूल्याङ्कन मापदण्डप्रति कुनै आपत्ति छ? यदि तिमीहरूले यो अभिव्यक्तिलाई खण्डन गर्ने र यसको भ्रामात्मकता खुलासा गर्ने उदाहरण दिन सक्छौ भने, अर्थात्, वास्तविक उदाहरण प्रयोग गरी यो सही छैन भनेर प्रमाणित गर्न सक्छौ भने, यो अभिव्यक्तिको आधार रहनेछैन। अहिले, सिद्धान्तको हिसाबमा, तिमीहरूले यो अभिव्यक्ति अवश्यै गलत छ भन्‍ने विश्‍वास गरेका हुन सक्छौ किनभने यो सत्यता होइन र यो परमेश्‍वरबाट आएको होइन। यो अभिव्यक्तिलाई गलत साबित गर्न तिमीहरूले कसरी तथ्यहरू प्रयोग गर्न सक्छौ? उदाहरणको लागि, यदि तँ आज किनमेल गर्न जान नभ्याउने गरी व्यस्त छस् भने तैँले छिमेकीलाई यो काम गर्न लगाउन सक्छस्। तैँले तिनीहरूलाई कुन खानेकुरा, कति, र कहिले किन्‍ने भनेर भन्‍न सक्छस्। त्यसपछि, छिमेकीले तेरो अनुरोधअनुसार किनमेल गरेर ती सरसामान समयमै तँलाई ल्याइदिन्छन्। के यसलाई “अरूले जिम्मा दिएको कुरा निष्ठापूर्वक पूरा गर्न सक्दो गरेको” भनिन्छ? के यसलाई आदरयोग्य बनेको मानिन्छ? यो त कान्छी औँलाको काम हो। के कसैलाई केही किन्‍न मदत गर्न सक्‍नुलाई उच्‍च नैतिक चरित्र मान्‍न सकिन्छ? (सकिँदैन।) तिनीहरूले खराब कुराहरू गर्छन् कि गर्दैनन्, र तिनीहरूको चरित्र कस्तो छ भन्‍ने कुरा के “अरूले जिम्मा दिएको कुरा निष्ठापूर्वक पूरा गर्न सक्दो गर्ने” तिनीहरूको क्षमतासँग कहीँकतै सम्‍बन्धित छ? यदि कुनै व्यक्तिले अरूले सुम्पेको सानो कुरा पूरा गर्न सक्दो गर्न सक्छ भने, के ऊसँग नैतिक आचरणको मापदण्ड हुन्छ? के त्यस्तो सानो काम पूरा गर्न सक्दा, के त्यसले ऊ साँच्‍चै उच्‍च नैतिक चरित्र भएको व्यक्ति हो भन्‍ने प्रमाणित गर्छ? कतिपय मानिसहरू भन्छन्, “यो व्यक्ति साँच्‍चै विश्‍वासयोग्य छ। जब उसलाई कुनै कुरा ल्याउन भनिन्छ, चाहे त्यो कुरा जे भए पनि वा जति भए पनि, उसले सधैँ त्यो लिएर आउँछ। ऊ भरपर्दो छ र उसँग असल नैतिक आचरण छ।” अरूले उसलाई यसरी नै हेर्छन् र मूल्याङ्कन गर्छन्। के त्यस्तो मूल्याङ्कन उचित हुन्छ? (अहँ, हुँदैन।) तिमीहरू दुईजना छिमेकी हौ। छिमेकीहरूले प्रायजसो एकअर्काविरुद्ध उठ्ने वा एकअर्कालाई हानि गर्ने गर्दैनन् किनभने तिनीहरू नियमित रूपमा भेट्ने गर्छन्। यदि कुनै विवाद आयो भने, पछि अन्तरक्रिया गर्न गाह्रो हुन्छ। सायद छिमेकीले तँलाई यही सोचेर सहयोग गरेको हुन सक्छ। यो सानो काम गर्न सहज रहेको, यसमा कठिनता नभएको, र यो काम गर्नुमा कुनै घाटा नभएको कारण पनि मदत गरेको हुन सक्छ। साथै, यसले तिनीहरूलाई राम्रो छाप छोड्न र राम्रो मर्यादा कायम राख्‍न मदत गरेको हुन्छ, जसबाट तिनीहरूलाई फाइदा नै हुन्छ। यसअलावा, तँलाई सानो सहयोग गरेर, के भविष्यमा तँसित सहयोग माग्‍न सजिलो हुँदैन र? सायद भविष्यमा तिनीहरूले तँलाई ठूलो सहयोग माग्‍नेछन्, र तँ त्यो पूरा गर्न बाध्य हुनेछस्। के यो व्यक्तिले आफ्नो विकल्‍प खुला राखिरहेको छैन र? जब मानिसहरूले एकअर्कालाई सहयोग र एकअर्कासँग अन्तरक्रिया र व्यवहार गर्छन्, त्यसमा एउटा उद्देश्य हुन्छ। यदि तिनीहरूले तँलाई केही काम नलाग्‍ने र पछि सहयोग माग्‍नुनपर्ने देखे भने, तिनीहरूले तँलाई यसमा सहयोग नगर्न सक्छन्। सायद तेरो परिवारमा डाक्टर, वकील, सरकारी अधिकारी, वा सामाजिक हैसियत भएका व्यक्तिहरू छन् होला, र यो कुरा उसको लागि कुनै हिसाबमा उपयोगी हुन सक्छ। तिनीहरूले आफ्‍ना विकल्‍पहरू खुला राख्‍न तँलाई सहयोग गर्न सक्छन्। सायद तिनीहरूले तँलाई भविष्यमा कहीँ प्रयोग गर्छन् होला, वा कम्तीमा पनि, तेरो घरबाट कुनै औजार मागेर चलाउन सहज हुन सक्छ। कहिलेकहीँ तैँले तिनीहरूलाई सानो सहयोग माग्छस् र केही दिनपछि तेरो घरमा तिनीहरू विभिन्‍न कुरा माग्‍न आउँछन्। केही नपाउने हो भने मानिसहरूले सिन्को पनि भाँच्दैनन्! तैँले तिनीहरूलाई कुनै सहयोग माग्दा तिनीहरूले कसरी तुरुन्तै सहजसाथ, मुस्कुराउँदै अनि केही नसोची सहमति जनाएका थिए, त्यो हेर्; वास्तवमा तिनीहरूले मनमा राम्रोसित हिसाबकिताब गरेका हुन्छन्, किनभने कसैको विचार पनि सरल हुँदैन। एकपटक, म मेरो लुगा सिलाउन एक ठाउँ गएको थिएँ। मेरो लुगा सिलाउने वृद्धा महिलाकी छोरी आफ्‍नो देश फर्किन लागेकी रहिछ। उसको छिमेकीको कार थियो, त्यसकारण त्यस वृद्धा महिलाले त्यो छिमेकीलाई एयरपोर्टमा आफ्‍नी छोरी लैजान भनेकी रहिछ ताकि ट्याक्सी भाडा तिर्न नपरोस्। त्यो छिमेकीले सहमत जनायो, र त्यो वृद्धा निकै खुसी भई। तर त्यो छिमेकी सरल व्यक्ति थिएन। उसले त्यो काम सित्तैँमा गर्न चाहेन। सहमति जनाएपछि, ऊ त्यहाँ बस्यो र बिस्तारै एउटा लुगा निकालेर भन्यो, “मेरो लुगा पनि सिलाइदिनुस्न?” वृद्धा महिला छक्‍क परी, र अनुहारमा यस्तो भाव आयो, “किन यो मान्छेले यस्तो सानो कुराको पनि फाइदा लिइरहेको छ? यसले त सहजसाथ सहमति जनाएको थियो, तर सित्तैँमा गर्न चाहेको रहेनछ।” एकदुई सेकेन्डपछि, तुरुन्तै वृद्धा महिलाले प्रतिक्रिया दिँदै भनी, “ठीक छ, त्यहाँ राखिदिनुस्, म सिलाइदिन्छु।” पैसाको कुरै भएन। हेर त कसैलाई एउटा सानो काम गर्न लगाएको सट्टा लुगा सिलाएर गुन फर्काउनुपर्‍यो। के यसको अर्थ कसैले मौका छोड्दैन भन्‍ने हुन्‍न र? व्यक्ति-व्यक्तिबीचको अन्तरक्रिया के सरल हुन्छ त? (अहँ, हुँदैन।) कुनै कुरा सरल हुँदैन। यो मानव समाजमा, हरेक व्यक्तिमा लेनदेनको मानसिकता हुन्छ, र हरेक व्यक्ति नै लेनदेनमा संलग्‍न हुन्छ। हरेकले अरूलाई केही न केही माग गर्छन् र तिनीहरू सबैले कुनै घाटा नबेहोरी अरूबाट फाइदा लिन चाहन्छन्। कतिपय मानिस भन्छन्, “‘आफूलाई जिम्मा दिइएको कुरा निष्ठापूर्वक पूरा गर्ने’ मानिसहरूमध्ये, अरूको बेफाइदाबाट फाइदा लिन नखोज्‍नेहरू पनि धेरै हुन्छन्। तिनीहरू केवल आफूलाई अरूले सुम्पेको कुरा निष्ठापूर्वक पूरा गर्ने लक्ष्य राख्छन्, यी मानिसहरूमा साँच्‍चै नै यो नैतिक आचरण हुन्छ।” यो अभिव्यक्ति गलत छ। तिनीहरूले धन, भौतिक सम्पत्ति, वा कुनै फाइदा खोज्दैनन् भने पनि ख्याति त अवश्यै खोज्छन्। यो “ख्याति” के हो? यसको अर्थ “मैले त्यस व्यक्तिले मलाई सुम्पेको कार्य स्विकारेको छु। त्यो व्यक्ति उपस्थित भए पनि वा नभए पनि, यदि मैले यो राम्ररी गरेँ र उसले मलाई सुम्पेको कुरा बफादारीपूर्वक सम्हाले भने, मेरो प्रतिष्ठा राम्रो हुनेछ। कम्तीमा पनि केही मानिसहरूले म असल व्यक्ति हुँ, उच्च चरित्र भएको, र अनुकरणलायक व्यक्ति हुँ भनी थाहा पाउनेछन्। मैले मानिसहरूमाझ स्थान लिन सक्छु र मानिसहरूको समूहमा राम्रो छाप बसाल्न सक्छु। त्यो सार्थक छ।” अरू मानिसहरू भन्छन्, “‘तिमीलाई सुम्पिएको कुरा निष्ठापूर्वक पूरा गर्नू,’ र अरूले हामीलाई कुनै कुरा जिम्मा दिएका हुनाले, तिनीहरू उपस्थित भए पनि वा नभए पनि, हामीले त्यसलाई राम्ररी सम्हाल्नुपर्छ र त्यसलाई अन्त्यसम्म छोड्नु हुँदैन। हामीले भावी पुस्ताका लागि राम्रो नाम छोड्न नसके पनि, कम्तीमा मानिसहरूले हामीमा कुनै विश्वसनीयता छैन भनेर हाम्रो पिठ्युँ पछाडि आलोचना गर्नेछैनन्। हामी भावी पुस्तालाई भेदभावको सिकार हुन र यस्तो प्रकारको अन्याय भोग्न दिन सक्दैनौँ।” तिनीहरू के खोजिरहेका छन्? तिनीहरू अझै पनि ख्याति खोजिरहेका छन्। कतिपय मानिस धन र सम्पत्तिलाई धेरै महत्त्व दिन्छन्, जबकि अरू चाहिँ ख्याति र प्राप्तिलाई महत्त्व दिन्छन्। “ख्याति” को अर्थ के हो? मानिसहरूमाझ “ख्याति” का विशिष्ट विवरणहरू के हुन्? असल व्यक्ति, उच्च नैतिक चरित्र भएको व्यक्ति, एक नमुना, एक सद्गुणी व्यक्ति, वा एक सन्त कहलिनु। कतिपय मानिस यस्ता पनि हुन्छन्, जो केवल एक पटक “तिमीलाई सुम्पिएको कुरा निष्ठापूर्वक पूरा गर्नू” भन्‍ने कुरामा सफल भएको र यस्तो प्रकारको नैतिक चरित्र भएको कारण निरन्तर प्रशंसित हुन्छन्, र तिनीहरूका सन्तानहरूले तिनीहरूको महिमाबाट फाइदा लिन्छन्। हेर् त, यी फाइदाहरू तिनीहरूले वर्तमानमा प्राप्त गर्न सक्ने थोरै फाइदाहरूभन्दा धेरै गुणा बढी हुन्छन्। त्यसकारण, “तिमीलाई सुम्पिएको कुरा निष्ठापूर्वक पूरा गर्नू” भन्‍ने तथाकथित नैतिक मानक पालन गर्ने जोकोहीको उत्प्रेरणा त्यति सरल हुँदैन। ऊ केवल आफ्ना व्यक्तिगत दायित्व र जिम्मेवारीहरू पूरा गर्न मात्र खोजिरहेको हुँदैन, बरु ऊ व्यक्तिगत लाभ वा ख्यातिका लागि, यो जीवन वा अर्को जीवनका लागि यसको पालन गर्छ। अवश्य पनि, आफ्नो पिठ्युँपछाडि आलोचना हुनबाट बच्न र बदनामीबाट बच्न चाहनेहरू पनि हुन्छन्। छोटकरीमा भन्दा, मानिसहरूले यस्तो प्रकारको काम गर्नुको उत्प्रेरणा सरल हुँदैन; यो साँच्चै मानवताको दृष्टिकोणबाट, वा मानवजातिको सामाजिक जिम्मेवारीबाट उत्पन्न भएको कार्य होइन। यस्ता कुराहरू गर्ने मानिसहरूको अभिप्राय र सुरुवात बिन्दुबाट हेर्दा, “तिमीलाई सुम्पिएको कुरा निष्ठापूर्वक पूरा गर्नू” भन्‍ने वाक्यांशलाई पालना गर्ने मानिसहरूमा सरल उद्देश्य कदापि हुँदैन।

अहिले भर्खरै, हामीले विभिन्‍न कुराहरू गर्ने मानिसहरूका अभिप्राय र उद्देश्यबाट र मानिसहरूका महत्वाकाङ्क्षा र इच्छाहरूबाट “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक आचरणसम्बन्धी अभिव्यक्तिको चिरफार गर्यौँ। त्यो एउटा पक्ष थियो। अर्को पक्षबाट हेर्दा, “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने वाक्यांशको एउटा अर्को त्रुटि छ। त्यो के हो? मानिसहरूले “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने व्यवहारलाई असीमित आदर्शको रूपमा लिन्छन्, तर अरूले सुम्पेका कुराहरू न्यायड्गत छन् कि छैनन् भनेर तिनीहरूले पत्ता लगाउनै सक्दैनन् भन्‍ने तिनीहरूलाई हेक्‍कै हुँदैन। यदि कसैले तँलाई सुम्पिने काम अत्यन्तै आम किसिमको, सहजै गर्न सकिने, उल्‍लेख गर्नसमेत लायक छैन भने, यसमा विश्‍वासिलोपनको कुरै आउँदैन, किनभने जब मानिसहरू एकअर्कासँग व्यवहार गर्दै आपसमा मिल्न थाल्छन्, तब एकअर्कालाई काम जिम्मा दिनु सामान्य कुरा हो। यो सिन्को भाँच्‍नुजत्तिकै सहज कुरा हो। कसैको नैतिक चरित्र आदर्शमय छ कि नीच छ त्यससँग यसको कुनै सम्‍बन्ध हुँदैन। यो कुरा त्यो स्तरमा पुग्दैन। तैपनि, यदि कसैले तँलाई सुम्पने काम अत्यन्तै महत्त्वपूर्ण छ, जीवन र मृत्युसँग, वा भाग्य वा भविष्यसँग सम्‍बन्धित हुने खालको ठूलो छ, र तैँले यसलाई नचिनी अझै पनि सामान्य मामिलाको रूपमा लिएर यो काम पूरा गर्न सक्दो गर्छस् भने, त्यहाँ समस्याहरू पैदा हुन सक्छन्। कस्ता समस्याहरू? यदि तँलाई सुम्पिएको काम उचित, उपयुक्त, न्यायसङ्गत, र सकारात्मक छ, र यसले अरूलाई कुनै हानि वा घाटा गराउँदैन भने वा मानवजातिमा कुनै नकारात्मक प्रभाव निम्त्याउँदैन भने, काम स्विकार्नु र त्यसलाई निष्ठापूर्वक पूरा गर्न सक्दो गर्नु ठीकै नै हुन्छ। यो तैँले पूरा गर्नुपर्ने जिम्‍मेवारी र पालना गर्नुपर्ने सिद्धान्त हो। तैपनि, यदि तैँले स्विकारेको काम न्यायसङ्गत छैन र यसले हानि, बाधा र विनाश गर्छ, वा अरू वा मानवजातिको ज्यानसमेत जान्छ, र यसलाई पूरा गर्न तँ अझै पनि निष्ठापूर्वक सक्दो प्रयास गर्छस् भने, यसले तेरो नैतिक चरित्रबारे के भन्छ? यो असल हो कि खराब हो? (खराब।) कुन तरिकाले यो खराब हो? कतिपय मानिसहरूले अन्यायी व्यक्तिलाई पछ्याउँछन् वा तिनीहरूको मित्र बन्छन्, र दुवैले एकअर्कालाई नजिकको साथी भन्छन्। यो साथी असल हो कि खराब हो भन्‍ने तिनीहरूलाई मतलब हुँदैन; यदि यो काम साथीले दिएको हो भने, यसलाई राम्ररी पूरा गर्न तिनीहरूले सक्दो प्रयास गर्छन्। यदि त्यो साथीले तिनीहरूलाई कसैलाई मार्‌ भनेर भन्यो भने, तिनीहरूले मार्छन्, कसैलाई हानि गर्न लगायो भने हानि गर्छन्, र कुनै कुरा नष्ट गर्न लगायो भने नष्ट गर्छन्। यो उसलाई उसको साथीले सुम्पेको काम हो भने, उसले राम्रो-नराम्रो के हो भनेर नबुझी र सोचविचार नगरी त्यो काम गर्छ। तिनीहरूलाई “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने आग्रह पूरा गरिरहेको छु जस्तो लाग्छ। यसले तिनीहरूको मानवता र नैतिक चरित्रबारे के भन्छ? यो असल हो कि खराब हो? (खराब।) खराब मानिसहरूले पनि “अरूले जिम्मा दिएको कुरा निष्ठापूर्वक पूरा गर्न सक्दो गर्न” सक्छन्, तर अरूले तिनीहरूलाई दिएका काम र ती पूरा गर्न तिनीहरूले गर्ने सक्दो प्रयासहरू सबका सब दुष्ट र नकारात्मक कुराहरू हुन्छन्। यदि अरूले तँलाई सुम्पेको काम मानिसहरूलाई हानि गर्नु, मार्नु, अरूको सम्पत्ति चोर्नु, बदला लिनु, वा कानुन तोड्नु हो भने, के त्यो सही हुन्छ? (अहँ, हुँदैन।) यी सबै कुराहरू मानिसहरूलाई हानि गर्ने कुराहरू हुन्, ती दुष्कर्म र अपराधहरू हुन्। यदि कसैले तँलाई दुष्ट काम दिन्छ, र तँलाई अझै पनि “अरूले जिम्मा दिएको कुरा निष्ठापूर्वक पूरा गर्न सक्दो गर,” भनेर परम्‍परागत संस्कृतिको यो सिद्धान्त पालना गर्न लगाउँदै, “तिमीले मलाई यो काम सुम्पेको हुनाले, यसको अर्थ तिमीले मलाई भरोसा गर्छौ, मेरो आदर गर्छौ, र तिमी मलाई बाहिरको मान्छेको रूपमा नभई आफ्‍नै मान्छेको रूपमा, आफ्नै साथीको रूपमा व्यवहार गर्छौ। त्यसकारण, तिमीले मलाई जे सुम्पेको भए पनि त्यसलाई निष्ठापूर्वक पूरा गर्न म सक्दो प्रयास गर्नेछु। मेरो जीवनको कसम खाएरै भए नि म तिमीले सुम्पेको कुरा पूरा गर्नेछु, र म बोलेको कुराबाट पछि हट्नेछैनँ” भनेर भन्छ भने, त्यो कस्तो व्यक्ति हो? के त्यो साँच्‍चै बदमास होइन र? (हो।) त्यो ठूलो बदमास हो। त्यसोभए तैँले “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍नेजस्ता कुराहरूलाई कसरी लिनुपर्छ? यदि कसैले तँलाई सरल काम दिएको छ भने, मानिसहरूसँग व्यवहार गर्ने आम काम दिएको छ भने, तैँले त्यो काम पूरा गरे पनि, त्यसले तेरो नैतिक चरित्र आदर्शमय छ कि छैन भन्‍ने कुरा दर्साउँदैन। यदि कसैले तँलाई अत्यन्तै महत्त्वपूर्ण र ठूलो काम सुम्पेको छ भने, तैँले त्यो सकारात्मक हो कि नकारात्मक हो, र त्यो तेरो क्षमताले हासिल गर्न सक्‍ने कुरा हो कि होइन भनेर बुझ्‍नु अनिवार्य हुन्छ। यदि त्यो तैँले हासिल गर्न सक्‍ने कुरा होइन भने, जति सक्छस् त्यति गर्। यदि यो नकारात्मक र कानुन तोड्ने काम हो भने, यदि यसले अरूको हित वा जीवनमा हानि गर्छ, वा अरूको सम्‍भावना र आशासमेत नष्ट गर्छ, र पनि अझै तँ “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक मापदण्ड पालना गर्छस् भने, तँ बदमास होस्। यी दृष्टिकोणहरूको आधारमा हेर्दा, मानिसहरूले आफूलाई सुम्पिइएको काम स्विकार्दा पालना गर्नुपर्ने सिद्धान्त “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइ हुनु हुँदैन। यो अभिव्यक्ति सही छैन, र यसमा ठूला त्रुटि र समस्याहरू छन् र यसले मानिसहरूलाई धेरै बहकाउँछ। यो अभिव्यक्तिलाई स्विकारेपछि, निस्सन्देह नै धेरै मानिसहरूले अरूको नैतिक आचरण मूल्याङ्कन गर्न, र अवश्य नै, आफैलाई नाप्‍न र आफ्‍नो नैतिकता काबूमा राख्‍न पनि यही भनाइ प्रयोग गर्छन्। तैपनि संसारमा अरूलाई काम सुम्पनलायक व्यक्ति को छ भन्‍ने तिनीहरूलाई थाहै हुँदैन, र थोरै मानिसहरूले मात्र अरूलाई अरूको निम्ति न्यायसङ्गत, सकारात्मक, र फाइदाजनक, मूल्यवान्, र मानवजातिमाझ समृद्धि ल्याउने काम सुम्पन्छन्। यसो गर्ने मानिसहरू कोही छैनन्। त्यसकारण, यदि तँ व्यक्तिको नैतिकताको गुणस्तर मापन गर्न “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने मापदण्ड प्रयोग गर्छस् भने, सूक्ष्म जाँच गर्नुपर्ने धेरै शङ्का र समस्याहरू पैदा हुने मात्र होइन, यसले मानिसहरूमा गलत अवधारणाका साथै मामिलाहरू सम्‍हाल्‍ने गलत सिद्धान्त र गलत दिशासमेत घुसाइदिन्छ, र यसरी यसले मानिसहरूलाई बहकाउँछ, हल न चलको बनाउँछ, र तिनीहरूको सोचलाई गलत निर्देशन गर्छ। त्यसकारण, तिमीहरूले यो अभिव्यक्तिलाई जसरी विश्‍लेषण वा चिरफार गरे पनि, यसको अस्तित्वको कुनै महत्त्व छैन, यो मानिसहरूले अभ्यास गर्नुपर्ने कुरा होइन, र यसले कुनै पनि हिसाबमा मानिसहरूलाई फाइदा दिँदैन।

“अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने वाक्यांशमा अर्को पनि त्रुटि छ। यो अर्को दृष्टिकोणबाट हेर्दा, अरूलाई प्रयोग, चालबाजी, र नियन्त्रण गर्न चाहने दुष्ट मानिसहरूलाई, खराब स्वार्थ राख्‍ने, र समाजमा हैसियत र शक्ति भएका मानिसहरूलाई, यो अभिव्यक्तिले नाजायज फाइदा उठाउने अवसर, र अरूलाई प्रयोग, चालबाजी, र नियन्त्रण गर्ने बहाना दिन्छ। यसले तिनीहरूलाई रणनीतिक रूपमा मानिसहरूलाई काम लगाउन सक्षम पार्छ। तिनीहरूको लागि काम नगर्ने वा तिनीहरूको लागि सक्दो प्रयास नगर्नेहरू कामको जिम्मा दिन नसकिने र निष्ठापूर्वक काम पूरा गर्न नसक्‍ने मानिसहरू ठहरिन्छन्। तिनीहरूलाई नीच नैतिक आचरण भएका, भरोसालायक नरहेका, उच्‍च मान वा आदरलायक नरहेका, र समाजका तल्‍लोस्तरमा रहेका मानिसहरूको रूपमा नाम दिइन्छ। त्यस्ता मानिसहरूलाई पन्छाइन्छ। उदाहरणको लागि, यदि तेरो मालिकले तँलाई एउटा काम सुम्प्यो र तैँले “यो कुरा मेरो मालिकले उठाउनुभएको हुनाले, यो कुरा जेसुकै भए पनि यसमा म सहमत हुनुपर्छ। यो जति नै कठिन भए पनि, वा यसको लागि आगोपानी भएर जानुपर्ने भए पनि, मैले यो काम गर्नैपर्छ” भन्‍ने सोच्छस्, र त्यसैले तँ सहमत हुन्छस्। एक हिसाबमा, ऊ तेरो मालिक हो, र तैँले इन्कार गर्ने आँट गर्दैनस्। अर्को हिसाबमा, उसले तँलाई प्रायजसो यसो भन्दै दबाब दिइरहन्छ, “अरूले जिम्मा दिएको कुरा निष्ठापूर्वक पूरा गर्न सक्दो प्रयास गर्नेहरू मात्रै असल सहकर्मीहरू हुन्।” तँलाई मानसिक तवरले अग्रिम रूपमा तयार गराउन धेरै पहिले नै उसले तँभित्र यो अवधारणा हालिदिएको हुन्छ। उसले कुनै पनि अनुरोध गर्नेबित्तिकै, तँ त्यो पालन गर्न बाध्य हुन्छस् र नाइँ भन्‍न सक्दैनस्; अन्यथा, तँलाई राम्रो हुनेछैन। त्यसकारण, तैँले उसको लागि काम गर्न आफ्‍नो सबै ऊर्जा लगाउनुपर्छ। यदि यो काम गर्न सजिलो छैन नै भने पनि, यो पूरा गर्न तैँले उपाय खोज्‍नुपर्छ। तैँले तेरो पहुँच प्रयोग गर्नुपर्छ, गुप्त तरिकाहरू अपनाउनुपर्छ, र उपहारमा पैसा खर्चनुपर्छ। तर अन्त्यमा काम पूरा भएपछि, तैँले खर्च भएको पैसा उल्‍लेख गर्न वा कुनै माग गर्न पाउनेछैनस्। बरु, तैँले यसो भन्‍नुपर्ने हुन्छ, “‘अरूले जिम्मा दिएको कुरा मानिसहरूले निष्ठापूर्वक पूरा गर्न सक्दो गर्नुपर्छ।’ तपाईंले मलाई उच्‍च आदर र ठूलो मान गर्नुहुन्छ, त्यसकारण मैले यो काम राम्ररी पूरा गर्न सक्दो प्रयास गर्नुपर्छ।” वास्तवमा, तैँले कति कठिनाइ र समस्या भोगिस् त्यो तँलाई मात्रै थाहा हुन्छ। यदि तँ यो काम गर्न सफल भइस् भने, मानिसहरूले तँमा उच्‍च नैतिक आचरण छ भनी भन्‍नेछन्। तर तँ असफल भइस् भने, मानिसहरूले तँलाई हेयको नजरले हेर्नेछन्, घृणा गर्नेछन्, र तैँले तिनीहरूको तिरस्कार सहनुपर्नेछ। तँ जुन सामाजिक वर्ग वा जनजातिको भए पनि, कसैले तँलाई काम सुम्प्यो भने, तैँले सक्दो गर्नुपर्छ र कुनै कसर बाँकी राख्‍नु हुँदैन, र तैँले इन्कार गर्नु हुँदैन। किन त्यस्तो हो? किनभने भनाइ नै यस्तो छ, “अरूले जिम्मा दिएको कुरा निष्ठापूर्वक पूरा गर्न सक्दो गर।” तैँले कसैले जिम्मा दिएको कुरा स्विकारेको हुनाले, तैँले त्यो कुरालाई अन्तिमसम्‍मै निष्ठापूर्वक सम्हाल्नुपर्छ र त्यो कुरा सफलतापूर्वक, पूर्ण रूपमा र तँलाई जिम्मा दिनेको अनुमोदन मिल्ने गरी, पूरा हुने सुनिश्‍चित गर्नुपर्छ, र त्यसपछि उसलाई त्यो कुरा पूरा गरिएको जानकारी दिनुपर्छ। उसले यसबारेमा सोधखोज नगरे पनि, यो कुरा पूरा गर्न तैँले कुनै कसर बाँकी राख्‍नु हुँदैन। तँसँग कतिपय मानिसहरूको कुनै वास्तविक सम्‍बन्ध हुँदैन, जस्तै धेरै टाढाका नातेदारहरू। तिनीहरूले समाजमा तेरो राम्रो जागिर वा हैसियत र प्रतिष्ठा छ, वा तँमा केही प्रतिभा छ भन्‍ने देख्छन्, त्यसकारण तिनीहरूले तँलाई यो वा त्यो गर्न लगाउँछन्। के त्यो इन्कार गर्नु ठीक हुन्छ? वास्तवमा, त्यो पूर्ण रूपमा ठीक हुन्छ, तर मानिसहरूमाझको जटिल सामाजिक सम्‍बन्ध र “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइद्वारा प्रभावित समाजको विचारको दबाबको कारण, जब तँसँग कुनै सम्‍बन्ध नभएको त्यस्तो व्यक्तिले तँलाई काम गरिदिन अनुरोध गर्छ, तब तैँले यो सब गर्नुपर्ने हुन्छ। अवश्य नै, तैँले नगर्ने निर्णय पनि गर्न सक्छस्। यस तरिकाले, तैँले एक व्यक्तिलाई मात्रै चिढ्याउने वा केही आफन्तसँगको सम्‍बन्ध गुमाउने, वा केही आफन्तहरूद्वारा तँ बहिस्कृत हुने मात्र हुन्छ। तर फेरि, यसको के मतलब हुन्छ? वास्तवमा, यसको केही मतलब हुँदैन। तँ तिनीहरूसँग बस्दैनस्, र तेरो नियति तिनीहरूको हातमा छैन। त्यसोभए तैँले किन यसो गर्न इन्कार्न सक्दैनस्? एउटा अपरिहार्य कारण के हो भने “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने सामाजिक विचारले तँलाई बाँधिरहेको र दमन गरिरहेको हुन्छ। अर्थात्, समाजमा तँलाई प्राय “अरूले जिम्मा दिएको कुरा निष्ठापूर्वक पूरा गर्न सक्दो गर्ने” नैतिक मापदण्ड र सार्वजनिक विचारले बन्धनमा पारिरहेको हुन्छ। तैँले आफूले जिम्मा पाएको काम निष्ठापूर्वक पूरा गर्न लागिपर्नु सामाजिक जिम्‍मेवारी वा सृष्टि गरिएको प्राणीको कर्तव्य र जिम्‍मेवारी पूरा गर्नुसँग सम्‍बन्धित हुँदैन। बरु यसमा त तँ नैतिक मापदण्डका अभिव्यक्तिहरू र सामाजिक विचारका अदृश्य साङ्‍लाहरूले बाँधिएको हुन्छस्। तँ किन यी कुराको बन्धनमा पर्ने सम्‍भावना हुन्छ? यसको एउटा कारण के हो भने, तैँले तेरा पुर्खाहरूले हस्तान्तरण गरेका यी नैतिक अभिव्यक्तिहरू सही हुन् कि गलत हुन्, र मानिसहरूले तिनलाई पालना गर्नुपर्छ कि पर्दैन भनेर छुट्याउन सक्दैनस्। अर्को कारण के हो भने, तँसँग परम्‍परागत संस्कृतिले ल्याएको सामाजिक दबाब र सामाजिक विचारबाट मुक्त हुने शक्ति र साहस छैन। फलस्वरूप, तँ यी कुराको बन्धन र तँलाई यिनले पार्ने प्रभावबाट मुक्त हुन सक्दैनस्। अर्को कारण के हो भने, कुनै पनि सामाजिक समुदाय वा समूहमा, मानिसहरू आफूलाई अरूले उच्‍च नैतिक चरित्र भएको, असल, प्रतिष्ठित, भरोसायोग्य र काम सुम्पनयोग्य व्यक्ति भनून् भन्‍ने चाहन्छन्। तिनीहरू सबै अरूलाई उच्च ठान्न लगाउन, र अरूलाई तिनीहरू इज्‍जतदार व्यक्ति हुन्, र निर्दयी वा पराया नभई भावना र बफादारी भएका हाडमासुले नै बनेका मानिस हुन् भन्ठान्न लगाउन यस्तो छवि स्थापित गर्न चाहन्छन्। यदि तँ समाजमा घुलमिल भएर तिनीहरूद्वारा स्विकारिन र तिनीहरूको मान्यता पाउन चाहन्छस् भने, तैँले पहिले तिनीहरूलाई आफूलाई उच्‍च नैतिक चरित्र, इज्‍जत र विश्‍वसनीयता भएको व्यक्तिका रूपमा स्विकार्न लगाउनैपर्छ। त्यसैले, तिनीहरूले तँलाई जे-जस्तो अनुरोध गरे पनि, तँ तिनीहरूलाई सन्तुष्ट र खुसी पार्न सक्दो प्रयास गर्छस्—त्यसपछि, तैँले तँ उच्‍च नैतिक चरित्र भएको भरोसायोग्य व्यक्तिका रूपमा तिनीहरूबाट प्रशंसा पाउँछस्, र सबै जना तँसँग सङ्गत गर्न चाहन्छन्। यसरी तैँले आफ्‍नो जीवनमा आत्म-मूल्य अनुभूति गर्छस्। यदि तँ समाजको, भीडको, र तेरा सहकर्मी र मित्रहरूको मान्यता पाउन सक्छस् भने, तैँले निकै तृप्त र सन्तुष्ट जीवन जिउनेछस्। तैपनि, यदि तँ तिनीहरूभन्दा फरक तरिकाले जिउँछस् भने, यदि तेरा विचार र दृष्टिकोणहरू तिनीहरूको भन्दा फरक छन् भने, यदि तेरो जीवनको बाटो तिनीहरूको भन्दा फरक छ भने, यदि कसैले पनि तँमा उच्‍च नैतिक चरित्र छ, तँ भरोसायोग्य, मामिलाहरू सुम्पनलायक, वा इज्जतदार छस् भन्दैन भने, र यदि तिनीहरू सबैले तँलाई त्याग्छन् र एक्ल्याउँछन् भने, तैँले निराश र दुःखित जीवन जिउनेछस्। तँलाई किन निराश र दुःख लाग्छ? किनभने तेरो आत्मसम्‍मानमा आघात पुगेको हुन्छ। तेरो आत्मसम्‍मान कहाँबाट आएको हुन्छ? यो समाजले र अधिकांश मानिसहरूले गर्ने अनुमोदन र स्वीकारबाट आएको हुन्छ। यदि तिनीहरूले तँलाई पटक्‍कै स्विकार्दैनन्, तँलाई अनुमोदन गर्दैनन्, तँलाई तारिफ वा सराहना गर्दैनन् भने, र यदि तिनीहरूले तँलाई कुनै आदरपूर्ण, स्नेही, वा सम्‍मानजनक नजरले हेर्दैनन् भने, तँलाई जीवनमा कुनै इज्जत छैन भन्‍ने महसुस हुन्छ। तँलाई आफू अत्यन्तै व्यर्थ भएको अनुभूति हुन्छ, र तँलाई अस्तित्वबोधको कुनै आभास हुँदैन। तँलाई तेरा मूल्य-मान्यता कहाँ छन् थाहा हुँदैन, र अन्त्यमा, कसरी जिउने तँलाई त्यो पनि थाहा हुँदैन। तेरो जीवन निराश र कष्टपूर्ण बन्छ। तँ सधैँ मानिसहरूले तँलाई स्विकारून् भनेर प्रयास गरिरहेको हुन्छस्, र तैँले सधैँ बहुसंख्यक मानिसहरूमाझ र समाजमा घुलमिल हुन खोजिरहेको हुन्छस्। त्यसकारण, त्यस्तो सामाजिक वातावरणमा जिउने जोकसैको लागि “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक मापदण्ड पूरा गर्नु अत्यन्तै महत्त्वपूर्ण हुन्छ। यो कुरा व्यक्तिको नैतिक चरित्र कस्तो छ र उसलाई अरूले स्विकार्छन् कि स्विकार्दैनन् भनेर मापन गर्ने महत्त्वपूर्ण सूचक पनि हो। तर के यो मापन मापदण्ड सही छ? अवश्यै छैन। वास्तवमा, यसलाई त हास्यास्पदसमेत भन्‍न सकिन्छ।

“अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक अभिव्यक्तिमा चिन्‍नुपर्ने अर्को एउटा पक्ष पनि छ। यदि तँलाई सुम्पिएका कार्यहरूले तेरो त्यति धेरै समय र ऊर्जा लिँदैनन्, र ती तेरो क्षमताको सीमाभित्र पर्छन् भने, वा यदि तँसँग सही वातावरण र अवस्था छ भने, मानव विवेक र समझको आधारमा तँ अरूका लागि आफूले गर्न सक्ने दायराभित्रका केही कुरा गर्न र तिनीहरूका केही यथोचित र उचित माग पूरा गर्न सक्छस्। तर, यदि तँलाई सुम्पिएका कार्यहरूले तेरो धेरै समय र ऊर्जा लिन्छन्, र तेरो धेरै समय चोरेर लान्छन्, यहाँसम्‍म कि तिनले तँलाई तेरो जीवन, र यो जीवनका तेरा जिम्‍मेवारी र दायित्वहरूको बलि चढाउन लगाउँछन्, र अनि सृजित प्राणीका रूपमा तैँले निर्वाह गर्नुपर्ने कर्तव्यहरू नै व्यर्थ हुन्छन् र प्रतिस्थापन गरिन्छन् भने, तैँले के गर्नुपर्छ? तैँले यसलाई इन्कार गर्नुपर्छ किनभने यो तेरो जिम्‍मेवारी वा दायित्व होइन। व्यक्तिको जीवनका जिम्‍मेवारी र दायित्वहरूको कुरा गर्दा, आमाबुबाको हेरचाह गर्ने र बालबच्‍चा हुर्काउने, अनि समाज र कानुनको मातहतमा रही सामाजिक जिम्‍मेवारीहरू पूरा गर्नेबाहेक, सबैभन्दा महत्त्वपूर्ण कुरा भनेको व्यक्तिले आफ्नो ऊर्जा, समय र जीवन सृजित प्राणीको कर्तव्य निर्वाह गरेर बिताउनुपर्छ, कुनै पनि मानिसले सुम्पिएको कार्यमा आफ्नो समय र ऊर्जा सकाउनु हुँदैन। यस्तो किन हुनुपर्छ भने, परमेश्‍वर व्यक्तिले अन्य कुनै मानवका खातिर कामकुरा गर्न वा जिम्मेवारीहरू पूरा गर्नका लागि उसलाई सृष्टि गर्ने, उसलाई जीवन दिने, र उसलाई संसारमा ल्याउने गर्नुहुन्न। मानिसहरूले अन्य सबै कुराभन्दा माथि परमेश्‍वरको आज्ञा नै स्विकार्नुपर्छ। परमेश्‍वरको आज्ञा मात्रै सच्‍चा आज्ञा हो; तँलाई अर्को मानवले सुम्पिएको कार्य स्वीकार गर्नु भनेको आफ्ना उचित कर्तव्यहरूलाई बेवास्ता गर्नु हो। तँलाई कुनै काम सुम्पेर त्यो कामको लागि तेरो बफादारी, ऊर्जा, समय, वा तेरो जवानी र सारा जीवन समर्पित गर्न लगाउन कोही योग्य हुँदैन। परमेश्‍वरसँग मात्र मानिसहरूलाई सृजित प्राणीका रूपमा कर्तव्य निर्वाह गर्न लगाउने हक छ। किन यस्तो हो? यदि तँलाई कुनै पनि व्यक्तिले सुम्पिएको कार्यका लागि तेरो धेरै समय र ऊर्जा लाग्छ भने, यसले तँलाई सृजित प्राणीका रूपमा तेरो कर्तव्य निर्वाह गर्नमा रोकटोक गर्छ, र यसले तँलाई जीवनको सही मार्ग पछ्याउनमा समेत रोकटोक गर्न, र तेरो जीवनको दिशा र उद्देश्य परिवर्तन गर्न सक्छ। यो असल कुरा होइन, यो त प्रकोप हो। यदि यसले धेरै मात्रामा तेरो समय र ऊर्जा लिन्छ, र तेरो जवानी लुट्छ, तँलाई सत्यता र जीवन प्राप्त गर्ने अवसरबाट वञ्‍चित गर्छ भने, यस्तो प्रकृतिको कुनै पनि कामको जिम्मा कुनै व्यक्तिबाट मात्र आएको नभई शैतानबाटै आएको हुन्छ। यो मामिलालाई बुझ्‍ने अर्को तरिका यही हो। यदि कसैले तँलाई तेरो समय र ऊर्जा लिने र खेर फाल्‍ने काम सुम्पन्छ, र तँलाई तेरो जवानी र सारा जीवनसमेत बलिदान गर्न बाध्य पारेर तैँले सृष्टि गरिएको प्राणीको रूपमा कर्तव्य निर्वाह गर्दै बिताउनुपर्ने तेरो समय खोसिलान्छ भने, त्यो व्यक्ति तेरो साथी नठहरिने मात्र होइन, त्यसलाई त तेरो शत्रु र विरोधीको रूपमा समेत लिन सकिन्छ। तेरो जीवनमा, तैँले परमेश्‍वरले तँलाई दिनुभएको आफ्ना आमाबुबा, छोराछोरी, र परिवारप्रतिको जिम्‍मेवारी पूरा गर्नेबाहेक, तेरो सारा समय र ऊर्जा सृष्टि गरिएको प्राणीको रूपमा आफ्‍नो कर्तव्य निर्वाह गर्नमै समर्पित गर्नु र खर्चनुपर्छ। तँलाई कुनै काम सुम्पने बहानामा तेरो समय र ऊर्जा लिन वा बरबाद गर्न कोही पनि योग्य हुँदैन। यदि तैँले यो सल्‍लाह मान्दैनस् र कसैले सुम्पेको कुरा स्विकार्छस् जसले तेरो धेरै समय र ऊर्जा लिन्छ भने, सृष्टि गरिएको प्राणीको रूपमा कर्तव्य निर्वाह गर्ने तेरो समय तुलनात्मक हिसाबले निकै घट्नेछ, र तँ त्यो समयबाट वञ्‍चित हुने र त्यो समय ओगटिनेसमेत हुनेछ। आफ्‍नो कर्तव्य निर्वाह गर्ने तेरो समय र ऊर्जाबाट तँ वञ्‍चित हुनुको अर्थ के हो? यसको अर्थ सत्यता पछ्याउने तेरो अवसर घटेको छ भन्‍ने हो। जब सत्यता पछ्याउने अवसर घट्छ, तब के यसको अर्थ मुक्ति पाउने तेरो अवसर पनि सानो भएको छ भन्‍ने हुँदैन र? (हो।) यो तेरो लागि आशिष् हो कि श्राप हो? (श्राप।) यो अवश्य नै श्राप हो। यो त एउटा प्रेमी भएको प्रेमिकाजस्तै हो, र प्रेमीले उसलाई भन्छ, “तिमीले परमेश्‍वरमा विश्‍वास गर्न सक्छौ, तर म सफल, धनी, र प्रभावशाली भइञ्जेलसम्म, र म तिमीलाई कार, घर, र ठूलो मोतीको औँठी किन्‍न सक्‍ने भइन्जेलसम्‍म, तिमीले मलाई पर्खिनुपर्छ, त्यसपछि मात्रै म तिमीलाई विवाह गर्नेछु।” केटीले भन्छे, “त्यसोभए यी केही वर्षको अवधिमा म परमेश्‍वरमा विश्‍वास वा आफ्‍नो कर्तव्य निर्वाह गर्नेछैनँ। सुरुमा म तिमीसँगै मेहनत गर्नेछु र तिमी धनी भइञ्जेल, तिमी प्रबन्धक बनेर आफ्‍ना इच्छाहरू पूरा गरुञ्जेल पर्खिनेछु, त्यसपछि मात्रै म आफ्‍नो कर्तव्य पूरा गर्नेछु।” यो केटी बाठी हो कि मूर्ख हो? (मूर्ख।) ऊ मूर्ख हो! तैँले त्यसलाई सफलता हासिल गर्न, धनी र शक्तिशाली बन्‍न, र ख्याति र सम्पत्ति कमाउन सहयोग गर्छस्, तर तैँले गुमाएको समय कसले पूर्ति गर्छ? तैँले सृष्टि गरिएको प्राणीको रूपमा आफ्‍नो कर्तव्य पूरा गरेको हुँदैनस्, अनि यो घाटाको पूर्ति कसले गर्छ; यसको हर्जाना कसले बेहोर्छ? परमेश्‍वरमा विश्‍वास गरेको त्यो केही वर्षमा, तैँले जुन सत्यता प्राप्त गर्नुपर्ने थियो त्यो सत्यता प्राप्त गरेको छैनस्, र तैँले जुन जीवन प्राप्त गर्नुपर्ने थियो त्यो जीवन पनि प्राप्त गरेको छैनस्। यो सत्यता र यो जीवनको परिपूर्ति कसले गर्छ? कतिपय मानिसहरूले परमेश्‍वरमा विश्‍वास त गर्छन् तर सत्यता खोजी गर्दैनन्। यसको सट्टा, तिनीहरूले अरूले जिम्मा दिएको काम, चाहना, वा माग पूरा गर्नमै वर्षौँको समय बिताउँछन्। अन्त्यमा, तिनीहरूले केही प्राप्त नगर्ने मात्र होइन, बरु कर्तव्य निर्वाह गरेर सत्यता प्राप्त गर्ने अवसरसमेत गुमाउँछन्। तिनीहरूले परमेश्‍वरको अनुमोदन प्राप्त गर्दैनन्; त्यो नोक्‍सानी धेरै ठूलो, र त्यो मूल्य अत्यधिक हुन्छ! के अरूको भरोसा नतोड्न र आफूलाई अरूले राम्रो भनून्, उच्‍च नैतिक चरित्रवान्, प्रतिष्ठित र भरोसायोग्य व्यक्ति ठानून् भनेर अनि सफलतापूर्वक “अरूले जिम्मा दिएको कुरा निष्ठापूर्वक पूरा गर्न सक्दो गर्न” को लागि परमेश्‍वरमा विश्‍वास गर्न र सृष्टि गरिएको प्राणीको कर्तव्य निर्वाह गर्न छोड्‍नु मूर्खता होइन र? कतिपय मानिसहरूले दुवै तरिका अपनाउने प्रयास पनि गर्छन्, अर्थात् एकातिर मानिसहरूलाई चित्त बुझाउने र अर्कोतिर केही कर्तव्य पूरा गर्न केही ऊर्जा प्रयोग गर्ने, अनि अरूलाई खुसी पार्ने तर परमेश्‍वरलाई पनि खुसी पार्न चाहने गर्छन्। अन्त्यमा के हुन्छ? तैँले मानिसहरूलाई खुसी पार्न त सक्छस्, तर सृष्टि गरिएको प्राणीको रूपमा रहेको तेरो कर्तव्य पूरा हुँदैन, तैँले पटक्‍कै सत्यता बुझ्दैनस्, र तैँले धेरै कुरा गुमाउँछस्! तैँले मानिसहरूको लागि विश्‍वासयोग्य ढङ्गले काम गरिदिन सक्दो प्रयास गरे पनि, र अरूले तँलाई तैँले बोलेको कुरा पूरा गरिस् र तँ शिष्ट नैतिक आचरण भएको व्यक्ति होस् भनेर तारिफ गरे पनि, तैँले परमेश्‍वरबाट सत्यता प्राप्त गरेको हुँदैनस्, न त परमेश्‍वरको अनुमोदन वा स्वीकार नै प्राप्त गरेको हुन्छस्। यस्तो किन हुन्छ भने मानिसहरूको लागि विश्‍वासयोग्य ढङ्गले कामकुरा गरिदिन सक्दो प्रयास गर्नु परमेश्‍वरले मानवजातिलाई दिनुभएको मापदण्ड होइन, न त यो परमेश्‍वरले तँलाई सुम्पनुभएको काम नै हो। मानिसहरूको लागि विश्‍वासयोग्य ढङ्गले कामकुरा पूरा गरिदिनु उद्देश्यबाहिरको कुरा हो, यो आफ्‍नो उचित कर्तव्य पूरा गर्नु होइन, र यसको कुनै मूल्य वा महत्त्व हुँदैन। यो तारिफ गर्न लायक असल कार्य होइन। तैँले अरूको लागि आफ्‍नो धेरै ऊर्जा र समय खर्चेको छस्, तर यसो गर्दा तँलाई परमेश्‍वरले स्मरण नगर्नुहुने मात्र होइन, तैँले सत्यता पछ्याउने उत्कृष्ट अवसर र सृष्टि गरिएको प्राणीको रूपमा आफूले कर्तव्य निर्वाह गर्ने बहुमूल्‍य समय पनि गुमाएको हुन्छस्। जब तँ फर्केर सत्यता पछ्याउन र आफ्‍नो कर्तव्य राम्ररी निर्वाह गर्न चाहन्छस्, तँ बूढो भइसकेको हुन्छस्, तँमा ऊर्जा र शारीरिक शक्तिको कमी भइसकेको हुन्छ, र तँ रोगले ग्रसित भइसकेको हुन्छस्। के यसो गर्नु सार्थक हुन्छ? अनि तैँले परमेश्‍वरको लागि आफैलाई कसरी अर्पित गर्न सक्छस्? तेरो बाँकी रहेको समय सत्यता खोजी गर्न र सृष्टि गरिएको प्राणीको रूपमा रहेको आफ्‍नो कर्तव्य निर्वाह गर्नका लागि प्रयोग गर्नु थकाइलाग्दो हुन्छ। तेरो शारीरिक क्षमताले साथ दिन सक्दैन, तेरो स्मरण शक्ति हराइसकेको हुन्छ, र तेरो ऊर्जा पनि राम्रो हुँदैन। तँ भेलाहरूमा प्रायजसो झुल्‍ने गर्छस्, र तैँले आफ्‍नो कर्तव्य पूरा गर्ने प्रयास गर्दा तेरो शरीरमा सधैँ कठिनाइ र रोग आइपरिरहन्छ। त्यो बेला, तँलाई पछुतो हुनेछ। “अरूले जिम्मा दिएको कुरा निष्ठापूर्वक पूरा गर्न सक्दो गरेर,” तैँले के नै प्राप्त गरेको हुन्छस् र? बढीमा, तैँले अरूसँग घुस लेनदेन गरेको र अरूबाट तारिफ पाएको हुनसक्छस्। तर मानिसहरूको तारिफको के काम हुन्छ र? के यसले परमेश्‍वरको अनुमोदनलाई प्रतिनिधित्व गर्न सक्छ र? यसले बिलकुलै प्रतिनिधित्व गर्न सक्दैन। त्यस्तो अवस्थामा, व्यक्तिबाट पाउने तारिफका वाक्यहरू व्यर्थ हुन्छन्। के तारिफ पाउनको लागि मुक्ति पाउने अवसर गुमाउनुको यति ठूलो पीडा सहनु सार्थक हुन्छ? त्यसकारण, अहिले मानिसहरूले के बुझ्‍नु आवश्यक छ? यदि कसैले तँलाई कुनै काम सुम्पन्छ भने, यो काम जेसुकै भए पनि, जबसम्म यो कार्य सृष्टि गरिएको प्राणीको रूपमा तैँले निर्वाह गर्नुपर्ने कर्तव्य वा परमेश्‍वरले तँलाई सुम्पनुभएको कामसँग सम्‍बन्धित हुँदैन, तबसम्म तँसँग यसलाई इन्कार गर्ने अधिकार हुन्छ किनभने यो तेरो दायित्व होइन, तेरो जिम्‍मेवारी हुनु त परको कुरा हो। कतिपय मानिसहरूले यसो भन्‍न सक्छन्, “यदि मैले इन्कार गरेँ भने, मानिसहरूले ममा कमजोर नैतिकता छ, वा तिनीहरूले मलाई म राम्रो मित्र वा बफादार व्यक्ति होइन भनी भन्‍नेछन्।” यदि तँलाई यस्तो चिन्ता लाग्छ भने, अगाडि बढ् र त्यो काम गर्, अनि पछि, परिणामहरू के हुनेछन्, हेर्। कतिपय मानिसहरू यस्ता पनि छन् जसले आफ्‍नो कर्तव्य पूरा गरिरहेका हुनाले अरूको काम गरिसकेका छैनन् र त्यो कामलाई जारी राख्‍न पनि सक्दैनन्। तिनीहरूले सोच्छन्, “मैले यो काम अधुरो छोड्नु राम्रो होइन। व्यक्ति भएर, ममा विश्‍वसनीयता हुनुपर्छ। सुरुदेखि अन्त्यसम्‍मै काम गर्नुपर्छ अनि सुरुमा राम्रो गर्ने र अन्तिममा नराम्रो गर्ने गर्नु हुँदैन। यदि मैले गर्छु भनेर अरूलाई प्रतिज्ञा गरेको काम आधा पूरा भएको छ र म बाँकी काम गर्दिनँ भने, मैले यो कुरालाई अरूको अघि सही साबित गर्न सक्दिनँ, र यसमा सत्यनिष्ठाको कमी हुन्छ!” यदि तेरो मनमा यस्ता विचारहरू छन् र आफ्‍नो गर्व त्याग्‍न सक्दैनस् भने, तैँले अरूको लागि काम गर्न सक्छस्, र काम सकेपछि तैँले के प्राप्त गरेको छस् र तैँले बोलेको कुरा गर्दा र यस्तो सत्यनिष्ठा धारण गर्दा त्यो साँच्‍चै बहुमूल्य हुन्छ कि हुँदैन हेर्। के यसो गर्नु महत्त्वपूर्ण कुरामा ढिलाइ गर्नु होइन र? यदि यसले तँलाई आफ्‍नो कर्तव्य पूरा गर्नमा ढिलाइ गराउँछ र सत्यता प्राप्त गर्ने तेरो प्रयासमा असर पार्छ भने, यो त तेरो ज्यानको खतरा मोल्‍नुसरह हो, होइन र? यदि तँ नैतिक आचरणसम्‍बन्धी यी अभिव्यक्ति र मापदण्डहरूलाई सृष्टि गरिएको प्राणीको रूपमा कर्तव्य निर्वाह गर्नु र सत्यता खोजी गर्नुभन्दा पनि महत्त्वपूर्ण ठान्छस् भने, तँ यी अभिव्यक्तिहरूको दासत्व र बन्धनबाट मुक्त हुन सक्दैनस्। यदि तैँले यी कुराहरूलाई चिन्छस् र यी कुराहरूको साँचो सारलाई स्पष्ट देख्छस्, र यी कुराहरू त्याग्‍ने निर्णय गर्छस्, र यी कुराहरूअनुसार जिउँदैनस् भने, नैतिक आचरणका यी अभिव्यक्तिहरूको दासत्व र बन्धनबाट तँ मुक्त हुने आशा हुन्छ। तँसँग सृष्टि गरिएको प्राणीको रूपमा आफ्‍नो कर्तव्य पूरा गर्ने र सत्यता प्राप्त गर्ने आशा पनि हुन्छ।

यति धेरै सङ्गति गरेपछि, के तिमीहरूले व्यक्तिको नैतिकता मापन गर्ने “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने अभिव्यक्ति र मापदण्डबारे केही वास्तविकता बुझ्यौ? (बुझ्यौँ।) त्यसोभए समग्रमा भन्दा, यो वाक्य सही हो कि गलत हो भनेर हामीले कति वटा पक्षबाट बुझ्‍नुपर्छ? पहिलो कुरा त, यो अभिव्यक्ति सत्यता वा परमेश्‍वरका वचनहरूअनुरूप छैन, र यो मानिसहरूले पालना गर्नुपर्ने सत्यता सिद्धान्त होइन भन्‍ने स्पष्ट छ। त्यसैले, तैँले यो मामिला कसरी सम्हाल्नुपर्छ? तँलाई जसले काम दिए पनि, तँसँग इन्कार गर्ने र यसो भन्‍ने अधिकार हुन्छ, “म तपाईंलाई सहयोग गर्न चाहन्‍नँ; म तपाईंप्रति निष्ठावान्‌ हुनुपर्छ भन्‍ने छैन।” कुनै बेला तैँले तिनीहरूले सुम्पेको काम स्वीकार गरेको थिइस्, तर अहिले तैँले कुरा बुझेर तँलाई सहयोग गर्न मन लागेन र यसो गर्नुपर्ने आवश्यकता वा दायित्व छैन भन्‍ने लाग्यो भने, कुरा त्यहीँ सन्किन्छ। के यो अभ्यासको सिद्धान्त होइन र? (हो।) तैँले “हुँदैन” भनेर इन्कार गर्न सक्छस्। दोस्रो कुरा, “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइमा के त्रुटि छ? यदि कसैले तँलाई सहज रूपमा गर्न सकिने सरल काम दियो भने, यो मानिसहरूमाझ हुने सामान्य अन्तरक्रिया र कामकाज हो। यसको आधारमा तँ विश्‍वासयोग्य छस् कि छैनस् वा तँसँग उच्‍च नैतिक चरित्र छ कि छैन भनेर भन्‍न सकिँदैन, अनि यसलाई व्यक्तिको नैतिकता नाप्‍ने मापदण्डको रूपमा प्रयोग गर्न सकिँदैन। के त्यति धेरै मेहनत नलाग्‍ने काममा कसैलाई सहयोग गर्दा त्यसले त्यो व्यक्तिमा नैतिकता र विश्‍वसनीयता छ भन्‍ने इङ्गित गर्छ? यस्तै हुन्छ भन्‍ने हुँदैन, किनभने त्यो व्यक्तिले पर्दापछाडि कैयौँ खराब कामहरू गरेको हुन सक्छ। यदि तिनीहरूले कैयौँ खराब कामहरू गरेका छन्, तर थोरै मेहनतसाथ अरूलाई सघाउन केही काम गरेका छन् भने, के यसलाई उच्च नैतिक चरित्र भनेर मानिन्छ? (अहँ, मानिँदैन।) त्यसकारण, यो उदाहरणले “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने अभिव्यक्तिलाई गलत साबित गर्छ। यो सही छैन र यसलाई व्यक्तिको नैतिक आचरण मापन गर्ने मापदण्डको रूपमा प्रयोग गर्न सकिँदैन। कतिपय सामान्य कुराहरू सम्‍हाल्‍ने तरिका यही हो। त्यसोभए केही विशेष कुराहरूलाई चाहिँ कसरी सम्‍हाल्‍ने? यदि कसैले तँलाई तेरो क्षमताभन्दा बाहिरको कुनै विशेष महत्त्वपूर्ण काम दियो, र तँलाई त्यो थकाइलाग्दो र कठिन लाग्यो र तँ त्यो काम गर्न सक्दैनस् भने, तैँले दुःख नमानी इन्कार गर्न सक्छस्। यसको साथै, यदि कसैले तँलाई अनुचित, गैरकानुनी, वा अरूको हितमा हानि गर्ने किसिमको काम सुम्पन्छ भने, तैँले विशेष रूपमै तिनीहरूको लागि त्यो काम गर्नु हुँदैन। त्यसकारण, जब कसैले तँलाई कुनै काम सुम्पन्छ, तब तैँले खुट्याउनुपर्ने मुख्य कुरा के हो? एक हिसाबमा, तँलाई सुम्पिएको काम तँले तेरो जिम्‍मेवारी वा दायित्व हो कि होइन र तैँले त्यो काम स्विकार्नु पर्छ कि पर्दैन भन्‍ने कुरा खुट्याउनुपर्छ। अर्को हिसाबमा, काम स्विकारिसकेपछि, तैँले त्यो काम गरे पनि नगरे पनि, र त्यसलाई राम्ररी गरे पनि नराम्ररी गरे पनि, के त्यसमा विश्‍वासयोग्यता र व्यक्तिको नैतिकता समावेश हुन्छ? खुट्याउनुपर्ने मुख्य कुरा त्यही हो। खुट्याउनुपर्ने अर्को पक्ष भनेको सुम्पिएको कामको प्रकृति हो, यो उचित, कानुनी, सकारात्मक छ कि नकरात्मक छ भनेर जान्‍नु हो। तैँले यसलाई यी तीन पक्षहरूबाट खुट्याउनुपर्छ। अब, अहिले भर्खरै सङ्गति गरिएको विषयमा विचार गरेर यसको सारांश देओ अनि तिमीहरूका विचार र दृष्टिकोणहरूबारे छलफल गर। (“अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक अभिव्यक्तिबारे कुरा गर्दा, पहिलो कुरा त, मानिसहरूले अरूको लागि काम गरिदिनु नै पर्छ भन्‍ने अनिवार्य हुँदैन, तिनीहरूले इन्कार पनि गर्न सक्छन्, र यो हरेक व्यक्तिको अधिकार हो। दोस्रो कुरा, यदि तिनीहरूले अरूले सुम्पेको काम स्विकारे नै भने पनि, तिनीहरूले यो काम गरे पनि नगरे पनि र तिनीहरूले यो काम राम्ररी गरे पनि नगरे पनि, यो कुरा तिनीहरूको नैतिकतासँग सम्‍बन्धित हुँदैन, र यसलाई व्यक्तिको नैतिक चरित्र मापन गर्ने मापदण्डको रूपमा प्रयोग गर्न सकिँदैन। यसको साथै, कसैलाई सुम्पिएको काम गैरकानुनी र अपराध हो भने, उसले त्यो काम साँच्‍चै नै गर्नु हुँदैन। तिनीहरूले त्यो काम गरे भने, त्यो दुष्ट कार्य गर्नु हुन्छ र तिनीहरूले दण्ड भोग्‍नेछन्। यी बुँदाहरूबाट, हामीले साँच्‍चै नै “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने दृष्टिकोणलाई गलत साबित गर्न सक्छौँ।) सबैभन्दा महत्त्वपूर्ण कुरा त यो अभिव्यक्ति नै गलत छ। यो कहाँ गलत छ? पहिलो कुरा, यसले मामिलाहरूलाई कसरी लिने र सम्‍हाल्‍ने भन्‍नेबारेमा लाद्‌ने सिद्धान्त नै गलत छ। साथै, व्यक्तिको नैतिक आचरण मापन गर्न यो अभिव्यक्तिको प्रयोग गर्नु पनि गलत छ। अझ भन्‍ने हो भने, व्यक्तिको नैतिक आचरण मापन गर्न, उसलाई बन्धनमा पार्न र रोकटोक गर्न, उसलाई विभिन्‍न कुराहरू गर्न लगाउन, र उसले लिन नपर्ने वा लिन इच्छा नगर्ने जिम्‍मेवारी लिन लगाउन उसको समय, ऊर्जा, र मूल्य चुकाउन लगाउनको लागि यो अभिव्यक्ति प्रयोग गर्नु भनेको एक किसिमको जबरजस्ती हो, र यो पनि गलत छ। “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइको मूल्य छैन र यो गलत छ भनी प्रमाणित गर्न यी केही त्रुटिहरू नै पर्याप्त छन्। अब, हामी यो कुराको छोटो सारसङ्झेप गरौँ। सर्वप्रथम, “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइले मानिसहरूलाई अरूले सुम्पेको काम कसरी गर्ने भनेर बताउँछ। यसले के अर्थ दिन्छ भने, जब कसैले तँलाई कुनै काम सुम्पन्छ, तब यो उचित भए पनि नभए पनि, असल भए पनि खराब भए पनि, सकारात्मक भए पनि नकारात्मक भए पनि, जबसम्म यो काम तँलाई नै सुम्पिइएको हुन्छ, तबसम्म तैँले बोलेको कुरा पूरा गर्नुपर्छ। तिनीहरूलाई सन्तुष्ट पार्न त्यो काम राम्ररी र पूर्ण रूपमा पूरा गर्नु तेरो दायित्व हुन्छ। यस्तो व्यक्तिमा मात्रै विश्‍वसनीयता हुन्छ। यसले मानिसहरूलाई कुरै नबुझी काम गर्न बाध्य बनाउँछ, जुन आफैमा गलत छ, र यो सिद्धान्तहरूविरुद्ध जाने किसिमको गलत छ। दोस्रो कुरा, मानिसहरूले “अरूले जिम्मा दिएको कुरा निष्ठापूर्वक पूरा गर्न सक्दो” गर्छन् कि गर्दैनन् भन्‍ने मापदण्डलाई तिनीहरूको नैतिक आचरण मापन गर्ने आधारको रूपमा प्रयोग गरिन्छ। के यो मापन मापदण्डले अर्को गल्ती गरिरहेको हुँदैन र? यदि सबैले आफूलाई सुम्पिएको खराब वा दुष्ट कामहरू विश्‍वासयोग्य ढङ्गले पूरा गर्न सक्दो गर्छन् भने, के यो समाज उलटपुलट हुँदैन र? यसको साथै, यदि यो अभिव्यक्तिलाई मानिसहरूको नैतिक आचरण मापन गर्ने मापदण्डको रूपमा सधैँ प्रयोग गरिन्छ भने, यसले स्वाभाविक रूपमै मानिसहरूको विचारलाई बाँध्‍ने र नियन्त्रण गर्ने सामाजिक माहौल, आम जनमत, र सामाजिक दबाब सिर्जना गर्नेछ। अनि, यसबाट के-कस्ता परिणामहरू आउने हन्? “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइको कारण र समाजमा त्यस्तो आम जनमत विद्यमान हुने हुनाले, तँ सामाजिक दबाबमा पर्छस् र त्यस्ता परिस्थितिहरूमा तँ त्यसरी नै काम गर्न बाध्य हुन्छस्। तैँले गर्ने व्यवहारको तरिका स्वेच्छिक हुँदैन, यो तेरो आफ्नै क्षमताको दायराभित्र पर्दैन, र यो तैँले आफ्‍नो दायित्व पूरा गर्ने कार्य पनि होइन। तँ यो काम गर्न बाध्य हुन्छस्, र यो तेरो हृदयको माग हुँदैन, न त सामान्य मानवताको माग नै हुन्छ, र यो तेरो भावनात्मक सम्‍बन्ध कायम राख्‍ने माग पनि हुँदैन, बरु यो सामाजिक दबाबले पैदा गरेको कुरा हुन्छ। यो नैतिक अपहरणसरह हो। यदि तैँले अरूलाई गर्छु भनेर भनेको काम गर्न सकिनस् भने, तेरा आमाबुबा, परिवार, सहकर्मी र साथीहरूले यसो भन्दै तँलाई आलोचना गर्नेछन्, “तैँले के गर्न खोजिरहेको छस्? ‘अरूले जिम्मा दिएको कुरा निष्ठापूर्वक पूरा गर्न सक्दो गर’ भनेर सबैले भन्छन्। तैँले त गर्छु भनेर पनि, किन काम पूरा गर्दैनस्? यदि तैँले गर्छु भनेको होस् भने, तैँले राम्ररी गरिदिनुपर्छ!” यो सुनेपछि, तँलाई पनि गल्ती गरेको छु जस्तो लाग्छ, त्यसकारण तैँले चुपचाप काम अघि बढाउँछस्। तर काम गर्दा तँलाई अझै पनि काम गर्न मन हुँदैन; तँसँग क्षमता हुँदैन, र तैँले यसलाई व्यवस्थित गर्न सक्दैनस्, तैपनि तैँले आफ्‍नो दाँत बाँधेरै भए नि यो काम गर्नुपर्ने हुन्छ। अन्त्यमा, तेरो पूरै परिवारले तँलाई यो काम गर्न सहयोग गर्छन्, तर यसमा धेरै पैसा र शक्ति लाग्छ, र दुःख हुन्छ र बल्‍लबल्‍ल यो काम समाप्त हुन्छ। तँलाई काम सुम्पने व्यक्ति त खुसी हुन्छ, तर तँ हृदयभरि ठूलो कष्ट सहेर लखतरान भएको हुन्छस्। तैँले हृदयमा मन नलागीनलागी र इच्छा नभईनभई यो काम गरेको भए पनि, तैँले हरेस खाँदैनस्, र अर्कोपटक यस्तै परिस्थिति आइपर्दा तँ फेरि त्यसै गर्छस्। किन यस्तो हुन्छ? किनभने तँ आत्मसम्मान चाहन्छस्, तँलाई अभिमान मन पर्छ, र साथमा तँ आम जनमतको दबाब सहन सक्दैनस्। कसैले तेरो गल्ती भेट्टाएन भने पनि, तैँले आफैलाई यसो भन्दै आलोचना गर्छस्, “मैले अरूको लागि जे गर्ने सहमति जनाएको थिएँ त्यो गरिनँ। म के गरिरहेको छु? मलाई आफैप्रति घृणा लाग्छ। के यो अनैतिक कार्य होइन र?” तैँले आफैलाई समेत जबरजस्ती गरिरहेको छस्; के तेरो मन पहिले नै बन्दी भइसकेको हो? (हो।) वास्तवमा, त्यो कामसँग तेरो अलिकति पनि सम्‍बन्ध हुँदैन। यो काम गरेर तैँले कुनै फाइदा वा सुधार प्राप्त गर्दैनस्। तैँले यो काम नगरे पनि केही हुँदैन, र एकदुई जनाले मात्रै तेरो आलोचना गर्नेछन्। तर त्यसले के फरक पर्छ र? त्यसले अलिकति पनि तेरो नियति परिवर्तन गर्दैन। मानिसहरूले तँलाई जे गर्न अनुरोध गरे पनि, जबसम्म त्यसले परमेश्‍वरका मापदण्डहरू पूरा गर्दैन, तबसम्म तैँले त्यसलाई इन्कार गर्न सक्छस्। यी तीन वटा बुँदाहरूको आधारमा “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइलाई चिरफार गरेपछि, के तिमीहरूले यो अभिव्यक्तिको सार बुझ्यौ त? (बुझ्यौँ।)

जब कसैले तँलाई कुनै काम सुम्पन्छ, तब तैँले कुन-कुन सिद्धान्तहरू पालना गर्नुपर्छ? के यस कार्यलाई अघि बढाउने सिद्धान्तहरू हुनुपर्दैन र? सत्यताको हिसाबमा यसको आधार के हो? अहिले भर्खरै, मैले सबैभन्दा महत्त्वपूर्ण बुँदा उल्‍लेख गरे, र त्यो बुँदा के हो भने, आमाबुबालाई हेरचाह गर्ने, छोराछोरी हुर्काउने, अनि कानुनको अधीनमा रही आफ्‍ना सामाजिक जिम्‍मेवारीहरू पूरा गर्ने कार्यबाहेक, कसैले सुम्पेको काम स्विकार्ने वा कसैको लागि काम गर्ने कुनै दायित्व हुँदैन र कसैको मामिला वा कसैले सुम्पेको कामको लागि जिउनु आवश्यक छैन। मानव जीवनको मूल्य र अर्थ सृष्टि गरिएको प्राणीको कर्तव्य पूरा गर्दा मात्रै पाउन सकिन्छ। त्यसबाहेक, कसैको लागि केही गरिदिनुमा अलिकति पनि अर्थ हुँदैन; यो सब व्यर्थको काम हो। त्यसकारण, “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइ मानिसहरूले मानिसहरूमा लाद्‍ने कुरा मात्रै हो र परमेश्‍वरसँग यसको कुनै सम्‍बन्ध छैन। यो अभिव्यक्ति परमेश्‍वरले मानवलाई दिनुभएको मापदण्ड बिलकुलै होइन। यो कुरा त अरूले तँबाट नाजायज फाइदा उठाउने, नैतिक रूपमा तँलाई जबरजस्ती गर्ने, र तँलाई नियन्त्रण र बन्धनमा पार्ने कार्यबाट आउँछ। परमेश्‍वरले दिनुभएको काम वा सृष्टि गरिएको प्राणीको रूपमा कर्तव्य निभाउने कार्यसँग यसको अलिकति पनि सम्‍बन्ध छैन। कुरो बुझ्यौ? (बुझ्यौँ।) यो संसारमा, सम्पूर्ण ब्रह्माण्डमा, सृष्टि गरिएको प्राणीको रूपमा तिमीहरू परमेश्‍वर र परमेश्‍वरले सुम्पनुभएको कार्यप्रति निष्ठावान्‌ हुने, र मानवको रूपमा आफूले पाएको कर्तव्यप्रति निष्ठावान्‌ हुनेबाहेक, तेरो निष्ठा पाउनलायक केही पनि र कोही पनि छैन। स्पष्टै छ, “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइ आचरण अँगाल्ने सिद्धान्त होइन। यो गलत छ र यसले सिद्धान्त उल्‍लङ्घन गर्छ। यदि कसैले तँलाई कुनै काम सुम्पन्छ भने, तैँले के गर्नुपर्छ? यदि तँलाई सुम्पिएको काम गर्न त्यति मेहनत लाग्दैन, जसको लागि तैँले बोल्‍नु मात्रै पर्छ वा सानो काम मात्रै गर्नुपर्छ, र तँसँग त्यसो गर्न चाहिने क्षमता छ भने, तैँले आफ्‍नो मानवता र करुणाको आधारमा सहयोग गर्न सक्छस्; यसलाई गलत मानिँदैन। यो सिद्धान्त हो। तैपनि, यदि तँलाई सुम्पिएको कामले तेरो धेरै समय र ऊर्जा लिन्छ, वा तेरो धेरै समय बरबादसमेत गर्छ भने, तँसँग इन्कार गर्ने अधिकार हुन्छ। तँलाई काम गर्न लगाउने चाहे तेरा आमाबुबा नै भए पनि, तँसँग अस्वीकार गर्ने अधिकार हुन्छ। तिनीहरूप्रति निष्ठावान्‌ हुनुपर्ने वा तिनीहरूले दिएको काम स्विकार्नुपर्ने कुनै आवश्यकता हुँदैन, यो तेरो अधिकार हो। अनि, यो अधिकार कहाँबाट आउँछ? यो अधिकार परमेश्‍वरले तँलाई दिनुभएको अधिकार हो। यो दोस्रो सिद्धान्त हो। तेस्रो सिद्धान्त के हो भने, यदि कसैले तँलाई कुनै काम दिन्छ, र यसको लागि धेरै समय र ऊर्जा लाग्दैन, तर यसले तेरो कर्तव्यमा बाधा वा असर पार्न, वा कर्तव्य पूरा गर्ने तेरो इच्छा वा परमेश्‍वरप्रतिको तेरो निष्ठा नष्ट गर्न सक्छ भने, यसलाई पनि तैँले इन्कार गर्नुपर्छ। यदि कसैले तँलाई सत्यता पछ्याउने कार्यमा असर गर्न सक्‍ने, सत्यता पछ्याउने तेरो इच्छा र सत्यता पछ्याउने तेरो गतिमा बाधा र व्यवधान ल्याउन सक्‍ने, र तँलाई आधा बाटोमा लत्तो छोड्ने बनाउन सक्‍ने काम जिम्मा दिन्छ भने, यसलाई तैँले अझै बढी रूपमा इन्कार गर्नुपर्छ। तेरो कर्तव्य निर्वाह वा सत्यता पछ्याउने कार्यमा असर गर्ने जुनसुकै कुरालाई तैँले इन्कार गर्नुपर्छ। यो तेरो अधिकार हो; तँसँग “नाइँ” भन्‍ने अधिकार छ। तैँले त्यसमा आफ्‍नो समय र शक्ति लगानी गर्नु आवश्यक छैन। तैँले अर्थ र मूल्य नभएका, अनि तेरो कर्तव्यमा, तेरो सत्यता पछ्याउने कार्यमा, वा तेरो मुक्तिमा सुधार नल्याउने र सहयोग वा फाइदा नपुर्‍याउने सबै कुरा इन्कार गर्न सक्छस्। के यसलाई सिद्धान्तको रूपमा लिन सकिन्छ? सकिन्छ, यो एक सिद्धान्त हो। त्यसोभए, यदि तिमीहरूले यी सिद्धान्तहरूअनुसार मापन गर्‍यौ भने, मानिसहरूले आफ्‍नो जीवनमा स्विकार्नुपर्ने कामहरू कहाँबाट आउन सक्छन्? (परमेश्‍वरबाट।) ठीक भन्यौ, ती परमेश्‍वरबाट मात्रै आउन सक्छन्। “परमेश्‍वरबाट” भन्‍ने शब्‍द तुलनात्मक रूपमा खोक्रो र टाढाको छ, त्यसकारण यो सुम्पिइने कुराचाहिँ वास्तवमा के हो त? (आफ्‍नो कर्तव्य निभाउने काम।) ठीक भन्यौ, यो भनेको मण्डलीमा आफ्‍नो कर्तव्य पूरा गर्ने काम हो। परमेश्‍वरले तँलाई व्यक्तिगत रूपमै “तँ सुसमाचार प्रचार गर्न जा” “तँ मण्डली नेतृत्व गर्न जा,” वा “तँ लेखनको काम गर्न जा” भनेर भन्‍नु असम्‍भव हुन्छ। परमेश्‍वरले तँलाई व्यक्तिगत रूपमै त्यसो भन्‍नु असम्‍भव हुन्छ, तर परमेश्‍वरले तँलाई परमेश्‍वरको घरका बन्दोबस्तहरूद्वारा कर्तव्य सुम्पनुभएको हुन्छ। परमेश्‍वरको घरका सबै बन्दोबस्तहरू परमेश्‍वरबाट सुरु भएका र आएका हुन्छन्, त्यसकारण के परमेश्‍वरले तँलाई व्यक्तिगत रूपमै भन्‍नु आवश्यक हुन्छ त? तैँले परमेश्‍वरको सार्वभौमिकता र योजनाबद्ध कार्यबाट आएका मानिसहरू, घटनाहरू, र परिस्थितिहरू अनुभव गरिसकेको छस् र तैँले वास्तविक अनुभूति प्राप्त गरेको छस्। तैँले अनुभव गरेको कुरा परमेश्‍वरको काम, सत्यता, र उहाँको व्यवस्थापन योजनासँग सम्‍बन्धित छ। के यो सृष्टि गरिएको प्राणीको कर्तव्य निभाउनु होइन र? यो आफूलाई सुम्पिएको कुरा स्विकार्नुको एउटा पक्ष हो। अर्को पक्षबाट हेर्दा, परमेश्‍वरले सुम्पनुभएको कुराबाहेक, मानिसहरू अर्को एउटा कुराप्रति पनि निष्ठावान्‌ हुनुपर्छ। परमेश्‍वर मात्रै अटल विश्‍वासको योग्य हुनुहुन्छ; मानिसहरू यसको लायक छैनन्। तेरा पितापुर्खा, आमाबुबा, वा अग्रजहरूलगायत कोही पनि यसको लायक छैनन्। त्यसो किन हो? सबैभन्दा सर्वोच्च सत्यता के हो भने सृष्टि गरिएका प्राणीहरू सृष्टिकर्ताप्रति निष्ठावान्‌ हुनुपर्छ भन्‍ने कुरा एकदम प्राकृतिक र जायज हो। के तैँले यो सत्यता विश्‍लेषण गर्नुपर्छ र? पर्दैन, मानिसहरूसँग सम्बन्धित सबै कुरा परमेश्‍वरबाट आएका हुन्, त्यसकारण सृष्टि गरिएका प्राणीहरू सृष्टिकर्ताप्रति निष्ठावान्‌ हुनुपर्छ भन्‍ने कुरा एकदम प्राकृतिक र जायाज हो। यो मानिसहरूले सधैँ मनमा राख्‍नुपर्ने सर्वोच्‍च सत्यता हो! मानिसहरूले बुझ्‍नुपर्ने दोस्रो सत्यता के हो भने, परमेश्‍वरप्रति निष्ठावान्‌ भएर, मानिसहरूले परमेश्‍वरबाट प्राप्त गर्ने कुरा सत्यता, जीवन, र बाटो हो। तिनीहरूले प्राप्त गर्ने कुराहरू प्रचुर र प्रशस्त, पर्याप्त, र पोखिने गरी भरिपूर्ण हुन्छन्। जब मानिसहरूले सत्यता, जीवन, र बाटो प्राप्त गर्छन्, तब तिनीहरूको जीवन बहुमूल्य बन्छ। त्यसकारण, जब तँ परमेश्‍वरप्रति निष्ठावान्‌ हुन्छस्, तब तैँले दिएको समय, शक्ति र मूल्यको निम्ति सकारात्मक इनाम दिइनेछ, र तैँले कहिल्यै पछुताउनुपर्नेछैन। अहिलेसम्‍म, कतिपय मानिसहरूले परमेश्‍वरलाई पछ्याएको बीसतीस वर्ष भइसक्यो, र कतिले परमेश्‍वरलाई पछ्याएको तीन वा पाँचदश वर्ष भयो। मलाई लाग्छ तिनीहरूमध्ये धेरैलाई कुनै पछुतो छैन र केही न केही उपलब्धि मिलेको छ। सत्यतालाई प्रेम गर्ने मानिसहरूको कुरा गर्दा, तिनीहरूले परमेश्‍वरलाई जति धेरै पछ्याउँछन्, त्यति नै आफूमा धेरै कुराको कमी छ र सत्यता बहुमूल्‍य छ भन्‍ने अनुभूति गर्छन्। सत्यता पछ्याउने तिनीहरूको सङ्कल्प बढ्दै जान्छ, र तिनीहरूलाई आफूले परमेश्‍वरलाई धेरै ढिला स्विकारेजस्तो लाग्छ र तिनीहरूले तीनदेखि पाँच वा दश वर्षपहिले उहाँलाई स्विकारेको भए कति धेरै सत्यता बझ्थे होला भनेर सोच्छन्। अहिले कतिपय मानिसहरूले परमेश्‍वरलाई धेरै ढिलो स्विकारेकोमा पछुतो गर्छन्, र तिनीहरूले धेरै वर्ष सत्यता नै नखोजी परमेश्‍वरमा विश्‍वास गरेर समय बरबाद गरेकोमा, र आफ्‍नो कर्तव्य राम्ररी पूरा नै नगरी धेरै वर्ष परमेश्‍वरमा विश्‍वास गरेकोमा पछुतो गर्छन्। छोटकरीमा भन्दा, व्यक्तिले परमेश्‍वरमा विश्‍वास गरेको समय जे-जति भए पनि, तिनीहरू सबैले केही न केही पाउँछन् र सत्यता पछ्याउनु अत्यन्तै महत्त्वपूर्ण कुरा रहेछ भन्‍ने महसुस गर्छन्। यो दोस्रो सत्यता हो: परमेश्‍वरप्रति निष्ठावान्‌ भएर, मानिसहरूले परमेश्‍वरबाट प्राप्त गर्ने सबै कुरा भनेको सत्यता, बाटो, र जीवन हो, र तिनीहरूले मुक्ति पाउन सक्छन्, र शैतानको शक्तिको अधीनमा रहन छोड्छन्। तेस्रो सत्यता के हो भने, यदि मानिसहरूले परमेश्‍वरप्रति अनन्त निष्ठा हासिल गर्न सक्छन् भने, तिनीहरूको अन्तिम गन्तव्य के हुनेछ? (मुक्ति पाउनु र परमेश्‍वरको राज्यमा प्रवेश गर्ने गरी रहिरहनु।) जब मानिसहरूले परमेश्‍वरलाई पछ्याउँछन् र अन्तिममा मुक्ति पाउँछन्, तब तिनीहरूले पाउने गन्तव्य भनेको विनाशमा फालिएर नष्ट हुनु होइन, बरु नयाँ मानवको रूपमा रहन र निरन्तर जिइरहन पाउनु हो। यदि मानिसहरूले निरन्तर जिइरहन पाउँछन् भने, तिनीहरूले परमेश्‍वरलाई देख्‍ने आशा हुन्छ। त्यो कति ठूलो आशिष्‌ हो! परमेश्‍वरप्रति निष्ठावान्‌ हुने कुरामा, के मानिसहरूले यी तीन सत्यता बुझ्‍नु पर्याप्त हुन्छ? (हुन्छ।) मानिसहरूले अरूलाई पछ्याउँछन् र अरूप्रति निष्ठावान्‌ बन्छन् भने के-कस्ता फाइदाहरू हुन्छन्? यदि तँ अरूप्रति निष्ठावान्‌ छस् भने, मानिसहरूले तँमा असल नैतिकता छ भनेर भन्‍नेछन्। तैँले राम्रो प्रतिष्ठा पाउँछस्, र तँलाई यो सानो फाइदा मात्रै हुन्छ। के तैँले सत्य र जीवन प्राप्त गरेको हुन्छस् त? त्यो त तैँले कदापि प्राप्त गरेको हुँदैनस्। यदि तँ कसैप्रति निष्ठावान्‌ भइस् भने तिनीहरूले तँलाई के दिन सक्छन्? बढीमा, तिनीहरूले आफ्नो करियरमा द्रुत सफलता पाएको बेला तिनीहरूसँगको सङ्गतबाट तैँले केही फाइदा पाउलास्, त्यति त हो नि। त्यसको के मूल्य हुन्छ र? के त्यो खोक्रो कुरा होइन र? सत्यतासँग सम्‍बन्धित नरहेका कुराहरू तैँले जति धेरै प्राप्त गरे पनि ती व्यर्थ हुन्छन्। यसको साथै, यदि तैँले मानिसहरूलाई पछ्याइस् र तँ तिनीहरूप्रति निष्ठावान्‌ भइस् भने, त्यसका दुष्परिणामहरू हुन सक्छन्। तँ एक पीडित वा बलि बन्‍न सक्छस्। यदि तँ जोप्रति निष्ठावान्‌ छस् त्यो व्यक्ति सही बाटोमा हिँड्दैन, र तैँले त्यसलाई पछ्याइस् भने, के होला? के तँ सही मार्गमा हिँड्लास् त? (अहँ।) यदि तैँले तिनीहरूलाई पछ्याइस् भने, तँ पनि सही मार्गमा हिँड्नेछैनस्; तैँले तिनीहरूको कुरा मानेर दुष्टता गर्नेछस् र दण्ड भोग्‍न नरकसमेत जानेछस्, त्यसपछि त तँ सक्‍किनेछस्। यदि तँ कुनै व्यक्तिप्रति निष्ठावान्‌ छस् भने, तैँले जति धेरै सुकर्म गरे पनि, परमेश्‍वरको अनुमोदन प्राप्त गर्नेछैनस्। यदि तँ दियाबलस राजाहरू, शैतान, वा ख्रीष्टविरोधीहरूप्रति निष्ठावान्‌ हुन्छस् भने, तँ शैतानको सहकर्मी र नोकर बन्छस्। यसको परिणाम यो हुन्छ कि तँ शैतानसँगै गाडिनेछस् र शैतानको बलि बन्‍नेछस्। गैरविश्‍वासीहरू भन्छन्, “राजाको नजिक हुनु बाघसँग सुत्‍नुजस्तै खतरनाक हुन्छ।” तँ दियाबलस राजाहरूप्रति जति नै निष्ठावान्‌ भए पनि अन्त्यमा तिनीहरूले तँलाई प्रयोग गर्नेछन्, र त्यसपछि निल्‍नेछन् र पीडित बनाउनेछन्। तेरो जीवन सधैँ खतरामा हुनेछ। दियाबलस राजाहरू र शैतानप्रति निष्ठावान्‌ हुनुको नियति त्यस्तै हुन्छ। दियाबलस राजाहरू र शैतानले तँलाई कहिल्यै पनि जीवनको सही दिशा र उद्देश्य देखाउँदैनन्, र तँलाई जीवनको सही मार्गतिर डोर्‍याउँदैनन्। तिनीहरूबाट तैँले कहिल्यै सत्यता वा जीवन प्राप्त गर्नेछैनस्। तिनीहरूप्रतिको तेरो निष्ठाको अन्त्य भनेको कि त तँ तिनीहरूसँगै नष्ट हुनेछस् र तिनीहरूको बलि बन्‍नेछस्, कि त तँलाई तिनीहरूले फन्दामा पार्नेछन्, हानि गर्नेछन् र निल्‍नेछन्; यो सबै नरक जाने अन्तिम परिणाम हो। यो इन्कार्न नसकिने तथ्य हो। त्यसकारण, कुनै व्यक्ति चाहे व्यक्ति जति नै चर्चित र प्रख्यात होस् वा उसको प्रभाव जति ठूलो होस्, त्यो व्यक्ति तेरो निष्ठा र तेरो सम्पूर्ण जीवनत्यागको लायक हुँदैन। तिनीहरू त्यसलायक हुँदैनन्, र तिनीहरूसँग तेरो नियति बदल्‍ने वा हेरफेर गर्ने शक्ति हुँदैन। के यो सत्यता सिद्धान्त बुझ्‍नु मानिसहरूलाई पछ्याउने र तिनीहरूप्रति निष्ठावान्‌ हुने समस्या समाधान गर्न पर्याप्त छ? (छ।) तँलाई अरूले सुम्पेका कामहरूलाई के-कसो गर्ने भन्‍नेबारे तैँले पछ्याउनुपर्ने तीन सिद्धान्तहरू छन्, र परमेश्‍वरप्रतिको मानिसहरूको निष्ठाको मूल्य र महत्त्वबारे पनि तीन सिद्धान्तहरू सङ्गति गरिएको छ—के तिमीहरूले यी सबै सिद्धान्तहरू स्पष्ट बुझ्यौ? (बुझ्यौँ।) छोटकरीमा भन्दा, “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने भनाइलाई चिरफार गर्नुको उद्देश्‍य तिमीहरूलाई यसको मूर्खता र झूटलाई स्पष्ट देख्‍न सहयोग गर्नु हो ताकि तिमीहरूले यसलाई त्याग्‍न सक। तैपनि, त्यसलाई त्याग्‍नु मात्रै पर्याप्त हुँदैन; मानिसहरूले बुझ्‍नुपर्ने अभ्यासका सिद्धान्तहरू, साथै त्यस्तो विषयमा परमेश्‍वरका अभिप्रायहरू के छन् त्यसलाई बुझ्‍नु र जान्‍नु पनि जरुरी हुन्छ। “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक अभिव्यक्तिको मुख्य विषयवस्तु लगभग यही हो। मैले यसलाई फरकफरक पक्ष र दृष्टिकोणबाट चिरफार गरेँ, र त्यसपछि परमेश्‍वरले मानिसहरूको लागि खुलासा गर्नुभएका अभ्यासका सिद्धान्तहरू, परमेश्‍वरका अभिप्रायहरू के हुन्, र मानिसहरूले बुझ्‍नुपर्ने सत्यताहरू के-के हुन् भन्‍नेबारे निर्दिष्ट रूपमा सङ्गति गरेँ। यी बुँदाहरू बुझेपछि, मानिसहरूले “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने नैतिक अभिव्यक्तिलाई कसरी चिन्‍ने भनेर आधारभूत रूपमै बुझेको हुनुपर्छ।

“अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने यो विषय चिरफार गर्दा यो निकै सरल लाग्छ, र मानिसहरूले सजिलै यसलाई चिन्‍न र बुझ्‍न सक्छन्। यो वाक्यांश नैतिकविद्‌हरूले मानिसहरूलाई सोचशून्य पार्न, तिनीहरूको विचारलाई बहकाउन, र सामान्य सोच बिथोल्नको लागि अघि सारेको अभिव्यक्ति पनि हो, र यो सामान्य मानव विवेक, समझ, वा सामान्य मानव आवश्यकतामा आधारित छैन। त्यस्ता विचारहरू तथाकथित विचारक र नैतिकविद्‌हरूले सदाचारको रूपमा अघि सारेका कुराहरू हुन्। ती आधारहीन र निरर्थक मात्रै छैनन्, ती अनैतिक पनि छन्। किन तिनलाई अनैतिक मानिन्छ? किनभने ती सामान्य मानवताका आवश्यकताहरूबाट आएका होइनन्, तिनलाई मानव क्षमताको दायराबाट हासिल गर्न सकिँदैन, र ती मानिसले पूरा गर्नुपर्ने दायित्व वा कर्तव्य होइनन्। यी तथाकथित नैतिकविद्‌हरूले “अरूले जिम्मा दिएको कुरा निष्ठापूर्वक पूरा गर्न सक्दो गर” भन्‍ने वाक्यलाई मानिसहरूलाई आफ्नो व्यवहार अँगाल्न लगाउने मापदण्डको रूपमा कठोर रूपमा लागू गर्छन्, र एक किसिमको सामाजिक वातावरण र आम जनमत सिर्जना गर्छन्। त्यसपछि मानिसहरू यो आम जनमतको दमनमा पर्छन्, र तिनीहरू यसरी नै जिउन बाध्य हुन्छन्। यसरी, थाहै नपाई मानिसहरूको सोचलाई यस्तो शैतानी सोचले गाँजेको हुन्छ। व्यक्तिका विचारहरू गाँजिएपछि, यो अभिव्यक्ति र जनमतले प्रष्टसितै तिनीहरूको व्यवहारलाई पनि गाँज्छ। यो गाँज्‍नु भनेको के हो? यसको अर्थ मानिसहरूले के गर्ने त्यो छनौट गर्न सक्दैनन्, तिनीहरूले मानव प्रकृतिका इच्छा र मागहरू स्वतन्त्र रूपमा पछ्याउन सक्दैनन्, र तिनीहरूले आफूले चाहेको कुरा गर्न आफ्‍नो विवेक र समझका मागहरू पछ्याउन सक्दैनन्। बरु यसको सट्टा, तिनीहरू विकृत विचार, मानिसहरूले चिन्‍न नसक्‍ने वा आफूलाई मुक्त गर्न नसक्‍ने वैचारिक सिद्धान्त र सामाजिक विचारबाट बाधित हुन्छन् र गाँजिन्छन्। मानिसहरू अचेत रूपमै यस्तो सामाजिक वातावरणमा र माहौलमा जिउँछन् र यसबाट मुक्त हुन सक्दैनन्। यदि मानिसहरूले सत्यता बुझ्दैनन् भने, यदि तिनीहरूले यी अभिव्यक्तिहरूका विकृति र गल्तीहरू स्पष्ट बुझ्‍न सक्दैनन् भने, र यदि तिनीहरूले आफ्ना विचारहरू यी अभिव्यक्तिहरूद्वारा गाँजिँदा हुने हानि र परिणामहरू देख्‍न सक्दैनन् भने, तिनीहरू परम्‍परागत संस्कृति र सामाजिक विचारले पैदा गरेका बाधा, बन्धन, र दबाबबाट कहिल्यै मुक्त हुन सक्दैनन्। तिनीहरू यी कुराहरूमा भर परेर मात्रै बाँच्‍न सक्‍नेछन्। यी कुराहरूमा भर परेर मानिसहरू जिउनुको कारण के हो भने, तिनीहरूलाई सही मार्ग के हो, र आफ्नो व्यवहारको दिशा र उद्देश्य के हो भन्‍ने थाहा हुँदैन, न त तिनीहरूलाई के-कसरी आफूलाई व्यवहारमा ढाल्‍ने भन्‍ने सिद्धान्तहरू नै थाहा हुन्छ। तिनीहरू स्वाभाविक र निष्क्रिय रूपमा परम्‍परागत संस्कृतिका विभिन्‍न नैतिक अभिव्यक्तिहरूद्वारा बहकाइन्छन्, अनि यी गलत सिद्धान्तहरूद्वारा गलत रूपमा निर्देशित हुन्छन् र नियन्त्रित हुन्छन्। जब मानिसहरूले सत्यता बुझ्छन्, तिनीहरूलाई यी विधर्म र भ्रमहरू चिनेर इन्कार गर्न सहज हुन्छ। तिनीहरू शैतानले निर्माण गरेको समाजको विचार, अवस्था र वातावरणको बन्धन, अपहरण र शोषणमा पनि पर्दैनन्। यस तरिकाले, तिनीहरूको जीवनको दिशा र उद्देश्य पूर्ण रूपान्तरित हुन्छ, र तिनीहरू परमेश्‍वरका मापदण्ड र परमेश्‍वरका वचनहरूअनुसार जिउन र अस्तित्वमा रहन सक्छन्। तिनीहरू विभिन्‍न शैतानी सिद्धान्त र परम्‍परागत संस्कृतिका विभिन्‍न भ्रमहरूद्वारा बहकिन वा बन्धनमा पर्न छोड्छन्। जब मानिसहरूले नैतिक आचरणसम्‍बन्धी परम्‍परागत संस्कृतिका विभिन्‍न अभिव्यक्तिहरूलाई पूर्ण रूपमा त्याग्छन्, त्यही बेला नै तिनीहरूले आफूलाई शैतानको भ्रष्टता, बहकाइ, र बन्धनबाट पूर्ण मुक्त गर्छन्। यस आधारमा, जब तिनीहरूले सत्यता बुझ्छन् र जब तिनीहरूले परमेश्‍वरले मान्छेका लागि तोक्नुहुने र प्रदान गर्नुहुने अभ्यासका सिद्धान्तहरू बुझ्छन्, तब तिनीहरूका जीवन उद्देश्य पूर्ण रूपमा रूपान्तरित हुन्छ र तिनीहरूले नयाँ जीवन पाउँछन्। जब तिनीहरूसँग नयाँ जीवन हुन्छ, तब तिनीहरू नव-जीवित जन्‍मेको मानिसहरू हुन्छन् र नयाँ व्यक्ति बनेका हुन्छन्। तिनीहरूका मनमा रहेका विचारहरू शैतानले हालिदिएका विभिन्‍न विधर्म र भ्रमहरूले भरिन छोडेका हुन्छन्, र त्यसको सट्टा सत्यताले नै यी शैतानी कुराहरूको स्थान लिएको हुन्छ, त्यसैले तत्पश्‍चात परमेश्‍वरका वचनहरूको अगुवाइमा, तिनीहरूभित्र सत्यता जीवन बन्छ, र त्यसले नै तिनीहरूलाई मानिसहरू र कामकुराहरूलाई कसरी हेर्ने, र के-कसरी आफूलाई व्यवहारमा ढाल्‍ने र कार्य गर्ने भनेर अगुवाइ र नियन्त्रण गर्छ। अनि, तिनीहरू मानव जीवनको सही मार्गमा हिँड्छन् र ज्योतिमा जिउन सक्छन्। के यो परमेश्‍वरका वचनहरूमार्फत पुनर्जन्‍म पाउनुजस्तै होइन र? ल त, अब ठीकै छ, आजको सङ्गति यहीँ समाप्त गरौँ।

जुलाई २, २०२२


सत्यता पछ्याउनु भनेको के हो (१५)

परमेश्‍वरले आखिरी दिनहरूको न्यायको काम गर्न सत्यता व्यक्त गर्नुको पृष्ठभूमि (१)

अहिले, विपत्तिहरू झन्झन् तीव्र हुँदै गइरहेका छन्। महामारी निरन्तर फैलिरहेको मात्रै छैन, मानिसहरूको जीवनमा अनिकाल पनि परिरहेको छ। केही क्षेत्रमा युद्ध सुरु भएको छ र संसारका विभिन्‍न ठाउँमा कोलाहल मच्चिरहेको छ। व्यापक विभाजन भइरहेको छ। विगतमा यसो भनिएको थियो, “युद्धको ज्वाला मडारिन्छ, तोपको धुवाँले हावा भरिन्छ, मौसम गरम हुन्छ, जलवायु परिवर्तन हुन्छ, र महामारी फैलनेछ,” र यो भविष्यवाणी पूरा भइरहेको छ। महामारी फैलिरहेको छ र रोकिएको छैन, र गैरविश्‍वासीहरू भयानक अवस्थामा जिइरहेका छन्। हरेक दिन र वर्ष अघिल्‍लोभन्दा खराब भइरहेको छ, र तिनीहरू विपत्तिमा परिसकेका छन्। तिनीहरू सबै यो कष्टबाट मुक्त हुन र विपत्तिका दिनहरूबाट उम्कन चाहन्छन्। तिनीहरू सबैले सरकारले तिनीहरूलाई उद्धार गरेर विपत्तिबाट छुटकारा देओस् भन्‍ने आशा गर्छन्, तर सरकार त छालले हानेको बालुवाको घरजस्तै छ—शक्तिहीन र आफूलाई समेत बचाउन नसक्‍ने अवस्थामा छ, अरूलाई बचाउन सक्‍नु त परको कुरा हो। अहिले कुनै पनि दिन, सरकार ढल्‍न र नष्ट हुन सक्छ; यो अपरिहार्य छ। तिमीहरू सबैले गैरविश्‍वासीहरू कस्तो अवस्थाबाट गुज्रिरहेका छन् भन्‍ने कुरा देखेका छौ—तिनीहरूले वास्तवमै कष्ट भोगिरहेका छन्! अहिले तिमीहरूको जीवन कस्तो छ? के तिमीहरू तिनीहरूभन्दा निकै राम्रो अवस्थामा छैनौ र? (छौँ।) तिमीहरू कसरी राम्रो अवस्थामा छौ? (हामीले अझै पनि परमेश्‍वरको वचन सँगै मिलेर पढ्न र सत्यता सङ्गति गर्न पाएका छौँ। हामीले अझै पनि परमेश्‍वरको घरमा आफ्‍नो कर्तव्य निभाउन र जीवन प्रवेश खोजी गर्न पाएका छौँ। हाम्रो हृदय शान्तिमा र चिन्तामुक्त छ। हामी गैरविश्‍वासीहरूभन्दा निकै राम्रो अवस्थामा छौँ।) कम्तीमा पनि, परमेश्‍वरमा विश्‍वास गर्ने मानिसहरू गैरविश्‍वासीहरूभन्दा राम्रो अवस्थामा हुन्छन् किनभने तिनीहरूले भरोसा गर्ने केही न केही कुरा हुन्छ। तिनीहरूले परमेश्‍वरको सार्वभौमिकतामा विश्‍वास गर्छन्; तिनीहरूले सबै कुरा परमेश्‍वरको हातमा छ भनेर विश्‍वास गर्छन्, र तिनीहरूले परमेश्‍वरका योजनाबद्ध कार्य र बन्दोबस्तहरूमा विश्‍वास गर्छन्। तिनीहरूसँग परमेश्‍वरप्रति साँचो विश्‍वास र साँचो आस्था छ, त्यसकारण तिनीहरूले भरोसा गर्ने वास्तविक कुरा छ, र तिनीहरूसँग सुरक्षाको अनुभूति छ। परमेश्‍वरमा साँचो विश्‍वास गर्ने मानिसहरूले हृदयमा वास्तविक साथको अनुभूति गर्छन्, साथै सुरक्षा, शान्ति र आनन्द पनि महसुस गर्छन्, चाहे बाहिरको वातावरण जति नै खतरनाक वा अस्तव्यस्त नै किन नहोस्। त्यसकारण, तिनीहरूले जे-जस्तो परिस्थिति अनुभव गरे पनि, बाहिरी वातावरण जे-जसरी परिवर्तन भए पनि, जे-जस्ता घटना घटे पनि, विपत्ति, युद्ध वा महामारी आए पनि, र यो ठूलो वा सानो जे-जस्तो घटना भए पनि, परमेश्‍वरमा साँचो विश्‍वास गर्ने व्यक्तिले परमेश्‍वरको घरको कर्तव्य निभाउन, परमेश्‍वरको वचन खान-पिउन, परमेश्‍वरको काम अनुभव गर्न, र सत्यता प्राप्त गर्ने प्रयास गर्नमा आफूलाई समर्पित गर्न सक्छन्, किनभने तिनीहरू परमेश्‍वरलाई पछ्याउँछन् र सांसारिक प्रचलनहरूबाट अलग बस्छन्। यो कुरा अपरिवर्तित नै रहन्छ। परमेश्‍वरमाथिको विश्‍वासमा तैँले खोजी गर्नुपर्ने सबैभन्दा महत्त्वपूर्ण कुरा र महत्त्वपूर्ण उद्देश्य परिवर्तन हुन सक्दैन, र त्यो उद्देश्य भनेको सत्यता खोजी गर्नु, आफ्‍नो कर्तव्य राम्ररी निर्वाह गर्नु र परमेश्‍वरको सुन्दर गवाही दिनु हो। यो कुरा अवश्यै परिवर्तन हुन सक्दैन।

संसार जसरी परिवर्तन भए पनि, शैतानका शक्तिहरूले जसरी लडाइँ र झगडा गरे पनि, र यो समाज र संसार जति अराजक भए पनि, मानवजातिप्रतिको शैतानको बहकाउ, भ्रष्टता, बन्धन, र नियन्त्रणजस्ता आधारभूत समस्याहरू अपरिवर्तित नै रहन्छन्। भन्‍नुको अर्थ, मानिसहरूमा शैतानले घुसाइदिने विभिन्‍न विधर्म र भ्रमहरू, अनि परमेश्‍वरलाई विरोध गर्ने र परमेश्‍वरले सृष्टि गर्नुभएको मानव र सबै थोकको व्यवस्था र नियमहरूसँग बाझिने सबै विचार र वचनहरू अपरिवर्तित नै रहन्छन्। एक हिसाबमा, यी शैतानी कुराहरू परिवर्तन भएका छैनन्। अर्को हिसाबमा, यो संसारको स्थिति र संरचना जे-जसरी परिवर्तन भए पनि, मानिसहरूको हृदयको गहिराइमा शैतानद्वारा रोपिएका विधर्म र भ्रमहरू हटाइएका छैनन्। संसार अराजक स्थितिमा रहेकोले यस्तो भएको होइन वा शैतान अहिले कमजोर स्थितिमा भएकोले र संसारलाई नियन्त्रण गर्न नसक्‍ने अवस्थामा रहेकोले मानिसहरूलाई शैतानले बहकाउने र भ्रष्ट तुल्याउने विधर्म र भ्रमहरू मानिसहरूको हृदयबाट बिलाएर गएकोले यस्तो भएको होइन। यो कुरा त्यस्तो होइन। शैतानका विधर्म र भ्रमहरू अझै पनि मानिसहरूको हृदयमै छन्, र ती कुराहरू कसैले पनि हटाउन सक्दैन। शैतानले मानवजातिलाई भ्रष्ट तुल्याउन थालेदेखि नै, शैतानका विधर्म र भ्रमहरू हरेक सृष्टि गरिएको मानवको हृदयको गहिराइ र मनमा रोपिएका छन्। आजको दिनसम्‍मै मानिसहरूको हृदय र मनमा यी कुराहरू पूर्ण रूपमा अपरिवर्तित अवस्थामै रहेका छन्। परमेश्‍वरले धेरै वर्ष काम गरेर मानिसहरूलाई धेरै सत्यता दिनुभएपछि पनि, मानिसहरूले अझै पनि शैतानले तिनीहरूमा घुसाइदिएका विभिन्‍न सोच, विचार, र भनाइहरूसमेत चिन्‍न सक्दैनन्, वातावरणीय तत्त्वहरूको प्रभावविना यी कुराहरूलाई तिनीहरूले सक्रिय रूपमा पहिचान गर्ने वा हृदयबाट निकाल्‍ने प्रयास गर्नु त परको कुरा हो। न त तिनीहरूले तिनीहरूमा शैतानले घुसाइदिएका विभिन्‍न विचार र अभिव्यक्तिहरूलाई नै सक्रिय रूपमा इन्कार गर्न सक्छन्, चाहे तिनीहरूले परमेश्‍वरको वचनको भरणपोषण र अगुवाइ नै किन नपाऊन्। सुरुमा शैतानले मानिसहरूलाई निष्क्रिय रूपमा भ्रष्ट तुल्याएको भए पनि, शैतानले मानवजातिलाई भ्रष्ट तुल्याउँदै आएको सम्पूर्ण प्रक्रियामा, मानिसहरू शैतानको स्वभावअनुसार जिउन थाले, र विभिन्‍न कुराहरूलाई शैतानको सोच र दृष्टिकोणअनुसार हेर्न थाले। क्रमिक रूपमा, मानिसहरूले झन्झन् सक्रिय रूपमा शैतानसँग सहकार्य गर्न थाले, र परमेश्‍वरबाट टाढा हुँदै, र परमेश्‍वरलाई त्याग्दै, तिनीहरू परमेश्‍वरविरुद्ध विद्रोह गर्न झन्झन् सक्रिय हुँदै गए, र अन्त्यमा, शैतानले तिनीहरूलाई पूर्ण रूपमा नियन्त्रण गर्‍यो। जब शैतानका दुष्ट र मूर्ख सोच र दृष्टिकोणहरू मानिसहरूमा पूर्ण रूपमा बसेका हुन्छन्, तब तिनीहरू शैतानका कैदी र कमाराहरू बन्छन्, वा अझै स्पष्ट रूपमा भन्दा, तिनीहरू शैतानकै मूर्तरूप बन्छन्। जब यस्तो हुन्छ, तब मानिसहरू पूर्ण रूपमा शैतानको स्वभावमा जिइरहेका हुन्छन्। तिनीहरू शैतानका दर्शन र सोचअनुसार जिउने मात्र होइन, शैतानले तिनीहरूमा घुसाइदिएका विभिन्‍न धारणा र दृष्टिकोणहरू तिनीहरूको प्रकृतिमा गाभिएका समेत हुन्छन्। अझै स्पष्ट रूपमा भन्दा, मानिसहरू शैतानको स्वरूपमा मात्रै जिइरहेका हुँदैनन्, बरु शैतानहरू, दियाबलसहरू नै भएर जिइरहेका हुन्छन्। जब यस्तो हुन्छ, मानिसहरू निष्क्रिय रूपमा शैतानद्वारा भ्रष्ट हुने, प्रभावित हुने, बहकाइने वा नियन्त्रणमा पर्ने मात्रै हुँदैनन्, तिनीहरू त परमेश्‍वरविरुद्ध पूर्ण रूपमा शैतानको पक्षमा उभिरहेका समेत हुन्छन्। जब मानिसहरू यो हदसम्‍म भ्रष्ट भएका हुन्छन्, तब तिनीहरू शैतानको माध्यम, र मूर्तरूप बनेका हुन्छन् भनेर भन्‍न सकिन्छ। शैतानको माध्यम र मूर्तरूप बनिसकेको एउटा सृष्टि गरिएको प्राणीलाई मुक्ति दिनको लागि, परमेश्‍वरले सत्यता प्रदान गर्ने र परमेश्‍वरविरुद्ध रहेका मानिसहरूका विभिन्‍न भ्रष्ट स्वभाव र कार्यहरू खुलासा गर्नेबाहेक, मानिसहरूले आफ्‍नो हृदयको गहिराइमा राखेका शैतानका जस्तै सोच, विचार, र अभिव्यक्तिहरूलाई खोतल्‍नु र चिरफार गर्नु अझै महत्त्वपूर्ण हुन्छ। मानिसहरू र शैतानका उस्तै सोच, विचार, र अभिव्यक्तिहरू हुन्छन्। शैतान यी कुराहरूअनुसार जिउँछ, र शैतानले मानिसहरूलाई गहन रूपमा भ्रष्ट तुल्याएको हुनाले, तिनीहरू पनि त्यसरी नै स्वाभाविक रूपमै यी कुराहरूअनुसार नै जिइरहेका हुन्छन्। मानिसहरू यी कुराहरूअनुसार नै जिउने र यी विचारहरूद्वारा प्रभावित हुने, बहकिने, र नियन्त्रित हुने कारणले गर्दा नै, मानिसहरूले सत्यताको कुनै भाग बुझेर अनि परमेश्‍वर सृष्टिकर्ता हुनुहुन्छ भन्‍ने जानेर पनि, अझै तिनीहरू परमेश्‍वरमाथिको विश्‍वासको आधारमा उहाँको अघि झुक्‍न वा उहाँमा पूर्ण रूपमा समर्पित हुन सक्दैनन्, न त तिनीहरूले इमानदार हृदयको साथ उहाँको आराधना नै गर्न सक्छन्। मानिसहरूले इमानदार हृदयले परमेश्‍वरलाई आराधना गर्न नसक्‍नुको कारण के हुन्छ भने, तिनीहरूको हृदय र मनको गहिराइमा तिनीहरूलाई अझै पनि शैतानका विभिन्‍न सोच र विचारहरूले काबुमा राखेका र नियन्त्रण गरेका हुन्छन्। मानिसहरूले परमेश्‍वरको काम स्विकारेर परमेश्‍वरद्वारा जितिएपछि, तिनीहरूले परमेश्‍वरको वचनलाई जीवनको रूपमा स्विकार्न सके पनि, यही कारणले गर्दा नै तिनीहरूले अझै पनि शैतानका विभिन्‍न विधर्म र भ्रमहरूलाई पूर्ण रूपमा त्याग्‍न सक्दैनन्; अझै पनि तिनीहरू अन्धकारको प्रभावबाट पूर्ण रूपमा मुक्त भएर परमेश्‍वरमा साँचो रूपमा समर्पित हुन वा उहाँको आराधना गर्न सक्दैनन्। त्यसकारण, यदि परमेश्‍वरले मानवजातिलाई मुक्ति दिनु छ भने, एक हिसाबमा उहाँले मानिसहरूको भ्रष्ट स्वभावलाई न्याय गर्न र धुनको लागि सत्यता व्यक्त गर्नुपर्ने हुन्छ; मानिसहरूलाई सत्यता बुझ्‍न लगाउन, अनि परमेश्‍वरलाई चिन्‍न र उहाँमा समर्पित हुन लगाउनुपर्ने हुन्छ; मानिसहरूलाई कस्तो आचरण अँगाल्ने र कसरी सही मार्गमा हिँड्ने भनेर सिकाउनुपर्ने हुन्छ; र मानिसहरूलाई तिनीहरूले कसरी सत्यता अभ्यास गर्नुपर्छ, कसरी आफ्‍नो कर्तव्य राम्ररी पूरा गर्नुपर्छ र तिनीहरू कसरी सत्यता वास्तविकतामा प्रवेश गर्न सक्छन् भनी बताउनुपर्ने हुन्छ। अर्को हिसाबमा, उहाँले शैतानका सोच र विचारहरू खुलासा गर्नुपर्ने हुन्छ। शैतानले मानिसहरूलाई भ्रष्ट तुल्याउन प्रयोग गर्ने विभिन्‍न विधर्म र भ्रमहरूलाई उहाँले खुलासा र चिरफार गर्नुपर्छ, ताकि मानिसहरूले ती कुराहरूलाई चिन्‍न सकून्। त्यसपछि, मानिसहरू आफ्‍नो हृदयबाट यी शैतानी कुराहरू हटाउँदै शुद्ध हुन र मुक्तिसम्म पुग्‍न सक्छन्। यस तरिकाले, मानिसहरूले सत्यता के हो भन्‍ने कुरा बुझ्‍नेछन्, र तिनीहरूले शैतानको स्वभाव, शैतानको प्रकृति र यसका विधर्म र भ्रमहरूलाई पनि पहिचान गर्न सक्‍नेछन्। जब मानिसहरूले परमेश्‍वर सृष्टिकर्ता हुनुहुन्छ भनेर स्विकार्छन् र परमेश्‍वरलाई पछ्याउने विश्‍वास पाउँछन्, तब तिनीहरू हृदयको गहिराइदेखि नै शैतानको कुरूपता देख्‍न र साँच्‍चै नै शैतानलाई इन्कार्न सक्षम हुन्छन्। यी मानिसहरूको हृदय त्यसपछि पूर्ण रूपमा परमेश्‍वरमा फर्किन सक्छ। जब व्यक्तिको हृदय परमेश्‍वरतिर फर्किन थालेको हुन्छ तर अझै पूर्ण रूपमा फर्किसकेको चाहिँ भएको हुँदैन, अर्थात् जब तिनीहरूको हृदयमा सत्यताले बास गरिसकेको हुँदैन, र जब तिनीहरूको हृदय अझै परमेश्‍वरद्वारा प्राप्त गरिएको हुँदैन, तब कम्तीमा पनि आफ्‍नो जीवन जिउने क्रममा तिनीहरूले शैतानले मानिसहरूमा घुसाइदिने सबै अभिव्यक्तिहरूलाई चिन्‍न, चिरफार गर्न र छर्लङ्गै देख्‍न परमेश्‍वरको वचन प्रयोग गर्नेछन् र अन्तिममा तिनीहरूले शैतानलाई त्याग्‍न सक्‍नेछन्। यस तरिकाले, मानिसहरूको हृदयमा रहेको शैतानको स्थान झन्झन् सानो बन्दै जानेछ, र अन्तिममा यो पूर्ण रूपमा हट्नेछ। परमेश्‍वरको वचन, परमेश्‍वरले मानिसहरूलाई दिनुहुने शिक्षा, परमेश्‍वरले दिनुहुने सत्यता सिद्धान्तहरू, आदि इत्यादि कुराले यसको ठाउँ लिनेछन्। सकारात्मकता र सत्यताको जीवनले मानिसहरूभित्र क्रमिक रूपमा जरा गाड्नेछन् र तिनीहरूको हृदयको मुख्य स्थान ओगट्नेछन्, अनि यसको परिणामस्वरूप, मानिसहरूको हृदयमा परमेश्‍वरको प्रभुत्व काम हुनेछ। अर्थात्, शैतानले मानिसहरूलाई भ्रष्ट तुल्याउन प्रयोग गर्ने विभिन्‍न सोच, विचार विधर्म र भ्रमहरूलाई जब पहिचान गरिन्छ र छर्लङ्गैसित बुझिन्छ, ताकि मानिसहरूले तिनलाई घृणा र इन्कार गर्न थालून्, तब सत्यताले बिस्तारै मानिसहरूको हृदयमा ठाउँ लिन थाल्नेछ। यो क्रमिक रूपमा मानिसहरूको जीवन बन्‍नेछ र तिनीहरू सक्रिय रूपमा परमेश्‍वरमा समर्पित हुन र परमेश्‍वरलाई पछ्याउन थाल्नेछन्। परमेश्‍वरले जे-जसरी कार्य र अगुवाइ गर्नुभए पनि, मानिसहरूले सक्रिय रूपमा सत्यता र परमेश्‍वरको वचन स्विकार्न अनि परमेश्‍वरको काममा समर्पित हुन सक्‍नेछन्। यसको साथै, यो अनुभवमार्फत, तिनीहरूले सक्रिय रूपमा सत्यताप्रति लागिपर्दै सत्यताको बुझाइ प्राप्त गर्न सक्‍नेछन्। यसरी मानिसहरूले परमेश्‍वरमाथिको साँचो विश्‍वास प्राप्त गर्न सक्‍नेछन्, र तिनीहरूको लागि सत्यता झन्झन् स्पष्ट हुँदै जाने क्रममा तिनीहरूको विश्‍वास पनि झन्झन् बढ्दै जानेछ। जब परमेश्‍वरप्रति मानिसहरूमा साँचो विश्‍वास हुन्छ, तब यसले तिनीहरूमा परमेश्‍वरप्रतिको डर पनि सिर्जना गर्छ। जब मानिसहरूमा परमेश्‍वरको डर हुन्छ, तब तिनीहरूले आफ्‍नो हृदयको गहिराइमा परमेश्‍वरलाई प्राप्त गर्ने इच्छा गर्छन्, र तिनीहरू स्वेच्छाले उहाँको प्रभुत्वमा समर्पित हुन्छन्। तिनीहरू परमेश्‍वरका योजनाबद्ध कार्य र बन्दोबस्तहरूमा, अनि परमेश्‍वरले तिनीहरूको नियतिबारे बनाउनुभएका योजनाहरूमा समर्पित हुन्छन्। तिनीहरू परमेश्‍वरले तिनीहरूको लागि तय गर्नुहुने हरेक दिन र हरेक विशेष परिस्‍थितिहरूमा समर्पित हुनेछन्। जब मानिसहरूमा यस्तो इच्छा र तृष्णा हुन्छ, तब तिनीहरू परमेश्‍वरले तिनीहरूलाई दिनुभएका मापदण्डहरूलाई पनि सक्रिय रूपमा स्विकार्छन् र तिनमा समर्पित हुन्छन्। जब यसका परिणामहरू मानिसहरूमा झन्झन् स्पष्ट र झन्झन् वास्तविक हुँदै जान्छन्, तब शैतानका अभिव्यक्ति, सोच र विचारहरूले मानिसहरूको हृदयमा आफ्‍नो प्रभाव गुमाउनेछन्। अर्को शब्‍दमा भन्दा, शैतानका अभिव्यक्ति, सोच र विचारले मानिसहरूलाई झन्झन् कम रूपमा मात्रै नियन्त्रण गर्दै र प्रभाव पार्दै जानेछन्। केही समयसम्‍म सङ्घर्ष गरिसकेपछि, र केही समयसम्‍म मानिसहरूले सक्रिय सहकार्य गरेपछि र परमेश्‍वरमा समर्पित हुने सङ्कल्प गरेपछि, तिनीहरू शैतानको बन्धन र नियन्त्रणबाट मुक्त हुन सक्‍नेछन्। यो अवस्थामा पुगेपछि, मानिसहरू शैतानको शक्तिबाट उम्किसकेका हुनेछन्। तिनीहरूले आफूलाई बहकाउन शैतानले प्रयोग गरेका अभिव्यक्ति, सोच र विचारहरू पूर्ण रूपमा त्याग्‍नेछन्, र परमेश्‍वरमाथिको तिनीहरूको विश्‍वास झन्झन् ठूलो हुँदै जानेछ। अवश्य नै, यो प्रभाव परमेश्‍वरको वचन र काममा निर्भर हुन्छ, र अझै महत्त्वपूर्ण कुरा, यो मानिसहरूको खोज र सहकार्यमा निर्भर हुन्छ। यदि कसैले धेरै सत्यता र प्रवचनहरू सुन्छ, तर अझै पनि शैतानका सोच र विचारहरूबारे सचेत बनेको र यी कुराहरूलाई घृणा गर्न थालेको हुँदैन भने, र यदि त्यो व्यक्तिले यी शैतानी कुराहरूलाई सक्रिय रूपमा पहिचान गर्न, छर्लङ्गै बुझ्‍न, र त्याग्‍न चाहँदैन, बरु निष्क्रिय शैली अपनाउने वा तिनलाई बेवास्ता गर्ने गर्छ भने, शैतानका विभिन्‍न सोच र विचारहरू त्यो व्यक्तिको हृदयमा अझै पनि गहिरो जरा गाडेर बसेका हुन्छन्। तिनीहरू आफ्नो दैनिक जीवन र आफ्नो सारा जीवनको मार्गमा, अझै पनि शैतानका विभिन्‍न विचार र दृष्टिकोणहरूद्वारा अनजानमै प्रभावमा परेका र नियन्त्रित भएका हुन्छन्, र मानिसहरू र कामकुराहरूलाई हेर्ने तिनीहरूको दृष्टिकोण र तिनीहरूको व्यवहार र कार्य शैतानबाटै आएका हुन्छन्। यदि यो सब कुरा शैतानबाट आएको हुन्छ भने, परमेश्‍वरमाथिको तेरो विश्‍वास परमेश्‍वरको अस्तित्वको स्वीकार मात्रै हुन्छ, साँचो विश्‍वास हुँदैन, र तैँले साँचो रूपमा परमेश्‍वरको पहिचान र सार कहिल्यै स्विकार्नेछैनस्। अवश्‍य नै, तेरो हृदय आफै परमेश्‍वरतिर फर्कनेछैन र तैँले आफ्‍नो हृदयलाई परमेश्‍वरतिर फर्काउन पनि सक्‍नेछैनस्। यो भन्‍न सकिन्छ कि तँ परमेश्‍वरले तँलाई दिनुभएको कर्तव्य र दायित्वप्रति साँचो समर्पण देखाउन पनि सक्षम हुँदैनस्, र तैँले साँचो रूपमा परमेश्‍वरको डर मान्‍नसमेत सक्दैनस्, उहाँमा तँ साँच्‍चै समर्पित हुन सक्‍ने त कुरै नगरौँ। यदि यी कुराहरू हासिल गर्न सकिनस् भने प्रस्ट परिणाम के हुनेछ? तैँले मुक्ति पाउनेछैनस्। के यस्तै हुँदैन र? (हो।) यस्तै हुनेछ। शैतानले मानिसहरूलाई भ्रष्ट तुल्याउने र मानिसहरूको हृदयको गहिराइमा राखिदिने विचार, दृष्टिकोण र धारणाहरू मानिसहरूलाई परमेश्‍वरको आवाज सुन्‍नबाट, परमेश्‍वरको वचनमा विश्‍वास गर्नबाट, सकारात्मक कुराहरू स्विकार्नबाट र सत्यता स्विकार्न र सत्यतामा प्रवेश गर्नबाट रोक्‍ने कुराहरू हुन्। सतही रूपमा, यी कुराहरू मानवजातिको भ्रष्ट स्वभावभन्दा फरक छन्। तैपनि, यी कुराहरूको सार शैतानको प्रकृतिको भाग हो, र यिनै कुराहरूद्वारा शैतानले मानिसहरूलाई भ्रष्ट तुल्याउँछ। बाहिरबाट हेर्दा, मानवजातिलाई भ्रष्ट तुल्याउने शैतानका दुष्कर्महरू र शैतानले असल कार्य गरेँ भनेर बनाउने बहानाहरूमा स्पष्ट भिन्‍नता हुन्छ, र यस्तो भिन्‍नता साधारण मानिसहरूले छुट्याउन सक्दैनन्। तैपनि, शैतानले मानिसहरूलाई बहकाउनु र भ्रष्ट तुल्याउनुका परिणामहरू अत्यन्तै स्पष्ट छन्। यही कारणले गर्दा नै मूलप्रवाही समाजका सबैले परमेश्‍वरलाई इन्कार र विरोध गरेका, र आफूलाई उहाँविरुद्ध उभ्याएका हुन् भन्‍ने कुरा स्पष्ट तथ्य हो।

मानिसहरूमा रहेको शैतानी स्वभाव शैतानले तिनीहरूलाई बहकाउँदा र भ्रष्ट पार्दाको परिणाम हो। यसको साथै, मानिसहरूले अङ्गालेर राखेका विभिन्‍न शैतानी विधर्म, भ्रम, दर्शन, र व्यवस्थाहरू, साथै जीवनसम्‍बन्धी तिनीहरूका दृष्टिकोण र मूल्य-मान्यताहरू सबै नै शैतानले तिनीहरूलाई बहकाएको र भ्रष्ट तुल्याएको ठोस प्रकटीकरण हुन्। अर्को शब्दमा भन्दा, शैतानले मानिसहरूलाई बहकाएपछि, र तिनीहरूलाई परमेश्‍वरबाट टाढिने र उहाँलाई इन्कार्ने बनाएपछि, यसले तिनीहरूमा हरकिसिमका शैतानी सोच, विचार, विधर्म र भ्रमहरू हालिदिन्छ। यसको साथै, शैतानले सबै कुरालाई कसरी लिने भन्‍नेबारेमा मानिसहरूलाई निर्देशन दिने र उक्साउने, र तिनीहरूलाई यो सबै कुरा हृदयमा ग्रहण गर्न लगाउने हरप्रकारका धारणा, विचार, र अभिव्यक्तिहरूलगायत खुलेआम अनगिन्ती प्रचारबाजी गर्छ। परिणामस्वरूप, तिनीहरूमा विविध किसिमका शैतानी स्वभावहरू हुर्कन्छन्। मानिसहरूलाई भ्रष्ट तुल्याउनको लागि शैतानले प्रयोग गर्ने विधि यही हो। अर्थात्, जब मानिसहरूको प्राणको गहिराइमा खोक्रोपन हुन्छ, जब तिनीहरूले सही सोचिरहेका हुँदैनन् र जब तिनीहरू रित्तो भाँडो बन्छन्, तब शैतानका विभिन्‍न अभिव्यक्तिहरू तिनीहरूको हृदयमा प्रवेश गर्छन् र त्यहीँ बास बस्छन्। उदाहरणको लागि, “मुक्तिदाता कहिल्यै आएका छैनन्,” “स्वर्ग र पृथ्वी अनि यावत् थोक प्रकृतिले सृष्टि गरेको हो,” “साथीको लागि गोली खान तयार छु,” “स्त्रीजाति सद्गुणी, दयालु, सुशील र नैतिकवान्‌ हुनुपर्छ,” “पुरुष भएपछि मर्दजस्तो हुनुपर्छ,” आदि इत्यादि भनाइहरूको उदय भएपछि, मानिसहरू अचेतन रूपमै ती भनाइहरूद्वारा प्रभावित हुन्छन्। यी दुष्ट शक्ति, विधर्म र भ्रमहरूको चेतनाविना, र तिनलाई पहिचान गर्ने क्षमता वा तिनलाई विरोध गर्ने शक्तिविना, मानिसहरूले शैतानका हरकिसिमका सोच र विचार हरू स्विकार्छन्। मानिसहरूले यी शैतानी सोच र विचारहरूलाई स्विकार्ने प्रक्रिया नै तिनीहरू बहकिने, उक्साहट, र भ्रष्टतामा पर्ने प्रक्रिया हो। उदाहरणको लागि, यदि तँ महिला होस् तर तँलाई महिला भएर कसरी जिउने, र तैँले गर्नुपर्ने कुराहरू के-के हुन् भन्‍ने थाहा छैन भने, शैतानले यसका विधर्म र भ्रमहरू अघि सार्नेछ, जस्तै, “स्त्रीजाति सद्गुणी, दयालु, सुशील र नैतिकवान्‌ हुनुपर्छ, घरमै बस्‍नुपर्छ र बाहिर जानु हुँदैन,” “अदक्ष हुनु नै स्त्रीको सद्गुण हो,” आदि इत्यादि। तँलाई यी भनाइहरू निकै बुद्धिमानीपूर्ण र असल लाग्छन्, त्यसकारण तँ तिनलाई स्विकार्छस्। जब समाज र पृथ्वीमा यस्ता विधर्म र भ्रमहरू फैलिरहेका हुन्छन्, तब महिला भएको नाताले तैँले यी कुराहरूलाई अचेत रूपमै ग्रहण गर्छस् र यी कुराहरूअनुसार जिउने मापदण्ड कडाइसाथ आफैमाथि लाद्छस्। सर्वप्रथम, तैँले आफू महिला भएकोले, तँ सद्गुणी, दयालु, सुशील र नैतिकवान्‌ हुनुपर्छ, घरमा बस्‍नुपर्छ, सीप नभए पनि चरित्र भएकी महिला हुनुपर्छ भन्‍ने ठान्दै आफैलाई तिनीहरूसँग तुलना गर्नेछस्। यो प्रक्रियामा, तँ समाजमा चलिरहेका यी अभिव्यक्ति, सोच र विचारहरूको उक्साहट, शिक्षा, र प्रभावमा क्रमिक रूपमा पर्नेछस्, र अन्तिममा तँ तिनै कुराहरूमा सम्मिलित हुने अवस्थामा पुग्‍छस्। अझै तोकेरै भन्दा, शैतानका सोच र विचारहरूद्वारा बहकिएपछि, तँ यी कुराहरूकै बन्धन र नियन्त्रणमा पर्नेछस्, त्यसपछि तेरो हृदयको गहिराइमा तैँले अचेतन रूपमै आफूमाथि यिनै कुराहरूको मापदण्ड थोपर्छस् र अरूहरूलाई यिनै कुराहरूअनुसार हेर्नेछस्। त्यसकारण, तेरो दैनिक जीवनमा यी सोच र अभिव्यक्तिहरूले तेरा हृदयभित्रका सोचाइ र विचारहरू निर्माण गर्नेछन्, त्यसपछि तैँले यिनलाई तेरो आनीबानी र व्यवहारको मापदण्ड र आधारको रूपमा अवलम्‍बन गर्नेछस्। यसरी शैतानका विभिन्‍न सोच र विचारहरू क्रमिक रूपमा समाज र समुदायको आम अभ्यास बन्दै जान्छन्। यो अभ्यास समाजमा झन्झन् व्यापक हुँदै गएपछि, र यसले उक्साहट र प्रभावमा पार्ने मानिसहरूको सङ्ख्या झन्झन् बढ्दै गएपछि, यो एक किसिमको शक्ति बन्छ। जब यो शक्ति सिर्जित भएको हुन्छ, तब मानवजाति पूर्ण रूपमा यी सोच र विचारहरूको बन्धन र नियन्त्रणमा पर्छ, वा अर्को शब्‍दमा भन्दा, तिनीहरू यी कुराहरूको अधीनमा पुग्छन्। अझै सटीक रूपमा भन्दा, मानिसहरू शैतानको कैदी बन्‍न पुग्छन्। उदाहरणको लागि, शैतानको संसारमा, “पुरुष भएपछि मर्दजस्तो, दह्रिलो र महत्त्वाकाङ्क्षी हुनुपर्छ,” “पुरुषमा महत्त्वाकाङ्क्षा, दूरगामी सपना, र अदब उत्साह हुनुपर्छ,” “पुरुषले आफ्नो विकास गर्नुपर्छ, परिवारलाई व्यवस्थित बनाउनुपर्छ, राष्ट्रमाथि शासन गर्नुपर्छ, र सबथोकमा शान्ति ल्याउनुपर्छ,” “पुरुषले शक्ति चलाउन सिक्‍नुपर्छ, परिस्थिति नियन्त्रण गर्न सिक्‍नुपर्छ, र संसारलाई वशमा राख्‍न सिक्‍नुपर्छ,” “पुरुषले सजिलै आँसु झार्दैन,” आदि इत्यादि। हरेक पुरुष यी मापदण्ड, सोच र विचारहरूद्वारा जन्मैदेखि बाँधिएको हुन्छ। पुरुष र महिलाहरू दुवैलाई परम्‍परागत संस्कृतिका विभिन्‍न भनाइहरूद्वारा नियन्त्रित गरिएको र बाँधिएको हुन्छ। यदि पुरुषहरूलाई पुरुषले कस्तो व्यवहार गर्नुपर्छ, वा आफूलाई समुदाय, समाज, वा देशमा कसरी स्थापित गर्नुपर्छ भन्‍ने थाहा छैन भने, तिनीहरूले यी सोच र विचारहरू सुन्‍नेबित्तिकै अचेतन रूपमै स्विकार्नेछन्। तिनीहरूलाई क्रमिक रूपमा यी कुराहरूको बानी पर्नेछ र अन्तिममा तिनीहरूले यी कुराहरूलाई आफूमाथि कठोर रूपमा लागू गर्ने मापदण्ड र आधारको रूपमा लिनेछन्। यसको साथै, तिनीहरूले यी सोच र विचारहरूलाई अभ्यास गर्नेछन्, वास्तविकतामा यस्तो व्यक्ति बन्‍ने अनुभव गर्नेछन्, र त्यसपछि यी उद्देश्यहरूतर्फ कार्य गर्दै उदाहरण प्रस्तुत गर्नेछन्। उदाहरणको लागि, पुरुषहरूमा दूरगामी महत्त्वाकाङ्क्षा हुनुपर्छ, उसले ठूलाठूला काम गर्नुपर्छ र उसको करियर ठूलो हुनुपर्छ। तिनीहरूले प्रेमिलो सम्‍बन्धहरूलाई अनि आफ्‍ना आमाबुबाको हेरचाह गर्ने वा आफ्‍ना छोराछोरी हुर्काउने कुरालाई आफ्‍नो जीवनको जिम्‍मेवारी वा उद्देश्य बनाउनु हुँदैन। बरु, तिनीहरूले आफ्‍नो क्षितिजलाई फराकिलो पार्नुपर्छ, आफ्‍ना आकाङ्क्षाहरू पछ्याउनुपर्छ, परिस्थिति नियन्त्रण गर्न सिक्‍नुपर्छ, र मानवजाति र महिलाहरूलाई काबूमा राख्‍न शक्तिसमेत हातमा लिनुपर्छ। मानिसहरूले यी विचार र दृष्टिकोणहरू स्विकारेका छन्; तिनीहरूले आफ्‍नो जीवनमा यी कुराहरू नै अभ्यास गरिरहेका छन्, यी कुराहरूअनुसार नै जिइरहेका छन्, र यी कुराहरूबाट आउने उद्देश्यहरू नै पछ्याइरहेका छन्। यसअलावा, जब यी विचार र दृष्टिकोणहरू पैदा भई मानिसहरूको हृदयको गहिराइमा जरा गाडेर बसेका हुन्छन्, तिनीहरूले मानवजाति, समाज र सम्पूर्ण संसारलाई यी कुराहरूद्वारा नै हेर्नेछन्। जब यी कुराहरूले मानिसको हृदयमा अत्यन्तै गहिरो गरी जरा गाड्छ र जब तिनलाई उखेल्‍न सकिँदैन, तब उसले “पुरुष भएपछि मर्दजस्तो र कठोर हुनुपर्छ” भन्‍नेजस्ता विचार र दृष्टिकोणहरूअनुसार नै मानिसहरू र कामकुराहरूलाई हेर्नेछ, र सोहीअनुरूप नै आफूलाई व्यवहारमा ढाल्‍ने र कार्य गर्ने गर्नेछ। संसार र जीवनलाई हेर्ने मानिसहरूको दृष्टिकोणको उत्पत्ति र मूल कारण यही हो। जब मानिसहरूले शैतानले तिनीहरूमा हालिदिएका विचार र दृष्टिकोणहरूअनुसार मानिसहरू र कामकुराहरूलाई हेर्ने, र सोहीअनुरूप आफूलाई व्यवहारमा ढाल्‍ने र कार्य गर्ने गर्छन्, तब मानिसहरूमाझ र समाजमा यी विचार र दृष्टिकोणहरू व्यापक रूपमा फैलन्छन्, र क्रमिक रूपमा हरेक व्यक्तिको हृदयको गहिराइमा पुग्छन्—यसबाट पुरुषहरूलाई मात्रै होइन, महिलाहरूलाई पनि प्रभाव पर्छ। जब यी कुराहरू हरेक व्यक्तिको हृदयको गहिराइमा पुग्छन्, र भर्खरै बोल्‍न थालेका साना बालबालिकाको हृदयमा समेत पसेका हुन्छन्, तब यी सोच र विचारहरू समुदाय र समाजको आम अभ्यास बनिसकेका हुन्छन्। अनि यस्तो अभ्यास झन्झन् द्रुत गतिमा फैलिनेछ, र झन्झन् व्यापक बन्‍नेछ, र अन्तिममा सबैजना यसप्रति परिचित हुनेछन्, र तिनीहरूले यसलाई शतप्रतिशत मान्यता दिनेछन् र स्विकार्नेछन्। जब अवस्था यो स्थितिसम्‍म पुगेको हुन्छ, तब समाजशास्त्रीहरू, राजनीतिज्ञहरू र राज्य-प्रमुखहरू, वा अझै स्पष्ट रूपमा भन्दा, शैतानलाई पछ्याउने दियाबलस राजाहरूले यी विचार र भनाइहरूले मानवजातिमाझ कायम राख्‍ने हैसियतलाई ठोस बनाउन थप कदम अघि बढाउनेछन्। तिनीहरूले यी कुराहरूलाई लेखनमा उतार्नेछन्, र हरकिसिमका परिस्थितिगत प्रमाण, अनुकूल अवस्था, र मानिस, घटना, र वस्तुहरू प्रयोग गरी यी अभिव्यक्तिहरूलाई व्यवस्थित ढङ्गले फैलाउने र प्रवर्धन गर्नेछन्, ताकि यी अभिव्यक्तिहरू मानवजातिमाझ वृद्धि भएर समाजमा सामाजिक वातावरण र निश्‍चित नैतिक नियममा परिणत होऊन्। यो नैतिक नियमद्वारा, तिनीहरूले मानिसहरूलाई नियन्त्रण गर्ने र बाँध्‍नेछन्, र त्यो बेला शैतानको उद्देश्य हासिल भइसकेको हुनेछ। जब शैतानले यो उद्देश्य हासिल गरिसकेको हुन्छ, तब पुरुष र महिलालगायत सारा मानिसहरू यी विचार र दृष्टिकोणहरूद्वारा बहकिसकेका, भ्रष्ट भइसकेका, र काबूमा परिसकेका हुनेछन्। जब मानवजाति नै शैतानका सोच र विचारहरूद्वारा बहकिसकेका, भ्रष्ट भइसकेका, र काबूमा परिसकेका हुन्छन्, तब परिणामहरू के-कस्ता हुनेछन्, के तिमीहरूलाई थाहा छ? शैतानले किन यी सोच, अभिव्यक्ति, विधर्म र भ्रमहरू अघि सारिरहेको छ, तिमीहरूलाई के लाग्छ? के यो मानवजातिलाई भ्रष्ट तुल्याउनको लागि मात्रै हो? के यो मानिसहरूलाई खोसी लैजानको लागि मात्रै हो? यो सबको निसाना को हो? (परमेश्‍वर।) सही हो, तिमीहरू यो कुरामा स्पष्ट हुनुपर्छ। शैतानले गर्ने सबै दुष्ट कुराहरूमा, र खास गरी मानवजातिलाई बहकाउन, बाधा, र नियन्त्रण गर्न, र भ्रष्ट पार्न शैतानले गर्ने कुराहरूमा, मानिसहरू त सेवा गर्ने पात्र र औजारहरू मात्रै हुन्। तिनीहरू त शैतानले आफ्‍नो क्षमता र सीपहरू प्रयोग गर्ने भाँडाहरू मात्रै हुन्। शैतानले गर्ने सबै कुरा मानिसहरूप्रति होइन, परमेश्‍वरप्रति लक्षित हुन्छन्। त्यसले परमेश्‍वरको विरोध गर्न चाहन्छ र त्यस प्रयोजनको लागि मानिसहरू त्यसले प्रयोग गर्ने भाँडा वा औजारहरू मात्रै हुन्। त्यसोभए, किन शैतान परमेश्‍वरविरुद्ध लड्न चाहन्छ? त्यसले किन यसरी मानवजातिलाई भ्रष्ट तुल्याउन चाहन्छ? किनभने परमेश्‍वरले मानवजातिको सृष्टि गर्नुभयो र उसलाई उहाँ मुक्ति दिन चाहनुहुन्छ। शैतानले किन पशु, वनस्पति, वा अन्य ग्रहका प्राणीलाई भ्रष्ट तुल्याउँदैन? किनभने परमेश्‍वरले पशु, वनस्पति, वा अन्य ग्रहका प्राणी, वा मानवबाहेकका अन्य प्राणीलाई मुक्ति दिने प्रयास गरिरहनुभएको छैन। परमेश्‍वरले यो पृथ्वीमा सृष्टि गर्नुभएका मानिसहरूलाई मुक्ति दिने प्रयास गरिरहनुभएको छ। उहाँले पृथ्वीका मानिसहरूको यो समूहलाई प्राप्त गर्ने प्रयास गरिरहनुभएको छ। कस्ता खालका मानिसहरूलाई? परमेश्‍वरलाई पछ्याउने र मृत्युसम्‍मै विश्‍वासयोग्य रहने, परमेश्‍वरसँग एउटै हृदय र मन भएका, र परमेश्‍वरको डर मान्‍ने र दुष्टताबाट अलग बस्‍ने खालका मानिसहरूलाई। परमेश्‍वरले प्राप्त गर्न चाहनुहुने मानिसहरू यिनीहरू नै हुन्। परमेश्‍वरले यी मानिसहरूलाई मुक्ति दिने र प्राप्त गर्ने आफ्‍नो काम गरिसक्‍नुभन्दा पहिले, शैतानले अगाडि आएर तिनीहरूलाई भ्रष्ट तुल्याउने प्रयास गर्छ। शैतानले भन्छ, “परमेश्‍वर, के तपाईं मानवजातिलाई मुक्ति दिन चाहनुहुन्छ? त्यसोभए म तिनीहरूलाई पहिले भ्रष्ट तुल्याउनेछु। मानिसहरू भ्रष्ट भएर मानव नरही पूर्णतया पैशाचिक बनिसकेपछि, तपाईंले तिनीहरूलाई मुक्ति दिन सक्‍नुहुनेछैन। तपाईं सफल हुनुहुनेछैन, र अन्त्यमा तपाईं असफल हुनुहुनेछ।” यो शैतानको लक्ष्य हो। हामी मैले यसभन्दा पहिले सोधेको प्रश्‍नमा फर्केर जाऊँ। जब शैतानले मानव स्वभाव भ्रष्ट तुल्याउँछ, र मानव मन र हृदयलाई बहकाउन, बन्धन र नियन्त्रणमा पार्न विभिन्‍न विधर्म र भ्रमहरू अनि अनेक किसिमका सोच र विचारहरू अघि सार्छ, तब यसको उद्देश्य के हुन्छ? तिमीहरूले यसको उत्तर दिन सक्दैनौ; तिमीहरूले यो कुरा बुझ्दैनौ। यो सब गर्ने क्रममा, शैतानले मानिसहरूलाई भ्रष्ट पार्ने र नियन्त्रण गर्ने भए पनि, यसले मानिसहरूलाई लक्षित गरिरहेको हुँदैन। बरु, यो सबै परमेश्‍वरप्रति लक्षित हुन्छ। शैतानले मानिसहरूलाई भ्रष्ट तुल्याउनुको अन्तिम उद्देश्य वा परिणाम के हो? यो मानिसहरूलाई परमेश्‍वरको विरुद्धमा राख्‍नु हो। जब मानिसहरू परमेश्‍वरको ठीक उल्टो रूप, र उहाँका शत्रुहरू बन्छन्, तब शैतानले यसको षड्यन्त्र र स्वार्थी युक्तिहरू सफल भएका छन्, र पृथ्वीका मानिसहरूले त्यसलाई आराधना गर्ने र पछ्याउनेछन् भन्‍ने विश्‍वास गर्छ। त्यसकारण, जब शैतानका विभिन्‍न विचार, अभिव्यक्ति, विधर्म, र भ्रमहरूले मानिसहरूको हृदयमा गहिरो जरा गाडेको हुन्छ, तब तिनीहरूले परमेश्‍वर अस्तित्वमा हुनुहुन्छ भनेर विश्‍वास गर्न वा उहाँका योजनाबद्ध कार्य र बन्दोबस्तहरू वा उहाँको सार्वभौमिकता स्विकार्न छोड्नेछन्। मानिसहरूले परमेश्‍वरलाई पूर्ण रूपमा इन्कार गर्ने र धोका दिनेछन्। शैतानले मानिसहरूलाई परमेश्‍वरलाई इन्कार्न सक्‍ने हदसम्‍म भ्रष्ट पार्नु नै पर्याप्त हुन्छ भन्‍ने सोच्छ। किन? किनभने त्यो अवस्थामा पुगेपछि, परमेश्‍वरले मुक्ति दिन चाहनुभएका मानिसहरूलाई शैतानले पूरै र सम्पूर्ण रूपले कैदी बनाएर काबूमा पारिसकेको हुन्छ, र तिनीहरू पूरै र सम्पूर्ण रूपले परमेश्‍वरको ठीक उल्टो रूपवालाहरू बनिसकेका हुन्छन्। शैतानको उद्देश्य नै यही हो। के तिमीहरूले यसबारेमा कहिल्यै विचार गरेका छैनौ भन्‍ने कुरा साँचो होइन र? (हो।) तिमीहरूले बुझ्दैनौ। मानिसहरूले सोच्छन्, “शैतानले हामीलाई पक्रिन, फन्दामा पार्न, हानि गर्न, मर्नको लागि छोडिदिन, नरकमा पठाउन र परमेश्‍वरको मुक्ति र जीवनको सही मार्गबाट रोक्‍नको लागि हामीलाई भ्रष्ट पार्छ। शैतानले हामीलाई दुःख पाउने बनाउँछ।” यो एउटा भाग हो, तर यो शैतानले गर्ने सबै कुराले पैदा गर्ने एउटा वस्तुगत प्रभाव मात्र हो, तर वास्तवमा यो मुख्य उद्देश्य होइन। के अब मुख्य उद्देश्य के हो भन्‍ने कुरा तिमीहरू बुझ्छौ? मलाई भन, शैतानले किन मानिसहरूको मन-मस्तिष्कलाई बहकाउँछ, नियन्त्रण गर्छ, र बन्धनमा पार्छ? (शैतानले गर्ने हरेक कुरा परमेश्‍वरप्रति लक्षित हुन्छ, र मुख्य उद्देश्य भनेको सबै मानिसहरूलाई परमेश्‍वरविरुद्ध उभ्याउनु हो।) अरू केही? (परमेश्‍वरले मानवजातिलाई मुक्ति दिन चाहनुहुन्छ, त्यसकारण शैतान तिनीहरूलाई भ्रष्ट पार्न र परमेश्‍वरविरुद्ध उक्साउन चाहन्छ, ताकि तिनीहरूले परमेश्‍वरको मुक्ति प्राप्त गर्न नसकून्। शैतान मानवजातिलाई मुक्ति दिने परमेश्‍वरको व्यवस्थापन योजना नष्ट गर्न चाहन्छ।) शैतानले मानिसहरूमा हरकिसिमका विधर्म र भ्रमहरू घुसाइदिन्छ, अनि जब यी भ्रामक सोच र विचारहरू, र विधर्म र भ्रमहरूले मानिसहरूको हृदयमा गहिरो जरा गाड्छन्, तब यी कुराहरूले तिनीहरूको मनमस्तिष्कलाई नियन्त्रित र बन्दी बनाउँछन्। यसले एक खास परिस्थिति सिर्जना गर्छ। कस्तो परिस्थिति? एक यस्तो परिस्थिति जहाँ परमेश्‍वरको उल्टो रूपवालाहरू पैदा भइसकेका हुन्छन्, जहाँ मानवजाति पूर्णतया परमेश्‍वरविरुद्धको शत्रु फौज बनिसकेको हुन्छ, र जहाँ शैतान खुसी भइरहेको हुन्छ। शैतानले हासिल गर्न चाहेको उद्देश्य नै यही हो। यो सब गर्नुपछाडिको शैतानको उद्देश्य के हुन्छ? एउटा वाक्यमा भन। (शैतानले मानिसहरूमा हरकिसिमका विधर्म र भ्रमहरू हालिदिन्छ, अनि जब यी गलत निर्देशन गर्ने सोच र विचारहरू, र विधर्म र भ्रमहरूले मानिसहरूको हृदयमा गहिरो जरा गाड्छन्, तब परमेश्‍वरको उल्टो रूपवालाहरू पैदा भइसकेको परिस्थिति आउँछ, र मानिसहरू परमेश्‍वरलाई विरोध गर्नेहरू बनिसकेका हुन्छन्। तिनीहरू परमेश्‍वरका शत्रुहरू बनिसकेका हुन्छन्, र शैतानले आफ्‍नो उद्देश्य हासिल गरिसकेको हुन्छ।) यसको उत्तर यही हो—के यो सरल कुरा होइन र? (हजुर, हो।) मानवजातिलाई भ्रष्ट तुल्याएर शैतानले हासिल गर्न चाहेको उद्देश्य र परिणाम यही हो।

तिमीहरूलाई के लाग्छ, के मानवजातिलाई भ्रष्ट पार्न शैतानले गर्ने यी कुराहरूबारे परमेश्‍वरलाई थाहा हुन्छ? (उहाँलाई थाहा हुन्छ।) त्यसो भए परमेश्‍वरले किन शैतानलाई यसो गर्न दिनुहुन्छ? यसलाई व्याख्या गर्न सत्यताबारे तिमीहरूले जे बुझेका छौ त्यो प्रयोग गर। यसबारेमा एउटा भनाइ छ नि होइन र? “परमेश्‍वरको बुद्धि शैतानका युक्तिको आधारमा प्रयोग हुन्छ।” यो भनाइ पूरा भएको एउटा उदाहरण यही त हो, होइन र? (हो।) साथै, के यहाँ “शैतान परमेश्‍वरको काममा प्रतिभार र सेवा गर्ने पात्र हो” भन्‍ने भनाइ लागू हुन्छ? (हुन्छ।) यी दुवै भनाइहरू सान्दर्भिक छन् र यिनलाई माथिको प्रश्‍न व्याख्या गर्न प्रयोग गर्न सकिन्छ। के यो कुरा साँचो होइन र? (हो।) वास्तविकता यही हो। यदि कसैले यो प्रश्‍न उठायो भने, तिमीहरू यो कुरा तिनीहरूलाई कसरी व्याख्या गरिदिन्छौ? तिमीहरूले “परमेश्‍वरको बुद्धि शैतानका युक्तिको आधारमा प्रयोग हुन्छ” भनेर अस्पष्ट रूपमा भन्यौ भने, तिनीहरू अन्योलमा पर्नेछन् र तिनीहरूले कुरा बुझ्‍नेछैनन्। यसलाई अझै विस्तृत रूपमा कसरी व्याख्या गर्ने, के तिमीहरूलाई थाहा छ? यो व्याख्या गर्न सजिलो छ, होइन र? परमेश्‍वरले शैतानलाई मानवजातिलाई भ्रष्ट पार्न यी कुराहरू गर्न अनुमति दिनुभएको, उहाँ यी कुराहरूलाई रोक्‍न वा ध्यान दिन असक्षम भएर होइन, बरु यसमा एउटा कारण भएकोले हो। मैले पहिले भनेजस्तै, त्यो कारण हो: “परमेश्‍वरको बुद्धि शैतानका युक्तिको आधारमा प्रयोग हुन्छ।” यो एउटा भनाइ वा सिद्धान्त होइन, यो त अकाट्य सत्य हो, र यो कुरा शैतानले मानिसलाई भ्रष्ट पारिसकेपछि पनि परमेश्‍वरले उसलाई मुक्ति दिन सक्‍नुहुन्छ भन्‍ने तथ्यद्वारा पुष्टि गर्न सकिन्छ। शैतानले मानव स्वभाव भ्रष्ट पारेर, र मानिसहरूमा हरकिसिमका विधर्म र भ्रमहरू घुसाएर, तिनीहरूको मस्तिष्क नियन्त्रण र बन्धनमा पार्नुको उद्देश्य के हो? के यसको अन्तिम उद्देश्य परमेश्‍वरको कामलाई दमन गरेर उहाँको व्यवस्थापन योजना हावामा बिलाउने बनाउनु होइन र? के यो शैतानको चलाकी होइन र? (हो।) यो शैतानको चलाकी हो। शैतानले त्यस्तो चलाकी गरिरहेको बेला परमेश्‍वरले के सोचिरहनुभएको हुन्छ? परमेश्‍वर के गर्दै बस्‍नुभएको हुन्छ? उहाँको मनमा के हुन्छ? यो सब कुरामा उहाँको बुद्धि कसरी प्रकट हुन्छ? परमेश्‍वरले शैतानको चलाकी प्रयोग गरिरहनुभएको हुन्छ। शैतानसँग एउटा चलाकी हुन्छ। यसले भन्छ, “म मानिसहरूलाई उक्साउँछु र भ्रष्ट पार्छु, र म त्यो तबसम्म गर्छु, जबसम्म तिनीहरू मजस्तो हुँदैनन्। जबसम्म तिनीहरू मेरो जस्तै विचार र दृष्टिकोणहरू भएका, मेरो शैतानी दृष्टिकोणअनुसार मानिसहरू र कामकुराहरूलाई हेर्ने, आफूलाई व्यवहारमा ढाल्‍ने र कार्य गर्ने साना शैतान र परमेश्‍वरविरोधी बन्दैनन्। परमेश्‍वरले सृष्टि गर्नुभएका यी सबै मानिसहरूलाई म लिन चाहन्छु, र तिनीहरूलाई म शैतानको स्वामित्वमा पार्न चाहन्छु, ताकि मानिसहरूमा हुने परमेश्‍वरको काम व्यर्थ र बेकार बनोस्। यसले अवश्यै परमेश्‍वरको व्यवस्थापन योजना हावामै बिलाउने बनाउनेछ।” के यो शैतानको छल होइन र? (हो।) त्यसपछि परमेश्‍वरले के विचार गर्नुहुन्छ? अनि उहाँले के गर्नुहुन्छ? परमेश्‍वरले भन्‍नुहुन्छ, “शैतान, तँ मानिसहरूलाई बाधा दिन र बहकाउन विधर्म र भ्रमहरू फैलाउँछस्, र परमेश्‍वरको काम बिथोल्न र नष्ट गर्न धेरै कुराहरू गर्छस्। यसले मानिसहरूमा केही विधर्म र भ्रमहरू मात्रै घुसाइदिन्छ, त्यसकारण तिनीहरू यी कुराहरूअनुसार जिउँछन् र परमेश्‍वरको विरोध गर्छन्। तब म मानवजातिको भ्रष्टतामै आफ्‍नो वचन र काम आधारित गर्नेछु, मानवजातिलाई भ्रष्ट तुल्याउन तैँले प्रयोग गर्ने विधर्म र भ्रमहरू खुलासा गर्नेछु, मानिसहरूका विभिन्‍न भ्रष्ट स्वभावको न्याय गर्नेछु र तैँले तिनीहरूमा घुसाएका विभिन्‍न विचार र अभिव्यक्तिहरू चिन्‍न मानिसहरूलाई सहयोग गर्नेछु। यस तरिकाले, मानिसहरूले सत्यता र परमेश्‍वरलाई बुझ्‍ने मात्र होइन, शैतानका विभिन्‍न अभिव्यक्ति, विचार र दृष्टिकोणहरूका साथै शैतानको स्वभाव, सार, र विभिन्‍न दुष्कर्महरू पनि चिन्‍न सक्‍नेछन्। सत्यताको बुझाइलाई जगको रूपमा प्रयोग गर्दै, मानिसहरूले शैतानलाई अझै सटीक र अझै जोडदार रूपमा पहिचान र इन्कार गर्न सक्छन्। यसको नकारात्मक पाटोको रूपमा, मानिसहरू शैतानद्वारा बहकिन छोड्‍नेछन् र दोस्रो पटक यसले तिनीहरूलाई कैदी बनाएर निल्‍न सक्‍नेछैन। सकारात्मक पाटोको रूपमा, तिनीहरूले परमेश्‍वर र उहाँको अस्तित्व र पहिचान, अनि उहाँले सबै प्राणीहरू र सबै थोकमाथि सार्वभौम शासन गर्नुहुन्छ भन्‍ने तथ्यबारे विश्‍वास र पुष्टि गर्न अझ बढी सक्षम हुनेछन्। यी दुई कुराहरू हासिल भएपछि, मानिसहरूमा परमेश्‍वरको डर मान्ने र हृदय पैदा हुनेछ र तिनीहरू साँच्चै परमेश्‍वरमा समर्पित हुनेछन्। परमेश्‍वरले तिनीहरूको हृदय जित्‍नुहुनेछ, वा अझै सटीक रूपमा भन्दा, परमेश्‍वरले तिनीहरूलाई प्राप्त गर्नुहुनेछ। जब मानिसहरू यो चरणमा पुग्छन्, तिनीहरूलाई शैतानले अब फेरि बहकाउन र प्रयोग गर्न सक्दैन। बरु, तिनीहरू शैतानलाई पूर्ण रूपमा चिन्‍न, यसको वास्तविकता देख्‍न र हृदयको गहिराइबाटै यसलाई इन्कार्न सक्षम हुनेछन्। तिनीहरूले आफू परमेश्‍वरद्वारा सृष्टि गरिएका प्राणी भएको कबुल गर्नेछन्, सृष्टिकर्ताको सार्वभौमिकता र योजनाबद्ध कार्यहरू स्वेच्छाले स्विकार्नेछन्, र यसरी तिनीहरू पूर्ण रूपमा परमेश्‍वरकहाँ फर्किनेछन्।” परमेश्‍वरको विशिष्ट बन्दोबस्त र योजना यही हो। अवश्यै यो भन्‍न सकिन्छ कि परमेश्‍वरको हृदयको गहिराइमा रहेको सोच र विचार पनि यही हो। परमेश्‍वरले यसरी नै सोच्‍नुहुन्छ, उहाँको विचारले यसरी नै काम गर्छ, र उहाँले यसलाई यसरी नै योजनाबद्ध गर्नुहुन्छ। शैतानले मानिसहरूलाई बहकाउँदै र भ्रष्ट पार्दै आइरहेको दौरान, परमेश्‍वरले विधिवत् रूपमै सबै प्राणीहरू र सबै थोकको बन्दोबस्त मिलाउँदै आइरहनुभएको छ, अनि व्यवस्थित र चरणबद्ध रूपमा निरन्तर आजकै दिनसम्‍म उहाँको योजना र व्यवस्थापनलाई अघि बढाउँदै आइरहनुभएको छ। शैतानले मानवजातिलाई पूर्ण रूपमा भ्रष्ट पारेर कब्जामा लिएको छ। तैपनि, अकाट्य तथ्य यो छ कि शैतानका नानाथरी विषहरूले भिजेको र भरिएको यो मानवजातिलाई जब परमेश्‍वरले बोलाउनुहुन्छ र जब तिनीहरूले उहाँको आवाज सुन्छन्, तब तिनीहरू अझै पनि परमेश्‍वरको अघि आउन, उहाँको बोलावट स्विकार्न, र उहाँको न्याय र सजाय प्राप्त गर्न इच्छुक हुन सक्छन्। परमेश्‍वरले त्यस्तो मानवजातिलाई शैतानको मित्र र आफ्‍नो शत्रु भएकोमा निन्दा र धिक्‍कार गर्नुभए पनि, तिनीहरूले उहाँलाई कहिल्यै छोड्नेछैनन्। मानिसहरूको दिमाग र दृष्टिकोण शैतानले भरिदिएका कुराहरूले नै भरिएको हुने भए पनि, र तिनीहरूले अझै पनि शैतानका सोच र विचारहरूद्वारा गहन रूपमा प्रभावित र नियन्त्रित पद्धतिद्वारा नै मानिसहरू र कामकुराहरूलाई हेर्ने, र आफूलाई व्यवहारमा ढाल्ने र कार्य गर्ने गरे पनि, तिनीहरूको हृदय झन्झन् साँचो र आत्तुरी रूपमा परमेश्‍वरतर्फ फर्किरहेको हुन्छ। के यो अकाट्य तथ्य होइन र? (हो।) साथै, निकट भविष्यमा, परमेश्‍वरले शैतानका सबै दुष्कर्महरू खुलासा गरिसक्‍नुभएपछि, शैतानले गहन रूपमा भ्रष्ट पारेको यो मानवजाति शैतानलाई पूर्ण रूपमा त्याग्‍न, र यसलाई “नाइँ” भन्दै परमेश्‍वरतर्फ आफ्‍नो हृदय फर्काउन सक्षम हुनेछ। तिनीहरू सबै उहाँको सार्वभौमिकता, योजनाबद्ध कार्य र बन्दोबस्तअनुसार उहाँलाई दृढ रूपमा पछ्याउन इच्छुक हुनेछन्। सफलतापूर्वक सम्पन्‍न हुँदा परमेश्‍वरको महान् कामले लिने दिशा यही हो, होइन र? (हो।) विशेष गरी, सत्यता पछ्याउनु भनेको के हो भन्‍नेबारेमा सङ्गति गरिसकेपछि, थप मानिसहरूले सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र कामकुराहरूलाई हेर्न र सोहीअनुरूप आफूलाई व्यवहारमा ढाल्‍न र कार्य गर्न सङ्कल्प गर्नेछन्। मानिसहरूको सङ्कल्प बलियो वा कमजोर जे भए पनि, तिनीहरू यसको वास्तविकतामा प्रवेश गरेका वा नगरेका भए पनि—जे-जस्तो अवस्था भए पनि, शैतानले गहन रूपमा भ्रष्ट पारेको त्यस्तो मानवजातिमा शैतानलाई त्याग्‍ने इच्छा र सङ्कल्प हुनु, र शैतानले तिनीहरूमा हालिदिएका विभिन्‍न सोच र विचारहरूको सट्टा, सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र कामकुराहरूलाई हेर्न र सोहीअनुरूप आफूलाई व्यवहारमा ढाल्‍न र कार्य गर्न सक्‍नु भनेको परमेश्‍वरले तिनीहरूलाई जितिसक्‍नुभएको छ भन्‍ने कुराको सङ्केत हो। त्यसैले, शैतानलाई पहिले नै लज्‍जित पारिसकिएको छ, होइन र? (हो।) त्यसकारण, “परमेश्‍वरको बुद्धि शैतानका युक्तिको आधारमा प्रयोग हुन्छ,” भन्‍ने भनाइ खोक्रो वचन होइन, यो त व्यावहारिक, वस्तुगत, र अकाट्य तथ्य हो। शैतानले गरिरहेको सबै दुष्टता मानवजातिलाई बहकाउने र नियन्त्रण गर्ने हदमा पुगिसकेको छ। शैतानलाई आफूले परमेश्‍वरको काम बिथोलेर नष्ट गरिसकेको अनि परमेश्‍वरले आफ्‍नो व्यवस्थापन योजना जारी राख्‍न असम्‍भव भइसकेको विश्‍वास लाग्छ। त्यसकारण, शैतानले जित हासिल गरिसकेँ भन्‍ने सोच्छ। तर जति उच्छृङ्खलता देखाए पनि यसले मानवजातिलाई मुक्ति दिने परमेश्‍वरको व्यवस्थापन योजनाको गति घटाउन सक्दैन, न त यसले परमेश्‍वरको व्यवस्थापन योजनाको महान् सफलता र शैतानमाथिको विजय रोक्‍न नै सक्छ। अहिले परमेश्‍वरको काम ब्रह्माण्डभरि फैलिसकेको छ, र परमेश्‍वरको वचन लाखौँ घरहरूमा पुगिसकेको छ। यो परमेश्‍वरको महान् सफलताको सबुत हो।

यदि कसैले फेरि तिमीहरूलाई, “शैतानले किन मानिसहरूको दिमागलाई बहकाउने, नियन्त्रित गर्ने र बन्दी बनाउने गर्छ? परमेश्‍वरले किन शैतानलाई यसो गर्न दिनुहुन्छ?” भनेर सोध्यो भने, के तिमीहरूले यी प्रश्‍नहरूको उत्तर दिन सक्छौ? यसलाई पूर्ण रूपमा व्याख्या गर्न नसके पनि, तिमीहरूले आफ्‍ना केही बुझाइ बाँड्न सक्छौ। किन शैतानले यो सब गरिरहेको छ? परमेश्‍वरले त्यसलाई यो सब गर्न दिनुको महत्त्व के हो? तिमीहरूले यी कुराहरूबारे विचार गर्नुपर्छ र तिमीहरूको हृदयमा सही उत्तर हुनुपर्छ। परमेश्‍वरले मानवजातिलाई मुक्ति दिन छ हजार वर्षदेखि काम गर्दै आउनुभएको छ। कतिपय मानिसहरूले यो कुरा बुझ्दैनन् र भन्छन्, “परमेश्‍वरले छ हजार वर्षदेखि काम गरिरहनुभएको छ रे? त्यो त लामो समय होइन र?” परमेश्‍वरको कामले जति लामो समय लिए पनि, उहाँका व्यवहारहरू नै सबैभन्दा महत्त्वपूर्ण हुन्छन्। उहाँको कामको अवधि मात्रै महत्त्वपूर्ण हुँदैन; उहाँको कामले हासिल गर्ने अन्तिम परिणामहरू अझै महत्त्वपूर्ण हुन्छन्। यदि परमेश्‍वरले मानवतालाई मुक्ति दिनको लागि छ हजार वर्षदेखि काम नगर्नुभएको भए, मानवजातिलाई उसको स्तब्धता र मन्द बुद्धिले परमेश्‍वरलाई चिन्‍न वा उहाँमार्फत पूर्ण रूपमा मुक्त हुनबाट रोक्‍नेथियो। यदि मानिसहरूले ख्रीष्टविरोधीहरूले पैदा गरेको बहकाउ र बाधा एक-दुई पटक मात्रै अनुभव गर्न पाउँथे भने, के तिनीहरूले ख्रीष्टविरोधीहरू पहिचान गर्न र तिनीहरूको प्रकृति सार चिन्‍न सक्‍नेथिए? के तीन वा पाँच पटक अनुभव गर्दा पर्याप्त हुनेथ्यो? सायद हुँदैनथ्यो। मानिसहरूले ख्रीष्टविरोधीहरूको प्रकृति सार छर्लङ्गै देख्‍नको लागि तिनीहरूले यसलाई धेरै पटक अनुभव गर्नुपर्छ। त्यसपछि मात्रै तिनीहरूले ख्रीष्टविरोधीहरूलाई साँचो रूपमा चिन्‍न र पूर्ण रूपमा त्याग्‍न सक्छन्। खास गरी, यदि मानिसहरूले अत्यन्तै छोटो समयसम्म मात्रै ठूलो रातो अजिङ्गरको उन्मत्त दमन र निर्दयी सतावट अनुभव गरे भने, तिनीहरूले त्यो कष्ट पूर्ण रूपमा अनुभव गर्नेछैनन्, र त्यसलाई चाँडै नै बिर्सनेछन्। परिणामस्वरूप, तिनीहरूले ठूलो रातो अजिङ्गरलाई साँचो रूपमा घृणा र इन्कार गर्नेछैनन्। शैतानको निर्दयी सतावट मानिसहरूको हृदयमा तातो फलामको छापजस्तो बसेको हुनुपर्छ, तब मात्रै तिनीहरूले यसलाई आफ्‍नो हृदयको गहिराइदेखि घृणा गर्न र यसको साँचो रूप स्पष्ट देख्‍न सक्छन्। यदि मान्छेले एक-दुई पटक मात्रै सतावट भोगेका छन् भने, तिनीहरूले शैतानलाई घृणा गर्नु र त्यसविरुद्ध विरोध गर्नु गाह्रो हुनेछ। अवसर पाए, तिनीहरूले अझै पनि शैतानको बारेमा राम्रो कुरा गर्दै यसको तारिफ गर्नेछन्। मान्छेलाई शैतानको हातमा धेरै पटक सुम्पनु नै पर्ने हुन्छ ताकि उसले यसको यातना र क्रूरता भोग्‍न सकोस् र शैतानको दुष्टता, कुरूपता, कठोरता, र निर्लज्जता स्पष्टसित देखेर यसलाई पूर्ण रूपमा त्याग्‍न सकोस्। यी कुराहरूलाई बिलकुलै लामो समयसम्‍म अनुभव गरिनुपर्ने हुन्छ। उदाहरणको लागि, स्टिल बनाउँदा छोटो समय आगोमा हालेर राम्रो स्टिल बनाउन सकिँदैन; राम्रो परिणाम पाउनको लागि स्टिललाई तताएर राम्ररी खार्नुपर्छ। भन्‍नुको अर्थ, परमेश्‍वरको कामको हरेक चरण पूरा हुन लामो समय लाग्छ; हरेक चरणले लामो समय अवधि माग गर्छ। यो कार्य यसरी नै गरिनुपर्छ; यसरी गरिएन भने, असल परिणाम हासिल गर्न सकिँदैन। हरेक युगका बृहत् परिस्‍थितिहरूको प्रभावको कारण मानव हृदयको गहिराइमा र मानवजातिको भ्रष्ट स्वभावमा फरक-फरक हदका परिवर्तनहरू आउँछन्, र यी हरेक परिवर्तनहरू हरेक युगमा परमेश्‍वरले मानिसहरूमा गर्न चाहनुहुने कामसँग सम्‍बन्धित हुन्छन्। यस्तो बृहत् तहमा काम गर्न र धेरै वचन बोल्‍नको लागि परमेश्‍वर फेरि आखिरी दिनहरूमा देहधारी हुनुको कारण के हो भने, यो अन्तिम चरणमा, मानवजातिको भ्रष्ट स्वभाव, विचार र दृष्टिकोणहरू, र समाजको व्यापक वातावरण र पृष्ठभूमि सबै नै परमेश्‍वरले आखिरी दिनहरूमा गर्न चाहनुभएको कामको पृष्ठभूमिसँग ठ्याक्‍कै मिल्छन्। समाजका प्रचलन, चलनचल्ती, ढाँचा वा परिस्थिति, राजनीतिक अवस्था, वा शैतानी राष्ट्रका राजनीतिक शक्तिसमेत सबै बृहत् वातावरणका तत्त्वहरू हुन्। यी तत्त्वहरू पृष्ठभूमिमा रहेको बेला, मानिसहरूको भित्री अवस्था र भ्रष्ट स्वभाव, अर्थात् सारा मानवजातिको भित्री स्थिति परमेश्‍वरलाई आफ्‍नो कामको लागि जे चाहिएको हो ठ्याक्‍कै त्यस्तै हुन्छ। आफ्‍नो प्रताप, धार्मिकता, कृपा, र दया प्रकट गर्नको लागि परमेश्‍वरले आफ्‍नो न्याय र सजाय लागू गर्ने यो नै सबैभन्दा उपयुक्त समय हो। जब यी सबै तत्त्वहरू पूर्ण र तयार हुन्छन्, तब परमेश्‍वरले आफ्‍नो काम गर्न थाल्‍नुहुन्छ। बृहत् पृष्ठभूमिको प्रभावभित्र रहेर परमेश्‍वरले गर्न चाहनुहुने काम यही हो। तिमीहरूले यति बुझ्‍नु नै पर्याप्त हुन्छ। राम्रो क्षमता भएका कतिपय मानिसहरूले बुझ्छन्, तर अनुभव नभएका कतिपय अरूले नबुझ्‍न सक्छन्। खास गरी, राजनीतिक अवस्था र समाजको प्रचलनको सार बुझ्‍न नसक्‍ने, र आफ्‍नो सोचमा परिपक्‍व नभएका मानिसहरू सानातिना आत्मिक अनुभव र सानातिना गवाहीहरूमै सन्तुष्ट हुन्छन्, र परमेश्‍वरको काममा संलग्‍न रहेका बृहत् राजनीतिक र सामाजिक पृष्ठभूमिबारे त्यति धेरै नबुझ्‍न सक्छन्। तिमीहरूले यी कुराहरू कति धेरै बुझ्न सक्छौ भन्‍ने कुराले त्यति फरक पर्दैन; तिमीहरूले यी कुराहरू बिस्तारै अझै धेरै बुझ्दै जाँदा तिमीहरूलाई यी कुराहरू स्पष्ट हुनेछन्, किनभने ती कुराहरूमा परमेश्‍वरको व्यवस्थापन योजना र परमेश्‍वरको काम संलग्‍न भएका हुन्छन्, र यो एक महान्‌ दर्शन हो। हामी यस विषयमा थप सङ्गति गर्नेछैनौँ किनभने तिमीहरू गहिराइमा जान तयार भइसकेका छैनौ।

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

द. “मर्दको बोली र बन्दुकको गोली उस्तै हो” को चिरफार

पछिल्‍लो पटक हामीले नैतिक आचरणसम्बन्धी यो भनाइबारे सङ्गति गर्‍यौँ: “अरूले जिम्मा दिएको कुरा निष्ठापूर्वक पूरा गर्न सक्दो गर।” यसपछि, हामी “मर्दको बोली र बन्दुकको गोली उस्तै हो” भन्‍ने भनाइबारे सङ्गति गर्नेछौँ। सर्वप्रथम, हामी नैतिक आचरणसम्‍बन्धी यो भनाइमा रहेको गलत सोच र विचार कसरी चिरफार गर्ने, र यो भनाइ सिर्जना गर्नुपछाडिको शैतानको अभिप्राय के छ भन्‍ने कुरा पत्ता लगाउने प्रयास गर्नेछौँ। एउटा चिनियाँ तुक्‍काले यसो भन्छ, “व्यक्तिको वास्तविक अभिप्राय के हो भनेर भन्‍नु गाह्रो हुन्छ,” त्यसकारण शैतानका वास्तविक अभिप्रायहरू कहाँ लुकेका हुन्छन्? हामीले उत्खनन र चिरफार गर्नुपर्ने कुरा नै यही हो। “मर्दको बोली र बन्दुकको गोली उस्तै हो” भन्‍ने भनाइ शैतानले मानिसहरूमाझ सिर्जित गरेको अर्को एउटा सोच र अभिव्यक्ति हो, र बाहिरबाट हेर्दा यो निकै आदर्शमय देखिन्छ; यो उत्साहवर्धक र शक्तिशाली लाग्छ। अनि, यो भनाइमा भएको प्रभावशाली कुराचाहिँ के हो त? के यो अभिव्यक्ति कदर गर्न र हृदयमा राख्‍न लायक छ? के यो सोच र विचारअनुरूप मानिसहरू र कामकुराहरूलाई हेर्नु, र सोहीअनुरूप आफूलाई व्यवहारमा ढाल्ने र कार्य गर्ने गर्नु सार्थक छ? के यसको कुनै फाइदा छ? के यो सकारात्मक भनाइ हो? यदि यो सकारात्मक कुरा वा सही सोच र विचार होइन भने, यसले मानिसहरूमा पार्ने नकारात्मक प्रभाव के हो? शैतानले यस्तो भनाइ बनाउँदा र मानिसहरूमा यो सोच र विचार घुसाइदिँदा शैतानको अभिप्राय के हुन्छ? हामीले यसलाई कसरी पत्ता लगाउने? यदि तैँले यसलाई पत्ता लगाउन सक्छस् भने, तैँले तेरो हृदयदेखि नै यो वाक्यांशलाई नकार्ने र इन्कार्नेछस्, र तँ यसको प्रभावमा पर्न छोड्नेछस्। बेलाबेलामा यो वाक्यांश तेरो मनमा झलक्‍क देखा पर्ने र तँलाई भित्रबाट बाधा दिने भए पनि, यदि तँ यसलाई चिन्‍न सक्छस् भने, तँ यसको बन्धन वा नियन्त्रणमा पर्नेछैनस्। के तिमीहरूलाई “मर्दको बोली र बन्दुकको गोली उस्तै हो” भन्‍ने भनाइमा कुनै फाइदाको कुरा छ भन्‍ने लाग्छ? के यो भनाइ मानिसहरूलाई सकारात्मक प्रभाव पार्ने भनाइ हो? (होइन।) के तिमीहरूलाई सज्‍जन बन्‍न मन पर्छ? यस्तो सज्‍जन बन्‍नु राम्रो कुरा हो कि नराम्रो कुरा हो? सज्‍जन बन्‍नु राम्रो कि नक्‍कली सज्‍जन बन्‍नु राम्रो हो? सज्‍जन बन्‍नु राम्रो कि खलनायक बन्‍नु राम्रो? के तिमीहरूले यी कुराहरूबारे विचार गरेका छैनौ? (छैनौँ।) तिमीहरूले यी कुराहरूबारे विचार नगरेका भए पनि, एउटा कुरा पक्‍का छ: तिमीहरूले प्रायजसो “सज्‍जन” भन्‍ने शब्‍द प्रयोग गर्दै, “नक्‍कली भलाद्मी बन्‍नुभन्दा त साँचो खलनायक बन्‍नु बेस हो,” र “साँचो सज्‍जन यति बुज्झकी हुन्छ कि कसैले उसलाई चिढ्यायो भने पनि उसले तिनीहरूप्रति रिस गर्दैन, बरु तिनीहरूलाई क्षमा दिन सक्छ। सज्‍जन भनेकै त्यस्तो व्यक्ति हो!” तैँले यी कुराहरू बोल्न सक्‍नुले तेरो बारेमा के कुरा प्रमाणित गर्छ? के यसले तेरो सोच र विचारमा सज्‍जनको लागि निश्‍चित हैसियत छ भन्‍ने, र तेरो मनमा सज्‍जनबारे सोच र भनाइहरू छन् भन्‍ने प्रमाणित गर्छ? के हामीले यसो भन्‍न सक्छौँ? (सक्छौँ।) तैँले समाजमा सज्‍जनजस्तो व्यवहार गर्ने मानिसहरूलाई वा सज्‍जन मानिने मानिसहरूलाई अनुमोदन र आदर गर्छस्, र सज्‍जन बन्‍नको लागि र खलनायकभन्दा पनि सज्‍जनको रूपमा चिनिनको लागि तैँले कठिन परिश्रम गर्छस्। यदि कसैले तँलाई “तिमी साँचो खलनायक हौ” भनेर भन्यो भने, तँ साह्रै दुःखित हुन्छस्। तर कसैले तँलाई “तिमी साँचो सज्‍जन हौ” भन्यो भने, तँ हर्षित हुन्छस्। यस्तो किन हुन्छ भने, यदि कसैले तँलाई सज्‍जन भनेर तारिफ गर्‍यो भने, तँलाई तेरो चरित्र उच्च भएको छ, र तेरो व्यवहार गर्ने शैली र मामिलाहरू सम्‍हाल्‍ने तेरा विधिहरू अनुमोदित भएका छन् भन्‍ने लाग्छ। अवश्य नै, समाजमा तैँले यस्तो समर्थन प्राप्त गरेपछि, तँलाई तँसँग आदर्शमय हैसियत छ र तँ तल्‍लो वर्ग वा तल्लो स्तरको व्यक्ति होइनस् भन्‍ने लाग्छ। सच्‍चा सज्‍जन मिथक भए पनि वा वास्तवमै अस्तित्वमा हुने भए पनि, यसले मानिसहरूको हृदयको गहिराइमा ठोस स्थान लिएको हुन्छ। त्यसकारण, तिमीहरूलाई मैले सज्‍जन राम्रो कि खलनायक राम्रो हो भनेर सोध्दा, तिमीहरू कसैले पनि उत्तर दिने आँट गरेनौ। किन? किनभने तिमीहरूले यस्तो सोच्यौ, “तपाईंले कसरी त्यो सोध्‍न सक्‍नुभयो? अवश्य पनि, खलनायक बन्‍नुभन्दा सज्‍जन बन्‍नु नै राम्रो हो। के सज्‍जन असल, सीधा, र उच्‍च नैतिक चरित्रको हुँदैन र? सज्‍जन बन्‍नु असल होइन भन्‍नु सामान्य समझविपरीत कुरा हो, होइन र? यो सामान्य मानवताको विरुद्ध जान्छ, होइन र? यदि सज्‍जन असल होइन भने, कस्तो व्यक्ति असल हो त?” त्यसकारण तिमीहरूले उत्तर दिने आँट गरेनौ, त्यही भएको होइन र? (हो।) के यसले तिमीहरूको हृदयमा सज्‍जन र खलनायकबीच एउटा स्पष्ट छनौट छ भन्‍ने कुरा पुष्टि गर्छ? तिमीहरूलाई कुन मन पर्छ? (सज्‍जन।) त्यसोभए हाम्रो उद्देश्य स्पष्ट छ। हामी सज्‍जनलाई पहिचान र चिरफार गर्ने कार्यमा ध्यान केन्द्रित गरौँ। कसैलाई पनि खलनायक मन पर्दैन, जुन भनिरहनुपर्ने कुरा होइन। त्यसोभए सज्‍जन भनेको के हो? यदि तिमीहरूले “सज्‍जन बन्‍नु राम्रो कि खलनायक बन्‍नु राम्रो?” भनेर सोध्यौ भने, मेरो हकमा, उत्तर स्पष्टै छ: दुवै खराब हो, किनभने न त सज्‍जन न त खलनायक नै सकारात्मक चरित्र हो। यति मात्र हो कि मानिसहरूले खलनायकको व्यवहार, कार्य, चरित्र र नैतिकता खराब हुन्छ भन्‍ने ठान्छन्, र त्यसैले तिनीहरू त्यस्तो व्यक्तिलाई मन पराउँदैनन्। जब खलनायकको तल्लो स्तरको नैतिकता र चरित्र खुलस्त हुन्छ, तब मानिसहरूले त्यस्तो व्यक्तिलाई अझै खलनायकी ठान्छन्। तर सज्‍जनले प्रायजसो उसको बोल्‍ने र व्यवहार गर्ने शिष्ट शैली, उसको असल नैतिकता र उत्कृष्ट चरित्र देखाउँछ, र मानिसहरूले उसलाई सम्‍मान गर्छन्, र त्यस्तो व्यक्तिद्वारा आफू परिपूर्ण भएको महसुस गर्छन्। परिणामस्वरूप, तिनीहरूले त्यस व्यक्तिलाई सज्‍जन भन्छन्। जब सज्‍जनले आफूलाई यसरी प्रस्तुत गर्छ, तब उसलाई तारिफ गरिन्छ, र उसलाई उच्‍च आदर र उच्‍च सम्‍मान दिइन्छ। त्यसकारण, मानिसहरूले सज्‍जनलाई मन पराउँछन् र खलनायकलाई घृणा गर्छन्। तर मानिसहरूले कुनै व्यक्ति सज्‍जन हो कि खलनायक हो भनेर कुन आधारमा निर्धारित गर्छन्? (तिनीहरूको बाहिरी व्यवहारको आधारमा।) मानिसहरूले कुनै व्यक्ति आदर्श हो कि नीच हो भनेर उसको व्यवहारको आधारमा मूल्याङ्कन गर्छन्, तर किन मानिसहरूले त्यसरी अरूलाई तिनीहरूको व्यवहारको आधारमा मूल्याङ्कन गर्छन्? यसको उत्तर के हो भने, धेरैजसो मानिसहरूमा यो स्तरसम्‍म पुग्‍ने मात्रै क्षमता हुन्छ। तिनीहरूले व्यक्तिको व्यवहार असल छ कि खराब छ भनेर मात्रै देख्‍न सक्छन्; तिनीहरूले व्यक्तिको सार स्पष्टसँग देख्‍न सक्दैनन्। परिणामस्वरूप, तिनीहरूले व्यक्तिको व्यवहारको आधारमा मात्रै ऊ सज्‍जन हो कि खलनायक हो भनेर निर्धारित गर्न सक्छन्। त्यसोभए, के यस्तो समझ सही छ? (छैन।) यो पूर्ण रूपमा गलत छ। के त्यसोभए सज्‍जनलाई उत्कृष्ट चरित्र र असल नैतिकता भएको व्यक्तिको रूपमा हेर्नु सही हुन्छ? (हुँदैन।) ठीक भन्यौ, त्यो सही हुँदैन। सज्‍जनलाई उत्कृष्ट चरित्र भएको, नैतिकवान्, इज्‍जतदार र चरित्रवान् भनेर हेर्नु गलत हुन्छ। त्यसकारण, अहिले यसलाई हेर्दा, के “सज्‍जन” भन्‍ने शब्‍द सकारात्मक छ? (छैन।) यो सकारात्मक छैन। सज्‍जन खलनायकभन्दा आदर्शमय हुँदैन। त्यसोभए, यदि कसैले “सज्‍जन बन्‍नु राम्रो कि खलनायक बन्‍नु राम्रो?” भनेर सोध्यो भने, उत्तर के हुन्छ? (दुवै खराब हो।) यो ठीक हो। यदि कसैले किन यी दुवै खराब हो भनेर सोध्यो भने, त्यसको उत्तर सरल छ। सज्‍जन र खलनायक दुवै सकारात्मक चरित्र होइनन्; ती दुइटै साँचो रूपमा असल व्यक्ति होइनन्। तिनीहरू शैतानको भ्रष्ट स्वभाव र विषले भरिएका हुन्छन्। तिनीहरू शैतानको नियन्त्रण र विषमा परेका हुन्छन्, र तिनीहरू यसका तर्क र नियमहरूअनुसार जिइरहेका हुन्छन्। त्यसकारण, निश्‍चितता साथ के भन्‍न सकिन्छ भने, खलनायक असल व्यक्ति नभए पनि, सज्‍जन पनि सकारात्मक व्यक्ति हुन सक्दैन। अरूले सज्‍जनलाई असल व्यक्तिको रूपमा हेरे पनि, उसले असल बनेको बहाना मात्रै गरिरहेको हुन्छ। ऊ परमेश्‍वरद्वारा अनुमोदन गरिने इमानदार व्यक्ति हुँदैन, झन् ऊ परमेश्‍वरको डर मान्‍ने र दुष्टताबाट अलग बस्‍ने व्यक्ति हुनु त परको कुरा हो। यति मात्र हो कि सज्‍जनले अलिक बढी राम्रो व्यवहार गर्छ र कम रूपमा खराब व्यवहार गर्छ, जबकि खलनायकले अलिक बढी खराब व्यवहार गर्छ र कम रूपमा राम्रो व्यवहार गर्छ। सज्‍जनलाई अलिक बढी आदर गरिन्छ जब कि खलनायकलाई अलिक बढी घृणा गरिन्छ। सज्‍जन र खलनायकबीच रहेको भिन्‍नता यही मात्रै हो। यदि मानिसहरूले तिनीहरूलाई तिनीहरूको व्यवहारअनुसार मूल्याङ्कन गर्छन् भने, तिनीहरूले प्राप्त गर्ने परिणाम यही मात्रै हो।

कुनै व्यक्ति सज्‍जन हो कि खलनायक हो भनेर मानिसहरूले उसको व्यवहारबाट निर्धारित गर्छन्। तिनीहरूले यसो भन्‍न सक्छन्, “यो व्यक्ति सज्‍जन हो किनभने उसले सबैको हितमा धेरै कामकुराहरू गरेको छ। सबैले त्यस्तै सोच्छन्। त्यसकारण, ऊ सज्‍जन र उच्‍च नैतिक चरित्र भएको व्यक्ति हो।” यदि हरेकले कुनै व्यक्तिलाई सज्‍जन भन्छन् भने, के त्यो व्यक्ति साँच्‍चै असल व्यक्ति र सकारात्मक चरित्र भएको व्यक्ति हो भन्‍ने हुन्छ? (हुँदैन।) किन हुँदैन? किनभने सबै मानिसहरू भ्रष्ट हुन्छन्, तिनीहरूमा भ्रष्ट स्वभाव हुन्छ र तिनीहरूसँग सत्यता सिद्धान्तहरू हुँदैन। त्यसकारण, कुनै व्यक्ति सज्‍जन हो भनेर जोसुकैले भने पनि, त्यो अभिव्यक्ति शैतानबाट, र भ्रष्ट व्यक्तिबाट आएको हुन्छ। मानिसहरूको मूल्याङ्कन मापदण्ड नै सही हुँदैन, त्यसकारण यसले दिने परिणाम पनि सही हुँदैन। परमेश्‍वरले सज्‍जन वा खलनायकको हिसाब गर्दै कहिल्यै बोल्‍नुहुन्‍न। उहाँले मानिसहरूलाई झूटो सज्‍जनको सट्टा साँचो सज्‍जन बन्‍नुपर्छ भनेर मापदण्ड दिनुहुन्‍न, न त कहिल्यै “तिमीहरू सबै खलनायक हौ, म खलनायक होइन सज्‍जन चाहन्छु” भनेर नै भन्‍नुहुन्छ। के परमेश्‍वरले यसो भन्‍नुहुन्छ त? (भन्‍नुहुन्‍न।) उहाँले यसो भन्‍नुहुन्‍न। परमेश्‍वरले कुनै व्यक्तिको बोलीवचन र व्यवहारको आधारमा त्यो व्यक्ति असल हो कि खराब हो भनेर मूल्याङ्कन वा निर्धारण गर्नुहुन्‍न। त्यो कुरा त उहाँले तिनीहरूको सारको आधारमा मूल्याङ्कन र निर्धारण गर्नुहुन्छ। यसको अर्थ के हो? पहिलो कुरा त यसको अर्थ मानिसहरूको मानवताको गुणस्तरको आधारमा, र तिनीहरूमा विवेक र समझ छ कि छैन भन्‍ने आधारमा तिनीहरूको मूल्याङ्कन गरिन्छ। दोस्रो कुरा, तिनीहरूलाई सत्यता र परमेश्‍वरप्रतिको तिनीहरूको मनोवृत्तिको आधारमा मूल्याङ्कन गरिन्छ। कुनै व्यक्ति उच्‍चकोटिको हो कि न्यूनकोटिको हो भन्‍ने कुराको मूल्याङ्कन र निर्धारण परमेश्‍वरले यसरी नै गर्नुहुन्छ। त्यसकारण, परमेश्‍वरका वचनहरूमा सज्‍जन वा खलनायक भन्‍ने कुरै छैन। मण्डलीमा, परमेश्‍वरले मुक्ति दिनुहुने मानिसहरूमाझ, उहाँले सज्‍जन बन्‍ने मापदण्ड तोक्‍नुहुन्‍न, वा सज्‍जन बन्‍नुपर्छ भन्‍ने विचार प्रवर्धन गर्नुहुन्‍न, र उहाँले मानिसहरूलाई खलनायकको आलोचना गर्न सिकाउनुहुन्‍न। परमेश्‍वरको घरले निश्‍चय नै नैतिक आचरणसम्‍बन्धी परम्‍परागत सांस्कृतिक भनाइका आधारमा को उच्‍च नैतिक चरित्र भएको व्यक्ति हो भनेर मूल्याङ्कन गर्दैन। यसले सज्‍जनलाई पदोन्‍नति र जगेर्ना गर्ने र खलनायकलाई हटाउने र निकाल्‍ने गर्दैन। परमेश्‍वरको घरले यसका आफ्‍नै सिद्धान्तहरूअनुसार मानिसहरूलाई पदोन्‍नति गर्ने, जगेर्ना गर्ने, हटाउने वा निकाल्‍ने गर्छ। यसले मानिसहरूलाई नैतिक आचरणसम्‍बन्धी मापदण्ड र भनाइहरूको आधारमा हेर्दै, सज्‍जनलाई पदोन्‍नती गर्ने र खलनायकलाई इन्कार्ने गर्दैन। बरु, यसले सबै मानिसहरूलाई परमेश्‍वरको वचन र सत्यताअनुसार हेर्छ। सधैँ सज्‍जन बन्‍ने प्रयास गरिरहेका मण्डलीका कतिपय मानिसहरूबारे तिमीहरू के सोच्छौ? (तिनीहरू असल हुँदैनन्।) कतिपय नयाँ विश्‍वासीहरूले सधैँ सज्‍जन वा खलनायकसम्‍बन्धी मापदण्डको आधारमा मानिसहरूलाई मूल्याङ्कन गर्ने गर्छन्। बाधा र व्यवधान ल्याइरहेका मानिसहरूलाई मण्डली अगुवाहरूले काटछाँट गरेको देख्दा, तिनीहरूले यसो भन्छन्, “यो अगुवा सज्‍जन रहेनछ! विश्‍वासी दाजुभाइ वा दिदीबहिनीले सानो गल्ती गर्दा, यसले त्यो कुरालाई ठूलो बनाउँछ र कहिल्यै बिर्सँदैन। सज्‍जनले यस्तो कुराको वास्ता गर्दैन। सज्‍जन त सहनशील, क्षमा दिने, र अरूको चित्त बुझाउनेसमेत हुन्छ—ऊ निकै सहनशील हुन्छ! यो अगुवाले मानिसहरूलाई साह्रै कडा गर्छ। ऊ पक्‍कै पनि खलनायक हो!” यी मानिसहरूले परमेश्‍वरको घरका हितहरू रक्षा गर्ने मानिसहरू सज्‍जनहरू होइनन् भनेर भन्छन्। तिनीहरूले गम्‍भीरता, सावधानी, र जिम्‍मेवारीसाथ काम गर्नेहरू खलनायक हुन् भन्छन्। अरूलाई यसरी हेर्ने मानिसहरू तिमीहरूलाई कस्तो लाग्छ? के तिनीहरूले मानिसहरूलाई सत्यता वा परमेश्‍वरको वचनको आधारमा हेरिरहेका हुन्छन्? (हुँदैनन्।) तिनीहरूले मानिसहरूलाई सत्यता र परमेश्‍वरको वचनको आधारमा हेर्दैनन्। यसअलावा, शैतानले मानिसहरूलाई मूल्याङ्कन गर्न प्रयोग गर्ने सोच, विचार, विधि र माध्यमहरूलाई तिनीहरूले टपक्‍क टिप्छन्, र मण्डलीमा फैलाउँछन् र प्रसार गर्छन्। यी कुराहरू स्पष्टतः गैरविश्‍वासीहरू र अविश्‍वासीहरूका सोच र विचारहरू हुन्। यदि तँमा समझशक्ति छैन, र तँ सज्‍जन भनेको उच्‍च नैतिक चरित्र भएको असल व्यक्ति, र मण्डलीको खम्‍बा हो भनेर सोच्छस् भने, तँ त्यस्तो व्यक्तिद्वारा बहकाइन सक्नेछस्। तँमा पनि त्यसको जस्तै विचार र दृष्टिकोणहरू हुने हुनाले, जब कसैले सज्‍जनबारे कुनै अभिव्यक्ति दिन्छ वा भनाइ भन्छ, तँ त्यसतर्फ आकर्षित हुन्छस् र थाहै नपाई बहकिनेछस्। तर यदि तँमा त्यस्ता कुराहरू बुझ्ने समझशक्ति छ भने, तैँले त्यस्ता भनाइहरू इन्कार्नेछस् र ती कुराहरूद्वारा तँ बहकिनेछैनस्। बरु, तैँले परमेश्‍वरको वचन र सत्यता सिद्धान्तहरूअनुसार मानिसहरू र कामकुराहरूलाई मूल्याङ्कन गर्ने अनि सही र गलत निर्णय गर्ने कार्यमा जोड दिनेछस्। त्यसपछि तैँले मानिसहरू र कामकुराहरूलाई सही रूपमा हेर्नेछस्, र परमेश्‍वरका अभिप्रायअनुसार व्यवहार गर्नेछस्। सत्यता खोजी नगर्ने, र समझशक्ति नभएका र परमेश्‍वरको घरका नियमहरू पालन गर्न अनिच्छुक अविश्‍वासीहरूले विश्‍वासी दाजुभाइ-दिदीबहिनीहरूलाई बहकाउन र सत्यतासम्‍बन्धी तिनीहरूको बुझाइ बिथोल्नको लागि प्रायजसो शैतानबाट आएका र अविश्‍वासीहरूमाझ आम मानिएका सोच र भनाइहरूको कुरा उठाउँछन्। यदि मानिसहरूमा समझशक्ति छैन भने, तिनीहरू यी मानिसहरूद्वारा पूरै भ्रमित वा बाधित नभएका हुन सक्‍ने भए पनि, तिनीहरू प्रायजसो त्यस्ता मान्छेका अभिव्यक्तिहरूको रोकटोकमा पर्छन्, र काम गर्न वा बोल्‍नबाट पछि हट्छन्। तिनीहरूले सत्यता सिद्धान्तहरू पालना गर्ने आँट गर्दैनन्, र परमेश्‍वरको वचनका मापदण्डअनुसार काम गर्ने पनि आँट गर्दैनन्, झन् परमेश्‍वरको घरका हितहरू रक्षा गर्ने आँट गर्नु त परै जाओस्। के यो शैतानका विचार र अभिव्यक्तिहरूप्रति समझशक्ति नहुनुको परिणाम होइन र? (हो।) कारण अवश्यै यही हो। मण्डलीमा “सज्‍जन” र “खलनायक” भन्‍ने शब्‍दहरू मान्य हुँदैनन्। गैरविश्‍वासीहरू नाटक गर्न र देखावटी जीवन जिउन खप्पिस हुन्छन्। तिनीहरूले खलनायक होइन सज्‍जन बन्‍नुपर्छ भन्‍ने दलिल गर्छन्, र तिनीहरूले आफ्‍नो जीवनमा यी देखावटी व्यवहारहरू अँगाल्छन्। तिनीहरूले आफूलाई मानिसहरूमाझ स्थापित गर्न, मानिसहरूलाई झुक्याएर तिनीहरूबाट प्रतिष्ठा र इज्‍जत लिन, र ख्याति र सम्पत्ति प्राप्त गर्न यी कुराहरू प्रयोग गर्छन्। परमेश्‍वरको घरमा, यी सबै कुराहरूलाई हटाइनु र निकालिनुपर्छ। यी कुराहरूलाई परमेश्‍वरको घरमा वा परमेश्‍वरका चुनिएका मानिसहरूमाझ फैलन दिनु हुँदैन, वा न त यी कुराहरूलाई परमेश्‍वरका चुनिएका मानिसहरूलाई बाधा दिने र भ्रममा पार्ने मौका नै दिनु हुन्छ। किनभने यी सबै कुराहरू शैतानबाट आएका हुन्, परमेश्‍वरको वचनमा यिनको कुनै आधार छैन, र न त यी कुराहरू मानिसहरू र कामकुराहरूलाई हेर्दा, र आफूलाई व्यवहारमा ढाल्‍न र कार्य गर्दा पालना गर्नुपर्ने सत्यता सिद्धान्तहरू नै हुन्। त्यसकारण, “सज्‍जन,” “नक्‍कली सज्‍जन,” र “खलनायक” भन्‍ने शब्‍दहरू व्यक्तिको सार परिभाषित गर्ने सही शब्‍दहरू होइनन्। के मैले “सज्‍जन” भन्‍ने शब्‍दलाई स्पष्‍ट रूपमा व्याख्‍या गरेँ? (गर्नुभयो।)

हामी यसको अर्थ के हो भनेर हेर्न फेरि पनि “मर्दको बोली र बन्दुकको गोली उस्तै हो” भन्‍ने भनाइलाई हेरौँ। यो वाक्यांशको शाब्दिक अर्थ सज्‍जनले आफ्‍नो बोलीलाई गम्‍भीर रूपमा लिनुपर्छ भन्‍ने हो। एउटा भनाइ नै छ नि, व्यक्तिले बोलेको पूरा गर्छ कि गर्दैन, त्यसले नै ऊ कस्तो हो भन्‍ने देखाउँछ; सज्‍जन भनेको मनमा जे छ त्यही बोल्‍ने र आफूले कबुलेको कुराहरू पूरा गर्ने व्यक्ति हो। त्यसकारण, उच्‍च नैतिक चरित्र भएको, सबैले मन पराउने र सबैले निकै आदर गर्ने सज्‍जन बन्‍नको लागि, व्यक्तिले “मर्दको बोली र बन्दुकको गोली उस्तै हो” भन्‍ने भनाइअनुसार व्यवहार गर्नुपर्छ। अर्थात्, सज्‍जन विश्‍वासयोग्य व्यक्ति नै हुनुपर्छ। उसले आफूले बोलेको र प्रतिज्ञा गरेको कुराको जिम्‍मेवारी लिनुपर्छ, र त्यसलाई पक्‍कै पूरा गर्नुपर्छ। उसले आफूले बोलेको कुरा फिर्ता गर्ने वा अरूलाई गरेको कबुल पूरा नगर्ने गर्नु हुँदैन। आफूले गरेको कबुल प्राय पूरा नगर्ने व्यक्ति सज्‍जन वा असल व्यक्ति होइन, बरु खलनायक हो। “मर्दको बोली र बन्दुकको गोली उस्तै हो” भन्‍ने वाक्यांशलाई यसरी अर्थ्याउन सकिन्छ। यसले मुख्य रूपमा नैतिकता र विश्‍वसनीयताको हिसाबमा सज्‍जनको बोलीवचन र व्यवहारलाई जोड दिन्छ। सर्वप्रथम, “मर्दको बोली” भन्‍ने वाक्यांशमा “बोली” ले केलाई जनाउँछ? यसले दुइटा कुरा जनाउँछ: उसले गरेको प्रतिज्ञा वा कुनै कुरा गर्ने वाचा। यसभन्दा पहिले मैले भनेजस्तै, सज्‍जन असल व्यक्ति होइन, बरु शैतानले गहन रूपमा भ्रष्ट पारेको साधारण मानिस हो। त्यसकारण, मानिसहरूको सारको हिसाबमा भन्दा, मानिसहरूले प्रतिज्ञा गर्ने कुरामा आफूलाई प्रकटीकरण गर्ने मुख्य तरिकाहरू कुन-कुन हुन्? अहङ्कारी रूपमा बोल्‍ने, बढाइचढाइ गर्ने, आफूलाई उचालेर कुरा गर्ने, आफ्‍नो बारेमा साँचो नरहेका कुराहरू बताउने, तथ्यहरूसँग नमिल्‍ने कुराहरू बोल्‍ने, झूट बोल्‍ने, रूखो बोल्‍ने र रिस पोखाउने। मानिसहरूले बोल्‍ने र प्रतिज्ञा गर्ने कुरामा यी सबै कुराहरू पाउन सकिन्छ। त्यसकारण, मान्छेले यी कुराहरू बोलिसकेपछि, तैँले तिनीहरूलाई आफ्‍नो प्रतिज्ञा पूरा गर्न, आफूले बोलेको कुराको कदर गर्न, र आफ्‍नो बोली फिर्ता नगर्न अनुरोध गर्छस्, र यदि तिनीहरूले यो कुरा माने भने, तँ तिनीहरूलाई सज्‍जन र असल व्यक्ति ठान्छस्। के त्यो हास्यास्पद कुरा होइन र? यदि भ्रष्ट मानिसहरूले हरेक दिन बोल्ने कुराहरूलाई होसियारीसाथ अनुसन्धान र जाँच गर्ने हो भने, तैँले ती कुराहरू शतप्रतिशत झूटो बोली, खोक्रो शब्‍द, वा आधा सत्य रहेको पत्ता लगाउनेछस्। एउटै शब्‍द पनि सही, साँचो वा वास्तविक हुँदैन। बरु, तिनीहरूका अभिव्यक्तिहरूले तथ्यहरू बङ्ग्याउँछन्, कालो-सेतो पूरै झुक्याउने बनाउँछन्, र तिनीहरूमध्ये कतिले त दुष्ट अभिप्राय वा शैतानी चलाकीहरूसमेत बोकेका हुन्छन्। यदि यी सबै वचनहरू पूरा गर्ने हो भने, यसले धेरै कोलाहल मच्चाउनेछ। मानिसहरूको ठूलो समूहमा के हुन्छ भन्‍नेबारेमा कुरा नगरौँ, तर मानौँ एउटा परिवारमा यस्तै कोही सज्‍जन छ, जसले सधैँ जथाभाबी टिप्पणीहरू गरिरहेको हुन्छ, र अर्थहीन सिद्धान्तहरू अनि अहङ्कारी, गलत, कुटिल र आक्रामक शब्‍दहरू बोलिरहेको हुन्छ। यदि उसले आफ्‍ना शब्दहरूलाई गम्‍भीर रूपमा लिन्छ र बोलेपछि उसलाई त्यो पूरा नगरी हुँदैन भने, यसका परिणामहरू के हुनेछन्? यो परिवार कति अराजक बन्छ होला? यो त ठूलो रातो अजिङ्गरको देशको दुष्ट राजाजस्तै हो। यसका नीतिहरू जति नै हास्यास्पद वा दुष्ट भए पनि, यसले ती नीति लागू गरेरै छाड्छ, र यसको अधीनमा रहेकाहरूले यसका नीतिहरू एकएक गरी लागू र कार्यान्वयन गर्छन्—तिनीहरूलाई विरोध गर्ने वा रोक्‍ने कसैले आँट गर्दैन, जसले गर्दा राष्ट्रिय कोलाहल मच्‍चिन्छ। यसको साथै, देशमा विभिन्‍न विपत्तिहरू आइरहेका छन्, र युद्धको तयारी सुरु भएको छ, जसले पूरै देशलाई अत्यन्तै अन्योलमा डुबाको छ। यदि दियाबलस अगुवाले लामो समयसम्‍म देशमा शासन गर्‍यो भने, त्यो देशका मानिसहरू गम्‍भीर समस्यामा हुन्छन्। त्यो अवस्था कति अराजक होला? यदि दियाबलस राजाहरूले जारी गर्ने अनेक किसिमका वाहियात कुरा, भ्रम, र झूटहरूलाई मानिसहरूले लागू र कार्यान्वयन गरे भने, के यसबाट मानवजातिको निम्ति कुनै भलाइ आउँछ? मानवजाति झन्झन् अराजक, अन्धकारपूर्ण र दुष्ट मात्रै हुँदै जानेछ। तर खुसीको कुरा, “मर्दको बोली र बन्दुकको गोली उस्तै हो” भन्‍ने भनाइ खोक्रो वचन मात्र हो; यो त एउटा मीठो अलङ्कार मात्रै हो, शैतानले यसलाई वास्तविकतामा परिणत गर्न, र यसमा भनिएको कुरा हासिल गर्न सक्दैन। त्यसकारण, संसारमा थोरै नै भए पनि अझै सुव्यवस्था रहेको छ र मानिसहरू तुलनात्मक रूपमा अझै पनि स्थिर नै छन्। यदि यस्तो नभएको भए, मानव संसारको हरेक कुनामा, जहाँ-जहाँ “सज्‍जनहरू” हुन्थे, त्यहाँ-त्यहाँ कोलाहल नै कोलाहल हुनेथियो। “मर्दको बोली र बन्दुकको गोली उस्तै हो” भन्‍ने भनाइमा रहेका भ्रामक कुराहरूमध्ये एउटा यही हो। मानिसहरूको सारको दृष्टिकोणले हेर्दा, हामी के देख्‍न सक्छौँ भने, तिनीहरूको भनाइ, तिनीहरूले बोल्ने, र तिनीहरूले प्रतिज्ञा गर्ने कुराहरू भरपर्दा हुँदैनन्। यसमा रहेको अर्को गलत कुरा के हो भने, मानवजाति “मर्दको बोली र बन्दुकको गोली उस्तै हो” भन्‍ने सोच र विचारको रोकटोकमा पर्छ। तिनीहरूले के विचार गर्छन् भने, “हामीले बोलेको कुरा पूरा गर्नुपर्छ र गर्छु भनेको कुरा गर्नुपर्छ किनभने सज्‍जन त्यस्तै हुन्छ।” यो सोच र विचारले मानिसहरूको विचारलाई नियन्त्रण गर्छ र यो कुरा तिनीहरूले कुनै व्यक्तिलाई हेर्ने, मूल्याङ्कन गर्ने र उसको चरित्र निर्धारण गर्ने मापदण्ड बन्छ। के यो उचित र सही हुन्छ? (अहँ, यो सही हुँदैन।) किन यो सही हुँदैन? पहिलो कुरा त मानिसहरूले बोल्ने कुराको महत्त्व थोरै मात्र हुने र त्यो खोक्रो शब्द, झूट र अत्युक्ति मात्रै हुने हुनाले यो सही हुँदैन। दोस्रो कुरा, मानिसहरूलाई नियन्त्रण गरेर आफूले बोलेको कुरा पूरा गर्न लगाउनको लागि यो सोच र विचार प्रयोग गर्नु न्यायोचित हुँदैन। मानिसहरूले प्रायजसो व्यक्तिको उच्‍चता वा नीचता मापन गर्नको लागि “मर्दको बोली र बन्दुकको गोली उस्तै हो” भन्‍ने भनाइ प्रयोग गर्छन्। थाहै नपाई, मानिसहरूले आफ्‍नो प्रतिज्ञा कसरी पूरा गर्ने भन्‍नेबारेमा प्रायजसो चिन्ता गर्न थाल्छन् र तिनीहरू यो कुराद्वारा रोकटोकमा पर्छन्। यदि तिनीहरूले आफ्‍नो प्रतिज्ञा पूरा गर्न सकेनन् भने तिनीहरू अरूको भेदभाव र हप्काइमा पर्छन्, र तिनीहरूले सानोतिनो कुरा पूरा गर्न नसके पनि समुदायमा आफूलाई स्थापित गर्न तिनीहरूलाई गाह्रो हुन्छ। यो कुरा यी मानिसहरूप्रति अनुचित र अमानवीय हुन्छ। मानिसहरूले आफ्‍नो भ्रष्ट स्वभावको कारण, आफ्‍नै रुचिहरूअनुसार र जे मन लाग्यो त्यही बोल्छन्; तिनीहरूले आफ्‍नो अभिव्यक्ति कति हास्यास्पद वा तथ्यविपरीत छ भन्‍ने कुरा वास्ता गर्दैनन्। भ्रष्ट मानिसहरू यस्तै हुन्छन्। हरेक कुराले आफ्‍नै स्वभावअनुसार व्यवहार गर्नु स्वाभाविक कुरा हो: कुखुराले कुखुराजस्तै कराउन सिक्‍नुपर्छ, कुकुरले भुक्‍न सिक्‍नुपर्छ, र ब्‍वाँसोले ब्वाँसोको आवाज निकाल्‍न सिक्‍नुपर्छ। यदि कुनै कुरा मानव होइन, तैपनि त्यसलाई मानवीय कुराहरू भन्‍न र गर्न लगाइयो भने, त्यसलाई निकै गाह्रो हुन्छ। मानिसहरूमा शैतानको भ्रष्ट स्वभाव हुन्छ, अर्थात् अहङ्कारी र छली स्वभाव हुन्छ, त्यसकारण तिनीहरूले झूट बोल्‍नु, बढाइचढाइ गर्नु, र रित्तो शब्‍द बोल्‍नु स्वाभाविकै हुन्छ। यदि तैँले सत्यता बुझ्‍न र मानिसहरूको वास्तविकता देख्‍न सक्छस् भने, यो सबै कुरा तेरो लागि सामान्य र साधारण देखिन सक्छ। तैँले मानिसहरू र कामकुराहरूलाई हेर्न, अनि मानिसहरू असल हुन् कि होइनन् वा भरोसा गर्न लायक छन् कि छैनन् भनेर मूल्याङ्कन गर्न र तिनीहरूको चरित्र निर्धारण गर्नको लागि “मर्दको बोली र बन्दुकको गोली उस्तै हो” भन्‍ने भ्रामक सोच-विचार प्रयोग गर्नु हुँदैन। मूल्याङ्कन गर्ने यो तरिका सही छैन, र यसलाई अवलम्‍बन गर्नु हुँदैन। सही तरिकाचाहिँ के हो त? मानिसहरूमा भ्रष्ट स्वभाव छ, त्यसकारण तिनीहरूले बढाइचढाइ गर्नु र तिनीहरूको वास्तविक अवस्थासँग नमिल्‍ने कुरा बोल्‍नु सामान्य नै हुन्छ। तैँले यो कुरालाई सही तरिकाले लिनुपर्छ। तैँले कुनै व्यक्तिलाई सज्‍जनका मापदण्डहरूअनुसार आफ्‍नो प्रतिज्ञा पूरा गर्न लगाउनु हुँदैन, र तैँले निश्‍चय नै अरूलाई वा आफूलाई “मर्दको बोली र बन्दुकको गोली उस्तै हो” भन्‍ने सोच-विचारले बाँध्‍नु हुँदैन। यसो गर्नु सही होइन। यति मात्र होइन, कुनै व्यक्ति सज्‍जन हो कि होइन भन्‍ने आधारमा उसको मानवता र नैतिक चरित्रको मूल्याङ्कन गर्नु भनेको आधारभूत गल्ती हो, त्यो सही तरिका होइन। यसको आधार गलत छ र यो परमेश्‍वरको वचन वा सत्यताअनुरूप छैन। त्यसकारण, व्यक्तिलाई मूल्याङ्कन गर्न गैरविश्‍वासीहरूको संसारले जे-जस्तो प्रकारको सोच र विचार प्रयोग गरे पनि, र गैरविश्‍वासीहरूको संसारले सज्‍जन बन्‍ने वा खलनायक बन्‍ने कुरालाई प्रवर्धन गरे पनि नगरे पनि, परमेश्‍वरको घरमा “मर्दको बोली र बन्दुकको गोली उस्तै हो” भन्‍ने भनाइलाई प्रवर्धन गरिँदैन, र कुनै व्यक्ति सज्‍जन बन्‍नुपर्छ भनेर सिफारिस गरिँदैन, अनि तैँले “मर्दको बोली र बन्दुकको गोली उस्तै हो” भन्‍ने भनाइअनुसार व्यवहार गर्नुपर्छ भन्‍ने पनि अनिवार्य हुँदैन। यदि तैँले आफूलाई कडाइसाथ सज्‍जन बन्‍न बाध्य गरिस्, र “मर्दको बोली र बन्दुकको गोली उस्तै हो” भन्‍ने भनाइको मूर्तरूप बनिस् भने पनि, के नै हुन्छ र? तैँले यो काम राम्ररी गर्न सक्छस् होला र आफ्‍नो प्रतिज्ञा पूरा गर्ने र आफूले बोलेको वचन पूरा गर्न कहिल्यै नचुक्‍ने नम्र किसिमको सज्‍जन बन्‍न सक्छस् होला। तैपनि, यदि तँ कहिल्यै पनि परमेश्‍वरका वचनहरूअनुसार मानिसहरू र कामकुराहरूलाई हेर्दैनस्, अनि सोहीअनुसार आफूलाई व्यवहारमा ढाल्‍ने वा कार्य गर्ने गर्दैनस्, वा सत्यता सिद्धान्तहरू पछ्याउँदैनस् भने, तँ पूर्ण रूपमा अविश्‍वासी हुन्छस्। यदि धेरै मानिसहरूले तँसँग सहमति जनाएर तँलाई समर्थन गरे पनि, तँलाई सज्‍जन र आफूले बोलेको वचन पूरा गर्ने व्यक्ति होस् र तैँले आफ्‍नो प्रतिज्ञालाई गम्‍भीर रूपमा लिन्छस् भनेर भने पनि, के नै हुन्छ र? के यसको अर्थ तँ सत्यता बुझ्छस् भन्‍ने हुन्छ र? के यसको अर्थ तँ परमेश्‍वरको बाटो पछ्याउँछस् भन्‍ने हुन्छ र? तैँले “मर्दको बोली र बन्दुकको गोली उस्तै हो” भन्‍ने नैतिक आचरणको भनाइलाई जति राम्ररी र जति उचित रूपमा पछ्याए पनि, यदि तैँले परमेश्‍वरको वचन बुझेको छैनस्, र सत्यता सिद्धान्तहरू पालना गर्दैनस् र त्यसअनुसार व्यवहार गर्दैनस् भने, तैँले परमेश्‍वरको अनुमोदन प्राप्त गर्नेछैनस्।

“मर्दको बोली र बन्दुकको गोली उस्तै हो” भन्‍ने सोच र विचारका त्रुटिहरू पहिचान र चिरफार गरिसकेपछि, अब हामी परमेश्‍वरले मानिसहरूको बोलीवचन र व्यवहारबारे के मापदण्ड दिनुहुन्छ भन्‍ने कुरालाई हेरौँ। परमेश्‍वरले मानिसहरू कस्तो व्यक्ति बनून् भन्‍ने चाहनुहुन्छ? (इमानदार व्यक्ति।) ठीक भन्यौ। इमानदार बनून्, झूट नबोलून्, धोका नदिऊन्, छली नबनून्, र चलाकी नगरून्। व्यवहार गर्दा परमेश्‍वरको वचन र सत्यता सिद्धान्तहरू खोजी गरून्। यति थोरै कुराहरू मात्रै त हुन्; यो कुरा यति सरल छ। यदि तँ बेइमानी तरिकाले बोल्छस् भने, आफूलाई सुधार्। यदि तँ बढाइचढाइ गर्छस्, झूट बोल्छस् वा आफ्‍नो स्थानभन्दा बाहिर रही बोल्छस् भने, यसबारेमा मनन गर् र सचेत बन्, अनि यसलाई समाधान गर्न सत्यता खोजी गर्। तैँले तेरो वास्तविक अवस्था प्रतिबिम्‍बित गर्ने कुराहरू बोल्नुपर्छ, आफ्‍नो हृदयले बुझेको कुरा र तथ्यहरू बोल्नुपर्छ। यसको साथै, यदि तैँले अरूलाई प्रतिज्ञा गरेका कुराहरू गर्न सक्छस् भने, ती कुराहरू गर्। यदि सक्दैनस् भने, तुरुन्तै तिनीहरूलाई भनिहाल्। यसो भन्, “माफ गर्नुहोस्, म यो कुरा गर्न सक्दिनँ। मसँग क्षमता छैन, र म राम्रो काम गर्न सक्दिनँ। म तपाईंलाई अल्झाएर राख्‍न चाहन्‍नँ, त्यसकारण तपाईंले अरू कसैलाई सहयोग माग्दा राम्रो हुन्छ।” तैँले सधैँ आफूले भनेको कुरा पूरा गरिछोड्छु भन्‍ने अड्डी कस्दै बस्‍नु हुँदैन, तैँले आफूले गरेको प्रतिज्ञा पूरा गर्न सक्दिनँ भनेर पनि भन्‍न सक्छस्। बस इमानदार व्यक्ति बन्। झूट बोल्‍ने र छल गर्ने प्रयास गर्नुको सट्टा, तैँले बोल्ने र गर्ने कुरामा इमानदार बन्, अनि सबै परिस्थितिमा सत्यता सिद्धान्तहरू खोजी गर्। यो यति सरल छ; यो यति सहज छ। के परमेश्‍वरले मानिसहरूलाई गर्न लगाउनुहुने कुरामा कुनै त्यस्तो कुरा छ जसले तिनीहरूलाई नाटक गर्ने तुल्याउँछ? के उहाँले मानिसहरूलाई हदभन्दा बढी, तिनीहरूले सहन सक्‍ने वा गर्न सक्‍नेभन्दा बढी कहिल्यै माग्‍नुभएको छ? (छैन।) यदि मानिसहरूसँग क्षमता, बुझ्‍ने क्षमता, शारीरिक ऊर्जा वा सामर्थ्य छैन भने, परमेश्‍वरले तिनीहरूलाई आफूले सकेजति गर्नु, सक्दो प्रयास गर्नु, र तनमन लगाउनु नै पर्याप्त हुन्छ भनेर भन्‍नुहुन्छ। तँ भन्छस्, “मैले आफूसँग भएको सबै थोक दिएको छु, तर म अझै पनि परमेश्‍वरका मापदण्डहरू पूरा गर्न सक्दिनँ। मैले गर्न सक्‍ने त्यति नै हो तर परमेश्‍वर सन्तुष्ट हुनुहुन्छ कि हुन्‍न मलाई थाहा छैन।” वास्तवमा, यसो गरेर तैँले परमेश्‍वरका मापदण्डहरू पहिले नै पूरा गरिसकेको हुन्छस्। परमेश्‍वरले मानिसहरूलाई तिनीहरूले बोक्‍नै नसक्‍ने भार दिनुहुन्‍न। यदि तैँले सय पाउन्ड भारी बोक्‍न सक्छस् भने, परमेश्‍वरले अवश्यै तँलाई सय पाउन्डभन्दा गह्रौँ भारी बोक्‍न दिनुहुनेछैन। उहाँले तँलाई कुनै दबाब दिनुहुनेछैन। परमेश्‍वरले सबैलाई यसरी नै व्यवहार गर्नुहुन्छ। अनि तँ कुनै पनि कुरा—कुनै पनि व्यक्ति वा कुनै पनि सोच र विचारको रोकटोकमा पर्नेछैनस्। तँ स्वतन्त्र हुन्छस्। कुनै कुरा आइपर्दा, तँसँग विकल्प रोज्ने अधिकार हुन्छ। तैँले परमेश्‍वरको वचनअनुसार अभ्यास गर्ने विकल्प रोज्न सक्छस्, आफ्‍ना व्यक्तिगत इच्छाहरूअनुसार अभ्यास गर्ने विकल्प रोज्न सक्छस्, वा अवश्य नै, तैँले शैतानले तँभित्र घुसाएका सोच र विचारहरूमै लागिरहने विकल्प रोज्न सक्छस्। तैँले यीमध्ये कुनै पनि विकल्‍प रोज्न सक्छस्, तर जुनसुकै विकल्प रोजे पनि तैँले त्यसको जिम्‍मेवारी लिनुपर्छ। परमेश्‍वरले तँलाई बाटो मात्रै देखाउनुहुन्छ; उहाँले तँलाई कुनै कुरा गर्न वा नगर्न बाध्य गर्नुहुन्‍न। परमेश्‍वरले तँलाई बाटो देखाउनुभएपछि, विकल्प तेरै हातमा हुन्छ। तँसँग छनौट गर्ने पूर्ण अधिकारलगायत सम्पूर्ण मानव अधिकार हुन्छ। तैँले सत्यता रोज्‍न सक्छस्, आफ्‍ना मानव इच्छाहरू रोज्‍न सक्छस्, वा अवश्य नै, शैतानका सोच र विचारहरू रोज्‍न सक्छस्। तर तैँले जे रोजे पनि, अन्तिम परिणाम तैँले नै भोग्‍नुपर्छ; कसैले पनि तेरो लागि त्यसको बोझ लिनेछैन। जब तैँले कुनै विकल्प रोज्छस्, तब परमेश्‍वरले कुनै पनि हालतमा तँलाई हस्तक्षेप गर्नुहुन्‍न, न त उहाँले तँलाई कुनै जबरजस्ती नै गर्नुहुन्छ। तैँले आफ्‍नो इच्छाअनुसार रोज्‍न सक्छस्, चाहे त्यो रोजाइ जेसुकै नै किन नहोस्। तर अन्त्यमा, तैँले सही मार्ग र सत्यता रोजिस् भन्दैमा, परमेश्‍वरले तँमाथि तारिफ बर्साउने, तँलाई ठूलो फाइदा गराउने, तेरो हृदयमा सुखद अनुभूति हालिदिने, वा तँलाई अत्यधिक आदर्शमय भएको महसुस गराउने काम पनि गर्नुहुनेछैन। उहाँले त्यस्तो कुनै काम गर्नुहुनेछैन। तैँले आफ्‍नो मानव इच्छा रोजिस् भने उहाँले तँलाई तुरुन्तै अनुशासनमा राख्‍ने वा सराप्‍ने पनि गर्नुहुनेछैन वा शैतानले तँमा हालिदिएका सोच र विचारहरूअनुसार जथाभाबी काम गरिस् भने तुरुन्तै तँमाथि विपत्ति पनि बर्साउनुहुनेछैन। तैँले छनौट गरिरहेको बेला, सबै कुरा प्राकृतिक रूपमै अघि बढ्छ, र तैँले छनौट गरिसकेपछि पनि सबै कुरा प्राकृतिक रूपमै निरन्तर अघि बढ्नेछ। परमेश्‍वरले यो सब भइरहेको अवलोकन गर्नुहुन्छ र नियाल्‍नुहुन्छ, र यसको कारण, प्रक्रिया र परिणाम हेर्नुहुन्छ। अवश्य नै अन्त्यमा, जब मानिसहरूलाई न्याय गरिन्छ र जब तिनीहरूको अन्त्य निर्धारित हुन्छ, तब परमेश्‍वरले तैँले आफ्‍नो व्यक्तिगत रोजाइअनुसार लिएको मार्ग वर्गीकरण गर्नुहुन्छ, र तँ वास्तवमा कस्तो व्यक्ति होस् भनेर यो मार्गलाई समग्रमा हेर्नुहुन्छ, र त्यसबाटै उहाँले तेरो अन्त्य कस्तो हुनेछ भनेर निर्धारित गर्नुहुन्छ। परमेश्‍वरको तरिका त्यही हो। कुरो बुझ्यौ? (बुझ्यौँ।) जब परमेश्‍वरले आफ्‍नो काम गरिरहनुभएको हुन्छ, तब उहाँले मानिसहरूलाई उहाँले चाहनुभएकै कुरा गर्न बाध्य गराउन तिनीहरूका विचारहरूलाई बन्धन र नियन्त्रणमा पार्ने गरी कुनै अभिव्यक्ति, भनाइ, सोच वा विचारलाई तिनीहरूमाझ प्रचलन बन्‍न कहिल्यै दिनुहुन्‍न। परमेश्‍वरको काम गर्ने तरिका त्यो होइन। परमेश्‍वरले मानिसहरूलाई विकल्प रोज्ने पूर्ण स्वतन्त्रता र अधिकार दिनुहुन्छ, र तिनीहरूले पूर्ण मानव अधिकार र पूर्ण छनौट अधिकार उपभोग गर्न पाउँछन्। मानिसहरूले सामना गर्ने हरेक परिस्थितिमा, तिनीहरूले कुनै निश्‍चित कुराको बनावट पत्ता लगाउन र मूल्याङ्कन गर्नको लागि शैतानका सोच र विचारहरू स्विकार्ने र प्रयोग गर्ने विकल्प रोज्‍न सक्छन्, वा तिनीहरूले परमेश्‍वरको वचन र सत्यता सिद्धान्तहरूअनुसार यसो गर्ने विकल्‍प रोज्‍न सक्छन्। के यो तथ्य होइन र? (हो।) परमेश्‍वरले मानिसहरूलाई जबरजस्ती गर्नुहुन्‍न; परमेश्‍वरले गर्नुहुने कुरा हरेकको लागि निष्पक्ष हुन्छ। सत्यता र सकारात्मक कुराहरू प्रेम गर्नेहरूले अन्तिममा सत्यता पछ्याउने मार्ग हिँड्छन्, सत्यता प्राप्त गर्छन्, तिनीहरूमा परमेश्‍वरको डर मान्‍ने हृदय हुन्छ, र तिनीहरू परमेश्‍वरमा समर्पित भएर मुक्ति प्राप्त गर्न सक्छन्, किनभने तिनीहरूले सत्यता र सकारात्मक कुराहरू प्रेम गर्छन्। सत्यतालाई प्रेम नगर्ने र आफ्‍नै इच्छाअनुसार सधैँ जथाभाबी व्यवहार गर्नेहरू सत्यताप्रति वितृष्ण मान्छन् र सत्यतालाई कुनै पनि हालतमा स्विकार्दैनन्। तिनीहरूलाई परमेश्‍वरको सजाय र न्यायदेखि डर लाग्छ, र दण्डित भइएला भन्‍ने डर लाग्छ, त्यसकारण तिनीहरूले देखाउनकै लागि परमेश्‍वरको घरमा मन नलागी-नलागी भए पनि अलिअलि श्रम गर्छन्, अलिअलि सेवा गर्छन् र केही असल व्यवहार प्रस्तुत गर्छन्। तैपनि, तिनीहरूले कहिल्यै पनि सत्यता स्विकार्ने वा परमेश्‍वरको मार्ग पछ्याउने गर्दैनन्, र तिनीहरू सत्यता पछ्याउने र अभ्यास गर्ने मार्गमा हुँदैनन्। परिणामस्वरूप, तिनीहरूले सत्यता कहिल्यै बुझ्दैनन् वा कहिल्यै सत्यता वास्तविकतामा प्रवेश गर्दैनन्, त्यसकारण तिनीहरूले मुक्ति पाउने अवसर गुमाउँछन्। यिनीहरूमध्ये अधिकांश मानिसहरू श्रमिकहरू हुन्। तिनीहरूले कुनै दुष्कर्म नगरे पनि, वाधा वा व्यवधान नल्याए पनि र ख्रीष्टविरोधी र दुष्ट मानिसहरूजस्तै परमेश्‍वरको घरबाट नहटाइए पनि वा ननिकालिए पनि, अन्त्यमा तिनीहरूले जसोतसो “श्रमिक” को उपाधि मात्रै पाउनेछन्, र तिनीहरूलाई जोगाइनेछ कि छैन त्यो पनि स्पष्ट हुँदैन। मानिसहरूको अर्को समूह पनि छ जो शैतानको स्वामित्वमा रहन्छन् र यसैका सोच र विचारहरूलाई जोडदार रूपमा पालना गर्छन्। यी मानिसहरू सत्यता स्विकार्नु वा सत्यता र परमेश्‍वरको वचनअनुसार काम गर्नुभन्दा मर्न चाहन्छन्। तिनीहरू हरेक सकारात्मक कुराहरू र परमेश्‍वरभन्दा विपरीतसमेत हुन्छन्। तिनीहरूले मण्डलीको काममा वाधा र व्यवधान ल्याउने, कैयौँ दुष्कर्म गर्ने र पूर्ण रूपमा शैतानको भूमिका खेल्‍ने हुनाले, तीमध्ये कति मानिसहरूलाई अन्त्यमा मण्डलीबाट हटाइनेछ, र कतिलाई बहिष्कार गरिनेछ वा कतिको नाम खाताबाट काटिनेछ। कतिले नाम काटिनबाट वा बहिष्कार गरिनबाट आफूलाई जोगाए पनि, परमेश्‍वरले अन्तिममा तिनीहरूलाई हटाउनु नै पर्ने हुन्छ। तिनीहरूले सत्यता र परमेश्‍वरको मुक्ति स्वीकार नगर्ने हुनाले मुक्ति पाउने मौका गुमाउँछन्, र अन्तिममा तिनीहरूलाई संसार नष्ट गरिँदा शैतानसँगै नष्ट गरिनेछ। तँलाई थाहै छ, परमेश्‍वरले यति स्वतन्त्र र मुक्त रूपमा काम गर्नुहुन्छ कि सबै कुराले आफ्‍नो दिशा स्वाभाविक रूपमै आफै लिन्छ। परमेश्‍वरले मानिसहरूलाई अगुवाइ गर्न, अन्तर्दृष्टि दिन र सहयोग गर्न, अनि कहिलेकहीँ तिनीहरूलाई स्मरण गराउन, सान्त्वना दिन र सल्‍लाह दिन तिनीहरूमा काम गर्नुहुन्छ। यो परमेश्‍वरको स्वभावको त्यो पक्ष हो जसले प्रशस्‍त कृपा देखाउँछ। परमेश्‍वरले आफ्‍नो कृपा देखाउनुहुँदा, मानिसहरूले प्रशस्त मात्रामा परमेश्‍वरको अनुग्रह र आशिष्‌को आनन्द उठाउँछन्, र तिनीहरूले रोकटोक वा बाँधिएको महसुस नगरीकनै, र निश्‍चय नै कुनै अभिव्यक्ति सोच वा विचारद्वारा सीमित पारिएको पनि महसुस नगरीकनै, पूर्ण स्वतन्त्रता र मुक्तिको आनन्द उठाउँछन्। परमेश्‍वरले यस्तो काम गर्ने क्रममा, उहाँले मानिसहरूलाई विभिन्‍न प्रशासनिक नियमहरू र मण्डलीका विभिन्‍न प्रणालीहरूद्वारा नियन्त्रित गर्नुहुन्छ, र तिनीहरूको भ्रष्टता र विद्रोहीपनका निम्ति तिनीहरूलाई काटछाँट, न्याय गर्नुहुन्छ र सजाय दिनुहुन्छ। उहाँले तिनीहरूमध्ये कतिलाई त आफ्‍ना वचनहरूद्वारा अनुशासनमा राख्‍नुहुन्छ र ताडना दिनुहुन्छ, वा खुलासा गर्नुहुन्छ र हप्‍काउनुहुन्छ, अनि साथमा अरू कामहरू पनि गर्नुहुन्छ। तैपनि, मानिसहरूले यो सब कुरामा आनन्द प्राप्त गर्ने भए पनि, तिनीहरूले परमेश्‍वरको प्रशस्‍त कृपा र गहन रिस पनि प्राप्त गर्छन्। जब परमेश्‍वरको धर्मी स्वभावको अर्को पक्ष, अर्थात्, गहन रिस मानिसहरूलाई प्रकट गरिन्छ, तब पनि अझै तिनीहरूले स्वतन्त्र र मुक्त नै महसुस गर्छन्, तर रोकटोकमा परेको, बन्धनमा परेको, वा सीमित पारिएको महसुस गर्दैनन्। जब मानिसहरूले परमेश्‍वरको धर्मी स्वभावको कुनै पनि पक्ष अनुभव गर्छन् र जब यसले तिनीहरूमा काम गर्छ, तब तिनीहरूले वास्तवमै परमेश्‍वरको प्रेम महसुस गर्छन्। तिनीहरूमा हासिल हुने परिणाम सकारात्मक हुनेछ, तिनीहरूले यसबाट फाइदा पाउनेछन्, र तिनीहरू अवश्यै सबैभन्दा ठूला लाभार्थीहरू बन्‍नेछन्। परमेश्‍वरले मानिसहरूलाई यसरी कहिल्यै पनि जबरजस्ती नगरी, बाध्य नपारी, दमन नगरी वा बन्धनमा नपारी काम गर्नुहुन्छ, बरु तिनीहरूलाई मुक्त, स्वतन्त्र, ढुक्‍क र खुसी महसुस गराउनुहुन्छ। मानिसहरूले परमेश्‍वरको कृपा र प्रेमिलोदया प्राप्त गरे पनि नगरे पनि वा उहाँको धार्मिकता र प्रताप प्राप्त गरे पनि नगरे पनि, अन्तिममा तिनीहरूले परमेश्‍वरबाट सत्यता प्राप्त गर्नेछन्, जीवनको अर्थ र मूल्य बुझ्‍नेछन्, र तिनीहरूले हिँड्ने मार्ग र मानव हुनुको दिशा र उद्देश्य प्राप्त गर्नेछन्। तिनीहरूले धेरै कुरा प्राप्त गर्नेछन्! मानिसहरू शैतानको सत्ताअन्तर्गत जिउँछन्, र यसले तिनीहरूमा हालिदिएका विभिन्‍न भ्रामक सोच र विचारहरूद्वारा तिनीहरू बाँधिन्छन्, र सीमित र अशक्त पारिन्छन्। यो कुरा असहनीय छ, तर तिनीहरू मुक्त हुन नसक्‍ने गरी असहाय छन्। जब मानिसहरू परमेश्‍वरकहाँ आउँछन्, तब तिनीहरूप्रतिको परमेश्‍वरको मनोवृत्ति सधैँ उस्तै रहन्छ, चाहे उहाँप्रतिको तिनीहरूको मनोवृत्ति जस्तोसुकै नै किन नहोस्। यस्तो किन हुन्छ भने परमेश्‍वरको स्वभाव र सार परिवर्तन हुँदैन। उहाँले सधैँ सत्यता व्यक्त गर्नुहुन्छ, र यसो गर्ने क्रममा, आफ्‍नो स्वभाव र सार व्यक्त गर्नुहुन्छ। उहाँले मानिसहरूमा यसरी नै काम गर्नुहुन्छ। तिनीहरूले परमेश्‍वरको प्रेमिलोदया र कृपा, साथै उहाँको धार्मिकता र प्रतापको पूर्ण आनन्द लिन्छन्, र यो वातावरणमा जिउने मानिसहरू आशिषित हुन्छन्। यदि यस्तो वातावरणमा मानिसहरूले सत्यता पछ्याउन, यसलाई प्रेम गर्न र अन्तिममा यसलाई प्राप्त गर्न सक्दैनन् भने, यदि तिनीहरूले मुक्ति पाउने मौका गुमाउँछन्, र कति त शैतानजस्तै दण्डित र नष्टसमेत हुन्छन् भने, यसको एउटै मात्र कारण हुन्छ, र यो तथ्य हो। तिमीहरूलाई यो के होला जस्तो लाग्छ? मानिसहरू आफ्नो प्रकृतिअनुसार निश्‍चित मार्गमा हिँड्नेछन् र तिनीहरूको नतिजा पनि त्यस्तै किसिमको हुनेछ। अन्तिममा हरेक व्यक्तिको नतिजा निर्धारित गरिने बेलामा तिनीहरूलाई तिनीहरूको प्रकारअनुसार समूहमा छुट्याउने समय पनि हुनेछ। यदि कुनै व्यक्तिले सत्यता र सकारात्मक कुराहरूलाई प्रेम गर्छ भने, जब परमेश्‍वरले अन्तिममा बोल्‍नुहुनेछ र काम गर्नुहुनेछ, तब तिनीहरू परमेश्‍वरकहाँ फर्कनेछन् र सत्यता पछ्याउने मार्गमा हिँड्नेछन्, चाहे शैतानले तिनीहरूमा जति नै धेरै नकारात्मक कुरा हालिदिएको नै किन नहोस्। तैपनि, यदि कुनै व्यक्तिले सत्यतालाई प्रेम गर्दैन र यसप्रति वितृष्णा मान्छ भने, परमेश्‍वरले जति धेरै बोल्‍नुभए पनि, उहाँका वचनहरू जति नै सच्‍चा भए पनि, उहाँले जति धेरै काम गर्नुभए पनि, र उहाँका चिन्‍ह र अचम्‍मका कामहरू जति नै आश्‍चर्यजनक भए पनि, त्यो व्यक्तिको स्वभाव अपरिवर्तित नै रहनेछ र त्यही स्वभावले नै उसलाई निर्देशित गर्नेछ। दुष्ट मानिसहरू त अझै चरम किसिमका हुन्छन्। तिनीहरू सत्यताप्रति वितृष्णा मान्‍ने मात्रै हुँदैनन्, तिनीहरूमा दुष्ट र सत्यतालाई घृणा गर्ने किसिमको सारसमेत हुन्छ। तिनीहरू परमेश्‍वरको विरोध गर्छन् र शैतानको शिविरअन्तर्गत रहन्छन्। तिनीहरूले परमेश्‍वरमा विश्‍वासै गरे पनि, तिनीहरू अन्तिममा शैतानकहाँ नै फर्कनेछन्। यी तीन प्रकारका मानिसहरू सबैले शैतानको भ्रष्टता अनुभव गरेका हुन्छन्, र शैतानका विभिन्‍न अभिव्यक्ति र सोच-विचारद्वारा तिनीहरू बहकाइएका र बन्दी बनाइएका हुन्छन्। त्यसोभए, किन कतिपय मानिसहरूले अन्तिममा मुक्ति पाउँछन् तर अरूले पाउँदैनन्? यो कुरा मानिसहरूले पछ्याउने मार्ग र तिनीहरूले सत्यतालाई प्रेम गर्छन् कि गर्दैनन् भन्‍ने कुरासँग नै मुख्य रूपमा सम्‍बन्धित हुन्छ। यी दुई कुरासँग नै यो कुरा सम्‍बन्धित हुन्छ। त्यसोभए, किन कतिपय मानिसहरू सत्यतालाई प्रेम गर्न सक्छन् तर अरूले सक्दैनन्? किन कतिपय मानिसहरूले सत्यता पछ्याउने मार्ग अवलम्बन गर्न सक्छन्, तर अरूले सक्दैनन्, अनि कतिले त किन खुल्‍लमखुल्‍ला परमेश्‍वरसँग तर्क गर्छन् र सार्वजनिक रूपमै सत्यको बदनाम गर्छन्? यहाँ के भइरहेको छ? के यो कुरा तिनीहरूको प्रकृति सारले निर्धारित गर्छ? (गर्छ।) तिनीहरू सबैले शैतानको भ्रष्टता अनुभव गरेका छन्, तर हरेक व्यक्तिको सार फरक हुन्छ। मलाई भन, के परमेश्‍वरले आफ्‍नो काम बुद्धिले गर्नुहुन्छ? के परमेश्‍वरले मानवजातिको वास्तविकता देख्‍न सक्‍नुहुन्छ? (सक्‍नुहुन्छ।) त्यसोभए, किन परमेश्‍वरले मानिसहरूलाई स्वतन्त्र रूपमा छनौट गर्ने अधिकार दिनुहुन्छ? किन परमेश्‍वरले सबैलाई जबरजस्ती धर्मसिद्धान्तको शिक्षा दिनुहुन्‍न? किनभने परमेश्‍वरले हरेक व्यक्तिलाई उसको प्रकारअनुसार वर्गीकरण गर्न र उहाँ तिनीहरू सबैलाई खुलासा गर्न चाहनुहुन्छ। परमेश्‍वरले व्यर्थको काम गर्नुहुन्‍न; परमेश्‍वरले गर्नुहुने सबै कामको पछाडि सिद्धान्तहरू हुन्छन्, र उहाँले व्यक्तिमा गर्नुहुने काम ऊ कस्तो प्रकारको व्यक्ति हो त्यसमा आधारित हुन्छ। मान्छेको वर्ग कसरी प्रकट गरिन्छ? कुन आधारमा तिनीहरूलाई फरक-फरक वर्गमा विभाजित गरिन्छ? यो मानिसहरूले मन पराउने कुराहरू र तिनीहरूले पछ्याउने मार्गमा आधारित हुन्छ। के यो कुरा साँचो हो? (हो।) परमेश्‍वरले मानिसहरूलाई तिनीहरूले मन पराउने कुराहरू र तिनीहरूले पछ्याउने मार्गअनुसार वर्गीकरण गर्नुहुन्छ, अनि तिनीहरूले मुक्ति पाउँछन् कि पाउँदैनन् भन्‍ने कुरा तिनीहरूको वर्गको आधारमा निर्धारित गर्नुहुन्छ, र तिनीहरूले मुक्ति पाउन सक्छन् कि सक्दैनन् भन्‍ने कुराको आधारमा उहाँले तिनीहरूमा काम गर्नुहुन्छ। यो कुरा कतिपय मानिसहरूलाई गुलियो खानेकुरा मनपर्ने, कतिलाई पिरो कुरा मनपर्ने, कतिलाई नुनिलो र कतिलाई अमिलो कुरा मनपर्ने अवस्थाजस्तै हो। यदि यी फरक-फरक खानेकुरालाई टेबलमा राखियो भने, मानिसहरूलाई के खाने र के नखाने भनेर भनिरहनुपर्दैन। पिरो मनपर्नेले पिरो खान्छन्, गुलियो मनपर्नेले गुलियो खान्छन् र नुनिलो मनपर्नेले नुनिलो खान्छन्। तिनीहरूलाई स्वतन्त्र रूपमा छनौट गर्न दिन सकिन्छ। परमेश्‍वरमा विश्‍वास गर्ने मानिसहरूसँग सत्यतालाई प्रेम गर्ने कि नगर्ने र कुन मार्ग लिने भन्‍ने छनौट गर्ने अधिकार हुन्छ, तर तिनीहरूले मुक्ति पाउँछन् कि पाउँदैनन् र तिनीहरूको अन्त्य के हुनेछ भन्‍ने कुराको निर्णय गर्ने कुरा तिनीहरूको हातमा हुँदैन। के तँ परमेश्‍वरको कामपछाडि सिद्धान्तहरू रहेको देख्छस्? (देख्छु।) उहाँको कामपछाडि सिद्धान्तहरू हुन्छन्, र सबैभन्दा ठूलो एउटा सिद्धान्तचाहिँ मानिसहरूलाई तिनीहरूको खोज र मार्गअनुसार वर्गीकरण हुन दिनु, र सबै कुरा प्राकृतिक रूपले अघि बढ्न दिनु हो। मानिसहरू सधैँ यो कुरा बुझ्‍न असफल हुन्छन्, र सोध्छन्, “परमेश्‍वरको अख्‍तियार छ भनेर सदैव भनिन्छ, तर यो कहाँ छ? किन परमेश्‍वरले आफ्‍नो अख्‍तियार देखाउन जबरजस्ती अलिअलि धर्मसैद्धान्तिक शिक्षा प्रदान गर्नुहुन्‍न?” परमेश्‍वरको अख्तियार त्यसरी प्रकट हुँदैन; परमेश्‍वरले मानिसहरूको अघि आफ्‍नो अख्‍तियार यसरी देखाउनुहुन्‍न।

के अब तिमीहरूले “मर्दको बोली र बन्दुकको गोली उस्तै हो” भन्‍ने नैतिक आचरणसम्बन्धी यो भनाइको वास्तविकता चिन्‍न सक्छौ? के तिमीहरूले परमेश्‍वरले मानिसहरूलाई के गर्न लगाउनुहुन्छ भन्‍ने कुरा पनि बुझ्छौ? (बुझ्छौ।) तिमीहरूको बुझाइ के हो? (परमेश्‍वरले मानिसहरूलाई इमानदार बन्‍न लगाउनुहुन्छ।) परमेश्‍वरले मानिसहरूलाई गर्न लगाउनुहुने कुराहरू अत्यन्तै सरल छन्। उहाँ मानिसहरूलाई इमानदार बन्‍न, आइपरेका मामिलाहरू सत्यता सिद्धान्तहरूअनुसार सम्‍हाल्‍न, नाटक नगर्न, बाहिरी व्यवहारमा मात्रै ध्यान नदिन, बरु सिद्धान्तहरूअनुसार काम गर्नमा ध्यान दिन लगाउनुहुन्छ। यदि तैँले लिएको मार्ग सही छ, र तँ जुन सिद्धान्तहरूअनुसार आफूलाई व्यवहारमा ढाल्ने प्रयास गर्छस् ती सिद्धान्तहरू सही र परमेश्‍वरका वचनहरूका सत्यताअनुरूप छन् भने, त्यो नै पर्याप्त हुन्छ। के यो कुरा सरल छैन र? (छ।) शैतानसँग सत्यता हुँदैन, यसले सत्यता स्विकार्दैन, त्यसकारण यसले मानिसहरूलाई तिनीहरूले असल र सही ठान्‍ने भनाइहरूद्वारा बहकाउँछ, र तिनीहरूलाई खराब काम गर्ने खलनायकभन्दा पनि राम्रो व्यवहार गर्ने सज्‍जन बन्‍ने प्रयास गर्न लगाउँछ। शैतानले मानिसहरूलाई तुरुन्तै बहकाउँछ, किनभने यी कुराहरू मानिसहरूका धारणा र रुचिहरूसँग मिल्छन्, र यी कुरा तिनीहरूले सहजै स्विकार्न सक्छन्। शैतानले मानिसहरूलाई असलजस्तो मात्र देखिने कुराहरू गर्न लगाउँछ। तैँले पर्दापछाडि जति खराब काम गरेको भए पनि, तेरो स्वभाव जति भ्रष्ट भए पनि, वा तँ दुष्ट व्यक्ति भए पनि नभए पनि यसले फरक पार्दैन; तैँले आफ्‍नो बाहिरी रूपलाई शैतानले तय गरेका भनाइ र मापदण्डहरूअनुसार ढालिस् भने, र अरूले तँलाई असल व्यक्ति भन्छन् भने, तँ असल व्यक्ति हुन्छस्। यी सर्त र मापदण्डहरूले मानिसहरूलाई छली र खराब हुन, देखावटी रूप धारण गर्न अनि सही मार्ग नहिँड्न स्पष्ट रूपमै प्रोत्साहन दिन्छन्। त्यसकारण, के शैतानले मानिसहरूमा हालिदिने हरेक सोच र विचारहरूले तिनीहरूलाई एकपछि अर्को गर्दै गलत मार्गमा लैजाँदै छन् भनेर भन्‍न सकिन्छ? (सकिन्छ।) आज, परमेश्‍वरले गर्न चाहनुहुने काम भनेको मानिसहरूलाई शैतानका विभिन्‍न विधर्म र भ्रमहरू पहिचान गर्न र यी कुराहरूलाई स्पष्ट बुझ्न र इन्कार्न लगाउनु हो, र तिनीहरूलाई तिनीहरूको गलत बाटोबाट सही मार्गमा ल्याउनु हो, ताकि तिनीहरूले सिद्धान्तहरूअनुसार मानिसहरू र कामकुराहरूलाई हेर्न सकून्, र सोहीअनुसार आफूलाई व्यवहारमा ढाल्‍न र कार्य गर्न सकून्। यीमध्ये कुनै पनि सिद्धान्त मानिसहरूबाट आएका हुँदैनन्, यी त सत्यता सिद्धान्तहरू हुन्। जब मानिसहरूले यी सत्यता सिद्धान्तहरू बुझ्छन्, र यिनलाई अभ्यास गर्न र यिनको वास्तविकतामा प्रवेश गर्न सक्छन्, तब परमेश्‍वरका वचनहरू र जीवन क्रमशः यी मानिसहरूमा ठोस हुँदै जान्छन्। यदि मानिसहरूले परमेश्‍वरका वचनहरूलाई आफ्‍नो जीवनको रूपमा लिन्छन् भने, तिनीहरू अब फेरि शैतानको बहकाउमा पर्दैनन् र गलत बाटो, शैतानको बाटो, र फर्केर आउन नसकिने बाटो हिँड्न छोड्छन्। शैतानले यी मानिसहरूलाई जसरी बहकाए पनि र भ्रष्ट तुल्याए पनि तिनीहरूले परमेश्‍वरलाई कहिल्यै धोका दिँदैनन्। संसार जसरी परिवर्तन भए पनि, र जस्तोसुकै समय आए पनि, तिनीहरूको जीवन सड्ने वा नष्ट हुने हुँदैन किनभने यी मानिसहरूले परमेश्‍वरका वचनहरूलाई जीवनको रूपमा लिएका हुन्छन्, र तिनीहरूको जीवन सड्ने वा नष्ट हुने नभएकोले, तिनीहरू यस्तो जीवनसँगको सहअस्तित्वमा रहन र सदासर्वदा जिउन सक्छन्। के यो राम्रो कुरा हो? (हो।) जब मानिसहरूले मुक्ति पाउँछन् तब तिनीहरू प्रचुर रूपमा आशिषित हुन्छन्!

अहिले तिमीहरूको लागि एउटै मात्र सबैभन्दा महत्त्वपूर्ण कुरा के हो? अझै बढी सत्यताले सुसज्‍जित हुनु। जब तिमीहरू राम्ररी सत्यताले सुसज्‍जित भएका हुन्छौ र जब तिमीहरूले अझै धेरै सत्यता सुनेका, अनुभव गरेका र बुझेका हुन्छौ, तब मात्रै तिमीहरूले परमेश्‍वरका वचनहरूअनुसार मानिसहरू र कामकुराहरूलाई हेर्न, र सोहीअनुसार आफूलाई व्यवहारमा ढाल्‍न र कार्य गर्न, अनि सत्यता सिद्धान्तहरू वास्तवमा के हुन् भनेर जान्‍न सक्छौ। त्यसपछि मात्रै तिमीहरू पथभ्रष्ट हुनेछैनौ, र परमेश्‍वरका वचनहरू र सत्यता सिद्धान्तहरूको सट्टामा शैतानले तिमीहरूमा हालिदिएका मानव इच्छा र सोचहरू, र विचारहरू प्रयोग गर्नेछैनौ। के कुरा यही होइन र? (हो।) त्यसकारण, अहिले तिमीहरूले गर्नुपर्ने एउटा सबैभन्दा महत्त्वपूर्ण र आत्तुरी कुरा भनेको सत्यताद्वारा सुसज्‍जित हुनु र अझै धेरै परमेश्‍वरका वचनहरू बुझ्‍नु हो। तिमीहरूले आफ्‍नो जीवनमा परमेश्‍वरका वचनहरू लागू गर्नैपर्छ। परमेश्‍वरका वचनहरूमा धेरै कुराहरू पर्छन्, र तिनमा सत्यताका धेरै तत्त्वहरू हुन्छन्। तिमीहरूले कुनै ढिलाइ नगरी ती सबै सत्यताहरूले आफूलाई सुसज्‍जित गर्नुपर्छ। यदि तिमीहरू ती सत्यताले सुसज्‍जित भएनौ भने, कुनै कुरा आइपर्दा तिमीहरूले आफ्‍नो जगको रूपमा परमेश्‍वरका वचनहरू प्रयोग गर्न सक्‍नेछैनौ, र आफ्‍नै इच्छाअनुसार मामिलाहरू सम्‍हाल्‍नेछौ। फलस्वरूप, तिमीहरूले सिद्धान्तहरू उल्‍लङ्घन गर्नेछौ, र तिमीहरूका अपराधहरू तिमीहरूभित्र कलङ्कको रूपमा रहनेछन्। यदि तिमीहरूलाई कुनै कुरा आइपर्दा सत्यता कसरी खोजी गर्ने भन्‍ने थाहा हुँदैन, र यसलाई आफ्‍नै इच्छाअनुसार र आफ्‍ना उद्देश्यहरू हासिल गर्ने तरिकाले मात्रै सम्‍हाल्छौ भने, र यदि तिमीहरू आफ्‍नै इच्छामा भर पर्छौ र तिमीहरूमा अशुद्धताहरू छन् तर तिमीहरूलाई आफ्‍नो बारेमा कसरी मनन गर्ने र आफ्‍नो बारेमा कसरी सचेत बन्‍ने, अनि आफूलाई परमेश्‍वरका वचनहरूसँग कसरी तुलना गर्ने भन्‍ने थाहा हुँदैन भने, तिमीहरूले आफूलाई चिन्‍नेछैनौ, र साँचो रूपमा पश्‍चात्ताप गर्न सक्‍नेछैनौ। यदि तैँले साँचो रूपमा पश्‍चात्ताप गर्दैनस् भने, परमेश्‍वरले तँलाई कसरी हेर्नुहुनेछ? यसको अर्थ के हुन्छ भने तँमा हठी स्वभाव छ र तँ सत्यताप्रति वितृष्णा मान्छस्, जसले अर्को कलङ्क लगाइदिन्छ, र यो अर्को गम्‍भीर अपराध हो। के तैँले धेरै कलङ्क र अपराधहरू बटुल्नु फाइदाजनक हुन्छ? (हुँदैन।) अहँ, हुँदैन। त्यसोभए यी अपराधहरूलाई कसरी समाधान गर्न सकिन्छ? यसभन्दा पहिले, मैले “अपराधले मानिसलाई नरकमा पुर्‍याउँछ” भन्‍ने अध्याय व्यक्त गरेको थिएँ। यसको अर्थ अपराधहरू प्रत्यक्ष रूपमा व्यक्तिको अन्त्यसँग सम्‍बन्धित हुन्छन्। सधैँ अपराध गर्ने मानिसहरूलाई के भइरहेको हुन्छ? तिनीहरूमध्ये कतिले भन्छन्, “यो जानीजानी भएको थिएन। त्यो बेला मैले कुनै दुष्ट काम गर्ने अभिप्राय राखेको थिइनँ।” के यो बहाना राम्रो हो? के तेरो अभिप्राय थिएन भन्दैमा यो अपराध थिएन त? के तैँले मनन गरेर पश्‍चात्ताप गर्नु पर्दैन र? यो जानीजानी भएको थिएन होला, तर के यो अझै पनि अपराध नै थिएन र? तैँले यो जानीजानी गरेको थिइनस् होला, तर तैँले परमेश्‍वरको स्वभाव र उहाँको प्रशासनिक आदेशहरू उल्‍लङ्घन गरिस्, होइन र? (हो।) यो साँचो हो, त्यसकारण यो अपराध हो। को कुनै काम छैन। तँ भन्छस्, “म जवानै छु। मैले धेरै पढेको छैन, र समाजमा मेरो त्यति धेरै अनुभव छैन। यो गलत हो भन्‍ने मलाई थाहा थिएन—कसैले पनि मलाई भनेन।” या त तँ भन्छस्, “परिस्थिति निकै खतरनाक थियो। अत्तालिएर मैले यसो गरेको थिएँ।” के यी कारणहरू राम्रा हुन्? यीमध्ये कुनै पनि कारण राम्रा होइनन्। यदि तैँले आफ्‍नै इच्छाअनुसार काम गर्ने अवसर पाइस् भने, तैँले सत्यता खोजी गर्ने अवसर पनि पाएको हुन्छस्, अनि तैँले सत्यतालाई आफ्‍नो व्यवहारको सिद्धान्तको रूपमा प्रयोग गर्नुपर्छ। तैँले सत्यता खोजी गर्ने मौका पाउँदा किन आफ्‍नो इच्छाअनुसार गर्ने निर्णय गरिस्? एउटा कारण के हो भने सत्यतासम्‍बन्धी तेरो बुझाइ अत्यन्तै सतही छ, र तैँले सत्यता पछ्याउने र आफूलाई परमेश्‍वरका वचनहरूले सुसज्जित पार्ने कार्यलाई महत्त्व दिँदैनस्। अर्को कारण र परिस्थिति पनि छ र त्यो पनि साँचो नै हो: तैँले प्रायजसो हृदयमा परमेश्‍वर वा परमेश्‍वरका वचनहरूलाई नराखी काम गर्ने गर्छस्। परमेश्‍वरका वचनहरूले कहिल्यै पनि तेरो हृदयमा शासन गरेका हुँदैनन्। तँलाई स्वेच्‍छाचारी हुने, र आफू सही छु भन्‍ने बानी परेको छ, र हरेक कुरामाथि शासन गर्ने, र आफ्‍नै रुचिअनुसार काम गर्ने बानी परेको छ। तैँले परमेश्‍वरलाई प्रार्थना गर्ने प्रक्रिया र औपचारिकता मात्रै पूरा गर्छस्। तेरो हृदयमा परमेश्‍वरका वचनहरूको निम्ति कुनै ठाउँ छैन र ती वचनहरूले त्यहाँ शासन गर्न सक्दैनन्, अनि परमेश्‍वरको निम्ति पनि तेरो हृदयमा कुनै ठाउँ छैन र उहाँले त्यहाँ शासन गर्न सक्‍नुहुन्‍न। तैँले गर्ने सबै कुरामा तँ स्वतः इन्‍चार्ज बन्छस्, जसको परिणामस्वरूप, तैँले सत्यता सिद्धान्तहरू उल्‍लङ्घन गर्छस्। के यो अपराध होइन? अवश्य नै यो अपराध हो। अनि, तैँले किन बहानाहरू बनाइरहेको छस्? यसमा मान्य बहाना केही छैन। अपराध भनेको अपराध नै हो। यदि तैँले धेरै अपराधहरू गरेको छस्, परमेश्‍वरको घरका हितहरू र मण्डलीको काममा हानि गर्छस्, र अन्तिममा परमेश्‍वरको स्वभाव चिढ्याउँछस् भने, तेरो मुक्ति पाउने मौका काटिनेछ। “अपराधले मानिसलाई नरकमा पुर्‍याउँछ” भन्‍ने भनाइको सटीक व्याख्या यही हो; यो एउटा तथ्य हो। यो मानिसहरूको भ्रष्ट स्वभावले पैदा हुन्छ, जसले हरकिसिमको व्यवहार पैदा गर्छ, र त्यसपछि यसले मानिसहरू हिँड्ने मार्ग सिर्जना गर्छ। यो गलत मार्गले मानिसहरूलाई आफ्‍नो कर्तव्य निभाइरहेको महत्त्वपूर्ण र निर्णायक क्षणमा हरकिसिमका अपराधहरू गर्न लगाउँछ। यदि तैँले अत्यन्तै धेरै अपराधहरू गरेको छस् र ती बढ्दै जान्छन् भने, तेरो मुक्ति पाउने मौका समाप्त हुनेछ। किन मानिसहरूले सधैँ अपराधहरू गर्छन्? यसको आधारभूत कारण के हुन्छ भने तिनीहरू परमेश्‍वरका वचनहरूद्वारा सुसज्‍जित कहिल्यै हुँदैनन् वा बिरलै हुन्छन्, अनि तिनीहरूले परमेश्‍वरका वचनहरू वा सत्यता सिद्धान्तहरूअनुसार बिरलै काम गर्छन्—र अन्त्यमा तिनीहरूले सधैँ अपराध गरिछोड्छन्। जब मानिसहरूले अपराध गर्छन्, तब तिनीहरूले सधैँ आफूलाई माफी दिन्छन् र यस्ता कारण र बहानाहरू प्रस्तुत गर्छन्, “मैले जानीजानी गरेको होइनँ। यसो गर्ने मेरो कुनै अभिप्राय थिएन। परिस्थिति आपत्कालीन भएकोले यस्तो भएको हो। फलानोले गर्दा यस्तो भएको हो। अनेकथरी वस्तुगत कारणहरूले यस्तो भएको हो। …” कारण जेसुकै भए पनि, यदि तैँले सत्यता खोजी गर्दैनस्, र परमेश्‍वरका वचनहरूअनुसार अनि सत्यतालाई आफ्‍नो मापदण्डको रूपमा लिएर काम गर्दैनस् भने, तैँले अपराध गर्ने र परमेश्‍वरलाई विरोध गर्ने सम्‍भावना अधिक हुन्छ। यो इन्कार्न नसकिने तथ्य हो। यो तथ्यअनुसार, तेरो अन्त्य: “अपराधले मानिसलाई नरकमा पुर्‍याउँछ” भनेर माथि उल्‍लेख गरिएजस्तै हुनेछ। यो तेरो अन्त्य हुनेछ। कुरो बुझिस्? (हो, बुझेँ।)

कतिपय मानिसहरूको स्वभाव यति हठी र तिनीहरू यति बेइमान हुन्छन् कि तिनीहरूले सधैँ यस्तो सोच्छन्, “थोरै अपराध त केही होइन। परमेश्‍वरले मानिसहरूलाई दण्ड दिनुहुन्‍न। उहाँ कृपालु र प्रेमिलो हुनुहुन्छ, र मानिसहरूप्रति क्षमाशील र धैर्यवान्‌ हुनुहुन्छ। परमेश्‍वरको दिन आउन अझै धेरै बाँकी छ। म उहाँले जारी गर्नुभएका यी सत्यताहरूलाई पछि जब मौका पाउँछु तब पछ्याउनेछु। परमेश्‍वरले यी वचनहरू इमानदारी र आत्तुरीसाथ बोल्‍नुभएको भए पनि, परमेश्‍वरमा विश्‍वास गर्ने र मुक्ति पाउने मौका हाम्रो लागि प्रशस्तै हुनेछ।” तिनीहरू सधैँ उपेक्षाकारी हुन्छन्, कहिल्यै आत्तुरी महसुस गर्दैनन्, र तिनीहरूमा परमेश्‍वरप्रतिको ठूलो इच्छा, वा सत्यताप्रतिको तृष्णा हुँदैन। तिनीहरूमा सधैँ हठी हृदय हुन्छ, र तिनीहरू सधैँ सत्यता र परमेश्‍वरका वचनहरूका मापदण्डहरूलाई पूर्ण इन्कार गर्छन्। यदि तिनीहरूले यस्तो मनोवृत्तिद्वारा र यस्तो स्थितिमा रहेर यो कर्तव्य निर्वाह गरे भने, अन्तिममा के हुनेछ? तिनीहरूले निरन्तर अपराधहरू गर्नेछन् र कलङ्क बटुल्‍नेछन्! व्यक्तिले यसरी निरन्तर कलङ्क बटुल्‍नु र अपराधहरू गर्नु, तैपनि यसलाई गम्‍भीरसाथ नलिनु, र यसबारेमा चिन्ता नगर्नु खतरनाक हुन्छ। परमेश्‍वरले तँलाई अहिले दोषी ठहराउनुहुन्‍न भन्दैमा भविष्यमा पनि उहाँले तँलाई दोषी ठहराउनुहुनेछैन भन्‍ने हुँदैन। छोटकरीमा भन्दा, त्यस्तो स्थितिमा जिउने व्यक्ति खतरामा हुन्छ। तिनीहरूले परमेश्‍वरका वचनहरू, मुक्ति पाउने अवसर वा आफ्‍नो कर्तव्य पूरा गर्ने अवसरलाई त कदर गर्दैनन्, परमेश्‍वरले तिनीहरूको लागि योजनाबद्ध गर्नुभएको हरेक परिस्थितिलाई कदर गर्नु त परको कुरा हो। तिनीहरू सधैँ सुस्त र बेपरवाह हुन्छन्, र सबै काम लापरवाह, निस्फिक्री र हुस्सु शैलीमा गर्छन्। यस्तो व्यक्ति खतरामा हुन्छ। तर अझै पनि कतिपय मानिसहरू आफ्‍नो बारेमा राम्रो महसुस गर्छन् र सोच्छन्, “जब म विभिन्‍न कुराहरू गर्छु, तब मेरो साथमा परमेश्‍वर हुनुहुन्छ, मसँग परमेश्‍वरको अन्तर्दृष्टि र अगुवाइ हुन्छ, कहिलेकहीँ म परमेश्‍वरको अनुशासन प्राप्त गर्छु, र मेरो प्रार्थनामा उहाँ मेरो साथमा आउनुहुन्छ!” परमेश्‍वरको अनुग्रह प्रशस्‍त छ—निश्‍चय नै, तैँले आनन्द लिनलाई यो पर्याप्त छ—तैँले आफूले चाहे जति सबै लिन सक्छस् र तैँले प्रयोग गरेर यो कहिल्यै सक्‍किनेछैन, तर त्यसले के हुन्छ र? परमेश्‍वरको अनुग्रहले सत्यता प्रतिनिधित्व गर्दैन, र तैँले परमेश्‍वरको अनुग्रहमा आनन्द गरिस् भन्दैमा तँसँग सत्यता छ भन्‍ने हुँदैन। परमेश्‍वरसँग हरेक व्यक्तिप्रति करुणा हुन्छ, तर परमेश्‍वरको करुणा अति उदार पनि हुँदैन। परमेश्‍वरसँग मानव जीवन र हरेक प्राणीप्रति करुणा हुन्छ। तैपनि, यसको अर्थ उहाँले गर्नुहुने कार्यमा कुनै सिद्धान्त हुँदैन, उहाँसँग धर्मी स्वभाव हुँदैन, र उहाँले मानिसहरूलाई जुन मापदण्ड दिनुहुन्छ र जुन मापदण्डअनुसार तिनीहरूलाई मूल्याङ्कन गर्नुहुन्छ त्यो मापदण्ड बदलिनेछ भन्‍ने हुँदैन। कुरो बुझिस्? (बुझेँ।) तँलाई परमेश्‍वर तँसँग कहिल्यै रिसाउनुहुन्‍न, परमेश्‍वर तँप्रति सधैँ भद्र र बुज्झकी रहनुहुन्छ, र उहाँले अथाह रूपमा वास्ता, प्रेम र हेरचाह गर्नुहुन्छ भन्‍ने लाग्छ। तैँले परमेश्‍वरको स्नेह, परमेश्‍वरको भरणपोषण, परमेश्‍वरको सहयोग, र परमेश्‍वरको कृपा र अनुग्रहसमेत अनुभूति गर्छस्। तँलाई लाग्छ कि परमेश्‍वरले सबैभन्दा बढी तँलाई नै प्रेम गर्नुहुन्छ, र उहाँले अरूलाई त्यागे पनि तँलाई कहिल्यै त्याग्‍नुहुन्‍न। त्यसकारण, तँ आत्मविश्‍वासले भरिन्छस्, र तँलाई तैँले सत्यता खोजी नगरे पनि, आफ्‍नो कर्तव्य निर्वाह गर्दा कष्ट नभोगे पनि र मूल्य नचुकाए पनि, अनि स्वभाव परिवर्तन हासिल गर्न नखोजे पनि त्यो ठीकै हो भन्‍ने लाग्छ। तैँले सोच्छस्, परमेश्‍वरले अवश्यै तँलाई त्याग्‍नुहुन्‍न। के यो तेरो दह्रिलो आत्मविश्‍वास परमेश्‍वरका वचनहरूमा आधारित छ? यदि कुनै दिन तैँले साँच्‍चै परमेश्‍वरको उपस्थिति अनुभव गरिनस् भने, तेरो हृदयमा त्रास मच्‍चिनेछ र तैँले सोच्नेछस्, “के परमेश्‍वरले मलाई त्याग्‍नुभएको हो?” तँलाई तेरो अन्त्य के हुनेछ भन्‍ने कुरा स्पष्ट हुनुपर्छ। सत्यता खोजी नगर्ने र अत्यन्तै आत्मधर्मी मानिसहरूको अन्त्य अवश्यै राम्रो हुँदैन। मानिसहरूलाई प्रेम गर्नु र प्यारो ठान्‍नु, मानिसहरूप्रति करुणा राख्‍नु, मानिसहरूलाई अनुग्रह गर्नु, वा केही निश्‍चित मात्राका मानिसहरूलाई कृपापूर्ण वा अनुग्रही व्यवहार गर्नुको परमेश्‍वरको लक्ष्य, साथै यी कार्यहरूको सार तँलाई पुलपुल्याउनु वा लिप्त पार्नु, वा तँलाई गलत मार्गमा डोर्‍याउनु वा पथभ्रष्ट पार्नु वा तँलाई सत्यता वा साँचो मार्ग त्याग्‍न लगाउनु होइन। परमेश्‍वरले यो सब गर्नुको उद्देश्य तँलाई सही मार्गमा हिँड्न सहयोग गर्नु, तँमा उहाँप्रतिको अथाह चाह भएको हृदय सिर्जना गर्नु, उहाँमाथिको तेरो विश्‍वास बढाउनु, र त्यसपछि तँमा परमेश्‍वरको साँच्‍चै डर मान्‍ने हृदयको विकास गर्नु हो। यदि तँ सधैँ परमेश्‍वरको पुलपुल्याइमा रमाउन र उहाँको घरपालुवा जन्तु बन्‍न चाहन्छस् भने, म भन्छु, तँ गलत छस्। तँ परमेश्‍वरको घरपालुवा जन्तु होइनस्, र तँलाई उहाँले गर्नुहुने अनुग्रह वा कृपापूर्ण व्यवहार निश्‍चय नै पुलपुल्याउने वा लिप्त बनाउने कार्य होइन। यो सब गर्नुपछाडिको परमेश्‍वरको उद्देश्य तँलाई परमेश्‍वरका वचनहरू कदर गर्न, सत्यता स्विकार्न, र उहाँको अनुग्रह र आशिष्‌द्वारा सामर्थ्य प्राप्त गर्न सक्षम तुल्याउनु हो, ताकि तँसँग सत्यता पछ्याउने र जीवनको सही मार्ग हिँड्ने इच्छा र दृढता होस्। अवश्य नै, यो निश्‍चितता साथ भन्‍न सकिन्छ कि जब परमेश्‍वरले यी सत्यताहरू जारी गर्नुहुन्छ, तब तँलाई भरणपोषण प्रदान गरिएको हुन्छ, तैँले जीवन प्राप्त गरेको हुन्छस्, र तैँले उहाँको प्रेमको आनन्द उठाएको हुन्छस्। यदि तँ परमेश्‍वरलाई उहाँको अनुग्रहको निम्ति धन्यवाद दिन, आफ्‍नो उचित स्थानमा अडिग रहन, परमेश्‍वरका वचनहरूद्वारा अझै सुसज्‍जित हुन, उहाँका वचनहरूलाई अझै प्रिय ठान्‍न, आफ्‍नो कर्तव्य निभाउँदा सत्यता सिद्धान्तहरू खोजी गर्न, र उहाँका वचनहरूअनुसार मानिसहरू र कामकुराहरूलाई हेर्न, र सोहीअनुसार आफूलाई व्यवहारमा ढाल्‍न र कार्य गर्न सक्छस् भने, तैँले उहाँलाई निराश तुल्याएको हुँदैनस्। तर यदि तैँले तँप्रतिको परमेश्‍वरको अनुग्रह र निगाहको फाइदा उठाउँछस्, तँप्रतिको उहाँको करुणालाई बेवास्ता गर्छस्, आफ्‍नै तरिकाले काम गर्न जिद्दी गर्छस्, र स्वेच्‍छाचारी र लापरवाही रूपमा व्यवहार गर्छस्, आफूलाई कहिल्यै पनि परमेश्‍वरका वचनहरूले सुसज्‍जित गर्दैनस्, सत्यताप्रति लागिपर्ने इच्छा राख्‍दैनस्, वा सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र कामकुराहरूलाई हेर्ने र सोहीअनुसार आफूलाई व्यवहारमा ढाल्‍ने र कार्य गर्ने गर्दैनस्, बरु उहाँको अनुग्रहको आनन्द लिएर आफ्‍नो बारेमा राम्रो महसुस मात्र गर्छस् भने, जब तँ परमेश्‍वरका अपेक्षाहरूबाट चुक्छस्—अर्थात्, जब तैँले बारम्बार परमेश्‍वरलाई खिन्‍न तुल्याउँछस्, तब ढिलोचाँडो, तँप्रतिको परमेश्‍वरको अनुग्रह, करुणा र प्रेमिलोदया रित्तिनेछन्। यी कुराहरू रित्तिएको दिन परमेश्‍वरले आफ्‍नो सबै अनुग्रह फिर्ता लैजानुहुनेछ। जब तैँले परमेश्‍वरको उपस्थितिसमेत महसुस गर्दैनस्, तब तँलाई भित्री रूपमा कस्तो महसुस हुन्छ त्यो थाहा हुनेछ। तँभित्र अन्धकार हुनेछ। तँलाई निराश र असहज, चिन्ता र खोक्रो महसुस हुनेछ। तँलाई तेरो भविष्य अनिश्‍चित लाग्‍नेछ। तँ त्रसित हुनेछस् र तँलाई निरन्तर चिन्ताले गाँज्‍नेछ। यो अत्यन्तै भयानक कुरा हो। त्यसकारण, मानिसहरूले परमेश्‍वरले दिनुभएका सबै कुरालाई कदर गर्न, आफूले पूरा गर्नुपर्ने कर्तव्यलाई कदर गर्न, र यसको साथै आफूले पाएअनुसारको फर्काउन सिक्‍नुपर्छ। वास्तवमा, आफूले पाएअनुसारको फर्काउनू भनेर परमेश्‍वरले गर्नुभएको अनुरोध तैँले उहाँको लागि कति धेरै योगदान दिन्छस् वा तैँले उहाँको बारेमा कति सानदार गवाही दिन्छस् भन्‍ने कुरासँग सम्‍बन्धित छैन। परमेश्‍वर तँ सही मार्गमा हिँडेको, अर्थात् उहाँले तँलाई हिँड्न लगाउनुभएको मार्गमा तँ हिँडेको चाहनुहुन्छ। मानिसहरूले आनन्द लिनको लागि परमेश्‍वरको अनुग्रह नै पर्याप्त हुन्छ। उहाँले मानिसहरूलाई यो अनुग्रह दिन कन्जुसी गर्नुहुन्‍न, न त मानिसहरूलाई यो अनुग्रह दिएकोमा उहाँलाई पछुतो नै लाग्छ। यदि परमेश्‍वरले कुनै व्यक्तिलाई आशिष्‌ र अनुग्रह दिनुहुन्छ भने, यो सधैँ स्वेच्छाले गरिएको हुन्छ। उहाँले यसो गर्नु उहाँको सार, स्वभाव र परिचयको भाग हो। मानिसहरूलाई यी कुराहरू दिएकोमा उहाँले कहिल्यै पनि पछुतो वा अफसोस मान्‍नुहुन्‍न। तर मानौँ कि मानिसहरूलाई असल-खराब छुट्याउन आउँदैन रे वा कसरी निगाहप्रति सराहना व्यक्त गर्ने भन्‍ने नै थाहै छैन रे। तिनीहरूले परमेश्‍वरलाई सधैँ निराश पार्छन् र उहाँलाई बारम्‍बार खिन्‍न तुल्याउँछन्। परमेश्‍वरले जति धेरै मूल्य चुकाउनुभए पनि वा जति धेरै प्रतीक्षा गर्नुभए पनि, अझै मानिसहरूले उहाँलाई बेवास्ता गर्छन् र उहाँका असल अभिप्रायहरू बुझ्दैनन्। मानिसहरू परमेश्‍वरको अनुग्रहमा रमाउन मात्रै खोज्छन्—पाएसम्म त्यसैमा धेरै रमाउन खोज्‍छन्। तर तिनीहरूले परमेश्‍वरको जति धेरै अनुग्रह र आशिष्‌ प्राप्त गरे पनि, परमेश्‍वरको प्रेमको ऋण कसरी तिर्ने वा कसरी परमेश्‍वरकहाँ हृदय फर्काउने र उहाँलाई पछ्याउने त्यो तिनीहरूलाई थाहै हुँदैन। तिमीहरूलाई के लाग्छ, के मानिसहरूले परमेश्‍वरसँग यसरी व्यवहार गरे भने उहाँ सन्तुष्ट हुनुहुनेछ? (हुनुहुनेछैन।) परमेश्‍वरलाई सन्तुष्ट पार्नको लागि व्यक्तिमा कस्तो साँचो मनोवृत्ति हुनुपर्छ? मानिसहरूमा पश्‍चात्ताप हुनुपर्छ, व्यावहारिक प्रकटीकरण देखिनुपर्छ, र राम्रो कर्तव्यपालन हुनुपर्छ। तिनीहरू विभिन्‍न किसिमका औचित्य पुस्ट्याइँ र बहानाबाजीमा अल्झनु हुँदैन। मानवजातिप्रतिको परमेश्‍वरको अनुग्रह, क्षमादान, र करुणा तिमीहरू लिप्त हुने पूँजी वा आफैमा लिप्त हुने बहाना होइनन्। परमेश्‍वरले चाहे जे गर्नुभए पनि, वा उहाँले मानिसहरूमा चाहे जस्तो रगत-पसिना, वा सोच लगानी गर्नुभए पनि, उहाँको अन्तिम उद्देश्य एउटै छ। अर्थात्, उहाँ मानिसहरू सही मार्गमा आउनेछन् र त्यसैमा हिँड्न सक्नेछन् भन्‍ने आशा गर्नुहुन्छ। सही मार्ग के हो? त्यो सही मार्ग सत्यता पछ्याउनु र सत्यताले अझै बढी सुसज्‍जित हुनु हो। यदि मानिसहरूले हिँड्ने मार्ग परमेश्‍वरका वचनहरूअनुसार र सत्यता मापदण्ड भएको मार्ग हो भने, मानिसहरूमा उहाँले लगानी गर्नुहुने मूल्य र तिनीहरूबाट उहाँले गर्नुहुने सबै अपेक्षाहरूको प्रत्युपकार गरिएको हुनेछ। के परमेश्‍वरले मानिसहरूलाई उच्‍च मापदण्डहरू दिनुहुन्छ भन्‍ने तिमीहरूलाई लाग्छ? (लाग्दैन।) परमेश्‍वरले मानिसहरूबाट उच्च मागहरू गर्नुहुन्न, र मानिसहरू फर्किऊन् भनेर पर्खनलाई उहाँसँग पर्याप्त धैर्य र प्रेम छ। जब तँ परमेश्‍वरतर्फ फर्कन्छस्, उहाँले तँलाई केही अनुग्रह र आशिष्‌ मात्रै प्रदान गर्नुहुनेछैन, बरु तेरो आपूर्ति गर्नुहुनेछ, तँलाई सत्यतामा, जीवनमा, र तँ हिँडिरहेको मार्गमा सहयोग र मार्गदर्शन पनि दिनुहुनेछ। परमेश्‍वरले तँमा अझै ठूलो काम गर्नुहुनेछ। उहाँले यही कुरा गर्ने अपेक्षा गरिरहनुभएको छ। यो काम गर्नुअघि, परमेश्‍वरले मानिसहरूलाई अथक रूपमा मार्गदर्शन, सहयोग गर्नुहुन्छ, र तिनीहरूलाई अनुग्रह र आशिष्‌ प्रदान गर्नुहुन्छ। यो सबै परमेश्‍वरको मूल अभिप्राय थिएन, न त यो उहाँले विशेष रूपमा गर्न चाहनुभएको कुरा नै हो। तैपनि, उहाँसँग मानिसहरूको लागि मूल्य चुकाउने, र कुनै पनि हालतमा यो काम गर्नेबाहेक अरू कुनै विकल्‍प छैन। यो सब काम गरिसकेपछि परमेश्‍वरले अन्तिममा चाहनुहुने भनेको मानिसहरू फर्कन सक्छन् भन्ने देख्नु हो। यदि मानिसहरूले उहाँका अभिप्राय र सोचलाई, र उहाँले किन वास्तवमा यसो गर्नुहुन्छ भन्‍ने कुरा बुझे भने, मानिसहरूले उहाँको प्रेमिलो स्वभाव पहिचान गर्नेछन्, तिनीहरूसँग केही कद हुनेछ र तिनीहरू वृद्धि भएका हुनेछन्। जब मानिसहरूले परमेश्‍वरले तिनीहरूका लागि प्रदान गर्नुभएको हरेक सत्यतामा अत्यन्तै सुक्ष्म हुन र कडा परिश्रम गर्न थाल्छन्, र हरेक सत्यताको वास्तविकतामा प्रवेश गर्न थाल्छन्, तब परमेश्‍वर प्रसन्‍न हुनुहुन्छ। त्यसउप्रान्त, उहाँले मानिसहरूको साथ रहने, र तिनीहरूलाई सान्त्वना, सङ्केत र अर्ती दिने सरल काम गर्नु पर्दैन। बरु, उहाँले तिनीहरूलाई सत्यता, जीवन, र तिनीहरूले हिँड्ने मार्गका सन्दर्भमा अझै बढी प्रदान गर्न सक्‍नुहुन्छ। उहाँले मानिसहरूमा अझै ठूलो र ठोस काम गर्न सक्‍नुहुन्छ। परमेश्‍वरले किन यस्तो काम गर्न मन पराउनुहुन्छ? किनकि यस्तो काम गर्दा, उहाँले मानिसहरूमा आशा देख्‍नुहुन्छ, तिनीहरूको भविष्य देख्‍नुहुन्छ र मानिसहरू उहाँसँग एउटै हृदय र मनको भएको देख्‍नुहुन्छ। मानिसहरू र परमेश्‍वर दुवैका लागि यो अत्यन्तै असल कुरा हो, र यो उहाँले लामो समयदेखि अपेक्षा गर्दै आउनुभएको कुरा हो। जब व्यक्तिले सत्यता पछ्याउने मार्ग लिन्छ, तब ऊसँग शैतानसँग लड्ने, र परमेश्‍वरप्रतिको उसको गवाहीमा दृढ रहने सामर्थ्य र वास्तविक कद क्रमिक रूपमा अझै बढी हुनेछ, र परमेश्‍वरले थप एउटा सृजित मानव, उहाँका लागि खडा भएर शैतानविरुद्ध लडेको देख्नुहुने आशा झन् बढी हुन्छ। यो परमेश्‍वरको महिमा हो। मानिसहरू कदमा बढ्दै जाँदा, झन्झन् बलियो हुँदै जाँदा, र तिनीहरूले झन्झन् बढी गवाही दिँदै जाँदा, तिनीहरू झन्झन् बढी परमेश्‍वरको डर मान्‍ने, र उहाँमा समर्पित हुने बन्दै जाँदा, यसको अर्थ के हुन्छ भने, परमेश्‍वरले मानिसहरूमाझ विजेताहरूको एउटा समूह प्राप्त गर्नुहुने र मानिसहरूद्वारा र मानिसहरूमाझ उहाँ महिमित बन्‍नुहुने आशा छ। के यो राम्रो कुरा होइन र? (हो।) परमेश्‍वरले अपेक्षा गरिरहनुभएको कुरा, र तँप्रतिको उहाँको आशा र अपेक्षा यही हो। उहाँले लामो समयदेखि यसको प्रतीक्षा गरिरहनुभएको छ। यदि मानिसहरूले परमेश्‍वरको हृदय बुझ्छन् र वास्ता गर्छन् भने, तिनीहरूले उहाँले गर्न लगाउनुभएको कुरा गर्नेछन्, र उहाँले गर्न लगाउनुभएको कुराको लागि मूल्य चुकाउनेछन्। तिनीहरूले परमेश्‍वर जे गर्न चाहनुहुन्छ त्यसमा सहकार्य गर्न, उहाँका इच्छाहरू पूरा गर्न, र उहाँको हृदयलाई सान्त्वना दिन सक्दो प्रयास गर्नेछन्। तैपनि, यदि तँ यसो गर्न चाहँदैनस् भने, परमेश्‍वरले तँलाई जबरजस्ती गर्नुहुनेछैन। तँ भन्छस्, “म किन यो चाहन्‍नँ? म किन परमेश्‍वरले गर्न लगाउनुभएको कुरा गर्न चाहन्‍नँ? परमेश्‍वरका मापदण्डहरू पूरा गर्नेबारेमा सोच्दा मलाई किन अप्ठ्यारो, असहज हुन्छ र म समर्पित हुन अनिच्छुक हुन्छु?” तैँले परमेश्‍वरका मापदण्डहरू पूरा गर्नैपर्छ भन्‍ने छैन; यो स्वैच्छिक कुरा हो। तँसँग छनौट गर्ने अधिकार छ, र तँ स्वतन्त्र छस्। परमेश्‍वरले मानिसहरूलाई जबरजस्ती गर्नुहुन्‍न। परमेश्‍वरले के हासिल गर्न चाहनुहुन्छ त्यसको वास्तविकता के हो, अनि तिमीहरूले पूरा गर्नुपर्ने जिम्‍मेवारी र तिमीहरूप्रतिको परमेश्‍वरको अपेक्षा के हो त्यसलाई पूर्ण रूपमा जान्‍न सक भनेर मात्रै मैले यो भनिरहेको छु। के यो कुरा स्पष्ट भयो? (भयो।) स्पष्ट भयो भने राम्रो हो। यदि यो कुरा स्पष्ट भयो भने, मानिसहरूको हृदय सचेत हुन्छ। तिनीहरूलाई अब अर्को केमा काम गर्ने, के गर्नुपर्ने र कुन मूल्य चुकाउनुपर्ने त्यो कुरा भित्री रूपमै थाहा हुनेछ; तिनीहरूसँग दिशा हुनेछ।

आज, मैले नैतिक आचरणसम्‍बन्धी “मर्दको बोली र बन्दुकको गोली उस्तै हो” भन्‍ने भनाइबारे सङ्गति गरेँ। शैतानले प्रवर्धन गरेका नैतिक आचरणसम्‍बन्धी अरू धेरै भनाइहरूबारे यसभन्दा पहिले नै सङ्गति गरिसकिएको हुनाले, यो भनाइको वास्तविकता चिन्‍न सहज भएको छ। नैतिक आचरणसम्बन्धी जुनसुकै भनाइ भए पनि, शैतानले मानिसको व्यवहार बाँध्‍न र नियन्त्रण गर्न, अनि समाजमा एउटा प्रचलन सिर्जना गर्न यस्तो अभिव्यक्ति प्रयोग गर्न चाहन्छ। यस्तो प्रचलन सिर्जना गरेर, यसले सारा मानवजातिको मनमस्तिष्कलाई बहकाउन, नियन्त्रण गर्न र कैद गर्न, अनि सारा मानवजातिलाई परमेश्‍वरविरुद्ध उक्साउन चाहन्छ। मानिसहरू परमेश्‍वरविरुद्ध उठेपछि, शैतान चाहन्छ कि परमेश्‍वरले मानिसहरूलाई चलाउने वा आफ्‍नो काम गर्ने कुनै उपाय नहोस्। शैतानले हासिल गर्न चाहेको उद्देश्य यही हो, र शैतानले गर्ने यी सब कुराहरूको सार यही हो। यी कुराहरूले व्यवहारको जुन पक्ष, वा जुन सोच र विचारलाई प्रतिनिधित्व गरे पनि, शैतानले प्रवर्धन गर्ने नैतिक आचरणसम्‍बन्धी यी भनाइहरू सत्यतासँग कहीँकतै सम्बन्धित छैनन्, र ती सत्यताविपरीत पनि छन्। शैतानले प्रवर्धन गर्ने नैतिक आचरणसम्‍बन्धी यी भनाइहरूलाई मानिसहरूले कसरी लिनुपर्छ? अत्यन्तै सरल र आधारभूत सिद्धान्त के हो भने, शैतानबाट आउने कुनै पनि अभिव्यक्ति हामीले खुलासा र चिरफार गर्नुपर्ने, र वास्तविकता बुझेर इन्कार गर्नुपर्ने कुरा हो। ती कुराहरू शैतानबाट आउने हुनाले, यदि हाम्रो हृदयले ती कुराहरूको वास्तविकता देख्छ भने, हामीले त्यसलाई निन्दा र इन्कार गर्नुपर्छ। हामीले शैतानका कुराहरूलाई मण्डलीमा रहन दिनु हुँदैन, र यी कुराहरूलाई परमेश्‍वरका चुनिएका मानिसहरूलाई बहकाउन, भ्रष्ट पार्न र बाधा दिन दिनु हुँदैन। परमेश्‍वरका चुनिएका मानिसहरूले शैतानलाई इन्कार्ने, र शैतानको विधर्म र भ्रम आफूमा अलिकति पनि देखिन नदिने उद्देश्य हासिल गर्नुपर्छ। परमेश्‍वरका चुनिएका मानिसहरूको हृदयमा यी विधर्म र भ्रमहरूको सट्टा परमेश्‍वरका वचनहरू र सत्यताले शासन गर्नुपर्छ, र ती कुराहरू तिनीहरूको जीवन बन्‍नुपर्छ। यसप्रकारको मानवजाति नै परमेश्‍वरले प्राप्त गर्न चाहनुभएको मानवजाति हो। आजको सङ्गति अब हामी यहीँ समाप्त गरौँ।

जुलाई ९, २०२२


सत्यता पछ्याउनु भनेको के हो (१६)

परमेश्‍वरले आखिरी दिनहरूको न्यायको काम गर्न सत्यता व्यक्त गर्नुको पृष्ठभूमि (२)

हामीले मुख्य रूपमा नैतिक आचरणसम्बन्धी विभिन्‍न भनाइहरूको सारका बारेमा सङ्गति र विश्‍लेषण गर्दै आएका छौँ, र विभिन्‍न भनाइहरूले मानिसहरूलाई पार्ने प्रभावका बारेमा विश्‍लेषण गर्दै आएका छौँ। नैतिक आचरणसम्बन्धी यी विभिन्‍न भनाइहरूले मुख्यतया परम्परागत चिनियाँ संस्कृतिले मानिसहरूमा पार्ने प्रभावहरूको फरक हदलाई, अर्थात् आजको दिनसम्म कायम रहेको प्रभावलाई प्रतिनिधित्व गर्छन्। हामीले हाम्रो पछिल्लो भेलामा नैतिक आचरणको कुन भनाइका बारेमा सङ्गति र खुलासा गर्‍यौँ? (पछिल्लो पटक, परमेश्‍वरले “मर्दको बोली र बन्दुकको गोली उस्तै हो” भन्‍ने भनाइका बारेमा सङ्गति र खुलासा गर्नुभयो।) नैतिक आचरणसम्बन्धी भनाइहरूमा सङ्गति गर्दा, हामीले आम परिवेशको कुरा उठाउँछौँ: समय जसरी परिवर्तन भए पनि, वा हाम्रो सामाजिक परिवेश जसरी परिवर्तन भए पनि, वा कुनै पनि देशको राजनीतिक अवस्था जसरी परिवर्तन भए पनि, शैतानले मानवजातिमा, मानिसहरूको विचार र नैतिक आचरणमा, र तिनीहरूको हृदयको अन्‍तस्‍करणमा परम्परागत संस्कृतिमा पाइने नैतिक आचरणसम्बन्धी विभिन्‍न विधर्म र भ्रममार्फत् उत्पन्न गराउने भ्रष्‍टता झन्-झन् स्पष्ट हुँदै जान्छ। परम्परागत संस्कृतिको घातकताले मानवजातिमा पार्ने प्रभाव समयको परिवर्तन र जिउने परिवेशमा आएको परिवर्तनका कारणले कम भएको छैन, र धेरै मानिसहरूले अझै पनि परम्परागत संस्कृतिबाट व्युत्पन्‍न गरिका विभिन्‍न भनाइलाई चिनियाँ परम्परागत अध्ययन र शास्त्रका रूपमा आदर गर्दै उद्धृत र प्रचार गर्छन्। शैतानले मानिसहरूको हृदयको गहिराइमा नैतिक आचरणसम्बन्धी विभिन्‍न भनाइहरू रोपेको छ र मानिसहरूलाई चरम रूपमा भ्रष्ट बनाएको छ भन्‍ने कुरा स्पष्ट छ। शैतानले किन मानिसहरूलाई भ्रष्ट बनाउँछ? मानिसहरूलाई भ्रष्ट पार्नु पछाडिको यसको अन्तिम लक्ष्य के हो? यो मानवजातिप्रति लक्षित छ कि परमेश्‍वरप्रति? (परमेश्‍वरप्रति।) शैतानको सार जान्‍नका लागि, र शैतानले मानवजातिलाई भ्रष्ट तुल्याउने मूल कारण र प्रक्रिया जान्‍नका लागि तैँले बुझ्नैपर्ने कुरा यही हो। शैतानले मानिसहरूको विचारलाई कसरी भ्रष्ट तुल्याउँछ? मानिसहरूले आफ्नो हृदयको अन्‍तस्‍करणमा किन त्यस्ता परमेश्‍वर-विरोधी कुराहरूलाई प्रश्रय दिन्छन्? मानिसहरूले किन सत्यता विपरीत रहेका यी कुराहरूलाई प्रश्रय दिन्छन्? मानिसहरू कसरी यस्ता भए? मानवजातिलाई परमेश्‍वरले सृष्टि गर्नुभएको हो, तैपनि मानिसहरूले किन शैतानले जस्तै हरेक मोडमा परमेश्‍वरको विरोध गर्छन् र उहाँविरुद्ध विद्रोह गर्छन्? यसको मूल कारण के हो? के हामीले यसभन्दा पहिले छलफल गरेका कुराले यी प्रश्‍नहरूको जवाफ दिन सक्छ? (सक्छ।) पछाडि फर्केर हेर अनि हामीले पछिल्लो पटक कुन विषयमा सङ्गति गरेका थियौँ भनेर सोच। (परमेश्‍वरले सुरुमा हाम्रो वर्तमान अवस्थाहरूका बारेमा सङ्गति गर्नुभयो। हामीले परमेश्‍वरका वचनहरू खाने र पिउने गरेका भए पनि, शैतानले हामीमा उत्पन्न गराउने विधर्म र भ्रमहरू अनि विचार र दृष्टिकोणहरूको कुरा आउँदा, हामीसँग मूलतः कुनै विवेक छैन, र हामी कुनै पनि समयमा र कुनै पनि ठाउँमा शैतानको मुखपात्र र नोकर बन्‍न सक्छौँ। शैतानले मानिसहरूलाई बहकाउन र भ्रष्ट तुल्याउन किन यी विधर्म र भ्रमहरू प्रयोग गर्छ भन्‍ने कुरामा पनि परमेश्‍वरले सङ्गति गर्नुभयो। शैतानले मानिसहरूलाई भ्रष्ट तुल्याउने र हानि पुर्‍याउने भए पनि, त्यसको वास्तविक उद्देश्य परमेश्‍वरप्रति लक्षित हुन्छ। यसले परमेश्‍वरको व्यवस्थापन योजनालाई तल झार्न र नष्ट गर्न चाहन्छ। परमेश्‍वरको व्यवस्थापन योजनाले मानिसहरू परमेश्‍वरसँग एउटै हृदय र मनको हुन सकून् भनेर अन्त्यमा तिनीहरूको एक समूहलाई मुक्ति दिने र सिद्ध पार्ने लक्ष्य राखेको, कारण शैतानले यी मानिसहरूलाई परमेश्‍वरलाई पछ्याउने, परमेश्‍वरद्वारा सिद्ध पारिने, र परमेश्‍वरद्वारा प्राप्त गरिने कार्यमा बाधा दिने र अवरोध गर्ने प्रयास गर्छ। परमेश्‍वरले शैतानका धूर्त योजनाहरूको अन्तर्य देख्‍नुहुन्छ, तैपनि त्यसलाई रोक्‍नुहुन्‍न। बरु परमेश्‍वरले शैतानलाई सेवाको साधन र प्रतिभारका रूपमा प्रयोग गर्नुहुन्छ, किनकि परमेश्‍वरको बुद्धि शैतानका धूर्त योजनाहरूमा आधारित हुन्छ, र उहाँले शैतानद्वारा भ्रष्ट पारिका यी मानिसहरूलाई शुद्धीकरण गर्ने र मुक्ति दिने काम गर्नुहुन्छ। शैतानले मानिसहरूलाई बहकाउन र भ्रष्ट तुल्याउन यी विधर्म र भ्रमहरू प्रयोग गर्छ भनेर हामीलाई स्पष्ट रूपमा देखाउनका लागि परमेश्‍वरले परम्परागत संस्कृतिका विभिन्‍न भनाइको खुलासा र विश्‍लेषण गर्नुहुन्छ। यी विधर्म र भ्रमहरू नकारात्मक छन् भनेर सैद्धान्तिक रूपमा मात्र बुझ्न सक्‍ने नभई, तिनलाई खुट्ट्याउने समझशक्ति प्राप्त गर्न सकौँ, अनि यी भनाइहरूभित्र शैतानका के-कस्ता धूर्त योजनाहरू छन् भनेर स्पष्ट रूपमा बुझ्न सकौँ भनेर परमेश्‍वरले यसो गर्नुहुन्छ। हामीले यी कुरालाई स्पष्ट रूपमा बुझिसकेपछि, आफूलाई ती कुरासँग तुलना गर्न सक्छौँ, परमेश्‍वरका वचनहरूका आधारमा आत्म-चिन्तन गर्न सक्छौँ, हामीमा के-कस्ता शैतानी विचार र दृष्टिकोणहरू छन्, हाम्रा कार्यहरूको अभिप्रायमा शैतानका के-कस्ता धूर्त योजनाहरू छन्, र हामीले कुन-कुन शैतानी स्वभावहरू प्रकट गर्छौँ भनेर जाँच्न सक्छौँ। आफूलाई साँचो रूपमा चिन्‍नु, र सैद्धान्तिक बुझाइ र सामान्य समझको स्तरमा मात्र नरहनु भनेको यही हो।) शैतानले मानिसहरूलाई भ्रष्ट पार्ने एउटा तरिका भनेको तिनीहरूको विचार र हृदयलाई भ्रष्ट पार्नु हो; यसले मानिसहरूको हृदय र मनमा सबै प्रकारका शैतानी सोचाइ, विचार, विधर्म र भ्रमहरू हालिदिन्छ। तीमध्ये परम्परागत चिनियाँ संस्कृतिको उत्कृष्टलाई प्रतिनिधित्व गर्ने सारभूत कुराहरूसम्बन्धी विभिन्‍न भनाइ छन्—ती भनाइहरू परम्परागत चिनियाँ संस्कृतिका ठेट चित्रणहरू हुन्। परम्परागत संस्कृतिका यी विचार र दृष्टिकोणहरूले आधारभूत रूपमा शैतानका विचारहरू, शैतानको सारलाई प्रतिनिधित्व गर्छन्, र तिनले परमेश्‍वरको अवज्ञा गर्ने शैतानको स्वभावका कुराहरूलाई प्रतिनिधित्व गर्छन्। शैतानले मानिसहरूलाई भ्रष्ट तुल्याउन यी कुराहरू प्रयोग गर्नुको अन्तिम परिणाम के हुन्छ? (यसले मानिसहरूलाई परमेश्‍वरविरुद्ध खडा गर्छ।) नतिजा के हुन्छ भने, मानिसहरू परमेश्‍वरविरुद्ध खडा हुन्छन्। अनि मानिसहरू के बन्छन्? (तिनीहरू शैतानका मुखपत्र र दास बन्छन्। तिनीहरू जीवित शैतान बन्छन्।) मानिसहरू शैतानको मुखपत्र, शैतानको मूर्त रूप बन्छन्, र भ्रष्ट मानवजातिले शैतानको प्रतिनिधित्व गर्न पुग्छ। भ्रष्ट मानवजातिले बोल्ने वचनहरूमा लुकेका अभिप्राय, उद्देश्य, विचार र दृष्टिकोणहरू र तिनीहरूले प्रकट गर्ने भ्रष्ट स्वभावहरू शैतानद्वारा व्यक्त र प्रकट गरिएका कुराहरू बन्छन्। यसले मानवजातिका जिउने नियमहरू र तिनीहरूले आफ्‍नो व्यवहार प्रस्तुत गर्ने र अरूसँग अन्तरक्रिया गर्नमा उपयोग गर्ने विभिन्‍न विचार र दृष्टिकोणहरू सबै शैतानबाट आएका हुन्छन् र तिनले शैतानको प्रकृति सारलाई प्रतिनिधित्व गर्छन् भन्‍ने कुरालाई पूर्ण रूपमा प्रमाणित गर्छ; यसले जीवित भ्रष्ट मानवजाति शैतानको मूर्त रूप हो, शैतानको सन्तान हो, र शैतानको प्रतिरूप हो भन्‍ने कुरालाई पूर्ण रूपमा प्रमाणित गर्छ; यसले जीवित भ्रष्ट मानवजाति जीवित शैतान हो, जीवित दियाबलस हो, र शैतानको मूर्तरूप बनेको मानवजाति शैतानको प्रतिनिधि हो। मानवजाति शैतानको सन्तान भए पनि शैतानको मूर्त रूप भए पनि, यो शैतानकै प्रतिरूप भएको छ, र परमेश्‍वरका लागि, यस्तो मानवजाति भनेको परमेश्‍वरलाई इन्कार गर्ने र विश्‍वासघात गर्ने मानवजाति हो, यो परमेश्‍वरको शत्रु हो, र परमेश्‍वरको विरोधी शक्ति हो। यस्तो मानवजाति सुरुको जस्तो खाली मनको, र अज्ञानी सृष्टि गरिएको मानवजाति जस्तो रहँदैन। मानवजाति शैतानको प्रभावमा जिउँछ र शैतानी भ्रष्ट स्वभावहरूले भरिएको छ, र यस्तो स्थिति र अवस्थामा जिइरहेको मानवजातिलाई के चाहिन्छ? यसलाई परमेश्‍वरको मुक्ति चाहिन्छ। अहिले परमेश्‍वरले मानिसहरूलाई मुक्ति दिन वचनहरू प्रयोग गर्ने समय हो। परमेश्‍वरले कुन सन्दर्भमा मानिसहरूलाई मुक्ति दिनुहुन्छ? उहाँले शैतानले मानवजातिलाई भ्रष्ट तुल्याउने कार्य सबैभन्दा गहन र गम्भीर तहमा पुगेको छ; यसले मानिसहरूलाई पूर्ण रूपमा शैतानको मूर्त रूप र मुखपत्रमा परिणत गरेको छ, र मानिसहरू परमेश्‍वरका शत्रु भएका छन् र परमेश्‍वरको विरोधमा उभिएका छन् भन्‍ने सन्दर्भमा मुक्ति दिनुहुन्छ। यसै सन्दर्भमा रहेर, परमेश्‍वरले मानवजातिलाई मुक्ति दिने आफ्नो काम सुरु गर्नुभएको छ। शैतानले मानिसहरूलाई भ्रष्‍टता तुल्याउनेसम्बन्धी वास्तविक अवस्था यही हो, र परमेश्‍वरले आखिरी दिनहरूमा मानिसलाई मुक्ति दिनका लागि सत्यता व्यक्त गर्नु र न्यायको काम गर्नुको वास्तविक सन्दर्भ यही हो। यी वास्तविकताहरू जान्‍नुका फाइदाहरू के-के हुन्? यसले मानिसहरूलाई आफ्नो सार जान्‍न, शैतानको सार जान्‍न, शैतानले मानिसहरूलाई भ्रष्ट पार्ने माध्यमहरू जान्‍न, र शैतानको दुष्टता जान्‍न सक्षम तुल्याउँछ; यसले मानिसहरूलाई परमेश्‍वरको व्यवस्थापन योजनाको उद्देश्य जान्‍न, साथै परमेश्‍वरले मानवजातिलाई मुक्ति दिने आफ्‍नो कार्यमा उहाँले प्रकट गर्नुहुने उहाँको सर्वशक्तिमानता, अख्तियार, बुद्धि र शक्ति जान्‍न पनि सक्षम तुल्याउँछ। शैतानको सार र दुष्टता अनि भ्रष्ट मानवजातिको प्रकृति सार कस्तो छ भनेर पहिचान गर्नुबाहेक, महत्त्वपूर्ण कुरा के हो भने, मानिसहरूले परमेश्‍वरको काम, परमेश्‍वरको स्वभाव र परमेश्‍वरको सार जान्नैपर्छ। परमेश्‍वरको सार जान्नमा मुख्य रूपमा परमेश्‍वरको सर्वशक्तिमानता, अख्तियार, बुद्धि र शक्तिलाई जान्‍ने कार्य समावेश हुन्छ—यसमा मुख्यतया उहाँको सारका यी पक्षहरू जान्‍ने कार्य समावेश हुन्छ।

मानवजातिलाई मुक्ति दिनका लागि परमेश्‍वरले काम गर्नुहुने सन्दर्भको दृष्टिकोणबाट हेर्दा, परमेश्‍वरले मुक्ति दिन चाहनुभएको यो मानवजाति उहाँले भर्खरै सृष्टि गर्नुभएको मानवजाति होइन, बरु यो त शैतानले हजारौँ वर्षदेखि भ्रष्ट पार्दै आएको मानवजाति हो। न मानिसको भित्री हृदय खाली पन्ना हो, न त मानिसका विचार वा स्वभावहरू नै, बरु ती त शैतानले लामो समयदेखि गहन रूपमा भ्रष्ट पार्दै आएको कुरा हो। परमेश्‍वरले मुक्ति दिनुहुने मानिसहरू शैतानद्वारा गहन रूपमा भ्रष्ट तुल्याएका, प्रलोभनमा पारिएका, नियन्त्रण गरिएका, खेलाइएका र कुल्चिइएका सृष्टि गरिएका प्राणीहरू हुन्। मानिसहरूका सन्दर्भमा भन्नुपर्दा, सृष्टि गरिएको यस मानवजातिभित्रका शैतानका कुराहरू र शैतानी स्वभावहरू हटाउनु वा परिवर्तन गर्नु निकै गाह्रो, वा असम्भव समेत छ। भन्‍नुको अर्थ, मानिसहरूका सन्दर्भमा, आफ्नो विचार र दृष्टिकोणहरू परिवर्तन गर्नु, आफ्नो हृदयको गहिराइबाट शैतानका कुराहरूलाई धोएर फ्याँक्‍नु, र आफ्नो भ्रष्ट स्वभावहरू परिवर्तन गर्नु सबै असम्भव कार्य हुन्; यो त यो भनाइ जस्तै हो, “कुकुरको पुच्छर बाह्र वर्ष ढुङ्ग्रोमा राखे पनि बाङ्गो नै हुन्छ।” तैपनि, यही सन्दर्भमा र सृष्टि गरिएको यही मानवजातिमा नै परमेश्‍वरले मानवजातिलाई मुक्ति दिने काम गर्न चाहनुहुन्छ। आफ्नो काममा, परमेश्‍वरले कुनै चिन्ह र आश्चर्यकर्महरू प्रदर्शन गर्नुहुन्‍न, न त उहाँले आफ्नो वास्तविक व्यक्तित्वलाई नै खुला रूपमा नै देखाउनुहुन्छ, मानिसहरूका अघि आधिकारिक र शक्तिशाली देखिन सक्नेकुनै काम गर्नु त परको कुरा हो। भन्नुको अर्थ, देहधारी परमेश्‍वरले मानिसलाई मुक्ति दिनुहुने समय, अर्थात् आखिरी दिनहरूमा परमेश्‍वरले कुनै चिन्ह र चमत्कारहरू प्रदर्शन गर्नुहुन्‍न, उहाँले व्यावहारिकता वा वास्तविकताको सीमाभन्दा बाहिर जाने कुनै पनि काम गर्नुहुन्‍न, र उहाँले दैहिक मानवत्वलाई पार गर्ने कुनै पनि कार्य गर्नुहुन्‍न। परमेश्‍वरले त्यस्ता अलौकिक कामहरू गर्नुहुन्‍न, तर उहाँले मानिसहरूको जीवनलाई भरणपोषण गर्न र मानिसहरूलाई खुलासा गर्न र तिनीहरूलाई तिनीहरूको भ्रष्टताबाट शुद्ध पार्न वचनहरू प्रयोग गर्नुहुन्छ। उहाँले यो काम गर्न वचनहरू मात्रै प्रयोग गरिरहनुभएको हुनाले, मानिसलाई यो झनै असम्भव कार्य जस्तो देखिन्छ, र धेरैजसो मानिसहरूको नजरमा यो एक खेलाँची कुरा जस्तो समेत देखिन्छ। मानिसहरूले तिनीहरूको भरणपोषण गर्न र तिनीहरूलाई मुक्ति प्राप्त गर्न सक्षम तुल्याउनका लागि विभिन्‍न तरिकाले, विभिन्‍न दृष्टिकोणबाट, र विभिन्‍न कुराहरूका बारेमा बोलिने वाणीहरू प्रयोग गरेर, परमेश्‍वर एउटा असम्भव काममा लागिरहनुभएको छ भन्‍ने विश्‍वास गर्छन्। विशेषगरी शैतान त यो परमेश्‍वरले पूर्ण रूपमा गर्न सक्‍नुहुने कुरा हो, यो काम पूरा गर्नका लागि परमेश्‍वरसँग शक्ति, अख्तियार र बुद्धि छ भन्‍ने कुरामा अझै कम विश्‍वस्त छ। सृष्टि गरिएका मानिसहरूको नजरमा, परमेश्‍वरले मानिसलाई मुक्ति दिनका लागि आफ्ना वाणीहरू बोल्नु र आफ्नो काम गर्नु असम्भव कार्य हो भन्‍ने कुरा स्पष्ट छ। तर, भविष्यमा जे-जसो भए पनि, अहिले, “परमेश्‍वरले जे बोल्नुहुन्छ त्यो गम्भिरतापूर्वक भन्नुहुन्छ, र उहाँले जे भन्नुहुन्छ त्यो गरिनेछ, र उहाँले जे गर्नुहुन्छ त्यो सदा-सर्वदा रहिरहनेछ,” भनेर परमेश्‍वरका वचनहरूमा भनिएको कुरा उहाँलाई पछ्याउनेहरूमा पूरा भइसकेको छ, अर्थात्, धेरैजसो मानिसहरूले यसको पूर्वानुभव गरिसकेका छन्। परमेश्‍वरले काम गर्ने तरिकाबाट, अर्थात् परमेश्‍वरले वचनहरू प्रदान गरेर, वचनहरूको पोषण, वचनहरूको प्रकाश, वचनहरूको सजाय र न्याय, वचनहरूको ताडना, वचनहरूको चेतावनी र अर्ती, र अन्य तरिकाहरूद्वारा मात्र मानवजातिलाई मुक्ति दिने काम गर्नुहुन्छ भन्‍ने कुराको आधारमा हेर्दा के कुरा स्पष्ट हुन्छ भने, परमेश्‍वरका वचनहरूमा मानव धारणाहरूद्वारा बुझ्न सकिने वचनहरूको सरल अर्थ मात्र हुँदैनन्। परमेश्‍वरका वचनहरू सत्यता हुन् भन्‍ने आधारभूत भनाइबाहेक, मानिसहरूले झनै स्पष्ट रूपमा के देख्‍न सक्ने, र तथ्यात्मक रूपमा स्पष्ट रहेको कुरा के हो भने, परमेश्‍वरका वचनहरूमा जीवन छन् र परमेश्‍वरका वचनहरू जीवन हुन्, तिनले भ्रष्ट मानवजातिको जीवनलाई भरणपोषण गर्न सक्‍नुहुन्छ र जीवनका लागि भ्रष्ट मानवजातिलाई चाहिने सबै कुरा प्रदान गर्न सक्‍नुहुन्छ। शक्ति र अख्तियारको हिसाबमा, परमेश्‍वरका वचनहरूले मानवजातिको जीवन अवस्था परिवर्तन गर्न सक्छन्, मानवजातिका विचार र दृष्टिकोण परिवर्तन गर्न सक्छन्, शैतानले गहन रूपमा भ्रष्ट पारेको मानिसको हृदय परिवर्तन गर्न सक्छन् र, अझ बढी त, तिनले मानवजातिले रोजेको बाटो र जीवन दिशा परिवर्तन गर्न सक्छन्, र जीवन र मूल्य-मान्यतासम्बन्धी मानवजातिको दृष्टिकोण पनि परिवर्तन गर्न सक्छन्। जबसम्म तैँले परमेश्‍वरका वचनहरू स्वीकार गर्छस् र तिनमा समर्पित हुन्छस्, हामी यो पनि भन्‍न सक्छौँ कि, जबसम्म तैँले परमेश्‍वरका वचनहरूलाई प्रेम गर्छस् र पछ्याउँछस्, तबसम्म तेरो क्षमता जस्तो भए पनि, वा तेरो खोजीको लक्ष्य जे भए पनि, वा खोजी गर्ने तेरो दृढ सङ्कल्प जति ठूलो भए पनि, वा तेरो आस्था जति ठूलो भए पनि, परमेश्‍वरका वचनहरूले अवश्य नै तँलाई परिवर्तन गर्न, जीवनप्रतिको तेरो दृष्टिकोण र तेरा मूल्य-मान्यता परिवर्तन गर्न, मानिस र कामकुराहरूप्रतिको तेरो विचार र दृष्टिकोण परिवर्तन गर्न, र अन्तमा तेरो जीवन स्वभाव परिवर्तन गर्न सक्छन्। धेरैजसो मानिसहरू कमजोर क्षमताका भए पनि र तिनीहरूमा सत्यताको पछि लाग्‍ने कुनै दृढ सङ्कल्प नहुने भए पनि, र तिनीहरूको परिस्थिति जस्तोसुकै भए पनि तिनीहरू सत्यता पछ्याउन इच्छुक समेत नहुने भए पनि, तिनीहरूले परमेश्‍वरका वचनहरू सुनेका छन् भने, परमेश्‍वरका शिक्षाहरूबाट तिनीहरूले आफ्नो अवचेतनमा शैतान, संसार र मानवजातिका बारेमा केही हदसम्म सही दृष्टिकोण र धारणाहरू प्राप्त गर्छन्। तिनीहरूको अवचेतनमा सकारात्मक कुराहरूका बारेमा, सत्यता सिद्धान्तहरू र परमेश्‍वरलेमानिसहरूबाट माग गर्नुहुने जीवनका सही दिशा र लक्ष्यहरूका बारेमा फरक-फरक हदसम्‍मइच्छा र तृष्णा पैदा हुन्छन्। मानिसहरूमा र मानिसहरूका बीचमा हुने यी घटनाहरू—यी मानिसहरूले चाहेको कुरा भए पनि नभए पनि, ती कुराहरू मानिसहरूका धारणासँग मिले पनि नमिले पनि, तिनले परमेश्‍वरका माग र मानकहरू पूरा गरे पनि नगरे पनि, र इत्यादि—मानिसहरूमा देखिने यी प्रभावहरू र यी सबै घटनाहरूले परमेश्‍वरका वचनहरूले मानिसहरूको जीवनलाई भरणपोषण गर्न र तिनीहरूलाई चाहिने कुराहरू प्रदान गर्न सक्ने मात्र होइन, तर अझ महत्त्वपूर्ण कुरा, परमेश्‍वरका वचनहरूलाई कुनै पनि शक्तिद्वारा परिवर्तन गर्न सकिँदैन भन्‍ने कुरालाई देखाउँछन्। म किन यसो भन्छु? किनभने परमेश्‍वरका वचनहरूमा अख्तियार हुन्छ, र परमेश्‍वरका वचनहरूको अख्‍तियारलाई कुनै पनि सांसारिक सिद्धान्त, दर्शन, वा ज्ञान, वा कुनै तर्क, विचार, वा दृष्टिकोणले उछिन्‍न सक्दैन—परमेश्‍वरका वचनहरूमा अख्तियार छ भन्‍ने कुराको व्यावहारिक अर्थ यही हो, र यो कुरा परमेश्‍वरलाई पछ्याउने सबैमा स्पष्ट रूपमा प्रदर्शित हुन्छ। परमेश्‍वरको वचनमा अख्‍तियार हुन्छ र यसले मानवजातिको हृदय र विचारहरू परिवर्तन गर्न सक्छ। अझ महत्त्वपूर्ण कुरा, तिनले शैतानले मानिसहरूको अन्‍तस्‍करणको गहिराइमा रोपेको भ्रष्ट स्वभावहरूलाई सफा गर्न र हटाउन सक्छन्—परमेश्‍वरका वचनहरूको शक्ति यही हो। अवश्य पनि, एउटा अर्को कुरा पनि छ, र जुन के हो भने, मानिसहरूले परमेश्‍वरको बुद्धिलाई जान्‍नुपर्छ। परमेश्‍वरको बुद्धि उहाँको कामको हरेक अंशमा प्रस्फुटित हुन्छ। परमेश्‍वरले बोल्नुहुने वचनका हरफहरूभित्र र हरफहरूबीच मात्र नभई, परमेश्‍वरले बोल्नुहुने तरिका, उहाँले भन्‍नुहुने कुराहरू, उहाँले आफ्ना वाणीमा लिनुहुने दृष्टिकोणहरू, र उहाँको बोलीको सुरमा पनि परमेश्‍वरको बुद्धि देख्‍न सकिन्छ। परमेश्‍वरको बुद्धि कुन-कुन पक्षहरूमा प्रकट हुन्छ? एउटा पक्ष के हो भने, परमेश्‍वरले बोल्नुहुने हरेक वचनमा उहाँको बुद्धि देख्‍न सकिन्छ, र उहाँले बोल्ने अनेकौँ तरिकाहरूमा उहाँको बुद्धि प्रदर्शित हुन्छ; अर्को पक्ष के हो भने, परमेश्‍वरको बुद्धि मानिसहरूमा काम गर्ने उहाँका विभिन्‍न तरिकाहरूमा देख्‍न सकिन्छ, र यो उहाँले अगुवाइ गर्ने परमेश्‍वरका अनुयायीमा पनि देख्‍न सकिन्छ। त्यसैले पक्‍कै पनि, हामीले परमेश्‍वरको बुद्धि उहाँका वचनहरूमा प्रस्फुटित हुन्छ, र यो उहाँको काममा पनि प्रस्फुटित हुन्छ भनेर भन्न सक्छौँ। मानिसहरूले परमेश्‍वरको बुद्धि उहाँका वचनहरूमा देख्न सक्नुका साथै, मानिसहरूले सामना गर्ने विभिन्‍न मामिलाहरूका फरक-फरक परिवेश र परिस्थितिहरूमा यसबारे गहन बुझाइ पनि प्राप्त गर्न सक्छन्। परमेश्‍वरका वचनहरूले मानिसहरूलाई कुनै पनि समय र स्थानमा सम्बन्धित भरणपोषण प्राप्त गर्ने तुल्याउँछन्। परमेश्‍वरले तँलाई कुनै पनि समय र स्थानमा सहयोग गर्न सक्‍नुहुन्छ, कुनै पनि समय र स्थानमा तँलाई साथ दिन र भरणपोषण गर्न सक्‍नुहुन्छ, तँलाई कुनै पनि समय र स्थानमा तेरो नकारात्मक अवस्था त्याग्‍न सक्षम तुल्याउन सक्‍नुहुन्छ, र तँलाई अझै बलियो बनाउन र कमजोर नरहने अवस्थामा पुर्‍याउन सक्‍नुहुन्छ। परमेश्‍वरले कुनै पनि समय र स्थानमा तेरा विचारहरू र तैँले सोच्ने तरिका परिवर्तन गर्न सक्‍नुहुन्छ, तँलाई सही लाग्ने र शैतानका कुराहरू त्याग्‍न सक्‍ने, आफ्‍ना भ्रष्ट स्वभावहरू त्याग्‍न सक्‍ने, परमेश्‍वरको अघि पश्चात्ताप गर्न सक्‍ने, परमेश्‍वरका माग र परमेश्‍वरका वचनहरूअनुसार कार्य गर्न र अभ्यास गर्न सक्‍ने बनाउन सक्‍नुहुन्छ। यो एउटा पक्ष हो। यसका साथै, परमेश्‍वरले उहाँलाई पछ्याउने, परमेश्‍वरका वचनहरूलाई प्रेम गर्ने र सत्यतालाई प्रेम गर्ने सबैमा विविध तरिकाले काम गर्नुहुन्छ। कहिलेकाहीँ उहाँले अनुग्रह प्रदान गर्नुहुन्छ, र कहिलेकाहीँ उहाँले ज्योति र प्रकाश प्रदान गर्नुहुन्छ। अवश्य नै, परमेश्‍वरले कहिलेकाहीँ मानिसहरूलाई तिनीहरूको बानीबेहोरा सुधार्न, तिनीहरूको अन्‍तस्‍करणमा आत्म-ग्‍लानि महसुस गराउन, परमेश्‍वरप्रति साँच्‍चै ऋणी महसुस गराउन, पछुतो महसुस गराउन, पश्चात्ताप गराउन, अनि यसरी आफूले गर्ने दुष्टता त्याग्‍न लगाउन र अबदेखि परमेश्‍वरविरुद्ध विद्रोह गर्ने, अबदेखि तिनीहरूले चाहे जस्तो काम गर्ने वा शैतानलाई पछ्याउने नभई परमेश्‍वरले तिनीहरूलाई देखाउनुभएको मार्गअनुसार अभ्यास गर्न लगाउनका लागि ताडना दिनुहुनेछ र अनुशासित गर्नुहुनेछ। परमेश्‍वरको काम मानिसमा पूरा हुन्छ। ठ्याक्कै भन्दा, पवित्र आत्माको काम मानिसमा पूरा हुन्छ, र पवित्र आत्मा अधिकांश मानिसहरूमा विभिन्‍न तरिकाले काम गर्नुहुन्छ। अवश्य नै, पवित्र आत्माले जसरी काम गर्नुभए पनि, पवित्र आत्माले काम गर्ने विविध तरिका सबैले धेर-थोर अनुभव गर्न सक्छन्। यसबाट हामी के देख्‍न सक्छौँ भने, पवित्र आत्माको काम र परमेश्‍वरको कामधेरै तरिकाले गरिए पनि वा एउटै तरिकाले गरिए पनि, तिनले मानिसहरूलाई परमेश्‍वरको काम मानिसका लागि सहयोग हो र मानिसलाई सबै समयमा र सबै ठाउँमा चाहिने कुरा हो भनेर बुझ्‍न सक्षम तुल्याउन सक्छन्। पवित्र आत्माले सबै समयमा र सबै ठाउँमा मानिसहरूका लागि काम गर्न र तिनीहरूलाई भरणपोषण गर्न सक्‍नुहुन्छ। उहाँलाई अन्तरिक्ष, भौगोलिक स्थान, वा समयले रोक्दैन, न त उहाँले मानिसहरूको सामान्य जीवनको दिनचर्यालाई लथालिङ्ग पार्नुहुन्छ वा मानिसहरूका विचारहरूमा बाधा पुर्‍याउनुहुन्छ, झन् परमेश्‍वरले मानवजातिका लागि निर्धारित गर्नुभएको कुनै पनि नियमलाई उहाँले नाश गर्नु त परको कुरा हो। पवित्र आत्माले मानिसहरूलाई स्पष्ट रूपमा सूचित गर्न, सिकाउन, अन्तर्दृष्टि दिन, र मार्गदर्शन गर्न वचनहरू प्रयोग गरेर हरेक मानिसमा चुपचाप काम गर्नुहुन्छ, र यसका साथै तिनीहरूमा काम गर्न विभिन्‍न विधिहरू पनि प्रयोग गर्नुहुन्छ, यसरी तिनीहरूलाई स्वाभाविक रूपमा र अनजानमा परमेश्‍वरका वचनहरूको बन्दोबस्‍तमा रहेर जिउन सक्षम तुल्याउनुहुन्छ। अवश्य नै, परमेश्‍वरको काम र पवित्र आत्माको कामको परिणामस्वरूप, मानिसहरूलाई थाहै नभई तिनीहरूको स्वभाव परिवर्तन हुन्छ र तिनीहरूका विचारहरू परिवर्तन हुन्छन्, र परमेश्‍वरमाथिको तिनीहरूको आस्था बिस्तारै बढ्दै जान्छ। मानिसहरूमा ल्याइने यी सबै परिणामहरूका विषयमा के भन्नैपर्छ भने, परमेश्‍वरका वचनहरूको शक्ति र परमेश्‍वरको कामको बुद्धिद्वारा नै यी सब गरिन्छ। जहाँसम्म अहिले परमेश्‍वरलाई पछ्याउनेहरूको सवाल छ, परमेश्‍वरले काम गर्न र तिनीहरूलाई अगुवाइ गर्न र तिनीहरूलाई भरणपोषण गर्न आफ्ना वचनहरू प्रयोग गर्नुहुन्छ, र प्रत्येकसँग यी कुराहरूको आनन्द लिने अधिकार र अवसर हुन्छ। यदि परमेश्‍वरलाई पछ्याउनेहरूको सङ्ख्या अहिले उहाँलाई पछ्याउनेहरूको सङ्ख्याभन्दा दश गुणा, बीस गुणा, वा सय गुणा बढी भयो भने पनि, परमेश्‍वरले अहिले जस्तै तिनीहरूको हेरचाह गर्न सक्‍नुहुनेथियो, र उहाँले यो काम पूरा गर्न सक्‍नुहुनेथियो। हासिल गरिने परिणामहरूलाई कहिल्यै परिवर्तन गर्न सकिँदैन, र यो परमेश्‍वरको बुद्धि हो।

परमेश्‍वरका वचनहरूले सत्यताका सबै पक्षहरू व्यक्त गर्छन् र सम्पूर्ण मानवजातिलाई आवश्यक पर्ने कुराहरू प्रदान गर्छन्। मानिसहरूले थाहै नपाई तिनीहरूहरूलाई मार्गदर्शन गर्न र प्रत्येक व्यक्तिमा फरक-फरक परिणामहरू प्राप्त गर्नका लागि परमेश्‍वरले तिनीहरूमा विभिन्‍न समयमा र विभिन्‍न परिवेशमा विभिन्‍न दृष्टिकोणबाट सबै प्रकारका विभिन्‍न कार्य विधिहरू प्रयोग गर्नुहुन्छ। अहिले तैँले “मैले परमेश्‍वरको कामका बारेमा धेरै बुझेको छैनँ र म अझै पनि धेरै कमजोर छु। ममा परमेश्‍वरमाथिको विश्‍वास अझै पनि निकै नै कमछ र परमेश्‍वरबारे मेरो ज्ञान पनि बढेको छैन। कर्तव्य निर्वाहप्रति मेरो हालको मनोवृत्ति पहिलेकै जस्तो अधकल्चो देखिन्छ, र मलाई मैले त्यति धेरै प्रगति गरेको छैनँ जस्तो लाग्छ” भनेर सोचे पनि, एउटा कुरा निश्‍चित छ: तँ जति कमजोर भए पनि, वा तँलाई आफू परमेश्‍वरका मापगहरू पूरा गर्नबाट जति टाढा छु जस्तो लागे पनि, परमेश्‍वरका वचनहरू र कामले तेरो हृदयलाई प्रभाव पारिसकेका छन्। सत्यता पछ्याउन तँलाई त्यति धेरै चासो नभए पनि, मुक्ति प्राप्त गर्नुको महत्त्वलाई तैँले अझै पनि त्यति धेरै महत्त्वपूर्ण नठाने पनि, परमेश्‍वरका वचनहरूको सत्यता र परमेश्‍वरले बोल्नुहुने वचनहरूको विषयवस्तुले तँलाई आशा दिन्छन्, र तैँले हृदयको अन्‍तस्‍करणमा परमेश्‍वरको काम र परमेश्‍वरले पूरा गर्न चाहनुहुने तथ्यहरूका बारेमा अपेक्षाहरू राख्‍न थाल्छस्। अहिले तेरो विश्‍वास जतिसुकै ठूलो भए पनि, वा तेरो कद जस्तोसुकै भए पनि, तँमा पक्‍कै पनि आशा छ। यसले के देखाउँछ? परमेश्‍वरका वचनहरू मानवजातिलाई चाहिने कुरा हुन्, तिनले मानवजातिलाई चाहिने कुराहरू प्रदान गर्छन्, तिनले तेरो हृदयलाई प्रभाव पारिसकेका हुन्छन्, र तैँले अनजानमा आफ्‍नो हृदयको अन्‍तस्‍करणमा परमेश्‍वरका वचनहरूलाई निश्‍चित रूपमा स्विकारेको छस्। अवश्य नै, यी तथ्यहरू सत्यतामा त्यति धेरै चासो नराख्‍ने, र परमेश्‍वरको काम र मुक्तिका बारेमा तुलनात्मक रूपमा धमिलो र अस्पष्ट बुझाइ भएका मानिसहरूप्रति लक्षित छ। परमेश्‍वरमा साँचो विश्‍वास गर्ने र सत्यताको पछि लाग्‍न सक्‍नेहरूका हकमा, यो मात्र परिणाम हासिल हुँदैन, बरु तिनीहरूले परमेश्‍वरलाई चिन्‍न र परमेश्‍वरका लागि गवाही दिन पनि सक्छन्। यी तथ्य र सङ्केतहरूबाट हामी के देख्‍न सक्छौँ भने परमेश्‍वरका वाणीहरू र कार्य परमेश्‍वरको शक्ति, अख्‍तियार र बुद्धिले ओतप्रोत छन्। यसले अर्को कुरा पनि प्रमाणित गर्छ: मानवजातिलाई परमेश्‍वरले नै सृष्टि गर्नुभएको हो, र तिनीहरू सूर्यको किरणबिना, पानीबिना, र हावाबिना बाँच्‍न सके पनि, परमेश्‍वरबिना बाँच्‍न सक्दैनन्, परमेश्‍वरको वचनबिना बाँच्‍न सक्दैनन्, र परमेश्‍वरको बन्दोबस्तबिना बाँच्‍न सक्दैनन्। परमेश्‍वरको मार्गदर्शन, बन्दोबस्‍त, र हेरचाह अनि परमेश्‍वरले व्यक्त गर्नुहुने सबै सत्यताले मात्र मानवजातिलाई आशा र ज्योति दिन, साथै यसको अस्तित्वका लागि लक्ष्य र दिशा दिन सक्छन्—यी सबै मानिसहरूले देखेका कुराहरू हुन्। नैतिक आचरणको सम्बन्धमा शैतानले मानवजातिलाई भ्रष्ट पारेको साँचो अवस्थालाई खुलासा गरेर अनि त्यसको विश्लेषण गरेर, परमेश्‍वरले मानिसहरूलाई मुक्ति दिनका लागि कस्तो सन्दर्भमा काम गर्नुहुन्छ भनेर मानिसहरूले देख्‍न सक्‍नुपर्छ। परमेश्‍वरले काम गर्ने सन्दर्भको वास्तविक अवस्था कस्तो छ भनेर पहिचान गर्नुबाहेक, मानवजातिलाई मुक्ति दिने परमेश्‍वरको काम कति गाह्रो छ भनेर मानिसहरूले अझ बढी बुझ्नुपर्छ, र यो कत्ति गाह्रो छ भन्‍ने बुझाइमार्फत्, तिनीहरूले परमेश्‍वरको शक्ति, अख्तियार र बुद्धिलाई जान्‍नुपर्छ। मानवजातिलाई मुक्ति दिने आफ्नो काममा, परमेश्‍वरले शैतानले पहिलो पटक मानवजातिलाई भ्रष्ट गर्न थालेपछि तिनीहरूलाई बचाउन हतार गर्नुभएन। उहाँले चार हजार वर्ष पहिले, वा छ हजार वर्ष पहिले मानवजातिलाई मुक्ति दिन हतार गर्नुभएन। बरु, उहाँले ती कामहरू जसरीगर्नुपर्ने हो त्यसरी नै गर्नुभयो: मानिसजाति सर्पको प्रलोभनमा परेर र शैतानद्वारा भ्रष्ट पारिएरपापमा डुब्यो, र पृथ्वी जलप्रलयले नष्ट भयो। त्यसपछि परमेश्‍वरले मानवजातिलाई बिस्तारै अगुवाइ गर्न व्यवस्था प्रयोग गर्नुभयो र, शैतानले मानिसलाई भ्रष्ट पार्ने काम झन्-झन् गहन हुँदै गएपछि, परमेश्‍वर आफैँले नै पापी देहको रूप लिएर अनि क्रूसमा टाँगिएर मानवजातिलाई छुटकारा दिने काम गर्नुभयो। अहिले, आखिरी दिनहरूमा मानिसहरू नराम्ररी तहसनहस हुनेगरी र पूर्ण रूपमा शैतानको प्रतिनिधित्व गर्ने गरी मानवजाति शैतानद्वारा यति धेरै भ्रष्ट पारिएएको बेला परमेश्‍वरले औपचारिक र खुला रूपमा आफ्ना वचनहरू मानवजातिलाई व्यक्त गर्नुहुन्छ, र उहाँले आफ्नो हृदयमा भएका कुराहरू, साथै सबै प्रकारका मानिस, घटना, र कुराहरूप्रतिका उहाँका दृष्टिकोण र मनोवृत्ति, र मानवजातिलाई आवश्यक पर्ने सबै सत्यताहरू व्यक्त गर्नुहुन्छ। यस्तो पृष्ठभूमिमा, परमेश्‍वरले औपचारिक रूपमा मानवजातिलाई आवश्यक पर्ने कुराहरू प्रदान गर्नसुरु गर्नुहुन्छ—उहाँ मानवजाति पूर्ण रूपमा अज्ञानी भएको अवस्थामा मानवजातिलाई सबै सत्यताहरू प्रदान गर्नुहुन्‍न। मानवजाति शैतानद्वारा गहन रूपमा भ्रष्ट पारिएको बेला र मानिसहरूलाई आफूले मुक्ति पाउने कुनै उपाय छैन भन्‍ने लागेको बेला नै परमेश्‍वर आउनुहुन्छ, आफ्‍ना वचनहरू बोल्नुहुन्छ, आफ्‍नो काम गर्नुहुन्छ, मानिसहरूका बीचमा हिँड्डुल गर्नुहुन्छ र आफूले व्यक्त गर्न चाहेका वचनहरू व्यक्त गर्नुहुन्छ, र यस क्रममा उहाँले पूरा गर्न चाहेका तथ्यहरू पूरा गर्न वचनहरूको बन्दोबस्‍त मात्र प्रयोग गर्नुहुन्छ। सृष्टि गरिएको मानवजातिमाझमा कुनै पनि तुलनात्मक रूपमा सक्षम व्यक्तिले यो काम गर्ने चुनौती स्वीकार गर्ने आँट गर्दैन, किनकि मानिसहरूले यो एकदम गाह्रो काम, पूरा गर्न असम्भव काम हो भन्‍ने विश्‍वास गर्छन्। तैपनि यही प्रसङ्गमा नै परमेश्‍वरले आफ्नो छ हजार वर्षे व्यवस्थापन योजनाको यो काम सुरु गर्नुहुन्छ, जुन कामले सबै कुराहरू पूरा गर्न वचनहरूको प्रयोग गर्छ। यो एउटा विशाल कदम हो, अभूतपूर्व काम हो, अझ यो त एक युगप्रवर्तक काम हो, र लामो समयसम्‍म चल्ने काम हो। कसैले जतिसुकै बोले पनि वा जे भने पनि वा तिनीहरूको वचनको सार जे भए पनि, कसैले आफ्‍ना वचनहरूले हासिल गर्न खोजेको उद्देश्य पूरा गर्न सक्दैन। परमेश्‍वरका वचनहरू मात्र पूरा हुन सक्छन्, र परमेश्‍वरका वचनहरू मात्र परमेश्‍वरले माग गर्नुहुने कुरा र उहाँका विचारका योजनाअनुसार पूरा हुन सक्छन्—यो पनि परमेश्‍वरको अख्तियार नै हो। के मानिसहरूले यी कुराहरू बुझ्नु पर्दैन र? (हो, तिनीहरूले बुझ्‍नुपर्छ।) त्यसोभए, यी कुराहरू बुझ्नुको महत्त्व के हो? कसले बोल्नेछ? (एउटा पक्ष के हो भने, मानिसहरूले परमेश्‍वरको कामको बुद्धिको केही बुझाइ प्राप्त गर्न सक्छन् र शैतानद्वारा भ्रष्ट नपारिएका ती अज्ञानी मानिसहरूमा परमेश्‍वरको काम गरिँदैन भन्‍ने कुरा बुझ्छन्। बरु, परमेश्‍वरले शैतानलाई आफ्नो सेवामा प्रयोग गर्नुहुन्छ र शैतानद्वारा गहन रूपमा भ्रष्ट पारिकाहरूमा मुक्तिको काम गर्नुहुन्छ। मानिसहरूले यो कामलाई धेरै गाह्रो ठान्छन्, तैपनि परमेश्‍वरको वचनले मानिसहरूमा साँच्‍चै प्रभाव पार्छ। यसबाहेक, सामान्यतया हाम्रा अनुभवहरूको क्रममा, हामी प्रायजसो हाम्रा भ्रष्ट स्वभावहरूको बन्धनमा पर्छौँ र भ्रष्‍टता प्रकट नगरी बस्‍न सक्दैनौँ, हामी सत्यता अभ्यास गर्न सक्दैनौँ, र कहिलेकहीँ हामी यति नकारात्मक हुन्छौँ कि हामीले हाम्रो विश्‍वास गुमाउँछौँ। तर, हामीले परमेश्‍वरको सङ्गति सुनेपछि, परमेश्‍वरका वचनहरूमा विश्‍वास गर्न थाल्छौँ अनि हामीले सत्यतालाई प्रेम गर्‍यौँ र स्वीकार र्‍यौँ भने हाम्रो भ्रष्ट स्वभाव परिवर्तन हुन सक्छन्, अनि हाम्रा भ्रष्ट स्वभावहरू अपरिवर्तनीय छैनन् भन्‍ने बुझ्छौँ। यदि कसैले आफ्नो सारमा सत्यतालाई प्रेम गर्दैन वा स्वीकार गर्दैन भने, उसले आफ्नो भ्रष्ट स्वभाव परिवर्तन गर्न सक्दैन।) तिमीहरूले भनेको कुरा पूर्ण रूपमा उपयुक्त र सही छ।

परमेश्‍वरका वचनले सबै कुराहरू पूरा गर्न र सबै कुराहरू परिवर्तन गर्न सक्छ। यसका साथै, परमेश्‍वरका वचनहरूले मानिसहरूमा अर्को देख्‍न सकिने प्रभाव पनि पार्छ: सबै कुरा बितेर जानुपर्छ, परमेश्‍वरका वचनहरू मात्र कहिल्यै बितेर जानेछैनन्, र परमेश्‍वर स्‍वयम्‌ जस्तै, परमेश्‍वरका वचनहरू रहनेछन्—जब मानिसहरूले आफ्‍नो जीवनका रूपमा परमेश्‍वरका वचनहरू प्राप्त गर्छन्, तब तिनीहरूले अनन्त जीवन प्राप्त गर्छन्। यसबाट हामी के देख्छौँ? (हामी परमेश्‍वरको अख्तियार देख्छौँ।) हामी परमेश्‍वरको अख्तियार, परमेश्‍वरको बुद्धि देख्छौँ, र हामी उहाँका वचनहरूमा प्रदर्शित शक्ति देख्छौँ। परमेश्‍वरका वचनहरूले उहाँको जीवन, सार र स्वभावलाई प्रतिनिधित्व गर्ने हुनाले, परमेश्‍वर जस्तै ती पनि सदासर्वदा जिउनेछन्। यसले तँलाई के बताउँछ? यसले तँलाई के बताउँछ भने, परमेश्‍वरका वचनहरू मानवजातिका लागि अत्यन्तै महत्त्वपूर्ण छन्। तैँले जे प्राप्त गरे पनि, त्यो वास्तविक खजाना हुँदैन। तैँले सुनको टुक्रा वा संसारको दुर्लभ र बहुमूल्य गहना प्राप्त गरे पनि, ती वास्तविक खजाना होइनन्। यदि तैँले जीवनको अमृत प्राप्त गरिस् भने पनि, यो एक पैसाको पनि हुँदैन। यदि तँ आत्म-जगेर्ना अभ्यास गर्न र उडेर स्वर्ग जान सफल भइस् भने पनि, तँ सधैँभरि बाँच्‍नेछैनस्, किनभने तँ सृजित प्राणी होस्, सबै कुरा परमेश्‍वरद्वारा पूर्वनिर्धारित छ, र परमेश्‍वरको सार्वभौमिकताबाट कोही पनि उम्कन सक्दैन। सबै कुरा बितेर जानुपर्छ, परमेश्‍वरका वचनहरू मात्र कहिल्यै बितेर जानेछैनन्, र परमेश्‍वर स्‍वयम्‌ जस्तै, परमेश्‍वरका वचनहरू सदासर्वदा जिइरहनेछन्। यी वचनहरू जान्‍नुको फाइदा के छ? यदि तँ सत्यता पछ्याउँदैनस् र तँमा सत्यता वा परमेश्‍वरको निष्पक्षता र धार्मिकताप्रति कुनै प्रेम छैन भने, तँलाई यी वचनहरू वा यस तथ्यमा रुचि नहुन सक्छ। तर, यदि तैँले परमेश्‍वरको निष्पक्षता र धार्मिकतालाई प्रेम गर्छस्, सत्यतालाई प्रेम गर्छस्, र सकारात्मक कुराहरूलाई प्रेम गर्छस् भने, तँमा यी वचनहरूप्रति गहिरो चासो विकसित हुनेछ अनि यसरी तैँले यो तथ्य र यी वचनहरूलाई तेरो हृदयको गहिराइमा कुँद्नेछस्। यी वचनहरू के हुन्? सबै कुरा बितेर जानुपर्छ, परमेश्‍वरका वचनहरू मात्र कहिल्यै बितेर जानेछैनन्, र परमेश्‍वर स्‍वयम्‌ जस्तै, परमेश्‍वरका वचनहरू सदासर्वदा जिइरहनेछन्। तिमीहरूले यी वचनहरूलाई आफ्नो हृदयमा राख्‍नुपर्छ र खाली समयमा तीबारे मनन गर्नुपर्छ। यी वचनहरू धेरै महत्त्वपूर्ण छन्। मलाई भन, तिमीहरूले यी वचनहरूबाट के पाउँछौ? (हे परमेश्‍वर, मैले केही कुरा बुझेँ। परमेश्‍वरका वचनहरूले भन्छ, “सबै कुरा बितेर जानुपर्छ, परमेश्‍वरका वचनहरू मात्र कहिल्यै बितेर जाँदैनन्।” कहिलेकाहीँ बाहिरी संसारका कुराहरू परिवर्तन हुन्छन्, र जब हामीले त्यस्ता परिस्थितिहरूको सामना गर्छौँ, हाम्रो अवस्था परिवर्तन हुनेछ र परमेश्‍वरलाई पछ्याउने हाम्रो अठोट पनि परिवर्तन हुनेछ। हामीलाई नकारात्मक र कमजोर महसुस हुनबाट जोगिन गाह्रो हुन्छ, तर जब हामी परमेश्‍वरका यी वचनहरू र सुरुमा परमेश्‍वरले हामीलाई गर्नुभएका प्रतिज्ञाहरूबारे सोच्छौँ, र परमेश्‍वरले उहाँसँग हृदय र मन मिल्ने मानिसहरूको समूह प्राप्त गर्न चाहनुहुन्छ भनेर भन्‍नुभएको कुरा याद गर्छौँ, तब हाम्रो हृदयमा शक्ति र विश्‍वास बग्न थाल्छ। हामी बाहिरी संसारको परिस्थितिबाट प्रभावित हुन छोड्छौँ, र हामीसँग परमेश्‍वरलाई पछ्याउने र आफ्नो कर्तव्यहरू पूरा गर्ने विश्‍वास हुन्छ।) यी वचनहरूले तिमीहरूलाई अभ्यासको मार्ग दिन्छन्—कस्तो अभ्यासको मार्ग? भौतिक संसारमा कुनै कुरा नपछ्याऊ वा कदर नगर; यी कुराहरू खोक्रा हुन्छन्। ख्याति, लाभ, पद, तेरा आँखा अघिका भौतिक आनन्द, महिलाहरूको सौन्दर्य, र पुरुषहरूको पहिचान र हैसियत जस्ता सबै कुराहरू क्षणिक हुन्, एकचोटी आँखा झिम्काउँदा हराएर जान्छन्, र यी कुराहरूको कदर गर्नुको कुनै अर्थ छैन। मैले यसको कुनै अर्थ छैन भन्‍नुको मतलब के हो? मेरो मतलब यी कुराहरूले तेरो देहका क्षणिक आवश्यकता, अभिरुचि र कामनाहरू, वा तेरो मुड र स्‍नेह, र इत्यादि मात्र पूरा गर्न सक्छन्, तैपनि तिनले तेरा आत्मिक आवश्यकताहरू पूरा गर्न सक्दैनन्। जब तेरो आत्माले भोक, तिर्खा र रिक्तता महसुस गर्छ, तब भौतिक संसारको कुनै पनि कुराले तेरा आत्मिक आवश्यकताहरू पूरा गर्न सक्दैन वा तेरो गहनतम हृदयको रिक्ततालाई भर्न सक्दैन, त्यसैले यी कुराहरू पछ्याउनु अर्थहीन छ। त्यसोभए, के कुराले तँलाई सन्तुष्ट पार्न सक्छ र तेरो भित्री हृदयको रिक्ततालाई भर्न सक्छ? जब तैँले परमेश्‍वरका वचनहरू पढ्छस् र सत्यता बुझ्छस्, तब तेरो गहनतम हृदय भरिन्छ र त्यसले शान्ति र हर्षको आनन्द उठाउँछ, र तेरो हृदयले सन्तुष्टि र आराम महसुस गर्छ। यदि तैँले यसरी पछ्याउन जारी राखिस् भने, परमेश्‍वरका वचनहरू तेरो जीवन बन्दा कसैले पनि तेरो जीवन तँबाट खोस्न सक्दैन र कसैले पनि यसलाई नष्ट गर्न सक्दैन। जब कसैले पनि तँबाट तेरो जीवन खोस्न वा नष्ट गर्न सक्दैन, तब तैँले के महसुस गर्नेछस्? तैँले रित्तो महसुस गर्न छोड्नेछस्, यस संसारमा जिउँदा हराएको, भयभीत वा चिन्तित महसुस गर्न छोड्नेछस्, किनकि तँभित्र परमेश्‍वरका वचनहरू हुनेछन्, तिनले तँलाई मार्गदर्शन गर्नेछन्, आपूर्ति गर्नेछन्, तँलाई उद्देश्य र दिशाका साथ बाँच्न सक्षम तुल्याउनेछन्। तँ हरेक दिन अर्थ र मूल्यसाथ जिउनेछस्। मानिसहरूले वास्तवमा यही महसुस गर्छन्। त्यसोभए मानिसहरूले वास्तवमै महसुस गर्ने यो सकारात्मक परिणाम कसरी हासिल हुन्छ? (मानिसहरूले परमेश्‍वरका वचनहरू अभ्यास गरेपछि तिनीहरूमा परमेश्‍वरका वचनहरूमार्फत् यो कुरा हासिल गरिन्छ।) ठीक भन्यौ, मानिसहरूले परमेश्‍वरका वचनहरूलाई आफ्नो जीवनकारूपमा स्वीकार गरेपछि, तिनीहरूमा यो परिणाम हासिल हुन्छ; तिनीहरूको जीवन परिवर्तन हुन्छ, तिनीहरूको जीवनशैली परिवर्तन हुन्छ, मानिस र कामकुराहरूप्रतिको तिनीहरूको दृष्टिकोण फरक हुन्छ, मानिस र कामकुराहरूलाई हेर्ने तिनीहरूको तरिका फरक हुन्छ, त्यसैले तिनीहरूको खोजी पनि फरक हुन्छ। तिनीहरू ती दैहिक आनन्द, भौतिक इनाम, वा प्रसिद्धि, लाभ, र पदको पछि लाग्‍न छोड्छन्। आफ्‍ना दैहिक अभिरुचिका कुराहरूको पछि लाग्दा त्यसले व्यक्तिलाई झन् सुस्त, खोक्रो, असहज र पीडा मात्रै महसुस गराउन सक्छ। तर, परमेश्‍वरका वचनहरूले कसैको हृदय ओगट्नेबित्तिकै, सत्यता तिनीहरूभित्र तिनीहरूको जीवन बन्छ, तिनीहरूको भित्री सार र जीवन परिवर्तन हुन्छ, त्यसैले तिनीहरू फरक महसुस गर्छन्। तिनीहरूका अनुभूति र अभिरुचिहरू, तिनीहरूका विभिन्‍न भावनाहरू, तिनीहरूको जीवनका लक्ष्यहरू, तिनीहरूको पछ्याइको दिशा, र तिनीहरूका जिउने नियमहरू सबै पूर्ण रूपमा फरक हुन्छन्। तिनीहरूको पछ्याइ परिवर्तन हुन्छ, तिनीहरूले सत्यता पछ्याउन र परमेश्‍वरलाई चिन्‍न खोज्न सक्छन्, र तिनीहरू परमेश्‍वरले माग गर्नुहुने जिउने तरिकाअनुसार जिउन सक्षम बन्छन्। यो हासिल गर्ने मानिसहरूले क्षय, मृत्यु र विनाशको सामना गर्दैनन्, बरु तिनीहरूले साँचो जीवन, क्षय नहुने जीवन पाउँछन्। मैले यो क्षयमा नपर्ने जीवन हो भनेर भन्नुको मतलब के हो? मेरो मतलब के हो भने, यी मानिसहरूभित्रको यो जीवन हराउनेछैन, यो पतन हुनेछैन, यो बिलाउनेछैन, र यो बिग्रनेछैन, र तिनीहरूले पहिले जस्तो विनाशको सामना गर्नेछैनन्। यसरी, के तिनीहरूको अस्तित्वको वर्तमान अवस्था र तिनीहरूको अस्तित्वका सम्भावनाहरू परिवर्तन हुँदैनन् र? तिनीहरूको अस्तित्वको सम्भावनामा परिवर्तन आउँछ भन्‍ने कुरा स्पष्ट छ। मानव जीवन लोप हुने, सुक्‍ने, क्षय हुने, अन्त्य हुने र नष्ट हुने कारण के हो? मानिसहरूले परमेश्‍वरका वचनहरूलाई आफ्‍नो जीवनका रूपमा नलिएका कारण यस्तो हुन्छ, र कुनै व्यक्ति सय वर्ष, वा दुई सय वर्ष, वा तीन सय वर्ष, वा एक हजार वर्ष बाँचे पनि, तिनीहरूका बाँच्ने नियमहरू, जीवनप्रतिको तिनीहरूको दृष्टिकोण, र तिनीहरूको जीवनको अर्थ परिवर्तन हुँदैन। त्यसोभए, यसरी बाँच्ने मानिसहरू वास्तवमा केका लागि बाँच्छन्? तिनीहरू आफ्नो देहलाई सन्तुष्ट पार्ने उद्देश्यका लागि मात्रै बाँच्छन्। मानिसको देहले के कुरालाई पछ्याउँछ? धन, प्रसिद्धि, लाभ, र भौतिक आनन्द जस्ता कुराहरू, र परमेश्‍वरको नजरमा ठीक यिनै कुराहरू सत्यताको विपरीत जान्छन्, र परमेश्‍वरले यी कुराहरूलाई नै घृणा गर्नुहुन्छ। त्यसकारण मानिसहरूलाई यी कुराहरू पछ्याउन र यी कुराको आनन्द लिन दिनका लागि पनि परमेश्‍वरले समयको सीमा तोक्‍नुहुन्छ। मानिसको एउटा जीवन साठी वा सत्तरी, अस्सी वा नब्बे वर्षसम्म रहन सक्छ, त्यसपछि यो समाप्त हुन्छ, र हरेक अन्तपछि पुनर्जन्मको नयाँ चक्र सुरु हुन्छ, र मानिसको जीवनकाल यसरी नै अघि बढ्छ। यदि परमेश्‍वरले यो समय सीमा पूर्वनिर्धारित नगर्नुभएको भए, के मानिसहरू लामो समयसम्म जिएपछि जिउन दिक्‍क मान्ने थिएनन् र? जब मानिसहरू बीसको दशकमा हुन्छन्, तिनीहरूलाई हरेक दिन सबै कुरा ताजा, सुन्दर र खुसी लाग्छ; जब तिनीहरू चालीसको दशकमा पुग्छन्, तिनीहरूलाई दिनको तीन पटक खाना खानु र राती सुत्‍नु भनेको जीवन बिताउने एउटा अल्छीलाग्दो तरिका हो भन्‍ने लाग्छ; तिनीहरू साठीको दशकमा पुगेपछि, तिनीहरूलाई आफूले सबै कुरा बुझेको छु, र केही आशिष्‌हरू पाएको छु, केही कठिनाइहरू भोगेको छु भन्‍ने लाग्छ, र तिनीहरूले अब केही पनि रोचक छैन जस्तो महसुस गर्छन्। तिनीहरू हरेक दिन घाम उदाउँदा काममा लाग्छन् र घाम अस्ताउँदा आराम गर्छन्, अनि आँखा झिमिक्‍क गर्दा दिन बित्छ। तिनीहरूको प्रत्येक शारीरिक क्षमतामा ह्रास आउन थाल्छ, यो तिनीहरू बीसको दशकमा हुँदाको अवस्थाभन्दा पूर्ण रूपमा फरक हुन्छ—यही बेला नै तिनीहरूको अन्त नजिक आएको हुन्छ। जब कसैको अन्त नजिक हुन्छ, यसको मतलब तिनीहरूको प्राण समाप्त हुनेछ भन्‍ने हुँदैन। यसको मतलब तिनीहरूको देह चाँडै समाप्त हुनेछ भन्‍ने हुन्छ। सामान्यतया, मानिसहरू साठी, सत्तरी वा अस्सीको दशकमा पुगेपछि मर्छन्, र लामो आयु भएकाहरू पनि बढीमा सय वर्ष जति बाँच्न सक्छन्। एउटा भनाइ छ, “धेरै लामो समयसम्‍म बाँचेको व्यक्तिलाई जिउनुदेखि वाक्क लाग्छ—उसलाई जीवनदेखि दिक्‍क लाग्छ।” जब कुनै व्यक्ति धेरै लामो समयसम्‍म बाँच्छ, उसलाई जीवनदेखि दिक्‍क लाग्छ, उसलाई बाँच्न मन लाग्‍न छोड्छ, र उसको लागि जीवन अर्थहीन हुन्छ। तिनीहरूले किन जीवन अर्थहीन छ भन्‍ने महसुस गर्छन्? यहाँ एउटा साँचो परिस्थिति छ, र त्यो के हो भने, मानिसहरू दैनिक तीन पटक खाना खाँदै र आफ्ना दैनिक कामहरू गर्दै देहमा जिउँछन्, हरेक दिन ठीक अघिल्लो दिनजस्तै उही कामहरू गर्छन्, उही जीवन जिउँछन्, र एक निश्‍चित बिन्दुमा पुगेपछि तिनीहरूले यी कुराहरू स्पष्टसँग जान्दछन्। तिनीहरूलाई आफूले आफूले देख्‍नुपर्ने सबै कुरा देखेको छु, आफूले चाख्नुपर्ने सबै चाखेको छु, र आफूले अनुभव गर्नुपर्ने सबै कुरा अनुभव गरेको छु भन्‍ने लाग्छ। तिनीहरूलाई जीवन यस्तै हो, र तिनीहरूसँग आशा गर्ने कुरा केही छैन, अपेक्षा गर्ने कुरा केही छैन, र तिनीहरूको जीवन रित्तो छ र तिनीहरूले चाँडै आफ्नो अन्त्यको सामना गर्नुपर्छ भन्‍ने लाग्छ। के कुरा यही होइन र? (हो।) अवस्था यस्तै छ।

हामीले भर्खरै “सबै कुरा बितेर जानुपर्छ, परमेश्‍वरका वचनहरू मात्र कहिल्यै बितेर जाँदैनन्, र परमेश्‍वर स्‍वयम्‌ जस्तै, परमेश्‍वरका वचनहरू सदासर्वदा रहिरहनेछन्” भन्‍ने वचनहरूका बारेमा कुरा गर्‍यौँ। यी वचनहरूले मानिसहरूलाई परमेश्‍वरका वचनहरू मानवजातिका लागि धेरै महत्त्वपूर्ण छन् भन्‍ने तथ्य बताउँछन्, र तिनले मानिसहरूलाई तिनीहरूको लक्ष्य र अभ्यासको दिशाका बारेमा पनि बताउँछन्, र जुनै कुराको खोजी पनि मानिसहरूले परमेश्‍वरका वचनहरूको एक पङ्क्ति मात्र बुझ्‍नुको विकल्पहुन सक्दैन भन्‍ने कुरा बताउँछन्। किनभने सबै कुराहरू बितेर जानैपर्छ, र सबै कुराहरू समयसँगै हराउनैपर्छ, सुक्नैपर्छ र कमजोर हुनैपर्छ, र परमेश्‍वरका वचनहरू मात्र कहिल्यै बितेर जानेछैनन्। त्यसकारण, यदि तैँले परमेश्‍वरका वचनहरू प्राप्त गरिस् र तँ परमेश्‍वरका वचनहरूको वास्तविकतामा प्रवेश गरिस् भने, अर्थात् तैँले सत्यता बुझिस् र सत्यता वास्तविकतामा प्रवेश गरिस् भने, तँ परमेश्‍वरको वचन र सत्यताका कारण मूल्यवान् बनेको हुन्छस्, र तेरो सार पहिलेको भन्दा फरक हुन्छ। कतिपय मानिसहरूले यसो भन्छन्, “अनि मेरो सार फरक छ भने चाहिँ के हुन्छ?” मैले साधारण अर्थमा फरक भनेको होइन, तर यो एकदम फरक हुन्छ, किनकि तैँले परमेश्‍वरका वचनहरूलाई आफ्नो जीवनका रूपमा लिएको हुन्छस्, र परमेश्‍वरका वचनहरू जस्तै तँ पनि बितेर जाँनेछैनस्, परमेश्‍वर जस्तै तँसँग पनि अनन्त जीवन हुनेछ, र तँसँग अनन्त जीवन, भविष्य र गन्तव्य हुनेछ। त्यसोभए अब, भविष्यमा के हुनेछ भन्‍ने कुरालाई हेरेर भन्दा, के परमेश्‍वरका वचनहरू मानिसका लागि महत्त्वपूर्ण छैनन् र? (हो, छन्।) ती महत्त्वपूर्ण छन्! परमेश्‍वरका वचनहरू महत्त्वपूर्ण छन् भनेर बुझेपछि तैँले कसरी खोजी गर्नुपर्छ? तैँले मूल्य र अर्थ भएको के कुराको खोजी गर्नुपर्छ? के तैँले आफ्‍नो कर्तव्य निर्वाह गर्ने क्रममा अधिक प्रयास गर्नुपर्छ, अधिक कष्ट भोग्‍नुपर्छ, अधिक मूल्य चुकाउनुपर्छ, र अझै बढी दौडनुपर्छ? कि तैँले व्यावसायिक सीपहरू अझै बढी सिक्नुपर्छ, आफूलाई थप सिद्धान्तले सुसज्जित गर्नुपर्छ र अझै बढी प्रचार गर्नुपर्छ? (यीमध्ये कुनै पनि कुरा होइन।) त्यसोभए, तैँले पछ्याउनुपर्ने सबैभन्दा उपयोगी कुरा के हो? तिमीहरू सबैलाई यसको जवाफ थाहा छ, र यो कुरा तिमीहरूका लागि एकदम स्पष्ट छ: परमेश्‍वरका वचनहरू प्राप्त गर्नु नै सबैभन्दा मूल्यवान् र अर्थपूर्ण खोजी हो। “सबै कुरा बितेर जानुपर्छ, परमेश्‍वरका वचनहरू मात्र कहिल्यै बितेर जानेछैनन्, र परमेश्‍वर स्‍वयम्‌ जस्तै, परमेश्‍वरका वचनहरू सदासर्वदा जिइरहनेछन्।” आफ्नो हृदयमा यी वचनहरूलाई स्मरण गर अनि तिमीहरूले यी वचनलाई कुनै पनि समयमा बिर्सनु वा त्याग्‍नु हुँदैन। जब तँलाई नकारात्मक र कमजोर महसुस हुन्छ, जब तँलाई कुनै आशा छैन भन्‍ने लाग्छ, जब तेरो बाटोमा सङ्कष्ट आइपर्छन्, जब तँलाई तेरो कर्तव्यबाट बर्खास्त गरिन्छ, जब तँलाई काटछाँट गरिन्छ, जब तैँले रोकावट र असफलताको सामना गर्छस्, र जब तँलाई हप्काइन्छ र तेरो निन्दा गरिन्छ; वा अन्यथा जब तँ आफ्नो सफलताको शिखरमा चढ्छस्, जब मानिसहरूले तँलाई जहाँ गए पनि सम्‍मान गर्छन् र तेरो तारिफ गर्छन्, र यस्तै इत्यादि कुरा; कुनै पनि समय र कुनै पनि परिस्थितिमा, तैँले सधैँ यी वचनहरूका बारेमा विचार गर्नुपर्छ र तँलाई परमेश्‍वरको सामु ल्याउन र यस क्षणमा तेरो लागि परमेश्‍वरका वचनहरूको बन्दोबस्‍त खोज्न लगाउन, तँलाई तेरा सङ्कष्टहरूबाट मुक्त गर्न, तेरो कठिनाइहरू सुल्झाउन, तेरो अन्‍तस्‍करणमा रहेको भ्रम हटाउन, तँलाई तैँले पछ्याउने गलत बाटोबाट फर्काउन, र तेरा अपराध, तेरो कठोरता, तेरो विद्रोहीपन, र यस्तै इत्यादि कुरालाई समाधान गर्न यी वचनहरूलाई अनुमति दिनुपर्छ, र तैँले परमेश्‍वरका वचनहरूलाई तैँले सामना गर्ने हरेक समस्या समाधान गर्न दिनुपर्छ। यी वचनहरू तिमीहरूका लागि अत्यन्तै उपयोगी छन्! जब तैँले आफ्‍ना जिम्मेवारी र कर्तव्यहरू बिर्सिन्छस्, जब तैँले राख्नुपर्ने सिद्धान्तहरू बिर्सिन्छस्, जब तैँले लिनुपर्ने दृष्टिकोण र हेराइलाई अनि आफ्नै पहिचान र हैसियत बिर्सिन्छस्, तब यी वचनहरूलाई सम्झी। यी वचनहरूले तँलाई परमेश्‍वर सामु ल्याउनेछन्, तिनले तँलाई परमेश्‍वरका वचनहरूमा ल्याउनेछन्, तिनले तँलाई यही क्षणमा परमेश्‍वरको अभिप्राय के हो भनेर बुझाउनेछन्, र तिनले तँलाई आफूलाई, अरूलाई, र तैँले सामना गर्ने घटना र परिवेशहरूलाई हेर्ने सही दृष्टिकोण, हेराइ र अडान प्रदान गर्नेछन्। यसरी, परमेश्‍वरको मार्गदर्शन र परमेश्‍वरका वचनहरूको बन्दोबस्‍त, अन्तर्दृष्टि र सहयोगअन्तर्गत रहेपछि, तँलाई कुनै पनि समस्याले कुल्चन सक्दैन, र तँलाई कुनै पनि समस्याले सत्यताको पछि लाग्ने काममा बाधा दिन र अगाडि बढ्ने तेरा कदमहरूलाई रोक्‍न सक्दैन। के यो अभ्यासको बाटो होइन र? (हो।) अब तिमीहरूले सिक्नु पर्ने पाठ भनेको समस्याहरू सामना गर्दा गनगन गर्ने, गुनासो गर्ने र नियमहरू पालन गर्ने, वा मानिसको दृष्टिकोण खोज्‍ने होइन, बरु परमेश्‍वरसामु आउने र सत्यताको खोजी गर्ने, परमेश्‍वरको सहयोग खोज्‍ने, परमेश्‍वरका वचनहरूलाई तेरो भरणपोषण गर्न र तेरो हरेक कठिनाइ समाधान गर्न दिने हो—तिमीहरूले सिक्‍नुपर्ने पाठ यही हो। हामी शैतानले मानवजातिलाई गहन रूपमा भ्रष्‍ट पारेको पृष्ठभूमिमा परमेश्‍वरले आफ्‍नो व्यवस्थापन योजनाको सबैभन्दा महत्त्वपूर्ण काम सुरु गर्नुभएको तथ्यको बुझाइका विषयमा हाम्रो सङ्गति यहीँ समाप्त गर्नेछौँ; अन्तमा, यी सबै परमेश्‍वरको वचनमा निर्भर हुन्छ। हामीले जसरी सङ्गति गरे पनि, मलाई के आशा छ भने, अन्तमा मानिसहरू परमेश्‍वरका वचनहरूको सत्यता वास्तविकतामा प्रवेश गर्न सकून् र तिनीहरू वचन र धर्मसिद्धान्तहरू कसरी प्रचार गर्ने, वा धर्मशास्त्रीय सिद्धान्त अध्ययन गर्ने वा हरेक दिन धार्मिक विधिहरूमा संलग्‍न हुने कुरामै चित्त नबुझाऊन्। परमेश्‍वरका वचनहरूको वास्तविकतामा प्रवेश गर्नु भनेको मानिसहरूले सिक्‍नुपर्ने जीवन प्रवेशको सबैभन्दा महत्त्वपूर्ण पाठ हो।

मानिसहरूले आफ्ना धारणाहरूमा सही र असल ठानेका कुराहरूको चिरफार

आ. नैतिक आचरणबारे परम्परागत संस्कृतिमा रहेका भनाइहरू

सबै देशका परम्परागत संस्कृतिहरू शैतानबाट उत्पन्न हुन्छन्

अब हामी नैतिक आचरणका विभिन्‍न भनाइहरूका बारेमा रहेको अर्को व्यावहारिक समस्याको विषयमा सङ्गति गर्नेछौँ। हामीले पहिले सङ्गति गरेका नैतिक आचरणका विभिन्‍न भनाइहरूलाई मुख्य रूपमा परम्परागत चिनियाँ संस्कृतिलाई उदाहारणका रूपमा प्रयोग गरेर, भ्रष्ट मानवजातिको अन्‍तस्‍करणमा बसेका यी विविध शैतानी भनाइहरूलाई खुलासा गरेर प्रकट गरेका थियौँ। कतिपय मानिसहरूले यसो भन्छन्, “परम्परागत चिनियाँ संस्कृतिलाई नैतिक आचरणका यी भनाइहरू खुलासा गर्नका लागि प्रयोग गरिएको हेर्दा त, हामी चिनियाँ होइनौँ, त्यसैले के हामीले यी वचनहरू स्वीकार नगरे हुँदैन र? के हामीले साँच्‍चै शैतानले मानवजातिलाई भ्रष्ट पारेकोसम्बन्धी यी नैतिक आचरणसँग सम्बन्धित विभिन्‍न भनाइहरू जान्‍नु आवश्यक छ र?” के यो भन्‍नु उचित हुन्छ? (हुँदैन।) एकदमै स्पष्ट रूपमा, यो गलत कुरा हो। शैतानले मानवजातिलाई भ्रष्‍ट तुल्याएको तथ्यले जाति वा समयका आधारमा छुट्टयाउँदैन, बरु यसले जाति वा समय वा धार्मिक पृष्ठभूमिका सम्बन्धमा कुनै भेदभाव नगरी मानवजातिलाई भ्रष्ट तुल्याउँछ। त्यसकारण, यदि तँ चिनियाँ जातिको सदस्य होस् भने, तँ हान चिनियाँ भए पनि वा मङ्गोलियाली, हुई, मियाओ, यी, र आदि जस्ता अल्पसङ्ख्यक जातीय समूहको सदस्य भए पनि, तँलाई बिना कुनै अपवाद शैतानबाट आएका नैतिक आचरणका सबै प्रकारका भनाइहरूबाट शिक्षित र दीक्षित गरिएको छ। भन्‍नुको अर्थ, तेरो सोचाइलाई पनि बिना कुनै अपवाद शैतानले मानवजातिलाई भ्रष्ट तुल्याएको कुराले प्रभाव पारेको छ। यसलाई ठ्याक्कै भन्दा, तेरो सोच, तेरो भित्री आत्मा र भित्री हृदयलाई पनि शैतानले गहन रूपमा भ्रष्ट तुल्याएको छ र त्यसमा काम गरेको छ। यदि तँ चिनियाँ होइनस् भने पनि—यदि तँ जापानी, कोरियाली, जर्मन, वा अन्य कुनै राष्ट्रियताको भए पनि—तँ एशियाली, युरोपेली, अफ्रिकी, वा अमेरिकी, जे भए पनि, तँ पहेँलो, कालो, खैरो, वा सेतो, जुनसुकै वर्णको भए पनि, तँ जुनसुकै जाति वा प्रजातिको भए पनि, यदि तँ सृष्टि गरिएको मानव प्राणी होस् भने, तँलाई शैतानले बिना कुनै अपवाद गहन रूपमा भ्रष्ट तुल्याएको छ। तँमा शैतानी भ्रष्ट स्वभावहरू हुनुका साथै, शैतानले तँमा बिना कुनै अपवाद शैतानी विचार र दृष्टिकोणहरू भरिदिएको छ, र तेरो हृदयलाई पनि अवश्य नै शैतानले गहन रूपमा भ्रष्ट तुल्याएको छ। यति मात्र हो कि, विभिन्‍न देश र विभिन्‍न जातिका मानिसहरूमा तिनै कुरा भरिदिनका लागि शैतानले फरक-फरक विधिहरू प्रयोग गर्छ। यी कुराहरू भनाइमा फरक हुन सक्छन्, तिनमा केही भिन्‍नता हुन सक्छन्, तर मानिसहरूलाई भ्रष्ट तुल्याउने कार्यको अन्तिम परिणाम सधैँ समान हुन्छ र सानातिना भिन्‍नताहरूबाहेक समग्रमा उस्तै हुन्छ। ती सबैले मानिसहरूलाई आफ्‍नो व्यवहारमार्फत् आफ्नो स्वरूप लुकाउने बनाउँछन्, र मानवताको विपरीत जाने अत्यन्तै देखावटी, अवास्तविक, वा अनैतिक भनाइहरूका माध्यमबाट, तिनले मानिसहरूले नैतिक चरित्रका सन्दर्भमा निश्‍चित तरिकाले कार्य गरून् र निश्‍चित तरिकाले व्यवहार गरून् भन्‍ने माग गर्छन्, र मानिसहरूले कसरी आचरणगर्नुपर्छ र निश्‍चित कुराहरू कसरी गर्नुपर्छ भनेर माग गर्छन्। यी भनाइहरूका बीचमा भिन्‍नताहरू भए पनि, र ती फरक समयमा उत्पन्‍न हुने र विभिन्‍न कुना, विभिन्‍न क्षेत्र, र विभिन्‍न ठाउँबाट आउने भए पनि, र ती विभिन्‍न मानिसहरूबाट उत्पन्‍न हुने भए पनि, अन्तिम परिणाम सधैँ के हुन्छ भने, तिनले मानिसहरूको विचार र हृदयलाई नियन्त्रण गर्छन्, तिनले मानिसहरूको विचार र हृदयलाई सीमित गर्छन्, र तिनले मानिसहरूको सोचाइलाई शैतानको विष र प्रकृति सार बोकेका दृष्टिकोण र धारणाले भर्छन्। तिनले मानिसहरूको अन्‍तस्‍करणलाई शैतानको दृष्टिकोण, यसको दुष्ट सार र यसका दुष्ट धारणाहरूले भरिदिन्छन्। आखिरमा, जाति वा प्रजाति जे भए पनि, र कुल वा समय अवधि जे भए पनि, शैतानले सबै मानिसलाई बहकाएको र कुल्चेको छ र शैतानले तिनीहरूको विचार र भित्री हृदयलाई विभिन्‍न हदसम्‍म भ्रष्ट पारेको छ। अन्तमा, शैतानले भ्रष्‍टताको यो काम संसारको जुनसुकै कुनाका मानिसहरूमा गरे पनि, वा तिनीहरू जुनसुकै प्रजातिका भए पनि, वा तिनीहरू जुनसुकै समय अवधिमा बाँचेका भए पनि, यसको परिणाम सधैँ नै मानवजातिलाई शैतानको अजेय सन्तान, मुखपत्र र मूर्त रूप बनाउनु हो, र मानिसलाई ठूला-साना दुवै, दृश्य र मूर्त दुवै गरी अजेय जिउँदा शैतान बनाउनु हो। अवश्य नै, यस्तो मानवजाति परमेश्‍वरको अजेय शत्रु र परमेश्‍वरको विरोधी पनि बन्छ। त्यसकारण, अहिले जुनसुकै प्रकारका मानिसहरूले प्रवचनहरू सुनिरहेका भए पनि वा जति जना मानिसहरू भए पनि, एउटा निर्विवाद तथ्य छ: सम्पूर्ण मानवजाति दुष्टको पकडमा छन्—यो एउटा तथ्य हो। यसलाई अर्को तरिकाले भन्दा, यसको मतलब के हुन्छ भने सम्पूर्ण मानवजाति शैतानद्वारा गहन रूपमा भ्रष्ट भइरहहँदा, सम्पूर्ण मानवजातिको विचार र हृदय पनि पूर्ण रूपमा शैतानको नियन्त्रण र कैदमा हुन्छ—यो निर्विवाद छ। त्यसकारण, कुनै पनि कुलीन प्रजाति र शक्तिशाली देशको राष्ट्रियता भएका कुनै पनि मानिसहरू बिना कुनै अपवाद शैतानद्वारा गहन रूपमा भ्रष्ट पारिएका छन्, र शैतानद्वारा गहन रूपमा खेलाइएका, त्यसको नियन्त्रण र कैदमा परेका छन्, र यसमा कुनै अपवाद छैन। यदि तँ मानवजातिको सदस्य होस्, तँ सूर्यमुनि जिउँछस्, तँ सास फेर्ने, पानी पिउने, र अन्‍न खाने मानिस होस् भने, शैतानद्वारा भ्रष्ट पारिनु अपरिहार्य छ र, तँलाई शैतानले बिना कुनै अपवाद तेरो विचारमा, तेरो हृदयमा, तेरो स्वभावमा र तेरो सारमा भ्रष्ट तुल्याएको छ। यसलाई अझ सटीक रूपमा भन्दा, यदि तँ सृष्टि गरिएको मानिस होस् र शैतानद्वारा भ्रष्ट पारिएको छस् भने, तँ परमेश्‍वरको शत्रु होस्। यदि तँ शैतानद्वारा भ्रष्ट तुल्याइएको छस्, तँ विगतमा शैतानको नियन्त्रण र बन्धनमा थिइस् वा अहिले पनि छस् भने, तँ परमेश्‍वरको मुक्तिको लक्षित व्यक्ति होस्, र यसमा कुनै प्रश्‍न छैन। यदि तँ शैतानले भ्रष्ट पारेको मानिस होस् भने, तँसँग बिना कुनै अपवाद शैतानको स्वभाव र सोचाइ छ र शैतानको विषले भरिएको र त्यसले कब्जा गरेको हृदय छ। त्यसकारण, शैतानबाट आएका नैतिक आचरणसम्‍बन्धी विभिन्‍न विचार, दृष्टिकोण, र विविध भनाइहरूलाई चिन्‍ने र खुट्ट्याउने कार्य चिनियाँ मानिसहरूका लागि मात्र होइन, वा चिनियाँ मानिसहरूले एकाधिकार जमाएको कुरा होइन। यसको विपरीत, यो त परमेश्‍वरका चुनिएका मानिसहरूमध्ये उहाँले छान्नुभएका प्रत्येकले सिक्‍नुपर्ने पाठ र तिनीहरूले प्रवेश गर्नुपर्ने वास्तविकता हो। परमेश्‍वरका चुनिएका मानिसहरूमध्ये प्रत्येकले, कुनै अपवादबिना, शैतानबाट आउने सबै असङ्ख्य भ्रामक र दुष्ट विचार र दृष्टिकोणहरूलाई चिन्‍नुपर्छ र खुट्याउनुपर्छ। तँ एक धनी परिवारमा जन्मेको, विशिष्ट हैसियत भएको परिवारमा जन्‍मेकै कारण तैँले आफूलाई श्रेष्ठ ठान्न सक्छस्, तँलाई शैतानले भ्रष्ट पारेको छैन, र तँसँग सम्माननीय पहिचान भएको हुनाले, तेरो आत्मा पनि महान् छ भन्‍ने नसोच्—यो विकृत बुझाइ हो। वा सायद तँलाई आफूकुलीन वंशबाट आएको, र तेरो छालाको रङ्गले तँसँग सम्मानजनक पहिचान, हैसियत र मूल्य छ भनेर देखाउँछ भन्‍ने लाग्ला, त्यसैले तैँले तेरो सार, तेरो सोच, र तेरो हृदय अरूको भन्दा बढी कुलीनन् र उच्‍च छ भन्‍ने गलत सोच राखेको हुन सक्छस्। त्यसो हो भने, म भन्छु, तँसँग भएको यो बुझाइ मूर्खतापूर्ण र अवास्तविक छ, किनभने परमेश्‍वरले उल्‍लेख गर्नुभएको मानवजाति राष्ट्रियता, जाति वा धर्मका आधारमा विभाजित छैन। तँ जुनसुकै प्रकारको सामाजिक परिस्थिति वा धार्मिक परिस्थितिमा बाँचे पनि, र तँ जुनसुकै प्रजातिमा जन्‍मेको भए पनि, वा समाजमा तेरो स्थान नीच भए पनि कुलीन भए पनि, वा अरू मानिसहरूमाझ तेरो प्रतिष्ठा उच्च भए पनि नभए पनि, इत्यादि, तैँले यीमध्ये कुनै पनि कुरालाई परमेश्‍वरका यी वचनहरू स्वीकार नगर्ने वा शैतानले मानिसजातिलाई भ्रष्ट पार्छ भन्‍ने तथ्यलाई स्वीकार नगर्ने बहानाका रूपमा प्रयोग गर्न मिल्दैन। तँ एक मानव होस् भने, “मानव” शब्‍दको अगाडि “भ्रष्ट” भन्‍ने विशेषण हुनु नै पर्छ। यसलाई सटीक रूपमा भन्दा, तँ एक मानव होस् भने, तँ अनिवार्य रूपमा भ्रष्ट मानव होस्, र यसमा कुनै शङ्का छैन। यसबाहेक, हामी के भन्‍न सक्छौँ भने, यदि तँ एक भ्रष्ट मानव होस् भने, तेरो स्वाभाविक सोचाइ र तेरो अन्‍तस्‍करणका कुराहरू शैतानबाट आएका हुन्छन् र ती सबै कुरालाई शैतानले गहन रूपमा प्रशोधन गरेको र भ्रष्ट तुल्याएको छ—तैँले यो तथ्यलाई स्वीकार गर्नुपर्छ। तँसँग अन्तर्निहित रूपमा सत्यतासँग सम्बन्धित कुनै पनि कुरा छैन, परमेश्‍वरका वचन वा परमेश्‍वरको जीवनसँग सम्बन्धित कुनै पनि कुरा छैन, तर यसविपरीत तँलाई शैतानले बहकाएको छ, भ्रष्ट तुल्याएको छ र नियन्त्रित गरेको छ। तेरो मन जिउनेसम्‍बन्धी शैतानको विचार, दर्शन, तर्क र नियमहरूले भरिएको छ, र तेरो मनभित्रका सबै कुरा शैतानबाट आउँछन्। यो तथ्यले मानिसहरूलाई के बताउँछ? कसैले पनि परमेश्‍वरको मुक्तिलाई अस्वीकार गर्न, वा परमेश्‍वरका वचनहरूलाई छानी-छानी स्वीकार गर्न कुनै बहाना प्रयोग गर्नु हुँदैन। भ्रष्ट मानिसका रूपमा, तैँले कुनै पनि विकल्प नरोजी परमेश्‍वरका वचनहरू स्वीकार गर्नुपर्छ। यो तेरो जिम्मेवारी हो, र तँलाई चाहिने कुरा पनि यही हो। यदि कुनै व्यक्ति धनी र शक्तिशाली राष्ट्रमा जन्मेको छ र ऊ श्रेष्ठतर सामाजिक परिस्थितिमा जिइरहेको छ, वा ऊ एक प्रतिष्ठित परिवारमा जन्मेको छ र उसले उच्च शिक्षा प्राप्त गरेको छ, त्यसैले उसले आफूलाई अरू सबैभन्दा फरक र परमेश्‍वरका चुनिएका मानिसहरूभन्दा कुलीन ठान्छ, त्यसैले आफूलाई परमेश्‍वरका चुनिएका मानिसहरूभन्दा माथि राख्‍न चाहन्छ भने, यो बेतुक सोच हो, यो मूर्खतापूर्ण सोच हो, र यसलाई चरम मूर्खता भनेर पनि भन्‍न सकिन्छ। तेरो पहिचान, हैसियत, वा मूल्य जति नै विशेष भए पनि, वा तेरो पहिचान, हैसियत, वा सामाजिक परिस्थितिहरू साधारण मानिसहरूको भन्दा जतिसुकै उच्च भए पनि, परमेश्‍वरको अगाडि तँ सधैँ नै सृष्टि गरिएको प्राणी हुनेछस्। परमेश्‍वरले तँ कहाँबाट आएको होस् वा जन्मँदा तेरो कस्तो परिस्थितिमा जन्मेको होस् भन्‍ने कुरालाई हेर्नुहुन्‍न, उहाँले तेरो राष्ट्रियता वा प्रजातिलाई हेर्नुहुन्‍न, र उहाँले समाज वा संसारमा तेरो मूल्य, प्रतिष्ठा वा उपलब्धिहरूलाई हेर्नुहुन्‍न। परमेश्‍वरले तैँले उहाँका वचनहरू स्वीकार गर्छस् कि गर्दैनस्, उहाँका वचनहरूलाई सत्यताका रूपमा लिन्छस् कि लिँदैनस्, र तैँले उहाँका वचनहरूअनुसार मानिस र कामकुराहरूलाई हेर्ने र व्यवहार र कार्य गर्ने गर्छस् कि गर्दैनस् भन्‍ने कुरालाई मात्रै हेर्नुहुन्छ। यदि तैँले आफूलाई साँच्‍चै परमेश्‍वरको प्रभुत्वमा रहेको सृष्टि गरिएका साधारण प्राणीहरूमध्ये एकको रूपमा हेर्छस् भने, तैँले आआफ्ना सामाजिक परिस्थितिहरू, आफ्‍नो प्रजातीय पृष्ठभूमि, आफ्‍नो राष्ट्रिय पृष्ठभूमि, र धार्मिक पृष्ठभूमिलाई त्याग्‍नुपर्छ र सृष्टि गरिएको एक साधारण प्राणीका रूपमा परमेश्‍वरको अगाडि आउनुपर्छ, कुनै पनि नाम वा पृष्ठभूमिबिना उहाँका वचनहरू स्वीकार गर्नुपर्छ, र त्यसो गरेर तेरो पहिचान र हैसियत ठीक हुनेछ। यदि तैँले यो सही पहिचान र हैसियतका साथ परमेश्‍वरका वचनहरू स्वीकार गर्न चाहन्छस् भने, तैँले पहिले मानिसको सार के हो भन्‍ने बुझ्नुपर्छ, र तैँले पहिले मानिसको सारलाई शैतानले गहन रूपमा भ्रष्ट पारेको छ, र मानिसको विचार र भित्री हृदयलाई भर्ने र ओगट्ने कुराहरू सबै शैतानबाट आएका हुन्छन् भनेर स्वीकार गर्नुपर्छ। मानिसहरूले परमेश्‍वरका वचन र सत्यतालाई जीवनका रूपमा स्वीकार गर्न चाहने हुनाले, तिनीहरूले पहिले आफ्नो सोचाइ र अन्‍तस्‍करणमा भएका सत्यतासँग नमिल्‍ने र त्यसप्रति शत्रुवत् रहेका सबै कुराहरू पत्ता लगाउनुपर्छ, तीबारे मनन गर्नुपर्छ र तिनलाई जान्‍नुपर्छ। यी कुराहरूलाई स्पष्ट रूपमा पहिचान गरेपछि, राम्ररी बुझेपछि, र राम्ररी विश्‍लेषण गरेपछि मात्र मानिसहरूले तिनलाई सही समयमा र सही परिवेशमा त्याग्‍न सक्छन्, जसले गर्दा तिनीहरूको भित्री हृदय पूर्ण परिवर्तन हुन्छ। जब तिनीहरूले शैतानका सबै कुराहरूलाई निष्कासित गर्छन् र परमेश्‍वरको वचन र सत्यता स्वीकार गर्छन्, तब तिनीहरू नयाँ मानिस बन्नेछन्। मानिसहरूले अरू मानिस र कामकुराहरूलाई हेर्ने नजर, दृष्टिकोण र अडान पूर्ण रूपमा परिवर्तन भएपछि मात्रै तिनीहरूले परमेश्‍वरका वचनहरूअनुसार मानिस र कामकुराहरूलाई साँचो रूपमा र सही तरिकाले हेर्न सक्छन्। त्यसपछि तिनीहरू तुलनात्मक रूपमा शुद्ध र चोखा मानिस बन्छन्। मानिसहरूले अहिलेसम्म यो हासिल गर्न सक्दैनन्। तिनीहरूले आफ्नो हृदयमा सत्यताको थोरै कुरा बुझे पनि, तिनीहरू अझै पनि सबै प्रकारका बेतुक विचारहरू र गलत र निरर्थक कुराहरूले भरिएका छन्। तिनीहरू परमेश्‍वरको आधा वचन र सत्यता स्वीकार गर्छन् र अर्को आधालाई अस्वीकार गर्छन्; तिनीहरूले छानी-छानी थोरै स्विकार्छन्, थोरैदेखि विभिन्‍न हदसम्‍म स्विकार्छन्, तैपनि तिनीहरूको हृदयले सधैँ शैतानको विचार र तर्क र तिनीहरूमा शैतानले भरिदिएका देखावटी कुराहरूका लागि ठाउँ छोडेको हुन्छ, र तिनीहरूले यी कुराहरूलाई सधैँ आफ्‍नो हृदयमा राखेका हुन्छन्। मानिसहरूभित्रका यी कुराहरूले तिनीहरूको मन, तिनीहरूको मूल्याङ्कन, र मानिस र कामकुराहरूलाई हेर्ने तिनीहरूको नजर र दृष्टिकोणलाई असर गर्छन्, र तिनीहरूले सत्यता स्वीकार गर्ने हदलाई यसले ठूलो प्रभाव पार्छ।

शैतानले परम्परागत संस्कृति प्रयोग गरेर मानिसहरूमा भरिदिने नैतिक आचरणसम्बन्धी विभिन्‍न भनाइहरूका कारण पैदा भएको मानवजातिको भ्रष्‍टता र बहकाउ व्यापक छ। यो चिनियाँ मानिसहरूमा मात्र सीमित रहेको कुरा होइन, बरु यो त सम्पूर्ण मानवजातिमा, हरेक कुनामा र हरेक समय अवधिमा फैलिएको छ। यसले मानिसहरूको पुस्तौँ पुस्तालाई असर र नियन्त्रण गर्छ, र विभिन्‍न जाति, राष्ट्रियता र धर्मका मानिसहरूलाई असर र नियन्त्रण गर्छ। मानिसहरूले यो बुझिसकेपछि, “परम्परागत संस्कृति” लाई जनाउने शब्द “चिनियाँ” मात्र हुँदैन भन्‍ने कुरा स्पष्ट हुन्छ; कुनै पनि राष्ट्र वा जातिको परम्परागत संस्कृति शैतानबाट आएको हुन्छ र शैतानको भ्रष्‍टताबाट उत्पन्‍न भएको हुन्छ भनेर भन्‍न सकिन्छ। उदाहरणका लागि, हामीकहाँ परम्परागत जापानी संस्कृति, परम्परागत कोरियाली संस्कृति, परम्परागत भारतीय संस्कृति, परम्परागत फिलिपिनो संस्कृति, परम्परागत भियतनामी संस्कृति, परम्परागत अफ्रिकी संस्कृति, गोराहरूको परम्परागत संस्कृति, साथै यहूदी धर्म, इसाई धर्म, क्याथोलिक धर्म, र अन्य परम्परागत संस्कृतिहरू छन्, जो धर्महरूबाट उत्पन्‍न भएका हुन्। यी सबै परम्परागत संस्कृतिहरू सत्यताको विपरीत चल्छन् र मानिसहरूले अन्य मानिस र कामकुराहरूलाई हेर्ने र आफ्‍नो व्यवहार र कार्य गर्ने तरिकासम्बन्धी मानिसहरूको दृष्टिकोण, अडान र हेराइमा तिनले गहिरो प्रभाव पार्छन्। ती त मानिसहरूको भित्री सोच र हृदयमा गहिरो छाप छोड्ने भर्खरै चलेका ब्रान्डहरू जस्तै हुन्। तिनले मानिसहरूको जीवन, मानिसहरूको जिउने नियम, तिनीहरूले जीवनमा पछ्याउने मार्गहरू र तिनीहरूको आचरणको दिशा र लक्ष्यहरूमाथि प्रभाव पार्छन्; तिनले त मानिसहरूले पछ्याउने लक्ष्यहरूमा पनि प्रभाव पार्छन्। यी कुराहरूले सकारात्मक कुराहरू, परमेश्‍वरका वचनहरू, सत्यता र परमेश्‍वरलाई हेर्ने मानिसहरूको मनोवृत्तिमा पनि गम्भीर रूपमा बाधा पुर्‍याउँछन् र असर गर्छन्। अवश्य नै, मानिसहरूले अन्य मानिस र कामकुराहरूलाई हेर्ने र आफ्‍नो व्यवहार र कार्य गर्ने तरिकाबारेका अडान र दृष्टिकोणलाई पनि गम्भीर रूपमा असर गर्छन् र बाधा पुर्‍याउँछन्, अर्थात् मानिसहरूले सत्यता स्वीकार गर्ने र अभ्यास गर्ने कार्यमा तिनले गम्‍भीर रूपमा असर गर्छन्। अनि अन्तमा परिणाम के हुन्छ? (मानिसहरूले मुक्ति प्राप्त गर्ने आफ्‍नो मौका गुमाउँछन्।) ठीक भन्यौ, अन्त्यमा यसले मुक्ति प्राप्त गर्ने मानिसहरूको महत्त्वपूर्ण मामिलामा नै असर गर्ने हो। के यो गम्भीर परिणाम होइन र? (हो।) यो अत्यन्तै गम्भीर परिणाम हो! कुनै व्यक्तिले कामकुरालाई कसरी हेर्छ, तीप्रति कस्तो दृष्टिकोण राख्छ, उसले कस्तो हेराइ र कस्ता धारणाहरू अपनाउँछ, ती सबै उसको भ्रष्ट स्वभाव र तिनीहरूको सोचमा रहेका कुराहरूका आधारमा निर्धारित हुन्छन्। यदि तिनीहरूको सोचमा रहेका कुराहरू सकारात्मक छन् भने, तिनीहरूले मानिस र कामकुराहरूलाई सही दृष्टिकोणबाट हेर्नेछन्; यदि तिनीहरूको सोचमा रहेका कुराहरू नकारात्मक र निष्क्रिय छन् र शैतानबाट आएका हुन् भने, तिनीहरूले अनिवार्य रूपमै मानिस र कामकुराहरूलाई गलत र बेतुक दृष्टिकोण, अडान र नजरबाट हेर्नेछन्, र अन्त्यमा यसले तिनीहरूले पछ्याउने मार्गमा असर गर्नेछ। यदि तैँले मानिस र कामकुराहरूलाई हेर्ने अडान, नजर र दृष्टिकोणहरू गलत छन् भने, तैँले आफ्‍नो आचरणमा पछ्याउने मार्गका साथै तेरो खोजीको लक्ष्य र दिशा पनि गलत हुन्छ। यदि तैँले यी गलत कुराहरूलाई जारी राखिस् भने, तैँले मुक्ति प्राप्त गर्ने कुनै सम्भावना हुनेछैन, किनकि तैँले पछ्याउने मार्ग गलत हुन्छ। यदि तैँले मानिस र कामकुराहरूलाई हेर्ने दृष्टिकोण, अडान, विचार र नजरहरू सही छन् भने, उत्पन्‍न हुने परिणामहरू पनि सही नै हुनेछन्, ती सकारात्मक कुराहरूसँग सम्बन्धित हुनेछन्, र सत्यताको विपरीत जानेछैनन्। जब मानिसले सत्यता अनुरूप रहेको दृष्टिकोणबाट मानिस र कामकुराहरूलाई हेर्छ, तब उसले रोज्‍ने बाटो साथै उसको लक्ष्य र दिशा पनि सही हुनेछ, र तिनीहरूले अन्तमा मुक्ति प्राप्त गर्ने आशा हुनेछ। तर, मानिसहरू अहिले शैतानको कब्जा र नियन्त्रणमा रहेका हुनाले, तिनीहरूले मानिस र कामकुराहरूलाई हेर्ने दृष्टिकोण, अडान र नजरहरू गलत छन्, जसले गर्दा तिनीहरूको खोजी र तिनीहरूले पछ्याउने मार्ग पनि गलत नै हुन्छन्। उदाहरणका लागि, मानिसहरूले प्रसिद्धि र लाभका लागि, इज्‍जतका लागि, र हैसियतका लागि मूल्य चुकाउँदा, के यो बाटो गलत हुन्छ त? (हुन्छ।) मानिसहरू कसरी यस्तो गलत बाटोमा लाग्‍न पुग्छन्? के तिनीहरूले यस्तो कुरालाई हेर्ने दृष्टिकोण, नजर, र सुरुवाती विन्दु नै गलत भएकाले यस्तो हुने होइन र? (हो।) यसले मानिसहरूलाई गलत बाटोमा लैजान्छ। अनि यदि मानिसहरूले यस्तो गलत बाटो पछ्याइरहे भने, के तिनीहरूले अन्तमा मुक्ति प्राप्त गर्न सक्छन्? अहँ, सक्दैनन्। यदि तँ शैतानले तँमा भरिदिएको कुनै विचार वा दृष्टिकोणका आधारमा मानिस र कामकुराहरूलाई हेर्छस् र व्यवहार र कार्य गर्छस् भने, तैँले हिँड्ने बाटो अनिवार्य रूपमा विनाशको बाटो हुनेछ। यो निश्चय नै मुक्तिको बाटो हुनेछैन, किनभने यो मुक्तिको बाटोको ठीक विपरीत र उल्टो हुन्छ। यदि मानिसहरूले यस गलत मार्ग पछ्याए भने, तिनीहरूले मुक्ति प्राप्त गर्ने आफ्नै मौका नष्ट गर्छन्, यो पूर्ण रूपमा हराउँछ, र तिनीहरू कहिल्यै मुक्तिको बाटोमा हिँड्न सक्दैनन्। तर, यदि तैँले सही दृष्टिकोणले पछ्याउँछस्, र परमेश्‍वरका वचनहरूअनुसार मानिस र कामकुराहरूलाई हेर्छस् र व्यवहार र कार्य गर्छस् भने, उत्पन्‍न हुने अभ्यासका सिद्धान्तहरू सकारात्मक हुनेछन्, तेरो मार्ग सकारात्मक हुनेछ, तैँले सही स्थानबाट सुरु गर्ने हुनाले, तैँले अन्त्यमा पछ्याउने मार्ग पनि सही नै हुनेछ। यदि तैँले यस्तो मार्ग पछ्याइस् भने, तैँले अवश्य नै मुक्ति प्राप्त गर्न सक्‍नेछस्। सत्यताको यो पक्ष अलिक गहन छ र तिमीहरूमध्ये अधिकांशले सायद यो कुरा बुझ्दैनौ। तिमीहरूमा यसको कुनै बुझाइ छैन, र तिमीहरूमा अझैसम्म पनि सत्यता वास्तविकताको यो पक्ष छैन। तिमीहरूलाई मानिस र कामकुराहरूलाई हेर्ने र व्यवहार र कार्य गर्ने तिमीहरूको तरिका सही दृष्टिकोणहरूमा आधारित छ कि गलत दृष्टिकोणहरूमा आधारित छ भन्‍ने थाहा छैन—तिमीहरूसँग अझै पनि यस कुराको अनुभव छैन। अहिले, तिमीहरूलाई कार्य गर्न, आफ्नो बल लगाउन, प्रयास गर्न, र मूल्य चुकाउन मात्र आउँछ, जबकि तिमीहरूले आफ्नो अन्‍तस्‍करणमा रहेका विचार र दृष्टिकोणहरूलाई केले असर र नियन्त्रण गर्छ भन्‍ने कुरा जाँच्‍नसमेत थालेका छैनौ। त्यसैले यो विषय तिमीहरूबाट अलिक टाढा छ, र हामी यहाँ यसबारे कुरा गर्न छोड्नेछौँ।

हामीले भर्खरै नैतिक आचरणसम्बन्धी भनाइहरूको सारका बारेमा, र कुन हदसम्म चीनको मुख्य भू-भागमा मात्र यसको प्रभाव सीमित नभई सम्पूर्ण मानवजातिमा फैलिएको छ भन्‍ने बारेमा कुरा गर्‍यौँ। किनभने सम्पूर्ण मानवजाति दुष्टको पकडमा छ, र हरेक मानिस शैतानद्वारा गहन रूपमा भ्रष्ट पारिएको छ र शैतानको नियन्त्रणमा छ। यसो भन्‍नुको पछाडि एउटा तथ्यात्मक आधार छ। शैतानले चीनको मुख्य भू-भागका मानिसहरूलाई मात्र नभई सारा मानवजातिलाई भ्रष्ट तुल्याएको छ, र सबै मानिसहरू दुष्टको पकडमा परेका छन्। शैतानले मानवजातिलाई गहन रूपमा भ्रष्ट पारेको छ भन्‍ने कुरा सबैले केही हदसम्म देख्‍न सक्छन्। शैतानले मानिसहरूका विचारमा नैतिक आचरणका विभिन्‍न भनाइहरू भरिदिएर मानिसहरूलाई बहकाउन, नियन्त्रण गर्न र सीमित गर्न, र यसरी मानिसहरूलाई भ्रष्ट पार्ने आफ्नो उद्देश्य पूरा गर्न यो विधि प्रयोग गर्ने कुरामा हामीले केही समयदेखि सङ्गति गरिरहेका छौँ। यो तथ्य चिनियाँ मानिसहरूमा मात्र सीमित नभई विभिन्‍न जाति, विभिन्‍न राष्ट्रियता र विभिन्‍न प्रजातिका सबै मानिसहरूमा लागु हुन्छ। शैतानले सबै जाति र प्रजातिका मानिसहरूलाई गहन रूपमा भ्रष्ट पारेको छ; शैतानले परम्परागत संस्कृति प्रयोग गरेर मानिसहरूमा भरिदिने चिन्‍न गाह्रो पर्ने विभिन्‍न देखावटी कुराहरू, र मानिसहरूलाई तुलनात्मक रूपमा सकारात्मक र तिनीहरूको नैतिकता, सोच र स्वादसँग मेल खाने जस्ता लाग्‍ने कुराहरू पनि वास्तवमा शैतानले मानवजातिलाई भ्रष्‍ट तुल्याउने कार्यका भाग हुन्। अर्थात्, शैतानले सबै मानिसहरूलाई यसरी नै भ्रष्ट पारेको छ, र कुनै पनि स्थान, वा कुनै पनि क्षेत्र वा पृथ्वीको भूमिमा जन्मेका कुनै पनि जाति, प्रजाति वा राष्ट्रियताका सबै मानिसहरूलाई मन र हृदय दुवैमा गहन रूपमा बहकाएको, नियन्त्रण गरेको र भ्रष्ट पारेको छ। तँ जहाँ वा जहिले जन्‍मेको भए पनि, वा तँ जुन जाति वा राष्ट्रमा जन्‍मेको भए पनि, तँलाई बिना कुनै अपवाद शैतानले तँमा भरिदिएको परम्परागत संस्कृतिका भनाइहरूले बहकाएका र भ्रष्ट तुल्याएका छन्। त्यसकारण, हामीले परम्परागत चिनियाँ संस्कृतिको मात्रै विश्लेषण गरिरहेका छौँ भन्दैमा तैँले तेरो आफ्नै राष्ट्र वा जाति शैतानी सांस्कृतिक पृष्ठभूमिरहित छ, तँ चिनियाँ मानिसहरूभन्दा असल छस् भन्‍ने सोच्नु हुँदैन, न त तँमा चिनियाँ मानिसहरूभन्दा बढी इज्जतदार र महान् छु भन्‍ने किसिमको श्रेष्ठताको भावना नै हुनु हुन्छ। श्रेष्ठताको यो भावना एक गलत धारणा हो, यो गलत छ, यो बेतुक छ, यहाँसम्‍म कि हामी यसलाई मूर्खता भन्‍न पनि सक्छौँ। भ्रष्ट मानवजातिको उल्लेख हुञ्जेल, तैँले आफूलाई यसबाट अलग गर्न मिल्दैन; भ्रष्ट मानवजातिको उल्लेख हुञ्जेल, तँ पनि यसको एउटा भाग हुन्छस्। अवश्य नै, तँ एक भ्रष्ट मानिस होस् भनेर भनिञ्जेल, तेरो भित्री हृदय शैतानले तँमा भरिदिने परम्परागत संस्कृतिद्वारा नियन्त्रित विचारहरूले भरिएको हुन्छ, र यो एक निर्विवाद तथ्य हो, सदाका लागि अपरिवर्तनीय तथ्य। तिमीहरूले यो तथ्य स्पष्ट रूपमा बुझ्नुपर्छ—यो प्रश्‍नभन्दा बाहिरको कुरा हो र यसमा शङ्का गर्नु हुँदैन। हामी यस विषयको हाम्रो सङ्गतिलाई यहीँ समाप्त गर्छौँ।

ध. “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” को चिरफार

पछिल्लो पटक, हामीले “मर्दको बोली र बन्दुकको गोली उस्तै हो” भन्‍ने विषयमा सङ्गति गर्‍यौँ। यो शैतानले नैतिक आचरणको मामिलामा मानिसहरूलाई भ्रष्ट पार्न प्रयोग गर्ने एउटा भनाइ हो। यस भनाइको वकालतले मानिसहरूको सोचमा ठूलो प्रभाव पार्छ र यो नैतिक आचरण पनि अरू भनाइहरू जस्तै बेतुक र तथ्यविपरीत छ। कसैले जे भने पनि, तिनीहरूले यस्तो व्यवहार गर्छन् भने, अरू मानिसहरूले उसलाई महान् नैतिकता र सम्मानजनक चरित्र भएको व्यक्ति ठान्छन्, र यो निरर्थक र हाँसोलाग्दो कुरा हो। यो भनाइ नैतिक आचरणसम्बन्धी अन्य भनाइहरू जस्तै निरर्थक र हाँसोलाग्दो विधर्म र भ्रम हो। ती सबैलाई यही नै भन्न सकिन्छ र चरम रूपमा बेतुक र निराधार भनेर परिभाषित पनि गर्न सकिन्छ। आज हामी नैतिक आचरणसम्‍बन्धी “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भन्‍ने भनाइलाई हेरौँ। यस विषयमा औपचारिक रूपमा सङ्गति गर्नुभन्दा पहिले, के तिमीहरूले यो भनाइलाई कसरी व्याख्या गर्ने भनेर कहिल्यै विचार गरेका छौ? यसको सारलाई कसरी विश्लेषण गर्न सकिन्छ? यसभित्र के-कस्ता विषहरू छन्? शैतानले यस भनाइमार्फत् मानिसहरूमा के-कस्ता विचारहरू भर्न चाहन्छ? शैतानको द्वेषपूर्ण अभिप्राय के हो? शैतानले यो भनाइ प्रयोग गरेर मानिसहरूको कुन पक्षलाई भ्रष्ट पार्छ? के तिमीहरूले कहिल्यै यी कुराहरूका बारेमा सोचेका छौ? “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भन्‍ने भनाइलाई खराब मानिसहरूको सङ्गत नगर्नु र खराब प्रभावहरूबाट आफूलाई बचाउन सक्‍ने हुनु भनेर सामान्य रूपमा व्याख्या गर्न सकिन्छ। अरू कसैले कुनै व्यक्तिलाई “हिलोबाट पनि शुद्ध भई” निस्कने व्यक्तिका रूपमा मूल्याङ्कन गरे पनि, वा त्यो व्यक्तिले यो भनाइ आफैले धारण गर्न चाहे पनि, सामान्यतया त्यस्तो व्यक्ति कस्तो हुन्छ? तिनीहरूले आफू भ्रष्ट पार्न नसकिने, सीधा, खुला र इमानदार र आदर्शमय नैतिक चरित्रयुक्त सज्‍जन भएको दाबी गर्छन्, तर तिनीहरूले यो युग, यो संसार, यो मानवजाति, र यहाँसम्म कि यो देश, यो शाही अदालत, र यो पदाधिकारीवर्गलाई यस्तो देख्दैनन्। के यी मानिसहरूले सामान्यतया परिस्थितिलाई द्वेषी नजरले हेर्ने अनि वास्तविकतादेखि असन्तुष्ट हुने गर्दैनन् र? तिनीहरूले प्रायजसो तिनीहरूका आकाङ्क्षा उच्‍च छन् तर तिनीहरू गलत समयमा जन्मेका हुन्, तिनीहरूसँग प्रतिभा छ तर त्यो प्रयोग गर्न सक्दैनन् भन्‍ने महसुस गर्छन्। तिनीहरूलाई के लाग्छ भने, पदाधिकारीवर्गमा होस् वा समाजमा, तिनीहरूको बाटो रोक्‍ने क्षुद्र मानिसहरू सधैँ हुन्छन्, तिनीहरूसँग भव्य र रणनीतिक मष्तिष्क छ, तिनीहरू उत्कृष्ट व्यक्ति हुन्, तैपनि कसैले पनि तिनीहरूको प्रतिभालाई चिन्‍न सक्दैन वा तिनीहरूलाई कहिल्यै महत्त्वपूर्ण कार्यहरू सम्हाल्न दिँदैनन्। तिनीहरू वास्तविकतादेखि असन्तुष्ट हुन्छन् र द्वेषी बन्छन्, र त्यसैले तिनीहरूले आफ्नो रक्षा गर्ने भन्दै आफ्नो वर्णन गर्न “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भन्‍ने यो अभिव्यक्ति प्रयोग गर्छन्, म आफूलाई खराब प्रभावहरूबाट बचाउनेछु र निष्कलङ्क हुनेछु भनेर भन्छन्। यसलाई स्पष्ट रूपमा भन्दा, यस्ता मानिसहरूले आफूलाई शुद्ध र उत्कृष्ट व्यक्तिका रूपमा हेर्छन् र तिनीहरू वास्तविकतादेखि असन्तुष्ट हुन्छन्। तिनीहरूमा कुनै साँचो प्रतिभा वा वास्तविक क्षमता हुन्छ नै भन्‍ने हुँदैन, र तिनीहरूले मानिस र कामकुराहरूलाई हेर्ने र व्यवहार र कार्य गर्ने दृष्टिकोणहरू सही वा व्यावहारिक नै हुन्छ भन्‍ने हुँदैन र, अवश्य पनि, तिनीहरूले कुनै पनि कुरा हासिल गर्न सक्छन् नै भन्‍ने पनि हुँदैन। तैपनि तिनीहरू आफूलाई साधारण मानिसहरूभन्दा अलग ठान्छन्, र सधैँ यसो भन्दै सुस्केरा हाल्छन्, “सारा संसार फोहोर छ, म मात्र शुद्ध छु; सबै मानिसहरू मात्तिएका छन्, म मात्र होसमा छु,” मानौँ, भौतिक संसारदेखि तिनीहरूको मोहभङ्ग भएको छ र तिनीहरूले प्रायजसो संसारको दुष्टता र अन्धकार मात्र देख्छन्। ठ्याक्कै भन्दा, यस्ता मानिसहरू द्वेषी हुन्छन्। तिनीहरू राजनीतिक र व्यावसायिक क्षेत्रलाई घृणा गर्छन्, र तिनीहरू साहित्यिक, कलात्मक र शैक्षिक वृत्तहरूलाई पनि घृणा गर्छन्। तिनीहरू बुद्धिजीवीहरूले तिनीहरूको खोजीलाई हेर्ने दृष्टिकोणलाई घृणा गर्छन्, र तिनीहरू किसान र धार्मिक आस्था बोक्‍नेहरूलाई तुच्छ ठान्छन्। यी कस्ता मानिसहरू हुन्? के तिनीहरू अर्कै खालका मानिस होइनन् र? के तिनीहरू कुनै न कुनै रूपमा असामान्य छैनन् र? यी मानिसहरूमा कुनै वास्तविक क्षमता वा शिक्षा हुँदैन। यदि तैँले तिनीहरूलाई कुनै व्यावहारिक काम गर्न लगाइस् भने, तिनीहरूले त्यो काम गर्न सक्छन् नै भन्‍ने हुँदैन। तिनीहरू गनगन गर्न मन पराउँछन्, र तिनीहरू आफ्नो खाली समयमा राजनीति, सरकार, समाज, र कुनै निश्‍चित समयवाधिको निश्‍चित समूहका मानिसहरूका कुराहरू खुलासा गर्न लेख र कविता संग्रहहरू प्रकाशित गर्छन्। तिनीहरू आज एउटा कुराको र भोलि अर्को कुराको आलोचना गर्छन्, तिनीहरू वाक्पटु हुन्छन्, तर कुनै पनि काम गरर्दा गडबडीमा पर्छन्। अन्तमा, तिनीहरू कसैसँग मिल्दैनन्, तिनीहरूले कहीँ पनि केही हासिल गर्न सक्दैनन्, र तिनीहरूले आफ्नो काम पूरा गर्न सक्दैनन्। तिनीहरू गल्तीले यस्तो विश्‍वास गर्छन्, “म कति प्रतिभाशाली छु! साधारण मानिसहरू मेरो विचारको दायरामा पुग्‍न सक्दैनन्!” तिनीहरू हृदयमा निराश, व्याकुल र उदास महसुस गर्छन्। आफ्नो खाली समयमा, तिनीहरू यताउता भौतारिन्छन्, र जब-जब तिनीहरू कुनै ऐतिहासिक ठाउँमा जान्छन्, तिनीहरू यसो भन्दै कराउँछन्, “म एक असफल प्रतिभा हुँ! म उत्कृष्ट व्यक्ति हुँ, तर मेरो साँचो प्रतिभा चिन्‍न सक्‍ने थोरै मात्र छन्! मेरा आकाङ्क्षाहरू उच्‍च छन्, तर लाजमर्दो कुरा त के हो भने, म गलत समयमा जन्मेको छु र मेरो भाग्य खोटो छ!” तिनीहरू आफूलाई सधैँ महत्वाकाङ्क्षी र शिक्षित ठान्छन् तर कहिल्यै भीडभन्दा अलग हुन सक्दैनन् वा तिनीहरूलाई शक्तिमा रहेको कसैले पनि उच्च ओहदामा राख्‍न सक्दैन, त्यसकारण तिनीहरू द्वेषी र असन्तुष्ट बन्छन्, सबैलाई तुच्छ ठान्छन्, अनि अन्त्यमा तिनीहरू एकलो पर्छन्। के त्यो दयनीय कुरा होइन र? यसलाई स्पष्ट रूपमा भन्‍नुपर्दा, यस्ता व्यक्तिहरू आडम्बरी, अत्यन्तै एकलकाँटे, र वास्तविकतादेखि असन्तुष्ट मानिसहरूको पागल समूह हुन्, र तिनीहरूले जहिले पनि असफल महसुस गर्छन्। वास्तवमा, यी मानिसहरू केही न कामका हुन्छन्, तिनीहरूले केही पनि हासिल गर्न सक्दैनन्, तिनीहरू सबै कुरा नराम्रोसँग गर्छन्, र जब तिनीहरूले थोरै ज्ञान सिक्छन्, तिनीहरूले त्यसबारे अनवरत कुरा गरेर धाक लगाउँछन्। प्राचीन कालमा, त्यस्ता व्यक्तिहरू आडम्बर देखाउँदै कविता सुनाउँथे, काव्यकृति लेख्थे, र आफ्नो साहित्यिक सीपहरू देखाउँथे। आजकल, यस्ता व्यक्तिहरूसँग धाक देखाउने धेरै अवसरहरू हुन्छन्। तिनीहरूले आफ्नै मिडिया खोल्‍न सक्छन्, ब्लगहरूमा टिप्पणीहरू पोस्ट गर्न सक्छन्, इत्यादि। तुलनात्मक रूपमा स्वतन्त्र सामाजिक प्रणाली भएका केही देशहरूमा, तिनीहरूले साहित्यिक, कलात्मक, व्यावसायिक, राजनीतिक र सांस्कृतिक क्षेत्रहरूको नराम्रो र दुष्ट पक्षहरू जस्तै विभिन्‍न उद्योगहरूको नराम्रो पक्षका बारेमा खुलासा गरिरहन्छन्। दिनभर, तिनीहरूले आफूलाई अत्यन्तै प्रतिभाशाली ठान्दै यसको आलोचना गर्छन् र त्यसलाई तुच्छ देखाउँछन्। तिनीहरूले यी सबै कुराहरू गर्नुको मूल कारण के हुन्छ भने, तिनीहरू आफ्नो सबै कुरा राम्रो र सही छ, र आफूले महानता, वैभव र शुद्धताता हासिल गरेका छु भन्‍नेविश्‍वास गर्छन्। ठ्याक्कै भन्दा, तिनीहरूले आफूलाई खराब प्रभावहरूबाट बचाउँछन् र “हिलोबाट पनि शुद्ध भई निस्किन्छन्, सङ्ग्लो पानीले पखालिए पनि टल्किदैनन्।” तिनीहरूलाई आफूले सबै कुरा स्पष्ट रूपमा देख्छु, र सबै कुरा बुझ्न ससक्छु भन्‍ने लाग्छ। तिनीहरूले कुनै पनि काम गर्ने जोकोहीका विरुद्धमा परोक्ष आलोचना प्रयोग गर्छन्, र तिनीहरूलाई तिरस्कार र घृणाको नजरले हेर्छन्। जोसुकैले जे गरे पनि, तिनीहरूले जहिले पनि त्यसबारे केही न केही भन्छन् र तिनीहरूले उसको आलोचना गर्छन् र उसलाई तुच्छ देखाउँछन्। वास्तवमा, तिनीहरूलाई आफू के हो भन्‍ने समेत थाहा हुँदैन, तिनीहरूले यस्ता कुराहरू बोल्दा कुन दृष्टिकोण र अडान लिनु सही र उचित हुन्छ भन्‍ने कहिल्यै थाहा पाएका हुँदैनन्। तिनीहरूलाई जिब्रो चलाउन र आफूलाई जे मन लाग्यो त्यही लापरवाह रूपमा बोलेर आफूलाई सन्तुष्ट बनाउन मात्रै आउँछ। के समाजमा यस्ता मानिसहरू धेरै हुन्छन्? (हो।) यी मानिसहरू के हुन्? ठ्याक्कै भन्दा, तिनीहरू आडम्‍बरी र आफूलाई शुद्ध र उच्‍च ठान्‍ने पागल मानिसहरूको समूह हुन्। इतिहासमा यस्ता मानिसहरू धेरै थिए, होइन र? (हो।) तैँले यी मानिसहरूलाई कसरी वर्णन र परिभाषित गर्नुपर्छ? के तिनीहरू आदर्शवादी होइनन् र? ठ्याक्कै भन्दा, यी मानिसहरू आदर्शवादी हुन्। तिनीहरू हालको वास्तविक जिउने परिवेशमा जिउन इच्छुक हुँदैनन्, र तिनीहरूको दिमाग निरन्तर बादलमा उडिरहेको हुन्छ, जुन काल्‍पनिक, रित्तो, अदृश्य र अमूर्त कुराहरूले भरिएको हुन्छ। तिनीहरू अस्तित्वविहीन र काल्‍पनिक संसारमा जिइरहेका हुन्छन्—यी मानिसहरूलाई आदर्शवादी भनिन्छ। त्यसोभए, तिनीहरूले अरू मानिसहरूलाई मूल्याङ्कन गर्न कस्तो दृष्टिकोण अपनाउँछन्? तिनीहरू नैतिकताको उच्‍च धरातलमा उभिन्छन्, र अरू मानिसहरूलाई मूल्याङ्कन गर्ने तिनीहरूको सुरुवाती बिन्दु यस्तो हुन्छ, “म तिमीहरूको दुष्ट र नराम्रो पक्ष स्पष्ट रूपमा देख्‍न सक्छु र यसलाई खुलासा गर्न सक्छु। मैले तिमीहरूले गर्ने खराब र दुष्ट कुराहरू खुलासा गर्न सक्नुले म तिमीहरू जस्तो छैनँ भन्‍ने प्रमाणित गर्छ।” यसको अन्तर्निहित अर्थ हो, “‘हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने।’ यो भनाइ मलाई लागु हुन्छ। तिमीहरू सबै यस दुष्ट प्रवृत्तिद्वारा दूषित भएका छौ; तिमीहरू असल मानिसहरू होइनौ।” के यो तिनीहरूले आफूलाई शुद्ध र उच्‍च ठान्‍नु होइन र? के यो तिनीहरूले आफूलाई ठूलू बनाउनु र आडम्‍बरी हुनु होइन र? के यो वास्तविकताको आलोचना गर्ने, समाजको नराम्रो पक्षलाई खुलासा गर्ने अनि वास्तविकतादेखि असन्तुष्ट हुने आडमा आफूलाई माथि उठाउने गुप्त प्रयास होइन र? (हो।) त्यसोभए, हामीले त्यस्ता मानिसहरूलाई कसरी परिभाषित गर्ने? एउटा लोक भनाइ छ, “मैले पहिले पनि निर्लज्ज मानिसहरूलाई भेटेको थिएँ, तर तिमीजत्तिको निर्लज्ज कसैलाई भेटेको थिइनँ।” के यसले यी मानिसहरूलाई वर्णन गर्दैन? (गर्छ।) तिनीहरू निर्लज्‍जा मानिसहुन्। तिनीहरूको मुखले सही र गलतका बारेमा मात्र बोल्छ, र आँखाले अरूका कमजोरी र त्रुटिहरू मात्र देख्छ। आफ्नो चतुर मुख प्रयोग गरेर, तिनीहरूले सार्वजनिक रूपमै अरूका कमीकमजोरी र त्रुटिहरू खुलासा गर्छन्, र त्यसो गरेर तिनीहरूले आफ्नै विचार व्यक्त गर्छन् र खराब प्रभावहरूबाट आफूलाई कसरी बचाउँछन्, र तिनीहरू कति अद्वितीय र आदर्शमय छन् भनेर अरू मानिसहरूलाई देखाउँछन्। के तिनीहरू साँच्‍चै आदर्शमय हुन्छन्? के तिनीहरू साँच्‍चै अद्वितीय हुन्छन्? तिनीहरू अरू जस्तै हुन्छन्। अरू मानिसहरूले ख्याति र लाभको पछि लाग्नजुनसुकै विधि प्रयोग गरे पनि, तिनीहरूको विधि स्पष्ट हुन्छ। तर, यी मानिसहरूले गरिमामय सान बोकेर हिँड्छन्, र तिनीहरूले गर्ने अरूको खुलासा र आलोचना आफूलाई माथि उठाउने र बढाउने विषय र फड्को मार्ने साधनका रूपमा प्रयोग गर्छन्, र तिनीहरूले प्रसिद्ध र प्रभावशाली बन्‍न यी माध्यमहरू प्रयोग गर्छन्। के तिनीहरू पनि ख्याति र लाभको पछि लागिरहेका हुँदैनन् र? के तिनीहरूको लक्ष्य पनि उस्तै हुँदैन र? के परिणामहरू उस्तै हुँदैनन् र? तिनीहरूले फरक माध्यम र विधिहरू प्रयोग मात्र गर्छन्, बस त्यति हो। यो त विनम्र भाषा प्रयोग गरेर कसैलाई अपमान गर्नु र कठोर भाषा प्रयोग गरेर अपमान गर्नु जस्तै हो, किनभने जे प्रयोग गरे पनि, अपमानजनक प्रकृति उस्तै नै हुन्छ। अरू मानिसहरू एउटा तरिकाले प्रख्यात हुन्छन्, र यी मानिसहरू अर्को तरिकाले प्रख्यात हुन्छन्—अन्तिम परिणाम एउटै हुन्छ, अनि यसको अभिप्राय, उद्देश्य र प्रेरणा पनि एउटै हुन्छ, त्यसैले तिनमा कुनै भिन्‍नता हुँदैन।

आफूलाई “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भनी घोषणा गर्ने मानिसहरूलाई हामीले आदर्शवादीका रूपमा परिभाषित गरेका छौँ। त्यस्ता मानिसहरूका विशेषताहरू के हुन्छन् भने, तिनीहरू अत्यन्तै एकलकाँटे हुन्छन्, तिनीहरू आफूलाई अरूभन्दा राम्रो ठान्छन्, तिनीहरूका लागि अरू सबै चित्त नबुझ्दा हुन्छन्, र अन्तमा तिनीहरूले यस्तो निष्कर्ष निकाल्छन्, “तिमीहरू सबै हिलोमा भासिएका छौ र दुष्ट प्रचलनहरूमा डुबेका छौ। मैले तिमीहरूलाई उछिनेको छु, र म ‘हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने’ गर्छु।” यो तिनीहरूको आडम्बर हो, र तिनीहरू यथार्थदेखि यति असन्तुष्ट हुन्छन्, मानौँ तिनीहरू स्वयम् अत्यन्तै पवित्र र चोखा छन्। वास्तवमा, तिनीहरू अरूजत्तिकै सक्षम नहुने र तिनीहरूसँग अरू मानिसहरूसँग भएका साधनहरू नहुने हुनाले, तिनीहरू सधैँ भीडभन्दा अलग हुन खोज्‍ने तर तिनीहरूको यो इच्छा कहिल्यै पूरा नहुने हुनाले, तिनीहरूले सधैँ आदर्शमय, काल्‍पनिक र खोक्रा कुराहरू पछ्याइरहने तर कहिल्यै सन्तुष्ट नहुने र यी कुराहरूलाई कहिल्यै वास्तविकतामा परिणत गर्न नसक्‍ने हुनाले, अनि तिनीहरूमा वास्तविकता सामना गर्ने, वा आफ्नो आदर्शहरू त्याग्‍ने कुनै इच्छा नहुने हुनाले, बाहिरी रूपमा, तिनीहरूसँग आधिकारिक, राजनीतिक, कलात्मक र साहित्यिक, र सांस्कृतिक समूहहरूबाट टाढा रहनुबाहेक अरू कुनै विकल्प हुँदैन। तिनीहरूलाई त्यस्ता समूहहरूमा स्वागत नगरिने, स्वीकार गर्न नसकिने, तिनीहरूले आफ्ना महत्त्वाकाङ्क्षा हासिल गर्न नसक्ने, र तिनीहरूका आदर्श र आकाङ्क्षाहरू पूरा गर्न नसकिने हुनाले, अन्तमा तिनीहरूले आफूलाई “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भनी घोषणा गर्छन्, र तिनीहरू नदीको प्रवाहविपरित पौडिन्छन्, तिनीहरूसँग महान् नैतिक चरित्र छ भनेर भन्छन्, र तिनीहरूले आफूलाई सान्त्वना दिन त्यस्ता भनाइहरू प्रयोग गर्छन्। के अब तिमीहरू हामीले यस्ता मानिसहरूका बारेमा गरेजस्तो सङ्गतिमार्फत् त्यस्ता मानिसहरूलाई खुट्ट्याउन जान्दछौ? सारमा यी मानिसहरू ठ्याक्कै के हुन्? तिनीहरू केही न कामका हुन्छन्, र पनि तिनीहरू आडम्‍बरी हुन्छन्। के यो सही मूल्याङ्कन हो? (हो।) यस्ता मानिसहरूसँग अति धेरै आदर्शहरू हुन्छन्, तर तीमध्ये एउटा पनि साकार गर्न सकिँदैन, न त तीमध्ये कुनै वास्तविकतासँग मेल नै खान्छ। तिनीहरूले सोच्ने यी सबै कुराहरू खोक्रा र अवास्तविक हुन्छन्। दिनभर, यी मानिसहरूले कुनै उचित काम गर्दैनन्, केवल कविता सुनाउन र काव्यकृति लेख्‍न जान्दछन्, यसको आलोचना गर्छन्, त्यसलाई तुच्छ देखाउँछन्—यो त तिनीहरूले कुनै उचित काम नगर्नु हो, होइन र? तिनीहरूको सार तिनीहरूको व्यवहारबाट देख्‍न सकिन्छ: तिनीहरूसँग कुनै वास्तविक प्रतिभा वा शिक्षा हुँदैन, वास्तविकता र जीवनबारे तिनीहरूका विचार र दृष्टिकोणहरू सबै खोक्रा, अस्पष्ट र अवास्तविक हुन्छन्, त्यसैले तिनीहरूले “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने।” भन्‍ने भ्रमलाई पछ्याउँछन्। अरू धेरै मानिसहरू पनि यस्तै हुनेछन् भन्‍ने आशा गर्दै तिनीहरू यस्तो बन्‍ने प्रयास गर्छन्—यो भ्रमपूर्ण हुन्छ। यदि मानिसहरू यस्ता भए भने, तिनीहरूले के हासिल गर्न सक्छन्? ठ्याक्कै भन्नुपर्दा, यस्ता मानिसहरूसँग जीवनको साँचो लक्ष्य वा दिशा, साँचो विश्‍वास, जीवनको साँचो रोजाइ, र अभ्यासको सही मार्ग हुँदैन। दिनभर, तिनीहरूका विचार उग्र र अनियन्त्रित हुन्छन्, तिनीहरूले सबै प्रकारका अनौठा विचारहरू खेलाउँछन्, तिनीहरूको दिमाग अराजक, रित्ता र अवास्तविक कुराहरूले भरिएको हुन्छ, जसमध्ये कुनै पनि कुरा यथार्थपरक हुँदैन, र यी मानिसहरू वास्तवमा मानवजातिभन्दा भिन्न हुन्छन्। तिनीहरूको सोच खोक्रो र अत्यन्तै बेतुक र उग्र दुवै हुन्छ। तिनीहरू मानिसहरूको जुनसुकै समूहमा भए पनि, वा तिनीहरू समाजका उच्च वर्ग, मध्यम वर्ग, वा तल्लो वर्गका भए पनि, तिनीहरू कहिल्यै अरूसँग मिल्दैनन् र मानिसहरूले तिनीहरूलाई कहिल्यै स्वीकार गर्न सक्दैनन्। यस्तो किन हुन्छ? किनभने तिनीहरूको सोच, तिनीहरूको खोजी, र तिनीहरूले मानिस र कामकुराहरूलाई हेर्ने दृष्टिकोण उग्र र फरक प्रकारको हुन्छ। विनम्र रूपमा भन्दा, यी मानिसहरू आदर्शवादी हुन्, तर ठ्याक्कै भन्‍नुपर्दा, तिनीहरू मानसिक रूपमा बिरामी र मानसिक रूपमा असामान्य मानिस हुन्। मलाई भन त, के मानसिक रूपमा बिरामी मानिसहरू सामान्य मानिसहरूसँग हेलमेल गर्न सक्छन्? तिनीहरू आफ्ना साथी र सहकर्मीहरूसँग मात्र नभई आफ्नै परिवारसँग पनि हेलमेल गर्न सक्दैनन्। यी मानिसहरूले आफ्ना विचार र अभिव्यक्तिहरू अघि सार्दा अरू मानिसहरूलाई अप्ठ्यारो र वितृष्ण लाग्छ, र तिनीहरू यस्ता कुरा पटक्‍कै सुन्‍न चाहँदैनन्। यी अभिव्यक्तिहरू निराधार हुन्छन् र तिनले वास्तविक जीवनमा काम गर्दैनन्। वास्तविक जीवनमा, मानिसहरूले सामना गर्ने कठिनाइहरू आफैभित्र उत्पन्‍न हुन सक्छन्, ती कुराहरू मानिसहरूको वस्तुगत परिवेशबाट उत्पन्‍न हुन सक्छन्, वा ती कुराहरू जीवनका मुख्य दैनिक आवश्यकताहरूसँग सम्‍बन्धित हुन सक्छन्—यी कुराहरूलाई कसरी सामना गर्ने, सम्‍हाल्‍ने र समाधान गर्ने त? सानातिना कठिनाइहरूका सन्दर्भमा, जीवनका मुख्य दैनिक आवश्यकताहरूसँग सम्‍बन्धित समस्याहरू पर्छन्, जबकि प्रमुख कठिनाइहरूका सन्दर्भमा, जीवनप्रतिको मानिसहरूको दृष्टिकोण, तिनीहरूका जिउने नियमहरू, तिनीहरूले पछ्याउने मार्ग र तिनीहरूको विश्‍वासपर्छन्, र यी नै सबैभन्दा वास्तविक समस्याहरू हुन्। तैपनि यी आदर्शवादीहरूले सधैँ आफूलाई यी समस्याहरूबाट अलग गर्न चाहन्छन् र कहिल्यैवास्तविक जीवन-परिस्थितिमा जिउन चाहँदैनन्। तिनीहरूको दृष्टिकोण, हेराइ, र तिनीहरूले मानिस र कामकुराहरूलाई हेर्ने सुरुवाती बिन्दु यी वास्तविक समस्याहरूमा आधारित हुँदैनन्, बरु ती त उग्र र निर्बाध हुन्छन्। तिनीहरूले के सोचिरहेका छन् भनेर तँलाई कहिल्यै थाहा हुँदैन, मानौँ तिनीहरूले अन्य ग्रहका प्राणीहरूसरह, यस पृथ्वीका मानिसहरूले पहिले कहिल्यै नसुनेका कुराहरू, तिनीहरूलाई असामान्य लाग्‍ने कुराहरू सोच्दछन्। असामान्य कुराहरू सुन्‍ने चाहना कसको हुन्छ र? जब मानिसहरूले पहिलो पटक यो व्यक्तिलाई भेट्छन् र उसले बोलेको सुन्छन्, तब तिनीहरूलाई यस व्यक्तिले भनेको कुरा साँच्‍चै ताजा र नयाँ छ, सामान्य मानिसहरूले भन्‍ने गरेको भन्दा बढी अन्तर्दृष्टिपूर्ण र चलाख छ भन्‍ने लाग्छ। तर केही समयपछि, तिनीहरूले यो सबै बकवास मात्र हो भन्‍ने महसुस गर्छन्, त्यसैले त्यहाँदेखि कसैले पनि त्यस व्यक्तिलाई ध्यान दिँदैन, तिनीहरूलाई वास्ता गर्दैनन्, र त्यस व्यक्तिले भनेको कुनै कुरा पनि तिनीहरूको कान वा हृदयमा प्रवेश गर्दैन। के त्यो व्यक्तिले अरू मानिसहरूले आफूप्रति यस्तो मनोवृत्ति अपनाएको कुरा बुझ्न सक्छ? समय बित्दै जाँदा ऊ यसबारे सचेत हुन्छ, र उसले हृदयमा यस्तो सोच्छ, “मलाई कसैले पनि मन पराउँदैन, यस्तो किन भएको होला? तिनीहरूले किन मलाई मन पराउँदैनन्? ओह, म एक उत्कृष्ट व्यक्ति हुँ, तर साँचो प्रतिभा चिन्‍न सक्‍ने थोरै मात्र छन्, त्यसैले यस्तो भएको हो!” हेर् त, तिनीहरू सधैँ आडम्‍बरी हुन्छन्, सधैँ आफूलाई प्रतिभाशाली, चलाख र सक्षम ठान्छन्, जबकि वास्तवमा तिनीहरू केही पनि हुँदैनन्। तिनीहरू मानिसहरूको जुन समूहमा भए पनि, तिनीहरूका लागि अन्तिम परिणाम र अन्त्य सधैँ इन्कार नै हुन्छ। तिनीहरूले “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भन्‍ने भनाइ पछ्याएको कारण यस्तो भएको हो। यदि तैँले कहिल्यै यस्तो हुन चाहेको छस् भने, म तँलाई त्यहीँ रोकीहाल् भनेर भन्छु, किनकि यी मानिसहरू सामान्य हुँदैनन्। यदि तेरो सोचाइ र तेरो मानवताको समझ सामान्य छ भने, तैँले जे गर्नुपर्ने हो र जे गर्न सक्छस्, त्यही गर्नुपर्छ, र “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” खालको मान्छेजस्तो हुनु हुँदैन। यी मानिसहरू पतित र फरक प्रकारका मानव हुन्, र तिनीहरू सामान्य छैनन्।

“हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” मानिसहरूको सारको विश्‍लेषण गरिसकेपछि, हामीले यी मानिसहरूको खुलासा गर्दा उल्‍लेख गरेको वास्तविकताप्रतिको असन्तुष्टि र मानवद्वेषको समस्याका बारेमा कुरा गरौँ। कतिपय मानिसहरूले यस्तो विश्‍वास गर्छन्, “हामी परमेश्‍वरमा विश्‍वास गर्छौँ, त्यसैले हामीले समाजको खराब पक्ष र समाजका दुष्ट प्रचलन बुझ्नुपर्छ, र तिनलाई पछ्याउनु हुँदैन। हामीले राजनीति, मानवजातिको दुष्टता, मानवजातिका विभिन्‍न आम अभ्यासहरू, र विभिन्‍न समयमा, संसारका विभिन्‍न कुनामा, र विभिन्‍न जाति र समूहहरूका बीचमा रहेका मानवजातिका सबै नराम्रा र दुष्ट कुराहरू पनि बुझ्नुपर्छ। यसो गरेर, हामीले विवेक विकास गर्नेछौँ।” के परमेश्‍वरले मानिसबाट यही माग गर्नुहुन्छ? हामीले यस विषयमा सङ्गति गर्नुअघि, तिमीहरूमध्ये कतिपयले यसलाई आफ्‍नो खोजी बनाएका छौ होला, तर अब म तिमीहरूलाई स्पष्ट रूपमा भन्छु, यो तैँले गर्नुपर्ने कुरा होइन, र यो परमेश्‍वरले तँबाट माग गर्नुभएको कुरा होइन। तैँले यो संसार, यो समाज, र मानवजाति, वा यो राजनीतिक, व्यावसायिक, साहित्यिक, वा धार्मिक क्षेत्र, वा समाजबाट आएको कुनै पनि आम अभ्यास, वा समाजको कुनै पनि समूह वा शक्तिको सञ्चालन विधि, र इत्यादि कुराहरू बुझ्नु आवश्यक छैन—यो तैँले सिक्‍नुपर्ने पाठ होइन। तँ वास्तविकतादेखि असन्तुष्ट हुनु आवश्यक छैन, र तैँले आफूलाई खराब प्रभावहरूबाट जोगाउनु आवश्यक छैन। यो तैँले लिनुपर्ने अडान वा हेराइ होइन, र यो तैँले अपनाउनुपर्ने दृष्टिकोण होइन। परमेश्‍वरले तँलाई रोज्नुभएको छ र उहाँमा विश्‍वास गर्न र उहाँलाई पछ्याउन दिनुभएको छ; उहाँ तँलाई मानवजाति-विरोधी, समाज-विरोधी, राजनीति-विरोधी, वा राज्य-विरोधी हुनुपर्छ भनेर भन्‍नुहुन्‍न, न त उहाँ तँलाई कुनै समूह, जाति, वा धर्मको विरोध गर्न नै लगाउनुहुन्छ। उहाँ त तँलाई उहाँलाई पछ्याउन र शैतानलाई अस्वीकार गर्न, उहाँको अगाडि आउन र उहाँका वचनहरू स्विकार्न र तिनमा समर्पित हुन, उहाँको मार्ग पछ्याउन, र उहाँको डर मान्‍न र दुष्टताबाट अलग रहन मात्र लगाउनुहुन्छ। परमेश्‍वरले कहिल्यै तँलाई मानवजाति-विरोधी, समाज-विरोधी, वा राज्य-विरोधी हुनलगाउनुभएको छैन। अझ ठ्याक्कै भन्नुपर्दा, परमेश्‍वरले कहिल्यै तँलाई कुनै निश्‍चित सरकार, कुनै निश्‍चित सामाजिक वा राजनीतिक प्रणाली, वा कुनै निश्‍चित राजनीतिक नीतिको विरोध गर्न लगाउनुभएको छैन—परमेश्‍वरले कहिल्यै तँलाई त्यस्तो कुनै काम गर्न लगाउनुभएको छैन। कतिपय मानिसहरूले यसो भन्छन्, “समस्त मानिसजातिले हामीलाई अस्वीकार गर्छन्, हाम्रो विरोध गर्छन्, र हामीलाई सताउँछन्। के हामीले उठेर तिनीहरूको विरोध गर्नु र तिनीहरूविरुद्ध लड्नु गलत हो? तिनीहरू सबै हाम्रो विरुद्धमा छन्, त्यसैले हामी किन तिनीहरूका विरुद्धमा हुन सक्दैनौँ?” तैँले व्यक्तिगत रूपमा जसरी सोचे वा व्यवहार गरे पनि, वा तैँले व्यक्तिगत रूपमा समाज, संसार र राष्ट्रिय राजनीतिक प्रणालीहरूका बारेमा जस्तो दृष्टिकोण राखे पनि, त्यो तेरो आफ्नै कुरा हो र परमेश्‍वरले तँलाई अनुसरण गर्न लगाउनुभएको तरिकासँग यसको कुनै सम्बन्ध छैन, न त परमेश्‍वरका शिक्षा वा मागहरूसँग नै यसको कुनै सम्बन्ध छ। कतिपय मानिसहरूले यसो भन्छन्, “तपाईंले परमेश्‍वरका शिक्षाहरूसँग यी कुराहरूको कुनै सम्बन्ध छैन, ती परमेश्‍वरले हामीबाट माग गर्नुहुने र हामीलाई गर्न लगाउनुहुने कुरा होइनन् भनेर भन्‍नुहुन्छ, त्यसोभए परमेश्‍वरले किन शैतान, सामाजिक प्रचलन, समाजको खराब पक्ष र धर्मलाई खुलासा गर्नुहुन्छ?” तैँले यी कुराहरूलाई बुझ्न सक् भनेर मात्रै परमेश्‍वरले यी कुराहरूलाई खुलासा गर्नुहुन्छ, किनकि परमेश्‍वरले खुलासा गर्नुहुने यी कुराहरू मानिसहरूको भ्रष्ट स्वभाव र मानिसहरूको परमेश्‍वर-विरोधी विचार र धारणाहरूसँग सम्बन्धित छन्। त्यसकारण, यस्तो परिस्थितिमा, हामीले अनिवार्य रूपमा त्यस्ता विषयहरूमा सङ्गति गर्नुपर्छ र त्यस्ता उदाहरणहरू प्रयोग गर्नुपर्छ, जसको उद्देश्य मानिसहरूलाई भ्रष्ट मानवजातिले प्रकट गरेका शैतानी स्वभावहरू अझ सही र व्यावहारिक रूपमा जान्‍न सक्षम तुल्याउनु, र शैतानले तिनीहरूभित्र भर्ने विविध भ्रामक विचार र दृष्टिकोणहरू र परमेश्‍वर-विरोधी विचारहरू खुट्ट्याउन सक्षम तुल्याउनु हो, त्यति मात्र हो। मानिसहरूले व्यक्तिगत रूपमा राजनीति, समाजर मानवजातिको विरोध गर्न सकून् भनेर यसो गरिएको होइन। परमेश्‍वरले कहिल्यै मानिसहरूलाई वास्तविकतादेखि असन्तुष्ट हुन, मानवद्वेषी हुन, वा खराब प्रभावहरूबाट आफूलाई बचाउन लगाउनुभएको छैन। कतिपय मानिसहरूले यसो भन्छन्, “परमेश्‍वरले मलाई कहिल्यै यस्तो हुन नलगाउनुभएको भए पनि, म मानवद्वेषी र वास्तविकतादेखि असन्तुष्ट भएकाले, मलाई परमेश्‍वरको घरमा निष्पक्षता र धार्मिकता छ र सत्यताको शासन छ भन्‍ने लागेकाले, र मलाई यहाँ निपक्ष व्यवहार गरिने हुनाले मात्रै परमेश्‍वरमा विश्‍वास गर्छु।” त्यो तेरो कुरा हो र परमेश्‍वरले माग गर्नुहुने कुरासँग यसको कुनै सरोकार छैन। अवश्य नै, सबैले फरक-फरक कारणले परमेश्‍वरमा विश्‍वास गर्छन्: कतिपय मानिसहरूले आशिष् पाउनका लागि परमेश्‍वरमा विश्‍वास गर्छन्, कतिले प्रकोपहरूबाट बच्न, कतिले आफ्नो रोग निको पार्न, कतिले भविष्यमा राम्रो गन्तव्य पाउन विश्‍वास गरेका हुन्छन्; अनि कति चाहिँ वास्तविकतादेखि असन्तुष्ट, संसारदेखि असन्तुष्ट, समाजदेखि असन्तुष्ट भएकाले, वा समाजमा अन्यायपूर्ण व्यवहार गरिएकाले, सान्त्वना र आश्रय खोज्न परमेश्‍वरको घरमा आउँछन्। परमेश्‍वरमाथिको विश्‍वासप्रतिको हरेकको दृष्टिकोण र परमेश्‍वरमाथि विश्‍वास गर्नुको तिनीहरूको मूल अभिप्राय वा उत्प्रेरणा फरक हुन्छ। केही मानिस यस्ता पनि छन्, जो आफ्नो हृदयमा यी कुराहरू राख्दैनन्, परमेश्‍वरमा विश्‍वास गर्न मात्र चाहन्छन् र परमेश्‍वरमा विश्‍वास गर्नु राम्रो कुरा हो भनेर सोच्छन्। जे भए पनि, जब मानवद्वेषी र वास्तविकतादेखि असन्तुष्ट मानिसहरूले परमेश्‍वरमा विश्‍वास गर्छन्, तब परमेश्‍वरले तिनीहरू मेधावी वा सानातिना कुरामा प्रतिभाशाली छन् भन्दैमा तिनीहरूलाई सराहना वा तिनीहरूसँग दयालु व्यवहारगर्नुहुन्‍न। किनभने तिनीहरूले सत्यता स्वीकार गर्दैनन्, तिनीहरू अति घमण्डी, आत्म-धर्मी हुन्छन्, र तिनीहरूले अरूको तिरस्कार गर्छन्, र यस्ता मानिसहरूलाई सत्यता स्वीकार गर्न निकै गाह्रो लाग्छ। तिमीहरूले त्यस्ता मानिसहरूका लागि कुनै आशा राख्‍नु हुँदैन, अनि तिमीहरू आफै पनि त्यस्तो मानिस बन्‍नु हुँदैन। म तिमीहरूलाई इमान्दार हुन, सत्यताको पछि लाग्‍न, परमेश्‍वरका वचनहरूमा समर्पित हुन, र परमेश्‍वरको डर मान्‍न र दुष्टताबाट टाढा रहन मात्र भन्छु। त्यसकारण, तँ समाजदेखि असन्तुष्ट छस् र यसलाई स्पष्ट रूपमा बुझेको छस्, वा तँ पहिले कुनै विशेष उद्योगमा संलग्‍न थिइस् र तैँले त्यो उद्योगको खराब पक्ष गहन रूपमा बुझेको छस् भन्दैमा, तँसँग परमेश्‍वरमाथिको तेरो विश्‍वासमा पूँजी र कद छ, परमेश्‍वरले तँलाई प्रेम गर्नुहुन्छ, तैँले परमेश्‍वरका मानकहरू पूरा गर्छस्, वा तँ सृष्टि गरिएको एक योग्य प्राणी होस् भनेर कहिल्यै विश्‍वास नगर्। यदि तैँले यस्तो कुरामा विश्‍वास गरिस् भने, म भन्छु, तँ गलत छस्, तैँले परिस्थितिलाई मूल्याङ्कन गर्ने दृष्टिकोण गलत छ, तैँले हेर्ने दृष्टिकोण गलत छ, र तैँले लिएको अडान गलत छ। म किन यसो भन्छु? म किन यसो भन्छु भने, तैँले लिएको अडान र तैँले मानिस र कामकुराहरूलाई हेर्ने दृष्टिकोण र हेराइ परमेश्‍वरको वचनमा आधारित छैनन् र तिनले सत्यतालाई मापदण्डका रूपमा लिएको छैनन्। यदि तँ जहिले पनि सांसारिक मानिसहरूको दृष्टिकोण लिन्छस् र वास्तविकतादेखि असन्तुष्ट र मानवद्वेषी महसुस गर्छस् भने, तैँले तिनीहरूलाई घृणा गर्नेछस्, तँलाई तिनीहरूसँग लड्न र तिनीहरूविरुद्ध सङ्घर्ष गर्न, तिनीहरूसँग तर्क गर्न र के सही र के गलत छ भनेर बहस गर्न मन लाग्नेछ; तँलाई मानवजाति परिवर्तन गर्न, समाज परिवर्तन गर्न, र देशको राजनीतिक प्रणाली समेत परिवर्तन गर्न मन लाग्नेछ। कतिपय मानिसहरू यस्ता पनि छन्, जसले आफ्नो देशको राजनीतिक कुलीन वर्गको नराम्रा पक्षलाई खुलासा गर्न चाहन्छन्, र तिनीहरूलाई त्यसो गरेर शैतानलाई अस्वीकार गरिरहेका र सत्यता अभ्यास गरिरहेका छौँ भन्‍ने लाग्छ। यो सबै गलत हो। राजनीतिक कुलीन वर्गको क्षेत्रभित्र, व्यापारिक क्षेत्रभित्र, वा कलात्मक र साहित्यिक क्षेत्रभित्र जतिसुकै कुराहरू हुनेभए पनि, तैँले सत्यता खोजी गर्ने कार्यसँग यसको कुनै सरोकार हुँदैन। तँलाई त्यस्ता कुराहरूका बारेमा जतिसुकै थाहा भए पनि, यो सबै बेकार हुन्छ, र यसले तँलाई शैतानको सार थाहा छ वा तैँले आफ्नो अन्‍तस्‍करणबाट शैतानलाई अस्वीकार गर्न सक्छस् भन्‍ने कुरा देखाउँदैन। तैँले त्यस्ता कुराहरू जति जानेको वा बुझेको भए पनि, र तेरो बुझाइ जति विशिष्ट, जति सत्य, वा जति सही भए पनि, यसले तैँले सत्यता अभ्यास गरिरहेको छस्, तैँले आफूलाई चिनीरहेको छस्, वा आफूभित्रका शैतानी विचार र दृष्टिकोणहरूको विश्लेषण गरिरहेको छस् भन्‍ने देखाउँदैन, न त यसले तैँले परमेश्‍वरका वचन र सत्यतालाई प्रेम गर्छस् भन्‍ने नै देखाउँछ, झन् तैँले परमेश्‍वरको डर मान्छस् भनेर यसले देखाउनु त परको कुरा हो। तैँले समाजबारे अलिकति बुझेको छस्, वा तँलाई उद्योगका भित्री नियमहरू वा मानिसहरूलाई थाहा नभएको अफवाह थाहा छ भन्दैमा, अनि तँ मानवद्वेषी र समाजदेखि असन्तुष्ट छस् र तँसँग समाजको खराब पक्षलाई खुलासा गर्ने साहस छ भन्दैमा, तँ महान् र सम्माननीय व्यक्ति होस्, अरूभन्दा धेरै माथि छस्, र तँ “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” गर्छस् भन्‍ने नसोच्। परमेश्‍वरले त्यस्ता मानिसहरू चाहनुहुन्‍न।

कतिपय मानिसहरू परमेश्‍वरमा विश्‍वास गर्न थाल्नुअघि, डरपोक र सङ्कोची थिए, समाजको खराब पक्षलाई खुलासा गर्ने साहस गर्दैनथिए र तिनीहरूसँग यस्तो कार्य गर्ने आँट हुन्थेन। अहिले तिनीहरूले परमेश्‍वरमा विश्‍वास गर्न थालेपछि, तिनीहरूलाई परमेश्‍वरले हौसला दिइरहनुभएको छ र तिनीहरूलाई समर्थन गरिरहनुभएको छ भन्‍ने लाग्छ, त्यसैले तिनीहरू त्यस्ता कुराहरूको खुलासा गर्नदेखि डराउन छोड्छन्। कतिपय त यस्ता पनि छन्, जो प्रजातान्त्रिक देशहरूमा गएर चिनियाँ कम्युनिस्ट पार्टी, अर्थात् पिशाचका केही दुष्ट कामहरू खुलासा गर्ने साहस गर्छन्। त्यसपछि यी मानिसहरूले सत्यता बुझेका छन्, तिनीहरूसँग कद छ र परमेश्‍वरमाथिको विश्‍वास छ भन्‍ने महसुस गर्छन्। यी सबै गलत विचार र दृष्टिकोणहरू हुन्, र तिनीहरूले यी कुराहरूलाई पछ्याउनु अर्थहीन हुन्छ। तँ वास्तविकतादेखि असन्तुष्ट भए पनि, तँ मानवद्वेषी व्यक्ति भए पनि नभए पनि, तँ बाँकी समाजभन्दा माथि भए पनि नभए पनि, र तँ “हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” व्यक्ति भए पनि नभए पनि, परमेश्‍वरलाई यीमध्ये कुनै पनि कुराको मतलब हुँदैन; उहाँले त्यस्ता कुराहरूलाई हेर्नुहुन्‍न। परमेश्‍वरले के कुरालाई हेर्नुहुन्छ? परमेश्‍वरले पहिले तैँले आफ्नो अन्‍तस्‍करणमा भएका शैतानबाट आउने विचार र दृष्टिकोणहरूलाई चिन्छस् कि चिन्दैनस्, अनि तिनलाई चिनेपछि, तैँले तिनलाई खुलासा गर्छस् कि गर्दैनस् र अरूसँग त्यसबारे खुलस्त भन्छस् कि भन्दैनस्, र तैँले तिनलाई स्पष्ट रूपमा बुझेपछि अस्वीकार गर्छस् कि गर्दैनस् भन्‍ने कुरालाई हेर्नुहुन्छ। यसबाहेक, परमेश्‍वरले तैँले वास्तविक जीवनमा सचेत रूपमा सत्यताको खोजी गर्छस् कि गर्दैनस्, तैँले सचेत रूपमा मानिस र कामकुराहरूलाई हेर्ने र व्यवहार र कार्य गर्ने तरिकामा सत्यता सिद्धान्तहरूको खोजी गर्छस् कि गर्दैनस्, र सत्यताप्रतिको तेरो मनोवृत्ति ठ्याक्कै के हो भनेर हेर्नुहुन्छ। तँ यसबारे आफ्‍नो हृदयमा स्पष्ट हुनैपर्छ। कतिपय मानिसहरूलाई विगत र वर्तमानबारे छलफल गर्न, ऐतिहासिक दरबारिया षड्यन्त्रहरूबारे सघन र जोडदार कुरा गर्न, राजनीतिक क्षेत्रभित्र कुन अवधिमा कुन-कुन ठूला घटनाहरू घटे, मूल मुद्दाहरू के थिए, र प्रमुख क्षणहरूमा कसले के भूमिका खेलेको थियो आदि कुराका बारेमा बताउन मन पर्छ। त्यसपछि तिनीहरूले तिनीहरूसँग कद छ, तिनीहरू इमान्दार छन् र तिनीहरूमा दह्रिलो न्यायको भावना छ भन्‍ने सोच्दै यसो भन्छन्, “हेर्नुहोस्, म समाजदेखि अत्यन्तै असन्तुष्ट छु। मेरो नजरले अधिकारीवर्गको अन्धकारलाई छेड्छ, र म यसलाई अत्यन्तै गहन रूपमा र राम्ररी बुझ्छु!” त्यस्ता कुराहरू भन्‍नुको के फाइदा छ हुन्छ र? तैँले कसको चापलूसी गर्ने प्रयास गरिरहेको छस्? परमेश्‍वरको? के तैँले तँ कति बुद्धिजीवी छस् र तँलाई कति धेरै कुराबारे थाहा छ भनेर धाक लगाइरहेको छस्? यी कुराहरू भन्‍नु बेकार छ। मैले अनलाइनमाकुनै पनि बेकारको कुरा कहिल्यै हेरेको छैनँ, न त मैले कहिल्यै कुनै पनि प्रकारको समाचार वा खबरहरूबारे चासो नै राखेको छु। म किन यी कुराहरूलाई हेर्दिनँ? किनभने यी उत्तेजक र घृणित कुरा हुन्। कतिपय मानिसहरूलाई तिनीहरूले परमेश्‍वरमा विश्‍वास गर्न थालेपछि तिनीहरूसँग न्यायको भावना हुनैपर्छ भन्‍ने लाग्छ, र तिनीहरूले प्रायजसो प्रसिद्ध व्यक्ति, सेलिब्रेटी, र राजनीतिज्ञहरूका बारेमा टिप्‍पणी गर्छन् र रिस पोखाउँछन्, र सबैको आँखा खोल्ने आशा गर्दै यी मानिसहरूको निजी जीवनमाथि प्रकाश पार्छन्। तिनीहरू आफूलाई सबै कुरामा पोख्त, बुद्धिमान व्यक्ति, सबै रहस्यहरूको ज्ञाता, र अत्यन्तै चतुर, ज्ञानी र सीधा ठान्छन्। त्यस्ता कुराहरू जान्‍नुको के फाइदा छ? के यसले तैँले सत्यता अभ्यास गरिरहेको छस् भन्‍ने देखाउँछ? के यसले तैँले सत्यता बुझेको छस् भन्‍ने देखाउँछ? के यसले तँसँग कद छ भन्‍ने देखाउँछ? (देखाउँदैन।) तँ समाजका ती कुराहरूबारे नबोली बस्न सक्दैनस्, तर के तैँले आफ्नो आँखाको अगाडिका कामहरू र तैँले निर्वाह गर्नुपर्ने कर्तव्य सत्यता सिद्धान्तअनुरूप कसरी गर्ने भन्‍नेबारे केही भन्‍न सक्छस्? सक्दैनस्; तँसँग भन्‍नका लागि केही छैन। तँलाई समाजका यी कुराहरूबारे जति थाहा भए पनि, यसले तैँले सत्यता बुझ्छस् वा तँसँग वास्तविक कद छ भन्‍ने देखाउँदैन। तैँले झूटा समाचार र भ्रमहरूको अन्तर्य देख्न सक्छस् भन्दैमा तँसँग कद छ, तैँले संसारलाई त्यागेको र शैतानलाई अस्वीकार गरेको छस्, तँ अबदेखि शैतानसँग मिल्दैनस्, र तँमा परमेश्‍वरप्रति विश्‍वास छ र तँ उहाँप्रति वफादार छस् भन्‍ने नसोच्—यी सबै भ्रामक विचार हुन्, र तीमध्ये कुनैले पनि जीवनको प्रतिनिधित्व फिटिक्कै गर्दैन। यदि तँ “म वास्तविकतादेखि जति असन्तुष्ट हुन्छु, म ठूलो रातो अजिङ्गरको जति धेरै खुलासा गर्छु, म ठूलो रातो अजिङ्गरलाई जति धेरै घृणा गर्छु, म संसारलाई जति घृणा गर्छु र म जति मानवद्वेषी हुन्छु, परमेश्‍वर उति नै खुशी हुनुहुने र उहाँले मलाई त्यति नै मन पराउनुहुने होइन र?” भनी सोच्छस् भने, तँ गलत छस्। तँ जति ती कुराहरूको पछि लाग्छस् र तैँले त्यो बाटोलाई जति पछ्याउँछस्, परमेश्‍वरले तँलाई त्यति नै कम मन पराउनुहुन्छ र उहाँ तँदेखि त्यति नै वितृष्ण हुनुहुन्छ। तैँले ती सांसारिक कुराहरूलाई जति धेरै पछ्याउँछस्, परमेश्‍वरले तँलाई त्यति नै कम मन पराउनुहुने कारण के हो? किनभने तैँले सही बाटो पछ्याइरहेको छैनस् र उचित काम गरिरहेको छैनस्। त्यसकारण, तँसँग केही खाली समय हुँदा तैँले परमेश्‍वरका वचनहरू अझ बढी पढ्न सक्छस्, भजनहरू सुन्‍न सक्छस्, आफ्ना विश्‍वासी दाजुभाइ-दिदीबहिनीहरूको जीवनका अनुभवसम्‍बन्धी गवाहीहरू सुन्‍न सक्छस्, र सबैले मिलेर परमेश्‍वरका वचनहरूमा चिन्तन र सङ्गति गर्न सक्छन्। तेरो जीवन प्रवेश वा तेरो मुक्तिको खोजीसँग कुनै सरोकार नभएका झिनामसिना कुराहरूका बारेमा नसोध्। त्यो त काम नभएका मानिसहरूले गर्ने कुरा हो। समाज कसरी विकास हुन्छ, संसारले कस्तो दिशा लिनेछ, मानवजाति कति फोहोरी र दुष्ट छ र राजनीति कति अन्धकारमय छ—के तँसँग यी कुराहरूको कुनै सम्बन्ध छ? यदि समाज र संसार अन्धकारमय, दुष्ट र घिनलाग्‍दो नभएको भए के तैँले मुक्ति पाउनेथिस्? (पाउनेथिइनँ।) तँसँग ती कुराहरूको कुनै सम्बन्ध छैन। तैँले मुक्ति प्राप्त गर्न सक्छस् कि सक्दैनस् भन्‍ने कुरा तैँले कति सत्यतालाई स्वीकार गर्छस् र बुझ्छस्, तँ कति सत्यता वास्तविकतामा प्रवेश गर्छस् भन्‍ने कुरासँग मात्रै सम्बन्धित हुन्छ, र यो कुरा तैँले आफ्नो कर्तव्य कति राम्ररी निर्वाह गर्छस् भन्‍ने कुरासँग सम्बन्धित हुन्छ—यो यी एक-दुई वटा कुराहरूसँग मात्रै सम्बन्धित हुन्छ। प्रसिद्ध व्यक्ति र सेलिब्रेटीहरूका बारेमा बारम्बार टिकाटिप्पणी गर्ने, समय बिताउनका लागि सेलिब्रेटीहरूको अपमानजनक र फोहोरी व्यवहारलाई खुलासा गर्ने, तँ कति चतुर छस् र अरूभन्दा माथि छस् भनेर धाक देखाउने काम नगर्। ती मूर्खतापूर्ण कामहरू हुन्; त्यस्तो व्यक्ति नबन्। त्यो त्यस्तो व्यक्ति हो, जसले कुनै उचित काम गर्दैन र जो सही बाटोमा हिँड्दैन।

“हिलोबाट पनि शुद्ध भई निस्किने, सङ्ग्लो पानीले पखालिए पनि नटल्किने” भन्‍ने नैतिक आचरणसम्बन्धी भनाइको सारको हकमा हामीले अहिले यसबारे निकै सङ्गति गरिसक्यौँ र यसको विश्लेषण गरिसक्यौँ। यसबाहेक, के हामीले अब यस भनाइले प्रस्तुत गरेअनुसार व्यक्तिले कस्तो व्यवहार गर्छ भन्‍ने कुरासँग सम्बन्धित मनोवृत्ति र दृष्टिकोणहरूका बारेमा, साथै परमेश्‍वरका माग र आचरणहरू के-के हुन् भनेर स्पष्ट रूपमा सङ्गति गरिसकेका छैनौँ र? (गरिसक्यौँ।) के तिमीहरूले अब मानिसहरूले पछ्याउनुपर्ने मार्गबारे पनि बुझ्यौ? (बुझ्यौँ।) के हामीले यहाँ कुरा गरिरहेको मानवद्वेष सकारात्मक कुरा हो? के वास्तविकतादेखिको असन्तुतुष्टि सकारात्मक कुरा हो? के आफूलाई नराम्रो प्रभावबाट बचाउनु सकारात्मक कुरा हो? (होइन।) यीमध्ये कुनै पनि सकारात्मक कुराहरू होइनन्। हामी निश्‍चितताका साथ के भन्‍न सक्छौं भने, यी कुराहरू तैँले व्यवहार र कार्य गर्ने आधार होइनन्, यी कुराहरू तैँले व्यवहार र कार्य गर्ने आधार बन्‍नु हुँदैन, यी कुराहरू तेरो व्यवहार र कार्य गर्ने सिद्धान्त बन्‍नु त झनै हुँदैन। त्यसकारण, तैँले त्याग्‍नुपर्ने र अस्वीकार गर्नुपर्ने कुराहरू यिनै हुन्। तैँले परम्परागत संस्कृतिबाट आउने यी भनाइ र सिद्धान्तहरूलाई स्पष्ट रूपमा खुट्ट्याउनुपर्छ र पूर्ण रूपमा त्याग्‍नुपर्छ, र तैँले यी देखावटी कुराहरूलाई सत्यताका रूपमा लिनु हुँदैन वा तिनलाई सत्यता भनेर झुक्‍किनु हुँदैन। किनभने, मानवजातिको बीचमा यी कुराहरू जति वर्षदेखि चलिरहेका भए पनि, वा तिनले मानवजातिमा जति गहिरो जरा गाडेका भए पनि, ती कुराहरू एक क्षणका लागि पनि सत्यतासामु उभिन सक्दैनन्। ती सकारात्मक कुरा होइनन् र सत्यताकै स्तरमा उल्‍लेख गर्नलायक छैनन्। यी कुराहरूले मानिसहरूमा कुनै सकारात्मक प्रभाव पार्दैनन्; तिनले मानिसहरूलाई सही मार्गमा डोर्‍याउन र ल्याउन नसक्‍ने मात्र होइन, यसको विपरीत, तिनले मानिसहरूलाई एकपछि अर्को गलत बाटोमा लैजान्छन्, मानिसहरूलाई अझ एकलकाँटे र निर्लज्ज, कम आत्म-जागरूक र कम तर्कसङ्गत बनाउँछन्, जसले गर्दा परमेश्‍वरले तिनीहरूलाई घृणा गर्नुहुन्छ र तिनीहरूप्रति घिनाउनुहुन्छ। यदि तैँले यी कुराहरूलाई त्यागिस्, यी धारणाहरूलाई त्यागिस्, यी विचार र दृष्टिकोणहरू त्यागिस्, मानिस र कामकुराहरूलाई हेर्ने र व्यवहार र कार्य गर्ने तरिकासम्बन्धी शैतानबाट आउने यी विधि र जगहरूलाई त्यागिस्, अनि परमेश्‍वरको अगाडि आएर पूर्ण रूपमा परमेश्‍वरका वचनहरूका आधारमा मानिस र कामकुराहरूलाई हेर्ने र व्यवहार र कार्य गर्ने गरिस् भने, यी कुराहरूले तँलाई असर गर्नेछैनन्। जहाँसम्म वास्तविकतादेखि असन्तुष्ट हुने र मानवनिन्दा महसुस गर्ने समस्याको कुरा छ, समाजमा कुन अन्धकार लुकेको छ भनेर तँलाई बुझ्न वा सिक्‍न जोडबल गर्न लगाउन परमेश्‍वरलाई कुनै जरुरी पर्दैन। तैँले संसार र मानवजातिलाई शैतानले भ्रष्ट तुल्याएको छ र तिनीहरू दुष्टको पकडमा छन् भन्‍ने कुरालाई पूर्ण रूपमा र सारमा जान्‍नु मात्रै आवश्यक छ। सामाजिक प्रचलन, रीतिरिवाज, परम्परागत संस्कृति, ज्ञान, शिक्षा जेसुकै भए पनि—कुनै पनि स्तर, कुनै पनि पक्ष, वा कुनै पनि उद्योगसँग सम्‍बन्धित भए पनि—यो सबै शैतानका विचार र दृष्टिकोणहरू र यसका विधर्म र भ्रमहरूले भरिएको छ। तिनीहरू जुनसुकै देश, जाति, वा समाजका जुनै मानिसहरूको समूह वा सङ्गठन भए पनि, तिनीहरूलाई न त सत्यताले र न त परमेश्‍वरका वचनहरूले नै प्रभुत्वमा पार्न सक्छन्; अवश्य नै, तिनीहरूबीच निष्पक्षता वा धार्मिकता देख्‍न सकिने सम्भावना झनै कम हुन्छ। यो निश्‍चित छ, र तँलाई यति कुरा थाहा छ भने, त्यो नै पर्याप्त छ। यसबाहेक, सबैभन्दा महत्त्वपूर्ण कुरा भनेको, तैँले आफ्‍नो हृदयलाई शान्त पारेर आफूलाई परमेश्‍वरका वचनहरूले थप सुसज्जित गर्नु, र तँभित्र रहेका शैतानका विधर्म र भ्रमहरू, विचार र दृष्टिकोणहरूलाई पहिचान गर्नु हो। यी कुराहरूको साँचो बुझाइ पाएपछि मात्र तैँले साँचो रूपमा यिनको अन्तर्य देख्‍न सक्छस्; तैँले साँचो रूपमा यिनको अन्तर्य देखेपछि मात्र तिनलाई साँच्‍चै इन्कार गर्न र त्याग्‍न सक्छस्; र तैँले तिनलाई साँच्चै त्यागेपछि मात्र तैँले सत्यतालाई असीमित रूपमा स्वीकार गर्न र त्यसमा समर्पित हुन सक्छस्। यसरी, तैँले पछ्याउने बाटो सही हुनेछ, र यसमा ज्योति छाउनेछ। तेरो लक्ष्य पनि सही हुनेछ, र अन्तमा तैँले मुक्ति प्राप्त गर्ने कुरा निर्विवाद तथ्य हुनेछ। त्यसकारण तैँले शैतानले तँमा भर्ने विधर्म, भ्रम, विचार र दृष्टिकोणहरूलाई तेरो विचारलाई अल्मल्याउन र तेरो आँखामा छारो हाल्‍न दिनु हुँदैन; तँ मानवद्वेषी बन्‍नु हुँदैन र वास्तविकतादेखि असन्तुष्ट हुनु हुँदैन, र यसरी स्तब्ध बनेर आफैलाई र अरूलाई धोका दिनु हुँदैन। बरु, तैँले सत्यतालाई पछ्याउनुपर्छ, सत्यतालाई आफ्नो जीवनका रूपमा प्राप्त गर्नुपर्छ, साँचो मानिसको स्वरूपमा जिउनुपर्छ, र आफ्नो कर्तव्य राम्ररी निर्वाह गर्नुपर्छ। यो तेरो उचित काम हो, र तैँले अब पछ्याउनुपर्ने मार्ग हो। जहाँसम्‍म समाज, देश, वा कुनै पनि उद्योगको अवस्थाको कुरा छ, तँसँग ती कुराहरूको कुनै सम्बन्ध छैन। किन? किनभने तिनले सत्यताको खोजी गर्ने तेरो कार्यमा कुनै प्रभाव पार्दैनन्, तैँले गर्ने सत्यताको खोजीसँग तिनले कुनै सम्बन्ध राख्दैनन्, तेरो अन्तसँग कुनै सम्बन्ध राख्दैनन्, र तैँले मुक्ति प्राप्त गर्नुसँग कुनै सम्बन्ध राख्दैनन्। बुझिस्? (बुझेँ।) तैँले यो बुझिसकेपछि, तँ सत्यतालाई कसरी पछ्याउने र जीवन कसरी प्राप्त गर्ने भन्‍ने कुरामा स्पष्ट हुनुपर्छ।

मानिसले किन सत्यता पछ्याउनै पर्छ

केही समयदेखि, हामीले मुख्य रूपमा नैतिक आचरण सम्‍बन्धी केही भनाइहरूबारे सङ्गति गर्दै आएका छौँ। हामीले एक-एक गर्दै, परम्‍परागत संस्कृतिले अघि सारेको नैतिक आचरणका हरेक पक्षका भनाइहरूलाई विश्‍लेषण, चिरफार, र खुलासा गरेका छौँ। यसले गर्दा मानिसहरू परम्‍परागत संस्कृतिमा सकारात्मक भनी ठानिने नैतिक आचरणका विभिन्‍न भनाइहरूलाई खुट्टयाउन, र तिनको सारलाई छर्लङ्ग देख्‍न सक्‍ने भएका छन्। जब व्यक्तिमा यी भनाइहरूबारे स्पष्ट बुझाइ हुन्छ, तब उसलाई ती देखि वितृष्णा लाग्‍न थाल्नेछ, र उसले तिनलाई इन्कार गर्न सक्नेछ। त्यसपछि, उसले वास्तविक जीवनमा यी कुराहरूलाई बिस्तारै छोड्न सक्छ। उसले परम्‍परागत संस्कृतिप्रतिको आफ्नो अनुमोदन, अन्धविश्‍वास, र पालनालाई पन्छ्याएर, परमेश्‍वरका वचनहरू स्विकार्न, र आफ्‍नो हृदयमा उहाँका मागहरू र व्यक्तिमा हुनुपर्ने सत्यता सिद्धान्तहरूलाई स्विकार्न सक्नेछ, ताकि उसले त्यहाँबाट परम्‍परागत संस्कृतिलाई प्रतिस्थापन गर्न सकोस्। यसरी, त्यो व्यक्ति मानव रूपमा जिउन, र उसले परमेश्‍वरको अनुमोदन पाउन सक्नेछ। समग्रमा, मानवजातिको परम्‍परागत संस्कृतिले समर्थन गरेको नैतिक आचरणका विभिन्‍न भनाइहरूलाई चिरफार गर्नुको उद्देश्य भनेको मानिसहरूलाई नैतिक आचरण सम्‍बन्धी यी भनाइहरू पछाडिका सार, र शैतानले मानवजातिलाई भ्रष्ट तुल्याउन, बहकाउन, र नियन्त्रण गर्न कसरी त्यसको प्रयोग गर्छ, त्यसको स्पष्ट विवेक र ज्ञान दिनु हो। यसरी मानिसहरूले सत्यता के हो र सकारात्मक कुराहरू के हुन् भन्‍ने कुरा सटीक रूपमा खुट्टयाउन सक्‍नेछन्। अझ ठ्याक्कै भन्नुपर्दा, नैतिक आचरण सम्‍बन्धी यी भनाइहरूको सारलाई, तिनको साँचो प्रकृति, र शैतानको चाललाई स्पष्ट रूपमा बुझेपछि, मानिसहरूले सत्यता वास्तवमा के हो भनी चिन्न सक्षम हुनुपर्छ। परम्‍परागत संस्कृति र नैतिक आचरण सम्‍बन्धी भनाइहरूले मानिसहरूमा सत्यता हालिदिन्छ भनेर भ्रमित नहोऔ। यी कुराहरू सत्यता होइनन्, तिनले सत्यतालाई प्रतिस्थापन गर्न सक्दैनन्, र सत्यतासँग तिनको पक्कै पनि कुनै सम्‍बन्ध हुँदैन। तैँले परम्‍परागत संस्कृतिलाई जुनसुकै दृष्टिकोणले हेरे पनि, र यसमा जे-जस्ता निश्‍चित भनाइ वा मागहरू भए पनि, यसले शैतानले मानवजातिलाई दिने निर्देशन, गर्ने सैद्धान्तिकरण, बहकाउ, र मगज-धुवाइलाई मात्रै प्रतिनिधित्व गर्छ। यसले शैतानको छल, र शैतानको प्रकृति सारलाई प्रतिनिधित्व गर्छ। यो सत्यता र परमेश्‍वरका मागहरूसँग पूर्ण रूपमा असम्‍बन्धित छ। त्यसकारण, नैतिक आचरण, वा यसलाई लागू गर्ने, वा यसलाई बुझ्‍ने विषयमा तेरो अभ्यास जति राम्रो भए पनि, यसको अर्थ तैँले सत्यता अभ्यास गरिरहेको छस्, वा तँ मानवता र समझ भएको व्यक्ति होस् भन्‍ने हुँदैन, र यसको अर्थ तैँले परमेश्‍वरका अभिप्राय सन्तुष्ट पार्न सक्छस् भन्‍ने पक्‍कै पनि हुँदैन। कुनै पनि नैतिक आचरण सम्‍बन्धी भनाइ वा मागले—चाहे जस्तोसुकै व्यक्ति वा व्यवहारलाई लक्षित गरे पनि—परमेश्‍वरले मानिसबाट गर्नुहुने मागसँग यसको कुनै सम्‍बन्ध हुँदैन। परमेश्‍वरले मानिसलाई अभ्यास गर्न लगाउनुहुने सत्यता वा मानिसले पालना गर्नुपर्ने सिद्धान्तहरूसँग तिनको कुनै सम्‍बन्ध हुँदैन। के तिमीहरूले यस प्रश्‍नबारे सोचविचार गरिरहेका छौ? के तिमीहरूले यसलाई अब स्पष्ट रूपमा बुझ्यौ? (बुझ्यौँ।)

परम्‍परागत संस्कृतिका यी विभिन्‍न भनाइहरूका बारेमा विस्तृत सङ्गति र यिनलाई एक-एक गरी गरिने विश्‍लेषणविना, मानिसहरूले यसले अघि सारेका भनाइहरू गलत, छलपूर्ण, र अमान्य छन् भन्‍ने कुरा बुझ्‍न सक्दैनन्। परिणामस्वरूप, मानिसहरूले आफ्‍नो हृदयको गहिराइमा परम्‍परागत संस्कृतिका विभिन्‍न अभिव्यक्तिहरूलाई अझै पनि, आफूले गर्ने व्यवहार र आचरणमा पालन गरिनुपर्ने आचारसंहिता वा नियमहरूको भागको रूपमा लिन्छन्। तिनीहरूले परम्‍परागत संस्कृतिमा असल मानिएका व्यवहार र नैतिक आचरणलाई अझै पनि सत्यताको रूपमा लिन्छन् र त्यसलाई पालन गर्छन्, त्यसलाई सत्यतासँग मिसाउने समेत गर्छन् गर्छन्। अझै खराब कुरा त के हो भने, मानिसहरूले यी कुराहरूलाई सही नै भए झैँ, सकारात्मक कुरा नै भए झैँ, र सत्यता नै भए झैँ प्रचार्छन् र वकालत गर्छन्; यी कुराहरूले मानिसहरूलाई बहकाउँछन्, बाधा दिन्छन्, र सत्यतालाई स्विकार्नहेतु परमेश्‍वरको अघि आउनबाट रोक्छन्। यो सबैले देख्‍न सक्‍ने सबैभन्दा ठूलो वास्तविक समस्या हो। मानिसहरूले मानवजातिद्वारा असल र सकारात्मक ठानिएका नैतिक आचरणका भनाइहरूलाई प्राय: सत्यताको रूपमा लिन्छन्। तिनीहरूले भेलामा हुँदा र परमेश्‍वरका वचनहरूको बारेमा कुराकानी गर्दा, प्रचार अनि सङ्गति गर्न परम्‍परागत संस्कृतिका भनाइ र शब्‍दहरूलाई उद्धृत समेत गर्छन्। यो अत्यन्तै गम्‍भीर समस्या हो। यस्तो समस्या वा घटना परमेश्‍वरको घरमा देखा पर्नु हुँदैन, तर यो बारम्बार देखा पर्ने गर्छ—यो अत्यन्तै आम समस्या हो। यसले अर्को समस्या देखाउँछ: जब मानिसहरूले परम्‍परागत संस्कृति र नैतिक आचरणका भनाइहरूको वास्तविक सार बुझ्दैनन्, तिनीहरूले नैतिक आचरण सम्‍बन्धी परम्‍परागत संस्कृतिका भनाइहरूलाई प्रायजसो सत्यतालाई प्रतिस्थापन गर्ने वा अतिक्रमण गर्ने सकारात्मक कुराहरूका रूपमा व्यवहार गर्छन्। के यो आम रूपमा देखा पर्ने घटना हो? (हो।) उदाहरणको लागि, “अरूप्रति दयालु हुनुपर्छ,” “सद्भाव खजाना हो; धैर्यता सान हो,” “अरूलाई हिर्काउनु छ भने, अनुहारमा नहिर्काउनू; कसैमाथि औँला उठाउनु छ भने, उसको कमजोरीमाथि औँला नउठाउनू,” “ज्यान लिएर केही पाइँदैन, टाउको मात्र छिनिन्छ; जहाँ सम्भव छ, त्यहाँ नरम बन्‍नू,” “सानो गुनको पैँचो पनि उदार मनले तिर्नुपर्छ” जस्ता परम्‍परागत संस्कृतिका भनाइहरू, र “साथीको लागि गोली खान तयार छु,” साथै “एउटा बफादार प्रजाले दुइटा राजाको सेवा गर्न सक्दैन, र एउटी असल स्‍त्रीले दुई पुरुष विवाह गर्न सक्दिन” भन्‍ने जस्ता अझै चर्चित भनाइहरू मानिसहरूको आचरणको आचारसंहिता, र व्यक्तिको आदर्शतालाई मूल्याङ्कन गर्ने सर्त र मापदण्ड बनिसकेका छन्। त्यसकारण, परमेश्‍वरको धेरै वचन र सत्यता सुनिसकेपछि पनि, मानिसहरूले परम्परागत संस्कृतिका भनाइ र सिद्धान्तहरूलाई अझै पनि अरूलाई मापन गर्ने र कामकुराहरूलाई हेर्ने मापदण्डको रूपमा प्रयोग गर्छन्। यसमा समस्या के हो? यसले परम्‍परागत संस्कृतिले मानिसको हृदयमा निकै महत्त्वपूर्ण स्थान ओगटेको छ भन्‍ने अत्यन्तै गम्‍भीर समस्यालाई देखाउँछ। के त्यस तथ्यले यो कुरा देखाउँदैन र? (देखाउँछ।) शैतानले मानिसहरूमा हालिदिएका सबै विभिन्‍न विचारहरूले तिनीहरूको हृदयमा गहिरो जरा गाडेका छन्। तिनले सारा मानवजातिको जीवन, वातावरण, र समाजमा हैकम जमाएका छन् र प्रचलित बनेका छन्। त्यसकारण, परम्‍परागत संस्कृतिले मानिसहरूको हृदयमा महत्त्वपूर्ण स्थान ओगट्ने मात्रै होइन, तिनीहरूको मानिसहरू र कामकुराहरूलाई हेर्ने, आफूलाई व्यवहारमा ढाल्ने र कार्य गर्ने सिद्धान्त र मनोवृत्ति, अनि दृष्टिकोण र शैलीहरूलाई गहन रूपमा प्रभाव र नियन्त्रण गर्छ। मानिसहरूले परमेश्‍वरको वचनले तिनीहरूमाथि गरेको विजय, साथै, त्यसले गरेको खुलासा, न्याय र सजायलाई स्विकारेपछि पनि, तिनीहरूको आत्मिक संसार र तिनीहरूको हृदयको गहिराइमा परम्‍परागत संस्कृतिका यी विचारहरूले अझै पनि महत्त्वपूर्ण स्थान लिन्छन्। यसको अर्थ, तिनीहरूले मानिसहरू र कामकुराहरूलाई कसरी हेर्छन्, कसरी आचरण र व्यवहार गर्छन् त्यसको दिशा, उद्देश्य, सिद्धान्त, मनोवृत्ति, र दृष्टिकोणलाई यी कुराहरूले नियन्त्रण गर्छन्। के यसको अर्थ मानिसहरू पूर्ण रूपमा शैतानको बन्दी बनेका छन् भन्‍ने हुँदैन र? के यो तथ्य होइन र? (हो।) यो तथ्य हो। मानिसहरूको जीवन शैली र जीवनको उद्देश्य, तिनीहरूले सबै कुराहरूप्रति राख्ने दृष्टिकोण र मनोवृत्ति, पूर्ण रूपमा परम्‍परागत संस्कृतिमा आधारित हुन्छन्, जुन परम्‍परागत संस्कृति शैतानले प्रोत्साहित गरेको र तिनीहरूमा हालिदिएको हुन्छ। परम्‍परागत संस्कृतिले मानिसहरूको जीवनमा मुख्य स्थान ओगटेको हुन्छ। परमेश्‍वरको अघि आएपछि र उहाँका वचनहरू सुनेपछि, र उहाँका केही सही भनाइ र दृष्टिकोणहरू स्विकारेपछि पनि, तिनीहरूको आत्मिक संसार र हृदयको गहिराइमा परम्‍परागत संस्कृतिका विभिन्‍न विचारहरूले अझै पनि मुख्य र महत्त्वपूर्ण स्थान लिएका हुन्छन्। यी विचारहरूका कारण, मानिसहरू परमेश्‍वर र उहाँका वचनहरू र कामलाई परम्‍परागत संस्कृतिका विधि, दृष्टिकोण, र मनोवृत्ति प्रयोग गरेर नहेरी बस्‍न सक्दैनन्। तिनीहरूले त्यसैको आधारमा परमेश्‍वरका वचनहरू, काम, पहिचान, र सारलाई मूल्याङ्कन, विश्‍लेषण, र अध्ययन समेत गर्छन्। के अवस्था त्यही होइन र? (हो।) यो निर्विवाद तथ्य हो। मानिसहरूलाई परमेश्‍वरका वचनहरू र काम, उहाँको व्यवहार, सार, शक्ति र बुद्धिले विजय गरेको भए पनि, तिनीहरूको हृदयमा परम्‍परागत संस्कृतिले अझै पनि महत्त्वपूर्ण स्थान ओगटेको हुन्छ, यहाँसम्‍म कि कुनै कुराले त्यसलाई प्रतिस्थापन गर्न सक्दैन। प्राकृतिक रूपमै, परमेश्‍वरका वचनहरू र सत्यताले पनि त्यसलाई प्रतिस्थापन गर्न सक्दैनन्। मानिसहरूलाई परमेश्‍वरले विजय गर्नुभएको भए पनि, तिनीहरूको हृदयमा परम्‍परागत संस्कृतिले लिएको ठाउँलाई उहाँका वचनहरू र सत्यताले प्रतिस्थापन गर्न सक्दैनन्। यो अत्यन्तै दुःखलाग्दो र डरलाग्दो कुरा हो। मानिसहरू परमेश्‍वरलाई पछ्याउँदै गर्दा, उहाँका वचनहरू सुन्दै गर्दा, सत्यता र उहाँका विभिन्‍न विचारहरूलाई स्विकार्दै गर्दा परम्‍परागत संस्कृतिलाई नै पक्रिरहन्छन्। झट्ट हेर्दा, यी मानिसहरू परमेश्‍वरलाई पछ्याइरहेका झैँ देखिन्छन्, तर परम्‍परागत संस्कृति र शैतानले तिनीहरूमा हालिदिएका विभिन्‍न विचार, दृष्टिकोण, र हेराइहरूले तिनीहरूको हृदयमा अडिग र प्रतिस्थापन गर्न नसकिने स्थान लिएका हुन्छन्। मानिसहरूले हरेक दिन परमेश्‍वरका वचनहरू खालान् र पिउँलान् अनि प्रायः त्यसलाई प्रार्थनापूर्वक पढ्लान् र मनन गर्लान्, तर तिनीहरूले मानिसहरू र कामकुराहरूलाई कसरी हेर्छन्, कस्तो आचरण र व्यवहार गर्छन्, भन्‍ने कुराको आधारभूत दृष्टिकोण, सिद्धान्त र तौरतरिकाहरू अझै पनि परम्परागत संस्कृतिमा नै आधारित हुन्छन्। त्यसकारण, परम्परागत संस्कृतिले मानिसहरूलाई दैनिक जीवनमा यसको चालबाजी, योजनाबद्धता, र नियन्त्रणको अधिनमा पारेर प्रभाव पार्छ। यो तिनीहरूको आफ्‍नै छाया झैँ अडिग हुन्छ र तिनीहरू त्यसबाट मुक्त हुन सक्दैनन्। यस्तो किन हुन्छ? किनभने मानिसहरूले आफ्‍नो हृदयको गहिराइबाट पराम्परागत संस्कृति र शैतानले तिनीहरूमा हालिदिएको विभिन्‍न विचार र दृष्टकोणहरूलाई उदाङ्गो पार्न, चिरफार वा खुलासा गर्न सक्दैनन्; तिनीहरूले यी कुराहरू चिन्‍न, छर्लङ्ग देख्‍न, तीविरुद्ध विद्रोह गर्न वा ती त्याग्‍न सक्दैनन्; परमेश्‍वरले तिनीहरूलाई बताउनुभएका वा सिकाउनुभएका र निर्देशन गर्नुभएका तरिकाअनुसार मानिसहरू र कामकुराहरूलाई हेर्न, आफूलाई व्यवहारमा ढाल्न र कार्य गर्न सक्दैनन्। यसले गर्दा अधिकांश मानिसहरू अझै पनि कस्तो प्रकारको दुर्दशामा जिउँछन् त? तिनीहरू हृदयको गहिराइमा परमेश्‍वरका वचनहरूअनुसार मानिसहरू र कामकुराहरूलाई हेर्ने, आफूलाई व्यवहारमा ढाल्ने र कार्य गर्ने, परमेश्‍वरका अभिप्राय वा सत्यताविरुद्ध नजाने चाहका साथ जिउँछन्, तैपनि विवश भएर र नचाहँदा-नचाहँदै पनि, तिनीहरू शैतानले सिकाएका तौरतरिकाअनुसार मानिसहरूसँग अन्तर्क्रिया गर्न, आफ्नो आचरण प्रस्तुत गर्न र मामिलाहरू सम्हाल्न जारी राख्छन्। हृदयमा, मानिसहरूले सत्यताको तृष्णा गर्छन्, र परमेश्‍वरलाई तीव्र रूपमा चाहने, परमेश्‍वरका वचनहरूअनुसार मानिसहरू र कामकुराहरूलाई हेर्ने, आचरण र व्यवहार गर्ने, अनि सत्यता सिद्धान्तहरूलाई उल्लङ्घन नगर्ने इच्छा गर्छन्, तैपनि, परिस्थितिहरू सधैँ तिनीहरूको इच्छाविपरीत जान्छन्। तिनीहरूले दोब्बर परिश्रम गरे पनि, तिनीहरूले पाउने परिणाम तिनीहरूको चाहनाअनुसार हुँदैन। चाहे मानिसहरूले जति सुकै सङ्घर्ष गरे पनि, जतिसुकै परिश्रम गरे पनि, जति सुकै सकारात्मक कुराहरूलाई प्रेम गर्ने सङ्कल्प र चाहना गरे पनि, आखिरमा तिनीहरूले वास्तविक जीवनमा अभ्यास गर्न सक्‍ने सत्यता कायम राख्न सक्‍ने सत्यताका सर्तहरू एकदमै थोरै हुन्छन्। मानिसहरूलाई हृदयको गहिराइमा सबैभन्दा बढी हैरान तुल्याउने कुरा यही हो। यसको कारणचाहिँ के हो त? एउट कारण त के हो भने, मानिसहरूलाई परम्परागत संस्कृतिले सिकाउने विभिन्‍न विचार र दृष्टिकोणहरूले तिनीहरूको हृदय, र बोलीवचन, कार्य, विचार, साथै तिनीहरूको आचरण र व्यवहारको शैली र तौरतरिकालाई अझै पनि नियन्त्रण गर्छ। तसर्थ, परम्परागत संस्कृतिलाई चिन्‍न, यसलाई चिरफार र खुलासा गर्न, यसलाई खुट्टयाउन र छर्लङ्ग देख्‍न, अनि अन्त्यमा यसलाई सदाको लागि त्याग्‍न मानिसहरूले एक प्रक्रिया अनुभव गर्नुपर्छ। यसो गर्नु अत्यन्तै महत्त्वपूर्ण छ, यो वैकल्‍पिक कुरा होइन। किनभने परम्परागत संस्कृतिले मानिसहरूको भित्री हृदयलाई नियन्त्रण गरिसकेको छ—यसले तिनीहरूको सम्पूर्णतालाई नियन्त्रण गर्छ। यसको अर्थ मानिसहरूले जीवनमा आफ्‍नो आचरण र मामलाहरूलाई सम्‍हाल्‍ने तरिकामा सत्यतालाई उल्‍लङ्घन गर्नबाट आफूलाई रोक्‍न सक्दैनन्, र आजको दिनसम्‍म बाध्य भए जस्तै तिनीहरू परम्‍परागत संस्कृतिद्वारा नियन्त्रित र प्रभावित हुन बाध्य हुन्छन्।

यदि व्यक्तिले परमेश्‍वरमाथिको आफ्‍नो विश्‍वासमा सत्यतालाई पूर्ण रूपमा स्विकार्न अनि राम्ररी अभ्यास र प्राप्त गर्न चाहन्छ भने, उसले परम्‍परागत संस्कृतिका विभिन्‍न विचार र दृष्टिकोणहरूलाई खोतलेर, चिरफार गरेर, अनि चिनेर यो कार्य सुरु गर्नुपर्छ। अवश्य नै, परम्‍परागत संस्कृतिका यी विचारहरूले हरेक व्यक्तिको हृदयमा महत्त्वपूर्ण स्थान ओगट्छ, तैपनि फरक-फरक मानिसहरूले यसको सैद्धान्तिकरणका फरक-फरक पक्षलाई समात्छन्; हरेक व्यक्तिले यसको फरक भागलाई ध्यान दिन्छ। कतिपय मानिसहरू यो भनाइको विशेष वकालत गर्छन्: “साथीको लागि गोली खान तयार छु।” तिनीहरू आफ्ना साथीहरूप्रति अत्यन्तै बफादार हुन्छन्, र तिनीहरूको लागि कुनै पनि कुराभन्दा पनि बढी महत्त्वपूर्ण बफादारिता नै हुन्छ। बफादारिता नै तिनीहरूको जीवन हुन्छ। तिनीहरू जन्‍मेको दिनदेखि नै बफादारिताका लागि जिउँछन्। कतिपय मानिसहरूले दयालाई अत्यन्तै महत्त्व दिन्छन्। यदि कसैले तिनीहरूलाई दया देखायो भने, चाहे त्यो ठूलो होस् वा सानो, तिनीहरू यसलाई हृदयमा राख्छन्, र यसको गुन फर्काउनु नै तिनीहरूको जीवनको सबैभन्दा महत्त्वपूर्ण कुरा बन्छ—यो तिनीहरूको जीवनको मिसन बन्छ। कतिपय मानिसहरूले अरूमा राम्रो छाप छोड्ने कुरालाई महत्त्व दिन्छन्; तिनीहरूले सम्मानजनक, आदर्श, सभ्य व्यक्ति बन्‍ने, र आफूप्रति अलाई आफ्नो सम्मान गर्न लगाउने र आफूलाई राम्रो सोच्न लगाउने कार्यमा ध्यान दिन्छन्। अरूले तिनीहरूको बारेमा राम्रो कुरा बोलून् भन्‍ने चाहन्छन्, राम्रो प्रतिष्ठा चाहन्छन्, प्रशंसा चाहन्छन्, र सबैबाट स्याबासी चाहन्छन्। परम्‍परागत संस्कृति र नैतिक आचरणका विभिन्‍न भनाइहरू पछ्याउने क्रममा हरेक व्यक्तिको ध्यान फरक-फरक कुरामा हुन्छ। कतिपयले ख्याति र सम्पत्तिलाई बहुमूल्य ठान्छन्, अरूले सत्यनिष्ठालाई, कतिपयले शुद्धतालाई बहुमूल्य ठान्छन् भने कतिपयले दयाको गुन फिर्ता गर्नुलाई। कतिपय मानिसहरूले बफादारिलाई बहुमूल्य ठान्छन्, कतिपयले परोपकारलाई भने कतिपयले सुचरित्रलाई बहुमूल्य ठान्छन्—तिनीहरूले सबैसँग शिष्ट र सभ्य व्यवहार गर्छन्, तिनीहरूले सधैँ अरूलाई बाटो छोडिदिने र प्राथमिकता दिने गर्छन्—र इत्यादि। हरेक व्यक्तिले फरक-फरक कुरामा ध्यान दिन्छ। त्यसकारण, यदि तँ परम्‍परागत संस्कृतिले तँलाई कसरी असर गरेको छ र कसरी नियन्त्रण गर्छ भनेर बुझ्‍न चाहन्छस् भने, यदि यसले तेरो हृदयको गहिराइमा कति धेरै महत्त्व बोक्छ भनेर जान्‍न चाहन्छस् भने, तैँले तँ कस्तो व्यक्ति होस्, र तैँले के कुरालाई बहुमूल्य ठान्छस् भनेर चिरफार गर्नैपर्छ। के तँ “सद्‌व्यवहार” लाई ध्यान दिन्छस् कि “परोपकार” लाई? तँ “विश्‍वसनीयता” लाई महत्त्व दिन्छस् कि “धैर्यतालाई”? परम्‍परागत संस्कृतिको कुन पक्षले तँलाई गहनतम रूपमा प्रभाव पारेको छ, र तँ किन परम्‍परागत संस्कृतिलाई पछ्याइरहेको छस् भनी चिरफार गर्न फरक-फरक दृष्टिकोणबाट र आफ्‍नो वास्तविक व्यवहारका आधारमा हेर्नैपर्छ। तैँले परम्‍परागत संस्कृतिको जुन सारलाई पछ्याउँछस्, तँ त्यस्तै प्रकारको व्यक्ति हुन्छस्। तँ कस्तो प्रकारको व्यक्ति होस्, त्यसैले तेरो जीवन नियन्त्रण गर्छ—अनि जुन कुराले तेरो जीवन नियन्त्रण गर्छ, तैँले पहिचान र विश्‍लेषण गर्नुपर्ने, बुझ्नुपर्ने, विद्रोह गर्नुपर्ने, अनि त्याग्‍नुपर्ने कुरा त्यही हो। तैँले यसलाई पत्ता लगाएर बुझिसकेपछि, बिस्तारै आफूलाई परम्‍परागत संस्कृतिबाट अलग गर्न सक्छस्, यसलाई साँच्चै त्याग्‍न सक्छस्, र अन्तिममा, यसबाट पूर्ण रूपमा उम्किएर यसलाई आफ्‍नो हृदयको गहिराइबाट उखालेर फाल्‍न सक्छस्। त्यसपछि तैँले पूर्ण रूपमा यसविरुद्ध विद्रोह गरेर यसलाई उन्‍मूलन गर्न सक्नेछस्। एकपटक यसो गरेपछि, त्यसउप्रान्त परम्‍परागत संस्कृतिले तेरो जीवनमा सबैभन्दा महत्त्वपूर्ण भूमिका खेल्नेछैन; बरु, परमेश्‍वरका वचनहरू र सत्यताले तेरो हृदयको गहिराइमा बिस्तारै मुख्य भूमिका खेल्‍न थाल्‍नेछन् र ती तेरो जीवन बन्‍नेछन्। परमेश्‍वरका वचनहरू र सत्यताले बिस्तारै त्यहाँ महत्त्वपूर्ण स्थान लिनेछन्, र परमेश्‍वरका वचनहरू र परमेश्‍वरले तेरो हृदयको सिंहासनमा बसेर तेरो राजाको रूपमा शासन गर्न थाल्‍नुहुनेछ। उहाँको वचन र उहाँले तेरो हरेक भाग ओगट्नुहुनेछ। त्यसपछि त के जीवनको हैरानी झन्कम हुनेछैन र? के तेरो जीवनबाट हैरानी झन्-झन् घट्दै जानेछैन र? (घट्दै जानेछ।) के त्यसपछि तँलाई सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिसहरू र कामकुराहरूलाई हेर्न र आफूलाई व्यवहारमा ढाल्न र कार्य गर्न झन् सजिलो हुनेछैन र? (हुनेछ।) निकै सजिलो हुनेछ। मलाई थाहा छ तिमीहरू सबैजना हरेक दिन आफ्‍नो कर्तव्यमा अत्यन्तै व्यस्त छौ। परमेश्‍वरका वचनहरू पढ्ने बाहेक, तिमीहरूले हरेक दिन सत्यताबारे सङ्गति गर्ने, सत्यता पढ्ने, सुन्ने, कण्ठ गर्ने, र लेख्ने पनि गर्नुपर्छ। तिमीहरूले धेरै समय र उर्जा खर्च गर्छौ, धेरै मूल्य चुकाउँछौ, धेरै कष्ट भोग्छौ, र सायद धेरै धर्मसिद्धान्त बुझ्छौ। तर, आफ्‍नो कर्तव्यनिभाउने कुरा आउँदा, तिमीहरूले सत्यता अभ्यास गर्न र सिद्धान्तहरू बुझ्‍न नसक्‍नु साह्रै नराम्रो कुरा हो। तिमीहरूले यति धेरै पटक सत्यताका विभिन्न पक्षहरूबारे सुनेका र सङ्गति गरेका छौ, तर तिमीहरूमाथि कुनै कुरा आइपर्दा, तिमीहरूलाई परमेश्‍वरका वचनहरू कसरी अनुभव गर्ने, अभ्यास गर्ने, वा उपयोग गर्ने भनी थाहा नै हुँदैन। तिमीहरूलाई सत्यताको अभ्यास कसरी गर्ने भन्‍ने थाहा छैन; अझै पनि तिमीहरूले यसबारे अरूसँग खोजी र छलफल गर्नुपर्छ। परमेश्‍वरका वचनहरूलाई व्यक्तिको हृदयमा जरा गाड्न किन यत्रो समय लाग्छ? उहाँका वचनहरूद्वारा सत्यता बुझ्‍न र सिद्धान्तहरू अनुसार व्यवहार गर्न किन यति गाह्रो हुन्छ? परम्‍परागत संस्कृतिले मानिसहरूमा पारेको ठूलो प्रभाव नै यसको एउटा मुख्य कारण हो भन्‍ने कुरालाई नकार्न सकिँदैन। यसले निकै लामो समयदेखि मानिसहरूको हृदयमा महत्त्वपूर्ण स्थान ओगटेको छ, र यसले मानिसहरूको विचार र मनलाई नियन्त्रण गर्छ। परम्‍परागत संस्कृतिले मानिसको भ्रष्ट स्वभावलाई बेलगाम छोडिदिन्छ; जसरी कसाईलाई खुकुरी चलाउन सहज हुन्छ, र माछालाई पानीमा जिउन सहज हुन्छ, त्यसरी नै तिनीहरूलाई ती भ्रष्ट स्वभाव प्रकट गर्न सजिलो हुन्छ। के कुरा यही होइन र? (हो।) परम्‍परागत संस्कृति र मानिसको भ्रष्ट स्वभाव निकै घनिष्ट रूपमा सम्बन्धित हुन्छन्। यी दुई वटा कुराले सहकार्य गर्छन् र एक-अर्कालाई बल दिन्छन्। माछाले पानी भेटे जस्तै भ्रष्ट स्वभावले परम्‍परागत संस्कृतिलाई भेट्दा, तिनले आफ्‍नो सम्पूर्ण क्षमता देखाउन सक्छन्। भ्रष्ट स्वभावले परम्‍परागत संस्कृतिलाई प्रेम गर्छ र त्यसलाई परम्परागत संस्कृतिको खाँचो हुन्छ। त्यसकारण, हजारौँ वर्ष परम्‍परागत संस्कृतिको प्रशिक्षित हुँदा, मानिस शैतानद्वारा पहिला कहिल्यै नतुल्याइए झैँ गरी गहन रूपमा भ्रष्ट तुल्याइएको छ, र मानिसको भ्रष्ट स्वभाव झन्-झन् गम्‍भीर र व्यापक भएको छ। परम्परागत संस्कृतिको देखावटी रूप र बाहिरी भेसभित्र लुकेर, यी भ्रष्ट स्वभावहरू झन्-झन् गम्‍भीर बन्दै, र झन्-झन् ढाक-छोप हुँदै गएका छन्। अहङ्कार, छल, दुष्टता, हठीपन, र सत्यतादेखि वितृष्ण मान्‍ने जस्ता स्वभावहरू झन्-झन् गहन रूपमा ढाकिएका र छोपिएका छन्—ती झन्-झन् चलाखीपूर्ण रूपमा प्रकट हुन्छन्, जसले गर्दा मानिसहरूलाई ती पत्ता लगाउन गाह्रो हुन्छ। त्यसकारण, परम्‍परागत संस्कृतिको प्रशिक्षण, निर्देशन, बहकाउ, र नियन्त्रणमा परेर, मानवजातिको संसार बिस्तारै के बन्दै गएको छ त? यो भूतहरूको संसार बनेको छ। मानिसहरू मानव जसरी जिउँदैनन्; तिनीहरूमा कुनै मानव रूप वा मानवता छैन। तैपनि, परम्‍परागत संस्कृतिलाई पक्रिरहने, यसद्वारा प्रशिक्षित, ओतप्रोत, र नियन्त्रित मानिसहरू आफ्नै महानता, आदर्शता र परमताप्रति झन्-झन् विश्‍वस्त हुँदै गइरहेका छन्। तिनीहरू अत्यन्तै घमन्डी भएका छन्; तिनीहरूमध्ये कसैले पनि आफूलाई महत्त्वहीन, अयोग्य, र सानो सृजित प्राणी ठान्दैन। तिनीहरूमध्ये कोही पनि सामान्य व्यक्ति बन्‍न इच्छुक छैन; तिनीहरू सबै प्रसिद्ध, महान्, र सन्त बन्‍न चाहन्छन्। परम्‍परागत संस्कृतिको प्रशिक्षणमुनि, मानिसहरू आफैलाई मात्र उछिन्न चाहँदैनन्—सारा संसार र सारा मानवजातिलाई नै उछिन्न चाहन्छन्। तिमीहरूले गैरविश्‍वासीहरूले गाउने त्यो गीत त सुनेका छौ नि, “म अझै माथि उड्न चाहन्छु,” अनि अर्को गीत यस्तो छ, “म त एउटा सानो चरो हुँ, उड्न त चाहन्छु, तर धेरै माथि उड्न सक्दिनँ।” के यी शब्‍दहरू तर्करहित, पूर्ण रूपमा मानवतारहीत र समझरहीत छैनन् र? के ती शैतानका बर्बर गर्जन होइनन् र? (हुन्।) ती त शैतानको क्रोधित चित्कार हुन्। त्यसकारण, यसलाई जसरी हेरिए पनि, परम्‍परागत संस्कृतिको विष मानिसको हृदयमा धेरै अघि सोसिइसकेको छ, र यसलाई रातारात हटाउन सकिँदैन। यो व्यक्तिगत कमजोरी वा खराब बानीलाई विजय गर्नु जस्तो सहज छैन—तिमीहरूले आफ्‍ना विचार, दृष्टिकोण, र भ्रष्ट स्वभावलाई उदाङ्गो पार्नुपर्छ, अनि सत्यताअनुसार आफ्‍नो जीवनबाट परम्‍परागत संस्कृतिको विषाक्त जरालाई उखेलेर फाल्‍नुपर्छ। त्यसपछि, तैँले परमेश्‍वरका वचनहरू र मागहरूअनुसार, मानिसहरू र कामकुराहरूलाई हेर्नुपर्छ, आफूलाई व्यवहारमा ढाल्नुपर्छ र कार्य गर्नुपर्छ अनि परमेश्‍वरका वचनहरूको सत्यतालाई आफ्‍नो मापदण्ड बनाउनुपर्छ। यसो गरेर मात्रै तँ परमेश्‍वरलाई पछ्याउने र उहाँमा विश्‍वास गर्ने सही मार्गमा साँच्चै हिँडिरहेको हुन्छस्।

सत्यता पछ्याउनुको सार्थकता र महत्त्व

परम्‍परागत संस्कृतिको विषयलाई चिरफार र खुलासा गर्नका लागि हामीले धेरै कुरा गरिसकेका छौँ, र हामीले यसको बारेमा विस्तृत रूपमा सङ्गति गरेका छौँ। हामीले यस विषयमा चाहे जति धेरै सङ्गति गरे पनि, वा जति लामो समयसम्‍म सङ्गति गरे पनि, यसको उद्देश्य भनेको मानिसहरूले सत्यता पछ्याउँदै गर्दा, देखा पर्ने विभिन्न कठिनाइ, वा तिनीहरूको जीवन प्रवेशमा रहेका विभिन्‍न कठिनाइ र समस्याहरूलाई समाधान गर्नु नै हो। यसको लक्ष्‍य भनेको सबै बाधा, अवरोध, र कठिनाइहरूलाई हटाउनु हो—जसमध्ये परम्‍परागत संस्कृतिका विभिन्‍न भनाइ, विचार र दृष्टिकोणहरू प्रमुख हुन्—जुन सत्यता पछ्याउने मानिसहरूको मार्गमा अवरोध बन्छन्। आजको दिनसम्म आउँदा, हामीले परम्‍परागत संस्कृतिको विषयमा हाम्रो सङ्गति आधारभूत रूपमा पूरा गरेका छौँ। के त्यसोभए हामीले सत्यता पछ्याउने विषयसँग सम्‍बन्धित शीर्षकहरूमा सङ्गति पूरा गरिसक्यौँ त? (छैन।) के परम्‍परागत संस्कृतिको विषयमा हामीले गरेको सङ्गति र विश्‍लेषण सत्यता पछ्याउने विषयसँग सम्‍बन्धित थियो? (थियो।) यो सत्यता पछ्याउने कार्यसँग सम्‍बन्धित थियो। सत्यता पछ्याउने मार्गमा मानिसहरूले सामना गर्ने सबैभन्दा ठूलो कठिनाइ परम्‍परागत संस्कृति नै हो। अब हामीले परम्‍परागत संस्कृतिबारे सङ्गति गर्ने कार्यलाई पुरा गरेपछि—जुन सत्यता पछ्याउने कार्यमा मानिसका लागि सबैभन्दा ठूलो बाधा हो—आज हामी “मानिसले किन सत्यता पछ्याउनै पर्छ?” भन्‍ने प्रश्‍नबारे सङ्गति गर्नेछौँ। मानिसले किन सत्यता पछ्याउनै पर्छ? के हामीले यस प्रश्‍नबारे यसभन्दा पहिले सङ्गति गरेका छौँ त? हामीले किन यसबारे सङ्गति गर्नैपर्छ र? के यो महत्त्वपूर्ण प्रश्‍न हो? (हो।) यो किन महत्त्वपूर्ण छ? आफ्ना विचारहरू बताओ। (मेरो बुझाइ के छ भने सत्यता पछ्याउने कार्य मानिसको मुक्तिसँग सिधै सम्‍बन्धित छ। हामी सबैमा अत्यन्तै भ्रष्ट स्वभाव छ, र हामी सानै उमेरदेखि परम्‍परागत संस्कृतिद्वारा प्रशिक्षित गरिएका र गहन रूपमा विषाक्त पारिएका छौँ, त्यसकारण हामीले सत्यता पछ्याउनैपर्छ, नत्र हामीले शैतानबाट आउने नकारात्मक कुराहरूलाई खुट्टयाउन सक्नेछैनौँ। हामीले सत्यता अभ्यास पनि गर्न सक्‍नेछैनौँ, अनि सकारात्मक रूपमा र परमेश्‍वरका अभिप्रायअनुसार कसरी व्यवहार गर्ने भनेर पनि हामीलाई थाहा हुँदैन। आफ्‍नो भ्रष्ट स्वभाव अनुसार व्यवहार र आचरण गर्न बाहेक हामीसँग कुनै विकल्‍प हुनेछैन। यदि कुनै व्यक्तिले परमेश्‍वरमा यसरी विश्‍वास गर्छ भने, अन्तिममा, ऊ अझै पनि जिउँदो शैतान नै रहनेछ, परमेश्‍वरले मुक्ति दिनुहुने व्यक्ति होइन। त्यसकारण, सत्यता पछ्याउनु अत्यन्तै महत्त्वपूर्ण हुन्छ। यसको साथै, सत्यता पछ्याएर मात्रै हाम्रो भ्रष्ट स्वभावलाई धुन सकिन्छ; मानिसहरू र कामकुराहरूलाई हेर्ने हाम्रो तरिका, र आचरण र व्यवहार गर्ने तरिकाबारे हाम्रो गलत विचारलाई सुधार गर्ने एक मात्र तरिका पनि यही नै हो। व्यक्तिले सत्यता बुझेपछि अनि प्राप्त गरेपछि मात्रै उसले आफ्‍नो कर्तव्य कुशलतापूर्वक गर्न र ऊ परमेश्‍वरप्रति समर्पित व्यक्ति बन्‍न सक्छ। नत्र, तिनीहरूले आफ्‍नो कर्तव्यमा मण्डलीको काममा बाधा र अवरोध ल्याउने कुराहरू गर्न अनजानमा नै आफ्‍नो भ्रष्ट स्वभाव पछ्याउनेछन्।) तिमीहरूले दुई वटा तर्क प्रस्तुत गऱ्यौ। मेरो प्रश्‍न के थियो? (मानिसले किन सत्यता पछ्याउनै पर्छ?) के त्यो सरल प्रश्‍न हो? यो सरल, कार्य-कारणको प्रश्‍न जस्तो सुनिन्छ। के तिमीहरू सबैजना, सत्यता पछ्याउने कार्य एक हिसाबमा व्यक्तिको मुक्तिसँग, र अर्को हिसाबमा बाधा-अवरोध सृजना नगर्ने कार्यसँग सम्बन्धित छ भन्‍ने दृष्टिकोण राख्छौ? (हजुर।) तिमीहरूले यस कुरालाई यसरी बताउँदा, प्रश्‍न निकै सरल जस्तो सुनिन्छ। के यो साँच्‍चै त्यति सरल छ त? आफ्ना विचारहरू बताओ। (मलाई लाग्छ, “मानिसले किन सत्यता पछ्याउनै पर्छ?” भन्‍ने प्रश्‍नको उत्तर सैद्धान्तिक दृष्टिकोणबाट दिन अलि बढी सजिलो छ जस्तो लाग्छ, तर जब यसमा वास्तवमै अभ्यास गर्ने र वास्तविकतामा प्रवेश गर्ने कुरा संलग्न हुन्छ, तब यो त्यति सरल हुँदैन।) “मानिसले किन सत्यता पछ्याउनै पर्छ?”—यसमा कति वटा प्रश्‍नहरू समावेश हुन्छन् त? यसमा सत्यता पछ्याउनुको अर्थ के हो, यसका कारणहरू के-के हुन् जस्ता प्रश्‍नहरू समावेश हुन्छन्—अरू? (सत्यता पछ्याउनुको महत्त्व।) सही भन्यौ: यसमा सत्यता पछ्याउनुको महत्त्व पनि समावेश हुन्छ; यसमा यी प्रश्‍नहरू समावेश हुन्छन्। यी कुराहरूलाई ध्यानमा राखी हेर्दा, के “मानिसले किन सत्यता पछ्याउनै पर्छ?” भन्‍ने प्रश्‍न सरल छ त? (छैन।) यी कुराहरूलाई ध्यानमा राखेर “मानिसले किन सत्यता पछ्याउनै पर्छ?” भन्‍ने प्रश्‍नलाई फेरि पनि सोचविचार गर। सुरुमा विगतलाई हेर—सत्यतालाई पछ्याउनु भनेको के हो? यसलाई कसरी परिभाषित गर्ने? (परमेश्‍वरका वचनहरूअनुसार र सत्यतालाई आफ्‍नो मापदण्डको रूपमा लिएर मानिसहरू र विभिन्न कामकुराहरूलाई हेर्नु, र सोहीअनुरूप आफूलाई व्यवहारमा ढाल्नु र कार्य गर्नु।) के त्यो सही हो? तिमीहरूले “पूर्ण रूपमा” भन्‍ने शब्‍द छुटाइरहेका छौ। फेरि पढ त। (“पूर्णतया परमेश्‍वरका वचनहरूअनुसार र सत्यतालाई आफ्‍नो मापदण्डको रूपमा लिएर मानिसहरू र विभिन्न कामकुराहरूलाई हेर्नु, सोहीअनुरूप आफूलाई व्यवहारमा ढाल्नु र कार्य गर्नु।”) “मानिसले किन सत्यता पछ्याउनैप र्छ?” भन्‍ने प्रश्‍न मानिसहरू र कामकुराहरूलाई, र आफ्‍नो आचरण र व्यवहारलाई हेर्ने मानिसहरूको दृष्टिकोणसँग सम्‍बन्धित छ। यो त मानिसहरूले कामकुराहरू र मानिसहरूलाई कसरी हेर्नुपर्छ, तिनीहरूले कसरी आचरण र व्यवहार गर्नुपर्छ; अनि तिनीहरूले किन पूर्ण रूपमा परमेश्‍वरका वचनहरूअनुसार अनि सत्यतालाई आफ्‍नो मापदण्ड बनाएर कामकुराहरू र मानिसहरूलाई हेर्नुपर्छ, साथै कसरी आचरण र व्यवहार गर्नुपर्छ भन्‍नेबारे हो। किन तिनीहरूले कार्य गर्ने यस्तो तरिका पछ्याउनुपर्छ त—के त्यस प्रश्नको जड यो होइन र? के आधारभूत प्रश्‍न त यो होइन र? (हो।) अब तिमीहरूले प्रश्‍नले जोड दिने आधारभूत कुरालाई बुझेका छौ। हामी प्रश्‍नलाई फर्केर हेरौँ, “मानिसले किन सत्यता पछ्याउनै पर्छ?” यो प्रश्‍न सरल छैन। यसमा सत्यतालाई पछ्याउनुको महत्त्व र मूल्य समावेश हुन्छ, र यसमा अर्को एउटा कुरा छ, जुन सबैभन्दा बढी महत्त्वपूर्ण छ: मानवजातिको सार र प्रवृत्तिको आधारमा, तिनीहरूलाई जीवनको रूपमा सत्यता चाहिन्छ नै, त्यसकारण तिनीहरूले यसलाई पछ्याउनैपर्छ। यो मानवजातिको भविष्य र अस्तित्वसँग पनि स्वत: सम्‍बन्धित छ। सरल रूपमा भन्दा, सत्यता पछ्याउने कार्य मानिसहरूको मुक्ति र तिनीहरूको भ्रष्ट स्वभाव परिवर्तनसँग सम्‍बन्धित छ। यो मानिसहरूले जिउने विभिन्‍न कुराहरू, तिनीहरूको प्रकटीकरण, र दैनिक जीवनमा तिनीहरूले देखाउने व्यवहारसँग पनि स्वत: सम्‍बन्धित छ। यदि मानिसहरू सत्यता पछ्याउँदैनन् भने, तिनीहरूले मुक्ति पाउने सम्‍भावना शुन्य हुन्छ भनेर सहि रूपमा भन्न सकिन्छ। यदि मानिसहरूले सत्यतालाई पछ्याउँदैनन् भने, तिनीहरूले परमेश्‍वरलाई प्रतिरोध गरिरहेका, धोका दिइरहेका, र इन्कार गरिरहेका छन् भन्‍ने कुराको सम्‍भावना शतप्रतिशत हुन्छ। तिनीहरूले कुनै पनि समय र स्थानमा परमेश्‍वरलाई प्रतिरोध गर्न र धोका दिन सक्छन्, र स्वतः, मण्डली र परमेश्‍वरको घरको काममा बाधा पुऱ्याउन, वा कुनै पनि समय र स्थानमा बाधा-अवरोध ल्याउन पनि सक्छन्। मानिसहरूले सत्यता पछ्याउनैपर्ने केही सरल र सबैभन्दा आधारभूत कारणहरू यी हुन्, जुन तिनीहरूको दैनिक जीवनमा देख्‍न र बुझ्‍न सकिन्छ। तर आज हामी “मानिसले किन सत्यता पछ्याउनै पर्छ?” भन्‍ने प्रश्‍नको केही महत्त्वपूर्ण भागहरूमा मात्र सङ्गति गर्नेछौँ। हामीले यो प्रश्‍नको सबैभन्दा आधारभूत पक्षहरूबारे सङ्गति गरिसक्यौँ, जसलाई मानिसहरूले धर्मसिद्धान्तसँग सम्बन्धित मामलाको रूपमा बुझेका र पहिचान गरेका छन्, त्यसकारण आज हामी ती आधारभूत र सरल प्रश्‍नहरूबारे सङ्गति गर्नेछैनौँ। हामीले केही मुख्य तत्वहरूबारे सङ्गति गरे पुग्छ। हामी किन सत्यता पछ्याउने विषयमा सङ्गति गरिरहेका छौँ त? स्पष्ट छ, यसभित्र केही महत्त्वपूर्ण प्रश्‍नहरू समावेश छन्, मानिसहरूले छर्लङ्ग बुझ्न नसक्ने, र तिनीहरूलाई थाहा नभएका, र तिनीहरूले बोध गर्न नसक्ने प्रश्‍नहरू, तर जसको लागि तिनीहरूको समझ र बुझाइको आवश्यकता पर्छ।

अ. मानिसले किन, परमेश्‍वरको दृष्टिकोणबाट सत्यता पछ्याउनैपर्छ

मानिसले किन सत्यता पछ्याउनै पर्छ? हामी मानिसहरूले यसबारे बोध गरिसकेका र बुझिसकेका आधारभूत पक्षहरूबाट सुरु गर्नेछैनौँ, न त मानिसहरूलाई थाहा भइसकेका धर्मसिद्धान्तबाट नै सुरु गर्नेछौँ। त्यसोभए, हामी कहाँबाट सुरु गर्नेछौँ त? हामीले यो प्रश्‍नको जडबाट, अर्थात् परमेश्‍वरको व्यवस्थापन योजना र परमेश्‍वरका अभिप्रायहरूबाट सुरु गर्नुपर्छ। यो प्रश्‍नको जडबाट सुरु गर्नु भनेको के हो? यसको अर्थ हामी परमेश्‍वरको व्यवस्थापन योजना, र परमेश्‍वरले मानवजातिलाई गर्नुभएको सृष्टिबाट सुरु गर्नेछौँ। मानिसहरू अस्तित्वमा आएदेखि, जीवित प्राणीले—सृष्टि गरिएको मानवजातिले—परमेश्‍वरबाट पहिलो सास प्राप्त गरेको समयदेखि नै, परमेश्‍वरले तिनीहरूको श्रेणीहरूमध्येबाट एउटा समूह प्राप्त गर्ने योजना बनाउनुभएको छ। यो समूहले उहाँका वचनहरूलाई बोध गर्न, बुझ्‍न, र पालन गर्न सक्नेछ। तिनीहरूले परमेश्‍वरका वचनहरूअनुसार, सबै थोक, परमेश्‍वरको अनगिन्ती सृष्टि, यसका वनस्पति, पशु-प्राणी, वन-जङ्गल, समुद्र, खोला, ताल, पहाड-पर्वत, झरना, समथर भूमि, र इत्यादि कुराको रेखदेखकर्ताका रूपमा कार्य गर्न सक्नेछन्। परमेश्‍वरले यो योजना बनाउनुभएपछि, त्यहीअनुसार उहाँले मानवजातिबाट आशा गर्न थाल्‍नुभयो। एक दिन मानिसहरूले यस मानवजाति, संसारमा अस्तित्वमा रहेका सबै थोक, र तिनीहरूमाझ जिउने विभिन्न प्राणीहरूको रेखदेखकर्ताका रूपमा कार्य गर्न सक्‍नेछन्, र तिनीहरूले सुव्यवस्थित रूपमा, अनि उहाँले तय गर्नुभएका विधि, नियम, र व्यवस्थाहरूअनुसार यसो गर्न सक्छन् भनी उहाँ आशा गर्नुहुन्छ। परमेश्‍वरले यो योजना र यी अपेक्षाहरू बनाइसक्नुभएको भए पनि, उहाँको अन्तिम उद्देश्य हासिल हुन निकै लामो समय लाग्नेछ। यो दश-बीस वर्ष, वा एक-दुई शताब्दीमा पुरा गर्न सकिने कुरा होइन, न त एक-दुई सहस्राब्दीमा पूरा गर्न सकिने कुरा हो। यसको लागि छ हजार वर्ष लाग्‍नेछ। यो प्रक्रिया दौरान, मानवजातिले विभिन्‍न याम, युग, काल, र परमेश्‍वरका कामका विभिन्‍न चरणहरू अनुभव गर्नुपर्छ। तिनीहरूले आकाशमा ताराहरू स्थानान्तरण भएको, समुद्रहरू सुकेको र चट्टानहरू धुलो बनेको अनुभव गर्नुपर्छ, अनि तिनीहरूले प्रभावशाली परिवर्तन अनुभव गर्नुपर्छ। प्रारम्भिक र अत्यन्तै थोरै मानवहरू हुँदादेखि नै, मानवजातिले धेरै उतार-चढाव, अनि यो संसारको उलटफेर र परिवर्तनहरू अनुभव गरेको छ, र त्यसपछि मानिसहरूको सङ्ख्या बिस्तारै बढ्दै गएको छ र तिनीहरूले क्रमिक रूपमा अनुभवहरू बटुलेका छन्, अनि मानवजातिको कृषि, अर्थव्यवस्था, अनि जिउने र बाँच्‍ने शैली बिस्तारै परिवर्तन भएर आएको छ र नयाँ प्रणालीहरू पैदा भएका छन्। निश्‍चित याम र निश्‍चित युगमा पुगेपछि मात्रै मानिसहरू परमेश्‍वरद्वारा न्याय, सजाय, विजय गरिने, अनि परमेश्‍वरले तिनीहरूलाई सत्यता, आफ्‍ना वचनहरू र आफ्ना अभिप्रायहरू व्यक्त गर्नुहुने स्तरमा पुग्न सक्छन्। यो स्तरमा पुग्‍नका लागि, यो संसारका सबै थोकले जस्तै मानवजातिले पनि ठूलो उथलपुथल अनुभव गरेको छ। आकाशमण्डल र ब्रह्माण्डमा पनि स्वत: ठूला-ठूला परिवर्तनहरू आएका छन्। परमेश्‍वरको व्यवस्थापनसँगै क्रमिक रूपमा यी श्रृंखलावद्ध परिवर्तनहरू आएका र देखा परेका छन्। मानिसहरूलाई परमेश्‍वरको अघि आउन र उहाँको विजय, न्याय, र सजाय, अनि उहाँका वचनहरूको आपूर्ति स्विकार्न सक्‍ने अवस्थामा पुग्‍न धेरै समय लागेको छ। तर त्यो ठीकै छ; परमेश्‍वरले प्रतीक्षा गर्न सक्‍नुहुन्छ, किनभने परमेश्‍वरको योजना, र उहाँको इच्छा त्यही हो। आफ्‍नो योजना र इच्छा पूरा गर्नका लागि परमेश्‍वरले लामो समय प्रतीक्षा गर्नुपर्छ। उहाँले अहिलेसम्‍म वास्तवमा अत्यन्तै लामो समयदेखि प्रतीक्षा गर्दै आउनुभएको छ।

मानवजातिले अज्ञानता, भ्रम, र अन्योलताको प्रारम्‍भिक चरण पार गरेपछि, परमेश्‍वरले तिनीहरूलाई व्यवस्थाको युगमा डोऱ्याउनुभयो। मानवजाति, एउटा नयाँ युग: परमेश्‍वरको व्यवस्थापन योजनाभित्रको एउटा युगमा प्रवेश गरेको भए पनि, त्यसउप्रान्त तिनीहरू भेडाका बथान जस्तै अनियन्त्रित र अनुशासन रहित भएर जिउन छोडेका भए पनि, तिनीहरू व्यवस्थाले तिनीहरूको जीवन अगुवाइ, निर्देशन, र मार्गदर्शन गर्ने वातावरणमा प्रवेश गरेका भए पनि, मानिसहरू व्यवस्थाले सिकाएका, बताएका, वा सुचित गरेका, वा मानव जीवनको दायराभित्र थाहा भइसकेका एक-दुई वटा सरल कुराहरू मात्रै जान्दथे: उदाहरणको लागि, चोर्नु भनेको के हो, वा व्यभिचार के हो, हत्या के हो, हत्याका लागि मानिसहरूलाई कसरी जिम्‍मेवार तुल्याइन्छ, आफ्‍नो छिमेकीसँग कसरी अन्तरक्रिया गर्ने, फलानो वा ढिकानो कार्य गर्दा मानिसहरूलाई कसरी जिम्‍मेवार तुल्याइन्छ। मानवजाति केही नजानेको र नबुझेको आफ्नो प्रारम्‍भिक परिस्‍थितिबाट परमेश्‍वरले तिनीहरूलाई सुचित गर्नुभएका मानव आचरणका केही सरल, अत्यावश्यक नियमहरू सिक्‍ने अवस्थामा आइपुगे। परमेश्‍वरले यी व्यवस्थाहरू घोषणा गर्नुभएपछि, व्यवस्थाको अधीनमा जिउने मानिसहरूलाई नियमहरू पछ्याउन र व्यवस्था पालन गर्न आयो, र तिनीहरूको मन र भित्री संसारमा, व्यवस्थाले तिनीहरूको आचरणलाई संयमित गर्ने र अगुवाइ गर्ने कुराको रूपमा काम गर्‍यो, र मानवजातिले मानिसको प्रारम्‍भिक रूप प्राप्त गर्‍यो। यी मानिसहरूले, तिनीहरूले केही नियमहरू पछ्याउनुपर्छ र केही व्यवस्थाहरू पालना गर्नुपर्छ भन्‍ने कुरा बुझे। यी मानिसहरूले ती कुराहरूलाई चाहे जसरी पछ्याए पनि र जति कडाइका साथ पालना गरे पनि, तिनीहरूमा व्यवस्थाभन्दा पहिले आउने मानिसहरूमा भन्दा बढी मानव स्वरूप थियो। तिनीहरूको व्यवहार र जीवनको कुरा गर्दा, तिनीहरू निश्‍चित मापदण्डहरूअनुसार, र निश्‍चित बन्धनहरू भित्र रहेर व्यवहार गर्थे र जिउँथे। तिनीहरू पहिलेको जस्तो अनभिज्ञ र अनजान अनि जीवनमा उद्देश्य रहित थिएनन्। परमेश्‍वरको व्यवस्था, र परमेश्‍वरले तिनीहरूका अघि घोषणा गर्नुभएका सबै अभिव्यक्तिहरूले तिनीहरूको हृदयमा जरा गाडेका थिए र त्यहाँ निश्‍चित स्थान ओगटेका थिए। मानवजाति त्यसपछि के गर्ने भन्‍ने विषयमा अनिश्चित भएन; तिनीहरू त्यसउप्रान्त उद्देश्य, दिशा, वा बन्धन रहित भएर जिउन छोडे। तैपनि, तिनीहरू परमेश्‍वरको योजना र परमेश्‍वरको चाहनाका मानिसहरू हुनबाट धेरै चुकेका थिए। तिनीहरू अझै पनि सबै थोकका मालिकको रूपमा व्यवहार गर्न सक्‍ने अवस्थभन्दा धेरै टाढा थिए। परमेश्‍वरले अझै पनि प्रतीक्षा गर्नु र धैर्यता देखाउनु आवश्यक थियो। व्यवस्थाको अधीनमा जिउने मानिसहरूलाई परमेश्‍वरको आराधना गर्न आए पनि, तिनीहरूले यसलाई औपचारिकताको रूपमा मात्रै पूरा गर्थे। तिनीहरूको हृदयको गहिराइमा परमेश्‍वरले लिनुभएको स्थान र उहाँको स्वरूप परमेश्‍वरको वास्तविक पहिचान र सारभन्दा पूर्ण रूपमा फरक थियो। त्यसकारण, तिनीहरू अझै पनि परमेश्‍वरले चाहनुभएको, कल्पना गर्नुभएको, सबै थोकको रेखदेखकर्ताका रूपमा कार्य गर्न सक्‍ने क्षमता भएका सृजित मानव थिएनन्। तिनीहरूको हृदयको गहिराइमा, परमेश्‍वरको सार, पहिचान, र हैसियत, अझै पनि मानवजातिको शासकको जस्तो मात्रै थियो, र मानिसहरू त्यस शासकका प्रजा वा लाभार्थीहरूबाहेक केही पनि थिएनन्। त्यसकारण, व्यवस्थाको अधीनमा जिउने र व्यवस्था मात्रै जानेका यी मानिसहरूलाई परमेश्‍वरले अझै पनि अघि बढिरहन अगुवाइ गर्नु आवश्यक थियो। यी मानिसहरूले व्यवस्था बाहेक केही पनि बुझ्दैन थिए; सबै थोकको रेखदेखकर्ताको रूपमा कसरी व्यवहार गर्ने भनेर तिनीहरूलाई थाहा थिएन; परमेश्‍वर को हुनुहुन्छ भनेर तिनीहरूलाई थाहा थिएन; अनि तिनीहरूलाई जिउने सही तरिका थाहा थिएन। तिनीहरूलाई परमेश्‍वरका मागहरू अनुसार कसरी आचरण गर्ने र जिउने भनी थाहा थिएन, न त पहिला जिएको भन्दा अझै अर्थपूर्ण रूपमा कसरी जिउने, वा मानिसहरूले आफ्‍नो जीवनमा के कुरा पछ्याउनुपर्छ, र इत्यादि कुराबारे नै थाहा थियो। व्यवस्थाको अधीनमा जिउने मानिसहरू यी कुराहरूबारे पूर्ण रूपमा अनभिज्ञ थिए। व्यवस्था बाहेक, यी मानिसहरूलाई परमेश्‍वरका माग, सत्यता, वा परमेश्‍वरका वचनहरूका बारेमा केही पनि थाहा थिएन। अवस्था यस्तो भएकोले, परमेश्‍वरले मानवजाति व्यवस्थाको अधीनमा जिइरहँदा तिनीहरूलाई सहिरहनुपर्ने थियो। यी मानिसहरू तिनीहरूभन्दा पहिलेका मानिसहरूभन्दा निकै माथिल्लो चरणका थिए—तिनीहरूले कम्तीमा पनि पाप भनेको के हो, अनि तिनीहरूले व्यवस्थालाई पालना गर्नुपर्छ र पछ्याउनुपर्छ, अनि व्यवस्थाको रूपरेखामुनि जिउनुपर्छ भनी बुझ्थे—तर तिनीहरू परमेश्‍वरका मागबाट अझै पनि टाढै थिए। तैपनि, परमेश्‍वरले अझै उत्सुकतापूर्वक आशा र प्रतीक्षा गरिरहनुभएको थियो।

युगहरूको विकाससँगै, मानवजातिको विकाससँगै, सबै कुराको परिचालनसँगै, अनि परमेश्‍वरको हातको प्रबन्ध र उहाँको सार्वभौमिकता, मार्गदर्शन, र अगुवाइसँगै, मानवजाति, यावत् थोक, अनि यो ब्रह्माण्ड नै सधैँ अघि बढिरहेका छन्। हजारौँ वर्षसम्‍म व्यवस्थाको बन्धनमा परेपछि, व्यवस्थाको अधीनमा रहेको मानवजातिले त्यसउप्रान्त व्यवस्था कायम राख्न सकेन, र परमेश्‍वरको कामलाई पछ्याउँदै अर्को युगमा प्रवेश गऱ्यो, जुन परमेश्‍वरले नै सुरु गर्नुभयो—अनुग्रहको युग। अनुग्रहको युगको आगमनमा, परमेश्‍वरले अगमवक्ताहरूलाई आफ्नो कामको भविष्यवाणी गर्न पठाउनुभएको थियो भन्‍ने तथ्यमा आधारित रहेर आफ्‍नो काम आरम्‍भ गर्नुभयो। कामको यो चरण मानिसले आफ्‍नो धारणामा कल्‍पना गरेको जस्तो कोमल वा इच्छा गरेको जस्तो थिएन, न त यो कामले तिनीहरूलाई सोचेको जस्तो राम्रो महसुस नै गरायो; बरु, बाहिरबाट हेर्दा, सबथोक अगमवाणी विपरीत गइरहेको जस्तो देखियो। यी परिस्थितिहरूबाट मानिसले कहिल्यै कल्‍पना गर्न नसक्ने एउटा तथ्य देखा पऱ्यो: परमेश्‍वर देहधारी हुनुभएको देह—प्रभु येशू—क्रूसमा टाँगिनुहुने तथ्य। यो सबै कुरा मानिसले अपेक्षा गरेको भन्दा फरक थियो। बाहिरबाट हेर्दा, यो सबै एउटा निर्दयी, हिंसात्मक घटना, भयानक दृश्य जस्तो देखियो, तर यो त परमेश्‍वरले व्यवस्थाको युग अन्त्य गरेर नयाँ युग सुरुवात गर्नुभएको कार्यको बिजारोपण थियो। यो नयाँ युग तिमीहरू सबैलाई अहिले थाहा भएको अनुग्रहको युग हो। अनुग्रहको युग परमेश्‍वरले व्यवस्थाको युगमा गर्नुभएका अगमवाणीहरूको विरोध गर्न आएको जस्तो देखियो। निश्चित रूपमा, यो परमेश्‍वरको देहधारी देह क्रूसमा टाँगिएको तथ्यको रूपमा पनि आयो। यी सबै घटनाहरू आकस्मिक र प्राकृतिक रूपमा, तिनका लागि उपयुक्त परिस्थितिहरूमा घटे। पुरानो युगलाई अन्त्य गरेर नयाँ युग प्रारम्‍भ गर्न—नयाँ युग ल्याउनका लागि परमेश्‍वरले प्रयोग गर्नुभएका माध्यमहरू यस्ता थिए। यो युगको सुरुवातमा भएका सबै घटनाहरू निकै निर्दयी र हिंसात्मक, अनि अकल्‍पनीय, र अचानक आएका भए पनि, र कुनै पनि कुरा मानिसले कल्‍पना गरेजस्तो सुन्दर वा कोमल नभए पनि—अनुग्रहको युगको सुरुवाती दृश्य भयानक र हृदय-विदारक भए पनि, त्यसमा उल्‍लास मनाउन लायक एउटा कुरा के थियो त? व्यवस्थाको युगको अन्त्यको अर्थ के भयो भने त्यसपछि परमेश्‍वरले मानवजातिका व्यवस्था अन्तर्गतका विभिन्‍न व्यवहारहरूलाई सहेर बस्नु पर्नेछैन; अर्थात मानिवजातिले परमेश्‍वरको काम र उहाँको योजनाअनुरूप, ठूलो अग्रगामी फड्को मारेर नयाँ युगमा प्रवेश गरेको थियो। निश्चित रूपमा, यसको अर्थ परमेश्‍वरको प्रतीक्षाको दिनहरू घटेका छन् भन्‍ने पनि थियो। मानवजाति नयाँ युग, नयाँ कालमा प्रवेश गर्‍यो, जसको अर्थ परमेश्‍वरको कामले एउटा ठूलो अग्रगामी कदम चालेको थियो, र उहाँको काम अघि बढ्दै जाँदा उहाँको चाहना बिस्तारै साकार हुनेवाला थियो। अनुग्रहको युगको आगमन सुरुमा त्यति प्रेमल थिएन, तर परमेश्‍वरको नजरमा, चाँडै देखा पर्न लागेको मानवजाति, अर्थात उहाँले चाहनुभएको मानवजाति उहाँका माग र उद्देश्यहरूको झन्-झन् नजिक आइरहेका थिए। यो हर्ष र तारिफ योग्य, उल्‍लास योग्य कुरा थियो। मानवजातिले परमेश्‍वरलाई क्रूसमा टाँगे पनि, र त्यो मानवजातिका लागि शोकमय दृश्य भए पनि, ख्रीष्‍टलाई क्रूसमा टाँगिएको क्षणको अर्थ, परमेश्‍वरको अर्को युग—अर्थात् अनुग्रहको युग—आइसकेको छ, र अवश्य नै, त्यस युगमा परमेश्‍वरले गर्नुहुने काम सुरुवातको कगारमा छ भन्‍ने थियो। त्योभन्दा पनि बढी, यसको अर्थ परमेश्‍वरको देहधारणको महान् काम पूरा भएको छ भन्‍ने थियो। परमेश्‍वरले विजेताको रूपमा, नयाँ नाम र स्वरूपका साथ संसारका मानिसहरूको सामना गर्नेवाला हुनुहुन्थ्यो, र उहाँको नयाँ कामका विषयवस्तुहरू मानवजातिका निम्ति खुलस्त गरिने र प्रकाश पारिनेथिए। र साथ-साथै, मानवजातिको हकमा, तिनीहरू त्यसउप्रान्त बारम्‍बार व्यवस्था उल्‍लङ्घन गरेको कारण अन्योलग्रस्त भइरहनेथिएनन्, न त व्यवस्था उल्‍लङ्घन गरेको कारण त्यसद्वारा दण्डित नै हुनेथिए। अनुग्रहको युगको आगमनले मानवजातिलाई परमेश्‍वरको अघिल्‍लो कामबाट निस्केर कामको नयाँ वातावरणमा प्रवेश गर्ने तुल्यायो जहाँ कामका नयाँ चरणहरू र नयाँ विधि छन्। यसले मानवजातिलाई नयाँ प्रवेश र नयाँ जीवन प्रदान गर्‍यो, र निश्चय नै, यसले परमेश्‍वर र मानिसबीचको सम्‍बन्धलाई अझ एक कदम नजिक बनायो। परमेश्‍वरको देहधारणको कारण, मानिस परमेश्‍वरको आमने-सामने आउन सक्‍ने भए। मानिसले परमेश्‍वरको वास्तविक र साँचो आवाज र वचनहरू सुने; मानिसले उहाँको कामको शैली, साथै उहाँको स्वभाव र इत्यादि कुरा देखे। मानिसले हरेक हिसाबमा यो कुरालाई आफ्‍नै कानले सुने र आफ्‍नै आँखाले देखे; तिनीहरूले परमेश्‍वर साँच्‍चै नै र वास्तवमै मानिसबीच आउनुभएको छ, परमेश्‍वर साँच्‍चै र वास्तविक रूपमा मानिसको आमने-सामने हुनुभएको छ, र परमेश्‍वर साँच्‍चै नै र वास्तवमै मानवजातिबीच जिउन आउनुभएको छ भन्‍ने कुरा स्पष्ट रूपमा अनुभव गरे। त्यो देहधारणमा परमेश्‍वरले गर्नुभएको कामको अवधि त्यति लामो नभए पनि, त्यो बेलाका मानवजातिले, मानिस परमेश्‍वरसँग जिउँदा कस्तो अनुभूति हुन्छ भन्‍ने कुरा, दह्रिलो र ठोस रूपमा अनुभव गरे। अनि यस्ता कुराहरू अनुभव गर्ने मानिसहरूले त्यो लामो समय अनुभव नगरे पनि, उहाँको त्यो देहधारणमा परमेश्‍वरले धेरै वचनहरू बोल्‍नुभयो, र ती वचनहरू निकै विशिष्ट थिए। उहाँले निकै काम पनि गर्नुभयो, र धेरै मानिसहरूले उहाँलाई पछ्याए। मानवजाति निश्चित रूपमा पुरानो युगको व्यवस्था अन्तर्गत आफ्‍नो जीवनलाई अन्त्य गरेर एउटा पूर्णत: नयाँ युगमा आयो: अनुग्रहको युगमा।

नयाँ युगमा प्रवेश गरेपछि, मानवजाति त्यसउप्रान्त व्यवस्थाका बन्धनहरूको अधीनमा होइन, तर परमेश्‍वरका नयाँ माग र नयाँ वचनहरूको अधीनमा जिउन थाल्यो। परमेश्‍वरका नयाँ वचन र नयाँ मागका कारण, मानवजातिले नयाँ जीवन विकास गर्‍यो जसको स्वरूप फरक थियो, परमेश्‍वरमाथि विश्‍वास गर्ने जीवन जसको स्वरूप र विषयवस्तु फरक थियो। यो जीवन परमेश्‍वरले मानिसबाट गर्नुहुने मागहरूको मापदण्ड पूरा गर्ने कार्यमा व्यवस्थाको युगको अधीनमा रहेको पहिलेको जीवनभन्दा एक कदम माथि आयो। परमेश्‍वरले मानवजातिका लागि नयाँ आज्ञाहरू जारी गर्नुभयो, र मानिसहरू त्यो बेला जस्ता थिए त्यसको आधारमा मानवजातिको लागि अझै सटीक र अझै उपयुक्त व्यवहारका मापदण्डहरू जारी गर्नुभयो, साथै मानिसहरू र कामकुराहरूप्रतिको मानिसको दृष्टिकोण, र उसको आचारण र व्यवहारको मापदण्ड र सिद्धान्तहरू जारी गर्नुभयो। त्यो बेला उहाँले बोल्‍नुभएका वचनहरू अहिले बोल्नुभएका वचनहरू जति निश्‍चित थिएनन्, न त ती अहिलेका भए जस्तो धेरै मात्रामा नै थिए, तैपनि व्यवस्थाको अधीनबाट भर्खर निस्केर आएको त्यो बेलाको मानिसका लागि, ती वचन र मागहरू पर्याप्त थिए। त्यो बेलाका मानिसहरूको कद र तिनीहरू सुसज्‍जित भएका कुराका आधारमा, तिनीहरूले हासिल गर्न र प्राप्त गर्न सक्‍ने कुराहरू यी मात्रै थिए। उदाहरणका लागि, परमेश्‍वरले मानिसहरूलाई नम्र, धैर्य, सहनशील हुन, क्रूस बोक्‍न, र इत्यादि कुरा गर्न भन्नुभयो; व्यवस्थापछि परमेश्‍वरले मानिसबाट गर्नुभएका निश्‍चित मागहरू यिनै थिए, जसमा मानवता कसरी जिइनुपर्छ भन्‍ने कुराहरू समावेश थिए। यस बाहेक, व्यवस्थाको अधीनमा जिएको मानिसले अनुग्रहको युगको आगमनको कारण परमेश्‍वरबाट प्रशस्त र निरन्तर बगी आइरहने अनुग्रह, आशिष्, र अरू यस्तै कुराहरूको आनन्द उठायो। त्यस युगको मानवजाति साँचो सुखमा जिइरहेका थिए। प्रत्येक व्यक्ति खुसी थियो, र प्रत्येक व्यक्ति परमेश्‍वरको आँखाको नानी, उहाँका काखमा रहेका बालकहरू थिए। तिनीहरूले आज्ञाहरू कायम राख्नुपर्थ्यो, र यस बाहेक केही असल व्यवहार देखाउनुपर्थ्यो, मानिसका धारणा र कल्‍पनासँग मिल्‍ने व्यवहार, तर मानवजातिका लागि, परमेश्‍वरको अनुग्रह अझै बढी मात्रामा थियो। उदाहरणका लागि भूत लागेका कारण आउने रोगहरूबाट मानिसहरूलाई निको पारियो, र तिनीहरूमा भएका अशुद्ध पिशाच र दुष्ट आत्‍माहरूलाई हटाइयो। मानिसहरू समस्यामा वा खाँचोमा हुँदा, परमेश्‍वरले तिनीहरूका लागि अपवाद स्वरूप चिन्‍ह र चमत्कार देखाउनुहुन्थ्यो, ताकि तिनीहरू आफ्‍ना विभिन्‍न रोगबाट निको हुन सकून्, र तिनीहरूको देह सन्तुष्ट हुन सकोस्, र तिनीहरूले खान र लाउन पाऊन्। त्यो युगमा मानिसहरूलाई आनन्द उठाउनका निम्ति कति धेरै अनुग्रह र आशिषहरू थिए। केवल आज्ञाहरू पालना गर्ने बाहेक, मानवजाति बढीमा धैर्य, सहनशील, प्रेमिलो, र इत्यादि मात्रै थियो। सत्यता वा परमेश्‍वरले मानिसबाट गर्नुभएका मागसँग सम्बन्धित कुराहरूबारे मानिसलाई यो भन्दा बढी केही पनि थाहा नै थिएन। मानिस पूर्ण रूपमा परमेश्‍वरको अनुग्रह र आशिषको आनन्द उठाउने कार्यमा नै केन्द्रित रहेकोले, र त्यो बेलाका मानिसलाई प्रभु येशूले गर्नुभएको प्रतिज्ञाका कारण, मानिसलाई अन्त्यहीन रूपमा परमेश्‍वरको अनुग्रहको आनन्द उठाउने बानी प्राप्त पऱ्यो। मानवजातिले के सोचे भने, तिनीहरूले परमेश्‍वरमा विश्‍वास गरे भने, तिनीहरूले परमेश्‍वरको अनुग्रहको आनन्द उठाउनुपर्छ, र त्यो तिनीहरूको अधिकार हो। तर तिनीहरूलाई सृष्टिका प्रभुको आराधना गर्न, वा सृष्टि गरिएको प्राणीको स्थानमा बस्न, र सृष्टि गरिएको प्राणीको कर्तव्य पूरा गर्न, र सृष्टि गरिएको असल प्राणी बन्‍न आउँदैनथियो। न त तिनीहरूलाई परमेश्‍वरमा कसरी समर्पित हुने, वा उहाँप्रति कसरी बफादार हुने, वा उहाँका वचनहरूलाई कसरी स्विकार्ने र मानिसहरू र कामकुराहरूलाई हेर्ने आफ्नो दृष्टिकोण, अनि आचरण र व्यवहारको आधारको रूपमा कसरी प्रयोग गर्ने भनेर थाहा थिएन। मानिस यस्ता सबै कुराबारे निकै अनजान थियो। अनि सामान्य रूपमा परमेश्‍वरको अनुग्रह प्राप्त गर्नुका साथै, मानिस सामान्य रूपमा नै मृत्युपछि स्वर्गमा प्रवेश गर्न, र त्यहाँ प्रभुसँगै असल आशिषहरूको आनन्द उठाउन चाहन्थ्यो। यति मात्र होइन, अनुग्रहको युगमा जिउने मानवजाति, अर्थात् अनुग्रह र आशिषहरूका बीचमा जिउने मानवजातिले गलत रूपमा के विश्‍वास गरे भने, परमेश्‍वर कृपालु, प्रेमिलो परमेश्‍वर मात्रै हुनुहुन्छ, उहाँको सार कृपा र प्रेमिलो-दया बाहेक केही पनि होइन। तिनीहरूका लागि, कृपा र प्रेमिलो-दया परमेश्‍वरको पहिचान, हैसियत, र सारको प्रतीक थिए; तिनीहरूको लागि सत्यता, मार्ग, र जीवनको अर्थ परमेश्‍वरका अनुग्रह र आशिषहरू, वा सायद क्रूस उठाएर क्रूसको मार्ग हिँड्नु मात्रै थियो। अनुग्रहको युगमा मानिसहरूको परमेश्‍वरबारे ज्ञान र उहाँप्रतिको झुकावमा, साथै मानवजाति र मानिसहरू स्वयम्‌प्रतिको तिनीहरूको झुकाव र ज्ञानमा यति मात्रै कुराहरू थिए। त्यसैले, कारणहरू र यसको जडलाई नियाल्दा: के कुराले यी परिस्‍थितिहरूमा डोऱ्यायो त? कोही पनि यसको दोषी छैन। तिमीहरूले परमेश्‍वरलाई अझै ठोस रूपमा वा पूर्ण रूपमा काम नगरेकोमा, नबोलेकोमा दोष दिन मिल्दैन, र तिमीहरूले जिम्‍मेवारी मानिसको काँधमा पनि थोपर्न मिल्दैन। किन? किनभने मानिस सृष्टि गरिएको मानवजाति, अर्थात् सृष्टि गरिएको प्राणी हो। तिनीहरू व्यवस्थाको युगबाट निस्केर अनुग्रहको युगमा आए। परमेश्‍वरको काम अघि बढ्ने क्रममा मानिसले जति सुकै वर्ष यो कामको अनुभव गरेको भए पनि, परमेश्‍वरले मानिसलाई प्रदान गर्नुभएको, उहाँले गर्नुभएको कुरा नै मानिसले प्राप्त गर्न र जान्‍न सक्थे। तर त्यसभन्दा बाहिर, मानवजातिसँग परमेश्‍वरले नगर्नुभएको काम, उहाँले नबोल्‍नुभएको वचन, र प्रकट नगर्नुभएको कुरालाई बुझ्ने वा जान्ने कुनै क्षमता थिएन। तर वस्तुगत परिस्‍थितिहरू र समग्र चित्रलाई हेर्दा, हजारौँ वर्षदेखि प्रगति गर्दै आएको मानवजाति अनुग्रहको युगमा आइपुगेका थिए, तिनीहरूको बुझाइ त्योभन्दा अगाडि जान सक्दैनथियो, र परमेश्‍वरले जुन काम गरिरहनुभएको थियो त्यस्तो काम मात्रै गर्न सक्‍नुहुन्थ्यो। किनभने व्यवस्थाको युगबाट उदय भएको मानवजातिलाई सजाय दिनु वा न्याय गर्नु आवश्यक थिएन, न त विजय गरिनु नै पर्थ्यो, न त सिद्ध पारिनुपर्थ्यो। त्यो बेला मानवजातिलाई एउटै कुरा मात्रै चाहिएको थियो। त्यो के थियो? पापबलि, परमेश्‍वरको बहुमूल्‍य रगत। मानवजाति व्यवस्थाबाट निस्केर आएपछि तिनीहरूलाई चाहिएको एउटै कुरा, परमेश्‍वरको बहुमूल्‍य रगत, अर्थात् त्यो पापबलि मात्रै थियो। त्यसकारण, त्यो युगमा, मानवजातिको खाँचो र वास्तविक परिस्‍थितिहरूको कारण, परमेश्‍वरले गर्नुपर्ने काम भनेको आफ्‍नै देहधारणको आफ्‍नो बहुमूल्‍य रगतलाई पापबलिको रूपमा अर्पण गर्नु थियो। व्यवस्थाअन्तर्गत जिइरहेको मानवजातिलाई छुटकारा दिने एउटै मात्र उपाय त्यही मात्रै थियो। परमेश्‍वरले पापको मूल्य र पापबलिको रूपमा आफ्‍नो बहुमूल्‍य रगत दिएर, मानवजातिको पाप हटाउनुभयो। र मानिसको पाप हटाइएपछि मात्रै मानिस परमेश्‍वरको अघि पाप रहित रूपमा आउन योग्य भयो, र उसले उहाँको अनुग्रह र निरन्तर अगुवाइ स्विकार्न सक्यो। परमेश्‍वरको बहुमूल्‍य रगत मानवजातिलाई अर्पण गरिएको थियो, र त्यो मानवजातिका निम्ति अर्पण गरिएले मानवजातिलाई छुटकारा दिन सकियो। भर्खरै छुटकारा दिइएका मानवजातिले के बुझ्‍न सक्थे र? भर्खरै छुटकारा दिइएका मानवजातिलाई के चाहिएको थियो? मानवजातिलाई तुरुन्तै विजय गरिएको, न्याय गरिएको, र सजाय दिइएको भए, तिनीहरूसँग यस कुरालाई स्वीकार गर्ने क्षमता हुनेथिएन। तिनीहरूसँग स्विकार्ने त्यस्तो क्षमता थिएन, न त तिनीहरूको अवस्था यो सब कुरा बुझ्‍ने खालको नै थियो। त्यसकारण, परमेश्‍वरको पापबलि, साथै उहाँको अनुग्रह, आशिष्, सहनशीलता, धैर्यता, कृपा, र प्रेमिलोदया बाहेक, मानवजाति त्यति बेला जुन अवस्थामा थिए, त्यो अवस्थामा तिनीहरूले परमेश्‍वरले मानिसको व्यवहारबारे गर्नुभएका केही सरल मागहरू भन्दा बढी अरू कुनै कुरा स्विकार्न सक्दैनथिए। ती कुराहरू बाहेक अरू कुनै कुरा स्विकार्न सक्दैनथिए। अनि मानिसको मुक्तिसँग अझै गहन रूपमा सम्‍बन्धित सबै सत्यताहरू—मानवजातिमा के-कस्ता गलत विचार र दृष्टिकोणहरू छन्; तिनीहरूमा के-कस्ता भ्रष्ट स्वभावहरू छन्; परमेश्‍वर विरुद्ध तिनीहरूमा के-कस्ता विद्रोही सार छन्; हामीले भर्खरै सङ्गति गरे अनुसार, मानवजातिले कायम राख्ने परम्‍परागत संस्कृतिको सार के हो; शैतानले मानवजातिलाई कसरी भ्रष्ट तुल्याउँछ; र इत्यादि कुरा—त्यो बेलाका मानवजातिले यस बारे कुनै पनि कुरा बुझ्न सक्थेन। त्यस्ता परिस्‍थितिहरूमा, परमेश्‍वरले सबैभन्दा सरल तरिकाले, सबैभन्दा सीधा रूपमा मात्रै, आचरणका सबैभन्दा प्रारम्‍भिक मागहरूसाथ मानवजातिलाई चेतावनी दिन र ऊबाट मागहरू गर्न सक्‍नुहुन्थ्यो। त्यसकारण, अनुग्रहको युगमा मानवजातिले केवल अनुग्रह र असीमित रूपमा परमेश्‍वरको बहुमूल्‍य रगतको पापबलिको आनन्द उठाउन सक्थ्यो। तर, अनुग्रहको युगमा सबैभन्दा महान् कुरा सम्पन्न गरिसकिएको थियो। अनि त्यो कुरा के थियो? परमेश्‍वरको बहुमूल्‍य रगतद्वारा परमेश्‍वरले मुक्ति दिनुपर्ने मानवजातिको पाप क्षमा गरिएको थियो। यो उत्सव मनाउन लायक कुरा हो; परमेश्‍वरले अनुग्रहको युगमा गर्नुभएको सबैभन्दा महान् कार्य यही थियो। मानिसको पाप क्षमा गरिएको भए पनि, र मानिस परमेश्‍वर सामु उप्रान्त पापी देहको स्वरूपमा वा पापीको रूपमा नआउने भए पनि, बरु पापबलिद्वारा तिनीहरूको पाप क्षमा गरिएको र तिनीहरू अब परमेश्‍वरसामु आउन योग्य भए पनि, परमेश्‍वरसँग मानिसको सम्‍बन्ध सृष्टिकर्तासँग सृष्टि गरिएको प्राणीको सम्‍बन्ध जस्तो हुनुपर्थ्यो त्यस्तो अवस्थामा अझै पनि पुगेको थिएन। अझै पनि यो सृष्टिकर्तासँग सृष्टि गरिएको मानवजातिको सम्‍बन्ध जस्तो हुनुपर्ने हो त्यस्तो थिएन। अनुग्रहको अधीनमा रहेको मानवजाति अझै पनि परमेश्‍वरले तिनीहरूबाट माग गर्नुभएको भूमिकाबाट, सबै थोकको मालिक र रेखदेखकर्ता बन्‍ने अवस्थाबाट अझै पनि निकै टाढा थियो। त्यसकारण, परमेश्‍वरले प्रतीक्षा गर्नुपर्थ्यो; उहाँ धैर्य हुनुपर्थ्यो। परमेश्‍वरले प्रतीक्षा गर्नुपर्थ्यो भन्नुको अर्थ के हो? यसको अर्थ के हो भने त्यो बेला मानवजातिले परमेश्‍वरको अनुग्रहमा जिउन जारी राख्नुपर्थ्यो, र परमेश्‍वरले अनुग्रहको युगमा गर्नुहुने विभिन्‍न प्रकारका कामको बीचमा जिउन जारी राख्नुपर्थ्यो। परमेश्‍वरले केही मानिसहरू वा एउटा जातिलाई मात्रै होइन धेरैलाई मुक्ति दिन चाहनुहुन्छ; उहाँको मुक्ति एउटा जाति वा एउटा सम्प्रदायमा भएका मानिसहरूमा मात्रै सीमित छैन। त्यसकारण, अनुग्रहको युग पनि व्यवस्थाको युग जस्तै हजारौँ वर्षसम्‍म जारी रहनुपर्थ्यो। वर्षौं वर्षसम्‍म, पुस्तौँ पुस्तासम्‍म मानवजाति परमेश्‍वरले अगुवाई गर्नुभएको नयाँ युगमा जिइरहनु आवश्यक थियो। मानिसले यसरी कैयौँ युग जिउनुपर्छ—मानिसले कैयौँ पटक ताराहरू प्रतिस्थापन भएको, कैयौँ समुद्र सुकेको र पत्थरहरू खिएर गएको, कैयौँ महासागर सुकेर उर्वर भूमि बनेको भोग्नुपर्छ, र विभिन्‍न अवधिका मानवजातिमा हुने फरक-फरक परिवर्तनहरू भोग्नुपर्छ, र पृथ्वीका असङ्ख्य कुराहरूमा आउने फरक-फरक परिवर्तनहरू भोग्नुपर्छ। अनि तिनीहरूले यी सब कुरा अनुभव गर्ने क्रममा, परमेश्‍वरका वचनहरू, उहाँको काम, र प्रभु येशूले अनुग्रहको युगमा मानवजातिलाई छुटकारा दिनुहुने तथ्य पृथ्वीको कुना-कुनासम्म, हरेक सडक र गल्‍ली, र घुम्तीहरूमा हरेक घर-परिवारलाई थाहा नभएसम्म फैलियो। अनि त्यही समय, त्यो युग, अर्थात् व्यवस्थाको युगपछि आएको अनुग्रहको युग समापन हुनुपर्नेथ्यो। परमेश्‍वरले यो युगमा चुपचाप पर्खने काम मात्रै गर्नुभएन; उहाँले प्रतीक्षा गर्ने क्रममा, उहाँले अनुग्रहको युगका मानवजातिमा विभिन्‍न तरिकाले काम गर्नुभयो। उहाँले यो युगका मानवजातिलाई अनुग्रह र आशिषहरू दिँदै अनुग्रह-आधारित आफ्‍नो कामलाई जारी राख्‍नुभयो, ताकि उहाँको व्यवहार, काम, बोलीवचन, र उहाँले काम गर्नुभएको तथ्य र अनुग्रहको युगमा उहाँका अभिप्रायहरू उहाँले चुन्‍नुभएको हरेक व्यक्तिको कानमा पुगोस्। उहाँले चुन्‍नुभएको हरेक व्यक्तिलाई उहाँले आफ्‍नो पापबलिको लाभ उठाउन सक्षम तुल्याउनुभयो, ताकि तिनीहरू त्यसउप्रान्त उहाँको अघि पापी देहको स्वरूपमा, वा पापीहरू झैँ नआऊन्। अनि परमेश्‍वरसँग मानिसको सम्‍बन्ध त्यसउप्रान्त व्यवस्थाको युगमा जस्तो उहाँलाई कहिल्यै देख्‍न नपाउने किसिमको रहेन, बरु यो सम्‍बन्ध त्यो भन्दा एक कदम अगाडि बढेर विश्‍वासीहरू र प्रभुबीच को सम्‍बन्ध, विश्‍वासीहरू र ख्रीष्टबीचको सम्‍बन्ध जस्तैभयो, तर अझै पनि त्यस्तो सम्‍बन्ध परमेश्‍वरले मानवजाति र परमेश्‍वरको बीचमा, सृष्टि गरिएको प्राणी र सृष्टिकर्ताको बीचमा अन्तत: चाहनुभएको सम्‍बन्ध होइन। त्यो बेलाको तिनीहरूको सम्‍बन्ध स्पष्ट रूपमा अझै पनि सृष्टि गरिएका प्राणीहरू र सृष्टिकर्ताबीच हुनुपर्ने सम्‍बन्ध भन्दा निकै टाढा थियो, तर व्यवस्थाको युगमा मानवजाति र परमेश्‍वरको बीचमा रहेको सम्‍बन्धको तुलनामा, यसले ठूलो प्रगति भएको प्रतिनिधित्व गर्छ। यो आनन्द र उत्सवको कारण बन्यो। तर सम्‍बन्ध यस्तो भए पनि, परमेश्‍वरले अझै पनि मानवजातिलाई डोर्याउनु पर्थ्यो; उहाँले मानवजातिलाई अघि डोर्याए लैजानु पर्नेथियो, जसको हृदयको गहिराइ परमेश्‍वरबारे धारणा, र कल्‍पना, अनुरोध, र मागहरू, अनि विद्रोहीपन र प्रतिरोधले भरिएको थियो। किन? किनभने त्यस्तो मानवजातिले परमेश्‍वरको अनुग्रहमा आनन्द लिन जानेका थिए होलान्, र तिनीहरूले परमेश्‍वर कृपालु र प्रेमिलो हुनुहुन्छ भन्‍ने जानेका थिए होलान्, तर त्यस बाहेक, तिनीहरूलाई परमेश्‍वरको वास्तविक पहिचान, हैसियत, र सार बारे केही पनि थाहा थिएन। त्यस्तो मानवजातिले शैतानको भ्रष्टता भोगेका हुनाले, तिनीहरूले परमेश्‍वरको अनुग्रहको आनन्द उठाए पनि, तिनीहरूको सार र तिनीहरूको हृदयको गहिराइमा भएका विभिन्‍न धारणा र विचारहरू परमेश्‍वर विरोधी र उहाँ विपरीत नै रहे। मानिसलाई परमेश्‍वरमा कसरी समर्पित हुने वा सृष्टि गरिएको प्राणीको कर्तव्य कसरी पूरा गर्ने भनेर थाहा थिएन, सन्तोषजनक सृष्टि गरिएको प्राणी कसरी बन्‍ने भनी थाहा हुनु त परको कुरा हो। निश्चित रूपमा, सृष्टिका प्रभुलाई कसरी आराधना गर्ने भनेर जान्‍ने त झन् कोही पनि थिएन। त्यो हदसम्‍म भ्रष्ट तुल्याइएका भ्रष्ट मानवजातिलाई संसारका असङ्ख्य कुराहरू हस्तान्तरण गरिएको भए, त्यो त शैतानकै हातमा ती कुराहरू सुम्पेको जस्तै हुनेथियो। त्यसका परिणामहरू पनि पूर्णत: उस्तै हुनेथिए, तिनलाई कुनै पनि कुराले फरक बनाउनेथिएन। त्यसकारण, परमेश्‍वरले आफ्‍नो कामलाई अझै पनि जारी राख्‍नु आवश्यक भयो, आफूले गर्ने कामको अर्को चरणमा मानवजातिलाई निरन्तर डोर्याइरहनु आवश्यक भयो। त्यो चरण परमेश्‍वरले लामो समयदेखि प्रतीक्षा गर्नुभएको, लामो समयदेखि तृष्णा गर्नुभएको कुरा, र आफ्‍नो धैर्यताले लामो समय अघि देखि मूल्य चुकाउनुभएको कुरा थियो।

अब, अन्तिममा, मानवजातिले परमेश्‍वरको पर्याप्त र प्रशस्‍त अनुग्रहको आनन्द उठाइसकेको हुनाले, यो संसार र मानवजातिलाई जुनसुकै दृष्टिकोणबाट हेर्दा पनि, तिनीहरू यस्तो स्तरमा आइपुगेका छन् जसमा उहाँले मानवजातिलाई मुक्ति दिने आफ्‍नो वास्तविक काम गर्न सक्‍नुहुन्छ। तिनीहरू परमेश्‍वरले मानवजातिलाई विजय गर्ने र सजाय दिने अनि न्याय गर्ने समयमा आइपुगेका छन्, जब उहाँले मानवजातिलाई सिद्ध पार्न, र मानवजातिबाट यावत् थोकमाझ सबै थोकको रेखदेख गर्न सक्ने एउटा समूह प्राप्त गर्न धेरै सत्यता व्यक्त गर्नुहुनेछ। यो समय आइसकेको हुनाले, परमेश्‍वरले अब धैर्यता देखाउनु पर्दैन, न त उहाँले अनुग्रहको युगका मानवजातिलाई अनुग्रहमा जिउन डोर्याउन जारी राख्नुपर्छ। अबदेखि उहाँले अनुग्रहमा जिइरहेको मानवजातिलाई आपूर्ति, वा गोठाला, वा रेखदेख, वा तिनीहरूलाई जगेर्ना गरिरहनु पर्दैन; अबदेखि उहाँले मानवजातिलाई अथक रूपमा र सर्तरहित रूपमा अनुग्रह र आशिष प्रदान गरिरहनुपर्दैन; मानवजातिले उहाँको पटक्कै आराधना नगरी लोभी भएर कुनै लाज नमानी उहाँको अनुग्रह लिँदै गर्दा, उहाँ आफ्‍नो अनुग्रह दिने कुरामा मानवजातिप्रति सर्तरहित रूपमा धैर्य हुनु पर्दैन। यसको सट्टा परमेश्‍वरले आफ्ना अभिप्रायहरू, आफ्‍नो स्वभाव, आफ्‍नो हृदयको साँचो आवाज, र आफ्‍नो सार व्यक्त गर्नुहुनेछ। यस अवधिमा, परमेश्‍वरले मानवजातिलाई चाहिने कैयौँ सत्यता र वचनहरू प्रदान गर्दै गर्दा, आफ्‍नो साँचो स्वभाव, अर्थात् धर्मी स्वभाव पनि प्रकट र व्यक्त गरिरहनुभएको छ। अनि आफ्‍नो धर्मी स्वभाव व्यक्त गर्ने क्रममा, उहाँले खोक्रो रूपमा न्याय र दोषारोपणका केही वाक्यहरू प्रदान गर्नुहुन्छ, अनि काम सक्काउनुहुन्छ भन्‍ने होइन; बरु, उहाँले मानवजातिको भ्रष्टता, तिनीहरूको सार, र तिनीहरूको शैतानी कुरूपता खुलासा गर्न तथ्यहरूको प्रयोग गर्नुहुन्छ। उहाँले उहाँ विरुद्धको मानवजातिको विद्रोहीपन, प्रतिरोध, र इन्कार, साथै उहाँबारे तिनीहरूका विभिन्‍न धारणा र उहाँप्रतिको विश्‍वासघातलाई खुलासा गर्नुहुन्छ। यस अवधिमा, उहाँले जे व्यक्त गर्नुहुन्छ त्यो उहाँले मानवजातिलाई दिनुहुने कृपा र प्रेमिलो दयाभन्दा पनि बढी हुन्छ: यो मानवजातिप्रति उहाँको घृणा, इन्कार, अनिच्छा, र दोषारोपण हो। परमेश्‍वरको स्वभावमा र स्थानमा आउने यो आकस्मिक, विपरीत परिवर्तनका लागि मानवजाति तयार हुँदैनन् र तिनीहरू यसलाई स्विकार्न सक्दैनन्। परमेश्‍वरले आफ्‍नो स्वभाव र आफ्‍ना वचनहरू चट्याङ्गको जस्तै आकस्मिक झट्काले व्यक्त गर्नुहुन्छ। निश्चित रूपमा, उहाँले अत्यन्तै धेरै धैर्य र सहनशीलतासाथ मानवजातिलाई तिनीहरूलाई चाहिने सबै कुरा प्रदान पनि गर्नुहुन्छ। विभिन्न तरिकामा र विभिन्न दृष्टिकोणबाट, परमेश्‍वरले सृष्टिकर्ताको रूपमा रहेको आफ्‍नो स्थानको परिप्रेक्ष्यबाट सृष्टि गरिएको प्राणीलाई व्यवहार गरिनुपर्ने सबैभन्दा ठीक, उचित, ठोस, र प्रत्यक्ष शैलीमा बोल्‍नुहुन्छ र आफ्‍नो स्वभाव मानवजातिलाई व्यक्त गर्नुहुन्छ। परमेश्‍वरको बोल्‍ने र काम गर्ने शैलीहरू यिनै हुन् जसका लागि उहाँले छ हजार वर्षदेखि प्रतीक्षा गर्दै तृष्णा गरिरहनुभएको छ। छ हजार वर्षको तृष्णा; छ हजार वर्षको प्रतीक्षा—यी कुराहरूले परमेश्‍वरको छ हजार वर्षको धैर्य, र उहाँको छ हजार वर्षको अपेक्षालाई जनाउँछन्। मानवजाति अझै पनि परमेश्‍वरले सृष्टि गर्नुभएको मानवजाति नै हो, तर छ हजार वर्षसम्‍म अटुट रूपमा, ताराहरू हेर फेर हुने, समुद्रहरू सुक्‍ने क्रममा आएको परिवर्तनबाट गुज्रेका हुनाले, तिनीहरू सुरुमा परमेश्‍वरले सृष्टि गर्नुभएको मानवजातिकै सार भएका मानिसहरू रहेनन्। त्यसकारण, आजको दिनमा परमेश्‍वरले कामसुरु गर्दै गर्नुहुँदा, अहिले उहाँले देख्‍नुहुने मानवजाति, उहाँले अपेक्षा गर्नुभएकै मानवजाति भए पनि, उहाँद्वारा घृणित पनि छ, र पक्कै पनि, उहाँलाई यो कुरा देख्दा साह्रै दुःख लाग्छ। मैले यहाँ तीन वटा कुरा बताएँ; के तिमीहरूलाई ती याद छ? यो मानवजाति, भनेर परमेश्‍वरले अपेक्षा गर्नुभएकै जस्तो भए पनि, तिनीहरू उहाँद्वारा घृणित पनि छन्। अर्को कुरा के थियो? (परमेश्‍वरलाई तिनीहरू देख्दा साह्रै दुःख लाग्छ।) परमेश्‍वरलाई तिनीहरू देख्दा साह्रै दुःख पनि लाग्छ। यी तीनवटै कुराहरू मानिसमा एकसाथ हुन्छन्। परमेश्‍वरले के अपेक्षा गर्नुभएको थियो? उहाँले के अपेक्षा गर्नुभएको थियो भने, यस मानवजातिले व्यवस्था अनि त्यसपछि छुटकारा अनुभव गरिसकेपछि, तिनीहरू मानिसले कायम गर्नुपर्ने केही आधारभूत व्यवस्था र आज्ञाहरूलाई बुझेर त्यसको जगमा रही अन्तिममा आजको दिनसम्‍म आउनेछन्, र अब आदम र हव्‍वा जस्तो, हृदयको गहिराइमा रित्तोपन भएका, सरल मानवजातिको रूपमा रहनेछैनन्। बरु, तिनीहरूले आफ्‍नो हृदयमा नयाँ कुराहरू बुझेका हुनेछन्। मानवजातिमा यिनै कुराहरू हुन्छन् भनेर परमेश्‍वरले अपेक्षा गर्नुभएको थियो। तर साथ-साथै मानवजाति परमेश्‍वरलाई घृणा गर्ने मानवजाति पनि हो। त्यसोभए, परमेश्‍वरले के कुरालाई घृणा गर्नुहुन्छ त? के तिमीहरू सबैलाई थाहा छैन र? (मानिसको विद्रोहीपन र प्रतिरोधलाई।) मानवजाति शैतानको भ्रष्ट स्वभावले भरिएका छन् र न त मानिस जस्तो न त पिशाच जस्तो, एउटा भयानक जीवन जिउँछन्। अब मानवजाति सर्पको प्रलोभनलाई सहन नसक्‍ने सरल मानवजाति रहेन। मानवजातिको आफ्‍नै विचार र दृष्टिकोणहरू, आफ्‍नै ठोस रायहरू छन्, र विभिन्‍न घटना र कामकुराहरूलाई हेर्ने आफ्‍नै शैली छ, तैपनि मानिसहरू र कामकुराहरूलाई हेर्ने तिनीहरूको दृष्टिकोण, वा तिनीहरूको आचरण र व्यवहारमा परमेश्‍वरले मानवजातिमा चाहनुहुने कुनै कुरा पनि छैन। मानवजातिले सोच्‍न र कुनै दृष्टिकोण राख्‍न सक्छन्, र तिनीहरूसँग आफूले गर्ने कार्यको आफ्‍नै आधार, माध्यम, र मनोवृत्ति हुन्छन्, तर तिनीहरूमा रहेका यी सबै कुराको स्रोत शैतानको भ्रष्टता हो। त्यो सबै कुरा शैतानको दृष्टिकोण र दर्शनहरूमा आधारित हुन्छ। जब मानिसहरू परमेश्‍वरको अघि आउँछन्, तब परमेश्‍वरप्रति तिनीहरूको हृदयमा समर्पणता वा इमानदारिताको कुनै निशान नै हुँदैन। मानिसहरू शैतानको विषमा डुबेका छन् र त्यसका शिक्षा र विचारहरू, र त्यसका भ्रष्ट स्वभावले भरिएका छन्। यसले के सङ्केत गर्छ? परमेश्‍वरले मानिसहरूको अस्तित्वको विधि र परमेश्‍वरप्रतिको तिनीहरूको मनोवृत्तिलाई परिवर्तन गर्नका लागि, अनि अझै निश्‍चित रूपमा भन्दा मानिसहरू र कामकुराहरूलाई हेर्ने तिनीहरूको दृष्टिकोणको शैली र मापदण्ड, अनि तिनीहरूको आचरण र व्यवहारलाई परिवर्तन गर्नका लागि धेरै वचनहरू बोल्‍नुपर्छ र धेरै काम गर्नुपर्छ। यो सब कार्यको नतिजा नआउञ्जेल, मानवजाति परमेश्‍वरको नजरमा घृणाको पात्र नै रहन्छन्। परमेश्‍वरलेआफ्ना घृणाका पात्रलाई मुक्ति दिनुहुँदा उहाँलाई के चाहिन्छ? के उहाँको हृदयमा हर्ष हुन्छ? के त्यहाँ खुसी हुन्छ? के त्यहाँ सान्त्वना हुन्छ? (हुँदैन।) त्यहाँ कुनै सान्त्वना हुँदैन, न त कुनै खुसी नै हुन्छ। उहाँको हृदय घृणाले भरिएको हुन्छ। त्यस्तो परिस्थितिमा बोल्‍ने, अथक रूपमा बोल्‍ने बाहेक, परमेश्‍वरले गर्नुहुने एउटै कुरा भनेको धैर्यको अभ्यास हो। परमेश्‍वरको नजरबाट, उहाँले त्यस्तो मानवजातिलाई हेर्दा महसुस गर्नुहुने दोस्रो तत्व यही हो—घृणा। तेस्रो तत्व भनेको तिनीहरूलाई उहाँलाई साह्रै दुःख लाग्छ। मानवजातिलाई सृष्टि गर्नुको परमेश्‍वरको मूल अभिप्रायलाई ध्यानमा राखी हेर्दा, मानिससँग परमेश्‍वरको सम्‍बन्ध आमाबाबु र सन्तानबीचको, अर्थात् परिवारको सम्‍बन्ध हो। सम्‍बन्धको यो आयाम मानवजातिको रगतको सम्‍बन्धहरू जस्तो नहुन सक्छ, तर परमेश्‍वरका लागि, यो मानवजातिको देहगत रगतको नाता भन्दा माथि हुन्छ। परमेश्‍वरले सुरुमा सृष्टि गर्नुभएको मानवजातिको रूप उहाँले आखिरी दिनहरूमा देख्‍नुहुने मानवजातिभन्दा पूर्ण रूपमा फरक छ। सुरुमा, मानिस सरल र अपरिपक्‍व रूपमा थियो, र तिनीहरू अज्ञानी भए पनि, तिनीहरूको हृदय चोखो र सफा थियो। तिनीहरूको आँखामा तिनीहरूको हृदयको गहिराइमा रहेको स्वच्‍छता र पारदर्शितालाई देख्‍न सकिन्थ्यो। तिनीहरूमा अहिलेका मानिसहरूमा भए जस्तो नाना प्रकारका भ्रष्ट स्वभाव थिएनन्; तिनीहरूमा कुनै हठीपन, अहङ्कार, दुष्टता, वा छल थिएन, र तिनीहरूमा सत्यताप्रति वितृष्ण मान्‍ने स्वभाव निश्चित रूपमा थिएन। मानिसहरूको बोली-वचन र व्यवहारबाट, तिनीहरूको आँखा, अनुहारबाट नै, त्यो मानवजाति परमेश्‍वरले सुरुमा सृष्टि गर्नुभएको र उहाँले प्रिय ठान्‍नुभएको मानवजाति हो भन्‍ने कुरा देख्‍न सकिन्थ्यो। तर अन्त्यमा, परमेश्‍वरले मानिसलाई फेरि नियाल्दा, मानिसको हृदयको गहिराइ त्यति सफा छैन, र तिनीहरूको आँखा त्यति सफा छैन। मानिसको हृदय शैतानको भ्रष्ट स्वभावले भरिएको छ, र जब तिनीहरूले परमेश्‍वरलाई भेट्छन्, तब तिनीहरूको अनुहार, बोली-वचन, र व्यवहार उहाँका लागि घृणास्पद हुन्छन्। तर, एउटा तथ्य छ जुन कसैले इन्कार गर्न सक्दैन, र यो तथ्यको कारण नै परमेश्‍वरले त्यस्तो मानवजातिलाई आफ्नो आँखाले हेर्दा साह्रै दुःख लाग्छ भनेर भन्‍नुहुन्छ। त्यो कुन तथ्य हो? त्यो तथ्य यो हो, जसलाई कसैले इन्कार्न सक्दैन: परमेश्‍वरको अघि फेरि एक पटक आएको यो मानवजातिलाई उहाँले आफ्‍नै हातले सृष्टि गर्नुभएको हो, तर तिनीहरू सुरुमा जस्तो थिए अब त्यस्तो मानवजाति रहेनन्। मानिसहरूको नजरदेखि लिएर तिनीहरूको विचार, र तिनीहरूको हृदयको गहिराइसम्‍म, तिनीहरू परमेश्‍वर विरुद्धको प्रतिरोध र विश्‍वासघातले भरिएका छन्; मानिसहरूको नजरदेखि लिएर तिनीहरूको विचार, र तिनीहरूको हृदयको गहिराइसम्‍म, शैतानको स्वभावभन्दा अरू केही प्रकट हुँदैन। हठीपन, अहङ्कार, छल, दुष्टता, र सत्यताप्रति वितृष्ण मान्‍ने मानिसका शैतानी स्वभाव स्पष्ट रूपमा र स्वतः, तिनीहरूको नजर र अभिव्यक्ति सबैबाट प्रकट हुन्छन्। परमेश्‍वरका वचनहरू सामना गर्दा वा परमेश्‍वरको आमने-सामने हुँदा पनि मानिसको शैतानद्वारा भ्रष्ट तुल्याइएको भ्रष्ट र शैतानी स्वभाव, र उसको सार स्पष्ट रूपमा यसरी प्रकट हुन्छ। यो तथ्यको उदयले परमेश्‍वरलाई कस्तो महसुस गराउँछ, त्यो समेट्न सक्ने एउटै वाक्य छ, र त्यो हो “यो देख्दा उहाँलाई साह्रै दुःख लाग्छ।” आजको दिनसम्‍म आएको र यो युगसम्‍म आइपुगेको मानवजाति, चाहे तिनीहरूले सामना गर्ने परिस्थिति र अवस्थाको हरेक पक्षको दृष्टिकोणबाट होस्, वा मानिसको समग्र वातावरणको परिप्रेक्ष्यबाट होस्, परमेश्‍वरको कामको तेस्रो र अन्तिम चरणमा उहाँले गर्नुहुने मागहरूको स्तरमा, मानवजातिको मुक्तिको स्तरमा आइपुगेको छ—तैपनि यो मानवजातिप्रति परमेश्‍वर अपेक्षाले भरिएको हुनुभए पनि, उहाँ तिनीहरूप्रति घृणाले पनि भरिनुभएको छ। निश्चित रूपमा परमेश्‍वरले एकपछि अर्को मानव भ्रष्टताका घटनाहरू देख्दा उहाँलाई साह्रै दुःख लाग्छ। तैपनि उत्सव मनाउनयोग्य कुरा के छ भने परमेश्‍वरले अब मानिसका निमिक्त व्यर्थको धैर्यता र व्यर्थको प्रतीक्षा गर्नु पर्दैन। उहाँले छ हजार वर्षदेखि प्रतीक्षा गर्नुभएको, छ हजार वर्षदेखि अपेक्षा गर्नुभएको, र छ हजार वर्षदेखि प्रत्याशा गर्नुभएको काम गर्नुचाहिँ आवश्यक छ: आफ्‍ना वचनहरू, आफ्‍नो स्वभाव, र हरेक सत्यता व्यक्त गर्ने काम। निश्चित रूपमा, यसको अर्थ के पनि हुन्छ भने परमेश्‍वरले चुन्‍नुभएको यस मानवजातिको बीचमा, परमेश्‍वरले धेरै समयदेखि प्रतीक्षा गर्नुभएको मानिसहरूको समूहको उदय हुनेछ, जो सबै कुराका रेखदेखकर्ता र सबै थोकका मालिक हुनेछन्। यो परिस्थितिलाई समग्र रूपमा हेर्दा, सबै कुरा अपेक्षा भन्दा धेरै टाढा गएको छ; सबै कुरा अत्यन्तै पीडादायी र दुःखलाग्दो छ। तर के कुराले परमेश्‍वरलाई सबैभन्दा खुसी तुल्याउँछ भने समयको बितेको कारण र फरक युगको कारण, मानवजाति शैतानको भ्रष्टताको अधीनमा हुने दिनहरू सक्किसकेका छन्। मानवजातिले व्यवस्थाको बप्तिस्मा र परमेश्‍वरको छुटकारा अनुभव गरेका छन्; अन्तिममा, तिनीहरू परमेश्‍वरले गर्नुहुने कामको अन्तिम चरणमा आइपुगेका छन्: मानवजातिले परमेश्‍वरको सजाय र न्याय, र उहाँको विजयलाई स्विकारेको अन्तिम परिणामस्वरूप तिनीहरूले मुक्ति पाउने चरणमा। मानवजातिका लागि, यो अवश्य नै अत्यन्तै राम्रो खबर हो, र परमेश्‍वरका लागि, यो अवश्य नै उहाँले लामो समय प्रतीक्षा गर्नुभएको कुरा हो। कुनै पनि दृष्टिकोणबाट हेर्दा, यो सारा मानवजातिको सर्वोत्तम युगको उदय हो। जुनसुकै दृष्टिकोणबाट हेर्दा पनिचाहे मानवजातिको भ्रष्टता, वा संसारका प्रचलनहरू, वा सामाजिक संरचनाहरू, वा मानवजातिको राजनीति, वा सारा संसारको स्रोतसाधन, अथवा वर्तमान विपत्तिहरूको दृष्टिकोबाट हेर्दा नै किन होस्, मानवजातिको अन्त्य नजिकै छ—यो मानवजाति अन्तिम घडीमा आइपुगेको छ। तैपनि परमेश्‍वरको कामको सबैभन्दा चरम समय यही हो, जुन समयलाई मानिसले सबैभन्दा बढी स्मरण गर्नुपर्छ र मनाउनुपर्छ, र निश्चित रूपमा, यो परमेश्‍वरको छ हजार वर्षे व्यवस्थापन योजनाको कामको सबैभन्दा महत्त्वपूर्ण र अर्थपूर्ण समयको उदय पनि हो, जसमा मानवजातिको भाग्य निर्धारित हुन्छ। तसर्थ, मानवजातिलाई जे सुकै भएको भए पनि, र परमेश्‍वरले जति धेरै प्रतीक्षा र धैर्य गर्नुभएको भए पनि, यो सबै सार्थक रहेको छ।

हामीले छलफल गर्ने भनी भनेको विषयमा हामी फर्कौँ, “मानिसले किन सत्यता पछ्याउनै पर्छ।” परमेश्‍वरको व्यवस्थापन योजना मानवजातिमाझ गरिने तीनवटा चरणको काममा विभाजित छन्। उहाँले पहिले नै अघिल्‍ला दुईवटा चरणहरू पूरा गरिसक्‍नुभएको छ। यी चरणहरूलाई वर्तमान समयसम्‍म हेर्दा, चाहे व्यवस्था होस् वा आज्ञाहरू हुन्, मानिसहरूको लागि ती कुराहरूको उपयोगिता भनेको तिनीहरूलाई व्यवस्था, आज्ञाहरू, परमेश्‍वरको नाम मान्‍न लगाउनु, तिनीहरूको हृदयको कुनाभित्र विश्‍वास राख्‍न लगाउनु, र केही असल व्यवहार, र केही असल सिद्धान्तहरू पालन गर्न लगाउनुभन्दा अरू केही थिएन। मानिस आधारभूत रूपमै सबै थोकको रेखदेख गर्ने र सबै थोकको मालिक बन्‍ने, परमेश्‍वरद्वारा माग गरिएको मानक पूरा गर्न असक्षम हुन्छ। के अवस्था त्यही नै होइन र? तिनीहरूले आधारभूत रूपमै त्यो मापदण्ड पूरा गर्न सक्दैनन्। व्यवस्था र अनुग्रहको युगबाट गुज्रेको मानिसलाई परमेश्‍वरले तिनीहरूलाई गर्न लगाउन चाहना गर्नुभएको कुरा गर्न लगाइयो भने, तिनीहरू व्यवस्था वा अनुग्रहको युगमा दिइएका अनुग्रह र आशिष्‌हरूको माध्यमबाट मात्रै ती सबै कुराहरूमा संलग्‍न हुन सक्छन्। यो कुरा मानिसले सबै थोकको रेखदेख गर्नुपर्छ भन्ने, परमेश्‍वरद्वारा माग गरिएको मानकभन्दा धेरै टाढा छ, र यसले गर्दा मानवजाति पनि परमेश्‍वरले तिनीहरूलाई गर्न लगाउनुभएका कुराहरू गर्न र उसलाई पूरा गर्न लगाउनुभएको जिम्‍मेवारी र कर्तव्य पूरा गर्नबाट धेरै टाढा हुन्छ। मानिसले ऊ सबै थोकको मालिक र अर्को युगको मालिक हुनुपर्छ भन्‍ने परमेश्‍वरद्वारा माग गरिएको मानक पूरा गर्न वा त्यो स्तर भेट्टाउनै सक्दैन। त्यसकारण, परमेश्‍वरले आफ्‍नो कामको अन्तिम चरणमा मानवजातिलाई चाहिने सबै सत्यताहरू र तिनीहरूलाई सबै पक्षमा चाहिने अभ्यासका सिद्धान्तहरू व्यक्त गर्नुहुन्छ र बताउनुहुन्छ, ताकि मानिसहरूले परमेश्‍वरद्वारा माग गरिएका मानकहरू के-के हुन्, तिनीहरू सबै कुरामा कसरी संलग्‍न हुनुपर्छ, सबै कुरालाई तिनीहरूले कसरी लिनुपर्छ, तिनीहरू कसरी सबै थोकको रेखदेख गर्ने हुनुपर्छ, तिनीहरूको अस्तित्व शैली के-कस्तो हुनुपर्छ, र सृष्टिकर्ताको अधीनमा रही सृष्टि गरिएको साँचो प्राणीको रूपमा कसरी परमेश्‍वरको अघि जिउनुपर्छ भनेर जान्‍न सकून्। मानिसहरूले यी कुराहरू बुझेपछि, परमेश्‍वरले तिनीहरूलाई के-कस्ता मापदण्डहरू दिनुभएको छ भन्‍ने कुरा पनि तिनीहरूले बुझ्‍नेछन्; तिनीहरूले यी कुराहरू पूरा गरेपछि, परमेश्‍वरले तिनीहरूबाट माग गर्नुभएका मानकहरू पनि पूरा गरेका हुनेछन्। व्यवस्था, आज्ञा, र व्यवहारसम्बन्धी सरल मापदण्डहरूले सत्यताको स्थान लिन सक्दैनन्, त्यसैले परमेश्‍वरले आखिरी दिनहरूमा मानिसहरूको अभ्यास, तिनीहरूको आत्म-आचरण र कार्यहरू, अनि मानिसहरू र कामकुराहरूलाई हेर्ने तिनीहरूको दृष्टिकोणबारे धेरैभन्दा धेरै वचन र सत्यताहरू व्यक्त गर्नुहुन्छ। परमेश्‍वरले मान्छेलाई कसरी मानिसहरू र कामकुराहरूलाई हेर्ने, अनि कसरी आफूलाई आचरणमा ढाल्‍ने र कार्य गर्ने भनेर बताउनुहुन्छ। परमेश्‍वरले यो सब कुरा भन्‍नुको अर्थ के हो? यसको अर्थ परमेश्‍वर तैँले यी सबै सत्यताहरूअनुसार मानिसहरू र कामकुराहरूलाई हेरेको, र सोहीअनुसार आफूलाई आचरणमा ढालेको र कार्यहरू गरेको, र त्यसरी यो संसारमा जिएको चाहनुहुन्छ। तैँले जे-जस्तो कर्तव्य पूरा गरे पनि तैँले परमेश्‍वरबाट जे-जस्तो आज्ञा स्विकारे पनि, तँलाई उहाँले दिने मागहरू परिवर्तन हुँदैनन्। परमेश्‍वरका मागहरू बुझेपछि, तैँले उहाँ तेरो साथमा हुनुभए नभए पनि वा उहाँले तेरो छानबिन गरिरहनुभएको भए पनि नभए पनि, आफूले बुझेअनुसार उहाँका मागहरूअनुरूप अभ्यास गर्नुपर्छ, आफ्‍नो कर्तव्य निर्वाह गर्नुपर्छ, र परमेश्‍वरको आज्ञा पूरा गर्नुपर्छ। यसरी मात्रै तँ साँच्चै परमेश्‍वरले निर्धक्‍क विश्‍वास गर्ने सबै कुराको मालिक, र मानकअनुरूप, र उहाँको आज्ञा पाउन लायक व्यक्ति बन्‍नेछस्। के यसले मान्छेले किन सत्यता पछ्याउनै पर्छ भन्‍ने विषयलाई छुँदैन र? (छुन्छ।) के अब तिमीहरूले बुझ्यौ? परमेश्‍वरले पूरा गर्नुहुने तथ्यहरू यिनै हुन्। त्यसकारण, सत्यता पछ्याउने कार्य आफ्‍नो भ्रष्ट स्वभाव त्याग्‍नु र परमेश्‍वरलाई विरोध नगर्नुसँग मात्रै सम्‍बन्धित हुँदैन। हामीले कुरा गरिरहेको सत्यता पछ्याउने कार्यमा अझै ठूलो महत्त्व र मूल्य छ। साँच्‍चै नै, यो मानिसको गन्तव्य र नियतिसँग सम्‍बन्धित छ। बुझ्यौ? (बुझ्यौँ।) मानिसले किन सत्यता पछ्याउनै पर्छ? सानो आकारको कारणलाई मानिसले बुझ्‍ने सबैभन्दा आधारभूत सिद्धान्तले सम्‍बोधन गरेको छ। बृहत् हिसाबमा, सबैभन्दा प्रमुख कारण भनेको, यसलाई परमेश्‍वरको दृष्टिकोणबाट हेर्दा, सत्यता पछ्याउने कार्य उहाँको व्यवस्थापन, मानवजातिबाट उहाँले गर्नुहुने अपेक्षा, र मानवजातिमाथि उहाँले राख्नुहुने आशासँग सम्‍बन्धित छ—यो परमेश्‍वरको व्यवस्थापन योजनाको एउटा भाग हो। यो दृष्टिकोणबाट हेर्दा, तँ जोसुकै भए पनि र तैँले परमेश्‍वरमा विश्‍वास गरेको चाहे जति धेरै समय भए पनि, यदि तँ सत्यता पछ्याउँदैनस् वा यसलाई प्रेम गर्दैनस् भने, अन्त्यमा तँ अवश्य नै हटाइने पात्र बन्‍नेछस्—यो कुरा अत्यन्तै स्पष्ट छ। परमेश्‍वरले तीन चरणको काम गर्नुहुन्छ; उहाँले मानवजातिको सृष्टि गर्नुभएदेखि नै उहाँसँग व्यवस्थापन योजना रहिआएको छ, र यसका हरेक चरणहरू उहाँले मानवजातिमा कार्यान्वयन गर्नुभएको छ, र मानवजातिलाई पाइला-दर-पाइला आजको दिनसम्‍म डोर्‍याउनुभएको छ। परमेश्‍वरले मानवजातिलाई व्यक्त गर्नुहुने सत्यताहरू र बताउनुहुने उहाँद्वारा माग गरिएका मापदण्डका हरेक पक्ष मानिसमा ढाल्ने र तिनलाई मानिसको जीवन र वास्तविकता बनाउने अन्तिम उद्देश्यका साथ, उहाँले आफ्नो धेरै रगत-पसिना बगाउनुभएको छ, र निकै लामो समयसम्म सहनुभएको छ। परमेश्‍वरका नजरमा, यो अत्यन्तै महत्त्वपूर्ण मामला हो, र परमेश्‍वरले यस मामलालाई अत्यन्तै महत्त्वपूर्ण मान्‍नुहुन्छ। परमेश्‍वरले कैयौँ वचनहरू व्यक्त गर्नुभएको छ, र यसो गर्नुभन्दा पहिले, उहाँले तयारीको धेरै काम अघि बढाउनुभयो। यदि तैँले अन्त्यमा उहाँले व्यक्त गर्नुभएका यी वचनहरू पछ्याइनस् वा तँ यी वचनहरूमा प्रवेश गरिनस् भने, परमेश्‍वरले तँलाई कस्तो नजरले हेर्नुहुनेछ? परमेश्‍वरले तेरो बारेमा कस्तो फैसला गर्नुहुनेछ? यो कुरा दिनको उज्यालोझैँ स्पष्ट छ। त्यसकारण, हरेक व्यक्तिको हकमा कुरा गर्दा, तेरो क्षमता, तेरो उमेर, वा तैँले परमेश्‍वरमा विश्‍वास गरेको वर्ष सङ्ख्या जे-जति भए पनि, तैँले सत्यता पछ्याउने मार्गतर्फ प्रयास लगाउनुपर्छ। तैँले कुनै पनि वस्तुगत कारणलाई जोड दिनु हुँदैन; तैँले निःसर्त सत्यता पछ्याउनुपर्छ। झारा टार्दै नबस्। मानौँ तैँले सत्यता पछ्याइलाई आफ्नो जीवनमा ठूलो मामलाका रूपमा लिन्छस्, र यसतर्फ लागिपर्छस् र मेहनत गर्छस्, र तँ सायद अन्त्यमा आफ्नो पछ्याइमा आफूले आशा गरे जति सत्यता प्राप्त गर्न र त्यससम्म पुग्‍न असफल हुन्छस्, तर परमेश्‍वरले सत्यताको तेरो पछ्याइमा तैँले राख्ने मनोवृत्ति र तेरो निष्कपटताका आधारमा तँलाई उचित गन्तव्य दिनेछु भनी भन्‍नुहुन्छ—त्यो कति अद्भुत हुनेछ! अहिलेका लागि तेरो गन्तव्य वा परिणाम कस्तो हुनेछ, अनि के हुनेछ र भविष्य कस्तो छ, वा तँ प्रकोपबाट जोगिन सक्‍नेछस् र मर्नेछैनस् कि भन्ने कुरामा केन्द्रित नहो—यी कुराहरूका बारेमा सोच्‍ने वा यी कुराहरूका बारेमा अनुरोधहरू गर्ने नगर्। परमेश्‍वरका वचन र उहाँका मागहरूमा मात्रै ध्यान केन्द्रित गर्, र सत्यता पछ्याउन, आफ्‍नो कर्तव्य राम्ररी निर्वाह गर्न, परमेश्‍वरका अभिप्रायहरू पूरा गर्न पुग्, र परमेश्‍वरको छ हजार वर्षको प्रतीक्षा, र उहाँको छ हजार वर्षको अपेक्षाअनुरूप जिउने गर्। परमेश्‍वरलाई अलि सान्त्वना दे; तँमा आशा छ भन्‍ने उहाँलाई देखा, र तँमा उहाँका कामना साकार हुन दे। मलाई भन्, यदि तैँले त्यसो गरिस् भने के परमेश्‍वरले तँलाई अन्यायपूर्वक व्यवहार गर्नुहुनेछ? अवश्यै गर्नुहुनेछैन! अनि यदि अन्तिम नतिजाहरू तैँले कामना गरेजस्तो छैनन् भने पनि, सृजित प्राणीका रूपमा तैँले त्यो तथ्यलाई कसरी लिनुपर्छ? तँ कुनै व्यक्तिगत योजनाहरू नराखी, सबै कुरामा परमेश्‍वरका योजनाबद्ध कार्य र प्रबन्धमा समर्पित हुनुपर्छ। के सृष्टि गरिएको प्राणीले लिनुपर्ने दृष्टिकोण यही होइन र? (हो।) यो मानसिकता हुनु सही हो। यससँगै हामी मानिसले किन सत्यता पछ्याउनै पर्छ भन्‍नेबारेको हाम्रो यो सङ्गति यही समाप्त गर्नेछौँ।

आ. मानिसले किन, मानिसको दृष्टिकोणबाट सत्यता पछ्याउनैपर्छ

हाम्रो सङ्गतिले अहिले भर्खरै मानिसले किन सत्यता पछ्याउनै पर्छ भन्‍ने विषयलाई परमेश्‍वरको दृष्टिकोण र परमेश्‍वरको व्यवस्थापन योजनाको हिसाबबाट हेर्‍यो। अर्को पक्षमा हेर्दा, यो अलिक सरल छ। मानिस स्वयम्‌को हिसाबमा, मानिसको दृष्टिकोणले हेर्दा, मानिसले किन सत्यता पछ्याउनै पर्छ? सरल रूपमा भन्दा, यदि मानिसहरू व्यवस्थाको अधीनमा जिउँथे र सत्यता बुझ्दैनथे भने, र तिनीहरूको खोज भनेकै व्यवस्था पालना गर्नुबाहेक अरू केही हुन्थेन भने, यसको अन्तिम परिणाम के हुन्थ्यो? त्यसबाट आउने एउटै कुरा के हुन्थ्यो भने, मान्छेले व्यवस्था पालना गर्न नसक्दा उसलाई व्यवस्थाले दोषी ठहराउनेथियो। अनि त्यो युगदेखि अनुग्रहको युगसम्‍म: त्यो युगमा, मानिसहरूले धेरै कुरा बुझेका थिएनन्, र मान्छेको बारेमा तिनीहरूले परमेश्‍वरबाट धेरै नयाँ कुराहरू—मानव व्यवहारसम्‍बन्धी मार्गदर्शन र आज्ञाहरू—प्राप्त गरे। सिद्धान्तको हिसाबमा मान्छेले राम्रो फाइदा पायो। तर तिनीहरूले सत्यता नबुझी परमेश्‍वरको अझै धेरै सुरक्षा, निगाह, आशिष्‌, र अनुग्रह पाउँछु भन्‍ने आशा गरे; मान्छेको दृष्टिकोण अझै पनि परमेश्‍वरसित अनुरोध गर्ने किसिमको थियो, र ती अनुरोध गर्ने क्रममा, तिनीहरूको खोजी अझै पनि देहको जीवन, र देहको सहजता, अनि अझै उत्तम भौतिक जीवनशैलीप्रति लक्षित र निर्देशित थियो। तिनीहरूको खोजीको उद्देश्य अझै पनि सत्यताविपरीत र सत्यताविरुद्ध थियो। मानिसहरू अझै पनि सत्यता पछ्याउन सक्‍ने अवस्थामा पुगेका थिएनन्, र तिनीहरूले सत्यतालाई अस्तित्वको आधारको रूपमा लिने वास्तविक जीवन प्रवेश गर्न सकेका थिएनन्। यी कुराहरू सबै नियम-व्यवस्थाहरू वा अनुग्रहको युगका सबै आज्ञा र सर्तहरू बुझेको जगमा, तर सत्यता अझै बुझ्‍न बाँकी रहेको आधारमा, मानिसहरूले जिएको जीवनका वास्तविकताहरू थिए। यी कुराहरू मान्छेको जीवनका वास्तविकताहरू हुँदा, तिनीहरूले प्राय थाहै नपाई आफ्‍नो दिशा गुमाउँछन्। यो त मानिसहरूले यसो भनेजस्तै हो: “म अन्योल र दोधारमा छु।” यस्तो निरन्तरको अन्योल अवस्थामा, मानिसहरू प्राय शून्यतामा डुब्छन्, कमजोर हुन्छन्, र तिनीहरूलाई मान्छे किन जिउँछ वा भविष्य के हुन्छ भन्‍ने थाहा हुँदैन, झन् तिनीहरूलाई वास्तविक जीवनमा आफूले भेट्‍ने विभिन्‍न मानिसहरू, घटना, र परिस्थितिहरू कसरी सामना गर्ने, वा ती कुराहरू सामना गर्दा कस्तो सही शैली अपनाउने भनेर थाहा हुने त कुरै नगरौँ। परमेश्‍वरका त्यस्ता धेरै अनुयायी वा विश्‍वासीहरू छन्, जसले आज्ञाहरू पालन गरे पनि र परमेश्‍वरको धेरै अनुग्रह र आशिष्‌हरू प्राप्त गरे पनि, तिनीहरू अझै पनि हैसियत, सम्पत्ति, सुन्दर भविष्य, मित्रहरूमाझ आफ्नो उच्‍च अवस्था, सुन्दर विवाह, घरायसी सन्तुष्टि र सम्पत्तिको पछि लाग्छन्—अनि आजको समाजमा, तिनीहरू देह र जीवनसुख र सहजता पछ्याउँछन्; तिनीहरू आरामदायी हवेली र कारहरूको पछि लाग्छन्; मानवजातिको रहस्य र भविष्य अन्वेषण गर्दै विश्‍वभरि यात्रा गर्न खोज्छन्। मानवजातिले कैयौँ व्यवस्था र व्यवहारसम्‍बन्धी मापदण्डहरूका विभिन्‍न नियम र निषेधहरू स्विकार्ने क्रममा, तिनीहरू आफ्‍नो भविष्य, र मानवजातिका रहस्यहरू, अनि मानवजातिको दायराबाहिरका हरेक मामला अन्वेषण गर्ने प्रवृत्ति त्याग्‍न सक्दैनन्। अनि मानिसहरूले त्यसो गर्ने क्रममा, प्रायजसो खोक्रो, निराश, पीडित, झन्झट, अशान्ति, र डर महसुस गर्छन्, यहाँसम्‍म कि धेरै कुराहरू तिनीहरूको जीवनमा आइलाग्दा, तिनीहरूले आफ्‍नो आवेग र भावनाहरू नियन्त्रण गर्नुपर्ने ठूलो दबाबमा हुन्छन्। कतिपय मानिसहरू कुनै पनि तनावपूर्ण अवस्था जस्तै काममा सामना गर्नुपर्ने कठोर अवस्थाहरू, घरायसी कलह, घरायसी हैरानी, वैवाहिक हैरानी, वा समाजको भेदभाव आदि इत्यादि सामना गर्दा निरुत्साहित हुने, निराश हुने, र दबाबमा पर्ने गर्छन्। कतिपय मानिसहरू त चरम भावनाको सिकारसमेत हुन्छन्; कतिपयले त आफ्‍नो जीवन चरम तरिकाले अन्त्य गर्नेसमेत निर्णय गर्छन्। अवश्यै, कतिपय मानिसहरू अरूबाट टाढा बस्‍ने र एकलोपनमा रमाउने पनि हुन्छन्। अनि यसले समाजमा के निम्त्याएको छ? पुरुष होस् वा स्त्री, एकलै बस्‍ने; डिप्रेसनमा पर्ने; आदि इत्यादि। इसाईहरूको जीवनमा पनि यस्ता घटनाहरूको कमी छैनन्; यस्ता कुराहरू बारम्‍बार भइरहन्छन्। सबै कुरालाई ध्यानमा राखी हेर्दा, यसको कारण, यसको मूलजड के हो भने, मानवजातिले सत्यता के हो भन्‍ने नै बुझ्दैन, न त तिनीहरूले मान्छे कहाँबाट आएको हो र कहाँ गइरहेको छ, अनि मानिस किन जिउँदो छ र ऊ कसरी जिउनुपर्छ भन्‍ने नै बुझेका हुन्छन्। विभिन्‍न धेरै प्रकारका मानिसहरू, घटनाहरू, र परिस्थितिहरू सामना गर्दा, तिनीहरूले सृष्टिकर्ताको सार्वभौमिकता र बन्दोबस्तमा खुसीसाथ र सहजसाथ जिउन सक्षम हुन यी कुराहरू कसरी सम्हाल्ने, कसरी समाधान गर्ने, कसरी हटाउने, वा यी कुराहरूलाई भित्रीसम्म कसरी हेर्ने र बुझ्‍ने भनेर जान्दैनन्। मानवजातिसँग यो क्षमता छैन। परमेश्‍वरले व्यक्त गर्नुहुने सत्यताबिना, र उहाँले तिनीहरूलाई कसरी मानिसहरू र परिस्थितिलाई हेर्ने, र कसरी आफूलाई व्यवहारमा ढाल्ने र कार्य गर्ने भनेर नबताउनुहुँदा, मानिसहरू आफ्‍नै प्रयासमा, आफूले बटुलेको ज्ञानमा, र आफूले सिकेका जीवन सीपहरूमा, अनि आफूले बुझेका चलनहरूमा, साथै व्यवहारका नियमहरू वा संसारसँग व्यवहार गर्ने दर्शनहरूमा भर पर्छन्। तिनीहरू मानव जीवनको आफ्‍नो अनुभव र यससम्‍बन्धी भोगाइ, अनि किताबबाट सिकेका कुराहरूमा भर पर्छन्—तैपनि, वास्तविक जीवनका कठिनाइहरू आइपर्दा, तिनीहरू शक्तिहीन हुन्छन्। यस्तो अवस्थामा जीवन जिउनेहरूको कुरा गर्दा, तिनीहरूले बाइबल पढ्दा पनि केही सीप लाग्दैन। प्रभु येशूलाई प्रार्थना गर्दा पनि, र यहोवालाई प्रार्थना गर्दा पनि केही सीप लाग्दैन। प्राचीन अगमवक्ताहरूले भनेका कुराहरू पढ्दा पनि तिनीहरूको कुनै समस्या समाधान हुँदैन। त्यसकारण, कतिपय मानिसहरू विश्‍वभरि घुम्छन्; तिनीहरू चन्द्रमा र मंगल ग्रह जान्छन्, वा भविष्य बताउने भविष्यवक्ताहरूलाई खोजेर तिनीहरूसँग कुरा गर्छन्। तर यी कुराहरू गरिसकेपछि पनि मानिसहरूको हृदय शान्ति, आनन्द, र सान्त्वनारहित नै रहन्छ। तिनीहरूको प्रगतिको दिशा र उद्देश्य अझै पनि तिनीहरूद्वारा प्राप्त गर्न नसकिने र खोक्रोझैँ लाग्छ। समग्रमा, मानवजातिको जीवन एकदमै खोक्रो रहेको छ। मानवजातिको जीवन यस्तो यथास्थितिमा रहेको हुनाले, तिनीहरूले आफूलाई मनोरञ्जन दिन अनेक तरिका अपनाउँछन्: उदाहरणको लागि, पश्‍चिमीहरूले मन पराउने आधुनिक भिडियो गेमहरू, अनि बन्जी जङ्पिङ, र सर्फिङ, पर्वतारोहण, र स्काइडाइभिङ, र चिनियाँहरूलाई मनपर्ने विभिन्‍न नाट्य, गीत, र नृत्यहरू, र दक्षिण एसियाका लेडीब्वाइ शोहरू। मानिसहरूले आफ्‍नो आत्मिक संसार र शारीरिक इच्छा पूरा गर्ने विभिन्‍न कुराहरू पनि हेर्ने गर्छन्। तैपनि तिनीहरूको मनोरञ्जनका कुराहरू जे भए पनि, तिनीहरूले जे हेरे पनि, मानिसहरूको हृदयको गहिराइमा भविष्यबारे अन्योल नै रहन्छ। मान्छेले जतिपटक संसार घुमेका भए पनि, वा तिनीहरू चन्द्रमा र मंगल ग्रहमा गएर आएका भए पनि, तिनीहरू फर्केर आई शान्त भएपछि, तिनीहरू पहिलेजस्तै ऊर्जारहित नै हुन्छन्। यदि केही हुन्छ नै भने, त्यो यो हो कि तिनीहरू जानुपहिलेभन्दा गएपछिचाहिँ झन् दुःखित र असन्तुष्ट बन्छन्। मानवजाति यति खोक्रो, यति शक्तिहीन, र यति चकित र विचलित हुनु, अनि आउनेवाला र अज्ञात कुरा अन्वेषण गर्न चाहनुको कारण तिनीहरूले आफूलाई मनोरञ्जन दिन नआएर, र कसरी जिउने त्यो थाहा नभएर हो भन्‍ने तिनीहरू सोच्छन्। तिनीहरू जीवनको आनन्द कसरी लिने वा पलपलको आनन्द कसरी लिने त्यो थाहा नभएको कारण यस्तो भएको हो भन्‍ने सोच्छन्; तिनीहरूका रुचि र चासोका विषयहरू सरल भएकाले, र बृहत् नभएकाले यस्तो भएको हो भन्‍ने सोच्छन्। तैपनि मानवजातिले जतिवटा रुचिहरू जगेर्ना गरे पनि, तिनीहरू जतिवटा मनोरन्जनमा संलग्‍न भए पनि, तिनीहरू संसारको जतिवटा ठाउँमा पुगे पनि, मानवजातिलाई अझै पनि के महसुस हुन्छ भने, तिनीहरू जसरी जिउँछन् त्यो र तिनीहरूको अस्तित्वको दिशा र उद्देश्य तिनीहरूले चाहेजस्तो छैन। छोटकरीमा भन्दा, मानिसहरूले सामान्य रूपमा अनुभव गर्ने भनेको खोक्रोपन र न्यास्रोपन हो। कतिपय मानिसहरूले यो खोक्रोपन र न्यास्रोपनको कारण संसारका सबै मीठा परिकारहरू चाख्‍न चाहन्छन्; तिनीहरू जहाँ गए पनि यस्ता कुरा खाने उद्देश्य राख्छन्। अरूहरू जहाँ गए पनि रमाइलो गर्न चाहन्छन्, र तिनीहरू धीत मरुन्जेल रमाइलो गर्छन्, र खान्छन्, अनि आफूलाई मनोरञ्जन दिन्छन्—तैपनि तिनीहरूले खानपान र रमाइलो गरेपछि, तिनीहरू पहिलेकोभन्दा रित्तो बन्छन्। यसको लागि के गर्नुपर्ने हो? किन यो भावना त्याग्‍नु असम्‍भव छ? जब मानिसहरू अल्झिएर बस्छन्, तिनीहरूमध्ये कतिले लागूऔषध प्रयोग गर्न थाल्छन्, अफिम खान्छन्, एक्स्टसी चक्की लिन्छन्, र विविध वस्तुहरूद्वारा आफूलाई नशा दिन्छन्। अनि परिणाम के हुन्छ? के मानिसको खोक्रोपन समाधान गर्नको लागि यीमध्ये कुनै विधिले काम गर्छ? के यीमध्ये कुनैले जरैबाट समस्या समाधान गर्न सक्छ? (सक्दैन।) किन सक्दैन? किनभने मानिसहरू आफ्‍नो भावनाअनुसार जिउँछन्। तिनीहरूले सत्यता बुझेका हुँदैनन्, र मानवजातिको खोक्रोपन, असहजता, चिन्ता, आदि इत्यादि समस्या के कुराले पैदा गरेको हुन्छ तिनीहरूलाई थाहा हुँदैन, न त त्यसलाई कुन माध्यमले समाधान गर्ने त्यो नै तिनीहरूलाई थाहा हुन्छ। तिनीहरूलाई के लाग्छ भने, यदि देहगत आनन्द लिइयो भने र तिनीहरूको भौतिक इच्छाको संसार सन्तुष्ट र पूर्ण भयो भने, तिनीहरूको आत्माको खोक्रो अनुभूति हट्नेछ। के यस्तो हुन्छ र? वास्तवमा यस्तो हुँदैन। यदि तैँले प्रवचनहरू सुनेर त्यसलाई धर्मसिद्धान्तको रूपमा स्विकार्छस्, तर त्यसलाई पछ्याउने वा अभ्यास गर्ने गर्दैनस् भने, र यदि तैँले परमेश्‍वरका यी वचनहरूलाई मानिसहरू र कामकुराहरूलाई हेर्ने तेरो दृष्टिकोण, र तेरो व्यवहार र कार्यको आधार र मापदण्डको रूपमा लिँदैनस् भने, तेरो अस्तित्व शैली र जीवन दृष्टिकोण कहिल्यै परिवर्तन हुँदैन। अनि, यदि यी कुराहरू परिवर्तन भएनन् भने, यसको अर्थ तेरो जीवन, यसको शैली, र यसको अस्तित्वको मूल्यमान्यता कहिल्यै परिवर्तन हुनेछैनन्। अनि तेरो जीवन अस्तित्वको मूल्यमान्यता र शैली कहिल्यै परिवर्तन हुँदैनन् भन्‍नुको अर्थ के हो? यसको अर्थ के हो भने, ढिलोचाँडो एक दिन तैँले बुझेका धर्मसिद्धान्तहरू तँलाई आत्माका खम्बा हुन् जस्ता लाग्‍नेछ; ढिलोचाँडो, ती कुराहरू तेरो लागि सूत्रवाक्य र सिद्धान्तहरू, अर्थात् परिस्थिति आइपर्दा तेरो भित्री संसारमा तैँले अनुभव गर्ने खोक्रोपन ढाक्‍ने कुराहरू बन्‍नेछन्। यदि तेरो खोजको दिशा र उद्देश्य परिवर्तन भएन भने, तँ परमेश्‍वरका कुनै वचनहरू नसुनेका मानिसहरूजस्तै हुनेछस्। तेरो खोजको दिशा र उद्देश्य अझै पनि मनोरञ्जन, र देहगत शान्तिको खोजी हुनेछ। तैँले आफ्‍नो खोक्रोपन र बेचैनी संसार घुम्दै अनि रहस्यमय कुराहरू अन्वेषण गर्दै समाधान गर्ने प्रयास गर्नेछस्। त्यसपछि त तैँले ती मानिसहरूकै मार्ग हिँडिरहेको हुन्छस् भन्‍नेमा कुनै शङ्का हुँदैन। संसारका सबभन्दा स्वादिष्ट कुराहरू चाखेपछि र यसका भव्य विलासिताको आनन्द उठाएपछि पनि तिनीहरूलाई खोक्रो महसुस हुन्छ, र तँलाई पनि त्यस्तै हुनेछ। सायद तैँले साँचो मार्ग र परमेश्‍वरका वचनहरू स्विकार्छस् होला, तर यदि तँ तिनलाई पछ्याउँदैनस् वा अभ्यास गर्दैनस् भने, तँ पनि तिनीहरूजस्तै प्राय खोक्रो, विचलित, अप्रसन्‍न, र दबाब महसुस गर्नेछस्, कुनै साँचो खुसी, साँचो आनन्द, साँचो स्वतन्त्रता, र कुनै साँचो शान्ति महसुस गर्नेछैनस्। त्यसपछि, अन्त्यमा, तेरो परिणाम पनि तिनीहरूको जस्तै हुनेछ।

मानिसको परिणामको कुरा आउँदा, परमेश्‍वरले के कुरा हेर्नुहुन्छ? उहाँले उहाँका कति धेरै वचनहरू तैँले पढिस् वा कति प्रवचनहरू सुनिस् भन्‍ने कुरा हेर्नुहुन्‍न। परमेश्‍वरले यी कुराहरू हेर्नुहुन्‍न। उहाँले तैँले आफ्‍नो खोजमा कति सत्यता प्राप्त गरिस्, तँ कतिवटा सत्यता अभ्यास गर्न सक्छस् त्यो कुरा हेर्नुहुन्छ; उहाँले तैँले मानिसहरू र कामकुराहरूलाई हेर्ने तेरो दृष्टिकोण, र तेरो जीवनमा तैँले गर्ने व्यवहार र कार्यको लागि उहाँका वचनहरूलाई आधारको रूपमा र सत्यतालाई मापदण्डको रूपमा लिन्छस् कि लिँदैनस्—तँसँग त्यस्तो अनुभव र गवाही छ कि छैन त्यो कुरा हेर्नुहुन्छ। यदि तेरो दैनिक जीवनमा र परमेश्‍वरलाई पछ्याउने तेरो यात्रामा त्यस्तो कुनै गवाही छैन, र यीमध्ये कुनै पनि कुरा ठोस बनेका छैनन् भने, परमेश्‍वरले तँलाई गैरविश्‍वासीहरूजस्तै ठान्‍नुहुन्छ। के उहाँले त्यसरी हेर्नु सबै कुरा समाप्त हुनु हो? होइन; परमेश्‍वरले तँलाई त्यसरी हेरेर त्यतिकै छोडिदिनुहुनेछ भन्‍ने हुँदैन। बरु, उहाँले त्यसद्वारा तेरो परिणाम निर्धारित गर्नुहुनेछ। परमेश्‍वरले तेरो परिणाम तैँले हिँड्ने मार्गको आधारमा तय गर्नुहुन्छ; तैँले आफ्‍नो खोज र उद्देश्यको क्रममा कसरी काम गर्छस्, सत्यताप्रति तेरो मनोवृत्ति के छ, र तैँले सत्यता पछ्याउने मार्गमा पाइला चालेको छस् कि छैनस् त्यसको आधारमा तेरो परिणाम तय गर्नुहुन्छ। उहाँले किन त्यसरी तय गर्नुहुन्छ? यदि सत्यता नपछ्याउने कुनै व्यक्तिले परमेश्‍वरका वचनहरू पढेको छ र धेरै वचन सुनेको छ, तैपनि उहाँका वचनहरूलाई मानिसहरू र परिस्थितिलाई हेर्ने उसको दृष्टिकोण, र उसको व्यवहार र कार्यको मापदण्डको रूपमा लिन सक्दैन भने, त्यो व्यक्तिलाई अन्त्यमा मुक्ति दिन सकिँदैन। सबैभन्दा महत्त्वपूर्ण कुरा यो हो: यदि त्यो व्यक्तिलाई रहन दिइयो भने परिणाम के हुनेछ? के तिनीहरू सबै थोकका मालिक बन्‍न सक्छन्? के तिनीहरू परमेश्‍वरको ठाउँ लिएर सबै थोकको रेखदेखकर्ता बन्‍न सक्छन्? के तिनीहरू आज्ञा दिन लायक छन्? के भरोसा गर्न लायक छन्? यदि परमेश्‍वरले सबै थोक तेरो हातमा जिम्‍मा दिनुभयो भने, के तैँले पनि अहिले मानवजातिले गरिरहेजस्तै, परमेश्‍वरले सृष्टि गर्नुभएका जीवित प्राणीहरूलाई जथाभाबी मार्ने, परमेश्‍वरले सृष्टि गर्नुभएका अनगन्ती कुराहरू नष्ट गर्ने, परमेश्‍वरले मानवजातिलाई सुम्पनुभएका अनगन्ती कुराहरू अशुद्ध पार्ने काम गर्नेथिस्? अवश्य गर्नेथिस्! त्यसैले, यदि परमेश्‍वरले यो संसार र सबै थोक तेरो हातमा सुम्पनुहुन्थ्यो भने, अन्तिममा सबै थोकको परिणाम के हुन्थ्यो? ती कुराहरूको कुनै साँचो रेखदेखकर्ता हुनेथिएन; ती कुराहरू शैतानले भ्रष्ट तुल्याएको मानवजातिद्वारा पूर्ण रूपमा दूषित र नष्ट पारिनेथिए। अन्तिममा, सबै थोक, सबै थोकमाझ रहेका जीवित प्राणीहरू, र शैतानले भ्रष्ट तुल्याएको मानवजातिको नियति एउटै हुनेथियो: ती सबै परमेश्‍वरद्वारा नष्ट पारिन्थे। यो परमेश्‍वरले देख्‍न नचाहनुहुने कुरा हो। त्यसकारण, यदि त्यस्तो व्यक्तिले परमेश्‍वरका धेरै वचनहरू सुनेको छ र उहाँका वचनहरूमा धेरै धर्मसिद्धान्तहरू मात्रै बुझेको छ, तर उसले अझै पनि सबै थोकको मालिक हुने कर्तव्य लिन वा उहाँका वचनहरूअनुसार मानिसहरू र कामकुराहरूलाई हेर्न, र सोहीअनुसार आफूलाई व्यवहारमा ढाल्न र कार्य गर्न सक्दैन भने, ऊ अनुपयुक्त हुन्छ र उसलाई परमेश्‍वरले कुनै कामकाज जिम्‍मा दिनुहुन्‍न। आफूले मेहनतसाथ सृष्टि गरेका सबै कुरालाई शैतानद्वारा भ्रष्ट तुल्याइएको मानवजातिले फेरि पनि अशुद्ध र नष्ट पारेको हेर्न परमेश्‍वर चाहनुहुन्‍न, न त उहाँ आफूले छ हजार वर्षसम्‍म व्यवस्थापन गरेको मानवजाति त्यस्ता मानिसहरूको हातमा नष्ट भएको नै हेर्न चाहनुहुन्छ। उहाँ त उहाँले मेहनतसाथ सृष्टि गर्नुभएका सबै थोक उहाँको मुक्ति प्राप्त गरेका मानिसहरूको समूहको रेखदेखमा, परमेश्‍वरको वास्ता, सुरक्षा, र नेतृत्वमा, अनि सबै थोकको नियम र परमेश्‍वरले अघि सार्नुभएका व्यवस्थाहरूमा रही निरन्तर अस्तित्वमा रहिरहेको मात्रै हेर्न चाहनुहुन्छ। त्यसोभए, त्यस्तो भारी दायित्व लिन सक्‍ने ती मानिसहरू कस्ता हुन्छन्? त्यस्ता मानिसहरूको प्रकार त एउटा मात्रै छ, र त्यो प्रकार के हो भने, तिनीहरू मैले उल्‍लेख गरेका प्रकारका, सत्यता पछ्याउने, परमेश्‍वरका वचनहरूलाई कठोरसाथ पालना गरेर, र सत्यतालाई आफ्‍नो मापदण्डको रूपमा लिएर मानिसहरू र परिस्थितिलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने प्रकारका मानिसहरू हुन्। त्यस्ता मानिसहरू भरोसालायक हुन्छन्। तिनीहरूको अस्तित्व शैली शैतानले भ्रष्ट तुल्याएको मानवजातिको शैलीबाट पूर्ण रूपमा मुक्त भएको हुन्छ; तिनीहरूले आफ्‍नो खोजको उद्देश्य र शैलीमा, मानिसहरू र कामकुराहरूलाई हेर्ने तिनीहरूको दृष्टिकोणमा, र आफ्‍नो व्यवहार र कार्यमा, पूर्णतया परमेश्‍वरका वचनहरूअनुसार काम गर्न सक्छन्, र पूर्णतया सत्यतालाई आफ्‍नो मापदण्डको रूपमा लिन सक्छन्। त्यस्ता मानिसहरू साँच्‍चै नै निरन्तर जिइरहन लायक, र परमेश्‍वरले सबै थोक सुम्पनलायक मानिसहरू हुन्। परमेश्‍वरको आज्ञाजस्तो गह्रौँ दायित्व बोक्‍न सक्‍ने मानिसहरू यिनीहरू नै हुन्। सत्यता नपछ्याउने व्यक्तिलाई परमेश्‍वरले अवश्य नै सबै थोक सुम्पनुहुन्‍न। अवश्य नै, उहाँका वचनहरू नसुन्‍ने मानिसहरूलाई उहाँले सबै थोक सुम्पनुहुन्‍न, र अवश्य नै उहाँले त्यस्ता मानिसहरूलाई कुनै काम जिम्मा दिनुहुन्‍न। तिनीहरूले आफ्‍नो कर्तव्यसमेत राम्ररी पूरा गर्न सक्दैनन्, परमेश्‍वरको आज्ञा पूरा गर्न सक्‍नु त परको कुरा हो। यदि परमेश्‍वरले तिनीहरूलाई सबै थोक सुम्पनुहुन्थ्यो भने, तिनीहरूसँग कुनै बफादारिता हुन्थेन, न त तिनीहरूले उहाँका वचनहरूअनुसार काम नै गर्थे। तिनीहरू खुसी हुँदा थोरै काम गर्थे, र खुसी नहुँदा, खान, पिउन, र रमाइलो गर्न जान्थे। प्रायजसो, तिनीहरू खोक्रो र असहज महसुस गर्थे र तिनीहरूमा परमेश्‍वरको आज्ञाप्रति कुनै बफादारिता नहुने हुनाले तिनीहरूले हृदयको सबै उद्देश्य गुमाएका हुन्थे। त्यस्ता मानिसहरू अवश्य नै परमेश्‍वरले चाहनुहुने मानिसहरू होइनन्। त्यसकारण, यदि तैँले परमेश्‍वरका अभिप्रायहरू बुझेको छस्, र भ्रष्ट मानवजातिको कमीकमजोरी जान्‍नुका साथै भ्रष्ट मानवजातिले कस्तो मार्ग हिँड्नुपर्छ भन्‍ने थाहा पाएको छस् भने, तँ सत्यता पछ्याउँदै अघि बढ्नुपर्छ। परमेश्‍वरका वचनहरू सुन्, र परमेश्‍वरका वचनहरूअनुसार, र सत्यतालाई आफ्‍नो मापदण्डको रूपमा लिएर मानिसहरू र कामकुराहरूलाई हेर्ने, र सोहीअनुसार आफूलाई व्यवहारमा ढाल्‍ने र कार्य गर्ने दिशातर्फ अघि बढ्। आफूलाई यो उद्देश्य, यो दिशातर्फ केन्द्रित गर्, अनि ढिलोचाँडो एक दिन परमेश्‍वरले याद गरेर तेरो योगदान र मूल्यचुकाइ स्विकार्नुहुनेछ। त्यसपछि, तँ जीवित रहनुको मूल्य हुनेछ; परमेश्‍वरले तँलाई अनुमोदन गर्नुहुनेछ, र तँ त्यसउप्रान्त सामान्य व्यक्ति रहनेछैनस्। तँलाई नोआले ठूलो जहाज निर्माण गर्दा जति लागिपरेका थिए त्यति लागिपर्न लगाइनेछैन, तर तैँले कम्तीमा पनि यो जीवनकालसम्‍म लागिपर्नुपर्छ। के तँ एक सय बीस वर्ष बाँच्‍नेछस् र? त्यो कसैलाई थाहा छैन, तर यो भन्‍नु पर्याप्त छ कि आधुनिक मानवजातिको आयु त्यति लामो छैन। अहिले सत्यता पछ्याउनु त्यो ठूलो जहाज बनाउनुभन्दा धेरै सजिलो छ। त्यो ठूलो जहाज बनाउनु कति गाह्रो थियो, र त्यो बेला कुनै आधुनिक औजार थिएन—त्यो कार्य प्रतिकूल वातावरणमा, पूर्णतया मानव बलद्वारा नै पूरा गरिएको थियो। मदत गर्नेहरू थोरै भएकाले, यो काम पूरा गर्न धेरै समय लाग्यो। अहिले तिमीहरूले त्यो ठूलो जहाज बनाउनुभन्दा सत्यता पछ्याउनु धेरै सजिलो छ। सत्यता पछ्याउने कुरा आउँदा, तिमीहरूको ठूलो स्तरको वातावरण र तिमीहरूको जीवनको सानो स्तरको अवस्थाले तिमीहरूलाई फाइदा र सहजता दिएको छ।

“मानिसले किन सत्यता पछ्याउनै पर्छ” भन्‍नेबारेको आजको सङ्गतिले मुख्य रूपमा दुई वटा विषय समेट्यो। एउटा, परमेश्‍वरको दृष्टिकोणबाट उहाँको व्यवस्थापन योजना, उहाँका इच्छाहरू, र उहाँका तृष्णाहरूबारे गरिएको सरल सङ्गति थियो; अर्को, मानिसहरूको आफ्‍नै दृष्टिकोणबाट तिनीहरूमा रहेका समस्याहरूबारे गरिएको चिरफार थियो, जसले सत्यता पछ्याउनुको आवश्यकता र महत्त्व व्याख्या गर्‍यो। यी दुवै कोणहरूबाट हेर्दा, सत्यता पछ्याउने कार्य मान्छेको लागि अत्यन्तै महत्त्वपूर्ण, र अत्यन्तै जरुरी कुरा हो। जुनसुकै दृष्टिकोणबाट हेर्दा पनि, सत्यता पछ्याउने कार्य परमेश्‍वरको हरेक अनुयायी र उहाँका वचनहरू सुनेको हरेक व्यक्तिले जीवनमा छनौट गर्नुपर्ने मार्ग र लक्ष्य हो। सत्यता पछ्याउने कार्यलाई आदर्श वा कामनाको रूपमा मात्रै लिनु हुँदैन, न त यस सम्बन्धमा दिइएका अभिव्यक्तिहरूलाई आत्मिक सान्त्वनाको रूपमा नै लिनु हुन्छ; बरु, परमेश्‍वरले बोल्‍नुभएका वचनहरू र उहाँले मानिसहरूलाई दिनुभएका मापदण्डहरूलाई व्यावहारिक रूपमा लिनुपर्छ र तिनलाई आफ्‍नो वास्तविक जीवनको सिद्धान्त र आधारमा परिणत गर्नुपर्छ, ताकि तिनीहरूको जीवन उद्देश्य र अस्तित्व शैली परिवर्तन हुन सकोस्, जसले अवश्य नै व्यक्तिको जीवन अझै सार्थक पनि बनाउँछ। यस तरिकाले, सानो हिसाबमा हेर्दा, सत्यता पछ्याउने क्रममा, तैँले हिँड्ने मार्ग र तेरो निर्णय सही हुनेछ—अनि बृहत् हिसाबमा हेर्दा, सत्यता पछ्याको कारण अन्ततः तैँले आफ्‍नो भ्रष्ट स्वभाव त्याग्‍नेछस्, र मुक्ति पाउनेछस्। परमेश्‍वरको नजरमा, मुक्ति पाउने मानिसहरू उहाँको आँखाका नानी वा उहाँको हातका खजाना मात्रै हुँदैनन्, र उहाँको राज्यका सरल आधारहरू मात्रै पनि हुँदैनन्। भविष्यको मानवजातिको सदस्यको रूपमा, तँमा आउने आशिष्‌ अत्यन्तै ठूलो, र पहिले कहिल्यै नदेखिएको र फेरि कहिल्यै नदेखिने किसिमको हुन्छ; तेरो जीवनमा एकपछि अर्को गरी असल कुराहरू आउनेछन्, र ती यसरी आउनेछन् कि तैँले कल्‍पनासमेत गर्न सक्दैनस्। जे भए पनि, अहिले गर्नुपर्ने पहिलो कुरा भनेको सत्यता पछ्याउने लक्ष्य स्थापित गर्नु हो। यो लक्ष्य स्थापित गर्नुको उद्देश्य तेरो आत्मिक संसारको खोक्रोपन समाधान गर्नु होइन, न त तेरो हृदयमा भएको कुण्ठा र घृणा, वा अनिश्‍चितता र भ्रान्ति समाधान गर्नु हो। यसको उद्देश्य त्यो होइन। बरु, यसको उद्देश्‍य त व्यक्तिले आफूलाई व्यवहारमा ढाल्ने र कार्य गर्ने वास्तविक र साँचो लक्ष्य प्रदान गर्नु हो। यो कुरा त्यति सरल छ। यो सरल छ, के तिमीहरूलाई त्यस्तो लाग्दैन? तिमीहरूले सरल छ भन्‍ने आँट गर्दैनौ, तर तथ्य यही हो, यो निकै सरल छ—यो कुरा अन्ततः व्यक्तिमा सत्यता पछ्याउने सङ्कल्प छ कि छैन भन्‍ने कुरामै निर्भर हुन्छ। यदि तँसँग साँच्‍चै त्यो सङ्कल्प छ भने, अभ्यास गर्ने निश्‍चित मार्ग नभएको कुन सत्यता हुन्छ र? ती सबैको मार्ग हुन्छ, होइन र? (हो।) सत्यताको कुनै पनि क्षेत्रमा सत्यता अभ्यास गर्ने निश्‍चित आधार हुनु, र कामको कुनै पनि भाग अभ्यास गर्ने निश्‍चित सिद्धान्तहरू हुनु—साँच्‍चै सङ्कल्प भएका मानिसहरूले यो कुरा हासिल गर्न सक्छन्। कतिले यसो भन्‍न सक्छन्, “समस्याहरू सामना गर्दा कसरी अभ्यास गर्ने मलाई अझै थाहा हुँदैन।” त्यस्तो किन हुन्छ भने, तँ खोजी गर्न चुक्छस्। यदि तैँले खोजी गरेको भए, तँसँग मार्ग हुन्थ्यो। यसको लागि त एउटा भनाइ छ नि, होइन र? त्यो के हो भने, “खोज, अनि तिमीहरूले भेट्टाउनेछौ; ढकढक्याओ, अनि त्यो तिमीहरूको निम्ति खोलिनेछ” (मत्ती ७:७)। के तैँले खोजी गरेको छस्? के तैँले ढकढकाएको छस्? परमेश्‍वरका वचनहरू पढ्ने क्रममा के तैँले सत्यताबारे मनन गरेको छस्? यदि तैँले त्यस्तो मनन गर्न मेहनत गरिस् भने, तैँले सबै कुरा बुझ्‍न सक्‍नेछस्। सबै सत्यता परमेश्‍वरका वचनहरूमै छन्; तैँले पढ्ने र मनन गर्नेचाहिँ गर्नुपर्छ। हात बाँधेर नबस्; एकाग्रचित्तले ध्यान दे। आफै समाधान गर्न नसक्‍ने समस्याहरूको हकमा, तैँले परमेश्‍वरलाई प्रार्थना गर्नुपर्छ, र केही समयसम्‍म सत्यता खोजी गर्नुपर्छ, र कहिलेकहीँ, धैर्य गरेर परमेश्‍वरलाई उहाँकै समयमा प्रतीक्षा गर्नुपर्छ। यदि परमेश्‍वरले कुनै वातावरण तय गर्नुहुन्छ, र यसमा उहाँले सबै कुरा प्रकट गर्नुहुन्छ, र तेरो लागि उहाँका वचनहरूको एउटा खण्ड उजागर गरेर तेरो हृदयमा स्पष्टता प्रदान गर्नुहुन्छ, र तैँले अभ्यासका निश्‍चित सिद्धान्तहरू प्राप्त गर्छस् भने, के यसरी तैँले बुझेको हुँदैनस् र? त्यसकारण, सत्यता पछ्याउने कार्य त्यस्तो अमूर्त कुरा होइन, न त यो कठिन नै छ। चाहे यो तेरो दैनिक जीवनबाट होस्, वा तेरो कर्तव्यबाट होस्, वा मण्डलीको कामबाट होस्, वा अरूसँगको तेरो अन्तरक्रियाबाट होस्, जुनसुकै दृष्टिकोणबाट हेरे पनि, तैँले अभ्यासको दिशा र मापदण्ड पत्ता लगाउन सत्यता खोजी गर्न सक्छस्। यो त्यति गाह्रो छैन। अहिले मानिसले परमेश्‍वरमा विश्‍वास गर्नु विगतमा भन्दा सजिलो भएको छ, किनभने परमेश्‍वरका वचनहरू धेरै छन्, र तिमीहरूले धेरै प्रवचनहरू सुन्छौ, र सत्यताको हरेक पक्षमा धेरै सङ्गति गरिएका छन्। यदि कुनै व्यक्तिमा आत्मिक बुझाइ छ र उसँग क्षमता छ भने, उसले बुझिसकेको हुन्छ। आत्मिक बुझाइको कमी भएका र भयानक क्षमताका मानिसहरूले मात्रै सधैँ यो बुझिनँ वा त्यो बुझिनँ भनेर भन्छन् र वास्तविकता कहिल्यै देख्‍न सक्दैनन्। तिनीहरूको जीवनमा केही आइपर्नेबित्तिकै, अन्योलमा पर्छन्; सत्यता सङ्गति गर्दा कुरा स्पष्ट हुन्छ, तर केही समयपछि नै तिनीहरू फेरि अन्योलमा परिहाल्छन्। यस्तो किन हुन्छ भने तिनीहरूले कुनै चिन्ता नगरी आफ्‍ना दिनहरू बिताउँछन्। तिनीहरू अत्यन्तै अल्छी हुन्छन्, र तिनीहरूले खोजी गर्दैनन्। यदि तैँले खोजी गरिस् भने र परमेश्‍वरका अझै धेरै सान्दर्भिक वचनहरू पढिस् भने, तँलाई बुझ्‍न सजिलो हुनेछ, किनभने ती सबै वचनहरू सहजै बुझ्‍न सकिने आम भाषामा लेखिएका छन्। मानसिक रूपमा अशक्त व्यक्तिले बाहेक, कुनै पनि सामान्य व्यक्तिले ती वचनहरू बुझ्‍न सक्छ। ती वचनहरूले विभिन्‍न विषयहरू स्पष्ट रूपमा व्याख्या गर्छन् र तँलाई सबै कुरा बताउँछन्। तैँले सत्यता पछ्याउने कार्य ठूलो होइन भन्दैनस् भने, यदि तँ सत्यता प्राप्त गर्न साँच्‍चै हृदयदेखि नै तृष्णा गर्छस् र सत्यता पछ्याउने कार्यलाई जीवनको सबैभन्दा महत्त्वपूर्ण कुरा ठान्छस् भने, सत्यता बुझ्‍न र अभ्यास गर्नबाट तँलाई कुनै पनि कुराले बाधा दिन वा रोक्‍न सक्दैन।

सत्यता पछ्याउनुको सबैभन्दा सरल अभ्यास भनेको तैँले सबै कुरालाई परमेश्‍वरबाट आएको भनी स्विकार्नु र सबै कुरामा समर्पित हुनु हो। त्यो एउटा पक्ष हो। अर्को पक्ष के हो भने, तेरो कर्तव्य र जिम्मेवारीहरूको कुरा आउँदा, र, यसलाई अझ बृहत् रूपमा भन्दा, परमेश्‍वरले तँलाई दिनुभएको आज्ञा र परमेश्‍वरले तँलाई खटाउनुभएको केही महत्त्वपूर्ण कामको कुरा आउँदा, तैँले सधैँ मूल्य चुकाउनुपर्छ। त्यो जतिसुकै कठिन भए पनि—चाहे तैँले हड्डी घोट्नुपरे पनि, चाहे तैँले सतावट भोग्नुपर्ने भए पनि, वा त्यसले तेरो जीवनलाई जोखिममा पार्ने भए पनि—तैँले मूल्य चुकाउन हिचकिचाउनु हुँदैन, बरु आफ्नो बफादारी अर्पण गर्नुपर्छ र मृत्युसम्मै समर्पित हुनुपर्छ। यो सत्यता पछ्याउनुको वास्तविक प्रकटीकरण, वास्तविक समर्पण, र साँचो अभ्यास हो। के यो गाह्रो छ? (होइन, यो गाह्रो छैन।) मलाई यो गाह्रो छैन भन्ने मानिसहरू मन पर्छन्, किनभने तिनीहरूसँग सत्यता पछ्याउने तृष्णा भएको हृदय, अठोट र आस्था हुन्छ—तिनीहरूसँग हृदयमा यो बल हुन्छ—त्यसैले तिनीहरूलाई आइपर्ने कुनै पनि कुरा कठिन हुँदैन। चिन्ताको कुरा के हो भने, मानिसहरूले प्रायः उल्लेख गर्ने आत्मविश्वासको कमी जस्तै, कतिपय मानिसहरूमा आस्थाको कमी हुन्छ। यस्तो अवस्थामा, तिनीहरू सक्किन्छन्। मानौँ कुनै व्यक्ति आशाहीन अवस्थामा छ, कुनै पनि उचित काम गर्न उत्प्रेरित छैन, तर खाने, पिउने र रमाइलो गर्ने कुरामा ऊ उत्साहित हुन्छ। तैपनि, कठिनाइहरू सामना गर्दा ऊ नकारात्मक बन्छ, र सत्यताको बारेमा सङ्गति गर्ने कुरा आउँदा उसमा उत्साहको कमी हुन्छ र अलिकति पनि प्रेरणा हुँदैन। ऊ कस्तो प्रकारको व्यक्ति हो? ऊ सत्यतालाई प्रेम नगर्ने व्यक्ति हो। यदि मानिसलाई अनुग्रहको युग वा व्यवस्थाको युगमा सत्यता पछ्याउन आवश्यक भएको भए, त्यसले तिनीहरूलाई अलि गाह्रो बनाइरहेको हुनेथियो, त्यो सजिलो हुनेथिएन। यो किनभने त्यसबेला मानवजातिका परिस्थितिहरू फरक थिए, र तिनीहरूका लागि परमेश्‍वरले माग गर्नुभएका मानकहरू पनि फरक थिए। त्यसैले, विगतका युगहरूमा, नोआ, अब्राहाम, अय्यूब र पत्रुसजस्ता चर्चित व्यक्तित्वहरूबाहेक, परमेश्‍वरका वचनहरूलाई ध्यान दिन र उहाँमा समर्पित हुन सक्ने धेरै मानिसहरू थिएनन्। तर परमेश्‍वरले ती दुई युगका मानिसहरूलाई दोष दिनुभएन, किनभने उहाँले तिनीहरूलाई मुक्तिका मानकहरू पूरा गर्न कसरी काम गर्ने भनेर भन्नुभएको थिएन। अन्ततः, आखिरी युगको कामको यस चरणमा, परमेश्‍वरले मानिसहरूलाई तिनीहरूले अभ्यास गर्नुपर्ने सत्यताका हरेक पक्ष स्पष्ट रूपमा बताउनुहुन्छ। यदि मानिसहरूले अझै पनि तिनलाई अभ्यास गर्दैनन् र अझै पनि परमेश्‍वरका मागहरू पूरा गर्न सक्दैनन् भने, त्यसको लागि परमेश्‍वर जिम्मेवार हुनुहुन्न; यो तिनीहरूले सत्यतालाई प्रेम नगर्ने र त्यसप्रति वितृष्णा राख्ने समस्या हो। त्यसैले, परमेश्‍वरको काम अनुभव गर्ने यो वर्तमान अवधिमा मानिसहरूलाई सत्यता पछ्याउन लगाउँदा त्यसले तिनीहरूका लागि कामकुराहरू गाह्रो बनाइरहेको हुँदैन; बरु यो तिनीहरूले हासिल गर्न सक्ने कुरा हो। एकातिर, परमेश्‍वरको यो माग पूर्ण रूपमा उपयुक्त छ; अर्कोतिर, मानिसहरूसँग सत्यता पछ्याउनका लागि पर्याप्त अवस्थाहरू र एउटा पर्याप्त आधार छ। यदि कोही अन्त्यमा अझै पनि सत्यता प्राप्त गर्न असफल हुन्छ भने, त्यो उसका समस्याहरू अत्यन्तै गम्भीर भएकाले हो। यस्तो व्यक्तिले जे-जस्तो दण्ड भोग्छ, जे-जस्तो परिणाम पाउँछ, जे-जस्तो मृत्यु भोग्छ, ऊ त्यसकै लायक हुन्छ। ऊ दया पाउन लायक हुँदैन। परमेश्‍वरका नजरमा, मानिसहरूका लागि दया वा करुणाजस्ता अवधारणाहरू नै छैनन्। उहाँ आफ्नो स्वभाव, साथै उहाँले स्थापित गर्नुभएका व्यवस्था र नियमहरू, मानिसहरूबाट उहाँले गर्नुहुने मागहरू, र त्यो व्यक्तिमा कस्ता प्रकटीकरणहरू छन् भन्ने आधारमा कुनै व्यक्तिले पाउनुपर्ने परिणामको फैसला गर्नुहुन्छ, र कुनै व्यक्तिका लागि यो जीवन र आउँदो संसार कस्ता हुने हुन् भनी निर्धारण गर्नुहुन्छ। कुरा यति सरल छ। परमेश्‍वरले अन्तमा कति मानिसहरू बाँच्नेछन्, वा कति जनालाई अन्ततः दण्ड दिइनेछ भन्‍नेबारे वास्ता गर्नुहुन्न। यी वचनहरूबाट तिमीहरूले के बुझ्यौ? के तिमीहरूलाई यी वचनहरूले तिमीहरूलाई के जानकारी दिन्छन् भन्‍ने थाहा छ? तिमीहरू जवाफ दिन सक्ने गरी चलाख र छिटो दिमाग चलाउन सक्ने छौ कि छैनौ, म हेर्छु। तिमीहरूले जवाफ दिन सक्दैनौ, त्यसैले म तिमीहरूलाई एउटै शब्दले मूल्याङ्कन गर्नेछु—मूर्ख। म किन तिमीहरू मूर्ख छौ भनेर भन्छु? म तिमीहरूलाई बताउनेछु। मैले भनेँ कि परमेश्‍वरले कतिजना मानिस बाँच्नेछन्, वा अन्त्यमा कतिजना नष्ट र दण्डित हुनेछन् भनेर वास्ता गर्नुहुन्न। यसले तिमीहरूलाई के बताउँछ? यसले तिमीहरूलाई के बताउँछ भने परमेश्‍वरले मानिसहरूको निश्‍चित सङ्ख्या पुर्वनियोजन गर्नुभएको छैन र तैँले यसका लागि प्रयास गर्न सक्छस्। अन्तमा तँ, अरू कोही, वा अरू नै बाँच्नेछन् वा दण्डित हुनेछन् भनी परमेश्‍वरले फैसला गर्नुहुन्न; उहाँले तिमीहरूका प्रकटीकरणहरू हेर्नुहुनेछ। परमेश्‍वरले अहिले जसरी नै बोल्नुहुन्छ र काम गर्नुहुन्छ; उहाँ हरेक व्यक्तिलाई निष्पक्ष व्यवहार गर्नुहुन्छ र हरेक व्यक्तिलाई पर्याप्त अवसर दिनुहुन्छ। उहाँले तँलाई पर्याप्त अवसर, पर्याप्त अनुग्रह, अनि पर्याप्त मात्रामा उहाँका वचनहरू, उहाँको काम, र उहाँको कृपा र सहनशीलता दिनुहुन्छ। उहाँ हरेक व्यक्तिप्रति निष्पक्ष हुनुहुन्छ। यदि तँ सत्यता पछ्याउँछस्, र तँ परमेश्‍वरलाई पछ्याउने मार्गमा हिँड्न थालेको छस्, र तैँले जतिसुकै ठूलो कष्ट सहे पनि वा जतिसुकै कठिनाइहरू सामना गरे पनि, यदि तँ सत्यता स्विकार्न सक्छस्, र तेरा भ्रष्ट स्वभावहरू पखालिन्छन् भने, तैँले मुक्ति पाउनेछस्। यदि तँ परमेश्‍वरको गवाही दिन र मानकअनुरूपको सृजित प्राणी, र मानकअनुरूपको यावत् थोकको मालिक बन्‍न सक्छस् भने, तँ बाँचिरहनेछस्। यदि तँ जीवित रहिरहिस् भने, त्यो तेरो राम्रो भाग्य भएकोले होइन; बरु, तेरो आफ्‍नै योगदान र प्रयास, र तेरो आफ्‍नै खोजीको कारण यस्तो भएको हुन्छ। यो कुरा पाउन तँ लायक हुन्छस् र यो तैँले पाउनैपर्ने कुरा हुन्छ। तँलाई परमेश्‍वरले थप कुनै कुरा दिनुपर्ने जरुरी हुँदैन। परमेश्‍वरले तँलाई पूरक मार्गदर्शन र जगेर्ना दिनुहुन्‍न; उहाँले तँसित कुनै पूरक वचन बोल्‍ने, वा तँलाई विशेष निगाह दिने गर्नुहुन्‍न। उहाँले यी कुराहरू गर्नुहुन्‍न। प्रकृतिमा सबैभन्दा उपयुक्त प्राणी जीवित रहने गरेजस्तै, यो पनि त्यस्तै कुरा हो। हरेक प्राणीले परमेश्‍वरले तय गर्नुभएका क्रम र नियमहरूअनुसार नै सन्तान जन्‍माउँछ, चाहे जति नै सङ्ख्यामा ती जन्मने वा मर्ने नै किन नगरून्। बाँच्‍न सक्‍नेहरू बाँच्छन्, र नसक्‍नेहरू मर्छन्, र त्यसपछि नयाँहरू जन्मन्छन्। त्यसपछि तिनीहरूमध्ये जति वटा बाँच्‍न सक्छन्, तिनीहरूको सङ्ख्या त्यति नै हुन्छ। खराब वर्षमा, एउटा पनि बाँच्दैन; असल वर्षमा, धेरै वटा बाँच्छन्। अन्त्यमा यो सब कुराले सन्तुलन कायम गर्छ। त्यसोभए, आफैले सृष्टि गर्नुभएको मानवजातिसँग परमेश्‍वरले कस्तो व्यवहार गर्नुहुन्छ? परमेश्‍वरको मनोवृत्ति उस्तै हुन्छ। अनि, यसरी उहाँले हरेक व्यक्तिलाई उसको अवसर दिनुहुन्छ, र हरेक व्यक्तिसँग सार्वजनिक र बिना क्षतिपूर्ति बोल्‍नुहुन्छ। उहाँ हरेक व्यक्तिप्रति अनुग्रही हुनुहुन्छ, र हरेक व्यक्तिको उत्थान गर्नुहुन्छ; उहाँले हरेक व्यक्तिलाई अगुवाइ, हेरचाह, गर्नुहुन्छ र सुरक्षा दिनुहुन्छ। यदि अन्त्यमा, तँ सत्यता पछ्याएर बाँचिस्, र तैँले परमेश्‍वरका आवश्यक मानकहरू पूरा गरिस् भने, तँ सफल भएको हुनेछस्। तैपनि यदि तँ सत्यता खोज्‍ने वा सही मार्ग हिँड्ने नगरी, सधैँ अल्याङटल्याङ गर्दै दिनहरू बिताउँछस्, आफ्नो भाग्य खोटो छ भन्‍ने सोच्छस्, चाहिनेभन्दा बढी चलाकी गर्छस्, के गर्ने भन्‍नेबारे निश्‍चित हुँदैनस्, र सधैँ आफ्‍ना भावनाहरूअनुसार जिउँछस् भने, अन्त्यमा तैँले केही पनि प्राप्त गर्नेछैनस्। परमेश्‍वरले तेरो जीवनमा गर्नुभएको कामलाई बेवास्ता गर्दै, उहाँले तँलाई डोर्‍याउनुहुन्छ वा तँलाई अवसर दिनुहुन्छ, अनुशासनमा राख्‍नुहुन्छ, र अन्तर्दृष्टि र साथ दिनुहुन्छ भन्‍ने कुरा वास्ता नगरी सधैँ अल्याङटल्याङ गर्दै दिन बिताउन मन गर्छस् भने, उहाँले तँ अत्यन्तै मूर्ख होस् भन्‍ने देख्‍नुहुनेछ, र तँलाई बेवास्ता गर्नुहुनेछ। तैँले सत्यता पछ्याउन थालेको दिनदेखि परमेश्‍वरले तँमा काम गर्नुहुनेछ। उहाँले तेरा अपराधहरू याद गर्नुहुनेछैन। तँ सत्यता पछ्याउँदैनस् भने, परमेश्‍वरले तँलाई जबरजस्ती गर्ने वा घिस्याउने गर्नुहुन्‍न। सत्यता पछ्याए, प्राप्ति हुनेछ; नपछ्याए, प्राप्ति हुनेछैन। मानिसहरूले आफ्‍नो इच्छाअनुसार सत्यता पछ्याउन वा नपछ्याउन सक्छन्। यो निर्णय गर्ने काम तिनीहरूकै हो। जब परमेश्‍वरको काम अन्त्य हुन्छ, उहाँले उत्तर माग्‍नुहुन्छ, र सत्यताका मापदण्डअनुसार तँलाई मापन गर्नुहुन्छ। यदि तँसँग कुनै गवाही छैन भने, तँलाई हटाइनु नै पर्नेछ; तँ जीवित रहिरहन सक्‍नेछैनस्। तैँले यसो भन्‍नेछस्, “मैले धेरै कर्तव्य निभाएको र धेरै श्रम गरेको छु। धेरै मेहनत गरेको, अनि धेरै मूल्य चुकाएको छु!” अनि परमेश्‍वरले भन्‍नुहुनेछ, “तर के तैँले सत्यता पछ्याइस् त?” तैँले यसबारेमा विचार गर्नेछस्, र तैँले परमेश्‍वरलाई विश्‍वास गरेको बीस, तीस, चालीस वा पचास वर्षको अवधिमा, सत्यता पछ्याएनछु भन्‍ने देख्‍नेछस्। परमेश्‍वरले भन्‍नुहुनेछ, “तँ आफै सत्यता पछ्याएनछु भनेर भन्छस्। त्यसो हो भने, तँ गइहाल्। जहाँ जान मन लाग्छ, जा।” तैँले भन्‍नेछस्, “के आफूले मुक्ति दिनुपर्ने मानिसहरूमध्ये एकजना कम हुँदा, र सबै थोकका मालिकहरूमध्ये एकजना कम हुँदा, परमेश्‍वरलाई दुःख लाग्दैन?” यस अवस्थामा, के अझै परमेश्‍वरले त्यसलाई दयालाग्दो ठान्नुहुनेछ? परमेश्‍वरले धैर्य गर्नुभएको धेरै भयो; उहाँको प्रतीक्षा काफी भइसक्यो। तँप्रतिको उहाँका अपेक्षाहरू समाप्त भएका छन्; उहाँले तँप्रति आशा गुमाउनुभएको छ, र अबउप्रान्त तँलाई उहाँले ध्यान दिनुहुनेछैन। उहाँले तेरो लागि एक थोपा आँसु बगाउनुहुनेछैन, वा तेरो लागि कुनै पीडा र कष्ट भोग्‍नुहुनेछैन। यस्तो किन हो? किनभने त्यो बेला सबै थोकको परिणाम आइसकेको हुनेछ, अनि परमेश्‍वरको काम समाप्त हुनेछ, उहाँको व्यवस्थापन योजना पूरा हुनेछ, र उहाँले विश्राम लिनुहुनेछ। कुनै व्यक्तिको लागि परमेश्‍वर खुसी हुनुहुने, वा कसैको लागि पीडा भोग्‍ने, बिलौना गर्ने वा रुने गर्नुहुनेछैन। अवश्य नै, उहाँले कुनै व्यक्ति जीवित रह्यो भनेर, वा कुनै व्यक्ति सबै थोकको मालिक बन्‍न सक्यो भनेर आनन्द र खुसी पनि मनाउनुहुनेछैन। यस्तो किन त? परमेश्‍वरले यो मानवताको लागि धेरै समय, एकदमै लामो समय बिताउनुभएको छ, र उहाँलाई विश्राम चाहिन्छ। उहाँलाई उहाँको छ हजार वर्षे व्यवस्थापन योजनाको पुस्तक बन्द गर्नु छ, अनि उहाँले यसप्रति थप कुनै ध्यान दिनुहुने, वा कुनै योजना बनाउनुहुने, वा कुनै वचन बोल्नुहुने वा मानिसमा कुनै काम गर्ने गर्नुहुनेछैन। उहाँले भविष्यको काम र आगामी दिनहरू अर्को युगका मालिकहरूको हातमा सुम्पिदिनुहुनेछ। अनि, मैले तिमीहरूलाई भनिरहेको यो कुरा के हो? कुरा यही हो: सत्यता पछ्याउनु धेरै महत्त्वपूर्ण छ। तिमीहरूले महाविपत्तिपछि कुन मानिसहरू बाँकी रहनेछन्, बाँकी रहनेहरूमा कस्ता प्रकटीकरणहरू हुनेछन् जसले तिनीहरूलाई बाँच्न दिन्छन्, र हटाइनेहरूलाई कुन कारणले हटाइनेछ भन्‍ने कुरा जान्नुपर्छ—तिमीहरू हृदयमा यी मामिलाहरूबारे प्रस्ट हुनुपर्छ। यसले तिमीहरूलाई प्रयास गर्ने अवसर दिइरहेको छ, र प्रयास गर्ने एकमात्र मार्ग भनेको सत्यता पछ्याउनु हो भनी तिमीहरूलाई बुझाइरहेको छ। आफ्ना दिनहरू अलमलमा नबिताओ; अन्योलमा बसेर हुँदैन। त्यसले तिमीहरूलाई बर्बाद गर्नेछ। यदि कुनै यस्तो दिन आयो जुन दिन परमेश्‍वरले तैँले चुकाएको कुनै मूल्य स्मरण गर्नुहुन्‍न र तैँले हिँड्ने मार्ग वा तेरो परिणाम के हुनेछ भनेर कुनै वास्ता गर्नुहुन्‍न भने, त्यो दिन तेरो परिणाम साँच्‍चै नै निर्धारित गरिनेछ। अब तिमीहरूले के गर्नुपर्छ? जब परमेश्‍वरको हृदयले मानवजातिका लागि अझै परिश्रम गर्छ, जब उहाँ मानवजातिका लागि अझै योजनाहरू बनाउनुहुन्छ, जब उहाँ मानवजातिले चाल्ने हरेक कदमका लागि अझै दुःख र चिन्ता महसुस गर्नुहुन्छ, तब तिमीहरूले सकेसम्म चाँडो आफ्नो निर्णय गर्नैपर्छ अनि आफ्नो पछ्याइको लक्ष्य र दिशा निर्धारण गर्नैपर्छ। परमेश्‍वरको विश्रामको दिन नआइन्जेल आफ्ना योजनाहरू बनाउन नपर्ख, वा त्यतिबेला मात्रै साँच्चै दुःखी, पछुतो, अनि गहिरो शोक र पश्‍चात्ताप महसुस नगर—त्यतिबेला, अत्यन्त नै ढिलो भइसकेको हुनेछ, कुनै व्यक्तिले तँलाई मुक्ति दिन सक्नेछैन, न त परमेश्‍वरले नै सक्नुहुनेछ। यस्तो किन हुन्छ भने त्यो समय आएपछि, अर्थात् परमेश्‍वरको योजना अन्त्य हुने क्षण आएपछि, र उहाँले अन्तिम छाप लगाई आफ्‍नो योजनाको पुस्तक बन्द गर्नुभएपछि, उहाँले काम गर्न छोड्नुहुनेछ। परमेश्‍वरलाई विश्राम चाहिन्छ; उहाँले आफ्‍नो छ हजार वर्षे व्यवस्थापन योजनाको फल चाख्‍नु र जीवित रहने मानिसहरूले उहाँको लागि सबै थोक रेखदेख गरेको आनन्द लिनु छ। परमेश्‍वरले जीवित रहने मानिसहरूले उहाँको इच्छा वा उहाँको चाहना उल्‍लङ्घन नगरी, उहाँले स्थापित गर्नुभएका नियम र मापदण्डहरूअनुसार, अनि ऋतुहरू, र यावत्‌ थोक, अनि मानवजातिको लागि उहाँले सृष्टि गर्नुभएका व्यवस्थाअनुसार सावधानीसाथ सबै कुरा व्यवस्थापन गरेको दृश्य हेर्न चाहनुहुन्छ। परमेश्‍वर विश्रामको आनन्द लिन चाहनुहुन्छ; उहाँ मानवजातिको लागि थप चिन्ता नगरी वा तिनीहरूको खातिर थप काम नगरी सहजताको आनन्द लिन चाहनुहुन्छ। के तिमीहरूले यो कुरा बुझ्यौ? (बुझ्यौँ।) त्यो दिन चाँडै आउनेछ। यदि हामीले आदम र हव्‍वाको समयको मानव आयुको कुरा गरिरहेका हुन्थ्यौँ भने, मानिसहरूको आयु अझै सयौँ वर्ष बाँकी हुन्थ्यो, र त्यो बाँकी रहेको समय निकै लामो समय हुन्थ्यो। नोआलाई जहाज बनाउन कति वर्ष लाग्यो, हेर त। मलाई लाग्छ आज एक सय वर्षभन्दा बढी बाँच्‍ने मानिसहरू एकदमै कम छन्, र तँ नब्‍बे वा सय वर्ष बाँचे पनि, तँसित कति नै दशक बाँकी हुन्छ र? धेरै हुँदैन। यदि आज तँ बीस वर्ष पुगिस् र नब्‍बे वर्ष बाँच्छस् भने, तँ अझै सत्तरी वर्ष बाँच्‍नेछस्, त्यो त नोआलाई ठूलो जहाज बनाउन लागेकोभन्दा अझै कम समय हो। परमेश्‍वरको लागि, छ हजार वर्ष त आँखा झिमिक्‍क गरेजस्तै हो, र मानिसको लागि साठी, सत्तरी, वा सय वर्ष, परमेश्‍वरको लागि केही सेकेन्ड हो—बढीमा, केही मिनेट हो; आँखा झिमिक्‍क गरेजस्तै हो। सही मार्ग नहिँड्ने वा सत्यता नपछ्याउने मानिसहरूले पनि प्राय भन्‍ने गर्छन्, “जीवन छोटो छ: आँखा झिमिक्‍क गर्दा बूढो भइन्छ; झिमिक्‍क गर्दा घर छोराछोरी र नातानातिनाले भरिन्छ; झिमिक्‍क गर्दा, हाम्रो जीवन समाप्त हुन्छ।” अनि, तैँले सत्यता पछ्याउँदाचाहिँ के हुन्छ? तेरो लागि, समय अझै आतुरी हुन्छ। सत्यता नपछ्याउने र खोक्रो संसारमा जिउने मानिसहरूले आफ्‍ना दिनहरू व्यर्थमा खेर फाल्छन्, र तिनीहरू सबैले समय चाँडै बितेको महसुस गर्छन्। तैँले सत्यता पछ्याउँदाचाहिँ के हुन्छ? परमेश्‍वरले खडा गर्नुभएको कुनै पनि वातावरण, कुनै पनि व्यक्ति, घटना, वा कामकुरा तँलाई केही समयसम्‍म अनुभव गर्नको लागि पर्याप्त हुन्छ—अनि लामो समयपछि मात्रै तैँले अलिअलि ज्ञान, अन्तदृष्टि, र अनुभव प्राप्त गर्नेछस्। यो सजिलो छैन। जब तँसँग साँच्‍चै त्यो ज्ञान र अनुभव हुन्छ, तँलाई यस्तो लाग्छ: “हरे! मान्छेले जीवनभरि सत्यता पछ्याएर पनि केही प्राप्त नगर्ने रैछ!” अहिले धेरै मानिसहरूले आफ्‍नो अनुभव लेखहरू लेखिरहेका छन्, र बीस-तीस वर्षदेखि परमेश्‍वरमा विश्‍वास गरेका कतिपयले दश-बीस वर्ष पहिले आफू असफल भएको र पछारिएकोबारे लेखेको देख्छु। तिनीहरूले हालैका केही कुरा र वर्तमान जीवन प्रवेशबारे लेख्‍न चाहन्छन्, तर तिनीहरूसँग केही हुँदैन। तिनीहरूको अनुभव अत्यन्तै अपुग हुन्छ। अनुभव गवाही लेख्‍ने क्रममा, कतिपय मानिसहरूले आफू विगतका असफल भएको र पछारिएको कुरा फर्केर हेर्नुपर्छ, र कमजोर स्मरण शक्ति भएकालाई त ती याद गर्न पनि अरूको मदत चाहिन्छ। परमेश्‍वरमा विश्‍वास गरेको दश, बीस, वा तीस वर्षको अवधिमा तिनीहरूले प्राप्त गरेको कुरा त्यति थोरै हुन्छ, र त्यो लेख्‍न साह्रै गाह्रो हुन्छ। कतिपय लेखहरू त टुक्राटुक्रा गरी जोडिएका हुन्छन्, र ती टुक्राहरू जबरजस्ती जोडिएका हुन्छन्। वास्तवमा, ती कुराहरूलाई जीवन अनुभवको रूपमा समेत लिन सकिँदैन; जीवनसँग तिनको कुनै सम्‍बन्ध नै हुँदैन। सत्यता नपछ्याउँदा, मानिस यति दयनीय हुन्छ। कुरा यही त हो नि, होइन र? (हो।) कुरा यही हो। आशा छ तिमीहरू कसैले पनि परमेश्‍वरको काम समाप्त भएको त्यो दिन, उहाँको अघि पश्‍चात्ताप गर्दै घुँडा टेकेर यसो भन्‍नु नपरोस्, “अब मैले आफैलाई चिनेँ! अहिले सत्यता कसरी पछ्याउने मलाई थाहा भयो!” त्यो धेरै ढिला भयो! परमेश्‍वरले तँलाई कुनै ध्यान दिनुहुनेछैन; तँ सत्यता पछ्याउने व्यक्ति होस् कि होइनस्, वा तँमा कस्तो भ्रष्ट स्वभाव छ, वा उहाँप्रति तेरो मनोवृत्ति कस्तो छ, त्यो उहाँले वास्ता गर्नुहुनेछैन, न त तँलाई शैतानले कति भ्रष्ट तुल्याएको छ वा तँ कस्तो व्यक्ति होस् भन्‍ने कुरा नै उहाँले वास्ता गर्नुहुनेछ। जब त्यस्तो हुन्छ, के तँ भित्रैसम्‍म जम्नेछैनस् र? (जम्‍नेछु।) अहिले यसबारेमा कल्‍पना गर्। साँच्‍चै त्यो क्षण आयो भने, के तँ दुःखित हुनेछस् र? (हुनेछु।) तँ किन दुःखित हुनेछस्? यसको तात्पर्य तैँले फेरि कहिल्यै अर्को मौका पाउनेछैनस् भन्‍ने हो। तैँले फेरि कहिल्यै परमेश्‍वरका वचनहरू सुन्‍नेछैनस्, र परमेश्‍वरले तेरो बारेमा फेरि कहिल्यै चिन्ता गर्नुहुनेछैन; तँ फेरि कहिल्यै उहाँको सरोकारको व्यक्ति वा उहाँद्वारा सृष्टि गरिएको प्राणी बन्नेछैनस्। उहाँसँग तेरो कुनै सम्‍बन्ध हुनेछैन। त्यो सोच्दा पनि कति भयानक छ। यदि तैँले अहिले त्यो कुरा कल्‍पना गर्न सक्छस्, तैपनि तँ त्यस्तै अवस्थामा पुगिस् भने, के तँ स्तब्ध हुनेछैनस् र? यो त बाइबलले भनेजस्तै हुनेछ: समय आएपछि, मानिसहरूले आफ्‍नो छाती पिट्नेछन्, बिलौना गर्नेछन्, दारा किट्नेछन्, र त्यही रुवाइ नै तिनीहरूको मृत्यु हुन सक्छ। अनि मरुन्जेल रुनुको कुनै अर्थ हुनेछैन—धेरै ढिला भइसकेको हुनेछ! परमेश्‍वर अबउप्रान्त तेरो परमेश्‍वर हुनुहुनेछैन, र तँ अबउप्रान्त परमेश्‍वरद्वारा सृष्टि गरिएको प्राणी हुनेछैनस्। उहाँसँग तेरो कुनै सम्‍बन्ध हुनेछैन; उहाँले तँलाई चाहनुहुनेछैन। तँ कस्तो छस्, परमेश्‍वरसँग त्यसको कुनै सम्‍बन्ध हुनेछैन। तँ उहाँको हृदयमा रहन छोड्नेछस्, र उहाँले अब तेरो लागि चिन्ता गर्नुहुनेछैन। के त्यसपछि तँ परमेश्‍वरमाथिको विश्‍वासको तेरो बाटोको अन्त्यमा पुगेको हुँदैनस् र? (हुन्छु।) त्यसैले, यदि तँ परमेश्‍वरले तँलाई घृणा र तिरस्कार गर्नुहुने समय आउन सक्छ भनेर कल्‍पना गर्न सक्छस् भने, तैँले वर्तमानको कदर गर्नुपर्छ। परमेश्‍वरले तँलाई सजाय दिन, वा न्याय गर्न, वा तँला काटछाँट गर्न सक्‍नुहुन्छ; उहाँले तँलाई धिक्‍कार्न र गाली गर्न सक्‍नुहुन्छ। यो सबै कदर गर्न लायक छ: परमेश्‍वरले कम्तीमा पनि अझै तँलाई उहाँद्वारा सृष्टि गरिएको प्राणीका रूपमा स्विकार्नुहुन्छ, र कम्तीमा पनि उहाँ अझै तँबाट अपेक्षाहरू गर्नुहुन्छ, र तँ कम्तीमा पनि अझै उहाँको हृदयमा छस्, र उहाँ अझै तँलाई हप्काउन र धिक्‍कार्न तयार हुनुहुन्छ, मतलब उहाँले उहाँको हृदयमा अझै पनि तेरो बारेमा चिन्ता गर्नुहुन्छ। यो चिन्ता कसैले आफ्‍नो जीवनको सट्टा साट्न सक्‍ने कुरा होइन। अब, मूर्ख नबन! बुझ्यौ? (बुझ्यौँ।) बुझ्यौ भने, तिमीहरू साँच्‍चै मूर्ख होइनौ; तिमीहरूले मूर्ख बनेको नाटक गरिरहेका छौ, होइन र? आशा छ, तिमीहरू साँच्‍चै मूर्ख होइनौ। यदि तिमीहरूले यी कुराहरू बुझ्यौ भने, आफ्‍ना दिनहरू व्यर्थमा खेर नफाल। सत्यता पछ्याउनु मानव जीवनको ठूलो मामला हो। सत्यता पछ्याउनुजत्तिको महत्त्वपूर्ण अरू कुनै कुरा छैन, र महत्तवको हिसाबमा सत्यता प्राप्त गर्ने कार्यलाई अरू कुनै मामलाले उछिन्दैन। के आजको दिनसम्‍म परमेश्‍वर पछ्याउनु सजिलो भयो र? छिटो गर्, र सत्यता पछ्याउने कार्यलाई महत्त्वको विषय बना! आखिरी दिनहरूमा गरिने कामको यो चरण परमेश्‍वरले आफ्‍नो छ हजार वर्षे व्यवस्थापन योजनाअन्तर्गत मानिसहरूमा गर्नुहुने कामको सबैभन्दा महत्त्वपूर्ण चरण हो। सत्यता पछ्याउने कार्य परमेश्‍वरले आफ्‍ना चुनिएका मानिसहरूबाट गर्ने सबैभन्दा ठूलो अपेक्षा हो। उहाँले के आशा गर्नुहुन्छ भने, मानिसहरू सही मार्गमा हिँड्न सकून्, अर्थात् सत्यता पछ्याउन सकून्। परमेश्‍वरलाई निराश नतुल्या, खिन्‍न नबन, र अन्तिम क्षण आउँदा तँलाई आफ्‍नो हृदयबाट हटाएर तेरो चिन्ता नगर्ने वा तँलाई घृणासमेत नगर्ने नबना। यस्तो अवस्थामा पुग्‍न नदे। बुझिस्? (बुझेँ।)

आजको हाम्रो सङ्गतिको विषय के थियो? (मानिसले किन सत्यता पछ्याउनै पर्छ।) मानिसले किन सत्यता पछ्याउनै पर्छ—यो निकै गहन विषय हो, होइन र? यो किन गहन हो? किनभने यो महत्त्वपूर्ण छ। हरेक व्यक्तिको भविष्यको लागि, हरेक व्यक्तिको जीवनको लागि, र अर्को युगमा हरेक व्यक्ति जे-जसरी अस्तित्वमा रहन्छ त्यसको लागि, यो अत्यन्तै महत्त्वपूर्ण कुरा हो। त्यसकारण, तिमीहरूले अझै गहन रूपमा बुझ्‍नको लागि आजको यो विषयको छलफललाई अझै एक-दुईपटक सुन्‍नेछौ भन्‍ने मेरो आशा छ। विगतमा तिमीहरूले सत्यता पछ्याए पनि नपछ्याए पनि, र अहिले तिमीहरू सत्यता पछ्याउन इच्छुक भए पनि नभए पनि, “मानिसले किन सत्यता पछ्याउनै पर्छ” भन्‍ने विषयमा आज गरिएको सङ्गति र त्यसभन्दा अगाडि बढ्ने क्रममा सत्यता पछ्याउन रोज्‍नेतर्फ सङ्कल्प गरेर त्यसतर्फको आफ्‍नो इच्छा दह्रिलो बढाउँदै अघि बढ। यो नै तिमीहरूको लागि सबैभन्दा उत्कृष्ट विकल्‍प हो। के तिमीहरू यसो गर्न सक्छौ? (सक्छौँ।) एकदम राम्रो। आज हामीले मानिसले किन सत्यता पछ्याउनै पर्छ भन्‍ने विषयमा सङ्गति गर्यौँ। हाम्रो सङ्गतिको अर्को विषय सत्यता कसरी पछ्याउने भन्‍ने हो। यो विषय के हो भनेर मैले तिमीहरूलाई बताइसकेको हुनाले, यसबारेमा केही सोचविचार गर अनि यस विषयमा तिमीहरूको हृदयमा के ज्ञान छ भनेर हेर। सुरुमा यसको थोरै पूर्वावलोकन गर। आजको सङ्गति यहीँ समाप्त हुन्छ।

सत्यता कसरी पछ्याउने (१)

हामीले हाम्रो पछिल्लो सङ्गतिमा के विषयमा सङ्गति गर्‍यौँ? (मानिसले किन सत्यता पछ्याउनै पर्छ।) हामीले सङ्गति गरिसकेपछि, मैले तिमीहरूलाई एउटा विषयमा सोच्‍न गृहकार्य दिएको थिएँ—त्यो के थियो? (सत्यता कसरी पछ्याउने।) के तिमीहरूले यस विषयमा मनन गर्‍यौ? (परमेश्‍वर, मैले यस विषयमा अलिअलि मनन गरेँ। सत्यता कसरी पछ्याउने भन्‍ने विषयमा कुरा गर्दा, यो हामीले हरेक दिन सामना गर्ने सबै मानिसहरू, घटनाहरू, र परिस्थितिहरूमा हाम्रो भ्रष्ट स्वभावको प्रकटीकरण र भ्रष्ट स्वभावको जाँच गर्नु, त्यसपछि यी समस्याहरू समाधान गर्न सत्यता खोजी गर्नु हो। यसको साथै, कर्तव्य निर्वाह गर्ने कार्यले निश्‍चित सिद्धान्तहरू छुन्छ, त्यसकारण हामीले फरक-फरक कर्तव्य निर्वाह गर्न लागेको बेला यी सिद्धान्तहरूअनुसार कसरी काम गर्ने भनेर बुझ्‍न सत्यता खोजी गर्नु अनिवार्य हुन्छ—त्यो सत्यता खोजी गर्ने अभ्यासको अर्को तरिका हो।) त्यसकारण एक हिसाबमा, आफ्‍नो दैनिक जीवनमा सत्यता खोजी गर्नु, र अर्को हिसाबमा, आफ्‍नो कर्तव्य पूरा गर्दा सत्यता सिद्धान्तहरू खोजी गर्नु हो। के यो खोजीका अरू कुनै पक्षहरू छन्? यो कठिन विषय नहुनुपर्ने हो, होइन र? के तिमीहरूले “सत्यता कसरी पछ्याउने” भन्‍ने विषयमा मनन गर्‍यौ? तिमीहरूले कसरी यस विषयमा मनन गर्‍यौ? यस विषयमा मनन गर्नु भनेको यसबारेमा सोचेर केही समय बिताउनु, त्यसपछि त्यो मननबाट प्राप्त भएको ज्ञान टिपोट गर्नु हो। यदि तिमीहरूले यसलाई एकै क्षण मात्रै हेर्‍यौ र यसबारेमा थोरै मात्रै विचार गर्‍यौ, तर यसमा समय वा शक्ति लगाएनौ वा यसबारेमा ध्यान दिएर विचार गरेनौ भने, त्यो मनन होइन। मनन गर्नु भनेको त्यस विषयमा गम्‍भीर विचार गर्नु हो, त्यसबारेमा मनन गर्न साँच्‍चै मेहनत गर्नु, केही ठोस ज्ञान प्राप्त गर्नु, र अन्तर्दृष्टि र ज्योति प्राप्त गर्नु, र केही प्रतिफलहरू प्राप्त गर्नु हो—मननबाट हासिल गरिने परिणामहरू यिनै हुन्। अब, के तिमीहरूले साँच्‍चै यस विषयमा मनन गर्‍यौ त? तिमीहरू कसैले पनि यस विषयमा मनन गरेनौ, होइन त? पछिल्लोपटक, मैले तिमीहरूले तयारी गर्न सक भनेर तिमीहरूलाई एउटा विषयबारे सोच्‍नु भनेर गृहकार्य दिएँ, तर तिमीहरू कसैले पनि त्यस विषयमा मनन गरेनौ र तिमीहरूले यो कुरालाई गम्‍भीर रूपमा लिएनौ। के मैले नै तिमीहरूको लागि सबै गरिदिनुपर्छ भन्‍ने तिमीहरूले सोचिरहेका थियौ? कि तिमीहरूले यस्तो सोच्यौ, “यो विषय अत्यन्तै सरल छ, र यसमा कुनै गहिराइ छैन। हामीले पहिले नै यसबारेमा पत्ता लगाइसकेका छौँ, त्यसैले हामीले यसबारेमा मनन गर्नुपर्दैन—हामीले पहिले नै यो बुझिसकेका छौँ”? कि तिमीहरूलाई सत्यता खोजी गर्ने कार्यसँग सम्‍बन्धित प्रश्‍न र मामलाहरूमा चासो छैन? यहाँ समस्या के हो? तिमीहरू काममा साह्रै व्यस्त त पक्‍कै छैनौ, छौ र? वास्तवमा, यसको कारण के हो? (परमेश्‍वरले गर्नुभएको प्रश्‍न सुनेपछि अनि आफ्‍नो बारेमा मनन गरेपछि, मलाई लाग्छ, मैले सत्यतालाई प्रेम नगर्नु नै यसको मुख्य कारण हो। मैले परमेश्‍वरका वचनहरूलाई गम्‍भीरतासाथ लिइनँ, र मैले सत्यताबारे इमानदारीसाथ मनन गरिनँ। मैले पनि यसको उत्तर तपाईँले नै दिनुहुनेछ भन्‍ने आशा गरेको थिएँ। परमेश्‍वरले यस विषयमा सङ्गति गरिसक्‍नुभएपछि, मैले यो बुझ्‍न सकिहाल्नेछु भन्‍ने लागेको थियो। मेरो मनोवृत्ति त्यही थियो।) के धेरैजसो मानिसहरू यस्तै छन्? तिमीहरूलाई सबै कुरा अरूले गरिदिने बानी परेजस्तो छ। सत्यताको हकमा भन्दा, तिमीहरू त्यति सावधान हुँदैनौ र त्यति मेहनत गर्दैनौ। तिमीहरूलाई अन्धाधुन्ध काम र दौडधुप गर्न साह्रै मन पर्छ। तिमीहरूले आफ्‍नो समय व्यर्थैमा खेर फाल्‍नेबाहेक अरू केही गर्दैनौ; सत्यता सामना गर्दा तिमीहरू भ्रमित हुन्छौ, र तिमीहरूले यसलाई गम्‍भीरतासाथ लिँदैनौ। तिमीहरूको साँचो स्थिति त्यही हो।

सत्यता कसरी पछ्याउने भन्‍ने विषय परमेश्‍वरको घरमा सबैभन्दा आम रूपमा सङ्गति गरिने विषयहरूमध्ये एउटा हो। सत्यता कसरी पछ्याउने भन्‍ने विषयमा धेरैजसो मानिसहरूले केही सिद्धान्त बुझेका हुन्छन्, र तिनीहरूलाई यस्तो खोज अभ्यास गर्ने केही तरिका र शैलीहरू थाहा हुन्छ। कतिपय मानिसहरूले लामो समय परमेश्‍वरमा विश्‍वास गरेको भएर तिनीहरूसँग केही हदसम्‍म वास्तविक अनुभव हुन्छ, र तिनीहरूले असफलता र पतन पनि र नकारात्मकता र कमजोरी पनि अनुभव गरेका हुन्छन्। सत्यता खोजी गर्ने क्रममा, तिनीहरूले धेरै उकाली-ओराली पनि सामना गरेका हुन्छन्, र सत्यता खोजी गर्ने क्रममा, तिनीहरूले आफ्‍ना अनुभवहरूबाट सिकेर केही प्रतिफल पनि प्राप्त गरेका हुन्छन्। स्वाभाविक रूपमै, तिनीहरूले आफ्‍नो जीवन वा वातावरणहरूमा धेरै कठिनाइ र बाधाहरू, साथै विभिन्‍न वास्तविक समस्याहरू पनि सामना गरेका हुन्छन्। छोटकरीमा भन्दा, धेरैजसो मानिसहरूमा सत्यता पछ्याउने विषयमा केही न केही बुझाइ हुन्छ, चाहे त्यो सोचमा मात्रै होस् वा कुनै व्यावहारिक समस्याहरूबाट पाएको बुझाइ होस्, र तिनीहरूसँग यसबारेमा केही धर्मसैद्धान्तिक ज्ञान पनि हुन्छ। मानिसहरूले परमेश्‍वरमा विश्‍वास गर्न वा सत्यता खोजी गर्ने मार्ग हिँड्न थालेपछि, चाहे तिनीहरूले त्यो मार्गमा साँच्‍चै मूल्य चुकाएका भए पनि वा सत्यता खोजी गर्ने कार्यमा थोरै मात्रै प्रयास गरेका भए पनि, मोटामोटी रूपमा तिनीहरू सबैले यसबारेमा केही न केही बुझेका हुन्छन्। सत्यतालाई प्रेम गर्नेहरूको हकमा, यो बुझाइले साँचो र बहुमूल्‍य इनामहरू प्रतिनिधित्व गर्छ, तर सत्यता खोजी नगर्नेहरूसँग कुनै अनुभव हुँदैन, तिनीहरूले अनुभव वा इनामबाट केही पनि सिकेका हुँदैनन्। समग्रमा, धेरैजसो मानिसहरू सत्यता खोजी गर्ने क्रममा हिचकिचाउँदै र “पर्खेर हेरौँ” भन्‍ने मनोवृत्तिसाथ अघि बढिरहेका हुन्छन्, साथै तिनीहरूले सत्यता खोजी गर्दा कस्तो हुँदो रहेछ त्यो पनि थोरथोरै अनुभव गरिरहेका हुन्छन्। धेरैजसो मानिसहरूको विचार, दृष्टिकोण, वा चेतनामा, सत्यता पछ्याउने कार्य सकारात्मक र सबैभन्दा महत्त्वपूर्ण कुरा हो। तिनीहरूले यसलाई मानिसहरूले पछ्याउनुपर्ने जीवनको उद्देश्य, र त्योभन्दा पनि बढी, तिनीहरूले जीवनमा पछ्याउनुपर्ने सही मार्गको रूपमा लिन्छन्। चाहे सैद्धान्तिक स्तरमा होस् वा आफ्‍नो वास्तविक अनुभव र ज्ञानको आधारमा होस्, मानिसहरू सबैले सत्यता खोजी गर्ने कार्यलाई असल र सबैभन्दा सकारात्मक कुराको रूपमा लिन्छन्। मानवजातिले गर्ने त्यस्तो कुनै खोजी वा मार्ग छैन जसलाई सत्यताको खोजी वा सत्यता खोजी गर्ने मार्गसँग तुलना गर्न सकिन्छ। सत्य खोजी गर्ने कार्य मानिसहरूले पछ्याउनुपर्ने एउटै मात्र सही मार्ग हो। मानवजातिको सदस्यको रूपमा, हरेक व्यक्तिको जीवनको उद्देश्य सत्यता खोजी गर्ने हुनुपर्छ, र तिनीहरूले यसलाई मानिसहरूले पछ्याउनुपर्ने सही मार्गको रूपमा लिनुपर्छ। अब, व्यक्तिले सत्यता कसरी खोजी गर्ने त? अहिले भर्खरै, तिमीहरूले केही सरल र सैद्धान्तिक विचारहरू अघि सार्‍यौ, जसमा अवश्यै धेरैजसो मानिसहरू सहमत हुन्छन्। हरेक व्यक्तिले यस्ता खोजी र अभ्यासहरू सत्यता खोजी गर्ने कार्यसँग सम्‍बन्धित छन् भन्‍ने सोच्छन्। तिनीहरूले के विश्‍वास गर्छन् भने, सत्यता खोजी गर्ने कार्यसँग खास रूपमा सम्‍बन्धित हुने कुराहरू: आफ्‍नो बारेमा ज्ञान प्राप्त गर्नु, पापस्वीकार र पश्‍चात्ताप गर्नु, र त्यसपछि परमेश्‍वरका वचनहरूबाट अभ्यास गर्ने सत्यता सिद्धान्तहरू खोज्‍नु, र अन्तिममा, आफ्‍नो दैनिक जीवन उहाँका वचनहरूमा जिउनु र सत्यता वास्तविकतामा प्रवेश गर्नु मात्रै हुन्। सत्यता कसरी खोजी गर्ने भन्‍ने विषयमा धेरैजसो मानिसहरूमा रहेको आम बुझाइ र समझ यही हो। तिमीहरूले पहिचान गर्न र बुझ्‍न सक्‍ने तरिकाहरूबाहेक, मैले सत्यता खोजी गर्ने अभ्यासका निश्‍चित मार्ग र तरिकाहरू संक्षिप्त रूपमा बताइसकेको छु। आज, हामी सत्यता कसरी पछ्याउने भन्‍नेबारेमा अझै विस्तृत सङ्गति गर्नेछौँ।

सत्यता पछ्याउने अभ्यासका दुई वटा मार्ग: त्याग्‍नु र अर्पण गर्नु

तिमीहरूले सूचीबद्ध गरेका केही तरिकाहरूबाहेक, मैले सत्यता कसरी खोजी गर्ने भन्‍ने विषयमा विस्तृत रूपमा बताउँदै दुई वटा विधिहरू सारांशित गरेको थिएँ। एउटा तरिका भनेको “त्याग्‍नु” हो। के यो सरल छ? (सरल छ।) यो अस्पष्ट पनि छैन र जटिल पनि छैन। अनि, यो याद गर्न सजिलो छ र बुझ्‍न पनि सजिलो छ। अवश्य नै, त्याग अभ्यास गर्दा निश्‍चित स्तरको कठिनाइ हुन्छ। थाहा भएकै कुरा हो, यो तरिका तिमीहरूले अघि सारेका तरिकाहरूभन्दा धेरै सरल छ। तिमीहरूले भनेका कुराहरू सिद्धान्तहरू मात्रै थिए। ती उत्कृष्ट र गहन देखिन्छन्, र अवश्य नै, तिनका ठोस पक्ष छन्, तर ती मैले भर्खरै तिमीहरूलाई बताएको भन्दा धेरै जटिल छन्। पहिलो तरिका “त्याग्‍नु,” र दोस्रो तरिका “समर्पण गर्नु” हो। मात्र यी दुई तरिकाहरू, जम्‍मा तीन शब्‍द। मानिसहरूले तिनलाई हेरेर मात्रै पनि बुझ्‍न सक्छन्, र तीबारे सङ्गति नगरी पनि मानिसहरूलाई ती कसरी अभ्यास गर्ने भन्‍ने थाहा हुन्छ—तिनलाई स्मरण गर्न सजिलो छ। पहिलो तरिका के हो? (त्याग्‍नु।) दोस्रो? (समर्पण गर्नु।) देखिस् त? के ती सरल छैनन् र? (ती सरल छन्।) ती तिमीहरूले भनेकाभन्दा निकै सारगर्भित छन्। यसलाई के भनिन्छ? तीक्ष्ण हुनु भनेको यही हो। के थोरै शब्‍दहरू प्रयोग गर्दैमा त्यो तीक्ष्ण हुन्छ त? (हुँदैन।) कुनै कुरा तीक्ष्ण हो कि होइन त्यो कुरा महत्त्वपूर्ण छैन। महत्त्वपूर्ण कुरा त मुख्य विषय अघि सारिएको छ कि छैन र मानिसहरूले अभ्यास गर्दा त्यसले काम गर्छ कि गर्दैन भन्‍ने हो। साथै, त्यो अभ्यास गरेर के-कस्ता परिणामहरू हासिल हुन्छन्; त्यसले मानिसहरूका व्यावहारिक कठिनाइहरू समाधान गर्न सक्छ कि सक्दैन; त्यसले मानिसहरूलाई सत्यता खोजी गर्ने मार्ग पछ्याउन सहयोग गर्छ कि गर्दैन; त्यसले मानिसहरूलाई आफ्‍नो भ्रष्ट स्वभाव जराबाटै समाधान गर्न दिन्छ कि दिँदैन; र त्यो अभ्यास गर्दा मानिसहरूलाई परमेश्‍वरअघि आउन, र उहाँका वचनहरू र सत्यता स्विकार्न, अनि सत्यता खोजी गर्दा पाउनुपर्ने परिणाम र उद्देश्यहरू हासिल गर्न मदत मिल्छ कि मिल्दैन, त्यो कुरा हेर्नु महत्त्वपूर्ण हुन्छ। के यो सही हो? (हो।) तिमीहरूले अहिले “त्याग्‍नु” र “समर्पण गर्नु” भन्‍ने यी दुई तरिकाहरू सुन्यौ र थाहा पायौ। यी दुई तरिका र सत्यता खोजी गर्ने कार्यबीच के सम्‍बन्ध छ? यी तरिकाहरू तिमीहरूले उल्‍लेख गरेका तरिकाहरूसँग सम्‍बन्धित छन् कि ती कुरासँग बाझिएका छन्? यो अझै पनि त्यति स्पष्ट छैन, होइन त? (यो कुरा त्यति स्पष्ट छैन।) सामान्य रूपमा भन्दा, सत्यता खोजी गर्ने अभ्यासका खास तरिकाहरू मैले भर्खरै छलफल गरेका ती दुई तरिकाहरू नै हुन्। ती दुई तरिकामध्ये, पहिलो, अर्थात् त्याग्‍नुको विशिष्ट विषयवस्तु के हो? “त्याग्‍नु” भन्‍ने शब्‍द सुन्दा तिमीहरूले सोच्‍ने सबैभन्दा सरल र प्रत्यक्ष कुरा के हो? यसलाई कसरी अभ्यास गर्ने? यसका विशिष्ट भाग र विषयवस्तुहरू के-के हुन्? (आफ्‍नो भ्रष्ट स्वभाव त्याग्‍नु।) आफ्‍नो भ्रष्ट स्वभावबाहेक अरू के छ? (धारणा र कल्‍पनाहरू।) धारणा र कल्‍पनाहरू, भावना, इच्छा, र रुचिहरू। अरू के छ? (संसारसँग व्यवहार गर्ने शैतानी दर्शन, जीवनसम्‍बन्धी गलत मूल्यमान्यता र दृष्टिकोणहरू।) (आफ्‍ना अभिप्राय र इच्छाहरू।) छोटकरीमा भन्दा, जब मानिसहरूले त्याग्‍नुपर्ने कुराहरूबारे विचार गर्ने प्रयास गर्छन्, तब भ्रष्ट स्वभावसँग सम्‍बन्धित विभिन्‍न व्यवहारहरूबाहेक, तिनीहरूले मानिसहरूका विचार र दृष्टिकोणहरूसँग सम्‍बन्धित कुराहरू पनि विचार गर्छन्। त्यसकारण, यसमा दुई वटा मुख्य भाग छन्: एउटा भ्रष्ट स्वभावसँग सम्‍बन्धित छ र अर्को मानिसहरूको सोच र दृष्टिकोणसँग सम्‍बन्धित छ। यी दुईबाहेक, तिमीहरूले अरू के सोच्‍न सक्छौ? तिमीहरू अलमल्‍ल भयौ, होइन त? यसको कारण के हो? यसको कारण के हो भने, तिमीहरूको मनमा तुरुन्तै आउने कुराहरू तिमीहरूले परमेश्‍वरमा विश्‍वास गरेको दिनदेखि दैनिक रूपमा तिमीहरूले बारम्‍बार सामना गरेका र मानिसहरूले प्रायजसो बताइरहने विषयहरू हुन्। तैपनि कसैले उल्‍लेख नगर्ने, तर मानिसहरूमा हुने समस्याहरूको हकमा भन्दा—तिमीहरूलाई ती थाहा हुँदैनन्, तिमीहरू तीप्रति सचेत हुँदैनौ, तिमीहरूले तीबारे सोच्‍न सक्दैनौ, र तिमीहरूले तिनलाई मनन गर्नुपर्ने समस्याहरूको रूपमा पनि कहिल्यै हेरेका छैनौ। तिमीहरू अलमल्‍ल पर्नुको कारण त्यही हो। हामीले यसपछि सङ्गति गर्ने विषयलाई तिमीहरूले राम्ररी विचार गर र सोच, र तिमीहरूले यसलाई गहन रूपमा बुझ्‍न सक भन्‍ने चाहन्छु, त्यसैले म तिमीहरूसँग यस विषयमा छलफल गर्दै छु।

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

अब हामीले सत्यता कसरी खोजी गर्नुपर्छ त्यससँग सम्‍बन्धित दुई मुख्य विषयहरूबारे सङ्गति गर्नेछौँ: नम्‍बर एक, त्याग्‍नु, र नम्‍बर दुई, समर्पण गर्नु। पहिलो कुरा अर्थात्, त्याग्‍नु भन्‍ने विषय सङ्गति गर्दै, सुरु गरौँ। यो कार्य भावना, संसारसँग व्यवहार गर्ने दर्शन, हठ, आशिष्‌ पाउने चाहना, र अरू त्यस्तै साधारण अर्थ्याइहरू त्याग्‍नु मात्रै होइन। आज मैले सङ्गति गर्न लागेको “त्याग्‍ने” अभ्यासको अझै विशिष्ट प्रयोजन छ र मानिसहरूले आफ्‍नो दैनिक जीवनमा यसलाई जाँच र अभ्यास गर्नुपर्ने हुन्छ। त्याग्‍ने विषयमा सर्वप्रथम के उल्‍लेख गरिनुपर्छ? मानिसहरूले सत्यता खोजी गर्ने क्रममा त्याग्‍नुपर्ने पहिलो कुरा भनेको मानव संवेगहरू हुन्। मैले यी विभिन्‍न संवेगहरूबारे उल्‍लेख गर्दा तिमीहरूलाई के लाग्छ? यी संवेगहरूमा के-के समावेश छन्? (आवेगपन, स्वेच्‍छाचारिता, र निष्क्रियता।) के आवेगपन संवेग हो? (मानिसहरूले आफ्‍नो कर्तव्य निभाउँदा कस्तो महसुस गर्छन्, त्यसलाई नै म संवेगहरू भनेर बुझ्छु। तिनीहरूले राम्रो महसुस गर्छन् कि गर्दैनन्, त्यसको आधारमा परिस्थितिप्रति फरक-फरक मनोवृत्ति अपनाउँछन्।) के मैले कुरा गर्दै आएका संवेगहरू यिनै हुन्? के संवेगहरूको व्याख्या यसरी नै गर्नुपर्ने हो? (परमेश्‍वर, संवेगहरूबारे मेरो बुझाइ के छ भने त्यसमा मुख्य रूपमा झिजो मान्‍ने, झर्को मान्‍ने प्रवृत्ति, साथै प्रसन्‍नता, रिस, शोक र आनन्द समावेश हुन्छ।) यो उचित सामान्यीकरण हो। मानिसहरूले आफूलाई कस्तो महसुस हुन्छ त्यसको आधारमा काम गर्नेबारेमा भर्खरै जुन कुरा उल्‍लेख गरिएको थियो, के त्यो संवेग हो? (त्यो प्रकटीकरण मात्रै हो।) यो संवेगको प्रकटीकरण हो। नरमाइलो लाग्‍नु, झर्को लाग्‍नु, र निराश हुनु—यी सबै संवेगका प्रकटीकरणहरू हुन्, तर ती संवेगका परिभाषा होइनन्। त्यसोभए, सत्यता खोजी गर्ने क्रममा मानिसहरूले त्याग्‍नुपर्ने पहिलो कुरालाई, अर्थात् विभिन्‍न संवेगहरूलाई मानिसहरूले कसरी बुझ्‍नुपर्छ? मानिसहरूले विभिन्‍न संवेगहरू त्याग्दा के कुरा त्यागिरहेका हुन्छन्? यो कार्य विभिन्‍न परिस्थिति र प्रसङ्गहरूमा, साथै विभिन्‍न मानिसहरू, घटनाहरू, र परिस्थितिहरू सामना गर्दा प्रकट हुने मनोदशा, विचार र संवेगहरू त्याग्‍नु हो। यीमध्ये कतिपय संवेगहरू व्यक्तिको हठ बनेका हुन्छन्। अनि, यीमध्ये कति संवेगहरू व्यक्तिको हठ नबने पनि, तिनले अझै पनि व्यक्तिका कार्य-व्यवहारमा देखिने मनोवृत्तिमा असर गर्छन्। त्यसोभए, यी संवेगहरूमा के-के हुन्छन्? उदाहरणको लागि, तिनमा निराशा, घृणा, रिस, झर्कोपन, असहजता, साथै दबाब, हीनताबोध, र आनन्दको आँसु—यी सबलाई संवेगहरू ठान्‍न सकिन्छ। के यी संवेगका ठोस प्रकटीकरणहरू हुन्? (हजुर।) यसो भनिसकेपछि, के तिमीहरूलाई संवेग भनेको के हो, थाहा भयो? के तिमीहरूले उल्‍लेख गरेको निष्क्रियता र आवेगपनसँग तिनको कुनै सम्‍बन्ध हुन्छ? (हुँदैन।) तिनमा कुनै सम्‍बन्ध छैन। त्यसोभए, तिमीहरूले उल्‍लेख गरेका ती कुराहरू के हुन्? (भ्रष्ट स्वभाव।) ती भ्रष्ट स्वभावका प्रकटीकरणहरू हुन्। के भ्रष्ट स्वभावसँग मैले भर्खरै सूचीबद्ध गरेका संवेगहरू, दबाब, निराशा, हीनताबोध, आदि इत्यादिको कुनै सम्‍बन्ध हुन्छ? (परमेश्‍वरले भर्खरै बताउनुभएका संवेगहरू भ्रष्ट स्वभावसँग सम्‍बन्धित छैनन्, ती भ्रष्ट स्वभावसरह होइनन्, वा ती भ्रष्ट स्वभावको स्तरमा पुगेका हुँदैनन्।) त्यसोभए, ती के हुन् त? ती कुराहरू सामान्य मानवताको खुसी, रिस, शोक, र आनन्द हुन्, र ती मानिसहरूले निश्‍चित परिस्थितिहरू सामना गर्दा प्रकट हुने संवेग र प्रकटीकरणहरू हुन्। सायद यीमध्ये कति भ्रष्ट स्वभावद्वारा प्रकट हुन सक्छन्, जबकि अरू संवेगहरू त्यो स्तरमा पुगेका हुँदैनन् र ती भ्रष्ट स्वभावसँग त्यति सम्‍बन्धित हुँदैनन्, तैपनि यी कुराहरू वास्तवमै मानिसहरूका विचारहरूमा लुकेका हुन्छन्। यस्ता परिस्‍थितिहरूमा, मानिसहरूले जे-जस्तो अवस्था सामना गरे पनि वा प्रसङ्ग जे भए पनि, प्रायजसो यी संवेगहरूले केही हदसम्‍म मानिसहरूको मूल्याङ्कन र दृष्टिकोणमा स्वतः प्रभाव पार्छन्, र तिनले मानिसहरूले लिनुपर्ने स्थान र हिँड्नुपर्ने मार्गमा पनि असर पार्छन्। हामीले भर्खरै उल्‍लेख गरेका विभिन्‍न संवेगहरू धेरैजसो नकारात्मक नै छन्। के कुनै यस्ता संवेगहरू छन् जुन अलि तटस्थ खालका छन् वा जुन त्यति नकारात्मक वा त्यति सकारात्मक छैनन्? छैनन्, तुलनात्मक रूपमा सकारात्मक संवेग कुनै छैनन्। डिप्रेसन, निराशा, घृणा, रिस, हीनताबोध, झर्कोपन, असहजता, र दबाब—यी सबै एकदमै नकारात्मक संवेगहरू हुन्। के यीमध्ये कुनै संवेगले मानिसहरूलाई सकारात्मक रूपमा जीवन, मानव अस्तित्व, र जीवनमा आइपर्ने परिस्थितिहरू सामना गर्न सक्षम तुल्याउँछ? के यिनमा सकारात्मक संवेग कुनै छैन? (छैन।) यी सबै तुलनात्मक रूपमा नकारात्मक संवेगहरू हुन्। त्यसोभए कुन-कुन संवेगहरू अलिक राम्रा छन्? तृष्णा र याद कस्ता छन्? (ती अलिक तटस्थ छन्।) हो, ती तटस्थ हुन सक्छन्। अरू के छन्? अतीतको याद, तीव्र चाहना र मनको अभिलाषा। हामीले उल्‍लेख गरेका यी संवेगहरूले केलाई जनाउँछ? यी कुराहरू प्रायजसो मानव हृदयको गहिराइ र अन्तरात्मामा लुकेर बस्‍ने कुराहरू हुन्; यी कुराहरूले प्रायजसो मानिसहरूको हृदय र विचार ओगट्न सक्छन् र काम गर्नुप्रतिको तिनीहरूको मनोदशा अनि दृष्टिकोण र मनोवृत्तिमा प्रायः असर गर्न सक्छन्। त्यसकारण, यी संवेगहरू मानिसहरूको वास्तविक जीवनमा पाइए पनि वा परमेश्‍वरमाथिको तिनीहरूको विश्‍वास र तिनीहरूको सत्यता पछ्याइमा पाइए पनि, यी संवेगहरूले धेरथोर मात्रामा तिनीहरूको दैनिक जीवनमा हस्तक्षेप वा प्रभाव निम्त्याउँछन् र कर्तव्यप्रतिको तिनीहरूको मनोवृत्तिमा असर पुर्‍याउँछन्। अवश्य नै, यी कुराले सत्यता पछ्याउँदा मानिसहरूले अँगाल्ने मूल्याङ्कन र अडानमा पनि असर पार्छन्, र खास गरी, अलि निष्क्रिय र नकारात्मक यी भावनाहरूले मानिसहरूमा अथाह प्रभाव पार्छन्। जब मानिसहरूमा स्मृतिहरू विकास भएर तिनीहरूले आफ्‍ना विभिन्‍न संवेगहरू बोध गर्न थाल्छन्, वा जब तिनीहरूमा घटना र परिस्थिति, वातावरण, र अरू मानिसहरूलाई पहिचान गर्ने चेतनाको विकास हुन थाल्छ, तब तिनीहरूका विभिन्‍न संवेगहरू क्रमिक रूपमा प्रकट हुन र आकारमा आउन थाल्छन्। यी संवेगहरूले आकार लिएपछि, मानिसहरूको उमेर बढ्दै जाँदा र अझै धेरै सांसारिक कुराहरू अनुभव गर्दै जाँदा, यी संवेगहरूले तिनीहरूभित्र र तिनीहरूको हृदयमा क्रमिक रूपमा झन्झन् जरा गाड्दै जान्छन्, र तिनीहरूको वैयक्तिक मानवताको मुख्य विशेषता बन्छन्। यी संवेगहरूले क्रमिक रूपमा तिनीहरूको अलग व्यक्तित्व, तिनीहरूको खुसी, रिस, शोक र आनन्द, तिनीहरूको अभिरुचि, साथै तिनीहरूले जीवनमा पछ्याउने लक्ष्य र दिशा, आदि इत्यादि कुरालाई निर्देशित गर्छन्। त्यसैले यी संवेगहरू हरेक व्यक्तिमा अपरिहार्य रूपमा हुन्छन्। मैले किन यसो भनेँ? किनभने मानिसहरू आफ्‍नो वरिपरिको वातावरणप्रति आत्मगत रूपमा सचेत हुन थालेपछि, यी संवेगहरूले क्रमिक रूपमा तिनीहरूको खुसी, रिस, शोक र आनन्दमा प्रभाव पार्छन्, र मानिसहरू, घटनाहरू, र परिस्थितिप्रतिको तिनीहरूको मूल्याङ्कन र चेतनामा, अनि तिनीहरूको व्यक्तित्वमा प्रभाव पार्छन्। अवश्य नै, यी संवेगहरूले मानिसहरूले आफ्‍नो वरिपरिका मानिसहरू, घटनाहरू, र परिस्थितिहरूलाई कसरी सामना गर्ने र सम्‍हाल्ने भन्‍ने तिनीहरूको मनोवृत्ति र दृष्टिकोणमा पनि प्रभाव पार्छन्। अझै महत्त्वपूर्ण कुरा, यी नकारात्मक संवेगहरूले मानिसहरूले कसरी आफूलाई व्यवहारमा ढाल्‍ने भन्‍ने तौरतरिका र सिद्धान्तहरू, साथै तिनीहरूले पछ्याउने उद्देश्य र तिनीहरूको मानव व्यवहारको आधारभूत मान्यतामा पनि प्रभाव पार्छन्। सायद तिमीहरूलाई मैले भनेको कुरा बुझ्‍न त्यति सजिलो नलाग्ला र यो अमूर्त भएझैँ लाग्ला। म तिमीहरूलाई एउटा उदाहरण दिन्छु, त्यसपछि सायद तिमीहरूले अझै राम्ररी बुझ्छौ होला।

क. नीचताको भावना

कतिपय मानिसहरू बाल्यकालदेखि नै मन्दबुद्धि, स्पष्ट बोल्न नसक्ने र सादा स्वरूपका हुन्छन्, त्यसैले तिनीहरूका परिवार र समाज भित्रका अरूले तिनीहरूका बारेमा केही नकारात्मक टिप्पणी गर्छन्। उदाहरणका लागि, मानिसहरूले यसो भन्थे: “यो बच्चा लाटो छ, उसले कुराहरूमा ढिलो प्रतिक्रिया जनाउँछ, र अकमकिँदै बोल्छ। त्यो व्यक्तिको बच्चालाई हेर त, उसको मीठो बोलीले मानिसहरूलाई साँच्चै मोहित पार्छ। यो बच्चाले मानिसहरूलाई भेट्दा के भन्नुपर्छ वा मानिसहरूलाई कसरी खुसी पार्नुपर्छ भन्ने जान्दैन, र उसले केही गल्ती गर्दा, कसरी व्याख्या गर्ने वा आफ्नो सफाइ दिने भनी जान्दैन। यो बच्चा मूर्ख छ।” तिनीहरूका आमाबुबाले यसो भन्छन्, र तिनीहरूका आफन्त, साथीभाइ र शिक्षकहरूले पनि त्यसै भन्छन्। यो वातावरणले त्यस्ता व्यक्तिहरूमाथि थाहै नपाई निश्‍चित दबाब दिन्छ, जसले गर्दा तिनीहरूले अचेतन रूपमा एक किसिमको मानसिकता विकास गर्छन्। कस्तो मानसिकता? तिनीहरूलाई आफू अनाकर्षक भएको र आफ्नो रूपलाई कसैले पनि मन पराउँदैन भन्‍ने लाग्छ, साथै तिनीहरूले आफ्नो अध्ययनमा राम्रो अङ्क प्राप्त गर्दैनन् र प्रतिक्रिया जनाउन ढिलो गर्छन् भन्‍ने लाग्छ; तिनीहरूले अरूलाई देख्दा आफ्नो मुख खोल्न र बोल्न सधैँ लाज मान्छन्, र मानिसहरूले तिनीहरूलाई केही दिँदा तिनीहरू धन्यवाद भन्‍न पनि अत्यन्तै लाज मान्छन्। तिनीहरू मनमनै सोच्छन्, “म बोल्दा किन अकमकाएको होला? अरू मानिसहरू किन त्यति वाकपटु हुन्छन्? म त मूर्ख नै रहेछु!” अवचेतन रूपमा, तिनीहरूले आफूलाई अत्यन्तै बेकामे ठान्छन्, तर आफू त्यति बेकामे, र त्यति मूर्ख भएको स्वीकार गर्न इच्छुक हुँदैनन्। तिनीहरूले हृदयमा प्रायः आफैलाई सोध्छन्, “के म साँच्‍चै त्यति मूर्ख छु? के म साँच्‍चै त्यति अप्रिय छु?” तिनीहरूका आमाबुबाले तिनीहरूलाई त्यति मन पराउँदैनन्, अनि तिनीहरूका दाजुभाइ-दिदीबहिनीले, शिक्षकहरूले, र कक्षाका साथीहरूले पनि तिनीहरूलाई मन पराउँदैनन्। अनि बेला बेलामा तिनीहरूका परिवारका सदस्य, आफन्त र साथीभाइहरूले तिनीहरूका बारेमा यसो भन्छन्, “ऊ होचो छ, उसका आँखा र नाक साना छन्, र यस्तो रूप भएकोले, ऊ हुर्केपछि उसले खासै केही गर्न सक्दैन।” यस्तो किसिमको वातावरणमा, तिनीहरू सुरुमा आफ्नो हृदयमा प्रतिरोधी महसुस गर्छन् र बिस्तारै आफ्नै अपर्याप्तता र कमीकमजोरीहरू स्वीकार गर्छन् र मान्छन्, तर त्यसको साथसाथै तिनीहरूको हृदयको गहिराइमा एउटा नकारात्मक संवेग उत्पन्न हुन्छ। यो संवेगलाई के भनिन्छ? हीनताबोध। हीनताबोध महसुस गर्ने मानिसहरूले आफ्ना सबल पक्षहरूलाई नभई आफ्ना कमजोरीहरूलाई मात्रै देख्छन्; तिनीहरूलाई सधैँ आफू अनाकर्षक र मन नपराइने खालको भएको, आफ्नो दिमाग तेज नभएको र आफूले ढिलो प्रतिक्रिया जनाउने, र आफूले मानिसहरूलाई पढ्न नसक्ने महसुस हुन्छ। छोटकरीमा, तिनीहरूलाई आफू पूर्ण रूपमा अपर्याप्त छु भन्‍ने लाग्छ। हीनताबोधको यो मानसिकता बिस्तारै तेरो हृदयभित्र हाबी हुन थाल्छ, र यो तेरो हृदयलाई अल्झाउने एउटा अटुट संवेग बन्छ। तँ हुर्केर संसारमा निस्केपछि, वा तैँले विवाह गरेर आफ्नो करियर स्थापित गरेपछि, तेरो सामाजिक पहिचान र हैसियत जेसुकै भए पनि, बाल्यकालदेखि तेरो पालनपोषणमा रोपिएको हीनताबोधको यो संवेगले अझै पनि तँलाई असर र नियन्त्रण गर्छ, र तँलाई आफू हरेक हिसाबमा अरू मानिसहरूभन्दा खराब छु भन्‍ने महसुस गराउँछ। तैँले परमेश्‍वरमा विश्‍वास गर्न थालेपछि र मण्डलीमा प्रवेश गरेपछि पनि, तैँले अझै पनि आफू स्पष्ट बोल्न नसक्ने, आफूमा कमजोर क्षमता र औसत रूप भएको, र कुनै पनि महत्त्वपूर्ण कर्तव्य पूरा गर्न नसक्ने व्यक्ति हुँ भनी सोच्छस्। तँ सोच्छस्, “म जे सक्छु त्यही गर्नेछु। मैले अगुवा बन्‍ने पछ्याइमा लाग्नु आवश्यक छैन, मैले गहन सत्यताहरूको बुझाइलाई पछ्याउनु आवश्यक छैन, म त सबैभन्दा कम महत्त्वपूर्ण व्यक्ति हुन मात्रै इच्छुक छु, र अरूले मलाई जस्तो व्यवहार गरे पनि हुन्छ।” झूटा अगुवाहरू वा ख्रीष्टविरोधीहरू देखा पर्दा, तैँले तिनीहरूलाई खुलासा गर्ने आँट गर्दैनस्; तँलाई आफ्नो क्षमता कमजोर छ र तँ तिनीहरूजस्तो राम्रो छैनस्, र तैँले तिनीहरूलाई खुट्ट्याउन वा खुलासा गर्न सक्दैनस् भन्‍ने लाग्छ। तैँले जबसम्म तँ आफै झूटो अगुवा वा ख्रीष्टविरोधी होइनस् र तैँले अवरोध र बाधा उत्पन्न गर्दैनस्, तबसम्म त्यो नै पर्याप्त हुन्छ भन्‍ने ठान्छस्। तेरो हृदयको गहिराइमा, तँलाई आफू असल नभएको र अरू मानिसहरूसँग तुलना गर्न नसकिने, अरू सबै जना सायद मुक्तिका पात्र हुन्, र तँ, बढीमा, एक सेवाकर्ता होस् भन्‍ने लाग्छ, र त्यसैले तँलाई सत्यता पछ्याउनु आफ्नो पहुँचभन्दा बाहिरको कुरा हो भन्‍ने लाग्छ। तैँले जति नै सत्यताहरू बुझ्न सके पनि, तँलाई अझै यस्तो लाग्छ कि परमेश्‍वरले तँलाई तँसँग भएको जस्तो क्षमता र तँ जस्तो देखिन्छस् त्यस्तै हुने पूर्वनिर्धारित गर्नुभएकोले, सायद उहाँले तँलाई केवल एक सेवाकर्ता हुन पूर्वनिर्धारित गर्नुभएको छ, र सत्यता पछ्याउनु, मुक्ति पाउनु, वा अगुवा वा सुपरिवेक्षकका रूपमा सेवा गर्नुसँग तेरो कुनै सरोकार छैन। त्यसैले, तँ सबैभन्दा कम महत्त्वपूर्ण सेवाकर्ता हुनमा नै चित्त बुझाउँछस्। सायद तँ हीनताबोधको संवेगसहित जन्मिएको थिइनस्, तर अर्को तहमा, किनभने तेरो पारिवारिक वातावरण र पालनपोषणले तँलाई केही धक्का दियो, तँबारे अनुचित फैसलाहरू गऱ्यो, यसले तँमा हीनताबोधको संवेग उत्पन्न गरायो। यस संवेगले तेरो खोजको सही दिशामा असर पार्छ, यसले तेरो खोजको लागि तँमा हुनुपर्ने सही आकाङ्क्षामा प्रभाव पार्छ, र यसले तेरा उचित खोजहरूमा पनि अवरोध गराउँछ। अनि, तेरो उचित खोज र तेरो मानवतामा हुनुपर्ने उचित सङ्कल्पमा अवरोध भएपछि, सकारात्मक कुराहरू र सत्यता खोजी गर्ने तेरो उत्प्रेरणा दबिन्छ। यो उत्प्रेरणा दबाउने कार्य तेरो वरपरको वातावरण वा कुनै पनि व्यक्तिले गराएको हुँदैन, र अवश्यै परमेश्‍वरले तैँले यो कष्ट भोग्‍नुपर्छ भनेर निर्धारित गर्नुभएको पनि हुँदैन, यो त तेरो हृदयको गहिराइमा लुकेको अत्यन्तै नकारात्मक संवेगले गराएको हुन्छ। के कुरा यही होइन र? (हो।)

यसो हेर्दा, हीनताबोध मानिसहरूमा प्रकट हुने संवेग हो; तर वास्तवमा, यसको मूल कारण शैतानको भ्रष्टता, मानिसहरू जिउने वातावरण, र मानिसहरूका आफ्नै वस्तुगत कारणहरू हुन्। सारा मानवजाति दुष्टको शक्तिको अधीनमा छ, शैतानद्वारा गहन रूपमा भ्रष्ट तुल्याइएको छ, र कसैले पनि आफ्ना छोराछोरीलाई सत्यता र परमेश्‍वरका वचनहरूअनुसार शिक्षा दिँदैन; बरु, तिनीहरू शैतानबाट आउने कुराहरूअनुसार त्यसो गर्छन्। त्यसकारण, शैतानका कुराहरू प्रयोग गरेर अर्को पुस्ता र सारा मानवजातिलाई सिकाउनुको परिणाम के हुन्छ भने यसले मानिसहरूको स्वभाव र सारलाई भ्रष्ट तुल्याउनेबाहेक मानिसहरूमा नकारात्मक संवेगहरू उत्पन्न गराउँछ। यदि उत्पन्न हुने नकारात्मक संवेगहरू अस्थायी हुन् भने, तिनले व्यक्तिको जीवनमा ठूलो प्रभाव पार्नेछैनन्। तर, यदि कुनै नकारात्मक संवेग व्यक्तिको भित्री हृदय र आत्मामा गहिरिएर गाडिन्छ र अमेट रूपमा त्यहाँ अड्किन्छ, र उसले त्यसलाई पूर्ण रूपमा बिर्सन वा त्यसबाट छुटकारा पाउन सक्दैन भने, त्यसले त्यस व्यक्तिले गर्ने सबै प्रकारका छनौटहरू, उसले सबै प्रकारका मानिस, घटना र कामकुराहरूलाई लिने तरिका, सिद्धान्तका प्रमुख मामिलाहरू सामना गर्दा उसले छनौट गर्ने कुरा, र उसले आफ्नो जीवनमा हिँड्ने मार्गलाई अनिवार्य रूपमा असर गर्नेछ—मानव समाजले हरेक व्यक्तिमा पार्ने वास्तविक प्रभाव यही हो। अर्को पक्ष चाहिँ मानिसहरूका आफ्नै वस्तुगत कारणहरू हुन्। अर्थात्, मानिसहरूले हुर्कँदै गर्दा प्राप्त गर्ने शिक्षा र सिकाइहरू, तिनीहरूले स्विकार्ने आफूलाई आचरणमा ढाल्ने तरिकाहरूका साथै सबै सोच र विचार, साथै विभिन्‍न मानवीय भनाइहरू, सबै शैतानबाट आउँछन्, त्यसैले मानिसहरूसँग आफूले सामना गर्ने यी समस्याहरूलाई सही परिप्रेक्ष्य र दृष्टिकोणबाट सम्हाल्ने र हटाउने क्षमता हुँदैन। त्यसकारण, अन्जानमै यस कठोर वातावरणको प्रभावमा परेर, र यसद्वारा दमित र नियन्त्रित भएर, मानिसले थाहै नपाई हीनताबोधको संवेगजस्ता विभिन्‍न नकारात्मक संवेगहरू विकास गर्छ, र आफूले समाधान गर्न, बदल्न, वा हटाउन नसक्ने समस्याहरूविरुद्ध लड्ने प्रयास गर्न ती प्रयोग गर्छ। मानौँ तेरा आमाबुबा, शिक्षक, तेरा अग्रज, र तँ वरपरका अरू सबैले तेरो क्षमता, मानवता, र चरित्रको अवास्तविक मूल्याङ्कन गर्छन्, र अन्ततः यसले तँलाई गर्ने भनेकै तँलाई आक्रमण गर्नु, दमन गर्नु, तेरो दम घोट्नु, तँलाई साङ्लाले बाँध्नु, र बन्धनमा पार्नु हो। अन्ततः, जब तँसँग प्रतिरोध गर्ने कुनै क्षमता हुँदैन, तब तँसँग चुपचाप आफ्ना गुनासाहरू निल्ने जीवन रोज्नु, र यस प्रकारको अन्यायपूर्ण र अनुचित वास्तविकतालाई अनिच्छापूर्वक स्विकार्ने र चुपचाप सहने छनौट गर्नुको कुनै विकल्प हुँदैन। जब तँ यो वास्तविकता स्वीकार गर्छस्, तब अन्ततः तँमा उत्पन्न हुने संवेग खुसी, सन्तुष्टि, वा सकारात्मक वा उत्थानदायी कुरा हुँदैन; तँ अझ बढी उत्प्रेरणा र दिशाको अझ ठूलो बोधका साथ जिउँदैनस्, झन् मानव जीवनका लागि सही र सटीक लक्ष्यहरू पछ्याउनु त परै जाओस्, बरु तँमा हीनताबोधको गहिरो संवेग उत्पन्न हुन्छ। जब यो संवेग तँमा उत्पन्न हुन्छ, तब तँलाई असहाय महसुस हुन्छ। जब तँ तैँले कुनै दृष्टिकोण व्यक्त गर्नुपर्ने समस्या सामना गर्छस्, तब तैँले आफूले भन्न चाहेको कुरा र आफ्नो भित्री हृदयमा व्यक्त गर्न चाहेको दृष्टिकोणलाई कतिपटक विचार गर्नेछस् भन्‍ने कसलाई के थाहा हुन्छ र, तैपनि तँ अझै पनि त्यसलाई ठूलो स्वरमा बोल्ने हिम्मत गर्नेछैनस्। जब कसैले तैँले राखेको जस्तै दृष्टिकोण व्यक्त गर्छ, तब तँलाई आफ्नो हृदयमा केवल एउटा पुष्टि—तँ अरू मानिसहरूभन्दा खराब छैनस् भन्‍ने पुष्टि महसुस हुन्छ। तर जब उही अवस्था फेरि आउँछ, तब तँ अझै मनमनै यसो भन्छस्, “मैले लापरबाही रूपले बोल्ने, अलग देखिने, वा आफूलाई हाँसोको पात्र बनाउने गर्नु हुँदैन। म राम्रो छैनँ, म मूर्ख छु, म बेबकुफ छु, म उल्लु हुँ। मैले लुक्न सिक्नुपर्छ; मैले केवल सुन्नुपर्छ र बोल्नु हुँदैन।” यसबाट हामी के देख्न सक्छौँ भने, हीनताबोधको संवेग उत्पन्न हुने क्षणदेखि लिएर यो व्यक्तिको भित्री हृदयमा गहिरिएर स्थापित हुने अवस्थासम्म पुग्दा, ऊ आफ्नो स्वतन्त्र इच्छा र परमेश्‍वरले उललाई दिएका वैध अधिकारहरूबाट वञ्चित हुन्छ, होइन र? (हो।) यसरी ऊ यी कुराहरूबाट वञ्चित हुन्छ। वास्तवमा कसले उसलाई यी कुराहरूबाट वञ्‍चित गरेको हुन्छ? तैँले निश्‍चित रूपमा भन्‍न सक्दैनस्, होइन त? तिमीहरू कसैले पनि निश्‍चित रूपमा भन्‍न सक्दैनौ। किनभने, यो सम्पूर्ण प्रक्रियामा, तँ पीडित मात्रै हुँदैनस्, तर पीडक पनि हुन्छस्—तँ अरू मानिसहरूद्वारा पीडित हुन्छस्, र आफूद्वारा पनि पीडित हुन्छस्। किन त्यस्तो भएको? मैले भर्खरै भनिसकेँ, तँमा पैदा हुने हीनताबोधको एउटा कारण तेरा आफ्‍नै वस्तुगत कारणहरू हुन्। तँमा स्वतन्त्र चेतना हुन थालेपछि, परिस्थितिहरूलाई मूल्याङ्कन गर्ने तेरो आधार शैतानको भ्रष्टताबाट आएको हुन्छ, र तँमा कामकुराहरूबारे तेरा दृष्टिकोणहरू समाज र मानवजातिले हालिदिन्छन् र ती कुरा तँलाई परमेश्‍वरद्वारा सिकाइँदैनन्। त्यसकारण, तेरो हीनताबोधको संवेग जहिले वा जुनै प्रसङ्गमा पैदा भएको भए पनि, र तेरो हीनताबोधको संवेग जुनै हदसम्‍म विकास भइसकेको भए पनि, तँ थाहै नपाई यस संवेगद्वारा बाँधिएको र नियन्त्रित हुन्छस्, र मानिस, घटना, र कामकुराहरू सम्हाल्ने पद्धति अपनाउँदा तँ शैतानले तँभित्र हालिदिएका यी तरिकाहरू नै प्रयोग गर्छस्। जब हीनताबोधको संवेगले तेरो हृदयको गहिराइमा गहिरो जरा गाड्छ, तब त्यसले तँमा गहन प्रभाव पार्ने मात्रै होइन, तर त्यो मानिसहरू र कामकुराहरूबारे तेरो दृष्टिकोण, अनि तेरो आत्म-आचरण र कार्यमाथि पनि हाबी हुन्छ। त्यसैले, हीनताबोधको संवेगद्वारा नियन्त्रित हुनेहरूले मानिसहरू र कामकुराहरूलाई कसरी हेर्छन्? तिनीहरू अरू सबैलाई आफूभन्दा सक्षम देख्छन्, र तिनीहरू ख्रीष्टविरोधीहरूलाई समेत आफूभन्दा सक्षम देख्छन्। तिनीहरू के सोच्छन् भने ख्रीष्टविरोधीहरूमा दुष्ट स्वभाव र खराब मानवता भए तापनि, तिनीहरू अझै पनि अनुकरण गर्नुपर्ने मानिस र सिक्नुपर्ने आदर्श व्यक्ति हुन्। तिनीहरूले आफूलाई यसोसमेत भन्छन्, “तिनीहरूमा खराब स्वभाव र दुष्ट मानवता भए तापनि, तिनीहरू प्रतिभाशाली छन् र तिनीहरूसँग ममा भन्दा राम्रो कार्य सामर्थ्य छ। तिनीहरू यतिका धेरै मानिसको अगाडि अनुहार रातो नपारी वा मुटु ढुकढुक नगरी, सहजता र निर्धक्कसाथ बोल्न सक्छन्। तिनीहरूमा साँच्चै आँट छ। मसँग त्यस प्रकारको साहस छैन।” यो केले गर्दा भएको? के भन्नैपर्छ भने यसको एउटा कारण भनेको तेरो हीनताबोधको संवेगले मानिसहरूको सारबारे तेरो मूल्याङ्कनलाई, साथै अरू मानिसहरूलाई हेर्ने कुरामा तेरो दृष्टिकोण र अडानलाई असर पारेको छ। के कुरा यो नै होइन र? (हो।) त्यसोभए, हीनताबोधको संवेगले तैँले आफूलाई आचरणमा ढाल्ने कुरालाई कसरी असर गर्छ? तँ भन्छस्, “म त पूरै मूर्ख जन्मेको हुँ, कुनै प्रतिभा वा सामर्थ्यविना, र म सबै कुरा सिक्नमा ढिलो छु। फलाना-फलानालाई हेर् त: तिनीहरूले कहिलेकाहीँ अवरोध र बाधाहरू खडा गरे पनि, र कहिलेकाहीँ मनमानी र लापरबाहीपूर्वक काम गरे पनि, कम्तीमा तिनीहरू प्रतिभाशाली छन् र तिनीहरूमा सामर्थ्य छ। तिनीहरू मिठो बोल्छन् र तिनीहरू जहाँ गए पनि राम्रो स्वागत पाउँछन्, तर म राम्रो छैनँ, म स्पष्ट रूपमा बोल्न जान्दिनँ।” जे भए पनि, तँ पहिले आफैलाई राम्रो छैनँ भनी फैसला गर्छस् र आफूलाई अरूबाट एक्ल्याउँछस्। जुनसुकै समस्या भए पनि, तँ पछि हट्छस् र अग्रसर हुनबाट जोगिन्छस्, तँलाई कुनै कामको जिम्मा लिन लगाइन्छ भनेर डराउँछस्। “म मूर्ख जन्मिएँ। म जहाँ गए पनि, मानिसहरू मलाई तुच्छ ठान्छन्। मैले उत्कृष्ट देखिने प्रयास गर्नै हुँदैन। मैले आफूसँग भएका केही पेसागत सीपहरूको देखावटी गर्नै हुँदैन। यदि कसैले मलाई यस कामका लागि सिफारिस गर्‍यो भने, त्यसले म ठिक छु भनी प्रमाणित गर्छ। तर यदि कसैले मलाई सिफारिस गरेन भने, म यो काम लिन सक्छु भनेर भन्न अग्रसर हुनै हुँदैन। मैले आफू विश्वस्त नभएका कुराहरू त्यतिकै भन्न मिल्दैन—यदि मैले नराम्रो काम गरेँ भने नि? अनि यदि मलाई काँटछाँट गरियो भने, म एकदमै लज्जित हुनेछु! के त्यो ठूलो बेइज्जती हुनेछैन र? म बिलकुलै त्यस्तो प्रकारको व्यक्ति हुनु हुँदैन।” हेर् त, के यसले तैँले आफूलाई आचरणमा ढाल्ने कुरालाई असर गरेको छैन र? केही हदसम्म, तेरो मनोवृत्ति हीनताबोधको संवेगको प्रभाव र नियन्त्रणको कारणले गर्दा हो। यो हीनताबोधको संवेगले ल्याएको परिणाम हो भनेर भन्न सकिन्छ।

यो हीनताबोधको प्रभावमा परेपछि, तैँले विभिन्‍न प्रकारका मानिसहरूलाई, चाहे तिनीहरू मानवता भएका मानिसहरू हुन्, वा ठिकठिकै मानवता भएका वा मानवता नभएका वा दुष्ट मानवता भएका मानिसहरू नै किन नहुन्, तैँले तिनीहरूलाई कसरी लिन्छस् भन्‍ने कुरामा यसले कसरी प्रभाव पार्छ? यस्तोमा तेरो मानिसहरूप्रतिको कुनै पनि दृष्टिकोण सत्यता वा परमेश्‍वरका वचनहरूअनुरूप हुँदैन, त्यसले परमेश्‍वरका मापदण्डहरू पूरा गर्नु त परको कुरा हो। यसको साथै, यो हीनताबोधको प्रभावमा परेर, तैँले होसियारीसाथ, सतर्कतासाथ र डराउँदै व्यवहार गर्ने निर्णय गर्छस्, र धेरैजसो समय तँ निष्क्रिय र उदास हुन्छस्। तँमा अग्रसरता देखाउने कुनै जोस वा जाँगर हुँदैन, र जब तँमा थोरै भए पनि काम गर्ने सकारात्मक र सक्रिय इच्छा र चाहना हुन्छ, तब तैँले यस्तो विचार गर्छस्, “के यो त अहङ्कारी हुनु होइन र? के मैले जबरजस्ती आफैलाई धकेलिरहेको छैनँ र? के मैले तडकभडक गरिरहेको छैनँ र? के मैले धाक देखाइरहेको छैनँ र? के यो हैसियतप्रतिको मेरो इच्छा होइन र?” तैँले आफ्‍नो व्यवहारको प्रकृति वास्तवमा के हो भनेर पत्ता लगाउन सक्दैनस्। मानवजातिका वैध आवश्यकता, आकाङ्क्षा, सङ्कल्प र इच्छाहरू, साथै तँ जुन कुरा हासिल गर्न लागिपर्न सक्छस्, जुन कुरा उचित छ र जुन कुरा तैँले गर्नुपर्छ ती कुराहरूबारे, तैँले आफ्‍नो हृदयमा धेरै पटक सोच्‍न र मनन गर्न सक्छस्। राती सुत्‍न नसक्दा, तैँले बारम्‍बार यस्तो विचार गर्छस्, “के मैले त्यो काम लिनुपर्ने हो? तर ओहो, म त त्यति दक्ष छैन, त्यसकारण यो काम गर्ने आँटै आउँदैन। म मूर्ख र बेवकुफ छु। मसँग त्यो व्यक्तिको जस्तो वरदान छैन, न त त्यस्तो क्षमता नै छ!” खाँदा तँ यस्तो सोच्छस्, “तिनीहरूले दिनमा तीन पटक खान्छन् र आफ्‍नो कर्तव्य राम्ररी पूरा गर्छन्, र तिनीहरूको जीवनको मूल्य छ। म दिनमा तीन पटक खान्छु तर आफ्‍नो कर्तव्य राम्ररी पूरा गर्दिनँ, र मेरो जीवनको कुनै मूल्य छैन। म परमेश्‍वरप्रति, र मेरा विश्‍वासी दाजुभाइ-दिदीबहिनीहरूप्रति ऋणी छु! म एक प्‍लेट खान पनि लायक छैनँ र मैले खानु पनि हुँदैन।” जब कुनै व्यक्ति अत्यन्तै डरपोक हुन्छ, तब ऊ बेकामको हुन्छ, र उसले कुनै कुरा पनि पूरा गर्न सक्दैन। अवस्था जेसुकै भए पनि, डरपोक व्यक्तिलाई केही कठिनाइ आइपर्दा, ऊ पछि हट्छ। किन ऊ यसो गर्छ? एउटा कारण के हो भने, यो उसको हीनताबोधको संवेगले गर्दा हुन्छ। उसलाई हीनताबोध हुने र उसले मानिसहरूको अघि हुने आँट नगर्ने हुनाले, उसले लिनुपर्ने दायित्व र जिम्‍मेवारीहरूसमेत लिन सक्दैन, न त आफूले आफ्‍नो क्षमता र सामर्थ्यको दायराभित्र, अनि सामान्य व्यक्तिका रूपमा आफ्नो अनुभवको दायराभित्र वास्तवमै हासिल गर्न सक्‍ने कुराको बोझ नै उठाउन सक्छ। हीनताबोधको यस संवेगले उसको मानवताको हरेक पक्षलाई असर गर्छ, यसले उसको चरित्रलाई असर गर्छ, र अवश्य नै, यसले उसको व्यक्तित्वलाई पनि असर गर्छ। मानिसहरूको समूहमा, तिनीहरूले आफ्‍ना दृष्टिकोणहरू बिरलै व्यक्त गर्छन्, र तिनीहरूले आफ्‍नो दृष्टिकोण वा राय व्यक्त गरेको तँ मुस्किलले सुन्छस्। जब तिनीहरूले कुनै समस्या सामना गर्छन्, तिनीहरू बोल्‍ने आँट गर्दैनन्, बरु निरन्तर लुरुक्‍क परेर पछि हट्छन्। थोरै मात्र मानिसहरू हुँदा, तिनीहरूले ती मानिसहरूमाझ बस्‍ने साहस बटुल्न सक्छन्, तर धेरै मानिस हुँदा, तिनीहरू कुनामा र मधुरो प्रकाश भएको ठाउँमा जान्छन्, अरू मानिसहरूको अगाडि हुने आँट गर्दैनन्। जब-जब तिनीहरूलाई आफू सही छु भन्‍ने कुरा देखाउन सक्रिय र सकारात्मक रूपमा केही भन्‍न र आफ्‍ना दृष्टिकोण र विचारहरू बताउन मन लाग्छ, तब-तब तिनीहरूलाई त्यसो गर्ने आँटसमेत आउँदैन। जब-जब तिनीहरूमा त्यस्ता विचारहरू आउँछन्, तब-तब तिनीहरूमा हीनताबोधको संवेग अचानक उर्लेर आउँछ, र तिनीहरूलाई नियन्त्रित गर्छ, दबाउँछ, र यसो भन्छ, “केही नभन्, तँ गतिलो छैनस्। आफ्‍ना दृष्टिकोणहरू व्यक्त नगर्, र आफ्‍ना विचारहरू आफैसँग राख्। यदि तेरो हृदयमा केही कुरा छ र तँलाई साँच्‍चै यो कुरा भन्‍न मन लागेको छ भने, यसलाई कम्प्युटरमा टिपोट गरेर राख् र मनमनै यसबारेमा गम्भीर मनन गर्। तैँले यो कुरा कसैलाई बताउनु हुँदैन। तैँले गलत कुरा भनिस् भने के गर्ने? त्यो साह्रै लाजमर्दो हुनेछ!” यस आवाजले तँलाई यो नगर्, त्यो नगर्, यो नभन्, त्यो नभन् भनिरहन्छ, जसले गर्दा तँ आफूले भन्न चाहेको हरेक शब्द फेरि भित्रै निल्छस्। तैँले आफ्नो हृदयमा लामो समयदेखि खेलाउँदै आएको कुरा हुन सक्छ, तर जब बोल्ने समय आउँछ, तब तँ पछि हट्छस्, त्यो भन्ने हिम्मत गर्दैनस्, बोल्न लाज मान्छस्, र तँलाई यो तैँले गर्नै नहुने कुरा हो, त्यो गर्नु कुनै नियम उल्लङ्घन गर्नु वा कानुन तोड्नुजस्तै हुनेछ भन्‍ने लाग्छ। अनि जब एक दिन तँ सक्रिय रूपले आफ्नो दृष्टिकोण व्यक्त गर्छस्, तब तँलाई भित्र अतुलनीय रूपमा व्याकुल र असहज महसुस हुन्छ। अतुलनीय असहजताको यो भावना बिस्तारै हराएर गए पनि, तेरो हीनताबोधको संवेगले तँमा भएको बोल्न चाहने, आफ्नै दृष्टिकोणहरू व्यक्त गर्न चाहने, सामान्य व्यक्ति बन्न चाहने, र अरू सबैजस्तै हुन चाहने विचार, अभिप्राय र योजनाहरूलाई बिस्तारै दबाइदिन्छ। तँलाई साँच्चै नचिन्नेहरूले तँ थोरै बोल्ने व्यक्ति होस्, तँ शान्त बस्छस्, तेरो लजालु व्यक्तित्व छ, तँ भीडबाट अलग देखिन मन नपराउने व्यक्ति होस्, अरू धेरै मानिसको अगाडि बोल्दा तँलाई लाज लाग्छ र तेरो अनुहार रातो हुन्छ, अनि तँ तुलनात्मक रूपले अन्तर्मुखी छस् भन्‍ने विश्‍वास गर्छन्। वास्तवमा, तँ हीनताबोध महसुस गर्छस् भन्ने तँलाई मात्र थाहा छ। तेरो हृदय यो हीनताबोधको संवेगले भरिएको हुन्छ र यो संवेग लामो समयदेखि रहेको हुन्छ, र यो कुनै अस्थायी मनस्थिति हुँदैन। बरु, यसले तेरो प्राणको गहिराइबाट तेरा विचारहरूलाई कडाइका साथ नियन्त्रण गर्छ, यसले तेरा ओठहरूलाई कसिलो गरी बन्द गरिदिन्छ, र त्यसैले तँमा जस्तोसुकै शुद्ध बुझाइ भए पनि, वा मानिस, घटना र कामकुराहरूप्रति तेरा जस्तोसुकै दृष्टिकोण र विचारहरू भए पनि, तँ सोच्ने आँट मात्रै गर्छस्, ठूलो स्वरमा बोल्ने आँट कहिल्यै गर्दैनस्। अरू मानिसहरूले तैँले भनेको कुरालाई अनुमोदन गरे पनि, वा तेरो आलोचना गरेर तँलाई सच्याए पनि, तँ यस्तो परिणाम स्वीकार गर्ने आँट गर्दैनस्। यस्तो किन हुन्छ? किनभने तँभित्र रहेको हीनताबोधको संवेगले तँलाई यसो भनिरहेको हुन्छ, “केही नभन्। तेरो क्षमता कमजोर छ र तँसँग सत्यता वास्तविकता छैन। तेरो बुझाइ र विचारहरू सही नहुन सक्छन्, र सत्यताको पछ्याइमा तँ पछि पर्छस्। त्यसैले केही नभन्, र केही नगर्। तँ अरू मानिसहरूले जस्तै आफ्नो हृदय खोल्न र आफूले चाहेको कुरा भन्न योग्य छैनस्। तैँले अरूको अगाडि आफ्नो हृदय उदाङ्गो पार्न सक्दैनस्। तँ तिनीहरूजत्तिको राम्रो छैनस्।” हीनताबोधको यस संवेगले मानिसहरूको सोचाइलाई मार्गदर्शन गर्छ; यसले तिनीहरूलाई रोकटोक गर्छ, तिनीहरूलाई सामान्य रूपमा आफ्ना कर्तव्यहरू निर्वाह गर्नबाट रोक्छ र तिनीहरूको सामान्य जीवनलाई असर गर्छ, साथै तिनीहरू मानिस र कामकुराहरूलाई कसरी हेर्छन्, अनि तिनीहरू आफूलाई कसरी आचरणमा ढाल्छन् र कार्य गर्छन् भन्‍ने कुराका तरिका र विधिहरू, अनि दिशा र लक्ष्यहरूलाई पनि निर्देशित गर्छ। तिनीहरूले आफू इमानदार व्यक्ति बन्‍नुपर्छ भन्‍ने विश्‍वास गरे पनि र तिनीहरूलाई इमानदार व्यक्ति बन्‍न मन परे पनि, इमानदार व्यक्ति बन्‍ने जीवनमा प्रवेश गर्नका लागि तिनीहरूले इमानदार व्यक्ति बन्‍ने इच्छालाई शब्‍द वा व्यवहारमा व्यक्त गर्ने आँट कहिल्यै गर्दैनन्। तिनीहरू आफ्नो हीनताबोधको संवेगका कारण इमानदार व्यक्ति बन्‍नेसमेत आँट गर्दैनन्—तिनीहरू पूर्णतया साहसरहित हुन्छन्। जब तिनीहरूले कुनै इमानदार कुरा भन्छन्, तब हतार-हतार आफ्‍ना वरिपरिका मानिसहरूलाई हेर्छन्, र सोच्छन्, “कसैले मेरो बारेमा कतै नराम्रो सोचिरहेको त छैन? कतै तिनीहरूले यस्तो सोच्‍ने त होइनन् ‘के तिमी इमानदार व्यक्ति बन्‍ने प्रयास गरिरहेको छौ? के तिमीले मुक्ति पाउन सकूँ भनेर मात्रै इमानदार व्यक्ति बन्‍न चाहेको होइनौ? के यो आशिष् पाउने इच्छा मात्रै होइन र?’ अहँ, हुँदैन, म केही भन्ने आँट गर्दिनँ। तिनीहरू सबै इमान्दारीपूर्वक बोल्‍न सक्छन्, म मात्र हो नसक्‍ने। म तिनीहरूजस्तो योग्य छैनँ, म सबैभन्दा निम्‍नस्तरको व्यक्ति हुँ।” यी खास प्रकटीकरण र प्रकाशबाट हामी के देख्‍न सक्छौँ भने, यो नकारात्मक संवेग, अर्थात् हीनताबोधको यो संवेगले मानिसहरूको हृदयको अन्‍तस्‍करणमा प्रभाव पारेपछि र जरा गाडेपछि, जबसम्‍म तिनीहरूले सत्यता खोजी गर्दैनन्, तबसम्‍म यसलाई उखेल्‍न र यसको बन्धन तोड्न तिनीहरूलाई निकै गाह्रो हुनेछ, र तिनीहरू आफूले गर्ने हरेक कुरामा यसद्वारा नियन्त्रित हुनेछन्। यस संवेगलाई भ्रष्ट स्वभाव भन्न नसकिए पनि, यसले मानिसहरूमा गम्भीर नकारात्मक असर पारिसकेको छ; यसले तिनीहरूको मानवतालाई चरम रूपमा दमन गर्छ र तिनीहरूको सामान्य मानवताका विभिन्‍न संवेगहरू अनि बोली र कार्यहरूमा ठूलो नकारात्मक प्रभाव पार्छ। यी परिणामहरू एकदमै गम्भीर हुन्। सानो स्तरमा, यसले तिनीहरूको व्यक्तित्व, तिनीहरूको रुचि, र तिनीहरूको महत्त्वाकाङ्क्षालाई असर गर्छ; ठूलो स्तरमा, यसले तिनीहरूको जीवनको लक्ष्य र दिशालाई असर गर्छ। हीनताबोधको यस संवेगका कारणहरूबाट, यसको विकासबाट र यसले व्यक्तिमा ल्याउने परिणामहरूबाट, तैँले यसलाई जुनसुकै पक्षबाट हेरे पनि, के यो मानिसहरूले त्याग्नुपर्ने कुरा होइन र? (हो।) कतिपय मानिस भन्छन्, “मलाई म हीन छु भन्ने लाग्दैन र म कुनै पनि प्रकारको बन्धनमा छैनँ। मलाई कसैले कहिल्यै उक्साएको वा होच्याएको छैन, न त कसैले कहिल्यै मेरो दम घोटेको छ। म एकदमै स्वतन्त्र रूपमा जिउँछु, त्यसैले के त्यसको अर्थ ममा हीनताबोधको यो संवेग छैन भन्‍ने होइन र?” के त्यो सही हो? (होइन, कहिलेकहीँ हामीमा अझै पनि हीनताबोधको त्यो संवेग हुन्छ।) तँमा अझै पनि धेरथोर रूपमा यो हुन सक्छ। यसले तेरो हृदयको अन्तस्करणलाई वशमा पारेको नहुन सक्छ, तर कतिपय अवस्थामा यो अचानक देखा पर्न सक्छ। उदाहरणको लागि, तैँले आदर्श ठानेको, तँभन्दा सिपालु, तँमा भन्दा अझै बढी विशेष सीप र वरदान भएको, तँभन्दा बढी हैकम जमाउने खालको, तँभन्दा बढी रोबरवाफिलो, तँभन्दा बढी दुष्ट, तँभन्दा बढी अल्गो र आकर्षक, समाजमा हैसियत भएको, धनी, तँभन्दा बढी शिक्षित र उच्च हैसियत भएको, तँभन्दा जेठो र परमेश्‍वरमा लामो समय विश्‍वास गरेको, परमेश्‍वरमाथिको विश्‍वासमा अझै बढी अनुभव र वास्तविकता बटुलेको कुनै व्यक्तिलाई अचानक भेटिस् भने, तैँले आफूमा हीनताबोधको भावना आउनबाट रोक्‍न सक्दैनस्। जब तँभित्र यस्तो भावना आउँछ, तब “स्वतन्त्र रूपको जियाइ” हराएर जान्छ, तँ डरपोक बन्छस् र आँट गुमाउँछस्, आफ्‍ना शब्‍दहरू कसरी मिलाएर भन्‍ने भनेर सोच्छस्, तेरो अनुहारको हाउभाउ अनौठो बन्छ, तँलाई बोल्‍न र हलचल गर्न बाधित भएको महसुस हुन्छ, अनि तँ आफूलाई आवरणमा ढाक्‍न थाल्छस्। तँमा हीनताबोधको भावना पैदा भएकोले यी र अन्य प्रकटीकरणहरू देखा पर्छन्। अवश्य नै, यो हीनताबोध क्षणिक मात्रै हुन्छ, र जब यस्तो भावना पैदा हुन्छ, तैँले आफूलाई जाँच्‍नुपर्छ, र तँ समझदार बन्‍नुपर्छ, र त्यो भावनाको रोकावटमा पर्नु हुँदैन।

ख. घृणा र रिसका संवेगहरू

आज हामीले छलफल गरिरहेका अनि हामीले त्याग्‍नुपर्ने विभिन्‍न संवेगहरू मानिसहरूको अन्तरात्मामा गाडिएर बसेका हुन्छन्। यी कुराहरूले तँलाई पार्ने प्रभाव क्षणिक हुँदैनन्, तिनका प्रभावहरू निकै दीर्घकालीन र गहन हुन्छन्। जब तँलाई राती निदाउन गाह्रो हुन्छ, जब तँ एकलै हुन्छस्, तब विगतमा तँमा नकारात्मक संवेग पैदा गराउने र तेरो स्मरणमा जरा गाडी बसेका ती मानिसहरू, घटनाहरू, र परिस्थितिहरू अलिअलि गर्दै तेरो मस्तिष्कमा प्रकट हुन थाल्छन्। कुनै शब्‍द, आवाज, श्राप, कुटाइ, दृश्य, वस्तु, मानिसहरूको समूह, वा सुरुदेखि अन्त्यसम्‍म हुने घटनाहरूको शृङ्खला—तँमा अनेक किसिमका नकारात्मक संवेगहरू पैदा गर्ने तेरो स्मृतिको गहिराइमा रहेका यी सबै मानिसहरू, घटनाहरू र परिस्थितिहरू तेरो मस्तिष्कमा चलचित्रजस्तै खेल्‍न थाल्छन्। यो बारम्‍बार देखा परिरहन्छ, र अन्तिममा थाहै नपाई तँ फेरि तेरो प्राणको गहिराइमा लुकेर बसेका ती नकारात्मक संवेगहरूमा, अनि विगतमा तेरो अनुभूति, मानवता, व्यक्तित्व, र भविष्यको जीवनमा प्रभाव पार्ने त्यस क्षणमा फर्केर जान्छस्। जब तँ एकलै हुन्छस्, जब तैँले कठिनाइहरू सामना गरिरहेको हुन्छस्, जब तैँले कुनै निर्णय गर्नुपर्ने हुन्छ, र जब तँ निराशामा हुन्छस्, तब तँ लुरुक्‍क परेर सबैबाट अलग नभई, तेरो अन्‍तस्‍करणमा लुकेका तँलाई पीडा दिने त्यो परिस्थिति, घटना, र मानिसहरूको त्यो समूहमै फर्केर नगई बस्‍न सक्दैनस्। यी मानिसहरू, घटनाहरू र परिस्थितिहरूले तँलाई आक्रमणमा परेको महसुस गराए पनि र चोट पुर्‍याए पनि, अनि तिनले तँभित्र अनेक किसिमका संवेगहरू पैदा गराए पनि, जब तँलाई निराश र उदास महसुस हुन्छ, जब तैँले असफलता सामना गर्छस्, जब तँलाई काटछाँटसमेत गरिन्छ वा जब तेरा विश्‍वासी दाजुभाइ-दिदीबहिनीहरूले तँलाई इन्कार गर्छन्, तब तँ तेरो जीवनमा प्रभाव पार्ने त्यो नकारात्मक संवेगभित्र फर्केर जान्छस्, चाहे त्यो निराशा, घृणा, रिस वा हीनताबोध नै किन नहोस्। यी संवेगहरूले तँलाई हरकिसिमका पीडा दिए पनि, वा तिनले तँलाई असहज महसुस गराए पनि, वा रुवाए पनि, वा झर्को लगाए पनि, त्यो क्षण तैँले महसुस गरेको नकारात्मक भावनाहरूमा सधैँ फर्केर जानबाट तैँले अझै पनि आफूलाई रोक्‍न सक्दैनस्। जब तँ त्यो क्षणमा फर्केर जान्छस्, तब त्यो नकारात्मक संवेगले तँलाई पार्ने प्रभाव फेरि बलियो बन्छ। जब यो नकारात्मक संवेगले तँलाई बारम्‍बार प्रभाव पार्छ, सम्झाउँछ, र झस्काउँछ, तब यसले तँलाई परमेश्‍वरका वचनहरू सुन्‍न र सत्यता सिद्धान्तहरू बुझ्‍नमा अदृश्य रूपमा बाधा दिन्छ। जब यी नकारात्मक संवेगहरू फेरि पनि तेरो हृदयको अन्‍तस्‍करणमा पैदा हुन्छन्, जब तिनले तेरा विचारहरू वशमा राख्छन्, तब सत्यताप्रतिको तेरो चासो कमजोर हुँदै जानेछ, र इन्कार वा विरोधको अनुभूतिसमेत जाग्‍नेछ। विगतमा तैँले पाएको चोट र अनुचित व्यवहारको कारण, तैँले मानवजाति र समाजलाई अझै ठूलो दुस्मनीको दृष्टिले हेर्न सक्छस्, र भइसकेका र भविष्यमा हुनेवाला सबै कुरालाई घृणा गर्न सक्छस्। यी संवेगहरू निरन्तर तेरो हृदयभित्र प्रकट भइरहन्छन्, र तेरो अनुभूति, तेरो स्थिति र अवस्थालाई बारम्‍बार प्रभाव पारिरहन्छन्। यी संवेगहरूले तैँले आफ्‍नो कर्तव्य निर्वाह गर्दा महसुस गर्ने अनुभूतिलाई, साथै कर्तव्य निर्वाह गर्ने क्रममा तैँले राख्‍ने मनोवृत्ति र दृष्टिकोणलाई, र अवश्य नै, सत्यता पछ्याउने तेरो उत्प्रेरणा र सङ्कल्पलाई पनि बारम्बार प्रभाव पार्छन्। कहिलेकहीँ तैँले सत्यता पछ्याउने र फेरि कहिल्यै उदास नबन्‍ने, आफू पर्याप्त रूपमा सिपालु छैनँ भनेर कहिल्यै विश्‍वास नगर्ने र पछि नहट्ने सङ्कल्प मात्रै गरेको हुन्छस्; तैपनि, जब क्षणिक नकारात्मक संवेगले तेरो हृदय भर्छ, तब सत्यता खोजी गर्ने तेरो उत्प्रेरणा पूर्ण रूपमा र एकै क्षणमा नामनिसानै नरही हराउन सक्छ। जब यस्तो अवस्थामा सत्यता खोजी गर्ने तेरो उत्प्रेरणा पूर्ण रूपमा हराउँछ, तब तँलाई सत्यता खोजी गर्नु रोचक लाग्‍नेछैन र तँलाई परमेश्‍वरमा विश्‍वास गर्नु र मुक्ति पाउनुको कुनै अर्थ छैन भन्‍ने महसुस हुन्छ। यस्तो संवेग र स्थिति प्रकट हुँदा, तँ फेरि पनि परमेश्‍वरअघि आउन, परमेश्‍वरका वचनहरू प्रार्थनासहित पढ्न वा परमेश्‍वरका वचनहरू सुन्‍न अनिच्छुक हुन्छस्, र अवश्य नै तँमा परमेश्‍वरका वचनहरू अभ्यास गर्ने सङ्कल्प वा इच्छा हुनु, वा तँ सत्यता पछ्याउने व्यक्ति बन्‍नु धेरै परको कुरा हुन्छ। सत्यता पछ्याउने मार्गमा हिँड्ने मानिसहरूमा यी विभिन्‍न नकारात्मक संवेगहरूले दिने ठूलो बाधा र असर यही हो। अझै सटीक रूपमा भन्दा, यी संवेगहरूले मानिसहरूलाई बाधा र क्षति पुर्‍याउँछन्, र तैँले समय-समयमा बटुलेको थोरै साहस र तैँले भर्खरै बुझेका आनीबानीसम्‍बन्धी थोरै सिद्धान्तहरू बेकार तुल्याउँछन्। एकै क्षणमा, यी संवेगहरूले तँलाई तेरो हृदयको अन्‍तस्‍करणदेखि नै परमेश्‍वरको अस्तित्व, उहाँका आशिष्‌हरू, परमेश्‍वरको सार्वभौमिकता, र तँप्रतिको उहाँको भरणपोषण बुझ्‍न नसक्‍ने तुल्याउँछन्, र तँ तुरुन्तै यीमध्ये कुनै एक नकारात्मक संवेगले भरिन्छस्। जब तँ यी नकारात्मक संवेगहरूले भरिन्छस्, तब तेरो भ्रष्ट स्वभावले भित्र तँलाई तुरुन्तै नियन्त्रण गर्छ। अनि, जब तँलाई तेरो भ्रष्ट स्वभावले नियन्त्रण गरेको हुन्छ, तब तँ तुरुन्तै फरक व्यक्ति बन्छस् र आफ्‍ना वरिपरिका मानिसहरू, घटनाहरू र परिस्थितिहरूसामु फरक अनुहार देखाउँछस्। तेरो पहिलेको प्रेम हराएको हुन्छ, तेरो पहिलेको धैर्यता हराएको हुन्छ, कष्ट भोग्‍ने र मूल्य चुकाउने, कठिनाइ भोगेर परिश्रम गर्ने तेरो पहिलेको ऊर्जा हराएको हुन्छ, आफ्‍नो कर्तव्य पूरा गर्न एक छाक खाना छोड्ने र थोरै सुत्‍ने तेरो उत्प्रेरणा हराएको हुन्छ, र यसको स्थान हरेक व्यक्तिप्रतिको दुस्मनीले लिएको लिन्छ। हरेक व्यक्तिप्रति महसुस गरिने यो दुस्मनीको मुख्य स्रोत के हुन्छ? यो तेरो भ्रष्ट स्वभावबाट आउँछ, तर तँमा नकारात्मक संवेगहरू पैदा गराउने तैँले विगतमा अनुभव गरेका अवस्थाहरू, मानिसहरू, घटनाहरू, र परिस्थितिहरूले पनि आउँछ। तँ भन्छस्, “म अरूलाई सहन्छु, तर कसले मलाई सहन्छ? म अरूप्रति समझदार बन्छु, तर मप्रति कसले समझदारिता देखाउँछ? मेरा आमाबुबा वा मेरा दाजुभाइ-दिदीबहिनीले समेत मसँग कुनै समझदारिता देखाउँदैन! अरू सबैले गल्ती गर्छन्, त्यसकारण म पनि गल्ती गर्न सक्छु! काटछाँटमा पर्दा अरूले नकारात्मक आवेग पोखाउँछन्, त्यसकारण मैले चाहिँ किन पोखाउन सक्दिनँ र? अरूले प्रतिष्ठा र पदको लागि सङ्घर्ष गर्छन्, अनि मैले चाहिँ किन गर्न सक्दिनँ र? यदि तिमी गर्न सक्छौ भने, म पनि गर्न सक्छु! अरूले आफ्‍नो कर्तव्य निर्वाह गर्दा धोका दिँदै आफ्‍नो जिम्‍मेवारीबाट उम्कने प्रयास गर्न सक्छन्, त्यसैले म पनि त्यसो गर्न सक्छु। अरूले सत्यता खोजी गर्दैनन्, त्यसैले म पनि गर्दिनँ। अरूले सिद्धान्तविना व्यवहार गर्छन्, त्यसैले म पनि त्यसै गर्छु। अरूले परमेश्‍वरको घरका हितहरू रक्षा गर्दैनन्, त्यसैले म पनि गर्दिनँ। म अरूले जे गर्छन् त्यही गर्छु। त्यसो गर्नुमा के गल्ती छ र?” यो कस्तो किसिमको प्रकटीकरण हो? तेरा विचारहरू हेर्दा होस् वा तैँले प्रकट गर्ने भ्रष्ट स्वभाव हेर्दा होस्, यो परिवर्तन पूर्ण रूपमा उल्टो छ, लाग्छ तँ अर्कै व्यक्ति बनेको छस्। यहाँ के भइरहेको छ? यसको मूल कारण तँ भित्रैबाट परिवर्तन हुनु हो। बाहिरबाट हेर्दा तँ उस्तै देखिन्छस् र तेरो दैनिक कार्यतालिका, तेरो बोल्‍ने शैली, र तेरो स्वरूप अपरिवर्तित छ, र पर्दापछाडि तँलाई कसैले डोर्‍याइरहेको वा लोभ्याइरहेको छैन जस्तो देखिन्छ, तैपनि अचानक किन संवेगको यस्तो प्रस्फुटन भयो? यसको एउटा कारण के हो भने, यो तेरो हृदयको गहिराइमा रोपिएका नकारात्मक संवेगहरूले पैदा गरेको कुरा हो। आफूभित्र सधैँ घृणा र रिसका नकारात्मक भावनाहरू पालेर बस्‍ने मानिसहरू आफ्‍नो स्थिति राम्रो हुँदा, प्रायजसो परमेश्‍वरसामु आउँछन्, परमेश्‍वरका वचनहरू पढ्छन्, र सत्यता खोजी गर्दा र आफ्‍नो कर्तव्य पूरा गर्दा सबै कुरा सामान्य रूपमा अघि बढ्ने कुरा सुनिश्‍चित गर्छन्। यदि तिनीहरूले आफूलाई मन नपर्ने कुनै कुरा सामना गरे, वा काममा वा जीवनमा कुनै बाधा, असफलता वा अपमान सामना गरे भने, वा तिनीहरूको बेइज्जत भयो वा तिनीहरूको हितमा केही हानि भयो भने, तिनीहरूभित्रको नकारात्मक भावनाहरूले पैदा गर्ने घृणा र रिसले तिनीहरूलाई अत्यन्तै क्रोधित र सन्काहा बनाउँछ। सायद तिनीहरूले विगतमा अस्वाभाविक घटनाहरू अनुभव गरेका हुन सक्छन्, जस्तै दुर्व्यवहारमा पर्नु, वा दुष्ट मानिसहरू हातबाट जथाभाबी कुटाइ खानु, वा सम्पत्ति जफत हुनु, वा दुष्ट मानिसहरूको हेपाइ वा अपमानमा पर्नु; कतिपय मानिसहरूका सहकर्मी वा आफूभन्दा माथिल्‍लो पदका मानिसहरूले तिनीहरूलाई काममा दुःख दिएका हुन सक्छन्, र कतिपय मानिसहरूले पढाइमा राम्रो अङ्क नल्याएको कारण, घरको अवस्था दयनीय भएको कारण, वा तिनीहरूका आमाबुबा किसान भएका र समाजको तल्‍लो स्तरका मानिसहरू भएका कारण र यस्तै अन्य कुराहरूको कारण तिनीहरूलाई तिनीहरूका कक्षाका साथीहरू र स्कुलका शिक्षकहरूले भेदभाव गरेका र अनुचित व्यवहार गरेका हुन सक्छन्। जब कुनै व्यक्तिले समाजमा अनेक किसिमका अनुचित व्यवहारहरू सहनुपर्छ, जब तिनीहरूको मानव अधिकार खोसिन्छ, वा जब तिनीहरूका हितहरू वा तिनीहरूको सम्पत्ति तिनीहरूबाट खोसिन्छ, तब तिनीहरूको हृदयको गहिराइमा स्वाभाविक रूपमै घृणाको बीउ रोपिएको हुन्छ, र समयसँगै अघि बढ्दै जाँदा तिनीहरूले समाज, मानवजाति, र आफ्‍नै परिवार, अनि साथीभाइ र आफन्तहरूसँग गर्ने व्यवहारमा समेत यो घृणा बोकेर हिँड्छन्। हृदयमा यस्तो घृणा रोपिएका मानिसहरूको दृष्टिकोणलाई यही घृणाले प्रभाव पारेको हुन्छ, र तिनीहरूको संवेगलाई पनि यसले स्वतः प्रभाव पारेको हुन्छ।

व्यक्तिको हृदयमा घृणाले जरा गाडेपछि, यो स्वाभाविक रूपमै संवेगमा परिणत हुन्छ, र जब कुनै व्यक्ति यो घृणाको संवेगमा जिउँछ, त्यसउप्रान्त मानवजाति र कुनै पनि मामलाप्रति उसको दृष्टिकोण उचित हुँदैन। मानिसहरू र परिस्थितिहरूलाई हेर्ने त्यस्ता व्यक्तिहरूको दृष्टिकोण बाङ्गो र सामान्यभन्दा विपरीत बनेको हुन्छ। तिनीहरूले कुनै पनि सामान्य र उचित व्यक्ति, घटना, वा परिस्थितिलाई सही रूपमा लिन सक्दैनन्, र तिनीहरूले यी कुराहरूलाई आलोचना गर्ने र दोष दिने पनि गर्छन्। तिनीहरू सधैँ आफ्‍नो गुनासो र घृणा पोखाउने मौका खोजिहिँड्छन्। तिनीहरू एकदिन उचित शक्ति र प्रभाव प्राप्त गर्नेछु, र यी सबै गुनासोका कुराहरू सल्टाउँदै आफूलाई विगतमा हेप्‍ने र चोट पुर्‍याउनेहरूसँग बदला लिन सक्‍नेछु भन्‍ने आशा गर्छन्। तैपनि, अहिलेको लागि तिनीहरूसँग यो कुरा हासिल गर्ने कुनै उपयुक्त उपाय छैन, त्यसकारण तिनीहरूमध्ये कतिले अन्त्यमा परमेश्‍वरमा विश्‍वास गर्छन्। परमेश्‍वरमा विश्‍वास गरेपछि, तिनीहरूले सोच्छन्, “अहो, अहिले मैले परमेश्‍वरमा विश्‍वास गरेँ र म अहिले आफ्‍नो शिर ठाडो पारेर हिँड्न सक्छु। म चाहन्छु, परमेश्‍वरले नै मेरो लागि निर्णयहरू गर्नुहोओस्, ताकि ती दुष्ट मानिसहरूले आफ्‍नो उचित सजाय पाउन सकून्। यो एकदम राम्रो कुरा हो!” त्यसकारण, अहिले परमेश्‍वरमा विश्‍वास गरेपछि, तिनीहरूले एकदिन तिनीहरूको मेहनतले तिनीहरूको भाग्य बदल्‍ने र अवस्था परिवर्तन गर्ने आशा गर्दै आफ्‍नो घृणा र रिसलाई आफूभित्र दबाएर राख्छन्, तिनीहरूले तनमन लाएर आफैलाई अर्पन्छन्, मूल्य चुकाउँछन्, कष्ट भोग्छन्, परमेश्‍वरको घरमा दौडधुप गर्दै काम गर्छन्, र एकदिन जब तिनीहरू धेरै दह्रिलो हुन्छन् र पहिलेजस्तो कमजोर हुँदैनन्, तब तिनीहरूले आफूलाई हेप्‍ने र अपमान गर्नेहरूले दण्ड पाउने कुरा सुनिश्‍चित गर्छन्। तिनीहरूले यो सब कुरा गर्नुको उद्देश्य तिनीहरूको जीवनमा यस्तो अटुट पीडा र अपमान ल्याउने मानिसहरूमाथि दण्ड र सजाय आइपरेको आफ्‍नै आँखाले हेर्नको लागि हो। तिनीहरूले मूल्य चुकाउँदै र आफैलाई अर्पँदै, परमेश्‍वरमाथिको विश्‍वासमा यो संवेग बोकेर ल्याउँछन्। झट्ट हेर्दा लाग्छ, तिनीहरूले कहिल्यै गुनासो गर्दैनन् वा कुनै कुराको इच्छा वा माग गर्दैनन्, तिनीहरू परमेश्‍वरको घरमा आफ्‍नो कर्तव्य निभाउन पूर्ण रूपमा लागि पर्छन्, र तिनीहरूको लागि जति नै ठूलो कष्ट पनि त्यति ठूलो हुँदैन। तर यथार्थमा, तिनीहरूको हृदयको अन्‍तस्‍करणमा रहेको घृणा र रिसको संवेग समाधान भएको हुँदैन र तिनीहरूले यी कुराहरू त्यागेका हुँदैनन्। कसैले आफ्‍नो विचार राखेर, तिनीहरूको भ्रष्ट स्वभाव खुलासा गर्नेबित्तिकै, तिनीहरू यो समस्या सामना र समाधान गर्न तुरुन्तै र अवचेतन रूपमा यो घृणा र रिसको संवेगमा फर्केर जान्छन्। तिनीहरूले सोच्छन्, “के तिमीले मलाई उपेक्षा गरेको हो? के तिमीले मलाई सोझो ठानेर हेप्न खोजेको हो? धेरै मानिसहरूले मलाई हेप्छन्, तर अन्तिममा तिनीहरूलाई के हुनेछ, त्यो तिमी पर्खेर हेर!” कसैले तिनीहरूबारे केही कुरा भन्‍नेबित्तिकै तिनीहरूले त्यो व्यक्तिलाई चोट दिइहाल्छन्, चाहे त्यो कुरा अनजानमा भनिएको नै किन नहोस्। त्यो व्यक्तिले तिनीहरूको कुनै संवेगात्मक घाउमा छोइदियो भने त झन् तिनीहरूको घृणा र रिस उम्लिहाल्छ, जसले गर्दा तिनीहरू अचेतन रूपमै सबैलाई घृणा गर्ने अवस्थामा फर्केर जान्छन्। स्पष्टै छ, यो दृष्टिकोण र यो संवेगले मानिसहरू र परिस्थितिहरूप्रतिको तिनीहरूको दृष्टिकोण र मनोवृत्ति, अनि आफूलाई व्यवहारमा ढाल्‍ने र कार्य गर्ने तिनीहरूको तरिका र माध्यमहरूमा प्रभाव पारेको हुन्छ। तिनीहरूलाई जसले उचित विचार र सुझाव दिए पनि, तिनीहरूले सधैँ यस्तो सोच्छन्, “तिनीहरूले मलाई हेला गरिरहेका र हेपिरहेका छन्। के तिनीहरूलाई म सजिलै हेपिनेजस्तो लागेको हो?” परिस्थितिहरू सामना गर्न तिनीहरूले यस्तो दृष्टिकोण र शैली प्रयोग गर्छन्, र यस क्रममा तिनीहरूलाई हृदयमा घृणा र रिसको संवेगले गाँजेको हुन्छ। तिनीहरूको हृदयको अन्‍तस्‍करणलाई घृणा र रिसको संवेगले गाँजेपछि, त्यो संवेग निरन्तर वृद्धि भइरहन्छ, र तिनीहरूले हरकिसिमका मानिस, घटना र परिस्थितिहरू सामना गर्न त्यही संवेग प्रयोग गरिरहन्छन्, अनि तिनीहरूले सबैलाई घृणा गर्नुपर्छ र कसैले पनि तिनीहरूसँग राम्रो व्यवहार गर्दैनन् भनेर आफैलाई निरन्तर सम्झाइरहन्छन्। कुनै व्यक्तिले तिनीहरूसँग राम्रो व्यवहार गर्छ भनेर तिनीहरूले क्षणिक रूपमा विश्‍वास गरे पनि, तिनीहरूले चाँडै नै थाहै नपाई र अवचेतन रूपमा आफूलाई यसो भन्छन्, “यस्तो नसोच्। परमेश्‍वर मात्रै साँच्‍चै असल हुनुहुन्छ, मानिसहरू कोही असल छैनन्। तेरो दुर्दशाप्रति सबैले खुच्चिङ मार्छन् र कसैले नि तेरो राम्रो होस् भन्दैनन्। तिनीहरूले तँलाई सोझो ठानेर हेप्छन्, र जब तँ कुनै कुरामा सफल भएको देख्छन्, तब तिनीहरूले तेरो चापलुसी गरेर तेरो निगाह पाउने प्रयास गर्छन्। त्यसकारण कसैलाई विश्‍वास नगर् र कसैलाई दयाको दृष्टिकोणले नहेर्। अरू मानिसहरूप्रति तैँले सतर्कता र शङ्का अपनाउनुपर्छ।” जब कसैले तिनीहरूलाई एक शब्‍द भन्छ, तब तिनीहरूले विश्‍लेषण गर्दै यस्तो सोच्छन्, “के उसले मलाई ताकिरहेको हो? उसले किन यसो भनेको? के उसले मलाई आक्रमण गरी हिसाब बराबर गर्न खोजेको हो? के मलाई हेप्न खोजेको हो?” शङ्का, घृणा र रिसका यी भावनाहरूले तिनीहरूलाई हरप्रकारको व्यक्ति, घटना, र परिस्थिति सम्हाल्‍ने र सामना गर्ने क्रममा यी संवेगहरू प्रयोग गर्न बारम्‍बार स्मरण गराउँदै अचेतन रूपमै यी संवेगहरू प्रयोग गर्न लगाउँछन्, तैपनि तिनीहरू यी सबै नकारात्मक संवेग हुन् भन्‍नेमा समेत पूरै अनभिज्ञ रहन्छन्‌। यी नकारात्मक संवेगहरूले तिनीहरूको मूल्याङ्कन क्षमतालाई पूरै नियन्त्रित गर्छन् र तिनीहरूको सोचलाई कसिलो गरी बाँध्छन्, र तिनीहरूलाई कुनै व्यक्ति, घटना, वा परिस्थितिलाई सही दृष्टिकोण वा विचारले हेर्नबाट रोक्छन्। जब व्यक्ति यी नकारात्मक संवेगहरूको प्रभावमा रहेर जिउन थाल्छ, तब उसलाई यिनको नियन्त्रणबाट उम्कन निकै गाह्रो हुन्छ। यी नकारात्मक संवेगहरू त्याग्‍नुभन्दा पहिले, मानिसहरू अनजानमै यी संवेगहरूभित्र रही जिउँछन्, र तिनीहरूले मानिसहरू, घटनाहरू र परिस्थितिहरूलाई त्यसैमा रही हेर्छन्, अनि यी नकारात्मक संवेगहरूबाट पैदा भएका गलत दृष्टिकोणमार्फत नै मानिसहरू, घटनाहरू र परिस्थितिहरूलाई सम्हाल्छन्। सर्वप्रथम, यसले अपरिहार्य रूपमै उग्रता, शङ्का, अविश्‍वास र आवेगसमेत पैदा गर्छ, र तिनीहरूले अरूलाई दुस्मनीको नजरले हेरेर आक्रमणसमेत गर्छन्। यी नकारात्मक संवेगहरूले व्यक्तिको हृदयबाटै उसका सोच र दृष्टिकोणहरूलाई निर्देशित गर्छन्, र यिनले तिनीहरूको हरेक बोलीवचन र व्यवहारलाई निर्देशित गर्छन्। त्यसकारण, जब यस्ता व्यक्तिहरू नकारात्मक संवेगहरूमा डुब्छन्, तब यदि तिनीहरू सत्यता पछ्याउने व्यक्ति हुन् भने, यी नकारात्मक संवेगहरूले तिनीहरूमा बाधाहरू पैदा गर्दै तिनीहरूको हृदय र मनमा प्रभाव पार्छन्, त्यसकारण तिनीहरूको सत्यता अभ्यास अझै कम हुँदै जान्छ। यी नकारात्मक संवेगहरूले पैदा गर्ने अशुद्धता, बाधा र क्षतिको कारण, तिनीहरूले अभ्यास गर्न सक्‍ने सत्यता सीमित हुन्छ र कुनै परिस्थिति सामना गर्दा, तिनीहरू सधैँ आफ्‍ना भावनाहरूद्वारा प्रभावित हुन्छन्। अवश्यै, सबैभन्दा महत्त्वपूर्ण प्रभाव भनेको तिनीहरू पूर्ण रूपमा यी विभिन्‍न नकारात्मक संवेगहरूको प्रभावमा पर्नु हो, त्यसकारण सत्यता अभ्यास गर्ने कार्य तिनीहरूको लागि थकाइलाग्दो बन्छ। तिनीहरूले आफ्‍नो वरपरका मानिसहरू र परिस्थितिहरू सम्हाल्‍ने क्रममा, र आफ्‍नो वरपरका मानिसहरू र परिस्थितिहरू मूल्याङ्कन गर्ने क्रममा, सामान्य मानवताको विवेक र समझ प्रयोग गर्न सक्दैनन्, न त परमेश्‍वरले सृष्टि गर्नुभएको स्वतन्त्र इच्‍छा र अन्तर्निहित क्षमता, न त मानिसहरूले अभ्यास र पालना गर्नुपर्ने सत्यता सिद्धान्तहरू नै पालना गर्न सक्छन्।

नकारात्मक संवेगहरूलाई समाधान गर्ने मार्ग

मैले अहिलेसम्‍म बताएका यी कुराहरूबाट, तिमीहरूले जसरी हेरे पनि, हरेक व्यक्तिलाई धेरथोर हदमा विभिन्‍न नकारात्मक संवेगहरूले गाँजेकै हुन्छन् भन्‍ने कुरा स्पष्ट छ। यी कुराहरूले मानिसहरूको मन ओगट्ने हुनाले, तिनीहरूले सत्यता अभ्यास गर्दा निश्‍चित मात्रामा कठिनाइ पैदा हुन्छ। त्यसकारण, सत्यता पछ्याउने यो प्रक्रिया हुँदै अघि बढ्ने क्रममा, मानिसहरूले आफूमा नकारात्मक संवेग पैदा गर्ने यी मानिसहरू, घटनाहरू र परिस्थितिहरूलाई निरन्तर त्याग्‍दै जानुपर्छ, जस्तै हामीले यसभन्दा पहिले छलफल गरेको हीनताबोधको नकारात्मक संवेग। जुनसुकै अवस्थाले तेरो हीनताबोधको संवेगलाई उत्पन्न गरे पनि वा त्यसलाई जसले वा जुनै घटनाले उत्पन्न गरे पनि, तँसँग आफ्‍नो क्षमता, सामर्थ्य, प्रतिभा, अनि चरित्रबारे सही बुझाइ हुनुपर्छ। हीनताबोध गर्नु सही कुरा होइन, न त आफूलाई ठूलो ठान्‍नु नै सही कुरा हो—ती दुवै नकारात्मक संवेगहरू हुन्। हीनताबोधले तेरो व्यवहार र विचार बाँध्‍न, र तेरो दृष्टिकोण र अडान प्रभावित पार्न सक्छ। त्यसरी नै, श्रेष्ठताबोधको पनि नकारात्मक प्रभाव हुन्छ। त्यसकारण, चाहे यो हीनताबोध होस् वा अर्को नकारात्मक संवेग, तँसँग यो संवेग उत्पन्न गराउने टिप्पणीहरूबारे सही बुझाइ हुनुपर्छ। प्रथमतः तैँले ती टिप्पणीहरू बेठिक छन् भनेर बुझ्‍नुपर्छ, र चाहे त्यो तेरो क्षमता, तेरो प्रतिभा, वा तेरो चरित्रसँग सम्‍बन्धित होस्, तिनीहरूले तेरा बारेमा गर्ने मूल्याङ्कन र निष्कर्षहरू सबै बेठिक हुन्छन्। त्यसोभए, तैँले आफूलाई सठिक रूपमा कसरी मूल्याङ्कन गर्न र चिन्‍न सक्छस्, र तँ कसरी हीनताबोधको संवेगबाट मुक्त हुन सक्छस्? तैँले परमेश्‍वरका वचनहरूलाई आफूलाई चिन्ने—तेरो मानवता कस्तो छ, तेरो क्षमता र प्रतिभा वास्तवमा कस्ता छन्, अनि तँमा के-कस्ता सामर्थ्यहरू छन् भनेर थाहा पाउने आधारका रूपमा लिनुपर्छ। उदाहरणका लागि, मानौँ तँलाई गीत गाउन मन पर्थ्यो र तँ राम्ररी गाउँथिस्, तर कतिपय मानिसहरूले तेरो आलोचना गरिरहे र तँलाई होच्याइरहे, तँलाई सुर चिन्‍न आउँदैन र तैँले बेसुरे गाउँछस् भनी भनिरहे, त्यसकारण तँलाई तँ राम्ररी गाउन सक्दैनस् भन्‍ने लाग्छ र तैँले अरूको अगाडि गाउने आँट गर्न छोडेको छस्। ती सांसारिक मानिसहरू, ती भ्रमित र औसत मानिसहरूले तेरा बारेमा बेठिक मूल्याङ्कन गरे र तँलाई गलत ठहऱ्याए, तेरो मानवताले पाउनुपर्ने अधिकारहरू सीमित पारे, र तेरो प्रतिभालाई दबाए। परिणामस्वरूप, तँ गीत गाउनेसमेत आँट गर्दैनस्, र तँ आफू एकलै हुँदा मात्रै ठूलो स्वरले गाउने र खुलेर व्यक्त गर्ने आँट गर्छस्। साधारणतया तँलाई चरम दमन गरिएको महसुस भएकै कारण, तँ आफू एकलै नहुँदा गीत गाउने आँटै गर्दैनस्; एकलै हुँदा मात्रै तँलाई गीत गाउने आँट आउँछ, तँ ठूलो स्वरमा र स्पष्टसित गीत गाउँदा रमाउँछस्—त्यो कति सुन्दर, स्वतन्त्र, मुक्त समय हुन्छ! यस्तै हुन्छ नि, होइन र? मानिसहरूले तँलाई गरेको हानिको कारण, तैँले वास्तवमा के गर्न सक्छस्, तँ के कुरामा सिपालु छस्, र तँ के कुरामा सिपालु छैनस् भन्‍ने कुरा तँ जान्दैनस् वा स्पष्ट रूपमा देख्‍न सक्दैनस्। यस्तो परिस्थितिमा, तैँले सही मूल्याङ्कन गर्नुपर्छ र परमेश्‍वरका वचनहरूअनुसार आफ्‍नो सही मापन गर्नुपर्छ। तैँले के सिकेको छस् र तेरा सामर्थ्यहरू कहाँ छन् भनेर पत्ता लगाउनुपर्छ, अनि आफूले गर्न सक्‍ने जुनसुकै कुरा गर्नुपर्छ; तैँले गर्न नसक्‍ने कुराहरू, तेरा कमजोरी र अपर्याप्तहरूका हकमा भन्दा, तैँले चिन्तन गरेर तिनलाई चिन्‍नुपर्छ, र तँसँग तेरो क्षमता कस्तो छ, त्यो असल छ कि खराब छ भन्नेबारे सठिक मूल्याङ्कन र ज्ञान हुनुपर्छ। यदि तँ आफ्‍ना समस्याहरू बुझ्‍न सक्दैनस् वा तीबारे तँसँग स्पष्ट ज्ञान छैन भने, समझ भएका र आफू वरपरका मानिसहरूलाई तेरा बारेमा मूल्याङ्कन गर्न अनुरोध गर्। तिनीहरूले भन्ने कुरा सठिक भए पनि नभए पनि, कम्तीमा पनि यसले तँलाई सन्दर्भका लागि कुनै कुरा दिनेछ अनि आफूबारे आधारभूत मूल्याङ्कन वा चित्रण राख्न सक्षम बनाउनेछ। त्यसपछि तँ यस नकारात्मक संवेग—तेरो हीनताबोधको संवेग—को मूल समस्या समाधान गर्न, र त्यसबाट क्रमिक रूपमा निस्कन सक्छस्। यदि व्यक्तिले हीनताबोधको संवेगलाई खुट्ट्याउन, त्यसबाट ब्युँझन, र सत्यता खोजी गर्न सक्छ भने, त्यो संवेग समाधान गर्न सजिलो हुन्छ।

समाजमा, विभिन्‍न पेसामा, र विभिन्‍न वातावरणमा असमान व्यवहार, दुर्व्यवहार र भेदभाव भोगेका मानिसहरूको कुरा गर्दा, के तिनीहरूमा प्रकट हुने घृणा र रिसको भावना समाधान गर्न सजिलो हुन्छ? (हुन्छ।) त्यसलाई कसरी समाधान गरिन्छ? (तिनीहरूले सबै मानिसहरू, घटनाहरू र परिस्थितिहरूलाई परमेश्‍वरका वचनहरूअनुसार लिनुपर्छ, र घृणा र रिसका यी संवेगहरूलाई त्याग्‍नुपर्छ, र विगतमा तिनीहरूलाई चोट पुर्‍याएका मानिसहरू, घटनाहरू, र परिस्थितिहरूप्रतिको रोष त्याग्‍नुपर्छ।) “त्याग्‍नु” त शब्‍द मात्रै हो—तर तैँले कसरी त्याग्छस्? उदाहरणको लागि, एउटी महिलाले एउटा पुरुषसँग प्रेम सम्‍बन्ध गाँस्छे र त्यो पुरुषले उसलाई बहकाएर सुत्‍न लगाउँछ र उसको पैसा पनि ठग्छ, अनि जब-जब उसले यस कुराबारे सोच्छे, उसलाई अचानक रिस उठ्छ, र जब रिस उठ्छ, उसले मुठ्ठी कस्छे र उसको हृदयको अन्तस्करण घृणाले भरिन्छ। उसले त्यो पुरुषको अनुहार याद गर्छे, त्यसले भनेका सबै कुरा सोच्छे, त्यसले उसलाई चोट दिने गरी गरेका सबै कुराबारे सोच्छे, र यी कुराहरूबारे उसले जति सोच्छे, त्यति नै उसलाई रिस उठ्छ, त्यति नै ऊ क्रोधित हुन्छे, त्यति नै ऊ आक्रोशित बन्छे, र त्यति नै उसको घृणा बढ्दै जान्छ। उसले यसबारेमा सोचिरहन्छे र उसलाई आफ्‍नो कर्तव्य निभाउन मन लाग्‍न छोड्छ, र उसलाई झन्झन् नरमाइलो महसुस हुन्छ र उसले आफूलाई विश्राम नगरी काम गरिरहन र अरूसँग बोलिरहन भनिरहन्छे, र राती सुत्‍न नसक्दा, उसले निदाउनलाई निद्रा लाग्‍ने औषधीमा भर पर्नुपर्ने हुन्छ। उसले एकलै बस्ने वा आफ्‍नो हृदयलाई शान्त राख्ने आँट गर्दिन। ऊ एकलै हुनेबित्तिकै, उसले विश्राम लिनेबित्तिकै, उसमा यो घृणा प्रकट हुन्छ र ऊ आफूलाई चोट दिने व्यक्तिलाई बदला लिएर मर्न बाध्य बनाउन चाहन्छे, अनि त्यो मृत्यु जति पीडादायी भयो त्यति नै राम्रो हुन्छ भन्‍ने उसलाई लाग्छ। यदि एकदिन उसले साँच्‍चै त्यो पुरुष दुःखद रूपमा मरेको छ भनेर सुनी भने मात्रै, उसले घृणा र रिसको भावना त्याग्‍न सक्छे। यसबारेमा विचार गर्: यदि त्यो व्यक्ति साँच्‍चै मर्‍यो, त्यसले कर्मको फल पायो र दण्डित भयो भने, के तैँले घृणा र रिस पैदा गर्ने त्यो घटना र तेरो हृदयको अन्‍तस्‍करणमा गहिरिएर बसेको त्यो याद बिर्सन सक्थिस्? के तैँले साँच्‍चै त्यो घटनालाई घृणा त्याग्‍न सक्थिस्? के त्यो साँच्‍चै हराएर जान सक्थ्यो? (सक्थेन।) त्यसोभए, के तँलाई चोट पुर्‍याउने व्यक्तिलाई गायब पार्नु र दण्ड भोगाउनु, वा सबैभन्दा पीडादायी मृत्यु मर्न लगाउनु, वा बदला भोगाउनु, वा खराब अन्त्यमा पुग्‍न लगाउनु घृणा र रिस समाधान गर्ने तरिका हो? के यो घृणा र रिस त्याग्‍ने तरिका हो? (होइन।) त्यसकारण, कतिपय मानिसहरू भन्छन्, “जब तिमीलाई आफूले यस्ता घृणा र रिसका संवेगहरू बोकिरहेको छु भन्‍ने थाहा हुन्छ, तब तिमीले ती कुराहरू त्याग्‍नुपर्छ।” के यो अभ्यासको मार्ग हो? (होइन।) त्यसोभए कसैले “तिमीले ती कुराहरू त्याग्‍नुपर्छ” भनेर भन्‍नुको अर्थ के हो? (यो धर्मसिद्धान्त हो।) ठीक भन्यौ, यो धर्मसिद्धान्त हो, अभ्यासको मार्ग होइन। मैले भर्खरै तिमीहरूलाई हीनताबोध कसरी समाधान गर्ने भनेर बताएँ र यो हीनताबोध त्याग्‍ने एउटा तरिका हो। के तिमीहरूले अब अभ्यासको मार्ग पायौ? (पायौँ।) त्यसोभए तिमीहरूले कसरी घृणा र रिस त्याग्‍नुपर्छ? के यी कुराहरूबारे विचारै नगर्नु अभ्यासको मार्ग हो? (होइन।) कतिपय मानिसहरूले यी कुराहरू आफ्‍नो स्मरणबाट हटाउनुपर्छ भनेर भन्छन्—के यो समस्या समाधान गर्ने तरिका हो? के यसको अर्थ तैँले यी कुराहरू त्यागिसकिस् भन्‍ने हो? (होइन, यसको अर्थ त्यो होइन।) थकथकाउँदै शिर हल्‍लाउनु, आँखा बन्द गर्नु र केही कुरा पनि नसोच्‍नु, वा आफैलाई व्यस्त राख्‍नु यस समस्या समाधान गर्ने तरिका होइन, र यो यी नकारात्मक संवेगहरू त्याग्‍ने अभ्यासको सही मार्ग होइन। त्यसोभए खासमा अभ्यासको मार्गचाहिँ के हो त? तिमीहरूले यी कुराहरू कसरी त्याग्‍न सक्छौ? यो मामला कसरी समाधान गर्न सक्छौ? के तिमीहरूसँग समाधानको राम्रो तरिका छ? यी कुराहरू त्याग्‍नको लागि, तैँले यी कुराहरूसँग जुध्नुपर्छ, यी कुराहरूबाट लुक्‍ने वा भाग्‍ने गर्नु हुँदैन। के तँलाई एकलै हुन डर लाग्दैन? के तँलाई यो घटना सम्झन डर लाग्दैन? के तँलाई कसैले फेरि तेरो घाउ बल्झाइदिने डर लाग्दैन? त्यसैले, डटेर सामना गर्, र विगतमा तँलाई घृणा र रिस महसुस गराउने ती सबै मानिसहरू, घटनाहरू, र परिस्थितिहरू, र तँलाई गहन प्रभाव पारेका र तैँले याद गर्न सक्‍ने सबै मानिसहरूलाई सम्झेर तिनीहरूबारे लेख्, परमेश्‍वरका वचनहरूअनुसार एकएक गरी तिनीहरूको मानवता पत्ता लगा, तिनीहरूको स्वभाव चिन्, तिनीहरूको सार चिरफार र खुलासा गर् र चिन्, र ती मानिसहरू वास्तवमा के हुन् भन्‍ने कुरा पत्ता लगा। तेरो अन्तिम निष्कर्ष, अर्थात् तैँले निकाल्‍ने एउटै निष्कर्ष ती मानिसहरू दुष्टहरू र पिशाचहरू हुन्, मानव होइनन् भन्‍ने मात्रै हुनेछ! तिनीहरूले तँलाई चोट दिन वा फन्दामा पार्न र हानि गर्न जुनसुकै तरिका अपनाए पनि, तिनीहरूको सार पिशाचहरूको हो, मानिसहरूको होइन, र तिनीहरू अवश्यै परमेश्‍वरले चुन्‍नुभएका पात्रहरू होइनन्। ती मानिसहरूमाझ परमेश्‍वरको घरमा आउन सक्‍ने कोही छैनन्, जबकि तँ परमेश्‍वरले चुन्‍नुभएको व्यक्ति होस्। अहिले तँ परमेश्‍वरको घरमा प्रवचनहरू सुन्‍न र परमेश्‍वरको घरमा आफ्‍नो कर्तव्य निर्वाह गर्न सक्षम छस्, र तँ परमेश्‍वरको अघि आउन सक्छस्—यो परमेश्‍वरले तँलाई उत्थान गर्नुभएको र तँलाई दया देखाउनुभएको हो। अर्कोतर्फ, परमेश्‍वरले ती मानिसहरूलाई कहिल्यै पनि मानिसहरूको रूपमा हेर्नुभएको छैन। त्यसैले, तैँले परमेश्‍वरमा विश्‍वास गर्न थालेपछि, तँ तिनीहरूबाट टाढा बस्‍नुपर्छ। यदि तँ अझै पनि तिनीहरूसँग सङ्गत गर्न चाहन्छस् भने, तँ अवश्यै तिनीहरूभन्दा माथि उठ्न सक्‍नेछैनस्, र तिनीहरूले तँलाई दमन र दण्डित गर्नेछन्, पक्षपात र अपमान गर्नेछन्, अनि हानि र दुर्व्यवहारसमेत गर्नेछन्। तिनीहरूले गर्ने हरेक कुराले पिशाचहरूले जे गर्छन् र शैतानले जे गर्छ त्यही कुरा प्रदर्शित गर्छ। यदि तँलाई तिनीहरूसँग सङ्गत गर्न र तिनीहरूसँग झगडा गर्न मन पर्छ भने, तँ पनि कुनै व्यक्ति होइनस्। तँ पनि तिनीहरूजस्तै होस्, र तैँले पनि तिनीहरूले गर्ने कुराहरू नै गर्न सक्छस्। किनभने पिशाचहरूले मानिसहरूलाई फन्दामा मात्रै पार्दैनन्, एकअर्कालाई हानिसमेत गर्छन्—यो एउटा पैशाचिक प्रकृति हो। तँलाई परमेश्‍वरद्वारा चुनिएको हो र तँ परमेश्‍वरले सृष्टि गर्नुभएको मानवजातिमा पर्छस् भन्‍ने देखेर, पिशाचहरूले तँसँग किन पो निहुँ नखोजून् र? किन पो तिनीहरूले तँलाई चोट दिन र फन्दामा पार्न नसकून् र? तिनीहरूले सबैलाई हानि गर्छन्। तिनीहरूले एकअर्कालाई हानि गर्छन्, अनि अझै बढी रूपमा तिनीहरू क्रूर बन्‍न छोड्दैनन्, र तिनीहरूले मानिसहरूलाई शान्त बस्‍न दिँदैनन्! यसले के देखाउँछ भने, यो संसार र मानवजाति पैशाचिक छन् र शैतानका कार्यहरूले पूरै भरिएका छन्। असल व्यक्ति बन्‍न अत्यन्तै गाह्रो छ, र अरू कसैबाट नहेपिई बस्‍न चाहने साधारण व्यक्ति मात्रै बन्‍न पनि अत्यन्तै गाह्रो छ। तँ यसबाट जोगिने प्रयास गर्छस्, तर सक्दैनस्। संसार यस्तै छ। स्कुल जान सक्‍ने ज्ञान भएको समयदेखि, समाजमा प्रवेश गरेर काम गर्न थालेको समय हुँदै, मृत्युसम्‍मैको पूरै अवधिमा, कुन व्यक्ति आफ्‍नो जीवनकालमा अरूको हेपाइमा, वा छल र सतावटमा परेको हुँदैन र? यस्तो व्यक्ति कोही पनि हुँदैन। तँ जति नै सीप वा क्षमताले भरिएको भए पनि, तँलाई हेप्‍ने तँभन्दा क्षमतावान् व्यक्ति सधैँ नै हुन्छ। तैपनि, फरक के छ भने, हरेक व्यक्तिको जिउने दर्शन फरक-फरक हुन्छ। कतिपय मानिसहरूले प्रतिकूल अवस्था भोग्छन् र त्यसलाई स्विकार्छन्, तर कतिपय मानिसहरू फरक हुन्छन्। धेरै पटक छलमा परेपछि, र धेरै हेपाइ भोगेर अबउप्रान्त सहनै नसक्‍ने अवस्थामा पुगेपछि अनि चरम कष्ट भोगेपछि, तिनीहरूमा घृणा र रिसजस्ता संवेगहरू पैदा हुन्छन्, र तिनीहरूले मानवजाति र समाज दुवैलाई घृणा गर्छन्। तैँले आफूलाई हानि गर्ने मानिसहरूको सार र प्रकृति स्पष्ट देखेपछि र तिनीहरूको सार पिशाचहरूको सार हो भन्‍ने बुझेपछि, तैँले महसुस गर्ने घृणा र रिस मानिसहरूप्रति लक्षित हुन छोड्छन्, बरु पिशाचहरूप्रति लक्षित हुन थाल्छन्, र त्यसपछि के तेरो घृणा कम हुँदैन र? (हुन्छ।) तेरो घृणा केही हदसम्‍म कम हुन्छ। अनि यो अलिक कम हुनुको फाइदा के हुन्छ? यसको फाइदा के हुन्छ भने, जब तैँले फेरि त्यस्तो परिस्थिति सामना गर्छस्, तब तँ फेरि भावुक हुँदैनस् र आवेगसाथ परिस्थिति सम्हाल्ने गर्दैनस्। बरु, यसलाई तैँले सही रूपमा लिन्छस्, परमेश्‍वरका वचनहरू र सत्यताअनुसार यसलाई बुझ्छस् र सम्हाल्छस् भने, तैँले आफूलाई फेरि हानि गर्ने मानिसहरूलाई मानवताको विवेक र समझको दृष्टिकोणबाट हेर्नेछस्, र तिनीहरूसँगको तेरो व्यवहारमा तैँले परमेश्‍वरले तँलाई सिकाउनुभएका तरिका र परमेश्‍वरले तँलाई बताउनुभएका मार्ग र सिद्धान्तहरू प्रयोग गर्नेछस्। जब तँ परमेश्‍वरले तँलाई बताउनुभएको मार्ग प्रयोग गर्दै तिनीहरूसँग व्यवहार गर्छस्, तँमा फेरि घृणा र रिस पैदा हुनेछैन, बरु तँलाई मानवजातिको भ्रष्टता र पिशाचहरूको अनुहारबारे ज्ञान आउनेछ, र तैँले अझै गहन र प्रगतिशील तरिकाले परमेश्‍वरका वचनहरू सत्यता हुन् भन्‍ने कुरा पुष्टि र प्रमाणित गर्नेछस्। जब तैँले यस्तो मामला हेर्न परमेश्‍वरका वचनहरू र परमेश्‍वरले तँलाई बताउनुभएको तरिका, र तँलाई सिकाउनुभएको मार्ग प्रयोग गर्छस्, तब यो मामलाले तँलाई फेरि हानि गर्न, र तेरो घृणा र रिस गहिर्‍याउन नसक्‍ने मात्र होइन, बरु ठिक उल्टो रूपमा यसले तेरो हृदयको अन्‍तस्‍करणमा रहेको घृणा र रिसलाई क्रमिक रूपमा कम गराउनेछ, र तैँले यस्तो मामला बारम्बार अनुभव गर्ने क्रममा, तेरो कद बढ्नेछ, र तेरो स्वभाव परिवर्तन हुनेछ।

हामीले छलफल गर्दै आएको त्यो विगतको घृणा र रिस तैँले कसरी त्याग्‍नुपर्छ भन्‍ने हकमा, एउटा पक्ष भनेको ती तथाकथित गैरमानवहरूलाई स्पष्ट रूपमा चिन्‍नु, र तिनीहरूको प्रकृति सार दियाबलस र शैतानको हो, तिनीहरूको सार मानिसहरूको लागि हानिकारक छ, तिनीहरूको सार दियाबलस, शैतान र ठूलो रातो अजिङ्गरको जस्तै छ र त्यो सार उही स्रोतबाट आएको हो, र मानवजातिलाई शैतानले जसरी भ्रष्ट तुल्याउँछ त्यसरी नै तिनीहरूले तँलाई पासोमा पार्छन् र हानि गर्छन् भन्‍ने कुरा स्पष्ट रूपमा बुझ्‍नु हो। यो कुरा बुझेपछि, के तैँले घृणा र रिसको तेरो संवेगलाई केही हदसम्‍म त्याग्दैनस् र? (त्याग्छु।) कतिपय मानिसहरू यसो भन्छन्, “यी कुराहरूलाई बुझ्‍नु मात्रै पर्याप्त हुँदैन। कहिलेकहीँ त यसबारेमा सोच्दा मात्रै पनि मलाई दुःख लाग्छ!” दुःख लाग्दा तैँले के गर्नुपर्छ? के तँ कहिल्यै दुःखित नभई बस्‍न सक्छस्? घाउ लागेपछि सधैँ खत बस्छ, तर यस्तो खत हुनु खराब नै हो भन्‍ने छैन। तँमा घृणा र रिस पैदा गराउने, तँलाई समाजको अनुचितता भोग्‍न लगाउने, मानवजातिको दुर्भाव, कुविचार र दुष्टता अनुभव गराउने, र तँलाई संसारको अनुचितता र उजाडपन महसुस गराउने, अनि तँलाई ज्योतिको तृष्णा गराउने र तँमा पैदा हुने यो सब कष्टबाट तँलाई बचाउने मुक्तिदाताको चाहना गराउने कुराहरू समाजका यिनै अनुचितताका घटनाहरू, र यिनै मानिसहरू, घटनाहरू, र परिस्थितिहरू हुन्। त्यसकारण, के यो इच्छाको कुनै परिवेश हुन्छ? (हुन्छ।) के यो इच्छा सहजै आउँछ? (आउँदैन।) यदि मानवजाति वा समाजमा तँलाई कहिल्यै हानि भएको छैन भने, तैँले असल मानिसहरू धेरै छन् भन्‍ने सोच्छस्। यदि तँ बाहिर गएको बेला लडिस् अनि कुनै व्यक्ति तँलाई उठाउन आयो, वा तँ सामान किन्‍न गइस् तर तँसँग पर्याप्त पैसा छैन अनि तेरो छेउको कुनै व्यक्तिले तँलाई सहयोग गर्छ, वा तैँले आफ्‍नो पर्स हराइस् र कसैले भेटेर फिर्ता दियो भने, तँलाई वरपर असल मानिसहरू धेरै छन् भन्‍ने लाग्छ। यो मानसिकता र समाजसम्‍बन्धी तेरो यस्तो बुझाइअनुसार, परमेश्‍वरले मानवजातिलाई दिनुहुने मुक्ति वा परमेश्‍वरले मुक्तिको काम गर्नुको आवश्यकताबारे तँसँग कति धेरै बुझाइ हुन्छ? मुक्तिदाता आउनुभएर तँलाई कष्टको सागरबाट मुक्ति दिने कार्यप्रति तेरो इच्छा कति ठूलो हुनेछ? तैँले यसको चाहना त्यति धेरै गर्नेछैनस्, होइन र? यो त एउटा कामना, र एक किसिमको कल्‍पना मात्रै हुन्छ। कुनै व्यक्तिले संसारमा जति धेरै कठिनाइ र कष्ट, अनि अनेक अनुचित व्यवहार भोगेको हुन्छ, अथवा, अर्को तरिकाले भन्दा, कुनै व्यक्तिले यो समाज र मानिसहरूमाझ जति लामो समय बिताएको हुन्छ, त्यति नै मानवजाति र समाजप्रति ठूलो घृणा र रिस पैदा भएको त्यस्तो व्यक्तिले परमेश्‍वरले यो दुष्ट युगलाई जतिसक्दो चाँडो अन्त्य गर्नुहोओस्, यो मानवजातिलाई जतिसक्दो चाँडो नष्ट गर्नुहोओस्, तिनीहरूलाई जतिसक्दो चाँडो यो कष्टको सागरबाट बचाउनुहोओस्, र दुष्टहरूविरुद्ध प्रतिशोध लिई असलहरूलाई रक्षा गर्नुहोओस् भन्‍ने चाहन्छ—के कुरा त्यही होइन र? (हो।) त्यसकारण, अब त्यस विन्दुमा, तँ यस्तो विचार गर्छस्, “अहो, मैले साँच्‍चै ती पिशाचहरूलाई धन्यवाद दिनुपर्छ। तिनीहरूले मसँग गरेको अनुचित व्यवहार र मलाई गरेको भेदभाव, अपमान र दमनको लागि मैले तिनीहरूलाई धन्यवाद दिनैपर्छ। तिनीहरूले गरेका दुष्ट कार्यहरू र तिनीहरूले मलाई गरेका हानिको कारण नै म परमेश्‍वरको अघि आउन बाध्य भएँ, र त्यसले नै मलाई संसार वा यी मानिसहरूमाझ जिइने यो जीवनको चाहना गर्न छोड्न बाध्य बनायो, र परमेश्‍वरको घरमा आउन, परमेश्‍वरको अघि आउन, परमेश्‍वरको लागि आफूलाई खर्चन, आफ्नो सारा जीवन समर्पित गर्न, अर्थपूर्ण जीवन जिउन, र दुष्ट मानिसहरूको सङ्गत गर्न छोड्न इच्छुक बनायो। अन्यथा, म पनि अझै तिनीहरूजस्तै सांसारिक प्रचलनहरू पछ्याउँदै, र ख्याति र प्राप्ति, असल जीवन, देहका सुखचैन, र सुन्दर भविष्य खोजिरहेको हुन्थेँ। अहिले म परमेश्‍वरमा विश्‍वास गर्छु, त्यसकारण अबदेखि त्यस्तो कुटिल मार्ग हिँड्नुपर्ने कुनै आवश्यकता छैन। म तिनीहरूलाई दुस्मनीको नजरले हेर्न छोडेको छु। तिनीहरू सधैँ कस्ता मानिसहरू रहँदै आएका छन्, त्यो म स्पष्टै देख्छु। तिनीहरू सेवा गर्न, परमेश्‍वरको कामको प्रतिभार बन्‍नका लागि हुन्। तिनीहरूविना, मैले यो संसारको सार के हो र मानवजाति के हो भन्‍ने कुरा ठीक तरिकाले देख्‍न सक्‍नेथिइनँ, अनि यो संसार र यो मानवजाति झन्झन् सुन्दर छ भनेर अझै सोचिरहेको हुनेथिएँ। अहिले मैले यो कष्ट भोगिसकेको हुनाले, मैले यो संसारमा वा कुनै पनि महान् व्यक्तिको हातमा आफ्‍नो आकाङ्क्षा र आशा राख्‍न छोडेको छु। बरु, म परमेश्‍वरको राज्य आओस्, र परमेश्‍वरको निष्पक्षता र धार्मिकताले शक्ति हातमा लिओस् भन्‍ने आशा गर्छु।” यस तरिकाले मनन गरेर, के घृणा र रिसका तेरा संवेगहरू क्रमिक रूपमा कम हुँदै जाँदैनन् र? (कम हुँदै जान्छन्।) ती कम हुँदै जान्छन्। अनि के मानिसहरू, घटनाहरू, र परिस्थितिहरूलाई हेर्ने तेरो हृदयको दृष्टिकोण र विचार परिवर्तन भएको हुँदैन र? के यसले भविष्यमा तैँले हिँड्ने मार्ग, तेरा छनौटहरू, र तेरा उद्देश्यहरू क्रमिक रूपमा परिवर्तन भइरहेका छन्, र तँ सही उद्देश्य र दिशा पछ्याउनेतर्फ अघि बढिरहेको छस् भन्‍ने अर्थ दिँदैन र? (दिन्छ।) तैँले तेरो हृदय तोड्ने र तँमा संसारप्रति घृणा जगाउने विगतमा घटेका कुराहरू स्मरण गर्छस्, र तैँले ती कुराहरूको अर्थ र सार स्पष्ट देखेपछि, तेरो हृदय परमेश्‍वरप्रतिको कृतज्ञताले भरिन्छ। जब तँ कृतज्ञताले भरिन्छस्, के तँ त्यो आनन्द उपभोग गर्नमा डुब्दैनस् र? त्यसपछि के तैँले यस्तो सोच्दैनस् र, “परमेश्‍वरमा विश्‍वास नगर्ने ती गैरविश्‍वासीहरूलाई अझै पनि दियाबलसहरूका राजा शैतानले बहकाइरहेको, हानि र सत्यानाश गरिरहेको छ। यो अत्यन्तै दयनीय कुरा हो! यदि मैले परमेश्‍वरमा विश्‍वास नगरेको र म परमेश्‍वरअघि नआएको भए, म पनि तिनीहरूजस्तै संसारको पछि लागेर, ख्याति, लाभ, र हैसियत प्राप्त गर्न दौडधुप गरिरहेको र धेरै कष्ट भोगिरहेको हुनेथिएँ र मलाई म परिवर्तन हुनुपर्छ भनेर कहिल्यै थाहा हुनेथिएन। म उम्कनै नसकिने पापमा डुबेको हुनेथिएँ—त्यो कति दुःखलाग्दो हुनेथियो! अहिले मैले परमेश्‍वरमा विश्‍वास गरेको हुनाले, मैले सत्यता बुझेको छु र म यो मामिलाको वास्तविकता देख्‍न सक्छु। मानिसहरूले पछ्याउनुपर्ने मार्ग भनेको सत्यता पछ्याउने मार्ग हो—यो नै सबैभन्दा बहुमूल्य र अर्थपूर्ण कुरा हो। अहिले, मैले अबदेखि कष्ट भोग्नु नपरोस् भनेर परमेश्‍वरले मलाई यस्तो दया देखाउनुभएको हुनाले, म अन्त्यसम्‍मै उहाँलाई पछ्याउने, उहाँका वचनहरू सुन्‍ने, उहाँका वचनहरूअनुसार जिउने, तर पहिलेजस्तो मानव स्वरूपमा नजिउने अवस्थामा जिउन छोड्ने सङ्कल्‍प गर्छु।” हेर् त, यति असल आकाङ्क्षा पैदा भएको हुन्छ, होइन र? के सही उद्देश्य र जीवन दिशाले मानिसहरूको सोच र चेतनामा क्रमिक रूपमा आकार लिएका हुँदैनन् र? अनि के अब तिनीहरू जीवनको सही मार्ग हिँड्न सक्षम हुँदैनन् र? (हुन्छन्।) त्यसोभए, जब यी सकारात्मक संवेग र आकाङ्क्षाहरू पैदा हुन्छन्, तब के ती नकारात्मक संवेगहरूबारे सोचिरहनु आवश्यक हुन्छ र? यी कुराहरूबारे केही समयसम्‍म विचार गरेपछि, वा धेरै-पटक विचार गरेर यी कुराहरू बुझेपछि, जब यी कुराहरूले तेरो मनमा बाधा दिन वा तैँले हिँड्ने मार्ग नियन्त्रण गर्न छोड्छन्, तब थाहै नपाई तैँले घृणा र रिसका यी संवेगहरू त्यागिसकेको हुन्छस्, यी कुराहरूले तेरो हृदयमा ठाउँ ओगट्न छोडिसकेका हुन्छन् र समय बित्दै जाँदा, तैँले आफ्‍नो भ्रष्ट स्वभावको समस्या समाधान गर्नेछस्। के तेरो भ्रष्ट स्वभाव समाधान गर्ने मामला तैँले सत्यता पछ्याउने कार्यसँग सम्‍बन्धित छ? (छ।) अनि के त्यसको अर्थ तैँले जीवनको सही मार्ग अपनाउन थालेको छस् भन्‍ने हुँदैन र? सही मार्ग अपनाउनु कठिन छैन; सर्वप्रभम तैँले संसारलाई, व्यक्तिको मानवतालाई, र मानवजातिलाई हेर्ने तेरा विभिन्‍न दृष्टिकोणहरू सबका सब त्याग्‍नुपर्छ, जुन तथ्यअनुरूप नै हुँदैनन्। तथ्यहरूसँग नमिल्‍ने ती दृष्टिकोणहरूलाई तैँले कसरी स्पष्ट रूपमा देख्‍न सक्छस्? तैँले तिनलाई कसरी समाधान गर्न सक्छस्? तथ्यहरूसँग नमिल्‍ने ती दृष्टिकोणहरू तेरो हृदयभित्र संवेगहरूमा लुकेका हुन्छन्, र यी संवेगले तेरो मानवतामा रहेको मूल्याङ्कन क्षमता र सोचलाई, साथै तेरो चरित्र, बोलीवचन र व्यवहार, साथै तेरो विवेक र समझलाई निर्देशित गर्छन्। अझै महत्त्वपूर्ण कुरा त, तिनले तेरो जीवनको उद्देश्य र तैँले हिँड्ने मार्गलाई निर्देशित र प्रभावित गर्छन्। त्यसकारण, सबै नकारात्मक संवेगहरूलाई त्याग्, तँलाई नियन्त्रण गर्ने ती सबै संवेगहरूलाई त्याग्—सत्यता खोजी गर्ने क्रममा तैँले अभ्यास गर्नुपर्ने पहिलो कदम यही हो। सुरुमा विभिन्‍न नकारात्मक संवेगहरूको समस्या समाधान गर्, पत्ता लगाउनेबित्तिकै त्यसलाई जाँदा समाधान गर्, र कुनै पनि समस्या बाँकी नछोड्। जब यी समस्याहरू समाधान हुन्छन्, तब तँ बन्धनमा पर्न छोड्नेछस्, र तैँले सत्यता पछ्याउने क्रममा यी नकारात्मक संवेगहरू बोकेर हिँड्न छोड्नछस्, अनि आफूमा भ्रष्ट स्वभाव प्रकट हुँदा तँ सत्यता खोजी गर्न र त्यसलाई समाधान गर्न सक्षम हुनेछस्। के यो कुरा हासिल गर्न सजिलो छ? वास्तवमा यो कुरा त्यति सजिलो छैन।

मैले यी नकारात्मक संवेगहरूबारे सङ्गति र चिरफार गर्दै आइरहेको बेला, के तिमीहरूले मैले भनेको कुरा आफूमा लागू गर्दै गरिरहेका छौ? कतिपय मानिसहरू भन्छन्, “म जवान छु र मसँग जीवनको त्यति धेरै अनुभव छैन। मैले कुनै बाधा वा असफलता भोगेको छैन वा पीर अनुभव गरेको छैन। के त्यसको अर्थ ममा कुनै नकारात्मक संवेग छैन भन्‍ने हुँदैन र?” हरेकमा यी संवेगहरू हुन्छन्; हरेकलाई कैयौँ कठिनाइहरू आइपर्छन् र हरेकमा नकारात्मक संवेगहरू प्रकट हुने सम्‍भावना हुन्छ। उदाहरणको लागि, यो युगको समाजको दुष्ट प्रचलनको कारण, धेरै बालबालिका एकल महिला वा एकल पुरुषको परिवारमा कतिले आमाको माया नपाई र कतिले बुबाको माया नपाई हुर्किरहेका छन्। यदि कुनै व्यक्तिले आमा वा बुबाको माया पाएको छैन भने, उसले केही कुरा गुमाएको छ भन्‍ने ठानिन्छ। तैँले जुन उमेरमा आफ्‍नो बुबा वा आमाको माया गुमाएको भए पनि, सामान्य मानवताको दृष्टिकोणले हेर्दा, यसले तँलाई धेरथोर रूपमा असर पारेको हुन्छ। कतिपय मानिसहरू मनको कुरा मनमै राख्‍ने बन्छन्, कतिपयमा हीनताबोध आउँछ, कतिपय मानिसहरू झर्को मान्‍ने बन्छन्, कतिपयमा असहजता र असुरक्षाको भावना आउँछ, अनि कतिपयचाहिँ विपरीतलिङ्गीहरूलाई पक्षपात गर्दै तिनीहरूलाई परै राख्‍ने बन्छन्। जे होस्, यस्तो वातावरणमा हुर्कने मानिसहरूले आफ्‍नो सामान्य मानवतामा धेरथोर रूपमा केही अस्वाभाविकता विकास गर्छन्। आधुनिक भाषामा भन्दा, तिनीहरू अलिक विकृत बन्छन्। उदाहरणको लागि, बुबाको माया नपाई हुर्केका केटीहरूलाई पुरुषहरूबारे त्यति ज्ञान हुँदैन। तिनीहरूले सानै उमेरदेखि नै आफ्‍ना आधारभूत आवश्यकताहरू कसरी पूरा गर्ने भन्‍ने कुरा सिक्‍नुपरेको हुन्छ, र तिनीहरूका आमाले जस्तै तिनीहरूले पनि परिवारको आर्थिक अवस्था र पूरा गर्नुपर्ने विभिन्‍न कामको बोझ लिनुपरेको हुन्छ, र थाहै नभई तिनीहरूले यस्ता कुराहरूको चिन्ता र वास्ता गर्न, वा आफ्‍नो, आमाको र परिवारको रक्षा गर्न सिकेका हुन्छन्। आफ्‍नो सुरक्षाबारे तिनीहरूमा निकै धेरै चेतना हुन्छ र तिनीहरूमा हीनताबोध पनि निकै धेरै हुन्छ। यस्तो निश्‍चित वातावरणमा हुर्केपछि, यसबारेमा थाहै नभई, तिनीहरूले आफ्‍नो हृदयको अन्‍तस्‍करणबाटै तिनीहरूमा केही कमीकमजोरी छ भन्‍ने महसुस गर्छन् र यो भावनाले विगतमा तिनीहरूको मूल्याङ्कन क्षमता वा निर्णयमा गम्‍भीर असर पारेको भए पनि नभए पनि तिनीहरूमा यस्तो भावना रहेकै हुन्छ। छोटकरीमा भन्दा, व्यक्ति पूर्ण रूपमा वयस्क भएपछि, तिनीहरूभित्र लामो समयदेखि बसेका केही नकारात्मक संवेगहरूले तिनीहरूको सोचलाई निर्देशित गर्छन्, र ती संवेगहरू त्यहाँ हुनुको सधैँ नै कुनै न कुनै कारण हुन्छ। उदाहरणको लागि, यदि केही बालकहरू बुबा नभएको, आमा मात्रै भएको एकल-महिलाको परिवारमा हुर्केका छन् भने, तिनीहरूले सानै उमेरदेखि नै आमासँग घरको कामकाज कसरी गर्ने भनेर सिकेका हुन्छन्, र तिनीहरूको चरित्र अलिक आमाको जस्तो बनेको हुन्छ। तिनीहरूलाई बच्‍चीहरू हेरचाह गर्न मन पर्छ र तिनीहरूप्रति सहानुभूति महसुस हुन्छ, तिनीहरूमा केटीहरूप्रति समावेशी भावना पैदा हुन्छ र तिनीहरूलाई महिलाहरूको रक्षा गर्न मन पर्छ, र पुरुषहरूप्रति तिनीहरूमा अलिक द्वेषभाव पलाउँछ। कतिपयलाई त मनभित्र पुरुषहरूप्रति अत्यन्तै घृणा र विरक्त लाग्छ, र तिनीहरूले पुरुषप्रति भेदभाव गर्छन्, र पुरुषहरू बेकामका र गैरजिम्‍मेवार हुन्छन्, र तिनीहरूले सही र उचित काम गर्दैनन् भन्‍ने सोच्छन्। अवश्यै, यी मानिसहरूमध्ये कतिपय त निकै सामान्य नै हुन्छन्। तैपनि, यीमध्ये कतिपय मानिसहरूमा पुरुष वा महिलाप्रति केही निश्‍चित, अवास्तविक, वा अनुचित विचारहरू हुन्छन्, र यिनीहरू सबैको मानवतामा कमीकमजोरी र त्रुटिहरू हुन्छन्। यदि कसैले तँमा यस्तो समस्या छ भन्‍ने पत्ता लगायो र तँलाई यो कुरा औँल्याइदियो भने, वा यदि तैँले आत्मजाँच गरेर तँमा यस्तो गम्‍भीर नकारात्मक संवेग छ, र यसले मानिसहरू र परिस्थितिहरूलाई हेर्ने तेरो दृष्टिकोणमा र आफूलाई व्यवहारमा ढाल्‍ने र कार्य गर्ने तेरो शैलीमा प्रभाव पारिसकेको छ भन्‍ने कुरा पत्ता लगाइस् र थाहा पाइस् भने, तैँले आत्मचिन्तन गर्नुपर्छ र आफूलाई चिन्‍नुपर्छ। तैँले परमेश्‍वरका वचनहरूको आधारमा यो नकारात्मक संवेगलाई चिन्‍नु र समाधान गर्नुपर्छ, यो नकारात्मक संवेगका बन्धन, नियन्त्रण र प्रभावलाई त्याग्‍न लागिपर्नुपर्छ, र तेरो मानवताको खुसी, रिस, शोक, आनन्द, सोच, मूल्याङ्कन, विवेक र समझलाई बिगार्न, चरम बनाउन, वा सीमाभन्दा बाहिर लान दिनु हुँदैन। अरू के छन्? तैँले यी कुराहरू हुन नदिन लागिपरेपछि, तँ सामान्य मानवताको विवेक र समझ लिएर अनि परमेश्‍वरले मानिसलाई दिनुभएको सामान्य मानवताको अन्तर्निहित क्षमता र स्वतन्त्र इच्‍छा लिएर सामान्य जीवन जिउन सक्‍नेछस्। अर्थात्, तँ आफ्‍नो विचार, अन्तर्निहित क्षमता, स्वतन्त्र इच्‍छा, मूल्याङ्कन क्षमता, र विवेक र समझलाई परमेश्‍वरले तोक्‍नुभएको सामान्य मानवताको दायराभित्र कायम राख्‍न लागिपर्नेछस्। त्यसकारण, तँलाई जे-जस्तो नकारात्मक संवेगले नियन्त्रण गरिरहेको हुन्छ, तँमा तेरो सामान्य मानवताको त्यही पक्षमा समस्या हुन्छ। तिमीहरूले कुरो बुझ्यौ नि, होइन त? (हो।)

मानिसहरूको सत्यताको खोज सामान्य मानवताको सामान्य विवेक, समझ, अन्तर्निहित क्षमता र स्वतन्त्र इच्‍छा, अनि सामान्य मानवताका संवेगहरूको दायराको आधारमा हासिल हुन्छ। थाहै छ, परमेश्‍वरले मानिसलाई दिनुभएको सामान्य मानवताको दायराभित्र कुनै पनि कुरा चरम रूपको, हदभन्दा बढी, र विकृत छैन, र त्यसमा दोहोरो व्यक्तित्व वा दुराचार पनि छैन। हदभन्दा बढी हुनु कसरी प्रकट हुन्छ? सधैँ तँ असल छैनस्, तँ केही पनि होइनस् भनेर सोच्‍नु—के यो हदभन्दा बढी हुनु होइन र? के यो अवास्तविक होइन र? (हो।) अन्धाधुन्ध रूपमा पुरुषहरूलाई उच्‍च ठान्‍नु, पुरुषहरू महिलाभन्दा असल र सक्षम हुन्छन्, महिलाहरू अयोग्य हुन्छन्, गतिला हुँदैनन्, पुरुषहरूजत्तिका सक्षम हुँदैनन्, र समग्रमा भन्दा, तिनीहरू पुरुषहरूजत्तिका कुशल हुँदैनन् भनी ठान्‍नु—के यो हदभन्दा बढी हुनु होइन र? (हो।) अनि, परिस्थितिलाई चरम रूपमा लैजाने कार्य कसरी प्रकट हुन्छ? यो तेरो अन्तर्निहित क्षमताले भ्याउनेभन्दा अगाडि जान खोज्‍नु र सधैँ आफ्‍नो सामर्थ्यको दायरा तोड्‍न चाहनु हो। कतिपय मानिसहरूले अरूहरू राती पाँच घण्टा मात्रै सुतेर पनि दिनभरि सामान्य रूपमै काम गर्न सकेको देख्छन्, त्यसकारण तिनीहरू राती चार घण्टा मात्रै सुतेर कति दिन आफू यसरी लागिरहन सक्छु भनेर हेर्न चाहन्छन्। कतिपय मानिसहरूले अरूहरूले दिनमा दुई छाक खाना खाएर पनि प्रशस्त ऊर्जा पाएको, र दिनभरि काम गर्न सकेको देख्छन्, त्यसकारण तिनीहरू दिनमा एकपटक मात्रै खाएर हेर्न चाहन्छन्—के यो शारीरिक रूपमा हानिकारक छैन र? सधैँ अरूहरूभन्दा क्षमतावान् देखिने प्रयास गर्नुको अर्थ के हुन्छ र? तैँले केको लागि आफ्नै देहसँग प्रतिस्पर्धा गरिरहेको छस्? कतिपय मानिसहरूले आफ्‍नो पचासको दशकमै दाँत गुमाइसकेका हुन्छन् र हड्डी चपाउन वा उखु खानसमेत सक्दैनन्। तिनीहरू भन्छन्, “चिन्ता नगर्नुहोस्, मैले एकदुई वटा दाँत गुमाए पनि समस्या छैन, म चपाइरहनेछु! मैले यो कठिनाइ पार गर्नैपर्छ। मैले यसलाई पार गर्ने कोसिस गरिनँ भने, म कमजोर र बेकार हुन्छु!” के यो परिस्थितिलाई चरम रूपमा लैजानु होइन र? (हजुर, हो।) तँलाई आफूले हासिल गर्न नसक्‍ने र आफ्‍नो मानवताको अन्तर्निहित क्षमताले हासिल गर्न नसक्‍ने कुरा हासिल गर्नुपर्छ भन्‍ने लाग्छ। तैँले त्यो कुरा आफ्‍नो प्रतिभा, बुद्धि, वा कदले, वा आफूले सिकेका कुराहरूले, वा आफ्‍नो उमेर र लिङ्गले हासिल गर्न सक्दैनस्, तर तँ त्यो हासिल गर्न नसक्‍ने भए पनि, तँलाई तैँले त्यो हासिल गर्नैपर्छ भन्‍ने लाग्छ। कतिपय महिलाहरू यसो भन्दै आफ्‍नो सामर्थ्य बढाइचढाइ गर्छन्, “हामी महिलाहरूले पनि पुरुषले गर्न सक्‍ने काम गर्न सक्छौँ। पुरुषहरूले भवनहरू निर्माण गर्न सक्छन् भने, हामीले पनि सक्छौँ; पुरुषहरूले हवाईजहाज उडाउन सक्छन् भने हामी पनि सक्छौँ; पुरुषहरू बक्सर बन्‍न सक्छन् भने, हामी पनि सक्छौँ; पुरुषहरूले हजार पाउन्डको भारी बोक्‍न सक्छन् भने, हामी पनि सक्छौँ।” तर अन्त्यमा, तिनीहरूलाई यसले यति थिच्छ कि तिनीहरूले रगत छाद्छन्। के तिनीहरूले अझै पनि वास्तविक क्षमताभन्दा बढीको देखिने प्रयास गरिरहेका छैनन् र? के यो चरम होइन र? के यो हदभन्दा बढी होइन र? यी प्रकटीकरणहरू सबै चरम र हदभन्दा बढी हुन्। विवेकहीन मानिसहरूले समस्याहरूबारे प्राय यसरी नै सोचविचार गर्छन् र मानिसहरू, घटनाहरू र परिस्थितिहरूलाई यसरी नै हेर्छन्, र तिनीहरूले मामिलाहरू सम्हाल्‍ने र समाधान गर्ने काम पनि यसरी नै गर्छन्। त्यसकारण, यदि मानिसहरूले यी चरम प्रकटीकरणहरू सुल्झाउन चाहन्छन् भने, सुरुमा तिनीहरूले यी चरम कुराहरूलाई अन्त्य गर्नु र त्याग्‍नुपर्छ। यीमध्ये सबैभन्दा गम्‍भीरचाहिँ तिनीहरूको हृदयको अन्‍तस्‍करणमा रहेका विभिन्‍न चरम संवेगहरू हुन्। निश्‍चित परिस्‍थितिहरूमा, यी संवेगहरूले तिनीहरूमा चरम विचारहरू पैदा गर्छन् र तिनीहरूलाई चरम विधिहरू अपनाएर पथभ्रष्ट हुने तुल्याउँछन्। यी चरम संवेगहरूले मानिसहरूलाई मूर्ख, अज्ञानी, र बेवकुफ मात्रै देखाउँदैनन्, तिनीहरूलाई पथभ्रष्ट बनाएर क्षति पनि बेहोर्न लगाउँछन्। परमेश्‍वर सत्यता खोजी गर्ने सामान्य व्यक्ति चाहनुहुन्छ, विवेकहीन, चरम र हदभन्दा बढी जाने व्यक्तिले सत्यता खोजी गरेको चाहनुहुन्‍न। यस्तो किन हो? विवेकहीन र चरम मानिसहरूले सही रूपमा कुरा बुझ्‍न सक्दैनन्, तिनीहरूले साँचो रूपमा सत्यता बुझ्‍नु त परको कुरा हो। चरम र विकृति प्रवृत्त मानिसहरूले सत्यता बुझ्‍न, त्यसलाई हेर्न र अभ्यास गर्न चरम विधिहरू अपनाउँछन्—र यो तिनीहरूको लागि अत्यन्तै खतरनाक र समस्याजनक कुरा हो। यसबाट तिनीहरूलाई ठूलो हानि हुन्छ, र यसले परमेश्‍वरलाई अत्यन्तै गम्‍भीर रूपमा अपमानित पनि गर्छ। परमेश्‍वर तैँले सत्यता अभ्यास गर्न आफ्नो क्षमताको दायरा तोडेको वा चरम र उग्र विधिहरू प्रयोग गरेको चाहनुहुन्‍न। बरु, तेरो मानवता सबै हिसाबमा सामान्य हुने परिस्‍थितिहरूमा, र तैँले बुझ्‍न र हासिल गर्न सक्‍ने मानवताको दायरामा रही, तैँले परमेश्‍वरका वचनहरू अभ्यास गरेको, सत्यता अभ्यास गरेको, र उहाँका मापदण्डहरू पूरा गरेको चाहनुहुन्छ। अन्तिम लक्ष्य भनेको तेरो भ्रष्ट स्वभाव बदल्नु, तेरा विचार र दृष्टिकोणहरू क्रमिक रूपमा सुधार गर्दै र बदल्दै जानु, मान्छेको भ्रष्ट स्वभावसम्‍बन्धी तेरो बुझाइ र परमेश्‍वरसम्‍बन्धी तेरो ज्ञान अझै गहन पार्दै जानु, र परमेश्‍वरप्रतिको तेरो समर्पण अझै ठोस र व्यावहारिक बनाउँदै जानु हो—तैँले यसरी मुक्ति हासिल गर्नेछस्।

के विभिन्‍न नकारात्मक संवेगहरूलाई कसरी त्याग्‍ने भन्‍ने विषयमा मैले सङ्गति गर्नु अर्थपूर्ण छ? (छ।) यसो गर्नुपछाडिको मेरो उद्देश्य के हो? यो उद्देश्य भनेको यी विभिन्‍न नकारात्मक संवेगहरू धेरै पहिले प्रकट भएका भए पनि वा ती अहिले प्रकट भइरहेका भए पनि, र चाहे तेरो जीवनमा जेसुकै नै किन आइनपरोस्, तर तैँले सही तरिका अपनाएर तुरुन्तै तिनलाई हटाउन र समाधान गर्न सक्, यी गलत, नकारात्मक संवेगहरू त्याग्‍न सक्, र तँ यी नकारात्मक संवेगहरूमा डुब्‍न छोड्ने अवस्थामा क्रमिक रूपमा आइपुग् भन्‍ने हो। जब फेरि विभिन्‍न नकारात्मक संवेगहरू पैदा हुन्छन्, तब तँसँग चेतना र समझशक्ति हुनेछ, तँलाई तिनले गर्ने हानिको बारेमा थाहा हुनेछ र अवश्यै, तैँले तिनलाई क्रमिक रूपमा त्याग्‍नु पनि पर्छ। जब यी संवेगहरू पैदा हुन्छन्, तैँले संयमता अपनाउन र बुद्धि प्रयोग गर्न सक्‍नेछस्, र तैँले तिनलाई त्याग्‍न सक्‍नेछस् वा तिनलाई समाधान गर्न र सम्‍हाल्‍न सत्यता खोजी गर्न सक्‍नेछस्। जुनसुकै अवस्था भए पनि, तिनले तँलाई मानिसहरू र परिस्थितिहरूलाई हेर्ने, र आफूलाई व्यवहारमा ढाल्ने र कार्य गर्ने क्रममा सही तरिका, सही मनोवृत्ति, र सही दृष्टिकोण अपनाउनमा असर गर्नु हुँदैन। यस तरिकाले, सत्यता पछ्याउने तेरो मार्गमा आउने बाधा र अवरोधहरू झन्झन् कम हुँदै जानेछन्, परमेश्‍वरले तोक्‍नुभएअनुरूप नै तैँले सामान्य मानवताको दायरामा रही, बिना कुनै बाधा, वा पहिलेभन्दा कम बाधा सहँदै सत्यता खोजी गर्न सक्‍नेछस्, र तँ हरकिसिमका परिस्थितिहरूमा आफूले प्रकट गर्ने भ्रष्ट स्वभाव समाधान गर्न सक्षम हुनेछस्। के अब तैँले विभिन्‍न नकारात्मक संवेगहरू कसरी समाधान गर्ने भन्‍नेबारेमा अघि बढ्ने बाटो भेट्टाइस्? सर्वप्रथम, आफूले प्रकट गर्ने भ्रष्टताको सन्दर्भमा आफूलाई जाँच् र तँलाई भित्रबाट यी नकारात्मक संवेगहरूले प्रभाव पारिरहेका छन् कि छैनन् र मानिसहरू र परिस्थितिहरूलाई हेर्ने तेरो दृष्टिकोण, र आफूलाई व्यवहारमा ढाल्‍ने र कार्य गर्ने तेरो तौरतरिकामा तैँले यी नकारात्मक संवेगहरूलाई ल्याइरहेका छस् कि छैनस् हेर्‌। यसको साथै, तेरो हृदयको अन्‍तस्‍करणमा गाडिएर बसेका कुराहरूलाई जाँच् र तेरो जीवनमा आइपरेका ती कुराहरूले तँमा कुनै घाउ वा चोट दिएका छन् कि छैनन्, र तिनले तँलाई मानिसहरू र परिस्थितिहरू हेर्न, अनि आफूलाई व्यवहारमा ढाल्‍न र कार्य गर्न सही तरिका र विधिहरू प्रयोग गर्न नियन्त्रित गरिरहेका छन् कि छैनन् हेर्। यसरी, जब तैँले विगतमा चोट महसुस गर्दा तँमा पैदा भएका विभिन्‍न नकारात्मक संवेगहरू प्रकाशमा ल्याइन्छ, तब तैँले सत्यताअनुसार तिनलाई एकएक गरी चिरफार गर्नु, चिन्‍नु र समाधान गर्नुपर्छ। उदाहरणको लागि, कतिपय मानिसहरूलाई अगुवाको रूपमा धेरै-पटक बढुवा दिइन्छ, तर धेरै-पटक प्रतिस्थापन वा स्थानान्तर गरिन्छ, र तिनीहरूमा अत्यन्तै नकारात्मक संवेग पैदा हुन्छ। यो बढुवा गर्ने अनि प्रतिस्थापन गरेर अर्को नियुक्ति दिने प्रक्रियामा, तिनीहरूलाई यस्तो किन भइरहेको छ भन्‍ने कुरा कहिल्यै महसुस हुँदैन, र त्यसैले तिनीहरूलाई आफ्‍नै त्रुटिहरू र कमीकमजोरी, आफ्‍नो भ्रष्टता, वा तिनीहरूका अपराधहरूको मूल कारण के हो भन्‍ने कुरा कहिल्यै थाहा हुँदैन। तिनीहरूले कहिल्यै पनि यी समस्याहरू समाधान गर्दैनन्, र तिनीहरूभित्र एउटा गहिरो छाप बसेको हुन्छ, र तिनीहरूले यस्तो सोच्छन्, “परमेश्‍वरको घरले यसरी नै मानिसहरूलाई प्रयोग गर्छ। प्रयोग गर्नु छ भने उत्थान गरिन्छ, होइन भने हटाइन्छ।” यस्तो अनुभूति गर्ने मानिसहरूले समाजमा ठाउँ पाउन सक्छन् जहाँ तिनीहरूले आफ्‍नो रिस पोख्‍न सक्छन्, तर तँलाई परमेश्‍वरको घरमा रिस पोख्‍नको लागि कुनै ठाउँ, कुनै उपाय, र कुनै वातावरण छैन, त्यसकारण तैँले यसलाई चुपचाप सहनबाहेक केही गर्न सक्दैनस् भन्‍ने लाग्छ। यो चुपचाप सहने कार्य वास्तविक रूपमा त्याग्‍नु होइन बरु यो त आफूभित्र गहिरो गरी गाडेर राख्‍नु हो। कतिपय मानिसहरूले के सोच्छन् भने, एक दिन तिनीहरूले आफ्‍नो कर्तव्य राम्ररी पूरा गर्नेछन् र, तिनीहरूका विश्‍वासी दाजुभाइ-दिदीबहिनीहरूले यो कुरा देखे भने, फेरि पनि तिनीहरूलाई अगुवाको रूपमा छनौट गर्नेछन्; कतिपय मानिसहरू यस्ता पनि छन् जो आफ्‍नो कर्तव्यमा चुपचाप लाग्‍न चाहन्छन् र फेरि अगुवा बन्‍न चाहँदैनन्, र तिनीहरूले यसो भन्छन्, “जसले मलाई बढुवा गरे पनि म अगुवा बन्‍नेछैनँ। मैले इज्‍जत गुमाउनु हुँदैन, र म त्यो पीडा सहन सक्दिनँ। को अगुवा बन्छ, र कसलाई प्रतिस्थापित गरिन्छ, त्यससँग मेरो कुनै सम्‍बन्ध छैन। म फेरि अगुवा बन्‍नेछैनँ, ताकि मैले प्रतिस्थापित हुँदा पुग्‍ने चोट र आक्रमणको अनुभूति सहन नपरोस्। म आफ्‍नो काम राम्ररी गर्नेछु र यो जिम्‍मेवारी लिनेछु, र जहाँसम्‍म मेरो गन्तव्य र अन्त्य कस्तो हुने भन्‍ने कुरा छ, त्यो म परमेश्‍वरको हातमा सुम्पन्छु—त्यो परमेश्‍वरको हातको कुरा हो।” यो कस्तो प्रकारको संवेग हो? यो हीनताबोध हो भनेर भन्दा पूरै सहीचाहिँ हुँदैन; मलाई लाग्छ यसलाई डिप्रेसन भनेर भन्दा उचित हुन्छ—डिप्रेसन, निराशा, सतर्क रहनु र दबाब महसुस गर्नु हो। तिनीहरूले सोच्छन्, “परमेश्‍वरको घर न्याय परिपालन गरिने ठाउँ हो, तैपनि मलाई बारम्‍बार बढुवा गरिन्छ अनि फेरि प्रतिस्थापित गरिन्छ। मलाई साह्रै अन्यायमा परेजस्तो लाग्छ, तर यसविरुद्ध विवाद गर्ने मसँग कुनै उपाय छैन, त्यसकारण म यो कुरामा समर्पित हुनेछु! यो परमेश्‍वरको घर हो, त्यसकारण म आफ्‍नो तर्क राख्‍न अरू कहाँ जान सक्छु र? मलाई यसरी जिउने बानी परेको छ। संसारको कसैले पनि मेरो बारेमा त्यति धेरै सोच्दैन र परमेश्‍वरको घरमा पनि यस्तै छ। म भविष्यमा के हुनेछ भन्‍नेबारेमा विचार गर्नेछैनँ।” दिनभरि, तिनीहरू निराश भएर बस्छन्, कुनै कुरामा पनि तिनीहरूलाई रुचि हुँदैन, तिनीहरू आफूले गर्ने सबै कुरामा अल्याङटल्याङ गर्छन्, आफूले गर्न सक्‍ने थोरै काम गर्छन् र अरू केही पनि गर्दैनन्; तिनीहरूले अध्ययन गर्ने, मेहनत गर्ने, र कुनै कुराबारे गहन विचार गर्ने गर्दैनन्, र तिनीहरू मूल्य चुकाउन अनिच्‍छुक हुन्छन्। अन्त्यमा, तिनीहरूले तुरुन्तै ऊर्जा गुमाउँछन्, सुरुमा तिनीहरूसँग भएको जाँगर सेलाएर जान्छ, अनि तिनीहरू आफूसँग कुनै कुराको पनि सम्‍बन्ध छैन, र पहिलेको आफू मरिसकेको छ भन्‍ने सोच्छन्। के यो निराशा होइन र? (हजुर हो।) कसैले तिनीहरूलाई सोध्छ, “प्रतिस्थापित हुँदा तपाईँलाई कस्तो लाग्यो?” तिनीहरूले जवाफ दिन्छन्, “अब, मेरो क्षमता नै कमजोर छ। मलाई कस्तो लाग्‍नु र? म यो कुरा बुझ्दिनँ।” अनि अर्को व्यक्तिले तिनीहरूलाई सोध्छ, “तपाईँलाई फेरि अगुवाको रूपमा छनौट गरियो भने, के तपाईँ अगुवा बन्‍न चाहनुहुन्छ?” अनि तिनीहरूले प्रतिक्रिया दिन्छन्, “अहो, मैले किन त्यो काम गर्न चाहन्थेँ र? यस्तो गर्नु व्यावहारिक हुँदैन! मेरो क्षमता कमजोर छ र म परमेश्‍वरका अभिप्राय पूरा गर्न सक्दिनँ।” तिनीहरू हताश र हरेस खाएका छन् भनेर भन्‍नु पूर्ण यथार्थ हुँदैन। तिनीहरूले बस सधैँ शक्तिहीन, उदास, सतर्क, र निराश महसुस गर्छन्। तिनीहरूले हृदयमा भएको कुरा कसैलाई बताउन चाहँदैनन्, खुलस्त बोल्‍न चाहँदैनन्, र आफ्‍ना समस्या, कठिनाइ, भ्रष्ट स्थिति र भ्रष्ट स्वभाव समाधान गर्न चाहँदैनन्—तिनीहरूले बस सबै कुरा ठिकठाकै भएजस्तो नाटक गर्छन्। यो कस्तो संवेग हो? (डिप्रेसन।) तिनीहरूले यस्तो विचार पनि गरिरहेका हुन्छन्: “परमेश्‍वरले मलाई जे गर्न लगाउनुहुन्छ त्यही गर्नेछु र मण्डलीले जेसुकै गर्न लगाए पनि म मेहनत गर्नेछु। यदि मैले काम पूरा गर्न सकिनँ भने, मलाई दोष नदिनू किनभने मलाई कमजोर क्षमताको बनाउने म होइनँ!” त्यस्ता व्यक्तिहरूले वास्तवमा साँच्‍चै नै परमेश्‍वरमा विश्‍वास गरेका हुन्छन्, र तिनीहरूसँग सङ्कल्पहरू हुन्छन्। तिनीहरूले कहिल्यै परमेश्‍वरलाई त्याग्‍नेछैनन्, आफ्‍नो कर्तव्य कहिल्यै छोड्नेछैनन्, बरु सधैँ परमेश्‍वरलाई पछ्याइरहनेछन्। यति मात्रै हो कि तिनीहरूले जीवन प्रवेश वा आत्मचिन्तनमा, वा आफ्‍नो भ्रष्ट स्वभाव समाधान गर्ने कार्यमा कुनै ध्यान दिँदैनन्। यो कस्तो किसिमको समस्या हो? के तिनीहरूले यसरी विश्‍वास गरेर सत्यता प्राप्त गर्न सक्छन्? के तिनीहरूको लागि यो समस्याको कुरा होइन? (हजुर, हो।) कुटेरै मारे पनि तिनीहरूले परमेश्‍वरमा विश्‍वास गर्दिनँ भनेर भन्‍न सक्दैनन्। तैपनि, निश्‍चित परिस्‍थितिहरूको कारण, तिनीहरूले निश्‍चित परिस्‍थिति र अवस्था अनुभव गरेकाले, र तिनीहरूलाई केही मानिसहरूले निश्‍चित कुराहरू भनेकाले, तिनीहरू ढलेका र उत्साहहीन भएका हुन्छन् जसले गर्दा तिनीहरू फेरि खडा हुन र कुनै ऊर्जा बटुल्‍न सक्दैनन्। के यसले तिनीहरूमा नकारात्मक संवेगहरू छन् भन्‍ने देखाउँदैन र? (देखाउँछ।) नकारात्मक संवेगहरू हुनुले समस्या छ भन्‍ने प्रमाणित गर्छ, र जब समस्या हुन्छ, तैँले त्यसलाई समाधान गर्नुपर्छ। समाधान गरिनुपर्ने समस्याहरू समाधान गर्ने तरिका र बाटो सधैँ हुन्छ—ती समाधान नै नगर्न नसकिने हुँदैनन्। यो कुरा तैँले समस्या सामना गर्न सक्छस् कि सक्दैनस् र त्यसलाई समाधान गर्न चाहन्छस् कि चाहँदैनस् त्यसमा भर पर्छ। यदि चाहन्छस् भने, समाधान नै गर्न नसकिने त्यति कठिन समस्या कुनै हुँदैन। तँ परमेश्‍वरसामु आइज, र उहाँका वचनहरूमा सत्यता खोजी गर्, अनि तैँले हरेक कठिनाइ समाधान गर्न सक्छस्। तैपनि, तेरो खिन्‍नता, उदासी, निराशा, र दबाबले तँलाई समस्याहरू समाधान गर्न सहयोग नगर्ने मात्रै होइन, बरु उल्टै, तेरो समस्या अझै गम्‍भीर र खराब बनाइदिन्छन्। के तिमीहरू यो कुरा पत्याउँछौ? (पत्याउँछौँ।) त्यसकारण, अहिले तँ जुन संवेगहरूमा अल्झिरहेको भए पनि वा जुन संवेगहरूमा डुबेको भए पनि, मलाई आशा छ, तैँले यी गलत संवेगहरूलाई त्याग्‍न सक्‍नेछस्। तँसँग जुन कारण वा बहाना भए पनि, तँ अस्वाभाविक संवेगमा डुब्‍नेबित्तिकै, चरम संवेगमा डुबेको हुनेछस्। अनि, जब तँ यो चरम संवेगमा डुबेको हुन्छस्, तब यसले अवश्यै तेरो खोज, र तेरा सङ्कल्प र चाहनाहरू, साथै तैँले जीवनमा पछ्याउने तेरा लक्ष्यहरू नियन्त्रित गर्नेछ, र यसका परिणामहरू पनि गम्भीर हुनेछन्।

अन्तमा, म तिमीहरूलाई के भन्‍न चाहन्छु भने: एउटा क्षणिक संवेगले तेरो जीवनभरिको सत्यताको खोजीलाई असर गर्न र मुक्तिको तेरो आशालाई नष्ट गर्न नदे। के तिमीहरूले बुझिस्? (बुझेँ।) तेरो यो संवेग सकारात्मक नभएको मात्र होइन, अझ सटिक रूपमा भन्दा, यो परमेश्‍वर र सत्यताविरुद्ध छ। तँलाई यो सामान्य मानवताको संवेग हो भन्‍ने लाग्छ होला, तर परमेश्‍वरको नजरमा, यो संवेगको सामान्य कुरो होइन, यो त परमेश्‍वरको विरोध गर्ने एउटा तरिका हो। मानिसहरूले यी नकारात्मक संवेगहरूलाई परमेश्‍वर, परमेश्‍वरका वचनहरू र सत्यताको प्रतिरोध गर्ने तरिकाका रूपमा प्रयोग गर्छन्। त्यसकारण, तँ सत्यता पछ्याउन इच्छुक भएकोले, तैँले आफ्नो हृदयमातँलाई हठीपूर्वक, मूर्खतापूर्वक सत्यताको विरोध गर्न र परमेश्‍वरसँग प्रतिस्पर्धा गर्न लगाइरहने नकारात्मक संवेगहरू छन् कि छैनन् भनी होसियारीपूर्वक आफ्नो जाँच गर्नुपर्छ। यदि, आत्म-जाँचमार्फत, तैँले तेरो हृदय अझै पनि नकारात्मक संवेगहरूद्वारा बाँधिएको छ भनी साँचो रूपमा महसुस गरेको छस् भने, म तँलाई पहिले तिनलाई त्याग्न भन्छु। तिनलाई पक्रिराख्नका लागि अब उप्रान्त बहाना नबना, र अझै विशेष गरी, तिनलाई सामान्य मनस्थितिका रूपमा नलि, अन्यथा तिनले तेरा सम्भाव्यताहरू र गन्तव्यलाई नष्ट गर्नेछन्, र तिनले सत्यता पछ्याउने र मुक्ति प्राप्त गर्ने तेरो अवसर र आशालाई नष्ट गर्नेछन्। आजको यो सङ्गति म यहीँ समाप्त गर्दछु।

सत्यता कसरी पछ्याउने (२)

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

हाम्रो अघिल्‍लो भेलामा, हामीले एउटा ठूलो विषय अर्थात् सत्यता कसरी खोजी गर्ने भनेर सङ्गति गरेका थियौँ। सत्यता कसरी खोजी गर्ने—यस विषयमा हामीले कसरी सङ्गति गर्‍यौँ? (परमेश्‍वरले दुईवटा पक्षबारे सङ्गति दिनुभएको थियो: पहिलो थियो “त्याग्‍नु,” अनि दोस्रो, “समर्पण गर्नु।” त्याग्‍नु भन्‍ने विषयमा, परमेश्‍वरले मान्छेमा हुने नकारात्मक संवेगहरूबारे कुरा गर्नुभएको थियो। खास गरी, परमेश्‍वरले हीनताबोध, रिस, र घृणाजस्ता नकारात्मक संवेगहरूले हाम्रो कर्तव्यमा पार्ने निश्‍चित असर र परिणामहरूबारे सङ्गति गर्नुभयो। परमेश्‍वरको सङ्गतिले हामीलाई सत्यता कसरी खोजी गर्ने भन्‍ने विषयमा फरक बुझाइ प्रदान गर्‍यो। हामीले दैनिक रूपमा आफूले प्रकट गर्ने नकारात्मक संवेगहरूलाई प्रायः कसरी बेवास्ता गर्छौँ, र कसरी हामी सामान्यतया हाम्रा नकारात्मक संवेगहरूलाई चिन्‍ने वा बुझ्‍ने गर्दैनौँ भनेर बुझ्यौँ। हामी यस्तै त हौँ नि भनेर एकतर्फी मूल्याङ्कन गर्छौँ। हामी यी नकारात्मक संवेगहरूलाई हाम्रो कर्तव्यमा ल्याउँछौँ, र यसले त्यो कर्तव्यका परिणामहरूमा प्रत्यक्ष प्रभाव पार्छ। यसले मानिसहरू र परिस्थितिहरूलाई हामी कसरी हेर्छौँ र कसरी जीवनका समस्याहरू सम्हाल्छौँ भन्‍ने कुरालाई पनि प्रभाव पार्छ। यसले गर्दा सत्यता पछ्याउने मार्ग हिँड्न हाम्रो लागि अत्यन्तै कठिन बन्छ।) हाम्रो पछिल्‍लो भेलामा, मैले सत्यता कसरी खोजी गर्ने भन्‍ने विषयमा सङ्गति गरेको थिएँ। अभ्यासको कुरा गर्दा, मुख्य दुईवटा मार्गहरू छन्—त्याग्‍नु र समर्पण गर्नु। पछिल्‍लोपटक, हामीले “त्याग्‍नु” भन्‍ने मार्गको पहिलो पक्षसँग सम्‍बन्धित मुख्य सवालहरू, अर्थात्, व्यक्तिले विभिन्‍न प्रकारका संवेगहरू त्याग्‍नुपर्छ भन्‍ने सवालहरू सारांशित गरेका थियौँ। मुख्यतया यी नकारात्मक संवेगहरू हुन्—असामान्य, तर्कहीन, र विवेक र समझसँग नमिल्‍ने संवेगहरू हुन्। यीमध्ये, हाम्रो सङ्गति हीनताबोध, रिस, र घृणा, साथै यी नकारात्मक संवेगहरूमा जिएको कारण आउने केही व्यवहारहरू, र केही खास परिस्थितिहरू वा विकासात्मक पृष्ठभूमिको कारण उत्पन्‍न हुने विभिन्‍न नकारात्मक संवेगहरू, र असामान्य पात्रमा देखिने नकारात्मक संवेगहरूमा केन्द्रित थियो। यी नकारात्मक संवेगहरू किन त्यागिनुपर्छ? किनभने वस्तुगत रूपमा भन्दा, यी नकारात्मक संवेगहरूले मानिसहरूमा नकारात्मक मानसिकता र दृष्टिकोण पैदा गर्छन्, जसले गर्दा मानिसहरू, घटनाहरू, वा परिस्थितिहरू सामना गर्दा तिनीहरूले लिने विचारहरू प्रभावित हुन्छन्। त्यसकारण, यस्तो अभ्यासको पहिलो पक्षको लागि, अर्थात् त्याग्‍ने कार्यको लागि, मानिसहरूले हरकिसिमका नकारात्मक संवेगहरू त्याग्‍नुपर्ने हुन्छ। पछिल्लोपटक हामीले यी नकारात्मक संवेगहरूबारे केही सङ्गति आदानप्रदान गरेका थियौँ। तर हामीले सङ्गति गरेका हीनताबोध, रिस, र घृणाजस्ता विषयहरूबाहेक, सामान्य मानवताका दृष्टिकोणहरूमा असर पुर्‍याउन सक्‍ने संवेगहरू अवश्यै अनगिन्ती र विविध छन्। ती संवेगहरूले सामान्य मानवताको विवेक, समझ, सोच, र मूल्याङ्कन क्षमतामा हस्तक्षेप गर्छन्, र तिनले सत्यताप्रतिको मान्छेको खोजको परिणाममा असर पार्न सक्छन्। यसको अर्थ के हो भने, यी नकारात्मक संवेगहरू मानवजातिले सत्यता खोजी गर्ने क्रममा त्याग्‍नुपर्ने पहिलो कुराहरू हुन्। आजको हाम्रो सङ्गति यही विषयमा, अर्थात् विभिन्‍न नकारात्मक संवेगहरूलाई कसरी त्याग्‍ने भन्‍नेबारेमा जारी रहनेछ। सुरुमा, हामी नकारात्मक संवेगहरूका विभिन्‍न प्रकटीकरणहरूबारे सङ्गति गर्नेछौँ, र यी प्रकटीकरणहरूबारे मैले दिएको सङ्गतिबाट मानिसहरूले नकारात्मक संवेगहरूको ज्ञान प्राप्त गर्न, ती कुरासँग आफूलाई तुलना गर्न, र त्यसपछि दैनिक जीवनमा तिनलाई एकएक गरी समाधान गर्न थाल्‍नेछन्। सत्यताप्रतिको खोज र बुझाइद्वारा, अनि नकारात्मक सोच र दृष्टिकोणहरू, साथै असामान्य दृष्टिकोण र विचारहरू, र मानिसहरूमा प्रकट हुने नकारात्मक संवेगहरू चिनेर अनि चिरफार गरेर, तिनीहरूले यी नकारात्मक संवेगहरू समाधान गर्न थाल्‍न सक्‍नेछन्।

ग. दिक्दारीको संवेग

१. आफ्नो नियति खराब छ भन्‍ने विश्‍वास गर्नुका कारण हुने दिक्दारीको अनुभूति

पछिल्‍लोपटक, हामीले “निराशा” नामक नकारात्मक संवेगबारे कुरा गरेका थियौँ। सर्वप्रथम, के धेरैजसो मानिसहरूमा निराशाको संवेग हुन्छ? के तिमीहरूले निराशा कस्तो अनुभव र मनस्थिति हो, र यसका प्रकटीकरणहरू के-के हुन् भनेर अनुभूत गर्न सक्छौ? (सक्छौँ।) यो कुरा बुझ्‍न सजिलो छ। हामी “निराशा” बारे विस्तारमा कुरा गर्नेछैनौँ, बरु परमेश्‍वरमा विश्‍वास गर्ने र उहाँलाई पछ्याउने मानिसहरूमा निराशाको संवेगले ल्याउने प्रकटीकरणहरूबारे मात्रै व्याख्या गर्नेछौँ। “निराशा” भनेको के हो? यसको अर्थ उदास लाग्‍नु, नरमाइलो लाग्‍नु, केही काम गर्ने जाँगर नचल्‍नु, कुनै उत्साह र कुनै उत्प्रेरणा नहुनु, आफूले गर्ने कुरामा नकारात्मक र निष्क्रिय मनोवृत्ति हुनु, र झट्ट उठेर काम गर्ने दृढता नहुनु भन्‍ने हुन्छ। त्यसोभए, यी प्रकटीकरणहरूको मूल कारण के हो? चिरफार गरिनुपर्ने मुख्य कुरा यही हो। तैँले निराशाका विभिन्‍न प्रकटीकरणहरू, साथै यो नकारात्मक संवेगले पैदा गर्ने मनका विभिन्‍न स्थिति, सोच र मनोवृत्तिहरू बुझेपछि, तैँले यी नकारात्मक संवेगहरूका कारणहरू के-के हुन्, अर्थात्, मानिसहरूमा आउने यी नकारात्मक संवेगहरूपछाडि के-‍कस्ता मुख्य कारणहरू रहेका हुन्छन् भनेर बुझ्‍नेछस्। मानिसहरू किन निराशामा पर्छन्? किन तिनीहरूमा काम गर्ने कुनै उत्प्रेरणा हुँदैन? तिनीहरू कुनै काम गर्दा किन सधैँ नकारात्मक, निष्क्रिय र दृढताहीन हुन्छन्? यसको अवश्य नै कारण छ। उदाहरणको लागि, तैँले कुनै व्यक्तिलाई देख्छस्, र त्यो व्यक्ति कुनै काम गर्दा सधैँ निराशा र निष्क्रियतामा हुन्छ, उसले कुनै ऊर्जा बटुल्‍न सक्दैन, उसको संवेग र मनोवृत्ति सकारात्मक र आशावादी हुँदैन, र उसले सधैँ नकारात्मक, दोष दिने र हतासा पोख्‍ने मनोवृत्ति मात्र व्यक्त गरिरहन्छ। तैँले उसलाई सल्‍लाह दिन्छस् तर उसले कहिल्यै सुन्दैन, अनि तैँले उसलाई देखाएको बाटो सही हो र तेरो तर्क राम्रो हो भनेर उसले स्वीकार पनि गर्छ, तर काम गर्दा उसले कुनै ऊर्जा बटुल्‍न सक्दैन, र ऊ अझै पनि नकारात्मक र निष्क्रिय नै रहिरहन्छ। अनि गम्‍भीर परिस्थितिहरूमा, उसको शरीरको चाल, जिउडाल, हिँडाइ, बोलीको भाव, र बोल्ने शब्‍दहरूबाट, तैँले यस व्यक्तिको संवेग निकै निराशामा डुबेको छ, उसले गर्ने हरेक कुरामा उसको कुनै जोसजाँगर छैन र ऊ निचोरिएको फलजस्तै भएको छ, र ऊसँग जसले समय बिताउँछ त्यो व्यक्ति उसको नराम्रो प्रभावमा पर्नेछ भन्‍ने कुरा देख्‍न सक्छस्। यो सबको अर्थ के हो? निराशामा परेका मानिसहरूले देखाउने विभिन्‍न व्यवहार, अनुहारको अभिव्यक्ति, बोल्‍ने शैली, र विचार र दृष्टिकोणहरूसमेत नकारात्मक गुणका हुन्छन्। अनि, यी नकारात्मक अवस्थाहरूको कारण के हो त? यसको जड कहाँ छ? पक्‍कै पनि, दिक्दारीजस्तो नकारात्मक संवेग पैदा हुनुको मूल कारण हरेक व्यक्तिको लागि फरक-फरक हुन्छ। एक प्रकारको व्यक्तिको दिक्दारी उसले आफ्‍नै खराब भाग्यप्रति गर्ने निरन्तर विश्‍वासबाट पैदा हुन सक्छ। के यो एउटा कारण होइन र? (हो।) तिनीहरू साना छँदादेखि नै गाउँमा वा गरिब क्षेत्रमा जिएका थिए, तिनीहरूको परिवार सम्‍पन्‍न थिएन, अनि सामान्य मालमत्ताहरूबाहेक तिनीहरूसँग मूल्यवान् कुरा अरू केही थिएन। तिनीहरूसँग लगाउनका लागि एक-दुईवटा लुगा हुन्थे, जुन तिनीहरूले थोत्रे भएपछि समेत लगाउँथेँ, अनि तिनीहरूले कहिल्यै सामान्य रूपमा राम्रो खाना खान पाउँदैनथे, बरु मासु खानका लागि नयाँ वर्ष वा बिदाका दिनहरू पर्खिनुपर्थ्यो। कहिलेकाहीँ तिनीहरू भोकै हुन्थे र तिनीहरूको कपडाले तिनीहरूलाई न्यानो राख्दैनथ्यो; भव्य खाना खान पाउनु त असम्भव आकाङ्क्षाजस्तो देखिन्थ्यो—एक टुक्रा फल किन्नुसमेत धौधौ पर्थ्यो। आफू त्यस्तो वातावरणमा हुर्केकोले, तिनीहरूलाई ठूलो सहरमा बस्‍ने, धनी आमाबुबा भएका, चाहेको जुनसुकै खानेकुरा खान पाउने र जुनसुकै कपडा लाउन पाउने, चाहेको जुनसुकै कुरा जुनसुकै बेला पाउने, र धेरै कुराहरू जान्‍ने अरू मानिसहरूभन्दा आफू फरक छु जस्तो लाग्छ। तिनीहरूले सोच्छन्, “ती मानिसहरूसँग यस्तो राम्रो भाग्य छ। मेरो भाग्य चाहिँ किन यति खराब हो?” तिनीहरू सधैँ भीडभन्दा उत्कृष्ट देखिन र आफ्‍नो नियति परिवर्तन गर्न चाहन्थे। तर आफ्‍नो नियति परिवर्तन गर्न सजिलो छैन। जब कुनै व्यक्ति त्यस्तो परिस्थितिमा जन्मन्छ, तब उसले जति नै प्रयास गरे पनि, आफ्‍नो भाग्य कति नै परिवर्तन गर्न सक्छ र, अनि उसले यसलाई कति नै राम्रो बनाउन सक्छ र? वयस्क बनेपछि, तिनीहरू जहाँ गए पनि समाजमा तिनीहरूलाई विभिन्‍न बाधाहरूले रोक्छन्, तिनीहरू जहाँ गए पनि तिनीहरू हेपाइमा पर्छन्, र त्यसकारण तिनीहरूलाई सधैँ आफू अभागी छु भन्‍ने लाग्छ। तिनीहरू सोच्छन्, “म किन यति अभागी? म किन सधैँ दुष्ट मानिसहरू भेट्छु? सानो हुँदा पनि जीवन कठिन थियो, र अवस्था ठ्याक्‍कै यस्तै थियो। अहिले म ठूलो भएर पनि अवस्था त्यस्तै खराब नै छ। मैले गर्न सक्छु भनेर म सधैँ देखाउन चाहन्छु तर कहिल्यै मौका पाउँदिनँ। यदि मैले कहिल्यै मौका पाउँदिन भने, ठीकै छ त्यस्तै होस्। म बस परिश्रम गरेर सुखी जीवन जिउनको लागि पर्याप्त पैसा कमाउन चाहन्छु। तर म त्योसमेत किन गर्न सक्दिनँ? किन सुखी जीवन जिउन यति गाह्रो हुन्छ? मैले हरेक अन्य व्यक्तिभन्दा उच्‍च जीवन जिउनु जरुरी छैन। तर म कम्तीमा एउटा सहरवासीको जीवन जिउन चाहन्छु र मानिसहरूद्वारा तुच्छ नजरले हेरिन चाहन्‍नँ, अनि दोस्रो वा तेस्रो दर्जाको नागरिक बन्‍न चाहन्‍नँ। कम्तीमा पनि मानिसहरूले मलाई बोलाउँदा, ‘ओइ, यहाँ आइज!’ भन्दै नचिच्याऊन्। कम्तीमा पनि तिनीहरूले मलाई मेरो नामले बोलाएर सम्‍मानसाथ सम्‍बोधन गरून्। तर मलाई त सम्‍मानको साथ सम्‍बोधनसमेत गरिँदैन। किन मेरो भाग्य यति निर्दयी भयो? कहिले यसको अन्त्य हुन्छ?” त्यस्ता मानिसहरूले परमेश्‍वरमा विश्‍वास नगर्दा भाग्यलाई निर्दयी ठान्छन्। तिनीहरूले परमेश्‍वरमा विश्‍वास गर्न र यो नै साँचो मार्ग हो भनेर देख्‍न थालेपछि यस्तो विचार गर्छन्, “पहिलेको सबै दुःख-कष्ट सार्थक थियो। यो सब परमेश्‍वरले नै योजनाबद्ध गर्नुभएको हो, यो उहाँले नै गर्नुभएको हो, र परमेश्‍वरले यो एकदमै राम्रो गर्नुभयो। यदि मैले यसरी कष्ट नभोगेको भए, मैले परमेश्‍वरमा विश्‍वास गर्नेथिइनँ। अहिले मैले परमेश्‍वरमा विश्‍वास गरेँ, त्यसकारण मैले सत्यता स्विकार्न सकेँ भने मेरो नियति परिवर्तन भएर राम्रो बन्‍नेछ। अब म मेरा विश्‍वासी दाजुभाइ-दिदीबहिनीहरूसँग मण्डलीमा समान जीवन जिउन सक्छु, र मानिसहरूले मलाई ‘दाजु वा भाइ’ वा ‘दिदी वा बहिनी’ भनेर बोलाउँछन्, र मलाई सम्‍मानसाथ सम्‍बोधन गरिन्छ। अहिले मैले अरूको सम्‍मान पाउँदा कस्तो हुन्छ त्यसको आनन्द लिन पाएको छ।” यस्तो लाग्छ तिनीहरूको नियति परिवर्तन भएजस्तो छ, र लाग्छ तिनीहरूले अबदेखि कष्ट भोग्‍नु पर्दैन र तिनीहरूको भाग्य खराब छैन जस्तो देखिन्छ। तिनीहरू परमेश्‍वरमा विश्‍वास गरेपछि परमेश्‍वरको घरमा आफ्‍नो कर्तव्य उचित रूपमा निर्वाह गर्न—कठिनाइ सहन र कडा परिश्रम गर्न, कुनै पनि मामिलामा अरूले भन्दा धेरै सहन, र धेरैजसो मानिसहरूको अनुमोदन र सम्‍मान पाउने प्रयास गर्न सङ्कल्प गर्छन्। तिनीहरू आफू अगुवा, सुपरिवेक्षक, वा टोली प्रमुख हुन चुनिनसमेत सक्छ भन्ने सोच्छन्, अनि त्यसपछि त के तिनीहरूले आफ्‍ना पितापुर्खालाई र आफ्‍नो परिवारलाई सम्‍मान दिइरहेका हुनेछैनन् र? के तिनीहरूले आफ्‍नो नियति परिवर्तन गरेका हुँदैनन् र? तैपनि, वास्तविकता तिनीहरूको कामनाअनुसारको हुँदैन र तिनीहरू उदास बन्छन्, र सोच्छन्, “मैले परमेश्‍वरमा विश्‍वास गरेको वर्षौँ भयो र म मेरा दाजुभाइ-दिदीबहिनीहरूसँग राम्ररी घुलमिल हुन सक्छु, तर किन अगुवा, सुपरिवेक्षक, वा टोली प्रमुख छनौट गर्ने बेलामा, मेरो पालो कहिल्यै आउँदैन? के म साह्रै सरल देखिएकोले हो कि, कि मैले राम्ररी काम नगरेकोले मलाई कसैले ध्यान नदिएको हो? निर्वाचन हुँदैपिच्छे, मलाई थोरै आशा लाग्छ, र म टोली प्रमुखका रूपमा छनौट हुन पाए खुसी नै हुन्थेँ। म परमेश्‍वरको ऋण तिर्न अत्यन्तै उत्साहित छु, तर पनि निर्वाचन हुँदैपिच्छे नै म निराश मात्र हुन्छु र यो सबबाट मलाई छुटाइन्छ। के भएर यस्तो भएको हो? के म मेरो जीवनभरि एउटा साधारण व्यक्ति, सामान्य व्यक्ति, र अनुल्‍लेखनीय व्यक्ति मात्रै बन्‍न सक्छु? मेरो बाल्यकाल, जवानी, र अधबैँसे उमेरलाई फर्केर हेर्दा, मैले हिँडेको यो बाटो सधैँ नै सामान्य रहेको थियो र मैले कुनै पनि स्मरणीय काम गरेको छैनँ। मसँग कुनै महत्त्वाकाङ्क्षा नभएकाले वा मेरो क्षमता कमजोर भएकाले यो भएको होइन, र मैले पर्याप्त प्रयास नगर्ने वा धेरै कठिनाइ भोग्‍न नसकेकाले यो भएको होइन। मेरा पनि सङ्कल्प र उद्देश्यहरू छन्, र यो भन्‍न सकिन्छ कि मसँग पनि महत्त्वाकाङ्क्षा छँदै छ। त्यसोभए किन म भीडभन्दा माथि कहिल्यै उठ्न सक्दिनँ? अन्तिम विश्‍लेषण गरेर हेर्दा के देखिन्छ भने, मेरो भाग्य नै खराब छ र म कष्ट भोग्‍न जन्‍मेको हुँ, र परमेश्‍वरले मेरो लागि यसरी नै बन्दोबस्त मिलाउनुभएको छ।” तिनीहरू यसबारे जति सोचिरहन्छन्, तिनीहरूलाई आफ्नो भाग्य त्यति नै खराब छ भन्ने लाग्छ। तिनीहरूले सामान्य रूपमा कर्तव्य निभाउँदै जाने क्रममा, यदि तिनीहरूले केही सुझाव दिन्छन् वा केही दृष्टिकोणहरू व्यक्त गर्छन् र सधैँ खण्डन सामना गर्छन्, अनि कसैले पनि तिनीहरूको कुरा सुन्दैन वा तिनीहरूलाई गम्‍भीर रूपमा लिँदैन भने, तिनीहरूलाई अझै बढी निराशा हुन्छ, र तिनीहरूले सोच्छन्, “अहो, मेरो भाग्य कति खराब रहेछ! म जुनसुकै समूहमा भए पनि मलाई अघि बढ्न नदिने र मलाई दमन गर्ने छुद्र व्यक्ति सधैँ नै त्यहीँ हुन्छ। कसैले पनि मलाई कहिल्यै गम्‍भीर रूपमा लिँदैन र म कहिल्यै पनि अरूभन्दा माथि उठ्न सक्दिनँ। अन्त्यमा, यही कुरा लागू हुन्छ: मेरो भाग्य नै खोटो छ!” तिनीहरूको जीवनमा जेसुकै आइपरे पनि, तिनीहरूले सधैँ भाग्य खोटो भएकोले यस्तो भएको हो भनेर भन्छन्; तिनीहरूले भाग्य खोटो छ भन्‍ने यो विचारलाई नै सधैँ जोड दिन्छन्, यसलाई गहन रूपमा बुझ्‍न र जान्‍न लागिपर्छन्, र यस कुरालाई दिमागमा खेलाइरहने क्रममा, तिनीहरूको संवेग अझै निराशापूर्ण बन्छ। जब तिनीहरूले कर्तव्य निभाउने क्रममा सानो गल्ती गर्छन्, तब यस्तो सोच्छन्, “अहो, मेरो भाग्य नै त यति खोटो छ, मैले कसरी पो आफ्‍नो कर्तव्य राम्ररी पूरा गर्न सक्छु र?” भेलाहरूमा, तिनीहरूका विश्‍वासी दाजुभाइ-दिदीबहिनीहरूले तिनीहरूलाई सङ्गति दिन्छन् र तिनीहरूले यसबारेमा बारम्‍बार विचार गर्छन्, तर केही पनि बुझ्दैनन्, त्यसैले तिनीहरूले यस्तो सोच्छन्, “अहो, मेरो भाग्य नै त यति खोटो छ, मैले कसरी पो यस्तो कुरा बुझ्‍न सक्छु र?” जब तिनीहरूले भन्दा राम्रो बोल्‍न सक्‍ने, आफूले बुझेको कुरा तिनीहरूले भन्दा स्पष्ट र अन्तर्दृष्टिपर्ण रूपमा छलफल गर्न सक्‍ने कसैलाई देख्छन्, तब तिनीहरूलाई झनै बढी निराशा हुन्छ। जब तिनीहरूले कठिनाइहरू भोग्‍न र मूल्य चुकाउन सक्‍ने, आफ्‍नो कर्तव्यमा परिणामहरू ल्याउने, र विश्‍वासी दाजुभाइ-दिदीबहिनीहरूबाट अनुमोदन र बढुवा पाउने कसैलाई देख्छन्, तब तिनीहरूलाई हृदयमा बेखुसी हुन्छ। जब तिनीहरूले कसैलाई अगुवा वा सेवक बनेको देख्छन्, तब तिनीहरूलाई अझै बढी निराशा हुन्छ, र जब तिनीहरूले आफूभन्दा राम्रो गाउन र नाच्‍न सक्‍ने कसैलाई देख्छन्, र आफू त्यो व्यक्तिभन्दा कम भएको महसुस गर्छन्, तब पनि तिनीहरूलाई निराशा हुन्छ। तिनीहरूले जस्तोसुकै मानिस, घटना, वा वस्तुहरूको सामना गरे पनि, वा तिनीहरू जस्तोसुकै परिस्थितिमा परे पनि, सधैँ यस्तो निराशाको संवेगमार्फत प्रतिक्रिया दिन्छन्। तिनीहरूले तिनीहरूको भन्दा अलिक राम्रो लुगा लाउने वा अलिक राम्रो कपाल भएको व्यक्तिलाई देख्दा पनि, तिनीहरूलाई सधैँ नरमाइलो लाग्छ, र तिनीहरूको हृदयमा डाहा र ईर्ष्या पैदा हुन्छ, र अन्ततः तिनीहरू फेरि निराशाको संवेगमै फर्केर जान्छन्। तिनीहरू यस्तो अवस्थामा पुग्‍नुका कारणहरू के-के हुन्? तिनीहरूले सोच्छन्, “अहो, के यो मेरो भाग्यै खोटो भएर यस्तो भएको होइन र? यदि म अलिक राम्रो देखिने भएको भए, यदि म तिनीहरू जस्तै इज्‍जतदार भएको भए, यदि म राम्रो जिउडालको र अल्गो भएको भए, मसित राम्रो लुगा र धेरै पैसा भएको भए, अनि मेरा आमाबुबा राम्रा भएका भए, के अहिले सबै कुरा फरक हुन्थेन र? के मानिसहरूले मलाई आदर र डाहा गर्थेनन् र? आखिर, मेरो भाग्य नै खराब छ र मैले यसको लागि कसैलाई दोष दिन मिल्दैन। भाग्य नै यस्तो खराब भएपछि, मेरो लागि केही पनि राम्रो हुँदैन, र मैले कुनै कुरामा ठेस नखाई यताउता हिँड्न सक्दिनँ। मेरो भाग्य नै खोटो हो, र मैले यसबारेमा केही पनि गर्न सक्दिनँ।” त्यसैगरी, जब तिनीहरूलाई काटछाँट गरिन्छ वा जब विश्‍वासी दाजुभाइ-दिदीबहिनीहरूले तिनीहरूलाई गाली वा आलोचना गर्छन्, वा तिनीहरूलाई सुझाव दिन्छन्, तब पनि तिनीहरू आफ्नो निराशाको संवेगमार्फत प्रतिक्रिया दिन्छन्। चाहे जे होस्, चाहे तिनीहरूको जीवनमा भइरहेको केही कुरा होस् वा तिनीहरूवरपरको हरेक कुरा होस्, ती कुराहरूबारे तिनीहरूले सधैँ आफ्‍नो निराशाको संवेगबाट पैदा हुने नकारात्मक विचार, दृष्टिकोण, मनोवृत्ति र विचारहरूद्वारा नै प्रतिक्रिया दिन्छन्।

आफ्‍नो भाग्य खराब छ भनेर सधैँ सोच्ने यस्ता मानिसहरूलाई तिनीहरूको मुटु ठूलो ढुङ्गाले किच्याइएको छ जस्तो निरन्तर महसुस हुन्छ। तिनीहरू आफूलाई आइपर्ने सबै कुरा आफ्नो खराब भाग्यले गर्दा हुन्छ भनेर सधैँ विश्‍वास गर्छन्, र त्यसैले जे आइपरे पनि, तिनीहरू आफूले यसलाई परिवर्तन गर्न सक्दिनँ भन्‍ने सोच्छन्। तिनीहरूले नकारात्मक र सुस्त हुन, अनि आफूलाई आफ्‍नो भाग्यमा छोडिदिन मात्र सक्छन्। तिनीहरू आफ्‍नो दुर्दशामा डुबिरहन्छन् भनेर मैले भन्‍नुको अर्थ के हो? तिनीहरूले सोच्छन्, “अहो, मैले सधैँ जीवनमा यसरी नै अल्याङटल्याङ गर्दै हिँड्नुपर्ने भो!” अरू मानिसहरूले चाहिँ काटछाँटमा पर्दा आफ्‍नो बारेमा मनन गर्दै यसो भन्छन्, “मलाई किन काटछाँट गरियो? मैले सत्यता सिद्धान्तहरूको विरुद्ध जाने त्यस्तो के गरेँ? मैले के-कस्ता भ्रष्ट स्वभावहरू प्रकट गरेँ? के मेरो बुझाइ पर्याप्त रूपमा गहन र ठोस छ? मैले यी समस्याहरू कसरी बुझ्‍ने र समाधान गर्ने?” तिनीहरूले यस्ता कुराहरू भन्छन्, र यस्तो भन्‍ने व्यक्ति सत्यता पछ्याउने व्यक्ति हो। तर जब तथाकथित खोटो भाग्यवाला कुनै व्यक्तिलाई काटछाँट गरिन्छ, तब तिनीहरूलाई अरूले तुच्छ नजरले हेर्ने गरेको, तिनीहरूको भाग्य खराब रहेको, र त्यही कारणले गर्दा तिनीहरूलाई कसैले मन नपराएको, र काटछाँट गर्न चाहने जो-कसैले तिनीहरूलाई काटछाँट गर्न सकेको महसुस हुन्छ। जब कसैले तिनीहरूलाई काटछाँट गरिरहेको हुँदैन, तब तिनीहरूको निराशा अलिक कम हुन्छ, तर कसैले तिनीहरूलाई काटछाँट गर्नेबित्तिकै, तिनीहरूको निराशा अझै खराब बन्छ। काटछाँट गरिँदा, अरूहरूले पनि धेरै दिनसम्‍म नकारात्मक महसुस गर्न सक्छन्। तर तिनीहरूले परमेश्‍वरका वचनहरू पढ्छन् र आफ्ना विश्‍वासी दाजुभाइ-दिदीबहिनीहरूको सहयोगमार्फत तिनीहरूले सत्यता स्विकार्न सक्छन् र बिस्तारै आफूलाई परिवर्तन गरेर त्यो नकारात्मक स्थिति त्याग्‍न सक्छन्। तैपनि आफ्‍नो भाग्य खोटो छ भनेर सोच्‍ने मानिसहरूले भने नकारात्मक संवेग नत्याग्‍ने मात्र होइन, बरु ठीक उल्टो रूपमा, आफ्नो भाग्य साँच्‍चै खराब छ भन्‍ने कुरामा अझै निश्‍चित हुन्छन्। यस्तो किन हुन्छ? तिनीहरू आफ्‍नो सीप कहिल्यै पूर्ण रूपमा प्रयोग नभएको, र आफूलाई सधैँ काटछाँट गरिएको र सधैँ बलिको बोको बनाइएको महसुस गर्दै परमेश्‍वरको घरमा आउँछन्। तिनीहरूले यस्तो सोच्छन्, “देख्‍नुभयो नि? अरूले यही काम गर्छन् र पनि तिनीहरूलाई काटछाँट गरिँदैन, तर मैलेचाहिँ यो काम गर्दा किन मलाई काटछाँट गरिन्छ? यसले अवश्य नै मेरो भाग्य खोटो छ भन्‍ने देखाउँछ!” त्यसकारण तिनीहरू निराशामा पर्छन् र हताश हुन्छन्। अरूले तिनीहरूलाई जसरी सत्यता सङ्गति गर्ने प्रयास गरे पनि, यो कुरा तिनीहरूको मनमा घुस्दैन, र तिनीहरूले भन्छन्, “तपाईँहरूलाई त एकछिन मात्रै काटछाँट गरिन्छ, तर मलाई कहाँ यस्तो हुन्छ र। म केही काम पनि सही तरिकाले गर्न सक्दिनँ र म त काटछाँट सहनलाई नै जन्‍मेको हुँ। मैले कसैलाई दोष दिन मिल्दैन, बस मेरो भाग्य नै खोटो छ।” तिनीहरूले सधैँ आफ्‍नो भाग्य खोटो छ, र आफू बाँचुञ्जेल यस्तै हो भन्‍ने विश्‍वास गर्ने हुनाले, परमेश्‍वरको घरले मानिसहरूलाई सत्यता कसरी पछ्याउने, सृष्टि गरिएको प्राणीको कर्तव्य कसरी पूरा गर्ने, र मापदण्डअनुसार कसरी कर्तव्य पूरा गर्ने भनेर जे-जसरी बताए पनि, यस्तो कुनै पनि कुरा तिनीहरूको मनमा घुस्दैन। तिनीहरू आफ्नो भाग्य खराब छ भन्‍ने कुरामा सधैँ निश्‍चित रहने हुनाले, सत्यता खोजी गर्ने र मुक्ति पाउने यो सुन्दर कुरासँग तिनीहरूको कुनै सम्‍बन्ध छैन भन्‍ने तिनीहरूलाई लाग्छ, त्यसकारण तिनीहरूले आफ्‍नो कर्तव्य पनि त्यति विवेकशील भएर पूरा गर्दैनन्। तिनीहरूलाई हृदयमा के पक्‍का हुन्छ भने, “खराब भाग्य भएका मानिसहरूले आफ्‍नो कर्तव्य राम्ररी पूरा गर्न सक्दैनन्; राम्रो भाग्य भएका मानिसहरूले मात्रै आफ्‍नो कर्तव्य राम्ररी पूरा गर्न सक्छन्। यदि कसैको भाग्य राम्रो छ भने, तिनीहरू जहाँ गए पनि मानिसहरूले तिनीहरूलाई मन पराउँछन्, र तिनीहरूको लागि सबै कुरा सहज रूपमा अघि बढ्छ। तर मेरो भाग्य खराब छ र म सधैँ छुद्र मानिसहरू भेट्छु, र मलाई आफ्‍नो कर्तव्य निभाउँदा कहिल्यै खुसी लाग्दैन—यी दुर्भाग्यहरू एकपछि अर्को गर्दै आइपरिहाल्छन्!” यसरी तिनीहरूले आफ्‍नो भाग्य खराब छ भनेर विश्‍वास गर्ने हुनाले, तिनीहरूलाई सधैँ उदासी र निराशामा परेको महसुस हुन्छ। तिनीहरूलाई सधैँ के लाग्छ भने, सत्यता खोजी गर्ने भन्‍ने त बोल्ने कुरा मात्रै हो, र त्यसैले खराब भाग्य भएका तिनीहरूजस्ता व्यक्तिहरूले सत्यता खोजी गरेर कहिल्यै केही हासिल गर्न सक्दैनन्। तिनीहरूलाई के पनि लाग्छ भने, सत्यता खोजी नै गरे पनि, तिनीहरूले अन्त्यमा केही पाउँदैनन्, र तिनीहरूले सधैँ यस्तो सोच्छन्, “खराब भाग्य भएका मानिसहरू कसरी राज्यमा प्रवेश गर्न सक्छन् र? खोटो भाग्य भएका मानिसहरूले कसरी मुक्ति पाउन सक्छन् र?” तिनीहरू यो कुरा विश्‍वास गर्ने आँटै गर्दैनन्, त्यसकारण तिनीहरूले सधैँ यस्तो सोच्दै आफूलाई सीमित गरिरहेका हुन्छन्, “मेरो भाग्य खराब छ र म दुःख पाउनलाई नै जन्मिएको हुँ, त्यसैले अन्त्यमा बाँच्‍न सक्‍नु र श्रमिक बन्‍नु मात्रै पनि त्यति नराम्रो कुरो होइन। मतलब, मेरा पुर्खाहरूको सुकर्मले ममा फल फलाउनेछ, र उनीहरूले मलाई सौभाग्यको आशीर्वाद दिनेछन्। मेरो भाग्य खराब भएको हुनाले, म केही मामुली कर्तव्यहरू पूरा गर्न मात्रै लायक छु, जस्तै खाना पकाउने, सरसफाइ गर्ने, वा विश्‍वासी दाजुभाइ-दिदीबहिनीहरूका बालबच्‍चा हेर्ने, टापटिपे काम गर्ने, र आदि इत्यादि कामहरू। जहाँसम्‍म परमेश्‍वरको घरमा आफूलाई चम्काउने कामहरू छन्, मैले बाँचुञ्‍जेल सायद ती काम गर्न पाउनेछैनँ होला। देख्‍नुभयो नि, म त जोसले भरिएर परमेश्‍वरको घरमा आएको थिएँ, तर आखिरमा म कस्तो अवस्थामा पुगेँ? बस खाना पकाउने अनि हातनङ्ग्रा खियाउने। म कति थकित हुन्छु वा कति गाह्रो हुन्छ भन्‍ने कसैले देख्दैन, त्यो कसैले हेर्दैन, र कसैले मतलब गर्दैन। यदि यो फुटेको कर्म होइन भने के हो मलाई थाहा छैन! अरूहरू मुख्य नायक वा सहनायक बनेका छन्, एकपछि अर्को चलचित्र र भिडियो बनाइरहेका छन्—कति गज्‍जब छ तिनीहरूलाई! तर मैले त एकचोटि पनि त्यस्तो मौका पाएको छैनँ। कस्तो फुटेको कर्म! कस्तो खोटो भाग्य! मेरो भाग्य यस्तो हुनुको दोषी को हो? के यो मेरै त्रुटि होइन र? म अब मर्नुअघिसम्म यसरी नै अघि बढिरहनेछु।” तिनीहरू यस्तो नकारात्मक संवेगको गहिराइमा झन्झन् डुब्दै जान्छन्। तिनीहरूले आफ्‍ना नकारात्मक संवेगहरू के हुन्, वा ती किन आए, वा तीमध्ये कुनै पनि कुरा राम्रो वा नराम्रो भाग्य हुनुसँग सम्‍बन्धित छ कि छैन भनी मनन गर्न र चिन्‍न पनि नसक्‍ने, अनि यी कुराहरू बुझ्‍न सत्यता खोजी पनि नगर्ने मात्र होइन, तिनीहरू त आफ्ना सबै समस्याहरू आफ्नै खोटो भाग्यले गर्दा हो भन्‍ने विचारमा अन्धाधुन्ध लागिरहन्छन्। यसको परिणाम यो हुन्छ कि तिनीहरू यी नकारात्मक संवेगहरूको गहिराइमा झन्झन् डुब्दै जान्छन् र तिनीहरूले आफूलाई यसबाट मुक्त गर्नै सक्दैनन्। अन्त्यमा, तिनीहरू सधैँ आफ्‍नो भाग्य खराब छ भनेर विश्‍वास गर्दै निराशामा डुब्छन्, कुनै पनि वास्तविक उद्देश्यविना जीवन जिउँछन् र मृत्यु कुर्दै बस खाँदै र पिउँदै बस्छन्; त्यसकारण तिनीहरूले सत्यता पछ्याउने, मुक्ति पाउने, र परमेश्‍वरका अरू त्यस्तै मापदण्डहरू पूरा गर्ने कार्यमा झन्झन् रुचि गुमाउँदै जान्छन्, र यी कुराहरूलाई झन्झन् बढी घृणा र इन्कार गर्न थाल्छन्। तिनीहरूले आफ्‍नो खराब भाग्यलाई सत्यता नपछ्याउने र मुक्ति प्राप्त गर्ने नसक्ने कारण र आधारको रूपमा लिन्छन्। तिनीहरू आफूले सामना गर्ने परिस्थितिहरूमा आफ्‍नो भ्रष्ट स्वभाव वा नकारात्मक संवेगहरूलाई चिरफार गरेर आफूलाई चिन्‍ने र आफ्‍नो भ्रष्ट स्वभाव समाधान गर्ने गर्दैनन्, बरु आफूले सामना र अनुभव गर्ने हरेक व्यक्ति, घटना, र परिस्थितिमा तिनीहरूले आफ्‍नो भाग्य नै खराब छ भन्‍ने दृष्टिकोण प्रयोग गरेर प्रतिक्रिया जनाउँछन्, जसले गर्दा तिनीहरू निराशाको संवेगमा झन्झन् गहिरो गरी डुब्छन्। के यस्तै हुँदैन र? (हो।) त्यसोभए, मानिसहरूले आफ्‍नो भाग्य नै खराब छ भनी सोच्‍ने यो निराशाको संवेग सही हुन्छ कि हुँदैन? (यो सही हुँदैन।) यो कसरी सही हुँदैन? (मलाई लाग्छ यो संवेग अलिक उग्र किसिमको छ। तिनीहरू आफ्‍नो जीवनमा आइपर्ने सबै कुरालाई व्याख्या र सीमित गर्न आफ्‍नो खोटो भाग्यलाई अघि सार्छन्। तिनीहरूको जीवनमा कुनै घटना घट्दा, तिनीहरूले त्यसबारेमा मनन गरेर यी समस्याहरू किन पैदा हुन्छन् भन्‍नेबारे निष्कर्ष निकाल्दैनन्, न त तिनीहरूले कुनै खोजी वा चिन्तन नै गर्छन्। यो त परिस्थितिलाई लिने अत्यन्तै उग्र र हास्यास्पद तरिका हो।) परिस्थितिलाई लिने यो उग्र र हास्यास्पद तरिका कसरी पैदा हुन्छ? निराशाका यी संवेगहरूको मूल कारण के हो? (मलाई लाग्छ, यो संवेगको मूल कारण के हो भने, तिनीहरूले गलत मार्ग पछ्याइरहेका हुन्छन्, र तिनीहरूको पछ्याइको सुरुवाती बिन्दु नै गलत हुन्छ। तिनीहरूका केही बेकाबु इच्छाहरू हुन्छन्, तिनीहरूले सधैँ होड गरिरहेका र अरूसँग आफूलाई तुलना गरिरहेका हुन्छन्, र तिनीहरूले आफ्‍ना बेकाबु इच्छाहरू पूरा गर्न नसक्दा, तिनीहरूभित्रको यो नकारात्मक संवेग बाहिर निस्कन्छ।) तिमीहरूले यो समस्याको सार स्पष्ट रूपमा बुझेका छैनौ—मुख्य कुरा के हो भने “भाग्य” सम्‍बन्धी तिनीहरूको बुझाइ नै गलत छ। तिनीहरूले सधैँ राम्रो भाग्य खोजिरहेका हुन्छन् वा आफ्‍नो भाग्य यस्तो होस्, जसले गर्दा सबै कुरा सहजतासाथ र सजिलै अघि बढोस् भन्‍ने चाहिरहेका हुन्छन्। तिनीहरूले सधैँ मानिसहरूको भाग्यलाई हेरिरहेका हुन्छन्, र तिनीहरूले त्यस्तो कुरा पछ्याउन थालेपछि, तिनीहरूलाई के हुन्छ? तिनीहरूले फरक-फरक वातावरणमा जिइरहेका मानिसहरूलाई हेर्छन्, तिनीहरूले के खान्छन्, तिनीहरूले के लाउँछन्, र तिनीहरू के कुरामा रमाउँछन् त्यसलाई हेर्छन्, र त्यसपछि यसलाई तिनीहरूको आफ्‍नै अवस्थासँग तुलना गर्छन् र तिनीहरूको अवस्था हरेक हिसाबमा खराब छ, अरू सबै तिनीहरूभन्दा असल छन् भन्‍ने महसुस गर्छन्, त्यसकारण तिनीहरूले आफ्‍नो भाग्य खोटो छ भन्‍ने विश्‍वास गर्छन्। वास्तवमा, तिनीहरूको अवस्था खराब नै हुन्छ भन्‍ने छैन, तर तिनीहरूले सधैँ अरूसँग आफूलाई तुलना र मापन गरिरहेका हुन्छन्, सधैँ यो “भाग्य” को कुरा मनन र अवलोकन गर्दै यसैको अध्ययनमा घोरिइरहेका हुन्छन्। तिनीहरूले हरेक कुरा मापन गर्नको लागि भाग्य राम्रो छ कि खराब छ भन्‍ने दृष्टिकोण र विचार प्रयोग गर्छन् र तिनीहरूले सधैँ त्यहीअनुसार यतिसम्‍म मापन गरिरहन्छन् कि तिनीहरूले आफैलाई यसको बन्धनमा पारेर कुनामा कोचार्छन्, अनि तिनीहरूसँग अघि बढ्ने कुनै बाटो हुँदैन, र अन्ततः तिनीहरू पूरै नकारात्मकतामा डुब्छन्। कामकुराहरूको सार हेर्नुको सट्टा तिनीहरूले भइपरिआउने सबै कुराको बाहिरी रूप मापन गर्नको लागि भाग्य राम्रो छ कि खराब छ भन्‍ने दृष्टिकोण नै निरन्तर प्रयोग गर्छन्। यसो गरेर तिनीहरूले के गल्ती गरिरहेका हुन्छन्? तिनीहरूको विचार र दृष्टिकोण विकृत हुन्छ, र भाग्यसम्‍बन्धी तिनीहरूको विचार गलत हुन्छ। मानिसको भाग्य यति गहन हुन्छ कि कसैले पनि यसलाई स्पष्ट रूपमा बुझ्‍न सक्दैन। व्यक्तिको जन्‍म मिति वा ऊ जन्मेको ठीक समयले मात्रै उसको भाग्य राम्रो हुन्छ कि खराब भनेर इङ्गित गर्दैन—यो त एउटा रहस्य हो।

व्यक्तिको भाग्य के हुनेछ, यो राम्रो हुनेछ कि खराब हुनेछ भन्‍नेसम्बन्धी परमेश्‍वरको बन्दोबस्तलाई मान्छेको नाङ्गो आँखाले हेर्नु वा मापन गर्नु वा भाग्य बताउने व्यक्तिको नजरले हेर्नु हुँदैन, न त यस कुरालाई व्यक्तिले आफ्‍नो जीवनकालमा कति सम्पत्ति र वैभव पाउँछ, वा उसले कति धेरै कष्ट भोग्छ वा उसको भावी सम्भाव्यता, ख्याति र प्राप्तिको पछ्याइ सहज रूपमा अघि बढ्छ कि बढ्दैन भन्‍ने आधारमा मापन गर्नु नै हुन्छ। यसको बाबजुद पनि, आफ्‍नो भाग्य खराब छ भनेर भन्‍ने मानिसहरूले गर्ने गम्‍भीर गल्ती नै यही हो; अवश्य नै, यो अधिकांश मानिसले आफ्‍नो भाग्य असल छ कि खराब छ भनी मापन गर्न प्रयोग गर्ने तरिका पनि हो। त्यसोभए हामीले व्यक्तिको भाग्य असल छ कि खराब छ भनेर कसरी मापन गर्नुपर्छ? सांसारिक मानिसहरू यसलाई कसरी मापन गर्छन्? मुख्यतः तिनीहरू यसलाई व्यक्तिको जीवन सहज रूपमा अघि बढ्छ कि बढ्दैन, उसले सम्पत्ति र गौरव उपभोग गर्न पाउँछ कि पाउँदैन, उसले अरूको भन्दा उत्तम जीवन जिउन पाउँछ कि पाउँदैन, उसले आफ्‍नो जीवनमा कति धेरै कष्ट भोग्छ र कति धेरै आनन्द पाउन सक्छ, ऊ कति लामो समय जिउँछ, उसको करियर कुन प्रकारको छ, अनि त्यो परिश्रमले भरिएको छ कि आरामदायी र सजिलो छ भन्‍ने कुरामा आधारित गर्छन्—तिनीहरू कुनै व्यक्तिको भाग्य असल छ कि खराब छ भनेर मापन गर्न यी कुराहरू र थप कुराहरू प्रयोग गर्छन्। के तिमीहरू पनि यसरी नै मापन गर्छौ? (गर्छौँ।) त्यसोभए, जब तिमीहरूमध्ये धेरैजसोले सहज रूपमा अघि नबढ्ने कुरा सामना गर्छौ, जब समय कठिन हुन्छ, वा तिमीहरू अरूको भन्दा उत्तम जीवन जिउन पाउँदैनौ, तब तिमीहरूले पनि आफ्नो भाग्य खराब छ भनेर सोच्‍नेछौ, र तिमीहरू पनि दिक्दारीमा डुब्नेछौ। आफ्नो भाग्य खराब छ भनेर भन्‍नेहरूको भाग्य साँच्चै खराब नै हुन्छ भन्‍ने छैन, न त आफ्नो भाग्य राम्रो छ भन्‍नेहरूको भाग्य नै साँच्चै राम्रो हुन्छ भन्ने हो। भाग्य असल छ कि खराब छ भनेर वास्तवमा ठ्याक्कै कसरी मापन गर्नुपर्छ? तिमीहरूले परमेश्‍वरमा विश्‍वास गर्छौ भने तिमीहरूको भाग्य राम्रो छ, र परमेश्‍वरमा विश्‍वास गर्दैनौ भने तिमीहरूको भाग्य खराब छ—के यसो भन्‍नु सही हो? (सही नै हो भन्‍ने छैन।) तिमीहरू भन्छौ, “सही नै हो भन्‍ने छैन,” यसको मतलब परमेश्‍वरमा विश्‍वास गर्ने कतिपय मानिसहरूको भाग्य साँच्‍चै खराब छ र कतिपयको राम्रो छ। त्यसोभए, परमेश्‍वरमा विश्‍वास नगर्नेहरू कतिपयको पनि भाग्य राम्रो छ र कतिपयको चाहिँ खराब छ—के यसो भन्‍नु सही हो? (अहँ, त्यो गलत हो।) तिमीहरूले यसो भन्‍नुको कारण मलाई भन। किन यो गलत हो? (मलाई लाग्‍दैन कि व्यक्तिको भाग्य उसले परमेश्‍वरमा विश्‍वास गर्छ कि गर्दैन भन्‍ने कुरासँग सम्‍बन्धित हुन्छ।) ठीक भन्यौ; व्यक्तिको भाग्य राम्रो छ कि खराब छ भन्‍ने कुरा परमेश्‍वरमाथिको विश्‍वाससँग सम्‍बन्धित हुँदैन। त्यसोभए, यो केसँग सम्‍बन्धित हुन्छ? के यो मानिसहरूले हिँड्ने मार्ग वा तिनीहरूको खोजसँग सम्‍बन्धित हुन्छ? के कसैले सत्यता पछ्याउँछ भने उसको भाग्य असल हुने, र सत्यता पछ्याउँदैन भने उसको भाग्य खराब हुने हुन्छ र? मलाई भन त, के विधवाको भाग्य असल हुन्छ? सांसारिक दृष्टिकोणबाट हेर्दा, विधवाहरूको भाग्य खराब हुन्छ, र यदि तिनीहरू तीस वा चालीस काटेका विधवा भए भने, तिनीहरूको भाग्य साँच्‍चै खराब हुन्छ, र यो कुरा तिनीहरूलाई निकै गाह्रो हुन्छ! तर यदि कुनै विधवाले आफ्‍नो पति गुमाउनुको ठूलो कष्ट अनुभव गरेको परिणामस्वरूप परमेश्‍वरमा विश्‍वास गर्छे भने, के त्यसपछि पनि उसको भाग्य कठिन नै हुन्छ? (हुँदैन।) विधवा नभएकाहरू झनै सुखी जीवन जिइरहेका हुन सक्ने हुनाले, तिनीहरूका लागि सबै कुरा सहज रूपमा अघि बढिरहेको, तिनीहरूले धेरै साथ पाएको, राम्रो खान र लाउन पाएको, परिवारमा छोराछोरी र नातिनातिना भएको, कुनै कठिनाइ वा आत्मिक खाँचोविनाको सहज जीवन जिइरहेका हुन्छन्—तिनीहरू परमेश्‍वरमा विश्‍वास गर्दैनन्, र तिनीहरूलाई तैँले जसरी सुसमाचार प्रचार गर्न खोजे पनि तिनीहरूले परमेश्‍वरमा विश्‍वास गर्दैनन्। त्यसोभए, यी दुई प्रकारका मानिसहरू कोसँग राम्रो भाग्य हुन्छ? (विधवाको भाग्य राम्रो हुन्छ, किनभने उसले परमेश्‍वरमा विश्‍वास गरेकी हुन्छे।) देखिस् त, सांसारिक मानिसहरूले विधवाको भाग्य खराब हुन्छ भनेर सोच्‍ने हुनाले, र उसलाई धेरै कष्ट हुने हुनाले, उसले दिशा परिवर्तन गरेर फरक मार्ग पछ्याउन थाल्छे, अनि उसले परमेश्‍वरमा विश्‍वास गरेर उहाँलाई पछ्याउन थाल्छे—के यसको अर्थ उसले आशिषहरू पाइरहेकी छे भन्ने होइन र? (हो।) के उसको खराब भाग्य असल भाग्यमा परिवर्तन भएको छ? (छ।) के कुरा त्यही हो? यदि उसको भाग्य खराब छ भने, उसको जीवनको भाग्य सधैँ खराब हुनुपर्छ र त्यसलाई परिवर्तन गर्न सकिँदैन; अनि, यसलाई कसरी परिवर्तन गर्न सकिन्छ? के उसले परमेश्‍वरमा विश्‍वास गर्न थालेपछि उसको भाग्य परिवर्तन भएको हो? (होइन, उसको दृष्टिकोण परिवर्तन भएकाले यस्तो भएको हो।) उसले कामकुरालाई हेर्ने दृष्टिकोण परिवर्तन भएको हुन्छ; के त्यसोभए उसको आफ्‍नै भाग्यसम्‍बन्धी वस्तुगत तथ्य परिवर्तन भएको हुन्छ? (हुँदैन।) परमेश्‍वरमा विश्‍वास गर्नुभन्दा पहिले त्यो विधवाले विधवा नभएका महिलाहरूप्रति डाहा गर्थी, र यस्तो सोच्थी, “उसलाई हेर त, उसको भाग्य कस्तो राम्रो छ। उसको श्रीमान् छ, एउटा घर छ, र ऊ खुसी र सन्तुष्ट जीवन जिउँछे। उसले विधवा हुनुको पीडा भोग्दिन।” तैपनि परमेश्‍वरमा विश्‍वास गरेपछि उसले सोच्छे, “अहिले म परमेश्‍वरमा विश्‍वास गर्छु र परमेश्‍वरले मलाई उहाँलाई पछ्याउनको निम्ति छनौट गर्नुभएको छ, र मैले आफ्‍नो कर्तव्य निभाउन र सत्यता प्राप्त गर्न सक्छु। भविष्यमा म मुक्ति पाएर राज्यमा प्रवेश गर्न सक्छु। कति राम्रो मेरो भाग्य! ऊ विधवा त भएकी छैन, तर उसको भाग्य कस्तो छ? ऊ सधैँ जीवनमा आनन्द गर्ने, ख्याति, लाभ, र हैसियत पछ्याउने, आफ्‍नो करियरमा सफल हुने, र समृद्धि र सम्पत्तिमा रमाउने प्रयास गरिरहेकी हुन्छे, तर पछि जब उसको मृत्यु हुन्छ, ऊ नरक जान्छे। उसको भाग्य खराब छ। मेरो भाग्य उसको भन्दा राम्रो छ!” यसमा उसको दृष्टिकोण परिवर्तन भएको हुन्छ, तर उसका वस्तुगत तथ्यहरू परिवर्तन भएका हुँदैनन्। परमेश्‍वरमा विश्‍वास नगर्नेले अझै पनि यस्तो सोचिरहेकोकी हुन्छे, “हुँ! मेरो भाग्य तेरोभन्दा राम्रो छ! तँ विधवा होस्, तर म होइनँ। मेरो जीवन तेरोभन्दा राम्रो छ। मेरो भाग्य राम्रो छ!” तैपनि, परमेश्‍वरमा विश्‍वास गर्ने महिलाको नजरमा, उसको भाग्य राम्रो हुँदैन। यो परिवर्तन कसरी आयो? के विधवाको वस्तुगत वातावरण परिवर्तन भएको हुन्छ? (हुँदैन।) त्यसोभए उसको दृष्टिकोण कसरी परिवर्तन भयो? (कुनै कुरा असल हो कि खराब हो भनेर मापन गर्ने उनको मापदण्ड परिवर्तन भएर।) हो, विभिन्‍न कुरालाई कसरी मापन गर्ने र लिने भन्‍ने उसको दृष्टिकोण परिवर्तन भएको हुन्छ। ऊ विधवा नभएकी महिलाको भाग्य राम्रो हुन्छ भनेर सोच्‍ने व्यक्तिबाट उसको भाग्य खराब छ भन्‍ने व्यक्तिमा परिणत भई, र आफ्नो भाग्य खराब छ भनी सोच्‍ने व्यक्तिबाट आफ्नो भाग्य असल छ भन्‍ने व्यक्तिमा परिवर्तन भई। यी दुई दृष्टिकोणहरू पहिलेको भन्दा पूरै फरक छन्, ती पूर्ण रूपमा बदलिएका छन्। यसको कारण के हो? यहाँ वस्तुगत तथ्य र वातावरण बदलिएको छैन, तब कसरी उसको दृष्टिकोण बदलियो? (सत्यता र सकारात्मक कुराहरू स्विकारेपछि, उनले अहिले असल वा खराब कुराहरू मापन गर्ने आफ्‍नो दृष्टिकोणमा सही मापदण्ड लागू गर्छिन्।) उसको दृष्टिकोण परिवर्तन भएको छ, तर के वास्तविक तथ्य परिवर्तन भएको हुन्छ? (हुँदैन।) त्यो विधवा अझै पनि विधवा नै हुन्छे, र खुसीसाथ जिइरहेकी महिला अझै पनि खुसीसाथ नै जिइरहेकी हुन्छे—वास्तविक तथ्यमा कुनै परिवर्तन आएको हुँदैन। त्यसोभए, अन्त्यमा कसको भाग्य असल र कसको भाग्य खराब हुन्छ? के तिमीहरू व्याख्या गर्न सक्छौ? त्यो विधवाले आफ्‍नो भाग्य खराब छ भनेर सोच्‍ने गर्थी, र यसको एउटा कारण उसको जिउने वस्तुगत परिस्थिति थियो, र अर्कोचाहिँ त्यो वस्तुगत वातावरणले पैदा गरेको उसको विचार र दृष्टिकोण थियो। उसले परमेश्‍वरमा विश्‍वास गरेपछि, र परमेश्‍वरका वचनहरू पढेर केही सत्यता बुझेपछि, उसको विचार पनि सँगसँगै बदलियो, र उसको दृष्टिकोण फरक बन्यो। त्यसकारण, परमेश्‍वरमा विश्‍वास गरेपछि, ऊ आफूलाई खराब भाग्य भएको व्यक्तिको रूपमा हेर्दिन, बरु असल भाग्य भएको व्यक्तिको रूपमा हेर्छे, किनभने उसले परमेश्‍वरको काम स्विकार्ने मौका पाएकी छे, र उसले सत्यता बुझ्‍न र मुक्ति पाउन सक्छे—यो परमेश्‍वरले पूर्वनिर्धारित गर्नुभएको कुरा हो, र ऊ अधिक आशिषित हुन्छे। परमेश्‍वरमा विश्‍वास गरेपछि, ऊ सत्यता पछ्याउनमा मात्रै ध्यान दिन्छे, जुन उसले पहिले पछ्याएको लक्ष्यभन्दा फरक हो। उसको जिउने अवस्था, जिउने वातावरण, र जीवन स्तर लगभग पहिलेको जस्तै र केही नबदलिएको अवस्थामा भए पनि, उसको दृष्टिकोण परिवर्तन भएको हुन्छ। तर वास्तवमा, परमेश्‍वरमा विश्‍वास गरेको कारण के उसले साँच्‍चै राम्रो भाग्य पाएकी हुन्छे त? त्यस्तो हुन्छ नै भन्‍ने हुँदैन। यति मात्र हो, उसले अहिले परमेश्‍वरमा विश्‍वास गर्छे, आशा पाएकी छे, हृदयमा केही सन्तुष्टि पाएकी छे, उसले पछ्याइरहेको उद्देश्य बदलिएको छ, कामकुराहरूबारे उसको दृष्टिकोण फरक भएको छ, त्यसैले उसको अहिलेको जिउने वातावरणले उसलाई खुसी, सन्तुष्ट, हर्षित र शान्तिपूर्ण तुल्याउँछ। उसलाई अहिले आफ्नो भाग्य एकदमै असल छ, विधवा नभएकाहरूको भाग्यभन्दा धेरै राम्रो छ भन्‍ने महसुस हुन्छ। अहिले मात्रै उसलाई आफ्नो भाग्य खराब छ भनेर विश्‍वास गर्दै उसले पहिले लिएको दृष्टिकोण गलत थियो भन्‍ने महसुस भएको छ। यसबाट तिमीहरूले के देख्‍न सक्छौ? के “असल भाग्य” र “खराब भाग्य” भन्‍ने चीज हुन्छ र? (हुँदैन।) अहँ, हुँदैन।

परमेश्‍वरले धेरै पहिले नै मानिसहरूको भाग्य पूर्वनिर्धारित गर्नुभएको छ, र ती अपरिवर्तनीय छन्। यो “असल भाग्य” र “खराब भाग्य” व्यक्तिपिच्छे फरक-फरक हुन्छन्, र ती कुरा वातावरणमा र मानिसहरूले कस्तो महसुस गर्छन् र के पछ्याउँछन् भन्‍ने कुरामा निर्भर हुन्छन्। त्यसकारण कसैको भाग्य असल पनि हुँदैन र खराब पनि हुँदैन। तैँले साह्रै कठिन जीवन जिउन सक्छस्, तर तैँले यस्तो सोच्‍न सक्छस्, “म उच्‍च जीवन जिउने प्रयास गरिरहेको छैनँ। पुग्दो खान र लाउन पाए म त्यसैमा खुसी हुन्छु। जीवनमा हर-कसैले कष्ट भोग्‍नुपर्छ। सांसारिक मानिसहरूले भन्छन्, ‘वर्षा नभई इन्द्रेनी देखिन्‍न’, त्यसकारण दुःख-कष्टमा पनि मूल्य हुन्छ। यो त्यति खराब कुरा होइन, र मेरो भाग्य खराब छैन। माथिको स्वर्गले मलाई केही पीडा, केही परीक्षा, र केही सङ्कष्ट दिएको छ। यो किन हो भने उहाँ मलाई निकै सम्‍मान गर्नुहुन्छ। यो राम्रो भाग्य हो!” कतिपय मानिसहरू कष्ट भोग्‍नु खराब कुरा हो, र यसको अर्थ तिनीहरूको भाग्य खराब छ, र जीवन कष्टरहित, आराम र सहज छ भने मात्रै तिनीहरूको भाग्य राम्रो हुन्छ भन्‍ने सोच्छन्। गैरविश्‍वासीहरू यसलाई “विचारको कुरा” भन्छन्। परमेश्‍वरका विश्‍वासीहरूले “भाग्य” सम्‍बन्धी यो विषयलाई कसरी लिन्छन्? के हामी “असल भाग्य” वा “खराब भाग्य” भनेर कुरा गर्छौँ? (गर्दैनौँ।) हामी यस्ता कुराहरू गर्दैनौँ। मानौँ, तैँले परमेश्‍वरमा विश्‍वास गर्ने हुनाले तेरो भाग्य राम्रो छ, तर त्यसपछि यदि तैँले आफ्‍नो विश्‍वासमा सही मार्ग पछ्याउँदैनस्, र तँलाई दण्डित, खुलासा गरियो र हटाइयो भने, के त्यसको अर्थ तेरो भाग्य राम्रो छ भन्‍ने हुन्छ कि नराम्रो? यदि तँ परमेश्‍वरमा विश्‍वास गर्दैनस् भने, तँलाई खुलासा गरिने वा हटाइने सम्‍भावनै हुँदैन। गैरविश्‍वासीहरू र धर्मका मानिसहरूले मानिसहरूलाई खुलासा गर्ने वा चिन्‍नेबारेमा कुरा गर्दैनन्, र तिनीहरूले मानिसहरूलाई सफाइ गर्ने वा हटाउनेबारेमा पनि कुरा गर्दैनन्। मानिसहरूले परमेश्‍वरमा विश्‍वास गर्न सके भने, तिनीहरूको भाग्य राम्रो छ भन्‍ने हुन्छ, तर यदि अन्त्यमा तिनीहरूलाई दण्ड भयो भने, के त्यसको अर्थ तिनीहरूको भाग्य खराब छ भन्‍ने हुन्छ? एक क्षण तिनीहरूको भाग्य असल हुन्छ, र अर्को क्षण खराब हुन्छ—तर खासमा त्यो कस्तो हो, असल कि खराब? कुनै व्यक्तिको भाग्य असल छ कि छैन भन्‍ने कुरा मूल्याङ्कन गर्न सकिने कुरा होइन, र मानिसहरूले यो कुरा मूल्याङ्कन गर्नै सक्दैनन्। यो सबै परमेश्‍वरले गर्नुहुने कुरा हो र परमेश्‍वरले बन्दोबस्त गर्नुहुने सबै कुरा असल हुन्छन्। यति मात्र हो, हरेक व्यक्तिको भाग्यको दिशा, वा तिनीहरूको वातावरण, र तिनीहरूले सामना गर्ने मानिसहरू, घटनाहरू, र परिस्थितिहरू, र आफ्‍नो जीवनकालमा तिनीहरूले अनुभव गर्ने जीवन मार्ग फरक-फरक हुन्छन्; यी कुराहरू व्यक्तिपिच्छे फरक-फरक हुन्छन्। हरेक व्यक्ति जिउने वातावरण र तिनीहरू हुर्कने-बढ्ने वातावरण दुवै परमेश्‍वरले नै तय गर्नुभएको हुन्छ, तर ती दुवै वातावरण पूरै फरक हुन्छन्। हरेक व्यक्तिले आफ्‍नो जीवनकालमा अनुभव गर्ने कुराहरू पूरै फरक हुन्छन्। तथाकथित कुनै असल भाग्य वा खराब भाग्य भन्‍ने कुरै हुँदैन—यो सब परमेश्‍वरले नै मिलाउनुभएको, र परमेश्‍वरले नै गर्नुभएको हुन्छ। यदि हामीले यो सब परमेश्‍वरले नै गर्नुभएको हो भन्‍ने दृष्टिकोणले हेर्‍यौँ भने, परमेश्‍वरले गर्नुहुने हरेक कुरा असल र सही हुन्छ; यति मात्र हो, मानिसहरूको अभिरुचि, भावना र छनौटहरूको दृष्टिकोणबाट, कतिपय मानिसहरूले सहज जीवन जिउन रोज्दै, ख्याति, लाभ, र असल प्रतिष्ठा रोज्छन्, र संसारको समृद्धि प्राप्त गर्न, अनि आफ्नो जीवन आफै सम्हाल्न रोज्छन्। यसको अर्थ तिनीहरूको भाग्य राम्रो छ, र जीवनभरि सामान्य र असफल भएर जिउनु, समाजको तल्‍लो स्तरमा जिउनु खराब भाग्य हो भन्‍ने तिनीहरूलाई लाग्छ। सांसारिक कुराहरू पछ्याउने र संसारमा जिउन खोज्ने गैरविश्‍वासी र सांसारिक मानिसहरूको दृष्टिकोणबाट हेर्दा, विभिन्‍न कुराहरू यस्तै देखिन्छन्, र असल भाग्य र खराब भाग्यको विचार यसरी नै पैदा भएको हुन्छ। असल भाग्य र खराब भाग्यको विचार भाग्यसम्‍बन्धी मान्छेको सङ्कीर्ण बुझाइ र सतही अनुभूतिबाट, अनि मानिसहरूले कति भौतिक कष्ट भोग्छन्, तिनीहरूलाई कति आनन्द हुन्छ, र तिनीहरूले कति ख्याति र लाभ प्राप्त गर्छन्, र यस्तै अन्य कुराहरूसम्‍बन्धी तिनीहरूको मूल्याङ्कनबाट मात्रै पैदा भएको हुन्छ। वास्तवमा, मान्छेको भाग्यप्रतिको परमेश्‍वरको बन्दोबस्त र सार्वभौमिकताको दृष्टिकोणद्वारा हामीले यसलाई हेर्‍यौँ भने, असल भाग्य वा खराब भाग्य भनेर व्याख्या नै गरिँदैन। के यो सही होइन र? (हो।) यदि तैँले मान्छेको भाग्यलाई परमेश्‍वरको सार्वभौमिकताको दृष्टिकोणले हेर्छस् भने, परमेश्‍वरले गर्नुहुने सबै कुरा असल हुन्छ, र ती कुराहरू नै हरेक व्यक्तिलाई चाहिने कुरा हुन्छन्। यस्तो किन हुन्छ भने, विगत र वर्तमान जीवनमा कारण र प्रभावले भूमिका खेलेको हुन्छ, ती कुराहरू परमेश्‍वरले पूर्वनिर्धारित गर्नुभएको हुन्छ, ती कुराहरूमाथि परमेश्‍वरको सार्वभौमिकता हुन्छ, र परमेश्‍वरले नै ती कुराहरूको योजना र बन्दोबस्त गर्नुभएको हुन्छ—मानवजातिसँग कुनै विकल्‍प हुँदैन। यदि हामीले यो दृष्टिकोणले हेर्‍यौँ भने, मानिसहरूले आफ्‍नो भाग्यलाई असल वा खराब भनेर मूल्याङ्कन गर्नु हुँदैन, होइन र? यदि मानिसहरूले यस विषयमा त्यत्तिकै मूल्याङ्कन गर्छन् भने, के तिनीहरूले भयानक गल्ती गरिरहेका हुन्‍नन् र? के तिनीहरूले परमेश्‍वरको योजना, बन्दोबस्त, र सार्वभौमिकताको मूल्याङ्कन गर्ने गल्ती गरिरहेका हुँदैनन् र? (हुन्छन्।) अनि, के त्यो गल्ती गम्‍भीर गल्ती होइन र? के यसले तिनीहरूले जीवनमा हिँड्ने मार्गलाई असर गर्दैन र? (गर्छ।) त्यसोभए, त्यो गल्तीले तिनीहरूलाई विनाशतर्फ लैजान्छ।

मानिसहरूको नियतिमाथि परमेश्‍वरको सार्वभौमिकता र प्रबन्धको कुरा आउँदा तिनीहरूले के गर्नुपर्छ? (परमेश्‍वरका योजनाबद्ध कार्य र प्रबन्धहरूमा समर्पित हुनुपर्छ।) सुरुमा, तैँले सृष्टिकर्ताले किन तेरा लागि यस्तो नियति र जिउने वातावरण प्रबन्ध गर्नुभयो, किन उहाँले तँलाई निश्‍चित कुराहरू सामना र अनुभव गर्ने तुल्याउनुहुन्छ, र तेरो नियति किन यस्तो छ भनेर खोजी गर्नुपर्छ। यसबाट, तैँले तेरो हृदयले केको तृष्णा गर्छ र यसलाई केको खाँचो छ भन्‍ने कुरा बुझ्‍नुपर्छ, र परमेश्‍वरको सार्वभौमिकता र प्रबन्धहरू जान्नुपर्छ। तैँले यी कुराहरू बुझेपछि र जानेपछि, तैँले गर्नुपर्ने भनेको अवज्ञाकारी नहुनु, आफ्नै छनोटहरू नगर्नु, इन्कार नगर्नु, प्रतिरोधी नबन्नु, वा उम्कने प्रयास नगर्नु हो—अवश्य नै, परमेश्‍वरसँग मोलतोल गर्ने प्रयास नगर्नु पनि हो। बरु, तँ समर्पित हुनुपर्छ। तँ किन समर्पित हुनुपर्छ? तँ सृजित प्राणी भएकोले, तैँले आफ्‍नो नियति आफै योजनाबद्ध गर्न र यसमाथि सार्वभौमिकता राख्‍न सक्दैनस्। तेरो नियतिमाथि अन्तिम निर्णय परमेश्‍वरकै हुन्छ। तेरो नियतिको अगाडि, तँ निष्क्रिय छस् र तैँले कुनै छनोट गर्न सक्दैनस्। तैँले गर्नुपर्ने एउटै काम भनेको समर्पित हुनु हो। तैँले आफ्‍नो नियतिको बारेमा आफ्‍नै छनौटहरू गर्नु वा यसबाट तर्किनु हुँदैन, तैँले परमेश्‍वरसँग मोलतोल गर्नु हुँदैन, र तैँले प्रतिरोधी महसुस गर्नु वा गुनासो गर्ने गर्नु हुँदैन। विशेष गरी, तैँले अवश्य नै यस्तो कुरा बोल्‍नु हुँदैन, “परमेश्‍वरले मेरो लागि तय गर्नुभएको नियति खराब छ। यो दयनीय र अरूको नियतिभन्दा खराब छ,” वा “मेरो नियति खराब छ र म खुसी वा सम्‍पन्‍नतामा रमाउन पाउँदिनँ। परमेश्‍वरले मेरो लागि सबै कुरा नराम्ररी बन्दोबस्त गर्नुभएको छ।” यी आलोचनाका शब्‍दहरू हुन् र ती बोलेर, तँ आफ्‍नो स्थानभन्दा बाहिर गइरहेको छस्। यी शब्‍दहरू सृष्टि गरिएको प्राणीले बोल्‍नुपर्ने शब्‍दहरू होइनन् र यो सृष्टि गरिएको प्राणीमा हुनुपर्ने दृष्टिकोण वा मनोवृत्ति होइन। बरु, तैँले नियतिसम्‍बन्धी यस्ता विभिन्‍न गलत बुझाइ, परिभाषा, दृष्टिकोण, र ज्ञानहरू त्याग्‍नुपर्छ। यसको साथै, परमेश्‍वरले तय गर्नुभएको तेरो नियतिको रूपमा आइपर्ने सबै कुराहरूमा समर्पित हुन तैँले सही मनोवृत्ति र अडान अपनाउनुपर्छ। तैँले प्रतिरोध गर्नु हुँदैन, र तैँले निराश भएर स्वर्ग निष्पक्ष छैन, परमेश्‍वरले तेरो लागि सबै कुरा नराम्ररी बन्दोबस्त गर्नुभएको छ, र तँलाई सर्वोत्कृष्ट कुरा दिनुभएको छैन भनेर गुनासो गर्नु हुँदैन। नियतिको मामला आउँदा, सृजित प्राणीहरूसँग छनोट गर्ने कुनै अधिकार हुँदैन। परमेश्‍वरले तँलाई यस्तो दायित्व दिनुभएन र यस प्रकारको अधिकार पनि प्रदान गर्नुभएन। त्यसकारण, तैँले छनोट गर्ने, परमेश्‍वरसँग बहस गर्ने, वा उहाँसँग थप माग राख्ने प्रयास गर्नु हुँदैन। परमेश्‍वरका प्रबन्धहरू जेसुकै भए पनि, तैँले सोही अनुरूप आफूलाई समायोजन गर्नुपर्छ र तिनको सामना गर्नुपर्छ। तैँले परमेश्‍वरले जे प्रबन्ध गर्नुभएको छ, त्यसैलाई सामना गर्नुपर्छ र अनुभव गर्ने अनि अनुभूत गर्ने प्रयास गर्नुपर्छ। परमेश्‍वरले तेरा लागि प्रबन्ध गर्नुभएको तैँले अनुभव गर्नुपर्ने सब थोकमा तँ पूर्णतः समर्पित हुनुपर्छ। तँ परमेश्‍वरले तेरा लागि प्रबन्ध गर्नुभएको नियतिअनुसार चल्नुपर्छ। यदि तँलाई कुनै कुरा मन परेन भने पनि, वा त्यसले गर्दा तैँले कष्ट भोग्नुपरे पनि, वा त्यसले तेरो गरिमा र चरित्रलाई चुनौती दिए र दमन गरे पनि, त्यो तैँले अनुभव गर्नुपर्ने कुरा, र परमेश्‍वरले तेरा लागि योजनाबद्ध र प्रबन्ध गर्नुभएको कुरा भएसम्म, तँ त्यसमा समर्पित हुनुपर्छ, र तैँले कुनै छनोट गर्न सक्दैनस्। मानिसहरूको नियति परमेश्‍वरले नै प्रबन्ध गर्नुभएकोले र तीमाथि उहाँकै सार्वभौमिकता हुने भएकाले, उहाँका लागि ती मोलतोल गर्न नसकिने कुरा हुन्। त्यसैले, यदि मानिसहरू समझदार छन् र तिनीहरूसँग सामान्य मानवताको समझ छ भने, तिनीहरूले सधैँ आफ्नो नियति खराब छ भनेर वा आफूबारे यो वा त्यो कुरा असल छैन भनेर गुनासो गर्नु हुँदैन; आफ्‍नो नियति खराब लागेकोले, तिनीहरूले आफ्‍नो कर्तव्य, जीवन, तिनीहरूले परमेश्‍वरमाथिको आफ्‍नो विश्‍वासमा हिँड्ने मार्ग, परमेश्‍वरले प्रबन्ध गर्नुभएका सबै परिस्थितिहरू, वा मानिसबाट गर्नुभएका मागहरूलाई दिक्दार मनोवृत्तिका साथ व्यवहार गर्नु हुँदैन। यस्तो दिक्दारी सरल वा क्षणिक विद्रोह होइन, न त यो भ्रष्ट स्वभावको क्षणिक प्रकटीकरण नै हो, यो भ्रष्ट स्थितिको प्रकटीकरण त झनै होइन। बरु, यो त परमेश्‍वर विरुद्धको मौन प्रतिरोध हो, र परमेश्‍वरले तिनीहरूका लागि प्रबन्ध गर्नुभएको नियतिप्रतिको असन्तुष्टिबाट पैदा भएको मौन प्रतिरोध हो। यो एउटा सरल नकारात्मक संवेग मात्रै हो, तैपनि यसले मानिसहरूमा ल्याउने परिणामहरू भ्रष्ट स्वभावले ल्याउने परिणामहरूभन्दा गम्‍भीर हुन्छन्। यसले तँलाई आफूले पूरा गर्नुपर्ने कर्तव्यप्रित, र आफ्‍नो दैनिक जीवन र जीवन यात्राप्रति सकारात्मक र सही मनोवृत्ति अपनाउनबाट रोक्‍ने मात्रै होइन, तर, अझै गम्‍भीर रूपमा यसले तँलाई दिक्दारीले नष्ट हुनेसमेत तुल्याउन सक्नेछ। त्यसकारण, यदि तँ बुद्धिमान्‌ मानिस होस् भने, तैँले आफ्ना भ्रामक दृष्टिकोण परिवर्तन गर्न, परमेश्‍वरका वचनहरूअनुरूप आत्मचिन्तन गर्न र आफूलाई चिन्न पुग्न, र के कुराले तँलाई तेरो भाग्य खराब छ भनेर विश्‍वास गर्ने बनाएको छ भन्ने कुरा हेर्न हतारिनुपर्छ; तैँले कुन-कुन तरिकाले तेरो गरिमामा हानि भएको छ वा तेरो हृदयमा चोट पुगेको छ, जसले गर्दा तँ आफ्‍नो भाग्य खराब छ भनी महसुस गराउने जस्ता नकारात्मक विचारहरू उत्पन्न गराएको छ, जसले तँलाई आजको दिनसम्‍म पनि निको हुन नसक्‍ने गरी दिक्दारीको नकारात्मक संवेगमा पारेको छ भनेर हेर्नुपर्छ। यो तैँले चिन्तन र जाँच गर्नुपर्ने मामला हो। कतिपय मामिलाहरूले तिमीहरूको हृदयमा जरा गाडिसकेका हुन सक्छन्, वा कसैले तेरो आत्मसम्‍मानमा चोट पुर्‍याउने किसिमको घृणित कुरा बोलेको हुन सक्छ, र यसले तँलाई तेरो भाग्य खराब छ भन्‍ने महसुस गराएर तँ निराशामा परेको हुन सक्छस्; वा सायद तेरो जीवनमा वा तँ हुर्कने क्रममा, शैतानको वा संसारको कुनै विचार वा दृष्टिकोणले तँलाई उक्साएर तँमा भाग्यसम्‍बन्धी यो गलत बुझाइ आएको र तँसँग असल भाग्य छ कि खराब भाग्य छ भन्‍ने कुरामा अत्यन्तै संवेदनशील बनाएको हुन सक्छ; वा सायद कुनै बेला अत्यन्तै चित्त दुख्‍ने कुराको अनुभव गरेको कारण, तँ आफ्‍नो भाग्यबारे निकै गम्‍भीर र संवेदनशील बनेको हुन सक्छस्, र त्यसपछि तँ आफ्‍नो भाग्य बदल्नप्रति अत्यन्तै जोसिलो र समर्पित भएको हुन सक्छस्—यी सब कुराहरू तैँले जाँच्‍नुपर्ने कुराहरू हुन्। तैपनि, तैँले यी कुराहरू जे-जसरी जाँच गरे पनि, तैँले अन्तिममा बुझ्‍नुपर्ने कुरा यही हो: तैँले आफ्‍नो भाग्य मापन गर्न भाग्य असल हो कि खराब हो भन्‍ने विचार र दृष्टिकोणहरू प्रयोग गर्नु हुँदैन। व्यक्तिको जीवनको नियति परमेश्‍वरको हातको पकडमा हुन्छ र परमेश्‍वरले धेरै पहिले नै यसको प्रबन्ध गरिसक्नुभएको थियो; यो मानिसहरूले परिवर्तन गर्न सक्‍ने कुरा होइन। तर, व्यक्ति आफ्‍नो जीवनकालमा कस्तो मार्गमा हिँड्छ र उसले मूल्यवान् जीवन जिउँछ कि जिउँदैन भन्‍ने कुराहरूचाहिँ मानिसहरू आफैले छनोट गर्न सक्ने विकल्पहरू हुन्। तैँले मूल्यवान् जीवन जिउने, मूल्यवान् कुराहरूका निम्ति आफ्‍नो जीवन जिउने, सृष्टिकर्ताका योजना र व्यवस्थापनका लागि जिउने, र मानवजातिको जायज अभियानका लागि जिउने छनोट गर्न सक्छस्। अवश्य नै, तैँले सकारात्मक कुराहरूका लागि नजिउने, र बरु ख्याति र लाभ, आधिकारिक कार्यक्षेत्र, पैसा, र सांसारिक प्रचलन पछ्याउनका निम्ति जिउने छनोट पनि गर्न सक्छस्। तैँले कुनै मूल्य नभएको जीवन जिउने छनौट गर्न र जिउँदो लासझैँ बन्‍न सक्छस्। यी सबै तैँले छनोट गर्न सक्‍ने कुराहरू हुन्।

यसरी सङ्गति गरिसकेपछि, तिमीहरूले के बुझ्यौ, मेरो भाग्य खोटो छ भनेर सधैँ भनिरहने मानिसहरूको सोच र दृष्टिकोण सही छ कि गलत छ? (गलत छ।) स्पष्टै छ, यी मानिसहरू चरमताको दलदलमा फसेका हुनाले दिक्दारी अनुभव गर्छन्। तिनीहरूमा चरम सोच र दृष्टिकोणहरू हुने हुनाले यो चरम दिक्दारी हुन्छ, त्यसैले तिनीहरूले न त जीवनमा आइपर्ने कुराहरू सही रूपमा सामना गर्न सक्छन्, र तिनीहरू मानिसहरूसँग सामान्य ढङ्गमा हुनुपर्ने कार्यहरूलाई प्रयोगमा ल्याउन सक्दैनन्, न त सृजित प्राणीको कर्तव्य, जिम्‍मेवारी वा दायित्व नै सामान्य तरिकामा निर्वाह गर्न सक्छन्। त्यसकारण, तिनीहरू पनि हामीले पछिल्लो सङ्गतिमा छलफल गरेका विभिन्‍न प्रकारका नकारात्मक संवेगमा डुब्‍ने मानिसहरूजस्तै हुन्। आफ्‍नो भाग्य खोटो छ भनेर सोच्‍ने ती मानिसहरूले परमेश्‍वरमा विश्‍वास गरे पनि, र विभिन्‍न कुरा त्याग्‍न, आफूलाई अर्पित गर्न र परमेश्‍वरलाई पछ्याउन सक्‍ने भए पनि, तिनीहरूले परमेश्‍वरको घरमा स्वतन्त्र, मुक्त र ढुक्‍क भएर आफ्‍नो कर्तव्य निर्वाह गर्न सक्दैनन्। किन तिनीहरूले यसो गर्न सक्दैनन्? किनभने तिनीहरूले आफूभित्र कैयौँ चरम र अस्वाभाविक विचार र दृष्टिकोणहरू बोकेर हिँड्छन्, जसले गर्दा तिनीहरूमा चरम संवेगहरू पैदा हुन्छन्। यी चरम संवेगहरूले गर्दा विभिन्‍न कुराहरू मूल्याङ्कन गर्ने तिनीहरूको तरिका, तिनीहरूको सोच्‍ने शैली, र हेर्ने दृष्टिकोण चरम, गलत र विकृत तर्कहरूबाट आएको हुन्छ। तिनीहरू समस्या र मानिसहरूलाई यस चरम र गलत दृष्टिकोणबाट हेर्छन्, फलस्वरूप, तिनीहरू जिउँदा, मानिस र कामकुराहरूलाई हेर्दा, र आफूलाई आचरणमा ढाल्दा र कार्य गर्दा बारम्बार आफूलाई यस नकारात्मक संवेगको असर र प्रभावमा पार्छन्। अन्त्यमा, तिनीहरू जसरी जिए पनि एकदमै थकित देखिन्छन्, र तिनीहरूले परमेश्‍वरमाथिको आफ्नो विश्‍वास र सत्यता पछ्याइका लागि कुनै उत्साह जुटाउन सक्दैनन्। तिनीहरूले आफ्नो जीवन जसरी जिउन रोजे पनि, आफ्नो कर्तव्य सकारात्मक वा सक्रिय रूपमा निर्वाह गर्न सक्दैनन्, र तिनीहरूले धेरै वर्षदेखि परमेश्‍वरमा विश्‍वास गर्दै आएका भए तापनि, कहिल्यै आफ्नो सम्पूर्ण हृदय र मनले आफ्नो कर्तव्य निर्वाह गर्नमा वा मानकअनुरूप हुने तरिकाले आफ्नो कर्तव्य निर्वाह गर्नमा ध्यान केन्द्रित गर्दैनन्, र अवश्य नै, झन् तिनीहरूले सत्यता पछ्याउनु वा सत्यता सिद्धान्तहरूअनुसार अभ्यास गर्नु त परको कुरा हो। यो किन हुन्छ? अन्तिम विश्लेषण गर्दा, किनभने तिनीहरू सधैँ आफ्नो भाग्य खराब छ भनी सोच्छन्, र यसले गर्दा तिनीहरूलाई गहन रूपमा दिक्दारी हुन्छ। तिनीहरू पूर्ण रूपमा हताश, शिथिल, जिउँदो लासजस्ता, कुनै जीवन्तता नभएका, सकारात्मक वा आशावादी व्यवहार नदेखाउने बन्छन्, झन् तिनीहरूमा आफ्नो कर्तव्य, आफ्ना जिम्मेवारीहरू, र आफ्ना दायित्वहरूप्रति आफूमा हुनुपर्ने भक्ति अर्पण गर्ने कुनै सङ्कल्प वा दृढता हुनु त परै जाओस्। बरु, तिनीहरू दिनदिनै झाराटारुवा मनोवृत्तिले मन नलागी-नलागी सङ्घर्ष गर्छन्, र आफ्ना दिनहरू यसरी अन्योल तरिकामा, मानसिक जडतामा, र यहाँसम्म कि यसबारे केही पनि महसुस नगरीकनै बिताउँछन्। यसरी कति समय अल्याङटल्याङ गर्दै अघि बढ्ने हो, त्यो तिनीहरूलाई थाहै हुँदैन। अन्त्यमा, तिनीहरूसँग आफूलाई यसो भन्दै सम्झाउनु बाहेक अरू कुनै उपाय हुँदैन, “अहो, म जति सक्छु त्यति लामो समयसम्‍म अल्याङटल्याङ गर्दै अघि बढिरहनेछु। यदि एक दिन म अघि बढ्नै नसक्‍ने अवस्थामा पुगेँ, र मण्डलीले मलाई निष्कासित गर्न र हटाउन चाहन्छ भने, तिनीहरूले मलाई केवल हटाउनु पर्छ। म आफ्नो खराब भाग्यबारे के गर्न सक्छु?” हेर् त, तिनीहरू बोल्नमा समेत सुस्त छन्। यस दिक्दारीले सामान्य मनस्थिति उत्पन्न गराउँछ मात्रै होइन, तर अझै महत्त्वपूर्ण, यसले मानिसहरूको सोच, हृदय, र तिनीहरूको पछ्याइमा पनि विनाशकारी असर पार्छ। यदि तँ आफ्‍नो दिक्दारीलाई समयमै र तुरुन्तै परिवर्तन गर्न सक्दैनस् भने, त्यसले तेरो पूरै जीवनलाई असर गर्नेछ मात्रै होइन, तर तेरो जीवन नष्ट गरेर तँलाई मृत्युमा समेत पुर्‍याउँछ। परमेश्‍वरमा विश्‍वास गरे पनि, तैँले सत्यता र मुक्ति पाउन सक्‍नेछैनस्, र अन्त्यमा, तँ नष्ट हुनेछस्। त्यसैले, आफ्‍नो भाग्य खराब छ भनेर विश्‍वास गर्नेहरू अहिले नै बिउँझनुपर्छ; यसरी आफ्‍नो भाग्य असल छ कि खराब छ भनेर सधैँ हेर्नु, सधैँ कुनै प्रकारको भाग्यको पछि लाग्‍नु, सधैँ आफ्‍नो भाग्यको चिन्ता गर्नु—यो काम राम्रो होइन। सधैँ आफ्‍नो भाग्यलाई अत्यन्तै गम्‍भीरतासाथ लिएमा, सानोतिनो बाधा वा निराशा सामना गर्दा, वा असफलता, बाधाव्यवधान, वा अपमान सामना गर्दा पनि, तैँले तुरुन्तै यो कुरा तेरो आफ्‍नै खराब भाग्यले गर्दा भएको हो, र यो तेरो आफ्‍नै दुर्भाग्यले गराएको हो भनेर विश्‍वास गरिहाल्छस्। त्यसैले, तैँले आफूलाई तँ खोटो भाग्यवाल होस्, तँसँग अरूको जस्तो राम्रो भाग्य छैन भनेर बारम्‍बार स्मरण गराइरहन्छस्, र तँ निराशाको संवेगले घेरिएर, बाँधिएर, अनि गिजोलिएर उम्कनै नसक्‍ने गरी आफूलाई बारम्‍बार निराशामा डुबाइरहन्छस्। यो निकै डरलाग्दो र खतरनाक कुरा हो। निराशाको यो संवेगले तँलाई थप अहङ्कारी वा छली बनाउने नभए पनि, वा तँमा दुष्टता, वा कठोरता, वा अरू त्यस्तै भ्रष्ट स्वभाव प्रकट गराउने नभए पनि; यसले तँलाई भ्रष्ट स्वभाव प्रकट गरेर परमेश्‍वरको अवज्ञा गर्ने, वा भ्रष्ट स्वभाव प्रकट गरेर सत्यता सिद्धान्तहरू उल्‍लङ्घन गर्ने, वा बाधाव्यवधान ल्याउने, वा दुष्कर्महरू गर्ने अवस्थामा पुर्‍याउने नभए पनि, सारको हिसाबमा हेर्दा, निराशाको यो संवेग वास्तविकताप्रतिको मानिसहरूको असन्तुष्टिको सबैभन्दा गम्‍भीर प्रकटीकरण हो। सारको हिसाबमा, वास्तविकताप्रतिको असन्तुष्टिको यो प्रकटीकरण परमेश्‍वरको सार्वभौमिकता र बन्दोबस्तहरूप्रतिको असन्तुष्टि पनि हो। अनि परमेश्‍वरको सार्वभौमिकता र बन्दोबस्तहरूप्रति असन्तुष्ट हुनुका परिणामहरू के हुन्छन्? ती परिणामहरू निश्‍चय नै अत्यन्तै गम्‍भीर हुन्छन् र तिनले कम्तीमा पनि तँलाई परमेश्‍वरविरुद्ध विद्रोह र अवज्ञा गर्ने तुल्याउनेछन्, र तँलाई परमेश्‍वरको वाणी र भरणपोषण स्विकार्न नसक्‍ने, र परमेश्‍वरको शिक्षा, अर्ती, ताकिता, र चेतावनीहरू बुझ्‍न नसक्‍ने र सुन्‍न अनिच्‍छुक तुल्याउनेछन्। तँ निराशाको संवेगले भरिएकोले, तैँले परमेश्‍वरको वर्तमान वाणी स्विकार्न सक्दैनस्, अनि तँसँग न त परमेश्‍वरको वास्तविक काम न त पवित्र आत्माले तँलाई दिनुहुने अन्तर्दृष्टि, अगुवाइ, सहयोग, साथ र भरणपोषण नै स्विकार्ने कुनै उपाय हुनेछ। परमेश्‍वरले काम गरिरहनुभएको भए पनि, तैँले यो महसुस गर्न सक्दैनस्; परमेश्‍वर र पवित्र आत्‍माले काम गरिरहनुभएको भए पनि, तैँले यो स्विकार्न सक्दैनस्। तैँले यी सकारात्मक कुराहरू, परमेश्‍वरका यी मापदण्डहरू र यो भरणपोषण स्विकार्न सक्दैनस्, तेरो हृदय अरू केहीद्वारा नभएर निराशाको यही संवेगद्वारा भरिएको र ओगटिएको छ, र परमेश्‍वरले गर्नुहुने कुनै कुराले पनि तँलाई प्रभाव पार्दैन। अन्त्यमा, तैँले परमेश्‍वरको कामको हरेक चरण छुटाउनेछस्, उहाँका वाणीहरूको हरेक क्रम छुटाउनेछस्, अनि परमेश्‍वरको कामको हरेक क्रम र उहाँले तँलाई दिनुहुने भरणपोषणसमेत गुमाउनेछस्। जब परमेश्‍वरको काम र उहाँको कामका चरणहरू सबै पूरा हुन्छन्, तब पनि तैँले आफ्‍नो निराशाको संवेग समाधान गर्न सक्‍नेछैनस्, तैँले त्यसलाई त्याग्‍न सक्‍नेछैनस्, अनि तँ निराशाको संवेगद्वारा घेरिएर भरिएर रहनेछस्, र त्यसपछि त तैँले परमेश्‍वरको काम पूर्ण रूपमा छुटाएको हुनेछस्। तैँले परमेश्‍वरको कामलाई पूर्ण रूपमा छुटाएपछि, अन्तिममा तैँले मानवजातिमाथिको परमेश्‍वरको खुला न्याय र दण्डाज्ञा सामना गर्नेछस्, र त्यो दिन परमेश्‍वरले मानवजातिको अन्त्यको घोषणा गर्नुहुने समय पनि हुनेछ। त्यसपछि मात्रै तैँले महसुस गर्नेछस्, “अहो, मैले आफ्‍नो बारेमा मनन गर्नुपर्छ, मैले निराशाको यो संवेग त्याग्‍नुपर्छ, अझै बढी परमेश्‍वरका वचनहरू पढ्नुपर्छ, परमेश्‍वरको सहयोग र साथ खोज्‍न उहाँको अघि आउनुपर्छ, उहाँको भरणपोषण खोज्‍नुपर्छ, अनि उहाँको सजाय र दण्ड कसरी स्विकार्ने र कसरी धोइपखाली हुने त्यो खोज गर्नुपर्छ, ताकि म उहाँको सार्वभौमिकता र बन्दोबस्‍तहरूमा समर्पित हुन सकूँ।” त्यो त धेरै ढिलो भइसक्यो! अब त्यो सबै तेरो विगत भइसक्यो। अब बिउँझन अबेर भइसक्यो, तँलाई केले पर्खिरहेको छ र? तैँले आफ्‍नो छाती हिर्काउँदै बिलौना गर्नेछस् र तँ पछुतोले भरिनेछस्। निराशा एक प्रकारको संवेग मात्रै भए पनि, यसको प्रकृति र यसले ल्याउने परिणामहरू अत्यन्तै गम्‍भीर भएकाले, तैँले आफूलाई होसियारीसाथ जाँच्‍नुपर्छ र तैँले निराशाको यो संवेगलाई तँलाई काबुमा राख्‍न वा तेरा विचारहरू र तैँले पछ्याउने उद्देश्यहरू नियन्त्रित गर्ने मौका दिनु हुँदैन। तैँले यसलाई समाधान गर्नुपर्छ र सत्यता खोजी गर्ने तेरो मार्गमा यसलाई ठेस लाग्‍ने ढुङ्गा वा परमेश्‍वरअघि आउनबाट तँलाई छेक्‍ने पर्खाल बन्‍न दिनु हुँदैन। यदि तँ यसलाई स्पष्ट रूपमा थाहा पाउन सक्छस्, वा तैँले आत्मजाँचबाट निराशाको यो गम्‍भीर संवेगलाई पत्ता लगाउन सक्छस् भने, तैँले आफ्‍नो बाटो तुरुन्तै परिवर्तन गर्नुपर्छ, यो संवेगलाई त्याग्‍नुपर्छ, र निराशाको संवेगलाई पछि छोड्नुपर्छ। जिद्दीपूर्वक आफ्नै मार्गमा लागेर, ढिपी गर्दै यस्तो नसोच्, “परमेश्‍वरले जे भन्‍नुभए पनि वा जे गर्नुभए पनि, मेरो भाग्य खराब हो भन्‍ने मलाई थाहा छ। भाग्य नै खराब भएपछि, मलाई निराशा त हुने नै भयो। अब यो खराब भाग्यसित, मैले सब स्विकार्नुपर्छ र सबै आशा त्याग्‍नुपर्छ।” आफूलाई आइपर्ने सबै कुरा यस्तो नकारात्मक मनोवृत्तिले स्विकार्नु भनेको एकोहोरोसाथ जिद्दी गर्नु हो। जब तैँले तँमा निराशाको यो संवेग छ भन्‍ने महसुस गर्छस्, तब तैँले आफूलाई परिवर्तन गरेर यसलाई जतिसक्दो चाँडो समाधान गर्नुपर्छ। यसले तँलाई पूर्ण रूपमा नियन्त्रण गरुञ्‍जेलसम्‍म पर्खेर नबस्, किनभने त्यतिञ्‍जेसम्ममा तँलाई बिउँझन ढिलो भइसकेको हुनेछ।

मलाई भन्, के भाग्यमा विश्‍वास गर्नु सत्य पछ्याउने कार्यको अभिव्यक्ति हो? (अहँ, होइन।) त्यसोभए, भाग्यलाई कसरी हेर्ने भन्‍नेबारे मानिसहरूमा हुनुपर्ने सही मनोवृत्ति के हो? (तिनीहरूले परमेश्‍वरका योजनाबद्ध कार्य र बन्दोबस्तहरूप्रति विश्‍वास गर्नु र समर्पित हुनुपर्छ।) ठीक भन्यौ। यदि कसैले आफ्नो भाग्य असल छ कि खराब छ भन्‍ने कुरामै सधैँ ध्यान दिइरहन्छ भने, त्यसले कुन समस्या समाधान गर्न सक्छ र? आफ्‍नो भाग्य खराब छ भनी स्विकार्नु तर यो भाग्य परमेश्‍वरले नै योजना र बन्दोबस्त गर्नुभएको हो भनी विश्‍वास गर्नु अनि परमेश्‍वरको सार्वभौमिकता र बन्दोबस्तहरूमा समर्पित हुन इच्छुक हुनु—के यो दृष्टिकोण सही छ कि गलत? (होइन, यो गलत छ।) यो कसरी गलत छ? (यो दृष्टिकोणले अझै पनि आफ्नो भाग्य असल वा खराब छ भन्‍ने व्याख्‍यालाई नै कायम राख्छ।) के यो नियम हो? यहाँ मानिसहरूले बुझ्‍नुपर्ने सत्यता के हो? (भाग्यलाई असल वा खराब हो भनेर भन्‍न सकिँदैन। परमेश्‍वरले पूर्वनिर्धारित गर्नुभएको सबै कुरा असल हुन्छन्, र मानिसहरू परमेश्‍वरका सबै योजनाबद्ध कार्यहरूमा समर्पित हुनुपर्छ।) मानिसहरूले भाग्य परमेश्‍वरले नै योजना र बन्दोबस्त गर्नुभएको कुरा हो भनेर विश्‍वास गर्नुपर्छ, र परमेश्‍वरले नै यसको योजना र बन्दोबस्त गर्नुहुने हुनाले, तिनीहरूले यसलाई असल वा खराब भनेर भन्‍न मिल्दैन। भाग्य असल छ कि खराब छ भनेर मानिसहरूको दृष्टिकोण, राय, अभिरुचि र भावनाहरूको आधारमा मूल्याङ्कन गरिएको हुन्छ, र यो मूल्याङ्कन तिनीहरूको कल्‍पना र विचारहरूमा आधारित हुन्छ, सत्यताअनुरूप हुँदैन। कतिपय मानिसहरूले भन्छन्, “मेरो भाग्य राम्रो छ, किनभने म विश्‍वासीहरूको परिवारमा जन्‍मेँ। मलाई कहिल्यै पनि गैरविश्‍वासीहरूको वातावरणले प्रभाव पारेन र म कहिल्यै पनि गैरविश्‍वासीहरूको प्रचलनको प्रभाव, प्रलोभन, वा बहकाउमा परिनँ। ममा पनि भ्रष्ट स्वभावहरू छन्, तर म मण्डलीमा हुर्केँ र म कहिल्यै पथभ्रष्ट भइनँ। मेरो भाग्य यति राम्रो छ!” के तिनीहरूले भनेको कुरा सही हो? (होइन।) किन होइन? (तिनीहरू विश्‍वासी परिवारमा जन्‍मिने कुरा त परमेश्‍वरले नै पूर्वनिर्धारित गर्नुभएको थियो र यो परमेश्‍वरको सार्वभौमिकता र बन्दोबस्त थियो। तिनीहरूको भाग्य असल हुनु वा खराब हुनुमा यसको कुनै सम्‍बन्ध छैन।) ठीक भन्यौ, तिमीहरूले सोह्रै आना सही कुरा गर्‍यौ। यो परमेश्‍वरको सार्वभौमिकता र बन्दोबस्त थियो। परमेश्‍वरले मान्छेको भाग्य मिलाउने र त्यसमाथि सार्वभौमिकता राख्‍ने एउटा तरिका यो पनि हो, र भाग्यले लिने एउटा स्वरूप यो पनि हो—मानिसहरूले यस्ता मामिला मूल्याङ्कन गर्न आफ्नो भाग्य असल वा खराब छ भन्‍ने दृष्टिकोण प्रयोग गर्नु हुँदैन। कतिपय मानिसहरू आफू इसाई परिवारमा जन्‍मेकोले आफ्‍नो भाग्य राम्रो छ भनेर भन्छन्, तिमीहरू यो कुराको खण्डन कसरी गर्छौ? तिमीहरू यसो भन्छौ होला, “तिमी इसाई परिवारमा जन्‍मेका हौ र तिमीले आफ्‍नो भाग्य राम्रो छ भन्छौ, त्यसको मतलब इसाई परिवारमा नजन्‍मने कुनै पनि व्यक्तिको भाग्य खराब हुन्छ। के तिमीले ती सबै मानिसहरूको लागि परमेश्‍वरले तय गर्नुभएको भाग्य खराब छ भनेर भनिरहेका छौ?” के तिनीहरूको कुरा यसरी खण्डन गर्नु सही हुन्छ? (हुन्छ।) तिनीहरूको कुरा यसरी खण्डन गर्नु सही हुन्छ। यसरी तिनीहरूको खण्ड गरेपछि, तिमीहरूले इसाई परिवारमा जन्‍मेका मानिसहरूको भाग्य राम्रो हुन्छ भनेर मानिसहरूले भन्‍ने कुरा निराधार छ र सत्यताअनुरूप छैन भनेर देखाइरहेको हुन्छौ। अब, के असल र खराब भाग्यसम्‍बन्धी तिमीहरूको विचार अलि बढी सही भएको छ? (हो।) मानिसहरूले भाग्यमा विश्‍वास गर्ने विषयमा सबैभन्दा सही, सबैभन्दा उचित र सबैभन्दा सत्यताअनुरूप हुने गरी कस्तो दृष्टिकोण राख्‍नुपर्छ? पहिलो, तिमीहरूले सांसारिक मानिसहरूको दृष्टिकोणमार्फत भाग्यलाई असल वा खराब भनी मूल्याङ्कन गर्न मिल्दैन। साथै, तिमीहरूले हरेक मानवको भाग्य परमेश्‍वरको हातद्वारा बन्दोबस्त गरिएको हुन्छ भनेर विश्‍वास गर्नुपर्छ। कतिपय मानिसहरूले सोध्छन्, “के परमेश्‍वरको हातद्वारा बन्दोबस्त गरिएको हुन्छ भन्‍नुको अर्थ के उहाँ आफैले बन्दोबस्त गर्नुभएको हुन्छ भन्‍ने हो?” अहँ, यसको अर्थ त्यो होइन। परमेश्‍वरले अनगिन्ती तरिका, माध्यम र प्रणालीअनुसार मानिसको भाग्य बन्दोबस्त गर्नुहुन्छ र आत्मिक क्षेत्रमा यससम्बन्धी विभिन्‍न जटिल कुराहरू छन्, तर त्यसबारे म यहाँ कुरा गर्नेछैनँ। यो अत्यन्तै जटिल विषय हो, तर आम रूपमा भन्दा, यो सबै बन्दोबस्त सृष्टिकर्ताले मिलाउनुभएको हुन्छ। यीमध्ये केही बन्दोबस्तहरू परमेश्‍वर स्‍वयम्‌ले विभिन्‍न प्रकारका मानिसहरूको लागि गर्नुभएको हुन्छ भने, अरू कतिपय बन्दोबस्तहरूको हकमा चाहिँ विभिन्‍न प्रकारका मानिसहरू र मानिसहरूको समूहलाई परमेश्‍वरले तय गर्नुभएका नियम, प्रशासनिक आदेशहरू, सिद्धान्त, र प्रणालीअनुसार वर्गीकरण गर्ने कार्यहरू समावेश हुन्छन्; परमेश्‍वरले तय गर्नुभएको मानिसहरूको वर्ग र तिनीहरूको भाग्य दिशाअनुसार, आत्मिक क्षेत्रमा मानिसहरूको भाग्यको बन्दोबस्त मिलाइन्छ र लागू गरिन्छ, र त्यसपछि तिनीहरूको जन्‍म हुन्छ। यो अत्यन्तै विस्तृत विषय हो, तर आम रूपमा भन्दा, परमेश्‍वरले यो सब बन्दोबस्त मिलाउनुहुन्छ र त्यसमाथि सार्वभौमिकता राख्‍नुहुन्छ। परमेश्‍वरको सार्वभौमिकता र बन्दोबस्तहरूमा उहाँका सार्वभौमिकता र बन्दोबस्तहरूका सिद्धान्त, व्यवस्था र नियमहरू समावेश हुन्छन्। यहाँ कुनै असल वा खराब भन्‍ने हुँदैन, र परमेश्‍वरको लागि यो सबै सामान्य प्राकृतिक मामला अर्थात्, कारण र प्रभाव संलग्‍न कुराहरू हुन्। जहाँसम्‍म मानिसहरूलाई भाग्यबारे कस्तो महसुस हुन्छ भन्‍ने कुरा छ, तिनीहरूसँग असल भावना र खराब भावना हुन सक्छ, अनि कुनै भाग्यमा सबै कुरा सहज रूपमा अघि बढ्न सक्छ, र कुनै भाग्य बाधाले भरिएको, कठिन भाग्य, र बेखुसीको भाग्य हुन सक्छ—तर असल वा खराब भाग्य भन्‍ने कुरै हुँदैन। अब, भाग्यप्रति मानिसहरूको मनोवृत्ति कस्तो हुनुपर्छ? तैँले सत्यताको बुझाइ हासिल गर्न, परमेश्‍वरले तेरा लागि प्रबन्ध गरेको यस जीवनमा आफ्‍नो सबैभन्दा ठूलो कार्य प्रयोगमा ल्याउन, सृजित प्राणीका कर्तव्य, जिम्‍मेवारी, र दायित्वहरू पूरा गर्न, र आफ्‍नो जीवन अझै अर्थपूर्ण र अझै मूल्यवान् बनाउन सृष्टिकर्ताका बन्दोबस्तहरू पालना गर्नुपर्छ, र सृष्टिकर्ताले यी कुराहरू बन्दोबस्त गर्नुपछाडि रहेको उद्देश्य र अर्थलाई सक्रिय रूपमा र लगनशील भई खोजी गर्नुपर्छ, अनि अन्ततः सृष्टिकर्ताले तँलाई स्विकार्नुहुनेछ र सम्झिनुहुनेछ। अवश्य नै, यदि तैँले सत्यता खोजेर र स्विकारेर मुक्ति प्राप्त गर्नका लागि कडा परिश्रम गरिस् भने झनै राम्रो हुनेछ—त्यो सबैभन्दा राम्रो हुनेछ। जे भए पनि, भाग्यका सन्दर्भमा, सृजित मानवजातिमा हुनुपर्ने सबैभन्दा उचित मनोवृत्ति भनेको मनमानी न्याय र परिभाषा दिनु वा यसलाई सम्हाल्न चरम पद्धति प्रयोग गर्नु होइन। अनि अवश्य नै, मानिसहरूले आफ्‍नो भाग्यलाई प्रतिरोध गर्ने, इन्कार्ने, वा बदल्ने प्रयास गर्नुपर्ने त झनै होइन, बरु तिनीहरूले यसलाई बुझ्‍न, खोज्न, महसुस गर्न, र पालन गर्न आफ्नो हृदय प्रयोग गर्नुपर्छ र त्यसपछि यसलाई सकारात्मक रूपमा सामना गर्नुपर्छ। अन्त्यमा, तैँले परमेश्‍वरले तेरा लागि खडा गरेको जिउने वातावरण र जीवन यात्रामा, परमेश्‍वरले तँलाई सिकाउने आत्मआचरणको तरिका खोजी गर्नुपर्छ, परमेश्‍वरले तँ हिँडोस् भनेर माग गर्ने मार्ग पहिल्याउनुपर्छ, र यसरी परमेश्‍वरले तेरो लागि मिलाउनुभएको भाग्य अनुभव गर्नुपर्छ, र अन्त्यमा, तँ आशिषित हुनेछस्। जब सृष्टिकर्ताले तेरो लागि मिलाउनुभएको भाग्यलाई तैँले यसरी अनुभव गर्छस्, तब तैँले शोक, दुःख, आँसु, पीडा, निराशा, र असफलता मात्रै होइन, अझै महत्त्वपूर्ण रूपमा, आनन्द, शान्ति, र सान्त्वना, साथै सृष्टिकर्ताले तँलाई प्रदान गर्नुहुने सत्यताको अन्तर्दृष्टि र ज्योति पनि अनुभव गर्नेछस्। अनि यति मात्र होइन, जब तँ जीवनको बाटोमा अलमलिएको हुन्छस्, जब तैँले निराशा र असफलता सामना गर्छस्, र जब तैँले छनौट गर्नुपर्ने हुन्छ, तब तैँले सृष्टिकर्ताको अगुवाइ अनुभव गर्नेछस्, र अन्त्यमा तैँले सबैभन्दा अर्थपूर्ण जीवन कसरी जिउने त्यसको बुझाइ, अनुभव र ज्ञान प्राप्त गर्नेछस्। त्यसपछि तँ जीवनमा फेरि कहिल्यै हराउनेछैनस्, तँ फेरि कहिल्यै चिन्ताको अटुट स्थितिमा रहनेछैनस्, अनि अवश्यै, तैँले फेरि कहिल्यै खोटो भाग्यबारे गुनासो गर्नेछैनस्, तँ आफ्‍नो भाग्य खोटो छ भनेर निराशाको संवेगमा डुब्ने त झन् कुरै हुँदैन। यदि तँसँग यस्तो मनोवृत्ति छ र सृष्टिकर्ताले तेरो लागि तय गर्नुभएको भाग्य सामना गर्न तैँले यो विधि प्रयोग गर्छस् भने, तेरो मानवता अझै सामान्य हुने तँमा सामान्य मानवता हुने, र सामान्य मानवताका कुराहरू हेर्ने सोच, दृष्टिकोण र सिद्धान्त हुने मात्रै होइन—त्यसभन्दा पनि बढी, तैँले जीवनको अर्थबारे गैरविश्‍वासीहरूसँग कहिल्यै नहुने दृष्टिकोण र बुझाइ अवश्यै प्राप्त गर्नेछस्। गैरविश्‍वासीहरूले सधैँ यसो भनिरहेका हुन्छन्, “हामी कहाँबाट आउँछौँ? हामी कहाँ जान्छौँ? हामी किन जिउँदो छौँ?” सधैँ कसै न कसैले यी प्रश्‍नहरू सोधिरहेका हुन्छन्, अनि अन्त्यमा तिनीहरूले कस्तो उत्तर निकाल्छन्? तिनीहरूलाई उत्तर होइन, प्रश्‍नचिन्‍हहरू मात्रै हात लाग्छ। किन तिनीहरूले यी प्रश्‍नहरूको उत्तर भेट्टाउन सक्दैनन्? कतिपय बुद्धिमान्‌ मानिसहरूले भाग्यमा विश्‍वास गर्छन्, तैपनि तिनीहरूलाई भाग्यको विषयलाई कसरी लिने, र आफ्नो भाग्यमा पैदा हुने अनेक कठिनाइ, निराशा, असफलता र दुःखलाई कसरी झेल्‍ने त्यो थाहै हुँदैन; न त तिनीहरूलाई भाग्यले आफ्नो जीवनमा ल्याउने आनन्द र खुसीका घटनाहरूलाई कसरी झेल्‍ने भन्‍ने नै थाहा हुन्छ—ती कुराहरू कसरी सम्‍हाल्‍ने, त्यो तिनीहरूलाई थाहै हुँदैन। एक क्षण, तिनीहरू आफ्‍नो भाग्य असल छ भन्छन्, र अर्को क्षण तिनीहरू आफ्‍नो भाग्य खराब छ भन्छन्; एक क्षण तिनीहरू आफ्‍नो जीवन खुसी छ भन्छन् र अर्को क्षण तिनीहरू अभागी जीवन पाइयो भन्छन्—तिनीहरू यी दुवै कुरा एउटै मुखले बोलिरहेका हुन्छन्। तिनीहरू खुसी हुँदा एउटा कुरा भन्छन् र दुःखी हुँदा अर्को कुरा भन्छन्; सबै कुरा सहज रूपमा अघि बढ्दा एउटा कुरा भन्छन्, र सहज रूपमा अघि नबढ्दा, अर्को कुरा भन्छन्; आफू अभागी छु भनेर पनि तिनीहरूले नै भन्छन्, र आफ्‍नो भाग्य राम्रो छ भनेर पनि तिनीहरूले नै भन्छन्। स्पष्टतः तिनीहरू कुनै स्पष्टता वा बुझाइमा जिइरहेका हुँदैनन्। तिनीहरू सधैँ अँध्यारोमा छामछाम-छुमछुम गरिरहेका हुन्छन्, र उम्कने कुनै बाटोबिना अन्योलतामा जिइरहेका हुन्छन्। त्यसकारण, मानिसहरूसित भाग्यको विषयलाई कसरी लिनुपर्छ, तिनीहरूले के गर्नुपर्छ, र जीवनको यो मुख्य कुरालाई कसरी सामना गर्नुपर्छ भन्‍ने विषयमा स्पष्ट बुझाइ र अघि बढ्ने स्पष्ट बाटो हुनुपर्छ। यो समस्या हल भएपछि, भाग्यप्रतिको मानिसहरूको मनोवृत्ति र दृष्टिकोण तुलनात्मक रूपमा अलिक सही र सत्यता सिद्धान्तहरूअनुरूप हुनेछ, र त्यसपछि यस विषयमा तिनीहरू कहिल्यै पनि चरम स्थितिका बन्‍नेछैनन्।

के मैले भाग्यबारे भर्खरै सङ्गति गरेका यी कुराहरू सत्यताअनुरूप छन्? (छन्।) के तिमीहरूलाई थाहा छ, यी कुराहरूका कुन-कुन विशेषताहरू सत्यताअनुरूप छन्? (जब मानिसहरूले यी कुराहरू सुन्छन्, तिनीहरूलाई अझै स्पष्ट र अझै सहज अनुभूति हुन्छ।) (ती व्यावहारिक छन् र तिनमा अभ्यासको मार्ग छन्।) ठीक भन्यौ, ती व्यावहारिक छन्; यसलाई अझै सही रूपमा बताउने तरिका यही हो। यसलाई व्याख्या गर्ने योभन्दा सही तरिकाहरू पनि छन्। यसपछि को बोल्‍नेछ? (यी कुराहरूले मानिसहरूको वर्तमान समस्याहरू समाधान गर्न सक्छन्।) यो यी कुराहरूको व्यावहारिकताको प्रभाव हो। यी कुराहरू व्यावहारिक भएका हुनाले यिनले समस्याहरू समाधान गर्न सक्छन्। मानिसहरूले भाग्यमा विश्‍वास गर्छन्, तर तिनीहरूको मन सधैँ असल भाग्य र खराब भाग्यको सोचले गाँजिएको हुन्छ, त्यसैले मलाई भन, तिनीहरू हृदयको गहिराइभित्र मुक्त र स्वतन्त्र हुन्छन् कि बन्धनमा हुन्छन्? (तिनीहरू बन्धनमा हुन्छन्।) यदि तँ सत्यता बुझ्दैनस् भने, तँ निरन्तर यो विचारले बाँधिएको हुनेछस्। तैँले सत्यता बुझेपछि, यो व्यावहारिक छ र यो अघि बढ्ने बाटो हो भन्‍ने महसुस गर्नेबाहेक, तँलाई अरू के महसुस हुनेछ? (मुक्त भएको।) ठीक भन्यौ, तिमीहरूले स्वतन्त्र र मुक्त भएको महसुस गर्नेछौ। जब तँसँग अभ्यासको मार्ग हुन्छ र जब तँ बन्धनमा पर्न छोडेको हुन्छस्, तब के तेरो आत्मा स्वतन्त्र र मुक्त भएको हुँदैन र? ती विकृत र हास्यास्पद दृष्टिकोणहरूले तेरो विचार वा तेरो हातखुट्टा बाँध्‍न सक्‍नेछैनन्; तँसँग पछ्याउने मार्ग हुनेछ, र तँ अबउप्रान्त ती दृष्टिकोणहरूद्वारा नियन्त्रित हुन छोड्नेछस्। मान्छेको भाग्यबारे परमेश्‍वरले गर्नुभएको सङ्गति एकपल्ट सुन्‍नेबित्तिकै, तैँले मुक्त र स्वतन्त्र महसुस गर्नेछस्, र यसो भन्‍नेछस्, “अहो, कुरा त यस्तो पो रहेछ! हैट, भाग्यसम्‍बन्धी मेरो बुझाइ पहिले कति विकृत र चरम रहेछ! अब त मैले बुझेँ, र अब फेरि म भाग्य असल वा खराब हुन्छ भन्‍ने मिथ्या विचारद्वारा अलमलिनेछैनँ। अब म यसद्वारा समस्यामा पर्नेछैनँ। मैले यो कुरा नबुझेको भए, म सधैँ एक क्षण मेरो भाग्य असल छ भनेर सोचिरहेको हुन्थेँ र अर्को क्षण खराब छ भनेर सोचिरहेको हुन्थेँ, अनि मेरो भाग्य असल हो कि खराब हो भनेर आफैलाई सोधिरहेको हुन्थेँ! म यसबारे निरन्तर चिन्ता गरिरहेको हुन्थेँ।” तैँले यो सत्यता बुझेपछि, तँसँग पछ्याउने बाटो हुनेछ, यस विषयमा तेरो विचार सही हुनेछ, र तँसँग अभ्यासको सही मार्ग हुनेछ—र यसको अर्थ तँ मुक्त र स्वतन्त्र भएको छस् भन्‍ने हुन्छ। त्यसकारण, कसैका वचनहरू सत्यता सिद्धान्तहरूअनुसार छन् कि छैनन्, र ती सत्यता हुन् कि होइनन् भनेर पत्ता लगाउनको लागि, तैँले यी वचनहरू व्यावहारिक छन् कि छैनन् भनेर ध्यान दिएर सुन्‍नुपर्छ; साथै, तैँले यी वचनहरू सुनेपछि तेरा कठिनाइ र समस्याहरू समाधान भए कि भएनन् भनेर अवलोकन गर्नुपर्छ—यदि ती समस्या समाधान भएका छन् भने, तैँले मुक्त र स्वतन्त्र महसुस गर्नेछस्, र तँलाई तेरो काँधबाट ठूलो भारी हटाइएजस्तो लाग्‍नेछ। त्यसकारण, कुनै सत्यता सिद्धान्त बुझेको हरेक-पटक नै तैँले सम्‍बन्धित समस्याहरू सुल्झाउन र केही सत्यता अभ्यास गर्न सक्‍नेछस्, र यसले तँलाई मुक्त र स्वतन्त्र महसुस गराउनेछ। के परिणाम यही हुँदैन र? (हुन्छ।) के अब तिमीहरूले सत्यताले के प्रभाव पार्छ भन्‍ने बुझ्यौ? (बुझ्यौँ।) त्यसोभए, सत्यताले के प्रभाव पार्न सक्छ? (यसले मानिसहरूको आत्मालाई मुक्त र स्वतन्त्र महसुस गराउँछ।) के सत्यताले यो प्रभाव मात्रै पार्छ? के यस्तो एउटा महसुस मात्रै गराउँछ? (मुख्य रूपमा, यसले विभिन्‍न कुराहरूबारे मानिसहरूमा रहेको मिथ्या र चरम दृष्टिकोणहरू समाधान गर्छ। मानिसहरूले शुद्ध तरिकाले र सत्यताअनुसार विभिन्‍न कुरालाई हेर्न थालेपछि, तिनीहरूले आत्माभित्र मुक्त र स्वतन्त्र महसुस गर्नेछन्, र तिनीहरू शैतानबाट आउने नकारात्मक कुराहरूको बन्धन वा वाधामा पर्न छोड्छन्।) आफ्‍नो आत्मामा स्वतन्त्र र मुक्त महसुस गर्नेबाहेक, अत्यन्तै महत्त्वपूर्ण कुरा के हो भने, यसले तँलाई निश्‍चित सत्यता वास्तविकतामा प्रवेश गर्न सक्षम बनाउँछ, जसले गर्दा तँ गलत र विकृत विचार र दृष्टिकोणहरूको बन्धन वा बहकाउमा पर्न छोड्छस्। ती कुराहरूको स्थान सत्यता अभ्यास गर्ने सिद्धान्तहरूले लिन्छन्, र त्यसपछि तँ त्यो सत्यता वास्तविकतामा प्रवेश गर्न सक्छस्। आफ्‍नो भाग्य खराब छ भन्ठानेर निराशा महसुस गर्ने मान्छेका प्रकटीकरणहरूसम्‍बन्धी मेरो सङ्गति म यहीँ समाप्त गर्छु।

२. आफ्नो भाग्य खराब छ भन्‍ने विश्‍वास गर्नुका कारण हुने दिक्दारीको अनुभूति

कतिपय मानिसहरू निराशामा पर्ने अर्को कारण के हो भने, तिनीहरूले आफ्‍नो भाग्य त्यति खराब छ भनेर नसोचे पनि, तिनीहरूलाई आफू सधैँ अभागी भएको र आफ्नो जीवनमा असल कुरा कहिल्यै पनि हुने नगरेको महसुस हुन्छ, र त्यो गैरविश्‍वासीहरूले “भाग्य सधैँ मबाट छेउ लाग्छ” भनेजस्तै हो। तिनीहरूलाई आफ्‍नो परिस्‍थिति त्यति खराब छ भन्‍ने नलागे पनि, र तिनीहरू अल्गो र आकर्षक, शिक्षित र प्रतिभावान्, अनि सक्षम कामदार भए पनि, तिनीहरू आफूलाई भाग्यले किन साथ दिँदैन भनेर मनमनै प्रश्‍न गरिरहन्छन्। यो कुराले तिनीहरूलाई सधैँ असन्तुष्ट तुल्याउँछ, र तिनीहरू आफूलाई सधैँ अभागी ठान्छन्। कलेजको प्रवेश परीक्षा दिने वर्ष सुरु भएदेखि नै तिनीहरूको हृदय कलेजमा प्रवेश पाउने आशाले भरिन्छ, तर जब जाँच दिने बेला आउँछ, तिनीहरूलाई रुघा लाग्छ र ज्वरो आउँछ। यसले तिनीहरूको जाँचमा असर पार्छ, र दुई-तीन अङ्कले गर्दा तिनीहरूले कलेज प्रवेश गर्न पाउँदैनन्। अनि, तिनीहरूले मनमनै सोच्छन्: “म कसरी यति अभागी भएँ? म आफ्‍नो पढाइमा राम्रो छु र म प्रायः धेरै मेहनत गर्छु। किन मलाई कलेज प्रवेश परीक्षाको दिनमै ज्वरो आउनुपरेको? यो त खराब भाग्य हो। हे प्रभु! यो मेरो जीवनको पहिलो प्रमुख घटना थियो, तर मलाई नराम्रो धक्‍का लाग्यो। मैले अब के गर्ने हो? आशा छ, भविष्यमा मेरो भाग्य राम्रो हुनेछ।” तर पछि तिनीहरूले आफ्नो जीवनमा अनेक किसिमका कठिनाइ र समस्याहरू सामना गर्छन्। उदाहरणको लागि, कुनै व्यवसायमा नयाँ कर्मचारी नियुक्ति गरिँदै गरिएको हुन्छ तर कामको लागि आवेदन गर्नै लाग्दा तिनीहरूले सबै खाली पद भरियो र कम्पनीलाई थप कुनै व्यक्ति चाहिँदैन भनेर थाहा पाउँछन्। अनि, तिनीहरूले सोच्छन्, “कसरी मेरो भाग्य यति खराब भएको? जब-जब कुनै राम्रो कुरा आउन लागेको हुन्छ, तब-तब किन यसले मलाई हेरेको हेर्‍यै पार्छ? कस्तो खोटो भाग्य!” पछि अर्को ठाउँमा तिनीहरूले काम सुरु गरेको पहिलो दिनमै अरू मानिसहरू व्यवस्थापक, सहायक व्यवस्थापक, र विभाग प्रमुखमा बढुवा हुन्छन्। तिनीहरूले जति धेरै परिश्रम गरे पनि, कुनै सीप लाग्दैन; बढुवा पाउनको लागि तिनीहरूले अर्को अवसर पर्खनुपर्छ। तिनीहरूले राम्रो काम गर्ने र तिनीहरूभन्दा माथिकाहरूले तिनीहरूलाई निकै राम्रो मान्‍ने हुँदा, अर्कोपटक तिनीहरूले बढुवा पाउँछु भन्‍ने सोचेका हुन्छन्, तर अन्त्यमा ती माथिकाहरूले अर्कै ठाउँबाट व्यवस्थापक ल्याउँछन्, र तिनीहरूले फेरि पनि मौका गुमाउँछन्। तिनीहरूले मनमनै सोच्छन्, “हे परमेश्‍वर! मेरो भाग्य साँच्‍चै खराब छ कि क्या हो। मैले कहिल्यै पनि राम्रो भाग्य अनुभूति गर्न पाएको छैनँ—सौभाग्यले मेरो निधार कहिल्यै छुँदैन।” पछि, तिनीहरूले परमेश्‍वरमा विश्‍वास गर्छन्, र तिनीहरूलाई लेख्‍न मनपर्ने हुनाले, तिनीहरूले लेख-रचनाको काम गर्न पाउँछु भन्‍ने आशा गरेका हुन्छन्, तर अन्त्यमा तिनीहरूले जाँचमा त्यति राम्रो गर्दैनन् र तिनीहरू असफल हुन्छन्। अनि, तिनीहरूले सोच्छन्, “सामान्यतया म निकै राम्रो लेख्छु, तैपनि किन मैले जाँचमा राम्रो गर्न सकिनँ? परमेश्‍वरले पनि मलाई अन्तर्दृष्टि दिने वा डोर्‍याउने गर्नुभएन! लेख-रचनाको कर्तव्य निभाउँदा, मैले परमेश्‍वरका अझ धेरै वचनहरू खान-पिउन र अझै बढी सत्यता बुझ्‍न पाउँछु भन्‍ने सोचेको थिएँ। मेरो कर्मै फुटेको छ, म अभागी भइरहन्छु। मेरो योजना त राम्रै थियो, तर पूरा भएन।” अन्त्यमा तिनीहरूले अरू धेरै कर्तव्यहरूबाट एउटा छान्दै यसो भन्छन्, “म सुसमाचार टोलीमा रहेर सुसमाचार प्रचार गर्छु।” सुसमाचार टोलीमा काम गर्दा सुरुमै राम्रो हुन्छ र तिनीहरूलाई यसपटक आफ्‍नो स्थान भेटेजस्तो, र आफ्‍नो सीप राम्रोसित प्रयोग गर्न सक्छुजस्तो महसुस हुन्छ। तिनीहरू आफू बाठो छु, र काममा सिपालु छु भन्‍ने सोच्छन्, र व्यावहारिक काम गर्न इच्छुक बन्छन्। तिनीहरू मेहनत गरेर केही परिणामहरू हासिल गर्न सक्षम हुन्छन्, र सुपरभाइजर बन्छन्। तर तिनीहरूले कुनै गल्ती गर्छन्, र तिनीहरूको अगुवाले त्यो थाहा पाउँछ। तिनीहरूले सिद्धान्तहरूविपरीत काम गरेका छन्, र यसले मण्डलीको काममा असर पारेको छ भनेर तिनीहरूलाई बताइन्छ। तिनीहरूको टोलीलाई काटछाँट गरिसकेपछि, कसैले तिनीहरूलाई यसो भन्छ, “तपाईँ आउनुभन्दा पहिले हामीले राम्ररी काम गरिरहेका थियौँ। त्यसपछि तपाईँ आउनुभयो र हामी पहिलो पटक काटछाँटमा पर्‍यौँ।” तिनीहरूले सोच्छन्, “के यो फेरि पनि मेरो खोटो भाग्यले भएको होइन र?” केही समयपछि, सुसमाचारको काममा आएको परिवर्तनको कारण मानिसहरूको जिम्मेवारी हेरफेर गरिन्छ र तिनीहरू सुपरभाइजरबाट टोलीको सामान्य सदस्य बन्छन्, र तिनीहरूलाई सुसमाचार प्रचार गर्ने कामको लागि नयाँ ठाउँमा पठाइन्छ। अनि, तिनीहरूले यस्तो सोच्छन्, “हैट, खत्तम भो, म त माथि जानुको सट्टा तल पो झर्दै छु। म आइपुग्‍नुपहिले कसैलाई पनि स्थानान्तर गरिएको थिएन, अनि म आएपछिचाहिँ अहिले किन यति ठूलो स्थानान्तर भइरहेको छ? अहिले मलाई यहाँ पठाइएपछि, मैले बढुवा पाउने कुनै आशा छैन।” त्यो नयाँ ठाउँमा थोरै मण्डली र थोरै मण्डली सदस्यहरू हुन्छन्। तिनीहरूलाई काम सुरु गर्न कठिनाइ हुन्छ र तिनीहरूसँग कुनै अनुभव हुँदैन। तिनीहरूले केही समयसम्‍म कुरा बुझ्दै काम गर्नुपर्ने हुन्छ, र भाषासम्‍बन्धी कठिनाइ पनि हुन्छ, त्यसकारण तिनीहरूले के नै गर्न सक्छन् र? तिनीहरूले आफ्‍नो कर्तव्य त्याग्‍न चाहन्छन्, तर तिनीहरूलाई त्यसो गर्ने आँट आउँदैन; तिनीहरू आफ्‍नो कर्तव्य राम्ररी पूरा गर्न चाहन्छन्, तर त्यो कठिन र थकाइलाग्दो हुन्छ, र तिनीहरूले सोच्छन्, “ओहो, यो त म अभागी भएर भएको हो! मैले कसरी मेरो भाग्य परिवर्तन गर्न सक्छु र?” तिनीहरू जहाँ गए पनि ठक्‍कर खान्छन्, र तिनीहरूले सधैँ आफ्नो भाग्य खराब भएको, आफ्नो हरेक पाइलालाई केही न केही कुराले रोकिरहेको, र आफूले चाल्‍ने हरेक कदम कठिन रहेको महसुस गर्छन्। तिनीहरूलाई केही परिणामहरू हासिल गर्न र सानो आशा देख्‍न धेरै मेहनत लाग्यो, तर त्यसपछि तिनीहरूको परिस्‍थिति परिवर्तन भयो र त्यो आशा हरायो, र तिनीहरूसँग फेरि सुरु गर्नेबाहेक अर्को कुनै विकल्‍प रहेन। अनि, तिनीहरू झन्झन् निराश बन्छन्, र सोच्छन्, “केही परिणाम हासिल गर्न र मानिसहरूको अनुमोदन प्राप्त गर्न किन मलाई यति गाह्रो भएको? मानिसहरूको समूहमा दह्रिलो स्थान बनाउन किन मलाई यति अप्ठ्यारो परेको? मानिसहरूले अनुमोदन गर्ने र मन पराउने व्यक्ति बन्‍न किन यति गाह्रो भएको? सबै कुरा राम्रो र सहजसित अघि बढ्न किन यति अप्ठ्यारो परेको? किन मेरो जीवनमा यति धेरै गलत कुराहरू हुन्छन्? किन यति धेरै अवरोधहरू आउँछन्? किन आफूले गर्ने सबै कुरामा म सधैँ ठक्‍कर खान्छु?” विशेष गरी, केही मानिसहरूले जहाँ गए पनि कहिल्यै आफ्‍नो कर्तव्य राम्ररी पूरा गर्दैनन्, र तिनीहरू जहिल्यै बर्खास्त हुन्छन् र हटाइन्छन्। तिनीहरू अत्यन्तै निराशामा पर्छन् र आफूलाई अभागी ठान्दै यस्तो भन्छन्, “म त कसैको नजरमा नपर्ने द्रुत घोडाजस्तै हुँ। भनिन्छ, ‘द्रुत घोडाहरू धेरै हुन्छन्, तर थोरैले मात्रै तिनीहरूलाई चिन्‍न सक्छन्।’ म कसैले पत्तो नपाएको द्रुत घोडा हुँ। अन्ततः म बस एक अभागी न हुँ, म जहाँ गए पनि मैले कुनै क्षेत्रमा पनि केही हासिल गर्न वा कुनै राम्रो गर्न सक्दिनँ। मैले कहिल्यै पनि आफ्‍नो सबल पक्ष प्रयोग गर्न पाउँदिनँ, वा ती कुराहरू देखाउन, वा आफूले चाहेको कुरा प्राप्त गर्न सक्दिनँ। अहो, म साह्रै अभागी रहेछु! यो के भइरहेको हो?” तिनीहरूलाई सधैँ तिनीहरूको भाग्य खराब छ भन्‍ने लाग्छ र तिनीहरू चिन्तामा डुबेरै हरेक दिन बिताउँछन्, र सोच्छन्, “हत्तेरी! म अर्को कर्तव्यमा फेरि स्थानान्तर हुन नपरोस्,” वा “हत्तेरी! केही खराब कुरा नहोस्,” वा “हत्तेरी! केही कुरा परिवर्तन नहोस्,” वा “हत्तेरी! कुनै ठूलो समस्या नहोस्।” तिनीहरू यसरी निराशामा पर्ने मात्रै होइन, तिनीहरूलाई अत्यन्तै असहज, बेचैन, झिजो, र चिन्ता पनि महसुस हुन्छ। तिनीहरूले सधैँ आफ्‍नो भाग्य खराब छ भनी सोच्छन्, त्यसकारण तिनीहरू अत्यन्तै निराशामा पर्छन्, र त्यो निराशा तिनीहरूले अभागी महसुस गर्दाको व्यक्तिगत भावनाबाट पैदा भएको हुन्छ। तिनीहरूले सधैँ अभागी महसुस गर्छन्, तिनीहरूले कहिल्यै बढुवा प्राप्त गर्दैनन्, तिनीहरू कहिल्यै पनि टोली अगुवा वा सुपरभाइजर बन्‍न सक्दैनन्, र तिनीहरूले भीडबाट माथि उठ्ने मौका पनि कहिल्यै पाउँदैनन्। यस्ता राम्रा कुराहरू तिनीहरूको जीवनमा कहिल्यै आउँदैनन्, र किन यस्तो भयो भनेर तिनीहरूले पत्ता लगाउनै सक्दैनन्। तिनीहरूले सोच्छन्, “ममा कुनै पनि कुराको कमी छैन, तैपनि किन म जहाँ गए पनि कसैले मलाई मन पराउँदैनन्? मैले कसैलाई रिस उठाएको वा कसैलाई दुःख दिन चाहेको छैनँ, र पनि किन म यति अभागी भएँ?” तिनीहरू सधैँ यस्तै भावनामा डुबिरहने हुनाले, निराशाको यो संवेगले तिनीहरूलाई निरन्तर यो कुरा सम्झाइरहन्छ, र भनिरहन्छ, “तँ अभागी छस्, त्यसकारण आफैप्रति अति सन्तुष्ट नबन्, धाक लगाउँदै नहिँड्, र सधैँ माथि उठ्ने चाहना नगर्। तँ अभागी छस्, त्यसकारण अगुवा बन्‍नेबारे विचारसमेत नगर्। तँ अभागी छस्, त्यसकारण कुनै दिन तँलाई खुलासा र बर्खास्त गरिन सक्छ वा कसैले तेरो पिठ्यूँपछाडि तेरो बारेमा रिपोर्ट गरेर तँलाई बरबाद गर्न निहुँ खोज्‍न सक्छ, वा तैँले सधैँ नेतृत्व गरिरहेको बेला गल्ती गरेर तँलाई काटछाँट गरिन सक्छ, त्यसैले आफ्‍नो कर्तव्य पूरा गर्दा तँ अझ धेरै होसियार हुनुपर्छ र तैँले कति कुराहरू लुकाउनुपर्छ। यदि तँ अगुवा नै बनिस् भने पनि, आफू खुकुरीको धारमा हिँडिरहेको छु जस्तै गरी, तँ सधैँ होसियार र सतर्क रहनुपर्छ। तँ अहङ्कारी नबन्, तैँले नम्र बन्‍नुपर्छ।” यो नकारात्मक संवेगले तिनीहरूलाई सधैँ नम्र बन्‍न, सधैँ लुरुक्‍क पर्न र इज्‍जतसाथ कहिल्यै व्यवहार नगर्न सम्झाइरहन्छ। आफ्नो भाग्य खराब छ भन्‍ने विचार, सोच, दृष्टिकोण, वा चेतनाले तिनीहरूलाई सधैँ सकारात्मक वा सक्रिय नबन्‍न, आफ्‍नो कुरामा जोड नदिन, र बढी बाठो नबन्‍न स्मरण गराइरहन्छ। अनि, यो पनि स्मरण गराइरहन्छ कि, तिनीहरू बरु अरूको अगाडि जिउने आँट नगरी निराशामै रहिरहनुपर्छ। सबैजना एउटै घरमा भए पनि, तिनीहरूले बस्‍नको लागि अलिक ओझेलको ठाउँ खोज्‍नुपर्छ, ताकि तिनीहरूलाई अरूले झट्टै देखिनहालून्। तिनीहरू अत्यन्तै अहङ्कारी देखिनु पनि हुँदैन, किनभने तिनीहरूले कुनै अहङ्कार देखाउनेबित्तिकै, तिनीहरूको खराब भाग्यले तिनीहरूलाई पकडमा लिइहाल्छ। निराशाको संवेगले यसरी तिनीहरूलाई निरन्तर घेरिरहने र तिनीहरूको अन्‍तस्‍करणमा तिनीहरूलाई यी कुराहरूबारे सधैँ चेतावनी दिइरहने हुनाले, तिनीहरू आफूले गर्ने हरेक कुरामा डरपोक र सतर्क रहन्छन्। तिनीहरूलाई हृदयमा सधैँ असहज महसुस हुन्छ, तिनीहरूले कहिल्यै आफ्‍नो स्थान भेट्टाउन सक्दैनन्, र तिनीहरूले आफ्‍नो जिम्‍मेवारी र दायित्व पूरा गर्ने कार्यमा पनि कहिल्यै आफ्‍नो सारा हृदय, मन, र सामर्थ्य लगाउन सक्दैनन्। यस्तो लाग्छ, मानौँ तिनीहरू कुनै कुराविरुद्ध सतर्क हुँदैछन् र कुनै घटना घटित हुने प्रतीक्षा गर्दैछन्। तिनीहरू खराब भाग्य प्रकट भइदेला, र खराब भाग्यले आफ्नो जीवनमा खराब कुराहरू र लाजमर्दा परिस्थितिहरू ल्याउला भनेर सतर्क हुन्छन्। त्यसकारण, निराशाको संवेगले तिनीहरूको अन्‍तस्‍करणमा सङ्घर्ष गराउनेबाहेक, मानिसहरू र परिस्थितिहरूलाई हेर्ने, र आफूलाई व्यवहारमा ढाल्ने र कार्य गर्ने तिनीहरूको तरिका र विधिहरूलाई पनि नियन्त्रण गरेको हुन्छ। तिनीहरूले आफ्‍नो व्यवहार मापन गर्न, अनि मानिसहरू र परिस्थितिहरूलाई हेर्ने, र आफूलाई व्यवहारमा ढाल्ने र कार्य गर्ने आफ्नो तरिका सही छ छैन भनेर मापन गर्न असल भाग्य र खराब भाग्य प्रयोग गर्छन्, र यही कारणले गर्दा तिनीहरू बारम्‍बार निराशाको यो संवेगमा डुब्छन् र आफूलाई मुक्त गर्न सक्दैनन्, र यही कारणले नै तिनीहरूले यी तथाकथित “अभागी” कुराहरू सामना गर्न वा आफ्‍नो भयानक भाग्य भनी तिनीहरूले बताउने कुराहरू सम्‍हाल्‍न र समाधान गर्न सही सोच र दृष्टिकोण प्रयोग गर्न सक्दैनन्। यस्तो घातक चक्रमा, तिनीहरू निरन्तर निराशाको यो संवेगको नियन्त्रण र प्रभावमा परिरहन्छन्। धेरै प्रयास गरेपछि, तिनीहरूले आफ्‍नो हृदय खोलेर आफ्‍नो स्थिति वा विचारहरूबारे अरूलाई सङ्गति दिन सक्छन्, तर त्यसपछि, भेलाहरूमा विश्‍वासी दाजुभाइ-दिदीबहिनीहरूले सङ्गतिमा बोलेका शब्‍दहरूले जानाजान वा अन्जानमा तिनीहरूको स्थिति र तिनीहरूको समस्याको जड छुन पुग्छन्, जसले गर्दा तिनीहरूलाई आफ्‍नो अभिमान र इज्‍जतमा चोट पुगेको महसुस हुन्छ। तिनीहरूले अझै पनि यसलाई आफ्नो खराब भाग्यको प्रकटीकरण हो भन्‍ने विश्‍वास गर्छन्, र तिनीहरूले यस्तो सोच्छन्, “हेर त? मलाई हृदयमा भएको कुरा बताउनै यति गाह्रो हुन्छ, र मैले बताउनेबित्तिकै, कसैले यसलाई पक्रेर मलाई बरबाद गर्ने प्रयास गरिहाल्छ। म कस्तो अभागी रहेछु!” तिनीहरूले आफ्‍नो खराब भाग्यले गर्दा यस्तो भएको हो र व्यक्ति अभागी भएपछि सबै कुरा उसको विरुद्धमा हुन्छ भन्‍ने विश्‍वास गर्छन्।

आफूलाई सधैँ अभागी ठान्‍ने मानिसहरूको समस्या के हो? तिनीहरूले आफ्‍नो व्यवहार सही छ कि गलत छ भनेर मापन गर्न, र तिनीहरूले लिनुपर्ने मार्ग, तिनीहरूले अनुभव गर्नुपर्ने कुराहरू, र तिनीहरूले सामना गर्ने कुनै पनि समस्याहरू तौलनको लागि भाग्यको मापदण्ड प्रयोग गर्छन्। यो सही हो कि गलत हो? (गलत हो।) तिनीहरूले खराब कुराहरूलाई अभागी भन्‍ने शब्दले र असल कुराहरूलाई भाग्यमानी वा फाइदाजनक भन्‍ने शब्दले व्याख्या गर्छन्। यो दृष्टिकोण सही छ कि गलत छ? (गलत छ।) यस्तो दृष्टिकोणले मापन गर्नु गलत हुन्छ। विभिन्‍न कुराहरू मापन गर्ने यो विधि र मापदण्ड चरम र गलत छ। यस्तो तरिकाले मानिसहरूलाई प्राय निराशामा डुबाउँछ, र प्राय असहज महसुस गराउँछ, र यसले तिनीहरूलाई तिनीहरूले भनेजस्तो कहिल्यै हुँदैन, र तिनीहरूले चाहेको कहिल्यै मिल्दैन भन्‍ने महसुस गराउँछ, जसले गर्दा तिनीहरूलाई निरन्तर चिन्ता, झन्झट, र असहज महसुस हुन्छ। जब यी नकारात्मक संवेगहरूलाई समाधान नगरी त्यतिकै छोडिन्छ, तब यी मानिसहरू निरन्तर निराशामा डुब्छन् र आफूलाई परमेश्‍वरले निगाह गर्नुहुन्‍न भन्‍ने महसुस गर्छन्। तिनीहरू परमेश्‍वरले अरूलाई अनुग्रहसाथ व्यवहार गर्नुहुन्छ तर आफूलाई गर्नुहुन्‍न, र परमेश्‍वरले अरूको हेरचाह गर्नुहुन्छ तर आफूलाई गर्नुहुन्‍न भन्‍ने सोच्छन्। “मलाई किन सधैँ असहजता र चिन्ता हुन्छ? किन मेरो जीवनमा सधैँ खराब कुराहरू आइपर्छन्? किन असल कुराहरू मेरो बाटोमा कहिल्यै आउँदैनन्? एकपटक मात्रै भए पनि त आए हुन्थ्यो!” जब तैँले यस्तो गलत सोच र दृष्टिकोणले विभिन्‍न कुराहरू हेर्छस्, तब तँ असल र खराब भाग्यको फन्दामा पर्नेछस्। जब तँ निरन्तर यो पासोमा परिरहन्छस्, तँलाई निरन्तर निराशा महसुस हुन्छ। यो निराशामाझ, तँ तेरो जीवनमा आइपर्ने कुराहरू भाग्यशाली हुन् कि दुर्भाग्यशाली हुन् भन्‍ने कुराप्रति अत्यन्तै संवेदनशील हुन्छस्। जब यस्तो हुन्छ, यसले तँ असल भाग्य र खराब भाग्यसम्‍बन्धी यो दृष्टिकोण र विचारद्वारा नियन्त्रित भएको छस् भन्‍ने प्रमाणित गर्छ। जब तँ यस्तो दृष्टिकोणद्वारा नियन्त्रित भएको हुन्छस्, तब मानिसहरू, घटना, र परिस्थितिहरू हेर्ने तेरो दृष्टिकोण र मनोवृत्ति सामान्य मानवताको विवेक र समझको दायराभित्र रहेको हुँदैन, बरु चरम अवस्थामा पुगेको हुन्छ। जब तँ यो चरम अवस्थामा पुग्छस्, तँ आफ्‍नो निराशाबाट मुक्त हुन सक्दैनस्। तँ बारम्‍बार निराशामा परिरहन्छस्, र तैँले सामान्यतया निराशा महसुस नगरे पनि, कुनै गलत कुरा आइपर्ने बित्तिकै, र तँलाई कुनै अभागी घटना घटेको छ भन्‍ने महसुस हुनेबित्तिकै, तँ तुरुन्तै निराशामा डुब्छस्। यो निराशाले तेरो सामान्य मूल्याङ्कन र निर्णय प्रक्रियामा असर पार्छ, र तेरो खुसी, रिस, शोक, र आनन्दमा पनि असर पार्छ। जब यसले तेरो खुसी, रिस, शोक, र आनन्दमा असर पार्छ, तब यसले तेरो कर्तव्यपालन, र परमेश्‍वरलाई पछ्याउने तेरो इच्छा र चाहना बिथोल्छ र नष्ट पार्छ। जब यी सकारात्मक कुराहरू नष्ट हुन्छन्, तब तैँले बुझेका थोरै सत्यताहरू पनि हावामा बिलाएर जानेछन् र ती कुरा तेरो लागि कुनै फाइदाका हुँदैनन्। त्यसकारण, जब तँ यो दुष्चक्रमा पर्छस्, तँलाई आफूले बुझेका थोरै सत्यता सिद्धान्तहरू अभ्यास गर्न पनि निकै गाह्रो हुनेछ। तँलाई तेरो भाग्य सही छ भन्‍ने महसुस हुँदा, र तँ निराशाको दमनमा नपरेको बेला मात्र, तैँले मन नलागी-नलागी अलिअलि मूल्य चुकाउन, अलिअलि कठिनाइ भोग्‍न, र आफूले गर्न चाहेका कामकुराहरू गर्दा अलिअलि इमानदारिता देखाउन सक्छस्। तर तँलाई तेरो भाग्यले छोडेको छ र फेरि पनि तेरो जीवनमा दुर्भाग्यपूर्ण घटनाहरू घटिरहेका छन् भन्‍ने तँलाई महसुस हुनेबित्तिकै, तँमाथि फेरि पनि तेरो निराशाले नियन्त्रण जमाइहाल्छ, र तेरो इमानदारिता, तेरो बफादारिता, र कठिनाइ भोग्‍ने तेरो इच्छाले तँलाई तुरुन्तै छोडेर जान्छ। त्यसकारण, आफूलाई अभागी ठान्‍ने वा आफ्‍नो भाग्यलाई साह्रै गम्‍भीरतासाथ लिने मानिसहरू आफ्‍नो भाग्य खोटो छ भनी सोच्‍ने मानिसहरूजस्तै हुन्। तिनीहरूको संवेग प्राय अत्यन्तै चरम हुन्छ—खास गरी, तिनीहरू निराशाजस्ता नकारात्मक संवेगहरूमा बारम्‍बार डुबिरहन्छन्। तिनीहरू अत्यन्तै नकारात्मक र कमजोर बन्छन्, र तिनीहरू अस्थिर मुडको सिकार बन्‍ने सम्भावना पनि हुन्छ। तिनीहरू आफू भाग्यमानी छु भन्‍ने महसुस गर्दा, आनन्दले भरिन्छन्, ऊर्जाले भरपुर हुन्छन्, र तिनीहरूले कठिनाइ भोग्‍न र मूल्य चुकाउन सक्छन्; तिनीहरूले राती कम सुत्‍न, र दिउँसो थोरै खान पनि सक्छन्, तिनीहरू कुनै पनि कठिनाइ भोग्‍न इच्छुक हुन्छन्, र यदि तिनीहरू क्षणिक रूपमा उत्साहित भए भने त आफ्‍नो ज्यानसमेत खुसीसाथ दिन तयार हुन्छन्। तैपनि, तिनीहरूले आफू अभागी भएको महसुस गर्नेबित्तिकै, र तिनीहरूको लागि केही पनि राम्रो नभएको देखिनेबित्तिकै, निराशाको संवेगले तिनीहरूको हृदयमा तुरुन्तै पकड जमाउँछ। तिनीहरूले पहिले गरेका वाचा र सङ्कल्‍प सबै उल्टिन्छन्; अचानक तिनीहरू फुटेको भकुन्डोजस्तै बन्छन्, र कुनै साहस र ऊर्जा बटुल्‍न सक्दैनन्, वा तिनीहरू लाजको पोकोजस्तै बनेर केही गर्न वा बोल्‍न इच्छा नगर्ने बन्छन्। तिनीहरूले सोच्छन्, “सत्यता सिद्धान्तहरू, सत्यताको खोज, मुक्तिको प्राप्ति, र परमेश्‍वरप्रतिको समर्पण—यीमध्ये कुनै पनि कुरासँग मेरो कुनै सम्‍बन्ध छैन। म अभागी छु, त्यसकारण मैले जति धेरै सत्यता अभ्यास गरे पनि वा जति धेरै मूल्य चुकाए पनि, त्यसको कुनै अर्थ छैन, किनकि मैले कहिल्यै मुक्ति पाउनेछैन। म त सक्‍किसकेँ। म त अलच्छिना ताबिजजस्तै हुँ, एक दुर्भाग्यशाली व्यक्ति हुँ। ठीकै छ, यस्तै होस्, जे गरे पनि आखिर म अभागी नै त हुँ!” देखिस् त, एक क्षण तिनीहरू हावा भरिएर फुट्न लागेको भकुन्डोजस्तै हुन्छन्, र अर्को क्षण तिनीहरू हावा झिकेको भकुन्डोजस्तै हुन्छन्। के यो समस्याको कुरा होइन र? यो समस्या कसरी आउँछ? यसको मूल कारण के हो? तिनीहरूले सधैँ आफ्‍नै भाग्यलाई नियालिरहेका हुन्छन्, मानौँ तिनीहरूले सेयर बजार माथि गइरहेको छ कि तल झरिरहेको छ भनेर हेरिरहेका छन्, मानौँ तिनीहरूले बजार बढ्दो बजार हो कि घट्दो बजार हो भनेर हेरिरहेका छन्। तिनीहरू सधैँभरि तनावमा हुन्छन्, आफ्‍नो भाग्यको विषयमा अत्यन्तै संवेदनशील हुन्छन्, र तिनीहरू अत्यन्तै जिद्दी हुन्छन्। यस्ता चरम व्यक्तिहरू सधैँ निराशाको संवेगमा डुबिरहन्छन् किनभने तिनीहरूले आफ्‍नो सौभाग्यबारे धेरै वास्ता गर्छन् र तिनीहरू आफ्‍नो मुडअनुसार जिउँछन्। तिनीहरू बिहान उठ्दा खराब मुडमा हुन्छन्, र यस्तो सोच्छन्, “हत्तेरी! आज पक्‍कै पनि भाग्यले साथ दिँदैन। धेरै दिनदेखि मेरो देब्रे आँखा फुरफुराइरहेछ, मेरो जिब्रो पनि कडा भएको छ, र मेरो मस्तिष्क पनि बोधो भएको छ। खाना खाँदा पनि मैले जिब्रो टोकेँ, र हिजो राति सुत्दा पनि मैले राम्रो सपना देखिनँ।” अथवा, तिनीहरूले यस्तो सोच्छन्, “आज मैले सुनेको पहिलो शब्‍द नै खराब सङ्केत हो जस्तो लाग्छ।” तिनीहरू सधैँ डराइरहेका हुन्छन्, नचाहिने-नचाहिने कुराहरूमा मुख बजाइरहन्छन्, र त्यस्ता कुराहरूलाई नै घोरिएर विचार गरिरहन्छन्। तिनीहरू हरेक दिन र हरेक अवधिमा आफ्‍नो भाग्य, दिशा, र मुडबारे साह्रै चिन्ता गरिरहेका हुन्छन्। तिनीहरूले मण्डलीका सबै विश्‍वासी दाजुभाइ-दिदीबहिनीहरूले तिनीहरूप्रति अपनाउने हाउभाउ, मनोवृत्ति, र बोलीको लवजलाई समेत अवलोकन गर्छन्। तिनीहरूको हृदय यी कुराहरूले नै भरिएका हुन्छन्, जसले गर्दा तिनीहरू निरन्तर निराशामा रहिरहन्छन्। तिनीहरूलाई आफू राम्रो स्थितिमा छैनँ भन्‍ने थाहा हुन्छ तर पनि यसलाई समाधान गर्न तिनीहरू परमेश्‍वरलाई प्रार्थना गर्ने वा सत्यता खोजी गर्ने गर्दैनन्, र तिनीहरूले जस्तोसुकै भ्रष्ट स्वभाव प्रकट गरे पनि, त्यसप्रति ध्यान दिने वा त्यसलाई गम्‍भीर रूपमा लिने गर्दैनन्। के यो समस्या होइन र? (हो।)

आफ्‍नो भाग्य असल छ कि खराब छ भनेर सधैँ चिन्ता गर्ने यी मानिसहरूको—के तिनीहरूको दृष्टिकोण सही हुन्छ? के असल भाग्य वा खराब भाग्य भन्‍ने कुरा हुन्छ? (हुँदैन।) यस्तो कुरा हुँदैन भन्‍नुको आधार के हो? (हामीले हरेक दिन भेट्ने मानिसहरूलाई र हाम्रो जीवनमा आइपर्ने घटनाहरूलाई परमेश्‍वरको सार्वभौमिकता र बन्दोबस्तले तय गरेका हुन्छन्। असल भाग्य वा खराब भाग्य भन्‍ने कुरो हुँदैन; सबै कुरा आवश्यकताको आधारमा घटित हुन्छन् र त्यो सबै कुरापछाडि अर्थ लुकेको हुन्छ।) के त्यो सही हो? (हो।) यो दृष्टिकोण सही छ, र भाग्य भन्‍ने कुराको कुनै अस्तित्व छैन भनेर भन्‍नुको सैद्धान्तिक आधार यही हो। तँमाथि जुनसुकै घटना घटे पनि, चाहे त्यो असल होस् वा खराब, त्यो सबै चार वटा ऋतुको मौसमजस्तै सामान्य कुरा हो—हरेक दिन घाम लाग्छ नै भन्‍ने छैन। तैँले घमाइला दिनहरू परमेश्‍वरले बन्दोबस्त गर्नुभएको हो, जबकि बादल लागेका दिनहरू, अनि वर्षा, बतास, र आँधीका दिनहरू परमेश्‍वरले बन्दोबस्त गर्नुभएको होइन भनेर भन्‍न सक्दैनस्। सबै कुरा परमेश्‍वरको सार्वभौमिकता र बन्दोबस्तले निर्धारित गरेको, र प्राकृतिक वातावरणले सिर्जना गरेको हुन्छ। प्राकृतिक वातावरण परमेश्‍वरले बन्दोबस्त र स्थापना गर्नुभएका व्यवस्था र नियमहरूअनुसार पैदा हुन्छ। यो सबै कुरा अत्यावश्यक र अपरिहार्य हुन्छ, त्यसकारण मौसम जे-जस्तो भए पनि, यसलाई प्राकृतिक नियमले नै सिर्जना गरेको र ल्याएको हुन्छ। यसमा असल वा खराब भन्‍ने कुनै कुरा हुँदैन—यसप्रतिको मान्छेको अनुभूति मात्रै असल वा खराब हुन्छ। मानिसहरूलाई वर्षा हुँदा, बतास वा बादल लाग्दा, वा असिना पर्दा राम्रो महसुस हुँदैन। खास गरी, पानी परिरहेको र भिजेर चिसो भएको अवस्था मानिसहरूलाई मन पर्दैन; तिनीहरूको जोर्नी दुख्छ र तिनीहरूलाई कमजोर महसुस हुन्छ। तर तँलाई झरी परेको दिन नरमाइलो लागे पनि, के तैँले झरी परेको दिन दुर्भाग्यपूर्ण दिन हुन् भनेर भन्‍न सक्छस्? यो त मौसमले मानिसहरूमा पैदा गर्ने अनुभूति मात्रै हो—वर्षा भइरहेको कुरामा भाग्यको कुनै सम्‍बन्ध हुँदैन। तैँले घमाइला दिनहरू राम्रा हुन्छन् भनी भन्‍न सक्छस्। यदि एक थोपा पनि पानी नपरी तीन महिना घाम मात्रै लाग्यो भने, मानिसहरूलाई रमाइलो लाग्छ। तिनीहरूले हरेक दिन घाम देख्‍न सक्छन्, र कहिलेकाहीँ मन्द हावा चल्‍ने र सुक्‍खा र न्यानो हुन्छ, र तिनीहरू जहिले मन लाग्यो त्यही बेला बाहिर जान सक्छन्। तर वनस्पतिहरूले यसलाई सहन सक्दैनन्, र खडेरीले बाली मर्छ, त्यसकारण त्यो वर्ष कुनै उब्जनी हुँदैन। त्यसकारण, के तैँले राम्रो महसुस गर्दैमा त्यसको अर्थ त्यो कुरा असल नै हो भन्‍ने हुन्छ र? अनि, शरद ऋतु आओस् न, तँसँग खाने कुरा केही नभएर तैँले यसो भन्‍नेछस्, “अहो, धेरै दिन घाम लाग्‍नु पनि राम्रो होइन रैछ। पानी परेन भने, बालीमा हानि हुँदो रैछ, भित्र्याउने बाली केही नहुँदो रैछ, अनि मानिसहरू भोकभोकै हुने रैछन्।” यस बिन्दुमा, तँलाई निरन्तर घाम लाग्‍नु पनि राम्रो होइन भन्‍ने महसुस हुन्छ। साँचो कुरा के हो भने व्यक्तिले राम्रो महसुस गर्छ कि गर्दैन भन्‍ने कुरा उसको आफ्‍नै स्वार्थी मनसाय, इच्छा, र आत्मचासोमा आधारित हुन्छ, त्यो कुराको सारमा आधारित हुँदैन। त्यसकारण, मानिसहरूले कुनै कुरालाई असल वा खराब भनी मूल्याङ्कन गर्ने आधार नै गलत हुन्छ। अनि, आधार नै गलत भएको हुनाले, तिनीहरूले निकाल्‍ने अन्तिम निष्कर्ष पनि गलत नै हुन्छ। अब, असल भाग्य र खराब भाग्यको विषयमा फर्केर हेर्दा, सबैलाई भाग्यसम्‍बन्धी यो भनाइ निराधार छ, र यो असल पनि हुँदैन र खराब पनि हुँदैन भन्‍ने कुरा थाहा भएको छ। तैँले सामना गर्ने मानिसहरू, घटनाहरू, र परिस्थितिहरू असल भए पनि खराब भए पनि, ती सबै परमेश्‍वरको सार्वभौमिकता र बन्दोबस्तले नै तय गरेका हुन्छन्, र त्यसकारण तैँले तिनलाई उचित रूपमा सामना गर्नुपर्छ। तैँले असल कुरा पनि परमेश्‍वरबाट आएको भनी स्विकार्नुपर्छ, र खराब कुरा पनि परमेश्‍वरबाट आएको भनी स्विकार्नुपर्छ। असल कुराहरू हुँदा आफू भाग्यमानी छु, र खराब कुराहरू हुँदा आफू अभागी छु भनेर नभन्। यो मात्र भन्‍न सकिन्छ कि यी सबै कुराहरूमा मानिसहरूले सिक्‍नुपर्ने पाठहरू हुन्छन्, र तिनीहरूले ती कुराहरू इन्कार गर्ने वा ती कुराहरूबाट तर्किने गर्नु हुँदैन। तिमीहरू असल कुराहरूको लागि पनि परमेश्‍वरलाई धन्यवाद देओ, र खराब कुराहरूको लागि पनि परमेश्‍वरलाई नै धन्यवाद देओ, किनभने ती सबै कुराको बन्दोबस्त उहाँले नै मिलाउनुभएको हुन्छ। असल मानिसहरू, घटनाहरू, परिस्थितिहरू, र वातावरणहरूले मानिसहरूलाई तिनीहरूले सिक्‍नुपर्ने पाठहरू प्रदान गर्छन्, तर खराब मानिसहरू, घटनाहरू, परिस्थितिहरू, र वातावरणहरूबाट सिक्‍नुपर्ने कुराहरू अझै धेरै हुन्छन्। यी सबै कुरा अनुभव र घटनाक्रमहरू हुन्, जुन व्यक्तिको जीवनको भाग बन्‍नुपर्छ। मानिसहरूले यी कुराहरू मापन गर्न भाग्यसम्‍बन्धी विचारहरू प्रयोग गर्नु हुँदैन। त्यसोभए, कुनै कुरा असल हो कि खराब हो भनेर मापन गर्न भाग्य प्रयोग गर्ने मानिसहरूको विचार र दृष्टिकोणहरू के-के हुन्? त्यस्ता मानिसहरूको सार के हो? किन तिनीहरूले असल भाग्य र खराब भाग्यप्रति यति धेरै ध्यान दिन्छन्? भाग्यमा धेरै ध्यान दिने मानिसहरूले आफ्नो भाग्य असल होस् भन्‍ने चाहन्छन् कि खराब होस् भन्‍ने चाहन्छन्? (तिनीहरू आफ्नो भाग्य राम्रो होस् नै भन्‍ने चाहन्छन्।) ठीक भन्यौ। वास्तवमा, तिनीहरूले आफ्नो असल भाग्य होस् र आफ्नो जीवनमा राम्रा घटनाहरू घटून् भन्‍ने चाहन्छन्, र तिनीहरूले यी कुराहरूबाट फाइदा र नाफा कमाउँछन्। अरूले कति धेरै कष्ट, वा कति धेरै कठिनाइ वा अप्ठ्याराहरू भोग्छन् भन्‍ने कुरा तिनीहरू वास्ता गर्दैनन्। तिनीहरूले दुर्भाग्य ठान्‍ने कुनै पनि कुरा आफ्‍नो जीवनमा आओस् भन्‍ने चाहँदैनन्। अर्को शब्‍दमा भन्दा, तिनीहरू आफ्‍नो जीवनमा कुनै खराब घटना घटेको चाहँदैनन्: कुनै बाधा, कुनै असफलता वा बेइज्जती, कुनै काटछाँट, वा कुनै कुरा हराउने, छुटाउने, र कुनै छलमा पर्ने अवस्था आएको चाहँदैनन्। यदि यस्ता कुनै कुरा भयो भने, तिनीहरूले यसलाई खराब भाग्य ठान्छन्। यदि खराब कुराहरू आइपर्‍यो भने, ती कुराहरू जोसुकैद्वारा तय गरिएको भए पनि, ती अभागीकै कुरा हुन्छन्। तिनीहरू आफ्‍नो जीवनमा—बढुवा हुने, भीडबाट माथि उठ्ने, अरूको अप्ठ्यारोको फाइदा उठाउने, कुनै कुराबाट फाइदा लुट्ने, धेरै पैसा कमाउने, वा उच्‍च ओहोदाको अधिकारी बन्‍ने—सबै कुरा होऊन् भन्‍ने आशा गर्छन् र तिनीहरू यसलाई राम्रो भाग्य ठान्छन्। तिनीहरू आफूले सामना गर्ने मानिसहरू, घटनाहरू, र परिस्थितिहरूलाई सधैँ भाग्यको आधारमा मापन गर्छन्। तिनीहरू खराब भाग्य होइन, असल भाग्य पछ्याइरहेका हुन्छन्। कुनै कुरा अलिकति गलत हुनेबित्तिकै, तिनीहरू रिसाउँछन्, झर्किन्छन्, र असन्तुष्ट हुन्छन्। सीधै भन्दा, यस्ता मानिसहरू स्वार्थी हुन्छन्। तिनीहरू अरूको बेफाइदाबाट फाइदा लिने, आफ्नै लागि नाफा कमाउने, सर्वश्रेष्ठ हुने, र भीडभन्दा माथि उठ्ने प्रयास गर्छन्। तिनीहरू हरेक असल कुरा आफ्नो जीवनमा मात्रै भयो भने मात्रै सन्तुष्ट हुन्छन्। यो तिनीहरूको प्रकृति र सार हो; यो तिनीहरूको साँचो रूप हो।

जीवनमा हरेक व्यक्ति कैयौँ बाधा र असफलताहरूबाट गुज्रनुपर्छ। कसको जीवन सन्तुष्टिले मात्रै भरिएको हुन्छ र? कसले पो कहिल्यै असफलता वा बाधा सामना नगर्ने हुन्छ र? जब कहिलेकहीँ तेरो जीवनमा परिस्थिति सही रूपले अघि बढ्दैन, वा जब तैँले बाधा र असफलता सामना गर्छस्, त्यो खराब भाग्य होइन, बरु तैँले अनुभव गर्नुपर्ने कुरा हो। त्यो खाना खाएजस्तै कुरा हो—तैँले अमिलो, गुलियो, तीतो, र पिरो सबै खानुपर्छ। मानिसहरू नुनविना बाँच्‍न सक्दैनन्, त्यसैले तिनीहरूले केही मात्रामा नुनिलो कुरा खानुपर्छ, तर तैँले धेरै नुन खाइस् भने, यसले तेरो मिर्गौलामा हानि गर्नेछ। कुनै याममा तैँले केही अमिलो खाने कुरा खानुपर्छ, तर धेरै खाइस् भने राम्रो हुँदैन, किनभने यो तेरो दाँत वा पेटको लागि राम्रो होइन। सबै कुरा ठिक्क खानुपर्छ। तैँले अमिलो, नुनिलो र गुलियो कुरा खान्छस्, तर तैँले केही तीतो कुरा पनि खानुपर्छ। तीतो कुरा केही भित्री अङ्गको लागि राम्रो हुन्छ, त्यसकारण तैँले थोरै मात्रामा भए पनि तीतो खानुपर्छ। व्यक्तिको जीवन पनि त्यस्तै हो। तेरो जीवनको हरेक चरणमा तैँले भेट्ने मानिसहरू, घटना, र परिस्थितिहरू तँलाई मन पर्छ नै भन्‍ने हुँदैन। यस्तो किन हुन्छ? किनभने मानिसहरूले फरक-फरक कुराहरू पछ्याउँछन्। यदि तँ ख्याति, लाभ, हैसियत, र धनको पछि लाग्छस्, र अरूभन्दा माथि उठ्न र ठूलो सफलता पाउन खोज्छस्, र यस्तै इत्यादि कुराहरू हासिल गर्न चाहन्छस् भने, ९९ प्रतिशत कुराहरू तँलाई मन पर्नेछैनन्। यो त मानिसहरूले भनेजस्तै कुरा हो: यो सबै खोटो भाग्य र दुर्भाग्यको कुरा हो। तर यदि तैँले आफू कति भाग्यमानी वा अभागी छु भन्‍ने सोच त्यागेर, यी कुराहरूलाई शान्त र सही रूपमा लिन्छस् भने, तैँले धेरैजसो कुराहरू त्यति नकारात्मक वा सम्‍हाल्‍न गाह्रो पाउनेछैनस्। जब तँ आफ्‍ना महत्त्वाकाङ्क्षा र इच्छाहरू त्याग्छस्, जब तँ आफ्‍नो जीवनमा आइपर्ने दुर्भाग्य इन्कार्न वा त्यसबाट तर्किन छोड्छस्, र त्यस्ता कुराहरूलाई तँ कति भाग्यमानी वा अभागी छस् भन्‍ने हिसाबबाट मापन गर्न छोड्छस्, तब तैँले दुर्भाग्य र खराब भनी ठान्‍ने गरेका धेरै कुराहरू तँलाई असल लाग्‍न थाल्‍नेछन्—ती खराब कुराहरू असल कुरामा परिणत हुनेछन्। तेरो मानसिकता र तेरो दृष्टिकोण परिवर्तन हुनेछ, जसले गर्दा तैँले आफ्‍नो जीवन अनुभवलाई फरक तरिकाले महसुस गर्नेछस्, र यस क्रममा फरक फलहरू प्राप्त गर्नेछस्। यो एउटा असाधारण अनुभव हो, जसले तँलाई तैँले कल्‍पनै नगरेका फलहरू दिलाउनेछ। यो राम्रो कुरा हो, खराब कुरा होइन। उदाहरणको लागि, कतिपय मानिसहरूले सधैँ कदर पाउँछन्, सधैँ बढुवा पाउँछन्, सधैँ तारिफ र प्रोत्साहन पाउँछन्, आफ्‍ना विश्‍वासी दाजुभाइ-दिदीबहिनीहरूबाट प्राय अनुमोदन पाइरहन्छन्, र सबैले तिनीहरूलाई डाहाको नजरले हेर्छन्। के यो राम्रो कुरा हो? धेरैजसो मानिसहरूले सोच्छन्, यी कुराहरू त भाग्य यी मानिसहरूको साथमा भएको कारण भएका हुन्। तिनीहरू भन्छन्: “हेर त, त्यो व्यक्तिको क्षमता राम्रो छ, ऊ भाग्य साथमै लिएर जन्‍मेको हो र त्यसैले उसले जीवनमा राम्रो गरेको छ—उसलाई राम्रो अवसर पनि मिल्छ र बढुवा पनि मिल्छ। ऊ साँच्‍चै भाग्यमानी छ!” तिनीहरूलाई साह्रै डाहा हुन्छ। तर अन्त्यमा, केही वर्षमै त्यो व्यक्तिलाई हटाइन्छ र त्यो व्यक्ति साधारण विश्‍वासी बन्छ। यो कुराले गर्दा ऊ रुन्छ र झुण्डिएर आत्महत्या गर्ने प्रयास गर्छ, र केही दिनको अवधिमै उसलाई सफाइ गरेर निकालिन्छ। के यो राम्रो भाग्य हो? यदि तैँले यो कुरालाई त्यसरी हेरिस् भने, त्यो व्यक्ति साह्रै अभागी हो। तर के यो साँच्‍चै दुर्भाग्यको कुरा हो त? (होइन।) वास्तवमा, यो उसको भाग्य खराब रहेको कुरा होइन, बरु उसले सही मार्ग नपछ्याएको कुरा हो। उसले सही मार्ग नपछ्याएको हुनाले, मानिसहरूले “भाग्यशाली” ठान्‍ने कुराहरू उसको जीवनमा आइपर्दा, ती कुराहरू उसको लागि प्रलोभन, पासो, र उत्प्रेरक बन्यो जसले उसको विनाशको गति तीव्र पारिदियो। के यो राम्रो कुरा हो? ऊ सधैँ बढुवा पाउन, अरू सबैभन्दा माथि उठ्न, सबैको ध्यानको केन्द्र बन्‍न, र सबै कुरा राम्रो र उसले चाहेजस्तो होस् भन्‍ने चाहन्थ्यो, तर अन्त्यमा के भयो? के उसलाई हटाइएन र? यो मानिसहरूले सही मार्ग नपछ्याउँदा आइलाग्‍ने परिणाम हो। राम्रो भाग्य खोजिहिँड्नु आफैमा सही मार्ग होइन। भाग्य पछ्याउने मानिसहरूले अवश्य नै सबै खराब कुराहरूलाई, अर्थात् मानिसहरूले अप्रिय ठान्‍ने, र मानिसहरूको मनस्थिति र देहगत चासोहरूसँग नमिल्‍ने कुराहरूलाई इन्कार्ने र पन्छाउने गर्छन्। तिनीहरू यी कुराहरू आइपर्लान् भनेर डर मान्छन्, र यी कुराहरूलाई पन्छाउँछन्, र इन्कार्छन्। जब यी कुराहरू घटित हुन्छन्, तब तिनीहरूले यी कुराहरूलाई “दुर्भाग्य” भनेर व्याख्या गर्छन्। तिनीहरूले आफूलाई अभागी ठान्दा के तिनीहरूले सत्यता खोजी गर्न सक्छन्? (सक्दैनन्।) के तँलाई सत्यता खोजी गर्न नसक्‍ने र आफूलाई सधैँ अभागी ठान्‍ने मानिसहरूले सही बाटो हिँड्न सक्छन् भन्‍ने लाग्छ? (लाग्दैन।) तिनीहरूले अवश्यै सक्दैनन्। त्यसकारण, सधैँ भाग्यको पछि लाग्‍ने, आफ्‍नो भाग्यमा ध्यान केन्द्रित गर्ने र त्यसबारे मात्रै विचार गर्ने मानिसहरू सही मार्ग पछ्याउने मानिसहरू होइनन्। त्यस्ता मानिसहरूले आफ्‍नो उचित कर्तव्य पूरा गर्दैनन्, र सही मार्ग पछ्याउँदैनन्, त्यसकारण तिनीहरू निराशामा डुबिरहन्छन्। यो तिनीहरूको आफ्‍नै गल्ती हो, र तिनीहरू यसकै लायक हुन्छन्! तिनीहरूले गलत मार्ग पछ्याउने हुनाले यस्तो हुन्छ! तिनीहरू निराशामा डुब्‍न लायक हुन्छन्। के यो निराशाबाट उम्कनु सजिलो छ? वास्तवमा, यो सजिलो छ। बस तेरा गलत दृष्टिकोणहरू त्याग्, अनि सबै कुरा राम्ररी, वा तैँले चाहेजस्तै गरी वा सहज रूपमा अघि बढ्छ भनेर अपेक्षा नगर्। गलत कुराहरू आइपर्छन् भनेर नडरा, र त्यसलाई प्रतिरोध वा इन्कार गर्ने नगर्। बरु, आफ्‍नो प्रतिरोध त्याग्, शान्त बन्, र समर्पणको मनोवृत्ति लिएर परमेश्‍वरको अघि आइज, र परमेश्‍वरले तय गर्नुभएका सबै कुराहरू स्वीकार गर्। तथाकथित “राम्रो भाग्य” को पछि नलाग्, र तथाकथित “दुर्भाग्य” लाई अस्वीकार नगर्। तेरो हृदय र तेरो सम्पूर्ण अस्तित्व परमेश्‍वरलाई दे, र उहाँका योजनाबद्ध कार्य र प्रबन्धहरूमा समर्पित हो। परमेश्‍वरले तेरा आवश्यकता र कमीहरूअनुसार परिस्थिति, मानिस, घटना, र कामकुराहरू खडा गर्नुहुनेछ, ताकि तैँले सामना गर्ने मानिस, घटना, र कामकुराहरूबाट आफूले सिक्नुपर्ने पाठहरू सिक्न सक्। अवश्य पनि, यी सबैको पूर्वसर्त के हो भने, तँमा परमेश्‍वरका योजनाबद्ध कार्य र प्रबन्धहरूमा समर्पित हुने मानसिकता हुनैपर्छ। त्यसकारण, सबै कुरा तैँले चाहेजस्तै होस् भन्ने कुराका लागि प्रयास नगर्, र तैँले चाहेअनुसार नहुने वा सहज रूपमा नहुने कुनै पनि कुराको प्रतिरोध नगर्, त्यसलाई अस्वीकार नगर्, वा त्यसदेखि नडरा, र यसभन्दा पनि बढी, त्यस कारणले दिक्दारीमा नबस्, र त्यसलाई तेरो सत्यताको पछ्याइ र तेरो कर्तव्यको उचित निर्वाहमा असर गर्न नदे। उदाहरणका लागि, यदि कुनै गायकले आफ्नो घाँटीमा केही असहजता महसुस गर्छ र राम्रो प्रदर्शन गर्दैन भने, उसले त्यस दिन आफ्नो भाग्य खराब थियो भनी सोच्छ, “परमेश्‍वरले मेरो स्वरको सुरक्षा किन गरिरहनुभएको थिएन? म सामान्यतया एक्लै हुँदा निकै राम्रो गाउँछु, तर आज सबैको अगाडि गाउँदा, मैले धुन वा ताल मिलाउन सकिनँ। मैले आफूलाई ठूलो मूर्ख जस्तो देखाएको छु!” तैँले आफूलाई मूर्ख जस्तो देखाए पनि, यसबाट तैँले तेरा समस्या र कमीहरू के हुन् भनी थाहा पाउन सक्छस्, तैँले आफूमा आडम्बरप्रतिको प्रेम छ भनी जान्न सक्छस्, र तँ एक सिद्ध व्यक्ति होइनस् भनी बुझ्न सक्छस्। यो तेरो आत्म-ज्ञानका लागि फाइदाजनक छ, त्यसैले आफूलाई मूर्ख जस्तो देखाउनु नराम्रो कुरा होइन। सिद्ध मानिसहरू हुँदैनन्; सबै मानिसमा भ्रष्ट स्वभावहरू, साथै कमी र अपर्याप्तताहरू हुन्छन्, र सबै मानिसले भ्रष्टता प्रकट गर्छन्, गलत कुराहरू भन्छन् र गर्छन्, र अड्चन र असफलताहरू सामना गर्छन्। त्यसैले तिनीहरू सबैले आफूलाई मूर्ख जस्तो देखाउने र लज्जित हुने समय अनुभव गर्छन्। यो धेरै सामान्य हो। मानिसहरू आफूलाई मूर्ख जस्तो देखाउन डराउने मुख्य कारण के हो भने, तिनीहरू निकै आडम्बरी हुन्छन्। जब तँ आफ्नो आडम्बर त्याग्न र यस मामिलालाई सही तरिकाले लिन सक्छस्, तब अर्को पटक तैँले आफूलाई मूर्ख जस्तो देखाउँदा, तँलाई उप्रान्त लाज लाग्नेछैन, तैँले यसले तेरो प्रतिष्ठामा असर गर्ने कुराको वास्ता गर्नेछैनस्, र तँ उप्रान्त यसले गर्दा दिक्दार बन्नेछैनस्। यस बिन्दुमा, तेरो मानवता परिपक्व भएको हुनेछ। के यो राम्रो कुरा होइन र? (हो।) त्यसैले, जब तैँले आफूलाई मूर्ख जस्तो देखाउँछस्, तब तेरो भाग्य खराब छ भनी नसोच्, र आफ्नो आडम्बर र अभिमानको रक्षा गर्न बहाना नखोज्। जब अरूले आफूलाई मूर्ख जस्तो देखाउँछन्, तब तिनीहरूलाई हेरेर हाँस्ने काम पनि नगर्। यी कुराहरू धेरै सामान्य छन्, र ती सबैले अनुभव गर्नेछन्। जब तँ धेरै अड्चन र असफलताहरू अनुभव गर्छस्, तब तेरो मानवता बिस्तारै परिपक्व र अनुभवी बन्छ, र त्यसपछि जब तँ यी कुराहरू फेरि सामना गर्छस्, तँ त्यस उप्रान्त बाँधिनेछैनस्, र तँ आफ्नो कर्तव्य सामान्य रूपमा पूरा गर्न सक्षम हुनेछस्। यस बिन्दुमा, तेरो मानवता सामान्य हुनेछ, र तेरो समझ पनि सामान्य हुनेछ।

भाग्यको पछि लाग्‍ने यी मानिसहरू यो जीवनमा असल भाग्यको पछि लाग्‍ने, र परिस्थितिहरूलाई चरम रूपमा लैजाने मानिसहरू हुन्। यी मानिसहरूले पछ्याउने कुराहरू गलत हुन्छन् र तिनीहरूले यी कुराहरू त्याग्‍नुपर्छ। यी अप्रिय कुराहरूलाई कसरी सम्‍हाल्‍ने र कसरी सही तरिकाले लिने भन्‍नेबारेमा हामीले भर्खरै सङ्गति गर्‍यौँ—के तिमीहरूले अब यो कुरा बुझ्यौ? हामीले यस विषयमा कसरी सङ्गति गर्‍यौँ? (परमेश्‍वरले योजनाबद्ध गर्नुहुने सबै कुरामा मानिसहरू समर्पित हुनुपर्छ। तिनीहरूले सिद्ध मानिसहरू बन्‍ने प्रयास गर्नु हुँदैन, न त तिनीहरूले आफूलाई लाजमा पार्ने कुराहरू आउलान् वा कुनै अप्रिय घटना घट्ला भनेर नै डर मान्‍नु हुन्छ, अनि परिस्थितिहरू आइपर्दा ती कुराहरू प्रतिरोध गर्न मानिसहरूले निराशाको संवेग प्रयोग गर्नु हुँदैन।) मन शान्त बनाएर सही मानसिकतासाथ यी सब कुरा सामना गर्। जब तेरो जीवनमा खराब कुराहरू आइपर्छन्, तब तैँले ती कुराहरू सामना र समाधान गर्न तँमा सही मार्ग हुनुपर्छ, र तैँले ती कुराहरू राम्ररी सम्हालिनस् भने पनि, तँ निराशामा डुब्‍नु हुँदैन। यदि तँ असफल भइस् भने, तैँले फेरि प्रयास गर्न सक्छस्; बढी नै भयो भने पनि असफलता आखिर पाठ नै हुन्छ, र तँ असफल नै भइस् भने पनि, त्यो कुरा विमुख हुनु, प्रतिरोध गर्नु, इन्कार गर्नु, र भाग्‍नुभन्दा राम्रो नै हुन्छ। त्यसकारण, भविष्यमा जे आइपरे पनि वा तैँले जुनसुकै कुरा सामना गर्नु परे पनि, तैँले यसलाई इन्कार्नु वा यसबाट उम्‍कने प्रयास गर्नु हुँदैन, र तैँले आफ्‍नो भाग्य असल वा खराब छ भन्‍ने दृष्टिकोणले यसलाई नाप्‍नु त झनै हुँदैन। तैँले सबै कुरा परमेश्‍वरको हातले योजनाबद्ध गर्छ भन्‍ने कुरा मानेको हुनाले, तैँले यी सब कुरालाई आफ्नो भाग्य असल वा खराब छ भन्‍ने दृष्टिकोण र मानसिकताद्वारा मापन गर्नु हुँदैन, र तैँले आफूलाई आइपर्ने खराब कुराहरू इन्कार्नु त झनै हुँदैन। अनि अवश्‍य नै, तैँले यी कुराहरूलाई निराशाको संवेगले पनि लिनु हुँदैन। बरु, तैँले यी कुराहरू सामना गर्न र सम्हाल्नको लागि सक्रिय मनोवृत्ति र सकारात्मक मनस्थिति अपनाउनुपर्छ, अनि तैँले ती कुराहरूबाट सिक्‍नुपर्ने पाठहरू र बुझ्‍नुपर्ने कुराहरू के-के छन् भनेर हेर्नुपर्छ—तैँले गर्नुपर्ने कुरा यही हो। के त्यसपछि तेरो विचार र दृष्टिकोण सही हुँदैन र? (हुन्छ।) अनि जब तैँले फेरि पनि खराब वा दुर्भाग्यपूर्ण घटनाहरू घटित हुने परिस्थिति सामना गर्छस्, तब तैँले त्यसलाई परमेश्‍वरका वचनहरूअनुसार लिन सक्‍नेछस्, तँसँग सही विचार र दृष्टिकोण हुनेछ र यसरी तेरो मानवता र समझ सामान्य बन्‍नेछ। जब तैँले यो कुरालाई यसरी हेर्छस्, तब के सही दृष्टिकोण हुनु अत्यन्तै महत्त्वपूर्ण कुरा होइन र? के भाग्यको कुरालाई परमेश्‍वरका वचनहरूअनुसार स्पष्ट रूपमा बुझ्‍नु निकै महत्त्वपूर्ण कुरा होइन र? (हो।) भाग्य असल वा खराब भन्‍ने यो भनाइबारे अहिले हामीले लगभग सङ्गति गरिसकेका हुनाले, के अब तिमीहरूले कुरो बुझ्यौ? (बुझ्यौँ।) यदि तिमीहरूले यसप्रकारको समस्याको सार स्पष्ट रूपमा बुझ्‍न सक्छौ भने, तिमीहरूसँग भाग्यको विषयमा सही दृष्टिकोण हुनेछ।

३. गम्‍भीर अपराधहरू गरेका कारण हुने दिक्दारीको अनुभूति

मानिसहरू दिक्दारीमा डुब्‍नुको अर्को जड कारण पनि छ, र त्यो कारण के हो भने मानिसहरू वयस्क नभई वा वयस्क भएपछि केही खास घटनाहरू घट्छन्, अर्थात्, तिनीहरूले केही अपराध गर्छन् वा केही बेबकुफ, मूर्ख, र अज्ञानी कामकुराहरू गर्छन्। तिनीहरू आफूले गरेका यी अपराधहरू, यी बेबकुफ र अज्ञानी कामकुराहरूको कारण दिक्दारीमा डुब्छन्। यसप्रकारको दिक्दारी आफैलाई दोष दिनु हो, र यो तिनीहरू कस्ता व्यक्ति हुन् भन्‍ने एक प्रकारको चित्रण पनि हो। यसप्रकारको अपराध कसैलाई गालीगलौज गर्ने वा कसैको बारेमा पिठ्यूँपछाडि खराब कुरा बोल्ने, वा यस्तै सानोतिनो कुराहरू गर्ने कार्य मात्र हुँदैन, यो कार्य त लाजसँग सम्‍बन्धित, व्यक्तिको व्यक्तित्व र इज्‍जत, अनि कानुनसँग सम्‍बन्धितसमेत हुन्छ। तिनीहरूले त्यो घटनाबारे निरन्तर विचार गर्ने क्रममा, तिनीहरूको हृदयको गहिराइमा निराशाको संवेग अलिअलि गर्दै जम्‍मा भएर वर्तमानसम्‍मै थुप्रेर बसेको हुन्छ। यी अपराधहरू के-के हुन्? मैले भर्खरै भनिसकेँ, ती अज्ञानी, खराब र मूर्ख कुराहरू हुन्, जुन कुराहरू मानिसहरूले कि त बच्‍चा हुँदा गरेका हुन्छन् कि त वयस्क हुँदा। ती कुराहरूमा के-के पर्छन्, तिमीहरूलाई थाहा छ? खराब, मूर्ख र अज्ञानी—यी कुराहरूमा अरूलाई हानि गर्ने तर आफूलाई फाइदा गर्ने कुराहरू, बताउन कठिन हुने कुराहरू र तँलाई लाज लाग्‍ने कुराहरू पर्छन्। यो कुनै फोहोरी, घृणित, अश्‍लील, वा निर्लज्ज कुरा हुन सक्छ, जसले तँलाई निराशाको संवेगमा डुबाउँछ। यो निराशा सरल किसिमले आत्मधिक्‍कार मात्र होइन, यो त आत्म दण्डाज्ञा नै हो। मैले उल्लेख गरेको यो क्षेत्रभित्र के-के पर्न सक्छन्, के तिमीहरू विचार गर्न सक्छौ? एउटा उदाहरण देओ। (छाडापन।) हो, एउटा छाडापन हो। उदाहरणको लागि, कतिपय मानिसहरूले आफ्‍नो श्रीमान-श्रीमतीलाई विचार वा कार्यमा धोका दिएका हुन्छन्; कतिपय मानिसहरू व्यभिचार र छाडापनमा संलग्‍न भएका हुन्छन्, तर तिनीहरूले अझै पनि यो कुरा त्याग्दैनन्, र जोसँग व्यभिचारमा संलग्‍न हुन चाहन्छन् सधैँ उसैको बारेमा विचार गरिरहन्छन्; कतिपय मानिसहरूले अरूलाई पैसामा ठगेका हुन्छन्, र त्यो रकम निकै ठूलो पनि हुन सक्छ; कतिपय मानिसहरूले अरूका चीजबीजहरू चोरेका हुन सक्छन्; र कतिपय मानिसहरूले अरूलाई षड्यन्त्रमा पारेका वा अरूमाथि बदला लिएका हुन सक्छन्। यीमध्ये कतिपय कुराहरू लगभग कानुन उल्लङ्घनको नजिक पुगेका हुन्छन्, जबकि बाँकी कार्यहरू वास्तवमै कानुनको उल्‍लङ्घन नै हुन्छन्; कतिपय मानिसहरू नैतिक सीमा पार गर्ने अवस्थामा पुगेका हुन्छन्, जबकि कतिपय मानिसहरू सामान्य मानवताका नैतिकताविरुद्ध गइसकेका हुन सक्छन्। यी कुराहरू मानिसहरूको अन्‍तस्‍करणमा याद बनेर गाडिएका हुन्छन्, र समयसमयमा ती कुराहरू मनमा आइरहन्छन्। जब तँ एकलै हुन्छस्, र जब तँ राती सुत्‍न सक्दैनस्, तब तँ यी कुराहरूबारे नसोची बस्‍न सक्दैनस्। यी कुराहरू चलचित्रजस्तै एकपछि अर्को दृश्य गर्दै तेरो मनमा झलझली आइरहन्छन्, र तँ यी कुराहरूलाई मेट्न वा बिर्सन सक्दैनस्। जब-जब तँ यी कुराहरूबारे विचार गर्छस्, तँलाई निराशा हुन्छ, तेरो अनुहार रातो हुन्छ, तेरो मुटुको धड्कन बढ्छ, तँलाई लाज लाग्छ, र तेरो आत्मा असहजताले भरिन्छ। तैँले परमेश्‍वरमा विश्‍वास गर्ने भए पनि, तँलाई अझै यी कुराहरू हिजो मात्रै भएजस्तो लाग्छ। तँ ती कुराहरूबाट भाग्‍न सक्दैनस्, लुक्‍न सक्दैनस्, र यी कुराहरू कसरी त्याग्‍ने तँलाई केही थाहा हुँदैन। तैँले के गरेको छस् भनेर थोरैलाई मात्रै थाहा भए पनि वा कसैलाई थाहा नभए पनि, तँलाई हृदयमा कहीँकतै असहज लागिरहन्छ। यो असहजताबाट निराशा आउँछ, र यो निराशाले तँलाई परमेश्‍वरलाई पछ्याउँदा र आफ्‍नो कर्तव्य पूरा गर्दा आफूप्रति दोषी महसुस गराउँछ। यो दोषी भावना तेरो विवेकबाट आए पनि, कानुनबाट आए पनि, वा तेरो नैतिकता र आचारसंहिताबाट आए पनि, तैँले यो कहाँबाट आएको भनेर निश्‍चिततासाथ भन्‍न सक्दैनस्। परिस्थितिमा जेसुकै भए पनि, पहिले यस्ता काम गरेका मानिसहरूले कुनै खास घटना घट्दा वा कुनै निश्‍चित वातावरण र परिस्थितिहरूमा प्राय अवचेतन रूपमै असहज महसुस गर्ने गर्छन्। यो असहजताको भावनाले तिनीहरू अनजानमै निराशामा डुब्छन्, र तिनीहरूलाई यो निराशाले बाँध्छ र नियन्त्रित पार्छ। अनि जब-जब तिनीहरूले सत्यतासम्बन्धी कुनै प्रवचन वा सङ्गति सुन्छन्, तब-तब यो निराशा बिस्तारै तिनीहरूको मनमा र तिनीहरूको अन्‍तस्‍करणमा प्रवेश गर्छ, र तिनीहरूले यसो भन्दै आफैलाई प्रश्‍नमाथि प्रश्‍न गर्छन्, “के मैले यसो गर्न सक्छु? के म सत्यता पछ्याउन सक्षम छु? के म मुक्ति प्राप्त गर्न सक्षम छु? म कस्तो प्रकारको व्यक्ति हुँ? मैले पहिले पनि त्यो काम गरेको छु, र म पहिले त्यस्तै व्यक्ति थिएँ। म मुक्ति दिन नसकिने व्यक्ति हुँ! के परमेश्‍वरले अझै पनि मलाई मुक्ति दिनुहुनेछ त?” कतिपय मानिस कहिलेकाहीँ आफ्‍नो दिक्दारी त्याग्‍न सक्छन् र त्यसलाई पछि छोड्छन्। तिनीहरू आफ्‍नो इमानदारी र आफूले बटुल्‍न सक्‍ने सबै ऊर्जा आफ्ना कर्तव्य, दायित्व, र जिम्‍मेवारीहरू पूरा गर्नमा लागू गर्छन्, अनि सत्यता पछ्याउन र परमेश्‍वरका वचनहरू मनन गर्नमा, अनि परमेश्‍वरका वचनहरू बुझ्नका लागि परिश्रम गर्नमा आफ्‍नो सारा हृदय र मनसमेत लगाउँछन्। तर विशेष अवस्था वा परिस्‍थिति आइपर्नेबित्तिकै, दिक्दारीले तिनीहरूलाई फेरि एकपटक गाँज्छ र तिनीहरूलाई हृदयभित्र दोषी महसुस गराउँछ। तिनीहरूले मनमनै विचार गर्छन्, “तैँले पहिले पनि त्यो काम गरेको छस्, र तँ त्यस्तै व्यक्ति थिइस्। के तैँले मुक्ति पाउन सक्छस्? के सत्यता अभ्यास गर्नुको कुनै अर्थ छ? तैँले गरेको कुराप्रति परमेश्‍वरले के विचार गर्नुहुन्छ? के तैँले गरेको कामको सवालमा परमेश्‍वरले तँलाई क्षमा दिनुहुनेछ? के यसरी मूल्य चुकाएर तैँले त्यो अपराधको शोधभर्ना गर्न सक्छस्?” तिनीहरू प्रायः आफूलाई दोष दिन्छन् र भित्रभित्रै दोषी महसुस गर्छन्, र तिनीहरू अक्सर आफूलाई शङ्का गर्छन् र आफूमाथि प्रश्‍नहरू बर्साउँछन्। तिनीहरू यस दिक्दारीलाई कहिल्यै फाल्न सक्दैनन्, र तिनीहरू हृदयमा आफूले गरेका लाजमर्दा कुराहरूबारे सधैँ अप्ठ्यारो महसुस गर्छन्। त्यसकारण, तिनीहरूले यतिका धेरै वर्षदेखि परमेश्‍वरमा विश्‍वास गर्दै आएका छन्, र तिनीहरूले परमेश्‍वरले भनेको कुनै कुरा सुनेका छन् भन्ने देखिँदैन, न त तीमध्ये कुनै बुझेका छन् भन्ने नै देखिन्छ। यस्तो लाग्छ मानौँ तिनीहरूलाई मुक्ति पाउने कार्य आफूसँग सम्‍बन्धित छ कि छैन, आफूलाई दोषमुक्त गर्न र छुटकारा दिन सकिन्छ कि सकिँदैन, वा आफू परमेश्‍वरको न्याय र सजाय अनि उहाँको मुक्ति पाउन योग्य छु कि छैनँ भन्‍ने नै थाहा छैन। तिनीहरूलाई यी सब कुराबारे थाहा हुँदा पनि हुँदैन। तिनीहरूले कुनै उत्तर नपाउने हुनाले, र तिनीहरूले कुनै सही फैसला नपाउने हुनाले, तिनीहरूलाई भित्री रूपमा सधैँ दिक्दारी महसुस हुन्छ। तिनीहरू आफ्नो भित्री हृदयमा आफूले गरेका कुराहरू बारम्‍बार विचार गरिरहन्छन्, त्यसलाई मनमा खेलाइरहन्छन्, यो सब कसरी सुरु भयो र कसरी अन्त्य भयो भनेर याद गरिरहन्छन्, पहिले के आयो र पछि के आयो भनेर याद गरिरहन्छन्। तिनीहरूले यसलाई जसरी याद गरे पनि, तिनीहरूलाई सधैँ पाप महसुस हुन्छ, र त्यसकारण तिनीहरूलाई यो विषयमा वर्षौँसम्‍म दिक्दारी महसुस भइरहन्छ। तिनीहरूले आफ्‍नो कर्तव्य निर्वाह गरिरहेका बेलामा समेत, तिनीहरूले कामको निश्‍चित पक्षमा सुपरिवेक्षकका रूपमा सेवा गर्दासमेत, तिनीहरूलाई आफूले मुक्ति पाउने कुनै आशा छैन भन्‍ने महसुस हुन्छ। त्यसकारण, तिनीहरू सत्यता पछ्याउने कुरालाई सबैभन्दा सही र महत्त्वपूर्ण कुराका रूपमा कहिल्यै सोझै सामना गर्दैनन्। तिनीहरू केवल आफूले विगतमा गरेको गल्ती वा गरेको कुरालाई धेरैजसो मानिसले एकदमै खराब ठान्छन्, वा मानिसहरूले दोषी ठहर्‍याउँछन् र तिरस्कार गर्छन्, वा परमेश्‍वरले समेत दोषी ठहर्‍याउनुहुन्छ, अनि तिनीहरूले भविष्यमा सत्यता पछ्याए पनि मुक्ति पाउन सक्दैनन् भनेर विश्वास गर्छन्। परमेश्‍वरको काम जुनै चरणमा भए पनि वा उहाँले जति धेरै वाणी बोल्‍नुभएको भए पनि, तिनीहरू सत्यता पछ्याउने कुरालाई कहिल्यै सही रूपमा सामना गर्दैनन्। यो किन हुन्छ? किनभने तिनीहरूले यस प्रकारको कुरा अनुभव गरेर निकाल्‍ने अन्तिम निष्कर्ष गलत हुन्छ, र त्यसैले तिनीहरू आफ्‍नो दिक्दारीलाई पछि छोड्न असक्षम हुन्छन्।

ठूला वा साना, केही अपराध वा अन्य यस्तै कुराहरू गर्ने मानिसहरू अवश्यै एकदमै धेरै हुन्छन्, तर नैतिक सीमाबाहिर जाने गम्‍भीर अपराधहरू गर्ने मानिसहरू अत्यन्तै थोरै हुन सक्छन्। यहाँ हामी अरू विभिन्‍न अन्य प्रकारका अपराधहरू गरेका मानिसहरूबारे कुरा गर्नेछैनौँ, हामी बस गम्‍भीर अपराधहरू गरेका, र नैतिकता र सदाचारको सीमाबाहिर जाने अपराधहरू गरेका मानिसहरूबारे कुरा गर्नेछौँ। जहाँसम्म गम्‍भीर अपराधहरू गरेका मानिसहरूको कुरा छ—र म यहाँ नैतिक सीमाभन्दा बाहिर जाने अपराधहरूबारे कुरा गरिरहेको छु—यसमा परमेश्‍वरको स्वभाव चिढ्याउने र उहाँको प्रशासनिक आदेशहरू उल्‍लङ्घन गर्ने कार्य समावेश हुँदैन। कुरो बुझ्यौ? परमेश्‍वरको स्वभाव चिढ्याउने, र उहाँको सार, वा उहाँको पहिचान र हैसियतमा ठेस पुर्‍याउने अपराधहरूबारे मैले कुरा गरिरहेको छैनँ, र मैले परमेश्‍वरविरुद्ध ईश्‍वरनिन्दा गर्ने किसिमका अपराधहरूबारे पनि कुरा गरिरहेको छैनँ। यहाँ, म नैतिक सीमाबाहिर जाने अपराधहरूबारे कुरा गरिरहेको छु। यस्ता अपराधहरू गर्ने मानिसहरूले निराशाको संवेग कसरी समाधान गर्न सक्छन् भन्‍नेबारेमा पनि केही बताउनु छ। त्यस्ता मानिसहरूले लिन सक्‍ने दुई वटा मार्ग हुन्छन्, र यो सरल कुरा हो। पहिलो, यदि तँलाई आफूले गरेका कुराहरू हृदयदेखि त्याग्‍न सक्छु भन्‍ने लाग्छ भने, वा तँसँग अर्को व्यक्तिसँग माफी माग्‍ने मौका छ र ऊसँग मिलाप गर्न सक्छस् भने, तैँले त्यो व्यक्तिसँग मिलाप गरेर माफी माग्न सक्छस्, अनि तेरो आत्मामा शान्ति र सहजताको अनुभूति फर्केर आउनेछ; यदि तँसँग त्यस्तो मौका छैन भने, यदि त्यो सम्‍भव छैन भने, यदि तँ आफ्‍नो समस्याबारे अन्‍तस्‍करणदेखि नै जान्‍न सक्षम भइस् भने, यदि तैँले गरेको कुरा कति गम्‍भीर छ भन्‍ने तँलाई साँच्‍चै महसुस भयो र तँलाई साँचो अफसोस महसुस भयो भने, तँ त्यो अपराध स्विकार्न र पश्‍चात्ताप गर्न परमेश्‍वरअघि आउनुपर्छ। जब-जब तैँले आफूले गरेको कुराबारे सोच्छस् र जब-जब तैँले दोषी महसुस गर्छस्, तब-तब र ठीक त्यही बेला तँ पापस्वीकार र पश्‍चात्ताप गर्न परमेश्‍वरअघि आउनुपर्छ, र परमेश्‍वरको माफी र क्षमादान प्राप्त गर्नको लागि तैँले आफ्‍नो इमानदारिता र साँचो भावनाहरू उहाँकहाँ ल्याउनुपर्छ। अनि, परमेश्‍वरमार्फत तैँले कसरी माफी र क्षमादान पाउन सक्छस्? यो कुरा तेरो हृदयमा निर्भर हुन्छ। यदि तैँले इमानदारीपूर्वक पश्‍चात्ताप गर्छस्, साँच्‍चिकै आफ्‍नो गल्ती र समस्या पहिचान गर्छस्, आफूले गरेको कुरा—चाहे त्यो अपराध होस् वा पाप—पहिचान गर्छस्, साँचो स्वीकारको मनोवृत्ति अपनाउँछस्, आफूले गरेको कुराप्रति साँच्चै घिन मान्छस्, र साँच्‍चिकै आफूलाई परिवर्तन गर्छस्, र तैँले फेरि त्यस्तो गलत काम गर्दैनस् भने, अन्ततः त्यस्तो दिन आउनेछ, जब तैँले परमेश्‍वरको माफी र क्षमादान प्राप्त गर्नेछस्, अर्थात् त्यसउप्रान्त परमेश्‍वरले तैँले पहिले गरेका अज्ञानी, मूर्ख, र फोहोरी कुराहरूको आधारमा तेरो परिणाम निर्धारण गर्नुहुनेछैन। तँ यो स्तरमा पुगेपछि, परमेश्‍वरले त्यो मामिला पूर्ण रूपमा बिर्सिदिनुहुनेछ; अनि तँ अरू सामान्य मानिसहरूजस्तै हुनेछस्, र तिनीहरूसँग तेरो कुनै भिन्‍नता हुनेछैन। तर यसको आधार के हो भने, तँ दाऊदजस्तै इमानदार हुनुपर्छ र तँमा पश्‍चात्तापको साँचो मनोवृत्ति हुनुपर्छ। दाऊदले आफूले गरेका अपराधहरूप्रति कति धेरै आँसु झार्‍यो? अनगिन्ती आँसु। ऊ कति पटक रोयो? अनगिन्ती पटक। उसले झारेको आँसुलाई यी शब्‍दहरूद्वारा व्याख्या गर्न सकिन्छ: “हरेक रात म आँसुको सागरमा सुत्छु।” तेरो अपराध कति गम्‍भीर छ, मलाई थाहा छैन। यदि यो साँच्‍चिकै गम्‍भीर छ भने, सायद तँ तेरो ओछ्यान आँसुको आहाल बनुञ्‍जेल रुनुपर्छ होला—तैँले परमेश्‍वरको पापक्षमा प्राप्त गर्न सक्‍नुभन्दा पहिले तैँले त्यो स्तरसम्‍मको पापस्वीकार र पश्‍चात्ताप गर्नुपर्छ होला। यदि तैँले यसो गरिनस् भने, सायद परमेश्‍वरको नजरमा तेरो अपराध पापको रूपमै रहनेछ, र तँ त्यो पापबाट मुक्‍त हुनेछैनस्। त्यसपछि तँ समस्यामा हुनेछस् र यसबारेमा थप कुरा गर्नुको कुनै औचित्य हुनेछैन। त्यसकारण, परमेश्‍वरको माफी र क्षमादान प्राप्त गर्ने कार्यको पहिलो चरण भनेकै तँ इमानदार हुनुपर्छ र तैँले साँचो रूपमा पापस्वीकार र पश्‍चात्ताप गर्न व्यावहारिक कार्य गर्नुपर्छ। कतिपय मानिसहरूले सोध्छन्, “के मैले यसबारेमा सबैलाई बताउनुपर्छ?” त्यो गर्नु आवश्यक छैन; बस तँ गएर एकलै परमेश्‍वरलाई प्रार्थना गर्। जब तँ हृदयमा अप्ठ्यारो र आरोपित महसुस गर्छस्, तब प्रार्थना गरेर पापक्षमा प्राप्त गर्नको लागि तँ तुरुन्तै परमेश्‍वरअघि आउनुपर्छ। कतिपय मानिसहरूले सोध्छन्, “परमेश्‍वरले मलाई क्षमा गर्नुभयो भनेर जान्‍नुपहिले मैले कति धेरै प्रार्थना गर्नुपर्छ?” जब तँलाई यो कुराको कारण दोषी महसुस हुन छोड्छ, जब तँ यो मामलाको कारण निराशामा पर्न छोड्छस्, तब तैँले परिणामहरू हासिल गरेको हुन्छस्, र यसले तँलाई परमेश्‍वरले माफी दिनुभयो भन्‍ने देखाउनेछ। जब तँलाई कसैले पनि, र कुनै शक्ति र कुनै बाह्य बलले पनि बाधा दिन सक्दैन, र जब तँ कुनै पनि व्यक्ति, घटना, वा परिस्थितिको रोकावटमा पर्न छोड्छस्, तब तैँले परिणामहरू प्राप्त गरेको हुन्छस्। तैँले चाल्‍नुपर्ने पहिलो कदम यही हो। दोस्रो कदम के हो भने, परमेश्‍वरलाई माफीको लागि निरन्तर बिन्ती गरिरहेको बेला, तैँले आफ्‍नो कर्तव्य पूरा गर्दा पछ्याउनुपर्ने सिद्धान्तहरू सक्रिय रूपमा खोजी गर्नुपर्छ—यसो गरेर मात्रै तँ आफ्‍नो कर्तव्य राम्ररी पूरा गर्न सक्षम हुनेछस्। यो अवश्य नै तेरो अपराधको शोधभर्ना गर्ने, र तैँले पश्‍चात्ताप गरेको छस् र आफूलाई प्रमाणित गरेको छस् भनेर प्रमाणित गर्ने व्यावहारिक कार्य, व्यावहारिक प्रकटीकरण र व्यावहारिक मनोवृत्ति पनि हो; यो तैँले गर्नैपर्ने कार्य हो। तैँले आफ्‍नो कर्तव्य, अर्थात् परमेश्‍वरले तँलाई दिनुभएको आज्ञा कति राम्ररी पूरा गर्छस्? के तैँले यसलाई निराशाको मनोवृत्तिले लिन्छस् कि परमेश्‍वरले तँलाई पालना गर्न लगाउनुभएका सिद्धान्तहरूअनुसार लिन्छस्? के तँ आफ्‍नो बफादारिता अर्पित गर्छस्? परमेश्‍वरले कुन आधारमा तँलाई माफी दिनुपर्ने हो? के तैँले कुनै पश्‍चात्ताप अभिव्यक्त गरेको छस्? परमेश्‍वरलाई तैँले के देखाइरहेको छस्? यदि तँ परमेश्‍वरको माफी प्राप्त गर्न चाहन्छस् भने, सबभन्दा पहिले तँ इमानदार हुनुपर्छ: एकतर्फ तँमा उत्कट पापस्वीकारको मनोवृत्ति हुनुपर्छ भने, अर्कोतर्फ तैँले आफ्‍नो इमानदारिता अघि सारेर आफ्‍नो कर्तव्य राम्ररी पूरा गर्नुपर्छ, नत्रभने कुरा गर्नुको कुनै अर्थ हुँदैन। यदि तँ यी दुई कुरा गर्न सक्छस् भने, यदि तैँले परमेश्‍वरले तेरो पाप माफ गर्नुहोस् भनेर परमेश्‍वरलाई आफ्‍नो इमानदारिता र असल विश्‍वासले मनाउन सक्छस्, र परमेश्‍वरलाई तेरो पाप माफ गराउन सक्छस् भने, तँ अरू मानिसहरूजस्तै हुनेछस्। परमेश्‍वरले तँलाई अरू मानिसहरूलाई जस्तै हेर्नुहुनेछ, अरू मानिसहरूलाई जस्तै व्यवहार गर्नुहुनेछ, र अरू मानिसहरूलाई जस्तै न्याय र सजाय, अनि जाँच र शोधन गर्नुहुनेछ—तँलाई फरक व्यवहार गरिनेछैन। यस तरिकाले तँसँग सत्यता पछ्याउने सङ्कल्प र इच्छा मात्रै हुनेछैन, तेरो सत्यता पछ्याउने कार्यमा परमेश्‍वरले पनि तँलाई त्यसरी नै अन्तर्दृष्टि, अगुवाइ, र भरणपोषण प्रदान गर्नुहुनेछ। अब तँसँग इमानदार र सच्‍चा इच्छा, अनि उत्कट मनोवृत्ति हुने हुनाले, परमेश्‍वरले अवश्यै तँलाई अरूलाई भन्दा फरक व्यवहार गर्नुहुनेछैन, र अरूले जस्तै, तैँले पनि मुक्ति पाउने मौका पाउनेछस्। तिमीहरूले यो कुरा बुझ्यौ नि, होइन त? (हो।) गम्‍भीर अपराध गर्नु एउटा विशेष अवस्था हो। यो डरलाग्दो कुरा होइन भनेर हामी भन्‍न सक्दैनौँ; यो पक्‍कै अत्यन्तै गम्‍भीर समस्या हो। यो साधारण भ्रष्ट स्वभावजस्तो वा कुनै गलत विचार र दृष्टिकोणजस्तो होइन। यो त वास्तविक रूपमा घटेको, र तथ्य बनिसकेको कुरा हो, जसले गम्‍भीर परिणामहरू ल्याउँछ। त्यसकारण यसलाई विशेष रूपमा लिइनुपर्छ। तैपनि यसलाई विशेष रूपमा लिइए पनि वा सामान्य रूपमा लिइए पनि, यसमा अघि बढ्ने र समाधान गर्ने बाटो सधैँ हुन्छ, र यो कुरा तैँले मैले तँलाई बताउने र अगुवाइ गर्ने तरिका र विधिहरूअनुसार अभ्यास गर्न सक्छस् कि सक्दैनस् भन्‍ने कुरामा निर्भर हुन्छ। यदि तैँले साँच्‍चै यसरी नै अभ्यास गर्छस् भने, अन्त्यमा तैँले मुक्ति पाउने आशा अरू मानिसहरूको जस्तै हुनेछ। यो सब कुरा समाधान गर्ने कार्य अवश्य नै मानिसहरूले निराशाको संवेग त्याग्‍न सकून् भनेर मात्र गरिने होइन। यसको अन्तिम उद्देश्य त तिनीहरूको निराशाको संवेग समाधान गरिएपछि, तिनीहरूले मानिसहरू, घटनाहरू, र परिस्थितिहरू सामना गर्दा सामान्य मानवताको विवेक र समझको दायराभित्र रही यी सब कुराहरूलाई सही रूपमा लिन सकून् भन्‍ने हो। तिनीहरूले चरमता अपनाउनु हुँदैन, र तिनीहरू जिद्दी बन्‍नु हुँदैन; तिनीहरू तबसम्‍म परमेश्‍वरका वचनहरूको अभिप्राय र सत्यता खोजी गर्दै अघि बढ्नुपर्छ, र तिनीहरूले तबसम्म सृष्टि गरिएको प्राणीले पूरा गर्नुपर्ने जिम्‍मेवारी र कर्तव्य पूरा गर्नुपर्छ, जबसम्‍म तिनीहरूले सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र परिस्थितिलाई हेर्न, र त्यहीअनुसार आफूलाई व्यवहारमा ढाल्न र कार्य गर्न सक्दैनन्। मानिसहरू यो वास्तविकतामा प्रवेश गरिसकेको अवस्थामा मात्र, तिनीहरू क्रमिक रूपमा सत्यताको मार्गनजिक अघि बढिरहेका हुन्छन्, र यसरी तिनीहरूले मुक्ति प्राप्त गर्ने आशा पाउँछन्। के तिमीहरूलाई अब गम्‍भीर अपराधहरू गरेको कारण पैदा हुने निराशाको संवेग समाधान गर्ने मार्ग स्पष्ट भयो? (हजुर, भयो।)

के निराशाको संवेग समाधान गर्नु कठिन समस्या हो? मलाई लाग्छ यो अत्यन्तै कठिन कुरा हो, किनभने यो जीवनका महत्त्वपूर्ण कुराहरूसँग सम्‍बन्धित छ, यो कुरा मानिसहरूले परमेश्‍वरमाथिको विश्‍वासमा हिँड्ने मार्गसँग, र तिनीहरूले भविष्यमा मुक्ति पाउन सक्छन् कि सक्दैनन्, वा तिनीहरूको विश्‍वास व्यर्थ हुन्छ कि हुँदैन भन्‍ने कुरासँग सम्‍बन्धित छ—यो एक महत्त्वपूर्ण विषय हो। सतही रूपमा हेर्दा, संवेग मात्रै प्रकट भएको देखिन्छ, तर यो संवेग प्रकट हुनुपछाडि कारणहरू हुन्छन्। मैले आज यी कारणहरूबारे स्पष्ट रूपमा सङ्गति गरेँ, र यी समस्याहरू समाधान गर्ने बाटो प्रदान गरेँ, त्यसकारण के अब निराशाको संवेगलाई सहजै समाधान गर्न सकिँदैन र? (सकिन्छ।) यो समस्या सिद्धान्तको हिसाबमा समाधान भयो। सैद्धान्तिक बुझाइ प्राप्त गरेर, अनि त्यसपछि यो सिद्धान्तलाई विगतमा आफूले गरेका कुराहरूसँग तुलना गर्दै, आफ्‍नो जीवनका कठिनाइहरू र आफ्‍नो सोचका कठिनाइहरू क्रमिक रूपमा समाधान गर्न यो सिद्धान्त प्रयोग गरेर, अनि यो मार्ग निरन्तर पछ्याएर, तँ क्रमिक रूपमा सत्यता पछ्याउने मार्गमा अघि बढ्न सक्छस्। तिमीहरूलाई समस्या समाधान गर्ने यो तरिका कस्तो लाग्यो? (राम्रो लाग्यो।) मानिसहरूले यसरी नै समस्या समाधान गर्नुपर्छ। तिनीहरूले त्यसो गरेनन् भने, तिनीहरूभित्रका जटिल समस्याहरूले—तिनीहरूको सोचका समस्याहरूले, हृदयका समस्याहरूले, मानसिक समस्याहरूले, साथै भ्रष्ट स्वभावहरूले—यी सबै कुराहरूले तिनीहरूलाई कसिलो गरी बाँध्छन्। तिनीहरू यसरी बन्धन र पासोमा पर्छन्, तिनीहरूले सधैँ कष्ट भोग्छन् र सधैँ थकित महसुस गर्छन्, तिनीहरू रुनु न हाँस्‍नु हुन्छन्, र तिनीहरूले कहिल्यै उम्कने बाटो भेट्टाउँदैनन्। तैँले आजको सङ्गति सुनिसकेपछि, यसबारेमा होसियारीसाथ मनन गरेर यसको सैद्धान्तिक बुझाइ प्राप्त गर्न सक्छस्। त्यसपछि, आफ्‍नो दैनिक जीवनमा व्यावहारिक अनुभव र व्यक्तिगत अनुभव प्राप्त गरेर, तँ यी नकारात्मक संवेगहरू र तेरो भ्रष्ट स्वभावका विभिन्‍न स्थितिहरूबाट क्रमिक रूपमा बाहिर निस्‍कन सक्छस्। तैँले यी कुराहरूलाई पछि छोडेपछि, तँ पूर्ण रूपमा स्वतन्त्र र मुक्त मात्रै हुँदैनस्, र तँ सत्यता वास्तविकतामा प्रवेश मात्रै गरेको हुँदैनस्, यसमा सबैभन्दा महत्त्वपूर्ण कुरा त, तैँले सत्यता बुझेको हुनेछस्, सत्यता प्राप्त गरेको हुनेछस्, र तँ सत्यता वास्तविकतामा जिउन सक्षम बनेको हुनेछस्। त्यसपछि तँ ठूलो प्रयोगमा आउनेछस्, र तैँले मूल्यवान्‌ जीवन जिइरहेको हुनेछस्। के तिमीहरू त्यसरी जिउन चाहन्छौ? (चाहन्छौँ।) धेरैजसो मानिसहरू सत्यता बुझ्‍न र सत्यता वास्तविकतामा प्रवेश गर्न चाहन्छन्, र तिनीहरू देहका नकारात्मक संवेगहरू, देहका लालची इच्छाहरू, सांसारिक प्रचलनहरू, र भ्रष्ट स्वभावहरूमा जीवन बिताउन चाहँदैनन्—त्यसप्रकारको जीवन त साह्रै गाह्रो र थकाइलाग्दो हुन्छ। यदि तिमीहरू यस्ता भ्रष्ट स्वभाव र नकारात्मक संवेगहरूमा जिउँछौ भने के तिमीहरूको जीवनको परिणाम राम्रो हुन्छ? यी नकारात्मक संवेगहरूमा जिउनु भनेको शैतानको शक्तिमुनि जिउनु हो। यो त मासु पेल्‍ने मेसिनमा जिउनुजस्तै हो—ढिलोचाँडो पेलाइमा परिने नै छ, र उम्‍कन गाह्रो हुनेछ। तर यदि तैँले सत्यता स्विकार्न सक्छस् भने, तैँले अन्योलता र पीडालाई पछि छोड्ने आशा हुनेछ, र तँ नकारात्मक संवेगहरूको बन्धन र अन्यौलतामा पर्दा हुने पीडाबाट उम्कन सक्षम हुनेछस्।

सुरुमा मैले आज एउटाभन्दा बढी विषयमा सङ्गति गर्ने योजना बनाएको थिएँ, तर मैले निराशाको विषयमा लामो समय सङ्गति गर्न पुगेँ। कुनै पनि विषयमा भन्‍नुपर्ने कुरा धेरै हुन्छ; एकदुई शब्‍दले कुनै पनि कुरा स्पष्ट रूपमा व्याख्या गर्न सकिँदैन। जब-जब म बोल्छु, तब-तब मैले कुनै पनि विषयको सिद्धान्त मात्र व्याख्या गरेर त्यसलाई त्यतिकै छोड्न मिल्दैन। कुनै पनि विषयमा सत्यता र वास्तविकताका धेरै पक्षहरू संलग्‍न हुन्छन्; यसमा मानिसहरूका विचार र दृष्टिकोणहरू, तिनीहरूले व्यवहार गर्ने तौरतरिका र माध्यमहरू, र तिनीहरूले हिँड्ने मार्ग संलग्‍न हुन्छन्, र यो सब तिमीहरूको मुक्ति पाउने कार्यसँग सम्‍बन्धित हुन्छ। सत्यता वा कुनै विषयबारे सङ्गति गर्दा म निस्फिक्री रहनु हुँदैन, त्यसकारण म सक्‍नेजति सबै प्रयास गर्छु, र बुढी बजूले एउटै कुरा दोहोर्‍याएर भनिरहेजस्तै म पनि तिमीहरूलाई यी कुराहरू बारम्‍बार बताइरहन्छु। यो कुरा तनावपूर्ण भनेर गुनासो नगर, र यो लामो भयो भनेर पनि गुनासो नगर। मैले कुनै पनि विषयमा पहिले पनि बोलेको हुन सक्छु, त्यसैले किन फेरि यस विषयमा बोल्‍ने? यदि मैले कुनै कुराबारे फेरि बोलेँ भने, तैँले यसलाई फेरि सुनेर पुनरावलोकनको रूपमा लिन सक्छस्। त्यो ठीकै होला, होइन र? (हो।) छोटकरीमा भन्दा, तैँले सत्यतासँग सम्‍बन्धित कुराहरू र मानिसहरूले हिँड्ने मार्गलाई विवेकशील रूपमा लिनुपर्छ, र तँ लापरवाह हुनु हुँदैन। मैले जति धेरै विस्तारमा बताउँछु र जति धेरै खास रूपमा तोकेरै कुरा गर्छु, त्यति नै धेरै विभिन्‍न सत्यताहरूबीचको सम्‍बन्ध, साथै अरू पक्षहरूलगायत, ती विस्तारका कुराहरूबीचका भिन्‍नता र सम्‍बन्धहरूबारे तिमीहरूको बुझाइ अझ विस्तृत र स्पष्ट बन्छ। यदि मैले समग्रमा कुरा गरेँ र केही कुराहरूबारे मात्रै मोटामोटी कुरा गरेँ भने, तिमीहरूलाई ती कुरा बुझ्‍न र तिनमा प्रवेश गर्न गाह्रो लाग्‍नेछ, र तिमीहरू आफैले ती कुराहरू मनन गरेर पत्ता लगाउनु थकानपूर्ण हुनेछ, होइन र? (हो।) उदाहरणको लागि, आजको हाम्रो विषय—नियति, भाग्य र मानिसहरूले विगतमा गरेका निश्‍चित अपराधहरूबाट पैदा हुने नकारात्मक संवेगहरू—तिमीहरूले यी कुराहरूबारे आफै विचार गर्न सक्‍नेथिएनौ, र सक्थ्यौ नै भने पनि, तिमीहरूले निकास पाउनेथिएनौ। यी कुराहरूभित्र रहेका सत्यताहरू तैँले नबुझ्‍ने हुनाले, विगतमा गरेका निश्‍चित अपराधहरूबारे सही उत्तर तैँले कहिल्यै प्राप्त गर्न सक्‍नेथिनस्, र यो सधैँ तेरो लागि रहस्यको रूपमा रहनेथियो, र यसले तँलाई सधैँ झिज्याउने र अलमल्याउनेथियो, र तेरो हृदयको अन्तस्करणको शान्ति, आनन्द, स्वतन्त्रता र मुक्ति तँबाट खोस्‍नेथियो। कि त सायद तैँले यस मामलालाई सही रूपमा नसम्‍हालेर अनि सही मार्ग नपछ्याएर, तेरो मुक्ति पाउने कार्यमा असर पर्नेथियो। अनि, अन्त्यमा कतिपय मानिसहरूलाई हटाइन्थ्यो र निकालिन्थ्यो। किन यस्तो हुन्थ्यो? किनभने तिनीहरूले विगतमा अकथनीय कुराहरू गरे र तिनीहरूले ती कुराहरू राम्ररी सम्‍हालेनन् र त्यसको माफी पाएनन्। तिनीहरूको हृदय जीवनभर यी कुराहरूको बन्धनमा पर्‍यो; तिनीहरूलाई सत्यता पछ्याउन मन लागेन, तिनीहरूले लापरवाही ढङ्गले आफ्‍नो कर्तव्य निर्वाह गरे, तिनीहरू सत्यता वास्तविकतामा प्रवेश गरेनन्, र तिनीहरूलाई सत्यता पछ्याउनुको कुनै आशा छैन भन्‍ने लाग्यो। तिनीहरूले अन्त्यसम्‍मै यो नकारात्मक दृष्टिकोण बोकेर हिँडे, तिनीहरूले अनुभवात्मक गवाहीबारे कहिल्यै कुरा गरेनन्, र तिनीहरूले सत्यता प्राप्त गरेनन्। त्यसपछि मात्रै तिनीहरूलाई पछुतो लाग्‍न थाल्यो, तर ढिला भइसकेको थियो। त्यसकारण, के यी सबै कुराहरू सत्यता र मुक्ति प्राप्त गर्ने कार्यसँग सम्‍बन्धित छैनन् र? (छन्।) यी कुराहरू तेरो जीवनमा आइपरेका छैनन् भन्दैमा वा यी कुराहरू कसैको जीवनमा आइपरेका छैनन्, वा यी कुरा तेरो वरपरका मानिसहरूको जीवनमा आइपरेका छैनन् भन्दैमा, ती अस्तित्वमै छैनन् भन्‍ने नसोच्। यो कुरा राम्ररी ख्याल गर्, तैँले यसभन्दा पहिले नीच काम गरेको हुन सक्छ र त्यसले अहिलेसम्‍म डरलाग्दो परिणाम नल्याएको हुन सक्छ, वा तँ यसभन्दा पहिले यस्तो नकारात्मक संवेगको दलदलमा डुबेको वा अहिले डुबिरहेको हुन सक्छ, र तँलाई यसबारेमा थाहा नभएको, र तँ यसप्रति अनजान रहेको हुन सक्छ, तर एकदिन कुनै वास्तविक घटना घट्छ र यसले तँलाई गम्‍भीर असर पार्छ र गम्‍भीर परिणामहरू ल्याउँछ। तैँले आफ्नो गहन जाँच गरेपछि मात्रै, तँ धेरै वर्षदेखि वा त्योभन्दा पनि लामो समयदेखि थाहै नपाई यो नकारात्मक संवेगको दलदलमा डुबिरहेको रहेछस् भन्‍ने कुरा पत्ता लगाउँछस्। त्यसकारण मानिसहरूले यी कुराहरू पत्ता लगाउन निरन्तर यीबारेमा चिन्तन-मनन गर्नुपर्छ, बुझ्‍नुपर्छ, जान्‍नुपर्छ, र अनुभव गर्नुपर्छ। अन्तिममा यी कुराहरू पत्ता लगाउनु तेरो लागि अवश्यै अत्यन्तै खुसीको खबर हो र त्यो मुक्ति पाउने ठूलो अवसर हो। जब तैँले यी कुराहरू पत्ता लगाउँछस्, ठीक त्यही बेला तैँले यी कुराहरू त्याग्‍ने मौका वा आशा पाउँछस्, र मैले आज बोलेको कुरा व्यर्थ हुनेछैन। कुनै पनि सत्यता, कुनै पनि विषय, र कुनै पनि वचन एक वा दुई दिनमा पूर्ण रूपमा बुझ्‍न र अनुभव गर्न सकिँदैन। यो सत्यतासँग सम्बन्धित भएकोले, यो कुरा मानवता, मानिसहरूको भ्रष्ट स्वभाव, मानिसहरूले हिँड्ने मार्ग, र मानिसहरूले पाउने मुक्तिसँग सम्‍बन्धित छ। त्यसकारण, तैँले कुनै पनि सत्यताप्रति हेल्चेक्रयाइँ गर्नु हुँदैन, ती सबैलाई विवेकशील भएर लिनुपर्छ। यदि तैँले अझै पनि यी सत्यताहरू अत्यन्तै राम्ररी बुझ्दैनस् भने पनि र तँलाई आफूमा के-कस्ता समस्याहरू छन् भनेर यी सत्यताहरूअनुसार कसरी आफूलाई जाँच्‍ने भनेर थाहा छैन भने पनि, यी सत्यताहरूलाई केही वर्ष अनुभव गरेपछि यी सत्यताहरूले तँलाई तेरो भ्रष्ट स्वभावको रोकावटबाट बचाउन सक्‍नेछन्, अनि यी सत्यताहरू तँलाई मुक्ति दिने बहुमूल्‍य सत्यता बन्‍नेछन्। जब त्यस्तो हुन्छ, तब यी सत्यताहरूले तँलाई जीवनको सही मार्गतर्फ डोर्‍याउनेछन्, र सायद लगभग दश वर्षमा, यी वचन र यी सत्यताहरूले तेरो विचार र दृष्टिकोण पूर्ण रूपमा बदलिसकेका र तेरो जीवन उद्देश्य र दिशा पूर्ण रूपमा रूपान्तरित गरिसकेका हुनेछन्।

आजको हाम्रो सङ्गति यतिमै समाप्त हुन्छ। फेरि भेटौँला!

अक्टोबर १, २०२२


सत्यता कसरी पछ्याउने (३)

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

हाम्रो पछिल्लो भेलाको सङ्गतिमा हामी कहाँ थियौँ? हामीले सत्यता कसरी खोजी गर्ने भन्‍ने विषयमा सङ्गति गरिरहेका थियौँ, जुन दुई वटा मुख्य विषयसँग सम्‍बन्धित छ र ती विषयहरू मुख्यतया अभ्यासका दुई पक्षहरू हुन्। पहिलो के हो? (पहिलो त्याग्‍नु हो।) अनि दोस्रो? (दोस्रो, समर्पण गर्नु हो।) पहिलो त्याग्‍नु हो, र दोस्रो समर्पण गर्नु हो। “त्याग्‍ने” अभ्यासबारे कुरा गर्दा, सुरुमा हामीले विभिन्‍न नकारात्मक संवेगहरू त्याग्‍नेबारेमा सङ्गति गरेका थियौँ। “त्याग्‍नु” को पहिलो पक्षमा विभिन्‍न नकारात्मक संवेगहरू त्याग्‍ने कार्य समावेश हुन्छ। त्यसकारण जब हामीले विभिन्‍न नकारात्मक संवेगहरू त्याग्‍नेबारेमा कुरा गर्‍यौँ, हामीले कुन-कुन संवेगहरू उल्‍लेख गर्‍यौँ? (परमेश्‍वरले सुरुमा हीनताबोध, घृणा, र रिसबारे बताउनुभयो, अनि दोस्रोपटक डिप्रेसनबारे बताउनुभयो।) पहिलो पटक, मैले घृणा, रिस, र हीनताबोध त्याग्‍नुपर्ने आवश्यकताबारे कुरा गरेँ—मुख्य रूपमा मैले यिनै नकारात्मक संवेगहरूबारे कुरा गरेको थिएँ, र मैले डिप्रेसनबारे पनि थोरै कुरा गरेको थिएँ। दोस्रोपटक, मैले नकारात्मक संवेगहरूमध्येको एउटा संवेग डिप्रेसन त्याग्‍ने अभ्यास गर्नेबारे कुरा गरेको थिएँ। मानिसहरू अनेक कारणले डिप्रेसनमा पर्छन्, र मैले पछिल्लोपटक डिप्रेसनको नकारात्मक संवेग प्रकट हुने विभिन्‍न तरिकाहरूबारे नै मुख्य रूपमा कुरा गरेको थिएँ। मलाई भन त, डिप्रेसनको संवेग पैदा गराउने मैले बताएका मुख्य कारणहरू के-के थिए? (परमेश्‍वर, जम्‍मा तीन कारणहरू छन्। पहिलो, मानिसहरूले सधैँ आफ्‍नो भाग्य खराब छ भन्‍ने महसुस गर्छन्; दोस्रो, मानिसहरूले आफ्‍नो जीवनमा खराब कुराहरू आइपर्दा खराब भाग्यलाई दोष दिन्छन्; अनि तेस्रो, जब मानिसहरूले विगतमा गम्‍भीर अपराधहरू गरेका हुन्छन्, वा जब तिनीहरूले मूर्ख वा अज्ञानी कार्यहरू गरेका हुन्छन्, त्यसले तिनीहरूलाई डिप्रेसनमा पार्छ।) मुख्य तीन कारणहरू यिनै हुन्। पहिलो, मानिसहरूले आफ्‍नो भाग्य खराब छ भनी विश्‍वास गर्ने हुनाले, तिनीहरू प्रायजसो डिप्रेसनमा परेका हुन्छन्; दोस्रो, मानिसहरूले आफूलाई अभागी ठान्‍ने हुनाले, प्रायजसो नै डिप्रेसनमा पर्छन्; अनि तेस्रो, मानिसहरूले गम्‍भीर अपराधहरू गरेका हुनाले, त्यसबाट तिनीहरूलाई प्रायजसो डिप्रेसनको अनुभूति हुने गर्छ। मुख्य तीन कारणहरू यिनै हुन्। डिप्रेसनको संवेग क्षणिक नकारात्मकता वा बेखुसीको भावना होइन। बरु यो त निश्‍चित कारणहरूद्वारा मनमा नियमित र दोहोरिएर पैदा हुने नकारात्मक संवेग हो। यो नकारात्मक संवेगले मानिसहरूमा नकारात्मक सोच, दृष्टिकोण, र विचारहरू पैदा गर्छ, र यसले कैयौँ चरम र विकृत विचार, दृष्टिकोण, बानीबेहोरा, र तरिकाहरू पनि पैदा गर्छ। यो क्षणिक मुड वा क्षणिक विचार होइन; यो त मानिसहरूको जीवनमा सधैँ बारम्‍बार पैदा हुने र निरन्तर आइरहने, तिनीहरूको अन्‍तस्‍करणमा र तिनीहरूको प्राणको गहिराइमा, अनि तिनीहरूको सोच र व्यवहारमा सधैँ तिनीहरूको साथमा रहिरहने नकारात्मक संवेग हो। यो नकारात्मक संवेगले मानिसहरूको सामान्य मानवताको विवेक र समझलाई मात्रै असर गर्दैन, यसले त मानिसहरू र परिस्थितिहरूलाई हेर्ने, र आफ्‍नो दैनिक जीवनमा तिनीहरूले अँगाल्ने आनीबानी र व्यवहारमा तिनीहरूमा हुने विभिन्‍न विचार, दृष्टिकोण, र हेराइहरूलाई पनि असर पार्न सक्छ। त्यसकारण, हामीले सुरुमा विभिन्‍न प्रकारका नकारात्मक भावनाहरूलाई विश्‍लेषण, चिरफार, र पहिचान गर्नु जरुरी छ र त्यसपछि ती संवेगहरूलाई एकएक गरी त्याग्‍नु र परिवर्तन गर्नु जरुरी छ, र तिनलाई क्रमिक रूपमा पछि छोड्न लागिपर्नु जरुरी छ ताकि हाम्रो विवेक र समझ, साथै हाम्रो मानवताको सोच्‍ने शैली अझै सामान्य र व्यावहारिक बन्‍न सकोस्, र ताकि मानिसहरू र परिस्थितिहरूलाई हेर्ने हाम्रो शैली र दैनिक जीवनमा आफ्‍नो व्यवहार अँगाल्ने र विभिन्‍न कुराहरू गर्ने हाम्रो तौरतरिकामा ती नकारात्मक भावनाहरूले अबउप्रान्त असर, नियन्त्रण वा दमन नगरून्—यी विभिन्‍न नकारात्मक संवेगहरूलाई चिरफार गर्ने र खुट्ट्याउने कार्यको मुख्य उद्देश्य यही हो। मैले भनेको कुरा तिमीहरूले सुन, जान, बुझ, र त्यसलाई त्यतिकै छोडिदेओ भन्‍ने मुख्य उद्देश्य होइन, मुख्य उद्देश्य त तिमीहरूले नकारात्मक संवेगहरू मानिसहरूको लागि कति हानिकारक छन्, र मानिसहरूको दैनिक जीवनमा अनि मानिसहरू र परिस्थितिहरूलाई हेर्ने तिनीहरूको शैलीमा, र आफ्‍नो आचरण र व्यवहार अँगाल्ने तिनीहरूको तौरतरिकामा ती कति हानिकारक र असरपूर्ण छन् भन्‍ने कुरा मेरा वचनहरूबाट जान भन्‍ने हो।

हामीले योभन्दा पहिले यी नकारात्मक संवेगहरू केही निश्‍चित हदसम्‍म कसरी भ्रष्ट स्वभाव र भ्रष्ट सारको स्तरसम्म पुग्दैनन्, बरु कसरी यी संवेगहरूले मानिसहरूको भ्रष्ट स्वभावलाई केही हदसम्‍म सहजीकरण र बढावा गर्ने, तिनीहरूलाई आफ्‍नो भ्रष्ट स्वभावअनुसार विभिन्‍न कुराहरू गर्ने आधार दिलाउने, र यी नकारात्मक संवेगहरूको साथमा मानिसहरूलाई आफ्‍नो भ्रष्ट स्वभावअनुसार जिउने अझै थप कारणका साथै आफ्‍नो स्वभवअनुसार नै जोसुकैलाई वा जुनसुकै कुरालाई हेर्ने कारण पनि प्रदान गर्ने गर्छ। त्यसकारण, यी नकारात्मक संवेगहरू सबैले विभिन्‍न मात्रामा मानिसहरूको दैनिक जीवनमा असर पुर्‍याउँछन् र यी संवेगहरूले केही निश्‍चित हदसम्म मानिसहरूका विभिन्‍न विचारहरूमा पनि असर र नियन्त्रण गर्छन्, अनि सत्यता र परमेश्‍वरप्रतिको तिनीहरूको मनोवृत्ति, दृष्टिकोण, र विचारलाई पनि प्रभाव पार्छन्। यो भन्‍न सकिन्छ कि यी नकारात्मक संवेगहरूले मानिसहरूलाई कहिल्यै पनि राम्रो प्रभाव पार्दैनन्, न त कुनै सकारात्मक वा उपयोगी प्रभाव नै पार्छन्, बरु यसको विपरीत, यिनले मानिसहरूलाई हानि मात्रै गर्छन्। त्यसकारण, जब मानिसहरू यी नकारात्मक संवेगहरूमा जिउँछन्, तब यी कुराहरूले तिनीहरूको हृदयलाई प्राकृतिक रूपमै प्रभाव र नियन्त्रणमा पार्छन्, र तिनीहरूले आफूलाई नकारात्मकताको स्थितिमा जिउनबाट रोक्‍न सक्दैनन्, र तिनीहरूले मानिसहरू र परिस्थितिहरूलाई मूर्ख दृष्टिकोणले हेर्दै चरम दृष्टिकोणसमेत अपनाउँछन्। जब मानिसहरूले नकारात्मक संवेगहरूको परिप्रेक्ष्य र दृष्टिकोणबाट कुनै व्यक्ति वा वस्तुलाई हेर्छन्, तब स्वाभाविक रूपमै तिनीहरूको व्यवहार, र शैली, अनि यी संवेगहरूले उत्पन्‍न गर्ने व्यवहार र कार्य चरम, नकारात्मक, र अवसादपूर्ण संवेगहरू मिसिएका हुन्छन्। यी नकारात्मक, अवसादपूर्ण, र चरम संवेगहरूले मानिसहरूलाई परमेश्‍वरप्रति अटेरी गर्ने, उहाँप्रति असन्तुष्ट बन्‍ने, उहाँलाई दोष दिने, उहाँलाई चुनौती दिने, र उहाँको विरोध गर्ने, साथै उहाँलाई घृणासमेत गर्ने बनाउँछन्। उदाहरणको लागि, जब कुनै व्यक्तिले आफ्‍नो भाग्य खराब छ भन्‍ने विश्‍वास गर्छ, तब उसले यसको लागि कसलाई दोष दिन्छ? तिनीहरूले यो कुरा मुखले त भन्दैनन् होला, तर तिनीहरूले आफ्नो हृदयमा परमेश्‍वरले गलत व्यवहार गर्नुभएको छ र उहाँ निष्पक्ष हुनुहुन्‍न भन्‍ने विश्‍वास गर्छन्, र यस्तो सोच्छन्, “परमेश्‍वरले फलानोलाई चाहिँ किन यति सुन्दर बनाउनुभयो? परमेश्‍वरले किन त्यसलाई यस्तो राम्रो परिवारमा जन्‍मन दिनुभयो? उहाँले किन त्यसलाई त्यस्ता वरदानहरू दिनुभयो? उहाँले किन त्यसलाई त्यस्तो राम्रो क्षमता दिनुभयो? मेरो क्षमताचाहिँ किन यति खराब छ? परमेश्‍वरले किन त्यसलाई अगुवा बन्‍ने बन्दोबस्त गर्नुभयो? मेरोचाहिँ किन कहिल्यै पालै आउँदैन, किन म कहिल्यै एकचोटि पनि अगुवा बन्‍न नपाएको हुँ? किन त्यसको लागि सबै कुरा सहज रूपमा अघि बढ्छ, तर मैले जे गरे पनि, यो सही वा सहज रूपमा अघि बढ्दैन? किन मेरो भाग्य यति दयनीय छ? किन मेरो जीवनमा आइपर्ने कुराहरू यति फरक छन्? किन मेरो जीवनमा नराम्रा कुराहरू मात्रै हुन्छन्?” डिप्रेसनका संवेगहरूबाट पैदा हुने यी विचारहरूले मानिसहरूलाई आफ्‍नो व्यक्तिपरक अवचेतन मनमा परमेश्‍वरलाई दोष दिने, वा परमेश्‍वर र आफ्‍नो भाग्यको विरोध गर्ने नतुल्याए पनि, यी कुराहरूले मानिसहरूलाई तिनीहरूको अन्‍तस्‍करणमा प्रायजसो र अनायासै अनाज्ञाकारी, असन्तुष्ट, अप्रसन्‍न, डाही, र घृणापूर्ण संवेगहरूमा डुब्‍न लगाउँछन्। गम्भीर अवस्थाहरूमा, यी कुराहरूले मानिसहरूमा अझै चरम विचार र व्यवहारहरू पैदा गराउँछन्। उदाहरणको लागि, जब कतिपय मानिसहरूले कसैले तिनीहरूले भन्दा राम्रो गरिरहेका र परमेश्‍वरबाट तारिफ पाइरहेका देख्छन्, तब तिनीहरूमा डाहा र घृणा पैदा हुन्छ। फलस्वरूप, श्रृङ्खलाबद्ध रूपमा तुच्छ व्यवहारहरू देखा पर्छन्: तिनीहरूले अर्को व्यक्तिबारे नराम्रो कुरा बोल्छन् र पिठ्यूँपछाडि उसको अवमूल्यन गर्छन्, गुप्त रूपमा नराम्रो र तर्कहीन कुरा गर्छन्, र आदि इत्यादि गर्छन्। यसरी श्रृङ्खलाबद्ध रूपमा समस्याहरू पैदा हुनुसँग तिनीहरूको डिप्रेसन र नकारात्मक संवेगहरूको प्रत्यक्ष सम्‍बन्ध हुन्छ। तिनीहरूको डिप्रेसनको संवेगहरूद्वारा श्रृङ्खलाबद्ध रूपमा पैदा हुने यी विचार, व्यवहार, र शैलीहरू सुरुमा विभिन्‍न प्रकारका संवेगहरू मात्रै हुन् जस्ता देखिन सक्छन्, तर परिस्थिति अघि बढ्दै जाँदा यी नकारात्मक र डिप्रेसनका संवेगहरूले मानिसहरूलाई आफ्‍नो भ्रष्ट शैतानी स्वभावहरूअनुसार जिउन झन्झन् उक्साउँदै जान्छन्। तर यदि मानिसहरू सत्यता बुझ्छन् र सामान्य मानवतामा जिउँछन् भने, तिनीहरूमा यी नकारात्मक र डिप्रेसनका संवेगहरू पैदा हुँदा, तिनीहरूको विवेक र समझले तुरुन्तै काम गर्न सक्छ, र यी मानिसहरूले तुरुन्तै यी डिप्रेसनका संवेगहरूको उपस्थिति र बाधा थाहा पाएर यिनको वास्तविकता देख्‍न सक्छन्। त्यसपछि तिनीहरूले डिप्रेसनका संवेगहरू तुरुन्तै त्याग्‍न सक्छन्, र जब तिनीहरूले आफ्‍नो वर्तमान अवस्थामा मानिसहरू, घटनाहरू, र परिस्थितिहरू सामना गर्छन्, तब तिनीहरूले तर्कसङ्गत निर्णय गरेर आफूलाई आइपर्ने परिस्थिति र आफूले अनुभव गर्ने कुराहरूलाई सही दृष्टिकोणसाथ तर्कसङ्गत रूपमा लिन लिन सक्छन्। जब मानिसहरूले यी सब कुरा तर्कसङ्गत रूपमा गर्छन्, तब तिनीहरूले हासिल गर्ने सबैभन्दा आधारभूत कुरा भनेको सामान्य मानवताको विवेक र समझको शासन स्विकार्न सक्‍नु हो। अझ राम्रो कुरा त, यदि तिनीहरू सत्यता बुझ्छन् भने, तिनीहरूले आफ्‍नो विवेक र समझको आधारमा अझै तर्कसङ्गत रूपमा सत्यता सिद्धान्तहरूअनुसार व्यवहार गर्न सक्‍नेछन्, र तिनीहरूले आफ्‍नो भ्रष्ट स्वभावको वशमा परेर आफूलाई व्यवहारमा ढाल्ने र कार्य गर्ने गर्नेछैनन्। तैपनि, यदि नकारात्मक संवेगहरूले तिनीहरूको हृदयमा मुख्य स्थान लिएर त्यसबाट तिनीहरूको विचार, दृष्टिकोण, र विभिन्‍न कुराहरू सम्‍हाल्‍ने र आफ्‍नो आचरण अँगाल्ने तिनीहरूको तौरतरिकामा असर पर्‍यो भने, यी नकारात्मक संवेगहरूले स्वतः तिनीहरूको जीवन प्रगतिमा असर पार्नेछन्, र हर परिस्थितिमा तिनीहरूको सोच, निर्णय, व्यवहार, र शैलीमा रोकावट र बाधा ल्याउनेछन्। एक हिसाबमा, यी नकारात्मक संवेगहरूले मानिसहरूको भ्रष्ट स्वभावलाई सहजीकरण प्रदान गर्छन्, जसले गर्दा मानिसहरूलाई भ्रष्ट स्वभावमा जिउँदा सहजता र आफू ठीक भएको महसुस हुन्छ; अर्को हिसाबमा, यी कुराहरूले मानिसहरूलाई सकारात्मक कुराहरू विरोध गर्ने र ज्योति हेर्न नचाहने गरी नकारात्मकतामा जिउने तुल्याउन सक्‍छन्। यसरी, मानिसहरूमा नकारात्मक संवेगहरू अझै व्याप्त र चरम बन्छन्, र यी संवेगहरूले मानिसहरूलाई विवेक र समझको सीमामा रही तर्कसङ्गत व्यवहार गर्न कदापि दिँदैनन्। बरु, यी संवेगहरूले मानिसहरूलाई सत्यता खोजी गर्न र परमेश्‍वरसामु जिउनबाट रोक्छन्, र यसरी मानिसहरू प्राकृतिक तवरमै झन्झन् अपभ्रष्ट हुँदै जान्छन्, र नकारात्मक महसुस गर्दै, तिनीहरू परमेश्‍वरबाट झन्झन् टाढा जान्छन्। अनि यस्तै परिस्थिति जारी रह्‍यो भने परिणामहरू के हुन्छन्? यसबाट नकारात्मक संवेगहरूले मानिसहरूको भ्रष्ट स्वभावलाई सुल्झाउनुको साटो सहजीकरण गरिदिन्छन्, जसले गर्दा मानिसहरूले आफ्‍नो भ्रष्ट स्वभावअनुसार मामिलाहरू सम्‍हाल्ने र व्यवहार गर्ने गर्दै आफ्‍नै बाटो हिँड्न थाल्छन्। भ्रमित अनि चरम विचार तथा दृष्टिकोणको नियन्त्रणमा परेपछि मानिसहरूले के गर्छन्? के तिनीहरूले मण्डलीको काम बिथोल्नेछैनन् र? के तिनीहरूले नकारात्मकता फैलाउने, र परमेश्‍वर र परमेश्‍वरको घरका कार्य बन्दोबस्तहरूको आलोचना गर्नेछैनन् र? के तिनीहरूले परमेश्‍वरलाई दोषारोपण र अवज्ञा गर्नेछैनन् र? अवश्यै गर्नेछन्! अन्तिम परिणामहरू यिनै हुन्छन्। मानिसहरूभित्र अनाज्ञाकारीता, असन्तुष्टि, नकारात्मकता, र विरोधजस्ता शैलीहरू पैदा हुन्छन्—यी सबै कुरा नकारात्मक संवेगहरूले मानिसहरूको हृदयमा लामो समयदेखि नियन्त्रण जमाएको कारण आउने परिणामहरू हुन्। हेर त, एउटा सानो नकारात्मक संवेगले—एउटा यस्तो संवेग, जसलाई मानिसहरूले लगभग महसुस नै गर्दैनन्, मानिसहरूले यसको अस्तित्व वा यसले पार्ने असर महसुस गर्न पनि सक्दैनन्—यो एउटा सानो नकारात्मक संवेगले तिनीहरूलाई अझै पछ्याइरहन्छ, मानौँ यो संवेग जन्मँदै आएको हो। यसले मानिसहरूलाई अनेक किसिमको हानि गर्छ, र यसले तँलाई निरन्तर घेरेर राख्‍ने, तर्साएर राख्‍ने, दबाएर राख्‍ने, र बन्धनमा राख्‍ने काम गर्छ, र जसरी तेरो जीवन सधैँ तेरो साथमा हुन्छ, त्यसरी नै यसले तँलाई सधैँ सताइरहेको हुन्छ, तैपनि तँलाई यसबारेमा केही थाहा हुँदैन, र तँ सधैँ यसैमा जिउँछस् र यो यस्तै हो भनेर मान्छस्, अनि यस्तो सोच्छस्, “मानिसहरूले सोच्नुपर्ने यसरी नै हो, यसमा केही गलत छैन, र यो सामान्य कुरा हो। यस्ता सक्रिय विचारहरू कोसँग हुँदैन र? कोसँग केही नकारात्मक संवेगहरू हुँदैन र?” यो नकारात्मक संवेगले तँलाई गरिरहेको हानि तैँले अनुभूत गर्न सक्दैनस्, तर त्यो हानि निकै वास्तविक हुन्छ, र यसले तँलाई अनजानमै तेरो भ्रष्ट स्वभाव प्रकट गर्न, र आफ्‍नो भ्रष्ट स्वभावअनुसार कार्य र व्यवहार गर्न लाउँछ, र अन्त्यमा तैँले सबै कुरा आफ्‍नो भ्रष्ट स्वभावअनुसार नै गर्न थाल्छस्। यसका अन्तिम परिणामहरू के-के हुन्छन् भनेर तैँले कल्‍पना गर्न सक्छस्। ती सबै नकारात्मक र प्रतिकूल हुन्छन्, जसमा कुनै फाइदाजनक र सकारात्मक कुरा हुँदैनन्, मानिसहरूलाई सत्यता प्राप्त गर्न र परमेश्‍वरको स्याबासी पाउन मदत गर्ने कुरा हुनु त परै जाओस्—यी आशाजनक परिणामहरू होइनन्। त्यसकारण, जबसम्‍म व्यक्तिमा नकारात्मक संवेगहरू रहिरहन्छन्, तबसम्‍म हरकिसिमका नकारात्मक सोच र दृष्टिकोणहरूले तिनीहरूको जीवनमा प्रभाव पार्ने र वर्चस्व राख्‍ने गरिरहन्छन्। जबसम्‍म नकारात्मक सोच र दृष्टिकोणहरूले तिनीहरूको जीवनमा प्रभाव पार्ने र वर्चस्व राख्‍ने गरिरहन्छन्, तबसम्‍म तिनीहरूलाई सत्यता खोजी गर्न, सत्यता अभ्यास गर्न, र सत्यता वास्तविकतामा प्रवेश गर्नबाट रोक्‍ने ठूल्ठूला बाधाहरू आइपरिरहनेछन्। त्यसकारण, हामीले यी नकारात्मक संवेगहरूलाई निरन्तर खुलासा र चिरफार गरिरहनुपर्छ, ताकि ती सबैलाई हल गर्न सकियोस्।

घ. हैरानी, बेचैनी, र चिन्ताका संवेगहरू

हामीले भर्खरै सङ्गति गरेका नकारात्मक संवेगहरूले मानिसहरूमा गम्‍भीर असर र गम्‍भीर हानि गर्छन्, तर अरू पनि नकारात्मक संवेगहरू छन् जसले पनि मानिसहरूलाई त्यसरी नै असर र हानि गर्ने गर्छन्। हामीले अघि नै कुरा गरिसकेका घृणा, रिस, हीनताबोध र डिप्रेसनका नकारात्मक संवेगहरूबाहेक, हैरानी, बेचैनी, र चिन्ताका नकारात्मक संवेगहरू पनि छन्। यी संवेगहरूले पनि मानिसहरूको अन्‍तस्‍करणमा गहिरो जरा गाडेका हुन्छन्, र यी संवेगहरूले मानिसहरूलाई तिनीहरूको जीवनमा, र तिनीहरूको बोलीवचन र व्यवहारमा पछ्याइरहन्छन्। अवश्य नै, जब मानिसहरूको जीवनमा कुनै घटना घट्छ, तब यी कुराहरूले तिनीहरूभित्र पैदा हुने विचार र दृष्टिकोणहरूलाई, साथै तिनीहरूले लिने अडान र हेराइलाई पनि असर पार्छन्। आज, हामी हैरानी, बेचैनी र चिन्ताका नकारात्मक संवेगहरूलाई चिरफार र खुलासा गर्नेछौँ, र मानिसहरूलाई आफूभित्र रहेका यी कुराहरू पत्ता लगाउन मदत गर्ने प्रयास गर्नेछौँ। मानिसहरूले आफूभित्रका यी नकारात्मक संवेगहरू पत्ता लगाइसकेपछि, अन्तिम उद्देश्य भनेको तिनीहरूले यी नकारात्मक संवेगहरूलाई पूर्ण रूपमा चिनून्, यी कुरालाई सफाइ गरेर हटाऊन्, यिनको प्रभावमा जिउन छोडून्, र यी नकारात्मक संवेगहरूलाई आफ्‍नो आधार र जग बनाएर जिउन र आफूलाई व्यवहारमा ढाल्न छोडून् भन्‍ने हो। पहिले, हामी “हैरानी, बेचैनी र चिन्ता” भन्‍ने शब्‍दहरूलाई हेरौँ। के यी संवेगहरू व्यक्त गर्ने तरिकाहरू होइनन् र? (हुन्।) हामीले यो विषयमा सङ्गति गर्नुभन्दा पहिले, यसबारेमा मनन गरौँ, ताकि तिमीहरूमा “हैरानी, बेचैनी र चिन्ता” को सबैभन्दा आधारभूत अवधारणा थाहा होस्। तिमीहरूले यी शब्‍दहरूको शाब्दिक बुझाइ प्राप्त गरे पनि, वा शाब्दिक बुझाइभन्दा गहिराइमा गए पनि, तिमीहरूलाई त्यसपछि यी नकारात्मक संवेगहरूको आधारभूत ज्ञान हुनेछ। सुरुमा मलाई भन, विगतमा तिमीहरूलाई के कुराले चिन्तित तुल्याउँथ्यो, वा तिमीहरूलाई सधैँ के कुराबारे हैरानी, बेचैनी र चिन्ता हुन्थ्यो। ती कुराहरू तिमीहरूलाई किच्याउने ठूलो ढुङ्गाजस्तै, वा तिमीहरूलाई सधैँ पछ्याउने र बाँध्‍ने छायाँजस्तै हुन सक्छन्। (परमेश्‍वर, म केही शब्‍द बोल्छु। जब म आफ्‍नो कर्तव्यमा कुनै परिणाम हासिल गर्दिनँ, यो संवेगले निकै तीव्र बन्छ, र मलाई खुलासा गरिएला र हटाइएला, र मेरो भविष्य राम्रो र गन्तव्य सुन्दर होला नहोला भनेर चिन्ता लाग्छ। मैले आफ्‍नो कर्तव्यमा परिणामहरू हासिल गर्दा, मलाई त्यस्तो महसुस हुँदैन, तर मैले यसमा केही समयसम्‍म परिणामहरू हासिल गरिनँ भने, यस्तो संवेग चरम रूपमा प्रकट हुन्छ।) के यो हैरानी, बेचैनी र चिन्ताका नकारात्मक संवेगहरूको प्रकटीकरण होइन र? (हो।) ठीक भन्यौ। यस्ता नकारात्मक संवेगहरू मानिसहरूको अन्‍तस्‍करणमा सधैँ लुकेर बसेका हुन्छन्, र यी संवेगहरूले तिनीहरूको विचारलाई निरन्तर प्रभाव पारिरहन्छन्। कुनै खराब कुरा आइपरेको छैन भने मानिसहरूले यस्तो नकारात्मक संवेग महसुस गर्न सक्दैनन्, तैपनि यो एउटा गन्ध, वा कुनै किसिमको ग्याँस, वा विद्युतीय तरङ्गजस्तै हुन्छ। तैँले यसलाई देख्‍न सक्दैनस् र जब तँलाई यसबारे थाहा हुँदैन, तैँले यसलाई महसुससमेत गर्न सक्दैनस्। तैपनि, छैटौँ इन्द्रियले जस्तै तैँले सधैँ आफ्‍नो अन्‍तस्‍करणमा यसको उपस्थिति महसुस गर्न सक्छस्, र तैँले अर्धचेतन रूपमा सधैँ यस्तो विचार र संवेगको अस्तित्व अनुभूत गर्न सक्छस्। उचित समय, उचित स्थान, र उचित प्रसङ्गमा, यस प्रकारको नकारात्मक संवेग अलिअलि गर्दै पैदा हुनेछ, र थोरैथोरै गर्दै देखा पर्नेछ। के यस्तै हुन्छ, होइन र? (हो।) त्यसोभए, अरू के-के कुराले तिमीहरूलाई हैरानी, बेचैनी र चिन्ता दिन्छ? भर्खरै उल्‍लेख गरिएको कुराबाहेक अरू केही छैन? यदि छैन भने, तिमीहरू अत्यन्तै खुसीसाथ अनि कुनै चिन्ता, कुनै बेचैनीविना, अनि कुनै कुराबारे पनि हैरानी महसुस नगरी जिइरहेका हुनुपर्छ—त्यस्तो हो भने, तिमीहरू पक्‍कै पनि स्वतन्त्र व्यक्ति हुनेछौ। के अवस्था यस्तो छ? (छैन।) त्यसोभए, मलाई भन, तिमीहरूको हृदयमा के छ? (मैले आफ्‍नो कर्तव्यमा राम्ररी काम नगर्दा, मलाई सधैँ प्रतिष्ठा र हैसियत गुमाउँछु भन्‍ने चिन्ता हुन्छ, मेरा विश्‍वासी दाजुभाइ-दिदीबहिनीहरूले मलाई के सोच्छन्, र मेरा अगुवाले मलाई के सोच्छन् भन्‍ने चिन्ता लाग्छ। यसको साथै, जब मैले आफ्‍नो कर्तव्य पूरा गर्न मेरा विश्‍वासी दाजुभाइ-दिदीबहिनीहरूसँग मिलेर काम गरिरहेको हुन्छु र जब मैले आफ्‍नो भ्रष्ट स्वभाव प्रकट गरिरहन्छु, तब मलाई सधैँ मैले परमेश्‍वरमा विश्‍वास गरेको धेरै लामो समय भएको भए पनि म परिवर्तन भएको छैनँ, र यस्तै भइरह्यो भने, सायद एक दिन मलाई हटाइनेछ भन्‍ने चिन्ता लाग्छ। यी मभित्र भएका आशङ्काहरू हुन्।) जब तिमीहरूमा यी आशङ्काहरू हुन्छन्, तब के तिमीहरूमा हैरानी, बेचैनी र चिन्ताका नकारात्मक संवेगहरू पैदा हुन्छन्? (हुन्छन्।) त्यसोभए, तिमीहरूमध्ये धेरैजसोले आफ्‍नो कर्तव्य राम्ररी पूरा नगरेका हुनाले, तिमीहरूलाई बेचैनी र चिन्ता हुन्छ, होइन त? (प्रायजसो, मलाई मेरो भविष्य र नियतिको चिन्ता लाग्छ।) आफ्‍नो भविष्य र नियतिबारे चिन्ता गर्नु सबैभन्दा मुख्य समस्या हो। जब मानिसहरूले परमेश्‍वरले योजनाबद्ध गर्नुभएका वातावरण र उहाँको सार्वभौमिकता स्पष्ट देख्‍न, बुझ्‍न, स्विकार्न वा त्यसमा समर्पित हुन सक्दैनन्, र जब मानिसहरूले आफ्‍नो दैनिक जीवनमा विभिन्‍न कठिनाइ सामना गर्छन्, वा जब यी कठिनाइहरू सामान्य मानिसहरूले सहन सक्‍नेभन्दा बढी हुन्छन्, तब तिनीहरूलाई अर्धचेतन रूपमै हरकिसिमको चिन्ता र बेचैनी हुन्छ, र हैरानीसमेत हुन्छ। तिनीहरूलाई भोलि, वा पर्सि कस्तो हुनेछ, वा तिनीहरूको भविष्य कस्तो हुनेछ भन्ने थाहा हुँदैन, त्यसैले तिनीहरू सबै किसिमका कुराहरूका बारेमा सन्तप्त, बेचैन, र चिन्तित हुन्छन्। यी नकारात्मक संवेगहरू उत्पन्न गर्ने सन्दर्भ के हो? त्यो के हो भने, तिनीहरू परमेश्‍वरको सार्वभौमिकतामा विश्‍वास गर्दैनन्—अर्थात्, तिनीहरू परमेश्‍वरको सार्वभौमिकतामा विश्‍वास गर्न र त्यसलाई छर्लङ्गै देख्‍न असक्षम हुन्छन् र तिनीहरूको हृदयमा परमेश्‍वरप्रति साँचो आस्था हुँदैन। तिनीहरूले परमेश्‍वरको सार्वभौमिकताका तथ्यहरू आफ्नै आँखाले देख्दा पनि त्यो बुझ्दैनन् वा त्यसलाई विश्‍वास गर्दैनन्। तिनीहरू परमेश्‍वरले तिनीहरूको भाग्यमाथि सार्वभौमिकता राख्‍नुहुन्छ, र तिनीहरूको पूरै जीवन परमेश्‍वरको हातमा छ भन्‍ने कुरामा विश्‍वास गर्दैनन्, त्यसकारण परमेश्‍वरको सार्वभौमिकता र बन्दोबस्तहरूप्रति तिनीहरूको हृदयमा अविश्‍वास उत्पन्‍न हुन्छ, र त्यसपछि गुनासाहरू पैदा हुन्छन्, र तिनीहरू समर्पित हुन सक्दैनन्। गुनासो गर्ने र समर्पित हुन नसक्‍नेबाहेक, तिनीहरू आफ्‍नै नियतिको मालिक बन्‍न र आफ्‍नै अग्रसरतामा काम गर्नसमेत चाहन्छन्। तिनीहरूले आफ्‍नै अग्रसरतामा काम गर्न थालेपछि वास्तविक अवस्था के हुन्छ? तिनीहरूले आफ्‍नै क्षमता र सामर्थ्यमा भर परेर जिउनेबाहेक केही गर्न सक्दैनन्, तर तिनीहरूले आफ्‍नै क्षमता र सामर्थ्यले हासिल गर्न, वा पहुँच प्राप्त गर्न, वा पूरा गर्न नसक्‍ने धेरै कुराहरू छन्। उदाहरणको लागि: भविष्यमा तिनीहरूलाई के हुनेछ, तिनीहरूले कलेजमा प्रवेश पाउन सक्छन् कि सक्दैनन्, कलेज सकेपछि तिनीहरूले राम्रो जागिर पाउँछन् कि पाउँदैनन्, र जागिर पाएपछि तिनीहरूको लागि सबै कुरा राम्रो हुन्छ कि हुँदैन; अनि यदि तिनीहरू सङ्घर्ष गरेर धनी बन्‍न चाहन्छन् भने, तिनीहरूले आफूले सोचेका कुरा र इच्छाहरू केही वर्षभित्रमा हासिल गर्न सक्छन् कि सक्दैनन्; र त्यसपछि जब तिनीहरूले जीवनसाथी खोजेर विवाह गरी एउटा परिवार सुरु गर्न चाहन्छन्, तिनीहरूको लागि कस्तो जीवनसाथी उचित हुन्छ होला? मान्छेको लागि, यस्ता कुराहरू अज्ञात हुन्छन्। अनि यस्ता कुराहरू अज्ञात रहेपछि, मानिसहरू अन्योलमा पर्छन्। जब मानिसहरूलाई आफू अन्योलमा परेको महसुस हुन्छ, तब तिनीहरू हैरान, बेचैन, र चिन्तित हुन्छन्—भविष्यमा तिनीहरूको जीवनमा आइपर्ने हरेक कुराबारे तिनीहरू हैरान, बेचैन र चिन्तित हुन्छन्। यस्तो किन हुन्छ? यस्तो किन हुन्छ भने, सामान्य मानवताको दायराभित्र, मानिसहरूले यी सब कुराहरू सहन सक्दैनन्। केही वर्षको अवधिमा तिनीहरू कस्ता हुनेछन्, तिनीहरूको जागिर, वा विवाह, वा छोराछोरी कस्ता हुनेछन् कसैलाई थाहा हुँदैन—मानिसहरूलाई यी कुराहरू कति पनि थाहै हुँदैन। यी कुराहरू सामान्य मानवताका क्षमताहरूको दायरामा रहेर जान्‍न सकिँदैन, त्यसकारण यी कुराहरूबारे मानिसहरूले सधैँ हैरानी, बेचैनी, र चिन्ता महसुस गर्छन्। व्यक्तिको मनमस्तिष्क जति सरल भए पनि, जबसम्म उसले सोच्‍न सक्छ, तबसम्म ऊ वयस्क बनेपछि उसको अन्‍तस्‍करणमा यी नकारात्मक संवेगहरू एकएक गरी पैदा भइहाल्छन्। अनि, मानिसहरूमा किन हैरानी, बेचैनी र चिन्ता पैदा हुन्छ? किनभने आफ्‍नो क्षमताभन्दा बाहिरका कुराहरूप्रति मानिसहरू सधैँ चिन्तित हुन्छन् र अत्तालिन्छन्; तिनीहरू सधैँ आफ्‍नो क्षमताभन्दा बाहिरका कुराहरू जान्‍न, बुझ्‍न, र हासिल गर्न चाहन्छन्, र तिनीहरू सामान्य मानवताको क्षमताको दायराभन्दा बाहिरका कुराहरूमाथि नियन्त्रणसमेत गर्न चाहन्छन्। तिनीहरू यो सब कुरा नियन्त्रण गर्न चाहन्छन्, र त्यति मात्र होइन, तिनीहरू यी कुराहरूको विकासका नियम र परिणामहरू तिनीहरूका आफ्‍नै इच्छाअनुसार अघि बढून् र पूरा होऊन् भन्‍नेसमेत चाहन्छन्। त्यसकारण, यस्ता तर्कहीन विचारको प्रभुत्‍वमा परेर, मानिसहरूले हैरानी, बेचैनी र चिन्ता महसुस गर्छन्, र यी संवेगहरूका परिणामहरू व्यक्ति-व्यक्तिअनुसार फरक-फरक हुन्छन्। मानिसहरूले जुनसुकै कुराबारे चरम रूपमा हैरानी, बेचैनी वा चिन्ता महसुस गरेर यी नकारात्मक संवेगहरू पैदा गरे पनि, तिनीहरूले यी कुराहरूलाई गम्‍भीर रूपमा लिनुपर्छ र यी कुरा समाधान गर्न सत्यता खोजी गर्नुपर्छ।

१. आफ्नो भविष्यबारे हुने हैरानी, बेचैनी, र चिन्ताको अनुभूति

हामी हैरानी, बेचैनी र चिन्ताका नकारात्मक संवेगहरूको विषयमा मुख्य रूपमा दुई पक्षबाट सङ्गति गर्नेछौँ: सुरुमा ती संवेगहरू वास्तवमा के हुन् भनेर चिन्‍न नसक्‍ने मानिसहरूको कठिनाइबारे चिरफार गर्नेछौँ, र त्यसपछि हैरानी, बेचैनी र चिन्ताका नकारात्मक संवेगहरू पैदा हुनुका खास कारणहरू के हुन्, र वास्तवमा ती कसरी पैदा हुन्छन् भनेर हेर्नेछौँ; दोस्रोमा हामी परमेश्‍वरको कामप्रति मानिसहरूमा रहने विभिन्‍न प्रकारका मनोवृत्तिहरूको हिसाबबाट हैरानी, बेचैनी र चिन्ताका नकारात्मक संवेगहरू चिरफार गर्नेछौँ। कुरो बुझ्यौ? (बुझ्यौँ।) कति वटा पक्षहरू छन् रे? (दुई वटा।) सुरुमा हामी मानिसहरूमा हुने कठिनाइहरूलाई ध्यानमा राखेर हैरानी, बेचैनी र चिन्ताका नकारात्मक संवेगहरू पैदा हुनुका कारणहरू चिरफार गर्नेछौँ, अनि दोस्रोमा, परमेश्‍वरको कामप्रति मानिसहरूमा हुने मनोवृत्तिहरूलाई ध्यानमा राखेर त्यसो गर्नेछौँ। मैले भनेको कुरा भन त। (सुरुमा हामी मानिसहरूमा हुने कठिनाइहरूलाई ध्यानमा राखेर हैरानी, बेचैनी र चिन्ताका नकारात्मक संवेगहरू पैदा हुनुका कारणहरू चिरफार गर्नेछौँ, अनि दोस्रोमा, परमेश्‍वरको कामप्रति मानिसहरूमा हुने मनोवृत्तिहरूलाई ध्यानमा राखेर त्यसो गर्नेछौँ।) मानिसहरूले आफ्‍नो दैनिक जीवनमा सामना गर्ने कठिनाइहरू, सामान्य मानवतामा जिउनुको दायराभित्रबाटै प्राय पैदा हुने कठिनाइहरू धेरै हुन सक्छन्। अनि यी कठिनाइहरू कसरी आउँछन्? तिनीहरूले सधैँ आफूले सक्‍नेभन्‍दा धेरै प्रयास गरिरहेका हुन्छन्, सधैँ आफ्‍नै भाग्य नियन्त्रण गर्ने, आफ्‍नो भविष्यबारे पहिले नै जान्‍ने प्रयास गरिरहेका हुन्छन्, त्यसकारण यी कठिनाइहरू आउँछन्। यदि तिनीहरूको भविष्य राम्रो देखिएन भने, तिनीहरूले यसलाई सुधार्न र सच्याउनको लागि तुरुन्तै हात वा भाग्य हेर्ने व्यक्ति खोज्‍न जान्छन्। त्यसकारण मानिसहरूले आफ्‍नो दैनिक जीवनमा कैयौँ कठिनाइहरू सामना गर्छन्, र यिनै कठिनाइहरूले मानिसहरूलाई हैरानी, बेचैनी र चिन्ताका नकारात्मक संवेगहरूमा डुबाउँछन्। यी कठिनाइहरू के हुन्? सुरुमा हामी मानिसहरूले कुन कुरालाई आफ्‍नो सबैभन्दा ठूलो कठिनाइको रूपमा लिन्छन् त्यो हेरौँ—त्यो के हो? यो तिनीहरूको भावी सम्भाव्यताहरू हुन्, अर्थात् यो जीवनकालमा व्यक्तिको भविष्य कस्तो हुनेछ, भविष्यमा तिनीहरू धनी हुनेछन् कि साधारण हुनेछन्, तिनीहरू भीडभन्दा माथि उठ्नेछन् कि छैनन्, तिनीहरूलाई ठूलो सफलता मिल्नेछ कि छैन, र तिनीहरू संसार र मानिसहरूमाझ सम्पन्‍न हुन्छन् कि हुँदैनन् भन्‍ने कुराहरू हुन्। विशेष गरी परमेश्‍वरमा विश्‍वास गर्ने मानिसहरूलाई भविष्यमा अरूको जीवनमा के हुनेछ भन्‍ने थाहा नहुन सक्छ, तर तिनीहरू प्राय आफ्नो भविष्यबारे चिन्ता गरिरहन्छन् र सधैँ यस्तो सोच्छन्, “के परमेश्‍वरमा विश्‍वास गरेर पाउने यति नै हो त? के भविष्यमा मैले कहिल्यै भीडभन्दा माथि उठ्न पाउनेछु? के मैले परमेश्‍वरको घरमा महत्त्वपूर्ण भूमिका निर्वाह गर्न सक्‍नेछु? के म टोली अगुवा वा इन्‍चार्ज बन्‍न सक्‍नेछु? के म अगुवा बन्‍न सक्‍नेछु? मेरो जीवनमा के हुनेवाला छ? यदि मैले परमेश्‍वरको घरमा सधैँ यसरी नै निरन्तर कर्तव्य पूरा गरिरहेँ भने, अन्त्यमा म के हुनेछु? के मैले मुक्ति पाउनेछु? के मेरा कुनै भावी सम्‍भाव्यताहरू छन्? के मैले संसारमा कुनै जागिर पनि निरन्तर गरिरहनुपर्छ? के मैले पहिले सिकिरहेको व्यावसायिक सीप अध्ययन गरिरहनुपर्ने हो कि यसलाई अघि बढाएर थप शिक्षा लिनुपर्ने हो? यदि मैले पूर्णकालीन रूपमा परमेश्‍वरको घरमा आफ्‍नो कर्तव्य पूरा गरिरहेँ भने, मलाई मेरो जीवनका आधारभूत आवश्यकताहरूमा कुनै समस्या हुनेछैन, तर यदि मैले आफ्‍नो कर्तव्य राम्ररी पूरा गरिनँ र मलाई स्थानान्तर र प्रतिस्थान गरियो भने, म कसरी बाँच्‍नेछु? के मैले प्रतिस्थापित हुनु वा हटाइनुभन्दा पहिले त्यो अन्तिम परिणामको लागि तयार रहन अहिले नै मौकाको फाइदा लिनुपर्छ कि?” तिनीहरूले यी कुराहरूबारे विचार गर्छन् र आफूसँग केही बचत रहेको देख्छन्, र सोच्छन्, “मैले बचत गरेको पैसाले म कति वर्ष बाँच्‍न सक्छु? म अहिले मेरो तीसको दशकमा छु, र दश वर्षपछि म मेरो चालिसको दशकमा हुनेछु। यदि मलाई मण्डलीबाट निकालियो भने, के मैले संसारमा फर्केर आउँदा परिस्थिति सामना गर्न सक्‍नेछु? के मलाई काम गरिरहन स्वास्थ्यले साथ दिनेछ? के जिउनको लागि मैले पर्याप्त कमाउन सक्छु? के मलाई बाँच्‍न गाह्रो हुनेछ? म परमेश्‍वरको घरमा आफ्‍नो कर्तव्य पूरा गर्छु, तर के परमेश्‍वरले मलाई अन्त्यसम्‍मै राख्‍नुहुनेछ?” तिनीहरूले यी कुराहरूबारे सधैँ विचार गरे पनि, तिनीहरूले उत्तर कहिल्यै पाउँदैनन्। कहिल्यै कुनै निष्कर्ष ननिस्किए पनि, तर तिनीहरू यी कुराहरूबारे विचार नगरी बस्‍न सक्दैनन्—यो तिनीहरूको नियन्त्रणभन्दा बाहिर हुन्छ। जब तिनीहरूले केही हण्डर वा कठिनाइ सामना गर्छन्, वा जब कुनै कुरा तिनीहरूले भनेजस्तो हुँदैन, अन्‍तस्‍करणमा तिनीहरूले कसैलाई नभनी यी कुराहरूबारे विचार गर्छन्। जब कतिपय मानिसहरूलाई काटछाँट गरिन्छ, जब तिनीहरूलाई तिनीहरूको कर्तव्यबाट प्रतिस्थापन गरिन्छ, जब तिनीहरूलाई फरक कर्तव्यमा स्थानान्तर गरिन्छ, वा जब तिनीहरूले कुनै सङ्कष्ट वा अन्य कुनै कुरा सामना गर्छन्, तब तिनीहरूले थाहै नपाई पछि हट्ने बाटो खोज्छन् र आफ्‍नो अर्को कदमको लागि योजना र युक्तिहरू बनाउँछन्। अन्त्यमा जे भए पनि, मानिसहरूले जुन कुराबारे चिन्ता, बेचैनी, र हैरानी महसुस गर्छन् त्यसबारे योजना र युक्तिहरू बनाउँछन्। के यी कुराहरू मानिसहरूले आफ्‍नै भावी सम्‍भाव्यताहरूबारे सोच्‍ने कुराहरू होइनन् र? के मानिसहरूले आफ्ना भावी सम्‍भाव्यताहरू त्याग्‍न नसक्‍ने हुनाले यी नकारात्मक संवेगहरू पैदा हुँदैनन् र? (हजुर, हो।) मानिसहरूले अत्यन्तै उत्साहित महसुस गरिरहेको बेला र तिनीहरूको कर्तव्यमा सबै कुरा सहज रूपमा अघि बढिरहेको बेला, र विशेष गरी तिनीहरूले बढुवा पाइरहेको बेला, तिनीहरूलाई महत्त्वपूर्ण कामहरू दिइँदा, तिनीहरूले धेरैजसो विश्‍वासी दाजुभाइ-दिदीबहिनीहरूको साथ पाउँदा, र तिनीहरूको मूल्य छ है भन्‍ने कुरा प्रतिबिम्बित हुँदा, तिनीहरूले यी नकारात्मक संवेगहरू आउँदैनन्। तर आफ्नो प्रतिष्ठा, हैसियत, र हितहरूमा चुनौती देख्‍नेबित्तिकै, तिनीहरू हैरानी, बेचैनी र चिन्ताका नकारात्मक संवेगहरूमा फर्केर जान्छन्। जब तिनीहरू यी नकारात्मक संवेगहरूमा फर्केर जान्छन्, तब यी नकारात्मक संवेगहरूबाट भाग्‍ने वा यिनलाई इन्कार्ने गर्दैनन्, बरु तिनीहरूले यी कुराहरूलाई नै जगेर्ना गर्छन्, र हैरानी, बेचैनी र चिन्ताका यी संवेगहरूमा डुब्‍नकै लागि, र यी कुराहरूको गहिराइमा जानकै लागि जोड गर्न खोज्छन्। मैले किन यसो भन्दै छु? जब मानिसहरू यी नकारात्मक संवेगहरूको गहिराइमा डुब्छन्, तब तिनीहरूसँग अझै धेरै कारण, अझै धेरै बहाना हुन्छ, र तिनीहरूले आफ्‍नो भविष्य र आगामी कदमहरूको लागि अझै स्वतन्त्र रूपमा योजना बनाउन सक्छन्। जब तिनीहरूले यी योजनाहरू बनाइरहेका हुन्छन्, तब तिनीहरूले यो कुरा यस्तै हो, तिनीहरूले यसरी नै काम गरिरहेको हुनुपर्ने हो भन्‍ने सोच्छन्, र तिनीहरूले “अरूको होइन, आफ्नो दुनो सोझ्याउनुपर्छ” भन्‍ने भनाइ, र “जसले भविष्यको योजना बनाउँदैन, उसको समस्या हातैमा हुन्छ” भन्‍ने अर्को भनाइको प्रयोग गर्छन्, अर्थात्, यदि तैँले आफ्नो भविष्य र भाग्यको लागि अग्रिम रूपमा योजना बनाइनस् र त्यसबारे सोचिनस् भने, त्यसबारे कसैले पनि तेरो लागि चिन्ता गरिदिनेछैन, र कसैले पनि तेरो लागि त्यसबारे वास्ता गरिदिनेछैन। जब तँलाई तेरो अर्को कदम कसरी लिने भन्‍ने थाहा हुँदैन, तब तँलाई अनौठो लाग्‍नेछ, पीडा, र सरम हुनेछ, र कठिनाइ भोग्‍ने र सहने तँ नै हुनेछस्। त्यसकारण, मानिसहरूले आफूलाई अत्यन्तै बाठो ठान्छन्, र एक कदम लिनुभन्दा पहिले हरेक-पटक दश कदमअगाडिको कुरा विचार गर्छन्। अनि, तिनीहरूले कुनै कठिनाइ वा निराशा सामना गर्नेबित्तिकै, आफूलाई रक्षा गर्न, आफ्‍नो भविष्य र जीवनको अर्को कदम सुरक्षित पार्न, खान-लाउन सुनिश्‍चित गर्न, सडकमा भौँतारिन नपरोस्, र खान-लाउन कम नहोस् भनेर सुनिश्‍चित गर्न, तिनीहरू तुरुन्तै हैरानी, बेचैनी र चिन्ताका नकारात्मक संवेगहरूमा फर्किहाल्छन्। त्यसकारण, यी नकारात्मक संवेगहरूको प्रभावमा परेर, तिनीहरूले यस्तो सोच्दै आफूलाई बारम्बार चेतावनी दिन्छन्, “मैले अग्रिम रूपमा योजना बनाउनैपर्छ, केही कुरा आफ्‍नो लागि लुकाएर राख्‍नैपर्छ, र पछि हट्ने पर्याप्त बाटो छोड्नैपर्छ। मैले मूर्ख हुनु हुँदैन—मेरो भाग्य मेरै हातमा छ। मानिसहरूले प्रायजसो ‘हाम्रो भाग्य परमेश्‍वरको हातमा छ, र परमेश्‍वरले मानिसको भाग्यमाथि सार्वभौमिकता राख्‍नुहुन्छ’ भनेर भन्‍ने गर्छन्, तर त्यो झूटो वाचा मात्रै हो। कसले चाहिँ वास्तवमा यो कुरा देखेको छ र? परमेश्‍वरले कसरी हाम्रो भाग्यमाथि सार्वभौमिकता राख्‍नुहुन्छ र? परमेश्‍वरले कसैको लागि दिनको तीन छाक खाना बन्दोबस्त गर्नुभएको, वा तिनीहरूलाई जीवनमा चाहिने सबै कुरा मिलाइदिनुभएको वास्तवमा कसले देखेको छ र? कसैले नि देखेको छैन।” मानिसहरूले के विश्‍वास गर्छन् भने, जब तिनीहरूले परमेश्‍वरको सार्वभौमिकता देख्दैनन्, र जब तिनीहरूलाई आफ्‍नो भावी सम्‍भाव्यताप्रति हैरानी, बेचैनी र चिन्ता महसुस हुन्छ, तब यी नकारात्मक संवेगहरू तिनीहरूको लागि सुरक्षा, रक्षा कवच, र आश्रय स्थल बन्छन्। तिनीहरूले बारम्बार आफैलाई सचेत र स्मरण गराउँदै भनिरहन्छन् कि तिनीहरूले भविष्यको लागि योजनाहरू बनाउनुपर्छ, तिनीहरूले भोलिको बारेमा चिन्ता गर्नुपर्छ, र दिनभरि खाएर हात बाँधेर मात्र बस्‍नु हुँदैन; आफ्‍नो लागि योजना बनाउनु, आफ्‍नो लागि उम्कने बाटो बनाउनु, र आफ्‍नो भविष्यको लागि दिनरात काम गर्नु कुनै गलत हुँदैन। तिनीहरूले यो पनि भनिरहन्छन् कि यो पूर्ण रूपमा स्वाभाविक र जायज कुरा हो र यसमा लाज मान्‍नुपर्ने कुनै कुरा नै छैन। त्यसकारण, मानिसहरूले हैरानी, बेचैनी र चिन्तालाई नकारात्मक संवेगहरू हुन् भनी विश्‍वास गरे पनि, तिनीहरूले कहिल्यै पनि ती कुराहरू महसुस गर्नु खराब कुरा हो भनेर सोच्दैनन्, र तिनीहरूले यी नकारात्मक संवेगहरूले तिनीहरूलाई कुनै न कुनै तरिकाले हानि गरिरहेका हुन्छन्, र सत्यता खोजी गर्ने र सत्यता वास्तविकतामा प्रवेश गर्ने कार्यको निम्ति ती बाधा बन्‍न सक्छन् भनेर कहिल्यै विचार गर्दैनन्। बरु, तिनीहरूले अथक रूपमा यी कुराहरूमै आनन्द लिइराख्‍छन्, र स्वेच्छाले र अथक रूपमा यी नकारात्मक संवेगहरूमै जिइरहन्छन्। यस्तो किन हुन्छ भने यी नकारात्मक संवेगहरूमा जिएर अनि आफ्‍नो भावी सम्‍भाव्यताप्रति सधैँ हैरानी, बेचैनी र चिन्ता महसुस गरेर तिनीहरू सुरक्षित हुन सक्छन् भन्‍ने तिनीहरूलाई विश्‍वास हुन्छ। अन्यथा, तिनीहरूको भविष्यको लागि कसले हैरानी, बेचैनी र चिन्ता महसुस गरिदिन्छन् र? कसैले गरिदिँदैनन्। तिनीहरूले आफूलाई जति प्रेम गर्छन्, अरू कसैले तिनीहरूलाई त्यति प्रेम गर्दैनन्, तिनीहरूले आफूलाई जति बुझ्छन्, वा जान्दछन् त्यति अरूले बुझ्दैनन् वा जान्दैनन्। त्यसकारण, मानिसहरूले यस्ता नकारात्मक संवेगहरू आफ्नो लागि हानिकारक हुन्छन् भन्‍ने कुरा केही निश्‍चित हदसम्‍म र शब्द र धर्मसिद्धान्तका रूपमा बुझे पनि, तिनीहरू यस्ता नकारात्मक संवेगहरू त्याग्‍न इच्छुक हुँदैनन्, किनभने यी नकारात्मक संवेगहरूले तिनीहरूलाई आफ्नो भविष्यमाथि पकड र नियन्त्रण जमाउने अग्रसरता आफ्नै हातमा लिने मौका दिन्छन्। के यसो भन्‍नु सही हुन्छ? (हुन्छ।) त्यसकारण, मानिसहरूको नजरमा तिनीहरूले आफ्‍नो भविष्यको लागि चिन्ता, बेचैनी र हैरानी महसुस गर्नु अत्यन्तै ठूलो जिम्‍मेवारीको कुरा हो। यो लाजमर्दो कुरा, दयनीय, घृणास्पद कुरा होइन, तिनीहरूको लागि यो त हुनैपर्ने स्वाभाविक कुरा हो। त्यसकारण, मानिसहरूलाई यी नकारात्मक संवेगहरू त्याग्‍न साह्रै गाह्रो हुन्छ, मानौँ तिनीहरूमा यी कुराहरू जन्मजातै आएका हुन्। मानिसहरूले आफ्‍नो जन्‍मदेखि सधैँ सोच्‍ने भनेकै आफ्‍नै बारेमा हो, र तिनीहरूको लागि सबैभन्दा महत्त्वपूर्ण कुरा आफ्‍नै भावी सम्‍भाव्यता हो। तिनीहरूले के सोच्छन् भने, यदि तिनीहरूले आफ्‍नो भविष्यलाई दह्रिलो गरी पकडमा लिएर यसलाई हेरिरहने हो भने, तिनीहरूले चिन्तारहित जीवन जिउन पाउनेछन्। राम्रो भावी सम्‍भाव्यता छ भने, तिनीहरूलाई आफूले चाहेको सबै पाउनेछन्, र तिनीहरू धनी हुनेछन् भन्‍ने लाग्छ। त्यसकारण, त्यसकारण आफ्‍नो भविष्यबारे बारम्‍बार हैरान, बेचैन र चिन्तित हुन मानिसहरूलाई कहिल्यै दिक्‍क लाग्दैन। परमेश्‍वरले तिनीहरूलाई उहाँको प्रतिज्ञा दिनुभएको भए पनि, मानिसहरूले परमेश्‍वरबाट धेरै अनुग्रह उपभोग गरेका वा पाएका भए पनि, परमेश्‍वरले मानवजातिलाई हरप्रकारका आशिष्‌हरू दिनुभएको र अरू यस्तै तथ्यहरू तिनीहरूले देखेका भए पनि, मानिसहरू अझै पनि हैरानी, बेचैनी र चिन्ताका नकारात्मक संवेगहरूमा जिउन, र आफ्‍नो भविष्यबारे योजना र युक्तिहरू बनाइरहन चाहन्छन्।

२. आफ्नो विवाहबारे हुने हैरानी, बेचैनी, र चिन्ताको अनुभूति

भावी सम्‍भाव्यताबाहेक, एउटा अर्को महत्त्वपूर्ण कुरा पनि छ, जसबारे मानिसहरू प्रायजसो हैरानी, बेचैनी र चिन्ता महसुस गरिरहन्छन्, र त्यो विवाह हो। कतिपय मानिसहरूले यसबारे चिन्ता गर्दैनन् र आफ्‍नो तीसको दशकसम्म अविवाहित नै रहे पनि तिनीहरूलाई चिन्ता लाग्दैन, किनभने अहिले आफ्नो तीसको दशकमा रहेका धेरै मानिसहरू छन् जसले विवाह गरेका छैनन्। यो प्रायजसो समाजमा देखिने कुरा हो, र यसको लागि कसैले तँलाई हाँसोमा उडाउँदैन, र तँमा केही गडबडी छ भनेर कसैले भन्दैन। तैपनि, यदि कुनै व्यक्तिले चालीसको दशकमा पुग्दा पनि विवाह गरेको छैन भने, ऊ भित्री मनमा आत्तिन थाल्छ, र उसले सोच्छ, “मैले जीवनसाथी खोज्‍ने कि नखोज्‍ने? मैले विवाह गर्ने कि नगर्ने? यदि मैले विवाह गरेर परिवार बनाइनँ भने, र यदि मेरो कुनै बालबच्‍चा छैन भने, म बुढो भएपछि मलाई हेरचाह गर्ने को हुनेछ? म बिरामी हुँदा कसले मेरो हेरचाह गर्नेछ? म मर्दा मेरो अन्त्येष्टि गर्ने को हुनेछ?” मानिसहरू यी कुराहरूबारे चिन्ता गर्छन्। विवाह गर्न योजना नबनाएका मानिसहरूलाई त्यति धेरै हैरानी, बेचैनी वा चिन्ता हुँदैन। उदाहरणको लागि, कतिपय मानिसहरू भन्छन्, “अहिले म परमेश्‍वरमा विश्‍वास गर्छु, र म आफूलाई परमेश्‍वरको लागि समर्पित गर्न तयार छु। म जीवनसाथी खोज्‍नेछैनँ, र म विवाह गर्नेछैनँ। म जति बुढो भए पनि यस्ता कुराहरूद्वारा हैरान हुनेछैनँ।” १०-२० वर्षदेखि अविवाहित रहेका, २० देखि ४० वर्षसम्‍म बिहे नगरेका अविवाहित मानिसहरूलाई कुनै ठूलो चिन्ता हुँदैन। तिनीहरूले वातावरणीय तत्त्वहरू वा वस्तुगत कारणहरूले गर्दा कहिलेकहीँ थोरै चिन्ता र हैरानी महसुस गर्ने भए पनि, तिनीहरू परमेश्‍वरमा विश्‍वास गर्ने र कर्तव्य पूरा गर्न व्यस्त रहने हुनाले, र तिनीहरूको वर्तमान सङ्कल्प परिवर्तन नभएको हुनाले, तिनीहरूले महसुस गर्ने चिन्ता अस्पष्ट हुन्छ र यो कहिलेकहीँ मात्रै पैदा हुन्छ, र यो ठूलो कुरा हुँदैन। सामान्य रूपमा कर्तव्य पूरा गर्नमा हानि नगर्ने यस्तो संवेग मानिसहरूको लागि हानिकारक हुँदैन, न त यसलाई नकारात्मक संवेगको रूपमा नै लिन सकिन्छ, अर्थात् यो कुरा तेरो लागि नकारात्मक संवेगमा परिणत भएको हुँदैन। पहिले नै विवाह गरिसकेका मानिसहरूको हकमा कुरा गर्दा, तिनीहरूले के कुराको चिन्ता गर्छन्? यदि श्रीमान-श्रीमती दुवैले परमेश्‍वरमा विश्‍वास गर्छन् र आफ्‍नो कर्तव्य पूरा गर्छन् भने, के यो विवाह कायम रहनेछ? के यो परिवार अस्तित्वमा रहनेछ? अनि छोराछोरीको कुरो के हुन्छ? यसअलावा, यदि दुई जनामध्ये एक जनाले सत्यता खोजी गर्छ र अर्कोले गर्दैन भने, र यदि सत्यता खोजी नगर्ने त्यो व्यक्ति सधैँ संसारको पछि लाग्छ, धनी जीवनको पछि लाग्छ, र सत्यता खोजी गर्नेचाहिँ सधैँ आफ्‍नो कर्तव्य पूरा गर्न चाहन्छ, जबकि सत्यता खोजी नगर्नेले सधैँ आफ्‍नो जहानलाई रोक्‍ने प्रयास गर्छ तर लज्‍जित महसुस गरेर कहिलेकहीँ मात्र केही गुनासो गर्छ वा आफ्‍नो जहानलाई हतोत्साहित गर्न केही नकारात्मक कुराहरू भन्छ भने, सत्यता खोजी गर्नेचाहिँले यसो भनेर सोच्छ, “अहो, मेरो श्रीमान्‌ले साँच्‍चै परमेश्‍वरमा विश्‍वास गर्नुहुन्‍न, त्यसकारण भविष्यमा हाम्रो सम्‍बन्ध के होला? यदि हामीले सम्बन्धविच्छेद गर्‍यौँ भने, म एकलो हुनेछु र मैले रोजीरोटी कायम राख्‍न सक्‍नेछैनँ। यदि म उहाँसँगै बसेँ भने, हाम्रो बाटो एउटै हुनेछैन, हामीले फरक-फरक सपना लिएर हिँडिरहेका हुनेछौँ, त्यसपछि हामीले के गर्छौँ होला?” तिनीहरूलाई यी कुराहरूबारे हैरानी, बेचैनी र चिन्ता हुन्छ। परमेश्‍वरमा विश्‍वास गर्न थालेपछि, कतिपय दिदीबहिनीहरूलाई विश्‍वास हुन्छ कि तिनीहरूको श्रीमान्‌ले परमेश्‍वरमा विश्‍वास नगरे पनि, उसले परमेश्‍वरमाथिको तिनीहरूको विश्‍वासमा बाधा दिने धेरै प्रयास गर्दैन, र तिनीहरूलाई सतावट हुँदैन, त्यसकारण तिनीहरूले सम्बन्धविच्छेद गर्नुपर्ने कुनै कारण छैन। तैपनि, तिनीहरू सँगै बसे भने, तिनीहरूलाई सधैँ बन्धन र प्रभावमा परेको महसुस हुन्छ। तिनीहरू के कुराको प्रभावमा परेका हुन्छन्? तिनीहरू आफ्‍नो आत्मीयताको बन्धन र प्रभावमा परेका हुन्छन्, अनि पारिवारिक जीवन र विवाह सम्‍बन्धमा आइपर्ने विभिन्‍न कठिनाइहरूले बेलाबेलामा तिनीहरूको हृदयको गहिराइमा खैलाबैला मच्चाउँछन्, जसले गर्दा तिनीहरूले एक किसिमको हैरानी, बेचैनी र चिन्ता महसुस गर्छन्, जुन ठूलो पनि हुँदैन सानो पनि हुँदैन। त्यस्ता परिस्‍थितिहरूमा, विवाह एउटा औपचारिकता मात्रै हुन्छ, जसले सामान्य पारिवारिक जीवन कायम राख्छ, र यसले श्रीमतीहरूको सामान्य सोच, तिनीहरूको सामान्य जीवन, र तिनीहरूको कर्तव्यपालनलाई समेत बन्धनमा पार्छ—तिनीहरूलाई वैवाहिक जीवन अघि बढाइरहन गाह्रो हुन्छ, तर तिनीहरूले आफूलाई यसबाट मुक्त गर्न सक्दैनन्। यस्तो वैवाहिक सम्‍बन्ध अघि बढाइरहनुको कुनै खास कारण हुँदैन, न त तिनीहरूले सम्बन्धविच्छेद गर्नुपर्ने कुनै खास कारण नै हुन्छ; यी दुईमध्ये कुनै निर्णय गर्नको लागि पनि पर्याप्त कारण हुँदैन। तिनीहरूलाई सही निर्णय के हो, र गलत निर्णय के हो भन्‍ने नै थाहा हुँदैन। त्यसकारण, तिनीहरूमा हैरानी, बेचैनी र चिन्ता पैदा हुन्छन्। हैरानी, बेचैनी र चिन्ताका यी भावनाहरू तिनीहरूको मनमा निरन्तर मडारिरहेका हुन्छन् र यी कुराहरूले दैनिक जीवनमा तिनीहरूलाई बाँधिरहेका, र तिनीहरूको सामान्य जीवनलाई पनि असर पारिरहेका हुन्छन्। तिनीहरूले आफ्‍नो कर्तव्य पूरा गर्ने क्रममा, यी कुराहरू सधैँ तिनीहरूको मनमा खेलिरहेका हुन्छन् र तिनीहरूको अन्‍तस्‍करणमै पैदा भइरहेका हुन्छन्, अनि यी कुराहरूले तिनीहरूलाई सामान्य रूपमा कर्तव्य पूरा गर्नमा असर गरिरहेका हुन्छन्। यी कुराहरू यी श्रीमतीहरूले के गर्नुपर्छ वा कुन निर्णय लिनुपर्छ भन्‍नेबारेमा स्पष्ट निर्देशन हुन् जस्तो नलागे पनि, यी कुराहरूले तिनीहरूलाई हैरानी, बेचैनी र चिन्ताका नकारात्मक संवेगहरूको गहिराइमा डुबाउँछन्, जसले गर्दा तिनीहरूलाई दमन र बन्धनमा परेको महसुस हुन्छ। के यो अर्को किसिमको कठिनाइ होइन र? (हो।) यो अर्को प्रकारको कठिनाइ हो, यो वैवाहिक सम्‍बन्धले ल्याएको कठिनाइ हो।

३. आफ्नो परिवार र सन्तानबारे हुने हैरानी, बेचैनी, र चिन्ताको अनुभूति

कतिपय मानिसहरूले परमेश्‍वरमा विश्‍वास गर्ने, मण्डली जीवन जिउने, परमेश्‍वरका वचनहरू पढ्ने, र आफ्‍नो कर्तव्य पूरा गर्ने हुनाले, तिनीहरूसँग आफ्‍ना अविश्‍वासी छोराछोरी, श्रीमती (वा श्रीमान), आमाबुबा, वा आफ्‍ना साथीभाइ र आफन्तहरूसँग सामान्य रूपमा उठबस गर्ने कुनै समय हुँदैन। खास गरी, तिनीहरूले आफ्‍ना अविश्‍वासी छोराछोरीलाई राम्ररी हेरचाह गर्ने, वा तिनीहरूका बालबच्‍चाको लागि गर्नुपर्ने कुराहरू गर्न सक्दैनन्, त्यसकारण तिनीहरूले आफ्‍ना छोराछोरीको भविष्य र सम्‍भाव्यताबारे चिन्ता गर्छन्। विशेष गरी आफ्‍ना बालबच्‍चा बढेपछि, कतिपय मानिसहरूले यसो भन्दै चिन्ता गर्न थाल्छन्: मेरा बच्‍चाहरूले कलेज पढ्न पाउलान् नपाउलान्? तिनीहरू कलेजमा प्रवेश गर्न पाए भने, तिनीहरूको मुख्य विषय के हुने होला? मेरा छोराछोरीले परमेश्‍वरमा विश्‍वास गर्दैनन् र कलेज पढ्न चाहन्छन्, त्यसकारण परमेश्‍वरमा विश्‍वास गर्ने व्यक्तिको रूपमा मैले तिनीहरूको अध्ययनको लागि खर्च गर्नुपर्ला कि नपर्ला? मैले तिनीहरूको दैनिक खाँचो पूरा गर्नुपर्ला कि नपर्ला र तिनीहरूको अध्ययनमा सहयोग गर्नुपर्ला कि नपर्ला? अनि जब तिनीहरूको विवाह गर्ने, जागिर खोज्‍ने, र आफ्‍नै घर बसाएर छोराछोरी जन्‍माउने उमेर हुन्छ, मैले के भूमिका खेल्‍ने होला? मैले के-कस्ता कुराहरू गर्नु होला र के-कस्ता कुराहरू गर्नु नहोला? तिनीहरूलाई यी कुराहरूबारे केही पनि थाहा हुँदैन। यस्तो कुरा आउनेबित्तिकै, र तिनीहरू यस्तो परिस्थितिमा पर्नेबित्तिकै, तिनीहरूलाई अन्योल हुन्छ र के गर्ने भन्‍ने नै थाहा हुँदैन, न त त्यस्ता कुराहरू कसरी सम्‍हाल्‍ने त्यो नै तिनीहरूलाई थाहा हुन्छ। समय बित्दै गएपछि, तिनीहरूलाई यी कुराहरूबारे हैरानी, बेचैनी र चिन्ता हुन्छ: यदि तिनीहरूले आफ्‍नो बच्‍चाको लागि यी कुराहरू गरे भने, तिनीहरूलाई परमेश्‍वरका अभिप्रायविरुद्ध गएर परमेश्‍वरलाई बेखुसी तुल्याउँछु भन्‍ने डर हुन्छ, र यदि तिनीहरूले यी कुराहरू गरेनन् भने, तिनीहरूलाई आमाबुबाले पूरा गर्नुपर्ने कर्तव्य पूरा नगरेकोले आफ्‍नो सन्तान र परिवारका अरू सदस्यहरूले दोष दिन्छन् भन्‍ने डर हुन्छ; यदि तिनीहरूले यी कुराहरू गरे भने, तिनीहरूलाई आफ्‍नो गवाही गुमाउँछु भन्‍ने डर हुन्छ, र तिनीहरूले यी कुराहरू गरेनन् भने, संसारका मानिसहरूले गिल्‍ला गर्छन्, र छरछिमेकले उपहास, कटाक्ष र आलोचना गर्छन् भनेर डराउँछन्; तिनीहरूलाई परमेश्‍वरलाई अपमान गर्छु भन्‍ने पनि डर हुन्छ, तर तिनीहरूलाई आफ्‍नो प्रतिष्ठा खराब हुन्छ, र लाजले अनुहार देखाउन सक्दिनँ भन्‍ने पनि डर लाग्छ। तिनीहरूले यी कुराहरूबारे दोधार गरिरहेको बेला, तिनीहरूको हृदयमा हैरानी, बेचैनी र चिन्ता पैदा हुन्छ; के गर्ने भन्‍ने नै थाहा नभएर तिनीहरूलाई हैरानी हुन्छ, तिनीहरूले जे छनौट गरे पनि गलत गर्छु भनेर, अनि जे गरे पनि त्यो उचित होला नहोला भनेर तिनीहरूलाई चिन्ता हुन्छ, र यदि यस्ता कुराहरू भइरहे भने, एक दिन तिनीहरूले यी कुराहरू सहन नसक्लान्, र तिनीहरूले सन्तुलन गुमाए भने तिनीहरूको लागि अझै कठिनाइ हुनेछ भन्‍ने तिनीहरूलाई चिन्ता हुन्छ। यस्तो परिस्थितिमा हुने मानिसहरूले जीवनमा आइपर्ने यी सबै कुराहरूबारे हैरानी, बेचैनी र चिन्ता महसुस गर्छन्, चाहे यी कुराहरू ठूला हुन् वा चाहे साना हुन्। तिनीहरूमा नकारात्मक भावनाहरू पैदा भएपछि, तिनीहरू हैरानी, बेचैनी र चिन्तामा डुब्छन्, र आफूलाई मुक्त गर्न सक्दैनन्: तिनीहरूले यो गरे पनि गलत हुन्छ, त्यो गरे पनि गलत हुन्छ, र खासमा गर्नुपर्ने सही कुराचाहिँ के हो त्यो तिनीहरूलाई थाहै हुँदैन; तिनीहरू अरू मानिसहरूलाई खुसी पार्न चाहन्छन्, तर परमेश्‍वरलाई बेखुसी तुल्याउँछु कि भनेर डराउँछन्; तिनीहरू मानिसहरूले तिनीहरूलाई राम्रो भनून् भनेर अरूको लागि विभिन्‍न काम गरिदिन चाहन्छन्, तर परमेश्‍वरलाई अपमानित पार्न वा परमेश्‍वरमा तिनीहरूप्रति घृणा जगाउन चाहँदैनन्। त्यसकारण, तिनीहरू हैरानी, बेचैनी र चिन्ताका यी संवेगहरूमा सधैँ डुबिरहन्छन्। तिनीहरूलाई मानिसहरू र आफू दुवैको लागि हैरानी हुन्छ; अनि मानिसहरू र आफू दुवैको लागि बेचैनी पनि हुन्छ; अनि तिनीहरूले अरूका कुरा र आफ्‍ना कुरा दुवैबारे चिन्ता गर्छन्, त्यसकारण तिनीहरू दोहोरो कठिनाइमा डुब्छन् र त्यसबाट उम्कन सक्दैनन्। त्यस्ता नकारात्मक संवेगहरूले तिनीहरूको दैनिक जीवनमा मात्रै असर गर्दैनन्, तिनीहरूको कर्तव्यपालन, साथै तिनीहरूको सत्यता पछ्याइमा समेत केही हदसम्‍म असर गर्छन्। यो एक किसिमको कठिनाइ हो, यी कठिनाइहरू वैवाहिक सम्‍बन्ध, पारिवारिक जीवन, र व्यक्तिगत जीवनसँग सम्‍बन्धित कठिनाइहरू हुन्, र यी कठिनाइहरूकै कारण मानिसहरू प्राय हैरानी, बेचैनी र चिन्तामा अल्झिरहन्छन्। यस्तो नकारात्मक संवेगमा अल्झिँदा के मानिसहरू दयनीय हुँदैनन् र? (हुन्छन्।) के तिनीहरू दयनीय हुन्छन्? तिमीहरू अझै पनि “हुन्छन्” भनी भन्छौ, अर्थात् तिमीहरू अझै पनि तिनीहरूप्रति सहानुभूति देखाउँछौ। जब कुनै व्यक्ति नकारात्मक संवेगमा डुबेको हुन्छ, तब त्यो नकारात्मक संवेग जुन पृष्ठभूमिबाट पैदा भएको भए पनि, त्यो पैदा हुनुको कारण के हुन्छ? के यो व्यक्तिवरपरका वातावरण, मानिसहरू, घटना, र विभिन्‍न कुराहरूको कारण आएको हुन्छ? कि परमेश्‍वरले व्यक्त गर्नुहुने सत्यताले तिनीहरूलाई बाधा दिएर हो? यो कुरा व्यक्तिलाई वातावरणले असर पारेर भएको हो कि, परमेश्‍वरका वचनहरूले तिनीहरूको जीवनमा बाधा ल्याएर भएको हो? वास्तविक कारण के हो? के तिमीहरूलाई थाहा छ? मलाई भन त, चाहे यो मानिसहरूको सामान्य जीवनमा होस् वा तिनीहरूले कर्तव्य पूरा गर्दा होस्, यदि तिनीहरूले सत्यता खोजी गर्थे भने र सत्यता अभ्यास गर्ने इच्छा जनाउँथे भने, के यी कठिनाइहरू हुन्थे? (हुन्थेनन्।) यी कठिनाइहरू वस्तुगत हिसाबमा मात्रै विद्यमान हुन्छन्। तिमीहरू यी कुराहरू हुन्थेनन् भनेर भन्दै छौ, त्यसोभए के तिमीहरूले यी कठिनाइहरू समाधान गरिसकेको हो? के तिमीहरू त्यसो गर्न सक्षम छौ? यी कठिनाइहरू समाधान गर्न नसकिने किसिमका छन्, र ती वस्तुगत तथ्यको हिसाबमा मात्र विद्यमान हुन्छन्। सत्यता खोजी गर्ने मानिसहरूमा यी कठिनाइहरूको परिणाम के हुन्छ? अनि, सत्यता खोजी नगर्ने मानिसहरूमा यी कुराहरूको परिणाम के हुन्छ? यी कुराहरूको परिणाम दुई वटा र पूर्णतया फरक-फरक हुन्छन्। यदि मानिसहरू सत्यता पछ्याउँछन् भने, तिनीहरू यी कठिनाइहरूमा अल्झिँदैनन् र हैरानी, बेचैनी र चिन्ताका यी नकारात्मक संवेगहरूमा डुब्दैनन्। यसको विपरीत, यदि तिनीहरू सत्यता पछ्याउँदैनन् भने, यी कठिनाइहरूले तिनीहरूलाई अल्झाउनेछन् जसले गर्दा तिनीहरू उम्कनै सक्दैनन्, र यदि तिनीहरूले यी कुराहरू समाधान गर्न सकेनन् भने, ती कुराहरू अन्त्यमा नकारात्मक संवेगहरू बन्नेछन् जुन तिनीहरूको सबैभन्दा भित्री हृदयमा गाँठो परेर बस्छन् र तिनले तिनीहरूको सामान्य जीवन र सामान्य कर्तव्य निर्वाहलाई असर गर्नेछन्, जुन सबैले तिनीहरूलाई दमनमा परेको र मुक्त हुन नसक्‍ने अवस्थामा पुगेको महसुस गराउनेछन्—ती कुराले तिनीहरूमा ल्याउने परिणाम यही हो। यी दुई परिणामहरू फरक छन्, होइन र? (हो।) त्यसोभए, मैले भर्खरै तिमीहरूलाई सोधेको त्यो प्रश्‍नमा फर्कौँ। मैले के सोधेको थिएँ रे? (यो वातावरणीय प्रभाव हो कि परमेश्‍वरका वचनहरूले मानिसहरूलाई बाधा दिएको कुरा हो जसले गर्दा तिनीहरूमा नकारात्मक संवेगहरू पैदा हुन्छन्?) त्यसोभए, कारण के हो? यसको उत्तर के हो? (मानिसहरूले सत्यता खोजी नगर्ने हुनाले यस्तो हुन्छ।) ठीक भन्यौ, यो यी कुराहरूले गर्दा भएको होइन, बरु मानिसहरूले सत्यता खोजी नगर्ने हुनाले यस्तो भएको हो। जब मानिसहरूले सत्यता खोजी गर्दैनन्, तब तिनीहरू प्राय चरम विचार र नकारात्मक संवेगहरूमा डुब्छन् र आफूलाई मुक्त गर्न सक्दैनन्। मैले भर्खरै सोधेको प्रश्‍न फेरि भन त। (मानिसहरूको वातावरण र तिनीहरूवरपरका मानिसहरू, घटनाहरू, र परिस्थितिहरूको कारण तिनीहरूमा नकारात्मक संवेगहरू पैदा हुन्छन् कि परमेश्‍वरले व्यक्त गर्नुहुने सत्यताले मानिसहरूलाई बाधा दिने हुनाले यस्तो हुने हो?) यसलाई सरल रूपमा भन्दा, यो वातावरणको प्रभावले हो कि परमेश्‍वरका वचनहरूले मानिसहरूलाई बाधा दिने हुनाले हो? यो कुनचाहिँ हो? (यो कुनै पनि होइन।) ठीक भन्यौ, यो कुनै पनि होइन। वातावरणले हरेक व्यक्तिलाई उचित रूपमा प्रभाव पार्छ; यदि तैँले सत्यता खोजी गर्छस् भने, तँ कुनै वातावरणकै कारण नकारात्मक संवेगमा डुब्दैनस्। तैपनि, यदि तैँले सत्यता खोजी गर्दैनस् भने, तँ बारम्‍बार तेरो वातावरणद्वारा विचलित हुनेछस् र हैरानी, बेचैनी र चिन्ताका नकारात्मक संवेगहरूमा डुब्‍नेछस्। यो कुरालाई यो दृष्टिकोणले हेर्दा, के सत्यता खोजी गर्नु महत्त्वपूर्ण छैन र? (छ।) यसमा आइपर्ने हरेक कुरामा खोजी गर्नुपर्ने सत्यता सिद्धान्तहरू छन्। तैपनि वास्तविकतामा, मानिसहरूले सत्यता खोजी गर्दैनन् र सत्यता सिद्धान्तहरू पनि खोजी गर्दैनन्, र तिनीहरूलाई परमेश्‍वरले के चाहनुहुन्छ, सत्यता सिद्धान्तहरू के-के हुन्, तिनीहरूले अभ्यास गर्नुपर्ने मार्ग के हो, र अभ्यासका मापदण्डहरू के-के हुन् भन्‍ने स्पष्ट थाहा भएर पनि तिनीहरूले यी कुरालाई ध्यान दिने वा पछ्याउने गर्दैनन्, जबकि तिनीहरूले सधैँ आफ्‍नै निर्णय र योजनाहरू गरिरहेका हुन्छन्, त्यसैले अन्ततः तिनीहरूलाई के हुनेछ? जब मानिसहरूले परमेश्‍वरका वचनहरूअनुसार अभ्यास गर्दैनन्, सधैँ यो वा त्यो कुराको चिन्ता गरिरहन्छन्, तब एउटै मात्र परिणाम हुन्छ, र त्यो के हो भने तिनीहरू हैरानी, बेचैनी र चिन्तामा डुब्छन्, र त्यसबाट मुक्त हुन सक्दैनन्। के मानिसहरूले सधैँ आफ्‍नै कल्‍पनामा भरोसा गरेर सबै कुरा सधैँ आफूले चाहेझैँ हुनु, अरूलाई खुसी पार्न सक्‍नु, अनि परमेश्‍वरको अनुमोदन पनि प्राप्त हुनु सम्‍भव हुन्छ? यो सम्‍भव हुँदैन! तिनीहरूले सधैँ आफ्‍नो वरपरका मानिसहरूलाई खुसी र प्रसन्‍न पार्ने, र तिनीहरूको तारिफ गर्ने बनाउने तरिकाले काम गर्न चाहन्छन्। तिनीहरूले आफूलाई असल व्यक्ति भनियोस्, अनि परमेश्‍वर सन्तुष्ट हुनुभएको होस् भन्‍ने चाहन्छन्, र तिनीहरूले यो मापदण्ड पूरा गरेनन् भने, तिनीहरूलाई हैरानी हुन्छ। अनि के तिनीहरू हैरानी हुन लायक हुँदैनन् र? (हुन्छन्।) मानिसहरू आफैले नै यो कुरा रोजेका हुन्छन्।

कतिपय विकृति प्रवृत्त मानिसहरू यस्तो सोच्छन्, “यदि परमेश्‍वरले यति धेरै वचनहरू नबोल्‍नुभएको भए, म असल व्यक्ति बन्‍नुका नैतिक मापदण्डहरूअनुसार काम गर्नेथिएँ। त्यो कति सरल हुन्थ्यो, र त्यति धेरै अभिव्यक्तिहरू व्यक्त गरिएका पनि हुँदैनथे। अनुग्रहको युगमा जसरी नै, मानिसहरूले आज्ञाहरू पालना गर्थे, र कष्ट भोग्थे र सहन्थे, अनि क्रूस बोक्थे र दुःख भोग्थे, र यो अत्यन्तै सरल थियो। के त्यतिमै कुरा सकिँदैनथ्यो र? अहिले, परमेश्‍वरद्वारा यति धेरै सत्यता व्यक्त गरिएका छन् र सङ्गतिमा यति धेरै अभ्यासका सिद्धान्तहरू प्रदान गरिएका छन्, तैपनि किन मानिसहरूले लामो समयपछि पनि ती हासिल गर्न सक्दैनन्? मानिसहरूको क्षमता अत्यन्तै कमजोर छ, र तिनीहरूले पटक्‍कै बुझ्‍न सक्दैनन्, र तिनीहरूले हासिल गर्न नसक्‍ने सत्यता कैयौँ छन्; मानिसहरूले सत्यता अभ्यास गर्ने क्रममा पनि धेरै कठिनाइहरू आउँछन्, र तिनीहरूले बुझे पनि, त्यो हासिल गर्न अझै पनि गाह्रो हुन्छ। यदि तिमीले सत्यता बुझेर पनि अभ्यास गरेनौ भने, त्यो तिमीलाई अप्ठ्यारो लाग्छ, तर अभ्यास गर्‍यौ भने, कैयौँ व्यावहारिक कठिनाइहरू आउँछन्।” मानिसहरूले परमेश्‍वरका वचनहरूले तिनीहरूलाई बाधा दिइरहेका छन् भन्‍ने विश्‍वास गर्छन्, तर के वास्तविकता यही हो त? (होइन।) अविवेकी र तर्कहीन हुनु भनेको यही हो। तिनीहरू सत्यताप्रति वितृष्ण हुन्छन् र तिनीहरूले सत्यता पछ्याउँदैनन्, न त तिनीहरूले सत्यता अभ्यास नै गर्छन्, तर तिनीहरूले अझै पनि आफू आत्मिक भएको, र आफूले सत्यता अभ्यास गरेको नाटक गर्छन्, र तिनीहरू मुक्ति पाउन चाहन्छन्। अन्त्यमा, जब तिनीहरूले यी कुराहरू हासिल गर्न सक्दैनन्, तब तिनीहरू निराश र हैरान हुन्छन्, र सोच्छन्, “यी सब कुरा कसले सन्तुलनमा राख्‍न सक्छ र? यदि परमेश्‍वरले आफ्‍ना मापदण्डहरू अलिक घटाउनुभए राम्रो हुन्थ्यो, त्यसपछि मानिसहरू ठीक हुन्थे, परमेश्‍वर ठीक हुनुहुन्थ्यो, र सबै जना ठीक हुन्थे—त्यो जीवन कति स्वर्गीय हुन्थ्यो!” यस्ता मानिसहरूले सधैँ परमेश्‍वरले बोल्‍नुभएका वचनहरूले मानिसहरूको ख्याल गर्दैनन् भन्‍ने सोच्छन्। वास्तवमा, जब तिनीहरूमा हैरानी, बेचैनी र चिन्ताको भावना आउँछ, तिनीहरू धेरै कुराबारे परमेश्‍वरप्रति असन्तुष्ट हुन्छन्। खास गरी, तिनीहरूले सत्यता सिद्धान्तहरूलाई कसरी लिन्छन् भन्‍ने कुरा आउँदा, तिनीहरूले यी कुराहरू हासिल वा प्राप्त गर्न, र यी कुराहरूबारे कुरा गर्न सक्दैनन्, र यसले अरूको नजरमा तिनीहरूको प्रतिष्ठा र मर्यादामा, साथै आशिष्‌ पाउने तिनीहरूको इच्छामा ठूलो असर पार्छ, जसले गर्दा तिनीहरू हैरानी, बेचैनी र चिन्तामा डुब्छन्, त्यसकारण तिनीहरूलाई लाग्छ कि परमेश्‍वरले यस्ता धेरै कुराहरू गर्नुहुन्छ जसबारे तिनीहरूलाई खुसी लाग्दै लाग्‍दैन। यसो भन्‍ने मानिसहरू पनि छन्, “परमेश्‍वर धर्मी हुनुहुन्छ, र म यो कुरा इन्कार गर्दिनँ; परमेश्‍वर पवित्र हुनुहुन्छ, र म यो कुरा पनि इन्कार गर्दिनँ। परमेश्‍वरले बोल्नुहुने हरेक कुरा साँच्‍चै नै सत्यता हुन्छन्, तर अफसोस, अहिले परमेश्‍वरले बोल्नुहुने कुराहरू अत्यन्तै उच्च छन्, उहाँले मानिसहरूलाई दिनुहुने मापदण्डहरू अत्यन्तै कठिन छन्, र यो हासिल गर्न मानिसहरूलाई पटक्‍कै सजिलो छैन!” तिनीहरूसँग सत्यताप्रति कुनै प्रेम हुँदैन, र तिनीहरूले सबै जिम्‍मेवारी परमेश्‍वरको काँधमा हालिदिन्छन्। तिनीहरूले परमेश्‍वर धर्मी हुनुहुन्छ, र परमेश्‍वर पवित्र हुनुहुन्छ भन्‍ने आधारबाट सुरु गर्छन्, र तिनीहरूले यो सब साँचो हो भन्‍ने विश्‍वास गर्छन्। परमेश्‍वर धर्मी हुनुहुन्छ, र परमेश्‍वर पवित्र हुनुहुन्छ—तर के तैँले परमेश्‍वरको सार स्विकार्नु जरुरी हुन्छ? यी त तथ्यहरू हुन्; तैँले ती स्विकारेको कारणले मात्रै ती साँचो भएका होइनन्। तिनीहरूले परमेश्‍वरलाई दोष दिएकोमा आफू दोषी नहोऊँ भनेर, हतारहतार परमेश्‍वर धर्मी र पवित्र हुनुहुन्छ भन्छन्। तर परमेश्‍वर धर्मी र पवित्र हुनुहुन्छ भन्‍ने विषयमा तिनीहरूले जेसुकै भने पनि, तिनीहरूका हैरानी, बेचैनी र चिन्ताका नकारात्मक संवेगहरू अझै पनि तिनीहरूमा हुन्छन्, र यो तिनीहरूमा यी संवेगहरू विद्यमान रहेको अवस्था मात्र होइन, तिनीहरू आफै पनि यी संवेगहरू त्याग्‍न र पछि छोड्न अनिच्छुक हुन्छन्, र तिनीहरू आफ्नो अभ्यासका सिद्धान्तहरू परिवर्तन गर्न, आफ्‍नो खोजको दिशा परिवर्तन गर्न, र जीवनमा आफूले पछ्याउने मार्ग परिवर्तन गर्न अनिच्‍छुक हुन्छन्। ती मानिसहरू दयनीय र घृणास्पद दुवै हुन्छन्। तिनीहरू कुनै सहानुभूति पाउन लायक हुँदैनन्, र तिनीहरूले जति धेरै कष्ट भोगे पनि, हाम्रो दयाको लायक हुँदैनन्। हामीले तिनीहरूलाई गर्नुपर्ने भनेको यी वचनहरू बताउनु मात्रै हो: तँ यो कुरा पाउन लायक छस्! यदि तँ हैरानीमा परेर मरिस् भने पनि, कसैले तँलाई बिचरा भन्‍नेछैन! तँलाई आफ्‍ना समस्याहरू सुल्झाउन सत्यता खोजी नगर्न कसले लगायो? तँलाई कसले परमेश्‍वरमा समर्पित हुन र सत्यता अभ्यास गर्न नसक्‍ने बनायो? तैँले कसको खातिर हैरानी, बेचैनी र चिन्ता महसुस गरिरहेको छस्? के तैँले सत्यता प्राप्त गर्न यी कुराहरू महसुस गरिरहेको छस्? कि यस्तो महसुस गरेको परमेश्‍वरलाई प्राप्त गर्न हो? कि परमेश्‍वरको कामको खातिर हो? कि परमेश्‍वरको महिमाको खातिर हो? (होइन।) त्यसोभए तैँले केको लागि यी संवेगहरू महसुस गरिरहेको छस्? यो सब तेरो आफ्नै लागि, आफ्नै छोराछोरी, आफ्नै परिवार, आफ्नै आत्मसम्मान, आफ्नै प्रतिष्ठा, र आफ्नै भविष्य र सम्‍भाव्यताको लागि हो, यो सबै तँसँगै सम्‍बन्धित कुराहरूको लागि हो। यस्तो खाले व्यक्तिले कुनै कुरा पनि छोड्ने, वा जान दिने, वा त्यसविरुद्ध विद्रोह गर्ने, वा त्याग्ने गर्दैन; परमेश्‍वरमाथि यस्ताहरूको कुनै साँचो विश्‍वास हुँदैन, र कर्तव्यपालनमा तिनीहरूको कुनै बफादारी हुँदैन। परमेश्‍वरमाथिको तिनीहरूको विश्‍वासमा, तिनीहरूले साँचो रूपमा आफूलाई अर्पित गर्दैनन्, आशिष्‌हरू पाउनको लागि मात्रै विश्‍वास गर्छन्, र आशिष्‌हरू पाउने सङ्कल्‍प लिएर मात्रै परमेश्‍वरमा विश्‍वास गर्छन्। तिनीहरू परमेश्‍वर, परमेश्‍वरको काम, र परमेश्‍वरको प्रतिज्ञाप्रति “आस्था” ले भरिएका हुन्छन्, तर परमेश्‍वरले त्यस्तो आस्थाको तारिफ गर्नुहुन्‍न, न त उहाँले त्यसलाई याद नै गर्नुहुनेछ, बरु उहाँले त्यसलाई घृणा गर्नुहुनेछ। त्यस्ता मानिसहरूले परमेश्‍वरले तिनीहरूलाई गर्न लगाउनुहुने कुनै पनि कुरा सिद्धान्तअनुसार अनुसरण वा अभ्यास गर्ने गर्दैनन्, तिनीहरूले छोड्नुपर्ने कुराहरू छोड्दैनन्, त्याग्‍नुपर्ने कुराहरू त्याग्दैनन्, हटाउनुपर्ने कुराहरू हटाउँदैनन्, र देखाउनुपर्ने बफादारी देखाउँदैनन्, त्यसकारण तिनीहरू हैरानी, बेचैनी र चिन्ताका नकारात्मक संवेगहरूमा डुब्‍न लायक नै हुन्छन्। तिनीहरूले जति धेरै कष्ट भोगे पनि, त्यो आफ्‍नै लागि मात्रै हुन्छ, त्यो कर्तव्य र मण्डलीको कामको लागि हुँदैन। त्यसकारण, यस्ता मानिसहरू सत्यता पछ्याउने कार्यमा लागेकै हुँदैनन्—तिनीहरू मुखले मात्रै परमेश्‍वरमा विश्‍वास गर्ने मानिसहरू हुन्। तिनीहरूलाई साँचो मार्ग के हो भन्‍ने पनि राम्ररी थाहा हुन्छ, तर तिनीहरूले त्यो अभ्यास गर्दैनन्, न त त्यसलाई पछ्याउँछन् नै। तिनीहरूको विश्‍वास दयनीय हुन्छ र त्यसले परमेश्‍वरको अनुमोदन पाउन सक्दैन, र परमेश्‍वरले त्यो विश्‍वास याद गर्नुहुनेछैन। यस्ता मानिसहरूको घरमा अनेकथरी कठिनाइहरू आउने हुनाले, तिनीहरू हैरानी, बेचैनी र चिन्ताजस्ता नकारात्मक संवेगहरूमा डुबेका हुन्छन्।

४. आफ्नो रोगबारे हुने हैरानी, बेचैनी, र चिन्ताको अनुभूति

त्यसपछि, स्वास्थ्य कमजोर भएका, कमजोर शारीरिक संरचना भएका र ऊर्जाको कमी भएका, प्रायः साना-ठूला रोग लागिरहने, दैनिक जीवनका आवश्यक कुराहरू समेत गर्न नसक्‍ने, वा सामान्य मानिसहरू जसरी जिउन वा हिँडडुल गर्न नसक्‍ने मानिसहरू पनि छन्। यस्ता मानिसहरू आफ्नो कर्तव्य निर्वाह गर्दा प्रायजसो असहज र बिसन्चो महसुस गर्छन्; कति त शारीरिक रूपमा कमजोर हुन्छन्, कतिलाई साँच्‍चिकै रोग लागेको हुन्छ, र अवश्य पनि, थाहा भएका र कुनै किसिमको सम्भावित रोग लागेका मानिसहरू पनि हुन्छन्। यस्ता मानिसहरूमा त्यस्ता व्यावहारिक कठिनाइहरू हुने हुनाले, तिनीहरू बारम्बार नकारात्मक संवेगहरूमा डुब्छन् र हैरानी, बेचैनी र चिन्ता महसुस गर्छन्। अनि, तिनीहरूले के बारेमा हैरानी, बेचैनी र चिन्ता महसुस गर्छन्? तिनीहरूको चिन्ता के हुन्छ भने, यदि तिनीहरूले यसरी नै आफ्‍नो कर्तव्य निर्वाह गरिरहे, यसरी नै परमेश्‍वरप्रति आफूलाई समर्पित गरिरहे र दौडधुप गरिरहे, र सधैँ यसरी नै थकित महसुस गरिरहे भने, तिनीहरूको स्वास्थ्य स्थिति झन्झन् बिग्रिँदै जाने पो हो कि? तिनीहरू ४०-५० वर्ष पुगेपछि नै तिनीहरू ओछ्यानमा पो पर्ने हुन् कि? के यी चिन्ता जायज छन्? छन् भने, के कसैले यसलाई हल गर्ने ठोस तरिका प्रदान गर्न सक्छ? यसको जिम्‍मेवारी कसले लिनेछ? को जवाफदेही हुनेछ? शारीरिक रूपमा कमजोर रहेका र कमजोर शारीरिक संरचना भएका मानिसहरूले यस्ता कुराहरूबारे हैरानी, बेचैनी र चिन्ता महसुस गर्छन्। रोग लागेका मानिसहरूले प्रायजसो यस्तो सोच्‍ने गर्छन्, “अहो, ममा आफ्‍नो कर्तव्य राम्ररी निर्वाह गर्ने सङ्कल्‍प छ। मलाई यो रोग लागेको छ, र म परमेश्‍वरलाई मलाई सुरक्षा दिन बिन्ती गर्छु। परमेश्‍वरको सुरक्षा पाएपछि म डराउँदिनँ, तर यदि म कर्तव्य निर्वाह गर्ने क्रममा थकित भएँ भने, मेरो अवस्था झन् खराब हुने त होइन? यदि मेरो अवस्था साँच्‍चै झन् खराब भयो भने, मैले के गर्ने होला? यदि मलाई शल्यक्रिया गर्नको लागि अस्पताल भर्ना गर्नुपर्‍यो भने, बिल तिर्न मसँग पैसा छैन। यदि मैले उपचारका लागि सापटी लिइनँ भने, के मेरो अवस्था अझै खराब हुँदैन र? अनि अवस्था साँच्‍चै खराब भयो भने, म मरिहाल्ने पो हुँ कि? अनि के त्यस्तो मृत्युलाई सामान्य मृत्यु मानिनेछ? यदि म साँच्‍चै मरेँ भने, के परमेश्‍वरले मैले निर्वाह गरेका कर्तव्यहरू सम्झनुहुनेछ? के मैले असल कार्यहरू गरेको मानिनेछ? के मैले मुक्ति प्राप्त गरेको हुनेछु?” कतिपय मानिसहरूलाई आफूलाई कुनै न कुनै वास्तविक रोग लागेको छ भन्‍ने थाहा हुन्छ, जस्तै पेटको रोग, कम्‍मर र खुट्टाको दुखाइ, जोर्नी दुखाइ, बाथ रोग, छाला रोग, स्‍त्रीरोग, कलेजो रोग, उच्‍च रक्तचाप, मुटुरोग, आदि इत्यादि। तिनीहरूले सोच्छन्, “यदि मैले आफ्नो कर्तव्य निर्वाह गरिरहेँ भने, के परमेश्‍वरको घरले मेरो रोगको उपचार खर्च हेरिदिनेछ? यदि मेरो रोग झन् खराब भयो र यसले कर्तव्य पूरा गर्ने मेरो क्षमतामा असर पार्‍यो भने, के परमेश्‍वरले मलाई निको पार्नुहुनेछ? अरू मानिसहरू परमेश्‍वरमा विश्‍वास गरेपछि निको भएका छन्, त्यसकारण, के परमेश्‍वरले अरूमाथि दया देखाउनुभएजस्तै मलाई पनि निको पार्नुहुनेछ? यदि मैले अर्पित भई आफ्‍नो कर्तव्य निर्वाह गरेँ भने, परमेश्‍वरले मलाई निको पार्नुपर्छ, तर यदि मैले परमेश्‍वरलाई मेरो आफ्नै मनोकामनाका कारण मलाई निको पार्नुहोओस् भनेर अनुरोध गरेँ तर उहाँले निको पार्नुभएन भने, मैले के गर्ने होला?” जब-जब तिनीहरूले यी कुराहरूबारे सोच्छन्, तिनीहरूलाई हृदयमा गहन बेचैनी पैदा भएको महसुस हुन्छ। तिनीहरूले आफ्‍नो कर्तव्य निर्वाह गर्न कहिल्यै नछाड्ने र आफूले गर्नुपर्ने कुरा सधैँ गर्ने भए पनि, तिनीहरू निरन्तर आफ्‍नो रोग, स्वास्थ्य स्थिति, भविष्य, र आफ्‍नो जीवन र मृत्युबारे सोचिरहन्छन्। अन्त्यमा, तिनीहरू आफ्नै मनोकामनामा मात्र आधारित एउटा यस्तो निष्कर्षमा आइपुग्छन्: “परमेश्‍वरले मलाई निको पार्नुहुनेछ, र मलाई सुरक्षा दिनुहुनेछ। परमेश्‍वरले मलाई त्याग्‍नुहुनेछैन, र म बिरामी भएको देख्दा परमेश्‍वर हात बाँधेर बस्‍नुहुनेछैन।” त्यस्ता विचारहरूको कुनै आधार हुँदैन, र ती एक प्रकारका धारणा नै हुन् भनेर पनि भन्‍न सकिन्छ। मानिसहरूले यस्ता धारणा र कल्‍पनाहरूद्वारा आफ्‍ना व्यावहारिक कठिनाइहरू बिलकुलै समाधान गर्न सक्दैनन्, र तिनीहरूले हृदयभित्र अन्‍तस्‍करणमा आफ्‍नो स्वास्थ्य स्थिति र रोगबारे हैरानी, बेचैनी र चिन्ताको अस्पष्ट अनुभूति गर्छन्; यी कुराहरूको जिम्‍मेवारी कसले लिनेछ, वा तिनको जिम्‍मेवारी कसैले लिनेछ कि लिनेछैन भन्‍नेबारे तिनीहरूलाई केही थाहै हुँदैन।

कतिपय मानिसहरूले बिरामी भएको महसुस नगरे पनि र तिनीहरूमा कुनै रोग पत्ता लागेको नभए पनि, तिनीहरूलाई आफूमा कुनै सुषुप्त रोग छ भन्‍ने थाहा हुन्छ। कस्तो सुषुप्त रोग? उदाहरणको लागि, यो कुनै वंशाणुगत रोग हुन सक्छ, जस्तै मुटुरोग, मधुमेह, वा उच्‍च रक्तचाप, वा यो स्मरण शक्ति हराउने, जीउको कुनै भाग हल्‍लिरहने, वा कुनै किसिमको क्यान्सर हुन सक्छ—यी सबै सुषुप्त रूपमा रहने रोगहरू हुन्। कतिपय मानिसहरूलाई आफू यस्तो परिवारमा जन्‍मेकोले, यस्तो आनुवंशिक रोगले ढिलोचाँडो तिनीहरूलाई च्याप्‍नेछ भन्‍ने थाहा हुन्छ। तर तिनीहरूले सोच्छन्, यदि तिनीहरूले परमेश्‍वरमा विश्‍वास गरेर सत्यता पछ्याए भने, आफ्‍नो कर्तव्य राम्ररी पूरा गरे भने, पर्याप्त मात्रामा सुकर्महरू गरे भने, र परमेश्‍वरलाई प्रसन्‍न पार्न सके भने, यो सुषुप्त रोगले आफूलाई नछोला कि र यो रोग आफूलाई नलाग्‍ला कि? तर परमेश्‍वरले तिनीहरूलाई कहिल्यै यस्तो प्रतिज्ञा गर्नुभएन, र तिनीहरूले पनि परमेश्‍वरप्रति कहिल्यै यस्तो विश्‍वास राखेनन्, र यस्तो कुनै ग्यारेन्टी वा कुनै अवास्तविक विचार प्रस्तुत गर्ने आँट गरेनन्। अनि, यस्तो कुनै ग्यारेन्टी वा सुनिश्‍चितता पाउन नसक्‍ने हुनाले, तिनीहरूले आफ्‍नो कर्तव्यपालनमा धेरै ऊर्जा र प्रयास लगाउँछन्, तिनीहरूले कष्ट भोग्‍न र मूल्य चुकाउन ध्यान दिन्छन्, र तिनीहरूले अरूले भन्दा बढी गर्छन् र अरूभन्दा माथि उठ्छन्, र यस्तो सोच्छन्, “म कष्ट भोग्‍ने पहिलो व्यक्ति र आनन्द लिने अन्तिम व्यक्ति हुनेछु।” तिनीहरू सधैँ यस्तो आदर्श-वाक्यले आफूलाई उत्प्रेरित गर्छन्, तैपनि सुषुप्त रोगसम्‍बन्धी तिनीहरूभित्र रहेको डर र चिन्ता कहिल्यै हट्न सक्दैन, र यो चिन्ता र यो हैरानी सधैँ तिनीहरूको साथमै हुन्छ। तिनीहरूले कष्ट भोग्‍न र परिश्रम गर्न सके पनि र कर्तव्य पूरा गर्ने क्रममा मूल्य चुकाउन इच्छुक रहे पनि, तिनीहरूलाई अझै पनि आफूले परमेश्‍वरको प्रतिज्ञा प्राप्त गर्न वा त्यस विषयमा परमेश्‍वरको ट्वाक्‍कै मिल्ने वचन पाउन सक्दिनँ भन्‍ने महसुस हुन्छ, त्यसकारण तिनीहरूलाई यस विषयमा निरन्तर हैरानी, बेचैनी र चिन्ता भइरहन्छ। तिनीहरूले आफ्‍नो सुषुप्त रोगबारे केही नगर्न सक्दो प्रयास गरे पनि, कुनै दिन यो सुषुप्त रोग अचानक, कुनै निश्‍चित घडीमा, वा थाहै नभई देखा पर्नबाट रोक्‍न भनेर, बेलाबेलामा र अर्धचेतन रूपमा हरकिसिमका परम्‍परागत उपचारहरू खोजिहिँड्छन्। कतिपय मानिसहरूले त बारम्बार चिनियाँ जडीबुटी तयार गरेर खान पनि सक्छन्, कतिले चाहिँ चाहेको बेला खान सकिने परम्‍परागत औषधी कसरी बनाउने भनेर यदाकदा अरूलाई सोधिहिँड्छन्, अनि कतिपय मानिसहरूचाहिँ कसरत र विभिन्‍न प्रयोग गर्नको लागि बेलाबेलामा कसरतसम्‍बन्धी जानकारी अनलाइनमा खोजिहिँड्छन्। यो सुषुप्त रोग मात्रै भए पनि, यो कुरा तिनीहरूको दिमागको अग्र स्थानमा हुन्छ; ती मानिसहरूलाई बिसन्चो नभए पनि, वा तिनीहरूमा रोगको कुनै लक्षण नदेखिए पनि, तिनीहरूलाई अझै पनि यसबारेमा चिन्ता र बेचैनी हुन्छ, र भित्री रूपमा तिनीहरूलाई यसबारेमा हैरानी र हतोत्साह हुन्छ, जसले गर्दा तिनीहरू प्रार्थना गरेर वा आफ्‍नो कर्तव्य पूरा गरेर यी नकारात्मक संवेगहरू सुधार्ने वा हटाउने आशा गर्छन्। साँच्‍चै रोग लागेका वा सुषुप्त रोग भएका, अनि भविष्यमा रोग लाग्‍ला भनी चिन्ता गर्नेहरू, अनि ठूलो रोग नभए पनि सानातिना रोग लागिरहने, कमजोर स्वास्थ्य लिएर जन्‍मेका मानिसहरूले बिमार र देहका विभिन्‍न कठिनाइहरूबारे निरन्तर हैरानी र चिन्ता महसुस गरिरहन्छन्। तिनीहरू यी कुराहरूबाट उम्कन र भाग्‍न चाहन्छन्, तर त्यसरी उम्कने र भाग्‍ने कुनै उपाय हुँदैन; तिनीहरू यी कुराहरू भुल्न चाहन्छन्, तर सक्दैनन्; तिनीहरू यी रोग र कठिनाइहरू हटाइदिन परमेश्‍वरलाई अनुरोध गर्न चाहन्छन्, तर तिनीहरू शब्‍द निकाल्नै सक्दैनन् र लाज मान्छन्, किनभने यस्तो अनुरोधको कुनै औचित्य हुँदैन भन्‍ने तिनीहरूलाई लाग्छ। परमेश्‍वरलाई यी कुराहरूबारे बिन्ती गरिनु हुँदैन भन्‍ने तिनीहरूलाई राम्ररी थाहा हुन्छ, तर तिनीहरूलाई हृदयमा विवश महसुस हुन्छ; तिनीहरूले सोच्छन्, यदि तिनीहरूले आफ्‍नो सारा आशा परमेश्‍वरमै राखे भने, तिनीहरूलाई अलि सहज होला कि, र तिनीहरूको विवेकमा अलि सान्त्वना मिल्ला कि? त्यसकारण, तिनीहरूले बारम्बार यस विषयमा हृदयभित्र अन्‍तस्‍करणमा मनमनै प्रार्थना गर्छन्। यदि तिनीहरूले परमेश्‍वरबाट थप केही वा अनपेक्षित निगाह वा अनुग्रह प्राप्त गरे भने, तिनीहरूलाई अलिकति भए पनि आनन्द वा सान्त्वना मिल्छ; यदि तिनीहरूले परमेश्‍वरको घरबाट कुनै विशेष वास्ता प्राप्त गरेनन्, र परमेश्‍वरबाट कुनै दया पाएको अनुभूति गरेनन् भने, तिनीहरू फेरि पनि हैरानी, बेचैनी र चिन्ताजस्ता नकारात्मक संवेगहरूमा डुब्छन्। जन्‍म, वृद्धावस्था, रोगबिमारी र मृत्यु मानवजातिमाझ निरन्तर आइरहने र जीवनमा टार्न नसकिने भए पनि, निश्‍चित शारीरिक अवस्था वा विशेष रोग भएका कतिपय मानिसहरूले चाहे आफ्‍नो कर्तव्य पूरा गर्दा होस् वा नगर्दा होस्, तिनीहरू देहका कठिनाइ र रोगहरूबारे सधैँ हैरानी, बेचैनी र चिन्तामा डुबिरहन्छन्; तिनीहरूले आफ्‍नो रोगबारे चिन्ता गर्छन्, रोगले आफ्नो जीवनमा ल्याउने धेरै कठिनाइहरूबारे चिन्ता गर्छन्, र आफ्नो रोग अझै बिग्रेर पो जान्छ कि, यो गम्‍भीर भयो भने यसले ल्याउने समस्याहरू के होलान्, र आफू यसबाट मर्ने पो हो कि भनेर चिन्ता गर्छन्। विशेष परिस्थिति र निश्‍चित अवस्थाहरूमा, गम्‍भीर प्रश्‍नहरूको यो श्रृङ्खलाले तिनीहरूलाई हैरानी, बेचैनी र चिन्तामा डुबाउँछ र तिनीहरूले यसबाट आफूलाई मुक्त गर्न सक्दैनन्; कतिपय मानिसहरू आफूलाई पहिले नै गम्‍भीर रोग लागिसकेको हुनाले वा भविष्यमा अवश्यै देखा पर्ने सुषुप्त रोगको कारण हैरानी, बेचैनी र चिन्ताको स्थितिमा जिउँछन्, अनि तिनीहरूमाथि यी नकारात्मक संवेगहरूको प्रभाव, असर, र नियन्त्रण परिरहन्छ। तिनीहरूमाथि यी नकारात्मक संवेगहरूको नियन्त्रण परेपछि, कतिपय मानिसहरूले मुक्ति पाउने सबै मौका र आशा पूरै त्याग्छन्; तिनीहरूले आफ्‍नो कर्तव्य निभाउन छोड्ने र परमेश्‍वरको दया पाउने जुनसुकै मौकासमेत त्याग्‍ने निर्णय गर्छन्। बरु त्यसको साटो, तिनीहरूले कसैलाई सहयोग नमागी र कुनै अवसर नपर्खी आफ्‍नो रोग आफै सामना गर्न र सम्हाल्न रोज्छन्। तिनीहरूले आफ्‍नो रोग उपचार गर्नमा आफूलाई समर्पित गर्छन्, त्यसउप्रान्त कुनै पनि कर्तव्य निभाउँदैनन्, र तिनीहरू शारीरिक रूपमा कर्तव्य पूरा गर्न सक्षम भए पनि, तिनीहरूले त्यसो गर्दैनन्। यसको कारण के हो? यो तिनीहरूले यस्तो चिन्ता गर्नु हो, “यदि मेरो रोग यसरी नै अघि बढिरह्यो र परमेश्‍वरले मलाई निको पार्नुभएन भने, मैले अहिलेजस्तै आफ्‍नो कर्तव्य पूरा गरिरहन सक्छु र पनि म अन्त्यमा मर्ने नै छु। यदि मैले आफ्‍नो कर्तव्य पूरा गर्न छोडेर उपचार गरेँ भने, म थप केही वर्ष बाँच्‍न सक्छु, र सायद यसको उपचार हुन पनि सक्छ। यदि मैले आफ्‍नो कर्तव्य पूरा गरिरहेँ र परमेश्‍वरले मलाई निको पार्छु भनी भन्‍नुभएको छैन भने, मेरो स्वास्थ्य स्थिति झन् खराब हुन सक्छ। म थप १०-२० वर्ष आफ्‍नो कर्तव्य पूरा गरेर मर्न चाहन्‍नँ। म थप केही वर्ष भए पनि बाँच्‍न चाहन्छु, म यति चाँडै, यति अघि नै मर्न चाहन्‍नँ!” त्यसकारण, तिनीहरूले केही समय परमेश्‍वरको घरमा आफ्‍नो कर्तव्य पूरा गर्छन्, केही समय अवलोकन गर्छन्, अर्थात् केही समयसम्‍म के हुन्छ भनेर हेर्छन्, र त्यसपछि यस्तो सोच्‍न थाल्छन्, “मैले आफ्‍नो कर्तव्य पूरा गर्दै आइरहेको छु, तर मेरो रोग अलिकति पनि निको भएको छैन, अलिकति पनि कम भएको छैन। निको हुने कुनै आशा छैन रहेछ। विगतमा मैले सबै कुरा त्यागेर आफ्‍नो कर्तव्य विश्‍वासयोग्य ढङ्गले पूरा गरेँ भने, परमेश्‍वरले मेरो यो रोग निको पार्नुहुनेछ भन्‍ने सोचेर योजना बनाएको थिएँ। तर मैले योजना गरेजस्तो, अनुमान लाएजस्तो, र चाहेजस्तो केही पनि भएन। मेरो रोग पहिलेको जस्तै छ। यति वर्ष त्यतिकै बित्यो, तर मेरो रोग कति पनि कम भएको छैन। मैले यो रोग उपचार गर्नैपर्ने हो जस्तो देखिन्छ। मैले अरू कसैको भर पर्नु हुँदैन, र कसैको भर पर्न पनि सकिँदैन। मैले आफ्‍नो भाग्य आफ्‍नै हातमा लिनुपर्छ। अहिले विज्ञान र प्रविधि साथै औषधिमा धेरै विकास भएको छ, त्यसकारण हरकिसिमका रोगहरूको उपचार गर्ने प्रभावकारी औषधिहरू छन्, र हरकुराको लागि विकसित उपचार छन्। म निश्‍चित छु, यो रोगको उपचार पक्कै हुन्छ।” यस्ता योजनाहरू बनाएपछि, तिनीहरूले अनलाइनमा खोजतलास गर्न वा यताउता सोध्‍न र जिज्ञासाहरू राख्‍न थाल्छन्, र बल्लतल्ल केही समाधानहरू भेट्छन्। अनि अन्त्यमा, तिनीहरूले कुन औषधि खाने, कसरी रोग उपचार गर्ने, कसरी कसरत गर्ने, र कसरी आफ्‍नो स्वास्थ्य हेरचाह गर्ने भनेर निर्णय गर्छन्। तिनीहरूले सोच्छन्, “यदि मैले आफ्‍नो कर्तव्य पूरा गरिनँ र यो रोग उपचार गर्ने कार्यमा ध्यान दिएँ भने, यो रोग उपचार हुने आशा हुन्छ। यस्तो रोग उपचार भएका घटनाहरू धेरै छन्।” यसरी केही समयसम्‍म योजना र युक्ति रचेर, तिनीहरूले अन्ततः अबउप्रान्त आफ्‍नो कर्तव्य निर्वाह नगर्ने, बरु आफ्‍नो रोग उपचार गर्नुलाई नै पहिलो प्राथमिकता बनाउने निर्णय गर्छन्—तिनीहरूको लागि बाँच्‍नुभन्दा महत्त्वपूर्ण कुरा अरू केही हुँदैन। तिनीहरूको हैरानी, बेचैनी र चिन्ता एक किसिमको व्यावहारिक कार्यमा परिणत हुन्छ; तिनीहरूको बेचैनी र चिन्ता एक किसिमको विचारबाट व्यवहारमा परिणत हुन्छ। गैरविश्‍वासीहरूको एउटा भनाइ छ नि: “सोच्‍नुभन्दा काम गर्नु राम्रो हो, तर काम पछि गर्नुभन्दा तुरुन्तै गरिहाल्नु राम्रो हो।” यस्ता मानिसहरूले सोच्छन् र काम गर्छन्, र तिनीहरूले झट्टै काम गरिहाल्छन्। एक दिन तिनीहरूले आफ्‍नो रोग उपचार गर्नेबारे विचार गर्छन्, र भोलि बिहान तिनीहरू आफ्‍ना सरसामान तयार गरेर हिँड्न ठिक्‍क परिसकेका हुन्छन्। केही महिनामै, तिनीहरूको उपचार हुन नसकेर तिनीहरूको मृत्यु भयो भन्‍ने नराम्रो खबर आउँछ। अनि के तिनीहरू आफ्‍नो रोगबाट निको भए त? (भएनन्।) आफ्‍नो रोग आफै उपचार गर्न सम्भव हुन्छ नै भन्‍ने छैन, तर के परमेश्‍वरको घरमा कर्तव्य पूरा गर्दा तँ बिरामी पर्नेछैनस् भन्‍ने निश्‍चित छ र? कसैले पनि तँसित त्यस्तो वाचा गर्नेछैन। त्यसोभए, तैँले कसरी निर्णय गर्नुपर्छ, र बिरामी हुने कुरालाई कसरी लिनुपर्छ? यो अत्यन्तै सरल छ, र पछ्याउनुपर्ने एउटा मात्र मार्ग छ: सत्यता खोजी गर्। सत्यता खोजी गर् र त्यो मामिलालाई परमेश्‍वरका वचनहरू र सत्यता सिद्धान्तहरूअनुसार हेर्—मानिसहरूमा हुनुपर्ने बुझाइ यही हो। अनि तैँले कसरी अभ्यास गर्नुपर्छ? तैँले सत्यता र परमेश्‍वरका वचनहरूअनुसार आफूले प्राप्त गरेको बुझाइ र बुझेका सत्यता सिद्धान्तहरूलाई आफूले अनुभव गर्ने कुराहरूमा व्यवहारमा लागू गर्नुपर्छ, र यी कुरालाई आफ्‍नो वास्तविकता र जीवन बनाउनुपर्छ—यो एउटा पक्ष हो। अर्को पक्ष के हो भने, तैँले आफ्‍नो कर्तव्य छोड्नु हुँदैन। तँ बिरामी भए पनि पीडामा भए पनि, जबसम्‍म तँसँग एक मुट्ठी सास बाँकी हुन्छ, जबसम्‍म तँ बाँचिरहेको हुन्छस्, जबसम्‍म तँ बोल्‍न र हिँड्न सक्छस्, तबसम्‍म तँसँग कर्तव्य निर्वाह गर्ने ऊर्जा हुन्छ, र तँ आफ्नो कर्तव्य निर्वाहमा गम्भीर र व्यावहारिक हुनुपर्छ। तैँले सृष्टि गरिएको प्राणीको कर्तव्य वा सृष्टिकर्ताले तँलाई दिनुभएको जिम्‍मेवारी त्याग्‍नु हुँदैन। जबसम्म तँ मर्दैनस्, तबसम्म तैँले आफ्‍नो कर्तव्य निभाउनुपर्छ र पूरा गर्नुपर्छ। कतिपय मानिसहरू भन्छन्, “तैँले भन्‍ने यी कुराहरू खासै विचारशील छैनन्। म बिरामी छु र मलाई अत्यन्तै गाह्रो भइरहेको छ!” तँलाई गाह्रो हुँदा, तैँले विश्राम लिन सक्छस्, र तैँले आफ्‍नो हेरचाह र उपचार गर्न सक्छस्। यदि तँ अझै पनि आफ्‍नो कर्तव्य निर्वाह गरिरहन चाहन्छस् भने, तैँले आफ्‍नो कार्यभार घटाएर कुनै उपयुक्त कर्तव्य निर्वाह गर्न सक्छस्, अर्थात् तँलाई निको हुन असर नगर्ने काम गर्न सक्छस्। यसले प्रमाणित गर्नेछ कि तैँले हृदयबाट आफ्‍नो कर्तव्य त्यागेको छैनस्, तेरो हृदय परमेश्‍वरबाट टाढा भएको छैन, तैँले आफ्‍नो हृदयमा परमेश्‍वरको नाम इन्कार गरेको छैनस्, र तैँले सृष्टि गरिएको उचित प्राणी बन्‍ने इच्छा आफ्‍नो हृदयबाट हटाएको छैनस्। कतिपय मानिसहरू भन्छन्, “यदि मैले त्यो सबै गरेको छु भने, के परमेश्‍वरले मबाट यो रोग हटाउनुहुनेछ?” उहाँले हटाउनुहुनेछ त? (हटाउनुहुनेछ नै भन्‍ने छैन।) परमेश्‍वरले तँबाट तेरो रोग हटाउनुभए पनि नहटाउनुभए पनि, परमेश्‍वरले तँलाई निको पार्नुभए पनि नपार्नुभए पनि, तैँले गर्ने कुरा भनेको सृष्टि गरिएको प्राणीले गर्नुपर्ने कुरा हो। तेरो शारीरिक अवस्थाले तँलाई कुनै पनि कामको जिम्मेवारी लिन सक्षम बनाओस् वा नबनाओस्, र तँलाई आफ्नो कर्तव्य निर्वाह गर्न देओस् वा नदेओस्, तेरो हृदय परमेश्‍वरबाट तर्किनु हुँदैन, र तैँले हृदयमा आफ्नो कर्तव्य त्याग्नु हुँदैन। यसरी, तैँले आफ्ना जिम्मेवारीहरू, आफ्ना दायित्वहरू, र आफ्नो कर्तव्य पूरा गर्नेछस्—यो नै तैँले कायम राख्नुपर्ने बफादारी हो। तँ बिरामी परेपछि तँलाई हिँडडुल गर्न वा बोल्न कठिनाइ भइरहेको र यसर्थ तँ सामान्य रूपमा आफ्नो कर्तव्य निर्वाह गर्न असक्षम भएको कारणले तैँले परमेश्‍वरले तँलाई निको पार्नुपर्छ भनेर सोच्नु, र त्यसपछि यदि उहाँले निको पार्नुभएन भने परमेश्‍वरलाई इन्कार गर्न, आफ्नो कर्तव्य त्याग्न, र परमेश्‍वरलाई छोड्न चाहनु हुँदैन। यदि तैँले त्यसो गरिस् भने, यो कस्तो प्रकृतिको कुरा हो? (परमेश्‍वरलाई धोका दिनु।) यो धोका हो। कतिपय मानिसहरू बिरामी नहुँदा प्रायजसो प्रार्थनामा परमेश्‍वरअघि आउँछन्, र जब तिनीहरू बिरामी हुन्छन् र परमेश्‍वरले तिनीहरूलाई निको पार्नुहुनेछ भनेर आफ्‍नो सारा आशा परमेश्‍वरमा राख्छन्, तब पनि तिनीहरू अझै परमेश्‍वरअघि नै आउँछन् र उहाँलाई त्याग्दैनन्। तर जब केही समय बितेपछि पनि परमेश्‍वरले अझै तिनीहरूलाई निको पार्नुहुन्‍न, तब तिनीहरू परमेश्‍वरप्रति खिन्‍न हुन्छन्, र तिनीहरूले हृदयको गहिराइबाटै परमेश्‍वरलाई त्याग्छन् र आफ्‍नो कर्तव्य पनि छोडिदिन्छन्। जब कतिपय मानिसहरूको रोग त्यति खराब हुँदैन, तब परमेश्‍वरले तिनीहरूलाई निको नपार्नुहुँदा पनि तिनीहरूले परमेश्‍वरलाई त्याग्दैनन्; तर जब तिनीहरूको रोग गम्‍भीर हुन्छ, र तिनीहरूले मृत्यु सामना गरिरहेका हुन्छन्, तब तिनीहरूलाई परमेश्‍वरले निको पार्नुभएको छैन, तिनीहरूले यो सारा समय मृत्यु पर्खिँदै बिताएका छन् भन्‍ने थाहा हुन्छ, र त्यसकारण तिनीहरूले हृदयबाटै परमेश्‍वरलाई त्याग्छन् र इन्कार गर्छन्। तिनीहरूलाई के लाग्छ भने, यदि परमेश्‍वरले तिनीहरूलाई निको पार्नुभएन भने, परमेश्‍वर पक्‍कै पनि अस्तित्वमा हुनुहुन्‍न; यदि परमेश्‍वरले तिनीहरूलाई निको पार्नुभएको छैन भने, परमेश्‍वर पक्‍कै पनि परमेश्‍वर हुनुहुन्‍न, र उहाँ विश्‍वास गर्न लायक हुनुहुन्‍न। यसरी परमेश्‍वरले तिनीहरूलाई निको नपार्नुभएकोले, तिनीहरूले परमेश्‍वरमा विश्‍वास गरेकोमा खेद मान्छन्, र उहाँलाई विश्‍वास गर्न छोड्छन्। के यो परमेश्‍वरलाई धोका दिनु होइन र? यो त परमेश्‍वरलाई गम्‍भीर रूपमा धोका दिनु हो। त्यसकारण, तिमीहरू त्यो बाटोमा कदापि जानु हुँदैन—मृत्युसम्‍मै परमेश्‍वरप्रति समर्पित हुनेहरूसँग मात्रै साँचो विश्‍वास हुन्छ।

जब मानिसहरूलाई रोग आइपर्छ, तब तिनीहरूले कुन मार्ग पछ्याउनुपर्छ? तिनीहरूले कसरी छनौट गर्नुपर्छ? मानिसहरू आफ्नै भविष्य र निकासहरूबारे सोचेर हैरानी, बेचैनी र चिन्तामा डुब्‍नु हुँदैन। बरु, जति धेरै यस्तो समय र यस्ता विशेष परिस्थिति र अवस्थाहरूमा परिन्छ, र जति धेरै यस्ता व्यक्तिगत कठिनाइहरूमा फसिन्छ, मानिसहरूले त्यति नै धेरै सत्यता खोजी गर्नुपर्छ र सत्यता पछ्याउनुपर्छ। यस्तो गरे मात्रै तैँले विगतमा सुनेका प्रवचनहरू र बुझेका सत्यताहरूले काम गर्छन् र ती व्यर्थ हुँदैनन्। तँ जति बढी यस्ता कठिनाइहरूमा पर्छस्, तैँले त्यति नै आफ्‍ना इच्छाहरू त्यागेर परमेश्‍वरका योजनाबद्ध कार्यहरूमा समर्पित हुनुपर्छ। परमेश्‍वरले यस्तो परिस्थिति खडा गर्नु र यस्ता अवस्थाहरू बन्दोबस्त गर्नुको उद्देश्य तँलाई हैरानी, बेचैनी र चिन्ताका संवेगहरूमा डुबाउनु होइन, र यो तँलाई रोग आइपर्दा परमेश्‍वरले तँलाई निको पार्नुहुन्छ कि पार्नुहुन्‍न भनेर तैँले उहाँलाई जाँच्‍न, अनि यसरी मामिलाको वास्तविकता पत्ता लगाउन भनेर पनि होइन; परमेश्‍वरले यी विशेष परिस्थिति र अवस्थाहरू खडा गर्नुहुन्छ ताकि तैँले यस्ता परिस्थिति र अवस्थाहरूमा व्यावहारिक पाठ सिक्‍न सकेस्, सत्यतामा अझै गहन प्रवेश पाउन र परमेश्‍वरप्रति अझै धेरै समर्पण हासिल गर्न सकेस्, र परमेश्‍वरले मानिस, घटना, र कामकुराहरू कसरी योजनाबद्ध गर्नुहुन्छ भन्‍ने कुरा अझै स्पष्ट र सही रूपमा जान्‍न सकेस्। मानिसहरूको भाग्य परमेश्‍वरको हातमा हुन्छ; मानिसहरूले त्यो महसुस गर्न सकून् वा नसकून्, तिनीहरूलाई साँच्‍चै थाहा भए पनि नभए पनि, तिनीहरू यो कुराप्रति समर्पित हुनुपर्छ र यसको विरोध र इन्कार गर्नु हुँदैन, र तिनीहरूले अवश्यै परमेश्‍वरलाई जाँच्‍नु पनि हुँदैन। तँ जसरी पनि मर्न सक्छस्, र यदि तैँले परमेश्‍वरलाई विरोध, इन्कार, र जाँच गरिस् भने, तेरो अन्तिम परिणाम के हुनेछ भनेर भन्‍नै पर्दैन। यसविपरीत, मानौँ तैँले रोगको सामना गर्दा, तैँले सृजित प्राणी कसरी सृष्टिकर्ताका योजनाबद्ध कार्यहरूमा समर्पित हुनुपर्छ भनेर खोजी गर्न, तँलाई आइपरेको यो अवस्थामा परमेश्‍वरले तँलाई कस्ता पाठहरू सिकेस् भन्ने चाहनुहुन्छ र तेरा कुन-कुन भ्रष्ट स्वभावहरू चिनेस् भन्ने चाहनुहुन्छ भनेर खोजी गर्न सक्छस्, र यसरी परमेश्‍वरका अभिप्रायहरू बुझ्‍न, र परमेश्‍वरका मागहरू पूरा गर्नका लागि राम्रो गवाही दिन सक्छस्। यदि तैँले यस तरिकाले अभ्यास गरिस् भने, तैँले परमेश्‍वरप्रति साँचो समर्पण हासिल गर्न सक्नेछस्। जब परमेश्‍वरले तँ बिरामी पर्ने प्रबन्ध गर्नुहुन्छ, तब त्यो बिमारी ठूलो भए पनि वा सानो भए पनि, उहाँले त्यसो गर्नुको उद्देश्य तँलाई बिरामी पर्नुका विस्तृत विवरणहरू, त्यो रोगले तँलाई गर्ने हानि, त्यो रोगले तेरो जीवनमा ल्याउने विभिन्न असहजताहरू र अप्ठ्याराहरू, अनि त्यो रोगले तँलाई महसुस गराउने विभिन्न भावनाहरू अनुभव गर्ने तुल्याउनु होइन—उहाँको उद्देश्य तैँले बिरामी हुने प्रक्रियामा बिमारी अनुभव गर् भन्ने होइन। बरु, उहाँको उद्देश्य त तैँले त्यो बिमारीबाट पाठहरू सिक्नु, परमेश्‍वरका अभिप्राय कसरी बोध गर्ने भनी सिक्नु, तैँले प्रकट गर्ने भ्रष्ट स्वभावहरू र तँ बिरामी हुँदा परमेश्‍वरप्रति तँमा हुने गलत मनोवृत्तिहरू जान्नु, अनि परमेश्‍वरको सार्वभौमिकता र प्रबन्धहरूमा समर्पित हुन सिक्नु हो, ताकि तँ परमेश्‍वरप्रति साँचो समर्पणता हासिल गर्न र आफ्‍नो गवाहीमा दृढ रहन सकेस्—मुख्य कुरा यही हो। परमेश्‍वर तँलाई रोगबिमारीमार्फत मुक्ति दिन र पखाल्न चाहनुहुन्छ। उहाँ तेरो कुन कुरा पखाल्न चाहनुहुन्छ? उहाँ तैँले परमेश्‍वरमाथि राख्ने तेरा सबै अत्यधिक चाहना र माग पखाल्न चाहनुहुन्छ, र तैँले जुनसुकै हालतमा पनि बाँच्न र आफूलाई जीवित राख्नका लागि गर्ने विभिन्न युक्ति, फैसला, र योजनाहरूसमेत पखाल्न चाहनुहुन्छ। परमेश्‍वर तँलाई योजना बनाउन दिनुहुन्‍न, उहाँ तँलाई फैसला गर्न दिनुहुन्‍न, र उहाँ तँलाई उहाँबाट कुनै पनि अतिशयपूर्ण कुराको चाहना राख्‍न दिनुहुन्‍न; उहाँ त केवल तँलाई उहाँमा समर्पित हुनुपर्ने, र समर्पणतासम्बन्धी तेरो अभ्यास र अनुभवमा रोगप्रति तेरो आफ्‍नै मनोवृत्ति, र उहाँले तँलाई दिने यी शारीरिक अवस्थाहरूप्रतिको तेरो मनोवृत्ति, साथै तेरा व्यक्तिगत कामनाहरू जान्नुपर्ने माग गर्नुहुन्छ। जब तैँले यी कुराहरू जान्दछस्, तब तैँले परमेश्‍वरले तेरा लागि बिमारीका परिस्‍थितिहरू खडा गर्नु वा तँलाई यी शारीरिक अवस्थाहरू दिनु तेरा लागि कति फाइदाजनक छन् भन्‍ने कुरा बुझ्‍न सक्छस्; अनि तैँले यी कुराहरू तेरो स्वभाव परिवर्तन गर्नमा, तैँले मुक्ति पाउनमा, र तेरो जीवन प्रवेशमा कति उपयोगी छन् भन्‍ने कुरा बुझ्‍न सक्छस्। त्यसकारण, जब तँमाथि रोग आइपर्छ, तब तैँले सधैँ यसबाट कसरी छुटकारा पाउने वा यसबाट कसरी उम्कने वा यसलाई कसरी इन्कार गर्ने भनेर सोचिरहनु हुँदैन। कतिपय मानिसहरू भन्छन्, “मैले यसबाट भाग्‍नु वा यसलाई इन्कार गर्नु हुँदैन, र मैले यसबाट उम्‍कने प्रयास गर्नु हुँदैन भनेर तपाईँ भन्‍नुहुन्छ, त्यसकारण तपाईँले भन्‍न खोज्‍नुभएको, म यसको उपचार गर्न जानु हुँदैन भन्‍ने हो!” मैले कहिल्यै त्यसो भनिनँ; त्यो तेरो गलत बुझाइ हो। म तँलाई सक्रिय रूपले तेरो रोग उपचार गर्न साथ दिन्छु, तर तँ तेरो बिमारीमा जिएको वा तेरो रोगको कारण तँ हैरानी, बेचैनी र चिन्तामा डुबेको र अन्ततः तेरो रोगद्वारा उत्पन्‍न सबै पीडाको कारण तँ परमेश्‍वरबाट टाढिएको र तैँले परमेश्‍वरलाई त्यागेको चाहन्‍नँ। यदि तेरो रोगले तँलाई ठूलो कष्ट दिन्छ र तँ उपचार पाउन र रोग भगाउन चाहन्छस् भने, त्यो पनि अवश्य नै ठीकै कुरा हो। यो तेरो अधिकार हो; तैँले उपचार लिने निर्णय गर्नु तेरो अधिकार हो, र तँलाई रोक्‍ने अधिकार कसैसँग हुँदैन। तैपनि, तैँले आफ्‍नो रोगमा जिउनु हुँदैन, र उपचार गरिरहेको छु भन्दै, कर्तव्य पूरा गर्न इन्कार्ने, वा कर्तव्य त्याग्‍ने, वा परमेश्‍वरको योजनाबद्ध कार्य र बन्दोबस्तहरू इन्कार्ने गर्नु हुँदैन। यदि तेरो रोग निको पार्न सकिँदैन र तँ हैरानी, बेचैनी र चिन्तामा पर्छस्, परमेश्‍वरबारे गुनासो र शङ्काले भरिन्छस्, र परमेश्‍वरमाथिको आस्थासमेत गुमाउँछस्, आशा गुमाउँछस्, र आफ्‍नो कर्तव्य त्याग्‍ने छनोट गर्छस् भने—यो तैँले साँच्‍चै नै गर्न नहुने कुरा हो। रोगबिमारी सामना गर्दा, तैँले सक्रिय रूपमा उपचार खोज्‍न सक्छस्, तर तैँले यसलाई सकारात्मक मनोवृत्तिले लिनुपर्छ। जहाँसम्म तेरो रोग कति हदसम्‍म उपचार हुन सक्छ र यसको उपचार हुन्छ हुँदैन भन्‍ने कुरा छ, अन्त्यमा जे हुने भए पनि, तँ सधैँ समर्पित हुनुपर्छ र गुनासो गर्नु हुँदैन। तैँले अपनाउनुपर्ने मनोवृत्ति यही हो, किनभने तँ सृष्टि गरिएको प्राणी होस् र तँसँग अरू कुनै विकल्‍प हुँदैन। तैँले यसो भन्‍न मिल्दैन, “यदि म यो रोगबाट निको भएँ भने, म यो परमेश्‍वरको महान् शक्तिको कारणले हो भनेर विश्‍वास गर्नेछु, तर निको भइनँ भने, म परमेश्‍वरसँग खुसी हुनेछैन। परमेश्‍वरले किन मलाई यो रोग दिनुभयो? उहाँले किन यो रोग निको पार्नुहुन्‍न? किन मलाई नै यो रोग लाग्यो र अरू कुनै व्यक्तिलाई लागेन? म यो स्विकार्न सक्दिनँ! मैले किन यति सानै उमेरमा मर्नुपर्ने? किन अरू मानिसहरूले चाहिँ बाँचिरहन पाएको? किन?” किन भन्‍ने कुनै कुरै छैन—यो परमेश्‍वरको योजनाबद्ध कार्य हो। उहाँले यसरी नै कुराहरूको प्रबन्ध गर्नुभएको र योजना बनाउनुभएको छ। यसको कुनै कारण छैन, र तैँले किन भनेर सोध्‍नु हुँदैन। किन भनेर सोध्‍नु विद्रोही बोली हो, र यो सृष्टि गरिएको प्राणीले सोध्‍नुपर्ने प्रश्‍न होइन। यदि तैँले किन भनी सोध्छस् भने, यो मात्रै भन्‍न सकिन्छ कि तँ अत्यन्तै विद्रोही र हठी छस्। जब कुनै कुराले तँलाई असन्तुष्ट तुल्याउँछ, वा परमेश्‍वरले तैँले चाहेजस्तो गर्नुहुन्‍न वा तेरो शैलीमा तँलाई काम गर्न दिनुहुन्‍न, तँ बेखुसी हुन्छस्, मुरमुरिन्छस्, र किन भनेर सधैँ प्रश्‍न गर्छस्। त्यसकारण, मानौँ परमेश्‍वरले तँलाई सोध्‍नुहुन्छ, “सृजित प्राणीका रूपमा, तैँले किन आफ्‍नो कर्तव्य राम्ररी पूरा गरेको छैनस्? किन तैँले अर्पणका साथ आफ्‍नो कर्तव्य निर्वाह गरेको छैनस्?” तैँले कसरी जबाफ दिनेछस्? यदि तैँले “कुनै कारण छैन, म यस्तै हो” भनिस् भने, के यो जबाफ स्वीकार्य हुन्छ? (हुँदैन।) परमेश्‍वरले तँसँग त्यसरी बोल्‍नु स्वीकार्य हुन्छ, तर परमेश्‍वरसँग तैँले त्यसरी बोल्‍नु स्वीकार्य हुँदैन। तँ गलत स्थानमा उभिएको छस्, र तँ पूर्णतया समझहीन छस्। सृष्टि गरिएको प्राणीले जस्तोसुकै कठिनाइ सामना गरे पनि, तँ सृष्टिकर्ताको बन्दोबस्त र योजनाबद्ध कार्यमा समर्पित हुनुपर्छ भन्‍ने तथ्य स्वर्गले पूर्णतः प्राकृतिक र न्यायसङ्गत कुरा हो। उदाहरणको लागि, तेरा आमाबुबाले तँलाई जन्‍म दिए, हुर्काए, र तँ तिनीहरूलाई आमाबुबा भन्छस्—यो पूर्णतः प्राकृतिक र न्यायसङ्गत कुरा हो, र यो यस्तै हुनुपर्ने हो; यसमा किन भन्‍ने कुरै छैन। त्यसकारण, परमेश्‍वरले यी सब कुरा तेरो लागि योजनाबद्ध गर्नुहुन्छ र, तैँले आशिष्‌ उपभोग गरे पनि वा कठिनाइ भोगे पनि, यो पूर्णतः प्राकृतिक र न्यायसङ्गत कुरा हो, र यस विषयमा तँसँग कुनै विकल्‍प हुँदैन। यदि तँ अन्त्यसम्‍मै समर्पित हुन सक्छस् भने, तैँले पनि पत्रुसले जस्तै मुक्ति प्राप्त गर्नेछस्। तर, यदि कुनै क्षणिक रोगका कारण तँ परमेश्‍वरबारे गुनासो गर्छस्, उहाँलाई त्याग्छस्, र धोका दिन्छस् भने, तैँले पहिले गरेको सबै त्याग, मेहनत, कर्तव्यपालन, र मूल्यचुकाइ व्यर्थ हुनेछन्। यस्तो किन हुन्छ भने तैँले विगतमा गरेका सबै परिश्रमले तेरो लागि सृष्टि गरिएको प्राणीको कर्तव्य राम्ररी पूरा गर्नको लागि वा सृष्टि गरिएको प्राणीको स्थान लिनको लागि कुनै जग निर्माण गरेको हुँदैन, र यसले तेरो बारेमा केही कुरा परिवर्तन गरेको पनि हुँदैन। यसले गर्दा तैँले आफ्‍नो रोगको कारण परमेश्‍वरलाई धोका दिनेछस्, र तेरो परिणाम पनि पावलको जस्तै हुनेछ, र तैँले दण्ड पाउनेछस्। यस्तो चित्रणको कारण के हो भने, तैँले पहिले गरेका सबै कुराहरू मुकुट पाउन सकूँ भनेर अनि आशिष्‌हरू पाउने उद्देश्यले गरिएका थिए। यदि तैँले अन्त्यमा रोग र मृत्यु सामना गर्दा पनि, अझै पनि कुनै गुनासो नगरी समर्पित हुन सक्छस् भने, यसले प्रमाणित गर्छ कि तैँले पहिले गरेका सबै कुराहरू इमानदारीसाथ र स्वेच्छाले परमेश्‍वरको लागि गरेको थिइस्। तँ परमेश्‍वरप्रति समर्पित छस्, र अन्त्यमा तेरो समर्पणताले नै परमेश्‍वरमाथिको विश्‍वासको तेरो जीवनको सिद्ध अन्त्य चिन्हाङ्कित गर्नेछ, र यसलाई परमेश्‍वरले अनुमोदन गर्नुहुन्छ। त्यसकारण, कुनै रोगले तँलाई असल परिणाम दिलाउन सक्छ, वा खराब परिणाम दिलाउन सक्छ; तैँले पाउने अन्त्य तैँले पछ्याउने मार्ग र परमेश्‍वरप्रतिको तेरो मनोवृत्तिमा निर्भर हुनेछ।

के रोगबिमारीको कारण मानिसहरू नकारात्मक संवेगहरूमा पर्ने समस्या अब हल भएको छ? (भएको छ।) रोगबिमारी कसरी सामना गर्ने भन्‍नेबारेमा के अब तिमीहरूले सही विचार र दृष्टिकोणहरू पाएका छौ? (पाएका छौँ।) के तँलाई यस्तो अभ्यास कसरी गर्ने भन्‍ने थाहा छ? यदि थाहा छैन भने, म तिमीहरूलाई एउटा चाबी, अर्थात् गर्नुपर्ने उत्तम कुरा दिनेछु। यो के कुरा हो, के तिमीहरूलाई थाहा छ? यदि तेरो जीवनमा रोगबिमारी आइपर्‍यो, र तैँले जति नै धर्मसिद्धान्त बुझेको भए पनि तैँले यसलाई जित्‍न सक्दैनस् भने, तेरो हृदय अझै पनि हैरान, बेचैन र चिन्तित हुन्छ, र तैँले यो कुरालाई शान्त भएर सामना गर्न नसक्‍ने मात्रै होइन, तेरो हृदयसमेत गुनासाहरूले भरिन्छ। तैँले निरन्तर यस्तो सोचिरहेको हुन्छस्, “किन अरू कसैलाई यो रोग लागेको छैन? किन मलाई यो रोग लाग्यो? किन मलाई यस्तो भयो? यो त म अभागी र मेरो भाग्य खोटो भएर भएको हो। मैले कसैलाई कहिल्यै चिढ्याएको छैन, न त कुनै पाप नै गरेको छु, त्यसकारण मलाई किन यस्तो भयो? परमेश्‍वरले मसँग साह्रै अन्यायपूर्ण व्यवहार गरिरहनुभएको छ!” देखिस् त, तँ हैरानी, बेचैनी र चिन्ताबाहेक डिप्रेसनमा पनि पर्छस्, एकपछि अर्को नकारात्मक संवेगमा डुब्छस् र तैँले जति धेरै चाहे पनि तँ कुनै हालतमा ती संवेगहरूबाट उम्कन सक्दैनस्। यो वास्तविक रोग नै भएकोले, यो सहजै हट्ने वा निको हुने हुँदैन, त्यसकारण तैँले के गर्नुपर्छ? तँ समर्पित हुन चाहन्छस् तर सक्दैनस्, र एकदिन तँ समर्पित भइस् भने, भोलिपल्‍ट तेरो अवस्था झन् खराब हुन्छ र धेरै पीडा हुन्छ, त्यसपछि तँलाई समर्पित हुन मन लाग्‍न छोड्छ, र तैँले फेरि पनि गुनासो गर्न थाल्छस्। तँ यसरी नै सधैँ अगाडि-पछाडि गरिरहन्छस्, त्यसकारण तैँले के गर्नुपर्छ? म तँलाई सफलताको रहस्य बताउँछु। तैँले ठूलो रोग सामना गरे पनि वा सानो रोग सामना गरे पनि, तेरो रोग गम्‍भीर हुनेबित्तिकै वा तैँले मृत्यु सामना गरिरहेको बेला, बस एउटा कुरा याद गर्: तैँले मृत्युको डर नमान्। तँ क्यान्सरको अन्तिम चरणमै भए पनि, तँलाई लागेको रोगको मृत्यु दर धेरै भए पनि, तैँले मृत्युको डर नमान्। तेरो कष्टभोग जति ठूलो भए पनि, तैँले मृत्युको डर मानिस् भने, तँ समर्पित हुँदैनस्। कतिपय मानिसहरू भन्छन्, “तपाईँले यसो भन्‍नुभएको सुन्दा, मलाई उत्प्रेरणा प्राप्त भयो र मैले अझै राम्रो विचार पाएको छु। म मृत्युको डर नमान्‍ने मात्रै होइन, बरु म यसैको लागि बिन्ती गर्नेछु। के यसो गर्दा अघि बढ्न सजिलो हुँदैन र?” किन मृत्युको लागि बिन्ती गर्ने? मृत्युको लागि बिन्ती गर्नु चरम विचार हो, तर मृत्युको डर नमान्‍नुचाहिँ अपनाउनुपर्ने उपयुक्त मनोवृत्ति हो। के त्यो साँचो होइन र? (हो।) मृत्युको डर नमान्‍नको लागि तैँले अपनाउनुपर्ने सही मनोवृत्ति के हो? यदि तेरो रोग अत्यन्तै गम्‍भीर अवस्थामा पुगेर तँ मर्ने सम्भावना भयो भने, र रोग लागेको व्यक्ति जति उमेरको भए पनि यो रोगको मृत्यु दर धेरै छ, र यो रोग लागेपछि मृत्यु हुने अवधि निकै थोरै छ भने, तैँले हृदयमा के विचार गर्नुपर्छ? “मैले मृत्युको डर मान्‍नु हुँदैन किनभने अन्त्यमा सबैजना मर्छन्। तर परमेश्‍वरमा समर्पित हुने कार्य धेरैजसो मानिसहरूले गर्न नसक्‍ने कुरा हो, र मैले यो रोगलाई प्रयोग गरेर परमेश्‍वरमा समर्पित हुने अभ्यास गर्न सक्छु। ममा परमेश्‍वरका योजनाबद्ध कार्य र बन्दोबस्तहरूमा समर्पित हुने सोच र मनोवृत्ति हुनुपर्छ, र मैले मृत्युको डर मान्‍नु हुँदैन।” मर्नु सजिलो छ, जिउनुभन्दा निकै सजिलो। तँ चरम पीडामा हुन सक्छस् र पनि तँलाई यो पीडा थाहा हुँदैन, र तेरो आँखा बन्द भएर तेरो सासले छोड्नेबित्तिकै, तेरो प्राणले शरीर त्याग्छ, र तेरो जीवनको अन्त्य हुन्छ। मृत्यु यसरी नै हुन्छ; यो यति सरल छ। मृत्युको डर नमान्‍नु भनेको अपनाउनुपर्ने एउटा मनोवृत्ति हो। यसबाहेक, तैँले तेरो रोग अझै खराब भएर जान्छ कि जाँदैन, वा तेरो उपचार भएन भने तँ मर्छस् कि मर्दैनस्, वा तँ कति समयपछि मर्छस्, वा मर्ने बेलामा तँलाई कस्तो पीडा हुन्छ भन्‍नेबारेमा पटक्‍कै चिन्ता गर्नु हुँदैन। तैँले यी कुराहरूबारे चिन्ता गर्नु हुँदै हुँदैन; तैँले चिन्ता गर्नुपर्ने कुराहरू यी हुँदै होइनन्। किनभने त्यो दिन आउने नै छ, र त्यो कुनै साल, महिना, र कुनै निश्‍चित दिनमा पक्‍कै आउनेछ। तँ यसबाट लुक्‍न सक्दैनस् र यसबाट उम्कन सक्दैनस्—यो तेरो नियति हो। तेरो तथाकथित नियति परमेश्‍वरले पूर्वनिर्धारित गर्नुभएको छ र उहाँले पहिले नै यसको बन्दोबस्त मिलाइसक्‍नुभएको छ। तेरो आयु र उमेर अनि तँ मर्ने समय परमेश्‍वरले पहिले नै तय गरिसक्‍नुभएको छ, त्यसकारण तँ केको चिन्ता गर्छस्? तैँले यसबारे चिन्ता गर्न सक्छस् तर यसले केही परिवर्तन गर्दैन; तैँले यसबारे चिन्ता गर्न सक्छस्, तर तैँले यो घटनालाई रोक्‍न सक्दैनस्; तैँले यसबारे चिन्ता गर्न सक्छस्, तर त्यो दिन आउनबाट रोक्‍न सक्दैनस्। त्यसकारण, तेरो चिन्ता अनावश्यक छ, र यसले तेरो रोगको बोझ झन् गह्रौँ बनाइदिने मात्रै गर्छ। एउटा पक्ष भनेको चिन्ता नगर्नु हो भने, अर्को पक्षचाहिँ मृत्युको डर नमान्‍नु हो। अझै अर्को पक्ष भनेको यसो भन्दै बेचैन नहुनु हो, “म मरेपछि, के मेरो श्रीमान (वा श्रीमती) ले अर्को विवाह गर्ला (गर्ली)? मेरो बच्‍चालाई कसले स्याहार गर्ला? कसले मेरो कर्तव्य लेला? कसले मलाई सम्झेला? म मरेपछि, परमेश्‍वरले मेरो अन्त्य कस्तो हुने निर्धारित गर्नुहोला?” यस्ता कुराहरू तैँले चिन्ता गर्नुपर्ने कुराहरू होइनन्। मर्ने मानिसहरू सबैको जाने उचित ठाउँ हुन्छ र त्यो परमेश्‍वरले बन्दोबस्त गर्नुभएको हुन्छ। बाँच्‍नेहरू बाँचिरहनेछन्; एक जनाको अस्तित्वले मानवजातिको सामान्य क्रियाकलाप र जीविततामा असर पार्नेछैन, न त कुनै व्यक्तिको विलयले नै केही परिवर्तन ल्याउनेछ, त्यसकारण तैँले यी कुराहरूबारे कुनै चिन्ता गर्नुपर्दैन। आफ्‍ना विभिन्‍न आफन्तहरूबारे चिन्ता गर्नु अनावश्यक छ, र तँ मरेपछि कसैले तँलाई सम्झेला नसम्झेला भनेर चिन्ता गर्नु झनै अनावश्यक छ। कसैले तँलाई सम्झनुको के अर्थ हुन्छ र? यदि तँ पत्रुसजस्तै थिइस् भने, तँलाई याद गर्नुको केही मूल्य हुन्थ्यो; यदि तँ पावलजस्तै थिइस् भने, तैँले मानिसहरूमा दुर्दशा मात्रै ल्याउँथिस्, अनि किन कसैले तँलाई सम्झन्थ्यो र? चिन्ता गर्ने अर्को विषय पनि छ, जसबारे मानिसहरूसँग अत्यन्तै वास्तविक विचार हुन्छ। तिनीहरू भन्छन्, “म मरेपछि, मैले यो संसारलाई फेरि देख्‍नेछैनँ, र मैले यी सब कुराहरूको भौतिक जीवनको आनन्द लिन पाउनेछैनँ। म मरेपछि, यो संसारको कुनै पनि कुरासँग मेरो कुनै सम्‍बन्ध हुनेछैन, र जिउनुको अनुभूति हराइसकेको हुनेछ। मरेपछि, म कहाँ जान्छु होला?” कहाँ जान्छु होला भनेर तैँले चिन्ता गर्नु हुँदैन, न त तँ यसबारे बेचैन नै बन्‍नुपर्छ। तँ त्यसउप्रान्त जिउँदो व्यक्ति नै रहँदैनस्, तैपनि तँ भौतिक संसारका सबै मानिसहरू, घटनाहरू, परिस्थितिहरू, वातावरण, आदि इत्यादि कुरा अनुभूत गर्न पाउँदिनँ भनेर चिन्ता गर्दै छस्। यो त तैँले झनै चिन्ता गर्न नहुने कुरा हो, र तैँले यी कुराहरू त्याग्‍न नसके पनि, त्यसको कुनै अर्थ हुनेछैन। तर तँलाई के कुराले थोरै सान्त्वना दिन सक्छ भने, सायद तेरो मृत्यु वा प्रस्थान अर्को पुनर्जन्‍मको नयाँ सुरुवात हुन सक्छ, अझै राम्रो सुरुवात, अझै स्वस्थ सुरुवात, पूर्णतया राम्रो सुरुवात, र तेरो आत्मा फेरि फर्कने दिनको सुरुवात हुन सक्छ। यो खराब नै हुन्छ भन्‍ने हुँदैन, किनभने तँ फरक तरिकाले र फरक रूपमा अस्तित्वमा आउन सक्छस्। जहाँसम्म यो ठ्याक्‍कै के रूपमा हुनेछ भन्‍ने कुरा छ, यो परमेश्‍वर, अर्थात् सृष्टिकर्ताको बन्दोबस्तमा निर्भर हुन्छ। यस बिन्दुमा, के भन्‍न सकिन्छ भने, सबैजनाले बस पर्खेर हेर्नुपर्छ। यदि यो जीवनमा मरेपछि, तैँले अझै राम्रो तरिकाले र अझै राम्रो रूपमा जिउने निर्णय गरिस् भने, तेरो रोग जति नै खराब भए पनि, सबैभन्दा महत्त्वपूर्ण कुरा भनेको तैँले यसलाई कसरी सामना गर्छस् र तैँले के-कस्ता असल कर्महरू बटुल्छस् भन्‍ने हो, तेरो व्यर्थको हैरानी, बेचैनी र चिन्ता होइन। जब तैँले यसरी विचार गर्छस्, के मृत्युप्रतिको तेरो डर, त्रास, र इन्कारको हद घट्दैन र? (घट्छ।) हामीले भर्खरै कति वटा पक्षहरूबारे कुरा गर्‍यौँ? एउटा मृत्युको डर नमान्‍नु थियो। अरू के-के थिए? (हाम्रो बिमारी अझै खराब हुन्छ कि हुँदैन भनेर हामीले चिन्ता गर्नु हुँदैन, र हामीले हाम्रो जहान वा हाम्रा बालबच्‍चाबारे, वा हाम्रो आफ्‍नै अन्त्य र गन्तव्य, आदि इत्यादिबारे बेचैन बन्‍नु हुँदैन।) यो सब कुरालाई परमेश्‍वरको हातमा सुम्पिनुपर्छ। अरू के छ? (हामी मरेपछि हामी कहाँ जान्छौँ होला भनेर हामीले चिन्ता गर्नु हुँदैन।) यी कुराहरूबारे चिन्ता गर्नु व्यर्थ छ। तैँले वर्तमानमा जिउनुपर्छ, र तैँले आफूले गर्नुपर्ने कुरा यहीँ र अहिल्यै गर्नुपर्छ। भविष्यमा परिस्थिति कस्तो होला भनेर तँलाई थाहा हुँदैन, त्यसकारण तैँले यो सब कुरालाई परमेश्‍वरको हातमा सुम्पिनुपर्छ। अरू के छ? (हामीले हाम्रो भविष्यको गन्तव्यको लागि असल कर्महरू बटुल्न गर्न हतार गर्नुपर्छ।) ठीक भन्यौ, मानिसहरूले भविष्यको लागि अझै धेरै असल कर्महरू बटुल्नुपर्छ, तिनीहरूले सत्यता खोजी गर्नुपर्छ र तिनीहरू सत्यता बुझ्‍ने र सत्यता वास्तविकता भएका मानिसहरू बन्‍नुपर्छ। कतिपय मानिसहरू भन्छन्, “तपाईँले अहिले मृत्युको कुरा गरिरहनुभएको छ, त्यसकारण के तपाईँले भविष्यमा हरेकले मृत्यु सामना गर्नुपर्छ भनेर भनिरहनुभएको हो? के यो अशुभ सङ्केत होइन र?” यो अशुभ सङ्केत होइन, न त यो तिमीहरूलाई सहने सुई लगाइदिनु नै हो, झन् यो कसैलाई मृत्युको श्राप दिने कुरा त हुनै सक्दैन—यी शब्‍दहरू श्राप होइनन्। त्यसोभए, यी के हुन् त? (यी मानिसहरूको लागि अभ्यास गर्ने मार्गहरू हुन्।) सही भन्यौ, यी कुराहरू मानिसहरूले अभ्यास गर्नुपर्ने मार्गहरू हुन्, यी मानिसहरूले राख्‍नुपर्ने सही दृष्टिकोण र मनोवृत्तिहरू हुन्, र यी मानिसहरूले बुझ्‍नुपर्ने सत्यताहरू हुन्। कुनै रोग नलागेका मानिसहरूले पनि मृत्यु सामना गर्ने यस्तै मनोवृत्ति अपनाउनुपर्छ। त्यसकारण, कतिपय मानिसहरू भन्छन्, “यदि हामीले मृत्युको डर मानेनौँ भने, के त्यसको अर्थ हाम्रो जीवनमा मृत्यु आउनेछैन भन्‍ने हुन्छ?” के यो सत्यता हो? (होइन।) त्यसोभए, के हो त? (यो एउटा धारणा र तिनीहरूको कल्‍पना हो।) यो एक विकृत कुरा हो, अनुचित तर्क, र शैतानी दर्शन हो—यो सत्यता होइन। तैँले मृत्युको डर वा चिन्ता मानिनस् भने, तेरो जीवनमा मृत्यु आउनेछैन र तँ मर्नेछैनस् भन्‍ने हुँदैन—यो सत्यता होइन। मैले त मृत्यु र रोगप्रति मानिसहरूमा हुनुपर्ने मनोवृत्तिबारे कुरा गरिरहेको छु। जब तैँले यस्तो मनोवृत्ति अपनाउँछस्, तब तैँले हैरानी, बेचैनी र चिन्ताका नकारात्मक संवेगहरू त्याग्‍न सक्छस्। त्यसपछि तँ आफ्‍नो रोगमै अल्झिरहनेछैनस्, र तेरो सोच र तेरो आत्माको संसारलाई तेरो रोगले हानि वा बाधा गर्नेछैन। मानिसहरूले सामना गर्ने व्यक्तिगत कठिनाइहरूमध्ये एउटा तिनीहरूको भावी सम्‍भाव्यता हो, र अर्कोचाहिँ रोग र मृत्यु हो। भावी सम्‍भाव्यता र मृत्युले मानिसहरूको हृदय नियन्त्रित पार्न सक्छन्, तर यदि तैँले यी दुई समस्याहरूलाई सही तरिकाले सामना गर्न र आफ्‍ना नकारात्मक संवेगहरूलाई जित्‍न सक्छस् भने, सामान्य कठिनाइहरूले तँलाई पराजित गर्नेछैनन्।

५. आफ्नो दैहिक जीवनबारे हुने हैरानी, बेचैनी, र चिन्ताको अनुभूति

रोगबिमारीबाहेक, मानिसहरूले आफ्‍नो जीवनका अरू केही वास्तविक समस्याहरूबारे पनि हैरानी, बेचैनी र चिन्ता महसुस गर्छन्। जीवनमा धेरै वास्तविक समस्याहरू हुन्छन्, उदाहरणको लागि, तिमीहरूको घरमा बुढापाका वा बालबच्‍चाहरू हुन्छन् जसलाई हेरचाह वा लालनपालन गर्नुपर्छ, तेरा छोराछोरीलाई पढाइको लागि र खान-बस्‍नको लागि पैसा चाहिन्छ, बुढापाकाहरूलाई उपचारको लागि खर्च लाग्‍न सक्छ, र दैनिक जीवनयापनको लागि ठूलो रकम जरुरी परिरहन्छ। यदि तिमीहरू आफ्‍नो कर्तव्य पूरा गर्न चाहन्छौ, तर तिमीहरूले आफ्‍नो जागिर छोड्यौ भने, तिमीहरू कसरी बाँच्‍नेछौ? तिमीहरूले घरमा बचत गरेर राखेको पैसा चाँडै सकिनेछ, तब कुनै बचत पैसा बाँकी नरहँदा तिमीहरू के गर्नेछौ? यदि तिमीहरू पैसा कमाउन बाहिर गयौ भने, यसले तिमीहरूको कर्तव्य-निर्वाहमा ढिलाइ गराउनेछ, तर तिमीहरूले कर्तव्य पूरा गर्न आफ्‍नो जागिर छोड्यौ भने, तिमीहरूको घरका कठिनाइहरू समाधान गर्ने कुनै उपाय हुँदैन। त्यसकारण, तिमीहरूले के गर्नुपर्छ? धेरै मानिसहरू यस्तो कुरामा अन्तर्द्वन्द्व र अन्योलमा पर्छन्, त्यसकारण तिनीहरू सबै जना परमेश्‍वर आउनुहुने दिनको तृष्णा गर्छन् र विपत्तिहरू कहिले आउने हो र तिनीहरूले खानेकुराहरू भण्डारण गरेर राख्‍नुपर्ने हो होइन भनेर सोचिबस्‍छन्। यदि तिनीहरूले त्यसको तयारी गर्ने हो भने, घरमा कुनै पैसा बाँकी रहँदैन र जीवन निकै कठिन हुन्छ। तिनीहरूले अरूले राम्रो लाएको र मीठो खाएको देख्छन् र तिनीहरूलाई दुःख लाग्छ र तिनीहरूको जीवन एकदमै कठिन छ भन्‍ने लाग्छ। तिनीहरू धेरै दिनसम्‍म मासु नखाई बस्छन्, र तिनीहरूसँग केही अण्डा छ भने पनि तिनीहरूलाई त्यो साँचेर राखूँ कि जस्तो लाग्छ, र तिनीहरू हतारहतार बजार गएर त्यो बेच्छन् र केही पैसा कमाउँछन्। यी कठिनाइहरूबारे विचार गर्दा, तिनीहरूलाई चिन्ता लाग्‍न थाल्छ: “कठिनाइका यी दिनहरू कहिले अन्त्य हुने हो? तिनीहरूले सधैँ भन्छन्, ‘परमेश्‍वरको दिन आउँदै छ, परमेश्‍वरको दिन आउँदै छ,’ र ‘परमेश्‍वरको काम चाँडै नै अन्त्य हुँदै छ,’ तर यो वास्तवमा कहिले हुनेछ भनेर कसले हामीलाई बताउनेछ? कसले यो कुरा निश्‍चयसाथ भन्‍न सक्छ?” कतिपय मानिसहरूले घरबाट टाढा गएर कर्तव्य पूरा गर्दै वर्षौँ बिताउँछन्, र बारम्बार तिनीहरूले यस्तो सोच्छन्, “मेरा छोराछोरी अहिले कत्रा भए, र मेरा आमाबुबा सन्चै हुनुहुन्छ कि हुन्‍न मलाई थाहै छैन। म यतिका वर्ष घरबाट टाढा बसेको छु र मैले तिनीहरूको हेरचाह गरेको छैनँ। के तिनीहरूले कुनै अप्ठ्याराहरू सामना गरिरहेका त छैनन्? तिनीहरू बिरामी भए भने के गर्छन् होला? के कसैले तिनीहरूको हेरचाह गर्नेछन्? अब त मेरा आमाबुबा ८०-९० को दशकमा हुनुहुन्छ, र उहाँहरू अझै बाँचिरहनुभएको छ छैन भनेरसमेत मलाई थाहा छैन।” जब तिनीहरूले यी कुराहरूबारे विचार गर्छन्, तिनीहरूको हृदयमा अज्ञात बेचैनी पैदा हुन्छ। बेचैनी महसुस गर्नेबाहेक, तिनीहरूलाई चिन्ता पनि हुन्छ, तर चिन्ता गरेर केही समाधान हुँदैन, त्यसकारण तिनीहरू हैरानी महसुस गर्न थाल्छन्। जब तिनीहरू अत्यन्तै हैरान हुन्छन्, तब तिनीहरूको ध्यान परमेश्‍वरको काम र परमेश्‍वरको दिनतर्फ मोडिन्छ, अनि तिनीहरूले सोच्छन्, “किन परमेश्‍वरको दिन अझै आएको छैन? के हामीले सधैँ यसरी नै भौँतारिँदै र एक्लिँदै जीवन बिताउनुपर्ने हो? आखिर परमेश्‍वरको दिन कहिले आउँछ? परमेश्‍वरको कामको अन्त्य कहिले हुन्छ? परमेश्‍वरले कहिले यो संसार नष्ट गर्नुहुन्छ? कहिले परमेश्‍वरको राज्य पृथ्वीमा प्रकट हुन्छ? कहिले हामीले परमेश्‍वर व्यक्तिको रूपमा देखा पर्नुभएको देख्‍नेछौँ?” तिनीहरूले यी कुराहरूबारे बारम्‍बार विचार गर्छन्, र तिनीहरूको हृदयमा चिन्ता, बेचैनी र हैरानीजस्ता नकारात्मक संवेगहरू पैदा हुन्छन्, त्यसकारण तिनीहरूमा तुरुन्तै चिन्तित मुद्रा देखिन्छ, तिनीहरूलाई कुनै पनि आनन्द हुन छोड्छ, तिनीहरू बिनाजाँगर हिँड्छन्, मन नलागी-नलागी खान्छन्, र हरेक दिन दिमाग घुमाउँदै समय बिताउँछन्। के त्यस्ता नकारात्मक संवेगहरूमा जिउनु राम्रो कुरा हो? (होइन।) जीवनका सानातिना कुराहरूले पनि मानिसहरूलाई कहिलेकहीँ यी नकारात्मक संवेगहरूको निष्क्रियतामा डुबाउँछन्, र कहिलेकहीँ त कुनै कारणविनै, कुनै खास प्रसङ्गविनै, वा कुनै खास व्यक्तिले कुनै विशेष कुरा नभने पनि, यी नकारात्मक संवेगहरू थाहै नभई तिनीहरूको हृदयमा पैदा हुन्छन्। जब मानिसहरूको हृदयमा यी नकारात्मक संवेगहरू पैदा हुन्छन्, तिनीहरूको कामना, र परमेश्‍वरको दिन आओस्, उहाँको काम समाप्त होस्, र उहाँको राज्य आओस् भन्‍ने तिनीहरूको तृष्णा अझै जोडदार बन्छन्। कतिपय मानिसहरू त आँसुको धारा बगाउँदै आग्रहपूर्वक घुँडा टेकेर परमेश्‍वरलाई यसो भन्दै प्रार्थनासमेत गर्छन्, “हे परमेश्‍वर, मलाई यो संसारप्रति घृणा जागेको छ, र म यो मानवजातिलाई घृणा गर्छु। बिन्ती छ, यो सब कुरालाई जतिसक्दो चाँडो समाप्त गर्नुहोस्, र मानिसहरूको शारीरिक जीवन र यी सबै कठिनाइहरूलाई अन्त्य गर्नुहोस्।” तिनीहरूले धेरै पटक यसरी प्रार्थना गरे पनि कुनै परिणाम पाउँदैनन्, र तिनीहरूको हृदयलाई अझै पनि चिन्ता, बेचैनी र हैरानीजस्ता नकारात्मक संवेगहरूले गाँजेको हुन्छ, र ती कुराहरू तिनीहरूको विचार र तिनीहरूको आत्माको गहिराइमा रहन्छन्, र तिनले तिनीहरूलाई गहन प्रभाव पार्छन् र तिनीहरूलाई घेरेर राख्छन्। वास्तवमा, यो तिनीहरूले परमेश्‍वरको दिन चाँडै आओस्, परमेश्‍वरको काम चाँडै अन्त्य होस्, तिनीहरूले जतिसक्दो चाँडो परमेश्‍वरका आशिष्‌हरू पाउन सकून्, तिनीहरूले असल गन्तव्य पाउन सकून्, तिनीहरू स्वर्गमा वा आफूले कल्‍पना गरेको र आफ्‍ना धारणाहरूअनुसार तृष्णा गरेको राज्यमा प्रवेश गर्न सकून् भन्‍ने धेरै चाह गरेको कारणले बाहेक अरू कुनै कारणले यस्तो हुँदैन; त्यसकारण तिनीहरूलाई यी कुराहरूबारे अन्‍तस्‍करणमा सधैँ हडबडी हुन्छ। तिनीहरूले बाहिरी रूपमा पनि हडबडी नै भएको देखाउँछन्, तर तिनीहरूले वास्तवमा हैरानी, बेचैनी र चिन्ता महसुस गरिरहेका हुन्छन्। जब हैरानी, बेचैनी र चिन्ताका यस्ता संवेगहरूले मानिसहरूलाई सधैँ घेरिरहेका हुन्छन्, तब तिनीहरूको सोच सक्रिय हुन्छ र तिनीहरूले सोच्छन्, “यदि परमेश्‍वरको दिन चाँडै आउँदैन, र परमेश्‍वरको काम जतिसक्दो चाँडो पूरा हुँदैन भने, मैले मेरो जवानी र परिश्रम गर्ने मेरो क्षमताको फाइदा लिनुपर्छ। म काम गरेर पैसा कमाउन चाहन्छु, केही समयसम्‍म संसारमा धेरै परिश्रम गरेर जीवनको आनन्द लिन चाहन्छु। यदि परमेश्‍वरको दिन चाँडै आउँदैन भने, म घर फर्केर मेरो परिवारकहाँ जान चाहन्छु, एउटा जीवनसाथी खोजेर केही समयसम्‍म राम्रो जीवन जिउन, मेरा आमाबुबालाई सहयोग गर्न, र छोराछोरी हुर्काउन चाहन्छु। जब म बुढो हुन्छु, मेरा छोराछोरी धेरै हुनेछन् र तिनीहरू मसँगै बस्‍नेछन्, र हामीले पारिवारिक जीवनको आनन्द लिनेछौँ—कति सुन्दर छ त्यो दृश्य! कति मीठो छ यो कल्‍पना!” यस्तो सोच्दै, तिनीहरूले त्यस्तो जीवनको आनन्द लिने आशा गर्छन्। जब-जब मानिसहरूलाई परमेश्‍वरको दिन चाँडै आउनेछ, र परमेश्‍वरको काम चाँडै समाप्त हुनेछ भन्‍ने लाग्छ, तब-तब तिनीहरूलाई तिनीहरूको इच्छाले झन्झन् साह्रो पोल्छ, र परमेश्‍वरको काम जतिसक्दो चाँडो अन्त्य होस् भन्‍ने तिनीहरूको तृष्णा झन्झन् तीव्र बन्छ। त्यस्तो परिस्थितिमा, जब वास्तविकताहरू मानिसहरूले चाहेजस्तो हुँदैन, जब मानिसहरूले परमेश्‍वरको काम समाप्त हुने वा परमेश्‍वरको दिन आउने कुनै छाँटकाँट देख्दैनन्, तब तिनीहरूको हैरानी, बेचैनी र चिन्ता झन्झन् तीव्र हुन्छ। अनि, तिनीहरूले केही वर्षपछि जब तिनीहरू बुढो हुनेछन् र तिनीहरूले जीवनसाथी पाएका हुँदैनन्, तब बुढेसकालमा तिनीहरूलाई कसले स्याहार गर्छ भनेर चिन्ता गर्छन्। यदि तिनीहरूले निरन्तर परमेश्‍वरको घरमा आफ्‍नो कर्तव्य पूरा गर्छन् र समाजसँगको सबै सम्‍बन्ध तोडिसकेका हुन्छन् भने, तिनीहरू बस्‍नको लागि घर फर्किँदा तिनीहरू समाजमा फेरि घुलमिल हुन सक्छन् कि सक्दैनन् भन्‍ने तिनीहरूलाई चिन्ता हुन्छ। यदि तिनीहरू केही वर्षको अवधिमा व्यापार-व्यवसाय वा काममा फर्के भने, तिनीहरूले समयलाई पछ्याउन सक्छन् कि सक्दैनन्, भीडभन्दा माथि उठ्न सक्छन् कि सक्दैनन्, र तिनीहरू बाँच्‍न सक्छन् कि सक्दैनन् भन्‍ने तिनीहरूलाई चिन्ता हुन्छ। अनि, तिनीहरूले यस्ता कुराहरूबारे जति चिन्ता गर्छन् र यी कुराहरूबारे तिनीहरूलाई जति बेचैनी र हैरानी हुन्छ, त्यति नै तिनीहरूले शान्त भएर परमेश्‍वरको घरमा आफ्‍नो कर्तव्य पूरा गर्न र परमेश्‍वरलाई पछ्याउन सक्दैनन्। तसर्थ, तिनीहरूले आफ्‍नो भविष्य, आफ्नो सम्भाव्यता, र आफ्नो पारिवारिक जीवनबारे झन्झन् धेरै चिन्ता गर्छन्, र साथमा तिनीहरूले भविष्यमा आफ्‍नो जीवनमा आइपर्ने सबै कठिनाइहरूबारे पनि चिन्ता गरिरहेका हुन्छन्। तिनीहरूले आफूले सोच्‍न सक्‍ने सबै कुराबारे सोच्छन्, र आफूले चिन्ता गर्न सक्‍ने सबै कुराबारे चिन्ता गर्छन्; तिनीहरूले आफ्‍ना नातिनातिना र नातिनातिनाका सन्तानहरूको जीवन कस्तो हुनेछ भन्‍नेबारे समेत चिन्ता गर्छन्। तिनीहरूको सोच टाढा-टाढासम्‍म फैलन्छ, तिनीहरूको सोच अत्यन्तै व्यापक हुन्छ, र तिनीहरूले सबै कुराबारे विस्तृत रूपमा विचार गर्छन्। जब मानिसहरूलाई यस्तो चिन्ता, बेचैनी र हैरानी हुन्छ, तिनीहरू आफ्‍नो कर्तव्य शान्त रूपमा पूरा गर्न नसक्‍ने बन्छन्, र तिनीहरूले परमेश्‍वरलाई पछ्याउनै सक्दैनन्, बरु तिनीहरूमा प्रायजसो सक्रिय विचारहरू आइरहन्छन्, अनि तिनीहरू कहिले तातिन्छन् त कहिले चिसिन्छन्। जब तिनीहरूले सुसमाचारको काम राम्ररी अघि बढिरहेको देख्छन्, तब तिनीहरूले सोच्छन्, “परमेश्‍वरको दिन चाँडै आउनेछ। हो, मैले आफ्‍नो कर्तव्य राम्ररी पूरा गर्नुपर्छ! बल गर्! अब त मैले थप केही वर्ष मात्रै निरन्तरता दिनुपर्छ, अब धेरै समय बाँकी छैन। यो सबै कष्ट सार्थक हुनेछ र यो सबले फल फलाउनेछ, र त्यसपछि मैले थप कुनै चिन्ता गर्नु पर्दैन!” तैपनि, केही वर्ष बितेपछि पनि ठूलाठूला विपत्तिहरू आएका हुँदैनन् र कसैले पनि परमेश्‍वरको दिनको कुरा गर्दैन, त्यसकारण तिनीहरूको हृदय सेलाउँछ। यसरी हैरानी, बेचैनी र चिन्ता, साथै तिनीहरूको सक्रिय विचार आउने-जाने भइरहन्छ, यसरी यो कुरा बारम्बार दोहोरिरहन्छ, अर्थात् अन्तर्राष्ट्रिय अवस्था र परमेश्‍वरको घरको अवस्थाअनुसार यो चक्र चलिरहन्छ, अनि यी कुराहरू नियन्त्रण गर्नको लागि तिनीहरूले केही पनि गर्न सक्दैनन्—जोसुकैले जे भने पनि तिनीहरूले आफ्‍नो स्थिति परिवर्तन गर्न सक्दैनन्। के यस्ता मानिसहरू छन्? (छन्।) के यस्ता मानिसहरूलाई दह्रिलो गरी खडा हुन सजिलो हुन्छ? (हुँदैन।) तिनीहरूले कर्तव्य पूरा गर्दा तिनीहरूमा हुने मनोवृत्ति र मुड, र तिनीहरूले कर्तव्यमा लगाउने ऊर्जा सबै “पछिल्लो ताजा खबर” मा आधारित हुन्छ। कतिपय मानिसहरूले भन्छन्, “भरपर्दो समाचारअनुसार, परमेश्‍वरको सुसमाचार राम्ररी फैलिरहेको छ!” अनि कतिपय मानिसहरूले भन्छन्, “पछिल्‍लो ताजा खबरअनुसार संसारभरि अत्यन्तै नियमित रूपमा विपत्तिहरू आइरहेका छन्, र अहिलेको संसारको स्थिति र विपत्तिहरूले प्रकाशको पुस्तकको यो-यो विपत्ति पूरा गरेको देखिन्छ। परमेश्‍वरको काम चाँडै पूरा हुनेछ, र परमेश्‍वरको दिन चाँडै आउनेछ, अनि धार्मिक संसारमा तहल्‍का मच्चिनेछ!” तिनीहरूले “पछिल्‍लो ताजा खबर” सुने पनि “भरपर्दो समाचार” सुने पनि, दुवै अवस्थामा तिनीहरूको हैरानी, बेचैनी र चिन्ता क्षणिक रूपमा कम हुन्छ र त्यसले तिनीहरूलाई बाधा दिन छोड्छ अनि तिनीहरूले आफ्‍ना सक्रिय विचारहरू केही समयको लागि छोड्छन्। तैपनि, जब तिनीहरूले केही समयसम्‍म “भरपर्दो समाचार” वा कुनै “साँचो खबर” सुनेका हुँदैनन्, तब तिनीहरूको हैरानी, बेचैनी र चिन्ता, साथै तिनीहरूको सक्रिय विचार बाढीजस्तै उर्लन थालिहाल्छन्। कतिपय मानिसहरूले त कहाँ जागिर खोज्‍ने, कहाँ काम गर्ने, कति जना छोराछोरी जन्‍माउने, केही वर्षपछि छोराछोरीलाई कहाँ पढाउने, तिनीहरूको कलेजको खर्चको लागि कसरी जोहो गर्ने भनेर सोच्दै तयारीसमेत गर्छन्, र तिनीहरूले घर, जग्‍गा वा कार किन्‍नेसमेत योजना बनाउँछन्। तैपनि, “भरपर्दो समाचार” सुनेपछि, तिनीहरूले यी कुराहरू केही समयको लागि स्थगित गरिदिन्छन्। के यो चुट्किला जस्तो देखिँदैन र? (देखिन्छ।) परमेश्‍वरमा वर्षौँदेखिको विश्‍वासपछि अनि परमेश्‍वरको काम जानेपछि, कतिपय मानिसहरू परमेश्‍वरका लागि यसो भन्दै गवाही दिन सक्छन्: “परमेश्‍वरमा विश्‍वास गर्नु जीवनको सही मार्ग हो, यो सबैभन्दा अर्थपूर्ण जीवन हो। यसरी जिउनु नै सबैभन्दा मूल्यवान् हुन्छ। परमेश्‍वरले मलाई जे-जसरी डोर्‍याउनुभए पनि वा परमेश्‍वरले जे गर्नुभए पनि, म परमेश्‍वरले गर्नुहुने सबै कुरा मानिसहरूलाई मुक्ति दिनको लागि हो भन्‍नेमा पक्‍का छु, त्यसकारण म परमेश्‍वरलाई अन्त्यसम्‍मै पछ्याउनेछु। चाहे यसको लागि स्वर्ग र पृथ्वी बुढो हुनुपरोस्, चाहे ताराहरूले स्थान परिवर्तन गर्नुपरोस्, चाहे यसको लागि समुद्र सुक्‍नुपरोस्, चाहे चट्टान धूलोमा परिणत हुनुपरोस् वा चाहे समुद्र जमिनमा अनि जमिन समुद्रमा परिणत हुनुपरोस्, मेरो हृदय उस्तै रहनेछ, र यो स्थिर छ। मेरो हृदय बाँकी जीवनभरिको लागि परमेश्‍वरलाई दिइएको हुन्छ, र मैले यो जीवनपछि तुरुन्तै अर्को जीवन पाएँ भने पनि, म अझै परमेश्‍वरलाई नै पछ्याउनेछु।” तर जीवनमा धेरै कठिनाइहरू भएका यी मानिसहरूले भने यस्तो सोच्दैनन्। परमेश्‍वरमाथिको तिनीहरूको विश्‍वास केही समय पर्खेर हेर भन्‍ने खालको मात्र हुन्छ, र तिनीहरूलाई जे-जसरी जिउनुपर्छ भन्‍ने लाग्छ तिनीहरू त्यसरी नै जिउँछन्। आफूले परमेश्‍वरमा विश्‍वास गरेकै कारण तिनीहरूले आफ्‍नो जीवनशैलीवा मूल खोजीबदल्ने गर्दैनन्। तिनीहरू केही कुरा परिवर्तन नगरी वर्षौँसम्म परमेश्‍वरमा विश्‍वास गर्छन्, अनि गैरविश्‍वासीहरू जस्तै तिनीहरू पनि पहिले जसरी जिइरहेका थिए, त्यसरी नै जिउँछन्। तैपनि, परमेश्‍वरमाथिको विश्‍वासमा एउटा विशेष कुरा संलग्‍न हुन्छ, जुन कुरा के हो भने, परमेश्‍वरको दिन चाँडै आउनेछ, परमेश्‍वरको राज्य चाँडै आउनेछ, ठूलाठूला विपत्तिहरू आउनेछन्, र परमेश्‍वरमा विश्‍वास गर्नेहरू विपत्तिबाट उम्कनेछन्, तिनीहरू विपत्तिहरूमा पर्नेछैनन्, र तिनीहरूले मुक्ति पाउन सक्‍नेछन्। यो विशेष कुराको कारण मात्रै तिनीहरूले परमेश्‍वरमा विश्‍वास गर्न एकदमै धेरै चासो राख्छन्। त्यसकारण, तिनीहरूले परमेश्‍वरमाथिको आफ्‍नो विश्‍वासमा तिनीहरूको उद्देश्य र तिनीहरूले ध्यान दिने कुरा जहिल्यै पनि यही एउटा कुरा मात्रै हुन्छ। तिनीहरूले जति वटा प्रवचन सुने पनि, वा मानिसहरूको सङ्गतिबाट तिनीहरूले जति वटा सत्यता सुने पनि, वा तिनीहरूले परमेश्‍वरमा विश्‍वास गरेको जति वर्ष भए पनि, परमेश्‍वरमा विश्‍वास गर्ने तिनीहरूको तरिका कहिल्यै परिवर्तन हुँदैन, र तिनीहरूले यो कुरा कहिल्यै छोड्दैनन्। न त तिनीहरूले सुनेको प्रवचनको कारण न त तिनीहरूले बुझेका सत्यताहरूको कारण नै तिनीहरूले परमेश्‍वरमाथिको विश्‍वासप्रति तिनीहरूमा रहेको आफ्‍नो गलत दृष्टिकोण परिवर्तन गर्न वा त्याग्‍न सक्छन्। त्यसकारण, बाहिरी संसारमा वा परमेश्‍वरको घरको परिस्थितिमा कुनै परिवर्तन आएको छ कि छैन वा त्यसबारेमा कुनै कुरा पो आएको छ कि, त्यसले तिनीहरूले आफ्‍नो अन्‍तस्‍करणमा सबैभन्दा बढी चिन्ता गर्ने यो कुरामा सदैव ठूलो प्रभाव पार्ने गर्छ। यदि तिनीहरूले परमेश्‍वरको काम चाँडै पूरा हुनेछ भन्‍ने सुने भने, तिनीहरू उल्‍लसित हुन्छन्; तैपनि, परमेश्‍वरको काम पूरा हुनको लागि अझै कति पनि समय भएको छैन भन्‍ने तिनीहरूले सुने भने, र तिनीहरू अघि बढिरहन सक्दैनन् भने, हरेक दिन तिनीहरूमा हैरानी, बेचैनी र चिन्ता बढ्दै जान्छ, र तिनीहरूले परमेश्‍वरको घर र तिनीहरूका विश्‍वासी दाजुभाइ-दिदीबहिनीहरूलाई कुनै पनि समय छोडेर जानको लागि, र परमेश्‍वरको घरबाट पूर्ण रूपमा सम्‍बन्ध तोड्नको लागि तयारी गर्न थाल्छन्। अनि अवश्य नै, यहाँ यस्ता मानिसहरू पनि छन् जसले कुनै पनि बेला आफ्‍ना विश्‍वासी दाजुभाइ-दिदीबहिनीहरूका सबै सम्पर्क विवरण र तिनीहरूका मेसेजहरू पूर्ण रूपमा मेटाइदिने, र परमेश्‍वरको घरले तिनीहरूलाई पठाएका परमेश्‍वरको वचनका पुस्तकहरू मण्डली फर्काइदिने तयारी गर्न सक्छन्। तिनीहरूले सोच्छन्, “परमेश्‍वरमा विश्‍वास गर्ने र सत्यता पछ्याउने यो मार्गमा म साँच्‍चै हिँडिरहन सक्दिनँ। म त सोच्थेँ, परमेश्‍वरमा विश्‍वास गर्नु भनेको सुखी जीवन जिउनु, छोराछोरी जन्‍माउनु, आशिष्‌हरू प्राप्त गर्नु र स्वर्गको राज्यमा प्रवेश गर्नु हो। अब यो सुन्दर सपना चकनाचुर भइसकेको छ, त्यसकारण म अझै पनि सुखी जीवन जिउन, छोराछोरी जन्‍माउन, र जीवनको आनन्द लिन चाहन्छु। तर म फेरि पनि अझै परमेश्‍वरमाथिको विश्‍वास छोड्न सक्दिनँ। यदि मैले यो जीवनमा यसको सय गुणा र आउँदो संसारमा अनन्त जीवन पाउने मौका छ भने, के त्यो अझै राम्रो हुँदैन र?” परमेश्‍वरमाथिको विश्‍वासमा तिनीहरूको दृष्टिकोण यस्तो हुन्छ, र तिनीहरूको योजना यही हुन्छ, अनि अवश्य नै, तिनीहरूले गर्ने कुरा पनि यही हुन्छ। परमेश्‍वरमाथिको विश्‍वासमा आफ्‍नो कल्‍पनामा भर पर्ने, आफ्‍नो देहगत जीवनबारे सधैँ हैरानी, बेचैनी र चिन्ता महसुस गर्ने मानिसहरूको अन्तस्करणभित्र हुने सोच र योजना यही हुन्छ, र यसले परमेश्‍वरमाथिको विश्‍वासमा तिनीहरूले के पछ्याउँदा रहेछन् र कुन मार्ग लिँदा रहेछन् भन्‍ने कुराको प्रतिनिधित्व गर्छ। आखिर तिनीहरू के कुरामा अल्झिरहेका हुन्छन्? तिनीहरू सबैभन्दा बढी परमेश्‍वरको दिन कहिले आउनेछ, परमेश्‍वरको कामको अन्त्य कहिले हुनेछ, ठूलाठूला विपत्तिहरू कहिले आउनेछन्, र तिनीहरू महाविपत्तिहरूबाट उम्कन सक्‍नेछन् कि सक्‍नेछैनन् भन्‍ने कुरामै सबैभन्दा बढी अल्झिरहेका हुन्छन्—तिनीहरू सबैभन्दा बढी यही कुरामा अल्झिरहेका हुन्छन्।

जहाँसम्‍म आफ्‍नो देहगत जीवनबारे सधैँ हैरानी, बेचैनी र चिन्ता महसुस गर्ने मानिसहरूको कुरा छ, परमेश्‍वरमाथिको विश्‍वासमा तिनीहरूले पछ्याउने कुरा भनेको “यो जीवनमा सय गुणा र आउँदो संसारमा अनन्त जीवन प्राप्त गर्नु” हो। तर तिनीहरू परमेश्‍वरको काम कसरी अघि बढेको छ, परमेश्‍वरमा विश्‍वास गर्ने मानिसहरूले मुक्ति पाउने परिणाम प्राप्त गर्छन् कि गर्दैनन्, कति जना मानिसहरूले सत्यता प्राप्त गरेका, परमेश्‍वरलाई चिनेका, र असल गवाही दिएका छन् भनेर सुन्‍न चाहँदैनन्, यस्तो लाग्छ मानौँ यी कुराहरूसँग तिनीहरूको कुनै सम्‍बन्ध नै छैन। अनि, तिनीहरू के सुन्‍न चाहन्छन् त? (परमेश्‍वरको कामको अन्त्य कहिले हुन्छ भन्‍ने कुरा।) तिनीहरूका आशाहरू ठूल्ठूला हुन्छन्, होइन र? धेरैजसो मानिसहरू अत्यन्तै सानो चित्तका हुन्छन्। हेर्‌ त, तिनीहरूले कता नजर लाएका छन्, र तिनीहरूले कति ठूल्ठूला कुराहरू मात्रै आशा गर्छन्—तिनीहरू कति उच्च स्थितिमा छन्! धेरैजसो मानिसहरू बस अत्यन्तै अशिष्ट हुन्छन्, तिनीहरू सधैँ स्वभाव परिवर्तनबारे, परमेश्‍वरमा समर्पित हुनेबारे, आफ्‍नो कर्तव्य विश्‍वासयोग्य ढङ्गले पूरा गर्नेबारे, र सत्यता सिद्धान्तहरूअनुसार काम गर्नेबारेमा मात्रै कुरा गरिरहेका हुन्छन्—यी मानिसहरू के हुन्? तिनीहरू साह्रै साँघुरो चित्तकाहरू हुन्! तिनीहरूबारे चिनियाँ मानिसहरूले के भन्छन्? ती मानिसहरू अत्यन्तै नीच छन्। नीचको अर्थ के हो? यो अत्यन्तै अशिष्ट हो। अनि यी मानिसहरूले कता नजर लाएका हुन्छन्? तिनीहरूले ठूल्ठूला कुराहरू, उत्कृष्ट कुराहरू, र माथिल्‍लो दर्जाका कुराहरू आशा गर्छन्। माथिल्‍लो दर्जाका कुराहरू आशा गर्ने मानिसहरू सधैँ माथितिर प्रगति गर्न चाहन्छन्, र तिनीहरूले अझै पनि परमेश्‍वरले एक दिन तिनीहरूलाई उहाँसँग भेट गराउन माथि आकाशमा उचाल्‍नुहुनेछ भन्‍ने व्यर्थ आशा गर्छन्। तँ परमेश्‍वरलाई भेट्न त चाहन्छस् तर परमेश्‍वरले तँसँग भेट गर्न चाहनुहुन्छ कि हुन्‍न भनेर सोध्दैनस्—तँ बस यी सुन्दर कुराहरू मात्रै चाहिरहन्छस्! के तैँले परमेश्‍वरलाई एक-दुई पटक मात्रै भेटेको छस्? मानिसहरूले परमेश्‍वरलाई चिन्दैनन्, त्यसकारण जब तैँले उहाँलाई भेट्छस्, तब पनि तैँले उहाँलाई अवज्ञा गरिरहेको हुन्छस्। त्यसोभए, यी मानिसहरूको हैरानी, बेचैनी र चिन्तापछाडि कुन कारण लुकेको हुन्छ? के यो साँच्‍चै तिनीहरूको जीवनका कठिनाइहरूकै कारणले हो त? होइन, तिनीहरूको जीवनमा वास्तवमा कठिनाइहरू हुन्छन् नै भन्‍ने हुँदैन, बरु तिनीहरूले परमेश्‍वरमाथिको विश्‍वासमा आफ्‍नो दैहिक जीवनप्रति ध्यान केन्द्रित गरेका हुन्छन्। तिनीहरूको पछ्याइको जोड सत्यता होइन, बरु सुखी जीवन जिउनु, असल जीवनको आनन्द लिनु र राम्रो भविष्य पाउनु हो। के यी मानिसहरूको समस्या समाधान गर्न सजिलो हुन्छ? के मण्डलीमा यसप्रकारका मानिसहरू हुन्छन्? तिनीहरूले सधैँ अरूलाई यस्तो कुरा सोधिरहेका हुन्छन्, “अहो, परमेश्‍वरको दिन कहिले आउँछ? के एक-दुई वर्ष पहिले नै परमेश्‍वरको काम समाप्त हुन लागेको छ भनेर भनिएको होइन र? तैपनि किन यो अझै समाप्त भएको छैन?” के यस्ता मानिसहरूलाई सम्हाल्ने कुनै उपाय छ? तिनीहरूलाई एउटै शब्‍द भन्, अर्थात् “चाँडै” भनेर भन्! यस्ता मानिसहरू सामना गर्दा, सुरुमा तिनीहरूलाई यो कुरा सोध्, “तपाईँले सधैँ यसबारे सोधिरहनुभएको हुन्छ। के तपाईँले कुनै योजना बनाउनुभएको छ? बनाउनुभएको छ भने, र मन छैन भने यहाँ बस्‍ने झमेला नलिनुहोस्। आफूले चाहेको कुरामै जानुहोस्। आफ्‍ना इच्छाहरूविपरीत नजानुहोस्, र आफ्‍नो लागि जीवन कठिन नबाउनुहोस्। परमेश्‍वरको घरले तपाईँलाई यहाँ राखिरहेको, र बन्धनमा पारिरहेको छैन। तपाईँलाई जहिले मन लाग्छ त्यही बेला तपाईँ जान सक्‍नुहुन्छ। सधैँ नयाँ खबर के छ भनेर सोधिनरहनुहोस्। यस्तो कुनै पनि नयाँ खबरबारे तपाईँलाई ‘चाँडै’ भनेर मात्रै भनिनेछ। यदि तपाईँलाई यो उत्तरबाट चित्त बुझेन भने, यदि तपाईँले पहिले नै हृदयमा योजना बनाउनुभएको छ र ढिलोचाँडो त्यो योजना पूरा गर्दै हुनुहुन्छ भने, मेरो सल्‍लाह मान्‍नुहोस्: जतिसक्दो चाँडो परमेश्‍वरको वचनका पुस्तकहरू मण्डलीमा फर्काउनुहोस् र आफ्‍नो कम्लोकुटुनी कस्‍नुहोस्, र जानुहोस्। हामी बस एक-अर्कालाई बिदाइ गर्नेछौँ, अनि तपाईँले यी कुराहरूबारे फेरि कहिल्यै पनि हैरानी, बेचैनी वा चिन्ता महसुस गर्नुपर्नेछैन। घर फर्केर जानुहोस् र आफ्‍नो जीवन जिउनुहोस्। म तपाईँलाई शुभकामना दिन्छु! म तपाईँको सुखी र सन्तुष्ट जीवनको कामना गर्छु र तपाईँको लागि भविष्यमा सबै कुरा ठीक होस् भन्‍ने आशा गर्छु!” तिमीहरूलाई यो कस्तो लाग्यो? (राम्रो लाग्यो।) तिनीहरूलाई मण्डली छोड्ने सल्‍लाह देओ; तिनीहरूलाई राख्‍ने प्रयास नगर। किन राख्‍ने प्रयास नगर्ने? (तिनीहरूले साँचो रूपमा परमेश्‍वरमा विश्‍वास गर्दैनन्, त्यसकारण तिनीहरूलाई राख्‍नुको कुनै औचित्य छैन।) ठीक भन्यौ; तिनीहरू अविश्‍वासीहरू हुन्! अविश्‍वासीहरूलाई राखिराख्‍नु र ननिकाल्‍नुको अर्थ के हुन्छ र? कतिपय मानिसहरूले भन्छन्, “तैपनि तिनीहरूले कुनै दुष्कर्म गरेका छैनन्, र तिनीहरूले केही कुरामा बाधा दिएका छैनन्।” के तिनीहरूले कुनै बाधा दिनु जरुरी हुन्छ? मलाई भन, के यस्तो व्यक्ति मानिसहरूको समूहमा बस्दा त्यही कुराले नै अवरोध ल्याइरहेको हुँदैन र? तिनीहरू जहाँ गए पनि, तिनीहरूको आचरण र व्यवहारले नै अवरोध ल्याइरहेको हुन्छ। तिनीहरूले कहिल्यै पनि आत्मिक भक्तिहरू गर्दैनन्, तिनीहरूले कहिल्यै परमेश्‍वरका वचनहरू पढ्दैनन्, तिनीहरूले कहिल्यै प्रार्थना गर्ने वा भेलाहरूमा सङ्गति गर्ने गर्दैनन्, तिनीहरूले सधैँ नयाँ खबर के छ भनेर सोध्दै आफ्‍नो कर्तव्यमा झारा टार्ने मात्र गर्छन्। तिनीहरू अत्यन्तै भावनात्मक र अस्थिर हुन्छन्। तिनीहरू खान, पिउन र रमाइलो गर्नमा अत्यन्तै धेरै ध्यान दिन्छन्, अनि कतिपय मानिसहरू त झन् यस्ता छन् कि जो अत्यन्तै अल्छी, घिचुवा, सुतुवा, हस्तक्षेपकारी र परमेश्‍वरको घरमा सङ्ख्या बढाउने भतुवा मात्रै हुन्। तिनीहरूले आफ्‍नो कर्तव्य पूरा गर्नमा ध्यान दिँदैनन्, र तिनीहरू लफङ्गाहरू मात्रै हुन्। जब तिनीहरू परमेश्‍वरको घरमा आउँछन्, तब तिनीहरूले आफूलाई नाफा हुने कुराहरू र फाइदा लिने तरिकाहरू मात्रै खोजिरहेका हुन्छन्। यदि तिनीहरूले फाइदा लिन सकेनन् भने, तिनीहरू सानो निहुँमा पनि निस्केर जानेछन्। आखिर सानो निहुँ पाउँदै निस्केर जान्छन् भन्‍ने देख्दा, के तिनीहरू पछिभन्दा पहिले नै गएको राम्रो होइन र? यस्ता मानिसहरूले अन्त्यसम्‍मै श्रम गर्न सक्दैनन् र तिनीहरूको श्रममा कुनै राम्रो प्रभाव पनि हुँदैन। तिनीहरूले श्रम गर्दा पनि सही कुराहरू गर्दै गर्दैनन्—तिनीहरू त बस अविश्‍वासीहरू मात्र हुन्। परमेश्‍वरमाथिको तिनीहरूको विश्‍वासमा, तिनीहरूले तेस्रो दृष्टिकोणबाट समस्याहरू हेर्ने गर्छन्। जब परमेश्‍वरको घरले उन्‍नति गर्छ, तब तिनीहरू तिनीहरूलाई आशिष्‌ पाउने आशा हुन्छ, तिनीहरूले फाइदा पाउँछन्, परमेश्‍वरमाथिको तिनीहरूको विश्‍वास व्यर्थ भएको छैन, तिनीहरू घाटामा गएका छैनन्, र तिनीहरू जित्‍ने पक्षमा छन् भन्‍ने सोच्दै खुसी हुन्छन्। तर यदि परमेश्‍वरको घरलाई शैतानी शक्तिहरूले दमन गरेको छ, समाजले त्यागेको छ, यो गिल्‍ला र सतावटमा परेको छ, र यो नाजुक अवस्थामा छ भने, तिनीहरू खिन्‍न हुने मात्र होइन, तिनीहरूले त यो कुरालाई हाँसोमा समेत उडाउँछन्। के हामीले यस्ता मानिसहरूलाई मण्डलीमा राख्‍न सक्छौँ? (सक्दैनौँ।) तिनीहरू अविश्‍वासी र शत्रुहरू हुन्! यदि कुनै शत्रु तेरै छेउमा छ, र पनि तैँले उसलाई दाजुभाइ वा दिदीबहिनीको रूपमा हेर्छस् भने, के तँ मूर्ख भएको हुँदैनस् र? यदि यस्ता मानिसहरूले स्वेच्छाले श्रम गर्न सक्दैनन् भने, तिनीहरूलाई निकालिनुपर्छ, होइन र? (हो।) वास्तवमै हो, र यो काम तुरुन्तै र सम्पूर्ण तवरमा गरिहाल। तिनीहरूलाई सल्‍लाह दिनुको कुनै खाँचो छैन, बस सहज रूपमा तिनीहरूलाई जाओ भनी भन। तिनीहरूमा आफ्‍नो ऊर्जा खर्च गरिरहनु पर्दैन, तिमीहरूले बस तिनीहरूलाई तिनीहरूको सामान बोकाएर घर पठाए पुग्छ। सारगत रूपमा, तिनीहरू परमेश्‍वरको घरका मानिसहरू होइनन्, तिनीहरू त मण्डलीमा घुसपैठ गरेका अविश्‍वासीहरू मात्रै हुन्। तिनीहरू जहाँबाट आएका हुन् त्यहीँ फर्केर जान सक्छन्, र तिमीहरूले पनि बस तिनीहरूलाई जाओ भनेर भन्‍न सक्छौ। कतिपय मानिसहरू मण्डली प्रवेश गरेपछि, तिनीहरूले आफू र विश्‍वासी दाजुभाइ-दिदीबहिनीहरू अनि परमेश्‍वरको घरको बीचमा स्पष्ट भिन्‍नता रहेको देखाउँछन्। यस्तो किन हुन्छ भने, तिनीहरूलाई आफू के गर्न आएको हुँ भन्‍ने थाहा हुन्छ, तिनीहरूलाई आफूले साँचो विश्‍वास गर्छु कि गर्दिनँ भन्‍ने थाहा हुन्छ, अनि परमेश्‍वरको काम कहिले अन्त्य हुनेछ र तिनीहरूले आशिष्‌हरू पाउन सक्छन् कि सक्दैनन् भन्‍ने कुराप्रति तिनीहरूले लिने आशाबाहेक, परमेश्‍वरको घरको कुनै काम वा मानिसहरूले प्रवेश गर्नुपर्ने भनेर परमेश्‍वरले तोक्‍नुभएका सत्यताहरूसँग तिनीहरूको कुनै सम्‍बन्ध हुँदैन; तिनीहरूले यी कुराहरूमा कुनै ध्यान दिँदैनन्, तिनीहरूलाई पढ्नू भनेर परमेश्‍वरको घरले पठाएका पुस्तकहरू तिनीहरूले पढ्दैनन्, र तिनीहरूले ती पुस्तकहरू प्याकेट नखोली त्यतिकै राखेका हुन्छन्। यस्ता मानिसहरूले परमेश्‍वरमा विश्‍वास गर्छु भनेर भन्‍न मात्रै सक्छन्; बाहिरबाट हेर्दा, अरूले जस्तै तिनीहरूले पनि विश्‍वास गर्छन् जस्तो देखिन्छ र तिनीहरूले आफ्‍नो कर्तव्य पूरा गर्दा काम गरेजस्तो नाटक गर्छन्, तर तिनीहरूले कहिल्यै परमेश्‍वरका वचनहरू पढ्दैनन्। तिनीहरूले एकपटक पनि परमेश्‍वरका वचनहरूको पुस्तक खोलेका हुँदैनन्, तिनीहरूले कहिल्यै एउटा पाना पनि पल्टाएका हुँदैनन्—तिनीहरूले कुनै पनि पाना पढेका हुँदैनन्। तिनीहरूले अनुभवात्मक गवाहीसम्बन्धी भिडियोहरू, सुसमाचार चलचित्रहरू, वा भजन, आदि इत्यादि कुराको विषयमा परमेश्‍वरको घरले अनलाइन राखेका भिडियोहरू कहिल्यै हेर्दैनन्। सामान्यतया तिनीहरूले के हेर्छन् त? तिनीहरूले समाचार, चर्चित कार्यक्रमहरू, स-साना भिडियोहरू, र हास्य-व्यङ्ग्यका भिडियोहरू हेर्छन्, अर्थात् काम नलाग्‍ने कुराहरू मात्रै हेर्छन्। यी मानिसहरू के हुन्? तिनीहरू कहिलेकहीँ यस्ता कुराहरू सोध्‍न मण्डली जान्छन्, “अहिले कति वटा देशमा सुसमाचारको काम पुगेको छ? कति जना मानिसहरू परमेश्‍वरमा फर्केका छन्? अहिले कति वटा देशमा मण्डलीहरू स्थापना भएका छन्? कति वटा मण्डलीहरू छन्? अहिले परमेश्‍वरको काम कुन चरणमा छ?” खाली समयमा, तिनीहरूले सधैँ यी कुराहरूबारे सोध्छन्। के यो व्यक्ति जासुस पो हो कि भन्‍ने शङ्का हुँदैन र? मलाई भन त, के यस्तो व्यक्तिलाई राख्‍नु ठीक हुन्छ? (हुँदैन।) यदि तिनीहरू आफै मण्डलीबाट गएनन् भने, तिमीहरूले पत्ता लगाउनेबित्तिकै तिनीहरूलाई निकाल्‍नुपर्छ र मण्डलीबाट यी काँडाहरू सफा गर्नुपर्छ। तिनीहरूलाई राख्‍नुको कुनै औचित्य हुँदैन र राखियो भने त्यसले समस्या ल्याउनेछ। त्यसकारण, यी मानिसहरूले जुन कुराहरूबारे हैरानी, बेचैनी र चिन्ता महसुस गर्छन् त्यससँग हाम्रो कुनै पनि सम्‍बन्ध हुँदैन। तिनीहरूलाई सल्‍लाह दिने झमेला नलेओ, र तिनीहरूसँग सत्यता सङ्गति गर्नु पनि व्यर्थ छ। बस तिनीहरूलाई हटाओ र यो झमेला टकटकाओ—यस्ता मानिसहरू सम्हाल्ने सबैभन्दा उत्कृष्ट तरिका यही हो।

६. आफ्नो बढ्दो उमेरबारे हुने हैरानी, बेचैनी, र चिन्ताको अनुभूति

अविश्‍वासीहरूबाहेक, विश्‍वासी दाजुभाइ-दिदीबहिनीहरूमाझ पाका मानिसहरू पनि छन्, जो ६० देखि ८० वा ९० वर्ष उमेरसम्मका छन् र जसले बुढेसकालको कारण केही कठिनाइहरू अनुभव गर्छन्। तर तिनीहरूको उमेर जति नै भए पनि, तिनीहरूको सोच सही वा तर्कसङ्गत हुन्छ नै भन्‍ने छैन, र तिनीहरूका विचार र दृष्टिकोणहरू सत्यताअनुरूप हुन्छन् नै भन्‍ने छैन। यी पाका मानिसहरूसँग पनि उस्तै समस्या हुन्छन्, र तिनीहरू सधैँ यस्तो चिन्ता गरिरहेका हुन्छन्, “अब त मेरो स्वास्थ्य स्थिति पनि त्यति राम्रो छैन र म सीमित काम मात्र गर्न सक्छु। यदि मैले यो थोरै कर्तव्य मात्रै निर्वाह गरेँ भने, के परमेश्‍वरले मलाई सम्झनुहोला त? कहिलेकाहीँ म बिरामी हुन्छु, र मलाई कसैले हेरचाह गर्नुपर्ने हुन्छ। जब मेरो हेरचाह गर्ने कोही हुँदैन, तब म आफ्‍नो कर्तव्य निर्वाह गर्न सक्षम हुँदिनँ, त्यसकारण मैले के गर्न सक्छु र? म वृद्ध भइसकेँ र परमेश्‍वरका वचनहरू पढ्दा म ती याद गर्नै सक्दिनँ र सत्यता बुझ्‍न मलाई गाह्रो हुन्छ। सत्यतामा सङ्गति गर्दा, म अस्पष्ट र अतार्किक रूपमा बोल्छु, र अरूलाई सुनाउनका लागि मसँग कुनै राम्रो अनुभव छैन। म बूढो भएँ र मसँग पर्याप्त ऊर्जा छैन, मेरो दृष्टि पनि त्यति राम्रो छैन र मेरो शक्ति सकिएको छ। सबै कुरा मेरो लागि गाह्रो छ। मैले आफ्‍नो कर्तव्य निर्वाह गर्न नसक्‍ने मात्रै होइन, म सजिलै बिर्सिन्छु र गल्ती पनि गर्छु। कहिलेकाहीँ म अन्योलमा पर्छु र मण्डली र मेरा विश्‍वासी दाजुभाइ-दिदीबहिनीहरूमा समस्या ल्याउँछु। मलाई सत्यता पछ्याउन र मुक्ति प्राप्त गर्न निकै गाह्रो हुन्छ। मैले के गर्न सक्छु र?” जब तिनीहरूले यी कुराहरू सोच्छन्, तब तिनीहरू चिन्ता गर्छन्: “अरू मानिसहरूले २० वा ३० को दशकमा परमेश्‍वरमा विश्‍वास गर्न थाले—मैले किन यति बुढेसकालमा परमेश्‍वरमा विश्‍वास गर्न थालेँ? महाविपत्तिहरू आउनै लागेका छन्। मैले यति ढिलो परमेश्‍वरमा विश्‍वास गर्न थालेँ—के म अझै पनि मुक्ति प्राप्त गर्न सक्छु? मैले उहाँको कामको अवसर पाउनु परमेश्‍वरको अनुग्रह भए पनि, म धेरै बूढो भइसकेँ। मेरो स्मरणशक्ति राम्रो छैन, र मेरो शरीरले अब मेरो कुरा मान्दैन। भेलाहरूमा केही बेर सुनेपछि मलाई निद्रा लाग्छ र म झुल्छु। के मैले यसरी सत्यता प्राप्त गर्न सक्छु? म के गर्न सक्छु? म धेरै चिन्तित छु! मेरो उमेरमा, मेरा छोराछोरीहरू हुर्किसकेका छन्, र अब मैले तिनीहरूलाई हेरचाह गर्नु वा हुर्काउनु पर्दैन। म अब कुनै चिन्ता वा बेचैनीविना परमेश्‍वरमा विश्‍वास गर्न सक्छु। अब अरू केही पनि महत्त्वपूर्ण छैन। मेरो सबैभन्दा ठूलो इच्छा भनेको बाँकी रहेको समयमा सत्यता पछ्याउनु र सृजित प्राणीको कर्तव्य पूरा गर्नु, र अन्ततः मुक्ति प्राप्त गर्नु हो। कठै, मेरो शरीर पहिलेको जस्तो छैन। मेरो दृष्टि कमजोर हुँदैछ, मेरो दिमाग धमिलो छ, र मेरो शरीरले मेरो कुरा मान्दैन। मैले गर्न सक्ने थोरै काम गर्दा पनि, म बारम्बार गल्ती गर्छु र अरूलाई समस्यामा पार्छु। मलाई सत्यता प्राप्त गर्न र मुक्ति पाउन गाह्रो हुने जस्तो देखिन्छ! यस्तो लाग्छ कि पाका मानिसहरूसँग यी कुराहरूको कुनै सम्बन्ध छैन, र युवाहरू नै आशिषित् हुन्छन्। म बूढो भएँ र मैले यो अत्यन्तै राम्रो समय भेटे पनि, म यसको आनन्द लिन सक्नेगरी आशिषित् छैन!” तिनीहरूले हृदयमा झन्-झन् हैरान र बेचैन महसुस गर्छन्। कहिलेकाहीँ तिनीहरू रुन चाहन्छन्, र तिनीहरूको हृदयमा सधैँ दुःखको एउटा स्पर्श हुन्छ। त्यसोभए, तिनीहरूले के गर्नुपर्छ? खास गरी, कतिपय पाका मानिसहरू यस्ता छन्, जो आफ्‍नो सारा समय आफूलाई परमेश्‍वरको लागि अर्पित गरेर अनि आफ्‍नो कर्तव्य पूरा गरेर नै बिताउन चाहन्छन्, तर शारीरिक रूपमा तिनीहरू ठीक हुँदैनन्। कतिलाई उच्‍च रक्तचापको समस्या हुन्छ, कतिलाई उच्च मधुमेह हुन्छ, कतिको ग्यास्ट्रिक समस्या हुन्छ, र तिनीहरूको शारीरिक क्षमताले कर्तव्यको माग पूरा गर्न सक्दैन, र त्यसकारण तिनीहरू फिक्री गर्छन्। तिनीहरूले भक्खरकाहरूले खान-पिउन, दौडन र उफ्रन सकेको देख्छन् र तिनीहरूलाई डाहा लाग्छ। तिनीहरूले भक्खरकाहरूले यस्ता कुराहरू गरेको जति देख्छन्, त्यति नै तिनीहरूलाई हैरानी हुन्छ, र तिनीहरूले सोच्छन्, “म आफ्‍नो कर्तव्य राम्ररी पूरा गर्न र सत्यता पछ्याउन र बुझ्‍न चाहन्छु, र म सत्यता अभ्यास गर्न पनि चाहन्छु, तैपनि किन गाह्रो हुन्छ? म अत्यन्तै वृद्ध र काम नलाग्‍ने भएको छु! के परमेश्‍वर पाका मानिसहरूलाई चाहनुहुन्‍न? के पाकाहरू साँच्‍चै काम नलाग्‍ने हुन्छन्? के हामीले मुक्ति प्राप्त गर्न सक्दैनौँ?” यसबारे जसरी विचार गरे पनि तिनीहरू दुःखित हुन्छन् र खुसी हुन सक्दैनन्। तिनीहरू त्यस्तो सुन्दर समय र त्यस्तो ठूलो अवसर गुमाउन चाहँदैनन्, तर तिनीहरू भक्खरकाहरूले जसरी आफूलाई काममा अर्पित गर्न र आफ्‍नो सारा हृदय र प्राणले कर्तव्य पूरा गर्न सक्दैनन्। यी पाका मानिसहरू आफ्‍नो उमेरको कारण हैरानी, बेचैनी र चिन्ताको गहिराइमा डुब्छन्। कुनै मुस्किल, बाधा, कठिनाइ, वा अवरोध सामना गर्दा, हरेक-पटक नै तिनीहरूले आफ्‍नो उमेरलाई दोष दिन्छन्, र आफूलाई घृणासमेत गर्छन् र आफूलाई मन पराउँदैनन्। तर जे भए पनि, यसको कुनै सीप लाग्दैन, कुनै हल हुँदैन, र तिनीहरूसँग अघि बढ्ने कुनै बाटो हुँदैन। के साँच्‍चै तिनीहरूसँग अघि बढ्ने कुनै बाटो नहुने हो त? के यसको कुनै हल छ? (पाका मानिसहरूले पनि आफूले सक्नेजति आफ्नो कर्तव्य निर्वाह गर्नुपर्छ।) पाका मानिसहरूले आफूले सक्नेजति कर्तव्य निर्वाह गर्न व्यवहार्य हुन्छ, होइन र? के पाका मानिसहरू आफ्नो उमेरको कारण सत्यता पछ्याउन नसक्‍ने हुन्छन् र? के तिनीहरू सत्यता बुझ्‍न सक्‍ने हुँदैनन् र? (बुझ्‍न सक्‍ने हुन्छन्।) के पाकाहरूले सत्यता बुझ्‍न सक्छन्? तिनीहरूले त्यो केही मात्रामा बुझ्‍न सक्छन्। जवान मानिसहरूले पनि त्यो सबै बुझ्‍न सक्ने चाहिँ होइन। पाकाहरूमा सधैँ भ्रम हुन्छ, र तिनीहरूलाई आफू अन्योलमा परेको छु, आफ्नो स्मरण शक्ति खराब छ, त्यसकारण आफूले सत्यता बुझ्‍न सक्‍दिनँ भन्‍ने लाग्छ। के यो तथ्य हो? (होइन।) कम उमेरका मानिसहरूसँग पाकाहरूमा भन्दा ज्यादा ऊर्जा हुने, र तिनीहरू शारीरिक रूपमा दह्रिला हुने भए पनि, तिनीहरूको बुझ्‍ने, जान्‍ने, र चिन्‍ने क्षमता पाकाहरूको जति नै हुन्छ। के पाकाहरू पनि कुनै बेला जवान नै थिएनन् र? तिनीहरू बुढो भएर जन्‍मेका थिएनन्, र कम उमेरका मानिसहरू पनि एक दिन पाका हुनेछन्। पाकाहरूले सधैँ आफू वृद्ध, शारीरिक रूपमा कमजोर, बिसन्चो, र स्मरण शक्ति कमजोर भएको कारण, जवान मानिसहरूभन्दा फरक छु भनेर सोच्‍नु हुँदैन। वास्तवमा, यहाँ कुनै भिन्‍नता हुँदैन। कुनै भिन्‍नता हुँदैन भनेर मैले भन्‍नुको अर्थ के हो? कुनै व्यक्ति वृद्ध भए पनि जवान भए पनि, उसको भ्रष्ट स्वभाव उस्तै हुन्छ, सबै कुराहरूबारे उसको मनोवृत्ति र दृष्टिकोण उस्तै हुन्छ, र सबै किसिमका कुराहरूबारे उसको दृष्टिकोण र अडान उस्तै हुन्छन्। त्यसकारण, पाकाहरूले तिनीहरू वृद्ध भएकोले, भक्खरकाहरूको भन्दा कम अभिलाषा भएकोले, र तिनीहरू स्थिर हुन सक्‍ने भएकोले, तिनीहरूसँग कुनै बेकाबु अभिलाषा वा इच्छा हुँदैन, र तिनीहरूमा कम भ्रष्ट स्वभाव हुन्छ भनेर सोच्‍नु हुँदैन—यो एउटा भ्रम हो। भक्खरकाहरूले पदको लागि सङ्घर्ष गर्न सक्छन्, त्यसोभए के पाकाहरूले पदको लागि सङ्घर्ष गर्न सक्दैनन् र? भक्खरकाहरूले सिद्धान्तहरूविरुद्ध काम गर्न र स्वेच्‍छाचारी व्यवहार गर्न सक्छन्, त्यसोभए के पाकाहरूले त्यसो गर्न सक्दैनन् र? (तिनीहरूले सक्छन्।) भक्खरकाहरू अहङ्कारी हुन सक्छन्, त्यसोभए के पाकाहरू पनि अहङ्कारी हुन सक्दैनन् र? तैपनि, जब पाकाहरू अहङ्कारी हुन्छन्, तब वृद्धावस्थाको कारण तिनीहरू त्यति आक्रामक हुँदैनन्, र त्यो त्यति उच्‍च अहङ्कार हुँदैन। भक्खरकाहरूले तिनीहरूको लचकदार हातखुट्टा र मस्तिष्कको कारण अहङ्कारको अझै स्पष्ट प्रकटीकरण देखाउन सक्छन्, जबकि पाकाहरूले तिनीहरूको कडा हातखुट्टा र अलचक मस्तिष्कको कारण अहङ्कारको त्यति स्पष्ट प्रकटीकरण देखाउँदैनन्। तैपनि, तिनीहरूको अहङ्कार र भ्रष्ट स्वभावको सार एउटै हुन्छ। कुनै पाको व्यक्तिले परमेश्‍वरमा विश्‍वास गरेको जति लामो समय भए पनि, वा उसले आफ्‍नो कर्तव्य पूरा गर्दै आएको जति वर्ष भए पनि, यदि ऊ सत्यता पछ्याउनमा लागेको छैन भने, उसको भ्रष्ट स्वभाव उस्तै रहनेछ। उदाहरणको लागि, एकलै बस्‍ने कतिपय पाका मानिसहरूलाई एकलै बस्‍ने बानी परेको हुन्छ र तिनीहरू आफ्नै शैलीमा एकोहोरो लागेका हुन्छन्: खाने, सुत्‍ने, र आराम गर्नेबारे तिनीहरूले आफ्‍नै समय र बन्दोबस्त मिलाएका हुन्छन्, र तिनीहरू आफ्‍नो जीवनमा हुने कुराहरूको क्रम बिथोल्‍न चाहँदैनन्। बाहिरबाट हेर्दा यी पाका मानिसहरू एकदम राम्रा देखिन्छन्, तर तिनीहरूमा भ्रष्ट स्वभाव हुन्छ, र तिनीहरूसँग लामो समय उठबस गरेपछि तिमीहरूलाई यो कुरा थाहा हुन्छ। कतिपय पाका मानिसहरू अत्यन्तै स्वेच्‍छाचारी र अहङ्कारी हुन्छन्; तिनीहरूले चाहेको खानेकुरा हुनैपर्छ, र कतै समय बिताउन जान चाहे भने, कसैले पनि तिनीहरूलाई रोक्‍न सक्दैन। जब तिनीहरूले कुनै कुरा गर्छु भनेर सोचेका हुन्छन्, जति नै बलियो घोडाले पनि तिनीहरूलाई अर्कोतर्फ तानेर लान सक्दैन। कसैले तिनीहरूलाई परिवर्तन गर्न सक्दैन, र तिनीहरू आफ्‍नो सारा जीवनभर स्वेच्‍छाचारी रहन्छन्। बाटो बिराएका भक्खरकाहरूले भन्दा पनि त्यस्ता जिद्दी पाकाहरूले अझै समस्या ल्याउँछन्! त्यसकारण जब कतिपय मानिसहरूले यसो भन्छन्, “पाकाहरू भक्खरकाहरू जति गहन भ्रष्ट हुँदैनन्। पाकाहरू निकै परम्‍परावादी र बाहिरी प्रभाव नभएको समयमा बाँचेका थिए, त्यसकारण पाकाहरूको यो पुस्ता त्यति गहन रूपमा भ्रष्ट छैन,” तब के यो भनाइ साँचो हुन्छ? (हुँदैन।) यो त तिनीहरूले आफ्‍नो खातिर गरेको व्यर्थको तर्क मात्रै हुन्छ। भक्खरकाहरूलाई अरूसँग काम गर्न मन पर्दैन, तर के पाकाहरू पनि त्यस्तै हुँदैनन् र? (हुन्छन्।) कतिपय पाकाहरूमा भक्खरकाहरूको भन्दा पनि गहन भ्रष्ट स्वभाव हुन्छ, तिनीहरूले सधैँ आफ्‍नो वृद्ध उमेरको धाक लगाउँछन् अनि आफ्‍नो अनुभवका वर्षहरूबारे घमण्ड गर्दै भन्छन्, “म पाको मान्छे हुँ। तँ कति वर्ष पुगिस्? म पाको कि तँ पाको? तँलाई सुन्‍न मन नपर्ला, तर तैँलेभन्दा मैले धेरै भोटो फटाएको छु, त्यसकारण तैँले मेरो कुरा सुन्‍नुपर्छ। म अनुभवी र ज्ञानी छु। तँ भक्खरको ठेट्नाले के बुझेको छस्? तँ जन्‍मनुपहिले नै म परमेश्‍वरमा विश्‍वास गर्थेँ!” के यो अझै ठूलो समस्या होइन र? (हो।) पाका मानिसहरूले “वृद्ध” व्यक्तिको उपाधि पाएपछि झन् समस्या दिन सक्छन्। त्यसकारण, पाका मानिसहरूको काम नै नभएको र तिनीहरू आफ्ना कर्तव्यहरू निर्वाह गर्न असक्षम हुने होइन, वा तिनीहरू सत्यता पछ्याउन असक्षम हुने त झनै होइन—तिनीहरूले गर्नुपर्ने धेरै कुराहरू छन्। तेरो जीवनकालमा तैँले सबै प्रकारका विधर्म र भ्रमहरू, साथै विभिन्‍न परम्परागत विचार र धारणाहरू, मूर्ख र हठी कुराहरू, रूढिवादी कुराहरू, अविवेकी कुराहरू, र विकृत कुराहरू थुपारेको छस्। यी कुराहरू तेरो हृदयमा ज्यादै नै थुप्रिएका छन्। तैँले यी कुराहरूलाई खोतल्न, चिरफार गर्न, र चिन्न जवान मानिसहरूले भन्दा पनि धेरै समय खर्च गर्नुपर्छ। तेरो कुनै काम नभएको होइन। जब तँ फुर्सदमा हुन्छस्, तब तँ हैरान, बेचैन, र चिन्तित बन्छस्, जुन न त तेरो काम हो न त तेरो जिम्मेवारी। सबैभन्दा पहिले, पाका मानिसहरूसँग सही मानसिकता हुनुपर्छ। तेरो उमेर ढल्किँदै गएको र तँ शारीरिक रूपमा केही बूढो भएको भए पनि, तँसँग जवान मानसिकता हुनुपर्छ। तँ बूढो हुँदै गएको, तेरो सोचाइ सुस्त भएको, र तेरो स्मरणशक्ति कमजोर भएको भए पनि, यदि तैँले अझै पनि आफूलाई चिन्न सक्छस्, अझै पनि मैले भनेका वचनहरू बुझ्न सक्छस्, र अझै पनि सत्यता बुझ्न सक्छस् भने, त्यसले तँ बूढो छैनस् र तेरो क्षमता कमजोर छैन भनी प्रमाणित गर्छ। यदि कोही ७० वा ८० को दशकमा छ तर सत्यता बुझ्न सक्षम छैन भने, यसले उसको कद धेरै सानो र अपुग छ भन्ने देखाउँछ। त्यसकारण, सत्यताका सम्बन्धमा उमेर असान्दर्भिक हुन्छ, साथै, भ्रष्ट स्वभावहरूका सम्बन्धमा उमेर असान्दर्भिक हुन्छ। शैतान अस्तित्वमा रहेको दशौँ हजार र करोडौँ वर्ष भयो, र यो अझै पनि शैतान नै हो, तैपनि हामीले अझै पनि “शैतान” भन्‍ने शब्‍दको अगाडि एउटा विशेषण शब्‍द थपेर “प्राचीन शैतान” भनेर भन्‍नुपर्छ, अर्थात् यो पूर्ण हदसम्‍म दुष्ट छ भनेर भन्‍नुपर्छ, होइन र? (हो।) त्यसोभए, पाका मानिसहरूले कसरी अभ्यास गर्नुपर्छ? एउटा पक्ष के हो भने, तँमा पनि भक्खरकाहरूको जस्तै मानसिकता हुनुपर्छ, र तैँले सत्यता पछ्याउनुपर्छ, र आफूलाई चिन्‍नुपर्छ, र तैँले आफूलाई चिनिसकेपछि पश्‍चात्ताप गर्नुपर्छ। अर्को पक्ष के हो भने, तैँले आफ्‍नो कर्तव्य पूरा गर्ने क्रममा सिद्धान्तहरू खोजी गर्नुपर्छ र सत्यता सिद्धान्तहरूअनुसार अभ्यास गर्नुपर्छ। तैँले म साह्रै बुढो भएँ, मेरो उमेर धेरै भयो, ममा भक्खरकाहरूको जस्तो सक्रिय सोच छैन, मभित्र भक्खरकाहरूको जस्तो भ्रष्ट स्वभाव छैन, मैले यो जीवनका सबै कुरा अनुभव गरेको छ, मैले सबै कुराको अन्तर्दृष्टि पाएको छु, त्यसकारण ममा कुनै उग्र महत्त्वाकाङ्क्षा वा इच्छाहरू छैनन् भन्दै सत्यता खोजी गर्ने कार्यबाट आफूलाई टाढा लैजानु हुँदैन। यसो भनेर तैँले साँच्‍चिकै के भनिरहेको हुन्छस् भने, “मेरो भ्रष्ट स्वभाव त्यति गम्भीर छैन, त्यसकारण सत्यता पछ्याउने काम तिमीहरू भक्खरकाहरूको लागि हो। हामी पाकाहरूसँग यसको कुनै सम्‍बन्ध छैन। हामी पाकाहरूले त परमेश्‍वरको घरमा जुन काम गर्न सक्छौँ त्यही काम मात्र गर्छौँ र जति मेहनत गर्न सक्छौँ त्यति मात्रै गर्छौँ, त्यसपछि हामीले हाम्रो कर्तव्य राम्ररी पूरा गरेका हुनेछौँ र हामीले मुक्ति पाउनेछौँ। जहाँसम्म परमेश्‍वरले मानिसहरूको भ्रष्ट स्वभाव, ख्रीष्टविरोधी स्वभाव, र ख्रीष्टविरोधी सार खुलासा गर्नुहुने कुरा छ, त्यो त तिमीहरू भक्खरकाहरूले बुझ्‍नुपर्ने कुरा हो। तिमीहरूले यो कुरा ध्यान दिएर सुन्‍नुपर्छ, र हामीले तिमीहरूलाई राम्रो बास प्रदान गर्नु र तिमीहरूलाई सुरक्षित राख्‍न यताउता नजर लगाउनु नै पर्याप्त हुन्छ। हामी पाकाहरूको बेकाबु महत्त्वाकाङ्क्षा हुँदैन। हामी त वृद्ध भइरहेका छौँ, हाम्रो मस्तिष्कले पनि बिस्तारै मात्र प्रतिक्रिया दिन्छ, त्यसकारण हाम्रा सबै प्रतिक्रियाहरू सकारात्मक हुन्छन्। हामी मर्नुभन्दा पहिले, हामी दयालु बन्छौँ। जब मानिसहरू पाको हुन्छन्, तब तिनीहरू शिष्ट बन्छन्, त्यसकारण हामी शिष्ट मानिसहरू हौँ।” तिनीहरूले वास्तवमा भन्‍न खोजेको के हो भने, तिनीहरूमा कुनै भ्रष्ट स्वभाव नै छैन। हामीले कहिले पाकाहरूले सत्यता पछ्याउनुपर्दैन वा सत्यता पछ्याउने कार्य उमेरअनुसार फरक-फरक हुन्छ भनेर भनेका छौँ? के हामीले कहिल्यै यसो भनेका छौँ र? अहँ, हामीले यसो भनेका छैनौँ। परमेश्‍वरको घरमा र सत्यताको अगाडि, के पाकाहरू विशेष मानिसहरूको समूह हो र? अहँ, होइन। सत्यताको अगाडि, उमेरको सम्‍बन्ध हुँदैन, त्यसरी नै भ्रष्ट स्वभावहरू के-के हुन्, व्यक्तिको भ्रष्टताको गहिराइ कति छ, व्यक्ति सत्यता पछ्याउन योग्य छ कि छैन, व्यक्तिले मुक्ति पाउन सक्छ कि सक्दैन, वा व्यक्तिले मुक्ति पाउने सम्‍भावना कति छ भन्‍ने विषयमा पनि उमेरको सम्‍बन्ध हुँदैन। के कुरा यही होइन र? (हो।) हामीले अहिलेसम्ममा धेरै वर्ष सत्यता सङ्गति गरिसकेका छौँ, तर हामीले मानिसहरूको फरक-फरक उमेरअनुसारका फरक-फरक प्रकारका सत्यताहरूबारे कहिल्यै सङ्गति गरेका छैनौँ। भक्खरकाहरूको लागि मात्रै वा पाकाहरूको लागि मात्रै भनेर कहिल्यै पनि सत्यता सङ्गति गरिएको वा भ्रष्ट स्वभावहरूबारे खुलासा गरिएको छैन, न त तिनीहरूको वृद्ध अवस्था, अलचक सोच्‍ने क्षमता, र नयाँ कुरा स्वीकार्न नसक्‍ने क्षमताको कारण, तिनीहरूको भ्रष्ट स्वभाव स्वाभाविक रूपमै घट्छ र परिवर्तन हुन्छ भनेर नै भनिएको छ—यी कुराहरू कहीँकतै कहिल्यै भनिएको छैन। मानिसहरूको उमेरअनुसार र पाकाहरूलाई अपवाद भनेर कहिल्यै पनि केवल एउटै सत्यता पनि सङ्गति गरिएको छैन। मण्डलीमा, परमेश्‍वरको घरमा, वा परमेश्‍वरको अघि पाकाहरू विशेष समूहमा पर्दैनन्, बरु तिनीहरू अरू कुनै पनि उमेरका मानिसहरूकै समूहमा पर्छन्। तिनीहरूमा केही पनि विशेष हुँदैन, यति मात्र हो कि तिनीहरू अरूभन्दा अलि बढी समय जिएका हुन्छन्, तिनीहरू यो संसारमा अरूभन्दा केही वर्ष पहिले आएका हुन्छन्, तिनीहरूको कपाल अरूको भन्दा अलिक सेतो हुन्छ, र तिनीहरूको शरीर अरूको भन्दा पहिले नै बुढो भएको हुन्छ; यी कुराहरूबाहेक, अरू कुनै भिन्‍नता हुँदैन। त्यसकारण, यदि पाका मानिसहरूले सधैँ “म पाको हुँ त्यसको अर्थ म शिष्ट व्यक्ति हुँ, ममा कुनै भ्रष्ट स्वभाव छैन, र ममा अलिअलि मात्रै भ्रष्टता छ” भनेर सोच्छन् भने, के यो भ्रमित बुझाइ होइन र? (हो।) के यो अलिक लाजपचुवा कुरा होइन र? कतिपय पाका मानिसहरू धूर्त बदमासहरू हुन्, जो भित्रैदेखि कपटी हुन्छन्। तिनीहरूले आफूमा कुनै भ्रष्ट स्वभाव छैन, र आफ्नो भ्रष्ट स्वभाव खिएर गइसकेको छ भनी भन्छन्, तर वास्तवमा तिनीहरूको भ्रष्ट स्वभावको प्रकटीकरण अरू मानिसहरूको भन्दा कम हुँदैन। वास्तवमा, यस्तो वृद्ध मानिसको भ्रष्ट स्वभाव र मानवताको गुणस्तरलाई हामीले धेरै तरिकाले व्याख्या गर्न सक्छौँ। उदाहरणको लागि, “धूर्त बूढा गुण्डाहरू,” र “बुढो अदुवा कडा हुन्छ, जवानीभन्दा अनुभव पाको हुन्छ”—यो दुवै भनाइले “बुढो” भन्‍ने शब्‍द प्रयोग गर्छन्, होइन र? (हो।) अरू कुन-कुन व्याख्याहरूमा “बुढो” भन्‍ने शब्‍द प्रयोग भएको छ? (बुढो षड्यन्त्रकारी।) हो, एकदम राम्रो व्याख्या, “बुढा षड्यन्त्रकारीहरू।” हेर् त, यी सबै भनाइहरूमा “बुढो” भन्‍ने शब्‍द प्रयोग गरिएको छ। त्यसपछि “बुढो शैतान” र “बुढा दियाबलसहरू” भन्‍ने पनि छन्—जुन बुढोका ठेट उदाहरणहरू हुन्! जब मानिसहरू पाकाहरूको समूहमा पर्छन् तब तिनीहरूले के विश्‍वास गर्छन्? तिनीहरूले यस्तो विश्‍वास गर्छन्, “हाम्रो भ्रष्ट स्वभाव सबै खिएर गइसकेको छ। भ्रष्ट स्वभाव त तिमीहरू भक्खरकाहरूसँग सम्‍बन्धित कुरा हो। तिमीहरू हामीभन्दा अझै गहन रूपमा भ्रष्ट छौ।” के यो जानीजानी कुरा बङ्ग्याएको होइन र? तिनीहरूले आफूलाई राम्रो देखाउन र आफैलाई ठूलो पार्न चाहन्छन्, तर वास्तवमा कुरा त्यस्तो हुँदैन, र अवस्था पनि त्यस्तो हुँदैन। “बुढो दियाबलस,” “बुढो शैतान,” “बुढा षड्यन्त्रकारीहरू,” “धूर्त बुढा गुण्डाहरू,” र “वृद्ध उमेरको धाक दिने”—“बुढो” शब्‍द प्रयोग गरिएका यी कुनै पनि व्याख्याहरू राम्रा कुराहरू होइनन्, र ती सकारात्मक कुराहरू हुँदै होइनन्।

अहिले हामीले पाकाहरूलाई चेतावनी दिन, सल्‍लाह दिन, र अगुवाइ गर्न, अनि भक्खरकाहरूलाई पनि सतर्कता अपनाउने खुराक दिनको लागि यो सङ्गति गरिरहेका छौँ। यी कुराहरू भन्‍नुको मुख्य उद्देश्य कुन समस्या समाधान गर्नु हो? यो यी पाका मानिसहरूको हैरानी, बेचैनी र चिन्ता समाधान गर्नको लागि, र तिनीहरूले यो हैरानी, बेचैनी र चिन्ता अनावश्यक र काम नलाग्‍ने कुरा हुन् भनेर बुझून् भनी सुनिश्‍चित गर्नको लागि हो। यदि तँ कर्तव्य पूरा गर्न चाहन्छस् र कर्तव्य पूरा गर्न योग्य छस् भने, के परमेश्‍वरको घरले तँलाई इन्कार गर्नेछ र? (गर्नेछैन।) परमेश्‍वरको घरले अवश्य नै तँलाई कर्तव्य पूरा गर्ने अवसर दिनेछ। यसले “तँ वृद्ध भएकोले तैँले कर्तव्य पूरा गर्न सक्दैनस्। बाहिर गइहाल्। हामी तँलाई मौका दिँदैनौँ।” भनेर अवश्यै भन्‍नेछैन। परमेश्‍वरको घरले मानिसहरूसँग निष्पक्ष व्यवहार गर्छ। जबसम्‍म तँ कर्तव्य पूरा गर्न योग्य छस् र जबसम्म कुनै गुप्त खतरा हुँदैन, तबसम्म परमेश्‍वरको घरले तँलाई अवसर दिनेछ र तैँले सक्‍नेजति कर्तव्य पूरा गर्ने अनुमति दिनेछ। यसको साथै, यदि तैँले आफूलाई चिन्‍न र सत्यता पछ्याउन चाहन्छस् भने, के कसैले तँलाई “तिमीजस्तो पाको मान्छे सत्यता पछ्याउन योग्य हुन्छ र?” भन्दै गिल्‍ला गर्नेछ र? के कसैले यसरी गिल्‍ला गर्नेछ र? (गर्नेछैन।) के कसैले “तिमी बुढो भयौ र अलमलिन्छौ। तिमीले सत्यता पछ्याउनुको के अर्थ छ र? परमेश्‍वरले तिमीजस्तो बुढोलाई मुक्ति दिनुहुन्‍न” भनेर भन्‍नेछ र? (भन्‍नेछैन।) अहँ, भन्‍नेछैन। सत्यताको अघि सबैजना समान हुन्छन्, र सबैलाई समान व्यवहार गरिन्छ। यति मात्र हो कि तैँले सायद सत्यता पछ्याउँदैनस् होला र सधैँ बुढोले जस्तो व्यवहार गर्दै यस्तो सोच्छस् होला, “म बुढो भएँ र म कुनै कर्तव्य पूरा गर्न सक्दिनँ।” वास्तवमा, तैँले आफ्‍नो क्षमताले भ्याउन सक्‍ने धेरै कर्तव्यहरू पूरा गर्न सक्छस्। यदि तैँले कुनै कर्तव्य पूरा गर्दैनस् बरु आफ्‍नो वृद्ध उमेरको धाक लगाउँदै अरूलाई भाषण दिन चाहन्छस् भने, को तेरो कुरा सुन्‍न चाहन्छ र? कोही पनि चाहँदैन। तैँले सधैँ यसो भन्छस्, “अहो, तिमीहरू भक्खरकाहरूले कुरै बुझ्दैनौ!” र “अहो, तिमीहरू भक्खरकाहरू स्वार्थी छौ!” अनि “अहो, तिमीहरू भक्खरकाहरू साह्रै घमण्डी हुन्छौ!” र “अहो, तिमीहरू भक्खरकाहरू साह्रै अल्छी गर्छौ। हामी पाकाहरू परिश्रमी हुन्छौँ, र तिमीहरूको उमेरमा त हामी उडेको चरा समात्थ्यौँ।” यस्ता कुराहरू भन्‍नुको के अर्थ छ? तैँले आफ्‍नो “सानदार” विगतको कुरा नगर्; त्यो कसैले सुन्‍न चाहँदैन। थोत्रो कुराबारे बताउनुको कुनै अर्थ छैन; ती कुराहरूले सत्यताको प्रतिनिधित्व गर्दैनन्। यदि तँ कुनै कुराबारे कुरा गर्न चाहन्छस् भने, सत्यताबारे केही मेहनत गर्, सत्यता अलिक बढी बुझ्, आफूलाई चिन्, आफूलाई अर्को साधारण व्यक्तिको रूपमा हेर्, अरूले आदर, सम्‍मान र मान गर्नुपर्ने र अरूले भेला भएर कुरा सुन्‍नुपर्ने विशेष मानिसहरूको समूहको सदस्यको रूपमा नहेर्। यो त लालची इच्छा हो, र यो गलत सोच हो। उमेर तेरो पहिचानको प्रतीक होइन, उमेरले योग्यताको प्रतिनिधित्व गर्दैन, र उमेरले वरिष्ठताको पनि प्रतिनिधित्व गर्दैन, यसले तँमा सत्यता वा मानवता छ भन्‍ने कुराको प्रतिनिधित्व गर्नु त परको कुरा हो, र उमेरले तेरो भ्रष्ट स्वभाव कमजोर पनि पार्दैन। त्यसकारण, तँ अरू मानिसहरूजस्तै होस्। आफूलाई अरूबाट अलग गर्न, र आफूलाई पवित्र भनी छुट्टै राख्‍नको लागि सधैँ आफूलाई “वृद्ध” उपनाम नदे। त्यसले तैँले आफूलाई पटक्‍कै चिनेको छैनस् भन्‍ने देखाउँछ! पाका मानिसहरूले जीवन जिउने क्रममा, अझै बढी सत्यता पछ्याउनुपर्छ, जीवन प्रवेश पछ्याउनुपर्छ, र आफ्‍नो कर्तव्य पूरा गर्न विश्‍वासी दाजुभाइ-दिदीबहिनीहरूसँग अझै मिलेर काम गर्नुपर्छ; यसरी मात्रै तिनीहरूको कद वृद्धि हुन सक्छ। पाका मानिसहरूले आफूलाई अरूभन्दा वरिष्ठ ठान्‍ने र आफ्‍नो वृद्ध उमेरको धाक लगाउने गर्नु हुँदैन। भक्खरकाहरूले हरकिसिमको भ्रष्ट स्वभाव प्रकट गर्छन्, तर तैँले पनि गर्न सक्छस्; भक्खरकाहरूले अनेक थरीका मूर्ख काम गर्न सक्छन्, र तैँले पनि गर्न सक्छस्; भक्खरकाहरूमा धारणाहरू हुन सक्छ, र पाकाहरूमा पनि हुन सक्छ; भक्खरकाहरू विद्रोही हुन सक्छन्, र पाकाहरू पनि त्यस्तै हुन सक्छन्; भक्खरकाहरूले ख्रीष्टविरोधी स्वभाव प्रकट गर्न सक्छन्, र पाकाहरूले पनि त्यसै गर्न सक्छन्; भक्खरकाहरूसँग बेकाबु महत्त्वाकाङ्क्षा र इच्छाहरू हुन सक्छन्, र पाकाहरूमा पनि हुन सक्छन्, जसमा अलिकति पनि फरक नहुन सक्छ; भक्खरकाहरूले बाधा र अवरोध ल्याएर मण्डलीबाट निष्कासित हुन सक्छन्, र पाकाहरूले पनि त्यस्तै गर्न सक्छन्। त्यसकारण, तिनीहरूले आफ्‍नो क्षमताले भ्याउन्जेलसम्‍म आफ्‍नो कर्तव्य राम्ररी निर्वाह गर्न सक्‍नेबाहेक अरू धेरै कुराहरू गर्न सक्छन्। जबसम्म तँ मन्द बुद्धिको र जर्जर भई सत्यता बुझ्‍न नसक्‍ने अवस्थामा हुँदैनस्, र जबसम्म तँ आफ्‍नो हेरचाह गर्न नसक्‍ने अवस्थामा हुँदैनस्, तबसम्म तैँले गर्नुपर्ने कुराहरू धेरै हुन्छन्। भक्खरकाहरूले जस्तै, तैँले पनि सत्यता पछ्याउन र सत्यता खोजी गर्न सक्छस्, र तँ प्रार्थना गर्न नियमित रूपमा परमेश्‍वरको अघि आउनुपर्छ, सत्यता सिद्धान्तहरू खोजी गर्नुपर्छ, र सत्यतालाई आफ्‍नो मापदण्ड बनाएर परमेश्‍वरका वचनहरूअनुसार मानिस र कामकुरालाई हेर्ने र सोहीअनुसार आफूलाई आचरणमा ढाल्ने र कार्य गर्ने प्रयास गर्नुपर्छ। तैँले पछ्याउनुपर्ने मार्ग यही हो, र तँ वृद्ध भइस् भन्दैमा, तँलाई धेरै रोगहरू छन् भन्दैमा, वा तेरो शरीर बुढो हुँदै छ भन्‍दैमा तैँले सधैँ हैरानी, बेचैनी वा चिन्ता महसुस गर्नु हुँदैन। हैरानी, बेचैनी र चिन्ता महसुस गर्नु सही कुरा होइन—यो अविवेकी प्रकटीकरण हो। पाका मानिसहरूले आफ्नो “वृद्ध” उपाधि त्यागेर, भक्खरकाहरूसँग घुलमिल हुनुपर्छ र तिनीहरूकै बराबरीमा खडा हुनुपर्छ। तैँले आफ्‍नो वृद्ध उमेरको धाक लगाउने, आफूमा सम्‍मानयोग्य उत्कृष्ट नैतिक गुण छ भनेर सोच्‍ने, आफू सर्वोच्‍च रूपमा योग्य छु, आफूले भक्खरकाहरूलाई व्यवस्थित गर्न सक्छु, आफू भक्खरकाहरूको लागि अग्रज र वरिष्ठ व्यक्ति हुँ भन्‍ने सोच्दै, सधैँ भक्खरकाहरूलाई नियन्त्रण गर्ने महत्त्वाकाङ्क्षा पाल्ने, र सधैँ भक्खरकाहरूलाई व्यवस्थित गर्ने इच्छा राख्‍ने गर्नु हुँदैन—यो पूराको पूरा भ्रष्ट स्वभाव हो। पाकाहरूमा पनि कम उमेरका मानिसहरूमा जस्तै भ्रष्ट स्वभाव हुने, र तिनीहरूले पनि जीवनमा अनि आफ्‍नो कर्तव्य निर्वाह गर्दा जवान मानिसहरूले जस्तै प्रायजसो भ्रष्ट स्वभावहरू प्रकट गरिरहने भएपछि, किन पाकाहरूले उचित कुरा गर्दैनन्, र सधैँ आफ्‍नो वृद्धावस्थाबारे र मृत्युपछि तिनीहरूलाई के हुन्छ भन्‍नेबारे हैरानी, बेचैनी र चिन्ता महसुस गर्छन्? तिनीहरूले किन जवान मानिसहरूले जस्तै आफ्‍नो कर्तव्य निर्वाह गर्दैनन्? किन तिनीहरूले कम उमेरका मानिसहरूले जस्तै सत्यता नपछ्याएको? तँलाई यो अवसर दिइएको छ, तर यदि तैँले यसलाई पक्रिनस् भने, जब तँ साँच्‍चिकै वृद्ध भएर सुन्‍न वा देख्‍न वा आफ्‍नो हेरचाह गर्न नसक्‍ने अवस्थामा पुग्छस्, तब तँलाई यो कुरामा पछुतो हुनेछ, र तेरो जीवन साँच्चिकै यसरी नै बितेर जानेछ। कुरो बुझ्यौ? (बुझ्यौँ।)

के पाका मानिसहरूका नकारात्मक संवेगहरूको समस्या अब समाधान भयो? जब तिमीहरू वृद्ध हुन्छौ, तब के तिमीहरू आफ्‍नो वृद्ध उमेरको धाक लगाउनेछौ? के तिमीहरू पनि धूर्त बुढो बदमास र बुढो षड्यन्त्रकारी बन्‍नेछौ? आफूभन्दा बढी उमेरको व्यक्तिलाई देख्दा के तिमीहरू उसलाई आदरसाथ “ठूलो दाजु” वा “ठूली दिदी” भनेर भन्‍नेछौ? तिनीहरूको नाम हुन्छ तर तिमीहरूले तिनीहरूलाई नामले बोलाउँदैनौ, तर “ठूलो” भनी भन्छौ। यदि पाकाहरूसँग बोल्दा तैँले सधैँ “ठूलो वा बुढो” भनेर भन्छस् भने, के त्यसले तिनीहरूलाई हानि गर्दैन र? तिनीहरूले आफूलाई पहिले नै बुढाबुढी ठानिसकेका हुन्छन् र तिनीहरूमा केही नकारात्मक संवेगहरू हुन्छन्, त्यसकारण यदि तैँले तिनीहरूलाई “ठूलो वा बुढो” भनेर भनिस् भने, तैँले तिनीहरूलाई यसो भनिरहेको हुन्छस्, “तपाईँ बुढो हुनुहुन्छ, मभन्दा निकै बुढो, र तपाईँको अब कुनै काम छैन।” के तैँले तिनीहरूलाई यसो भन्दा तिनीहरूलाई सहज हुन्छ त? तिनीहरूलाई अवश्यै बेखुसी लाग्‍नेछ। के तैँले तिनीहरूलाई यसरी बोलाइस् भने त्यसले तिनीहरूलाई चोट पार्दैन र? कतिपय पाका मानिसहरूले चाहिँ तैँले यसरी बोलाएको सुन्दा खुसी मान्छन्, र तिनीहरूले यस्तो सोच्छन्, “देख्यौ, मसँग सम्‍मान र प्रतिष्ठालायक उच्‍च सद्‌गुण छ। विश्‍वासी दाजुभाइ-दिदीबहिनीहरूले मलाई भेट्दा, तिनीहरूले मलाई नामले बोलाउँदैनन्। परमेश्‍वरको घरमा, मानिसहरूले पाका मानिसहरूलाई अङ्कल, वा बाजे, वा बजू भनेर भन्दैनन्। जब विश्‍वासी दाजुभाइ-दिदीबहिनीहरूले मलाई बोलाउँछन्, तब तिनीहरूले मलाई ‘ठूलो’ शब्‍द जोडेर ‘ठूलो दाइ’ (‘ठूली दिदी’) भन्छन्। म कति इज्‍जतदार छु देख्यौ त, म अरूको अगाडि कति आदरणीय छु देख्यौ त। परमेश्‍वरको घर राम्रो छ—मानिसहरूले ठूलालाई आदर र सानालाई माया गर्छन्!” के तँ आदर पाउन योग्य छस् त? तैँले आफ्‍ना विश्‍वासी दाजुभाइ-दिदीबहिनीहरूलाई सुधार र ज्ञानका के कुरा दिइस्? तिनीहरूलाई के फाइदा पुर्‍याइस्? परमेश्‍वरको घरप्रति तैँले के योगदान दिइस्? तैँले कति सत्यता बुझ्छस्? तैँले कति सत्यता अभ्यास गर्छस्? तैँले आफूलाई आदरयोग्य सद्‌गुण भएको व्यक्ति ठान्छस् र पनि कुनै योगदान दिएको छैनस्, त्यसोभए के तँ तेरा विश्‍वासी दाजुभाइ-दिदीबहिनीहरूले “ठूलो दाजु” वा “ठूली दिदी” भनेर बोलाउन लायक छस्? अवश्यै छैनस्! तँ सधैँ आफ्‍नो वृद्ध उमेरको धाक लगाउँछस् र अरूबाट जहिल्यै सम्‍मान चाहन्छस्! के “ठूलो दाजु” वा “ठूली दिदी” भनेर बोलाउनु राम्रो हो त? (होइन।) होइन, यो राम्रो होइन, तर म प्रायजसो यसै भनेको सुन्छु। यो नराम्रो कुरा हो, र पनि मानिसहरूले आफूभन्दा जेठाजेठीलाई यसरी नै बोलाउँछन्। यसले कस्तो वातावरण सिर्जना गर्छ? यो घिनलाग्दो हुन्छ, होइन र? तैँले आफूभन्दा जेठाजेठीलाई “ठूलो दाजु” वा “ठूली दिदी” भनेर जति बोलाउँछस्, त्यति नै तिनीहरूले आफूलाई योग्य छु भनेर सोच्छन्, र तिनीहरूले आफूमा सम्‍मानलायक सद्‌गुण छ भन्‍ने सोच्छन्; तैँले तिनीहरूलाई “अग्रज फलानो-फलानो व्यक्ति” भनेर जति बोलाउँछस्, त्यति नै तिनीहरूले आफूलाई विशेष, अरूभन्दा महत्त्वपूर्ण र असल ठान्छन्, त्यति नै तिनीहरूको हृदयमा अरूलाई नेतृत्व गर्ने झुकाव आउँछ, र त्यति नै तिनीहरू सत्यता पछ्याउनबाट टाढा रहन्छन्। तिनीहरूले सधैँ अरूलाई नेतृत्व र व्यवस्थापन गर्न चाहन्छन्, सधैँ आफूलाई अरूभन्दा असल ठान्छन्, सधैँ अरूलाई नमिल्ने मान्छे सोच्छन्, सधैँ अरूमा समस्या देख्‍ने तर आफूमा केही समस्या नदेख्‍ने गर्छन्। मलाई भन, के त्यस्तो व्यक्तिले अझै पनि सत्यता पछ्याउन सक्छ र? अहँ, सक्दैन। त्यसकारण, मानिसहरूलाई “ठूलो दाजु” वा “ठूली दिदी” भनेर बोलाउनु तिनीहरूको लागि फाइदाजनक हुँदैन, र यसले तिनीहरूलाई चोट र हानि मात्रै पुर्‍याउँछ। यदि तैँले तिनीहरूलाई नामले बोलाइस् र “ठूलो” शब्‍द हटाइस् भने, यदि तैँले तिनीहरूसँग सही तरिकाले व्यवहार गरिस्, र तिनीहरूकै बराबरीमा आफूलाई उभ्याइस् भने, तिनीहरूको स्थिति र मानसिकता सामान्य बन्‍नेछ, र तिनीहरूले आफ्‍नो अनुभवका वर्षहरूप्रति घमण्ड गरेर अरूलाई तुच्छ ठान्‍न छोड्‍नेछन्। यस तरिकामार्फत, तिनीहरूले आफूलाई अरू मानिसहरूकै बराबरीमा राख्‍न सहज हुनेछ, र तिनीहरू आफू र अरूलाई सही रूपमा लिन सक्षम हुनेछन्, र आफूलाई अरू मानिसहरूजस्तै, साधारण मानिसहरूजस्तै मान्‍न, अनि अरू मानिसहरूभन्दा असल नठान्‍न सक्षम हुनेछन्। यसरी, तिनीहरूको कठिनाइ झन्झन् सानो हुँदै जानेछ, र तिनीहरूको पाको उमेर र सत्यता प्राप्त नगरेको कारण पैदा हुने नकारात्मक संवेगहरू तिनीहरूले अनुभूत गर्न छोड्छन्, र त्यसपछि तिनीहरूले सत्यता पछ्याउने आशा हुन्छ। जब यी नकारात्मक संवेगहरू पैदा हुँदैनन्, तब तिनीहरूले आफ्‍ना समस्याहरूलाई, खास गरी आफ्‍ना भ्रष्ट स्वभाहरूलाई सही मानसिकताले हेर्नेछन्। यसको तिनीहरूको सत्यता पछ्याइ, तिनीहरूको आत्मज्ञान, र तिनीहरूको सत्यता पछ्याउने मार्ग हिँड्ने क्षमतामा सकारात्मक र फाइदाजनक प्रभाव पार्छ। के त्यसपछि पाका मानिसहरूमा नकारात्मक संवेगहरूका समस्याहरू समाधान हुनेछैनन् र? (हुनेछन्।) ती समाधान हुनेछन्, र थप कुनै कठिनाइहरू हुनेछैनन्। त्यसोभए, पाकाहरूले सुरुमा अपनाउनुपर्ने मानसिकता के हो? तिनीहरूले सकारात्मक मानसिकता अपनाउनुपर्छ; तिनीहरू समझदार मात्रै होइन, उदार मनको पनि हुनुपर्छ। तिनीहरूले भक्खरकाहरूको अगाडि बखेडा गर्नु हुँदैन बरु उदाहरण बनेर भक्खरकाहरूलाई बाटो देखाउनुपर्छ, तिनीहरूसँग रूखो व्यवहार गर्नु हुँदैन। भक्खरकाहरू झडङ्ग रिसाउने र हतारमा बोल्‍ने हुन्छन्, त्यसकारण तिनीहरूसँग बखेडा नगर। तिनीहरू जवान, अपरिपक्‍व, र अनुभवहीन हुन्छन्, र केही वर्ष खारिन दिइयो भने तिनीहरू सुध्रिन्छन्। यो कुरा यस्तै हुनुपर्छ, र पाकाहरूले कुरा बुझ्‍नुपर्छ। त्यसकारण, सत्यताअनुरूप हुने गरी पाकाहरूले कस्तो मानसिकता अपनाउनुपर्छ? तिनीहरूले भक्खरकाहरूसँग सही व्यवहार गर्नुपर्छ, साथै तिनीहरूले आफूसँग धेरै अनुभव र अन्तर्दृष्टि छ भन्‍ने सोच्दै अहङ्कारी र अभिमानी व्यवहार गर्नु हुँदैन। तिनीहरूले आफूलाई साधारण मानिसहरू र अरू सबैजस्तै ठान्‍नुपर्छ—यसो गर्नु सही हुन्छ। पाकाहरू आफ्‍नो उमेरद्वारा बाधित महसुस गर्नु हुँदैन, न त तिनीहरूले बदलिएर भक्खरको व्यक्तिको जस्तो मानसिकता नै अपनाउनु हुन्छ। बदलिएर भक्खरको व्यक्तिको मानसिकता अपनाउनु पनि सामान्य कुरा होइन, त्यसकारण आफ्‍नो उमेरद्वारा बाधित महसुस नगर्। सधैँ यस्तो नसोच्, “अहो, म धेरै बुढो भएँ, म यो गर्न सक्दिनँ, यो भन्‍न सक्दिनँ, र त्यो गर्न सक्दिनँ। म बुढो भएकोले, मैले यसो गर्नुपर्छ, त्यसो गर्नुपर्छ, निश्‍चित तरिकाले बस्‍नुपर्छ र निश्‍चित तरिकाले उभिनुपर्छ, र भक्खरकाहरूलाई देखाउन मैले निश्‍चित तरिकाले खानुपर्छ, ताकि तिनीहरूले पाका मानिसहरूलाई नहेपून्।” यो मानसिकता गलत छ, र यस्तो सोचेर, तँ तेरो गलत सोचको नियन्त्रण र बन्धनमा परिरहेको हुन्छस्, र तैँले अलिक बनावटी, झूटो, र गलत व्यवहार गरिरहेको हुन्छस्। आफ्‍नो उमेरको कारण बाधा नमान्, अरू जस्तै बन्, आफूले गर्नसक्‍ने जुनसुकै काम गर्, र आफूले गर्नुपर्ने काम गर्—यसरी, तेरो मानसिकता सामान्य हुनेछ। कुरो बुझ्यौ? (बुझ्यौँ।) त्यसोभए, जब पाका मानिसहरूमा सामान्य मानसिकता हुन्छ, तिनीहरूको पाको उमेरको कारण तिनीहरूमा पैदा हुन सक्‍ने विभिन्‍न नकारात्मक संवेगहरू तिनीहरूले थाहै नपाई हराउनेछन्; ती कुराहरूले अबउप्रान्त तिनीहरूलाई बन्धनमा पार्नेछैनन्, यी संवेगहरूले तिनीहरूलाई पार्ने हानि पनि हराउनेछन्, र त्यसपछि तिनीहरूको मानवता, तिनीहरूको समझ, र तिनीहरूको विवेक सबै तुलनात्मक रूपमा सामान्य बन्‍नेछन्। सामान्य विवेक र तर्कसङ्गतता भएपछि, सत्यता पछ्याउन, आफ्‍नो कर्तव्य पूरा गर्न, र कुनै क्रियाकलाप र काममा सहभागी हुनको लागि मानिसहरूको सुरुवाती विन्दु तुलनात्मक रूपमा सही बन्‍नेछ, र त्यसबाट हासिल हुने परिणामहरू तुलनात्मक रूपमा सही हुनेछन्। पहिला त पाका मानिसहरूले आफ्नो उमेरको कारण बाधा महसुस गर्दैनन्, बरु तिनीहरूले आफ्नो कदलाई वस्तुगत र व्यावहारिक रूपमा लिनेछन् र आफूले जे गर्नुपर्ने हो त्यो गर्नेछन्, तिनीहरू अरू मानिसहरूजस्तै हुनेछन्, र आफूले पूरा गर्नुपर्ने कर्तव्य आफ्‍नो क्षमताले भ्याउन्जेल राम्ररी पूरा गर्नेछन्। अनि, भक्खरकाहरूले यस्तो सोच्‍नु हुँदैन, “तपाईँ साह्रै बुढो हुनुहुन्छ, तपाईँले मेरो लागि कहिल्यै बाटो बनाउनुहुन्‍न, न त मलाई हेरचाह नै गर्नुहुन्छ। तपाईँ साह्रै बुढो हुनुहुन्छ, तपाईँ अनुभवी हुनुपर्ने हो, तर तपाईँले कसरी काम गर्ने भनेर कुनै उपायहरू बताउनुहुन्‍न, त्यसकारण तपाईँसँग हुनुको कुनै फाइदा छैन। तपाईँ बुढो हुनुहुन्छ, तर पनि भक्खरकाहरूप्रति कसरी बुज्झकी हुने तपाईँलाई थाहै छैन?” के यसो भन्‍नु सही हुन्छ? (हुँदैन।) पाका मानिसहरूबाट यस्ता अपेक्षाहरू गर्नु अनुचित हुन्छ। सत्यताको अघि सबै मानिसहरू समान हुन्छन्। यदि तेरो सोच व्यावहारिक, वस्तुगत, सटीक, र तर्कसङ्गत छ भने, यो अवश्यै सत्यता सिद्धान्तहरूअनुरूप हुनेछ। यदि तँलाई कुनै वस्तुगत अवस्था, कारण, वातावरण, वा कुनै तत्त्वले असर गर्दैन भने, यदि तैँले मानिसहरूले गर्नुपर्ने कुरा मात्रै गर्छस् र परमेश्‍वरले मानिसहरूलाई सिकाउनुहुने कुराहरू मात्रै गर्छस् भने, तैँले गर्ने कुराहरू निश्‍चय नै उचित र उपयुक्त हुनेछन्, आधारभूत रूपमा ती सत्यताअनुरूप हुनेछन्। तेरो वृद्धावस्थाको कारण तँ हैरानी, बेचैनी र चिन्ताका नकारात्मक संवेगहरूमा पनि डुब्‍नेछैनस्, र यो समस्या समाधान हुनेछ।

ठीक छ, अब म आजको सङ्गति यहीँ समाप्त गर्छु। फेरि भेटौँला!

अक्टोबर २२, २०२२


सत्यता कसरी पछ्याउने (४)

पूरक: सत्यताप्रति वितृष्ण हुने र त्यसलाई घृणा गर्नेहरूलाई अपरिहार्य रूपमा नै हटाइनेछ

यतिका वर्षदेखि परमेश्‍वरमा विश्‍वास गरिसकेपछि, के तिमीहरूले आफू वरिपरिका मानिसहरू र विभिन्‍न कुरा अनि बाहिरी संसारको परिस्थितिमा परिवर्तन आएको अनुभूति गरेका छौ? विशेष गरी विगत केही वर्षमा, के तिमीहरूले कुनै ठूला परिवर्तनहरू देखेका छौ? (छौँ।) तिमीहरूले देखेका छौ। अनि के तिमीहरूले यसबारे कुनै निष्कर्ष निकालेका छौ? (परमेश्‍वरको काम अन्त्य हुन लागेको छ।) ठिक भन्यौ, परमेश्‍वरको काम साँच्‍चै अन्त्य हुन लागेको छ, अनि तिमीहरूका वरिपरिका मानिस, घटना, विभिन्‍न कुरा, र परिस्थिति सबै निरन्तर परिवर्तन भइरहेका छन्। उदाहरणका लागि, पहिले यो समूहमा दस जना थिए, तर अहिले आठ जना छन्। अरू दुई जनालाई के भयो? एक जनालाई हटाइयो, र अर्कोलाई प्रतिस्थापित गरियो। मण्डलीमा विभिन्‍न प्रकारका सबै मानिस निरन्तर परिवर्तन भइरहेका र निरन्तर खुलासा भइरहेका हुन्छन्। सुरुमा त, कतिपय मानिस साह्रै उत्साहित देखिन्छन्, तर केही समयपछि अचानक कमजोर बन्छन् र अघि बढ्नै नसक्ने गरी अत्यन्तै नकारात्मक हुन्छन्। तिनीहरूको सुरुको जोस, जल्दोबल्दो शक्ति, र तथाकथित बफादारिता सबै हराएका हुन्छन्, कष्ट भोग्‍ने तिनीहरूको सङ्कल्प हराएको हुन्छ, तिनीहरूलाई परमेश्‍वरप्रतिको विश्‍वासमा पटक्कै चासो हुँदैन, र तिनीहरू अचानक फरक मानिस देखिन्छन्, र यसको कारण कसैलाई थाहा हुँदैन। वातावरणमा पनि निरन्तर परिवर्तन भइरहेका छन्। मानिसहरूको वातावरणमा के-कस्ता परिवर्तन भइरहेका छन्? कतिपय ठाउँमा वातावरण प्रतिकूल छ र सतावट चरम छ, त्यसकारण मानिसहरू कुनै हालतमा भेला हुन वा आफ्‍ना दाजुभाइ-दिदीबहिनीहरूसँग सम्पर्कमा रहन सक्दैनन्; कतिपय ठाउँमा वातावरण अलिक राम्रो र सुरक्षित छ; अन्य ठाउँमा कर्तव्य पूरा गर्ने वातावरण पहिलेको भन्दा अनुकूल, शान्तिपूर्ण र स्थिर छ, अनि त्यहाँका मानिसहरू पहिलेका मानिसभन्दा निकै राम्रा छन्; तिनीहरू सबै परमेश्‍वरप्रति इमानदारीसाथ समर्पित हुन्छन्, त्यहाँ कष्ट भोग्‍न र मूल्य चुकाउन सक्‍ने मानिसहरू निकै छन्, सबै कार्य परियोजना राम्ररी अगाडि बढ्छन्, कामको प्रगति अझ प्रभावकारी भएको छ, अनि परिणाम र प्रभावहरू पहिलेका भन्दा अझ आसलाग्दा र सन्तोषजनक छन्। त्यसबाहेक, कार्य परियोजनाहरू पूरा गरिने योजना, शैली, र तौरतरिकामा पनि निरन्तर सुधार भइरहेका छन्। छोटकरीमा भन्दा, मानिसहरूले सबै किसिमका गलत र नकारात्मक मानिस, घटना, र परिस्थिति निरन्तर देखा परिरहेका देख्ने भए पनि, अवश्य नै सबै किसिमका असल, सही र सकारात्मक मानिस, घटना, र परिस्थिति पनि निरन्तर देखा परिरहेका छन्। जब मानिसहरू आफू वरिपरिका विभिन्‍न नकारात्मक र सकारात्मक कुराहरू निरन्तर हेरफेर र परिवर्तन भइरहने त्यस्तो सामाजिक वातावरणमा जिउँछन्, तब अन्त्यमा फाइदा परमेश्‍वरलाई अत्यन्तै चाहने, सत्यता पछ्याउने, र सत्यताको तृष्णा गर्ने मानिसहरूलाई पुग्छ। तिनीहरू ज्योति र न्यायको तृष्णा गर्ने मानिस हुन्, जबकि सत्यता नपछ्याउने, दुष्कर्ममा फस्ने र सत्यताप्रति वितृष्ण हुने मानिसहरूलाई फरक-फरक मानिस, घटना, परिस्थिति, र वातावरणहरूको सम्बन्धमा खुलासा गरिन्छ, हटाइन्छ, र त्यागिन्छ। यी फरक-फरक वातावरण, मानिस र घटना खुलासा हुँदा, अनि नयाँ वातावरण, मानिस, र घटना निरन्तर देखा पर्दा, परमेश्‍वरको अभिप्राय के हुनेछ? यत्तिका वर्षदेखि परमेश्‍वरमा विश्‍वास गरेर, के तिमीहरूले यो कुरा बुझेका छौ? कम्तीमा पनि, के तिमीहरूलाई परमेश्‍वरले नै यो सब कुरा योजनाबद्ध गरिरहनुभएको छ र उहाँले नै यी कुराहरूलाई डोऱ्याउँदै आइरहनुभएको छ भन्‍ने लाग्छ? (लाग्छ।) परमेश्‍वरले यो सब गर्नुपछाडिको उद्देश्य र अर्थ भनेको उहाँलाई पछ्याउनेहरूलाई पाठ सिक्न, अन्तर्ज्ञान र अनुभवमा वृद्धि हुन, र यसरी क्रमिक रूपमा सत्यता वास्तविकतामा प्रवेश गर्न सक्षम पार्नु हो। के तिमीहरू आफैले यो हासिल गरेका छौ? मानिसहरू काममा जति नै व्यस्त भए पनि, वा तिनीहरूको वातावरण जति नै अनुकूल वा प्रतिकूल भए पनि, परमेश्‍वरप्रति तिनीहरूको विश्‍वासको उद्देश्य परिवर्तनबिनै सत्यता पछ्याउनु हो। मानिसहरूले आफू काममा, विभिन्‍न कुरामा व्यस्त भएकाले, वा प्रतिकूल वातावरणबाट जोगिन चाहेको कारण सत्यता पछ्याउन पटक्कै बिर्सनु हुँदैन, वा यी परिस्थितिहरू परमेश्‍वरले नै मिलाउनुभएको हो भनेर बिर्सनै हुँदैन, वा परमेश्‍वर तिनीहरूले यी विभिन्‍न परिस्थितिमा पाठहरू सिकेको, सबै किसिमका मानिस, घटना, र परिस्थितिलाई चिन्‍ने तरिका सिकेको, सत्यता बुझेको, अन्तर्ज्ञानमा प्रगति गरेको, र परमेश्‍वरलाई चिनेको अभिप्राय राख्नुहुन्छ भनेर बिर्सनै हुँदैन। तिमीहरूले आफूले यी कुराहरू हासिल गरेको छु कि छैन भनेर इमानदारीसाथ सारांश निकाल्‍नुपर्छ।

हालका वर्षहरूमा मण्डलीमा कामको अत्यन्तै चटारो भएको छ, त्यसकारण हरेक समूहमा सदस्यहरू स्थानान्तर गर्ने र नयाँ काममा खटाउने, साथै प्रकाश गर्ने, हटाउने, र धुने काम केही हदसम्म बारम्‍बार भएको छ। यो काम पूरा गर्ने क्रममा, समूह सदस्यहरूलाई स्थानान्तर गर्ने कार्य विशेष गरी बारम्‍बार र व्यापक तरिकामा भएको छ। तर, जति मात्रामा स्थानान्तर भए पनि वा जति नै परिवर्तन गरिए पनि, परमेश्‍वरलाई साँचो विश्‍वास गर्ने र चाहने मानिसहरूले सत्यता पछ्याउन गरेको सङ्कल्‍प परिवर्तन हुँदैन, मुक्ति प्राप्त गर्ने तिनीहरूको इच्छा परिवर्तन हुँदैन, परमेश्‍वरप्रतिको तिनीहरूको विश्‍वास कम हुँदैन, र तिनीहरू सधैँ सही दिशातिर लम्किरहेका हुन्छन्, र आजको दिनसम्‍म आफ्‍नो कर्तव्य निर्वाहमा दृढ छन्। योभन्दा अझै असल मानिसहरू छन्, जसले निरन्तर नयाँ काममा खटिएर आफ्‍नो सही स्थान भेट्टाउँछन्, अनि आफ्नो कर्तव्यमा कसरी सिद्धान्तहरू खोजी गर्ने भनेर सिक्छन्। तर सत्यता नपछ्याउने, सकारात्मक कुरालाई प्रेम नगर्ने र सत्यताप्रति वितृष्ण हुने मानिसहरूले राम्ररी काम गर्दैनन्। हाल कतिपय मानिस जबरजस्ती आफ्‍नो कर्तव्य निर्वाहमा लागिरहन्छन्, जबकि तिनीहरूको भित्री स्थिति पहिले नै भताभुङ्ग अवस्थामा हुन्छ, र तिनीहरू अत्यन्तै निराश र नकारात्मक हुन्छन्। तैपनि तिनीहरूले अझै मण्डली छोडेका हुँदैनन्, र तिनीहरू परमेश्‍वरलाई प्रेम गर्छन् र अझै पनि आफ्‍नो कर्तव्य निर्वाह गर्छन् जस्तो देखिन्छ, तर वास्तवमा तिनीहरूको हृदय परिवर्तन भएको हुन्छ, र तिनीहरू परमेश्‍वरबाट अलग भएका र तिनीहरूले परमेश्‍वरलाई त्यागेका हुन्छन्। कतिपय मानिस विवाह गरेर आफ्‍नो जीवन जिउन घर फर्किन्छन् र भन्छन्, “म आफ्‍नो जवानी खेर फाल्‍न सक्दिनँ। हामी एकपटक मात्रै जवान हुन्छौँ, र मैले आफ्‍नो जवानी पटक्‍कै खेर फाल्‍नु हुँदैन! परमेश्‍वर हुनुहुन्छ भन्‍ने मलाई हृदयमा विश्‍वास छ, तर म आफ्‍नो जवानी सत्यता पछ्याउनमा लगाउने तिमीहरूजस्तो सिधासाधा हुन सक्दिनँ। मैले विवाह गरेर आफ्‍नो जीवन जिउनु छ। जीवन छोटो छ, र हामी केही वर्षसम्‍म मात्रै जवान हुन्छौँ। आँखा झिमिक्‍क गर्दा जीवन सकिन्छ। म यहाँ आफ्‍नो जवानी खेर फाल्न सक्दिनँ। म आफ्नो जवानी बित्नुअघि, केही वर्ष निस्फिक्री भएर पुरापुर जीवन जिउन सक्छु।” कतिपय मानिस धनी बन्‍ने आफ्‍नो सपनालाई पछ्याइरहन्छन्; कतिपय अधिकारी बन्‍ने पेसाको पछि लागिरहन्छन् र अधिकारी वा नोकरशाह बन्‍ने सपना साकार पार्छन्, कतिचाहिँ बालबच्‍चाको धनी बन्‍न लागिपर्छन्, त्यसकारण तिनीहरू छोराहरू जन्‍माइदिन सक्ने श्रीमती ल्याउँछन्; कतिपय मानिस परमेश्‍वरमा विश्‍वास गरेको कारण खेदोमा पर्छन्, कमजोर र बिरामी नभइञ्जेल सतावट खेप्छन्, त्यसपछि तिनीहरू आफ्‍नो कर्तव्य त्यागेर बाँकी जीवन जिउन घर फर्किन्छन्। हरेकको परिस्थिति फरक हुन्छ। कतिपय मानिस आफ्‍नै कारणले छोड्छन् र आफ्‍नो नाम सूचीबाट काट्न लगाउँछन्, कतिपय अवि‍श्‍वासी हुन्छन् जसलाई हटाइन्छ, र कतिपय मानिस अनेक किसिमका दुष्ट कार्य गर्छन् र निष्कासित हुन्छन्। यी सबै मानिसभित्र के हुन्छ? तिनीहरूको सार के हो? के तिमीहरूले यसलाई स्पष्टसँग देखेका छौ? यी मानिसहरूको कथा हरेक पटक तिमीहरूको कानमा पर्दा के तिमीहरू त्यसले आफूलाई गहन रूपमा छोएको महसुस गर्छौ? तँ सोच्छस् होला, “तिनीहरू कसरी यस्तो हुन पुगे? तिनीहरू कसरी यस्तो स्थितिमा पर्न पुगे? तिनीहरू त पहिले यस्ता थिएनन्, तिनीहरू राम्रा थिए, तर कसरी तिनीहरू यति चाँडै परिवर्तन भए?” तैँले जति नै मनन गरे पनि यी कुराहरू पत्ता लगाउन वा बुझ्‍न सक्दैनस्। तैँले केही समय यस्तो विचार गर्छस् र सोच्छस्, “यो व्यक्तिले सकारात्मक कुराहरूलाई प्रेम गर्दैन; ऊ अविश्‍वासी हो।” केही समयपछि, यी मानिसहरूले गर्ने कुरा, तिनीहरूको कार्यप्रस्तुति, व्यवहार, कतिपय शब्‍द र टिप्पणी, अनि तिनीहरूको पछ्याइ तेरो मनबाट वा मानिसहरूको चेतनाबाट हराएर जान्छन्, त्यसपछि तँ यी कुराहरू बिर्सिन्छस्, अनि तँलाई अलिअलि गर्दै ती कुराहरूको अनुभूति हुन छोड्छ। जब यस्ता मानिस, घटना, वा कुराहरू फेरि देखा पर्छन्, तब तँलाई फेरि यस्तो लाग्छ, “अहो, यो त अशोचनीय कुरा हो! ती कसरी भए? तिनीहरू त पहिले यस्ता थिएनन्। म त यो ठम्याउनै सक्दिनँ।” तँलाई फेरि उस्तै महसुस हुन्छ र तँमा त्यस्तै बुझाइ हुन्छ। मलाई भन् त, के यी मानिसहरूलाई खुलासा गरेर हटाउनु लाजमर्दो कुरा हो? (होइन।) के तँलाई यी मानिसहरूको याद आउँदैन? (आउँदैन।) के तँ यी मानिसहरूको पक्षमा उभिँदैनस्? (उभिँदिनँ।) त्यसोभए, तिमीहरू पक्‍कै पनि अति निष्ठुर हौ। कसरी तिमीहरू सबै यस्तो सहानुभूतिहीन भयौ? तिनीहरूले मण्डली छोडेका छन्; कसरी तिमीहरू तिनीहरूको पक्षमा उभिँदैनौ, र कसरी तिमीहरूमा तिनीहरूप्रति कुनै सहानुभूति वा दया छैन? कसरी तिमीहरूमा तिनीहरूप्रति कुनै दयामाया छैन? के तिमीहरू सहानुभूति देखाउनै सक्दैनौ? के तिमीहरू निष्ठुर हौ? (होइनौँ।) मलाई भन त, के यो त्यस्ता मानिसहरूसँग परमेश्‍वरको घरले व्यवहार गर्ने उचित तरिका हो? (हो।) यो कसरी उचित हो? मलाई बता। (यी मानिसहरूले परमेश्‍वरलाई यत्तिका वर्षसम्म विश्‍वास गरेर अनि यत्तिका धेरै सत्यता सुनेर पनि अहिले यसरी व्यवहार गर्नु अनि परमेश्‍वरलाई धोका दिनु र उहाँबाट अलग्गिनुले तिनीहरू अविश्‍वासी हुन् जो हामीले दया देखाउन र हामीलाई याद आउनलायक छैनन् भन्‍ने देखाउँछ।) त्यसैले, तिनीहरू परमेश्‍वरमा विश्‍वास गर्न थाल्दा, जोसले भरिएका थिए, तिनीहरूले आफ्‍नो घर, जागिर छोडे, र तिनीहरू बारम्‍बार भेटी चढाउँथे र परमेश्‍वरको घरका लागि जोखिमपूर्ण कामहरू गर्थे। तिमीहरूले तिनीहरूलाई जसरी हेरे पनि, तिनीहरू सबै परमेश्‍वरका लागि इमानदारीसाथ समर्पित भए। तर अहिले तिनीहरू कसरी परिवर्तन हुन पुगे? के यो परमेश्‍वरले तिनीहरूलाई मन नपराउनुभएकाले र तिनीहरूलाई सुरुदेखि नै प्रयोग गर्नुभएकाले गर्दा हो? (होइन।) परमेश्‍वर सबैलाई निष्पक्ष र समान व्यवहार गर्नुहुन्छ र सबैलाई अवसर दिनुहुन्छ। तिनीहरू सबैले मण्डली जीवन जिए, परमेश्‍वरको वचन खाए-पिए, र परमेश्‍वरको भरणपोषण, मलजल, र हेरचाह पाए, र पनि किन तिनीहरू यति धेरै परिवर्तन भए? तिनीहरूले परमेश्‍वरमा विश्‍वास गर्न थाल्दाको तिनीहरूको व्यवहार र तिनीहरू मण्डली छोडेर जाँदाको तिनीहरूको व्यवहार हेर्दा त तिनीहरू पूर्ण रूपमा दुई फरक व्यक्ति जस्ता थिए। के परमेश्‍वरले गर्दा तिनीहरूको आशा मरेको हो? के परमेश्‍वरको घर वा परमेश्‍वरका कार्यहरूले गर्दा तिनीहरू अत्यन्तै निराश भएका हुन्? के परमेश्‍वर, उहाँद्वारा व्यक्त वचन, वा परमेश्‍वरले गर्ने कामले तिनीहरूको इज्‍जतमा चोट पुगेको हो? (होइन।) त्यसोभए कारण के हो त? यसलाई कसले व्याख्या गर्न सक्छ? (मलाई लाग्छ, यी मानिसहरूले आशिष् पाइने इच्छाको कारण परमेश्‍वरमा विश्‍वास गरेका थिए। तिनीहरूले आशिष् पाउन मात्रै परमेश्‍वरमा विश्‍वास गरेका थिए। तिनीहरू आशिष् पाउने आशा छैन भन्‍ने देख्‍नेबित्तिकै परमेश्‍वरबाट अलग भए।) के तिनीहरूकै अगाडि आशिष् छैन र? तिनीहरूले आफ्नो कर्तव्य निर्वाह छोड्ने समय भइसकेको छैन, र पनि तिनीहरूलाई केको यस्तो हतार? किन तिनीहरू यो कुरासमेत बुझ्‍न सक्दैनन्? (परमेश्‍वर, मलाई के लाग्छ भने, जब यी मानिसहरूले सुरुमा परमेश्‍वरमा विश्‍वास गर्न थाले, तब आफ्‍नो जोस र असल अभिप्रायमा भरोसा गरे, र केही कुरा गर्न सके, तर अहिले परमेश्‍वरको घरले आफ्नो सबै कामलाई झन्-झन् गम्‍भीर रूपमा लिँदै छ। यसले मानिसहरूले सत्यता सिद्धान्तअनुसार काम गरेको माग गर्छ। तर यी मानिसहरू सत्यता स्विकार्दैनन्, आफ्‍नो कर्तव्य पूरा गर्दा आफूलाई जे मन लाग्यो त्यही अनियन्त्रित ढङ्गमा गर्छन्, र तिनीहरूलाई प्रायजसो काटछाँट गरिन्छ। त्यसकारण, तिनीहरूलाई आफूले यसरी झारा टारिरहन मिल्दैन भन्‍ने झन्-झन् धेरै लाग्छ, र अन्त्यमा तिनीहरू परमेश्‍वरको घर छोडेर जान्छन्। मलाई लाग्छ, एउटा कारण यही हो।) तिनीहरूले यसरी झारा टारिरहन मिल्दैन—के यसो भन्‍नु साँचो हो? (हो।) तिनीहरूले यसरी झारा टारिरहन मिल्दैन—झारा टारिरहने मानिसहरूको विषयमा यसो भनिन्छ। परमेश्‍वरमा विश्‍वास गर्ने कतिपय मानिस झारा टार्दैनन्, तिनीहरू अत्यन्तै इमानदार हुन्छन्, तिनीहरू यो कुरालाई गम्‍भीर रूपमा लिन्छन्, त्यसोभए किन तिनीहरू निरन्तर लागिपरेनन्? (किनभने प्रकृतिले नै यी मानिसहरू सत्यतालाई प्रेम गर्दैनन्। तिनीहरूले आशिष् पाउनका लागि परमेश्‍वरलाई विश्‍वास गरेका हुन्। परमेश्‍वरको घरले सधैँ सत्यताबारे कुरा गरेको तिनीहरू देख्छन्, र तिनीहरू सत्यताप्रति वितृष्ण हुन्छन् र तिनीहरूलाई यसको प्रतिरोध गर्न मन लाग्छ, अनि तिनीहरूलाई भेलाहरूमा सहभागी हुन र प्रवचन सुन्‍न झन्-झन् मन लाग्‍न छोड्छ, र यसरी तिनीहरू खुलासा हुन्छन्।) यो एक प्रकारको परिस्थिति हो, र यस्ता मानिसहरू धेरै छन्। कतिपय मानिस सधैँ लापरवाही ढङ्गले आफ्‍नो कर्तव्य पूरा गर्छन्, कहिल्यै आफ्‍नो कर्तव्य राम्ररी पूरा गर्दैनन् वा आफूले गर्ने जुनै पनि कर्तव्यका लागि जिम्‍मेवारी लिँदैनन्। यसो हुनुको कारण तिनीहरू सक्षम नभएर वा तिनीहरूको क्षमताले नभ्याएर होइन, तर तिनीहरू अनाज्ञाकारी भएकाले र तिनीहरूले परमेश्‍वरको घरको मापदण्डअनुसार काम नगरेकाले हो। तिनीहरू सधैँ आफूले चाहेअनुसार कामकुरा गर्छन्, र अन्त्यमा अवरोध र बाधा खडा गर्छन् किनभने तिनीहरू अनियन्त्रित हुन्छन् र आफूलाई जे मन लाग्यो त्यही गर्छन्। तिनीहरूलाई जसरी काटछाँट गरिए पनि, तिनीहरू पश्‍चात्ताप गर्दैनन्, त्यसकारण तिनीहरूलाई हटाइन्छ। हटाइने यी मानिसहरूमा अत्यन्तै घृणित स्वभाव र अहङ्कारी मानवता हुन्छ। तिनीहरू जहाँ गए पनि, अन्तिम निर्णय आफै गर्न चाहन्छन्, सबैलाई तुच्छ ठान्छन्, र तानाशाहजस्तो व्यवहार गर्छन्, र अन्त्यमा तिनीहरूलाई हटाइन्छ। कतिपय मानिसलाई प्रतिस्थापित गरेपछि र हटाइएपछि, तिनीहरूलाई जहाँ गए पनि केही कुरा सहज रूपमा हुँदैन, र कसैले तिनीहरूलाई मूल्यवान् ठान्दैन वा ध्यान दिँदैन भन्‍ने लाग्छ। त्यसउप्रान्त तिनीहरूलाई कसैले आदर गर्दैन, तिनीहरूले अबदेखि अन्तिम निर्णय गर्न पाउँदैनन्, आफूले चाहेको कुरा पाउन सक्दैनन्, र तिनीहरूसँग हैसियत प्राप्त गर्ने आशा हुँदैन, झन् आशिष् प्राप्त गर्नु त परको कुरा हो। तिनीहरूलाई मण्डलीमा अबदेखि झारा टार्ने आशा छैन भन्‍ने महसुस हुन्छ, तिनीहरूलाई यसमा अब चासो हुँदैन, त्यसकारण तिनीहरू जाने निर्णय गर्छन्—यस्ता मानिसहरू धेरै हुन्छन्।

कतिपय मानिसहरूले छोडेर जानुको कारण पनि धेरैजसो मानिसहरू हटाइनुको कारणजस्तै हुन्छ। यी मानिसहरूले परमेश्‍वरमा विश्‍वास गरेको जति भए पनि, परमेश्‍वरको घरमा व्यक्तिगत रूपमा के अनुभव गर्छन् र देख्छन् भने, परमेश्‍वरको घरमा हुने भेलाहरू भनेको जहिले पनि परमेश्‍वरका वचनहरू पढ्नु र सत्यतामा सङ्गति गर्नु, आफूलाई चिन्नु, सत्यता अभ्यास गर्नु, न्याय र सजाय स्विकार्नु, काटछाँट स्विकार्नु, सत्यता सिद्धान्तअनुसार आफ्‍नो कर्तव्य पूरा गर्नु, स्वभाव परिवर्तन र आफ्‍नो भ्रष्ट स्वभाव त्याग्‍नेबारे कुरा गर्नुसँग सम्बन्धित हुन्छन्। परमेश्‍वरले गर्ने कामको विषयवस्तु—चाहे यो मण्डली जीवनमा सङ्गति गरियोस् वा यो माथिबाट दिइएका प्रवचन र सङ्गतिमा समावेश विषय होस्—यी सबै सत्यता हुन्, परमेश्‍वरको वचन हुन्, र सकारात्मक कुरा हुन्। तैपनि, यी मानिसहरू पटक्‍कै सत्यता स्विकार्दैनन्। मुख्यतः तिनीहरूले आशिष् पाउन र फाइदा लिन परमेश्‍वरमा विश्‍वास गरेका थिए। तिनीहरूको प्रकृति सारलाई हेर्दा, तिनीहरू सकारात्मक कुरा वा सत्यतालाई प्रेम नगर्ने मात्रै होइनन्, तर अझ गम्‍भीर कुरा त, तिनीहरू सकारात्मक कुरा र सत्यतालाई अत्यन्तै घिनाउँछन् र तिनको विरोध गर्छन्। त्यसकारण परमेश्‍वरको घरले सत्यतामा जति धेरै सङ्गति गर्छ, सत्यता अभ्यासबारे जति कुरा गर्छ, सत्यता पछ्याउने र सिद्धान्तअनुसार काम गर्नेबारे जति कुरा गर्छ, यी मानिसहरू मनमा त्यति नै असहज महसुस गर्छन् र घिनाउँछन्, अनि त्यति नै सुन्‍न अनिच्छुक हुन्छन्। मलाई भन् त, यी मानिसहरूलाई के सुन्‍न मन पर्छ? के तिमीहरूलाई थाहा छ? (तिनीहरूलाई गन्तव्य र आशिष् प्राप्त गर्नेबारे, अनि सुसमाचार सुनाउने काम नयाँ उचाइमा पुगिरहेको बारेमा सुन्‍न मन पर्छ।) तिनीहरू यी कुरा नै सुन्‍न चाहन्छन्। तिनीहरूलाई नारा लगाउन, धर्मसिद्धान्त प्रचार गर्न, अनि धर्मविज्ञान, मत, र रहस्यहरूबारे कुरा गर्न पनि मन पर्छ। समय-समयमा तिनीहरू परमेश्‍वरको काम कहिले समाप्त हुनेछ, कहिले ठूला-ठूला विपत्तिहरू आउनेछन्, मानवजातिको भावी गन्तव्य के हुनेछ, विपत्तिहरू आउँदा दुष्ट शक्तिहरू कसरी क्रमिक रूपमा नष्ट हुनेछन्, परमेश्‍वरले कसरी केही चिन्‍ह र अचम्‍मका कामहरू गर्नुहुनेछ, अनि परमेश्‍वरको घरका शक्ति र स्तर कसरी निरन्तर फैलिरहेका र वृद्धि भइरहेका हुन्छन्, अनि आफू पनि कसरी धाक दिँदै गमक्क पर्नेछु भन्‍नेबारे कुरा गर्छन्। त्यसबाहेक, तिनीहरूका लागि सबैभन्दा महत्त्वपूर्ण कुरा भनेको परमेश्‍वरको घरमा तिनीहरूलाई निरन्तर बढुवा दिइनु र प्रयोग गरिनु हुनेछ। यसरी, तिनीहरूले परमेश्‍वरको घरमा केही समय झारा टार्न पाउनेछन्, तर झारा टारिरहेको बेला, परमेश्‍वर वा उहाँको घरले गर्ने कुनै पनि काम तिनीहरूले चाहेजस्तो हुँदैन, र तिनीहरूले देख्‍ने र सुन्‍ने सबै कुरा सत्यतासँग सम्‍बन्धित हुन्छन्। त्यसकारण, तिनीहरू मनैबाट मण्डली जीवनप्रति साह्रै वितृष्ण हुन्छन्; तिनीहरूलाई यसमा चासो लाग्दैन, तिनीहरू बेचैन हुन्छन्, छटपटी भइबस्छ, र यसले पीडा दिएको महसुस हुन्छ। कतिपय मानिस बहाना, कारण र निहुँ अनि मण्डली छोडेर जाने उपाय खोज्दै भन्छन्, “म दुष्कर्म गर्छु होला, केही नकारात्मकता प्रकट गर्छु होला, र केही खराब कुरा गर्छु होला। त्यसपछि मण्डलीले मलाई हटाउनेछ, त्यसकारण मैले मण्डली छोड्नु उचित हो।” त्यसपछि कतिपय मानिस विदेश जाने कागजात मिलाउन परमेश्‍वरका वचनहरूको पुस्तक फर्काउँछन् र आफ्‍ना सरसामान पोका पारेर बिदा नगरी हिँड्छन्। यी मानिसहरू त बदमास र वेश्याजस्तै हुन्, र तिनीहरू सामान्य मानिसले जस्तो कामकुरा गर्दैनन्। सद्गुणी महिला र सामान्य मानिसहरूले सोच्ने र अरू मानिसहरूमाझ तिनीहरूले भन्‍ने कुराहरू जीवन कसरी जिउने भन्‍नेसम्‍बन्धी गम्‍भीर विषय हुन्। कसरी असल जीवन जिउने, आफ्‍नो सम्पूर्ण परिवारलाई कसरी राम्रो गाँस, बास, र कपासको प्रबन्ध गर्ने, कसरी आफ्‍ना छोराछोरीलाई वयस्क बनाउने, र आफ्‍ना छोराछोरीलाई कसरी सही बाटोमा हिँडाउने—तिनीहरू यिनै कुराबारे सोच्छन्। तर, ती बदमास र वेश्याहरूले कहिल्यै यी कुराहरूबारे सोच्दैनन्। यदि तैँले तिनीहरूसँग यी उचित कुराहरूबारे कुरा गरिस् भने, तिनीहरू तँसँग राँकिन्छन्, तँलाई घृणा गर्छन्, र तँबाट टाढिन्छन्। त्यसोभए, तिनीहरू के कुराबारे सोच्छन्? के तिनीहरू सधैँ खाने, पिउने, र पार्टी गर्नेबारे सोचिरहेका हुन्छन्? (हो।) तिनीहरू सधैँ खाने, पिउने, र पार्टी गर्ने अनि कामुक कुराहरूबारे सोचिरहेका हुन्छन्। जब तिनीहरू यी कुराहरूबारे सामान्य मानिसहरूसँग कुरा गर्छन्, तब सामान्य मानिसहरू प्रतिक्रिया दिँदैनन्; सामान्य मानिसहरू तिनीहरूजस्ता हुँदैनन्, उनीहरूको भाषा मिल्दैन, र उनीहरूको मन मिल्दैन। सामान्य मानिसहरूले भन्‍ने कुराहरू तिनीहरूको हृदयमा हुँदैन, तिनीहरू ती सहन सक्दैनन्, र उनीहरूको कुरा सुन्‍न चाहँदैनन्। तिनीहरूलाई के लाग्छ भने यसरी जिउनु भनेको आफूलाई ठूलो अन्याय गर्नु अनि बन्धनमा र कुनै स्वतन्त्रताविना जिउनु हो। तिनीहरू विपरीतलिङ्गीलाई आकर्षित गर्न सधैँ चटक्क पारेर वस्त्र लगाउनु रोमाञ्चक र निस्फिक्री भएर जिउने तरिका हो भन्‍ने सोच्छन्—तिनीहरूका लागि यो सिद्ध जीवन हो! मण्डली छोडेर जाने यी मानिसहरू गैरविश्‍वासीहरूको जीवनप्रति डाहा गर्छन्, पापको सुखचैनप्रति ईर्ष्या गर्छन्, र गैरविश्‍वासीहरूले जस्तै दिन बिताउनु र जिउनु मात्रै रोमाञ्चक र खुसीको जीवन हो, अनि निराश नभई जिउने एकमात्र तरिका हो भन्ठान्छन्। यी अविश्‍वासीहरूमा बदमास र वेश्याहरूमा जस्तै कुनै सामान्य मानवता हुँदैन र तिनीहरू सामान्य मानिस होइनन्। यदि तैँले तिनीहरूलाई कुनै सकारात्मक कुरा गर्न लगाइस् भने, तिनीहरू त्यो फिटिक्कै गर्न मान्दैनन्, किनभने तिनीहरू भित्रैदेखि र आफ्नो प्रकृति सारले नै सकारात्मक कुराहरूलाई प्रेम गर्दैनन् र सत्यताप्रति वितृष्ण हुन्छन्। तिनीहरू के-के कुरा गर्छन्? तिनीहरू मण्डलीमा, विश्‍वासी दाजुभाइ-दिदीबहिनीहरूमाझ, र आफ्‍नो कर्तव्य पूरा गर्ने क्रममा के गर्छन्? तिनीहरू आफ्‍नो कर्तव्य लापरवाही ढङ्गले पूरा गर्छन्, सानदार मतबारे कुरा गर्छन्, सधैँ नारा लगाउँछन् तर गर्नचाहिँ खासै केही गर्दैनन्—यो तिनीहरूको सामान्य व्यवहार हो। तिनीहरू कहिल्यै कर्तव्य पूरा गर्न आफ्‍नो सर्वस्व सुम्पँदैनन्, तिनीहरू सधैँ लापरवाह हुन्छन् र झारा मात्र टार्छन्, केवल अरूलाई देखाउन काम गर्छन्, र यस क्रममा प्रतिष्ठा र फाइदाका लागि अरूसँग चाल चल्छन्। यी दुष्ट मानिसहरू अरूलाई कष्ट पनि दिन्छन् र दमन पनि गर्छन्, अनि दुष्ट मानिसहरू जहाँ हुन्छन्, त्यहाँ शान्ति र आराम हुँदैन—अस्तव्यस्त मात्रै हुन्छ। दुष्ट मानिसहरू इन्‍चार्ज भए भने, काम प्रभावकारी रूपमा अघि नबढ्ने मात्रै होइन, यो ठप्‍प नै हुन्छ; दुष्ट मानिसहरूको नियन्त्रणमा मण्डली छ भने, असल मानिसहरूले हेपाइ खान्छन्, मण्डली सहनै नसकिने गरी अस्तव्यस्त हुन्छ, परमेश्‍वरका चुनिएका मानिसहरूको विश्‍वास मनतातो बन्छ, अनि तिनीहरू नकारात्मक र कमजोर बन्छन्। दुष्ट मानिसहरू जहाँ भए पनि, बाधा र अवरोध ल्याउँछन्। दुष्ट मानिसहरूले सबैभन्दा स्पष्टसँग देखाउने कुरा भनेको आफ्‍नो कर्तव्य पूरा गर्न अनिच्‍छुक हुनु हो। तिनीहरूले आफ्‍नो कर्तव्य पूरा गरे पनि, लापरवाही ढङ्गले गर्छन् र त्यसलाई कहिल्यै गम्‍भीर रूपमा लिँदैनन्, अनि अरूलाई पनि कर्तव्य निर्वाहमा बाधा दिन्छन्। अर्को कुरा, दुष्ट मानिसहरू कहिल्यै परमेश्‍वरका वचनहरू पढ्दैनन्, कहिल्यै प्रार्थना गर्दैनन्, अरूसँग सत्यतामा कहिल्यै सङ्गति गर्दैनन्, र आफूसँग भएको परमेश्‍वरको वचनका पुस्तकहरू कहिल्यै खोल्दैनन्। कतिपय मानिस दुष्ट मानिसहरूको पक्षमा साँचोझैँ लाग्ने तर्कहरू गर्दै यसो भन्छन्, “तिनीहरू परमेश्‍वरका वचनहरू नपढे पनि, प्रवचन त सुन्छन् नि।” तर के तिनीहरूले ती प्रवचनहरू बुझ्छन्? तिनीहरू कहिल्यै इमानदारीसाथ सुन्दैनन्, परमेश्‍वरको घरले बनाएका भिडियो र चलचित्रहरू कहिल्यै हेर्दैनन्, भजनहरू सुन्दैनन्, अनुभवात्मक गवाहीहरू सुन्दैनन्, र प्रवचनका रेकर्डिङहरू सुन्दैनन्। भेलाहरूमा, तिनीहरूलाई निद्रा लाग्छ, र कतिपय त फोन चलाउँदै मनोरञ्जनात्मक कार्यक्रमहरू हेर्छन्, अनि कतिले त छाडा भिडियोहरू पनि हेर्ने गर्छन्। तिनीहरूले सारा दिन गर्ने कुनै पनि काम परमेश्‍वरप्रतिको विश्‍वास वा सत्यता पछ्याइसँग सम्‍बन्धित हुँदैन। परमेश्‍वरको घरले सत्यतामा झन्-झन् विस्तृत रूपमा सङ्गति गर्दा, सत्यता र सकारात्मक कुराहरूप्रति तिनीहरूले महसुस गर्ने विकर्षण झन्-झन् प्रकट हुँदै जान्छ। तिनीहरू बेचैन हुन्छन्, सीमित समयसम्‍म सहन सक्छन्, आफूले साह्रै चाहना गरेको असल गन्तव्य, असल अन्त्य, र ठूला-ठूला विपत्तिहरू देख्‍न सक्दैनन्, अनि तिनीहरू व्यर्थैमा यी कुराहरूलाई पर्खन्छन्। तिनीहरू व्यर्थैमा यी कुराहरूलाई पर्खन्छन्, त्यसोभए के तिनीहरूको हृदयमा रडाको मच्चिँदैन र? (मच्चिन्छ।) कस्तो रडाको? के तिनीहरू सधैँ मनमा हिसाब लगाइरहेका हुँदैनन् र? तिनीहरू कुनै पनि समय र स्थानमा परमेश्‍वरको न्याय र सजाय, उहाँको सार्वभौमिकता र बन्दोबस्तहरू स्विकार्न, परमेश्‍वरको घरका बन्दोबस्तहरूमा समर्पित हुन, अनि आफ्‍नो कर्तव्य निर्वाहमा आफ्‍नो सर्वस्व सुम्पन कहिल्यै तयार हुँदैनन्। तिनीहरूको मनस्थिति कस्तो हुन्छ? तिनीहरू कुनै पनि बेला र स्थानमा आफ्‍नो सामान पोको पारेर हिँड्न तयार हुन्छन्। तिनीहरू धेरै अघिदेखि नै कुनै पनि बेला, मण्डली र विश्‍वासी दाजुभाइ-दिदीबहिनीहरूलाई बिदा गरेर जान, पूर्ण रूपमा छुटेर सबै सम्‍बन्ध तोड्न तयार भएका हुन्छन्। तिनीहरू आफूले सहन सक्‍ने समयसीमा नाघेपछि छोडेर जान्छन्। यस्तै होइन र? (हो।)

कतिपय मानिस प्रतिस्थापित भएपछि वा हटाइएपछि पनि, कारण जेसुकै होस्, आफ्‍नो क्षमताले भ्याइन्जेल कर्तव्य निर्वाहमा लागिरहन सक्छन्। कतिले पटक्‍कै सत्यता खोजी गर्दैनन्, त्यसकारण तिनीहरू आफ्‍नो कर्तव्य पूरा गर्न छोड्ने निर्णय गर्छन्। तिनीहरूले आफ्‍नो कर्तव्य पूरा गरिरहेका बेला यसप्रति विकर्षण र अधैर्य देखाइरहेका हुन्छन्, सधैँ मण्डली जीवनबाट उम्कन र आफ्‍नो कर्तव्य निर्वाह नगर्न चाहिरहेका हुन्छन्। यी मानिसहरूलाई सत्यताप्रति चासो नलाग्‍ने हुनाले, मण्डली जीवन जिउन रमाइलो लाग्दैन, र तिनीहरू आफ्‍नो कर्तव्य पूरा गर्न अनिच्‍छुक हुन्छन्। तिनीहरू परमेश्‍वरको दिन मात्रै पर्खेर बस्छन्, ताकि आफूले आशिष् प्राप्त गर्न सकोस्; तिनीहरू सधैँझैँ झारा टारिरहन सक्दैनन्, विपत्तिहरू झन्-झन् बढ्दै गइरहेका छन् भन्‍ने देख्छन्, र तिनीहरूलाई अहिले देहसुख खोजिए भने, त्यसो गर्ने मौका गुमाउनेछु भन्‍ने लाग्छ। त्यसकारण तिनीहरू अलिकति पनि दुःख नमानी, हिचकिचाहटविना मण्डली छोडेर जान्छन्। त्यहाँदेखि, तिनीहरू मानिसहरूको भीडमा हराउँछन् र मण्डलीको कसैले तिनीहरूबारे केही सुन्दैनन्—अविश्‍वासीहरू यसरी खुलासा भएर हटाइन्छन्। परमेश्‍वरको घरले सत्यतामा जति धेरै सङ्गति गर्छ र मानिसहरूले सत्यता अभ्यास गरेर वास्तविकतामा प्रवेश गरेको माग गर्छ, तिनीहरूलाई त्यति नै विकर्षण जाग्छ, र तिनीहरू यसबारे पटक्‍कै सुन्‍न चाहँदैनन्। तिनीहरूले यी कुरा नस्विकार्ने मात्रै होइन, तर तिनको प्रतिरोधसमेत गर्छन्। तिनीहरू यो परिस्थिति राम्ररी बुझ्छन्: तिनीहरूलाई आफूजस्तो मानिसका लागि परमेश्‍वरको घरमा कुनै ठाउँ छैन, परमेश्‍वरप्रतिको विश्‍वासमा आफू उहाँप्रति साँचो रूपमा समर्पित छैनँ, आफूले कर्तव्य निर्वाहमा आफ्नो सर्वस्व सुम्पँदिनँ, आफू कर्तव्यमा सधैँ लापरवाह हुन्छु, र सत्यताप्रति आफूलाई साह्रै विकर्षण हुन्छ र घृणा लाग्छ भन्‍ने कुरा थाहा छ; तिनीहरूलाई के पनि थाहा छ भने, ढिलो-चाँडो आफूलाई हटाइनेछ, र परिणाम अवश्य नै यही हुनेछ। तिनीहरूले यस्तो सोच्दै आफ्‍ना योजनाहरू धेरै पहिला बनाएका हुन्छन्, “जे भए पनि, मजस्तो व्यक्तिले अवश्य नै आशिष् पाउनेछैन, त्यसकारण मैले अहिले नै छोडेर जानु, केही वर्षसम्‍म संसारको जीवनमा रमाउनु, केही समयसम्‍म असल जीवन जिउनु र आफूलाई निराश नतुल्याउनु नै सबैभन्दा राम्रो हुन्छ।” के तिनीहरू यस्ता योजनाहरू बनाउँदैनन् र? (बनाउँछन्।) के मानिसहरूले त्यस्ता अभिप्राय राखेर र योजना बनाएर आफ्‍नो कर्तव्य राम्ररी पूरा गर्न सक्छन्? अहँ, सक्दैनन्। त्यसकारण, यी मानिसहरूले परमेश्‍वरमा विश्‍वास गरेको जति नै वर्ष भए पनि, परमेश्‍वर, परमेश्‍वरको घर, मण्डली, दाजुभाइ-दिदीबहिनीहरू, वा मण्डली जीवनबाट बिदा हुन तिनीहरूलाई हिचकिचाहट हुँदैन। तिनीहरू एक दिन म त जान्छु भनेर भन्छन्, र अर्को दिन गैरविश्‍वासीले जस्तो लुगा लगाउँछन्, ठाँटबाँटको कपडा पहिरिन्छन् र धेरै मेकअप गर्छन्, तुरुन्तै गैरविश्‍वासीले जस्तै लाउन, बोल्‍न, र व्यवहार गर्न थाल्छन्; तिनीहरू अनौठो पहिरन लगाउँछन्, र तँलाई त्यो देख्दा ठिक लाग्दैन, तर पनि तिनीहरूलाई तेरो नजरमा आफू कस्तो देखिन्छु भन्‍ने थाहा हुँदैन। कसरी तिनीहरू यति चाँडै परिवर्तन हुन्छन्? (किनभने तिनीहरूले धेरै पहिले नै आफ्‍नो योजना बनाएका हुन्छन्, र तिनीहरूको प्रकृति यस्तै हुन्छ।) ठिक भनिस्। तिनीहरूले धेरै पहिले नै आफ्‍ना योजनाहरू बनाएका हुन्छन्; तिनीहरूले जानुभन्दा केही दिनअघि मात्र यी योजना बनाएका हुँदैनन्, तर यसो गर्नेछु भनेर धेरै पहिले नै निर्धारित गरेका हुन्छन्। तिनीहरूले कसरी खाने, पिउने, र पार्टी गर्ने, आफूलाई व्यवहारमा ढाल्ने, र कसरी जिउने भनेर धेरै अघिदेखि नै युक्ति रचिरहेका र योजना बनाइरहेका हुन्छन्। तिनीहरूलाई मण्डली जीवन जिउन वा आफ्‍नो कर्तव्य पूरा गर्न वा सत्यतामा सङ्गति गर्न मन पर्दैन, झन् हरेक दिन प्रवचन सुन्‍न र भेलाहरूमा सहभागी हुन मन पर्नु त परको कुरा हो। तिनीहरू यस्तो मण्डली जीवनदेखि हदै दिक्‍क मान्छन्, अनि यदि आशिष् प्राप्त गर्न, असल गन्तव्य पाउन र ठूला-ठूला विपत्तिहरूबाट बच्‍न नपाउने भए त, तिनीहरूले एक दिन पनि त्यो थेग्न सक्दैनथे—यो तिनीहरूको साँचो रूप हो। त्यसोभए, तैँले त्यस्ता मानिसहरूलाई फेरि भेट्दा तिनीहरूलाई कसरी तह लगाउनुपर्छ? के तँ तिनीहरूलाई मिठो बोलीले फकाउँछस्, कि अझै बढी साथ र सहयोग दिन्छस्? कि तिनीहरू गएको हेरेर दुःखी हुन्छस् र तिनीहरूलाई प्रेम देखाएर परिवर्तन गर्ने प्रयास गर्छस्? तैँले तिनीहरूसँग कस्तो व्यवहार गर्नुपर्छ? (हामीले तिनीहरूलाई तुरुन्तै छोडेर गैरविश्‍वासीहरूको संसारमा गाइहाल भन्‍नुपर्छ।) ठिक भनिस्, तिनीहरूलाई संसारमा फर्केर गाइहाल भन्‍नुपर्छ र तिनीहरूको पटक्कै चिन्ता लिनु हुँदैन। तँ तिनीहरूलाई भन्छस्, “यसबारे विचार गर्नुहोस्, ताकि तपाईँलाई आफ्‍नो निर्णयप्रति पछि पछुतो नहोस्।” तिनीहरू भन्छन्, “मैले यसबारे राम्ररी विचार गरेको छु, र भविष्यमा जस्तो कठिनाइको सामना गरे पनि, म पछि फर्कनेछैनँ र मलाई पछुतो हुनेछैन।” तँ भन्छस्, “त्यसोभए, ठिक छ, जानुहोस्। तपाईँलाई कसैले रोक्दैन। हामी सबै तपाईँको भलो चाहन्छौँ अनि तपाईँको लक्ष्य पूरा होस् र सपना साकार होस् भन्‍ने आशा गर्छौँ। एक दिन अरू मानिसले मुक्ति पाइरहेको देख्दा, तपाईँलाई कुनै डाहा वा पछुतो नहोस् भन्‍ने पनि हामी आशा गर्छौँ। अलबिदा।” के यो तिनीहरूलाई भन्‍ने एकदमै उचित कुरा होइन र? (हो।) त्यसकारण, यस्ता मानिसहरूको सन्दर्भमा भन्नुपर्दा, एउटा पक्ष के हो भने तैँले तिनीहरूको प्रकृति सारलाई स्पष्टसँग देख्नैपर्छ, र अर्को पक्षचाहिँ के हो भने तैँले तिनीहरूसँग उचित तरिकाले व्यवहार गर्नैपर्छ। यदि तिनीहरू अविश्‍वासी, गैरविश्‍वासी हुन्, तैपनि श्रम गर्न इच्छुक छन् अनि आज्ञाकारी र समर्पित हुन सक्छन् भने, तिनीहरूले सत्यता नपछ्याए पनि, तिनीहरूलाई कष्ट नदे र नहटा। बरु, तिनीहरूलाई श्रम जारी राख्न दे, र यदि तिनीहरूलाई सहयोग गर्न सक्छस् भने, सहयोग गर्। यदि तिनहरूसँग श्रम गर्नसमेत इच्छा छैन, अनि तिनीहरूले लापरवाही र दुष्कर्म गर्न थाले भने, हामीले गर्न सक्‍ने सबै गरिसकेका हुन्छौँ। यदि तिनीहरू छोडेर जान चाहन्छन् भने, जान दे, र तिनीहरू गइसकेपछि तिनीहरूलाई याद नगर्। तिनीहरू छोडेर जाने हदमा हुन्छन्, र त्यस्ता मानिसहरू तेरो दया पाउनलायक हुँदैनन्, किनभने तिनीहरू अविश्‍वासी हुन्। सबैभन्दा दुःखलाग्दो कुरा के हो भने कतिपय मानिस अत्यन्तै मूर्ख हुन्छन्, मण्डलीबाट निकालेर पठाइने मानिसहरूप्रति सधैँ व्यक्तिगत भावना राख्छन्, सधैँ तिनीहरूको याद गर्छन्, तिनीहरूको पक्षमा बोल्छन्, तिनीहरूको पक्षमा बहस गर्छन्, अनि तिनीहरूका लागि बिलौना गर्ने र प्रार्थना गर्ने, अनि बिन्ती गर्नेसमेत गर्छन्। यी मानिसहरूले गर्ने कुरा तिमीहरूलाई कस्तो लाग्छ? (यो त अत्यन्तै मूर्ख कुरा हो।) यो कसरी मूर्ख कुरा भयो? (छोडेर जानेहरू अविश्‍वासी हुन्, तिनीहरू सत्यता स्विकार्दैनन्, र तिनीहरू प्रार्थना गर्न र याद गर्नलायक छैनन्। परमेश्‍वरबाट अवसर र मुक्ति पाउने आशा भएका मानिसहरूका लागि मात्रै अरूले आँसु झार्न र प्रार्थना गर्न सुहाउँछ। यदि कसैले अविश्‍वासी वा दियाबलसका लागि प्रार्थना गर्छ भने, ऊ अत्यन्तै मूर्ख र अज्ञानी व्यक्ति हो।) एउटा पक्ष के हो भने तिनीहरू परमेश्‍वर हुनुहुन्छ भनेर साँचो रूपमा विश्‍वास गर्दैनन्—तिनीहरू अविश्‍वासी हुन्; अर्को पक्षचाहिँ के हो भने यी मानिसहरूको प्रकृति सार गैरविश्‍वासीको प्रकृति सार हो। यहाँ यसको अर्थ के हो? के हो भने तिनीहरू त मानिस नै होइनन्, तर तिनीहरूको प्रकृति सार दियाबलस, र शैतानको प्रकृति सार हो, र यी मानिसहरू परमेश्‍वरको विरोध गर्छन्। तिनीहरूको प्रकृति सारसम्बन्धी कुराहरू यस्तै हुन्छन्। अझै अर्को पक्ष पनि छ, र त्यो के हो भने परमेश्‍वर मानिसहरूलाई चुन्नुहुन्छ, दियाबलसहरूलाई होइन। त्यसकारण, मलाई बता, के यी दियाबलसहरू परमेश्‍वरका चुनिएका मानिस हुन्, र के तिनीहरू परमेश्‍वरद्वारा चुनिन्छन्? (चुनिँदैनन्।) तिनीहरू परमेश्‍वरका चुनिएका मानिस होइनन्, त्यसकारण यदि तँ यी मानिसहरूसँग सधैँ भावनात्मक बन्धनमा रहन्छस् र तिनीहरू जाँदा दुःख मान्छस् भने, के तँ मूर्ख बन्दैनस् र? के त्यसले तँलाई परमेश्‍वरविरोधी तुल्याउँदैन र? यदि तँ साँचो दाजुभाइ-दिदीबहिनीहरूप्रति गहिरो भावना राख्दैनस्, तर यी दियाबलसहरूप्रति चाहिँ गहिरो भावना राख्छस् भने, तँ के होस्? कम्तीमा पनि तँ बेवकुफ होस्, तँ मानिसहरूलाई परमेश्‍वरको वचनअनुसार हेर्दैनस्, आफूलाई सही दृष्टिकोणले व्यवहारमा ढाल्दैनस्, र सिद्धान्तअनुसार कामकुरा सम्‍हाल्दैनस्। तँ त बेवकुफ व्यक्ति होस्। यदि तँ यी दियाबलसहरूमध्ये कुनैप्रति भावुक बन्छस् भने, यस्तो सोच्नेछस्, “अहो, तर उनी यत्तिका असल व्यक्ति छन् र हाम्रो सम्‍बन्ध यस्तो राम्रो छ! हाम्रो एकदमै राम्रो ठ्याक मिल्छ र उनी मलाई धेरै सहयोग गर्छन्! म कमजोर हुँदा, उनी मलाई निकै सान्त्वना दिन्छन्, र मैले गलत कामकुरा गर्दा, उनी मलाई सहन्छन् र धैर्य देखाउँछन्। उनी साह्रै प्रेमिला छन्!” उसले तँसँग मात्रै यस्तो व्यवहार गर्थ्यो, त्यसकारण तँ के होस्? के तँ अर्को साधारण भ्रष्ट मानव मात्रै होइनस् र? अनि त्यो व्यक्तिले सत्यता, परमेश्‍वर, र परमेश्‍वरको घरले उसलाई सुम्पिने कर्तव्यलाई कसरी लिन्छ? तँ किन यी कुराहरूलाई यस दृष्टिकोणबाट हेर्दैनस्? के तैँले यी कुराहरूलाई आफ्‍नै व्यक्तिगत हितको दृष्टिकोणले, आफ्नो देहगत आँखा र भावनाले हेर्नु सही हुन्छ? (हुँदैन।) अवश्य नै सही हुँदैन! अनि यो हेर्ने सही तरिका नभएको हुनाले, तैँले यस्तो हेराइलाई त्याग्‍नुपर्छ अनि त्यो व्यक्तिलाई आफूले हेर्ने दृष्टिकोण र हेराइ परिवर्तन गर्नुपर्छ। तैँले परमेश्‍वरको वचनलाई आधार बनाएर त्यो व्यक्तिसँग व्यवहार गर्ने र उसलाई सम्‍हाल्‍ने प्रयास गर्नुपर्छ—यही नै हो परमेश्‍वरका चुनिएका मानिसहरूले अपनाउनुपर्ने दृष्टिकोण र तिनीहरूमा हुनुपर्ने मनोवृत्ति। मूर्ख नबन्! अरूप्रति तँलाई दया लाग्छ भन्दैमा के तँ आफूलाई दयालु ठान्छस्? तँ त कुनै सिद्धान्त नभएको अत्यन्तै मूर्ख व्यक्ति होस्। तँ मानिसहरूसँग परमेश्‍वरको वचनअनुसार व्यवहार गरिरहेको छैनस्; तँ त शैतानको पक्षमा खडा भइरहेको छस् अनि शैतान र दियाबलसहरूलाई सहानुभूति देखाइरहेको छस्। तेरो सहानुभूति परमेश्‍वरका चुनिएका मानिसहरूप्रति वा परमेश्‍वरले मुक्ति दिन चाहने मानिसहरूप्रति र साँचो दाजुभाइ-दिदीबहिनीहरूप्रति लक्षित छैन।

ती अविश्‍वासी मानिसहरू आफ्‍नो कर्तव्य पूरा गर्न कहिल्यै इच्छुक हुँदैनन् र सधैँ आफूलाई जसरी मन लाग्यो त्यसरी त्यो पूरा गर्छन्। तैँले तिनीहरूसँग सत्यतामा जसरी सङ्गति गरे पनि, तिनीहरू त्यो स्विकार्दैनन्, र तिनीहरूले थोरै सत्यता बुझे पनि, त्यो अभ्यास गर्दैनन्। तिनीहरूले प्रकट गर्ने अर्को मुख्य प्रकटीकरण पनि छ—त्यो के हो? त्यो के हो भने तिनीहरूले सधैँ लापरवाही ढङ्गले आफ्‍नो कर्तव्य पूरा गरेका हुन्छन्, तिनीहरू सधैँ लापरवाह हुन्छन्, र अट्टेरी गर्दै पश्‍चात्ताप गर्न मान्दैनन्। तिनीहरू आफ्‍ना मामिलाहरूमा साह्रै सतर्क, गम्भीर, र सख्त हुन्छन्, अनि ती मामिलाहरूलाई पटक्‍कै बेवास्ता गर्दैनन्। तिनीहरूले आफ्‍नो खानेकुरा र वस्‍त्र, हैसियत, प्रतिष्ठा, आत्मम्‍मान, देहगत आनन्द, रोगबिमारी, भविष्य, सम्‍भावना, अवकाश, र आफ्नो मृत्युसम्बन्धी कुराहरूबारे समेत होसियारीसाथ विचार गरेका हुन्छन्—तिनीहरूले सबै आधारभूत कुराहरूबारे विचार गरेका हुन्छन्। तर, तिनीहरू आफ्‍नो कर्तव्य पूरा गर्ने मामिलालाई भने पटक्कै ध्यान दिँदैनन्, झन् सत्यता पछ्याउनु त परको कुरा हो। कतिपय मानिस हरेक भेलामा सहभागी हुँदा निदाउँछन् र झुल्छन्, र मेरो आवाज सुन्दा तिनीहरूलाई विकर्षणसमेत जाग्छ। तिनीहरू साह्रै अप्ठ्यारो महसुस गर्छन्, बेचैन हुन्छन्, जिउ तन्काउँछन् र हाइ काड्छन्, कान तान्छन् र गाला मुसार्छन्। तिनीहरू त पशुजस्तो व्यवहार गर्छन्। कतिपय मानिस यसो भन्छन्, “भेलाहरूमा प्रवचन साह्रै लामो हुन्छ, र कतिपय मानिस त्यतिका लामो समयसम्‍म बसिरहन सक्दैनन्।” वास्तवमा, कहिलेकाहीँ भेला सुरु मात्रै भएको हुन्छ, तिनीहरू चटपटाउन थालिहाल्छन्, र तिनीहरूलाई प्रवचन सुन्दा विकर्षण हुन्छ। त्यसकारण तिनीहरू कहिल्यै प्रवचन सुन्‍ने वा परमेश्‍वरको वचन पढ्ने गर्दैनन्। कसैले सत्यतामा सङ्गति गरेको सुन्‍नेबित्तिकै, तिनीहरूलाई विकर्षण हुन्छ, र मानिसहरूले मग्न भएर ध्यान दिएको देख्दा तिनीहरू दिक्‍क र क्लान्त हुन्छन्। यस्ता मानिसहरूको प्रकृति सार के हो? तिनीहरू मानव खोल ओढ्छन्; बाहिरबाट तिनीहरू मानव हुन्छन्, तर तैँले त्यो खोल उतारिस् भने, तिनीहरू दियाबलस हुन्छन्, मानव हुँदैनन्। परमेश्‍वर धेरैले मुक्ति पाएको चाहनुहुन्छ, र मानवता भएका मानिसहरूले मुक्ति पाएको चाहनुहुन्छ; उहाँ दियाबलसहरूले मुक्ति पाएको चाहनुहुन्‍न। परमेश्‍वर दियाबलसहरूलाई मुक्ति दिनुहुन्‍न! तैँले यो कुरा सधैँ याद राख्नैपर्छ र पटक्कै बिर्सनु हुँदैन! मानव खोल ओड्ने तर दियाबलसको प्रकृति र सार भएका ती कसैसँग पनि तैँले कुनै सङ्गत गर्नै हुँदैन। यदि तैँले त्यस्तो व्यक्तिसँग सबै सम्‍बन्ध तोडेको छैनस्, अनि तिनीहरूलाई खुसी पार्ने र चापलुसी गर्ने प्रयास गर्छस् भने, तँ शैतानको हाँसोको पात्र बन्‍नेछस्, र परमेश्‍वरले तँलाई तिरस्कार गर्दै भन्‍नुहुनेछ, “तँ अन्धो मूर्ख होस्, तँ कसैलाई बुझ्‍न सक्दैनस्!” परमेश्‍वर दियाबलसहरूलाई मुक्ति दिनुहुन्‍न, बुझिस्? (बुझेँ।) परमेश्‍वर दियाबलसहरूलाई मुक्ति दिनुहुन्‍न, न त तिनीहरूलाई चुन्नु नै हुन्छ। दियाबलसहरूले कहिल्यै सत्यतालाई प्रेम गर्न सक्दैनन्, न त सत्यता पछ्याउन नै सक्छन्, झन् परमेश्‍वरमा समर्पित हुनु त परको कुरा हो—तिनीहरू कहिल्यै परमेश्‍वरमा समर्पित हुन सक्दैनन्। तिनीहरू परमेश्‍वरको धार्मिकता र निष्पक्षतालाई प्रेम गर्ने भएकाले अनि आफूले मुक्ति प्राप्तिलाई पछ्याउन सकूँ भन्‍ने हेतुले उहाँमा विश्‍वास गर्दैनन्। परमेश्‍वरप्रति अय्यूबले राखेको डर र उनी दुष्टताबाट अलग बसेको कुराप्रति तिनीहरूमा विकर्षण हुन्छ र तिनीहरू त्यसलाई तिरस्कार गर्छन्, र सत्यता पछ्याउने कुराप्रति तिनीहरूको हृदयमा चरम वितृष्णा र प्रतिरोध जाग्छ। यदि तिमीहरूलाई मेरो विश्‍वास लाग्दैन भने, मण्डलीबाट निकालिएका र खुलासा गरिएका आफ्‍ना वरिपरिका मानिसहरूलाई हेर अनि तिनीहरूभित्र के लुकेको रहेछ, कसैले नसुनेको बेला तिनीहरू के कुरा गर्छन्, तिनीहरू केको वास्ता गर्छन्, आफ्‍नो जीवन, अस्तित्व, र आफू वरिपरिका मानिस, घटना, र परिस्थितिहरूप्रति तिनीहरूको मनोवृत्ति कस्तो छ, साथै तिनीहरू के भन्छन् र कस्तो दृष्टिकोण देखाउँछन्, सो हेर्। तैँले यी सबै अभिव्यक्ति र प्रकटीकरणबाट, तिनीहरू के हुन्, किन तिनीहरू छोडेर जान सक्छन्, र परमेश्‍वरको घरले तिनीहरूलाई किन हटाउन चाहन्छ भन्‍ने कुरा स्पष्ट रूपमा देख्‍न सक्छस्। के यो पाठ सिक्‍नलायक छैन र? (हो, छ।) अनि तिमीहरूले के पाठ सिक्यौ त? तिमीहरूले के कुरा बुझ्यौ त? (हामीले कसरी समझदार हुने भनेर सिक्यौँ र यी मानिसहरू मनबाट सत्यतालाई प्रेम गर्दैनन् र सत्यताप्रति वितृष्ण हुन्छन् भन्‍ने कुरा बुझ्यौँ। तिनीहरू परमेश्‍वरको घरमा झारा मात्रै टार्छन्, र ढिलो-चाँडो तिनीहरूलाई हटाइनेछ।) यदि तिमीहरूले परिस्थितिलाई यसरी हेऱ्यौ भने, पाठ सिकेका छौ भन्‍ने कुरा यसबाट देखिन्छ।

के तँ आत्मिक क्षेत्रका दियाबलसहरू र शैतान सत्यताप्रति कति वितृष्ण हुन्छन् र तिनीहरूले सत्यतालाई कति घृणा गर्छन् भन्‍ने कुरा देख्‍न सक्छस्? के तँ दियाबलसहरू र शैतानले कसरी परमेश्‍वरको अवज्ञा र निन्दा गर्छन् भन्‍ने कुरा देख्‍न सक्छस्? के तँ दियाबलसहरू र शैतानले परमेश्‍वरलाई आक्रमण गर्न के-कस्ता शब्‍द, भनाइ, र विधिहरू प्रयोग गर्छन् भनेर देख्‍न सक्छस्? के तँ परमेश्‍वरले दियाबलसहरू र शैतानलाई के गर्न दिनुहुन्छ, तिनीहरू त्यो कसरी गर्छन्, र तिनीहरूको मनोवृत्ति के हुन्छ भनेर देख्‍न सक्छस्? (सक्दिनँ।) तँ यी कुराहरू देख्‍न सक्दैनस्। त्यसकारण, परमेश्‍वरले जे भन्‍नुहुन्छ त्यो त तेरो हृदयको कल्पना वा चित्र मात्रै हो; त्यो तथ्य होइन। तैँले यी कुराहरू देखेको छैनस्, त्यसकारण तँ केवल आफ्नो कल्‍पनामा मात्र भर परेर त्यस्तो चित्र वा कुनै प्रकारको कार्य कल्‍पना गर्छस्। तर, जब तँ मानव खोल ओढ्ने यी जीवित दियाबलस र शैतानहरूको सामना गर्छस्, तब तँ विशेषतः दियाबलस र शैतानहरूको बोलीवचन र व्यवहार, साथै, तिनीहरूले परमेश्‍वरलाई आलोचना, आक्रमण, अवज्ञा, र निन्दा गरेको तथ्य र प्रमाणको सम्पर्कमा आउँछस्—तैँले तिनीहरूको सत्यताप्रति वितृष्ण हुने र सत्यतालाई घृणा गर्ने स्वभावलाई स्पष्ट रूपमा देख्‍नेछस्। आत्मिक क्षेत्रमा परमेश्‍वरलाई दियाबलस र शैतानहरूले जसरी आक्रमण गर्छन्, त्यसरी नै मानव खोल ओढ्ने यी दियाबलस र शैतानहरूले पनि परमेश्‍वरलाई आक्रमण गर्छन्; तिनीहरू पूर्ण रूपमा उस्तै छन्, यति मात्र हो, मानव खोल ओड्ने दियाबलस र शैतानहरूले परमेश्‍वरलाई आक्रमण गर्ने फरक तरिका अपनाएका हुन्छन्—तैपनि तिनीहरूको सार उस्तै हुन्छ। तिनीहरू मानव खोल ओढेर मानवमा परिणत हुन्छन् तर पनि परमेश्‍वरलाई आलोचना, आक्रमण, अवज्ञा, र निन्दा गर्छन्। देहमा हुने यी दियाबलस र शैतानहरूले अनि अविश्‍वासीहरूले परमेश्‍वरलाई जसरी आलोचना, आक्रमण, र अवज्ञा गर्छन्, र जसरी उहाँको कामलाई तहसनहस पार्छन् र मण्डलीको काममा बाधा पुऱ्याउँछन्, ठिक त्यसरी नै आत्मिक क्षेत्रका दियाबलस र शैतानहरूले पनि यी सबै कुरा गर्छन्। त्यसकारण, जब तैँले यस संसारका दियाबलस र शैतानहरूले जसरी परमेश्‍वरको अवज्ञा गरेको देख्छस्, तब आत्मिक क्षेत्रका दियाबलसहरू र शैतानले कसरी परमेश्‍वरको अवज्ञा गर्दा रहेछन् भनेर देखिरहेको हुन्छस्—कुनै भिन्‍नता छैन। तिनीहरू एउटै स्रोतबाट आउँछन् र तिनमा एउटै प्रकृति सार हुन्छ, त्यसकारण तिनीहरू उस्तै कुरा गर्छन्। तिनीहरूले जस्तो रूप लिए पनि, उस्तै कुरा गर्छन्। त्यसकारण मानव खोल ओढ्ने यी दियाबलस र शैतानहरूले आफ्नो प्रकृतिको कारण, र आफूलाई रोक्‍न नसक्‍ने हुनाले, परमेश्‍वरलाई अवज्ञा गर्छन् र आक्रमण गर्छन्, र सत्यताप्रति चरम विकर्षण र प्रतिरोध देखाउँछन्। तिनीहरू आफूलाई रोक्‍न सक्दैनन् भनेर किन म भन्छु? तिनीहरू मानवजस्ता देखिन्छन्, अरू मानवसँग जिउँछन्, दिनमा तीन छाक खान्छन्, मानव शिक्षा र ज्ञान लिन्छन्, अरू मानवको जस्तै जीवन जिउने सीप र जिउने तरिका अपनाउँछन्; तैपनि, तिनीहरूको भित्री आत्मा र सार अरू मानवको जस्तो हुँदैनन्। त्यसकारण, यी मानिसहरूको दृष्टिकोणको र तिनीहरूले गर्न सक्‍ने कुराहरूको सार, जड र स्रोतले नै तिनीहरू कस्ता मानिस हुन् भन्‍ने कुरा बताउँछन्। यदि तिनीहरू परमेश्‍वरलाई आक्रमण र निन्दा गर्छन् भने, तिनीहरू दियाबलस हुन्, मानव होइनन्। मानव खोलमा रहँदा, तिनीहरूले जति नै सानदार वा सही कुरा भने पनि, तिनीहरूको प्रकृति सार दियाबलसको नै हुन्छ। दियाबलसहरूले मानिसहरूलाई बहकाउन मिठा कुराहरू भन्छन्, तैपनि पटक्‍कै सत्यता स्विकार्दैनन्, झन् यसलाई अभ्यास गर्नु त परको कुरा हो—वास्तविकता यही हो। ती दियाबलस मानिसहरू र ख्रीष्टविरोधीहरूलाई अनि परमेश्‍वरलाई अवज्ञा गर्ने र धोका दिनेहरूलाई हेर्—के तिनीहरू यस्ता मानिस होइनन् र? तिनीहरू सबैले मिठा कुराहरू भन्‍न सक्छन्, तर कुनै पनि व्यावहारिक काम गर्न सक्दैनन्। तिनीहरू हैसियत र शक्ति भएका, विशेष गरी आफ्ना हाकिमहरूलाई केही आदर देखाउन र मिठा कुरा गर्न त सक्छन्, तर परमेश्‍वरसामु आउँदा, देहधारी परमेश्‍वरलाई अलिकति पनि आदर देखाउन सक्दैनन्। यदि तैँले तिनीहरूलाई परमेश्‍वरका केही कामकाज सम्‍हाल्‍न लगाइस् भने, तिनीहरूलाई त्यो गर्न मन लाग्दैन, र तिनीहरूले त्यो काम गरिहाले पनि, लापरवाही ढङ्गले गर्छन्। किन तिनीहरूले परमेश्‍वरलाई यस्तो व्यवहार गर्न सकेका? के सत्यताले तिनीहरूलाई निराश तुल्याएको हुन्छ? के परमेश्‍वरले तिनीहरूलाई निराश तुल्याउनुभएको हुन्छ? के परमेश्‍वरले पहिले तिनीहरूसँग अन्तरक्रिया गर्नुभएको हुन्छ? यी प्रश्‍नहरूको उत्तर हो—हुँदैन। परमेश्‍वरले तिनीहरूलाई कहिल्यै भेट्नुभएको हुँदैन। त्यसोभए यस्ता मानिसहरूले परमेश्‍वर र सत्यताप्रति कसरी यस्तो मनोवृत्ति राख्छन्? एउटा कारण हो, तिनीहरूको प्रकृति सार अन्तर्निहित रूपमा नै परमेश्‍वरको विपरीत हुन्छ। त्यसकारण तिनीहरू परमेश्‍वरलाई गिल्‍ला र निन्दा नगरी, हृदयबाट घृणा, आलोचना, र आक्रमण नगरी सक्दै सक्दैनन्, र तिनीहरू यसो पूर्णतया बेइमानी ढङ्गमा समेत गर्छन्—यो कुरा तिनीहरूको प्रकृति सारले निर्धारित गर्छ। तिनीहरू यी कुरा कुनै प्रयास नगरी गर्छन्, तिनीहरूको मुखबाट विचार नगरी, थाहै नपाई यी शब्दहरू निस्कन्छन्, यी कुराहरू स्वाभाविक रूपमै व्यक्त हुन्छन्। तिनीहरू अरू मानिस, हैसियत भएका मानिस र साधारण मानिसहरूलाई सम्‍मान देखाउन सक्छन्, तर परमेश्‍वर र सत्यतालाई असाध्यै घृणा गर्छन्। तिनीहरू के हुन्? (दियाबलस।) ठिक भनिस्, तिनीहरूको उमेर जति भए पनि तिनीहरू मानव होइनन् दियाबलस हुन्। कतिपय मानिस भन्छन्, “सायद तिनीहरू जवानै छन् र तिनीहरू कुरा बुझ्दैनन्।” तँलाई तिनीहरू जवान छन् र कुरा बुझ्दैनन् भन्‍ने लाग्छ, तर जब तिनीहरू संसार र समाजमा जान्छन् अनि वृद्ध मानिसहरूलाई भेट्छन्, तब सधैँ उनीहरूलाई उचित ढङ्गले अभिवादन गर्छन्। परमेश्‍वरलाई देख्दा मात्रै तिनीहरू उहाँलाई अभिवादन गर्दैनन्, बरु “हे,” वा “ए तपाईँ,” वा “तपाईँ” मात्रै भन्छन्। तिनीहरू परमेश्‍वरलाई अभिवादन गर्दैनन्। तिनीहरूलाई समाजका वृद्ध-वृद्धाप्रति आदर र सानालाई हेरचाह गर्न आउँछ, र तिनीहरू सभ्य र शिष्ट हुन्छन्। तर जब तिनीहरू परमेश्‍वरसामु आउँछन्, तब यी कुराहरू गर्न सक्दैनन् र उहाँलाई कसरी आदर गर्ने भन्‍ने तिनीहरूलाई थाहा हुँदैन। त्यसोभए, तिनीहरू के हुन्? (दियाबलस।) तिनीहरू दियाबलस, ठेट दियाबलस हुन्! तिनीहरू समाजका प्रतिष्‍ठित, हैसियत भएका, आफूले आदर गर्ने, र आफूले केही फाइदा लिन सक्‍ने मानिसहरूप्रति सम्‍मान देखाउन र शिष्ट हुन सक्छन्; परमेश्‍वरसामु आउँदा मात्रै तिनीहरू सम्‍मान वा शिष्टता देखाउँदैनन्, बरु तुरुन्तै उहाँलाई प्रतिरोध गर्छन्, खुलेआम घृणा गर्छन्, र तिरस्कारपूर्ण मनोवृत्तिले व्यवहार गर्छन्। तिनीहरू के हुन्? तिनीहरू दियाबलस, ठेट दियाबलस हुन्! यी अविश्‍वासीहरू, परमेश्‍वरको घरमा घुसपैठ गर्ने अनि त्यसपछि हटाइने र मेटाइने यी मानिसहरू शतप्रतिशत यस्तै हुन्छन्। तिनीहरू यसरी परमेश्‍वरलाई प्रतिरोध र तिरस्कारपूर्ण व्यवहार गर्छन्, र परमेश्‍वरले मानिसद्वारा कर्तव्य निर्वाह गरियोस् भन्‍ने मागको सन्दर्भमा भन्नुपर्दा, तिनीहरू यसमा झनै ध्यान दिँदैनन्। समाजमा तिनीहरूको हैसियत जे भए पनि, तिनीहरू जति नै शिक्षित भए पनि, वा तिनीहरूको उमेर वा लिङ्ग जे भए पनि, तिनीहरूको प्रकृति सार उस्तै हुन्छ। जब तिनीहरू संसारमा हुन्छन् र तिनीहरूलाई कुनै काम खटाउने अधिकारी भेट्छन्, तब तिनीहरू हतारपतार भुईंमा घुँडा टेकेर लम्पासर पर्छन्। तिनीहरू अधिकारीको दास बन्‍न खुसी र इच्छुक हुन्छन् अनि सोचेजस्तो तरिकामा सक्दो चापलुसी गर्ने प्रयास गर्छन्। यदि तिनीहरूसँग कुनै सेलिब्रेटी वा राष्ट्रपतिले हात मिलायो वा अङ्कमाल गऱ्यो भने, तिनीहरूलाई आफू सम्‍मानित भएको महसुस हुन्छ, र सायद तिनीहरूले बाँचुञ्‍जेलसम्‍म कहिल्यै हात धुनेछैनन् वा लुगा फेर्नेछैनन्। तिनीहरूलाई यी सेलिब्रेटी र महान् व्यक्तिहरू परमेश्‍वरभन्दा उच्च र महान् हुन् भन्‍ने लाग्छ, त्यसकारण तिनीहरूले आफ्नो हृदयमा परमेश्‍वरलाई घृणा गर्न सक्छन्। परमेश्‍वरले जे भन्‍नुभए पनि वा जे गर्नुभए पनि, यी मानिसहरूलाई त्यो कुरा उल्‍लेख गर्नलायक लाग्दैन। तिनीहरूले यसलाई उल्‍लेख गर्न लायक नठान्ने मात्रै होइनन्, तर परमेश्‍वरका वचनहरूमा काम गर्न, त्यसलाई परिवर्तन गर्न, त्यसमा आफ्‍नै अर्थ थप्‍न, र त्यसलाई पूर्ण रूपमा आफ्नो सोचाइअनुरूप बनाउन निरन्तर चाहन्छन्—यी सबै आफ्नो प्रकृति सारमा समस्या भएका मानिस हुन्। लौ मलाई भन् त, के दियाबलसका यी मानिसहरू, वा दियाबलसको प्रकृति सार भएका यी मानिसहरूलाई परमेश्‍वरको घरमा रहन दिनु उचित हुन्छ? (अहँ, हुँदैन।) अहँ, हुँदैन। तिनीहरू परमेश्‍वरका चुनिएका मानिसजस्तै होइनन्: परमेश्‍वरका चुनिएका मानिसहरू परमेश्‍वरका हुन्, जबकि यी मानिसहरू दियाबलसहरू र शैतानका हुन्।

कस्ता मानिसहरू भेला भए भने मात्र त्यसलाई मण्डली भनिन्छ? परमेश्‍वरको घरमा कस्ता मानिसहरूको खाँचो हुन्छ, र कस्ता मानिसहरू परमेश्‍वरको घरका हुन्? मलाई भन् त। (परमेश्‍वरमा साँचो विश्‍वास गर्ने र सत्यता पछ्याउने मानिसहरू।) यो अलिक चरम माग हुन्छ। मेरो हेराइमा त, श्रम गर्न इच्छुक मानिसहरू नै निम्नतम सीमा र न्यूनतम मापदण्ड हुनुपर्छ। तिनीहरू सत्यतालाई प्रेम नगर्लान्, तर त्यसको अर्थ तिनीहरू सत्यताप्रति वितृष्ण हुन्छन् भन्‍ने होइन, तिनीहरू परमेश्‍वरको घरले अह्राएको कुरा नाइँनास्ति नगरी गर्छन्, अनि आज्ञाकारी बन्छन् र समर्पित हुन सक्छन्। सत्यता पछ्याउनेसम्‍बन्धी सर्तहरूहरूको सन्दर्भमा भन्नुपर्दा, कतिपय मानिसलाई आफूमा क्षमताको कमी छ भन्‍ने लाग्ला, तिनीहरूलाई यस्तो कुरा गर्न रमाइलो लाग्दैन र त्यसमा त्यति चासो हुँदैन। तिनीहरू के सोच्‍न सक्छन् भने, बेलाबेला प्रवचन सुन्‍नु स्वीकार्य हुन्छ, र कहिलेकाहीँ तिनीहरू प्रवचन सुन्दा निदाउँछन्, र बिउँझेपछि सोच्छन्, “मैले के पो सुनिरहेको थिएँ? मैले बिर्सेँ। म काममा लाग्‍नु नै राम्रो हुन्छ। मैले त केवल आफ्‍नो काम गर्नु नै पर्याप्त हुन्छ।” तिनीहरू उच्छृङ्खल हुँदैनन् वा अवरोध पुऱ्याउँदैनन्, र जे काम अह्राए पनि त्यसमा कडा मेहनत गर्छन्। तिनीहरूमा इमानदारीको भूत सवार हुन्छ र तिनीहरू त सुधो राँगोजस्तै हुन्—मालिकले काम लगाए पुग्छ, तिनीहरू चाहे त्यो घट्टा घुमाउनु, हलो तान्‍नु, खेत जोत्नु होस् वा ठेलागाडी तान्‍नु होस्, ती सब गर्दा तिनीहरूमा इमानदारीको भूत सवार हुन्छ र कुनै समस्या खडा नगरी काम फत्ते गर्न सक्छन्। तिनीहरू के कुरा सोच्छन्? “मलाई त म श्रमिक हुँ भनिएको छ, त्यसकारण म श्रम गर्नेछु। म कुनै कुराको लायक छैनँ, म त तुच्छ व्यक्ति हुँ। परमेश्‍वरको लागि श्रम गरेपछि, उहाँ मलाई उचाल्‍नुहुन्छ, र मलाई अन्यायमा परेको पटक्‍कै महसुस हुँदैन।” हेर् त, तिनीहरूमा यस्तो मनोवृत्ति हुन्छ। त्यसकारण, यस्ता मानिसहरूलाई परमेश्‍वरको घरमा राख्नुपर्छ। तिनीहरूमा केही त्रुटि, कमीकमजोरी, खराब बानी होला, वा तिनीहरूमा क्षमताको कमी होला वा तिनीहरू मूर्ख होलान्, तैपनि म सहन सक्छु र यी सबै मानिसलाई समावेश गर्न सक्छु; यो समस्या होइन, र म यी मानिसहरूलाई अवसर दिनेछु। कस्ता अवसर? म तिनीहरूलाई श्रम गर्ने अवसर कि मुक्ति पाउने अवसर दिन्छु? अवश्य नै, दुइटै। तिनीहरू सृष्टि गरिएका प्राणीको रूपमा परमेश्‍वरको लागि श्रम गर्न, परमेश्‍वरको घरमा श्रम गर्न इच्छुक हुन्छन्, र त्यसो गर्नु तिनीहरूको अधिकार हो। त्यसबाहेक, तिनीहरूमा यस्तो इच्छा भएकाले, तिनीहरूलाई मुक्ति पाउने अवसर दिनुपर्छ। तैपनि कतिपय मानिस यसो भन्छन्, “तर तिनीहरू मुक्ति पाउने प्रयास गर्दैनन्!” यदि तिनीहरू मुक्ति पाउने प्रयास गर्दैनन् भने, त्यो तिनीहरूको कुरा हो, तर कम्तीमा पनि, यी मानिसहरूलाई विशेष निगाह देखाएर मुक्ति पाउने अवसर दिन सकिन्छ, र तिनीहरूले मुक्ति पाउने मौका पाउँछन्। “तिनीहरूले मौका पाउँछन्” भनेर मैले भन्‍नुको अर्थ के हो? त्यसको अर्थ हो, तिनीहरूमा क्षमताको कमी छ, तिनीहरू अलिक मूर्ख छन्, तिनीहरू आफ्‍नो कर्तव्य निर्वाहमा निकै ठूलो वा महत्त्वपूर्ण काम गर्न सक्दैनन्, केवल साधारण कर्तव्य मात्रै पूरा गर्छन्, परमेश्‍वरको घरमा एकदमै महत्त्वपूर्ण भूमिका निर्वाह गर्दैनन्, परमेश्‍वरले आफ्‍नो काम विस्तार गर्नुहुँदा तिनीहरू कुनै महत्त्वपूर्ण काम लिँदैनन्, र तिनीहरू ठूलो योगदान दिँदैनन्; तैपनि, तिनीहरूमा परमेश्‍वरको लागि श्रम गर्ने इच्छा भएको हुनाले, तिनीहरूलाई विशेष निगाह देखाएर मुक्ति पाउने अवसर दिइन्छ—तिनीहरूलाई गरिने विशेष निगाह यही हो। परमेश्‍वर हरेक व्यक्तिलाई धेरै अवसर दिनुहुन्छ। के परमेश्‍वर मानिसहरूलाई निष्पक्ष व्यवहार गर्नुहुन्छ? (गर्नुहुन्छ।) किनभने तिनीहरू जति कमजोर भए पनि, तिनीहरूमा क्षमता जति कम भए पनि, तिनीहरू जति मूर्ख भए पनि, तिनीहरू साधारण र भ्रष्ट मानवजातिका सदस्य हुन्; यति हो, तिनीहरू व्यक्तिगत रूपमा अत्यधिक सक्रिय भएर सत्यता पछ्याउँदैनन्, तर मानिसको रूपमा अझै सही नै हुन्छन्। अन्त्यमा, तिनीहरूले सत्यता प्राप्त गर्न वा मुक्ति पाउन सके पनि नसके पनि, परमेश्‍वर तिनीहरूलाई दया र विशेष निगाह देखाउनुहुन्छ, किनभने यी मानिसहरू ती अविश्‍वासी र परमेश्‍वरविरोधी ती दियाबलसहरूभन्दा बिलकुलै फरक रूपमा बनिएका हुन्छन्, र तिनीहरूमा फरक सार हुन्छ। ती मानिसहरू दियाबलस र परमेश्‍वरका शत्रु हुन्, तर यी मानिसहरूले श्रम गर्न मात्रै खोजे पनि र तिनीहरू श्रम गर्नमै चित्त बुझाए पनि पनि, तिनीहरूको हृदयमा परमेश्‍वरप्रति प्रतिरोध हुँदैन। तिनीहरू परमेश्‍वरलाई सक्रिय रूपमा आक्रमण गर्ने, आलोचना गर्ने, वा निन्दा गर्ने कहिल्यै गर्दैनन् र परमेश्‍वरप्रति सकारात्मक र सही मनोवृत्ति राख्छ्न् अर्थात् तिनीहरू आफूले मुक्ति प्राप्त गर्न सके पनि नसके पनि, परमेश्‍वरका लागि श्रम गर्न इच्छुक हुन्छन्। साथै, कतिपय मानिस योभन्दा अलिक राम्रा हुन्छन्, जसले श्रम गर्ने क्रममा आफूले सक्‍ने जति सत्यता अभ्यास गर्न सक्छन्, सक्रिय र सकारात्मक रूपमा केही सत्यता सिद्धान्त खोजी गर्छन्, अनि सिद्धान्तहरूविरुद्ध नजाने सक्दो प्रयास गर्छन्। तिनीहरूमा यही इच्छा र मनोवृत्ति हुन्छ, त्यसकारण परमेश्‍वर तिनीहरूलाई दया देखाउनुहुन्छ। परमेश्‍वर तिनीहरूलाई अनुचित व्यवहार गर्नुहुन्‍न, उहाँ तिनीहरूलाई त्यतिकै त्याग्‍नुहुन्‍न तर सधैँ अवसरहरू दिनुहुन्छ। परमेश्‍वरको काम समाप्त हुँदासम्‍म, यदि तिनीहरू परमेश्‍वरप्रति समर्पित भएका हुन्छन् र शैतानको प्रभावबाट उम्कन सक्छन् भने, परमेश्‍वरले तिनीहरूलाई राज्यमा लैजानुहुनेछ—यो नै तिनीहरूले प्राप्त गर्नुपर्ने गन्तव्य हो। परमेश्‍वर यी मानिसहरूलाई मुक्ति दिन चाहनुहुन्छ र उहाँले तिनीहरूलाई त्याग्‍नुहुनेछैन; परमेश्‍वरले यो कसरी गर्नुहुनेछ र यी वचनहरू पूरा गर्नुहुनेछ भन्‍ने कुरा तिमीहरूलाई एक दिन थाहा हुनेछ। दियाबलस र शैतानहरूप्रति परमेश्‍वरको मनोवृत्ति कस्तो छ? (उहाँमा तिनीहरूप्रति वितृष्णा हुन्छ।) उहाँको मनोवृत्ति तिनीहरूदेखि वितृष्ण हुने हो। स्पष्टतः उहाँ तिनीहरूप्रति वितृष्णा राख्नुहुन्छ। परमेश्‍वर उचित समय र स्थानमा, उचित परिस्थितिमा, र उचित कुराहरूद्वारा सेवा गर्न दियाबलस र शैतानहरूलाई प्रयोग गर्नुहुन्छ, अनि तिनीहरूले सेवा दिइसकेपछि, कुनै विचार नगरी तिनीहरूलाई हटाइन्छ। सत्यता नपछ्याउने र सत्यतादेखि वितृष्ण हुने तिनीहरूको प्रकृति सारलाई सबै किसिमका परिस्थितिमा निरन्तर खुलासा गरिन्छ। परमेश्‍वर तिनीहरूलाई दया देखाउनुहुन्‍न, किनभने परमेश्‍वर तिनीहरूलाई पूर्ण रूपमा तिरस्कार र अति घृणा गर्नुहुन्छ। तैपनि कमजोर क्षमता भएका यी मूर्ख मानिसहरू, जसमध्ये कति त भ्रमित पनि होलान्, तथापि, तिनीहरू परमेश्‍वरका लागि श्रम गर्न इच्छुक छन्, अनि “परमेश्‍वरका लागि श्रम गर्न इच्छुक हुने र कहिल्यै यसमा पछुतो नगर्ने” मनोवृत्ति र सङ्कल्‍प राख्छन्। त्यसकारण, परमेश्‍वरले दैनिक जीवनमा तिनीहरूको मूर्खता क्षमा गर्नुहुनेछ र तिनीहरूको कमजोरी सहनुहुनेछ, साथै तिनीहरूको रक्षा र हेरचाह गर्नुहुनेछ। मैले परमेश्‍वर तिनीहरूको रक्षा र हेरचाह गर्नुहुन्छ भन्‍नुको अर्थ के हो? मैले के भन्‍न खोजेको हुँ भने परमेश्‍वर तिनीहरूलाई आफूले बुझ्‍न सक्ने केही सत्यताको शाब्दिक अर्थबारे अन्तर्दृष्टि दिनुहुनेछ र तिनीहरूलाई आफूले बुझ्‍न सक्‍ने सत्यताहरू बुझ्‍न दिनुहुनेछ; परमेश्‍वर तिनीहरूको साथमा हुनुहुन्छ, तिनीहरूलाई शान्ति र आनन्द दिनुहुन्छ र जब तिनीहरूलाई प्रलोभन आइपर्छ, तब तिनीहरूको रक्षा गर्न परमेश्‍वर उपयुक्त वातावरणहरू मिलाउनुहुन्छ। मुख्य प्रलोभनहरू के-के हुन्? धेरै प्रलोभनहरू छन्: विवाह, पुरुष र स्त्रीबीचको अनुचित सम्‍बन्ध, पैसा, हैसियत, ख्याति र फाइदा, प्रतिष्ठा, साथै राम्रो जागिर र राम्रो तलब, इत्यादि—यी सबै प्रलोभन हुन्। अनि परमेश्‍वर अरू कुन-कुन तरिकाले मानिसहरूको रक्षा गर्नुहुन्छ? उहाँ तँलाई कष्टबाट बचाउन तेरो बिरामी निको पार्नुहुन्छ, तँलाई दुष्ट मानिसहरूको पासो र आक्रमणमा पर्नबाट बचाउनुहुन्छ, र यस्तै इत्यादि। त्यसबाहेक, जब तँलाई केही कठिनाइ वा विपत्तिजस्ता देखिने केही परिस्थिति आइपर्छन्, तब परमेश्‍वरले तँलाई यी विपत्ति र कठिनाइहरूबाट जोगाउन केही मानिस, घटना, र परिस्थिति मिलाउनुहुनेछ, र यसरी तँलाई उहाँको घरमा तैँले इच्छा गरेझैँ अन्त्यसम्‍मै सहजतासाथ उहाँको लागि श्रम गर्न सक्षम तुल्याउनुहुनेछ—के यो राम्रो कुरा होइन र? (हजुर, हो।) त्यसकारण, सबै कुरा सहज रूपमा गर्न सक्नु र सबै कुरा तैँले चाहेजस्तै हुनु, यो केबाट आउँछ? (परमेश्‍वरको सुरक्षाबाट।) सही कुरा, यो परमेश्‍वरको सुरक्षा, तँप्रति परमेश्‍वरको हेरचाह, र उहाँको दयाबाट आउँछ। तर, दियाबलसहरूका मानिसहरू दुष्ट कुरा नगरी बस्‍न सक्दैनन्। तिनीहरू आफूले गर्ने सबै कुरामा गल्ती गर्छन्, र तिनीहरू सबैले दुष्ट अभिप्राय राख्छन्। तिनीहरूका लागि बारम्बार प्रलोभनमा पर्नु सामान्य हुन्छ; तिनीहरूलाई चाहिने ठ्याक्कै यही हो, मानौँ ठूलो चट्टान आकाशबाट झरेर तिनीहरूको टाउकोमा लाग्छ, तिनीहरू किचिन्छन् र मर्छन्। परमेश्‍वरका लागि श्रम गर्न इच्छुक मानिसहरू पनि यी कुराहरू सामना गर्छन्, तर परमेश्‍वरको आश्‍चर्यजनक सुरक्षाले गर्दा तिनीहरूको जीवनमा यस्तो विपत्ति आइपर्दैन, त्यो तिनीहरूबाट टरेर जान्छ, र तिनीहरू मनमा यसो भन्छन्, “परमेश्‍वरले मेरो रक्षा गरिरहनुभएको छ, र यो मेरो मर्ने समय होइन!” परमेश्‍वरले तँलाई जीवित राखिरहनुभएको छ किनभने उहाँका लागि तँ अझै उपयोगी छस्। परमेश्‍वरले तँलाई जीवन दिनुभयो, र तँ उहाँको लागि श्रम गर्न र उहाँमा अर्पित हुन इच्छुक भएकाले, किन उहाँ तँलाई रक्षा गर्नुहुन्‍न? परमेश्‍वरले अवश्य नै तँलाई रक्षा गर्नुहुनेछ। के परमेश्‍वर मानिसहरूबाट धेरै कुरा चाहनुहुन्छ? (चाहनुहुन्‍न।) परमेश्‍वरका लागि श्रम गर्न तयार यी मानिसहरू वास्तवमा त्यति प्रतिभावान् हुँदैनन् र तिनीहरूको क्षमता पनि त्यति राम्रो हुँदैन; तिनीहरूमा सत्यतासम्‍बन्धी सीमित बुझाइ हुन्छ, यो हदसम्म कि तिनीहरू केही शब्द र धर्मसिद्धान्त मात्र बुझ्‍न सक्छन्, र अरू मानिसजस्तै बोल्‍न सिक्छन्। तैपनि, तिनीहरू सत्यता सिद्धान्तहरू बुझ्‍न नै सक्दैनन्, न त सत्यता पछ्याउने वा मुक्ति पाउने स्थितिमा नै पुग्‍न सक्छन्। परमेश्‍वरप्रतिको तिनीहरूको समर्पणमा परमेश्‍वरको घरले तिनीहरूलाई बताएको कुरा गर्नु मात्रै समावेश हुन्छ, र तिनीहरू सत्यताप्रति कुनै पनि हालतमा समर्पित हुन सक्दैनन्, त्यति हो। त्यसैले, तिनीहरू साधारण भ्रष्ट मानव, परमेश्‍वरको लागि श्रम गर्न इच्छुक भएकाले, परमेश्‍वर तिनीहरूलाई फ्याँक्‍नुहुन्‍न। त्यसकारण, हटाइने मानिसहरू अवश्य नै निकम्मा हुन्छन्। यदि तिमीहरू साँच्‍चै असल मानिस हौ, साँच्‍चै परमेश्‍वरले चुनेका मानिस हौ, तिमीहरूमा साँच्‍चै परमेश्‍वरमा समर्पित हुने मनोवृत्ति, परमेश्‍वरको लागि श्रम गर्न इच्छुक हुने चाहना र मनोवृत्ति छ र यसमा कहिल्यै पछुतो गर्दैनौ भने, परमेश्‍वरले अवश्य नै तिमीहरूलाई कहिल्यै फ्याँक्‍नुहुनेछैन, बरु तिमीहरूलाई दया देखाउनुहुनेछ। यो तिमीहरूका लागि आशिष् हुनेछ, र परमेश्‍वर यस्ता मानिसहरू चाहनुहुन्छ। परमेश्‍वर यस्ता मानिसहरू चाहनुहुन्छ—तिनीहरू सत्यता पछ्याउँदैनन् र सत्यता बुझ्‍न सक्दैनन् किनभने तिनीहरूमा क्षमताको कमी हुन्छ, तैपनि परमेश्‍वरका लागि श्रम गर्न इच्छुक हुन्छन्। परमेश्‍वरले चाहने अर्को प्रकारका मानिसहरू भनेको सत्यता पछ्याउन चाहने, सत्यतालाई प्रेम गर्ने, निष्पक्षता, धार्मिकता र सकारात्मक कुरा मन पराउने, सत्यताप्रति समर्पित हुन चाहने, अनि सत्यता बुझेपछि र जानेपछि सत्यताअनुसार आज्ञापालन गर्न, समर्पित हुन, र अभ्यास गर्न सक्‍नेहरू हुन्। यसका साथै, यी मानिसहरूमा सत्यता पछ्याउने र मुक्ति प्राप्त गर्ने सङ्कल्प हुन्छ, र तिनीहरूले कहिल्यै परमेश्‍वरमा शङ्का गरेका हुँदैनन्। यी मानिसहरू अवश्य नै परमेश्‍वरले प्रेम गर्ने र मुक्ति दिन चाहने मानिस हुन्। तर, के तँ यो मानक पूरा गर्न सक्छस्? अनि पूरा गर्न सक्दैनस् भने तँ के गर्नेछस्? कम्तीमा पनि, परमेश्‍वर र सत्यताप्रतिको तेरो मनोवृत्ति दियाबलसहरू र शैतानको जस्तो पटक्कै हुनु हुँदैन, तँ कम्तीमा पनि अनुमोदनसम्‍बन्धी परमेश्‍वरको मानक नजिक भएर उहाँको लागि श्रम गर्न इच्छुक हुनैपर्छ। यदि तँ निरन्तर परमेश्‍वरको विरोध गर्छस्, परमेश्‍वरविरुद्ध काम गर्छस् भने, र यदि तँ सधैँ परमेश्‍वरलाई आक्रमण गरिरन्छस् र हृदयमा उहाँको निन्दा गरिरहन्छस् भने, तँ समस्याग्रस्त र खतरनाक परिस्थितिमा पर्नेछस्। तँ परमेश्‍वरप्रति कस्तो मनोवृत्ति राख्छस् भन्‍ने कुरामा तँलाई हृदयमा स्पष्ट हुनुपर्छ, र तैँले आफूलाई मैले यहाँ कुरा गरेका फरक-फरक प्रकारका मानिसअनुसार वर्गीकरण गर्नुपर्छ।

सत्यता पछ्याउनु अत्यन्तै महत्त्वपूर्ण छ, तर त्यसको अर्थ मानिसहरूले सत्यता पछ्याएनन् भने तिनीहरू अन्त्यसम्‍म पुग्‍न सक्दैनन् भन्‍ने होइन; त्यो कुरा निश्‍चित छैन। सबै मानिस सृष्टि गरिएका प्राणी हुन्, र यदि तिनीहरू दियाबलस वा शैतान होइनन् भने, तिनीहरूले सक्रिय रूपमा परमेश्‍वरलाई आक्रमण गर्ने, वा जानाजानी सक्रिय रूपमा आक्रमण गर्ने र उहाँको निन्दा गर्ने गर्दैनन्। त्यसकारण, परमेश्‍वर साधारण भ्रष्ट मानवजातिप्रति निष्पक्ष र व्यावहारिक हुनुहुन्छ, र उहाँ तिनीहरू सबैलाई मुक्ति पाउने मौका दिनुहुन्छ। जब मानिसले मुक्ति प्राप्तिको अनुभव गर्छ, तब परमेश्‍वर उसलाई दया गर्नुहुन्छ, उसको रक्षा गर्नुहुन्छ, र उसको हेरचाह गर्नुहुन्छ। त्यसोभए, दियाबलस र शैतान हुने ती मानिसहरूप्रति परमेश्‍वर कस्तो मनोवृत्ति राख्नुहुन्छ? तिनीहरू परमेश्‍वरलाई आफ्‍नो शत्रु ठान्छन् अनि उहाँलाई निरन्तर आलोचना, आक्रमण गर्छन् र निन्दा गर्छन्, उहाँको काम नष्ट गर्छन्, र पश्‍चात्ताप गर्न कहिल्यै जान्दैनन्। यदि तिनीहरूले अरू मानिसहरूसँग अन्तरक्रिया गरे भने, आफूसँग ठ्याक मिल्‍ने केही मानिस भेट्टाउँछन्, तर परमेश्‍वरसामु आउँदा मात्रै उहाँसँग तिनीहरूको पटक्‍कै ठ्याक मिल्दैन, एक मिनेट वा एक सेकेन्ड पनि ठ्याक मिल्दैन; तिनीहरू परमेश्‍वरसँग काम गर्न वा उहाँसँग मिलेर रहन वा कुनै कुरामा सहमत हुन सक्दैनन्, र यसले तिनीहरू कुख्यात दियाबलस र शैतान हुन् भन्‍ने देखाउँछ। परमेश्‍वर त्यस्ता मानिसहरूलाई पटक्‍कै सहनुहुन्न, र परमेश्‍वरको घरले यस्ता मानिसहरूलाई राख्दै राख्दैन। जब यस्तो व्यक्ति पत्ता लाग्छ, तब उसलाई हटाइन्छ; जब यस्ता दुई जना पत्ता लाग्छ, तब तिनीहरूलाई हटाइन्छ; जति जना नै खुलासा भए पनि, सबैलाई हटाइन्छ—तिनीहरू खुलासा भएकै दिन खतम हुन्छन्। हेर् त, जब असल मानिसहरूलाई बढुवा दिइन्छ र महत्त्वपूर्ण काममा प्रयोग गरिन्छ, त्यो बेला तिनीहरूलाई सिद्ध पारिन्छ, आशिष् दिइन्छ, र तिनीहरूले सबैभन्दा बढी फल फलाउँछन्; जब दुष्ट मानिस र दियाबलसहरूलाई बढुवा र प्रयोग गरिन्छ, तब तिनीहरूलाई स्वाभाविक रूपमा नै खुलासा गरेर हटाइन्छ, र तिनीहरूको अन्तिम दिन आएको हुन्छ। तिमीहरू आफू वरपरका भर्खरै वा पहिले नै खुलासा गरिएका, निकालिएका वा हटाइएका, र अन्त्यमा आफ्नो नाम हटाएकाहरूबारे विचार गर। तिनीहरू परमेश्‍वरको घरमा आफ्‍नो “करियरको” शिखरमा पुगेको बेला निकालिए, तिनीहरूको अन्तिम दिन आएको थियो, र परमेश्‍वरप्रतिको तिनीहरूको विश्‍वासी जीवनमा ठूलो पूर्ण विराम लाग्यो। अविश्‍वासीहरू मण्डलीमा आउँछन्-जान्छन्, तर आफ्ना लागि उपयुक्त ठाउँ भेट्टाउन सक्दैनन्, न त कुनै कर्तव्य नै पूरा गर्न सक्छन्। तिनीहरूले कुनै दुष्ट कार्य गर्नेबित्तिकै, तिनीहरूको खुलासा हुन्छ, र तिनीहरूको अन्तिम दिन आएको हुन्छ। दियाबलसहरूलाई ठूला-ठूला कुरा गरेर नाम कमाउन मन पर्छ, र तिनीहरू महिमामा सबैभन्दा बढी रमाइरहेको दिन नै तिनीहरूको अन्तिम दिन हुन्छ। म किन यसो भन्छु? तिमीहरूलाई थाहा छ? अवस्था यस्तै हुन्छ। तिनीहरू महिमामा सबैभन्दा रमाइरहेको बेला नै तिनीहरू सबैभन्दा बढी आत्मसन्तुष्ट हुन्छन्, र तिनीहरू सबैभन्दा बढी आत्मसन्तुष्ट भएको बेला नै तिनीहरूले आफूलाई बिर्सने सम्‍भावना सबैभन्दा बढी हुन्छ होइन र? (हो।) जब तिनीहरूसँग कुनै सफलता र महिमा हुँदैन, तब यी दियाबलसहरू लुरुक्‍क पर्छन्। तर मैले तिनीहरू लुरुक्‍क पर्छन् भनेर भन्दैमा, त्यसको अर्थ तिनीहरू सत्यता अभ्यास गर्न सक्छन् भन्‍ने होइन, यति मात्रै हो, तिनीहरू सधैँ परमेश्‍वरको डर मान्‍ने हृदयले होइन तर हृदयलाई जोगाउँदै एकदमै होसियारीसाथ र सतर्क भएर काम गर्छन्। तिनीहरू आफूले अवसर पाउनेबित्तिकै, वा कुनै शक्ति र हैसियत पाउनेबित्तिकै, आफूले हुकुम चलाउन सक्‍नेबित्तिकै, आत्मसन्तुष्ट बनेर आफूलाई बिर्सन्छन्, र सोच्छन्, “मेरो समय आएको छ। अब मैले आफ्नो क्षमता र सामर्थ्य अघि सार्ने अनि आफ्नो क्षमता प्रयोग गर्ने समय हो!” अनि तिनीहरू काममा लागिहाल्छन्। तिनीहरूको कार्यको उत्प्रेरणा र स्रोत के हो? तिनीहरूको कार्यको उत्प्रेरणा र स्रोत कहाँबाट आउँछन्? ती त दियाबलसहरू, शैतान, अनि तिनीहरूका तीब्र महत्त्वाकाङ्क्षा र चाहनाबाट आउँछन्। त्यस्ता परिस्‍थितिहरूमा, के तिनीहरूले गर्ने कामकुरा सत्यता सिद्धान्तअनुरूप हुन सक्छन्? तिनीहरूले कामकुरा गर्दा के तिनीहरूमा परमेश्‍वरको डर मान्‍ने हृदय हुन सक्छ? के तिनीहरू परमेश्‍वरको घरले माग गर्ने कुराअनुरूप मामिलाहरू सम्‍हाल्‍न सक्छन्? यी सबै प्रश्नको उत्तर अहँ भन्‍ने हुन्छ, तिनीहरू सक्दैनन्। अनि परिणाम के हुन्छ? (तिनीहरूले अवरोध र बाधा ल्याउँछन्।) ठिक भनिस्, त्यसको परिणामस्वरूप, तिनीहरूले चरम अवरोध र बाधा ल्याउँछन्, अनि परमेश्‍वरको घर र मण्डलीको काममा गम्‍भीर बाधा र हानिसमेत पुऱ्याउँछन्। त्यसोभए, परमेश्‍वरको घरमा मानिसहरूलाई कसरी सम्‍हाल्‍ने भन्‍ने सिद्धान्तअनुसार, मण्डलीको काममा यस्ता परिणामहरू ल्याउने मानिसहरूलाई कसरी सम्‍हाल्नुपर्छ? यदि मामिला सानोतिनो हो भने, तिनीहरूलाई प्रतिस्थापित गर्नुपर्छ, र यदि मामिला गम्‍भीर हो भने, तिनीहरूलाई हटाउनुपर्छ। जब कसैलाई बढुवा दिएर कुनै महत्त्वपूर्ण काममा प्रयोग गरिन्छ, वा तिनीहरूलाई कुनै काम गर्न दिइन्छ, तब परमेश्‍वरको घरले तिनीहरूलाई काम गर्ने सिद्धान्तहरूबारे सधैँ स्पष्ट रूपमा सङ्गति दिनेछ। त्यो व्यक्तिलाई धेरै सिद्धान्त र वृत्तान्त बताइन्छ, र तिनीहरूले बुझेपछि, अनि यो सब कुरा लेखेपछि मात्रै हस्तान्तरण पूरा भएको मानिन्छ। तर, तिनीहरूले केही काम गर्नुपर्दा र आफ्‍नो कर्तव्य निभाउनुपर्दा, तिनीहरूले यो आफ्नो दुष्ट हातले गर्न थालेको प्रकट हुन्छ र तिनीहरू साँच्चै दियाबलस हुन् भन्‍ने देखिन थाल्छ। तिनीहरू परमेश्‍वरको घरले माग गर्ने सिद्धान्तअनुसार पटक्‍कै कामकुरा गर्दैनन्, बरु पूर्णतया आफूले चाहेअनुसार, आफूलाई जस्तो मन लाग्यो त्यस्तै, आफूलाई जस्तो इच्छा भयो त्यस्तै नै कामकुरा गर्छन्। कसैले पनि तिनीहरूलाई नियन्त्रण गर्न सक्दैन, र तिनीहरू कसैको कुरा सुन्दैनन्, र सोच्छन्, “परमेश्‍वरको घर, परमेश्‍वर, र सत्यता सबै एकातिर पन्छिन सक्छन्! यहाँ, म निर्णय गर्छु!” दियाबलसहरू यसरी नै काम गर्छन्, अनि कर्तव्य र सत्यताप्रति दियाबलसहरूको मनोवृत्ति यस्तै हुन्छ। यदि सत्यताप्रति तेरो मनोवृत्ति यस्तै छ भने, तेरो खुलासा हुनेछ। यदि तँ परमेश्‍वरको घरको काम र आफ्‍नो कर्तव्यलाई तुच्‍छ कुरा ठान्छस् र परमेश्‍वरको घरले तँलाई पालना गर्न लगाएको सिद्धान्तअनुसार काम गर्दैनस् भने, तँसँग शिष्ट व्यवहार गरिनेछैन। परमेश्‍वरको घरसँग मानिसहरूलाई सम्‍हाल्‍ने सिद्धान्तहरू हुन्छन्; पदबाट बर्खास्त गर्नुपर्नेहरूलाई बर्खास्त गरिन्छ, र हटाउनुपर्नेहरूलाई हटाइन्छ, र यसबारे भन्‍ने कुरा यति नै हो। त्यस्तै होइन त? के परमेश्‍वरको घरले यही गर्दैन र? अनि के यी दियाबलसहरू यसरी नै खुलासा हुँदैनन् र? अनि के यो नै तिनीहरूको कामकुरा गर्ने प्रेरणा, तिनीहरूको कामको स्रोत, र तिनीहरूले काम गर्ने तरिका होइन र? (हो।) तिनीहरूलाई यसरी सम्‍हालेर, के परमेश्‍वरको घरले तिनीहरूसँग अनुचित व्यवहार गरिरहेको हुन्छ र? (हुँदैन।) के यो तिनीहरूलाई सम्‍हाल्‍ने उचित तरिका हो? (हो।) यो साँच्‍चै अत्यन्तै उचित हो। सामान्य व्यक्तिले आफ्‍नो कर्तव्य स्विकार्छ, बढुवा पाउँछ, र ऊ कुनै महत्त्वपूर्ण काममा प्रयोग हुन्छ। ऊ आफ्‍नो काम आफ्नै योग्यता र क्षमताअनुसार अनि आफूले बझ्ने कामसम्‍बन्धी सिद्धान्त वा परमेश्‍वरको घरले उसलाई पालना गर्न आदेश दिएको सिद्धान्तअनुरूप बढी वा घटी हदमा गर्छन्। उसले प्रायजसो भ्रष्ट स्वभाव प्रकट गर्ने भए पनि, यसले उसको सामान्य कर्तव्य निर्वाहमा असर गर्दैन। ऊ आफूलाई जस्तो कठिनाइ आइपरे पनि, ऊ जस्तो गलत स्थितिमा परे पनि, वा उसलाई जस्तो बाधा आइपरे पनि, उसले आफ्‍नो कर्तव्य पूरा गर्दा अन्त्यमा केही सकारात्मक परिणामहरू प्राप्त गर्नेछ, र यी परिणामहरू सबैलाई स्वीकार्य हुन्छन्। तर, ती अविश्‍वासीहरूले आफ्‍नो कर्तव्य जति नै लामो समयदेखि पूरा गर्दै आएका भए पनि, कहिल्यै कुनै सकारात्मक परिणामहरू हासिल गर्दैनन्। तिनीहरू सधैँ खराब कुरा गर्छन् र कामकुरा बरबाद पार्ने प्रयास गर्छन्, र यसले मण्डलीको काममा असर गर्ने मात्र होइन, तर मण्डलीको हितलाई पनि हानि गर्छ, आफ्नो कामको वातावरण दूषित बनाउँछ र यसलाई भताभुङ्ग पार्छ। यदि एक जना दियाबलसले कुनै काममा बाधा पुऱ्याउँछ र त्यसलाई बरबाद पार्छ भने, त्यसलाई फेरि सुरुदेखि गर्न भित्रभित्रै धेरै मानिसले काम गर्नुपर्ने हुन्छ, परमेश्‍वरको घरको मानव र आर्थिक स्रोत-साधन खेर जान्छ, अनि परमेश्‍वरका चुनिएका धेरै मानिस क्रोधित बन्छन्। त्यो दियाबलसलाई हटाइएपछि, मण्डलीको कामले तुरुन्तै नयाँ रूप फेर्छ, र कामका परिणामहरू फरक हुन्छन्। अवरोध र बाधा ल्याउने दियाबलसलाई प्रतिबन्ध लगाइन्छ, मानिसहरूमा स्वतन्त्र र मुक्त मानसिकता हुन्छ, कामको प्रभावकारिता बढ्छ, र सबैले आफ्‍नो कर्तव्य सामान्य रूपमा पूरा गर्छन्। त्यसकारण, दियाबलसहरू र शैतानका यी मानिसहरू बाहिरबाट आएका हुन् भन्‍ने देखिन्छ र तिनीहरूको उमेर जति नै भए पनि वा तिनीहरू जति शिक्षित भए पनि, तिनीहरू दुष्ट हुन् भने, तिनीहरूले दुष्ट कार्यहरू गर्न सक्छन्, र मानिसहरूलाई भ्रष्ट तुल्याउँदै र बाधा दिँदै दियाबलस र शैतानको भूमिका खेल्छन्। उदाहरणका लागि, तैँले कुखुरोको एक भाँडो सुरुवा बनाइरहेको छस् र सबैले कहिले पाक्‍ला र खाउँला भनेर हेरिरहेका छन्, तब अचानक भाँडोमा एउटा झिँगो डुब्छ। मलाई भन् त, के अब यो कुखुरोको सुरुवा खान सकिन्छ? त्यो काम लाग्दैन, तैँले त्यो फ्याँक्‍नुपर्छ, र दुई-तीन घण्टाको काम खेर जान्छ। त्यसपछि तैँले त्यो भाँडो धेरैपटक धुनुपर्छ, र धोएपछि पनि तँलाई त्यो सफा लाग्दैन, र तँलाई दिगमिग लागिरहन्छ। केले तँलाई बाधा पुऱ्यायो? (झिँगोले।) झिँगो एकदमै सानो भए पनि, यसको अशुद्ध सार अत्यन्तै घिनलाग्दो हुन्छ। यी दियाबलसरूपी मानिसहरू झिँगाजस्तै हुन्। तिनीहरू मण्डलीमा घुस्छन् र मण्डली जीवनको सामान्य व्यवस्थामा गम्‍भीर अवरोध पुऱ्याउँछन्, र मण्डली जीवनको सामान्य प्रगतिमा बाधा दिन्छन्। त्यसोभए, के अब तिमीहरूले यी दियाबलसरूपी मानिसहरूबारे स्पष्ट रूपमा बुझ्यौ? तिनीहरूलाई राम्ररी सेवा गर्न र आफ्‍नो कर्तव्य राम्ररी पूरा गर्न लगाउने प्रयास गर्नु त गाईलाई रूख चढ्न लगाउने प्रयास गर्नुभन्दा गाह्रो हुन्छ; यो त हाँसलाई कुर्सीमा बस्‍न लगाउनुजस्तै हो। सबैभन्दा गाह्रो कुरा भनेको दियाबलस र शैतानहरूलाई सत्यता अभ्यास गर्न लगाउने प्रयास गर्नु हो, र त्यस्तै गाह्रो कुरा भनेको अविश्‍वासीहरूलाई आफ्‍नो कर्तव्य निष्ठापूर्वक निर्वाह गर्न लगाउने प्रयास गर्नु हो। वास्तविकता यही हो। यदि तिमीहरूले शैतानका मानिसहरू र अविश्‍वासीलाई भेट्यौ, र तिनीहरूलाई कुनै काममा क्षणिक सहयोग माग्‍नुपर्ने भयो भने, त्यो गर्नु ठिकै हो। तर यदि तैँले तिनीहरूलाई कुनै कर्तव्य पूरा गर्न वा कुनै काम गर्न लगाइस् भने, तँ अन्धो र मूर्ख बनिरहेको हुन्छस्। विशेष गरी यदि तैँले तिनीहरूलाई केही महत्त्वपूर्ण काम गर्न लगाइस् भने, तँ झनै मूर्ख बनिरहेको हुन्छस्। यदि तैँले कुनै काममा सहयोग गर्ने योग्य कोही भेट्टाउन सकिनस् र तिनीहरूलाई सहयोग मागिस् भने, तिनीहरूलाई कुनै काम गर्न लगाउनु ठिकै हुन्छ, तर तैँले तिनीहरूलाई निगरानी गर्नैपर्छ, त्यसो गर्नुलाई बेवास्ता गर्नु हुँदैन। त्यस्ता मानिसहरू पटक्कै भरपर्दा हुँदैनन्; किनभने तिनीहरू मानव होइनन्, तर दियाबलस हुन्, तिनीहरू फिटिक्कै भरपर्दा हुँदैनन्। त्यसकारण अब, टोली इन्‍चार्ज वा टोली अगुवाहरूलाई, अनि मुख्य कर्तव्य र महत्त्वपूर्ण काम गर्नेहरूलाई सरसर्ती नियाल् अनि तिनीहरू यी दियाबलसजस्ता छन् कि भनेर हेर्। तँ तिनीहरूलाई प्रतिस्थापित गर्न सक्छस् भने, जतिसक्दो चाँडो गर्; यदि तिनीहरूको सट्टा अर्को योग्य व्यक्ति नभएकाले प्रतिस्थापित गर्न सक्दैनस् भने, तिनीहरूलाई निगरानीमा राख्, सुपरिवेक्षण गर् र राम्ररी अनुगमन गर्। तैँले दियाबलस र शैतानहरूलाई बाधा पैदा गर्न पटक्कै दिनु हुँदैन। दियाबलस सधैँ दियाबलस नै हुनेछ, त्यससँग मानवता, विवेक र समझ हुँदैन—तैँले यो कुरा सधैँ याद राख्नैपर्छ! अविश्‍वासीहरू सबै दियाबलस र शैतानका हुन्, र तैँले तिनीहरूलाई विश्‍वास गर्नैहुँदैन! यस विषयको सङ्गति यहीँ टुङ्ग्याऔँ।

सत्यता पछ्याउनुको पहिलो अभ्यास: त्याग्‍नु


अ. विभिन्‍न नकारात्मक संवेगहरूलाई त्याग्‍नु

घ. हैरानी, बेचैनी, र चिन्ताका संवेगहरू

सत्यतालाई कसरी पछ्याउने भन्‍ने विषयमा यसभन्दा पहिले सङ्गति गर्दा, हामीले दुई वटा कुराका बारेमा सङ्गति गरेका थियौँ। पहिलो के थियो? (त्याग्‍नु।) तीमध्ये एउटा त्याग्‍नु भन्‍ने थियो। अर्को के थियो? (समर्पण गर्नु।) समर्पण गर्नु। हामीले पहिलो विषय, अर्थात् “त्याग्‍नु” का बारेमा तीन पटक कुरा गर्‍यौँ। पछिल्लो पटक हामीले कुन विषयमा सङ्गति गर्‍यौँ? (पछिल्लो पटक, परमेश्‍वरले मानिसहरूले सामना गर्ने कठिनाइहरूको दृष्टिकोणबाट तिनीहरूमा हैरानी, तनाव, र चिन्ता जस्ता नकारात्मक संवेगहरू पैदा हुनुका कारणहरू, र परमेश्‍वरको काम र सत्यताप्रति तिनीहरूको मनोवृत्तिका बारेमा चिरफार गर्नुभयो।) हैरानी, तनाव, र चिन्ता जस्ता नकारात्मक संवेगहरू पैदा हुन सक्नुका धेरै कारणहरू छन्, तर सामान्यतया मानिसहरूले सत्यता बुझ्दैनन् भन्‍ने वस्तुगत कारणद्वारा ती पैदा हुन्छन्। एउटा कारण यही हो। अर्को कारण पनि छ, र त्यो कारण मानिसहरूले सत्यतालाई नपछ्याउनुको मुख्य कारण हो। जब मानिसहरूले सत्यता बुझ्दैनन् वा त्यसलाई पछ्याउँदैनन्, र तिनीहरूमा परमेश्‍वरप्रति साँचो विश्‍वास हुँदैन, तब तिनीहरू साँचो रूपमा समर्पित हुँदैनन्, त्यसकारण तिनीहरूमा सबै किसिमका नकारात्मक संवेगहरू स्वाभाविक रूपमा पैदा हुन्छन्। दैनिक जीवनमा, मानिसहरूले आफ्‍नो जीवनमा अनुभव गर्ने व्यावहारिक कठिनाइहरू र आफ्‍नो सोचाइमा तिनीहरूले सामना गर्ने सबै विविध समस्याहरूका कारण, तिनीहरूले आफ्‍ना वस्तुगत वातावरणमा सबै किसिमका नकारात्मक संवेगहरू महसुस गर्छन्। विशेषतः, हामीले पछिल्लो पटक कुरा गरेका हैरानी, तनाव, र चिन्ताका सबै नकारात्मक संवेगहरू मानिसहरूले आफ्‍नो देहगत जीवनमा सामना गर्ने सबै किसिमका कठिनाइ र समस्याहरूको कारण पैदा हुन्छन्। यी समस्याहरू सामना गर्दा, मानिसहरूले आफ्‍ना गलत दृष्टिकोणहरू त्याग्‍न, यी कुराहरूप्रतिका आफ्ना गलत सोचाइ र दृष्टिकोणहरू त्याग्‍न, साथै यी कुराहरूलाई सम्‍हाल्‍ने र लिने तिनीहरूका गलत तरिकाहरू त्याग्‍न सम्भव तुल्याउने सत्यता खोजी नगर्ने वा परमेश्‍वरले भन्‍नुभएका कुराहरू नमान्‍ने हुनाले, तिनीहरूले परमेश्‍वरका वचनहरूमा बुझ्‍नुपर्ने र अभ्यास गर्नुपर्ने सत्यताको खोजी त झनै नगर्ने हुनाले, दिनहरू बित्दै जान्छन्, समय बित्दै जान्छ, र मानिसहरूले आफ्‍नो जीवनमा सामना गर्ने विभिन्‍न कठिनाइहरूले हर किसिमका विचारहरू पैदा गर्छन्, जसले तिनीहरूको हृदयको गहिराइमा तिनीहरूलाई बाधा पुर्‍याउँछन् र बन्धनमा पार्छन्। तिनीहरूलाई थाहै नभई, यी विचारहरूले तिनीहरूमा आफ्‍नो दैहिक जीवन र आफूले सामना गर्ने सबै विभिन्‍न समस्याहरूसम्बन्धी हैरानी, तनाव, र चिन्ताका भावनाहरू पैदा गर्छन्। वास्तवमा, जब मानिसहरू परमेश्‍वरको अघि आएका हुँदैनन् वा तिनीहरूले सत्यता बुझेका हुँदैनन्, तब यी समस्याहरूले हरेक व्यक्तिको जीवनमा फरक-फरक हदसम्म हैरानी, तनाव, र चिन्ताका भावनाहरू पैदा गर्छन्—यो अपरिहार्य छ। देहमा जिउने मानिसहरूका हकमा भन्दा, तिनीहरूको जीवनमा आइपर्ने कुनै पनि कुराले तिनीहरूको जीवन र विचारमा निश्चित बाधा र असर गर्छ। जब यो बाधा र असर तिनीहरूले सहन सक्‍ने र थाम्‍न सक्‍नेभन्दा बढी हुन्छ, वा जब त्यसलाई सहन वा यी कठिनाइहरूलाई समाधान गर्न वा हटाउनका लागि तिनीहरूको अन्तर्ज्ञान, क्षमता, र सामाजिक हैसियत अपर्याप्त हुन्छ, तब हैरानी, तनाव, र चिन्ताहरू स्वाभाविक रूपमा नै तिनीहरूको हृदयको गहिराइमा पैदा भएर त्यहाँ जम्‍मा हुन्छन्, र यी भावनाहरू तिनीहरूको सामान्य स्थिति बन्छ। आफ्‍नो भविष्यको सम्‍भावना, खानपान, विवाह, आफ्‍नो भविष्यको अस्तित्व वा स्वास्थ्य स्थिति, आफ्‍नो वृद्ध अवस्था, र समाजमा आफ्‍नो हैसियत र प्रतिष्ठाका बारेमा चिन्ता गर्नु भनेको सत्यता नबुझेका कारण र परमेश्‍वरमा विश्‍वास नगरेका कारण सबै मानवजातिमा हुने एउटा स्थिति हो। तैपनि, मानिसहरूले परमेश्‍वरमा विश्‍वास गर्न थालेपछि, तिनीहरूले थोरै भए पनि सत्यता बुझेपछि, सत्यतालाई पछ्याउने तिनीहरूको सङ्कल्प दह्रिलो हुँदै जान्छ। यसरी, तिनीहरूले सामना गर्ने व्यावहारिक कठिनाइ र समस्याहरू क्रमिक रूपमा हराउँदै जान्छन्, र हैरानी, तनाव, र चिन्ता जस्ता नकारात्मक संवेगहरू क्रमिक रूपमा कमजोर हुँदै र घट्दै जान्छन्—यो अत्यन्तै स्वाभाविक कुरा हो। किनभने, मानिसहरूले परमेश्‍वरमाथिको आफ्‍नो विश्‍वासमा उहाँका वचनहरू धेरै वचनहरू पढेर केही सत्यता बुझेपछि, तिनीहरूले आफ्‍नो जीवनभरि सामना गर्ने समस्याहरूका सार, व्युत्पत्ति, र स्रोतलाई परमेश्‍वरका वचनहरूअनुसार मूल्याङ्कन र सामना गर्छन्। अन्तिम निष्कर्षमा, तिनीहरूले तिनीहरूको भाग्य र तिनीहरूले आफ्‍नो जीवनमा अनुभव गर्ने यी सबै कुराहरू परमेश्‍वरका हातमा छन् भन्‍ने कुरा बुझ्छन्, त्यसकारण यो सबै परमेश्‍वरको सार्वभौमिकताअन्तर्गत पर्छ, र कुनै पनि कुरा तिनीहरूका हातमा छैन भन्‍ने कुरा आम दृष्टिकोणबाट बुझ्छन्। त्यसकारण, मानिसहरूले गर्नुपर्ने सबैभन्दा सरल कुरा भनेको समर्पित हुनु हो—स्वर्गको बन्दोबस्त र सार्वभौमिकतामा समर्पित हुनु। तिनीहरूले आफ्‍नो भाग्यविरुद्ध सङ्घर्ष गर्नु हुँदैन, बरु, तिनीहरूले कुनै पनि मामलाको सामना गर्दा, सधैँ सकारात्मक र सक्रिय रूपमा परमेश्‍वरका अभिप्राय खोजी गरेर त्यसबाट समस्या समाधान गर्ने सबैभन्दा उचित तरिका पत्ता लगाउनुपर्छ—मानिसहरूले बुझ्‍नुपर्ने सबैभन्दा आधारभूत कुरा यही हो। भन्‍नुको अर्थ, मानिसहरूले परमेश्‍वरमा विश्‍वास गर्न थालेपछि, तिनीहरूले बुझ्‍ने सत्यताहरूका कारण र तिनीहरू आधारभूत रूपमा परमेश्‍वरमा समर्पित हुने हुनाले, तिनीहरूको हैरानी, तनाव, र चिन्ता बिस्तारै कम हुँदै जान्छन्। यसको अर्थ, यी भावनाहरूले तिनीहरूलाई त्यस उपरान्त गम्‍भीर रूपमा सताउन, वा अन्योलमा पार्न वा अचम्‍ममा पार्न, वा तिनीहरूको भविष्य अन्धकारमय र अनिश्‍चित छ भनेर अनुभव गराउन सक्दैनन्, त्यसरी तिनीहरूलाई यी कुराहरूका बारेमा हैरानी, तनाव, र चिन्ता हुन छोड्छ। यसको विपरीत, तिनीहरूले परमेश्‍वरमा विश्‍वास गर्न थालेका हुनाले र केही सत्यता बुझेका हुनाले, र जीवनका सबै किसिमका कुराहरू खुट्ट्याउन र बुझ्न थालेका हुनाले, वा यी कुराहरूलाई सम्‍हाल्‍ने झनै उचित तरिकाहरू भेट्टाउन थालेका हुनाले, हैरानी, तनाव, र चिन्ता जस्ता तिनीहरूका नकारात्मक संवेगहरू क्रमिक रूपमा कम हुँदै जान्छन्। तैपनि, तैँले वर्षौँदेखि परमेश्‍वरमा विश्‍वास गर्दै आएको र धेरै प्रवचनहरू सुनेको भए पनि, तेरा हैरानी, तनाव, र चिन्ता जस्ता नकारात्मक संवेगहरू अझै पनि हटेका वा कमजोर भएका छैनन्—अर्थात्, मानिसहरू र परिस्थितिहरूलाई हेर्ने तेरो तरिका र आफ्‍नो आनीबानी र व्यवहार प्रस्तुत गर्ने तरिकासम्‍बन्धी तेरो मनोवृत्ति, अनि तेरा सोचाइ र दृष्टिकोणहरू, र परमेश्‍वरमा विश्‍वास गर्नुभन्दा पहिले तैँले विभिन्‍न कुराहरूलाई सम्हाल्ने तेरो तरिका परिवर्तन भएका छैनन्—अर्थात्, तैँले परमेश्‍वरमा विश्‍वास गर्न थालेपछि, तैँले सत्यतालाई स्विकारिनस् वा सत्यता प्राप्त गरिनस्, वा परमेश्‍वरका वचनहरू पढेपछि र प्रवचनहरू सुनेपछि तैँले यी समस्याहरूलाई समाधान गर्न सत्यता प्रयोग गरेर हैरानी, तनाव, र चिन्ता जस्ता यी नकारात्मक संवेगहरूलाई समाधान गरिनस्। यदि तँ यी नकारात्मक संवेगहरूलाई समाधान गर्न कहिल्यै सत्यताको खोजी गर्दैनस् भने, के यसले तँमा समस्या छ भन्‍ने देखाउँदैन र? (देखाउँछ।) यसले के समस्या देखाउँछ? तँ धेरै वर्षदेखि परमेश्‍वरको विश्‍वासी रहिआएको छस् र पनि तँलाई अझै पनि तेरो भविष्य पूर्णत: अन्धकारमय र निराशाजनक छ भन्‍ने लाग्छ। तँलाई प्राय: अझै पनि हृदयमा रित्तो र विवश महसुस हुन्छ, र तँलाई प्राय: अझै पनि अन्योलता र तँसँग अघि बढ्ने कुनै बाटो छैन भन्‍ने महसुस हुन्छ। तेरो जीवन कतातिर गइरहेको छ भन्‍ने तँलाई थाहा छैन, र तँलाई अझै पनि कुनै बाटो र अघि बढ्ने कुनै दिशाविना अँध्यारोमा छामछुम गरिरहेको जस्तो लाग्छ। यसको अर्थ के हो? कम्तीमा पनि यसको अर्थ तैँले अझै पनि सत्यता प्राप्त गरेको छैनस् भन्‍ने हुन्छ, होइन र? अनि तैँले सत्यता प्राप्त गरेको छैनस् भने, तैँले यतिका वर्ष के गरिरहेको थिइस्? के तैँले सत्यता पछ्याइरहेको थिइस्? (अहँ।) यदि तैँले विभिन्‍न कुराहरू त्याग्‍ने, मेहनत गर्ने, र आफ्‍नो कर्तव्य पूरा गर्ने क्रममासत्यतालाई पछ्याइरहेको थिइनस् र व्यावहारिक समस्याहरू समाधान गर्न सत्यता प्रयोग गरिरहेको थिइनस् भने, यतिका समय तैँले के गरिरहेको थिइस्? (फोकटमा बसिरहेको र अल्याङटल्याङ गरिरहेको थिएँ।) धेरै मानिसहरूले आफ्‍नो कर्तव्य लापरवाह ढङ्गले पूरा गर्छन्, र यी मानिसहरूले वास्तवमा श्रम गरिरहेका हुन्छन्। श्रमिकहरूले आफ्‍नो कर्तव्य पूरा गर्न, केही मूल्य चुकाउन, र थोरै कष्ट भोग्न सक्षम हुनुमा नै चित्त बुझाउँछन्, तर सत्यतालाई पछ्याउँदैनन्। त्यसकारण, धेरै वर्ष परमेश्‍वरमा विश्‍वास गरेपछि पनि, तिनीहरू पटक्‍कै परिवर्तन भएका हुँदैनन्। यी मानिसहरू वास्तवमा श्रमिकहरू हुन् र, हामीले पहिले भन्‍ने गरेको कुरा भन्‍ने हो भने, तिनीहरू धार्मिक क्रियाकलापहरूमा संलग्‍न छन् भनेर भन्‍न सक्छौँ। धार्मिक संसारका ती धार्मिक क्रियाकलापहरूलाई हेर त—आइतवारका दिन मानिसहरू आराधना गर्न र भेला हुन जान्छन्, र सामान्यतया तिनीहरू बिहान प्रार्थना गर्छन्, अनुग्रहको वचन बोल्छन्, सबै कुराका लागि धन्यवाद दिन्छन्, आफ्नो प्रार्थनामा मानिसहरूलाई आशीर्वाद दिन्छन्, र अरूलाई भेट्दा तिनीहरूले यसो भन्छन्, “परमेश्‍वरले तपाईँलाई आशिष् दिनुहुन्छ, परमेश्‍वरले तपाईँलाई सुरक्षा दिनुहुन्छ।” जब तिनीहरूले सम्‍भावित व्यक्ति देख्छन्, तब तिनीहरूले सुसमाचार सुनाउँछन् र बाइबलबाट एउटा खण्ड पढेर सुनाउँछन्। अलिक असल व्यक्तिहरू मण्डली सफा गर्न जान्छन्, र जब कुनै प्रचारक आउँछ, तिनीहरूले उत्साहका साथ उसलाई आफ्‍नो घरमा बास दिन्छन्; जब तिनीहरूले जीवनमा कठिनाइ भोगिरहेका वृद्ध मानिसहरू भेट्छन्, तब तिनीहरूलाई सहयोग गर्छन्, र सहयोग गरेर आनन्द लिन्छन्। के यी सबै धार्मिक क्रियाकलापहरू होइनन् र? इष्टरमा इष्टर एग खानु, ख्रीष्टमस मान्‍नु र ख्रीष्टमसका भजनहरू गाउनु—तिनीहरू यिनै क्रियाकलापहरूमा संलग्‍न हुन्छन्। अहिले तिमीहरूका क्रियाकलापहरू धार्मिक मानिसहरूले गर्ने भन्दा अलिक बढी गरिन्छ। तिमीहरूमध्ये धेरै जना घर छोडेर पूर्णकालीन रूपमा आफ्‍नो कर्तव्य पूरा गर्न जान्छौ। बिहान तिमीहरूले आफ्‍नो आत्मिक भक्ति पूरा गर्छौ, दिउँसो मण्डलीसम्बन्धी केही काम गर्छौँ, तिमीहरू नियमित भेलाहरूमा जान्छौ र परमेश्‍वरका वचनहरू पढ्छौ, र साँझमा सुत्‍नुभन्दा पहिले, तिमीहरू परमेश्‍वरलाई प्रार्थना गर्छौ र उहाँलाई सुरक्षा, मीठो निद्रा दिनुहुन, र नराम्रो सपनालाई टाढै राखिदिनुहुन अनुरोध गर्छौ, त्यसपछि भोलिपल्‍ट पनि यसै गर्छौ। तिमीहरूको दैनिक जीवन अत्यन्तै नियमित हुन्छ, तैपनि ती अत्यन्तै खल्‍लो र नीरस हुन्छन्। तैँले लामो समयसम्‍म केही प्राप्त गर्दैनस् र केही बुझ्दैनस्, र तैँले यी सबैभन्दा आधारभूत नकारात्मक संवेगहरूबारे कहिल्यै मनन गर्दैनस् वा तिनलाई पहिचान गर्दैनस्, न त तैँले कहिल्यै तिनलाई उत्खनन वा समाधान गर्छस्। जब तैँले तेरो खाली समयमा, वा तेरो कर्तव्यमा आफूलाई मन नपर्ने कुनै कुराको सामना गर्छस्, वा तैँले तेरा आमाबुबालाई सन्चो छैन वा घरमा कुनै नराम्रो घटना घट्यो भन्‍ने खबर पाउँछस्, तँलाई आफ्‍नो कर्तव्य पूरा गर्न मन लाग्‍न छोड्छ र तँ धेरै दिनसम्‍म कमजोर बन्छस्। तँलाई कमजोर महसुस भइरहेको बेला, तँभित्र लामो समयदेखि जम्‍मा भइरहेका ती नकारात्मक संवेगहरू फेरि पनि विस्फोट भई निस्कन्छन्। तँ ती कुराहरूका बारेमा दिन-रात सोच्छस्, र ती कुराहरूले तँलाई छायाले जस्तै पछ्याउँछन्। कतिपय मानिसहरूको हकमा त, तिनीहरूलाई कमजोर र नकारात्मक महसुस भइरहेको बेला तिनीहरूले परमेश्‍वरमा विश्‍वास गर्नुभन्दा पहिले राखेका विचार र दृष्टिकोणहरू अचानक फेरि पैदा हुन्छन्, र तिनीहरूले सोच्छन्, “यदि म कलेज गएर कुनै विषय पढेर, राम्रो जागिर खोजेको भए राम्रो हुनेथियो होला—अहिलेसम्‍म त मैले विवाह पनि गरिसकेको हुनेथिएँ। हामी स्कूलमा हुँदा मेरो फलानो साथी त त्यति विशेष देखिँदैनथियो, तर स्कूल सकिएपछि ऊ कलेज गयो। उसले जागिर पाएपछि उसको बढुवा भयो, र अहिले उसको घरायसी जीवन पूर्ण रूपमा सुखी छ। ऊसँग गाडी र घर छ, र ऊ सुन्दर जीवन जिउँछ।” जब तिनीहरूले यी कुराहरू सोच्छन् र यी नकारात्मक स्थितिहरूमा पर्छन्, तब सबै किसिमका नकारात्मक संवेगहरू एकै पटक विस्फोट हुन्छन्। तिनीहरूले घर, आमा सम्झन्छन्, पहिले कुराहरू कस्ता थिए भन्‍ने सोचेर विलाप गर्छन्, र तिनीहरूको मनमा राम्रो, नराम्रो, मन दुखाउने, सुखका, र बिर्सन नसकिने सबै कुराहरू भेलसरि आउँछन्, र तिनीहरूले यी कुराहरूका बारेमा सोच्दै गर्दा, तिनीहरू शोकमा पर्छन्, र तिनीहरूको आँखाबाट आँसु झर्छ। यो सबैले के देखाउँछ? यसले के देखाउँछ भने, तैँले विगतमा जिउने तरिका र आफ्‍नो जीवन सञ्चालन गर्ने तेरो तरिका समय-समयमा उत्पन्‍न भएर तेरो वर्तमान जीवनमा र अहिलेको तेरो जीवन स्थितिमा बाधा पुर्‍याउन सक्छ। यी कुराहरूले अहिले तैँले आफ्‍नो जीवन जिउने तरिका र तेरो जीवनको मनोवृत्ति, साथै तेरो दृष्टिकोणमाथि समेत प्रभुत्व जमाउन सक्छन्। ती कुराहरूले तेरो जीवनमा निरन्तर बाधा पुर्‍याउँछन् र प्रभुत्व जमाउँछन् ल्याउँछन्। यो तैँले जानी-जानी गर्ने कुरा होइन, बरु यो त तँ स्वाभाविक रूपमा नै यी नकारात्मक संवेगहरूमा डुब्नुसँग सम्बन्धित कुरा हो। तँलाई अहिले आफूमा यी भावनाहरू छैनन् भन्‍ने लाग्छ होला, तर सही समय र परिस्थिति नआएको भएर मात्रै तँलाई त्यस्तो लागेको हो। सही समय र परिस्थिति आउनेबित्तिकै, कुनै पनि समय र स्थानमा तँ फेरि पनि यिनै भावनाहरूमा डुब्‍न सक्छस्। अहिले, जब तँ यी नकारात्मक संवेगहरूमा डुब्छस्, तब तँ खतरामा हुन्छस्, कुनै पनि समय र स्थानमा आफ्ना पुरानै तरिकाहरूमा फर्कने र तेरो पुरानै विचार र दृष्टिकोणको प्रभुत्वमा पर्ने खतरामा हुन्छस्—यो अत्यन्तै खतरनाक कुरा हो। यो खतराले कुनै पनि समय र स्थानमा मुक्ति पाउने तेरो मौका र आशा खोस्‍न सक्छ, र यसले कुनै पनि समय र स्थानमा तँलाई परमेश्‍वरमाथिको विश्‍वासको मार्गबाट टाढा लैजान सक्छ। त्यसकारण, अहिले कर्तव्य पूरा गर्ने तेरो सङ्कल्प र इच्छा जति नै दह्रिलो भए पनि, वा तँलाई आफूले बुझेका सत्यताहरू जति नै गहन र उच्च लागे पनि, वा तेरो कद जति ठूलो भए पनि, तेरा सोचाइहरू बदलिएनन् भने, जीवन सम्‍बन्धी तेरो दृष्टिकोण परिवर्तन भएन भने, तेरो जीवन जिउने तरिका बदलिएन भने, र तैँले जीवनमा चाहेको कुराको इच्छा परिवर्तन भएन भने—ती सबै कुरा यी भावनाहरूको निर्देशनमा रहन्छन्—तँ हर समय र स्थानमा खतरामा हुनेछस्; जब तँ कुनै पनि समय र स्थानमा यी विचार र दृष्टिकोणहरूद्वारा निलिन, अभिभूत हुन, र बहकिन सक्छस् भने, तँ खतरामा छस्। त्यसकारण, यी नकारात्मक संवेगहरूलाई हल्का रूपमा नले। कुनै पनि क्षण र स्थानमा, ती कुराहरूले मुक्ति पाउने तेरो मौकालाई तँबाट खोस्‍न र नष्ट गर्न सक्छन्, र यो सानोतिनो कुरा होइन।

मानिसका सबै नकारात्मक संवेगहरू तिनीहरूका विभिन्न गलत विचार, गलत दृष्टिकोण, जिउने गलत तरिका, र जीवनसम्‍बन्धी गलत शैतानी दर्शनहरूद्वारा पैदा हुन्छन्। तेरो वास्तविक जीवनमा केही कुराहरू पनि आइपर्छन्, विशेष गरी, जब कहिलेकाहीँ यी कुराहरूको सारलाई स्पष्ट रूपमा बुझ्‍न सक्दैनस्, तब यी कुराहरू जस्ता देखिन्छन्, त्यसदेखि तँ सजिलै तर्सिन र सङ्कुचित हुन सक्छस्, र सजिलै अलमलमा पुरेर, पुरानो जीवनशैलीमा फर्किन सक्छस्; तैँले अचेतन रूपमा नै आफ्नो सुरक्षा गर्नेछस्, परमेश्‍वरलाई त्याग्‍नेछस्, सत्यतालाई त्याग्‍नेछस्, अनि उम्कने बाटो खोज्‍न, कसरी जिउने भनेर खोजी गर्न, र जिइरहने आशा खोजी गर्नका लागि आफूलाई सबैभन्दा परम्‍परागत र भरपर्दो लाग्‍ने आफ्‍नै विधि र तरिकाहरू प्रयोग गर्छस्। झट्ट हेर्दा, यी नकारात्मक संवेगहरू केवल भावना जस्ता देखिए पनि, र यदि हामीले यी भावनाहरूलाई शब्‍दहरूमा व्याख्या गर्‍यौँ भने, शाब्दिक रूपमा लिँदा ती न्यून-दर्शित जस्ता देखिए पनि र त्यति गम्‍भीर नदेखिए पनि, कतिपय मानिसहरूले यी नकारात्मक संवेगहरूसँग च्याप्पै टाँसिन्छन् र तिनलाई छोड्दैनन्, मानौँ तिनीहरू आफ्‍नो ज्यान बचाउने सहारालाई पक्रिरहेका छन्, र तिनीहरू यी कुराहरूद्वारा दह्रोसँग बन्धनमा पारिएका र बाँधिएका हुन्छन्। वास्तवमा, मानिस आफ्‍नो अस्तित्वका लागि भर पर्ने विभिन्‍न तरिकाले, साथै तिनीहरूमाथि प्रभुत्व जमाउने तिनीहरूका विभिन्‍न विचार तथा दृष्टिकोणहरू, अनि जीवन र अस्तित्वप्रतिका तिनीहरूका विभिन्‍न मनोवृत्तिले गर्दा तिनीहरू यी नकारात्मक संवेगहरूद्वारा बाँधिएका हुन्छन्। त्यसकारण, डिप्रेसन, हैरानी, तनाव, चिन्ता, हीनताबोध, घृणा, रिस र इत्यादि सबै भावनाहरू नकारात्मक भए पनि, मानिसहरूलाई अझै पनि यी कुराहरूमा भर पर्न सकिन्छ भन्‍ने लाग्छ, र तिनीहरू यी नकारात्मक संवेगहरूमा डुबेपछि मात्रै तिनीहरूलाई सुरक्षित महसुस हुन्छ, र तिनीहरूले आफूलाई भेट्टाएका छन् र तिनीहरू अस्तित्वमा छन् भन्‍ने महसुस गर्छन्। वास्तवमा, मानिसहरू यी भावनाहरूमा डुब्‍ने कामले तिनीहरूलाई सत्यताको विपरीत दिशातर्फ अघि बढाउँछ र सत्यताबाट, साथै सोच्‍ने सही तरिकाहरू, सही विचार र दृष्टिकोणहरूबाट, र परमेश्‍वरले तिनीहरूमा हुनुपर्छ भनी भन्‍नुभएका कुराहरूप्रतिको सही मनोवृत्ति र दृष्टिकोणबाट बहकाउँछ। तैँले जे-जस्तो नकारात्मक संवेग अनुभव गरिरहेको भए पनि, तँ यसमा जति गहन रूपमा डुब्छस्, यसद्वारा त्यति नै धेरै बाँधिन्छस्; तँ यसद्वारा जति बाँधिन्छस्, तँलाई आफ्‍नो सुरक्षा गर्नुपर्छ भन्‍ने त्यति नै बढी महसुस हुन्छ; तैँले आफ्‍नो सुरक्षा गर्नुपर्छ भन्‍ने जति महसुस गर्छस्, संसारलाई जित्‍न, संसारमा आफूले सामना गर्ने सबै कठिनाइहरूमाथि विजयी हुन, र जीवनका सबै कठिनाइ र अप्ठ्याराहरूलाई जित्‍नका लागि झनै दह्रिलो हुने अनि जिउनका निम्ति अवसरहरू प्राप्त गर्न र जिउने विभिन्न तरिका पत्ता लगाउन झनै सक्षम र प्रतिस्पर्धी बन्‍ने आशा त्यति नै गर्छस्। तँ यी भावनाहरूमा जति डुब्छस्, तँलाई आफ्‍नो जीवनमा आइपर्ने सबै कठिनाइहरूलाई नियन्त्रण वा समाधान गर्न त्यति नै मन लाग्छ। यस्तै होइन र? (हो, यस्तै हो।) त्यसोभए, मानिसका यी विचारहरू कसरी पैदा हुन्छन्? उदाहरणका लागि विवाहलाई लिऊँ। तँलाई विवाहलाई लिएर हैरानी, तनाव, र चिन्ता हुन्छ, तर यी सबैको पछाडिको समस्या वास्तवमा के हो त? तँलाई के कुराको चिन्ता छ? यो चिन्ता कहाँबाट आउँछ? तँलाई विवाह भाग्यले बन्दोबस्त गर्ने र शासन गर्ने कुरा हो, र यो स्वर्गबाट बन्दोबस्त गरिने र शासन गरिने कुरा हो भन्‍ने थाहा नभएर यो चिन्ता आउँछ। यो कुरा थाहा नपाएर, तैँले सधैँ आफ्‍नो निर्णय आफै गर्न, योजना, उद्देश्य बनाउन, र षड्यन्त्र रच्न चाहन्छस्, र निरन्तर यस्तो सोच्छस्: “मैले कस्तो जीवनसाथी रोज्‍ने? ऊ कति अग्‍लो हुनुपर्छ? कस्तो देखिनुपर्छ? उसको व्यक्तित्व कस्तो हुनुपर्छ? ऊ कति शिक्षित हुनुपर्छ? ऊ कस्तो परिवारको हुनुपर्छ?” तैँले जति विस्तृत योजना बनाउँछस्, तँलाई त्यति नै चिन्ता हुन्छ, होइन र? तेरा मापदण्डहरू जति उच्च हुन्छन् र तेरा मापदण्डहरू जति धेरै हुन्छन्, तँलाई त्यति नै चिन्ता हुन्छ, होइन र? अनि जीवनसाथी पाउन त्यति नै गाह्रो हुन्छ, होइन र? (हो।) जब तँलाई कुनै व्यक्ति तेरा लागि उपयुक्त छ कि छैन भन्‍ने थाहा हुँदैन, तेरा कठिनाइहरू त्यति नै ठूला हुन्छन्, र तेरा कठिनाइहरू जति ठूला हुन्छन्, तेरो हैरानी र तनावको भावना त्यति नै गम्‍भीर बन्छन्, होइन र? तेरो हैरानी र तनावको भावना जति गम्‍भीर बन्छन्, यी भावनाहरूले तँलाई त्यति नै अल्झाउँछन्। त्यसोभए, तैँले यो समस्यालाई कसरी समाधान गर्छस्? मानौँ तैँले विवाहको सार बुझेको छस्, र तँलाई अघि बढ्ने सही बाटो र दिशा थाहा छ—त्यसोभए विवाहलाई हेर्ने सही तरिका के हो? तँ भन्छस्, “विवाह त जीवनको एउटा ठूलो घटना हो, र मानिसहरूले जे छनौट गरे पनि, यो सबै कुरा धेरै पहिले नै पूर्वनिर्धारित गरिएको हुन्छ। तेरो जीवनसाथी को हुनेछ र ऊ कस्तो हुनेछ भन्‍ने कुरा परमेश्‍वरले धेरै पहिले नै तय गर्नुभएको र मिलाउनुभएको हुन्छ। मानिसहरूले धेरै हतार गर्नु वा आफ्‍नो कल्पनामा भर पर्नु हुँदैन, आफ्‍नो अभिरुचिमा त झनै भर पर्नु हुँदैन। आफ्‍नो कल्‍पना र अभिरुचिमा भर पर्नु र अत्यन्तै हतार गर्नु भनेको अज्ञानताका प्रकटीकरणहरू हुन् र त्यो वास्तविकतासँग मिल्दैन। मानिसहरूले आफ्‍नो कल्‍पनालाई अनियन्त्रित हुन दिनु हुँदैन, र कुनै पनि कल्‍पना वास्तविकतासँग मिल्दैनन्। सबैभन्दा व्यावहारिक कुरा भनेको सबै कुरालाई स्वाभाविक रूपमा अघि बढ्न दिनु र परमेश्‍वरले तेरा लागि बन्दोबस्त गर्नुभएको व्यक्तिलाई पर्खिनु हो।” त्यसोभए, यो सिद्धान्त र व्यावहारिक बुझाइलाई आधार बनाएर, तैँले यस विषयमा कसरी अभ्यास गर्नुपर्छ? तँमा विश्‍वास हुनुपर्छ, तैँले परमेश्‍वरको समय, र परमेश्‍वरको बन्दोबस्तलाई पर्खिनुपर्छ। यदि परमेश्‍वरले तेरा लागि यो जीवनमा उचित जीवनसाथीको बन्दोबस्त गर्नुभएको छ भने, त्यो व्यक्ति सही समयमा, सही स्थानमा, र सही परिवेशमा देखा पर्छ। अवस्था परिपक्व भएपछि यसो हुनेछ, र तैँले गर्नुपर्ने भनेको त्यस्तो बेला, र त्यस्तो स्थान र परिवेशमा यो कुरालाई स्विकार्ने व्यक्ति बन्नु हो। तैँले गर्न सक्‍ने एउटै कुरा भनेको प्रतीक्षा गर्नु हो—यो समयको, यो स्थान, यो परिवेशको प्रतीक्षा गर्नु, त्यो व्यक्ति आउञ्‍जेल पर्खिनु, यो सबै कुरा हुञ्‍जेल पर्खिनु हो, सक्रिय पनि नहुनु र निष्क्रिय पनि नहुनु, तर यी सबै कुराहरू हुञ्‍जेल र आइपुगुञ्‍जेल प्रतीक्षा गर्नु हो। मैले “प्रतीक्षा गर्नु” भनेर भन्‍नुको अर्थ के हो? मैले यसो भन्‍नुको अर्थ सक्रिय वा निष्क्रिय नभई समर्पित मनोवृत्ति राख्‍नु भन्‍ने हो; यो मनोवृत्ति भनेको जिद्दी नगरी खोजी गर्ने र समर्पित मनोवृत्ति हो। तैँले यस्तो मनोवृत्ति अपनाएपछि, के तँलाई अझै पनि विवाहका बारेमा हैरानी, तनाव, र चिन्ता हुनेछ? (हुनेछैन।) तेरा व्यक्तिगत योजना, कल्‍पना, चाहना, अभिरुचि, र तथ्यहरूसँग नमिल्‍ने तेरा सबै अज्ञानी सोचहरू हराउनेछन्। त्यसपछि तेरो हृदय शान्त हुन्छ, र तँलाई विवाहका बारेमा नकारात्मक संवेगहरू महसुस हुनेछैन। तँलाई यस विषयमा ढुक्‍क, मुक्त, र स्वतन्त्र महसुस हुनेछ, र तैँले सबै कुरालाई आफ्‍नै बाटो समात्न दिन्छस्। तैँले सही मनोवृत्ति अङ्गालेपछि, तैँले गर्ने सबै कुरा र तैँले व्यक्त गर्ने सबै कुरा तर्कसङ्गत र उचित हुनेछन्। तेरो सामान्य मानवताबाट स्वाभाविक रूपमा प्रकट हुने भावनाहरू हैरानी, तनाव, र चिन्ता हुन सक्दैनन्, बरु शान्तिपूर्ण र स्थिर हुन्छन्। भावनाहरू निराशाजनक वा आमूल हुँदैनन्—तैँले प्रतीक्षा मात्रै गर्छस्। यस विषयमा तेरो अभ्यासको तरिका र तेरो हृदयमा तैँले राख्‍ने मनोवृत्ति प्रतीक्षा गर्नु र समर्पित हुनु मात्रै हुन्छ: “म परमेश्‍वरले मेरा लागि बन्दोबस्त गर्ने सबै कुरामा समर्पित हुन चाहन्छु। मेरा कुनै व्यक्तिगत माग वा योजनाहरू छैनन्।” के त्यसपछि तैँले यी नकारात्मक संवेगहरू त्यागेको हुनेछैनस् र? अनि त्यसो गरेकाले यी भावनाहरू पैदा नहुने होइन र? तँलाई ती महसुस नै भए पनि, के तैँले तिनलाई क्रमिक रूपमा त्याग्दैनस् र? त्यसोभए, यी नकारात्मक संवेगहरू त्याग्‍ने प्रक्रिया के हो? के यो सत्यता पछ्याउनुको प्रकटीकरण हो? यसले तैँले सत्यता पछ्याइरहेको छस् र सत्यता अभ्यास पनि गरिरहेको छस् भन्‍ने देखाउँछ। सत्यता पछ्याएर हासिल हुने अन्तिम परिणाम सत्यता अभ्यास गर्नु हो—सत्यता अभ्यास गरेर यसको कार्यान्वयन हुन्छ। जब तैँले सत्यता अभ्यास गर्ने स्तरमा पुग्छस्, तब तेरा हैरानी, तनाव, र चिन्ताले तँलाई छायाझैँ पछ्याउन छोड्छन्; ती कुराहरू तेरो अन्‍तस्‍करणबाट पूर्ण रूपमा हटेका हुनेछन्। के यी संवेगहरूलाई हटाउने प्रक्रिया त्याग्‍ने प्रक्रिया होइन र? (हो।) सत्यता अभ्यास गर्नु सरल छ। के यो सजिलो छ? सत्यता अभ्यास गर्नु भनेको विचार र दृष्टिकोणको रूपान्तरण हो, र योभन्दा पनि बढी, यो त विभिन्‍न कुराहरूप्रतिको व्यक्तिको मनोवृत्तिको रूपान्तरण हो। साधारण नकारात्मक संवेगहरू त्याग्‍नका लागि, व्यक्तिले यी प्रक्रियाहरू अभ्यास र हासिल गर्नुपर्छ। सुरुमा आफ्ना विचार र दृष्टिकोणहरू रूपान्तरण गर्नुपर्छ, त्यसपछि अभ्यासप्रतिको आफ्‍नो मनोवृत्तिलाई रूपान्तरण गर्नुपर्छ, र त्यसभन्दा पहिले आफ्‍नो अभ्यासको तरिका, आफ्नो अभ्यासका सिद्धान्तहरू, र आफ्‍नो अभ्यासको मार्गलाई रूपान्तरण गर्नुपर्छ। के त्यसपछि तैँले त्यो नकारात्मक संवेगलाई त्यागेको हुँदैनस् र? यो यति सरल छ। “त्यागेर” तैँले हासिल गर्ने अन्तिम परिणाम के हो भने, तँलाई यो नकारात्मक संवेगले बाधा पुर्‍याउन, चकित पार्न, र नियन्त्रण गर्न छोड्नेछ, र यसका साथै यो नकारात्मक संवेगले पैदा गर्ने सबै किसिमका नकारात्मक विचार र दृष्टिकोणहरूले तँलाई सताउन छोड्नेछन्। यसरी, तँ ढुक्‍क, स्वतन्त्र, र मुक्त भएर जिउनेछस्। अवश्य नै, ढुक्‍क, स्वतन्त्र, र मुक्त महसुस गर्नु मानव भावना मात्रै हुन्—मानिसहरूले साँचो रूपमा प्राप्त गर्ने वास्तविक फाइदा के हो भने, तिनीहरूले सत्यतालाई बुझ्‍न पुग्छन्। मानिसको अस्तित्वको आधार सत्यता र परमेश्‍वरका वचनहरू हुन्। यदि मानिसहरूले आत्मरक्षाका लागि विभिन्‍न नकारात्मक संवेगहरूअन्तर्गत रहेर जिउनका लागि आफ्‍ना कल्‍पनाहरूमा भर पर्छन् भने, यदि तिनीहरूले आफूलाई सुरक्षित राख्न आफैमा भर पर्छन् र आफ्‍ना क्षमता, माध्यम, र शैलीहरूमा भर पर्छन्, र तिनीहरू आफ्‍नै मार्गमा हिँड्छन् भने, तिनीहरू सत्यता र परमेश्‍वरबाट बरालिएका हुनेछन्, र स्वाभाविक रूपमा नै शैतानको सत्ताअन्तर्गत जिउन पुग्‍नेछन्। त्यसकारण, जब तैँले यिनै कठिनाइ र परिस्थितिहरूको सामना गर्छस्, तब तेरो हृदयमा बुझाइ हुनुपर्छ, र तैँले स्वाभाविक रूपमै यो सोच्‍नेछस्, “मैले यी कुराहरूका बारेमा चिन्ता गर्नु पर्दैन। चिन्ता गर्नुको कुनै औचित्य छैन। बुद्धिमानी र ज्ञानी मानिसहरू परमेश्‍वरमा भर पर्छन् र यी कुराहरू परमेश्‍वरको हातमा सुम्पन्छन्, उहाँको सार्वभौमिकतामा समर्पित हुन्छन्, परमेश्‍वरले मिलाउनुहुने सबै कुराको प्रतीक्षा गर्छन्, र परमेश्‍वरले बन्दोबस्त गर्नुहुने समय, स्थान, व्यक्ति, वा वस्तुलाई पर्खिन्छन्। मानिसले गर्नुपर्ने र गर्न सक्‍ने कुरा भनेको सहकार्य गर्नु र समर्पित हुनु मात्रै हो—यो नै सबैभन्दा समझदार निर्णय हो।” अवश्य नै, यदि तैँले यसो गरिनस् र यसरी अभ्यास गरिनस् भने, परमेश्‍वरले बन्दोबस्त गर्नुभएका सबै कुरा अन्त्यमा भइछाड्छन्—कुनै पनि व्यक्ति, घटना, र परिस्थितिलाई मानिसको इच्छाद्वारा परिवर्तन गर्न सकिँदैन। मानिसको हैरानी, तनाव, र चिन्ता त व्यर्थका त्याग मात्रै हुन्, र ती त मानिसका मूर्ख विचार र अज्ञानी प्रकटीकरणहरू मात्रै हुन्। तेरो हैरानी, तनाव, र चिन्ताको भावना जति नै गहन वा गम्भीर भए पनि, वा तैँले कुनै पनि विषयका बारेमा जति राम्ररी विचार गर्ने भए पनि, अन्त्यमा त्यो सबै व्यर्थ हुन्छ र यसलाई त्याग्नैपर्छ। अन्तिम तथ्य र परिणामहरूलाई मानिसको इच्छाद्वारा परिवर्तन गर्न सकिँदैन। अन्त्यमा मानिस परमेश्‍वरको सार्वभौमिकता र बन्दोबस्तहरूमा जिउनैपर्छ; यी कुराहरूलाई कसैले पनि परिवर्तन गर्न सक्दैन, र यी कुराहरूबाट कोही पनि मुक्त हुन सक्दैन। यस्तै होइन र? (हो।)

अब हामी बिमारीका बारेमा कुरा गरौँ। कुनै व्यक्तिको पुरानो देहलाई जुनसुकै बिमारी भए पनि, त्यसले कुन हदसम्म दुःख भोग्छ, वा यो बिमारी निको हुन सक्छ कि सक्दैन—यीमध्ये कुनै पनि कुरा उसको हातमा हुँदैन, यो सबै परमेश्‍वरको हातमा हुन्छ। जब तँलाई बिमारी लाग्छ, तब तँ परमेश्‍वरका योजनाबद्ध कार्यहरूमा समर्पित हुन सके पनि वा नसके पनि, तँ यो तथ्य स्वीकार गर्न इच्छुक भए पनि वा नभए पनि, बिमारी अझै पनि तेरो शरीरमा हुन्छ; तँ त्यसबाट छुटकारा पाउन सक्दैनस्। त्यसैले, तैँले आफ्नो बिमारीलाई सकारात्मक रूपमा सामना गरे पनि वा नकारात्मक रूपमा सामना गरे पनि, दिनहरू त्यसरी नै बित्छन्, र तँ यो बिमारी तेरो शरीरमा छ भन्‍ने तथ्यलाई परिवर्तन गर्न सक्दैनस्। तर, तँ त्यसप्रति कस्तो मनोवृत्ति अपनाउने भनी छनौट गर्न सक्छस्। त्यसोभए एक बुद्धिमान व्यक्तिले कस्तो छनौट गर्नेछ? अनि मूर्ख मानिसहरूले के छनौट गर्छन्? मूर्ख मानिसहरूले हैरानी, तनाव, र चिन्ताका भावनाहरूमा जिउने छनौट गर्छन्। तिनीहरू यी भावनाहरूमा डुब्ने समेत गर्छन् र माथि उक्लेर बाहिर निस्कने चाहना गर्दैनन्। तिनीहरूले कुनै पनि सल्‍लाह सुन्दैनन्, र सोच्छन्, “अहो, मलाई कसरी यो रोग लाग्यो? के यो थकानले गर्दा भएको हो? के यो चिन्ताले गर्दा भएको हो? कि बाधाले पैदा गरेको हो?” तिनीहरू हरेक दिन आफू कसरी बिरामी भएँ र यो कहिले सुरु भयो भन्‍ने बारेमा विचार गर्छन्, र सोच्छन्, “मैले किन यसमा ध्यान दिइनँ? म कसरी यति मूर्ख भएर आफ्‍नो कर्तव्य यति इमान्दारीपूर्वक गरेँ? अरू मानिसहरूले हरेक वर्ष शरीर जँचाउँछन्, र कम्तीमा पनि रक्तचाप जाँच र एक्स-रे गराउँछन्। मैले शारीरिक जाँच गर्न जानुपर्छ भनेर किन महसुस गरिनँ? अरू मानिसहरू कति होसियारी साथ जिउँछन्। म कसरी यस्तो लाटो भएर जिउन पुगेँ? मलाई यो रोग लाग्यो र मैले थाहा समेत पाइनँ। अहो, मैले यो रोगको उपचार गर्नु नै पर्छ! मैले के उपचार गर्ने?” त्यसपछि तिनीहरू अनलाइन जान्छन् र तिनीहरूलाई यो रोग कसरी लाग्यो, के कारणले लाग्यो, चिनियाँ औषधिद्वारा कसरी यसको उपचार गर्ने, पश्चिमी औषधिले कसरी यसको उपचार गर्ने, र अरू के-कस्ता परम्परागत उपचारहरू छन् भनेर खोज्छन्—तिनीहरूले यी सबै कुराहरूको खोजी गर्छन्। पछि, तिनीहरूले घरमै चिनियाँ औषधि खान्छन्, त्यसपछि पश्चिमी औषधि खान्छन्, र बिरामी भएकोमा गम्‍भीर, बेचैन, र अधीर बन्छन्, अनि समय बित्दै जाँदा, तिनीहरूले आफ्‍नो कर्तव्य निर्वाह गर्न छोड्छन्, परमेश्‍वरमाथिको विश्‍वास त्याग्छन्, विश्‍वास गर्न छोड्छन्, र तिनीहरू आफ्‍नो रोगको उपचार कसरी गर्ने भन्‍ने बारेमा मात्रै सोच्छन्; अब तिनीहरूको कर्तव्य आफ्‍नो उपचार गर्नु नै हुन्छ। तिनीहरूको तनमन त्यही रोगमा केन्द्रित भइदिन्छ, बिरामी परेकोमा तिनीहरू हरदिन हैरानी महसुस गर्छन्, र तिनीहरूले कसैलाई देख्दा यसो भन्छन्, “अहो, मलाई त यसरी पो यो रोग लागेको रहेछ। मलाई जे भइरहेको छ त्यसबाट तपाईँहरूले पाठ सिक्‍नुहोस्, र तपाईँहरू बिरामी पर्नुभयो भने परीक्षण र उपचार गर्नैपर्छ। आफ्‍नो स्वास्थ्य स्थितिको हेरचाह गर्नु नै सबैभन्दा महत्त्वपूर्ण कुरा हो। तपाईँहरू समझदार हुनुपर्छ, लाटो भएर बस्‍नु हुँदैन।” तिनीहरूले आफूले भेट्ने सबैलाई यी कुराहरू भन्छन्। बिरामी परेर, तिनीहरूले यो अनुभव प्राप्त गर्छन् र यो पाठ सिक्छन्। तिनीहरू बिरामी भएपछि, खाँदा र हिँड्दा होसियार हुन्छन्, र तिनीहरूले आफ्‍नो स्वास्थ्यको हेरचाह गर्न सिक्छन्। अन्त्यमा, तिनीहरूले यो निष्कर्ष निकाल्छन्: “मानिसहरूले आफ्‍नो स्वास्थ्यको हेरचाह गर्नका लागि आफैँमा भर पर्नुपर्छ। मैले पछिल्ला केही वर्षमा आफ्‍नो स्वास्थ्य हेरचाह गर्ने कार्यमा त्यति ध्यान दिइनँ, रमैले आफ्नो ध्यान हटाउनेबित्तिकै, मलाई यो रोग लाग्यो। भाग्यले, मलाई चाँडै यो कुरा थाहा भयो। यदि मैले यो कुरा अलिक पछि थाहा पाएको भए, म बरबाद हुनेथिएँ। बिरामी भएर सानै उमेरमा मर्नु त साह्रै अभागी हुनेथियो। मैले जीवनको आनन्द अझै लिन पाएको छैनँ, धेरै मीठा कुराहरू खान बाँकी नै छ, र धेरै रमाइला ठाउँहरू जान बाँकी नै छ!” तिनीहरू बिरामी पर्छन् र यो निष्कर्ष निकाल्छन्। तिनीहरू बिरामी पर्छन् तर मर्दैनन्, र तिनीहरूले आफूलाई चलाख ठान्छन् र बेलैमा रोग पत्ता लगाएँ भन्ठान्छन्। तिनीहरूले यो सबै परमेश्‍वरको सार्वभौमिकताको अधीनमा छ र यो उहाँले नै पूर्वनिर्धारित गर्नुभएको हो, र यदि कुनै व्यक्ति मर्नु नपर्ने हो भने, उसलाई जति गम्‍भीर रोग लागे पनि, ऊ मर्न सक्दैन, र यदि कुनै व्यक्ति मर्नु पर्ने हो भने, ऊ बिरामी नभए पनि मर्न सक्छ भनेर कहिल्यै भन्दैनन्—तिनीहरूले यो बुझ्दैनन्। तिनीहरूलाई आफूलाई लागेको रोगले चलाख बनाएको छ भन्‍ने लाग्छ, तर वास्तवमा तिनीहरू यो “चलाकी” मा हदभन्दा बाहिर जान्छन् र तिनीहरू अत्यन्तै मूर्ख हुन्छन्। जब सत्यता पछ्याउने मानिसहरूले रोगको सामना गर्छन्, के तिनीहरू हैरानी, तनाव, र चिन्ताका यी भावनाहरूमा डुब्छन्? (डुब्दैनन्।) तिनीहरूले रोग-बिमारलाई कसरी लिन्छन्? (पहिलो त, तिनीहरू समर्पित हुन सक्छन्, अनि त्यसपछि, बिरामी भएपछि, तिनीहरूले परमेश्‍वरका अभिप्राय बुझ्‍ने प्रयास गर्छन् र आफूमा कस्तो भ्रष्ट स्वभाव छ भनेर मनन गर्छन्।) के यी केही शब्दहरूले समस्या समाधान गर्न सक्छन्? यदि तिनीहरूले मनन मात्रै गर्छन् भने, के तिनीहरूले अझै पनि आफ्‍नो रोगको उपचार गर्नु आवश्यक हुँदैन र? (तिनीहरूले उपचार पनि गर्नेछन्।) हो, यदि यो उपचार गर्नुपर्ने रोग हो, ठूलो रोग हो, वा उपचार नगरे बढ्दै जाने रोग हो भने, यसको उपचार गर्नैपर्छ—बुद्धिमान मानिसहरूले यही गर्छन्। मूर्ख मानिसहरू बिरामी नहुँदा सधैँ यसो भन्दै चिन्ता गर्छन्, “अहो, के म बिरामी हुन सक्छु? अनि म बिरामी भएँ भने, के यो झन् गम्‍भीर हुन्छ? के मलाई त्यो रोग लाग्छ? अनि यदि मलाई साँच्‍चै त्यो रोग लाग्यो भने, के म अकालमै मर्छु? के मर्दा पीडादायी हुनेछ? के म सुखी जीवन जिउनेछु? यदि मलाई साँच्चै त्यो रोग लाग्यो भने, के मैले आफ्‍नो मृत्युका लागि बन्दोबस्त गरेर आफ्‍नो जीवनमा जति सक्दो चाँडो आनन्द लिनुपर्छ?” मूर्ख मानिसहरूलाई प्रायजसो यस्ता कुराहरूका बारेमा हैरानी, तनाव, र चिन्ता हुन्छ। तिनीहरू कहिल्यै सत्यताको खोजी गर्दैनन् वा यस विषयमा तिनीहरूले बुझ्‍नुपर्ने सत्यताहरूको खोजी गर्दैनन्। तर, अरू कोही बिरामी पर्दा होस्, वा आफू अझै पनि बिरामी नपर्दा नै किन नहोस्, बुद्धिमान मानिसहरूमा यस विषयबारे केही बुझाइ र अन्तर्दृष्टि हुन्छ। त्यसोभए, तिनीहरूमा कस्तो बुझाइ र अन्तर्दृष्टि हुनुपर्छ? सर्वप्रथम, के कसैलाई हैरानी, तनाव, र चिन्ता महसुस हुन्छ भन्दैमा उसलाई रोग लाग्दैन भन्‍ने हुन्छ? (हुँदैन।) मलाई भन, के कुनै व्यक्तिलाई कुनै रोग कहिले लाग्छ, निश्‍चित उमेरमा उसको स्वास्थ्य स्थिति कस्तो हुन्छ, र तिनीहरूलाई कुनै ठूलो रोग वा गम्‍भीर रोग लाग्छ कि लाग्दैन भन्‍ने कुरा पहिले नै पूर्वनिर्धारित गरिएको हुँदैन र? हुन्छ, र यो निश्‍चित कुरा हो। परमेश्‍वरले तेरा लागि विभिन्‍न कुराहरू कसरी पूर्वनिर्धारित गर्नुहुन्छ भन्‍ने बारेमा हामी अहिले छलफल गर्नेछैनौँ; मानिसहरूको रूप, अनुहारको विशेषता, शरीरको आकार र उसको जन्‍म मिति सबैलाई स्पष्टसँग थाहा हुन्छ। ती गैरविश्‍वासी भविष्यवक्ता, ज्योतिषी, र ग्रह र मानिसहरूको हात पढ्न सक्‍ने मानिसहरूले मानिसहरूको हात, अनुहार, र जन्‍म मितिबाट तिनीहरूको जीवनमा कहिले विपत्ति आइपर्छ, र कहिले तिनीहरूको जीवनमा दुर्भाग्य आउँछ भन्‍ने कुरा बताउन सक्छन्—यी कुराहरू पहिले नै निर्धारित गरिएको हुन्छ। त्यसकारण, कुनै व्यक्ति बिरामी पर्दा थकान, रिसले गर्दा, वा खराब जीवन जिएकोले र पोषण नपुगेकोले यस्तो भएको हो जस्तो देखिन सक्छ—झट्ट हेर्दा यस्तो देखिन सक्छ। यो परिस्थिति हरेक व्यक्तिको जीवनमा लागु भए पनि किन एउटै उमेर समूहका कतिपय मानिसहरूलाई यो रोग लाग्छ, र अरूलाई यो रोग लाग्दैन? के यस्तो हुन्छ भनेर पूर्वनिर्धारित गरिएको हुन्छ? (हो।) साधारण भाषामा भन्दा, यो पूर्वनिर्धारित हुन्छ। हामीले यसलाई सत्यताअनुरूप शब्‍दहरूमा कसरी भन्‍न सक्छौँ? यो सबै परमेश्‍वरको सार्वभौमिकता र बन्दोबस्तहरूअन्तर्गत आउँछन्। त्यसकारण, तेरो खानपान, आवास, र जिउने वातावरण जे-जस्तो भए पनि, तँ कहिले बिरामी पर्नेछस्, वा तँलाई के रोग लाग्‍नेछ भन्‍ने कुरासँग त्यसको कुनै सम्‍बन्ध हुँदैन। परमेश्‍वरमा विश्‍वास नगर्ने मानिसहरूले सधैँ वस्तुगत दृष्टिकोणबाट कारणहरू खोज्छन्, र सधैँ रोगका कारणहरूमा जोड दिन्छन्, र भन्छन्, “तिमीले अझै बढी कसरत गर्नुपर्छ, र अझै बढी सागसब्‍जी खानुपर्छ र मासु कम खानुपर्छ।” के साँच्‍चै यस्तै हो त? कहिल्यै मासु नखाने मानिसहरूलाई पनि उच्‍च रक्तचाप र मधुमेह हुन सक्छ, र शाकाहारीहरूमा पनि कोलेस्ट्रोलको मात्रा बढी हुन सक्छ। चिकित्सा विज्ञानले यी कुराहरूका बारेमा सटीक वा उचित व्याख्या प्रदान गरेको छैन। म तँलाई भन्छु, परमेश्‍वरले मानिसका लागि बनाउनुभएका सबै खानेकुराहरू मानिसले खानुपर्ने कुराहरू हुन्; आवश्यकताभन्दा बढी चाहिँ नखाओ, बरु ठिक्‍क खाओ। आफ्‍नो स्वास्थ्यको हेरचाह कसरी गर्ने भनेर सिक्‍नु आवश्यक हुन्छ, तर रोगबाट कसरी बच्‍ने भनेर सधैँ अध्ययन गर्न चाहनु गलत हो। हामीले भर्खरै भनिसक्यौँ, निश्‍चित उमेरमा कसैको स्वास्थ्य स्थिति कस्तो हुनेछ र उसलाई ठूलो रोग लाग्छ कि लाग्दैन भन्‍ने जस्ता सबै कुरा परमेश्‍वरले नै तय गर्नुभएको हुन्छ। गैरविश्‍वासीहरूले परमेश्‍वरमा विश्‍वास गर्दैनन् र तिनीहरू हात, जन्‍म मिति, र अनुहार हेराएर यी कुराहरू पत्ता लगाउनका लागि कुनै व्यक्तिकहाँ जान्छन्, र तिनीहरूले यी कुराहरूमा विश्‍वास गर्छन्। तँ परमेश्‍वरमा विश्‍वास गर्छस् र प्रायजसो प्रवचनहरू सुन्छस् र सत्यतामा सङ्गति गर्छस्, त्यसकारण यदि तँ यसमा विश्‍वास गर्दैनस् भने, तँ अविश्‍वासीबाहेक केही पनि होइनस्। यदि तँ साँच्‍चै सबै कुरा परमेश्‍वरको हातमा छ भन्‍ने विश्‍वास गर्छस् भने, तैँले यी सबै कुराहरू—चाहे त्यो गम्‍भीर रोग, ठूलो रोग, सानो रोग होस्, वा व्यक्तिको शारीरिक अवस्था जस्तोसुकै होस्—परमेश्‍वरको सार्वभौमिकता र बन्दोबस्तहरूअन्तर्गत पर्छन्, र गम्‍भीर रोग लाग्‍नु र निश्‍चित उमेरमा व्यक्तिको स्वास्थ्य कस्तो हुन्छ भन्‍ने कुरा संयोगले हुने कुराहरू होइनन् भनेर विश्‍वास गर्नुपर्छ। यो एक प्रकारको सकारात्मक र सही बुझाइ हुनु हो। के यो सत्यता अनुरूप छ? (छ।) यो सत्यता अनुरूप छ, यो सत्यता हो। तैँले यो कुरा स्विकार्नुपर्छ, र यस मामिलाप्रतिको तेरो मनोवृत्ति र दृष्टिकोण रूपान्तरण हुनुपर्छ। अनि यी कुराहरू रूपान्तरण भएपछि के सुल्झिन्छ? के तेरा हैरानी, तनाव, र चिन्ताका भावनाहरू सुल्झिन्नन् र? कम्तीमा पनि, बिमारीबारेका तेरा हैरानी, चिन्ता, र सुर्ताजस्ता नकारात्मक संवेगहरू संज्ञानात्मक स्तरमा समाधान हुन्छन्। यो सत्यताले तेरा सोच र विचारहरूलाई रूपान्तरण गरेको हुनाले, यसले तेरा नकारात्मक संवेगहरूलाई समाधान गर्छ। यो एउटा पक्ष हो: कोही बिरामी हुन्छ कि हुँदैन, उसलाई कुन गम्भीर रोग लाग्छ, र जीवनको हरेक चरणमा उसको स्वास्थ्य कस्तो हुन्छ भन्‍ने कुरा मानिसको इच्छाले परिवर्तन गर्न सकिँदैन, बरु ती सबै परमेश्‍वरद्वारा पूर्वनियोजित हुन्छन्। कतिपय मानिस भन्छन्, “म बिरामी हुन चाहन्नँ। के मैले परमेश्‍वरलाई यो बिमारी मबाट हटाइदिन र मलाई यो विपत्तिबाट बच्न दिन भन्नु ठीक हुन्छ?” के तिमीहरूलाई त्यो ठीक हो जस्तो लाग्छ? (लाग्दैन।) तिमीहरूले यो कुरा यति निश्चितताका साथ भन्छौ, तर कसैले पनि यी कुराहरू छर्लङ्गै देख्न सक्दैन। कतिपय मानिस आफ्ना कर्तव्यहरू अर्पणसाथ पूरा गर्छन् र सत्यता पछ्याउने सङ्कल्प राख्छन्, र तिनीहरू परमेश्‍वरको घरका केही कामका लागि धेरै महत्त्वपूर्ण हुन्छन्। यदि तिनीहरूलाई गम्भीर रोग लाग्यो भने, त्यसले तिनीहरूको ऊर्जा र शक्तिलाई असर गर्नेछ, र तिनीहरूको काम र कर्तव्यको प्रदर्शनलाई असर गर्नेछ। त्यस अवस्थामा, परमेश्‍वरले तिनीहरूको रोग तिनीहरूबाट हटाइदिन सक्नुहुन्छ, किनभने परमेश्‍वरले आफ्नै कामको जिम्मेवारी लिनैपर्छ। परमेश्‍वरको आज्ञा सुम्पिइएको जोकोहीलाई उसको काममा ढिलाइ गराउने गम्भीर रोग लाग्नेछैन। यदि तिनीहरू साँच्चै बिरामी परे भने, के परमेश्‍वर तिनीहरूलाई एकै वचनले निको पार्न सक्नुहुन्न र? परमेश्‍वर यस्तो विचार राख्न सक्नुहुन्छ: “अहिले काम निकै व्यस्त छ, म तिनीहरूलाई यो बिमारीको अनुभव गर्न दिन सक्दिनँ। म तिनीहरूलाई त्यसबाट मुक्त गर्छु।” यो परमेश्‍वरका लागि धेरै सजिलो छ। तर यसरी को आशिषित हुन्छ? जोसँग साँच्चै यस्तो सङ्कल्प र अर्पण छ, र जो साँच्चै परमेश्‍वरको घरको काममा महत्त्वपूर्ण भूमिका खेल्न सक्छ, उसले यो आशिष्‌ प्राप्त गर्न सक्छ र अब उप्रान्त बिमारीबाट ठूलो कष्ट अनुभव गर्नेछैन। हामी त्यो विषयलाई एकातिर राखौँ र बिमारीबारे कुरा गरौँ; यो धेरैजसो मानिसले आफ्नो जीवनकालमा अनुभव गर्ने कुरा हो। त्यसकारण, व्यक्तिले कस्तो प्रकारको बिमारीको अनुभव गर्नेछ, र कुनै निश्चित समय वा निश्चित उमेरमा उसको स्वास्थ्य कस्तो हुनेछ भन्‍ने कुराहरू सबै परमेश्‍वरद्वारा प्रबन्धित हुन्छन् र मानिसहरू यी कुराहरूबारे आफै निर्णय गर्न सक्दैनन्; जस्तै कोही जन्मिने समय, तिनीहरू त्यो आफै निर्णय गर्न सक्दैनन्। त्यसोभए, के आफूले निर्णय गर्न नसक्‍ने कुराहरूमा हैरानी, तनाव, र चिन्ता महसुस गर्नु मूर्खता होइन र? (हो।) मानिसहरू आफूले समाधान गर्न सक्‍ने कुराहरूलाई समाधान गर्नतिर लाग्‍नुपर्छ, र तिनीहरू आफैले गर्न नसक्‍ने कुराहरूका हकमा परमेश्‍वरलाई पर्खनुपर्छ; मानिसहरू चुपचाप समर्पित हुनुपर्छ र आफ्‍नो सुरक्षा गरिदिन परमेश्‍वरलाई बिन्ती गर्नुपर्छ—मानिसहरूमा यही मानसिकता हुनुपर्छ। जब रोगले साँच्‍चै तिनीहरूलाई प्रहार गर्छ र मृत्यु नजिकै आउँछ, तब मानिसहरू समर्पित हुनुपर्छ, र गुनासो गर्नु हुँदैन, परमेश्‍वरविरुद्ध विद्रोह गर्नु हुँदैन, वा परमेश्‍वरको ईशनिन्दा गर्ने वा उहाँलाई आक्रमण गर्ने कुराहरू भन्‍नु हुँदैन। बरु, मानिसहरूले सृजित प्राणीका रूपमा आफ्नो उचित स्थान लिनुपर्छ र परमेश्‍वरबाट आउने सबै कुरा अनुभव गर्नुपर्छ र तिनको कदर गर्नुपर्छ—तिनीहरू आफैले ती कुराहरू छनौट गर्ने प्रयास गर्नु हुँदैन। यो तेरो जीवनलाई समृद्ध पार्ने विशेष अनुभव हुन सक्छ, र यो खराब कुरा नै त होइन नि, होइन र? त्यसकारण, रोगबिमारीको कुरा आउँदा, जब सुरुमा रोगको स्रोतका बारेमा मानिसहरूका गलत विचार र दृष्टिकोणहरू सुल्झिन्छन्, तब तिनीहरूले यसबारे चिन्ता गर्न छोड्नेछन्। त्यसमाथि, मानिसहरूसँग ज्ञात-अज्ञात कुराहरूलाई नियन्त्रण गर्ने कुनै शक्ति हुँदैन, न त ती कुराहरूलाई नियन्त्रण गर्ने क्षमता नै हुन्छ, किनभने यी सबै कुराहरू परमेश्‍वरको सार्वभौमिकताअन्तर्गत पर्छन्। मानिसहरूमा हुनुपर्ने मनोवृत्ति र अभ्यासको सिद्धान्त भनेको प्रतीक्षा गर्नु र समर्पित हुनु हो। बुझ्‍ने कार्यदेखि अभ्यास गर्ने कार्यसम्‍म, यी सबै सत्यता सिद्धान्तहरू अनुरूप गरिनुपर्छ—सत्यतालाई पछ्याउनु भनेको यही हो।

कतिपय मानिसहरू आफ्‍नो रोगबिमारी का बारेमा सधैँ यसो भन्दै सधैँ चिन्ता गरिरहन्छन्, “यदि मेरो रोग झन् खराब हुँदै गयो भने, के म सहन सक्‍नेछु? यदि मेरो अवस्था झन्-झन् खराब भयो भने, के यसले मेरो ज्यान लिनेछ? के मैले अप्रेसन गर्नुपर्नेछ? अनि यदि मैले अप्रेसन गरेँ भने, के म अप्रेसन टेबलमा मर्नेछु? म समर्पित भएको छु। के यो रोगका कारण परमेश्‍वरले मेरो जीवन लिनुहुनेछ?” यी कुराहरू सोच्‍नुको के अर्थ? यदि तँ यी कुराहरू नसोची बस्‍न सक्दैनस् भने, तैँले परमेश्‍वरलाई प्रार्थना गर्नुपर्छ। आफैमा भर पर्नु व्यर्थको कुरा हो, र तैँले अवश्य नै यसलाई सहन सक्‍नेछैनस्। कसैले पनि रोग-बिमार सहनु परोस् भन्‍ने चाहना गर्दैन, र बिरामी हुँदा कोही पनि खुसीले मुस्कुराउने, उल्‍लसित हुने र हर्षोल्‍लास गर्ने गर्दैन। यस्तो कोही पनि छैन, किनभने यो सामान्य मानवत्व होइन। जब सामान्य मानिसहरू बिरामी पर्छन्, तब तिनीहरू सबैले कष्ट भोग्छन् र हैरानी महसुस गर्छन्, र तिनीहरूले सहन सक्ने कुराको एक निश्चित सीमा हुन्छ। तर यदि मानिसहरू सधैँ आफ्नो बिमारीबाट छुटकारा पाउन र त्यसबाट उम्कन आफ्नै शक्तिमा भर पर्न चाहन्छन् भने, अन्तिम परिणाम के हुनेछ? तिनीहरूले आफ्नो कष्ट कम गर्न नसक्ने मात्रै होइन, तिनीहरूले अझ बढी कष्ट भोग्नेछन् र हैरानी महसुस गर्नेछन्। त्यसैले तँलाई बिमारीले जति धेरै कष्ट दिन्छ, त्यति नै धेरै तैँले सत्यता खोज्नुपर्छ, र परमेश्‍वरका अभिप्रायहरूअनुसार कसरी अभ्यास गर्ने भनी खोज्नुपर्छ। तँलाई बिमारीले जति धेरै कष्ट दिन्छ, तँ त्यति नै धेरै परमेश्‍वरसामु आउनुपर्छ र तैँले आफ्नै भ्रष्टता र आफूले परमेश्‍वरसँग गर्ने अनुचित मागहरू चिन्नुपर्छ। तँलाई बिमारीले जति धेरै कष्ट दिन्छ, तेरो साँचो समर्पणताको जाँच त्यति नै धेरै हुन्छ। त्यसकारण, यदि तँ बिमारी सहँदा पनि परमेश्‍वरका योजनाबद्ध कार्यहरूमा समर्पित हुन सक्छस्, र तँ बिरामी भएर मर्नै लागेको अवस्थामा पुग्दा पनि परमेश्‍वरबारे गुनासो गर्नबाट जोगिन सक्छस् र उहाँसँगका तेरा अनुचित मागहरू पनि त्याग्न सक्छस् भने, यसले तँ निष्कपट रूपमा सत्यता पछ्याउने र परमेश्‍वरमा समर्पित हुने व्यक्ति होस्, तँसँग गवाही छ, र परमेश्‍वरप्रतिको तेरो बफादारी र समर्पणता वास्तविक छ, ती नारा वा धर्मसिद्धान्तहरू होइनन्, र बरु ती जाँचमा खरो उत्रन्छन् भनी देखाउँछ। मानिसहरू बिरामी पर्दा अभ्यास गर्नुपर्ने कुरा यही हो। जब तँ बिरामी पर्छस्, एकातिर, यसको उद्देश्य तेरा सबै अनुचित माग र परमेश्‍वरबारेका तेरा अवास्तविक कल्पना र धारणाहरू खुलासा गर्नु हो, र अर्कोतिर, यसको उद्देश्य परमेश्‍वरप्रतिको तेरो आस्था र उहाँप्रतिको समर्पणता जाँच्नु हो। यदि तँ यी सन्दर्भहरूमा परीक्षामा उत्तीर्ण भइस् भने, तँसँग साँचो गवाही र परमेश्‍वरप्रतिको तेरो आस्था, परमेश्‍वरप्रतिको तेरो बफादारी, र उहाँप्रतिको तेरो समर्पणताको वास्तविक प्रमाण हुन्छ। परमेश्‍वरले यही चाहनुहुन्छ, र सृजित प्राणीमा हुनुपर्ने र उसले जिउनुपर्ने कुरा यही हो। के यी सबै कुराहरू सकारात्मक छैनन् र? (छन्।) यी सबै मानिसहरूले पछ्याउनुपर्ने कुराहरू हुन्। यसका साथै, यदि परमेश्‍वरले तँलाई बिरामी पर्न दिनुहुन्छ भने, के उहाँले कुनै पनि समय र स्थानमा तेरो रोग हटाइदिन सक्‍नुहुन्‍न र? (सक्‍नुहुन्छ।) परमेश्‍वरले कुनै पनि समय र स्थानमा तेरो रोग हटाउन सक्‍नुहुन्छ, त्यसोभए के उहाँले तँमा रोग रहिरहने र तँलाई त्यसले कहिल्यै नछोड्ने अवस्था पनि ल्याउन सक्‍नुहुन्छ? (सक्‍नुहुन्छ।) अनि यदि परमेश्‍वरले यो रोगलाई तँबाट कहिल्यै हट्न दिनुहुन्‍न भने, के तैँले अझै पनि आफ्‍नो कर्तव्य निर्वाह गर्न सक्छस्? के तैँले परमेश्‍वरमाथिको आफ्‍नो विश्‍वासलाई कायम राख्‍न सक्छस्? के यो जाँच होइन र? (हो।) यदि तँ बिरामी भइस् अनि केही महिनापछि निको भइस् भने, परमेश्‍वरमाथिको तेरो विश्‍वास, र उहाँप्रतिको तेरो बफादारिता र समर्पणताको जाँच भएको हुँदैन, र तँसँग कुनै गवाही हुँदैन। केही महिनासम्‍म रोग सहनु सजिलो हुन्छ, तर यदि तेरो रोग दुई-तीन वर्ष रहिरह्यो, र तेरो विश्‍वास र परमेश्‍वरप्रति आज्ञाकारी र समर्पित हुने तेरो इच्छा परिवर्तन भएन, बरु झन् वास्तविक भएर आयो भने, के यसले तँ जीवनमा वृद्धि भएको छस् भन्‍ने देखाउँदैन र? के तैँले यो फसल पाउँदैनस् र? (हजुर।) त्यसकारण, जब साँचो रूपमा सत्यतालाई पछ्याउने व्यक्ति बिरामी हुन्छ, ऊ आफ्नो रोगले ल्याउने अनगिन्ती फाइदाबाट गुज्रन्छ र तिनलाई व्यक्तिगत रूपमा अनुभव गर्छ। उसले चिन्तित भएर आफ्‍नो रोगदेखि उम्‍कने प्रयास गर्दैन वा यदि उसको रोग रहिरह्यो भने के परिणाम आउनेछ, यसले के-कस्ता समस्याहरू ल्याउनेछ, यो अझै खराब हुन्छ कि हुँदैन, वा यसले गर्दा मरिन्छ कि मरिँदैन भनेर चिन्ता गर्दैन—उसले यस्ता कुराहरूका बारेमा चिन्ता गर्दैन। यस्ता कुराहरूका बारेमा चिन्ता नगर्ने बाहेक, उसले सकारात्मक रूपमा प्रवेश गर्न, र परमेश्‍वरमा साँचो विश्‍वास राख्न, र उहाँप्रति साँचो रूपमा समर्पित र बफादार हुन सक्छन्। यसरी अभ्यास गरेर, उसले गवाही प्राप्त गर्छ, र यसले तिनीहरूको जीवन प्रवेश र स्वभाव परिवर्तनमा पनि ठूलो फाइदा पुर्‍याउँछ, र यसले उसको मुक्ति प्राप्तिको ठोस आधार निर्माण गर्छ। कति राम्रो कुरा! यसका साथै, रोग ठूलो हुन सक्छ वा सानो हुन सक्छ, तर ठूलो वा सानो, जस्तो भए पनि, यसले मानिसहरूलाई सधैँ शोधन गर्छ। कुनै रोग-बिमारीबाट गुज्रेपछि, मानिसहरूले परमेश्‍वरमाथिको आफ्‍नो विश्‍वास गुमाउँदैनन्, तिनीहरू समर्पित हुन्छन् र तिनीहरूले गुनासो गर्दैनन्, तिनीहरूको व्यवहार आधारभूत रूपमा स्वीकार्य नै हुन्छ, त्यसपछि तिनीहरूले रोग-बिमारी हटेपछि केही फसल प्राप्त गर्छन् र तिनीहरू अत्यन्तै खुसी हुन्छन्—मानिसहरूले साधारण रोगको सामना गर्दा यस्तै हुन्छ। तिनीहरू त्यति लामो समय बिरामी पर्दैनन् र तिनीहरूले त्यो सहन सक्छन्, र त्यो रोग तिनीहरूले आधारभूत रूपमा सहन सक्‍ने दायराभित्र पर्छ। तैपनि, कतिपय रोग उपचार गरेर केही समयसम्‍म निको भए पनि फेरि बल्झिन्छन् र झनै खराब हुन्छन्। यस्तो भइरहन्छ, र अन्त्यमा रोग उपचार नै गर्न नसकिने हदसम्‍म पुग्छ, र उपलब्‍ध रहेका सबै किसिमका आधुनिक औषधिको कुनै सीप लाग्दैन। यो रोग कुन हदसम्‍म पुग्छ? यो रोगी व्यक्ति कुनै पनि स्थान र समयमा मर्न सक्ने हदसम्‍म पुग्छ। यसले के दर्साउँछ? यसले त्यो व्यक्तिको जीवन सीमित छ भन्‍ने दर्साउँछ। यो तिनीहरू बिरामी नभएको र मृत्यु टाढा रहेको र यसको कुनै अनुभूति नरहेको समय होइन, बरु व्यक्तिले आफ्‍नो मृत्युको समय नजिकै रहेको, र मृत्युको सामना गरिरहेको महसुस गर्छ। मृत्युको सामनाले व्यक्तिको जीवनको सबैभन्दा कठिन र महत्त्वपूर्ण समयको आगमनको सङ्केत दिन्छ। त्यसोभए तैँले के गर्नुपर्छ? हैरानी, तनाव, र चिन्ता महसुस गर्नेहरूले आफ्‍नो मृत्युका बारेमा निरन्तर हैरानी, तनाव, र चिन्ता महसुस गर्छन्, र अन्तिममा तिनीहरूको जीवनको सबैभन्दा कठिन क्षण आइपुग्छ, र तिनीहरूलाई हैरानी, तनाव, र चिन्ता हुने कुरा वास्तविकतामा परिणत हुन्छ। तिनीहरूले मृत्युको डर जति मान्छन्, मृत्यु त्यति नै नजिक आउँछ र तिनीहरूलाई यति चाँडै मृत्युको सामना गर्न त्यति नै कम इच्छा हुन्छ, तैपनि मृत्युले अचानक तिनीहरूलाई आक्रमण गर्छ। तिनीहरूले के गर्नुपर्छ? के तिनीहरूले मृत्युबाट भाग्‍ने, मृत्युलाई इन्कार्ने, मृत्युको विरोध गर्ने, यसबारे गुनासो गर्ने प्रयास गर्छन्, कि परमेश्‍वरसँग मोलतोल गर्ने प्रयास गर्छन्? यीमध्ये कुन विधिले काम गर्छ? कुनैले पनि काम गर्दैन, र तिनीहरूको हैरानी र तनाव कुनै काम लाग्दैनन्। तिनीहरू आफ्‍नो मृत्युको क्षणमा पुग्दा सबैभन्दा दुःखलाग्दो कुरा के हुन्छ? तिनीहरूले सुँगुरको रातो मासु तारेर खान मन पराउँथे, तर विगत केही वर्षदेखि तिनीहरूले त्यति धेरै खान पाएका छैनन्, र धेरै कष्ट भोगेका छन् र तिनीहरू जीवनको अन्त्यमा पुगेका छन्। तिनीहरूले सुँगुरको तारेको रातो मासु सम्झन्छन् र फेरि खान चाहन्छन्, तर तिनीहरूको स्वास्थ्य स्थितिले साथ दिँदैन, र तिनीहरूले खान सक्दैनन्, किनभने त्यसमा धेरै बोसो हुन्छ। तिनीहरू आकर्षक देखिन र राम्रो लुगा लगाउन मन पराउँथे। अब तिनीहरू मर्न लागेको छन्, र तिनीहरूले आफ्‍नो दराजका राम्रा लुगा हेरेर बस्‍न मात्रै सक्छन्, केही लगाउन सक्दैनन्। मृत्यु कति दुःखलाग्दो छ! मृत्यु सबैभन्दा पीडादायी कुरा हो, र जब तिनीहरूले यस बारेमा विचार गर्छन्, तब तिनीहरूलाई मुटुमा छुरा घोपिएको र तिनीहरूको शरीरका सबै हाडहरू पग्‍लिएको जस्तो महसुस हुन्छ। जब तिनीहरूले मृत्युका बारेमा विचार गर्छन्, तिनीहरू दुःखी हुन्छन् र तिनीहरूलाई रुन, बिलौना गर्न मन लाग्छ, र तिनीहरू रुन्छन्, बिलौना गर्छन्, र तिनीहरूलाई मृत्युको सामना गर्न लागेकोमा दुख लाग्छ। तिनीहरूले सोच्छन्, “मलाई किन मर्न मन लाग्दैन? मलाई किन मृत्युको यति धेरै डर लाग्छ? पहिले, म गम्‍भीर रूपमा बिरामी नहुँदा, मलाई मृत्युको डर लाग्दैनथियो। कसले पो मृत्युको सामना गर्दैन र? को पो मर्दैन र? त्यसोभए म मर्छु! अहिले यसका बारेमा सोच्दा, यसो भन्‍नु सजिलो छैन, र जब मृत्यु साँच्‍चै आउँछ, यो समाधान गर्न सजिलो हुँदैन। म किन यति दुःखित छु?” के तिमीहरूलाई मृत्युका बारेमा सोच्दा दुःख लाग्छ? जब-जब तिमीहरूले मृत्युका बारेमा सोच्छौ, तिमीहरूलाई दुःख लाग्छ र पीडा हुन्छ, र तिमीहरूलाई तनाव र चिन्ता दिने यो कुरा अन्तिममा आएर नै छाड्छ। त्यसकारण, तिमीहरूले यसका बारेमा जति सोच्छौ, तिमीहरूलाई त्यति नै धेरै डर लाग्छ, त्यति नै धेरै विवश महसुस हुन्छ, र तिमीहरूलाई त्यति नै धेरै पीडा हुन्छ। तिमीहरूको हृदयमा कुनै सुख-चैन हुँदैन, र तिमीहरूलाई मर्न मन लाग्दैन। मृत्युको यो मामिलालाई कसले समाधान गर्न सक्छ? कसैले सक्दैन, र तैँले आफै त अवश्य नै समाधान गर्न सक्दैनस्। तँलाई मर्न मन लाग्दैन, त्यसोभए तैँले के गर्न सक्छस्? तँ मर्नैपर्छ, र मृत्युबाट कोही पनि उम्कन सक्दैन। मृत्युले मानिसहरूलाई घेर्छ; तिनीहरूलाई हृदयमा मर्न मन लाग्दैन, तर तिनीहरूले जहिल्यै मृत्युका बारेमा मात्रै सोचिरहेका हुन्छन्, त्यसकारण के यो साँच्‍चै मर्नुभन्दा पहिले नै मरेतुल्य हुनु होइन र? के तिनीहरू साँच्‍चै मर्न सक्छन्? आफू कहिले मर्छु वा कुन वर्षमा मर्छु भनेर कसले ठोकुवा गरेर भन्‍न सक्छ? यी कुराहरू कसले जान्‍न सक्छ? कतिपय मानिसहरूले यसो भन्छन्, “मैले आफ्नो हात देखाएको थिएँ र मलाई मेरो मृत्यु हुने वर्ष, महिना, र दिन, अनि मेरो मृत्यु कस्तो हुनेछ भन्‍ने थाहा छ।” के तैँले ठोकुवा गरेर यसो भन्‍न सक्छस्? (सक्दिनँ।) तँलाई यो निश्‍चित रूपमा थाहा हुँदैन। तँ कहिले मर्नेछस्, तँलाई थाहा हुँदैन—यो गौण कुरा हो। महत्त्वपूर्ण कुरा भनेको तेरो रोगले तँलाई साँच्‍चै मृत्युको मुखमा पुर्‍याउँदा तैँले कस्तो मनोवृत्ति अपनाउँछस् भन्‍ने हो। यो तैँले मनन गर्नुपर्ने र सोच्‍नुपर्ने प्रश्‍न हो। तैँले समर्पणताको मनोवृत्तिले मृत्युको सामना गर्नेछस् कि प्रतिरोध, इन्कार, वा अनिच्छाको मनोवृत्तिले मृत्युलाई लिनेछस्? तँमा कस्तो मनोवृत्ति हुनुपर्छ? (समर्पणताको मनोवृत्ति।) यो समर्पणता मुखले भनेर मात्रै हासिल गर्न र अभ्यास गर्न सकिँदैन। तैँले यो समर्पणता कसरी हासिल गर्न सक्छस्? स्वेच्छापूर्ण समर्पणता हासिल गर्नुभन्दा पहिले तँमा कस्तो बुझाइ हुनुपर्छ? यो सरल छैन, छ र? (अँ, यो सरल छैन।) त्यसोभए, तिमीहरूको मनमा के छ, भन। (यदि म गम्‍भीर रूपमा बिरामी भएँ भने, म साँच्‍चै मरेँ भने पनि, यो सबै परमेश्‍वरको सार्वभौमिकताअन्तर्गत पर्छ र यो उहाँले बन्दोबस्त गर्नुभएको हो भनेर सोच्‍नेछु। मानिस यति गहन रूपमा भ्रष्ट भएको छ कि, यदि म मरेँ भने, यो परमेश्‍वरको धार्मिकताद्वारा नै हुनेछ। म बाँच्‍नु नै पर्छ भन्‍ने छैन; मानिस परमेश्‍वरसँग त्यस्तो माग गर्न योग्य छैन। यसको अतिरिक्त, मलाई के लाग्छ भने, अहिले म परमेश्‍वरमा विश्‍वास गर्ने भएकाले जेसुकै भए पनि, मैले जीवनको सही मार्ग देखेको छु र मैले यति धेरै सत्यताहरू बुझेको छु कि, म चाँडै मरे पनि, यो सबै सार्थक हुनेछ।) के यो सोच्‍ने सही तरिका हो? के यसलाई निश्‍चित सहायक सिद्धान्त मान्न सकिन्छ? (सकिन्छ।) अरू कसले बोल्ने? (परमेश्‍वर, यदि कुनै दिन मलाई साँच्चै रोग लाग्यो र म सायद मर्नेवाला छु भने, मृत्युबाट जोगिने कुनै उपाय यसै पनि छैन। यो परमेश्‍वरको पूर्वनिर्धारण र सार्वभौमिकता हो, र मैले जति चिन्ता वा फिक्री गरे पनि, त्यसको कुनै काम छैनन। मैले बाँकी रहेको थोरै समय आफ्‍नो कर्तव्य कसरी पूरा गर्ने भन्‍ने कुरामा ध्यान दिएर बिताउनुपर्छ। यदि म साँच्‍चै मरेँ भने पनि, मलाई कुनै पछुतो हुनेछैन। परमेश्‍वर र परमेश्‍वरका बन्दोबस्तहरूमा अन्त्यमै समर्पित हुन सक्‍नु डर र आतङ्कमा जिउनुभन्दा धेरै राम्रो हो।) तिमीहरूलाई यो बुझाइ कस्तो लाग्यो? के यो अलिक राम्रो छैन र? (छ।) ठीक भन्यौ; तैँले मृत्युलाई यसरी नै लिनुपर्छ। आफ्नो जीवनमा सबैले मृत्युको सामना गर्नैपर्छ, अर्थात् सबैले आफ्‍नो यात्राको अन्त्यमा सामना गर्नुपर्ने कुरा मृत्यु नै हो। तर, मृत्युका विविध प्रकृति छन्। यीमध्ये एउटा के हो भने, परमेश्‍वरले पूर्वनियोजन गर्नुभएको समयमा, कुनै व्यक्तिले आफ्‍नै मिसन पूरा गरेको हुन्छ र परमेश्‍वर उसको भौतिक जीवनलाई अन्त्य गर्नुहुन्छ, त्यसैले उसको भौतिक जीवन समाप्त हुन्छ, तर यसको अर्थ उसको जीवन समाप्त भएको छ भन्‍ने हुँदैन। जब कुनै व्यक्तिको देहको अस्तित्व समाप्त हुन्छ, तब उसको जीवन समाप्त हुन्छ—के यस्तै नैहो त? (होइन।) मृत्युपछि तेरो जीवन कुन रूपमा अस्तित्वमा रहनेछ भन्‍ने कुरा तँ जीवित हुँदा परमेश्‍वरको काम र वचनहरूलाई कसरी लिन्छस् भन्‍ने कुरामा निर्भर हुन्छ—यो अत्यन्तै महत्त्वपूर्ण कुरा हो। मृत्युपछि तँ कुन रूपमा रहनेछस्, वा तँ अस्तित्वमा हुनेछस् कि छैनस् भन्‍ने कुरा तँ जीवित हुँदा परमेश्‍वर र सत्यताप्रतिको तेरो मनोवृत्तिमा निर्भर हुन्छ। यदि तँ जीवित हुँदा, तैँले मृत्यु र सबै प्रकारका रोग-बिमारीको सामना गर्दा, सत्यताप्रतिको तेरो मनोवृत्ति विद्रोह, विरोध, र वितृष्णाको छ भने, तेरो भौतिक जीवन समाप्त भएपछि, तँ कुन तरिकाले अस्तित्वमा रहनेछस्? तँ अवश्य नै अरू कुनै तरिकाले अस्तित्वमा रहनेछस्, र तेरो जीवन अवश्य नै जारी रहनेछैन। यसको विपरीत, यदि तँ जीवित हुँदा, तेरो देहभित्र चेतना हुँदा, सत्यता र परमेश्‍वरप्रति तैँले समर्पणता र बफादारिताको मनोवृत्ति देखाइस् र तँमा साँचो विश्‍वास छ भने, तेरो भौतिक जीवन समाप्त भयो भने पनि, तेरो जीवन अझै पनि अर्को क्षेत्रमा फरक रूपमा अस्तित्वमा रहिरहनेछ। मृत्युको परिभाषा यही नै हो। ध्यान दिनुपर्ने अर्को कुरा पनि छ, र त्यो के हो भने, मृत्युको मामलाको प्रकृति पनि अरू कुराहरूको जस्तै छ। यो मानिसहरूले छनौट गर्ने कुरा होइन, न त यसलाई मानिसको इच्छाद्वारा परिवर्तन नै गर्न सकिन्छ। मृत्यु पनि जीवनको अरू महत्त्वपूर्ण घटनाजस्तै हो: यो पूर्ण रूपमा सृष्टिकर्ताको पूर्वनिर्धारण र सार्वभौमिकताअन्तर्गत पर्छ। यदि कसैले मृत्यु आओस् भनेर बिन्ती गर्‍यो भने, ऊ मर्छ नै भन्‍ने छैन; यदि उसले जिउन पाऊँ भनेर बिन्ती गर्‍यो भने, ऊ जिउँछ नै भन्‍ने छैन। यो सबै परमेश्‍वरको सार्वभौमिकता र पूर्वनियोजनअन्तर्गत पर्छ, र यो कुरालाई परमेश्‍वरको अख्‍तियार, परमेश्‍वरको धर्मी स्वभाव, र परमेश्‍वरको सार्वभौमिकता र बन्दोबस्तहरूले परिवर्तन र निर्धारण गर्छ। त्यसैले, यदि तँलाई गम्भीर वा सम्भावित रूपमा घातक रोग लाग्यो भने पनि, तँ मर्ने निश्चित हुँदैन। तेरो मृत्युबारे कसले निर्णय गर्छ? (परमेश्‍वरले।) त्यसो गर्ने परमेश्‍वर हुनुहुन्छ; मानिसहरूले यस तथ्यबारे निर्णय गर्न सक्दैनन्, जसरी तैँले तेरा आमाबुबा को हुन्, वा तेरो जन्मको समय र स्थान छनौट गर्न सक्दैनस्। बिमारी र मृत्युका मामिलाहरूको कुरा आउँदा, सबैभन्दा बुद्धिमानी तरिका भनेको कामकुराहरूलाई तिनको स्वाभाविक बाटो लिन दिनु र समर्पित हुनु, छनौटहरू नगर्नु, र यी मामिलाहरूमा कुनै सोच वा ऊर्जा खर्च नगर्नु, वा तीबारे हैरान, बेचैन, वा चिन्तित नहुनु हो। मानिसहरू आफै छनौट गर्न सक्षम नहुने हुनाले, यी मामिलाहरूमा यति धेरै ऊर्जा र सोच खर्च गर्नु मूर्खतापूर्ण र बुद्धिहीन कुरा हो। मृत्यु जस्तो अत्यन्तै महत्त्वपूर्ण कुराको सामना गर्दा मानिसहरूले यसबारे हैरान हुनु हुँदैन वा चिन्ता गर्नु हुँदैन वा यसको डर मान्‍नु हुँदैन, तर के गर्ने त? मानिसहरूले प्रतीक्षा गर्नुपर्छ, होइन त? (हो।) होइन त? के प्रतीक्षा गर्नु भनेको मृत्युको प्रतीक्षा गर्नु हो? मृत्युको सामना गर्दा मर्न पर्खिनु हो? के त्यो सही हो? (होइन, मानिसहरूले यसलाई सकारात्मक रूपमा सामना गर्नुपर्छ र तिनीहरू समर्पित हुनुपर्छ।) ठीक भन्यौ, यसको अर्थ मृत्युलाई पर्खिनु भन्‍ने हुँदैन। मृत्युदेखि नआत्तिओ, र आफ्‍नो सारा ऊर्जा मृत्युबारे सोच्नामा नलगाऊ। दिनभरि यस्तो सोचेर नबस, “के म मर्छु? म कहिले मर्छु? मरेपछि मैले के गर्नेछु?” यसका बारेमा सोच्दा पनि नसोच। कतिपय मानिसहरूले भन्छन्, “यसका बारेमा किन नसोच्‍नु? मर्न लागेको बेला यसका बारेमा किन नसोच्‍नु?” किनभने तँ मर्छस् कि मर्दैनस् भन्‍ने कुरा थाहा हुँदैन, र परमेश्‍वरले तँलाई मर्न दिनुहुन्छ कि दिनुहुन्‍न भन्‍ने थाहा हुँदैन—यी कुराहरू अज्ञात छन्। विशेष गरी, तँ कहिले मर्छस्, कहाँ मर्छस्, कुन बेला मर्छस्, वा तँ मर्दा तेरो शरीरलाई कस्तो महसुस हुन्छ भन्‍ने कुरा थाहा हुँदैन। आफूलाई थाहा नभएको कुराबारे सोच्दै र मनन गर्दै आफ्‍नो दिमाग खियाएर अनि त्यसका बारेमा तनाव र चिन्ता लिएर, के तँ मूर्ख भइरहेको हुँदैनस् र? यसले तँलाई मूर्ख तुल्याउने हुनाले, तैँले यी कुराहरूका बारेमा दिमाग खियाउनु हुँदैन।

मानिसहरूले जुनसुकै मामला सम्हालिरहेका भए पनि, तिनीहरूले सधैँ यसलाई सकारात्मक मनोवृत्तिले लिनुपर्छ, र मृत्युको मामलामा यो झन् बढी लागु हुन्छ। सकारात्मक मनोवृत्ति हुनु भनेको मृत्युको प्रतीक्षा गर्नु, मृत्युसँगै चल्नु, वा सक्रिय रूपमा मृत्युलाई पछ्याउनु होइन। त्यसोभए यसको अर्थ के हो त? (समर्पित हुनु।) समर्पणता भनेको मृत्युको मामिलाप्रतिको एउटा मनोवृत्ति हो, र यस मामिलालाई त्याग्‍नु र यसका बारेमा नसोच्नु नै यसलाई लिने सबैभन्दा राम्रो तरिका हो। कतिपय मानिसहरूले भन्छन्, “यसका बारेमा किन नसोच्ने? यदि मैले यसका बारेमा राम्ररी विचार गरिनँ भने, के मैले यसलाई जित्‍न सक्छु? यदि मैले यसका बारेमा राम्ररी विचार गरिनँ भने, के म यस कुरालाई त्याग्‍न सक्छु?” हो, सक्छस्। अनि किन त्यसो हुन्छ? मलाई भन्, के तेरा आमाबुबाले तँलाई जन्‍माउँदा, जन्‍मने निर्णय तैँले गरेको थिइस् र? तेरो रूप, तेरो उमेर, तैँले काम गर्ने उद्योग, तँ अहिले यहाँ बसिरहेको तथ्य, र तँलाई अहिले कस्तो महसुस भइरहेको छ भन्‍ने कुरा—के तैँले सोचेरै यी सबै कुरालाई अस्तित्वमा ल्याएको होस्? तैँले यी सबै कुरालाई सोचेर अस्तित्वमा ल्याएको होइनस्, यो त दिन र महिनाहरू बित्दै जाँदा र तँ अहिले आइपुगेको ठाउँसम्म पुगेसम्म तैँले दैनिक रूपमा, एकपछि अर्को गर्दै आफ्‍नो सामान्य जीवन बिताएर आएका हुन्, र यो अत्यन्तै स्वाभाविक कुरा हो। मृत्यु पनि त्यस्तै हो। त्यसबारे थाहै नभई, तँ हुर्केर वयस्क बन्छस्, अधबैँसे बन्छस्, वृद्ध बन्छस्, र आफ्‍ना अन्तिम वर्षहरूमा पुग्छस्, त्यसपछि मृत्यु आउँछ—यसका बारेमा नसोच्। तैँले कुनै कुरा नसोचेर त्यसबाट बच्‍न सक्दैनस्, न त तैँले तिनका बारेमा सोचेर ती चाँडै नै आउँछन्; ती कुरालाई मानिसको इच्छाद्वारा परिवर्तन गर्न सकिँदैन, होइन र? तिनका बारेमा नसोच्। मैले “तिनका बारेमा नसोच्” भनी भन्दा भन्‍न खोजेको के हो? किनभने यदि यो निकट भविष्यमा साँच्‍चै नै हुन लागेको छ भने, सधैँ यसका बारेमा सोच्दा यो तँलाई अदृश्य दबाब जस्तै लाग्‍न सक्छ। तँलाई यो दबाबले जीवन र जियाइदेखि डर लाग्‍ने बनाउनेछ, तँमा सक्रिय र सकारात्मक मनोवृत्ति हुनेछैन, बरु तँ झन् धेरै निराश हुनेछस्। मृत्युको सामना गरिरहेको व्यक्तिमा कुनै पनि कुराप्रति चासो वा सकारात्मक मनोवृत्ति नहुने हुँदा, उसलाई निराशा मात्रै महसुस हुन्छ। तिनीहरू मर्न लागेका हुन्छन्, सबै कुरा खतम भएको हुन्छ, कुनै कुराको पछि लाग्‍नु वा कुनै कुरा गर्नुको कुनै अर्थ हुँदैन, तिनीहरूमा भविष्यप्रति कुनै आशा वा उत्प्रेरणा हुँदैन, र तिनीहरूले गर्ने सबै कुरा मृत्युको तयारी र मृत्युतर्फ अघि बढ्ने कार्य मात्रै हुन्छ, त्यसकारण तिनीहरूले गर्ने कुनै पनि कार्यको के नै अर्थ हुन्छ र? त्यसकारण, तिनीहरूले गर्ने हरेक कुरामा नकारात्मकता र मृत्युको तत्त्व र प्रकृति हुन्छ। त्यसोभए, के तैँले मृत्युका बारेमा नसोच्न सक्छस्? के यो हासिल गर्न त्यति सजिलो छ? यदि यो मामिला तेरो मानसिक तर्क र कल्पनाको परिणाम मात्रै हो भने, तैँले व्यर्थमा चिन्ता गरेको छस्, तँ आफूलाई तर्साउँछस्, र यो निकट भविष्यमा हुनेछैन, त्यसकारण तैँले केका लागि यसका बारेमा सोचिरहेको छस्? यसो गर्नु झनै अनावश्यक कुरा हो। जे हुनुपर्ने हो, त्यो भई नै छाड्छ; जे नहुनुपर्ने हो, त्यसका बारेमा तैँले जसरी सोचे पनि त्यो हुँदैन नै। यसका बारेमा डर मान्‍नु, चिन्ता गर्नु व्यर्थ छ। चिन्ता गरेर मृत्युबाट बच्‍न सकिँदैन, न त तँलाई डर लाग्छ भनेर यसले तँलाई छोडेर नै जानेछ। त्यसकारण, एउटा पक्ष के हो भने, तैँले मृत्युको मामिलालाई आफ्‍नो हृदयदेखि नै त्याग्‍नुपर्छ र यसलाई महत्त्व दिनु हुँदैन; तैँले मृत्युसँग आफ्नो कुनै सरोकार नभएझैँ गरी यो कुरा परमेश्‍वरलाई सुम्पनुपर्छ। यो त परमेश्‍वरले बन्दोबस्त गर्नुहुने कुरा हो, त्यसकारण परमेश्‍वरलाई बन्दोबस्त गर्न दे—के त्यसपछि यो सरल हुँदैन र? अर्को पक्ष के हो भने, तँमा मृत्युप्रति सक्रिय र सकारात्मक मनोवृत्ति हुनुपर्छ। मलाई भन, सारा संसारभरिका अरबौँ मानिसमध्ये कसले यति धेरै परमेश्‍वरका वचन सुन्‍ने, जीवनका यति धेरै सत्यता बुझ्ने, र यति धेरै रहस्य बुझ्ने आशिष्‌ पाएको छ? कसले परमेश्‍वरको व्यक्तिगत मार्गदर्शन, भरणपोषण, हेरचाह, र सुरक्षा प्राप्त गर्न सक्छ? कसले यी आशिष्‌हरू पाएको छ? अत्यन्तै थोरै मानिसहरूले मात्रै पाएका छन्। त्यसैले, तिमीहरू सबैका लागि—तिमीहरू जो हाल परमेश्‍वरको घरमा बस्न र उहाँको मुक्ति र भरणपोषण प्राप्त गर्न सक्षम छौ, र यति धेरै आशिष्‌को आनन्द उठाएका छौ—यदि तिमीहरू अहिले नै मरिहाल्यौ भने पनि, त्यो सार्थक हुनेथियो। (हो।) केवल यही बुँदाकै आधारमा, तिमीहरू मृत्युदेखि भयभीत हुनुहुँदैन, न त मृत्युको मामिलाद्वारा बाँधिनु नै पर्छ। तिमीहरूले संसारको वैभव र सम्पत्तिको आनन्द नलिएका भए पनि, सृष्टिकर्ताको दया पाएका र परमेश्‍वरका धेरै वचनहरू सुनेका छौ—के यो आनन्दको कुरा होइन र? (हो।) यो जीवनमा तँ जति वर्ष बाँचे पनि, यो सबै सार्थक हुन्छ र तँसँग कुनै पछुतो हुँदैन, किनभने तँ परमेश्‍वरको काममा निरन्तर आफ्‍नो कर्तव्य पूरा गर्दै आइरहेको छस्, तैँले सत्यता बुझेको छस्, जीवनका रहस्यहरू बुझेको छस्, र जीवनमा तैँले पछ्याउनुपर्ने मार्ग र उद्देश्यहरू बुझेको छस्—तैँले धेरै कुरा प्राप्त गरेको छस्! तैँले सार्थक जीवन जिएको छस्! तैँले यो कुरा स्पष्ट रूपमा व्याख्या गर्न नसके पनि, तैँले केही सत्यता अभ्यास गर्न सक्छस् र तँमा केही वास्तविकता छ, र यसले तैँले परमेश्‍वरको कामबाट केही जीवन प्रबन्ध प्राप्त गरेको छस् र केही सत्यता बुझेको छस् भन्‍ने कुरा प्रमाणित गर्छ। तैँले धेरै प्राप्त गरेको छस्—साँचो प्रशस्‍तता प्राप्त गरेको छस्—र त्यो ठूलो आशिष् हो! मानव इतिहासको सुरुवातदेखि नै, सारा युगभरि कसैले पनि यो आशिष् प्राप्त गरेको छैन, तैपनि तिमीहरूले यो प्राप्त गरिरहेका छौ। के तिमीहरू अहिले मर्न तयार छौ? त्यस्तो इच्छा भएको भए, मृत्युप्रति तिमीहरूको मनोवृत्ति साँच्‍चै नै समर्पित हुनेथियो, होइन र? (हो।) एउटा पक्ष के हो भने, मानिसहरूमा साँचो बुझाइ हुनुपर्छ, तिनीहरूले सकारात्मक र सक्रिय रूपमा सहकार्य गर्नुपर्छ, र साँचो रूपमा समर्पित हुनुपर्छ, र तिनीहरूमा मृत्युप्रति सही मनोवृत्ति हुनुपर्छ। यसरी, के मानिसहरूका हैरानी, तनाव, र चिन्ताका भावनाहरू धेरै घट्दैनन् र? (घट्छन्।) ती निकै घट्छन्। कतिपय मानिसहरूले भन्छन्, “मैले अहिले भर्खरै यो सङ्गति सुनेर भ्याएँ, तर यी भावनाहरू खासै घटेका छन् जस्तो लागेको छैन। सायद केही समय लाग्छ होला। विशेष गरी, वृद्ध मानिस र रोग लागेका मानिसहरूले मृत्युका बारेमा धेरै सोच्छन्।” मानिसहरूलाई आफ्‍ना कठिनाइहरू थाहा हुन्छ। कतिपय मानिसहरू लामो समयसम्‍म बिरामी परेपछि, तिनीहरूले सबै कुराको लेखाजोखा गरेर सोच्छन्, “मैले यतिका वर्ष परमेश्‍वरमा विश्‍वास गरेको छु र मलाई जस्तै रोग लागेका मानिसहरू धेरै पहिले नै मरिसके। तिनीहरूको पुनर्जन्‍म भएको छ भने, तिनीहरू अहिले बीस-तीस वर्षका भइसकेका होलान्। परमेश्‍वरको सित्तैको अनुग्रहको कारण म धेरै वर्ष बाँचेँ। मैले परमेश्‍वरमा विश्‍वास नगरेको भए, म धेरै पहिले नै मरिसकेको हुनेथिएँ। म जँचाउन अस्पताल जाँदा, डाक्टरहरू छक्‍कै परे। मैले कस्तो ठूलो फाइदा र आशिष् पाएको छु। यदि म २० वर्ष पहिले मरेको भए, मैले यी सत्यता र प्रवचनहरू सुन्‍नेथिइनँ र बुझ्‍नेथिइनँ; यदि म त्यत्तिकै मरेको भए, मैले केही पनि पाउनेथिइनँ। म लामो समय बाँचेको भए पनि, त्यो खोक्रो र खेर गएको जीवन हुनेथियो। अहिले, म यी अतिरिक्त वर्ष बाँचेको छु र मैले यति धेरै कृपा पाको छु। मैले यतिका वर्ष मृत्युका बारेमा सोचेको छैनँ, र मलाई यसको डर छैन।” यदि मानिसहरू सधैँ मृत्युको डर मान्छन् भने, तिनीहरूले सधैँ मृत्युसँग सम्‍बन्धित प्रश्‍नहरू सोचिरहन्छन्। यदि मानिसहरूलाई मर्न डर लाग्दैन र तिनीहरू मृत्युदेखि तर्सिँदैनन् भने, यसले तिनीहरूले पर्याप्त कष्ट भोगेका छन् र तिनीहरूलाई मृत्युको डर लाग्‍न छोडेको छ भन्‍ने देखाउँछ। कतिपय मानिसहरूले भन्छन्, “यदि कुनै व्यक्ति मृत्युदेखि त्रसित छैन भने, के त्यसको अर्थ उसले मृत्यु खोजिरहेको छ भन्‍ने हुन्छ?” होइन, त्यो सही होइन। मृत्यु खोज्‍नु एक प्रकारको नकारात्मक र टार्ने मनोवृत्ति हो, जबकि मृत्युका बारेमा नसोच्‍नु भनेर मैले पहिले भनेको कुरा वस्तुगत, सकारात्मक मनोवृत्ति हो; अर्थात्, मृत्युलाई तटस्थ रूपमा हेर्नु, यसलाई महत्त्व नदिनु, यसलाई यति दुःख लाग्दो, तनावपूर्ण घटनाका रूपमा नलिनु; यसका बारेमा चिन्ता गर्न छोड्नु, चासो राख्‍न छोड्नु, मृत्युको बन्धनमा नपर्नु, यसलाई पछाडि छोडेर अघि जानु—यसो गर्न सक्‍ने मानिसहरूसँग मृत्युसम्‍बन्धी केही व्यक्तिगत ज्ञान र अनुभव हुन्छ। यदि कुनै व्यक्ति सधैँ रोग-बिमार र मृत्युको कुराले बाँधिन्छ र तिनको बन्धनमा पर्छ, सधैँ हैरानी, तनाव, र चिन्ता जस्ता नकारात्मक संवेगहरूमा डुब्छ, सामान्य रूपमा आफ्‍नो कर्तव्य पूरा गर्न वा सामान्य रूपमा जिउन सक्दैन भने, उसले मृत्युसम्‍बन्धी अनुभवको गवाही अझै बढी सुन्‍नुपर्छ, मृत्युलाई तटस्थ नजरले हेर्नेहरूले कसरी यसलाई अनुभव गर्छन् र आफ्‍नो अनुभवमा मृत्युलाई कसरी बुझ्छन् भनेर हेर्नुपर्छ, त्यसपछि तिनीहरूले बहुमूल्‍य कुरा प्राप्त गर्न सक्छन्।

मृत्यु भनेको सजिलै समाधान गर्न सकिने समस्या होइन, र यो मानिसको सबैभन्दा ठूलो कठिनाइ हो। यदि कसैले तँलाई, “तिम्रो भ्रष्ट स्वभाव साह्रै गहन छ र तिम्रो मानवता पनि राम्रो छैन। यदि तिमीले इमानदारिताका साथ सत्यतालाई पछ्याएनौ र भविष्यमा धेरै दुष्कर्महरू गर्‍यौ भने, तिमी नरकमा जानेछौ र दण्डित हुनेछौ!” भनेर भन्यो भने, तँ केही समयसम्‍म दुःखी हुन्छस् होला। तैँले यसका बारेमा मनन गर्न सक्छस्, र सुतेर उठेपछि अलिक राम्रो महसुस गर्न सक्छस्, त्यसपछि तँ त्यति दुःखी हुँदैनस्। तैपनि, यदि तँलाई ज्यान लिन सक्‍ने रोग लागेको छ, र तँसँग बाँच्नका लागि त्यति धेरै समय बाँकी छैन भने, यो एक रात सुतेर समाधान गर्न सकिने कुरा होइन, र यसलाई त्यति सजिलै त्याग्‍न सकिँदैन। यस मामिलामा तँ केही समयसम्‍म संयमित हुनुपर्छ। साँचो रूपमा सत्यतालाई पछ्याउने मानिसहरूले यसलाई बिर्सन सक्छन्, सबै कुरामा सत्यताको खोजी गरेर यसलाई समाधान गर्न सत्यता प्रयोग गर्न सक्छन्—तिनीहरूले समाधान गर्न नसक्‍ने कुनै समस्या हुँदैन। तर यदि मानिसहरूले मान्छेका तरिकाहरू प्रयोग गरे भने, अन्ततः तिनीहरूलाई मृत्युका बारेमा निरन्तर हैरानी, तनाव, र चिन्ता मात्रै महसुस हुन्छ। जब यस्ता कुराहरू समाधान गर्न नसकिने हुन्छन्, तब तिनीहरूले तिनलाई समाधान गर्न चरम उपायहरू अपनाउँछन्। कतिपय मानिसहरूले निराशालाग्दो र नकारात्मक शैली अपनाउँदै भन्छन्, “त्यसोभए म मर्छु। मृत्युको डर कसलाई छ र? मरेपछि, म फेरि पुनर्जन्‍म लिएर जिउनेछु!” के तैँले यसलाई पुष्टि गर्न सक्छस्? तैँले त सान्त्वनाका केही शब्‍दहरू मात्रै खोजिरहेको छस्, र त्यसले समस्या समाधान गर्दैन। देखिने वा नदेखिने, भौतिक वा अभौतिक सबै कुरालाई सृष्टिकर्ताको हातले नियन्त्रण र शासन गर्छ। कसैले पनि आफ्‍नो भाग्यलाई नियन्त्रण गर्न सक्दैन र चाहे रोग-बिमारीप्रति होस् वा मृत्युप्रति, मानिसमा हुनुपर्ने एउटै मात्र मनोवृत्ति भनेको बुझ्‍ने, स्विकार्ने, र समर्पित हुने हो; मानिसहरूले आफ्‍ना कल्‍पना वा धारणाहरूमा भर पर्नु हुँदैन, यी कुराहरूबाट उम्कने उपाय खोज्‍नु हुँदैन, र यी कुराहरूलाई इन्कार वा प्रतिरोध गर्नु त झनै हुँदैन। यदि तैँले रोग-बिमारी र मृत्युको समस्यालाई आफ्‍नै तरिकाहरू प्रयोग गरेर अन्धाधुन्ध समाधान गर्ने प्रयास गरिस् भने, तँ जति धेरै बाँच्छस्, तैँले त्यति नै धेरै कष्ट भोग्छस्, तँ त्यति नै धेरै निराश हुनेछस्, र तँलाई त्यति नै धेरै बन्धनमा परेको महसुस हुनेछ। अन्त्यमा, तैँले मृत्युको बाटो हिँड्नै पर्नेछ, र तेरो अन्त्य पनि तेरो मृत्यु जस्तै हुनेछ—तँ अवश्य नै मर्नेछस्। यदि तैँले सक्रिय रूपमा सत्यताको खोजी गर्न सक्छस् र परमेश्‍वरले तेरा लागि बन्दोबस्त गरिदिनुभएको रोग-बिमारीलाई बुझ्‍ने बारेमा होस् वा मृत्युको सामना गर्ने बारेमा होस्, तैँले सकारात्मक र सक्रिय रूपमा सत्यताको खोजी गर्न सक्छस्, यस्तो खालको ठूलो घटनासम्‍बन्धी सृष्टिकर्ताको योजनाबद्ध कार्य, सार्वभौमिकता र बन्दोबस्तहरूको खोजी गरेर साँचो समर्पणता हासिल गर्न सक्छस् भने, यो परमेश्‍वरका अभिप्रायअनुरूप हुन्छ। यदि तँ यी सबै कुराहरूको सामना गर्न मान्छेको क्षमता र विधिहरूमा भर पर्छस्, र यी कुरालाई समाधान गर्ने वा यी कुराबाट उम्कने भरमग्दुर प्रयास गर्छस् भने, तँ मरिनस् नै भने पनि र मृत्युको कठिनाइबाट क्षणिक रूपमा उम्कन सके पनि, तँमा परमेश्‍वर र सत्यताप्रति साँचो बुझाइ, स्वीकार र समर्पणता नभएको हुनाले, तैँले यस विषयमा गवाही दिँदैनस्, त्यसपछि अन्तिम परिणाम के हुन्छ भने, तैँले फेरि यो समस्याको सामना गर्दा, तेरा लागि यो एउटा ठूलो जाँच हुनेछ। तैँले अझै पनि परमेश्‍वरलाई धोका दिने र तेरो पतन हुने सम्‍भावना हुन्छ, र यो तेरा लागि अवश्य नै खतरनाक कुरा हुनेछ। त्यसकारण, यदि तैँले अहिले साँच्‍चै नै रोग-बिमारी वा मृत्युको सामना गरिरहेको छस् भने, म तँलाई भन्छु, साँच्‍चै मृत्युलाई पर्खिँदै अन्ततः चकित पर्नु, अन्योलमा पर्नु, छक्‍क पर्नु, र विवश हुनु, अनि यसरी जीवनभरि पछुताउनुपर्ने कुराहरू गर्नुको सट्टा सत्यताको खोजी गर्न र जराबाट नै यो मामिलालाई समाधान गर्नका लागि यो व्यावहारिक परिस्थितिबाट फाइदा उठाउनु नै राम्रो हुन्छ। यदि तैँले आफूलाई पछुतो लाग्‍ने र आत्मग्लानि हुने कुराहरू गरिस् भने, यसले तँलाई नष्ट पार्न सक्नेछ। त्यसकारण, समस्या जे भए पनि, तैँले सधैँ यस विषयमा आफूमा हुनुपर्ने बुझाइ र आफूले बुझ्‍नुपर्ने सत्यताहरूमार्फत आफ्‍नो प्रवेशलाई सुरु गर्नुपर्छ। यदि तँलाई सधैँ रोग-बिमारी जस्ता कुराहरूबारे हैरानी, तनाव, र चिन्ता महसुस हुन्छ र तँ यस्ता नकारात्मक संवेगहरूमा डुब्छस् भने, तैँले अहिले नै सत्यताको खोजी गर्न थाल्‍नुपर्छ र जति सक्दो चाँडो यी समस्याहरूलाई समाधान गर्नुपर्छ।

हैरानी, तनाव, र चिन्ता जस्ता नकारात्मक संवेगहरूको प्रकृति पनि अरू विभिन्‍न प्रकारका नकारात्मक संवेगहरूको जस्तै हुन्छ। ती सबै मानिसहरूले सत्यता नबुझ्ने र तिनीहरू आफ्ना विविध शैतानी भ्रष्ट स्वभावद्वारा बाँधिएर जिउने हुनाले तिनीहरूमा पैदा हुने विभिन्न किसिमका नकारात्मक संवेगहरू हुन्, नत्र भने तिनीहरू हरप्रकारका शैतानी विचारहरूले घेरिएर र प्रभावित भएर जिउँछन्। यी नकारात्मक संवेगहरूले मानिसहरूलाई सदाका लागि हरेक किसिमका गलत विचार र दृष्टिकोणहरूमा रहेर जिउने तुल्याउँछन्, साथै हरप्रकारका गलत विचार र दृष्टिकोणहरूको नियन्त्रणमा परिरहन लगाउँछन्, जसले सत्यतालाई पछ्याउने तिनीहरूको कार्यमा असर गर्छ र बाधा पुर्‍याउँछ। अवश्य नै, हैरानी, तनाव, र चिन्ता जस्ता यस्ता नकारात्मक संवेगहरूले मानिसहरूको जीवनमा बाधा पुर्‍याउँछन्, तिनीहरूको जीवनलाई निर्देशित गर्छन्, सत्यतालाई पछ्याउने तिनीहरूको कार्यमा असर पार्छन्, र तिनीहरूलाई सत्यता पछ्याउनबाट रोक्छन्। त्यसकारण, सरल हिसाबमा यी नकारात्मक संवेगहरू भावना मात्रै भए पनि, तिनले गर्ने कार्यलाई कम सम्‍झनु हुँदैन; तिनले मानिसहरूमा पार्ने असर र मानिसहरूले पछ्याइ र तिनीहरूले हिँड्ने मार्गमा ल्याउने परिणामहरू खतरनाक हुन्छन्। जे भए पनि, जब कुनै व्यक्तिमा उसलाई बाधा दिन हरप्रकारका नकारात्मक संवेगहरू आइरहन्छन्, तिनीहरूले यी नकारात्मक संवेगहरू किन बारम्‍बार पैदा हुन्छन् र तिनीहरू किन प्रायजसो यी नकारात्मक संवेगहरूद्वारा बेचैन हुन्छन् भनेर तुरुन्तै पत्ता लगाएर चिरफार गर्नुपर्छ। यसको साथै, विशेष परिवेशमा, यी नकारात्मक संवेगहरूले त्यो व्यक्तिलाई निरन्तर बेचैन तुल्याउँछन् र सत्यतालाई पछ्याउने उसको कार्यमा ठूलो बाधा पुर्‍याउँछन्—यी मानिसहरूले बुझ्‍नुपर्ने कुरा हुन्। तिनीहरूले यी कुराहरू बुझेपछि, तिनीहरूले गर्नुपर्ने अर्को कुरा भनेको यस मामिलामा कसरी सत्यताको खोजी गरेर बुझ्‍नु, यी गलत विचार र दृष्टिकोणहरूद्वारा बेचैन र प्रभावित हुनबाट बच्‍न लागिपर्नु, र तिनलाई परमेश्‍वरले तिनीहरूलाई सिकाउनुभएका सत्यता सिद्धान्तहरूद्वारा प्रतिस्थापित गर्नु हो। तिनीहरूले सत्यता सिद्धान्तहरू बुझेपछि, तिनीहरूले चाल्‍नुपर्ने अर्को कदम भनेको परमेश्‍वरले तिनीहरूलाई सिकाउनुभएका सत्यता सिद्धान्तहरूअनुसार अभ्यास गर्नु हो। तिनीहरूले यसो गर्ने क्रममा, तिनीहरूका सबै नकारात्मक संवेगहरू क्रमिक रूपमा तिनीहरूलाई बाधा पुर्‍याउन देखा पर्नेछन्, तर तिनीहरूले क्रमिक रूपमा तिनलाई एक-एक गरी समाधान गर्न र तीविरुद्ध विद्रोह गर्न सक्‍नेछन्, र थाहै नपाई, तिनीहरूले यी नकारात्मक संवेगहरूलाई पछाडि छोड्नेछन्। त्यसोभए, विभिन्‍न नकारात्मक संवेगहरूको समाधान के कुरामा निर्भर हुन्छ? यो कुरा मानिसहरूले तिनलाई चिरफार गर्ने र बुझ्‍ने कार्यमा निर्भर हुन्छ, यो कुरा मानिसहरूले सत्यतालाई स्वीकार गर्ने कार्यमा निर्भर हुन्छ, र यो भन्दा पनि बढी, यो मानिसहरूले सत्यतालाई पछ्याउने र अभ्यास गर्ने कार्यमा निर्भर हुन्छ। यस्तै नै होइन र? (हो।) मानिसहरूले क्रमिक रूपमा सत्यतालाई पछ्याउने र अभ्यास गर्दै जाँदा, तिनीहरूका सबै विभिन्‍न नकारात्मक संवेगहरू क्रमिक रूपमा समाधान हुन्छन् र त्यागिन्छन्। त्यसोभए, अहिले हेर्दा, तिमीहरूलाई कुनचाहिँ त्याग्न र समाधान गर्न सजिलो छ जस्तो लाग्छ, विभिन्‍न नकारात्मक संवेगहरू कि भ्रष्ट स्वभाव? (नकारात्मक संवेगहरू समाधान गर्न सजिलो हुन्छ।) के तिमीहरूलाई नकारात्मक संवेगहरू समाधान गर्न सजिलो हुन्छ भन्‍ने लाग्छ? यो कुरा व्यक्तिपिच्छे फरक हुन्छ। यीमध्ये एउटा गाह्रो वा अर्को सजिलो भन्‍ने छैन, यो केवल व्यक्तिमा निर्भर हुन्छ। जे भए पनि, नकारात्मक संवेगहरू त्याग्‍ने विषयमा सङ्गति गरेर सुरु गर्दै, हामीले मानिसहरूले पछ्याउने स्वभाव परिवर्तनका विषयमा केही विषयवस्तु थपेका छौँ, र त्यो विषय भनेको विभिन्‍न नकारात्मक संवेगहरू त्याग्‍नु भन्‍ने हो। नकारात्मक संवेगहरू त्याग्‍ने कार्य प्राथमिक रूपमा केही गलत विचार र दृष्टिकोणहरूलाई समाधान गर्नका लागि गरिन्छ भने, आफ्‍नो भ्रष्ट स्वभावलाई समाधान गर्नका लागि भ्रष्ट स्वभावको सार बुझ्नुपर्ने हुन्छ। मलाई भन्, कुन सजिलो छ, नकारात्मक संवेगहरू समाधान गर्नु कि भ्रष्ट स्वभाव समाधान गर्नु? वास्तवमा, दुवै समस्या समाधान गर्न सजिलो छैन। यदि तँमा साँच्‍चै दृढसङ्कल्प छ र तैँले सत्यताको खोजी गर्न सक्छस् भने, तैँले समाधान गर्न प्रयास गर्ने जुनसुकै समस्या त समस्या नै हुनेछैन। तर, यदि तँ सत्यतालाई पछ्याउँदैनस् र यी दुई वटा समस्याहरू कति गम्‍भीर छन् भन्‍ने कुरा महसुस गर्न सक्दैनस् भने, तैँले जुनसुकै समस्या समाधान गर्ने प्रयास गरे पनि त्यो सहज हुनेछैन। यी नकारात्मक, प्रतिकूल कुराहरूको हकमा भन्दा, तैँले तिनलाई समाधान गर्न र सकारात्मक कुराहरूले प्रतिस्थापन गर्न सत्यता स्विकार्नुपर्छ, सत्यता अभ्यास गर्नुपर्छ, र सत्यतामा समर्पित हुनुपर्छ। प्रक्रिया सधैँ यही हुन्छ, र यसका लागि मानिसहरूले सधैँ नै नकारात्मक कुराहरूविरुद्ध विद्रोह गर्नुपर्ने हुन्छ, र सकारात्मक र सक्रिय कुराहरू, अनि सत्यतासँग मिल्‍ने कुराहरू स्विकार्नुपर्ने हुन्छ। एउटा पक्ष भनेको आफ्‍ना विचार र दृष्टिकोणहरूमा समय र प्रयास लगाउनु हो भने, अर्को भनेको आफ्‍नो स्वभावमा समय र प्रयास लगाउनु हो; एउटा भनेको आफ्‍ना विचार र दृष्टिकोणहरू सुल्झाउनु हो भने, अर्को भनेको आफ्‍नो भ्रष्ट स्वभाव सुल्झाउनु हो। अवश्य नै, यी दुई कुराहरू कहिलेकहीँ सँगसँगै देखा पर्छन् र एक-अर्कासँग सम्‍बन्धित हुन्छन्। जे भए पनि, नकारात्मक संवेगहरू त्याग्‍नु भनेको मानिसहरूले सत्यतालाई पछ्याउँदा अभ्यास गर्नुपर्ने कुरा हो। ठीक छ, आजको सङ्गतिलाई यहीँ समाप्त गरौँ।

सत्यता कसरी पछ्याउने (५)

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

यस अवधिमा हामीले सत्यता कसरी पछ्याउने त्यसको पहिलो पक्षबारे सङ्गति गरेका थियौँ, र त्यो विभिन्‍न कुराहरू त्याग्‍नेबारेमा थियो। हामीले यस विषयको पहिलो भाग, अर्थात् विभिन्‍न नकारात्मक संवेगहरू त्याग्‍नेबारेमा मुख्य रूपमा कुरा गरेका थियौँ। विभिन्‍न नकारात्मक संवेगहरू त्याग्‍ने विषयमा हामीले कतिपटक छलफल गर्‍यौँ? (चारपटक।) के तिमीहरूले नकारात्मक संवेगहरू कसरी त्याग्‍ने भन्‍ने विषयमा कुनै मार्ग भेट्टायौ? हामीले सङ्गति र चिरफार गरेका विभिन्‍न नकारात्मक संवेगहरू एक किसिमको संवेग वा विचारजस्तो देखिन्छ, तर वास्तवमा, त्यसको मूलजड हेर्दा, त्यो मानिसहरूको जीवनसम्‍बन्धी गलत दृष्टिकोण र मूल्यमान्यता, अनि मानिसहरूको मिथ्या विचार र हेराइबाट आएका हुन्छन्। अवश्य नै, मानिसहरूको विभिन्‍न भ्रष्ट स्वभावले विभिन्‍न गलत सोच र दृष्टिकोणहरू पैदा गर्छन्, जसले गर्दा नकारात्मक संवेगहरू उत्पन्‍न हुन्छन्। त्यसकारण, विभिन्‍न नकारात्मक संवेगहरू देखा पर्नुका उद्‌गम स्रोत र कारणहरू हुन्छन्। हामीले छलफल गरेका नकारात्मक संवेगहरू क्षणिक वा आवेगशील विचारहरू होइनन्, न त यी सामान्य अर्थमा विचार र दृष्टिकोणहरू, वा छिनछिनमा परिवर्तन हुने मनस्थिति नै हुन्। यी संवेगहरूले मानिसहरूको जीवनशैली, तिनीहरूले अभ्यास गर्ने कुराहरू, अनि तिनीहरूको विचार र दृष्टिकोण, साथै मानिसहरू र कामकुराहरूलाई हेर्ने तिनीहरूको नजर र मनोवृत्तिहरूलाई प्रभाव पार्न सक्छन्। यी नकारात्मक संवेगहरू मानिसहरूको हृदय र मष्तिष्कको गहिराइमा लुकेर बसेका हुन्छन्, र यी संवेगहरूले तिनीहरूलाई तिनीहरूको दैनिक जीवनमा पछ्याउने, र मानिसहरू, घटना, र परिस्थितिहरू हेर्ने तिनीहरूको दृष्टिकोण र अडान प्रभावित पार्ने गर्छन्। यी नकारात्मक संवेगहरूले मानिसहरूको दैनिक जीवन, तिनीहरूको व्यवहार र तिनीहरूले जीवनमा लिने मार्गमा निकै नकारात्मक प्रभाव पार्छन्। यी संवेगहरूले अदृश्य रूपमा मानिसहरूमा विभिन्‍न प्रतिकूल प्रभावहरू पैदा गर्छन्। त्यसकारण, मानिसहरूले यी नकारात्मक संवेगहरूलाई क्रमिक रूपमा बुझ्‍नुपर्छ र सत्यता पछ्याउँदै हल गर्नु र त्याग्‍नुपर्छ। तर यी नकारात्मक संवेगहरू त्याग्‍ने कार्य कुनै भौतिक कुरा त्याग्‍नुजस्तो होइन, किनभने त्यो भौतिक कुरा त्यागेपछि त्यसबारेमा फेरि सोचिँदैन, र त्यसले पछि प्रभाव पनि पार्दैन; यो कार्य कुनै कुरा उठाएर फ्याँक्‍नुजस्तो होइन। त्यसोभए, यस प्रसङ्गमा “त्याग्‍नु” भनेको के हो त? मुख्य रूपमा, यसको अर्थ के हुन्छ भने, तिमीहरूले आफ्‍ना गलत सोच र दृष्टिकोणहरू, अनि मानिसहरू र कामकुराहरूलाई हेर्ने तिमीहरूको गलत दृष्टिकोण र मनोवृत्तिलाई तबसम्‍म खुलासा र चिरफार गरिरहनुपर्छ, जबसम्‍म तिमीहरूले सत्यता बुझ्दैनौ। त्यसपछि तिमीहरूले आफ्‍ना नकारात्मक संवेगहरू साँचो रूपमा त्याग्‍न सक्‍नेछौ। तिमीहरूमा जे-जस्ता नकारात्मक संवेगहरू पैदा भए पनि, तिमीहरूले सम्‍बन्धित सत्यताहरू खोजी गरेर तिनलाई समाधान गर्नुपर्छ, र तिमीहरूले तबसम्‍म त्यसो गरिरहनुपर्छ, जबसम्‍म तिमीहरूसँग सत्यता अभ्यास गर्ने सिद्धान्त र मार्गहरू हुँदैन। त्यसपछि मात्रै तिमीहरू नकारात्मक संवेगहरूको कष्ट, बन्धन, र प्रभावबाट पूर्ण रूपमा मुक्त हुन सक्छौ, र अन्तिममा तिमीहरूले सत्यताप्रति अनि परमेश्‍वरले तय गर्नुभएका वातावरणहरूप्रति समर्पित हुने क्षमता प्राप्त गर्नेछौ र आफ्‍नो गवाहीमा दह्रिलो भई खडा हुन सक्‍नेछौ। तिमीहरूले परमेश्‍वरका वचनहरूअनुसार र सत्यतालाई आफ्‍नो मापदण्डको रूपमा लिएर मानिसहरू र विभिन्न कामकुराहरूलाई हेर्नुपर्छ, र सोहीअनुरूप आफूलाई व्यवहारमा ढाल्नु र कार्य गर्नुपर्छ। त्यसो गरेर मात्रै तिमीहरूले आफ्‍ना नकारात्मक संवेग र गलत विचार र दृष्टिकोणहरू पूर्ण रूपमा त्याग्‍न सक्छौ। अनि, यी कुराहरू पूर्ण रूपमा त्याग्‍न किन यस्तो जटिल प्रक्रियाको आवश्यकता पर्छ? यसको कारण के हो भने, यी नकारात्मक संवेगहरू मूर्त कुराहरू होइनन्। यी संवेगहरू क्षणिक रूपमा व्यक्तिको मनमा आउने वा सताउने संवेगहरू होइनन्। यी संवेगहरू त मानिसहरूभित्र स्थापित भएका, पहिलेदेखि नै रहेका, वा गहिरो रूपमा जरा गाडी बसेका विचार र दृष्टिकोणहरू हुन्, र यिनले मानिसहरूलाई पार्ने प्रभाव निकै गम्भीर हुन्छ। त्यसकारण यी नकारात्मक संवेगहरू त्याग्‍नलाई विविध विधि र चरणहरू आवश्यक पर्छ। अनि, यो त्याग्‍ने प्रक्रिया भनेको सत्यता पछ्याउने प्रक्रिया पनि हो नि, होइन र? (हो।) यी नकारात्मक संवेगहरू त्याग्‍ने प्रक्रिया वास्तवमा सत्यता पछ्याउने प्रक्रिया नै हो। त्यसकारण, नकारात्मक संवेगहरू सामना गर्ने एउटै मात्र उपाय भनेको सत्यता खोजी गरी परमेश्‍वरका वचनहरूअनुसार तिनलाई समाधान गर्नु हो। के तिमीहरूले यो अभिव्यक्तिको अर्थ बुझ्यौ? (बुझ्यौँ।)

जब हामीले सुरुमा नकारात्मक संवेगहरूबारे सङ्गति गर्न सुरु गर्‍यौँ, तब यसभन्दा पहिले हामीले छलफल गरेका विभिन्‍न सत्यताहरूले यो विषय छोएका थिएनन्, त्यसकारण तिमीहरू सबैको लागि यो अत्यन्तै अपरिचित विषय हो। मानिसहरूलाई नकारात्मक संवेगहरू हुनु सामान्य कुरा हो भन्‍ने लाग्छ, र तिनीहरू यी कुराहरू भ्रष्ट स्वभावभन्दा अलग हुन् भन्‍ने ठान्छन्; तिनीहरू नकारात्मक संवेगहरू भ्रष्ट स्वभाव होइनन्, र नकारात्मक संवेग र भ्रष्ट स्वभावबीच कुनै सम्‍बन्ध छैन भन्‍ने विश्‍वास गर्छन्। तर यो गलत हो। कतिपय मानिसहरूले के सोच्छन् भने, नकारात्मक संवेगहरू मानिसहरूलाई कुनै प्रभाव नपार्ने क्षणिक सोच वा विचारहरू मात्रै हुन्, त्यसकारण ती संवेगहरू त्यागे पनि नत्यागे पनि त्यसले केही फरक पार्दैन। अहिले, सङ्गति र चिरफारका थुप्रै सत्रहरूमार्फत, नकारात्मक संवेगहरूले मानिसहरूलाई साँच्‍चै वास्तविक रूपमा प्रभाव पार्छन् भन्‍ने कुरा प्रमाणित भएको छ। विगतमा, हामी सधैँ भ्रष्ट स्वभाव बुझ्‍ने र विश्‍लेषण गर्ने बारेमै सङ्गति गर्थ्यौँ, र भ्रष्ट स्वभाव खुलासा गर्ने क्रममा हामीले नकारात्मक संवेगहरूबारे थोरै मात्रै कुरा उठाउथ्यौँ, तर हामी तीबारे त्यति विस्तृत रूपमा सङ्गति गर्दैनथ्यौँ। अहिले, धेरैपटक ठोस रूपमा छलफल गरिसकिएकोले, मलाई आशा छ, तिमीहरूले यस विषयमा ध्यान दिएर आफ्‍नो दैनिक जीवनमा यी नकारात्मक संवेगहरू चिरफार गर्न र बुझ्‍न सक्‍नेछौ। जब तिमीहरूले यी संवेगहरूको सार बुझ्छौ, तब तिमीहरू तिनलाई इन्कार गर्न र तीविरुद्ध विद्रोह गर्न सक्छौ, अनि तिनलाई क्रमिक रूपमा त्याग्‍न सक्छौ। यी नकारात्मक संवेगहरू त्यागेर मात्रै तिमीहरूले सत्यता पछ्याउने सही मार्ग लिन सक्छौ, अनि मात्र तिमीहरूले सत्यता पछ्याउने बाटो हिँड्न सुरु गर्छौ। तिमीहरूले चाल्‍नैपर्ने कदमहरू यिनै हुन्, के तिमीहरूलाई स्पष्ट भयो? (भयो।) मानिसहरूको जीवन, अस्तित्व, र तिनीहरूले लिने मार्गको हकमा, नकारात्मक संवेगहरूले मानिसहरूलाई भ्रष्ट स्वभावले जत्तिकै वशमा पारेर नियन्त्रण गर्न नसके पनि, यी नकारात्मक संवेगहरूबाट जोगिन पनि सकिँदैन। निश्‍चित परिस्थितिमा र निश्‍चित हदसम्‍म, मानिसहरूको सोच सीमित पार्ने र तिनीहरूले सत्यता स्विकार्ने र तिनीहरू सही मार्ग हिँड्ने नहिँड्ने भन्‍ने कुरामा प्रभाव पार्ने हिसाबमा, यसले पार्ने नकारात्मक असरहरू भ्रष्ट स्वभावले पार्ने असरहरूभन्दा कम महत्त्वका हुँदैनन्। तिमीहरूले भविष्यको खोजी, अनुभव, र अभ्यासमा यो कुरा क्रमिक रूपमा बुझ्दै जानेछौ। तिमीहरूले यो विषय भर्खरै सुनेका हुनाले, अहिले तिमीहरूमध्ये कतिलाई यसबारेमा केही चेतना वा कुनै ज्ञान नहोला, र यसबारेमा बुझाइ त अझै कम होला। जब तिमीहरूले भविष्यमा यो कुरा अनुभव गर्छौ, तब तिमीहरूले नकारात्मक संवेगहरू जति सरल देखिन्छन्, ती त्यति सरल हुँदैनन् भन्‍ने थाहा पाउनेछौ। यी संवेगहरूले मानिसहरूको विचार, हृदयको गहिराइ, र तिनीहरूको अवचेतन मस्तिष्कमा समेत निकै ठूलो स्थान र ठाउँ लिएका हुन्छन्। के भन्‍न सकिन्छ भने, यी नकारात्मक संवेगहरूले व्यक्तिहरूलाई निकै ठूलो हदसम्‍म आफ्‍नो भ्रष्ट स्वभावअनुसार व्यवहार गर्न उत्प्रेरित गर्छन् र उक्साउँछन्, र तिनले मानिसहरूमाथि भ्रष्ट स्वभावले पार्ने रोकावट र बन्धनलाई अझै बढाउँछन् र उक्साउँछन्। मानिसहरू र कामकुराहरूलाई हेर्ने दृष्टिकोण, र आफूलाई कुनै व्यवहारमा ढाल्ने र कार्य गर्ने सन्दर्भमा, यी कुराहरूले मानिसहरूलाई जिद्दी भएर आफ्‍नो भ्रष्ट स्वभावमा जिउने तुल्याउँछन्, त्यसकारण तिमीहरूले यी नकारात्मक संवेगहरूलाई कम ठान्‍नु हुँदैन। वास्तवमा, एक हिसाबमा, यी नकारात्मक संवेगहरूभित्र धेरै नकारात्मक सोच र दृष्टिकोणहरू लुकेका हुन्छन्, र अर्को हिसाबमा, मानिसहरूको भ्रष्ट स्वभावभित्र विभिन्‍न हदसम्‍म विभिन्‍न नकारात्मक संवेगहरू लुकेका हुन्छन्। छोटकरीमा भन्दा, यी नकारात्मक संवेगहरूले मानिसहरूको हृदयको ठाउँ ओगटेका हुन्छन्, र तिनको सार पनि मानिसहरूको भ्रष्ट स्वभावको जस्तै हुन्छ। ती दुवै नै नकारात्मकताका दुई पक्षहरू हुन्, र ती नकारात्मक कुराहरू हुन्। यहाँ “नकारात्मक कुराहरू” को अर्थ के हुन्छ? यसले के जनाउँछ? एउटा पक्ष के हो भने, यी नकारात्मक संवेगहरूले मानिसहरूको जीवन प्रवेशमा सकारात्मक भूमिका खेल्दैनन्। यी संवेगहरूले तँलाई परमेश्‍वरको अघि आउन, सक्रिय रूपमा उहाँका अभिप्राय खोज्‍न, र उहाँप्रति समर्पणता हासिल गर्न अगुवाइ वा सहयोग गर्ने गर्न सक्दैनन्। जब मानिसहरूभित्र यी नकारात्मक संवेगहरू लुकेका हुन्छन्, तब तिनीहरूको हृदय परमेश्‍वरबाट टाढा भएको हुन्छ, तिनीहरू उहाँप्रति सतर्क हुन्छन् र उहाँबाट परै बस्छन्, र तिनीहरूले गुप्त रूपमा, थाहा नपाउने गरी, र आफसेआफ परमेश्‍वरलाई शङ्का, इन्कार, र आलोचना गर्ने पनि गर्न सक्छन्। यो दृष्टिकोणबाट हेर्दा, के यी नकारात्मक संवेगहरू सकारात्मक कुराहरू हुन् त? (अहँ, होइनन्।) यो एउटा पक्ष हो। अर्को पक्ष हेर्दा, यी नकारात्मक संवेगहरूले मानिसहरूलाई सत्यतामा समर्पित हुन परमेश्‍वरको अघि ल्याउँदैनन्। तिनीहरूले मानिसहरूलाई सत्यतासँग बाझिने र विरोधमा रहने मार्ग र उद्देश्य अनि दिशातर्फ लैजान्छन्। यसमा कुनै शङ्‍का छैन। यी नकारात्मक संवेगहरूले व्यक्तिमा खेल्‍ने भूमिका भनेको आफूलाई रक्षा गर्न लगाउनु, तिनीहरूको देहका हितहरू रक्षा गर्न लगाउनु, र आफ्‍नो स्वाभिमान, गौरव, र हैसियत कायम राख्‍न लगाउनु हो। यी संवेगहरूले तँलाई निरन्तर रोकावट र बन्धनमा पार्छन्, अनि तँलाई परमेश्‍वरका वचनहरू सुन्‍न, इमानदार व्यक्ति बन्‍न, र सत्यता अभ्यास गर्नबाट रोक्छन्। यी संवेगहरूले तँमा तैँले सत्यताको अभ्यास गरिस् भने तँलाई घाटा हुनेछ, तैँले इज्‍जत र हैसियत गुमाउनेछस्, तँलाई अरूले गिल्‍ला गर्नेछन्, र तेरो वास्तविकता संसारको अघि खुलासा हुनेछ भन्‍ने भ्रम हालिदिन्छन्। यी नकारात्मक संवेगहरूले मानिसहरूलाई नियन्त्रण गर्छन्, तिनीहरूको सोहरूलाई वशमा पर्छन्, र यी नकारात्मक संवेगहरूबारे मात्रै सोच्‍ने तुल्याउँछन्। अब, के यी नकारात्मक कुराहरूको सार सत्यताविपरीत छैन र? (हो।) त्यसकारण, जब नकारात्मक संवेगहरूले तँलाई यी कुराहरूबारे निरन्तर स्मरण गराइरहेका हुन्छन्, यो सँगसँगै तिनले तँलाई सत्यता अभ्यास र खोजी गर्नबाट निरन्तर बाधा पनि दिइरहेका हुन्छन्। सत्यता पछ्याउने तेरो कार्यमा तिनले पर्खालको काम गर्छन् र सत्यता वास्तविकतामा प्रवेश गर्ने तेरो मार्गमा तिनले ठेस लाग्‍ने ढुङ्गाको काम गर्छन्। जबजब तँ सत्यता अभ्यास गर्न, इमान्दारीपूर्वक बोल्‍न, परमेश्‍वरको सार्वभौमिकता र बन्दोबस्तहरूमा समर्पित हुन, सिद्धान्तहरूअनुसार व्यवहार गर्न, वा परमेश्‍वरको लागि आफूलाई अर्पित गर्न, मूल्य चुकाउन, र परमेश्‍वरप्रति आफ्‍नो बफादारिता देखाउन चाहन्छस्, तबतब यी नकारात्मक संवेगहरू तुरुन्तै प्रकट हुन्छन् र तँलाई सत्यता अभ्यास गर्नबाट रोक्छन्। यी संवेगहरू निरन्तर तेरा विचारहरूमा पैदा भइरहन्छन् र मनमा आइरहन्छन्, अनि तँलाई तैँले सत्यता अभ्यास गर्दा के गुमाउनेछस्, तेरो अन्त्य कस्तो हुनेछ, परिणामहरू के-कस्ता हुनेछन्, र तैँले के प्राप्त गर्नेछस् भनेर बताउनेछन्। यी संवेगहरूले तँलाई बारम्‍बार सम्झाउनेछन् र चेतावनी दिनेछन्, र यसरी तँलाई सत्यता स्विकार्न र अभ्यास गर्नबाट, र परमेश्‍वरमा समर्पित हुनबाट रोक्‍नेछन्, अनि यसको साटो, तँलाई आफ्‍नो बारेमा सोच्‍न, आफ्‍नै हितहरूबारे विचार गर्न लगाउनेछन्, र परिणामस्वरूप, तैँले सत्यता अभ्यास गर्न वा परमेश्‍वरमा समर्पित हुन सक्दैनस्। एकै क्षणमा, तेरा विचारहरू यी नकारात्मक संवेगहरूको बन्धन र नियन्त्रणमा पर्छन्। सुरुमा तँलाई सत्यता अभ्यास गर्न, र परमेश्‍वरप्रति समर्पित भएर, उहाँलाई सन्तुष्ट पार्न मन लागे पनि, जब तँभित्र नकारात्मक संवेगहरू पैदा हुन्छन्, तब तैँले स्वतः नै तँ आफ्‍नो इच्छा पछ्याउँछस् र तँ ती संवेगहरूद्वारा नियन्त्रित हुन्छस्। तिनले तेरो मुख बन्द गर्नेछन्, तेरा हात-खुट्टा बाँध्‍नेछन्, र तैँले गर्नुपर्ने कुरा गर्नबाट र तैँले बोल्‍नुपर्ने कुरा बोल्‍नबाट तँलाई रोक्‍नेछन्। बरु यसको साटो, तैँले झूटा, छलपूर्ण, र आलोचनात्मक शब्‍दहरू बोल्‍न पुग्‍नेछस्, र सत्यतासँग बाझिने कार्यहरू गर्न पुग्‍नेछस्। तेरो हृदय तुरुन्तै अँध्यारो हुनेछ र कष्टको बन्धनमा पर्नेछ। तेरा मूल विचार र योजनाहरू असल हुन्छन्—तँ सत्यता अभ्यास गर्न, र आफ्‍नो कर्तव्य राम्ररी पूरा गर्न आफ्नो निष्ठा अर्पण गर्न चाहन्छस्, र तँसँग सत्यता अभ्यास गर्ने जाँगर, चाहना, र इच्छा हुन्छ। तर महत्त्वपूर्ण क्षणहरूमा, यी नकारात्मक संवेगहरूले तँलाई नियन्त्रण गर्छन्। तँसँग तीविरुद्ध विद्रोह गर्ने वा तिनलाई इन्कार गर्ने क्षमता हुँदैन, र अन्त्यमा, तँ यी नकारात्मक संवेगहरूको शरण पर्न बाध्य हुन्छस्। जब नकारात्मक संवेगहरूले मानिसहरूलाई सताउँछन् र बाधा दिन्छन्, जब तिनले मानिसहरूका विचारहरू नियन्त्रण गरेर तिनीहरूलाई सत्यता अभ्यास गर्नबाट रोक्छन्, तब मानिसहरू अत्यन्तै दुर्बल, विवश, र दयनीय हुन्छन्। जब कुनै ठूलो समस्या देखा परेको हुँदैन र कुनै सिद्धान्तहरूसँग सम्‍बन्धित घटना घट्दैन, तब मानिसहरूले आफूमा असीमित शक्ति छ, आफू सङ्कल्प र विश्‍वासमा बलियो छु भन्‍ने सोच्छन्, र तिनीहरूले आफू उत्प्रेरणाले भरिएको छु भन्‍ने महसुस गर्छन्। तिनीहरूले आफूले परमेश्‍वरलाई पर्याप्त रूपमा प्रेम गर्न सकेको छैनँ भन्‍ने सोच्छन्, र तिनीहरूमा परमेश्‍वरको डर मान्‍ने हृदय छ, र तिनीहरूले कुनै गलत काम गर्न सक्दैनन्, तिनीहरूले बाधा वा अवरोध ल्याउन सक्दैनन्, र तिनीहरूले जानीजानी दुष्कर्म गर्न सक्दैनन् भन्‍ने सोच्छन्। तर जब कुनै घटना घट्छ, तब तिनीहरूले जेजस्तो प्रतिक्रिया जनाउँछन्, त्यस्तो प्रतिक्रिया नजनाई बस्‍न तिनीहरू किन सक्दैनन्? तिनीहरूले नचाहँदा नचाहँदै गर्ने यी कार्यहरू तिनीहरूले योजना गरेका वा इच्छा गरेका हुँदैनन्, तर पनि ती भई छाड्छन् र वास्तविकतामा परिणत हुन्छन्, र ती कुराहरू मानिसहरूले गर्न चाहेकाभन्दा फरक कुरा हुन्छन्। तर यो भन्‍नैपर्ने हुन्छ कि यी कुराहरू पैदा हुनु र निरन्तर यस्ता घटनाहरू देखा पर्नुको कारण नकारात्मक संवेगहरू नै हुन्। यो स्पष्ट छ कि नकारात्मक संवेगहरूले मानिसहरूलाई पार्ने प्रभाव, र तिनीहरूमाथि गर्ने नियन्त्रण, मानिसहरूले कल्‍पना गरेजस्तो सरल छैन, न त यसलाई सहजै समाधान गर्न नै सकिन्छ, अनि यसलाई त्याग्‍न वा यसविरुद्ध विद्रोह गर्न पनि निश्‍चय नै सहज छैन। मानिसहरूले सामान्यतया जति चर्को सोरमा आफ्‍नो नाराहरू फलाके पनि, तिनीहरूको सङ्कल्प सामान्यतया जति नै दह्रिलो भए पनि, वा तिनीहरूको आकाङ्क्षा जति नै उच्‍च भए पनि, वा परमेश्‍वरको डर मान्ने तिनीहरूको हृदय र परमेश्‍वरमाथिको विश्‍वास जति नै ठूलो भए पनि, वास्तविकता सामना गर्नुपर्दा, किन त्यो सङ्कल्प र विश्‍वास, अनि ती आकाङ्क्षा र आदर्शहरूले कुनै प्रभाव पार्न सक्दैनन्? यी कुराहरूलाई कसरी क्षणिक नकारात्मक संवेगहरूले प्रभावित पारेर दबाउन सक्छन्? यसबाट के स्पष्ट हुन्छ भने, मानिसहरूको जीवनमा नकारात्मक संवेगहरूले जरा गाडेका हुन्छन्; यी संवेगहरू मानिसहरूको भ्रष्ट स्वभावसँगै अस्तित्वमा रहेका हुन्छन् र भ्रष्ट स्वभावले जस्तै तिनले पनि मानिसहरूको विचार र दृष्टिकोणहरू प्रभावित र नियन्त्रित पार्न सक्छन्। यो सँगसँगै, र अझै गम्‍भीर रूपमा भन्दा, यी कुराले मानिसहरूको बोलीवचन र व्यवहार नियन्त्रित पार्छन्, र योभन्दा पनि बढी, यिनले तिनीहरूको हरेक सोच र विचार, अनि अनेक किसिमका परिस्थितिमा तिनीहरूले गर्ने हरेक कार्य र व्यवहार नियन्त्रित पार्छन्। त्यसकारण, के यी नकारात्मक संवेगहरू समाधान गर्नु अत्यन्तै महत्त्वपूर्ण कुरा होइन र? (हो।) नकारात्मक संवेगहरू सकारात्मक कुरा होइनन्, र यसलाई दुई तरिकाले चित्रण गर्न सकिन्छ: पहिलो, नकारात्मक संवेगहरूले व्यक्तिलाई सक्रिय रूपमा परमेश्‍वरअघि आउने तुल्याउन सक्दैनन्; दोस्रो, यी संवेगहरूले, कुनै व्यक्तिले वास्तविकता सामना गर्नुपर्दा, उसले चाहेजसरी, उसलाई सफलतापूर्वक सत्यता अभ्यास गर्न, र सत्यतामा प्रवेश गर्न सक्‍ने तुल्याउन सक्दैन। सत्यता खोजी गर्ने मानिसहरूको कार्यमा यी ठेस लाग्‍ने ढुङ्गा हुन्, र यिनले मानिसहरूलाई सत्यता खोज्‍न र अभ्यास गर्नबाट रोक्छन्। त्यसकारण, नकारात्मक संवेगहरूलाई समाधान गर्नैपर्छ। नकारात्मक संवेगहरूको प्रभाव र सार हेर्दा, यी सकारात्मक कुरा होइनन् भन्‍ने कुरा देख्‍न सकिन्छ। यसको अझ भन्‍ने हो भने, यी संवेगहरूको प्रभाव र सारको हिसाबमा हेर्दा, केही हदसम्‍म यी संवेगहरूले भ्रष्ट स्वभावले भन्दा पनि बढी मानिसहरूलाई बन्धन र नियन्त्रणमा पार्न सक्छन्। त्यसोभए, के तिमीहरू यी नकारात्मक संवेगहरू अस्तित्वमा हुनु गम्‍भीर समस्या हो भनेर भन्छौ? (भन्छौँ।) यदि यी नकारात्मक संवेगहरूलाई समाधान गरिएन भने, के-कस्ता परिणामहरू आउने अपेक्षा गर्न सकिन्छ? यी संवेगहरूले व्यक्तिलाई लामो समयसम्‍म नकारात्मकतामा जिउन बाध्य पार्नेछन्, र यी संवेगहरूमा मानिसहरूलाई बन्धन र नियन्त्रणमा पार्ने अझै ठूलो शक्ति हुन्छ, जसले गर्दा यी संवेगहरूले तिनीहरूलाई सत्यता खोजी गर्नबाट रोक्छन् भन्‍ने कुरामा निश्‍चित हुन सकिन्छ। के यस्तो गम्‍भीर समस्यालाई समाधान गरिनुपर्दैन र? यसलाई समाधान गरिनुपर्छ। मानिसहरूले आफ्‍नो भ्रष्ट स्वभाव समाधान गर्नेबाहेक, आफ्‍ना नकारात्मक संवेगहरू पनि समाधान गर्नुपर्छ। यदि मानिसहरूले आफ्‍ना नकारात्मक संवेगहरू र भ्रष्ट स्वभाव समाधान गरे भने, सत्यता खोजी गर्ने तिनीहरूको कार्य निकै सहज रूपमा अघि बढ्नेछ, र यसमा कुनै ठूलो बाधा आउनेछैन।

भ्रष्ट स्वभावहरू मानिसहरूका केही सतही प्रकटीकरण र शैलीहरूमा, साथै निश्‍चित स्थितिहरूमा लुकेका हुन्छन्, त्यसैले नकारात्मक संवेगलाई कसरी चिन्‍नुपर्छ? तिमीहरू नकारात्मक संवेग र भ्रष्ट स्वभावबीच कसरी भिन्‍नता छुट्याउँछौ? के तिमीहरूले यसबारे यसभन्दा पहिले विचार गरेका छौ? (छैनौँ।) स्वभाव र भावना दुई फरकफरक कुराहरू हुन्। यदि हामीले स्वभाव र भावनाबारे मात्रै कुरा गर्‍यौँ भने, के ती दुईको शाब्दिक अर्थसम्बन्धी भिन्‍नता छुट्याउन सहज हुन्छ? स्वभावले व्यक्तिको प्रकृति सारबाट प्रकट हुने कुराहरू जनाउँछ, जबकि भावना भनेको मानिसहरूले कुनै काम गर्दा तिनीहरूमा हुने मनोवैज्ञानिक स्थिति हो। यी शब्‍दहरूलाई हामीले शाब्दिक रूपमा जसरी अर्थ्याए पनि, मानिसहरूका संवेगहरूमा—विशेष गरी तिनीहरूका नकारात्मक संवेगहरूमा—धेरै नकारात्मक कुराहरू लुकेका हुन्छन्। जब व्यक्तिमा यी नकारात्मक संवेगहरू हुन्छन्, तब यसले तिनीहरूलाई नकरात्मक स्थिति र विभिन्‍न गलत सोच र दृष्टिकोणहरूको प्रभुत्वमा जिउन लगाउँछ। हो कि होइन? (हो।) यी नकारात्मक संवेगहरू मानिसहरूको हृदयमा लामो समयसम्म लुकेर रहन सक्छन्, र यदि तिनीहरू सत्यता बुझ्दैनन् भने, तिनीहरूलाई कहिल्यै पनि यी भावनाहरूको आभास वा उपस्थिति महसुस हुँदैन; मानिसहरूको भ्रष्ट स्वभावजस्तै यी भावनाहरू सधैँ तिनीहरूको साथमै हुन्छन्। धेरैजसो समय, यी नकारात्मक संवेगहरू मानिसहरूका विभिन्‍न गलत सोच र दृष्टिकोणहरूमा लुकेर रहेका हुन्छन्, र यी गलत सोच र दृष्टिकोणहरूले मानिसहरूलाई परमेश्‍वरबारे शङ्का गर्ने, आफ्‍नो सच्चा विश्‍वास गुमाउने, र परमेश्‍वरसँग अनेक किसिमका अनुचित मागहरू गर्ने, अनि आफ्‍नो सामान्य समझ गुमाउनेसमेत तुल्याउँछन्। यी नकारात्मक संवेगहरू विभिन्‍न तर्क, विचार, र दृष्टिकोणहरूको खोल ओढी व्यक्तिको भ्रष्ट स्वभाव र उसका विभिन्‍न गलत सोच र दृष्टिकोणहरूभित्र लुकेर बसेका हुन्छन्, र यसरी यी भावनाहरूले पूर्णतया त्यस व्यक्तिको प्रकृति सारको प्रतिनिधित्व गर्छन्। भ्रष्ट स्वभावहरू मानिसहरूका व्यवहार र कार्यहरूबाट खुलासा हुने विभिन्‍न स्थितिहरूमा आफै प्रकट हुन्छन्—मानिसहरूका भ्रष्ट स्वभावहरू यी फरकफरक स्थितिमा लुकेका हुन्छन्। नकारात्मक संवेग र भ्रष्ट स्वभाव एकअर्काबाट फरकफरक भए पनि, केही हिसाबमा यी कुराहरूबीच एउटा जरुरी सम्‍बन्ध हुन्छ, र यी एकअर्कासँग जोडिएर अलग हुन नसक्‍नेसमेत बन्छन्। केही अवस्थामा, यी दुईले एकअर्कालाई साथ दिन्छन्, एकअर्कालाई उक्साउँछन्, र यी दुई एकअर्कामा भर परेर सहअस्तित्वमा रहन सक्छन्। उदाहरणको लागि, पछिल्‍लोपटक हामीले सङ्गति गरेका हैरानी, चिन्ता, र तनाव एकप्रकारका नकारात्मक संवेगहरू हुन्। यस्ता नकारात्मक संवेगले मानिसहरूलाई हैरानी, चिन्ता, र तनावमा जिउन बाध्य पार्छन्। जब मानिसहरू यी भावनाहरूको बन्धनमा परेका हुन्छन्, स्वाभाविक रूपमै तिनीहरूमा निश्‍चित सोच र दृष्टिकोणहरू पैदा हुन्छन्, जसले गर्दा तिनीहरूले परमेश्‍वरप्रति शङ्का गर्छन्, अनुमान गर्छन्, सतर्क बन्छन्, गलतबुझाइ राख्छन्, र आलोचना र आक्रमणसमेत गर्छन्, अनि तिनीहरूले परमेश्‍वरसँग अनुचित र सट्टेबाज खालका मागसमेत गर्न सक्छन्। यस बिन्दुमा, यी नकारात्मक संवेगहरू बढेर भ्रष्ट स्वभावमा परिणत भइसकेका हुन्छन्। अनि, यो उदाहरणबाट तिमीहरूले के बुझ्यौ? के तिमीहरू नकारात्मक संवेग र भ्रष्ट स्वभावबीच भिन्‍नता छुट्याउन सक्छौ? मलाई भन। (नकारात्मक संवेगले निश्‍चित गलत सोच र दृष्टिकोणहरू पैदा गर्छ, जबकि भ्रष्ट स्वभाव त्योभन्दा गहिरो गरी जरा गाडेर बसेको हुन्छ, र यसले मानिसहरूलाई परमेश्‍वरलाई गलत बुझ्‍ने र उहाँविरुद्ध सतर्क बन्‍ने तुल्याउँछ।) म एउटा उदाहरण दिन्छु। हैरानी, चिन्ता, र तनावजस्ता नकारात्मक संवेगहरूलाई नै लिऊँ। मानौँ कुनै व्यक्ति बिरामी पर्छ, र उसले आफ्‍नो रोगबारे विचार गर्दा, उसलाई हैरानी, चिन्ता, र तनाव हुन्छ। उसको हृदय यी कुराहरूद्वारा नियन्त्रित हुन्छ, जसले गर्दा उसलाई आफ्‍नो रोग गम्‍भीर हुने अनि यसबाट मृत्युसहित विभिन्‍न परिणामहरू आउने डर लाग्छ। त्यसपछि तिनीहरूलाई मृत्युको डर लाग्‍न थाल्छ, अनि तिनीहरू मृत्युलाई इन्कार गर्न, र यसबाट उम्कने इच्छा गर्न थाल्छन्। यस्ता सोच र विचारहरूको श्रृङ्खला तिनीहरूको रोगकै कारण पैदा हुन्छ। यो रोगको प्रसङ्गगमा, यो व्यक्तिले धेरै सक्रिय विचारहरू पैदा गर्छ। यी सक्रिय विचारहरूको स्रोत तिनीहरूको देहका हितहरूमा आधारित हुन्छ, परमेश्‍वरले सबै थोकमाथि शासन गर्नुहुन्छ भन्‍ने तथ्यमा, वा सत्यतामा आधारित हुँदैन। त्यसैले हामीले यी विचारहरूलाई नकारात्मक संवेगहरूको रूपमा वर्गीकरण गरेका हौँ। त्यो व्यक्तिलाई उसको रोगको कारण नरमाइलो लाग्छ, तर उसलाई पहिले नै रोगले च्यापिसकेको हुन्छ, र उसले त्यो सामना गर्नुपर्ने हुन्छ—ऊ त्यसबाट उम्कन सक्दैन, त्यसकारण उसले सोच्छ, “अहो, हुँदैन, मैले कसरी यो रोग सामना गर्ने? मैले यसको उपचार गर्ने कि नगर्ने? मैले उपचार गरिनँ भने के हुन्छ? उपचार गरेँ भने के हुन्छ?” यसबारेमा निरन्तर सोच्‍ने क्रममा, तिनीहरू हैरान हुन्छन्। आफ्‍नो रोगबारे तिनीहरूमा पैदा हुने विभिन्‍न विचार र दृष्टिकोणहरूले तिनीहरूलाई हैरानी, चिन्ता, र तनावको बन्धनमा पार्छन्। अनि, के यो नकारात्मक संवेगले पहिल्यै असर पार्न थालिसकेको हुँदैन र? (हुन्छ।) सुरुमा तिनीहरू बिरामी हुन थालेको बेला, तिनीहरूले यसलाई उपचार गरेर हेर्छु भन्‍ने सोचेका हुन्छन्, तर त्यसो गर्नु उचित हुँदैन भन्‍ने ठानेर बरु आफ्‍नो विश्‍वासअनुसार जिउने, सामान्य तवरमै आफ्‍नो कर्तव्य निर्वाह गर्ने निर्णय गर्छन्, तर यस क्रममा तिनीहरू रोग अझै गम्‍भीर हुन्छ भनेर पनि चिन्ता गरिरहेका हुन्छन्। यसलाई सम्‍हाल्‍ने उपयुक्त तरिका के हो? तिनीहरूमा मार्गको कमी हुन्छ। आफ्‍नो नकारात्मक संवेगहरूको अधीनमा परेर, तिनीहरूलाई यस विषयमा सधैँ हैरानी, चिन्ता, र तनाव हुन्छ, र तिनीहरूमा हैरानी, चिन्ता, र तनाव पैदा भइसकेपछि, ती कुरा तिनीहरूले त्याग्‍न सक्दैनन्। तिनीहरूलाई रोगले ग्रस्त भएको अनुभव हुन्छ—तिनीहरूलाई थाहै हुन्‍न, यसबारेमा के गर्नुपर्छ? तिनीहरूले सोच्न थाल्छन्, “ठीकै छ, म परमेश्‍वरमा विश्‍वास गर्छु। परमेश्‍वरले मेरो चङ्गाइ गराउनुहुनेछ। मलाई विश्‍वास छ।” तर केही समयपछि पनि त्यो बिमार कम हुँदैन, र परमेश्‍वरले तिनीहरूलाई निको पार्नुहुन्‍न। त्यस्ता व्यक्तिहरू यस विषयमा निरन्तर हैरानी, चिन्ता, र तनाव भइरहन्छन्, र तिनीहरू भन्छन्, “परमेश्‍वरले मलाई चङ्गाइ गराउनुहोला कि नहोला? मैले बस प्रतीक्षा मात्रै गर्नुपर्छ, अनि उहाँले मेरो चङ्गाइ गराउनुहुनेछ। मलाई विश्‍वास छ।” तिनीहरू आफूसँग विश्‍वास छ भन्छन्, तर भित्री रूपमा, तिनीहरू वास्तवमा आफ्‍ना नकारात्मक संवेगहरूमा जिइरहेका हुन्छन्, र सोच्छन्, “परमेश्‍वरले मेरो चङ्गाइ गराउनुभएन, र मलाई साह्रो पर्‍यो भने के गर्ने? मैले आफ्‍नो कर्तव्य निभाएको व्यर्थ हुने पो हो कि? मैले कुनै आशिष्‌ नपाउने पो हो कि? परमेश्‍वरलाई मैले मलाई निको पार्नुहोस् भनेर अनुरोध गर्नैपर्ने भो।” त्यसकारण तिनीहरूले यसो भन्दै प्रार्थना गर्छन्, “हे परमेश्‍वर, मैले धेरै वर्षदेखि आफ्‍नो कर्तव्य निर्वाह गर्दै आएको आधारमा, के तपाईं मेरो रोग हटाउन सक्‍नुहुन्छ कि?” थप सोचविचार गरेपछि, तिनीहरूले यस्तो महसुस गर्छन्, “मैले परमेश्‍वरलाई त्यस्तो अनुरोध गर्नु सही होइन। मैले परमेश्‍वरलाई त्यस्ता लालची मागहरू गर्नु हुँदैन। ममा विश्‍वास हुनुपर्छ।” जब तिनीहरूमा विश्‍वास हुन्छ, तिनीहरूलाई तिनीहरूको बिमारी अलिक निको भएजस्तो लाग्छ, तर केही समयपछि, तिनीहरूले सोच्छन्, “मलाई साँच्‍चिकै मेरो बिमारी अलिक निको भएजस्तो लाग्दैन। वास्तवमा, यो त झन् खराब भएजस्तो छ। मैले के गर्ने? म आफ्‍नो कर्तव्यमा अझै धेरै प्रयास र अझै धेरै मेहनत गर्नेछु, अझै धेरै कष्ट भोग्‍नेछु, अझै ठूलो मूल्य चुकाउनेछु, र मलाई चङ्गाइ गराउन परमेश्‍वरलाई बाध्य पार्नेछु। म परमेश्‍वरलाई मेरो बफादारी र विश्‍वास देखाउनेछु, र उहाँलाई म यो परीक्षा स्विकार्न सक्छु भनेर देखाउनेछु।” केही समयपछि, तिनीहरूको बिमारीमा अलिअलि पनि सुधार नआउने मात्र होइन, बरु त्यो झन् खराब हुँदै जान्छ, र तिनीहरूलाई झन्झन् दुःख लाग्दै जान्छ, र तिनीहरू सोच्छन्: “परमेश्‍वरले मलाई चङ्गाइ गराउनुभएको छैन। मैले के गर्ने? परमेश्‍वरले मलाई चङ्गाइ गराउनुहोला कि नहोला?” तिनीहरूको हैरानी, चिन्ता, र तनाव झन् तीव्र हुँदै जान्छ। यस परिप्रेक्ष्यमा, तिनीहरू आफ्‍नो बिमारीको कारण निरन्तर हैरानी, चिन्ता, र तनावजस्ता नकारात्मक संवेगहरूमा जिइरहन्छन्। समयसमयमा, तिनीहरूमा परमेश्‍वरप्रति केही “विश्‍वास” जाग्छ र बेलाबेलामा तिनीहरूले अलिअलि बफादारी र सङ्कल्प अर्पित गर्छन्। तिनीहरूले जे गरे पनि वा जुन शैली अपनाए पनि, ती सबै अवस्थामा, तिनीहरू निरन्तर हैरानी, चिन्ता, र तनावका भावनाहरूको बन्धनमा परिरहन्छन्। तिनीहरू आफ्‍नो बिमारीद्वारा गहिरो गरी बाँधिन्छन्, र तिनीहरूले गर्ने सबै कुरा आफ्‍नो बिमारीलाई कम गर्न र निको पार्न, अनि यसबाट मुक्त हुनको लागि हुन्छ। जब व्यक्ति त्यस्तो नकारात्मक संवेगमा जिउँछ, तब उसले आफ्‍नो बिमारबारे एकछिन मात्रै विचार गर्ने हुँदैन; बरु, यी नकारात्मक संवेगहरूको अधीनमा परेर, तिनीहरूको सोच नै प्राय निकै सक्रिय भइदिन्छ। जब यी सक्रिय विचारहरूलाई पूरा गराउन सकिँदैन वा जब वास्तविकता तिनीहरूले चाहेजस्तो हुँदैन, तब समयसमयमा तिनीहरूले नचाहेर पनि तिनीहरूको मनमा अनगिन्ती विचार वा शैलीहरूसमेत पैदा हुन्छन्। तिनीहरू भन्छन्, “परमेश्‍वरले मलाई चङ्गाइ गराउनुभएन भने पनि, म अझै आफ्‍नो कर्तव्य निर्वाह गर्नेछु, तर परमेश्‍वरले मलाई साँच्‍चै चङ्गाइ गराउनुहुन्‍न भने, उहाँमाथिको मेरो विश्‍वास व्यर्थ छ, र मैले आफ्‍नो बिमारको उपचार आफै गर्नुपर्छ।” तँलाई थाहा भो नि, तिनीहरू मनमनै विचार गर्छन्, “परमेश्‍वरले मलाई चङ्गाइ गराउनुभएन भने पनि, म अझै आफ्‍नो कर्तव्य राम्ररी निर्वाह गर्नेछु—यो परमेश्‍वरले मलाई जाँच गर्नुभएको हो,” तर तिनीहरू यस्तो पनि सोचिरहेका हुन्छन्, “परमेश्‍वरले मलाई साँच्‍चै चङ्गाइ गराउनुभएन भने, मैले आफ्‍नो बिमारीको उपचार आफै गर्नुपर्छ। मैले आफ्‍नो उपचार आफै गर्नुपर्‍यो भने, म आफ्‍नो कर्तव्य पूरा गर्नेछैन। परमेश्‍वरमाथिको मेरो विश्‍वासले मेरो रोगसमेत निको पार्न सक्दैन भने, मैले परमेश्‍वरमा किन विश्‍वास गर्ने? किन परमेश्‍वरले अरूलाई चङ्गाइ गराउनुहुन्छ, तर मलाई गराउनुहुन्‍न?” तिनीहरू निरन्तर आफ्‍ना नकारात्मक संवेगहरूको बन्धनमा पर्छन्, र तिनीहरूले आफ्‍ना गलत विचार र दृष्टिकोणहरू सुल्ट्याउन वा परिवर्तन गर्न नसक्‍ने मात्रै होइन, यी नकारात्मक संवेगहरूले गर्दा तिनीहरूले क्रमिक रूपमा परमेश्‍वरलाई गलत बुझ्‍न, परमेश्‍वरबारे गुनासो गर्न, र बिमार अवस्था सामना गर्दा परमेश्‍वरमाथि शङ्का गर्न थाल्छन्। यो प्रक्रिया तिनीहरूको नकारात्मक संवेगहरूको क्रमिक रूपान्तरण, र तिनीहरू आफ्‍नो भ्रष्ट स्वभावअनुसार काम गर्ने अवस्थामा पुग्‍ने प्रक्रिया हो। भ्रष्ट स्वभावले व्यक्तिको व्यवहार नियन्त्रण गरेपछि, उसमा नकारात्मक संवेगहरू मात्रै हुँदैनन्—ऊभित्र निश्‍चित सोच र दृष्टिकोणहरू, वा मूल्याङ्कन र सङ्कल्‍पहरू पनि पैदा हुन्छन्, र यी कुराहरूले उसमा निश्‍चित व्यवहारहरू पैदा गर्छन्। जब कुनै भावना व्यक्तिको स्थितिमै रूपान्तरित हुन्छ, तब त्यो कुरा नकारात्मक संवेगको मामला मात्रै रहँदैन, र त्यो कुनै कुराबारे सोच्‍ने वा निश्‍चित अवस्थामा रही जिउने कार्यको मामलामा मात्रै सीमित हुँदैन, त्यो त त्यस्तो अवस्थाले विचार, दृष्टिकोण र सङ्कल्‍प, अनि चाल र व्यवहार पैदा गर्ने मामला भइदिन्छ। अनि, यी विचार, दृष्टिकोण, चाल, र व्यवहार के कुराले नियन्त्रण गर्छ? यी कुराहरू भ्रष्ट स्वभावले नियन्त्रण गर्छ। के यो रूपान्तरणको प्रक्रियाबारे अहिले पूर्ण रूपमा स्पष्ट भयो? (भयो।) सुरुमा, मानिसहरूमा निश्‍चित प्रसङ्गमा नकारात्मक संवेगहरू पैदा हुन्छन्, र यी नकारात्मक संवेगहरू केही सरल विचार, दृष्टिकोण, र सोचहरू हुन्छन्, तर यी विचारहरू पूरै नकारात्मक हुन्छन्। यी नकारात्मक विचारहरू मानिसहरूका भावनाहरूमै अल्झेर बस्छन् र तिनीहरूमा अनेक किसिमका गलत स्थितिहरू सिर्जना गर्छन्। जब मानिसहरू गलत स्थितिमा जिइरहेका हुन्छन्, तब तिनीहरू के गर्ने, कसरी गर्ने, र कस्तो शैली अपनाउने भनेर निर्णय गर्दा, तिनीहरूमा गलत दृष्टिकोण र सिद्धान्तहरू पैदा हुन्छ, र त्यसपछि तिनीहरूको भ्रष्ट स्वभाव यसमा संलग्‍न हुन आउँछ। यो कुरा त्यति सरल छ। के यो कुरा अब स्पष्ट भयो? (हो, स्पष्ट भयो।) त्यसोभए, यसबारेमा मलाई भन। (निश्‍चित प्रसङ्गहरूमा, मानिसहरूमा केही नकारात्मक संवेगहरू पैदा हुन्छन्। सुरुमा यी नकारात्मक संवेगहरू केही नकारात्मक विचारहरूभन्दा अगाडि जाँदैनन्। जब यी नकारात्मक विचारहरूले विभिन्‍न गलत स्थितिहरू सिर्जना गर्छन्, तब मानिसहरूले के गर्ने भनेर निर्णय गर्न र निश्‍चित शैलीहरू अपनाउन थाल्दा, तिनीहरू निश्‍चित विचार र सिद्धान्तहरूको नियन्त्रणमा पर्छन्। त्यसपछि तिनीहरूको भ्रष्ट स्वभाव यसमा संलग्‍न हुन आउँछ।) यसबारेमा सोचविचार गर अनि यसलाई बुझ्छौ कि हेर। के यो सरल छैन र? (छ।) यो सरल सुनिन्छ, तर के तिमीहरूले नकारात्मक संवेग र भ्रष्ट स्वभावबीच भिन्‍नता छुट्याउन सक्छौ? सिद्धान्तको हिसाबमा तिनलाई छुट्याउन सहज भए पनि नभए पनि, के तिमीहरूले नकारात्मक संवेग र भ्रष्ट स्वभावबीच रहेको भिन्‍नता बुझ्यौ? (बुझ्यौँ।)

यदि हामीले सङ्गति गरेका विभिन्‍न नकारात्मक संवेगहरू तिमीहरूको हृदयमा छन् भने, के तिमीहरू तिनलाई चिन्‍न र विश्‍लेषण गर्न सक्छौ? (हामीले केही हदसम्‍ममा तिनलाई चिन्‍न सक्छौँ।) यदि तिमीहरूमा ती कुराहरू छन् भने, तिमीहरूले तिनलाई चिन्‍न सक्‍नुपर्छ। नकारात्मक संवेगहरू चिन्‍नुको उद्देश्य तिनलाई साधारण तरिकाले सैद्धान्तिक रूपमा बुझ्‍नु वा तिनको अर्थ बोध गर्नु, अनि कुरा त्यही सकियो भन्‍ने होइन। यसको उद्देश्य त नकारात्मक संवेगहरूलाई व्यावहारिक रूपमा चिनेपछि तीबाट मुक्त हुनु, र योभन्दा पहिले हामीले सङ्गति गरेका नकारात्मक संवेगहरूजस्ता मानिसहरूमा आउन नहुने यी विभिन्‍न नकारात्मक संवेगहरूलाई त्याग्‍नु हो। अब, हामीले भर्खरै सङ्गति गरेका नकारात्मक संवेग र भ्रष्ट स्वभावबीचको भिन्‍नताको आधारमा, के हामीले नकारात्मक संवेगहरू मानिसहरूलाई भ्रष्ट स्वभाव प्रकट गर्न लगाउने मूल कारण वा प्रसङ्ग हो भनेर भन्‍न सक्छौँ? उदाहरणको लागि, बिरामी हुँदा, यदि बिमारको कारण तँमा हैरानी, चिन्ता, र तनावजस्ता नकारात्मक संवेगहरू पैदा हुँदैनन् भने, यसले तँमा यस विषयमा ज्ञान र अनुभव छ, तँमा सही विचार र दृष्टिकोणहरू, र सच्‍चा समर्पणता छ भन्‍ने प्रमाणित गर्छ। परिणामस्वरूप, यस विषयमा तेरा विचार र व्यवहारहरू सत्यताअनुरूप हुन्छन्। यसविपरीत, यदि तँ कुनै निश्‍चित मामलाबारे निरन्तर नकारात्मक संवेगहरू अनुभव गर्छस्, र यसले गर्दा तँ नकारात्मक संवेगहरूको बन्धनमा पर्छस् भने, यी नकारात्मक संवेगहरूको कारण तँमा स्वाभाविक रूपमै विभिन्‍न नकारात्मक स्थितिहरू पैदा हुन्छन्। तँ यी नकरात्मक स्थितिहरूमा हुँदा, यी गलत स्थितिहरूले स्वाभाविक रूपमै तँलाई तेरो भ्रष्ट स्वभाव प्रकट गर्न लगाउनेछन्। त्यसपछि, तैँले शैतानी दर्शनहरूअनुसार व्यवहार गर्नेछस्, हरकिसिमले सत्यता उल्‍लङ्घन गर्नेछस्, र तँ आफ्‍नो भ्रष्ट स्वभावअनुसार जिउनेछस्। त्यसकारण, नकारात्मक संवेग र भ्रष्ट स्वभावबीच हामीले जसरी भिन्‍नता छुट्याए पनि, समग्रमा, यी दुई कुराहरू आपसमा जोडिएका हुन्छन्, र यी दुईलाई एकअर्काबाट अलग गर्न सकिँदैन। खास गरी, नकारात्मक संवेग र भ्रष्ट स्वभाव दुवै नकारात्मक कुराहरू हुन् भन्‍ने अर्थमा ती दुवैको सार एउटै हुन्छ—ती दुवैका सार र अन्तर्निहित विचार र दृष्टिकोण एउटै हुन्छन्। नकारात्मक संवेगहरू पैदा गर्ने विचार र दृष्टिकोणहरू सबै नकरात्मक हुन्छन्, ती सबै शैतानी दर्शनहरू हुन्, र यी नकरात्मक कुराहरूले मानिसहरूलाई आफ्‍नो भ्रष्ट स्वभाव प्रकट गर्न र आफ्‍नो भ्रष्ट स्वभावअनुसार नै आफूलाई व्यवहारमा ढाल्न र कार्य गर्न लगाउँछन्। के कुरा यही होइन र? (हो।)

ङ. दबाबको भावना

पछिल्लोपटक, हामीले हैरानी, चिन्ता, र तनावजस्ता नकारात्मक संवेगहरूबारे सङ्गति गर्‍यौँ। अब, हामी नकारात्मक संवेगहरूको अर्को पक्षबारे सङ्गति गर्न लागेका छौँ, जसको सार हैरानी, चिन्ता, र तनावको जस्तै छ, तर प्रकृतिको हिसाबले यो अझै नकारात्मक छ। यो भावना के हो? यो मानिसहरूले आफ्‍नो दैनिक जीवनमा प्राय सामना गरिरहने मनस्थिति हो—दबाब। के तिमीहरू सबैले “दबाब” भन्‍ने शब्‍द सुनेका छौ? (हो, सुनेका छौँ।) त्यसोभए “दबाब” भन्‍ने शब्‍द प्रयोग गरी एउटा वाक्य बनाओ वा एउटा उदाहरण देओ। म आफै सुरु गर्छु। कतिपय मानिसहरू भन्छन्, “अहो, आफ्‍नो कर्तव्य पूरा गर्दा म प्रायजसो दबाब महसुस गर्छु, र म आफूलाई यसबाट मुक्त गर्न सक्दिनँ।” के यो वाक्य राम्ररी बनाइएको छ? (छ।) अब, तिमीहरूको पालो। (परिस्थिति आइपर्दा म सधैँ भ्रष्टता प्रकट गर्छु, र मैले निरन्तर मनन गरेर आफूलाई चिन्‍ने प्रयास गर्नुपर्छ, त्यसकारण मलाई दबाब महसुस हुन्छ।) तिमीहरूले आफूलाई चिन्‍ने अत्यन्तै धेरै प्रयास गर्ने हुनाले तिमीहरूलाई दबाब महसुस हुन्छ। यो दबाबको परिवेश के हो? केले यसलाई पैदा गरिरहेको हुन्छ? त्यो के हो भने, तँलाई तँ केही पनि होइनस् भन्‍ने थाहा हुन्छ, र तँलाई कुनै पनि सम्‍भावना वा गन्तव्यले आफूलाई पर्खिरहेको छैन, र तँसँग मुक्ति पाउने आशा छैन भन्‍ने लाग्छ, त्यसकारण तँलाई दबाब महसुस हुन्छ। अरू को बताउन चाहन्छ? (ठूलो रातो अजिङ्गरको देशमा, परमेश्‍वरमा विश्‍वास गर्दा मानिसहरूलाई दबाब महसुस हुन्छ।) यो परिस्थितिको कारण दबाब महसुस गरिएको कुरा हो। (आफूले कर्तव्य पूरा गरिरहेको बेला मेरो अगुवाले निरन्तर निरीक्षण गर्दा मलाई दबाब महसुस हुन्छ।) ठीक भन्यौ, त्यसले दबाबको भावना ठोस रूपमा व्यक्त गर्छ। (आफ्‍नो कर्तव्य पूरा गर्दा म सधैँ असफलता र बाधा-व्यवधान सामना गर्छु, जसले मलाई दबाब महसुस गराउँछ।) बाधा-व्यवधान र असफलताले तिमीहरूलाई दबाब महसुस गराउँछ, मानौँ अघि बढ्ने बाटै छैन। जब तिमीहरूको कामको गति ढिलो हुन्छ, के तिमीहरूलाई दबाब महसुस हुन्छ? (हुन्छ।) त्यो अलिक सकारात्मक अर्थ हो। मलाई अरू पनि भन। (आफ्‍नो कर्तव्य पूरा गरिरहेको बेला सधैँ काटछाँट गरिँदा मलाई दबाब महसुस हुन्छ।) यो वास्तविकता हो, होइन र? (आफ्‍नो कर्तव्यमा असल परिणामहरू प्राप्त नगर्दा मलाई दबाब महसुस हुन्छ।) यो दबाबको कारण के हो? के तिमीहरूले असल परिणामहरू प्राप्त नगरेकोले नै साँच्‍चै यस्तो हुने हो त? के तिमीहरूलाई तिमीहरूको कर्तव्य हेरफेर गरिन्छ वा तिमीहरूलाई हटाइन्छ भन्‍ने डर लागेको हुँदैन र? (हो।) यी कुराहरू तिमीहरूलाई दबाब महसुस हुनुका ठोस कारणहरू हुन्। दबाबका अरू कुनै अनुभूतिहरू छन्? मलाई भन। (मेरा सबै सहकर्मीहरू मभन्दा जान्‍ने छन्, त्यसकारण मलाई दबाब महसुस हुन्छ।) यो डाहाले पैदा हुने समस्या हो—जुन दबाब हो। अरू कुनै दबाबको समस्या छ? (मेरो कामको क्षेत्रमा लामो समयदेखि प्रगति नहुँदा मलाई दबाब महसुस हुन्छ।) यो तनाव हो कि दबाब हो? यो अलिक बढी तनाव नै हो। त्यसोभए यो तनाव राम्रो कुरा हो। के तिमीहरूले यो तनावलाई उत्प्रेरणामा परिवर्तन गर्नु पर्दैन र? जब हरेक समूहका सदस्यहरूको कर्तव्यमा सधैँ हेरफेर गरिन्छ, तब के तिमीहरूलाई दबाब महसुस हुँदैन र? (हुन्छ।) त्यस बेला पनि तिमीहरूलाई दबाब महसुस हुन्छ। तिमीहरूले उल्लेख गरेका वाक्यहरूबाट के देखिन्छ भने, तिमीहरू सबैले दबाबको भावना अनुभव गरेका छौ। मानिसहरूको अन्तर्मन अत्यन्तै चञ्चल, निरन्तर रूपमा बेचैन, र एक किसिमको अदृश्य तनावमा हुन्छ जस्तो देखिन्छ, त्यसैले तिनीहरूमा दबाबको भावना पैदा हुन्छ, र तिनीहरू यो दबाबको नकारात्मक संवेगमा जिउँछन्। के यो असल कुरा हो? (अहँ, होइन।) यो असल कुरा होइन। त्यसोभए के यसलाई समाधान गरिनुपर्दैन र? यो असल कुरा होइन, त्यसकारण यसलाई समाधान गरिनुपर्छ। जब मानिसहरू निरन्तर रूपमा नकारात्मक संवेगमा जिउँछन्, तब यो जुनसुकै भावना भए पनि, सानो स्तरमा यसले तिनीहरूको शरीर र मनमा प्रतिकूल असर पार्छ, र तिनीहरूलाई स्वस्थ रूपमा जिउन र दह्रिलो भई वृद्धि हुनबाट रोक्छ। बृहत स्तरमा, नकारात्मक संवेगहरूले मानिसहरूमा पार्ने असर तिनीहरूको गाँस, बास, कपास, र यातायातजस्ता दैनिक जीवनसम्‍बन्धी आधारभूत आवश्यकताहरूमा मात्रै सीमित हुँदैन। यसले त अझै महत्त्वपूर्ण रूपमा तिनीहरूले मानिसहरू र कामकुराहरूलाई कसरी हेर्छन्, अनि आफूलाई कसरी व्यवहारमा ढाल्छन् र कार्य गर्छन् भन्‍ने कुरामा पनि असर पार्छ। अझै विशिष्ट रूपमा किटेरै भन्दा, यसले कर्तव्यप्रतिको तिनीहरूको कार्यकुशलता, प्रगति, र प्रभावकारितामा असर पार्छ। अझै महत्त्वपूर्ण कुरा, यसले अवश्य नै तिनीहरूले आफ्‍नो कर्तव्य निर्वाहनबाट के प्राप्त गर्छन् र मानिसहरूले परमेश्‍वरमाथिको विश्‍वासबाट के हासिल गर्नुपर्छ भन्‍ने कुरामा असर पार्छ। मानिसहरूको मन निरन्तर यी नकारात्मक संवेगहरूद्वारा ग्रसित भएका र बन्धनमा परेका हुन्छन्, तिनीहरूको हृदय प्राय विचलित भइरहन्छ, र तिनीहरू प्रायजसो बेचैनी, असहजता, र आवेगजस्ता भावनाहरूमा जिउँछन्। जब मानिसहरू यी भावनाहरूको बन्धनमा हुन्छन्, तब तिनीहरूको सामान्य विवेक र समझ, साथै तिनीहरूको सामान्य जीवन र तिनीहरूले सामान्य रूपमा निर्वाह गर्ने कर्तव्यमा बाधा, असर, र विनाश हुन्छ। त्यसकारण, तिमीहरूले यी नकारात्मक संवेगहरूलाई तुरुन्तै समाधान गर्नुपर्छ, र तिमीहरूको सामान्य जीवन र काममा थप असर पर्न दिनु हुँदैन। आज हामीले छलफल गरेको दबाबको अवधारणा सारगत रूपमा हामीले यसभन्दा पहिले कुरा गरेका विभिन्‍न नकारात्मक संवेगहरूको जस्तै छ। मानिसहरूले प्रायजसो धेरै कुराहरूबारे चिन्ता र आशङ्का गर्ने, वा आफ्‍नो हृदयको गहिराइमा धेरै असहजताको कुरा राख्‍ने गर्छन्, त्यसकारण तिनीहरूलाई दबाब महसुस हुन्छ। यदि दबाबको भावना लामो समयसम्‍म समाधान नगरी राखियो भने, मानिसहरूले हृदयको गहिराइमा झन्झन् असहज र अशान्त महसुस गर्दै जानेछन्। निश्‍चित वातावरण र प्रसङ्गहरूमा, मानिसहरू मानवताको विवेक र समझको नियन्त्रणबाट बाहिर जानसमेत सक्छन्, जसले गर्दा तिनीहरूले आफ्‍ना परिस्थितिहरू पार गर्नको लागि कतिपय चरम शैलीहरू अपनाउँछन्। यस्तो किन हुन्छ भने निश्‍चित नकारात्मक संवेगहरू सहनको लागि मानव शरीरको अन्तर्निहित क्षमतामा सीमा हुन्छ। जब मानिसहरू त्यो सीमा र चरम अवस्थामा पुग्छन्, तब तिनीहरू मानवताको समझका अङ्कुशहरू तोडेर बाहिर आउँछन्, र आफ्‍ना भावनात्मक आवेगहरू देखाउन, र आफ्‍नो हृदयभित्र रहेका अनेक तर्कहीन विचारहरू पोखाउन केही चरम शैलीहरू अपनाउँछन्।

१.आफूले चाहे अनुसार गर्न नसकेका कारण दबाबको अनुभूति हुनु

तिमीहरूले उल्लेख गरेका वाक्यहरूद्वारा तिमीहरूले मानिसहरूले दबाब महसुस गर्ने केही फरकफरक कारणहरू व्यक्त गर्‍यौ। आज हामी मानिसहरूमा किन दबाबको यो नकारात्मक संवेग पैदा हुन्छ त्यसका तीन वटा कारणहरूबारे मुख्य रूपमा सङ्गति गर्नेछौँ। पहिलो के हो भने, धेरै मानिसहरूले आफ्नो दैनिक जीवनमा होस् वा आफ्‍नो कर्तव्य निर्वाह गर्दा होस्, आफूले चाहेजस्तो गर्न पाउँदिनँ भन्‍ने महसुस गर्छन्। पहिलो कारण यही हो: आफूले चाहेअनुसार गर्न नसक्‍नु। आफूले चाहेअनुसार गर्न नसक्‍नु भनेको के हो? यसको अर्थ आफ्‍नो मनमा आउने हरेक इच्छा पूरा गर्न नसक्‍नु हो। यी मानिसहरूले आफ्‍नो काम र जीवनमा अघि सार्ने मापदण्ड भनेको आफूले चाहेको कुरा, चाहेको बेला, र चाहेअनुसार गर्न पाऊँ भन्‍ने हो। तर कानुन, जिउने वातावरण, वा कुनै समूहको नियम, प्रणाली, सर्त, र अनुशासन, आदि इत्यादिजस्ता विभिन्‍न कुराहरूको कारण, मानिसहरूले आफ्‍नो इच्छा र कल्‍पनाअनुसार काम गर्न सक्दैनन्। परिणामस्वरूप, तिनीहरूले हृदयको गहिराइमा दबाब महसुस गर्छन्। यसलाई सीधा हिसाबले भन्दा, मानिसहरूले पीडित महसुस गर्ने हुनाले—अनि कतिपय मानिसहरूले अन्यायमा परेकोसमेत महसुस गर्ने हुनाले यो दबाब पैदा हुन्छ। स्पष्ट रूपमा भन्दा, आफूले चाहेअनुसार गर्न नपाउनु भनेको आफ्‍नो इच्छा पूरा गर्न नपाउनु हो—यसको अर्थ विभिन्‍न कारण र व्यक्तिका विभिन्‍न वातावरण र अवस्थाहरूको निषेधको कारण व्यक्तिले स्वेच्‍छाचारी ढङ्गले वा स्वतन्त्र रूपमा काम गर्न नपाउनु भन्‍ने हुन्छ। उदाहरणको लागि, कतिपय मानिसहरूले आफ्‍नो कर्तव्य निभाउँदा सधैँ झारा टार्छन् र अल्याङटल्याङ गर्ने उपाय खोज्छन्। कहिलेकहीँ, मण्डलीको काम छिटो गर्नुपर्ने जरुरी हुन्छ, तर तिनीहरू आफूलाई मन लागेअनुसार गर्न चाहन्छन्। शारीरिक रूपमा तिनीहरूलाई सहज महसुस भएन, वा तिनीहरू केही दिनसम्‍म खराब मनस्थिति र निराश अवस्थामा भए भने, तिनीहरूलाई मण्डलीको काम गर्न कठिनाइ भोग्‍ने र मूल्य चुकाउने इच्छा हुँदैन। तिनीहरू विशेष रूपमा अल्छी हुन्छन् र आरामको लोभ गर्छन्। जब तिनीहरूमा उत्प्रेरणाको कमी हुन्छ, तब तिनीहरूको शरीर बोधो बन्छ, र तिनीहरू हलचल गर्न इच्छा गर्दैनन्, तर अगुवाले काटछाँट गर्ला र विश्‍वासी दाजुभाइ-दिदीबहिनीहरूले अल्छी भन्लान् भन्‍ने डरले, तिनीहरू मन नलागीनलागी भए पनि अरू सबैसँग काम गर्न बाध्य हुन्छन्। तैपनि, यसप्रति तिनीहरूलाई साह्रै नै अनिच्छा, नरमाइलो, र अरुचि भएको हुन्छ। तिनीहरूले अन्याय, पीडा, झर्को, र थकित महसुस गर्छन्। तिनीहरू आफ्‍नै इच्छाअनुसार काम गर्न चाहन्छन्, तर परमेश्‍वरको घरका मापदण्ड र सर्तहरू तोड्ने वा तीविरुद्ध जाने आँट गर्दैनन्। परिणामस्वरूप, समय बित्दै जाँदा तिनीहरूमा एउटा भावना पैदा हुन थाल्छ, जुन दबाबको भावना हो। यो दबाबको भावनाले तिनीहरूमा जरा गाडेपछि, तिनीहरू क्रमिक रूपमा जोसजाँगररहित र कमजोर हुन थाल्छन्। मेसिनजस्तै, तिनीहरूलाई पनि के गर्दै छु भन्‍ने कुरा स्पष्ट रूपमा थाहा हुन छोड्छ, र तिनीहरू हरेक दिन जे गर्नु भनिएको छ, र जसरी गर्नु भनिएको छ त्यही नै र त्यसरी नै गरिरहन्छन्। हेर्दाखेरि तिनीहरूले नअडिई, नरोकिई, र कर्तव्य पूरा गर्ने वातावरणबाट पछाडि नहटी आफ्‍नो काम निरन्तर गरेजस्तो देखिए पनि, तिनीहरूले हृदयमा दबाब महसुस गर्छन्, र तिनीहरूलाई आफ्नो जीवन थकाइलाग्दो र गुनासै गुनासोले भरिएको जस्तो लाग्छ। तिनीहरूको सबैभन्दा ठूलो इच्छा भनेको अरूको नियन्त्रणमा बस्‍नु नपरोस्, परमेश्‍वरको घरका सर्तहरूमा बाँधिनु नपरोस्, र परमेश्‍वरको घरका बन्दोबस्तहरूबाट मुक्त भइयोस् भन्‍ने हो। तिनीहरू जे मन लाग्यो र जहिले मन लाग्यो त्यही कुरा र त्यही बेला गर्न चाहन्छन्, र राम्रो लागिरहेको बेला अलिअलि काम गर्न, र नराम्रो लागिरहेको बेला केही पनि नगर्न चाहन्‍नन्। तिनीहरू हरकुनै दोषबाट, हरकुनै काटछाँटबाट, र हरकसैको निगरानी र अनुगमनबाट वा हरकसैको रेखदेखकर्ता बन्‍नबाट मुक्त हुन चाहन्छन्। तिनीहरूलाई लाग्छ कि त्यो दिन आएपछि, त्यो महान् दिन हुनेछ, र तिनीहरूलाई अत्यन्तै स्वतन्त्र र मुक्त भएको अनुभव हुनेछ। तर तिनीहरू अझै पनि छोडेर जान वा यो काम त्याग्‍न चाहँदैनन्; तिनीहरूलाई आफूले कर्तव्य निर्वाह गरिनँ भने, र साँच्‍चै आफूलाई जे मन लाग्यो त्यही गरेँ र एकदिन स्वतन्त्र र मुक्त भइहालेँ भने, स्वाभाविक रूपमै परमेश्‍वरबाट टाढा हुनेछु भन्‍ने डर लाग्छ, र आफूलाई परमेश्‍वरले चाहन छोड्नुभयो भने, कुनै आशिष्‌ प्राप्त गर्न सक्दिनँ भन्‍ने पनि तिनीहरूलाई डर लाग्छ। कतिपय मानिसहरू द्विविधामा पर्छन्: यदि तिनीहरूले आफ्‍ना विश्‍वासी दाजुभाइ-दिदीबहिनीहरूसँग गुनासो गर्ने प्रयास गरे भने, तिनीहरूलाई बोल्‍न गाह्रो हुन्छ। यदि तिनीहरूले परमेश्‍वरलाई प्रार्थना गरे भने, तिनीहरूले आफ्‍नो मुख खोल्‍न सक्दैनन्। यदि तिनीहरूले गुनासो गरे भने, तिनीहरूको आफ्‍नै गल्ती छ भन्‍ने तिनीहरूलाई लाग्छ। यदि गुनासो गरेनन् भने, तिनीहरूलाई भित्रभित्रै अशान्ति हुन्छ। तिनीहरू आफ्‍नो जीवन किन यति धेरै गुनासोले भरिएको छ, किन आफ्‍नै इच्छाको यति विपरीत, र यति थकाइलाग्दो छ भनेर अचम्ममा पर्छन्। तिनीहरूलाई त्यसरी जिउन मन लाग्दैन, तिनीहरू अरूको तालमा हिँड्न चाहँदैनन्, आफूलाई जे मन लाग्यो र जहिले मन लाग्यो त्यही र तहिले गर्न चाहन्छन्, र तिनीहरूले किन यो कुरा हासिल गर्न सक्दैनन् त्यसबारे तिनीहरूलाई प्रश्‍न उठ्छ। तिनीहरूले पहिले शारीरिक रूपमा मात्रै थकित भएको महसुस गर्थे, तर अहिले तिनीहरूको हृदयले पनि थकित महसुस गर्छ। तिनीहरू आफूलाई के भइरहेको छ त्यो बुझ्दैनन्। मलाई भन, के यो दबाबको भावनाले पैदा गरेको कुरा होइन र? (हो।)

कतिपय मानिसहरू भन्छन्, “सबैले विश्‍वासीहरू स्वतन्त्र र मुक्त हुन्छन्, विश्‍वासीहरू विशेष रूपमा सुखद, शान्तिपूर्ण, र आनन्दमय जीवन जिउँछन् भनेर भन्छन्। म किन अरूजस्तो सुखद र शान्तिपूर्ण रूपमा जिउन सक्दिनँ? मलाई किन कुनै आनन्द महसुस हुँदैन? मलाई किन यति दबाब र थकित महसुस हुन्छ? कसरी अरू यति सुखी जीवन जिउँछन्? मेरो जीवन किन यति दुःखद छ?” मलाई भन, यसको कारण के हो? केले तिनीहरूमा दबाब पैदा गरेको हुन्छ? (तिनीहरूको भौतिक शरीर सन्तुष्ट हुँदैन र तिनीहरूको देहले कष्ट भोगिरहेको हुन्छ।) व्यक्तिको भौतिक शरीरमा कष्ट हुँदा र यसमा केही गलत भएको अनुभव हुँदा, यदि यसलाई आफ्‍नो हृदय र मनमा स्विकार्न सके, के तिनीहरूले आफ्नो शारीरिक कष्ट ठूलो होइन रहेछ भन्‍ने अनुभव गर्दैनन् र? तिनीहरूले आफ्‍नो हृदय र मनमा सहजता, शान्ति, र आनन्द पाए भने, के तिनीहरूलाई अझै पनि दबाब महसुस हुन्छ र? (हुँदैन।) त्यसकारण, भौतिक कष्टले गर्दा दबाब पैदा हुन्छ भन्‍ने कुरा अमान्य छ। यदि चरम शारीरिक कष्टको कारण दबाब पैदा हुने हो भने, के तिमीहरूले कष्ट भोगिरहेका छैनौ र? के तिमीहरू आफ्‍नो मनखुसी गर्न नपाउँदा दबाब महसुस गर्छौ? के तिमीहरू आफूलाई जसरी मन लाग्यो त्यसरी गर्न नपाउँदा दबाबपूर्ण भावनाहरूको बन्धनमा पर्छौ? (पर्दैनौँ।) के तिमीहरू आफ्‍नो दैनिक कार्यमा व्यस्त छौ? (केही हदसम्‍म व्यस्त छौँ।) तिमीहरू बिहानदेखि साँझसम्‍म काम गर्नमै व्यस्त हुन्छौ। सुत्‍ने र खानेबाहेक, तिमीहरूले आफ्‍नो सारा दिन कम्प्युटरअगाडि बसेर, आँखा र मस्तिष्क थकाएर, अनि तन गलाएर बस्छौ, र पनि के तिमीहरूलाई दबाब महसुस हुन्छ र? के यो थकानले तँमा दबाब पैदा गर्छ त? (गर्दैन।) के कुराले मानिसहरूमा दबाब पैदा गर्छ? यो शारीरिक थकानले त पक्‍कै आउँदैन, त्यसोभए के कुराले यो पैदा गर्छ त? यदि मानिसहरूले निरन्तर शारीरिक सहजता र खुसी खोज्छन् भने, यदि तिनीहरू निरन्तर शारीरिक सुख र सहजताको पछि लाग्छन्, र कष्ट भोग्‍न चाहँदैनन् भने, थोरै शारीरिक कष्ट, अरूको भन्दा अलिक बढी कष्ट, वा सामान्यभन्दा अलिक बढी काम गर्नुपर्ने अवस्थाले पनि तिनीहरूलाई दबाब महसुस गराउँछ। यो दबाबको एउटा कारण हो। यदि मानिसहरू सानोतिनो शारीरिक कष्टलाई ठूलो मान्दैनन्, र शारीरिक सहजताको पछि लाग्दैनन्, बरु त्यसको साटो सत्यता पछ्याउँछन् र परमेश्‍वरलाई सन्तुष्ट पार्न आफ्‍नो कर्तव्य पूरा गर्ने प्रयास गर्छन् भने, तिनीहरूले प्राय शारीरिक कष्ट अनुभव गर्नेछैनन्। बेलाबेला तिनीहरूलाई व्यस्त, थकित, वा लखतरान भएको महसुस हुने भए पनि, सुतेपछि तिनीहरूलाई ठीक भइहाल्छ, र त्यसपछि तिनीहरू आफ्‍नो कार्य जारी राख्छन्। तिनीहरू आफ्‍नो कर्तव्य र काममा ध्यान केन्द्रित गर्छन्; तिनीहरू अलिअलि शारीरिक थकानलाई ठूलो कुरा ठान्दैनन्। तर जब मानिसहरूको सोचमै समस्या पैदा हुन्छ र जब तिनीहरू निरन्तर शारीरिक सहजताको पछि लाग्छन्, तब तिनीहरूको शरीरमा अलिकति समस्या हुँदा पनि वा सन्तुष्टि प्राप्त गर्न नसक्‍नेबित्तिकै, तिनीहरूमा निश्‍चित नकारात्मक संवेगहरू प्रकट हुन्छन्। अनि, यसरी सधैँ आफ्‍नो इच्छाअनुसार गर्न चाहने र आफ्‍नो देहमा लिप्त हुन र जीवनको आनन्द लिन चाहने यस्तो व्यक्ति असन्तुष्ट हुनेबित्तिकै, किन दबाबको यो नकारात्मक संवेगमा प्राय फसिरहन्छ? (किनभने ऊ सहजता र शारीरिक आनन्दको पछि लाग्छ।) कतिपय मानिसहरूको हकमा यो साँचो हुन्छ। मानिसहरूको अर्को समूह पनि छ जो शारीरिक सहजताको पछि लाग्दैनन्। तिनीहरू आफ्‍नै लहडअनुसार काम गर्न र आफ्‍नै मनस्थितिअनुसार चल्न खोज्छन्। खुसी हुँदा, तिनीहरूले अझै बढी कष्ट भोग्‍न सक्छन्, दिनभरि निरन्तर काम गर्न सक्छन्, र तिमीहरूले तिनीहरूलाई थाक्यौ कि भनेर सोध्यौ भने, तिनीहरूले यसो भन्‍नेछन्, “म थाकेको छैनँ, आफ्‍नो कर्तव्य पूरा गर्ने कुराले पनि कसरी मलाई थकित पार्न सक्छ र!” तर यदि कुनै दिन तिनीहरू बेखुसी छन् भने, तैँले तिनीहरूलाई कुनै कुरामा थप एक मिनेट बिताउन लगाइस् भने पनि, तिनीहरू असन्तुष्ट हुनेछन्, र तैँले तिनीहरूलाई अलिकति सम्झाइस् भने पनि, तिनीहरूले यसो भन्‍नेछन्, “कराउन छोड्नुहोस्! मलाई दबाब महसुस भइरहेको छ। तपाईं कराइरहनुभयो भने, म आफ्‍नो कर्तव्य पूरा गर्नेछैनँ, र त्यो तपाईंको गल्ती हुनेछ। भविष्यमा मैले आशिष्‌हरू प्राप्त गरिनँ भने त्यो तपाईंको दोष हुनेछ र तपाईंले यसको लागि सबै जिम्‍मेवारी लिनुपर्नेछ!” मानिसहरू अस्वाभाविक स्थितिमा हुँदा अस्थिर हुन्छन्। कहिलेकहीँ तिनीहरूले कष्ट भोग्‍न र मूल्य चुकाउन सक्छन्, तर अरू बेला तिनीहरूले थोरै कष्ट भोग्दा पनि गुनासो गर्नेछन् र सानो कुराले पनि तिनीहरूलाई रिस उठाउनेछ। तिनीहरू खराब मनस्थितिमा हुँदा, तिनीहरूलाई आफ्‍नो कर्तव्य पूरा गर्न, परमेश्‍वरका वचनहरू पढ्न, भजन गाउन, वा भेलामा सहभागी हुन र प्रवचन सुन्‍न मन लाग्‍न छोड्छ। तिनीहरू बस केही समयसम्‍म एकलै बस्‍न चाहन्छन्, र जोकसैले पनि तिनीहरूलाई सहयोग गर्नु वा साथ दिनु असम्‍भव हुन्छ। केही दिनपछि, तिनीहरूले यो कुराबाट पार पाएर सामान्य महसुस गर्न सक्छन्। तिनीहरूलाई सन्तुष्ट नपार्ने कुनै पनि कुराले तिनीहरूलाई दबाबमा पर्छ। के यस्तो प्रकारको व्यक्ति अत्यन्तै स्वेच्‍छाचारी हुँदैन र? (हुन्छ।) तिनीहरू अत्यन्तै स्वेच्‍छाचारी हुन्छन्। उदाहरणको लागि, यदि तिनीहरूलाई तुरुन्तै सुत्‍न मन लाग्यो भने, तिनीहरू सुत्‍न जिद्दी गर्छन्। तिनीहरूले यसो भन्‍नेछन्, “मलाई थकाइ लाग्यो, र म अहिले नै सुत्‍न चाहन्छु। ममा कुनै ऊर्जा छैन भने मलाई त सुत्‍नैपर्छ!” यदि कसैले, “थप दश मिनेट बस्‍न सक्‍नुहुन्‍न र? यो काम चाँडै सकिनेछ, त्यसपछि हामी सबै जना आराम गर्न सकिहाल्छौँ नि, त्यसो गरे कसो होला?” भनेर भन्यो भने, तिनीहरूले जबाफ दिनेछन्, “हुँदैन, मलाई त अहिल्यै सुत्‍नुपर्छ!” यदि कसैले तिनीहरूलाई जसोतसो मनायो भने, तिनीहरू मन नलागीनलागी केही समयसम्‍म काम गर्छन्, तर तिनीहरूमा दबाब पर्छ र तिनीहरूलाई झर्को लाग्छ। यी कुराहरूबारे प्राय तिनीहरूलाई दबाब महसुस भइरहन्छ र तिनीहरू आफ्‍ना विश्‍वासी दाजुभाइ-दिदीबहिनीहरूबाट सहयोग स्विकार्न वा अगुवाहरूको सुपरिवेक्षण स्विकार्न अनिच्‍छुक हुन्छन्। तिनीहरूले गल्ती गरे भने पनि, तिनीहरूको काटछाँट गर्न अरूलाई अनुमति दिँदैनन्। कुनै पनि हिसाबमा तिनीहरू नियन्त्रणमा पर्न चाहँदैनन्। तिनीहरू सोच्छन्, “खुसी मिल्छ भनेर मैले परमेश्‍वरमा विश्‍वास गरेको हुँ, त्यसकारण मैले किन आफै आफ्‍नो लागि कठिनाइ ल्याउने? किन मेरो जीवन त्यति थकाइलाग्दो हुनुपर्ने? मानिसहरू खुसीसाथ जिउनुपर्छ। तिनीहरूले यी नियम र ती प्रणालीहरूलाई त्यति धेरै ध्यान दिनु हुँदैन। सधैँ ती कुराहरू पालन गर्नुको के काम? अहिले, यो क्षण, म जे मन लाग्छ त्यही गर्छु। तपाईंहरू कसैले त्यसबारेमा केही भन्‍न पाउनुहुन्‍न।” यस्तो व्यक्ति एकदमै स्वेच्‍छाचारी र भोगविलासी हुन्छ: तिनीहरू कुनै पनि अङ्कुश भोग्‍न चाहँदैनन्, न त तिनीहरूले कुनै पनि काम गर्ने वातावरणमा आफूमाथि अङ्कुश लगाइएको महसुस गर्न नै चाहन्छन्। तिनीहरू परमेश्‍वरको घरका नियम र सिद्धान्तहरू पालना गर्न चाहँदैनन्, आफ्‍नो व्यवहारमा मानिसहरूले लागू गर्नुपर्ने सिद्धान्तहरू लागू गर्न चाहँदैनन्, अनि विवेक र समझले तिनीहरूलाई गर्न लगाउने कुरासमेत तिनीहरू पालना गर्न चाहँदैनन्। तिनीहरू आफूलाई जे मन लाग्यो त्यही गर्न, जुन कुराले आफूलाई खुसी मिल्छ त्यही गर्न, र जुन कुराबाट आफूलाई फाइदा र सहज हुन्छ त्यही कुरा गर्न चाहन्छन्। तिनीहरूलाई लाग्छ कि यी अङ्कुशहरूमा जिउँदा यसले तिनीहरूको इच्छा उल्‍लङ्घन गर्छ, यो आफैलाई दुर्व्यवहार गर्नु हो, आफैप्रति कठोर हुनु हो, र मानिसहरूले त्यसरी जिउनु हुँदैन। तिनीहरू सोच्छन्, मानिसहरू देहमा लिप्त हुँदै र आफ्ना इच्छाहरू पूरा गर्दै, अनि आफ्‍ना आदर्श सोच र कामनाहरू पूरा गर्दै स्वतन्त्र र मुक्त भएर जिउनुपर्छ। तिनीहरूलाई लाग्छ, तिनीहरूले आफ्‍ना सबै विचारहरू पूरा गर्नुपर्छ, मन लागेको कुरा बोल्‍नुपर्छ, चाहेको कामकुरा गर्नुपर्छ, र मन लागेको ठाउँमा जानुपर्छ, परिणामहरूबारे वा अरूको भावनाबारे विचार गरिरहनु पर्दैन, र विशेष गरी आफ्‍ना जिम्‍मेवारी र दायित्वहरूबारे, वा विश्‍वासीहरूले पूरा गर्नुपर्ने कर्तव्य, वा तिनीहरूले पालना गर्नुपर्ने र जिउनुपर्ने सत्यता वास्तविकताहरू, वा तिनीहरूले पछ्याउनुपर्ने जीवन मार्गबारे विचार गरिरहनु पर्दैन। यो समूहका मानिसहरूले समाजमा र अरू मानिसहरूमाझ सधैँ आफूलाई जे मन लाग्यो त्यही गर्न चाहन्छन्, तर तिनीहरू जहाँ गए पनि, तिनीहरूले त्यो उद्देश्य पूरा गर्न सक्दैनन्। तिनीहरूलाई यो विश्‍वास हुन्छ कि परमेश्‍वरको घरले मानव अधिकारप्रति जोड दिन्छ, मानिसहरूलाई पूर्ण स्वतन्त्रता दिन्छ, र यसले मानवजातिको वास्ता गर्छ, र मानिसहरूप्रति सहिष्णु र धैर्य हुन ध्यान दिन्छ। परमेश्‍वरको घरमा आएपछि तिनीहरूले स्वतन्त्र रूपमा आफ्‍नो देह र इच्छाहरूमा लिप्त हुन पाउनुपर्छ भन्‍ने तिनीहरूले विचार गरेका हुन्छन्, तर परमेश्‍वरको घरका प्रशासनिक आदेशहरू र नियमहरूको कारण, तिनीहरूले जे मन लाग्यो त्यही गर्न सक्दैनन्। त्यसकारण, तिनीहरू परमेश्‍वरको घरमा आइसकेपछि तिनीहरूको यो दबाबपूर्ण नकारात्मक संवेग समाधान हुन सक्दैन। तिनीहरू कुनै पनि प्रकारको जिम्‍मेवारी निभाउन वा कुनै मिसन पूरा गर्न, वा साँचो व्यक्ति बन्‍नको लागि जिउँदैनन्। तिनीहरूले सृष्टि गरिएको प्राणीको कर्तव्य पूरा गर्नको लागि, आफ्‍नो मिसन पूरा गर्न, र मुक्ति पाउनको लागि परमेश्‍वरमा विश्‍वास गरेका हुँदैनन्। तिनीहरू जोसुकै मानिसहरूमाझ भए पनि, जुनसुकै वातावरणमा भए पनि, वा जुन पेसामा संलग्‍न भए पनि, तिनीहरूको अन्तिम उद्देश्य भनेको आफूलाई सन्तुष्ट तुल्याउनु नै हुन्छ। तिनीहरूले गर्ने सबै कुराको उद्देश्य यसैमा केन्द्रित हुन्छ, र आत्मसन्तुष्टि नै तिनीहरूको आजीवन इच्छा र खोजको उद्देश्य हुन्छ।

तिमीहरूमध्ये कतिजनाले विश्‍वासी दाजुभाइ-दिदीबहिनीहरूलाई बास दिने र खाना पकाइदिने कार्यको जिम्‍मेवारी सम्हाल्छौ, र त्यस्तो अवस्थामा, तिमीहरूले विश्‍वासी दाजुभाइ-दिदीबहिनीहरूलाई के खान मन पर्छ सोध्‍नुपर्छ, र आफूले आफैलाई परमेश्‍वरको घरका सिद्धान्त र मापदण्डहरू के-के हुन् भनेर सोध्‍नुपर्छ, र त्यसपछि यी दुई प्रकारका सिद्धान्तहरूअनुसार तिनीहरूलाई बास दिनुपर्छ। यदि तिमीहरूले उत्तरी चीनका मानिसहरूलाई बास दिइरहेका छौ भने, बफ्याएको रोटी, मेन्डारीन रोल, र बीचमा विभिन्‍न वस्तु हालिएको रोटीजस्ता गहुँका परिकारहरू बढी बनाउनुपर्छ। कहिलेकहीँ, दक्षिण चीनका मानिसहरूले खाने भात वा चामलको पीठोको नुडल पनि बनाउन सक्छौ। यो सबै स्वीकार्य छ। मानौँ, तिमीहरूले बास दिइरहेका धेरैजसो मानिसहरू दक्षिण चीनका छन्। तिनीहरूलाई गहुँको परिकार मन पर्दैन, तर भात मन पर्छ, र तिनीहरूले भात खान पाएनन् भने, तिनीहरूलाई खाएजस्तै लाग्दैन। त्यसकारण, यदि तैँले तिनीहरूलाई बास दिइरहेको छस् भने, तैँले प्राय भात नै बनाउनुपर्छ र दक्षिण चीनका मानिसहरूलाई मनपर्ने खानेकुरा पाक्‍ने कुरा सुनिश्‍चित गर्नुपर्छ। यदि तैँले दक्षिण र उत्तर चीन दुवै ठाउँका मानिसहरूलाई बास दिइरहेको छस् भने, तैँले दुई प्रकारका खाना बनाएर मानिसहरूलाई आफूलाई मनपर्ने खानेकुरा छनौट गर्ने स्वतन्त्रता दिन सक्छस्। विश्‍वासी दाजुभाइ-दिदीबहिनीहरूलाई यसरी बास दिनु सिद्धान्तहरूअनुरूप हुन्छ—यो एकदमै सीधा कुरा हो। जबसम्म अधिकांश मानिसहरू सन्तुष्ट हुन्छन्, त्यो पर्याप्त हुनेछ। सन्तुष्ट नहुने केही अनौठा मानिसहरूबारे तिमीहरूले चिन्ता गर्नु पर्दैन। तैपनि, यदि बास दिने मानिसहरूले सत्यता बुझेका छैनन् र सिद्धान्तहरूअनुसार कसरी परिस्थिति सामना गर्ने तिनीहरूलाई थाहा छैन भने, र तिनीहरू सधैँ आफ्‍नै रुचिअनुसार काम गर्छन्, मानिसहरूले खान मन पराउँछन् कि मन पराउँदैनन् त्यसबारेमा विचारै नगरी आफूलाई जुन खानेकुरा बनाउन मन लाग्यो त्यही बनाउँछन् भने, त्यो कस्तो किसिमको समस्या हो? यो चरम स्वेच्‍छाचारी र स्वार्थी व्यवहार हो। कतिपय मानिसहरू दक्षिण चीनबाट आएका हुन्छन्, र तिनीहरूले बास दिएका धेरैजसो मानिसहरू उत्तर चीनबाट आएका हुन्छन्। तिनीहरूले विश्‍वासी दाजुभाइ-दिदीबहिनीहरूलाई भात खाने बानी छ कि छैन भनेर विचारै नगरी दिनहुँ भात पकाउँछन्, र जब तैँले तिनीहरूलाई काटछाँट गर्ने र केही सल्‍लाह दिने प्रयास गर्छस्, तब तिनीहरूमा केही निश्‍चित प्रकारको भावना पैदा हुन्छ, र तिनीहरूको हृदय अटेर, अनाज्ञाकारी, र द्वेषपूर्ण बन्छ, र तिनीहरूले भन्छन्, “परमेश्‍वरको घरमा पकाउने काम सहज छैन। यी मानिसहरूको सेवा गर्नु साह्रै गाह्रो छ। म तपाईंहरूको लागि खाना पकाउन बिहानदेखि रातीसम्‍मै खट्छु, तर तपाईंहरू अझै पनि यो भएन त्यो भएन भन्‍नुहुन्छ। भात खाँदा के हुन्छ र? के हामी दक्षिणका मानिसहरूले दिनमा तीनपटक भात नै खाँदैनौँ र? के त्यो जिउने निकै राम्रो तरिका होइन र? हामी तपाईंहरूभन्दा दह्रिला छौँ र हामीसँग अझै बढी ऊर्जा हुन्छ। सधैँ चाउचाउ र बफ्याएको रोटी खाँदा के फाइदा हुन्छ? के त्यो खाँदा तपाईंहरू अघाउनुहुन्छ? मलाई चाउचाउ किन मिठो नलागेको? किन त्यो खाएर म नअघाएको? यसमा त म केही पनि गर्न सक्दिनँ। परमेश्‍वरको घरमा आफ्‍नो कर्तव्य पूरा गर्नको लागि सायद मैले यस्तो कुरा सहेर आफूलाई काबुमा राख्‍नुपर्छ। मैले आफूलाई काबुमा राखिनँ भने, मलाई बर्खास्त गरिन वा हटाइन सक्छ। भैगो, म बस चाउचाउ र बफ्याएको रोटी नै बनाउनेछु!” अनि, तिनीहरूले मन नलागीनलागी हरेक दिन यसै गर्छन्, र सोच्छन्, “मैले त भातसमेत खान पाएको छैनँ। हरेक छाक म भात नै खान चाहन्छु। भातविना, म बाँच्‍न सक्दिनँ। म भात नै खान चाहन्छु!” तिनीहरूले हरेक दिन मन नलागीनलागी चाउचाउ र बफ्याएको रोटी बनाए पनि, तिनीहरूको मुड अत्यन्तै खराब हुन्छ। अनि, किन तिनीहरूको मुड खराब हुन्छ? किनभने तिनीहरूलाई दबाब महसुस हुन्छ। तिनीहरू सोच्छन्, “मैले तिमीहरूको सेवा गर्नुपर्छ र मलाई खान मन लागेको होइन, तिमीहरूलाई मनपर्ने कुरा पकाउनुपर्छ। मैले किन आफूलाई नभई सधैँ तिमीहरूलाई सन्तुष्ट पार्नुपर्ने?” तिनीहरूलाई पीडा र दबाबमा परेको महसुस हुन्छ, र तिनीहरूलाई आफ्नो जीवन थकाइलाग्दो लाग्छ। तिनीहरूले कुनै थप काम गर्न मान्दैनन्, र थोरथोरै काम गर्दा पनि, तिनीहरूले झारा मात्र टार्छन्; र तिनीहरूलाई कुनै काम गरिएन भने बर्खास्त भइन्छ वा हटाइन्छ भन्‍ने डर लाग्छ। परिणामस्वरूप, तिनीहरू यसरी कुनै क्षण पनि खुसी, स्वतन्त्रता, वा उन्मुक्ति अनुभव नगरी, मन नलागीनलागी र इच्छा नभईनभई काम गर्न र आफ्‍नो कर्तव्य पूरा गर्न बाध्य हुन्छन्। मानिसहरूले तिनीहरूलाई सोध्छन्, “विश्‍वासी दाजुभाइ-दिदीबहिनीहरूलाई बास दिएर खाना खुवाउँदा तपाईंलाई कस्तो लाग्छ?” तिनीहरूले प्रतिक्रिया दिन्छन्, “त्यति थकाइलाग्दो त छैन, तर मलाई अलिक दबाब महसुस हुन्छ।” मानिसहरूले भन्छन्, “किन तपाईंलाई दबाब महसुस हुन्छ? तपाईंसँग चामल, पीठो, र सागसब्‍जी छन्—तपाईंसँग सबै कुरा छन्। यी कुराहरू किन्‍न तपाईंले आफ्‍नै पैसासमेत खर्च गर्नुपर्दैन। तपाईंले कहिलेकहीँ अरूले भन्दा अलि बढी मेहनत र अलि बढी काम मात्रै गर्नुपर्छ। के त्यो त तपाईंले गर्नुपर्ने काम नै होइन र? परमेश्‍वरमा विश्‍वास गर्नु र आफ्‍नो कर्तव्य पूरा गर्नु आनन्दको कुरा हो। त्यो स्वेच्छिक कार्य हो। त्यसकारण तपाईं किन दबाब महसुस गर्नुहुन्छ?” तिनीहरूले जबाफ दिन्छन्, “मैले यी कुराहरू स्वेच्छाले गरेको भए पनि, म नियमित रूपमा भात खान पाउँदिनँ र आफ्‍नो इच्छाअनुसार काम गर्न अनि आफूलाई मनपर्ने र मीठो लाग्‍ने कुरा खान पाउँदिनँ। यदि मैले आफ्‍नो लागि कुनै मीठो कुरा पकाइरहेको कसैले देख्यो भने मेरो आलोचना होला भन्‍ने डर लाग्छ, त्यसकारण मलाई दबाब महसुस हुन्छ, र मलाई कहिल्यै खुसी मिल्दैन।” यस्ता मानिसहरू खानेकुरासम्‍बन्धी आफ्‍नो इच्छा सन्तुष्ट पार्न नसकेर सधैँ दबाबपूर्ण भावनामाझ जिउँछन्।

कतिपय मानिसहरूले मण्डलीको जग्‍गामा सागसब्‍जी रोप्छन्। तिनीहरूले यो काम कसरी गर्नुपर्छ? तिनीहरूले ऋतु, मौसम, तापक्रम, र तिनीहरूलाई चाहिने मानिसहरूको सङ्ख्याको आधारमा उचित प्रकारका सागसब्‍जी रोप्‍नुपर्छ। परमेश्‍वरको घरमा सागसब्‍जी खेती गर्ने नियमहरू छन्, जुन धेरै मानिसहरूको लागि चुनौतीपूर्ण हुन सक्छ। कतिपय सागसब्‍जी मानिसहरूलाई दैनिक रूपमा खान मन पर्छ, तर कतिपय सागसब्जी मानिसरूलाई खान मन पर्दैन। कतिपय सागसब्‍जीको परिमाण सीमित गरिएको हुन्छ, र अरू सागसब्जी मौसमअनुसार उपभोग गरिन्छ। यसरी, मानिसहरूले खान सक्‍ने मात्रा सीमित गरिएको हुन्छ। कतिपय मानिसहरूले सोच्थे, “अहो, हामीलाई यी सागसब्‍जी खाएर कहिल्यै पुग्दैन। अलिअलि खाँदाखाँदै, ती सकिन्छन्। त्यति धेरै भेट्टाउन सकिँदैन! जस्तै, सानो गोलभेँडा हरेकपटक नै थोरै मात्र उत्पादन हुन्छ, र हामीले त्यसको स्वाद लिन पाउनुपहिले नै त्यो सकिन्छ। कचौराभरि खान पाए कस्तो राम्रो हुन्थ्यो!” त्यसकारण, दश जना जति मानिसहरू बस्‍ने ठाउँमा, तिनीहरूले दुई सय वटा सानो गोलभेँडाको बोट रोपेका हुन्छन्। तिनीहरूले बिहान उठ्नेबित्तिकै एक कचौरा खान थाल्छन् र राती नसकुञ्जेल खाइरहन्छन्। सानो गोलभेँडा र सामान्य गोलभेँडा कचौराभरि खान पाउँदा र डालोभरि काँक्रो खान पाउँदा तिनीहरू साह्रै उत्साहित हुन्छन्। तिनीहरूलाई यी स्वर्गीय दिनहरू हुन्, र यी परम आनन्दका दिनहरू हुन् भन्‍ने लाग्छ। यस्ता मानिसहरूले आफ्‍नो व्यवहारमा परमेश्‍वरको घरका सर्तहरू पालना गर्न सक्दैनन्, र तिनीहरूले विज्ञानका सिद्धान्तहरू पनि पालना गर्न सक्दैनन्। तिनीहरूले कसैको कुरा सुन्‍न मान्दैनन्, आफ्‍नै हितहरूलाई प्राथमिकता दिन्छन्, सबै कुरामा आफ्‍नो बारेमा मात्रै सोच्छन्, र आफूलाई जे मन लाग्यो त्यही मात्रै गर्छन्। परिणामस्वरूप, परमेश्‍वरको घरको नियन्त्रण, सुपरिवेक्षण, र व्यवस्थापनअन्तर्गत, मनग्‍गे खान खोज्‍ने यी मानिसहरूलाई कडा नियन्त्रणमा राखिन्छ, र कतिलाई त काटछाँट नै गरिन्छ। मलाई भन त, तिनीहरूलाई अहिले कस्तो महसुस हुन्छ भन्‍ने तिमीहरूलाई लाग्छ? के तिनीहरू अत्यन्तै खिन्‍न हुँदैनन् र? के तिनीहरूलाई संसार निराशाजनक छ, र परमेश्‍वरको घरमा कुनै प्रेम वा माया छैन भन्‍ने लाग्दैन र? के तिनीहरूलाई अत्यन्तै दमित महसुस हुँदैन र? (हुन्छ।) तिनीहरूले निरन्तर सोच्छन्, “आफ्‍नो खुसीले काम गर्नुमा के गलत छ र? के मैले केही सागसब्‍जी खाएर आनन्द लिन पनि नपाउने? तिनीहरूले मलाई एक कचौरा सानो गोलभेँडा पनि खान दिँदैनन्। कति कन्जुस! परमेश्‍वरको घरले मानिसहरूलाई स्वतन्त्रता दिँदैन। यदि हामी सानो गोलभेँडा खान चाहन्छौँ भने, तिनीहरूले खाने मानिसहरूको सङ्ख्याको आधारमा रोप्‍न लगाउँछन्। मैले दुई-तीन सय बिरुवा रोप्दा के समस्या भयो र? यदि हामीले ती सबै खान सकेनौँ भने, पशुलाई पनि त दिन सक्छौँ।” के तैँले कचौराभरि खानु उचित हुन्छ? के तैँले खाने चीज ठिक्क र सीमित हुनुपर्दैन र? मानिसहरूले परमेश्‍वरले सृष्टि गर्नुभएका विभिन्‍न खानेकुराहरू खाने मात्रा ती कुराको उब्जनी र त्यस अवधिमा प्राप्त हुने उपलब्धताको आधारमा हुनुपर्छ। मुख्य खाद्य वस्तुहरू धेरै उत्पादन हुने वस्तुहरू हुनुपर्छ, जबकि कम उत्पादन हुने, छोटो ऋतुका, छोटो समय अवधिका, वा उत्पादन सीमित गरिएका वस्तुहरूलाई कम मात्रामा उपभोग गरिनुपर्छ—कतिपय स्थानमा, मानिसहरूले ती खाँदैनन्, र पनि तिनीहरूले केही गुमाएका हुँदैनन्। यो उचित कुरा हो। मानिसहरूले सधैँ इच्छाहरू बोकेर हिँड्छन्, र निरन्तर आफ्‍नो भोक मेटाउन चाहन्छन्। के यो उचित छ? सधैँ इच्छा र रुचि बोकेर हिँड्नु उचित हुँदैन। परमेश्‍वरको घरका आफ्‍नै नियमहरू छन्। परमेश्‍वरको घरको कामका सबै पक्षहरूमा प्रावधान, व्यवस्थापन, र उचित प्रणालीहरू छन्। यदि तँ परमेश्‍वरको घरको सदस्य बन्‍न चाहन्छस् भने, तैँले कडाइसाथ यसका नियमहरू पालना गर्नुपर्छ। तँ घमण्डी बन्‍नु हुँदैन, तर तैँले समर्पित भएर सबैलाई चित्त बुझ्‍ने तरिकाले व्यवहार गर्नुपर्छ। यो विवेक र समझका मापदण्डहरूअनुरूप हुन्छ। परमेश्‍वरको घरका कुनै पनि नियमहरू एक व्यक्तिको फाइदाको लागि स्थापित गरिएका हुँदैनन्, तर परमेश्‍वरको घरका सबैको खातिर स्थापित गरिएका हुन्छन्। त्यसको उद्देश्य परमेश्‍वरको घरका काम र हितहरू रक्षा गर्ने हुन्छ। यी नियम र प्रणालीहरू उचित छन् अनि यदि मानिसहरूमा विवेक र समझ छ भने तिनीहरूले यी कुराहरू पालना गर्नुपर्छ। त्यसकारण, तैँले जे गरिरहेको भए पनि, एक हिसाबमा, तैँले परमेश्‍वरको घरका नियम र प्रणालीहरूअनुसार यो काम गर्नुपर्छ, र अर्को हिसाबमा, निरन्तर आफ्‍ना व्यक्तिगत हितहरू र दृष्टिकोणको आधारमा काम गर्नुको सट्टा, यो सब नियम परिपालन गर्ने गराउने पनि तेरो जिम्‍मेवारी र दायित्व हुन्छ। के त्यो कुरा साँचो होइन र? (हो।) परमेश्‍वरको घरमा बस्दा र काम गर्दा तँलाई निकै दबाब महसुस हुन्छ भने, यो परमेश्‍वरको घरका नियम, प्रणाली, वा व्यवस्थापन शैलीहरूमा समस्या भएर होइन, बरु तेरो व्यक्तिगत समस्याको कारणले गर्दा हो। मानौँ, परमेश्‍वरको घरमा तँ सधैँ आफूलाई सन्तुष्ट पार्न र आफ्‍नै इच्छाहरू पूरा गर्न चाहन्छस्, र सधैँ दबाबमा परेको, बाँधिएको, र स्वतन्त्र नभएको महसुस गर्छस्, र तँमा कुनै शान्ति वा आनन्द हुँदैन। मानौँ, तँलाई सधैँ अप्ठ्यारो र अन्यायमा परेको महसुस हुन्छ, र कुनै पनि मामलामा तैँले आफ्‍नो खुसीले काम गर्न नसकेको, तैँले चाहेअनुसार खान वा लुगा लगाउन नपाएको, र तँलाई फेसनको वा कामुक लुगा लगाउन अनुमति नभएको महसुस हुन्छ, र यी कुराहरूले गर्दा तँ हरेक दिन हैरान र व्याकुल हुन्छस्। मानौँ, तँलाई सधैँ आफ्‍ना विश्‍वासी दाजुभाइ-दिदीबहिनीहरूसँग कुराकानी गर्न अप्ठ्यारो लाग्छ, र सोच्छस्, “यी मानिसहरूले सधैँ मसँग सत्यता सङ्गति गर्छन्, मलाई साह्रै तनावपूर्ण लाग्छ! म आफूलाई यस्तो व्यवहारमा ढाल्‍न चाहन्‍नँ। म खुसीसाथ, सन्तुष्ट, र स्वतन्त्र रूपमा जिउन मात्रै चाहन्छु। परमेश्‍वरमा विश्‍वास गरेर मैले जति खुसी र स्वतन्त्र हुन्छु भन्‍ने सोचेको थिएँ, त्यति खुसी र स्वतन्त्र छु जस्तो मलाई लाग्दैन। म कसैको बन्धनमा बस्‍न चाहन्‍नँ। सधैँ मानिसहरूले मलाई व्यवस्थापन गरिरहेका र बन्धनमा परिरहेका हुन्छन्, र मलाई दबाब महसुस हुन्छ।” यस्ता मानिसहरूलाई यस्तो जिउने वातावरण मन पर्दैन र यसप्रति अनिच्छा हुन्छ। तैपनि, आशिष्‌हरू पाउनको लागि, तिनीहरूसँग यसमा समर्पित हुनेबाहेक कुनै विकल्‍प हुँदैन। तिनीहरूसँग आफ्‍नो निराशा पोखाउने कुनै ठाउँ हुँदैन, तिनीहरूले चिच्याउने आँट गर्दैनन्, र तिनीहरूलाई प्रायजसो दबाब महसुस हुन्छ। यसको एउटै समाधान, र यस्ता मानिसहरूलाई तह लगाउने एउटै मात्र तरिका भनेको, तिनीहरूलाई यसो भन्‍नु हो: “तँ जान सक्छस्। गएर आफूलाई खान मन लाग्‍ने खानेकुरा खा, आफूलाई मन लागेको लुगा लगा, आफ्‍नो इच्छाअनुसारको जीवन बिता, आफूलाई मन लागेका कुराहरू गर्, आफूले चाहेको करियर रोज्, र आफूले चाहेको उद्देश्य र दिशा पछ्या। परमेश्‍वरको घरले तँलाई समातेर राखेको छैन। तेरा हात-खुट्टा स्वतन्त्र र मुक्त छन्, र तेरो हृदय पनि स्वतन्त्र छ। तँलाई कसैले पनि बाँधेको छैन। तँ निश्‍चित उद्देश्य पूरा गर्नको लागि आफै परमेश्‍वरको घरमा समर्पित भएको होस्, कसैले पनि तँमाथि यी नियमहरू लादेको छैन, र कसैले तँलाई तँ परमेश्‍वरको घरमा बस्‍नुपर्छ, बस्‍नु आवश्यक छ, र बस्‍नु अनिवार्य छ, नत्र परमेश्‍वरको घरले तँलाई केही गर्नेछ भनेर भनेको छैन।” म तँलाई साँचो कुरा भन्दै छु, परमेश्‍वरको घरले तँलाई केही पनि गर्नेछैन। तँ जान चाहन्छस् भने, कुनै पनि बेला जान सक्छस्। बस परमेश्‍वरको वचनका पुस्तकहरू मण्डलीमा फिर्ता दे र आफूले हातमा लिएको काम हस्तान्तरण गर्। अनि, तँलाई जहिले जान मन लाग्छ, जान सक्छस्। परमेश्‍वरको घरले तँलाई बन्धनमा पार्दैन, यो तेरो कारागार वा जेल होइन। परमेश्‍वरको घर स्वतन्त्र स्थान हो, र यसका ढोकाहरू खुला हुन्छन्। यदि तँलाई दबाब महसुस हुन्छ भने, तैँले आफूले चाहेअनुसार गर्न नपाएर हो, र त्यसको अर्थ यो ठाउँ तेरो लागि उपयुक्त छैन। यो तैँले खोजेको जस्तो खुसीको घर होइन, न त तँ बस्‍नुपर्ने ठाउँ नै हो। यदि तँ तेरो इच्छाविपरीत हुने शैलीमा जिइरहेको छस् भने, तँ जानुपर्छ। कुरो बुझिस्? परमेश्‍वरको घरले अविश्‍वासी वा सत्यता नपछ्याउने मानिसहरूलाई कहिल्यै जबरजस्ती गर्दैन। यदि तँ व्यापार गर्न, धनी बन्‍न, करियर पछ्याउन, वा संसारमा जोखिम लिएर नाम कमाउन चाहन्छस् भने, त्यो तेरो व्यक्तिगत लक्ष्य हो, र तँ बाहिरी संसारमा फर्किनुपर्छ। परमेश्‍वरको घरले कहिल्यै पनि मानिसहरूको स्वतन्त्रता सीमित गर्दैन। परमेश्‍वरको घरका ढोकाहरू सधैँ खुला छन्। अविश्‍वासी र सत्यता नपछ्याउनेहरू परमेश्‍वरको घरबाट कुनै पनि बेला निस्केर जान सक्छन्।

कतिपय मानिसहरूलाई आफ्‍नो कर्तव्य पूरा गर्न र सत्यता सङ्गति गर्न पटक्‍कै मन लाग्दैन। तिनीहरूले मण्डली जीवन अपनाएका हुँदैनन्, तिनीहरूले यसलाई अपनाउन सक्दैनन्, र तिनीहरूलाई सधैँ निकै हैरान र विवश महसुस हुन्छ। म यस्ता मानिसहरूलाई यसो भन्छु: तँ तुरुन्तै गइहाल्। आफ्‍नै उद्देश्य र दिशा खोज्‍न बाहिरी संसारमा जा, र आफूले जिउनुपर्ने जीवन जिई। परमेश्‍वरको घरले कहिल्यै पनि कसैलाई जबरजस्ती गर्दैन। मण्डलीको कुनै पनि नियम, प्रणाली, वा प्रशासनिक आदेशहरू व्यक्तिगत रूपमा तँप्रति लक्षित गरिएका छैनन्। तँलाई ती गाह्रो लाग्छ, तिनलाई पालना गर्न सक्दैनस्, र निकै हैरानी र दबाब महसुस गर्छस् भने, तैँले जाने निर्णय गर्न सक्छस्। सत्यता स्विकार्न र सिद्धान्तहरू पालना गर्न सक्‍नेहरू नै मण्डलीमा बस्‍न उपयुक्त मानिसहरू हुन्। अवश्‍य नै, यदि तँलाई परमेश्‍वरको घरमा बस्‍न उपयुक्त छैन जस्तो लाग्छ भने, के तेरो लागि अर्को उपयुक्त ठाउँ हुनेछैन र? हुनेछ, किनभने संसार ठूलो छ, र तेरो लागि एउटा उपयुक्त ठाउँ हुनेछ। छोटकरीमा भन्दा, यदि तँलाई यहाँ दबाब महसुस हुन्छ, तैँले मुक्त अनुभव गर्न सक्दैनस्, तँलाई सधैँ आवेग पोखाउन मन लाग्छ र तेरो प्रकृति प्रकट हुने सम्‍भावना हुन्छ भने, तँ खतरामा छस् र परमेश्‍वरको घरमा बस्‍न उपयुक्त छैनस्। यो संसार ठूलो छ, र तेरो लागि उपयुक्त ठाउँ सधैँ हुनेछ। समय लिएर यो ठाउँ आफै पत्ता लगा। के यो मामला सम्‍हाल्‍ने उपयुक्त तरिका यही होइन र? के यो तर्कसङ्गत कुरा होइन र? (हो।) यदि यी मानिसहरूलाई अत्यन्तै असहज महसुस हुन्छ, तर तँ अझै पनि तिनीहरूलाई यहाँ राख्‍न चाहन्छस् भने, के तँ मूर्ख होइनस् र? तिनीहरूलाई जान दिऊँ र तिनीहरूले आफ्‍ना सपनाहरू पूरा गरून् भनेर कामना गरौँ, हुँदैन र? तिनीहरूका सपनाहरू के हुन्? (कचौराभरि सानो गोलभेँडा खानु।) तिनीहरूले हरेक छाकमा वर्षभरि भात र माछा खान पनि चाहन्छन्। तिनीहरूमा अरू के-कस्ता सपनाहरू हुन्छन्? हरेक दिन सामान्य रूपमा उठेर, जहिले मन लाग्यो तहिले काममा जाने, र तिनीहरूलाई काम गर्न मन नलाग्दा कसैको व्यवस्थापन वा निरीक्षणमा नपर्ने। के तिनीहरूको सपना यही हुँदैन र? (हो।) कस्तो ठूलो सपना! यो कति उत्कृष्ट छ! मलाई भन् त, के यस्ता मानिसहरूसित राम्रा सम्‍भाव्यताहरू हुन्छन्? के तिनीहरूले आफूले गर्नुपर्ने उचित काम गर्छन्? (गर्दैनन्।) समग्रमा भन्दा, यस्ता मानिसहरूले सधैँ दबाब महसुस गर्छन्। सरल भाषामा भन्दा, तिनीहरू आफ्‍नो देहमा लिप्त हुन र आफ्‍ना इच्छाहरू पूरा गर्न चाहन्छन्। तिनीहरू अत्यन्तै स्वार्थी हुन्छन्, तिनीहरू आफ्‍नै आवेग र आफूले चाहेअनुसार सबै कुरा गर्न चाहन्छन्, नियम र सिद्धान्तहरूअनुसार काम गर्ने कार्यलाई बेवास्ता गर्छन्, आफ्‍नै भावना, रुचि र इच्छाहरूअनुसार काम गर्छन्, र आफ्‍नै हितहरूअनुसार व्यवहार गर्छन्। तिनीहरूमा सामान्य मानवताको कमी हुन्छ र यस्ता मानिसहरूले आफूले गर्नुपर्ने उचित काम गर्दैनन्। आफूले गर्नुपर्ने उचित काम नगर्ने मानिसहरूले आफूले गर्ने हरेक कुरामा, र जहाँ गए पनि दबाब महसुस गर्छन्। तिनीहरू एकलै बसे पनि, तिनीहरूलाई दबाब महसुस हुन्छ। यसलाई राम्ररी भन्दा, यी मानिसहरू आशाजनक व्यक्तिहरू होइनन् र तिनीहरूले आफूले गर्नुपर्ने उचित काम गर्दैनन्। सटीक रूपमा भन्दा, तिनीहरूको मानवता अस्वाभाविक हुन्छ, र तिनीहरू अलिक सरल सोचका हुन्छन्। के तिनीहरू आफूले गर्नुपर्ने उचित काम गर्ने मानिसहरू हुन् त? तिनीहरू गाँस, बास, कपास, र यातायातजस्ता आधारभूत आवश्यकताहरूलाई सरल तरिकाले लिने मानिसहरू हुन्। यी कुराहरू सामान्य मापदण्डअनुरूप छन् भने, तिनीहरूलाई त्यति नै पर्याप्त हुन्छ। तिनीहरूले आफ्‍नो जीवनको मार्ग, मानवको रूपमा आफ्‍नो मिसन, जीवनप्रतिको आफ्नो दृष्टिकोण र मूल्य-मान्यताहरूलाई नै बढी ध्यान दिन्छन्। आशाजनक नरहेका यस्ता मानिसहरूले सारा दिन केबारे सोचविचार गर्छन्? तिनीहरूले जिम्‍मेवारीबाट पन्छिन सधैँ कसरी काममा ठग्‍ने, कसरी चलाकी गर्ने, कसरी मीठो खाएर रमाइलो गर्ने, उचित मामलाहरूबारे विचार नगरी शारीरिक सहजता र आराममा कसरी जिउने भनेर सोचविचार गरिरहेका हुन्छन्। त्यसकारण, परमेश्‍वरको घरमा कर्तव्य पूरा गर्ने परिस्थिति र वातावरणमा तिनीहरूलाई दबाब महसुस हुन्छ। परमेश्‍वरको घरले मानिसहरूलाई कर्तव्यसँग सम्‍बन्धित आम किसिमका र व्यावसायिक ज्ञान सिक्‍न अनिवार्य गर्छ, ताकि तिनीहरूले आफ्‍नो काम राम्ररी गर्न सकून्। परमेश्‍वरको घरले मानिसहरूलाई निरन्तर परमेश्‍वरका वचनहरू खान-पिउन लगाउँछ, ताकि तिनीहरूले अझै राम्ररी सत्यता बुझ्‍न, सत्यता वास्तविकतामा प्रवेश गर्न, र हरेक कार्यका सिद्धान्तहरू जान्‍न सकून्। परमेश्‍वरको घरले सङ्गति गर्ने र बताउने यी सबै कुराहरू मानिसहरूको जीवन र तिनीहरूको कर्तव्यनिर्वाहनभित्रका विषयहरू, र व्यावहारिक कुराहरू, आदि इत्यादि कुरासँग सम्‍बन्धित हुन्छन्, र ती सबैको उद्देश्य मानिसहरूलाई आफूले गर्नुपर्ने उचित काम गर्न र सही मार्ग हिँड्न सहयोग गर्नु हो। आफूले गर्नुपर्ने उचित काम नगर्ने र आफ्‍नो इच्छाअनुसार हिँड्ने यी मानिसहरूले यी उचित कुराहरू गर्न चाहँदैनन्। आफूलाई जे मन लाग्यो त्यही गरेर तिनीहरूले हासिल गर्न चाहने अन्तिम उद्देश्य भनेको भौतिक आराम, सुख, र सहजता प्राप्त गर्नु, र कुनै पनि हालतमा बन्धन वा दोषमा नपर्नु हो। अनि, तिनीहरूले जे चाह्यो त्यो पर्याप्त रूपमा खान पाउनु, र आफूले चाहेको कुरा गर्न पाउनु हो। तिनीहरूको मानवताको गुणस्तर र तिनीहरूको भित्री खोजको कारण तिनीहरूले प्रायजसो दबाब महसुस गर्छन्। तिनीहरूसँग तैँले जेजसरी सत्यता सङ्गति गरे पनि, तिनीहरू परिवर्तन हुनेछैनन्, र तिनीहरूले महसुस गर्ने दबाब समाधान हुनेछैन। तिनीहरू त्यस्तै प्रकारका मानिसहरू हुन्; तिनीहरू आफूले गर्नुपर्ने उचित काम नगर्ने मानिसहरू हुन्। झट्ट हेर्दा तिनीहरूले त्यति ठूलो दुष्कर्म गरेजस्तो वा तिनीहरू खराब मानिसहरू भएजस्तो नदेखिए पनि, र तिनीहरूले सिद्धान्त र नियमहरू मात्रै पालना गर्न असफल भएजस्तो देखिए पनि, वास्तवमा तिनीहरूको प्रकृति सार नै यो हो कि तिनीहरूले आफूले गर्नुपर्ने उचित कार्य गर्दैनन् वा सही मार्ग पछ्याउँदैनन्। यस्ता मानिसहरूमा, सामान्य मानवताको विवेक र समझको कमी हुन्छ, र तिनीहरूले सामान्य मानवताको बौद्धिकता हासिल गर्न सक्दैनन्। तिनीहरूले सामान्य मानवता भएका मानिसहरूले पछ्याउनुपर्ने उद्देश्यबारे, वा सामान्य मानवता भएका मानिसहरूले अपनाउनुपर्ने जीवन मनोवृत्ति र विधिहरूबारे सोच्‍ने, विचार गर्ने, वा पछ्याउने गर्दैनन्। हरेक दिन तिनीहरूको मन कसरी भौतिक सहजता र सुख पाउने भन्‍ने विचारहरूले नै भरिएको हुन्छ। तैपनि, मण्डलीको जिउने वातावरणमा, तिनीहरूले आफ्‍ना शारीरिक रुचिहरू सन्तुष्ट पार्न सक्दैनन् त्यसकारण तिनीहरूलाई असहज र दबाब महसुस हुन्छ। यसरी तिनीहरूका यी संवेगहरू पैदा हुन्छन्। मलाई भन् त, के यस्ता मानिसहरूको जीवन थकाइलाग्दो हुँदैन र? (हुन्छ।) के तिनीहरूको जीवन दयालायक हुन्छन्? (अहँ, ती दयालायक हुँदैनन्।) ठीक भन्यौ, तिनीहरूको जीवन दयालायक हुँदैनन्। यसलाई हल्‍का रूपमा बताउँदा, तिनीहरू आफूले गर्नुपर्ने उचित काम नगर्ने मानिसहरू हुन्। समाजमा, आफूले गर्नुपर्ने उचित काम नगर्ने मानिसहरू को हुन्? तिनीहरू कामचोर, मूर्ख, अल्छी, बदमास, फटाहा, र लफङ्गाहरू र त्यस्तै खाले मानिसहरू हुन्। तिनीहरू कुनै नयाँ सीप वा क्षमता सिक्‍न चाहँदैनन्, र तिनीहरू कुनै गम्‍भीर करियर निर्माण गर्ने वा हातमुख जोड्न काम खोज्‍ने चाहना गर्दैनन्। तिनीहरू समाजका कामचोर र लफङ्गाहरू हुन्। तिनीहरू मण्डलीमा घुस्छन्, र त्यसपछि केही नगरी केही पाउन, र आफ्‍नो भागको आशिष्‌ पाउन चाहन्छन्। तिनीहरू अवसरवादीहरू हुन्। यी अवसरवादीहरूले कहिल्यै पनि कर्तव्य पूरा गर्ने इच्छा गर्दैनन्। यदि तिनीहरूले भनेजस्तो अलिकति पनि भएन भने, तिनीहरूलाई दबाब महसुस हुन्छ। तिनीहरू सधैँ स्वतन्त्र भएर जिउन चाहन्छन्, तिनीहरूले कुनै काम गर्न चाहँदैनन्, तैपनि तिनीहरू मीठो खान र राम्रो लाउन, अनि जे मन लाग्यो त्यही खान र जहिले मन लाग्यो त्यही बेला सुत्‍न मन पराउँछन्। यस्तो दिन आयो भने एकदम राम्रो हुनेछ भन्‍ने तिनीहरू सोच्छन्। तिनीहरू थोरै पनि कठिनाइ भोग्‍न चाहँदैनन् र तिनीहरू मोजमस्तीको जीवन जिउन चाहन्छन्। यस्ता मानिसहरूलाई जिउनसमेत थकाइलाग्दो हुन्छ; तिनीहरू नकारात्मक संवेगहरूको बन्धनमा हुन्छन्। तिनीहरूले आफूले चाहेअनुसार गर्न नपाएर प्रायजसो थकित र अन्योल महसुस गर्छन्। तिनीहरू आफूले गर्नुपर्ने उचित कार्य गर्न वा आफूले सम्‍हाल्‍नुपर्ने उचित मामलाहरू सम्‍हाल्‍न चाहँदैनन्। तिनीहरू काममा निरन्तर लागेर सुरुदेखि अन्तिमसम्‍म गरिरहन, यसलाई आफ्‍नै पेसा र कर्तव्यको रूपमा लिन, र आफ्‍नो दायित्व र जिम्‍मेवारीको रूपमा लिन चाहँदैनन्; तिनीहरू काम पूरा गरेर परिणामहरू हासिल गर्न, वा सम्‍भव भएको उत्कृष्ट मापदण्डअनुसार पूरा गर्न चाहँदैनन्। तिनीहरूले कहिल्यै यसरी सोचेका हुँदैनन्। तिनीहरूले झाराटारुवा शैलीमा काम गर्न र कर्तव्यलाई हातमुख जोड्ने माध्यमको रूपमा लिन मात्रै चाहन्छन्। जब तिनीहरूले थोरै तनाव वा कुनै नियन्त्रण सामना गर्छन्, वा जब तिनीहरूलाई अलिक उच्च मापदण्ड, वा अलिक बढी जिम्‍मेवारी बोक्‍न दिइन्छ, तब तिनीहरूलाई असहज र दबाब महसुस हुन्छ। तिनीहरूमा यी नकारात्मक संवेगहरू पैदा हुन्छन्, तिनीहरूलाई जिउन गाह्रो लाग्छ, र तिनीहरू हैरान हुन्छन्। तिनीहरूलाई जिउन गाह्रो लाग्‍नुको एउटा कारण के हो भने, यस्ता मानिसहरूमा समझको कमी हुन्छ। तिनीहरूको बिग्रेको समझ हुन्छ, तिनीहरू सारा दिन कल्‍पनामा डुब्दै, सपनामा भुल्दै, अवास्तविक कुरा सम्झँदै सधैँ अनेक कल्‍पना गरेर बिताउँछन्। त्यसकारण तिनीहरूको दबाब हल गर्न निकै गाह्रो हुन्छ। तिनीहरूलाई सत्यताप्रति चासो लाग्दैन, तिनीहरू अविश्‍वासीहरू हुन्। हामीले गर्न सक्‍ने एउटै कुरा भनेको तिनीहरूलाई परमेश्‍वरको घर छोड्न, संसारमा फर्केर जान, र सहजता र आरामको आफ्‍नो स्थान खोज्‍न लगाउनु मात्र हो।

परमेश्‍वरमा साँचो विश्‍वास गर्नेहरू सबै नै आफूले गर्नुपर्ने उचित काम पूरा गर्ने, आफ्‍नो कर्तव्य निर्वाह गर्न इच्छुक रहने, र कामको बोझ लिने अनि आफ्‍नो क्षमता र परमेश्‍वरको घरका नियमहरूअनुसार त्यो काम राम्ररी गर्न सक्‍ने मानिसहरू हुन्। अवश्य पनि, कामको सुरुमा, तँलाई के गर्ने भनेर प्रस्ट थाहा नहुन सक्छ वा तैँले सिद्धान्तहरू बुझ्न सक्दैनस्, र यो अलिकति थकाइलाग्दो महसुस हुन सक्छ। तर, यदि तँसँग आफ्नो भाग पूरा गर्ने सङ्कल्प छ, तँ सत्यता सिद्धान्तहरू खोज्न इच्छुक छस्, र तैँले अरूसँग सामञ्जस्यपूर्ण सहकार्य हासिल गर्न सक्छस् भने, तेरो कर्तव्य निर्वाहले स्वाभाविक रूपमा नतिजा दिनेछ, र साथसाथै तैँले सजिलै सत्यतालाई व्यवहारमा लागू गर्नेछस् र आफ्ना भ्रष्ट स्वभावहरू फाल्नेछस्, र तँ आफ्नो कर्तव्य निर्वाहमा मानकअनुरूप हुनेछस्। त्यसैले, तैँले अलिकति मूल्य चुकाउनुपर्छ। जब तँलाई मनमानी गर्ने हुटहुटी हुन्छ, तब तैँले परमेश्‍वरलाई प्रार्थना गर्नुपर्छ, तँलाई अनुशासनमा राख्‍न भनी उहाँलाई बिन्ती गर्नुपर्छ, र तैँले देहविरुद्ध विद्रोह गर्नुपर्छ र आफूलाई रोक्नुपर्छ, र तेरा स्वार्थी चाहनाहरूलाई बिस्तारै घट्न दिनुपर्छ। महत्त्वपूर्ण मामला, महत्त्वपूर्ण समय, र महत्त्वपूर्ण काममा, तैँले परमेश्‍वरको सहयोग लिनुपर्छ। यदि तँमा सङ्कल्प छ भने, तैँले सत्यता बुझ्‍न सकूँ भनेर परमेश्‍वरबाट ताडना र अनुशासन, र अन्तर्दृष्टि माग्‍नुपर्छ, र त्यस तरिकाले तैँले अझै राम्रा परिणामहरू प्राप्त गर्नेछस्। यदि तँमा साँच्‍चै सङ्कल्प छ, र तैँले परमेश्‍वरको उपस्थितिमा प्रार्थना गरेर उहाँलाई अन्तर्बिन्ती गर्छस् भने, परमेश्‍वरले काम गर्नुहुनेछ। उहाँले तेरो स्थिति र तेरा विचारहरू परिवर्तन गर्नुहुनेछ। यदि पवित्र आत्माले अलिअलि काम गरेर तँलाई थोरै भए नि स्पर्शित गर्नुभयो, र अन्तर्दृष्टि दिनुभयो भने, तेरो हृदय परिवर्तन हुनेछ, र तेरो स्थिति रूपान्तरित हुनेछ। यो रूपान्तरण आएपछि, यसरी जिउनु दबाबपूर्ण छैन भन्‍ने कुरा तँलाई महसुस हुनेछ। तेरा दबाबपूर्ण स्थिति र संवेगहरू रूपान्तरित भई कम हुनेछन्, र त्यो पहिलेको भन्दा फरक हुनेछ। यसरी जिउनु थकाइलाग्दो छैन भन्‍ने तँलाई महसुस हुनेछ। परमेश्‍वरको घरमा आफ्‍नो कर्तव्य निर्वाह गर्दा तँलाई आनन्द हुनेछ। यस्तो व्यवहारमा आफूलाई ढाल्नु, अनि कर्तव्य निर्वाह गर्नु, कठिनाइ भोग्‍नु र मूल्य चुकाउनु, नियमहरू पालना गर्नु, र सिद्धान्तहरूअनुसार काम गर्नु भनेको जिउने असल तरिका हो भन्‍ने तँलाई महसुस हुनेछ। सामान्य मानिसहरूको जीवन यस्तै हुनुपर्छ भन्‍ने तँलाई महसुस हुनेछ। जब तँ सत्यताअनुसार जिउँछस् र आफ्‍नो कर्तव्य राम्ररी पूरा गर्छस्, तब तेरो हृदय स्थिर र शान्तिमा रहेको, र तेरो जीवन अर्थपूर्ण बनेको तँलाई महसुस हुनेछ। अनि, तैँले सोच्‍नेछस्: “मलाई किन पहिले यसबारेमा थाहा भएन? म किन यति स्वेच्‍छाचारी थिएँ? पहिले, म शैतानको दर्शन र स्वभावअनुसार जिउँथेँ, र यस क्रममा न त मानवको रूपमा न त भूतको रूपमा जिउन सकेँ, अनि म जति जिउँथेँ, मलाई त्यति नै पीडा हुन्थ्यो। अहिले मैले सत्यता बुझेको छु, मैले आफ्‍नो भ्रष्ट स्वभाव केही मात्रामा त्यागेको छु, र कर्तव्य पूरा गर्दै र सत्यता अभ्यास गर्दै बिताएको मेरो जीवनप्रति मलाई साँचो शान्ति र आनन्द हुन्छ!” के तब तेरो मनस्थिति परिवर्तन भएको हुनेछैन र? (हुनेछ।) पहिले तेरो जीवन दबाब र हैरानीले भरिएको थियो भन्‍ने महसुस गरेपछि, अनि तैँले तेरो कष्टको मूल कारण पत्ता लगाएर समस्या समाधान गरेपछि, तँसँग परिवर्तनको आशा हुनेछ। जबसम्‍म तँ सत्यतामा लागिपर्छस्, परमेश्‍वरका वचनहरूमा अझै धेरै मेहनत लगाउँछस्, सत्यताबारे अझै बढी सङ्गति गर्छस्, र तेरा दाजुभाइ-दिदीबहिनीहरूको अनुभव गवाहीहरू पनि सुन्छस् भने, तँसँग अझै स्पष्ट बाटो हुनेछ, र त्यसपछि के तेरो स्थितिमा सुधार आउनेछैन र? यदि तेरो स्थितिमा सुधार आयो भने, तेरो दबाबका संवेगहरू क्रमिक रूपमा सहज हुँदै जानेछन्, र तिनले तँलाई बन्धनमा पार्न छाड्नेछन्। अवश्य नै, विशेष परिस्‍थिति वा प्रसङ्गहरूमा, कहिलेकहीँ दबाब र पीडा अनुभव हुन सक्छ, तर तैँले त्यसलाई समाधान गर्न सत्यता खोजी गरिस् भने, यी दबाबका संवेगहरू हराएर जानेछन्। तैँले कर्तव्य निर्वाह गर्दा आफ्‍नो इमानदारिता, पूरा शक्ति, र निष्ठा प्रदान गर्न सक्‍नेछस्, र तँसँग मुक्तिको आशा हुनेछ। यदि तैँले त्यस्तो रूपान्तरण पाउन सकिस् भने, तैँले परमेश्‍वरको घर छोडेर जानुपर्दैन। तैँले यो रूपान्तरण पाउन सक्‍नु नै तँसँग अझै आशा छ—परिवर्तन हुने आशा छ, मुक्ति पाउने आशा छ—भन्‍ने कुराको प्रमाण हुनेछ। यसले तँ अझै पनि परमेश्‍वरको घरको सदस्य होस्, तर तँलाई विभिन्‍न स्वार्थी मनसाय र व्यक्तिगत सोचविचारहरूले, वा विभिन्‍न खराब बानी र विचारहरूले लामो समयसम्‍म र गहन रूपमा प्रभाव पारेको थियो, जसले गर्दा तेरो विवेक स्तब्ध भयो र यसले संवेदनशीलता गुमायो, तेरो समझ बिगार्‍यो, र तेरो लाजको बोध नष्ट गरायो। यदि तैँले आफूमा यस्तो रूपान्तरण ल्याउन सक्छस् भने, परमेश्‍वरको घरले तँलाई त्यहीँ बस्‍न, अनि आफ्‍नो कर्तव्य पूरा गर्न, आफ्‍नो मिसन पूरा गर्न, र आफूले पाएको काम पूरा गर्न स्वागत गर्नेछ। तर अवश्‍य नै, यस्ता नकारात्मक संवेगहरू भएका मानिसहरूलाई प्रेमको हृदयले मात्रै सहयोग गर्न सकिन्छ। यदि व्यक्तिले सत्यता स्विकार्न निरन्तर इन्कार गर्छ र बारम्‍बार सल्‍लाह दिँदा पनि पश्‍चातापहीन रहन्छ भने, हामीले त्यस्तो व्यक्तिलाई बिदा दिनुपर्छ। तर यदि कुनै व्यक्ति साँच्‍चै परिवर्तन हुन, आफूलाई सच्याउन, र आफ्‍नो दिशा बदल्‍न चाहन्छ भने, हामीले उसलाई बस्‍न दिन स्नेहसाथ स्वागत गर्नुपर्छ। तिनीहरू साँच्‍चै बस्‍न इच्छुक छन् र पहिलेका जिउने शैली र तरिकाहरू परिवर्तन गर्न इच्छुक छन्, र कर्तव्य पूरा गर्दा तिनीहरू क्रमिक रूपमा रूपान्तरण हुन सक्छन्, र जति धेरै समय कर्तव्य निर्वाह गर्‍यो त्यति नै तिनीहरू सुधार हुँदै जान्छन् भने, हामी त्यस्ता मानिसहरूलाई बस्‍न दिन सक्छौँ र तिनीहरू निरन्तर सुधार हुँदै जानेछन् भन्‍ने आशा गर्न सक्छौँ। हामीले तिनीहरूलाई शुभकामना पनि दिन्छौँ: तिनीहरू आफ्‍ना नकारात्मक संवेगहरूबाट मुक्त हुन सकून्, तिनको बन्धन वा छायामा पर्न छोडून्, र तिनीहरूले आफ्‍नो उचित काम गर्न र सही मार्गमा हिँड्न सकून्, परमेश्‍वरका मापदण्डहरूअनुसार सामान्य मानिसहरूसित हुनुपर्ने व्यवहार र जियाइ अपनाउन सकून्, अनि जीवनमा यताउता बरालिन छोडेर उहाँका मापदण्डहरूअनुसार परमेश्‍वरको घरका कर्तव्यहरू स्थिर रूपमा पूरा गर्न सकून्। हामी तिनीहरूको निम्ति आशाजनक भविष्य होस्, र तिनीहरूले अबदेखि आफूलाई जे मन लाग्यो त्यही नगरून्, वा सुखचैन र भौतिक आनन्दको मात्रै चिन्ता गर्न छोडून्, अनि आफ्‍नो कर्तव्य निर्वाह गर्नेबारेमा, जीवनमा आफूले हिँड्ने मार्गबारेमा, र सामान्य मानवतामा जिउनेबारेमा विचार गरून् भनेर कामना गर्छौँ। हामी तिनीहरू परमेश्‍वरको घरमा खुसीसाथ, स्वतन्त्र र मुक्त भएर जिउन सकून्, यहाँ आफ्‍नो जीवनमा दैनिक शान्ति र आनन्द अनुभव गर्दै, र न्यानोपन र सुख अनुभव गर्दै बस्‍न सकून् भनेर हार्दिक कामना गर्छौँ। के यो सबैभन्दा ठूलो कामना होइन र? (हो।) मैले आफ्‍नो कामनाको कुरा सकेँ, र म तिमीहरू सबैलाई पनि तिनीहरूप्रति आफ्‍नो हार्दिक शुभकामना व्यक्त गर्न अनुरोध गर्छु। (हामी तिनीहरू परमेश्‍वरको घरमा खुसीसाथ, स्वतन्त्र र मुक्त भएर जिउन सकून्, यहाँ आफ्‍नो जीवनमा दैनिक शान्ति र आनन्द अनुभव गर्दै, र न्यानोपन र सुख अनुभव गर्दै बस्‍न सकून् भनेर हार्दिक कामना गर्छौँ।) अरू के छ? तिनीहरू अबदेखि दबाबपूर्ण संवेगको पकडमा जिउन नपरोस् भनेर हार्दिक कामना गर्ने कि? (हो।) त्यो मेरो कामना हो। के तिनीहरूको लागि तिमीहरूसँग अरू कुनै कामना छन्? (तिनीहरूले आफ्‍नो उचित काम गर्न सकून्, कर्तव्य पूरा गर्ने कार्यमा तिनीहरू निरन्तर सुधार हुन सकून् भन्‍ने मेरो हार्दिक शुभकामना छ।) के त्यो राम्रो कामना हो? (हो।) अरू कुनै कामना छ कि? (तिनीहरूले चाँडै नै सामान्य मानवतामा जिउन सकून् भन्‍ने मेरो हार्दिक शुभकामना छ।) यो कामना त्यति उत्कृष्ट नहुन सक्छ, तर मलाई लाग्छ यो व्यावहारिक छ। मानिसहरू सामान्य मानवतामा जिउनुपर्छ र दबाबमा जिउनु हुँदैन। अनि, हामी किन अरूले भोग्‍न सक्‍ने कठिनाइहरू भोग्‍न सक्दैनौँ? यदि व्यक्तिमा सामान्य मानवतामा हुनुपर्ने विवेक, समझ, र लाज, साथै सामान्य मानवतामा हुनुपर्ने, खोज, अस्तित्वजीवी विधि, र उचित उद्देश्यहरू छन् भने, उसले दबाब महसुस गर्दैन। के यो एकदम राम्रो कामना होइन र? (हो।) अरू केही छ? (तिनीहरूलाई मेरो हार्दिक कामना के छ भने, तिनीहरूले आफ्‍ना विश्‍वासी दाजुभाइ-दिदीबहिनीहरूसँग राम्ररी सहकार्य गरून्, परमेश्‍वरको घरमा उहाँको प्रेम अनुभव गर्न सकून्, र परमेश्‍वरको घरका सिद्धान्तहरूअनुसार काम गर्न सकून्।) के यो मापदण्ड उत्कृष्ट छ? (छैन।) यो उत्कृष्ट छैन भने, के यो हासिल गर्न सजिलो छ? परमेश्‍वरको घरको प्रेम अनुभव गर्नु वास्तविकताअनुरूप छ—यी मानिसहरूलाई चाहिने कुरा यही हो, होइन र? (हो।) यस्ता मानिसहरूको लागि दिइएका मापदण्डहरू उच्‍च छैनन्। सर्वप्रथम, तिनीहरूमा सामान्य मानवतामा हुनुपर्ने विवेक र समझ हुनुपर्छ। तिनीहरू जीवनमा अल्छी बन्‍ने वा यताउता बरालिने गर्नु हुँदैन; तिनीहरूले जिउन, आफूले गर्नुपर्ने उचित काम गर्न, र आफ्नो जिम्‍मेवारी र कर्तव्यको बोझ लिन सिक्‍नुपर्छ। त्यसपछि तिनीहरूले कसरी जिउने, कसरी सामान्य मानवतामा जिउने, र कसरी आफ्‍नो जिम्‍मेवारी र कर्तव्य राम्ररी पूरा गर्ने भनेर सिक्‍नुपर्छ। त्यसो गरेर, तिनीहरूले परमेश्‍वरको घरमा आराम, शान्ति, र आनन्द पाउन सक्‍नेछन्, र तिनीहरू यहाँ बसेर जिउन र आफ्‍नो कर्तव्य निर्वाह गर्न इच्छुक हुनेछन्। दबाबपूर्ण र नकारात्मक संवेगहरूबाट मुक्त भएपछि, अलिअलि गर्दै तिनीहरूले सत्यता पछ्याउन र अरूसँग मिलेर सहकार्य गर्न सक्छन्। यस्ता मानिसहरूको लागि दिइएका मापदण्डहरू यिनै हुन्। तिनीहरूको उमेर जेसुकै भए पनि, हामी तिनीहरूको लागि ठूलाठूला कामना गर्ने वा ठूलाठूला मापदण्डहरू अघि सार्ने गर्दैनौँ, तर हामीले भर्खरै बताएका यी कुराहरू मात्रै प्रदान गर्नेछौँ। सर्वप्रथम, तिनीहरूले आफूले गर्नुपर्ने उचित काम गर्न, अनि वयस्क र सामान्य व्यक्तिका जिम्‍मेवारी र दायित्वहरूको बोझ लिन सिक्‍नुपर्छ, र त्यसपछि तिनीहरूले नियमहरू पालना गर्न, र परमेश्‍वरको घरका व्यवस्थापन, रेखदेख, र काटछाँट स्विकार्न, र आफ्‍नो कर्तव्य राम्ररी पूरा गर्न सिक्‍नुपर्छ। विवेक र समझ भएको व्यक्तिले अपनाउनुपर्ने सही मनोवृत्ति यही हो। दोस्रो, तिनीहरूसँग सामान्य मानवतामा हुनुपर्ने विवेक र समझसँग सम्‍बन्धित जिम्‍मेवारी, दायित्व, र विचार र दृष्टिकोणहरूबारे सही बुझाइ र ज्ञान हुनुपर्छ। तैँले आफ्‍नो नकारात्मक संवेग र दबाबबाट मुक्त हुनुपर्छ र आफ्‍नो जीवनमा पैदा हुने विभिन्‍न कठिनाइहरूलाई सहीसित सामना गर्नुपर्छ। तेरो लागि, यी कुराहरू वैकल्पिक कुरा, वा बोझ, वा बन्धनहरू होइनन्, बरु सामान्य वयस्कको रूपमा तैँले अवलम्‍बन गर्नुपर्ने कुरा हुन्। यसको अर्थ के हो भने, तँ पुरुष भए नि महिला भए नि, तेरो क्षमता जस्तो भए नि, तँ जति सक्षम भए नि, वा तँसँग जति सीप भए नि, एक वयस्कले लिनुपर्ने सबै कुराहरूको बोझ तैँले लिनैपर्छ, जस्तै: वयस्कहरूले अवलम्‍बन गर्नुपर्ने जिउने वातावरण, तैँले लिनुपर्ने जिम्‍मेवारी, दायित्व, र मिसन, र तैँले सम्‍हाल्‍नुपर्ने काम। सर्वप्रथम, अरूले तँलाई लाउन र खान दिन्छन् भनेर अपेक्षा गर्नुको सट्टा, वा जसोतसो अघि बढ्न अरूको मेहनतको फलमा भर पर्नुको सट्टा, तैँले यी कुराहरूलाई सकारात्मक रूपमा स्विकार्नुपर्छ। यसको साथै, तैँले विभिन्‍न प्रकारका नियम, प्रावधान र व्यवस्थापन अपनाउन र स्विकार्न सिक्‍नुपर्छ, तैँले परमेश्‍वरको घरका प्रशासनिक आदेशहरू स्विकार्नुपर्छ, र अरू मानिसहरूमाझ एउटा अस्तित्व र जीवन अपनाउन सिक्‍नुपर्छ। तँमा सामान्य मानवताको विवेक र समझ हुनुपर्छ, आफ्‍नो वरिपरिका मानिसहरू, घटना, र परिस्थितिहरूलाई सही रूपमा लिनुपर्छ, र आफूले सामना गर्ने विभिन्‍न समस्याहरूलाई सही तरिकाले सम्‍हाल्‍नु र समाधान गर्नुपर्छ। यी सबै कुराहरू सामान्य मानवता भएको व्यक्तिले सम्‍हाल्‍नुपर्ने कुराहरू हुन्, र यसलाई वयस्कले सामना गर्नुपर्ने जीवन र जिउने वातावरण हो भनेर पनि भन्‍न सकिन्छ। उदाहरणको लागि, वयस्कको रूपमा, तेरो जीवन जति कठिन भए पनि आफ्‍नो परिवारको हेरचाह र पालनपोषण गर्न तैँले आफ्‍नै क्षमतामा भरोसा गर्नुपर्छ। यो तैँले भोग्‍नुपर्ने कठिनाइ, वहन गर्नुपर्ने जिम्‍मेवारी, र पूरा गर्नुपर्ने दायित्व हो। तैँले एउटा वयस्कले काँध लिनुपर्ने जिम्‍मेवारीहरूको बोझ लिनुपर्छ। तैँले जति धेरै कष्ट भोगे पनि वा जति धेरै मूल्य चुकाए पनि, तँलाई जतिसुकै तितो अनुभूति भए पनि, तैँले आफ्‍ना गुनासाहरू आफैभित्र लुकाउनुपर्छ र कसैको बारेमा कुनै नकारात्मक संवेग वा गुनासो पैदा गर्नु हुँदैन, किनभने वयस्क भएर लिनुपर्ने बोझ नै यही हो। वयस्कको रूपमा तैँले यी कुराहरूको बोझ लिनैपर्छ—गुनासो वा विरोध नगरी, अनि विशेष गरी तिनीहरूबाट टाढा नबसी वा तिनीहरूलाई इन्कार नगरी त्यसो गर्नुपर्छ। जीवनमा यताउता भौँतारिनु, बेकार बस्‍नु, आफूलाई जे मन लाग्यो त्यही गर्नु, स्वेच्‍छाचारी बन्‍नु वा मनोमानी गर्नु, आफूले चाहेको गर्ने र नचाहेको नगर्ने गर्नु—यो वयस्कले जीवनमा अपनाउनुपर्ने मनोवृत्ति होइन। हरेक वयस्कले कष्ट, बिमारी, र विभिन्न कठिनाइहरू जस्ता जतिसुकै दबाब सामना गरे पनि, उसले एक वयस्कका जिम्मेवारीहरू वहन गर्नैपर्छ। यी सबैले अनुभव गर्नुपर्ने र सहनुपर्ने कुराहरू हुन्; एक सामान्य व्यक्तिको जीवन यस्तै हुन्छ। यदि तँ दबाब सहन, कष्ट भोग्न, वा झट्काहरू खप्न सक्दैनस् भने, यसको अर्थ तँसँग कुनै दृढता वा सङ्कल्प छैन, र तँ ज्यादै कमजोर र बेकम्मा छस् भन्‍ने हुन्छ। सबैले—चाहे समाजमा होस् वा परमेश्‍वरको घरमा—आफ्नो जीवनमा यो कष्ट सहनैपर्छ। यो हरेक वयस्कले वहन गर्नुपर्ने जिम्मेवारी हो, उसले काँधमा बोक्नुपर्ने बोझ हो, र योबाट कोही पनि उम्कन सक्दैन, त्यसैले तैँले यसबाट पन्छिने प्रयास गर्नु हुँदैन। यदि तँ सधैँ यो सबै कष्टबाट भाग्न वा मुक्त हुन चाहन्छस् भने, तेरो दबाबको संवेग बाहिर आउनेछ, र त्यसले तँलाई सधैँ अल्झाउनेछ। तर, यदि तँ यी सबै कुरा राम्ररी बोध गर्न र स्वीकार गर्न सक्छस्, र यसलाई तेरो जीवन र अस्तित्वको आवश्यक भागका रूपमा हेर्छस् भने, तैँले यी मामिलाहरूका कारण नकारात्मक संवेगहरू विकास गर्नेछैनस्। एकातिर, तैँले वयस्कहरूमा हुनुपर्ने र उनीहरूले लिनुपर्ने जिम्मेवारी र दायित्वहरू वहन गर्न सिक्नुपर्छ। अर्कोतिर, तैँले सामान्य मानवताभित्र आफ्नो बसाइ र कामको वातावरणमा अरूसँग मिलेर सह-अस्तित्वमा रहन सिक्नुपर्छ। आफूलाई जे मन लाग्यो त्यही मात्रै नगर्। मेलमिलापपूर्ण सह-अस्तित्वको उद्देश्य के हो? यसको उद्देश्य तैँले एक वयस्कका रूपमा पूरा गर्नुपर्ने काम, दायित्व र जिम्मेवारीहरू अझ राम्रोसँग सम्पन्न गर्नु हो। तैँले जुनसुकै काम वा जुनसुकै कर्तव्य निर्वाह गरे पनि, खतरा आइपर्दा, शैतानका शक्तिहरूको बाधा र क्षतिको सामना गर्दा, तँ हानिलाई न्यूनीकरण गर्न सक्षम हुनैपर्छ, ताकि तेरो काम र कर्तव्यका नतिजाहरू अलिक राम्रो होऊन्। सङ्कल्प भएको व्यक्तिले हासिल गर्नुपर्ने कुरा यही हो। यदि तँमा सामान्य मानवता छ भने, तैँले काम गर्दा यो पूरा गर्नुपर्छ। जहाँसम्म कामको दबाबको कुरा छ, चाहे त्यो माथिबाट आउने होस् वा परमेश्‍वरको घरबाट, वा यदि यो ब्रदर-सिस्टरहरूले तँलाई दिने दबाब होस्, यो तैँले सहनुपर्ने कुरा हो। तैँले यसो भन्न मिल्दैन, “म दबाबको कारणले यो गर्नेछैनँ। म त परमेश्‍वरको घरमा आफ्नो कर्तव्य निर्वाह र काम गर्ने क्रममा केवल फुर्सद, सहजता, खुसी र आराम खोजिरहेको छु।” यस्तो गर्नु हुँदैन, र यो एक सामान्य वयस्कमा हुनुपर्ने सोचाइ होइन, र परमेश्‍वरको घर भनेको तँ आराममा लिप्त हुने ठाउँ होइन। हरेक व्यक्तिले आफ्नो जीवन र काममा निश्चित मात्रामा दबाब र जोखिम लिन्छ। कुनै पनि काममा, विशेष गरी परमेश्‍वरको घरमा आफ्नो कर्तव्य निर्वाह गर्दा, तैँले सर्वोत्तम नतिजाहरूका लागि प्रयास लगाउनुपर्छ। बृहत् स्तरमा, यो परमेश्‍वरको शिक्षा र माग हो। सानो स्तरमा, यो हरेक व्यक्तिले आफ्नो आत्म-आचरण र कार्यहरूमा राख्नुपर्ने मनोवृत्ति, दृष्टिकोण, मानक र सिद्धान्त हो। जब तँ परमेश्‍वरको घरमा कर्तव्य निर्वाह गर्छस्, तैँले परमेश्‍वरको घरका सर्त र प्रणालीहरू पालना गर्न सिक्नैपर्छ, र तैँले नियमहरू पालना गर्न, आफूलाई शिष्ट रूपमा आचरणमा ढाल्न सिक्नैपर्छ। यो व्यक्तिको आत्म-आचरणको एक अत्यावश्यक भाग हो। गैरविश्‍वासीहरूजस्तै तैँले काम गर्नुको सट्टा आफूमा लिप्त हुँदै, कुनै कुराबारे गम्भीर विचार नगरी, अनि दिनहरू फोकटमा बिताउँदै, वा गलत कार्यहरूमा संलग्‍न हुँदै, र आफ्‍नै शैलीमा जिउँदै आफ्‍नो समय बिताउनु हुँदैन। अरूलाई तँप्रति घिनाउने नपार्, तिनीहरूको आँखाको कसिङ्गर वा बिझाउने काँढा नबन्, सबैलाई तँबाट टाढा हुने वा तँलाई इन्कार्ने नतुल्या, र कुनै पनि कामको निम्ति बाधा वा ठेस लाग्‍ने ढुङ्गा नबन्। यही नै सामान्य वयस्कमा हुनुपर्ने विवेक र समझ हो, र यही नै सामान्य वयस्कले लिनुपर्ने जिम्‍मेवारी पनि हो। यी कुराहरू जिम्‍मेवारी पूरा गर्नको लागि तैँले गर्नुपर्ने कुराहरूका भाग हुन्। कुरो बुझिस्? (बुझेँ।)

यदि तँ सङ्कल्प भएको व्यक्ति होस् भने, यदि तैँले मानिसहरूले लिनुपर्ने जिम्‍मेवारी र दायित्वलाई, सामान्य मानवता भएका मानिसहरूले हासिल गर्नुपर्ने कुराहरूलाई, र वयस्क व्यक्तिले हासिल गर्नुपर्ने कुराहरूलाई आफ्‍नो खोजका उद्देश्य र लक्ष्‍यहरूको रूपमा लिन सक्छस् भने, र यदि तैँले आफ्‍ना जिम्‍मेवारीहरू पूरा गर्न सक्छस् भने, तैँले जस्तो मूल्य चुकाए पनि र जस्तो पीडा भोगे पनि, गुनासो गर्नेछैनस्, र यो परमेश्‍वरको माग र अभिप्राय हो भनेर पहिचान गरेसम्‍म, तैँले जुनसुकै कष्ट भोग्‍न र आफ्‍नो कर्तव्य पूरा गर्न सक्‍नेछस्। त्यस समयमा, तेरो मनस्थिति फरक हुनेछ; तेरो हृदयमा, तैँले शान्ति र स्थिरता महसुस गर्नेछस्, र आनन्द अनुभव गर्नेछस्। हेर् त, यदि मानिसहरूले आफ्ना कर्तव्यहरू सामान्य रूपमा पूरा गर्न सक्छन्, परमेश्‍वरको आज्ञा वहन गर्न सक्छन्, र जीवनको सही मार्गमा लाग्न सक्छन् भने, तिनीहरूले आफ्नो हृदयभित्र शान्ति र हर्ष महसुस गर्छन्, र स्थिरता र आनन्द अनुभव गर्छन्। यदि तिनीहरू यसबाहेक सत्यता पछ्याउन सक्छन् र सिद्धान्तहरूअनुसार कार्य गर्ने र आफ्ना कर्तव्यहरू राम्ररी पूरा गर्ने बिन्दुमा पुग्छन् भने, तिनीहरूमा केही परिवर्तन आएका हुनेछन्। यस्ता मानिसहरू विवेक र समझ भएकाहरू हुन्; तिनीहरू सीधा मानिसहरू हुन् जसले कुनै पनि कठिनाइ पार गर्न र कुनै पनि काम वहन गर्न सक्छन्। तिनीहरू ख्रीष्टका असल सिपाहीहरू हुन्, तिनीहरू तालिमबाट गुज्रेका छन्, र कुनै पनि कठिनाइले तिनीहरूलाई हराउन सक्दैन। मलाई भन्, के यसरी आफूलाई आचरणमा ढाल्नु राम्रो हो? (हजुर, हो।) यस्ता मानिसहरूसँग सङ्कल्प हुन्छ; तिनीहरूले जस्तोसुकै कठिनाइहरू सामना गरे पनि, तिनीहरू आफ्ना जिम्मेवारीहरू पूरा गर्न सक्छन्। तब के तिनीहरूले कठिनाइहरू सामना गर्दा अझै पनि दबिएको महसुस गर्नेछन्? (गर्नेछैनन्।) तब तिनीहरूको दमनको भावना कसरी समाधान हुन्छ, ताकि तिनीहरूलाई उप्रान्त यसले समस्यामा नपारोस्? (सत्यता बुझेर र आफ्नै भ्रष्ट स्वभावहरू चिनेर, तिनीहरू दमनको नियन्त्रणबाट मुक्त हुन्छन्।) ठीक हो, यो सत्यता बुझ्नु र आफ्नो उचित काममा ध्यान दिन सुरु गर्नु हो। जब मानिसहरूले उचित मामलाहरूमा मन लगाउँछन्, र जब तिनीहरूमा भएको सामान्य मानवताको विवेक र समझ, अनि जिम्‍मेवारी र मिसनको बोध प्रकट हुन्छ, तब तिनीहरूलाई जहाँ राखिए पनि तिनीहरू सफल हुन्छन्। कुनै पनि दबाब, हैरानी, वा निराशाविनै तिनीहरू कुनै पनि काममा सफल हुन सक्छन्। के यस्ता मानिसहरूलाई परमेश्‍वरले आशिष्‌ दिनुहुन्छ भन्‍ने तिमीहरूलाई लाग्छ? के यस्तो विवेक, समझ, र सामान्य मानवता भएका मानिसहरूले सत्यता खोजी गर्दा कठिनाइहरू सामना गर्छन्? (गर्दैनन्।) सामान्य मानवताको खोज, दृष्टिकोण, र अस्तित्वजीवी विधिहरूको आधारमा हेर्दा, तिनीहरूको लागि सत्यता खोजी गर्ने कार्य त्यति गाह्रो हुँदैन। जब मानिसहरू यस्तो अवस्थामा पुग्छन्, तब तिनीहरू सत्यता बुझ्‍ने, सत्यता अभ्यास गर्ने, सत्यता सिद्धान्तहरूअनुसार काम गर्ने, र सत्यता वास्तविकतामा प्रवेश गर्ने अवस्थाबाट त्यति टाढा हुँदैनन्। यहाँ “त्यति टाढा हुँदैनन्” भन्‍नुको अर्थ के हो? यसको अर्थ के हुन्छ भने, व्यवहार अँगाल्‍नेसम्‍बन्धी तिनीहरूको दृष्टिकोण, र तिनीहरूले छनौट गरेको अस्तित्वजीवी विधि पूर्ण रूपमा सकारात्मक र सक्रिय हुन्छन्, र आधारभूत रूपमा त्यो परमेश्‍वरले तोक्‍नुभएको सामान्य मानवताअनुरूप हुन्छ। यसको अर्थ तिनीहरू परमेश्‍वरले तय गर्नुभएका मापदण्डहरूको स्तरमा पुगेका छन् भन्‍ने हुन्छ। यस्ता व्यक्तिहरू यी मापदण्डहरूको स्तरमा पुगेपछि, तिनीहरूले सत्यता सुन्दा त्यसलाई बुझ्‍न सक्छन्, र सत्यता अभ्यास गर्न तिनीहरूलाई त्यति गाह्रो हुँदैन। तिनीहरूलाई सत्यता वास्तविकतामा प्रवेश गर्न र सत्यता सिद्धान्तहरूअनुसार काम गर्न सहज हन्छ। समग्रमा, सामान्य मानवता भएका मानिसहरूले गर्नुपर्ने कुराका कति पक्षहरू छन्? मोटामोटी तीन वटा छन्। ती के-के हुन्? मलाई भन् त। (पहिलो, वयस्कले लिनुपर्ने र वहन गर्नुपर्ने जिम्‍मेवारी र दायित्वहरू लिन सिक्‍नु हो। दोस्रो, सामान्य मानवतामा रही जिउने र काम गर्ने वातावरणमा अरूसँग मिलेर सहकार्य गर्न सिक्‍नु, र आफूलाई जे मन लाग्यो त्यही नगर्नु हो। अनि तेस्रो, सामान्य मानवताको क्षेत्रभित्र रही परमेश्‍वरका शिक्षाहरू पालना गर्न, र आफ्‍नो बानीव्यवहारमा व्यक्तिमा हुनुपर्ने मनोवृत्ति, दृष्टिकोण, मापदण्ड, र सिद्धान्तहरू पालना गर्न सिक्‍नु हो, जसको अर्थ नियमहरू पालना गर्नु भन्‍ने हुन्छ।) यी तीन पक्षहरू सामान्य मानवता भएका मानिसहरूमा हुनुपर्ने कुराहरू हुन्। मानिसहरूले यी पक्षहरूबारे विचार गर्न र त्यसमा ध्यान दिन, अनि यी कुराहरूमा निकै परिश्रम गर्न थाले भने, तिनीहरूले आफूले गर्नुपर्ने उचित काम गर्न थाल्नेछन्—त्यसपछि के तिनीहरूले अझै पनि नकारात्मक संवेगहरू अनुभव गर्नेछन् र? के तिनीहरूले अझै पनि दबाबपूर्ण महसुस गर्नेछन् र? जब तैँले आफ्‍नो उचित काम गरिरहेको र आफ्‍ना उचित मामलाहरू सम्‍हालिरहेको, अनि वयस्कले पूरा गर्नुपर्ने जिम्‍मेवारी र दायित्वहरू पूरा गरिरहेको हुन्छस्, तब तैँले धेरै काम गर्नुपर्ने र सोच्‍नुपर्ने हुन्छ, जसले गर्दा तँ अत्यन्तै व्यस्त बन्छस्। विशेष गरी, अहिले परमेश्‍वरको घरमा आफ्ना कर्तव्यहरू पूरा गरिरहेकाहरू सुसमाचार प्रचार गर्न र परमेश्‍वरको गवाही दिन व्यस्त छन्—तिनीहरू आफ्ना कर्तव्यहरू कसरी राम्ररी पूरा गर्ने भन्‍नेबारे सोचिरहेका छन्, त्यसैले तिनीहरूले कसरी दबिएको महसुस गर्न सक्छन् र? त्यसकारण, कतिपय मानिसले कुनै कुरा अलिकति आफूले भनेजस्तो नहुनेबित्तिकै दबिएको महसुस गर्ने, खराब मुडमा पर्ने, र दिक्दारीमा डुब्ने जस्ता देखाउने प्रकटीकरणहरू सबै तिनीहरूले दिनभरि पेट भरेर अल्छी जीवन जिउनुले, र कुनै पनि कुराबारे गम्भीर रूपमा नसोच्नुले, र सत्यता पटक्कै नखोज्नुले गर्दा हुन्छन्। तिनीहरू आफूले गर्नुपर्ने उचित काम नगर्ने, र आफूले गर्नुपर्ने कुराहरू देख्‍न नसक्‍ने हुनाले, तिनीहरूको मनमस्तिष्क निष्क्रिय बन्छ र तिनीहरूका विचारहरू अनियन्त्रित हुन्छन्। तिनीहरूले सोचेको सोच्यै गर्छन्, तैपनि कुनै बाटो भेट्दैनन्, त्यसकारण तिनीहरूले दमित महसुस गर्छन्। तिनीहरूले जति धेरै सोच्छन् तिनीहरूलाई त्यति नै धेरै पीडित र विवश महसुस हुन्छ, र तिनीहरूसँग मार्ग पनि त्यति नै कम हुन्छ; तिनीहरूले जति धेरै विचार गर्छन् तिनीहरूको जीवन जिउन लायक छैन भन्‍ने त्यति नै धेरै सोच्छन्, र तिनीहरू त्यति नै धेरै उदास, र दुःखी बन्छन्। तिनीहरूसँग मुक्त हुने शक्ति हुँदैन, र अन्ततः तिनीहरू दबाबका यी संवेगहरूको बन्धनमा पर्छन्। के यो कुरा साँचो होइन र? (हो।) वास्तवमा, यो समस्या समाधान गर्न सजिलो छ किनभने तैँले गर्नुपर्ने कुराहरू र तैँले सोच्‍नुपर्ने र विचार गर्नुपर्ने कुराहरू धेरै हुन्छन् जसले गर्दा यी व्यर्थका कुराहरूबारे र यी आनन्द खोज्‍ने क्रियाकलापहरूबारे सोच्‍ने समय नै तँसँग हुनेछैन। दिमागमा यस्ता कुराहरू सोच्‍न पाउने फुर्सदिला मानिसहरू काम गर्नुभन्दा आराम गर्न मन पराउँछन्, तिनीहरू भातमारा आवाराहरू हुन्, र तिनीहरूले आफूले गर्नुपर्ने उचित काम गर्दैनन्। अनि आफूले गर्नुपर्ने उचित काम नगर्ने यी मानिसहरू प्रायजसो दबाबका संवेगहरूको बन्धनमा परेका हुन्छन्। यी मानिसहरूले सम्‍हाल्‍नुपर्ने महत्त्वपूर्ण कुराहरू धेरै भए पनि तिनीहरूले आफूलाई ती सही कुराहरूमा व्यस्त गराउँदैनन्, र तिनीहरूले त्यस्ता कुराहरूबारे सोच्‍ने वा कार्य गर्ने गर्दैनन्। बरु, तिनीहरूले आफ्‍नो मन बरालिन दिने, आफ्‍नो जीउबारे गुनासो गर्ने र कराउने, आफ्नो भविष्यबारे चिन्ता गर्ने, र आफूले भोगेको पीडा र चुकाएको मूल्यबारे फिक्री गर्ने समय निकाल्छन्। जब तिनीहरूले यो सब हल गर्न र सहन सक्दैनन्, वा जब यी निराशाहरू पोखाउने ठाउँ पाउँदैनन्, तिनीहरूले दबाब महसुस गर्छन्। परमेश्‍वरको घर छोडेर जानेबारेमा विचार गर्दा, तिनीहरूलाई आशिष्‌हरू गुमाउँछु भन्‍ने डर लाग्छ, तिनीहरूले दुष्कर्म गरे भने तिनहरूलाई नरक जाने डर हुन्छ, र तिनीहरूलाई सत्यता पछ्याउन वा कर्तव्य राम्ररी पूरा गर्न पनि इच्छा हुँदैन। परिणामस्वरूप, तिनीहरूले दबाबमा परेको महसुस गर्छन्। के कुरा यही होइन र? (हो।) त्यही नै हो। यदि कुनै व्यक्तिले सत्यता बुझ्छ भने, उसले आफ्नो उचित काममा ध्यान दिन र सही मार्ग पछ्याउन सक्छ, त्यसैले यो दमनको भावना उत्पन्न हुनेछैन। विशेष परिस्थितिहरूका कारण यो भावना कहिलेकाहीँ उसमा उत्पन्न भए पनि, यो केवल क्षणिक मुड मात्रै हुनेछ। किनभने ऊ सत्यता खोज्न र अभ्यास गर्नमा केन्द्रित हुन्छ, त्यसैले ती नकारात्मक भावनाहरू कहिलेकाहीँ देखा परे पनि, ती हराएर जानेछन्। फलस्वरूप, यस्तो व्यक्ति बारम्बार दमनको भावनामा फस्नेछैन। अर्को शब्दमा भन्दा, तँ दमनको भावनाबाट पटक्कै समस्यामा पर्नेछैनस्। तैँले अस्थायी खराब मुडहरू अनुभव गर्न सक्छस्, तर तँ तिनमा फसेर तिनबाट बाहिर निस्कन नसक्ने हुनेछैनस्। सत्यता पछ्याउनुको महत्त्व यही हो। यदि तँ आफ्नो उचित काममा ध्यान दिन खोज्छस् भने, यदि तँ वयस्कहरूले वहन गर्नुपर्ने जिम्मेवारीहरू वहन गर्छस् भने, र यदि तेरो पछ्याइपछाडिको दृष्टिकोण सही छ, र तँसँग सकारात्मक जिउने तरिका छ भने, तब तैँले नकारात्मक भावनाहरू विकास गर्नेछैनस्, र तँ दमनको भावनामा अल्झिनेछैनस्।

अब, हामीले दबाब समाधान गर्ने समस्या र कठिनाइबारे सङ्गति गरिसक्यौँ, जसमा यसभन्दा अघि उल्‍लेख गरिएका तीन पक्षहरू समावेश छन्। दबाबका संवेगहरूमा अल्झिएका, र दबाबका संवेगहरूको फन्दामा परेरका तर त्यसबाट मुक्त हुन चाहना भएकाहरू यी संवेगहरूको नियन्त्रणमा पर्न छोडून् भनेर हामी हार्दिक कामना गर्दछौँ। तिनीहरू दबाबका नकारात्मक संवेगहरूबाट चाँडै मुक्त भएर सामान्य व्यक्ति जस्तो जिउन सकून्, अनि अस्तित्वको सामान्य र उचित तरिका अपनाउन सकून्। के यो राम्रो कामना हो? (हो।) त्यसोभए, तिमीहरूले पनि कामना गर्नुपर्छ। (दबाबका संवेगहरूमा अल्झिएका, र दबाबका संगेवको फन्दामा परेका तर पनि त्यसबाट मुक्त हुन चाहना भएकाहरू यी संवेगहरूको नियन्त्रणमा पर्न छोडून् भनेर हामी हार्दिक कामना गर्दछौँ। तिनीहरू दबाबका नकारात्मक संवेगहरूबाट चाँडै मुक्त भएर सामान्य व्यक्ति जस्तो जिउन सकून्, अनि अस्तित्वको सामान्य र उचित तरिका अपनाउन सकून्।) यो वास्तविकतापरक कामना हो। अब हामीले हाम्रा कामनाहरू व्यक्त गरिसकेका हुनाले, यी मानिसहरू दबाबका संवेगहरूबाट मुक्त हुन सक्छन् कि सक्दैनन् भन्‍ने कुरा अन्ततः तिनीहरूकै व्यक्तिगत निर्णयमा भर पर्छ—यो सरल कुरा हो। वास्तवमा, यो सामान्य मानवता भएका मानिसहरूमा हुनुपर्ने कुरा हो। यदि व्यक्तिमा सत्यता र सकारात्मक कुराहरू पछ्याउने पर्याप्त रूपमा दह्रिलो सङ्कल्प र इच्छा छ भने, उसलाई दबाबको संवेगबाट मुक्त हुन सजिलो हुन्छ। यो गाह्रो हुँदैन। यदि कसैलाई सत्यता र सकारात्मक कुरा पछ्याउन मन पर्दैन, र सकारात्मक कुराहरू मन पर्दैन भने, उसलाई दबाबका संवेगहरूमै अल्झिरहन देओ। तिनीहरू त्यस्तै रहिरहून्। तिनीहरूको लागि हामीले कामना गरिरहनुपर्दैन, हुन्छ? (हुन्छ।) परिस्थिति सम्‍हाल्‍ने यो अर्को तरिका हो। हरेक समस्याको समाधान हुन्छ, र सत्यता सिद्धान्तहरू र मानिसहरूको वास्तविक परिस्‍थितिको आधारमा सबै कुरा सम्‍बोधन र समाधान गर्न सकिन्छ। आजको लागि हामीले हाम्रो कामना पूरा गर्‍यौँ, र हामीले विभिन्‍न परिस्थितिहरूबारे विस्तारमा सङ्गति गर्‍यौँ। यस्तो व्यक्तिबारे जेजति भन्‍नुपर्ने हो हामीले भनिसक्यौँ, र अब हाम्रो छलफल यहीँ समाप्त गरौँ।

सत्यता कसरी पछ्याउने (६)

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

पछिल्लो भेलामा हामीले “त्याग्‍नु” भन्‍ने विषयमा सङ्गति गरेका थियौँ, जुन सत्यता कसरी खोजी गर्ने भन्‍ने अभ्यासका सिद्धान्तहरूमध्येको एक हो। “त्याग्‍नु” को पहिलो भागको अर्थ सबै नकारात्मक संवेगहरू त्याग्‍नु हो। हामीले यस विषयमा पहिले नै धेरैपटक सङ्गति गरिसकेका छौँ। के हामीले पछिल्‍लो भेलामा दबाब भन्‍ने नकारात्मक संवेगबारे सङ्गति गर्‍यौँ? (गर्‍यौँ।) यसबारे हामीले के भनेर सङ्गति गर्‍यौँ? के कुराले मानिसहरूलाई दबाब महसुस गराउँछ? (परमेश्‍वरले के सङ्गति गर्नुभयो भने, मानिसहरूले आफ्‍नो कर्तव्यमा जे मन लाग्यो त्यही गर्छन्, र मण्डलीका नीति र नियमहरूको अधीनमा रहने वा अङ्कुशहरू पालना गर्ने इच्छा गर्दैनन्। तिनीहरूको स्वेच्छाचारी व्यवहारको कारण र तिनीहरू सिद्धान्तहरूअनुसार काम गर्न नसक्‍ने हुनाले, तिनीहरू आफ्‍नो कर्तव्य राम्ररी पूरा गर्न सक्दैनन्, र त्यसैले तिनीहरू प्रायजसो काटछाँटमा पर्छन्। अनि, यदि तिनीहरूले आफ्‍नो व्यवहारबारे मनन गरेनन् र सत्यता खोजी गरी समस्या हल गरेनन् भने, तिनीहरूलाई दबाबमा परेको महसुस हुन्छ।) पछिल्‍लोपटक, हामीले एउटा परिस्थितिबारे सङ्गति गरेका थियौँ, जहाँ मानिसहरूले दबाबमा परेको नकारात्मक संवेग महसुस गर्छन्, जसको मुख्य कारण तिनीहरूले आफूले चाहेअनुसार गर्न नपाउनु नै हो। त्यो सङ्गति मुख्य रूपमा मानिसहरूले आफूले चाहेअनुसार गर्न नपाउने परिस्थितिहरू, अनि मानिसहरूले आफ्‍नो इच्छाअनुसार के गर्न चाहन्छन्, र दबाबको संवेगमा डुब्‍ने मानिसहरूमा कस्तो आम व्यवहार हुन्छ भन्‍ने कुरासँग सम्‍बन्धित थियो। त्यसपछि हामीले यो संवेग समाधान गर्न व्यक्तिले लिनुपर्ने मार्गबारे सङ्गति गरेका थियौँ। नकारात्मक संवेगहरू त्याग्‍नेबारे दिइएका यी सङ्गतिहरू सुनेपछि के तिमीहरूले यी सङ्गतिले मान्छेका नकारात्मक संवेगहरू खुलासा गर्छन् वा यी संवेगहरू त्याग्‍ने मार्ग बताउँछन् भनेर निष्कर्ष निकाल्यौ? नकारात्मक संवेगहरू त्याग्‍ने यो अभ्यास के कुराप्रति लक्षित छ? यी सङ्गतिहरू सुनेपछि, के तिमीहरूले यस विषयमा मनन गर्‍यौ? (परमेश्‍वर, मेरो बुझाइ के हो भने, यो अभ्यास मानिसहरूको दृष्टिकोणप्रति लक्षित छ।) ठीक हो, यो एउटा पक्ष हो। यो मानिसहरूका दृष्टिकोणहरूसँग सम्‍बन्धित छ। यी दृष्टिकोणहरू मुख्य गरी व्यक्तिले विभिन्‍न मानिसहरू, घटनाहरू, र परिस्थितिहरू सामना गर्दा लिने विभिन्‍न विचार र दृष्टिकोणहरूसँग सम्‍बन्धित छन्, र सामान्य मानव जीवन र अस्तित्वमा व्यक्तिले सामना गर्ने विभिन्‍न समस्याहरूप्रति लक्षित छन्। यसका उदाहरणहरू यसप्रकार छन्: अरूसँग कसरी अन्तरक्रिया गर्ने, वैमनस्यता कसरी हटाउने, अनि विवाह, परिवार, काम, भावी सम्भाव्यता, रोगबिमारी, बुढ्यौली, मृत्यु, र जीवनका सानातिना कुराहरूप्रति व्यक्तिमा कस्तो मनोवृत्ति हुनुपर्ने। यसले व्यक्तिले आफ्‍नो वातावरणलाई कसरी सामना गर्नुपर्छ र आफूले निर्वाह गर्नुपर्ने कर्तव्यलाई कसरी लिनुपर्छ, र यस्तै अन्य कुराहरूलाई पनि छुन्छ। के यसले यी कुराहरूलाई छुँदैन र? (छुन्छ।) सामान्य मानव जीवन र अस्तित्वसँग सम्‍बन्धित सिद्धान्तका सबै मुख्य समस्या र मामलाहरूको हकमा भन्दा—यदि व्यक्तिसँग सही विचार, दृष्टिकोण, र मनोवृत्ति छ भने, उसको मानवता तुलनात्मक रूपमा सामान्य नै हुन्छ। मैले “सामान्य” भन्‍नुको अर्थ सामान्य समझ र सामान्य दृष्टिकोण र अडान हुनु हो। सही विचार र दृष्टिकोण भएका मानिसहरूलाई मात्रै सत्यता पछ्याउँदा सत्यता बुझ्‍न र त्यसमा प्रवेश गर्न सजिलो हुन्छ। यसको अर्थ मानिसहरू र कामकुराहरूप्रति सामान्य विचार र सामान्य दृष्टिकोण, हेराइ, र अडान भएका मानिसहरूले मात्रै सत्यता पछ्याउने क्रममा निश्‍चित परिणामहरू प्राप्त गर्न सक्छन्। यदि मानिसहरू र कामकुराहरूप्रतिको व्यक्तिको दृष्टिकोण र अडान, अनि उसको विचार, दृष्टिकोण, र मनोवृत्ति सबै नकारात्मक छन्, र सामान्य मानवताको विवेक र तर्कसँग मिल्दैनन्, र चरम, जिद्दीपूर्ण र अशुद्ध छन् भने—छोटकरीमा भन्दा, यदि ती सबै नकारात्मक, प्रतिकूल, र निराशापूर्ण छन् भने—यस्ता नकारात्मक विचार र दृष्टिकोण भएको व्यक्तिले सत्यता पछ्याउँछ भने, के उसलाई यो बुझ्‍न र अभ्यास गर्न सजिलो हुन्छ? (हुँदैन।) सैद्धान्तिक हिसाबमा तिमीहरूले त्यसो भन्‍नु सरल छ, तर वास्तविक हिसाबमा, तिमीहरूले यो कुरा साँचो रूपमा बुझ्दैनौ। यसलाई अझै सरल रूपमा भन्‍नुपर्दा, जहाँसम्म हामीले सङ्गति गरिरहेका विभिन्‍न नकारात्मक संवेगहरूको कुरा छ, यदि व्यक्तिले आफ्‍नो जीवन र जीवनको बाटोमा सामना गर्ने विभिन्‍न मानिसहरू, मामिलाहरू, र परिस्थितिहरूबारे उसमा नकारात्मक र गलत दृष्टिकोण र अडान छ भने, के उसले सत्यताको बुझाइ प्राप्त गर्न सक्छ? (सक्दैन।) यदि यस्ता व्यक्तिहरू सधैँ नकारात्मक संवेगहरूमा डुबिरहे भने, के तिनीहरूले परमेश्‍वरका वचनहरूको विशुद्ध बुझाइ हासिल गर्न सक्छन्? (सक्दैनन्।) यदि तिनीहरू सधैँ नकारात्मक संवेगहरूको विचार र दृष्टिकोणहरूको प्रभुत्व, नियन्त्रण र प्रभावमा हुन्छन् भने, सबै कुराहरूप्रतिको तिनीहरूको दृष्टिकोण र अडान, र तिनीहरूको जीवनमा आइपर्ने कुराहरूप्रतिको तिनीहरूको हेराइ नकारात्मक हुँदैन र? (हुन्छ।) यहाँ “नकारात्मक” को अर्थ के हो? सबभन्दा पहिले, के हामीले यो कुरा तथ्य र वस्तुगत नियमविपरीत हुन्छ भनेर भन्‍न सक्छौँ? के यसले मान्छेले पछ्याउनुपर्ने प्रकृतिको नियम, साथै परमेश्‍वरको सार्वभौमिकताको तथ्य उल्‍लङ्घन गर्छ? (गर्छ।) यदि मानिसहरूले परमेश्‍वरका वचनहरू सुन्दा र पढ्दा आफूमा यी नकारात्मक विचार र दृष्टिकोणहरू लिएर हिँड्छन् भने, के तिनीहरूले साँच्‍चै उहाँका वचनहरू स्विकार्न र ती वचनहरूमा समर्पित हुन सक्छन्? के तिनीहरूले परमेश्‍वरप्रतिको समर्पण र उहाँसँगको सामञ्जस्यता हासिल गर्न सक्छन्? (सक्दैनन्।) यो कुरा चित्रण गर्ने एउटा उदाहरण देओ त, ताकि तिमीहरूले यो कुरा बुझ्यौ कि बुझेनौ भनेर मलाई थाहा होस्। एउटा उदाहरण खोज जहाँ व्यक्तिले आफ्‍नो जीवन र अस्तित्वको ठूलो समस्यासँग जुधिरहेको हुन्छ, जस्तै विवाह, परिवार, बालबच्‍चा, वा रोगका कुराहरू, आफ्‍नो भविष्य वा भाग्यका कुराहरू, र आफ्नो जीवन सहज रूपमा अघि बढ्छ कि बढ्दैन, आफ्नो महत्त्व, सामाजिक हैसियत, व्यक्तिगत हित, आदि इत्यादिजस्ता कुराहरू। (मलाई याद छ पछिल्लोपटक परमेश्‍वरले के भनेर सङ्गति दिनुभयो भने, मानिसहरूले रोग सामना गर्दा, तिनीहरू हैरानी, बेचैनी, र चिन्ताजस्ता नकारात्मक संवेगहरूमा डुब्छन्, र तिनीहरू मृत्युप्रति चरम रूपमा डराउँछन्। यसले कर्तव्य पूरा गर्ने र सामान्य जीवन जिउने तिनीहरूको क्षमतामा असर पार्छ, र तिनीहरूलाई वस्तुगत नियमहरूअनुसार जिउन नसक्‍ने बनाउँछ। वास्तवमा, मानिसहरूको जीवन र मृत्यु, तिनीहरू कहिले बिरामी पर्छन्, र तिनीहरूले कति कष्ट भोग्छन् भन्‍ने कुरा सबै परमेश्‍वरले पूर्वनिर्धारित गर्नुभएको हुन्छ। मानिसहरूले उचित र सकारात्मक मनोवृत्तिले यी परिस्थितिहरू सामना र अनुभव गर्नुपर्छ। तिनीहरूले आफूलाई चाहिने उपचार खोज्‍नुपर्छ, र आफूले निभाउनुपर्ने कर्तव्य निभाउनुपर्छ—तिनीहरूले सकारात्मक जीवन स्थिति कायम राख्‍नुपर्छ र आफ्‍नो रोगको पासोमा पर्नु हुँदैन। तर नकारात्मक संवेगहरूमा डुबेको बेला, मानिसहरूले परमेश्‍वरको सार्वभौमिकतामा विश्‍वास गर्दैनन्, र परमेश्‍वरले तिनीहरूको जीवन र मृत्यु पूर्वनिर्धारित गर्नुभएको हुन्छ भनेर पत्याउँदैनन्। तिनीहरूलाई बस आफ्‍नो रोगबारे चिन्ता, डर र बेचैनी मात्र हुन्छ। तिनीहरू झन्झन् बढी चिन्ता र डरले भरिन्छन्—तिनीहरू मानिसको भाग्यमाथि परमेश्‍वरको सार्वभौमिकता हुन्छ भन्‍ने सत्यताद्वारा सञ्‍चालित हुँदैनन्, र परमेश्‍वर तिनीहरूको हृदयमा रहनुभएको हुँदैन।) यो एकदम राम्रो उदाहरण हो। के यो कुरा जीवन र मृत्युजस्तो महत्त्वपूर्ण विषयमा मानिसहरूमा कस्तो दृष्टिकोण हुनुपर्छ भन्‍ने प्रश्‍नसँग सम्बन्धित छ? (छ।) के तिमीहरू सबैलाई यस विषयबारे केही थाहा छ? यो आफ्‍नै जीवन र मृत्यु सामना गर्नेसम्बन्धी प्रश्‍न हो। के यो सामान्य मानवताको दायराभित्रका समस्याहरूसँग सम्‍बन्धित छ? (छ।) यो सबैले सामना गर्नुपर्ने एक मुख्य समस्या हो। यदि तँ जवान छस् वा तेरो स्वास्थ्य स्थिति राम्रो छ र तैँले कुनै पनि जीवन-मृत्युको समस्या सामना वा अनुभव गरेको छैनस् भने पनि, एक दिन तैँले त्यो सामना गर्नुपर्ने अपरिहार्य नै हुन्छ—यो हरेक व्यक्तिले सामना गर्नैपर्ने कुरा हो। सामान्य व्यक्तिको रूपमा, तँलाई व्यक्तिगत रूपमा यसले छोएको भए पनि, वा तँ यसबाट टाढा भएको भए पनि, यो कुरा तैँले आफ्‍नो जीवनमा सामना गर्नैपर्ने एक महत्त्वपूर्ण कुरा हो। त्यसकारण, मृत्युजस्तो महत्त्वपूर्ण कुरा सामना गर्दा, के मानिसहरूले यो समस्या कसरी सम्‍हाल्‍ने भनेर मनन गर्नुपर्दैन र? के तिनीहरूले यसलाई सामना गर्न केही मानव विधिहरू अपनाउँदैनन् र? अनि, मानिसहरूले के-कस्ता दृष्टिकोणहरू अङ्गालिरहनुपर्छ? के यो व्यावहारिक समस्या होइन र? (हो।) यदि मानिसहरू नकारात्मक संवेगहरूमा डुबिरहेका छन् भने, तिनीहरूले के सोच्छन्? यस विषयमा हामीले पहिले नै सङ्गति गरिसकेका छौँ—यदि मानिसहरू नकारात्मक संवेगहरूको विचार र दृष्टिकोणअनुसार जिउँछन् भने, तिनीहरूको व्यवहार र अभिव्यक्ति सत्यताअनुसार हुन्छ कि हुँदैन? त्यो सामान्य मानवताको सोचाइअनुरूप हुन्छ कि हुँदैन? (अहँ, हुँदैन।) त्यो सामान्य मानवताको सोचाइअनुरूप हुँदैन, त्यो सत्यताअनुरूप हुनु त परको कुरा हो। त्यो वस्तुगत तथ्य वा वस्तुगत नियमअनुरूप हुँदैन, र त्यो निश्‍चय नै परमेश्‍वरको सार्वभौमिकताअनुरूप पनि हुँदैन।

विभिन्‍न नकारात्मक संवेगहरू त्याग्‍ने विषयमा हामीले गरेको सङ्गतिको अन्तिम नतिजा के हो? तिमीहरूले सामान्य मानवताको सोचाइ र समझ प्राप्त गर्नको लागि, अर्को शब्‍दमा भन्दा, सामान्य मानवता र समझ भएको व्यक्तिमा हुनुपर्ने सोच, दृष्टिकोण, र विचार प्राप्त गर्नको लागि तिमीहरूले कसरी ठ्याक्‍कैसँग “त्याग्‍ने कार्य” व्यवहारमा उतार्न र अभ्यास गर्न सक्छौ? यो “त्याग्‍ने कार्य” मा संलग्‍न विशिष्ट चरणहरू वा अभ्यासका मार्गहरू के-के हुन्? के पहिलो चरण भनेको तैँले सामना गर्ने कुराहरूप्रतिको तेरो दृष्टिकोण सही छ कि छैन र त्यसमा कुनै नकारात्मक संवेगहरू छन् कि छैनन् भनेर पहिचान गर्नु होइन र? पहिलो चरण यही हो। उदाहरणको लागि, रोग र मृत्यु सामना गर्नेबारेमा हामीले योभन्दा पहिले उल्‍लेख गरेको उदाहरणको कुरा गर्दा, तैँले त्यस्ता कुराहरूप्रतिको तेरो दृष्टिकोण चिरफार गर्नुपर्छ, त्यसमा कुनै नकारात्मक संवेगहरू छन् कि छैनन्, अर्थात् तँलाई यी समस्याहरूबारे कुनै हैरानी, चिन्ता वा बेचैनी हुन्छ कि हुँदैन र तेरा हैरानी, चिन्ता र बेचैनी कसरी पैदा हुन्छन् भनेर चिरफार गर्नुपर्छ, र यी समस्याहरूको मूलजड पत्ता लगाउनुपर्छ। त्यसपछि, तैँले चिरफार गर्ने कामलाई जारी राख्‍नुपर्छ, अनि तँलाई थाहा हुनेछ कि तैँले यी कुराहरू राम्ररी बुझेको छैनस्। मानवजातिको सबै कुरा परमेश्‍वरको हातमा र उहाँको सार्वभौमिकतामा छ भन्‍ने कुरा तैँले स्पष्ट रूपमा पहिचान गरेको छैनस्। मानिसहरू बिरामी पर्दा वा मृत्युको मुखमा पर्दा पनि, तिनीहरू यी कुराहरूको बन्धनमा पर्नु हुँदैन। बरु, तिनीहरू रोग वा मृत्युद्वारा विचलित नभई वा हरेस नखाई परमेश्‍वरको बन्दोबस्त र योजनाबद्ध कार्यहरूमा समर्पित हुनुपर्छ। तिनीहरू यी कुराहरूदेखि डराउनु हुँदैन, न त यी कुराहरूलाई तिनीहरूको सामान्य जीवन र कर्तव्य निर्वाह गर्ने कार्यमा असर गर्न नै दिनु हुन्छ। एक हिसाबमा, तिनीहरूले सक्रिय भएर परमेश्‍वरको सार्वभौमिकता अनुभव गर्नु र बुझ्‍नुपर्छ अनि रोग झेलिरहेको बेला उहाँको योजनाबद्ध कार्य र बन्दोबस्तहरूमा समर्पित हुनुपर्छ, अनि आवश्यक परे तिनीहरूले उपचार खोज्‍नुपर्छ। अर्थात्, तिनीहरूले सक्रिय रूपमा यो प्रक्रियालाई सामना गर्ने, अनुभव गर्ने, र बुझ्ने गर्नुपर्छ। अर्को हिसाबमा, तिनीहरूले यी मामिलाहरूबारे हृदयमा सही बुझाइ विकास गर्नुपर्छ र यो विश्‍वास गर्नुपर्छ कि सबै कुरा परमेश्‍वरकै हातमा हुन्छ। मानिसहरूले त आफ्‍नो भूमिका निर्वाह गर्न मात्र सक्छन्, र बाँकी कुराहरूको लागि तिनीहरू स्वर्गको इच्छामा समर्पित हुनुपर्छ, किनकि सबै कुरा परमेश्‍वरकै हातमा छ, र मानिसहरूको जीवन र मृत्यु पनि सबै परमेश्‍वरले नै पूर्वनिर्धारित गर्नुभएको छ। मानिसहरूले आफूले गर्नुपर्ने कुरा गरे पनि, यसको अन्तिम परिणाम तिनीहरूको इच्छाअनुसार हेरफेर हुँदैन, र यो कुरा मानिसहरूद्वारा निर्धारित गरिँदैन, होइन र? (हो।) रोग सामना गर्दा, तैँले पहिले आफ्‍नै हृदय जाँच्‍नुपर्छ र कुनै पनि नकारात्मक संवेगहरू पहिचान गर्नुपर्छ। तैँले यसप्रति आफ्नो बुझाइ के छ र आफ्नो हृदयमा के-कस्ता दृष्टिकोणहरू छन्, आफू नकारात्मक संवेगहरूको रोकावट वा बन्धनमा छु कि छैनँ र यी नकारात्मक संवेगहरू कसरी आए भनेर लेखाजोखा गर्नुपर्छ। तैँले आफूलाई केको चिन्ता लाग्छ, के कुराको डर लाग्छ, कहाँ असुरक्षित महसुस हुन्छ, र रोगको कारण आफूले के कुरा त्याग्‍न सक्दिनँ भनेर चिरफार गर्नुपर्छ, अनि आफूलाई चिन्तित तुल्याउने, तर्साउने, वा डर लगाउने ती कुराहरूको कारण जाँच्‍नुपर्छ, अनि यी कुराहरूलाई एकएक गरी क्रमिक रूपमा समाधान गर्नुपर्छ। तैँले सुरुमा आफूभित्र ती नकारात्मक तत्त्वहरू छन् कि छैनन् भनेर चिरफार र अन्वेषण गर्नुपर्छ, र यदि ती कुराहरू छन् भने, ती सही हुन् कि होइनन्, वा तिनमा सत्यतासँग नमिल्‍ने तत्त्वहरू पो छन् कि भनेर चिरफार गरी निधो गर्नुपर्छ। यदि तैँले सत्यतासँग नमिल्‍ने तत्त्वहरू भेट्टाइस् भने, परमेश्‍वरका वचनहरूमा उत्तरहरू खोज्‍नुपर्छ र तिनलाई समाधान गर्न क्रमिक रूपमा सत्यता खोजी गर्नुपर्छ। तँ ती नकारात्मक तत्त्वहरूले समस्या, प्रभाव, वा बन्धनमा नपार्ने स्थितिमा पुग्‍न लागिपर्नुपर्छ, ताकि तिनले तेरो सामान्य जीवन वा काम वा कर्तव्य निर्वाहनमा असर नपारून्, वा तेरो जीवनको क्रम निबिथोलून्। अनि अवश्यै, तिनले परमेश्‍वरमाथिको तेरो विश्‍वास र उहाँलाई पछ्याउने कार्यमा पनि असर पार्नु हुँदैन। सारांशमा भन्दा, यसको उद्देश्य भनेको तँ आफूले सामना गर्ने यस्ता समस्याहरूलाई तर्कसङ्गत रूपमा, सही विचारले, वस्तुगत रूपमा, र सही तरिकाले सामना गर्न सक्‍ने हू भन्‍ने हो। के यही नै त्याग्‍ने प्रक्रिया होइन र? (हो।) यो अभ्यासको विशिष्ट मार्ग हो। के तिमीहरू अभ्यासको विशिष्ट मार्ग के हो भनेर सारसङ्क्षेप गर्न सक्छौ? (पहिलो कुरा त, व्यक्तिले आफूले सामना गर्ने मामला बुझ्‍नुपर्छ, र यो प्रक्रियामा आफूमा कुनै नकारात्मक संवेगहरू पो छन् कि भनेर चिरफार गर्नुपर्छ, र त्यसपछि परमेश्‍वरका वचनहरूमा उत्तर खोज्‍नुपर्छ, तिनलाई समाधान गर्न सत्यता खोजी गर्नुपर्छ, र यी नकारात्मक संवेगहरूद्वारा आफूमाथि समस्या हुन दिनु हुँदैन, न त आफ्नो जीवन र कर्तव्य निर्वाह गर्ने काममा नै असर पर्न दिनु हुन्छ। यसको साथै, उसले आफूले सामना गर्ने कुराहरू परमेश्‍वरको सार्वभौमिकता र बन्दोबस्तहरूद्वारा पैदा भएका हुन्छन् भन्‍ने विश्‍वास गर्नुपर्छ। यस्तो बुझाइ भएमा, मानिसहरूले अन्त्यमा समर्पण हासिल गर्न र सकारात्मक र सक्रिय अभ्यास लागू गर्न सक्छन्।) मलाई भन त, यदि मानिसहरू नकारात्मक संवेगहरूमा जिउँछन् भने, रोगबिमारी सामना गर्दा तिनीहरूको ठेट व्यवहार कस्तो हुन्छ? आफूमा नकारात्मक संवेगहरू छन् भनेर तैँले कसरी महसुस गर्छस्? (सबभन्दा पहिले त, धेरै डर लाग्छ, र हामीमा यस्ता विचारहरू पैदा हुन थाल्छन्, “यो कस्तो रोग हो? यदि मैले यसको उपचार गर्न सकिनँ भने यसले मलाई धेरै दुःख दिने पो हो कि? के अन्त्यमा यसले मलाई मार्ने त होइन? के मैले पछि गएर अझै आफ्‍नो कर्तव्य पूरा गर्न सक्‍नेछु त?” हामीले यी कुराहरूबारे सोच्‍नेछौँ, चिन्ता गर्नेछौँ, र डराउनेछौँ। कतिपय मानिसहरूले आफ्‍नो स्वास्थ्य स्थितिप्रति अझै बढी ध्यान दिन थाल्‍नेछन्, आफ्‍नो कर्तव्य पूरा गर्नको लागि मूल्य चुकाउने इच्छा गर्नेछैनन्, अनि आफूले कम मूल्य चुकाए, आफ्नो रोग कम हुन्छ भन्‍ने सोच्छन्। यी सबै नकारात्मक संवेगहरू हुन्।) यी नकारात्मक संवेगहरूलाई दुई कोणबाट जाँच्‍न सकिन्छ। एउटा कोणबाट हेर्दा, तँलाई आफूले मनमा सोचिरहेको कुरा थाहा हुनुपर्छ। तँ बिरामी पर्दा, तँलाई यस्तो लाग्‍न सक्छ, “अहो, मलाई कसरी यो रोग लाग्यो? के कसैले मलाई यो रोग सारेको हो? के म थकित भएकोले लागेको हो? यदि मैले आफूलाई निरन्तर थकित पारिरहेँ भने, के यो रोग अझै खराब हुने त होइन? यो अझै पीडादायी हुने त होइन?” यो एउटा कोण हो; तैँले यी कुराहरू आफ्‍नो सोचभित्र महसुस गर्न सक्छस्। फरक कोणबाट हेर्दा, जब तँमा यी विचारहरू आउँछन्, तेरो व्यवहारमा यी विचार कसरी प्रकट हुन्छन्? जब मानिसहरूमा विचारहरू आउँछन्, तब तिनीहरूको व्यवहार पनि त्यसरी नै प्रभावित हुन्छ। मानिसहरूका कार्य, व्यवहार, र विधिहरू सबै विभिन्‍न विचारहरूद्वारा सञ्‍चालित हुन्छन्। मानिसहरूमा यी नकारात्मक संवेगहरू हुँदा, यी संवेगहरूले विभिन्‍न विचारहरू पैदा गर्छन्, र यी विचारहरूको प्रभावले गर्दा, कर्तव्य निर्वाह गर्ने तिनीहरूको मनोवृत्ति वा विधिमा रूपान्तरण आउँछ। उदाहरणको लागि, विगतमा कहिलेकहीँ तिनीहरू उठ्नेबित्तिकै आफ्‍नो कर्तव्य पूरा गर्न थाल्थे। तर अहिले, ओछ्यानबाट उठ्ने समय भएपछि, तिनीहरू यस्तो सोच्‍न थाल्छन्, “के यो रोग थकाइको कारण लागेको त होइन? सायद मैले अलिक बढी सुत्‍नुपर्छ होला। म पहिले धेरै कष्ट भोग्थेँ र थकित हुन्थेँ। अहिले मैले आफ्‍नो शरीरको हेरचाह गर्नमा ध्यान दिनुपर्छ ताकि मेरो रोग अझ नबिग्रियोस्।” यी सक्रिय विचारहरूद्वारा नियन्त्रित भएर, तिनीहरू पहिलेको भन्दा ढिलो उठ्छन्। खाने समय भएपछि, तिनीहरूले विचार गर्छन्, “पौष्टिक तत्त्व नपुगेर पनि मलाई यो रोग लागेको हुन सक्छ। विगतमा, म जे पायो त्यही खान्थेँ, तर अहिले मैले छानेर खानुपर्छ। मैले अझै बढी अण्डा र मासु खानुपर्छ ताकि पौष्टिक तत्त्व चाहिएजति भएर मेरो शरीर बलियो होस्—यस तरिकाले मैले मेरो रोगको पीडा भोग्‍नुपर्दैन।” आफ्‍नो कर्तव्य पूरा गर्ने क्रममा पनि तिनीहरू आफ्‍नो शरीर हेरचाह गर्नेबारेमै निरन्तर विचार गरिरहेका हुन्छन्। विगतमा, तिनीहरूले एकदुई घण्टा लगातार काम गरेपछि बढीमा जीउ तन्काउने वा उठेर यताउता गर्ने गर्थे। तर अहिले, तिनीहरूले हरेक आधा घण्टामा यताउता गर्ने नियम बनाएका हुन्छन्, ताकि तिनीहरू अति थकित हुन नपरोस्। भेलाहरूमा सङ्गति गर्दा, तिनीहरूले “मैले मेरो शरीरको हेरचाह गर्न सिक्‍नुपर्छ” भन्‍ने सोच्दै सक्दो कम बोल्‍ने प्रयास गर्छन्। विगतमा, कसैले जुनसुकै प्रश्‍न वा जहिलेसुकै सोधे पनि, तिनीहरूले नहिच्किचाई उत्तर दिन्थे। तर अहिले तिनीहरू कम बोल्‍न, आफ्‍नो ऊर्जा जोगाउन चाहन्छन्, र कसैले धेरै प्रश्‍न गरिहाले भने, तिनीहरूले भन्छन्, “मलाई आराम गर्नु छ।” हेर् त, तिनीहरू आफ्‍नो भौतिक शरीरप्रति विशेष चिन्ता गर्ने बनिसकेका छन्, जुन पहिलेको भन्दा फरक कुरा हो। तिनीहरू प्रायजसो पूरक पोषणहरू र फलफूल खान र नियमित कसरत गर्नमा निरन्तर ध्यान दिन्छन्। तिनीहरू सोच्छन्, “विगतमा, म साह्रै मूर्ख र अज्ञानी थिएँ र आफ्‍नो शरीरको ख्याल कसरी राख्‍ने मलाई थाहा थिएन। म आफूलाई जे मन लाग्यो त्यही खान्थेँ र भुँडी फुटुन्जेल खाँदै मस्ती गर्थेँ। तर अहिले मेरो शरीरमा समस्या आएको हुनाले, यदि मैले आफ्‍नो स्वास्थ्यमा ध्यान दिइनँ र मेरो रोग झन् गम्‍भीर बनेर मैले आफ्‍नो कर्तव्य पूरा गर्न सकिनँ भने, के मैले अझै पनि आशिष पाउनेछु र? मैले भविष्यमा आफ्‍नो शरीर हेरचाह गर्नमा धेरै ध्यान दिनुपर्छ र कुनै पनि रोग लाग्‍न दिनु हुँदैन।” त्यसकारण तिनीहरूले आफ्‍नो स्वास्थ्यमा ध्यान दिन थाल्छन्, र तिनीहरूले पूर्ण समर्पणसाथ कर्तव्य पूरा गर्न छोड्छन्। तिनीहरूलाई आफूले विगतमा कर्तव्य पूरा गर्ने क्रममा भोगेको कष्ट र चुकाएको मूल्यबारे पछुतो र असन्तुष्टि पनि हुन थाल्छ। के यी विचार र व्यवहारहरू नकारात्मक संवेगहरूबाट प्रभावित भएका र आएका हुँदैनन् र? वास्तवमा, यी विचार र व्यवहारहरू यी नकारात्मक संवेगहरूबाटै पैदा भएका हुन्छन्। के त्यसोभए यी विचार र व्यवहारहरूले, साथै तिनीहरूका नकारात्मक संवेगहरूले, तिनीहरूलाई परमेश्‍वरप्रति अझै बढी विश्‍वास प्राप्त गर्न र कर्तव्य पूरा गर्नमा अझै बढी समर्पित हुन सहयोग गर्न सक्छन्? अवश्यै सक्दैनन्। अनि, अन्तिम परिणाम के हुनेछ? तिनीहरूले समर्पणविनै झारातिरुवा रूपमा आफ्‍नो कर्तव्य पूरा गर्नेछन्। तिनीहरूले कुनै काम गर्दा, के सत्यता खोजी गर्न र सत्यता सिद्धान्तहरूअनुसार काम गर्न सक्छन्? (अहँ, सक्दैनन्।) यी नकारात्मक संवेगहरूको नियन्त्रणमा परेर, तिनीहरूले सत्यतालाई पाखा लगाउँदैँ, र यसलाई कदर नगरी वा अभ्यास नगरी आफूलाई जे मन लाग्यो त्यही गर्नेछन्। तिनीहरूले गर्ने सबै कुरा र अभ्यास गर्ने सबै कुरा तिनीहरूको आफ्‍नै नकारात्मक संवेगबाट पैदा भएका विचारहरूमा आधारित हुनेछन्। के यस्तो व्यक्तिले सत्यता पछ्याउने अवस्था हासिल गर्न सक्छ? (अहँ, सक्दैन।) त्यसोभए के यस्ता विचारहरू सामान्य मानवता भएका मानिसहरूमा हुनुपर्ने विचारहरू हुन्? (अहँ, होइनन्।) यस्ता विचारहरू सामान्य मानवता भएका मानिसहरूमा हुनुपर्ने विचारहरू होइनन् भने, तिनीहरूले कहाँ गल्ती गरेका छन् भन्‍ने तिमीहरूलाई लाग्छ? (मानिसहरूले परमेश्‍वरको सार्वभौमिकता र बन्दोबस्तबारे बुझेका हुँदैनन्। वास्तवमा, यी सबै रोगबिमार परमेश्‍वरको हातमा हुन्छ। व्यक्तिले भोग्‍नुपर्ने कष्टको मात्रा पनि परमेश्‍वरले नै निर्धारित र तय गर्नुभएको हुन्छ। तैपनि, जब व्यक्ति नकारात्मक संवेगहरूमा जिउँछ, उसमा षड्यन्‍त्रको सहारा लिने प्रवृत्ति हुन्छ र ऊ मिथ्या सोच र दृष्टिकोणहरूद्वारा नियन्त्रित हुन्छ। तिनीहरू मानव शैलीहरूमा भर पर्छन् र आफ्‍नै भौतिक शरीरको कदर गर्छन्।) के यसरी व्यक्तिले आफ्‍नो भौतिक शरीरको कदर गर्नु सही हुन्छ? जब व्यक्तिले आफ्‍नो भौतिक शरीरबारे अत्यन्तै धेरै चिन्ता गर्छ र राम्रो खाँदै शरीरलाई स्वस्थ र तागतिलो राख्छ, तब तिनीहरूको लागि यसको मूल्य के हुन्छ? यसरी जिउनुमा के अर्थ छ? व्यक्तिको जीवनको मूल्य के हो? के यो खाने, पिउने, र रमाइलो गर्ने जस्ता देहसुखका लागि मात्रै हो? (अहँ, होइन।) त्यसोभए केको लागि हो? आफ्ना विचारहरू सुनाऊ। (सृजित प्राणीको कर्तव्य पूरा गर्नका लागि हो, व्यक्तिले कम्तीमा पनि हासिल गर्नुपर्ने कुरा यही हो।) त्यो सही हो। मलाई भन त, यदि सारा जीवनभर व्यक्तिका दैनिक विचार र गतिविधिहरू रोग र मृत्युबाट बच्‍नमा, आफ्‍नो शरीर स्वस्थ र रोगबाट मुक्त राख्‍नमा, र लामो आयु कायम राख्‍नमा केन्द्रित छन् भने, के यसरी जिउनुको कुनै मूल्य, कुनै अर्थ हुन्छ? (हुँदैन।) यसरी जिउनुको कुनै मूल्य हुँदैन। त्यसोभए, व्यक्तिको जीवनको कस्तो मूल्य हुनुपर्छ? अहिले भर्खरै, कसैले सृजित प्राणीको कर्तव्य पूरा गर्ने कुरा उल्‍लेख गरेको थियो, जुन एउटा विशेष पक्ष हो। अरू कुनै छ? प्रार्थना वा सङ्कल्प गर्दा तिमीहरूमा प्रायजसो आउने चाहनाहरू मलाई भन। (परमेश्‍वरले हाम्रो लागि मिलाउनुभएका बन्दोबस्त र योजनाबद्ध कार्यहरूमा समर्पित हुनु।) (परमेश्‍वरले हाम्रा लागि पूर्वनियोजित गर्नुभएको भूमिका राम्ररी निर्वाह गर्नु, र आफ्‍नो मिसन र जिम्‍मेवारी पूरा गर्नु।) अरू केही छ? एक हिसाबमा, यो सृजित प्राणीको कर्तव्य पूरा गर्नुसँग सम्‍बन्धित छ। अर्को हिसाबमा, यो आफ्‍नो सामर्थ्यले भ्याउने र आफूले सम्पन्न गर्न सक्ने सबथोक राम्ररी गर्नु, तँलाई तेरो विवेकले दोष नलगाउने, तँ आफ्नो विवेकसँग मैत्रीपूर्वक रहन सक्‍ने र अरूका नजरमा स्वीकारयोग्य हुने अवस्थामा पुग्‍नु हो। यसलाई अझै एक चरण अगाडि लगेर भन्दा, तँ जुन परिवारमा जन्‍मेको भए पनि, तेरो शैक्षिक पृष्ठभूमि वा व्यक्तिगत क्षमताहरू जे-जस्ता भए पनि, तैँले आफ्नो जीवनभर मानिसहरूले जीवनमा बुझ्‍नुपर्ने सबैभन्दा महत्त्वपूर्ण सत्यताहरू के-के हुन् भनेर मनन गर्नैपर्छ—उदाहरणका लागि, मानिसहरू कस्तो मार्गमा हिँड्नुपर्छ, साथै जीवनलाई अर्थपूर्ण बनाउनका लागि तिनीहरूले कसरी जिउनुपर्छ। तैँले कम्तीमा थोरै नै भए पनि जीवनको साँचो मूल्यको खोजी गर्नुपर्छ; तैँले यो जीवन व्यर्थमा जिउन मिल्दैन, र तँ यो पृथ्वीमा व्यर्थमा आएको हुँदैनस्। अर्को हिसाबमा, तेरो जीवनकालमा, तैँले आफ्‍नो मिसन पूरा गर्नुपर्छ; सबैभन्दा महत्त्वपूर्ण कुरा यही हो। हामी कुनै ठूलो मिसन, कर्तव्य वा जिम्‍मेवारी पूरा गर्नेबारे कुरा गर्नेछैनौँ, तर कम्तीमा पनि, तैँले केही न केही त हासिल गर्नैपर्छ। उदाहरणको लागि, मण्डलीमा, कतिपय मानिसहरूले सुसमाचार प्रचार गर्ने कर्तव्यमा आफ्नो सबै मेहनत लगाउँछन्, आफ्‍नो जीवनभरको ऊर्जा लगाउँछन्, ठूलो मूल्य चुकाउँछन्, अनि धेरै मानिसहरूलाई विश्‍वासमा ल्याउँछन्। यसले गर्दा, तिनीहरूलाई आफ्नो जीवन व्यर्थ भएन, साथै त्यसको मूल्य छ र त्यसले तिनीहरूलाई सान्त्वना दिलाउँछ भन्‍ने महसुस हुन्छ। रोग र मृत्यु सामना गर्दा, वा आफ्‍नो पूरै जीवनको लेखाजोखा गर्दा, तिनीहरू आफूले गरेको सबथोक, आफूले हिँडेको मार्गबारे फर्केर सोच्छन्, हृदयमा सहजता भेटाउँछन्; तिनीहरू आत्मदोष वा पछुतोबाट मुक्त हुन्छन्। कतिपय मानिसहरूले मण्डली अगुवाका रूपमा सेवा गर्दा वा कामको कुनै पक्षमा जिम्मेवार हुँदा कुनै कसर बाँकी राख्दैनन्। तिनीहरूले सक्दो प्रयास गर्छन्, आफ्‍नो सारा शक्ति खन्याउँछन्, आफूले गर्ने कामका लागि आफ्नो सारा रगत-पसिना समर्पित गर्छन् र मूल्य चुकाउँछन्। तिनीहरूको मलजल, नेतृत्व, सहयोग, र साथको कारण, नकारात्मकता र कमजोरीमा रहेका धेरै मानिसहरू बलिया बन्छन् र दह्रिलो रूपमा खडा हुन्छन्, पछि हट्दैनन्, बरु परमेश्‍वरको उपस्थितिमा फर्कन्छन् र अन्त्यमा उहाँको गवाहीसमेत दिन्छन्। यसको साथै, तिनीहरूले आफ्नो नेतृत्वको अवधिमा धेरै महत्त्वपूर्ण कार्य पूरा गरे, धेरै दुष्ट मानिसलाई निकाले, परमेश्‍वरका चुनिएका धेरै मानिसलाई रक्षा गरे, र उल्लेखनीय हानिहरूको पूर्ति गरे। तिनीहरूको अगुवाइ कालमा यो सबै र अझ धेरै घटनाहरू घट्छन्। आफूले हिँडेको मार्गलाई फर्केर हेर्दा, वर्षौँको अवधिमा आफूले गरेको काम र चुकाएको मूल्यलाई फर्केर हेर्दा, तिनीहरूलाई कुनै पछुतो वा दोषारोपण महसुस हुँदैन। तिनीहरूले यी कामकुरा गरेकोमा कुनै पछुतो मान्दैनन् र आफूले मूल्यवान् जीवन जिएका छौँ भन्ने विश्वास गर्छन्, र तिनीहरूले हृदयमा ढुक्क र आराम महसुस गर्छन्। कति राम्रो कुरा! के तिनीहरूले प्राप्त गरेको फल यही नै होइन र? (हो।) यस्तो शान्ति र आराम अनुभूति हुनु, अनि यसरी पछुतो नमान्नु भनेको सकारात्मक कुराहरू र सत्यतालाई पछ्याउनुको नतिजा र फल हो। मानिसहरूका लागि उच्‍च मानकहरू नराखौँ। एउटा अवस्था सोचौँ जहाँ कुनै व्यक्तिलाई एउटा काम आइपरेको छ जुन उसले गर्नुपर्छ वा ऊ आफ्‍नो जीवनकालमा त्यो काम गर्न इच्छुक छ। उसले आफ्‍नो स्थान भेट्टाएपछि, ऊ आफ्‍नो स्थानमा दह्रिलो गरी खडा हुन्छ, उसले आफ्‍नो पद सम्हाल्छ, आफ्नो सारा रगत-पसिना र सारा ऊर्जा समर्पित गरेर आफूले गर्नुपर्ने र पूरा गर्नुपर्ने काम राम्ररी सम्पन्न गर्छ। जब अन्त्यमा ऊ आफ्‍नो लेखा दिन परमेश्‍वरको अघि खडा हुन्छ, ऊ तुलनात्मक रूपमा सन्तुष्ट हुन्छ, र उसको हृदयमा कुनै दोषारोपण वा पछुतोको अनुभूति हुँदैन। उसले सान्त्वना महसुस गर्छ र आफूले केही प्राप्त गरेको छु, मूल्यवान्‌ जीवन जिएको छु भन्ने महसुस गर्छ। ल भन त, के यो लक्ष्य व्यावहारिक छ? (यो व्यावहारिक छ।) के यो ठोस प्रकृतिको छ? यो पर्याप्त रूपमा ठोस प्रकृतिको, अनि व्यावहारिक, र वास्तविक छ। त्यसोभए, मूल्यवान्‌ जीवन जिउन र अन्त्यमा यस्तो फल हासिल गर्नका लागि, के व्यक्ति थकाइले बिरामी परे पनि वा उसको स्वास्थ्यमा केही समस्याहरू आए पनि उसले शारीरिक रूपमा थोरै दुःख भोग्‍नु र थोरै मूल्य चुकाउनु सार्थक हुन्छ? (यो सार्थक हुन्छ।) जब व्यक्ति यो संसारमा आउँछ, ऊ देहको आनन्द लिनका लागि आएको हुँदैन, न त ऊ खान, पिउन र रमाइलो गर्नका लागि नै आएको हुन्छ। व्यक्ति ती कुराहरूका लागि जिउनु हुँदैन; मानव जीवनको मूल्य त्यो होइन, न त त्यो सही मार्ग नै हो। मानव जीवनको मूल्य र पछ्याउनुपर्ने सही मार्ग केही मूल्यवान् कुरा सम्पन्न गर्नु र एउटा वा केही मूल्यवान् कामहरू पूरा गर्नुमा निहित हुन्छ। यसलाई करियर भन्न मिल्दैन; यसलाई सही मार्ग भनिन्छ, र यसलाई उचित काम पनि भनिन्छ। मलाई भन् त, के व्यक्तिले केही मूल्यवान् काम पूरा गर्न, अर्थपूर्ण र मूल्यवान् जीवन जिउन, अनि सत्यता पछ्याउन र प्राप्त गर्नका लागि मूल्य चुकाउनु सार्थक हुन्छ? (हुन्छ।) यदि तँ साँच्‍चै सत्यता खोज्‍न र बुझ्‍न चाहन्छस् भने, र जीवनको सही मार्ग हिँड्न, कर्तव्य राम्ररी पूरा गर्न, र बहुमूल्य र अर्थपूर्ण जीवन जिउन चाहन्छस् भने, तैँले तेरो सारा ऊर्जा लगाउन, मूल्य चुकाउन, र तेरा सबै समय र दिनहरू अर्पन हिचकिचाउनु हुँदैन। यदि यो अवधिमा तैँले थोरै रोगबिमार सहनुपर्‍यो भने पनि केही हुँदैन, यसले तँलाई चकनाचुर पार्दैन। के यो कुरा सहजता र फुर्सतको जीवन बिताउनु, पोषण पुग्‍ने र स्वस्थ रहने गरी शरीरको हेरचाह गर्नु, अनि अन्त्यमा लामो आयु प्राप्त गर्नुभन्दा निकै उत्कृष्ट कुरो होइन र? (हो।) यी दुईमध्ये कुन विकल्‍पचाहिँ मूल्यवान्‌ जीवनको लागि हितकर हुन्छ? मानिसहरूले अन्त्यमा मृत्यु सामना गर्दा, यीमध्ये कुन विकल्पले तिनीहरूलाई सान्त्वना दिन्छ र कुनै पछुतो गराउँदैन? (अर्थपूर्ण जीवन जिउँदा।) अर्थपूर्ण जीवन जिउनु भनेको आफ्‍नो हृदयमा परिणामहरू पाएको र सान्त्वना मिलेको अनुभव गर्नु हो। मृत्यु हुनुअघिसम्‍मै राम्रो खाइरहने, र सुन्दरता कायम राखिराख्‍ने मानिसहरूको बारेचाहिँ के भन्‍न सकिन्छ? तिनीहरूले अर्थपूर्ण जीवनको खोजी गर्दैनन्, त्यसकारण मर्ने बेलामा तिनीहरूलाई कस्तो महसुस हुन्छ? (तिनीहरूले व्यर्थमा जिएछु जस्तो महसुस गर्छन्।) व्यर्थमा जिउनु—यी दुई शब्‍दहरू तीखा छन्। अनि, यो “व्यर्थमा जिउनु” भनेको के हो? (आफ्‍नो जीवन खेर फाल्‍नु।) व्यर्थमा जिउनु, आफ्‍नो जीवन खेर फाल्‍नु—यी दुई वाक्यांशहरूको आधार के हो? (तिनीहरूले आफ्‍नो जीवनको अन्त्यमा आफूले केही पनि प्राप्त नगरेको पाउँछन्।) त्यसोभए व्यक्तिले के प्राप्त गर्नुपर्छ? (तिनीहरूले जीवनमा सत्यता प्राप्त गर्नुपर्छ वा बहुमूल्य र अर्थपूर्ण कुराहरू हासिल गर्नुपर्छ। तिनीहरूले सृष्टि गरिएको प्राणीको रूपमा गर्नुपर्ने आफ्‍नो कर्तव्य पूरा गर्नुपर्छ। यदि तिनीहरूले त्यसो गर्न सकेनन् र आफ्‍नो भौतिक शरीरको लागि मात्रै जिए भने, तिनीहरूलाई आफ्‍नो जीवन व्यर्थमा जिएको र खेर गएको महसुस हुनेछ।) मृत्यु सामना गर्दा, तिनीहरूले आफूले आफ्‍नो जीवनभरि के-के गरेँ भनेर विचार गर्नेछन्। अनि, तिनीहरूले यसो भन्‍नेछन्, “अहो, मैले त हरेक दिन खाने, पिउने, र रमाइलो गर्नेबारेमा मात्रै सोचेँ। मेरो स्वास्थ्य राम्रो थियो, र मलाई कुनै रोग लागेन। मेरो सारा जीवन शान्तिपूर्ण थियो। तर अहिले म बूढो हुँदै छु र मर्न लागेको छु, अब म मृत्युपछि कहाँ जान्छु होला? म नरक जान्छु कि स्वर्ग जान्छु होला? परमेश्‍वरले कसरी मेरो अन्त्य बन्दोबस्त गर्नुहुन्छ होला? मेरो गन्तव्य कहाँ हुन्छ होला?” तिनीहरूलाई असहज महसुस हुन्छ। आफ्‍नो सारा जीवन शारीरिक सहजताको आनन्‍द उठाउँदा, तिनीहरूलाई पहिले यसको कुनै चेतना भएन, तर अहिले मृत्यु सामना गर्दा तिनीहरूलाई असहज महसुस हुन्छ। अनि, तिनीहरूलाई अप्ठ्यारो महसुस भएपछि, के तिनीहरूले परिवर्तन हुनेबारे सोच्‍न थाल्दैनन् र? तर त्यो बेला अझै परिवर्तन हुने समय हुन्छ र? (त्यस्तो कुनै समय हुँदैन।) तिनीहरूसँग अब दौडने सामर्थ्य बाँकी हुँदैन, न त तिनीहरूसँग बोल्‍ने सामर्थ्य नै बाँकी हुन्छ। तिनीहरूले मूल्य चुकाउन वा थोरै कठिनाइ भोग्‍न चाहे नै भने पनि, तिनीहरूको शारीरिक सामर्थ्य पर्याप्त हुँदैन। तिनीहरूले बाहिर गएर सुसमाचार सुनाउने प्रयास गरे नै भने पनि, तिनीहरूको शरीरले साथ दिँदैन। यसको साथै, तिनीहरूले कुनै सत्यता बुझ्दैनन् र यसबारे अलिकति पनि सङ्गति गर्न सक्दैनन्। तिनीहरूसँग अब परिवर्तन हुने कुनै समय बाँकी हुँदैन। मानौँ तिनीहरूले अझै बढी भजन सुन्‍न चाहन्छन् रे। तर सुन्दा, तिनीहरू निदाइहाल्छन्। मानौँ तिनीहरूले कुनै प्रवचन सुन्‍न चाहन्छन् र। तर सुन्दा, तिनीहरू झुलिहाल्छन्। तिनीहरूसँग अब कुनै ऊर्जा नै बाँकी हुँदैन, र तिनीहरूले ध्यान केन्द्रित गर्न सक्दैनन्। तिनीहरूले यतिका वर्ष आफूले के गरेँ र आफ्‍नो ऊर्जा कहाँ लगाएँ भनेर सोच्छन्। अहिले तिनीहरू पाको उमेरका भइसकेका हुन्छन्, र तिनीहरू आफूले गर्नुपर्ने उचित काम गर्न चाहन्छन्, तर तिनीहरूको बूढो हुँदै गएको शरीरले तिनीहरूलाई साथ दिँदैन। तिनीहरूसँग अब कुनै ऊर्जा नै बाँकी हुँदैन, तिनीहरूले चाहे नै भने पनि केही सिक्‍न सक्दैनन्, र तिनीहरूको प्रतिक्रिया एकदम सुस्त हुन्छ। तिनीहरूले धेरै सत्यता बुझ्‍न सक्दैनन्, र जब अरूसँग सङ्गति गर्ने प्रयास गर्छन्, सबै जना व्यस्त हुन्छन् र तिनीहरूसँग सङ्गति गर्ने समय हुँदैन। तिनीहरूसँग आफूले गर्ने कुनै कुराको बारेमा पनि सिद्धान्तहरू वा मार्ग हुँदैन। अन्त्यमा, तिनीहरूलाई के हुन्छ? जति विचार गर्‍यो, तिनीहरूलाई त्यति नै असहज हुन्छ। जति मनन गर्‍यो, तिनीहरूलाई त्यति नै ग्‍लानि हुन्छ। अनि, अझ धेरै विचार गर्‍यो, तिनीहरूमा अझ धेरै ग्‍लानि थुप्रिन्छ। अन्त्यमा, तिनीहरूसँग मृत्यु पर्खिनेबाहेक अरू कुनै विकल्‍प हुँदैन। तिनीहरूको जीवन समाप्त हुन्छ, तर भुल सुधार गर्ने कुनै उपाय हुँदैन। के तिनीहरूलाई ग्‍लानि हुन्‍न र? (हुन्छ।) तर धेरै ढिला भइसकेको हुन्छ। कुनै समय बाँकी हुँदैन। मृत्यु सामना गर्दा, तिनीहरूलाई भौतिक आरामको जीवनमा रमाउनु पूरै खोक्रो रहेछ भन्‍ने महसुस हुन्छ। तिनीहरूले सबै कुराको वास्तविकता देख्छन् र सत्यता खोजी गर्न र आफ्‍नो कर्तव्य पूरा गर्न अनि कुनै राम्रो काम गर्न फर्केर जान चाहन्छन्, तर तिनीहरूले कुनै पनि हिसाबले केही पनि हासिल गर्न वा केही कुरामा पनि लागिपर्न सक्दैनन्। यो जीवन सकिन लागेको हुन्छ, र यो ग्‍लानि र असहजताहरू बोकेर पछुतो गर्दै समाप्त हुन्छ। अनि, मृत्यु सामना गर्दा यस्ता मानिसहरूको अन्तिम परिणाम के हुन्छ? तिनीहरू पछुतो, ग्‍लानि, र असहजतासाथ मर्न मात्रै सक्छन्। यो जीवन व्यर्थमा बितेको हुन्छ! तिनीहरूको भौतिक शरीरले कुनै कठिनाइ भोगेको हुँदैन। तिनीहरूले बतास वा घाम नसही, वा कुनै खतरा नमोली सहजताको मात्रै आनन्द लिएका हुन्छन्। तिनीहरूले कुनै पनि मूल्य चुकाएका हुँदैनन्। तिनीहरू राम्रो स्वास्थ्यसाथ जिएका हुन्छन्, बिरलै मात्र कुनै रोग भोगेका हुन्छन्, तिनीहरूलाई रुघासमेत हत्तपत्त लागेको हुँदैन। तिनीहरूले आफ्‍नो भौतिक शरीर राम्रोसित हेरचाह गरेका हुन्छन्, तर दुःखको कुरो, तिनीहरूले कुनै कर्तव्य पूरा गरेका वा सत्यता प्राप्त गरेका हुँदैनन्। मृत्युको क्षणमा मात्रै तिनीहरूलाई पछुतो हुन्छ। अनि तिनीहरूलाई पछुतो भयो भनेर के गर्ने? यो त आफ्‍नै कामको परिणामले भोगिने कष्ट न हो!

यदि कुनै व्यक्तिले मूल्यवान्‌ र अर्थपूर्ण जीवन जिउन चाहन्छ भने, उसले सत्यता पछ्याउनु अनिवार्य हुन्छ। पहिलो र सबैभन्दा मुख्य कुरा त, तिनीहरूमा जीवनसम्‍बन्धी सही दृष्टिकोण हुनुपर्छ, साथै जीवन र जीवनको बाटोमा सामना हुने विभिन्‍न ठूलासाना मामिलाहरूबारे पनि सही सोच र दृष्टिकोणहरू हुनुपर्छ। तिनीहरूले जीवनको सिलसिलामा वा दैनिक जीवनमा सामना गर्ने विभिन्‍न कुराहरूलाई चरम वा उग्र सोच र दृष्टिकोणले हेर्नुको सट्टा, सही दृष्टिकोण र सही अडानसाथ यी सबै मामलाहरूलाई हेर्नुपर्छ। अवश्य नै, तिनीहरूले यी कुराहरूलाई सांसारिक दृष्टिकोणले पनि हेर्नु हुँदैन, बरु तिनीहरूले त्यस्ता नकारात्मक र गलत सोच र दृष्टिकोणहरू त्याग्‍नुपर्छ। यदि तँ यो कुरा हासिल गर्न चाहन्छस् भने, तैँले सुरुमा मानिसहरूमा हुने विभिन्‍न नकारात्मक विचारहरू चिरफार, खुलासा, र पहिचान गर्नुपर्छ, र त्यसपछि आफ्‍ना विभिन्‍न नकारात्मक संवेगहरूलाई बदल्न र सुधार गर्न, तिनलाई त्याग्‍न, अनि सही र सकारात्मक सोच र विचारहरू पाउन, साथै मानिसहरू र कामकुराहरूलाई हेर्ने सही दृष्टिकोण र अडान हासिल गर्न सक्षम हुनुपर्छ। त्यसो गर्दा, तँमा सत्यता पछ्याउनको लागि आवश्यक पर्ने विवेक र समझ हुनेछ। अवश्य नै, खास गरी के भन्‍न सकिन्छ भने, जब व्यक्तिमा मानिसहरू र कामकुराहरूलाई हेर्ने सही हेराइ, दृष्टिकोण, र अडान हुन्छ, सामान्य मानवता हुनु भनेकै त्यही हो। यदि मानिसहरूमा यस्तो सामान्य मानवता र सही विचार र दृष्टिकोणहरू हुन्छन् भने, तिनीहरूलाई सत्यता पछ्याउन त्यति धेरै चुनौती हुँदैन बरु निकै सहज हुन्छ। यो त कुनै व्यक्ति एउटा गन्तव्यमा पुग्‍न चाहेको अवस्था जस्तै हो—यदि ऊ सही मार्गमा छ र ऊ सही दिशातिर अघि बढिरहेको छ भने, उसको गति जतिसुकै भए पनि ऊ आखिरमा त्यो गन्तव्य पुगी छाड्छ। तैपनि, यदि व्यक्ति उसले चाहेको गन्तव्यभन्दा गलत दिशातिर अघि बढिरहेको छ भने, ऊ जति नै छिटो वा ढिलो गतिमा अघि बढे पनि, ऊ आफ्‍नो लक्ष्यबाट झन्झन् टाढा हुनेछ। यो भाषिक टुक्‍का कस्तो छ? “पश्‍चिमतिर लागेर पूर्व पुग्‍ने प्रयास गर्नु।” कतिपय मानिसहरूले यसरी नै परमेश्‍वरमा विश्‍वास गरेर मुक्ति पाउने इच्छा गर्छन्, तर तिनीहरू ख्याति, फाइदा, र हैसियत पछ्याउँछन्, यसको मतलब तिनीहरूले कुनै पनि हालतमा मुक्ति हासिल गर्न सक्दैनन्। अनि, तिनीहरूको अन्तिम परिणाम के हुनेछ? यो त निश्‍चय नै दण्ड हुनेछ। एउटा उदाहरण दिएर भन्दा, मानौँ कुनै व्यक्तिलाई क्यान्सर लागेको छ र उसलाई मर्छु भन्‍ने डर छ। उसले मृत्यु इन्कार्ने प्रयास गर्छ र आफूलाई मृत्युबाट रक्षा होस् र थप केही वर्ष भए पनि आफ्नो आयु बढोस् भनेर उसले सुरक्षाको लागि निरन्तर परमेश्‍वरलाई प्रार्थना गर्छ। ऊ थप केही वर्ष बाँचे पनि, र उसले आफ्‍नो उद्देश्य प्राप्त गरेर अनि मृत्युबाट जोगिएर पाउने खुसी अनुभव गरे पनि, उसले हैरानी, चिन्ता, र बेचैनीजस्ता नकारात्मक संवेगहरू बोकेर हिँड्छ। उसलाई आफू भाग्यमानी भएको महसुस हुन्छ, र ऊ परमेश्‍वर अत्यन्तै असल हुनुहुन्छ, उहाँ साँच्‍चै नै तेजस्वी हुनुहुन्छ भन्‍ने विश्‍वास गर्छ। उसले आफ्‍नै प्रयास, बारम्‍बारको बिन्ती, स्वप्रेम, र स्वहेरचाह गरेर मृत्युबाट जोगिन्छ, र अन्त्यमा, आफूले चाहेजस्तै गरी ऊ बाँची नै रहन्छ। परमेश्‍वरको सुरक्षा, अनुग्रह, प्रेम, र कृपाको लागि उसले कृतज्ञता व्यक्त गर्छ। हरेक दिन उसले परमेश्‍वरलाई धन्यवाद दिन्छ र प्रशंसा चढाउन उहाँको अघि आउँछ। भजनहरू गाउँदा र परमेश्‍वरका वचनहरू मनन गर्दा ऊ प्रायजसो रुने गर्छ, र परमेश्‍वर कति अचम्मको हुनुहुन्छ भनेर सोच्‍ने गर्छ: “साँच्‍चै जीवन र मृत्यु परमेश्‍वरकै हातमा छ; उहाँले मलाई बाँच्‍न दिनुभयो।” हरेक दिन आफ्‍नो कर्तव्य पूरा गर्दा, उसले प्रायजसो कसरी कष्टलाई पहिलो प्राथमिकता दिएर सुखलाई अन्तिम स्थानमा राख्‍ने, र सबै कुरामा कसरी अरूभन्दा उत्तम हुने भनेर विचार गर्छ, ताकि उसले आफ्‍नो जीवन बचाउन र मृत्युबाट जोगिन सकोस्—ऊ थप केही वर्ष बाँच्छ, र उसलाई निकै सन्तुष्टि र खुसी महसुस हुन्छ। तर एक दिन, उसको रोग बिग्रन्छ, र डाक्टरले उसलाई मृत्युको लागि तयार हुनू भन्दै एउटा अन्तिम चेतावनी दिन्छ। अब उसले मृत्यु सामना गरिरहेको हुन्छ; ऊ साँच्‍चै मृत्युको मुखमै पुगेको हुन्छ। उसले कस्तो प्रतिक्रिया दिन्छ? उसले सबैभन्दा बढी डर मानेको कुरा उसको जीवनमा आइसकेको हुन्छ, उसको सबैभन्दा ठूलो चिन्ता वास्तविकतामा परिणत भइसकेको हुन्छ। उसले देख्‍न र अनुभव गर्न इच्छा नगरेको दिन आइपुगिसकेको हुन्छ। तुरुन्तै उसको मन खिन्‍न हुन्छ र उसको मुड सत्यानाश हुन्छ। उसलाई अब आफ्‍नो कर्तव्य पूरा गर्न मन हुँदैन, र परमेश्‍वरलाई प्रार्थना गर्नको लागि ऊसँग कुनै शब्द बाँकी हुँदैन। ऊ परमेश्‍वरको प्रशंसा गर्न वा उहाँले कुनै वचन बोल्नुभएको वा कुनै सत्यता प्रदान गर्नुभएको सुन्‍न चाहँदैन। उसले परमेश्‍वर प्रेम, धार्मिकता, कृपा, र दया हुनुहुन्छ भनेर विश्‍वास गर्न छोड्छ। यसको साथै, उसलाई यो कुराको पछुतो पनि हुन्छ, “यतिका वर्षदेखि, मैले मिठो खान र खाली समयमा बाहिर गएर रमाइलो गर्न बिर्सेँ। अहिले मसँग यी कुराहरू गर्ने कुनै मौका नै छैन।” उसको मन गुनासो र विलापले भरिएको हुन्छ, र उसको हृदय पीडा, साथै गनगन, परमेश्‍वरप्रतिको असन्तुष्टि, र इन्कारले भरिएको हुन्छ। त्यसपछि पछुतो लिएर उसले यो संसार छोडेर जान्छ। ऊ जानुभन्दा पहिले, के उसको हृदयमा परमेश्‍वर हुन्छ? के उसले अझै पनि परमेश्‍वरको अस्तित्वमा विश्‍वास गर्छ? (उसले विश्‍वास गर्न छोड्छ।) यो परिणाम कसरी आयो? के यो सुरुदेखि नै जीवन र मृत्युप्रतिको उसको गलत दृष्टिकोणबाट सुरु भएको थिएन र? (हो।) सुरुदेखि नै उसमा गलत विचार र दृष्टिकोण रहेको मात्रै होइन, अझै गम्‍भीर कुरा त, त्यसपछि उसले आफ्‍नो खोजीमा आफ्‍नै विचार र दृष्टिकोण पछ्यायो र त्यसैलाई अनुसरण गर्‍यो। उसले यो कुरा कहिल्यै त्यागेन, र पछाडि नहेरी ऊ गलत मार्गमा दौडी नै रह्यो। परिणामस्वरूप, अन्त्यमा उसले परमेश्‍वरमाथिको विश्‍वास गुमायो—यसरी परमेश्‍वरमाथिको उसको विश्‍वासको यात्रा टुङ्गियो, र यसरी उसको जीवन समाप्त भयो। के उसले सत्यता प्राप्त गर्‍यो? के परमेश्‍वरले उसलाई प्राप्त गर्नुभयो? (गर्नुभएन।) जब अन्त्यमा उसको मृत्यु भयो, के मृत्युप्रतिको उसको दृष्टिकोण र मनोवृत्ति परिवर्तन भयो? (भएन।) के ऊ आराम, आनन्द, र शान्तिसाथ मर्‍यो, कि पछुतो, अनिच्छा, र तिक्ततासाथ मर्‍यो? (ऊ अनिच्छा र तिक्ततासाथ मर्‍यो।) उसले केही पनि प्राप्त गरेन। उसले सत्यता प्राप्त गरेन, र परमेश्‍वरले पनि उसलाई प्राप्त गर्नुभएन। त्यसोभए, के यस्तो व्यक्तिले मुक्ति पाएको छ भनेर तिमीहरू भन्छौ त? (भन्दैनौँ।) उसले मुक्ति पाएको छैन। उसको मृत्युभन्दा पहिले, के उसले धेरै दौडधूप र मेहनत गरेन र? (हो, गर्‍यो।) अरूले जस्तै, उसले पनि परमेश्‍वरमा विश्‍वास गर्थ्यो र आफ्‍नो कर्तव्य पूरा गर्थ्यो, र बाहिरबाट हेर्दा, अरू कोही र उसमा कुनै भिन्‍नता देखिँदैनथ्यो। जब उसले रोग र मृत्यु सामना गर्‍यो, तब पनि उसले परमेश्‍वरलाई प्रार्थना गरिरह्यो र अझै आफ्‍नो कर्तव्य त्यागेन। उसले पहिले जत्ति नै काम गरिरह्यो। तैपनि, यसमा मानिसहरूले बुझ्‍नु र जान्‍नुपर्ने एउटा कुरा छ: यो व्यक्तिले लिएका सोच र दृष्टिकोणहरू निरन्तर नै नकारात्मक र गलत थिए। आफ्‍नो कर्तव्य पूरा गर्ने क्रममा उसले भोगेको कष्ट वा चुकाएको मूल्य जति नै भए पनि, उसले आफ्‍नो खोजीमा यी गलत सोच र दृष्टिकोणहरू बोकिरह्यो। ऊ निरन्तर यी कुराहरूको नियन्त्रणमा रहिरह्यो र उसले आफ्‍नो कर्तव्यमा नकारात्मक संवेगहरूलाई ल्याइरह्यो, अनि आफू बाँच्‍न सकूँ, र आफ्‍नो उद्देश्य हासिल होस् भनेर उसले आफ्‍नो कर्तव्य पूर्तिलाई परमेश्‍वरको अघि चढाउने प्रयास गरिरह्यो। उसको खोजीको उद्देश्य सत्यता बुझ्‍नु वा प्राप्त गर्नु, वा परमेश्‍वरका सम्पूर्ण योजनाबद्ध कार्य र बन्दोबस्तहरूमा समर्पित हुनु थिएन। उसको खोजीको उद्देश्य यसको ठीक विपरीत थियो। ऊ आफ्‍नै इच्छा र मापदण्डहरूअनुसार जिउन, र आफूले पछ्याएको कुरा पाउन चाहन्थ्यो। ऊ आफ्‍नो भाग्य र आफ्‍नो जीवन र मृत्युसमेत आफै बन्दोबस्त र योजनाबद्ध गर्न चाहन्थ्यो। त्यसकारण, त्यो बाटोको अन्त्यमा, उसको परिणाम यो भयो कि उसले केही पनि प्राप्त गरेन। उसले सत्यता प्राप्त गरेन, बरु अन्त्यमा परमेश्‍वरलाई इन्कार गर्‍यो, अनि उहाँमाथिको विश्‍वास गुमायो। मृत्यु नजिक आइरहेको बेला पनि, उसले मानिसहरू कसरी जिउनुपर्छ र सृष्टि गरिएको प्राणीले सृष्टिकर्ताका योजनाबद्ध कार्य र बन्दोबस्तहरूलाई कसरी लिनुपर्छ भन्‍ने कुरा बुझेन। त्यो उसको सबैभन्दा दयनीय र दुःखलाग्दो कुरा थियो। मृत्युको मुखमा पुग्दा पनि, उसले व्यक्तिको सम्पूर्ण जीवनभरि, सबै कुरा सृष्टिकर्ताको सार्वभौमिकता र बन्दोबस्तमा हुन्छ भन्‍ने कुरा बुझ्‍न सकेन। यदि सृष्टिकर्ताले तँ बाँचेको चाहनुहुन्छ भने, तँ घातक रोगको सिकार भए पनि, तँ मर्दैनस्। यदि सृष्टिकर्ताले तँ मरेको चाहनुहुन्छ भने, तँ जवान, स्वस्थ, र दह्रिलो भए पनि, तेरो समय आउँछ, र तँ मर्नु नै पर्छ। सबै कुरा परमेश्‍वरको सार्वभौमिकता र बन्दोबस्तमा हुन्छ, यो परमेश्‍वरको अख्तियार हो, र कोही पनि योभन्दा माथि उठ्न सक्दैन। उसले यस्तो सरल तथ्य पनि बुझ्‍न सकेन—के यो दयनीय कुरा होइन र? (हो।) उसले परमेश्‍वरमा विश्‍वास गरे पनि, भेलामा सहभागिता जनाए पनि, प्रवचन सुने पनि, र आफ्‍नो कर्तव्य पूरा गरे पनि, परमेश्‍वरको अस्तित्वमा विश्‍वास गरे पनि, उसले जीवन र मृत्युलगायत मानव नियति मानव इच्छाको अधीनमा होइन परमेश्‍वरको हातमा हुन्छ भन्‍ने कुरा स्विकार्न बारम्बार इन्कार गरिरह्यो। आफूलाई इच्छा लाग्यो भन्दैमा कोही पनि मरिहाल्‍न सक्दैन, र कसैले बाँच्‍न चाहन्छ र मृत्युको डर मान्छ भन्दैमा ऊ बाँच्छ नै भन्‍ने हुँदैन। उसले यस्तो सरल तथ्य पनि बुझ्‍न सकेन, अनि आउन लागेको मृत्यु सामना गर्दा पनि उसले यो कुरा देख्‍न सकेन, र व्यक्तिको जीवन र मृत्यु उसको हातमा हुँदैन, बरु सृष्टिकर्ताले पूर्वनिर्धारित गर्नुभएको कुरामा निर्भर हुन्छ भन्‍ने कुरा जानेन। के यो दुःखको कुरा होइन र? (हो।) त्यसकारण, मानिसहरूलाई विभिन्‍न नकारात्मक संवेगहरू मामुली कुरा हुन् जस्तो लाग्‍न सक्छ, तर यी सबै संवेगहरू व्यक्तिले सामान्य मानवतामा रहेर मानिसहरू र कामकुराहरूलाई हेर्ने मनोवृत्तिसँग जोडिएर आउँछन्। यदि कुनै व्यक्तिले सामान्य मानव जीवन र अस्तित्वमा आइपर्ने कुनै पनि घटनालाई सकारात्मक रूपमा लिन सक्छ भने, ऊसँग तुलनात्मक रूपमा निकै कम नकारात्मक संवेगहरू हुन्छन्। यो पनि भन्‍न सकिन्छ कि उसको विवेक र समझ तुलनात्मक रूपमा अलि सामान्य हुन्छ, त्यसकारण सत्यता पछ्याउन र वास्तविकतामा प्रवेश गर्न उसलाई सहज हुन्छ, र उसले सामना गर्ने कठिनाइ र बाधाहरू पनि कम हुन्छन्। यदि व्यक्तिको हृदय हरकिसिमका नकारात्मक संवेगहरूले भरिएको छ, र जीवनको चुनौती र अस्तित्वलाई हेर्ने उसको शैलीमा ऊ विभिन्‍न नकारात्मक संवेगहरूले भरिएको छ भने, सत्यता पछ्याउने क्रममा उसले अझै धेरै बाधा र कठिनाइहरू सामना गर्नेछ। यदि उसको सत्यता पछ्याउने इच्छा दह्रिलो छैन भने, र ऊसँग परमेश्‍वरप्रति धेरै उत्साह, वा त्यस्तो ठूलो कुनै इच्छा छैन भने, सत्यता पछ्याउने क्रममा उसले सामना गर्ने कठिनाइ र बाधाहरू निकै ठूला हुनेछन्। यसको अर्थ के हो? यसको अर्थ के हो भने, उसलाई सत्यता वास्तविकतामा प्रवेश गर्न कठिनाइ हुनेछ। उसको भ्रष्ट स्वभावको गम्‍भीरतालाई एकातिर पन्छाउँदा पनि, उसलाई यी नकारात्मक संवेगहरू मात्रैले पनि बाँधेर राख्‍नेछन्, जसले गर्दा उसको हरेक कदम कठिन हुनेछ। जब कतिपय मानिसहरूले घृणा, रिस, विभिन्‍न प्रकारका पीडा, वा अरू समस्याहरू सामना गर्छन्, तब तिनीहरूमा पैदा हुने विभिन्‍न विचारहरू नकारात्मक हुन्छन्। यसको अर्थ, लगभग हरेक मामलामा, तिनीहरूको अवस्था मूलतः सधैँभरि नै नकारात्मक संवेगहरूद्वारा नियन्त्रित भएको हुन्छ। यदि तँसँग यी नकारात्मक संवेगहरू समाधान गरेर नकारात्मक संवेगहरूको यो स्थितिबाट उम्कनको लागि चाहिने सङ्कल्प र दृढताको कमी छ भने, सत्यता वास्तविकतामा प्रवेश गर्नु तँलाई निकै चुनौतीपूर्ण हुनेछ। यो कुरा सजिलो हुनेछैन। यसको अर्थ के हो भने, सत्यता पछ्याउने वास्तविकतामा प्रवेश गर्नुभन्दा पहिले, मानिसहरूमा सामान्य मानवतासँग सम्‍बन्धित हरेक समस्याबारे सबैभन्दा आधारभूत सही विचार, दृष्टिकोण, र अडान हुनुपर्छ। त्यसपछि मात्रै तिनीहरूले सत्यता बुझ्‍न र स्विकार्न सक्छन्, अनि मात्र तिनीहरू क्रमिक रूपमा सत्यता वास्तविकतामा प्रवेश गर्न सक्छन्। औपचारिक रूपमा सत्यता पछ्याउनुभन्दा पहिले, तैँले तेरा विभिन्‍न नकारात्मक संवेगहरू समाधान गरेर यो चरण पार गर्नुपर्छ। मानिसहरूले यो चरण पार गरेपछि, र तिनीहरूका सोच र विचारहरू, साथै मानिसहरू र कामकुराहरूलाई हेर्ने तिनीहरूका दृष्टिकोण र अडानहरू सबै सही भएपछि, सत्यता पछ्याउने र वास्तविकतामा प्रवेश गर्ने कार्य सजिलो हुनेछ।

ङ. दबाबको भावना

२.आफ्‍नो कुशलताको प्रयोग गर्न नसकेका कारण दबाबको अनुभूति हुनु

पछिल्‍लोपटक हामीले मानिसहरूमा दबाबको नकारात्मक संवेग किन पैदा हुन्छ भन्‍नेबारेमा सङ्गति गर्‍यौँ। तिनीहरूले चाहेअनुसार गर्न नसक्‍ने हुनाले यो पैदा हुन्छ। आज हामी दबाबको यो नकारात्मक संवेग पैदा हुने अर्को कारणबारे सङ्गति गर्न जारी राख्‍नेछौँ, र त्यो के हो भने, मानिसहरूले आफू पोख्त भएको सीप प्रयोग गर्न नपाउने हुनाले नै प्रायजसो तिनीहरू दबाबको संवेगमा जिउने गर्छन्। के यो अर्को कारण होइन र? (हो।) पछिल्लोपटक, हामीले कसरी कतिपय मानिसहरूले मण्डलीमा वा आफ्‍नो दैनिक जीवनमा प्रायजसो आफू खुसी गर्न, अनि फोकटमा समय बिताउँदै र आफूले गर्नुपर्ने काममा राम्री ध्यान नदिई बस्‍न चाहन्छन्, तर जब तिनीहरूको त्यो चाहना पूरा हुँदैन, तब तिनीहरूलाई दबाब महसुस हुन्छ भनेर कुरा गरेका थियौँ। यसपटक, हामी मानिसहरूको अर्को समूहको प्रकटीकरणबारे सङ्गति गर्नेछौँ। यी मानिसहरूसँग निश्‍चित वरदान, सामर्थ्य, वा व्यावसायिक सीप र क्षमता हुन्छ, वा तिनीहरू विशेष प्रकारको प्राविधिक पेसामा र यस्तै आदि इत्यादि कुरामा पोख्त हुन्छन्, तैपनि तिनीहरूले मण्डलीमा सामान्य रूपमा आफ्‍नो वरदान, सामर्थ्य र व्यावसायिक सीप प्रयोग गर्न सक्दैनन्, र परिणामस्वरूप, तिनीहरू प्रायजसो निराश स्थितिमा रहन्छन्, र त्यो वातावरणमा जीवन असहज र दुःखित रहेको र आफूसँग आनन्द नरहेको महसुस गर्छन्। छोटकरीमा भन्दा, यो संवेगलाई व्याख्या गर्ने शब्‍द दबाब हो। बाहिरी समाजमा, यस्ता मानिसहरूलाई के भनिन्छ? तिनीहरूलाई पेसागत विज्ञ, प्राविधिक विशेषज्ञ, र विशेषज्ञ विज्ञहरू भनिन्छ—छोटकरीमा भन्दा, तिनीहरू सबैलाई विज्ञ भनिन्छ। यी विज्ञहरूमा के-कस्ता विशेषताहरू हुन्छन्? तिनीहरूको निधार ठूलो हुन्छ र चम्किलो आँखा हुन्छ, तिनीहरूले चश्‍मा लगाउँछन्, र तिनीहरूको शिर ठाडो हुन्छ, तिनीहरू हतारमा हिँड्छन्, र तिनीहरूले कामकुराहरू निर्णयात्मक र प्रभावकारी रूपमा गर्छन्। तिनीहरूको सबैभन्दा मुख्य विशेषता भनेको तिनीहरू जहाँ गए पनि आफ्नो झोलामा ल्यापटप बोक्छन्। तिनीहरूलाई तुरुन्तै पेसागत विज्ञ र प्राविधिक विशेषज्ञ भनेर चिनिन्छ। छोटकरीमा भन्दा, यस्ता मानिसहरूमा निश्‍चित पेशागत क्षमता हुन्छ वा तिनीहरू कुनै विशिष्ट प्रकारको प्रविधिमा निकै पोख्त हुन्छन्। तिनीहरूले पेसागत शिक्षा र प्रशिक्षण पाएका हुन्छन्, र तिनीहरूले पेसागत शिक्षण र तालिम पाएका हुन्छन्, वा तिनीहरूमध्ये कतिले पेसागत प्रशिक्षण र तालिम नलिएका पनि हुन सक्छन्, तर तिनीहरू निश्‍चित प्रतिभा र क्षमता लिएर जन्‍मेका हुन सक्छन्। यस्ता मानिसहरू नै पेसागत विज्ञ र प्राविधिक विशेषज्ञहरू भनेर चिनिन्छन्। जब यी मानिसहरू मण्डलीमा आबद्ध हुन्छन्, तब समाजमा जस्तै तिनीहरूले प्रायजसो यताउता जाँदा ल्यापटप बोकेर हिँड्छन्, र जहाँ काम गरे पनि पेसागत विज्ञ र प्राविधिक विशेषज्ञको रूपमा चिनिन चाहन्छन्। तिनीहरूलाई विज्ञ भनेको, र तिनीहरूको नामको अगाडि “प्रोफेसर” थपेको, र यस्तै आदि इत्यादि गरेको मन पर्छ; तिनीहरूलाई यसरी नै व्यवहार गरेको र बोलाएको मन पर्छ। तर मण्डली एउटा विशेष स्थान, र विशेष काम गरिने ठाउँ हो। यो बाहिरी संसारको कुनै पनि समूह वा कुनै संगठन वा संस्थाभन्दा फरक हुन्छ। यहाँ प्राय के विषयमा छलफल गरिन्छ? सत्यता, सिद्धान्त, नियम, र कार्य बन्दोबस्त, साथै परमेश्‍वरको घरका हितहरू रक्षा गर्ने, र परमेश्‍वरको गवाही दिनेबारेमा। अवश्य नै, अझै ठोस रूपमा भन्दा, मानिसहरूलाई सत्यता अभ्यास गर्न, परमेश्‍वरका वचनहरू र सत्यता सिद्धान्तहरूमा समर्पित हुन, र परमेश्‍वरको घरका बन्दोबस्तहरू र यसले उल्लेख गर्ने सिद्धान्तहरू, आदि इत्यादि कुरामा समर्पित हुन पनि लगाइन्छ। यी स्पष्ट नियमहरू प्रवर्धन गरेर मानिसहरूलाई यी कुरा अभ्यास र पालना गर्न लगाइनेबित्तिकै, मण्डलीमा आबद्ध भएका यी विज्ञहरूलाई आफू अलिक अन्यायमा परेको महसुस हुन्छ। तिनीहरूले सिकेका सीप वा निश्‍चित क्षेत्रमा तिनीहरूले बटुलेको ज्ञान मण्डलीमा प्राय प्रयोग गरिँदैन। तिनीहरूलाई प्राय महत्त्वपूर्ण स्थानमा राख्‍ने वा उच्‍च आदर दिने गरिँदैन, र तिनीहरूलाई प्राय पाखा नै लगाइन्छ। स्वाभाविक रूपमै, यी मानिसहरूलाई के गर्ने, के गर्ने हुन्छ, र तिनीहरूको क्षमता पनि प्रयोग गरिएको हुँदैन। अनि, तिनीहरूले मनमनै के विचार गर्छन्? “अहो, यो त ‘बाघ गाउँ पस्यो भने, कुकुरले नि उसलाई हेप्छ’ भनेजस्तै भयो त! विगतमा म सरकारी र विदेशी कम्पनीमा काम गर्थेँ, कस्तो गजब थियो! मैले आफ्‍नो झोलासमेत बोक्‍नु पर्दैनथ्यो, र मेरो दैनिक जीवनको हरेक कुरा र कामकाज सबै अरूले नै मिलाइदिन्थे। मैले केही कुराको चिन्ता लिनु पर्दैनथ्यो। म उच्‍चस्तरीय विज्ञ थिएँ, प्रमुख प्राविधिक थिएँ, त्यसकारण म त्यो कम्पनीको महत्त्वपूर्ण व्यक्ति थिएँ। त्यस्तो महत्त्वपूर्ण व्यक्ति हुनुको अर्थ के हो? त्यसको अर्थ मविना कम्पनी चल्‍न सक्दैनथ्यो, यसले कुनै खरिद अर्डर पाउन सक्दैनथ्यो, र यसका सबै कर्मचारीहरूले बिदा लिनुपर्ने हुन सक्थ्यो—कम्पनी बन्द हुने सम्‍भावना हुन्थ्यो, त्यसकारण कम्पनी मविना चल्न सक्दैनथ्यो। ती गौरवका दिनहरू थिए, सबैले मलाई गन्थे!” अनि, अहिले परमेश्‍वरमा विश्‍वास गरेपछि पनि, तिनीहरू अझै त्यस्तै स्तरको वैभवमा रमाउन चाहन्छन्। तिनीहरूले मनमनै विचार गर्छन्, “मेरो जस्तो क्षमता भएको व्यक्तिले त परमेश्‍वरको घरमा चम्किने अझै धेरै ठाउँ पाउनुपर्ने हो। तैपनि किन मलाई प्रयोग गरिँदैन? किन मण्डलीका विश्‍वासी दाजुभाइ-दिदीबहिनीहरूले सधैँ मलाई बेवास्ता गर्छन्? अरूको तुलनामा ममा के कुराको कमी छ? रूप हेर्दा पनि म राम्रै छु; मेरो शीलस्वभाव पनि अरूको भन्दा नराम्रो छैन; सम्‍मान र प्रतिष्ठाको हिसाबमा पनि म कम छैनँ; प्राविधिक विशेषज्ञताको हिसाबमा म पोख्त नै छु। तैपनि किन कसैले मलाई ध्यान दिँदैन? किन कसैले पनि मेरो कुरा र सुझाव सुन्दैन? परमेश्‍वरको घरमा मलाई किन राम्रो स्थान दिइएको छैन? के परमेश्‍वरको घरलाई मजस्तो विज्ञको आवश्यकता छैन? किन यहाँ आएपछि मैले मेरो सीप प्रयोग गर्ने स्थान पाएको छैनँ? परमेश्‍वरको घरको कामको एउटा पक्षलाई त मैले सिकेको प्राविधिक सीप अवश्यै चाहिन्छ। मेरो विशेषज्ञताले यहाँ मान्यता पाउनुपर्छ! म व्यावसायिक सीप भएको व्यक्ति हुँ, म समूह अगुवा, सुपरभाइजर, वा अगुवा हुनुपर्ने हो—मैले अरूलाई नेतृत्व गर्नुपर्ने हो। मलाई किन तल्‍लो दर्जामा राखिन्छ? कसैले पनि मलाई ध्यान दिँदैन, कसैले आदर गर्दैन। यो के भइरहेको हो? के मैले सत्यता बुझिनँ भने मलाई साँच्‍चै यस्तै व्यवहार गरिनुपर्ने हो?” तिनीहरूले बारम्बार आफैलाई यी प्रश्‍नहरू गरिरहन्छन्, तर तिनीहरूले कहिल्यै पनि उत्तर भेट्टाउँदैनन्, त्यसकारण तिनीहरू दबाबमा पर्छन्।

एकपटक सङ्गीत समूह गीत गाउन मञ्‍चमा आएपछि, तिनीहरूले मलाई हेयरस्टाइलबारे प्रश्‍न सोधे। मैले भनेँ, “दिदीबहिनीहरूले पछाडि मुठा पारेर तल छोड्न वा कानको मुनि वा काँधसम्‍म पुग्‍ने गरी काट्न सक्छन्। अवश्य नै, तिनीहरूले माथितिर वा पछाडितिर चुल्ठो बाँध्‍न सक्छन्। दाजुभाइहरूले छोटो काट्न वा एकातिर फर्काउन सक्छन्। श्रृङ्गार वा सजावट गर्नु आवश्यक छैन। बस चिटिक्क, सफा, राम्रो, र स्वाभाविक देखिने बनाओ। छोटकरीमा भन्दा, तिमीहरू सोझा र मर्यादित, अनि इसाईजस्तो देखिन्छौ भने, भइहाल्यो। मुख्य कुरा गाउनु र कार्यक्रममा राम्रो प्रस्तुति दिनु हो।” के मेरा शब्‍दहरू स्पष्‍ट थिए? के ती बुझ्‍न सजिला थिए? (थिए।) पुरुष र स्‍त्री दुवैको कपाल कस्तो हुनुपर्छ भन्‍ने कुरा त स्पष्ट पारियो। तर कपालको शैली छनौट गर्ने सिद्धान्तहरूचाहिँ के-के हुन्? दाजुभाइहरूले आफ्‍नो कपाल एकातिर फर्काउन वा छोटो काट्न सक्छन्, र दिदीबहिनीहरूले छोटो वा लामो कपाल पाल्‍न सक्छन्। लामो छ भने, तिनीहरूले यसलाई पछाडि मुठा पारेर तलतिर झार्न सक्छन्, र छोटो छ भने, धेरै छोटो पनि पार्नु हुँदैन। त्यो एउटा सिद्धान्त हो। अर्को सिद्धान्त सफा र चिटिक्‍क मिलाउनु हो, अर्थात् सकारात्मक र मर्यादित देखिनु, अनि सकारात्मक चरित्र प्रस्तुत गर्नु हो। हामीले समाजमा सेलिब्रेटी वा चर्चित मानिसहरू बन्‍ने उद्देश्य लिइरहेका छैनौँ। हामी आकर्षक छवि खोजिहिँड्दैनौँ, बरु सीधा र मर्यादित देखिन चाहन्छौँ। छोटकरीमा भन्दा, हामी सफा, चिटिक्‍क, सीधा र मर्यादित देखिनुपर्छ। के मेरो कुरा स्पष्ट भयो? के यी दुई सिद्धान्तहरू बुझ्‍न र लागू गर्न सजिलो छ? (छ।) एकपटक सुन्‍नेबित्तिकै, मानिसहरूले यी कुराहरू हृदयमा स्पष्ट बुझ्छन्, र यिनलाई दोहोर्‍याइरहनु पर्दैन। यी सबै हासिल गर्न सजिलो छ। करिब दश-बाह्र दिनपछि, तिनीहरूले मलाई एउटा भिडियो पठाए। मैले त्यो भिडियो हेरेँ र त्यसमा तीनचार लाइन दिदीबहिनीहरू थिए। पहिलो लाइनमा सबैको कपाल मिलाइएको थियो र हरेकको कपाल फरक शैली र फरक तरिकाले मिलाइएको थियो। सबैजना फरक देखिन्थे, सबै शैली अनौठा थिए, र बीसको दशकका केही बहिनीहरू तीसचालीसका देखिन्थे, र कति त बुढी आइमाईजस्ता पनि देखिन्थे। छोटकरीमा भन्दा, हरेकको कपालको शैली फरक थियो। अनि, भिडियो पठाउने व्यक्तिले भन्यो, “तपाईंले छनौट गर्नुहोस् भनेर, हामीले विभिन्‍न खाले धेरै हेयरस्टाइलहरू बनाएका छौँ। तपाईंले यीमध्ये कुनै पनि छनौट गर्न सक्‍नुहुन्छ, र हामी त्यही स्टाइल राख्‍ने बन्दोबस्त मिलाउनेछौँ। हामीलाई त्यो गाह्रो हुनेछैन! तपाईंले छनौट गर्नुभएपछि, बस हामीलाई भनिदिनुहोस् अनि हामी त्यहीअनुसार गर्नेछौँ, कुनै समस्या हुनेछैन।” यो भिडियो हेरेपछि मलाई कस्तो लाग्यो होला, तिमीहरूलाई के लाग्छ? मलाई अलिक घिन लागेर आयो, त्यसपछि ध्यान दिएर हेर्दा मलाई झर्को लाग्‍न थाल्यो। जब मैले तिनीहरूलाई बताएका सिद्धान्तहरू सम्झिएँ, मलाई अन्ततः केही बोल्‍नसमेत मन लागेन। के भन्‍ने, के भन्‍ने भयो। अनि, सोचेँ, “हैट, यी मानिसहरूले त मानव भाषासमेत बुझ्दैन रैछन्।” मैले तिनीहरूसित बोलेका शब्‍दहरू र औँल्याएका सिद्धान्तहरूबारे सोचेँ, ती सबै हरकसैले बुझ्‍न र जान्‍न सक्‍ने कुराहरू थिए। मानिसहरूलाई यस्तो सरल कुरा गाह्रो हुँदैनथ्यो, र मानिसहरूले यी कुरा गर्न सक्थे—तैपनि किन तिनीहरूले मलाई यस्तो भिडियो पठाए? यसबारे जाँचबुझ गर्दा, मलाई के महसुस भयो भने, मैले तिनीहरूलाई स्पष्ट रूपमा नबताएको पनि थिइनँ, र तिनीहरूलाई फरकफरक कपाल शैली बनाउन लगाएको पनि थिइनँ। यो व्यवहारका दुई कारण थिए: एउटा कारण, तिनीहरूले मेरो कुरा बुझ्‍न सकेका थिएनन्। अर्को कारणचाहिँ, मानिसहरू केही कुरा गर्न सक्षम हुनेबित्तिकै, तिनीहरूले केही कुरा बुझेर निश्‍चित सीप र प्राविधिक ज्ञान राम्ररी बुझ्‍नेबित्तिकै, तिनीहरूलाई ब्रह्माण्डमा आफ्‍नो स्थान के हो भन्‍ने नै थाहा हुँदैन। तिनीहरूले कसैलाई सम्‍मान गर्दैनन् र सधैँ धाक लगाउन चाहन्छन्। तिनीहरू चरम अहङ्कारी बन्छन्। तिनीहरूले मेरो कुरा बुझे पनि, त्यो स्विकार्ने वा अभ्यास गर्ने गर्दैनन्। तिनीहरूले मेरो कुरा मनमा लिँदैनन्, त्यसलाई महत्त्वपूर्ण ठान्दैनन्, र मैले भनेका कुरालाई बस बेवास्ता मात्रै गरिदिन्छन्। मैले तिनीहरूलाई जे गर्न लगाउँछु वा मलाई जे चाहिन्छ त्यस कुरामा तिनीहरूलाई कुनै चासो हुँदैन। तिनीहरूले मलाई सिद्धान्तहरूबारे सोधे पनि, वास्तवमा तिनीहरूले पहिले नै के गर्ने र कसरी गर्ने भन्‍ने कुरा निर्धारित गरिसकेका थिए। तिनीहरूले मलाई सोध्‍नु त तिनीहरूको प्रक्रियाको एउटा चरण मात्रै थियो। के तिनीहरूले त्यसरी सोध्‍नु गिल्‍ला गर्नु मात्रै थिएन र? (थियो।) तिनीहरूले यसरी गिल्‍ला गरिसकेपछि, मैले जेसुकै भने पनि, अन्त्यमा तिनीहरूले मेरो कुरा नमानी आफूलाई जे मन लाग्छ त्यही गरे। तिनीहरू अत्यन्तै स्वेच्छाचारी थिए! तिनीहरूले के सोचिरहेका थिए? “तपाईंले हामीलाई कम सम्झनुहुन्छ। हामी त पेसेवर प्राविधिकहरू हौँ। हामी समाजका प्रभावशाली मानिसहरूसँग उठबस गर्छौँ। हामीसँग यी सीप र विज्ञताहरू छन्, र हामी जहाँ गए पनि, हामीले सुखी जीवन जिउन र मानिसहरूको सम्‍मान पाउन सक्छौँ। हामी परमेश्‍वरको घर आएपछि मात्रै, हामी सेवाकर्ता बनेका हौँ, र यहाँ हामीलाई निरन्तर हेला गरिन्छ। हामीसँग सीप छ, हामी विज्ञ हौँ, र हामी सर्वसाधारण मानिसहरू होइनौँ। परमेश्‍वरको घरमा हामीलाई सम्‍मान गरिनुपर्छ। हाम्रो प्रतिभालाई तपाईं यसरी दबाउन सक्‍नुहुन्‍न। हामी परमेश्‍वरको घरमा हाम्रो विज्ञता प्रयोग गर्छौँ, र तपाईंले हामीलाई साथ र सहयोग गर्नुपर्छ।” के यो रुखो र अनुचित व्यवहार होइन र? (हो।) के यसमा कुनै सामान्य मानवता छ? (छैन, अलिकति पनि छैन।) यो देखेपछि, मैले सोचेँ, “हैट, यी मानिसहरूसँग बहस गरेर सकिँदैन रैछ!” मैले सिद्धान्तहरू बताउँदा, तिनीहरूलाई बारम्‍बार यसो भन्दै सोधेको समेत थिएँ, “तिमीहरूले बुझ्यौ? तिमीहरूलाई याद हुन्छ?” तिनीहरूले मेरो अगाडि त पूर्ण प्रतिज्ञा गरे, तर पछाडि फर्कनेबित्तिकै तिनीहरूले तुरुन्तै त्यो प्रतिज्ञा तोडिहाले। तिनीहरूले यसो भन्दै मीठो कुरा गरेका थिए, “म यहाँ आफ्‍नो कर्तव्य निर्वाह गर्न, र परमेश्‍वरलाई सन्तुष्ट पार्न आएको हुँ।” के आफ्‍नो कर्तव्य निर्वाह गर्नु भनेको त्यही हो त? के तैँले साँच्‍चै परमेश्‍वरलाई खुसी पारिरहेको छस्? तैँले त आफ्‍नै देहलाई सन्तुष्ट पारिरहेको र आफ्‍नै प्रतिष्ठा बढाइरहेको छस्। तँ त यहाँ आफ्‍नो करियर बनाउन आएको होस्, कर्तव्य पूरा गर्न होइन। अर्को शब्‍दमा भन्दा, तँ त परमेश्‍वरको घरमा बरबादी ल्याउन आएको होस्। मलाई भन् त, परमेश्‍वरको घरको कामका सबै पक्षहरूमा मानिसहरूले परिपालन गर्नुपर्ने सिद्धान्तहरूबारे अन्तिम निर्णय कसको हुन्छ? तेरो कि परमेश्‍वरको? (परमेश्‍वरकै अन्तिम निर्णय हुन्छ।) तेरा वचनहरू सत्यता हुन् कि परमेश्‍वरका वचनहरू? (परमेश्‍वरका वचनहरू नै सत्यता हुन्।) तिमीहरूले बोल्ने हरेक कुरा एक किसिमको धर्मसिद्धान्त हुन्छ। यदि त्यो धर्मसिद्धान्त सत्यताअनुरूप छैन भने, त्यो एउटा भ्रम बन्छ। मैले भनेको कुरा सत्यता हुन् भनेर त भन्छौ, तर यसलाई किन स्विकार्न सक्दैनौ? मैले तिमीहरूसँग बोल्दा किन यसले कुनै प्रभाव पार्दैन? तिमीहरूले मेरो अगाडि मीठामीठा कुराहरू गर्छौ, तर मेरो पछाडि सत्यता अभ्यास गर्दैनौ। यो के भइरहेको हो? जब भ्रष्ट मानवजातिसँग थोरै प्रतिभा, विज्ञता, वा विचारहरू हुन्छन्, तब तिनीहरू अहङ्कारी र घमण्डी बन्छन् र कसैको पनि आज्ञा पालन गर्न मान्दैनन्। जोसुकैले जे भने पनि तिनीहरूले सुन्दैनन्। के यो अत्यन्तै अविवेकी कुरा होइन र? यदि तिमीहरूलाई आफूले गरिरहेको कुरा सही लाग्छ भने, किन मलाई जाँच्‍न लगाउँछौ? मैले तिमीहरूका भूल र गल्तीहरू औँल्याउँदा, किन तिमीहरू त्यो स्विकार्न सक्दैनौ? तिमीहरू सत्यता बुझ्दैनौ, तर म तिमीहरूलाई सत्यता सङ्गति गर्न सक्छु। मलाई सत्यताअनुसार, सिद्धान्तहरूअनुसार, र सन्तमय शिष्टताअनुसार कसरी व्यवहार गर्ने भन्‍ने थाहा छ। मलाई अरूलाई सुधार्ने तरिकाले कसरी व्यवहार गर्ने भन्‍ने थाहा छ। त्यो तिमीहरूलाई थाहा छ त? यदि तिमीहरूलाई यी कुराहरू थाहा छैन भने, किन तिमीहरू अझै पनि सत्यता स्विकार्न सक्दैनौ? किन तिमीहरू मैले भनेजस्तो गर्दैनौ?

कतिपय मानिसहरू लेख-रचनामा उत्कृष्ट हुन्छन्; तिनीहरूले स्वाभाविक रूपमै भाषा मिलाउने र विचारहरू व्यक्त गर्ने वरदान पाएका हुन्छन्। तिनीहरूसँग निश्‍चित स्तरको साहित्यिक क्षमता, र विभिन्‍न कुराहरू व्याख्या गर्दा निश्‍चित तौरतरिका र शैली प्रयोग गर्ने क्षमता हुन्छ। तर के यी गुणहरू छन् भन्दैमा, तिनीहरूले सत्यता बुझेका छन् भन्‍ने हुन्छ र? (अहँ, हुँदैन।) यो त ज्ञानको एउटा पक्ष, व्यक्तिको वरदान र प्रतिभाको एउटा पक्ष मात्रै हो। यसको अर्थ तँसँग निश्‍चित प्रतिभा छ, तँ लेख-रचना गर्न र भाषामार्फत विचारहरू व्यक्त गर्न सिपालु छस्, र तँ शब्‍दहरू प्रयोग गर्न पोख्त छस्। यस्ता कुराहरूमा दक्ष भएपछि, कतिपय मानिसहरू सोच्छन्, “म परमेश्‍वरको घरमा कलम चलाउँछु; म त लेख-रचनाको काममै संलग्‍न हुनुपर्छ।” धेरै मानिसहरू लेख-रचनाको काममा सहभागी हुनु राम्रो कुरा हो; परमेश्‍वरको घरलाई यसको आवश्यकता हुन्छ। तैपनि, परमेश्‍वरको घरलाई तेरो सीप, र तेरो व्यावसायिक क्षमता मात्रै चाहिएको होइन। तेरो व्यावसायिक सीप र विज्ञता त तैँले गर्ने काममा प्रयोग हुने औजार मात्रै हुन्। तेरो व्यावसायिक क्षमता र सीपको स्तर जे-जस्तो भए पनि, तैँले परमेश्‍वरको घरले माग गरेअनुसार काम गर्नुपर्छ र परमेश्‍वरको घरले इच्छा गरेका परिणाम र तय गरेका लक्ष्यहरू हासिल गर्नुपर्छ। यी परिणाम र लक्ष्यहरूको लागि परमेश्‍वरको घरका तोकिएका मापदण्ड र सिद्धान्तहरू हुन्छन्; यसले तँलाई तेरो व्यक्तिगत इच्छा वा रुचिहरूको आधारमा काम गर्न दिँदैन। उदाहरणको लागि, कतिपय मानिसहरूसँग लेख्‍ने राम्रो सीप हुन्छ, र तिनीहरूले भाषा मिलाएर अनि स्पष्ट र सुहाँउदो घटनाक्रम प्रयोग गरेर पटकथा लेख्‍न सक्छन्। तर के त्यसले चाहेका परिणामहरू हासिल गर्छ त? त्यस्ता पटकथाहरूले परमेश्‍वरको गवाही दिनु त कता हो कता, ती पत्यार लाग्‍नेसमेत हुँदैनन्। तैपनि, आकर्षक भाषामा लेख्‍ने आफ्‍नो क्षमताप्रति यी पटकथा लेखकहरू सन्तुष्ट र आत्मविश्‍वासी हुन्छन्, र तिनीहरूले आफूलाई निकै ठूला ठान्छन्। तिनीहरू त्यो पटकथाले परमेश्‍वरको गवाही दिने र परमेश्‍वरको वचन फैलाउने उद्देश्य हासिल गर्नुपर्छ भनेर बुझ्दैनन्। उद्देश्य यही हो। परमेश्‍वरको घरले पटकथामा मुख्य पात्रले पढ्ने परमेश्‍वरका वचनहरू, र परमेश्‍वरको कामको अगुवाइमा रही मुख्य पात्रले परमेश्‍वरका वचनहरूको अनुभव र अभ्यासबाट प्राप्त गर्ने साँचो बुझाइ चित्रण गरिएको हुनुपर्ने माग गर्छ। एक हिसाबमा, यसले परमेश्‍वरको गवाहीको रूपमा काम गर्नुपर्छ, र अर्को हिसाबमा यसले उहाँका वचनहरू फैलाउनुपर्छ। त्यसपछि मात्रै त्यो पटकथाले इच्छित परिणाम हासिल गर्छ। परमेश्‍वरको घरका मापदण्डहरू यिनै हुन्। के तिमीहरूलाई यसले मानिसहरूलाई गाह्रो पार्छ जस्तो लाग्छ? (अहँ, यसले गाह्रो पार्दैन।) अहँ, यो परमेश्‍वरको घरको काम हो। तैपनि, यी पटकथा लेखकहरू यसरी काम गर्न इच्छुक हुँदैनन्। तिनीहरूको मनोवृत्ति यस्तो हुन्छ, “मैले लेखेको कुरा पर्याप्त रूपले सिद्ध र विशिष्ट छ। यदि तपाईं मलाई त्यो कुरा थप्‍न लगाउनुहुन्छ भने, यो मेरो अभिप्रायविपरीत हुनेछ। मलाई यस्तो कुरा मन पर्दैन, र म त्यसरी लेख्‍न चाहन्‍नँ।” पछि त्यो कुरा मन नलागीनलागी थपिए पनि, तिनीहरूको भावना त्यो बेला एकदमै धेरै परिवर्तन भइसकेको हुन्छ। कतिले भन्छन्, “परमेश्‍वरको घरमा आफ्‍नो कर्तव्य पूरा गर्नु साह्रै दबाबपूर्ण लाग्छ। मानिसहरूले हामीलाई सधैँ काटछाँट गरिरहेका र हाम्रो गल्ती खोतलिरहेका हुन्छन्। मलाई त चेपुवामा परेजस्तो लाग्छ, ‘कुनै व्यक्ति होचो छानामुनि उभिँदा, उससँग टाउको निहुर्याउने बाहेक अरू कुनै विकल्प हुँदैन’ भनेर भनिएजस्तो लाग्छ। मैले आफै अन्तिम निर्णय गरेर आफूलाई मन लागेको कुरा लेख्‍न पाए, कस्तो राम्रो हुनेथ्यो! परमेश्‍वरको घरमा कर्तव्य पूरा गर्दा हामीले सधैँ अरूको कुरा मान्‍नुपर्छ र काटछाँट स्विकार्नुपर्छ। यो अत्यन्तै दबाबपूर्ण अवस्था हो!” के यो सही मनोवृत्ति हो त? अनि, यो कस्तो स्वभाव हो? यो अत्यन्तै अहङ्कारी र आत्मधर्मी स्वभाव हो! सङ्गीत समूहमा अरू केही व्यक्तिहरू पनि हुन्छन्, जो मेकअप गर्ने कर्तव्य पूरा गर्छन्। तिनीहरूलाई गैरविश्‍वासीहरूको हेयरस्टाइल मन पर्छ, तर त्यो हेयरस्टाइलको अन्तिम नतिजा इन्कार हुन्छ। किन? किनभने परमेश्‍वरको घरले पैशाचिक हेयरस्टाइल चाहँदैन; यसले त सामान्य, मर्यादित, र सीधा देखिने हेयरस्टाइल चाहन्छ। तँ जुन हेयरस्टाइल बनाउन सक्षम छस्, त्यसलाई गएर गैरविश्‍वासी संसारलाई देखाउन सक्छस्। त्यस्ता विज्ञहरू तिनीहरूलाई नै चाहिन्छ, तर परमेश्‍वरको घरलाई चाहिँदैन। कतिपय मानिसहरू परमेश्‍वरको घरमा यी हेयरस्टाइल निःशुल्क लागु गर्न तयार छु भनी भन्छन्, तर त्यसपछि पनि त्यो कसैलाई चाहिँदैन वा कसैले पनि त्यसको सराहना गर्दैनन्; यो हेर्दा घृणास्पद देखिन्छ। परमेश्‍वरको घरले त तँ मर्यादित र सीधा, अनि भद्र व्यक्तिजस्तो देखिएको चाहन्छ। यसले तँ सुन्दर भएको, दरबारमा बस्‍नेजस्तो सान भएको चाहँदैन, र तँ राजकुमारी, मेमसाहेब, धनी जवान मालिक, वा प्रभु बनेको त झन् निश्‍चय नै चाहँदैन। हामी कुनै हैसियत, पद, वा मूल्य नभएका साधारण मानिसहरू हौँ, हामी केवल सबैभन्दा सामान्य र अनुल्‍लेखनीय मानिसहरू हौँ। हामीले आदर्शवान्‌ वा प्रभावशाली होइन, साधारण व्यक्ति बन्‍नु, साधारण लुगा लगाउनु र साधारण देखिनु, नाटक नगर्नु, बरु आफूले गर्न सक्‍ने कुरामा रमाउनु र कुनै महत्त्वाकाङ्क्षा वा इच्छा नबोकी साधारण व्यक्तिको जीवन जिउनमा सन्तुष्ट हुनु नै राम्रो हुन्छ। यो नै सबैभन्दा राम्रो कुरा हो, र यो नै सामान्य मानवता भएको व्यक्तिको जीवन हो। तँ साधारण व्यक्ति मात्रै होस्, तैपनि तैँले आदर्शवान्‌ व्यक्तिजस्तो व्यवहार गर्ने प्रयास गरिरहेको हुन्छस्। के यो घृणास्पद कुरा होइन र? (हो, यो घृणास्पद कुरा हो।) परमेश्‍वरको घरमा तैँले सधैँ आफ्‍नो विज्ञता देखाउने र धाक लगाउने प्रयास गरिरहेको हुन्छस्। म तँलाई सोध्छु, के आफ्‍नो विज्ञता देखाउनु बहुमूल्य कुरा हो? यदि यसको साँच्‍चै मूल्य छ भने, यो स्वीकार्य हुन्छ। तर यदि यसको कुनै मूल्य छैन, र यो हानिकारक र विनाशकारी छ भने, तैँले आफ्‍नो घिनलाग्दो प्रकृति र अप्रिय गुण देखाइरहेको छस्। के त्यस्ता कुराहरू देखाउनुका परिणामहरू तँलाई थाहा छ? यदि तँलाई थाहा छैन भने, ती कुराहरू प्रकट नगर्। तैँले के गर्न सक्छस्, तँसँग के-कस्ता प्राविधिक सीपहरू छन्, तँ प्राकृतिक रूपमा के-कस्ता विशेष प्रतिभाहरूमा उत्कृष्ट छस् वा तँमा के-कस्ता विशेष प्रतिभा छन्, यीमध्ये कुनैलाई पनि आदर्शवान्‌ कुरा मानिँदैन; तँ बस साधारण व्यक्ति मात्रै होस्। कतिपय मानिसहरू भन्छन्, “म धेरै भाषामा पोख्त छु।” त्यसोभए अनुवादकको काम गर्न जा र अनुवादको काम राम्ररी गर्; त्यसपछि तँलाई असल व्यक्ति मानिनेछ। कतिपय मानिसहरू यसो भन्छन्, “म त पुरै सिनहुवा शब्‍दकोश कण्ठस्थ सुनाउन सक्छु।” तैँले त्यो सिनहुवा शब्‍दकोश पुरै कण्ठ गरेर के हुन्छ? के त्यसले तँलाई सुसमाचार फैलाउन सक्षम तुल्याउँछ? के त्यसले तँलाई परमेश्‍वरको गवाही दिन सक्षम तुल्याउँछ? कतिपय मानिसहरू भन्छन्, “म झलक्‍क हेरेर दश हरफ पढ्न सक्छु। म एक दिनमा १०० पेज परमेश्‍वरको वचन पढ्न सक्छु। यो सीपलाई हेर त, के यो गजबको छैन र?” तैँले एक दिनमा वचन देहमा देखा पर्नुहुन्छको १०० पेज पढ्न सक्छस् होला, तर यसबाट तैँले के बुझ्छस्? तैँले सत्यताको कुन पक्ष बुझ्छस्? के तँ यसलाई अभ्यास गर्न सक्छस्? कतिपय मानिसहरू भन्छन्, “म त बच्‍चैदेखि मेधावी छु। मैले त पाँच वर्षको उमेरमै गीत गाउन र कविता लेख्‍न सक्थेँ।” के त्यो काम लाग्‍ने कुरा हो? गैरविश्‍वासीहरूले तँलाई आदर गर्न सक्छन् होला, तर परमेश्‍वरको घरमा तेरो कुनै काम छैन। मानौँ, मैले तँलाई अहिले नै परमेश्‍वरको प्रशंसा गर्ने गीत रचना गर् भनेर भनेँ रे। के तैँले यसो गर्न सक्छस् त? यदि सक्दैनस् भने, तैँले सत्यताको कुनै पक्ष बुझेको छैनस्। वरदानहरू हुनु मात्रै ठूलो कुरा होइन। यदि सत्यता बुझ्दैनस् भने, तैँले केही पनि हासिल गर्न सक्दैनस्। व्यक्तिमा जेसुकै वरदान, सीप, वा प्रतिभा भए पनि, वास्तवमा ती त औजार मात्रै हुन्। यदि सकारात्मक कुराहरू र सकारात्मक प्रभावको लागि प्रयोग गर्न सकिन्छ भने, ती कुराहरूमा केही मूल्य छ भनेर भन्‍न सकिन्छ। यदि सकारात्मक कुराहरूको लागि वा सकारात्मक प्रभावको लागि प्रयोग गर्न सकिँदैन भने, ती कुराहरूको कुनै मूल्य हुँदैन, र ती कुराहरू सिक्‍नु तेरो लागि व्यर्थ र बोझिलो हुनेछ। यदि तैँले परमेश्‍वरको घरमा सत्यता सिद्धान्तहरूअनुसार आफ्‍नो कर्तव्य पूरा गर्न र काम गर्नको लागि आफ्‍नो पेसेवर सीप वा प्रतिभा प्रयोग गर्न सक्छस् भने, तेरो पेसेवर सीप र प्रतिभा ठीक ठाउँमा र कुनै उद्देश्य पूरा गर्न प्रयोग गरिएको छ भनेर भन्‍न सकिन्छ—ती कुराहरूको मूल्य नै यही हो। अर्कोतर्फ, यदि तैँले आफ्‍नो कर्तव्य निर्वाहमा ती कुराहरू प्रयोग गर्न सक्दैनस् भने, तेरो पेसेवर सीप र प्रतिभाको कुनै मूल्य हुँदैन र मेरो लागि ती व्यर्थ छन्। उदाहरणको लागि, कतिपय मानिसहरू स्वाभाविक रूपमै वाक्पटु र धाराप्रवाह, अनि दक्ष भाषाविद्‌ र सक्रिय चिन्तक हुन्छन्। यसलाई एउटा प्रतिभा मान्‍न सकिन्छ। संसारमा, यस्ता मानिसहरू भाषण, प्रचारप्रसार, वा वार्तामा संलग्‍न भएमा, वा न्यायाधीश, वकील, वा यस्तै अन्य पेसाको काममा लागे भने, तिनीहरूले तिनीहरूको सीपको स्थान पाउँछन्। तथापि, यदि परमेश्‍वरको घरमा तँसँग यस्तो सीप त छ तर तैँले सत्यताको कुनै पक्ष बुझेको छैनस्, तँसँग दर्शनहरूसम्बन्धी सत्यताको समेत आधारभूत बुझाइ छैन, अनि तँ सुसमाचार प्रचार गर्न वा परमेश्‍वरको गवाही दिन सक्दैनस् भने, तेरो वरदान वा प्रतिभाको मूल्य नाममात्रको हुनेछ। यदि तँ सधैँ आफ्‍नो वरदानअनुसार जिउँछस्, जहाँ गए पनि आफ्‍नो सीपको फाइँफुट्टी लगाउँछस्, र धाक लगाउँदै शब्द र धर्मसिद्धान्तहरू प्रचार गर्छस् भने, मानिसहरूको लागि तँ घिनलाग्दो बन्‍नेछस्, किनभने तैँले बोल्‍ने हरेक शब्‍द घृणास्पद, अनि तैँले व्यक्त गर्ने हरेक विचार वा दृष्टिकोण थकाइलाग्दो हुन्छ। त्यस्तो अवस्थामा, तँ चुप बसेकै बेस हुन्छ। तैँले जति धेरै आफूलाई प्रदर्शन गर्ने र देखाउने प्रयास गर्छस्, त्यति नै घिनलाग्दो बन्‍नेछस्। मानिसहरूले तँलाई यसो भन्‍नेछन्, “तेरो फोहोरी मुख बन्द गर्! तैँले बोलिरहेको कुरा सबै धर्मसिद्धान्त हो, र कसले यो बुझ्दैन र? तैँले प्रचार गरेको कति वर्ष भयो? तेरा शब्‍दहरू फरिसीहरूको भन्दा फरक छैनन्, ती मण्डली वातावरण दूषित तुल्याउने खोक्रा सिद्धान्तहरूले भरिएका छन्। ती शब्दहरू कसैलाई सुन्‍न मन छैन!” देखिस् त, यसले त मानिसहरूमा रिस र घिन पैदा गर्छ। त्यसकारण, तैँले सत्यताप्रति अझै बढी ध्यान दिएको र सत्यता अझै बढी बुझ्‍ने प्रयास गरेको राम्रो हुन्छ, र त्यसो गर्नु साँचो सक्षमता हो। म जति धेरै यसो भन्छु, त्यति नै यी “सक्षम” र “विज्ञ” मानिसहरूलाई दबाब महसुस हुन्छ, र तिनीहरूले सोच्छन्, “अब सब खतम भो, उम्‍कने कुनै बाटो छैन। म त सधैँ आफूलाई जहाँ गए नि सफल हुने र प्रमुख पद पाउने प्रतिभावान् व्यक्ति ठान्थेँ। के ‘सुन हो भने, ढिलोचाँडो चम्किने नै छ’ भनेर भनिँदैन र? तर परमेश्‍वरको घरमा त मैले अनपेक्षित रूपमा ठक्‍कर मात्र खान पुगेँ। साह्रै दबाब महसुस भइरहेछ, एकदमै साह्रै दबाब! आखिर, म कसरी यस्तो अवस्थामा आइपुगेँ?” परमेश्‍वरमा विश्‍वास गर्नु राम्रो कुरा हो, तर पनि किन परमेश्‍वरको घरमा आएपछि अत्यन्तै प्रतिभावान् र उच्‍चतम विज्ञहरूलाई यस्तो महसुस हुन्छ? अहिलेसम्‍ममा तिनीहरूलाई दबाब महसुस भएको यति धेरै वर्ष भइसकेको हुन्छ कि तिनीहरू डिप्रेसनमै गइसकेका हुन्छन्। कसरी बोल्‍ने वा व्यवहार गर्ने भन्‍नेसमेत तिनीहरूले बिर्सिसकेका हुन्छन्। अन्त्यमा, कतिपयले यसो भन्छन्, “सधैँ काटछाँटमा पर्दा साह्रै दबाब महसुस हुने रहेछ। अहिले म निकै नै शिष्ट भएको छु, र मण्डली अगुवा वा समूह अगुवाले जे भने पनि म सधैँ ‘हो’ वा ‘हुन्छ’ भन्दै सहमति जनाउँछु।” तिनीहरूले समर्पित हुन र आज्ञापालन गर्न सिकेका छन् जस्तो देखिन सक्छ, तर तिनीहरूले अझै पनि सिद्धान्तहरू वा आफ्‍नो कर्तव्य कसरी पूरा गर्ने भनेर बुझेका हुँदैनन्। तिनीहरू आफूमा दबाबको यो अनुभूति बोकेर हिँड्छन् र आफूलाई भाउ नदिइएको महसुस गर्दै रुष्ट हुन्छन्। तिनीहरूको शिक्षाको स्तरबारे सोध्दा कतिले भन्छन्, “मैले स्‍नातक सकेको छु,” अरूले भन्छन्, “मास्टर्स सकेको छु,” र अझै अरूले भन्छन्, “मैले पीएचडी सकेको छु,” वा “मैले त मेडिकल स्कूल पूरा गरेको छु,” “मैले फाइनान्स पढेको छु,” वा “मैले व्यवस्थापन पढेको छु,” जबकि कति अरूचाहिँ प्रोग्रामर वा इन्जिनियर हुन्छन्। यदि तिनीहरूको नामको अगाडि “डाक्टर” उपाधि छैन भने, अरू कुनै किसिमको पदवीनाम हुन्छ। तर यी मानिसहरूलाई परमेश्‍वरको घरमा त्यसरी सम्‍बोधन गरिँदैन, न त तिनीहरूलाई उच्च सम्‍मानसाथ व्यवहार नै गरिन्छ। अनि, तिनीहरूलाई प्रायजसो दबाब महसुस हुन्छ र तिनीहरूले आफ्‍नो पहिचानको अनुभूति गुमाएका हुन्छन्। मण्डलीमा सङ्गीतकर्मी, नर्तकनर्तकी, चलचित्रकर्मी, प्राविधिक, व्यापारी, अर्थविद्, र राजनीतिज्ञलगायतका हरप्रकारका विज्ञहरू हुन्छन्। विश्‍वासी दाजुभाइ-दिदीबहिनीहरूमाझ हुँदा, यी मानिसहरूले प्रायजसो यसो भन्छन्, “म त सरकारी कम्पनीको सम्‍मानित प्रमुख हुँ। म त बहुराष्ट्रिय कम्पनीको वरिष्ठ प्रबन्धक हुँ। म त प्रमुख कार्यकारी अधिकृत हुँ, त्यसकारण मैले कसको डर मान्‍नुपर्छ र? म कहिले कसैको अधीनमा बसेको छु? म त व्यवस्थापन सीप लिएर जन्‍मेको हुँ, र जहाँ गए पनि मैले अख्‍तियारवाला पद पाउनुपर्छ, म इन्‍चार्ज हुनुपर्छ, सधैँ अरूलाई व्यवस्थापन गर्ने व्यक्ति हुनुपर्छ, र कसैले पनि मलाई व्यवस्थापन गर्नु हुँदैन। त्यसकारण, परमेश्‍वरको घरमा कम्तीमा पनि म समूह अगुवा वा इन्‍चार्ज त हुनैपर्छ!” केही समयपछि नै, सबैलाई ती मानिसहरूसँग कुनै सत्यता वास्तविकता छैन, र तिनीहरू कुनै पनि काम गर्न नसक्‍ने, अनि निकै अहङ्कारी र आत्माभिमानी छन् भन्‍ने थाहा हुन्छ। तिनीहरू कुनै पनि कर्तव्य राम्ररी पूरा गर्न सक्दैनन्, र अन्तिममा, तिनीहरूमध्ये कतिलाई त सामान्य श्रमको काम मात्रै दिइन्छ, जबकि कति अरू भने समर्पित हुन कहिल्यै मान्दैनन्, र सधैँ आफ्‍नो क्षमताको धाक देखाउने प्रयास गर्दै अनियन्त्रित व्यवहार गरिरहेका हुन्छन्। यसकारणले गर्दा, तिनीहरूले धेरै समस्या पैदा गर्छन्, मण्डली परिवारलाई रिस उठाउँछन्, र अन्तिममा तिनीहरू निष्कासित हुन्छन्। के ती मानिसहरूले दबाब महसुस गर्दैनन् र? अन्त्यमा, तिनीहरूले यस्तो अभिव्यक्ति दिएर आफ्‍नो अनुभव सारांशित गर्छन्: “परमेश्‍वरको घर त हामीजस्तो प्रतिभावान्‌ मानिसहरूको लागि होइन। हामी उत्कृष्ट नस्लका घोडाहरूजस्तै हौँ, तर परमेश्‍वरको घरमा यस्तो कुरा देख्‍ने कोही छैन। परमेश्‍वरमा विश्‍वास गर्नेहरू अनजान र अज्ञानी छन्, विशेष गरी विभिन्‍न स्तरका अगुवाहरू यस्तो अज्ञानी छन्। तिनीहरूले सत्यता बुझे पनि, हामी उत्कृष्ट नस्लका हौँ भन्‍ने कुरा पहिचान गर्न सक्दैनन्। हामी अब जानुपर्छ र हाम्रो प्रतिभा चिन्‍ने व्यक्ति खोज्‍नुपर्छ।” अन्त्यमा, तिनीहरूले यस्तै निष्कर्ष निकाल्छन्। अनि, अरूले चाहिँ यसो भन्छन्, “परमेश्‍वरको घरमा ठाउँ थोरै भएकोले हामी बस्‍ने ठाउँ छैन। हामी सबै महत्त्वपूर्ण व्यक्तिहरू हौँ, जबकि परमेश्‍वरमा विश्‍वास गर्ने मानिसहरू समाजको तल्‍लो स्तरका मानिसहरू हुन्: किसान, फुटपाथ पसले, र सानातिना व्यापारीहरू। तिनीहरूमाझ कुनै पनि उच्चस्तरीय विज्ञ छैन। तर मण्डली सानो भए पनि, संसार ठूलो छ, र यति ठूलो संसारमा हाम्रो लागि अवश्यै ठाउँ छ। हामी प्रतिभावान् मानिसहरूले हाम्रो कदर गर्ने मानिसहरू अवश्यै भेट्नेछौँ!” यी मानिसहरूले आफ्नो कदर गर्ने मानिसहरू भेट्टाऊन्, हामी शुभकामना दिऊँ, हुँदैन? (हुन्छ।) यिनीहरूले आफ्‍नो कदर गर्ने मानिसहरू भेटेर हामीसँग बिदा हुँदा, हामी यिनीहरूलाई बिदाइभोज दिऊँ अनि तिनीहरूले कुनै दबाबको संवेग महसुस गर्न नपर्ने आफ्‍नो उचित स्थान भेट्टाऊन् भनेर कामना गरौँ। यिनीहरूले हामीभन्दा राम्रोसँग जिऊन्, र शान्तिपूर्ण जीवन पाऊन्। हामीले यसो भन्दा, के दबाबको संवेग महसुस गर्ने यी मानिसहरूलाई अलिक सहज हुन्छ? छाती कसिलो हुने, टाउको सुन्‍निने, छाती भारी हुने, अनि शारीरिक असहजता, र अप्ठ्यारोपन—के यी अनुभूतिहरू हराएका हुन्छन्? आशा छ यिनीहरूको इच्छा पूरा हुनेछ, यिनीहरूलाई दबाब महसुस हुन छोड्नेछ, र यिनीहरू खुसी र स्वतन्त्र भएर जिउन पाउँछन्।

मलाई भन त, तिमीहरूलाई के लाग्छ, के परमेश्‍वरको घरले यी प्रतिभावान् व्यक्तिहरूको लागि जानीजानी कठिनाइ पैदा गरिरहेको हुन्छ? (त्यस्तो होइन।) अवश्यै त्यस्तो हुँदैन। त्यसोभए किन परमेश्‍वरको घरका विभिन्‍न सिद्धान्तहरू, कार्य बन्दोबस्तहरू, अनि हरेक कामका मापदण्डहरूले तिनीहरूमा यस्तो दबाबका संवेगहरू पैदा गर्छन्? परमेश्‍वरको घरमा किन यी प्रतिभावान् व्यक्तिहरूले दबाबका संवेगहरूमा फस्छन्? के परमेश्‍वरको घरले गल्ती गरेको हुन्छ? कि परमेश्‍वरको घरले जानीजानी यी मानिसहरूको निम्ति कठिनाइ ल्याइदिन्छ? (यी दुवै कुरा होइन।) धर्मसिद्धान्तको हिसाबमा, यी दुवै व्याख्या पूर्ण रूपमा गलत छन् भन्‍ने तिमीहरू सबैले बुझेका छौ। त्यसोभए किन यस्तो हुन्छ? (यस्तो किन हुन्छ भने, मानिसहरूले आफूले बाहिरी संसारमा प्राप्त गरेको व्यावसायिक विशेषज्ञता वा आफ्‍नो व्यक्तिगत रुचिहरूलाई आफ्‍नो कर्तव्य पूरा गर्ने क्रममा परमेश्‍वरको घरका सिद्धान्त र मापदण्डहरूमा लाद्छन्।) तर के परमेश्‍वरको घरले तिनीहरूलाई यी कुराहरू यसका मापदण्ड र सिद्धान्तहरूमा लाद्‌न दिन्छ त? अवश्यै दिँदैन। परमेश्‍वरको घरले यस्तो गर्न नदिने हुनाले कतिपय मानिसहरूले दबाब महसुस गर्छन्। तिमीहरूलाई के लाग्छ, तिनीहरूले यसबारे के गर्नुपर्छ? (हरेक कर्तव्य पूरा गर्नुभन्दा पहिले, तिनीहरूले त्यो कर्तव्यको लागि परमेश्‍वरको घरले तोकेका मापदण्ड र सिद्धान्तहरू बुझ्‍नुपर्छ। यी सिद्धान्तहरू सही रूपमा बुझिसकेपछि, तिनीहरूले आफूले सिकेका व्यावसायिक विज्ञतालाई उचित तरिकाले लागू गर्न सक्छन्।) यो सिद्धान्त सही छ। अब मलाई भन, के परमेश्‍वरको घरमा सधैँ आफ्‍नो विज्ञता देखाउन र आफ्‍नो क्षमता प्रदर्शन गर्न चाहनु सही सुरुवात बिन्दु हो? (अहँ, होइन।) कसरी यो गलत छ? कारण बताओ त। (तिनीहरूको अभिप्राय आफ्‍नो प्रदर्शन गर्नु र आफूलाई पृथक देखाउनु हो—तिनीहरूले आफ्‍नै करियर पछ्याइरहेका हुन्छन्। तिनीहरूले आफ्‍नो कर्तव्य कसरी राम्ररी पूरा गर्ने वा परमेश्‍वरको घरको काममा फाइदा पुग्‍ने गरी कसरी व्यवहार गर्ने भनेर विचार गरिरहेका हुँदैनन्। त्यसको सट्टा, तिनीहरूले परमेश्‍वरको घरका हितहरू रक्षा नगरी वा सत्यता सिद्धान्तहरू खोजी नगरी आफ्‍नै रुचिअनुसार काम गर्न चाहन्छन्।) अरूले यो मामलालाई कसरी हेर्छन्? (केही कुरा आइपर्नेबित्तिकै आफ्‍नो धाक लगाउनु शैतानी स्वभाव हो। तिनीहरूले आफ्‍नो कर्तव्य कसरी पूरा गर्ने र परमेश्‍वरको गवाही कसरी दिने भनेर सोच्दैनन्; तिनीहरूले सधैँ आफ्‍नै बारेमा मात्रै गवाही दिन चाहन्छन् र यो मार्ग अन्तर्निहित रूपमै गलत छ।) यो सुरुवात बिन्दु अन्तर्निहित रूपमै गलत छ, र यो निश्‍चित कुरा हो। त्यसोभए, कुन तरिकाले यो गलत छ? यो तिमीहरूले खण्डन गर्न नसक्‍ने कुरा हो। यस्तो लाग्छ, तिमीहरू सबैलाई दबाब महसुस भइरहेको छ, र तिमीहरू सबैजना आफ्‍नो क्षमता प्रदर्शन गर्न आफ्‍नो विज्ञता देखाउन चाहन्छौ—होइन र? गैरविश्‍वासीहरूमाझ एउटा भनाइ छ, त्यो के हो? “बुढी आईमाईले लाली लाई—तिमीहरूलाई देखाउनलाई।” के “आफ्‍नो क्षमता प्रदर्शन गर्नु” भनेको यही होइन र? (हो।) आफ्‍नो क्षमता प्रदर्शन गर्नु भनेको आफ्‍नो सक्षमता देखाउन र धाक लगाउन चाहनु हो, अरूहरूमाझ प्रतिष्ठा र हैसियत अनि उच्‍च आदर पाउन चाहनु हो। कम्तीमा पनि, यो अरूलाई आफ्ना क्षमताहरू प्रदर्शन गर्ने अवसर प्रयोग गर्दै यस्तो जानकारी दिन चाहनु हो: “मसँग केही वस्तविक सीप छन्, म साधारण व्यक्ति होइन, मलाई हेयको नजरले नहेर, म प्रतिभावान्‌ व्यक्ति हुँ।” कम्तीमा पनि, यसको भित्री अर्थ यही हो। त्यसकारण, जब कुनै व्यक्तिले त्यस्ता अभिप्रायहरू बोकेको हुन्छ र सधैँ आफ्‍नो क्षमता प्रदर्शन गर्न चाहन्छ, तब यसको प्रकृति के हुन्छ? तिनीहरूले आफ्‍नै करियर बनाउन, आफ्‍नै हैसियत बढाउन, अरू मानिसहरूमाझ दह्रिलो स्थान र प्रतिष्ठा स्थापित गर्न चाहन्छन्। यो कुरा यति सरल छ। तिनीहरूले आफ्‍नो कर्तव्य निर्वाह गर्न वा परमेश्‍वरको घरको लागि यसो गरिरहेका हुँदैनन्, र तिनीहरूले सत्यता खोजी गरिरहेका र परमेश्‍वरको घरका सिद्धान्त र मापदण्डहरूअनुसार काम गरिरहेका हुँदैनन्। तिनीहरूले आफ्‍नै लागि, आफूलाई अझै बढी चिनाउन, आफ्‍नो मूल्य र प्रतिष्ठा बढाउन यसो गरिरहेका हुन्छन्; मानिसहरूले तिनीहरूलाई सुपरभाइजर वा अगुवा छनौट गरून् भनेर तिनीहरूले यसो गरिरहेका हुन्छन्। तिनीहरू अगुवा वा सेवक छनौट भइसकेपछि, के तिनीहरूले हैसियत पाउँदैनन् र? के त्यसपछि तिनीहरू लोकप्रिय स्थानमा हुँदैनन् र? तिनीहरूको खोज यही हो, र तिनीहरूको सुरुवात बिन्दु यति सरल हुन्छ—यो हैसियतको खोजभन्दा बढी अरू केही हुँदैन। तिनीहरूले उद्देश्यपूर्ण रूपमा हैसियत खोजिरहेका हुन्छन्, र परमेश्‍वरको घरको काम वा यसका हितहरू रक्षा गरिरहेका हुँदैनन्।

दबाब महसुस गर्नबाट जोगिन, वरदान र प्रतिभा भएका मानिसहरूले कसरी अभ्यास गर्नुपर्छ? के यो हासिल गर्न सजिलो छ? (सजिलो छ।) त्यसोभए, आफ्‍नो विज्ञता प्रयोग गर्न नपाएको कारण पैदा हुने दबाबको नकारात्मक संवेगलाई तिमीहरूले कसरी समाधान गर्न सक्छौ? सर्वप्रथम त, मानिसहरूले अध्ययन गरेर पोख्त हुने प्राविधिक सीप वा कुनै पनि प्रकारको प्रतिभा र विज्ञता के हो भन्‍ने कुरा तैँले बुझ्‍नुपर्छ—के ती आफैमा जीवन हुन् त? (अहँ, होइनन्।) के तिनलाई सकारात्मक कुराहरूको रूपमा वर्गीकरण गर्न सकिन्छ? (अहँ, सकिँदैन।) तिनलाई सकारात्मक कुराहरूको रूपमा वर्गीकरण गर्न सकिँदैन; बढीमा, ती औजार मात्रै हुन्। समाज र बाहिरी संसारमा, ती बढीमा मानिसहरूलाई आफ्‍नो लागि विभिन्‍न कुराहरू जुटाउन र आफ्‍नो अस्तित्व कायम गर्न सक्षम पार्ने क्षमताहरू मात्रै हुन्। तर परमेश्‍वरको घरको नजरमा, तैँले एकप्रकारको प्राविधिक सीप मात्रै प्राप्त गरेको हुन्छस्; यो एकप्रकारको ज्ञान मात्रै हो, यो एकप्रकारको सरल र शुद्ध ज्ञान हो। यसले अवश्य नै कसैको कुलीन वा निम्‍न स्थिति पनि देखाउँदैन—कुनै व्यक्तिसँग कुनै विज्ञता वा सीप छ भन्दैमा उसँग अरूको भन्दा बढी कुलीन गुण छ भनेर भन्‍न सकिँदैन। त्यसोभए, व्यक्तिको कुलीन वा निम्‍न स्थिति कसरी देखिन्छ? उसको मानवता, उसको खोज, र उसले पछ्याउने बाटो हेरेर। प्राविधिक सीप वा विज्ञताले तैँले कस्तो खास सीप वा ज्ञान प्राप्त गरेको छस्, त्यससम्‍बन्धी तेरो बुझाइ कति गहन वा सतही छ, र तैँले त्यसबाट कस्तो स्तरको निपुणता हासिल गरेको छस् भन्‍ने कुरा मात्रै प्रतिनिधित्व गर्न सक्छ। यी प्राविधिक सीप र विज्ञतालाई निपुणता, मात्रा, गहिराइ, र त्यो क्षेत्रमा त्यो व्यक्ति निकै अनुभवी छ कि उसलाई यसबारे सतही ज्ञान मात्रै छ भन्‍ने हिसाबले मात्रै छलफल गर्न सकिन्छ। तिनलाई व्यक्तिको मानवता, उसका खोजहरू, वा ऊ हिँड्ने मार्ग मूल्याङ्कन गर्न प्रयोग गर्न सकिँदैन। ती विशुद्ध रूपमा ज्ञान वा औजार मात्र हुन्। यस्तो ज्ञान वा औजारले तँलाई कुनै सम्‍बन्धित काम गर्न सक्षम तुल्याउन सक्छ, वा कुनै खास प्रकारको काममा दक्ष बनाउन सक्छ, तर यसले तँलाई कामको सुरक्षा र रोजीरोटीको सुनिश्‍चितता मात्रै दिन सक्छ। बस त्यति हो। तेरो प्राविधिक सीप र विज्ञतालाई समाजले जसरी हेरे पनि, परमेश्‍वरको घरले ती कुराहरूलाई यसरी नै हेर्छ। परमेश्‍वरको घरले कुनै व्यक्तिसँग विशेष सीप छ भन्दैमा, उसलाई फरक तरिकाले व्यवहार गर्ने, उसको पदोन्‍नति गर्न विशेष स्थान दिने, वा उसलाई काटछाँटबाट, वा कुनै पनि प्रकारको सजाय वा न्यायबाट छूट दिने कहिल्यै गर्दैन। व्यक्तिको प्राविधिक सीप वा विज्ञता जे-जस्तो भए पनि, उसमा अझै पनि भ्रष्ट स्वभाव हुन्छ, र ऊ अझै पनि भ्रष्ट मानव नै हुन्छ। व्यक्तिको वरदान, प्रतिभा, र प्राविधिक सीप उसको भ्रष्ट स्वभावभन्दा अलग्‍गै हुन्छन् र त्यससँग सम्‍बन्धित हुँदैनन्, र ती कुरा व्यक्तिको मानवता वा चरित्रसँग पनि सम्‍बन्धित हुँदैनन्। कतिपय व्यक्तिमा अलिक राम्रो क्षमता, अलिक राम्रो बौद्धिकता, वा अलिक राम्रो बुद्धि र बोध क्षमता हुन्छ, जसले गर्दा तिनीहरूले निश्‍चित प्राविधिक सीप सिक्दा गहन ज्ञान प्राप्त गर्न सक्छन्। तिनीहरूले अलिक ठूला उपलब्धि र परिणामहरू प्राप्त गर्न सक्छन्, र काम यो पेसासँग सम्‍बन्धित भए, अरूले भन्दा बढी नै उपलब्धि र परिणामहरू हासिल गर्छन्। यसले गर्दा समाजमा तिनीहरूलाई अरूलाई भन्दा अलिक बढी र उच्च आर्थिक परिणाम प्राप्त हुन सक्छ, र तिनीहरूलाई आफ्नो क्षेत्रमा अलिक उच्‍च हैसियत, वरिष्ठता, वा प्रतिष्ठा मिल्न सक्छ। बस त्यति हो। तर यीमध्ये कुनै पनि कुराले तिनीहरू हिँडिरहेको मार्ग, तिनीहरूको खोज, वा जीवन र अस्तित्वप्रतिको तिनीहरूको मनोवृत्ति प्रतिबिम्‍बित गर्दैन। प्राविधिक सीप र विज्ञता पूर्ण रूपमा ज्ञानको क्षेत्रका कुराहरू हुन्, र व्यक्तिको सोच, विचार, वा कुनै पनि कुराप्रतिको उसको हेराइ र दृष्टिकोणसँग तिनको कुनै सम्‍बन्ध हुँदैन। यी कुराहरूसँग ती कहीँकतै सम्‍बन्धित हुँदैनन्। ज्ञानको क्षेत्रमा प्रवर्धन गरिने यी विचारहरू अवश्‍य नै सत्यता बुझ्‍ने र सकारात्मक कुराहरू पहिचान गर्ने सम्बन्धमा मानिसहरूलाई बहकाउने विधर्म र भ्रमहरू हुन्। त्यो पूर्ण रूपमा फरक कुरा हो। यहाँ, हामीले विशुद्ध ज्ञान र प्राविधिक सीपबारे कुरा गरिरहेका छौँ, जसले मानिसहरूको भ्रष्ट स्वभाव वा सामान्य मानवतामा कुनै सकारात्मक वा सक्रिय साथ र सुधार प्रदान गर्दैन। यी कुराहरूसँग व्यक्तिको भ्रष्ट स्वभाव काबुमा राख्‍ने वा नियन्त्रण गर्ने पनि कुनै क्षमता हुँदैन। यो तिनीहरूको प्रकृति हो। चाहे व्यक्ति साहित्य, सङ्गीत, वा कला, विज्ञान, जीवविज्ञान, वा रसायनविज्ञानको कुनै पनि क्षेत्रमा, वा प्रारूप-निर्माण, वास्तुकला, वाणिज्य, वा हस्तकलाको जुनसुकै क्षेत्रमा संलग्‍न होस्, चाहे त्यो क्षेत्र जुनसुकै नै किन नहोस्, उसको प्राविधिक सीपको प्रकृति यस्तै हुन्छ—यसको सार यही हो। तिमीहरूलाई के लाग्छ, के मैले ठीक कुरा गरेँ? (हो।) तँ जुन क्षेत्रमा संलग्‍न भए पनि वा तैँले जुन प्राविधिक सीपको अध्ययन गरे पनि, वा तँमा कुनै अन्तर्निहित विज्ञता भए पनि, यसले तेरो कुलीन वा निम्‍न स्थिति चित्रण गर्दैन। उदाहरणको लागि, समाजमा रहेर व्यापार र आर्थिक क्षेत्रमा लाग्‍ने, विशेष गरी उच्‍चवर्गीय व्यक्तिहरूलाई कतिपय मानिसहरूले कुलीन चरित्र भएका व्यक्तिहरू ठान्छन्, र तिनीहरूले सिकेका पेसा र ज्ञानलाई मानिसले निकै आदर गर्ने हुनाले, र तिनीहरूले निकै धेरै आम्दानी आर्जन गर्ने हुनाले, तिनीहरूको सामाजिक हैसियत निकै उच्च हुन्छ। तर परमेश्‍वरको घरमा त्यस्तो विचारको अस्तित्व हुँदैन, र परमेश्‍वरको घरले तिनीहरूलाई यसरी मूल्याङ्कन गर्दैन। मानिसहरूले यो कुरा मूल्याङ्कन गर्न प्रयोग गर्ने सिद्धान्त र मापदण्डहरू सत्यता होइनन्, ती मानव बुझाइ मात्रै हुन्, र ती मानव ज्ञानभित्र पर्छन्, त्यसकारण परमेश्‍वरको घरमा त्यस्ता दृष्टिकोणहरूलाई उचित ठानिँदैन। अर्को उदाहरण दिएर भन्दा, समाजका कतिपय मानिसहरू मछुवा, फुटपाथ पसले, वा हस्तकलाको काम गर्ने मानिसहरू हुन्छन्; तिनीहरूलाई कम हैसियत भएको ठानिन्छ, र कसैले पनि तिनीहरूलाई उच्‍च ठान्दैनन्। तर परमेश्‍वरको घरमा, परमेश्‍वरका चुनिएका सबै मानिसहरू समान हुन्छन्। सत्यतासामु सबैजना समान हुन्छन्, र कुलीन वा निम्‍नस्तरका मानिसहरूबीच कुनै भिन्‍नता हुँदैन। समाजमा तेरो हैसियत ठूलो छ वा तँ इज्‍जतदार पेसामा छस् भन्दैमा तँलाई आदरणीय मानिँदैन, न त समाजमा तैँले सानोतिनो पेसा अपनाएको छस् भन्दैमा तँलाई निम्‍नस्तरको नै ठानिन्छ। त्यसकारण, परमेश्‍वरको घरमा र परमेश्‍वरको नजरमा, तेरो पहिचान, मूल्य, र हैसियत ठूलो वा सानो हुनुसँग तेरो व्यावसायिक क्षमता, प्राविधिक निपुणता, वा तँमा भएको विज्ञताको कुनै सम्‍बन्ध हुँदैन। कतिले भन्छन्, “म त सेनामा कमान्डर, जर्नल, र मार्शल थिएँ।” म तिनीहरूलाई भन्छु, “तँ जा, एक छेउमा उभी।” अनि, तँ किन एक छेउमा उभिनुपर्छ? किनभने तेरो शैतानी स्वभाव अत्यन्तै चरम छ, र तँलाई हेर्दा मलाई घिन लाग्छ। सुरुमा, परमेश्‍वरका वचनहरू पढेर केही समय बिता, केही सत्यताहरू बुझ्, र थोरै भए पनि मानव रूपमा जी, र त्यसपछि, तँ आइस् भने, सबैले तँलाई स्विकार्न सक्‍नेछन्। तँ समाजमा मानिसहरूले उच्‍चकुलीन ठान्‍ने काममा संलग्‍न छस् भन्दैमा, परमेश्‍वरको घरमा तँलाई आदर गरिनेछैन, न त तँ समाजमा न्यून हैसियतको होस् भन्दैमा, तँलाई हेला नै गरिन्छ। मानिसहरूलाई मूल्याङ्कन गर्ने परमेश्‍वरको घरका मापदण्ड र सिद्धान्तहरू सत्यताको मापदण्डमा मात्र आधारित हुन्छन्। अनि, यी सत्यताका मापदण्डहरूचाहिँ के-के हुन् त? यी मापदण्डहरूका विशिष्ट पक्षहरू छन्: पहिलो, मानिसहरूलाई तिनीहरूको मानवताको गुणस्तर कस्तो छ, र तिनीहरूमा विवेक र समझ, असल हृदय, र न्यायको बोध छ कि छैन त्यसको आधारमा मूल्याङ्कन गरिन्छ; दोस्रो, मानिसहरूले सत्यतालाई प्रेम गर्छन् कि गर्दैनन्, र तिनीहरूले कुन मार्ग अपनाइरहेका छन्—तिनीहरूले सत्यता पछ्याउने, सकारात्मक कुराहरूलाई प्रेम गर्ने र परमेश्‍वरको निष्पक्षता र धार्मिकतालाई प्रेम गर्ने गर्छन् कि सत्यता नपछ्याउने, सत्यता र सकारात्मक कुराहरूप्रति वितृष्ण हुने, सधैँ व्यक्तिगत उद्यमहरूमा लागिपर्ने, र आदि इत्यादि कुराहरू गर्ने गर्छन् भन्‍ने आधारमा तिनीहरूको मूल्याङ्कन गरिन्छ। त्यसकारण, तँमा कुनै प्रकारको प्राविधिक सीप वा विज्ञता भए पनि, वा तँमा कुनै पनि व्यावसायिक सीप वा विज्ञता नभए पनि, परमेश्‍वरको घरमा तँलाई निष्पक्ष व्यवहार गरिनेछ। परमेश्‍वरको घर सधैँ यसरी नै चल्दै आएको छ, अहिले पनि निरन्तर यसरी नै चलिरहेको छ, र भविष्यमा पनि यसरी नै चलिरहनेछ। यी सिद्धान्त र मापदण्डहरू कहिल्यै परिवर्तन हुनेछैनन्। त्यसकारण, परिवर्तन हुनुपर्ने त आफ्‍नो विज्ञता प्रयोग गर्न नपाएको कारण दबाब महसुस गर्नेहरूले चाहिँ हो। यदि तँ साँच्‍चै नै परमेश्‍वर धर्मी हुनुहुन्छ, परमेश्‍वरको घरमा सत्यताले शासन गर्छ, र परमेश्‍वरको घरमा निष्पक्षता र धार्मिकता छ भन्‍नेमा विश्‍वास गर्छस् भने, म तँलाई भन्छु, तैँले प्राविधिक सीप र विज्ञताप्रतिको तेरो गलत दृष्टिकोण र विचारलाई तुरुन्तै त्यागिहाल्। केही वरदान वा थोरथोरै विज्ञता छ भन्दैमा उच्‍च स्थानमा पुग्छु भन्‍ने नसोच्। तँसँग अरूमा नभएका प्राविधिक सीप वा विज्ञता छन् होला, तर तेरो मानवता र भ्रष्ट स्वभाव अरूको भन्दा फरक छैन। परमेश्‍वरको नजरमा, तँ एक साधारण व्यक्ति मात्रै होस्, र तँमा त्यस्तो विशेष केही छैन। तैँले “म त उच्‍च अधिकारी थिएँ” भनेर भन्छस् होला, तर पनि तँ साधारण व्यक्ति मात्रै होस्। तैँले “म त ठूल्ठूला उपलब्धिहरू हासिल गरेको थिएँ” भनेर भन्छस् होला, तर पनि तँ साधारण व्यक्ति मात्रै होस्। तैँले “म त नायक थिएँ” भनेर भन्छस् होला, तर तँ जस्तोसुकै नायक वा सेलिब्रेटी भए पनि, त्यसको केही काम छैन। परमेश्‍वरको दृष्टिकोणबाट हेर्दा त, तँ अझै पनि सर्वसाधारण व्यक्ति मात्रै होस्। प्राविधिक सीप र कुनै प्रकारको विज्ञताबारे मानिसहरूले बुझ्‍नुपर्ने सत्यता र सिद्धान्तहरूको एउटा पक्ष यही हो। अर्को पक्षचाहिँ—अर्थात्, यी व्यावसायिक सीप र विज्ञतालाई कसरी लिने भन्‍ने कुराचाहिँ—मानिसहरूले बुझ्‍नुपर्ने अभ्यासको एउटा खास मार्ग हो। सर्वप्रथम, तँलाई तेरो सोच र चेतनामा स्पष्ट रूपमा यो थाहा हुनुपर्छ कि, तँसँग जस्तोसुकै व्यावसायिक सीप वा विज्ञता भए पनि, तँ परमेश्‍वरको घरमा जागिर खान, आफ्‍नो मूल्य देखाउन, तलब कमाउन, वा जीविकोपार्जन गर्नको लागि आएको हुँदैनस्। तँ यहाँ आफ्‍नो कर्तव्य निर्वाह गर्न आएको हुन्छस्। परमेश्‍वरको घरमा तेरो एउटै पहिचान भनेको दाजुभाइ वा दिदीबहिनी भन्‍ने मात्रै हो, अर्को शब्‍दमा भन्दा, परमेश्‍वरको नजरमा तँ सृष्टि गरिएको एउटा प्राणी मात्रै होस्। तेरो अर्को दोस्रो पहिचान हुँदैन। परमेश्‍वरको नजरमा सृष्टि गरिएको प्राणी कुनै पशु, वनस्पति वा दियाबलस होइन। यो त मानव हो, र मानव भएर, तैँले आफ्‍नो कर्तव्य निर्वाह गर्नुपर्छ। मानवको रूपमा आफ्‍नो कर्तव्य निर्वाह गर्नु नै परमेश्‍वरको घरमा आएर तैँले पूरा गर्नुपर्ने सबैभन्दा आधारभूत उद्देश्य, र तँमा हुनुपर्ने सबैभन्दा आधारभूत दृष्टिकोण हो। तैँले यसो भन्‍नुपर्छ, “म एक व्यक्ति हुँ। म सामान्य मानवता, विवेक, र समझ भएको व्यक्ति हुँ। मैले आफ्‍नो कर्तव्य निर्वाह गर्नुपर्छ।” सिद्धान्तको हिसाबमा, मानिसहरूमा सुरुमा हुनुपर्ने सोच र दृष्टिकोण यही हो। अर्कोचाहिँ तैँले कसरी आफ्‍नो कर्तव्य निर्वाह गर्नुपर्छ भन्‍ने हो: तैँले आफ्‍नो कुरा सुन्‍नुपर्छ कि परमेश्‍वरको? (परमेश्‍वरको कुरा सुन्‍नुपर्छ।) ठीक भनिस्, तर तैँले किन परमेश्‍वरको कुरा सुन्‍नुपर्छ? सिद्धान्त र आधारको हिसाबमा भन्दा, मानिसहरूलाई तिनीहरूले परमेश्‍वरको कुरा सुन्‍नुपर्छ, परमेश्‍वर सत्यता हुनुहुन्छ, र परमेश्‍वरले नै अन्तिम निर्णय गर्नुहुन्छ भन्‍ने कुरा थाहा हुनुपर्छ। सिद्धान्तको हिसाबमा व्यक्तिमा हुनुपर्ने दृष्टिकोण यही हो। वास्तवमा, तैँले आफ्‍नो लागि, आफ्‍नो परिवारको लागि, आफ्‍नो दैनिक अस्तित्वको लागि, आफ्‍नो व्यक्तिगत करियर वा उद्यमको लागि नभई, परमेश्‍वरको कामको लागि, मानवजातिलाई मुक्ति दिने परमेश्‍वरको व्यवस्थापनको लागि यो कर्तव्य निर्वाह गर्छस्। तेरो व्यक्तिगत मामिलाहरूसँग यसको कुनै सम्‍बन्ध हुँदैन। तैँले यो दृष्टिकोण बुझ्‍नुपर्छ र तँमा यही दृष्टिकोण हुनुपर्छ। तँमा यस्तो दृष्टिकोण आएपछि, तैँले यो बुझ्नुपर्छ कि आफ्नो कर्तव्य निर्वाह गर्नु भनेको आफ्‍नो लागि नभई परमेश्‍वरको कामको लागि हो, त्यसैले तैँले परमेश्‍वरलाई प्रार्थना गर्नुपर्छ, र यो कर्तव्य कसरी निर्वाह गर्ने, र परमेश्‍वरको घरका सिद्धान्त र मापदण्डहरू के हुन् भनेर परमेश्‍वरसँग खोजी गर्नुपर्छ। परमेश्‍वरले तँलाई जसरी गर्नू भनेर भन्‍नुभएको छ त्यसरी नै आफ्‍नो कर्तव्य पूरा गर्, उहाँले जे गर्न लगाउनुभएको छ त्यसबारे केही नभनी, नहिचकिचाई वा इन्कार नगरी त्यही गर्। यो निरपेक्ष मान्यता हो। यो परमेश्‍वरको घर भएको हुनाले, मानिसहरूले आफूले यहाँ निर्वाह गर्नुपर्ने कर्तव्य निर्वाह गर्नु मात्र सही र उचित हुन्छ। तर मानिसहरूले आफ्‍नो लागि, आफ्‍नो दैनिक अस्तित्व, जीवन, परिवार, वा करियरको लागि यसो गरिरहेका हुँदैनन्। त्यसोभए तिनीहरूले यो केको लागि यसो गरिरहेका हुन्छन् त? परमेश्‍वरको कामको लागि, र परमेश्‍वरको व्यवस्थापनको लागि। चाहे यो कर्तव्य जुनसुकै विशिष्ट पेसामा परे पनि वा यो जुनसुकै प्रकारको काम भए पनि, वा चाहे यो एउटा विराम चिन्‍ह प्रयोग गर्ने वा ढाँचा मिलाउनेजस्तो सानो काम भए पनि, वा कुनै विशिष्ट प्रकारको महत्त्वपूर्ण काम भए पनि, यो सबै परमेश्‍वरको कामको क्षेत्रभित्र पर्छ। त्यसकारण, यदि तँसँग समझशक्ति छ भने, तैँले सुरुमा आफूलाई यो कुरा सोध्‍नुपर्छ, “मैले यो काम कसरी गर्ने? परमेश्‍वरका मापदण्डहरू के-के हुन्? परमेश्‍वरको घरले के-कस्ता सिद्धान्तहरू तय गरेको छ?” त्यसपछि, त्यससँग सम्‍बन्धित सिद्धान्तहरू एकएक गरी सूचीबद्ध गर् र ती हरेक नियम र सिद्धान्तहरू कठोर रूपमा पालना गर्दै काम गर्। तैँले गर्ने हरेक काम जबसम्म सिद्धान्तहरूअनुसार हुन्छन् र सिद्धान्तको दायराभन्दा बाहिर जाँदैनन्, तबसम्‍म ती कुराहरू उचित नै हुनेछन्, र परमेश्‍वरले तेरो त्यो कामलाई तैँले आफ्‍नो कर्तव्य निर्वाह गरेको रूपमा लिएर वर्गीकरण गर्नुहुनेछ। के यो कुरा मानिसहरूले बुझ्‍नुपर्ने कुरा होइन र? (हो।) यदि तैँले यो कुरा बुझ्छस् भने, तैँले सधैँभरि कसरी काम गर्न चाहन्छस् वा तैँले के गर्न चाहन्छस् त्यस कुरामा विचार गरिरहनु पर्दैन। यसरी सोच्‍नु र काम गर्नु भनेको समझको कमी हुनु हो। के समझविनाका कुराहरू गरिनुपर्ने हो र? अहँ, होइन। यदि तँलाई त्यस्तो कुरा गर्न मन लाग्यो भने, तैँले यसबारेमा के गर्नुपर्छ? (आफूविरुद्ध विद्रोह गर्नुपर्छ।) तैँले आफूविरुद्ध विद्रोह गर्नुपर्छ र आफूलाई त्याग्नुपर्छ, र आफ्‍नो कर्तव्य र परमेश्‍वरको घरका मापदण्ड र सिद्धान्तहरूलाई पहिलो स्थानमा राख्‍नुपर्छ। यदि तँ व्याकुल भइस्, र खाली समयमा आफ्‍नै हित र रुचिहरू पूरा गरिस् भने, परमेश्‍वरको घरले यसमा हस्तक्षेप गर्नेछैन। यो तैँले बुझ्‍नुपर्ने कुरा, अर्थात् तेरो कर्तव्य के हो र तैँले यो कसरी निर्वाह गर्नुपर्छ भन्‍ने कुराको एउटा पक्ष हो। अर्को पक्ष मानिसहरूको व्यावसायिक विज्ञता र सीपसँग सम्‍बन्धित छ। अनि, यो व्यावसायिक सीप र विज्ञताको कुरालाई तैँले कसरी लिनुपर्छ? यदि परमेश्‍वरको घरलाई तँ सर्वोत्तम रहेको वा तैँले पहिले नै सिकेको तेरो व्यावसायिक विज्ञता र सीप चाहियो भने, तेरो मनोवृत्ति कस्तो हुनुपर्छ? तैँले कुनै कसर बाँकी नराखी तेरो विज्ञतालाई तेरो कर्तव्यमा जतिसक्दो धेरै हदसम्‍म काम पूरा गर्न र आफ्‍नो मूल्य प्रस्तुत गर्न दिने गरी कर्तव्य पूरा गर्नुपर्छ। तैँले त्यो सीपलाई खेर फाल्‍नु हुँदैन; तैँले त्यो प्रयोग गर्न सक्‍ने हुनाले, तैँले त्यो बुझेको हुनाले, र तँ त्यसमा पोख्त भएको हुनाले, तैँले त्यसको उपयोग गर्नुपर्छ। अनि, ती प्रयोग गर्ने सिद्धान्त के हो? त्यो सिद्धान्त के हो भने, परमेश्‍वरको घरलाई जे चाहिन्छ, जसरी चाहिन्छ, र जति हदसम्‍म चाहिन्छ, तैँले संयमसाथ र सोचीसम्झी यी सीपहरू प्रयोग गर्नुपर्छ। आफ्‍नो कर्तव्यमा आफ्‍नो प्राविधिक सीप र विज्ञता प्रयोग गरेर ती सीपलाई आफ्‍नो काम गर्न दे, अनि तैँले आफ्‍नो कर्तव्यमा अझै राम्रा परिणामहरू प्राप्त गर्नेछस्। यस तरिकाले, के तेरो व्यावसायिक सीप र विज्ञता कुनै प्रयोजनवश नै अध्ययन गरिएको हुनेछैन र? के त्यसको मूल्य हुनेछैन र? के तैँले योगदान दिएको हुनेछैनस् र? (हो।) के तिमीहरू यसरी योगदान दिन इच्छुक छौ? (छौँ।) त्यो राम्रो कुरा हो। जहाँसम्‍म परमेश्‍वरको घरमा कुनै काम नलाग्‍ने सीप र विज्ञताको कुरा छ, परमेश्‍वरको घरलाई ती चाहिँदैन र यसले ती कुरा सिक्‍न प्रोत्साहन गर्दैन, र ती सीप वा विज्ञता भएका मानिसहरूले स्वेच्‍छाचारी ढङ्गले ती कुरा प्रयोग गर्नु हुँदैन। तैँले यो विषयलाई कसरी बुझ्नुपर्छ? (मैले ती सीपहरू त्याग्‍नुपर्छ।) ठीक भनिस्, सबैभन्दा सरल शैली भनेको तिनलाई त्याग्‍नु हो, ती कुरा कहिल्यै नसिकेजस्तै गरी व्यवहार गर्नु हो। मलाई भन्‌ त, यदि तैँले ती कुराहरू स्वेच्छाले त्याग्छस् भने, के आफ्‍नो कर्तव्य निर्वाह गर्दा ती कुरा आएर तँलाई बाधा दिनेछन्? अहँ, दिनेछैनन्। के यो कुराको निर्णय तेरै हातमा हुँदैन र? ती कुरा त थोरै ज्ञान मात्रै हुन्। तिनले कति धेरै समस्या, र कति धेरै प्रभाव ल्याउन सक्छन् र? तैँले ती कुरा कहिल्यै नसिकेजस्तै, र तँमा ती कुरा छैनन् जस्तै गरी व्यवहार गर्, अनि त्यसपछि त के यो कुरा सकिँदैन र? तैँले यो कुरालाई सही तरिकाले लिनुपर्छ। यदि यो कुरा परमेश्‍वको घरले तँलाई गर्न लगाउनुभएको कुरा होइन भने, तैँले धाक देखाउन, आफ्‍ना स्वार्थहरू पूरा गर्न, वा तँलाई केही युक्तिहरू आउँछ भनेर सबैलाई देखाउन जबरजस्ती आफ्ना सीपहरू देखाउने काम नगर्। त्यो गलत हो। त्यसो गर्नु कर्तव्य निर्वाह गर्नु होइन र त्यस्तो कार्यलाई स्मरण गरिनेछैन। म तँलाई भन्छु, यसलाई स्मरण नगरिने मात्रै होइन, तर यसलाई निन्दासमेत गरिनेछ, किनभने तैँले आफ्‍नो कर्तव्य निर्वाह गरिरहेको हुँदैनस्, बरु आफ्नै व्यक्तिगत उद्यममा लागिरहेको हुन्छस्, र यो अत्यन्तै गम्‍भीर कुरा हो! किन यो गम्‍भीर कुरा हो? किनभने, यसको प्रकृतिको हिसाबले नै, यो बाधा र व्यवधान हो! परमेश्‍वरको घरले तँलाई यसरी काम गर्नु हुँदैन, वा ती कुराहरू गर्नु हुँदैन, वा त्यस्तो शैली प्रयोग गर्नु हुँदैन भनेर बारम्‍बार भनेको हुन्छ, तर पनि तैँले भनेको मान्दैनस्। तैँले ती कुराहरू गरिरहन्छस्, तिनलाई त्याग्‍न मान्दैनस्, र तँ जिद्दी गर्छस्। के त्यो बाधा होइन र? के त्यो जानीजानी गरिएको कुरा होइन र? परमेश्‍वरको घरलाई ती कुराहरू चाहिँदैन भन्‍ने कुरा तँलाई राम्ररी थाहा हुन्छ, तैपनि तैँले जानीजानी ती कुराहरू गरिरहन्छस्। के तँलाई धाक देखाउन मजा लाग्छ होइन र? यदि तैँले बनाउने भिडियो वा कार्यक्रमहरूले परमेश्‍वरलाई अपमानित गर्छन् भने, त्यसका परिणामहरू अकल्‍पनीय हुन्छन्, र तेरो अपराध ठूलो हुनेछ। तैँले यो कुरा बुझ्छस्, होइन त? (हो।) त्यसकारण, तँलाई व्यक्तिगत रूपमा मनपर्ने कुराहरू र तँसँग भएका व्यावसायिक सीपहरूको हकमा भन्दा—यदि तँलाई ती कुरा मन पर्छ, ती कुरामा चासो छ, र तँ ती कुरालाई प्रिय ठान्छस् भने, ती कुरा व्यक्तिगत रूपमा घरमै गर्। त्यसो गर्नुमा समस्या छैन। तर ती कुरा सार्वजनिक रूपमा प्रदर्शन नगर्। यदि तँ कुनै कुरा सार्वजनिक रूपमा प्रदर्शन गर्न चाहन्छस् भने, तैँले त्यो काम उच्‍च मापदण्ड पूरा गरेर गर्नुपर्छ, र परमेश्‍वरलाई अपमानित गर्ने गरी वा उहाँको घरलाई बदनाम गर्ने गरी गर्नु हुँदैन। यो तँसँग अन्तर्ज्ञान छ कि छैन वा तँ कुनै व्यावसायिक सीपमा कति पोख्त छस् भन्‍ने कुरासँग मात्रै सम्‍बन्धित विषय होइन। यो कुरा त्यति सरल छैन। तिमीहरूले गर्ने हरेक कामको निम्ति परमेश्‍वरको घरले तोक्‍ने सिद्धान्त र मापदण्डहरू, साथै हरेक चरणमा तिमीहरूको कामलाई डोर्‍याउने दिशा र उद्देश्यको निम्ति एउटा आधार हुन्छ। ती सबैको उद्देश्य परमेश्‍वरको घरको काम र हितहरू रक्षा गर्नु, र तिनलाई बाधा, अवरोध, अपमान वा नष्ट नगर्नु हो। यदि तिमीहरूको व्यक्तिगत क्षमता, अन्तर्ज्ञान, अनुभव, र रुचिले ती मापदण्डहरू पूरा गर्दैनन्, वा त्यो स्तर भेट्न चुक्छन् भने, व्यक्तिगत रूपमा सङ्गति गर, र ती कुरा बुझ्‍ने र ती मापदण्ड पूरा गर्न सक्‍नेहरूको अगुवाइ र मद्दत माग। तिमीहरूलाई निश्‍चित कुराहरू गर्न दिइएको छैन भन्दैमा प्रतिरोध गर्ने, र निरन्तर नकारात्मक संवेगहरू पाल्ने नगर। तिमीहरूका केही चलाकीहरू पर्याप्त हुँदैन। म किन तिमीहरू पर्याप्त छैनौ भनेर भन्दै छु? किनभने तिमीहरूका विचार र दृष्टिकोणहरू अत्यन्तै विकृत छन्। तिमीहरूको रुचि, अन्तर्ज्ञान, मूल्याङ्कन, र अनुभव अपर्याप्त र चित्त नबुझ्दो रहेको मात्रै होइन, तिमीहरूले धेरै पुराना धार्मिक धारणाहरूसमेत बोकेर हिँड्छौ। तिमीहरूका धार्मिक धारणाहरू अत्यन्तै अनगिन्ती र गहिरो गरी गाडिएका छन्, र बीसको दशकमा पुगेका कतिपय युवायुवतीहरूमा समेत अत्यन्तै पुराना विचार र धारणाहरू रहेका छन्। तिमीहरू आधुनिक प्राविधिक सीप सिक्‍ने, र निश्‍चित व्यावसायिक ज्ञान भएका आधुनिक युगका मानिसहरू भए पनि, तिमीहरूले सत्यता नबुझ्‍ने हुनाले, तिमीहरूका दृष्टिकोण, विचार, र अडानहरू, र तिमीहरूका सोचहरू पुराना छन्। त्यसकारण, तिमीहरूले जति नै धेरै व्यावसायिक सीपहरू सिके पनि, तिमीहरूका विचारहरू पुरानै रहन्छन्। तिमीहरूले यो समस्या, र यो वास्तविक अवस्था बुझ्‍नुपर्छ। त्यसकारण, परमेश्‍वरको घरले तिमीहरूलाई हटाउन र बन्देज लगाउन लगाएका, वा तिमीहरूलाई प्रयोग गर्न अनुमति नदिएका यी कुराहरू तिमीहरूले त्याग्‍नैपर्छ। तिमीहरूले आज्ञापालन गर्न सिक्‍नुपर्छ। यदि तिमीहरूले यसको भित्री कारण बुझ्दैनौ भने, कम्तीमा पनि, तिमीहरूले आज्ञापालन गर्न सक्‍ने समझ धारण गर्नुपर्छ, र सर्वप्रथम परमेश्‍वरको घरका मापदण्डअनुसार व्यवहार गर्नुपर्छ। प्रतिरोध नगर, पहिले समर्पित हुन सिक।

आफूसँग भएको व्यावसायिक सीपप्रति मानिसहरूमा हुनुपर्ने सही मनोवृत्तिबारे सङ्गति गरिसकेपछि, तिमीहरूले अरू के बुझ्‍नुपर्छ? आफ्‍नो कर्तव्य निर्वाह गर्ने क्रममा, यदि निश्‍चित प्राविधिक सीप वा विज्ञता प्रयोग गर्नमा कमजोर भएको कारण तँ असफल भइस्, जसले गर्दा मण्डलीको काममा बाधा र घाटा भयो, र तँलाई काटछाँट गरियो भने, तैँले के गर्नुपर्छ? यो कुरा व्यवस्थापन गर्न सजिलो छ। तुरुन्तै फर्की र पश्‍चात्ताप गर्‌, अनि परमेश्‍वरको घरले तँलाई आफ्‍नो गल्ती सुधार्ने मौका दिनेछ। सिद्ध कोही पनि हुँदैन, त्यसकारण सबैले गल्ती गर्छन् र कहिलेकहीँ सबै नै दोधारमा पर्छन्। गल्ती गर्नु समस्या होइन, तर यदि तैँले एउटै गल्ती बारम्‍बार दोहोर्‍याइरहन्छस्, त्यही त्रुटि दोहोर्‍याइरहन्छस् र अघि बढ्नै नसक्‍ने ठाउँमा नपुगेसम्‍म त्यो बाटोबाट पछाडि फर्किँदैनस् भने, त्यो चाहिँ चिन्ताको विषय बन्छ। यदि तैँले आफ्‍ना गल्तीहरू महसुस गरिस् भने, त्यसलाई सुधार गर्। त्यसो गर्नु त्यति गाह्रो हुँदैन, होइन र? हरेकले गल्ती गरेको हुन्छ, त्यसकारण कसैले पनि अर्को व्यक्तिलाई गिल्‍ला गर्नु हुँदैन। यदि तैँले गल्ती गरेर त्यसलाई स्विकार्न, त्यसबाट पाठ सिक्‍न, र परिवर्तन हुन सक्छस् भने, तैँले प्रगति गर्दै जानेछस्। यसको साथै, यदि तेरो काममा निपूणताको कमी भएको कारण समस्या आएको हो भने, तैँले सिकाइ जारी राखेर आवश्यक सीपहरूमा पोख्त हुन सक्छस्, र समस्या समाधान हुन सक्छ। यदि तैँले भविष्यमा यो गल्ती फेरि नगर्ने कुरा पक्‍का गर्छस् भने, के यो त्यहीँ समाधान हुँदैन र? यो यति सरल कुरा हो! तैँले आफ्‍नो व्यावसायिक सीपको सही प्रयोग गर्न नसकेर निरन्तर गल्तीहरू गरेको कारण तँलाई काटछाँट गरियो भन्दैमा, तैँले दबाब महसुस गर्नु पर्दैन। यस्तो दबाब किन महसुस गर्ने? तँ किन यति कमजोर हुन्छस्? सबैले कुनै न कुनै बेला गल्ती गर्छन्, र तिनीहरूले जुनसुकै कर्तव्य निर्वाह वा काम गरे पनि, सबैले आफ्नो क्षमता र सुझबुझभन्दा बाहिरका कुराहरूको सामना गर्छन्। यो एकदमै सामान्य कुरा हो, र तैँले यसलाई सही तरिकाले लिन सिक्नुपर्छ। जे होस्, तैँले जस्तोसुकै गल्ती गरे पनि, सक्रिय ढङ्गले त्यसको सामना गर्नुपर्छ, समस्याको जड पत्ता लगाउनुपर्छ, र त्यसलाई समाधान गर्न सत्यताको खोजी गर्नुपर्छ। अलिकति कठिनाइको सामना गर्दा नकारात्मक वा दमित महसुस नगर्, र नकारात्मक संवेगहरूमा नडुब्। यो तिललाई पहाड बनाउनु हो, र यसको कुनै आवश्यकता छैन। तैँले तुरुन्तै आत्मचिन्तन गर्नुपर्छ, र उक्त गल्ती तेरो काममा निपुणताको कमीले गर्दा, तेरा कार्यहरूमा व्यक्तिगत अभिप्रायहरूको मिसावटले गर्दा, वा तैँले आफ्ना धारणा र कल्पनाहरूका आधारमा कामकुराहरू गर्नुको कारणले गर्दा भएको हो कि भनी हेर्नुपर्छ। तैँले यी सबै पक्षलाई जाँच्नुपर्छ। यदि यो तेरो काममा निपुणताको कमीको समस्या हो भने, तैँले पेसागत सीपहरू सिक्न सक्छस्, वा पेसा बुझ्ने मानिसहरूसँग परामर्श र छलफल गर्न सक्छस्। यदि तेरा अभिप्रायहरू गलत छन् वा तँसँग धारणा र कल्पनाहरू छन् भने, तैँले परमेश्‍वरका वचनहरूमा आत्मचिन्तन र आफूलाई चिन्ने प्रयास गर्नुपर्छ, र त्यसपछि आफ्ना गलत अभिप्राय वा धारणाहरू सच्याउनुपर्छ र तिनको विरुद्धमा विद्रोह गर्नुपर्छ, र परमेश्‍वरका वचनहरूअनुसार अभ्यास गर्नुपर्छ। अवश्य पनि, यदि तँ आफैले समस्या समाधान गर्न सक्दैनस् भने, तैँले खोजी गर्न र सङ्गति गर्नका लागि कुनै मण्डली अगुवा वा सत्यता बुझ्ने कुनै व्यक्ति पनि खोज्न सक्छस्। के त्यसरी समस्या समाधान हुनेछैन र? त्यसपछिका दिनहरूमा, तैँले आफ्नो कर्तव्य निर्वाह गरिरहनुपर्छ। तैँले आफू जीवित हुञ्जेल आफूले गर्नुपर्ने कर्तव्य पूरा गर्नुपर्छ। व्यक्तिको जीवनभरि परिवर्तन हुन नहुने उद्देश्य यही हो। तँलाई जुनसुकै बेला, जे-जस्ता कठिनाइ आइपरे पनि वा तैँले जे-जस्ता अड्चन र असफलता सामना गरे पनि, दबिएको महसुस गर्नु हुँदैन। यदि तँ सानोतिनो कठिनाइ सामना गर्दा दबिएको भावनामा डुब्छस्, गतिहीन बन्छस्, आफ्नो कर्तव्य निर्वाह गर्ने कुनै जोश गुमाउँछस्, र तँ ढल्छस् भने, के यो ज्यादै बेकम्मा र कायर हुनु होइन र? कस्तो प्रकारको व्यक्तिले सधैँ दबिएको महसुस गर्छ? बेकम्मा कायरहरू अक्सर दबिएको महसुस गर्छन्। तर तँ हृदय वा विचारविनाको व्यक्ति होइनस्, र पनि तँलाई के कुरामा दबाब महसुस भएको हो? यति मात्र हो कि अहिले तेरो प्राविधिक सीप वा विज्ञता सामान्य तवरमा प्रयोग भएको छैन। यो सामान्य रूपमा प्रयोग हुनु भनेको के हो? यो भनेको परमेश्‍वरको घरले तँलाई जे गर्न लगाउँछ त्यही गर्नु र परमेश्‍वरको घरको लागि तोकिएका मापदण्डहरू पूरा गर्न आफूले सिकेको प्राविधिक सीप प्रयोग गर्नु हो। के त्यसो गर्नु पर्याप्त हुन्‍न र? के हामी त्यही कुरालाई सामान्य रूपमा प्रयोग हुनु भनेर भन्दैनौँ र? परमेश्‍वरको घरले तँलाई तेरा क्षमताहरू प्रयोग गर्नबाट निषेध गर्दैन। यसले त बस ती क्षमताहरू तैँले लापरवाही रूपमा प्रयोग गर्नुको सट्टा उद्देश्यपूर्ण रूपमा, संयमसाथ अनि मापदण्ड र सिद्धान्तहरूअनुरूप प्रयोग गरेको चाहन्छ। त्यसबाहेक, परमेश्‍वरको घरले तेरो कर्तव्य निर्वाह गर्ने कार्यसँग असम्‍बन्धित कुराहरू वा तेरो व्यक्तिगत जीवनमा हस्तक्षेप गर्दैन। तेरो कर्तव्य निर्वाहनको मामिलामा मात्रै, परमेश्‍वरको घरका कडा नियम र आवश्यक मापदण्डहरू छन्। त्यसकारण, जब तेरो व्यावसायिक सीप र विज्ञता सम्‍हाल्‍ने कुरा आउँछ, तब तेरो हातखुट्टा बाँधिएको हुँदैन, र तेरा विचारहरू पनि नियन्त्रित गरिएको हुँदैन। तेरा विचारहरू स्वतन्त्र छन्, र तेरा हातखुट्टा स्वतन्त्र छन्, र तेरो हृदय पनि स्वतन्त्र छ। यति मात्र हो कि, तँ आफूमा नकारात्मक संवेगहरू पैदा हुँदा, पछि हट्ने, निराश हुने, इन्कार गर्ने, र प्रतिरोध गर्ने निर्णय गर्छस्। तर यदि तैँले सकारात्मक रूपमा कुराहरू सामना गर्ने, ध्यान दिएर सुन्‍ने, र परमेश्‍वरको घरका सिद्धान्त, नियम, र मापदण्डहरू पछ्याउने निर्णय गरिस् भने, तँसँग पछ्याउने मार्ग वा गर्नुपर्ने कुराहरूको कमी हुनेछैन। तँ काम नलाग्‍ने, कमजोर वा मूर्ख व्यक्ति होइनस्। परमेश्‍वरले तँलाई स्वतन्त्र इच्‍छा, सामान्य सोच, र सामान्य मानवता दिनुभएको छ। त्यसकारण, तँसँग निर्वाह गर्नुपर्ने कर्तव्य छ, र तैँले आफ्‍नो कर्तव्य निर्वाह गर्नुपर्ने हुन्छ। यसअलावा, तँसँग व्यावसायिक सीप र विज्ञता छ, त्यसकारण, परमेश्‍वरको घरमा, तँ उपयोगी व्यक्ति होस्। यदि तैँले व्यावसायिक सीप र विज्ञतासँग सम्‍बन्धित परमेश्‍वरको घरको कामका निश्‍चित पक्षहरूमा आफ्‍नो विज्ञता प्रयोग गर्न सक्छस् भने, तैँले आफ्‍नो स्थान भेट्टाउनेछस् र सृष्टि गरिएको प्राणीको कर्तव्य निर्वाह गर्नेछस्। जबसम्म तँ आफ्‍नो स्थानमा दह्रिलो गरी खडा हुन्छस्, आफ्‍नो कर्तव्य पूरा गर्छस्, र आफ्‍नो काम राम्ररी गर्छस्, तबसम्म तँ काम नलाग्‍ने व्यक्ति होइनस्, तँ उपयोगी व्यक्ति नै होस्। यदि तैँले आफ्‍नो कर्तव्य निर्वाह गर्न, विचारहरू राख्‍न, र दक्ष रूपमा काम गर्न सक्छस् भने, तैँले जस्तोसुकै कठिनाइ सामना गरे पनि, तँलाई दबाब महसुस हुनु हुँदैन, तँ पछि हट्नु हुँदैन, र तैँले इन्कार गर्ने वा तर्किने काम पनि गर्नु हुँदैन। अब, यस क्षणमा, तैँले आफूलाई मुक्त गर्नै नसक्‍ने गरी नकारात्मक संवेगहरूमा डुबाउने काम गर्नु हुँदैन। परमेश्‍वरको घरले अनुचित व्यवहार गर्‍यो, विश्‍वासी दाजुभाइ-दिदीबहिनीहरूले तँलाई हेपे, वा परमेश्‍वरको घरले तँलाई मूल्यवान् ठानेन वा तँलाई अवसर दिएन भन्दै तैँले कचकचे आइमाईले जस्तो गुनासो गर्नु हुँदैन। वास्तवमा, परमेश्‍वरको घरले तँलाई अवसरहरू दियो र तैँले निर्वाह गर्नुपर्ने कर्तव्य सुम्पियो, तर तैँले राम्ररी काम गरिनस्। तैँले अझै पनि आफ्‍नै विकल्प र मापदण्डहरू रोजिस्, तैँले परमेश्‍वरका वचनहरू राम्ररी सुनिनस् वा तेरो कामबारे परमेश्‍वरको घरले तँलाई बताएका सिद्धान्तहरूप्रति ध्यान दिइनस्। तँ अत्यन्तै स्वेच्छाचारी छस्। त्यसकारण, यदि तँ दबाबको नकारात्मक संवेगमा डुबेको छस् भने, यो अरू कसैको जिम्‍मेवारी होइन। परमेश्‍वरको घरले तँलाई निराश तुल्याएको होइन, तँलाई यहाँ सहन नगरिएको पनि होइन। यस्तो किन भएको हो भने, तैँले कर्तव्य निर्वाह गर्दा आफ्‍नो क्षमता पूर्ण रूपमा प्रयोग गरेको छैनस्। तैँले आफ्‍नो प्राविधिक सीप र विज्ञता सही रूपमा सम्‍हालेको वा प्रयोग गरेको छैनस्। तैँले यस मामिलालाई उचित तरिकाले लिएको छैनस्, बरु आवेगशील रूपमा र नकारात्मक संवेगद्वारा विरोध गरेको छस्। यो तेरो गल्ती हो। यदि तँ आफ्‍नो नकारात्मक संवेगहरू त्यागेर यो दबाबको स्थितिबाट मुक्त भइस् भने, तैँले आफूले गर्नसक्‍ने र गर्नुपर्ने धेरै काम छन् भन्‍ने कुरा महसुस गर्नेछस्। यदि तँ यी नकारात्मक संवेगहरूबाट मुक्त भई सकारात्मक मनोवृत्तिले आफ्‍नो कर्तव्य सम्हाल्न सक्‍ने भइस् भने, तैँले अगाडिको बाटो अँध्यारो होइन उज्यालो छ भन्‍ने देख्‍नेछस्। कसैले पनि तेरो आँखा छेकिरहेको छैन, र कसैले पनि तेरो पाइला रोकिरहेको छैन। यति मात्र हो कि तँ अगाडि बढ्नै चाहँदैनस्। तेरा चासो, इच्छा, र व्यक्तिगत योजनाहरूले तेरा कदमहरू रोकेका छन्। यी कुराहरूलाई पन्छ्या, यिनलाई त्यागिदे, अनि परमेश्‍वरको घरको काम गर्ने वातावरणमा घुलमिल हुन, तेरा विश्‍वासी दाजुभाइ-दिदीबहिनीहरूले तँलाई दिने सहयोग र साथ अङ्गाल्‍न, र परमेश्‍वरको घरमा कर्तव्य निर्वाह गर्ने र काम गर्ने तरिका अपनाउन सिक्। अलिअलि गर्दै, आफ्ना हित, इच्छा, र अवास्तविक र काल्‍पनिक विचारहरू त्याग्। अनि क्रमिक रूपमा, तँ स्वतः दबाबका यी नकारात्मक संवेगहरूबाट मुक्त हुनेछस्। तैँले बुझ्‍नुपर्ने अर्को थप एउटा कुरा के हो भने, तेरा व्यावसायिक सीपहरू र विज्ञता जति नै बृहत् भए पनि, यी कुराहरूले तेरो जीवनलाई प्रतिनिधित्व गर्दैनन्। यी कुराहरूले जीवनमा तैँले पाएको परिपक्‍वता वा तैँले मुक्ति पाइसकेको कुरालाई प्रतिनिधित्व गर्दैनन्। यदि तैँले आफ्‍नो व्यावसायिक सीप र विज्ञता प्रयोग गरी सत्यता सिद्धान्तहरूअनुसार सामान्य र आज्ञाकारी रूपमा परमेश्‍वरको घरमा आफ्‍नो कर्तव्य निर्वाह गर्छस् भने, तैँले यहाँ राम्ररी काम गरिरहेको छस् र तँ साँच्‍चिकै परमेश्‍वरको घरको सदस्य होस्। तैपनि, तँ सधैँ कर्तव्य निर्वाह गरेको रवाफ देखाउँछस्, कर्तव्य निर्वाह गर्दा लाभ लिन्छस्, परमेश्‍वरको घरले दिएका अवसरहरूबाट फाइदा लुट्छस्, र आफ्ना रुचि, महत्त्वाकाङ्क्षा र इच्छाहरूमै लागेर पूर्ण रूपमा आफ्‍नो विज्ञता प्रयोग गरिरहन्छस् र यसलाई आफ्‍नै करियर र व्यक्तिगत उद्यमहरू पछ्याउन प्रयोग गर्छस् भने, परिणामस्वरूप तँ निकासहीन मार्गमा पुग्छस् र तँलाई दबाब महसुस हुन्छ। यो दबाब कसले पैदा गरेको हो? यो तँ आफैले पैदा गरेको हो। परमेश्‍वरको घरमा कर्तव्य निर्वाह गर्ने क्रममा, यदि तैँले सधैँ व्यक्तिगत उद्यम पछ्याइरहिस् भने, यसले यहाँ काम गर्दैन, किनभने तँ गलत ठाउँमा आएको छस्। सुरुदेखि अन्त्यसम्‍मै, परमेश्‍वरको घरमा सत्यताबारे, र परमेश्‍वरको मापदण्ड र उहाँका वचनहरूबारे छलफल गरिन्छ। यीबाहेक, बताउनुपर्ने अरू केही हुँदैन। त्यसकारण, मानिसहरूको लागि तिनीहरूको काम वा पेसा, वा कुनै पनि विशेष कार्य बन्दोबस्तबारे परमेश्‍वरको घरले बनाएका मापदण्डहरू जे-जस्ता भए पनि, ती कुनै पनि खास व्यक्तिप्रति लक्षित गरिएका हुँदैनन्, न त ती कसैलाई दबाउन वा कसैको जोस वा स्वाभिमान मार्नको लागि नै हुन्। ती त पूर्णतया परमेश्‍वरको कामको लागि, अनि परमेश्‍वरको गवाही दिन, उहाँको वचन फैलाउन, र अझै धेरै मानिसहरू उहाँको अघि ल्याउनको लागि हुन्। अनि ती अवश्‍य नै यहाँ उपस्थित तिमीहरू हरेकले पनि सक्दो चाँडो सत्यता पछ्याउने मार्ग हिँड्न सुरु गर र सत्यता वास्तविकतामा प्रवेश गर भनेर पनि हुन्। कुरो बुझिस्‌? यदि आज दिइएका उदाहरणहरू निश्‍चित व्यक्तिहरूमा लागू भएका छन् भने पनि, निरुत्साहित नहू। यदि मैले भनेको कुरामा तँ सहमत छस् भने, यसलाई स्विकार्‌। यदि तँ सहमत छैनस् र तँलाई अझै पनि दबाब महसुस हुन्छ भने, दबाब अनुभूति गरिबस्। त्यस्ता मानिसहरूले कति हदसम्‍म दबाब महसुस गर्ने रहेछन्, र सत्यता नपछ्याई वा नबदलिई नकारात्मक संवेगहरू बोकेर तिनीहरू परमेश्‍वरको घरमा कति समय टिक्‍ने रहेछन्, हेरौँ।

यदि यो नकारात्मक संवेगमा जिउने मानिसहरूले दबाबको अनुभूति त्यागेनन् भने, तिनीहरूले अर्को बेफाइदा सामना गर्छन्: तिनीहरूलाई कुनै अवसर दिइनेबित्तिकै, तिनीहरू हतारहतार काममा लाग्छन्, आफै सबै कुराको जिम्‍मा लिन्छन्, परमेश्‍वरको घरका सबै मापदण्ड, नियम, र सिद्धान्तहरू बेवास्ता गर्छन्, अनि लापरवाह रूपमा काम गर्दै आफ्‍नै इच्छाहरूमा पूर्ण रूपमा लिप्त हुन्छन्। तिनीहरूले आफ्‍नो चाल चालिसकेपछि, परिणामहरू अकल्‍पनीय हुन्छन्। कम्तीमा पनि तिनीहरूले परमेश्‍वरको घरमा आर्थिक नोक्‍सानी गराउँछन्, अनि बढीजसो तिनीहरूले मण्डलीको काम बिथोल्छन्। यदि ती अगुवा र सुपरभाइजरहरू आफ्‍नो जिम्‍मेवारीबाट पछि हटे र समस्याहरू सुल्झाउन असफल भए भने, यसले परमेश्‍वरको घरको सुसमाचार बिस्तार कार्यमा असर गर्छ, र यसबाट परमेश्‍वरको प्रतिरोधसमेत हुन्छ। यदि यी मानिसहरूमाथि यस्ता घटनाहरू घटे र यस्ता परिणामहरू आए भने, तिनीहरूको अन्त्य हुनेछ। तिनीहरूले यसरी आफ्‍नो भविष्यवाणी गर्नुको सट्टा, पहिले नै दबाबको अनुभूति त्याग्‍नु बेस हुन्छ र प्राविधिक सीप र विज्ञतालाई बढी ठान्‍ने र महत्त्वपूर्ण मान्‍नेबारेमा तिनीहरूले निरन्तर राखेको मनोवृत्ति र विचार बदल्‍नु उत्तम हुन्छ। तिनीहरूले आफ्‍नो दृष्टिकोण परिवर्तन गर्नु र यसलाई प्यारो नठान्‍नु महत्त्वपूर्ण हुन्छ। यी कुराहरूलाई प्यारो नठान्‍नुपर्नाको कारण यी कुराहरू परमेश्‍वरको घरमा आधारभूत रूपमै महत्त्वहीन भएर वा यी कुराहरूप्रतिको मेरो मूल्याङ्कन वा नकारात्मक विचारले गर्दा होइन। यो त बरु किन हो भने, प्राविधिक सीप र विज्ञता त आधारभूत रूपमा एकप्रकारका औजार मात्रै हुन्। यी कुराले सत्यता वा जीवनलाई प्रतिनिधित्व गर्दैनन्। जब स्वर्ग र पृथ्वी बितेर जान्छन्, जुनसुकै प्राविधिक सीप र विज्ञता पनि बितेर जान्छन्, जबकि मानिसहरूले प्राप्त गर्ने सकारात्मक कुरा र सत्यताहरू बितेर नजाने मात्रै होइनन्, ती त कहिल्यै हराउने पनि छैनन्। तँसँग भएका प्राविधिक सीप वा विज्ञता जति नै गहन, महान्, वा प्रतिस्थापन गर्न नसकिने भए पनि, तिनले मानवजाति वा संसारलाई परिवर्तन गर्न सक्दैनन्, न त तिनले मानिसहरूको सानो विचार वा दृष्टिकोण नै परिवर्तन गर्न सक्छन्। यी कुराहरूले सानो विचार वा दृष्टिकोणसमेत परिवर्तन गर्न सक्दैनन्, मानवजातिको भ्रष्ट स्वभाव परिवर्तन गर्नु त परको कुरा हो। तिनले न त मानवजातिलाई न त संसारलाई नै परिवर्तन गर्न सक्छन्। तिनले मानवजातिको वर्तमान दिनहरू, आगामी दिनहरू, वा भविष्य निर्धारित गर्न सक्दैनन्, र तिनले निश्‍चय नै मानवजातिको भाग्य पनि निर्धारित गर्न सक्दैनन्। यो मामिलाको तथ्य त्यही हो। यदि तँलाई मेरो विश्‍वास लाग्दैन भने, पर्खेर हेर्। यदि तँलाई मेरो वचनप्रति विश्‍वास लाग्दैन, र तँ ज्ञान, प्राविधिक सीप, र विज्ञताजस्ता कुराहरूलाई नै प्यारो ठानिरहन्छस् भने, तैँले तिनलाई अन्त्यसम्‍मै प्यारो ठान्दा कसलाई ढिलाइ हुन्छ र तैँले त्यसबाट के पाउँछस्, त्यो हेर। कतिपय मानिसहरू कम्प्युटर प्रविधिमा अत्यन्तै दक्ष र ज्ञानी हुन्छन्, तिनीहरू औसत व्यक्तिहरूभन्दा माथि र यस क्षेत्रमा धेरै अगाडि हुन्छन्। तिनीहरू प्रमुख प्राविधिकहरू हुन्छन्, र तिनीहरू जहाँ गए पनि आफूलाई श्रेष्ठ ठान्छन् र यस्तो भन्‍ने गर्छन्, “म कम्प्युटरमा एकदमै दक्ष छु, म कम्प्युटर इन्जिनियर हुँ!” यदि तैँले यस्तै व्यवहार गरिरहिस् भने, तँ कति अघि बढ्नेछस् र तँ कहाँ पुग्‍नेछस् हेरौँ। तैँले यो पदवीनाम त्यागेर आफूलाई पुनः परिभाषित गर्नुपर्छ। तँ एक साधारण व्यक्ति होस्। प्राविधिक सीप र विज्ञता मानवजातिबाट आउने कुरा हुन् भन्‍ने कुरा बुझ्। ती कुरा मानिसहरूको मानसिक क्षमता र विचारहरूभित्र सीमित छन्, र तिनले बढीमा मानिसहरूको मष्तिष्कका स्नायुहरू तरङ्गित गरेर तिनमा स्मृतिको रूपमा प्रभाव र छापहरू छोड्ने काम मात्रै गर्छन्। तर व्यक्तिको जीवन स्वभाव, वा उसको भविष्यको मार्गमा तिनले कुनै सकारात्मक प्रभाव पार्दैनन्। तिनले कुनै वास्तविक फाइदा दिँदैनन्। यदि तँ आफूले प्राप्त गरेको प्राविधिक सीप वा विज्ञतामै अल्झिरहन्छस्, र तिनलाई त्याग्‍ने इच्छा गर्दैनस्, बरु तिनलाई सधैँ बहुमूल्‍य र प्रिय ठान्छस्, र त्यस्ता सीप हुनु भनेको वरिष्ठ हुनु हो, अरूभन्दा माथि हुनु हो, र आदर पाउन लायक हुनु हो भन्‍ने सोच्छस् भने, म तँलाई मूर्ख होस् भन्छु। यी कुराहरू पूर्ण रूपमा व्यर्थ छन्! मलाई आशा छ, तैँले यी कुराहरू त्याग्‍न, आफूलाई प्राविधिक वा पेशागत विज्ञको पदवीनामबाट मुक्त गर्न, र प्राविधिक र पेशागत क्षेत्रबाट बाहिर निकाल्‍न प्रयास गर्न, अनि सबै कुरा बोल्न र गर्न, र सबैजना र सबै कुरालाई व्यावहारिक तरिकाले लिन सिक्‍न सक्‍नेछस्। काल्‍पनिक विचारहरूमा लिप्त हुने, वा मनको लड्डु घिउसँग खाने काममा नलाग्‌। बरु, तँ आफू दृढ हुनुपर्छ, वास्तविक तरिकाले काम गर्नुपर्छ, र व्यावहारिक आचरण अँगाल्‍नुपर्छ। तैँले इमान्दारीपूर्वक, साँचो र वास्तविक रूपमा बोल्‍न, अनि मानिसहरू र कामकुराहरूप्रति सही सोच र विचार, दृष्टिकोण र अडानहरू राख्‍न सिक्‍नुपर्छ। यो आधारभूत कुरा हो। यसको अर्थ, धेरै वर्षसम्‍म तैँले हृदयमा राखेको र तेरो हृदय र सोचमा गढेर बसेको प्राविधिक सीप र विज्ञता त्याग्‍ने र हटाउनेछस्, र तैँले आफूलाई के-कस्तो व्यवहारमा ढाल्ने, के-कसरी बोल्‍ने, मानिसहरू र कामकुराहरूलाई कसरी हेर्ने, परमेश्‍वरका वचन र मापदण्डहरूअनुसार कसरी आफ्‍नो कर्तव्य पूरा गर्ने भन्‍नेजस्ता आधारभूत कुराहरू सिक्‍न सक्छस्। यी सबै कुरा मानिसहरू हिँड्ने मार्ग, तिनीहरूको अस्तित्व, र तिनीहरूको भविष्यसित सान्दर्भिक छन्। मानिसहरू हिँड्ने मार्ग र तिनीहरूको भविष्यसँग सान्दर्भिक रहेका यी कुराहरूले तेरो भाग्य परिवर्तन गर्न, तेरो भाग्य निर्धारण गर्न, र तँलाई मुक्ति दिन सक्छन्। अर्कोतर्फ, प्राविधिक सीप र विज्ञताले तेरो भाग्य वा भविष्य परिवर्तन गर्न सक्दैनन्। यी सीप र विज्ञताले केही कुरा पनि निर्धारण गर्न सक्दैनन्। यदि तैँले समाजमा कुनै काम गर्न यी सीप र विज्ञता प्रयोग गरिस् भने, यिनले तँलाई जीविकोपार्जन गर्न वा केही हदसम्‍म आफ्‍नो जीवन सुधार गर्न मात्र सहयोग गर्न सक्छन्। तर म तँलाई भन्छु, जब तँ परमेश्‍वरको घरमा आउँछस्, यी सीप र विज्ञताले केही कुरा पनि निर्धारण गर्न सक्दैनन्। बरु, तेरो कर्तव्य पूरा गर्ने काममा ती बाधाहरू बन्छन् र तँलाई साधारण र सामान्य व्यक्ति बन्‍नबाट रोक्‍न सक्छन्। त्यसकारण, जेसुकै भए पनि, तैँले यी कुराहरूप्रतिको तेरो बुझाइ र दृष्टिकोण नै सुरुमा सुधार्नुपर्छ। तैँले आफूलाई विशेष प्रतिभा भएको व्यक्तिको रूपमा सोच्‍ने, वा परमेश्‍वरको घरमा असाधारण, अरूभन्दा ठूलो, वा अरूभन्दा विशेष छु भन्ठान्‍ने नगर्। तँ बिलकुलै विशेष होइनस्, कम्तीमा पनि मेरो नजरमा त होइनस्। तँसँग अरूमा नभएका केही विशेष क्षमता वा ज्ञान र सीप भएबाहेक, तँ अरू कसैभन्दा पनि फरक छैनस्। तेरा बोलीवचन, व्यवहार र आचरण, र तेरा विचार र दृष्टिकोणहरू शैतानका विषहरू, अनि विकृत एवम् नकारात्मक विचार र दृष्टिकोणहरूले भरिएका छन्। तैँले परिवर्तन र सुधार गर्नुपर्ने कुराहरू धेरै छन्। यदि तँ आत्म-सन्तुष्टि, आत्म-तृप्ति र आत्म-आदरको स्थितिमा रहिरहिस् भने, तँ अत्यन्तै मूर्ख होस् र तैँले आफूलाई बढी आँक्छस्। तैँले आफ्‍नो व्यावसायिक सीप र विज्ञताको कारण कुनै बेला परमेश्‍वरको घरमा योगदान दिएको भए पनि, यी कुराहरूलाई तैँले बहुमूल्य ठानिरहनु सार्थक हुँदैन। कुनै पनि व्यावसायिक सीप वा विज्ञता आफ्नो सारा जीवन समर्पित गर्दै, आफ्‍नो भविष्य र सुन्दर गन्तव्य खतरामा पार्दै, अनि त्यसकै लागि जिउने र मर्ने अवस्थासम्‍म पुग्दै, सङ्गालेर राख्‍न, परिपालन गर्न, रक्षा गर्न र पक्रिराख्‍न लायक हुँदैन। अनि अवश्यै, तैँले तेरो विचार र संवेगलाई यी कुराको अस्तित्वले कुनै पनि हालतमा प्रभाव पार्न दिनु हुँदैन, र यी कुराहरूको कारण, यी कुराहरू तैँले गुमाएको कारण वा कसैले पनि यी कुराहरू पहिचान नगरेको कारण तैँले दबाबको अनुभूति त झन् पटक्‍कै गर्नु हुँदैन। त्यो मूर्ख र तर्कहीन शैली हुनेछ। यसलाई सीधै भन्दा, ती लुगाफाटाजस्तै हुन्, जसलाई कुनै पनि बेला फ्याँक्‍न, वा उठाउन र लगाउन सकिन्छ। तिनमा उल्‍लेखनीय कुरा केही छैनन्। चाहेको बेला तैँले ती लगाउँछस्, र नचाहेको बेला तिनलाई फुकाउन र फ्याँक्‍न सक्छस्। ती कुराहरूबारे तँलाई उदासीनता महसुस हुनुपर्छ; कुनै पनि ज्ञान, सीप, वा विज्ञताप्रति तँमा हुनुपर्ने मनोवृत्ति र दृष्टिकोण त्यस्तै हुनुपर्छ। तैँले तिनलाई प्यारो ठान्‍ने वा आफ्नै जीवन ठान्‍ने गर्नु हुँदैन, अनि तिनको कारण तैँले आनन्द वा खुसी हुने, वा तिनको लागि जिउने-मर्ने गर्नु हुँदैन। त्यसो गर्नु कुनै आवश्यक छैन। तैँले ती कुराहरूलाई तर्कसङ्गत रूपमा लिनुपर्छ। अनि अवश्य नै, यदि ती कुराहरूको कारणले तँ दबाबका नकारात्मक संवेगहरूमा पर्छस्, र त्यसले तेरो कर्तव्य निर्वाह गर्नमा र तेरो जीवनको अत्यन्तै महत्त्वपूर्ण कुरा अर्थात् सत्यता खोजी गर्ने कार्यमा असर पार्छ भने, त्यो अझै अस्वीकार्य हुनेछ। ती कुराहरू त तैँले प्रयोग गर्न सक्‍ने वा कुनै पनि बेला त्याग्‍न सक्‍ने औजार मात्र हुन्, त्यसकारण तँ ती कुरासँग भावनात्मक रूपमा जोडिने वा गाँसिने गर्नु हुँदैन। त्यसकारण, तैँले प्राप्त गरेको व्यावसायिक सीप वा विज्ञतालाई परमेश्‍वरको घरले जसरी लिए पनि, वा यसले ती कुरालाई अनुमोदन गरे पनि वा तँलाई ती कुरा त्याग्‍न वा ती कुरालाई निन्दा र आलोचना गर्नसमेत लगाए पनि, तँमा तेरा आफ्नै कुनै विचारहरू हुनु हुँदैन। तैँले यो मामिला परमेश्‍वरबाट आएको भनी स्विकार्नुपर्छ, र ती कुराहरूलाई सही अडान र दृष्टिकोणले सामना गर्ने र लिने गर्नुपर्छ। यदि परमेश्‍वरको घरले तेरा सीपहरू प्रयोग गर्छ तर तेरा ती सीपमा केही कमी छन् भने, तैँले अझै बढी सिकेर तँ ती सीपमा सुधार ल्याउन सक्छस्। यदि परमेश्‍वरको घरले ती सीपहरू प्रयोग गरेन भने, तैँले ती कुरालाई कुनै हिचकिचाहट, कुनै चिन्ता, र कुनै अप्ठ्यारोविना त्याग्‍नुपर्छ—यो कुरा त्यति सरल छ। परमेश्‍वरको घरमा तेरो व्यावसायिक सीप र विज्ञताको कुनै प्रयोग छैन भन्‍ने कुरा तँलाई व्यक्तिगत रूपमा लक्षित गरिएको हुँदैन, न त यसले तँलाई तेरो कर्तव्य निर्वाह गर्ने तेरो अधिकारबाट नै वञ्‍चित गर्छ। यदि तैँले आफ्‍नो कर्तव्य निर्वाह गर्न सकिनस् भने, त्यो तेरो आफ्‍नै विद्रोहीपनको कारण हुन्छ। यदि तैँले यसो भनिस् भने के हुन्छ, “परमेश्‍वरको घरले मलाई, मेरो प्रतिभालाई, र मैले प्राप्त गरेको ज्ञानलाई हेयको नजरले हेर्छ, र मलाई प्रतिभावान् व्यक्तिको रूपमा लिँदैन। त्यसकारण, म अबदेखि आफ्‍नो कर्तव्य निर्वाह गर्दिनँ।” यसरी आफ्‍नो कर्तव्य निर्वाह नगर्नु तेरो व्यक्तिगत निर्णय हो; परमेश्‍वरको घरले तँलाई अवसर दिन इन्कार गरेको वा कर्तव्य निर्वाह गर्ने तेरो अधिकार खोसेको होइन। यदि तैँले आफ्‍नो कर्तव्य निर्वाह गर्न सकिनस् भने, त्यो तैँले मुक्ति पाउने आफ्‍नो मौका त्याग्‍नुसरह हुन्छ। तैँले आफ्‍नो व्यावसायिक सीप, विज्ञता, र व्यक्तिगत इज्‍जत कायम राख्‍ने कार्यलाई प्राथमिकता दिने हुनाले, तैँले आफ्‍नो कर्तव्य निर्वाह गर्ने कार्य र मुक्ति हासिल गर्ने आशा त्याग्छस्। मलाई भन् त, के यो तर्कसङ्गत कुरा हो कि तर्कहीन? (तर्कहीन।) के यो मूर्खता हो कि बुद्धिमान्‌ता? (मूर्खता।) त्यसोभए के यसमा तैँले कुनु कुरा छनौट गर्नुपर्छ भन्‍ने कुनै बाटो छ? (छ।) एउटा बाटो छ। अनि त्यसमा के तँलाई अझै दबाब महसुस हुन्छ? (अहँ, हुँदैन।) तँलाई अबदेखि दबाब महसुस हुँदैन, हुन्छ त? दबाबका संवेगहरू भएका र दबाबका संवेगहरू नभएका मानिसहरूमा आफ्‍नो कर्तव्य निर्वाहनप्रतिको मनोवृत्ति पूर्ण रूपमा फरक हुन्छ, र तिनीहरूको काम गर्ने तरिका पनि पूर्ण रूपमा फरक हुन्छ। दबाब महसुस गर्ने मानिसहरू कहिल्यै खुसी हुन सक्दैनन्, तिनीहरूले कहिल्यै पनि शान्ति वा आनन्द महसुस गर्न सक्दैनन्, र तिनीहरूले आफ्‍नो कर्तव्य निर्वाह गरेर प्राप्त हुने आनन्द र सन्तोष पनि महसुस गर्न सक्दैनन्। तर दबाबको यो नकारात्मक संवेगबाट मुक्त भएपछि, मानिसहरूलाई परमेश्‍वरको घरमा आफ्‍नो कर्तव्य निर्वाह गर्दा, अवश्य नै खुसी, सान्त्वना, र आनन्द महसुस हुनेछ। यसपछि, कतिपय मानिसहरूले सत्यता पछ्याउने आफ्‍नो कार्यमा मेहनत गर्नुपर्छ—यस्ता मानिसहरूको भविष्य उज्ज्वल हुन्छ। तैपनि, यदि तँलाई निरन्तर दबाब महसुस भइरहन्छ र आफूलाई मुक्त गर्न तैँले सत्यता खोजी गर्दैनस् भने, तँ त्यस्तै गरिराख्, आफ्‍नो दबाब अनुभूतिमै डुबिराख्, अनि हेर्, तँ कतिसम्‍म टिक्‍न सक्दो रहेछस्। यदि तँ दबाबको यो स्थितिमा यसरी नै रहिरहिस् भने, तेरो भविष्य अँध्यारो, र कालो न कालो हुनेछ, त्यसकारण तैँले केही पनि देख्‍नेछैनस्, र अगाडि बढ्ने कुनै पनि बाटो हुनेछैन। तैँले हरेक दिन बेहोसीमा बिताउनेछस्, र तँ कति हो कति अज्ञानी हुनेछस्! वास्तवमा, यो सानोतिनो, र झिनो कुरा हो, तर मानिसहरू यो कुराबाट मुक्त हुन, यसलाई त्याग्‍न, वा यसलाई परिवर्तन गर्न सक्दैनन्। यदि तिनीहरूले यसलाई परिवर्तन गर्न सक्छन् भने, तिनीहरूको मानसिकता र तिनीहरूको हृदयको आकाङ्क्षा, साथै तिनीहरूको खोजी पनि फरक हुनेछ। ल ठीक छ, आज हामी हाम्रो सङ्गति यहीँ समाप्त गर्नेछौँ। आशा छ तिमीहरू दबाबको नकारात्मक संवेगबाट चाँडै मुक्त हुन सक्‍नेछौ!

सत्यता कसरी पछ्याउने (७)

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

यो अवधिमा, हाम्रो सङ्गतिको मुख्य विषय “सत्यता कसरी पछ्याउने” भन्‍ने रहेको छ। यसभन्दा पहिले हामीले सत्यता पछ्याउने अभ्यासका दुई वटा सिद्धान्तहरूलाई सारांशित गर्‍यौँ। पहिलो सिद्धान्त के हो? (पहिलो सिद्धान्त भनेको त्याग्‍नु हो, र दोस्रो समर्पण गर्नु हो।) पहिलो सिद्धान्त त्याग्‍नु हो, र दोस्रो समर्पण गर्नु हो। हामीले “त्याग्‍नु” भन्‍ने विषयमा सङ्गति पूरा गरिसकेका छैनौँ। “त्याग्‍नु” को पहिलो भाव के हो? (विभिन्‍न नकारात्मक संवेगहरूलाई त्याग्‍नु।) विभिन्‍न नकारात्मक संवेगहरूलाई त्याग्‍नु भन्‍ने विषयमा हामीले मुख्य रूपमा के-के कुराको बारेमा सङ्गति गर्‍यौँ? हामीले मुख्य रूपमा मानिसहरूले अनुभव गर्ने नकारात्मक संवेगहरूका बारेमा सङ्गति गर्‍यौँ र तिनका बारेमा खुलासा गर्‍यौँ, अर्थात्, मानिसहरूको दैनिक जीवन र जीवनको मार्गमा कस्ता नकारात्मक संवेगहरू देखा पर्छन्, साथै तिनलाई कसरी त्याग्‍ने भन्‍ने विषयमा सङ्गति गर्‍यौँ। यी नकारात्मक संवेगहरू मानिसहरूमा एक प्रकारको भावनाको रूपमा प्रकट हुन्छन्, तर वास्तवमा, ती मानिसहरूले लिने विभिन्‍न प्रकारका मिथ्या विचार र दृष्टिकोणका कारण पैदा भएका हुन्छन्। मानिसहरूमा रहेका विभिन्‍न विचार तथा दृष्टिकोणका कारण विभिन्‍न नकारात्मक संवेगहरू पैदा हुन्छन् र तिनीहरूमा प्रकट भएर बाहिर देखिन्छन्। हामीले यसभन्दा पहिले सङ्गति गरेका नकारात्मक संवेगहरूका समस्याहरू, मानिसहरूका विभिन्‍न प्रकारका व्यवहार, र तिनीहरूका विभिन्‍न विचार तथा दृष्टिकोणहरूका आधारमा, तिमीहरूले के-कस्ता समस्याहरू देख्छौ? अर्को शब्‍दमा भन्दा, विभिन्‍न नकारात्मक संवेगहरूका बाहिरी प्रकटीकरणहरूलाई चिरफार गरेर, के तिमीहरूले मानिसहरूको विचारका केही आधारभूत सारलाई बुझ्‍न सक्छौ? जब व्यक्तिमा नकारात्मक संवेगहरू देखा पर्छन्, तब हामीले गहिराइमा गएर त्यसलाई चिरफार गर्‍यौँ भने, हामीले तिनै नकारात्मक संवेगहरूभित्र लुकेका मानिस, घटना, र परिस्थितिहरूप्रति उसका गलत हेराइ, दृष्टिकोण, र मनोवृत्तिलाई देख्न सक्छौँ, र हामीले ती कुराभित्र विभिन्‍न मानिसह, मामिला, र परिस्थितिहरूलाई सम्‍हाल्‍ने र मिलाउने उसका पद्धतिहरूलाई पनि देख्‍न सक्छौँ, होइन र? (हो।) त्यसकारण, यी नकारात्मक संवेगहरूलाई चिरफार गर्ने बारेमा हामीले धेरै पटक गरेको सङ्गतिबाट, के हामीले मानिसहरूका विभिन्‍न गलत, भ्रमित, पूर्वाग्रही, नकारात्मक, र प्रतिकूल विचार तथा दृष्टिकोणहरू तिनीहरूका नकारात्मक संवेगहरूमा लुकेका हुन्छन् भनेर भन्‍न सक्छौँ? के हामीले त्यसो भन्‍न सक्छौँ? (हो, सक्छौँ।) मैले भर्खरै के भनेँ? (परमेश्‍वरले भर्खरै के भन्‍नुभयो भने, मानिसहरूका विभिन्‍न गलत, भ्रमित, पूर्वाग्रही, नकारात्मक र प्रतिकूल विचार तथा दृष्टिकोणहरू तिनीहरूका नकारात्मक संवेगहरूमा लुकेका हुन्छन्।) के तिमीहरूले मेरो कुरा स्पष्‍ट रूपमा बुझ्यौ? (हो, बुझेँ।) यदि हामीले यी नकारात्मक संवेगहरूमा सङ्गति गरेनौँ भने, मानिसहरूले बाहिर प्रकट हुने क्षणिक वा दीर्घकालीन नकारात्मक संवेगहरूलाई त्यति ध्यान नदिन सक्छन्। तर, नकारात्मक संवेगहरूभित्र लुकेका विभिन्‍न विचार तथा दृष्टिकोणहरूलाई चिरफार गरेपछि, के मानिसहरूले यो तथ्यलाई स्विकार्छन्? विभिन्‍न नकारात्मक विचार तथा दृष्टिकोणहरू मानिसहरूका विभिन्‍न नकारात्मक संवेगहरूमा लुकेका हुन्छन्। अर्को शब्‍दमा भन्दा, जब व्यक्तिले नकारात्मक संवेगहरू अनुभव गर्छ, बाहिरबाट हेर्दा, यी भावनाहरू निश्‍चित प्रकारका भावना जस्ता देखिन्छन्। उसले आफ्‍ना भावनाहरू पोखाउन सक्छ, निराशलाग्दा कुराहरू भन्‍न सक्छ, जीवन विहीनता फैलाउन सक्छ र निश्‍चित नकारात्मक परिणामहरू ल्याउन सक्छ, वा अलिक उग्र कुराहरू गर्न सक्छ। बाहिरी रूपमा यही कुरा प्रकट हुन्छ। तर, मानिसहरूका यी नकारात्मक संवेग र उग्र व्यवहारका यी प्रकटीकरणका पछाडि, वास्तवमा विभिन्‍न प्रकारका नकारात्मक विचार तथा दृष्टिकोणहरू रहेका हुन्छन्। त्यसकारण, हामीले यो अवधिमा नकारात्मक संवेगहरूका बारेमा छलफल गर्दै आइरहेका भए पनि, वास्तवमा हामीले मानिसहरूका विभिन्‍न नकारात्मक संवेगहरूलाई खुलासा र चिरफार गर्दै तिनीहरूका विभिन्‍न नकारात्मक विचार तथा दृष्टिकोणहरूलाई चिरफार गरिरहेका छौँ। हामी किन यी विचार र दृष्टिकोणहरूलाई खुलासा गर्छौँ? के यी नकारात्मक विचार र दृष्टिकोणहरूले मानिसहरूको भावनालाई मात्रै असर गर्छन्? के यिनले मानिसहरूमा नकारात्मक संवेगहरू पैदा गर्ने भएकोले मात्रै हामीले यसो गरेका हौँ? होइन। यी गलत विचार र दृष्टिकोणहरूले व्यक्तिको भावना र खोजीलाई मात्रै प्रभाव पार्दैनन्; तर, मानिसहरूले देख्‍न र बुझ्‍न सक्‍ने कुराहरू भनेको तिनीहरूको भावना र बाहिरी व्यवहार हुन्। त्यसकारण, हामीले मानिसहरूका विभिन्‍न नकारात्मक, प्रतिकूल र अनुचित विचार तथा दृष्टिकोणहरूलाई खुलासा गर्नका लागि नकारात्मक संवेगहरू चिरफार गर्ने सरल र उचित विधिहरू प्रयोग गर्छौँ। यी विचार र दृष्टिकोणहरू मानिसहरूले अरूलाई र परिस्थितिहरूलाई हेर्ने, आफ्‍नो आनीबानी प्रस्तुत गर्ने दृष्टिकोण र अडान, अनि वास्तविक जीवनमा गर्ने व्यवहारसँग सम्‍बन्धित भएका हुनाले हामीले यी विचार, दृष्टिकोण, र नकारात्मक संवेगहरूलाई खुलासा गर्छौँ। ती कुराहरू मानिसहरूको अस्तित्वसम्बन्धी उद्देश्य र दिशासँग, र स्वाभाविक रूपमै जीवनसम्‍बन्धी तिनीहरूको दृष्टिकोणसँग पनि सम्‍बन्धित छन्। यसकारण, हामीले निश्‍चित नकारात्मक संवेगहरूलाई खुलासा गरेका हौँ। जेसुकै भए पनि, विभिन्‍न नकारात्मक संवेगहरूका बारेमा सङ्गति गर्नुको मुख्य उद्देश्य भनेको मानिसहरूका विभिन्‍न मिथ्या, नकारात्मक र प्रतिकूल विचार तथा दृष्टिकोणहरूलाई खुलासा, चिरफार र समाधान गर्नु हो। हामीद्वारा यी नकारात्मक विचार तथा दृष्टिकोणहरूको खुलासा पश्चात्, मानिसहरूले विभिन्‍न मानिस, घटना र परिस्थितिहरूप्रति आफ्‍नो सोचमा राख्‍ने गलत दृष्टिकोण, मनोवृत्ति र हेराइलाई स्पष्ट रूपमा पहिचान गर्न सक्छन्। यसले यी नकारात्मक विचार र दृष्टिकोणहरूद्वारा पैदा हुने विभिन्‍न नकारात्मक संवेगहरूलाई समाधान गर्न सहयोग गर्छ र तसर्थ मानिसहरूलाई यी मिथ्या विचार र दृष्टिकोणहरू पहिचान गर्न र जान्न सहयोग गर्छ, जसपछि तिनीहरूले सही बाटो देख्‍न, यी कुराहरूलाई त्याग्‍न, र पूर्ण रूपमा छोड्न सक्छन्। अन्तिम उद्देश्य भनेको व्यक्तिले आफ्‍नो दैनिक जीवनमा वा आफ्‍नो जीवन अवधिमा भेट्ने विभिन्‍न प्रकारका मानिस, घटना र परिस्थितिहरूलाई सही विचार र दृष्टिकोणका साथ सामना गर्ने, लिने, सम्‍हाल्‍ने र समाधान गर्ने क्षमताको विकास गर्नु हो। सारांशमा, अपेक्षित परिणाम के हो? मानिसहरूलाई आफूमा रहेका विभिन्‍न नकारात्मक विचारहरूलाई पहिचान गर्न र जान्न सक्‍ने बनाउनु, र तिनलाई पहिचान गरिसकेपछि, आफ्‍नो जीवन र जीवनको मार्गमा यी गलत विचार र दृष्टिकोणहरूलाई निरन्तर परिवर्तन र सुधार गर्न, सत्यता अनुरूप रहेका सही विचार र दृष्टिकोणहरूलाई खोजी गर्न, स्वीकार गर्न, वा त्यसमा समर्पित हुन, र अन्त्यमा सही विचार र दृष्टिकोणहरू अनुसार जिउन र आफ्‍नो आनीबानी प्रस्तुत गर्न सक्‍ने बनाउनु। उद्देश्‍य त्यही हो। के तिमीहरू सहमत छौ? (छौँ।) झट्ट हेर्दा, हामी मानिसहरूका नकारात्मक संवेगहरूलाई खुलासा गर्छौँ, तर वास्तवमा, हामी विभिन्न मानिस, घटना र परिस्थितिहरूप्रतिको तिनीहरूका मिथ्या विचार र दृष्टिकोणहरूलाई खुलासा गरिरहेका हुन्छौँ। मानिसहरूलाई विभिन्‍न मानिस, घटना र परिस्थितिहरू आइपर्दा त्यसलाई सामना गर्न र सम्‍हाल्‍नका लागि सही विचार र दृष्टिकोणहरूको प्रयोग गर्न सक्‍ने बनाउनु, र मानिस तथा परिस्थितिहरूलाई हेर्ने, आनीबानी प्रस्तुत गर्ने, र व्यवहार गर्ने क्रममा सत्यता सिद्धान्तहरू अनुसार काम गर्न सक्‍ने बनाउनु यसको उद्देश्य हो। के यो “सत्यता कसरी पछ्याउने” भन्‍ने भावमा फर्केको छैन र? (छ।)

विभिन्‍न नकारात्मक संवेगहरूलाई त्याग्‍ने विषयमा सङ्गति गर्दा त्यो अन्तिममा मूल भावबाट दायाँबायाँ नगई “सत्यता कसरी पछ्याउने” भन्‍ने वृहत् विषयमा नै फर्किन्छ, होइन र? (हो।) सुरुमा, कतिपय मानिसहरूले यस्तो सोच्न सक्छन्, “विभिन्‍न नकारात्मक संवेगहरूलाई त्याग्‍ने कार्य सत्यतालाई पछ्याउने कार्यसँग त्यति सम्‍बन्धित छैन जस्तो देखिन्छ। नकारात्मक संवेगहरू भनेका क्षणिक मुड वा क्षणिक सोच र विचारहरू मात्रै हुन्।” यदि यो क्षणिक विचार वा क्षणिक मुड मात्रै हो भने, यो हामीले छलफल गरिरहेका नकारात्मक संवेगहरूको दायराभित्र पर्दैन। यी नकारात्मक संवेगहरू मानिसले मानिस र परिस्थितिहरूलाई कसरी हेर्छ, र कसरी आफ्‍नो आनीबानी र व्यवहार प्रस्तुत गर्छ भन्‍ने कुराको सिद्धान्त र सारसँग सम्‍बन्धित हुन्छन्। यी कुराहरू मानिसहरूले आफ्‍नो जीवनमा पालना गर्नुपर्ने सही दृष्टिकोण, अडान, र सिद्धान्तहरूका साथै जीवनसम्‍बन्धी तिनीहरूको दृष्टिकोण र जिउने शैलीसँग सम्‍बन्धित छन्। यी कुराहरूका विषयमा सङ्गति गर्नुको अन्तिम उद्देश्य भनेको मानिसहरूलाई जीवनमा विभिन्‍न कुराहरू आइपर्दा त्यसउपरान्त तिनलाई आफ्‍नो स्वाभाविकता वा आवेगबिनै सम्‍हाल्‍न सक्ने, वा आफ्‍नो भ्रष्ट स्वभाव प्रयोग नगरी यी कुराहरूको सामना गर्न सक्ने बगाउनु हो। यसको अर्थ अवश्य नै के पनि हुन्छ भने, तिनीहरूले यी समस्याहरूलाई समाजले आफूमा भरिदिएका विभिन्‍न शैतानी दर्शनअनुसार सम्‍हाल्दैनन्। बरु, तिनीहरूले यी कुराहरूलाई सही तरिकाले लिन्छन्, अर्थात् जीवनमा सामना गर्ने समस्याहरूको सामना गर्दा व्यक्तिमा कम्तीमा पनि हुनुपर्ने विवेक र समझका साथ लिन्छन्। यसका साथै, सामान्य मानवीय विवेक र समझका आधारभूत सर्तहरू अनुसार, तिनीहरूले जीवन र अस्तित्वसँग सम्‍बन्धित र आफूले सामना गर्ने विभिन्‍न मानिस, घटना र परिस्थितिहरूलाई परमेश्‍वरका वचन र परमेश्‍वरले सिकाउनुभएका विभिन्‍न सिद्धान्तहरू अनुसार लिनेछन्। विभिन्‍न नकारात्मक संवेगहरूका बारेमा सङ्गति गर्ने र तिनलाई चिरफार गर्ने कार्यको अभिप्राय यो उद्देश्य हासिल गर्नु हो। बुझिस् त? (हो, बुझेँ।) मलाई भन्। (परमेश्‍वरले यी नकारात्मक संवेगहरूका बारेमा सङ्गति गर्नु र तिनलाई चिरफार गर्नुको उद्देश्य भनेको मानिसहरूलाई आफ्‍ना नकारात्मक संवेगहरूभित्र रहेका गलत विचार तथा दृष्टिकोणहरूलाई पहिचान गरेर तिनलाई परिवर्तन गर्न, र यी नकारात्मक संवेगहरूलाई त्याग्‍न सक्‍ने तुल्याउनु, अनि आफ्‍नो जीवनमा तिनीहरूले सामना गर्ने विभिन्‍न मानिस, घटना र परिस्थितिहरूलाई परमेश्‍वरका वचन र सत्यता सिद्धान्तहरू अनुसार विवेक र समझका साथ सही रूपमा सम्‍हाल्‍ने र निराकरण गर्ने तुल्याउनु हो। यसले गर्दा तिनीहरूले क्रमिक रूपमा जीवनसम्‍बन्धी आफ्‍नो दृष्टिकोण परिवर्तन गर्न, सत्यताका आधारमा मानिसहरू र परिस्थितिहरूलाई हेर्न, सत्यता अनुसार आफ्‍नो आनीबानी र व्यवहार प्रस्तुत गर्न, र आफ्‍नो सामान्य मानवतामा जिउन सक्नेछन्।) यदि मैले यी नकारात्मक संवेगहरूका बारेमा सङ्गति नगरेको वा तिनलाई चिरफार नगरेको भए, यदि मैले मानिसहरूका विभिन्‍न नकारात्मक विचार र दृष्टिकोणहरूका बारेमा सङ्गति वा खुलासा नगरेको नगरेको भए, मानिसहरूले आफ्‍नो दैनिक जीवनमा समस्याहरूको सामना गर्दा, तिनीहरूले प्रायजसो गलत अडान र दृष्टिकोण लिएर यी मामिलाहरूलाई मिथ्या विचार र दृष्टिकोणहरूअनुसार सामना गर्नेथिए, सम्‍हाल्‍नेथिए, र समाधान गर्नेथिए। यसरी, बढी हदसम्‍म, मानिसहरू प्रायजसो यी नकारात्मक विचारहरूद्वारा बाधित, बन्धित र नियन्त्रित हुनेथिए, जसले गर्दा तिनीहरू जीवनमा आइपर्ने विभिन्‍न समस्याहरूलाई परमेश्‍वरका मापदण्ड, वा परमेश्‍वरका वचनहरूमा प्रकट गरिएका सिद्धान्त र विधिहरू अनुसार सम्‍हाल्‍न सक्नेथिएनन्। अवश्य नै, व्यक्तिमा विभिन्‍न मानिस, घटना र परिस्थितिहरूप्रति सही विचार र दृष्टिकोणका साथै सही हेराइ र अडान छ भने, यसले यी मानिस, घटना र परिस्थितिहरूको सामना गर्दा उसलाई यी कुराहरू सही दृष्टिकोणबाट, वा कम्तीमा पनि सामान्य मानवताको विवेक र समझको क्षेत्रमा रही सम्‍हाल्‍न सहयोग गर्छ, र विभिन्‍न समस्याहरूलाई आवेगमा आएर वा आफ्‍नो भ्रष्ट स्वभाव अनुसार सम्‍हाल्‍नबाट रोक्छ, किनभने त्यसो गर्दा अनावश्यक समस्या र नचाहेका परिणामहरू आउन सक्छन्। उदाहरणको लागि, कुनै व्यक्तिले भविष्य, रोग-बिमार, परिवार, वैवाहिक सम्‍बन्ध, स्‍नेह, पैसा, मानिसहरूबीचको सम्‍बन्ध, र आफ्‍ना प्रतिभाका साथै आफ्‍नो सामाजिक हैसियत र मूल्य, र यस्तै अन्य कुराहरूलाई कसरी लिन्छ भन्‍ने कुरा उसले सत्यतालाई बुझ्‍नुभन्दा पहिले उसले सुनेको, सिकेको वा परिवार वा समाजले उसलाई प्रभाव र असर पारेको कुरामा आधारित हुन्छ, त्यसका साथै यो कुरा तिनीहरू आफैले भोगेका वा रचेका अनुभवहरूमा पनि आधारित हुन्छ। हरेक व्यक्तिले मामिलाहरूलाई आफ्‍नै तरिकाले हेर्छ, र विभिन्‍न कुराहरूलाई सम्‍हाल्‍ने क्रममा हरेक व्यक्तिले निश्‍चित मनोवृत्तिलाई जोड दिन्छ। अवश्य नै, मानिसहरूले विभिन्‍न कुरालाई हेर्ने विविध तरिका नकारात्मक, प्रतिकूल, मिथ्या वा पूर्वाग्रही विचार र दृष्टिकोणहरूद्वारा नियन्त्रित र सञ्चालित हुने अर्थमा ती तिनमा एउटा समान तत्त्व हुन्छ। तिनीहरूको अन्तिम उद्देश्य भनेको आफ्‍नै ख्याति, सम्पत्ति र स्वार्थ हासिल गर्नु हो। अझै विशेष गरी भन्दा, यी विचार र दृष्टिकोणहरू शैतानको प्रभावर शिक्षाबाट आएका हुन्छन्। ती कुराहरू शैतानले मानवजातिभरि फैलाउने, वकालत गर्ने र बढावा दिने विभिन्‍न मिथ्या विचार र दृष्टिकोणहरूबाट आएका हुन्छन् भनेर पनि भन्‍न सकिन्छ। यस्ता मिथ्या विचार र दृष्टिकोणहरूको निर्देशनमा रही मानिसहरूले आफ्‍नो रक्षा गर्न र आफ्‍ना हितहरूलाई अधिकतम रूपमा सुनिश्‍चित गर्नका लागि अनजानमा यी कुराहरू प्रयोग गर्छन्। तिनीहरूले समाज र संसारबाट आउने यी विभिन्‍न विचार र दृष्टिकोणहरूलाई आफ्‍नो रक्षा गर्न प्रयोग गर्न खोज्छन् र आफ्‍नो स्वार्थ पूरा गर्नका लागि आफ्‍नै हितलाई अधिकतम रूपमा बढाउन खोज्छन्। अवश्य नै, यो प्राप्तिको अभियान कुनै कुरामा रोकिँदैन र यसले नैतिक सीमाका साथै विवेक र समझलाई पनि पार गर्छ। त्यसकारण, यी नकारात्मक संवेगहरू र नकारात्मक विचार तथा दृष्टिकोणहरूको निर्देशनमा रहेर मानिसले मानिस र परिस्थितिहरूलाई कसरी हेर्छन् र आफ्‍नो आनीबानी र व्यवहार कसरी प्रस्तुत गर्छन् भन्‍ने कुराले अन्त्यमा मानिसहरूका बीच आपसी शोषण, हानि र सङ्घर्ष मात्रै पैदा गर्छ। अन्त्यमा, विभिन्‍न नकारात्मक विचार र दृष्टिकोणहरूको निर्देशन, बन्धन वा प्रलोभनमा परी, मानिसहरू परमेश्‍वरका मापदण्डहरूबाट, वा परमेश्‍वरले सिकाउनुभए अनुसार व्यक्तिले आफ्‍नो आनीबानी र व्यवहार कसरी प्रस्तुत गर्नुपर्छ भन्‍ने कुराको सिद्धान्तबाट समेत झन्-झन् टाढिन्छन्। के पनि भन्‍न सकिन्छ भने, विभिन्‍न नकारात्मक विचारहरूको निर्देशन र प्रलोभनमा परेर, मानिसहरूले कहिल्यै परमेश्‍वरले तोक्‍नुभएअनुसार साँचो रूपमा सत्यता प्राप्त गर्दैनन् वा सत्यता अभ्यास गर्ने वास्तविकतामा प्रवेश गर्दैनन्। परमेश्‍वरका वचनहरूअनुसार र सत्यतालाई आफ्नो मापदण्डको रूपमा लिएर मानिसहरू र विभिन्न कामकुराहरूलाई हेर्ने, र सोहीअनुरूप आफूलाई व्यवहारमा ढाल्ने र कार्य गर्ने सिद्धान्त पालना गर्न पनि तिनीहरूलाई गाह्रो हुन्छ। त्यसकारण, मानिसहरूले आफ्‍ना नकारात्मक संवेगहरू समाधान गरिरहँदा, वास्तवमा तिनीहरूले आफ्‍ना विभिन्‍न नकारात्मक विचार तथा दृष्टिकोणहरूलाई पनि त्याग्‍नुपर्ने हुन्छ। आफूभित्रका विभिन्‍न गलत विचार तथा दृष्टिकोणहरूलाई पहिचान गरेपछि मात्रै मानिसहरूले हरेक प्रकारको नकारात्मक संवेगलाई त्याग्‍न सक्छन्। अवश्य नै, मानिसहरूले आफ्‍ना विभिन्‍न नकारात्मक विचार र दृष्टिकोणहरूलाई त्याग्‍ने क्रममा तिनीहरूका नकारात्मक संवेगहरू पनि लगभग समाधान हुन्छन्। उदाहरणको लागि, यसभन्दा पहिले हामीले सङ्गति गरेको निराशाजनक भावनाहरूका बारेमा विचार गरौँ। सरल शब्‍दमा भन्दा, यदि कुनै व्यक्तिलाई सधैँ आफ्‍नो भाग्य खराब छ भन्‍ने महसुस भएको कारण उसमा यी नकारात्मक संवेगहरू पैदा हुन्छन् भने, उसले आफ्‍नो भाग्य खराब छ भन्‍ने विचार र दृष्टिकोणलाई मनमा राखिरहेमा ऊ थाहै नपाई डिप्रेसनको भावनामा डुब्न पुग्छ। यसको साथै, तिनीहरूको आत्मगत चेतनाले तिनीहरूको भाग्य खराब छ भन्‍ने विश्‍वासलाई झन् दह्रिलो बनाउँछ। जब-जब तिनीहरूले अलिक कठिन वा चुनौतीपूर्ण कुराको सामना गर्छन्, तब तिनीहरूले सोच्छन्, “अहो, मेरो त भाग्य नै खराब छ।” तिनीहरूले यो कुराको दोष खराब भाग्यलाई दिन्छन्। परिणामस्वरूप, तिनीहरू निराशा आत्म-त्याग, र डिप्रेसनको नकारात्मक संवेगहरूमा जिउँछन्। यदि मानिसहरूले आफ्‍नो जीवनमा आइपर्ने विभिन्‍न कठिनाइहरूलाई सही तरिकाले सामना गर्न वा नकारात्मक विचार र दृष्टिकोणहरू पैदा हुँदा सत्यताको खोजी गर्न सक्छन्, तिनको सामना गर्न परमेश्‍वरका वचनहरूमा भरोसा गर्न, मानव गन्तव्य वास्तवमा के हो भन्‍ने पहिचान गर्न, र तिनीहरूको भाग्य परमेश्‍वरको हातमा छ र उहाँले नै सबै कुराको नियन्त्रण गर्नुहुन्छ भन्‍ने कुरामा विश्‍वास गर्न सक्छन् भने, तिनीहरूले जीवनका यी विपत्ति, चुनौती, बाधा र कठिनाइहरूलाई सही तरिकाले लिन, वा यी सङ्घर्षहरूलाई सही रूपमा बुझ्‍न सक्छन्। त्यसो गरेर, के भाग्य खराब छ भन्‍ने तिनीहरूको विचार र दृष्टिकोणमा कुनै परिवर्तन आउँछ? यसका साथै, तिनीहरूले यी समस्याहरू सामना गर्ने उचित अडान प्राप्त गर्न सक्छन्? (सक्छन्।) जब मानिसहरूमा यी समस्याहरू सामना गर्ने क्रममा सही अडान हुन्छ, तब तिनीहरूको डिप्रेसनको भावना क्रमिक रूपमा सुधार हुँदै जान्छ, अर्थात् चरमदेखि सामान्यमा बदलिन्छ, सामान्यदेखि मन्दमा रूपान्तरण हुन्छ, र त्यसपछि मन्द स्थितिदेखि पूर्ण रूपमा बिलाउँछ र तिनीहरूबाट टाढा भाग्छ। परिणामस्वरूप, तिनीहरूको डिप्रेसनको भावना हराएर जान्छ। यसको कारण के हो? यसको कारण के हो भने तिनीहरूले यसभन्दा पहिले राखेको “मेरो भाग्य खराब छ” भन्‍ने विचार र दृष्टिकोण रूपान्तरण हुन्छ। यो सुधार भएपछि, तिनीहरूले डिप्रेसनको अनुभूति लिएर आफ्‍नो भाग्यलाई हेर्न छोड्छन्, त्यसको विपरीत, यी समस्याहरूलाई सक्रिय र आशावादी मनोवृत्तिका साथ, परमेश्‍वरको शिक्षाका विधि, र उहाँले मानवजातिलाई प्रकट गर्नुभएको गन्तव्यको सारसम्बन्धी दृष्टिकोणका साथ हेर्छन्। त्यसकारण, आफूले पहिले सामना गरेको उही समस्याको सामना गर्दा, तिनीहरूले भाग्य खराब छ भन्‍ने विचार र दृष्टिकोणद्वारा आफ्‍नो गन्तव्यलाई हेर्न छोड्छन्, र तिनीहरूले यी कुराहरूका बारेमा डिप्रेसनको भावना लिएर प्रतिरोध वा विद्रोह गर्न छोड्छन्। सुरुमा तिनीहरूले यी कुराहरूलाई बेवास्ता गरे पनि वा तटस्थ रहेर सम्‍हाले पनि, समय बित्दै जाँदा, तिनीहरू सत्यतालाई पछ्याउने कार्यको गहिराइमा डुब्दै गएपछि र कदमा वृद्धि हुँदै गएपछि, मानिस र परिस्थितिहरूलाई हेर्ने तिनीहरूको दृष्टिकोण र अडान झन्-झन् सही बन्दै गएपछि, तिनीहरूको डिप्रेसनको भावना हराउने मात्रै होइन, तिनीहरू झन्-झन् सक्रिय र आशावादी हुँदै जान्छन्। अन्ततः, तिनीहरूले मानव गन्तव्यको प्रकृतिको पूर्ण बुझाइ र स्पष्ट अन्तर्ज्ञान प्राप्त गर्छन्। तिनीहरूले यी मामिलाहरूलाई परमेश्‍वरको योजनाबद्ध कार्यप्रति समर्पणताको मनोवृत्ति वा वास्तविकताद्वारा सही रूपमा सम्‍हाल्‍न र लिन सक्छन्। त्यसबेला, तिनीहरूले डिप्रेसनको आफ्‍नो भावनालाई पूर्ण रूपमा त्यागेका हुन्छन्। नकारात्मक संवेगहरूलाई त्याग्‍ने प्रक्रिया यस्तै हो, र यो जीवनको एउटा महत्त्वपूर्ण विषय हो। सारांशमा भन्दा, जब नकारात्मक संवेगले व्यक्तिको हृदयको गहिराइमा जरा गाड्छ वा उसले मानिस र परिस्थितिहरूलाई हेर्ने दृष्टिकोण र आफ्‍नो आनीबानी र व्यवहार प्रस्तुत गर्ने तरिकामा प्रभाव पार्छ, तब यो सामान्य नकारात्मक संवेग मात्रै होइन भन्‍ने कुरामा कुनै शङ्का हुँदैन। यसको पछाडि यो वा त्यो, वा अन्य कुनै विषयमा गलत विचार वा दृष्टिकोण रहेको हुन्छ। यस्तो अवस्थामा, तैँले गर्नुपर्ने कुरा भनेको नकारात्मक संवेगहरूको स्रोतलाई विश्‍लेषण गर्नु हो, तर अझै महत्त्वपूर्ण कुरा भनेको, तेरा नकारात्मक संवेगहरूभित्र लुकेर बसेको हत्यारा तत्त्वलाई जाँच्‍नु हो। यो गुप्त तत्त्व लामो समयदेखि तेरो हृदयमा जरा गाडी बसेको नकारात्मक विचार वा दृष्टिकोण, अर्थात्, विभिन्‍न कुराहरूलाई सामना गर्ने कार्यप्रति रहेको मिथ्या वा त्रुटिपूर्ण विचार वा दृष्टिकोण हो। मिथ्या र नकारात्मक पक्षहरूको सन्दर्भमा, यो विचार वा दृष्टिकोण पक्कै पनि सत्यतासँग बाझिन्छ र सत्यताको विरोधमा खडा हुन्छ। यस विन्दुमा, तेरो काम भनेको यसको बारेमा विचार गर्नु, यसलाई चिरफार गर्नु, र यसप्रति परिचित हुनु मात्रै होइन, बरु यसले तँलाई गर्ने हानि, नियन्त्रण र तँलाई पार्ने बन्धन, र सत्यता पछ्याउने तेरो कार्यमा यसले पार्ने नकारात्मक असरलाई पनि राम्ररी बुझ्‍नुपर्छ। त्यसकारण, तैँले गर्नुपर्ने कुरा भनेको विभिन्‍न नकारात्मक विचार र दृष्टिकोणहरूलाई खुलासा, चिरफार र पहिचान गर्नु हो; यसका साथै, तैँले परमेश्‍वरले सङ्गति गर्नुभएका सत्यता सिद्धान्तहरू अनुसार तिनलाई पहिचान गर्न र जान्नका लागि परमेश्‍वरका वचनहरूको खोजी गर्नुपर्छ, आफ्‍ना गलत वा नकारात्मक विचार र दृष्टिकोणहरूको स्थानमा सत्यतालाई राख्‍नुपर्छ र तँलाई बन्धनमा पारिरहेका नकारात्मक संवेगहरूलाई पूर्ण रूपमा समाधान गर्नुपर्छ। नकारात्मक संवेगहरूलाई समाधान गर्ने मार्ग यही हो।

कतिपय मानिसहरू भन्छन्, “अहिलेसम्‍म मैले आफूमा कुनै नकारात्मक संवेगहरू देखेको छैनँ।” चिन्ता नगर्, ढिलोचाँडो, सही समयमा, उचित वातावरणमा, वा तँ निश्‍चित उमेर वा जीवनको विशेष मोडमा पुगेपछि, यस्ता नकारात्मक संवेगहरू स्वाभाविक रूपमै प्रकट हुनेछन्। तैँले सचेत भएर ती संवेगहरू खोज्‍नु वा खोतल्‍नु पर्दैन; धेरथोर रूपमा, केही हदसम्‍म, ती हरेक व्यक्तिको हृदयमा हुन्छन्। यस्तो किन हुन्छ भने, मानिसहरू मानव संसारमा जिउँछन्, कसैले पनि कम्प्युटरले जस्तो गरी आफ्‍ना सोच र दृष्टिकोणहरूलाई ध्यानै नदिई केही कुरालाई पनि लिने गर्दैनन्, र मानिसका सोचहरू सक्रिय हुन्छन्, ती सकारात्मक र नकारात्मक कुराहरू प्राप्त गर्न सक्‍ने भाँडोजस्तै हुन्। दुःखको कुरा, मानिसहरूले सकारात्मक सोच र दृष्टिकोणहरू स्विकार्न थाल्‍नुभन्दा धेरै पहिले नै शैतान, समाज, र भ्रष्ट मानवजातिबाट विभिन्‍न त्रुटिपूर्ण र गलत सोच र दृष्टिकोणहरू स्वीकार गरिसकेका हुन्छन्। यी गलत सोच र दृष्टिकोणहरूले मानिसहरूको प्राणको गहिराइ भरेर तिनीहरूको दैनिक जीवन र जीवनको मार्गमा गम्‍भीर असर र हस्तक्षेप गरेका छन्। त्यसकारण, विभिन्‍न नकारात्मक सोच र दृष्टिकोणहरू मानिसहरूको जीवन र अस्तित्वमा आउने क्रममा, विभिन्‍न नकारात्मक संवेगहरू पनि तिनीहरूको जीवन र तिनीहरूको अस्तित्वको मार्गमा आइरहेका हुन्छन्। त्यसकारण, तँ जोसुकै व्यक्ति भए पनि, एक दिन तैँले पत्तो पाउनेछस् कि तँमा केही क्षणिक नकारात्मक संवेगहरू मात्रै होइन, त्यस्ता नकारात्मक संवेगहरू त तँभित्र कैयौँ हुन्छन्। तँमा एउटा मात्रै होइन, कैयौँ नकारात्मक सोच र दृष्टिकोणहरू सँगसँगै रहेका हुन्छन्। ती कुराहरू अहिले प्रकट भइसकेका छैनन्, तर त्यो उचित वातावरण र उचित समय आइसकेको नभएर मात्र हो, त्यो तँलाई तेरा गलत सोच र दृष्टिकोणहरू खुलासा गर्न वा तेरा नकारात्मक संवेगहरू पोखाउन र प्रकट गर्न उक्‍साउने कुरा, वा त्यो वातावरण वा त्यो समय आइसकेको नभएर मात्रै हो। यदि यीमध्ये एउटा तत्त्व मात्रै देखा पर्‍यो भने, यसले उत्प्रेरकको रूपमा काम गर्छ, र तेरा नकारात्मक संवेगहरू र नकारात्मक सोच र दृष्टिकोणमा आगो सल्काउँछ र ती विस्फोट हुन्छन्। अनि तँ नचाहेर पनि तिनको प्रभाव, नियन्त्रण र बन्धनमा पर्नेछस्। ती तेरो लागि बाधा पनि बन्‍न पनि सक्छन् र तिनले तेरा निर्णयहरू प्रभावित पार्न पनि सक्छन्। ढिलोचाँडो त्यो अवश्यै हुनेछ। यस्तो किन हुन्छ भने, हामीले सङ्गति गरेका विभिन्‍न नकारात्मक संवेगहरू मानिसहरूले आफ्‍नो जीवनमा वा आफ्‍नो अस्तित्वको बाटोमा सामना गर्ने समस्याहरू हुन्, र ती हरेक व्यक्तिले आफ्‍नो जीवन वा अस्तित्वमा सामना गर्ने वास्तविक समस्याहरू हुन्। ती खोक्रा होइनन्, ठोस कुराहरू हुन्। यी नकारात्मक संवेगहरू व्यक्तिले परिपालन गर्नुपर्ने सिद्धान्तहरू र जीवन अस्तित्वप्रति उसमा हुनुपर्ने दृष्टिकोणसँग सम्‍बन्धित रहेका हुनाले, यी समस्याहरूलाई हामीले होसियारीसाथ खोतल्‍नु र चिरफार गर्नु अत्यावश्यक छ।

ङ. दबाबको भावना

३.आफ्‍ना आकाङ्क्षा र चाहनाहरू पूरा गर्न नसकेका कारण दबाबको अनुभूति हुनु

यसभन्दा पहिले, हामीले “दबाब” को नकारात्मक संवेगबारे सङ्गति गर्‍यौँ। हामीले “दबाब” को मामिलामा कति पटक सङ्गति गर्‍यौँ? (हामीले यसबारे दुई पटक सङ्गति गर्‍यौँ।) पहिलो पटक हामीले के कुराबारे सङ्गति गर्‍यौँ? (पहिलोपटक हामीले मानिसहरूले प्रायजसो आफूले चाहेअनुसार गर्न नसक्‍नाले तिनीहरूमा दबाबका नकारात्मक संवेगहरू पैदा हुन्छन् भन्‍नेबारे सङ्गति गर्‍यौँ। दोस्रो पटक, मानिसहरूले आफ्‍नो विज्ञता प्रयोग गर्न सक्दैनन् र तिनीहरू प्रायजसो दबाबपूर्ण नकारात्मक संवेगहरूमा जिउँछन् भन्‍नेबारे सङ्गति गर्‍यौँ।) हामीले यी दुई वटा पक्षको बारेमा सङ्गति गर्‍यौँ। यी कुराहरूबाट, के हामीले यी दुई प्रकारका दबाबपछाडि, मानिसहरूले जीवनलाई कसरी लिन्छन् भन्‍नेबारे पनि त्यस्तै गुप्त सोच र दृष्टिकोणहरू हुन्छन् भनेर भन्‍न सक्छौँ? पहिलो प्रकार, जुन आफूले चाहेजस्तो गर्न नपाएर पैदा हुन्छ, त्यो प्रकारले कस्तो सोच वा दृष्टिकोण प्रतिनिधित्व गर्छ? यो त सधैँ स्वेच्‍छाचारी र गैरजिम्‍मेवार बन्‍न चाहने, जिम्‍मेवारी लिनुपर्ने आवश्यकता नबुझी आवेग, लहड, संवेग र रुचिको आधारमा काम गर्ने मानसिकता हो। के यो मानिसहरूले जीवनप्रति लिने निश्‍चित मनोवृत्ति होइन र? (हो।) यो त जीवित रहन प्रयोग गरिने विधि पनि हो। के यो सकारात्मक मनोवृत्ति र जीवित रहन प्रयोग गरिने विधि हो? (होइन।) यो सकारात्मक कुरा होइन। मानिसहरू सधैँ लहड, रुचि, र सोखका कुराहरूको आधारमा स्वेच्‍छाचारी रूपमा काम गर्दै आफूलाई जसरी मन लाग्यो त्यसरी जिउन चाहन्छन्। यो जिउने सही तरिका होइन; यो नकारात्मक कुरा हो र यसलाई समाधान गरिनुपर्छ। यो नकारात्मक मनोवृत्ति र जीवित रहन प्रयोग गरिने विधिबाट पैदा हुने नकारात्मक संवेगहरूलाई अवश्य नै झन् बढी समाधान गरिनुपर्छ। अर्को प्रकार भनेको आफ्‍नो विज्ञता प्रयोग गर्न नसकेर पैदा हुने दबाबका नकारात्मक संवेगहरू हो। जब मानिसहरूले आफ्‍नो विज्ञता देखाउन, आफूलाई प्रदर्शन गर्न, आफ्‍नो व्यक्तिगत मूल्य प्रस्तुत गर्न, अरूबाट अनुमोदन पाउन, वा आफ्‍ना इच्छाहरू सन्तुष्ट पार्न पाउँदैनन्, तब तिनीहरू दुखी हुन्छन्, उदास हुन्छन्, र तिनीहरूले दबाब महसुस गर्छन्। के यो अस्तित्वमा रहन प्रयोग गरिने सही विधि र दृष्टिकोण हो? (होइन।) यी कुराहरू हटाएर र त्यो ठाउँमा सत्यता र सामान्य मानवतासँग मिल्‍ने सही तरिका राख्‍नको लागि गलत कुराहरू बदल्‍नुपर्छ र सत्यता खोजी गर्नुपर्छ। हामीले यसभन्दा पहिले दबाबपूर्ण संवेगहरू पैदा हुनुपछाडि रहेका यी दुई कारणहरू, अर्थात् आफूखुसी गर्न नपाउनु र आफ्‍नो विज्ञता प्रयोग गर्न नसक्‍नुजस्ता कुराहरूबारे सङ्गति गर्‍यौँ। दबाबपूर्ण संवेगहरू पैदा हुनुको अर्को कारण पनि छ, र यो के हो भनेर के तिमीहरू सोच्‍न सक्छौ? मानिसहरूलाई दबाब महसुस गराउन सक्‍ने आफ्‍नो अस्तित्वपरक दृष्टिकोणसँग सम्‍बन्धित अरू केही कुराहरू के-के हुन्? थाहा भएन? अर्को कारण के हो भने मानिसहरूले आफ्ना आदर्श विचार र इच्छाहरू पूरा गर्न सक्दैनन्, त्यसकारण तिनीहरूले दबाब महसुस गर्छन् र दबाबका नकारात्मक भावनाहरू पैदा गर्छन्। यसबारे एकछिन विचार गर त, के यो दबाबको समस्या विद्यमान छ? के यो मानिसहरूको वास्तविक समस्या हो? (हो।) हामीले यसभन्दा पहिले छलफल गरेका आफ्‍नो इच्छाअनुसार गर्न चाहने मानिसहरूमा अलिक आत्म-केन्द्रित र स्वेच्‍छाचारी बन्‍ने प्रवृत्ति हुन्छ। जीवनप्रतिको तिनीहरूको मनोवृत्ति आफ्‍नै आवेगअनुसार व्यवहार गर्ने र आफूलाई जे मन लाग्यो त्यही गर्ने बानीद्वारा चित्रित भएको हुन्छ। तिनीहरू अरूसामु आफूलाई ठूलो बनाउन मन पराउँछन् र तिनीहरू समुदायमा बस्‍नको लागि उपयुक्त हुँदैनन्। तिनीहरूको अस्तित्वजीवी विधि भनेको सबैलाई आफ्‍नो वरिपरि नचाउनु हो, र तिनीहरू स्वार्थी हुन्छन् र तिनीहरू अरूसँग सद्‌भावमा जिउन वा सद्‌भावपूर्ण सहकार्य गर्न सक्दैनन्। दबाब पैदा गर्ने दोस्रो प्रकारको व्यक्ति भनेको सधैँ धाक देखाउन चाहने, आफूलाई प्रदर्शन गर्न चाहने, आफू अत्यावश्यक व्यक्ति हुँ भनेर सोच्‍ने, र अरूलाई कहिल्यै अस्तित्वको स्थान नदिने व्यक्ति हो। तिनीहरूमा थोरै विज्ञता वा प्रतिभा छ भने, वातावरण उपयुक्त भए पनि नभए पनि वा तिनीहरूको विज्ञता मूल्यवान् भए पनि नभए पनि वा परमेश्‍वरको घरमा त्यो प्रयोग गर्न सकिने भए पनि नभए पनि तिनीहरू त्यो प्रदर्शन गर्न चाहन्छन्। यस्तो व्यक्तिमा व्यक्तिवादलाई जोड दिने प्रवृत्ति पनि हुन्छ, होइन र? के यी सबै कुराहरू मानिसहरूको अस्तित्वजीवी विधिहरूमा समावेश हुन्छन्? (हो।) जीवन जिउने र जीवित रहन प्रयोग गरिने यी दुवै विधिहरू गलत छन्। अब, हामी यसभन्दा पहिले हामीले छलफल गरेको कुरा, अर्थात् आफ्‍ना आदर्श र इच्छाहरू पूरा गर्न नपाएर पैदा हुने दबाबका नकारात्मक संवेगहरूमा फर्कौँ। चाहे अवसर, वातावरण, वा अवधि जे-जस्तो भए पनि, र तिनीहरू जुन काममा संलग्‍न भए पनि, तिनीहरू सधैँ आफ्‍ना आदर्श र इच्छाहरू पूरा गर्ने, र यसैलाई आफ्‍नो मापदण्ड बनाउने लक्ष्यमा केन्द्रित हुन्छन्। यदि तिनीहरूले यो उद्देश्य साकार पार्न वा हासिल गर्न सकेनन् भने, तिनीहरूलाई दबाब महसुस हुन्छ र तिनीहरू दुःखित हुन्छन्। के यो पनि निश्‍चित प्रकारको व्यक्तिको अस्तित्वजीवी विधि होइन र? (हो।) निश्‍चित प्रकारका मानिसहरूको लागि यो एउटा अस्तित्वजीवी विधि पनि हो। त्यसोभए, यो अस्तित्वजीवी विधिअनुसार जिउने मानिसहरूको मुख्य सोच वा दृष्टिकोण के हुन्छ? यो कि, तिनीहरू जहाँ भए पनि वा तिनीहरूले जे गरिरहेका भए पनि जबसम्म तिनीहरूसँग आदर्श र इच्छाहरू हुन्छन्, तबसम्‍म तिनीहरूको उद्देश्य आफ्‍ना आदर्श र इच्छाहरू पूरा गर्नु नै हुन्छ। यो तिनीहरूको अस्तित्वजीवी विधि र तिनीहरूको उद्देश्य हो। तिनीहरूका आदर्श र इच्छाहरूको लागि अरूले जति नै मूल्य चुकाउनु परे पनि वा जति नै त्याग गर्नु परे पनि, अनि ती कुराहरूको लागि जति नै धेरै मानिसहरूले बोझ लिनु परे पनि वा व्यक्तिगत रुचिहरू त्याग्‍नु परे पनि, तिनीहरूले नरोकिई आफ्‍ना आदर्श र इच्छाहरू पूरा गर्ने आफ्‍नो उद्देश्य पछ्याइरहन्छन्। तिनीहरू नहिचकिचाईकन अरूको काँधमा टेक्‍न वा अरूका हितहरू मार्नसमेत तयार हुन्छन्। यदि तिनीहरूले यो उद्देश्य हासिल गर्न सकेनन् भने, तिनीहरूलाई दबाब महसुस हुन्छ। के यस्तो सोच वा दृष्टिकोण सही हो? (होइन।) यसमा के गलत छ? (यो अत्यन्तै स्वार्थी कुरा हो!) “स्वार्थी” भन्‍ने शब्‍द सकारात्मक हो कि नकारात्मक? (यो नकारात्मक हो।) यो नकारात्मक र प्रतिकूल कुरा हो, त्यसकारण यसलाई सत्यताको आधारमा समाधान गरिनुपर्छ।

आफ्‍ना आदर्श र इच्छाहरू पूरा गर्न नपाएर पैदा हुने यी दबाबपूर्ण संवेगहरूलाई कसरी समाधान गर्नुपर्छ? सुरुमा हामी मानिसहरूमा हुने विभिन्‍न आदर्श र इच्छाहरू जाँचौँ। हामीले त्यहाँबाट हाम्रो सङ्गति सुरु गर्दा कसो होला? (हुन्छ।) मानिसहरूमा के-कस्ता आदर्श र इच्छाहरू हुन्छन् भन्‍ने कुराबाट सङ्गति सुरु गर्दा मानिसहरूलाई बुझ्‍न र विचारको बहाव पछ्याउन सजिलो हुन्छ। त्यसकारण, अब सुरुमा हामी मानिसहरूमा हुने आदर्श र इच्छाहरू हेरौँ। केही आदर्श र इच्छाहरू वास्तविक हुन्छन् भने, अरूचाहिँ अवास्तविक हुन्छन्। कतिपय मानिसहरूमा आदर्शवादी आदर्शहरू हुन्छन् भने, अरूमा चाहिँ वास्तविकवादी आदर्शहरू हुन्छन्। अब, हामी सुरुमा आदर्शवादीहरूका आदर्शहरूबारे सङ्गति गरौँ कि वास्तविकवादीहरूका आदर्शहरूबारे सङ्गति गरौँ? (वास्तविकवादी आदर्शहरूबारे।) वास्तविकवादी आदर्शहरूबारे। अवास्तविक आदर्शहरूबारे के गरौँ? हामीले तीबारे सङ्गति गर्ने कि नगर्ने? हामीले तीबारे सङ्गति गरेनौँ भने, के मानिसहरूलाई तीबारे थाहा हुन्छ? (तिनीहरूलाई थाहा हुँदैन।) यदि सङ्गति नगरी तिनीहरूलाई थाहा हुँदैन भने, हामीले ती कुराहरूबारे साँच्‍चै नै सङ्गति गर्नुपर्छ। वास्तविकतावादीका आदर्शहरू मानिसहरूले प्राय सङ्गति नै नगरी पनि बुझ्‍न सक्छन्। यी कुराहरू हरेकको सोच र चेतनामा रहेका हुन्छन्। केही आदर्श र इच्छाहरू साकार पारिए पनि नपारिए पनि बाल्यकालदेखि वयस्क अवस्थासम्‍म अपरिवर्तित नै रहन्छन्, जबकि अरू आदर्श र इच्छाहरू उमेरसँगै परिवर्तन हुन्छन्। मानिसहरूको उमेर बढ्दै गएपछि र तिनीहरूको ज्ञान, क्षितिज, र अनुभव बढ्दै गएपछि, तिनीहरूका आदर्श र इच्छाहरू निरन्तर परिवर्तन हुँदै जान्छन्। ती अझै यथार्थपरक, वास्तविक जीवनसँग मिल्‍ने, र अझै निर्दिष्ट बन्छन्। उदाहरणको लागि, मानौँ सानो हुँदा कतिपय मानिसहरू गायक बन्‍न चाहन्थे रे, तर ठूलो भएपछि, तिनीहरूलाई आफूले सुरमा गाउन नसक्‍ने कुरा महसुस भयो, त्यसकारण तिनीहरूको गायक बन्‍ने इच्छा वास्तविकताअनुरूप भएन। त्यसपछि तिनीहरूले चलचित्रकर्मी बन्‍नेबारे विचार गरे। धेरै वर्षपछि, ऐनामा हेर्दा तिनीहरू त्यति आकर्षक छैनन् भन्‍ने कुरा महसुस भयो। तिनीहरू अलिक अल्गा भए पनि, तिनीहरू अभिनय गर्न त्यति सिपालु थिएनन्, र तिनीहरूको हाउभाउ त्यति स्वाभाविक देखिँदैनथ्यो। चलचित्रकर्मी बन्‍नु पनि अवास्तविक कुरा भयो। त्यसकारण, तिनीहरूले यसको सट्टा निर्देशक बन्‍नेबारे विचार गरे, ताकि तिनीहरूले चलचित्रकर्मीहरूका लागि चलचित्र निर्देशन गर्न सकून्। तिनीहरू बिसको दशकमा पुगेर कलेजमा मुख्य विषय छनौट गर्ने बेला भएपछि, तिनीहरूको आदर्श अब निर्देशक बन्‍ने इच्छामा परिवर्तन भयो। दीक्षान्तपछि, तिनीहरूले निर्देशनको स्नातक प्राप्त गरेपछि, तिनीहरू वास्तविक संसारमा प्रवेश गरे, तर निर्देशक बन्‍नको लागि ख्याति र प्रतिष्ठा चाहिन्छ, योग्यताहरूका साथै आर्थिक स्रोत-साधन चाहिन्छ भन्‍ने फेरि तिनीहरूलाई महसुस भयो, तर तिनीहरूमा यी सबै कुराहरूको कमी थियो। कसैले पनि तिनीहरूलाई निर्देशकको रूपमा काम दिँदैनथ्यो। त्यसकारण, तिनीहरूले सानो कुरामै चित्त बुझाउँदै सायद लेखन संयोजक वा निर्माण संयोजकको रूपमा चलचित्र क्षेत्र प्रवेश गरे। तर समय बित्दै जाँदा, तिनीहरूले फेरि यस्तो सोच्‍न थाले, “मलाई निर्माता बन्‍न सुहाउँछ। मलाई व्यस्त रहन र पैसा बटुल्‍न रमाइलो लाग्छ, म बोल्‍न पनि सिपालु छु, र मेरो रूप पनि अलिक राम्रै छ। मानिसहरूले मलाई देख्दा झिँजो मान्‍नेछैनन्, र म अरूसँग राम्ररी कुराकानी गरेर तिनीहरूको सहयोग जित्‍न सक्छु। निर्माताको काम मेरो लागि उचित हुन सक्छ।” हेर् त, तिनीहरूको आदर्श यसरी क्रमिक रूपमा परिवर्तन भइरह्यो। अनि, किन यसरी परिवर्तन भएको हो? तिनीहरूका विचारहरू बिस्तारै परिपक्‍व हुँदै गए, तिनीहरूको बुझाइ अझै सटीक, अझै वस्तुगत र अझै व्यावहारिक भए, त्यसकारण सुरुमा यस्तो परिवर्तन आयो। त्यसपछि, वास्तविक संसारमा जिउने क्रममा, तिनीहरूको वास्तविक जीवनको वातावरण अनि जीवनका व्यावहारिक आवश्यकता र तनावहरूको आधारमा, तिनीहरूका पहिलेका आदर्शहरूलाई त्यो वातावरणले क्रमिक रूपमा परिवर्तन गर्दै लग्यो। अन्त्यमा, निर्देशकसमेत बन्‍न नसकेपछि, तिनीहरूले निर्माता बन्‍ने निर्णय गरे। तर के निर्माता बन्दा त्यसले तिनीहरूका आदर्शहरू वास्तविक रूपमा पूरा गर्‍यो कि गरेन? त्यो त तिनीहरू आफैले समेत पत्ता लाउन सकेनन्। जे होस, तिनीहरूले सुरु गरेपछि, दश वर्ष जति वा अवकाश लिउञ्‍जेल यो काम गरे। वास्तविकतावादीहरूका आदर्शहरूको आम अवलोकन यही हो।

हामीले भर्खरै मानिसहरूका आदर्शहरूलाई कसरी आदर्शवादीहरूका आदर्शहरू र वास्तविकतावादीहरूका आदर्शहरू गरी दुई वर्गमा वर्गीकरण गर्न सकिन्छ भनेर छलफल गरिरहेका थियौँ। अब हामी आदर्शवादीहरूका आदर्शहरूबारे कुरा गर्दै छलफल सुरु गरौँ। वास्तविकतावादीहरूका आदर्शहरू छुट्याउन सजिलो हुनुपर्छ। अर्कोतर्फ, आदर्शवादीहरूका आदर्शहरू त्यति ठोस हुँदैनन् र ती वास्तविक जीवनबाट अलिक टाढा हुन्छन्। तिनीहरू दैनिक आवश्यकताहरूजस्ता मानव अस्तित्वसँग सम्‍बन्धित व्यावहारिक मामिलाहरूबाट पनि निकै टाढा हुन्छन्। यी आदर्शहरूका ठोस अवधारणाहरू हुन्छन् तर अवतरण गर्ने निर्दिष्ट स्थान हुँदैन। तिमीहरूले यी आदर्श र इच्छाहरूलाई कल्‍पनाहरू, र तुलनात्मक रूपमा खोक्रा र मानव प्रकृतिबाट अलग भएका कुराहरू भनेर भन्‍न सक्छौ। यीमध्ये कतिलाई अमूर्त ठान्‍न सकिन्छ, र कति त खण्डित व्यक्तित्वबाट आएका आदर्श र इच्छाहरू पनि हुन्छन्। यी आदर्शवादीहरूका आदर्शहरू के-के हुन् त? आदर्शवाद त बुझ्‍न सजिलो हुनुपर्ने हो। यो त दिवास्वप्‍न, रोमाञ्‍चक कल्‍पना, र वास्तविक जीवनको दैनिक आवश्यकताका व्यावहारिक मामलाहरूसँग सम्‍बन्धित नरहेको कुरा हो। उदाहरणको लागि, पृथ्वीमा घुमिहिँड्ने एक कवि, एक अमर कवि बन्‍नु; वा एक तरबारधारी लडाकु, घुमन्ते शूरवीर बनेर पृथ्वीमा घुमिहिँड्नु, अविवाहित र निस्सन्तान भएर बस्‍नु, दैनिक आवश्यकताका चिन्ताहरूबाट मुक्त भएर, सहज र ढुक्‍कको जीवन जिउँदै सधैँ यताउता डुल्दै अमर बन्‍न र वास्तविक जीवनबाट टाढा भाग्‍न लागिपर्नु। के यो आदर्शवादीको आदर्श होइन र? (हो।) के तिमीहरूमध्ये कसैमा यस्तो सोच छ? (छैन।) विगतका चीनका चर्चित कविहरूबारे के भन्छौ जो मातेर कविता लेख्थे? तिनीहरू आदर्शवादी थिए कि वास्तविकतावादी? (आदर्शवादी।) तिनीहरूले वकालत गर्ने विचारहरू आदर्शवादीका काल्‍पनिक कुराहरू र दिवास्वप्‍नहरू थिए। तिनीहरू सधैँ यताउता घुमिहिँड्थे, र संसार कति सुन्दर थियो, मानवजाति कति शान्तिपूर्ण हुन सक्छ, र मानिसहरू कसरी सद्‌भावपूर्ण सहअस्तित्वमा रहन सक्छन् भनेर कल्‍पना गर्दै अस्पष्ट र अनिश्‍चित शब्‍दहरूमा बोल्थे। तिनीहरूले सामान्य मानवताको विवेक, समझ, र जीवनका आवश्यकताहरूबाट आफूलाई अलग गरेका थिए। तिनीहरूले आफूलाई यी वास्तविक जीवनका कुराहरूबाट अलग गरेर काल्पनिक वा अवास्तविक संसार कल्‍पना गर्थे जुन वास्तविकताबाट पूर्ण अलग थियो। तिनीहरूले आफूलाई त्यो संसारमा जिउने, त्यो ठाउँमा बस्‍ने प्राणीको रूपमा कल्‍पना गर्थे। के आदर्शवादीहरूको आदर्श यही होइन र? विगतको एउटा कविता छ, र त्यसको एउटा हरफले भन्छ, “म बतासमा चढेर घर जान्छु।” कविताको शीर्षक के थियो? (“पानीको धुन।”) त्यो कविताका हरफहरू पढ त। (“म बतासमा चढेर घर जान्छु। हरित-हिराको दरबार साह्रै अल्गो छ, आकाशमा साह्रै चिसो होला कि। आफ्‍नो छायामा नाच्दै छु, मरणशील बन्धन अनुभूत हुन्‍न मलाई।”) उसले “आफ्‍नो छायामा नाच्दै छु, मरणशील बन्धन अनुभूत हुन्‍न मलाई” भनेर के भन्‍न खोजेको हो? के यी दुई हरफले आदर्शवादीहरूका दबाबपूर्ण र आक्रोशित संवेगहरू उजागर गर्दैनन् र, जसका आदर्शहरूलाई हासिल गर्न वा वास्तविकतामा परिणत गर्नै सकिँदैन? के ती कुराहरू यो दबाबको संवेगअन्तर्गत व्यक्त गरिने कुराहरू होइनन् र? यसको मुख्य जोड के हो? त्यस बेला ऊ कुन वातावरण र पृष्ठभूमिमा थियो भनेर कुन वाक्यले इङ्गित गर्छ? के यो “आकाशमा साह्रै चिसो होला कि” भन्‍ने हो? (हो।) उसले अधिकारीवर्ग र भ्रष्ट स्थानको अन्धकार र दुष्टता खुलासा गरिरहेको थियो। ऊ अमर बन्‍न, त्यस्तो वातावरण र परिस्थितिबाट उम्कन चाहन्थ्यो। के उसले एक अधिकारी बन्‍ने चाहना छोड्नु नै पर्याप्त हुन्थेन र? के उसले यो वातावरण परिवर्तन गर्न पनि चाहन्थ्यो कि? ऊ त्यस्तो वातावरणप्रति असन्तुष्ट थियो किनभने यो उसले कल्‍पना गरेको आदर्श जीवनको वातावरणसँग मिलेको थिएन, र उसलाई अन्तस्करणमा दबाब महसुस भयो। आदर्शवादीहरूमा हुने एक किसिमको आदर्श यही हो। आदर्शवादीका आदर्शहरू प्रायजसो कल्‍पनातिर झुकेका हुन्छन्, ती अवास्तविक र अमूर्त, अनि वास्तविक जीवनबाट अलग रहेका हुन्छन्। यस्तो लाग्छ मानौँ, तिनीहरू कल्‍पनामा लिप्त हुँदै र वास्तविकताबाट टाढिँदै, भौतिक संसारभन्दा बाहिरको कुनै अर्को संसारमा, कुनै स्वतन्त्र र व्यक्तिगत स्थानमा बस्छन्। आधुनिक समाजमा जिउने कतिपय मानिसहरूजस्तै, तिनीहरूले पनि सधैँ प्राचीन वस्‍त्र लगाउन, प्राचीन शैलीमा कपाल मिलाउन, र प्राचीन भाषामा बोल्‍न मन पराउँछन्। तिनीहरू सोच्छन्, “आहा, त्यो कस्तो गज्‍जबको जीवन हो! भौतिक शरीरका समस्याहरूबाट मुक्त, वास्तविक जीवनका विभिन्‍न कठिनाइहरूबाट मुक्त, अनि यताउता घुमिरहने र भौँतारिरहने अमर व्यक्तिजस्तै! त्यस्तो जिउने वातावरण, न त कुनै दमन छ, न त कुनै शोषण र चिन्ता नै। मानिसहरू सब बराबर, र अनि सबले एकअर्कालाई सहयोग गर्ने र सबै एकअर्कासँग मिलेर बस्‍ने। त्यस्तो आदर्शपूर्ण जिउने अवस्था, कति सुन्दर र कति रहरलाग्दो!” गैरविश्‍वासीहरूमाझ, कति जना यस्तै कुरा पछ्याउनेहरू छन्। कतिपयले त्यस्तै गीत गाउने वा त्यस्तै कविता लेख्‍ने, वा त्यस्तै अभिनय गर्ने गर्छन्। फलस्वरूप, मानिसहरू आदर्शवादीहरूले सपना देखेको त्यो अर्को संसारप्रति अझै तृषित हुन्छन्। अनि जब कतिपय मानिसहरूले यी गीतहरू गाउँछन् वा यी अभिनय गर्छन्, तब तिनीहरूले जति धेरै गीत गाउँछन्, तिनीहरूको मुड त्यति नै धेरै चिन्तनशील उदासीमा परिणत हुन्छ, र तिनीहरूले त्यति नै धेरै त्यो आदर्श संसारको तृष्णा गर्छन् र तिनीहरू त्यति नै धेरै त्यसैमा अल्झिरहन्छन्। अनि, अन्त्यमा के हुन्छ? कतिपय मानिसहरूले लामो समयसम्‍म गीत गएपछि, आफ्‍ना चिन्ताहरूबाट मुक्त हुन सक्दिनँ भन्‍ने महसुस गर्छन्। तिनीहरूले जति नै धेरै गाए पनि, मानव संसारको न्यानोपन अझै महसुस गर्न सक्दैनन्। अनि, जति नै धेरै गाए पनि, तिनीहरूलाई अझै तिनीहरूको आदर्शवादको काल्‍पनिक संसार नै राम्रो लाग्छ। तिनीहरूलाई संसारप्रति मोहभङ्ग हुन्छ, मानव संसारमा बाँच्‍ने चाहना हुन छोड्छ, र तिनीहरूले अन्त्यमा आफ्‍नै तरिकाले त्यो आदर्श संसार जाने दृढ निर्णय गर्छन्। कतिले बिस खान्छन्, कतिले अल्गो घरबाट हाम फाल्छन्, कतिले सुरुवालले पासो लाउँछन्, र कति त साधु बनेर आत्मिक अभ्यास पछ्याउँछन्। तिनीहरूकै शब्‍दमा भन्दा, तिनीहरूले सांसारिक घनिष्ठताको भ्रम छर्लङ्गै देखिसकेका छन्। तर वास्तवमा, तिनीहरूले संसारप्रतिको आफ्नो मोहभङ्गता ठीक गर्नको लागि त्यस्तो चरम शैली र विधिको सहारा लिनुपर्ने कुनै कारण छैन। त्यस्ता समस्या र कठिनाइहरू सम्बोधन गर्ने धेरै तरिकाहरू छन्, तर यी कुराहरूको मूल सार बुझ्‍न नसकेर, तिनीहरूले अन्त्यमा यी कठिनाइहरू सम्बोधन गर्ने चरम विधिहरू छनौट गर्छन् र आफ्‍ना आदर्शहरू पूरा गर्ने उद्देश्‍य हासिल गर्न यी कुराहरूबाट टाढा भाग्छन्। यसले गैरविश्‍वासीहरूमाझ रहेका केही आदर्शवादीहरू र तिनीहरूका समस्याहरू प्रतिनिधित्व गर्छ।

परमेश्‍वरको घरमा, अनि मण्डलीमा के यस्तै आदर्शहरू भएका मानिसहरू छन्? निश्‍चय नै, तर यति मात्र हो कि तिमीहरूले अहिलेसम्‍म तिनीहरूलाई पत्ता लगाएका छैनौ, त्यसैले तिनीहरूबारे म तिमीहरूलाई बताउनेछु। गैरविश्‍वासीहरूमाझ रहेका आदर्शवादीहरूले जस्तै बाहिरी संसारमा हुँदा शान्ति, सद्‌भाव, सौहार्दता, र सबैमाझ समानता हुने आदर्श समाजको तृष्णा गर्ने व्यक्तिहरू छन्। यो आदर्श समाज केही कवि वा लेखकहरूले चित्रण गरेको सपनाको देशजस्तै हुन्छ, तर प्राय यो अवश्यै मानिसहरूको आदर्शलोकमा रहेको कुनै स्थान, जिउने शैली, वा जिउने वातावरण नै हुन्छ। यस्ता आवश्यकता र आदर्शहरूद्वारा प्रेरित भएर यस्ता मानिसहरूले आफ्‍ना आदर्शहरू साकार पार्नको लागि अचेतन रूपमै आफ्नो विश्‍वास खोजिहिँड्छन्। अनि त्यो खोजको क्रममा, तिनीहरूले परमेश्‍वरमा विश्‍वास गर्नु असल मार्ग र विश्‍वासको सही छनौट हो भन्‍ने पत्ता लगाउँछन्। आफ्‍ना आदर्शहरूलाई आफूसँगै लिएर, तिनीहरू मानिसहरूमाझ न्यानोपन, वास्ता, र कदर अनि हेरचाह पाइन्छ भन्‍ने आशा गर्दै परमेश्‍वरको घर आउँछन्, अनि अवश्य नै, तिनीहरूले परमेश्‍वरको महान् प्रेम र सुरक्षा अनुभव गर्ने पनि अझै बढी आशा गरेका हुन्छन्। तिनीहरू आफ्‍ना आदर्शहरू साथै लिएर परमेश्‍वरको घर प्रवेश गर्छन्, र तिनीहरूले आफ्‍नो कर्तव्य पूरा गरे नि नगरे नि, तिनीहरूका आदर्शहरू अपरिवर्तित नै रहिरहन्छन्—तिनीहरू सधैँ आफूभित्र आफ्‍ना आदर्शहरू बोकिरहन्छन् र राखिरहन्छन्। सुरुदेखि अन्त्यसम्‍मका तिनीहरूका आदर्शहरूलाई यसरी व्याख्या गर्न सकिन्छ: परमेश्‍वरको घर प्रवेश गरेपछि, तिनीहरूले यो न्यानोपन अनुभव गर्ने, अनि न्यानोपन, खुसी, र हितमा रमाउने स्थान हो भन्‍ने आशा गर्छन्। तिनीहरूले यो मानिसहरूमाझ कुनै कलह, शङ्का, वा भेदभाव नरहेको स्थान, मानिसहरूमाझ हेपाइ, छल, हानि, वा बहिस्कार नहुने स्थान हो भन्‍ने आशा गर्छन्। यी कुराहरू मूलतः त्यस्ता आदर्शवादीहरूको दिमागमा भेट्टाउन सकिने आदर्शहरू हुन्। अर्थात्, तिनीहरूले यस्तो स्थानको कल्‍पना गर्छन् जहाँ मानिसहरूले जीवन र विचारहीन रहेर एकअर्कालाई मेसिनले जस्तै व्यवहार गर्ने, र भेट हुँदा मित्रवत् व्यवहार प्रदर्शन गर्न, र दुस्मनी छैन भनेर देखाउन यान्त्रिक शैलीले मुस्कुराउने, शिर हल्‍लाउने, र शिर झुकाउने गर्छन्। यस्तो आदर्श स्थानमा, मानिसहरूबीच ठूलो प्रेम हुन्छ, र तिनीहरूले एकअर्कालाई वास्ता गर्न, कदर गर्न, हेरचाह गर्न, बुझ्‍न, र एकअर्काको खाँचोमा मदत गर्न, र एकअर्कालाई रक्षा र ढाकछोप गर्नसमेत सक्छन्। यी सबै नै आदर्शवादीहरूले आदर्श मान्‍ने र सपना देख्‍ने केही कुराहरू हुन्। उदाहरणको लागि, जब आदर्शवादीहरू परमेश्‍वरको घर प्रवेश गर्छन्, तब तिनीहरूले वृद्ध मानिसहरूलाई जवानहरूद्वारा आदर, कदर, हेरचाह, र धेरै वास्ता र फिक्री गरिनेछ भन्‍ने आदर्श र आशा गर्छन्। सम्‍मानबाहेक, मानिसहरूले दाजुभाइहरूलाई “फलानो ठूलो अङ्कल,” “यो-त्यो अङ्कल” वा “फलानो अङ्कल” भनेर आदरसाथ बोलाऊन् र दिदीबहिनीहरूलाई “फलानी बजू,” “फलानी अन्टी,” वा “फलानी सिस्टर” भनेर बोलाउनेछन्—र मूलतः सबैलाई व्यक्तिगत रूपमै सम्‍बोधन गरिनेछ भन्‍ने पनि तिनीहरूले आशा गर्छन्। तिनीहरूले के पनि आशा गर्छन् भने, बाहिरी रूपमा मानिसहरूले एकअर्कासँग विशेष रूपमा मित्रवत्, सद्‌भावपूर्ण, र आदरणीय व्यवहार गर्नेछन्, र कसैसँग पनि बाहिरी रूपमा वा हृदयभित्र कुनै खराब इच्छा, वा कुनै खराब वा दुष्ट कुरा हुनेछैन। यदि कुनै व्यक्तिले गल्ती गर्‍यो वा कठिनाइहरू सामना गर्‍यो भने, उसलाई सहयोग गर्न सबैले सहयोगको हात बढाउनेछन्, साथै उसलाई गहन वास्ता र सहनशीलता प्रदान गर्नेछन् भन्‍ने पनि तिनीहरूले आशा गर्छन्। विशेष गरी संसारमा सहजै हेपिने वा दमनमा पर्ने कमजोर, र तुलनात्मक रूपमा निश्छल मानिसहरूको हकमा—तिनीहरूले त्यस्ता मानिसहरू मण्डली, अर्थात् परमेश्‍वरको घर आएपछि, तिनीहरूलाई अझै बढी वास्ता, ध्यान, र विशेष व्यवहार गरिनेछ भन्‍ने अझै बढी आशा गर्छन्। यी आदर्शवादीहरूले भनेअनुसार, जब तिनीहरू परमेश्‍वरको घर आउँछन्, तिनीहरूले सबैको खुसी र भलो चाहन्छन्, र तिनीहरू सबैले परमेश्‍वरमा विश्‍वास गर्ने हुनाले तिनीहरू एउटा ठूलो परिवार र दाजुभाइजस्तै हुनेछन् भन्‍ने आशा गर्छन्। तिनीहरूले कुनै हेपाइ, दण्ड, वा हानि गर्ने कार्य हुनेछैन भन्‍ने सोच्छन्। तिनीहरूलाई लाग्छ कि, यदि समस्या पैदा भयो भने, मानिसहरूमाझ कुनै विवाद वा रिस हुनु हुँदैन, बरु हरेकले एकअर्कासँग शान्त भएर ठूलो धैर्य र सहयोगी मनको साथ व्यवहार गर्नुपर्छ, र तिनीहरूले सधैँ अरूलाई सहज महसुस गराउनुपर्छ, र हरेक व्यक्तिले अरूलाई आफ्‍नो सर्वोत्तम र दयालु पक्ष देखाउनुपर्छ, तर आफ्‍नो दुष्टता वा खराब पक्ष भने आफैभित्र राख्‍नुपर्छ। तिनीहरूलाई लाग्छ कि, मानिसहरूले एकअर्कालाई मेसिनले जस्तै व्यवहार गर्नुपर्छ, तिनीहरूमा अरू मानिसहरूप्रति कुनै नकारात्मक दृष्टिकोण वा विचार हुनु हुँदैन, र एकअर्काप्रति नकारात्मक कुरा त झन् गर्नै हुँदैन; तिनीहरूले अरूप्रति मानिसहरूमा असल अभिप्राय हुनुपर्छ भन्‍ने सोच्छन्, र यो कुरालाई “असल व्यक्तिको जीवनमा शान्ति हुन्छ” भन्‍ने भनाइले राम्ररी प्रस्तुत गरेको छ। तिनीहरू यस्तो मात्रै साँचो परमेश्‍वरको घर र साँचो मण्डली हो भन्‍ने सोच्छन्। तैपनि, यी आदर्शवादीहरूको आदर्शहरू पूरा भएको हुँदैन। यी कुराहरूको सट्टा, परमेश्‍वरको घरले सिद्धान्तहरूमा ध्यान दिन्छ, मानिसहरूमाझ आपसी सहयोग र साथलाई जोड दिन्छ, र सबैलाई हरकिसिमका मानिसहरूलाई सत्यता सिद्धान्त र परमेश्‍वरका वचनहरूअनुसार व्यवहार गर्ने मापदण्ड दिन्छ। परमेश्‍वरको घरले त्यस्ता केही मापदण्डहरू पनि अघि सारेको छ जुन मानिसहरूप्रति “विचारशील” छैन, जस्तै फरक-फरक प्रकारका मानिसहरूबीच भिन्‍नता छुट्याउने, र तिनीहरूसँग फरक-फरक किसिमले व्यवहार गर्ने। परमेश्‍वरको घरले के पनि मापदण्ड दिएको छ भने, परमेश्‍वरको घरका हितहरूमा हानि गरिरहेको, कार्य बन्दोबस्तहरू उल्‍लङ्घन गरिरहेको, वा सिद्धान्तहरूविपरीत गइरहेको कसैलाई देख्‍नेबित्तिकै मानिसहरूले तिनीहरूलाई खुलासा गरेर काटछाँट गर्नुपर्छ, ताकि परमेश्‍वरको घरका हितहरू रक्षा गर्न सकियोस्, अनि यसले भावनाहरूका आधारमा कसैको पनि रक्षा वा ढाकछोप गर्ने अनुमति दिँदैन। अवश्य नै, परमेश्‍वरको घरले विभिन्‍न स्तरका नेतृत्व पनि स्थापना गरेको छ। एक हिसाबमा, परमेश्‍वरको घरले सबै तहका अगुवाहरूलाई मण्डलीको दैनिक क्रियाकलापहरूको जिम्‍मा लिन लगाउँछ। अर्को हिसाबमा, यसले तिनीहरूलाई विभिन्‍न कामको कडाइसाथ निरीक्षण, व्यवस्थापन र फलोअप गर्न लगाउँछ, साथै हरसमय विभिन्‍न व्यक्तिहरूको स्थिति र मण्डली जीवनबारे जानकारी लिने, बुझ्‍ने, र ध्यान दिने, तिनीहरूले आफ्‍नो कर्तव्य पूरा गर्दा कस्तो मनोवृत्ति र प्रवृत्ति देखाउँछन् त्यो अवलोकन गर्ने, र आवश्यक परे मनासिब र उचित हेरफेर गर्ने काम गर्न पनि लगाउँछ। अनि अवश्य नै, कुनै व्यक्तिले परमेश्‍वरको घरका कार्य बन्दोबस्तहरूविरुद्ध गइरहेको वा सिद्धान्तहरू उल्‍लङ्घन गरिरहेको र मण्डलीको काममा बाधा र व्यवधान ल्याइरहेको थाहा हुन आएमा, अगुवा र सेवकहरूले तिनीहरूलाई कडाइसाथ काटछाँट गर्नुपर्ने, र सानातिना गल्तीहरूको लागि चेतावनी दिने, र अलिक गम्‍भीर प्रकरणलाई उचित रूपमा सम्‍हाल्‍ने मापदण्ड पनि परमेश्‍वरको घरले दिएको छ। यस प्रसङ्गमा, कतिपय मानिसहरूलाई हटाइएको र निकालिएको छ, वा तिनीहरूको नाम काटिएको छ। जब मानिसहरू विभिन्‍न कर्तव्य पूरा गर्न र विभिन्‍न काममा संलग्‍न हुन परमेश्‍वरको घर आउँछन्, तब तिनीहरूमध्ये धेरैले अवश्यै परमेश्‍वरका वचनहरूबाट आउने सजाय र दण्डबारे सुन्छन्, देख्छन्, वा अनुभव गर्छन्; यसअलावा, तिनीहरूले फरक-फरक तहका अगुवाहरूबाट काटछाँट पनि भोग्छन्। परमेश्‍वरको घरमा मानिसहरूले सामना गर्ने यी विभिन्‍न वातावरण र मामिलाहरू आदर्शवादीहरूले कल्‍पना गरेको परमेश्‍वरको आदर्श घर र मण्डलीभन्दा फरक हुन्छ, यतिसम्‍म कि यी कुराहरू तिनीहरूको अपेक्षाभन्दा अत्यन्तै बाहिर हुन्छ, र यसले गर्दा तिनीहरूले आफ्‍नो हृदयको गहिराइमा धेरै ठूलो दबाब महसुस गर्छन्। एक हिसाबमा, तिनीहरूलाई मण्डलीमा पैदा हुने विभिन्‍न घटनाहरू, वा समस्याहरू समाधान गर्ने मण्डलीका विधि र सिद्धान्तहरू अकल्‍पनीय लाग्छन्। अर्को हिसाबमा, सकारात्मक कुराहरू, मण्डली, र परमेश्‍वरको घरबारेका तिनीहरूका आदर्श र मिथ्या बुझाइका कारण तिनीहरूको हृदयको गहिराइमा दबाबपूर्ण भावनाहरू पैदा हुन्छन्। यी दबाबपूर्ण भावनाहरू पैदा भएपछि, र तिनीहरू आफ्‍ना गलत विचार र दृष्टिकोणहरू तुरुन्तै सुधार्न, वा आफ्ना आदर्शहरूमा रहेका समस्याहरू देख्‍न र स्पष्ट रूपमा पहिचान गर्न चुक्‍नाले, परिणामस्वरूप तिनीहरूमा बारम्‍बार धेरै धारणाहरू पैदा हुन्छन्। यसको साथै, तिनीहरू सत्यता बुझ्‍न वा यी धारणाहरू समाधान गर्न सत्यता प्रयोग गर्न नसक्‍ने हुनाले, यी कुराहरूले तिनीहरूको सोच वा प्राणको गहिराइमा जरा गाड्न थाल्छन्, जसले गर्दा तिनीहरूका दबाबपूर्ण भावनाहरू निरन्तर बढ्दै जान्छन् र झन्झन् चरम हुँदै जान्छन्। वास्तवमा, परमेश्‍वरको घर, मण्डली, विश्‍वासी, र इसाईहरू सबै नै यी आदर्शवादीहरूले आफ्‍ना आदर्शहरूमा कल्पेका सुखद स्वर्गलोक, परलोक वा सपनाको देशसँग अमिल्दा हुन्छन्। परिणामस्वरूप, तिनीहरूको हृदयको गहिराइमा लुकेर बस्‍ने दबाब निरन्तर थपिँदै जान्छ, र तिनीहरूसित यसबाट मुक्त हुने कुनै उपाय हुँदैन। के मण्डलीमा यस्ता मानिसहरू छन्? (छन्।)

कतिपय मानिसहरू भन्छन्, “अहो, किन परमेश्‍वरको घरले सधैँ न्याय र सजाय स्विकार्नेबारे कुरा गर्छ? परमेश्‍वरका विश्‍वासीहरूले कसरी अझै पनि काटछाँट सामना गर्न सक्छन्? अहो, परमेश्‍वरको घरले किन मानिसहरूलाई निकाल्छ? यसमा त कुनै प्रेम नै छैन! ‘पृथ्वीको स्वर्ग’ मा कसरी यस्ता कुराहरू हुन सक्छन्? कसरी मण्डलीमा ख्रीष्टविरोधीहरू देखा पर्न सक्छन्? ख्रीष्टविरोधीहरूद्वारा अरूलाई दमन र दण्डित गरिने घटनाहरू कसरी घट्न सक्छन्? मण्डलीमा, अर्थात् परमेश्‍वरको घरमा, कसरी मानिसहरूले एकअर्काको खुलासा र चिरफार गर्न सक्छन्? त्यहाँ कसरी विवाद हुन सक्छ? कसरी त्यहाँ डाहा र द्वन्द्व हुन सक्छ? यो के भइरहेको हो? हामी परमेश्‍वरको घरमा आएका हुनाले, हामीमाझ त प्रेम हुनुपर्ने हो, र हामीले एकअर्कालाई सहयोग गर्न सक्‍नुपर्ने हो। तैपनि कसरी अझै यस्ता घटनाहरू घट्न सक्छन्?” के यस्ता विचारहरू बोक्‍ने धेरै मानिसहरू छैनन् र? धेरै मानिसहरूले परमेश्‍वरको घरलाई आफ्‍नो कल्‍पनाको दृष्टिकोणले हेर्छन्। अब, मलाई भन त, के यी कल्‍पना र व्याख्याहरू वस्तुपरक छन्? (अहँ, ती वस्तुपरक छैनन्।) ती कुरामा कहाँनेर वस्तुगतता छैन? (मानवजाति गहन रूपमा भ्रष्ट छ, र परमेश्‍वरले मुक्ति दिनुहुने सबैमा भ्रष्ट स्वभाव छ, त्यसकारण अरूसँगको अन्तरक्रियामा तिनीहरूले अपरिहार्य रूपमै भ्रष्टता प्रकट गर्छन्। त्यहाँ डाहा र द्वन्द्व हुनेछन्, र हेपाइ र दमनका घटनाहरू घट्नेछन्। यी कुराहरू अपरिहार्य रूपमै घटित हुनेछन्। यस्ता आदर्शवादीहरूले कल्‍पना गरेका कुराहरू अस्तित्वमा छैनन्। यसको साथै, मण्डली जीवन र काम जोगाउन, मण्डलीले सत्यता सिद्धान्तहरूको आधारमा मानिसहरूलाई काटछाँट गर्ने, वा मानिसहरूलाई हेरफेर र बर्खास्त गर्ने, वा दुष्ट मानिसहरू र अविश्‍वासीहरूलाई हटाउने र निकाल्ने गर्छ—यो सिद्धान्तहरूअनुरूप छ। यस्तो किन हो भने, जब मानिसहरूले आफ्‍नो भ्रष्ट स्वभावअनुसार व्यवहार गर्छन्, तब तिनीहरूले मण्डलीको काममा बाधा र व्यवधान ल्याउँछन्। यदि मण्डलीले मानिसहरूलाई काटछाँट गर्ने, वा बर्खास्त गर्ने र हटाउनेजस्ता कार्य गरेन भने, त्यो अवास्तविक हुन्छ।) त्यो अवास्तविक हुन्छ, त्यसकारण त यी मानिसहरूका विचारहरू आदर्शवादीका आदर्शहरू हुन्। तीमध्ये कुनै पनि वास्तविक छैनन्, ती सबै खोक्रा र काल्‍पनिक हुन्, होइन र? अहिलेसमेत, त्यस्ता मानिसहरूले परमेश्‍वरमा किन विश्‍वास गर्नुपर्छ भनेर बुझेका छैनन्। कति मानिसहरू भन्छन्, “परमेश्‍वरमा विश्‍वास गर्नु राम्रो कुरा हो। परमेश्‍वरमा विश्‍वास गर्नु भनेको असल कुराहरू गर्नु र असल व्यक्ति बन्‍नु हो।” के यो अभिव्यक्ति सही छ? (अहँ, यो सही छैन।) “परमेश्‍वरका विश्‍वासीहरूले आफ्नो हृदयमा असल अभिप्रायहरू राख्‍नुपर्छ।” के यो अभिव्यक्ति सही छ? (अहँ, छैन।) आफ्‍नो हृदयमा सही अभिप्रायहरू राख्‍नु—यो कस्तो खालको अभिव्यक्ति हो? के तैँले चाहेर मात्रै असल अभिप्रायहरू राख्‍न सक्छस्? के तँमा असल अभिप्रायहरू छन्? के हृदयमा असल अभिप्रायहरू राख्‍नु मान्छेले कसरी व्यवहार गर्ने भन्‍ने सिद्धान्त हो? यो नारा र धर्मसिद्धान्त मात्रै हो। यो खोक्रो कुरा हो। तेरो हित संलग्‍न नहुँदा, तैँले यो कुरा राम्ररी नै भन्‍न र यस्तो सोच्‍न सक्छस्, “मैले हृदयमा असल अभिप्राय राखेको छु, म अरूलाई हेप्‍ने, हानि गर्ने, धोका दिने, र अरूबाट फाइदा लिने गर्दिनँ।” तर जब तेरो हित, हैसियत, र स्वाभिमान संलग्‍न हुन्छन्, के “आफ्‍नो हृदयमा असल अभिप्रायहरू राख्‍नु” भन्‍ने अभिव्यक्तिले तँलाई काबुमा राख्‍न सक्छ? के यसले तेरो भ्रष्ट स्वभाव समाधान गर्न सक्छ? (अहँ, सक्दैन।) त्यसकारण, यो अभिव्यक्ति खोक्रो छ; यो सत्यता होइन। सत्यताले त तेरो भ्रष्ट स्वभावको सार खुलासा गर्न सक्छ, यसले तैँले गर्ने कुराको सार र साँचो प्रकृति खुलासा र चिरफार गर्न, र तैँले गर्ने यी कुराहरू र तैँले प्रकट गर्ने स्वभावको सार निर्धारित गर्न र दोषी ठहराउन सक्छ। अनि, यसले तेरो जिउने शैली र आफूलाई व्यवहारमा ढाल्ने र कार्य गर्ने तेरो शैली परिवर्तन गर्ने उचित मार्ग र सिद्धान्तहरू प्रदान गर्छ। यस तरिकाले, यदि मानिसहरूले सत्यता स्विकार्न र आफ्‍नो जिउने शैली परिवर्तन गर्न सक्छन् भने, तिनीहरूको भ्रष्ट स्वभाव समाधान हुन सक्छ; मानिसहरूलाई आफ्‍नो हृदयमा असल अभिप्राय राख्‍न अनुरोध गरेर यस्तो हुँदैन, सत्यताले मात्रै यो काम गर्न सक्छ। सत्यताले नारा, धर्मसिद्धान्त, वा नीति र नियमहरू दिएर होइन, बरु तिनीहरूलाई के-कसरी आफूलाई व्यवहारमा ढाल्‍ने भन्‍ने सिद्धान्त, मापदण्ड, र दिशाहरू दिएर व्यक्तिको भ्रष्ट स्वभाव समाधान गर्न सक्छ। यसले मानिसहरूको भ्रष्ट स्वभाव हटाउन र प्रतिस्थापन गर्नको लागि यी सिद्धान्त, मापदण्ड, र दिशाहरू प्रयोग गर्छ। जब के-कसरी आफूलाई व्यवहारमा ढाल्ने भन्‍ने मानिसहरूको तौरतरिकाको सिद्धान्त, मापदण्ड, र दिशा परिवर्तन हुन्छ र त्यसलाई सुधारिन्छ, तिनीहरूको मनमस्तिष्कमा रहेका हर किसिमका विकृत विचार र गलत सोचहरू पनि स्वाभाविक रूपमै परिवर्तन हुन्छन्। जब व्यक्तिले सत्यता बुझ्छ र प्राप्त गर्छ, उसको विचार पनि सोहीअनुरूप परिवर्तन हुन्छ। यो कुरा आफ्‍नो हृदयमा असल अभिप्राय राख्‍ने कार्यसँग सम्‍बन्धित छैन, बरु तिनीहरूको विचारको स्रोत, तिनीहरूको स्वभाव, र तिनीहरूको सार परिवर्तनसँग सम्‍बन्धित छ। त्यस्तो व्यक्तिले प्रकट गर्ने र जिउने कुरा सकारात्मक बन्छ। तिनीहरूले आफूलाई व्यवहारमा ढाल्‍ने दिशा, शैली, र स्रोत सबै परिवर्तन हुन्छन्। तिनीहरूको बोलीवचन र व्यवहारको आधार र मापदण्ड परमेश्‍वरका वचनहरू नै हुन्छन्, र तिनीहरू सामान्य मानवतामा जिउन सक्छन्। त्यसकारण, के तिनीहरूलाई “हृदयमा असल अभिप्रायहरू राख्‍नु” पर्छ भनेर मात्रै भन्‍नु अझै जरुरी छ? के यो उपयोगी छ? त्यो अभिव्यक्ति खोक्रो छ; यसले कुनै पनि समस्या समाधान गर्न सक्दैन। आदर्शवादीहरू परमेश्‍वरको घर, अर्थात् मण्डली आएपछि पनि अझै तिनीहरूका आदर्शहरू पूरा हुन सक्दैनन्, र यसैको कारणले नै तिनीहरूले हृदयमा दबाब महसुस गर्छन्। यो त केही आदर्शवादीहरूले सरकार वा समाज प्रवेश गरेपछि आफ्ना आदर्शहरू वास्तविकतामा बदलिन वा पूरा हुन सक्दैनन् भनेर महसुस गरेजस्तै हो। परिणामस्वरूप, तिनीहरूले प्राय निरुत्साहित महसुस गरिरहन्छन्। कतिपय मानिसहरू अधिकारी वा सम्राट बनेपछि, तिनीहरू आफूप्रति साह्रै खुसी हुन्छन् र अत्यन्तै अहङ्कारी बन्छन्, ठीक त्यसरी नै जसरी यो एउटा कविताको हरफले भन्छ, “ठूलो बतास उर्लेपछि बादलहरू छरपस्ट हुन्छन्।” अर्को हरफ कस्तो छ? (“अब मेरो शासनले समुद्रको गहिराइसम्‍म शासन गर्ने हुनाले, म मेरो गृहभूमि फर्किन्छु।”) हेर् त, तिनीहरूका शब्‍दहरू कति अनौठा सुनिन्छन्। तिनीहरूमा सामान्य मानवता र समझ भएका मानिसहरूलाई बुझ्‍न गाह्रो भावना हुन्छ। यी आदर्शवादीहरू सधैँ ठूलो शैलीमा बोल्छन्। ठूलो शैलीमा बोल्‍नु भनेको के हो? यसको अर्थ तिनीहरू आफूले गर्ने कुनै पनि कुरामा कहिल्यै पनि वास्तविकता सामना गर्ने वा वास्तविक समस्याहरू सुल्झाउने गर्दैनन् भन्‍ने हुन्छ। तिनीहरूले वास्तविकता के हो भन्‍ने नै बुझ्दैनन्, र तिनीहरू सधैँ भावनाहरूद्वारा प्रेरित हुन्छन्। जब यी मानिसहरू परमेश्‍वरको घर आउँछन्, तब तिनीहरूले जति नै धेरै सत्यता सुने पनि, तिनीहरूले परमेश्‍वरमा विश्‍वास गर्नु भनेको के हो वा परमेश्‍वरमा विश्‍वास गर्नुको महत्त्व के हो भनेर बुझ्दैनन्। तिनीहरूले सत्यताको मूल्य नै बुझ्दैनन्, सत्यता पछ्याउनुको मूल्य बुझ्‍नु त परको कुरा हो। तिनीहरूले सधैँ पछ्याउने भनेको त आदर्शवादीका आदर्शहरू मात्रै हो। तिनीहरूको सपना परमेश्‍वरको घर एक दिन तिनीहरूले कल्पेजस्तै होस् भन्‍ने हुन्छ, जहाँ मानिसहरू एकअर्कालाई आदरसाथ व्यवहार गर्छन्, सँगसँगै सद्‌भावमा जिउँछन्, एकअर्कासँग राम्ररी घुलमिल हुन्छन्, र एकअर्कालाई मूल्यवान्‌ ठान्‍ने, हेरचाह गर्ने, कदर गर्ने, सहयोग गर्ने, र धन्यवाद दिने गर्छन्। जहाँ मानिसहरूले एकअर्काबारे राम्रा कुराहरू र आशिष्‌का वचनहरू बोल्छन्, कुनै अप्रिय वा चोट पुग्‍ने शब्‍दहरू, वा मानिसहरूको भ्रष्ट स्वभाव खुलासा गर्ने वा कुनै विवाद पैदा गर्ने, वा मानिसहरूले एकअर्काको खुलासा र काटछाँट गर्ने शब्‍दहरू बोल्दैनन्। यी मानिसहरूले जति नै धेरै सत्यता सुनेपछि पनि परमेश्‍वरमा विश्‍वास गर्नुको अर्थ, वा परमेश्‍वरका मापदण्डहरू के-के हुन्‌, र परमेश्‍वरले मानिसहरू कस्तो व्यक्ति बनेको चाहनुहुन्छ भनेर बुझ्दैनन्। तिनीहरूले यी कुराहरू नबुझ्‍ने मात्रै होइन, परमेश्‍वरको घरमा एकदिन आफूले इच्छा गरेको आदर्श व्यवहार प्राप्त गर्नेछु भनेर अझै बढी आशासमेत गर्छन्। यदि तिनीहरूले त्यस्तो व्यवहार प्राप्त गरेनन् भने, तिनीहरूलाई परमेश्‍वरको घरमा आफ्ना आदर्शहरू साकार पार्नको लागि ठाउँ पनि छैन र अवसर पनि छैन भन्‍ने महसुस हुन्छ। त्यसकारण, कतिपय मानिसहरूले दबाब महसुस गरेर विश्‍वास छोड्नेबारे विचार गर्छन्, र यसो भन्छन्, “परमेश्‍वरमा विश्‍वास गर्नु कति न्यास्रोलाग्दो र खोक्रो हुने रहेछ। परमेश्‍वरका विश्‍वासीहरूले बुद्धधर्म मान्‍नेहरूले जस्तो एकअर्कालाई सहयोग, कदर र आदर गर्ने गर्दैनन्। अनि, परमेश्‍वरका विश्‍वासीहरू सधैँ सत्यता र सिद्धान्तहरूबारे छलफल गरिरहेका हुन्छन्, तिनीहरू प्रायजसो व्यक्ति-व्यक्तिबीचका सम्बन्धहरूमा हुनुपर्ने समझबारे कुरा गर्छन्, अनि कहिलेकहीँ खुलासा र आलोचना गरिन्छ, र प्राय काटछाँट पनि सहनुपर्छ। यो त मैले चाहेजस्तो जीवन होइन।” यदि यस्ता आदर्शवादीहरूले आफ्‍ना आदर्शहरू पूरा गर्न पाएनन् र स्वर्गमा जाने तिनीहरूको अलिकति आशा पनि पूरा भएन भने, तिनीहरूले कुनै पनि बेला मण्डली छोडेर अर्को बाटो खोज्‍न सक्छन्। त्यसकारण, मलाई भन त, के यिनीहरू परमेश्‍वरका मानिसहरू हुन् त? के तिनीहरू परमेश्‍वरको घरमा रहन लायक छन् त? (अहँ, छैनन्।) तिनीहरू कहाँ जानुपर्छ, तिमीहरूलाई के लाग्छ? (तिनीहरू त मठबासी जीवनमा संलग्‍न हुन लायक छन्।) तिनीहरू बौद्ध वा ताओधर्मका मन्दिरहरूमा जान सक्छन्, यी दुवै नै तिनीहरूको लागि ठीक हुन्छ। तिनीहरूले बाहिरी संसारमा दबाब महसुस गर्दैनन् तर परमेश्‍वरको घरमा निकै दबाब महसुस गर्छन्, अर्थात् तिनीहरूलाई आफ्‍ना आदर्शहरू पूरा गर्ने अवसर छैन वा त्यसलाई प्रयोग गर्ने ठाउँ नै छैन भन्‍ने लाग्छ। त्यसकारण, यी मानिसहरू धुवाँले भरिने र निरन्तर धूप बालिने स्थानहरूको लागि निकै उपयुक्त हुन्छन्। ती स्थानहरू शान्त हुन्छन्, र त्यहाँ तिनीहरूले के-कसरी आफूलाई व्यवहारमा ढाल्ने भनेर सिकाउँदैनन्। तिनीहरूले तेरा विभिन्‍न मिथ्या विचार र दृष्टिकोणहरू खुलासा गर्दैनन्, र तिनीहरूले तेरो भ्रष्ट स्वभावको खुलासा पनि गर्दैनन्। त्यहाँ मानिसहरूबीच दूरी र सम्‍मान हुन्छ। मानिसहरू दिनमा एक-दुई शब्‍दभन्दा बढी बोल्दैनन्, र त्यहाँ कुनै विवाद हुँदैन। अनि, तँ कसैको रेखदेख वा नियमको अधीनमा हुँदैनस्। त्यहाँ तँ आत्मनिर्भर जीवन जिउनेछस्, र वर्षभरि बिरलै मात्र अपरिचित मानिसहरू भेट्छस्। तैँले दैनिक कामकाजबारे चिन्ता गर्नुपर्दैन। यदि तँलाई आफ्‍नो जिउ पाल्‍नको लागि केही कुरा चाहियो भने तैँले सानो डबको वा भीख माग्‍ने कटौरा लिएर आम मानिसहरूबाट दान माग्‍न, अनि पैसा नकमाई केही खानेकुरा पाउन सक्छस्। त्यस्ता स्थानहरूमा, सांसारिक समस्याहरू हराएर जान्छन्। मानिसहरूले त्यहाँ एकअर्कासँग राम्रोसँग व्यवहार गर्छन्, र कसैले पनि कसैसँग विवाद गर्दैनन्। यदि असहमति भयो भने पनि त्यो मानिसहरूको हृदयमै सीमित हुन्छ। सहजता र आराममै दिनहरू बित्छन्। परम आनन्दको स्थान भनेर यसैलाई भनिन्छ, यो आदर्शवादीका आदर्शहरूको स्थान हो, र आदर्शवादीहरूले आफ्‍ना आदर्शहरू पूरा गर्ने ठाउँ हो। त्यस्ता मानिसहरू मण्डलीमा होइन, तिनीहरूको आफ्नै कल्‍पनाको स्थानमा बस्‍नुपर्छ। तिनीहरूजस्ता मानिसहरूको लागि, मण्डलीमा गर्नुपर्ने काम अत्यन्तै धेरै हुन्छन्। हरदिन, तिनीहरूले परमेश्‍वरका वचनहरू पढ्नुपर्छ, भेलाहरूमा सहभागी हुनुपर्छ, हरेक सिद्धान्तहरू सिक्‍नुपर्छ, अनि सत्यताबारे र आफ्‍नो भ्रष्ट स्वभावको बुझाइबारे सधैँ सङ्गति गर्नुपर्छ; आफ्‍नो भ्रष्ट स्वभावअनुसार काम गर्ने र सिद्धान्तहरू तोड्ने कतिपय मानिसहरूले काटछाँट सामना गर्छन्, र केही मानिसहरूलाई त यो बारम्‍बार आइलाग्छ। यी मानिसहरूले यहाँ विशेष दबाब महसुस गर्छन् र तिनीहरू बेखुसी हुन्छन्। मण्डली तिनीहरूको आदर्श वातावरण हुँदैन। तिनीहरूलाई लाग्छ कि तिनीहरूले यहाँ समय खेर फाल्‍नु वा जवानी सिध्याउनुभन्दा, तिनीहरूलाई अलिक बढी मनपर्ने स्थान जानु नै बेस हुन्छ। तिनीहरूले निरन्तर दबाब महसुस गर्दै र असहज, आनन्दहीन, र बेखुसी जीवन जिउँदै यहाँ आफ्‍नो समय खेर फाल्‍नु जरुरी छैन भन्‍ने सोच्छन्। आदर्शवादीका आदर्शहरू प्रतिनिधित्व गर्ने यही प्रकटीकरणबारे मात्रै हामीले कुरा गरेका छौँ। यी मानिसहरूबारे भन्‍नुपर्ने धेरै कुरा छैन। तिनीहरूसँग तैँले जति धेरै सत्यता सङ्गति गरे पनि, तिनीहरूले त्यो सुन्‍नेछैनन्। सारा दिन तिनीहरू कल्‍पनामा डुब्छन्, र तिनीहरूले सोच्‍ने कुराहरू सबै अत्यन्तै अवास्तविक र अस्पष्ट, अनि सामान्य मानवताबाट एकदमै अलग हुन्छन्। तिनीहरूले यी कुराहरूबारे सारा दिन विचार गर्छन् तर सामान्य मानिसहरूसँग कुराकानी गर्न सक्दैनन्। सामान्य मानिसहरूले पनि तिनीहरूको संसार निर्माण गर्ने कुराहरू बुझ्‍न सक्दैनन्। त्यसकारण, यी मानिसहरूले जे-जस्तो विचार र दृष्टिकोण राखे पनि, तिनीहरूका आदर्शहरू खोक्रै हुन्छन्। अनि, तिनीहरूका आदर्शहरू खोक्रा भएकाले, तिनीहरूका विचार र दृष्टिकोणहरू पनि स्वाभाविक रूपमै खोक्रै हुन्छन्। ती कुराहरू गहिरिएर चिरफार गर्न वा खोतल्‍न लायक हुँदैनन्। ती खोक्रा भएकाले, खोक्रै रहून्। यी मानिसहरू आफूले चाहेको जुनसुकै ठाउँ जान सक्छन्, र परमेश्‍वरको घरले हस्तक्षेप गर्नेछैन। यदि तिनीहरू परमेश्‍वरको घरमा बसेर आफ्‍नो कर्तव्य थोरथोरै पूरा गर्न वा श्रम गर्न इच्छुक छन् भने, हामी तिनीहरूको खाँचो पूरा गरेर तिनीहरूलाई पश्‍चात्ताप गर्ने मौका दिनेछौँ, तर तिनीहरूले कुनै वाधा ल्याउने वा दुष्कर्म भने गर्नु हुँदैन। छोटकरीमा भन्दा, यस्तो व्यक्ति जबसम्‍म विश्‍वासी दाजुभाइ-दिदीबहिनीहरू, परमेश्‍वरको घर, र सत्यताप्रति मित्रवत्‌ रहन्छ, तबसम्‍म उसले जाने इच्छा व्यक्त नगरेसम्‍म हामीले उसलाई तह लाउनु आवश्यक छैन। यदि त्यसो हो भने, हामी यसलाई खुलेर स्वागत गरौँ, हुन्छ? (हुन्छ।) त्यसोभए, यो कुरा ठेगान लाग्यो है।

आदर्शवादीका आदर्शहरू खोक्रा हुन्छन्, जबकि वास्तविकतावादीका आदर्शहरू निकै व्यावहारिक र मानिसहरूको जीवन र वास्तविक वातावरणसँग निकै मिल्‍ने हुन्छन्। अवश्य नै, ती आदर्शहरू मानव जीवन र अस्तित्वका प्रश्‍नहरू, साथै घरजम गरेर आफ्‍नो जीवन सुरु गर्ने कार्यसँग अझै ठोस रूपमा सम्बन्धित हुन्छन्। घरजम गरेर आफ्‍नो जीवन सुरु गर्नको लागि, मानिसहरूले हासिल गर्ने सीप, क्षमता, र प्रतिभाहरू, र तिनीहरूले प्राप्त गर्ने विभिन्‍न प्रकारका शिक्षा, र वरदान, अनि क्षमता, र विज्ञता चाहिन्छ। वास्तविकतावादीका आदर्शहरूले यी कुराहरूलाई नै समेट्छन्। वास्तविकतावादीका आदर्शहरूमा, चाहे आफ्‍नो जिउने अवस्था सुधार गर्ने कुरा होस् वा आफ्‍नै आत्मिक संसार सन्तुष्ट पार्ने कुरा होस्, यी आदर्शहरू मानिसहरूको वास्तविक जीवनमा ठोस रूपमा प्रकट हुन्छन्। उदाहरणको लागि, कतिपय मानिसहरूमा नेतृत्व क्षमता हुन्छ र प्रसिद्ध हुन मन पराउँछन्। तिनीहरू भाषण दिन वा कुराकानी गर्न सिपालु हुन सक्छन् वा तिनीहरूमा मानिसहरूबारे राम्रो बुझाइ र तिनीहरूलाई प्रयोग गर्न सक्‍ने कुशलता हुन सक्छ, जसलाई अझै उचित रूपमा मानिसहरूलाई अह्राउने कार्य भनेर भन्‍न सकिन्छ। परिणामस्वरूप, यस्ता मानिसहरूलाई पदमा बस्‍न, नेतृत्वको भूमिका लिन, वा मानव संसाधनमा काम गर्न विशेष मन पर्छ। यी क्षेत्रहरूमा रहेको आफ्‍नो कुशलता थाहा पाएपछि तिनीहरू मानिसहरूमाझ अगुवा वा व्यवस्थापक बनेर काम र कामदारहरू रेखदेख गर्न वा कुनै निश्‍चित काम निर्देशित गर्नसमेत इच्छा गर्छन्। तिनीहरूको प्राथमिक आदर्श भनेको अगुवा बन्‍नु हो। अनि अवश्यै समाजमा पनि तिनीहरूले यस्तै व्यवहार गर्छन्। जब तिनीहरू परमेश्‍वरको घर प्रवेश गर्छन्, तिनीहरूले यसलाई एउटा पृथक धार्मिक संस्थाको रूपमा लिन्छन्। मण्डलीमा आबद्ध भएपछि पनि तिनीहरूका आदर्शहरू अपरिवर्तित नै रहन्छन्। तिनीहरू जिउने वातावरण वा पृष्ठभूमिद्वारा तिनीहरूका आदर्शहरूमा केही असर पर्दैन। तिनीहरूले परमेश्‍वरको घरमा नेतृत्वका उही आदर्शहरू लिएर आउँछन्। तिनीहरूको इच्छा परमेश्‍वरको घरमा नेतृत्वको पद लिनु हो, जस्तै मण्डली नेतृत्व गर्ने, कुनै निश्‍चित स्तरको लागि जिम्‍मेवार व्यक्ति बन्‍ने, वा कुनै समूह नेतृत्व गर्ने। यो तिनीहरूको आदर्श हो। तर परमेश्‍वरको घरका कार्य बन्दोबस्तहरूमा अगुवा वा सेवकहरू छनौट गर्ने सिद्धान्त र नियमहरू हुन्छन्, र यी मानिसहरूले आवश्यक योग्यता पूरा गर्दैनन्, त्यसैले तिनीहरूले बेलाबेलामा कुनै निश्‍चित स्तरको नेतृत्व छनौट प्रक्रियामा सहभागिता जनाए पनि, अन्तिममा तिनीहरू आफ्‍नो आदर्श पूरा गर्न र आफूले चाहेजस्तो अगुवा बन्‍न सक्दैनन्। तिनीहरूले जति धेरै नेतृत्वको पद प्राप्त गर्न वा आफ्‍नो आदर्श काम पाउन सक्दैनन्, त्यति नै तिनीहरूभित्र तिनीहरूका आदर्शहरू मडारिन्छन्, र नेतृत्वप्रतिको तिनीहरूको इच्छा झन्‍झन् तीव्र बन्छ। परिणामस्वरूप, चाहे आफ्‍ना विश्‍वासी दाजुभाइ-दिदीबहिनीहरूमाझ होस् वा उच्च तहका अगुवाहरूसामु होस्, तिनीहरूले हरेक उद्यममा आफ्नो प्रदर्शन गर्न र आफूलाई उल्‍लेखनीय र असाधारण देखाउन, अनि आफ्‍ना प्रतिभाहरूले पहिचान पाउने सुनिश्‍चित गर्न धेरै मेहनत गर्छन्। आफ्‍ना विश्‍वासी दाजुभाइ-दिदीबहिनीहरूको मन जित्नको लागि तिनीहरूले आफ्‍नै विवेकसँग समेत सम्झौता गर्छन्, अनि परमेश्‍वरको घरले तोकेका कार्य बन्दोबस्तहरूअनुसार बन्‍नको लागि केही निश्‍चित कुराहरू गर्ने वा बोल्ने र जानाजान केही निश्‍चित व्यवहारहरू प्रकट गर्ने गर्छन्। तर तिनीहरूको निरन्तर प्रयासको बाबजुद पनि, तिनीहरूले अगुवा बन्‍ने आफ्‍ना आदर्शहरू अझै पूरा गर्न सक्दैनन्। त्यसैले तिनीहरू आफैप्रति निराश, अन्योल, र विरक्त महसुस गर्ने मानिसहरू हुन्। तिनीहरूले परमेश्‍वरमा विश्‍वास गरे पनि सत्यता स्विकार्न वा आफ्‍ना समस्याहरूको समाधान पाउन नसकेपछि, पहिलेदेखि नै अनुभव हुँदै आएका तिनीहरूका दबाबका नकारात्मक संवेगहरू अझै तीव्र बन्छन्। तिनीहरूले सधैँ पदभार लिने र अगुवा बन्‍ने इच्छा गरेका हुन्छन्, र यी आदर्शहरू त परमेश्‍वरमा विश्‍वास गर्नुभन्दा पहिले नै तिनीहरूको हृदयमा उम्रिसकेका थिए। तिनीहरूले आफ्‍ना आदर्शहरू पूरा गर्न नसकेको कारण, तिनीहरूभित्र सधैँ दबाबको अदृश्य अनुभूति रहेको थियो। परमेश्‍वरको घरमा प्रवेश गरिसकेपछि पनि तिनीहरूका आदर्शहरू पूरा हुन सक्दैनन्, अनि तिनीहरूभित्रका यी दबाबका भावनाहरू अझै दह्रिला र गहन बन्छन्। यी मानिसहरू आक्रोशपूर्ण बन्छन् किनभने तिनीहरूको नेतृत्व क्षमता प्रयोगमै आउँदैन, र तिनीहरूका आदर्शहरू साकार हुन नसकेर तिनीहरूलाई दुर्भाग्य, निराशा, र दबाब महसुस हुन्छ। तिनीहरूका आदर्शहरू अपूरो रहेर, तिनीहरूलाई मनभित्र अन्यायमा परेजस्तो महसुस हुन्छ। तिनीहरूले आफ्‍ना क्षमताहरू प्रयोग गर्ने स्थान नपाएर, तिनीहरूलाई जीवनप्रति र अगाडिको बाटोप्रति निराश महसुस हुन्छ। परिणामस्वरूप, तिनीहरूले आफ्‍नो दैनिक जीवनमा, विभिन्‍न काम गर्ने क्रममा दबाबको अनुभूति बोकेर हिँड्छन्। कतिपय मानिसहरू त धेरै मेहनत र प्रयासपछि पनि अगुवा बन्‍न वा आफ्‍ना आदर्शहरू पूरा गर्न सक्दैनन्। त्यस्ता परिस्थितिहरूमा, तिनीहरूले आफ्‍ना संवेगहरू बाहिर ल्याउन र आफ्‍नो दबाबको अनुभूति पोखाउन वा व्यक्त गर्न विभिन्‍न माध्यमहरूको सहारा लिन्छन्। अनि अवश्यै, परमेश्‍वरमा विश्‍वास गरेर पनि पद प्राप्त गर्ने आदर्श बोक्‍ने कतिपय मानिसहरूले चाहिँ आफ्‍नो हृदयको इच्छा पूरा गर्छन् र तिनीहरू मण्डलीका अगुवाहरू बन्छन्। तर तिनीहरूले परमेश्‍वरका मापदण्ड र परमेश्‍वरको घरका बन्दोबस्तहरूअनुसार अगुवाको रूपमा आफ्‍नो कर्तव्य निर्वाह गर्न सक्दैनन्। साथै, तिनीहरूले परमेश्‍वरको घर र आफ्‍ना विश्‍वासी दाजुभाइ-दिदीबहिनीहरूका माग र रेखदेखमा रही यी नेतृत्वका भूमिकाहरू मन नलागी-नलागी पूरा गरिरहेका हुन्छन्। तर तिनीहरूले आफ्‍ना आदर्शहरू पूरा गरेका र आफूले आदर्श रूपमा गर्न चाहेका कुराहरू गरिरहेका भए पनि, तिनीहरूलाई अझै पनि दबाब महसुस हुन्छ। यस्तो किन हुन्छ भने, तिनीहरूले आफ्‍ना व्यक्तिगत आदर्शहरू पूरा गर्ने इच्छाको जगमा रही अगुवाइ गरिरहेका हुन्छन्, र तिनीहरूले बाहिरी वा सतही रूपमा परमेश्‍वरको घरले तोकेका कामहरू पूरा गरिरहेजस्तो देखिए पनि, तिनीहरूका आदर्शहरू यी जिम्‍मेवारीहरूभन्दा धेरै पर जान्छन्। तिनीहरूका महत्त्वाकाङ्क्षा, आदर्श, इच्छा, र परिकल्पनाहरू तिनीहरूको वर्तमान भूमिकाको क्षेत्रभन्दा निकै बाहिर हुन्छन्। तर परमेश्‍वरको घरका कार्य बन्दोबस्तहरू र परमेश्‍वरका मापदण्डहरूको कारण, तिनीहरूका व्यवहार र विचारहरू, साथै तिनीहरूका योजना र अभिप्रायहरू बाँधिएका र प्रतिबन्धित रहेका हुन्छन्। त्यसकारण, नेतृत्वको पद ग्रहण गरेपछि पनि, तिनीहरूलाई अझै पनि दबाब महसुस हुन्छ। यी समस्याहरूको कारण के हो? यसको कारण के हो भने, अगुवा बनेपछि पनि, तिनीहरू आफ्‍नै आदर्शहरू साकार पार्ने र आफ्‍नै आदर्शहरूमा भएका प्रतिज्ञाहरू पूरा गर्ने प्रयासमा लागिरहन्छन्। तैपनि, परमेश्‍वरको घरमा वा मण्डलीमा अगुवाहरूका रूपमा काम गर्दा त्यसले तिनीहरूका आदर्श र इच्छाहरू पूरा गर्दैन, र तिनीहरूमा विभिन्‍न प्रकारका भावनाहरू मडारिन्छन् र एकअर्कासँग बाझिन्छन्। यी अन्तर्द्वन्द्व अनि आफ्‍ना आदर्श र खोजहरू त्याग्‍न नसक्‍ने तिनीहरूको अवस्थाले गर्दा, तिनीहरूलाई आफूभित्र दबाब महसुस हुन्छ र तिनीहरू यसबाट मुक्त हुन सक्दैनन्। व्यक्तिको एउटा प्रकार यही हो। परमेश्‍वरको घरमा, यी आदर्शवादीहरूमाझ, आफ्‍ना आदर्शहरूको लागि लड्ने तर ती कुराहरू हासिल गर्न नसक्‍ने मानिसहरू पनि हुन्छन्, र आफ्‍ना आदर्शहरूको लागि लडेर अन्तिममा ती हासिल गर्ने तर अझै पनि दबाब महसुस गर्नेहरू पनि हुन्छन्। तिनीहरू जुन परिस्थितिमा भए पनि, यी मानिसहरूले अझै पनि आफ्‍ना आदर्शहरू त्यागेका हुँदैनन् र तिनीहरूले आफ्‍नो कर्तव्य पूरा गर्ने क्रममा र आफ्‍नो जीवन परमेश्‍वरको घरमा जिउने क्रममा अझै पनि यी कुराहरू पछ्याइरहन्छन्।

अरू यस्ता मानिसहरू पनि हुन्छन् जोसँग लेख-रचना, मौखिक सञ्‍चार, र साहित्यमा प्रतिभा हुन्छ। तिनीहरूले आफ्‍नो साहित्यिक सीपद्वारा आफ्‍ना विचारहरू व्यक्त गर्ने आशा गरेका हुन्छन्, र साथमा, यी सीपहरू देखाएर तिनीहरूले आफ्नो क्षमता, मूल्य, र परमेश्‍वरको घरमा आफूले दिएको योगदान मानिसहरूले देखून् भन्‍ने पनि आशा लिएका हुन्छन्। तिनीहरूको आदर्श भनेको उत्कृष्ट र योग्य लेखक र बुद्धिजीवी बन्‍ने प्रयास गर्नु हो। जब तिनीहरू परमेश्‍वरको घर प्रवेश गर्छन् र लेख-रचनासम्‍बन्धी कर्तव्य पूरा गर्न थाल्छन्, तब तिनीहरूले आफ्‍नो क्षमता प्रयोग गर्ने स्थान भेटेको छु भन्‍ने महसुस गर्छन्। तिनीहरूले लेखक र बुद्धिजीवी बन्‍ने आफ्‍नो आदर्श पूरा गर्न उत्सुकतासाथ आफ्‍ना सामर्थ्य र प्रतिभाहरू प्रदर्शन गर्छन्। तिनीहरूले आफ्‍नो कर्तव्य पूरा गर्न त जारी राख्छन्, तर आफ्‍ना आदर्शहरू त्याग्दैनन्। यो भन्‍न सकिन्छ कि तिनीहरूले आफ्नो कर्तव्य पूरा गर्ने कार्यको ८० देखि ९० प्रतिशत भाग तिनीहरूका आफ्नै आदर्शहरूमा आधारित हुन्छ, अर्को शब्‍दमा भन्दा, कर्तव्य पूरा गर्ने तिनीहरूको उत्प्रेरणा यी आदर्शहरू पछ्याउने र यी कुराहरू आशा गर्ने तिनीहरूको प्रवृत्तिबाट आएका हुन्छन्। परिणामस्वरूप, यस्ता मानिसहरूले निर्वाह गर्ने कर्तव्य निकै अशुद्ध हुन्छ, जसले गर्दा सत्यता सिद्धान्तहरू र परमेश्‍वरका मापदण्डहरूअनुसार कर्तव्य पूरा गर्ने मानक पूरा गर्न तिनीहरूलाई कठिन हुन्छ। तिनीहरू परमेश्‍वरको घरमा आफ्‍नो कर्तव्य पूरा गर्न मात्रै आएका हुँदैनन्, तिनीहरूले त आफ्‍ना प्रतिभाहरू देखाउनको लागि कर्तव्य पूरा गर्ने अवसरको फाइदा लिने आशा गरेका हुन्छन्, र यसरी आफ्‍ना आदर्शहरू साकार पार्ने र आफ्‍ना प्रतिभाहरू प्रदर्शन गरेर आफ्‍नो मूल्य दर्साउने ठूलो इच्छा गरेका हुन्छन्। यसरी, तिनीहरूलाई आफ्‍नो कर्तव्य मापदण्डअनुसार गर्न नदिने सबैभन्दा ठूलो बाधा भनेको तिनीहरूका आफ्नै आदर्शहरू हुन्, अर्थात्, तिनीहरूको कर्तव्य पूरा गर्ने प्रक्रिया व्यक्तिगत रुचिहरू र विभिन्‍न प्रकारका मानिस, घटना, र परिस्थितिहरूसम्‍बन्धी तिनीहरूका विचार र दृष्टिकोणहरूसँग मिसिएका हुन्छन्। कतिपय मानिसहरूमा निश्‍चित व्यावसायिक सीपसँग सम्बन्धित बुझाइ वा निश्‍चित प्रतिभा हुन्छ, उदाहरणको लागि, कतिले कम्प्युटर प्रविधि बुझेका हुन्छन् र कम्प्युटर इन्जिनियरको रूपमा काम गर्न मन पराउँछन्। तिनीहरूले चस्मा लगाउँछन्, व्यावसायिक वस्‍त्र लगाउँछन्, र सबैभन्दा विशेष कुरा त, तिनीहरूले बिलकुलै फरक वा अरूले बिरलै देखेका ल्यापटपहरू बोक्छन्। तिनीहरू जहाँ गए पनि, तिनीहरू ल्यापटप लिएर बस्छन्, अनि विभिन्‍न वेब-पेजहरूमा जानकारी हेर्छन् र त्यो ल्यापटपको मदतले विभिन्‍न समस्याहरू समाधान गर्छन्, र यो सब काम व्यावसायिक विशिष्टतासाथ गर्छन्। छोटकरीमा भन्दा, तिनीहरूले आफूलाई अरूसामु व्यावसायिक दृष्टिकोण, चालचलन, बोलीवचन, र व्यवहार प्रस्तुत गर्न र देखाउन लगाउँछन्, र यसरी तिनीहरू कम्प्युटर इन्जिनियरिङको क्षेत्रमा व्यावसायिक व्यक्ति बन्‍ने प्रयास गरिरहेका हुन्छन्। परमेश्‍वरको घर प्रवेश गरेपछि, यी मानिसहरूले बल्‍ल आफ्‍नो आदर्श पूरा गर्छन् र कम्प्युटर प्रविधिसँग सम्‍बन्धित कामहरू गर्छन्। तिनीहरूले निरन्तर प्रविधिको अध्ययन गरिरहेका र आफ्‍नो सीप अद्यावधिक गरिरहेका हुन्छन्, र विभिन्‍न समस्याहरू पहिचान गर्दै समाधान गरिरहेका हुन्छन्, र यो सबको उद्देश्‍य यस क्षेत्रका नयाँ प्रचलनहरूसँग अद्यावधिक रहनु र आफ्नो क्षेत्रको नयाँ जानकारीको प्रवर्धन र प्रकाशन पछ्याउनु नै हुन्छ। यस्ता मानिसहरूलाई कुनै खास व्यावसायिक सीपको धेरै चासो र बुझाइ हुन्छ, जसले गर्दा तिनीहरू व्यावसायिक व्यक्ति र विज्ञ बनेका हुन्छन्। परिणामस्वरूप, तिनीहरूको आदर्श भनेकै व्यावसायिक व्यक्ति बन्‍नु हुन्छ, र परमेश्‍वरको घरले तिनीहरूलाई महत्त्वपूर्ण स्थानमा राख्‍नेछ, आदर दिनेछ, र तिनीहरूमा भरोसा गर्नेछ भन्‍ने तिनीहरूको अपेक्षा हुन्छ। परमेश्‍वरको घरमा र अहिलेको अवधिमा, अवश्यै यस्ता मानिसहरूमध्ये धेरैले आफ्‍ना सामर्थ्यहरू प्रयोग गरेर आफ्नो आदर्श पूरा गरेका छन्। तर यसरी आफ्नो आदर्श पूरा गर्दै गर्दा, के यी मानिसहरूले आफ्‍नो काममा कर्तव्य पनि निर्वाह गर्दै छु कि आफ्‍ना आदर्शहरू मात्र पछ्याउँदै छु भनेर विचार गरेका हुन्छन्? यो पूर्ण रूपमा स्पष्ट छैन, होइन र? तिनीहरूको काम विशिष्टीकृत, जटिल, र धेरै ध्यान दिनुपर्ने खालको हुन्छ। तैपनि, तिनीहरूमा भएको सीप परमेश्‍वरको घरले यो कामको लागि तय गरेका मापदण्डहरूको स्तरमा पुग्दैन। त्यसैले, तिनीहरूले आफ्‍ना आदर्शहरू पछ्याउने र आफ्‍नो कर्तव्य पूरा गर्ने क्रममा, तिनीहरूलाई केही हदसम्‍म रोकावट र नियन्त्रणमा परेजस्तो लाग्छ। आफ्‍नो हृदयमा भएका आदर्शहरूको कारण, यी मानिसहरूले परमेश्‍वरमा विश्‍वास गर्ने विभिन्‍न सत्यताहरू र कर्तव्य निर्वाह गर्ने सिद्धान्तहरू सामना गर्दा निश्‍चित स्तरको दबाब महसुस गर्न सक्छन्। केही मानिसहरू यस्तै हुन्छन्।

मानिसहरूको अर्को समूह पनि छ जो सुसमाचार प्रचार गर्छन्। तिनीहरू सुसमाचार प्रचारमा अगुवा बन्‍न, पहिलो बन्‍न, र आफू रहेको मण्डली नेतृत्व गर्न र अघि बढ्न, र कहिल्यै पछि नपर्न लागिपर्छन्। तिनीहरूले आफ्‍नो कर्तव्य पूरा गर्ने र आफ्‍ना काम गर्ने त गर्छन्, तर तिनीहरूले पछ्याउने कुरा तिनीहरूले योजना गरेका र कल्पेका आदर्श र उद्देश्यहरू नै हुन्, र ती कुराहरू परमेश्‍वरमाथिको विश्‍वास वा सत्यतासँग सम्‍बन्धित छैनन्। जब यी उद्देश्य र आदर्शहरू खुलासा गरिन्छ र औँल्याइन्छ, वा जब तिनीहरूले निश्‍चित बाधाहरू सामना गर्छन्, र जब यी मानिसहरूले आफ्‍ना आदर्शहरू पूरा गर्न र आफ्नो मूल्य प्रदर्शन गर्न सकिँदैन भन्‍ने महसुस गर्छन्, तब तिनीहरूलाई विशेष दबाब र असन्तुष्टि महसुस हुन्छ। तिनीहरूमध्ये धेरैले आफ्‍ना आदर्शहरू पछ्याउने क्रममा समर्थन र अनुमोदन प्राप्त गर्न चाहन्छन्। जब तिनीहरूले यी कुराहरू प्राप्त गर्दैनन्, वा जब तिनीहरूको प्रयासमा लागेको मूल्यले तत्काल परिणाम ल्याउँदैन, तब तिनीहरूलाई यो सार्थक रहेनछ, र यो न्यायसङ्गत पनि रहेनछ भन्‍ने महसुस हुन्छ, त्यसकारण तिनीहरूले दबाबमा परेको महसुस गर्छन्। के तिनीहरूले यस्तै व्यवहार देखाउँदैनन् र? (हो, देखाउँछन्।) सुसमाचार प्रचारमा संलग्‍न हुने मानिसहरूमध्ये, कतिपय मानिसहरूले सधैँ योग्य र उदाहरणीय प्रचारक वा सुसमाचार प्रचारकर्ता बन्‍न चाहेका हुन्छन्। जब तिनीहरूले फलानो-फलानो, अर्थात् कुनै चर्चित सुसमाचार प्रचारकर्ता र प्रचारकको बारेमा सुन्छन्, तब तिनीहरू डाहाले भरिन्छन् र एकदिन म पनि यस्तै बन्‍न सक्‍नेछु, भविष्यको पुस्ताले आदर र प्रशंसा गर्ने, अनि परमेश्‍वरले स्मरण गर्नुहुने व्यक्ति बन्‍न सक्‍नेछु भन्‍ने आशा गर्छन्। तिनीहरूले सधैँ प्रचारक बन्‍ने र ख्याति पाउने वा परमेश्‍वरको घरका भावी पुस्ताद्वारा स्मरण गरिने आफ्‍नो उद्देश्य र उत्प्रेरणाको रूपमा आफ्‍नो आदर्शलाई प्रयोग गर्दै आफ्‍नै आदर्श तरिकाले प्रचार गर्न चाहन्छन्। तिनीहरूको आदर्श यही हुन्छ। तर परमेश्‍वरको घरमा हरकामका कडा मापदण्डहरू छन्, र काम गर्ने मानिसहरूलाई परमेश्‍वरले बताउनुभएका सिद्धान्तहरू छन्। परिणामस्वरूप, यी मानिसहरूलाई दबाबमा परेको महसुस हुन्छ किनभने तिनीहरू आफूले आदर्श सोचेजस्तो सुसमाचार प्रचारकर्ता बन्‍न सक्दैनन्, र तिनीहरू प्रायजसो रेखदेख र नियमभित्र रहनुपर्छ, र तिनीहरूको कामबारे अगुवा र सेवकहरूबाट सोधपुछ र प्रश्‍न आइरहन्छ। अझै कतिपय मानिसहरू यस्ता पनि छन्, जो आफूसँग विशेष सीप वा प्रतिभा भएको कारण परमेश्‍वरको घरमा आएर पनि आफ्‍ना आदर्शहरू नै पछ्याइरहेका हुन्छन्। उदाहरणको लागि, अभिनेताहरूमाझ कति जना आफ्‍नो प्रस्तुतिमा दक्ष हुन्छन् र अभिनय गर्ने सीपहरूबारे आधारभूत बुझाइ पाएका हुन्छन्। तिनीहरू एकदिन गैरविश्‍वासीहरूमाझका ठूल्ठूला व्यक्तित्वहरू र चर्चित अभिनेताहरूजस्तै, अनि राजा र रानीहरूजस्तै बन्‍ने अपेक्षा गर्दै आदर्श नायक बन्‍न लागिपर्छन्। तर परमेश्‍वरको घरमा, यस्तो खालको स्वभाव र भ्रष्टताको प्रकटीकरणलाई सधैँ खुलासा गरिन्छ, र अभिनेताहरूको लागि पनि विशिष्ट मापदण्ड र सिद्धान्तहरू तोकिएका छन्। त्यसैले, अभिनेताको रूपमा केही प्रसिद्धि कमाइसकेपछि पनि तिनीहरू मानिसहरूले पूजा गर्ने र पछ्याउने सेलिब्रेटीहरू बन्‍न सक्दैनन्, जसले गर्दा तिनीहरूलाई दबाब महसुस हुन्छ। तिनीहरू भन्छन्, “परमेश्‍वरको घर दुःख पाइने ठाउँ हो। तिनीहरूले मानिसहरूलाई सधैँ हरकुरामा बाँधेर राखिरहन्छन्। सेलिब्रेटीहरूको उदाहरण पछ्याउनुमा के गलत छ? थोरै व्यक्तित्व र मापदण्ड झल्‍काउने गरी पृथक वस्‍त्र लगाउनुमा के गलत छ?” परमेश्‍वरको घरमा अभिनेताहरूको पहिरन र निश्‍चित प्रस्तुतिसम्‍बन्धी मापदण्डहरूको कारण, तिनीहरूको नजरमा यी मापदण्डहरू र सेलिब्रेटी र प्रसिद्ध व्यक्ति बन्‍ने तिनीहरूको आदर्शबीच सधैँ द्वन्द्व र बेमेल हुन्छ। परिणामस्वरूप, तिनीहरूलाई हृदयमा साह्रै व्याकुल महसुस हुन्छ, र तिनीहरू यस्तो सोच्छन्, “किन मेरा आदर्शहरू पूरा गर्न यति गाह्रो भएको? परमेश्‍वरको घरमा मैले किन हरमोडमा बाधाहरू सामना गर्नुपर्छ?” जब तिनीहरूले यस्ता विचारहरू अनुभव गर्छन् वा यी अपेक्षाहरू पूरा हुँदैनन्, तब तिनीहरूलाई दबाब महसुस हुन्छ। दबाबको यो अनुभूतिपछाडि, आफ्ना आदर्शहरू उचित छन् र तिनको मूल्य छ भन्‍ने तिनीहरूको विश्‍वास लुकेको हुन्छ। तिनीहरूले आफ्‍ना आदर्शहरू पछ्याउनु गलत कुरो होइन, यसो गर्नु सही हो भन्‍ने पनि विश्‍वास गर्छन्, परिणामस्वरूप, तिनीहरूभित्र दबाब भावनाहरू पैदा हुन थाल्छन्। उदाहरणको लागि, केही निर्देशकहरूले धेरै चलचित्र निर्देशन गरिसकेपछि निकै अनुभव प्राप्त गरेको छु भन्‍ने महसुस गर्छन्। तिनीहरूलाई लाग्छ कि तिनीहरूका चलचित्रहरू प्रदर्शन गर्न लायक छन्, र तिनमा दृश्य, सम्पादन, अभिनय, र हरेक अन्य कुराहरू पहिलेको भन्दा सुधार भएको छ। अनि, माथिबाट मार्गनिर्देशन प्राप्त गरेपछि, तिनीहरूका चलचित्रहरूले अन्ततः उचित मापदण्डहरू पूरा गर्छन् र ती समयमै रिलिज हुन्छन्। यसले योग्य निर्देशक बन्‍ने तिनीहरूको खोज उचित, न्यायसङ्गत, र आवश्यक आकाङ्क्षा हो भन्‍ने कुरा पुष्टि गरेजस्तो देखिन्छ। तर तिनीहरूले योग्य निर्देशक बन्‍ने आफ्‍नो उद्देश्य पछ्याउने क्रममा, तिनीहरूका केही न केही सिद्धान्तहीन विचार, दृष्टिकोण, र व्यवहारलाई प्राय इन्कार्ने, उल्ट्याइने, वा अस्वीकार गर्ने गरिन्छ। तिनीहरूले बारम्बार काटछाँट पनि सामना गर्न सक्छन्। यसले तिनीहरूको हृदयको गहिराइमा दबाब महसुस गराउँछ, र तिनीहरूले भन्छन्, “परमेश्‍वरको घरमा निर्देशक बन्‍न किन यति गाह्रो? गैरविश्‍वासी संसारका ती निर्देशकहरूलाई हेरौँ त, तिनीहरूमा कति ग्ल्यामर हुन्छ। तिनीहरूलाई चिया दिने, तिनीहरूको लागि ड्रिङ्क हालिदिने, र तिनीहरूको खुट्टा धुनेसमेत मानिसहरू हुन्छन्। परमेश्‍वरको घरमा त, निर्देशकसँग हैसियत र रौनक नै हुँदैन, र कसैले पनि हामीलाई आदर वा सम्‍मान गर्दैन। अनि, किन हामीलाई सधैँ काटछाँट गरिन्छ? हामीले जे गरे पनि कहिल्यै सही हुँदैन। कस्तो दबाब हो! हाम्रो आफ्‍नै विचार, दृष्टिकोण, र व्यावसायिक क्षमता छ, तैपनि किन हामीलाई सधैँ काटछाँट गरिन्छ? के आफ्नो आदर्श पछ्याउनु गलत हो, कि हाम्रो आदर्श पछ्याउने काम नै अवैध भएको हो? किन हाम्रा आदर्शहरू पूरा गर्न यति गाह्रो भएको? यो अत्यन्तै दबाबपूर्ण छ!” तिनीहरूले यसबारे जे-जसरी विचार गरे पनि, तिनीहरूलाई दबाब महसुस हुन्छ नै। केही गायकहरू यस्ता पनि छन् जो यसो भन्छन्, “परमेश्‍वरको घरमा, म योग्य गायक बन्‍ने, राम्ररी गीत गाउने, आफ्नो शैली देखाउने, र मेरो गीत सुन्‍ने सबैको माया पाउनेबाहेक केही कुराको पनि पछि लाग्दिनँ।” तर परमेश्‍वरको घरले प्रायजसो भजन गाउने विभिन्‍न मापदण्ड र सिद्धान्तहरू अघि सार्छ, र यी गायकहरूलाई बारम्बार यी मापदण्डहरू उल्‍लङ्घन गरेकोमा काटछाँट गरिन्छ। काटछाँटमा नपर्दा, तिनीहरूलाई आफ्‍ना आदर्शहरू सहजै पूरा गर्न सक्छु भन्‍ने महसुस हुन्छ। तर जब तिनीहरूलाई काटछाँट गरिन्छ र जब तिनीहरूले केही बाधाहरू सामना गर्छन्, तब तिनीहरूलाई त्यो अवधिको तिनीहरूको प्रयत्‍न र उपलब्धिहरू अमान्य भएजस्तो, र तिनीहरू पहिलेकै स्थितिमा पुगेजस्तो महसुस हुन्छ। यसले तिनीहरूको हृदयको गहिराइमा दबाबको भावना पैदा गर्छ, अनि तिनीहरूले यसो भन्छन्, “अहो, मेरा आदर्शहरू पूरा गर्नु साँच्‍चै गाह्रो रहेछ! संसार यति ठूलो छ, तैपनि मेरो लागि कुनै ठाउँ छैन जस्तो देखिन्छ। परमेश्‍वरको घरमा पनि यस्तै छ। किन आफ्‍नो करियर पछ्याउन यति गाह्रो भएको? आफूले गर्न चाहेका कुराहरू गर्न मलाई किन यति गाह्रो भएको? कसैले पनि मलाई हुन्छ, काम गर् भनेर भन्दैन, हरमोडमा मैले बाधा सामना गर्नुपर्छ, र मलाई निरन्तर काटछाँट गरिन्छ। यो सबै साँच्‍चै चुनौतीपूर्ण र दबाबपूर्ण छ! गैरविश्‍वासी संसारमा, तिनीहरूले सधैँ एकअर्काविरुद्ध षड्यन्त्र गरिरहेका र एकअर्कासँग लडिरहेका हुन्छन्, र जताततै करियरका बाधाहरू हुन्छन्, त्यसकारण दबाब महसुस गर्नु सामान्य नै हुन्छ। तर आफ्‍ना आदर्शहरूको साथमा परमेश्‍वरको घर आउँदा पनि मलाई किन अझै पनि दबाब महसुस हुन्छ?” परमेश्‍वरको घरमा विभिन्‍न काम गर्नेहरूले आफ्‍ना आदर्शहरू पछ्याउने क्रममा प्राय बाधाहरू सामना गर्छन्, बारम्‍बार तिनीहरूलाई अमान्य गरिन्छ, काटछाँट गरिन्छ, र तिनीहरूले प्राय पहिचान पाउन सक्दैनन्। निष्क्रिय रूपमा यी कुराहरू अनुभव गरेपछि, तिनीहरू अनजानमै निरुत्साहित हुन्छन्, र आफ्नो जीवन नै समाप्त भएजस्तो र आफ्ना आदर्शहरू पूरा गर्न असम्‍भव हुने महसुस गर्छन्। परमेश्‍वरको घर आउनुभन्दा पहिले तिनीहरूले यस्तो सोच्‍ने गर्थे, “म आफूसँग आफ्‍ना आदर्श र आकाङ्क्षाहरू लिएर हिँड्छु। मेरा आफ्‍नै इच्छाहरू छन्, र परमेश्‍वरको घरमा असीमित सम्‍भावनाहरू छन्। म योग्य निर्देशक, नायक, लेखक, वा योग्य डान्सर, गायक, वा सङ्गीकार नै बन्‍न सक्छु।” तिनीहरूले आफ्‍ना प्रतिभाहरू देखाउन र आफ्‍ना आदर्शहरू हासिल गर्न नसकेको बेला, तिनीहरूलाई परमेश्‍वरको घरले आफ्‍नै मञ्‍च दिनेछ, जहाँ आफ्‍ना आदर्श, सपना र आकाङ्क्षाहरू पूरा गर्ने ठूलो स्थान हुनेछ भन्‍ने विश्‍वास लागेको हुन्छ। तिनीहरूलाई परमेश्‍वरको घरको मञ्‍च निकै ठूलै हुन्छ नै भन्‍ने लागेको हुन्छ। तर धेरै वर्षपछि, तिनीहरूमा यस्तो सोच आउँछ, “किन होला यो मञ्‍च मेरो खुट्टामुनि खुम्चिरहेको महसुस भएको? किन होला मेरो संसार साँघुरो हुँदै गएको? मेरा आदर्शहरू पूरा गर्ने सम्‍भावना झन्झन् टाढाको र असम्‍भव कुराजस्तो समेत देखिँदै छ। यो के भएको?” यस बेला, यी मानिसहरूले आफ्‍ना आदर्शहरू त्याग्‍ने वा यी आदर्श र इच्छाहरू सही छन् कि छैनन् भनेर प्रश्‍न गर्ने गर्दैनन्। तिनीहरूले यी आदर्श र इच्छाहरूलाई आफ्‍नो कर्तव्य निर्वाह गर्ने क्रममा साथै लिएर हिँड्छन्। परिणामस्वरूप, तिनीहरू जहाँ गए पनि तिनीहरूलाई तिनीहरूका दबाबपूर्ण भावनाहरूले पछ्याइरहन्छन्, चाहे तिनीहरूले आफ्‍ना आदर्श र इच्छाहरू पछ्याइरहेका होऊन् वा चाहे आफ्‍ना वास्तविक कर्तव्यहरू निर्वाह गरिरहेका होऊन्। दबाबपूर्ण भावनाहरू बोकेर हिँड्ने वा ती भावनाहरू त्याग्‍न नसक्‍ने मानिसहरूको हकमा भन्दा, यी दुई कुराबीचको बिरोधाभास हटाउन सकिँदैन। तिनीहरूले आफ्‍ना आदर्श र इच्छाहरू पछ्याउँदा पनि र आफ्‍नो कर्तव्य निर्वाह गर्दा पनि दबाबको अनुभूति बोकेरै हिँड्छन्। त्यसकारण, जेसुकै भए पनि, मानिसहरूले निरन्तर आफूलाई समायोजित गरिरहेका हुन्छन्, र आफ्‍नो कर्तव्य पूरा गर्ने क्रममा निरन्तर आफ्‍ना आदर्श र सपनाहरू पनि पछ्याउने गरिरहेका हुन्छन्। यो पनि भन्‍न सकिन्छ कि, मानिसहरूले विरोधाभासपूर्ण मनोवृत्ति लिएर आफ्‍नो कर्तव्य पूरा गर्ने गर्छन्, र पूरै समय तिनीहरूलाई दबाब र अनिच्छा महसुस भइरहेको हुन्छ। आफ्‍ना आदर्श र इच्छाहरू पूरा गर्न, आफ्‍नो मूल्य प्रदर्शन गर्न र यी आदर्श र इच्छाहरू पछ्याउनको लागि, तिनीहरूसँग कर्तव्य पूरा गर्नेबाहेक अरू कुनै विकल्‍प हुँदैन। तिनीहरूले किन यसो गरिरहेका छन्, के प्राप्त गर्न खोजिरहेका छन्, अनि तिनीहरूले कुन उद्देश्य हासिल गर्ने, पछ्याउने, र पूरा गर्ने प्रयास गरिरहेका छन् भन्‍ने कुरामा तिनीहरू निश्‍चित हुँदैनन्। यो कुरा तिनीहरूको लागि झन्झन् अस्पष्ट हुँदै जान्छ, अनि तिनीहरूको अगाडिको बाटो पनि झन्झन् अस्पष्ट हुँदै जान्छ। त्यस्तो स्थितिमा, के तिनीहरूले आफ्‍ना दबाबपूर्ण भावनाहरू त्याग्‍नु वा समाधान गर्नु गाह्रो हुन्छ? (हुन्छ।)

यहाँसम्‍म सङ्गति गरिसकेपछि, अब हामी मानिसहरूले आफ्‍ना आदर्श र इच्छाहरू अनि आफ्‍ना कर्तव्यहरूबीचको सम्‍बन्धलाई कसरी बुझ्‍नु र जान्‍नुपर्छ भन्‍ने विषयमा सङ्गति अघि बढाऔँ। सबभन्दा पहिले, हामी आदर्शहरू, खास गरी हामीले योभन्दा पहिले उल्‍लेख गरेका मानिसहरूका आदर्शहरूबारे कुरा गरौँ। के मानिसहरूले परमेश्‍वरको घरमा आफ्‍ना आदर्शहरू पूरा गर्न खोज्‍नु उचित हुन्छ? (अहँ, यो उचित हुँदैन।) यो समस्याको प्रकृति के हो? यो किन अनुचित छ? (आफ्‍नो कर्तव्य पूरा गर्ने क्रममा आफ्‍ना आदर्शहरू पूरा गर्ने प्रयास गरेर, तिनीहरूले सृष्टि गरिएको प्राणीको कर्तव्य पूरा गर्ने प्रयास गर्नुको सट्टा आफूलाई प्रदर्शन गरिरहेका र आफ्‍नै करियर निर्माण गरिरहेका हुन्छन्।) अब भन त, के आफ्‍नै आदर्श र इच्छाहरू पूरा गर्ने प्रयास गर्नु अनुचित हो? (हो, यो अनुचित हो।) यदि तिमीहरूले यो अनुचित भन्छौ भने, के यसले तिनीहरूको कुनै मानव अधिकार खोस्छ र? (अहँ, खोस्दैन।) त्यसोभए समस्या के हो त? (जब मानिसहरूले परमेश्‍वरमा विश्‍वास गर्छन्, तब तिनीहरूले सत्यता पछ्याउनुपर्छ र परमेश्‍वरका वचनहरूले तिनीहरूलाई देखाएको मार्ग पछ्याउनुपर्छ। यदि तिनीहरूले आफ्‍ना इच्छा र आदर्शहरू मात्रै पछ्याए भने, तिनीहरूले आफ्‍ना देहका इच्छाहरू पछ्याइरहेका हुन्छन्, जुन शैतानले तिनीहरूमा हालिदिएको विचारधारा हो।) संसारमा, आफ्‍ना आदर्शहरू पूरा गर्न खोज्‍नुलाई उचित मानिन्छ। तैँले जुनसुकै आदर्शहरू पछ्याए पनि, यदि ती वैधानिक छन् र तिनले कुनै पनि नैतिक सीमाहरू पार गर्दैनन् भने त्यो ठीकै हुन्छ। कसैले केही प्रश्‍न गर्दैन, र तँ सही वा गलतको झमेलामा पर्दैनस्। तँलाई जे मन पर्छ तैँले त्यही कुरा पछ्याउँछस्, र यदि तैँले त्यो पाइस् भने, र तैँले आफ्‍नो उद्देश्य प्राप्त गरिस् भने, तँ सफल भएको हुन्छस्; तर यदि तैँले छुटाइस् भने, र तँ असफल भइस् भने, त्यो तेरै हातको कुरा हो। तर जब तँ परमेश्‍वरको घरमा, अर्थात् यो विशेष स्थानमा प्रवेश गर्छस्, चाहे तैँले त्यो बेला आफूसँग जुनसुकै आदर्श र इच्छाहरू बोकेर हिँडेको भए पनि, तैँले ती सबै कुरा त्याग्‍नुपर्छ। यस्तो किन गर्नुपर्छ? किनभने आदर्श र इच्छाहरू पछ्याउनु, अर्थात् तैँले निश्‍चित रूपमा जुनै कुरा पछ्याए पनि—अहिले पछ्याउने कार्यबारे मात्रै कुरा गरौँ—यसले लिने कार्य र यसले लिने मार्ग पूराको पूरा अहम्, स्वार्थ, हैसियत, र प्रतिष्ठामा केन्द्रित हुन्छ। यो कुरा यी सबै कुराहरूमै केन्द्रित हुन्छ। अर्को शब्‍दमा भन्दा, जब मानिसहरूले आफ्‍ना आदर्शहरू पूरा गर्ने प्रयास गर्छन्, यसको लाभार्थी तिनीहरू मात्रै हुन्छन्। के व्यक्तिले आफ्‍नो हैसियत, प्रतिष्ठा, अभिमान, र शारीरिक हितहरूको खातिर आफ्‍ना आदर्शहरू पछ्याउनु धर्मी कार्य हुन्छ? (अहँ, हुँदैन।) व्यक्तिगत र निजी आदर्श, सोचविचार, र इच्छाहरूको खातिर, तिनीहरूले लिने विधि र पद्धति सबै आत्मकेन्द्रित र व्यक्तिगत लाभकेन्द्रित हुन्छन्। यदि हामीले त्यसलाई सत्यताको आधारमा मापन गर्‍यौँ भने, ती न त धर्मी न त तर्कसङ्गत नै हुन्छन्। मानिसहरूले ती कुराहरू त्याग्‍नुपर्छ, के यो कुरा पक्‍का होइन र? (हजुर, हो।) तिनीहरूले ती कुराहरू त्याग्‍नुपर्छ, अहम्वाद अनि व्यक्तिगत आदर्श र इच्छाहरू त्याग्‍नुपर्छ। यो कुरा मानिसहरूले लिने मार्गको सारको दृष्टिकोणबाट हेरिन्छ—आफ्‍ना आदर्श र इच्छाहरू पूरा गर्न खोज्‍नु सकारात्मक कुरा होइन, यो त नकारात्मक कुरा हो। यो एउटा पक्ष हो। अब अर्को पक्षबारे छलफल गरौँ, नाम जेसुकै भए पनि परमेश्‍वरको घर, अर्थात् मण्डली कस्तो स्थान हो? यो कस्तो ठाउँ हो? मण्डली, अर्थात् परमेश्‍वरको घरको सार के हो? पहिलो कुरा त, सैद्धान्तिक दृष्टिकोणबाट हेर्दा, यो संसार, समाज वा समाजको कुनै मानव संस्था वा सङ्गठन होइन। यो संसार वा मानवजातिको स्वामित्वमा रहेको कुरो होइन। अनि, यसको स्थापना किन भयो? यो देखा पर्नु र अस्तित्वमा आउनुको कारण के थियो? यसको कारण परमेश्‍वर र उहाँको काम हो, होइन र? (हो।) मण्डली, अर्थात् परमेश्‍वरको घर परमेश्‍वरको उपस्थिति र उहाँको कामको कारण अस्तित्वमा छ। त्यसकारण, के मण्डली, अर्थात् परमेश्‍वरको घर व्यक्तिगत प्रतिभा देखाउने र व्यक्तिगत आदर्श, आकाङ्क्षा र इच्छाहरू पूरा गर्ने स्थान हो? (अहँ, होइन।) स्पष्टै छ, यो त्यस्तो स्थान होइन। मण्डली, अर्थात् परमेश्‍वरको घर परमेश्‍वरको उपस्थिति र उहाँको कामको उपस्थितिको कारण अस्तित्वमा छ। त्यसकारण, यो व्यक्तिगत प्रतिभाहरू प्रदर्शन गर्ने वा व्यक्तिगत आदर्श, आकाङ्क्षा, र इच्छाहरू पूरा गर्ने ठाउँ होइन। यसले देहको जीवन, देहगत सम्भाव्यता, ख्याति र सम्पत्ति, हैसियत, प्रतिष्ठा, आदि इत्यादि कुरासित सम्बन्ध राख्दैन—यसले यी कुराहरूको लागि काम गर्दैन। न त यो भौतिक ख्याति, हैसियत, आनन्द, वा मानवका सम्‍भाव्यताहरूको कारण नै उदय भएको वा अस्तित्वमा आएको हो। त्यसकारण, यो कस्तो स्थान हो त? मण्डली, अर्थात् परमेश्‍वरको घर परमेश्‍वरको उपस्थिति र उहाँको कामको उपस्थितिको कारण स्थापित भएको हुनाले, के यसले परमेश्‍वरको इच्छा पूरा गर्नुपर्ने, उहाँका वचनहरू घोषणा गर्नुपर्ने, र उहाँको लागि गवाही दिनुपर्ने होइन र? (हो।) के सत्यता यही होइन र? (हो।) मण्डली, अर्थात् परमेश्‍वरको घर परमेश्‍वरको उपस्थिति र उहाँको कामको उपस्थितिको कारण अस्तित्वमा छ, त्यसकारण यसले परमेश्‍वरको इच्छा पूरा गर्ने, उहाँका वचनहरू घोषणा गर्ने, र उहाँको लागि गवाही दिने काम मात्रै गर्न सक्छ। व्यक्तिगत हैसियत, ख्याति, सम्‍भाव्यता, वा अरू कुनै पनि हितहरूसँग यसको कुनै सम्‍बन्ध हुँदैन। मण्डली र परमेश्‍वरको घरले गर्ने जुनसुकै र हरेक काम सञ्‍चालित गर्ने सिद्धान्तहरू परमेश्‍वरका वचनहरू, उहाँका मापदण्डहरू, र उहाँका शिक्षाहरूमा आधारित हुनुपर्छ। समग्रमा भन्दा, यो परमेश्‍वरको इच्छा र उहाँको कामप्रति नै केन्द्रित छ भनेर भन्‍न सकिन्छ; यो विशेष गरी राज्यको सुसमाचार फैलाउने र उहाँको वचनको गवाही र घोषणा प्रदान गर्ने कार्यमै केन्द्रित छ। के यो सही कुरा हो? (हो।) परमेश्‍वरको इच्छा पूरा गर्ने, उहाँका वचनहरू घोषणा गर्ने, र उहाँको लागि गवाही दिनेबाहेक, मण्डली अर्थात् परमेश्‍वरको घरको लागि अझै महत्त्वपूर्ण अर्को कुनै कुरा छ? (यो परमेश्‍वरका चुनिएका मानिसहरूले उहाँको काम अनुभव गर्ने, अनि शुद्धीकरण र मुक्ति प्राप्त गर्ने ठाउँ हो।) तिमीहरूले सोह्रै आना सही कुरा गर्‍यौ। मण्डली, अर्थात् परमेश्‍वरको घर परमेश्‍वरको इच्छा पूरा गरिने, उहाँको वचन घोषणा गरिने, उहाँको गवाही दिइने ठाउँ हो, र सबैभन्दा महत्त्वपूर्ण कुरा त, यो त्यो ठाउँ हो जहाँ मानिसहरूले मुक्ति प्राप्त गर्न सक्छन्। के तिमीहरूलाई यो कुरा याद भयो? (हो, भयो।) यो कुरा पढ। (मण्डली, अर्थात् परमेश्‍वरको घर परमेश्‍वरको इच्छा पूरा गरिने, उहाँको वचन घोषणा गरिने, उहाँको गवाही दिइने, र परमेश्‍वरका चुनिएका मानिसहरूले शुद्धीकरण र मुक्ति प्राप्त गर्ने ठाउँ हो।) मण्डली, अर्थात् परमेश्‍वरको घर परमेश्‍वरको इच्छा पूरा गरिने, उहाँको वचन घोषणा गरिने, उहाँको गवाही दिइने, र उहाँका चुनिएका मानिसहरूले शुद्धीकरण र मुक्ति प्राप्त गर्ने ठाउँ हो। यो यस्तो ठाउँ हो। यस्तो ठाउँमा, कुनै काम वा परियोजना, चाहे त्यो जेसुकै नै किन नहोस्, के त्यो व्यक्तिगत आदर्श र इच्छा पूरा गर्ने कार्यसँग मिल्दो हुन सक्छ? त्यस्तो कुनै पनि काम वा परियोजना छैन जसको उद्देश्‍य व्यक्तिगत आदर्श र इच्छाहरू पूरा गर्ने होस्, न त यी कुराका कुनै पनि पक्ष व्यक्तिगत आदर्श र इच्छाहरू पूरा गर्नको लागि नै अस्तित्वमा छन्। त्यसकारण, के व्यक्तिगत आदर्श र इच्छाहरू परमेश्‍वरको घरमा अस्तित्वमा हुनु हुन्छ? (हुँदैन।) ती अस्तित्वमा हुनु हुँदैन, किनभने व्यक्तिगत आदर्श र इच्छाहरू परमेश्‍वरले मण्डलीमा गर्न चाहनुहुने हरकामसँग बाझिन्छन्। व्यक्तिगत आदर्श र इच्छाहरू मण्डलीमा गरिने हरकामसँग बाझिन्छन्। ती सत्यतासँग बाझिन्छन्, र परमेश्‍वरको इच्‍छा, उहाँका वचनहरूको घोषणा, उहाँको गवाही दिने कार्य, र परमेश्‍वरका चुनिएका मानिसहरूलाई शुद्ध पार्ने र मुक्ति दिने कार्यबाट अन्यत्रै मोडिन्छन्। व्यक्तिका आदर्शहरू जे-जस्ता भए पनि, जबसम्‍म ती व्यक्तिगत आदर्श र इच्छाहरू हुन्छन्, तबसम्‍म तिनले मानिसहरूलाई परमेश्‍वरको इच्छा पछ्याउनबाट बाधा दिन्छन्, र उहाँका वचनहरू घोषणा गर्ने र उहाँको गवाही दिने कार्यमा असर वा अवरोध पुर्‍याउँछन्। अनि अवश्‍य नै, जबसम्‍म ती व्यक्तिगत आदर्श र इच्छाहरू हुन्छन्, तबसम्‍म तिनले मानिसहरूलाई शुद्धीकरण र मुक्ति प्राप्त गर्न पनि दिन सक्दैनन्। यो कुरा दुई पक्ष बाझिने कुरा मात्रै होइन, यो त यी दुई पक्ष आधारभूत रूपमै एकअर्काको विपरीत रहेको कुरा हो। आफ्‍ना आदर्श र इच्छाहरू पछ्याउँदा, तैँले परमेश्‍वरको इच्छा पूरा गर्ने, उहाँका वचनहरू घोषणा गर्ने र उहाँको गवाही दिने कार्यमा, र साथमा मानिसहरूको र तेरो आफ्‍नै मुक्तिमा समेत बाधा दिन्छस्। छोटकरीमा भन्दा, मानिसहरूका आदर्शहरू जेसुकै भए पनि, ती परमेश्‍वरको इच्छा पछ्याउनका लागि होइनन् र ती कुराहरूले परमेश्‍वरप्रति पूर्ण समर्पणको वास्तविक परिणाम हासिल गर्न सक्दैनन्। जब मानिसहरूले आफ्‍ना आदर्श र इच्छाहरू पछ्याउँछन्, तब तिनीहरूको अन्तिम उद्देश्य भनेको सत्यता बुझ्‍नु वा आफूलाई के-कस्तो व्यवहारमा ढाल्‍ने, परमेश्‍वरका अभिप्रायलाई कसरी सन्तुष्ट पार्ने, र आफ्‍नो कर्तव्य कसरी राम्रोसँग पूरा गर्ने र सृष्टि गरिएको प्राणीको रूपमा रहेको आफ्‍नो भूमिका कसरी निभाउने भनेर बुझ्‍नु होइन। यसको उद्देश्य मानिसहरूले परमेश्‍वरप्रतिको साँचो डर र समर्पण प्राप्त गरून् भन्‍ने हुँदैन। बरु यसको विपरीत हुन्छ; व्यक्तिका आदर्श र इच्छाहरू जतिजति पूरा हुँदै जान्छन्, त्यतित्यति नै ऊ परमेश्‍वरबाट टाढिने र शैतानसँग नजिकिने हुन्छ। त्यसै गरी, व्यक्तिले आफ्‍ना आदर्शहरू जतिजति पछ्याउँदै र हासिल गर्दै जान्छ, त्यतित्यति नै उसको हृदय परमेश्‍वरविरुद्ध विद्रोही हुँदै जान्छ, त्यतित्यति नै ऊ परमेश्‍वरबाट टाढा हुँदै जान्छ, र अन्त्यमा, जब व्यक्तिले आफूले इच्छा गरेअनुसार आफ्‍ना आदर्शहरू पछ्याउँछ र आफ्‍ना इच्छाहरू साकार पार्छ र पूरा गर्छ, तब त्यति नै धेरै ऊ परमेश्‍वर, उहाँको सार्वभौमिकता, र उहाँको सबै कुरा घृणा गर्ने बन्छ। यस्ता व्यक्तिहरू त परमेश्‍वरलाई इन्कार गर्ने, विरोध गर्ने, र उहाँविरुद्ध खडा हुने मार्गसमेत हिँड्न सक्छन्। यही नै यसको अन्तिम परिणाम हो।

परमेश्‍वरको घर, अर्थात् मण्डली के हो भनेर बुझिसकेपछि, मानिसहरूले परमेश्‍वरको घरमा यसको सदस्यको रूपमा जिउने र जीवित रहने क्रममा कस्तो मनोवृत्ति र अडान लिनुपर्छ भन्‍ने कुरा पनि बुझ्‍नुपर्छ। कतिपय मानिसहरूले यसो भनेका छन्, “तपाईंले हामीलाई आफ्‍ना आदर्शहरू साकार पार्न वा आफ्‍ना इच्छाहरू पूरा गर्न दिनुहुन्‍न।” मैले तँलाई आफ्‍ना आदर्शहरू पछ्याउनबाट निषेध गरिरहेको छैनँ; मैले त तँलाई परमेश्‍वरको घरमा कसरी उचित रूपमा बस्‍ने, परमेश्‍वरको घरमा कसरी उचित अडान लिने र कसरी सृष्टि गरिएको प्राणीको रूपमा रहेको आफ्‍नो कर्तव्य पूरा गर्ने भनेर बताइरहेको छु। यदि तँ आफ्‍ना आदर्शहरू पूरा गर्न जिद्दी गर्छस् भने, म सीधै यसो भन्‍न सक्छु: बस, तँ गइहाल्‌! मण्डली तेरा आदर्शहरू पूरा गर्ने स्थान होइन। परमेश्‍वरको घरभन्दा बाहिर, तैँले आफ्‍ना आदर्शहरूअनुसार जेसुकै गर्न सक्छस् र तैँले आफ्‍ना आदर्श र आकाङ्क्षाहरू पछ्याउन सक्छस्। तैँले गर्नुपर्ने एउटै कुरा भनेको परमेश्‍वरको घर छोडेर जानु हो, अनि तैँले जेसुकै गरे नि कसैले हस्तक्षेप गर्नेछैन। तर मण्डली, परमेश्‍वरको घर, तेरा आदर्शहरू पूरा गर्ने उचित स्थान होइन। यसलाई अझै ठ्याक्‍कैसँग भन्दा, यो स्थानमा तैँले आफ्‍ना आदर्श र इच्छाहरू पूरा गर्न असम्‍भव छ। तँ परमेश्‍वरको घर, अर्थात् मण्डलीमा एकदिन मात्र पनि बस्‍न चाहन्छस् भने, आफ्‍ना आदर्शहरू पूरा गर्ने वा तिनलाई पछ्याउनेबारे विचारसमेत नगर्। यदि तँ “म आफ्‍ना आदर्शहरू त्याग्छु। म परमेश्‍वरका मापदण्डहरूअनुसार आफ्नो कर्तव्य पूरा गर्न र सृष्टि गरिएको योग्य प्राणी बन्‍न चाहन्छु” भनेर भन्छस् भने, यो कुरा स्वीकार्य हुन्छ। तैँले आफ्‍नो स्थानअनुसार र नियमहरूअनुसार परमेश्‍वरको घरमा आफ्‍नो कर्तव्य पूरा गर्न सक्छस्। तर यदि तँ आफ्‍ना आदर्शहरू पछ्याउने र पूरा गर्ने कार्यमा जोड दिन्छस्, र आफ्‍नो जीवन व्यर्थमा नजिउने उद्देश्य राख्छस् भने, तँ आफ्‍नो कर्तव्य त्यागेर परमेश्‍वरको घरबाट जान सक्छस्। अथवा, तैँले “म आफ्‍ना आदर्श र इच्छाहरू पूरा गर्नको लागि स्वेच्छाले सर्वशक्तिमान्‌ परमेश्‍वरको मण्डली छोडेर जान्छु। संसार ठूलो छ, र त्यहाँ मेरो लागि कुनै न कुनै ठाउँ हुनुपर्छ। अलबिदा।” भन्‍ने सन्देश लेख्‍न सक्छस्। यस तरिकाले छोडेर जाँदा त्यो उचित र उपयुक्त हुन्छ, र त्यसपछि तैँले आफ्‍ना आदर्शहरू पछ्याउन सक्छस्। तर यदि तैँले, “बरु म त आफ्‍ना आदर्शहरू त्याग्छु, अनि परमेश्‍वरको घरमा कर्तव्यहरू पूरा गर्छु, र सृष्टि गरिएको योग्य प्राणी बनेर मुक्ति पछ्याउँछु” भनेर भन्छस् भने, हामीले आपसमा केही सहमतिको बिन्दु भेट्टाउन सक्‍नेछौँ। तँ शान्त हृदयका साथ परमेश्‍वरको घरमा सदस्यको रूपमा रहन चाहने भएकाले, तैँले पहिले सबै कुरामा सत्यताको खोजी गर्न सिक्नुपर्छ, आफ्नो क्षमताले भ्याएसम्म आफ्ना कर्तव्यहरू पूरा गर्नुपर्छ, र सत्यतालाई बुझ्न र अभ्यास गर्न सक्षम हुनुपर्छ—यसरी, परमेश्‍वरको घरभित्र, तँ नाम र वास्तविकता दुवैमा एक सृजित प्राणी बन्नेछस्। मानवजातिको पहिचान भनेको सृजित प्राणी हो; परमेश्‍वरको नजरमा, मानिसहरू त्यही हुन्। त्यसोभए, तँ मानकअनुरूपको सृजित प्राणी कसरी हुन सक्छस्? त्यसका लागि तैँले परमेश्‍वरका वचनहरू सुन्न सिक्नैपर्छ, र परमेश्‍वरका मागहरूअनुसार आफूलाई आचरणमा ढाल्नुपर्छ। परमेश्‍वरले तँलाई यो उपाधि दिनुभएपछि, कुरा त्यतिमै सकियो भन्ने होइन; बरु, तँ एक सृजित प्राणी भएकाले, तैँले सृजित प्राणीको कर्तव्य निर्वाह गर्नुपर्छ, र तँ एक सृजित प्राणी भएकाले, तैँले सृजित प्राणीका जिम्मेवारीहरू निर्वाह गर्नुपर्छ। त्यसोभए, सृजित प्राणीको कर्तव्य के हो? एक सृजित प्राणीका जिम्मेवारीहरू के हुन्? परमेश्‍वरको वचनले सृजित प्राणीहरूका कर्तव्य, दायित्व, र जिम्मेवारीहरूलाई स्पष्ट रूपमा प्रस्तुत गर्छ, होइन र? मानौँ तैँले एक सृजित प्राणीको कर्तव्य लिएको छस्। त्यसोभए, आजको दिनदेखि, तँ परमेश्‍वरको घरको एक साँचो सदस्य होस्; अर्थात्, तैँले आफूलाई परमेश्‍वरको एउटा सृजित प्राणीका रूपमा स्वीकार गर्छस्। आजको दिनदेखि, तैँले आफ्नो जीवनका योजनाहरूलाई पुनःनिर्माण गर्नुपर्छ—तैँले आफ्नो जीवनका लागि तय गरेका पहिलेका आकाङ्क्षा, चाहना, र लक्ष्यहरूलाई अबदेखि पछ्याउनु हुँदैन। बरु, तैँले एक सृजित प्राणीका रूपमा तँसँग हुनुपर्ने जीवनका लक्ष्य र दिशाको योजना बनाउन एउटा नयाँ पहिचान र दृष्टिकोण अपनाउनुपर्छ। पहिला, तेरा लक्ष्य र दिशा अगुवाइको भूमिका लिने, वा कुनै उद्योगमा अगुवाइ गर्ने वा उत्कृष्ट हुने, वा कुनै निश्‍चित काममा संलग्न हुने वा कुनै विशेष पेसागत सीपमा निपुण हुने एक प्रसिद्ध व्यक्ति बन्‍ने हुनु हुँदैन। बरु, तैँले आफ्नो कर्तव्यलाई परमेश्‍वरबाट आएको भनी स्वीकार गर्नुपर्छ—अर्थात्, तैँले कुन काम गर्नुपर्छ र अहिले, यस क्षणमा, तैँले कुन कर्तव्य पूरा गर्न आवश्यक छ भनी जान्नुपर्छ, र तैँले परमेश्‍वरका अभिप्रायहरू खोजी गर्नैपर्छ। परमेश्‍वरले तैँले जे गर्न माग गर्नुभए पनि र परमेश्‍वरको घरले तेरा लागि जुनसुकै कर्तव्य प्रबन्ध गरेको भए पनि, तैँले त्यो कर्तव्य पूरा गर्नका लागि बुझ्नुपर्ने सत्यताहरू र तैँले पछ्याउनुपर्ने र बोध गर्नुपर्ने सिद्धान्तहरू पत्ता लगाउनैपर्छ र तँ तिनका बारेमा स्पष्ट हुनैपर्छ। यदि तैँले तिनलाई याद गर्न सक्दैनस् भने, तैँले तिनलाई लेखेर राख्न सक्छस् र, जब तँसँग समय हुन्छ, तब तिनलाई अझ बढी हेर्न र तिनलाई अझ बढी मनन गर्न सक्छस्। परमेश्‍वरका सृजित प्राणीहरूमध्ये एक भएको नाताले, तेरो प्राथमिक जीवन लक्ष्य एक सृजित प्राणीको रूपमा आफ्नो कर्तव्य पूरा गर्ने र मानकअनुरूपको एक सृजित प्राणी बन्ने हुनुपर्छ। तँसँग हुनुपर्ने सबैभन्दा आधारभूत जीवन लक्ष्य यही हो। दोस्रो र अझ विशेष कुरा भनेको एक सृजित प्राणीको रूपमा आफ्नो कर्तव्य कसरी पूरा गर्ने र मानकअनुरूपको सृजित प्राणी कसरी बन्‍ने भन्‍ने हो। यो सबैभन्दा महत्त्वपूर्ण छ। भ्रष्ट मानवजातिले पछ्याउने यी दिशा र लक्ष्यहरू—जस्तै प्रतिष्ठा, हैसियत, आडम्बर, र व्यक्तिगत भविष्य—ती सबै तैँले त्याग्नुपर्ने कुरा हुन्। कतिले यसो भन्‍न सक्छन्, “हामीले ती कुराहरू किन त्याग्‍ने?” यो कुरा सरल छ। ख्याति, सम्पत्ति, र हैसियतको पछि लाग्दा त्यसले परमेश्‍वरको इच्छा पूरा गर्ने कार्यमा बाधा दिन्छ, परमेश्‍वरको घर वा मण्डलीको केही निश्‍चित काममा बाधा दिन्छ, र मण्डलीको कतिपय कामलाई त भित्रभित्रै तहनहससमेत बनाउँछ। यसले परमेश्‍वरको वचन फैलाउने, परमेश्‍वरको गवाही दिने, र सबैभन्दा महत्त्वपूर्ण कुरा, मानिसहरूले मुक्ति पाउने कार्यमा असर पुर्‍याउँछ। तैँले मानकअनुसार आफ्‍नो कर्तव्य पूरा गर्न र सृष्टि गरिएको योग्य प्राणी बन्‍नको लागि, जुनसुकै तरिकाले लक्ष्यहरू निर्धारण गर्न र आफ्‍ना अनुभवहरू सारांशित गर्न सक्छस्, तर तैँले आफ्‍ना आदर्शहरू पूरा गर्ने प्रयासचाहिँ कहिल्यै गर्नु हुँदैन। तैँले आफ्‍नो कर्तव्य निर्वाह गर्ने क्रममा लिने कुनै पनि सिद्धान्त वा पद्धतिमा तेरा आदर्शहरू मिसिनु हुँदैन। तैँले राम्ररी र मानकअनुसार आफ्‍नो कर्तव्य निर्वाह गर्न र सृष्टि गरिएको असल प्राणी बन्‍नको लागि, परमेश्‍वरका वचनहरूभित्रका सिद्धान्तहरू र अभ्यासको अझै सटीक मार्ग खोज्‍नुपर्छ, परमेश्‍वरका वचनहरूभन्दा बाहिर आफ्‍ना व्यक्तिगत विचारहरू र अवसरहरूको सार खोज्‍नु हुँदैन। अभ्यासका यी सिद्धान्तहरू अन्ततः कसरी सृष्टि गरिएको योग्य प्राणी बनेर आफ्‍नो कर्तव्य पूरा गर्ने भन्‍ने कुरामै केन्द्रित हुन्छन्। सबै कुरा सत्यता बुझ्‍ने, सृष्टि गरिएको प्राणीको रूपमा आफ्‍नो कर्तव्य पूरा गर्ने, र अन्ततः आफ्‍नो कर्तव्य निर्वाह गर्ने क्रममा वा आफ्‍नो दैनिक जीवनमा विभिन्‍न मानिसहरू, घटनाहरू र परिस्थितिहरू सामना गर्दा बुझ्‍नुपर्ने सिद्धान्तहरूमै केन्द्रित हुन्छन्। के यो कुरा स्पष्ट भयो? (भयो।) अनि, यदि तैँले परमेश्‍वरको घरका मापदण्ड र सिद्धान्तहरूअनुसार आफ्‍नो कर्तव्य निर्वाह गरिस् भने, र सृष्टि गरिएको योग्य प्राणी बन्‍ने प्रयास गरिस् भने, तैँले अवश्यै यी परिणामहरू हासिल गर्न सक्छस्। तथापि, यदि तैँले आफ्‍नै आदर्शहरू पूरा गर्ने प्रयास गरिस् भने, तैँले कहिल्यै पनि परमेश्‍वरको अनुमोदन प्राप्त गर्नेछैनस्।

यदि मानिसहरू सत्यता पछ्याउने मार्ग नहिँडी आफ्‍नै आदर्शहरू पूरा गर्नतिर निरन्तर लागिपरे भने, तिनीहरू अन्तिममा अहङ्कारी, स्वार्थी, आक्रामक, उग्र र लोभी बन्‍नेछन्। अरू के बन्छन्? तिनीहरू घमण्डले फुलिन्छन् र स्वार्थी बन्छन्। तर जब मानिसहरूले आफ्‍ना आदर्श र इच्छाहरू पूरा गर्ने बाटो त्याग्छन्, र यसको सट्टा विभिन्‍न सत्यताहरू साथै परमेश्‍वरको वचनका विभिन्‍न पक्षहरू अनि मानिसहरूले कसरी मानिसहरू र परिस्थितिलाई हेर्नुपर्छ, आफूलाई के-कस्तो व्यवहारमा ढाल्नुपर्छ, र कसरी काम गर्नुपर्छ भन्‍नेसम्बन्धी सत्यताको मापदण्ड बुझ्‍ने प्रयास गर्छन्, तब तिनीहरू अझै बढी मानव रूपमा जिउनेछन्। अनि, विभिन्‍न कार्यहरू गर्ने वा फरक-फरक वातावरण अनुभव गर्ने क्रममा, तिनीहरूलाई पहिलेजस्तो अन्योल र दोधार हुँदैन। यसको साथै, तिनीहरू पहिलेजस्तो नकारात्मक संवेगहरूको बन्धनमा परेर आफूलाई मुक्त गर्न नसक्‍ने, नकारात्मक विचार र संवेगहरूको बाधा र बन्धनमा पर्ने, र अन्तिममा विभिन्‍न नकारात्मक संवेगहरूद्वारा नियन्त्रित हुने र ढाकिने अवस्थामा पुग्दैनन्। आफ्‍ना आदर्श र इच्छाहरूलाई पूरा गर्नतिर लाग्दा यसले मानिसहरूलाई परमेश्‍वरका वचनहरूका सिद्धान्तहरू र सृष्टि गरिएको योग्य प्राणी बन्‍ने सिद्धान्तहरूबाट झन्झन् टाढा मात्र लैजान्छ। तिनीहरूलाई परमेश्‍वरका बन्दोबस्त र योजनाबद्ध कार्यहरूमा कसरी समर्पित हुने भनेर थाहै हुँदैन, र तिनीहरूमा मानव जीवन, उमेर, रोग र मृत्यु के हो भन्‍ने कुनै बुझाइ हुँदैन। तिनीहरूलाई घृणा कसरी सम्‍हाल्‍ने वा विभिन्‍न नकारात्मक संवेगहरूसँग कसरी लड्ने भन्‍ने थाहा हुँदैन। अनि अवश्यै, आफ्‍नो जीवनमा आइपर्ने मानिस, घटना, र परिस्थितिहरू कसरी सम्‍हाल्‍ने भन्‍नेबारे पनि तिनीहरूलाई केही थाहा हुँदैन। विभिन्‍न प्रकारका मानिस, घटना, र परिस्थितिहरू सामना गर्नुपर्दा, तिनीहरू लाचार हुन्छन्, दोधारले भरिन्छन्, र बिखलबन्दमा पर्छन्। अन्त्यमा, तिनीहरूले आफ्‍नो हृदयमा नकारात्मक संवेगहरू र त्यस्तै विचार र दृष्टिकोणहरू फैलन दिन मात्र सक्छन्, जसले गर्दा तिनीहरूले आफूले आफैलाई यी कुराहरूको नियन्त्रण र बन्धनमा पराउँछन्। यसको साथै, यी नकारात्मक संवेगहरू वा विचार र दृष्टिकोणहरूको नियन्त्रणमा परेर, तिनीहरूले चरम व्यवहार गर्न वा आफूलाई र अरूलाई हानि गर्ने कुराहरू गर्न सक्छन्, जसले गर्दा असोचनीय परिणामहरू आइपर्छन्। त्यस्ता कार्यहरूले मानिसहरूको जायज पछ्याइमा बाधा दिन्छन् र तिनीहरूमा हुनुपर्ने विवेक र समझमा क्षति गर्छन्। त्यसकारण, अहिलेको लागि सबैभन्दा महत्त्वपूर्ण कुरा भनेको मानिसहरूले आफूले अझै पनि तृष्णा गर्ने कुराहरू के-के हुन्, र देह, संसार, र देहका हितहरूमा पर्ने कुराहरू के-के हुन्, तिनीहरूले अझै पनि तृष्णा गर्ने, तिनीहरूलाई अझै चाहिने, र तिनीहरूले स्पष्ट रूपमा चिन्‍न नसक्‍ने, र तिनीहरूलाई बारम्‍बार बाँध्‍ने र परीक्षामा पार्ने ख्याति, इज्‍जत, प्रतिष्ठा, हैसियत, सम्पत्ति, र आदि इत्यादि कुराहरू के-के हुन् भनेर आफ्‍नो हृदयको गहिराइमा जाँच्‍नु हो। तिनीहरू गहन रूपमा यी कुराहरूको बन्धनमा पर्नसमेत सक्छन्, वा तिनीहरूमा यी कुराहरूप्रति गहन आदर पैदा हुनसमेत सक्छ, र त्यसपछि कदम अलिकति गलत हुनेबित्तिकै, तिनीहरू कुनै पनि समय र कुनै पनि स्थानमा यी कुराहरूको कब्जामा पर्न सक्छन्। अनि, त्यस्तो अवस्थामा, यी कुराहरू नै तिनीहरूका आदर्शहरू बन्छन्। तर यी आदर्शहरू तिनीहरूद्वारा हासिल गरिएपछि ठीक त्यही बेला तिनीहरूको पतन र तिनीहरूको अन्त्यको स्रोत बनिदिन्छन्। यो मामिलालाई तिमीहरू कसरी हेर्छौ? (मानिसहरूले आफूले अझै पनि के कुराको तृष्णा गर्छु भनेर आफ्‍नो हृदयको गहिराइमा जाँच्‍नुपर्छ। तिनीहरूले यस्ता देहगत र सांसारिक ख्याति, प्रतिष्ठा, इज्‍जत, हैसियत, सम्पत्ति, र यस्तै अन्य कुराहरूको वास्तविकता देख्‍नु आवश्यक छ; अन्यथा, तिनीहरू सजिलै यी कुराहरूको पकडमा पर्न सक्छन्।) तिनीहरू यी कुराहरूको पकडमा पर्न सक्छन्, होइन त? त्यसोभए, देहका यी कुराहरू अत्यन्तै खतरनाक छन्। यदि तैँले यी कुराहरूको वास्तविकता देख्‍न सक्दैनस् भने, तँ सधैँ यी कुराको प्रभाव वा पकडमा पर्ने खतरामा हुन्छस्। त्यसकारण, तैँले अहिले गर्नुपर्ने सबैभन्दा महत्त्वपूर्ण कुरा भनेको मैले यसभन्दा पहिले उल्‍लेख गरेका यी देहगत कुराहरूलाई परमेश्‍वरका वचनहरू र सत्यताको आधारमा चिरफार गर्नु र बुझ्‍नु हो। यी कुराहरू खोतलेर चिनिसकेपछि, तैँले यिनलाई त्याग्‍नुपर्छ र आफ्नो तन, मन, र शक्ति सृष्टि गरिएको साधारण प्राणी बन्‍नमा, र आफ्‍नो वर्तमान कर्तव्य र काममा लगाउनुपर्छ। आफूलाई विशेष वा अजेय व्यक्ति वा असाधारण प्रतिभा वा क्षमतावान्‌ व्यक्ति ठान्‍न छोड्। तँ बस एक मामुली व्यक्ति मात्रै होस्। कति मामुली? सृष्टि गरिएका सबै प्राणीहरू र परमेश्‍वरले सृष्टि गर्नुभएका यावत्‌ थोकहरूमाझ, तँ तीमध्येको एक साधारण व्यक्ति मात्रै होस्। तँ कति हदसम्‍म साधारण छस्? तँ घाँसको कुनै पात, कुनै रुख, पहाड, पानीको थोपा, वा समुद्र किनारको बालुवाको एउटा कणजतिकै सामान्य छस्। तँमा घमण्ड गर्नुपर्ने कुनै कुरा छैन, र प्रशंसा गर्नुपर्ने पनि कुनै कुरा छैन। तँ यति साधारण छस्। यसको साथै, यदि तेरो हृदयको गहिराइमा अझै पनि आदर्श व्यक्तिहरू, ठूला व्यक्तिहरू, सेलिब्रेटीहरू, र महान् मानिसहरूले ठूलो स्थान लिएका छन् भने, वा तैँले निश्‍चित कुराहरूको डाहा गर्छस् भने, तैँले ती कुराहरू हटाउनु र त्याग्‍नुपर्छ। तैँले ती कुराहरूको प्रकृति सार चिन्‍नुपर्छ, र सृष्टि गरिएको साधारण प्राणी बन्‍ने बाटोमै फर्किनुपर्छ। सृष्टि गरिएको साधारण प्राणी बन्‍नु र आफ्‍ना कर्तव्यहरू पूरा गर्नु नै तैँले गर्नुपर्ने सबैभन्दा आधारभूत कुराहरू हुन्। त्यसपछि, तँ सत्यता पछ्याउने यो विषयमा फर्कनुपर्छ र सत्यतामा अझै बढी मेहनत लगाउनुपर्छ। बाहिरी समाचार, जानकारी, घटना, र सेलिब्रेटी विवरण सुन्‍ने-हेर्ने काम कम गर्। आफ्‍ना आदर्शहरू पूरा गर्न इच्छा जगाउने कुनै पनि कुराबाट अलग बस्‍नु नै बेस हो। अब, तैँले आफूलाई कुनै फाइदा नदिने र नकारात्मक रहेका मानिस, घटना, र परिस्थितिहरूबाट आफूलाई टाढा राख्‍नुपर्छ। तैँले ती कुराहरूबाट आफूलाई अलग गर् र यो जटिल र अराजक संसारका हरकुरादेखि परै बस्‍ने प्रयास गर्। यदि ती कुराहरूले तँलाई कुनै खतरा पुर्‍याउँदैनन् वा कुनै परीक्षा गर्दैनन् भने पनि, तैँले अझै पनि आफूलाई ती कुराहरूबाट अलग राख्‍नुपर्छ। ठीक त्यसरी नै मोशा पनि उजाड स्थानमा चालीस वर्ष बसेको थियो; के ऊ राम्ररी नै बस्‍न सकेको थिएन र? अनि उसको कमजोर बोल्‍ने क्षमताको बाबजुद पनि, अन्त्यमा परमेश्‍वरले उसलाई चुन्‍नुभयो, र त्यो उसको जीवनको सबैभन्दा महत्त्वपूर्ण कुरा थियो। यो कुनै खराब कुरा थिएन। त्यसकारण, सर्वप्रथम, आफ्‍ना विचारका गहिराइहरूबाट आफ्‍नो हृदय निकाल्, अनि तेरा विचारहरूको गहिराइभित्र आफ्‍नो विश्‍वासमा सत्यता पछ्याउने र धार्मिकताको निम्ति भोकाउने र तिर्खाउने मानसिकता हुनुपर्छ। सधैँ आफ्‍ना आदर्शहरूबारे सोचिरहनु वा ती कुरा हासिल गर्न सक्छु सक्दिनँ भनेर निरन्तर प्रयास र चिन्तन खर्चनुको सट्टा तँसँग त्यस्तो योजना, इच्छा र चाहना हुनुपर्छ। तैँले आफ्‍ना पहिलेका आदर्श र इच्छाहरूसँगको आफ्‍नो सम्‍बन्ध पूर्ण रूपमा तोड्नुपर्छ, र सृष्टि गरिएको योग्य र साधारण प्राणी बन्‍न लागिपर्नुपर्छ। सृष्टि गरिएका साधारण प्राणीहरूमध्येको एक बन्‍नु खराब कुरा होइन। म किन यसो भन्दै छु? यो वास्तवमा असल कुरा हो। तैँले जुन क्षण आफ्‍ना देहगत आदर्श र इच्छाहरू त्याग्‍न थाल्छस्, र तैँले जुन क्षण विशेष हैसियत, पद वा मूल्यविनाको सृष्टि गरिएको साधारण प्राणी बन्‍ने ठोस निर्णय गर्छस्, यसको अर्थ तँसँग परमेश्‍वरको प्रभुत्वमा, परमेश्‍वरको प्रभुत्व, अर्थात् सृष्टिकर्ताको प्रभुत्वसामु आत्मसमर्पण गर्ने र आफ्‍नो जीवनमाथि परमेश्‍वरलाई योजनाबद्ध कार्य र शासन गर्न दिने इच्छा र सङ्कल्‍प छ भन्‍ने हुन्छ। तँसँग समर्पित हुने, व्यक्तिगत आदर्श र इच्छाहरू त्याग्‍ने र फाल्ने, परमेश्‍वरलाई आफ्‍नो प्रभु बनाएर आफ्‍नो नियतिमाथि शासन गर्न दिने, अनि त्यस्तै खालको मानसिकता भएको सृष्टि गरिएको योग्य प्राणी बन्‍ने, र त्यस्तै खालको मानसिकता र मनोवृत्तिले आफ्‍नो कर्तव्य राम्ररी पूरा गर्ने इच्छा छ भन्‍ने हुन्छ। तँमा हुनुपर्ने जीवन दृष्टिकोण यही हो। के यो सही हो? के यो सत्यता हो? (हो।) तेरो जीवन लक्ष्य र तेरो जीवन दिशा केमा केन्द्रित हुन्छ? (सृष्टि गरिएको प्राणीको कर्तव्य पूरा गर्नमा।) त्यो सबैभन्दा आधारभूत कुरा हो। अरू केमा? (सृष्टि गरिएको साधारण प्राणी बन्‍ने प्रयासमा।) अरू केमा? (मुक्ति पाउनको लागि सत्यता पछ्याउनुमा।) त्यो अर्को हो। अनि, अरू केमा? (परमेश्‍वरका वचनहरूमा केन्द्रित हुन र सत्यतामा अझै बढी मेहनत गर्नमा।) त्यो अलिक बढी ठोस कुरा हो, होइन त? तेरो जीवन उद्देश्य र तेरो जीवन दिशा परमेश्‍वरका वचनहरूमा केन्द्रित हुनुपर्छ, र तैँले सत्यतामा अझै बढी मेहनत गर्नुपर्छ। तैँले पहिले अस्पष्ट आदर्शहरू पछ्याउँदा तँमा जुन जोस थियो त्यसलाई परमेश्‍वरका वचनहरू पढ्नमा र सत्यतामा मनन गर्नमा लगा, अनि तैँले सत्यतातर्फ प्रगति गर्छस् कि हेर्। यदि तैँले सत्यतातर्फ साँच्‍चै प्रगति गरेको छस् भने, तँमा निश्‍चित प्रकटीकरणहरू हुनेछन्। अर्थात्, विभिन्‍न मानिसहरू, घटनाहरू, र मानव विचार र दृष्टिकोणहरूसँग सम्‍बन्धित कुराहरू, साथै सिद्धान्तहरू सामना गर्दा, तँलाई पहिलेजस्तो अन्योल, दोधार, तीनछक, वा चकित महसुस हुँदैन। बरु, तैँले परमेश्‍वरलाई प्रार्थना गर्नेछस्, उहाँका वचनहरूको अगुवाइ पाएर तँमा शान्त र दृढ हृदय हुनेछ, अनि तँलाई परमेश्‍वरमा समर्पित हुने र उहाँका अभिप्रायअनुसारको हुने तरिकाले कसरी काम गर्ने भनेर थाहा हुनेछ। त्यही बेला तँ साँच्‍चै जीवनको सही मार्गमा हुनेछस्। धेरै मानिसहरूले आफ्‍नो जीवनमा ढिलो गतिले प्रगति गर्छन्, किनभने कर्तव्य पूरा गर्ने क्रममा, तिनीहरूले सधैँ आफूले कल्‍पना गरेका आफ्‍नै आदर्शहरू, ख्याति, हैसियत, र जीवन लक्ष्यहरू पछ्याउँछन्, र आफ्‍ना देहका इच्छाहरू पूरा गर्दै आशिष्‌हरू पाउने चाहना गर्छन्। यसले गर्दा, तिनीहरूले वास्तविक रूपमा आफ्‍नो कर्तव्य पूरा गर्न सक्दैनन्, र तिनीहरूले साँचो जीवन प्रवेश पनि अनुभव गर्दैनन्। सुरुदेखि अन्तिमसम्‍मै, तिनीहरूले सच्चा अनुभवात्मक गवाही बाँड्न सक्दैनन्। परिणामस्वरूप, तिनीहरूले आफ्‍नो कर्तव्य पूरा गरेको जति लामो समय भए पनि, जीवन र सत्यतामा तिनीहरूको प्रवेशको प्रगति न्यूनतम नै रहन्छ, र तिनीहरूले थोरै मात्रै फल फलाउँछन्। यदि तैँले आफ्‍नो कर्तव्य पूरा गर्नमै साँचो रूपमा आफूलाई समर्पित गरेको भए, र सत्यता पछ्याउने कार्यमा आफ्‍नो सारा शक्ति लगाउँदै सत्यताप्रति कडा मेहनत गरेको भए, तँ अहिलेको स्थिति, कद र अवस्थामा हुन्थिनस्। यस्तो किन हुन्थ्यो भने, मानिसहरूले सामान्यतया सानातिना काम, व्यावसायिक काम, र आफ्‍नो हातको काममा मात्रै ध्यान दिन्छन्, र यी क्रियाकलापहरूको मूल सार भनेकै आफ्‍ना आदर्शहरू पूरा गर्दै आफ्‍ना व्यक्तिगत इच्छा र आकाङ्क्षाहरू पूरा गर्नु हो। अनि, यी आदर्शहरू के हुन्? यो कि, मानिसहरू सधैँ आफ्‍नो काममा व्यस्त रहन चाहन्छन्, र निश्‍चित कुराहरू हासिल गर्न, निश्‍चित परिणाम हासिल गर्न, र अरूबाट केही सम्‍मान पाउन चाहन्छन्, र साथमा तिनीहरूले आफ्‍नो महत्त्व देखाउनको लागि आफ्‍ना सपनाहरू र आफ्‍नो खोजका उद्देश्यहरू पूरा गर्न चाहन्छन्। त्यसपछि तिनीहरू सन्तुष्ट हुन्छन्। तैपनि, यो कुरा सत्यता पछ्याउनु होइन; यो त आफूभित्रको खोक्रोपन सन्तुष्ट पार्नु र काम प्रयोग गरेर आफ्‍नो जीवन समृद्ध पार्नु मात्रै हो। के यसको वास्तविकता यही होइन र? (हो।) त्यसकारण, कुनै व्यक्तिले जति लामो समय काम गरे पनि वा उसले जति धेरै काम गरेको भए पनि, यो सबै सत्यतासँग असम्‍बन्धित हुन्छ। उसले अझै पनि सत्यता बुझेको हुँदैन र सत्यता पछ्याउने कार्यमा ऊ निकै पछि परेको हुन्छ। आफ्ना कार्य जिम्‍मेवारीहरूसँग सम्‍बन्धित सिद्धान्तहरूको हिसाबमा, मानिसहरूले अझै पनि प्रवेश वा बुझाइ प्राप्त गरेका हुँदैनन्। यसको परिणामस्वरूप, तिमीहरूलाई थकित महसुस हुन्छ र तिमीहरू यस्तो विचार गर्छौ, “हामीलाई किन सधैँ काटछाँट गरिन्छ? हामीले धेरै मेहनत गरेका छौँ, धेरै दुःख गरेका छौँ, र धेरै मूल्य चुकाएका छौँ। तैपनि किन हामीलाई अझै काटछाँट गरेको गर्‍यै गरिन्छ?” किनभने तँ सिद्धान्तहरू बुझ्दैनस्। तैँले सिद्धान्तहरू कहिल्यै बुझेको वा जानेको छैनस्, न त सिद्धान्तहरूमा कुनै मेहनत नै लगाएको छस्। अर्को शब्‍दमा भन्दा, तैँले सत्यतामा, र परमेश्‍वरका वचनहरूमा मेहनत लगाएको छैनस्। तँ बस केही नियमहरू पालना गर्ने र आफ्नो कल्‍पनाअनुसार काम गर्ने मात्रै गर्छस्। तँ सधैँ आफ्‍ना आदर्श र धारणाहरूको संसारमा जिउँछस्, र तैँले गर्ने हरेक कुरा सत्यतासँग मिल्दैन। तैँले आफ्‍नै करियर बनाइरहेको छस्, परमेश्‍वरको इच्छा पछ्याइरहेको छैनस्। त्यसकारण, तैँले परमेश्‍वरका वचनहरूमा भएका सिद्धान्तहरू अझै बुझ्दैनस्, र अन्त्यमा, कतिपय मानिसहरूले श्रमिकको उपनाम पाउँछन्, र कतिलाई अन्यायमा परेको महसुस हुन्छ। तिनीहरूले के कारणले अन्यायमा परेको महसुस गर्छन्? किनभने तिनीहरूले आफ्नो कष्ट र आफूले मूल्य चुकाउनु सत्यता अभ्यास गर्नुजस्तै हो भन्‍ने सोच्छन्। वास्तवमा, तिनीहरूले कष्ट भोग्‍नु र मूल्य चुकाउनु केही कठिनाइ भोग्‍ने कार्य मात्रै हो। यो सत्यता अभ्यास गर्नु वा परमेश्‍वरको मार्ग पछ्याउनु होइन। अझै ठ्याक्‍कैसँग भन्दा, सत्यता अभ्यास गर्ने कार्यसँग यसको केही सम्‍बन्ध हुँदैन; यो त बस मेहनत गर्नु र काम गर्नु मात्रै हो। के मेहनत गर्नु र काम गर्नु मानकअनुसार आफ्‍नो कर्तव्य पूरा गर्नु हो त? के यो सृष्टि गरिएको योग्य प्राणी बन्‍नु हो? (होइन।) यी दुई कुराबीच दूरी र अन्तराल छ।

दबाबको नकारात्मक संवेगहरू त्याग्‍ने विषयमा, आजको लागि हाम्रो सङ्गति यहीँ समाप्त गरौँ। के तिमीहरूले आफ्‍ना आदर्श र इच्छाहरू हासिल गर्न नसकेको कारण दबाब महसुस गर्ने मानिसहरूमा आउने यी समस्याहरू स्पष्ट देख्‍न सक्छौ? (हो, यो स्पष्ट छ।) के स्पष्ट छ? अलिकति सारांशित गरौँ त। सर्वप्रथम, आदर्शहरू के हुन् त्यसबारे कुरा गरौँ। यहाँ चिरफार गरिएका आदर्शहरू नकारात्मक छन्, ती जायज वा सकारात्मक कुराहरू होइनन्। अनि, आदर्शहरू भनेकाचाहिँ के हुन्? “आदर्शहरू” को परिभाषा दिन स्पष्ट भाषा प्रयोग गर त। (ती सामान्य मानव विवेक र समझबाट भड्किएर जाने खोक्रा विचारहरू, र मानिसहरूले आफ्‍नो लागि कल्‍पना गर्ने तर वास्तविकतासँग नमिल्‍ने कुराहरू हुन्। ती वास्तविक कुरा होइनन्।) तैँले उल्‍लेख गरेका कुराहरू आदर्शवादीका आदर्शहरू हुन्। समग्रमा आदर्शहरूलाई तैँले कसरी परिभाषित गर्न सक्छस्? के तिमीहरू तिनलाई परिभाषित गर्न सक्छौ? के ती परिभाषित गर्न कठिन छन्? आफ्‍नै हैसियत, प्रतिष्ठा, र सम्‍भाव्यताहरूको लागि मानिसहरूले स्थापित गर्ने र पछ्याउने उद्देश्यहरू के-के हुन्? (आफ्‍नै हैसियत, प्रतिष्ठा, र सम्‍भाव्यताहरूको लागि मानिसहरूले स्थापित गर्ने उद्देश्यहरू नै आदर्शहरू हुन्।) के यो परिभाषा सही छ? (छ।) मानिसहरूले आफ्‍नै हैसियत, प्रतिष्ठा, सम्‍भाव्यता, र हितहरूको लागि पछ्याउने उद्देश्यहरू नै आदर्श र इच्छाहरू हुन्। के यो गैरविश्‍वासीहरूद्वारा उल्‍लेख गरिने आदर्शहरूको विस्तृत परिभाषा होइन र? हामीले यसलाई मूल सारको आधारमा परिभाषित गरिरहेका छौँ, होइन र? (हो।) कुनै खास प्रकारका आदर्शहरू जेसुकै भए पनि, र ती उच्च, नीच, वा सामान्य जे भए पनि, ती सबै आफ्‍ना हितहरूको लागि मानिसहरूले स्थापना गर्ने र पछ्याउने उद्देश्यहरू हुन्। यी उद्देश्यहरू नै तिनीहरूका आदर्श वा इच्छाहरू हुन्। के यसभन्दा अगाडिका उदाहरणहरूमा हामीले सङ्गति गर्दै चिरफार गरेका मानिसहरूका आदर्शहरू यही होइन र? आफ्‍नै हैसियत, प्रतिष्ठा, सम्‍भाव्यता, हित, आदि इत्यादिको लागि मानिसहरूले स्थापित गर्ने उद्देश्यहरू नै आदर्शहरू र इच्छाहरू हुन्। आफ्‍ना आदर्श र इच्छाहरू पछ्याउने तर ती साकार पार्न नसक्‍ने मानिसहरूले मण्डलीमा प्राय दबाब महसुस गर्ने गर्छन्। यी मानिसहरूलाई दबाब महसुस भइरहन्छ। एकछिन विचार गर् त, के तँ पनि यस्तो स्थिति र परिस्थितिमा छस्? के तँ पनि प्राय यस्तो अवस्था र यस्ता संवेगहरूमा जिउँछस्? यदि तँमा यी संवेगहरू छन् भने, तैँले के कुरामा जोड दिइरहेको छस्? यो तेरो आफ्‍नै हैसियत, प्रतिष्ठा, सम्‍भावना, र हितहरूको लागि हो। तैँले स्थापित गरेका आदर्शहरू र पछ्याउने उद्देश्यहरू प्रायजसो सत्यता र सकारात्मक कुराहरूद्वारा बन्धन र रोकावटमा पर्छन्—ती कुराहरू साकार हुँदैनन्। परिणामस्वरूप, तँलाई दुःख लाग्छ र तँ दबाबका संवेगहरूमा जिउँछस्। के यस्तै हुन्‍न र? (हो।) मानव आदर्शहरूको समस्या नै यही हो। सबभन्दा पहिले, हामीले मानव आदर्शहरू चिरफार गर्‍यौँ, र त्यसपछि हामीले के विषयमा सङ्गति गर्‍यौँ? हामीले मण्डली, अर्थात् परमेश्‍वरको घर मानिसहरूले आफ्‍ना आदर्शहरू पूरा गर्ने स्थान होइन भनेर सङ्गति गर्‍यौँ। अनि, हामीले परमेश्‍वरमाथिको विश्‍वासमा मानिसहरूले राख्‍नुपर्ने सही लक्ष्यहरू, सृष्टि गरिएको योग्य प्राणी कसरी बन्‍ने, र सृष्टि गरिएको प्राणीको कर्तव्य कसरी पूरा गर्ने भन्‍नेबारे सङ्गति गर्‍यौँ। यही होइन त? (हो।) यी कुराहरूबारे सङ्गति गर्नुको मुख्य उद्देश्य भनेको आफ्‍ना आदर्श र कर्तव्यहरू कसरी छनौट गर्ने र तीप्रति कसरी व्यवहार गर्ने भनेर बताउनु हो। मानिसहरूले आफ्‍ना अनुचित आदर्शहरू त्याग्‍नुपर्छ, तर आफ्‍नो कर्तव्यको लागि यो जीवनको मूल्य चुकाउनुपर्छ र आफ्‍नो सम्पूर्ण जीवन समर्पित गर्नुपर्छ। सृष्टि गरिएको प्राणीका कर्तव्यहरू सकारात्मक कुराहरू हुन्, तर मानव आदर्शहरू सकारात्मक कुरा होइनन्, तिनलाई अङ्गालेर राख्‍नु हुँदैन, त्याग्‍नुपर्छ। मानिसहरूले सृष्टि गरिएको योग्य प्राणी बन्‍ने र आफ्‍नो कर्तव्य पूरा गर्ने कार्य अङ्गाल्‍नु र पछ्याउनुपर्छ। तर आफ्नो आदर्श आफ्‍नो कर्तव्यसँग बाझिँदा मानिसहरूले के गर्नुपर्छ? (तिनीहरूले आफ्‍ना आदर्शहरू त्याग्‍नु र हटाउनुपर्छ।) तिनीहरूले आफ्‍ना आदर्शहरू त्याग्‍नुपर्छ र आफ्‍नो कर्तव्य अङ्गाल्‍नुपर्छ। मानिसहरू जहिले वा जुन उमेरमा जिए पनि, तिनीहरूले गर्नुपर्ने र पछ्याउनुपर्ने कुरा सृष्टि गरिएको प्राणीको कर्तव्य पूरा गर्ने र परमेश्‍वर, उहाँका वचनहरू, र सत्यताप्रति समर्पण हासिल गर्नेतर्फ केन्द्रित हुनुपर्छ। त्यस्तो अभ्यासद्वारा मात्रै व्यक्तिले अर्थपूर्ण र मूल्यवान् जीवन जिउन सक्छ, होइन र? (हो।) ठीक छ, हाम्रो आजको सङ्गति यहीँ समाप्त गरौँ। फेरि भेटौँला!

सत्यता कसरी पछ्याउने (८)

सत्यता पछ्याउनुको पहिलो अभ्यास: त्याग्‍नु

अ. विभिन्‍न नकारात्मक संवेगहरूलाई त्याग्‍नु

यसभन्दा पहिले हामीले सत्यताको खोजी कसरी गर्ने भन्‍नेबारे पहिलो मुख्य पक्ष, अर्थात् त्याग्नु भन्‍ने विषयमा सङ्गति गर्‍यौँ। त्याग्‍नु भन्‍ने सन्दर्भमा, हामीले अभ्यासको पहिलो पक्ष, अर्थात् विभिन्न नकारात्मक संवेगहरू त्याग्नेबारे सङ्गति गर्‍यौँ। मानिसहरूका विभिन्‍न नकारात्मक संवेगहरूका बारेमा सङ्गति गर्नु र तिनलाई चिरफार गर्नुको मुख्य उद्देश्य ती नकारात्मक संवेगहरूभित्र लुकेर रहेका विभिन्‍न गलत तथा विकृत विचार र दृष्टिकोणहरूलाई सम्‍बोधन गर्नु हो। होइन त? (हो।) अर्थात्, मानिसहरूको हृदयका नकारात्मक संवेगहरू समाधान गरेर, हामीले विभिन्‍न प्रकारका मानिस, घटना, र परिस्थितिहरूप्रति तिनीहरूले आफ्‍नो हृदयको गहिराइमा राख्‍ने नकारात्मक विचार तथा दृष्टिकोणहरूलाई सम्‍बोधन गर्ने उद्देश्य राख्छौँ। अवश्य नै, विभिन्‍न नकारात्मक संवेगहरूलाई खुलासा र चिरफार गरेर, अनि मानिसहरूलाई सही विचार, दृष्टिकोण, र बुझाइ प्रदान गरेर पनि मानिसहरूका विभिन्‍न नकारात्मक संवेगहरूलाई समाधान गर्न सकिएला। यो मानिसहरूको दैनिक जीवन वा जीवनको मार्गमा तिनीहरूमाथि परिस्थितिहरू आइपर्दा गलत र विकृत विचार र दृष्टिकोणहरूको सतावट वा बन्धनमा नपरून्, बरु, हरेक दिन, र तिनीहरूको जीवनमा हरेक दिन आइपर्ने मानिस, घटना, र परिस्थितिहरूलाई सत्यतासँग मिल्‍ने सकारात्मक र सही विचार र दृष्टिकोणका साथ सामना गरून् भन्नको लागि हो। तसर्थ, वास्तविक जीवनमा मानिस, घटना, र परिस्थितिहरूलाई सामना गर्दा तिनीहरूले आवेगपूर्ण प्रतिक्रिया दिनेछैनन्, तर सामान्य मानव विवेक र समझको क्षेत्रमा जिउनेछन्, र आफ्‍नो जीवन र जीवनको मार्गमा सामना गर्ने हरेक परिस्थितिलाई परमेश्‍वरले सिकाउनुभएको सही र सटीक तरिकाहरू प्रयोग गरी तर्कसङ्गत रूपमा लिन र सम्‍हाल्‍न सक्‍नेछन्। यसो गर्नुको एउटा पक्ष भनेको मानिसहरू सही विचार र दृष्टिकोणको मार्गदर्शन र प्रभावमा जिउन सकून् भन्‍ने हो। अर्को पक्ष भनेको यी सकारात्मक विचार र दृष्टिकोणहरूको मार्गदर्शन र प्रभावमा रही हरेक परिस्थितिलाई सही तरिकाले सम्‍हालून् भन्‍ने हो। अवश्य नै, हरेक परिस्थितिलाई सही तरिकाले सम्‍हाल्‍न सक्‍ने क्षमता नै अन्तिम उद्देश्य होइन। अन्तिम उद्देश्य भनेको परमेश्‍वरमा विश्‍वास गर्नेहरूले हासिल गर्नुपर्ने कुरा हासिल गर्नु हो, अर्थात् परमेश्‍वरको डर मान्नु र दुष्टताबाट अलग बस्‍नु, परमेश्‍वरमा र उहाँका योजनाबद्ध कार्य र बन्दोबस्तहरूप्रति समर्पित हुनु, उहाँले तयार गर्नुभएका हरेक वातावरणप्रति समर्पित हुनु, र उहाँ सार्वभौम हुनुभएको आफ्‍नो नियतिप्रति समर्पित हुनु, अनि हरेक व्यक्ति, घटना, र परिस्थितिमाझ, हरेक वातावरणमा तर्कसङ्गत रूपमा जिउनु हो। संक्षेपमा भन्दा, हामीले मानिसहरूका नकारात्मक संवेग वा नकारात्मक विचार र दृष्टिकोण, जेसुकैको बारेमा सङ्गति र जाँच गरिरहेका भए पनि, यो सबै सृष्टि गरिएको प्राणीले हिँड्नुपर्ने, र सामान्य व्यक्तिसँग परमेश्‍वरले माग गर्नुहुने जीवन मार्गसँग सम्‍बन्धित छन्। अनि, अवश्य नै, यो कुरा सृष्टि गरिएको प्राणीले मानिसहरू र कामकुराहरूलाई कसरी हेर्छ, आफूलाई कसरी व्यवहारमा ढाल्छ र कार्य गर्छ भन्‍ने सन्दर्भमा उसले बोकेर हिँड्नुपर्ने सिद्धान्तहरूसँग पनि सम्‍बन्धित छ। विभिन्‍न नकारात्मक संवेगहरू त्याग्‍ने कार्य बाहिरी रूपमा मानिसहरूका नकारात्मक संवेगहरू समाधान गर्ने र ती नकारात्मक संवेगहरूभित्र लुकेर रहेका नकारात्मक र मिथ्या विचार तथा दृष्टिकोणहरूलाई सम्‍बोधन गर्ने कार्यसँग सम्‍बन्धित छ। तर वास्तवमा, आधारभूत रूपमा यो कार्य मानिसहरूलाई मार्गदर्शन गर्ने, तिनीहरूलाई भरणपोषण र सहयोग गर्ने, वा मानिसहरूलाई विभिन्‍न प्रकारका वातावरण, मानिस, घटना र परिस्थितिहरूको सामना गर्दा आफ्‍नो आनीबानी कसरी प्रस्तुत गर्ने, र कसरी साँचो र सामान्य व्यक्ति, तर्कसङ्गत व्यक्ति, परमेश्‍वरले तिनीहरूसँग माग गर्नुहुने प्रकारको व्यक्ति, उहाँले प्रेम गर्नुहुने व्यक्ति, र परमेश्‍वरलाई खुसी पार्ने व्यक्ति कसरी बन्‍ने भनेर सिकाउने कार्यसँग सम्‍बन्धित छ। अन्य सत्यता सिद्धान्तहरू पनि व्यक्तिको आनीबानीसँग सम्‍बन्धित हुन्छन् भन्‍ने अर्थमा यो पनि अरू जस्तै छ। झट्ट हेर्दा, विभिन्‍न नकारात्मक संवेगहरू त्याग्‍ने विषय पूर्ण रूपमा साधारण भावना, वा वर्तमानमा मानिसहरू जिइरहेको अवस्थासँग सम्‍बन्धित छ जस्तो देखिन्छ। तर वास्तवमा, यी भावना र सरल स्थितिहरू मानिसहरूले हिँड्ने मार्ग र तिनीहरूले आफ्‍नो आनीबानी प्रस्तुत गर्ने सिद्धान्तहरूसँग सम्‍बन्धित छन्। व्यक्तिको दृष्टिकोणबाट हेर्दा, ती महत्त्वहीन र उल्‍लेख गर्न समेत लायक नरहेका जस्ता देखिन्छन्। तैपनि, ती कुराहरू मानिसहरूको दृष्टिकोण अनि तिनीहरूले विभिन्‍न मानिस घटना, र परिस्थितिहरूलाई सामना गर्दा लिने दृष्टिकोण र अडानसँग सम्‍बन्धित हुने हुनाले, ती कुराहरू व्यक्तिको आनीबानीसँग सम्‍बन्धित छन्। अझै निश्‍चित रूपमा भन्दा, ती कुराहरू मानिसहरू र कामकुराहरूलाई कसरी हेर्ने, आफूलाई कसरी व्यवहारमा ढाल्ने र कार्य गर्ने कुरासँग सम्‍बन्धित छन्। यी नकारात्मक संवेग अनि नकारात्मक विचार र दृष्टिकोणहरू मानिसहरू र कामकुराहरूहरूलाई कसरी हेर्ने, आफूलाई कसरी व्यवहारमा ढाल्ने र कार्य गर्ने कुरासँग सम्‍बन्धित रहेका हुनाले, तिनलाई मानिसहरूको दैनिक जीवनमा निरन्तर जाँच र मनन गरिनुपर्छ। अवश्य नै, मानिसहरूले मननको प्रक्रियामा आफूमा नकारात्मक संवेग वा नकारात्मक र मिथ्या विचार तथा दृष्टिकोणहरू पत्ता लगाउनेबित्तिकै तुरुन्तै तिनलाई सुधार गर्न, र यी नकारात्मक संवेग तथा मिथ्या विचार र दृष्टिकोणहरूको ठाउँमा सत्यता सिद्धान्तहरू अनुरूपका सकारात्मक र सही विचार र दृष्टिकोणहरू राख्‍न सक्‍नु पनि अपरिहार्य हुन्छ। यसले तिनीहरूलाई परमेश्‍वरका वचनहरूलाई जग अनि सत्यतालाई मापदण्डको रूपमा लिएर मानिसहरू र कामकुराहरूलाई हेर्न, र आफूलाई व्यवहारमा ढाल्न र कार्य गर्न सक्षम तुल्याउँछ। यो मानिसहरूको स्वभाव रूपान्तरण हुने तरिका पनि हो ताकि त्यो परमेश्‍वर अनुरूप होस्, र तिनीहरूले परमेश्‍वरको डर हासिल गरून्, र दुष्टताबाट अलग बसून्। हामीले माथि सङ्गति गरेका कुराहरू “सत्यता कसरी पछ्याउने” विषयको “त्याग्‍नु” भन्‍ने पहिलो पक्षका मुख्य विवरणहरू हुन्। अवश्य नै, विभिन्‍न मानव भावनाहरूमध्ये, सम्पूर्ण रूपमा प्रतिनिधित्व गर्न नसकिने र नकारात्मक वा मिथ्या विचार र दृष्टिकोणहरूसँग पनि सम्‍बन्धित निश्‍चित, सानातिना नकारात्मक संवेग, वा केही निश्‍चित नकारात्मक संवेगहरू पनि छन्। यी नकारात्मक संवेग वा मिथ्या विचार र दृष्टिकोणहरूले मानिसहरूमा न्यूनतम प्रभाव पार्छन् भनेर भन्‍न सकिन्छ, त्यसकारण हामी तिनका बारेमा एक-एक गरी विस्तृत रूपमा सङ्गति गर्नेछैनौँ।

यसभन्दा पहिले हामीले सङ्गति गरेका सबै नकारात्मक संवेगहरूले मानिसहरूको वास्तविक जीवन वा तिनीहरूको जीवनको मार्गमा रहने समस्याहरूलाई आधारभूत रूपमा प्रतिनिधित्व गर्न सक्छन्। यी भावनाहरू मानिसहरू र कामकुराहरूलाई कसरी हेर्ने, र आफूलाई कसरी व्यवहारमा ढाल्ने र कार्य गर्नेसम्‍बन्धी विभिन्‍न दृष्टिकोणहरूसँग सम्‍बन्धित छन्। मानिसहरू र कामकुराहरूलाई कसरी हेर्ने, अनि आफूलाई कसरी व्यवहारमा ढाल्ने र कार्य गर्नेसम्‍बन्धी यी विभिन्‍न नकारात्मक विचार तथा दृष्टिकोणहरू वृहत् दिशानिर्देशन, मुख्य सिद्धान्त र मानिसहरूले सत्यतालाई पछ्याउने कार्यसँग सम्‍बन्धित हुन्छन्। त्यसकारण, मानिसहरूले आफ्‍ना विचार र दृष्टिकोणहरूमै यी कुराहरूलाई त्याग्‍नु र सम्‍बोधन गर्नुपर्छ। बाँकी रहेका केही निश्‍चित, गैर-प्रतिनिधिमूलक, वा अझ व्यक्तिगत मामिलाहरू—जस्तै खानपान, पहिरन, व्यक्तिगत जीवन, इत्यादि—मानिसहरू र कामकुराहरूलाई कसरी हेर्ने, र आफूलाई कसरी व्यवहारमा ढाल्ने र कार्य गर्नेसम्‍बन्धी मुख्य सिद्धान्तहरूसँग सम्‍बन्धित छैनन्, र तिनमा सकारात्मक र नकारात्मक कुराहरूका बीचमा भिन्‍नता छुट्याउने कार्य समावेश छैनन् भनेर भन्‍न सकिन्छ। त्यसकारण, ती कुराहरू हामीले सङ्गति गरिरहेको विषयको परिधिभित्र पर्दैनन्। उदाहरणको लागि, कसैले “मलाई कालो रङ्ग भएका कुराहरू मन पर्छ” भन्छ भने त्यो तिनीहरूको स्वतन्त्रता, अर्थात् तिनीहरूको व्यक्तिगत स्वाद र रुचि हो। के यो कुनै सिद्धान्तसँग सम्बन्धित हुन्छ? (अहँ, हुँदैन।) यो कुरा व्यक्तिले मानिसहरू र कामकुराहरूलाई कसरी हेर्छ भन्‍ने कुरासँग सम्‍बन्धित हुँदैन, तिनीहरूले आफूलाई कसरी व्यवहारमा ढाल्छन् र कार्य गर्छन् भन्‍ने कुरासँग सम्बन्धित हुनु त झन् टाढाको कुरा हो। उदाहरणको लागि, नजिकको कुरा देख्‍न नसकेर चस्मा लाउने व्यक्तिले यसो भन्छ, “मलाई सुनौलो रङ्गको रिम भएको फ्रेम मन पर्छ।” अनि अरू कसैले भन्छ, “सुनौलो रङ्गको रिम त पुरानो शैलीको भइसक्यो। मलाई त रिम विनाको चश्‍मा मन पर्छ।” के यो मानिसहरू र कामकुराहरूलाई कसरी हेर्ने, र आफूलाई कसरी व्यवहारमा ढाल्ने र कार्य गर्ने विषयसँग सम्‍बन्धित हुन्छ? (अहँ, हुँदैन।) यो कुरा मानिसहरू र कामकुराहरूलाई कसरी हेर्ने, र आफ्‍नो आनीबानी र व्यवहार कसरी प्रस्तुत गर्ने विषयसँग सम्‍बन्धित हुँदैन। अरूले यसो भन्छन्, “दैनिक कामकाज र सरसफाइप्रति ममा नकारात्मक भावनाहरू छन्। मलाई सधैँ ती कुराहरू कष्टप्रद र मेरो जीवनमा थकावट ल्याउने जस्तो लाग्छन्। खाना खानु समेत झिजो लाग्दो कुरा हो। खाना पकाउन एक घण्टाभन्दा बढी लाग्छ, र खाएपछि, मैले मालमत्ता धुनुपर्छ, भाँडा माझ्‍नुपर्छ, र भान्छा कोठा सफा गर्नुपर्छ, र यी कुराहरू पनि निकै झिजो लाग्दो हुन्छन्।” अझ अरूले भन्छन्, “जीवन कति कष्टकर छ। हरेक ऋतुमा लुगा बदल्नुपर्छ, र पनि गर्मी याममा जति पातलो लुगा लगाए पनि गर्मी हुन्छ, र जाडो याममा जति बाक्‍लो लुगा लगाए पनि जाडो नै हुन्छ। यो भौतिक शरीर साँच्‍चै पीडादायी छ!” तिनीहरूको कपाल मैलो हुँदा तिनीहरू धुन चाहँदैनन्, तर नधोएपछि, तिनीहरूलाई चिलाउँछ। तिनीहरू अल्छे र फोहोरी देखिन्छन्। तिनीहरूले कपाल नधोई धर पाउँदैनन्, तर धुँदा पनि झर्को मान्छन्, र सोच्छन्, “कपाल नै नभए कति राम्रो हुन्थ्यो होला? सधैँ काट्नु र नुहाउनु कति झिजो लाग्दो हुन्छ!” के यी नकारात्मक संवेगहरू हुन्? (हुन्।) के यी नकारात्मक संवेगहरू समाधान गरिनुपर्छ? के ती कुराहरू त्यागिनुपर्ने विभिन्‍न नकारात्मक संवेगहरूमा पर्छन्? (अहँ, पर्दैनन्।) किन पर्दैनन्? (यी त शरीरको भौतिक जीवनसँग सम्‍बन्धित बानी र मामिला मात्रै हुन्।) महिलाहरू, विशेष गरी वयस्क महिलाहरू भाँडा माझ्‍ने, सरसफाइ गर्ने, र नुहाउने जस्ता सानातिना दैनिक क्रियाकलापहरू सम्‍हाल्‍न सक्छन्। पुरुषहरूको हालत अलिक खराब हुन्छ। तिनीहरूलाई खाना पकाउने, लुगा धुने र घरका कामकाज झर्कोलाग्दो लाग्छ। विशेष गरी लुगा धुने काम तिनीहरूलाई निकै गाह्रो लाग्छ। के तिनीहरूले लुगा धुनुपर्छ? तिनीहरूलाई धुनुपर्छ जस्तो लाग्दैन। के तिनीहरूले धुनु पर्दैन? लुगा निकै फोहोर छन्, अनि अरूले गिल्‍ला गर्छन् भन्‍ने चिन्ताले तिनीहरूले एक छिन पानीले पखाल्छन्। यी सानातिना दैनिक मामिलाहरूलाई सम्‍हाल्‍ने कार्यप्रति महिला र पुरुषहरूको शैली र मनोवृत्ति फरक-फरक हुन्छ। महिलाहरू सानातिना कुरामा ध्यान दिने र सटीक हुन्नन्, र सरसफाइ र देखिने कुरामा ध्यान दिन्छन्, तर तुलनात्मक रूपमा पुरुषहरूले यस्ता कुरा सम्‍हाल्‍ने कार्यमा अलिक लापरवाही गर्न सक्छन्। तर त्यो कुनै गलत कार्य होइन। धेरै फोहोरी हुनु राम्रो होइन; विशेष गरी अरूसँग बस्दा, तैँले आफ्‍ना धेरै त्रुटिहरू खुलासा गरिरहेको हुनेछस् र नतिजास्वरूप तिनीहरूले तँलाई मन पराउनेछैनन्। यी त्रुटिहरू तेरो मानवताका खराबीहरू हुन्, र तैँले जित्‍नुपर्ने कुराहरूलाई जित्‍नुपर्छ, र समाधान गर्नुपर्ने कुराहरूलाई समाधान गर्नुपर्छ। अलिक लगनशील बन्, आफ्‍नो बस्‍ने ठाउँमा सबै कुराहरू व्यवस्थित बना, आफ्‍ना लुगा र ब्लाङ्केटहरू राम्ररी पट्या, र दुई-दुई वा केही दिनको अन्तरालमा आफ्‍नो काम गर्ने ठाउँ सफा र व्यवस्थित गर् ताकि अरूलाई झिजो नहोस्—यो कुरा यति सरल छ। तैँले चुनौती महसुस गरिरहनु पर्दैन, पर्छ त? (पर्दैन।) जहाँसम्‍म तैँले व्यक्तिगत रूपमा कति पटक नुहाउँछस् वा लुगा फेर्छस् भन्‍ने कुरा छ, अरूको मनस्थितिमा असर नपारुञ्जेल त्यसले मतलब राख्दैन। मापदण्ड यही हो। यदि तैँले लामो समयसम्‍म नुहाइनस्, कपाल धोइनस्, वा लुगा फेरिनस् भने, तँ गन्‍हाउन थाल्छस्, र कोही पनि तेरो नजिक आउन मान्दैन, र त्यो ठीक हुँदैन। तैँले कम्तीमा पनि अरूको मनस्थितिलाई असर नगर्ने गरी नुहाउने र आफूलाई अरूको अघि प्रस्तुत गर्न योग्य बनाउनुपर्छ। तँसँग कुरा गर्दा तिनीहरूले नाक-मुख छोप्‍न नपरोस्, र तेरो कारणले लज्‍जित हुन नपरोस्। यदि अरूले तँसँग यस्तै व्यवहार गरे र तैँले यसलाई ध्यान दिइनस् वा वास्ता गरिनस् भने, तँ त्यसरी नै निरन्तर जिइरहन सक्छस्। कसैले पनि तँसँग अत्यधिक मागहरू गरेको छैन। जतिसम्‍म स्विकार्न सक्छस् त्यतिसम्‍म गर्। तर यदि तँलाई लाज लाग्छ भने, आफ्‍नो बस्‍ने वातावरण र सरसफाइलाई ध्यान दिने सक्दो प्रयास गर्, ताकि यी कुराहरूले अरूलाई बाधा नहोस्। यसको उद्देश्य तेरो जीवनमा अनावश्यक बोझ वा तनाव नहोस् र तैँले अरूको भावनालाई पनि बुझ्‍न सक् भन्‍ने हो। अरूलाई दबाब दिने वा अरूमाथि आफ्नो प्रभाव लाद्ने नगर्। सामान्य मानव विवेक र समझको न्यूनतम मापदण्ड यही हो। यदि तँमा यति कुरा समेत छैन भने, तैँले कसरी भद्रताको साथ आफ्‍नो आनीबानी प्रस्तुत गर्न सक्छस्? त्यसकारण, सामान्य मानवता भएको व्यक्तिले प्राप्त गर्न सक्नुपर्ने यी कुराहरूलाई त्यति धेरै व्याख्या गरिरहनु पर्दैन। परमेश्‍वरको घरलाई तँलाई निश्‍चित काम वा आदेश दिने आवश्यकता हुँदैन। तैँले यी कुराहरू आफै सम्‍हाल्‍न सक्‍नुपर्छ। मैले माथि उल्‍लेख गरेका व्यक्तिगत मामिलाहरू मानिसहरू र कामकुराहरूलाई कसरी हेर्ने, आफूलाई कसरी व्यवहारमा ढाल्ने र कार्य गर्ने त्यससँग सम्‍बन्धित सिद्धान्त वा मापदण्डसँग सम्‍बन्धित छैनन्। त्यसकारण, यी कुराहरू सम्‍हाल्‍नका लागि तैँले आधारभूत मानव विवेक र समझमा भरोसा गर्न सक्छस्। सामान्य मानव विवेक र समझ भएको व्यक्तिमा यो स्तरको बौद्धिकता हुनुपर्छ। यसलाई ठूलो कुरा बनाइरहनु पर्ने आवश्यकता छैन, यति मात्र होइन, यी सानातिना कुरालाई सत्यता पछ्याएर बुझाइ वा समाधान प्राप्त गर्नुपर्ने कुराहरूका रूपमा लिनु हुँदैन, किनभने यी कुराहरू सामान्य मानवता भएको कुनै पनि व्यक्तिले हासिल गर्न सक्‍ने कुराहरू हुन्। भद्र हुनु भनेको के हो भन्‍ने कुरा सानो कुकुरले समेत बुझेको हुन्छ। यदि मानवले यो कुरा बुझ्दैनन् भने, तिनीहरूले मानव हुनुको मापदण्ड पूरा गर्दैनन्, होइन र? (हो।) मेरो एउटा घरपालुवा कुकुर छ। यो कुकुर निकै राम्रो छ, यसको ठूलो आँखा, फराकिलो मुख, र राम्रो आकारको नाक छ। एक पटक, यसले खानेकुराको निहुँमा आफ्‍नै बच्चासँग झगडा गर्‍यो, र बच्‍चाले नाकमा टोकिदियो। त्यसपछि यसको नाकको बीचमा एउटा सानो घाउ भयो, जसले यसको रूप नै बिगारिदियो। मैले तुरुन्तै औषधी लगाएर भनेँ, “अब हामीले के गर्न सक्छौँ र? यदि यस्तो राम्रो कुकुरको अनुहारमा घाउको खत बस्यो भने, यो कस्तो नराम्रो देखिनेछ!” मैले त्यसलाई भनेँ, “अबदेखि, हामी बाहिर जाँदा हामीलाई नपछ्या। यदि मानिसहरूले तेरो अनुहारको चोट देखे भने, तँलाई कुरूप सोच्नेछन्।” यो सुनेपछि, यसले सहमतिको आवाज निकाल्यो, एकछिन टोलायो, र आँखा ठूलो-ठूलो पार्‍यो। मैले भनेँ, “तँ घाइते भएको छस्। तेरो नाकमा यति ठूलो घाउ भएको छ, मानिसहरूले त्यो देखे भने तिनीहरू हाँस्‍न सक्छन्। तँ आराम गरेर निको हुनुपर्छ। तैँले आफू पूरै निको नभइञ्‍जेलसम्‍म हामीलाई पछ्याउनु हुँदैन।” मेरो कुरा सुनेपछि, त्यसले अर्को आवाज निकालेन, र बाहिर जाने जिद्दी गरेन। मैले सोचेँ, कुकुरलाई समेत सबै कुराको समझ हुन्छ। केही समयपछि, घाउ बिस्तारै सुक्दै गयो र त्यसमा निकै सुधार आयो, त्यसकारण मैले त्यसलाई बाहिर लगेँ। एक जना बहिनीले त्यो सानो कुकुरलाई देखेर भनिन्, “ए, तिम्रो नाकमा के भयो?” यो सुनेपछि, त्यो फनक्‍कै फर्केर पछाडि पनि नहेरी सीधै कारमा दौडेर गयो, र फर्कनै मानेन। जब त्यो बहिनीले त्यससँग कुरा गर्न थालिन्, तब त्यसले आफूलाई सम्हाल्यो, र पानी दिँदा खायो। त्यो भागेन। तर उनले “तिम्रो नाकमा के भयो?” भनेर सोध्‍नेबित्तिकै, त्यो फनक्‍कै फर्केर पछाडि पनि नहेरी कुदेर गयो। हामी घर फर्केपछि मैले त्यसलाई सोधेँ, “तेरो नाकमा चोट लागेको थियो, अनि बहिनीले तँलाई यसको बारेमा सोध्दा तँ किन भागिस्? के तँलाई लाज लाग्यो?” त्यसले लाज मान्दै मलाई हेर्‍यो, निरन्तर शिर लुरुक्‍क पारिरह्यो र साह्रै लाजले मलाई अनुहारमा समेत हेर्न सकेन। त्यो मेरो हातमा लुरुक्‍क परेर आयो र मलाई मसार्न र समाउन दियो। मैले भनेँ, “अबदेखि तैँले आफ्‍नो बच्‍चासँग झगडा गर्नु हुँदैन। यदि तँलाई घाउ भयो र फेरि खत बस्यो भने, तँ कुरूप देखिन सक्छस्। मानिसहरू तँलाई देखेर हाँस्‍नेछन्। तैँले अनुहार कहाँ लुकाउनेछस्?” हेर त, पाँच वर्षको सानो कुकुरलाई समेत लाज मान्‍नु भनेको के हो थाहा छ। अनुहारमा घाउ भएको कारण र मानिसहरूले हाँसोमा उडाउँछन् भन्‍ने डरले यसलाई लुक्‍न आउँछ। यदि एउटा सानो कुकुरमा यस्तो बौद्धिकता हुन्छ भने, के मानिसहरूमा पनि हुनु पर्दैन र? (हुनुपर्छ।) मानिसहरूमा पनि यो हुनुपर्छ, अर्थात् यो तिनीहरूको समझको दायराभित्र हुनुपर्ने कुरा हो। भद्र हुनु भनेको के हो? सुधारिएर अरूको घृणा वा अस्वीकारमा नपर्नु भनेको के हो? तँमा यो मापदण्ड हुनुपर्छ। यो दैनिक जीवनको सबैभन्दा सरल मामिला हो, र सामान्य विवेक र समझद्वारा, तैँले मानिसहरूको भ्रष्ट स्वभाव वा नकारात्मक संवेगहरूलाई समाधान गर्ने कार्य जस्ता सत्यतामाथि सङ्गति नगरी परिस्थितिहरू सम्हाल्न सक्छस्। अवश्य नै, यदि तँ आफ्‍नै घरमा बस्छस् भने, तँ अलिक अव्यवस्थित हुन सक्छस्, र मापदण्डहरू त्यति कडा हुँदैनन्। तर, यदि तँ अरू विश्‍वासी दाजुभाइ-दिदीबहिनीहरूसँग बस्छस् भने, तैँले आफ्‍नो सामान्य मानवतालाई राम्रो अवस्थामा राखेको छस् भन्‍ने कुरा सुनिश्‍चित गर्नुपर्छ। यसको लागि हामीसँग कुनै निश्‍चित नियम वा कडा मापदण्डहरू नभए पनि, सामान्य मानवको रूपमा, तँलाई यी कुराहरूको बोध हुनुपर्छ। यी कुराहरू सामान्य मानवता भएका मानिसहरूले गर्नुपर्ने र तिनीहरूमा हुनुपर्ने कुराहरू हुन्। यी कुराहरू मानिसहरू र कामकुराहरूलाई कसरी हेर्ने, आफूलाई कसरी व्यवहारमा ढाल्ने र कार्य गर्नेसम्‍बन्धी विचार, दृष्टिकोण, हेराइ, वा अडानसँग सम्‍बन्धित छैनन्, र ती कुराहरू जीवनको ठूलो मार्ग, दिशा, वा उद्देश्यसँग अवश्यै सम्‍बन्धित छैनन्। परिणामस्वरूप, तैँले यी मामिलाहरूलाई सामान्य मानव विवेक र समझका मापदण्डहरू अनुसार समाधान गर्नु नै उचित हुनेछ, ताकि यी कुराहरूका कारण अरूले तेरो कुरा नकाटून् वा तँलाई घृणा नगरून्। जहाँसम्‍म व्यक्तिगत बानी, रुचि, व्यक्तित्वको भिन्‍नता, वा सिद्धान्तहरूसँग सम्‍बन्धित नरहेका मामिलाहरूको सन्दर्भमा निर्णयहरूको कुरा छ, यी कुराहरू, जो विचार र दृष्टिकोणहरूसँग सम्‍बन्धित हुँदैनन्, तँ यीबारे आफै निर्णय गरेर आफ्‍नो बानी-बेहोरालाई कायम राख्‍न स्वतन्त्र छस्। परमेश्‍वरको घरले हस्तक्षेप गर्नेछैन। परमेश्‍वरले मानिसहरूलाई स्वतन्त्र इच्‍छा र आधारभूत विवेक र समझ दिनुभएको छ, जसकारण हरेक व्यक्तिले आफ्‍नै चासो, रुचि र बानी, वा आफ्‍नो व्यक्तित्व अनुसारको जीवनशैली छनौट गर्न सक्छन्। तँलाई जकड्ने, बाँध्ने, वा दोष दिने अधिकार कसैसँग छैन। सत्यता सिद्धान्त वा परमेश्‍वरका वचनहरूमा उल्‍लेख गरिएका उहाँका मापदण्डहरूसँग सम्‍बन्धित नरहेका मामिलाहरूका हकमा, अर्थात्, अझै निश्‍चित रूपमा भन्दा, मानिसहरू र कामकुराहरूलाई कसरी हेर्ने, आफूलाई कसरी व्यवहारमा ढाल्ने र कार्य गर्ने विषयसँग सम्‍बन्धित नरहेका मामिलाहरूका हकमा, मानिसहरूसँग अरूको हस्तक्षेप बिना आफ्‍नो जीवनशैली छनौट गर्ने अधिकार हुन्छ। यदि व्यक्तिगत मामिलाहरूका विषयमा अगुवा, समूह अगुवा, वा सुपरभाइजरले तँलाई आलोचना वा हस्तक्षेप गर्‍यो भने, तँसँग तिनीहरूलाई इन्कार गर्ने अधिकार हुन्छ। संक्षिप्तमा, सामान्य मानवताका यी मामिलाहरू परमेश्‍वरका वचनका मापदण्डहरू वा सत्यता सिद्धान्तहरूसँग सम्‍बन्धित हुँदैनन्। जबसम्‍म तँलाई सहज र उचित लाग्छ, र तेरो व्यवहारले अरूलाई कुनै असर पार्दैन वा बाधा दिँदैन भने, त्यो ठीकै हुन्छ। उदाहरणको लागि, यदि तँलाई राम्रा वस्‍त्र लगाउन र सफा रहन मन पर्छ भने, यसले अरूलाई असर नगरूञ्जेलसम्म यो समस्या होइन। तर यदि राती अबेर भएको छ र अरू एघार बजे सुत्‍नुपर्छ, तर तँ अझै पनि लुगा धोइरहेको छस् वा सरसफाइ गरिरहेको छस् भने, त्यो स्वीकार्य हुँदैन। यदि तँ आफ्‍नै घरमा छस् र तैँले अरूको जीवनमा असर गरिरहेको छैनस् भने, तँलाई इच्छा लागे बिहान चार-पाँच बजेसम्‍म रातभरि नसुती बस्‍न सक्छस्। त्यो तेरो स्वतन्त्रता हो। तर, अहिले तँ विश्‍वासी दाजुभाइ-दिदीबहिनीहरूसँग बसिरहेको हुनाले, तेरो व्यवहारले अरूको दैनिकी र तालिकामा असर गर्नेछ। त्यो राम्रो होइन। त्यसो गरेर, तैँले सही तरिकाले आफ्‍नो अधिकार र स्वतन्त्रताको अभ्यास गरिरहेको हुँदैनस्; बरु, तैँले त स्वेच्‍छाचारी व्यवहार गरिरहेको हुन्छस्, जसलाई मानवताको कमी हुनु भनेर भनिन्छ। आफ्‍नै स्वतन्त्रताको लागि र आफ्‍नै देहका रुचि र इच्छाहरूलाई पूरा गर्नका लागि, तँ अरूको जीवनमा बाधा दिन्छस् र तिनीहरूको विश्राम गर्ने समय समेत खोस्छस्। यो व्यवहार सामान्य मानवताको विवेक र समझसँग मिल्दैन। यसलाई परिवर्तन गरिनुपर्छ। यो आनीबानीसम्बन्धी सिद्धान्तहरूसँग सम्‍बन्धित छ। यो तेरो व्यक्तिगत जीवनशैली वा सरसफाइ गर्ने बानीमा कुनै गलत कुरा छ भन्‍ने कुरासँग सम्बन्धित छैन। यो त तैँले आफ्‍नो आनीबानी कसरी प्रस्तुत गर्छस् भन्‍ने बारेका सिद्धान्तहरूसम्‍बन्धी एउटा समस्या हो। तैँले अरूको भावना, मनस्थिति, वा चासोहरूमा ध्यान दिँदैनस्। तैँले अरूका चासोहरूको मूल्यमा ई आफ्‍नै चासोहरूको रक्षा र संरक्षण गर्छस्। यस्तो व्यवहार आफ्‍नो आनीबानी प्रस्तुत गर्नेसम्‍बन्धी परमेश्‍वरका मापदण्ड वा परमेश्‍वरले माग गर्ने आनीबानीका सिद्धान्तहरू अनुरूप हुँदैन। त्यसकारण, सामान्य मानवताका कुनै पनि रुचि, चासो, जीवनशैलीको छनोट, बानी, स्वतन्त्रता, अधिकार, इत्यादि कुरा सामान्य मानवता मानिनका लागि ती कुरा व्यक्तिको विवेक र समझको दायराभित्र रहनुपर्छ। यदि यी कुराहरू सामान्य मानव विवेक र समझका सीमाहरूभन्दा बाहिर गए भने, त्यो सामान्य मानवता होइन, हो त? (होइन।) सामान्य मानव विवेक र समझको सीमाभित्र तैँले सामान्य व्यक्तिले जस्तो व्यवहार गरिरहेको हुन्छस्। यदि तँ सामान्य मानव विवेक र समझको सीमाभन्दा बाहिर जान्छस् र अझै पनि आफ्‍नो स्वतन्त्रतालाई जोड दिन्छस् भने, तैँले सामान्य व्यक्तिले जस्तो व्यवहार गरिरहेको हुँदैनस्; तँ अर्धमानव हुन्छस्। यो परिवर्तन हुनुपर्ने कुरा हो, र यो कुरा स्पष्ट हुनुपर्छ। के कुरा स्पष्ट हुनुपर्छ? के कुरा स्पष्ट हुनुपर्छ भने यी व्यक्तिगत मामिलाहरूलाई सामान्य मानव विवेक र समझका सीमाभित्र नै सम्‍हाल्‍नुपर्छ, र यो आफ्‍नो आनीबानी सम्‍बन्धी सिद्धान्त हो। तेरो व्यक्तिगत बानी, माग, जीवनशैली सम्‍बन्धी निर्णयहरू, इत्यादि कुरा सबै तेरो हातमा हुन्छन्, तर ती कुरा सामान्य मानव विवेक र समझको सीमाभन्दा बाहिर जानु हुँदैन। यी मामिलाहरूका बारेमा कुनै निश्‍चित मापदण्डहरू छैनन्।

सत्यता कसरी खोजी गर्ने भन्‍ने खण्डको पहिलो भागमा “त्याग्नु” अर्थात् हीनताबोध, घृणा, रिस, अवसाद, हैरानी, चिन्ता, तनाव, र दबाब जस्ता विभिन्न नकारात्मक संवेगहरूलाई त्याग्ने विषयबारे कुरा गर्नुपर्दा, आधारभूत रूपमा मुख्य दिशागत मामिला र हामीले सङ्गति गर्नुपर्ने सिद्धान्तहरूसँग सम्‍बन्धित समस्याहरू यिनै हुन्। सिद्धान्त वा दिशासँग सम्‍बन्धित नरहेका सानातिना गौण समस्याबारे हामीले यसभन्दा अगाडि नै व्यापक रूपमा सङ्गति गर्‍यौँ। जहाँसम्म आफ्ना व्यक्तिगत समस्याहरूप्रति तैँले महसुस गर्ने हिचकिचाहट, असन्तुष्टि, नाखुसी इत्यादिको कुरा छ, यदि ती कुराहरू साँचो विचार र दृष्टिकोणहरूसँग सम्‍बन्धित छैनन् र व्यक्तिले कसरी मानिसहरू र कामकुराहरूलाई हेर्छ वा आफूलाई कसरी व्यवहारमा ढाल्छ र कार्य गर्छ भन्‍ने कुराका सिद्धान्तसँग सरोकार राख्दैनन् भने, ती तेरा आफ्नै व्यक्तिगत मामिलाहरू हुन्। तैँले तिनलाई आफ्नो विवेक र समझको क्षेत्रमा रही मिलाउनु र सम्बोधन गर्नुपर्छ। उदाहरणको लागि, तँ भोकाएको छस् र तँलाई खाना पकाउन मन छैन, तर भोकै काम गर्न सक्दैनस्। त्यस्तो अवस्थामा तैँले खाना पकाउनु पर्दा तँलाई झर्को लाग्छ। तैँले सोच्न सक्छस्, “के यो नकारात्मक संवेग हो?” यो नकारात्मक संवेग होइन; यो त तेरो शारीरिक अल्छीपन र खाना पकाउन मन नपर्ने बानी हो। यो तेरो भ्रष्ट देहको मामिला हो। यदि तेरो आर्थिक स्थितिले धान्छ भने, तैँले भान्से राख्न सक्छस्। यदि तँसँग आर्थिक स्रोत छैन भने, यो कुरा तँ आफैले मात्रै समाधान गर्न सक्छस्। तेरो जीवनका यी समस्याहरू समाधान गर्ने दायित्व अरूको होइन; यो तेरो आफ्नै जिम्मेवारी हो। खाने, लुगा लाउने, दाँत माझ्ने र सरसफाइ गर्ने जस्ता सानातिना कामहरू मानव जीवनका भाग हुन्। ती कुराहरू मानिसको अस्तित्वमै अन्तर्निहित हुन्छन्। मानिसहरू बिरालो-कुकुरभन्दा फरक छन्। तैँले बिरालोको बच्चा वा कुकुरको बच्चा पालेपछि, त्यसको खानपानको जिम्मेवार तँ नै हुन्छस्। त्यो भोकाएपछि, तैँले त्यसलाई खुवाउनुपर्छ। तर मानिसहरूको हकमा यस्तो हुँदैन; मानिसहरूले जीवनका यी पक्षहरूलाई आफै सम्हाल्नुपर्छ र यी कुराहरूको जिम्मेवारी लिनुपर्छ। यो बोझ होइन; सामान्य मानवता भएका मानिसहरूले यी कुराहरूलाई कसरी राम्ररी सम्हाल्ने भनी सिक्न सिक्छन्। कतिपय मानिसहरूलाई आफूले यी कुराहरू कहिल्यै नगरेको भन्‍ने लाग्न सक्छ, विशेष गरी पुरुषहरूले। किनभने तिनीहरूका आमाबुबा वा परिवारका सदस्यहरूको निकै रेखदेख र पुलपुल्याइमा परेर तिनीहरूले खाना पकाउन, लुगा धुन वा आफ्नो जीवनका कुराहरू सम्‍हाल्‍न कहिल्यै सिकेनन्। यो पारिवारिक वातावरणको परिणाम हो। तर, आफ्ना आमाबुबालाई छोडेर स्वतन्त्र रूपमा बस्न थालेपछि, तिनीहरू आफ्नो लुगा धुने र आफ्नो ओछ्यान मिलाउने लगायतका सबै कुरा आफै गर्न सक्छन्। वास्तवमा, यी सामान्य मानवताले हासिल गर्न सक्ने कुराहरू हुन्। वयस्क व्यक्तिका लागि यी कठिन कार्यहरू होइनन्, र बोझिलो कुरा पक्कै पनि होइनन्। यी समस्याहरू सहजै समाधान गर्न सकिन्छ। यदि गुणस्तरीय जीवनसम्बन्धी तेरा मापदण्ड उच्च छन् भने, तैँले अझै राम्रो गर्न सक्छस्। यदि गुणस्तरीय जीवनसम्बन्धी तेरा अपेक्षाहरू अलिक नरम वा न्यून छन् भने, तँ यसबारे अलिक लापरवाह हुन सक्छस्। यी सबै सिद्धान्तहरूसँग सम्‍बन्धित नरहेका मामिला हुन्।

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

सत्यता कसरी खोजी गर्ने भन्‍नेसम्बन्धी पहिलो मुख्य विषय, अर्थात् विभिन्न नकारात्मक संवेगहरू त्याग्ने विषयका बारेमा हामी हाम्रो सङ्गतिलाई यहीँ टुङ्ग्याऔँ, किनभने यो लगभग समाप्त भएको छ। यसपछि, सत्यतालाई पछ्याउने प्रक्रियाको क्रममा, नकारात्मक संवेगहरू त्याग्नेबाहेक, व्यक्तिले आफ्ना खोज, आदर्श र इच्छाहरू त्याग्नुपर्छ। सत्यता कसरी पछ्याउने भन्‍नेसम्बन्धी अभ्यासमा “त्याग्ने” कार्यको दोस्रो मुख्य पक्ष यही हो, जसको बारेमा हामी आज सङ्गति गर्नेछौँ। मानिसहरूका खोज, आदर्श र इच्छाहरू त्याग्नु भन्‍ने कुरा के तिमीहरूले बुझ्यौ? (हो, हामीले बुझ्यौँ।) भर्खरै मैले “त्याग्नु” सम्बन्धी यो निश्चित अभ्यासका विषयहरू उल्लेख गरेँ, र तिमीहरूले तिनलाई टिपोट पनि गरेका छौ। अब, यो विषयलाई जाँचौँ: मानिसहरूका खोज, आदर्श र इच्छाहरू त्याग्नु भन्‍ने विषयमा हामीले कुरा गर्दा मनमा के आउँछ? तिमीहरू के-कस्ता उदाहरणहरू सम्झन सक्छौ? (म मानिसहरूमा हुने आदर्श विचारहरूलाई सम्झन्छु, जसको बारेमा परमेश्‍वरले यसभन्दा पहिले सङ्गति गर्नुभएको छ, जस्तै अभिनय गर्ने, सेलिब्रेटी वा सुपरस्टार बन्ने आकाङ्क्षा राख्नेजस्ता विशेष प्रतिभा भएका मानिसहरू। लेख्‍ने क्षमता र केही साहित्यिक प्रतिभा भएका अन्य मानिसहरू परमेश्‍वरको घरमा लेख-रचनाको काम गर्ने र लेखक बन्ने आकाङ्क्षा राख्न सक्छन्। यी कुराहरू मानिसहरूमा पैदा हुने केही आदर्श विचारहरू हुन्।) अरू केही छ? (मानिसहरू सफलताका साथै आफ्ना सम्भावना र आशाहरू पछ्याउँछन्, र आशिषहरू प्राप्त गर्ने चाहना राख्छन्।) अझै सोच त, अरू के छ? यहाँ के कुरालाई जोड दिनुपर्छ? यो त मानिसहरूले त्याग्नुपर्ने खोज, आदर्श र इच्छाहरूसँग सम्‍बन्धित छ। मानिसहरूका विलासी इच्छा अनि आफ्ना सम्भावना र नियतिप्रति तिनीहरूले राख्‍ने आशाबाहेक, मानिसहरूको वास्तविक जीवनको सन्दर्भमा, मानव अस्तित्वका जरुरी परिस्थितिहरूमा, मानिसहरूले त्याग्नुपर्ने खोज, आदर्श र इच्छाहरूमा अरू के-के कुरा पर्दछन्? परमेश्‍वरमाथिको तेरो विश्‍वास र सत्यता पछ्याउने तेरो कार्यमा असर पार्न सक्ने जीवनका केही महत्त्वपूर्ण मामिलाहरू के-के हुन्? (मानिसहरू विवाह गर्ने उमेरमा पुगेपछि, तिनीहरू विवाहले उत्पन्न गर्ने अवरोधहरूमा पर्न सक्छन्। यसका साथै, जब व्यक्तिको करियर परमेश्‍वरमाथिको उसको विश्‍वाससँग बाझिन्छ, तब उसले आफ्नै करियरलाई पछ्याउने निर्णय गर्न सक्छ। यी दुई वटा पक्षहरू पनि त्यागिनुपर्छ।) ठीक भनिस्। विगत केही वर्षदेखिको परमेश्‍वरमाथिको तेरो विश्‍वासले तँलाई परिणाम र बुझाइ प्रदान गरेको छ। तैँले सही तरिकाले दुई महत्त्वपूर्ण पक्षहरू, अर्थात् विवाह र करियरको बारेमा चर्चा गरिस्। यी दुई मुख्य विषयहरू मानव जीवनको मार्गका जीवनपर्यन्त मामिलाहरूसँग सम्‍बन्धित कुराहरू हुन्। विवाह हरेक व्यक्तिको लागि महत्त्वपूर्ण कुरा हो, र व्यक्तिको करियर पनि उम्कन नसकिने र अपरिहार्य मामिला हो। यी दुईबाहेक अरू कुनै मुख्य मामिलाहरू छन्? (परिवार, आमाबुबा र छोराछोरीसँग गर्ने व्यवहारको पक्ष पनि छ। जब यी मामिलाहरू परमेश्‍वरमाथिको विश्‍वास र सत्यतालाई पछ्याउने कार्यसँग बाझिन्छन्, तब मानिसहरूलाई यी कुराहरू त्याग्न गाह्रो हुन्छ।) तिमीहरूले रूपरेखा तयार पार्दा यति लामा वाक्यहरू प्रयोग गर्नु हुँदैन। यसभन्दा पहिले, हामीले विवाह र करियरबारे चर्चा गर्‍यौँ। त्यसोभए, यो विषयलाई के भन्न सकिन्छ? (परिवार।) ठीक भन्यौ, परिवार पनि एउटा मुख्य पक्ष हो। के यसमा हरेक व्यक्ति पर्छ? (पर्छ।) यसमा हरेक व्यक्ति पर्छ, र यो विषय पर्याप्त रूपमा निर्दिष्ट र प्रतिनिधिमूलक छ। विवाह, परिवार, र करियर सबै नै मानिसहरूका खोज, आदर्श र इच्छाहरूको मूल भावसँग सम्‍बन्धित मुख्य विषयहरू हुन्। मानिसहरूका खोज, आदर्श र इच्छाहरू त्याग्नेसम्बन्धी जम्‍मा चार वटा मुख्य विषयहरू छन्। तीमध्ये तीन वटालाई तिमीहरूले सही तरिकाले पहिचान गरेका छौ, जुन निकै राम्रो कुरा हो। यो विषयको लागि विस्तृत सङ्गति आवश्यक पर्छ जस्तो लाग्छ, यो तिमीहरूको मनमा पहिले देखि नै रहिआएको विषय हो, र यो तिमीहरूको जीवन वा तिमीहरूको कद र अनुभवसँग निकटतम सम्बन्ध रहेको विषय हो। अर्को विषय पनि छ, जुन वास्तवमा निकै सरल छ। त्यो के हो? यो व्यक्तिका चासो र रुचिहरू हुन्। के त्यो सरल छैन र? (छ।) म किन व्यक्तिका चासो र रुचिहरू भन्छु? यो विषयलाई नजिकबाट नियालेर हेर अनि चासो र रुचिहरू हामीले छलफल गर्नुपर्ने मानिसहरूका खोज, आदर्श र इच्छाहरूसँग सम्‍बन्धित छन् कि छैनन् भनी हेर। (छन्।) के विवाह ती कुरासँग सम्‍बन्धित छ? (छ।) के परिवार ती कुरासँग सम्‍बन्धित छ? (छ।) के करियर ती कुरासँग सम्‍बन्धित छ? त्यो पनि छ। यी चारवटामा हरेक पक्ष व्यक्तिको खोज, आदर्श र इच्छाहरूसँग सम्‍बन्धित छ। हरेक पक्ष तिनीहरूको हृदयको गहिराइमा रहेका यससम्बन्धी कल्पना र निश्चित मापदण्ड, र तिनीहरूले आफ्नो देह र भावनामा प्राप्त गर्न चाहेका कुरासँग सम्बन्धित हुन्छन्। हरेक पक्षको निश्चित तत्त्व र ठोस खोजहरू हुन्छन्, र यसमा व्यक्तिले ती कुराहरूका लागि गर्ने प्रयास र चुकाउने मूल्य पनि समावेश हुन्छ। हरेक पक्ष व्यक्तिको सम्पूर्ण जीवनभरिका विचार र दृष्टिकोणहरूसँग सम्‍बन्धित हुन्छन्, त्यस्ता विचार र दृष्टिकोणहरूलाई प्रभाव पार्छन् र व्यक्तिले सही उद्देश्यहरू पछ्याउने कार्यमा असर पार्न सक्छन्। अवश्य नै, यसले व्यक्तिले कसरी मानिसहरू र कामकुराहरूलाई हेर्छ र आफूलाई कसरी व्यवहारमा ढाल्ने र कार्य गर्ने भन्‍ने कुरालाई पनि प्रभाव पार्छ। मैले समग्रमा भन्‍ने हो भने, तिमीहरूलाई यो अस्पष्ट र बुझ्न गाह्रो लाग्न सक्छ। त्यसकारण हामी हरेक पक्षको बारेमा एक-एक गरी सङ्गति गरौँ, तिनलाई होसियारी साथ जाँचौँ, अनि तिमीहरूले यी विषयहरूका बारेमा क्रमिक रूपमा बुझ्न सक्छौ। यी कुराहरू स्पष्ट भएपछि, मानिसहरूले यहाँ आफूले लागू र पालना गर्नुपर्ने सिद्धान्तहरूलाई खोज्न सक्छन्।

क. चासो र रुचिहरूबाट पैदा हुने पछ्याइ, आकाङ्क्षा, र कामनाहरूलाई त्याग्‍नु

सुरुमा, हामी चासो र रुचिहरूका बारेमा कुरा गरौँ। चासो र रुचिहरू मानिसहरूले रमाइलोका लागि बेला-बेला गर्ने कार्य, वा क्षणिक मनोरञ्जन वा अध्ययनसम्बन्धी रुचिसँग सम्‍बन्धित हुँदैनन्—क्षणिक कुराहरूसँग तिनको कुनै सम्‍बन्ध हुँदैन। यहाँ, चासो र रुचिहरूले व्यक्तिको आत्मिक अस्तित्व र उसको प्राणको गहिराइमा रहेको सच्‍चा तृष्णा र खोजलाई जनाउँछन्। तिनीहरूले यिनै कुराहरूका लागि काममा लाग्छन् र योजना बनाउँछन्, र त्योभन्दा पनि बढी तिनीहरूले यी चासो र रुचिहरूलाई पूरा गर्न वा थप विकास गर्न, वा आफ्नै चासो र रुचिहरूसँग मिल्‍ने काम गर्नका लागि ठोस प्रयास र मेहनत गर्छन्। यस सन्दर्भमा चासो र रुचिहरूले मानिसहरूले लक्ष्य र आदर्शहरू तय गरेका छन्, र मूल्य चुकाएका, ऊर्जा लगाएका, वा निश्चित कार्यहरू पनि गरेका छन् भन्‍ने कुरालाई जनाउँछ। उदाहरणको लागि, तिनीहरूले आफ्ना चासो र रुचिहरूका लागि सम्‍बन्धित ज्ञान अध्ययन गरेका छन्, यो ज्ञान अध्ययन गर्न आफ्नो दैनिक जीवनको धेरैजसो समय बिताएका छन्, र यस व्यावहारिक ज्ञान र ठोस बुझाइ प्राप्त गरेका छन्। उदाहरणको लागि, कतिपय मानिसहरूलाई चित्रकलामा विशेष चासो र रुचि हुन्छ, र यी चित्रहरू कुनै व्यक्तिको तस्विर वा प्राकृतिक दृश्य बनाए जस्तो सरल हुँदैनन्। यो कार्य सरल चासो र रुचिहरूभन्दा व्यापक हुन्छ। तिनीहरू चित्रकलाका विभिन्न सीपहरू सिक्छन्, जस्तै खाका, प्राकृतिक दृश्य, र तस्विर चित्रण, र कतिले त तेल र मसी चित्रण समेत अध्ययन गर्छन्। तिनीहरूले यसरी अध्ययन गर्नुको कारण तिनीहरूका चासो र रुचिहरूबाट मात्रै पैदा हुँदैन, तर चित्रकलाप्रति तिनीहरूमा रहेको चासोका कारण तिनीहरूले विकास र स्थापित गरेका आदर्श, अनि तिनीहरूमा भएका इच्छाहरूबाट पैदा हुन्छ। तिनीहरूले आफ्नो सारा जीवनको ऊर्जा समेत चित्रकलामा लगाउन, निपुण चित्रकार बन्न, र चित्रकलालाई व्यवसायको रूपमा लिन चाहन्छन्। यो व्यवसायमा लाग्‍नुभन्दा पहिले, व्यापक तयारी र योजनाको आवश्यकता हुन्छ, जस्तै थप शिक्षा र तालिमको लागि विशेष स्कूलहरूमा पढ्ने, चित्रकलाका विभिन्न पक्षहरूको अध्ययन गर्ने, स्थलगत खाकाचित्र बनाउने, विशेषज्ञ र पोख्त चित्रकारहरूबाट मार्गदर्शन लिने, र प्रतिस्पर्धाहरूमा सहभागी हुने, आदि। यी सबै क्रियाकलापहरू तिनीहरूका खोज, आदर्श र इच्छाहरूमा केन्द्रित हुन्छन्। अवश्य नै, यी सबै खोज, आदर्श र इच्छाहरू तिनीहरूका चासो र रुचिहरूमा आधारित हुन्छन्। यी चासो र रुचिहरूका कारण नै तिनीहरूले आफ्नो जीवनका खोज, आदर्श र इच्छाहरूको विकास गरेका हुन्छन्। कतिपय मानिसहरूलाई इतिहास, र त्यसमा पनि प्राचीन र वर्तमान, स्वदेशी र विदेशी इतिहास अध्ययन गर्ने ठूलो उत्साह हुन्छ। तिनीहरूका चासो बढ्दै गएपछि, तिनीहरूले आफूलाई यस क्षेत्रको एउटा प्रतिभाको रूपमा हेर्न थाल्छन्, र यस क्षेत्रसँग सम्‍बन्धित करियर पछ्याउन बाध्य भएको महसुस गर्छन्। तिनीहरूले शिक्षालाई निरन्तरता दिन्छन् र अघि बढाउँछन्। अवश्य नै, यो प्रक्रियाको दौरान तिनीहरूका खोज, आदर्श र इच्छाहरूले आकार र मूर्तरूप लिइरहन्छन्, र तिनीहरूले अन्ततः इतिहासकार बन्ने चाहना राख्छन्। इतिहासकार बन्‍नुभन्दा पहिले, तिनीहरूको धेरैजसो समय र ऊर्जा यही चासो र रुचिमा केन्द्रित हुन्छ। कतिपय मानिसहरू अर्थशास्‍त्रमा साह्रै चासो राख्छन्, र हिसाबकिताबको काम गर्न अनि अर्थशास्त्रसम्बन्धी कुराहरू अध्ययन गर्न मन पराउँछन्। तिनीहरू एक दिन आर्थिक क्षेत्रमा उत्कृष्ट वा सफल व्यक्ति बन्ने आशा गरेका हुन्छन्। छोटकरीमा, तिनीहरू आफ्नो चासो र रुचिमा आधारित खोजको विकास पनि गर्छन्, र त्यो चासो र रुचिसँग सम्‍बन्धित आदर्श र इच्छाहरूको विकास गर्छन्। यसका साथै, तिनीहरू सिक्‍न, अनुसन्धान गर्न, आफ्नो शिक्षालाई अघि बढाउन, र आफ्ना चासो र रुचिहरूसँग सम्‍बन्धित विस्तृत ज्ञान प्राप्त गर्नका लागि आफ्नो समय र ऊर्जा खर्च गर्छन्, काम गर्छन् र मूल्य चुकाउँछन्। अन्यलाई अभिनय कला, नृत्य, गायन, वा निर्देशनजस्ता कलाको निकै लगाव हुन्छ। यस्ता चासो र रुचिहरूको विकास गरेपछि, यी चासो र रुचिहरूबाट प्रेरित भएर, तिनीहरूका आदर्श र इच्छाहरूले बिस्तारै आकार र ठोस रूप लिन थाल्छन्। तिनीहरूका आदर्श र इच्छाहरू क्रमिक रूपमा आफ्नो जीवनका उद्देश्य बन्दै गएपछि, तिनीहरूले यी उद्देश्यहरू पछ्याउनमा आफ्नो प्रयास, श्रम, र मेहनत समर्पित पनि गर्छन्। कतिपय मानिसहरूलाई शिक्षाको क्षेत्रमा काम गर्न मन पर्छ। आफ्ना चासो र रुचिहरूसँग सम्‍बन्धित करियर पछ्याउनका लागि तिनीहरू मनोविज्ञान र अन्य सान्दर्भिक ज्ञानजस्ता शिक्षाका विभिन्न पक्षहरूको अध्ययन गर्छन्। कतिपय मानिसहरूलाई डिजाइन, इन्जिनियरिङ, प्रविधि, इलेक्ट्रोनिक्स वा कीरा-फट्याङ्ग्रा, सूक्ष्‍मजीव, र विभिन्न पशु-प्राणीका व्यवहार, जीविका, उत्पत्ति, इत्यादि कुराहरू मन पर्छ। कतिपय मानिसहरूलाई मिडियाको काम मन पर्छ र मिडिया क्षेत्रमा वक्ता, प्रस्तोता, रिपोर्टर, इत्यादिको रूपमा काम गर्न चाहन्छन्। आफ्ना विविध चासो र रुचिहरूद्वारा प्रेरित भएर, मानिसहरूले व्यापक रूपमा सिकाइ र अनुसन्धानलाई निरन्तरता दिन्छन्, र क्रमिक रूपमा त्यस क्षेत्रको बुझाइ प्राप्त गर्छन्। तिनीहरूको हृदयमा तिनीहरूका खोज, आदर्श र इच्छाहरू गहन बन्दै र आकार लिँदै जान्छन्। अवश्य नै, आफ्ना खोज, आदर्श र इच्छाहरूले क्रमिक रूपमा आकार लिँदै जाने क्रममा, तिनीहरू आफ्ना आदर्श र इच्छाहरूतर्फ लागिपर्ने र अघि बढ्ने कार्य पनि गर्छन्। तिनीहरूले गर्ने हरेक विशिष्ट कार्यले तिनीहरूको ऊर्जा, समय, जवानी, र भावना र प्रयासहरू समेत यिनै कुरामा खर्चन्छ।

व्यक्तिका चासो र रुचिहरू जुनसुकै क्षेत्र वा उद्योगमा भए पनि, जुनसुकै वर्गमा परे पनि, तिनीहरूले एउटा खोजको सल्काएर त्यससँग सम्‍बन्धित आदर्श र इच्छाहरूलाई स्थापित गरेपछि, तिनीहरूको जीवनको उद्देश्य र दिशा पनि निश्चित बन्छ। जब व्यक्तिको आदर्श र इच्छाहरू उसको जीवनको उद्देश्य बन्छ, तब यो संसारमा तिनीहरूको भविष्यको मार्ग लगभग तय हुन्छ। मैले किन यो तय हुन्छ भनेर भनेँ? यहाँ सम्बोधन गरिएको समस्या के हो? यो तैँले आफ्नो चासो र रुचिहरूबाट पैदा हुने आदर्श र इच्छाहरूलाई निर्धारित गरेपछि, तैँले त्यो दिशामा अटल र दृढ भावना र मानसिकता राख्ने र जीवनभरिको ऊर्जा, समय र मूल्य चुकाउने हदसम्मै मेहनत र सङ्घर्ष गर् पर्छ। तैँले स्थापित गरिसकेका जीवन उद्देश्यहरूले तेरो जीवन, नियति, सम्भावना, र तेरो अन्तिम गन्तव्य पनि अन्ततः तैँले स्थापित गरिसकेका जीवन उद्देश्यहरूबाट प्रभावित हुनेछन्, र तीसँग यी कुराहरू जोडिन्छन्। यहाँ मैले जोड दिन चाहेको मुख्य बुँदा के हो? व्यक्तिले निश्चित चासो वा रुचिको आधारमा आफ्ना खोज, आदर्श र इच्छाहरू स्थापित गरेपछि, ऊ तटस्थ रहन र केही नगरी बस्न छोड्छ। निश्चित चासो र रुचिहरूका कारण ठोस कार्यहरूले आकार लिन थाल्छन्। यसका साथै, यी निश्चित कार्यहरूको निर्देशनमा रही, तैँले आफ्नै आदर्श र इच्छाहरू स्थापित गर्नेछस्। त्यसबेलादेखि, तेरो हृदय रोकिनेछैन, र तेरो खुट्टा अचल हुनेछैन। तेरो नियति आफ्ना आदर्श र इच्छाहरूको लागि आफ्नो जीवन जिउने हुन्छ। तैँले कहिल्यै थोरै ज्ञान हासिल गरेर त्यतिमै चित्त बुझाउनेछैनस्। तँमा यस्ता प्रतिभा, क्षमता र गुणहरू भएको कारण, तैँले अवश्यै आफ्नो लागि उपयुक्त पद खोज्‍नेछस्, वा तैँले कुनै पछुतोबिना यो संसारमा र भीडको बीचमा उचाइ लिने र असाधारण व्यक्ति बन्ने अटुट प्रयास गर्नेछस्। तैँले विजय पाउँछु भन्‍ने ठोस विश्‍वासका साथ आफ्ना आदर्श र इच्छाहरूलाई पछ्याउनेछस्, र ती कुरा हासिल गर्नका लागि कुनै पनि मूल्य चुकाउन, कुनै पनि कठिनाइ, खतरा, र कष्ट सहनसमेत तयार हुनेछस्। मानिसहरूले किन यसो गर्न सक्छन्? आफ्ना चासो र रुचिहरूका आधारमा आदर्श र इच्छाहरूको विकास गरेपछि, तिनीहरूले किन यस्तो व्यवहार गर्न सक्छन्? (तिनीहरूले आफ्ना आदर्श हरूलाई पूरा गर्न, उच्चतर कुराहरू पछ्याउन, र अरूभन्दा माथि उठ्नका लागि यसो गर्छन्। परिणामस्वरूप, तिनीहरू कुनै पनि कठिनाइको सामना गर्दा पछि हट्दैनन्, बरु आफ्ना आदर्श र इच्छाहरूलाई पछ्याउने कार्यलाई जारी राख्छन्।) मानिसहरूमा जन्मजात अन्तर्ज्ञान हुन्छ। यदि तिनीहरूलाई आफ्‍ना सामर्थ्यहरू के हुन्, आफ्ना चासो र रुचिहरू के हुन् भन्‍ने कहिल्यै थाहा भएन भने, तिनीहरूलाई आफ्नो स्थान छैन भन्‍ने लाग्छ, तिनीहरू आफ्नै मूल्य बुझ्न सक्दैनन्, र तिनीहरूलाई आफू बेकामको छु भन्‍ने अनुभूति हुन्छ। तिनीहरूले आफ्नो मूल्य प्रदर्शन गर्न सक्दैनन्। तर, व्यक्तिले आफ्ना चासो र रुचिहरूलाई पत्ता लगाएपछि, यी कुराहरू तिनीहरूको मूल्य प्राप्त गर्ने पुल वा उत्प्रेरणा बन्छन्। तिनीहरू आफ्ना आदर्श हरूलाई पछ्याउन, अझै मूल्यवान् जीवन जिउन, उपयोगी व्यक्ति बन्न, भीडबाट माथि उठ्न र देखिन, सम्‍मान र अनुमोदन पाउन, अनि असाधारण व्यक्ति बन्नका लागि मूल्य चुकाउन तयार हुन्छन्। यसरी, तिनीहरू सन्तुष्ट जीवन जिउन, यो संसारमा सफल करियर बनाउन, र आफ्ना आदर्श र इच्छाहरूलाई पूरा गरेर बहुमूल्य जीवन जिउन सक्छन्। मानिसहरूका व्यस्त भीडहरूलाई हेर्दा, तिनीहरू जस्ता प्राकृतिक रूपमै वरदानप्राप्त, उच्‍च आदर्श र इच्छाहरू तय गरेका, र अटुट प्रयासद्वारा अन्तत: यी कुराहरू हासिल गरेका मानिसहरू थोरै मात्र देखिन्छ। तिनीहरूले आफूलाई मन पर्ने काम गरेर करियर बनाएका छन्, आफूले चाहेको ख्याति, नाफा, र प्रतिष्ठा कमाएका छन्, आफ्नो मूल्य देखाएका छन्, र आफ्नो गरिमा प्राप्त गरेका छन्। मानिसहरूले पछ्याउने कुरा यही हो। आफ्नो पृथक चासो र रुचिहरूद्वारा उत्प्रेरित भएर, हरेक व्यक्तिले आफ्नै खोज, आदर्श र इच्छाहरू निर्माण गरेको हुन्छ। अवश्य नै, आफ्ना आदर्श र इच्छाहरू तय गरेपछि, तिनीहरूले यी आदर्श र इच्छाहरू हासिल नगर्न पनि सक्छन्। तर, मानिसहरूले आफ्ना आदर्श र इच्छाहरू तय गरेपछि, तिनीहरूमा यी खोजहरू भएपछि, तिनीहरूले आफूलाई साधारण रहन दिनेछैनन्। भनिन्छ नि, सबै मानिस आफ्नो क्षमता प्रदर्शन गर्न चाहन्छन भन्‍ने, र अरूले तिनीहरूलाई अनुपम ठानून् भन्‍ने चाहन्छन्। कोही पनि यसो भन्‍ने साधारण व्यक्ति बन्न चाहँदैन, “मेरो जीवन यस्तै रहनेछ। म गाई गोठालो, किसान, डकर्मी, वा कुचीकार बन्न सक्छु। म त ढुवानीकर्ता वा वितरक ड्राइभर समेत बन्न सक्छु।” कसैसँग पनि त्यस्तो आदर्श हुँदैन। मानौँ तँ यसो भन्छस्, “के खुसी ढुवानीकर्ता बन्‍नु पनि आदर्श हुन्छ?” तब सबैले यसो भन्दै प्रतिक्रिया दिनेछन्, “अहँ, त्यो त आदर्श हुँदै होइन! ढुवानी कम्पनीको मालिक बन्‍नु, विश्‍व प्रसिद्ध मालिक बन्‍नु, त्यो चाहिँ आदर्श र इच्छा हो!” कसैले पनि साधारण व्यक्तिको रूपमा आफ्नो भूमिकालाई स्विकार्दैन। कुनै व्यक्तिले कुनै चासो वा रुचिको थोरै गन्ध पाउनेबित्तिकै, समाजमा एउटा प्रतिष्ठित व्यक्ति बन्ने वा साधारण सफलता हासिल गर्ने करोडौँमा एक मौका छ भने पनि, उसले हरेस खाँदैन। उसले यसको लागि १२० प्रतिशत मेहनत गर्नेछ र कुनै पनि मूल्य चुकाउनेछ, होइन र? (हो।) मानिसहरूले कहिल्यै हरेस खाँदैनन्।

मानिसहरूका चासो र रुचिहरूबाट पैदा हुने आदर्श र इच्छाहरूको प्रकृति कस्तो हुन्छ? हामीले यहाँ मानिसहरूका चासो र रुचिहरूबारे खुलासा गरिरहेका छैनौँ, त्यसैले हामीले वास्तवमा के कुराबारे खुलासा र चिरफार गरिरहेका छौँ त? के त्यो मानिसहरूका निश्‍चित चासो र रुचिहरूबाट पैदा हुने खोज, आदर्श र इच्छाहरूबारे होइन र? (हो।) के हामीले मानिसहरूले आफ्‍ना खोज, आदर्श र इच्छाहरूको कारण प्रदर्शन गर्ने विभिन्‍न व्यवहार र तिनीहरूले हिँड्ने मार्गहरूबारे खुलासा गरिरहेका छैनौँ र? के हामीले खुलासा गरिरहेको सार यही होइन र? (हो।) त्यसोभए मानिसहरूले आफ्‍ना खोज, आदर्श र इच्छाहरूको खातिर लिने मार्गहरू के-के हुन्? कुनै पनि व्यक्तिका खोज, आदर्श र इच्छाहरूले उसलाई कस्तो मार्गमा लैजान्छन्? तिनीहरूले कस्ता लक्ष्यहरू हासिल गर्छन्? आफ्‍ना खोज, आदर्श र इच्छाहरू पूरा गर्ने क्रममा, मानिसहरूले आफ्‍नो ऊर्जा र समय लगाउने, साथै अझै धेरै पीडा सहने र हरकिसिमका शारीरिक श्रम, थकान, तनाव, र अरू त्यस्तै कठिनाइहरू सहनेबाहेक, सबैभन्दा महत्त्वपूर्ण रूपमा, तिनीहरूले लिने मार्ग के हो? अर्थात्, मानिसहरूले आफ्‍ना आदर्श र इच्छाहरू पूरा गर्न लागिपर्दा, आफ्‍ना खोज, आदर्श र इच्छाहरू पूरा हुने अवस्था हासिल गर्न तिनीहरूले लिनुपर्ने मार्ग के हो? सर्वप्रथम, मानिसहरूले यो संसारमा आफ्‍ना खोज, आदर्श र इच्छाहरू पूरा गर्नको लागि आफ्‍नो पहिलो कदमको रूपमा के कुरा अध्ययन गर्नुपर्छ? (सबै किसिमका ज्ञान।) ठीक भन्यौ, तिनीहरूले सबै किसिमका ज्ञान सिक्‍नुपर्छ र ती कुराले आफूलाई सुसज्‍जित पार्नुपर्छ। तिनीहरूको ज्ञान जति धेरै प्रशस्‍त, व्यापक, र गहन हुन्छ, तिनीहरू आफ्ना खोज, आदर्श र इच्छाहरूमा त्यति नै धेरै नजिक हुँदै जान्छन्। तिनीहरूको ज्ञान जति धेरै व्यापक, प्रशस्‍त, र गहन हुँदै जान्छ, तिनीहरूलाई अनुभवी व्यक्तिको रूपमा पहिचान गरिने सम्‍भावना त्यति नै धेरै हुन्छ, र तिनीहरूले समाजमा त्यति नै उच्च हैसियत प्राप्त गर्छन्। यसको साथै, तिनीहरूको ज्ञान जति व्यापक, प्रशस्‍त, र गहन हुन्छ, तिनीहरूले त्यति नै बढी समय र ऊर्जा खर्चिनुपर्छ भन्‍ने यसको अर्थ हुन्छ। यो शारीरिक ऊर्जाको दृष्टिकोणबाट भनिएको कुरा हो। यसको साथै, आधारभूत ज्ञान प्राप्त गरेपछि, मानिसहरू आफ्‍ना खोज, आदर्श र इच्छाहरू पूरा गर्ने कार्यमा एक कदम अगाडि बढेका हुन्छन्। तर पर्याप्त ज्ञान प्राप्त गर्नु पहिलो कदम, अर्थात् सबैभन्दा तल्‍लो तहको जग मात्रै हो। यसपछि, मानिसहरूले आफूलाई समाजमा र भीडमा डुबाउनुपर्छ वा डाई लगाउने वा मासु पेल्ने मेसिनजस्ता तिनीहरूका आदर्श र इच्छाहरू खारिने ठाउँहरूमा डुबाउनुपर्छ, र हरतर्फका शक्तिहरूसँग प्रतिस्पर्धा, सङ्घर्ष, र होड गर्नुपर्छ, र विभिन्‍न प्रतियोगिता, प्रतिस्पर्धा, र सभाहरूमा सहभागी हुनुपर्छ। धेरै ऊर्जा खर्च गर्ने क्रममा, आफ्‍ना खोज, आदर्श र इच्छाहरू पूरा हुने अवस्था हासिल गर्नको लागि, मानिसहरूले विभिन्‍न परिस्थितिहरू र वातावरणहरूसँग पनि समायोजित हुनुपर्छ। यसको साथै, यो डाई लगाउने ठाउँमा, मानिसहरू भीडमा समायोजित हुन र समाजका प्रक्रियाहरू र व्यवहार नियमहरूमा समायोजित हुनको लागि आफ्‍नो ज्ञानमा भर पर्नुपर्ने हुन्छ, र आफूले भीडबाट सिकेको कुरामा, साथै आफूसँग पहिलेदेखि रहेका विधि, दर्शन, र अस्तित्वजीवी नियमहरूमा अझै बढी भर पर्नुपर्ने हुन्छ। यो प्रक्रियाद्वारा, मानिसहरू क्रमिक रूपमा आफ्‍ना खोज, आदर्श र इच्छाहरूको उद्देश्यहरूको नजिक पुग्छन्। कैयौँ कठिन घटनाहरूमा बाँचेपछि, अनि धेरै घुम्ती र मोडहरू पार गरेपछि, अन्तिम परिणाम के हुन्छ? तिनीहरूले विजेताहरूको रूपमा मुकुट पाउँछन्, र हरुवाहरूले केही पनि पाउँदैनन्। अन्त्यमा, यो परिणाम प्राप्त गरेपछि, तिनीहरूले आफ्‍नो जीवनका खोज, आदर्श र इच्छाहरू हासिल गर्छन्, र आफ्‍नो क्षेत्रमा आफ्ना जीवन लक्ष्यहरू पुरा गरेर आफ्नो दह्रिलो स्थान बनाउँछन्। त्यो बेलासम्‍म, मानिसहरू पहिले नै आधा उमेरका वा वृद्ध भइसकेका हुन्छन्, कति त आँखा राम्ररी देख्‍न नसक्‍ने, कपाल खुइलिएको, कान राम्ररी नसुन्‍ने र दाँत झरेको अवस्थामा पुगेर आफ्‍नो अन्तिम वर्षहरूमा जिइरहेका समेत हुन्छन्। त्यो उमेरमा, तिनीहरूले आफ्‍ना आदर्श र इच्छाहरू हासिल गरेका हुने भए पनि, धेरै हानिकारक कुराहरू पनि गरेका हुन्छन्। तिनीहरूले आफ्‍नो सारा जीवन यसमा लगाएका हुन्छन्। आफ्‍ना आदर्श र इच्छाहरू पूरा गर्नको लागि, आफ्‍नो जीवनभर तिनीहरूले आफ्‍नो इच्छाविपरीत धेरै कुराहरू बोलेका, नैतिकता र विवेकविपरीत धेरै कार्यहरू गरेका र धेरै सीमाहरू नाघेका, र धेरै अनुचित र अनैतिक कार्यहरूमा सहभागिता जनाएका समेत हुन्छन्। तिनीहरूले अरूलाई छल गरेका र आफू पनि धेरै पटक छलमा परेका हुन्छन्, र तिनीहरूले अरूलाई पराजित गरेका र आफू पनि अरूद्वारा पराजित भएका हुन्छन्। तिनीहरूले बाँच्‍नु र यो आधार पाउनु भाग्यको कुरा हो, र तिनीहरूको जीवन सिद्धजस्तो देखिन्छ, मानौँ तिनीहरूले आफ्‍नो महत्त्व पूरा गरेका छन् र व्यर्थमा जिएका छैनन्। तिनीहरूले आफ्‍नो सारा जीवन आफ्‍ना आदर्श र इच्छाहरूको लागि सङ्घर्ष गरेका, र बहुमूल्य र अर्थपूर्ण जीवन जिएका छन् जस्तो देखिन्छ। तैपनि, तिनीहरू आफूले लिनुपर्ने स्वव्यवहारको मार्ग देख्‍न सक्दैनन्, तिनीहरूमा आफ्‍नो जीवनसम्‍बन्धी कुनै पनि नीतिवाक्य हुँदैन, र तिनीहरूले आफ्‍नो सारा जीवन, मानवता, समाज, र आफैसँग समेत लडाइँ गर्दै आफ्‍ना आदर्श र इच्छाहरू पूरा गर्न नै सङ्घर्ष गरिरहेका हुन्छन्। तिनीहरूले आफ्‍नो स्वव्यवहारको लागि चाहिने विवेक, सीमा, र सिद्धान्तहरू गुमाएका हुन्छन्। तिनीहरूका आदर्श र इच्छाहरू पूरा भएका भए पनि, र तिनीहरूले हरेक चरणमा तय गरेका जीवन लक्ष्यहरू विभिन्‍न मोड र घुम्तीहरूपछि हासिल भएका भए पनि, तिनीहरूलाई भित्री रूपमा शान्ति वा सन्तुष्टि महसुस हुँदैन। सरल रूपमा भन्दा, तिनीहरूले आफ्‍नै चासो र रुचिहरूको लागि स्थापित गरेका खोज, आदर्श र इच्छाहरूले तिनीहरूलाई अन्ततः ख्याति र नाफा पछ्याउने मार्गमा पुर्‍याएको हुन्छ। आफ्‍ना अन्तिम उद्देश्यहरू हासिल गरेपछि, तिनीहरूलाई आत्मसम्‍मान कमाएको छु, आफ्नो स्थान पाएको छु, र ख्याति र नाफा दुवै कमाएको र पाएको छु भन्‍ने लागे पनि, मानिसहरूले साँचो रूपमा बुझ्‍नुपर्ने भविष्य, गन्तव्य, र मानव अस्तित्वको महत्त्वबारे तिनीहरू अनजान नै रहन्छन्। तिनीहरू पाको उमेरमा पुगेपछि, तिनीहरूलाई आफूले पछ्याएका सबै कुरा भ्रामक र खोक्रा थिएछन् भन्‍ने कुरा झन्झन् बढी महसुस हुँदै जान्छ। खोक्रो र भ्रामक अवस्थाले तिनीहरूमा एकपछि अर्को रित्तोपन र डर ल्याउँछ। वृद्ध अवस्थामा पुगेपछि मात्रै मानिसहरूले आफूले पछ्याएका आदर्श र इच्छाहरूले आफ्नो अभिमान सन्तुष्ट पार्ने र क्षणिक ख्याति र नाफा दिलाउने काम मात्र गरे, तर त्यो क्षणिक सान्त्वनाबाहेक केही पनि होइन रहेछ भन्‍ने कुरा महसुस गर्छन्। त्यस्तो सान्त्वना तुरुन्तै असहजता र डरमा परिवर्तन हुन्छ, किनभने मानिसहरू वृद्ध अवस्थामा पुग्दै गएपछि, तिनीहरूले आफ्‍नो भविष्य के हुन्छ, तिनीहरू के हुनेछन्, र मृत्युपछि के हुनेछ भन्‍नेबारेमा मनन गर्ने सम्‍भावना धेरै हुन्छ, अनि जब यी प्रश्‍नहरू अनुत्तरित हुन्छन्, जब तिनीहरूमा यी मामिलाहरूबारे कुनै सही सोच र दृष्टिकोण हुँदैन, तब तिनीहरूले डर र असहजता महसुस गर्न थाल्छन्। यो असहजता र डरले तिनीहरूलाई त्यो बेलासम्‍म सताउँछ, जुन बेला तिनीहरूले आँखा चिम्‍लन्छन् र मृत्युवरण गर्छन्। ख्याति र नाफाबाट आउने आनन्द मानव हृदयबाट तुरुन्तै हराएर जान्छ, र व्यक्तिले यसलाई खोस्‍ने र पकडमा राख्‍ने जति प्रयास गर्छ, यो त्यति नै सहज रूपमा हराएर जान्छ, र यो आनन्दको अनुभूति सहजै असहजता र डरमा परिवर्तन हुन्छ। परिणामस्वरूप, मानिसहरूका विभिन्‍न चासो र रुचिहरूबाट पैदा हुने आदर्श र इच्छाहरू जेसुकै भए पनि, तिनले अन्ततः तिनीहरूलाई ख्याति र फाइदा पछ्याउने मार्गमा पुर्‍याउँछन्, र मानिसहरूले अन्त्यमा हासिल गर्ने उद्देश्य र प्राप्त गर्ने कुरा ख्याति र नाफाबाहेक अरू केही हुँदैन। यस्तो ख्याति र फाइदाले मानिसहरूलाई क्षणिक सान्त्वना मात्रै दिन्छ र देहको अभिमानलाई क्षणिक रूपमा सन्तुष्ट मात्रै पर्छ। जब मानिसहरूले सत्यता बुझेका हुँदैनन्, तब तिनीहरूले आफ्‍ना खोज, आदर्श र इच्छाहरू वास्तविक हुन् भन्‍ने महसुस गर्छन्, यी कुराले तिनीहरूलाई स्थिर बनाउनेछ, संसारमा आफ्‍नो स्थान खोज्‍नु राम्रो हो, आफ्‍नो जीवनलाई निश्‍चित दिशातिर नियन्त्रण गर्नु र यसलाई काबुमा राख्‍नु, अनि आफ्‍नै नियतिको मालिक बन्‍नु राम्रो हुन्छ भन्‍ने महसुस गर्छन्। तर आफ्‍ना आदर्श र इच्छाहरू पूरा भएपछि, बल्‍ल मानिसहरूको चेत खुल्छ। अनि, यो चेत खुलाइको कारण के हो? तिनीहरूले जुन कुराको लागि आफ्‍नो जीवनको ऊर्जा खर्च गरे त्यो हातले पक्रन नसकिने वा हृदयले महसुस गर्न नसकिने खोक्रो कुरा हो भन्‍ने महसुस हुनु नै यसको कारण हो। तिनीहरूले यसलाई जति धेरै पक्रने र पकडमा राख्‍ने प्रयास गर्छन्, यो त्यति नै धेरै चिप्‍लेर जान्छ, र यसले तिनीहरूलाई रिक्तता र खोक्रोपनको अझै ठूलो अनुभूति गराउँछ, अनि अवश्य नै यसले अझै धेरै डर र पछुतोको अनुभूति पनि गराउँछ। मानिसहरूमा चासो र रुचिहरू हुने भएकाले, तिनीहरूले आदर्श र इच्छाहरू विकास गर्छन्, र यी आदर्श र इच्छाहरूले एक भ्रम पैदा गर्छन् र यो भ्रमले मानिसहरूलाई तिनीहरूसँग आफ्‍नो जीवन नियन्त्रण गर्ने, आफ्‍नो जीवन मार्ग नियन्त्रण गर्ने, र आफ्‍नो अस्तित्वको स्वरूप र उद्देश्य निर्धारित गर्ने क्षमता छ भन्‍ने विश्‍वास दिलाउँछ। यो भ्रमको मूल जडको रूपमा, मानिसहरूले सत्यता पछ्याउँदैनन् र सत्यताप्रति तिनीहरूको कुनै प्रेम छैन भन्‍ने तथ्य लुकेर रहेको हुन्छ, र अवश्य नै मानिसहरूले सत्यता नबुझेको कारण यसो हुन्छ भनेर पनि भन्‍न सकिन्छ। जब मानिसहरूले सत्यता बुझ्दैनन्, तब तिनीहरूले स्वभावैले तिनीहरूको देह वा आत्मालाई सन्तुष्ट महसुस गराउने कुराहरू पछ्याउँछन्। यी कुराहरू तिनीहरूबाट जति नै टाढा रहेका भए पनि, तिनीहरूले यी कुराहरू प्राप्त गर्न र पकडमा राख्‍न सक्छन् भन्‍ने तिनीहरूलाई महसुस भयो भने, यसको लागि तिनीहरू मूल्य चुकाउन र आफ्‍नो जीवनभरको ऊर्जा र समय खर्चनसमेत तयार हुन्छन्। मानिसहरूले सत्यता नबुझ्‍ने हुनाले, तिनीहरूले आफ्‍ना चासो र रुचिहरूलाई आफ्‍नो जीवन लक्ष्यहरू पछ्याउने कोसेढुङ्गा, र एक किसिमको योग्यता वा पुँजी हो भन्ठान्छन्, र यसको लागि तिनीहरू कुनै पनि मूल्य चुकाउन तयार हुन्छन्। तैँले यो मूल्य चुकाएपछि, यो मार्ग हिँड्न थालेपछि, तँ शैतान र संसारका प्रचलनहरू र व्यवहार नियमहरूले नियन्त्रण गरेको मार्ग हिँड्न बाध्य हुन्छस् भन्‍ने कुरा तँलाई थाहा हुँदैन। यसको साथै, तँ समाजको डाई लगाउने ठाउँ, र समाजको मासु पेल्‍ने मेसिनमा अनायासै डुब्‍न बाध्य हुन्छस्। यसले तँलाई डाई गरेर जुनै रङ्गको बनाए पनि, यसले तँलाई पेलेर जे-जस्तो बनाए पनि, तेरो मानवता जति नै विकृत बने पनि, तैँले आफैलाई यसो भन्दै सान्त्वना दिन्छस्, “मेरा आदर्श र इच्छाहरू पूरा गर्न, र मेरो भविष्यको खातिर, मैले यो सहनैपर्छ!” तैँले आफूलाई बारम्‍बार यसो भन्छस्, “म समाजअनुसार बदलिनुपर्छ, र म जस्तोसुकै रङ्गको बने पनि, मैले यसलाई स्विकारेर यहीअनुसारको बन्‍नुपर्छ।” यी सबै फरक-फरक वातावरणअनुसार आफूलाई अनुकूल बनाउने क्रममा, तैँले आफूमाथि लगाइने विभिन्‍न रङ्गहरूअनुसार आफ्‍नो भेस बदलिरहेको हुन्छन्, र फरक शैली र चरित्र लिएर निरन्तर आफ्‍नो फरक-फरक रूप स्विकारिरहेको हुन्छस्। यसरी, मानिसहरू अनजानमा झन्झन् अचेत बन्दै जान्छन्, तिनीहरूले झन्झन् लज्‍जाबोध गुमाउँदै जान्छन्, र तिनीहरूका, इच्छा, र निर्णयहरू निर्देशित वा नियन्त्रण गर्न तिनीहरूका विवेक र समझ झन्झन् असमर्थ हुँदै जान्छन्। अन्त्यमा, विभिन्‍न हदसम्‍म, धेरैजसो मानिसहरूले आफ्ना आदर्श र इच्छाहरू पछ्याउँछन् र हासिल पनि गर्छन्। अवश्य नै, केही व्यक्तिहरूले जे-जसरी पछ्याए पनि वा जति नै धेरै प्रयास गरे पनि र जति नै कष्ट भोगे पनि, तिनीहरू अझै पनि आफ्‍ना आदर्श र इच्छाहरू पूरा गर्न असक्षम रहन्छन्। तर अन्तिम परिणाम जे भए पनि, मानिसहरूले केचाहिँ प्राप्त गर्छन् त? सफल हुनेहरूले ख्याति र नाफा पाउँछन्, जबकि असफल हुनेहरूले यो ख्याति र नाफा पाउन सक्दैनन्, तर तिनीहरूले प्राप्त गर्ने कुरा पनि सफल मानिसहरूको जस्तै नै हुन्छ—तिनीहरूले पनि शैतान, यो दुष्ट मानवजाति, र सम्पूर्ण सामाजिक संयन्त्र र समाजको दुष्ट प्रभावले उत्प्रेरित गर्ने विभिन्‍न हानि र नकारात्मक विचारहरू प्राप्त गर्छन्। नत्र, मानिसहरूले किन पो “मैले धेरै भोटो फटाएको छु,” “चलाख बूढो स्याल,” “अनुभवी र चलाख सर्प,” वा “धेरै आँधीहरू सामना गरेको,” आदि इत्यादिजस्ता वाक्यांशहरू बारम्बार प्रयोग गर्थे र? तैँले आफ्‍ना आदर्श र इच्छाहरू पछ्याउने हुनाले, तैँले समाजको यो डाई लगाइने ठाउँमा र मासु पेल्‍ने मेसिनमा धेरै कुराहरू पनि “सिक्छस्।” तैँले आफ्‍नो शारीरिक अन्तर्निहित क्षमतामा नरहेका कुराहरू “सिक्छस्”—यहाँ “सिक्छस्” भन्‍ने शब्‍दलाई उद्धरण चिन्हभित्र राखिनुपर्छ। अनि यो “सिक्‍नु” ले केलाई जनाउँछ? यसको अर्थ समाज, शैतान, र दुष्ट मानवजातिले तेरो मगजमा सामान्य मानव विवेक र समझविपरीतका विभिन्‍न विचारहरू हालिदिनु हो, जसले गर्दा तँ झन्झन् विवेक र समझविहीन भएर जिउँछस्, तँलाई लज्‍जाबोध झन्झन् नहुन थाल्छ, र तैँले सामान्य मानिसहरू र सही मार्ग हिँड्ने मानिसहरूलाई झन्झन् घृणा गर्दै जान्छस्। यसअलावा, सबैभन्दा खराब परिणाम के हुन्छ? तैँले सामान्य मानवता, विवेक, र समझ भएका मानिसहरूलाई झन्झन् हेलाको नजरले हेर्ने मात्रै होइन, तैँले विवेक र नैतिकतालाई धोका दिने मानिसहरूको घृणित कार्यहरूप्रति समेत डाहा र सम्‍मान गर्छस्, र तिनीहरूका घृणित कार्य र खराब व्यवहारबाट तिनीहरूले प्राप्त गरेका भौतिक सम्पत्ति वा आर्थिक लाभहरूप्रति डाहा गर्छस्। के यसको परिणाम यही होइन र? (हो।) यो त झन् भयानक परिणाम हो, अर्थात् मानिसहरूले आफ्‍ना आदर्श र इच्छाहरू पूरा गर्ने प्रयास गर्दा, तिनीहरूको मुहार झन्झन् भयङ्कर र डरलाग्दो हुँदै जान्छ, तिनीहरूको विवेक र समझ क्रमिक रूपमा हराउँदै जान्छ, र तिनीहरूको नैतिक दृष्टिकोण, जीवन दृष्टिकोण, र व्यवहार झन्झन् दुष्ट, कुरूप, घिनलाग्दो, र तुच्छ बन्दै जान्छ।

व्यक्तिले चासो र रुचिहरू विकास गरेको क्षणदेखि उसले आफ्‍ना आदर्श र इच्छाहरू पूरा गर्दासम्‍मको यो प्रक्रियामा, तिनीहरूले हिँड्ने मार्ग र तिनीहरू संलग्‍न हुने कार्यहरू—अर्थात्, तिनीहरूको वर्तमान जीवनको सबै परिस्थिति—समाज र दुष्ट प्रचलनहरूले गाँजेको जीवन परिस्थिति हो भनेर भन्‍न सकिन्छ। वास्तवमा, यो एउटा यस्तो प्रक्रिया पनि हो जुन बेला मानिसहरूले आफ्‍ना आदर्श र इच्छाहरू पूरा गर्ने प्रयासमा शैतानको चालबाजी, कुल्चाइ, र शोषण सहर्ष स्वीकार गर्छन्। यो प्रक्रिया शैतानले मानिसहरूलाई थप रूपमा र अझै निर्दिष्ट तवरले सबै कुरामा भ्रष्ट तुल्याउने प्रक्रिया पनि हो। तैँले सामना गर्ने हरेक परिस्थितिमा, शैतानले तेरो दिमागमा तैँले आफ्‍ना उद्देश्यहरू हासिल गर्नको लागि, आवश्यक पर्ने हर कुनै माध्यम प्रयोग गर्नुपर्छ, र सकारात्मक र सामान्य मानवताले पालना गर्नुपर्ने मानव मर्यादा, व्यक्तिगत सत्यनिष्ठा, नैतिक सीमाहरू, आफ्‍नो विवेक, र उचित स्वव्यवहारको मापदण्डजस्ता कुराहरू त्याग्‍नुपर्छ भन्‍ने विचार निरन्तर हालिदिन्छ। यसले तँलाई भ्रममा पारेर यी कुराहरू क्रमिक रूपमा त्याग्‍न लगाउने हुनाले, यसले तेरो विवेक, समझ, र नैतिक सीमा, साथै तँसँग भएको थोरै लाजमा पनि चुनौती दिन्छ। यसले यी कुराहरूमा चुनौती दिइसकेपछि, यसले तँलाई दुष्ट प्रचलनहरूको बहकाउ, परीक्षा, नियन्त्रण, र कुल्चीमिल्चीमाझ निरन्तर सम्झौताहरू गर्न लगाउँछ। अनि, निरन्तर सम्झौता गर्ने प्रक्रियामा, तैँले मानिसहरू र परिस्थितिहरूलाई कसरी हेर्ने र कसरी कस्तो व्यवहारमा आफूलाई ढाल्‍ने र कार्य गर्ने भन्‍नेबारेमा शैतानले हालिदिएका विचार र दृष्टिकोणहरू छनौट गर्छस्, र शैतानले तँमा हालिदिएका विचार र दृष्टिकोणहरूलाई, साथै र व्यवहार र कार्य गर्ने शैतानकै तौरतरिका र विधिहरूलाई सक्रिय रूपमा अभ्यास गर्छस्। तँ इच्छा नलागी-नलागी र अनायासै यी सबै कार्यमा संलग्‍न हुन्छस्, तर यो सँगसँगै, आफ्‍ना आदर्श र इच्छाहरू हासिल गर्नको लागि, तँ अरूसित अनुकूल बन्‍ने मनोवृत्तिले यो सबै स्वेच्छा र सक्रियपूर्वक गर्न तयार हुन्छस्। छोटकरीमा भन्दा, यो प्रक्रियामा, मानिसहरू निष्क्रिय रहन्छन्, तर अर्को दृष्टिकोणबाट हेर्दा, तिनीहरू शैतानको नियन्त्रण र भ्रष्टतामा सक्रिय रूपमा लागिरहेका हुन्छन्। आफ्‍ना आदर्श र इच्छाहरू पूरा गर्ने प्रयास गर्दा, तिनीहरू सारा समय समाजको दुष्ट प्रचलनहरूको डाई लगाउने ठाउँमा, अर्थात्‌ यी कुराहरूको पकडमा रहेर जिउँछन्। त्यसैगरी, तिनीहरू इच्छुक र अनिच्‍छुक दुवै अवस्थामा रही जटिल र विरोधाभासपूर्ण मनस्थितिमा जिउँछन्, र वास्तविक वातावरणमा त्यो जटिल पनि हुन्छ र विरोधाभासपूर्ण पनि हुन्छ। यो प्रक्रियाद्वारा, मानिसहरू आफूले पछ्याउँदै आएका आदर्शहरू, इच्छाहरू, र जीवन लक्ष्यहरूको नजिक पुग्‍ने क्रममा, तिनीहरू झन्झन् कम मानवजस्तो बन्छन्, तिनीहरूको विवेक झन्झन् अचेत बन्दै जान्छ, र तिनीहरूको समझशक्ति घटेर जान्छ। तैपनि, मानिसहरूले आफूसँग आदर्श र इच्छाहरू छन् भनेर भित्रै मनदेखि विश्‍वास गर्छन्, कतिले त आफ्‍ना आदर्श र इच्छाहरू नै दृढ निश्‍चयताहरू हुन्, र आफ्‍नो हृदयमा दृढ निश्‍चयता छ भन्‍नुको अर्थ आफूमा विश्‍वास छ, र जीवनमा व्यक्तिको यस्तै विश्‍वास हुनुपर्छ भनेर समेत भन्छन्। तिनीहरूले के विश्‍वास गर्छन् भने, तिनीहरूमा विश्‍वास भएको कारण तिनीहरू सामान्य मानवजाति हुन्, त्यसकारण तिनीहरूले आफ्‍ना पहिलेका विधिहरू र अस्तित्वजीवी नियमहरूअनुसार आफ्ना खोजहरू जारी राख्‍नुपर्छ, र जबसम्‍म यसका परिणामहरू असल हुन्छन्, र जबसम्म यसले तिनीहरूलाई आफ्‍नो जीवनका आदर्श र लक्ष्यहरूको नजिक ल्याउँछ, तबसम्‍म तिनीहरूले यसको लागि चुकाउने जुनसुकै मूल्य पनि सार्थक नै हुन्छ, चाहे यसको लागि सबैथोक नै गुमाउनु किन नपरोस्। परिणामस्वरूप, इच्छुक र अनिच्‍छुक दुवै हुने विरोधाभासपूर्ण मनस्थितिमा रहेर, मानिसहरूले निरन्तर शैतानको नियन्त्रण, यसका विचारहरू, र यसका चालबाजी र चलाकीहरू स्विकारिरहन्छन्। मानिसहरूलाई समाज र दुष्ट प्रचलनहरूले भ्रष्ट तुल्याएका छन् भन्‍ने कुरा राम्ररी थाहा भएर पनि, यस्ता परिस्‍थितिहरूमा, तिनीहरूले आफ्‍ना आदर्शहरू पूरा गर्न र आफ्‍नो जीवन लक्ष्य हासिल गर्ने आफ्‍नो खोजलाई जोडदार रूपमा निरन्तरता दिन्छन्। तिनीहरूले कुनै पनि आवश्यक माध्यम प्रयोग गर्न आफू सक्षम रहेको र आफूले कहिल्यै हरेस नखाएको कारण, आफूलाई बधाई दिँदै, आफूमा अहिलेसम्‍म निरन्तर अघि बढ्ने दृढता रहेको कुराप्रति आनन्द लिन्छन्। आफ्‍ना आदर्श र इच्छाहरू पछ्याउने क्रममा, मानिसहरूले देखाउने व्यवहारहरूलाई, साथै तिनीहरूले लिने मार्ग र तिनीहरूमा हुने विभिन्‍न रूपान्तरणहरूलाई हेर्दा, आफ्ना आदर्श र इच्छाहरू पूरा गर्ने प्रयासको मार्ग कस्तो हो? (यो विनाशमा पुर्‍याउने मार्ग हो।) यो फर्केर आउन नसकिने बाटो हो, जहाँ मानिसहरू जति अगाडि बढ्छन्, परमेश्‍वरबाट त्यति नै टाढा जान्छन्। यसलाई विनाशको मार्ग हो भनेर पनि भन्‍न सकिन्छ। मानिसहरूले स्थापित गरेका आदर्श र इच्छाहरूले पुर्‍याउने जीवन लक्ष्यहरूमा तिनीहरूलाई शैतानले पर्खिरहेको हुन्छ। अनि, यी जीवन लक्ष्यहरूको साथमा, तिनीहरूलाई साथ दिने र पछ्याउने कुरा सत्यता, र परमेश्‍वरका वचनहरू हुँदैनन्। त्यसोभए केचाहिँ हुन्छ त? (शैतान, र यसका दुष्ट प्रचलनहरू र संसारसँग व्यवहार गर्ने विभिन्न दर्शनहरू हुन्छन्।) तिनीहरूलाई शैतानले, र यसका नियन्त्रण, भ्रष्टता, चलाकी, र निरन्तरका परीक्षाले पछ्याइरहेका हुन्छन्। यो फर्केर आउन नसकिने, विनाशको मार्ग हो, होइन र? (हो।) किनभने मानिसहरूले आफ्‍ना आदर्श र इच्छाहरू पछ्याउने क्रममा, तिनीहरूले आफ्‍ना आदर्श र इच्छाहरू पूरा गर्ने कार्यलाई लक्ष्यको रूपमा पछ्याइरहेका हुँदैनन्, बरु तिनीहरूले यी कुराहरू पछ्याउने कार्यलाई ख्याति र सम्पत्ति कमाउने मुख्य प्रेरणा-शक्ति र जगको रूपमा प्रयोग गरिरहेका हुन्छन्। यो मामिलाको सार र सत्यता यही हो। यो मार्गले मानिसहरूलाई ख्याति र फाइदाप्रति, र संसारका दुष्ट प्रचलनहरूप्रति झन्झन् तृषित मात्रै बनाउँदै लैजान्छ। यो मार्गले मानिसहरूलाई झन्झन् गहिराइमा डुबाउँदै मात्रै लैजान्छ, जसले गर्दा तिनीहरू झन्झन् भ्रष्ट, र झन्झन् समझ र विवेक नभएको व्यक्ति बन्दै जान्छन्, र यसरी तिनीहरू सकारात्मक कुराहरूबाट टाढिन्छन्। यो सँगसँगै, यसले सामान्य मानवता भएको व्यक्तिमा हुनुपर्ने जीवन जिउने अझै व्यावहारिक तरिका र जीवन लक्ष्यहरूबाट तिनीहरूलाई झन्झन् टाढा लैजान्छ। यसले गर्दा मानिसहरूको भ्रष्ट स्वभावले झन्झन् गहिरो जरा गाड्छ, र यसले तिनीहरूलाई परमेश्‍वरको सार्वभौमिकता र योजनाबद्ध कार्यबाट झन्झन् टाढा मात्रै बनाउँछ। अनि अवश्‍य नै, यसले मानिसहरूलाई सकारात्मक र नकारात्मक कुराहरूबीच भिन्‍नता छुट्याउन झन्झन् गाह्रो बनाउँदै जान्छ। तथ्य यही हो। त्यसोभए, हामीले यी समस्याहरू कसरी समाधान गर्न सक्छौँ? हामीले मानव खोज, आदर्श र इच्छाहरूको सार बुझेपछि, हामीले केबारे सङ्गति गर्नुपर्छ? यो मानिसहरूका खोज, आदर्श र इच्छाहरू कसरी त्याग्‍ने भन्‍ने विषयमा हुनुपर्छ, होइन र? (हो।)

हामीले भर्खरै आफ्‍ना आदर्श र इच्छाहरू पूरा गर्ने प्रयास कसरी फर्केर आउन नसकिने, र विनाशमा पुर्‍याउने मार्ग हो भनेर सङ्गति गरिरहेका थियौँ—त्यसोभए के मानिसहरूले त्यस्तो जीवन शैली त्याग्‍नुपर्दैन त? (पर्छ।) तिनीहरूले आफ्‍नो जिउने शैली त्याग्‍नु र परिवर्तन गर्नुपर्छ: यो जीवनको न त सही तरिका न त सही मार्ग नै हो। यो सही होइन, त्यसकारण यसलाई त्याग्‍नुपर्छ, आफ्‍नो जिउने शैली परिवर्तन गर्नुपर्छ र जीवन र अस्तित्वसम्‍बन्धी सही शैली अपनाउनुपर्छ। अनि अवश्य नै, मानिसहरूले अरूका चासो र रुचिहरूलाई कसरी लिने, र अरूका खोज, आदर्श र इच्छाहरूलाई कसरी लिने भन्‍नेबारेमा सही शैली अपनाउनुपर्छ। मानिसहरूका प्रतिभा र वरदानहरू, साथै यी चासो र रुचिहरूले तिनीहरूलाई आफ्‍ना खोज, आदर्श र इच्छाहरू स्थापित गर्न सहयोग गर्छन्, साथै यी कुराले तिनीहरूलाई आफूले पछ्याउने लक्ष्यहरू निर्माण गर्न पनि सहयोग गर्छन्। तर यी लक्ष्यहरू सही हुँदैनन्, र मानिसहरूलाई फर्केर आउन नसकिने मार्गमा लैजान्छन्, र यसरी तिनीहरूलाई परमेश्‍वरबाट झन्झन् टाढा लगेर विनाशमा पुर्‍याउँछन्। यी लक्ष्यहरू सही नभएकाले, सही कार्यदिशा के हो त? सुरुमा हामी के कुरा हेरौँ भने, मानिसहरूमा चासो र रुचिहरू हुनु सही हो कि होइन, अर्थात् के तिनीहरूका चासो र रुचिहरूलाई नकारात्मक कुराहरूको वर्गमा राख्‍न सकिन्छ कि सकिँदैन? (अहँ, सकिँदैन।) मानिसहरूका चासो र रुचिहरू अन्तर्निहित रूपमा गलत हुन्छन् भन्‍ने हुँदैन र अवश्य नै यी नकारात्मक कुराहरू हुन् भनेर पनि भन्‍न सकिँदैन। यी कुराहरूलाई दोषी ठहराउनु वा आलोचना गरिनु हुँदैन। मानिसहरूसित निश्‍चित क्षेत्रमा चासो, रुचि, र सामर्थ्य हुनु सामान्य मानवताको पाटो हो—हरेक व्यक्तिमा यी कुराहरू हुन्छन्। कतिलाई नाच्‍न मन पर्छ, कतिलाई गाउन, चित्र बनाउन, प्रस्तुति दिन, मेकानिक काम गर्न, अर्थशास्‍त्र, इन्जिनियरिङ, चिकित्सा, खेतीबारी, पानी जहाज चलाउने, वा निश्‍चित खेलकुदहरू मन पर्छ, अरूलाई भूगोल, भूविज्ञान, वा उडान शिक्षा मन पर्छ, अनि अवश्य नै, कति अरूलाई अलिक अल्पज्ञात विषयहरू अध्ययन गर्न मन पर्छ। व्यक्तिका चासो र रुचिहरू जे-जस्ता भए पनि, यी सबै मानवता र सामान्य मानव जीवनका भाग हुन्। यी कुराहरूलाई नकारात्मक कुराहरू भनेर नराम्रो बनाउनु हुँदैन, न त यी कुरालाई आलोचना न त प्रतिबन्ध गर्नु नै हुन्छ। अर्थात्, तँमा भएको कुनै पनि चासो र रुचि जायज नै हुन्छ। यसरी, कुनै पनि चासो वा रुचि जायज हुने हुनाले र यी कुरालाई अस्तित्वमा रहन पनि दिइनुपर्ने हुनाले, यी कुराहरूसँग सम्‍बन्धित आकाङ्क्षा र चाहनाहरूलाई कसरी लिइनुपर्छ? उदाहरणको लागि, कतिपय मानिसहरूलाई सङ्गीत मन पर्छ। तिनीहरूले “म सङ्गीतकर्मी वा सङ्गीत निर्देशक बन्‍न चाहन्छु” भनेर भन्छन्, त्यसपछि अध्ययन गरेर सङ्गीतमा अघि बढ्नको लागि अरू सबै कुरा बेवास्ता गर्छन्, र सङ्गीतकर्मी बन्‍ने जीवन लक्ष्य र दिशा निर्धारित गर्छन्। के यसो गर्नु ठीक हुन्छ? (यसो गर्नु ठीक हुँदैन।) यदि तँ परमेश्‍वरमा विश्‍वास गर्दैनस्, यदि तँ संसारकै पाटो होस् र तैँले आफ्नै चासो र रुचिहरूद्वारा स्थापित गरेका आकाङ्क्षा र चाहनाहरू साकार पार्नमै आफ्‍नो जीवन बिताउँछस् भने, यसबारेमा हामीलाई केही भन्‍नु छैन। अहिले, परमेश्‍वरको विश्‍वासीको रूपमा, यदि तँसँग त्यस्ता चासो र रुचिहरू छन् र तँ आफ्नै चासो र रुचिहरूद्वारा स्थापित आकाङ्क्षा र चाहनाहरू साकार पार्नका लागि जीवनभर मूल्य चुकाउँदै सारा जीवन समर्पित गर्न चाहन्छस् भने, त्यो असल बाटो हो कि खराब बाटो हो? के त्यो कुरा प्रवर्धन गर्न लायक कुरा हो? (यो प्रवर्धन गर्न लायक कुरा होइन।) यो प्रवर्धन गर्न लायक कुरा हो कि होइन भनेर अहिल्यै कुरा नगरौँ; सबै कुरालाई गम्‍भीरतासाथ हेर्नुपर्छ, त्यसकारण यो सही हो कि गलत हो भनेर निर्धारित गर्न तैँले त्यो काम कसरी गर्छस्? तैँले परमेश्‍वरका शिक्षाहरू र उहाँले तँलाई दिनुहुने मुक्ति र तँबाट गर्नुभएका अपेक्षाहरू, मानवजातिलाई मुक्ति दिने परमेश्‍वरका अभिप्राय, तेरो मिसन, र तेरो कर्तव्यसँग तैँले स्थापित गरेका खोज, आकाङ्क्षा र चाहनाहरूको कुनै सम्‍बन्ध छ कि छैन, र तिनले तँलाई आफ्‍नो मिसन पूरा गर्न र आफ्‍नो कर्तव्य अझै प्रभावकारी रूपमा पूरा गर्न सहयोग गर्छन् कि गर्दैनन्, वा तिनले तैँले मुक्ति पाउने सम्‍भावना बढाउँछन् कि बढाउँदैनन् र तँलाई परमेश्‍वरको अभिप्राय पूरा गर्न सहयोग गर्छन् कि गर्दैनन् भन्‍ने कुराहरू सोचविचार गर्नुपर्छ। साधारण व्यक्तिको रूपमा, तैँले आफ्‍ना आकाङ्क्षा र चाहनाहरू पछ्याउनु तेरो अधिकार हो, तर तैँले आफ्‍ना आकाङ्क्षा र चाहनाहरू साकार पार्ने र यो मार्ग पछ्याउने क्रममा, के तिनले तँलाई मुक्तिको मार्गमा डोर्‍याउँछन्? के तिनले तँलाई परमेश्‍वरको डर मान्‍ने र दुष्टताबाट अलग बस्‍ने मार्गमा डोर्‍याउँछन्? के तिनले अन्तिममा तँलाई परमेश्‍वरप्रतिको पूर्ण समर्पण र आराधनामा डोर्‍याउँछन्? (डोर्‍याउँदैनन्।) त्यो कुरा पक्‍का छ। तिनले डोर्‍याउँदैनन्, त्यसकारण परमेश्‍वरको विश्‍वासीको रूपमा, तेरा चासो, तेरा रुचिहरू, र तेरा सबल पक्ष र वरदानहरूसमेतको कारण स्थापित भएका आकाङ्क्षा र चाहनाहरू सकारात्मक कुरा हुन् कि नकारात्मक? तँमा ती हुनुपर्छ कि हुनु पर्दैन? (ती नकारात्मक कुराहरू हुन्; हामीसँग त्यस्ता कुराहरू हुनु हुँदैन।) तँमा ती कुरा हुनु हुँदैन। त्यसोभए, व्यक्तिका आदर्श र इच्छाहरूको प्रकृति कस्तो बन्छ? त्यो सकारात्मक कुरा बन्छ कि नकारात्मक? ती कुराहरू तँसँग हुनुपर्ने कुराहरू बन्छन् कि तँसँग हुन नहुने कुराहरू बन्छन्? (ती नकारात्मक कुराहरू, अर्थात् मसँग हुन नहुने कुराहरू बन्छन्।) ती कुराहरू तँसँग हुन नहुने कुराहरू बन्छन्। कतिपय मानिसहरू भन्छन्, “यदि ममा ती कुराहरू हुनु हुँदैन भने, यसको अर्थ तपाईंले मेरो अधिकार खोसिरहनुभएको हुन्छ!” मैले तेरो अधिकार खोसिरहेको छैनँ; मैले त मानिसहरूले कस्तो मार्ग हिँड्नुपर्छ र सत्यता कसरी खोजी गर्ने भन्‍नेबारेमा कुरा गरिरहेको छु। मैले तेरो अधिकार खोसिरहेको छैनँ; निर्णय गर्ने अधिकार तेरो हो, र तैँले छनौट गर्न सक्छस्। तर यो मामिलाको प्रकृति के हो र यसलाई कसरी मूल्याङ्कन गर्ने भन्‍ने कुरा गर्नुपर्दा, यसमा हाम्रो तर्कको आधार छ र हामीले जथाभाबी बोलिरहेका छैनौँ। यदि तैँले परमेश्‍वरका वचनहरूलाई आफ्‍नो आधारको रूपमा लिएर सत्यताको दृष्टिकोणले बोलिस् भने, कुनै पनि व्यक्तिका आदर्श र इच्छाहरू सकारात्मक हुँदैनन्। अवश्य नै, अझै सटीक रूपमा भन्दा, यदि परमेश्‍वरको विश्‍वासीको रूपमा तँ सत्यता पछ्याउन र मुक्ति प्राप्त गर्न चाहन्छस् भने, यदि तँ सत्यता पछ्याउन र परमेश्‍वरको डर मान्‍ने, दुष्टताबाट अलग बस्‍ने, र परमेश्‍वरमा समर्पित हुने स्थिति हासिल गर्न चाहन्छस् भने, तँमा सांसारिक मानिसहरूमा हुने जस्तै आदर्श र इच्छाहरू हुनु हुँदैन। अर्को शब्‍दमा भन्दा, यदि तँ सत्यता पछ्याउन र मुक्ति पाउन चाहन्छस् भने, तैँले सुरुमा आफ्‍ना खोज, आदर्श र इच्छाहरू त्याग्‍नुपर्छ। यसलाई फरक तरिकाले भन्दा, यदि तँ सत्यता पछ्याउन र मुक्ति पाउन चाहन्छस् भने, तैँले आफ्‍ना आदर्श र इच्छाहरू पछ्याउनु हुँदैन, र तैँले विशेष गरी ख्याति र नाफा पाउने उद्देश्‍यले यी आदर्श र इच्छाहरू पछ्याउने कार्य प्रयोग गर्नु हुँदैन। के यसलाई यसरी बताउन सकिन्छ? (सकिन्छ।) अब यो सबै स्पष्ट भयो। परमेश्‍वरको विश्‍वासीको रूपमा, तैँले सत्यता पछ्याउन इच्छा गर्ने र मुक्ति पाउन चाहने हुनाले, तैँले आफ्‍ना खोज, आदर्श र इच्छाहरू त्याग्‍नुपर्छ, यो मार्ग छोड्नुपर्छ, अर्थात् ख्याति र नाफा खोज्‍ने यो मार्ग, अनि यी आदर्श र इच्छाहरू त्याग्‍नुपर्छ। तैँले आफ्‍ना आदर्श र इच्छाहरू पूरा गर्ने कार्यलाई आफ्‍नो जीवन लक्ष्यको रूपमा छनौट गर्नु हुँदैन; बरु, यो लक्ष्य त सत्यता पछ्याउने र मुक्ति पाउने लक्ष्य हुनुपर्छ।

कतिपय मानिसहरू सोध्छन्, “मैले आफ्‍ना खोज, आदर्श र इच्छाहरू पूरा गर्न नसक्‍ने रहेछु, र मैले ती सब त्यागेको छु, त्यसकारण मैले आफ्‍ना चासो र रुचिहरूबारे चाहिँ के गर्ने?” त्यो तेरो आफ्‍नै कुरा हो। तँसँग चासो र रुचिहरू हुन सक्छन्, तर यी कुराले तेरो सामान्य खोजमा बाधा दिँदैनन्, तँलाई आफ्‍नो कर्तव्य निर्वाह गर्न र आफ्‍नो मिसन पूरा गर्नमा हस्तक्षेप गर्दैनन्, र तेरो जीवन लक्ष्यहरू वा तैँले लिने मार्गमा असर पुर्‍याउँदैनन् भने, तैँले यी चासो र रुचिहरूलाई राख्‍न सक्छस्। अनि अवश्य नै, यो कुरालाई यसरी पनि बुझ्‍न सकिन्छ: यी चासो र रुचिहरू तेरो मानवताका भाग भएकाले, तैँले यी कुरा परमेश्‍वरले तँलाई दिनुभएका कुराहरू हुन् भनेर पनि भन्‍न सक्छस्। व्यक्तिको रूप, परिवार, पृष्ठभूमि, र बाँच्‍ने स्थानजस्ता सबै कुरा परमेश्‍वरले पूर्वनिर्धारित गर्नुभएको हुन्छ। त्यसकारण, तँसँग भएका चासो र रुचिहरू परमेश्‍वरले तँलाई दिनुभएको हो भन्‍ने कुरा हामी इन्कार गर्न सक्दैनौँ। यो तथ्य इन्कार्न सकिँदैन, र यो कुरा निश्‍चित छ। उदाहरणको लागि, कतिपय मानिसहरू भाषा, चित्रकला र सङ्गीतमा, अनि आवाज र रङ्गहरू छुट्याउनमा दक्ष हुन्छन्। तर यी कुराहरू तेरा विशेष सीप भए पनि वा चासो र रुचिहरू भए पनि, ती सबै मानवताकै भाग हुन् भनेर भन्‍न सकिन्छ। परमेश्‍वरले किन मानिसहरूलाई निश्‍चित चासो र रुचिहरू दिनुहुन्छ? यो तेरो मानव जीवनलाई अलिक बढी सम्‍पन्‍न र रङ्गिन बनाउनको लागि हो, ताकि तँलाई जीवनको सही मार्ग हिँड्न असर नपारी तेरो जीवनमा मनोरञ्जन र खाली समयका तत्त्वहरू थपिन सकून्, र तेरो जीवन त्यति निरस, न्यास्रो, र एकोहोरो नहोस्। उदाहरणको लागि, जब भेलाहरूमा भजनहरू गाउने समय आउँछ, बाजागाजा बजाउन सक्‍ने व्यक्तिले पियानो वा गितार बजाएर साथ दिन सक्छ। यदि कसैले बजाउन सक्दैन भने, कसैले पनि यो खुसी पाउन सक्दैनन्। यदि कसैले बाजागाजा बजाएर साथ दिन सक्छ भने, बाजागाजा नबजाई गाउँदा भन्दा राम्रो हुन्छ, र सबैलाई रमाइलो लाग्छ। यसको साथै, यसले क्षितिज फराकिलो बनाउँछ, अनुभवहरू सम्पन्‍न बनाउँछ, र जीवनले अझै बढी गहनता पाउँछ, मानिसहरूलाई जीवन अझै सुन्दर छ भन्‍ने महसुस हुन्छ, र तिनीहरूको मुड अझै प्रफुल्लित बन्छ। यो कुरा तिनीहरूका सामान्य मानवता र परमेश्‍वरमाथिको विश्‍वासमा तिनीहरूले लिने मार्ग दुवैको लागि फाइदाजनक हुन्छ। उदाहरणको लागि, यदि तँलाई चित्र बनाउन मन पर्छ भने, विश्‍वासी दाजुभाइ-दिदीबहिनीहरूको जीवन पट्यारलाग्दो भएको बेला, तैँले हास्यव्यङ्ग्य चित्रहरू कोर्न, र मानिसहरूका निश्‍चित नकारात्मक अभिव्यक्ति र अनुहारहरू, र नकारात्मक भनाइहरू चित्रित गर्दै चतुर र रमाइला कार्टुनहरू बनाउन सक्छस्, र त्यसपछि त्यसलाई सानो पुस्तिका बनाएर ती नकारात्मक व्यक्तिहरूलगायत सबैलाई बाँड्न सक्छस्। जब तिनीहरूले यो देखेर “छ्या, यो त मेरो चित्र होइन” भनेर भन्छन्, तब तिनीहरू हाँस्छन् र खुसी मान्छन्, र त्यसपछि तिनीहरू नकारात्मक हुन छोड्नेछन्। के यो राम्रो कुरा होइन र? यसको लागि धेरै मेहनत लागेन, तैपनि यसले तिनीहरूलाई नकारात्मकताबाट सजिलै निस्कन मद्दत गर्‍यो। खाली समयमा, चित्र बनाउने, वाद्ययन्त्र बजाउने, कलाबारे छलफल गर्ने, वा विभिन्‍न प्रकारका नकारात्मक मानिसहरू, फरक-फरक प्रकारका अहङ्कारी व्यक्तिहरू, र स्वेच्‍छाचारी ख्रीष्टविरोधीहरूका विभिन्‍न प्रकटीकरणहरूलगायत विभिन्‍न पात्रहरूको अभिनय गर्ने र प्रस्तुति दिने गर्दा, यसले मानिसहरूलाई आफ्‍नो समझ सुधार्न र आफ्‍नो क्षितिज बढाउन सहयोग गर्छ। के यो राम्रो कुरा होइन र? यी चासो र रुचिहरू कसरी उपयोगी हुँदैनन् र? मानिसहरूको लागि ती फाइदाजनक नै हुन्छन्। तैपनि, यदि तैँले आफ्‍ना चासो र रुचिहरूको कारण आदर्श र इच्छाहरू पैदा गरिस्, र यी कुराले तँलाई फर्केर आउन नसकिने बाटोतर्फ लैजान्छन् भने, ती तेरो लागि राम्रा हुँदैनन्। तर यदि तैँले आफ्‍नो मानवताको लागि अन्तर्ज्ञान दिने किसिमले, आफ्नो जीवनलाई अझ सम्पन्‍न र रङ्गिन पार्ने गरी, र आफूलाई अझै खुसी र रमाइलो दिलाउँदै अझै भरपुर, स्वतन्त्र, र मुक्त तरिकाले जीवन जिउन मदत मिल्ने गरी आफ्‍ना चासो र रुचिहरू प्रयोग गर्न सक्छस् भने, तेरा चासो र रुचिहरूले सकारात्मक प्रभाव पार्नेछन्, र सबैलाई फाइदा पुर्‍याउनेछन् र तँलाई सुधारको मार्ग दिनेछन्, र यस क्रममा तेरो कर्तव्यमा र तेरो मिसन पूरा गर्ने कार्यमा पनि तँलाई असर गर्नेछैनन्। अवश्‍य नै, केही हदसम्‍म ती कुराले तँलाई आफ्‍नो कर्तव्य पूरा गर्न सहयोग नै गर्नेछन्। जब तँ निराश वा हतोत्साहित अवस्थामा हुन्छस्, तब गीत गाउँदा, वाद्ययन्त्र बजाउँदा, वा जीवन्त र उत्साहित तालको सङ्गीत बजाउँदा त्यसले तेरो मुड उज्यालो पार्छ, र तँलाई परमेश्‍वरअघि प्रार्थना गर्न आउन सहयोग गर्छ। तैँले नकारात्मकता बोक्‍न, गुनासो गर्न, वा हरेस खान छोड्नेछस्। यसको साथै, तैँले आफ्‍नो कमजोरी र खराबी पत्ता लगाउनेछस्, र आफू अत्यन्तै कमजोर र कष्ट वा गतिरोध सहन नसक्‍ने रहेको महसुस गर्नेछस्। सङ्गीत साधनहरू बजाउँदा त्यसले तँलाई आफ्‍नो मुड सुधार्न सहयोग गर्नेछ; कसरी जिउने त्यो जान्‍नु भनेको यही हो। के यी चासो र रुचिहरूले सकारात्मक प्रभाव पारिरहेका हुँदैनन् र? (हुन्छन्।) चासो र रुचिहरूलाई त्यस्ता औजारहरूको रूपमा हेर्न सकिन्छ, र उचित रूपमा प्रयोग गरियो भने, तिनले तेरो मुड बदल्न सक्छन् र तँलाई अझै सामान्य र उचित जीवन जिउन मदत गर्छन्। केही हदसम्‍म, तिनले सत्यता वास्तविकतामा हुने तेरो प्रवेशलाई शीघ्र वा सहज बनाउँछन् र तँलाई आफ्‍नो कर्तव्य निर्वाह गर्न सहयोग गर्न थप औजार प्रदान गर्छन्। अवश्‍य नै, कतिपय मानिसहरूको मानवता खराब र दुष्ट हुन्छ; तिनीहरू सधैँ ख्रीष्टविरोधी स्वभाव बोकेर हिँड्ने महत्त्वाकाङ्क्षी हुन्छन्, वा तिनीहरू ख्रीष्टविरोधी नै हुन्छन्। तिनीहरूको लागि, चासो र रुचिहरू हुनु समस्याजनक हुन्छ, किनभने तिनीहरूले यी कुराहरूलाई पुँजीजीको रूपमा प्रयोग गरेर आफ्‍नै बारेमा मात्रै विचार गर्छन्, जसले अवश्य नै दुष्ट कार्यहरू गर्ने तिनीहरूको आक्रामकता र आँट बढाउँछ। त्यसकारण, चासो र रुचिहरू अन्तर्निहित रूपमा आफैमा खराब वा नकारात्मक कुराहरू होइनन्। असल र सामान्य मानिसहरूले यी कुरालाई सकारात्मक कुराको लागि प्रयोग गर्छन्, जबकि खराब, दुष्ट र नकारात्मक मानिसहरूले यी कुरालाई दुष्ट र खराब कार्यहरू गर्नको लागि प्रयोग गर्छन्। त्यसकारण, चासो र रुचिहरूले तँलाई कि त अझै राम्रो बनाउँछन्, कि त अझै खराब बनाउँछन्, के कुरा त्यही होइन र? (हो।) अब, मानिसहरूको खोज, आदर्श र इच्छाहरू कसरी त्याग्‍ने भन्‍ने विषयवस्तुमा फर्कौँ। चासो र रुचिहरूको सार बुझेपछि, मानिसहरूले कसैका चासो र रुचिहरूलाई रङ्गिन चश्‍माले हेर्नु हुँदैन, र तिनीहरूले चासो वा रुचि भएका मानिसहरूलाई निश्‍चय नै इन्कार्नु हुँदैन। चासो र रुचिहरू सामान्य मानवताका भाग हुन्, र मानिसहरूले यी कुराहरूलाई सही रूपमा लिनुपर्छ। तेरा चासो र रुचिहरूले अरूको जीवनमा असर पुर्‍याउन वा अरूलाई असुविधा दिन थालेका नहुन्जेलसम्‍म वा यदि तँ अरूलाई असर पार्दै वा बाधा दिँदै आफ्‍ना चासो र रुचिहरू रक्षा गर्दैनस् भने, यी कुरा उचित नै हुन्छन्। यसबाहेक, तेरा चासो र रुचिहरू जायज कुरा हुन्, र मानिसहरूले यी कुराहरूलाई उचित रूपमा लिऊन् र उचित रूपमा प्रयोग र सदुपयोग गरून् भन्‍ने नै अपेक्षा गरिन्छ। अनि अवश्य नै, यी कुरालाई प्रयोग र सदुपयोग गर्ने सबैभन्दा उत्कृष्ट र सही तरिका भनेको यी चासो र रुचिहरूलाई तैँले गर्ने काममा र तैँले निर्वाह गर्ने कर्तव्यमा सबैभन्दा ठूलो प्रभाव पार्न दिनु, र यी कुरालाई खेर नफाली पूर्ण हदसम्‍म सदुपयोग गर्नु हो। कतिपय मानिसहरू भन्छन्, “मेरा चासो र रुचिहरूले मेरो कर्तव्य पूरा गर्नमा निकै ठूलो भूमिका निभाउन सक्छन्, तर मलाई यो क्षेत्रमा रहेको मेरो ज्ञान अहिले पर्याप्त रूपमा काफी र व्यापक छैन जस्तो लाग्छ। म अझै अघि बढेर यो क्षेत्रसँग सम्‍बन्धित विषयहरूलाई अझै राम्ररी र व्यवस्थित अध्ययन गरेर, त्यो ज्ञानलाई आफ्‍नो कर्तव्यमा लगाउन चाहन्छु। के मैले त्यसो गर्न सक्छु?” हो, सक्छस्। परमेश्‍वरको घरले तिमीहरूलाई बारम्बार सिकिरहन प्रोत्साहन दिन्छ। ज्ञान एउटा औजार हो, र यदि यसमा व्यक्तिको विचारलाई खराब वा नष्ट गर्ने कुनै कुरा छैन भने, तैँले यसलाई अझै अध्ययन गरेर यससम्बन्धी तेरो बुझाइ अझै गहन बनाउन सक्छस्। तैँले यसलाई आफ्‍नो कर्तव्य निर्वाह गर्ने एउटा सकारात्मक र फाइदाजनक औजारको रूपमा प्रयोग गरेर आफ्‍नो कर्तव्यलाई प्रभावकारी र असरदार बनाउन सक्छस्। के त्यो असल कुरा होइन र? के यो उचित शैली होइन र? (हो।) अवश्य नै, अभ्यासको यो तरिका आफ्‍ना चासो र रुचिहरू प्रयोग गर्ने उचित तरिका पनि हो, यसको साथै, मानिसहरूका खोज, आदर्श र इच्छाहरू त्याग्‍ने सही तरिका पनि हो। यसमा तैँले आफ्‍ना चासो र रुचिहरू सही तरिकाले प्रयोग र लागू गरिरहेको हुन्छस्, यी कुरालाई व्यक्तिगत उद्देश्य हासिल गर्न वा व्यक्तिगत आकाङ्क्षा र इच्छाहरू पूरा गर्ने उद्देश्य हासिल गर्नको लागि प्रयोग गरिरहेको हुँदैनस्। त्यसकारण यो अभ्यास गर्ने उचित र सही तरिका हो, र यो अवश्य नै अभ्यासको सही र सकारात्मक तरिका पनि हो। यसको साथै, यसले खोज, आदर्श र इच्छाहरू कसरी त्याग्‍ने त्यसको ठोस मार्गको रूपमा पनि काम गर्छ।

हामीले चासो र रुचिहरूलाई कसरी सही रूपमा लिने भन्‍ने विषयलाई स्पष्ट पारेका छौँ; अब, साँचो रूपमा त्याग्‍नुले केलाई जनाउँछ? हामीले चासो र रुचिहरूलाई आलोचना वा निन्दा गरिरहेका छैनौँ, बरु मानिसहरूले चासो र रुचिहरूद्वारा आफ्‍नो जग र पुँजीको रूपमा स्थापित गर्ने खोज, आदर्श र इच्छाहरूलाई चिरफार गरिरहेका छौँ। परिणामस्वरूप, यी खोज, आदर्श र इच्छाहरू नै साँच्‍चै त्यागिनुपर्ने कुराहरू हुन्। हामीले योभन्दा पहिले तैँले आफ्‍ना चासो र रुचिहरूलाई सकारात्मक भूमिका खेल्न र सकारात्मक प्रभाव ल्याउन दिनुपर्छ भनेर सङ्गति गरेका थियौँ—यो कार्य मानिसहरूका खोज, आदर्श र इच्छाहरू त्याग्‍ने कार्यको सक्रिय अभ्यासको विधि हो। अर्को हिसाबमा, मानिसहरूले आफ्‍ना चासो र रुचिहरू छन् भन्दैमा आफ्‍नै आदर्श र इच्छाहरू पछ्याउनु हुँदैन—यो त्याग्‍ने अझै व्यावहारिक तरिका हो। अर्को शब्‍दमा भन्दा, एउटा पक्ष भनेको आफ्‍ना चासो र रुचिहरूलाई राम्ररी प्रयोग गर्नु हो भने, अर्को पक्ष भनेको तैँले आफ्‍ना चासो र रुचिहरूको कारण स्थापित भएका आदर्श र इच्छाहरू पछ्याउनु हुँदैन, अर्थात् तेरा चासो र रुचिहरूको कारण तँमा आउने जीवन लक्ष्यहरू नपछ्या। त्यसोभए तैँले आफ्‍ना चासो र रुचिहरूलाई सामान्य रूपमा लागू गरिरहेको, र आदर्श र इच्छाहरू पछ्याइरहेको छस् भनेर कसरी निर्धारित गर्न सक्छस्? यदि तँसँग कुनै चासो वा रुचि छ, र तैँले यसलाई आफ्‍नो काममा, आफ्‍नो कर्तव्य पूरा गर्दा, र आफ्‍नो दैनिक जीवनमा सही तरिकाले लागू गरिस् भने, यदि तेरो खोजको लक्ष्य आफूलाई प्रदर्शन गर्नु वा आफैलाई देखाउनु होइन भने, र आफ्‍नो लोकप्रियता बढाउनु वा आदर कमाउनु, सम्‍मान, र प्रशंसा कमाउनु निश्चय नै होइन भने, र अझ खास गरी तेरा चासो र रुचिहरूको कारण मानिसहरूको हृदयमा ठाउँ लिएर, आफैलाई स्थापित गर्नु र तिनीहरूलाई तँलाई पछ्याउन लगाउनु अवश्यै होइन भने, तैँले आफ्‍ना चासो र रुचिहरूलाई सकारात्मक, उचित, मर्यादित र तर्कसङ्गत रूपमा प्रयोग गरिरहेको छस्, जुन सामान्य मानवताअनुरूप र परमेश्‍वरका अभिप्रायअनुरूप छ, र तैँले तिनलाई सत्यता सिद्धान्तहरूअनुसार प्रयोग गरिरहेको छस्। तर यदि तैँले आफ्‍ना चासो र रुचिहरू प्रयोग वा लागू गर्ने क्रममा, तँ अरूलाई तेरो आदर गर्न र तँलाई स्विकार्न लगाउँछस्, विशेष गरी, आफूलाई प्रदर्शन गर्ने जोडदार उद्देश्य राख्छस् भने, यदि तँ अरूलाई अनैतिक रूपमा, निर्लज्‍जतापूर्वक, र जबरजस्ती तेरो कुरा सुन्‍न र स्विकार्न लगाउँछस्, र अरूले जेजस्तो महसुस गरे पनि आफ्‍ना चासो र रुचिहरू प्रदर्शन गर्दै आफ्नो अभिमान सन्तुष्ट पार्छस्, र अन्तिममा अरूलाई नियन्त्रण गर्न, तिनीहरूको हृदयमा ठाउँ प्राप्त गर्न, र मानिसहरूमाझ प्रतिष्ठा स्थापित गर्नको लागि आफ्‍ना चासो र रुचिहरूलाई पुँजीको रूपमा प्रयोग गर्छस्, र आफ्‍ना चासो र रुचिहरूको कारण तैँले अन्तिममा ख्याति र फाइदा हासिल गर्छस् भने, यो कार्य न त चासो र रुचिहरूको उचित प्रयोग हुन्छ, न त तेरा चासो र रुचिहरूको सामान्य अवलम्‍बन नै हुन्छ। त्यस्ता कार्यहरूलाई निन्दा गरिनुपर्छ, अरूहरूद्वारा ती कुराहरू चिनिनु र इन्कार गरिनुपर्छ, र अवश्य नै, मानिसहरूद्वारा ती कुराहरू त्यागिनु पनि पर्छ। जब आफूमा निश्‍चित प्रतिभा र सीपहरू छन् भनेर अरूलाई देखाउनको लागि, र तेरा चासो र रुचिहरू तिनीहरूका भन्दा उच्च छन् भनेर देखाउनको लागि, तैँले आफ्‍नो कर्तव्य निर्वाह गर्ने अवसरहरू प्रयोग गर्छस्, वा अगुवा, इन्‍चार्ज, वा असाधारण प्रतिभा भएको व्यक्ति हुँ भन्‍ने बहाना बनाउँछस्, तब यस्तो खालको काम गराइ अनुचित हुन्छ। यसमा मानिसहरूमाझ आफ्‍नो प्रतिष्ठा स्थापित गर्न र आफ्‍ना महत्त्वाकाङ्क्षा र इच्छाहरू पूरा गर्नको लागि आफ्‍ना चासो र रुचिहरू सदुपयोग गर्ने बहाना बनाउने कार्य संलग्‍न हुन्छ। यसलाई ठ्याक्‍कै रूपमा भन्दा, यो प्रक्रिया वा कार्यदिशा भनेको तेरा चासो र रुचिहरू र ती कुराहरूप्रतिको मानिसहरूको सम्‍मानलाई तेरा खोज, आदर्श र इच्छाहरू पूरा गर्नको लागि गलत रूपमा प्रयोग गर्नुसरह हो। तैँले त्याग्‍नुपर्ने कुरा यही हो। कतिपय मानिसहरू भन्छन्, “यो कुरा सुनेपछि पनि कसरी त्याग्‍ने भन्‍ने मलाई अझै थाहा छैन।” वास्तवमा, के त्याग्‍नु सजिलो छ त? जब तँसँग कुनै पृथक चासो र रुचिहरू हुन्छन्, तब यदि तैँले केही गरिनस् भने, यी चासो र रुचिहरू तेरो मानवताभित्रै रहन्छन् र तैँले लिने मार्गसँग तिनको कुनै सम्‍बन्ध हुँदैन। तैपनि, मानिसहरूमाझ ख्याति प्राप्त गर्ने प्रयास गर्दै वा आफ्‍नो लोकप्रियता बढाउने, अझै धेरै मानिसहरूमाझ आफूलाई परिचित गराउने, र धेरैको ध्यान खिच्‍ने प्रयास गर्दै, तैँले निरन्तर आफ्‍ना चासो र रुचिहरू प्रदर्शन गरिरहन थालेपछि, यो प्रक्रिया र यो कार्यदिशा काम गर्ने सरल तरिका हुँदैन। अनि, यी सबै कार्य र व्यवहारहरू मिसिएर व्यक्तिले लिने मार्ग निर्मित हुन्छ। त्यसोभए, यो मार्ग के हो त? यो परमेश्‍वरको घरमा रही आफ्‍ना आदर्श र इच्छाहरू पूरा गर्ने, अरूको आदर पाउने, र आफ्‍ना महत्त्वाकाङ्क्षा र इच्छाहरू सन्तुष्ट पार्ने स्थिति हासिल गर्ने प्रयास हो। तैँले यस्तो प्रयास थालेपछि, तँ जुन मार्गमा हुन्छस्, त्यो फर्केर आउन नसकिने, र विनाशमा पुर्‍याउने मार्ग बन्छ। के तैँले तुरुन्तै फर्कनुपर्ने, यी कार्यहरू सच्‍याउनुपर्ने, र यी कार्यहरू र महत्त्वाकाङ्क्षा र इच्छाहरू त्याग्‍नुपर्ने होइन र? कतिपयले “कसरी त्याग्‍ने मलाई अझै थाहा छैन” भनेर भन्‍न सक्छन्। त्यसो भए, नत्याग्। यो “नत्याग्” भनेको के हो? यसको अर्थ तैँले आफ्‍ना चासो र रुचिहरूलाई लुकाएर राख्‌ र तिनलाई नदेखाउन सक्दो प्रयास गर् भन्‍ने हो। कतिपयले सोध्‍न सक्छन्, “तर यदि आफ्‍नो कर्तव्य पूरा गर्नको लागि मैले यसो गर्नैपर्ने हुन्छ भने, के मैले यी कुराहरू देखाउने?” जब तैँले त्यसो गर्नैपर्ने हुन्छ, जब तैँले ती कुराहरू देखाउनैपर्ने हुन्छ, तब तैँले त्यसै गर्नुपर्छ—त्यो यस्तो कुरा देखाउने सही समय नै हुन्छ। तैपनि, यदि तँ अहिले आफ्‍ना आदर्श र इच्छाहरू पछ्याउने मार्गमा छस् भने, ती कुराहरू प्रकट नगर्। जब तँलाई ती कुराहरूको देखावा गर्ने चाहना हुन्छ, तैँले परमेश्‍वरलाई प्रार्थना गर्नुपर्छ, दह्रिलो सङ्कल्‍प गर्नुपर्छ, यी इच्छाहरूलाई काबुमा राख्‍नुपर्छ, र यो सँगसँगै परमेश्‍वरको छानबिन र अनुशासन स्विकार्नुपर्छ, आफ्‍नो हृदयलाई नियन्त्रण गरेर आफ्‍ना महत्त्वाकाङ्क्षा र इच्छाहरूलाई कोक्रोमै थुनेर नामेट हुने पार्नुपर्छ, र तिनलाई वास्तविकतामा कहिल्यै परिणत हुन दिनु हुँदैन—यसो गर्नु राम्रो हुन्छ? (हुन्छ।) के यसो गर्न सजिलो छ? यो सजिलो छैन, छ त? अलिअलि प्रतिभा भयो भने त कसले पो त्यो देखाउन चाहँदैन र? विशेष सीप भएका व्यक्तिहरूको त झन् कुरै नगरौँ। कतिपय मानिसहरूले खानेकुरा पकाउन र खाना तयार गर्न सक्छन्, र जहाँ गए पनि तिनीहरूले यो कुरा देखाउन चाहन्छन्, र आफूलाई “टोफु सुन्दरी” वा “नुडल रानी” भनेर समेत भन्छन्। के यी सानातिना सीपहरू देखाउन लायक छन् त? यदि तिनीहरूमा असाधारण वरदान भएको भए, तिनीहरूको अहङ्कार झन् कति धेरै बढ्नेथियो? तिनीहरू निस्सन्देह नै फर्केर आउन नसकिने बाटोमा पुग्‍नेथिए। अनि अवश्य नै, मानिसहरूले आफ्ना चासो र रुचिहरूको कारण गलत मार्ग वा फर्केर आउनै नसकिने मार्ग लिनेबाहेक, तिनीहरूमध्ये धेरैजसोमा परमेश्‍वरमा विश्‍वास गर्ने क्रममा ती चासो र रुचिहरूको कारण सक्रिय विचारहरू हुने गर्छन्। परमेश्‍वरमा विश्‍वास गर्ने र आफ्‍नो कर्तव्य पूरा गर्ने क्रममा, तिनीहरूले आफ्‍नो मनमस्तिष्कमा आफूले स्थापित गरेका आदर्श र इच्छाहरू निरन्तर खेलाइरहने, वा आफ्ना पूरा नभएका आदर्श र इच्छाहरूबारे निरन्तर आफूलाई स्मरण गराइरहने, र कहिल्यै पूरा नभएका यी आदर्श र इच्छाहरू अझै छन् भनेर हृदयमा आफूलाई निरन्तर सम्झाइरहने गर्छन्। तिनीहरूले यी कुराहरूबारे कहिल्यै कुनै मूल्यविशेष नचुकाएको वा कुनै अभ्यासविशेष लागू नगरेको भए पनि, यी आदर्श र इच्छाहरूले तिनीहरूको हृदयको गहिराइमा गहिरो जरा गाडेका हुन्छन्, र तिनीहरूले यी कुराहरू कहिल्यै त्यागेका हुँदैनन्।

यसभन्दा पहिले, हामीले आदर्श र इच्छाहरू पूरा गर्ने खोज, साथै यो संसारको मार्ग पछ्याउने कार्य भनेको फर्केर आउनै नसकिने मार्ग हो, त्यो विनाशमा पुर्‍याउने बाटो हो भनेर सङ्गति गर्‍यौँ। यो र सत्यता पछ्याउने कार्य दुई समानान्तर रेखाहरूजस्तै हुन्, यी दुई रेखाहरूको मिलनबिन्दु कहिल्यै आउनेछैन, र अवश्य नै, यी दुई कुराहरू पनि कहिल्यै एकअर्कासँग जोडिनेछैनन्। यदि तँ परमेश्‍वरलाई विश्‍वास गर्छस् र सत्यता पछ्याउन र मुक्ति प्राप्त गर्न चाहन्छस् भने, तैँले यसभन्दा पहिले हृदयमा राखेको कुनै पनि आदर्श र इच्छाहरू पूर्ण रूपमा त्याग्‍नुपर्छ। यी कुराहरूलाई सँगालेर राख्‍ने वा प्यारो ठान्‍ने नगर्; यी कुराहरूलाई त फ्याँक्‍नुपर्छ। आफ्‍ना आदर्श र इच्छाहरू पूरा गर्न खोज्‍नु र सत्यता पछ्याउनु तेल र पानीको बाटो जस्तै हो। यदि तँसँग आदर्श र इच्छाहरू छन् र तिनलाई पूरा गर्न चाहन्छस् भने, तैँले सत्यता पछ्याउन सक्‍नेछैनस्। यदि सत्यता बुझेर अनि धेरै वर्ष अनुभव प्राप्त गरेर, तैँले ठोस रूपमा सत्यता पछ्याउनतिर आफ्‍नो मनलाई केन्द्रित गर्न चाहन्छस् भने, तैँले आफ्ना विगतका आदर्श र इच्छाहरू त्याग्‍नुपर्छ, र तिनलाई आफ्‍नो विवेक वा प्राणको गहिराइबाट पूर्ण रूपमा हटाउनुपर्छ। यदि तँ सत्यता पछ्याउन चाहन्छस् भने, तेरा आदर्श र इच्छाहरू कहिल्यै पूरा हुनेछैनन्। बरु, ती कुराहरूले सत्यता पछ्याउने तेरो कार्यमा र सत्यता वास्तविकतामा हुने तेरो प्रवेशमा बाधा दिनेछन्, तँलाई खुट्टा समातेर घिसार्नेछन् र सत्यता पछ्याउने तेरो मार्ग कठिन र चुनौतीपूर्ण बनाउनेछन्। अब तँलाई तैँले आफ्‍ना आदर्श र इच्छाहरू पूरा गर्न सक्‍नेछैनस् भन्‍ने कुरा थाहा भएको हुनाले, यी कुराहरूसँग निर्णयात्मक रूपमा सम्‍बन्ध तोड्नु, र यी कुराहरूलाई पूर्ण रूपमा त्याग्‍नु, यी कुराहरूबारे फेरि विचार नगर्नु, र यी कुराहरूबारे कुनै भ्रम नबोक्‍नु नै राम्रो हुन्छ। यदि तँ यसो भन्छस् भने, “मलाई अझै पनि सत्यता पछ्याउने र मुक्ति पाउने मार्गप्रति त्यति चासो छैन। मैले सत्यता पछ्याउन सक्छु कि सक्दिनँ, अनि म सत्यता पछ्याउने व्यक्ति हो कि होइन मलाई अझै थाहा छैन। म अझै पनि मुक्ति प्राप्त गर्ने यो मार्गप्रति अस्पष्ट छु। यसविपरीत, मसँग सांसारिक आदर्श र इच्छाहरू पछ्याउने अत्यन्तै ठोस मार्ग, र अत्यन्तै ठोस योजना र रणनीति छ।” यदि तैँले यसो भन्छस् भने, तैँले आफ्‍ना आदर्श र इच्छाहरू पूरा गर्नको लागि सत्यता पछ्याउने र आफ्‍नो कर्तव्य पूरा गर्ने मार्ग त्याग्‍न सक्छस्। अनि, आफ्‍नै आदर्श र इच्छाहरू पछ्याउने कि सत्यता पछ्याउने भन्‍नेबारेमा तँ निश्‍चित छैनस् भने, अवश्य नै म तँलाई केही समयसम्‍म शान्त बस् भन्‍ने सल्‍लाह दिन्छु। सायद तँ परमेश्‍वरको घरमा थप एकदुई वर्ष बस्‍नुपर्छ: तैँले परमेश्‍वरका वचनहरू जति धेरै खाने-पिउने गर्छस्, तैँले जति धेरै वातावरणहरू अनुभव गर्छस्, परिस्थितिहरूलाई कसरी लिने भन्‍ने तेरो दृष्टिकोण र शैली पनि त्यति नै धेरै परिपक्‍व बन्‍नेछ, र तेरो मुड र स्थितिमा त्यति नै धेरै सुधार आउनेछ, जुन अवश्य नै तेरो लागि विशाल आशिष्‌ हुनेछ। सायद केही वर्षपछि, तैँले निश्‍चित सत्यताहरू बुझ्‍नेछस्, संसार र मानवताबारे पूर्ण अन्तर्ज्ञान पाउनेछस्, र त्यसपछि तैँले आफ्‍ना आदर्श र इच्छाहरू पूर्ण रूपमा त्याग्‍न सक्‍नेछस् र परमेश्‍वरका योजनाबद्ध कार्यहरू स्विकार्दै आफ्‍नो बाँकी जीवनभर उहाँलाई पछ्याउन तयार हुनेछस्। परमेश्‍वरको घरमा तैँले जति ठूला कठिनाइहरू सामना गरे पनि, आफ्‍नो कर्तव्य निभाउन र आफ्‍नो मिसन पूरा गर्नमा तँ दृढ रहन सक्‍नेछस्। अनि, सबैभन्दा महत्त्वपूर्ण कुरा, तैँले आफ्‍ना पहिलेका आदर्श र इच्छाहरू पूर्ण रूपमा त्याग्‍ने सङ्कल्प र निर्णय गरेको हुन्छस्, जसले गर्दा तैँले नडगमगाई दृढ रूपमा सत्यता पछ्याउन सक्‍नेछस्। तैपनि, यदि तँ अहिले निश्‍चित हुन सक्दैनस् र तैँले सत्यता पछ्याउन सक्छस् कि सक्दैनस् भनेर एकदुई वर्षमै पुनः मूल्याङ्कन गर्न चाहन्छस् भने, परमेश्‍वरको घरले तँलाई जबरजस्ती गर्नेछैन, वा “तँ अलमलिएको छस् र तँ अस्थिर छस्” भनेर भन्‍नेछैन। एकदुई वर्षपछि, तैँले अझै बढी परमेश्‍वरका वचनहरू पढेपछि, अझै धेरै प्रवचनहरू सुनेपछि, थोरै भए पनि सत्यता बुझेपछि, र तेरो मानवता परिपक्‍व बनेपछि, विभिन्‍न कुराहरू हेर्ने तेरो दृष्टिकोण, जीवनलाई हेर्ने तेरो हेराइ, र संसारलाई हेर्ने तेरो नजर परिवर्तन हुनेछ। तर त्यो बेला, तेरा निर्णयहरू अहिलेको भन्दा केही हदसम्म अलि सही हुनेछन्, वा गैरविश्‍वासीहरूको एउटा भनाइ प्रयोग गरी भन्दा, त्यो बेला तँलाई के चाहिन्छ, तैँले कुन मार्ग लिनुपर्छ, र तँ कस्तो व्यक्ति हुनुपर्छ भन्‍ने कुरा तँलाई थाहा हुनेछ। यो एउटा पक्ष हो। मानौँ, तँलाई परमेश्‍वरमा विश्‍वास गर्ने कार्यप्रति अलिकति पनि चासो छैन र तेरा आमाबुबा वा सहकर्मीले तँलाई सुसमाचार सुनाएकोले मात्रै परमेश्‍वरमा विश्‍वास गरेको थिइस्, र करले वा नम्रता देखाउनको लागि मात्रै तैँले सुसमाचार ग्रहण गरेको थिइस्; अनि तँ मन नलागी-नलागी भेलाहरूमा सहभागिता जनाउने र परमेश्‍वरको घरमा आफ्‍नो कर्तव्य पूरा गर्ने गर्छस्, तर यस क्रममा तैँले के सोच्छस् भने, मण्डलीका विश्‍वासी दाजुभाइ-दिदीबहिनीहरू खराब छैनन्, र कम्तीमा पनि, तिनीहरूले मानिसहरूलाई हेप्दैनन्, र परमेश्‍वरको घर समझको कुरा चल्‍ने ठाउँ हो, यहाँ सत्यताको अख्तियारी चल्छ, र यहाँ मानिसहरू अरूद्वारा दबिने वा हेपिने गर्दैनन्, र परमेश्‍वरको घर गैरविश्‍वासीहरूको संसारभन्दा राम्रो छ भन्‍ने महसुस हुन्छ; तर तैँले कहिल्यै आफ्‍ना आदर्श र इच्छाहरू त्यागेको वा परिवर्तन गरेको छैनस्, बरु यसविपरीत, पहिले तैँले मनमा राखेका यी आदर्श र इच्छाहरू तेरो हृदय, मनमस्तिष्क, र आत्माको गहिराइमा झन्झन् दह्रिला र गाढा भइरहेका छन्; र यी कुराहरू झन्झन् गाढा हुँदै जाने क्रममा, तँलाई परमेश्‍वरमाथिको विश्‍वास, सत्यताबारे गरिने सङ्गति, साथै दैनिक वचनहरू, कार्यहरू, र जीवन शैली आदि इत्यादि कुराहरू झन्झन् न्यास्रो र निरस बन्दै जान्छन्; अनि तँलाई अप्ठ्यारो लाग्छ, र सत्यता पछ्याउनेबारेमा कुनै सोचसमेत आउँदैन, सत्यता पछ्याउने कार्यप्रति तँमा कुनै चासो हुँदैन, र जीवनको सही मार्ग हिँड्ने, कसरी उचित व्यवहार गर्ने, वा सकारात्मक कुराहरू भनेका के हुन् भन्‍नेबारेमा तँसँग कुनै राम्रो विचार हुँदैन; यदि तँ यस्तो व्यक्ति होस् भने, म तँलाई भन्छु, छिटो गरेर आफ्‍ना आदर्श र इच्छाहरू पछ्याउन गइहाल्! यो संसारमा तेरो लागि एउटै ठाउँ छ, र त्यो दुष्टताको जटिल र अराजक प्रवृत्तिहरूमाझ रहेको ठाउँ हो। त्यहाँ तैँले अवश्य नै आफूले आशा गरेजस्तै आफ्‍ना आदर्श र इच्छाहरू पूरा गर्नेछस् र आफूले इच्छा गरेका कुराहरू प्राप्त गर्नेछस्। परमेश्‍वरको घर तँ रहन लायक ठाउँ होइन, यो तेरो आदर्श स्थान होइन, र अवश्य नै, सत्यता पछ्याउने कार्य तैँले लिन चाहने कार्य पनि होइन, र विशेष गरी भन्दा यो तँलाई चाहिने कुरा हुँदै होइन। अहिले तेरा आदर्श र इच्छाहरूले आकार लिइरहेको बेलामै, र तँ जवान छँदै र संसारमा गएर लागिपर्ने ऊर्जा वा स्रोत-साधन तँमा हुँदा नै, मौकाको फाइदा उठाएर छिटो-छिटो परमेश्‍वरको घर छोडिहाल्, र आफ्‍ना आदर्श र इच्छाहरू पूरा गर्न गइहाल्। परमेश्‍वरको घरले तँलाई समातेर राख्‍नेछैन। आशिष्‌हरू प्राप्त गर्ने आशा गुमाएको दिनसम्‍म र आफ्‍नो अनुभवात्मक गवाही दिन तँसँग केही शब्‍द नहुँदाको समयसम्‍म, र तैँले आफ्‍नो कर्तव्य राम्ररी पूरा गर्ने काम अझै नसकाएर पचास, साठी, सत्तरी, वा अठार वर्षको उमेरसम्‍म पर्खेर सत्यता पछ्याउने चाहना गर्ने बेला हुँदासम्‍म नपर्खी—त्यो बेलासम्‍म धेरै ढिलो भइसकेको हुनेछ। यदि तँ परमेश्‍वरको घरमा बस्‍न चाहँदैनस् भने, तैँले आफूलाई बरबादीमा पुर्‍याउनेछस्। तँजस्ता मानिसहरूले, आफ्‍ना इच्छाहरूविपरीत गएर आफ्‍ना खोज, आदर्श र इच्छाहरू त्याग्‍नुपर्ने कुनै आवश्यकता हुँदैन। किनभने मानिसहरूका खोज, आदर्श र इच्छाहरू त्याग्‍ने विषयमा मैले छलफल गरेको आधार के थियो भने तँ सत्यता पछ्याउने व्यक्ति होस् वा अहिले तैँले सत्यता पछ्याउन सुरु नगरेको भए पनि, तैँले हृदयमा त्यस्तो व्यक्ति बन्छु भनेर निर्णय गरेको छस्, र तैँले मुक्ति पाए पनि नपाए पनि, तँ बाँचे पनि मरे पनि, तैँले परमेश्‍वरको घर छोड्नेछैनस्। मैले त यस्ता मानिसहरूलाई सम्‍बोधन गरिरहेको छु। अवश्‍य नै, मैले यसमा एउटा स्पष्टीकरण थप्‍नुपर्छ: मैले आज “मानिसहरूका खोज, आदर्श र इच्छाहरू त्याग्‍ने” विषयमा सङ्गति गरिरहेको बेला, मैले मानिसहरूले सत्यता पछ्याउन र मुक्ति पाउन इच्छा गर्छन् भन्‍ने आधारमा यसो गरिरहेको छु। यो सत्यता पछ्याउन र मुक्ति पाउन इच्छुक रहेका मानिसहरूप्रति विशेष रूपमा लक्षित छ। तिनीहरूबाहेकका, अर्थात् सत्यता पछ्याउने र मुक्ति पाउने मार्ग, दिशा, तत्परता वा सङ्कल्प नभएका मानिसहरूले आजको विषय सुन्‍नु आवश्यक छैन। यो मैले थपेको स्पष्टीकरण हो; यो अत्यावश्यक छ, होइन र? (हो।) हामी मानिसहरूलाई स्वतन्त्रता दिन्छौँ र कसैलाई पनि जबरजस्ती गर्दैनौँ। मानिसहरूलाई हामी कुनै पनि सत्यता सिद्धान्त, शिक्षा, भरणपोषण, साथ वा सहयोग तर्कसङ्गतताको आधारमा र तिनीहरू इच्छुक छन् भन्‍ने सर्त पालना गरेर प्रदान गरिरहेका हुन्छौँ। यदि तँ सुन्‍न इच्छुक छैनस् भने, तैँले आफ्‍नो कान थुनेर सुन्‍न र स्विकार्न इन्कार गर्न सक्छस् वा छोडेर जान पनि सक्छस्—यी दुवै कुरा स्वीकार्य छन्। परमेश्‍वरको घरमा हुने सत्यताको सङ्गति कसैलाई पनि जबरजस्ती स्वीकार गर्न लगाइँदैन। परमेश्‍वरले मानिसहरूलाई स्वतन्त्रता दिनुहुन्छ र कसैलाई पनि कर गर्नुहुन्‍न। मलाई भन् त, के यो राम्रो कुरा हो? (हो।) के तिनीहरूलाई जबरजस्ती गर्नुपर्ने आवश्यकता छ? (छैन।) जबरजस्ती गर्नुपर्ने आवश्यकता छैन। सत्यताले जीवन, अर्थात् अनन्त जीवन ल्याउँछ। यदि तँ यो कुरा स्विकार्न इच्छुक छस्, र तैँले यसलाई स्विकार्छस् र यसमा समर्पित हुन्छस् भने, तैँले यो प्राप्त गर्नेछस्। यदि तँ यसलाई स्विकार्दैनस्, बरु यसलाई इन्कार र विरोध गर्छस् भने, तैँले यो प्राप्त गर्नेछैनस्। तर तैँले यो प्राप्त गर्न सके पनि नसके पनि, तैँले यसका परिणामहरू स्विकार्नैपर्छ। के कुरा यही होइन र? (हो।)

सत्यता पछ्याउने क्रममा निश्‍चित कुराहरू त्याग्‍नु आवश्यक छ भन्‍नेबारेमा मैले सङ्गति गर्नुको कारण के हो भने, सत्यता पछ्याउने र मुक्ति पाउने कार्य पनि मानिसहरूले म्याराथनमा सहभागिता जनाएजस्तै हो। म्याराथनमा सहभागी हुने मानिसहरूमा असाधारण शारीरिक बल वा असाधारण सीप हुनुपर्छ भन्‍ने हुँदैन, तर तिनीहरूमा कष्ट सहन सक्‍ने निश्‍चित क्षमता र दृढता हुनुपर्छ, र तिनीहरूमा विश्‍वास, साथै दृढ रहने सङ्कल्‍प हुनुपर्छ। म्याराथनमा सहभागी हुने प्रक्रियामा, आफ्‍नो गन्तव्यमा अझै सहज रूपमा, अझै स्वतन्त्र रूपमा, वा आफूले चाहेजस्तै गरी पुग्‍नको लागि, यी आत्मिक तत्त्वहरूबाहेक, मानिसहरूले अवश्य नै निश्‍चित बोझहरू पनि क्रमिक रूपमा त्याग्‍नुपर्ने हुन्छ। म्याराथन खेलकुदले गन्तव्यमा पुगेका सहभागीहरूको दर्जालाई ध्यान दिँदैन; बरु, यसले त त्यो दौडको क्रममा व्यक्तिहरूद्वारा गरिएको दौड-प्रदर्शन, तिनीहरूको दृढता, धैर्यता, र त्यस प्रक्रियामा तिनीहरूद्वारा अनुभव गरिएका सबै कुरालाई ध्यान दिन्छ। के यस्तै हुन्छ, होइन र? (हो।) परमेश्‍वरमाथिको विश्‍वासको कुरामा, सत्यता पछ्याउने र अन्तिममा मुक्ति पाउने कार्य पनि म्याराथनजस्तै हो; यसको लागि धेरै लामो प्रक्रिया चाहिन्छ, र यो प्रक्रियामा सत्यता पछ्याउने कार्यसँग सम्‍बन्धित नरहेका धेरै कुराहरू त्याग्‍नु पनि आवश्यक हुन्छ। यस्ता कुराहरू सत्यतासँग सम्‍बन्धित नरहेका मात्रै हुँदैनन्, अझै महत्त्वपूर्ण कुरा त, यी कुराहरूले सत्यता पछ्याउने तेरो कार्यमा बाधासमेत दिन सक्छन्। परिणामस्वरूप, यी कुराहरू त्याग्‍ने र समाधान गर्ने प्रक्रियामा, व्यक्तिले अपरिहार्य रूपमै पीडा सहनुपर्ने र निश्‍चित कुराहरू त्यागेर सही निर्णयहरू गर्नुपर्ने हुन सक्छ। सत्यता पछ्याउनको लागि मानिसहरूले धेरै कुराहरू त्याग्‍नुपर्ने हुन्छ किनभने यी कुराहरू सत्यता पछ्याउने मार्गभन्दा अन्यत्रै मोडिन्छन्, र परमेश्‍वरले मानिसहरूलाई मार्गदर्शन गर्नुहुने सही जीवन लक्ष्य र दिशाविरुद्ध जान्छन्। सत्यताविरुद्ध जाने र व्यक्तिलाई सत्यता पछ्याउन र जीवनमा सही मार्ग लिनबाट रोक्‍ने यस्तो कुनै पनि कुरा नकारात्मक कुरा हो, त्यो सब ख्याति र फाइदा पछ्याउन, वा प्रशस्त सम्पत्ति र पैसाजस्ता परिणामहरू प्राप्त गर्नको लागि पछ्याउने कुरा हो। आफ्‍ना आदर्श र इच्छाहरू पूरा गर्ने मार्ग मानिसहरूको क्षमता, साथै तिनीहरूको ज्ञान, तिनीहरूको मिथ्या विचार र दृष्टिकोण, र संसारसँग व्यवहार गर्ने तिनीहरूका विभिन्‍न दर्शन, साथै तिनीहरूका विभिन्न विधि, चलाकी, र युक्तिहरूमा निर्भर रहन्छन्। व्यक्तिले आफ्‍ना आदर्श र इच्छाहरू पछ्याउने कार्यमा जति धेरै जोड दिन्छ, ऊ सत्यताबाट, परमेश्‍वरका वचनहरूबाट, र परमेश्‍वरले तिनीहरूलाई देखाउनुहुने सही मार्गबाट त्यति नै धेरै टाढा जान्छ। व्यक्तिको हृदयमा रहेका तथाकथित आदर्श र इच्छाहरू वास्तवमा खोक्रा कुराहरू हुन्, यी कुराहरूले तँलाई आफूलाई उचित व्यवहारमा कसरी ढाल्ने, परमेश्‍वरलाई कसरी आराधना गर्ने र बुझ्‍ने, वा परमेश्‍वरमा, परमेश्‍वरको इच्छामा, र सार्वभौमिकतामा कसरी समर्पित हुने, र अन्य यस्तै सकारात्मक कुराहरू सिकाउन सक्दैनन्। जब तँ आफ्‍ना आदर्श र इच्छाहरू पछ्याउँछस्, तब तैँले सत्यतासँग मिल्‍ने यीमध्ये कुनै पनि सकारात्मक र मूल्यवान् कुराहरू प्राप्त गर्न सक्दैनस्। मानिसहरूका खोज, आदर्श र इच्छाहरूतर्फ अभिमुख रहेको जुनसुकै जीवन मार्गको उस्तै अन्तिम लक्ष्य, सार, र प्रकृति हुन्छ—ती सबै नै सत्यताविरुद्ध जान्छन्। तर सत्यता पछ्याउने मार्ग फरक हुन्छ। यसले तेरो जीवन मार्ग सही रूपमा अगुवाइ गर्नेछ—यो केही हदसम्‍म फराकिलो रूपले बोलिएको कुरा हो। अझै निश्‍चित रूपमा भन्दा, यसले विभिन्‍न मानिसहरू, घटनाहरू, र परिस्थितिहरूलाई तैँले कसरी लिन्छस् त्यस सम्‍बन्धमा तँभित्र रहेका गलत र विकृत विचार र दृष्टिकोणहरूलाई खुलासा गर्छ। यो सँगसँगै, यसले तँलाई सही र सटीक विचार र दृष्टिकोणहरूबारे जानकारी दिनेछ, त्यसबारे तँलाई निर्देशित गर्नेछ, र यस्ता कुराहरू तँलाई प्रदान गर्नेछ र सिकाउनेछ। अनि अवश्य नै, तैँले मानिसहरू र परिस्थितिलाई हेर्ने क्रममा, आफूलाई उचित व्यवहारमा ढाल्ने र कार्य गर्ने क्रममा, तँसँग कस्ता विचार र दृष्टिकोणहरू हुनुपर्छ भन्‍ने कुरा पनि यसले तँलाई बताउनेछ। सत्यता पछ्याउने मार्गले तँलाई कसरी आफूलाई उचित व्यवहारमा ढाल्ने र कार्य गर्ने, कसरी सामान्य मानवताका सीमाहरूमा रही जिउने, र सत्यता सिद्धान्तहरूअनुसार कसरी आफूलाई उचित व्यवहारमा ढाल्ने भन्‍ने कुरा बताउनेछ। कम्तीमा पनि, तँ विवेक र समझको मापदण्डभन्दा तल जानु हुँदैन—तँ मानवजस्तै भएर मानवकै रूपमा जिउनुपर्छ। यसबाहेक, यो मार्गले तँलाई तैँले हरेक मामिलालाई हेर्दा र हरेक कामकुरा गर्दा तँमा हुनुपर्ने विचार, दृष्टिकोण, हेराइ, र अडानहरूबारे अझै निश्‍चित रूपमा जानकारी दिनेछ। यी सही विचार, दृष्टिकोण, हेराइ, र अडानहरू व्यक्तिले अपनाउनुपर्ने उचित स्वव्यवहार र कार्यहरूका सही मापदण्ड र सिद्धान्तहरू पनि हुन्। जब व्यक्तिले सत्यतालाई आफ्‍नो मापदण्डको रूपमा लिएर परमेश्‍वरका वचनहरूअनुसार मानिसहरू र विभिन्न कुराहरूलाई हेर्न, र सोहीअनुरूप आफूलाई व्यवहारमा ढाल्न र कार्य गर्न सुरु गर्नुको वास्तविकता हासिल गर्छ वा ऊ त्यसमा प्रवेश गर्छ, तब ऊ मुक्ति पाएको व्यक्ति बन्छ। अनि जब व्यक्तिले मुक्ति पाएर सत्यता प्राप्त गर्छ, तब विभिन्‍न कुराहरूलाई हेर्ने उसको दृष्टिकोण पूर्ण रूपमा परिवर्तन हुन्छ, र त्यो परमेश्‍वरका वचनहरूअनुरूप र परमेश्‍वरसँग मिल्‍ने हुन्छ। जब यो चरणमा आइपुग्छ, तब व्यक्तिले परमेश्‍वरविरुद्ध विद्रोह गर्न छोड्छ, र परमेश्‍वरले उसलाई सजाय दिन वा न्याय गर्न छोड्नुहुन्छ, र उहाँले उसलाई घृणा गर्न पनि छोड्नुहुन्छ। यस्तो किन हुन्छ भने, यस्ता व्यक्तिहरू अबउप्रान्त परमेश्‍वरका शत्रु रहँदैनन्, तिनीहरू परमेश्‍वरविरुद्ध खडा हुन छोड्छन्, र परमेश्‍वर साँच्‍चै नै र सही रूपमा आफ्‍ना सृष्टि गरिएका प्राणीहरूको सृष्टिकर्ता बन्‍नुहुन्छ। यस्तो हुँदा, मानिसहरू परमेश्‍वरको प्रभुत्वको अधीनमा फर्केका हुन्छन्, र परमेश्‍वर मानिसहरूले उहाँलाई प्रदान गर्ने आराधना, समर्पण, र डरमा रमाउनुहुन्छ। सबै कुरा स्वाभाविक रूपमा आ-आफ्‍नो ठाउँमा बस्छन्। परमेश्‍वरले सृष्टि गर्नुभएको सबै कुरा मानवजातिको लागि हुन्छन्, र त्यसपछि मानवजातिले परमेश्‍वरको सार्वभौमिकतामा रही सबै थोक व्यवस्थापन गर्छन्। सबै कुरा मानवजातिको व्यवस्थापनमुनि रहन्छन्, सबै कुराले परमेश्‍वरले तय गर्नुभएका नियम र नीतिहरू पछ्याउँछन्, र यसरी सबै कुरा व्यवस्थित ढङ्गले प्रगति गर्दै निरन्तर अघि बढ्छन्। मानवजातिले परमेश्‍वरले सृष्टि गर्नुभएको सबै थोकको आनन्द लिन्छन्, र सबै थोक मानवजातिको व्यवस्थापनको अधीनमा व्यवस्थित ढङ्गले अस्तित्वमा रहन्छन्। सबै थोक मानवजातिको लागि हुन्छन्, र सबै थोकको लागि मानवजाति हुन्छन्। यो सबै कुरा अत्यन्तै सद्भावपूर्ण र व्यवस्थित हुन्छन्, र यो सबै परमेश्‍वरको सार्वभौमिकता र मानवजातिलाई उहाँले दिनुभएको मुक्तिबाट आएका हुन्छन्। यो साँच्‍चै नै सुन्दर कुरा हो। आफ्ना खोज, आदर्श र इच्छाहरू त्याग्‍नुको अन्तिम अर्थमध्ये एउटा यो पनि हो। तँलाई थाहै छ, अहिले तैँले आफ्‍ना क्षणिक आदर्श र इच्छाहरू त्यागे पनि, अन्त्यमा तैँले प्राप्त गर्ने कुरा भनेको सत्यता हो, र यो कुरा जीवन हो, र यो अत्यन्तै बहुमूल्‍य कुरा हो। तैँले त्यागेका व्यर्थका आदर्श र इच्छाहरूको तुलनामा, यी कुराहरू त कति हजार वा कति लाख गुणा मूल्यवान् छन्, कसलाई के थाहा र। यी कुराहरूलाई त लगभग तुलना पनि गर्न सकिँदैन। के यो कुरा यस्तै होइन र? (हो।) अवश्य नै, एउटा कुरा स्पष्ट पारिनुपर्छ: मानिसहरूले के कुरा बुझ्‍नुपर्छ भने, आफ्ना आदर्श र इच्छाहरू पछ्याउँदा त्यसले तँलाई कहिल्यै पनि कसरी आफूलाई उचित व्यवहारमा ढाल्ने भन्‍ने कुरा सिकाउँदैन। तँ जन्‍मेको दिनदेखि नै, तेरा आमाबुबाले तँलाई यसो भन्दै आएका थिए, “तैँले झूट बोल्‍न सिक्‍नुपर्छ, आफ्‍नो रक्षा गर्न सिक्‍नुपर्छ, र अरूलाई तँमाथि हेपाइ व्यवहार गर्न नदे। जब कसैले तँलाई हेप्छ, तब तँ कठोर हुनुपर्छ, त्यसैले तँ कमजोर नबन्, तँलाई सजिलै हेप्‍न सकिन्छ भनेर अरूलाई सोच्‍न नदे। यसको साथै, समाजमा दह्रिलो गरी खडा हुन सक्‍नलाई, तैँले ज्ञान बटुलेर आफूलाई दह्रिलो बनाउनुपर्छ। तँ ख्याति र नाफाको पछि लाग्‍नुपर्छ, महिलाहरू आत्मनिर्भर हुनुपर्छ, र पुरुषहरूले संसारको बोझ बोक्‍नुपर्छ।” सानै उमेरदेखि, तेरा आमाबुबाले तँलाई यसरी नै शिक्षा दिए, मानौँ तिनीहरूले तँलाई आफ्नो उचित व्यवहार अपनाउन सिकाइरहेका थिए; तर वास्तवमा, तिनीहरूले तँलाई यो संसारतर्फ र यो दुष्ट प्रवाहतर्फ धकेल्न, तँलाई सकारात्मक के हो र नकारात्मक के हो भन्‍ने कुरामा अनभिज्ञ छोड्न, न्याय र दुष्टताबीच कसरी भिन्‍नता छुट्याउने, र सकारात्मक र नकारात्मक कुराहरू कसरी चिन्‍ने भन्‍नेबारेमा अनभिज्ञ छोड्नको लागि सक्दो प्रयास गरिरहेका थिए, यसो गर्नको लागि जे गर्नुपरे पनि त्यो गरिरहेका थिए, र लाग्थ्यो, यसको लागि तिनीहरूले आफ्‍नो ज्यानैसमेत जोखिममा पारिरहेका थिए। यसको साथै, तेरा आमाबुबाले तँलाई यस्तो कुरा पनि सिकाए, “जेसुकै गर्न परे पनि गर्, तर अरूसँग धेरै विनम्र नबन्। अरूलाई सहनु भनेको आफूप्रतिको क्रूरता हो।” तैँले सबभन्दा पहिले कुरा बुझ्‍न थालेदेखि नै तिनीहरूले तँलाई यसरी नै शिक्षा दिँदै आएका छन्, र त्यसपछि स्कुलमा, र समाजमा, सबैले तँलाई त्यही कुराहरू सिकाउँदै आएका छन्। तैँले मानवको रूपमा व्यवहार गर्‌ भनेर होइन, बरु तँ पिशाच बन्, तैँले झूट बोल्, दुष्ट काम गर्, र तँ नष्ट हू भनेर तिनीहरूले तँलाई यो सिकाउँछन्। तैँले परमेश्‍वरमा विश्‍वास गरेपछि मात्रै तँलाई कुनै पनि व्यक्तिले इमानदार व्यक्तिको रूपमा व्यवहार गर्नुपर्छ, र सत्य र तथ्यहरू बोल्‍नुपर्छ भन्‍ने थाहा हुन्छ। अनि, तैँले साहस बटुलेर बल्‍ल सत्य बोल्‍न सक्छस्, र तैँले आफ्‍नो विवेक र नैतिक सीमाहरू पालना गरेर सत्य कुरा बोल्छस्, तर तँलाई समाजले तिरस्कार गर्छ, तेरो परिवारले दोष दिन्छ, तेरा साथीहरूले तँलाई गिल्‍ला गर्छन्, र अन्त्यमा के हुन्छ? तँलाई कडा प्रहार हुन्छ, तैँले यो सहन सक्दैनस्, र कसरी उचित व्यवहार अँगाल्ने भनेर तँलाई थाहै हुन छोड्छ। मानवको रूपमा उचित व्यवहार प्रस्तुत गर्नु गाह्रो छ, तर पिशाच बन्‍नु सजिलो छ भन्‍ने तँलाई लाग्छ। त्यसोभए, पिसाच बनेर यो समाजको दुष्ट प्रवाह पछ्या न त—कसैले केही पनि भन्‍नेछैन। सारा मानवजातिमध्येबाट पनि कसैले तँलाई कसरी उचित व्यवहार प्रस्तुत गर्ने भनेर सिकाउँदैन। तैँले परमेश्‍वरमा विश्‍वास गरेपछि, परमेश्‍वरले बोल्‍नुहुने हरेक वचन र परमेश्‍वरले गर्नुहुने हरेक काम तँ साँचो मानव बन्‍न सक् भनेर तँलाई कसरी उचित व्यवहार प्रस्तुत गर्ने, र कसरी सत्यता अभ्यास गर्ने भनेर सिकाउने भन्‍ने अभिप्राय राखेर दिइएको हुन्छ। परमेश्‍वरका वचनहरूमा मात्रै तैँले साँचो मानव जीवन के हो भन्‍ने कुराको साँचो उत्तर भेट्टाउन सक्छस्। परिणामस्वरूप, कसरी मानिसहरू र विभिन्न कुराहरूलाई हेर्ने, र सोहीअनुरूप आफूलाई व्यवहारमा ढाल्‍ने र कार्य गर्ने भन्‍ने कुरा पूर्णतया परमेश्‍वरका वचनहरूअनुसार र सत्यतालाई मापदण्डको रूपमा लिएर गरिनुपर्छ। व्यक्तिले जस्तै व्यवहार गर्नु भनेको यही हो। जब तैँले परमेश्‍वरका वचनहरूअनुसार आफूलाई उचित व्यवहारमा ढाल्ने आधार बुझ्छस्, र सत्यता सिद्धान्तहरू बुझेर तिनमा प्रवेश गर्छस्, तब तँलाई उचित व्यवहार कसरी प्रस्तुत गर्ने भन्‍ने थाहा हुनेछ र तँ वास्तविक मानव बन्‍नेछस्। यो उचित रूपमा स्वव्यवहार पालन गर्ने कार्यको जग हो, र यस्ता व्यक्तिहरूको जीवन मात्रै सार्थक हुन्छ, र तिनीहरू मात्रै जिउन योग्य हुन्छन् र मर्न लायक हुँदैनन्। तर यसविपरीत, पिशाचहरूले जस्तो व्यवहार गर्ने, र मानव छाला ओढेर हिँड्ने जिउँदा लासहरू बाँच्‍न लायक हुँदैनन्। यस्तो किन हो? किनभने परमेश्‍वरले सृष्टि गर्नुभएको हरेक कुरा मानवजातिको लागि, परमेश्‍वरका सृष्टि गरिएका प्राणीहरूको लागि तयार गरिएको हो, पिशाचहरूको लागि होइन। तैपनि किन त्यस्ता मानिसहरू आज पनि अझै जिउँदै रहन सकिरहेका छन् त? के तिनीहरू परमेश्‍वरले मुक्ति दिन चाहनुभएका मानिसहरूको फाइदाको भागीदार भइरहेका छैनन् र? यदि दियाबलस र शैतानहरूलाई सेवा प्रदान गर्ने काममा प्रयोग गर्ने, र परमेश्‍वरका चुनिएका मानिसहरूलाई नकारात्मक कुराहरू चिन्‍न र दियाबलसको सारको वास्तविकता देख्‍न मदत गर्ने, परमेश्‍वरको यो चरणको मुक्तिको काम नभएको भए, परमेश्‍वरले तिनीहरूलाई धेरै पहिले नै नष्ट गरिसक्‍नुभएको हुनेथ्यो, किनभने यी मानिसहरू परमेश्‍वरले सृष्टि गर्नुभएका सबै कुरामा रमाउन योग्य छैनन्, र यिनीहरूले परमेश्‍वरले बनाउनुभएका कुराहरू खेर फाल्ने र बरबाद पार्ने काम गर्छन्। परमेश्‍वरले यो देख्‍नुहुँदा, उहाँले के विचार गर्नुहुन्छ जस्तो तँलाई लाग्छ? के उहाँ राम्रो मुडमा हुनुहुनेछ? (हुनुहुनेछैन।) त्यसकारण, परमेश्‍वर सामान्य मानवता भएका मानिसहरूको एउटा समूहलाई तुरुन्तै मुक्ति दिन चाहनुहुन्छ, जो साँचो मानवहरू हुन्, र उहाँ तिनीहरूलाई कसरी उचित व्यवहार प्रस्तुत गर्ने भन्‍ने कुरा सिकाउन चाहनुहुन्छ। जब यी मानिसहरूले मुक्ति प्राप्त गर्छन्, तब यिनीहरू रहिरहन, र नष्ट नगरिन लायक बन्छन्—त्यसपछि परमेश्‍वरको महान् काम पूरा हुनेछ। भन्‍नुको अर्थ, यी कुराहरूले सटीक र सही हुनुको स्तर हासिल गरे पनि नगरे पनि, तिनीहरूको जीवन अस्तित्वका नियमहरू, जीवनलाई हेर्ने तिनीहरूको दृष्टिकोण, तिनीहरूले लिने मार्ग, साथै तिनीहरूको खोज, र परमेश्‍वर, सत्यता, र सकारात्मक कुराहरूलाई लिने तिनीहरूको मनोवृत्ति जब कम्तीमा सत्यताविरुद्ध नजाने हदमा पुगेका, तर परमेश्‍वरको स्वभाव चिढ्याउने हदमा भने निश्‍चय नै नपुगेका हुन्छन्, र जब आधारभूत रूपमा परमेश्‍वरमा समर्पित हुन सक्‍ने भएर यी मानिसहरू नष्ट नहुने बनेका हुन्छन्—तब परमेश्‍वरको महान् काम पूरा भएको हुनेछ। यो महान् काम पूरा हुनु भनेको के हो? यसको अर्थ परमेश्‍वरले मुक्ति दिनुभएका मानिसहरू सदासर्वदा रहिरहन सक्छन्, तिनीहरू सधैँभरिको लागि जिइरहन सक्छन् भन्‍ने हुन्छ। यसलाई मानव भाषामा भन्‍नुपर्दा, यो मानवजातिका उत्तराधिकारीहरू हुनेछन्, अर्थात् परमेश्‍वरले सृष्टि गर्नुभएका मनिसहरूका पुर्खाका उत्तराधिकारीहरू हुनेछन्, र यहाँ सबै कुरालाई व्यवस्थित गर्न सक्‍ने मानवहरू हुनेछन्। त्यसपछि, परमेश्‍वरलाई सहज महसुस हुनेछ, त्यसपछि उहाँले विश्राम लिनुहुनेछ, र उहाँले यी कुराहरूबारे चिन्ता गर्न छोड्नुहुनेछ। सबै कुराहरूको आफ्‍नै नीति र नियमहरू हुनेछन्, जसलाई परमेश्‍वरले पहिले नै स्थापित गर्नुभएको हुन्छ, र परमेश्‍वरले ती कुराहरूलाई कुनै सोच, विचार, वा परियोजना प्रदान गर्नुपर्दैन। सबै कुराहरू आफ्नै नीति र नियमहरूभित्र रहेर अस्तित्वमा रहन्छन्, र मानिसहरूले ती कुराहरूलाई कायम राख्‍ने र व्यवस्थित गर्ने काम मात्र गर्नुपर्छ। मानिसहरूको यस्तो जाति भएपछि, के परमेश्‍वरले अझै पनि चिन्ता गरिरहनुपर्छ जस्तो तँलाई लाग्छ? के उहाँले अझै पनि यस्ता कुराहरूको चिन्ता गरिरहनुपर्छ त? परमेश्‍वरले विश्राम गर्नुहुनेछ, र जब उहाँले विश्राम गर्नुहुन्छ, उहाँको महान् काम पूरा हुने समय आएको हुन्छ। अनि अवश्य नै, यो मानिसहरूले हर्षोल्‍लास गर्ने समय पनि हुनेछ—अर्थात्, तिनीहरूले सत्यता पछ्याएको जगमा अन्ततः मुक्ति पाउनेछन्, अनि त्यसउप्रान्त परमेश्‍वरविरुद्ध विद्रोह गर्न छोड्नेछन्, र परमेश्‍वरका अभिप्रायसँग मिल्नेछन्। मानिसहरूलाई परमेश्‍वरले प्राप्त गर्नुभएको हुनेछ, र तिनीहरूले त्यसउप्रान्त मृत्यु भोग्‍नुपर्दैन—त्यो बेला तिनीहरूले मुक्ति पाइसकेका हुनेछन्। के यो हर्षोल्‍लास मनाउन लायक कुरा होइन र? (हो।) अब, यस्ता र यति ठूला फाइदाहरू हुने भएकोले, र परमेश्‍वरका अभिप्रायहरू यिनै हुन् भन्‍ने कुरा तँलाई थाहा भइसकेको हुनाले, के मानिसहरूले यसभन्दा पहिले राखेका आफ्ना ती तुच्छ आदर्श र इच्छाहरू त्याग्‍नु सार्थक हुँदैन र? (हुन्छ।) तिमीहरूले यसलाई जे-जसरी मापन गरे पनि यो उचित नै हुन्छ। यसरी, यो उचित भएको हुनाले, के तैँले यस्ता कुरा त्याग्‍नुपर्दैन र? (पर्छ।) सिद्धान्तको हिसाबमा, यी कुराहरू त्याग्‍नुपर्छ भनेर हरेकलाई थाहा हुन्छ, तर यो कार्य निश्‍चित रूपमा कसरी गरिन्छ? वास्तवमा, यो निकै सरल छ। यसको अर्थ तैँले आफ्‍ना आदर्श र चाहनाहरूबारे कुनै पनि हिसाबमा कुनै कार्य गर्दैनस्, कुनै प्रयास गर्दैनस्, वा कुनै पनि मूल्य चुकाउँदैनस्। तैँले यी कुरालाई तेरो दिमाग भर्न दिँदैनस् वा तैँले यी कुराको लागि कुनै त्याग गर्दैनस्। यसको साटो, तँ परमेश्‍वरकहाँ फर्किन्छस्, आफ्‍ना व्यक्तिगत चाहना र आदर्शहरू त्याग्छस्, यी कुराहरूप्रति मरिहत्ते गर्न छोड्छस्, र निदाउँदा तैँले यी कुराहरूबारे सपनासमेत देख्‍न छोड्छस्। बरु, हृदयमा तैँले सत्यता पछ्याउने र मुक्ति प्राप्त गर्ने मार्गतर्फ आफ्‍नो दिशा र इच्छा सार्छस्। अनि दिनदिनै, तैँले गर्ने सबै कुरा, तेरा विचार, ऊर्जा, र तैँले चुकाउने मूल्य सबै सत्यता पछ्याउने र मुक्ति प्राप्त गर्नलाई हुनेछन्—र यसरी नै, तैँले यी कुराहरू क्रमिक रूपमा त्याग्‍नेछस्।

“मानिसहरूका खोज, आदर्श र इच्छाहरू त्याग्‍ने” भन्‍ने विषयको आजको सङ्गतिबारे भन्‍नुपर्दा, के मैले यसबारे विस्तृत रूपमा सङ्गति गरेँ? कसरी त्याग्‍ने के तिमीहरूलाई थाहा छ? कतिपय मानिसहरूले यसो भन्‍न सक्छन्, “अहो, तपाईंले यो कुरा उठाउनुभन्दा पहिले नै मैले यी कुराहरू त्यागेको छु।” तर त्यो साँचो नै हो भन्‍ने छैन। वास्तवमा, सत्यता पछ्याउने प्रक्रियाद्वारा मात्रै मानिसहरूले क्रमिक रूपमा संसारको दुष्ट प्रवाहको वास्तविकता देख्छन्, अनि तिनीहरूले ख्याति र नाफा पछ्याउने गैरविश्‍वासीहरूको मार्ग पनि क्रमिक रूपमा देख्छन् र त्याग्छन्। यदि तैँले अझै सत्यता पछ्याएको छैनस्, र तैँले त्याग्‍नेबारेमा आफ्‍नो हृदयमा विचार मात्रै गरेको छस् भने, त्यो साँचो रूपमा त्याग्‍नु होइन। तैँले त्याग्‍ने तयारी गर्नु र साँचो रूपमा त्याग्‍नु दुई फरक-फरक कुराहरू हुन्—त्यसमा अझै पनि भिन्‍नता हुन्छ। त्यसकारण, सबैभन्दा महत्त्वपूर्ण कुरा भनेको सत्यता पछ्याउन थाल्‍नु हो, र यो कुरा कहिल्यै कदापि परिवर्तन हुनु हुँदैन—सबैभन्दा महत्त्वपूर्ण कुरा यही हो। तैँले सत्यता पछ्याउन थालेपछि, आफ्ना आदर्श र इच्छाहरू त्याग्‍नु अझै सजिलो हुन्छ। यदि तैँले सत्यता स्विकार्दैनस्, र बस “म साँच्‍चै यी आदर्श र इच्छाहरू त्याग्‍न चाहन्छु। म डाई लगाउने ठाउँमा रङ्गिन वा मासु पेल्ने मेसिनमा पेलिन चाहन्‍नँ” भनेर मात्र भन्छस् भने, र यदि तँ अझै पनि जीवित रहिरहन चाहन्छस् भने, म तँलाई भन्छु, त्यो सम्‍भव छैन। तैँले कुनै पनि हालतमा त्यस्तो, तँलाई फाइदा हुने अवस्था प्राप्त गर्नेछैनस्! यदि तँ सत्यता पछ्याउन चाहँदैनस्, तर आफ्ना आदर्श र इच्छाहरूचाहिँ त्याग्‍न चाहन्छस् भने, त्यो असम्‍भव हुन्छ। सबै सामान्य मानिसहरूमा आदर्श र इच्छाहरू हुन्छन्, विशेष गरी केही वरदान वा प्रतिभा भएका मानिसहरूमा यस्ता कुराहरू हुन्छन्। खुसीसाथ एकलै बस्‍ने र साधारण जीवन जिउनको लागि आफूलाई एक्ल्याउने व्यक्ति कहाँ हुन्छ र? यस्तो व्यक्ति कहीँ हुँदैन। हरव्यक्ति माथि उठ्न, आफ्‍नो लागि केही गर्न, तेजस्वी रूप प्राप्त गर्न, र आफ्‍नो जीवन अझै सहज बनाउन चाहन्छन्। यदि तँ आफ्ना व्यक्तिगत आदर्श र इच्छाहरू त्याग्‍न, मुक्ति पाउन, र अर्थपूर्ण जीवन जिउन चाहन्छस् भने, तैँले सत्यता स्विकार्नुपर्छ, सत्यता पछ्याउनुपर्छ, र परमेश्‍वरको काममा समर्पित हुनुपर्छ—यस तरिकाले तैँले आशा पाउनेछस्। यसको लागि एउटै बाटो भनेको परमेश्‍वरका वचनहरू सुन्‍नु र परमेश्‍वरलाई पछ्याउनु हो। त्यसकारण, सबै परिवर्तनहरू स्पष्ट देखिनुको बाबजुत पनि, एउटा कुरा आधारभूत रूपमा अझै उस्तै नै रहन्छ—र त्यो हो, सत्यता पछ्याउने कार्य। यो सबैभन्दा महत्त्वपूर्ण विषय हो, होइन र? (हो।) ल ठीक छ, हाम्रो यो विषयको आजको सङ्गति यहीँ टुङ्ग्याऊँ। जय मसीह!

सत्यता कसरी पछ्याउने (९)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

क. चासो र रुचिहरूबाट पैदा हुने पछ्याइ, आकाङ्क्षा, र कामनाहरूलाई त्याग्‍नु

पछिल्लोपटक हामीले “सत्यता कसरी पछ्याउने” भन्‍ने सन्दर्भमा त्याग्नुपर्ने कुराको दोस्रो भाग—अर्थात्, मानिसहरूका खोज, आदर्श र इच्छाहरू त्याग्नेबारे सङ्गति गर्‍यौँ। यस विषयमा हामीले चार वटा कुरा सूचीबद्ध गर्‍यौँ: पहिलो हो, चासो र रुचिहरू; दोस्रो हो, विवाह; तेस्रो हो, परिवार; अनि चौथो हो, करियर। पछिल्लोपटक हामीले चासो र रुचिहरूबारे सङ्गति गर्‍यौँ। मानिसहरूका खोज, आदर्श र इच्छाहरू त्याग्नुको एउटा भाग भनेको चासो र रुचिहरूका कारण उत्पन्न हुने मानिसहरूका खोज, आदर्श र इच्छाहरू हो। मेरो सङ्गति सुनेपछि, के सबैमा चासो र रुचिहरूबारे सही मनोवृत्ति र दृष्टिकोण छ त? (छ।) हामीले सङ्गति गर्नुको उद्देश्य चासो र रुचिहरूका कारण उत्पन्न हुने खोज, आदर्श र इच्छाहरू त्याग्नु हो, तर यी कुराहरू त्याग्न तिमीहरूले पहिला चासो र रुचिहरू के हुन् भनेर बुझ्नैपर्छ, त्यसपछि तिनलाई कसरी लिनुपर्छ अनि तिनका कारण उत्पन्न हुने खोज, आदर्श र इच्छा कसरी त्याग्नुपर्छ भनेर बुझ्नैपर्छ। हामीले सकारात्मक वा नकारात्मक जुनै पक्षमा सङ्गति गरे पनि, त्यसले फरक पार्दैन। छोटकरीमा भन्नुपर्दा, यसको उद्देश्य मानिसहरूलाई रुचि सोख के हुन् भनी बुझ्न सक्षम तुल्याउनु, अनि त्यसपछि तिनलाई सही तरिकाले लिएर लागू गर्नु, तिनीहरूलाई अस्तित्वमा रहन उचित स्थान र महत्त्व दिनु, र साथसाथै मानिसहरूलाई गलत, अनुचित, तिनीहरूमा हुन नहुने, परमेश्‍वरप्रतिको तिनीहरूको विश्‍वास र तिनीहरूको कर्तव्य निर्वाहलाई प्रभावित गर्ने खोज, आदर्श र इच्छा त्याग्न सक्षम तुल्याउनु हो। चासो र रुचिहरूबाट उत्पन्न हुने खोज, आदर्श र इच्छाले तेरो जीवन, अस्तित्व र अस्तित्वप्रतिको तेरो विचारलाई प्रभावित गर्छ भनेर भन्न सकिन्छ; अवश्य नै तिनले तँ हिँड्ने मार्ग अनि यस जीवनमा तेरो कर्तव्य र मिसनमाझ नै ठूलो प्रभाव पार्नेछन्। त्यसैले, निष्क्रिय परिप्रेक्ष्यबाट हेर्दा, चासो र रुचिहरूले मानिसमा उत्पन्न गराउने खोज, आदर्श र इच्छाहरू तिनीहरूले पछ्याउने लक्ष्य होइनन्, न त ती तिनीहरूले पछ्याउने दिशा नै हुन्—झन् ती जीवनप्रतिको दृष्टिकोण र तिनीहरूले यस जीवनकालमा स्थापित गर्नुपर्ने मूल्य हुनु त परको कुरा हो। म मानिसहरूलाई चासो र रुचिहरू के हुन् भन्‍नेबारे सङ्गति गरेर, तिनलाई कसरी सही तरिकाले जान्ने र लिने भनी बताउँछु, अनि त्यसपछि चासो र रुचिहरूले पार्ने प्रभावको परिप्रेक्ष्यबाट तिनीहरूका खोज, आदर्श र इच्छाहरू सही छन् कि छैनन् भनेर जान्न लगाउँछु। भन्नुको अर्थ, म चासो र रुचिहरूलाई कसरी सही तरिकाले लिने भनी मानिसहरूलाई स्पष्टसँग देख्ने तुल्याउन सकारात्मक र नकारात्मक दुवै पक्ष प्रयोग गर्छु। एक त, यदि कसैमा चासो र रुचिहरूबारे सही ज्ञान र सटीक बुझाइ छ, अनि ऊ तिनलाई सही ढङ्गले लिन सक्छ भने, उसले चासो र रुचिहरूबाट उत्पन्न हुने आदर्श र इच्छा पनि साँच्चै त्यागिरहेको हुन्छ। तँमा चासो र रुचिहरूबारे सही बुझाइ भएपछि तैँले तिनलाई लिने विधि र तरिका सही अनि तुलनात्मक रूपमा सिद्धान्त र परमेश्‍वरले मान्छेबाट गर्ने मागअनुरूप हुनेछन्। यसरी, तँलाई चासो र रुचिहरूबाट उत्पन्न हुने खोज, आदर्श र इच्छाहरू सकारात्मक रूपमा त्याग्न सक्षम पारिनेछ। यसअतिरिक्त, यस सङ्गतिले तँलाई चासो र रुचिहरूबाट उत्पन्न हुने खोज, आदर्श र इच्छाहरूले ल्याउने विभिन्न हानिकारक प्रभावहरू, वा तिनले उत्पन्न गर्ने विरोधी, नकारात्मक प्रभाव प्रस्टसँग देख्न पनि मद्दत गर्छ, त्यसपछि यस सङ्गतिले तँलाई यी अनुचित खोज, आदर्श र इच्छाहरू सक्रिय रूपमा त्याग्न सहयोग गर्छ। यो सबबारे हामीले सङ्गति गरेपछि, के कतिपयले यसो भन्‍नेछैनन्: “यस संसारका विभिन्न किसिमका सबै मानिसमा विविध चासो र रुचिहरू हुन्छन्, अनि तिनीहरूका व्यक्तिगत चासो र रुचिहरूले विभिन्न खोज, आदर्श र इच्छाहरूलाई जन्म दिन्छन्। यदि हामी हालको आफ्नो बोल्ने शैलीअनुसार चलेका भए, अनि मानिसहरूले आफ्ना आदर्श र इच्छा नपछ्याएका भए—के यो संसार विकसित भएको हुनेथ्यो? मानवजातिको अस्तित्व र जीवनसँग सम्बन्धित मानवजातिको प्रविधि, संस्कृति र शिक्षाजस्ता क्षेत्रहरू कसरी अझै विकसित भएको हुन सक्थे? के मानवजातिले अझै पनि आफ्नो वर्तमान जीवनशैली अपनाउन सक्नेथ्यो? के यो संसार यो वर्तमान अवस्थामा विकसित भएको हुनेथ्यो? के संसार आदिम समाजजस्तो हुनेथिएन र? के हामीसँग आजको आधुनिक जीवनशैली हुनेथ्यो?” के यो समस्या हो? के सम्भव छ भने हामीले जुनै विषयमा सङ्गति गरे पनि, तिमीहरू सबै “परमेश्‍वरका वचन सत्यता हुन्, तिनलाई स्विकार्नुपर्छ र तिनमा समर्पित हुनुपर्छ” भन्‍ने दृष्टिकोणले ती स्विकार्छौँ, त्यसैले प्राय: तिमीहरूसँग मैले तिमीहरूलाई सङ्गति गर्ने वचनहरू खण्डन गर्ने फरक राय हुँदैन। तर त्यो त्यहाँ त्यस्तो प्रश्न उठाउने कोही पनि नहुनु—वा तेस्रो व्यक्ति नहुनुसमान होइन—होइन र? यदि कसैले साँच्चै त्यस्तो प्रश्न उठाएको भए तिमीहरूले कसरी जवाफ दिनेथ्यौ? (मलाई लाग्छ, यस प्रश्नमा व्यक्त दृष्टिकोण गलत छ, किनकि मानिसका चासो र रुचिहरूले प्रविधिको विकासलाई नियन्त्रण गर्दैनन्, न त युगौँदेखिको प्रगतिलाई नै नियन्त्रण गर्छन्। प्रविधिको विकास र युगौँदेखिको प्रगति सबै परमेश्‍वरको सार्वभौमिकताअन्तर्गत हुन्छन्। तँ चासो र रुचिहरू हुने कुनै व्यक्तिले संसारको विकासलाई अगाडि धकेल्न, संसार बदल्न सक्छ भनेर भन्न सक्दैनस्।) तँ बृहत् स्तरमा बोलिरहेको छस्। के यसलाई हेर्ने अन्य कुनै तरिका छन्? यो तँ साँच्चै सत्यता बुझ्छस् कि बुझ्दैनस् भन्‍ने कुरामा निर्भर हुन्छ। के तिमीहरूलाई गैरविश्‍वासीहरूले सङ्गतिका यी वचनहरू सुनेपछि यस्तो प्रश्न उठाउनेछन् भन्‍ने लाग्छ? (सायद उठाउनेछन्।) त्यसोभए, तिनीहरूले यो प्रश्न उठाए भने, तैँले कसरी वस्तुगत तथ्य र सत्यताअनुरूप जवाफ दिन सक्छस्? यदि तँ जवाफ दिन सक्दैनस् भने, तिनीहरूले तँलाई बहकाइएको छ भनी भन्‍नेछन्। तैँले जवाफ दिन नसक्नुले कम्तीमा एउटा तथ्य पुष्टि गर्छ, त्यो हो, तँ सत्यताको यो पक्ष बुझ्दैनस्। के तिमीहरू जवाफ दिन असक्षम छैनौ र? (हामी असक्षम छौँ।) त्यसोभए, यस मामिलाबारे कुरा गरौँ न त।

कतिपय मानिस भन्छन्: “यदि मानवजातिले आफ्नो आदर्श नपछ्याएको भए, के संसार अहिलेको अवस्थामा विकसित हुनेथ्यो र?” यसको उत्तर हुन्छ, “हो”। के यो सरल छैन र? (छ।) यो “हो” को सबैभन्दा सरल, सबैभन्दा सोझो व्याख्या के हो? त्यो हो, मानवजातिले आफ्नो आदर्श पछ्याउनु वा नपछ्याउनुले संसारमा कुनै प्रभाव पार्दैन, किनकि अहिलेसम्मको विश्‍व विकासलाई मानवजातिको आदर्शले अगाडि धकेलेको वा डोऱ्याएको छैन; बरु, मानवजातिलाई त वर्तमानसम्म, आजसम्म सृष्टिकर्ताले डोर्‍याउँदै आउनुभएको छ। मानवजाति आफ्ना खोज, आदर्श र इच्छाहरूविना पनि आजको समयमा आइपुग्ने नै थियो, तर सृष्टिकर्ताको नेतृत्व र सार्वभौमिकताविना आइपुग्ने थिएन। के यस्तो व्याख्या उपयुक्त छ? (छ।) यसबारे केचाहिँ उपयुक्त छ त? के यसले प्रश्नको जवाफ दिन्छ? के यसले प्रश्नको सारलाई व्याख्या गर्छ? यसले त्यो व्याख्या गर्दैन; यसले केवल सैद्धान्तिक रूपमा, परिकल्पना भन्न मिल्ने तरिकामा मात्र प्रश्नको जवाफ दिन्छ। तर एउटा अझ विस्तृत, अत्यावश्यक व्याख्या छ, जसबारे बताइएको छैन। त्यो विस्तृत व्याख्या के हो? सुरुमा हामी सामान्य रूपले कुरा गरौँ। सम्पूर्ण मानवजातिमा, मानिसहरू आ-आफ्नै प्रकारका व्यक्तिलाई पछ्याउँछन्, र हरप्रकारको व्यक्तिको आ-आफ्नै मिसन हुन्छ। परमेश्‍वरमा विश्‍वास गर्नेहरूको मिसन भनेको सृष्टिकर्ताको सार्वभौमिकताको गवाही दिनु, उहाँका कार्यबारे गवाही दिनु, उहाँले सुम्पेको कुरा पूरा गर्नु, आफ्नो कर्तव्य राम्रोसँग निर्वाह गर्नु, अनि अन्त्यमा मुक्ति पाउनु हो। तिनीहरूको मिसन यही हो। अझ विस्तृत रूपमा भन्नुपर्दा, यो भनेको परमेश्‍वरको वचन र उहाँको कामलाई फैलाउनु, अनि त्यसपछि उहाँको नेतृत्व स्विकार्नु र उहाँको काम अनुभव गर्नु, आफ्नो भ्रष्ट स्वभाव फाल्नु र मुक्ति पाउनु हो। यस्तो व्यक्तिलाई परमेश्‍वर चुन्नुहुन्छ। यस्तो व्यक्तिले उहाँले आफ्नो व्यवस्थापन कार्यमा गर्ने कामसँग सहकार्य गर्छ। यस्तो खालको व्यक्तिको मिसन भनेको आफ्नो कर्तव्य राम्रोसँग निर्वाह गर्नु र परमेश्‍वरले आफूलाई सुम्पेको कुरा पूरा गर्नु हो। त्यस्ता मानिसहरू समस्त मानवजातिमध्ये विशिष्ट समूह हुन् भनेर भन्न सकिन्छ। मानिसहरूको यस विशिष्ट समूहले परमेश्‍वरको व्यवस्थापन कार्यमा, उहाँको छ-हजार-वर्षे व्यवस्थापन योजनामा एउटा विशिष्ट मिसन बहन गर्छ; तिनीहरूको एउटा विशिष्ट कर्तव्य र विशिष्ट जिम्मेवारी छ। त्यसैले, मैले चासो र रुचिहरूबाट उत्पन्न हुने खोज, आदर्श र इच्छाहरू त्याग्नू भन्दा, म यी मानिसहरू—जसमा तिमीहरू सबै—ले व्यक्तिगत खोज, आदर्श र इच्छाहरू त्यागेको माग गरिरहेको हुन्छु, किनकि तिमीहरूको मिसन, अनि जिम्मेवारी यस संसारमा नभई परमेश्‍वरको घर र मण्डलीमा छ। भन्नुको अर्थ, यस संसारको विकास र प्रगति वा यसको कुनै पनि प्रवृत्तिसँग तिमीहरू कसैको कुनै साइनो छैन। परमेश्‍वरले तिमीहरूलाई यस संसारको विकास र प्रगतिसम्बन्धी कुनै पनि मिसन प्रदान गर्नुभएको छैन भनेर पनि भन्न सकिन्छ। यो उहाँको आदेश हो। परमेश्‍वरले चुनेका, आफूले मुक्ति दिने मानिसहरूलाई उहाँले प्रदान गरेको मिसन के हो त? त्यो परमेश्‍वरको घरमा आफ्नो कर्तव्य राम्रोसँग पूरा गर्नु, अनि मुक्ति पाउनु हो। परमेश्‍वरले मानिसहरूलाई मुक्ति दिन उनीहरूबाट माग गर्ने एउटा कुरा भनेको सत्यता पछ्याउनु हो, अनि मानिसहरूले सत्यता पछ्याऊन् भनेर उहाँले तिनीहरूबाट माग गर्ने एउटा तरिका भनेको मानिसका खोज, आदर्श र इच्छाहरू त्याग्नु हो। त्यसैले, यी वचन र माग सम्पूर्ण मानवजातिप्रति लक्षित छैनन्; बरु ती त तिमीहरूप्रति, परमेश्‍वरले चुनेको हरेक व्यक्तिप्रति, अनि मुक्ति पाउन चाहने सबैप्रति लक्षित छन्—र ती अवश्यै मानवजातिको मुक्तिका निम्ति परमेश्‍वरको व्यवस्थापन कार्यमा आफ्नो कर्तव्य निर्वाह गर्न सक्ने सबैप्रति लक्षित छ। तिमीहरूले परमेश्‍वरको व्यवस्थापन योजनाको कार्यमा कस्तो भूमिका खेल्न सक्छौ? परमेश्‍वरले मुक्ति दिने तिनीहरूलाई नै हो। त्यसोभए, परमेश्‍वरले मुक्ति दिने मानिसहरूको कुरा आउँदा, यो “मुक्ति” मा के कुरा समावेश छन्? यसमा परमेश्‍वरका वचन, उहाँको सजाय र न्याय, उहाँको आदेश, उहाँको सार्वभौमिकता र बन्दोबस्त स्विकार्ने, उहाँका सम्पूर्ण वचनमा समर्पित हुने, उहाँको मार्ग पछ्याउने, अनि अन्ततः उहाँको आराधना गर्ने र दुष्टतादेखि टाढा रहने कुरा समावेश छन्; त्यसो गरेर तैँले मुक्ति पाउनेछस्, अनि अर्को युगमा प्रवेश गर्नेछस्। तिमीहरूले समस्त मानवजातिमाझ यही भूमिका खेल्छौ, अनि परमेश्‍वरले तिमीहरूलाई सबै मानिसमाझ प्रदान गरेको विशिष्ट मिसन यही नै हो। अवश्य नै, तिमीहरूको परिप्रेक्ष्यबाट भन्दा, यो समस्त मानवजातिमध्ये तिमीहरूसँग भएको विशेष जिम्मेवारी र कर्तव्य हो। यो परमेश्‍वरद्वारा चुनिएका उहाँका जनहरूको परिप्रेक्ष्यबाट यस मामिलाबारे बोल्नु हो। दोस्रो, परमेश्‍वरले समस्त मानवजातिबाट मानिसहरूको यस विशिष्ट समूहलाई एउटा विशिष्ट मिसन दिनुभएको छ। उहाँलाई तिनीहरूले संसारको विकास, प्रगति वा त्यससँग सम्बन्धित अरू कुनै कुराप्रति कुनै दायित्व वा जिम्मेवारी वहन गर्नु आवश्यक पर्दैन। मानिसहरूको यस विशिष्ट समूहबाहेक, परमेश्‍वरले आफूले नचुनेका बाँकी सबै प्रकारका मानिसहरूलाई तिनीहरूको प्रकृति सार जस्तोसुकै भए पनि विभिन्न मिसन दिनुभएको छ। मानवजातिका विभिन्न कालखण्डमा, विभिन्न सामाजिक परिवेशमा, अनि विभिन्न जातिमाझ, तिनीहरूलाई आफ्ना विभिन्न मिसन जीवनका सबै क्षेत्र समेटेर सबै किसिमका भूमिका खेल्न प्रेरित गर्छन्। परमेश्‍वरले तिनीहरूलाई खेल्न अह्राएका विभिन्न भूमिकाका कारण, तिनीहरू हरेकको आ-आफ्नै चासो र रुचिहरू हुन्छन्। ती चासो र रुचिहरूका पूर्वसर्तअन्तर्गत तिनीहरूमा सबै खालका खोज, आदर्श र इच्छाहरू उत्पन्न हुन्छन्। तिनीहरूमा फरक-फरक युग अनि फरक-फरक सामाजिक परिवेशमा विभिन्न किसिमका खोज, आदर्श र इच्छाहरू हुने भएकाले यो संसारले हरप्रकारका नयाँ कुरा र नयाँ उद्योगहरू पैदा गर्छ—उदाहरणका लागि, प्रविधि, औषधि, व्यापार, अर्थव्यवस्था, अनि शिक्षा, वा कपडा उद्योग र हस्तकलाजस्ता हल्का उद्योग, उड्डयन र समुद्री उद्योग आदि। तसर्थ, आफ्ना विविध खोज, आदर्श र इच्छाहरूका कारण हरेक क्षेत्रमा उदाउने अग्रणी व्यक्तिविशेष, उल्लेखनीय व्यक्ति, अनि विशिष्ट उत्साही मानिसहरू सबैको फरक-फरक समयमा अनि फरक-फरक सामाजिक परिवेशमा आ-आफ्नै मिसन हुन्छ। त्यसका साथै, तिनीहरू आफ्नो खास सामाजिक परिवेशमा निरन्तर आफ्नो मिसन पूरा गरिरहेका हुन्छन्। यसरी, मानवजातिका फरक-फरक कालखण्ड अनि फरक-फरक सामाजिक परिवेशमा यी विशिष्ट मानिसहरूका खोज, आदर्श र इच्छाहरू साकार भएको कारण समाजको लगातार विकास र प्रगति हुन्छ। अनि अवश्य पनि, यसले मानवजातिलाई लगातार विविध गुणस्तरको भौतिक जीवनशैली दिन्छ। उदाहरणका लागि, केही सय वर्षअगाडि बिजुली थिएन, त्यसैले मानिसहरू टुकी बाल्थे। यस्ता विशिष्ट परिस्थितिहरूमा, एक विशिष्ट व्यक्ति देखा पऱ्यो र उसले बिजुली आविष्कार गर्‍यो, र मानवजातिले प्रकाशका लागि बिजुली प्रयोग गर्न थाल्यो। अर्को उदाहरण लिँदा, एक खास परिवेशमा अर्को विशिष्ट व्यक्ति देखा पर्‍यो। उसले बाँसको भाटामा लेख्न अति कष्टकर भएको देख्यो, र कुनै दिन पातलो, समतल सतहमा लेख्न सकिने आस गर्‍यो, जुन सुविधाजनक अनि पढ्न सहज हुनेथ्यो। त्यसपछि उसले कागज उत्पादनका विधिहरूबारे अनुसन्धान गर्न थाल्यो, अनि लगातारको अनुसन्धान, अन्वेषण र प्रयोग गरेर अन्ततः कागजको आविष्कार गर्‍यो। त्यसपछि बाफ इन्जिनको पनि आविष्कार भयो। एक विशिष्ट कालखण्डमा एक विशिष्ट व्यक्ति देखा पर्‍यो, जसलाई हातले काम गर्दा अति थकान हुन्छ, मानवीय ऊर्जा एकदमै खेर जान्छ र त्यो अति नै प्रभावहीन हुन्छ भन्‍ने लाग्यो। यदि मानव श्रमको ठाउँमा कुनै मेसिन वा अन्य कुनै विधि भएको भए, मानिसहरूले धेरै समय बचत गर्नेथिए, अनि अन्य कुराहरूमा समय लगाउन सक्नेथिए। यसरी, अनुसन्धान र अन्वेषण गरेर बाफ इन्जिनको आविष्कार भयो, अनि त्यसपछि बाफ इन्जिनका प्रेरक सिद्धान्तहरू प्रयोग गरेर एकपछि अर्को गर्दै सबैखाले यान्त्रिक कुराहरू आविष्कार गरियो। होइन र? (हो।) यसरी, फरक-फरक समयमा एक विशिष्ट व्यक्ति वा विशिष्ट मानिसहरूको समूहका खोज, आदर्श र इच्छाहरू निरन्तर साकार र पुष्टि हुँदा क्रमिक रूपमा र लगातार हल्का अनि भारी दुवै उद्योगको प्रगति र विकास हुन्छ, जसले गर्दा समस्त मानवजातिको जीवनस्तर र जीवनावस्थामा निरन्तर सुधार हुन्छ। कपडा र हस्तकलाजस्ता हल्का उद्योगहरूमा गुणस्तर, उत्कृष्टता र सटीकता दिनदिनै बढिरहेको छ, र मानवजातिले ती झन्-झन् धेरै रुचाउँछन्। गाडी, रेल, पानीजहाज र हवाईजहाजजस्ता सबै प्रकारका यातायातका साधन अर्थात् भारी उद्योगले मानिसहरूलाई यात्रा गर्न सहज र सुविधाजनक बनाएर तिनीहरूको जीवन एकदमै सहज बनाउँछ। मानवजातिको विकासको साँचो प्रक्रिया र विस्तृत प्रकटीकरण यही नै हो। सङ्क्षेपमा भन्नुपर्दा, हल्का उद्योग होस् वा भारी, जुनै पक्ष भए पनि, सबै थोकको पहल वा उत्पादन एक विशिष्ट व्यक्तिको, वा विशिष्ट व्यक्तिहरूको समूहको चासो र रुचिहरूबाट हुन्छ। तिनीहरूका विशिष्ट चासो र रुचिहरूका कारण तिनीहरूका आ-आफ्नै खोज, आदर्श र इच्छाहरू हुन्छन्। त्यसका साथै, तिनीहरूका विशिष्ट खोज, आदर्श र इच्छाहरूका कारण मानवजातिका विभिन्न कालखण्ड र तिनीहरू जिउने सामाजिक परिवेशमा तिनीहरूमाझका विविध क्षेत्रबाट सबै प्रकारका अझ बढी उन्नत कुराहरू, अझ बढी सुविधाजनक कुराहरू, समस्त मानवजातिको जीवनस्तर बढाउनमा झन् उपयोगी हुने कुराहरू उत्पन्न हुन्छन्। यसले मानवजातिलाई सहजता प्रदान गर्छ र तिनीहरूको जीवनस्तर उकास्छ। हामी यी सबबारे कुरा गर्नेछैनौँ। बरु, हामी यी विशिष्ट व्यक्तिहरूको उत्पत्तितिर नजर लगाउनेछौँ। यी विशिष्ट व्यक्तिहरू फरक-फरक कालखण्डमा कहाँबाट आउँछन्? के यिनीहरूलाई परमेश्‍वरले खटाउनुभएको हुन्न र? (हुन्छ।) यो निस्सन्देह पक्का कुरा हो, र यसलाई कसैले नकार्न सक्दैन। तिनीहरूलाई परमेश्‍वरले खटाउनुभएकाले, तिनीहरूका मिसन पनि परमेश्‍वरको आदेशसँग सम्बन्धित हुन्छ। “परमेश्‍वरको आदेशसँग सम्बन्धित हुन्छ” को अर्थ के हो? यसको अर्थ हो, परमेश्‍वरले यी विशिष्ट व्यक्तिहरूलाई विशिष्ट मिसनहरू दिनुभएको छ, तिनीहरूलाई खास समयमा अघि सर्न, खास समयमा तिनीहरूलाई मन लाग्ने कुरा गर्न लगाउनुभएको छ, अनि त्यसपछि विभिन्न समयमा ती व्यक्तिहरूले गर्ने विशिष्ट कुराहरूमार्फत मानवजातिलाई हौस्याउनुभएको छ। यी विशिष्ट व्यक्तिहरूका कारण संसारमा लगातार झट्टै नदेखिने परिवर्तन र नवीकरणहरू भइरहेका हुन्छन्। मानवजातिको विकास यसरी नै हुन्छ।

यी विशिष्ट चासो र रुचिहरू भएकाहरू अनि परमेश्‍वरले चुनेका चयनित मानिसहरूबीच के भिन्नता छ? भिन्नता के छ भने, परमेश्‍वरले यी मानिसहरूका लागि एक विशिष्ट मिसन तोक्नुभएको भए पनि, यिनीहरू उहाँले मुक्तिका लागि तोकेका मानिस होइनन्, त्यसैले उहाँ तिनीहरूले आफ्नो विशिष्ट युगमा, आफ्नो विशिष्ट समयमा केही विशिष्ट काम गरेको मात्र माग गर्नुहुन्छ। तिनीहरू आफ्नो मिसन पूरा गर्छन्, अनि आफ्नो विशिष्ट समयमा जान्छन्। तिनीहरू पृथ्वीमा जिउँदा परमेश्‍वर तिनीहरूमा मुक्तिको काम गर्नुहुन्न। तिनीहरूसँग केवल यो समाज र मानवजातिको विकास र प्रगतिका लागि, वा विभिन्न कालखण्डमा मानवजातिको जीवनावस्था बदल्नका लागि मात्र मिसन हुन्छ। तिनीहरूको परमेश्‍वरको व्यवस्थापन योजनामा हुने मानवजातिको मुक्तिको कामसँग बिलकुलै सम्बन्ध हुँदैन, त्यसैले तिनीहरूले जुनै प्रकारको मिसन पूरा गरे पनि, मानवजातिका लागि तिनीहरूको योगदान जति नै ठूलो भए पनि, वा मानवजातिमाथि तिनीहरूको प्रभाव जति नै गहन भए पनि, मानवजातिलाई मुक्ति दिने परमेश्‍वरको कामसँग तिनीहरूको कुनै सम्बन्ध हुँदैन। तिनीहरू यो संसार, यसका प्रवृत्ति, यसको विकास, अनि यसको हरेक क्षेत्र र उद्योगसँग सम्बन्धित हुन्छन्, मानवजातिलाई मुक्ति दिने परमेश्‍वरको कामसँग तिनीहरूको कुनै सम्बन्ध हुँदैन, त्यसैले उहाँले बोल्ने कुनै वचन, मानवजातिलाई प्रदान गर्ने कुनै वचन, उहाँले व्यक्त गर्ने सत्यता र जीवन, वा उहाँले मानवजातिसँग राख्ने विविध मागसँग तिनीहरूको कुनै सम्बन्ध हुँदैन। यसको अर्थ के हो? यसको अर्थ हो, समस्त मानवजातिका लागि, सम्पूर्ण ब्रह्माण्डदेखि लिएर परमेश्‍वरले कुरा गर्ने निश्चित मापदण्ड र सिद्धान्तहरूसम्मका लागि उहाँका वाणीहरू सबै मानिसहरूप्रति लक्षित हुँदैनन्; निश्चय नै, झन् मानव समाजको विकासका लागि महत्त्वपूर्ण भूमिका खेल्ने विशिष्ट मानिसहरूप्रति लक्षित हुनु त परको कुरा हो। परमेश्‍वरका वचन—सत्यता, मार्ग र जीवन—उहाँले चुनेका चयनित जनहरूप्रति मात्रै लक्षित हुन्छन्। यस मामिलाको व्याख्या सजिलै हुन्छ: परमेश्‍वरका वचन उहाँले चुन्ने जोसुकैप्रति, उहाँले मुक्ति दिन चाहने जोसुकैप्रति, उहाँलाई मुक्ति पाओस् भनी चाहना हुने जोसुकैप्रति लक्षित हुन्छन्। यदि कुनै व्यक्तिलाई परमेश्‍वरले चुन्नुभएन भने, अनि यदि उसलाई मुक्ति दिने परमेश्‍वरको कुनै योजना छैन भने, जीवनसम्बन्धी यी वचनहरू उसलाई भनिएको होइन—तिनमा उसको सहभागिता हुँदैन। के तिमीहरूले बुझ्यौ त? (बुझ्यौँ।) यी विशिष्ट व्यक्तिहरूका विशिष्ट चासो र रुचिहरू हुन्छन्, त्यसैले तिनीहरूका खोज, आदर्श र इच्छाहरू साधारण मानिसहरूका भन्दा भिन्न र उच्च हुन्छन्। तिनीहरूसँग यी विशिष्ट खोज, आदर्श र इच्छाहरू हुने कारण, अनि तिनीहरूसँग फरक वा विशिष्ट चासो र रुचिहरू हुने कारण तिनीहरू मानव समाजको विकासक्रममा महत्त्वपूर्ण भूमिका खेल्छन्, अनि निश्चय नै तिनीहरूले फरक-फरक समयमा आफ्ना महत्त्वपूर्ण मिसनहरू पूरा गर्छन्। तिनीहरूले अन्ततः स्वीकार्य स्तरमा आफ्नो मिसन पूरा गरे पनि वा नगरे पनि, तिनीहरूको त यी चासो र रुचिहरूबाट उत्पन्न हुने खोज, आदर्श र इच्छाहरूसँग मात्रै सम्बन्ध हुन्छ। यी मानिसहरूसँग विशिष्ट मिसन हुने कारण, तिनीहरूले खास समय र खास सामाजिक परिस्थितिमा आफ्ना खोज, आदर्श र इच्छाहरू साकार पार्नैपर्छ। यो नै परमेश्‍वरले तिनीहरूलाई दिने मिसन, तिनीहरूमाथि थप्ने मिसन हो, यो तिनीहरूको जिम्मेवारी हो, र तिनीहरूले यसरी नै कार्य गर्नुपर्छ। तिनीहरूलाई जति नै जति नै शारीरिक, भावनात्मक वा मानसिक तनाव भए पनि, वा तिनीहरूले जति नै ठूलो मूल्य चुकाए पनि, तिनीहरू सबैले आफ्ना आदर्श र इच्छा साकार पारिछाड्न आफूले पूरा गर्नुपर्ने मिसन पूरा गर्नेछन्—वा गर्नैपर्छ, किनकि यो परमेश्‍वरको आदेश हो। परमेश्‍वरको आदेशबाट कोही पनि उम्कन सक्दैन, न त उहाँको सार्वभौमिकता र बन्दोबस्तबाट नै कोही उम्कन सक्छ। त्यसैले, मानिसहरूका खोज, आदर्श र इच्छाहरू त्याग्नेबारे हामीले जुन कुरा गरिरहेका छौँ, त्यससँग तिनीहरूको कुनै सम्बन्ध छैन। तिनीहरूको एकअर्कासँग कुनै सम्बन्ध छैन भन्नुको अर्थ के हो? यसको अर्थ हो, मानिसहरूका खोज, आदर्श र इच्छाहरू त्याग्नेसम्बन्धी यी वचनहरू तिनीहरूप्रति लक्षित छैनन्। जुनसुकै कालखण्ड भए पनि, जस्तोसुकै सामाजिक परिस्थिति भए पनि, अनि मानवजाति जुनसुकै हदमा विकसित भए पनि, तिनीहरूसँग परमेश्‍वरका यी वचनको कुनै सम्बन्ध हुँदैन। यी वचनहरू तिनीहरूप्रति लक्षित हुँदैनन्, त्यसैले यी वचनहरू तिनीहरूबाट गरिने माग होइनन्। तिनीहरूले परमेश्‍वरको आदेश, सार्वभौमिकता र बन्दोबस्तअन्तर्गत पूरा गर्नुपर्ने मिसन पूरा गर्नैपर्छ। तिनीहरूले फरक-फरक समयमा अनि दुष्ट र भ्रष्ट मानवजातिका फरक-फरक सामाजिक परिस्थितिअन्तर्गत आफूले गर्नुपर्ने कुरा गर्नैपर्छ, आफ्नो दायित्व पूरा गर्नैपर्छ, र आफूले पूरा गर्नुपर्ने मिसन पूरा गर्नैपर्छ। त्यसोभए, तिनीहरूले सेवाकर्ताको भूमिका निभाइरहेका छन् कि प्रतिभारको? तिमीहरूले जे भने पनि हुन्छ। छोटकरीमा भन्नुपर्दा, तिनीहरू परमेश्‍वरद्वारा चुनिएका मानिस होइनन्, न त उहाँले मुक्ति दिन चाहनेहरू नै हुन्—कुरो त्यति हो। त्यसैले, विश्‍वासीहरूले खोज, आदर्श र इच्छाहरू जसरी त्यागे पनि, त्यसले संसार वा मानवजातिको विकासमा ढिलाइ गर्नेछैन; अनि अवश्य नै त्यसले संसारका विभिन्न कालखण्ड र विभिन्न सामाजिक परिस्थितिमा विविध क्षेत्र तथा उद्योगको विकासमा ढिलाइ गर्नेछैन। के कुरा यही होइन र? (हो।) यसको कारण के हो? कारण के हो भने, मानवजाति र समाजका उद्योगहरूको विकाससँग विश्‍वासीहरू वा परमेश्‍वरले चुनेका मानिसहरूको कुनै सम्बन्ध छैन, त्यसैले तिमीहरूले “यदि हामीले तपाईं जे भन्नुहुन्छ त्यही गर्‍यौँ अनि खोज, आदर्श र इच्छाहरू त्याग्यौँ भने, के यो समाज र मानवजातिको विकास भइरहनेछ?” भनेर चिन्ता लिनु पर्दैन। किन तिमीहरू चिन्तित हुने र? तिमीहरू चिन्तित हुनु पर्दैन। परमेश्‍वरसँग योजना र बन्दोबस्तहरू छन्—तँ यो कुरा बुझ्छस् नि, होइन? (हो।) तेरो चिन्ता सतही हो, तैँले कामकुरा स्पष्टसँग नदेखेको र सत्यता नबुझेको कारण त्यस्तो भएको हो।

परमेश्‍वरको विश्‍वासीमा हुनुपर्ने खोज, आदर्श र इच्छाहरू के-के हुन्? तैँले आफ्नो कर्तव्य स्वीकार्य स्तरमा राम्ररी निर्वाह गर्नैपर्छ, परमेश्‍वरले तँलाई सुम्पेको कुरा पूरा गर्नैपर्छ, आफ्नो कर्तव्य निर्वाह गर्ने क्रममा सत्यता पछ्याउनैपर्छ र अभ्यास गर्नैपर्छ, सत्यतालाई आफ्नो मापदण्ड बनाएर पूर्णतः परमेश्‍वरका वचनअनुसार मानिस र कामकुरालाई हेरेर अनि आफूलाई व्यवहारमा ढालेर र कार्य गरेर सत्यता वास्तविकतामा प्रवेश गर्नैपर्छ। तँमा हुनुपर्ने खोज, आदर्श र इच्छाहरू यिनै हुन्। चासो र रुचिहरूबाट उत्पन्न हुने सांसारिक खोज, आदर्श र इच्छाहरू तैँले त्याग्नुपर्ने कुरा हुन्। तैँले किन ती त्याग्नुपर्छ? तँ मण्डलीबाहिरका मान्छेहरूभन्दा फरक होस्; परमेश्‍वरले तँलाई चुन्नुभएको छ, तैँले सत्यता पछ्याउन रोजेको छस्, र तैँले सत्यता पछ्याउने मार्गमा हिँड्ने निधो गरेको छस्, त्यसैले तेरो जीवन लक्ष्य र दिशामा परिवर्तन आउनुपर्छ, अनि तैँले चासो र रुचिहरूबाट उत्पन्न हुने खोज, आदर्श र इच्छाहरूलाई पूर्णतः र नामनिसान मेट्ने गरी त्याग्नुपर्छ। किन तैँले ती त्याग्नुपर्छ? किनकि त्यो तैँले हिँड्नुपर्ने मार्ग होइन। त्यो त परमेश्‍वरमा विश्‍वास नगर्ने गैरविश्‍वासीहरूको मार्ग हो। यदि तँ त्यो मार्गमा हिँड्न लागिपर्छस् भने, तँ परमेश्‍वरले चुनेकाहरूमध्येको होइनस्। यदि तँ गैरविश्‍वासीहरूले पछ्याउने आदर्श र इच्छा पछ्याउँछस् भने, सत्यता पछ्याउन सक्दैनस्, अनि तैँले मुक्ति पाउन सक्दैनस्। अझ तोकेरै भन्नुपर्दा, यदि तँ आफ्ना खोज, आदर्श र इच्छाहरू त्याग्न सक्दैनस्, अनि झन् ती साकार पार्न चाहन्छस् भने, तँ परमेश्‍वरको काममा समर्पित हुन वा उहाँको डर मान्न र दुष्टतादेखि टाढा रहन सक्दैनस्, अनि तैँले कहिल्यै मुक्ति पाउन सक्दैनस्। यसको अर्थ के हो? आफ्ना खोज, आदर्श र इच्छाहरू त्याग्न नसक्नु, र अझ ती साकार पार्न चाहनु भनेको आफूले सत्यता पछ्याउन छोड्नु, मुक्ति छोड्नु, अनि परमेश्‍वरका सार्वभौमिकता र बन्दोबस्तप्रति समर्पित हुन नचाहनुसरह हो। के कुरा यही होइन र? (हो।) त्यसैले, अन्त्यमा कुरा मैले भनेझैँ हो: यदि तँ सत्यता पछ्याउन चाहन्छस् भने, तैँले सुरुमा चासो र रुचिहरूबाट उत्पन्न हुने खोज, आदर्श र इच्छाहरू त्याग्नुपर्छ। तैँले ती कुरा त्याग्नैपर्छ, किनकि सांसारिक आदर्श र इच्छा पछ्याउनुको सत्यता र मुक्ति पछ्याउनेहरूसँग कुनै सम्बन्ध छैन; त्यो तैँले हिँड्नुपर्ने मार्ग होइन, न त त्यो तैँले आफ्नो जीवनमा स्थापित गर्नुपर्ने र राख्नुपर्ने लक्ष्य र दिशा नै हो। यदि तँ प्रायः यसबारे योजना बनाउँछस् र हिसाबकिताब गर्छस्, दिमाग खियाएर यसबारे चिन्तन र विचार गर्छस् भने, तैँले त्यो जतिसक्दो चाँडै त्याग्नुपर्छ। तैँले एकातिर सत्यता पछ्याउन र मुक्ति पाउन चाहँदै, अनि अर्कोतिर संसारलाई पछ्याउन अनि आफ्ना आदर्श र इच्छा साकार पार्न पनि चाहँदै दुइटै डुङ्गामा खुट्टा राख्न मिल्दैन। यसरी त तैँले ती दुईमध्ये कुनै पनि प्राप्त गर्न वा साकार पार्न नसक्ने मात्र होइन, बरु अझ—र सबैभन्दा महत्त्वपूर्ण कुरा—यसले तेरो मुक्तिलाई असर गर्नेछ। अन्ततः तैँले मानवजातिलाई मुक्ति दिने परमेश्‍वरको काम छुटाउनेछस्, मानवजातिलाई परमेश्‍वरले दिने मुक्तिको सर्वोत्तम मौका फुत्कन दिनेछस्, र मुक्ति पाउने मौका गुमाउनेछस्। अन्त्यमा, तँ विपत्तिमा पर्नेछस्, आफ्नो छाती पिट्नेछ्स् र खुट्टा बजार्नेछस्, तर पछुतो गर्न एकदमै ढिलो भइसकेको हुनेछ—यो तेरो दयनीय नियति हुनेछ। यदि तँ बाठो छस् र सत्यता पछ्याउने मन बनाइसकेको छस् भने, तैँले आफूमा कुनै समय भएका, वा अझै पछ्याइरहेका आदर्श र इच्छा त्याग्नुपर्छ। बेवकुफ, मूर्ख, अज्ञानी र दोधारे मानिसहरू—यी मानिसहरू सत्यता पछ्याउन र मुक्ति पाउन चाहन्छन्, तर आफ्ना सांसारिक खोज, आदर्श र इच्छाहरू त्याग्न चाहँदैनन्। तिनीहरू दुवै हातमा लड्डु चाहन्छन्। तिनीहरूलाई यस्तो व्यवहार गर्नु भनेको फाइदा उठाउनु हो, बाठो काम हो भन्‍ने लाग्छ, जबकि वास्तवमा यो सबैभन्दा मूर्ख कार्यशैली हो। बाठा मानिसहरू आफ्ना सांसारिक खोज, आदर्श र इच्छाहरू पूर्णतः त्याग्छन्, अनि सत्यता पछ्याउने र मुक्ति पाउने छनौट गर्छन्। संसार जुनै हदसम्म विकसित भए पनि, अनि विविध क्षेत्र तथा उद्योगहरूको अवस्था वा विकास जे-जस्तो भए पनि, तिनको तँसँग कुनै सम्बन्ध छैन। ती संसारकाहरूले, पृथ्वीमा जिउने ती दियाबलसहरूले, आफूले जे गर्नुपर्ने हो त्यो गरून्। हामीले गर्ने भनेको एक त आफूले पूरा गर्नुपर्ने कर्तव्य पूरा गर्नु हो भने अर्कोचाहिँ, तिनीहरूको मेहनतको फल खानु हो। कति राम्रो! उदाहरणका लागि, तिनीहरूले आविष्कार गर्ने कम्प्युटर र सफ्टवेयर तँलाई आफ्नो कर्तव्य निर्वाह र काम गर्दा एकदमै काम लाग्छ। त्यो ले र चला, त्यसलाई तेरो सेवा गर्न लगा; तैँले आफ्नो कर्तव्य पूरा गर्दा आफ्नो काम राम्रोसँग पूरा गर्न, आफ्नो कर्तव्य निर्वाहको प्रभावकारिता बढाउन, र त्यसको नतिजा सुधार्न, साथै अझ धेरै समय बचत गर्न त्यसको मद्दत ले। कति राम्रो! तैँले “यो सफ्टवेयरको आविष्कार कसरी भएको थियो? यो कहाँबाट आउँछ? मैले यस सफ्टवेयरमा, यस प्राविधिक क्षेत्रमा कसरी प्रयास लगाउनुपर्छ?” भनेर अनुसन्धान गर्दै आफ्नो दिमाग खियाउनु पर्दैन। यसरी दिमाग खियाउनु नचाहिँदो कुरा हो। तेरो सोच र ऊर्जा यसका लागि बनेको होइन। तैँले यस मामिलामा आफ्नो ऊर्जा वा मस्तिष्कका कोशिकाहरू योगदान गर्नु पर्दैन। योगदान दिनुपर्ने ती सांसारिक मानिसहरूले नै योगदान दिऊन्; तिनीहरूले योगदान दिएपछि, हामी तिनलाई लिन्छौँ र चलाउँछौँ। कति राम्रो! सबै कुरा तयार अवस्थामा छ। परमेश्‍वरले सबै थोकको बन्दोबस्त पहिले नै गर्नुभयो, त्यसैले तैँले त्यो पछ्याउनु पर्दैन, र तँ यी मामिलामा चिन्तित हुनु पर्दैन वा तैँले प्रयास लगाउनु पर्दैन। तैँले यी मामिलामा कुनै कुरा टाउकोमा लिनु पर्दैन, न त कुनै कुराबारे चिन्ता वा चासो नै लिनुपर्छ। तैँले केवल आफ्नो कर्तव्य राम्रोसँग निर्वाह गर्नुपर्छ, सत्यता पछ्याउनुपर्छ, सत्यता बुझ्नुपर्छ, र सत्यता वास्तविकतामा प्रवेश गर्नुपर्छ। के यो नै जीवनको सबैभन्दा सही मार्ग होइन र? (हो।)

के तिमीहरू अब आदर्श र इच्छा पछ्याउने मामिलालाई बुझ्छौ त? कतिपय मानिस भन्छन्: “यदि मानिसहरूले आफ्ना आदर्श नपछ्याएका भए, के संसारले अझै पनि प्रगति गर्नेथियो?” म भन्छु, हुनेथ्यो। के तिमीहरूले यो उत्तर बुझ्यौ? बुझ्यौ त? (बुझ्यौँ।) त्यसोभए, के तिमीहरू हामीले कुरा गरिरहेको यस समस्याको सार पनि प्रस्टसित देख्छौ त? के वास्तवमा कुरा यस्तै होइन र? (हो।) अन्तिम वचन—संसारको विकास, प्रगति र मामिला—को सन्दर्भमा भन्नुपर्दा, त्यसलाई संसारका दियाबलस, वा संसारका कथित “मानवहरू” ले नै सम्हालून्। परमेश्‍वरमा विश्‍वास गर्नेहरूसँग त्यसको कुनै सम्बन्ध छैन। परमेश्‍वरमा विश्‍वास गर्नेहरूको मिसन र जिम्मेवारी के हो? (आफ्नो कर्तव्य राम्ररी निर्वाह गर्नु, सत्यता पछ्याउनु, अनि मुक्ति पाउनु।) ठिक। यो एकदमै विशिष्ट र व्यावहारिक छ। के यो सरल छैन? (छ।) परमेश्‍वरमा विश्‍वास गर्नेहरूले केवल सत्यता पछ्याउनुपर्छ र उहाँको मार्गको पछि लाग्नुपर्छ, अनि अन्ततः मुक्ति पाउनेछन्। यो नै तेरो मिसन, अनि तिमीहरूका लागि परमेश्‍वरको सबैभन्दा ठूलो अपेक्षा र आशा हो। बाँकी कुराहरू परमेश्‍वरले बन्दोबस्त गर्नुहुन्छ, त्यसैले तँ सुर्ताउनु वा चिन्तित हुनु पर्दैन। समय आएपछि, तैँले आफूले आनन्द लिनुपर्ने कुराको आनन्द लिनेछस्, आफूले खानुपर्ने सब थोक खानेछस्, र आफूले प्रयोग गर्नुपर्ने सबै कुरा प्रयोग गर्नेछस्। सबै कुराले तेरो कल्पना र अपेक्षालाई पार गर्नेछन्, अनि प्रचुर मात्रामा हुनेछन्। परमेश्‍वरले तँलाई अभावमा छोड्नुहुनेछैन, न त गरिब हुन नै दिनुहुनेछ। बाइबलमा एउटा हरफ छ, जसले प्रभुको बोझ हल्का छ भनेर भन्छ। मूल हरफले के भन्छ? (“किनकि मेरो जुवा सहज छ, र मेरो बोझ हल्‍का छ” (मत्ती ११:३०)।) के अर्थ त्यही होइन र? (हो।) तैँले आफ्ना खोज, आदर्श र इच्छाहरू त्यागेको माग गर्नु भनेको तँलाई मामुली व्यक्ति बनाउनका लागि होइन, न त अल्छे, न त पछ्याइविनाको व्यक्ति, न त जिउँदो लास वा आत्माहीन व्यक्ति बनाउन नै हो; बरु यो त तेरा पछ्याइका गलत दिशा र लक्ष्य बदल्नका लागि हो। तैँले आफूमा नहुनुपर्ने खोज, आदर्श र इच्छाहरू त्याग्नुपर्छ, अनि सही खोज, आदर्श र इच्छाहरू स्थापित गर्नुपर्छ। यसरी मात्रै तँ जीवनको सही मार्गमा हिँड्न सक्छस्। त्यसोभए, के यो समस्या समाधान भइसक्यो त? यदि मानिसहरूले आफ्ना आदर्श नपछ्याएका भए, के यो संसार विकसित भइरहनेथियो त? यसको उत्तर हो, “भइरहनेथियो।” किन? (किनकि परमेश्‍वरले संसारसँग सम्बन्धित मानिसहरूलाई एउटा मिसन निर्धारण गर्नुभएको छ; यो काम तिनीहरूले गर्नेछन्।) ठिक, किनभने परमेश्‍वरका आफ्नै आदेश र बन्दोबस्तहरू हुन्छन्, त्यसैले तँ सुर्ताउनु पर्दैन। संसारको विकास हुनेछ, र यसका लागि परमेश्‍वरका विश्‍वासीहरू आफैले यो मिसन लिनु, यो जिम्मेवारी र दायित्व पूरा गर्नु आवश्यक छैन। परमेश्‍वरले सबै कुराको बन्दोबस्त गर्नुभएको छ। तैँले परमेश्‍वर कसको बन्दोबस्त गर्नुहुन्छ भनेर चिन्ता लिनुपर्दैन। तैँले सत्यता पछ्याए, परमेश्‍वरको मार्ग पछ्याए, अनि मुक्ति पाए पुग्छ। के तैँले अरू कुनै कुराको चिन्ता लिनुपर्छ? (पर्दैन।) पर्दैन। त्यसैले, मानिसहरूका खोज, आदर्श र इच्छाहरू त्याग्नु त तैँले अभ्यास गर्नुपर्ने मार्ग हो। तैँले आफ्ना आदर्श र इच्छा त्यागेपछि संसार वा मानवजाति कस्तो होला भनेर चिन्ता गर्नु पर्दैन। त्यो तैँले चिन्ता गर्नुपर्ने कुरो होइन। यसको तँसँग कुनै सम्बन्ध छैन। परमेश्‍वरले सबै कुराको बन्दोबस्त गर्नुभएको छ। यो त्यति सरल छ। के तैँले बुझिस् त? (बुझेँ।) मैले यसरी सङ्गति गरेर के यस समस्यालाई जरैदेखि उखेलेर फालेको छैनँ र? (फाल्नुभएको छ।) यदि कसैले तिमीहरूलाई फेरि सोध्यो भने, तिमीहरू यस समस्यालाई कसरी हेर्नेछौ र व्याख्या गर्नेछौ? यदि परमेश्‍वरमा विश्‍वास नगर्ने व्यक्तिले “तिमीहरू सधैँ आदर्श नपछ्याउने, आदर्श र इच्छा त्याग्नेबारे कुरा गर्छौ। यदि सबैले तिमीहरूले भनेअनुसार अभ्यास गरेको भए, के संसार अस्तित्वमा रहनेथ्यो? के मानवजातिको विकास भइरहनेथियो?” भन्दै सोध्यो भने, तँ यसो भन्दै जवाफ दिन सक्छस्: “हरेकको आ-आफ्नै आकाङ्क्षा हुन्छ; तैँले तिनीहरूलाई कर गर्न मिल्दैन।” यो संसारको लोकप्रिय भनाइ हो। तैँले यसो भन्नुपर्छ: “परमेश्‍वर मानिसहरूले आफ्ना खोज, आदर्श र इच्छाहरू त्यागेको माग गर्नुहुन्छ; त्यही नै सत्यता हो। यदि तँ यो स्विकार्न इच्छुक छस् भने, यी कुराहरू त्याग्न सक्छस्। यदि तँ यो स्विकार्न इच्छुक छैनस् भने, ती कुरा नत्याग्ने छनौट पनि गर्न सक्छस्। परमेश्‍वरले कसैलाई कर गर्नुहुनेछैन। तैँले आफ्ना खोज, आदर्श र इच्छाहरू त्याग्नु भनेको तेरो स्वेच्छाको कुरा र अधिकार हो। ती कुरा नत्याग्नु पनि तेरो स्वैच्छिक कुरा र अधिकार पनि हो। हरेक व्यक्तिको आफ्नै खास मिसन हुन्छ। समस्त मानवजातिमाझ, हरेक व्यक्तिको आफ्नै मिसन हुन्छ, आफूले खेल्नुपर्ने आफ्नै भूमिका हुन्छ। मानिसहरूका रोजाइ फरक-फरक हुन्छन्, त्यसैले तिनीहरू हिँड्ने मार्ग पनि फरक-फरक हुन्छन्। तँ संसारलाई पछ्याउने, संसारमा आफ्ना आदर्श र इच्छा साकार पार्ने, अनि आफ्ना मूल्यमान्यतालाई मूर्त रूप दिने छनौट गर्छस्, तर मचाहिँ परमेश्‍वरलाई पछ्याउन आफ्ना खोज, आदर्श र इच्छाहरू त्याग्ने, उहाँका वचनहरू सुन्ने, उहाँको मार्ग पछ्याउने, अनि उहाँलाई सन्तुष्ट पार्ने छनौट गर्छु। अन्ततः मैले मुक्ति पाउन सक्नेछु। तँ यो मार्ग पछ्याउँदैनस्, त्यसो गर्न तँ स्वतन्त्र छस्। तँलाई कसैले कर गर्न मिल्दैन।” यो जवाफ कस्तो लाग्यो? (राम्रो लाग्यो।) यदि तँ “मानिसहरूका खोज, आदर्श र इच्छाहरू त्याग्ने” विचार स्विकार्न सक्छस् भने, यी वचनहरू तँप्रति लक्षित हुन्। यदि तँ यो स्विकार्न सक्दैनस् भने, तैँले यी वचनहरू सुन्नैपर्छ र स्विकार्नैपर्छ भन्‍ने कुनै सङ्केत छैन। तँ नसुन्ने छनौट गर्न सक्छस्; तँ मानवजातिको मुक्तिका लागि परमेश्‍वरको व्यवस्थापन कार्य गुमाउने, अनि आफ्नो मुक्ति पाउने मौका त्याग्ने छनौट गर्न सक्छस्। यो तेरो अधिकार हो। तैँले आफ्ना खोज, आदर्श र इच्छाहरू नत्याग्न, अनि संसारमा पसेर आत्मविश्‍वास र हिम्मतका साथ ती साकार पार्न सक्छस्। कसैले तँलाई कर गर्नेछैन, अनि कसैले तेरो निन्दा गर्नेछैन। यो तेरो अधिकार हो। तेरो रोजाइ पनि तेरो मिसन हो, अनि तेरो मिसन भनेको परमेश्‍वरले तँलाई मानिसहरूमाझ खेल्न निर्धारण गरेको भूमिका हो। कुरा त्यति नै हो। तथ्य यही हो। तैँले जेसुकै रोजे पनि, तँ हिँड्ने मार्ग त्यस्तै हुनेछ; तँ जस्तोसुकै मार्गमा हिँडे पनि, तैँले मानिसमाझ त्यही भूमिका खेल्नेछस्। यो त्यति सरल हुन्छ। तथ्यको साँचो यथार्थ त्यही हो। त्यसैले, यी अझै पनि पहिलेकै वचन हुन्: “हरेकको आ-आफ्नै आकाङ्क्षा हुन्छ; तैँले तिनीहरूलाई कर गर्न मिल्दैन।” तर त्यो आकाङ्क्षा कहाँबाट आउँछ? मूलतः यो परमेश्‍वरद्वारा निर्धारित हुन्छ। यदि तँ सत्यता स्विकार्ने अनि आफ्नो कर्तव्य राम्ररी निर्वाह गर्ने छनौट गर्दैनस् भने, यसको अर्थ परमेश्‍वरले तँलाई चुन्नुभएन, र तैँले मुक्ति पाउने मौका पाउँदैनस् भन्‍ने हो। स्पष्ट रूपमा भन्नुपर्दा, तँसँग यो आशिष् छैन; यो परमेश्‍वरद्वारा निर्धारित थिएन। यदि तँलाई परमेश्‍वरमा विश्‍वास गर्न वा सत्यता पछ्याउनमा रुचि छैन भने—यदि तँ यो पक्ष पछ्याउँदैनस् भने—तँमा यो आशिष् छैन। परमेश्‍वरको घरमा आउन निर्धारित व्यक्तिहरू त्यहाँ आफ्नो कर्तव्य निर्वाह गर्न इच्छुक हुन्छन्। परमेश्‍वर जे भन्नुहुन्छ, तिनीहरू त्यो सुन्छन्; यदि उहाँ तिनीहरूले आफ्ना खोज, आदर्श र इच्छाहरू त्यागून् भन्‍ने चाहनुहुन्छ भने, तिनीहरू ती त्याग्छन्। यदि तिनीहरूले ती कुरा त्याग्न नसके, कसरी त्याग्ने भनी सोच्दै आफ्नो दिमाग खियाउँछन्। यस्ता व्यक्तिहरू मुक्ति पछ्याउन इच्छुक हुन्छन्। यसको नै तिनीहरूको आत्मालाई सबैभन्दा खाँचो र आवश्यकता हुन्छ, जुन परमेश्‍वरद्वारा निर्धारित हुन्छ, त्यसैले तिनीहरूसँग यो आशिष् हुन्छ, जुन तिनीहरूको सौभाग्य हो। परमेश्‍वरले तेरा लागि जुन भूमिका निर्धारण गर्नुहुन्छ, तैँले त्यही भूमिका खेल्नुपर्छ। स्रोत त्यही नै हो। आशिष् नपाउनेहरू संसारलाई पछ्याउँछन् भने आशिष् पाउनेहरू सत्यता पछ्याउँछन्—के त्यो तथ्य होइन र? (हो।) त्यसोभए, यदि कसैले तिमीहरूलाई फेरि सोध्यो भने, के तिमीहरू जवाफ दिन सक्नेछौ? (हजुर।) सबैभन्दा सरल जवाफ के हो? (हरेकको आ-आफ्नै आकाङ्क्षा हुन्छ; तिनीहरूलाई कर गर्न मिल्दैन।) हरेकको आ-आफ्नै आकाङ्क्षा हुन्छ; तिनीहरूलाई कर गर्न मिल्दैन। तैँले आफ्ना खोज, आदर्श र इच्छाहरू त्यागेको माग गर्नु भनेको तँलाई अभ्यासको मार्ग दिनका लागि मात्र हो। तैँले ती त्याग्ने-नत्याग्ने छनौट गर्न सक्छस्। हरेकको आ-आफ्नै आकाङ्क्षा हुन्छ; तिनीहरूलाई कर गर्न मिल्दैन। यदि तँ स्विकार्छस् भने, यी वचनहरू तँप्रति लक्षित हुन्। यदि तँ स्विकार्दैनस् भने, यी वचनहरू तँप्रति लक्षित होइनन्, अनि खोज, आदर्श र इच्छाहरू त्याग्नुसँग तेरो कुनै सम्बन्ध छैन; तँ स्वतन्त्र छस्। के यो समस्या सुल्झियो त? (हजुर।) यो सुल्झियो, त्यसैले यस विषयबारे कसैले पनि झिजोलाग्दो कुरा गरिरहनेछैन, होइन त? (हो।)

मानिसहरूका खोज, आदर्श र इच्छाहरू त्याग्ने सन्दर्भमा अर्को मामिला छ। कतिपय मानिस भन्छन्: “तपाईं अहिले मानिसहरूका खोज, आदर्श र इच्छाहरू त्याग्नेबारे कुरा गर्नुहुन्छ—के समय नजिकै भएकाले, आखिरी दिनहरू, विपत्ति, र परमेश्‍वरको दिन आएकाले, तपाईं मानिसहरूले आफ्ना खोज, आदर्श र इच्छाहरू त्यागून् भन्‍ने माग गर्नुहुन्छ?” कुरो त्यही हो? (होइन।) जवाफ नकारात्मक हुन्छ: होइन! त्यसोभए, खास कारणबारे कुरा गरौँ। जवाफ होइन भएकाले, यहाँ पक्कै पनि सङ्गति गर्नुपर्ने र बुझ्नुपर्ने केही विस्तृत मामिला छन्। यसबारे कुरा गरौँ न त: दुई हजार, वा केही सय वर्षअघि नै भनौँ, सम्पूर्ण सामाजिक परिवेश अहिलेको भन्दा फरक थियो; समस्त मानवजातिको अवस्था अहिलेको भन्दा फरक थियो। तिनीहरूको जीवन परिवेश एकदमै सुव्यवस्थित थियो। संसार अहिले जस्तो दुष्ट थिएन, मानव समाज अहिले जस्तो अस्तव्यस्त थिएन, अनि विपत्तिहरू आउँथेनन्। के तैपनि मानिसहरूले आफ्ना खोज, आदर्श र इच्छाहरू त्याग्नुपर्थ्यो। (पर्थ्यो।) किन? कारण देऊ, र आफ्नो खास बुझाइबारे बताऊ। (अहिले मानवजाति शैतानद्वारा भ्रष्ट पारिएकाले, तिनीहरूमा शैतानको भ्रष्ट स्वभाव छ, त्यसैले तिनीहरूले आफ्ना आदर्श र इच्छा पछ्याउँदा, त्यो सब ख्याति, लाभ र हैसियतको पछि लाग्नका लागि हुन्छ। तिनीहरूले ख्याति र लाभ पछ्याउने हुनाले, तिनीहरू एकअर्कासँग सङ्घर्ष र लडाइँ गर्छन्, जीवन-मरणको लडाइँ लड्छन्, अनि नतिजास्वरूप, तिनीहरू शैतानद्वारा झनै गहन रूपमा भ्रष्ट पारिन्छन्, झन्-झनै मानव स्वरूप गुमाउँदै जान्छन् र परमेश्‍वरबाट झन्-झन् टाढा हुन्छन्। यसरी, आदर्श र इच्छा पछ्याउने मार्ग गलत छ भनेर बुझ्न सकिन्छ। त्यसैले, परमेश्‍वरको दिन नजिक आएकाले उहाँ मानिसहरूले आफ्ना खोज, आदर्श र इच्छा त्यागून् भन्‍ने माग गर्नुहुन्छ भन्‍ने होइन; बरु, मानिसहरूले यी कुराहरूलाई प्राथमिकता दिएर पछ्याउनु हुँदैन। तिनीहरूले परमेश्‍वरका वचनअनुसार सही तरिकाले पछ्याउनुपर्छ।) के तिमीहरूलाई मानिसहरूका खोज, आदर्श र इच्छाहरू त्याग्नु भनेको अभ्यासको सिद्धान्त हो भन्‍ने लाग्छ? (लाग्छ।) के मानिसहरूका खोज, आदर्श र इच्छाहरू त्याग्नु भनेको सत्यता हो? के यो परमेश्‍वरले मान्छेलाई गर्ने माग हो? (हो।) यो सत्यता हो, परमेश्‍वरले मान्छेलाई गर्ने माग हो। त्यसोभए, के यो मानिसहरूले पछ्याउनुपर्ने मार्ग हो? (हो।) यो सत्यता भएकाले, परमेश्‍वरले मान्छेलाई गर्ने विशिष्ट माग, अनि मानिसहरूले पछ्याउनुपर्ने मार्ग भएकाले, के यसलाई समय र पृष्ठभूमिले फरक बनाउँछ? (बनाउँदैन।) किन बनाउँदैन? किनकि सत्यता, परमेश्‍वरका माग, र उहाँको मार्ग समय, स्थान वा परिवेशअनुसार परिवर्तन हुँदैन। जुनै समय भए पनि, जुनै स्थान भए पनि, अनि जुनै ठाउँ भए पनि, सत्यता सधैँ सत्यता नै हुन्छ, अनि परमेश्‍वरले मानिसबाट माग गर्ने मानक बदलिँदैन, न त उहाँले आफ्ना अनुयायीहरूबाट माग गर्ने मानक नै बदलिन्छ। त्यसैले, परमेश्‍वरका अनुयायीहरूका लागि समय, स्थान वा अवस्था जे भए पनि, तिनीहरूले पछ्याउनुपर्ने परमेश्‍वरको मार्ग बदलिँदैन। तसर्थ, अहिलेको युगमा मानिसहरूलाई आफ्ना खोज, आदर्श र इच्छाहरू त्याग्न माग गर्नु भनेको केवल दिन नजिकै भएकाले, वा आखिरी दिनहरू आएकाले मानिससँग गरिएका माग होइनन्; न त दिन कम भएकाले र विपत्तिहरू ठूला भएकाले न त मान्छे विपत्तिमा पर्ने डरले गर्दा मानिसले सत्यता वास्तविकतामा सबैभन्दा छिटो प्रवेश पाउन चरम वा उग्र कामकुरामा मुछिनुपर्ने त्यस्तो आत्तुरी माग गरिएको हो। कारण यो होइन। त्यसोभए, कारण के हो त? जुनसुकै समय भए पनि, चाहे त्यो केही सय, वा हजार वर्षअघि नै किन नहोस्—वर्तमानमा समेत—यस मामिलामा परमेश्‍वरले मानिसबाट गर्ने मागहरू बदलिएका छैनन्। यति मात्र हो, केही हजार वर्षअगाडि, आजभन्दा कुनै समय अघिसम्म, परमेश्‍वरले सार्वजनिक रूपमा मानवजातिलाई यी वचनहरू विस्तृत रूपमा बताउनुभएको थिएन, तर उहाँले मानवजातिबाट गर्ने मागहरू कुनै पनि समयमा कहिल्यै बदलिएका छैनन्। मानवजातिले अभिलेख राख्न सुरु गरेदेखि नै, परमेश्‍वरले कहिल्यै तिनीहरूले लगनशील भई संसारलाई पछ्याएको, वा संसारमा आफ्नै आदर्श र इच्छा साकार पारून् भन्‍ने माग गर्नुभएको छैन। उहाँले तिनीहरूबाट गर्ने एकमात्र माग भनेको तिनीहरूले उहाँका वचन सुनून्, उहाँको मार्ग पछ्याउनु, संसारसँग हिलोमा लडीबडी नखेलून्, र संसारलाई नपछ्याऊन् भन्‍ने हो। संसारका मानिसहरूले नै सांसारिक मामिलाहरू सम्हालून्; तिनीहरूले यी कुरा पूरा गरून्। परमेश्‍वरमा विश्‍वास गर्ने र उहाँलाई पछ्याउनेहरूसँग तिनीहरूको कुनै सम्बन्ध हुँदैन। परमेश्‍वरका विश्‍वासीहरूले गर्नुपर्ने एकमात्र कुरा भनेको परमेश्‍वरको मार्गको पछि लाग्नु र उहाँलाई पछ्याउनु हो। परमेश्‍वरको मार्गको पछि लाग्नु भनेको परमेश्‍वरका विश्‍वासी र अनुयायीहरूले निर्वाह गर्नैपर्ने कर्तव्य हो। यस मामिलालाई समय, स्थान वा पृष्ठभूमिले फरक बनाउँदैन। भविष्य मानवजातिले मुक्ति पाएर अर्को युगमा प्रवेश गरेपछि पनि यो माग बदलिनेछैन। परमेश्‍वरका वचन सुन्नु र उहाँको मार्ग पछ्याउनु भनेको परमेश्‍वरको अनुयायीमा उहाँप्रति हुनुपर्ने मनोवृत्ति र विशिष्ट अभ्यास हो। मानिसहरूले परमेश्‍वरका वचन सुनेर अनि उहाँको मार्ग पछ्याएर मात्रै परमेश्‍वरको डर मान्न र दुष्टताबाट अलग बस्न सक्छन्। त्यसैले, मानिसहरूले आफ्ना खोज, आदर्श र इच्छाहरू त्यागून् भन्‍ने परमेश्‍वरको माग समयले उत्पन्न गर्दैन, न त विशिष्ट परिवेश वा पृष्ठभूमिको कारण नै उत्पन्न हुन्छ; बरु, मानवजाति अस्तित्वमा रहिन्जेल, परमेश्‍वरले तिनीहरूलाई स्पष्टसँग वचनहरू नदिनुभएको भए पनि, तिनीहरूबाट सधैँ यो मानक र सिद्धान्त माग गर्नुभएको छ। यो कुरा जति जनाले हासिल गर्न सके पनि, जति जनाले उहाँका वचन अभ्यास गर्न सके पनि, वा तिनीहरूले उहाँका जति नै वचन बुझ्न सके पनि, परमेश्‍वरको यो माग बदलिँदैन। बाइबलमा हेर त, त्यहाँ परमेश्‍वरले विशिष्ट समयमा चुनेका ती विशिष्ट व्यक्तिहरू—नोआ, अब्राहाम, इसाक, अय्यूब आदिबारे अभिलेखहरू छन्। परमेश्‍वरले तिनीहरूबाट गरेका माग, तिनीहरूले पछ्याएको मार्ग, तिनीहरूका जीवन लक्ष्य र दिशा, साथै तिनीहरूले आफ्नो जीवन र अस्तित्वभरि पछ्याएका लक्ष्य र अपनाएका निश्चित कार्यपद्धति सबैले परमेश्‍वरले मानिसबाट गर्ने मागलाई व्यक्त गर्छन्। परमेश्‍वरले मानिसबाट गर्ने मागहरू केके हुन्? तिनमा मानिसहरूले आफ्ना खोज, आदर्श र इच्छाहरू त्याग्नैपर्छ भन्‍ने कुरा समावेश छ, होइन र? (हो।) तिनीहरू चाहे आत्मामा होस् वा शरीरमा, कोलाहल मच्चाउने, अस्तव्यस्त र दुष्ट मानवजाति, अनि आफ्ना कोलाहलपूर्ण, अस्तव्यस्त र दुष्ट प्रवृत्तिहरूबाट अलग बस्नैपर्छ। पहिले, एउटा शब्द थियो जुन त्यति उपयुक्त थिएन—“चोखो”। वास्तवमा, यस शब्दको अर्थ भनेको तैँले आफ्ना खोज, आदर्श र इच्छाहरू त्यागेको माग गर्नु—तँलाई गैरविश्‍वासी हुनबाट रोक्नु, वा गैरविश्‍वासीहरूले गर्ने काम गर्नबाट रोक्नु, वा गैरविश्‍वासीका पछ्याइ पछ्याउनबाट रोक्नु हो, अनि त्यसको सट्टा विश्‍वासीले पछ्याउनुपर्ने कुराहरू पछ्याउन लगाउनु हो। यसको अर्थ त्यही नै हो। त्यसैले, जब कतिपय मानिस “के समय नजिक आएकाले, आखिरी दिनहरू आएकाले, अनि विपत्तिहरू आएकाले गर्दा परमेश्‍वर मानिसहरूले आफ्ना खोज, आदर्श र इच्छाहरू त्यागेको माग गर्नहुन्छ?” भनेर भन्छन्, तब यसको जवाफ के हुनुपर्छ? यसको जवाफ के हुनुपर्छ भने, परमेश्‍वरले मान्छेबाट गर्ने कुनै र सबै माग सत्यता, अनि मानिसहरूले पछ्याउनुपर्ने मार्ग हुन्। ती माग समय, स्थान, परिवेश, भौगोलिक अवस्थिति, वा सामाजिक पृष्ठभूमि बद्लिएको आधारमा बदलिँदैनन्। परमेश्‍वरका वचन सत्यता, अनादिकालदेखि नबदलिएको सत्यता हुन्, जुन अनन्तकालसम्म बदलिँदैन—त्यसैले, परमेश्‍वरले मान्छेलाई गर्ने हरेक माग र तिनीहरूसामु राख्ने अभ्यासको हरेक विशिष्ट सिद्धान्त उहाँले मानवजाति सृष्टि गर्नुभएपछिका हुन्, जति बेलासम्म तिनीहरूसँग समयका अभिलेखहरू थिएनन्। ती परमेश्‍वरसँग सह-अस्तित्वमा छन्। अर्को शब्दमा भन्नुपर्दा, मानवहरू अस्तित्वमा आएको समयदेखि, मानवजातिले परमेश्‍वरले तिनीहरूबाट गर्ने मागहरू बुझ्न सकेका छन्। यी मागहरूले जुनै क्षेत्रलाई समेटे पनि, ती सब चिरस्थायी हुन्, र ती बदलिनेछैनन्। समग्रमा, परमेश्‍वरले मान्छेबाट गर्ने माग भनेको उहाँका वचन सुन्नु र उहाँको मार्ग पछ्याउनु हो। के तिमीहरूले बुझ्यौ? (बुझ्यौँ।) परमेश्‍वरका मागहरू संसारको विकास, मानव सामाजिक पृष्ठभूमि, समय वा स्थान, वा मानिसहरू जिउने भौगोलिक परिवेश र ठाउँसँग पूर्णतः असम्बन्धित छन्। परमेश्‍वरका वचनहरू सुनेपछि, मानिसहरूले ती कायम राख्नु र अभ्यास गर्नु ठिक हो। परमेश्‍वर मानिसहरूबाट अरू केही माग गर्नुहुन्न। जब तिनीहरू उहाँका वचन सुन्छन् र बुझ्छन्, तब तिनीहरूले त्यो अभ्यास गरे र कायम राखे पुग्छ; तिनीहरूले उहाँको नजरमा स्वीकार्य सृजित प्राणी बन्ने मानक पूरा गरेका हुनेछन्। के तिमीहरूले बुझ्यौ? (बुझ्यौँ।) त्यसैले समय, सामाजिक परिवेश वा पृष्ठभूमि, वा भौगोलिक अवस्थिति जे भए पनि, तैँले गर्नुपर्ने कुरा भनेको परमेश्‍वरका वचन सुन्नु, उहाँले भनेका कुरा अनि उहाँले तँबाट माग गर्ने कुरा बुझ्नु हो, अनि त्यसपछि तैँले गर्नुपर्ने अर्को कुरा भनेको ध्यान दिएर सुन्नु, समर्पित हुनु र अभ्यास गर्नु हो। “के अहिले बाहिरी जगतमा आइपर्ने विपत्तिहरू ठूला हुन्छन्? के संसार अस्तव्यस्त छ? के बाहिर संसारमा जानु खतरापूर्ण छ? के मलाई महामारी लाग्न सक्छ? के म मर्न सक्छु? के म विपत्तिमा पर्नेछु? के त्यहाँ प्रलोभनहरू छन्?” जस्ता कुराको चिन्ता नगर्। त्यस्ता कुराबारे सोच्नु बेकार हो, र तिनको तँसँग कुनै सम्बन्ध छैन। तैँले बाहिरी संसारको परिवेशको नभई केवल सत्यता पछ्याउनु र परमेश्‍वरका मार्ग पछ्याउनुको चिन्ता गर्नुपर्छ। बाहिरी संसारको परिवेश जस्तोसुकै भए पनि, तँ सृजित प्राणी होस्, र परमेश्‍वर सृष्टिकर्ता हुनुहुन्छ। सृष्टिकर्ता र सृष्टि गरिएका प्राणीबीचको सम्बन्ध बदलिनेछैन, तेरो पहिचान बदलिनेछैन, अनि परमेश्‍वरको सार बदलिनेछैन। तँ सधैँ परमेश्‍वरका मार्ग पछ्याउनुपर्ने, उहाँका वचन सुन्नुपर्ने र उहाँमा समर्पित हुनुपर्ने व्यक्ति नै रहनेछस्। परमेश्‍वर सधैँ नै तँमाथि राख्‍नुहुने, तेरो नियति बन्दोबस्त गर्ने, अनि जीवनभरि अगुवाइ गर्ने व्यक्ति रहनुहुनेछ। उहाँसँगको तेरो सम्बन्ध बदलिनेछैन, उहाँको पहिचान बदलिनेछैन र तेरो पहिचान बदलिनेछैन। यी सबका कारण, जुनसुकै समय भए पनि, तेरो जिम्मेवारी, दायित्व र सबैभन्दा ठूलो कर्तव्य भनेको परमेश्‍वरका वचन सुन्नु, तिनमा समर्पित हुनु र ती अभ्यास गर्नु हो। यो कहिल्यै गलत हुनेछैन, र यो सबैभन्दा उच्च मानक हो। के यो मामिला सुल्झियो त? (सुल्झियो।) यो समस्या सुल्झियो। के मैले प्रस्टसँग बोलेँ? के मैले तिमीहरूले भन्दा सही बोलेको छु? (हजुर।) म कुन तरिकामा सही छु त? (हामी मोटामोटी हिसाबमा मात्र बोलिरहेका थियौँ, तर परमेश्‍वरले यस मामिलालाई निकै राम्ररी चिरफार गर्नुभएको छ, र परमेश्‍वरका वचन सत्यता हुन्, मानिसहरूले पालन गर्नुपर्ने तरिका हुन्, अनि मानिसहरूले परमेश्‍वरका वचन सुन्नुपर्छ र उहाँको मार्ग पछ्याउनुपर्छ भनेर पनि सङ्गति गर्नुभएको छ। परमेश्‍वरले यी सबै स्पष्टसँग बताउनुभएको छ।) मैले भनिरहेको कुरा सत्यताको एउटा पक्ष हो। “सत्यताको एउटा पक्ष” भन्‍ने वाक्यांश एक सिद्धान्त हो, त्यसोभए यस सिद्धान्तलाई समर्थन गर्ने के छ त? त्यो पहिले बताइएका विशिष्ट तथ्य र कुरा हुन्। यी सब तथ्यको प्रमाण छ; तीमध्ये कुनै पनि बनावटी होइन, कुनै पनि काल्पनिक होइन। ती सब तथ्य हुन्, वा ती तथ्यहरूको बाहिरी घटनाको सार र वास्तविकता हुन्। यदि तैँले ती बोध गर्न र बुझ्न सकिस् भने, त्यसले तँ सत्यता बुझ्छस् भनेर पुष्टि गर्छ। तिमीहरूले त्यो कुरा सोर उचालेर भन्न नसक्नुको कारण के हो भने, तिमीहरू अझै पनि सत्यताको यो पक्ष बुझ्दैनौ, न त यी घटनाका आधारभूत सार र वास्तविकता नै बुझ्छौ, त्यसैले तिमीहरू आफ्ना भावना र ज्ञानबारे थोरै कुरा गर्छौ, जुन सत्यताभन्दा एकदमै फरक हो। के कुरा यस्तै होइन र? (हो।) यो मामिला सुल्झिसक्यो, त्यसैले यसलाई यतिमै छोडिदिऊँ। चासो र रुचिहरूबाट उत्पन्न हुने खोज, आदर्श र इच्छाहरू त्याग्नुको सन्दर्भमा, के यो प्रश्नलाई थप बुँदाका रूपमा समावेश गर्न आवश्यक थियो? (थियो।) यो आवश्यक थियो। हरेक प्रश्नले सत्यताको केही भागलाई समेट्छ, भन्नुको अर्थ यसले केही तथ्यको वास्तविकता र सारलाई समेट्छ, अनि वास्तविकता र सारको पछाडि जहिले पनि परमेश्‍वरका बन्दोबस्त, योजना, विचार र इच्छा हुन्छन्। अनि अरू के हुन्छ? परमेश्‍वरका केही विशिष्ट विधि, साथै उहाँको कार्यका आधार, लक्ष्य र पृष्ठभूमि। वास्तविकता यिनै हुन्।

ख. विवाहबाट पैदा हुने पछ्याइ, आकाङ्क्षा र कामनाहरूलाई त्याग्‍नु

हामीले चासो र रुचिहरूबाट उत्पन्न हुने खोज, आदर्श र इच्छाहरू त्याग्ने विषयमा सङ्गति गरिसकेपछि, अर्को विषयमा सङ्गति गर्नुपर्छ। अर्को विषय के हो? त्यो हो, मानिसहरूले विवाहबाट उत्पन्न हुने खोज, आदर्श र इच्छाहरू त्याग्नुपर्छ। स्पष्टतः यस विषयले विवाहसँग सम्बन्धित विभिन्न समस्यालाई समेट्छ। के यो विषय चासो र रुचिहरूभन्दा ठूलो होइन र? तर यसको आकारदेखि नडरा। हामी यस विषयलाई अलिअलि गर्दै टुक्र्याउनेछौँ, सङ्गतिमार्फत बिस्तारै बुझ्नेछौँ र छिचोल्नेछौँ। हामीले यस विषयमा सङ्गति गर्दा अपनाउने तरिका भनेको विवाहको मामिलालाई समस्याको सार, सकारात्मक र नकारात्मक दुवै; विवाहबारे मानिसहरूका विविध बुझाइ, सही र गलत दुवै; तिनीहरूले विवाहमा गर्ने गल्तीहरू, साथै समस्या खडा गर्ने विभिन्न गलत विचार र दृष्टिकोण, अन्ततः मानिसहरूलाई विवाहबाट उत्पन्न हुने खोज, आदर्श र इच्छाहरू त्याग्न सक्षम बनाउने दृष्टिकोण र पक्षद्वारा चिरफार गर्नु हो। “त्याग” हासिल गर्ने सबैभन्दा राम्रो र सजिलो अभ्यास भनेको यो हो: पहिला, तैँले समस्याहरूको सार स्पष्टसँग बुझ्नैपर्छ, अनि ती सकारात्मक छन् कि नकारात्मक भनी जान्नैपर्छ। त्यसपछि तैँले सही र विवेकी ढङ्गमा समस्याहरू सम्हाल्न सक्नैपर्छ। यो कामकुराको सक्रिय पाटो हो। कामकुराको निष्क्रिय पाटोको कुरा गर्नुपर्दा, तैँले समस्याहरूले तँमाथि ल्याउने गलत विचार, दृष्टिकोण र मनोवृत्तिहरू, वा तिनले तेरो मानवतामा उत्पन्न गर्ने विभिन्न हानिकारक र नकारात्मक प्रभावलाई बुझ्न र जान्न सक्नैपर्छ, अनि त्यसपछि यी पक्षहरूबाट त्याग्न सक्नैपर्छ। अर्को शब्दमा भन्नुपर्दा, तैँले यी समस्याहरूले उत्पन्न गर्ने गलत विचारहरूको बन्धन वा नियन्त्रणमा नपरी, अनि तिनलाई आफ्नो जीवनमा नियन्त्रण जमाउन र आफूलाई दुष्ट बाटोमा डोर्‍याउन, वा तँलाई गलत छनौटहरू गर्ने तुल्याउन नदिई यी समस्याहरू बुझ्न र जान्न सक्नैपर्छ। छोटकरीमा भन्नुपर्दा, हामीले सकारात्मक वा नकारात्मक जुनैमा सङ्गति गरे पनि, अन्तिम उद्देश्य भनेको मानिसहरूलाई विवाहको समस्या विवेकी ढङ्गले सम्हाल्न, ती बुझ्न र सम्हाल्नका लागि मिथ्या विचार र दृष्टिकोण नअपनाउन अनि तीप्रति गलत मनोवृत्ति नराख्न सक्षम बनाउनु हो। “त्याग्ने” अभ्यासको सही बुझाइ यही नै हो।

विवाहको परिभाषा र अवधारणा

हामी विवाहबाट उत्पन्न हुने खोज, आदर्श र इच्छाहरूबारे सङ्गति गर्न जारी राखौँ। पहिला, हामी विवाहको परिभाषा, त्यसको अवधारणा के हो भन्‍ने कुरालाई हेरौँ। तिमीहरूमध्ये अधिकांशले विवाह गरेका छैनौ, होइन त? म तिमीहरूमध्ये अधिकांशलाई वयस्क देख्छु। वयस्क हुनुको अर्थ के हो? यसको अर्थ हो, तिमीहरू विवाह गर्ने उमेरमा छौ, वा त्यो उमेर पार गरिसकेका छौ। तिमीहरू त्यस उमेरमा भए पनि वा तिमीहरूले त्यो उमेर पार गरिसकेका भए पनि, हरेक व्यक्तिमा विवाहबारे तुलनात्मक रूपले केही दरिद्र विचार, परिभाषा र अवधारणा हुन्छन्, चाहे ती सही होऊन् वा गलत। त्यसैले सुरुमा हामी वास्तवमा विवाह के हो भनेर खोजबिन गरौँ। सर्वप्रथम, तिमीहरूको आफ्नै शब्दमा: वास्तवमा विवाह के हो त? यदि हामी विवाह के हो भन्‍नेबारे बोल्न को योग्य छ भनेर कुरा गर्न चाहन्छौँ भने, अवश्यै पहिले विवाह गरिसकेका मानिसहरू योग्य छन्। त्यसैले, पहिले हामी विवाह गरिसकेकाहरूबाट सुरु गरौँ, अनि तिनीहरूले आफ्नो कुरा राखिसकेपछि अविवाहित वयस्कहरूतिर जान सक्छौँ। तिमीहरू विवाहसम्बन्धी आफ्ना दृष्टिकोणबारे कुरा गर्न सक्छौ, अनि हामी विवाहसम्बन्धी तिमीहरूको बुझाइ र परिभाषा सुन्नेछौँ। आफूले भन्न चाहेको कुरा भन, चाहे त्यो सुन्नमा राम्रो होस् वा नहोस्—विवाहबारे गुनासा वा विवाहका अपेक्षाहरू, ती सबबारे बोले हुन्छ। (विवाह गर्नुअघि, सबैका अपेक्षाहरू हुन्छन्। केही मानिस धनी जीवनशैली जिउन विवाह गर्छन् भने कतिपयचाहिँ सुखी विवाहको पछि लाग्छन्, सेतो घोडामा सवार राजकुमारको खोजी गर्छन्, सुखी जीवन जिउने कल्पना गर्छन्। त्यस्ता केही मानिस पनि छन्, जो विवाहलाई आफ्नै उद्देश्यहरू हासिल गर्न प्रयोग गर्न चाहन्छन्।) त्यसोभए, तेरो नजरमा वास्तवमा विवाह के हो त? के यो लेनदेन हो? के यो खेल हो? के हो? तैँले बताएका केही परिस्थितिहरू सम्पन्न जीवन जिउनेबारे हुन्, जुन एक प्रकारको लेनदेन हो। अरू केही? (मलाई लाग्छ, मेरा लागि विवाह भनेको मैले तृष्णा गर्ने, मैले लालसा गर्ने कुरा मात्र हो।) अरू को बोल्न चाहन्छ? विवाहित मानिसहरूसँग विवाहबारे के-कस्तो ज्ञान छ? विशेष गरी विवाह गरेको दस वा बिस वर्ष भइसकेका मानिसहरू—तिमीहरू विवाहबारे के सोच्छौ? के तिमीहरूमा सामान्यतया विवाहबारे प्रशस्तै चिन्तन हुँदैन र? एकातिर, तिमीहरूसँग आफ्नो विवाहको अनुभव हुन्छ, अनि अर्कोतिर, तिमीहरूले आफू वरपरका मानिसहरूको विवाह देखेका हुन्छौ; त्यसका साथै, तिमीहरूले किताब, साहित्य र चलचित्रहरूमा देखेका अन्य मान्छेका विवाहबारे विचार गरेका हुन्छौ। त्यसैले, ती पक्षबाट हेर्दा, तँलाई विवाह के हो भन्‍ने लाग्छ? तँ यसलाई कसरी परिभाषित गर्छस्? तँ यसबारे के बुझ्छस्? तँ विवाहलाई कसरी परिभाषित गर्छस्? विवाह गरेको केही वर्ष भइसकेका विवाहित मानिसहरू—खास गरी छोराछोरी हुर्काइसकेकाहरू—तिमीहरू विवाहबारे के सोच्छौ? बताऊ त। (म केही बताउन सक्छु। म सानैदेखि धेरै टेलिभिजन कार्यक्रमहरू हेर्ने गर्थेँ। म सधैँ सुखी वैवाहिक जीवनको तृष्णा गर्थेँ, तर विवाह गरिसकेपछि, त्यो मैले सोचेजस्तो नहुने रहेछ भन्‍ने थाहा पाएँ। विवाह गरेपछि, मैले पहिले त आफ्नो परिवारका लागि कडा परिश्रम गर्नुपऱ्यो, जुन निकै थकाइलाग्दो थियो। अर्को कुरा, मेरा श्रीमान् र मेरो स्वभाव, अनि हामीले तृष्णा गरेका र पछ्याएका कुराबीचको विसङ्गतिले गर्दा—विशेष गरी हामीले पछ्याएका मार्गबीचको भिन्नता—हामीबीच जीवनमा धेरै भिन्नता थिए, यतिसम्म कि हामीबीच भनाभन पर्थ्यो। जीवन कष्टकर थियो। त्यो मोडमा, मलाई आफूले सानो छँदा तृष्णा गरेको सुखी वैवाहिक जीवन वास्तवमा यथार्थ होइन रहेछ भन्‍ने लाग्यो। त्यो त रमाइलो चाहना मात्र थियो, तर वास्तविक जीवन त्यस्तो हुँदैन। विवाहबारे मेरा विचार यिनै हुन्।) त्यसोभए, विवाहबारे तेरो बुझाइचाहिँ यो तितो हुन्छ भन्‍ने हो, होइन त? (हो।) पछाडि फर्केर हेर्दा, तेरा सबै सम्झना र यादहरू तिता, थकाइलाग्दा, पीडादायी र असह्य छन्; तँ व्याकुल भइस्, त्यसैले पछि तैँले विवाहबाट राम्रो अपेक्षा गरिनस्। तँलाई विवाह तेरा इच्छाअनुरूप हुँदैन, त्यो राम्रो वा रोमान्टिक हुँदैन भन्‍ने लाग्छ। तँ विवाहलाई त्रासदीका रूपमा बुझ्छस्—के तैँले भन्न खोजेको त्यही नै हो? (हो।) तँ आफ्नो विवाहमा, चाहे आफूले गर्न सकेका कुरा होस् वा तैँले गर्न नचाहेका कुरा, सबै कुरामा विशेष गरी थकित र दुःखित भइस्, होइन त? (हो।) विवाह तितो हुन्छ—त्यो एक प्रकारको भावना, मानिसले आफूलाई जोड्न सक्ने वा महसुस गर्न सक्ने भावना हो। जुनसुकै प्रकारको भए पनि, सायद अहिले संसारमा विवाह र परिवारबारे धेरै विविध कथनहरू छन्। चलचित्र र किताबहरूमा निकै कथनहरू छन्, अनि विवाह र सम्बन्धका विज्ञहरू पनि छन्, जो सबै खालका विवाहबारे विश्लेषण र चिरफार गर्छन्, विवाहमा मध्यस्थता गर्न ती विवाहमा आउने अन्तरविरोधहरू सम्हाल्छन् र सुल्झाउँछन्। अन्ततः समाजले विवाहसम्बन्धी केही भनाइहरूलाई लोकप्रिय बनाएको छ। तिमीहरू यी लोकप्रिय भनाइमध्ये कुनचाहिँ भनाइसँग सहमत छौ वा कुनचाहिँ भनाइ रुचाउँछौ? (परमेश्‍वर, समाजमा मानिसहरू प्राय: विवाह गर्नु भनेको चिहानमा पस्नुजस्तै हो भन्छन्। मलाई लाग्छ, विवाह गरेर परिवार बसाई सन्तान जन्माएपछि, मानिसहरूलाई जिम्मेवारी आइपर्छ, तिनीहरूले आफ्नो परिवार पाल्न लगातार काम गर्नुपर्छ, अनि त्यसमा दुई व्यक्ति सँगै जिउँदा आइपर्ने अमेल थपिँदा त, सबै खालका समस्या र कठिनाइ उत्पन्न हुन्छन्।) “विवाह चिहान हो” भन्‍ने यो वाक्यांश खासमा के हो त? के चीनमा केही प्रसिद्ध, लोकप्रिय भनाइहरू छन्? के “विवाह चिहान हो” भन्‍ने वाक्यांश निकै लोकप्रिय छैन र? (छ।) अरू कुनै? “विवाह भनेको घेराबन्दीमा परेको सहर हो—बाहिर रहेकाहरू भित्र पस्न चाहन्छन्, र भित्र रहेकाहरू बाहिर निस्कन चाहन्छन्।” अरू कुनै? “प्रेमविनाको विवाह अनैतिक हुन्छ।” तिनीहरू विवाह भनेको प्रेमको चिन्ह हो, अनि प्रेमविनाको विवाह अनैतिक हुन्छ भन्‍ने सोच्छन्। तिनीहरू नैतिकताको स्तर नाप्न रोमान्टिक प्रेमलाई प्रयोग गर्छन्। के विवाहित मानिसहरूमा हुने विवाहको परिभाषा र अवधारणा तिनै हुन्? (हजुर।) छोटकरीमा भन्नुपर्दा, विवाहित मानिसहरूमा तिक्तता भरिएको हुन्छ। यसलाई व्याख्या गर्न एउटा वाक्यांश प्रयोग गर्दा: “विवाह चिहान हो।” के यो त्यति सरल छ? विवाहित मानिसहरू बोलिसके, त्यसैले अब हामी अविवाहित, एकल मानिसहरू के भन्न चाहन्छन्, त्यो सुन्न सक्छौँ। विवाहसम्बन्धी आफ्नो बुझाइबारे को बोल्न चाहन्छ? त्यो बचकना वा वास्तविकताभन्दा परको कल्पना वा अपेक्षा भए पनि, ती सब बताए हुन्छ। (परमेश्‍वर, मलाई त विवाह भनेको दुई व्यक्ति जोडीको रूपमा जिउनु हो, दैनिक आवश्यकताको जीवन हो भन्‍ने लाग्छ।) के तैँले पहिले कहिल्यै विवाह गरेको छस्? के तँसँग कुनै व्यक्तिगत अनुभव छ? (छैन।) दैनिक आवश्यकता, जोडीको रूपमा जिउनु—के तँलाई साँच्चै त्यस्तै लाग्छ? के त्यो व्यावहारिक छ? (मेरो आदर्श विवाह त्यस्तो छैन, तर मैले आफ्ना आमाबुबाको विवाहमा त्यही नै देखेको छु।) तेरा आमाबुबाको विवाह त्यस्तो छ, तर तेरो आदर्श विवाह चाहिँ त्यस्तो छैन। विवाहबारे तेरो बुझाइ र पछ्याइ के हो? (म सानो छँदा, मेरो बुझाइ भनेको आफूले प्रशंसा गर्ने व्यक्ति भेट्टाउनु, अनि त्यसपछि ऊसँग सुखी र रोमान्टिक जीवन जिउनु मात्र थियो।) तँ ऊसँग जिउन, उसको जीवनभर सँगै यात्रा गर्न चाहन्थिस्, होइन त? (हो।) विवाहसम्बन्धी तेरो खास बुझाइ यही हो, जसमा तँ आफै सामेल छस्; तैँले त्यो बुझाइ अरूलाई हेरेर पाइरहेको छैनस्। तैँले अरूको विवाहमा केवल सतही रूप मात्र देख्छस्, अनि तँ आफैले त्यो अनुभव नगरेकाले, तँलाई आफूले देख्ने कुरा तथ्यहरूको वास्तविकता हो कि तथ्यहरूको सतही रूप मात्र हो भन्‍ने थाहा हुँदैन; तँलाई वास्तविक लाग्ने कुरा सदाका लागि तेरा विचार र दृष्टिकोणमा रहनेछन्। विवाहसम्बन्धी जवान मानिसहरूको बुझाइको एउटा पाटो भनेको आफ्नो प्रियतमसँग रोमान्टिक जीवन जिउनु, जीवनभर सँगै यात्रा गर्न, अनि यो जीवन सँगै जिउनु हो। के तिमीहरू सबैसँग विवाहबारे अरू कुनै बुझाइ छ? (छैन।)

कतिपय मानिस भन्छन्: “विवाह भनेको आफूलाई माया गर्ने व्यक्ति भेट्टाउनु हो। ऊ रोमान्टिक छ कि छैन भन्‍ने कुराले फरक पार्दैन, न त तैँले उसलाई धेरै माया गर्नु नै जरुरी छ। कम्तीमा पनि, उसले तँलाई माया गर्नुपर्छ, तँलाई आफ्नो मुटुमा राख्नुपर्छ, अनि तेरो र उसको पछ्याइ, आदर्श, चरित्र, चासो र रुचिहरू मिल्नुपर्छ, ताकि तिमीहरूको आपसमा मन मिलोस् र तिमीहरूले सँगै जिउन सके।” अरू मानिस भन्छन्: “सँगै जिउनका लागि आफूले माया गर्ने अनि आफूलाई माया गर्ने व्यक्ति खोज। खुसी भनेको त्यही हो।” अनि विवाहबारे अरू केहीको बुझाइ यस्तो हुन्छ: “तैँले आर्थिक रूपमा सबल व्यक्ति नै खोज्नुपर्छ, ताकि तैँले जीवनको उत्तरार्धमा खान-लाउन चिन्ता गर्न नपरोस्, अनि तेरो भौतिक जीवन सम्पन्न होस् र तैँले गरिबी भोग्नु नपरोस्। उसको उमेर जति नै भए पनि, वा ऊ जस्तो देखिए पनि, उसको चरित्र जस्तोसुकै भए पनि, अनि उसका स्वाद जेजस्तो भए पनि, ऊसँग पैसा छ भने भइहाल्यो। यदि उसले तँलाई खर्च दिन र तेरा भौतिक आवश्यकता पूरा गर्न सक्छ भने, ऊ स्वीकार्य हुन्छ। यस्तो खालको व्यक्तिसँग जिउँदा खुसी मिल्छ, र तँलाई शारीरिक रूपमा आराम हुन्छ। विवाह भनेको यही हो।” विवाहसम्बन्धी मानिसहरूका केही मापदण्ड र परिभाषा यिनै हुन्। अधिकांश मानिस विवाह भनेको प्रेमी, आफ्नो सपनाको प्रियतम, सुन्दर राजकुमार खोज्नु, अनि ऊसँग जिउनु र एकअर्काको मन मिल्नु हो भनेर बुझ्छन्। उदाहरणका लागि, केही मानिस आफ्नो सपनाको राजकुमार पैसावाल, ख्यातिप्राप्त र सम्पन्न कुनै स्टार वा सेलेब्रिटी होस् भन्‍ने कल्पना गर्छन्। तिनीहरू यस्तो व्यक्तिसँग जिउनु मात्र सराहनीय, सुखद विवाह, आदर्श विवाह हो, अनि यस्तो जीवन मात्रै सुखी हुन्छ भन्‍ने सोच्छन्। कतिपय मानिस आफ्नो जीवनसाथी हैसियत भएको व्यक्ति होस् भन्‍ने कल्पना गर्छन्। कतिपयचाहिँ आफ्नो जीवनसाथी हिस्सी र सुन्दर होस् भन्‍ने कल्पना गर्छन्। अनि केही मानिस भने आफ्नो जीवनसाथी पहुँचवालाको साथी, शक्तिशाली, सम्पन्न परिवारको, धनी व्यक्ति होस् भन्‍ने कल्पना गर्छन्। कतिपय मानिस आफ्नो जीवनसाथी काममा महत्त्वाकाङ्क्षी र सशक्त होस् भन्‍ने कल्पना गर्छन्। केही मानिस आफ्नो जीवनसाथी विलक्षण प्रतिभाको धनी होस् भन्‍ने कल्पना गर्छन्। अनि कतिपय मानिस आफ्नो जीवनसाथीमा केही चारित्रिक गुणहरू होस् भन्‍ने कल्पना गर्छन्। यी सबै र अझ धेरै कुरा नै मानिसले विवाहसम्बन्धी गर्ने माग हुन्, अनि अवश्य नै, तिनीहरूले विवाहसम्बन्धी गर्ने कल्पना, राख्ने धारणा र दृष्टिकोण यिनै हुन्। छोटकरीमा भन्नुपर्दा, पहिले विवाह गरेका मानिसहरू विवाह चिहान हो, विवाहमा प्रवेश गर्नु भनेको चिहान, वा विपत्तिमा प्रवेश गर्नु हो भन्छन्; अविवाहितहरूको कल्पनामा विवाह खास गरी सुखद र रोमान्टिक हुन्छ, अनि तिनीहरू तृष्णा र अपेक्षाले भरिएका हुन्छन्। तर ती विवाहित हुन् वा अविवाहित, कसैले पनि विवाहसम्बन्धी आफ्नो बोध वा बुझाइबारे, वा विवाहको वास्तविक परिभाषा र अवधारणा के हो भन्‍नेबारे राम्ररी बताउन सक्दैन, सक्छ त? (सक्दैन।) विवाहको अनुभव गरेकाहरू भन्छन्: “विवाह चिहान हो, यो तितो हुन्छ।” केही अविवाहितहरू भन्छन्: “विवाहसम्बन्धी तिम्रो बुझाइ गलत छ। तिमी विवाह खराब कुरा हो भन्छौ, किनकि तिमी अति स्वार्थी छौ। तिमीले आफ्नो विवाहमा त्यति यत्न लगाएनौ। तिमीले आफ्ना विविध कमीकमजोरी र समस्याका कारण आफ्नो विवाहलाई लथालिङ्ग पाऱ्यौ। तिमीले आफ्नै हातले आफ्नो विवाह तहसनहस पार्‍यौ।” विवाह भइसकेका कतिपय मानिस अविवाहितहरूलाई यसो भन्‍ने गर्छन्: “तिमी नादान बच्चा हौ, तिमीलाई के नै थाहा छ र? के तिमीलाई विवाह कस्तो हुन्छ भनेर थाहा छ? विवाह एक जना वा दुई जना व्यक्तिसँग सम्बन्धित मामिला होइन—यो त दुई परिवार, वा दुई कुलसँग समेत सम्बन्धित मामिला हुन्छ। त्यसमा धेरै मामिला हुन्छन्, जुन न त सामान्य हुन्छन्, न त सिधा नै। दुई व्यक्ति मात्रै समावेश मामिलामा समेत, यो त्यति सरल हुँदैन। विवाहबारे तेरो बुझाइ र कल्पना जति नै सुखद भए पनि, दिनहरू बित्दै जाँदा यसलाई दैनिक आवश्यकताका जाबो कुराहरूले यसको रङ र मिठास नउडेसम्म पेल्नेछ। तिमीले विवाह गरेका छैनौ, त्यसैले तिमीलाई के नै थाहा छ र? तिमीले कहिल्यै विवाह गरेका छैनौ, कहिल्यै विवाह सम्हालेको छैनौ, त्यसैले तिमी विवाहलाई विश्लेषण वा आलोचना गर्न योग्य छैनौ। विवाहबारेको तेरो बुझाइ कल्पना, मनोरथ हो—यो वास्तविकतामा आधारित छैन!” यसबारे जसले कुरा गरिरहेको भए पनि, त्यसको ठोस कारण छ, तर सबै कुरा भनिसकेपछि र गरिसकेपछि, खासमा विवाह भनेको के हो त? कुन दृष्टिकोणचाहिँ सबैभन्दा सही र त्यसलाई हेर्ने सबैभन्दा वस्तुगत तरिका हो? कुनचाहिँ तरिका सत्यतासँग सबैभन्दा बढी मेल खान्छ? यसलाई कसरी हेर्नुपर्छ? विवाहको अनुभव गरिसकेकाहरूको कुरा गरौँ वा विवाह नगरेकाहरूको, एकातिर विवाहसम्बन्धी तिनीहरूको बुझाइ तिनीहरूका आफ्नै कल्पनाहरूले भरिएको हुन्छ, अनि अर्कोतिर भ्रष्ट मानवहरू विवाहमा आफूले खेल्ने भूमिकाबारे भावनामा चुर्लुम्मै डुबेको हुन्छ। भ्रष्ट मानवहरूले विभिन्न परिवेशमा आफूले अपनाउनुपर्ने सिद्धान्तहरू नबुझ्ने हुनाले, अनि विवाहमा आफूले खेल्ने भूमिका, वा आफूले निर्वाह गर्नुपर्ने जिम्मेवारी र दायित्व नबुझ्ने हुनाले, विवाहसम्बन्धी तिनीहरूका कतिपय भनाइ भावनात्मक हुन्छै हुन्छन्, र त्यसमा तिनीहरूको व्यक्तिगत स्वार्थ र आवेश आदि समावेश हुन्छन्। निश्चय नै, कुनै व्यक्ति विवाहित वा अविवाहित जे भए पनि यदि तिनीहरू विवाहलाई सत्यताको परिप्रेक्ष्यबाट हेर्दैनन्, अनि तिनीहरूसँग परमेश्‍वरबाट विवाहबारे आउने शुद्ध बुझाइ र ज्ञान छैन भने, विवाहसम्बन्धी तिनीहरूको सबै व्यावहारिक व्यक्तिगत अनुभवबाहेक, विवाहसम्बन्धी तिनीहरूको बुझाइ धेरै हदसम्म समाज र दुष्ट मानवजातिबाट प्रभावित हुन्छ। यसलाई सामाजिक परिवेश, समाजको प्रवृत्ति र आम राय, साथै विवाहबारे समाजको हरेक तह र तप्काबाट भनिने मिथ्या, पूर्वाग्रही—अनि खास गरी अमानवीय भन्न सकिने—कुराहरूले पनि प्रभावित पार्छन्। अरूले भन्‍ने यस्ता कुराहरूले गर्दा, एकातिर मानिसहरू थाहै नपाई यी विचार र दृष्टिकोणबाट प्रभावित र नियन्त्रित हुन्छन् भने अर्कोतिर, तिनीहरूले थाहै नपाई विवाहसम्बन्धी ती मनोवृत्ति र विवाहलाई हेर्ने तरिकाहरू, साथै विवाहलाई सम्हाल्ने यी तरिका अनि विवाहसम्बन्धी विवाहितहरूको मनोवृत्ति स्विकार्छन्। सुरुमा त, मानिसहरूमा विवाहबारे सकारात्मक बुझाइ हुँदैन, न त यसबारे सकारात्मक र सही बुझाइ अनि ज्ञान नै हुन्छ। त्यसबाहेक, तिनीहरूमा समाज र दुष्ट मानवजाति दुवैले विवाहबारे नकारात्मक र मिथ्या सोचहरू हालिदिन्छन्। त्यसैले, विवाहबारे मानिसका सोच र दृष्टिकोण विकृत अनि दुष्टसमेत बन्छन्। जबसम्म तँ यस समाजमा जिउँछस् र बाँच्छस्, अनि जबसम्म तँसँग हेर्नलाई आँखा, सुन्नलाई कान, र प्रश्नहरूबारे गम्नलाई सोच हुन्छ, तबसम्म तैँले यी मिथ्या सोच र दृष्टिकोण विभिन्न हदमा स्विकार्नेछस्, जसले गर्दा तँमा विवाहबारे गलत, पूर्वाग्रही बुझाइ र ज्ञान हुन्छ। उदाहरणका लागि, एक सय वर्षअघि, मानिसहरूलाई रोमान्टिक प्रेम भनेको के हो भनेर थाहा थिएन, अनि विवाहबारे तिनीहरूको बुझाइ एकदमै सरल थियो। विवाह गर्ने उमेर पुगेपछि, केटा र केटीलाई लमीले आपसमा चिनजान गराइदिन्थ्यो, तिनीहरूका आमाबुबाले सबै कुरा सम्हाल्थे, अनि त्यसपछि दुई विपरीत लिङ्गीको विवाह हुन्थ्यो, तिनीहरू विवाहमा प्रवेश गर्थे अनि सँगै जिउँथे र समय बिताउँथे। यसरी, तिनीहरू अन्त्यसम्मै यस जीवनभरि एकअर्कालाई साथ दिन्थे। विवाह त्यति सरल थियो। विवाह दुई व्यक्तिको मामिला थियो अर्थात् भिन्न परिवारका दुई व्यक्ति सँगै जिउँथे, एकअर्कालाई साथ दिन्थे, एकअर्काको ख्याल राख्थे, अनि सँगै जुनी बिताउँथे। यो त्यति सरल थियो। तर कुनै मोडमा, मानिसहरूले रोमान्टिक प्रेम भन्‍ने गरेको कुरालाई अघि सार्न थाले, अनि विवाहको मामिलामा रोमान्टिक प्रेम थपियो, जुन आजको दिनसम्म कायम छ। यो “रोमान्टिक प्रेम” भन्‍ने अभिव्यक्ति, वा यसको अर्थ वा अवधारणा मानिसहरूलाई आफ्नो मनमा लाज लाग्ने वा यसबारे कुरा गर्न अप्ठ्यारो लाग्ने कुरा हुन छोडेको छ। बरु, यो त एकदमै स्वाभाविक रूपमा मानिसहरूको सोचमा हुन्छ, र मानिसहरूले स्वाभाविक रूपमा यसबारे छलफल गर्छन्, यस हदसम्म कि वयस्क भइनसकेकाहरू पनि रोमान्टिक प्रेम भन्‍ने विषयबारे छलफल गर्छन्। त्यसैले, यस्ता सोच, दृष्टिकोण र कथनहरूले के पुरुष के महिला, के वृद्ध के युवा, सबैमा थाहा नहुने गरी प्रभाव पार्छन्। यसै प्रभावले गर्दा नै विवाहबारे सबैको बुझाइ यति आडम्बरी हुन्छ—अझ ठ्याक्कै भन्नुपर्दा, तिनीहरू पूर्वाग्रही हुन्छन्। सबैले प्रेमसँग खेल्न र आसक्तिसँग खेलबाड गर्न थालेका छन्। मान्छेको कथित “रोमान्टिक प्रेम” त प्रेम र आसक्तिको संयोजन मात्र हो।[क] “प्रेम” भनेको के हो? प्रेम भनेको एक प्रकारको स्नेह हो। “आसक्ति” भनेको के हो? यो भनेको कामवासना हो। विवाह अब दुई व्यक्तिले जोडीका रूपमा सँगै समय बिताउने कुराजस्तो सरल रहेन; बरु यो त स्नेह र कामवासनाका लागि खेलौना बनेको छ। के कुरा यही होइन र? (हो।) मानिसहरूले विवाहलाई कामवासना र स्नेहको संयोजनको रूपमा बुझेका छन्, त्यसैले के तिनीहरूको विवाह राम्रो हुन सक्छ र? पुरुष र स्त्रीहरू सुमधुर जिन्दगी जिउँदैनन्, न त आफ्ना जिम्मेवारी नै राम्रोसँग पूरा गर्छन्, अनि तिनीहरू अव्यावहारिक तरिकाले आफ्ना दिनहरू बिताउँछन्। तिनीहरू प्रायजसो प्रेम, आसक्ति, स्नेह र कामवासनाबारे कुरा गर्छन्। के तँलाई त्यसरी तिनीहरू सुमधुर र स्थिर जिन्दगी जिउन सक्छन् भन्‍ने लाग्छ? (अहँ लाग्दैन।) के यस्ता प्रलोभन र लोभ्याइ पार गर्न सक्ने कुनै व्यक्ति छ? कसैले पनि यस्ता प्रलोभन र लोभ्याइ पार गर्न सक्दैन। समाजमा, मानिसहरू एकअर्काप्रति कामवासना र स्नेहले भरिएका हुन्छन्। तिनीहरू यसलाई रोमान्टिक प्रेम भन्छन्, अनि अहिलेका मानिसहरू विवाहलाई यसैगरी बुझ्छन्; विवाहबारे तिनीहरूको सर्वोच्च मूल्याङ्कन, सबैभन्दा तीव्र स्वाद यही नै हो। त्यसैले, अहिलेका मानिसहरूको वैवाहिक अवस्था चिन्ने नसकिने गरी परिवर्तन भइसकेको छ, र यो भयानक दुरावस्थामा छ। विवाह अब पुरुष र महिलाबीचको मामिलाको रूपमा सरल रहेन; बरु यो त सबै मानिसले, पुरुष र स्त्रीले स्नेह र कामवासनासँग खेल्ने मामिला भएको छ—पूर्णतः भ्रष्ट भएको छ। दुष्ट प्रवृत्तिहरूको लोभ्याइमा परेर वा दुष्ट सोचको शिक्षा पाएर विवाहबारे मानिसहरूको बुझाइ विकृत, असामान्य र दुष्ट बन्छ। यसका अतिरिक्त, समाजका चलचित्र र टिभी कार्यक्रम, साथै साहित्यिक कृति तथा कलाकारीहरूले विवाहबारे व्याख्या अनि कथनलाई निरन्तर झन्-झन् दुष्ट र अनैतिक बनाउँदै लैजान्छन्। निर्देशक, लेखक र कलाकार सबैले विवाहलाई भयानक अवस्थाका रूपमा बढाइचढाइ व्याख्या गर्छन्। यो दुष्टता र कामवासनाले ग्रसित हुन्छ, जसले गर्दा ठिकठाक विवाह अस्तव्यस्त हुन्छ। त्यसैले, रोमान्टिक प्रेम अस्तित्वमा आएदेखि, मानव समाजमा सम्बन्धविच्छेद झन्-झन् सामान्य बन्दै गएको छ, विवाहबाहिरको प्रेमसम्बन्ध पनि त्यति नै सामान्य भएको छ; धेरै बालबच्चा आफ्ना आमाबुबाको सम्बन्धविच्छेदको चोट सहन, एकल आमा वा बुबासँग बस्न, अनि यसरी आफ्नो बाल्यकाल र युवावस्था बिताउन, वा आफ्ना बुबाआमाको अनुचित वैवाहिक परिस्थितिमा हुर्कन बाध्य भएका छन्। यी सब विविध वैवाहिक दुःखदायी घटना, यी गलत वा विकृत विवाहको कारण के हो भने, समाजले वकालत गर्ने विवाहसम्बन्धी दृष्टिकोण यति हदसम्म पूर्वाग्रही, दुष्ट र अनैतिक छ कि तिनमा आचारसंहिता र नैतिकताको अभाव हुन्छ। मानवजातिसँग सकारात्मक वा उचित कुराहरूबारे सही बुझाइ नहुने कारण, समाजले वकालत गर्ने यी सोच तथा दृष्टिकोणहरू जति नै विकृत भए पनि, मानिसहरू ती अनजानमा स्विकार्छन्। यी कुरा महामारीजस्तै हुन्छन्, तेरो शरीरभरि फैलिन्छन्, तेरो हर सोच र विचार नष्ट गर्छ, अनि तेरो मानवताका सही भागहरू नाश गर्छ। तेरो सामान्य मानवताको विवेक र समझ चाँडै धूमिल, अस्पष्ट वा कमजोर बन्छ; त्यसपछि शैतानबाट आउने यी विकृत, दुष्ट, अनि आचारसंहिता वा नैतिकतारहित सोच र दृष्टिकोणले तेरो हृदयमा, र तेरो मानसिक धरातलमा उच्च स्थान ओगट्छ र प्रबल भूमिका खेल्छ। यी कुराले उच्च स्थान ओगटेपछि र प्रबल भूमिका खेलेपछि, विवाहजस्ता मामिलामा तेरा दृष्टिकोण चाँडै यस हदसम्म बाङ्गो र विकृत, अनि आचारसंहिता र नैतिकतारहित बन्छ कि त्यो दुष्ट बन्छ, तर तँलाई त्यो थाहा हुँदैन, र त्यो उचित नै लाग्छ: “सबैले यस्तै सोच्छन्, त्यसैले मैलेचाहिँ किन यस्तै नसोच्ने त? सबैले यस्तो सोच्दा उचित हुन्छ भने, के मैले पनि यस्तो सोच्नु उचित हुँदैन र? त्यसैले, यदि कोही पनि रोमान्टिक प्रेमबारे कुरा गर्न लजाउँदैन भने, म पनि लजाउनु हुन्न। पहिलोचोटी मलाई अलि सङ्कोच, अलि लाज लागेको थियो अनि मुख खोल्न गाह्रो भएको थियो। यसबारे थप केही पटक कुरा गरेपछि, मलाई त्यस्तो भएन। यसबारे अझ धेरै सुनेर अनि कुरा गरेर, म नै त्यसमा भिज्न पुगेँ।” सही हो, तँ बोलिरहेको अनि सुनिरहेको छस्, र यसमा तँ भिजेको छस्, तेरो सोचको गहिराइमा विवाहसम्बन्धी साँचो, मूल बुझाइ अडिग रहन सक्दैन, त्यसैले तैँले सामान्य व्यक्तिका रूपमा आफूमा हुनुपर्ने विवेक र समझ गुमाएको छस्। त्यो गुमाउनुको कारण के हो? त्यसको कारण के हो भने, तैँले विवाहसम्बन्धी तथाकथित “रोमान्टिक प्रेम” को दृष्टिकोण स्विकारेको छस्। विवाहसम्बन्धी यो तथाकथित “रोमान्टिक प्रेम” को दृष्टिकोणले विवाहप्रति तेरो सामान्य मानवतामा रहेको मूल बुझाइ र जिम्मेवारीबोधलाई खप्लक्क निलेको छ। तँ तुरुन्तातुरुन्तै रोमान्टिक प्रेमसम्बन्धी आफ्नो बुझाइलाई व्यक्तिगत रूपमा अभ्यासमा गर्न थाल्छस्। तँ आफूसँग मन मिल्ने, तँलाई प्रेम गर्ने र तैँले प्रेम गर्ने मानिसहरू निरन्तर खोज्छस्, अनि उचित वा अनुचित तरिकाले रोमान्टिक प्रेमको पछि लाग्छस्, ठूलो कष्ट उठाउँछस् अनि निकै निर्लज्ज बन्छस्, यहाँसम्म कि रोमान्टिक प्रेमका निम्ति जीवनभरको ऊर्जा खर्च गर्छस्—त्यसपछि तँ सकिन्छस्। रोमान्टिक प्रेमको पछि लाग्ने क्रममा, मानौँ कुनै महिलाले आफूलाई मन पर्ने व्यक्ति भेट्टाउँछे, र यस्तो सोच्छे: “हामी प्रेम बन्धनमा छौँ, त्यसैले बिहे गरौँ।” बिहे गरिसकेपछि, ऊ केही समय त्यो व्यक्तिसँग बस्छे, त्यसपछि उसमा केही कमीकमजोरी रहेको महसुस गर्छे, अनि सोच्छे: “उसले मलाई मन पराउँदैन, र मलाई पनि ऊ खासै मन पर्दैन। हामी दुईको जोडी मिल्दैन, त्यसैले हाम्रो रोमान्टिक प्रेम एउटा गल्ती थियो। ठिकै छ, हामी सम्बन्धविच्छेद गर्नेछौँ।” सम्बन्धविच्छेदपछि, उसले दुई वा तीन वर्षको बच्चा लिएर यस्तो सोच्दै अर्को व्यक्ति खोज्न तरखर गर्छे: “मेरो पछिल्लो विवाहमा प्रेम नै थिएन, त्यसैले मैले दोस्रो विवाहमा साँचो रोमान्टिक प्रेम भएको सुनिश्चित गर्नुपर्छ। म यसपटक निश्चित हुनुपर्छ, त्यसैले मैले केही समय लगाएर जाँच गर्नुपर्छ।” केही समयपछि, उसले अर्को कसैलाई भेट्छे, “ओहो, ऊ त मेरो सपनाको प्रियतम, मलाई मन पर्ने कल्पना गरेको व्यक्ति हो। उसले मलाई मन पराउँछ, अनि म उसलाई मन पराउँछु। ऊ मदेखि टाढिन सक्दैन अनि म ऊदेखि टाढिन सक्दिनँ; हामी एकअर्काप्रति चुम्बकजस्तै आकर्षित छौँ, र सधैँ सँगै रहन चाहन्छौँ। हामी प्रेम बन्धनमा छौँ, बिहे गरौँ।” त्यसैले, उसले फेरि बिहे गर्छे। बिहे गरेपछि उसले अर्को बच्चा जन्माउँछे, अनि दुई वा तीन वर्षपछि सोच्छे: “यस व्यक्तिमा निकै धेरै कमीकमजोरी रहेछ; ऊ अल्छे र लोभी दुवै छ। ऊ रबाफ देखाउँछ र फुर्ती लगाउँछ, साथै गफ हाँक्न मन पराउँछ। ऊ आफ्ना जिम्मेवारी पूरा गर्दैन, ऊ आफूले कमाएको पैसा परिवारमा खर्च गर्दैन, अनि ऊ दिनभर रक्सी पिउँछ र जुवातास खेल्छ। ऊ मैले प्रेम गर्न चाहेको व्यक्ति होइन। मैले प्रेम गर्ने व्यक्ति यस्तो होइन। अब सम्बन्धविच्छेद!” दुई छोराछोरी लिएर, उसले फेरि सम्बन्धविच्छेद गर्छे। सम्बन्धविच्छेद गरेपछि, ऊ सोच्न थाल्छे: रोमान्टिक प्रेम भनेको के हो? ऊ बताउन सक्दिन। केही मानिसका विवाह दुई वा तीन पटक असफल भएको छ अनि तिनीहरू अन्त्यमा के भन्छन्? “म रोमान्टिक प्रेममा विश्‍वास गर्दिनँ, म मानवतामा विश्‍वास गर्छु।” हेर् त, तिनीहरू घरी यता घरी उता गर्छन्, अनि तिनीहरूलाई केमा विश्‍वास गर्नुपर्ने हो, थाहा हुँदैन। तिनीहरूलाई विवाह के हो भनेर थाहा हुँदैन; तिनीहरू मिथ्या सोच र दृष्टिकोण स्विकार्छन्, अनि यी विचार र दृष्टिकोणलाई आफ्नो मानकका रूपमा प्रयोग गर्छन्। तिनीहरू यी विचार र दृष्टिकोणलाई व्यक्तिगत रूपमा अभ्यास गर्छन्, अनि साथसाथै, विवाह र आफूलाई, साथै अरू मानिसलाई बरबाद गर्छन्; तिनीहरू विभिन्न हदमा आउने पुस्ता र आफूलाई शारीरिक र मानसिक दुवै रूपमा हानि गर्छन्। मानिसहरूले विवाहबारे दुःखी र असहाय महसुस गर्नु, तिनीहरूमा विवाहबारे राम्रो अनुभूति नहुनुको कारणका अंश यिनै कुरा हुन्। मैले भर्खरै विवाहसम्बन्धी मानिसहरूका विविध दृष्टिकोण र परिभाषा, साथै विवाहबारे आधुनिक समयका मानिसहरूले राख्ने गलत दृष्टिकोणका कारण मानव विवाह जुन अवस्थामा पुग्छ त्यसबारे सङ्गति गरेँ; छोटकरीमा भन्नुपर्दा, आधुनिक मानव विवाहको अवस्था राम्रो छ कि नराम्रो? (नराम्रो।) यसले कुनै सम्भावना बोकेको छैन, यसमा आशाको किरण छैन, र यो झनै लथालिङ्ग भएको छ। पूर्वदेखि पश्चिमसम्म, उत्तरदेखि दक्षिणसम्म, मानव विवाह भयावह र दुरावस्थामा छ। अहिलेको पुस्ताका मानिसहरू—चालिस वा पचास वर्षमुनिका मानिसहरू—सबैले अघिल्ला र आउँदा पुस्ताको विवाहको दुर्भाग्य, साथै विवाहबारे यी पुस्ताका दृष्टिकोण, अनि तिनीहरूका असफल वैवाहिक अनुभवहरू देख्छन्। अवश्य पनि, चालिस वर्षमुनिका धेरै मानिस सबैखाले दुर्भाग्यपूर्ण विवाहका सिकार हुन्छन्; तीमध्ये कतिपय एकल आमा हुन्छन्, अन्यचाहिँ एकल बुबा हुन्छन्, तैपनि निस्सन्देह, एकल बुबाहरू तुलनात्मक रूपमा त्यति धेरै हुँदैनन्। कतिपय मानिस आफ्नी साक्खे आमा र सौतेनी बुबासँग हुर्कन्छन् भने कतिपयचाहिँ आफ्नो जन्मदिने बुबा र सौतेनी आमासँग हुर्कन्छन्, अनि अरूचाहिँ फरक-फरक आमाबुबाका भाइबहिनीहरूसँग हुर्कन्छन्। अन्यका बुबाआमाले सम्बन्धविच्छेद गरेका हुन्छन् र फेरि बिहे गर्न चाहन्छन्, अनि उनीहरूलाई दुवैले पाल्न चाहँदैनन्, त्यसैले उनीहरू अनाथ बन्छन्, जो समाजमा केही वर्ष त्यतिकै अल्याङटल्याङ गर्दै वयस्क उमेरमा प्रवेश गर्छन्; त्यसपछि तिनीहरू सौतेनी बुबा वा सौतेनी आमा बन्छन्, वा तिनीहरू एकल आमा वा एकल बुबा बन्छन्। आधुनिक विवाहको अवस्था यस्तो छ। के मानवजातिले यस हदको विवाह व्यवस्थापन गर्नु त शैतानले तिनीहरूलाई भ्रष्ट पारेको परिणाम होइन र? (हो।) मानवजातिको सबैभन्दा आधारभूत अस्तित्व र बढौतीको यो अत्यावश्यक रूप असाध्यै विकृत र भताभुङ्ग भएको छ। तँलाई मानवजाति कसरी जिउँछ भन्‍ने लाग्छ? हर परिवारको जीवन हेर्नु झर्कोलाग्दो हुन्छ, हेर्नसमेत नसकिने खतम हुन्छ। अब यसबारे थप कुरा नगरौँ; जति कुरा गर्‍यो, त्यति नै झर्को लाग्छ, होइन?

हामीले विवाहको विषयमा कुरा गरिरहेको हुनाले, वास्तवमा विवाहको सटीक, सही परिभाषा र अवधारणा के हो भनेर हेर्नुपर्छ। हामीले विवाहको सटीक, सही परिभाषा र अवधारणाबारे कुरा गरिरहेको हुनाले, यस मामिलामा परमेश्‍वरले भनेका र गरेका सबै कुराको आधामा विवाहको सही परिभाषा र अवधारणा दिन, विवाहको वास्तविक अवस्था स्पष्ट पार्न, अनि विवाहको रचना र अस्तित्वपछाडिको मूल अभिप्राय प्रस्ट्याउन परमेश्‍वरका वचनमा जवाफ खोज्नुपर्छ। यदि कसैले विवाहको परिभाषा र अवधारणालाई स्पष्टसँग बुझ्न चाहन्छ भने, उसले सुरुमा मानवजातिका पूर्वजलाई हेर्नैपर्छ। सुरुमा मानवजातिका पूर्वजलाई हेर्नुको कारण हो? मानवजाति आफ्ना पूर्वजको विवाहका कारण नै वर्तमान समयसम्म अस्तित्वमा रहन सकेको छ; अर्थात् आज यति धेरै मानिस हुनुको मूल कारण भनेको परमेश्‍वरले सुरुमा सृष्टि गरेका मानिसहरूबीचको विवाह हो। त्यसैले, यदि कसैले विवाहको सटीक परिभाषा र अवधारणा बुझ्न चाहन्छ भने, उसले सुरुमा मानवजातिका पूर्वजहरूलाई हेर्नैपर्छ। मानवजातिका पूर्वजहरूका लागि विवाहको सुरुवात कहिले भएको थियो? त्यसको सुरुवात परमेश्‍वरले मानिसको सृष्टि गरेसँगै भएको थियो। यसको अभिलेख उत्पत्तिको पुस्तक जत्तिकै पुरानो हो, त्यसैले हामीले बाइबल खोलेर यी खण्डहरूले के भन्छन्, त्यो हेर्नैपर्छ। के अधिकांश मानिस यस विषयमा रुचि राख्छन्? विवाह भइसकेकाहरूले त्यसमा कुरा गर्ने केही पनि छैन, यो एकदमै सामान्य विषय हो भनेर सोच्लान्, तर अविवाहित जवान व्यक्तिहरूले यस विषयमा विशेष रुचि राख्छन्, किनकि तिनीहरूलाई विवाह रहस्यमय अनि आफूलाई त्यसबारे धेरै कुरा थाहा छैन भन्‍ने लाग्छ। त्यसैले हामी जडदेखि नै कुरा गर्न थालौँ। कसैले उत्पत्ति २:१८ पढ त। (“अनि यहोवा परमेश्‍वरले भन्‍नुभयो, मानिस एकलो रहन राम्रो होइन; म त्यसको निम्ति सहयोगी बनाउनेछु।”) त्यसपछि, उत्पत्ति २:२१-२४। (“अनि यहोवा परमेश्‍वरले आदममाथि गहिरो निन्द्रा पारिदिनुभयो, र उनी झपक्क भए: अनि उहाँले उनको एउटा करङ लिनुभयो, त्यस ठाउँमा मासुले बन्द गर्नुभयो; अनि यहोवा परमेश्‍वरले पुरुषबाट जुन करङ लिनुभएको थियो त्यसबाट स्‍त्री बनाउनुभयो, र तिनलाई पुरुषकहाँ ल्याउनुभयो। अनि आदमले भने, यो त मेरै हड्डीहरूको हड्डी र मासुको मासु हो: तिनलाई स्‍त्री भनिनेछ किनभने तिनलाई पुरुषबाट लिइएको थियो। त्यसकारण, पुरुष आफ्ना बुबा र आमालाई छोडिजानेछ, र आफ्नी श्रीमतीसँग जोडिनेछ: अनि उनीहरू एउटै देह बन्नेछन्।”) त्यसपछि, उत्पत्ति ३:१६-१९। (“उहाँले उक्त स्त्रीलाई भन्नुभयो, म तेरा कष्ट र तेरो सुत्केरी-वेदनालाई ज्यादै बढाइदिनेछु; तैँले कष्टमा नै बच्चाहरू जन्माउनेछेस्; र तेरो इच्छा तेरो पतितिर हुनेछ, र त्यसले तँमाथि शासन गर्नेछ। अनि उहाँले आदमलाई भन्नुभयो, तैँले तेरी श्रीमतीको कुरा सुनेको छस्, र मैले तँलाई यसबाट नखानू भनेर आज्ञा दिएको रुखबाट खाएको छस् त्यसकारण: तेरो खातिर भूमि श्रापित भएको छ; तैँले दुःखमा जीवनभर यसबाट खानेछस्; यसले तँलाई काँडा र घोच्‍ने फूल पनि दिनेछ; अनि तैँले बारीको झारपात खानेछस्; तँ भूमिमा नफर्कुञ्जेलसम्म, तैँले पसिना काढेर गुजारा गर्नेछस्; किनभने तँ यसबाटै निकालिएको थिइस्: तँ धूलो होस् र तँ धूलोमै फर्कनेछस्।”) हामी त्यहीँ रोकिनेछौँ। अध्याय दुईमा पाँच पद अनि अध्याय तीनमा चार पद छन्, शास्त्रपदका कुल नौ पद। उत्पत्तिका यी नौ पदले एउटा कुराको वर्णन गर्छन्, त्यो हो, मानवजातिका पूर्वजहरूको विवाह कसरी भएको थियो। कुरा त्यही होइन? (हो।) के अब तिमीहरूले बुझ्यौ? के तिमीहरूले यसको साधारण अर्थ अलि राम्ररी बुझ्यौ, अनि के तिमीहरू यो सम्झिन सक्छौ? यहाँ छलफल भइरहेको मुख्य कुरा हो? (मानवजातिका पूर्वजहरूको विवाह कसरी भएको थियो भन्‍नेबारे।) त्यसोभए, त्यो वास्तवमा कसरी भएको थियो त? (परमेश्‍वरले त्यसको तयारी गर्नुभएको थियो।) ठिक हो, साँचो कुरा यही हो। परमेश्‍वरले मान्छेका निम्ति त्यो तयार गर्नुभयो। परमेश्‍वरले आदमलाई सृष्टि गर्नुभयो, त्यसपछि उसका लागि जोडी, उसलाई मद्दत गर्न र साथ दिन, ऊसँग जिउन एउटी पत्नी सृष्टि गर्नुभयो। मानवजातिका पूर्वजहरूका लागि विवाहको उत्पत्ति, अनि मानव विवाहको स्रोत यही नै हो। के कुरा यही होइन? (हो।) हामीलाई मानव विवाहको स्रोतबारे थाहा छ: यो परमेश्‍वरले निर्धारण गर्नुभएको थियो। परमेश्‍वरले मानवजातिका पूर्वजका निम्ति जोडी तयार गर्नुभयो, जसलाई पत्नी पनि भन्न सकिन्छ, जसले उसलाई जीवनभर सहयोग र साथ दिनेथिइन्। मानव विवाहको उत्पत्ति र स्रोत यही नै हो। त्यसैले, मानव विवाहको उत्पत्ति र स्रोत हेरिसकेपछि, हामीले विवाहलाई कसरी सही तरिकाले बुझ्नुपर्छ? के तँ विवाह पवित्र कुरा हो भनेर भन्छस्? (हजुर।) के यो पवित्र कुरा हो? के यसको पवित्रतासँग कुनै सम्बन्ध छ? छैन। तैँले यसलाई पवित्र भन्न मिल्दैन। विवाह परमेश्‍वरद्वारा बन्दोबस्त र निर्धारण गरिएको कुरा हो। यसको उत्पत्ति र स्रोत परमेश्‍वरको सृष्टिमा छ। परमेश्‍वरले पहिलो मानव सृष्टि गर्नुभयो, जसलाई सहयोग र साथ दिन, ऊसँग बस्न जोडीको आवश्यकता पर्‍यो, त्यसैले परमेश्‍वरले उसका लागि जोडी सृष्टि गर्नुभयो, अनि त्यसपछि मानव विवाह अस्तित्वमा आयो। कुरा त्यति हो। यो त्यति सरल छ। तँमा विवाहबारे हुनुपर्ने आधारभूत बुझाइ यही नै हो। विवाह परमेश्‍वरबाट आउँछ; उहाँले यसलाई बन्दोबस्त र निर्धारण गर्नुहुन्छ। तैँले कम्तीमा पनि यो नकारात्मक कुरा होइन, बरु यो त सकारात्मक कुरा हो भनेर भन्न सक्छस्। विवाह उचित कुरा हो, मानव जीवनक्रमको अनि मानव अस्तित्वको प्रक्रियाभित्रको एक उचित खण्ड हो भनेर पनि सटीक रूपमा भन्न सकिन्छ। यो दुष्ट कुरा होइन, न त मानवजातिलाई भ्रष्ट बनाउने औजार वा साधन नै हो; यो उचित र सकारात्मक कुरा हो, किनकि यो परमेश्‍वरद्वारा रचना र निर्धारण गरिएको हो, अनि अवश्य नै यसको बन्दोबस्त उहाँले गर्नुभएको हो। मानव विवाहको उत्पत्ति परमेश्‍वरको सृष्टिमा भएको हो, अनि यो उहाँले व्यक्तिगत रूपमा बन्दोबस्त र निर्धारण गरेको कुरा हो, त्यसैले त्यसलाई यो कोणबाट हेर्दा, विवाहबारे राख्नुपर्ने एकमात्र दृष्टिकोण के हो भने, यो परमेश्‍वरबाट आउँछ, यो उचित र सकारात्मक कुरा हो, यो नकारात्मक, दुष्ट, स्वार्थी वा खराब कुरा होइन। यो मानिसबाट आउँदैन, न त शैतानबाट नै आउँछ, झन् प्रकृतिभित्र स्वाभाविक रूपमा विकास हुनु त परको कुरा हो; बरु परमेश्‍वरले आफ्नै हातले यसको सृष्टि गर्नुभयो, अनि यसको बन्दोबस्त र निर्धारण गर्नुभयो। यो बिलकुलै निश्चित कुरा हो। विवाहको सबैभन्दा मौलिक, सटीक परिभाषा र अवधारणा यही नै हो।

अब तैँले मानिसहरूमा हुनुपर्ने विवाहसम्बन्धी सटीक अवधारणा र परिभाषा बुझेको छस्, त्यसोभए यतातिर नजर लगाऔँ: परमेश्‍वरले विवाह निर्धारण र बन्दोबस्त गर्नुको अर्थ के हो त? यो कुरा हामीले भर्खरै पढेको बाइबल पदहरूमा उल्लेख गरिएको छ, अर्थात् मानवजातिसँग विवाह किन छ, परमेश्‍वरका सोच केके थिए, त्यसबेलाका अवस्था र परिस्थिति कस्ता थिए, अनि कस्तो खालको परिस्थितिमा परमेश्‍वरले मानिसलाई यो विवाह प्रदान गर्नुभयो। यहोवा परमेश्‍वरले यस्तो भन्नुभएको थियो: “मानिस एकलो रहन राम्रो होइन; म त्यसको निम्ति सहयोगी बनाउनेछु।” यी वचनले दुइटा कुरा भन्छन्। पहिलो, परमेश्‍वरले यो मानिस जोडीविना, कुरा गर्ने कुनै व्यक्तिविना, वा आफ्नो खुसी र विचार बाँड्ने साथीविना अति एक्लो भएको देख्नुभयो। उहाँले उसको जीवन सुक्खा, नीरस र बेस्वादिलो हुने देख्नुभयो, त्यसैले उहाँमा यस्तो विचार आयो: एउटा व्यक्ति अलि एक्लो हुन्छ, त्यसैले मैले उसका लागि जोडी बनाउनैपर्छ। यो जोडी उसकी पत्नी हुनेछे, जसले जहाँ पनि उसको साथ दिनेछे अनि हर कुरमा सघाउनेछे; ऊ उसको जोडी र पत्नी हुनेछे। जोडीको उद्देश्य उसलाई जीवनभर साथ दिनु, अबउसो उसको जीवन मार्गमा सँगै हिँड्नु हो। चाहे दस, बिस, सय, वा दुई सय वर्ष नै किन नहोस्, यो जोडी उसको साथमा हुनेछे, जहाँ पनि ऊसँगै हुनेछे, ऊसँग कुरा गर्नेछे, सुख-दुःख र हर भावनाहरू ऊसँग बाँड्नेछे, त्यसका साथै, उसलाई साथ दिनेछे र उसलाई एक्लो वा एक्लै हुनबाट रोक्नेछे। परमेश्‍वरको मनमा उत्पन्न हुने यी सोच र विचार मानव विवाहको स्रोतका परिस्थिति हुन्। यी परिस्थितिमा परमेश्‍वरले अरू केही गर्नुभयो। हामी बाइबलको अभिलेखलाई हेरौँ: “अनि यहोवा परमेश्‍वरले आदममाथि गहिरो निन्द्रा पारिदिनुभयो, र उनी झपक्क भए: अनि उहाँले उनको एउटा करङ लिनुभयो, त्यस ठाउँमा मासुले बन्द गर्नुभयो; अनि यहोवा परमेश्‍वरले पुरुषबाट जुन करङ लिनुभएको थियो त्यसबाट स्‍त्री बनाउनुभयो, र तिनलाई पुरुषकहाँ ल्याउनुभयो।” परमेश्‍वरले त्यस मान्छेको एउटा करङ झिक्नुभयो, अनि माटो लिनुभयो, र अर्को मान्छे बनाउन त्यो करङ प्रयोग गर्नुभयो। यो व्यक्तिलाई त्यस मान्छेको करङबाट बनाइएको थियो, उसको करङबाट सिर्जना गरिएको थियो। बोलचालको भाषामा भन्नुपर्दा, यो व्यक्ति—आदमकी जोडीलाई उसको शरीरको मासु र हड्डीबाट बनाइएको थियो, त्यसैले ऊ उसको जोडी भएकाले, ऊ पनि उसको शरीरको अङ्ग थिई भनेर भन्न मिल्दैन? (मिल्छ।) अर्को शब्दमा भन्नुपर्दा, स्त्री ऊबाट निकालिएकी थिई। उसको सृष्टि भएपछि, आदमले उसलाई के भनेर बोलायो? “स्त्री।” आदम पुरुष थियो, ऊ स्त्री थिई; स्पष्टतः तिनीहरू फरक-फरक लिङ्गका फरक-फरक व्यक्ति थिए। परमेश्‍वरले पहिले पुरुषको शारीरिक विशेषता भएको व्यक्ति बनाउनुभयो, त्यसपछि त्यस पुरुषबाट एउटा करङ झिकेर महिलाको शारीरिक विशेषता भएको व्यक्ति सृष्टि गर्नुभयो। यी दुई व्यक्ति एक भएर सँगै बसे, जुन विवाहको गठन हो, अनि यसरी विवाह अस्तित्वमा आयो। त्यसैले, कसैलाई जस्तोसुकै आमाबुबाले हुर्काए पनि, अन्त्यमा गएर तिनीहरू सबै परमेश्‍वरको निर्धारण र बन्दोबस्तअन्तर्गत विवाह गरेर आफ्नो जीवनसाथीसँग जोडिनैपर्छ, र जीवनक्रमको अन्त्यसम्म सँगै चल्नुपर्छ। यो परमेश्‍वरको निर्धारण हो। एकातिर वस्तुगत रूपमा हेर्दा, मानिसहरूलाई जोडीको खाँचो पर्छ; अर्कोतिर व्यक्तिपरक रूपमा हेर्दा, विवाहलाई परमेश्‍वरले निर्धारण गरेको कुराको रूपमा हेरेमा, श्रीमान्-श्रीमती एक, छुट्ट्याउन नमिल्ने एउटा व्यक्ति हुनुपर्छ। यो वस्तुगत र व्यक्तिपरक, दुवै प्रकारको तथ्य हो। त्यसैले, हरेक व्यक्तिले आफू जन्मिएको परिवार छोड्नुपर्छ, विवाह गर्नुपर्छ, अनि आफ्नो जीवनसाथीसँग मिलेर परिवार बसाल्नुपर्छ। यो अवश्यम्भावी कुरा हो। किन? किनकि परमेश्‍वरले यो निर्धारण गर्नुभएको हो, अनि यो उहाँले मानिसको सुरुवातदेखि नै बन्दोबस्त गरेको कुरा हो। यसले मानिसहरूलाई के बताउँछ? तैँले आफ्नो जीवनसाथीका रूपमा जसलाई कल्पना गरे पनि, ऊ तँलाई व्यक्तिपरक रूपमा आवश्यक पर्ने अनि तैँले अपेक्षा गर्ने व्यक्ति भए पनि वा नभए पनि, अनि उसको पृष्ठभूमि जेजस्तो भए पनि, तैँले बिहे गर्ने, जससँग मिलेर परिवार बसाल्ने र यो जीवन बिताउने व्यक्ति निश्चय नै त्यही हो, जसलाई परमेश्‍वरले तेरा लागि बन्दोबस्त गरिसक्नुभएको र तोकिसक्नुभएको छ। के कुरा यही होइन? (हो।) यसको कारण के हो? (परमेश्‍वरको निर्धारण।) त्यो कारण परमेश्‍वरको निर्धारण हो। यसलाई अघिल्लो जुनीको सन्दर्भमा, वा परमेश्‍वरको दृष्टिकोणबाट हेर्दा, विवाह गर्ने श्रीमान् र श्रीमती वास्तवमा एक हुन्, त्यसैले परमेश्‍वरले तेरा लागि तँ एक हुने व्यक्तिसँग विवाह गर्ने र जीवन बिताउने बन्दोबस्त गर्नुहुन्छ। स्पष्ट रूपमा भन्‍ने हो भने, यो त्यस्तै नै हुन्छ। तैँले बिहे गर्ने व्यक्ति तेरो सपनाको प्रियतम भए पनि वा नभए पनि, ऊ तेरो सुन्दर राजकुमार भए पनि वा नभए पनि, ऊ तैँले अपेक्षा गरेको व्यक्ति भए पनि वा नभए पनि, तैँले उसलाई वा उसले तँलाई प्रेम गरे पनि नगरे पनि, तिमीहरूको बिहे स्वाभाविक रूपमा भाग्य र संयोगले भए पनि वा अरू कुनै परिस्थितिले गर्दा भए पनि, तिमीहरूको बिहे परमेश्‍वरद्वारा निर्धारित हुन्छ। तिमीहरू परमेश्‍वरले एकअर्काका लागि निर्धारण गरेको जोडी, एकअर्कालाई साथ दिन, अनि यो जीवन सँगै बिताउन र अन्त्यसम्मै हातेमाले गरेर हिँड्न निर्धारण गरेका व्यक्ति हौ। के कुरा यही होइन? (हो।) के तिमीहरूलाई यो बुझाइ आडम्बरी वा विकृत लाग्छ? (लाग्दैन।) यो न त आडम्बरी छ, न त विकृत नै। कतिपय मानिस भन्छन्: “तिमीले त्यसो भन्नु गलत होला। यदि यी विवाहहरू साँच्चै परमेश्‍वरले निर्धारण गर्नुभएको हो भने, किन कतिपय विवाह सम्बन्ध विच्छेदमा टुङ्गिन्छन्?” किनकि यी मानिसहरूको मानवतामा समस्या हुन्छ, जुन बेग्लै कुरा हो। यो सत्यता पछ्याइसँग सम्बन्धित कुरा हो, जसबारे हामी पछि सङ्गति गर्नेछौँ। अहिले भने, विवाहको परिभाषा, बुझाइ अनि सटीक अवधारणाबारे कुरा गर्दा, वास्तवमा कुरा त्यही हो। कतिपय मानिस भन्छन्: “तिमी श्रीमान् र श्रीमती एक हुन् भन्छौ, त्यसोभए, के यो गैरविश्‍वासीहरूले ‘हुनुपर्ने त्यो हो भने, त्यस्तै हुनुपर्छ, अनि हुनुपर्ने त्यो होइन भने, त्यस्तो हुनु हुँदैन’, अनि केही राष्ट्रका मानिसले[ख] ‘कसैसँग नौकाविहार गर्ने मौका पाउन सय वर्षको सुकर्म चाहिन्छ, अनि वैवाहिक बन्धनमा बाँधिन हजार वर्षको सुकर्म चाहिन्छ’ भनेर भन्नुजस्तो होइन र?” के तिमीहरूलाई अहिले हामीले कुरा गरिरहेको विवाह र यी भनाइबीच कुनै सम्बन्ध छ भन्‍ने लाग्छ? (लाग्दैन।) ती दुईबीच कुनै सम्बन्ध छैन। विवाहलाई विकास गरेर अस्तित्वमा ल्याइँदैन—यो परमेश्‍वरद्वारा निर्धारित हुन्छ। जब परमेश्‍वर दुई व्यक्तिलाई श्रीमान् र श्रीमती बन्न, एकअर्काका जोडी बन्न निर्धारण गर्नुहुन्छ, तब तिनीहरूले आफूलाई विकास गर्नु पर्दैन। तिनीहरूले के विकास गर्नेथिए? नैतिक चरित्र? मानवता? तिनीहरूले आफूलाई विकास गर्नु आवश्यक छैन। यो त बौद्धमार्गीको बोल्ने तरिका हो, जुन सत्यता होइन, अनि जसको सत्यतासँग कुनै सम्बन्ध छैन। मानव विवाह परमेश्‍वरले बन्दोबस्त र निर्धारण गर्नुहुन्छ। विवाहलाई त्यसको रूपको दृष्टिले होस् वा शाब्दिक रूपमा, परिभाषामा होस् वा अवधारणामा, यसरी नै बुझ्नुपर्छ। के तिमीहरूले बाइबलमा अभिलेख गरिएका वचनमार्फत, यो सङ्गतिमार्फत, विवाहको सटीक, सत्यताअनुरूप परिभाषा र अवधारणा पायौ त? (पायौँ।) यो अवधारणा, यो परिभाषा विकृत छैन; यो रङ्गिन चश्माबाट हेरिने दृष्टिकोण होइन, झन् यसलाई मानव भावनाद्वारा बुझ्नु र परिभाषित गर्नु त बिलकुलै होइन। बरु, यसको एउटा आधार छ; यो परमेश्‍वरका वचन र काममा आधारित छ, अनि यो उहाँका बन्दोबस्त र निर्धारणमा आधारित छ। यस मोडमा पुगिसकेपछि, के सबैले विवाहसम्बन्धी बुझाइ र त्यसको आधारभूत परिभाषा बुझ्यौ त? (बुझ्यौँ।) अब तिमीहरूले यो बुझेका छौ, उप्रान्त विवाहबारे अवस्तुगत कल्पना गर्नेछैनौ, वा विवाहबारे तिमीहरूका गुनासाहरू कम हुनेछन्, होइन त? कतिपयले भन्लान्: “विवाह परमेश्‍वरद्वारा निर्धारित हुन्छ—त्यसमा कुरा गर्नुपर्ने केही छैन—तर विवाह टुट्छ। त्यो चाहिँ के भएको हो त?” यसका धेरै कारण हुन्छन्। भ्रष्ट मानवजातिका भ्रष्ट स्वभाव हुन्छन्, तिनीहरू समस्याको सार छर्लङ्ग देख्न सक्दैनन्, तिनीहरू दुष्टताको वकालत गर्ने हदसम्म आफ्नो कामवासना र अभिरुचि तृप्त पार्नुको पछि लाग्छन्, त्यसैले तिनीहरूको विवाह टुट्छ। यो बेग्लै विषय हो, जसबारे हामी धेरै कुरा गर्नेछैनौँ।

हामी विवाहमा एकअर्कालाई सहयोग र साथ दिनेबारे कुरा गरौँ। परमेश्‍वरले भन्नुभयो: “मानिस एकलो रहन राम्रो होइन; म त्यसको निम्ति सहयोगी बनाउनेछु।” विवाह गरेकाहरूलाई थाहा छ, विवाहले परिवारमा अनि व्यक्तिको जीवनमा आफूले कल्पनै नगरेका कैयौँ फाइदा पुऱ्याउँछ। मानिसहरू एक्लै बस्दा सुरुमा निकै एक्लो र एकल हुन्छन्, आफ्नो मनका कुरा पोख्न, कुरा गर्न, अनि सङ्गत गर्न कोही हुँदैन, जीवन विशेष गरी नीरस र असहाय हुन्छ। तिनीहरूले विवाह गरिसकेपछि यो एक्लोपन र एकाकीपन भोग्नुपर्दैन। तिनीहरूसँग मनको कुरा पोख्न कोही हुन्छ। कहिलेकाहीँ, तिनीहरू आफ्नो जीवनसाथीसँग आफ्ना दुःख पोख्छन्, अनि कहिलेकाहीँ आफ्ना भावना र खुसी साट्छन्, वा रिससमेत पोख्छन्। कहिलेकाहीँ तिनीहरू एकअर्कासँग आफ्नो हृदय खोल्छन्, अनि जीवन आनन्दमय र सुखमय लाग्छ। तिनीहरू एकअर्काका विश्‍वासपात्र हुन्छन्, अनि तिनीहरू एकअर्कालाई विश्‍वास गर्छन्, त्यसैले तिनीहरू एक्लो महसुस गर्न छोड्नुबाहेक, अझ धेरै हर्ष अनुभव गर्छन्, र जोडी पाएकोमा खुसी हुन्छन्। मानिसहरूले व्यक्त गर्नुपर्ने विभिन्न मुड, संवेग र भावना, साथै विविध सोचबाहेक आफ्नो दैनिक जीवनमा, जिउने प्रक्रियामा, धेरै व्यावहारिक मामिलाहरू जस्तै दैनिक आवश्यकताहरू, लुगाफाटा, खानेकुरा र आवासको सामना गर्नुपर्छ। उदाहरणका लागि, मानौँ दुई व्यक्ति सँगै जिउन चाहन्छन्, अनि तिनीहरूलाई सानो गोदाम निर्माण गर्नु आवश्यक पर्छ। त्यो पुरुष डकर्मी हुनुपर्छ, पर्खाल बनाउन इँटा खाप्नुपर्छ, अनि महिलाले चाहिँ उसलाई इँटा दिँदै र मसाला बनाउँदै, वा निधारको पसिना पुछ्दै अनि उसलाई पानी पिलाउँदै मद्दत गर्न सक्छे। ती दुई सँगै कुराकानी गर्छन् र हाँस्छन्, अनि उसको एक सहयोगी छ, जुन राम्रो कुरा हो। साँझ ढल्नअघि नै काम सकिन्छ। यो त पुरानो चिनियाँ गीतिनाटक “अप्सरा जोडी” ले वर्णन गरेझैँ हो: “म पनि तान्छु, तिमीचाहिँ बगैँचामा पानी हाल।” अरू केही? (“तिमी खेत जोत, म कपडा बुन्छु।”) सही हो। एउटाले कपडा बुन्छ भने अर्कोले खेत जोत्छ; एउटा घरभित्रकी मालिक्नी हो, अर्कोचाहिँ घरबाहिरको मालिक। यसरी जिउनु निकै राम्रो कुरा हो। यसलाई एक रथका दुई पाङ्ग्रा वा नङ-मासुको सम्बन्ध भन्न सकिन्छ। यसरी, जीवनमा पुरुषका सीप प्रदर्शनी गरिन्छ, अनि उसमा कमी भएका वा ऊ अदक्ष रहेका क्षेत्रहरूलाई महिलाले पूर्ति गरिदिन्छे; जहाँ महिला कमजोर हुन्छे, त्यहाँ पुरुषले उसलाई माफी दिन्छ, मद्दत र सहायता गर्छ, अनि उनका सबलता पनि प्रदर्शित हुन्छन्, जसले परिवारको पुरुषलाई फाइदा पुग्छ। श्रीमान् र श्रीमती दुवैले आ-आफ्नो कर्तव्य निभाउँछन्, आ-आफ्नो कमीकमजोरी परिपूर्ति गर्न एकअर्काबाट सिक्छन्, अनि घरपरिवारको मेलमिलाप अनि पूरै परिवारको जीवन र अस्तित्व जोगाउन मिलेर काम गर्छन्। अवश्यै, सहचारिताभन्दा महत्त्वपूर्ण कुरा के हो भने, तिनीहरूले गरिबीमा होस् वा सम्पन्न हुँदा, जीवनभर एकअर्कालाई साथ र मद्दत दिन्छन्, अनि, जीवन राम्ररी जिउँछन्। छोटकरीमा भन्नुपर्दा, परमेश्‍वरले भन्नुभएझैँ, मानिस एक्लो रहनु राम्रो होइन, त्यसैले उहाँले पुरुषका लागि विवाहको बन्दोबस्त गर्नुभयो—पुरुषले दाउरा चिर्ने र घर-आँगनको देखभाल गर्ने गर्थ्यो, महिलाले खाना पकाउने, सरसफाइ गर्ने, सिउने-तिउने काम गर्ने, अनि पूरै परिवारको सेवा-सुसार गर्ने गर्थी। दुवैले आ-आफ्नो काम राम्ररी गर्छन्, आफूले जीवनमा गर्नुपर्ने काम गर्छन्, अनि तिनीहरूको दिन खुसीले बित्छ। मानव जीवन यो एउटा मोडबाट बाहिरतिर समग्र रूपमा क्रमिक विकास भएको छ, फलस्वरूप मानिसहरू आजका दिनसम्म फैलँदै र बढ्दै गएका छन्। त्यसैले, समग्रमा विवाह मानवजातिका लागि अपरिहार्य छ—तिनीहरूको विकासका निम्ति अपरिहार्य, अनि व्यक्तिगत रूपमा तिनीहरूका लागि अपरिहार्य छ। विवाहको साँचो महत्त्व मानवजातिको निरन्तरता मात्रै होइन, तर अझ महत्त्वपूर्ण कुरा के हो भने, परमेश्‍वरले हरेक पुरुष र महिलालाई जीवनको हरेक चरणमा साथ दिनका लागि एउटा जीवनसाथीको प्रबन्ध गरिदिनुभएको छ। कष्ट र पीडाको समयमा होस्, वा सहजता, परमानन्द र खुसीको समयमा होस्, तिनीहरूसँग आफ्ना सबैभन्दा भित्री विचारहरू बाँड्न सक्ने कोही हुन्छ, जसले तिनीहरूको दुःख, पीडा, हर्ष र खुसीमा पूर्ण हृदयले साथ दिन्छ, र यी सबै कुरामा तिनीहरूसँगै हिँड्छ। मानवजातिका लागि परमेश्‍वरले गर्नुभएको विवाहको प्रबन्धपछाडिको महत्त्व यही हो, र यो हरेक व्यक्तिभित्रको एउटा आत्मगत आवश्यकता पनि हो। जब परमेश्‍वरले मानवजातिलाई सृष्टि गर्नुभयो, तब उहाँले तिनीहरू एक्लो होऊन् भन्ने चाहनुभएन, त्यसैले उहाँले तिनीहरूका लागि विवाहको प्रबन्ध गरिदिनुभयो। विवाहमा, पुरुष र महिला दुवैले फरक-फरक भूमिकाहरू निर्वाह गर्छन्, र अझ महत्त्वपूर्ण कुरा के हो भने, तिनीहरू एकअर्कालाई साथ र सहयोग दिन्छन्, हरेक दिन राम्ररी जिउँछन्, र जीवनको मार्गमा राम्ररी अघि बढ्छन्। एकातिर, तिनीहरू एकअर्कालाई साथ दिन सक्छन्, अनि अर्कोतिर, एकअर्कालाई सहयोग गर्न सक्छन्—विवाहको अर्थ र यसको अस्तित्वको आवश्यकता यही नै हो। अवश्य नै, मानिसहरूमा विवाहप्रति हुनुपर्ने बुझाइ र मनोवृत्ति पनि यही हो, अनि यो नै तिनीहरूले विवाहप्रति पूरा गर्नुपर्ने जिम्मेवारी र दायित्व हो।

हामी फर्केर उत्पत्ति ३:१६ लाई हेरौँ। परमेश्‍वरले स्त्रीलाई भन्नुभयो: “म तेरा कष्ट र तेरो सुत्केरी-वेदनालाई ज्यादै बढाइदिनेछु; तैँले कष्टमा नै बच्चाहरू जन्माउनेछेस्; र तेरो इच्छा तेरो पतितिर हुनेछ, र त्यसले तँमाथि शासन गर्नेछ।” परमेश्‍वरले स्त्रीजातिलाई दिएको निर्देशन यही हो, जुन अवश्यै नै आज्ञा पनि हो, जसअन्तर्गत उहाँ विवाहमा महिलाले खेल्ने भूमिका अनि उसले उठाउने जिम्मेवारी निर्धारण गर्नुहुन्छ। महिलाले जन्म दिनैपर्छ, जुन एक हिसाबले उसलाई अघिल्लो अपराधको सजाय थियो, अनि अर्को हिसाबले उसले विवाहमा महिलाका रूपमा स्विकार्नुपर्ने जिम्मेवारी र दायित्व थियो। उसले गर्भधारण गरेर बच्चा जन्माउनेथिई, अनि यसअतिरिक्त, पीडा भोग्दै छोराछोरी जन्माउने थिई। फलस्वरूप, महिलाले विवाह गरिसकेपछि पीडा हुन्छ भन्‍ने डरले बच्चा जन्माउन अस्वीकार गर्नु मिल्दैन। यो गल्ती हो। बच्चा जन्माउनु भनेको तैँले उठाउनुपर्ने जिम्मेवारी हो। त्यसैले, यदि तँ तँलाई साथ दिने, जीवनमा मद्दत गर्ने कोही चाहन्छस् भने, तैँले विवाहमा प्रवेश गर्दा आफूले उठाउने पहिलो जिम्मेवारी र दायित्वबारे विचार गर्नैपर्छ। यदि कुनै महिलाले “म बच्चा जन्माउन चाहन्नँ,” भन्छे भने, पुरुषले यसो भन्‍नेछ, “यदि तिमी बच्चा जन्माउन चाहन्नौ भने, म तिमीलाई चाहन्नँ।” यदि तँ प्रसव पीडा भोग्न चाहँदैनस् भने, तैँले विवाह गर्नु हुन्न। तँ विवाहमा प्रवेश गर्नु हुन्न, तँ यसको योग्य छैनस्। विवाहमा प्रवेश गरेपछि तैँले एक महिलाका रूपमा सुरुमा गर्नुपर्ने कुरा भनेको बच्चा जन्माउनु, अनि यसअतिरिक्त, पीडा भोग्नु हो। यदि तँ यो गर्न सक्दिनस् भने, विवाहमा प्रवेश गर्नु हुन्न। तँ महिला हुन योग्य छैनस् भनेर भन्न नसकिए पनि, कम्तीमा तैँले एक महिलाका रूपमा आफ्नो जिम्मेवारी पूरा गर्न सकेकी हुँदैनस्। गर्भधारण गर्नु अनि बच्चा जन्माउनु भनेको महिलाबाट गरिने पहिलो माग हो। दोस्रो माग हो, “तेरो इच्छा तेरो पतितिर हुनेछ, र त्यसले तँमाथि शासन गर्नेछ।” तँ पुरुषको जीवनसाथी भएको हुनाले—तैँले महिलाको रूपमा पुरुषसँग विवाह गर्नुले तँ उसको जीवनसाथी होस्, अनि अलि कडाइका साथ भन्नुपर्दा, यसरी तँ उसको एक हिस्सा होस्, त्यसैले तेरो हृदयको चाहना ऊप्रति हुनैपर्छ, जसको तात्पर्य, ऊ तेरो हृदयमा हुनैपर्छ। ऊ तेरो हृदयमा छ भने मात्रै तैँले उसलाई ख्याल राख्न अनि खुसीसाथ साथ दिन सक्छेस्। त्यसपछि मात्रै, तेरा श्रीमान् बिरामी पर्दा, उसले कठिनाइ र अड्चन सामना गर्दा, वा अरू मानिसमाझ अथवा आफ्नै जीवनमा असफलता, ठक्कर, वा कष्ट भोग्दासमेत, तैँले स्त्रीको रूपमा आफ्नो जिम्मेवारी र दायित्व पूरा गर्न, उसको ख्याल गर्न, कदर गर्न, उसलाई समझदार व्यवहार गर्न मनाउन, उसलाई सान्त्वना दिन, अनि स्त्रीवत् तरिकाले सल्लाह र हौसला दिन सक्छेस्। यो साँचो, झन् राम्रो सहचारिता हो। यसरी मात्रै तेरो विवाह सुखी हुनेछ, अनि त्यसपछि मात्रै तैँले आफ्नो स्त्रीवत् जिम्मेवारी पूरा गर्न सक्नेछेस्। अवश्यै, तँलाई यो जिम्मेवारी तेरा आमाबुबाले नभई परमेश्‍वरले सुम्पनुभएको हो। यो महिलाले पूरा गर्नुपर्ने जिम्मेवारी र दायित्व हो। महिलाका रूपमा तँ यस्तै हुनुपर्छ। तैँले आफ्ना श्रीमानलाई यसरी नै व्यवहार गर्नुपर्छ र उसको ख्याल गर्नुपर्छ; यो तेरो जिम्मेवारी र दायित्व हो। यदि कुनै महिलाले यो गर्न सक्दिन भने, ऊ असल महिला होइन, अनि ऊ अवश्यै स्वीकार्य महिला होइन, किनकि कम्तीमा पनि, उसले “तेरो इच्छा तेरो पतितिर हुनेछ” भन्‍ने परमेश्‍वरले महिलालाई दिनुभएको न्यूनतम मापदण्ड समेत पूरा गर्न सकेकी छैन। के तैँले बुझिस् त? (बुझेँ।) तैँले पुरुषको अर्धाङ्गिनीको रूपमा, कामकुरा सहज हुँदा, ऊसँग पैसा र शक्ति हुँदा, ऊ बफादार भई तँलाई राम्ररी देखभाल गर्दा, उसले तँलाई हर कुरामा खुसी र सन्तुष्ट पार्दा, आफ्ना श्रीमानलाई श्रद्धा र ख्याल गर्न सक्छेस्। तर उसले कठिनाइ, बिमारी, दिक्दारी, असफलता, हतोत्साह, वा निराशाको सामना गर्दा, उसले चिताएको ढङ्गमा कामकुरा नहुँदा, तँ एक महिलाले पूरा गर्नुपर्ने जिम्मेवारी र दायित्व पूरा गर्न सक्दिनस्, उसलाई हृदयस्पर्शी सान्त्वना दिन, उसलाई समझदारीपूर्ण व्यवहार गर्न मनाउन, हौसला दिन वा साथ दिन सक्दिनस्। यस्तोमा तँ एक असल महिला हुँदिनस्, किनकि तैँले एउटा महिलाको जिम्मेवारी पूरा गरेकी हुँदैनस्, अनि तँ पुरुषका लागि राम्रो जोडी हुँदिनस्। के त्यस्तो महिलालाई खराब महिला भन्न सकिन्छ त? “खराब” को त प्रश्नै उठ्दैन; तर कम्तीमा पनि, तँमा परमेश्‍वरले सामान्य मानवता भएको व्यक्तिबाट माग गर्ने, सामान्य मानवतामा हुनुपर्ने विवेक र समझ छैन—तँ मानवताविहीन महिला होस्। के त्यसो होइन र? (हो।) हामीले महिलाबाट गरिएका मागहरूबारे कुरा गरिसक्यौँ। परमेश्‍वरले आफ्ना श्रीमानप्रति महिलाको जिम्मेवारी बताउनुभएको छ, जुन हो: “तेरो इच्छा तेरो पतितिर हुनेछ।” यो “चाहना” भन्‍ने शब्दले प्रेम वा स्नेहलाई जनाउँदैन; बरु यसको अर्थ त ऊ तेरो हृदयमा हुनैपर्छ भन्‍ने हो। ऊ तेरो प्रिय हुनैपर्छ; तैँले उसलाई आफ्नो प्रियजन, आफ्नो आधा हिस्साका रूपमा व्यवहार गर्नैपर्छ। ऊ तैँले कदर गर्नैपर्ने, साथ दिनैपर्ने, अनि ख्याल राख्नैपर्ने, तिमीहरूबीच जीवनको अन्त्यसम्म आपसी हेरचाह हुनैपर्ने व्यक्ति हो। तैँले उसलाई आफ्नो सारा हृदयले देखभाल र कदर गर्नैपर्छ। यो तेरो जिम्मेवारी हो—यसलाई नै “चाहना” भनिएको हो। अवश्यै, परमेश्‍वरले यहाँ “तेरो इच्छा तेरो पतितिर हुनेछ” भनेर भन्नुहुँदा, यो “चाहना हुनेछ” भन्‍ने वाक्यांश मानिसहरूलाई दिइएको शिक्षा हो। मानवता भएको, स्वीकार्य महिलाका रूपमा, तेरो चाहना तेरा श्रीमानप्रति हुनुपर्छ। यसअतिरिक्त, परमेश्‍वरले तँलाई आफ्ना श्रीमान् र अन्य पुरुष दुवैप्रति चाहना राख्नू भनेर भन्नुभएको छैन। परमेश्‍वरले यसो भन्नुभएन, भन्‍नुभयो त? (अहँ, उहाँले यसो भन्नुभएन।) परमेश्‍वरले महिला आफ्नो श्रीमानप्रति बफादार हुनुपर्छ, अनि उसको हृदयमा हुने र उसले चाहना चाहना गर्ने एकमात्र व्यक्ति आफ्ना श्रीमान् हुनुपर्छ भन्‍ने माग गर्नुहुन्छ। उहाँ उसले कुनै व्यक्तिप्रति लक्षित आफ्नो स्नेहलाई परिवर्तन गरेको, वा स्वच्छन्द यौनसम्बन्ध राखेको, आफ्ना श्रीमानप्रति अबफादार बनेको, वा आफ्नो विवाहबाहिर कसैप्रति चाहना राखेको चाहनुहुन्न। बरु, उहाँ त उसले विवाह गरेको व्यक्तिप्रति चाहना राखोस् अनि आफ्नो बाँकी जीवन ऊसँगै बिताओस् भन्‍ने चाहनुहुन्छ। तेरो साँचो चाहना यही व्यक्तिप्रति निर्देशित हुनुपर्छ, तैँले उसैसँग आफ्नो सारा जीवन कडा मेहनत गरेर हेरचाह गर्दै, कदर गर्दै, ख्याल राख्दै, साथ दिँदै, मद्दत गर्दै, अनि सहायता दिँदै बिताउनुपर्छ। के तैँले बुझिस्? (हजुर।) के यो राम्रो कुरा होइन र? (हो।) यस्तो राम्रो कुरा चराचुरुङ्गी, अनि बाँकी सारा प्राणी-जगतमा छ, तर मानवजातिमाझ चाहिँ लगभग छैन नै—तैँले शैतानले मानवजातिलाई कति गहन रूपमा भ्रष्ट तुल्याएको छ भनेर देख्न सक्छस्! हामीले विवाहमा महिलाले पूरा गर्नुपर्ने सबैभन्दा आधारभूत दायित्वका साथै उसले आफ्ना श्रीमानप्रति गर्नुपर्ने व्यवहारका सिद्धान्तहरूबारे स्पष्टसँग सङ्गति गरेका छौँ। त्यसअतिरिक्त, यहाँ अर्को कुरा पनि छ, त्यो हो, परमेश्‍वरले निर्धारण र बन्दोबस्त गरेको विवाह एकल विवाह हो। हामी बाइबलमा यसको आधार कहाँ पाउँछौँ? परमेश्‍वरले पुरुषको शरीरबाट एउटा करङ निकालेर महिला सृष्टि गर्नुभयो—उहाँले पुरुषबाट दुई वा त्योभन्दा बढी करङ निकालेर धेरै महिला सृष्टि भर्नुभएन। उहाँले एउटा मात्र महिला सृष्टि गर्नुभयो। भन्नुको अर्थ, परमेश्‍वरले आफूले सृष्टि गरेको एकमात्र पुरुषका लागि एउटा मात्र महिला सृष्टि गर्नुभयो। त्यसको अर्थ, त्यस पुरुषका लागि एउटा मात्र जोडी थियो। त्यस पुरुषसँग एउटा मात्र अर्धाङ्गिनी थियो, अनि त्यस महिलासँग पनि एउटा मात्र अर्को हिस्सा थियो; यसअतिरिक्त, त्यसका साथै, परमेश्‍वरले महिलालाई सचेत गराउनुभयो, “तेरो इच्छा तेरो पतितिर हुनेछ।” तेरो श्रीमान् को हो? तँ जोसँग विवाह गर्छेस्, त्यही हो, र अरू कोही होइन। त्यो तेरो गोप्य प्रेमी होइन, न त तँलाई साह्रै मन पर्ने प्रख्यात आदर्श व्यक्ति हो, न त तेरो सपनाको सुन्दर राजकुमार नै हो। त्यो तेरो श्रीमान् हो, अनि तँसँग त्यो एउटा मात्र छ। परमेश्‍वरले निर्धारण गरेको विवाह यही हो—एकल विवाह। के परमेश्‍वरका वचनमा यो कुरा छ? (छ।) परमेश्‍वरले भन्‍नुभयो: “मानिस एकलो रहन राम्रो होइन; म त्यसको निम्ति सहयोगी बनाउनेछु।” परमेश्‍वरले उसका लागि थोरै वा धेरै सहयोगी बनाउँछु भनेर भन्नुभएन, त्यो आवश्यक थिएन। एउटा पर्याप्त थियो। परमेश्‍वरले एउटी महिलाले धेरै पुरुषसँग विवाह गर्नुपर्छ, वा एउटा पुरुषले धेरै महिलासँग विवाह गर्नुपर्छ भनेर भन्नुभएन। परमेश्‍वरले एउटा पुरुषका लागि कैयौँ पत्नी बनाउनुभएन, न त उहाँले कैयौँ भिन्न-भिन्न पुरुषबाट करङ निकालेर कैयौँ महिला नै बनाउनुभयो, त्यसैले पुरुषकी पत्नी उसको आफ्नै करङबाट बनेको महिला मात्र हुन सक्छ। के त्यो तथ्य होइन र? (हो।) त्यसैले, मानवजातिको त्यसपछिको विकास क्रममा बहुपत्नी र बहुपति प्रथा देखापरे। त्यस्ता विवाह असामान्य हुन्, र विवाह हुँदै होइनन्। यो सब व्यभिचार हो। केही विशिष्ट परिस्थितिमा त्यसको अपवाद पनि छ, जस्तै पुरुषको मृत्यु हुनु, अनि उसकी पत्नीले अर्को विवाह गर्नु। यो परमेश्‍वरले निर्धारण र बन्दोबस्त गर्नुभएको हो, त्यो गर्न अनुमति छ। सङ्क्षेपमा भन्नुपर्दा, विवाह सधैँ एकल विवाह नै कायम रहिआएको छ। के कुरा यस्तै होइन र? (हो।) प्राकृतिक संसारलाई नै हेरौँ। जङ्गली हाँसले एकल विवाह गर्छ। यदि मान्छेले यी जोडी हाँसमध्ये एउटालाई माऱ्यो भने, अर्को हाँसले कहिल्यै “पुनः विवाह” गर्दैन—ऊ एक्लो हाँस बन्छ। भनिन्छ, हाँसको बथान उड्दा, सबैभन्दा अगाडि उड्ने हाँस प्राय: एक्लो हाँस हुन्छ। एक्लो हाँसका लागि परिस्थिति कठिन हुन्छ। त्यसले आफ्नो बथानका अरू हाँसले गर्न नचाहेका कुराहरू गर्नुपर्छ। अरू हाँसहरू चरिरहेका वा आराम गरिरहेका बेला, बाँकी बथानलाई सुरक्षित राख्नु त्यसको जिम्मेवारी हुन्छ। त्यसले न त चर्न पाउँछ, न त आराम गर्न नै पाउँछ; त्यसले बथानको हिफाजत गर्न आफू वरपरको सुरक्षामा ध्यान लगाउनैपर्छ। त्यसले धेरै कुरा गर्न पाउँदैन। त्यो एक्लो मात्र हुन सक्छ, त्यसले अर्को प्रेमी वा प्रेमिका पाउन सक्दैन। त्यसले बाँचुन्जेल अर्को जोडी लिन पाउँदैन। जङ्गली हाँसले तिनीहरूका लागि परमेश्‍वरले निर्धारण गरेको नियम सधैँ पालना गर्छ, त्यो वर्तमान समयसम्म पनि बदलिएको छैन, तर मानव भने उल्टा छन्। मानव किन यति उल्टा छन्? किनकि शैतानले मानवलाई भ्रष्ट तुल्याएको छ, अनि तिनीहरू दुष्टता र स्वच्छन्द यौनसम्बन्धमा जिउँछन्, तिनीहरू एकल विवाहमा टिकिरहन सक्दैनन्, अनि आफ्नो वैवाहिक भूमिका निभाउन वा आफूले गर्नुपर्ने जिम्मेवारी र दायित्व पूरा गर्न सक्दैनन्। के त्यो सही होइन र? (हो।)

हामी पढ्दै जाऔँ। परमेश्‍वरले भन्‍नुभयो: “तेरो इच्छा तेरो पतितिर हुनेछ, र त्यसले तँमाथि शासन गर्नेछ।” “शासन गर्नेछ” को अर्थ के हो? छरी चलाएर शासन गर्नु, महिलालाई दास बनाउनु? (होइन।) त्यसोभए, यसको अर्थ के हो? (उसको हेरचाह गर्नु अनि उसको जिम्मेवारी लिनु।) “जिम्मेवारी” अर्थ अलि नजिक छ। यो शासन गर्नुचाहिँ महिलाले पुरुषलाई पाप गर्न लोभ्याउने मामिलासँग सम्बन्धित छ। महिलाले सुरुमा परमेश्‍वरका वचन उल्लङ्घन गरेकाले र ऊ सर्पको प्रलोभनमा परेकाले, अनि त्यसपछि आफूले जस्तै परमेश्‍वरलाई धोका दिन पुरुषलाई लोभ्याएकाले, परमेश्‍वर ऊदेखि अलि रिसाउनुभयो, अनि त्यसैले उहाँले उसलाई अग्रसर हुन आफूलाई रोकेको, आफूले गर्ने हरेक कुरामा पुरुषसँग सरसल्लाह गरेको माग गर्नुभयो; उसका लागि पुरुषलाई मालिक बन्न दिनु नै राम्रो हुनेथियो। त्यसोभए, के महिलालाई मालिक बन्ने मौका दिइन्छ त? त्यस्तो मौका दिन सकिएला। महिलाले आफ्नो पतिसँग सरसल्लाह गर्न सक्छे, अनि मालिक बन्न पनि सक्छे, तर आफै निर्णयहरू नलिनु नै राम्रो हुन्छ; उसले आफ्ना श्रीमान, आफ्ना पुरुषसँग सरसल्लाह गर्नैपर्छ। ठूल्ठूला मामिलामा उसले आफ्ना पुरुषसँग सरसल्लाह गर्नु एकदमै राम्रो हुन्छ। महिलाका रूपमा, तैँले आफ्ना श्रीमानलाई साथ दिनुपर्छ मात्र होइन, घरायसी कर्तव्यहरू सम्हाल्न आफ्ना पतिलाई मद्दत पनि गर्नुपर्छ। अझ महत्त्वपूर्ण कुरा, तेरा श्रीमानले परिवारमा अनि तेरो विवाहमा मालिकको भूमिका निभाउनुपर्छ, त्यसैले तैँले गर्ने जुनसुकै कुरामा आफ्ना श्रीमानसँग सरसल्लाह गर्नुपर्छ। लिङ्गहरूबीचको भिन्नताले गर्दा, महिलाहरू आफ्नो सोच, आफ्नो सहनशीलतामा, आफ्नो दृष्टिकोण, वा कुनै पनि किसिमका बाहिरी मामिलामा पुरुषभन्दा अघि हुँदैनन्; त्यसको विपरीत, महिलाभन्दा पुरुष नै अघि हुन्छन्। त्यसैले, लिङ्गहरूबीचको यस भिन्नताका आधारमा, परमेश्‍वरले पुरुषलाई विशिष्ट अख्तियार दिनुभएको छ—परिवारमा पुरुष मालिक हुन्छ, अनि महिला सहायक हुन्छे। महिलाले आफ्ना श्रीमानलाई सहायता दिनुपर्छ, वा साना-ठूला मामिला सम्हाल्न साथ दिनुपर्छ। तर परमेश्‍वरले “त्यसले तँमाथि शासन गर्नेछ” भन्नुहुँदा, त्यसको अर्थ पुरुषहरू हैसियतमा महिलाभन्दा उच्च हुन्छन्, वा पुरुषले सारा समाजमा हैकम चलाउनुपर्छ भन्‍ने थिएन। कुरा त्यस्तो होइन। यसो भन्दा, परमेश्‍वर विवाहको सम्बन्धमा मात्र कुरा गरिरहनुभएको थियो; उहाँ परिवार, अनि पुरुष र महिलाले सम्हाल्ने सानातिना घरायसी मामिलाबारे मात्र कुरा गरिरहनुभएको थियो। सानातिना घरायसी मामिलाको सन्दर्भमा कुरा गर्नुपर्दा, परमेश्‍वर सबथोकमा पुरुषले महिलालाई नियन्त्रण वा करकाप गरेको माग गर्नुहुन्न; बरु, पुरुषले सक्रिय रूपमा आफ्नो परिवारको बोझ र जिम्मेवारी उठाउनुपर्छ, अनि साथसाथै, उसले तुलनात्मक रूपमा कमजोर महिलाको ख्याल गर्नुपर्छ, अनि उसलाई सही मार्गनिर्देशन गर्नुपर्छ। यस दृष्टिकोणले हेर्दा, पुरुषलाई केही विशिष्ट जिम्मेवारी दिइएको छ। उदाहरणका लागि, पुरुषहरू सही र गलतसम्बन्धी मुख्य मामिलाहरूको जिम्मेवारी उठाउन अग्रसर हुनुपर्छ; उसले महिलालाई अग्निकुण्डमा धकेल्नु हुँदैन, न त सामाजिक तिरस्कार, हप्कीदप्की र थिचोमिचो भोग्न नै दिनु हुन्छ। पुरुषले यो जिम्मेवारी उठाउन अग्रसरता लिनुपर्छ। “त्यसले तँमाथि शासन गर्नेछ” भन्‍ने परमेश्‍वरको वचनका कारण उसले छरी चलाएर महिलालाई कज्याउन, वा नियन्त्रण गर्न, वा दास बनाएर आफूलाई मन लागेअनुसार व्यवहार गर्न मिल्छ भन्‍ने होइन। विवाहका पूर्वसर्त र संरचनाअन्तर्गत, परमेश्‍वरसामु पुरुष र महिला बराबर हुन्छन्; यति मात्र हो, पुरुष श्रीमान् हो, र परमेश्‍वरले उसलाई यो अधिकार र जिम्मेवारी दिनुभएको छ। यो एक प्रकारको जिम्मेवारी मात्र हो, कुनै विशिष्ट शक्ति, अनि महिलालाई व्यक्तिभन्दा फरक चीजका रूपमा व्यवहार गर्ने कारण होइन। तिमीहरू दुई बारबार हौ। पुरुष र महिला दुवैलाई परमेश्‍वरले सृष्टि गर्नुभएको हो, यति मात्र हो, पुरुषबाट एक विशिष्ट माग गरिएको छ, जुन के हो भने एकातिर उसले परिवारका बोझ र जिम्मेवारी उठाउनैपर्छ, अनि अर्कोतिर ठूला मामिलाहरू आइपर्दा, ऊ निर्भीक भएर अघि बढ्नुपर्छ अनि पुरुष, अर्थात् श्रीमानको भूमिकाअनुसार उठाउनुपर्ने जिम्मेवारी र दायित्व उठाउनैपर्छ—महिलाको सुरक्षा गर्नु, आफ्नी श्रीमतीलाई महिलाले गर्न नहुने कुराहरू गर्नबाट रोक्न सक्दो गर्नु, वा बोलचालको भाषामा भन्नुपर्दा, उसलाई कठिन समयबाट बचाउनु, महिलाले भोग्नु नपर्ने कष्टबाट जोगाउनु। उदाहरणका लागि, कतिपय मानिस आफ्नो पद-प्रतिष्ठा उच्च पार्न, राम्रोसँग जिउन र धनी बन्न, ख्याति, लाभ र हैसियत पछ्याउन, अनि अरूलाई आफ्नो आदर गर्न लगाउन आफ्नो मालिकलाई आफ्नी श्रीमती, रखेल वा प्रेमिकाका रूपमा सुम्पेर आफ्नी श्रीमतीको देहलाई वेश्यावृत्तिमा लगाउँछन्। आफ्नी श्रीमतीलाई बेचेर आफ्ना लक्ष्य पूरा भएपछि, तिनीहरू आफ्नी श्रीमतीलाई गन्न छोड्छन्, र उसलाई चाहँदैनन्। यो कस्तो खालको मान्छे हो? के त्यस्ता मान्छे छैनन् र? (छन्।) के यस्तो मान्छे दियाबलसरूपी होइन र? (हो।) महिला माथि शासन गर्नुको अर्थ तैँले आफ्ना जिम्मेवारी पूरा गर्नु र उसको सुरक्षा गर्नु हो। किनभने, शारीरिक लैङ्गिकताको दृष्टिकोणले हेर्दा, पुरुषहरू विविध सोच, दृष्टिकोण, स्तर, अनि कामकुराप्रति तिनीहरूको अन्तर्दृष्टिमा महिलाभन्दा अघि हुन्छन्; यो तथ्य हो, जसलाई कसैले नकार्न सक्दैन। त्यसैले, परमेश्‍वरले “त्यसले तँमाथि शासन गर्नेछ” भन्दै महिलालाई पुरुषको हातमा दिएको कुरालाई दृष्टिगत गर्दा, पुरुषले पूरा गर्नुपर्ने जिम्मेवारी भनेको परिवारका बोझ उठाउनु, वा गम्भीर कुराहरू आइपर्दा आफ्नी पत्नीको सुरक्षा र कदर गर्नु, ऊप्रति सहानुभूति राख्नु र उसलाई बुझ्नु; उसलाई प्रलोभनमा नधकेल्नु, बरु श्रीमान् अर्थात् पुरुषले उठाउनुपर्ने जिम्मेवारी उठाउनु हो। यसरी, तैँले परिवारमा अनि विवाहको संरचनाअन्तर्गत आफूले पूरा गर्नुपर्ने जिम्मेवारी र दायित्व पूरा गर्नेछस्, अनि आफ्नी पत्नीलाई तँ उसको भरोसालायक छस्, तँ उसले सँगै जीवन बिताउने व्यक्ति हो, तँ भरपर्दो छस्, अनि तेरा काँध भरपर्दा छन् भनी महसुस गराउनेछस्। जब तेरी पत्नी तँमा भर पर्छे, जब उसलाई केही गम्भीर मामिला सम्हाल्नका लागि कुनै निर्णय लिन तेरो अर्थात् आफ्ना श्रीमानको खाँचो पर्छ, तब तँ सुतिरहेको, वा रक्सी पिइरहेको, वा जुवातास खेलिरहेको, वा सडकहुँदो भौँतारिइरहेको अवस्थामा हुन चाहँदैनस्। यी सब अस्वीकार्य कुरा हुन्; यो कायरता हो। तँ असल मान्छे होइनस्; तैँले आफूले पूरा गर्नुपर्ने जिम्मेवारी पूरा गरेको छैनस्। यदि तँ पुरुषका रूपमा सधैँ हर प्रमुख मामिलामा आफ्नी पत्नी अघि सरोस् भन्‍ने चाहन्छस्, अनि यदि तँ पुरुषभन्दा धेरै कोमल भूमिका भएकी उसलाई अग्निकुण्डमा, बतास चलिरहेको र सबैभन्दा उच्च छालहरू मच्चिरहेको ठाउँमा, विविध प्रकारका जटिल मामिलाको भुमरीमा धकेल्छस् भने, यो असल मान्छेले गर्नुपर्ने काम होइन, न त यो असल श्रीमानले गर्नुपर्ने व्यवहार नै हो। तेरो जिम्मेवारी भनेको आफ्नी पत्नीलाई तँप्रति चाहना राख्न, तँलाई साथ दिन, अनि राम्ररी जिउन मद्दत गर्न लगाउनु मात्र होइन; यो त्यति मात्र होइन, तैँले उठाउनुपर्ने जिम्मेवारी पनि छ। उसले तँप्रति आफ्ना जिम्मेवारी पूरा गरेकी छे—के तैँले ऊप्रति आफ्ना जिम्मेवारी पूरा गरेको छस्? उसलाई राम्रो खाना, न्यानो लुगा दिनु, अनि उसको मन ढुक्क बनाउनु मात्र पर्याप्त छैन; अझ महत्त्वपूर्ण कुरा के हो भने, तैँले विविध ठूला मामिला अनि सही र गलतसम्बन्धी विवादमा, उसलाई सबै कुरा सटीक, सही र उचित तरिकाले सम्हाल्न मद्दत गर्न, अनि कुनै चिन्ता हुन नदिन, तँबाट साँचो लाभ प्राप्त गर्न र तैँले श्रीमानका रूपमा पूरा गर्नुपर्ने जिम्मेवारी पूरा गर्छस् भनी देख्न मद्दत गर्न सक्नुपर्छ। विवाहमा महिलाको खुसीको स्रोत यही नै हो। के कुरा यही होइन र? (हो।) तेरो बोली जति नै मिठो भए पनि, वा तैँले उसलाई जति नै आकर्षित गरे पनि, वा उसलाई जति नै साथ दिए पनि, यदि तेरी पत्नी ठूल्ठूला मामिलामा तँमाथि भर पर्न वा तँलाई भरोसा गर्न सक्दिन, यदि तँ आफूले उठाउनुपर्ने जिम्मेवारी उठाउँदैनस्, बरु कोमल महिलालाई अघि सरेर अपमान सहन, वा कुनै पीडा भोग्न दिन्छस् भने, त्यस्तो महिलाले खुसी वा हर्ष महसुस गर्न सक्नेछैन, अनि उसले तँमा कुनै आशा देख्नेछैन। त्यसैले, त्यस्तो व्यक्तिसँग विवाह गर्ने कुनै पनि महिलाले आफूलाई अभागी विवाहित, अनि आफूले आफ्ना जिम्मेवारी पूरा नगर्ने, डरछेरुवा, निकम्मा र डरपोक, भर नपर्दो मान्छेसँग विवाह गरेकाले, उसलाई आफ्नो भावी दिन र जीवन निराश र अन्धकार छ भन्‍ने ठान्छे; उसलाई खुसी महसुस हुनेछैन। त्यसैले, पुरुषहरूले आफ्ना जिम्मेवारी वहन गर्नुपर्छ। एकातिर, यो मानवत्वका लागि आवश्यक पर्छ, अनि अर्कोतिर—र अझ महत्त्वपूर्ण रूपमा—तिनीहरूले यसलाई परमेश्‍वरबाट स्विकार्नुपर्छ। यो नै परमेश्‍वरले विवाहमा हरेक पुरुषलाई दिएको जिम्मेवारी र दायित्व हो। त्यसैले, महिलाका हकमा भन्नुपर्दा: यदि तँ विवाह गर्न र आफ्नो अर्धाङ्ग भेट्टाउन चाहन्छस् भने, कम्तीमा पनि त्यो मान्छे भरपर्दो छ कि छैन भनेर हेर्नैपर्छ। उसको रूप, उचाइ, शिक्षा, ऊ धनी छ कि छैन, अनि उसले धेरै पैसा कमाउँछ कि कमाउँदैन भन्‍ने सबै कुरा गौण हुन्। मुख्य कुरा भनेको त्यो व्यक्तिमा मानवता र जिम्मेवारी बोध छ कि छैन, उसले जिम्मेवारी उठाउँछ कि उठाउँदैन, अनि तँ उसमा भर पर्दा ऊ लड्नेछ कि तँलाई थाम्न सक्नेछ, अनि ऊ भरपर्दो छ कि छैन भनी हेर्नु हो। सटीक रूपमा भन्नुपर्दा, उसले परमेश्‍वरले भन्नुभएझैँ श्रीमानका जिम्मेवारी पूरा गर्न सके पनि नसके पनि, ऊ त्यस्तो व्यक्ति भए पनि नभए पनि; ऊ कम्तीमा पनि परमेश्‍वरको नजरमा मानवता भएको व्यक्ति हुनुपर्छ, अझ महत्त्वपूर्ण त, उसले परमेश्‍वरको मार्ग पछ्याउनुपर्छ। दुई व्यक्ति सँगै जिउँदा, तिनीहरू धनी छन् कि गरिब, तिनीहरूको जीवनस्तर कस्तो छ, तिनीहरूको घरमा के-के छ, वा तिनीहरूको चरित्र मिल्दो छ कि छैन भन्‍ने कुराले कुनै फरक पार्दैन; कम्तीमा पनि, तैँले विवाह गर्ने पुरुषले तँप्रति आफ्ना दायित्व र जिम्मेवारी पूरा गर्नुपर्छ, तँप्रति जिम्मेवारी बोध गर्नुपर्छ, तँलाई आफ्नो हृदयमा राख्नुपर्छ। उसले तँलाई मन पराए पनि वा माया गरे पनि, कम्तीमा पनि तँलाई आफ्नो हृदयमा राख्नुपर्छ, उसले विवाहको संरचनाभित्र पूरा गर्नुपर्ने जिम्मेवारी र दायित्व पूरा गर्नुपर्छ। त्यसपछि, तेरो जिन्दगी आनन्दमय हुनेछ, तेरा दिनहरू सुखमय हुनेछन्, अनि तेरो भावी मार्ग धूमिल हुनेछैन। यदि कुनै महिलाले विवाह गर्ने पुरुष कहिल्यै भरपर्दो हुँदैन, अनि केही हुनेबित्तिकै भाग्छ र लुक्छ, अनि सबै कुरा ठिक हुँदा आफूमा निकै सीप भएझैँ, आफू साहसी र पुरुषार्थी भएझैँ गरी धाक देखाउँछ र घमण्ड गर्छ, तर केही हुनेबित्तिकै लुत्रुक्क पर्छ भने, के तँलाई त्यो महिला खिन्न हुन्छे भन्‍ने लाग्छ? (लाग्छ।) के ऊ खुसी हुन्छे? (हुँदिन।) एक सुशील, असल महिलाले यस्तो सोच्नेथिई: “म सधैँ उसको हेरचाह र कदर गर्छु, म जे पनि भोग्न, श्रीमतीका रूपमा आफ्नो जिम्मेवारी पूरा गर्न इच्छुक छु, तर म यस व्यक्तिसँग रहेर कुनै भविष्य देख्दिनँ।” के यस्तो विवाह पीडादायी हुँदैन र? के महिलाले महसुस गर्ने यो पीडा पुरुष, उसको अर्धाङ्गसँग सम्बन्धित छैन र? (छ।) के यो पुरुषको जिम्मेवारी हो? (हो।) पुरुषले आत्मचिन्तन गर्नुपर्छ। उसले सधैँ त्यो आइमाई गनगने छे, ऊ किचकिच गर्न र दोष कोट्याउन मन पराउँछे भनेर गुनासो गर्न मिल्दैन। दुवै पक्षले आफूले आफ्नो दायित्व र जिम्मेवारी पूरा गरिरहेको छु कि छैन, अनि तिनीहरूले परमेश्‍वरका वचन सुनेपछि सोहीअनुरूप सो गरिरहेका छन् कि छैनन् भनी आपसी चिन्तन गर्नुपर्छ। यदि तिनीहरूले ती पूरा गरिरहेका छैनन् भने, झट्टै पूरा गर्नुपर्छ, तुरुन्तै आफूलाई सच्याउनुपर्छ र परिस्थिति सुल्झाउनुपर्छ; त्यो ढिलो भइसकेको हुँदैन। के यो व्यवहार गर्ने राम्रो तरिका हो? (हो।)

अब हामी पढ्दै जाऔँ। यसपछि, परमेश्‍वरले आदमलाई, मानवजातिको पहिलो पूर्वजलाई दिएको अर्को आज्ञा छ। परमेश्‍वरले भन्‍नुभयो: “तैँले तेरी श्रीमतीको कुरा सुनेको छस्, र मैले तँलाई यसबाट नखानू भनेर आज्ञा दिएको रुखबाट खाएको छस् त्यसकारण: तेरो खातिर भूमि श्रापित भएको छ; तैँले दुःखमा जीवनभर यसबाट खानेछस्; यसले तँलाई काँडा र घोच्‍ने फूल पनि दिनेछ; अनि तैँले बारीको झारपात खानेछस्; तँ भूमिमा नफर्कुञ्जेलसम्म, तैँले पसिना काढेर गुजारा गर्नेछस्; किनभने तँ यसबाटै निकालिएको थिइस्: तँ धूलो होस् र तँ धूलोमै फर्कनेछस्” (उत्पत्ति ३:१७-१९)। यो खण्ड मुख्यतः परमेश्‍वरले पुरुषहरूलाई दिएको आज्ञा हो। परिस्थिति जेजस्तो भए पनि, परमेश्‍वरले पुरुषहरूलाई दिएको आज्ञालाई हेर्दा, उहाँको आज्ञा तिनीहरूले विवाहको संरचनाभित्र र परिवारमा पूरा गर्नुपर्ने दायित्व र कार्य हो। परमेश्‍वर पुरुषले विवाहपश्चात् परिवारको जीविका चलाएको माग गर्नुहुन्छ, त्यसको अर्थ तिनीहरूले आफ्नो जीविका चलाउन जीवनभर कडा परिश्रम गर्नैपर्छ। पुरुषहरूले आफ्नो जीविका कायम राख्नुपर्छ, त्यसैले तिनीहरूले परिश्रम गर्नैपर्छ; तिनीहरूले आधुनिक भाषा प्रयोग गर्दै पैसा कमाउन जागिर खोजेर काम गर्नुपर्छ, वा परिवारको जीविका चलाउन जमिनमा अन्नबाली उब्जाएर फसल भित्र्याउनुपर्छ। पुरुषहरूले सम्पूर्ण परिवारको पालनपोषण गर्न, आफ्नो जीविका चलाउन पसिना बगाएर परिश्रम गर्नुपर्छ। पतिहरूका लागि, पुरुषहरूका लागि परमेश्‍वरको आज्ञा यही नै हो; यो तिनीहरूको जिम्मेवारी हो। त्यसैले, विवाहको संरचनाअन्तर्गत पुरुषहरूले “उफ्, मेरो स्वास्थ्य खराब छ!”, “उफ्, आजको समाजमा काम पाउन गाह्रो छ, म निकै तनावमा छु!”, “म हुर्कँदा, मेरा आमाबुबाले मलाई पुल्पुल्याएका थिए, म कुनै काम गर्न सक्दिनँ!” भनेर जोड दिन मिल्दैन। यदि तँ कुनै काम गर्नै सक्दैनस् भने, किन बिहे गरिस् त? यदि तँ परिवार पाल्न सक्दैनस्, र तँमा पूरै परिवारको जीविका चलाउन परिश्रम गर्न क्षमता छैन भने, किन बिहे गरिस् त? यसो भन्नु गैरजिम्मेवार कुरा हो। एकातिर, परमेश्‍वर पुरुषहरूले लगनशील भई काम गरेको माग गर्नुहुन्छ, अनि अर्कोतिर, उहाँ तिनीहरूले जमिनबाट खानेकुरा उब्जाउन परिश्रम गरेको माग गर्नुहुन्छ। अवश्यै, आजकल उहाँ तिमीहरूले जमिनबाट खानेकुरा उब्जनी गर्नुपर्छ भनेर कर गर्नुहुन्न, तर परिश्रम आवश्यकता हो। त्यसैले, पुरुषको जिउडाल निकै हटिलोमटिलो र बलियो हुन्छ भने, तुलनात्मक रूपमा महिलाको चाहिँ कमजोर हुन्छ; तिनीहरू भिन्न हुन्छन्। परमेश्‍वरले पुरुष र महिलाका लागि फरक-फरक जिउडाल बनाउनुभयो। प्राकृतिक रूपमै पुरुषले आफ्नो परिवारको जीविका चलाउन परिश्रम र काम गर्नुपर्छ; उसको भूमिका त्यही हो, ऊ परिवारको मूल खम्बा हो। अर्कोतर्फ, महिलालाई परमेश्‍वरले त्यस्तो आज्ञा दिनुभएको छैन। त्यसोभए, के महिलाले आफूले नरोपेको फसल काट्न, केही नगरी तयार खाना खान पर्खेर बस्न पाउँछे त? त्यो पनि सही होइन। परमेश्‍वरले महिलालाई परिवारको जीविका चलाउन आज्ञा नदिनुभएको भए पनि, ऊ केही नगरी बस्न मिल्दैन। परमेश्‍वरले महिलालाई आज्ञा नदिनुभएकाले तिनीहरू यस मामिलामा हात बाँधेर उभिन मिल्छ भनेर नसोच। कुरा त्यस्तो होइन। महिलाहरूले पनि आफ्ना जिम्मेवारी पूरा गर्नुपर्छ; तिनीहरूले परिवारको जीविका चलाउन आफ्ना श्रीमानलाई सघाउनुपर्छ। महिला जोडी मात्र बन्नु पर्दैन—त्यससँगसँगै उसले आफ्ना पतिलाई परिवारमा उसका जिम्मेवारी र मिसन पूरा गर्न मद्दत गर्नुपर्छ। उसले केवल हात बाँधेर छेउमा उभिएर हेर्दै आफ्ना श्रीमानको मजाक उडाउन मिल्दैन, न त तयार खाना पर्खेर बस्न नै मिल्छ। ती दुईबीच मेल हुनुपर्छ। यसरी, पुरुष र महिलाले पूरा गर्नुपर्ने दायित्व र जिम्मेवारी सबै पूरा हुनेछन्, र राम्ररी गरिनेछन्।

हामी पढ्दै जाऔँ। परमेश्‍वरले भन्‍नुभयो: “यसले तँलाई काँडा र घोच्‍ने फूल पनि दिनेछ; अनि तैँले बारीको झारपात खानेछस्।” हेर् त, परमेश्‍वरले पुरुषहरूलाई दिएको श्रममाथि थप बोझहरू छन्; तैँले श्रम गरेर मात्रै पुग्दैन, खेतमा झारपात पनि पलाउँछ, जसलाई तैँले उखेल्नैपर्छ। यसको अर्थ हो, यदि तँ कृषक होस् भने, तैँले रोपाइँबाहेक थप काम गर्नुपर्छ। तैँले झारपात पनि उखेल्नैपर्छ, अनि केही नगरी बस्न मिल्दैन; तैँले आफ्नो परिवार धान्न पुरापुर परिश्रम गर्नैपर्छ, परमेश्‍वरले त्यसै भन्नुभएको छ: “तैँले पसिना काढेर गुजारा गर्नेछस्।” यो वाक्यांशको अर्थ के हो? यसको अर्थ हो, पुरुषहरूको श्रममाथि थप बोझ थपिन्छ। कहिलेसम्म? “तँ भूमिमा नफर्कुञ्जेलसम्म।” तेरो अन्तिम सास रहिन्जेल, जब तैँले जीवनयात्रा पूरा गर्छस्; त्यसपछि तैँले यसरी कार्य गर्नुपर्नेछैन, अनि तेरा जिम्मेवारी पूरा हुनेछ। यो नै परमेश्‍वरले पुरुषहरूलाई दिएको निर्देशन र आज्ञा, साथै जिम्मेवारी र बोझ हो। तैँले इच्छा गरे पनि वा नगरे पनि, यो परमेश्‍वरद्वारा निर्धारित हुन्छ, तँ यसबाट उम्कन सक्दैनस्। त्यसैले, सारा समाजमा वा समस्त मानवजातिमा, यसलाई व्यक्तिपरक वा वस्तुगत, जुनै दृष्टिकोणबाट हेरे पनि, महिलाहरूको तुलनामा पुरुषहरूलाई पृथ्वीमा बाँच्न बढी गाह्रो हुन्छ, जसलाई अवश्यै परमेश्‍वरले गर्नुभएको निर्धारण र योजनाबद्ध कार्यको परिणाम हो भनेर भन्नैपर्ने हुन्छ। यस मामिलामा, पुरुषहरूले यसलाई परमेश्‍वरबाट स्विकार्नुपर्छ अनि आफूले उठाउनुपर्ने जिम्मेवारी र दायित्व पूरा गर्नुपर्छ; विशेष गरी, परिवार र जीवनसाथी हुने विवाहको संरचनाभित्रका मानिसहरूले जीवन अत्यन्तै कठिन, तितो वा थकाइलाग्दो हुनाले आफ्नो जिम्मेवारी पूरा गर्नबाट उम्किन वा त्यसलाई इन्कार गर्न खोज्नु हुँदैन। यदि तँ “म यो जिम्मेवारी पूरा गर्न चाहन्नँ, र म श्रम गर्न चाहन्नँ” भनेर भन्छस् भने, तँ विवाहबाट पन्छिन वा त्यसलाई रद्द गर्न सक्छस्। त्यसैले, तैँले विवाह गर्नुअघि त्यसबारे राम्रोसँग सोच्नैपर्छ, परमेश्‍वर विवाहित पुरुषले के-कस्ता जिम्मेवारी उठाएको माग गर्नुहुन्छ, तैँले ती पूरा गर्न सक्छस् कि सक्दैनस्, तैँले ती राम्रोसँग गर्न सक्छस् कि सक्दैनस्, तैँले आफ्नो भूमिका राम्ररी निभाउन सक्छस् कि सक्दैनस्, परमेश्‍वरका आज्ञा पालना गर्न सक्छस् कि सक्दैनस्, अनि परमेश्‍वरले तँलाई दिने पारिवारिक बोझ उठाउन सक्छस् कि सक्दैनस् भन्‍नेबारे स्पष्टसँग विचार गर्नैपर्छ र बुझ्नैपर्छ। यदि तँलाई आफूमा यी सब राम्रोसँग गर्न विश्‍वासको कमी छ जस्तो लाग्छ, वा तँमा त्यो गर्ने इच्छुकता छैन भने—यदि तँ त्यो गर्न चाहँदैनस् भने—यदि तँ यो जिम्मेवारी र दायित्वलाई इन्कार गर्छस्, यदि तँ परिवार र विवाहको संरचनाभित्र बोझ उठाउन अस्वीकार गर्छस् भने, तैँले विवाह गर्नु हुँदैन। पुरुष र महिला दुवैका लागि विवाहको अर्थ जिम्मेवारी र बोझ हो; यो सानोतिनो मामिला होइन। यो पवित्र नभए पनि, मेरो बुझाइअनुसार विवाह भनेको कम्तीमा पनि गम्भीर कुरा हो, र मानिसहरूले यसप्रति आफ्नो मनोवृत्ति सुधार्नुपर्छ। विवाह भनेको शारीरिक कामवासनामा संलग्न हुनका लागि होइन, न त यो कसैको क्षणिक भावनात्मक आवश्यकता पूरा गर्नका लागि नै हो, झन् यो कसैको जिज्ञासा मेटाउनका लागि त हुँदै होइन। यो जिम्मेवारी र दायित्व हो; अनि अवश्यै, झनै यो त पुरुष वा महिलासँग विवाहका जिम्मेवारी वहन गर्ने सामर्थ्य छ कि छैन भन्‍ने कुराको पुष्टि र प्रमाण हो। यदि तँलाई आफूसँग विवाहका जिम्मेवारी र दायित्व वहन गर्ने सामर्थ्य छ कि छैन भनेर थाहा छैन, यदि तेरा लागि यी पूर्णतः अज्ञात कुरा हुन्, वा तँलाई विवाह गर्न मन छैन भने—वा तँलाई यो विषयदेखि वाक्कसमेत लाग्छ भने—पारिवारिक जीवनका जिम्मेवारी र दायित्व सानातिना वा ठूल्ठूला, जे भए पनि, यदि तँ ती वहन गर्न चाहँदैनस्, अनि तँ एक्लो रहन चाहन्छस् भने—“परमेश्‍वरले एक्लो रहनु राम्रो होइन भन्नुभएको छ, तर मलाई एक्लो हुनु निकै राम्रो कुरा हो भन्‍ने लाग्छ”—भने, तैँले विवाहलाई इन्कार्न सक्छस्, वा आफ्नो विवाह छोड्नसमेत सक्छस्। यो कुरा व्यक्तिपिच्छे फरक-फरक हुन्छ, अनि हरेक व्यक्तिले स्वतन्त्रतापूर्वक छान्न पाउँछ। तर तैँले जे भने पनि, मानवजातिको सबैभन्दा पहिलो विवाहका सम्बन्धमा परमेश्‍वरले दिएका भनाइ र निर्धारणबारे बाइबलमा अभिलेख गरिएको कुरालाई हेरिस् भने, विवाह भनेको कुनै खेल होइन, सानोतिनो मामिला होइन; अवश्यै, झन् यो मानिसहरूले बताएझैँ चिहान त हुँदै होइन भनेर देख्नेछस्। विवाहको बन्दोबस्त र निर्धारण परमेश्‍वरले गर्नुहुन्छ। मानिसको सुरुवातदेखि नै, परमेश्‍वरले यसको बन्दोबस्त र निर्धारण गर्नुभयो। त्यसैले, ती सांसारिक भनाइहरू—“विवाह चिहान हो,” “विवाह घेराबन्दीमा परेको सहर हो,” “विवाह त्रासदी हो,” “विवाह भनेको विपत्ति हो” इत्यादि—के तिनमा कुनै दम छ? (छैन।) तिनमा दम छैन। यो त भ्रष्ट मानवजातिले विवाहलाई बङ्ग्याएपछि, भ्रष्ट अनि कलङ्कित पारेपछि त्यसबारे राखेको बुझाइ मात्र हो। विवाहलाई बङ्ग्याएपछि, भ्रष्ट अनि कलङ्कित पारेपछि तिनीहरू त्यसको आलोचनासमेत गर्छन्, केही अनुचित भ्रान्तिहरू ओकल्छन्, दुष्ट शब्दहरू छर्छन्, फलस्वरूप, परमेश्‍वरमा विश्‍वास गर्नेहरू पनि बहकिन्छन्, त्यसैले तिनीहरूमा पनि विवाहबारे गलत र असामान्य दृष्टिकोण हुन्छ। के तिमीहरू पनि बहकिएका र भ्रष्ट पारिएका छौ? (छौँ।) त्यसोभए, हाम्रो सङ्गतिमार्फत तँमा विवाहबारे सटीक र सही बुझाइ भएपछि, कसैले फेरि तँलाई “के तिमीलाई विवाह के हो भनेर थाहा छ?” भनी सोध्दा, के तँ अझै पनि “विवाह चिहान हो” भनेर भन्‍नेछस्? (भन्‍नेछैनँ।) के यो भनाइ अझै पनि सही छ? (छैन।) के तैँले त्यसो भन्नु हुन्छ? (हुँदैन।) किन हुँदैन? विवाहलाई परमेश्‍वरले बन्दोबस्त र निर्धारण गर्नुभएको रूपमा हेर्दा, मानिसहरूले विवाहलाई सही तरिकाले लिनुपर्छ। यदि मानिसहरू व्यभिचारी व्यवहार गर्छन् र कामवासनामा लिप्त हुन्छन्, स्वच्छन्द-सम्भोगमा संलग्न हुन्छन् र प्रतिकूल परिणाम निम्त्याउँछन्, अनि विवाह चिहान हो भन्छन् भने, म त तिनीहरूले आफ्नै चिहान खनिरहेका छन् र आफैमाथि समस्या निम्त्याउँदै छन् भनेर मात्र भन्न सक्छु; तिनीहरूले गुनासो गर्न मिल्दैन। परमेश्‍वरसँग यसको कुनै सम्बन्ध छैन। के कुरा यस्तै होइन र? विवाह चिहान हो भनेर भन्नु त शैतानले विवाह र सकारात्मक कुरालाई बङ्ग्याउनु र निन्दा गर्नु हो। कुनै कुरा जति सकारात्मक हुन्छ, शैतान र भ्रष्ट मानवजातिले त्यसलाई त्यति नै बङ्ग्याएर दुष्ट कुरामा परिणत गर्छन्। के हो दुष्ट कार्य होइन र? यदि कुनै व्यक्ति पापमा जिउँछ, स्वच्छन्द सम्भोग र त्रिकोण प्रेममा संलग्न हुन्छ भने, किन मानिसहरूले त्यसो केही भन्दैनन्? यदि कुनै व्यक्तिले व्यभिचार गर्छ भने, किन मानिसहरू त्यस्तो केही भन्दैन? उचित विवाह व्यभिचार होइन, न त स्वच्छन्द सम्भोग नै हो, यो शारीरिक कामवासना तृप्त पार्नु होइन, न त सानोतिनो मामिला नै हो; अवश्यै, झन् यो चिहान हुनु त परको कुरा हो। यो सकारात्मक कुरा हो। परमेश्‍वरले मानव विवाह निर्धारण र बन्दोबस्त गर्नुभएको छ, अनि उहाँले यससम्बन्धी आज्ञाहरू र आदेशहरू सुम्पिनुभएको छ; अवश्य नै, त्योभन्दा पनि, उहाँले आज्ञामार्फत विवाहका दुवै पक्षलाई जिम्मेवारी र दायित्व, साथै विवाहमा के-के समावेश छन् भन्‍नेबारे आफ्ना भनाइहरू दिनुभएको छ। विवाहमा एउटा पुरुष र एउटा महिला मात्र संलग्न हुन सक्छन्। के बाइबलमा परमेश्‍वरले एउटा पुरुष सृष्टि गर्नुभयो, त्यसपछि अर्को पुरुष सृष्टि गर्नुभयो, अनि त्यसपछि तिनीहरूको विवाह गरिदिनुभयो भनेर बताइएको छ त? अहँ छैन, दुई पुरुष वा दुई महिलाबीच समलैङ्गिक विवाह हुन सक्दैन। विवाह एउटा पुरुष र एउटा महिलाबीच मात्र हुन सक्छ। विवाहमा एउटा पुरुष र एउटा महिला संलग्न हुन्छन्, जो जोडी मात्र नभई सहयोगी पनि हुन्छन्, जसले एकअर्कालाई साथ दिन्छन्, एकअर्काको ख्याल राख्छन्, अनि सँगै मिलेर आफ्ना जिम्मेवारी पूरा गर्छन्, राम्रोसँग जिउँछन् अनि जीवनमार्गमा, जीवनको हर कठिन घडीमा, हरेक भिन्न र विशिष्ट समयावधिमा एकअर्कालाई उचितसित साथ दिन्छन्; अनि अवश्यै, तिनीहरू सामान्य समय पनि काट्छन्। विवाहमा दुवै पक्षले वहन गर्नुपर्ने जिम्मेवारी यही नै हो, अनि यो त परमेश्‍वरले तिनीहरूलाई सुम्पनुभएको कुरा पनि हो। परमेश्‍वरले दिएको कार्यभार के हो? यो त मानिसहरूले कायम राख्नुपर्ने र अभ्यास गर्नुपर्ने सिद्धान्त हो। त्यसैले, विवाह गर्ने सबैका लागि विवाह अर्थपूर्ण हुन्छ। यसले तेरो व्यक्तिगत अनुभव र ज्ञान, साथै तेरो मानवताको वृद्धि, परिपक्वता, र सिद्धतामा थप प्रभाव पार्छ। अनि त्यसको विपरीत, यदि तँ अविवाहित होस्, वा आफ्ना आमाबुबासँग बस्छस्, वा सारा जीवन एक्लै जिउँछस्, वा तेरो विवाह अनैतिक छ र परमेश्‍वरद्वारा निर्धारित होइन भने, तैँले उचित विवाहबाट प्राप्त हुने जीवन अनुभव, ज्ञान, वा सामना अनुभव गर्नेछैनस्, न त मानवताको वृद्धि, परिपक्वता र सिद्धता नै अनुभव गर्नेछस्। विवाहमा दुई व्यक्तिले आपसी साथ र सहयोग अनुभव गर्नुबाहेक, अवश्य नै जीवनमा आइपर्ने असमझदारी, विवाद र अन्तर्विरोध पनि अनुभव गर्छन्। त्यसका साथै, तिनीहरूले छोराछोरी जन्माउँदाको पीडा, अनि छोराछोरी पढाउने र हुर्काउने, आफ्ना अग्रजहरूको देखभाल गर्ने, आउँदो पुस्ता हुर्केको हेर्ने, आगामी पुस्ताले विवाह गरेको र आफूले जस्तै छोराछोरी जन्माएको हेर्ने, त्यही क्रम दोहोरिएको अनुभव गर्छन्। यसरी, मानिसहरूको जीवनको अनुभव, ज्ञान वा सामना निकै समृद्ध र विविधतायुक्त हुन्छ, होइन त? (हो।) यदि तैँले परमेश्‍वरमा विश्‍वास गर्नुअघि, उहाँको काम, वचन, न्याय र सजाय अनुभव गर्नुअघि तँसँग त्यस्तो जीवन अनुभव भएको भए, अनि यसअतिरिक्त, तैँले उहाँमा विश्‍वास गरेपछि उहाँलाई आराधना गर्न र पछ्याउन सकेको भए, तेरो जीवन धेरैजसो मानिसको भन्दा अलि बढी भरपुर हुनेथ्यो; तेरो अनुभव र व्यक्तिगत बुझाइ अलि धेरै हुनेथ्यो। अवश्यै, मैले भनिरहेका यी सब कुरा परमेश्‍वरले निर्धारित गर्नुभएको विवाहको संरचनाअन्तर्गत तैँले आफ्ना जिम्मेवारी र दायित्व, पुरुष र महिलाका जिम्मेवारी र दायित्व, अनि पति र पत्नीका जिम्मेवारी र दायित्व गम्भीरतापूर्वक निभाउनुपर्छ भन्‍ने सिद्धान्तमा आधारित छ। गरिनुपर्ने कुराहरू यिनै हुन्। यदि तैँले आफ्ना जिम्मेवारे र दायित्व निभाइनस् भने, तेरो विवाह गन्जागोल अनि असफल हुनेछ, र अन्त्यमा तेरो विवाह टुट्नेछ। तैँले टुटेको, असफल भएको विवाहका साथै विवाहले निम्त्याउने समस्या, उल्झन, पीडा र अशान्ति अनुभव गर्नेछस्। यदि विवाहमा संलग्न हुने दुई पक्षले एकसाथ अग्रसर भई आफ्ना जिम्मेवारी र दायित्व व्यक्तिगत रूपमा निभाउन सकेनन् भने, बाझाबाझ गर्नेछन् र तिनीहरूबीच अन्तर्विरोध हुनेछ। समय बित्दै जाँदा, तिनीहरू झन्-झन् धेरै बाझाबाझ गर्नेछन्, तिनीहरूबीचको अन्तर्विरोध झन्-झन् गहिरिँदै जानेछ, अनि तिनीहरूको विवाहमा दरारहरू देखापर्न थाल्नेछन्; दरारहरू लामो समयसम्म रहेपछि, तिनीहरूले आफ्नो विवाहको दरार मर्मत गर्न सक्नेछैनन्, र यस्तो विवाह निश्चय नै टुट्नेछ, विनाशतिर लाग्नेछ—त्यस्तो विवाह निश्चय नै असफल हुन्छ। त्यसैले तेरो दृष्टिकोणमा, परमेश्‍वरले निर्धारण गरेको विवाह तेरो इच्छाअनुरूप हुँदैन, र तँलाई त्यो अनुपयुक्त लाग्छ। तँ किन त्यसरी सोच्छस्? किनकि तँ विवाहको संरचनामा परमेश्‍वरका माग र आज्ञाअनुरूप केही पनि गर्दैनस्; तँ स्वार्थी भई आफ्नै आवश्यकता, आफ्नै अभिरुचि र इच्छा, अनि आफ्नै कल्पना साकार पार्नको पछि लाग्छस्। तँ आफूलाई काबुमा राख्दैनस् वा आफ्नो जोडीको खातिर बदलिँदैनस्, न त कुनै पीडा नै सहन्छस्; बरु तँ बहाना बनाउनमा, आफ्नै लाभ र अभिरुचिलाई मात्र जोड दिन्छस्, अनि कहिल्यै आफ्नो जोडीबारे सोच्दैनस्। अन्त्यमा के हुनेछ? तेरो विवाह टुट्नेछ। यो विवाह टुट्नुको कारण मानिसहरूको भ्रष्ट स्वभाव हो। मानिसहरू अति स्वार्थी हुन्छन्, त्यसैले एक हुनुपर्ने पति र पत्नीसमेत सँगै मिलीजुली जिउन, एकअर्काप्रति सहानुभूति राख्न, एकअर्कालाई बुझ्न, सान्त्वना दिन र स्विकार्न, वा एकअर्काका लागि बद्लिन र कतिपय कुरा त्याग्न सक्दैनन्। तैँले मानवजाति कति भ्रष्ट भएको छ भनेर देख्न सक्छस्। विवाहले मानिसको आचरणलाई काबुमा राख्न सक्दैन, न त यसले मान्छेहरूलाई आफ्ना स्वार्थी चाहना त्याग्न लगाउन नै सक्छ, त्यसैले, समाजबाट त्यस्ता कुनै नैतिक सिद्धान्त वा असल अभ्यास आउँदैन, जसले मानिसहरूलाई अझ राम्रो बनाउन सकोस्, वा तिनीहरूको विवेक र समझ कायम राख्न सकोस्। तसर्थ, विवाहको कुरा आउँदा, मानिसहरूले यसलाई परमेश्‍वरले सुरुमा जसरी निर्धारण गर्नुभएको थियो, त्यसरी नै जान्नुपर्छ। अवश्य नै, तिनीहरूले यस मामिलालाई परमेश्‍वरबाट पनि बुझ्नुपर्छ। परमेश्‍वरबाट यी सब बुझ्नु पवित्र कुरा हो, अनि मानिसहरूले यो सब बुझ्न सकेपछि विवाहलाई हेर्ने तिनीहरूको परिपाटी र दृष्टिकोण सही हुनेछ। विवाहसम्बन्धी तिनीहरूको हेर्न परिपाटी र दृष्टिकोण सही हुनुपर्ने कारण तिनीहरूलाई विवाहको अवधारणा र सही परिभाषा जान्न लगाउनु मात्र होइन; त्यो त मानिसहरूले विवाहको सामना गर्दा तिनीहरूलाई अभ्यासको उचित, सही, सटीक, उपयुक्त र व्यावहारिक विधि अपनाउन सक्षम पार्नु पनि हो, ताकि तिनीहरू विवाहलाई सम्हाल्ने तरिकामा शैतानको वा संसारका दुष्ट प्रवृत्तिहरूको बहकाउमा नपरून्। तिमीहरूले परमेश्‍वरका वचनका आधारमा विवाह गर्ने छनौट गर्दा, तिमीहरूमध्ये महिलाहरूले आफ्नो जोडी परमेश्‍वरले भनेअनुसार पुरुषका जिम्मेवारी र दायित्व पूरा सक्ने व्यक्ति हो कि होइन, ऊ तेरो पूरा जीवन सुम्पनलायक छ कि छैन भनेर स्पष्टसँग बुझ्नुपर्छ। तिमीहरूमध्येका पुरुषहरूले कुनै महिला आफ्नो परिवार र पतिका निम्ति आफ्नो फाइदा पन्छाउन, आफ्ना कमीकमजोरी र त्रुटिहरू बदल्न सक्ने व्यक्ति हो कि होइन भनेर स्पष्टसँग बुझ्नुपर्छ। तिमीहरूले यी सब र अझ धेरै कुरा ध्यानमा राख्नुपर्छ। आफ्नो कल्पना, वा क्षणिक रुचि वा सोखहरूमा भर नपर; झन् अन्धाधुन्ध विवाह रोज्न शैतानले तिमीहरूमा हालिदिने प्रेम र रोमान्टिकवादका गलत विचारमा भर पर्ने त कुरै आउँदैन। यस सङ्गतिपछि, के विवाहबारे मानिसहरूमा हुनुपर्ने विचार, दृष्टिकोण, हेर्ने परिपाटी र हेर्ने ढङ्ग, साथै विवाहका सन्दर्भमा तिनीहरूले रोज्नुपर्ने अभ्यास र पालन गर्नुपर्ने सिद्धान्तबारे सबैले स्पष्टसँग बुझ्यौ त? (बुझ्यौँ।)

आज, हामीले विवाहको खोज, आदर्श र इच्छाहरू त्याग्नेबारे अझसम्म कुरा गरेका छैनौँ; हामीले विवाहको परिभाषा र अवधारणालाई मात्र स्पष्ट पारेका छौँ। के मैले यस विषयमा प्रस्टसँग बताएको छैनँ? (तपाईंले बताउनुभएको छ।) मैले प्रस्टसँग बताएको छु। के तिमीहरूको अझै पनि विवाहबारे कुनै गुनासो छ? (छैन।) अनि तैँले कुनै बेला विवाह गरेको, तैँले छोडेको व्यक्तिप्रति तँमा कुनै वैरभाव छ? (छैन।) के विवाहबारे तिमीहरूको असामान्य, पूर्वग्राही बुझाइ र दृष्टिकोण, वा तथ्यसँग नमिल्ने तेरा बचकना कल्पनाहरू अझै छन्? (छैनन्।) तँ अब अझ बढी यथार्थवादी हुनुपर्छ। तर विवाह दैनिक आवश्यकताका सामान्य कुरा होइन। यसले सामान्य मानवता भएका मानिसहरूको जीवन, अनि मानिसहरूका जिम्मेवारी र दायित्वलाई समेट्छन्, अनि त्यसबाहेक, परमेश्‍वरले मानिसहरूलाई चेतावनी दिएको, तिनीहरूबाट माग गरेको, अनि तिनीहरूलाई आज्ञा दिएको अझ धेरै व्यावहारिक मानक र सिद्धान्तहरू छन्। मानिसहरूले पूरा गर्नुपर्ने जिम्मेवारी र दायित्व यिनै हुन्, अनि तिनीहरू आफैले वहन गर्नुपर्ने जिम्मेवारी र दायित्व पनि यिनै हुन्। सामान्य मानवता भएका मानिसहरूमा हुनुपर्ने विवाहको ठोस परिभाषा र विवाहको ठोस अस्तित्वको महत्त्व यही हो। लौ त, आजलाई यति नै। फेरि भेटौँला!

जनवरी ७, २०२३

फूटनोटहरू:

क. मूल पाठमा “मान्छेको तथाकथित ‘रोमान्टिक प्रेम’ भनेको प्रेम र आसक्तिको संयोजन मात्र हो” भन्‍ने वाक्यांश समावेश छैन।

ख. मूल पाठमा “केही राष्ट्रका मानिसले भन्‍ने गरेजस्तो” भन्‍ने वाक्यांश समावेश छैन।


सत्यता कसरी पछ्याउने (१०)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ख. विवाहबाट पैदा हुने पछ्याइ, आकाङ्क्षा र कामनाहरूलाई त्याग्‍नु

आज हामी हाम्रो पछिल्लो भेलाको विषयमै सङ्गति जारी राख्नेछौँ। हाम्रो पछिल्लो भेलाको सङ्गति केबारे थियो? (पछिल्लोपटक, परमेश्‍वरले मुख्यगरी दुई वटा विषयमा सङ्गति गर्नुभयो। पहिलो, परमेश्‍वरले मानिसले उठाउने यो प्रश्‍नबारे सङ्गति गर्नुभयो: “यदि मानवजातिले आफ्ना आदर्श र इच्छाहरू नपछ्याएका भए, के संसार अहिलेको जस्तो विकसित हुनेथियो?” अर्को, परमेश्‍वरले विवाहबारे मानिसका केही गलत दृष्टिकोण र विचारबारे सङ्गति गर्नुभयो, र त्यसपछि विवाहको सही अवधारणा र परिभाषाबारे सङ्गति गर्नुभयो।) पछिल्लोपटक मैले एउटा एकदमै बृहत्‌ शीर्षक अर्थात् विवाहबारे सङ्गति गरेँ। विवाह एउटा यस्तो बृहत्‌ शीर्षक हो जसले सम्पूर्ण मानवजातिलाई छुन्छ र मानव विकासको इतिहास पुरैलाई समेट्छ। यो शीर्षकले मानिसको दैनिक जीवन समेट्छ, र यो हरव्यक्तिको लागि महत्त्वपूर्ण हुन्छ। पछिल्लोपटक हामीले यो शीर्षकले समेट्ने केही विषय, मुख्यगरी विवाहको उत्पत्ति र निर्माण, साथै विवाहका दुवै पक्षलाई परमेश्‍वरले दिनुभएका निर्देशन र आदेशहरू, र यी दुवै पक्षले लिनुपर्ने जिम्मेवारी र दायित्वहरूबारे सङ्गति गर्‍यौँ। मूलतः यो विषय केमा आधारित थियो? (बाइबलको अभिलेखमा।) यो सङ्गति बाइबलमा अभिलेख गरिएका वचन र पदहरूमा आधारित थियो, जसमा परमेश्‍वरले मानवजातिलाई सृष्टि गर्नुभएपछि, उहाँले तिनीहरूको लागि विवाह तोक्नुभएको कुरा थियो, होइन र? (हो।) हाम्रो पछिल्लो सङ्गतिमार्फत, र बाइबलमा अभिलिखित मानव विवाहसम्बन्धी परमेश्‍वरका केही भनाइ र गराइहरू पढेर, के अब तिमीहरूसँग विवाहको सही परिभाषा आएको छ? कतिपय मानिसहरू भन्छन्: “हामी सानै छौँ, हामीमा विवाहको अवधारणा नै छैन, न त हामीसँग कुनै अनुभव नै छ। हामीलाई विवाहको परिभाषा दिन कठिन छ।” के यो कठिन छ र? (छैन।) यो कठिन छैन। त्यसोभए, हामीले विवाहलाई कसरी परिभाषित गर्नुपर्छ? मानव विवाहसम्बन्धी परमेश्‍वरका भनाइ र गराइहरूको आधारमा भन्नुपर्दा, के तिमीहरूमा विवाहको सही परिभाषा हुनुपर्ने होइन र? (हुनुपर्ने हो।) विवाहको सन्दर्भमा, तँ आफू विवाहित भए पनि नभए पनि, तैँले मेरो अहिलेको सङ्गतिका वचनहरूबारे सही ज्ञान राख्नु आवश्यक छ। यो तैँले बुझ्नुपर्ने सत्यताको एउटा पक्ष हो। यो दृष्टिकोणबाट बोल्नुपर्दा, तँसित विवाहको कुनै अनुभव होस् वा नहोस्, र तँलाई विवाहमा कुनै रुचि लागोस् वा नलागोस्, र विगतमा विवाहको सन्दर्भमा तँसित जेजस्ता आकलन र योजनाहरू भएका भए पनि, जबसम्‍म यो मामलाले तेरो सत्यता पछ्याइलाई छुन्छ, तबसम्‍म तैँले यसबारे जान्‍नैपर्छ। यो तैँले प्रस्ट बुझ्नुपर्ने मामला पनि हो, किनभने यसले सत्यता, मानव विचार र दृष्टिकोण, मानिसहरूको सत्यता पछ्याइ, र सत्यता पछ्याउने बाटोमा रहेका तेरा अभ्यासका सिद्धान्त र मार्गहरू समेट्छ। त्यसैले, तैँले पहिले विवाह अनुभव गरेको होस् वा नहोस्, तँलाई विवाहमा रुचि होस् वा नहोस्, वा तेरो वैवाहिक अवस्था जेसुकै होस्, यदि तँ सत्यता पछ्याउन र मुक्ति प्राप्त गर्न चाहन्छस् भने, तँसित सत्यता समेट्ने जुनसुकै मामलामा जस्तै गरी विवाहको सन्दर्भमा पनि सही ज्ञान अनि सही विचार र दृष्टिकोणहरू हुनु आवश्यक छ; तैँले हृदयमा त्यसको प्रतिरोध गर्नु हुँदैन, वा कुनै रङ्गको चस्मा लगाएर त्यसबारे धारणाहरू बनाउनु, वा तेरो आफ्नै पृष्ठभूमि र परिस्थितिको आधारमा त्यसलाई सम्हाल्नु, वा त्यसबारे कुनै निर्णय लिनु हुँदैन। यी सबै गलत दृष्टिकोणहरू हुन्। अरू जुनसुकै मामलाजस्तै, विवाहले पनि मानिसहरूका दृष्टिकोण, अडान र रायहरू समेट्छ। यदि तँ विवाहको मामलामा सही र सत्यतासँग मिल्ने विचार, दृष्टिकोण, राय र अडानहरू बोक्न चाहन्छस् भने, तँसित उक्त मामलाको सही ज्ञान र परिभाषा हुनुपर्छ, जसले सत्यतालाई पूरै समेटेको होस्। त्यसैले, विवाहको सन्दर्भमा भन्नुपर्दा, तँसित सही ज्ञान हुनुपर्छ र यस मामलामा परमेश्‍वरले मानिसहरूले बुझून् भनेर चाहनुभएको सत्यता तैँले बुझ्नुपर्छ। यसबारेको सत्यता बुझेर मात्र, तैँले तेरो विवाह हुँदा, वा तेरो जीवनमा विवाहसम्बन्धी विभिन्‍न मामला उत्पन्न हुँदा, सही विचार र दृष्टिकोणहरू राख्न सक्छस्; त्यसपछि मात्र तैँले त्यसबारे सही विचार र दृष्टिकोणहरू राख्‍न सक्छस्, अनि अवश्यै, विवाहसम्बन्धी समस्याहरू समाधान गर्नको लागि सही मार्ग प्राप्त गर्न पनि सक्छस्। कतिपय मानिसहरू “म कहिल्यै विवाह गर्नेछैन” भनेर भन्छन्। सायद तैँले कहिल्यै गर्नेछैनस् होला, तर तँसित अनिवार्य रूपमा विवाहबारे केही ठूला वा साना र सही वा गलत विचार र दृष्टिकोणहरू हुनेछन्। यसअतिरिक्त, तैँले आफ्नो जीवनमा अनिवार्य रूपमा केही मानिस र परिस्थितिहरू पनि सामना गर्नेछस् जसले तँलाई विवाहसम्बन्धी समस्याहरू दिनेछन्, तब यी समस्याहरूलाई तैँले कसरी हेर्नेछस् र समाधान गर्नेछस्? विवाहलाई समेट्ने यी समस्याहरू देखा पर्दा, सही विचार, दृष्टिकोण, अडान, र अभ्यासका सिद्धान्तहरू प्राप्त गर्न तैँले के गर्नुपर्छ? परमेश्‍वरका अभिप्रायसँग मिल्दो हुन तैँले कस्तो व्यवहार गर्नुपर्छ? यो तैँले बुझ्नुपर्ने, र अगाडि बढ्ने क्रममा पछ्याउनुपर्ने कुरा हो। मैले त्यसो भन्नुको अर्थ के हो? मेरो मतलब, कतिपय मानिसहरूले आफूसँग विवाहको कुनै सम्बन्ध छैन भन्‍ने सोच्न सक्छन्, त्यसैले तिनीहरूले ध्यानपूर्वक सुन्दैनन्। के यो सही दृष्टिकोण हो त? (होइन।) होइन। मैले सङ्गति गर्ने शीर्षक जेसुकै होस्, यदि त्यसले सत्यता, सत्यताको पछ्याइ, र मानिसहरू र कामकुराहरूलाई हेर्ने र आफूलाई व्यवहारमा ढाल्ने र कार्य गर्ने आधार र मापदण्डलाई समेट्छ भने, तैँले त्यसलाई स्विकार्नुपर्छ र गम्भीरतासाथ र ध्यानपूर्वक सुन्नुपर्छ। किनभने यो सामान्य सुझबुझ होइन, यो न त ज्ञान हो, न त पेसागत बुझाइ नै हो—यो सत्यता हो।

फेरि पनि विवाहको विषयमै फर्केर सङ्गति जारी राखौँ। विवाहको परिभाषा कस्तो हुनुपर्छ? विवाहबारेको परमेश्‍वरको पूर्वनिर्धारण र बन्दोबस्तहरू, साथै मैले पछिल्लोपटक सङ्गति गरेको विवाहका दुवै पक्षप्रतिका उहाँका अर्ती र निर्देशनहरूको आधारमा भन्नुपर्दा, विवाहबारे तिमीहरूको बुझाइ र परिभाषा भ्रमपूर्ण हुनु हुँदैन; बरु, त्यो प्रस्ट र विवादरहित हुनुपर्छ। विवाह भनेको परमेश्‍वरको पूर्वनिर्धारण र बन्दोबस्तमा एउटा पुरुष र एउटी महिलाबीच हुने एकता हुनुपर्छ। विवाहको संरचना यही हो, र यसका पूर्वसर्तहरू छन्। परमेश्‍वरको पूर्वनिर्धारण र बन्दोबस्तमा, एउटा पुरुष र एउटी महिलाको एकताले नै विवाह बन्छ। के यथार्थ यही होइन र? (हो।) के विवाहको यस्तो परिभाषा सैद्धान्तिक रूपमा सही होइन र? (हो।) यो सही हो भनेर किन भन्‍ने? तिमीहरू कसरी यो सही हो भनेर निश्‍चित हुन सक्छौ? किनभने यो बाइबलको अभिलेखमा आधारित छ, र यसमा पछ्याउन सकिने सङ्केतहरू छन्। बाइबलको अभिलेखमा विवाहको उत्पत्तिबारे प्रस्ट वर्णन गरिएको छ। विवाहको परिभाषा यही हो। विवाहको यो प्रस्ट परिभाषाको जगमा, अब हामी विवाहको प्रत्येक पक्षले निभाउने कर्तव्यहरू के-के हुन् भनेर हेरौँ। के हामीले पछिल्लो भेलामा पढेका बाइबलका खण्डहरूमा यसको प्रस्ट अभिलेख थिएन र? (थियो।) विवाहको प्रत्येक पक्षले निभाउनुपर्ने कर्तव्यहरूमध्ये सबैभन्दा सरल कर्तव्य भनेको एकअर्कालाई साथ र मदत दिनु हो। त्यसोभए, महिलालाई परमेश्‍वरको निर्देशन के थियो? (परमेश्‍वरले महिलालाई भन्नुभयो: “म तेरा कष्ट र तेरो सुत्केरी-वेदनालाई ज्यादै बढाइदिनेछु; तैँले कष्टमा नै बच्चाहरू जन्माउनेछेस्; र तेरो इच्छा तेरो पतितिर हुनेछ, र त्यसले तँमाथि शासन गर्नेछ” (उत्पत्ति ३:१६)।) यो बाइबलमा बोलिएको मूल शैली हो। हाम्रा आधुनिक शब्दहरू प्रयोग गर्नुपर्दा, महिलाप्रति परमेश्‍वरको निर्देशन नै उसको कर्तव्य थियो। त्यो कर्तव्य के थियो? बच्चा जन्माउनु, तिनीहरूलाई हुर्काउनु, र आफ्नो श्रीमानको हेरचाह र आदर गर्नु। महिलाप्रति परमेश्‍वरको निर्देशन यही थियो। अनि, पुरुषलाई परमेश्‍वरले कस्तो कर्तव्य गर्न निर्देशन दिनुभयो? घरमुलीको रूपमा, पुरुषले पारिवारिक जीवनको बोझ बोक्नुपर्छ र परिश्रम गरेर परिवारको भरणपोषण गर्नुपर्छ। उसले परिवारका सदस्यहरू, उसकी श्रीमती, र उसको आफ्नै जीवन व्यवस्थापन गर्ने बोझ पनि बोक्‍नुपर्छ। यो महिला र पुरुषबीच परमेश्‍वरले गर्नुभएको कार्य विभाजन हो। तँ पुरुष र महिलाका कर्तव्यहरूबारे प्रस्ट र निश्‍चित हुनुपर्छ। यो विवाहको परिभाषा र संरचना हो, र साथै यो दुवै पक्षले ग्रहण गर्नुपर्ने जिम्मेवारी र पूरा गर्नुपर्ने दायित्व हो। यही नै विवाह हो र यही नै यसको विषयवस्तु हो। के विवाहको सन्दर्भमा हामीले छलफल गरेको विषयवस्तुमा कुनै नकारात्मक कुराहरू छन्? (छैनन्।) यसमा कुनै नकारात्मक कुराहरू छैनन्। यो सबै पूर्ण रूपमा शुद्ध, सत्यताअनुरूप, तथ्यअनुरूप, र परमेश्‍वरका वचनहरूको आधारअनुरूप छ। बाइबलका अभिलेखहरूलाई आधार बनाए, विवाहको मामला आधुनिक मानिसहरूको लागि अत्यन्तै निश्‍चित र प्रस्ट बन्छ; विवाहको उत्पत्तिबारे बोल्नलाई हामीले अत्यन्तै धेरै पूर्वसर्तहरू देखाउन वा अति धेरै वचनहरू प्रयोग गर्न जरुरी छैन। त्यसको कुनै आवश्यकता छैन। विवाहको परिभाषा प्रस्ट छ, र विवाहका दुवै पक्षले निभाउनुपर्ने कर्तव्यहरू, र पूरा गर्नुपर्ने दायित्वहरू प्रस्ट र निश्‍चित छन्। एकपटक यी कुराहरूबारे व्यक्ति प्रस्ट र निश्‍चित भइसकेपछि, त्यसले उसको सत्यता पछ्याइमा कस्तो प्रभाव पार्छ? विवाहको परिभाषा र बनोट र दुवै पक्षका कर्तव्यहरू बुझ्नुपछाडिको अर्थ के हो? त्यसको मतलब, यो विषयमा सङ्गति गर्दा मानिसहरूमाथि त्यसका परिणामहरू कस्ता हुन्छन्, र त्यसले पार्ने असरहरू के-के हुन्? बोलीचालीको भाषामा भन्नुपर्दा, यो कुरा सुन्दा त्यसले तिमीहरूलाई के राम्रो गर्छ? (त्यसले हामीलाई विवाह सामना गर्दा वा विवाहलाई हेर्दा, तत्सम्बन्धी कुराहरू हेर्ने सही र सत्यताअनुरूपको दृष्टिकोण धारण गर्न मद्दत गर्छ; हामी दुष्ट प्रवृत्तिहरू वा शैतानले हालिदिएका विचारहरूबाट प्रभावित हुने वा बरालिने छैनौँ।) यो एउटा सकारात्मक प्रभाव हो। के विवाहको परिभाषा र संरचना अनि दुवै पक्षका कर्तव्यहरूबारे सङ्गति गर्दा मानिसहरूलाई विवाहबारे सही विचार र दृष्टिकोण राख्न मद्दत पुग्छ? (पुग्छ।) जब कुनै व्यक्तिमा सही विचार र दृष्टिकोणहरू हुन्छन्, के यसका लाभ र सकारात्मक प्रभावहरूले उसलाई आफ्नो चेतनामा विवाहबारे सही विचार स्थापित गर्न मद्दत गर्छन्? कुनै व्यक्तिमा विवाहबारे सही राय अनि सही विचार र दृष्टिकोणहरू आइसकेपछि, के ऊसँग दुष्ट प्रवृत्तिका विरोध र नकारात्मक विचार र दृष्टिकोणहरूविरुद्ध निश्‍चित प्रतिरोध र प्रतिरक्षा क्षमता हुन्छ? (हो, हुन्छ।) यो प्रतिरोध र प्रतिरक्षा क्षमताले के जनाउँछ? त्यसको अर्थ के हो भने, कम्तीमा पनि, तैँले विवाहबारे संसार र समाजका केही दुष्ट विचार र दृष्टिकोणहरू खुट्ट्याउन सक्छस्। अनि, तँसित खुट्ट्याउने क्षमता भएपछि, तैँले संसारका दुष्ट प्रवृत्तिबाट आउने विचार र दृष्टिकोणको आधारमा विवाहलाई हेर्न छोड्नेछस्, र तैँले ती विचार र दृष्टिकोणहरू स्विकार्ने पनि छैनस्। त्यसोभए तैँले ती विचार र दृष्टिकोणहरू नस्विकार्दा के फाइदा हुन्छ त? यो कि, ती विचार र दृष्टिकोणहरूले विवाहसम्बन्धी तेरा दृष्टिकोण र व्यवहारहरू नियन्त्रण गर्नेछैनन्, र तिनले तँलाई भ्रष्ट तुल्याउन छोड्नेछन्, र तँभित्र ती दुष्ट विचार र दृष्टिकोणहरूको बीउ छर्नेछैनन्; त्यसकारण, तैँले संसारका दुष्ट प्रवृत्तिहरू पछ्याएर विवाहलाई हेर्नेछैनस्, र तँ ती दुष्ट प्रवृत्तिद्वारा बहकिनेछैनस्, त्यसैले तँ विवाहको मामलामा तेरो गवाहीमा खरो उत्रिन सक्षम हुनेछस्। त्यसैले केही निश्‍चित अर्थमा, के तैँले विवाहसम्बन्धी ती शैतानी, सांसारिक विचार, दृष्टिकोण र रायहरूमध्ये केही त पहिल्यै त्यागिसकेको हुनेछैनस् र? (हो।) मानिसहरूमा विवाहबारे सही परिभाषा भएपछि, तिनीहरू विवाहसम्बन्धी आफ्ना केही खोज, आदर्श र इच्छाहरू त्याग्न सक्षम हुन्छन्, तर के त्यतिमै रोकिएर पुग्छ त? के तिनीहरूले विवाहसम्बन्धी आफ्ना खोज, आदर्श र इच्छाहरू पूर्ण रूपमा त्याग्न सक्छन् त? त्यो पर्याप्तको छेउछाउ पनि पुग्दैन। तिनीहरूमा विवाहको सही परिभाषा र अवधारणाबाहेक अरू केही हुँदैन, र तिनीहरूको सोचमा त बस विवाहको सुरुवाती, आधारभूत अवधारणा र ज्ञान मात्र हुन्छ। तर विवाहको सम्बन्धमा संसार र समाजले फैलाउने विविध विचार, दृष्टिकोण र विषयवस्तुहरूले अझै पनि तेरा विचार र दृष्टिकोणहरू प्रभावित पार्न जारी नै राख्‍नेछन्, र तिनले विवाहसम्बन्धी तेरा राय र तेरा कार्यहरूमा समेत असर पारी नै रहनेछन्। त्यसैले, हालसम्म, विवाहको सही परिभाषा भएपछि पनि, मानिसहरू अझै पनि विवाहको सम्बन्धमा आफ्ना खोज, आदर्श र इच्छाहरू सम्पूर्ण रूपले र पूरै त्याग्न असक्षम रहेका छन्। त्यसकारण, के यसपछि हामीले विवाहको सम्बन्धमा मानिसहरूमा उत्पन्न हुने विविध खोज, आदर्श र इच्छाहरूबारे सङ्गति गर्नुपर्दैन र? (हो, पर्छ।)

१. विवाहबारेका विविध मनोकल्पनाहरू त्याग्‍नु

म विवाहको परिभाषाबारेको यो सङ्गति यहीँ टुङ्ग्याउँछु। यसपछि, हामी विवाहको कारण उत्पन्न हुने विविध खोज, आकाङ्क्षा र इच्छाहरू कसरी त्याग्ने भन्‍नेबारे सङ्गति गर्नेछौँ। सुरुमा, हामी विवाहको सम्बन्धमा मानिसहरूमा हुने विविध मनोकल्पनाबारे सङ्गति गरौँ। मैले मनोकल्पना भन्नुको अर्थ, मानिसहरूले आफ्नो दिमागमा कल्पना गर्ने चित्रहरू हो। यी चित्रहरू अझै तथ्य बनेका हुँदैनन्; ती मानिसहरूका दैनिक जीवन वा तिनीहरूले सामना गर्ने परिस्थितिहरूले जगाएका कल्पनाहरू मात्र हुन्। यी कल्पनाहरूले मानिसहरूको दिमागमा विभिन्‍न चित्र र भ्रमहरू निर्माण गर्छन्, र ती विवाहसम्बन्धी तिनीहरूका खोज, आकाङ्क्षा र इच्छाहरूसमेत बन्छन्। त्यसैले, विवाहको सम्बन्धमा तेरा खोज, आकाङ्क्षा र इच्छाहरू त्याग्नको निम्ति, सुरुमा तैँले तेरो दिमागमा र तेरो हृदयको गहिराइमा कुनै बेला रहेका वा रोपिएका मनोकल्पनाहरू त्याग्नुपर्छ। विवाहको सम्बन्धमा आफ्ना खोज, आकाङ्क्षा र इच्छाहरू त्याग्न—अर्थात्, विवाहबारेका विविध मनोकल्पनाहरू त्याग्न तिमीहरूले गर्नुपर्ने पहिलो काम यही हो। त्यसैले पहिला विवाहबारे मानिसहरूमा कस्ता मनोकल्पनाहरू हुन्छन् भन्‍नेबारे कुरा गरौँ। विवाहबारे सयौँ वा हजारौँ वर्ष पहिलेका प्राचीन मानिसहरूका विभिन्न रायहरू वर्तमान समयभन्दा निकै पहिलेका हुन्, त्यसैले हामी तीबारे कुरा गर्नेछैनौँ। हामी बरु विवाहको सम्बन्धमा आधुनिक मानिसहरूका ताजा, लोकप्रिय, चलनचल्तीका, र मूलधारका राय र रितिरिवाजहरू कस्ता छन् भन्‍नेबारे कुरा गर्नेछौँ; यी कुराहरूले तिमीहरूलाई प्रभाव पार्छन्, र निरन्तर तिमीहरूको आफ्नो हृदयको गहिराइमा वा मनमस्तिष्कमा विवाहबारे हरप्रकारका मनोकल्पना उत्पन्न गराउँछन्। सबभन्दा पहिला, विवाहको सम्बन्धमा केही रायहरू समाजमा चर्चित बन्छन्, र त्यसपछि साहित्यका विविध कृतिहरूले विवाहबारे लेखकका विचार र रायहरू बोक्‍ने गर्छन्; जब यी साहित्यिक कृतिहरूलाई पर्दाका टेलिभिजन कार्यक्रम र चलचित्रमा रूपान्तरित गरिन्छ, तिनीहरूले विवाहबारेका मानिसहरूका विविध रायहरू, त्यसबारेका तिनीहरूका विविध खोज, आकाङ्क्षा र इच्छाहरू झन्‌ प्रस्ट रूपमा वर्णन गर्छन्। धेरै होस् वा थोरै, देखिनेगरी होस् वा नदेखिनेगरी, यी कुराहरू निरन्तर तिमीहरूभित्र भरिन्छ। तिमीहरूमा विवाहको कुनै सही अवधारणा हुनुपहिले नै, विवाहबारेका यी सामाजिक राय र सन्देशहरूले तिमीहरूमा पूर्व-अवधारणाहरू सिर्जना गर्छन् र तिमीहरू तिनलाई स्विकार्छौ; त्यसपछि तिमीहरू आफ्नो विवाह कस्तो होला, र जीवनसाथी कस्तो हुने हो भनेर मनोकल्पना गर्न थाल्छौ। चाहे तैँले यी सन्देशहरू चाहे टेलिभिजन कार्यक्रम, चलचित्र, र उपन्यासमार्फत स्विकारे पनि, वा तेरो सामाजिक वृत्त र तेरो जीवनका मानिसहरूमार्फत स्विकारे पनि—यसको स्रोत चाहे जेसुकै भए पनि, यी सबै सन्देशहरू मानव, समाज, र संसारबाट आउँछन्, वा ठ्याक्‍कै भन्नुपर्दा, ती दुष्ट प्रवृत्तिहरूबाट क्रमिक रूपमा उत्पन्‍न र विकसित हुन्छन्। अझै ठ्याक्‍कैसँग भन्नुपर्दा, ती अवश्य नै शैतानबाट आउँछन्। के यस्तै होइन र? (हो।) यस क्रममा, तिमीहरूले विवाहबारे जे-जस्ता विचार र दृष्टिकोणहरू स्विकारेका भए पनि, तथ्य के हो भने, विवाहबारे विविध विचार र दृष्टिकोणहरू स्विकार्दा, तिमीहरूले आफ्नो मनभित्र विवाहबारे निरन्तर मनोकल्पना गरिरहेका हुन्छौ। यी सबै मनोकल्पनाहरू एउटै कुरामा केन्द्रित हुन्छन्। त्यो के हो, के तिमीहरूलाई थाहा छ? (रोमान्टिक प्रेम।) अहिले समाजमा, अलि धेरै लोकप्रिय वा मूलधारका सन्देशहरू विवाहबारे रोमान्टिक प्रेमको हिसाबले कुरा गर्नुको वरिपरि घुम्छन्; कुनै पनि विवाहको खुसी रोमान्टिक प्रेम विद्यमान छ छैन र श्रीमान्‌-श्रीमती एकअर्काको प्रेममा छन् छैनन् भन्‍ने कुरामा निर्भर हुन्छ। विवाहसम्बन्धी समाजका यी रायहरू—मानिसहरूको सोच र तिनीहरूको प्राणका गहिराइमा छिरेका यी कुराहरू—मुख्यतः रोमान्टिक प्रेमबारे नै हुन्छन्। यी रायहरू मानिसहरूमा भरिन्छ, र यसकारण तिनीहरूले विवाहबारे हरप्रकारका मनोकल्पनाहरू विकास गर्छन्। उदाहरणका लागि, तिनीहरू आफूले प्रेम गर्ने व्यक्ति को होला, ऊ कस्तो व्यक्ति हुने हो, र वैवाहिक जोडीबाट तिनीहरूका मागहरू केके हुन् भन्‍नेबारे मनोकल्पना गर्छन्। खासगरी, समाजबाट बहुआयामी सन्देशहरू आएका छन् जसले भन्छन्, तिनीहरूले निश्‍चित रूपमा उक्त व्यक्तिलाई प्रेम गर्नुपर्छ र त्यस व्यक्तिले पनि तिनीहरूलाई प्रेम गर्नुपर्छ, त्यस्तो प्रेम मात्र साँचो रोमान्टिक प्रेम हो, साँचो रोमान्टिक प्रेम मात्र विवाहसम्म पुग्न सक्छ, रोमान्टिक प्रेममा आधारित विवाह मात्र राम्रो र सुखी हुन्छ, र रोमान्टिक प्रेमविनाको विवाह अनैतिक हुन्छ। त्यसैले, आफूले प्रेम गर्ने व्यक्ति नभेटीकनै, हरव्यक्तिले रोमान्टिक प्रेम भेट्टाउने तयारी गर्छ, विवाहको लागि अग्रिम बन्दोबस्तहरू मिलाउँछ, र मायालु भेट्ने दिनको तयारी गर्छ ताकि उसले बेपर्बाह आफ्नो प्रेम पछ्याउन र साकार पार्न सकोस्। होइन त? (हो।) विगतमा, मानिसहरू रोमान्टिक प्रेमबारे कुरा गर्दैनथे, न त तथाकथित वैवाहिक स्वतन्त्रताबारे, वा प्रेम दोषरहित हुन्छ, प्रेम सर्वोच्च हुन्छ भनेर नै कुरा गर्थे। त्यो बेला, मानिसहरू विवाह, प्रेम र रोमान्सबारे कुरा गर्न लजाउँथे। विशेषगरी विपरीत लिङ्गीको कुरा चल्दा, मानिसहरू लज्जित हुन्थे, तिनीहरू लाजले रातोपिरो हुन्थे र तिनीहरूको मुटु ढकढकिन्थ्यो, वा तिनीहरूलाई बोल्न कठिन हुन्थ्यो। आज, मानिसहरूको मनोवृत्ति परिवर्तित भएको छ। जब तिनीहरू अरू मानिसहरूले रोमान्स र विवाहबारे ढुक्क र आत्मविश्‍वाससाथ कुरा गरिरहेका देख्छन्, तिनीहरू पनि त्यस्तै व्यक्ति हुन चाहन्छन्, र रोमान्स र विवाहबारे स्वतन्त्र र खुला रूपले, रातोपिरो नभई वा धड्कन नबढाई, कुराकानी गर्न चाहन्छन्। अझ भन्‍ने हो भने, तिनीहरू आफूले पाउन चाहेको व्यक्ति भेट्दा खुलेर आफ्ना भावनाहरू व्यक्त गर्न र हृदय खोल्‍न सक्ने हुन चाहन्छन्; तिनीहरू आफूले अरूलाई प्रेम-प्रस्ताव राख्ने वा आफूले अरूको प्रेम-प्रस्ताव पाउने हरप्रकारका दृश्यहरूसमेत मनोकल्पना गर्छन्, र अझै बढी रूपमा, तिनीहरू आफूले प्रेम गर्ने र पछ्याउने व्यक्ति कस्तो होला भनेर मनोकल्पना गर्छन्। महिलाहरू तिनीहरूले खोज्ने व्यक्ति कम्तीमा १.८ मिटर अग्लो, विनोदपूर्ण वक्ता, परिष्कृत, सुशिक्षित, र राम्रो पारिवारिक पृष्ठभूमि भएको सुन्दर राजकुमार होस्, र अझै राम्रो त, ऊसँग गाडी र घर, सामाजिक हैसियत, निश्‍चित मात्रामा सम्पत्ति, र आदि इत्यादि कुरा होस् भन्‍ने मनोकल्पना गर्छन्। पुरुषहरूको कुरा गर्नुपर्दा, तिनीहरू आफ्नो जीवनसाथी गोरी र सुन्दर, अनि सामाजिक भेलाहरू र भान्सा दुवैमा सफल महान्‌ नारी होस् भन्‍ने मनोकल्पना गर्छन्। तिनीहरू आफ्नो जीवनसाथी सुन्दर र धनी महिला होस्, र उसको असल पारिवारिक पृष्ठभूमि भए त झन् अत्यन्तै राम्रो भनेर समेत मनोकल्पना गर्छन्। त्यसपछि मानिसहरूले भन्‍नेछन्, ती दुई जोडी त रोमियो र जुलिएटजस्तै हुन्, स्वर्गमै बनेको मेलजस्तै सिद्ध जोडी हुन्, देख्नेहरूलाई ईर्ष्या लाग्‍ने, एकअर्कासँग कहिल्यै विवाद नगर्ने वा नरिसाउने, कहिल्यै कुनै कारणले भनावैरी नगर्ने, बरु एकअर्कालाई गहिरो प्रेम गरिरहने जोडी हुन्—ती दुई त चलचित्रका जोडीजस्तै हुन् जसले समुन्द्र सुकुन्जेल र चट्टान धूलो हुन्‍जेलसम्‍म एकअर्कालाई प्रेम गर्ने, सँगसँगै वृद्ध हुने, एकअर्कालाई कहिल्यै मन नपराउने वा नपन्छाउने, एकअर्कालाई कहिल्यै नत्याग्ने, र एकअर्कालाई कहिल्यै नछोड्ने कसम खान्छन्। महिलाहरू आफू कुनै दिन आफूले मन पराउने व्यक्तिसँग विवाह हलभित्र प्रवेश गर्ने, र त्यसपछि पुरोहितको आशिष् लिँदै औँठी साट्ने, प्रतिज्ञा साटासाट गर्ने, प्रेमको गम्भीर कसम खाने, र यो जुनी एकअर्कासँगै जिउने, रोग वा गरिबीको बाबजुद पनि एकअर्कालाई नछोड्ने वा नत्याग्ने प्रतिबद्धता जनाउने मनोकल्पना गर्छन्। पुरुषहरूले पनि कुनै दिन तिनीहरू आफूले मन पराउने महिलासँग विवाह हलमा प्रवेश गर्ने, र पुरोहितको आशिष् लिँदै औँठी साट्ने र प्रतिज्ञा गर्ने, आफ्नी नवदुलही जति बुढी वा कुरूप बने पनि, उसलाई नछोड्ने वा नत्याग्ने, र उसलाई सबैभन्दा अद्‌भूत र खुसीयालीपूर्ण वैवाहिक जीवन दिने, र उसलाई संसारकै सबैभन्दा खुसी महिला बनाउने मनोकल्पना गर्छन्। पुरुष र महिला सबैले यस्तै मनोकल्पना गर्छन्, यसरी नै कुराहरू खोजी गर्छन्, र तिनीहरूले आफ्नो वास्तविक जीवनमा विवाहबारे निरन्तर हरप्रकारका खोज, आकाङ्क्षा र इच्छाहरू सिक्छन्। त्यो सँगसँगै, तिनीहरू आफ्नो हृदयको गहिराइमा यी मनोकल्पनाहरू अनवरत दोहोर्‍याइरहन्छन्, र कुनै दिन आफ्ना मनोकल्पनाहरू वास्तविक जीवनमा मञ्चित हुने, र उप्रान्त ती कुनै प्रकारको आकाङ्क्षा वा चाहनामा नभई, बरु वास्तविक कुरा बन्‍ने आशा गर्छन्। आधुनिक जीवनको अभ्यस्तीक्ररण र हरप्रकारका सामाजिक सन्देश र जानकारीको अभ्यस्तीकरणले गर्दा, हरेक महिलाले विवाहमा सेतो बिहेको पोसाक लगाउने र संसारकी सबैभन्दा सुन्दर दुलही र संसारकी सबैभन्दा खुसी महिला बन्ने आशा राख्छे; उसले आफ्नै हिराको औँठी लगाउने पनि आशा गर्छे, र त्यो एक क्यारेटभन्दा बढी र सबैभन्दा शुद्ध हुनुपर्नेछ। त्यसमा कुनै खोट हुनु हुँदैन, र उसको सबैभन्दा प्रिय पुरुषले नै त्यो उसको औँलामा लगाइदिनुपर्नेछ। यो एउटी महिलाको विवाहबारेको मनोकल्पना हो। एकातिर, ऊसँग विवाहको स्वरूपबारे केही मनोकल्पनाहरू हुन्छन्, अर्कोतिर उसले वैवाहिक जीवनबारे पनि हरप्रकारका मनोकल्पना गरेकी हुन्छे, र उसले आफूले प्रेम गर्ने पुरुष उसका अपेक्षाहरूमा खरो उत्रन चुक्नेछैन, उसले उसलाई वैवाहिक जीवनमा पनि पहिलोपटक प्रेममा पर्दाजतिकै गहिरो प्रेम गर्नेछ, अर्की महिलालाई प्रेम गर्नेछैन, उसलाई खुसीको जीवन दिनेछ, उसको प्रतिबद्धता पूरा गर्नेछ, अनि समुन्द्र सुकुन्जेल र चट्टान धूलो हुन्‍जेलसम्म तिनीहरू यो र अर्को जुनीमा पनि सँगै रहनेछन् भन्‍ने आशा गर्छे। अझै अर्को कुरा, उसले आफू जोसित प्रेममा परेकी छे त्यो व्यक्तिबारे पनि हरप्रकारका मनोकल्पना र मागहरू गरेकी हुन्छे। कम्तीमा पनि, ऊ सेतो घोडामै नभए नि कालो घोडा चढ्ने सुन्दर राजकुमार नै हुनुपर्छ। एउटी महिलाले मनभित्र उसको आदर्श पुरुषको लागि निश्‍चय नै यो स्तरको राजकुमारको गुण हुनुपर्ने मनोकल्पना गरेकी हुन्छे—त्यस्तो भए, त्यो कति रोमान्टिक र भव्य हुन्थ्यो होला, उसको जीवन कति सुखी बन्थ्यो होला। विवाहबारे मानिसहरूले विकास गर्ने यी मनोकल्पनाहरूको आधार समाज, तिनीहरूका सामाजिक समूह, वा हरप्रकारका सन्देशहरू, हरप्रकारका पुस्तकहरू, साहित्यिक कृतिहरू, र चलचित्रहरूमा हुन्छ; यसको साथै तिनीहरूका हृदयमा हल्का बुर्जुवा तत्त्वहरू पनि हुन्छन् जुन तिनीहरूका आफ्नै रुचिसँग मिल्छन्, र त्यसैले तिनीहरू हरप्रकारका मानिसहरूसँग प्रेम गर्नेबारे, र हरप्रकारका मायालुहरू र हरप्रकारका विवाहका स्वरूप र जीवनबारे मनोकल्पना गर्छन्। छोटकरीमा भन्दा, मानिसहरूका सबै विविध मनोकल्पनाहरू विवाहबारे समाजको बुझाइ, व्याख्या, र विविध रायहरूमा आधारित हुन्छन्। महिलाहरू यस्तै हुन्छन्, र पुरुषहरू पनि उस्तै हुन्छन्। विवाहबारे पुरुषका विविध खोजहरू महिलाकाभन्दा कम हुँदैनन्। पुरुषले पनि उसले मन पराउने त्यस्ती केटी पाउने आशा गर्छ, जो सद्‌गुणी, सुशील, असल, र विचारशील छे, जो उसलाई ध्यानपूर्वक र स्नेहसाथ व्यवहार गर्छे, जो सानो चराजस्तै ऊमाथि निर्भर हुन्छे, जो ऊप्रति अटल रूपमा समर्पित बन्छे, जो उसका कुनै खोट वा कमीकमजोरीलाई हेयको नजरले हेर्दिन, जो उसका कमीकमजोरी र खोट स्वीकारसमेत गर्छे, जो ऊ निराश र कुण्ठित, र असफल हुँदा, उसलाई साथ र सहयोगको हात दिन्छे, र उसलाई यसो भन्छे: “प्रिय, केही फरक पर्दैन, म छु नि। हामीले मिलेर पार गर्न नसक्ने केही छैन। नडराऊ। जहिलेसुकै होस्, म सधैँ तिम्रो छेउमै हुनेछु।” महिलाहरू पुरुषबाट हरप्रकारका मागहरू गर्छन्, र त्यसैगरी पुरुषहरू पनि महिलाबाट हरप्रकारका मागहरू गर्छन्, त्यसैले पुरुष होस् वा महिला, तिनीहरू भीडमा आफ्नै जीवनसाथी खोजिरहेका हुन्छन्, र तिनीहरू विवाहबारे आफ्ना विविध मनोकल्पनाहरूको आधारमा जीवनसाथी खोजिरहेका हुन्छन्। अवश्य नै, एउटा पुरुषले समाजमा दरिलो आधार बनाउने, करियर बनाउने, निश्‍चित मात्रामा धन बटुल्ने, र निश्‍चित तहको पुँजी जम्मा गर्ने, र त्यसपछि आफ्नो समान हैसियत, पहिचान, रुचि र प्राथमिकता भएकी जीवनसाथी खोज्न सकिने मनोकल्पना अझ धेरै गर्छ। यदि उसलाई ऊ मन पर्छे र ऊ उसले मागअनुरूपकी छे भने, ऊ उसको लागि जे पनि गर्न तयार हुन्छ, उसको लागि बलिरहेको आगोमा हिँड्न पनि तयार हुन्छ। अवश्य नै, अलि वास्तविक रूपमा भन्नुपर्दा, उसले उसलाई केही राम्रा कुराहरू किनिदिनेछ, उसका भौतिक आवश्यकताहरू पूरा गरिदिनेछ, र उसलाई गाडी, घर, हिराको औँठी, ब्राण्डेड ह्याण्डब्याग र कपडाहरू किनिदिनेछ। ऊसँग पैसा भए, उसले एउटा निजी पानीजहाज र हवाईजहाज पनि किन्नेछ, र उसकी प्रिय महिलासँग दुई जना मात्रै समुद्र घुम्‍न जानेछ, वा उसलाई संसार देखाउन, संसारका सबैभन्दा चर्चित हिमाल, भूमि, र सुन्दर ठाउँहरूमा लैजानेछ। यस्तो जीवन कति रमाइलो हुन्थ्यो होला। महिलाहरू आफ्ना विविध वैवाहिक मनोकल्पना पूरा गर्न हरप्रकारका मूल्य चुकाउँछन्, र त्यसरी नै, पुरुषहरू पनि आफ्ना विविध वैवाहिक मनोकल्पनाहरू पूरा गर्न मेहनत र परिश्रम गर्छन्। विवाहबारे तँसित जे-जस्तो मनोकल्पना भए पनि, यदि त्यो संसारबाट, विवाहबारे भ्रष्ट मानवजातिमा रहेका बुझाइ र विचारबाट, वा विवाहबारे संसार र भ्रष्ट मानवजातिले तँभित्र भरिदिने जानकारीबाट आउँछ भने, यी विचार र दृष्टिकोणले केही हदसम्म र केही मात्रामा तेरो जीवन र आस्थामा प्रभाव पार्नेछन्, र तेरो जीवन दृष्टिकोण र जीवनमा तैँले हिँड्ने मार्गमा प्रभाव पार्नेछन्। यस्तो किन हुन्छ भने, विवाह भनेको कुनै पनि वयस्क व्यक्तिले पन्छाउन नसक्ने कुरा हो, र यो अपरिहार्य विषय पनि हो। यदि तैँले जीवनभर एक्लो रहने र कहिल्यै विवाह नगर्ने निर्णय गरिस् भने पनि, विवाहबारे तेरा मनोकल्पनाहरू रहिरहनेछन्। तैँले एक्लै रहने निर्णय त गर्लास्, तर विवाहबारे तँमा सबैभन्दा प्राथमिक अवधारणा र सोच आएदेखि नै तँमा त्यसबारे हरप्रकारका मनोकल्पनाहरू थिए। यी मनोकल्पनाहरूले तेरा सोचहरू मात्र ओगटेका छैनन्, ती तेरो दैनिक जीवनमा पनि व्याप्त छन्, र तैँले हरप्रकारका कुराहरू सम्हाल्ने क्रममा तिनले तेरा विचार, दृष्टिकोण र छनोटहरूमा प्रभाव पार्छन्। सरल भाषामा भन्नुपर्दा, यदि कुनै महिलासँग आफू प्रेममा पर्ने व्यक्तिबारे कुनै मापदण्ड छ भने, उक्त मापदण्डको परिपक्वता वा वैद्यता जेजस्तो भए पनि, उसले त्यसलाई प्रयोग गरेर विपरीत लिङ्गीको मानवता र चरित्रको असलपन वा खराबपन, साथै त्यो व्यक्ति आफूले सँगै समय बिताउन मन पर्ने व्यक्ति हो होइन भनेर जोख्ने गर्छे। यो मापदण्डलाई उसको वैवाहिक जोडी छान्ने मापदण्डबाट छुटाउन सकिँदैन। उदाहरणको लागि, मानौँ उसलाई मनपर्ने पुरुषमा स्पष्ट विशेषताहरू छन्, उसको ठूलो र वर्गाकार अनुहार, अनि सफा त्वचा छ; ऊ अत्यन्तै राम्ररी बोल्छ, अलि विद्वान भावको छ, र ठिकै रूपमा शिष्ट छ। प्रेमसम्बन्धी उनको दृष्टिकोणअनुसार, उसमा यस्तो खालको पुरुषको सकारात्मक छाप परेको हुन्छ, र ऊ यसप्रकारको पुरुषप्रति बढी झुकाव राख्छे। त्यसैले जीवनमा ऊ यस्तो व्यक्तिको प्रेममा परे पनि वा नपरे पनि, उसमा निश्‍चय नै यस्तो व्यक्तिको सकारात्मक छाप परेको हुनेछ। मेरो मतलब के हो भने, जब उसले यस्तो व्यक्ति भेट्छे, त्यो व्यक्तिको मानवता असल होस् वा खराब, र त्यसको चरित्र जस्तोसुकै होस्, चाहे त्यो कपटी व्यक्ति होस् वा दुष्ट व्यक्ति, यी सबै कुराहरू गौण हुन्छन्; यी कुराहरू विपरीत लिङ्गीहरूलाई हेर्न उसले प्रयोग गर्ने मापदण्ड हुँदैनन्। उसको मानक के हो त? उसको मानक भनेको श्रीमान्‌ छनौट गर्ने मानक हो। यदि उसको समकक्षी उसको श्रीमान्‌ छनौट गर्ने मानकसँग मिल्छ भने, त्यो व्यक्ति वास्तवमा उसले श्रीमान्‌का रूपमा छानेको व्यक्ति नभए पनि, उसले सँगै समय बिताउन मन पर्ने व्यक्ति हुन्छ। यो मामलाले के कुरा चित्रण गर्छ? प्रेमसम्बन्धी उसको विचारले—अझ किटेरै भन्नुपर्दा, प्रेम वा विवाहका लागि जोडीबारेको उसको मानकले—सम्पूर्ण विपरीत लिङ्गी मानिसहरूबारेको उसको विचारलाई धेरै हदसम्म प्रभाव पार्ने गर्छ। जब त्यो महिलाले उसको श्रीमान्‌ छनोट गर्ने मापदण्ड पुगेको पुरुष भेट्छे, उसलाई त्यो पुरुषको हरेक पक्ष आनन्ददायी लाग्छ, त्यसको आवाज सुन्दा मिठो, अनि त्यसका बोली र व्यवहार हेर्दा आरामदायी लाग्छ। त्यो उसले प्रेम गर्न र पछ्याउन चाहेको व्यक्ति नभए पनि, उसको नजरमा त्यो व्यक्ति आनन्ददायी नै लाग्छ। अनि, यही आनन्दबाटै समस्या उत्पन्न हुन्छ। त्यो व्यक्तिले जे भने पनि, त्यो ठिक हो कि बेठिक भनेर तैँले खुट्ट्याउँदैनस्; तँलाई त्यसको हरेक पक्ष असल र ठिक लाग्छ, र त्यसले जे काम पनि राम्रो तरिकाले गर्छ भन्‍ने लाग्छ। त्यसको बारेमा तँसित भएका यी असल भावनाबाट, तैँले बिस्तारै त्यसको प्रशंसा र आराधना गर्न सुरु गर्छेस्। अनि, यो प्रशंसा र आराधना कहाँबाट आउँछ? तैँले प्रेम र विवाहको लागि जोडी छान्‍ने मापदण्ड नै यसको स्रोत हो। निश्‍चित स्तरमा, यो मापदण्डले तँलाई अरू मानिसहरूलाई कसरी हेर्ने भन्‍नेबारेमा भ्रमित तुल्याउँछ; अझै ठ्याक्‍कै भन्नुपर्दा, यसले विपरीत लिङ्गीहरूलाई हेर्न तैँले प्रयोग गर्ने मापदण्ड र आधार धमिल्याइदिन्छ। त्यो व्यक्तिको बाहिरी रूप तेरो सौन्दर्य मापदण्डबमोजिम छ, त्यसैले उसको चरित्र जे-जस्तो भए पनि, उसका व्यवहारहरू सिद्धान्तबमोजिम भए नि नभए नि, उसमा सत्यता सिद्धान्तहरू भए नि नभए नि, उसले सत्यता पछ्याए नि नपछ्याए नि, उसमा परमेश्‍वरप्रति साँचो आस्था र समर्पण भए नि नभए नि—यी कुराहरू तेरो लागि निकै अस्पष्ट बन्छन्, र तँ त्यो व्यक्तिलाई हेर्ने तरिकामा भावनात्मक रूपमा बहकिने सम्भावना अधिक हुन्छ। तँसित त्यो व्यक्तिप्रति असल भावना भएकोले, र भावनात्मक तवरमा उसले तेरो मापदण्ड पूरा गर्ने भएकोले, उसले गर्ने सबै कुरा तँ असल र निकै राम्रो देख्छेस्; तैँले उसको रक्षा र आराधना गर्छेस्, यतिसम्म कि उसले कुनै दुष्टता गर्दा तैँले त्यो खुट्ट्याउँदैनस्, न त उसलाई खुलासा र त्याग नै गर्छेस्। यस्तो किन हुन्छ? किनभने तेरो भावनाले काम गरिरहेको हुन्छ, र त्यसले तेरो हृदय नियन्त्रित पारेको हुन्छ। तेरा भावनाहरूले काम गर्नेबित्तिकै, के तँलाई सिद्धान्तअनुसार काम गर्न सजिलो हुन्छ र? तेरा भावनाहरूकै जित हुन्छ, त्यसैले तँसित सिद्धान्तहरू नै हुँदैनन्। त्यसैले, यस मामलाले ल्याउने परिणामहरू निकै गम्भीर हुन्छन्। ऊ तैँले प्रेम गर्ने व्यक्ति नभए पनि, वा ऊ तैँले विवाह गर्न चाहेको व्यक्ति नभए पनि, ऊ अझै तेरो सौन्दर्य र भावनात्मक आवश्यकताअनुरूपको हुन्छ; यो पूर्वसर्तअन्तर्गत, तँ अपरिहार्य रूपमै तेरा भावनाहरूबाट प्रभावित र नियन्त्रित हुन्छेस्, र यो व्यक्तिलाई हेर्न, यो व्यक्तिमा देखिने समस्या सम्हाल्न, र तेरा आफ्नै समस्या परमेश्‍वरका वचनका आधारमा सम्हाल्न तँलाई निकै कठिन हुन्छ। तेरा भावनाहरू तँलाई नियन्त्रण गर्ने र तँभित्र हाबी हुने शक्ति बनेलगत्तै, तँलाई त्यो आफूलाई बाँध्ने भावनात्मक जन्जिरबाट मुक्त हुन, र सत्यता अभ्यास गर्ने वास्तविकतामा प्रवेश गर्न निकै कठिन हुन्छ। अनि, मैले यो सब भन्नुको मतलब के हो? मेरो मतलब के हो भने, प्रत्येक व्यक्तिमा विवाहबारे हरप्रकारका मनोकल्पनाहरू हुन्छन्। यस्तो किन हुन्छ भने, तँ शून्यतामा वा अर्को ग्रहमा बस्दैनस्, र तँ अवश्यै नाबालिग पनि होइनस्, मानसिक कमजोरी भएको वा मूर्ख व्यक्ति त झनै होइनस्; तँ वयस्क होस्, र तँसित वयस्क व्यक्तिमा हुने विचारहरू छन्। सँगसँगै, तैँले अनिच्छित रूपमै विवाहबारे समाजका विविध रायहरू स्विकारेकी छेस्, र विवाहबारे समाज र दुष्ट मानवजातिबाट आउने जानकारी स्विकारेकी छेस्। यी कुराहरू स्विकारेपछि, तैँले अनिच्छित रूपमै तेरो रोमान्टिक जोडी को हुनेछ भनेर मनोकल्पना गर्छेस्। यो मनोकल्पना गर्नुले के जनाउँछ? यसको अर्थ अवास्तविक र खोक्रा सोचहरू बोक्नु हो। अहिले हामीले सङ्गति र खुलासा गरेको कुराको आधारमा भन्नुपर्दा, यो मुख्यगरी विवाहबारे समाजबाट र दुष्ट मानवजातिबाट आउने विविध रायहरूप्रति लक्षित छ। तँसित विवाहबारे सही र सत्यताबमोजिमको विचार नभएकोले, तँ अपरिहार्य रूपमै विवाहबारे समाजबाट र दुष्ट मानवजातिबाट आउने विविध रायहरूद्वारा प्रभावित, क्षयीकृत र भ्रष्ट पारिएको हुन्छेस्, तर तँलाई त्यो थाहै हुँदैन र तँ त्यसबारे सचेतै हुँदिनस्। तैँले त्यो क्षयीकरण वा भ्रष्टता हो भनेर महसुसै गर्न सक्दिनस्। तैँले अनजानमै यो प्रभाव स्विकार्छेस्, र अनजानमै यो धेरै जायज र उचित हो भन्‍ने सोच्छेस्, र तैँले त्यसलाई अपेक्षित कुराको रूपमा लिन्छेस्, र यी सबै वयस्कहरूमा हुनुपर्ने विचारहरू नै हुन् भन्ठान्छेस्। तैँले स्वतः यी सबै कुरालाई तेरा आफ्नै उचित अपेक्षा र उचित मागहरू—अर्थात् वयस्क व्यक्तिमा हुनुपर्ने उचित विचारहरू बनाउँछेस्। त्यसैले, तैँले यी सन्देशहरू प्राप्त गर्ने थालेदेखि नै, विवाहबारे तेरा मनोकल्पनाहरू झन्झन् बढ्नेछन् र झन्झन् गहन बन्नेछन्। सँगसँगै, विवाहबारे तेरो लाजको भावना पनि निरन्तर घट्नेछ, र यो भन्‍न सकिन्छ कि तँ विवाहबारे यी मनोकल्पनाहरू सक्रिय रूपमा नकार्न झन्झन् अनिच्छुक हुनेछस्। अर्को शब्दमा भन्नुपर्दा, तेरो प्रेमजोडी वा विवाहसम्बन्धी विविध परिदृश्य र कामकुराबारे तेरा मनोकल्पनाहरू झन्झन् अनिच्छित र दुस्‍साहसी बन्नेछन्। के कुरा यही होइन र? (हो।) जति धेरै मानिसहरूले विवाहबारे समाज र दुष्ट मानवजातिबाट आउने राय र जानकारी स्विकार्छन्, त्यति नै धेरै तिनीहरू आफ्नो विवाहबारे कल्पना गर्नमा, प्रेम गर्ने जोडी खोज्‍नमा, र त्यो जोडीलाई पछ्याउनमा दुस्‍साहसी र अनियन्त्रित बन्छन्। सँगसँगै, तिनीहरूले आफ्नो प्रिय कुनै रोमान्स उपन्यास, टेलिभिजन नाटक, वा रोमान्टिक चलचित्रमा चित्रित पात्रजस्तै हुने—र समुद्र सुकुन्जेल र चट्टान धूलो हुन्‍जेलसम्‍मै उसले आफूलाई निसर्त प्रेम गर्ने र ऊ मृत्युपर्यन्त इमानदार रहने आशा गर्छन्। तिनीहरूकै कुरा गर्नुपर्दा, तिनीहरूले पनि टेलिभिजन नाटक र रोमान्स उपन्यासले चित्रण गरेजस्तै, समुद्र सुकुन्जेल र चट्टान धूलो हुन्‍जेलसम्‍मै आफ्नो जोडीलाई गहिरो प्रेम गर्नेछन्, र मृत्युपर्यन्त इमानदार रहनेछन्। छोटकरीमा भन्दा, यी मनोकल्पनाहरू मानवत्व र जीवनका वास्तविक आवश्यकताभन्दा अलग छन्। यी मनोकल्पनाहरू अवश्य नै मानवता सारबाट पनि अलग छन्; यी वास्तविक जीवनसँग कहीँकतै मिल्दैनन्। यी त मानिसहरूले राम्रो भन्ठान्ने जुनसुकै कुराजस्तै तिनीहरूका कल्पनाबाट सिर्जित मिठा सोच मात्र हुन्। यी सोचहरू विवाहबारे परमेश्‍वरका परिभाषा र उहाँका बन्दोबस्तहरूसित नमिल्ने हुनाले, मानिसहरूले तथ्यसँग मिल्दै नमिल्ने यी विचार र दृष्टिकोणहरू त्याग्नुपर्छ, र तिनीहरूले सुरुदेखि नै यी कुराहरू पछ्याउनै हुँदैन।

मानिसहरूले विवाहबारेका यी अवास्तविक मनोकल्पनाहरू कसरी त्याग्नुपर्छ? तिनीहरूले रोमान्स र विवाहबारे आफ्ना सोच र विचारहरू सच्याउनुपर्छ। सबभन्दा पहिला, मानिसहरूले प्रेमबारेका आफ्ना तथाकथित विचारहरू त्याग्नुपर्छ, कसैलाई समुद्र सुकुन्जेल र चट्टान धूलो हुन्‍जेल प्रेम गर्ने, मृत्युपर्यन्तको अटल प्रेम, र जन्मौँजन्म टिक्ने प्रेमजस्ता भ्रमपूर्ण कुरा र भनाइहरू त्याग्नुपर्छ। मानिसहरूलाई आफ्नो जीवनभर त्यो प्रेम रहनेछ कि रहनेछैन भन्‍नेसमेत थाहा हुँदैन, भावी जीवनमा वा समुद्र सुकुन्जेल र चट्टान धूलो हुन्‍जेल प्रेम गर्ने त कुरै छोडौँ। समुद्र सुक्न र चट्टान धूलो हुन कति वर्ष लाग्छ? मानिसहरू त्यति लामो समय जिउन सक्ने भए के तिनीहरू राक्षस हुन्थेनन् र? यही जुनी राम्रोसित, चेतना र स्पष्टतासाथ जिए पुग्छ। विवाहमा आफ्नो भूमिका राम्ररी निभाए, एउटा पुरुष र एउटी महिलाले गर्नुपर्ने काम गरे, एउटा पुरुष र एउटी महिलाले निभाउनुपर्ने दायित्व र जिम्मेवारीहरू निभाए, आफ्ना पारस्परिक जिम्मेवारीहरू पूरा गरे, एकअर्कालाई साथ र सहयोग दिए, र जीवनभर एकअर्कासँगै भइदिए पुग्छ। यो सिद्ध र उचित विवाह हो, अनि अरू सबै कुराहरू, तथाकथित प्रेम, ती प्रेमका तथाकथित प्रतिज्ञाका कुराहरू, जन्मौँजन्म टिक्ने त्यो प्रेम—यी सबै कुराहरू बेकार हुन्, यी कुराको परमेश्‍वरले तोक्नुभएको विवाहसँग कुनै सम्बन्ध छैन, र पुरुष र महिलाप्रतिका परमेश्‍वरका निर्देशन र अर्तीसँग पनि कुनै सम्बन्ध छैन। यस्तो किन हुन्छ भने, कुनै पनि विवाहको आधार जे भए पनि, वा श्रीमान्‌ वा श्रीमतीको व्यक्तिगत अवस्था जस्तोसुकै भए पनि, तिनीहरू गरिब भए पनि धनी भए पनि, वा तिनीहरूसित जस्तोसुकै प्रतिभा, सामाजिक हैसियत र सामाजिक पृष्ठभूमि भए पनि, वा चाहे तिनीहरू सिद्ध जोडी वा सिद्ध दम्पती नै भए पनि; चाहे त्यो विवाह पहिलो हेराइमै प्रेम बसेर भएको होस् वा आमाबुबाले जुराएर भएको होस्, चाहे त्यो अचानक भएको होस् वा लामो समय प्रेम गरेर भएको होस्—त्यो जे-जस्तो प्रकारको विवाह भए पनि, यदि दुई जना विवाह बन्धनमा बाँधिन्छन् र वैवाहिक जीवनमा प्रवेश गर्छन् भने, त्यो विवाह वास्तविकतामा, अर्थात् दैनिक आवश्यकताहरूले भरिएको वास्तविक जीवनमा फर्कन आवश्यक छ। वास्तविक जीवनबाट कोही पनि उम्किन मिल्दैन, र हरेक विवाह, चाहे त्यसमा प्रेम होस् वा नहोस्, त्यो अन्ततः दैनिक जीवनमा फर्कनैपर्छ। उदाहरणको लागि, उपयोगिता बिल तिर्नुपर्ने हुन्छ र श्रीमतीले गुनासो गर्छे, “हरे, बिल त फेरि बढेछ। सबको मूल्य बढिरहेको छ, तर ज्याला बढेको छैन। वस्तुको मूल्य यसरी बढ्दा मानिसहरू कसरी जिउन सक्छन्?” तर गुनासो गर्दागर्दै पनि उसले पानी र बत्ती त प्रयोग गर्नैपर्छ, ऊसँग कुनै विकल्प छैन। त्यसैले उसले बिल तिर्छे, र त्यो तिरिसकेपछि उसले खाना र अरू खर्चबाट पैसा जोगाउनुपर्ने हुन्छ, बिल बढेकोले उसले तिर्नुपरेको अतिरिक्त शुल्क बचाउनुपर्ने हुन्छ। बजारमा छूटको सागसब्जी देखेर श्रीमान्‌ले भन्छ, “आज सिमी बिक्रीमा रहेछ। दुई हप्ता पुग्ने गरी, अलि धेरै किन।” श्रीमतीले भन्छे, “कति किन्‍ने हो र? धेरै किनेर खान सकेनौँ भने त्यो बिग्रिन्छ। अनि त्यत्रो किनेर त्यो सबै फ्रिजमा अट्न पनि त सक्दैन!” श्रीमान्‌ले जवाफ दिन्छ, “त्यो सबै अटेन भने, हामीले त्यो अलि धेरै खाए हुन्‍न र? हामीले दिनको दुईपटक सिमी खान सक्छौँ। खानलाई सधैँ महँगो कुरा किन्‍नुपर्छ भनेर चिन्‍ता नगर!” श्रीमान्‌ले उसको ज्याला पाउँछ र भन्छ, “मैले यो महिना फेरि बोनस पाएँ। यदि वर्षको अन्त्यमा मलाई ठूलो बोनस मिल्यो भने, हामी छुट्टी मनाउन जान सक्छौँ। सबैजना छुट्टी मनाउन मालदिभ्स वा बाली जाँदै छन्। म तिमीलाई पनि त्यतै घुमाउन लानेछु, र तिमीले पनि रमाइलो गर्न सक्‍नेछौ।” तिनीहरूको घरवरिपरिका फलफूलका रूखमा प्रशस्त फलफूल फल्छन्, अनि श्रीमान्‌ र श्रीमतीले सल्लाह गर्छन्: “गत वर्ष हाम्रो बाली राम्रो भएन। यो वर्ष धेरै फलफूल फलेका छन्, त्यसैले हामीले केही बेचेर केही पैसा कमाउन सक्छौँ। केही पैसा कमाइसकेपछि, सायद हामी हाम्रो घर मर्मत गर्न सक्छौँ कि? हामीले योभन्दा ठूलो आल्मोनियमको झ्याल र ठूलो नयाँ फलामे ढोका हाल्न सक्छौँ।” जब जाडो याम सुरु हुन्छ, तब श्रीमतीले भन्छे, “मैले यो कटनको ज्याकेट सात-आठ वर्षदेखि ओढ्दै आएकी छु, र यो झन्झन् पातलो बन्दै गएको छ। ज्याला पाएपछि तिमीले अलि कम खर्च गरेर जाडो यामको लागि मलाई ज्याकेट किन्ने पैसा बचाउनुपर्छ। एउटा डाउन ज्याकेटलाई कम्तीमा तीन-चार सय वा पाँच-छ सय युआन पर्छ।” श्रीमान्‌ले भन्छ, “हुन्छ। म केही पैसा बचाएर तिमीलाई एउटा राम्रो र न्यानो फेदर डाउन ज्याकेट किनिदिनेछु।” श्रीमतीले भन्छे, “तिमी मलाई किनिदिन चाहन्छौ, तर तिम्रो पनि त छैन। तिम्रो लागि पनि एउटा किन।” श्रीमान्‌ले जवाफ दिन्छ, “पैसाले पुग्यो भने किनुँला। पुगेन भने, म यो वर्ष पनि अहिलेको मेरै ज्याकेटले काम चलाउनेछु।” अर्को श्रीमान्‌ले उसकी श्रीमतीलाई भन्छ, “यता नजिकै हरप्रकारको सि-फुड पाइने ठूलो रेस्टुराँ खुलेको छ रे भन्‍ने सुन्छु। जाने हो?” श्रीमतीले भन्छे, “जाऔँ न। हामीसँग पुग्दो पैसा छ, त्यहाँ गएर खान सक्छौँ।” तिनीहरू त्यहाँ गएर सि-फुड खान्छन् र प्रसन्न भएर घर फर्कन्छन् अनि निकै खुसी महसुस गर्छन्। श्रीमतीले सोच्छे, “अहिले मेरो जीवन कति आरामदायी छ। मैले सही व्यक्तिसँग विवाह गरेछु। म ताजा सि-फुड खाना सक्छु। हाम्रा छिमेकीहरू त ताजा सि-फुड किनेर खानै सक्दैनन्। मेरो जिन्दगी अत्यन्तै सानदार छ!” के विवाहित जीवन यही होइन र? (हो।) तिनीहरूको जीवन आकलन र विवाद गर्दै बित्छ। तिनीहरू हरदिन बिहानदेखि बेलुकासम्म काम गर्छन्, आठ बजे काममा जानुपर्ने भएकोले पाँचै बजे उठ्छन्। अलार्म बजेपछि तिनीहरू सोच्छन्, “ओहो, मलाई उठ्नै मन छैन, तर नउठेर उपायै छैन। घरपरिवार धान्न र जिउनको लागि म उठ्नैपर्छ,” र तिनीहरू बल्लतल्ल ओछ्यानबाट निस्कन्छन्। “भाग्यवश आज म ढिला भइनँ, त्यसैले तिनीहरूले मेरो बोनस घटाउनेछैन।” तिनीहरू काम सकेर घर फर्कन्छन्, अनि भन्छन्, “कस्तो कठिन दिन, निकै गाह्रो भयो! मैले काम गर्नुनपर्ने दिन कहिले आउला?” तिनीहरूले ज्याला कमाएर घरपरिवार धान्नको लागि आफूलाई अत्यन्तै व्यस्त राख्नुपर्छ; राम्रो तरिकाले जिउनको निम्ति, विवाहको संरचनाभित्र दुई जनाको जीवन कायम राख्नको निम्ति, वा स्थिर जीवन पाउनको निम्ति तिनीहरूले यसैगरी जिउनुपर्छ। तिनीहरू उमेर ढल्केर जीवनको उत्तरार्धमा पुगुञ्जेल यही तरिकाले नै जीवन बिताउँछन्, र वृद्धा श्रीमतीले भन्छे, “हरे, हेर त बुढो, मेरो त कपाल फुलेछ! मेरा आँखा वरिपरि चाउरी परेको छ र घाटीमा पनि मासु थुप्रिन थालेको छ। के म अब बुढी भएकी हुँ? के तिमीले मलाई बुढी देखेर मलाई मन नपराउने र अर्की महिला त खोज्नेछैनौ?” उसको श्रीमान्‌ले जवाफ दिन्छ, “त्यस्तो गर्दै गर्दिनँ, मूर्ख बुढी प्यारी। मैले मेरो सम्पूर्ण जीवन तिमीसँगै बिताएको छु तर तिमी अझै पनि मलाई चिन्दैनौ। के तिमीलाई साँच्चिकै म त्यस्तो मान्छे हुँ जस्तो लाग्छ?” तर उसकी श्रीमती आफू बुढी भएको उसलाई मन नपर्ला भनेर लगातार चिन्ता गरिरहन्छे र उसले आफूलाई नचाहला भनेर डराइरहन्छे। ऊ झन्झन् कचकच गर्दै जान्छे, र उसको श्रीमान्‌ले झन्झन् कम बोल्दै जान्छ, अनि तिनीहरू एकअर्कासँग झन्झन् कम कुरा गर्दै जान्छन्, र टेलिभिजनमा आ-आफूलाई मनपर्ने कार्यक्रमहरू हेर्ने र एकले अर्कोलाई ध्यानै नदिने गर्दै जान्छन्। अनि, एकदिन श्रीमतीले भन्छे, “बुढा, हामीले जीवनमा धेरै झगडा गरेका छौँ। यतिका वर्ष तिमीसँग जिउनु अत्यन्तै कठिन भयो। म अर्को जुनीचाहिँ तिमीसँग बिताउनेछैनँ। खाना खाएपछि, सफा गर्न तिमीले मलाई कहिल्यै सघाउँदैनौ, तिमी बसि मात्र रहन्छौ र केही पनि गर्दैनौ। तिमीले आफ्नो यो गल्ती जीवनभर कहिल्यै सुधारेका छैनौ। कपडा फेरेपछि तिमीले तिम्रो कपडा कहिल्यै आफै धुँदैनौ, सधैँ मैले नै धोएर राख्दिनुपर्छ। यदि म मरेँ भने त्यसपछि तिमीलाई कसले मद्दत गर्छ?” अनि, उसको श्रीमान्‌ले भन्छ, “के म तिमीविना बाँच्न सक्दिनँ होला त? मेरो पछाडि कैयौँ भर्खरका महिलाहरू लागिरहेका छन् र तिनीहरूलाई म पन्छाउन पनि सक्दिनँ।” उसकी श्रीमतीले जवाफ फर्काउँछे, “कस्तो ठूलो कुरा गरेको! तिमी कति फोहोरी छौ, हेर। तिमी मबाहेक अरू कसैसित रहन पनि सक्दैनौ।” उसको श्रीमान्‌ले भन्छ, “रिसाउन मन लागे रिसाऊ, तर मलाई मन पराउने थुप्रै मानिसहरू छन्। तिमीले मात्र मलाई हेप्छौ र गम्भीरतासाथ लिँदैनौ।” यो तिनीहरूको वैवाहिक जीवन कस्तो हो त? श्रीमतीले भन्छे, “ओहो, जीवनभर तिमीसँगै बसेपछि मैले खुसी मान्नुपर्ने केही नभए पनि र मसित कुनै सुखद यादहरू नभए पनि, अब त म बुढी भएँ र मैले सोच्दै आएकी छु: यदि तिमी मसँग भएनौ भने, मलाई मसँग केही कुरा नभएजस्तो लाग्नेछ। यदि मभन्दा पहिले तिमी गयौ भने, म दुःखी हुनेछु र मेरो कुरा सुन्ने पनि कोही हुनेछैन। म एक्लो हुन चाहन्नँ। त्यसैले, म तिमीभन्दा पहिला मर्नुपर्छ ताकि तिमीले एक्लो जीवन जिउनुपरोस् र तिमीलाई लुगा धोइदिने वा खाना बनाइदिने कोही नहोस्, दैनिक जीवनमा तिमीलाई हेरचाह गर्ने कोही नहोस्, र ताकि तिमीले मेरो माया सम्झनुपरोस्। तिमीले तिम्रो पछाडि थुप्रै भर्खरका महिलाहरू लागेका छन् भनेको होइन? म मरेपछि तिमीले तुरुन्तै एउटी ल्याइहाल्न सक्छौ।” उसको श्रीमान्‌ले भन्छ, “चिन्ता नलेऊ, म तिमी नै मभन्दा चाँडो मर्ने सुनिश्‍चित गर्नेछु। अनि, तिमी गइसकेपछि म पक्कै पनि तिमीभन्दा राम्री जोडी खोज्‍नेछु।” तर उसले हृदयमा साँच्चिकै के सोचेको हुन्छ? “तिमी नै पहिला मर, र तिमी मरिसकेपछि म नै एक्लोपन सहनेछु। म तिमीलाई दुःख भोगाउनुभन्दा बरु म आफै यो कठिनाइ र दुःख सहनेछु।” तर त्यो वृद्धा श्रीमतीले सधैँ श्रीमान्‌को बारेमा उसले यो गल्ती गर्छ र त्यो गल्ती गर्छ, उसमा यो कमजोरी छ वा त्यो कमजोरी छ भनेर गुनासो गरिरहन्छे, र श्रीमान्‌ले उसका कमजोरीहरू नसच्याए पनि, तिनीहरू यसैगरी निरन्तर जिइरहन्छन्, र समय बित्दै जाँदा उसलाई त्यसैमा बानी पर्छ। अनि अन्त्यमा, उक्त महिलाले त्यो स्विकार्छे, र पुरुषले पनि त्यो सहन्छ, र यसरी नै तिनीहरू जीवनभर सँगै जिउँछन्। विवाहित जीवन भनेको यही हो।

विवाहमा व्यक्तिको रुचिविपरीतका थुप्रै कुराहरू र धेरै झगडा हुने भए पनि, र दम्पतीले जीवनमा रोग, गरिबी र आर्थिक कठिनाइहरू भोग्ने, र अत्यन्तै सुखद र दुःखद घटनाका साथै अन्य परिस्थितिहरूसमेत भोग्ने भए पनि, तिनीहरूले सबै अवरोधहरू सँगै पार गर्छन्, र आफ्नो जोडीलाई कहिल्यै छोड्न सक्दैनन्, र मृत्यु हुनुअघिसम्‍मै आफ्नो जोडीलाई कहिल्यै त्याग्न सक्दैनन्। यो जोडी भनेको के हो? यो भनेको श्रीमान्‌ वा श्रीमती हो। पुरुषले महिलाप्रति जीवनभर जिम्मेवारीहरू पूरा गर्छ, र त्यसैगरी महिलाले पनि पुरुषप्रति जीवनभर जिम्मेवारीहरू पूरा गर्छे; महिलाले पुरुषलाई जीवनभर साथ दिन्छे, र पुरुषले पनि त्यो महिलालाई जीवनभर साथ दिन्छ। ती दुईमध्ये कुनैले पनि कसले कसलाई बढी साथ दिन्छ भनेर प्रस्ट रूपमा भन्न सक्दैन; कुनैले पनि कसले बढी योगदान गरेको छ, कसले धेरै गल्तीहरू गरेको छ, वा को बढी दोषी छ भनेर प्रस्ट रूपमा भन्न सक्दैन; कुनैले पनि तिनीहरूमध्ये कोचाहिँ प्रमुख आधार वा दुवैका जीवनको मुख्य कमाउने व्यक्ति हो भनेर प्रस्ट रूपमा भन्न सक्दैन; कुनैले पनि घरमूली को हो वा कसको शक्ति चल्छ वा को सहायक हो भनेर प्रस्ट रूपमा भन्न सक्दैन; कुनैले पनि कसले कसलाई छोड्न सक्दैन, पुरुषले महिलालाई छोड्न सक्दैन, कि महिलाले पुरुषलाई छोड्न सक्दैन भनेर प्रस्ट रूपमा भन्न सक्दैन; र तिनीहरू झगडा गर्दा कुनैले पनि को सही र को गलत हो भनेर प्रस्ट रूपमा भन्न सक्दैन: यही नै जीवन हो, यही नै विवाहको संरचनाभित्रका एउटा पुरुष र एउटी महिलाको सामान्य जीवन हो, र यो मानवजातिको सबैभन्दा सामान्य र साझा जियाइको परिस्थिति हो। जीवन यस्तै नै हो, यो मानवत्वका सबै स्वरूपका गल्ती र पूर्वाग्रहसँग जोडिएको हुन्छ, र अझै बढी रूपमा, मानवत्वका सबै स्वरूपका आवश्यकताहरू, साथै व्यक्तिको विवेक र समझको प्रभुत्वमा मानवत्वका सम्पूर्ण सही वा गलत, विवेकपूर्ण वा अविवेकी निर्णयहरूसँग जोडिएको हुन्छ। यही नै जीवन हो, यही नै सबैभन्दा सामान्य जीवन हो। यसमा सही र गलतको कुरै आउँदैन, यो तुलनात्मक रूपले उचित र प्रचलित जियाइको परिस्थिति र जीवनको वास्तविकता मात्र हो। अब, विवाहको संरचनाभित्रको यो जीवनको वास्तविकता र जियाइको परिस्थितिले मानिसहरूलाई के तथ्य बताउँछ? यसले मानिसहरूलाई तिनीहरूले विवाहबारेका आफ्ना सबै विविध अवास्तविक मनोकल्पनाहरू त्याग्नुपर्छ, र विवाहको सही परिभाषा अनि परमेश्‍वरको पूर्वनिर्धारण र बन्दोबस्तहरूसित कुनै सम्बन्ध नराख्ने सबै विचारहरू त्याग्नुपर्छ भनेर बताउँछ। यी सबै नै मानिसहरूले त्याग्नुपर्ने कुराहरू हुन्, किनकि सामान्य मानवत्वको जीवनसँग वा सामान्य व्यक्तिले जीवनमा पूरा गर्नुपर्ने दायित्व र जिम्मेवारीहरूसँग यी कुराहरूको कुनै सम्बन्ध छैन। त्यसकारण, मानिसहरूले विवाहबारे समाजबाट र दुष्ट मानवजातिबाट आउने ती विविध परिभाषा र भनाइहरू त्याग्नुपर्छ, विशेषगरी वास्तविक विवाहित जीवनसँग कुनै सम्बन्ध नरहेको त्यो तथाकथित प्रेमका कुराहरू त्याग्नुपर्छ। विवाह जीवनभरको प्रतिबद्धता होइन, न त यो प्रेमको जीवनभरको प्रतिज्ञा हो, झन् यो प्रतिज्ञाहरूको जीवनभरको परिपूर्ति हुने त कुरै छैन। बरु, यो त विवाह गरेका एउटा पुरुष र एउटी महिलाको वास्तविक जीवन हो, यो तिनीहरूलाई वास्तविक जीवनमा चाहिने कुरा हो र यो तिनीहरूको वास्तविक जीवनको अभिव्यक्ति हो। कतिपय मानिसहरू भन्छन्, “यदि तपाईं विवाहको शीर्षकमा सङ्गति गर्दै हुनुहुन्छ र तपाईं प्रेमबारे कुरा गर्नुहुन्न, र प्रेमको गम्भीर प्रतिज्ञा, समुद्र सुकुन्जेल र चट्टान धूलो हुन्जेल टिक्ने प्रेम, वा विवाहित दम्पतीले एकअर्काप्रति गर्ने प्रतिज्ञाहरूबारे कुरा गर्नुहुन्न भने, तपाईं केको बारेचाहिँ कुरा गर्दै हुनुहुन्छ?” म मानवताबारे, जिम्मेवारीबारे, परमेश्‍वरका अर्ती र निर्देशनहरूबमोजिम पुरुष र महिलाले गर्नुपर्ने काम गर्नेबारे, एउटा पुरुष र एउटी महिलाले पूरा गर्नुपर्ने दायित्व र जिम्मेवारीहरू पूरा गर्नेबारे, एउटा पुरुष र एउटी महिलाले बोक्नुपर्ने दायित्व र जिम्मेवारीहरू बोक्नेबारे कुरा गरिरहेको छु—यस तरिकाले, तेरो दायित्व, जिम्मेवारी, वा मिसन पूरा हुनेछ। अनि जुनसुकै अवस्थामा पनि, विवाहबारेका विविध मनोकल्पनाहरू त्याग्ने सम्बन्धमा अभ्यास गर्नुपर्ने सही तरिकाचाहिँ के हो जसबारे हामीले सङ्गति गर्नु आवश्यक छ? त्यो के हो भने, तैँले दुष्ट मानवजाति र दुष्ट प्रवृत्तिहरूबाट आउने विविध विचारहरूलाई तेरा सोच र व्यवहारहरूको आधार बनाउनु हुँदैन, बरु तैँले परमेश्‍वरका वचनहरूलाई तिनको आधार बनाउनुपर्छ। विवाहको मामलाबारे परमेश्‍वरले जे-जसरी बोल्नुभएको भए पनि, तैँले उहाँका वचनहरूलाई नै तेरा सोच र व्यवहारहरूको आधार बनाउनुपर्छ। यो सिद्धान्त सही हो नि, होइन र? (हो।) के अब हामीले विवाहबारेका विविध मनोकल्पनाहरू त्याग्ने शीर्षकमा सङ्गति गरेर लगभग सकेका छौँ? के तिमीहरूलाई यो कुरा मूलभूत रूपमा अब प्रस्ट भयो? (हो, अब प्रस्ट भयो।)

हामीले भर्खरै विवाहबारेका विविध मनोकल्पनाहरू त्याग्नेबारे सङ्गति गर्‍यौँ, र कतिपय मानिसहरूले यसो भने, “यदि मैले एकल रहन चाहिनँ र कोहीसँग डेट गर्ने र विवाहको लागि कोही भेट्टाउने योजना बनाएँ भने, मैले कसरी परमेश्‍वरका वचनहरू अभ्यास गर्नुपर्छ ताकि मैले विवाहबारेका मेरा विविध मनोकल्पनाहरू त्याग्न सकूँ? मैले यो सिद्धान्त कसरी अभ्यास गर्नुपर्छ?” के यो श्रीमान्‌ वा श्रीमती छनोट गर्ने सिद्धान्त, अर्थात् विवाहको लागि जोडी छान्‍ने सिद्धान्तसँग सम्बन्धित छैन र? श्रीमान्‌ वा श्रीमती छनोट गर्नेबारेमा संसारले तँभित्र हालिदिएका सिद्धान्तहरू के-के हुन्? सुन्दर राजकुमार, गोरी राम्री सुन्दरी, सुन्दर एवं धनी पुरुष, सुन्दर एवं धनी महिला, र तिनीहरू धनाढ्य परिवारका दोस्रो पुस्ताका भए झनै राम्रो। यस्तो व्यक्तिसँग विवाह गरिस् भने, तैँले तेरो जीवनबाट २० वर्षको सङ्घर्ष कटौती गर्छस्। पुरुष तँलाई हिराको औँठी, विवाहको पहिरन, र आकर्षक वैवाहिक जीवन दिन सक्ने हुनुपर्छ। ऊ करियरको महत्त्वाकाङ्क्षा भएको, टन्नै धन कमाउन सक्ने, वा पहिल्यै निश्‍चित मात्रामा सम्पत्ति भएको हुनुपर्छ। के यी कुराहरू संसारले तँभित्र हालिदिएका सोच र विचारहरू होइनन् र? (हुन्।) त्यसपछि “मैले प्रेम गर्ने व्यक्ति नै मेरो जोडी हुनुपर्छ” भन्‍ने मानिसहरू पनि छन्। अनि, अरू कसैले भन्छ, “त्यो ठिक होइन। तिमीले जसलाई प्रेम गर्छौ उसले पनि तिमीलाई प्रेम गर्नेछ भन्‍ने छैन। प्रेम भनेको त पारस्परिक हुनुपर्छ; तिमीले जसलाई प्रेम गर्छौ उसले पनि तिमीलाई प्रेम गर्नुपर्छ। यदि उसले तिमीलाई प्रेम गर्छ भने, उसले तिमीलाई कहिल्यै छोड्ने वा त्याग्ने निर्णय गर्नेछैन। यदि तिमीले प्रेम गर्ने व्यक्तिले तिमीलाई प्रेम गर्दैन भने, कुनै दिन अचानक ऊ उठ्नेछ र तिमीलाई छोडिजानेछ।” के यी विचारहरू सही छन्? (छैनन्।) त्यसोभए ल भन त, तिमीहरूले श्रीमान्‌ वा श्रीमती छनोट गर्दा पालना गर्नुपर्ने त्यो कुन सिद्धान्त हो जुन परमेश्‍वरका वचनहरूमा आधारित छ र जसले सत्यतालाई मापदण्डको रूपमा लिन्छ? अहिले तिमीहरूमा भएका सही सोच र विचारअनुसार यो शीर्षकबारे कुरा गर त। (यदि मैले जोडी भेट्टाउन चाहेँ भने, कम्तीमा पनि ऊ परमेश्‍वरमा विश्‍वास गर्ने, सत्यता पछ्याउन सक्ने, मेरा जस्तै जीवनका खोजहरू भएको र मैले पछ्याउने मार्गहरू नै पछ्याउने व्यक्ति हुनुपर्छ।) तेरो जस्तै आकाङ्क्षा भएको र तैँले पछ्याउने मार्ग नै पछ्याउने अनि परमेश्‍वरमा विश्‍वास गर्ने व्यक्ति—तैँले जोडी छनोट गर्ने केही विशिष्ट मापदण्डहरू उल्लेख गरिस्। अरू कसलाई बोल्न मन छ? (हामीले ऊ मानवता भएको व्यक्ति हो कि होइन, र वैवाहिक परिवारमा उसले आफ्ना जिम्मेवारी र दायित्वहरू पूरा गर्न सक्छ कि सक्दैन भन्‍ने कुरा पनि हेर्नुपर्छ। अनि, अर्को कुरा पनि छ: कसैले अहिले विवाहको लागि जोडी भेट्टाउन चाहेकै कारण उसले पक्कै भेटाउनेछ भन्‍ने हुँदैन। यो कुरा अन्ततः परमेश्‍वरले नै बन्दोबस्त गर्नुपर्छ, र व्यक्तिले समर्पित भएर प्रतीक्षा गर्नैपर्छ।) यसमा एउटा विशिष्ट अभ्यास छ, अनि सोच र सिद्धान्तको एउटा विशिष्ट आधार पनि छ। त्यसैले तैँले समर्पित भएर प्रतीक्षा गर्नैपर्छ, यो मामला परमेश्‍वरको जिम्मामा छोड्नुपर्छ र उहाँलाई नै तेरो लागि बन्दोबस्त गर्न दिनुपर्छ, र सँगसँगै तैँले यस मामलालाई सिद्धान्तद्वारा हेर्नुपर्छ। अरू कसलाई बोल्न मन छ? (परमेश्‍वर, मेरो पनि उनीहरूको जस्तै विचार छ, मतलब, व्यक्तिले आफ्नो जस्तै आकाङ्क्षाहरू बोक्ने र आफूले जस्तै मार्ग पछ्याउने, मानवता भएको र जिम्मेवारी बहन गर्न सक्ने व्यक्ति खोज्नुपर्छ। व्यक्तिले विवाहबारे शैतानले आफूभित्र हालिदिएका गलत विचारहरू त्याग्नुपर्छ, आफ्नो कर्तव्यमा हृदय लगाउनुपर्छ, परमेश्‍वरको सार्वभौमिकताको अधीनमा बस्नुपर्छ र परमेश्‍वरका बन्दोबस्तहरूको प्रतीक्षा गर्नुपर्छ।) यदि उसले तँलाई हिराको औँठी किनेर दिन सक्दैन भने, के तैँले ऊसित विवाह गर्थिस्? (यदि ऊ मानवता भएको पुरुष हो भने, उसले मलाई हिराको औँठी किनेर दिन नसके पनि म उसलाई स्विकार्थेँ।) मानिलिऊँ, ऊसित केही पैसा छ र ऊसित तँलाई एक क्यारेटको हिराको औँठी किनिदिने क्षमता छ, तर उसले तँलाई ०.३ क्यारेटको हिराको औँठी किनिदिन्छ भने—के तँ ऊसित विवाह गर्न इच्छुक हुन्थिस्? (म ऊसित त्यस्तो कुराको माग गर्दिनथेँ।) त्यस्तो कुराको माग नगर्नु ठिक हो। पैसा बचत गरिस् भने, तैँले त्यो पैसा बिस्तारै खर्चन सक्छेस्, र यो दीर्घकालीन रूपमा सोच्नु हो। जोडी भेट्टाउनुभन्दा पहिले नै तँसित राम्रोसित जिउने मानसिकता रहेछ—यो निकै व्यावहारिक कुरा हो। अरू कोही छ? (परमेश्‍वर, मलाई लाग्छ कि सर्वप्रथम मैले जोडी छनोट गर्ने ती सांसारिक मापदण्डहरू त्याग्नुपर्छ। मतलब, मैले सधैँ सुन्दर राजकुमार, वा सुन्दर एवं धनाढ्य पुरुष, वा रोमान्टिक व्यक्ति भेट्टाउने मनोकल्पना गर्नु हुँदैन। अनि यी कुराहरू त्यागिसकेपछि, मैले विवाहलाई सही विचारले हेर्नुपर्छ, र त्यसपछि परमेश्‍वरमा समर्पित भएर उहाँको समय प्रतीक्षा गर्नुपर्छ। यस्तो कोही व्यक्ति देखा पर्न सक्ने भए पनि, उसका आकाङ्क्षाहरू मेरा जस्तै हुनुपर्छ र उसले पनि मैले पछ्याउने मार्गै पछ्याउनुपर्छ। मैले मेरा सांसारिक विचारहरूमाथि भर परेर उक्त पुरुष मप्रति विचारशील होस् भन्‍ने माग गर्नु हुँदैन। उसले सत्यता पछ्याउन सक्‍नु र परमेश्‍वरका अभिप्रायप्रति विचारशील हुनु नै सबैभन्दा महत्त्वपूर्ण कुरा हो।) यदि ऊ सत्यता पछ्याउँछ, परमेश्‍वरका अभिप्रायप्रति विचारशील छ, आफ्नो कर्तव्य निभाउन बाहिर जान्छ र ऊ कहिल्यै घरमा हुँदैन र पारिवारिक बोझ तँ एक्लैले बोक्नुपर्छ, र ग्याँसको सिलिण्डर रित्तिन्छ र तैँले आफैले त्यसलाई माथिल्लो तलासम्म बोकेर पुर्‍याउनुपर्छ भने—तैँले के गर्नेछेस्? (म त्यो आफै बोक्नेछु।) अनि, यदि तैँले त्यो बोक्न सकिनस् भने, कसैसित मद्दत माग्न सक्छेस्। (अथवा मैले कुनै दाजुभाइ वा दिदीबहिनीलाई मद्दत माग्न सक्छु।) हो, यी सबै कुरा यो परिस्थिति सम्हाल्ने तरिकाहरू हुन्। त्यसोभए, यदि ऊ एकदुई वर्षसम्म, वा तीनदेखि पाँच वर्षसम्म घर आएन भने, के तँ रिसाउनेथिस्? “के यो विधवा भएर जिउनुजस्तै होइन र? ऊसित विवाह गर्नुको के अर्थ भयो र? के यो विवाह गर्नुअघिको जस्तै र एक्लै बस्दाको समय जस्तै भएन र? सबथोक आफैले सम्हाल्नुपर्छ। ऊसित विवाह गरेर कति अभागी भइयो!” के तैँले यस्तो सोच्थिनस् र? (अहँ, मैले यस्तो सोच्नुपर्दैन, किनकि ऊ आफ्नो कर्तव्य निभाइरहेको र जायज उद्देश्यको लागि काम गरिरहेको हुन्छ। मैले त्यसैको कारण मुड बिगार्नु हुँदैन।) ती उत्तम सोचहरू हुन्, तर के तैँले वास्तविक जीवनमा यी सबै कुराहरूबाट पार पाउन सक्छेस्? यदि तैँले भेट्टाएको त्यो मान्छे अत्यन्तै इमानदार थियो रे, प्राय: खुलेर बोल्ने र व्यवहार गर्ने गर्दैनथ्यो, रोमान्टिक थिएन, र उसले तँलाई कहिल्यै राम्रा कपडा किनिदिँदैनथ्यो, फूलहरू दिँदैनथ्यो, र विशेषगरी “म तिमीलाई माया गर्छु” वा त्यस्तो कुनै कुरा भन्दैनथ्यो, त्यसैले तँलाई हृदयमा उसले तँलाई प्रेम गर्छ कि गर्दैन भन्‍ने कुरा थाहा हुँदैनथ्यो, तैपनि ऊ मान्छेचाहिँ अत्यन्तै असल थियो जो तँप्रति अत्यन्तै विचारशील थियो र उसले जीवनमा तेरो ख्याल राख्थ्यो, तर बस उसले त्यस्ता कुरा भन्दैनथ्यो र कुनै रोमान्टिक व्यवहार गर्दैनथ्यो, र तँ खराब मुडमा हुँदा उसले तँलाई फकाउने वा शान्त पार्ने कोसिससमेत गर्दैनथ्यो भने—के तैँले हृदयमा ऊप्रति कुनै द्वेष पाल्थिनस् र? (मैले परमेश्‍वरमा विश्‍वास नगर्दा र सत्यता नबुझ्दा मलाई सायद द्वेष महसुस हुनेथ्यो, तर परमेश्‍वरको सङ्गति सुनेपछि, मलाई थाहा छ कि उसले ती कुराहरू भनोस् वा नभनोस् र ती रोमान्टिक व्यवहार गरोस् वा नगरोस्, त्यसले फरक पार्नेछैन। यी त सांसारिक मानिसहरूका विचार हुन् र यी सामान्य मानवता भएका मानिसहरूले पछ्याउनुपर्ने कुरा होइनन्। मैले यी कुराहरू त्याग्नुपर्छ र त्यसैले मैले गुनासो गर्दिनथेँ।) तैँले गुनासो गर्नु हुँदैन, होइन त? (हो।) तर यतिखेर, तँ त्यो परिस्थितिमा छैनस्, र त्यो परिस्थितिमा तैँले कस्तो महसुस गर्थिस्, वा तेरो मुड कति तलमाथि वा परिवर्तन हुनेथ्यो भन्‍ने कुरा थाहा छैन। तैपनि, यतिखेर सिद्धान्तको हिसाबमा, तिमीहरू सबैलाई थाहा छ कि तिमीहरू परमेश्‍वरमा विश्‍वास गर्ने भएकाले, तिमीहरूले आफ्नो जोडीप्रति त्यस्ता अनुचित मागहरू राख्नु हुँदैन, र ती परिस्थिति आइपर्दा तिमीहरूले आफ्नो जोडीविरुद्ध गुनासो पनि गर्नु हुँदैन, किनभने यी तिमीहरूले चाहने कुराहरू होइनन्। तँसित अहिले यी विचारहरू छन्, तर के तँ यी कुरा हासिल गर्न सक्छेस्? के यी कुरा हासिल गर्न सजिला छन्? (हामीले हाम्रा रुचि र सांसारिक विचारहरूविरुद्ध विद्रोह गर्नुपर्छ; त्यसपछि यी कुराहरू त्याग्न तुलनात्मक रूपमा सजिलो हुनेछ।) म तँलाई यो मामला कसरी सम्हाल्ने भनेर बताउनेछु। पुरुष र महिला सबैले विवाहित जीवनमा यी समस्याहरू भोग्नेछन् र तिनीहरूसित यी सोच र मुडहरू हुनेछन्, र तिनीहरू सबैमा यी आवश्यकताहरू हुनेछन्। तर तैँले बुझ्‍नुपर्ने सबैभन्दा आधारभूत कुरा के हो भने, यदि तैँले छनोट गर्ने जोडी तेरो हृदयले चाहेको हो भने—र यो परमेश्‍वरले बन्दोबस्त गर्नुभएको हो भन्‍ने तथ्यलाई एकछिन भुलेर—उसलाई तँ आफैले छनोट गरिस् र ऊबारे सबथोकमा तँ सन्तुष्ट भइस्, र विशेषगरी, उसका र तेरा आकाङ्क्षाहरू उही छन् र उसले तैँले पछ्याउने मार्गै पछ्याउँछ, उसले परमेश्‍वरको घरमा आफ्नो कर्तव्य निभाउँछ, र उसले गर्ने सबथोक न्यायोचित छ भने, तैँले तर्कसङ्गत दृष्टिकोण अपनाएर उसलाई त्यो काम गर्न, तेरा भावना बेवास्ता गर्न, र तेरो अस्तित्व बेवास्ता गर्न दिनुपर्छ—सिद्धान्तको हिसाबमा, यो तैँले हासिल गर्नुपर्ने कुरा हो। अझ भन्‍ने हो भने, यदि कुनै विशेष परिस्थिति वा विशेष घटनाबाट प्रेरित भएर तँभित्र त्यस्तो आवश्यकता वा मुड पैदा भयो भने, तैँले परमेश्‍वरसामु आएर प्रार्थना गर्नुपर्छ। के प्रार्थना गरेपछि तैँले यी कुराहरू पूर्ण रूपमा त्याग्न सक्नेछेस्? त्यो असम्भव छ। मानिसहरू अन्ततः तिनीहरूको सामान्य मानवतामै जिउँछन्, तिनीहरूको मन हुन्छ, र त्यो मनले तिनीहरूमा हरप्रकारका मुडहरू उत्पन्न गराउनेछन्। अहिले हामी यी मुडहरू सही हुन् वा गलत भनेर छलफल गर्नेछैनौँ। अहिलेको लागि, सबैभन्दा व्यावहारिक समस्या भनेको तँलाई यी मुडहरू त्याग्न कठिन लाग्नु हो। तैँले अहिले एकपटक यी मुड त्यागे पनि, ती फेरि पनि कुनै वस्तुगत परिस्थितिमा देखा पर्न सक्छन्। त्यसकारण, तैँले के गर्नुपर्छ? तैँले तीबारे चिन्ता लिनु जरुरी छैन, किनभने सैद्धान्तिक रूपमा अनि स्वरूप र चेतनाको हिसाबमा, तैँले यो खोज वा आवश्यकता पहिल्यै त्यागिसकेको छेस्। तर कुरा के मात्र हो भने, फरक-फरक उमेरका मानिसहरूसँग तिनीहरूको मानवताको कारण यी आवश्यकताहरू हुनेछन् र तिनीहरूले फरक-फरक मात्रामा र धेरै वा थोरै हदसम्म यी मुडहरू अनुभव गर्नेछन्। तँ यी वास्तविक परिस्थितिहरूबारे प्रस्ट छस् र तैँले परमेश्‍वरलाई प्रार्थना गरेको छेस्, यसपटक तैँले तेरो मुड त्यागिस्, वा तैँले अनुभव गरिरहेको मुड खासै गम्भीर छैन र तैँले त्यसलाई अत्यन्तै गम्भीर रूपमा लिँदैनस्। तथापि, तैँले अर्कोपटक फेरि यो मुड अनुभव गर्नेछस्। त्यसोभए तैँले गर्ने विशिष्ट अभ्यासचाहिँ के हो त? त्यो तैँले “ओहो, मेरो स्वभावको यो पक्ष अझै परिवर्तन भएको रहेनछ” भन्दै, त्यसबारे कुनै चासो राख्नु वा त्यसलाई गम्भीरतासाथ लिनु आवश्यक नहुनु हो। यो कुनै प्रकारको स्वभाव नै होइन; यो क्षणिक मुड मात्र हो र तेरा स्वभावहरूसँग यसको कुनै सम्बन्ध छैन। अनि, तैँले तिललाई पहाड बनाउनु जरुरी छैन र तैँले यसो भन्नुपर्दैन, “ओहो, म किन अझै यस्तै छु? के म सत्यता पछ्याउँदिनँ र? म कसरी यस्तो व्यवहार गरिरहेको छु? यो डरलाग्दो छ!” तिललाई पहाड बनाउनु जरुरी छैन; यो तेरो सामान्य मानवताका विविध संवेगहरूको मुडको अभिव्यक्ति मात्र हो। त्यसतिर ध्यानै नदे। यो मुड सम्हाल्ने एउटा मनोवृत्ति हो। यसको साथै, यदि त्यसले तेरो सामान्य जीवन, तेरो आत्मिक जीवन वा तेरो कर्तव्यपालनको क्रम र नियमिततामा असर गर्दैन भने, त्यो ठिक हुन्छ। उदाहरणको लागि, तेरो श्रीमान्‌ (वा श्रीमती) आफ्नो कर्तव्य निभाउनमा व्यस्त भएकोले, तिमीहरूले एकअर्कालाई नदेखेको लामो समय भएको छ, र तिमीहरूलाई सँगै बसेर कुराकानी गर्ने समय नै छैन। कुनै दिन तैँले अचानक एउटी सिस्टरलाई उसको श्रीमान्‌सँग-सँगै कुराकानी गरिरहेको देख्छेस्, अनि तेरो हृदयमा एउटा मुड उत्पन्न हुन्छ, र तैँले सोच्छेस्, “हेर त, उनले श्रीमान्‌सँगै बसेर आफ्नो कर्तव्य निभाउन सक्छिन्। तिनीहरू अत्यन्तै खुसी र आनन्दित छन्। तर मेरो श्रीमान्‌ किन त्यस्तो वैरागी भएको? किन उसले मलाई ‘आजकाल तिमीलाई कस्तो छ? के तिमी सन्चै छौ?’ भनेर सोध्दैन? किन उसले मबारे चिन्ता लिँदैन? किन उसले मलाई प्रिय ठान्‍ने वा प्रेम गर्ने गर्दैन?” तैँले यसप्रकारको मुड अनुभव गर्छेस्, र केही बेरपछि “ओहो, खिन्न महसुस गर्नु राम्रो होइन” भन्‍ने सोच्छेस्। तँलाई त्यस्तो महसुस गर्नु राम्रो होइन भन्‍ने थाहा छ तर तँ अझै अलि रिसाउँछेस् र आफैसित विवाद गर्छेस् र भन्छेस्, “म उसको बारेमा चिन्ता लिनेछैन, म उसले नै सुरुमा मप्रति ध्यान देओस् भन्‍ने प्रतीक्षामा हुनेछु। यदि उसले ध्यान दिएन भने, म ऊसित रिसाउनेछु। हामीले विवाह गरेको यतिका वर्ष भइसक्यो, हामीले यति समयसम्म एकअर्कालाई भेटेका छैनौँ तर उसले अझै पनि मेरो याद आउँछ भन्दैन। के उसलाई मेरो याद आउँछ कि आउँदैन? उसले मेरो बारेमा चिन्ता लिँदैन, त्यसैले म पनि उसको बारेमा चिन्ता लिन्नँ!” तँ आफैसित विवाद गर्छेस् र यही मुडमा बस्छेस्। केही क्षणको लागि, रिस र मुडको वेग चल्छ। तर जबसम्‍म तँ सामान्य तरिकाले सुत्न र खान, परमेश्‍वरका वचनहरू पढ्न, भेलामा सहभागी हुन, कर्तव्य सामान्य तरिकाले निर्वाह गर्न, र आफ्ना दाजुभाइ-दिदीबहिनीहरूसित सामान्य रूपले घुलमिल हुन सक्छेस्, तबसम्म तैँले त्यस्ता मुडहरूबारे चिन्ता लिनु जरुरी छैन, र तैँले आफूले हृदयमा जे चाहन्छेस् त्यही सोच्न सक्छेस्। अनि, तैँले जे सोचे पनि, जबसम्‍म तेरो समझको भावना सामान्य हुन्छ र तँ तेरो कर्तव्य सामान्य तरिकाले निभाइरहेकी हुन्छेस्, तबसम्‍म त्यो त्यो ठिकै हुन्छ। तैँले त्यसलाई जबरजस्ती दबाउनु आवश्यक छैन, र तैँले जबरजस्ती परमेश्‍वरसित प्रार्थना गर्नु र उहाँलाई तँलाई अनुशासनमा राख्‍न र ताडना दिन अनुरोध गर्नु वा आफू पापी भएको महसुस गर्नु आवश्यक छैन। तिललाई पहाड बनाउनु आवश्यक छैन, किनकि यो मुड चाँडै हराउनेछ। यदि तँलाई साँच्चिकै तेरो श्रीमान्‌को त्यति धेरै याद आउँछ भने, तैँले उसलाई कल गरेर हालखबर सोध्न सक्छेस्, तिमीहरू दुवैले एकअर्कासँग मनको कुरा खोलेर कुरा गर्न सक्छौ, अनि के ती क्षणिक मुड र गलत बुझाइहरू हट्नेछैनन् र? वास्तवमा, उसले तेरो लागि केही गर्नै पर्दैन। कहिलेकाहीँ तँमा क्षणिक भावना आउनेछ र तँलाई उसको स्वर सुन्‍ने चाह हुनेछ, वा तँलाई क्षणिक एक्लोपन, वा छोटो अवधिको असन्तुष्टि महसुस हुन सक्छ, वा तँलाई बेखुसी लाग्‍न सक्छ, त्यसपछि तैँले उसलाई कल गर्छेस् र उसले बोलेको सुन्छेस्। त्यसपछि तैँले उसलाई ठिकै रहेछ, उसले तँलाई पहिलेजस्तै अत्यन्तै प्रेम गर्दो रहेछ र उसले तेरो बारेमा सोचिरहेको हुँदो रहेछ भन्‍ने बुझ्छेस्। ऊ बस काममा व्यस्त भएको मात्र हो, वा पुरुषहरू ससाना कुराहरू अलि बेवास्ता गर्ने खालका हुने गरेको, र ऊ आफ्नो कर्तव्यमा व्यस्त भएर उसलाई त्यति लामो समय बितेजस्तो नलागेको हो, र यही कारणले उसले तँलाई सम्पर्क नगरेको मात्र हो। के ऊ व्यस्त हुनु र सामान्य रूपमा आफ्नो कर्तव्य निभाइरहेको हुनु राम्रो कुरा होइन र? के यो तैँले चाहेकै कुरा होइन र? यदि उसले दुष्कर्म गर्‍यो, बाधा र अवरोध पुर्‍यायो, र उसलाई हटाइयो भने, के तैँले उसको बारेमा चिन्ता लिँदैनथिस् र? अहिले उसको सबथोक सामान्य छ, र सबथोक पहिलेकै जस्तो छ—के त्यसपछि तेरो मन ढुक्क हुँदैन र? तँ अझै अरू के चाहन्छेस् र? हुनुपर्ने नै यस्तै होइन र? (हो, यस्तै हो।) गैरविश्‍वासीहरूले भनेजस्तै यस तरिकाले कल गरेर एकअर्कासित एकदुई शब्द बोल्दा, हृदयको एक्लोपन र तड्पनको अनुभूतिबाट मुक्ति पाइन्छ, र के त्यसपछि यो समस्या हल हुँदैन र? के यसमा कुनै कठिनाइ छ र? आफ्नो श्रीमान्‌लाई कल गर्नु र एकअर्काप्रति चासो देखाउनु—ल भन् त, के परमेश्‍वरले यस्तो कुरालाई निन्दा गर्नुहुन्छ त? (गर्नुहुन्न।) तिमीहरू विधिवत्‌ रूपमा श्रीमान्‌-श्रीमती हौ, र तैँले कल गरेर ऊसित कुराकानी गर्नु र एकअर्काप्रतिको तड्पन् व्यक्त गर्नु पूर्णतया उचित कुरा हो, यो सामान्य मानव भावना हो, र यो तैँले मानवताको दायराभित्रै गर्नुपर्ने कुरा हो। अझ भन्‍ने हो भने, यो त मानवजातिको विवाहबारे परमेश्‍वरको पूर्वनिर्धारणमै समाविष्ट कुरा हो—एकअर्काको साथ रहनु, एकअर्काप्रति सहानुभूति देखाउनु र एकअर्कालाई आड दिनु। यदि उसले यी जिम्मेवारीहरू पूरा गर्दैन भने, के तैँले उसलाई ती पूरा गर्नमा मद्दत गर्न सक्दैनस् र? यो अत्यन्तै सरल मामला हो जसलाई सम्हाल्न निकै सजिलो छ। के यस तरिकाले अभ्यास गरेर यो समस्या हल हुँदैन र? के तेरो हृदयमा नानाथरि मुड उत्पन्न गर्नु जरुरी छ? अहँ, छैन। यसलाई अभ्यास गर्न सजिलो छ।

अब हामी मैले भर्खरै उठाएको प्रश्‍नमै फर्कौँ: “मानिसहरूले विवाहबारेका आफ्ना विविध मनोकल्पनाहरू कसरी त्याग्नुपर्छ?” तिमीहरू सबैले यो प्रश्‍नको जवाफमा केही विचारहरू बोलेका छौ। यदि मानिसहरूले विवाहबारेका आफ्ना विविध मनोकल्पनाहरू त्याग्न चाहन्छन् भने, सबभन्दा पहिले त तिनीहरूमा आस्था हुनुपर्छ, अनि तिनीहरू परमेश्‍वरका बन्दोबस्त र पूर्वनिर्धारणप्रति समर्पित हुनुपर्छ। तँमा विवाहबारे, र तेरो जोडी को हो वा तेरो जोडी कस्तो खालको व्यक्ति हो भन्‍नेबारे कुनै व्यक्तिपरक वा अवास्तविक मनोकल्पनाहरू हुनु हुँदैन; तँमा परमेश्‍वरप्रति समर्पणताको मनोवृत्ति हुनुपर्छ, तँ परमेश्‍वरका बन्दोबस्त र पूर्वनिर्धारणप्रति समर्पित हुनुपर्छ, र तैँले तेरो लागि परमेश्‍वरले सबैभन्दा सुहाउँदो व्यक्ति तयार गर्नुहुनेछ भनेर भरोसा राख्नुपर्छ। के समर्पित मनोवृत्ति राख्नु जरुरी छैन र? (छ।) दोस्रोमा, तैँले समाजका दुष्ट प्रवृत्तिहरूले तँभित्र हालिदिएका जोडी छनोट गर्ने ती मापदण्डहरू त्याग्‍नुपर्छ र त्यसपछि जोडी छनोट गर्ने सही मापदण्ड स्थापित गर्नुपर्छ, अर्थात्, कम्तीमा पनि तेरो जोडी तैँले जस्तै परमेश्‍वरमा विश्‍वास गर्ने र तेरो जस्तै मार्ग हिँड्ने व्यक्ति हुनुपर्छ—यो आम दृष्टिकोणको कुरा हो। यसको साथै, तेरो जोडी वैवाहिक सम्बन्धमा पुरुष वा महिलाका जिम्मेवारीहरू पूरा गर्न सक्ने हुनुपर्छ; ऊ एउटा जोडीका जिम्मेवारीहरू पूरा गर्न सक्ने हुनुपर्छ। तैँले यो पक्षबारे कसरी मूल्याङ्कन गर्न सक्छस्? तैँले उसको मानवताको गुण कस्तो छ, उसमा जिम्मेवारीको भावना छ छैन, र उसको विवेक छ छैन भनेर हेर्नुपर्छ। अनि कुनै व्यक्तिमा विवेक र मानवता छ छैन भनेर तैँले कसरी मूल्याङ्कन गर्छस्? यदि तैँले उसको सङ्गत गरिनस् भने, तँसँग उसको मानवता कस्तो छ भनेर जान्‍ने कुनै उपाय हुनेछैन, र तैँले उसको सङ्गत गरिस् नै भने पनि, यदि त्यो छोटो समयको लागि मात्र थियो भने, तैँले अझै पनि ऊ कस्तो व्यक्ति हो भनेर थाहा नपाउन सक्छस्। त्यसैले, कुनै व्यक्तिमा मानवता भएको वा नभएको कुरा तँ कसरी मूल्याङ्कन गर्छस्? उसले आफ्नो कर्तव्य, परमेश्‍वरको आज्ञा, र परमेश्‍वरको घरको कामको जिम्मेवारी लिन्छ लिँदैन भनेर हेर्, अनि उसले परमेश्‍वरको घरका हितहरू रक्षा गर्न सक्छ सक्दैन र ऊ आफ्नो कर्तव्यप्रति इमानदार छ छैन भनेर हेर्—यो नै कसैको मानवताको गुण मूल्याङ्कन गर्ने उत्तम उपाय हो। मानौँ, यो व्यक्तिको चरित्र निकै इमानदार छ र, परमेश्‍वरको घरले उसलाई जिम्मा लगाउने काममा, ऊ अत्यन्तै समर्पित, जिम्मेवार, गम्भीर र सच्चा, र अत्यन्तै सावधान छ, बिलकुलै लापरवाह छैन, र कहिल्यै हेलचेक्र्याइँ गर्दैन, र उसले सत्यता पछ्याउँछ र परमेश्‍वरको सबै कुरा ध्यानपूर्वक र सचेत भएर सुन्छ। जब त्यो कुरामा ऊ प्रस्ट हुन्छ र उसले त्यो बुझ्छ, उसले त्यसलाई तुरुन्तै अभ्यास गर्छ; यस्तो व्यक्तिमा उच्च क्षमता नहुन सक्ने भए पनि, ऊ कम्तीमा पनि आफ्नो कर्तव्य र मण्डलीको काममा लापरवाह नहुने, बरु सच्चा रूपले आफ्नो जिम्मेवारी लिन सक्ने व्यक्ति हो। यदि ऊ आफ्नो कर्तव्यप्रति इमानदार र जिम्मेवार छ भने, ऊ निश्‍चय नै आफ्नो जीवन सम्पूर्ण हृदयले तँसित जिउनेछ र अन्त्यसम्मै तेरो जिम्मेवारी लिनेछ—यस्तो व्यक्तिको चरित्रले परीक्षाहरू सहन सक्छ। यदि तँ बिरामी परिस्, वृद्ध भइस्, कुरूप भइस् भने पनि, वा तँमा गल्ती र कमजोरीहरू भए पनि, यो व्यक्तिले तँलाई सधैँ सही व्यवहार गर्नेछ र तँलाई सहनेछ, र उसले सधैँ तेरो र तेरो परिवारको रक्षा गर्न, तँलाई सुरक्षा दिन, र तँलाई स्थिर जीवन दिलाउन सक्दो प्रयास गर्नेछ, ताकि तैँले मनमा शान्ति बोकेर जिउन सक्। विवाहित जीवनमा कुनै पुरुष वा महिलाको लागि यो नै सबैभन्दा खुसीको कुरा हो। उसले तँलाई सम्पन्न, विलासी, वा रोमान्टिक जीवन दिनेछ नै त भन्न सकिन्न, र उसले तँलाई स्नेह वा अरू कुनै पनि पक्षमा कुनै फरक कुरा दिन सक्नेछ नै पनि भन्न सकिन्न, तर कम्तीमा पनि, उसले तँलाई सहज महसुस गराउनेछ र ऊसित तेरो जीवन व्यवस्थित हुने, कुनै खतरा वा असहजता नहुने महसुस गराउनेछ। जब तँ त्यो व्यक्तिलाई हेर्छस्, तैँले उसको जीवन अबको २०-३० वर्षमा र वृद्धावस्थामा समेत कस्तो हुनेछ भनेर बुझ्न सक्नेछस्। यस्तो व्यक्ति नै जोडी छनोट गर्ने तेरो मापदण्ड हुनुपर्छ। अवश्य नै, जोडी छनोट गर्ने यो मापदण्ड अलि उच्चस्तरको छ र आधुनिक मानिसहरूमाझ यस्तो व्यक्ति भेट्टाउनु सजिलो छैन, हैन र? कसैको चरित्र कस्तो छ र उसले वैवाहिक जीवनमा आफ्ना जिम्मेवारीहरू पूरा गर्न सक्छ सक्दैन भनी मूल्याङ्कन गर्नको लागि तैँले कर्तव्यप्रतिको उसको मनोवृत्ति हेर्नुपर्छ—यो एउटा पक्ष हो। अर्को पक्ष भनेको तैँले उसमा परमेश्‍वरको डर मान्ने हृदय छ छैन भनेर हेर्नुपर्छ। यदि छ भने, उसले कम्तीमा पनि कुनै अमानवीय वा अनैतिक वा बेइमान काम गर्नेछैन, र उसले निश्‍चित रूपमा तँलाई राम्रो व्यवहार नै गर्नेछ। यदि उसमा परमेश्‍वरको डर मान्ने हृदय छैन, र ऊ निर्लज्ज र मनमौजी छ, वा उसमा क्रूर, छली, र अहङ्कारी मानवता छ भने; यदि उसको हृदयमा परमेश्‍वर नै हुनुहुन्‍न र उसले आफूलाई अरूभन्दा उच्च ठान्छ भने; यदि उसले काम, कर्तव्य, र परमेश्‍वरको आज्ञासमेत र परमेश्‍वरको घरको कुनै पनि ठूलो मामलालाई लापरवाहीपूर्वक उसको आफ्नै इच्छाअनुसार सम्हाल्छ, बेकाबु व्यवहार गर्छ, कहिल्यै सचेत हुँदैन, सिद्धान्तहरू खोज्दैन, र विशेषगरी भेटीको सम्बन्धमा उसले त्यो लापरवाहीपूर्वक लिन्छ र हिनामिना गर्छ, र केही कुराको डर मान्दैन भने, तँ त्यस्तो व्यक्तिको खोजीमा कदापि लाग्नु हुँदैन। परमेश्‍वरको डर मान्ने हृदय छैन भने, उसले जे पनि गर्न सक्छ। यतिखेर, त्यस्तो मानिसले तँसँग मिठा-मिठा कुरा गरिरहेको र अमर प्रेमको वाचा गरिरहेको हुन सक्छ, तर जब कुनै दिन ऊ खुसी हुँदैन, जब तैँले उसका आवश्यकताहरू पूरा गर्न सक्दैनस् र तँ उसको प्रिय व्यक्ति हुँदैनस्, तब उसले तँलाई म तिमीलाई प्रेम गर्दिनँ र ममा तँप्रति कुनै भावना बाँकी छैन भन्‍नेछ, अनि उसले जतिखेर मन लाग्यो त्यतिखेरै तँलाई अचानक छोड्नेछ। तिमीहरूको सम्बन्धविच्छेद भइसकेको नभए पनि, ऊ अरू कसैको खोजीमा लाग्नेछ—र यो सबै सम्भव छ। उसले तँलाई जुनसुकै बेला र जुनसुकै स्थानमा त्याग्न सक्छ, र उसले जे पनि गर्न सक्छ। यस्ता मानिसहरू निकै खतरनाक हुन्छन् र तैँले आफ्नो सम्पूर्ण जीवन सुम्पन लायकका हुँदैनन्। यदि तैँले तेरो प्रेमी, तेरो प्रियतम, वा तेरो चुनिएको जोडीको रूपमा यस्तो मान्छे भेटिस् भने, तँ समस्यामा पर्नेछेस्। ऊ अग्लो, धनी, आकर्षक र अत्यन्तै प्रतिभावान् छ र उसले तेरो राम्रो ख्याल राख्छ र ऊ तँप्रति विचारशील छ भने पनि, र सतही रूपमा भन्नुपर्दा, ऊ तेरो ब्वाइफ्रेण्ड वा श्रीमान्‌ जे भए पनि उसले त्यो मापदण्ड पूरा गर्छ, तर उसमा परमेश्‍वरको डर मान्ने हृदय छैन भने, त्यो व्यक्ति तेरो चुनिएको जोडी हुन सक्दैन। यदि तैँले ऊप्रति आकर्षित भएर ऊसँग डेट गर्न थालिस् र त्यसपछि विवाह गरिस् भने, ऊ तेरो लागि जीवनभर अभिशाप र विनाश बन्नेछ। तँ “मलाई डर छैन, म सत्यता पछ्याउँछु” भनेर भन्छेस्। तर तँ दियाबलसको हातमा परेकी छेस् र उसले परमेश्‍वरलाई घृणा गर्छ, परमेश्‍वरको अवज्ञा गर्छ, र परमेश्‍वरमाथिको तेरो विश्‍वासमा बाधा पुर्‍याउन हरतरिका लगाउँछ—के तँ यसबाट पार पाउन सक्छेस् त? तेरो सानो कद र आस्थाले उसको सतावट सहन सक्दैन, र केही दिनभित्र नै तँ यति सताइएकी हुन्छेस् कि तैँले कृपा माग्छेस् र परमेश्‍वरमा विश्‍वास गरिरहन सक्दिनस्। तैँले तेरो भरोसा गुमाउँछेस् र तेरो मनमा यो द्वन्द्व चलिरहन्छ। यो त मिलको जाँतोमा पिसिएर धूलो हनुजस्तै हो, जहाँ कुनै मानव झल्कोसमेत हुँदैन, तँ त्यसमै पूरै डुबेकी हुन्छेस्, र अन्ततः तैँले पनि आफूले विवाह गरेको त्यो दियाबलसको जस्तै नियति भोग्छेस्, र त्यसरी नै तेरो जीवन सकिनेछ।

हामीले भर्खरै कुनै व्यक्तिले वैवाहिक जीवनमा आफ्ना जिम्मेवारीहरू पूरा गर्न सक्छ सक्दैन भनेर कसरी मूल्याङ्कन गर्ने भन्‍ने सम्बन्धमा दुईवटा मापदण्डहरू सङ्गति गर्‍यौँ। ती के-के हुन्, के तँलाई याद छ? (छ।) यी दुई मापदण्डहरू मानिसहरूको मानवताको गुणस्तरसँग सम्बन्धित छन्। एउटा मापदण्ड भनेको तिनीहरूले आफ्नो कर्तव्य सचेत रूपमा र जिम्मेवारीपूर्वक निभाउन सक्छन् सक्दैनन्, र तिनीहरूले मण्डलीको काम र परमेश्‍वरको घरका हित रक्षा गर्न सक्छन् सक्दैन भनी हेर्नु हो। कतिपय मानिसहरूलाई तैँले हेरेरै मात्र प्रस्ट रूपमा मूल्याङ्कन गर्न नसक्‍ने हुन सक्छ; तिनीहरूले हैसियत खोजी गर्नको निम्ति वा आफूसँग हैसियत हुँदा, आफ्नो कर्तव्य निभाउन र मण्डलीको काम रक्षा गर्न सक्छन्, तर तिनीहरूसँग हैसियत बाँकी नहुँदा तिनीहरू कस्ता हुनेछन् भन्‍ने कुरा तैँले अझै प्रस्टसित बुझेकी छैनस्। यो बेलामा, तैँले कसैगरी तिनीहरूको सही मूल्याङ्कन गर्नै सक्दैनस्। तर जब तैँले तिनीहरूले हैसियत गुमाउँदा परमेश्‍वरलाई सराप्दै र परमेश्‍वरको निन्दा गर्दै तमासा देखाएको र परमेश्‍वर धर्मी हुनुहुन्न भनेको देख्छेस्, तैँले त्यतिखेर मात्र तिनीहरूलाई खुट्ट्याउन सक्छेस्, र सोच्नेछेस्, “यो मान्छेमा परमेश्‍वरको डर मान्ने हृदय छँदै छैन। भाग्यवश उसले समयमै आफ्नो साँचो रङ्ग देखायो। नदेखाएको भए त, मैले उसलाई मेरो विवाहको जोडीको रूपमा छनोट गरेकी हुन्थेँ।” जोडी छनोट गर्ने अर्को मापदण्ड—उसमा परमेश्‍वरको डर मान्ने हृदय भएको वा नभएको कुरा—पनि महत्त्वपूर्ण छ। यदि तैँले यो मापदण्ड प्रयोग गरेर मानिसहरूलाई मूल्याङ्कन र मापन गर्छेस् भने, त्यसले तँलाई विवाहको त्यो अभिशापबाट बचाउनेछ। के जोडी छनोट गर्ने यी दुई मापदण्डहरू महत्त्वपूर्ण छैनन् र? (महत्त्वपूर्ण छन्।) के तँ ती मापदण्डहरू बुझ्छेस्? (बुझ्छु।) कतिपय महिलाहरू पैसालाई अत्यन्तै धेरै प्रेम गर्छन्। त्यसैले कुनै पुरुषसँग भेट्न सुरु गर्दा, तिनीहरू अत्यन्तै कोमल र समझदार हुन्छन्, र उक्त पुरुषले सोच्छ, “यो महिला आकर्षक छे! ऊ सानी चरीजस्तै छे, दिनभरि मसितै बस्छे र गमजस्तै ममा टाँसिन्छे। ऊ ठ्याक्कै एउटा पुरुषले सपना देख्ने र पछ्याउने खालकी महिला हो। पुरुषलाई यस्तै महिलाको आवश्यकता हुन्छ, जो कोमलतापूर्वक बोल्छे, जो आफ्नो लोग्नेमाथि भर पर्छे, र जसले आफ्नो लोग्नेलाई साँच्चिकै आवश्यक महसुस गराउँछे। यस्ती महिला आफूसँग जोडिए, र आफूसँगै भए, जीवन अत्यन्तै खुसीपूर्ण हुनेछ।” त्यसैले, तिनीहरू विवाह गर्छन्, तर त्यसपछि उसले त्यो महिलाले परमेश्‍वरमा विश्‍वास त गर्छे तर सत्यता पछ्याउन ठूलो प्रयास गर्दिन भन्‍ने बुझ्छ। जब-जब उसले कर्तव्य निभाउने कुरा निकाल्छ, त्यसले आफूसँग समय छैन भन्छे, सधैँ बहानाहरू बनाउँछे र थकित छु भन्छे, र हर कुनै दुःख भोग्न अनिच्छुक हुन्छे। घरमा त्यसले खाना बनाउने वा सरसफाइ गर्ने गर्दिन, बरु जतिबेला पनि टिभी हेरेर बस्छे; जब त्यसले कसैले कुनै डिजाइनर ब्याग किनेको वा कसैको परिवार कुनै विलासी महलमा बसिरहेको र महँगो गाडी किनेको देख्छे, तब त्यो परिवारको लोग्ने कति सक्षम होला भनेर भन्छे; त्यसले प्राय: अनावश्यक खर्च गर्छे, र जहिले पनि सुन पसल, गहना पसल, वा विलासी सामाग्री पसलमा जाँदा पैसा खर्च गरेर राम्रा-राम्रा कुरा किन्न चाहन्छे। तैँले त्यो कुरा बुझ्दैनस् र सोच्छस्, “ऊ अत्यन्तै आकर्षक हुने गर्थी। कसरी ऊ यस्ती महिला बन्‍न सकेकी होला?” देखिस् त? त्यो बदलिसकेकी छे, हैन त? जब तिमीहरू पहिले एकअर्कालाई भेटिरहेका थियौ, त्यसले आफ्नो कर्तव्य निभाउन र थोरै दुःख भोग्न सक्थी, तर त्यो सबै नै सतही कुरा मात्र थियो। अब त तिमीहरूले विवाह गरिसकेका छौ, तर त्यो बिलकुलै त्यस्ती रहिन। तैँले त्यसका भौतिक मागहरू पूरा गर्न सक्दैनस् भन्‍ने कुरा त्यसले बुझ्छे र तँलाई यसो भन्दै दोष लाउन थाल्छे, “तिमी किन पैसा कमाउन नगएको? परमेश्‍वरमा विश्‍वास गर्नु र कर्तव्य निभाउनुको के अर्थ छ? के परमेश्‍वरमा विश्‍वास गरेर घर चल्छ? के परमेश्‍वरमा विश्‍वास गरेर तिमी धनी हुन सक्छौ?” त्यसले गैरविश्‍वासीहरूले बोल्‍ने कुराहरूसमेत बोल्छे—के त्यो महिलाले परमेश्‍वरमा साँच्चै विश्‍वास गर्छे त? (गर्दिन।) त्यसले कहिल्यै आफ्नो कर्तव्य निभाउन चाहँदिन, त्यसले परमेश्‍वरमाथिको आस्था र सत्यता पछ्याउने वा मुक्ति पाउने खोजीबारे केही सोच्दिन, र अन्त्यमा त्यसले अत्यन्तै विद्रोही कुराहरूसमेत बोल्छे र त्योसित परमेश्‍वरको डर मान्ने कुनै हृदय हुँदैन। त्यसोभए, त्यो महिलाले हरपल सोचिरहने कुरा के हो? (खाना, कपडा, र मोजमस्ती।) त्यसले पैसा र भौतिक सुखबारे मात्र सोच्छे, अरू केही सोच्दिन। त्यो त पैसामै मर्ने पैसाकी किरी हो। यदि तैँले त्यसलाई विवाह गरिस् र त्यसले परमेश्‍वरमाथिको तेरो आस्थामा बाधा पुर्‍याउँछे र तँलाई कर्तव्य त्याग्न र सांसारिक कुराहरू पछ्याउन उक्‍साउँछे भने, तँ के गर्नेछस्? तँ अझै सत्यता पछ्याउन र मुक्ति प्राप्त गर्न चाहन्छस्, तर यदि त्यसलाई पछ्याइस् भने, तैँले मुक्ति प्राप्त गर्न सक्नेछैनस्। यदि तैँले त्यसलाई पछ्याइनस् भने, त्यसले तँसित विवाद गर्दै तँसित सम्बन्धविच्छेद गर्नेछे। सम्बन्धविच्छेद भइसकेपछि, तँ विनाजोडी एक्लै बस्नेछस्—तर के तैँले यसबाट पार पाउन सक्नेछस् त? यदि तँसित कहिल्यै कुनै जोडी नभएको भए त्यो ठिक हुनेथ्यो, तर अब त तँ तेरी जोडीसँग धेरै वर्ष बसेको छस् र तँलाई त्यससँग बस्ने बानी परेको छ। अचानक तँ सम्बन्धविच्छेद भएर जोडीहीन हुन्छस्—के तैँले यसबाट पार पाउन सक्छस्? यसबाट पार पाउन सजिलो छैन, छ र? चाहे त्यो तेरो जीवनका आवश्यकता र भावनात्मक आवश्यकताको सन्दर्भमा होस्, वा तेरो भित्री आत्मिक संसारको सन्दर्भमा होस्, तैँले त्यसबाट पार पाउन सक्दैनस्। तेरो जीवन जिउने तरिका बदलिएर पहिलेको भन्दा अर्कै भएको छ, र तेरो पहिलेको जीवनको शैली, लय र तरिका पूरै लथालिङ्ग बनेको छ। तैँले कस्तो खालको विवाह गरिस्? यो विवाहले तँमा के ल्याएको छ? खुसी कि विपत्ति? (विपत्ति।) त्यसले विपत्ति ल्यायो। त्यसकारण, यदि तँलाई मानिसहरूको मूल्याङ्कन कसरी गर्ने भन्‍ने थाहा छैन र तँ सही सिद्धान्त र परमेश्‍वरका वचनहरूमा आधारित नभई मानिसहरूको मापन गर्छस् भने, तैँले त्यतिकै डेटिङमा जाने वा डेट गर्ने, बिहे गर्ने, वा वैवाहिक जीवनमा प्रवेश गर्नेबारे कुनै सोच वा योजना नबनाउन सक्दो प्रयास गर्नुपर्छ। किनभने आजकाल यो संसारका दुष्ट प्रवृत्तिहरूले मान्छेलाई भयङ्कर लोभ देखाउँछन्, र हरव्यक्तिले जीवनमा धेरै प्रलोभनहरू र तिनका हरप्रकारहरू सामना गर्छ; कसैले पनि तीबाट पार पाउन सक्दैन, र तँ सत्यता पछ्याउँछस् भने पनि, तँलाई तीबाट पार पाउन कठिन नै लाग्नेछ। यदि तँ सत्यता पछ्याउँछस् र सत्यताबारे बुझाइ हासिल गर्छस् र सत्यता प्राप्त गर्छस् भने, तैँले तीबाट पार पाउन सक्नेछस्। तर तैँले सत्यता बुझ्नु र प्राप्त गर्नुअघि, प्रलोभनले तँलाई सधैँ लोभ्याइरहेको हुनेछ, र त्यो तेरो लागि सधैँ खतरा हुनेछ। यसबाहेक, तिमीहरूको लागि अर्को एउटा ठूलो समस्या छ, र त्यो के हो भने तिमीहरूलाई मानिसहरूको मूल्याङ्कन कसरी गर्ने भन्‍ने नै थाहा छैन र तिमीहरू मानिसहरूको सार प्रस्ट रूपमा बुझ्न सक्दैनौ—र यही नै सबैभन्दा ठूलो समस्या हो। तिमीहरूलाई के मात्रचाहिँ मूल्याङ्कन गर्न आउँछ? पुरुषहरूलाई महिला राम्री छ छैन, कलेज पढेकी छ छैन, उसको परिवार धनी छ छैन, उसले कपडा मिलाएर लाउन सक्छे सक्दिन, उसलाई रोमान्टिक हुन आउँछ आउँदैन, र ऊ स्नेही बन्न सक्छे सक्‍दिन भन्‍ने कुरा मात्र मूल्याङ्कन गर्न आउँछ। थप विस्तारमा भन्नुपर्दा, पुरुषहरूले त्यो महिला असल श्रीमती र आमा होली नहोली, र भविष्यमा त्यसले छोराछोरी राम्ररी पढाउन र घर चलाउन सक्ली नसक्ली भनेर जान्न कोसिस गर्न सक्छन्। पुरुषहरूले सबैभन्दा बढी मूल्याङ्कन गर्न सक्ने कुराहरू यिनै हुन्। अनि महिलाहरूले पुरुषबारे के मूल्याङ्कन गर्न सक्छन्? तिनीहरूले त्यो पुरुषलाई रोमान्टिक हुन आउँछ आउँदैन, त्यो सक्षम छ छैन, त्यसले परिवारमा आर्थिक योगदान गर्छ गर्दैन, त्यसको योग धनी हुने छ कि गरिब, र त्योसँग समयसँगै चल्ने कुनै सूत्र छ छैन भन्‍ने कुरा मूल्याङ्कन गर्न सक्छन्। अझै राम्ररी भन्नुपर्दा, महिलाहरूले त्यो पुरुषले दुःख भोग्न सक्छ सक्दैन, त्यसले परिवार राम्ररी व्यवस्थापन गर्न सक्छ सक्दैन, त्योसित लागेमा उसले राम्रो खान-लाउन पाउँछे पाउँदिन, त्यसको पारिवारिक पृष्ठभूमि कस्तो छ, त्यसको परिवार सम्पन्न छ छैन, तिनीहरूको घर, गाडी र व्यवसाय छ छैन, तिनीहरू व्यवसायी हुन् कि किसान वा श्रमिक, अहिले त्यसको परिवारको आर्थिक स्थिति कस्तो छ, र त्यसका आमाबुबाले त्यसको बिहेको लागि पैसा जोगाएका छन् छैनन् भन्‍ने कुराहरू मूल्याङ्कन गर्न सक्छन्। महिलाहरूले जान्न कोसिस गर्ने कुराहरू बढीमा यिनै हुन्। सम्भावित जोडीको मानवता सार कस्तो छ, वा परमेश्‍वरमाथिको आस्थाको सम्बन्धमा उसले के निर्णय गर्नेछ भन्‍नेसम्बन्धमा, के तिमीहरूले प्रस्टसित कुरा बुझ्न सक्छौ? (सक्दैनौँ।) अझ ठ्याक्‍कैसित भन्नुपर्दा, के यो व्यक्तिले ख्रीष्टविरोधी मार्ग पछ्याउन सक्छ? के ऊ दुष्ट छ? उसको मानवताको गुणका प्रकटीकरण र अभिव्यक्तिको सार-सङ्क्षेपद्वारा मूल्याङ्कन गर्दा, के ऊ सत्यता पछ्याउने व्यक्ति हो कि सत्यताप्रति वितृष्णा राख्ने व्यक्ति हो? के ऊ सत्यता खोजी गर्ने मार्ग पछ्याउन सक्षम छ? के ऊ मुक्ति प्राप्त गर्न सक्षम छ? अनि, यदि तैँले ऊसित विवाह गरिस् भने, के तिमीहरू दुवैजना श्रीमान्‌ र श्रीमतीको रूपमा राज्यमा प्रवेश गर्न सक्नेछौ? तैँले यी कुराहरू प्रस्ट बुझ्न सक्दैनस्, सक्छस् र? कतिपय मानिसहरू भन्छन्, “हामीले किन यी कुराहरू प्रस्ट बुझ्‍नुपर्‍यो? संसारमा कति हो कति विवाहित मानिसहरू छन्। तिनीहरूले पनि त यी कुराहरू प्रस्ट बुझ्न सक्दैनन्, तैपनि तिनीहरूको जीवन चलेकै छ त, छैन र?” धेरै मानिसहरूले विवाहलाई प्रस्ट बुझ्दैनन्। यदि तैँले कुनै असल व्यक्तिलाई भेटिस् जो शालीनतापूर्वक जिउँछ र जोसँग तैँले कुनै ठूला निराशा वा उतारचढावरहित जीवन जिउन सक्छस्, र जोसँग कुनै ठूलो दुःख छैन भने, यसलाई राम्रो जीवन र राम्रो विवाह मान्न सकिन्छ। तर कतिपय मानिसहरू अरूलाई प्रस्ट बुझ्दैनन् र त्यो व्यक्ति कस्तो देखिन्छ र उसको हैसियत के छ भन्‍नेमा मात्र ध्यान दिन्छन्। अनि, तिनीहरूलाई मिठा-मिठा कुरा सुनाएर मक्ख पारिन्छ, र विवाहपछि तिनीहरूले आफ्नो जोडी दुष्ट व्यक्ति र दियाबलस रहेको थाहा पाउँछन्, र त्यस्तो व्यक्तिसँग बिताएको हरदिन एक वर्षजस्तो लाग्छ। महिलाहरू प्राय: आँसु झार्छन्, र पुरुषहरूले पनि ठूलो धोका र पीडा पाउँछन्, र केही वर्षपछि सम्बन्धविच्छेद हुन्छ। कतिपय दम्पतीहरू छोराछोरी तीन-चार वर्ष वा किशोरावस्थामा हुँदा सम्बन्धविच्छेद गर्छन्, र कतिपयले त नातिनातिना पाइसकेपछि अबउप्रान्त सँगै जिउन नसक्ने थाहा पाउँछन्, र सम्बन्धविच्छेद गर्छन्। यी मानिसहरूले अन्त्यमा के भन्छन्? “विवाह एक चिहान हो,” र “विवाह एक मसानघाट हो।” त्यसोभए, यो परिणाम ल्याउने गल्ती महिलाको थियो कि पुरुषको? दुवैले गल्ती गरे, र कोहीभन्दा कोही कम थिएन। तिनीहरूलाई विवाह वा विवाहित जीवनको प्रकृति के हो भन्‍ने थाहै छैन। विवाहको प्रकृति त एकअर्काको लागि जिम्मेवारी लिनु, वास्तविक जीवनमा प्रवेश गर्नु र एकअर्कालाई साथ दिनु हो। यो दुवै जोडीको सामान्य[क] मानवतामा भर पर्छ ताकि तिनीहरू वृद्ध-वृद्धा हुन्जेल खुसी र स्थिरतासाथ जिउन र अन्त्यसम्मै सँगै रहन सकून्। अनि विवाहित जीवनको प्रकृति के हो? त्यो पनि दुवै जोडीको सामान्य[ख] मानवतामै भर पर्छ, र यस तरिकाले मात्र तिनीहरू शान्तिपूर्वक, व्यवस्थित र खुसी भएर जिउन सक्छन्। दुवै जोडीले एकअर्काको जिम्मेवारी लिनुपर्छ, तब मात्र तिनीहरूले अन्त्यसम्मै मिलेर बुढ्यौली पार गर्न सक्छन्। तथापि, त्यो राज्य प्रवेश गर्नु होइन; विवाहित दम्पतीले सँगै राज्य प्रवेश गर्नु सजिलो छैन। तर राज्य प्रवेश गर्न नसके पनि, विवाहित दम्पतीले अन्त्यमा वृद्धावस्थासम्म सँगसँगै जिउनको लागि तिनीहरूमा कम्तीमा पनि विवेक र समझ, अनि मापदण्डस्तरको मानवता हुनुपर्छ। के कुरा यही होइन र? (हो।) के यसरी सङ्गति गर्दा तिमीहरूको विवाहप्रतिको आस्था बढ्छ कि घट्छ, र के त्यसले तिमीहरूलाई सही मनोवृत्ति र विचार विकास गर्न मद्दत गर्छ? (त्यसले हामीलाई सही मनोवृत्ति र विचार विकास गर्न मद्दत गर्छ।) आस्था बढी वा कम हुनुसित यसरी सङ्गति गर्नुको कुनै सम्बन्ध छैन, हैन त? मैले विवाहबारेका विविध मनोकल्पनाहरू त्याग्नेबारे कुरा गर्नुको उद्देश्य तँलाई विवाह त्याग्न वा अस्वीकार गर्न लगाउनु होइन, बरु तैँले यस मामलाप्रति सही र तर्कसङ्गत विधि अपनाउन सक् भनेर हो। थप प्रस्ट्याउनुपर्दा, तैँले यो मामलालाई परमेश्‍वरका वचनअनुसार मनन गर्न, हेर्न र समाधान गर्न सक् भनेर हो। यो तैँले विवाहबारे सोच्न पूर्ण रूपमा छोड् भनेर होइन—नसोच्नु भनेको त्याग्नु होइन। साँचो रूपमा त्याग्नु भनेको ठिक र सही सोच र विचारहरू बोक्नु हो। अब, यसरी सङ्गति गर्दा, के तिमीहरूले विवाहबारेका आफ्ना विविध मनोकल्पनामध्ये केही त्यागिसकेका हुँदैनौ र? (हुन्छौँ।) के अब तिमीहरूमा विवाहको डर बढेको छ कि चाह? वास्तवमा, यी दुवै होइनन्। त्यसको त्यति धेरै डर मान्नुपर्ने वा चाह राख्‍नुपर्ने आवश्यकता छैन। यदि तँ अहिले एकल छस् र यसो भन्छस् रे, “म सत्यता पछ्याउन र आफूलाई परमेश्‍वरमा अर्पित गर्न चाहन्छु। म यतिखेर विवाहबारे सोचिरहेको छैन र विवाह गर्ने मेरो कुनै योजना छैन, त्यसैले विवाहलाई म हृदयको खाली ठाउँको रूपमा राख्नेछु, त्यसलाई खाली पानाको रूपमा छोड्नेछु।” के यो विचार ठिक हो? (होइन, परमेश्‍वरले हामीलाई यो सत्यता सङ्गति गरिरहनुभएको छ किनभने हामीले आफूलाई त्यसद्वारा सुसज्जित गर्नुपर्छ, र त्यसलाई बुझ्नु र अभ्यास गर्नुपर्छ। हामीले परमेश्‍वरले भन्नुभएअनुसार व्यवहार पनि गर्नुपर्छ, पूर्णतया परमेश्‍वरका वचनअनुसार र सत्यतालाई आफ्नो मापदण्डका रूपमा लिएर मानिसहरू र विभिन्न कामकुराहरूलाई हेर्नुपर्छ, र सोहीअनुरूप आफूलाई व्यवहारमा ढाल्नु र कार्य गर्नुपर्छ। यतिखेर हामीले विवाहबारे सोचविचार गरिरहेका भए पनि नभए पनि, हामीले यो सत्यता बुझ्नैपर्छ, त्यसपछि मात्र हामी गल्ती गर्नबाट जोगिनेछौँ।) के यो बुझाइ ठिक छ? (ठिक छ।)

कोही छ, जो अहिले यसो भन्छ, “हामी एकल हौँ र गैरविश्‍वासीहरूको संसारले एकल हुनुलाई आदर्श भन्छ, त्यसैले के परमेश्‍वरको घरमा एकल मानिसहरू पवित्र र विवाहित मानिसहरू अपवित्र हुन् भन्न मिल्दैन र?” के यस्ता कुराहरू भन्‍ने कोही छ? कतिपय विवाहित मानिसहरू छन् जो सधैँ विवाहसम्बन्धी बुझाइमा गलत धारणा बोक्छन्। तिनीहरू विवाह गरेपछि आफ्ना सोचहरू पहिलेजस्तो शुद्ध, सरल वा सफा हुँदैनन्, विवाह गरेपछि ती सोचहरू जटिल बन्छन्, र खासगरी विवाहित मानिसहरूले विपरीत लिङ्गीसँग सम्बन्ध राख्छन् र त्यसउप्रान्त तिनीहरू पवित्र रहँदैनन् भन्‍ने विश्‍वास गर्छन्। त्यसैले, परमेश्‍वरको काम स्विकारेपछि, तिनीहरूले दृढतापूर्वक आफ्नो जोडीलाई भन्छन्, “मैले परमेश्‍वरको काम स्विकारेको छु, र आजको दिनदेखि मैले पवित्रता पछ्याउनुपर्छ। अबदेखि म तिमीसँग सुत्‍न सक्दिनँ। तिमी एक्लै सुत, म अर्को कोठामा गएर सुत्नुपर्छ।” तबदेखि, तिनीहरू छुट्टै सुत्छन् र तिनीहरूको जोडी छुट्टै सुत्छ, तर अझै पनि तिनीहरू सँगैचाहिँ सँगै नै जिउँछन्। यस्ता मानिसहरू के पछ्याइरहेका हुन्छन्? तिनीहरू एक प्रकारको दैहिक पवित्रता पछ्याइरहेका हुन्छन्। के यो विवाहबारेको गलत बुझाइ होइन र? (हो।) के यो गलत बुझाइ समाधान गर्न सजिलो छ? कतिपय विवाहित मानिसहरू छन्, जो विपरीत लिङ्गीसँग सम्बन्ध राखेपछि आफू पवित्र छैन भन्‍ने विश्‍वास गर्छन्। यसको अन्तर्निहित अर्थ त, यदि तिनीहरूले विपरीत लिङ्गीसँग सम्बन्ध राखेनन् र वैवाहिक जीवन छोडेर सम्बन्धविच्छेद गरे भने, तिनीहरू पवित्र बन्नेछन् भन्‍ने हुन्छ। यदि कोही व्यक्ति त्यसरी पवित्र बन्छ भने, के त्यसको मतलब अविवाहित मानिसहरू झनै बढी पवित्र हुन्छन् भन्‍ने होइन र? यस्ता विकृत बुझाइहरू बोकेपछि, मानिसहरूले गर्ने निर्णय र व्यवहारहरूले तिनीहरूका जोडीलाई अन्योल पार्छन् र रिस उठाउँछन्। कतिपय गैरविश्‍वासी श्रीमान्‌ वा श्रीमतीहरूले आस्थालाई गलत बुझ्छन् र त्यसप्रति घृणाभाव राख्छन्, र कतिपयले परमेश्‍वरबारे ईशनिन्दासमेत गर्छन्। ल भन् त, के “पवित्रता” पछ्याउने यी मानिसहरूले गर्ने काम ठिक हो त? (अहँ, होइन।) किन होइन? सबभन्दा पहिला त, तिनीहरूको सोचमा समस्या छ। त्यो कस्तो समस्या हो? (तिनीहरू परमेश्‍वरका वचनहरूलाई गलत बुझ्छन्।) पहिलो कुरा, विवाहसम्बन्धी तिनीहरूका विचार विकृत हुन्छन्; दोस्रो कुरा, पवित्रता र अपवित्रताबारे तिनीहरूका परिभाषा र बुझाइहरू विकृत हुन्छन्। तिनीहरू विपरीत लिङ्गीसँग सम्बन्ध नराख्दा पवित्र भइन्छ भन्‍ने विश्‍वास गर्छन्, त्यसोभए अपवित्रता भनेको के हो? पवित्रता भनेको के हो? के पवित्रताको अर्थ भ्रष्ट स्वभावरहित हुनु हो? जब कसैले सत्यता प्राप्त गर्छ र जब उसको स्वभाव परिवर्तन हुन्छ, त्यसपछि उसमा कुनै भ्रष्ट स्वभाव बाँकी रहँदैन। के विपरीत लिङ्गीसँग सम्बन्ध नराखेको व्यक्तिमा कुनै भ्रष्ट स्वभाव हुँदैन र? के मानिसहरूको भ्रष्ट स्वभाव तिनीहरूले विपरीत लिङ्गीसँग सम्बन्ध राख्दा मात्र उत्पन्न हुने हो र? (होइन।) प्रस्ट रूपमा भन्नुपर्दा, यो बुझाइ गलत छ। तैँले विवाह गरेर विपरीत लिङ्गीसँग सम्बन्ध राखिसकेपछि, तेरा भ्रष्ट स्वभावहरू त्योभन्दा खराब बन्दैनन्, ती पहिलेजस्तै नै रहन्छन्। यदि तैँले विवाह गरेको छैनस् र विपरीत लिङ्गीसँग सम्बन्ध राखेको छैनस् भने, के तँमा कुनै भ्रष्ट स्वभाव हुँदैनन् र? हुन्छन्, कैयौँ हुन्छन्। त्यसकारण, चाहे पुरुष होस् वा महिला, त्यस्तो व्यक्तिमा भ्रष्ट स्वभावहरू हुने वा नहुने कुरा उसको वैवाहिक स्थितिको आधारमा, र उसले विवाह गरेको वा विपरीत लिङ्गीसँग सम्बन्ध राखेको छ छैन भन्‍ने आधारमा मापन गरिँदैन। अनि, यस तरिकाले सोच्ने र व्यवहार गर्ने मानिसहरूमा किन विवाहबारे यसप्रकारको गलत धारणा हुन्छ? तिनीहरू किन यस्तो व्यवहार गर्छन्? के यो समाधान गर्नुपर्ने समस्या होइन र? (हो।) के तिमीहरू यसलाई हल गर्न सक्छौ? कसैले विपरीत लिङ्गीको सम्पर्कमा आएर तिनीहरूसँग सम्बन्ध राखेमा मात्र पनि ऊ अपवित्र र पूर्ण रूपले भ्रष्ट भइहाल्‍नु—के यस्तो हुन्छ र? (हुँदैन।) यदि त्यस्तो हुन्थ्यो भने, परमेश्‍वरले पुरुष र महिलाको मिलन तोक्नु नै गल्ती हुनेथ्यो। त्यसैले, हामी कसरी यो समस्या हल गर्न सक्छौँ? यो समस्याको स्रोत के हो? यो समस्याको स्रोत विश्‍लेषण गरेर र बुझेर यो हल गर्न सकिन्छ। के तिमीहरूमा पनि यो विचार छैन र? के विवाहबारे विवाहित वा अविवाहित सबैमा यो विचार हुँदैन र? (हुन्छ।) मलाई थाहा छ, तिमीहरू यो समस्याबाट उम्कन सक्दैनौ। त्यसकारण, यो विचार कहाँबाट आउँछ? (मानिसहरू पवित्रता के हो र अपवित्रता के हो भन्‍नेबारे प्रस्ट छैनन्।) अनि मानिसहरूले पवित्रता के हो र अपवित्रता के हो भनी नजान्नुको कारण के हो? (मानिसहरूले विशुद्ध रूपमा परमेश्‍वरका वचन वा सत्यता बुझ्न सक्दैनन्।) तिनीहरूले परमेश्‍वरका वचनहरूको कुन पक्ष विशुद्ध रूपमा बुझ्न सक्दैनन्? (विवाह भनेको मानिसहरूले आफ्नो जीवनमा सामान्य रूपले अनुभव गर्नुपर्ने कुरा हो र यो परमेश्‍वरले तोक्नुभएको कुरा पनि हो, तर मानिसहरू विवाह गरेर विपरीत लिङ्गीसँग सम्बन्ध राख्नुलाई पवित्र हुनु वा नहुनुसित जोड्छन्, जबकि साँच्चिकै पवित्र हुनुको अर्थ व्यक्ति भ्रष्ट स्वभावरहित छ भन्‍ने हुन्छ, र ऊ विवाहित हो वा होइन भन्‍ने कुरासित यसको कुनै सम्बन्ध छैन। क्याथोलिक मण्डलीका भिक्षुणीहरूको उदाहरण लिऔँ। यदि तिनीहरूले आखिरी दिनहरूको परमेश्‍वरको काम स्विकारेनन् र सत्यता बुझेनन् भने, तिनीहरूले अविवाहित भएरै पूरै जीवन बिताए पनि, अझै तिनीहरू पवित्र हुन् भन्न सकिन्न, किनकि तिनीहरूका भ्रष्ट स्वभावहरू सुल्झेकै हुँदैनन्।) के यसले यो मामलाको प्रस्ट वर्णन गर्छ? के पवित्रता र अपवित्रताबीचको भिन्नता कोही व्यक्ति विवाहित हुनु वा नहुनुमा हुन्छ? (हुँदैन।) अहँ, हुँदैन, र यसलाई प्रमाणित गर्ने पर्याप्त प्रमाण छ। उदाहरणको लागि, मानसिक असक्षमता भएकाहरू, मानसिक वृद्धि नभएकाहरू, मानसिक बिरामीहरू, क्याथोलिक भिक्षुणी, बौद्ध भिक्षुणी, र बौद्ध भिक्षुहरू सबै अविवाहित हुन्छन्, तर के तिनीहरू पवित्र हुन् त? (होइनन्।) मानसिक असक्षमता भएका, मूर्ख र मानसिक बिरामीहरूमा सामान्य समझ हुँदैन; तिनीहरूको विवाह हुँदैन, तिनीहरूमध्ये कुनै पनि पुरुषले श्रीमती भेट्टाउँदैन, र कुनै पनि महिलाले श्रीमान्‌ भेटाउँदिन, र तिनीहरू पवित्र हुँदैनन्। क्याथोलिक भिक्षुणी, बौद्ध भिक्षुणी, र बौद्ध भिक्षुहरू, साथै अन्य केही विशेष समूहका मानिसहरूले विवाह गर्दैनन्, र तिनीहरू पनि पवित्र होइनन्। यहाँ “पवित्र होइनन्” भन्नुको अर्थ के हो? मेरो मतलब तिनीहरू अपवित्र हुन्। अनि, “अपवित्र” भन्नुको अर्थ के हो? (तिनीहरूमा भ्रष्ट स्वभाव हुन्छ।) ठिक भनिस्, त्यसको अर्थ तिनीहरूमा भ्रष्ट स्वभाव हुन्छ। यी सबै अविवाहित मानिसहरूमा भ्रष्ट स्वभाव हुन्छ र यिनीहरू कोही पनि पवित्र हुँदैनन्। त्यसोभए, विवाहित मानिसहरू कस्ता हुन्छन्? के सारभूत रूपमा ती विवाहित मानिसहरू र यी अविवाहित मानिसहरूबीच कुनै भिन्नता हुन्छ? (हुँदैन।) सारभूत रूपमा, तिनीहरूबीच कुनै भिन्नता हुँदैन। मैले तिनीहरूबीच कुनै भिन्नता हुँदैन भन्नुको अर्थ के हो? (तिनीहरू सबै शैतानद्वारा भ्रष्ट तुल्याइएका हुन्छन् र तिनीहरू सबैमा भ्रष्ट स्वभावहरू हुन्छन्।) ठिक भनिस्, तिनीहरू सबै शैतानद्वारा भ्रष्ट तुल्याइएका हुन्छन् र तिनीहरू सबैमा भ्रष्ट स्वभावहरू हुन्छन्। तिनीहरू परमेश्‍वरप्रति वा सत्यताप्रति समर्पित हुन सक्दैनन्, र तिनीहरू परमेश्‍वरको डर मान्ने र दुष्टताबाट अलग बस्ने मार्ग पछ्याउन सक्दैनन्। तिनीहरूलाई परमेश्‍वरले सराहना गर्नुहुन्न, तिनीहरूले मुक्ति पाउँदैनन् र तिनीहरू सबै अपवित्र हुन्छन्। त्यसैले, कुनै व्यक्ति पवित्र हो कि अपवित्र भन्‍ने कुरा ऊ विवाहित हो होइन भन्‍ने कुराद्वारा मापन गर्न सकिँदैन। त्यसोभए मानिसहरू किन विवाहबारे यस्तो गलत धारणा राख्छन्, र विवाह गर्ने मानिसहरू पवित्र हुँदैनन्, अपवित्र हुन्छन् भन्‍ने विश्‍वास गर्छन्? यो गलत धारणाको केन्द्रबिन्दु के हो? (विवाहबारे तिनीहरूका विचारहरू विकृत हुन्छन्।) के विवाह र विवाहित जीवनबारे तिनीहरूका विचार विकृत भएका हुन्, कि अरू नै केही कुराबारे तिनीहरूका विचारहरू विकृत भएका हुन्? के यो कुरा कसैले प्रस्ट व्याख्या गर्न सक्छ? हामीले पहिले भनेझैँ जुनसुकै विवाह पनि अन्ततः वास्तविक जीवनमा फर्कनेछ। त्यसैले, के मानिसहरूले अपवित्र भनी विश्‍वास गर्ने कुरा यही विवाहित जीवनबाट आउने हो त? (होइन।) मानिसहरूले अपवित्र भनी विश्‍वास गर्ने कुराको स्रोत त्यो होइन। आफूले अपवित्र भनी विश्‍वास गर्ने कुराहरूको स्रोत मानिसहरूलाई मनमस्तिष्क र भित्री हृदयमा थाहा हुन्छ: त्यो तिनीहरूको यौन चाहना हो, र गलत धारणा यसैमा हुन्छ। व्यक्ति विवाहित हो कि अविवाहित भन्‍ने आधारमा पवित्र वा अपवित्र भनी उसको परिभाषा दिनु र भिन्‍नता छुट्याउनु एक गलत बुझाइ र गलत धारणा हो, र यसको स्रोत मानिसहरूमा आफ्नो देहको यौन चाहनाप्रति हुने मिथ्या र बेठिक बुझाइ हो। म किन यो बुझाइ मिथ्या हो भन्छु? मानिसहरू आफूलाई यौन चाहना भएपछि विवाह गर्ने र विपरीत लिङ्गीसँग सम्बन्ध राख्ने र, विपरीत लिङ्गीसँग सम्बन्ध राखेपछि, तिनीहरूले तथाकथित दैहिक यौन चाहनाले भरिएको जीवन जिउन थाल्ने, र त्यसपछि तिनीहरू अपवित्र हुने विश्‍वास गर्छन्। के तिनीहरूले यस्तै विश्‍वास गर्दैनन् र? (हो, गर्छन्।)

त्यसोभए, अब यौन चाहना ठ्याक्कै कस्तो कुरा हो भनी छलफल गरौँ। जबसम्म तैँले त्यसलाई सही रूपमा बुझ्छस् र जबसम्‍म तँमा त्यसबारे सही, ठिक र वस्तुगत बोध र बुझाइ हुन्छ, तबसम्‍म तैँले यो समस्या र अपवित्रता र पवित्रताबारे यो गलत धारणा सुल्झाउनेछस्। के यस्तै हुन्‍न र? मानिसहरूले विवाह गरेपछि, तिनीहरूको यौन चाहना पूरा हुन्छ र तिनीहरू आफ्ना यौन र शारीरिक चाह प्रस्फुटित गर्छन्, र तिनीहरू यस्तो सोच्छन्, “हामी विवाहित मानिसहरू पवित्र हुँदैनौँ, हामी अपवित्र हुन्छौँ। ती भर्खरका अविवाहित पुरुष र महिलाहरू पवित्र हुन्छन्।” यो प्रस्ट रूपमै विकृत बुझाइ हो, र यो यौन चाहना ठ्याक्कै के हो भनी नजानेकोले आउने कुरा हो। अब सबैभन्दा पहिलो मान्छेलाई नै हेरौँ न: के आदममा यौन चाहना थियो? परमेश्‍वरले सृष्टि गर्नुभएको मानवजातिमा सोच, भाषा, इन्द्रिय बोध, साथै स्वतन्त्र इच्छा र संवेगात्मक आवश्यकताहरू हुन्छन्। यो “संवेगात्मक आवश्यकताहरू” को अर्थ के हो? यसको अर्थ मानिसलाई साथ र समर्थन, अनि बोल्नको लागि एउटा जोडी, अर्थात् आफूलाई वास्ता गर्ने, हेरविचार गर्ने, र प्रिय ठान्ने कोही चाहिन्छ भन्‍ने हो—यी संवेगात्मक आवश्यकताहरू हुन्। अर्को पक्ष के हो भने, मानिसहरूमा यौन चाहना पनि हुन्छ। यसो भन्नुको आधार के हो? त्यो आधार के हो भने, परमेश्‍वरले आदमलाई सृष्टि गर्नुभएपछि, उहाँले उसलाई एउटी जोडी चाहियो, उसको जीवनका आवश्यकता र संवेगात्मक आवश्यकताहरूको लागि मात्र एउटी जोडी चाहियो भनेर भन्नुभयो। तर अर्को पनि आवश्यकता थियो जसबारे परमेश्‍वरले बोल्नुभयो। परमेश्‍वरले के भन्नुभयो? उत्पत्ति, पाठ २, पद २४: “त्यसकारण, पुरुष आफ्ना बुबा र आमालाई छोडिजानेछ, र आफ्नी श्रीमतीसँग जोडिनेछ: अनि उनीहरू एउटै देह बन्नेछन्।” यी वचनहरूको अर्थ एकदमै प्रस्ट छ; हामीले यसबारे यति सिधै भन्नुपर्दैन। तैँले यी वचनहरू बुझ्छस्, हैन र? प्रस्टै छ, परमेश्‍वरले आदम अर्थात् मानवजातिको पुर्खा सृष्टि गर्नुहुँदा, आदममा यो चाहना थियो। अवश्य नै, यो वस्तुगत व्याख्या हो। अझै महत्त्वपूर्ण कुरा, परमेश्‍वरले उसको सृष्टि गर्नुहुँदा नै उसमा यो संवेदना अङ्ग थियो, र ऊसँग यी शारीरिक अवस्था र विशेषताहरू थिए—परमेश्‍वरले सृष्टि गर्नुभएको मानवजातिको पहिलो पुर्खा र पहिलो दैहिक प्राणी आदमको वास्तविक स्थिति यही थियो। ऊसँग भाषा थियो, उसले सुन्न, देख्न, स्वाद लिन सक्थ्यो, र ऊसँग संवेदना अङ्गहरू र संवेगात्मक आवश्यकताहरू, यौन इच्छा, मनोवैज्ञानिक आवश्यकताहरू थिए, अनि अवश्यै भर्खरै हामीले भनेझैँ ऊसँग स्वतन्त्र इच्छा पनि थियो। यी सबै कुराहरू मिलेर परमेश्‍वरले सृष्टि गर्नुभएको मानवजाति बन्छ। के वास्तविक अवस्था यही होइन र? (हो।) यो पुरुषहरूको शारीरिक बनोट हो। अनि, महिलाहरूको चाहिँ कस्तो हुन्छ? परमेश्‍वरले महिलाहरूको शारीरिक बनोट पुरुषकोभन्दा भिन्न सृष्टि गर्नुभयो, र अवश्यै पुरुषकै जस्तो यौन चाहना सृष्टि गर्नुभयो। यसो भन्नुको आधार के हो? उत्पत्ति, पाठ ३, पद १६ मा परमेश्‍वरले भन्‍नुभयो: “म तेरा कष्ट र तेरो सुत्केरी-वेदनालाई ज्यादै बढाइदिनेछु; तैँले कष्टमा नै बच्चाहरू जन्माउनेछेस्।” यो “बच्चाहरू जन्माउनेछेस्” भन्‍ने वाक्यांशमा उल्लिखित बच्चाहरू कहाँबाट आउँछन्? मानिलिऊँ यस्तो शारीरिक चाहना नभएकी एउटी महिला छे, वा अझै प्रस्ट भन्नुपर्दा, उसमा महिलामा हुने यौन चाहना छैन रे—के ऊ गर्भधारण गर्न सक्षम हुनेछे त? अहँ, र यो एकदमै प्रस्ट छ। त्यसैले, अब परमेश्‍वरका यी दुई हरफहरू हेर्दा, परमेश्‍वरले सृष्टि गर्नुभएका पुरुष र महिलाका भिन्नाभिन्नै शारीरिक बनोट हुन्छन्, तैपनि ती दुवैको उस्तै यौन चाहना भएको शारीरिक विशेषता हुन्छ। परमेश्‍वरले गर्नुभएका यी कार्यहरू र मानवजातिलाई दिनुभएका निर्देशनका हरफहरूमा अन्तर्निहित सन्देशद्वारा यो कुरा पुष्टि हुन्छ। परमेश्‍वरले सृष्टि गर्नुभएका मानवजातिमा शारीरिक बनोट पनि हुन्छ र तिनीहरूमा आफ्ना शारीरिक बनोटका चाहनाहरू पनि हुन्छन्। त्यसैले, हामीले अहिले यो मामलालाई कसरी लिनुपर्छ? यौन चाहना भन्‍ने कुरो देहकै पाटो हो, यो मानव अङ्गजस्तै हो। उदाहरणको लागि, तैँले बिहान ६ बजे नास्ता खान्छस्, र मध्याह्नसम्ममा लगभग त्यो सबै पचाएको हुन्छस् र तेरो पेट खाली हुन्छ। पेटले यो सूचना दिमागमा पठाउँछ, अनि दिमागले तँलाई भन्छ, “तेरो पेट खाली छ; खाने बेला भयो।” पेटमा हुने यो कस्तो महसुस हो? पेट अलि खाली र असहज महसुस हुन्छ, र तँलाई केही खान मन लाग्छ। अनि केही खाने यो चाहना कसरी उत्पन्न हुन्छ? यो तेरो पूरै स्नायु प्रणाली र अङ्गहरूको कार्य र पाचन-प्रणालीको नतिजा हो—यो त्यति सरल छ। यौन चाहनाको प्रकृति पनि शरीरको अरू कुनै अङ्गको जस्तै हुन्छ; हरेक अङ्ग स्नायु प्रणालीसँग जोडिएको हुन्छ, जसले तेरा विविध अङ्गहरूमा आदेशहरू पठाउँछ। उदाहरणको लागि, तेरो नाकले गन्ध थाहा पाउँछ, र त्यसलाई नराम्रो गन्ध आउँदा यो गन्ध तेरो स्नायु प्रणालीमा प्रवेश गर्छ, र तेरो स्नायु प्रणालीले तेरो दिमागलाई भन्छ, “यो गन्ध नराम्रो छ, यो राम्रो गन्ध होइन।” त्यसले यो सूचना तँसम्म पुर्‍याउँछ, र त्यसपछि तैँले तुरुन्तै नाक छोप्छस् वा नाकअगाडि हात हल्लाउँछस्—यो क्रम चलिरहन्छ। यो क्रमिक चाल र कार्य, र यस्तो अनुभूति र चेतना सबै तेरो शरीरका निश्‍चित अङ्ग र स्नायु प्रणालीले चलाउँछन्। उदाहरणको लागि, तैँले अत्यन्तै चर्को, कानको जाली फुट्ने आवाज सुन्छस्, र तेरा कानले यो सूचना पाइसकेपछि, तँलाई घबराहट वा घृणा महसुस हुन्छ, र तैँले आफ्नो कान छोप्छस्। वास्तवमा, तेरो कानले प्राप्त गरेको कुरा त एउटा आवाज, अर्थात् एउटा सूचना मात्र हो, तर यो आवाज तेरो लागि लाभदायक छ छैन भन्‍ने कुरा तेरो दिमागले थाहा पाउँछ। यदि त्यसले तँमाथि कुनै ठूलो असर पार्दैन भने, तैँले केवल त्यसलाई सुन्छस् र खुट्याउँछस्, र त्यसपछि तैँले खासै ध्यान नदिईकनै त्यो गइहाल्छ; यदि त्यसले तेरो हृदय वा शरीरमा नकारात्मक असर पार्छ भने, तेरो दिमागले त्यो थाहा पाउनेछ र तँलाई कान छोप्‌ वा मुख खोल् भनेर भन्‍नेछ—यस्तै कार्य र सोचहरूको क्रम चलिरहन्छ। मानव यौन चाहना पनि त्यस्तै नै हो, यसमा सम्बन्धित अङ्गहरूले सम्बन्धित स्नायुहरूको नियन्त्रणमा रही भिन्नाभिन्नै मूल्याङ्कन र व्याख्या गर्छन्। मानव यौन चाहना यति सामान्य कुरा हो। यो कुरा मानव शरीरको अरू कुनै पनि अङ्गको झैँ उही स्तरमा र सोसरह नै हुन्छ, तर यसको आफ्नै विशिष्टता हुन्छ, त्यसैले मानिसहरूमा सधैँ यसबारे विविध र भिन्नाभिन्नै विचार, राय वा सोचहरू हुन्छन्। त्यसैले, यस तरिकाले सङ्गति गर्दा, के अब तिमीहरूमा सही बुझाइ हुनुपर्ने होइन र? (हो।) मानव यौन चाहना कुनै रहस्यमयी कुरा होइन; यो परमेश्‍वरले सृष्टि गर्नुभएको कुरा हो र मान्छेको सृष्टि भएदेखि नै यो अस्तित्वमा रहिआएको छ। यो परमेश्‍वरले तोक्नुभएको र परमेश्‍वरले सृष्टि गर्नुभएको कुरा भएकोले, यसबारे मानिसहरूमा हरप्रकारका गलत बुझाइ र धारणाहरू भएकै कारण यो नकारात्मक वा अपवित्र कुरा बन्न सक्दैन। यो अरू कुनै पनि मानव संवेदना अङ्गको कुराजस्तै हो; यो मानव शरीरभित्रै हुन्छ, र यदि यो परमेश्‍वरले बन्दोबस्त गर्नुभएको र तोक्नुभएको उचित विवाहभित्रै हुन्छ भने, यो उचितै कुरा हो। तर यदि मानिसहरू त्यसमा लीन हुन्छन् र त्यसलाई दुरुपयोग गर्छन् भने, त्यो नकारात्मक कुरा बन्छ। यौन चाहना आफैमा अवश्य नै नकारात्मक कुरा होइन, तर त्यसलाई प्रयोग गर्ने मानिसहरू वा ती सोचहरू नकारात्मक हुन्। उदाहरणको लागि, त्रिकोणात्मक प्रेम, व्यभिचार, हाडनाता करणी, साथै बलात्कार र यौन दुर्व्यवहार, आदि इत्यादि—यौन चाहनासँग सम्बन्धित यी कुराहरू नकारात्मक कुरा हुन् र मानव देहको मौलिक यौन चाहनासँग यिनको कुनै सम्बन्ध हुँदैन। देहको यौन चाहना शरीरको कुनै पनि अङ्गको कुराजस्तै हो: यो परमेश्‍वरले सृष्टि गर्नुभएको हो। तर मानवजातिको दुष्टता र भ्रष्टताको कारण, यौन चाहनासम्बन्धी हरखालका दुष्ट कुराहरू देखा पर्छन्, र ती कुराहरूको उचित र सामान्य यौन चाहनासँग कुनै सम्बन्ध हुँदैन—यी त दुई फरक-फरक प्रकृतिका मामलाहरू हुन्। यस्तै हो नि, होइन र? (हो।) त्रिकोणात्मक प्रेम, अनैतिक सम्बन्ध, साथै हाडनाता करणी र यौन दुर्व्यवहार—यी सबै भ्रष्ट मानवजातिमा देखा पर्ने यौन चाहनाका दुष्ट कुराहरू हुन्। उचित यौन चाहना र विवाहसँग यी कुराहरूको कुनै सम्बन्ध हुँदैन; यी अपवित्र र अनुचित कुरा हुन्, सकारात्मक होइनन्। के तँ अब प्रस्टसित बुझ्छस्? (बुझ्छु।)

यस तरिकाले सङ्गति गर्दा, के अब तैँले विवाहित मानिसहरूका ती विकृत बुझाइ र कार्यहरू प्रस्टसित बुझ्न, र तिनका सही र गलत पाटाहरू खुट्याउन सक्छस्? (सक्छु।) जब तैँले भर्खरै आस्थामा लागेको व्यक्तिलाई भेट्छस् र जब उसले यसो भन्छ, “हामीले परमेश्‍वरको काम स्विकारेका छौँ, त्यसैले के अब विवाहित दम्पतीको नाताले हामीले छुट्टाछुट्टै बस्नुपर्छ?” तब तैँले के भन्‍नेछस्? (हामी पर्दैन भन्‍नेछौँ।) तैँले उसलाई यसरी सोध्न सक्छस्, “तिमीहरू किन छुट्टै बस्नुपर्‍यो र? के तिमीहरूको झगडा परेको छ? के तिमीहरूमध्ये एकजनाले धेरै घुरेर अर्कोलाई निन्द्रा पुगिरहेको छैन? यदि त्यसो हो भने, त्यो तिमीहरूको समस्या हो र तिमीहरू छुट्टै बस्न सक्छौ। यदि अरू नै कारणले हो भने, पर्दैन, छुट्टै बस्नु आवश्यक छैन।” अनि, अरू कसैले भन्छ, “ओहो, हामी विवाहित दम्पतीको रूपमा करिब चालिस वर्ष सँगै जिएका छौँ। हामी पाका भएका छौँ, हाम्रा सबै बच्चाहरू हुर्केका छन्, त्यसैले के अब हामी छुट्टाछुट्टै ओछ्यानमा सुत्नुपर्छ? हामीले अबउप्रान्त सँगै सुत्नु हुँदैन, बच्चाहरू हामीलाई हेरेर हाँस्नेछन्। यो वृद्धावस्थामा त हामीले आफ्नो निष्ठा कायम राख्नुपर्छ।” के यसो भन्नु मान्य कुरा हो? (होइन।) अहँ, होइन। यो वृद्धावस्थामा तिनीहरू आफ्नो निष्ठा कायम राख्न चाहन्छन्; यो निष्ठा भनेको कस्तो कुरा हो? जवानीमा तिनीहरू के गरिरहेका थिए? के तिनीहरू बहाना मात्र बनाइरहेका छैनन् र? के यस्ता मानिसहरू घृणाका लायक हुँदैनन् र? (हुन्छन्।) तैँले यस्ता मानिसहरू भेट्दा यसो भन्, “परमेश्‍वरमाथिको विश्‍वासमा हामी यस्ता कुराहरू बोल्दैनौँ, न त परमेश्‍वरको घरसित यस्ता मापदण्ड वा नियमहरू नै छन्। समयसँगै तिमीले यो कुरा सिक्नेछौ। तिमी जसरी चाहन्छौ त्यसरी जिउन सक्छौ; त्यो तिम्रो कुरा हो, र परमेश्‍वरमाथिको आस्था, सत्यता पछ्याइ, र मुक्ति प्राप्तिसँग त्यसको कुनै सम्बन्ध छैन। तिमीले यी कुराहरूबारे सोध्नु आवश्यक छैन, न त कुनै त्याग नै गर्नुपर्छ।” के त्यसपछि यो मामला सुल्झिँदैन र? (सुल्झिन्छ।) त्यसपछि यो विवाहसँग सम्बन्धित मानव यौन चाहनाको समस्या सुल्झिन्छ—सबैभन्दा ठूलो कठिनाइ पार हुन्छ। के यसरी सङ्गति गरेपछि यसबारे तिमीहरू सबैजना प्रस्ट छौ? के तिमीहरूलाई अझै पनि यौन चाहना रहस्यमयी कुरा हो भन्‍ने लाग्छ? (लाग्दैन।) के तिमीहरूलाई अझै पनि यौन चाहना अपवित्र वा फोहोरी कुरा हो भन्‍ने लाग्छ? (लाग्दैन।) यौन चाहनाको सम्बन्धमा भन्नुपर्दा, यो अपवित्र पनि हुँदैन र फोहोरी पनि हुँदैन; यो त उचितै कुरा हो। तर यदि मानिसहरूले यससम्बन्धमा खेल खेल्छन् भने, त्यसउप्रान्त यो बिलकुलै उचित रहँदैन, र यो पूर्णतया अर्कै कुरा बन्छ। जे होस्, यसरी सङ्गति गरेपछि, के मानिसहरूका विविध वास्तविक र अवास्तविक मनोकल्पनाहरू हल हुँदैनन् र? (हुन्छन्।) विवाहका परिभाषा र अवधारणामाथि सङ्गति गरेपछि, तिमीहरूको मस्तिष्कले मूलभूत रूपमा विवाहसम्बन्धी विकृत र बाङ्गाटिङ्गा खोज, आदर्श र इच्छाहरू केही हदसम्म त्यागेका हुन्छन्। बाँकी रहेकाहरूलाई तिमीहरूले आफूभित्रबाट बिस्तारै पहिचान गर्नुपर्ने हुन्छ र वास्तविक जीवनमा व्यक्तिगत अभ्यासमार्फत बिस्तारै अनुभव गर्नुपर्ने र सिक्नुपर्ने हुन्छ। अनि अवश्य नै, सबैभन्दा महत्त्वपूर्ण कुरा त मानिसहरूमा विवाहबारे सही बुझाइ र दृष्टिकोण हुनुपर्छ—यो अत्यन्तै महत्त्वपूर्ण छ। तँ भविष्यमा विवाह गर्ने योजना गरिरहेको भए पनि नभए पनि, विवाहप्रतिको तेरो मनोवृत्ति र दृष्टिकोणले तेरो सत्यता पछ्याइमा प्रभाव पार्नेछ, र त्यसैले तैँले यो विषयमा परमेश्‍वरका वचनहरू विस्तारमा पढ्नुपर्छ, र अन्त्यमा विवाहबारे सही दृष्टिकोण र बुझाइ हासिल गर्नुपर्छ, र त्यो कम्तीमा पनि सत्यतासँग मेल खाने हुनैपर्छ। हामीले यो मामलामाथि सङ्गति गरिसकेपछि, के तेरो ज्ञान फराकिलो हुनेछैन र? (हुनेछ।) तैँले बच्चाजस्तो व्यवहार गर्न र सङ्कुचित सोच राख्न छोड्नेछस्, होइन त? तैँले भविष्यमा मानिसहरूसँग यो मामलाबारे छलफल गर्दा, तिनीहरूले तँ सानै रहेको तैपनि तँमा त्यो कुराको बुझाइ रहेको देख्‍नेछन्, र तिनीहरूले तँलाई “तिमीले विवाह गरेको कति समय भयो?” भनेर सोध्नेछन्। तैँले “मैले अझै विवाह गरेको छैन” भन्‍नेछस्। अनि, तिनीहरूले भन्‍नेछन्, “त्यसोभए तिमीमा विवाहबारे कसरी यस्तो परिपक्व बुझाइ भयो? तिम्रो बुझाइ त वयस्कहरूको भन्दा नि परिपक्व देखिन्छ त?” तैँले यस्तो जवाफ दिनेछस्, “म सत्यता बुझ्छु, र मैले बुझेका यी सत्यताको एउटा आधार छ। यदि तपाईं मलाई विश्‍वास गर्नुहुन्‍न भने, म मेरो बाइबल ल्याएर तपाईँलाई परमेश्‍वरले आदम सृष्टि गर्नुहुँदाको अवस्था देखाउनेछु, अनि तपाईंले म सही छु छैनँ भनेर देख्‍नुहुनेछ।” अन्त्यमा, तेरा शब्दहरूद्वारा तिनीहरू पूर्ण रूपमा विश्‍वस्त हुन्छन्, किनभने तैँले बोलेको सबथोक तेरो शुद्ध बुझाइ र बोधबाट आएको हुन्छ, र त्यसमा कुनै मानव कल्पना वा धारणा वा कुनै विकृत मानव विचार मिसिएको हुँदैन—तैँले बोलेको सबथोक सत्यता र परमेश्‍वरका वचनहरूबमोजिम हुन्छ।

२. वैवाहिक खुसी पछ्याउनु मानिसको मिसन होइन

हामीले विवाहित मानिसहरूका विकृत बुझाइ र अभ्यासहरूबारे सङ्गति गरिसकेका छौँ, अब हामी “वैवाहिक सुखको पछि लाग्नु तेरो मिसन होइन” भन्‍ने शीर्षकमा सङ्गति गरौँ। मानिसहरूले विवाहबारेका विविध मनोकल्पनाहरू त्याग्नु भनेको विवाहका अवधारणा र परिभाषाको सन्दर्भमा तिनीहरूले तुलनात्मक रूपले सत्यताबमोजिमका केही सही बुझाइ र विचारहरू प्राप्त गर्न पुग्छन् भन्‍ने हो; तर त्यसको अर्थ विवाहबारे तिनीहरूले आफ्ना खोज, आदर्श र इच्छाहरू पूर्णतया त्याग्न सक्छन् भन्‍ने होइन। विवाहमा प्रवेश गरेकाहरूको सन्दर्भमा भन्नुपर्दा, तिनीहरूले कसरी आफ्नो वैवाहिक सुख कायम राख्छन्? यो भन्‍न सकिन्छ कि धेरै मानिसहरूले वैवाहिक सुखलाई, वा वैवाहिक सुख र मान्छेको मिसनबीचको सम्बन्धलाई सही रूपमा हेर्न र सामना गर्न सक्दैनन्। के यो पनि समस्या होइन र? (हजुर, हो।) विवाहित मानिसहरू सधैँ विवाहलाई जीवनको ठूलो घटना ठान्छन् र विवाहमाथि ठूलो जोड दिन्छन्। त्यसकारण तिनीहरू आफ्नो जीवनको खुसीलाई आफ्नो वैवाहिक जीवन र आफ्नो जोडीको जिम्मामा छोड्छन्, र वैवाहिक सुख यो जुनीमा पछ्याउनुपर्ने एकमात्र लक्ष्य हो भन्‍ने विश्‍वास गर्छन्। त्यसैले धेरै मानिसहरूले वैवाहिक सुखको निम्ति ठूलो प्रयत्न गर्छन्, ठूलो मूल्य चुकाउँछन्, र ठूलो त्याग गर्छन्। उदाहरणको लागि, कुनै व्यक्तिको विवाह हुन्छ, र त्यसपछि उसले आफ्नो जोडीलाई आकर्षित गर्न र आफ्नो विवाह र प्रेमलाई “ताजा” राख्न, धेरै कामकुराहरू गर्नेछ। कुनै महिलाले “लोग्नेको प्रेम पाउन मिठो खाना दिनुपर्छ” भनेर भन्छे, र त्यसैले उसले कसरी पकाउने, कसरी राम्रो भोजन र पेस्ट्री बनाउने भनेर आफ्नी आमा वा आफूभन्दा ठूलाहरूबाट सिक्छे, उसको श्रीमान्‌लाई खान मनपर्ने हरप्रकारका कुराहरू बनाउँछे र उसलाई स्वादिष्ट र मनपर्ने खाना दिने प्रयत्न गर्छे। त्यो श्रीमान्‌लाई भोक लाग्दा श्रीमतीको मिठो भोजनको याद आउँछ, त्यसपछि घरको याद आउँछ, त्यसपछि श्रीमतीको याद आउँछ, अनि ऊ हतार-हतार घरतिर लाग्छ। यसरी, ऊ घरमा प्राय: एक्लै हुँदिन, बरु उसको श्रीमान्‌ प्राय: ऊसँगै हुन्छ, त्यसैले ऊ आफ्नो श्रीमान्‌लाई मिठो खाना दिएर उसको प्रेम पाउन केही स्वादिष्ट खानाहरू बनाउन सिक्नु निकै महत्त्वपूर्ण रहेको महसुस गर्छे। यो वैवाहिक सुख कायम राख्ने एउटा विधि भएकोले र यो आफ्नो वैवाहिक सुखको निम्ति एउटी महिलाले चुकाउनुपर्ने मूल्य र उसले पूरा गर्नुपर्ने जिम्मेवारी भएकोले, ऊ आफ्नो विवाहलाई जोगाइराख्न यसरी नै मेहनत गरिरहन्छे। कतिपय यस्ता महिलाहरू पनि छन् जो आफ्नो विवाहबारे असुरक्षित महसुस गर्छन्, र तिनीहरू आफ्नो श्रीमान्‌लाई खुसी पार्न, आकर्षित गर्न, र सम्झाउन प्राय: विविध विधिहरू प्रयोग गरिरहन्छन्। उदाहरणको लागि, यस्ती महिलाले प्राय: आफ्नो श्रीमान्‌लाई तिनीहरूको पहिलो डेट, तिनीहरूको पहिलो भेट, तिनीहरूको विवाह वार्षिकोत्सव, र अरू यस्तै मितिहरू याद छ छैन भनेर सोधिरहन्छे। यदि उसको श्रीमान्‌लाई याद छ भने, उसले श्रीमान्‌ले आफूलाई प्रेम गर्छ, र ऊ श्रीमान्‌को हृदयमा रहिछे भन्‍ने महसुस गर्छे। यदि श्रीमान्‌लाई ती कुरा याद छैन भने, ऊ निराश हुन्छे र यसरी गुनासो गर्छे, “तिमीलाई यत्ति महत्त्वपूर्ण मितिसमेत याद हुँदैन। के तिमीले मलाई प्रेम गर्न छोडेको हो?” यसरी निरन्तर आफ्नो जोडीलाई आकर्षित गर्न, उसको ध्यान खिच्‍न र आफ्नो वैवाहिक सुख कायम राख्‍न खोज्दै, पुरुष र महिला दुवैले आफ्नो जोडीलाई सम्झाउन सांसारिक उपायहरू प्रयोग गर्छन्, र तिनीहरू सबैले अर्थहीन र बच्चाको जस्तै काम गर्छन्। कतिपय महिलाहरू यस्ता पनि छन् जो आफ्नै स्वास्थ्यको लागि हानिकारक कुराहरू गर्न जुनसुकै मूल्य पनि तिर्छन्। उदाहरणको लागि, उमेरले तीस कटेका कतिपय महिलाहरू आफ्नो त्वचा पहिलेजस्तो सुन्दर र सफा नभएको र आफ्नो मुहारको चमक र सुन्दरता हराएको देखेर फेसलिफ्ट सर्जरी गराउने वा ह्यालुरोनिक एसिड खोप लगाउने गर्छन्। कतिपय महिलाहरू यस्ता छन्, जो थप सुन्दर देखिन दुवै पलकको सर्जरी गराउँछन् र आँखीभौँमा ट्याटु खोप्छन्, श्रीमान्‌लाई आकर्षित गर्न प्राय: अत्यन्तै सुन्दर र कामुक पहिरन लगाउँछन्, र आफ्नो वैवाहिक सुखको लागि अरूले गर्ने गरेका रोमान्टिक कुराहरू गर्नसमेत सिक्छन्। उदाहरणको लागि, कुनै विशेष दिनमा, यस्ती महिलाले टेबलमा क्यान्डल र रेड वाइनसहित भव्य भोजन पेस गर्न सक्छे। त्यसपछि उसले बत्तीहरू निभाउँछे र श्रीमान्‌ घर आउँदा, उसलाई आँखा बन्द गर्न लगाउँछे र “आज कुन दिन हो?” भनेर सोध्छे। श्रीमान्‌ले निकै बेर अनुमान गर्ने कोसिस गर्छ तर त्यो कुन दिन हो भनेर सोच्न सक्दैन। उसले क्यान्डल बाल्छे र श्रीमान्‌ले आँखा खोलेर हेर्छ, त्यो उसको आफ्नै जन्मदिन परेको हुन्छ र उसले यसो भन्छ, “ओहो, कस्तो राम्रो! आई लभ यु सो मच! मलाई मेरो आफ्नै जन्मदिनसमेत याद थिएन। तिमीले मेरो जन्मदिन याद गर्‍यौ, तिमी कति प्यारी छौ!” त्यसपछि त्यो महिलाले खुसी र मिठास महसुस गर्छे। श्रीमान्‌बाट यी थोरै शब्दहरू सुनेर उसले सन्तुष्ट र ढुक्क महसुस गर्छे। पुरुष र महिलाहरू दुवैले आफ्नो वैवाहिक सुख कायम राख्ने उपायहरूमा दिमाग खियाउँछन्। श्रीमतीले ठूलो बदलाव ल्याउँछे र त्यागहरू गर्छे, अत्यन्तै धेरै समय र प्रयत्नहरू खर्चन्छे, र श्रीमान्‌ले पनि त्यसै गर्छ, बाहिरी दुनियाँमा कठोर मेहनत गर्छ र पैसा कमाउँछ, आफ्नो थैलो भर्छ, घरमा धेरैभन्दा धेरै पैसा ल्याउँछ, र जीवनलाई झन्झन् राम्रो बनाएर श्रीमतीलाई आनन्दित तुल्याउँछ। वैवाहिक सुख कायम राख्नको निम्ति, उसले पनि अरूले के गर्छन् भनेर सिक्नुपर्छ र गुलाफ, जन्मदिनका उपहार, क्रिस्मस उपहार, प्रणय दिवसका चक्लेटजस्ता कुराहरू किन्नुपर्छ, र श्रीमतीलाई खुसी पार्ने उपायबारे सोच्दै दिमाग खियाउनुपर्छ, र यी सबै अर्थहीन कामहरू गर्न नचाहँदानचाहँदै पनि सक्दो गर्नुपर्छ। त्यसपछि एकदिन उसले जागिर गुमाउँछ तर त्यो कुरा श्रीमतीलाई भन्‍ने आँट गर्दैन, किनकि उसलाई श्रीमतीले सम्बन्धविच्छेद गर्ली वा तिनीहरूको वैवाहिक जीवन पहिलेजस्तो खुसीपूर्ण नहोला भन्‍ने डर हुन्छ। त्यसैले उसले हरेक दिन काममा गएको र समयमै काम सकाएको बहाना गर्छ, र सँगसँगै जागिरको आवेदन दिन पनि सबैतिर धाउँछ, र काम खोजिहिँड्छ। अनि, उसले तलब पाउनुपर्ने दिन कुनै पैसा नपाउँदा के गर्छ? उसले श्रीमतीलाई खुसी पार्न भएभरका मानिसहरूबाट पैँचो लिन्छ, अनि यसो भन्छ, “हेर, मैले यो महिना २,००० युआन (चीनको मुद्रा) बोनस पाएँ। आफ्नो लागि केही राम्रो कुरा किन।” खास कुरा के हो भन्‍नेबारे उसकी श्रीमतीले सुइँकोसम्‍म पाउँदिन, र साँच्चिकै गएर केही विलासी सामान किन्छे। अनि, उसको मन चिन्ताले भरिन्छ र उसलाई कतै जाने ठाउँ नभएको महसुस हुन्छ, अनि उसको चिन्ता बढ्छ। चाहे पुरुष होस् वा महिला, तिनीहरू सबैले वैवाहिक सुख कायम राख्न थुप्रै कदमहरू चाल्छन् र धेरै समय र प्रयत्न खर्चन्छन्, र आफ्नै समझविरुद्ध काम गर्नेसम्म गर्छन्। अत्यन्तै धेरै समय र प्रयत्न खेर फालेर पनि, त्यसमा संलग्न मानिसहरूलाई अझै पनि यी कुराहरू कसरी सही ढङ्गले सामना गर्ने वा सम्हाल्ने भनेर थाहा हुँदैन, र वैवाहिक सुख कायम राख्नको निम्ति तिनीहरूले अरूबाट सिक्न, अध्ययन गर्न, र परामर्श लिन दिमाग खियाउनेसमेत गर्छन्। कतिपय त्यस्ता मानिसहरू समेत छन्, जसले परमेश्‍वरमा विश्‍वास गर्न थालेपछि आफूलाई परमेश्‍वरको घरले दिएको कर्तव्य र आज्ञा स्विकार्छन्, तर आफ्नो वैवाहिक सुख र परमानन्द कायम राख्नका निम्ति कर्तव्य निर्वाहमा अत्यन्तै सम्झौता गर्छन्। खासमा, तिनीहरूले टाढाको ठाउँ गएर सुसमाचार प्रचार गर्नुपर्ने, र हप्तामा एकपटक वा बेलाबेलामा घर फर्कनुपर्ने हो, वा तिनीहरूले घर छोडेर विभिन्न पक्षहरूमा आफ्नो क्षमता र अवस्थाअनुसार पूर्णकालीन रूपमा कर्तव्य निर्वाह गर्न सक्थे। तर, तिनीहरू आफ्नो जोडी आफूबाट बेखुसी होला, आफ्नो वैवाहिक जीवन खुसीपूर्ण नहोला, वा आफ्नो वैवाहिक जीवन पूर्णतया गुम्ला भन्‍ने डर मान्छन्, र वैवाहिक सुख कायम राख्नका निम्ति तिनीहरूले आफ्नो कर्तव्य निर्वाहमा खर्चनुपर्ने धेरै समय त्याग गर्छन्। विशेषगरी जब तिनीहरूले आफ्नो जोडीले गुनासो गरेको, र बेखुसी प्रकट गरेको वा झर्केको सुन्छन्, तिनीहरू वैवाहिक जीवन कायम राख्नमा झनै बढी सचेत बन्छन्। तिनीहरू आफ्नो जोडीलाई सन्तुष्ट पार्न आफूले सकेको सबै गर्छन् र आफ्नो वैवाहिक सुखलाई कायम राख्न र विवाहलाई टुट्न नदिनका लागि कडा मेहनत गर्छन्। अनि अवश्य नै, योभन्दा गम्भीर कुरा के छ भने, कतिपय मानिसहरूले परमेश्‍वरको घरको बोलावट अस्वीकार गर्छन् र आफ्नो वैवाहिक सुख कायम राख्नका निम्ति आफ्नो कर्तव्य निर्वाह गर्न इन्कार गर्छन्। जब तिनीहरूले आफ्नो कर्तव्य निर्वाह गर्न घर छोड्नुपर्ने हुन्छ, तब तिनीहरू आफ्नो जोडीसँग छुट्न नसक्ने भएर वा तिनीहरूले परमेश्‍वरमा विश्‍वास गर्ने र आफ्नो कर्तव्य निर्वाह गर्नका लागि जागिर त्याग्ने र घर छोड्ने कुरामा सासू-ससुराले विरोध गर्ने भएर, तिनीहरूले सम्झौता गर्छन् र कर्तव्य त्याग्छन्, बरु आफ्नो वैवाहिक सुख र विवाहको पूर्णता कायम राख्ने निर्णय गर्छन्। वैवाहिक सुख र विवाहको पूर्णता कायम राख्नको निम्ति, र आफ्नो विवाह टुट्न र अन्त्य हुनबाट जोगाउनको लागि, तिनीहरू विवाहित जीवनका जिम्मेवारी र दायित्वहरू पूरा गर्न मात्र रोज्छन् र सृजित प्राणीको मिसन त्याग्छन्। तँलाई थाहा छैन कि परिवार वा समाजमा तेरो भूमिका जे भए पनि—चाहे त्यो श्रीमती, श्रीमान्‌, बच्चा, अभिभावक, कामदार, वा अरू जेसुकै होस्—र विवाहित जीवनमा तेरो भूमिका महत्त्वपूर्ण होस् वा नहोस्, परमेश्‍वरको अगाडि तेरो एउटा मात्र पहिचान छ र त्यो सृजित प्राणीको पहिचान हो। परमेश्‍वरको अगाडि तेरो दोस्रो पहिचान छैन। त्यसकारण, जब परमेश्‍वरको घरले तँलाई बोलाउँछ, तैँले त्यही बेलामा आफ्नो मिसन पूरा गर्नुपर्छ। मतलब, सृजित प्राणीको नाताले, तैँले तेरो वैवाहिक सुख र तेरो विवाहको पूर्णता कायम राख्ने सर्त पूरा भए मात्र तेरो मिसन पूरा गर्नुपर्छ भन्‍ने होइन, बरु यदि तँ सृजित प्राणी होस् भने, तैँले परमेश्‍वरले दिनुभएको र सुम्पनुभएको मिसन निसर्त पूरा गर्नुपर्छ; परिस्थिति जे-जस्ता भए पनि, तैँले आफ्नो मिसन पूरा गर्नुपर्छ, त्यसलाई आफ्नो अनिवार्य कर्तव्य मान्‍नुपर्छ, र परमेश्‍वरले तँलाई सुम्पनुभएको मिसनलाई पहिलो स्थानमा राख्नुपर्छ, जबकि विवाहले सुम्पेको तेरो मिसन र तेरा जिम्मेवारीहरूलाई दोस्रो स्थानमा राख्नुपर्छ। सृजित प्राणीको रूपमा तैँले पूरा गर्नुपर्ने र तँलाई परमेश्‍वरले दिनुभएको मिसन हरअवस्था र हरपरिस्थितिमा सधैँ तेरो पहिलो प्राथमिकता हुनुपर्छ। त्यसैले, तँलाई आफ्नो वैवाहिक सुख कायम राख्न जति नै इच्छा भए पनि, वा तेरो वैवाहिक परिस्थिति जेजस्तो भए पनि, वा तेरो विवाहको लागि तेरो जोडीले जति ठूलो मूल्य चुकाए पनि, यीमध्ये कुनै पनि कुरा परमेश्‍वरले तँलाई दिनुभएको मिसन अस्वीकार गर्ने कारण बन्नु हुँदैन। मतलब, तेरो विवाह जति खुसीपूर्ण भए पनि वा त्यसको पूर्णता जति दह्रिलो भए पनि, सृजित प्राणीको रूपमा तेरो परिचय परिवर्तन हुँदैन, र यसरी परमेश्‍वरले तँलाई सुम्पनुभएको मिसन नै तैँले सबभन्दा पहिला पूरा गर्नुपर्ने कर्तव्य हुन्छ, र यो कुनै सर्तयुक्त कुरा होइन। त्यसैले, जब परमेश्‍वरले तँलाई तेरो मिसन सुम्पनुहुन्छ, र जब तैँले सृजित प्राणीको कर्तव्य र मिसन पाउँछस्, तब तैँले सुखी वैवाहिक जीवनको खोज त्याग्नुपर्छ, पूर्ण विवाह कायम राख्ने तेरो खोज त्याग्नुपर्छ, परमेश्‍वरलाई र परमेश्‍वरको घरले तँलाई सुम्पेको मिसनलाई पहिलो प्राथमिकता बनाउनुपर्छ, र मूर्खतापूर्ण व्यवहार गर्नु हुँदैन। वैवाहिक सुख कायम राख्नु भनेको त विवाहको संरचनाभित्र तैँले श्रीमान्‌ वा श्रीमतीको रूपमा निभाउने जिम्मेवारी मात्र हो; त्यो सृष्टिकर्तासामु रहेको सृजित प्राणीको जिम्मेवारी वा मिसन होइन, त्यसैले तैँले वैवाहिक सुख कायम राख्नको निम्ति सृष्टिकर्ताले तँलाई सुम्पनुभएको मिसन त्याग्नु हुँदैन, र तैँले श्रीमती वा श्रीमान्‌ हुनुका जिम्मेवारीहरूसँग कुनै सम्बन्ध नहुने अत्यन्तै धेरै मूर्खतापूर्ण, अपरिपक्व, र बच्चाले गर्नेजस्ता कामहरू गर्नु हुँदैन। तैँले गर्नुपर्ने भनेको त श्रीमती वा श्रीमान्‌को रूपमा परमेश्‍वरका वचन र परमेश्‍वरका मापदण्डहरूबमोजिम—अर्थात्, परमेश्‍वरका सबैभन्दा पहिलेका निर्देशनहरूबमोजिम—तेरा जिम्मेवारी र दायित्वहरू पूरा गर्नु मात्र हो। कम्तीमा तैँले सामान्य मानवताको विवेक र समझद्वारा श्रीमती वा श्रीमान्‌का जिम्मेवारीहरू पूरा गर्नुपर्छ, र यति गरे पुग्छ। जहाँसम्म “लोग्नेको प्रेम पाउन मिठो खाना दिनुपर्छ” भन्‍ने तथाकथित भनाइ, वा रोमान्स, वा निरन्तर सबैखाले वार्षिकोत्सवहरू मनाउने काम, वा दुई जनाको संसार, वा “जीवनभर सँगै यात्रा गर्नु,” वा “म तिमीलाई सधैँभरि एकनासले प्रेम गर्नेछु,” र यस्तै अन्य अर्थहीन कुराहरूको कुरा छ, यी सामान्य पुरुष वा महिलाका जिम्मेवारीहरू होइनन्। अझ प्रस्टसित भन्नुपर्दा, यी कुराहरू अवश्य नै सत्यता पछ्याउने व्यक्तिका वैवाहिक संरचनाभित्रका जिम्मेवारी र दायित्वहरू होइनन्। सत्यता पछ्याउने व्यक्ति यस्ता शैलीका जियाइ र जीवन खोजमा संलग्न हुनु हुँदैन, त्यसैले तैँले सर्वप्रथम यी निरस, मूर्ख, अपरिपक्व, सतही, र वाकवाकी र घिनलाग्दा भनाइ, दृष्टिकोण र अभ्यासहरूलाई मनको गहिराइबाटै त्याग्नुपर्छ। त्यसैले तेरो विवाहलाई खराब हुन नदे, र तेरो वैवाहिक सुखको खोजलाई तेरा हात, खुट्टा, सोच, र कदमहरू बाँध्न दिएर तँलाई अपरिपक्व, मूर्ख, उच्छृङ्खल, र दुष्टसमेत तुल्याउन नदे। यी सुखी विवाहका सांसारिक खोजहरू सामान्य समझ भएको व्यक्तिले पूरा गर्नुपर्ने दायित्व र जिम्मेवारीहरू होइनन्, ती त विशुद्ध रूपमा यो दुष्ट संसार र भ्रष्ट मानवजातिबाट क्रमिक रूपमा विकास भएका हुन्, र तिनले सबै मानिसहरूको मानवता र सोचलाई क्षयीकृत असर पुर्‍याउँछन्। तिनले तेरो मन पतन गराउनेछन्, तेरो मानवता विकृत पार्नेछन्, र तेरा सोचहरू दुष्ट, जटिल, अव्यवस्थित, र चरम तुल्याउनेछन्। उदाहरणको लागि, कतिपय महिलाहरूले अन्य पुरुषहरू रोमान्टिक भएको, तिनीहरूले विवाहको वार्षिकोत्सवमा श्रीमतीलाई गुलाफको फूल दिएको, वा श्रीमतीलाई किनमेलमा लगेको वा अङ्कमाल गरेको वा ऊ रिसाउँदा वा बेखुसी हुँदा विशेष उपहारहरू दिएको, वा सर्प्राइज दिएर उसलाई खुसी पार्ने कोसिस गरेको, र आदि इत्यादि गरेको देख्छन्। आफूभित्र यी भनाइ र अभ्यासहरू ग्रहण गरिसकेपछि, तैँले पनि आफ्नो जोडीले ती कुराहरू गरेको चाहनेछेस्, तैँले पनि त्यस प्रकारको जीवन र ती खालका व्यवहारहरू चाहनेछेस्, र त्यसैले तेरो समझको भावना असामान्य बन्नेछ र त्यस्ता भनाइ, विचार र अभ्यासहरूद्वारा बाधा पुग्‍नेछ र क्षयीकृत हुनेछ। यदि तेरो जोडीले तँलाई गुलाफका फूलहरू किनेर दिँदैन, तँलाई खुसी पार्ने कोसिस गर्दैन, वा तेरो लागि कुनै रोमान्टिक काम गर्दैन भने, तँलाई, रिस, आक्रोश र असन्तुष्टि महसुस हुनेछ—तँलाई नानाथरी कुराहरू अनुभूति हुनेछ। जब तेरो जीवन यी कुराहरूले भरिएको हुन्छ, तब एउटी महिलाको रूपमा तैँले पूरा गर्नुपर्ने दायित्वहरू र सृजित प्राणीको रूपमा तैँले परमेश्‍वरको घरमा पूरा गर्नुपर्ने कर्तव्य र जिम्मेवारीहरू सबै अस्तव्यस्त बन्‍नेछ। तँ असन्तुष्टिको स्थितिमा जिउनेछेस्, अनि तेरो सामान्य जीवन र दिनचर्या यी असन्तुष्टिका भावना र सोचले बाधामा पर्नेछन्। त्यसकारण, तेरा पछ्याइहरूले तेरो सामान्य मानवताको तार्किक सोचाइ, तेरो सामान्य निर्णय-क्षमता, अनि अवश्य नै, सामान्य व्यक्तिको रूपमा तैँले पूरा गर्नुपर्ने जिम्मेवारी र दायित्वहरूमा प्रभाव पार्नेछन्। यदि तँ सांसारिक कुराहरू र वैवाहिक सुखको पछि लाग्छेस् भने, तँ अपरिहार्य रूपमै “सांसारिक” बन्नेछेस्। यदि तँ वैवाहिक सुख मात्र खोज्छेस् भने, निश्‍चय नै तँलाई तेरो श्रीमान्‌ले सधैँ “म तिमीलाई माया गर्छु” जस्ता कुराहरू भन्नुपर्ने आवश्यकता हुनेछ, र यदि तेरो श्रीमान्‌ले तँलाई कहिल्यै “म तिमीलाई माया गर्छु” भनेर भनेको छैन भने, तैँले सोच्नेछेस्, “ओहो, मेरो वैवाहिक जीवन अत्यन्तै बेखुसीपूर्ण छ। मेरो श्रीमान्‌ काठजतिकै भावशून्य र मूर्ख छ। बढीमा, उसले घरमा केही पैसा ल्याउँछ, केही प्रयत्न लगाउँछ, र केही शारीरिक काम गर्छ। खाना खाने बेलामा उसले ‘ल खाऔँ’ भन्छ, र सुत्ने समय भएपछि ‘सुत्ने बेला भयो, राम्ररी सुत, शुभरात्री’ भन्छ, त्योबाहेक केही भन्दैन। उसले किन कहिल्यै ‘म तिमीलाई माया गर्छु’ भन्न सक्दैन? के उसले यति एउटा रोमान्टिक कुरासमेत भन्न नसक्‍ने हो र?” के तेरो हृदय यस्ता कुराले भरिँदा तँ सामान्य व्यक्ति हुन सक्छेस्? के तँ सधैँ असामान्य र भावुक स्थितिमा हुँदिनस् र? (हुन्छु।) कतिपय मानिसहरू संसारका यी दुष्ट प्रवृत्तिहरू खुट्ट्याउन सक्दैनन्; तिनीहरूमा कुनै प्रतिरोध हुँदैन, कुनै प्रतिरक्षा शक्ति हुँदैन। यस्ती महिलाले यो मामला, अर्थात् रोमान्टिक शब्दहरू व्यक्त गर्ने कुरालाई वैवाहिक सुखको सङ्केत मान्छे, र त्यही कुरा खोज्न, नक्कल गर्न, र प्राप्त गर्न चाहन्छे, र त्यो प्राप्त गर्न नसक्दा रिसाउँछे, र प्राय: आफ्नो श्रीमान्‌लाई “भन त, तिमी मलाई माया गर्छौ कि गर्दैनौ?” भनेर सोधिरहन्छे। धेरै पटक सोधेपछि, श्रीमान्‌लाई रिस उठ्छ र, रातोपिरो हुँदै फ्याट्टै “आई लभ यु, बेबी” भन्दिन्छ। अनि उसले भन्छे, “ओहो, फेरि भन त।” श्रीमान्‌ले आफूलाई यति धेरै रोक्न खोज्छ कि उसको अनुहार र घाँटी दुवै रातो हुन्छ, अनि सोच्दै “बेबी, आई लभ यु” भन्छ। देखिस्, यो शालीन मान्छेले यस्तो वाकवाकी लाग्दो कुरा भन्छ, तर त्यो उसको हृदयबाट आएको हुँदैन, त्यसैले उसलाई असहज महसुस हुन्छ। जब श्रीमतीले उसले यसो भनेको सुन्छे, ऊ अत्यन्तै खुसी हुन्छे, र भन्छे, “यति भए पुग्छ!” अनि त्यो श्रीमान्‌ले के भन्छ? “हेर त। के अब तिमीलाई खुसी लाग्यो? तिमी आफूले आफैलाई समस्यामा पार्न खोजिरहेकी छ्यौ।” ल भन् त, एउटी महिला र एउटा पुरुष यस्तो विवाहित जीवन जिउँछन् भने, के यो खुसी हो त? (होइन।) के तँ “आई लभ यु” भन्‍ने वाक्य सुन्दा खुसी हुन्छस्? के यसले वैवाहिक सुख जनाउँछ? के यो यति सरल छ? (छैन।) कुनै महिलाले सधैँ आफ्नो श्रीमान्‌लाई सोधिरहेकी हुन्छे, “सुन त, के तिमीलाई म बुढी देखिन्छु जस्तो लाग्छ?” श्रीमान्‌ इमानदार हुन्छ र इमानदारीसाथ भन्छ, “हो, अलिअलि। चालिस् वर्ष पुगेपछि को पो बुढी देखिँदैन र?” जवाफमा उसले भन्छे, “ओहो, के तिमी मलाई माया गर्दैनौ र? तिमी किन म जवान देखिन्छु भनेर भन्दैनौ? के तिमीलाई म बुढी भएको मन पर्दैन? के तिमी अर्की खोज्न चाहन्छौ?” श्रीमान्‌ले भन्छ, “कस्तो कुरा गरेको! मैले इमानदारीपूर्वक कुनै कुरा भन्नसमेत पाउँदिनँ। तिमीलाई के भएको छ? मैले त साँचो भनेको हो। को पो बुढी हुँदैन र? के तिमी राक्षस हुन चाहन्छ्यौ र?” यस्ता महिलाहरू अविवेकी हुन्छन्। यस्तो तथाकथित वैवाहिक सुख खोज्ने यस्ता मानिसहरूलाई के भन्‍ने? भद्दा शब्दमा भन्नुपर्दा, तिनीहरू फोहोर हुन्। अनि भद्दा शब्द प्रयोग नगर्दा, हामी तिनीहरूलाई के भन्‍न सक्छौँ? तिनीहरू मानसिक रोगी हुन्। मैले “मानसिक रोगी” भन्नुको अर्थ के हो? मैले के भन्न खोजेको हो भने तिनीहरू सामान्य मानवताको सोचाइरहित हुन्छन्। चालिस-पचास वर्षको उमेरमा, तिनीहरू बुढ्यौलीमा लागिरहेका हुन्छन्, तर अझै पनि जीवन के हो र विवाह के हो भनेर प्रस्टसित बुझ्न सक्दैनन्, र तिनीहरू सधैँ बेकारका घिनलाग्दा काम गर्न रुचाउँछन्। तिनीहरू यो नै वैवाहिक सुख हो, यो नै तिनीहरूको स्वतन्त्रता र अधिकार हो, र तिनीहरूले यसरी नै खोजी गर्नुपर्ने, यसरी नै जिउनुपर्ने, र यसरी नै विवाहलाई हेर्नुपर्ने हो भन्‍ने विश्‍वास गर्छन्। के यो तिनीहरू सही काममा नलागेको होइन र? (हो।) के सही काममा नलाग्ने मानिसहरू धेरै छन्? (छन्।) गैरविश्‍वासीहरूको संसारमा धेरै छन्, तर के परमेश्‍वरको घरमा त्यस्तो कोही छ? के त्यस्ताहरू धेरै छन्? रोमान्स, उपहार, अङ्कमाल, सरप्राइज, र “म तिमीलाई माया गर्छु” भन्‍ने वाक्य, र आदि इत्यादि कुराहरू सबै तिनीहरूले खोज्ने वैवाहिक सुखका सङ्केतहरू हुन् र ती तिनीहरूको वैवाहिक सुखप्रतिको खोजका लक्ष्यहरू हुन्। परमेश्‍वरमा विश्‍वास नगर्ने मानिसहरू यस्तै हुन्छन्, र अवश्य नै परमेश्‍वरमा विश्‍वास गर्नेहरू पनि धेरै यस्ता छन्, जो अहिले यस्तै खोजमा संलग्न छन् र यस्तै विचारहरू बोकिहिँड्छन्। त्यसैले, त्यस्ता धेरै मानिसहरू छन् जसले दस वर्ष वा सोभन्दा बढी समय परमेश्‍वरमा विश्‍वास गरेका छन्, जसले केही प्रवचनहरू सुनेका र केही सत्यताहरू बुझेका छन्, तर तिनीहरूले आफ्नो वैवाहिक सुख कायम राख्न, आफ्नो श्रीमान्‌ वा श्रीमतीको साथ रहन, र आफ्नो वैवाहिक सम्बन्धमा गरिएका वाचा र आफूले पछ्याउने भनी प्रतिज्ञा गरेका वैवाहिक सुखका लक्ष्यहरू पूरा गर्नको निम्ति, सृष्टिकर्तासामु आफ्ना जिम्मेवारी र कर्तव्यहरू कहिल्यै पूरा गरेका छैनन्। बरु, तिनीहरूले आफ्नो घरभन्दा बाहिर खुट्टै टेक्दैनन्, परमेश्‍वरको घरको काममा जति नै व्यस्तता बढे पनि तिनीहरूले घर छोड्दैनन्, र तिनीहरूले कर्तव्य निभाउनको निम्ति आफ्नो श्रीमान्‌ वा श्रीमतीलाई त्याग्दैनन्, तिनीहरूले त वैवाहिक सुख खोज्नु र कायम राख्नुलाई नै आजीवन लक्ष्य ठान्छन् र त्यसैको लागि तिनीहरू सङ्घर्ष र अनवरत प्रयास गर्छन्। यस्तो खोजमा संलग्न भएर, के तिनीहरू सत्यता पछ्याउनमा लागेका हुन्छन् र? निश्‍चय नै हुँदैनन्। किनभने तिनीहरूले आफ्नो मनमा, आफ्नो भित्री हृदयमा, र आफ्नो व्यवहारमा समेत, वैवाहिक सुखप्रतिको खोज त्यागेका हुँदैनन्, न त “वैवाहिक सुखको खोजी व्यक्तिको जीवनको मिसन हो” भन्‍ने विचार, राय र जीवन दृष्टिकोण नै त्यागेका हुन्छन्, त्यसकारण तिनीहरू सत्यता प्राप्त गर्न पूर्णतया असक्षम हुन्छन्। तिमीहरू अझै अविवाहित छौ र विवाहमा प्रवेश गरेका छैनौ। यदि तिमीहरू विवाहमा प्रवेश गर्दा पनि यही विचार बोक्छौ भने, तिमीहरूले पनि सत्यता प्राप्त गर्न सक्नेछैनौ। यदि तैँले वैवाहिक सुख प्राप्त गरिस् भने, तैँले सत्यता प्राप्त गर्न सक्नेछैनस्। तँ वैवाहिक सुखलाई तेरो जीवनको मिसन ठान्छस्, त्यसैले तैँले सृष्टिकर्तासामु आफ्नो मिसन पूरा गर्ने तेरो अवसर पनि अवश्यै छोड्‍नेछस् र त्याग्नेछस्। यदि तैँले सृष्टिकर्तासामु सृजित प्राणीको मिसन पूरा गर्ने अवसर र अधिकार त्याग्छस् भने, तैँले सत्यताको खोजी त्याग्छस्, र अवश्य नै, तैँले मुक्ति प्राप्त गर्ने कुरा पनि त्याग्छस्—तेरो रोजाइ नै यही हो।

हामी वैवाहिक सुखप्रतिको खोज त्याग्ने विषयमा सङ्गति गरिरहेका छौँ, तर यसको उद्देश्य तैँले विवाहको औपचारिकता त्याग् भनेर होइन, न त यो तँलाई सम्बन्धविच्छेद गर्न उक्‍साउन भनेर नै हो, बरु तैँले वैवाहिक सुखप्रतिका ती खोजहरू त्याग्‌ भनेर हो। सर्वप्रथम, तैँले वैवाहिक सुखप्रतिको खोजमा तँभित्र हाबी हुने ती विचारहरू त्याग्नुपर्छ, त्यसपछि तैँले वैवाहिक सुख खोजिहिँड्ने अभ्यास त्याग्नुपर्छ र तेरो धेरैजसो समय र शक्ति सृजित प्राणीको कर्तव्यपालन र सत्यता पछ्याउनमा समर्पित गर्नुपर्छ। विवाहको सन्दर्भमा भन्नुपर्दा, जबसम्‍म त्यो तेरो सत्यता पछ्याइसँग जुध्‍ने वा बाझिने गर्दैन, तबसम्‍म विवाहको संरचनाभित्र तैँले पूरा गर्नुपर्ने दायित्वहरू, तैँले हासिल गर्नुपर्ने मिसन, र तैँले खेल्नुपर्ने भूमिका परिवर्तन हुनेछैनन्। त्यसैले, तँलाई वैवाहिक सुखको पछ्याइ त्याग्न भन्नुको अर्थ तँलाई विवाह त्याग्न वा सम्बन्धविच्छेद गर्न भन्नु होइन, बरु यसको अर्थ त तँलाई विवाहलाई सही तरिकाले लिन भन्नु हो, र त्यसपछि, यस जगमा, एक सृजित प्राणीका रूपमा तेरो मिसन पूरा गर्न र तैँले पूरा गर्नुपर्ने कर्तव्य पूरा गर्न भन्नु हो। अवश्य पनि, यदि तेरो वैवाहिक सुखको पछ्याइले एक सृजित प्राणीका रूपमा तेरो कर्तव्य-निर्वाहमा असर गर्छ वा रोकटोक गर्छ भने, वा तैँले पूरा गर्नुपर्ने यो कर्तव्य समेत त्याग्ने तुल्याउँछ भने, तँ अत्यन्तै विद्रोही व्यक्ति होस्। यदि तैँले यस मामिलामा सत्यता खोजिस् भने, तैँले मानिसहरू कुन कुरामा अडिग रहनुपर्छ र उनीहरूले के त्याग्नुपर्छ भनी स्पष्ट रूपमा देख्न सक्छस्। तैँले त्याग्नुपर्ने कुरा तेरो वैवाहिक सुखको पछ्याइ मात्रै होइन; तैँले तेरो पूरै विवाह त्याग्नुपर्छ। यसरी, तैँले सत्यता सिद्धान्तहरूसँग पूर्ण अनुरूपता हासिल गर्नेछस्। अनि, यी मामलाहरूमा सङ्गति गर्नुको अन्तिम उद्देश्य र अर्थ के हो? यसको उद्देश्य वैवाहिक सुखले तेरा कदममा ढिलाइ नपुर्‍याओस्, तेरा हातहरू नबाँधोस्, तेरा आँखा नछोपोस्, तेरो दृष्टि नबिगारोस्, तेरो मनमस्तिष्क बाधा र कब्जामा नपारोस् भन्‍ने हो; यसको उद्देश्य वैवाहिक सुखप्रतिको खोजले तेरो जीवन मार्ग र तेरो जीवन नभरोस्, र तैँले तेरो वैवाहिक जीवनमा आफूले पूरा गर्नुपर्ने जिम्मेवारी र दायित्वहरूलाई सही ढङ्गले ली र आफूले पूरा गर्नुपर्ने जिम्मेवारी र दायित्वबारे सही निर्णय गर् भन्‍ने हो। अझ राम्ररी अभ्यास गर्ने तरिकाचाहिँ आफ्नो कर्तव्यमा बढी समय र शक्ति समर्पित गर्नु, आफूले निर्वाह गर्नुपर्ने कर्तव्य निर्वाह गर्नु, र परमेश्‍वरले तँलाई सुम्पनुभएको मिसन हासिल गर्नु हो। तैँले कहिल्यै यो बिर्सनु हुँदैन कि तँ सृजित प्राणी होस्, र परमेश्‍वरले नै तँलाई जीवनमा यो क्षणसम्म अगुवाइ गर्नुभएको हो, परमेश्‍वरले नै तँलाई वैवाहिक जीवन र परिवार दिनुभएको हो, र परमेश्‍वरले नै तँलाई विवाहको संरचनाभित्र तैँले पूरा गर्नुपर्ने जिम्मेवारीहरू प्रदान गर्नुभएको हो, अनि विवाह तैँले आफै रोजेको होइन, तेरो विवाह यतिकै भएको होइन, वा तैँले तेरो आफ्नै क्षमता वा शक्तिमा भर परेर वैवाहिक सुख कायम राख्न सक्ने होइन। के अब मैले भनेको कुरा प्रस्ट भयो? (भयो।) के अब तँ आफूले के गर्नुपर्ने हो भनेर बुझ्छस्? के अब तँ मार्गबारे प्रस्ट छस्? (प्रस्ट छु।) यदि तैँले वैवाहिक जीवनमा पूरा गर्नुपर्ने जिम्मेवारी र दायित्वहरू अनि सृजित प्राणीका रूपमा तेरो कर्तव्य र मिसन जुध्दैनन् वा बाझिदैनन् भने, यस्ता परिस्थितिहरूमा, तैँले तेरा जिम्‍मेवारीहरू विवाहको संरचनाभित्र जसरी पूरा गर्नुपर्ने हो त्यसरी नै पूरा गर्नुपर्छ, र तैँले तेरा जिम्मेवारीहरू राम्ररी पूरा गर्नुपर्छ, र आफूले वहन गर्नुपर्ने जिम्मेवारीहरू वहन गर्नुपर्छ, तिनलाई पन्छाउने कोसिस गर्नु हुँदैन। तैँले आफ्नो जोडीको—उसको जीवन, भावना, र उसको सब थोकको जिम्मेवारी लिनैपर्छ। तथापि, जब विवाहको संरचनाभित्र तैँले बोक्ने जिम्मेवारी अनि दायित्वहरू र सृजित प्राणीको तेरो मिसन अनि कर्तव्यबीच मतभेद हुन्छ, तब तैँले त्याग्‍नुपर्ने कुरा भनेको तेरो कर्तव्य वा मिसन होइन, बरु विवाहको संरचनाभित्रका तेरा जिम्मेवारीहरू हुन्। परमेश्‍वरले तँबाट यही अपेक्षा गर्नुहुन्छ, यही नै तेरो लागि परमेश्‍वरको आज्ञा हो, र अवश्यै यही नै परमेश्‍वरले कुनै पनि पुरुष वा महिलाबाट माग गर्नुभएको कुरा पनि हो। यसो गर्न सके मात्र, तैँले सत्यता पछ्याइरहेको र परमेश्‍वरलाई अनुसरण गरिरहेको हुनेछस्। यदि तँ यसो गर्न सक्षम छैनस् र तैँले यस तरिकाले अभ्यास गर्न सक्दैनस् भने, तँ नाममात्रको विश्‍वासी होस्, तँ साँचो हृदयले परमेश्‍वरलाई पछ्याउँदैनस्, र तँ सत्यता पछ्याउने व्यक्ति होइनस्। मुख्य भूमि चीनमा रहेका परमेश्‍वरका चुनिएका मानिसहरूमध्ये कतिपय अहिले आफ्नो कर्तव्य पूरा गर्न र राज्यको सुसमाचार प्रसार गर्न एकपछि अर्को गर्दै विदेश गइरहेका छन्। कतिपय मानिसहरू भन्छन्, “यदि म मेरो कर्तव्य निर्वाह गर्न विदेश गएँ भने, मैले मेरो परिवार त्याग्नुपर्नेछ। के मैले मेरा श्रीमान्‌लाई (वा श्रीमतीलाई) फेरि कहिल्यै देख्न पाउनेछैन? के हामी फरक-फरक ठाउँमा छुट्टिएर बस्नुपर्नेछैन र? के हाम्रो विवाह टुट्नेछ? त्यसपछि म मेरा श्रीमान् (वा श्रीमती) विना कसरी जिउने होला?” के तैँले तेरो भविष्य कस्तो हुनेछ भन्‍नेबारे सोच्नुपर्छ र? तैँले सबैभन्दा बढी सोच्नुपर्ने कुरा के हो? यदि तँ सत्यता पछ्याउने व्यक्ति बन्न चाहन्छस् भने, तैँले सबैभन्दा बढी सोच्नुपर्ने कुरा भनेको परमेश्‍वरले तँलाई त्याग्न भन्नुभएको कुरा कसरी त्याग्ने र परमेश्‍वरले तँलाई पूरा गर्न भन्नुभएको कुरा कसरी पूरा गर्ने भन्‍ने हो। भविष्यमा तँ विवाहविना र तेरो जोडीको साथविना बस्नुपरे पनि, तँ बुढेसकालसम्म बाँच्न र राम्ररी जिउन सक्छस्। तर, यदि तैँले आफ्नो कर्तव्य निर्वाह गर्ने यो अवसर त्यागिस् भने, त्यो तैँले निर्वाह गर्नुपर्ने कर्तव्य र परमेश्‍वरले तँलाई सुम्पनुभएको मिसन त्याग्नुसरह हो। परमेश्‍वरका नजरमा, तँ त्यसपछि सत्यता पछ्याउने, परमेश्‍वरलाई साँच्चै चाहने, वा मुक्ति पछ्याउने व्यक्ति हुनेछैनस्। यदि तैँले सक्रिय रूपमा मुक्ति प्राप्त गर्ने आफ्नो अवसर र अधिकार त्याग्छस्, आफ्नो मिसन त्याग्छस्, र यसको सट्टा तैँले विवाह रोज्छस्, आफ्नो जोडीसँगै बस्न रोज्छस्, उसलाई साथ दिन र सन्तुष्ट पार्न रोज्छस्, र आफ्नो विवाहको पूर्णता कायम राख्न रोज्छस् भने, अन्त्यमा तैँले केही कुरा प्राप्त गर्नुका साथै केही कुरा अवश्यै गुमाउनेछस्। तैँले के गुमाउनेछस् भनेर बुझ्छस् नि, होइन? विवाह तेरो सबथोक होइन, न त वैवाहिक सुख नै तेरो सबथोक हो—यसले तेरो भाग्य र भविष्य निर्धारण गर्न सक्दैन, र यसले तेरो गन्तव्य निर्धारण गर्न त झनै सक्दैन। त्यसैले, मानिसले के-कस्ता विकल्पहरू रोज्‍नुपर्छ, र तिनीहरूले वैवाहिक सुखप्रतिको खोज त्यागेर सृजित प्राणीको कर्तव्य निर्वाह गर्नुपर्छ कि पर्दैन भनेर तिनीहरूले नै निर्णय गर्ने कुरा हो। के अब हामीले “वैवाहिक सुखको पछि लाग्नु तेरो मिसन होइन” भन्‍ने शीर्षकमा प्रस्टसित सङ्गति गरेका छौँ? (हजुर।) के तिमीहरूलाई कठिन र चिन्ताजनक लाग्ने कुनै विषय छ जुन मेरो सङ्गति सुनेपछि पनि तिमीहरूलाई अभ्यास गर्न आउँदैन? (छैन।) यो सङ्गति सुनेपछि, के अब तिमीहरूलाई आफूमा अभ्यासको सटीक मार्ग छ र अभ्यास गर्नको लागि उचित लक्ष्य छ भनेर पहिलेभन्दा बढी प्रस्ट भएको महसुस हुन्छ? के अब तिमीहरूलाई अबदेखि आफूले कसरी अभ्यास गर्नुपर्छ भनेर थाहा भएको छ? (छ।) त्यसोभए अब यो सङ्गतिलाई यहीँ अन्त्य गरौँ। फेरि भेटौँला!

जनवरी १४, २०२३

फूटनोटहरू:

क. मूल पाठमा “सामान्य” भन्‍ने शब्‍द समावेश छैन।

ख. मूल पाठमा “सामान्य” भन्‍ने शब्‍द समावेश छैन।


सत्यता कसरी पछ्याउने (११)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ख. विवाहबाट पैदा हुने पछ्याइ, आकाङ्क्षा र कामनाहरूलाई त्याग्‍नु

हामीले पछिल्लो भेलामा कहाँसम्म सङ्गति गरेका थियौँ? हामीले “सत्यता कसरी पछ्याउने” भन्‍ने खण्डमा विवाहको सन्दर्भमा “त्याग्ने” शीर्षकबारे सङ्गति गरेका थियौँ। हामीले विवाहको शीर्षकमा थुप्रै पटक सङ्गति गरेका छौँ—हामीले पछिल्लोपटक मुख्यतः केबारे सङ्गति गरेका थियौँ? (हामीले विवाहबारेका विविध मनोकल्पनाहरू त्याग्ने र विवाहित मानिसमा विवाहबारे हुने केही विकृत विचार र बुझाइहरू सच्याउने, साथै यौनिक चाहनालाई सही तरिकाले सम्हाल्नेबारे सङ्गति गरेका थियौँ। अन्त्यमा, हामीले वैवाहिक सुख खोज्नु हाम्रो मिसन होइन भनी सङ्गति गरेका थियौँ।) हामीले “विवाहबारेका विविध मनोकल्पनाहरू त्याग्ने” शीर्षकमा सङ्गति गरेका थियौँ, त्यसोभए तिमीहरूले कति बुझ्यौ र कति सम्झिन सक्छौ? के हामीले मुख्य गरी विवाहप्रति मानिसमा हुने अवास्तविक, अव्यावहारिक, बचकना र अविवेकी राय अनि चाहनाबारे सङ्गति गरेका थिएनौँ र? (गरेका थियौँ।) विवाहलाई सही ढङ्गमा समेट्नु र बुझ्नु अनि सही तरिकाले लिनु—यो नै विवाहप्रति मानिसमा हुनुपर्ने मनोवृत्ति हो। विवाहलाई खेलको रूपमा लिनु हुँदैन, न त त्यसलाई व्यक्तिका सम्पूर्ण कल्पना र अवास्तविक पछ्याइ पूरा गर्ने कुरा नै ठान्नु हुन्छ। विवाहबारेका विविध मनोकल्पनाहरूमा के कुराहरू पर्छन्? यी कल्पनाहरू र जीवनप्रति मानिसमा हुने विविध मनोवृत्तिबीच कुनै निश्चित सम्बन्ध हुन्छ र, सबैभन्दा महत्त्वपूर्ण कुरा के हो भने, ती कुरा मानिसले संसार र समाजबाट प्राप्त गर्ने विवाहसम्बन्धी विविध भनाइ, व्याख्या, र मनोवृत्तिसँग सम्बन्धित छन्। यी भनाइ, व्याख्या र मनोवृत्तिहरू समाज र सम्पूर्ण मानवजातिबाट लिइएका अनगिन्ती अवास्तविक र झूटा भनाइ र दृष्टिकोण हुन्। मानिसले किन यी कुराहरू त्याग्नुपर्छ? किनभने यी कुराहरू भ्रष्ट मानवजातिबाट आउँछन्, किनभने ती विवाहको सम्बन्धमा दुष्ट संसारबाट पैदा भएका सबै प्रकारका दृष्टिकोण र मनोवृत्ति हुन्, अनि यी विचार र मनोवृत्तिहरू परमेश्‍वरले मानवजातिलाई तोकेको विवाहको परिभाषा र अवधारणाबाट पूर्णतया अलग बन्छन्। परमेश्‍वरले मानवजातिका लागि तोकेको विवाहको अवधारणा र परिभाषा मानव जिम्मेवारी र दायित्व, साथै मानिसले जीवनमा अपनाउनुपर्ने मानवता, विवेक र समझमा बढी केन्द्रित छन्। विवाहबारे परमेश्‍वरको परिभाषाले मुख्यतः मानिसलाई कसरी आफ्ना जिम्मेवारीहरू विवाहको संरचनाभित्र सही तरिकाले सम्हाल्ने भनी अर्ती दिन्छ। यदि तँ अविवाहित होस् र तैँले वैवाहिक जिम्मेवारीहरू पूरा गर्नु पर्दैन भने पनि विवाहबारे परमेश्‍वरको परिभाषा सही ढङ्गमा बुझ्नुपर्छ—यो एउटा पक्ष हो। अर्को पक्ष हो, परमेश्‍वर मानिसलाई वैवाहिक संरचनाभित्र तिनीहरूले लिनुपर्ने जिम्मेवारीहरू बहन गर्न तयार हुन अर्ती दिनुहुन्छ। विवाह कुनै खेल वा बच्चाले भाँडाकुटी खेलेजस्तो होइन। व्यक्तिले मनमा थाहा पाउनुपर्ने र विचार गर्नुपर्ने पहिलो कुरा के हो भने विवाह जिम्मेवारीको सङ्केत हो। व्यक्तिले आफ्नो सामान्य मानवतामा पूरा गर्नुपर्ने जिम्मेवारीहरूका लागि आफूलाई तयार पार्नु झनै महत्त्वपूर्ण छ। तर विवाहबारे शैतान र दुष्ट संसारका धारणा, बुझाइ र भनाइहरू के कुरामा बढी ध्यान दिन्छन्? तिनले भावना र यौन चाहनाहरूमा रमाउन, शारीरिक चाहनाहरू पूरा गर्न, र विपरीत लिङ्गीप्रतिको दैहिक जिज्ञासा पूरा गर्न, साथै अवश्य पनि मानव आडम्बर पूरा गर्नमा बढी ध्यान दिन्छन्। तिनले जिम्मेवारी वा मानवताबारे कहिल्यै बताउँदैनन्, झन् परमेश्‍वरले तोकेका विवाहमा संलग्न दुई पक्ष अर्थात् पुरुष र स्त्रीले वैवाहिक संरचनाभित्र कसरी आफ्नो जिम्मेवारी बहन गर्नुपर्छ, आफ्नो दायित्व पूरा गर्नुपर्छ, अनि पुरुष र स्त्रीले गर्नुपर्ने हर कुरा राम्ररी गर्नुपर्छ बताउनु त परै जाओस्। विवाहबारे संसारले मानिसलाई सिकाउने विविध व्याख्या, भनाइ, र मनोवृत्तिहरूले मानव भावना र चाहना पूरा गर्न, ती अनुसन्धान र खोजी गर्नमा बढी ध्यान दिन्छन्। त्यसकारण, यदि तैँले विवाहबारे समाजका यी विविध भनाइ, बुझाइ, वा मनोवृत्तिहरू स्विकार्छस् भने, यी दुष्ट विचारहरूको प्रभाव हटाउन सक्नेछैनस्। अझै सटिक रूपमा भन्नुपर्दा, तँ विवाहबारे संसारका यी दृष्टिकोणहरूले भ्रष्ट तुल्याइनबाट जोगिन सक्नेछैनस्। तँलाई यी विचार र दृष्टिकोणद्वारा भ्रष्ट र प्रभावित तुल्याइएपछि, तँ यी विचारहरूको नियन्त्रणमा पर्नबाट जोगिन सक्नेछैनस्, र साथै, तैँले पनि गैरविश्‍वासीहरूले झैँ यी दृष्टिकोणद्वारा मूर्ख बनाइन र चालबाजीमा पर्न स्विकार्नेछस्। गैरविश्‍वासीहरूले विवाहबारे यी विचार र दृष्टिकोणहरू स्विकारेपछि, प्रेम र आफ्नो यौन चाहना पूरा गर्नेबारे कुरा गर्छन्। त्यसै गरी, तैँले पनि यी विचार र दृष्टिकोणहरू रोकटोकविना स्विकारिसकेपछि, प्रेम र आफ्नो यौन चाहना पूरा गर्नेबारे कुरा गर्नेछस्। यो हुन्छै हुन्छ र तँ यसबाट उम्किन सक्दैनस्। जब तँसँग विवाहको सही परिभाषा हुँदैन, अनि विवाहप्रति सही बुझाइ र मनोवृत्ति हुँदैन, तब तैँले स्वाभाविक रूपमा विवाहबारे संसारका, समाजका र मानवजातिका सबै विविध दृष्टिकोण र भनाइहरू स्विकार्नेछस्। यदि तँ ती सुन्छस्, देख्छस्, तीबारे जान्दछस्, र यी विचारहरूसित लड्ने तँसित कुनै प्रतिरोधात्मक क्षमता छैन भने, तँ थाहै नपाई यस प्रकारको सामाजिक वातावरणबाट प्रभावित हुनेछस्, र तैँले थाहै नपाई विवाहसम्बन्धी यी दृष्टिकोण र भनाइहरू स्विकार्नेछस्। जब तँ आफूभित्र यी कुराहरूलाई स्विकार्छस्, तब विवाहप्रतिको तेरो मनोवृत्तिलाई यी विचार र दृष्टिकोणहरूले प्रभावित पारेरै छाड्छन्। तँ एक्लै नजिउने हुनाले, विवाहसम्बन्धी संसार, समाज र मानवजातिका विविध भनाइहरूद्वारा प्रभावित र नियन्त्रितसमेत हुने प्रबल सम्भावना हुन्छ। तिनले तँमाथि नियन्त्रण जमाएपछि, तँलाई तीबाट मुक्त हुन एकदमै कठिन हुनेछ, र तँ आफूलाई आफ्नो विवाह कस्तो हुनुपर्छ भनेर कल्पना नगरी बस्नै सक्दैनस्।

पछिल्लोपटक, हामीले विवाहबारे विविध कल्पनाहरूबारे सङ्गति गऱ्यौँ, र यी कल्पनाहरू विवाहबारे दुष्ट मानवजातिका अनेकौँ गलत बुझाइ र दृष्टिकोणबाट आउँछन्। यी बुझाइ र दृष्टिकोणहरू सबै, चाहे निर्दिष्ट होऊन् वा सामान्य, सत्यता पछ्याउने व्यक्तिले त्याग्नुपर्ने कुरा हुन्। पहिलो कुरा, उसले विवाहका विविध गलत परिभाषा र बुझाइहरू सबै त्याग्नुपर्छ; दोस्रो कुरा, उसले सही ढङ्गले आफ्नो लागि जोडी चुन्नुपर्छ; र तेस्रो कुरा, विवाह गरिसकेकाहरूले आफ्नो विवाहलाई सही रूपले लिनुपर्छ। यहाँ “सही” भन्‍ने शब्दले मानिसहरूमा हुनुपर्ने मनोवृत्ति र जिम्मेवारीलाई जनाउँछ, जुन तिनीहरूमा हुनुपर्छ भनी परमेश्‍वर आदेश र निर्देशन दिनुहुन्छ। मानिसले के बुझ्नुपर्छ भने विवाह प्रेमको प्रतीक होइन र वैवाहिक जीवनमा प्रवेश गर्नु भनेको वैवाहिक सुखको महलमा प्रवेश गर्नु होइन, न त्यो दुःखको चिहानमा पस्नु नै हो, झन् विवाहको पहिरन, हिराको औँठी, मण्डली, अनन्त प्रेमको बाचा बाँध्नु, क्यान्डल लाइट डिनर, प्रेमलीला, वा दुई जनाको संसार हुनु त परै जाओस्—यीमध्ये कुनै पनि कुराले विवाहलाई दर्साउँदैन। त्यसकारण, जब हामी विवाहबारे कुरा गर्छौँ, तैँले गर्नुपर्ने पहिलो काम भनेको तेरो हृदयमा रोपिएका विवाहसम्बन्धी कल्पनाहरूका साथै विवाहबारे तेरा कल्पनाहरूबाट उत्पन्न हुने साङ्केतिक कुराहरू हटाउनु हो। के तिमीहरूले विवाहको सही व्याख्याबारे सङ्गति गरेर र शैतानको दुष्ट संसारबाट आउने विविध विकृत विचारहरू चिरफार गरेर विवाहको परिभाषालाई अझै सही ढङ्गमा बुझेका छौ? (छौँ।) अविवाहितहरूको सम्बन्धमा भन्नुपर्दा, के यी कुराहरू भन्दा के तिमीहरू विवाहको मामलाबारे अलि बढी स्थिर महसुस गर्दैनौ र? अनि के यसले तिमीहरूलाई अन्तर्ज्ञान बढाउन मद्दत गर्दैन र? (गर्छ।) तिमीहरूको अन्तर्ज्ञान कुन पक्षमा बढ्छ? (विवाहबारे मेरो पहिलेका कल्पनाहरूमा फूल, हिराको औँठी, विवाहको पहिरन, र अनन्त प्रेमको बाचा बाँध्नेजस्ता अस्पष्ट कुराहरू मात्र पर्थे। अहिले, परमेश्‍वरले सङ्गति दिनुभएको सुनेपछि, मैले के बुझेको छु भने विवाह वास्तवमा परमेश्‍वरद्वारा तोकिएको हुन्छ, र त्यो दुई जना मानिस मिलेर एकअर्काप्रति विचारशील हुन, एकअर्काको हेरचाह गर्न, र एकअर्काका लागि जिम्मेवारी लिन सक्नु हो। यो जिम्मेवारी बोध हो, र विवाहबारे यो विचार अझ बढी व्यावहारिक छ र यसमा ती अस्पष्ट कुराहरू पर्दैनन्।) तेरो अन्तर्ज्ञान वृद्धि भएको छ नि, हैन? सामान्य अर्थमा, तेरो अन्तर्ज्ञान वृद्धि भएको छ। ससाना कुरामा, के पहिले तैँले कदर गर्ने र तँलाई मोहित पार्ने वस्तुहरूका मापदण्डहरू अलि परिवर्तन भएका छन्? (हो, परिवर्तन भएका छन्।) तँ सधैँ आफूले अग्लो, धनी, सुन्दर पुरुष, वा गोरी, धनी, सुन्दरी महिला खोज्न चाहेको कुरा गर्ने गर्थिस्; अहिले तँ के कुरामा ध्यान दिन्छस्? कम्तीमा पनि, तैँले कसैको मानवतामा, र ऊ भरोसायोग्य छ कि छैन र उसमा जिम्मेवारीको बोध छ कि छैन भनेर ध्यान दिन्छस्। ल भन् त, यदि कसैले यो निर्देशन, यो उद्देश्य, र यो विधिबमोजिम जोडी रोज्छ भने, उसको वैवाहिक सम्बन्ध सुखी हुने कि ऊ दुःखी भई सम्बन्धविच्छेद हुने बढी सम्भावना हुन्छ? (ऊ खुसी हुने सम्भावना बढी हुनेछ।) ऊ खुसी हुने सम्भावना अलि बढी हुन्छ। हामी किन यस खालको विवाह शतप्रतिशत सुखी हुने निश्चित छ भनेर भन्दैनौँ? यसका के-कति कारण छन्? कम्तीमा पनि, एउटा कारण हो, मानिसहरूले गल्ती गर्न सक्छन् र कसैसँग विवाह गर्नुअघि तिनलाई राम्ररी बुझ्न सक्दैनन्। अर्को कारण हो, कसैले विवाह गर्नुअघि विवाहबारे सुन्दर कल्पनाहरू गर्दै यस्तो सोचेको हुन सक्ला, “हाम्रो व्यक्तित्व मिल्छ र हाम्रा आकाङ्क्षाहरू एउटै छन्। उसले मलाई हामीले विवाह गरेपछि ऊ जिम्मेवारी उठाउन र उसका दायित्वहरू पूरा गर्न इच्छुक छ, र उसले मलाई कहिल्यै निराश नतुल्याउने वचन पनि दिएको छ।” तर तिनीहरूले विवाह गरेपछि, वैवाहिक जीवनमा सबथोक तिनीहरूले चाहेको जस्तो हुँदैन, सबथोक राम्ररी चल्छ भन्‍ने हुँदैन। साथै, कतिपय मानिस सत्यता र सकारात्मक कुराहरूलाई प्रेम गर्छन्, जबकि कतिपय मानिसमा खराब र दुष्ट मानवता नदेखिएला, तर तिनीहरू सकारात्मक कुराहरूलाई प्रेम गर्दैनन् र सत्यता पछ्याउँदैनन्। तिनीहरू विवाह गरेर सँगै बस्दा, उसको मानवतामा भएको थोरै जिम्मेवारी वा दायित्वको बोध बिस्तारै हटेर जान्छ, समय बित्दै जाँदा ऊ परिवर्तन हुन्छ, र उसले आफ्नो साँचो रूप देखाउँछ। ल भन् त, यदि विवाहित जोडीबीच एउटाले सत्यता पछ्याउँछ तर अर्कोले पछ्याउँदैन, यदि तैँले एकतर्फी रूपमा सत्यता पछ्याउँछस् तर उसले सत्यता बिलकुलै स्विकार्दैन भने, तँ उसलाई कतिन्जेल सहन सक्नेछस्? (धेरै बेर सक्नेछैनस्।) तैँले रिसाउँदै उसको जीवनका केही आनीबानी वा उसको मानवतामा भएका केही सानातिना कमीकमजोरीहरू सहन सक्छेस्, तर समयको दौरान, तिमीहरू दुईको कुरा मिल्नेछैन वा तिमीहरू भिन्नाभिन्नै कुरा पछ्याउँछौ। ऊ सत्यता पछ्याउँदैन, न त सकारात्मक कुराहरूलाई प्रेम नै गर्छ, र ऊ त सधैँ संसारका दुष्ट प्रवृत्तिका कुराहरू मन पराउँछ। क्रमिक रूपमा, तिमीहरूबीच झन्-झन् कम बोलचाल हुँदै जानेछ, तेरा आकाङ्क्षाहरू छताछुल्ल हुनेछन्, र जिम्मेवारीहरू पूरा गर्ने उसको चाहना चाँडै तुहिन्छ। के यस प्रकारको विवाह सुखी विवाह हो? (होइन।) यदि तँ खुसी छैनस् भने तैँले के गर्नुपर्छ? (यदि दुई व्यक्ति सँगै जिउन सक्दैनन् भने सकेसम्म चाँडो छुट्टिनुपर्छ।) सही भनिस्। सुरुमा यो विचार आएदेखि तिनीहरू छुट्टिइन्जेल कति समय लाग्छ? सुरुमा, ती दुई राम्रैसँग मिल्छन्, र केही समय राम्ररी मिलेपछि, तिनीहरू झगडा गर्न थाल्छन्। तिनीहरू झगडा गरेपछि फेरि मिल्छन्, र मिलेपछि स्त्रीले पुरुष परिवर्तन नभएको देख्छे, त्यसैले ऊ सहन्छे, र केही समय सहेपछि, तिनीहरू फेरि ठाकठुक पर्न थाल्छन्। यो झगडा चरम बिन्दुमा पुगेपछि, फेरि सबै ठिक हुन्छ, र ऊ सोच्छे, “हाम्रो ठ्याक मिल्दैन र सुरुमा मैले यस्तो होला भनेर कल्पना गरेकी थिइनँ। सँगै जिउनु पीडादायी हुन्छ। के हामीले सम्बन्धविच्छेद गर्नुपर्ने हो? तर हामीलाई यो मोडमा पुग्न निकै कठिन भएको छ र हामी धेरैपटक छुट्टिएर फेरि मिलेका छौँ। मैले त्यति सजिलै ऊसित सम्बन्धविच्छेद गर्नु पटक्कै हुँदैन। मैले यो सहनु नै पर्छ। एक्लै जिउनु कहिल्यै दुई जना सँगै जिउनुजस्तो राम्रो हुँदैन।” त्यसकारण ऊ एक-दुई वर्ष सहन्छे; ऊ उसलाई जति हेर्छे त्यति नै असन्तुष्ट महसुस गर्छे, र यो क्रम जति लम्बिन्छ ऊ त्यति नै कुण्ठित हुन्छे। सँगै जिउँदा उसलाई खुसी मिल्दैन, र तिनीहरूका कुराकानी झन्-झन् कम मिल्छन्। ऊ उसका त्रुटिहरू झन्-झन् बढेको देख्छे र आफूले उसलाई सहन गर्न झन्-झन् कम चाहेको महसुस गर्छे। पाँच-छ वर्षपछि, ऊ त्यो बिलकुलै सहन सक्दिन, रिसले चुर हुन्छे, र ऊबाट पूरै अलग्गिन चाहन्छे। उसले यसरी पूरै अलग हुने निर्णय गर्नुअघि यसबारे सुरुदेखि अन्त्यसम्म सबै कुरा सोच्नैपर्छ र सम्बन्धविच्छेद गरेपछि आफू कसरी जिउने भनेर प्रस्टसित र राम्ररी नसोची हुँदैन। ती सबैबारे राम्ररी सोचेपछि, उसले सङ्कल्प गर्न सक्दिन, तर त्यसबारे धेरैपटक राम्ररी सोचेपछि अनकनाउँदै आफ्ना श्रीमानलाई छोड्ने निर्णय गर्छे र सोच्छे, “म ऊसित सम्बन्धविच्छेद गर्नेछु। योभन्दा एक्लै शान्तिको जीवन जिउनु राम्रो हुन्छ।” ती दुई सधैँ ठाकठुक परिरहन्छन् र मिलेर बस्न सक्दैनन्। उसले विगतमा सहन सकेको कुरा अहिले असहनीय भएको छ। उसलाई देख्दा ऊ खिन्न हुन्छे, उसले बोलेको सुन्दा रिस उठ्छ, र उसको आवाज सुन्दा, उसको उपस्थिति, उसको कपडा, र उसले प्रयोग गरेका चीजबीज देख्दासमेत दिगमिग र वाकवाकी लाग्छ। यो असहनीय मोडमा पुगेको छ जहाँ ती दुई एकअर्काका लागि नौलो व्यक्ति बनेका छन् र उसले ऊसित सम्बन्धविच्छेद गर्नुपर्छ। उसले ऊसित सम्बन्धविच्छेद गर्नुपर्ने के आधार थियो? ती दुई सँगै जिउनु अत्यन्तै पीडादायी थियो, र उसलाई एक्लै बस्नु राम्रो हुन्छ। जब कुरा यो मोडमा पुग्छ, तबउसो ऊ उसको सम्पर्कमा रहनेछैन। तिनीहरूबीच कुनै भावना हुँदैन, उसले यसबारे राम्ररी सोचेकी छे र यस्तो बुझेकी छे: एक्लै जिउनु राम्रो हुन्छ, जसरी गैरविश्‍वासीहरू प्राय: भन्‍ने गर्छन्, “एक्लै जिउँदा अरू कसैको चिन्ता लिनु पर्दैन।” अन्यथा, उसले सधैँ उसको बारेमा सोचिरहनुपर्ने र “उसले खायो कि खाएन? उसले राम्ररी लुगा लाएको छ कि छैन? ऊ राम्ररी सुतिरहेको छ कि छैन? के उसलाई घरदेखि टाढा काम गर्दा थकाइ लागिरहेको छ? के उसलाई धम्काइँदै छ? उसलाई कस्तो लागिरहेको छ?” भनी चिन्ता लिइरहनुपर्ने हुन्थ्यो। उसले सधैँ उसको बारेमा चिन्ता लिइरहनुपर्ने हुन्थ्यो। तर अहिले, उसलाई एक्लै जिउनु नै बढी शान्तिमय लाग्छ, अरू कसैबारे सोच्नु वा चिन्ता लिनु पर्दैन। यस्तो पुरुष त्यस्ता कुराको योग्य हुँदैन। ऊ उसको चिन्ता, प्रेम, र उसले उसका लागि कुनै जिम्मेवारी लिनु को लायक छैन, र उसमा मन पर्दा केही पनि छैन। अन्त्यमा, उसले सम्बन्धविच्छेदका लागि निवेदन हाल्छे, तिनीहरूको वैवाहिक जीवन समाप्त हुन्छ, अनि ऊ कहिल्यै पछाडि फर्किँदैन र पछुताउँदिन। यस्ता विवाह हुन्छन् नि, हुँदैनन् र? (हुन्छन्।) विगतका दयालुपन र अघिल्लो जुनीको वैरभावजस्ता विभिन्न कारण पनि विवाहहरू हुने गर्छन्। हामीले पहिले छलफल गरेजस्तै, कतिपय मानिसहरू एक व्यक्ति अर्कोप्रति ऋणी भएको कारण सम्बन्ध जोड्छन्। जोडीबीच कि त स्त्री पुरुषप्रति ऋणी हुन्छे, कि चाहिँ पुरुष स्त्रीप्रति ऋणी हुन्छ। अघिल्लो जुनीमा, एउटाले अत्यन्तै धेरै फाइदा लिएको, अति धेरै ऋणी भएको हुन सक्छ, त्यसैले यो जुनीमा तिनीहरूलाई मिलाइएका हुन् ताकि उक्त व्यक्तिले आफ्नो ऋण तिर्न सकोस्। यस्ता धेरै विवाह सुखी हुँदैनन्, तर तिनीहरू सम्बन्धविच्छेद गर्न सक्दैनन्। चाहे तिनीहरू परिवार वा छोराछोरी भएको कारण होस्, वा अरू केही कारणले गर्दा सँगै बस्नुपर्ने बाध्य होऊन्, जे होस् उक्त जोडी एकअर्कासँग मिलेर बस्न सक्दैन, तिनीहरू सधैँ झगडा गर्ने, ठाकठुक पर्ने गर्छन्, र तिनीहरूको व्यक्तित्व, रुचि, पछ्याइ, र सोख बिलकुलै मेल खाँदैनन्। तिनीहरू एकअर्कालाई मन पराउँदैनन् र सँगै जिउँदा तिनीहरू कसैलाई खुसी प्राप्त हुँदैन, तर तिनीहरू सम्बन्धविच्छेद गर्न सक्दैनन्, त्यसैले मृत्युपर्यन्त सँगै रहन्छन्। मृत्यु नजिकिँदै गर्दा पनि तिनीहरू एकअर्कालाई गिल्ला गर्छन् र “म तँलाई अर्को जुनीमा भेट्न चाहँदिनँ!” भन्छन्। तिनीहरू एकअर्कालाई अति घृणा गर्छन्, हैन र? तर यो जुनीमा तिनीहरू सम्बन्धविच्छेद गर्न सक्दैनन्, र यो परमेश्‍वरद्वारा तोकिएको हुन्छ। यी सबै फरक-फरक प्रकारका विवाहहरू, तिनीहरूका संरचना वा उत्पत्ति जेजस्ता भए पनि, तँ विवाहित भए पनि नभए पनि, तैँले सधैँ कुनै पनि अवस्थामा विवाहबारे आफूमा भएका विविध अवास्तविक र बचकना कल्पनाहरू त्याग्नुपर्छ; तैँले विवाहलाई सही तरिकाले सम्हाल्नुपर्छ र मानिसहरूको भावना र चाहनासित खेलबाड गर्नु हुँदैन, झन् विवाहबारे तँलाई समाजले सिकाउने गलत दृष्टिकोणहरूको पासोमा फस्नु, आफूलाई विवाहबारे कस्तो लाग्छ भनेर घोत्लिनु त परको कुरा हो: के तेरो जोडीले तँलाई प्रेम गर्छ? के तँलाई आफ्नो जोडीले प्रेम गरेको अनुभूति गर्न सक्छस्? के तँ अझै आफ्नो जोडीलाई प्रेम गर्छस्? तँसँग तेरो जोडीका लागि अझै पनि कति प्रेम छ? के तेरो जोडीलाई अझै तँप्रति कुनै अनुभूति हुन्छ? के तँलाई अझै आफ्नो जोडीप्रति कुनै अनुभूति हुन्छ? यी कुराहरू अनुभूति गर्नु वा यी कुराहरूबारे घोत्लिनु आवश्यकता छैन—ती सबै निरर्थक र अर्थहीन कुरा हुन्। तँ यी कुराहरूमा जति घोत्लिन्छस्, त्यति नै तँलाई आफ्नो विवाह सङ्कटमा छ भन्‍ने लाग्छ, र तँ यी सोचहरूमा जति धेरै डुब्छस्, त्यति नै तँ विवाहको पासोमा फसेको छस् भन्‍ने प्रमाणित हुन्छ, अनि तँ निश्चय नै खुसी हुनेछैनस् वा तँमा कुनै सुरक्षाको बोध हुनेछैन। किनभने जब तँ यी विचार, दृष्टिकोण र सोचहरूमा डुब्छस्, तब तेरो विवाह बिग्रिन्छ, तेरो मानवता कुरूप बन्छ, र तँ पनि विवाहबारे समाजका विविध विचार र दृष्टिकोणको पूर्ण नियन्त्रण र फन्दामा पर्छस्। त्यसकारण, विवाहबारे समाज र दुष्ट मानवजातिबाट आउने विविध दृष्टिकोण र भनाइका सन्दर्भमा भन्नुपर्दा, तैँले ती सही रूपमा खुट्ट्याउन सक्नैपर्छ, अनि यी दृष्टिकोण र भनाइहरूलाई अस्वीकार पनि गर्नैपर्छ। अरू मानिसले जे भने पनि वा विवाहबारे तिनीहरूका भनाइहरू जसरी परिवर्तन भए पनि, अन्ततः मानिसले विवाहबारे परमेश्‍वरको परिभाषा त्याग्नु हुँदैन, न त मानिसहरू विवाहबारे दुष्ट संसारका दष्टिकोणहरूद्वारा प्रभावित हुनु वा आफ्नो दृष्टि धमिल्याउनु नै हुन्छ। सोझै भन्नुपर्दा, विवाह भनेको व्यक्तिको जीवनको किशोरावस्थादेखि वयस्क अवस्थासम्मको एक भिन्न चरणको सुरुवात हो। अर्थात्, तँ वयस्क भएपछि जीवनको भिन्न चरणमा प्रवेश गर्छस्, र जीवनको यो चरणमा विवाहमा प्रवेश गर्छस् र आफूसित रगतको नाता नभएको व्यक्तिसँग जिउँछस्। तँ उक्त व्यक्तिसँग जिउन थालेको दिनदेखि, मतलब श्रीमती वा श्रीमानको रूपमा, तैँले आफ्नो काँधमा वैवाहिक जीवनका सम्पूर्ण कुराको जिम्मेवारी र दायित्वहरू बोक्नुपर्छ र, त्यतिमात्र नभएर, तिमीहरू दुवैले वैवाहिक जीवनका सम्पूर्ण कुरा सँगै सामना गर्नैपर्छ। भन्नुको अर्थ, विवाहले कुनै व्यक्तिले आफ्नो आमाबुबा छोडेको छ, एकल जीवनलाई बिदाइ गरेको छ, र अरू कसैसित मिलेर दुई मानिसको जीवनमा प्रवेश गरेको छ भन्‍ने जनाउँछ। यही चरणमा दुई मानिसले सँगै जीवनको सामना गर्छन्। यो चरणले तँ जीवनको फरक चरणमा प्रवेश गर्नेछस्, साथै तैँले अवश्य नै जीवनका सबै प्रकारका परीक्षा सामना गर्नेछस् भन्‍ने जनाउँछ। तैँले कसरी विवाहको संरचनाभित्र जीवन सम्हाल्नेछस् अनि तैँले र तेरो जोडीले विवाहको संरचनाभित्र आइपर्ने सबै कुरा सँगै मिलेर कसरी सामना गर्नेछस् भन्‍ने कुराहरू तेरा लागि परीक्षा हुन सक्लान्, वा तँलाई सिद्ध पार्ने कुरा हुन सक्छन् वा ती विध्वंसक हुन सक्छन्। ती पक्कै पनि जीवनमा थप अनुभवका स्रोत पनि हुन सक्छन्; ती तँलाई जीवनको गहन बुझाइ र कदर प्रदान गर्ने स्रोत हुन सक्छन्, हैन र? (हो।) हामी विवाह र विवाहबारेका मनोविविध कल्पनाहरूको सही बुझाइ भएको शीर्षकसम्बन्धी हाम्रो पुनरावृत्ति यही अन्त्य गर्नेछौँ।

२. वैवाहिक खुसी पछ्याउनु मानिसको मिसन होइन

हामीले पछिल्लोपटक अर्को शीर्षकमा सङ्गति गरेका थियौँ, जुन वैवाहिक सुखको पछि लाग्नु तेरो मिसन होइन भन्‍ने थियो। हामीले यो शीर्षकमा सङ्गति गर्दा केमा जोड दियौँ? (हामीले हाम्रो जीवनको खुसी आफ्नो जोडीलाई सुम्पनु हुँदैन, र हामीले आफ्नो जोडीलाई आकर्षित गर्न वा आफ्नो तथाकथित प्रेम जोगाउनका निम्ति मात्र उसलाई मन पर्ने कुरा गर्नै हुँदैन। हामीले आफू सृजित प्राणी हौँ अनि वैवाहिक जीवनमा आफूले पूरा गर्नुपर्ने जिम्मेवारी र दायित्वहरू सृजित प्राणीका रूपमा हामीले पूरा गर्नुपर्ने कर्तव्य र जिम्मेवारीहरूसँग बाझिँदैनन् भन्‍ने कुरा बिर्सनु हुँदैन।) धेरै मानिस आफ्नो जीवनको खुसी आफ्नो विवाहमाथि निर्भर बनाउँछन्, अनि तिनीहरूको खुसी पछ्याउने लक्ष्य विवाहमा सुख र सिद्धता पछ्याउनु हुन्छ। तिनीहरू यदि आफ्नो विवाह सुखी छ र आफू आफ्नो जोडीसँग खुसी छ भने, आफ्नो जीवन सुखी जीवन हुनेछ भन्‍ने विश्‍वास गर्छन्, त्यसैले तिनीहरू आफ्नो वैवाहिक सुखलाई निरन्तरको प्रयासमार्फत प्राप्त हुने आजीवन मिसन ठान्छन्। यसकारण, जब धेरै मानिस वैवाहिक जीवनमा प्रवेश गर्छन्, तब उनीहरू आफ्नो विवाहलाई “ताजा” राख्न सक्न धेरै कुराबारे सोच्दै दिमाग खियाउँछन्। “ताजा” भन्नुको अर्थ के हो? यसको अर्थ हो, मानिसहरूले भन्‍ने गरेझैँ विवाह गरेको जति नै भए पनि, दुई व्यक्ति सधैँ आफूहरू एकै हुन् र एकअर्कालाई कहिल्यै छोड्न सक्दैनन् भन्‍ने ठान्छन्, जस्तै तिनीहरू डेट गर्न थाल्दा एकअर्कालाई छोड्न सक्दैनथे, र तिनीहरू सधैँ एकसाथ रहन र कहिल्यै नछुट्न चाहन्छन्। त्यसबाहेक, तिनीहरू जहाँसुकै र हर समय, सधैँ आफ्नो जोडीबारे सोचिरहेका र उसलाई सम्झिरहेका हुन्छन्, अनि तिनीहरूको हृदय जोडीको आवाज, मुस्कान, बोली र व्यवहारले भरिएको हुन्छ। यदि तिनीहरूले एकै दिन पनि आफ्नो जोडीको आवाज सुनेनन् भने, तिनीहरूको हृदयमा उदासी छाउँछ, र यदि तिनीहरूले आफ्नो जोडीलाई एकै दिन पनि नदेखेमा, तिनीहरूलाई आफ्नो आत्मा गुमेझैँ लाग्छ। तिनीहरू यी कुरा वैवाहिक सुखको प्रतीक र सङ्केत हुन् भन्‍ने सोच्छन्। त्यसैले, कतिपय तथाकथित पूर्णकालीन गृहिणीहरू घरमै बस्छन् र आफ्ना श्रीमान घर आउने प्रतीक्षा गर्नुलाई सबैभन्दा खुसीको कुरा हो भन्‍ने अनुभूति गर्छन्। यदि आफ्ना श्रीमान समयमा घर आएन भने, तिनीहरू श्रीमानलाई कल गर्छन्, अनि तिनीहरूले सोध्ने पहिलो प्रश्न के हुन्छ? (तपाईं कति बजे घर आइपुग्नुहुन्छ?) तिमीहरूले प्राय: यो सुन्छौ जस्तो देखिन्छ—यो प्रश्नले धेरैको हृदयमा गहिरो जरा गाडेको हुन्छ। पहिलो प्रश्न “तपाईं कति बजे घर आइपुग्नुहुन्छ?” भन्‍ने हो। तिनीहरूले यो कुरा सोधिसकेपछि, ठ्याक्कै जवाफ पाए पनि नपाए पनि, जेहोस् सुखी वैवाहिक जीवनमा महिलाको प्रेमरोग प्रकट हुन्छ। यो त वैवाहिक सुख पछ्याउनेहरूको जीवनमा हुने सामान्य स्थिति हो। तिनीहरू घरमा चुपचाप आफ्नो जोडी कामबाट फर्कने प्रतीक्षा गर्छन्। यदि तिनीहरू बाहिर निस्किहाले भने, धेरै टाढा जाने वा धेरै बेर बाहिर बस्ने आँट गर्दैनन्, तिनीहरूलाई आफ्नो जोडी घर आउँदा कोही नभेटेमा उसलाई अत्यन्तै चोट पुग्नेछ, निराश र खिन्न हुनेछ भन्‍ने डर हुन्छ। यी मानिसहरू आफ्नो वैवाहिक सुखको पछ्याइमा अत्यन्तै आशा र विश्‍वास राख्छन्, र कुनै मूल्य चुकाउन वा कुनै परिवर्तन गर्न रोकिँदैनन्। कतिपय त परमेश्‍वरमा विश्‍वास गर्न थालेपछि पनि पहिले जस्तै वैवाहिक सुख पछ्याइरहन्छन्, आफ्नो जोडीलाई प्रेम गर्न खोज्छन् र सधैँ जोडीलाई आफूलाई उसले प्रेम गर्छ कि गर्दैन भनी सोध्छन्। त्यसकारण, भेलामा कुनै महिलाले यस्तो सोच्ली, “के मेरा श्रीमान् घर आइपुग्नुभो होला? आइपुग्नुभो भने, के उहाँले केही खानुभो होला? के उहाँ थकित हुनुहुन्छ? म अझै भेलामै छु र मलाई अलि असहज महसुस भइरहेको छ। मलाई आफूले उहाँलाई निराश तुल्याएको छु जस्तो लाग्छ।” जब ऊ अर्को भेलामा सहभागी हुन जान्छे, तब उसले आफ्ना श्रीमान्लाई सोध्छे, “तपाईं कति बजे आइपुग्नुहुन्छ होला? यदि म भेलामा भएको बेला आइपुग्नुभो भने के तपाईँलाई एक्लो महसुस हुनेछ?” श्रीमानले जवाफ दिन्छ, “कसरी हुँदैन त? घर खाली हुन्छ र म एक्लै हुन्छु। सामान्यतया, हामी यहाँ सधैँ सँगै हुन्छौँ, र अब आएर म एकाएक एक्लै हुन्छु। तिमीलाई चाहिँ किन सधैँ भेलामा सहभागी हुनुपरेको? तिमी भेलामा जाँदा हुन्छ, तर मभन्दा पहिले घर आइपुग्यौ भने राम्रो हुनेथ्यो!” उसलाई हृदयमा थाहा छ, “ओहो, उहाँले मबाट ज्यादा माग्नुहुन्न, उहाँ आइपुग्नुअघि म घरमै भइदिए पुगिहाल्यो नि।” अर्को भेलामा, ऊ घडी हेरिरहन्छे, र श्रीमानको काम सकिन लागेको समय देखेपछि थपक्क बस्नै सक्दिन र भन्छे, “तिमीहरू जारी राख है, म त घरमा काम परेकाले जानुपर्ने भो।” ऊ हतारपतार घरतिर लाग्दै सोच्छे, “गजब भो, मेरा श्रीमान् अझै आइपुग्नुभा छैन रहेछ! म चाँडो-चाँडो खाना बनाउँछु र घर सफा गर्छु ताकि उहाँले घर आउँदा घर सफा देख्न सक्नुहोओस्, खानाको वासना पाउन सक्नुहोओस्, र घरमा कोही रहेछ भन्‍ने जान्न सक्नुहोओस्। खाना खाने बेला हामी सँगै हुन पाउनु गजब हो! मैले भेलामा केही समय गुमाएको र कम सुनेको अनि कम कुरा प्राप्त गरेको भए पनि, श्रीमान् आइपुग्नुअघि नै म घर पुग्न र उहाँलाई तातो खाना दिन सक्नु धेरै राम्रो कुरा हो, र सुखी विवाह कायम राख्नका लागि यो मूल आधार हो।” उसले त्यसपछिका भेलाहरूमा प्राय: यसै गर्छिन् र बेलाबेला भेलाको समय लम्बिन्छ, अनि ऊ हतारपतार घर पुग्दा श्रीमान् आइपुगिसकेको हुन्छ। श्रीमान् अलि असन्तुष्ट र बेखुस हुन्छ, अनि गनगन गर्छ, “तिमीले एउटै पनि भेला छुटाउँदा हुँदैन? तिमी घरमा नहुँदा अनि म घर आउँदा तिमीलाई घरमै नदेख्दा मलाई कस्तो हुन्छ भन्‍ने तिमीलाई थाहा छैन? म खिन्न हुन्छु!” यो सुनेर ऊ निकै प्रभावित हुन्छे र सोच्छे, “यसको अर्थ, उहाँ मलाई असाध्यै प्रेम गर्नुहुन्छ र उहाँ मविना जिउन सक्नुहुन्न। मलाई घरमा नदेख्दा उहाँ खिन्न हुनुहुन्छ। म अत्यन्तै खुसी छु! उहाँ अलि रिसाएजस्तो लागे पनि, मप्रति उहाँको प्रेम अझै महसुस गर्न सक्छु। अर्कोपटक मैले ध्यान दिनैपर्छ र भेला जति घण्टासम्म चले पनि, म चाँडै घर नआई हुँदैन। मप्रतिको उहाँको प्रेमलाई म निराश पार्न सक्दिनँ। मैले भेलाहरूमा अलि कम कुरा प्राप्त गर्नु वा परमेश्‍वरका वचनहरू अलि कम सुन्नु महत्त्वपूर्ण होइन।” ऊ त्यसपछिका भेलाहरूमा सहभागी हुँदा, आफ्ना श्रीमानको प्रेमको लायक हुनका साथै आफ्नो वैवाहिक जीवनमा आफूले पछ्याउने खुसी कायम राख्न घर पुग्नेबारे मात्र सोच्न सक्छे। उसलाई यदि आफू चाँडै घर पुगिएन भने, श्रीमानको प्रेमलाई निराश पार्नेछु भन्‍ने कता-कता लाग्छ, अनि यदि आफूले त्यसरी उसलाई निराश पारिरह्यो भने, कतै उसले अर्कै खोज्ने र आफूलाई पहिलेजस्तो प्रेम नगर्ने पो हो कि भनेर सोच्छे। ऊ प्रेम गर्नु र प्रेम पाउनु नै खुसी हो भन्‍ने विश्‍वास गर्छे, अनि प्रेम गर्ने र प्रेम पाउने यो सम्बन्ध जोगाइराख्नु उसको जीवनको पछ्याइ हो, त्यो पछ्याउन ऊ सङ्कल्पित छे, त्यसैले कुनै सङ्कोच वा हिचकिचाहटविना सो गर्छे। घरबाट टाढा गएर आफ्नो कर्तव्य निभाउँदा आफ्ना अगुवालाई प्रायः यसो भन्‍ने कतिपय मानिससमेत छन्, “म रातभर घरबाट टाढा रहन सक्दिनँ। म विवाहित हुँ, त्यसैले म घर गइनँ भने मेरा श्रीमान एक्लै हुनेछ। उहाँ राती ब्युँझँदा म त्यहाँ हुनेछैनँ र उहाँ खिन्न हुनुहुनेछ। उहाँले बिहान आँखा खोल्दा म त्यहाँ हुनेछैनँ र उहाँको मन दुख्नेछ। यदि म अक्सर घर फर्किनँ भने, के मेरा श्रीमानले मेरो बफादारी र निर्दोषतामा शङ्का गर्नुहुनेछैन र? हामीले विवाह गर्दा एकअर्काप्रति बफादार रहने सहमति गरेका थियौँ। जे आइपरे पनि, मैले आफ्नो प्रतिज्ञा पूरा गर्नैपर्छ। म उहाँको लायक हुन चाहन्छु, किनभने उहाँले जस्तो मलाई प्रेम गर्ने यो संसारमा अरू कोही छैन। त्यसैले, मेरो निर्दोषता र म उहाँप्रति पूर्णतया बफादार छु भन्‍ने कुरा प्रमाणित गर्न, रातभर घरबाहिर बस्न मिल्दै मिल्दैन। मण्डलीमा काम जति नै चटारो होस् वा मेरो कर्तव्य जति नै जरुरी होस्, जति नै ढिलो भए पनि म राती घर जानैपर्छ।” ऊ यो आफ्नो निर्दोषता र बफादारी कायम राख्नलाई हो भन्छे, तर यो केवल औपचारिकता, शब्द मात्र हो, वास्तवमा ऊ आफ्नो वैवाहिक जीवन सुखी हुनेछैन र टुट्नेछ भनी डराएकी हुन्छे। ऊ आफ्नो वैवाहिक सुख कायम राख्न बरु आफ्नो कर्तव्य गुमाउन र आफूले निभाउनुपर्ने कर्तव्य त्याग्न तयार हुन्छे, मानौँ वैवाहिक सुख नै आफूले गर्ने हरथोकको प्रेरणा र स्रोत हो। ऊ सुखी विवाहविना सृजित प्राणीको कर्तव्य निर्वाह गर्न सक्दिन; सुखी विवाहविना ऊ असल सृजित प्राणी बन्न सक्दिन। ऊ आफूप्रतिको श्रीमानको प्रेमलाई निराश नपार्नु र प्रेम पाइरहनुलाई वैवाहिक सुखका मानक, साथै आफूले पछ्याउने जीवनका लक्ष्यहरू ठान्छे। यदि कुनै दिन उसलाई आफूले त्यति प्रेम नपाएको, वा आफूले कुनै गल्ती गरेर आफूप्रतिको श्रीमानको प्रेमलाई निराश पारेको, उसलाई आफूप्रति निराश र अप्रसन्न तुल्याएको लागेमा, उसलाई आफ्नो मन ठेगानमा नभएजस्तो लाग्नेछ, उसले भेलाहरूमा सहभागी हुन वा परमेश्‍वरका वचनहरू पढ्न छोड्छे, र मण्डलीलाई कुनै कर्तव्य निभाउन उसको आवश्यकता पर्दासमेत, उसले अनेकथरि बहाना बनाएर त्यो अस्वीकार गर्छे। उदाहरणका लागि, उसले आफू अस्वस्थ भएको वा घरमा कुनै जरुरी काम परेको बताउँछिन्, र कर्तव्य निर्वाहबाट उम्कन केही अतार्किक र अनौठो बहानासमेत बनाउँछे। यी मानिसहरू वैवाहिक सुखलाई जीवनको अति महत्त्वपूर्ण कुरा ठान्छन्। कतिपय मानिस त आफ्नो वैवाहिक सुख कायम राख्न आफूले सक्ने सबथोक समेत दिन्छन्, र आफ्नो जोडीको हृदयलाई बाँधिराख्न र पक्रिराख्न कुनै मूल्य चुकाउन हिचकिचाउँदैनन् ताकि आफ्नो जोडीले सधैँ प्रेम गरोस्, विवाहको सुरुमा आफूहरूमा भएको प्रेमको भावना कहिल्यै नमरोस्, अनि विवाहबारे तिनीहरूमा भएको सुरुको अनुभूति कहिल्यै नगुमोस्। झनै ठूला त्यागहरू गर्ने कतिपय महिलासमेत छन्: कतिपयले नाक अग्लो पार्छन्, कतिपयले चिउँडोको आकार मिलाउँछन्, र कतिपयले शल्यक्रिया र लिपोसक्सन द्वारा स्तन ठूलो पार्छन्, त्यसका लागि जस्तोसुकै पीडा सहन्छन्। कतिपय महिला आफ्ना पाँसुला एकदमै मोटा छन् भन्‍नेसमेत सोच्छन्, त्यसैले आफ्नो खुट्टा सुडौल बनाउन शल्यक्रिया गराउँछन्, र अन्त्यमा तिनीहरूको नसामा हानि पुग्छ र तिनीहरू उभिनै सक्दैनन्। जब यस्ती महिलाका श्रीमानले यो कुरा देख्छ, तब उसले यसो भन्छ, “पहिले तिम्रो मोटा खुट्टा हुँदा पनि तिमी सामान्य व्यक्ति नै थियौ। अहिले तिमी उभिन सक्दिनौ, र तिमी केही कामको छैनौ। म सम्बन्धविच्छेद गर्न चाहन्छु!” देखिस् त, उसले त्यति ठूलो मूल्य चुकाई तर अन्त्यमा यस्तो नतिजा भोगी। हरेक दिन राम्रो पहिरन लगाउने कतिपय महिला पनि छन्, जो अत्तर छर्कन्छन् र अनुहारमा पाउडर घस्छन्। तिनीहरू आफूलाई जवान र सुन्दर देखाएर आफ्नो जोडीलाई आकर्षित गर्न र सुरुवाती दिनमा जस्तै प्रेम गर्न लगाउन मुहारमा लिपिस्टिक, लालीपाउडर, र आइ श्याडोजस्ता सबै प्रकारका कस्मेटिक प्रयोग गर्छन्। त्यसै गरी, पुरुषहरू पनि वैवाहिक सुखका खातिर थुप्रै त्यागहरू गर्छन्। कसैलाई यसो भनिन्छ, “तिमी त परमेश्‍वरको चिरपरिचित विश्‍वासी हौ। यहाँका धेरै मानिसले तिमीलाई चिन्छन्, त्यसैले तिम्रा बारेमा रिपोर्ट गरिने र तिमी गिरफ्तारमा पर्ने जोखिम छ, त्यसकारण तिमीले यहाँबाट गएर अरू नै कुनै ठाउँमा आफ्नो कर्तव्य निभाउनुपर्छ।” त्यसपछि ऊ परेसान हुन्छ र सोच्छ, “तर म यहाँबाट गएँ भने, के मेरो विवाह टुट्नेछ? के अब त्यो टुट्न थाल्नेछ? यदि मैले घर छोडेँ भने, के मेरी श्रीमती अरू कसैसित लाग्नेछिन्? के अबदेखि हामी आ-आफ्नो बाटो लाग्नेछौँ? के हामी फेरि कहिल्यै सँगै हुनेछैनौँ?” यी कुराहरू सोचेर ऊ खिन्न हुन्छ, त्यसैले यसो भन्दै सौदाबाजी गर्न थाल्छ, “के म बस्न सक्छु? म हप्तामा एकचोटी मात्र घर गए पनि हुन्छ—मैले आफ्नो परिवारको हेरचाह गर्नुपर्छ!” खासमा, ऊ साँच्चै आफ्नो परिवारको हेरचाह गर्नेबारे सोचिरहेको हुँदैन। उसलाई आफ्नी श्रीमती अरू कसैसित भाग्लिन् र आफूले फेरि कहिल्यै वैवाहिक सुख पाउनेछैन भन्‍ने डर छ। उसको हृदय चिन्ता र डरले भरिएको हुन्छ, ऊ आफ्नो वैवाहिक सुख यसरी मेटियोस् र हराओस् भन्‍ने चाहँदैन। यस्ता मानिसको हृदयमा, वैवाहिक सुख अरू कुनै पनि कुराभन्दा बढी महत्त्वपूर्ण हुन्छ, र योविना तिनीहरू आफू पूर्णतया आत्मारहित भएको महसुस गर्छन्। तिनीहरूलाई लाग्छ, “सुखी विवाहका लागि प्रेम सबैभन्दा महत्त्वपूर्ण कुरा हो। मैले आफ्‍नो जीवन साथीलाई प्रेम गर्छु र मेरो जीवन साथीले मलाई प्रेम गर्ने भएकाले मात्र हाम्रो वैवाहिक जीवन सुखी भएको छ र हामी यहाँसम्म पुग्न सकेका छौँ। यदि परमेश्‍वरप्रतिको मेरो विश्‍वास र मेरो कर्तव्य निर्वाहले गर्दा मैले यो प्रेम गुमाएँ र यो प्रेमको अन्त्य भयो भने, के त्यसको अर्थ मेरो वैवाहिक सुख अन्त्य भएको हुन्छ, र मैले फेरि यो वैवाहिक सुखमा रमाउन पाउनेछैनँ भन्‍ने होइन र? वैवाहिक सुख रहेन भने हामीलाई के हुनेछ? मेरो प्रेमविना मेरो जीवन साथीको जीवन कस्तो होला? यदि मैले आफ्‍नो जीवन साथीको प्रेम गुमाएँ भने मलाई के होला? के सृष्टिकर्तासामु सृजित प्राणीको कर्तव्य निर्वाह गर्नाले र मान्छेको मिसन पूरा गर्नाले यो क्षतिको पूर्ति हुन सक्छ?” तिनीहरूलाई थाहा छैन, तिनीहरूसँग जवाफ छैन, र तिनीहरू सत्यताको यो पक्ष बुझ्दैनन्। त्यसकारण, जब परमेश्‍वरको घरको कामले अरू सबै कुराभन्दा बढी वैवाहिक सुख पछ्याउने मानिसहरूले आफ्ना घर छोडेर कुनै टाढाको ठाउँमा गई सुसमाचार प्रचार गरून् र आफ्नो कर्तव्य निर्वाह गरून् भन्ने माग गर्छ, तब तिनीहरू प्राय: हतोत्साहित, असहाय हुन्छन्, र आफूले चाँडै वैवाहिक सुख गुमाउनेछु भनेर असहजसमेत महसुस गर्छन्। कतिपय मानिस आफ्नो वैवाहिक सुख कायम राख्न आफ्ना कर्तव्यहरू त्याग्छन् वा निर्वाह गर्न मान्दैनन्, र कतिपयले त परमेश्‍वरको घरका महत्त्वपूर्ण बन्दोबस्तहरू अस्वीकारसमेत गर्छन्। आफ्नो वैवाहिक सुख कायम राख्न प्राय: आफ्नो जोडीका भावनाहरू बुझ्ने कोसिस गर्ने कतिपय मानिस पनि छन्। यदि आफ्नो जोडी अलि अप्रसन्न भयो वा उसले तिनीहरूको आस्थाप्रति, तिनीहरूले परमेश्‍वरप्रतिको आस्थामा लिएको मार्गप्रति, र तिनीहरूको कर्तव्य निर्वाहप्रति अप्रसन्न वा असन्तुष्ट भएको सङ्केत मात्र देखाउँछ भने, तिनीहरू तुरुन्तै मार्ग परिवर्तन गर्छन् र सम्झौता गर्छन्। तिनीहरू आफ्नो वैवाहिक सुख कायम राख्न आफ्नो जोडीसँग प्रायः सम्झौता गर्छन्, त्यसको अर्थ कर्तव्य निर्वाह गर्ने मौका त्याग्नु, अनि आफ्नो जोडीलाई आफू त्यहाँ भएको देखाउन, एक्लो महसुस नगराउन र आफ्नो प्रेम महसुस गराउन भेला जाने, परमेश्‍वरको वचन पढ्ने र आत्मिक भक्तिहरू पूरा गर्ने समय त्याग्नु नै किन नहोस्; तिनीहरू आफ्नो जोडीको प्रेम गुमाउनु वा त्यो प्रेमरहित हुनुभन्दा बरु यसो गर्न तयार हुन्छन्। किनभने तिनीहरूलाई लाग्छ, यदि आफूले आफ्नो आस्था वा परमेश्‍वरप्रतिको आस्थामा आफूले अपनाएको मार्गका लागि आफ्नो जोडीको प्रेम त्याग्यो भने, यसको अर्थ आफूले आफ्नो वैवाहिक सुख त्यागेको हुन्छ र आफूले अबउप्रान्त वैवाहिक सुख महसुस गर्न सक्नेछैन, र त्यसपछि आफू एक्लो, दयनीय र शोकाकुल व्यक्ति हुनेछ। शोकाकुल र दयनीय व्यक्ति हुनुको अर्थ के हो? त्यसको अर्थ, अर्को व्यक्तिको प्रेम वा ख्याल नपाएको व्यक्ति हुनु हो। यी मानिसहरूले केही धर्मसिद्धान्त र परमेश्‍वरले मुक्तिको काम गर्नुको महत्त्व बुझ्ने भए पनि र पक्कै पनि आफूले सृजित प्राणीका रूपमा सृजित प्राणीको कर्तव्य निर्वाह गर्नुपर्छ भन्‍ने बुझे पनि, तिनीहरूले आफ्नो खुसी आफ्नो जोडीलाई सुम्पने र अवश्य नै आफ्नो खुसीलाई आफ्नो वैवाहिक सुखमाथि निर्भर पनि बनाउने हुनाले, तिनीहरूले आफूले के गर्नुपर्छ भन्‍ने बुझे पनि र थाहा पाए पनि, वैवाहिक सुखको पछ्याइ अझै त्याग्न सक्दैनन्। तिनीहरू गल्तीले वैवाहिक सुख पछ्याउनुलाई आफूले यस जीवनकालमा पछ्याउनुपर्ने मिसन ठान्छन्, र गल्तीवश वैवाहिक सुख पछ्याउनुलाई सृजित प्राणीले पछ्याउनुपर्ने र पूरा गर्नुपर्ने मिसन ठान्छन्। के यो गल्ती होइन र? (हो, यो गल्ती हो।)

वैवाहिक सुख पछ्याउनुमा कहाँनेर त्रुटि छ? के यो विवाहबारे परमेश्‍वरको परिभाषा र उहाँले विवाहित दम्पतीहरूलाई सुम्पने कुरासँग मिल्छ? (अहँ, मिल्दैन।) त्यसमा के गल्ती छ? कतिपय मानिस भन्छन्, “परमेश्‍वरले मानिस एक्लै जिउनु राम्रो होइन भन्नुभएको छ, त्यसैले उहाँले उसका लागि श्रीमती सृष्टि गर्नुभयो, र यिनै श्रीमतीले उसलाई साथ दिइरहन्छे। के यो विवाहबारे परमेश्‍वरको परिभाषा होइन र? के यो वैवाहिक सुख पछ्याउनुको पाटो होइन र? दुई जना मानिसले एकअर्कालाई साथ दिनु र पारस्परिक जिम्मेवारीहरू निभाउनु—त्यसमा के गल्ती छ र?” के विवाहको संरचनाभित्र आफ्ना जिम्मेवारीहरू निभाउनु र वैवाहिक सुख पछ्याउनुलाई सम्झौता नगरी आफ्नो मिसन ठान्नुबीच कुनै भिन्नता छ? (हो, भिन्नता छ।) यसमा के समस्या छ? (तिनीहरू वैवाहिक सुख पछ्याउनुलाई आफ्नो सबैभन्दा महत्त्वपूर्ण मिसन ठान्छन्, जबकि वास्तवमा जीवित मान्छेले सृष्टिकर्तासामु सृष्टि गरिएको प्राणीको कर्तव्य निभाउनु उसको सबैभन्दा ठूलो जिम्मेवारी हो। तिनीहरूले जीवनमा पछ्याउनुपर्ने लक्ष्यलाई गलत बुझेका छन्।) यसमा थप्न चाहने अरू कोही छ? (जब कसैले विवाहमा आफूले पूरा गर्नु पर्ने जिम्मेवारी र दायित्वलाई सही ढङ्गले लिन सक्दैन, तब उसले आफ्नो समय र शक्ति आफ्नो विवाह कायम राख्नमा खर्चनेछ। तर, विवाहका जिम्मेवारीहरूलाई सही ढङ्गले लिनु भनेको सर्वप्रथम आफू सृष्टि गरिएको प्राणी हो र आफूले आफ्नो कर्तव्य निभाउनमा अनि परमेश्‍वरले आफूलाई सुम्पने कुरा र परमेश्‍वरले आफूलाई दिने मिसन पूरा गर्नमा आफ्नो अधिकांश समय बिताउनुपर्छ भन्‍ने कुरा नबिर्सनु हो। त्यसपछि तिनीहरूले विवाहको संरचनाभित्र आफ्ना जिम्मेवारी र दायित्वहरू पूरा गर्नुपर्छ। यी दुई कुराहरू फरक हुन्।) के वैवाहिक सुख पछ्याउनु मानिसले विवाह गरेपछि जीवनमा पछ्याउनुपर्ने लक्ष्य हो? के यसको परमेश्‍वरले तोकेको विवाहसँग कुनै सम्बन्ध छ? (छैन।) परमेश्‍वरले मानिसलाई विवाह दिनुभएको छ, र उहाँले तँलाई तैँले विवाहको संरचनाभित्र पुरुष वा स्त्रीका जिम्मेवारी र दायित्वहरू पूरा गर्न सक्ने परिवेश दिनुभएको छ। परमेश्‍वरले तँलाई विवाह दिनुभएको छ, यसको मतलब उहाँले तँलाई जोडी दिनुभएको छ। यो जोडीले तँलाई यो जीवनको अन्त्यसम्म साथ दिनेछ र तँलाई जीवनको हरेक चरणमा साथ दिनेछ। मैले “साथ दिनेछ” भन्नुको अर्थ के हो? मेरो भन्नुको मतलब के हो भने तेरो जोडीले तँलाई मद्दत र हेरचाह गर्नेछ, तेरो जीवनमा आइपर्ने सबै कुरा बाँड्नेछ। अर्थात्, तँलाई जति नै कुरा आइपरे पनि, अबउप्रान्त तैँले ती एक्लै सामना गर्नेछैनस्, बरु तिमीहरू दुवैले सँगै ती सामना गर्नेछौ। यसरी जिउँदा जीवन अलि सहज र अझ ढुक्कको हुन्छ, किनकि दुवैले आफूले गर्नुपर्ने काम गर्छन्, दुवैले आफ्ना सीप र क्षमता प्रयोग गर्छन्, र आफ्नो जीवन सुरुवात गर्छन्। यो त्यति सरल छ। तर, परमेश्‍वरले यसो भन्दै मानिसबाट कहिल्यै कुनै माग गर्नुभएन, “मैले तँलाई विवाह दिएको छु। अहिले तँ विवाहित होस्, त्यसैले तैँले आफ्नो जोडीलाई अन्त्यसम्म पूर्ण रूपले प्रेम गर्नैपर्छ र असाध्यै प्रशंसा गरिरहनैपर्छ—यो तेरो मिसन हो।” परमेश्‍वरले तँलाई विवाह दिनुभएको छ, तँलाई जोडी दिनुभएको छ, र जिउने फरक परिवेश दिनुभएको छ। जिउने यस्तो परिवेश र अवस्थामा, उहाँले तेरो जोडीलाई तँसित सबथोक सँगै बाँड्न र सामना गर्न लगाउनुहुन्छ, ताकि तँ अझ स्वतन्त्र र सहज रूपमा जिउन सकेस्, साथसाथै उहाँले तँलाई जीवनको फरक चरणलाई कदर गर्न दिनुहुन्छ। तर, परमेश्‍वरले तँलाई विवाह दिएर विश्‍वासघात गर्नुभएको छैन। मैले यसो भन्नुको मतलब के हो? मेरो मतलब के हो भने परमेश्‍वरले तेरो जीवन, तेरो भाग्य, तेरो मिसन, तैँले जीवनमा पछ्याउने मार्ग, तैँले जीवनमा रोज्ने दिशा, अनि तेरो आस्था फिर्ता लिनुभएको छैन अनि ती सब निर्धारण गर्न तेरो जोडीलाई दिनुभएको छैन। उहाँले महिलाको भाग्य, पछ्याइ, जीवनमार्ग, र जीवनबारे दृष्टिकोण उसको श्रीमानले निर्धारण गर्नैपर्छ वा पुरुषको भाग्य, पछ्याइ, जीवनबारे दृष्टिकोण र जीवन उसकी श्रीमतीले निर्धारण गर्नैपर्छ भनेर भन्नुभएको छैन। परमेश्‍वरले यस्ता कुराहरू कहिल्यै भन्नुभएको छैन र यस तरिकाले कामकुरा तोक्नुभएको छैन। हेर् त, के परमेश्‍वरले मानवजातिका लागि विवाह स्थापना गर्दा कुनै यस्तो कुरा भन्नुभयो? (भन्नुभएन।) परमेश्‍वरले वैवाहिक सुख पछ्याउनु भनेको स्त्री वा पुरुषको जीवनको मिसन हो, र तैँले आफ्नो जीवनको मिसन पूरा गर्न र आफूलाई सृष्टि गरिएको प्राणीको रूपमा सफलतापूर्वक व्यवहार गर्न तेरो वैवाहिक सुखलाई कायम राख्नैपर्छ भनेर कहिल्यै भन्नुभएको छैन—परमेश्‍वरले यस्तो कुनै कुरा भन्नुभएको छैन। न त परमेश्‍वरले यस्तो नै भन्नुभएको छ, “तैँले विवाहको संरचनाभित्र आफ्नो जीवनमार्ग रोज्नैपर्छ। तैँले मुक्ति प्राप्त गर्ने-नगर्ने कुरा तेरो विवाह र तेरो जोडीले निर्धारण गर्नेछ। जीवन र भाग्यबारे तेरो दृष्टिकोण तेरो जोडीले निर्धारण गर्नेछ।” के परमेश्‍वरले कहिल्यै यस्तो कुरा भन्नुभएको छ? (छैन।) परमेश्‍वरले तेरा लागि विवाह नियोजन गर्नुभएको छ र तँलाई जोडी दिनुभएको छ। तँ विवाहमा प्रवेश गर्छस् तर परमेश्‍वरसामु तेरो पहिचान र हैसियत परिवर्तन हुँदैन। चाहे तँ पुरुष होस् वा महिला होस्, तिमीहरू दुवैको मिल्ने एउटा कुरा छ, त्यो हो, सृष्टिकर्तासामु तिमीहरू दुइटै सृजित प्राणी हौ। विवाहको संरचनाभित्र, तिमीहरू एकअर्कालाई सहन्छौ, प्रिय ठान्छौ र सुरक्षा दिन्छौ, एकअर्कालाई सहयोग र साथ दिन्छौ, र यो तिमीहरूले आफ्नो जिम्मेवारी पूरा गर्नु हो। तर परमेश्‍वरसामु, तैँले पूरा गर्नुपर्ने जिम्मेवारी र मिसनलाई तैँले जोडीप्रति पूरा गर्ने जिम्मेवारीले प्रतिस्थापित गर्न मिल्दैन। त्यसकारण, जब तैँले जोडीप्रति निभाउनुपर्ने जिम्मेवारी र सृजित प्राणीले परमेश्‍वरसामु निर्वाह गर्नुपर्ने कर्तव्य बाझिन्छ, तब तैँले आफ्नो जोडीप्रतिका जिम्मेवारीहरू पूरा गर्नभन्दा पनि सृजित प्राणीको कर्तव्य पूरा गर्न रोज्नुपर्छ। तैँले रोज्नुपर्ने दिशा र लक्ष्य यही हो साथै, पक्कै पनि, तैँले पूरा गर्नुपर्ने मिसन पनि यही हो। यद्यपि, कतिपय मानिस गल्तीले वैवाहिक सुख पछ्याउनुलाई, वा आफ्नो जोडीप्रति जिम्मेवारीहरू पूरा गर्नु, र उसलाई चासो दिनु, हेरचाह गर्नु, कदर गर्नु र सुरक्षा दिनुलाई आफ्नो जीवनको मिसन बनाउँछन्, अनि आफ्नो जोडीलाई पूरै संसार, आफ्नो जीवन ठान्छन्—यो गलत हो। तेरो नियति परमेश्‍वरको सार्वभौमिकतामा हुन्छ र त्यो तेरो जोडीको नियन्त्रणमा हुँदैन। विवाहले तेरो नियति परिवर्तन गर्न सक्दैन न त परमेश्‍वरले तेरो नियतिमाथि सार्वभौमिकता राख्नुहुन्छ भन्‍ने तथ्यलाई नै परिवर्तन गर्न सक्छ। तैँले जीवनबारे राख्नुपर्ने दृष्टिकोण र पछ्याउनुपर्ने मार्गको सम्बन्धमा भन्नुपर्दा, तैँले यी कुराहरू परमेश्‍वरका शिक्षण र मागहरूसम्बन्धी वचनहरूमा खोज्नुपर्छ, तिनका लागि आफ्नो जोडीमा निर्भर हुनु र ती कुराहरू आफ्नो जोडीलाई निर्णय गर्न दिनु हुँदैन। तँप्रतिका जिम्मेवारीहरू पूरा गर्नुबाहेक, उसले तेरो नियतिमाथि नियन्त्रण राख्नु हुँदैन, तँलाई तेरो जीवनको दिशा परिवर्तन गर्न माग गर्नु हुँदैन, तैँले कुन मार्ग पछ्याउने भनी निर्णय गर्नु हुँदैन, जीवनबारे तेरो कस्तो दृष्टिकोण हुनुपर्छ भनी निर्णय गर्नु हुँदैन, तँलाई बन्धनमा पार्नु वा मुक्ति पछ्याउनमा अवरोध पुऱ्याउनु त झनै हुँदैन। जहाँसम्म विवाहको कुरा छ, मानिसले केवल परमेश्‍वरबाट त्यो स्वीकार गर्न र विवाहबारे मानिसका लागि परमेश्‍वरले नियोजन गर्नुभएको परिभाषा पालना गर्न, साथै श्रीमान् र श्रीमती दुवैले एकअर्काप्रति जिम्मेवारी र दायित्वहरू पूरा गर्न सक्छन्। तिनीहरूले आफ्नो जोडीको नियति, अघिल्लो जीवन, वर्तमान जीवन, वा अर्को जुनी निर्धारण गर्न सक्दैनन्, झन् अनन्तकालको त कुरै छाडौँ। तेरो गन्तव्य, तेरो नियति, र तैँले पछ्याउने मार्ग सृष्टिकर्ताले मात्र निर्धारण गर्न सक्नुहुन्छ। त्यसकारण, सृजित प्राणी भएको नाताले, चाहे तेरो भूमिका श्रीमतीको होस् वा श्रीमान्‌को, तैँले यो जीवनमा पछ्याउनुपर्ने खुसी तँलाई सृजित प्राणीको कर्तव्य निर्वाह गरेर र सृजित प्राणीको मिसन पूरा गरेर मिल्छ। यो विवाहबाट मिल्दैन, विवाहको संरचनाभित्र श्रीमती वा श्रीमानका जिम्मेवारीहरू पूरा गरेर त झनै मिल्दैन। अवश्य नै, तैँले पछ्याउन रोज्ने मार्ग र जीवनबारे अपनाउने दृष्टिकोण वैवाहिक सुखमा आधारित हुनु हुँदैन, यो श्रीमान् वा श्रीमती कुनै एक जनाले निर्धारण गर्न त झनै मिल्दैन—यो तैँले बुझ्नुपर्ने कुरा हो। त्यसैले, वैवाहिक जीवनमा प्रवेश गर्ने मानिसहरू जसले केवल वैवाहिक सुख पछ्याउँछन् र यो पछ्याइलाई आफ्नो मिसन मात्र ठान्छन्, तिनीहरूले यस्तो सोच र दृष्टिकोण त्याग्नुपर्छ, आफूले अभ्यास गर्ने तरिका अनि जीवनमा लिएको दिशा परिवर्तन गर्नुपर्छ। तँ परमेश्‍वरले तोकेअनुसार विवाहमा प्रवेश गरेर आफ्नो जोडीसँग जिइरहेको छस्, कुरा त्यति हो, र तिमीहरूले सँगै जिउँदा श्रीमान् वा श्रीमती जिम्मेवारीहरू पूरा गरे पुग्छ। तँ कस्तो मार्ग पछ्याउँछस् र जीवनबारे कस्तो दृष्टिकोण अपनाउँछस् भन्‍ने सन्दर्भमा भन्नुपर्दा, त्यसमा तेरो जोडीको दायित्व हुँदैन र ऊसँग यी कुराहरू निर्धारण गर्ने अधिकार हुँदैन। तेरो विवाह भइसकेको र तँसँग जोडी भए पनि, तेरो तथाकथित जोडीले परमेश्‍वरद्वारा तोकिएको जोडीको भूमिका मात्र निर्वाह गर्न सक्छ। उसले जोडीका जिम्मेवारीहरू मात्र पूरा गर्न सक्छ, र तैँले आफ्नो जोडीसँग असम्बन्धित अरू सबथोक रोज्न र निर्णय गर्न सक्छस्। अवश्य नै, झनै महत्त्वपूर्ण कुरा के हो भने तेरा रोजाइ र निर्णयहरू आफ्नै रुचि र बुझाइमा आधारित हुनु हुँदैन, बरु परमेश्‍वरको वचनमा आधारित हुनुपर्छ। के तैँले यस मामलाबारे सङ्गति बुझिस्? (बुझेँ।) त्यसकारण, यदि वैवाहिक संरचनाभित्रको कुनै पनि व्यक्ति वैवाहिक सुखको पछ्याइमा सम्पूर्ण रूपमा लागिपर्छ वा उसले कुनै त्याग गर्छ भने, परमेश्‍वरले त्यसलाई सम्झनुहुन्न। तैँले आफ्नो जोडीप्रति जति नै राम्ररी वा सिद्ध तरिकाले आफ्ना दायित्व र जिम्मेवारीहरू पूरा गरे पनि, वा तैँले आफ्नो जोडीलाई जतिसुकै राम्रो व्यवहार गरे पनि—अर्को शब्दमा भन्नुपर्दा, तैँले आफ्नो वैवाहिक सुखलाई जति नै राम्ररी वा सिद्ध तरिकाले कायम राखे पनि, वा त्यो जति नै डाहलाग्दो भए पनि—त्यसको अर्थ तैँले सृजित प्राणीको मिसन पूरा गरेको छस् भन्‍ने होइन, न त त्यसले तँ मानकअनुरूपको सृजित प्राणी होस् भन्‍ने नै प्रमाणित गर्छ। सायद तँ सिद्ध श्रीमती वा सिद्ध श्रीमान् होस्, तर त्यो विवाहको संरचनाभित्रै सीमित रहन्छ। सृष्टिकर्ताले तँ कस्तो व्यक्ति होस् भन्‍ने कुरा तैँले उहाँसामु सृजित प्राणीको कर्तव्य कसरी निर्वाह गर्छस्, कस्तो मार्ग पछ्याउँछस्, जीवनबारे तेरो कस्तो दृष्टिकोण छ, तैँले जीवनमा के पछ्याउँछस्, र सृजित प्राणीको मिसन कति राम्रोसँग पूरा गर्छस् भन्‍ने आधारमा मापन गर्नुहुन्छ। तैँले सृजित प्राणीको रूपमा पछ्याउने मार्ग र तेरो भावी गन्तव्य परमेश्‍वरले यी कुराहरूद्वारा नै मापन गर्नुहुन्छ, तैँले श्रीमती वा श्रीमान्‌का रूपमा आफ्ना जिम्मेवारी र दायित्वहरू कति राम्रोसँग पूरा गर्छस् भन्‍ने आधारमा होइन, न त तेरो जोडीप्रतिको तेरो प्रेमले उसलाई सन्तुष्ट पार्छ कि पार्दैन भन्‍ने आधारमा नै मापन गर्नुहुन्छ। वैवाहिक सुखको पछि लाग्नु तेरो मिसन होइन भन्‍ने सन्दर्भमा भन्नुपर्दा, आज मैले यी यो शीर्षक टुङ्ग्याउन यी वृत्तान्तहरू दिएको छु। लौ हेर् त, यदि मैले यी मामिलाबारे सङ्गति नगरेको भए, मानिसहरूलाई आफूले तीबारे अलि बुझेको र जानेको छु भन्‍ने लाग्न सक्थ्यो, तर तिनीहरूलाई साँच्चै केही आइपर्दा, तिनीहरू धेरै मिथ्या कुराहरूको बाधा र अवरोधमा पर्नेथिए, मानवजाति अर्थात् सृष्टि गरिएको प्राणीले गर्नुपर्ने कार्यहरू पनि राम्ररी गर्न चाहँदै श्रीमती वा श्रीमानका दायित्वहरू पूरा गर्न चाहनेथिए। यद्यपि, यी दुई कुरा एकअर्काप्रति बाझिँदा वा विरोधाभास हुँदा र आपसमा बाधक बन्दा, त्यसलाई कसरी सम्हाल्नुपर्छ भन्‍ने कुरा पूर्णतया प्रस्ट भएको छैन। के अब त्यसबारे यसरी सङ्गति गरेपछि त्यो प्रस्ट भएको छ? (छ।) एकातिर मानिसले आफ्ना धारणामा राम्रो र सही ठान्ने कुराहरू र अर्कोतिर सत्यताअनुसार सकारात्मक, सही र राम्रो कुराहरूबीच भिन्नता छ। यसलाई प्रस्ट पारेपछि त्यो स्पष्ट हुन्छ। मानिसले सकारात्मक र राम्रा ठान्ने कुराहरू प्राय: मानिसको धारणा, कल्पना र भावनाले भरिएका हुन्छन्, र ती सत्यतासँग असम्बन्धित हुन्छन्। मैले “असम्बन्धित” भन्नुको मतलब के हो? मेरो मतलब, ती सत्यता होइनन् भन्‍ने हो। यदि तँ भ्रमपूर्ण कुरा र सत्यता नभएका कुरालाई सकारात्मक कुरा र सत्यता ठान्छस्, अनि ती पछ्याउँछस् र तिनैमा बलियोसित टाँसिन्छस्, तिनलाई सत्यता ठान्छस् भने, तँ सत्यता पछ्याउने मार्गमा हिँड्न सक्नेछैनस्, र तँ सत्यतादेखि एकदमै टाढा पुग्नेछस्। अनि त्यो कसको जिम्मेवारी हो?

३. मानिस विवाहको दास हुनु हुँदैन

हामीले भर्खरै सङ्गति गरेको शीर्षक मानिसहरूले वैवाहिक सुखको पछि लाग्न छोड्नुपर्छ, र विवाहको संरचनाभित्र आफ्ना जिम्मेवारीहरू मात्र पूरा गरे पुग्छ भन्‍ने थियो। हामीले वैवाहिक सुखको पछि लाग्न छोड्नेबारे सङ्गति सकाएका छौँ, त्यसैले अब हामी अर्को विषयमा सङ्गति गर्नेछौँ: तँ आफ्नो विवाहको दास होइनस्। यो हामीले सङ्गति गर्नुपर्ने विषय हो। कतिपय मानिसले विवाह गरेपछि के विश्‍वास गर्छन्? “अब मेरो जीवन यसरी तय भएको छ। मैले बाँकी जीवनभर यही व्यक्तिसँग जिउनु मेरो नियति हो। मेरा आमाबुबा र परिवारका ठुलाबडा मेरो जीवनभरका सहारा होइनन्, न त मेरा साथीसँगी नै सहारा हुन्। त्यसोभए मेरो जीवनभरको सहारा को हो? म जोसित विवाहमा प्रवेश गर्छु त्यही व्यक्तिमा जीवनभर भर पर्नेछु।” यस प्रकारको सोचबाट प्रेरित भएर धेरै मानिस विवाहलाई एकदमै महत्त्वपूर्ण ठान्छन्, विवाह गरेपछि स्थिर जीवन, आश्रय, र आफूले कुरा राख्न सक्ने व्यक्ति मिल्नेछ भनी विश्‍वास गर्छन्। महिलाहरू भन्छन्, “विवाह गरेपछि मैले भर पर्ने बलियो आड पाएको छु।” पुरुषहरू भन्छन्, “विवाह गरेपछि, मैले शान्तिमय घर पाएको छु र भौँतारिन छोडेँ; त्यसबारे सोच्दा मात्र पनि मेरो मन फुरुङ्ङ हुन्छ। मेरा वरिपरिका ती अविवाहित मानिसहरूलाई हेर त। महिलाहरू भर पर्नलायक व्यक्तिविना, स्थिर घरविना, मनको बह पोख्ने सहाराविना दिनभरि यताउता भौँतारी हिँड्छन्, र पुरुषहरूको स्नेहपूर्ण घर छैन। तिनीहरू कति दयनीय छन्!” त्यसकारण, तिनीहरूले आफ्नो वैवाहिक सुखबारे विचार गर्दा, त्यो निकै भरपुर र सन्तोषजनक छ भन्‍ने सोच्छन्। तिनीहरूलाई सन्तुष्ट लाग्नुबाहेक, आफूले आफ्नो विवाह र आफ्नो घरका लागि केही गर्नुपर्छ भन्‍ने अनुभूति हुन्छ। त्यसकारण, कतिपय मानिस विवाहमा प्रवेश गरेपछि, आफ्नो वैवाहिक सुखका लागि लागिपर्न, सङ्घर्ष गर्न, र कठोर परिश्रम गर्नमा आफ्नो सबै प्रयास लगाउन तयार हुन्छन्। कतिपयले पैसा कमाउन र आफ्नो परिवार पाल्न आफ्नो हड्डी घोट्छन्, अथक रूपमा कष्ट भोग्छन्, अनि, पक्कै पनि, यस्ता अझ धेरै मानिस हुन्छन्, जो आफ्नो जीवनको खुसी आफ्नो जोडीलाई सुम्पन्छन्। तिनीहरू आफू जीवनमा खुसी र आनन्दित हुने-नहुने कुरा आफ्नो जोडी कस्तो छ अर्थात् ऊ राम्रो व्यक्ति हो कि होइन; आफूहरूको व्यक्तित्व र रुचि मिल्छ कि मिल्दैन; ऊ रोजीरोटी कमाएर परिवार धान्न सक्ने व्यक्ति हो कि होइन; ऊ भविष्यमा तिनीहरूका आधारभूत आवश्यकताहरू सुनिश्चित गर्न सक्ने अनि खुसी, स्थिर, सुन्दर परिवार दिन सक्ने व्यक्ति हो कि होइन; र ऊ तिनीहरूलाई कुनै पीडा, सङ्कष्ट, असफलता वा रोकावट आइपर्दा सहानुभूति दिन सक्ने व्यक्ति हो कि होइन भन्‍ने कुरामा भर पर्छ भनेर विश्‍वास गर्छन्। तिनीहरूले यी कुराहरू पुष्टि गर्न सँगै बस्दा आफ्नो जोडीप्रति विशेष ध्यान दिन्छन्। तिनीहरूले राम्रो ख्याल गरेर र ध्यान दिएर आफ्नो जोडीको सोच, दृष्टिकोण, बोली-व्यवहार, उसको हर चाल, साथै उसको सबलता र दुर्बलतालाई नियाल्छन् र रेकर्ड गर्छन्। तिनीहरू आफ्नो जोडीले जीवनमा प्रकट गर्ने सम्पूर्ण सोच, दृष्टिकोण, बोली र व्यवहारहरू विस्तारमा सम्झन्छन्, ताकि तिनीहरूले आफ्नो जोडीलाई अझ राम्ररी बुझ्न सकून्। साथै, तिनीहरू आफ्नो जोडीले तिनीहरूलाई अझ राम्ररी बुझोस् भन्‍ने पनि आशा गर्छन्, आफ्नो जोडीलाई हृदयमा बसाउँछन्, र आफूलाई जोडीको हृदयमा राख्छन् ताकि तिनीहरूले एकअर्कालाई अझ काबुमा राख्न सकून्, वा केही आइपर्दा आफ्नो जोडीसामु देखापर्ने, उसलाई मद्दत गर्ने र खडा भएर साथ दिने, प्रोत्साहन दिने र बलियो साथ दिने पहिलो व्यक्ति आफू हुन सकोस्। यस्तो जीवन अवस्थामा, श्रीमान र श्रीमतीले आफ्नो जोडी कस्तो प्रकारको व्यक्ति हो भनी खुट्ट्याउन विरलै प्रयास गर्छन्, पूर्णतया भावनाको अधीनमा रहेर जोडीका निम्ति जिउँछन्, र भावनामा बगेर नै आफ्नो जोडीको ख्याल गर्छन्, उसलाई सहन्छन्, उसका सबै गल्ती, त्रुटि र पछ्याइहरू सम्हाल्छन्, यहाँसम्म कि उसको हर कुरा मान्छन्। उदाहरणका लागि, कुनै सिस्टर भेलाबाट फर्किन्छिन् र उनको श्रीमान्‌ले भन्छ, “तिम्रा भेलाहरू निकै लामो चल्छन्। आधा घण्टाका लागि मात्र गएर घर आइहाल!” उनले “म सक्दो प्रयास गर्छु” भनी जवाफ दिन्छिन्। निश्चय नै, उनी अर्को पटक आधा घण्टाका लागि भेलामा जान्छिन् र घर फर्कन्छिन्। अब उनको श्रीमान्‌ले भन्छ, “निकै राम्रो गरिछौ। अर्को पटक चाहिँ गएर अनुहार मात्र देखाएर आइहाल।” उनी भन्छिन्, “ओहो, तपाईँलाई त्यति साह्रो मेरो अभाव खट्किन्छ! त्यसोभए ठिकै छ, म सक्दो प्रयास गर्नेछु!” निश्चय नै, उनले अर्कोपटक उसलाई निराश तुल्याउँदिनन्, भेलामा दश मिनेट जति बसेर घर फर्किहाल्छिन्। उनको श्रीमान् असाध्यै सन्तुष्ट र खुसी हुन्छ। यदि उसले उनी पूर्व गएको चाहन्छ भने, उनी पश्चिम जाने आँट गर्दिनन्; यदि उसले उनी हाँसेको चाहन्छ भने, उनी रुने आँट गर्दिनन्। उसले उनी परमेश्‍वरको वचन पढिरहेकी र भजनहरू सुनिरहेकी देख्छ अनि उसले त्यसलाई घृणा गर्छ र उसलाई घिन लाग्छ, अनि यसो भन्छ, “जतिखेर पनि ती वचन पढेर र ती गीतहरू गाएर के काम? म घरमा भएको बेला तिमीले ती वचन नपढ्दा वा ती गीत नगाउँदा हुँदैन?” उनी तुरुन्तै सहमत हुन्छिन्, र त्यसपछि फेरि कहिल्यै परमेश्‍वरका वचनहरू पढ्ने वा भजनहरू सुन्ने आँट गर्दिनन्। उनको श्रीमान्‌का मागहरूले अन्ततः उनलाई के बुझाउँछन् भने, उसले उनले परमेश्‍वरमा विश्वास गरेको मन पराउँदैन, र उनले परमेश्‍वरका वचनहरू पढेको त झनै मन पराउँदैन, त्यसैले ऊ घरमा हुँदा उनी उसलाई साथ दिन्छिन्, ऊसँग टिभी हेर्छिन्, ऊसँग खान्छिन् र कुराकानी गर्छिन्, र उसले गुनासो पोखेको समेत सुन्छिन्: कुनै कुराले उसलाई खुसी बनाउँछ भने, उनी उसका लागि जे पनि गर्नेछिन्। उनी यी एउटी पत्नीले पूरा गर्नुपर्ने जिम्मेवारीहरू हुन् भन्ने विश्वास गर्छिन्। त्यसोभए, उनी कहिले परमेश्‍वरका वचनहरू पढ्छिन् त? उनको श्रीमान् बाहिर गएको बेला मात्रै उनी केही समय परमेश्‍वरका वचनहरू पढ्ने आँट गर्छिन्, तर ढोकामा आवाज सुन्‍ने बित्तिकै, उनी पढ्ने कामलाई निरन्तरता दिन निकै डराउँछिन्। उनी सधैँ बेचैन हुन्छिन्, आफ्नो श्रीमान् अचानक फर्किन्छ कि भनेर डराउँछिन्, र उनको हृदय यति विचलित हुन्छ कि उनले जति प्रयास गरे पनि त्यसलाई शान्त पार्न सक्दिनन्। उनी परमेश्‍वरलाई प्रार्थना गर्दा के भन्ने हो, त्यो पनि जान्दिनन्। आफूमा परमेश्‍वरप्रति आस्थाको कमी छ, आफू आफ्नो श्रीमान्‌सँग डराउँछु, र परमेश्‍वरका वचनहरू पढ्न आफ्नो हृदयलाई शान्त पार्न सक्दिनँ भनी भन्न—उनलाई यी कुराहरू भन्न सक्दिनँ जस्तो लाग्छ: उनीसँग उहाँलाई भन्नलाई केही पनि हुँदैन। जब उनी परमेश्‍वरका वचनहरू पढ्छिन्, तब उनी तिनलाई ग्रहण गर्न सक्दिनन्, उनी तीबारे मनन गर्न आफ्नो हृदयलाई शान्त पार्न सक्दिनन्—उनको मन उत्तेजित र व्याकुल हुन्छ। अनि त्यसैले अन्तमा उनी एक पटकका लागि आफ्नो आत्मिक भक्ति छुटाउनु कुनै ठूलो कुरा होइन भनी सोचेर परमेश्‍वरका वचनहरू पढ्नै छोड्छिन्। तँलाई के लाग्छ? के उनको जीवन राम्रै चलिरहेको छ? (छैन।) यो वैवाहिक कष्ट हो कि वैवाहिक सुख? (कष्ट।) यो मोडमा, कतिपय अविवाहित मानिसले भन्लान्, “त्यसोभए, तिमीले आगोमा हाम फालेकी छ्यौ, होइन र? विवाहको कुनै पक्ष राम्रो छैन, छ त? हेर त, मेरो जीवन कति राम्रो छ, मैले अरू कसैको चिन्ता लिनु पर्दैन, र मलाई भेलाहरूमा सहभागी हुन र आफूले चाहेको बेला आफ्नो कर्तव्य निभाउन रोक्ने कोही छैन।” तैँले आफ्नो जोडीलाई खुसी पार्न र बेलाबेला परमेश्‍वरका वचनहरू पढ्ने र भेलाहरूमा जाने कुरामा सहमत गराउन, हरेक दिन सबेरै उठेर नास्ता बनाउँछेस्, घर सफासुग्घर गर्छस्, कुखुरालाई चारो र कुकुरलाई खानेकुरा दिन्छेस्, र सबै प्रकारका थकाइलाग्दा कामहरू—सामान्यतया पुरुषले गर्ने कामहरूसमेत गर्छेस्। आफ्नो श्रीमानलाई सन्तुष्ट पार्न, तँ नोकर्नीझैँ काममा खटिरहन्छेस्। ऊ घर आउनुअघि नै उसको छालाको जुत्ता टल्काउँछेस् र उसको चप्पल ठिक पार्छेस्, अनि ऊ घर आएपछि, हतार-हतार उसको जिउको धुलो टकटक्याउँछेस् र उसलाई कोट फुकालेर झुन्ड्याउन मद्दत गर्छेस्, र सोध्छेस्, “आज निकै गर्मी छ। तपाईँलाई गर्मी भो? तपाईँलाई तिर्खा लागेको छ? आज तपाईँ के खाना चाहनुहुन्छ? अमिलो वा पिरो? तपाईँको कपडा फेर्नुपर्छ? त्यो कपडा फुकाल्नुस्, म धोइदिउँला।” तँ नोकर्नी वा दासीजस्तै छेस्, तैँले विवाहको संरचनाभित्र पूरा गर्नुपर्ने जिम्मेवारीको दायरा नाघिसकेकी छेस्। तँ तेरो श्रीमानले भनेको जे पनि मान्छेस्, र उसलाई आफ्नो मालिक ठान्छेस्। यस्तो परिवारमा, पति-पत्नीबीच हैसियतमा प्रस्ट भिन्नता हुन्छ: एक जना दास हुन्छ, अर्को मालिक; एक जना नोकरजस्तो र नम्र हुन्छ, अर्को उग्र र हैकम चलाउने देखिन्छ; एक जना झुक्छ, अर्को घमण्डले फुल्छ। स्पष्टतः विवाहको संरचनाभित्र दुई मानिसको हैसियत असमान हुन्छ। यस्तो किन? के यो दासीले आफैलाई निचो पारिरहेकी होइन र? (हो।) यो दासीले आफैलाई निचो पारिरहेकी हो। तैँले मानवजातिका लागि परमेश्‍वरले नियोजन गरेको विवाहप्रतिको जिम्मेवारी वहन गर्न सकेकी छैनस् र तैँले हद पार गरेकी छेस्। तेरो श्रीमानले जिम्मेवारी निभाउँदैन र केही गर्दैन, तैपनि तँचाहिँ यस्तो जोडीको आदेश पर्खन्छेस् र उसको अख्तियार मान्छेस्, स्वेच्छाले उसकी दासी र नोकर्नी बनेर उसको सेवा गर्छेस् र उसका लागि सबथोक गर्छेस्—तँ कस्तो प्रकारको व्यक्ति होस्? तेरो प्रभु चाहिँ ठ्याक्कै को हो? तँ किन यसरी परमेश्‍वरका लागि अभ्यास गर्दैनस्? तेरो जोडीले तेरो भरणपोषण गर्नुपर्छ भनेर परमेश्‍वरले नियोजन गर्नुभएको छ; यो त उसले गर्नुपर्ने कुरा हो, तँ उसको ऋणी होइनस्। तँ आफूले गर्नुपर्ने कुरा गर्छेस्, र पूरा गर्नुपर्ने जिम्मेवारी र दायित्व पूरा गर्छेस्—के उसले गर्छ? के उसले आफ्नो काम गर्छ? वैवाहिक जीवनमा, भयावह व्यक्ति मालिक हुने अनि कडा मिहिनेत र धेरैजसो काम गर्ने व्यक्ति दास हुने होइन। वैवाहिक जीवनमा, दुवै पक्षले एकअर्काप्रतिका जिम्मेवारीहरू पूरा गर्नुपर्छ र एकअर्कालाई साथ दिनुपर्छ। दुवै पक्षको एकअर्काप्रति जिम्मेवारी हुन्छ, र दुवैले विवाहको संरचनाभित्र दायित्वहरू पूरा गर्नुपर्ने र कामकुरा गर्नुपर्ने हुन्छ। तैँले आफ्नो भूमिकाअनुसार कार्य गर्नुपर्छ; तेरो भूमिका जे भए पनि, तैँले आफूले त्यो भूमिकामा गर्नुपर्ने कुरा गर्नुपर्छ। यदि गर्दैनस् भने, तँ सामान्य मानवताविनाको होस्। बोलीचालीको भाषामा भन्नुपर्दा, तेरो एक पैसाको मूल्य छैन। त्यसोभए यदि कसैको एक पैसाको मूल्य छैन र पनि तँ अझै उसको कुरा मान्न र स्वेच्छाले उसको दास बन्न सक्छस् भने, त्यो पटमूर्खता हो र त्यसले तँलाई नालायक बनाउँछ। परमेश्‍वरमा विश्‍वास गर्नुमा के गलत छ र? के तैँले परमेश्‍वरमा विश्‍वास गर्नु दुष्कर्म हो? के परमेश्‍वरका वचनहरू पढ्नुमा कुनै समस्या छ? यी सबै गर्नुपर्ने सोझा र सम्मानजनक कुरा हुन्। सरकारले परमेश्‍वरमा विश्‍वास गर्ने मानिसहरूलाई सताउनुले के देखाउँछ? यसले मानवजाति अत्यन्तै दुष्ट छ भन्‍ने देखाउँछ, अनि यसले दुष्ट शक्ति र शैतानको प्रतिनिधित्व गर्छ। यसले सत्यता वा परमेश्‍वरको प्रतिनिधित्व गर्दैन। त्यसकारण, परमेश्‍वरमा विश्‍वास गर्नुको अर्थ तँ अरूभन्दा तल वा अरूभन्दा निम्न दर्जाको होस् भन्‍ने होइन। त्यसको विपरीत, परमेश्‍वरमा विश्‍वास गर्दा तँ सांसारिक मानिसभन्दा उच्च बन्छस्, सत्यता पछ्याउँदा तँ परमेश्‍वरको नजरमा आदरणीय हुन्छस्, र उहाँ तँलाई आफ्नो आँखाको नानी ठान्नुहुन्छ। तैपनि तँचाहिँ वैवाहिक जीवनमा अर्को पक्षको नुनको सोझो गर्नकै लागि आफूलाई निचो पार्छस् र निःसङ्कोच आफ्नो जोडीको दास बन्छस्। किन तँ सृजित प्राणीको कर्तव्य निर्वाह गर्दा यस्तो व्यवहार गर्दैनस्? किन तँ त्यो गर्न सक्दैनस्? के यो मानव पतितताको अभिव्यक्ति होइन र? (हो।)

तैँले आफ्ना जिम्मेवारीहरू पूरा गर्न सिकेस्, अर्को व्यक्तिसँग शान्तिपूर्वक जिउन र ऊसँग तेरो जीवन बाँड्न सिकेस्, आफ्नो जोडीसित आफ्नो जीवन बाँड्दा कस्तो हुन्छ भनी अनुभव गरेस्, र आफूलाई आइपर्ने सम्पूर्ण कुरा सँगै मिलेर सम्हाल्न सिकेर, तेरो जीवन अझ समृद्ध र फरक बनाएस् भनेर नै परमेश्‍वरले तेरा लागि विवाहको नियोजन गर्नुभएको छ। तर, उहाँले तँलाई विवाहलाई बेच्नुभएको छैन, र अवश्य नै, उहाँले तँलाई तेरो जोडीको दास बनाउन बेच्नुभएको छैन। तँ उसको दास होइनस्, र ऊ पनि तेरो मालिक होइन। तिमीहरू बराबर हौ। तेरो आफ्नो जोडीप्रति पत्नी (वा पतिका) जिम्मेवारीहरू मात्र हुन्छन्, र तैँले यी जिम्मेवारीहरू पूरा गर्दा, परमेश्‍वर तँलाई मानकअनुरूपको पत्नी (वा पति) मान्नुहुन्छ। यदि तँ परमेश्‍वरमा विश्‍वास गर्छस् र सत्यता पछ्याउँछस्, आफ्नो कर्तव्य निर्वाह गर्न सक्छस्, र प्रायः भेलाहरूमा सहभागी हुन्छस्, परमेश्‍वरका वचनहरू प्रार्थनार्थ पढ्छस्, र परमेश्‍वरसामु आउँछस् भने, यी परमेश्‍वरले स्विकार्ने कुरा हुन्; ती सृजित प्राणीले गर्नुपर्ने कुरा हुन्, अनि एउटा सृजित प्राणी जिउनुपर्ने सामान्य स्थिति यही नै हो। यसमा लाज मान्नुपर्ने कुनै कुरा छैन, र तैँले आफूले यस्तो जीवन जिउने भएकाले तँ आफ्नो जोडीप्रति कुनै कुराको ऋणी भएको महसुस गर्नु आवश्यक छैन—तेरो जोडीप्रति तँ कुनै कुराको ऋणी छैनस्। यदि ऊ परमेश्‍वर अस्तित्वमा हुनुहुन्छ भनी स्वीकार गर्छ भने, परमेश्‍वरको कामबारे उसलाई गवाही दिनु तेरो दायित्व हुन्छ। तर, यदि ऊ परमेश्‍वरमा विश्‍वास गर्दैन र उसका मूल्यमान्यता र मार्ग तेरा जस्ता छैनन् भने, तँलाई तेरो आस्था वा तैँले हिँड्ने मार्गबारे कुनै पनि जानकारी बताउन आवश्यक छैन, र त्यसो गर्नु तेरो दायित्व हुँदैन, न त उसलाई यी कुराहरूका बारेमा जान्ने कुनै अधिकार नै हुन्छ। तँ परमेश्‍वरमा विश्‍वास गर्छस्, र यदि ऊ तँलाई समर्थन, प्रोत्साहन, र तेरो बचाउ गर्छ भने, उसले आफ्नो जिम्मेवारी र दायित्व पूरा गरिरहेको हुन्छ। यदि ऊ यो गर्न सक्दैन भने, ऊ मानवता भएको व्यक्ति होइन। म यो किन भन्छु? किनभने तँ हिँड्ने मार्ग सही मार्ग हो; र तँ सही मार्ग हिँड्ने हुनाले, तेरो परिवार र तेरो जीवनसाथी आशिषित हुन्छन् र तँसँगै परमेश्‍वरको अनुग्रहको आनन्द लिन्छन्। तँ परमेश्‍वरमा विश्‍वास गर्ने र सतावट भोग्ने हुनाले, तँलाई भेदभाव गर्नु वा तँलाई हेप्नु, वा तैँले अझ धेरै घरायसी काम र अन्य कुराहरू गर्नुपर्छ वा तँ ऊप्रति ऋणी छस् भनी विश्‍वास गर्नुको सट्टा, यसका लागि ऊ तँप्रति कृतज्ञ हुनु नै सही हो। तँ ऊप्रति भावनात्मक रूपमा, आत्मिक रूपमा, वा अरू कुनै पनि रूपमा ऋणी छैनस्। यसको विपरीत, तँ परमेश्‍वरमा विश्‍वास गर्ने हुनाले, ऊ परमेश्‍वरबाट अझै बढी अतिरिक्त अनुग्रह र आशिष्‌हरूको आनन्द लिन्छ—उसले निकै राम्रो सौदा पाएको छ। उसले “निकै राम्रो सौदा पाएको छ” भनेर मैले भन्नुको मतलब के हो? मेरो मतलब के हो भने, त्यस्तो व्यक्ति ती कुराहरू प्राप्त गर्न योग्य हुँदैन र उसले ती प्राप्त गर्नु हुँदैन। उसले ती किन प्राप्त गर्नु हुँदैन? किनभने ऊ परमेश्‍वरलाई स्वीकार गर्दैन र परमेश्‍वरलाई पछ्याउँदैन। उसले यो सबै अनुग्रहको आनन्द लिनुको कारण पूर्ण रूपमा तैँले परमेश्‍वरमा विश्‍वास गर्नु हो। ऊ तेरो आस्थाको फाइदा उठाउँदै, तँसँगै आशिष्‌हरूको आनन्द लिइरहेको छ, र ऊ तँप्रति कृतज्ञ हुनु नै सही हो। अर्को शब्दमा भन्दा, उसले यी अतिरिक्त आशिष्‌हरू र यो अतिरिक्त अनुग्रहको आनन्द लिने हुनाले, उसले अझ बढी जिम्मेवारी लिनुपर्छ र तेरो परमेश्‍वरमाथिको विश्‍वासलाई अझ बढी समर्थन गर्नुपर्छ। कतिपय मानिसको घरमा एक व्यक्तिले परमेश्‍वरमा विश्‍वास गर्ने हुनाले उनीहरू परमेश्‍वरको अनुग्रहको आनन्द लिन्छन्—पारिवारिक व्यवसाय झन्-झन् ठूलो हुँदै जान्छ, तिनीहरूले अझ धेरै पैसा कमाउँछन्, तिनीहरूको भौतिक जीवन अझ समृद्ध हुन्छ, र तिनीहरूको जीवनको गुणस्तर सुध्रिन्छ। यी कुराहरू कसरी हुन्छन्? कतिपय मानिस भन्छन्, “परमेश्‍वरले तिनीहरू धनी हुनेछन् भनी नियोजन गर्नुभयो।” परमेश्‍वरले यो नियोजन गर्नुभयो भन्‍ने कुरा साँचो हो, तर यदि तिनीहरूको परिवारमा कसैले पनि परमेश्‍वरमा विश्‍वास नगरेको भए, तिनीहरूको व्यवसायले परमेश्‍वरबाट यति धेरै अनुग्रह र यति धेरै आशिष्‌ प्राप्त गर्ने थिएन। परिवारमा कसैले इमानदारीपूर्वक परमेश्‍वरमा विश्‍वास गर्ने, सत्यता पछ्याउने, र स्वेच्छाले आफूलाई अर्पित गर्ने र समर्पित गर्ने हुनाले नै, गैरविश्‍वासी पारिवारिक सदस्यहरूले अनुचित रूपमा यो अनुग्रह र यी आशिष्‌हरू प्राप्त गर्छन्। परमेश्‍वरका लागि, यो गर्नु अत्यन्तै सजिलो कुरा हो। विश्‍वास नगर्नेहरू अझै सन्तुष्ट छैनन्, र तिनीहरू परमेश्‍वरमा विश्‍वास गर्नेहरूलाई दबाउने र हेप्नेसमेत गर्छन्। देश र समाजले विश्‍वासीहरूलाई दिने उत्पीडन तिनीहरूका लागि प्रकोप बनिसकेको छ, अनि त्यसमाथि पनि तिनीहरूको परिवारका सदस्यहरूले झनै बढी दबाब दिन्छन्। यस्ता परिस्थितिमा, यदि तँ अझै आफूलाई उसको ऋणी भन्ठान्छस् र आफ्नो विवाहको दास बन्न चाहन्छस् भने, त्यो पूर्ण रूपमा अनुचित कुरा हो। ऊ तँलाई परमेश्‍वरमा विश्‍वास गर्न साथ दिँदैन भने ठिकै छ; ऊ परमेश्‍वरप्रतिको तेरो विश्‍वासको बचाउ गर्दैन भने त्यो पनि ठिकै छ। उसले ती कुराहरू नगर्न पाउँछ। तर, तैँले परमेश्‍वरमा विश्‍वास गरेकै कारण उसले तँलाई दासजस्तो व्यवहार गर्न मिल्दैन। तँ दास होइनस्, तँ मानव होस्, मर्यादित र सोझो व्यक्ति होस्। कम्तीमा पनि, परमेश्‍वरसामु तँ सृजित प्राणी होस्, न कि कसैको दास। यदि तँ दास हुनैपर्छ भने, सत्यता र परमेश्‍वरको मात्र दास हुन सक्छस्, कुनै व्यक्तिको दास हुन सक्दैनस्, झन् तेरो जोडी तेरो मालिक हुन परको कुरा हो। दैहिक सम्बन्धको सन्दर्भमा भन्नुपर्दा, तेरा आमाबुबाबाहेक यो संसारमा तेरो निकटतम व्यक्ति भन्नु नै तेरो जोडी हो। तैपनि तँ परमेश्‍वरमा विश्‍वास गर्छस् भन्दैमा, उसले तँलाई आक्रमण गर्छ र सताउँछ, मानौँ तँ उसको शत्रु होस्। उसले तँ भेलामा सहभागी भएकोमा आपत्ति जनाउँछ; यदि उसले कुनै गफगाफ सुन्यो भने घर आएर तुरुन्तै तँलाई गाली गर्छ र कुट्छ। तैँले घरमा प्रार्थना गर्दा वा परमेश्‍वरका वचनहरू पढ्दा र उसको सामान्य जीवनमा असर नपुऱ्याउँदा समेत ऊ तँलाई गाली र विरोध गर्छ, र कुटपिटसमेत गर्छ। मलाई भन् त, ऊ कस्तो प्रकारको प्राणी हो? के ऊ पिशाच होइन र? के तेरो निकटतम व्यक्ति यही हो? के यस्तो व्यक्ति तैँले ऊप्रति कुनै जिम्मेवारी पूरा गर्न लायक हुन्छ? (हुँदैन।) यस्तो वैवाहिक जीवनमा हुने कतिपय मानिस आफ्नो जोडीले जे भन्छ त्यही गर्छन्, र उसका लागि सबथोक त्याग्न तत्पर हुन्छन्—आफ्नो कर्तव्य निर्वाह गर्नमा खर्चनुपर्ने समय, आफ्नो कर्तव्य पूरा गर्ने अवसर, र आफूले मुक्ति प्राप्त गर्ने अवसरसमेत त्याग्न तत्पर हुन्छन्। यीमध्ये कुनै पनि कुरा उचित होइन, र कम्तीमा पनि तिनीहरूले यस्ता विचार त्याग्नुपर्छ। परमेश्‍वरको ऋणी हुनुबाहेक, मानिसहरू अरू कसैको ऋणी हुँदैनन्। तँ तेरा आमाबुबा, श्रीमान्, श्रीमती, छोराछोरीको ऋणी होइनस्, झन् तेरा साथीसँगीको ऋणी हुनु परै जाओस्—तँ कसैको ऋणी होइनस्। मानिसको विवाहलगायत सब थोकको स्रोत परमेश्‍वर नै हुनुहुन्छ। ऋणी हुनुको कुरा गर्नैपर्दा, मानिसहरू परमेश्‍वरका मात्र ऋणी हुन्। अवश्य नै, परमेश्‍वर तैँले उहाँलाई तिर्नुपर्ने माग गर्नुहुन्न, उहाँ तैँले जीवनमा सही मार्ग पछ्याएको मात्र माग गर्नुहुन्छ। विवाहको सम्बन्धमा, परमेश्‍वरको सबैभन्दा ठूलो अभिप्राय भनेको तैँले यसलाई सही रूपमा लिन सकेस् भन्‍ने हो—तँ विशेष गरी परमेश्‍वरप्रतिको विश्‍वासको मामलामा आफ्नो श्रीमान् (वा श्रीमती) को बन्धनमा पर्नै हुँदैन, र तैँले आफ्नो विवाहको नतिजास्वरूप आफ्नो मर्यादा र निष्ठा गुमाउनै हुँदैन, वा जीवनप्रतिको आफ्नो सही दृष्टिकोण र पछ्याइको दिशा त्याग्नै हुँदैन, वा सत्यताको पछ्याइ, मुक्ति प्राप्त गर्ने तेरो अवसर, वा परमेश्‍वरद्वारा तँलाई दिइएको कुनै आज्ञा वा मिसन त्यागेर त्यसको सट्टा तँ आफ्नो विवाहको स्वेच्छिक दास बन्नै हुँदैन। यदि तँ आफ्नो विवाहलाई यसरी सम्हाल्छस् भने, तैँले बिहे गर्दै नगरेको भए राम्रो हुनेथ्यो, तँलाई एक्लो जीवन नै राम्रो सुहाउनेथ्यो। यदि तँ जे गर्दा पनि यस्तो वैवाहिक अवस्था वा संरचनाबाट निस्कन सक्दैनस् भने, आफूलाई वैवाहिक जीवनबाट पूर्णतया मुक्त गर्नु नै उत्तम हुनेछ, र स्वतन्त्र व्यक्तिको रूपमा जिउनु तेरा लागि राम्रो हुनेछ। मैले भने झैँ, परमेश्‍वरले विवाहको नियोजन गर्नुको उद्देश्य भनेको तैँले तँसँगै जीवनका उतारचढाव झेल्ने र जीवनका हरेक चरण पार गर्ने जोडी पाउन सकेस्, तँ जीवनको हरेक चरणमा एक्लो नभएस्, र तेरो साथमा आफ्नो मनका कुराहरू सुनिदिने र आफूलाई सान्त्वना दिने र तेरो ख्याल राख्ने कोही होओस् भन्‍ने हो। तर, परमेश्‍वर तँसँग आफ्नो मार्ग रोज्ने कुनै अधिकार नहोस् र तँ विवाहको दास बनेस् भनी विवाहलाई प्रयोग गरेर तँलाई बाँध्नुहुन्न—उहाँ तेरा हातखुट्टा बाँध्न त्यसको प्रयोग गर्नुहुन्न। परमेश्‍वरले तेरा लागि विवाह नियोजन गर्नुभएको छ र तेरा लागि जोडी मिलाइदिनुभएको छ; उहाँले तेरा लागि मालिक दिनुभएको होइन, न त उहाँ तँ आफ्नो पछ्याइ, जीवन लक्ष्य, पछ्याइको सही दिशा, र मुक्ति पछ्याउने अधिकारविना विवाहभित्र सीमित भएको नै चाहनुहुन्छ। त्यसको विपरीत, चाहे तँ विवाहित होस् वा नहोस्, परमेश्‍वरले तँलाई दिएको सबैभन्दा ठूलो अधिकार भनेको आफ्नो जीवन लक्ष्य पछ्याउने, जीवनबारे सही दृष्टिकोण राख्ने, र मुक्ति पछ्याउने अधिकार हो। यो अधिकार तँबाट कसैले खोस्न सक्दैन, र त्यसमा तेरो जोडीलगायत कसैले हस्तक्षेप गर्न मिल्दैन। त्यसैले, तिमीहरूमध्ये आफ्नो वैवाहिक जीवनमा दासको भूमिका खेल्नेहरूले यस्तो जीवनशैली, आफ्नो विवाहको दास हुन चाहनेसम्बन्धी आफ्ना विचार र अभ्यासहरू त्याग्नुपर्छ, अनि त्यो परिस्थितिबाट निस्कनुपर्छ। आफ्नो जोडीको बन्धनमा नपर्, अनि आफ्नो जोडीको संवेग, दृष्टिकोण, बोली, मनोवृत्ति वा उसको कार्यद्वारा समेत प्रभावित, सीमित, नियन्त्रित नहो वा बन्धनमा नपर्। ती सबैबाट बाहिर निस्की अनि बहादुरीसाथ र साहसपूर्वक परमेश्‍वरमा भर पर्। जब तँ परमेश्‍वरका वचनहरू पढ्न चाहन्छस्, तब परमेश्‍वरका वचनहरू पढ्, भेलाहरूमा सहभागी हुनुपर्ने बेला भेलाहरूमा सहभागी हो। तँ कुकुर नभई मानव भएको हुनाले, तँलाई तेरो व्यवहार नियमन गर्न वा तेरो जीवनलाई बाँध्न वा नियन्त्रण गर्न कोही चाहिँदैन। आफ्नो जीवनको लक्ष्य र दिशा रोज्ने अधिकार तँसँग छ—परमेश्‍वरले तँलाई यो अधिकार दिनुभएको छ, र खास गरी, तँ सही मार्गमा हिँडिरहेको छस्। सबैभन्दा महत्त्वपूर्ण कुरा के हो भने, जब परमेश्‍वरको घरलाई निश्चित काम गर्न तेरो आवश्यकता पर्छ, जब परमेश्‍वरको घरले तँलाई कुनै कर्तव्य सुम्पन्छ, तब तैँले कर्तव्यनिष्ठ भई कुनै रोजाइ वा आनाकानी नगरी सबथोक त्याग्नुपर्छ र आफूले गर्नुपर्ने कर्तव्य निर्वाह गर्नुपर्छ र परमेश्‍वरले तँलाई दिएको मिसन पूरा गर्नुपर्छ। यदि तैँले यस कामका लागि दस दिन वा एक महिनाका लागि घर छोड्नुपर्छ भने, आफ्नो कर्तव्य राम्ररी निर्वाह गर्न, परमेश्‍वरले तँलाई सुम्पेको आदेश पूरा गर्न, र उहाँको हृदय सन्तुष्ट तुल्याउन रोज्नुपर्छ—सत्यता पछ्याउनेहरूमा हुनुपर्ने मनोवृत्ति, सङ्कल्प र चाहना यही हो। यदि यो कामका लागि तँ छ महिना, एक वर्ष, वा अनिश्चित कालका लागि घरबाट टाढा रहनुपर्छ भने, तैँले कर्तव्यनिष्ठ भई आफ्नो परिवार र वैवाहिक जोडीलाई त्याग्नुपर्छ र परमेश्‍वरले तँलाई दिएको मिसन पूरा गर्नुपर्छ। किनभने यही बेला परमेश्‍वरको घरको काम र तेरो कर्तव्यलाई तेरो सबैभन्दा बढी आवश्यकता हुन्छ, र यो तेरो वैवाहिक जीवन र तेरो जोडीलाई तेरो सबैभन्दा बढी आवश्यकता पर्ने समय होइन। तसर्थ, तैँले आफू विवाहित हो भने आफ्नो विवाहको दास बन्नैपर्छ वा तेरो विवाह अन्त्य भयो वा टुट्यो भने त्यो बदनाम हुन्छ भन्‍ने सोच्नै हुँदैन। वास्तवमा, त्यो बदनाम होइन, र तैँले विवाह कुन परिस्थितिमा अन्त्य भयो र परमेश्‍वरको बन्दोबस्त के थियो भनेर हेर्नैपर्छ। यदि त्यो परमेश्‍वरद्वारा नियोजन गरिएको र सार्वभौमिकता राखिएको थियो, र मानिसले निम्त्याएको होइन भने, त्यो गौरवको कुरा हो, त्यो सम्मान हो, किनभने तैँले न्यायसङ्गत कारणले परमेश्‍वरलाई सन्तुष्ट तुल्याउन र सृजित प्राणीका रूपमा आफ्नो मिसन पूरा गर्न आफ्नो विवाह त्यागेको र अन्त्य गरेको छस्। यो त परमेश्‍वरले सम्झने र स्विकार्ने कुरा हो, त्यसैले म यो गौरवको कुरा हो, बदनाम होइन भनेर भन्छु! तेरो विवाह तेरो जोडीले तँलाई छोडेकाले र धोका दिएकाले—बोलीचालीको भाषामा भन्नुपर्दा, तँलाई थाङ्नामा सुताइकाले—अन्त्य हुन्छ भने पनि—यसमा लाज मान्नुपर्ने कुनै कारण छैन। बरु तैँले यसो भन्नुपर्छ, “यो मेरा लागि सम्मानको कुरा हो, किनभने मेरो वैवाहिक जीवन यो मोडमा पुगेर यसरी अन्त्य हुने कुरा परमेश्‍वरद्वारा नियोजन गरिएको र सार्वभौमिकता राखिएको छ। परमेश्‍वरको मार्गदर्शनले नै मलाई यो कदम चाल्न लगाएको थियो। यदि परमेश्‍वरले यसो नगर्नुभएको भए र मेरो जोडीलाई मलाई लत्त्याउन नदिनुभएको भए, ममा यो कदम चाल्ने विश्‍वास र साहस हुने नै थिएन। परमेश्‍वरको सार्वभौमिकता र मार्गदर्शनप्रति आभारी छु! परमेश्‍वरको महिमा होस्!” यो सम्मानको कुरा हो। तैँले सबै प्रकारका विवाहमा यस्तो अनुभव गर्न सक्छस्, परमेश्‍वरको मार्गदर्शनमा सही मार्ग पछ्याउन, परमेश्‍वरले तँलाई दिएको मिसन पूरा गर्न, यस्तो अवस्थामा र यस्तो प्रेरणाले आफ्नो जोडीलाई छोड्न, र आफ्नो वैवाहिक जीवन अन्त्य गर्न रोज्न सक्छस्, र यो बधाई पाइने कुरा हो। रमाउन लायक कम्तीमा एउटा कुरा छ, र त्यो हो तँ अब आफ्नो विवाहको दास रहिनस्। तँ आफ्नो विवाहको दासत्वबाट उम्केको छस् र तैँले अबउप्रान्त आफू विवाहको दास भएकाले र त्यसबाट मुक्त हुन चाहेर पनि नसकेको कारण चिन्ता लिनु, पीडा भोग्नु र सङ्घर्ष गर्नु पर्दैन। त्यस क्षणपश्चात्, तँ उम्केको छस्, तँ स्वतन्त्र छस्, र त्यो राम्रो कुरा हो। यसो भनेर म आशा गर्छु भने विगतमा जसको विवाहको दुःखदायी अन्त्य भएको छ र जसलाई अझै पनि यो कुराले सताइरहन्छ, तिनीहरूले आफ्नो विवाहलाई, त्यसले आफूमा पारेका असरलाई, त्यसले आफूमा ल्याएको घृणा, रिस, र पीडासमेत त्याग्न सक्छन्, अनि तिनीहरूले आफ्नो जोडीका लागि गरेका सम्पूर्ण त्याग र प्रयासहरूको बदलामा वैवाहिक धोका, विश्‍वासघात र उपहास पाएको कारण अबउप्रान्त पीडा र आक्रोश महसुस गर्दैनन्। मलाई आशा छ, तैँले ती सब छोड्छस्, आफू अब विवाहको दास नभएकोमा भाग्यशाली महसुस गर्छस्, आफूले वैवाहिक जीवनको मालिकका लागि केही नगरिरहेको वा अनावश्यक त्याग नगरिरहेको, बरु परमेश्‍वरको मार्गदर्शन र सार्वभौमिकतामा रहेर जीवनमा सही मार्ग पछ्याइरहेको र सृजित प्राणीले पूरा गर्नुपर्ने कर्तव्य गरिरहेकोमा भाग्यशाली महसुस गर्छस्, अब उप्रान्त खिन्न हुँदैनस् र अरू केहीबारे चिन्ता लिँदैनस्। अवश्य नै, अब तैँले आफ्नो जोडीबारे चासो राख्नुपर्ने, वा चिन्तित र बेचैन हुनुपर्ने वा मनमा उसकै बारेमा सोच्नुपर्ने कुनै आवश्यकता छैन। अब उप्रान्त तैँले आफ्नो जोडीसँग व्यक्तिगत मामिलाबारे छलफल गर्नुपर्दैन, र तँ उसको बन्धनमा हुनुपर्दैन। तैँले केवल सत्यता खोज्ने र परमेश्‍वरका वचनमा आधारका रूपमा सिद्धान्त खोज्ने गर्नुपर्छ। तँ स्वतन्त्र भइसकिस् र अब आफ्नो विवाहको दास रहिनस्। भाग्यवश तँ आफ्नो विवाहको भयावह अनुभवबाट निस्केको छस्, सच्चा रूपमा परमेश्‍वरसामु आएको छस्, आफ्नो विवाहको नियन्त्रणमा छैनस्, र तँसँग परमेश्‍वरका वचन पढ्ने, भेलामा सहभागी हुने, र आत्मिक भक्ति गर्न अझ बढी समय छ। तँ पूर्णतया स्वतन्त्र छस्, अबउप्रान्त तैँले अरू कसैको मुडअनुसार निश्चित तरिकाले कार्य गर्नु पर्दैन, कसैको खिसीटिउरी सुन्नु पर्दैन, र कसैको मुड वा भावनालाई विचार गर्नु पर्दैन—एक्लो जीवन जिउनु निकै राम्रो कुरा हो! तँ अब दास रहिनस्, तँ आफूले मानिसहरूप्रति विविध जिम्मेवारीहरू पूरा गर्नुपरेको वातावरणबाट बाहिर निस्कन सक्छस्, तँ साँचो सृजित प्राणी हुन, सृष्टिकर्ताको प्रभुत्वमा सृजित प्राणी हुन, र सृजित प्राणीको कर्तव्य निर्वाह गर्न सक्छस्—शुद्ध रूपमा यसो गर्नु कति राम्रो कुरा हो! तैँले फेरि कहिल्यै आफ्नो विवाहबारे विवाद गर्नु, चिन्ता लिनु र झन्झट उठाउनु, सहनु र कष्ट भोग्नु, वा रिसाउनु पर्दैन, तैँले फेरि कहिल्यै त्यो घृणित वातावरण र जटिल परिस्थितिमा जिउनु पर्दैन। यो एकदम राम्रो हो, यी सबै राम्रा कुरा हुन्, र सबै राम्रै चलिरहेको छ। जब कोही सृष्टिकर्तासामु आउँछ, तब उसले परमेश्‍वरका वचन र सत्यता सिद्धान्तबमोजिम कार्य गर्छ र बोल्छ। सबै कुरा राम्रै चल्छ, ती जथाभाबीका विवादहरू हुन छोड्छन्, र तेरो हृदय शान्त बन्न सक्छ। यी सबै राम्रा कुरा हुन्, तर कतिपय मानिस अझै पनि यस्तो घृणित वैवाहिक वातावरणमा दास हुन इच्छुक हुनु दयनीय कुरा हो र तिनीहरू त्यसबाट उम्कँदैनन् वा बाहिर निस्कँदैनन्। जे भए पनि, मलाई अझै आशा छ, यी मानिसहरूले आफ्नो विवाह अन्त्य नगरे पनि र खत्तम भइसकेको वैवाहिक जीवनमा नजिए पनि, कम्तीमा तिनीहरू आफ्नो विवाहको दासचाहिँ हुनु हुँदैन। तेरो जोडी जो भए पनि, उसमा जे प्रतिभा वा मानवता भए पनि, उसको हैसियत जति नै उच्च भए पनि, ऊ जति नै सिपालु र सक्षम भए पनि, ऊ तेरो मालिक होइन। ऊ तेरो जोडी हो, र तिमीहरू बराबर हौ। ऊ तँभन्दा उच्च होइन, न त तँ ऊभन्दा निम्न होस्। यदि उसले आफ्ना वैवाहिक जिम्मेवारीहरू पूरा गर्न सक्दैन भने, तँसँग उसलाई झपार्ने अधिकार छ, र उसलाई ठिक पार्नु र डाँट्नु तेरो दायित्व हो। तैँले आफूलाई ऊ अति खतरनाक छ भनी सोचेर वा उसले तँसँग दिक्क मान्नेछ, तँलाई इन्कार गर्नेछ वा त्याग्नेछ भन्‍ने डरले, वा तैँले स्वेच्छाले उसको र आफ्नो विवाहको दास हुन झुक्दै आफ्नो वैवाहिक सम्बन्ध जारी राख्न चाहेकोले गर्दा निचो नपार् वा आफूलाई शोषित हुन नदे—यो उचित होइन। कुनै व्यक्तिले विवाहको संरचनाभित्र यस्तो व्यवहार गर्नु हुँदैन, न त यो कसैले पूरा गर्नुपर्ने जिम्मेवारी नै हो। परमेश्‍वर तँ दास बनेको माग गर्नुहुन्न, न त मालिक बनेको नै माग गर्नुहुन्छ। उहाँ त तैँले आफ्ना जिम्मेवारीहरू पूरा गरेको मात्र माग गर्नुहुन्छ, त्यसैले तैँले वैवाहिक जीवनमा आफूले निभाउनुपर्ने जिम्मेवारीहरू सही रूपमा बुझ्नैपर्छ, र आफूले विवाहमा खेल्ने भूमिकालाई पनि सही रूपमा बुझ्ने र प्रस्टसित नियाल्ने गर्नुपर्छ। यदि तैँले निभाउने भूमिका विकृत छ र मानवतासँग वा परमेश्‍वरले नियोजन गर्नुभएको कुरासँग मिल्दैन भने, तैँले आफूलाई जाँचेर कसरी यो स्थितिबाट बाहिर निस्कने भनी चिन्तन गर्नुपर्छ। यदि आफ्नो जोडीलाई झपार्न मिल्छ भने झपार्; यदि तैँले आफ्नो जोडीलाई झपार्दा अप्रिय परिणाम निस्कन्छ भने, अझ बुद्धिमानी र उचित निर्णय लिनुपर्छ। जे भए पनि, यदि तँ सत्यता पछ्याएर मुक्ति प्राप्त गर्न चाहन्छेस् भने, तैँले आफ्नो विवाहको दास बन्नेसम्बन्धी आफ्ना विचार र अभ्यासहरू त्याग्नुपर्छ। तँ आफ्नो विवाहको दास बन्नै हुँदैन, बरु तैँले त्यो भूमिका त्याग्नुपर्छ, सच्चा मानव बन्नुपर्छ, सच्चा सृजित प्राणी हुनुपर्छ, र सँगसँगै आफ्नो कर्तव्य निर्वाह गर्नुपर्छ। बुझिस्? (बुझेँ।)

४. विवाह मानिसको गन्तव्य होइन

हामीले भर्खरै “मानिस विवाहको दास बन्नु हुँदैन” भन्‍ने मामलाबारे सङ्गति गऱ्यौँ, र मानिसहरूलाई विवाहबारे आफ्ना मिथ्या विचारहरू त्याग्नू भन्यौँ। अर्थात्, कतिपय मानिस आफूले आफ्नो विवाह टिकाइराख्नैपर्छ अनि विवाह टुट्न र अन्त्य हुनबाट जोगाउन सक्दो गर्नैपर्छ भन्‍ने सोच्छन्। यो लक्ष्य हासिल गर्न तिनीहरू सम्झौता गर्छन्। तिनीहरू आफ्नो विवाह टिकाउन आफ्ना थुप्रै सकारात्मक पछ्याइहरू त्याग गर्छन्, र स्वेच्छाले आफ्नो विवाहको दास बन्छन्। यी मानिसहरू विवाहको अस्तित्व र परिभाषालाई गलत अर्थ लगाउँछन्, अनि विवाहप्रति तिनीहरूको मनोवृत्ति गलत हुन्छ, त्यसकारण तिनीहरूले यस्ता गलत सोच र विचारहरू त्याग्नुपर्छ, यस प्रकारको विकृत वैवाहिक स्थितिबाट टाढिनुपर्छ, विवाहलाई सही रूपले लिनुपर्छ, र विवाहमा आइपर्ने यी समस्याहरूलाई सही ढङ्गले सम्हाल्नुपर्छ—विवाहको सम्बन्धमा मानिसले त्याग्नुपर्ने तेस्रो कुरा यही हो। अब, हामी विवाहसम्बन्धी चौथो मामलामा सङ्गति गर्नेछौँ: विवाह तेरो गन्तव्य होइन। यो पनि एउटा मामला हो। यो हामीले सङ्गति गर्ने शीर्षक भएकाले, यो मानिसको विवाहका वर्तमान परिस्थितिभित्र प्रस्टै देखिने मामला हो। यो सबै प्रकारका वैवाहिक परिस्थितिमा हुन्छ। यो विवाह वा कुनै जीवन स्थितिप्रति मानिसमा हुने एक प्रकारको मनोवृत्ति पनि हो, त्यसैले हामीले यस मामलाबारे सङ्गति गरेर त्यसलाई प्रस्ट्याउनुपर्छ। कतिपय महिला विवाह गरेपछि आफूले आदर्श पति पाएको छु भन्‍ने सोच्छन्। तिनीहरू आफू यो व्यक्तिमा भर पर्न र उसलाई भरोसा गर्न सक्ने, ऊ जीवन यात्रामा बलियो सहारा बन्न सक्ने, र आफूले ऊमाथि भर पर्नुपर्दा ऊ बलियो र भरपर्दो व्यक्ति हुनेछ भन्‍ने ठान्छन्। कतिपय पुरुष आफूले सही महिला भेटाएको छु भन्ठान्छन्। ऊ सुन्दरी र उदार, भद्र र विचारशील, सद्गुणी र बुझकी छे। ऊ यो महिलासँग आफ्नो जीवन स्थिर अनि शान्त र न्यानो घरबार हुने विश्‍वास गर्छ। जब मानिसहरू विवाह गर्छन्, तब तिनीहरू सबैले आफूलाई भाग्यशाली र खुसी ठान्छन्। साथसाथै, धेरैजसो मानिस विवाहलाई आफ्नो भविष्यको जीवनमा हुने खुसीको प्रतीक ठान्छन्, र तिनीहरू अवश्य नै विवाहलाई आफूले यस जीवनमा पछ्याउने गन्तव्यका रूपमा पनि हेर्छन्। यसको अर्थ के हो? यसको अर्थ धेरैजसो मानिस विवाह गरेपछि, आफ्नो विवाह नै आफ्नो गन्तव्य हो, आफ्नो विश्रामस्थल हो भन्‍ने विश्‍वास गर्छन्। तिनीहरू आफ्ना सम्भावनाहरू, आफ्नो भविष्य, र आफ्नो खुसी आफ्नो विवाह र आफ्नो जीवनसाथीमा अडाउँछन्। त्यसकारण, विवाह गरेपछि, तिनीहरू आफूले खोज्नुपर्ने अरू केही छैन र चिन्ता गर्नुपर्ने अरू केही छैन भन्‍ने सोच्छन्। किनभने तिनीहरूलाई आफूले गन्तव्य भेटाइसकेको, र त्यो गन्तव्य आफ्नो जोडी र आफूले त्यो जोडीसँग मिलेर बनाउने घरबार दुवै हो भन्‍ने लाग्छ। तिनीहरूले आफ्नो गन्तव्य भेटाइसकेकाले, अबउप्रान्त कुनै कुरा पछ्याउनु वा कुनै कुराको आशा गर्नु आवश्यक छैन। अवश्य नै, विवाहप्रति मानिसका मनोवृत्ति र दृष्टिकोणबाट हेर्दा त यो कुरा वैवाहिक संरचनाको स्थिरताका लागि फाइदाजनक छ। कम्तीमा पनि, यदि कुनै पुरुष वा स्त्रीले आफ्नो वैवाहिक जोडी पक्कापक्की गरेको छ भने, त्यसउप्रान्त अरू विपरीत लिङ्गीसँग मायाप्रीति गाँस्नेछैन वा यौन सम्बन्ध राख्नेछैन। यो धेरैजसो वैवाहिक जोडीका लागि लाभदायक हुन्छ। कम्तीमा पनि, उसको हृदय सम्बन्धको मामलामा शान्त हुनेछ, ऊ एउटै विपरीत लिङ्गी जोडीप्रति आकर्षित हुनेछ र उसलाई आधारभूत जियाइको वातावरणमा एउटै विपरीत लिङ्गी जोडीले स्थिर पार्नेछ—यो राम्रो कुरा हो। तर, कुनै व्यक्ति विवाहमा प्रवेश गर्दा, यदि उसले विवाहलाई आफ्नो गन्तव्य ठान्छ, जबकि आफ्ना सम्पूर्ण पछ्याइ, जीवनप्रतिको दृष्टिकोण, जीवनमा आफूले पछ्याउने मार्ग, र परमेश्‍वरले ऊबाट माग गर्ने कुरालाई फुर्सदमा गर्ने फाल्तु कुरा ठान्छ भने, थाहा नपाउने गरी विवाहलाई आफ्नो गन्तव्य बनाउनु राम्रो कुरा होइन, त्यसको विपरीत त्यो आफूले सही जीवन लक्ष्य पछ्याउने, जीवनबारे सही दृष्टिकोण बनाउने, र मुक्ति पछ्याउने काममा समेत बाधा, ठक्कर, र प्रतिरोध बन्छ। किनभने जब विवाह गर्ने व्यक्तिले आफ्नो जोडीलाई आफ्नो गन्तव्य र यो जीवनको आफ्नो नियति ठान्छ, तब उसले आफ्नो जोडीका विविध भावना, उसको सुख-दुःख आफूसँग सम्बन्धित छ, र आफ्ना सुख-दुःख अनि विविध भावना आफ्नो जोडीसँग सम्बन्धित छ, त्यसैले आफ्नो जोडीको जीवन, मृत्यु, खुसी र आनन्द आफ्नो जीवन, मृत्यु, खुसी र आनन्दसँग गाँसिएको छ भन्‍ने विश्‍वास गर्छ। त्यसकारण, विवाह नै आफ्नो जीवनको गन्तव्य हो भन्‍ने यी मानिसहरूको विचारले तिनीहरूको जीवन मार्ग, सकारात्मक कुरा, र मुक्तिको पछ्याइलाई एकदमै सुस्त र निष्क्रिय बनाउँछ। यदि आफ्नो विवाहमा परमेश्‍वरलाई पछ्याउने व्यक्तिको जोडीले परमेश्‍वरलाई नपछ्याउने बरु सांसारिक कुराहरू पछ्याउने निर्णय गर्छ भने, परमेश्‍वरलाई पछ्याउने व्यक्तिमा आफ्नो जोडीबाट गम्भीर असर पर्नेछ। उदाहरणका लागि, श्रीमती आफूले परमेश्‍वरमा विश्‍वास गर्नुपर्ने र सत्यता पछ्याउनुपर्ने, अनि आफूले जागिर छोडेर कर्तव्य निभाउनुपर्ने, आफूलाई अर्पित र परमेश्‍वरको घरमा समर्पित गर्नुपर्ने विश्‍वास गर्छे, जबकि उसको श्रीमान सोच्छ, “परमेश्‍वरमा विश्‍वास गर्नु राम्रो कुरा हो, तर हामीले जिउनु पनि त पर्छ। यदि हामी दुवैले आफ्नो कर्तव्य निभाउने हो भने, पैसाचाहिँ कसले कमाउँछ? घर कसले धान्छ? हाम्रो परिवारको भरणपोषण कसले गर्छ?” यो दृष्टिकोण राखेर ऊ काम जारी राख्ने र सांसारिक कुराहरू पछ्याइरहने निर्णय गर्छ; उसले परमेश्‍वरमा विश्‍वास गर्दिनँ भनेर भन्दैन, र त्यसको विरोध गर्छु पनि भन्दैन। परमेश्‍वरमा विश्‍वास गर्ने श्रीमती सधैँ यस्तो सोचिरहेकी हुन्छे, “मेरा श्रीमान् मेरो गन्तव्य हो। उहाँलाई ठिक छ भने मात्र मलाई ठिक हुन्छ। उहाँलाई ठिक छैन भने, म पनि ठिक हुन सक्दिनँ। हामी एकै रथका दुई पाङ्ग्राजस्तै हौँ। हाम्रा सुख-दुःख एउटै छन्, र हामी सँगै जिउँछौँ र सँगै मर्छौँ। उहाँ जहाँ जानुहुन्छ म त्यहीँ जान्छु। अहिले आफ्नो मार्ग रोज्ने कुरामा हामीबीच विमति पैदा भएको छ र फाटो देखा पर्न थालेको छ, त्यसोभए हाम्रो मेलमिलाप कसरी हुन सक्छ? म परमेश्‍वरलाई पछ्याउन चाहन्छु, तर उहाँ परमेश्‍वरप्रतिको आस्थामा चासो राख्नुहुन्न। यदि उहाँले परमेश्‍वरमा विश्‍वास गर्नुभएन भने, म आफ्नो आस्थामा अघि बढ्न सक्नेछैनँ र मलाई परमेश्‍वरलाई पछ्याऊँ जस्तो लाग्न छोड्नेछ। किनभने सुरुदेखि नै मैले उहाँलाई आफ्नो सर्वस्व, आफ्नो नियति ठानेँ। म उहाँलाई छोड्न सक्दिनँ। यदि उहाँ परमेश्‍वरमा विश्‍वास गर्नुहुन्न भने, हामी दुवैले गर्नेछैनौँ, र यदि उहाँ परमेश्‍वरमा विश्‍वास गर्नुहुन्छ भने हामी दुवैले गर्नेछौँ। उहाँले परमेश्‍वरमा विश्‍वास गर्नुभएन भने, मलाई आफूमा केही कुराको कमी भएको महसुस हुनेछ, मानौँ मेरो आत्मा खोसिएको छ।” ऊ सधैँ यस मामलाबारे व्याकुल र चिन्तित हुन्छे। ऊ आफ्नो श्रीमानले परमेश्‍वरमा विश्‍वास गर्न सक्ने आशा गर्दै प्राय: प्रार्थना गर्ने गर्छे। तर उसले जसरी प्रार्थना गरे पनि उसको श्रीमान टसमस हुँदैन, परमेश्‍वरमा विश्‍वास गर्दैन। उसलाई तनाव हुन्छ—उसले केचाहिँ गर्नुपर्ने हो? उसले गर्न सक्ने केही छैन, त्यसैले ऊ सक्दो प्रयास गर्छे, र आफ्नो श्रीमान् घरमै हुँदा ऊसँग परमेश्‍वरका वचन पढ्न पढ्छिन्। उसको श्रीमानले परमेश्‍वरका वचन पढ्छ र उसले पढ्दा नाक नखुम्च्याई सुन्छ, तर ऊ सङ्गतिमा सक्रिय रूपले सहभागी हुँदैन। तिनीहरू श्रीमान्-श्रीमती भएको कारण श्रीमानले ऊसँग विवाद गर्दैन। भजनहरू गाउन लगाउँदा, ऊ ती गाउँछ र ती गाउन सिक्छ, तर ती सिकिसकेपछि आफूले ती पूरै सिक्यो कि सिकेन वा आफूलाई ती मन पर्छ कि पर्दैन भनेर भन्दैन। भेलामा सहभागी हुन आग्रह गर्दा, उसलाई केही फुर्सद मिल्यो भने ऊ बेलाबेला श्रीमतीसँग भेलामा जाने गर्छ, तर सामान्यतया ऊ काम र पैसा कमाउनमै व्यस्त हुन्छ। ऊ परमेश्‍वरप्रतिको आस्थाबारे कहिल्यै केही भन्दैन, भेलामा सहभागी हुन वा कर्तव्य निर्वाह गर्न अनुरोध गर्ने कहिल्यै पहल गर्दैन। सङ्क्षेपमा, ऊ ती सब कुराप्रति तातो न चिसो छ। ऊ परमेश्‍वरप्रतिको विश्‍वासको विरोध गर्दैन, तर त्यसको समर्थन पनि गर्दैन, र त्यसप्रति आफ्नो मनोवृत्ति के हो भन्‍ने देखाउँदैन। परमेश्‍वरमा विश्‍वास गर्ने श्रीमतीले यो सब कुरा हृदयमा लिन्छे र सम्झन्छे, अनि यसो भन्छे, “हामी विवाहित दम्पती र परिवार भएकाले, यदि म राज्यमा प्रवेश गरेँ भने उहाँ पनि प्रवेश गर्नैपर्छ। यदि उहाँले मसँगै मेरो आस्था पछ्याउनुभएन भने राज्यमा प्रवेश गर्न वा मुक्ति पाउन सक्नुहुनेछैन, र त्यसपछि मलाई पनि जिउने चाहना हुनेछैन र मर्न मन लाग्नेछ।” ऊ मरिसकेकी नभए पनि, उसको हृदयमा सधैँ यस मामलाको कारण चिन्ता, पीडा र कष्ट भइरहेको हुन्छ र ऊ यस्तो सोचिरहेकी हुन्छे, “यदि कुनै दिन विपत्ति आयो र त्यस विपत्तिमा उहाँको निधन भयो भने, म के गरूँ? अहिले त्यस्तो ठूलो महामारी चलिरहेको छ। उहाँलाई यो महामारीले पक्रियो भने, म त बाँच्न सक्दिनँ। उहाँले परमेश्‍वरप्रतिको मेरो विश्‍वासको विरोध गर्छु भन्नुभएको छैन, तर कुनै दिन मैले अबउसो परमेश्‍वरमा विश्‍वास नगरोस् भन्‍ने चाहना राख्नुभयो भने नि?” उसलाई त्यो समय आउँदा आफूले श्रीमानको कुरा मानेर परमेश्‍वरमा विश्‍वास गर्नेछैनँ र उहाँलाई विश्‍वासघात गर्नेछु भन्‍ने चिन्ता लाग्छ। किनभने उसको हृदयमा, आफ्नो श्रीमान् नै उसको प्राण, उसको जीवन, र अझ उसको सर्वस्व, सबथोक हो। उसलाई आफ्नो अति प्रिय श्रीमानले सबैभन्दा बढी प्रेम गर्छ, र ऊ पनि आफ्नो श्रीमानलाई सबैभन्दा बढी प्रेम गर्छे। तर अहिले ऊ एउटा समस्यामा पर्छे: यदि उसको श्रीमानले परमेश्‍वरप्रतिको आफ्नो विश्‍वासको विरोध गऱ्यो र उसको प्रार्थनाले काम गरेन भने, के होला? ऊ यसबारे निकै चिन्ता लिन्छे। उसले घरबाट टाढा गएर आफ्नो कर्तव्य निभाउनुपर्दा, आफूलाई पनि परमेश्‍वरको घरमा कर्तव्य निभाउने चाहना भए पनि, जब उसले कर्तव्य निभाउन आफू घर छाडेर टाढा जानुपर्ने, र लामो समयसम्म घरबाट टाढा रहनुपर्ने कुरा थाहा पाउँछे, तब उसलाई असाध्यै पीडा महसुस हुन्छ। किन त्यस्तो भएको? उसलाई आफूले घर छोडेर गएपछि आफ्नो श्रीमानको हेरचाह गर्ने कोही हुनेछैन, श्रीमानको यादले सताउनेछ र श्रीमानको चिन्ता लागिरहनेछ भनेर चिन्ता लाग्छ। उसलाई श्रीमानको चिन्ता लाग्नेछ अनि उसको कमी महसुस हुनेछ र उसको साथविना आफू जिउन सक्दिनँ, आफूले जीवनको आशा र दिशा गुमाउनेछु, र सम्पूर्ण हृदयले आफ्नो कर्तव्य पनि निभाउन सक्दिनँ भन्‍नेसमेत लाग्नेछ। अहिले, त्यसबारे सोच्दा मात्र भने पनि, उसको हृदय पिरोलिन्छ, झन् साँच्चै त्यस्तो भयो भने त के होला त्यसको त कुरै नगरौँ। त्यसकारण, मण्डलीमा ऊ अर्को ठाउँमा गएर आफ्नो कर्तव्य निभाउनका लागि अनुरोध गर्ने आँट कहिल्यै गर्दिन, वा यदि लामो समयसम्म टाढा रहेर केही काम गर्ने कसैको आवश्यकता पऱ्यो र घरबाट टाढा रात कटाउनुपर्छ भने, ऊ त्यो कामका लागि कहिल्यै अग्रसर हुँदिन वा त्यस्तो अनुरोध स्विकार्ने आँट गर्दिन। ऊ दाजुभाइ र दिदीबहिनीहरूका पत्रहरू पुर्‍याउने, वा कहिलेकाहीँ तिनीहरूका लागि आफ्नो घरमा भेला राख्नेजस्ता आफ्नो सामर्थ्यले भ्याउने सबै कुरा मात्र गर्छे, तर कहिल्यै दिनभरि श्रीमानबाट छुट्टिने आँट गर्दिन। यदि कुनै विशेष परिस्थितिले उसको श्रीमान् व्यापारको सिलसिलामा कतै जानैपर्ने भयो वा केही दिनका लागि टाढा गयो भने, श्रीमान जानुभन्दा दुई-तीन दिन अघिदेखि नै आँखै सुन्निने गरी रुन्छे। ऊ किन रुन्छे? उसलाई केको चिन्ता लाग्छ भने, आफ्नो श्रीमान् प्लेन दुर्घटनामा मर्नेछ र उसको शरीरसमेत भेटिनेछैन, त्यसपछि आफूलाई के होला? आफू कसरी जिउनेछ र आफूले दिनहरू पार गर्नेछ? उसको सर्वस्व गुम्नेछ, उसलाई आफ्नो हृदय लुटिएझैँ लाग्नेछ त्यसबारे सोच्दा मात्र पनि ऊ भयभीत हुन्छे, त्यसकारण त्यसबारे सोच्दा ऊ रुन्छे। उसको श्रीमान गइसकेको छैन तर ऊ दुई-तीन दिन अघिदेखि नै रोएको रोएकै छिन्, र ऊ श्रीमान नफर्केसम्म रोइरहन्छे, यति बिघ्न रुन्छे कि श्रीमान रिसाउँछ र भन्छ, “हत्तेरी, उसलाई भएकोचाहिँ के हो? म त मरेकै छैन तर ऊ रोइरहेकी छे। म मरोस् भनेर सराप्दैछिन् कि क्या हो?” उसले गर्न सक्ने केही छैन, ऊ यसो भन्दै रोइ मात्र रहन्छे, “तपाईं नजानुहोस्, मेरो नजरबाट ओझेल नहुनुहोस्।” उसले आफ्नो भाग्य र गन्तव्यलाई आफूले विवाह गरेको श्रीमानका लागि दाउमा राख्छे, र चाहे यो कार्यशैली मूर्खता वा बचकना नै किन नहोस्, यस्ता मानिसहरू त हुन्छन् नै। के यस्ता मानिस पुरुष बढी हुन्छन् कि महिला? (महिला।) यस्ता मानिस महिला बढी देखिन्छन्, महिलाहरू अलि दुर्बल हुन सक्छन्। पुरुष र महिलाबीच जसले जसलाई छाडे पनि, के अझै तिनीहरू जिइरहन सक्छन्? (सक्छन्।) जसले जसलाई छाडे पनि, के त्यो तैँले रोज्न सक्ने कुरा हो? के त्यो तैँले नियन्त्रण गर्न सक्ने कुरा हो? (होइन।) अहँ, त्यो तैँले नियन्त्रण गर्न सक्ने कुरा होइन, त्यसकारण तँ मूर्खतापूर्ण कल्पनामा हराउँछस्, र रुन्छस्, अनि पिरोलिन्छस्, चिन्तित र पीडित हुन्छस्—के यो सबको कुनै अर्थ छ? (छैन।) यी मानिसहरूलाई आफ्नो जोडीलाई हेर्न, उसको हात समाउन, र ऊसँग जिउन पाउनु भनेको आफूले जुनीभरको साथ पाउनु, जस्तै ढुक्क लाग्नु र दिलासा पाउनु हो भन्‍ने लाग्छ। तिनीहरू आफूलाई खान-लाउनको कुनै चिन्ता, हुनेछैन, फिक्री हुनेछैन र आफ्नो जोडी नै आफ्नो गन्तव्य हो भन्ठान्छन्। गैरविश्‍वासीहरूको यस्तो भनाइ नै छ, “यो जुनीमा तिमीलाई पाएँ भने, मलाई अरू केही चाहिँदैन।” यी मानिसहरू आफ्नो विवाह र जोडीप्रति हृदयमा यस्तै महसुस गर्छन्; तिनीहरू आफ्नो जोडी खुसी हुँदा खुसी र आफ्नो जोडी चिन्तित हुँदा चिन्तित हुन्छन्, अनि आफ्नो जोडीलाई कष्ट हुँदा उसलाई पनि कष्ट हुन्छ। आफ्नो जोडीको मृत्यु भयो भने, तिनीहरू पनि जिउन चाहँदैनन्। अनि आफ्नो जोडी अरू कसैसित प्रेममा पऱ्यो भने, तिनीहरू के गर्छन्? (तिनीहरू जिउन चाहँदैनन्।) कतिपय मानिस जिउनै चाहँदैनन्, त्यसैले आत्महत्या गर्छन्, र कतिपयचाहिँ मानसिक सन्तुलन गुमाउँछन्। ल भन् त, यो सब केका लागि हो? कस्तो व्यक्तिले मानसिक सन्तुलन गुमाउँछ? मानसिक सन्तुलन गुमाउनुले आफू आफ्नो जोडीप्रति पागल छ भन्‍ने देखाउँछ। कतिपय स्त्रीहरू आफ्नो श्रीमान् आफ्नो जीवनको गन्तव्य हो, र त्यस्तो पुरुष पाइसकेपछि आफूले फेरि अरू कुनै पुरुषलाई प्रेम गर्नेछैनँ भन्‍ने सोच्छन्—यो त “यो जुनीमा उसलाई पाएँ भने, मलाई अरू केही चाहिँदैन” भन्‍ने कुरा हो। तर उसको श्रीमानले उसलाई निराश तुल्याउँछ, अरू कसैलाई प्रेम गर्छ, र उसलाई बिलकुलै चाहँदैन। त्यसोभए अन्त्यमा के हुन्छ? त्यसपछि ऊ सम्पूर्ण विपरीत-लिङ्गी व्यक्तिहरूलाई असाध्यै घृणा गर्छे। उसलाई अर्को कुनै पुरुष देख्दा, थुक्न, सराप्न, र कुट्न मन लाग्छ। उसमा हिंस्रक प्रवृत्ति विकास हुन्छ, र उनको समझशक्ति खलबलिन्छ। कतिपयले आफ्नो मानसिक सन्तुलन साँच्चै गुमाउँछन्। मानिसले विवाहलाई सही ढङ्गले नबुझ्नुका परिणामहरू यिनै हुन्।

यी मानिसहरू विवाहलाई आफू खुसी पछ्याउन सफल भएको प्रतीक, साथै आफूले लामो समयदेखि सपना देखेको र अहिले हासिल गरेको जीवनको गन्तव्य र लक्ष्य ठान्छन्। तिनीहरूका लागि विवाह भनेको जीवनको अन्तिम उद्देश्य हो, र विवाहसम्बन्धी तिनीहरूको पछ्याइ भनेको यो जीवन आफ्नो जोडीसँगै बिताउनु, सँगै बुढो हुनु, अनि सँगै जिउनु र मर्नु हो। तिनीहरू आफ्नो विवाह आफ्नो गन्तव्य हो भन्‍ने सोच र विचारलाई पुष्टि गर्न, वैवाहिक जीवनमा विवेक र व्यक्तिका जिम्मेवारीको दायराबाहिर थुप्रै कामकुरा गर्छन्। व्यक्तिका जिम्मेवारीको दायराबाहिरका यी कुराहरूमा गम्भीर कुराहरू पर्छन् जसले गर्दा तिनीहरू आफ्नो निष्ठा, मर्यादा, र आफूले पछ्याउने लक्ष्य गुमाउँछन्। उदाहरणका लागि, तिनीहरू प्राय: आफ्नो जोडी हरेक दिन कोसँग हुन्छ, आफू बाहिर गएको बेला उसले के गर्छ, उसको अन्य विपरीत लिङ्गी व्यक्तिहरूसँग कुनै सम्पर्क भयो कि भएन, र उसले अन्य विपरीत लिङ्गी व्यक्तिहरूसँग मित्रताको दायरा नाघ्ने गरी कुनै अन्तरक्रिया वा मैत्री सम्बन्ध राखेको छ कि छैन भनी नजर राख्छन्। कतिपय मानिस आफू आफ्नो जोडी मनमा छ कि छैन र आफूलाई आफ्नो जोडीले अझै पनि प्रेम गर्छ कि गर्दैन भनी हेर्न आफूप्रति आफ्नो जोडीको मनोवृत्ति नियाल्न र जाँच्नमा निकै समय खर्चन्छन्। कतिपय महिला आफ्नो श्रीमान् घर आएपछि उसको कपडा सुँघ्छन्, उसको जिउमा महिलाको कुनै कपाल छ कि भनी हेर्छन्, र उसको सर्टमा अरू महिलाको लिपस्टिक लागेको छ कि भनी चेक गर्छन्। तिनीहरू आफ्नो श्रीमानको फोनमा आफूले नचिन्ने कुनै महिलाको नम्बर छ कि भनेर पनि जाँच्छन्, आफ्नो श्रीमानको कति वटा फोन छ, उसको कोसँग उठबस छ, र उसले हरेक दिन फोनमा भनेको कुरा साँचो हो कि होइन भनेर समेत जाँच्छन्। उदाहरणका लागि, कुनै महिलाले उसको श्रीमानलाई कल गर्छे र सोध्छे, “तपाईं कहाँ हुनुहुन्छ? के गर्दै हुनुहुन्छ?” उसको श्रीमानले “म काममै छु, कागजात जाँच्दै छु” भनेर जवाफ दिन्छ। त्यो महिला भन्छे, “तपाईंले जाँच्दै गरेका कागजातको फोटो खिचेर मलाई पठाउनुस् त।” उसको श्रीमानले त्यो महिलाले भनेअनुसार गर्छ, र त्यसपछि उसले “अफिसमा तपाईँसँग को छ?” भनेर सोध्छे। उसले “म मात्र छु” भनेर जवाफ दिन्छ। ऊ भन्छे, “भिडियो कल गर्नुहोस् त, अफिसमा अरू कोही छ कि, हेरूँ त?” श्रीमानले भिडियो कल गर्छ र उसले एउटी महिला त्यहाँबाट स्वात्तै गएको जस्तो देख्छे र भन्छे, “तपाईंले झूट बोल्नुभो, त्यो आइमाई को हो?” ऊ भन्छ, “ऊ सरसफाइ गर्ने आइमाई हो।” उसले “ए, ठिक छ” भन्छे। त्यसपछि मात्र ऊ ढुक्क हुन्छे। यस्ता मानिसहरू आफ्नो श्रीमानको फोन, ऊ कहाँ छ, दिनभरि ऊ के गरिरहेको छ भनेर चेक गर्छन्। तिनीहरू विवाहबाट यस्ता ठूला अपेक्षाहरू राख्छन् र झनै असुरक्षा महसुस गर्छन्। अवश्य नै, तिनीहरूमा आफ्नो जोडीलाई आफ्नै स्वामित्व र नियन्त्रणमा राख्ने अत्यधिक चाहना हुन्छ। तिनीहरू आफ्नो जोडी नै आफ्नो गन्तव्य हो र आफू जीवनभर आफ्नो जोडीसँग हुनैपर्छ भनेर निश्चित हुने हुनाले, सम्भवतः विवाहमा कुनै गल्ती हुन दिन वा कुनै फाटो, वा कुनै त्रुटि वा सानातिना समस्यासमेत देखा पर्न दिन सक्दैनन्—तिनीहरू यो सब हुन दिन सक्दैनन्। त्यसैले तिनीहरू आफ्नो धेरैजसो ऊर्जा आफ्नो जोडीको निगरानी गर्न, उसलाई केरकार गर्न, ऊ कहाँ गयो र कहाँ छ भनेर सोधपुछ गर्न, अनि उसलाई नियन्त्रण गर्नमा खर्चन्छन्। विशेष गरी तिनीहरू आफ्नो जोडीको कसैसँग चक्कर चल्दा, त्यो सहनै सक्दैनन्। तिनीहरू तमासा लगाउँछन्, लडिबुडी गर्छन्, रुन्छन्, समस्या खडा गर्छन्, र आत्महत्या गर्ने धम्की दिन्छन्। कतिपयले आफ्नो समस्या भेलामा समेत लैजान्छन् र आफ्ना दाजुभाइ र दिदीबहिनीहरूसँग रणनीति छलफल गर्छन्, र यसो भन्छन्, “उहाँ मेरो पहिलो प्रेम, मैले सबैभन्दा बढी प्रेम गर्ने मान्छे हुनुहुन्छ। मैले जीवनभर अर्को पुरुषको हात समातेको वा उसको शरीर छोएको समेत छैनँ। मेरा लागि उहाँ एकमात्र पुरुष हुनुहुन्छ, उहाँ मेरो सर्वस्व हुनुहुन्छ, र यो जीवनमा मेरो भन्नु नै उहाँ हुनुहुन्छ। उहाँ अर्कैसित लाग्नुभएकोको छ र उहाँले मलाई जे गर्नुभएको छ म त्यो सहन सक्दिनँ।” कसैले उसलाई भन्छ, “यो सहन नसक्नुको के काम? भइसकेको कुरालाई बदल्न सक्छौ र? अरू मानिसले तिम्रो श्रीमानको यो चालामाला निकै पहिले देखेको हुन सक्छ।” ऊ जवाफ दिन्छे, “उहाँको यस्तो चालामाला होस् किन नहोस्, जे भएको छ म त्यो स्विकार्नै सक्दिनँ। उहाँलाई दण्डित गर्ने र उहाँकी प्रेमिकालाई मेरो स्थान लिनबाट रोक्ने आइडिया निकाल्न कसले मद्दत गर्छ?” हेर् त, ऊ यति रुष्ट हुन्छे कि आफ्ना समस्यालाई भेलामा ल्याएर त्यसमा सङ्गति गर्छे। के यो सङ्गति हो? यो त अनुचित टीकाटिप्पणी गर्नु, नकारात्मक सन्देश दिनु, र नकारात्मक जानकारी फैलाउनु हो। यो तेरो आफ्नो मामला हो, र तँ घर पुगेपछि ढोका थुनेर उसलाई कुट कि, ऊसित झगडा गर् कि त्यो तेरो कुरा हो, तर तैँले आफ्नो समस्या भेलामा ल्याएर त्यसबारे कुरा गर्नु पटक्कै हुँदैन। यदि तँलाई भेलामा सत्यता खोज्ने इच्छा छ भने, यसो भन्न सक्छस्, “मलाई यस्तो भएको छ, म कसरी आफूलाई यो परिस्थितिबाट निस्कन र ऊद्वारा नियन्त्रित नहुन सक्छु? कसरी म यो मामलालाई परमेश्‍वरप्रतिको मेरो आस्था र मेरो कर्तव्यपालनमा प्रभाव पार्न नदिन सक्छु?” तैँले सत्यता खोज्नु ठिक हो, तर यदि तँ भेलामा गएर आफ्नो विवादबारे कुरा गर्छस् भने, तैँले त्यसो गर्नु हुँदैन। तैँले किन त्यसो गर्नु हुँदैन? तैँले विवाहबारे आफ्नो गलत बुझाइको कारण यो समस्या भोगेको छस् र अहिले आफूलाई आफ्नो हालको परिस्थितिमा पाउँछस्। त्यसपछि तँ यी विवाद र परिणामलाई आफ्ना दाजुभाइ र दिदीबहिनीहरूकहाँ ल्याएर त्यसमा सङ्गति गर्न चाहन्छस्, तर यसले अरू मानिसलाई प्रभाव पार्ने मात्र नभई तँलाई पनि फाइदा गर्दैन। तँ आफ्नो विवादबारे कुरा गर्छस्, तर धेरैजसो मानिस सत्यता बुझ्दैनन् र तिनीहरूमा कद हुँदैन, र तिनीहरूले गर्न सक्ने भनेकै तँलाई आइडिया निकाल्न मद्दत दिने र तेरो विवादको समीक्षा गर्ने मात्र हुन्। तिनीहरूले तँलाई सकारात्मक प्रवेश प्राप्त गर्न मद्दत गर्न सक्दैनन् मात्र होइन, त्यसको विपरीत, परिस्थितिलाई झन् खराब अनि समस्यालाई झन् गम्भीर र जटिल बनाउँछन्। धेरैजसो मानिस नासमझ हुन्छन् र सत्यता वा परमेश्‍वरका अभिप्राय बुझ्दैनन्—के यस्ता मानिसले तँलाई लाभदायी र अमूल्य सहायता दिन सक्छन्? कुनै व्यक्ति भन्छ, “तिमी सधैँ उसकी वैध श्रीमती हुनेछ्यौ। न्यायमाथि दुष्टताको कहिल्यै जित हुँदैन।” के यो सत्यता हो? (होइन।) अर्को व्यक्ति भन्छ, “उसकी प्रेमिकालाई बाटो नदेऊ, उसले तिमीलाई हटाउन सक्छे कि सक्दिन, हामी हेरौँला!” के यो सत्यता हो? (होइन।) मानिसहरूले यस्ता कुरा भनेको सुन्दा तँलाई खुसी लाग्छ कि रिस उठ्छ? तिनीहरू यी कुरा तँलाई आवेगमा ल्याउन कि तैँले सत्यता बुझेस् र तँसित अभ्यासको मार्ग होस् भनेर गर्छन्? अझै अर्कोले भन्छ, “म यो पूर्ण रूपमा बुझ्छु। आजकल असल पुरुषहरू छैनन्। कुनै पनि पुरुष पैसा भएपछि खराब भइहाल्छ।” के यो सत्यता हो? (होइन।) त्यसपछि कुनै व्यक्तिले भन्छ, “तिमीले यो पटक्कै सहनु हुँदैन। तिमीले त्यो केटीलाई आफू त्यति सजिलै हतोत्साहित हुनेछैनौ भनेर देखाउनुपर्छ। उसलाई कोचाहिँ सर्वेसर्वा हो भनेर देखाऊ। ऊ काम गर्ने ठाउँमा गएर सबैलाई बताऊ, तमासा खडा गर, र ऊ तिम्रो श्रीमानकी प्रेमिका हो भनेर भनिदेऊ। तिमी उसकी वैध श्रीमती हौ र निश्चय नै सबै जना तिम्रो पक्षमा हुनेछन्, उसको पक्षमा हुनेछैनन्। उसलाई बाटो छोड्न र पछि हट्न लगाऊ।” के यो सत्यता हो? (होइन।) के यी भनाइहरू अधिकांश मानिसका भ्रमपूर्ण बुझाइ होइनन् र? (हुन्।) अरू कसैले अलि संयमित भएर भन्छ, “ऊ जीवनभर तिमीसँगै रहँदै आएको छ, के तिमी अझै ऊबाट दिक्क भएकी छैनौ? यदि ऊ अरू कसैसित रहन चाहन्छ भने रहन देऊ। उसले पैसा कमाएर ल्याउँछ र तिमीलाई खान र पिउन पुग्छ भने, के त्यो पर्याप्त होइन र? तिमी खुसी हुनुपर्छ, त्यसपछि त उसले तिमीलाई सधैँ तनाव दिइरहेको हुनेछैन। ऊ घर आइरहन्छ र यसलाई आफ्नो घर मान्छ भने, के त्यो पर्याप्त होइन र? तिमी के कुरामा रिसाएकी? तिमीले वास्तवमा यसको फाइदा लिइरहेकी छ्यौ।” यो कुरा सान्त्वनादायी सुनिन्छ, तर के यो सत्यता हो? (होइन।) के कुनै शिष्ट व्यक्तिले यस्ता कुनै कुरा भन्छ? (भन्दैन।) यदि त्यसको आशय कलह मच्चाउनु वा टकराब गराउनु होइन भने, त्यसको आशय परिस्थिति साम्य पार्नु र सिद्धान्तमा नबाँधीकन सम्झौता गर्नु हो। के यसमा उक्त मामलाबारे श्रीमतीले राख्नुपर्ने दृष्टिकोण, अर्थात् सही र सत्यताबमोजिमको दृष्टिकोण झल्काउने कुनै शब्द छ? (छैन।) के धेरैजसो मानिसले यस्ता कुराहरू गर्दैनन् र? (गर्छन्।) यसले के प्रमाणित गर्छ? (धेरैजसो मानिस निकै नासमझ हुन्छन् र तिनीहरूले दिने आइडिया उपयोगी हुँदैन।) धेरैजसो मानिस नासमझ हुन्छन्, तिनीहरू सत्यता पछ्याउँदैनन्, न त सत्यता नै बुझ्छन्। जे होस्, तिनीहरू सत्यता के हो भनेर बुझ्दैनन्, न त तिनीहरू मान्छेका लागि परमेश्‍वरका मापदण्डहरू के हुन् भनेर नै बुझ्छन्। अझै तोकेर भन्नुपर्दा, विवाहको सम्बन्धमा मानिसहरू विवाहमा उत्पन्न हुने समस्याहरूलाई परमेश्‍वरका वचन र विवाहको परिभाषाअनुसार कसरी परमेश्‍वरका अभिप्रायअनुरूप हुने गरी सम्हाल्ने, र आवेशमा नआउने भनेर बुझ्दै बुझ्दैनन्।

तैँले आफूलाई जे समस्या आइपरे पनि, चाहे त्यो ठूलो होस् वा सानो, सधैँ परमेश्‍वरका वचनलाई आफ्नो आधार र सत्यतालाई आफ्नो मापदण्ड बनाएर त्यो समाधान गर्नुपर्छ। त्यसोभए, विवाहमा देखा पर्ने यी समस्याको सम्बन्धमा परमेश्‍वरका वचनमा के आधार छ? सत्यताको मापदण्ड के हो? तेरो जोडी तिमीहरूको विवाहप्रति वफादार छैन भने त्यो उसको समस्या हो। तर तैँले उसको समस्यालाई आफूले विवाहप्रति सही मनोवृत्ति राख्न र जिम्मेवारी बोध गर्नमा प्रभाव पार्न दिनु हुँदैन। ऊ अपराधी हो, तर तैँले उसका अपराधलाई आफूले विवाहप्रति राख्नुपर्ने मनोवृत्तिमा प्रभाव पार्न दिनु हुँदैन। तँ उसलाई आफ्नो गन्तव्य ठान्छस्, तर त्यो तँलाई त्यस्तो लागेको मात्र हो, र वास्तविकता त्यस्तो होइन। परमेश्‍वरले पनि कहिल्यै यस्तो होस् भन्‍ने माग गर्नुभएन वा तोक्नुभएन। तैँले स्नेहमा बगेर, मानव चाहनामा, र अझ प्रस्टसित भन्नुपर्दा, मानव आवेशमा, ऊ तेरो गन्तव्य, आत्मीय जोडी हो भनी जिद्दी गरेको मात्र हो। तैँले जिद्दी गरेर यस्तो विश्‍वास गर्नु गलत हो। तैँले पहिले जे विश्‍वास गरेको भए पनि, जे होस् अब मार्ग परिवर्तन गर्नुपर्छ र परमेश्‍वर मानिसले कस्तो सही सोच र मनोवृत्ति राखेको माग गर्नुहुन्छ, त्यो हेर्नुपर्छ। तेरो जीवनसाथी बफादार नहुँदा तैँले त्यसलाई कसरी सम्हाल्नुपर्छ? तैँले कराउनु वा तमासा देखाउनु हुँदैन, न त तैँले बहुलाउँदै भुइँमा लडीबुडी नै गर्नु हुन्छ। तैँले के बुझ्नुपर्छ भने, यस्तो हुँदा, यसको अर्थ आकाश खसेको होइन, न त तैँले चाहेको गन्तव्य प्राप्त गर्ने तेरो सपना नष्ट भएको हो, र यसको अर्थ तेरो विवाह असफल भएको वा टुट्न र अन्त्य हुन लागेको हो भन्‍ने अवश्य नै होइन। कुरा के मात्रै हो भने, हरेक व्यक्तिमा भ्रष्ट स्वभाव हुने हुनाले, र मानिसहरू संसारका दुष्ट प्रचलनहरू र सामाजिक वातावरणबाट प्रभावित हुने र यी प्रचलनहरूविरुद्ध प्रतिरक्षा गर्न पूर्ण रूपमा असक्षम हुने हुनाले, मानिसहरूले अपरिहार्य रूपमा गल्ती गर्छन्, धोका दिन्छन्, र आफ्नो विवाहमा बफादार हुँदैनन्। यदि तैँले यस दृष्टिकोणबाट समस्यालाई हेरिस् भने, यो त्यति ठूलो कुरा होइन, किनभने हरेक विवाहित घरपरिवार संसारको वृहत्तर वातावरण र समाजका दुष्ट प्रचलनहरू र वातावरणबाट प्रभावित हुन्छ; यस्ता समस्याहरूबाट जोगिन गाह्रो हुन्छ। साथै, मानिसहरूमा देहका यौन चाहनाहरू हुने हुनाले—र विशेष गरी दुष्ट समाजका अश्‍लील प्रचलनहरूको प्रभावले गर्दा तिनीहरूलाई आफूले कायम राख्नुपर्ने सिद्धान्तहरू र नैतिक आधार कायम राख्न गाह्रो हुने हुनाले—तिनीहरू यौन चाहनामा लिप्त हुनु तिनीहरूको नियन्त्रणभन्दा बाहिर हुन्छ। यौन चाहना आफैमा भ्रष्टता होइन, तर मानिसहरूमा भ्रष्ट स्वभावहरू हुने हुनाले, साथै तिनीहरू आफ्नो वातावरणद्वारा परीक्षा गरिने तथ्यले गर्दा, तिनीहरू पुरुष र महिलाबीचका मामिलाहरूमा सजिलै गल्ती गर्छन्; यो मानिसहरूले स्पष्ट रूपमा बुझ्नुपर्ने कुरा हो। भ्रष्ट स्वभावहरू भएको कोही पनि दुष्टता र अश्‍लीलताले भरिएको समाजको वृहत्तर वातावरणमा परीक्षा वा आकर्षणको सामना गर्न सक्दैन। मानिसहरूको यौन चाहना जुनसुकै बेला र जहाँसुकै पनि जाग्न सक्छ, र मानिसहरू जुनसुकै बेला र जहाँसुकै पनि अवफादारीमा संलग्न हुन सक्छन्। यौन चाहना आफैमा समस्या भएकाले यसो हुने होइन, बरु भ्रष्ट स्वभावहरू भएकाले, मानिसहरूले परीक्षालाई जित्न नसक्ने र आफ्नो यौन चाहनालाई नैतिकता र विश्वासघातमा संलग्न हुनु, विवाहोत्तर सम्बन्ध राख्नु, रखौटी राख्नु, र यस्ता अन्य लाजमर्दा कुराहरू जस्ता आचारसंहिता उल्लङ्घन गर्ने र आफ्नो निष्ठा गुमाउने कुराहरू गर्न प्रयोग गर्न सक्ने हुनाले हुने हो। तसर्थ, परमेश्‍वरमा विश्‍वास गर्ने व्यक्तिका रूपमा, यदि तँ यी कुराहरूलाई सही रूपमा लिन सक्छस् भने, तैँले तिनलाई विवेकी ढङ्गले सम्हाल्नुपर्छ। तँ भ्रष्ट परिएको मानव होस्, र ऊ पनि भ्रष्ट परिएको मानव नै हो, त्यसैले तैँले आफू आफ्नो विवाहप्रति वफादार रहन सक्छस् भन्दैमा ऊ पनि तँजस्तै होस् र वफादार रहोस्, कहिल्यै अवफादार हुनै हुँदैन भनेर माग गर्नु हुँदैन। यस्तो भएमा, तैँले त्यसलाई सही तरिकाले सामना गर्नुपर्छ। किन? हरव्यक्तिलाई यस्तो परिवेश वा प्रलोभन सामना गर्ने अवसर हुन्छ। तँ आफ्नो जोडीलाई बाजले झैँ निगरानी गर्न त सक्छस्, तर त्यसले फरक पार्दैन, र तैँले उसलाई जति नजिकबाट नियाल्छस्, त्यत्ति छिटो र चाँडो त्यो घटना घट्छ। किनभने हरव्यक्तिमा भ्रष्ट स्वभाव हुन्छ, हरव्यक्ति दुष्ट समाजको यो सामान्य परिवेशमा जिउँछ, र अत्यन्तै थोरै मानिस लम्पट हुँदैनन्। तिनीहरूलाई त्यस्तो हुनबाट तिनीहरूका परिस्थिति र अवस्थाले मात्र रोकेका हुन्छन्। मानव पशुभन्दा श्रेष्ठ हुने कुरा त्यति धेरै छैन। कम्तीमा, पशुले आफ्ना यौन नैसर्गिक प्रवृत्तिप्रति स्वाभाविक रूपमै प्रतिक्रिया जनाउँछ, तर मानवमा त्यस्तो हुँदैन। मानव जानाजानी लम्पटता र हाडनाता करणीमा संलग्न हुन सक्छ—मानिस मात्र लम्पटतामा संलग्न हुन सक्छ। त्यसकारण, यस दुष्ट समाजको सामान्य परिवेशमा, परमेश्‍वरमा विश्‍वास नगर्नेहरू मात्र नभई लगभग सबै मानिसले यस्ता काम गर्न सक्छन्। यो निर्विवाद तथ्य हो, र व्यक्ति यो समस्याबाट उम्कन सक्दैन। त्यसैले, यस्तो कुरा जोकोहीलाई हुन सक्ने भएकाले, तँ किन आफ्नो श्रीमानलाई त्यस्तो हुन दिँदैनस्? वास्तवमा यस्तो हुनु अत्यन्तै सामान्य कुरा हो। तँ ऊसँग भावनात्मक रूपमा जोडिएको हुनाले मात्र उसले तँलाई त्याग्दा वा फाल्दा, तँ त्यसलाई जित्न र सहन सक्दैनस्। यदि यस्तै घटना अरू कसैलाई भएको भए, तैँले कटु मुस्कान दिँदै सोच्नेथिस्, “यो त सामान्य हो। समाजमा हरव्यक्ति यस्तै हुँदैन र?” त्यो भनाइ कस्तो पो हो? विवाहोत्तर सम्बन्ध राख्नेबारेको भनाइ? (आफ्नो वैवाहिक जीवनलाई सुरक्षित राख्ने, साथसाथै विवाहोत्तर सम्बन्ध पनि बनाउने।) यी सबै चर्चित शब्दहरू र संसारका दुष्ट प्रवृत्तिका कुरा हुन्। मान्छेको लागि यो सराहनीय कुरा हो। यदि कुनै मान्छेले आफ्नो वैवाहिक जीवनलाई सुरक्षित राख्न सक्दैन र विवाहोत्तर सम्बन्ध पनि बनाउन सक्दैन भने, त्यसले उसमा क्षमता नभएको देखाउँछ र मानिसहरू उसलाई हाँसोमा उडाउँछन्। त्यसैले कुनै महिलालाई यस्तो कुरा आइपर्दा, उसले तमासा लगाउन, लडीबुडी गर्न, र आवेश पोख्न, रुन, समस्या खडा गर्न सक्छे, र यस्तो भएकाले खाना खाँदिन, र मर्न, झुन्डिन, र आत्महत्या गर्न चाहन्छे। कतिपय महिला यति साह्रो रिसाउँछन् कि मानसिक सन्तुलन नै गुमाउँछन्। यो कुरा विवाहप्रतिको उसको मनोवृत्तिसँग थाहै नपाउने गरी सम्बन्धित छ, र यो अवश्य पनि “उसको श्रीमान उसको गन्तव्य हो” भन्‍ने विचारसँग सिधै सम्बन्धित छ। यो महिला उसको श्रीमानले तिनीहरूको विवाह टुटाएर भरोसा तोडेको र उसको जीवनको सुन्दर आकाङ्क्षा नष्ट पारेको ठान्छे। उसको श्रीमानले नै पहिले तिनीहरूको विवाहको सन्तुलन बिगारेको, नियम तोडेको, उसलाई फालेको, विवाह वाचा तोडेको, र उसको सुन्दर सपनालाई दुःस्वप्नमा परिणत गरेकाले गर्दा, उसले यी तरिकामा आफ्नो कुरा व्यक्त गर्छे र यस्ता चरम व्यवहार देखाउँछे। यदि मानिसले परमेश्‍वरबाट विवाहको सही बुझाइ स्विकारे भने, अलि बढी विवेकी ढङ्गमा व्यवहार गर्नेछन्। साधारण मानिसलाई यस्तो कुरा आइपर्दा, तिनीहरू चित्त दुखाउनेछन्, रुनेछन्, र तिनीहरूलाई पीडा हुनेछ। तर जब तिनीहरू साम्य भएर परमेश्‍वरका वचन र समाजको सामान्य वातावरणबारे सोच्छन्, र त्यसपछि हरव्यक्तिमा भ्रष्ट स्वभाव हुन्छ भन्‍ने वास्तविक परिस्थितिबारे सोच्छन्, तब तिनीहरूले उक्त मामलालाई विवेकी र सही ढङ्गले सम्हाल्नेछन्, र कुकुर हड्डीमा अल्झिएझैँ त्यसमा अल्झिनुभन्दा सलाई त्याग्नेछन्। मैले “त्यसलाई त्याग्नु” भन्नुको अर्थ के हो? मेरो भन्नुको मतलब तेरो श्रीमानले यो कुरा गरेको र ऊ तिमीहरूको विवाहप्रति बेइमान भएको हुनाले, तैँले यो तथ्यलाई स्विकार्नुपर्छ, ऊसँग बसेर कुरा गर्नुपर्छ र यसरी सोध्नुपर्छ, “तपाईँको के योजना छ? अब हामी के गर्ने? हामी हाम्रो विवाहलाई कायम राखौँ कि अन्त्य गरेर छुट्टाछुट्टै बस्ने निधो गरौँ?” बसेर कुरा मात्र गर्; झगडा गर्नु वा समस्या खडा गर्नु आवश्यक छैन। यदि तेरो श्रीमानले विवाहलाई अन्त्य गर्न जोर दिन्छ भने, त्यो ठूलो कुरा होइन। गैरविश्‍वासीहरू प्राय: यसो भन्‍ने गर्छन्, “खुट्टा भए जुत्ता जति पनि,” “पुरुष भनेका सिटी बसजस्तै हो—एउटा गए अर्को आउँछ,” अनि अर्को भनाइ के पो हो? “एउटा आलुका लागि सिङ्गै बोरा नफाल्।” यो आलु कोत्रे मात्र हुँदैन, भित्र कुहिएको पनि छ। के यी भनाइहरू सही हुन्? यी त गैरविश्‍वासीहरूले आफ्नो मन बुझाउन प्रयोग गर्ने कुरा हुन्, तर के सत्यतासँग तिनको कुनै सम्बन्ध छ? (छैन।) त्यसोभए सही सोचाइ र दृष्टिकोण कस्तो हुनुपर्छ? तँलाई त्यस्तो घट्ना आइपर्दा, सर्वप्रथम तँ आवेशमा आउनु हुँदैन, र तैँले रिस थामेर यसो भन्नुपर्छ, “शान्त भएर कुरा गरौँ। तपाईँको के गर्ने योजना छ?” ऊ भन्छ, “मेरो त तिमीसँगै बस्न कोसिस गर्ने योजना छ।” त्यसपछि तँ भन्छेस्, “त्यसोभए, त्यो कोसिस जारी राखौँ। अबउसो कुनै प्रेम सम्बन्ध नराख्नुस्, श्रीमानको जिम्मेवारी निभाउनुस्, र हामी यो समस्या हल गर्न सक्छौँ। यदि तपाईँ त्यसो गर्न सक्नुहुन्न भने, हामी सम्बन्ध तोडेर आ-आफ्नो बाटो लागौँ। परमेश्‍वरले हाम्रो विवाह यहीँ टुङ्गिनुपर्छ भनी तोक्नुभएको हुन सक्छ। यदि त्यसो हो भने, म उहाँको बन्दोबस्त मान्न इच्छुक छु। तपाईँ फराकिलो मार्ग पछ्याउन सक्नुहुन्छ, मचाहिँ परमेश्‍वरप्रतिको आस्थाको मार्ग पछ्याउनेछु, र हामी एकअर्कालाई असर पार्नेछैनौँ। म तपाईँलाई हस्तक्षेप गर्नेछैनँ, र तपाईँले मलाई नियन्त्रण गर्नु हुँदैन। मेरो भाग्य तपाईँमा निर्भर हुँदैन र तपाईँ मेरो गन्तव्य हुनुहुन्न। मेरो भाग्य र गन्तव्य परमेश्‍वरले निर्धारण गर्नुहुन्छ। यो जीवनमा म जहाँ पुगेर रोकिन्छु त्यही मेरो अन्तिम बिसौनी हुनेछ, र म आफ्नो गन्तव्यमा पुगेकी हुनेछु—मैले परमेश्‍वरलाई सोध्नैपर्छ, उहाँलाई थाहा छ, उहाँमा सार्वभौमिकता छ, र म उहाँका योजना र बन्दोबस्तहरूप्रति समर्पित हुन चाहन्छु। जे होस्, यदि तपाईँ हाम्रो विवाह जारी राख्न चाहनुहुन्न भने, हामी शान्तिपूर्वक छुट्टिऔँ। ममा कुनै विशेष सीप नभए पनि र यो परिवार आर्थिक रूपले तपाईँमै निर्भर भए पनि, म तपाईँविना जिउन सक्छु, र म राम्रै जीवन जिउनेछु। परमेश्‍वर एउटा भँगेरालाई त भोको राख्नुहुन्न भने म जीवित मानवका लागि त उहाँले झन् कति धेरै गर्नुहुनेछ। मसँग हातखुट्टा छन्, म आफ्नो हेरचाह गर्न सक्छु। तपाईँले चिन्ता लिनु पर्दैन। यदि परमेश्‍वरले मेरो बाँकी जीवनभर तपाईँविना एक्लो हुने तोक्नुभएको छ भने, म त्यो मान्न र गुनासो नगरी यो तथ्य स्विकार्न इच्छुक छु।” के यसो गर्नु राम्रो कुरा होइन र? (हो, राम्रो हो।) यो निकै राम्रो कुरा हो, होइन र? विवाद र झगडा गर्नु आवश्यक छैन, त्यसबारे सबैले थाहा पाउने गरी कहिल्यै नटुङ्गिने समस्या खडा गर्नु त झनै आवश्यक छैन—त्यो कुनै गर्नु आवश्यक छैन। विवाह तेरो र तेरो श्रीमानको चासोको कुरा हो, अरू कसैको होइन। यदि विवाहमा खटपट भयो भने, तिमीहरू दुईले नै त्यो समाधान गर्नुपर्छ र त्यसको परिणामहरू भोग्नुपर्छ। तँ परमेश्‍वरको विश्‍वासीको नाताले, उहाँका योजनाबद्ध कार्य र बन्दोबस्तहरूप्रति समर्पित हुनुपर्छ, चाहे परिणाम जेसुकै होस्। अवश्य पनि, विवाहको कुरामा भन्नुपर्दा, जस्तोसुकै फाटो देखा परे पनि वा जे परिणाम उत्पन्न भए पनि, चाहे विवाह रहोस् वा नरहोस्, तैँले आफ्नो विवाहमा नयाँ जीवन सुरु गरे पनि, वा त्यति बेलै र त्यहीँ नै तेरो विवाह अन्त्य भए पनि, विवाह तेरो गन्तव्य होइन, र तेरो जीवनसाथी पनि तेरो गन्तव्य होइन। परमेश्‍वरले उसलाई त तेरो जीवन र अस्तित्वमा देखा परेर तेरो जीवन यात्रामा तँलाई साथ दिने भूमिका खेल्ने मात्र नियोजन गर्नुभएको हो। यदि ऊ तँलाई यात्राको अन्त्यसम्म साथ दिन र अन्तिम अवस्थासम्म तँसँगै हुन सक्छ भने, त्योभन्दा राम्रो केही हुँदैन, र तैँले परमेश्‍वरलाई उहाँको अनुग्रहका लागि धन्यवाद दिनुपर्छ। यदि विवाहमा कुनै समस्या आयो भने, चाहे फाटो आओस् वा तँलाई मन नपर्ने केही आइपरोस्, र अन्ततः विवाह अन्त्य भए पनि, त्यसको अर्थ अब तेरो गन्तव्य नै छैन, अब तेरो जिन्दगी अन्धकार भएको छ, वा त्यसमा कुनै उज्यालो छैन, र तेरो भविष्य छैन भन्‍ने होइन। तेरो विवाह अन्त्य हुनु अझ राम्रो जीवनको थालनी हुन सक्छ। यो सब परमेश्‍वरको हातमा छ, र त्यो परमेश्‍वरले नै योजनाबद्ध र बन्दोबस्त गर्ने हो। हुन सक्छ, तेरो विवाह अन्त्य हुँदा तैँले विवाहबारे अझै गहन समझ र बोध पाउँछस् र विवाहलाई अझ गहन रूपमा बुझ्छस्। अवश्य पनि, तेरो विवाह अन्त्य हुनु तेरा लागि तेरो जीवनको लक्ष्य र दिशा, साथै तँ हिँड्ने मार्गमा महत्त्वपूर्ण मोड हुन सक्छ। तँलाई तिता यादहरू र पीडादायी स्मृतिहरू, वा नकारात्मक अनुभव र नतिजाहरू छोड्नुको सट्टा, बरु त्यसले तँलाई सकारात्मक अनुभवहरू ल्याउनेछ, जुन यदि तँ अझै पनि विवाहित रहेको भए पाउन सक्ने थिइनस्। यदि तेरो विवाह जारी रहेको भए, सायद तँ आफ्नो अन्तिम दिनसम्म सधैँ यस्तै सादा, औसत र फिका जीवन जिउने थिस्। तर यदि तेरो विवाह अन्त्य भयो र टुट्यो भने, त्यो तेरा लागि नराम्रो नै हुन्छ भन्ने होइन। पहिले तँ अन्य संवेग वा जीवनशैलीलगायत, आफ्नो विवाहको खुसी र जिम्मेवारी, साथै जीवनसाथीप्रतिको चासो, हेरचाह, ध्यान, वास्ता र चिन्ताद्वारा नियन्त्रित थिइस्। तर, तेरो विवाह अन्त्य भएको दिनदेखि, तेरो जीवनभित्र रहेका सबै अवस्था, जिउनुका लक्ष्य र जीवनका पछ्याइ आमूल र पूर्ण रूपमा परिवर्तन हुनेछन्, अनि यो परिवर्तन तेरो विवाह अन्त्य हुनुको नतिजा हो भनेर भन्नैपर्छ। हुन सक्छ, परमेश्‍वर तेरा लागि उहाँले नियोजन गरेको विवाहबाट तैँले यही नतिजा, परिवर्तन र रूपान्तरण पाएको चाहनुहुन्छ, अनि उहाँ तैँले आफ्नो विवाह अन्त्य गर्नतर्फ डोर्‍याएर यही प्राप्त गरेस् भन्‍ने चाहनुहुन्छ। तँलाई चोट लागेको र तँ केही घुमाउरा मार्गहरूमा हिँडेको भए पनि, अनि तैँले विवाहको संरचनाभित्र केही अनावश्यक त्याग र सम्झौताहरू गरेको भए पनि, अन्त्यमा जे प्राप्त गर्छस् त्यो विवाहित जीवनमा प्राप्त गर्न सकिँदैन। त्यसकारण, अवस्था जे भए पनि, “विवाह तेरो गन्तव्य हो” भन्‍ने सोच र दृष्टिकोण त्याग्नु सही हो। चाहे तेरो विवाह जारी रहोस् वा सङ्कटमा परोस्, वा तेरो विवाह टुट्न लागेको वा अन्त्य भइसकेको होस्, परिस्थिति जस्तोसुकै भए पनि, विवाह नै तेरो गन्तव्य होइन। यो मानिसहरूले बुझ्नुपर्ने कुरा हो।

मानिसले “विवाह व्यक्तिको गन्तव्य हो” भन्‍ने सोच र दृष्टिकोण पाल्नु हुँदैन। यो सोच र दृष्टिकोणले तेरो स्वतन्त्रता र जीवन मार्ग रोज्ने तेरो अधिकारलाई ठूलो जोखिममा पार्छ। मैले “जोखिम” भन्नुको अर्थ के हो? किन म यो शब्द प्रयोग गर्छु? मैले भन्नुको मतलब हो, तैँले कुनै निर्णय गर्दा, वा कुनै कुरा भन्दा वा कुनै दृष्टिकोण स्विकार्दा, यदि त्यो तेरो वैवाहिक खुसी वा तेरो वैवाहिक जीवनको निष्ठासँग सम्बन्धित छ, वा त्यो तेरो जोडी तेरो गन्तव्य र एकमात्र सहारा हो भन्‍ने विचारसँग समेत सम्बन्धित छ भने, तँ दायित्वमा बाँधिनेछस्, अनि तँ अति सचेत र होसियारसमेत हुनेछस्। यसरी थाहै नभई तेरो स्वतन्त्र इच्छा, जीवन मार्ग रोज्ने अधिकार, साथै सकारात्मक कुराहरू र सत्यता पछ्याउने अधिकार सबै यो सोच र दृष्टिकोणको बन्धनमा पर्नेछन् र यहाँसम्म कि यो सोच र दृष्टिकोणले तँबाट ती खोस्नेछन्, त्यसकारण तँ परमेश्‍वरसामु झन्-झन् कम आउनेछस्। तँ परमेश्‍वरसामु झन्-झन् कम आउनुले केलाई सङ्केत गर्छ? मुक्ति प्राप्त गर्ने तेरा आशाहरू बिस्तारै सेलाउनेछन् अनि तेरा जीवन परिस्थितिहरू खराब, दयनीय, अन्धकार, र घटिया बन्नेछन्। त्यस्तो किन हुन्छ? किनभने तैँले तेरा सबै आशा, अपेक्षा, जीवन लक्ष्य र दिशालाई आफूले विवाह गरेको जोडीमा तय गरेको हुन्छस्, र तँ उसलाई तेरो सबथोक ठान्छस्। स्पष्टतः तैँले तेरो जोडीलाई आफ्नो सबथोक ठान्ने भएकाले उसले तेरा सबै अधिकार खोस्छ, तँलाई दिग्भ्रमित र अन्धो बनाउँछ, तेरो निष्ठा र मर्यादा, तेरो सामान्य सोचाइ र विवेक खोस्छ, र उसले तँलाई परमेश्‍वरमा विश्‍वास गर्ने र जीवनभर सही मार्ग पछ्याउने अधिकार, सही दृष्टिकोण राख्ने अधिकार र मुक्ति पछ्याउने अधिकारबाट वञ्चित गराउँछ। साथसाथै, तेरा यी सबै अधिकारहरू तेरो जोडीले सञ्चालन र नियन्त्रण गर्छ, त्यसकारण म यस्ता मानिसहरू दयनीय, घटिया र तल्लो स्तरको जीवन जिउँछन् भन्‍ने गर्छु। यस्तो व्यक्तिको श्रीमान वा श्रीमती कुनै कुरामा अलि बेखुस हुनेबित्तिकै वा कुनै किसिमले असहज महसुस हुनेबित्तिकै, मेरो मुटु ठिक ठाउँमा छैन समेत भन्छ, ऊ यति डराउँछ कि कैयौँ दिनसम्म ऊ खान वा सुत्न सक्दैन र आँसुको धारा बगाउँदै परमेश्‍वरलाई प्रार्थनासमेत गर्छ—ऊ जीवनमा पहिले कहिल्यै कुनै कुरामा यति व्याकुल र चिन्तित भएको थिएन, ऊ साँच्चै चिन्तित हुन्छ—यस्तो केही हुनेबित्तिकै, ऊ मरेतुल्य हुन्छ। किन त्यस्तो? उसलाई आकाश खस्नै लागेको छ, आफ्नो मुख्य सहारा त्यसमा पुरिएर नष्ट हुनेछ, र त्यसको मतलब आफ्नो पनि अन्त्य हुनेछ भन्‍ने ठान्छ। ऊ व्यक्तिको जीवन र मृत्यु सृष्टिकर्ताको हातमा हुन्छ भनेर विश्‍वास गर्दैन, र परमेश्‍वरले आफ्नो श्रीमान वा श्रीमती आफूबाट खोसेर लानुहुनेछ, आफ्नो जोडी, आफ्नो जोडीको साथ, आफ्नो सर्वस्व, र आफ्नो प्राण गुमाउन लगाउनुहुनेछ भनेर अत्यन्तै डराउँछ—यो अत्यन्तै विद्रोही तरिका हो। परमेश्‍वरले तँलाई विवाह दिनुभयो, र तैँले साथ र जोडी पाइसकेपछि परमेश्‍वरबारे सबै बिर्सिन्छस्, तँ उहाँलाई बिलकुलै चाहँदैनस्। तेरो जोडी तेरो परमेश्‍वर, तेरो प्रभु, साथै तेरो सहारा बनेको छ। यो विश्‍वासघात गर्नु हो र यो कसैले परमेश्‍वरविरुद्ध गर्न सक्ने सबैभन्दा विद्रोही कार्य हो। कतिपय त आफ्नो श्रीमान वा श्रीमती अलि रिसाउँदा वा बिरामी पर्दा, यति डराउँछ कि धेरै दिनसम्म भेलामा सहभागी हुँदैन। ऊ कसैलाई भन्दैन, न त आफ्नो कर्तव्य अरू कसैलाई सुम्पन्छ, ऊ बाफझैँ क्षणमै हराउँछ। आफ्नो श्रीमान वा श्रीमतीको जीवन र मृत्यु नै उसको सबैभन्दा चिन्ता र चासोको कुरा हुन्छ, योभन्दा महत्त्वपूर्ण केही हुन सक्दैन—उसका लागि यो कुरा परमेश्‍वर, परमेश्‍वरको आज्ञा, र आफ्नो कर्तव्यभन्दा महत्त्वपूर्ण हुन्छ। यस्ता मानिसले सृष्टि गरिएका प्राणीका रूपमा परमेश्‍वरसामु आफूले राख्नुपर्ने पहिचान, मूल्य र अर्थ गुमाउँछ, र परमेश्‍वर उसलाई घृणा गर्नुहुन्छ। तैँले राम्रो जीवन जिउन सकेस् र तेरो हेरविचार गर्ने कोही होस्, तेरो साथमा कोही होस् भनेर मात्र परमेश्‍वरले तँलाई स्थिर जीवन र जोडी दिनुभएको छ, तैँले परमेश्‍वर र उहाँका वचन बिर्सन वा श्रीमान् वा श्रीमती पाइसकेपछि आफ्नो कर्तव्य निर्वाह गर्ने दायित्व र मुक्ति पछ्याउने जीवन लक्ष्य त्याग्न र त्यसपछि आफ्नो श्रीमान् वा श्रीमतीका लागि जिउन सकेस् भनेर होइन। यदि तँ साँच्चै यस्तो कार्य गर्छस्, यदि तँ साँच्चै यसरी जिउँछस् भने, मलाई आशा छ, तैँले सक्दो चाँडो आफ्नो मार्ग परिवर्तन गर्नेछस्। कुनै व्यक्ति तेरा लागि जति नै महत्त्वपूर्ण भए पनि, वा ऊ तेरो जीवन, जियाइ, वा जीवन मार्गमा समेत जति नै महत्त्वपूर्ण भए पनि, ऊ तेरो गन्तव्य होइन किनभने ऊ केवल भ्रष्ट पारिएको मानव हो। परमेश्‍वरले तेरा लागि हालको तेरो श्रीमान् वा श्रीमती बन्दोबस्त गर्नुभएको छ, र तँ ऊसँग जिउन सक्छस्। यदि परमेश्‍वरले तेरा लागि अरू कोही बन्दोबस्त गर्नुभयो भने पनि, तँ त्यति नै राम्ररी जिउन सक्छस्, त्यसैले अहिलेको तेरो श्रीमान् वा श्रीमती तेरा लागि एकमात्र व्यक्ति होइन, न त ऊ तेरो गन्तव्य नै हो। तेरो गन्तव्य परमेश्‍वरलाई मात्र सुम्पन सकिन्छ, र मानवजातिको गन्तव्य परमेश्‍वरलाई मात्र सुम्पन सकिन्छ। तैँले आफ्ना आमाबुबा छाडिस् भने पनि तँ बाँच्न र जिउन सक्छस्, अनि तैँले आफ्नो जोडीलाई छाडिस् भने पनि तँ अवश्य त्यसै गरी जिउन सक्छस्। तेरा आमाबुबा तेरो गन्तव्य होइनन्, न त तेरो जोडी नै हो। तैँले विवाह गरेको छस्, तँसँग जोडी छ: तेरो हृदय र देहलाई आराम गराउने ठाउँ छ भन्दैमा, परमेश्‍वरले तँलाई आफ्नो कर्तव्य निर्वाह गर्न आज्ञा दिने जीवनको सबैभन्दा महत्त्वपूर्ण मामला नबिर्सी। यदि तैँले परमेश्‍वरलाई बिर्सिस्, परमेश्‍वरले तँलाई गर्न भनी सुम्पेको कुरा बिर्सिस्, सृजित प्राणीले निर्वाह गर्नुपर्ने कर्तव्य बिर्सिस्, र आफ्नो पहिचान बिर्सिस् भने, तैँले आफ्नो सारा विवेक र समझ गुमाएको हुनेछस्। अहिले तेरो जीवन जेजस्तो भए पनि, चाहे तँ विवाहित होस् या नहोस्, सृष्टिकर्तासामु तेरो पहिचान कहिल्यै परिवर्तन हुनेछैन। कोही पनि तेरो गन्तव्य हुन सक्दैन, र तैँले आफूलाई सुम्पन सक्ने कोही पनि छैन। परमेश्‍वरले मात्र तँलाई उचित गन्तव्य दिन सक्नुहुन्छ, परमेश्‍वरलाई मात्र मानवजातिको अस्तित्व जिम्मा दिइएको छ, र यो सधैँ यस्तै हुनेछ। प्रस्ट भयो? (भयो।)

हामी विवाहबारे हाम्रो सङ्गति यहीँ टुङ्ग्याउनेछौँ। यदि तिमीहरू आफ्नो विचार, दृष्टिकोण, वा आफ्ना भावनाहरू व्यक्त गर्न चाहन्छौ भने, अहिले व्यक्त गर। (ममा विवाह व्यक्तिको गन्तव्य हो भन्‍ने त्यस्तो दृष्टिकोण र सोच हुने गर्थ्यो। यदि मेरो जोडीको कसैसँग प्रेम सम्बन्ध भएको भए, म हतासिनेथेँ र जिउन सक्दिनथेँ। मैले केही दाजुभाइ र दिदीबहिनीहरूको पनि यस्तै अनुभव सुनेँ र यस्तो भोगाइ अत्यन्तै पीडादायी थियो। तर आज, परमेश्‍वरको सङ्गति सुनेपछि, म यस मामलालाई सही तरिकाले सम्हाल्न सक्छु। पहिलो कुरा, परमेश्‍वरले यो दुष्ट समाजमा मानिसहरूलाई मानिस, घटना र बाहिरी संसारका कुराले लोभ्याउन सक्छ र तिनीहरू सजिलै गल्ती गर्छन् भनेर बताउनुभयो, त्यसैले अब म यस्तो कुरा बुझ्न सक्छु। दोस्रो कुरा, हामीले पनि आफ्नो श्रीमान वा श्रीमतीलाई सही व्यवहार गर्नुपर्छ। हाम्रो वैवाहिक जोडी र हाम्रो जीवनको गन्तव्य होइन। परमेश्‍वर मात्र हाम्रो गन्तव्य हुनुहुन्छ, र परमेश्‍वरमा भर परेर मात्र हामी साँच्चै जिइरहन सक्छौँ। मलाई अब आफूमा यसबारे थोरै नयाँ बुझाइ छ भन्‍ने लाग्छ।) अति उत्तम। हामीले सङ्गति गर्ने सत्यतासम्बन्धी सम्पूर्ण दृष्टिकोण र मनोवृत्तिहरूको आशय मानिसलाई सबै प्रकारका विकृत, गलत, र नकारात्मक सोच र दृष्टिकोण हटाउन सक्षम पार्नु हो; त्यसपछि, तीमाथि सङ्गति गरिन्छ, ताकि मानिसहरूलाई यस्तो मामला आइपर्दा, तिनीहरू सही सोच र दृष्टिकोणले दह्रिला बन्न सकून्, तिनीहरूमा अभ्यासको सही मार्ग हुन सकोस्, ताकि तिनीहरू विचलित नहोऊन्, अनि अबउप्रान्त शैतानबाट नबहकिऊन् र नियन्त्रित नहोऊन्; तीमाथि सङ्गति गरिन्छ ताकि मानिसहरूले चरम कामकुरा नगरून्, ताकि तिनीहरूले परमेश्‍वरबाट सबै कुरा स्विकार्न, सबै कुरामा परमेश्‍वरका बन्दोबस्तहरूप्रति समर्पित हुन, र तिनीहरू सृष्टि गरिएका साँचो प्राणी बन्न सकून्। हुनुपर्ने सही मार्ग यही हो। ठिक छ, आजका लागि हाम्रो सङ्गति यहीँ टुङ्ग्याऔँ। फेरि भेटौँला!

सत्यता कसरी पछ्याउने (१२)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

विगत केही भेलाहरूमा, हामीले “मानिसहरूका खोज, आदर्श र इच्छाहरू” त्याग्‍ने शीर्षकअन्तर्गत विवाहका विषयहरूबारे सङ्गति गर्‍यौँ, होइन र? (हो।) हामीले विवाहसँग सम्‍बन्धित विषयहरूमा लगभग सङ्गति गरेर सकिसकेका छौँ। यसपटक, हामीले परिवारसँग सम्‍बन्धित विषयहरूमा सङ्गति गर्नुपर्छ। हामी सुरुमा परिवारका के-कस्ता पक्षहरूमा मानिसहरूका खोज, आदर्श र इच्छाहरू समावेश हुन्छन् भनेर हेरौँ। परिवारको अवधारणाबारे मानिसहरू अनजान त पक्‍कै हुँदैनन्। यो विषय उठाउँदा मानिसहरूको मनमा सबभन्दा पहिले आउने कुरा परिवारको बनावट र सदस्यहरू, र परिवारसँग सम्‍बन्धित केही मामिला र मानिसहरू हुन्। परिवारसँग सम्‍बन्धित त्यस्ता धेरै विषयहरू छन्। तर तेरो मनमा जति धेरै बिम्‍ब र विचारहरू भए पनि, के ती कुराहरू आज हामीले सङ्गति गर्न लागेको “मानिसहरूका खोज, आदर्श र इच्छाहरू” त्याग्‍ने कार्यसँग सम्‍बन्धित छन् त? हामीले हाम्रो सङ्गति सुरु गर्नुपहिले ती कुराहरू सम्‍बन्धित छन् कि छैनन् भनेरसमेत तिमीहरूलाई थाहा छैन। त्यसकारण, हामीले सङ्गति सुरु गर्नुपहिले, के तिमीहरू मलाई मानिसहरूको विचारमा परिवार भनेको के हो, वा तिमीहरूलाई परिवारको सन्दर्भमा त्यागिनुपर्ने जस्तो लागेको कुरा के हो, त्यो बताउन सक्छौ? यसभन्दा पहिले हामीले मानिसहरूका खोज, आदर्श र इच्छाहरूसँग सम्‍बन्धित धेरै पक्षहरूबारे कुरा गर्‍यौँ। के तिमीहरूले हामीले सङ्गति गरेको यो विषय संलग्‍न हरपक्ष पहिचान गर्‍यौ? जुन-जुन पक्ष संलग्‍न भएको भए पनि, मानिसहरूले त्याग्‍नुपर्ने कुरा भनेको यो मामिला स्वयम्‌ होइन, बरु यसलाई लिने तिनीहरूका गलत विचार र दृष्टिकोण, साथै यस विषयमा मानिसहरूमा रहेका विभिन्‍न समस्याहरू हुन्। यस्ता पक्षहरूबारे हामीले सङ्गति गर्नुपर्ने कुराको मुख्‍य विषय नै यी विभिन्‍न समस्याहरू हुन्। यी विभिन्‍न समस्याहरू मानिसहरूको सत्यता पछ्याइमा असर पार्ने कुराहरू हुन्, अर्थात् अझ ठ्याक्‍कै रूपमा भन्दा, यी सबै कुराहरू मानिसहरूलाई सत्यता पछ्याउन र सत्यतामा प्रवेश गर्नबाट बाधा दिने कुराहरू हुन्। भन्‍नुको अर्थ, यदि कुनै मामिलामा रहेको तेरो ज्ञानमा विचलन वा समस्याहरू छन् भने, त्यो मामिलाप्रतिको तेरो मनोवृत्ति, त्यसलाई लिने, वा सम्‍हाल्‍ने शैलीमा पनि सम्‍बन्धित समस्याहरू हुनेछन्, र यी सम्बन्धित समस्याहरू नै हामीले सङ्गति गर्नुपर्ने विषयहरू हुन्। हामीले किन ती विषयहरूमा सङ्गति गर्नुपर्छ? किनभने यी समस्याहरूले सत्यता पछ्याउने तेरो कार्यमा र कुनै पनि मामिलाप्रतिको तेरो सही र सिद्धान्तपरक दृष्टिकोणहरूमा ठूलो वा भारी रूपमा प्रभाव पार्छन्, र तिनले स्वाभाविक रूपमै यो मामिलासम्‍बन्धी तेरो अभ्यासको विधिको शुद्धतामा, साथै यसलाई सम्‍हाल्‍ने तेरा सिद्धान्तहरूमा पनि असर पार्छन्। हामीले व्यक्तिगत चासो, रुचि, र विवाहका विषयहरूमा सङ्गति गरेजस्तै, परिवारको विषयमा पनि सङ्गति गरिरहेका छौँ किनभने मानिसहरूमा परिवारबारे कैयौँ गलत विचार, दृष्टिकोण र मनोवृत्तिहरू छन्, अनि परिवार आफैले पनि मानिसहरूमा कैयौँ नकारात्मक प्रभावहरू पार्छ, र यी नकारात्मक प्रभावहरूले तिनीहरूलाई स्वतः गलत विचार र दृष्टिकोणहरू अपनाउने तुल्याउँछन्। यी गलत विचार र दृष्टिकोणहरूले सत्यता पछ्याउने तेरो कार्यमा असर गर्छन्, र तँलाई चरम अवस्थामा पुर्‍याउँछन्, जसले गर्दा जब-जब तँलाई परिवारसम्बन्धी मामिलाहरू आइपर्छन्, वा जब-जब तैँले परिवारसम्‍बन्धी सवालहरू सामना गर्छस्, तब-तब तँसँग यी मामिला र सवालहरू सम्‍हाल्‍ने वा सुल्झाउने, र तिनले पैदा गर्ने विभिन्‍न समस्याहरू समाधान गर्ने सही दृष्टिकोण वा बाटो हुँदैन। यही नै हाम्रो यी हरेक विषयसम्‍बन्धी सङ्गतिको सिद्धान्त हो, र यही नै समाधान गरिनुपर्ने मुख्य समस्या पनि हो। त्यसकारण, परिवारको विषयमा कुरा गर्दा, परिवारले तिमीहरूमाथि के-कस्ता नकारात्मक प्रभावहरू पार्छ, र यसले के-कस्ता तरिकाले तिमीहरूको सत्यता पछ्याउने कार्यमा बाधा दिन्छ, के तिमीहरू बताउन सक्छौ? तेरो विश्‍वासको मार्गमा र तैँले आफ्‍नो कर्तव्य निर्वाह गर्दा, र तैँले सत्यता पछ्याउँदा वा सत्यता सिद्धान्तहरू खोजी गर्दा, र सत्यता अभ्यास गर्दा, परिवारले कुन-कुन तरिकाले तेरो सोचमा, तेरो व्यवहारबारेका सिद्धान्तहरूमा, र तेरो मूल्य-मान्यता, र जीवनसम्‍बन्धी दृष्टिकोणमा प्रभाव र बाधा पार्छ? अर्को शब्‍दमा भन्‍नुपर्दा, तँ एउटा परिवारमा जन्‍मेको छस्, त्यसकारण त्यो परिवारले तेरो दैनिक विश्‍वासी जीवनमा, अनि सत्यता र सत्यताको ज्ञानप्रतिको तेरो पछ्याइमा, के-कस्ता प्रभावहरू, के-कस्ता विचार र दृष्टिकोणहरू, र के-कस्ता बाधा र व्यवधानहरू ल्याउँछ? विवाहको विषयमा सङ्गति गर्दा यसले सिद्धान्त पछ्याएजस्तै, परिवार विषयक सङ्गति पनि सिद्धान्तअनुरूप नै हुनुपर्छ। तैँले औपचारिक अर्थमा वा तेरा सोच र दृष्टिकोणहरूको हिसाबमा परिवारको अवधारणा त्याग्‍नुपर्छ भनेर यसले भन्दैन, न त यसले तैँले आफ्‍नो वास्तविक, भौतिक परिवार, वा तेरो भौतिक परिवारको कुनै पनि सदस्य त्याग् भनेर नै भन्छ। बरु, यसले त परिवारले तँलाई पार्ने विभिन्‍न नकारात्मक प्रभावहरू तैँले त्याग्‍नुपर्छ, अनि तैँले सत्यता पछ्याउने कार्यमा परिवारले ल्याउने बाधा र व्यवधानहरू त्याग्‍नुपर्छ भनेर भन्छ। अझै तोकेर भन्दा, यो भन्‍न सकिन्छ कि तैँले सत्यता पछ्याउँदा र कर्तव्य पूरा गर्दा, तेरो परिवारले तैँले महसुस र अनुभव गर्न सक्‍ने खालका, र तँलाई बन्धनमा पार्ने, निश्‍चित र ठ्याक्‍कै मिल्दो उल्झन र समस्याहरू पैदा गर्छ, जसले गर्दा तँ मुक्त हुन वा प्रभावकारी रूपमा कर्तव्य पूरा गर्न र सत्यता पछ्याउन सक्दैनस्। यी उल्झन र समस्याहरूले गर्दा, यो “परिवार” भन्‍ने शब्‍द वा यससँग सम्‍बन्धित मानिसहरू वा मामिलाहरूले पैदा गर्ने बन्धन र प्रभावहरू त्याग्‍ने कार्य तेरो लागि गाह्रो हुन्छ, र परिवारको अस्तित्वको कारण वा परिवारले तँलाई पार्ने कुनै पनि नकारात्मक प्रभावहरूको कारण, तेरो विश्‍वास र तेरो कर्तव्य निर्वाहको सिलसिलामा, तँलाई आफू दमनमा परेको महसुस हुन्छ। यी उल्झन र समस्याहरूले प्रायजसो तेरो विवेकलाई पनि आक्रान्त पार्छन् र तेरो शरीर र मनलाई पनि मुक्त हुनबाट रोक्छन्, अनि तिनले तँलाई आफ्‍नो परिवारबाट प्राप्त विचार र दृष्टिकोणहरूविरुद्ध गएमा आफूसँग कुनै मानवता हुनेछैन, र आफूले आफ्‍नो नैतिकता र आफूलाई व्यवहारमा ढाल्ने न्यूनतम मापदण्ड र सिद्धान्तहरू गुमाउनेछु भन्‍ने निरन्तर महसुस गराउनेछन्। जब पारिवारिक सवालहरूको कुरा आउँछ, तब तँ प्रायजसो नैतिकता र सत्यता अभ्यासबीचको खतरा रेखामा यताउता गर्छस्, र आफूलाई मुक्त गर्न र छुटाउन सक्दैनस्। यहाँ, विशिष्ट समस्याहरू के-के छन्—के तिमीहरूले कुनै समस्याबारे विचार गर्न सक्छौ? के मैले अहिले भर्खरै उल्‍लेख गरेका कुराहरूमध्ये तिमीहरूले कुनै कुरा आफ्‍नो दैनिक जीवनमा अनुभव गर्ने गरेका छौ? (परमेश्‍वरको सङ्गतिबाट, मलाई के याद आयो भने, मसँग आफ्‍नो परिवारबारे केही गलत दृष्टिकोणहरू थिए, त्यसकारण मैले सत्यता अभ्यास गर्न सकिनँ, र त्यो अभ्यास गर्नेबारेमा मलाई विवेकले दोष दिइरहेको थियो। यसभन्दा पहिले, मैले आफ्‍नो अध्ययन सकेर आफ्‍नो कर्तव्य पूरा गर्नमा समर्पित हुन्छु भन्‍ने चाहेको थिएँ, तर मलाई भित्री रूपमा दोधार भयो। मेरो परिवारले मलाई हुर्काएको र यतिका समयसम्‍म मेरो अध्ययनको खर्च बेहोरेकोले, अहिले म विश्‍वविद्यालयबाट स्नातकोत्तर गरेर आएको छु र यदि मैले पैसा कमाएर मेरो परिवारलाई सहयोग गरिनँ भने, म परिवारप्रतिको जिम्‍मेवारी पूरा नगर्ने र मानवताको कमी भएको व्यक्ति बन्‍नेछु भन्‍ने मलाई लाग्यो, र यो कुराले गर्दा मेरो विवेक भारी भयो। त्यो बेला, यस विषयमा मेरो मनभित्र धेरै महिनासम्‍म अन्तर्द्वन्द्व चल्यो, त्यसपछि बल्‍ल मैले परमेश्‍वरका वचनहरूमा यसबाट मुक्त हुने उपाय पाएँ, र मैले आफ्‍नो कर्तव्य पूरा गर्न सक्दो गर्ने निर्णय गरेँ। मलाई लाग्छ, परिवारसँग सम्‍बन्धित यी गलत दृष्टिकोणहरूले मानिसहरूलाई वास्तवमै असर पुर्‍याउँछन्।) यो एउटा ठेट उदाहरण हो। यी कुराहरू मानिसहरूलाई बाँध्‍ने परिवारका अदृश्य बन्धनहरू हुनुका साथै आफ्‍नो परिवारप्रतिका भावना, विचार वा दृष्टिकोणहरूले मानिसहरूको जीवन, खोज र विश्‍वासको विषयमा पैदा गर्ने समस्याहरू हुन्। केही निश्‍चित हदसम्‍म, यी समस्याहरूले तेरो हृदयको गहिराइमा दबाब र बोझ पैदा गर्छन्, जसबाट भित्री मनमा समय-समयमा खराब भावनाहरू उत्पन्‍न भइरहन्छन्। अरू बुँदा कसले थप्‍न सक्छ? (परमेश्‍वर, मेरो दृष्टिकोण के छ भने, बच्‍चाबाट हुर्केर ठूलो भइसकेको हुनाले, मैले परिवारप्रतिको आफ्‍नो जिम्‍मेवारी पूरा गर्नुपर्छ र मेरा आमाबुबाका सबै चिन्ता र समस्याहरू समाधान गर्नुपर्छ। तर मैले आफ्‍नो कर्तव्य पूर्णकालीन रूपमा निर्वाह गरिरहेको हुनाले, मैले मेरा आमाबुबाप्रतिको आफ्‍नो जिम्‍मेवारी पूरा गर्न वा उहाँहरूको लागि केही कुरा गर्न सकेको छैनँ। मेरा आमाबुबा अझै पनि हातमुख जोड्न दौडधुप गरिरहनुभएको देख्दा, मलाई हृदयमा म उहाँहरूप्रति ऋणी छु जस्तो लाग्छ। मैले सुरुमा परमेश्‍वरमा विश्‍वास गर्दा, यो कुराको कारण मैले उहाँलाई झन्डै धोका दिएँ।) यो परिवारले गर्ने संस्कृतीकरणद्वारा व्यक्तिको सोच र विचारहरूमा पर्ने एउटा नकारात्मक प्रभाव पनि हो। तैँले त झन्डै मात्र परमेश्‍वरलाई धोका दिइस्, तर कतिपय मानिसहरूले त साँच्‍चै नै परमेश्‍वरलाई धोका दिए। परिवारसम्‍बन्धी दह्रिलो धारणाहरूको कारण, तिनीहरूले आफ्‍नो परिवार त्याग्‍न सकेनन्। अन्त्यमा, तिनीहरूले आफ्‍नो परिवारको लागि निरन्तर जिउने र आफ्‍नो कर्तव्य त्याग्‍ने निर्णय गरे।

परिवार सबैको हुन्छ, सबैजना पृथक परिवारमा जन्‍मेका हुन्छन्, र सबैजना नै पृथक पारिवारिक वातावरणबाट आएका हुन्छन्। परिवार सबैको लागि अत्यन्तै महत्त्वपूर्ण हुन्छ, यसले व्यक्तिको जीवनमा सबैभन्दा ठूलो प्रभाव पार्छ, र त्यो प्रभाव भित्रैसम्‍म परेको हुन्छ र त्यसलाई छोड्न र त्याग्‍न गाह्रो हुन्छ। मानिसहरूले त्याग्‍न नसक्‍ने र तिनीहरूलाई छोड्न गाह्रो हुने कुरा भनेको परिवारको घर वा घरका सरसामान, भाँडाकुँडा, र घरका अरू चीजबीजहरू होइनन्, बरु परिवारभित्रका सदस्यहरू, वा यससँगै रहने वातावरण र स्नेह हुन्। मानिसहरूको मनमस्तिष्कमा बसेको परिवारको अवधारणा यही हो। उदाहरणको लागि, परिवारका पाका सदस्यहरू (बाजे-बजू र आमाबुबा), तेरै उमेरका व्यक्तिहरू (दाजुभाइ-दिदीबहिनीहरू, र जीवनसाथी), र युवा पुस्ता (तेरा आफ्‍नै छोराछोरी): परिवारसम्‍बन्धी मानिसहरूको धारणाअनुसार यी महत्त्वपूर्ण सदस्यहरू हुन्, र ती हरेक परिवारका महत्त्वपूर्ण अङ्गहरू पनि हुन्। मानिसहरूको लागि परिवार भनेको के हो? मानिसहरूको लागि यो भावनात्मक भरणपोषण र आत्मिक आधार हो। परिवारको अरू अर्थ के हुन्छ? यो व्यक्तिले न्यानोपन प्राप्त गर्ने, मनका कुरा पोखाउने, वा लाड-प्यार गर्ने र मनमौजी बन्‍ने ठाउँ हो। कतिपय मानिसहरू परिवार सुरक्षित आश्रय हो, भावनात्मक भरणपोषण प्राप्त गर्ने र व्यक्तिको जीवन सुरु हुने ठाउँ हो भनेर भन्छन्। अरू के छ? मलाई बताओ त। (परमेश्‍वर, मलाई लाग्छ परिवार घर भनेको मानिसहरू हुर्कने-बढ्ने ठाउँ हो, परिवारका सदस्यहरूले एकअर्कालाई साथ दिने र एकअर्कामा भर पर्ने ठाउँ हो।) एकदम राम्रो। अरू के छ? (मलाई त परिवार न्यानो आश्रय स्थल हो जस्तो लाग्थ्यो। बाहिरी संसारमा मैले जति नै अन्याय भोगे पनि, घर फर्कँदा, परिवारको साथ र बुझाइको कारण मैले आफ्‍नो मुड र मनस्थिति हरकिसिमले तनावरहित पार्न सक्छु, त्यसकारण त्यो अर्थमा परिवार सुरक्षित आश्रय स्थल हो जस्तो लाग्थ्यो।) परिवार आराम र न्यानोपनले भरिएको स्थान नै हो, होइन र? मानिसहरूको विचारमा परिवार महत्त्वपूर्ण छ। जब-जब कुनै व्यक्ति खुसी हुन्छ, तब-तब उसले आफ्‍नो परिवारसँग आफ्‍नो खुसी बाँड्न चाहन्छ; त्यसरी नै जब जब कुनै व्यक्ति व्याकुल र दुःखित हुन्छ, तब-तब उसले आफ्‍ना समस्याहरू आफ्‍नो परिवारसामु राख्‍न सक्छु भन्‍ने आशा गरेको हुन्छ। जब-जब मानिसहरूलाई कुनै आनन्द, रिस, शोक, र खुसी महसुस हुन्छ, तब-तब तिनीहरूले यी कुराहरू कुनै दबाब वा बोझविनै आफ्‍नो परिवारलाई बाँड्‍ने गर्छन्। हरेक व्यक्तिको लागि, परिवार एउटा न्यानोपनले भरिएको स्थान र सुन्दर कुरा हो, परिवार चेतनाको एउटा भरणपोषण हो, जसलाई मानिसहरूले आफ्‍नो जीवनको कुनै पनि विन्दुमा त्याग्‍न वा त्यसविना रहन सक्दैनन्, र परिवार बस्‍ने घर मानिसहरूको मन, शरीर, र आत्मालाई औधी साथ प्रदान गर्ने स्थान हो। त्यसकारण, परिवार हरेक व्यक्तिको लागि एक अपरिहार्य भाग हो। तर मानिसहरूको अस्तित्व र जीवनमा अति महत्त्वपूर्ण रहेको यो स्थानले तिनीहरूको सत्यता पछ्याउने कार्यमा के-कस्ता नकारात्मक असरहरू पार्छ? सर्वप्रथम त, मानिसहरूको अस्तित्व र जीवनको लागि परिवार जति नै महत्त्वपूर्ण भए पनि, वा तिनीहरूको अस्तित्व र जीवनमा यसले जुनसुकै भूमिका निर्वाह गरे पनि र जुनसुकै काम गरे पनि, यसले सत्यता पछ्याउने मानिसहरूको मार्गमा निश्‍चय नै ठूला-साना दुवै किसिमका समस्याहरू पैदा गर्छ। सत्यता पछ्याउने मानिसहरूको मार्गमा यसले महत्त्वपूर्ण भूमिका निर्वाह गरे पनि, यसले जोगिनै गाह्रो हुने हरकिसिमका विचलन र समस्याहरू पनि पैदा गर्छ। अर्थात्, मानिसहरूले सत्यता पछ्याउने र अभ्यास गर्ने क्रममा, परिवारले पैदा गर्ने विभिन्‍न मनोवैज्ञानिक र वैचारिक समस्याहरू, साथै औपचारिक पक्षसँग सम्‍बन्धित समस्याहरूले मानिसहरूलाई अत्यन्तै धेरै दुःख दिन्छन्। त्यसोभए, यी समस्याहरूपछाडि वास्तवमा के कुरा लुकेका हुन्छन्? सत्यता पछ्याउने क्रममा, मानिसहरूले अवश्यै विभिन्‍न सङ्ख्या र हदमा यी समस्याहरू अनुभव गरिसकेका हुन्छन्, यति मात्र हो कि तिनीहरूले भित्री समस्याहरू वास्तवमा के हुन् भनेर ध्यानपूर्वक विचार र मनन मात्र गरेका हुँदैनन्। यसअलावा, तिनीहरूले यी समस्याहरूका सार पनि पहिचान गरेका हुँदैनन्, मानिसहरूले बुझ्‍नुपर्ने र पालना गर्नुपर्ने सत्यता सिद्धान्तहरू पहिचान गर्नु त परको कुरा हो। त्यसकारण, आज हामी परिवारको विषयमा, र सत्यता पछ्याउने मानिसहरूको मार्गमा परिवारले के-कस्ता समस्या र बाधाहरू ल्याउँछ, साथै परिवारको मामिलामा मानिसहरूले के-कस्ता खोज, आदर्श र इच्छाहरू त्याग्‍नुपर्छ भन्‍नेबारेमा सङ्गति गरौँ। यो अत्यन्तै वास्तविक समस्या हो।

१. आफ्नो परिवारबाट प्राप्त गरेको पहिचान त्याग्‍नु

परिवारको विषय निकै ठूलो भए पनि, यसले निश्‍चित समस्याहरू बोकेको हुन्छ। आज हामीले सङ्गति गर्न लागेको समस्या भनेको मानिसहरूले सत्यता पछ्याउने क्रममा परिवारको कारण सामना गर्ने नकारात्मक प्रभाव, हस्तक्षेप र बाधा हो। अनि, परिवारको विषयमा व्यक्तिले त्याग्‍नुपर्ने पहिलो समस्या के हो? यो व्यक्तिले परिवारबाट प्राप्त गर्ने पहिचान हो। यो महत्त्वपूर्ण कुरा हो। अब हामी यो कुरा कति महत्त्वपूर्ण छ भन्‍नेबारेमा खास रूपमा कुरा गरौँ। हरेक व्यक्ति फरक परिवारबाट आएको हुन्छ, हरेक परिवारको आफ्नै पृथक पृष्ठभूमि र जिउने वातावरण, जीवनको आफ्‍नै गुणस्तर, र जिउने आफ्नै खास तरिका अनि आफ्नै जीवन व्यवहार हुन्छन्। हरेक व्यक्तिले आफ्नो परिवारको जिउने वातावरण र पृष्ठभूमिबाट एउटा पृथक पहिचान लिएर आएको हुन्छ। यो पृथक पहिचानले समाज र अरूहरूमाझ रहेको हरेक व्यक्तिको खास मूल्य मात्रै प्रतिनिधित्व गर्दैन, यो त आफैमा एक पृथक चिन्‍ह र प्रतीक पनि हो। त्यसोभए यो प्रतीकले के जनाउँछ? यसले व्यक्ति उसको समूहमा विशिष्ट मानिन्छ कि नीच मानिन्छ भन्‍ने कुरा जनाउँछ। यो पृथक पहिचानले समाजमा र अरू मानिसहरूमाझ व्यक्तिको हैसियत निर्धारित गर्छ, र यो हैसियत व्यक्तिले आफू जन्‍मेको परिवारबाट प्राप्त गरेको हुन्छ। त्यसकारण, तेरो पारिवारिक पृष्ठभूमि र तँ बस्‍ने परिवारको प्रकार अत्यन्तै महत्त्वपूर्ण हुन्छ, किनभने अरू मानिसहरूमाझ र समाजमा रहेको तेरो पहिचान र हैसियतसित ती कुराहरूको सम्बन्ध हुन्छ। त्यसकारण, तेरो पहिचान र हैसियतले नै समाजमा तेरो स्थान विशिष्ट छ कि नीच छ, तँलाई अरूले आदर र उच्‍च सम्‍मान गर्छन् गर्दैनन्, र तँलाई आदरसाथ हेर्छन् कि घृणा गर्छन्, पक्षपात गर्छन् कि, कि कुल्चीमिल्ची पो पार्छन् कि भन्‍ने कुरा निर्धारित गर्छ। मानिसहरूले आफ्‍नो परिवारबाट प्राप्त गर्ने पहिचानले समाजमा रहेको तिनीहरूको परिस्थिति र भविष्यमा असर पार्ने हुनाले नै, यो विरासतमा प्राप्त गरिने पहिचान हरेक व्यक्तिको लागि अत्यन्तै प्रभावपूर्ण र महत्त्वपूर्ण हुन्छ। यसले यो समाजमा रहने तेरो प्रतिष्ठा, हैसियत र मूल्यमा, अनि यो जीवनमा हुने तेरो सम्‍मान र अपमान बोधमा असर गर्ने हुनाले, र ठ्याक्‍कै यही कारणले नै, तँ आफैले पनि आफ्‍नो पारिवारिक पृष्ठभूमिलाई र परिवारबाट प्राप्त हुने आफ्‍नो पहिचानलाई ठूलो महत्त्व दिने प्रवृत्ति हुन्छ। यो मामिलाले तँलाई एकदमै भारी प्रभाव पार्ने हुनाले, तेरो अस्तित्वको मार्गको लागि यो अत्यन्तै महत्त्वपूर्ण र अर्थपूर्ण कुरा हुन्छ। यो यस्तो महत्त्वपूर्ण र अर्थपूर्ण मामिला भएको हुनाले, यसले तेरो प्राणको गहिराइमा एउटा महत्त्वपूर्ण स्थान ओगटेको हुन्छ, र तेरो दृष्टिकोणमा यो निकै अर्थपूर्ण हुन्छ। आफ्‍नो परिवारबाट प्राप्त गरेको यो पहिचान तेरो लागि निकै महत्त्वपूर्ण हुने मात्र होइन, तैँले आफूले चिनेका वा नचिनेका जोकोही व्यक्तिको पहिचानलाई पनि त्यही स्थानमा बसेर, त्यही नजरले र त्यही तरिकाले हेर्नेसमेत गर्छस्, र तैँले तेरो सम्पर्कमा आउने जोकोही व्यक्तिको पहिचान तौलन पनि यही दृष्टिकोण नै प्रयोग गर्छस्। तिनीहरूको पहिचानलाई तैँले तिनीहरूको चरित्र मूल्याङ्कन गर्न, र तिनीहरूलाई कसरी लिने र तिनीहरूसँग कसरी अन्तरक्रिया गर्ने भनेर निर्धारित गर्न, अर्थात् तिनीहरूसँग मित्रवत् रूपमा, आफू समान ठानेर अन्तरक्रिया गर्ने कि, वा तिनीहरूअघि झुकेर तिनीहरूले भनेको हरेक कुरा मान्‍ने, वा तिनीहरूसित तिरस्कार र भेदभावपूर्ण नजरले हेर्दै सामान्य अन्तर्क्रिया गर्ने, वा तिनीहरूसँग अमानवीय तरिकाले असमान व्यवहार गर्दै अन्तरक्रिया गर्ने भनेर निर्धारित गर्न प्रयोग गर्छस्। मानिसलाई हेर्ने र विभिन्‍न कुराहरूलाई लिने यी तरिकाहरू मुख्य रूपमा व्यक्तिले आफ्‍नो परिवारबाट प्राप्त गरेको पहिचानले नै निर्धारित गर्छ। तेरो पारिवारिक पृष्ठभूमि र स्थितिले नै समाजमा तेरो हैसियत कस्तो हुनेछ भन्‍ने कुरा निर्धारित गर्छ, र तेरो सामाजिक हैसियत कस्तो छ भन्‍ने कुराले मानिसहरू र परिस्थितिहरूलाई तैँले कसरी हेर्छस् र लिन्छस् त्यसका तौरतरिका र सिद्धान्तहरू निर्धारित गर्छ। त्यसकारण, व्यक्तिले विभिन्‍न कुराहरूलाई जे-जसरी लिन्छ त्यससम्बन्धी मनोवृत्ति र तरिकाहरू धेरै हदसम्‍म उसले आफ्‍नो परिवारबाट प्राप्त गरेको पहिचानमै निर्भर हुन्छन्। मैले यहाँ किन “धेरै हदसम्‍म” भन्दै छु? यहाँ केही खास परिस्थितिहरू छन् जसबारे हामी कुरा गर्नेछैनौँ। धेरैजसो मानिसहरूको हकमा, परिस्थिति मैले भर्खरै व्याख्या गरेको जस्तै हुन्छ। हरेक व्यक्ति आफ्‍नो परिवारबाट प्राप्त गरेको पहिचान र सामाजिक हैसियतबाट प्रभावित हुने प्रवृत्ति हुन्छ, र हरेक व्यक्तिमा यही पहिचान र सामाजिक हैसियतअनुसार नै मानिसहरू र परिस्थितिहरूलाई हेर्ने र लिने तरिकाहरू अपनाउने प्रवृत्ति हुन्छ—यो अत्यन्तै स्वाभाविक कुरा हो। परिवारले स्वाभाविक रूपमै व्यक्तिलाई प्रदान गरेको अपरिहार्यता र अस्तित्वसम्‍बन्धी दृष्टिकोणकै कारणले गर्दा नै ठ्याक्‍कै, उसको अस्तित्व र जीवनशैलीसम्‍बन्धी दृष्टिकोणको उत्पत्ति उसले आफ्‍नो परिवारबाट प्राप्त गरेको पहिचानमै निर्भर हुन्छ। व्यक्तिले आफ्‍नो परिवारबाट प्राप्त गरेको पहिचानले नै मानिसहरू र परिस्थितिहरूलाई हेर्ने र लिने उसका तौरतरिका र सिद्धान्तहरू निर्धारित गर्छ, र त्यही पहिचानले नै मानिसहरू र परिस्थितिहरूलाई हेर्ने र लिने क्रममा उसले छनौट र निर्णयहरू गर्दा अपनाउने मनोवृत्ति पनि निर्धारित गर्छ। यसले मानिसहरूमा अपरिहार्य रूपमै एउटा एकदमै गम्‍भीर समस्या पैदा गर्छ। एक हिसाबमा, मानिसहरू र परिस्थितिहरूलाई हेर्ने र लिने मानिसहरूका विचार र दृष्टिकोणहरूको उत्पत्तिलाई परिवारले अपरिहार्य रूपमै प्रभाव पारेको हुन्छ भने, अर्को हिसाबमा, यसलाई व्यक्तिले आफ्‍नो परिवारबाट प्राप्त गरेको पहिचानले पनि प्रभाव पार्ने गर्छ—र यो प्रभावबाट उम्कन मानिसहरूलाई एकदमै गाह्रो हुन्छ। परिणामस्वरूप, मानिसहरूले सही तरिकाले, तर्कसङ्गत ढङ्गले, र उचित रूपमा आफूलाई व्यवहार गर्न, वा अरूलाई निष्पक्ष रूपले व्यवहार गर्न सक्दैनन्, र तिनीहरूले परमेश्‍वरले सिकाउनुभएका सत्यता सिद्धान्तअनुरूप हुने तरिकाले मानिसहरू र सबै कुरालाई लिन पनि सक्दैनन्। यसको साटो, तिनीहरू विभिन्‍न कुराहरू सम्हाल्ने तरिकामा लचक हुन्छन्, अनि आफ्नो र अरूको पहिचानमा रहेका भिन्‍नताहरूको आधारमा तिनीहरूले सिद्धान्तहरू लागू गर्दै छनौटहरू गर्छन्। समाजमा र अरू मानिसहरूमाझ विभिन्‍न कुराहरूलाई हेर्ने र लिने मानिसहरूका तौरतरिकाहरूमा तिनीहरूको परिवारको स्थितिले प्रभाव पार्ने हुनाले, यी तौरतरिकाहरू विभिन्‍न कुराहरूलाई लिनेबारे परमेश्‍वरले मानिसहरूलाई बताउनुभएका सिद्धान्त र तौरतरिकाहरूसँग अवश्यै मिल्दैनन्। अझै स्पष्टसित भन्‍नुपर्दा, यी तौरतरिकाहरू परमेश्‍वरले सिकाउनुभएका सिद्धान्त र तौरतरिकाहरूप्रति विरोधात्मक, द्वन्द्वात्मक र उल्‍लङ्घनपूर्ण हुन्छन्। यदि मानिसहरूका काम गर्ने तौरतरिकाहरू तिनीहरूले आफ्‍नो परिवारबाट प्राप्त गरेका पहिचान र सामाजिक हैसियतमा आधारित छन् भने, तिनीहरूको आफ्‍नै पृथक वा विशेष पहिचान र अरूका पहिचानहरूको कारण, अपरिहार्य रूपमै तिनीहरूले काम गर्ने फरक वा खास तौरतरिका र सिद्धान्तहरू अपनाउनेछन्। तिनीहरूले अपनाउने यी सिद्धान्तहरू सत्यता होइनन्, न त यी सत्यताअनुरूप नै हुन्छन्। यी कुराहरूले मानवता, विवेक र समझ उल्‍लङ्घन गर्ने मात्र नभई, अझै गम्‍भीर रूपमा, सत्यतासमेत उल्‍लङ्घन गर्छन्, किनभने यी कुराहरूले व्यक्तिको रुचि र चासोहरूको आधारमा, र मानिसहरूले एकअर्कामाथि थोपर्ने मापदण्डको हदको आधारमा, उसले के कुरा स्विकार्नुपर्छ वा के कुरा इन्कार्नुपर्छ भनेर निर्धारित गर्छन्। त्यसकारण, यो प्रसङ्गमा, मानिसहरूले विभिन्‍न कुराहरूलाई हेर्ने र लिने सिद्धान्तहरू अनुचित हुन्छन् र सत्यताअनुरूप हुँदैनन्, र ती पूर्ण रूपमा मानिसहरूका भावनात्मक खाँचाहरू र फाइदा लिनैपर्ने तिनीहरूका बाध्यताहरूमा आधारित हुन्छन्। तैँले आफ्‍नो परिवारबाट विशिष्ट पहिचान वा नीच पहिचान जेसुकै प्राप्त गरेको भए पनि, यो पहिचानले तेरो हृदयमा एउटा स्थान लिएको हुन्छ, र कतिपय मानिसहरूको हकमा त यसले एकदमै महत्त्वपूर्ण स्थानसमेत लिएको हुन्छ। त्यसकारण, यदि तँ सत्यता पछ्याउन चाहन्छस् भने, यो पहिचानले सत्यता पछ्याउने तेरो कार्यमा अपरिहार्य रूपमै प्रभाव र हस्तक्षेप ल्याउनेछ। अर्थात्, सत्यता पछ्याउने क्रममा, तैँले अपरिहार्य रूपमै मानिसहरूसँग कस्तो व्यवहार गर्ने र विभिन्‍न कुराहरूलाई कसरी लिने भन्‍नेजस्ता समस्याहरू सामना गर्नेछस्। यी समस्या र महत्त्वपूर्ण मामिलाहरूको कुरा आउँदा, तैँले अपरिहार्य रूपमै आफ्‍नो परिवारबाट प्राप्त पहिचानसँग सम्‍बन्धित दृष्टिकोण र विचारहरू अपनाउँदै मानिसहरू र परिस्थितिलाई हेर्नेछस्, र तँ मानिसहरूलाई हेर्ने र विभिन्‍न कुराहरूलाई सम्‍हाल्‍ने यो अत्यन्तै पुरातन वा सामाजीकृत तरिका प्रयोग नगरी बस्‍न सक्दैनस्। तैँले आफ्‍नो परिवारबाट प्राप्त गरेको पहिचानले तँलाई समाजमा तेरो हैसियत विशिष्ट वा नीच जे-जस्तो छ भन्‍ने महसुस गराए पनि, यो पहिचानले सत्यता पछ्याउने तेरो कार्यमा, जीवनसम्‍बन्धी तेरो सही दृष्टिकोणमा, र सत्यता पछ्याउने तेरो सही मार्गमा असर पार्नेछ। अझै किटेर भन्‍नुपर्दा, यसले विभिन्‍न कुराहरूलाई लिने तेरा सिद्धान्तहरूमा पनि असर पार्नेछ। कुरा बुझ्यौ?

विभिन्‍न परिवारहरूले मानिसहरूलाई विभिन्‍न पहिचान र सामाजिक हैसियत प्रदान गर्छन्। राम्रो सामाजिक हैसियत र विशिष्ट पहिचान भनेको मानिसहरूले आनन्द उठाउने र मस्ती गर्ने कुरा हो, जबकि सानो र निम्‍न परिवारको पहिचान प्राप्त गरेकाहरूलाई भने आफू सानो हुँ भन्‍ने महसुस हुन्छ, तिनीहरूलाई अरूको सामना गर्न सरम लाग्छ, र तिनीहरूलाई आफूलाई गम्‍भीर रूपमा लिइँदैन वा उच्च आदर दिइँदैन भन्‍ने पनि लाग्छ। त्यस्ता मानिसहरू प्रायजसो पक्षपातमा पनि पर्छन्, जसले गर्दा तिनीहरूलाई हृदयको गहिराइमा वेदना हुन्छ र तिनीहरूको आत्मसम्‍मान पनि घट्छ। उदाहरणको लागि, कतिपय मानिसहरूको आमाबुबा खेती गरेर सागसब्‍जी बेच्‍ने साना किसान हुन सक्छन्; कतिपय मानिसहरूका आमाबुबा सडकमा पसल राखेर वा फुटपाथमा कराउँदै सरसामान बेच्‍ने साना व्यापारीहरू हुन सक्छन्; कतिपय मानिसहरूका आमाबुबा लुगा सिलाउने र मर्मत गर्ने शिल्प कलामा काम गर्ने, वा हातमुख जोड्न र सारा परिवार पाल्‍न हस्तकलाको काममा भर पर्ने हुन सक्छन्। कतिपय मानिसहरूका आमाबुबा फोहोर सफा गर्ने वा बच्‍चा हेर्न जस्ता सेवा-क्षेत्रमा काम गर्ने हुन सक्छन्; कतिपयका आमाबुबा सामान सार्ने वा यातायात क्षेत्रमा काम गर्ने हुन सक्छन्; कतिपय मालिस गर्ने, ब्युटिसियन, वा कपाल काट्‍ने काम गर्ने हुन सक्छन्, र अन्य आमाबुबाहरू मानिसहरूको लागि विभिन्‍न कुरा मर्मत गर्ने काम गर्नेहरू हुन सक्छन्, जस्तै जुत्ता, साइकल, चस्मा, आदि इत्यादि। कतिपय आमाबुबासँग उच्‍च हस्तकला सीप हुन सक्छ र तिनीहरूले गरगहना वा घडीजस्ता कुराहरू मर्मत गर्न सक्छन्, जबकि अरूहरूको सामाजिक स्थिति अझै निम्‍नस्तरको हुन सक्छ र तिनीहरू आफ्‍ना छोराछोरी पाल्‍न र परिवार हुर्काउन कवाडी बटुल्ने र बेच्‍ने काममा भर पर्न सक्छन्। समाजमा यी सबै आमाबुबाको हैसियत तुलनात्मक रूपमा निम्‍नस्तरको हुन्छ, र परिणामस्वरूप, तिनीहरूको परिवारको हरेक व्यक्तिको सामाजिक हैसियत पनि अवश्यै निम्‍नस्तरकै हुन्छ। त्यसकारण, दुनियाँको नजरमा, यी परिवारबाट आएका मानिसहरूको हैसियत र पहिचान कमजोर हुन्छ। व्यक्तिको पहिचान हेर्न र व्यक्तिको मोल मापन गर्न समाजले यो दृष्टिकोण अपनाउने हुनाले नै, यदि तेरा आमाबुबा साना किसान हुन् र कसैले तँलाई “तिम्रा आमाबुबा के गर्नुहुन्छ? तिम्रो परिवार कस्तो छ?” भनेर सोध्यो भने, तैँले “मेरा आमाबुबा त … अँ उहाँहरू … को हुनुहुन्छ भनेर भन्‍न लायक हुनुहुन्‍न” भनेर जबाफ दिनेछस्, र तिनीहरूले के गर्छन् भनेर बताउन तँलाई आँटै आउनेछैन, किनभने तँलाई त्यो भन्‍न धेरै सरम लाग्छ। कक्षाका साथी र अरू मित्रहरूलाई भेट्दा वा खाना खान बाहिर जाँदा, मानिसहरूले आफ्‍नो परिचय दिएर आफ्‍नो राम्रो पारिवारिक पृष्ठभूमि वा आफ्‍नो उच्च सामाजिक हैसियतबारे कुरा गर्छन्। तर यदि तेरो परिवार साना किसान, साना व्यापारी, वा ठेले व्यापारी हुन् भने, तँ यो कुरा बताउन चाहँदैनस् र तँलाई सरम लाग्छ। समाजमा एउटा यस्तो भनाइ प्रचलित छ, “बहादुरको गाउँ नसोध्‍नू।” यो भनाइ अत्यन्तै आदर्शमय सुनिन्छ, र निम्‍न सामाजिक हैसियत हुनेहरूको लागि यसले आशाको त्यान्द्रो र ज्योतिको झलक, र सान्त्वनाको सानो थोपा प्रदान गर्छ। तर समाजमा त्यस्तो वाक्य किन प्रचलित हुन्छ? के यो समाजका मानिसहरूले आफ्‍नो पहिचान, महत्त्व, र सामाजिक हैसियतलाई अत्यधिक ध्यान दिने भएर हो? (हो।) कमजोर पृष्ठभूमिबाट आएका मानिसहरूमा निरन्तर आत्मविश्‍वासको कमी हुन्छ, त्यसकारण तिनीहरूले आफ्‍नो हैसियत र पहिचान निम्‍नस्तरको भए पनि, आफ्‍नो मानसिक स्थिति उच्‍च छ, जुन सिकेर सिकिने कुरा होइन भन्‍ने सोच्दै, आफूलाई सान्त्वना दिन, साथै अरूलाई आश्‍वस्‍त पार्न यो भनाइ प्रयोग गर्छन्। तेरो पहिचान जति नै निम्‍न तहको भए पनि, यदि तेरो मानसिक स्थिति उच्च छ भने, यसले तँ विशिष्ट पहिचान र हैसियत भएका मानिसहरूभन्दा पनि आदरणीय व्यक्ति हुन्छस् भन्‍ने प्रमाणित गर्छ। यसले कुन समस्या इङ्गित गर्छ? “बहादुरको गाउँ नसोध्‍नू” भनेर मानिसहरूले जति धेरै भन्छन्, यसले तिनीहरू आफ्‍नो पहिचान र सामाजिक हैसियतलाई त्यति नै धेरै वास्ता गर्छन् भन्‍ने प्रमाणित गर्छ। विशेष गरी, जब व्यक्तिको पहिचान र सामाजिक स्थिति अत्यन्तै कमजोर र निम्‍नस्तरको हुन्छ, तब उसले आफूलाई सान्त्वना दिन र आफ्‍नो हृदयको खोक्रोपन र असन्तुष्टि परिपूर्ति गर्न यो भनाइ प्रयोग गर्छ। कतिपय मानिसहरूका आमाबुबा त साना व्यापारी र ठेले व्यापारी, साना किसान र शिल्‍पकारभन्दा पनि दयनीय अवस्थामा, वा समाजका महत्त्वहीन, तुच्छ र कम आम्दानीवाला काम गर्ने आमाबुबाभन्दा पनि दयनीय अवस्थामा हुन्छन्, त्यसकारण तिनीहरूले आफ्‍ना आमाबुबाबाट प्राप्त गर्ने पहिचान र सामाजिक हैसियत अझै निम्‍नस्तरीय हुन्छन्। उदाहरणको लागि, समाजमा कतिपय मानिसहरूका आमाबुबाको नाम बदनामपूर्ण हुन्छ, तिनीहरूले आफूले गर्नुपर्ने कुरा गर्दैनन्, र तिनीहरूसँग समाजले स्विकारेको पेसा वा स्थिर आम्दानी हुँदैन, त्यसकारण तिनीहरूलाई आफ्‍नो परिवार बाँच्‍ने खर्च जोड्‍नै गाह्रो हुन्छ। कतिपय आमाबुबाले निरन्तर जुवातास खेल्छन् र हरेक पटक नै पैसा हार्छन्। अन्त्यमा, तिनीहरूको परिवार टाट पल्टिन्छ र तिनीहरूसँग सुक्‍को हुँदैन, जसले गर्दा तिनीहरूले दैनिक खर्च बेहोर्न सक्दैनन्। यस्तो परिवारमा जन्‍मेका छोराछोरीहरू झुत्रे लुगा लगाउँछन्, भोकभोकै बस्छन्, र गरिबीमा जिउँछन्। स्कूलले अभिभावक-शिक्षक बैठक बोलाउँदा, तिनीहरूका आमाबुबा कहिल्यै देखा पर्दैनन्, र शिक्षकहरूलाई तिनीहरू जुवा खेल्‍न गएका छन् भन्‍ने थाहा हुन्छ। शिक्षकहरू र कक्षाका साथीहरूको नजरमा यी बालबालिकाहरूको पहिचान र हैसियत कस्तो हुन्छ त्यो भनिरहनु पर्दैन। यस्तो परिवारमा जन्‍मेका छोराछोरीले निश्‍चय नै अरूसामु आफ्‍नो शिर ठाडो पार्न सक्दिनँ भन्‍ने महसुस गर्छन्। तिनीहरूले राम्रो पढ्ने र धेरै मेहनत गर्ने गरे पनि, र तिनीहरू दह्रिलो मनका भए पनि र भीडभन्दा माथि उठ्न सके पनि, यो परिवारबाट तिनीहरूले पाएको पहिचानले अरूको नजरमा तिनीहरूको हैसियत र महत्त्व निर्धारित गरिसकेको हुन्छ—यसले व्यक्तिलाई साह्रै दमित र सन्तप्त महसुस गराउँछ। यो सन्ताप र दमन कहाँबाट आउँछ? यो स्कूलबाट, शिक्षकहरूबाट, समाजबाट, र विशेष गरी मानिसहरूसँग व्यवहार गर्नेसम्‍बन्धी मानवजातिको गलत दृष्टिकोणबाट आउँछ। के यस्तै हुँदैन र? (यस्तै हुन्छ।) समाजमा कतिपय आमाबुबाको नाम विशेष रूपमा बदनाम भएको त हुँदैन, तर तिनीहरूले केही नराम्रो काम गरेका हुन्छन्। उदाहरणको लागि, हिनामिना गर्ने र घुस खाने काम गरेर, वा गैरकानुनी कामकुराहरू गर्दै कानुन तोडेर वा सट्टेबाजी गर्दै नाफा कुम्ल्याएर जेल र सजाय भोगेका आमाबुबालाई लिऊँ। यसको परिणामस्वरूप, तिनीहरूले आफूसँगै परिवारका सदस्यहरूलाई पनि यो बेइज्जतीमा फसाएर परिवारमा नकारात्मक र प्रतिकूल असर पारेका हुन्छन्। त्यसकारण, यस्तो परिवारमा जन्‍मेको व्यक्तिको पहिचानमा अझै ठूलो असर पुगेको हुन्छ। तिनीहरूको पहिचान र सामाजिक हैसियत नीचो हुने मात्र होइन, तिनीहरूलाई हेलाको नजरले समेत हेरिन्छ, र “हिनामिना गर्ने” वा “चोरको सन्तान” भनेरसमेत भनिन्छ। व्यक्तिलाई एकपटक यस्तो नाम दिइएपछि, यसले उसको पहिचान र सामाजिक हैसियतमा अझै ठूलो असर पार्छ, र समाजमा रहेको तिनीहरूको दुर्दशालाई अझै दुर्दशापूर्ण बनाउँछ, जसले गर्दा तिनीहरूलाई आफ्‍नो शिर उच्च पार्न सक्दिनँ भन्‍ने अझै बढी महसुस हुन्छ। तैँले जति नै धेरै प्रयास गरे पनि वा तँ जति नै मित्रवत् भए पनि, तैँले आफ्‍नो पहिचान र सामाजिक हैसियत परिवर्तन गर्न सक्दैनस्। यस्ता परिणामहरू पनि अवश्यै व्यक्तिको पहिचानमा परिवारले पार्ने असरहरू नै हुन्। त्यसै गरी, तुलनात्मक रूपमा जटिल पारिवारिक संरचनाहरू पनि हुन्छन्। उदाहरणको लागि, कतिपय मानिसहरूको साक्खै आमा हुँदैनन्, सौतेनी आमा मात्रै हुन्छन्, र तिनीहरू हुर्कँदै गर्दा त्यो सौतेनी आमाले तिनीहरूप्रति दया गर्ने वा तिनीहरूको कुरा बुझ्‍ने, र तिनीहरूलाई वास्ता गर्ने वा आमाको माया दिने काम खासै गर्दिन। त्यसकारण, तिनीहरू यस्तो परिवारमा रहेको कारण यसले तिनीहरूलाई एउटा विशेष पहिचान दिन्छ, अर्थात् कसैद्वारा पनि मन नपराइने पहिचान। यो विशेष पहिचान पाएपछि, तिनीहरूको हृदयमा अझै कालो छायाँ पर्छ र तिनीहरूलाई अरूहरूमाझ आफ्‍नो हैसियत अरू सबैको भन्दा पनि निम्‍नस्तरको छ भन्‍ने लाग्छ। तिनीहरूलाई कुनै खुसीको आभास हुँदैन, अस्तित्वको कुनै अनुभूति हुँदैन, जिउनुको उद्देश्य महसुस गर्नु त परको कुरा हो, र तिनीहरूलाई आफू साँच्‍चै नै नीचो र अभागी रहेको महसुस हुन्छ। विशेष परिस्‍थितिहरूको कारण कतिपय मानिसहरूको आमाले एकपछि अर्को विवाह गरेकी हुनाले, तिनीहरूको पारिवारिक संरचना जटिल हुन्छ, त्यसकारण तिनीहरूका सौतेनी बुबाहरू धेरै हुन्छन् र तिनीहरूलाई आफ्‍नो खास बुबा को हो भन्‍ने थाहै हुँदैन। यस्तो विशेष खालको परिवारमा रहेर यो व्यक्तिले कस्तो पहिचान पाउँछ, त्यो भनिरहनु पर्दैन। अरूको नजरमा तिनीहरूको सामाजिक हैसियत नीचो हुन्छ, र कतिपय मानिसहरूले समय-समयमा यो व्यक्तिलाई अपमानित गर्न, र निन्दा गर्न र रिस उठाउन उसका परिवारसँग सम्बन्धित यी समस्या वा केही विचारहरू प्रयोग गर्छन्। यसले समाजमा यो व्यक्तिको पहिचान र हैसियत नीचो पारिदिने मात्रै होइन, यसले त उसलाई अरूसामु लज्‍जित महसुससमेत गराउँछ, अनि उसले आफ्‍नो अनुहार देखाउनसमेत सक्दैन। सङ्क्षेपमा, मैले भर्खरै उल्‍लेख गरेको यो विशेष खालको परिवारबाट मानिसहरूले पाउने विशेष पहिचान र सामाजिक हैसियत, वा आम किसिमको सामान्य परिवारबाट मानिसहरूले पाउने सामान्य पहिचान र सामाजिक हैसियत तिनीहरूको हृदयभित्र रहने मन्द पीडा हो। यो बन्धन पनि हो र बोझ पनि हो, तर मानिसहरूले यसलाई त्याग्‍न सक्दैनन्, र तिनीहरू यो कुरा छोड्न इच्छा पनि गर्दैनन्। किनभने हरेक व्यक्तिको लागि, घरपरिवार नै तिनीहरू जन्‍मे-हुर्केको ठाउँ हो, र यो भरणपोषणले भरिपूर्ण स्थान पनि हो। आफ्‍नो परिवारबाट नीचो र सानो सामाजिक हैसियत र पहिचान पाएका मानिसहरूको हकमा भन्दा, तिनीहरूको लागि परिवार असल र खराब दुवै हो, किनभने मनोवैज्ञानिक रूपमा मानिसहरू परिवारविना बाँच्‍न सक्दैनन्, तर तिनीहरूका वास्तविक र वस्तुगत खाँचोहरूको हिसाबमा हेर्दा, परिवारले तिनीहरूको लागि विभिन्‍न हदका अपमानहरू निम्त्याएका हुन्छन्, जसले गर्दा तिनीहरूले अरू मानिसहरूमाझ र समाजमा आफूले पाउनुपर्ने सम्‍मान र बुझाइ प्राप्त गर्न सकेका हुँदैनन्। त्यसकारण मानिसहरूको यो वर्गको लागि, घरपरिवार तिनीहरूले प्रेम गर्ने ठाउँ पनि हो र घृणा गर्ने ठाउँ पनि हो। समाजमा यस्तो परिवारलाई महत्त्वपूर्ण ठान्‍ने वा धेरै सम्‍मान गर्ने गरिँदैन, बरु अरूद्वारा तिनीहरू पक्षपात र हेलाको नजरले हेर्ने गरिन्छन्। ठीक यही कारणले गर्दा नै, यस्तो परिवारमा जन्‍मेका मानिसहरूले त्यस्तै खाले पहिचान, हैसियत र महत्त्व पाएका हुन्छन्। यो परिवारमा जन्‍मेको कारण तिनीहरूले महसुस गर्ने सरमले तिनीहरूको भित्री भावनाहरूमा, दृष्टिकोणहरूमा, अनि विभिन्‍न कुराहरूलाई लिने तिनीहरूका शैलीहरूमा पनि प्राय गहिरो प्रभाव पारिरहेको हुन्छ। यसले सत्यता पछ्याउने तिनीहरूको कार्यमा र सत्यता पछ्याउने क्रममा तिनीहरूले गर्ने सत्यता अभ्यासमा पनि धेरै हदसम्‍म अपरिहार्य रूपमै प्रभाव पारिरहेको हुन्छ। यी कुराहरूले मानिसहरूको सत्यता पछ्याउने र अभ्यास गर्ने कार्यमा असर पार्न सक्‍ने हुनाले, र ठ्याक्‍कै यही कारणले गर्दा नै, तैँले आफ्‍नो परिवारबाट जस्तो पहिचान पाएको भए पनि, त्यसलाई त्याग्‍नुपर्छ।

कतिले यसो भन्‍न सक्छन्: “तपाईँले भर्खरै उल्‍लेख गर्नुभएका आमाबुबाहरू सबै साना किसान, साना व्यापारी, ठेले व्यापारी, सफाइकर्मी, र सानातिना काम गर्ने मानिसहरू हुन्। यसप्रकारका सामाजिक हैसियतहरू अत्यन्तै नीचा हुन्छन्, र मानिसहरूले यी कुराहरू त्याग्‍नु नै सही हुन्छ। ‘मानिस उभोतिर जान खोज्छ, तर खोला तलतिर बग्छ’ भन्‍ने भनाइले भनेजस्तै, मानिसहरूले माथितिर हेर्नुपर्छ र उच्च उद्देश्य राख्‍नुपर्छ, र निम्‍न हैसियतसँग सम्‍बन्धित यी कुराहरू हेर्नु हुँदैन। उदाहरणको लागि, साना किसान को बन्‍न चाहन्छ र? साना व्यापारी को बन्‍न चाहन्छ र? हरेक व्यक्ति धेरै पैसा कमाउन, उच्च पदाधिकारी बन्‍न, समाजमा हैसियत पाउन, र द्रुत सफलता हासिल गर्न चाहन्छ। सानो उमेरबाटै कसैले पनि साना किसान बन्‍ने, र खेतमा काम गरेर खान-लाउन पुगे त्यसैमा सन्तुष्ट हुने आकाङ्क्षा लिएको हुँदैन। यी कुरालाई कसैले पनि ठूलो प्रगति गर्नु हो भनेर भन्दैनन्, यस्तो सोच्ने मानिसहरू छँदै छैनन्। यस्ता परिवारहरूले मानिसहरूलाई सरममा पार्ने र यस्तो पहिचानको कारण अनुचित व्यवहार सामना गराउने हुनाले नै, तिनीहरूले आफ्‍नो परिवारबाट पाएको पहिचान त्याग्‍नुपर्छ।” के कुरा यही होइन र? (अहँ, होइन।) अहँ, होइन। यदि हामीले यो कुरालाई फरक पक्षबाट छलफल गर्ने हो भने, कतिपय मानिसहरू राम्रो स्थिति वा राम्रो जिउने वातावरण वा उच्‍च सामाजिक हैसियत भएको परिवारमा जन्‍मेका हुन्छन्, त्यसकारण तिनीहरूले विशिष्ट पहिचान र सामाजिक हैसियत प्राप्त गरेका हुन्छन्, र तिनीहरूलाई हर ठाउँमा उच्‍च सम्‍मान दिइन्छ। हुर्कँदै जाँदा, तिनीहरूलाई तिनीहरूका आमाबुबा र बाजे-बजूले पुलपुल्याउँछन्, समाजमा तिनीहरूलाई गरिने व्यवहारको त कुरै नगरौँ। तिनीहरूको विशेष र कुलीन पारिवारिक पृष्ठभूमिको कारण, स्कुलमा तिनीहरूका शिक्षक र सहपाठीहरू सबैले तिनीहरूलाई आदर गर्छन्, र कसैले पनि तिनीहरूलाई हेप्‍ने आँट गर्दैनन्। शिक्षकहरूले तिनीहरूसँग नरम र शिष्ट भाषामा कुरा गर्छन्, र तिनीहरूका सहपाठीहरूले तिनीहरूसँग विशेष आदरसाथ व्यवहार गर्छन्। तिनीहरू विशिष्ट पृष्ठभूमि र राम्रो स्थिति भएका परिवारबाट आएका हुनाले, यसले तिनीहरूलाई समाजमा उच्‍चकुलीन पहिचान प्रदान गर्छ र अरूले तिनीहरूलाई निकै आदर गर्छन्, यसकारण तिनीहरूमा श्रेष्ठताको भाव हुन्छ र तिनीहरूले आफूसँग सम्‍मानजनक पहिचान र सामाजिक हैसियत छ भन्‍ने महसुस गर्छन्। परिणामस्वरूप, तिनीहरूले कुनै पनि समूहमा कसैको भावनाबारे विचारै नगरी जे मन लाग्यो त्यही भन्दै, अत्यधिक आत्‍मविश्‍वास प्रदर्शन गर्छन्, र आफूले गर्ने जुनसुकै काम पनि बिनारोकटोक गर्ने गर्छन्। अरूको लागि, तिनीहरू परिष्कृत र विशिष्ट देखिन्छन्, ठूलो सोच राख्‍न, खुलेर बोल्‍न, र काम गर्न नडराउनेजस्ता देखिन्छन्, र तिनीहरूले जे भने पनि वा जे गरे पनि, तिनीहरूको दह्रिलो पारिवारिक पृष्ठभूमि र साथको कारण, तिनीहरूलाई सहयोग गर्न सदैव कोही न कोही विशिष्ट मानिस तत्पर रहन्छ, र तिनीहरूले गर्ने सबै काम सहजसाथ अघि बढ्छ। कामकुराहरू जति सहजसाथ अघि बढ्छन्, तिनीहरूलाई त्यति नै आफू श्रेष्ठ रहेको महसुस हुन्छ। तिनीहरूले जहाँ गए पनि, रवाफ देखाउने र भीडभन्दा माथि उठ्ने, अनि अरूभन्दा पृथक देखिने अभिप्राय राख्छन्। अरूसँग बसेर खाँदा, तिनीहरूले ठूलो भाग रोज्छन्, र त्यो पाएनन् भने, तिनीहरूलाई रिस उठ्छ। दाजुभाइ-दिदीबहिनीहरूसँग बस्दा, तिनीहरूले सबैभन्दा राम्रो ओछ्यान अर्थात्, घाम आउने, वा हिटरको छेउ, वा ताजा हावा आउने ठाउँतिर सुत्‍ने जिद्दी गर्छन्, र यो तिनीहरूको मात्रै हुनुपर्छ। के यो श्रेष्ठताको भाव होइन र? (हो।) कतिपय मानिसहरूका आमाबुबाले धेरै पैसा कमाएका हुन्छन्, वा तिनीहरू सरकारी जागिरे हुन्छन्, वा धेरै तलब भएका प्रतिभावान्‌ व्यक्तिहरू हुन्छन्, त्यसकारण तिनीहरूका परिवार निकै सहजता र सुखमा रहेका हुन्छन्, र तिनीहरूलाई खाने-लाउने चिन्ता हुँदैन। परिणामस्वरूप, त्यस्ता मानिसहरूले आफूलाई अत्यन्तै श्रेष्ठ ठान्छन्। तिनीहरू जे मन लाग्यो त्यही लगाउँछन्, सबैभन्दा फेसनमा रहेको कपडा किन्छन् र फेसन सकिएपछि ती कपडा फ्याँक्छन्। तिनीहरू जे मन लाग्यो त्यही खान सक्छन्—तिनीहरूले एक वचन मात्रै बोल्‍नुपर्छ, अनि कसैले ल्याइदिइहाल्छ। तिनीहरूले केही कुराको चिन्ता गर्नुपर्दैन, र तिनीहरू आफूलाई अत्यन्तै श्रेष्ठ ठान्छन्। यस्तो सौभाग्यशाली परिवारबाट प्राप्त पहिचानले गर्दा, यदि तिनीहरू महिला हुन् भने अरूको नजरमा तिनीहरू राजकुमारी, अनि पुरुष हुन् भने काजी नै बनेका हुन्छन्। यस्तो परिवारबाट तिनीहरूले के प्राप्त गरेका हुन्छन्? कुलीन पहिचान र सामाजिक हैसियत। तिनीहरूले यस्तो परिवारबाट सरम होइन, वैभव पाएका हुन्छन्। तिनीहरू जे-जस्तो वातावरणमा वा जे-जस्ता मानिसहरूको समूहमा भए पनि, तिनीहरूले सधैँ आफू अरूभन्दा माथि रहेको महसुस गर्छन्। तिनीहरूले यस्ता कुराहरू भन्छन्, “मेरा आमाबुबा धनी व्यापारी हुन्। मेरो परिवारसँग पैसै-पैसा छ। मैले त्यो जहिले मन लाग्यो तहिले खर्च गर्न सक्छु, र मैले कहिल्यै बजेट बनाउनुपर्दैन,” वा “मेरा आमाबुबा उच्च पदाधिकारीहरू हुन्। म आफ्‍नो काम गर्न जहाँ गए पनि मेरो एकै शब्‍दले, सामान्य प्रक्रियाबाट नगई काम भइहाल्छ। तिमीहरूलाई काम पूरा गर्न कति मेहनत लाग्छ, तिमीहरूले उचित प्रक्रिया पूरा गर्नुपर्छ, आफ्‍नो पालो पर्खिनुपर्छ, र मानिसहरूलाई ज्यूज्यू गर्नुपर्छ। मलाई हेर त, मैले त गर्नुपर्ने कामबारे मेरा आमाबुबाको मान्छेलाई भन्‍नु मात्रै पर्छ, अनि काम भइहाल्छ। कस्तो लाग्यो मेरो पहिचान र सामाजिक हैसियत!” के यसमा तिनीहरू आफूलाई श्रेष्ठ ठान्छन्? (ठान्छन्।) कतिपय मानिसहरू भन्छन्: “मेरा आमाबुबा सेलिब्रेटी हुनुहुन्छ, त्यसकारण उहाँहरूको नाम इन्टरनेटमा खोज अनि आउँछ कि आउँदैन हेर।” जब कसैले सेलिब्रेटी सूची हेर्छ र तिनीहरूका आमाबुबाको नाम साँच्‍चै त्यहाँ हुन्छ, यसले यी मानिसहरूलाई श्रेष्ठताको आभास दिन्छ। तिनीहरू जहाँ गए पनि, कसैले तिनीहरूलाई “तपाईँको नाम के हो?” भनेर सोध्यो भने, तिनीहरूले “मेरो नाम के हो मतलब छैन, तर मेरा आमाबुबा फलाना-फलाना हुन्” भनेर भन्छन्। तिनीहरूले अरूलाई आफ्‍नो पहिचान र सामाजिक हैसियत बताउन सुरुमा आफ्‍ना आमाबुबाको नाम नै बताउँछन्। कतिपय मानिसहरू मनमनै सोच्छन्: “तिम्रो परिवारको हैसियत छ, तिम्रा आमाबुबा दुवै पदाधिकारी, वा सेलिब्रेटी, वा धनी व्यापारी हुन्, त्यसकारण तिमी उच्च पदाधिकारी वा धनाढ्य आमाबुबाका सन्तान हौ। म त के हुँ र?” यसरी सोचेपछि, तिनीहरूले यस्तो जबाफ दिन्छन्, “मेरा आमाबुबा कोही खास व्यक्ति हुनुहुन्‍न, उहाँहरू औसत ज्याला कमाउने साधारण श्रमिक हुनुहुन्छ, त्यसकारण धाक लगाउनुपर्ने केही छैन—तर मेरा पुर्खाहरू कुनै राजवंशको बेला प्रधानमन्त्री थिए।” अरूहरू भन्छन्: “तपाईँको पुर्खा प्रधानमन्त्री थिए। मतलब, तपाईँको हैसियत विशेष छ। तपाईँ प्रधानमन्त्री खलकको हुनुहुँदो रहेछ। प्रधानमन्त्री खलकको मान्छे साधारण व्यक्ति होइन, तपाईँ पनि सेलिब्रेटीकै सन्तति हुनुहुँदो रहेछ!” देखिस् त, व्यक्तिले आफूलाई सेलिब्रेटीसँग सम्‍बन्धित बनाइसकेपछि, उसको पहिचान फरक हुन्छ, उसको सामाजिक हैसियत तुरुन्तै माथि उठ्छ, र ऊ आदरणीय व्यक्ति बन्छ। अनि, अरू मानिसहरू पनि छन् जो यसो भन्छन्: “मेरा पुर्खाहरू धनाढ्य व्यापारीका पुस्ता थिए। उनीहरू अत्यन्तै धनी थिए। पछि, सामाजिक परिवर्तन र सामाजिक प्रणालीमा आएको परिवर्तनको कारण, उनीहरूको सम्पत्ति जफत गरियो। अहिलेका मानिसहरू बस्‍ने कैयौँ घरहरू रहेको यहाँदेखि दशौँ माइलसम्‍म मेरा पुर्खाका घरहरू थिए। विगतमा, मेरो परिवारको घरका चार-पाँच सय, वा कम्तीमा पनि, दुई-तीन सय कोठा थिए, र सबै गरी एक सयभन्दा बढी नोकरचाकर थिए। मेरा हजुरबा व्यापारका प्रमुख हुनुहुन्थ्यो। उहाँ कहिल्यै आफै काम गर्नुहुन्‍नथ्यो, अरूलाई काम गर्न आदेश मात्र दिनुहुन्थ्यो। हजुरआमा ऐसको जीवन जिउनुहुन्थ्यो, र उहाँहरू दुवैलाई लुगा लाइदिने र धोइदिने सेवकहरू थिए। पछि, सामाजिक वातावरणमा आएको परिवर्तनले परिवार बरबाद भयो, अनि हामी कुलीन वर्गमा रहेनौँ, सर्वसाधारण बन्यौँ। विगतमा, मेरो परिवार निकै ठूलो र प्रतिष्‍ठित थियो। यदि तिनीहरूले गाउँको एक छेउमा खुट्टा पछार्थे भने, गाउँको अर्को कुनासम्‍म थर्किन्थ्यो। उनीहरू को हुन् भनेर सबैले चिनेका थिए। म त्यस्तो परिवारको हुँ, यो तपाईँलाई कस्तो लाग्यो? निकै असाधारण छ, होइन र? तपाईँले मलाई आदर गर्नुपर्छ, कि कसो हो?” अझै अरूहरू यसो भन्छन्: “तपाईँका पुर्खाहरूको सम्पत्ति त्यति ठूलो कुरा होइन। मेरा पुर्खा त सम्राट थिए, र त्यसमा पनि पहिलो सम्राट। भनिन्छ, मेरो थर त्यहीँबाट आएको हो। मेरो परिवार सबै उनकै साक्खे सन्तान हुन्, टाढाका नातेदार होइनन्। तपाईँलाई यो कस्तो लाग्यो? अब तपाईँलाई मेरो पुर्खाको पृष्ठभूमि थाहा भएकोले, के तपाईँले मलाई पुनः सम्‍मानको नजरले हेर्दै थोरै भए नि आदर गर्नुपर्दैन र? के तपाईँले मलाई उच्‍च नजरले हेर्नुपर्दैन र?” अनि कतिपय मानिसहरू यसो भन्छन्: “मेरो कुनै पुर्खा सम्राट नभए पनि, एक जना जनरल थिए जसले अनगिन्ती शत्रुहरू मारेका, र अनगिन्ती सैन्य पराक्रम गरेका थिए, र सैन्य अदालतका महत्त्वपूर्ण व्यक्ति बनेका थिए। मेरो परिवार सबै उनकै साक्खे सन्तान हुन्। आजको दिनसम्‍मै, मेरो परिवारले मेरा पुर्खाहरूले हस्तान्तरण गरेका मार्सल आर्ट सिक्‍ने गर्छ, र यो कुरा बाहिरका मानिसहरूबाट गुप्त राखिएको छ। तपाईँलाई यो कस्तो लाग्यो? के मेरो पहिचान विशेष छैन र? के मेरो हैसियत विशिष्ट छैन र?” मान्छेले तथाकथित पुर्खौली परिवारबाट, साथै आफ्‍ना आधुनिक परिवारबाट प्राप्त गर्ने यी सामाजिक पहिचानहरूलाई मानिसहरू सम्‍मानजनक र वैभवपूर्ण ठान्छन्, र यो कुरालाई समय-समयमा तिनीहरू आफ्‍नो पहिचान र सामाजिक हैसियतको प्रतीकको रूपमा धाकरवाफ र फाइँफुट्टी लगाउँछन्। एक हिसाबमा, तिनीहरू आफ्‍नो पहिचान र हैसियत असाधारण छ भनेर प्रमाणित गर्न यसो गर्छन्। अर्को हिसाबमा, यी कथाहरू भनिरहँदा, मानिसहरूले आफ्‍नो लागि उच्च स्थान र सामाजिक हैसियत निर्माण गर्दै, अरूमाझ आफ्‍नो भाउ बढाउने र असाधारण र विशेष देखिने प्रयास गरिरहेका हुन्छन्। यसरी असाधारण र विशेष बन्‍नुको उद्देश्‍य के हो? अरूबाट अझै धेरै सम्‍मान, प्रशंसा, र आदर पाउनु हो, ताकि उसले अझै आरामदायी, सहज, र इज्‍जतदार जीवन जिउन सकोस्। उदाहरणको लागि, कतिपय विशेष परिस्थितिहरूमा, यस्ता मानिसहरू पनि हुन्छन् जो निरन्तर समूहभित्र आफ्‍नो उपस्थिति महसुस गराउन, वा अरूबाट सम्‍मान र आदर पाउन असक्षम रहन्छन्। त्यसकारण, तिनीहरूले आफ्‍नो उपस्थिति महसुस गराउन र आफू असाधारण हुँ भनेर मानिसहरूलाई देखाउन, अनि मानिसहरूले तिनीहरूलाई भाउ र सम्‍मान दिऊन् भनेर यस्ता अवसरहरू खोज्दै आफ्‍नो विशेष पहिचान वा विशेष पारिवारिक पृष्ठभूमि प्रयोग गर्ने गर्छन्, ताकि मानिसहरूमाझ तिनीहरूलाई प्रतिष्ठा प्राप्त होस्। तिनीहरू भन्छन्: “मेरो आफ्‍नै पहिचान, हैसियत, र क्षमता साधारण भए पनि, मेरा एक पुर्खा मिङ वंशका राजपरिवारका सल्‍लाहकार थिए। तपाईँले फलाना-फलानाबारे सुन्‍नुभएको छ? उनी मेरा पुर्खा हुन्, मेरा जिजुबाजेका जिजुबाजे, र उनी राजपरिवारका महत्त्वपूर्ण सल्‍लाहकार थिए। उनी ‘गुरुयोजनाकार’ भनेर चिनिन्छन्। उनी खगोल विज्ञानदेखि भुगोलसम्‍म, प्राचीनदेखि आधुनिक इतिहाससम्‍म, र चिनियाँदेखि विदेशी मामलाहरूसम्‍मका विशेषज्ञ थिए। उनी भविष्यवाणी पनि गर्न सक्थे। उनले प्रयोग गरेको फेङ सुई कम्पास हाम्रो परिवारमा अझै छ।” तिनीहरूले यसबारेमा बारम्‍बार कुरा नगरे पनि, समयसमयमा अरूलाई आफ्‍ना पुर्खाहरूको सानदार इतिहास बताइरहने गर्छन्। तिनीहरूको कुरा साँचो हो कि होइन भन्‍ने कसैलाई थाहा हुँदैन, र यीमध्ये कति त बनावटी कुरा हुन सक्छन्, र कतिचाहिँ साँचो पनि हुन सक्छन्। चाहे जे भए पनि, मानिसहरूको मनमा, तिनीहरूले आफ्‍नो परिवारबाट प्राप्त गर्ने पहिचान अत्यन्तै महत्त्वपूर्ण हुन्छ। यसले अरूहरूमाझ तिनीहरूको स्थान र हैसियत, मानिसहरूमाझ तिनीहरूले प्राप्त गर्ने व्यवहार, साथै मानिसहरूमाझ हुने तिनीहरूको अवस्था र दर्जा निर्धारित गर्छ। यस्तो ठ्याक्‍कै किन हुन्छ भने, अरूहरूमाझ हुँदा मानिसहरूले आफ्‍नो परिवारबाट प्राप्त पहिचानको कारण प्राप्त हुने यी कुराहरू महसुस गर्ने गर्छन्, र तिनीहरू यी कुराहरूलाई अत्यन्तै महत्त्वपूर्ण मान्छन्। परिणामस्वरूप, तिनीहरूले समय-समयमा आफ्‍नो परिवारको इतिहासका यी “वैभवपूर्ण” र “सानदार” अध्यायहरूको धाक लगाउँछन्, र यस क्रममा आफ्‍नो परिवारका लाजलाग्दा कुराहरू, वा तिनीहरूलाई हेला वा भेदभावमा पार्न सक्‍ने पारिवारिक पृष्ठभूमिका कुरा वा पक्षहरू उल्‍लेख गर्नबाट बारम्बार टाढै बस्छन्। छोटकरीमा भन्दा, मानिसहरूले आफ्‍नो परिवारबाट प्राप्त गर्ने पहिचान तिनीहरूको हृदयमा औधी प्यारो हुन्छ। त्यसैले, जब तिनीहरूले कुनै विशेष घटनाहरू अनुभव गर्छन्, तब मानिसहरूबाट मान्यता प्राप्त गर्न र अरूहरूमाझ हैसियत हासिल गर्न तिनीहरूले प्राय आफ्‍नो विशेष पारिवारिक पहिचानलाई पूँजी र आफ्‍नो धाक देखाउने कारणको रूपमा प्रयोग गर्ने गर्छन्। तर चाहे तेरो परिवारले तँलाई वैभव वा सरम जे दिए पनि, वा परिवारबाट तैँले प्राप्त गर्ने पहिचान र सामाजिक हैसियत कुलीन वा नीचो जे भए पनि, जहाँसम्‍म तेरो सरोकारको कुरा छ, तेरो लागि परिवार त्योभन्दा बढी अरू केही होइन। यसले तँ सत्यता बुझ्‍न सक्छस् कि सक्दैनस्, सत्यता पछ्याउन सक्छस् कि सक्दैनस्, वा सत्यता पछ्याउने मार्ग हिँड्न सक्छस् कि सक्दैनस् भन्‍ने कुरा निर्धारित गर्दैन। त्यसकारण, मानिसहरूले यसलाई अत्यन्तै महत्त्वपूर्ण मामिलाको रूपमा लिनु हुँदैन, किनभने यसले व्यक्तिको नियति निर्धारित गर्दैन, न त व्यक्तिको भविष्य नै निर्धारित गर्छ, यसले व्यक्ति हिँड्ने मार्ग निर्धारित गर्नु त परको कुरा हो। तैँले आफ्‍नो परिवारबाट प्राप्त गर्ने पहिचानले अरूहरूमाझ तेरा आफ्‍नै भावना र अनुभूतिहरू मात्रै निर्धारित गर्न सक्छ। परिवारबाट प्राप्त तेरो पहिचान तैँले घृणा गर्ने वा धाक लगाउने जे-जस्तो कुरा भए पनि, त्यसले तँ सत्यता पछ्याउने मार्ग हिँड्न सक्‍नेछस् कि छैनस् भन्‍ने कुरा निर्धारित गर्न सक्दैन। त्यसकारण, जब सत्यता पछ्याउने कुरा आउँछ, तैँले आफ्‍नो परिवारबाट कस्तो पहिचान वा सामाजिक हैसियत प्राप्त गर्छस् भन्‍ने कुराले केही फरक पार्दैन। तैँले प्राप्त गर्ने पहिचानले तँलाई उच्च र सम्‍मानित भएको महसुस गराए पनि, यो उल्‍लेख गर्नसमेत लायक हुँदैन। अथवा, यदि यसले तँलाई सरम, हीनताबोध, र कमजोर आत्मसम्‍मान महसुस गराउँछ भने पनि, यसले सत्यता पछ्याउने तेरो कार्यमा असर पार्नेछैन। के यस्तै होइन र? (हो।) यसले सत्यता पछ्याउने तेरो कार्यमा अलिकति पनि असर पार्नेछैन, न त यसले परमेश्‍वरअघि सृष्टि गरिएको प्राणीको रूपमा रहेको तेरो पहिचानमै असर पार्नेछ। बरु यसविपरीत, परिवारबाट तैँले जस्तोसुकै पहिचान र सामाजिक हैसियत प्राप्त गरेको भए पनि, परमेश्‍वरको दृष्टिकोणबाट हरेक व्यक्तिले मुक्ति पाउने उस्तै अवसर पाएको हुन्छ र उसले उस्तै हैसियत र पहिचानसहित कर्तव्य निभाउने र सत्यता पछ्याउने काम गरिरहेको हुन्छ। परिवारबाट तैँले प्राप्त गर्ने पहिचान आदरणीय भए पनि वा लाजमर्दो भए पनि, यसले तेरो मानवता निर्धारित गर्दैन, न त यसले तैँले लिने मार्ग नै निर्धारित गर्छ। तैपनि, यदि तैँले यसलाई धेरै महत्त्व दिन्छस्, र यसलाई आफ्‍नो जीवन र अस्तित्वको महत्त्वपूर्ण भागको रूपमा लिन्छस् भने, तैँले यसलाई दह्रिलो गरी पक्रिराख्‍नेछस्, कहिल्यै छोड्नेछैनस्, र यस कुरामा गर्व गरिरहनेछस्। यदि तैँले आफ्‍नो परिवारबाट प्राप्त गर्ने पहिचान कुलीन खालको छ भने, तैँले यसलाई एक किसिमको पूँजीको रूपमा लिनेछस्, जबकि यदि तैँले आफ्‍नो परिवारबाट प्राप्त गर्ने पहिचान निम्‍नस्तरको किसिमको छ भने, तैँले यसलाई लाजमर्दो कुरा मान्‍नेछस्। चाहे तैँले आफ्‍नो परिवारबाट प्राप्त गर्ने पहिचान कुलीन, वैभवपूर्ण, वा लाजमर्दो जे-जस्तो भए पनि, यो तेरो व्यक्तिगत बुझाइ हो, र यो तेरो भ्रष्ट मानवताको दृष्टिकोणबाट तैँले हेरेको कारण आउने नतिजा मात्रै हो। यो केवल तेरो आफ्‍नै भावना, अनुभूति र बुझाइ हो, जुन सत्यतासँग मिल्दैन र सत्यतासँग त्यसको कुनै सम्‍बन्ध हुँदैन। तेरो सत्यता पछ्याउने कार्यको लागि यो पूँजी होइन, र अवश्य नै, तेरो सत्यता पछ्याउने कार्यमा यो बाधा पनि होइन। यदि तेरो सामाजिक हैसियत कुलीन र उच्च छ भने, त्यसको अर्थ यो तेरो मुक्तिको लागि पूँजी हुन्छ नै भन्‍ने हुँदैन। यदि तेरो सामाजिक हैसियत निम्‍न र मामुली स्तरको छ भने, यो सत्यता पछ्याउने तेरो कार्यमा बाधा हुन्छ नै भन्‍ने हुँदैन, झन् यो तेरो मुक्तिप्रतिको खोजमा बाधा हुने त कुरै नगरौँ। परिवारको वातावरण र पृष्ठभूमि, जीवनको गुणस्तर, र जिउने अवस्थाहरू सबै परमेश्‍वरको हुकुमअनुसार नै हुने भए पनि, परमेश्‍वरसामु व्यक्तिको साँचो पहिचानसँग ती कुराहरूको कुनै सम्‍बन्ध हुँदैन। कुनै व्यक्ति जुनसुकै परिवारबाट आएको भए पनि, वा उसको पारिवारिक पृष्ठभूमि सानदार वा नीचो जे-जस्तो भए पनि, परमेश्‍वरको नजरमा ऊ सृष्टि गरिएको प्राणी मात्रै हो। तेरो परिवारको पृष्ठभूमि प्रभावशाली भए पनि र तेरो पहिचान र हैसियत कुलीन भए पनि, तँ सृष्टि गरिएको प्राणी मात्रै होस्। त्यसै गरी, यदि तेरो पारिवारिक हैसियत निम्‍नस्तरको छ र अरूले तँलाई हेप्छन् भने पनि, परमेश्‍वरको नजरमा तँ सृष्टि गरिएको साधारण प्राणी नै होस्—तँमा त्यस्तो कुनै विशेष कुरा छैन। फरक-फरक पारिवारिक पृष्ठभूमिले मानिसहरूलाई हुर्कने फरक-फरक वातावरण प्रदान गर्छ, र परिवारको फरक-फरक जिउने वातावरणले मानिसहरूलाई भौतिक कुराहरू, संसार र जीवनलाई लिने फरक-फरक दृष्टिकोण प्रदान गर्छ। कुनै व्यक्ति जीवनमा सम्पन्‍न भए पनि वा खाँचोमा भए पनि, वा व्यक्तिको पारिवारिक परिस्थिति राम्रो भए पनि वा नभए पनि, यो त फरक-फरक मानिसहरूको लागि फरक-फरक अनुभव मात्रै हो। तुलनात्मक रूपमा भन्दा, गरिब र मामुली जिउने अवस्था भएका परिवारबाट आएका मानिसहरूले जीवनको गहन अनुभव गरेका हुन्छन्, जबकि धनी र एकदमै सौभाग्यशाली परिवारबाट आएका मानिसहरूको हकमा कुरा गर्दा, तिनीहरूले यो कुरा प्राप्त गर्नु थप कठिन हुन्छ, होइन र? (हो।) तँ जस्तोसुकै पारिवारिक पृष्ठभूमिमा हुर्केको भए पनि, र तैँले त्यो पारिवारिक वातावरणबाट जस्तोसुकै पहिचान र सामाजिक हैसियत प्राप्त गरेको भए पनि, जब तँ परमेश्‍वरको अघि आउँछस्, जब परमेश्‍वरले तँलाई सृष्टि गरिएको प्राणीको रूपमा मान्‍नुहुन्छ र स्विकार्नुहुन्छ, तब परमेश्‍वरको नजरमा तँ अरू मानिसहरूजस्तै हुन्छस्, तँ अरू मानिसहरूसमान हुन्छस्, तँमा त्यस्तो कुनै विशेष कुरा हुँदैन, र तेरो लागि परमेश्‍वरका मापदण्डहरूमा उहाँले उही विधि र मानकहरू लागू गर्नुहुन्छ। यदि तँ “मेरो विशेष सामाजिक हैसियत छ” भनेर भन्छस् भने, परमेश्‍वरको अघि तैँले यो “विशेषपन” लाई बेवास्ता गर्नुपर्छ; यदि तँ “मेरो सामाजिक हैसियत नीचो छ” भनेर भन्छस् भने, तैँले यो “नीचता” लाई पनि बेवास्ता गर्नुपर्छ। परमेश्‍वरको अघि, तिमीहरू प्रत्येकले आफ्‍नो परिवारबाट प्राप्त पहिचानबाट टाढा जानुपर्छ, त्यसलाई त्याग्‍नुपर्छ, सृष्टि गरिएको प्राणीको रूपमा परमेश्‍वरले दिनुभएको पहिचान स्विकार्नुपर्छ, र सृष्टि गरिएको प्राणीको कर्तव्य राम्ररी निभाउन यही पहिचान अपनाउनुपर्छ। यदि तँ राम्रो परिवारबाट आएको होस् र तेरो कुलीन हैसियत छ भने, तैँले घमण्ड गर्नुपर्ने कुरा केही छैन, र तँ अरूभन्दा कुलीन छैनस्। यस्तो किन हो? परमेश्‍वरको नजरमा, जबसम्‍म तँ सृष्टि गरिएको मानव होस्, तबसम्‍म तँ भ्रष्ट स्वभावले भरिएकै हुन्छस्, र तँ परमेश्‍वरले मुक्ति दिन चाहनुहुने मानिसहरूमध्येकै एक होस्। त्यसै गरी, यदि तैँले आफ्‍नो परिवारबाट प्राप्त गरेको पहिचान नीचो र मामुली छ भने, तैँले परमेश्‍वरले दिनुभएको सृष्टि गरिएको प्राणीको पहिचान स्विकार्नुपर्छ, र परमेश्‍वरले दिनुहुने मुक्ति स्विकार्न तँ सृष्टि गरिएको प्राणीको रूपमा उहाँको अघि आउनुपर्छ। तैँले यसो भन्‍न सक्छस्: “मेरो परिवारको सामाजिक हैसियत निम्‍नस्तरको छ, र मेरो पहिचान पनि निम्‍नस्तरकै छ। मानिसहरूले मलाई हेलाको नजरले हेर्छन्।” तर परमेश्‍वरले यसको मतलब हुँदैन भनेर भन्‍नुहुन्छ। आज, परमेश्‍वरको अघि, तँ आफ्‍नो परिवारबाट प्राप्त पहिचानवाला व्यक्तिको रूपमा देखिन छोडेको छस्। तेरो अहिलेको पहिचान भनेको सृष्टि गरिएको प्राणीको पहिचान हो, र तैँले स्वीकार गर्नुपर्ने कुरा भनेको परमेश्‍वरले तँलाई दिनुभएका मापदण्डहरू हुन्। परमेश्‍वरले कसैलाई पक्षपात गर्नुहुन्‍न। उहाँले तेरो पारिवारिक पृष्ठभूमि वा तेरो पहिचान हेर्नुहुन्‍न, किनभने उहाँको नजरमा, तँ पनि अरूजस्तै होस्। तँलाई शैतानले भ्रष्ट तुल्याएको छ, तँ भ्रष्ट मानवजातिको सदस्य होस्, र परमेश्‍वरको अघि तँ सृष्टि गरिएको प्राणी होस्, त्यसकारण तँ परमेश्‍वरले मुक्ति दिन चाहनुहुने मानिसहरूमध्येको एक होस्। तँ उच्च पदाधिकारी वा अत्यन्तै धनी आमाबुबाको सन्तान भए पनि, तँ सुविधासम्पन्‍न युवक वा राजकुमारी भए पनि, वा तँ साना किसान वा कुनै साधारण व्यक्तिको सन्तान भए पनि, त्यसले केही फरक पार्दैन। यी कुराहरू महत्त्वपूर्ण छैनन्, र परमेश्‍वरले यीमध्ये कुनै पनि कुरा हेर्नुहुन्‍न, किनभने परमेश्‍वरले चाहनुभएको त तँलाई एक व्यक्तिको रूपमा मुक्ति दिनु हो। उहाँ तेरो भ्रष्ट स्वभाव बदल्न चाहनुहुन्छ, तेरो पहिचान होइन। तेरो भ्रष्ट स्वभाव तेरो पहिचानले निर्धारित गर्दैन, न त तेरो महत्त्व नै तेरो पहिचानले निर्धारित गर्छ, अनि तेरो भ्रष्ट स्वभाव तेरो परिवारबाट आएको पनि हुँदैन। परमेश्‍वरले तँलाई मुक्ति दिन चाहनुभएको तेरो हैसियत मामुली छ भनेर होइन, र तेरो हैसियत विशिष्ट छ भनेर त झन् हुँदै होइन। बरु, परमेश्‍वरले तँलाई उहाँको योजना र उहाँको व्यवस्थापनको कारण, तँलाई शैतानले भ्रष्ट तुल्याएको कारण, अनि तँ भ्रष्ट मानवजातिको सदस्य भएको कारण चुन्‍नुभएको हो। परमेश्‍वरको अघि, तैँले आफ्‍नो परिवारबाट जस्तोसुकै पहिचान प्राप्त गरेको भए पनि, तँ अरू सबैजस्तै नै होस्। तिमीहरू सबै मानवजातिका सदस्यहरू हौ, जसलाई शैतानले भ्रष्ट तुल्याएको छ, र जसमा भ्रष्ट स्वभाव छ। तिमीहरूमा विशेष त्यस्तो केही पनि छैन। अवस्था यस्तै होइन र? (हो।) त्यसकारण, अर्कोपटक तिमीहरूको नजिकको कसैले “म त काउन्टी प्रमुख थिएँ”, वा “म त प्रान्तीय गभर्नर थिएँ” भन्छ, वा कसैले “मेरा पुर्खाहरू सम्राट थिए” भनेर भन्छ, वा कसैले “म संसद थिएँ” वा “म राष्ट्रपतिमा उठेको थिएँ” भनेर भन्छ, वा कसैले “म त ठूलो कम्‍पनीको प्रमुख थिएँ” वा “म त सरकारी कम्पनीको हाकिम थिएँ” भनेर भन्छ भने, त्यसमा ठूलो कुरा के हुन्छ र? के तँ कुनै बेला प्रमुख कार्यकारी वा मुख्य अधिकृत थिइस् भन्‍ने कुरा महत्त्वपूर्ण हुन्छ र? यो संसार र यो समाजले मानिसहरूको पहिचान र सामाजिक हैसियतलाई ठूलो महत्त्व दिन्छ, र तेरो पहिचान र सामाजिक हैसियतअनुसार तँसँग कसरी व्यवहार गर्ने भनेर निर्णय गर्छ। तर अहिले तँ परमेश्‍वरको घरमा छस्, र तँ विगतमा कति सानदार थिइस् वा तेरो पहिचान कति सानदार र वैभवपूर्ण थियो भन्‍ने आधारमा तँलाई परमेश्‍वरले फरक रूपमा हेर्नुहुनेछैन। विशेष गरी अहिले उहाँले तँलाई सत्यता पछ्याउन लगाउनुहुने हुनाले, के तेरा योग्यता, सामाजिक हैसियत, र महत्त्व प्रदर्शन गर्नुको कुनै औचित्य हुन्छ त? (अहँ, कुनै औचित्य हुँदैन।) के त्यसो गर्नु मूर्खता हुन्छ? (हुन्छ।) मूर्ख मानिसहरूले आफूलाई अरूसँग तुलना गर्न यी कुराहरू प्रयोग गर्ने प्रवृत्ति हुन्छ। कतिपय नयाँ विश्‍वासीहरू यस्ता पनि छन् जसको कद सानो हुन्छ र जसले सत्यता बुझेका हुँदैनन्, र यसले गर्दा तिनीहरूले अरूसँग आफूलाई तुलना गर्न समाज र परिवारबाट पाएका यी कुराहरू प्राय प्रयोग गरिरहने गर्छन्। तर परमेश्‍वरमाथिको आफ्‍नो विश्‍वासमा केही जग र कद बसालेका मानिसहरूले भने प्रायजसो यसो गर्ने गर्दैनन्, न त तिनीहरूले यी कुराहरूबारे बोल्‍ने नै गर्छन्। आफ्‍नो परिवारको पहिचान वा सामाजिक हैसियतलाई पुँजीको रूपमा प्रयोग गर्नु सत्यताअनुरूपको कुरो होइन।

मैले यसबारे धेरै सङ्गति गरिसकेको हुनाले, के तैँले अहिले आफ्‍नो परिवारबाट प्राप्त गर्ने पहिचानबारे मैले भनेको कुरा बुझिस्? (बुझेँ।) यसबारे मलाई भन्। (परमेश्‍वर, यसबारे म भन्छु। मानिसहरूले आफू जन्‍मेको परिवार, र समाजमा रहेको आफ्‍नो परिवारको पहिचान र हैसियतलाई विशेष महत्त्व दिन्छन्। कमजोर सामाजिक हैसियत भएको परिवारमा जन्मेका मानिसहरूले आफूलाई अरूभन्दा अलि सानो ठान्‍ने प्रवृत्ति हुन्छ। तिनीहरूलाई आफ्‍नो कुल कमजोर छ, र समाजमा तिनीहरूले आफ्‍नो शिर ठाडो पार्न सक्दैनन् भन्‍ने लाग्छ, त्यसकारण तिनीहरू आफ्‍नो सामाजिक हैसियत बढाउन लागिपर्न चाहन्छन्; तुलनात्मक रूपमा उच्‍च प्रतिष्ठा र हैसियत भएको परिवारमा जन्‍मेका मानिसहरू निकै अहङ्कारी र घमण्डी हुन्छन्, तिनीहरू धाक लाउन पराउँछन्, र तिनीहरूमा आफू ठूलो हुँ भन्‍ने जन्मजात भावना हुन्छ। तर वास्तवमा, मानिसहरूको सामाजिक हैसियत सबभन्दा महत्त्वपूर्ण कुरा होइन, किनभने परमेश्‍वरको अगाडि, मानिसहरूको एउटै पहिचान र हैसियत हुन्छ—तिनीहरू सबै सृष्टि गरिएका प्राणीहरू हुन्। व्यक्तिको पहिचान र हैसियतले उसले सत्यता पछ्याउन, सत्यता अभ्यास गर्न वा मुक्ति पाउन सक्छ सक्दैन भन्‍ने कुरा निर्धारित गर्न सक्दैन, त्यसकारण व्यक्तिले आफूलाई आफ्‍नो पहिचान र हैसियतको आधारमा बन्धनमा राख्‍नु हुँदैन।) एकदम राम्रो। सत्यता नपछ्याउने मानिसहरूले व्यक्तिको पहिचान र सामाजिक हैसियतको धेरै वास्ता गर्छन्, त्यसकारण कतिपय विशेष परिस्‍थितिहरूमा, तिनीहरूले यस्ता कुराहरू भन्छन्: “हाम्रो मण्डलीको फलानो-फलानोलाई चिन्‍नुहुन्छ, तिनीहरूको परिवार त एकदमै सम्पन्‍न छ!” तिनीहरूले “सम्पन्‍न” भन्‍ने शब्‍द उच्‍चारण गर्दा, तिनीहरूको आँखा ठूलो-ठूलो हुन्छ, जसले तिनीहरूमा एकदमै डाही र ईर्ष्यालु मानसिकता छ भन्‍ने देखाउँछ। तिनीहरूका ती ईर्ष्यालु भावनाहरू यति लामो समयदेखि बढ्दै त्यस्तो बिन्दुमा पुगेको हुन्छ कि तिनीहरूले यस्ता मानिसहरूप्रति र्‍याल काढ्दै यसो भन्छन्, “ओहो, के तिमी ऊ त्यहाँका मानिसहरूलाई चिन्छौ, उनको बुबा एक उच्च पदाधिकारी हुन्, र उनका बुबा काउन्टी प्रमुख हुन्, उनका बुबा मेयर हुन्, र उतातिरका, उनका बुबा सरकारी विभागका सचिव हुन्!” जब तिनीहरूले राम्रो लुगा लगाउने, वा चिटिक्‍क मिलाएर वस्‍त्र पहिरिने, वा अलिकति स्तर वा ज्ञान भएको, वा विशेष उच्‍च गुणस्तरीय कुराहरू प्रयोग गर्ने कसैलाई देख्छन्, तिनीहरू ईर्ष्याले भरिन्छन् र यस्तो सोच्छन्, “तिनीहरूको परिवार धनी छ, तिनीहरू त पक्‍कै पैसामै लडीबडी खेल्छन् होला,” अनि तिनीहरू आदर र ईर्ष्याले जल्छन्। जब तिनीहरूले कुनै कम्पनीको मालिकबारे कुरा गर्छन्, तब त्यो व्यक्तिको पहिचानबारे तिनीहरूले त्यो व्यक्ति आफैले भन्दा बढी ख्याल गर्छन्। त्यो व्यक्तिले कहिल्यै कुरा नगरे पनि तिनीहरूले भने सधैँ उसैको कामबारे कुरा गरिरहन्छन्, र मण्डलीको अगुवा छनौट गर्ने समय आएपछि तिनीहरूले उसैलाई भोटसमेत दिन्छन्। तिनीहरूले आफूभन्दा उच्‍च सामाजिक हैसियत भएका मानिसहरूलाई विशेष ठान्छन्, र तिनीहरूलाई विशेष ध्यान दिन्छन्। तिनीहरूले सधैँ ती मानिसहरूलाई फुर्काउने, तिनीहरूको नजिक हुने, र तिनीहरूलाई चापलुसी गर्ने प्रयास गरिरहेका हुन्छन्, र यस क्रममा आफैलाई घृणा गर्दै यस्तो सोचिरहेका हुन्छन्, “किन मेरो बुबा कुनै पदाधिकारी हुनुहुन्‍न? म किन यो परिवारमा जन्‍मेँ? मेरो परिवारबारे म किन राम्रो कुरा केही भन्‍न सक्दिनँ? तिनीहरू जन्मेका परिवारहरू कि त अधिकारीहरूका कि त धनी व्यवसायीहरूका परिवारहरू हुन्, जबकि मेरो परिवारसँग केही पनि छैन। मेरा दाजुभाइ-दिदीबहिनीहरू सबै साधारण मानिसहरू हुन्, खेतबारीमा काम गर्ने साना किसान हुन् र ती सबै समाजको सबैभन्दा तल्‍लो स्तरमा छन्। अनि मेरा आमाबुबाबारे त झन् कुरै नगरे राम्रो—उहाँहरू त शिक्षित पनि हुनुहुन्‍न। कस्तो लाजमर्दो कुरा!” कसैले तिनीहरूका आमाबुबाबारे उल्लेख गर्नेबित्तिकै, तिनीहरू कुरा टार्छन् र यसो भन्छन्, “यो विषयमा त कुरै नगरौँ, अरू नै विषयमा कुरा गरौँ न। हाम्रो मण्डलीका फलानो-फलानोबारे कुरा गरौँ न। तिनको व्यवस्थापन पद हेरौँ न, अगुवा कसरी बन्‍ने तिनलाई थाहा छ। तिनले यो काम गरेको दशकौँ भइसक्यो, कसैले पनि तिनको ठाउँ लिन सक्दैन। तिनी त नेतृत्व गर्नै जन्‍मेका हुन्। हाम्रो बारेमा पनि यस्तै भन्‍न सकिने भए कति राम्रो हुन्थ्यो। अहिले तिनले परमेश्‍वरमा पनि विश्‍वास गरेर, आशिष्‌माथि अर्को आशिष्‌ पाएका छन्। तिनी साँच्‍चै आशिषित व्यक्ति हुन्, किनकि समाजमा व्यक्तिले चाहने सबै कुरा तिनले पहिल्यै पाइसकेका छन्, र अहिले तिनी परमेश्‍वरको घरमा आएकाले, तिनी राज्यमा प्रवेश गर्न पनि र सुन्दर गन्तव्य पाउन पनि सक्छन्।” जब कुनै पदाधिकारी परमेश्‍वरको घरमा आउँछ, तब तिनीहरूलाई लाग्छ कि त्यो व्यक्ति मण्डलीको अगुवा बन्‍नुपर्छ, र उसले सुन्दर गन्तव्य पाउनुपर्छ। तर यसको निर्णय कसले गर्छ? के तिनीहरूले अन्तिम निर्णय गर्छन् त? (गर्दैनन्।) यो त स्पष्टतः अविश्‍वासीहरूले बोल्ने कुरा हो। यदि तिनीहरूले कसैलाई अलिकति क्षमता र जन्मजात प्रतिभा भएको, राम्रो लुगा लगाएको र जीवनमा राम्रा कुराहरूको आनन्द लिएको, अनि राम्रो कार चलाएको र ठूलो घरमा बसेको देख्छन्, तब तिनीहरू लगातार त्यो व्यक्तिसँग घुलमिल हुन्छन्, उसको चापलुसी गर्छन् र उसलाई मक्ख पार्न खोज्छन्। त्यसपछि अरू त्यस्ता मानिसहरू पनि छन् जसलाई आफूसँग उच्च सामाजिक हैसियत र प्रतिष्ठा छ भन्‍ने लाग्छ। जब तिनीहरू परमेश्‍वरको घरमा आउँछन्, तिनीहरूले जहिले पनि विशेष अधिकारहरू माग्छन्, दाजुभाइ-दिदीबहिनीहरूमाथि हुकुम लाद्‌छन्, तिनीहरूसँग दासजस्तो व्यवहार गर्छन्, किनभने तिनीहरूलाई पदाधिकारीको जीवन जिउने बानी परेको हुन्छ। के त्यस्ता मानिसहरूले आफ्ना विश्‍वासी दाजुभाइ-दिदीबहिनीहरूलाई आफ्‍ना अधीनस्थ हुन् भन्‍ने सोच्दैनन् र? जब मण्डली अगुवा छनौट गर्ने समय आउँछ, तब तिनीहरू चुनिएनन् भने, रिसाउँछन् र भन्छन्, “म अबदेखि विश्‍वास गर्नेछैनँ, परमेश्‍वरको घर निष्पक्ष छैन, यसले मानिसहरूलाई मौका दिँदैन, परमेश्‍वरको घरले मानिसहरूलाई तुच्छ देख्छ!” बाहिरी संसारमा तिनीहरूलाई पदाधिकारी बन्‍ने बानी परेको हुन्छ, र तिनीहरूले आफूलाई निकै ठूलाबडा ठान्छन्, त्यसकारण जब तिनीहरू परमेश्‍वरको घरमा आउँछन्, तब तिनीहरूले सधैँ निर्णय गर्ने, सबै कुरामा नेतृत्व लिने, र विशेषाधिकारहरू माग्‍ने प्रयास गरिरहेका हुन्छन्, र तिनीहरूले परमेश्‍वरको घरलाई पनि संसार र समाजजस्तै ठान्छन्। बाहिरी संसारमा कोही कुनै पदाधिकारीकी श्रीमती हुन सक्छे, तर परमेश्‍वरको घरमा आएपछि पनि ऊ आफूलाई पदाधिकारीकी श्रीमतीलाई झैँ व्यवहार गरियोस् भन्‍ने चाहन्छे र ऊ मानिसहरूलाई आफ्नो चापलूसी गर्न र आफूलाई पछ्याउन लगाउन चाहन्छे। भेलाहरूको समयमा, यदि विश्‍वासी दाजुभाइ-दिदीबहिनीहरूले उसलाई अभिवादन गर्न बिर्से भने, ऊ रिसाउँछे र सङ्गतिमा आउन छोड्छे, किनभने उसलाई लाग्छ कि मानिसहरूले उसलाई गम्भीरतापूर्वक लिँदैनन्, र परमेश्‍वरमा विश्‍वास गर्नु पनि अर्थहीन छ। के यो अनुचित होइन र? (हो।) समाजमा तेरो पहिचान जति नै विशेष भए पनि, जब तँ परमेश्‍वरको घरमा आउँछस्, तैँले त्यो विशेष पहिचान गुमाउँछस्। परमेश्‍वर र सत्यतासामु, मानिसहरूको एउटै मात्र पहिचान हुन्छ, जुन सृष्टि गरिएको प्राणीको पहिचान हो। बाह्य संसारमा, तँ सरकारी पदाधिकारी भए पनि वा पदाधिकारी पत्‍नी भए पनि, वा तँ समाजको कुलीन वर्गको सदस्य भए पनि वा लेखापढी गरिखाने व्यक्ति भए पनि, वा तँ जर्नेल भए पनि सिपाही भए पनि, परमेश्‍वरको घरमा तेरो एउटा मात्र पहिचान हुन्छ, जुन सृष्टि गरिएको प्राणीको पहिचान हो। तँमा त्यस्तो विशेष केही पनि छैन, त्यसैले विशेषाधिकारहरू खोज्‍ने वा मानिसहरूलाई तेरो आराधना गर्न लगाउने नगर्। अनि, विशेष इसाई परिवारबाट वा पुस्तौँदेखि प्रभुमा विश्‍वास गर्ने परिवारबाट आएका अझै अरू मानिसहरू पनि हुन्छन्। सायद तिनीहरूकी आमाले कुनै सेमिनरीमा तालिम लिएकी हुन्छे, र तिनीहरूको बुबा पाष्टर हुन्छ। तिनीहरूलाई धार्मिक समुदायमा राम्रो आदर गरिन्छ, र विश्‍वासीहरू तिनीहरूको वरिपरि भेला हुने गर्छन्। परमेश्‍वरको कार्यको यस चरणलाई स्वीकार गरेपछि, तिनीहरूलाई अझै पनि आफूसँग पहिलेको जस्तै पहिचान छ भन्‍ने लाग्छ, तर तिनीहरू सपनाको देशमा बाँचिरहेका हुन्छन्! अब तिनीहरूले सपना देख्‍न छोडेर बिउँझने समय भएको छ। तँ पास्टर भए पनि अगुवा भए पनि त्यसले केही फरक पर्दैन; परमेश्‍वरको घरमा आएपछि, तैँले परमेश्‍वरको घरका नियमहरू बुझ्नुपर्छ र आफ्नो पहिचान परिवर्तन गर्न सिक्‍नुपर्छ। तैँले गर्नुपर्ने पहिलो कुरा यही हो। तँ कुनै उच्‍च पदाधिकारी होइनस्, न त तँ लेखापढी गरिखाने व्यक्ति नै होस्, तँ धनी व्यापारी पनि होइनस्, न त तँ गरिब र दरिद्र नै होस्। जब तँ परमेश्‍वरको घर आउँछस्, तेरो एउटै मात्र पहिचान हुन्छ, जुन परमेश्‍वरले तँलाई दिनुभएको पहिचान हो—अर्थात्, सृष्टि गरिएको प्राणीको पहिचान। अनि, सृष्टि गरिएका प्राणीहरूले के गर्नुपर्छ? तैँले आफ्नो पारिवारिक इतिहास वा परिवारबाट पाएको सामाजिक हैसियतको धाक दिनु हुँदैन, न त परमेश्‍वरको घरमा मनलागी गर्न र विशेषाधिकारहरू खोज्‍नहतु आफ्‍नो उच्‍च सामाजिक हैसियत प्रयोग गर्नु नै हुन्छ, र तैँले परमेश्‍वरको घरमा सार्वभौम शासकले जस्तो व्यवहार गर्न र अन्तिम निर्णयहरू आफै गर्नहेतु आफूले समाजबाट बटुलेको अनुभव र तेरो सामाजिक हैसियतले तँलाई दिने श्रेष्ठताको भावना निश्‍चय नै प्रयोग गर्नु हुँदैन। बरु, परमेश्‍वरको घरमा तैँले सृष्टि गरिएको प्राणीको रूपमा आफ्नो कर्तव्य पूरा गर्नुपर्छ, उचित तरिकाले व्यवहार गर्नुपर्छ, आफ्‍नो पारिवारिक पृष्ठभूमि उल्लेख गर्नु हुँदैन, श्रेष्ठताको कुनै पनि भावना पाल्‍नु हुँदैन र हीनताबोध पनि हुनु हुँदैन; तैँले हीन महसुस गर्नु वा श्रेष्ठता बोध गर्नु जरुरी छैन। छोटकरीमा भन्दा, तैँले सृष्टि गरिएको प्राणीले गर्नुपर्ने काम आज्ञाकारी भएर राम्ररी गर्नु जरुरी छ र तैँले सृष्टि गरिएको प्राणीले गर्नुपर्ने कर्तव्य राम्ररी पूरा गर्नु पनि जरुरी छ। कतिपय मानिसहरूले भन्छन्: “त्यसोभए के यसको मतलब मैले आफूलाई नियन्त्रणमा राख्‍नु र कम बोल्‍नुपर्छ भन्‍ने हो?” होइन, तैँले आफूलाई नियन्त्रणमा राख्‍नु वा कम बोल्‍नु आवश्यक छैन, तँ सबैको कुरा मान्‍ने बन्‍नु आवश्यक छैन, र तैँले निश्‍चय नै उच्‍च र शक्तिशाली छु भनेर व्यवहार गर्नु पनि आवश्यक छैन। तैँले अरूभन्दा पृथक हुने प्रयास गर्नु जरुरी छैन, तैँले देखावटी व्यवहार गर्नु जरुरी छैन, र तैँले सबैलाई खुसी पार्न विभिन्‍न कुरामा सम्झौता गर्नु पनि जरुरी छैन। परमेश्‍वरले मानिसहरूलाई निष्पक्ष र न्यायसङ्गत तरिकाले व्यवहार गर्नुहुन्छ, किनभने परमेश्‍वर सत्यता हुनुहुन्छ। परमेश्‍वरले मानिसहरूको लागि धेरै वचनहरू बोल्‍नुभएको छ र धेरै मापदण्डहरू तय गर्नुभएको छ, र अन्त्यमा उहाँले तँलाई गर्न लगाउनुहुने कुरा भनेको सृष्टि गरिएको प्राणीको रूपमा आफ्नो कर्तव्य ठीकसँग पूरा गर्न र सृष्टि गरिएको प्राणीले गर्नुपर्ने हरकाम ठीकसँग गर्न हो। मानिसहरूले आफ्नो परिवारबाट पाएको पहिचानको यो मामिला सम्हाल्ने कुरा गर्दा, तैँले परमेश्‍वरका वचनहरूको आधारमा अनि सत्यतालाई मापदण्डको रूपमा लिएर मानिसहरू र परिस्थितिलाई हेर्नुपर्छ, र सोहीअनुसार आफ्‍नो व्यवहार प्रस्तुत गर्ने र काम गर्ने गर्नुपर्छ, तर तैँले आफ्नो परिवारले दिएको श्रेष्ठताको भाव प्रदर्शन गर्नु हुँदैन। अनि, यदि तँ विपन्‍न परिवारबाट आएको होस् भने, तैँले अवश्य नै यो कति खराब कुरा हो भनेर खुलाउँदै सबैलाई सुनाउँदै हिँड्नु आवश्यक छैन। अरू कतिपय मानिसहरूले भन्‍न सक्छन्: “के परमेश्‍वरको घरले ‘बहादुरको गाउँ नसोध्‍नू’ भनेर भन्छ?” के यो भनाइ सत्यता हो? (होइन।) यो भनाइ सत्यता होइन, त्यसैले तैँले यो भनाइको आधारमा केही पनि मापन गर्नु हुँदैन, न त यसलाई परमेश्‍वरले तँलाई दिनुभएका मापदण्डहरू पालना गर्ने मानकको रूपमा प्रयोग गर्न नै मिल्छ। तैँले आफ्नो परिवारबाट पाएको पहिचानको कुरा गर्दा, तेरो लागि परमेश्‍वरको मापदण्ड यो हो कि तैँले तेरो कर्तव्य निर्वाह गर्नैपर्छ। परमेश्‍वरसामु, तेरो एकमात्र पहिचान भनेको सृष्टि गरिएको प्राणीको पहिचान हो, त्यसैले सृष्टि गरिएको असल प्राणी बन्‍नमा असर गर्न सक्‍ने, वा यसो गर्नबाट तँलाई रोक्‍ने कुराहरू तैँले त्याग्‍नुपर्छ। तैँले आफ्नो हृदयमा यी कुराहरूको लागि ठाउँ बनाउनु हुँदैन, न त यी कुरालाई धेरै महत्त्व दिनु नै हुन्छ। बाहिरी स्वरूपको हिसाबमा होस् वा मनोवृत्तिको हिसाबमा होस्, तैँले आफ्नो परिवारबाट प्राप्त अलग पहिचानलाई त्याग्‍नुपर्छ। तँलाई यो कुरा कस्तो लाग्छ? के यसो गर्नु सम्‍भव छ? (छ।) सायद तैँले आफ्नो परिवारबाट सम्मानजनक पहिचान प्राप्त गरेको हुन सक्छ, वा सायद तेरो पारिवारिक पृष्ठभूमिले तेरो पहिचानमा छायाँ पारेको हुन सक्छ। तर जे-जस्तो भए पनि, मलाई आशा छ, तँ त्यसबाट स्वतन्त्र भएर हिँड्नेछस्, यस मामिलालाई गम्भीरतापूर्वक लिनेछस्, र त्यसपछि जब तेरो जीवनमा कुनै विशेष परिस्थितिहरू आइपर्छन्, र यी कुराहरूले तेरो कर्तव्य पूरा गर्ने कार्यमा असर पार्छन्, र मानिसहरूलाई गर्ने तेरो व्यवहार प्रभावित पार्छन्, र विभिन्‍न कुराहरूलाई लिने तेरा सही सिद्धान्तहरू, र अरूसँग मिलेर बस्‍ने तेरा सिद्धान्तहरू प्रभावित पार्छन्, तब मलाई आशा छ, तँ आफ्नो परिवारबाट प्राप्त पहिचानबाट प्रभावित हुन छोड्नेछस्, र उचित तरिकाले सबैलाई व्यवहार गर्न र सबै कुरा सम्हाल्न सक्‍नेछस्। उदाहरणको लागि, मानौँ मण्डलीमा कुनै व्यक्ति यस्तो छ, जो सधैँ आफ्नो कर्तव्यमा झाराटारूवा हुन्छ र जसले सधैँ बाधा दिने काम गर्छ। तैँले त्यसलाई कसरी निराकरण गर्नुपर्छ? तैँले “मैले उनलाई काटछाँट गर्नुपर्छ, किनभने यदि मैले उनलाई काटछाँट गरिनँ भने यसले मण्डलीको काममा असर पार्नेछ” भन्‍ने सोच्दै यसबारे लामो समय विचार गर्छस्। त्यसकारण तैँले उसलाई काटछाँट गर्ने निर्णय गर्छस्। तर उसले गल्ती स्वीकार गर्न मान्दिन, र धेरै बहानाहरू बनाउँछे। तँलाई ऊसँग डर लाग्दैन, त्यसकारण तैँले उसलाई सङ्गति दिने र काटछाँट गर्ने कामलाई निरन्तरता दिन्छस्। अनि उसले भन्छे, “के तपाईँलाई थाहा छ, म को हुँ?” अनि तैँले जवाफ दिन्छस्, “तपाईँ को हुनुहुन्छ भन्‍ने कुराले मलाई के फरक पार्छ र?” उसले भन्छे: “मेरो श्रीमान् तपाईँको श्रीमानको मालिक हुनुहुन्छ। यदि तपाईँले आज मलाई समस्यामा पार्नुभयो भने, तपाईँको श्रीमान् समस्यामा पर्नेछन्।” तैँले यसो भन्छस्: “यो परमेश्‍वरको घरको काम हो। यदि तपाईँले यो काम राम्रोसँग गर्नुभएन र बाधा दिने काम गरिरहनुभयो भने, म तपाईँलाई तपाईँको कर्तव्यबाट बर्खास्त गर्नेछु।” अनि उसले भन्छे, “जे भए पनि, मैले के हुनेछ भनेर तपाईँलाई बताएको छु। के गर्नुपर्ने हो, आफै निर्णय गर्नुहोस्!” यसरी “आफै निर्णय गर्नुहोस्” भनेर उसले भन्‍नुको अर्थ के हो? उसले तँलाई के भनिरहेकी छे भने, यदि तैँले उसलाई बर्खास्त गर्ने हिम्मत गरिस् भने, उसले तेरो श्रीमान्‌लाई पनि निकालिदिनेछे। यो बेला, तैँले यस्तो सोचिरहेको हुन्छस्, “यो महिलाको पछाडि शक्तिशाली मान्छे छ, त्यसैले त ऊ सधैँ घमण्डी तरिकाले बोल्छे,” त्यसपछि तैँले आफ्नो भाव परिवर्तन गर्छस् र भन्छस्: “ठीक छ, यसपटक म यो कुरा छोडिदिन्छु, तर अर्कोपटक छोड्दिनँ! मैले जे भनेँ त्यो तपाईँलाई पेच पार्न भनेको होइन, यो सब मण्डलीको कामको लागि हो। हामी सबै परमेश्‍वरमा विश्‍वास गर्ने विश्‍वासी दाजुभाइ-दिदीबहिनीहरू हौँ, हामी सबै एउटै परिवार हौँ। यसबारे सोच्नुहोस् त, म मण्डली अगुवा हुँ, यसको लागि म कसरी जिम्मेवारी नलिई बस्‍न सक्छु र? यदि मैले जिम्मेवारी नलिने भए, तपाईँहरू मलाई चुन्‍नु नै हुन्थेन, चुन्‍नुहुन्थ्यो त?” तैँले परिस्थिति सहज पार्ने प्रयास गर्न थाल्छस्। के यसको पछाडि कुनै सिद्धान्तहरू छन्? तेरो हृदयको गहिराइभित्रको रक्षात्मक पर्खाल ढलेको छ, र तँ सिद्धान्तहरूमा अडिग रहने आँट गर्दैनस्, र लुरुक्‍क हुन्छस्। के यस्तै भएको होइन र? (हो।) त्यसरी तैँले उसलाई छोडिदिन्छस्। तँलाई आफ्‍नो पहिचान उसको जस्तो कुलीन नभएको, र उसको सामाजिक स्थिति तेरोभन्दा उच्‍च भएकोमा लाज हुन्छ, त्यसैले तँ उसको नियन्त्रणमा परी उसले भनेको मान्‍न बाध्य हुन्छस्। तिमीहरू दुवैले परमेश्‍वरमा विश्‍वास गरे पनि, तँ उसको धम्कीमा पर्छस्। यदि तँ सामाजिक हैसियतले पार्ने प्रभावबाट मुक्त हुन सक्दैनस् भने, तैँले सिद्धान्तहरू परिपालन गर्न सक्‍नेछैनस्, सत्यता अभ्यास गर्न सक्‍नेछैनस्, र तँ परमेश्‍वरसामु विश्‍वासयोग्य हुनेछैनस्। यदि तँ परमेश्‍वरप्रति विश्‍वासयोग्य हुँदैनस् भने, के परमेश्‍वरले तँलाई स्वीकार गर्नुहुनेछ र? के परमेश्‍वरले तँलाई भरोसा गर्नुहुनेछ र? के उहाँले अझै पनि तँलाई महत्त्वपूर्ण काम सुम्पनुहुनेछ र? उहाँको लागि तँ भरोसाहीन व्यक्ति बन्‍नेछस्, किनकि महत्त्वपूर्ण क्षणमा, तैँले आफ्नो हित रक्षा गर्न परमेश्‍वरको घरका हितहरू बेच्दिइस्। महत्त्वपूर्ण क्षणमा, तँ समाज र शैतानबाट आउने दुष्ट शक्तिहरूदेखि डराइस्, जसले गर्दा तैँले परमेश्‍वरको घरका हितहरू बेच्दिइस् र तँ आफ्‍नो गवाहीमा अडिग रहन सकिनस्। यो एक गम्भीर अपराध हो र परमेश्‍वरलाई अपमान गर्नुको धब्‍बा हो। यस्तो किन हो? किनभने यसो गर्दा, तैँले सृष्टि गरिएको प्राणीको रूपमा रहेको तेरो पहिचानप्रति विश्‍वासघात गरेको हुन्छस्, र सृष्टि गरिएको प्राणीले गर्नुपर्ने कामको सिद्धान्त उल्लङ्घन गरेको हुन्छस्। यो मामिला सम्हाल्दा, तँ आफ्‍नो सामाजिक हैसियत र समाजमा रहेको तेरो पहिचानबाट प्रभावित भइस्। कुनै पनि समस्या सामना गर्दा, यदि तँ आफ्नो परिवारबाट प्राप्त पहिचानद्वारा सिर्जित नकारात्मक प्रभावहरू छोड्न सक्दैनस् भने, तैँले अनपेक्षित कुराहरू गर्दै यी समस्याहरूप्रति प्रतिक्रिया दिन सक्छस्। एक अर्थमा, यी कुराले तँलाई सत्यता उल्लङ्घन गर्ने बनाउनेछन्, र अर्को अर्थमा, यी कुराले तँलाई पूर्ण अन्योलमा पारी के छनौट गर्ने भन्‍ने नै थाहा नहुने तुल्याइदिन्छन्। यी कुराले तँलाई सजिलै अपराध र पछुतोमा पुर्‍याउँछन्, त्यसकारण परमेश्‍वरसामु तँ कलङ्कित हुनेछस् र परमेश्‍वरले मानवजातिलाई दिनुभएको सिद्धान्त अर्थात्, सृष्टि गरिएको प्राणीको रूपमा आफ्‍नो कर्तव्य राम्ररी पूरा गर्नु, र सृष्टि गरिएको प्राणीले गर्नुपर्ने काम गर्नु भन्‍ने सिद्धान्त उल्लङ्घन गर्ने व्यक्ति बन्‍नेछस्। यसबारे सोच् त, यो मामिला अलि सानो छ तर गम्भीरताको आधारमा यो निकै महत्त्वपूर्ण छ, होइन र? (हो।)

२. आफ्नो परिवारबाट आएको मानसिकतालाई त्याग्‍नु

क. विचारहरूका हिसाबमा आफ्नो परिवारबाट आएको मानसिकता

मैले भर्खरै परिवारबाट प्राप्त पहिचान त्याग्‍नेबारे सङ्गति गरेँ। के यो काम गर्न सजिलो छ? (हो, सजिलो छ।) के यो काम गर्न सजिलो छ? के-कस्ता परिस्थितिहरूमा यो कुराले तँलाई असर गर्नेछ र बाधा दिनेछ? जब तँसँग यस विषयमा सही र स्पष्ट बुझाइ हुँदैन, तब निश्‍चित प्रकारको वातावरणमा तँ यसद्वारा प्रभावित हुनेछस्, र यसले तेरो कर्तव्य राम्ररी पूरा गर्ने क्षमतामा असर पार्नेछ, र विभिन्‍न कुराहरू सम्‍हाल्‍ने तेरा तौरतरिकाहरू र यसका नतिजाहरू प्रभावित पार्नेछ। तसर्थ, जहाँसम्‍म परिवारबाट प्राप्त हुने पहिचानको कुरा आउँछ, तैँले यसलाई सही रूपमा लिनुपर्छ, र यसबाट प्रभावित वा नियन्त्रित हुनु हुँदैन, बरु यसको साटो परमेश्‍वरले मानिसहरूलाई दिनुभएका विधिहरूअनुसार मानिसहरू र परिस्थितिहरूलाई हेर्नुपर्छ, र सोहीअनुसार सामान्य रूपमा आफूलाई व्यवहारमा ढाल्‍ने र काम गर्ने गर्नुपर्छ। यस तरिकाले, तँसँग सृष्टि गरिएको स्वीकार्य प्राणीसँग यस पक्षमा हुनुपर्ने मनोवृत्ति र सिद्धान्तहरू हुनेछन्। अर्को, हामी परिवारले सिकाउने कुराले तिमीहरूलाई पार्ने प्रभावहरूलाई त्याग्नेबारेमा सङ्गति गर्नेछौँ। यस समाजमा, संसारलाई हेर्ने मानिसहरूका सिद्धान्तहरू, जिउने र अस्तित्वमा रहने तिनीहरूका विधिहरू, र धर्म र विश्‍वासप्रतिका तिनीहरूका मनोवृत्ति र धारणाहरू, साथै मानिसहरू र विभिन्‍न कुराहरूप्रतिका तिनीहरूका विविध धारणा र विचारहरू—यी सबै अपरिहार्य रूपमै परिवारद्वारा सिकाइने कुराहरू हुन्। मानिसहरूले सत्यता बुझ्‍नुभन्दा पहिले—तिनीहरू जति नै उमेरका भए पनि, वा तिनीहरू जुनै लिङ्गका भए पनि, वा तिनीहरू जुनै पेसामा संलग्‍न भएका भए पनि, वा सबै कुराप्रति तिनीहरूको मनोवृत्ति जे-जस्तो भएको भए पनि, चाहे त्यो चरम भए पनि वा तर्कसङ्गत भए पनि—छोटकरीमा भन्दा, हरकिसिमका कुराहरूमा, विभिन्‍न कुराहरूप्रतिको मानिसहरूको विचार र दृष्टिकोण, अनि तिनीहरूको मनोवृत्तिमा परिवारले ठूलो प्रभाव पारेको हुन्छ। अर्थात्, परिवारद्वारा व्यक्तिलाई पार्ने विभिन्‍न किसिमका सिकाइने कुराका प्रभावहरूले नै धेरै हदसम्‍म त्यस व्यक्तिको विभिन्‍न कुराहरूप्रतिको मनोवृत्ति र ती कुराहरूलाई लिने उसको विधि, साथै अस्तित्वसम्‍बन्धी उसको दृष्टिकोण निर्धारित गर्छन्, र उसको विश्‍वास पनि प्रभावित पार्छन्। परिवारले मानिसहरूलाई एकदमै धेरै सिकाउने र प्रभावित पार्ने हुनाले, विभिन्‍न कुराहरूलाई लिने मानिसहरूका विधि र सिद्धान्तहरू, साथै अस्तित्वसम्बन्धी तिनीहरूका दृष्टिकोणहरू, र विश्‍वाससम्‍बन्धी तिनीहरूका विचारहरूको जड अपरिहार्य रूपमै परिवार हो। यस्तो किन हुन्छ भने, घरपरिवार आफैमा सत्यता उत्पन्‍न हुने ठाउँ होइन, न त यो सत्यताको स्रोत नै हो, त्यसैले तँमा अस्तित्वसम्‍बन्धी कुनै पनि विचार, दृष्टिकोण, वा विधिसम्‍बन्धी कुरा तँलाई सिकाउनुको पछाडि तेरो परिवारलाई उत्प्रेरित गर्ने शक्ति वा उद्देश्य व्यावहारिक रूपमा एउटै हुन्छ—र त्यो हो, तेरो हितको लागि काम गर्नु। तेरो हितमा रहेका यी कुराहरू जोसुकैबाट आएका भए पनि—चाहे ती तेरा आमाबुबा, बाजेबजूबाट, वा तेरा पुर्खाहरूबाट आएका भए पनि—छोटकरीमा भन्दा, ती सबै कुराहरू तँलाई समाजमा र अरूहरूमाझ तेरो आफ्नै हित रक्षा गर्न, तँलाई हेपिनबाट बचाउन, र मानिसहरूमाझ अझै बन्धनरहित र कूटनीतिक तरिकाले बाँच्न सक्षम बनाउन, र सबैभन्दा बढी हदसम्‍म तेरो आफ्नै हित रक्षा गर्नको लागि हुन्। तैँले आफ्‍नो परिवारबाट पाएको सिकाइ तँलाई रक्षा गर्न, हेपाइ वा कुनै अपमानबाट जोगाउन, र तँलाई अरूभन्दा माथि उठेको व्यक्तिमा परिणत गर्नको लागि हो, चाहे त्यसको लागि अरूलाई हेप्‍नु वा चोट पुर्‍याउनु नै किन नपरोस्, तर तँ आफैलाई चाहिँ हानि हुनु भएन। तेरो परिवारले तँलाई सिकाएका सबैभन्दा महत्त्वपूर्ण कुराहरू यिनै हुन्, र तँलाई सिकाएर तँभित्र घुसाइएका सबै विचारहरूको सार र मुख्य उद्देश्य पनि यिनै हुन्। के यो कुरा यस्तै होइन र? (हो।) यदि तैँले आफ्नो परिवारले सिकाउँदै तँभित्र घुसाएका सबै कुराहरूको उद्देश्य र सारबारे विचार गरिस् भने, के त्यहाँ सत्यतासँग मेल खाने कुनै कुरा हुन्छ? यदि यी कुराहरू नैतिकता वा मानवजातिको वैध अधिकार र चासोसँग मेल खाए भने पनि, के सत्यतासँग तिनको कुनै सम्बन्ध छ र? के ती सत्यता हुन् र? (होइनन्।) ती अवश्यै सत्यता होइनन्, यो निश्‍चयसाथ भन्‍न सकिन्छ। मानिसलाई तेरो परिवारले तँलाई सिकाउँदै तँभित्र घुसाउने कुराहरू जति नै सकारात्मक र वैध, मानवीय र नैतिक लागे पनि, ती सत्यता होइनन्, न त तिनले सत्यता नै प्रतिनिधित्व गर्न सक्छन्, र तिनले अवश्यै सत्यताको स्थान लिन पनि सक्दैनन्। तसर्थ, जब परिवारको कुरा आउँछ, तब यी कुराहरू मानिसहरूले त्याग्‍नुपर्ने अर्को पक्ष हो। खास गरी यो पक्ष के हो त? यो परिवारले सिकाउने कुराले तँलाई पार्ने प्रभावहरू हो—परिवारको हकमा तैँले त्याग्‍नुपर्ने दोस्रो पक्ष यही हो। हामीले परिवारले सिकाउने कुराले तँलाई पार्ने प्रभावहरूबारे छलफल गरिरहेका हुनाले, पहिले हामी यी सिकाइने कुराका प्रभावहरू ठ्याक्‍कै के-के हुन् भन्‍नेबारे कुरा गरौँ। यदि हामीले तिनलाई सही र गलतसम्‍बन्धी मानिसहरूको अवधारणाअनुसार छुट्टयायौँ भने, केहीचाहिँ तुलनात्मक रूपमा सही, सकारात्मक र प्रस्तुतयोग्य छन्, र तिनलाई अरूसामु प्रस्तुत गर्न सकिन्छ, जबकि केहीचाहिँ तुलनात्मक रूपमा स्वार्थी, घृणित, नीच, तुलनात्मक रूपमा नकारात्मकबाहेक अरू केही छैनन्। तर जे भए पनि, परिवारबाट आउने यी सिकाइने कुराका प्रभावहरू सुरक्षा दिने वस्‍त्रको तह जस्तै हुन् जसले सामूहिक रूपमा व्यक्तिको देहगत हितहरू रक्षा गर्छन्, अरूहरूमाझ तिनीहरूको मर्यादा सुरक्षित राख्छन्, र तिनीहरूलाई हेपाइमा पर्नबाट रोक्छन्। यस्तै हुन्छ, होइन र? (हो।) त्यसोभए, अब हामी व्यक्तिको परिवारले तिनीहरूमा के-कस्ता सिकाइने कुराका प्रभावहरू पार्छन् भन्‍नेबारे कुरा गरौं।

“रूखलाई बोक्रा चाहिएजस्तै मानिसहरूलाई पनि अभिमान चाहिन्छ” को चिरफार

जब तँलाई परिवारका अग्रजहरूले “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” भनेर बारम्‍बार भन्छन्, यो तैँले आफूलाई राम्रो देखाउनमा महत्त्व दिएस्, तँ सम्मानपूर्वक जिएस्, र तैँले बेइज्जत हुने कामकुरा नगरेस् भन्नका लागि हो। तर त्यसोभए यो भनाइले मानिसहरूलाई सकारात्मक तरिकाले डोर्‍याउँछ कि नकारात्मक तरिकाले? के यसले तँलाई सत्यतामा डोर्‍याउन सक्छ? के यसले तँलाई सत्यता बुझ्न अगुवाइ गर्न सक्छ? (अहँ, सक्दैन।) निश्चय नै सक्दैन! परमेश्‍वरले मानिसहरूबाट माग गर्ने कुरा भनेको तिनीहरू इमानदार हुनुपर्छ भन्ने हो। जब तैँले अपराध गरेको हुन्छस्, वा केही गलत गरेको हुन्छस्, वा परमेश्‍वरको विरुद्ध विद्रोह गर्ने र सत्यताको विरुद्ध जाने केही गरेको हुन्छस्, तब तैँले आत्मचिन्तन गर्नुपर्छ, आफ्नो गल्ती चिन्नुपर्छ, र आफ्ना भ्रष्ट स्वभावहरूलाई चिरफार गर्नुपर्छ; यसरी मात्रै तैँले साँचो पश्चात्ताप हासिल गर्न सक्छस्, र त्यसपछि परमेश्‍वरका वचनहरूअनुसार काम गर्न सक्छस्। इमानदार बन्ने अभ्यास गर्न मानिसहरूमा कस्तो प्रकारको मानसिकता हुनुपर्छ? के आवश्यक मानसिकता र “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने भनाइले देखाउने दृष्टिकोणबीच कुनै मतभेद छ? (छ।) उक्त मतभेद के हो? “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने भनाइले मानिसहरूलाई आफ्नो उत्कृष्ट प्रभाव जमाउन र आफूलाई राम्रो देखाउने कामहरू बढी गर्नलाई महत्त्व दिन—बरु खराब वा अपमानजनक कामहरू नगर्न, आफ्नो कुरूप पक्ष नदेखाउन—र सम्मान वा इज्जत नभएको जीवन नजिउन भन्छ। आफ्नो अभिमानको खातिर, आफूलाई राम्रो देखाउनका खातिर, व्यक्तिले आफू पूर्ण रूपमा बेकम्मा छु भनी भन्न सक्दैन, अरूलाई आफ्नो नराम्रो पाटो र लाजमर्दो पक्षहरू बताउने कुरा त परै जाओस्, किनभने व्यक्तिले सम्मानजनक र इज्जतिलो जीवन जिउनुपर्छ, र इज्जत हुनका लागि अभिमान चाहिन्छ, र अभिमान हुनका लागि ढोँग गर्नुपर्ने र आफूलाई सजाउनुपर्ने हुन्छ। के यो कुरा इमानदार व्यक्ति हुनुसँग बाझिँदैन र? (बाझिन्छ।) तँ इमानदार व्यक्ति बनिरहँदा, तैँले “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने भनाइलाई पहिले नै त्यागिसकेको हुन्छस्। यदि तँ इमानदार व्यक्ति बन्न चाहन्छस् भने, आफ्नो स्वरूपलाई महत्त्व नदे; व्यक्तिको स्वरूपको मूल्य एक पैसा पनि हुँदैन। सत्यताको उपस्थितिमा, व्यक्तिले आफ्नो खुलासा गर्नुपर्छ, ढोँग गर्नु वा बनावटी रूप देखाउनु हुँदैन। व्यक्तिले परमेश्‍वरलाई आफ्ना साँचो विचारहरू, आफूले गरेका गल्तीहरू, सत्यता सिद्धान्तहरू उल्लङ्घन गर्ने पक्षहरू, आदि प्रकट गर्नुपर्छ, र यी कुराहरूलाई आफ्ना दाजुभाइ-दिदीबहिनीहरूसामु पनि उदाङ्गो पार्नुपर्छ। यो आफ्नो अभिमानको खातिर जिउनु होइन, बरु इमानदार व्यक्ति बन्नका लागि जिउनु, सत्यतालाई पछ्याउनका लागि जिउनु, साँचो सृजित प्राणी बन्नका लागि जिउनु, र परमेश्‍वरलाई सन्तुष्ट पार्न र मुक्ति पाउनका लागि जिउनु हो। तर जब तँ यो सत्यता बुझ्दैनस्, र परमेश्‍वरका अभिप्रायहरू बुझ्दैनस्, तब तेरो परिवारले तँलाई सिकाएका कुराहरू तेरो हृदयमा हाबी हुने गर्छन्। त्यसैले जब तँ केही गलत गर्छस्, तब तँ त्यसलाई लुकाउँछस् र ढोँग गर्छस्, र यसो सोच्छस्, “मैले यसबारे कसैलाई बताउन मिल्दैन, र म यो कुरा थाहा पाउने अरू कसैलाई पनि यसबारे मानिसहरूलाई बताउन दिनेछैन। यदि तिमीहरूमध्ये कसैले कसैलाई भन्यौ भने, म त्यसलाई सजिलै जान दिनेछैन। मेरो अभिमान पहिलो प्राथमिकता हो। जिउनु भनेको आफ्नो अभिमानबाहेक अरू केहीका लागि होइन, जुन अरू कुनै पनि कुराभन्दा महत्त्वपूर्ण छ। यदि कुनै व्यक्तिसँग अभिमान छैन भने, उसले आफ्नो सबै इज्जत गुमाउँछ। त्यसैले तँ साँचो बोल्न सक्दैनस्, तैँले ढोँग गर्नुपर्ने हुन्छ, तैँले ढाकछोप गर्नुपर्ने हुन्छ, नत्र तँसँग अभिमान वा इज्जत रहनेछैन, र तेरो जीवन बेकम्मा हुनेछ। यदि कसैले तँलाई आदर गर्दैन भने, तँ केवल बेकम्मा हुन्छस्, तँ केवल निकृष्ट रद्दी हुन्छस्।” के यसरी अभ्यास गरेर इमानदार व्यक्ति बन्न सम्भव हुन्छ? के आफूलाई उदाङ्गो पार्न र आफूलाई चिरफार गर्न सम्भव हुन्छ? (अहँ, हुँदैन।) अवश्य नै, यसो गरेर तैँले “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने भनाइ पालन गरिरहेको हुन्छस्, जुन तेरो परिवारले सिकाइमार्फत तँमा हालिदिएको कुरा हो। तैपनि, यदि तैँले सत्यता पछ्याउन र सत्यता अभ्यास गर्नको लागि यो भनाइ त्यागिस् भने, यसले तँलाई असर गर्न छोड्नेछ, र यो तेरो आदर्श वाक्य वा तेरा कार्यहरूको सिद्धान्त बन्‍न छोड्नेछ, र यसको साटो तैँले जे गर्छस् त्यो “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” भन्‍ने यो भनाइको पूर्णविपरीत हुनेछ। तँ आफ्नो अभिमानको खातिर जिउनेछैनस्, न त आफ्नो मर्यादाको खातिर नै जिउनेछस्, बरु यसको साटो, तँ सत्यता पछ्याउने र इमानदार व्यक्ति बन्ने खातिर जिउनेछस् र तैँले परमेश्‍वरलाई सन्तुष्ट पार्न र साँचो सृजित प्राणीका रूपमा जिउन खोज्नेछस्। यदि तँ यस सिद्धान्तमा अडिग रहन्छस् भने, तँलाई तेरो परिवारले सिकाएका कुराहरूलाई तैँले त्यागिसकेको हुनेछस्।

“जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” को चिरफार

परिवारले एकदुई वटा भनाइले मात्रै होइन, अनगिन्ती प्रसिद्ध उद्धरण र उक्तिहरूको बाढीद्वारै मानिसहरूलाई सिकाउने गर्छ। उदाहरणको लागि, के तेरो परिवारका अग्रज र आमाबुबाले प्रायजसो “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍ने भनाइ उल्लेख गर्दैनन् र? (हो।) तिनीहरूले तँलाई यसो भनिरहेका हुन्छन्: “मानिसहरूले आफ्नो प्रतिष्ठाकै खातिर बाँच्नुपर्छ। मानिसहरूले आफ्नो जीवनकालमा राम्रो छवि बनाउन र अरूको मनमा राम्रो छाप छोड्नबाहेक अरू केही खोज्नु हुँदैन। तिमीले जोसँग कुरा गरे पनि, तिनीहरूसँग मिठासपूर्ण शब्दहरू बोल, चिप्लो घस्ने र दया देखाउने शब्दहरू मात्र बोल, र तिनीहरूलाई नचिढ्याऊ। बरु, अझ धेरै असल कामकुरा र दयालु कार्यहरू गर।” परिवारले सिकाउने कुराको यो विशेष प्रभावले मानिसहरूको व्यवहार वा आचरणका सिद्धान्तहरूमा निश्चित प्रभाव पार्छ, जसको परिणामस्वरूप तिनीहरूले अपरिहार्य रूपमा ख्याति र प्राप्तिलाई ठूलो महत्त्व दिन्छन्। अर्थात्, तिनीहरूले आफ्नो ख्याति, प्रतिष्ठा, मानिसहरूको मनमा तिनीहरूले सिर्जना गर्ने छाप, र तिनीहरूले गर्ने हरेक काम र व्यक्त गर्ने हरेक रायबारे अरूले गर्ने मूल्याङ्कनलाई ठूलो महत्त्व दिन्छन्। मानिसहरूले ख्याति र प्राप्तिलाई ठूलो महत्त्व दिन्छन्, त्यसैले ती प्रसिद्ध भनाइहरूका शब्दहरू र परम्परागत संस्कृतिमा कामकुराहरूसँग व्यवहार गर्ने सिद्धान्तहरू तिनीहरूको हृदयमा हाबी हुन्छन्, यहाँसम्म कि तिनलाई पूर्ण रूपमा ओगट्छन्। थाहै नपाईकन, तिनीहरूले सत्यता र सिद्धान्तहरूअनुसार आफ्नो कर्तव्य निर्वाह गरिरहेका छन् कि छैनन् भन्‍ने कुरालाई महत्त्वहीन देख्न थाल्छन्, र तिनीहरूले त्यस्ता विचारहरूलाई पूर्ण रूपमा त्याग्न पनि सक्छन्। तिनीहरूको हृदयमा, “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्ने जस्ता शैतानी दर्शनहरू र परम्परागत संस्कृतिका चर्चित भनाइहरू अत्यन्तै महत्त्वपूर्ण बन्छन्। यी शैतानी भनाइहरूले तेरो हृदय ओगट्छन्, जसले गर्दा तँ अरू मानिसहरूले तेरो बारेमा गर्ने मूल्याङ्कनहरूप्रति, र विशेष गरी तैँले सबैभन्दा बढी चासो राख्नेहरूले तँलाई कसरी मूल्याङ्कन गर्छन् भन्‍ने कुराप्रति अत्यन्तै चिन्तित हुन्छस्। यो तैँले हरेक दिनको हरेक क्षण एउटा पनि विवरण नछोडी जान्न चाहने कुरा हो। कतिपय मानिसहरू अरू मानिसहरूले वास्तवमा तिनीहरूको पिठ्युँ पछाडि तिनीहरूका बारेमा के भन्छन् भन्‍ने कुरामा विशेष ध्यान दिन्छन्, यहाँसम्म कि भित्तामा कान थापेर सुन्ने, ढोकाको कापबाट लुकेर सुन्ने, र तिनीहरूका बारेमा अरू मानिसहरूले लेखेका कुराहरू गोप्य रूपमा पढ्ने हदसम्म पुग्छन्। कसैले तिनीहरूको नाम लिनेबित्तिकै, तिनीहरू आफ्नो बारेमा के भनिँदै छ र टिप्पणीहरू अनुकूल छन् कि छैनन् भनी तुरुन्तै सुन्छन्। कसैले आफूलाई सुखभोगी र अल्छी भनेको सुनेपछि, तिनीहरू आफ्नो बारेमा अरूको राय कसरी परिवर्तन गर्ने भनी मनन गर्छन्, र त्यसपछि निकै लगनशीलताका साथ कार्य गर्छन्। केही समयपछि, तिनीहरू अरू कसैले आफूलाई अल्छी भनेको सुन्दैनन्, तर तिनीहरू अझै पनि बेचैन हुन्छन्, त्यसैले, जानीजानी होस् वा अनजानमा, तिनीहरू अरूको अगाडि यसो भन्छन्, “म अलिकति अल्छी छु।” मानिसहरू जवाफ दिन्छन्, “तँ अब अल्छी छैनस्, तँ पहिलेभन्दा धेरै लगनशील भएको छस्।” तिनीहरू निकै खुसी हुन्छन्, र सोच्छन्, “मेरो बारेमा सबैको राय परिवर्तन भएको छ। सबैले मेरो व्यवहारलाई ध्यान दिएजस्तो देखिन्छ।” तैँले गर्ने सबै कुरा सत्यता अभ्यासका लागि गरेको हुँदैनस्, न त परमेश्‍वरलाई सन्तुष्ट पार्नको लागि गरेको हुन्छस्, बरु, यो त तेरो आफ्नै प्रतिष्ठाको लागि गरेको हुन्छस्। यस तरिकाले, तैँले गर्ने सबै कुरा अचेतन रूपमै के बनेको हुन्छ? यो एउटा धार्मिक कार्य बनेको हुन्छ। तेरो सार के बनेको हुन्छ? तँ फरिसीको ठेट उदाहरण बनेको हुन्छस्। तेरो मार्ग के बनेको हुन्छ? यो एक ख्रीष्टविरोधीको मार्ग बनेको हुन्छ। परमेश्‍वरले यसलाई यसरी नै चित्रण गर्नुहुन्छ। त्यसकारण, तैँले गर्ने सबै कुराको सार परिवर्तन भएको छ, यो अहिले फरक भएको छ; तैँले सत्यता अभ्यास गरिरहेको वा सत्यता पछ्याइरहेको हुँदैनस्, बरु ख्याति र प्राप्ति पछ्याइरहेको हुन्छस्। अन्त्यमा, परमेश्‍वरको नजरमा तेरो कर्तव्य निर्वाह एक शब्‍दमा भन्दा मानकअनुरूप छैन। यस्तो किन हुन्छ? किनभने तँ परमेश्‍वरले तँलाई सुम्पनुभएको कुरामा वा सृजित प्राणीको रूपमा तैँले पूरा गर्नुपर्ने कर्तव्यमा नभई आफ्नो प्रतिष्ठाप्रति मात्र अर्पित छस्। परमेश्‍वरले यस्तो परिभाषा दिनुहुँदा, तैँले हृदयमा के महसुस गर्छस्? यतिका वर्ष परमेश्‍वरमा तैँले गरेको विश्‍वास व्यर्थ भयो भन्‍ने हो? त्यसोभए, के त्यसको अर्थ तैँले सत्यता पटक्कै पछ्याइरहेको थिइनस् भन्‍ने हो? तैँले सत्यता पछ्याइरहेको थिइनस्, बरु आफ्नो प्रतिष्ठालाई विशेष ध्यान दिइरहेको थिइस्, र यसको मूल जड तेरो परिवारले तँमाथि पारेका सिकाइने कुराका प्रभावहरू हुन्। तँलाई सिकाइएको सबैभन्दा प्रभावशाली भनाइ के हो? “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍ने भनाइले तेरो हृदयमा गहिरो जरा गाडेको छ र यो तेरो आदर्श वाक्य बनेको छ। तँ सानो छँदैदेखि तँलाई यो भनाइले प्रभावित पारिएको र यो सिकाइएको छ, र ठूलो भएपछि पनि आफ्‍नो परिवारको अर्को पुस्तालाई र आफ्‍ना वरिपरिका मानिसहरूलाई प्रभावित पार्न तँ यो भनाइ दोहोर्‍याइरहन्छस्। अझै गम्भीर कुरा त अवश्यै के हो भने, तैँले यस भनाइलाई आफूलाई आचरणमा ढाल्ने र कामकुराहरूलाई सम्हाल्ने आफ्नो विधि र सिद्धान्तका रूपमा अपनाएको छस्, र तैँले त्यसलाई आफ्‍नो जीवनमा पछ्याउने लक्ष्य र दिशाको रूपमा समेत अपनाएको छस्। तर तेरो लक्ष्य र दिशा गलत छन्, त्यसैले अन्तिम परिणाम पनि अवश्यै नकारात्मक नै हुनेछ। किनकि तैँले गर्ने सबै कुरा सारमा आफ्‍नो ख्यातिको खातिर मात्र हुन्छ, र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍ने भनाइ अभ्यास गर्नको खातिर मात्र हुन्छ—यो सत्यतालाई पछ्याउनु होइन। तैपनि तँ आफैलाई यो कुरा थाहै छैन। तँलाई यो भनाइमा कुनै गल्ती छैन भन्‍ने लाग्छ, किनभने, के मानिसहरू आफ्नो ख्यातिका लागि जिउँदैनन् र? यस्तो आम भनाइ नै छ, “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ।” यो भनाइ निकै सकारात्मक र जायज देखिन्छ, त्यसैले तैँले अचेतन रूपमै यसका सिकाइने कुराका प्रभावहरू स्विकार्छस् र यसलाई सकारात्मक कुरा ठान्छस्। एकपटक यस भनाइलाई सकारात्मक कुरा ठानेपछि, तैँले अचेतन रूपमै यसलाई पछ्याइरहेको र अभ्यास गरिरहेको हुन्छस्। साथै, तैँले अनजानमा र भ्रममा परेर यसलाई सत्यता मापदण्ड ठान्छस्। जब तैँले यसलाई सत्यता मापदण्ड ठान्छस्, तब परमेश्‍वरले भन्‍नुभएको कुरा तँभित्र घुस्न छोड्छ, र तैँले उहाँको कुरा बुझ्न पनि सक्दैनस्। तैँले अन्धाधुन्ध रूपमा “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍ने यो आदर्श वाक्य अभ्यास गर्छस् र त्यहीअनुसार व्यवहार गर्छस्, र तैँले अन्त्यमा यसबाट प्राप्त गर्ने कुरा भनेको राम्रो प्रतिष्ठा हो। तैँले पाउन चाहेको कुरा पाएको हुन्छस्, तर त्यसो गर्ने क्रममा तैँले सत्यता उल्लङ्घन गरेको र त्यागेको हुन्छस्, र मुक्ति पाउने मौका गुमाएको हुन्छस्। यसको अन्तिम नतिजा यही हुने हुनाले, तैँले तेरो परिवारले तँलाई सिकाएको “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍ने विचार त्याग्‍नुपर्छ र छोड्नुपर्छ। यो तैँले पक्रिराख्‍नुपर्ने कुरा होइन, न त यो तैँले अभ्यास गर्न जीवनभर मेहनत र ऊर्जा लगाउनुपर्ने भनाइ वा विचार नै हो। तेरो मस्तिष्कमा हालिएको र तँलाई सिकाइएको यो विचार र दृष्टिकोण गलत छ, त्यसकारण तैँले यसलाई त्याग्‍नुपर्छ। यो सत्यता नभएकोले मात्रै होइन, बरु यसले तँलाई बहकाएर अन्त्यमा विनाशमा पुर्‍याउने र यसका परिणामहरू अत्यन्तै गम्भीर हुने भएकोले तैँले यसलाई त्याग्‍नुपर्छ। तेरो लागि, यो साधारण भनाइ मात्रै होइन, बरु एउटा क्यान्सर नै हो, अर्थात् मानिसहरूलाई भ्रष्ट तुल्याउने माध्यम र विधि हो। यस्तो किन हो भने, परमेश्‍वरका वचनहरूमा, मानिसहरूको लागि उहाँले दिनुभएका सबै मापदण्डहरूमा, परमेश्‍वरले मानिसहरूलाई कहिल्यै पनि राम्रो प्रतिष्ठाको पछि लाग्‍न, वा प्रतिष्ठा खोज्न, वा मानिसहरूको अनुमोदन प्राप्त गर्न वा मानिसहरूबाट स्याबासी पाउनका लागि मानिसहरूमाझ राम्रो छाप छोड्न लगाउनुभएको छैन, न त उहाँले कहिल्यै मानिसहरूलाई ख्याति पाउन वा राम्रो प्रतिष्ठा स्थापित गरिछोड्नको लागि बाँच्न नै लगाउनुभएको छ। मानिसहरूले आफ्नो कर्तव्य राम्रोसँग निर्वाह गरून्, र उहाँमा र सत्यतामा समर्पित होऊन् भन्‍ने मात्रै परमेश्‍वर चाहनुहुन्छ। तसर्थ, जहाँसम्म तेरो कुरा छ, यो भनाइ तेरो परिवारले तँमाथि लादेको एक प्रकारको सिकाइ मात्र हो, र यसलाई तैँले त्याग्‍नुपर्छ।

“अब्बल मानिस हुनका लागि ठूला कठिनाइहरू सहनुपर्छ” को चिरफार

तेरो परिवारले तँमाथि पार्ने अर्को पनि सिकाइने कुराका प्रभाव छ। उदाहरणको लागि, जब आमाबुबा वा अग्रजहरूले तँलाई प्रोत्साहन दिन्छन्, तब तिनीहरूले प्राय यसो भन्छन्, “अब्बल हुनको लागि ठूलो कष्ट सहनुपर्छ।” यसो भन्‍नुपछाडिको तिनीहरूको उद्देश्य भनेको तँलाई कष्ट सहन, लगनशील र दृढ हुन सिकाउनु, र तैँले जे गरे पनि त्यसमा कष्ट भोग्‍न नडराउने बन्‍न सिकाउनु हो, किनभने कष्ट सहने, कठिनाइको प्रतिरोध गर्ने, कडा परिश्रम गर्ने र डटिलड्ने जोस हुने मानिसहरू मात्र माथि उठ्न सक्छन्। “माथि उठ्नु” को अर्थ के हो? यसको अर्थ हेपाइमा नपर्नु, वा हेयको नजरले नहेरिनु, वा भेदभावमा नपर्नु हो; यसको अर्थ मानिसहरूमाझ उच्‍च प्रतिष्ठा र हैसियत प्राप्त गर्नु, बोल्ने र आफ्‍नो कुरा सुनाइपाउने अधिकार हुनु, र निर्णय लिने अधिकार हुनु हो; यसको अर्थ अरूहरूमाझ राम्रो र उच्‍च गुणस्तरको जीवन बिताउन सक्‍नु, र मानिसहरूलाई आफ्नो आदर, प्रशंसा र ईर्ष्या गर्ने बनाउनु हो। आधारभूत रूपमा, यसको अर्थ तँ सम्पूर्ण मानवजातिको माथिल्लो तहमा छस् भन्‍ने हुन्छ। “माथिल्लो तह” भनेको के हो? यसको मतलब तेरो खुट्टामुनि धेरै मानिसहरू छन् र तैँले तिनीहरूबाट कुनै दुर्व्यवहार सहनुपर्दैन भन्‍ने हो—“अब्बल हुनु” भनेको यही हो। माथि उठ्नको लागि, तैँले “ठूलो कष्ट सहनुपर्छ,” र यसको अर्थ तैँले अरूले सहन नसक्‍ने पीडा सहन सक्‍नुपर्छ। त्यसकारण तँ माथि उठ्न सक्‍नुअघि, तैँले मानिसहरूको घृणापूर्ण हेराइ, गिल्‍ला, व्यङ्ग्य, निन्दा, साथै तिनीहरूले तेरो कुरा नबुझ्‍दाको अवस्था, अनि तिनीहरूको अपमान, आदि इत्यादि कुराहरू सहन सक्‍नुपर्छ। शारीरिक पीडाको अतिरिक्त, तैँले मानिसहरूको व्यङ्ग्य र उपहास पनि सहन सक्‍नुपर्छ। यस्तो व्यक्ति बन्‍न सिकेर मात्र तैँले मानिसहरूमाझ पृथक हुन र समाजमा आफ्‍नो छुट्टै स्थान निर्माण गर्न सक्छस्। यस भनाइको उद्देश्य मानिसहरूलाई न्यूनस्तरको व्यक्ति होइन बरु शीर्षस्तरको व्यक्ति बनाउनु हो, किनभने न्यूनस्तरको व्यक्ति हुँदा धेरै गाह्रो हुन्छ—तैँले दुर्व्यवहार सहनुपर्छ, तँलाई आफू बेकार छु भन्‍ने महसुस हुन्छ, र तँसँग कुनै मर्यादा वा इज्‍जत हुँदैन। यो पनि तेरो परिवारले तँमाथि पारेको सिकाइने कुराको प्रभाव हो, र यसको उद्देश्य पनि तेरो हित होस् भन्‍ने नै हो। तैँले अरूको दुर्व्यवहार सहन नपरोस्, र तँसँग ख्याति र अख्तियार होस्, तँलाई राम्रो खाने र आनन्द लिने अवस्था प्राप्त होस्, र तँ जहाँ गए पनि कसैले तँलाई हेप्‍ने आँट नगरोस्, बरु तैँले सर्वाधिकारी शासकले जस्तो व्यवहार गर्दै हुकुम चलाउन सक्, र सबैजना तेरो अघि झुकून् र तेरो चापलूसी गरून् भनेर नै तेरो परिवारले यसो गर्छ। एक अर्थमा, अरूभन्दा माथि उठ्ने प्रयास गर्दा, तैँले आफ्नो फाइदाको लागि यसो गरिरहेको हुन्छस्, र अर्को अर्थमा, तैँले परिवारको सामाजिक हैसियत बढाउन र आफ्ना पुर्खाहरूलाई सम्मान दिन यसो गरिरहेको हुन्छस्, ताकि तेरा आमाबुबा र परिवारका सदस्यहरूले पनि तँसँग सम्बन्धित भएकोमा लाभ लिन सकून् र दुर्व्यवहार सहनुपर्ने अवस्थामा नपरून्। यदि तैँले ठूलो कष्ट भोगेर राम्रो कार चढ्ने, सुविधा सम्पन्‍न घर भएको र सहयोगी मानिसहरू आफ्नो वरपर घुमिरहने एक उच्च पदाधिकारी बनेर शीर्ष स्थानमा पुगेको छस् भने, तेरो परिवारले पनि तँसँग सम्बन्धित भएकोमा फाइदा पाउनेछ, र तेरो परिवारका सदस्यहरूले पनि राम्रो कार चलाउन, राम्रो खान, र उच्‍चस्तरीय जीवन बिताउन सक्‍नेछन्। यदि तँलाई मन लाग्यो भने, तैँले सबैभन्दा महँगो व्यञ्जन खान सक्छस्, र तँ जहाँ मन लाग्यो त्यहीँ जान सक्छस्, र तैँले सबैलाई आफ्‍नो इशारामा नचाउन सक्छस्, र जे मन लाग्यो त्यै गर्न सक्छस्, र तैँले लुकीछिपी नगरी वा डरले लुरुक्‍क नभई स्वेच्‍छाचारी र अहङ्कारी ढङ्गले जिउन सक्छस्, र जे मन लाग्यो त्यही गर्न सक्छस्, चाहे त्यो कानुनभन्दा माथि उठेर गर्नुपर्ने काम नै किन नहोस्, अनि साहसी र लापरवाही ढङ्गले जिउन सक्छस्—तँलाई यस्तो तरिकाले सिकाउनु, अर्थात् तँमाथि अन्याय हुने अवस्था आउन नदिनु र तँलाई अरूभन्दा माथि उठाउनुको पछाडि तेरो परिवारको उद्देश्य यही हुन्छ। यसलाई सीधा रूपमा भन्‍नुपर्दा, तिनीहरूको उद्देश्य भनेको तँलाई अरूको नेतृत्व गर्ने, अरूलाई निर्देशन दिने र अरूलाई आदेश दिने व्यक्तिमा परिणत गर्नु हो, र तँलाई अरूलाई हेप्‍न सक्‍ने तर हेपाइमा नपर्ने व्यक्ति बनाउनु, अरूको पछि लाग्‍ने होइन बरु अरूभन्दा पुग्‍ने व्यक्ति बनाउनु हो। के यो कुरा यस्तै होइन र? (हो।) के तेरो परिवारले तँमाथि पार्ने यस्तो सिकाइने कुराका प्रभावले तँलाई फाइदा गर्छ? (गर्दैन।) यसले तँलाई फाइदा गर्दैन भनेर तँ किन भन्छस्? यदि हरेक परिवारले अर्को पुस्तालाई यसरी नै शिक्षा दियो भने, के यसले सामाजिक द्वन्द्व बढाउने र समाजलाई अझै बढी प्रतिस्पर्धी र पक्षपाती बनाउनेछैन र? यस्तोमा त सबैजना शीर्ष स्थानमा पुग्‍न चाहन्छन्, कोही पनि तल्लो स्तरमा रहन, वा साधारण व्यक्ति बन्‍न चाहँदैनन्—तिनीहरू सबै अरूमाथि शासन गर्ने र अरूलाई हेप्‍न सक्‍ने व्यक्ति बन्‍न चाहन्छन्। के त्यस्तो भयो भने समाज अझै पनि राम्रै रहिरहन सक्छ भन्‍ने तँलाई लाग्छ? यस्तो हुन्थ्यो भने, समाज अवश्यै सकारात्मक दिशाउन्मुख हुनेथिएन, र यसले सामाजिक द्वन्द्वहरू तीव्र पार्ने, मानिसहरूबीच प्रतिस्पर्धा बढाउने, र मानिसहरूबीचको विवाद अझै भड्काउने मात्रै थियो। उदाहरणको लागि स्कुललाई लिऊँ। विद्यार्थीहरू अरू कसैले नदेख्‍ने गरी मेहनतसाथ अध्ययन गरेर एकअर्कालाई जित्‍न खोज्छन्, तर जब तिनीहरूले एकअर्कालाई भेट्छन् तिनीहरू भन्छन्, “अहो, मैले फेरि बिदामा अध्ययन गरिनँ। मैले त एउटा गज्‍जबको ठाउँमा गएर दिनभरि रमाइलो गरेँ। तिमी कहाँ गयौ?” अनि अर्कोले भन्छ: “यो बिदामा त म सुतेको सुतेकै गरेँ र पढिनँ।” तिनीहरू दुवैलाई अर्कोले बिदाभरि मरेतुल्य हुने गरी पढेको छ भन्‍ने थाहा हुन्छ, तर दुवैले कसैले नदेखी अध्ययन गरेको वा धेरै मेहनत गरेको कुरा स्विकार्दैनन्, किनभने सबैजना शीर्ष स्थानमा पुग्‍न चाहन्छन् र अरू कसैले तिनीहरूलाई जितेको चाहँदैनन्। बरु तिनीहरूले अध्ययन गरिनँ भनेर भन्छन्, किनकि तिनीहरू अरूलाई यो कुरा थाहा होस् भन्‍ने चाहँदैनन्। यसरी झूट बोल्नुको के फाइदा छ र? तैँले आफ्‍नै लागि पढिरहेको हुन्छस्, अरूको लागि होइन। यदि तैँले यति सानो उमेरमै झूट बोल्न सक्छस् भने, के तँ समाजमा प्रवेश गरेपछि सही बाटोमा हिँड्न सक्छस् र? (सक्दिनँ।) समाजमा प्रवेश गरेपछि व्यक्तिगत स्वार्थ, पैसा र हैसियतका कुराहरू आउँछन्, त्यसैले प्रतिस्पर्धा झन्झन् तीव्र बन्दै जान्छ। आफ्नो लक्ष्य प्राप्त गर्नको लागि मानिसहरूले केही कसर बाँकी राख्दैनन् र आफ्‍नो पहुँचका हर स्रोतसाधन प्रयोग गर्छन्। तिनीहरू आफ्नो लक्ष्य प्राप्त गर्न जे पनि गर्न इच्छुक हुन्छन् र गर्न सक्छन्, चाहे त्यसको लागि जस्तोसुकै मूल्य चुकाउनु नै किन नपरोस्, चाहे त्यहाँ पुग्‍न अपमान नै सहनु किन नपरोस्। यदि अवस्था यसरी नै अघि बढिरह्यो भने, समाज कसरी राम्रो हुन सक्छ? यदि सबैले यसो गरे भने, मानवजाति कसरी राम्रो हुन सक्छ? (यो राम्रो हुन सक्दैन।) यी हरप्रकारका अनुचित सामाजिक प्रचलन र दुष्ट प्रवृत्तिको जड भनेको परिवारद्वारा मानिसहरूको सिकाइ नै हो। तर यस सम्बन्धमा परमेश्‍वरले मापदण्ड के रहेको छ? के परमेश्‍वरले मानिसहरूलाई माथि उठ्न, अनि सामान्य, साधारण, अतुलनीय, वा औसत होइन, महान्, प्रसिद्ध, र उच्‍च हुन लगाउनुहुन्छ? के परमेश्‍वरले मानिसहरूबाट यही चाहनुहुन्छ? (चाहनुहुन्‍न।) तेरो परिवारद्वारा तँलाई सिकाइएको भनाइ, अर्थात् “अब्बल हुनको लागि ठूलो कष्ट सहनुपर्छ” भन्‍ने भनाइले तँलाई सकारात्मक दिशामा डोर्‍याउँदैन, र यसको अवश्यै सत्यतासँग कुनै सम्बन्ध पनि छैन। तँलाई कष्ट सहन लगाउने तेरो परिवारको उद्देश्य निर्दोष पनि छैन, यसमा षड्यन्त्र भरिएको छ, र यो घृणित र धूर्त छ। परमेश्‍वरले मानिसहरूलाई तिनीहरूमा भ्रष्ट स्वभाव भएकोले कष्ट सहन लगाउनुहुन्छ। यदि मानिसहरूले आफ्नो भ्रष्ट स्वभावबाट शुद्ध हुन चाहन्छन् भने, तिनीहरूले कष्ट भोग्‍नु नै पर्छ—यो वस्तुगत तथ्य हो। यसको साथै, परमेश्‍वरले मानिसहरूलाई पीडा सहन पनि लगाउनुहुन्छ: यो सृष्टि गरिएको प्राणीले गर्नुपर्ने कुरा हो, र यो एक सामान्य व्यक्तिले सहनुपर्ने कुरा पनि हो, र सामान्य व्यक्तिमा हुनुपर्ने मनोवृत्ति पनि हो। तैपनि, परमेश्‍वरले तँलाई शीर्ष स्थानमै पुग्‍नुपर्छ भनेर भन्‍नुहुन्‍न। उहाँ तँलाई साधारण वा सामान्य व्यक्ति मात्रै बन्‍न लगाउनुहुन्छ, जो सत्यता बझ्छ, जो उहाँका वचनहरू सुन्छ, र जो उहाँप्रति समर्पित हुन्छ, उहाँले चाहनुभएको बस त्यति त हो। तैँले परमेश्‍वरलाई चकित पार् वा पृथ्वी हल्‍लाउने कुरा गर् भनेर परमेश्‍वरले कहिले पनि तँलाई भन्‍नुहुन्‍न, न त तँ सेलिब्रेटी वा महान् व्यक्ति बन्‍नुपर्छ भनेर नै उहाँ भन्‍नुहुन्छ। उहाँ त बस तँ एक साधारण, सामान्य र वास्तविक व्यक्ति भएको चाहनुहुन्छ, र तैँले जति धेरै कष्ट सहन सके पनि, वा तैँले कष्ट सहन सके पनि नसके पनि, यदि अन्त्यमा तँ परमेश्‍वरको डर मान्‍न र दुष्टताबाट अलग रहन सकिस् भने, तैँले बन्‍न सक्‍ने उत्कृष्ट व्यक्ति यही हो। परमेश्‍वरले तँ शीर्ष स्थानमा पुगेको चाहनुहुन्‍न, बरु सृष्टि गरिएको साँचो प्राणी बनेको र सृष्टि गरिएको प्राणीको कर्तव्य पूरा गर्न सक्‍ने व्यक्ति बनेको चाहनुहुन्छ। यस्तो व्यक्ति अतुलनीय र साधारण हुन्छ, ऊ गैरविश्‍वासी वा भ्रष्ट मानिसहरूको नजरमा उच्‍च वा महान्‌ बनेको व्यक्ति होइन, सामान्य मानवता, विवेक र समझ भएको व्यक्ति हुन्छ। हामीले यस पक्षबारे पहिले नै धेरै सङ्गति गरिसकेका छौँ, त्यसैले अब हामी यसबारे थप छलफल गर्नेछैनौँ। “अब्बल हुनको लागि ठूलो कष्ट सहनुपर्छ” भन्‍ने यो भनाइ तैँले त्याग्‍नुपर्ने कुरा हो भन्‍ने कुरा स्पष्ट छ। अनि, तैँले त्याग्‍नुपर्ने कुरा ठ्याक्कै के हो त? त्यो कुरा तेरो परिवारले तैँले पछ्याउनैपर्छ भनी तँलाई सिकाउँदै औँल्याइदिएको दिशा हो। अर्थात्, तैँले आफ्नो पछ्याउने दिशा परिवर्तन गर्नुपर्छ। केवल शीर्ष स्थानमा पुग्‍न, भीडभन्दा माथि उठ्न र उल्लेखनीय व्यक्ति बन्‍न, वा अरूको प्रशंसा पाउनको लागि मात्रै केही नगर्। बरु, तैँले यी अभिप्रायहरू, उद्देश्यहरू, र मनसायहरू त्यागेर र सृष्टि गरिएको साँचो प्राणी बन्‍नको लागि वास्तविकताको धरातलमा रही सबै कुरा गर्नुपर्छ। “वास्तविकताको धरातलमा रही” भनेर मैले भन्‍नुको अर्थ के हो? सबैभन्दा आधारभूत सिद्धान्त भनेको परमेश्‍वरले मानिसहरूलाई सिकाउनुभएका तौरतरिका र सिद्धान्तहरूअनुसार सबै कुरा गर्नु हो। मानौँ तैँले गर्ने कुराले सबैलाई चकित वा प्रभावित पार्दैन रे, वा कसैले त्यस कुराको प्रशंसा वा कदर पनि गर्दैन रे। तैपनि, यदि यो तैँले गर्नुपर्ने कुरा हो भने, तैँले यसलाई निरन्तरता दिनुपर्छ र तँ यसमा लागिरहनुपर्छ, अनि यसलाई सृष्टि गरिएको प्राणीले गर्नुपर्ने कर्तव्यको रूपमा लिनुपर्छ। यदि तैँले त्यसो गरिस् भने, परमेश्‍वरको नजरमा तँ सृष्टि गरिएको स्वीकार्य प्राणी बन्‍नेछस्—यो कुरा यति सरल छ। तैँले परिवर्तन गर्नुपर्ने कुरा भनेको आफूलाई व्यवहारमा ढाल्ने सन्दर्भमा तैँले पछ्याउने कुरा र जीवनप्रतिको तेरो दृष्टिकोण हो।

“सद्भाव खजाना हो; धैर्यता सान हो” को चिरफार

परिवारले तँलाई सिकाउने र प्रभावित गर्ने अन्य केही तरिका छन्, जस्तै “सद्भाव खजाना हो; धैर्यता सान हो” भन्‍ने भनाइ। तेरा परिवारका सदस्यहरू तँलाई अक्सर यस्तो निर्देशन दिन्छन्: “अरूप्रति दयालु हुनु, कसैसँग झगडा नगर्नू, र शत्रुहरू नबनाउनू। यदि तैँले धेरै शत्रु बनाइस् भने, तँ समाजमा आधार जमाउन सक्नेछैनस्, र यदि तँलाई घृणा गर्ने र हानि गर्न खोज्ने मानिसहरू धेरै छन् भने, तँ सुरक्षित हुनेछैनस्—तेरो परिवार र प्रियजनहरूले कुनै पनि बेला खतरा सामना गर्न सक्छन्, र तैँले आफ्नो करियर र काममा समेत कठिनाइ र बाधाहरू सामना गर्न सक्छस्। त्यसकारण तैँले ‘सद्भाव खजाना हो; धैर्यता सान हो’ भनेर जान्‍नुपर्छ। सबैसँग दयालु व्यवहार गर्, राम्रो सम्बन्ध नतोड्, पछि फिर्ता लिन नसक्ने कुनै पनि कुरा नभन्, मानिसहरूको अहम्‌मा चोट पुर्‍याउनबाट टाढा बस्, र तिनीहरूको कमजोरीहरू खुलासा नगर्। मानिसहरूले सुन्‍न नचाहने कुराहरू नभन् वा भन्‍न छोड्। तारिफहरू मात्रै गर्, किनकि कसैको प्रशंसा गर्दा कहिल्यै चोट लाग्दैन। तैँले ठूला र साना दुवै मामिलाहरूमा सहनशीलता देखाउन र सम्झौता गर्न सिक्‍नुपर्छ, किनभने ‘सम्झौता गरे द्वन्द्व समाधान गर्न सजिलो हुन्छ।’” हेर् त, कहिलेकाहीँ तेरो परिवारले तँमा यी दुई विचार र दृष्टिकोणहरू भरिदिन्छ: एक त, तँ अरूप्रति दयालु हुनुपर्छ; यसका साथै, तँ सहनशील हुनुपर्छ, जथाभाबी बोल्नु हुँदैन, र यदि तँसँग भन्नुपर्ने केही छ भने, घर पुगेर आफ्नो परिवारलाई नभनेसम्म तैँले आफ्नो मुख बन्द गर्नुपर्छ। अथवा त्योभन्दा राम्रो त, आफ्नो परिवारलाई पनि नभन्, किनभने गोप्य कुराहरू कुनै न कुनै तरिकाले बाहिर फुस्किहाल्छन्—तैँले भनेको कुरा बाहिरिएपछि, तँलाई राम्रो हुनेछैन। मानिसहरू यस समाजमा आधार जमाउन र बाँच्नका लागि सहनशील हुन र मान्छे खुसी पारिहिँड्ने व्यक्ति बन्न सिक्नैपर्छ। तँ आफ्नो बोली-व्यवहारमा चिप्लो र धूर्त हुनुपर्छ। तेरो मनमा जे छ त्यही भन्न मिल्दैन। यदि तँ अघि बढेर आफ्नो मनमा भएको कुरा भन्छस् भने, त्यो त सरासर मूर्खता हो! कतिपय मानिस जथाभाबी बोल्ने खालका हुन्छन् र आफ्नो मनमा जे आउँछ त्यही भन्छन्। यस्तो व्यक्तिले आखिरमा आफ्नो मालिकलाई चिढ्याउन सक्छ। त्यसपछि मालिकले उसलाई अप्ठ्यारोमा पारिदिन्छ, उसको बोनस रद्द गरिदिन्छ र सधैँ उसमा गल्ती खोज्छ र उसलाई सास्ती दिन्छ। अन्त्यमा, त्यसउप्रान्त ऊ त्यहाँ बस्नै सक्दैन—ऊ काम छोड्न चाहन्छ तर जीविकोपार्जनको अरू कुनै उपाय नहुने हो कि भनी चिन्ता गर्छ, त्यसैले ऊ सहन मात्रै सक्छ। त्यसपछि उसका परिवारका सदस्यहरूले उसलाई हप्काउँछन्: “तैँले पाउनुपर्ने दुर्व्यवहार नै हो! मानिसहरूलाई अविलम्ब चिढ्याउने गरेकाले तिमी यसकै लायक छौ—अन्तिम नतिजा यही हो! हामीले तँलाई आफ्नो बोलीमा अझै चिल्लो हुन र केही भन्नुअघि सोच्न भनेका थियौँ, तर तँलाई त ठाडै बोल्नुपर्छ। यस्तो दुष्ट र अन्धकार समाजमा गुजारा गर्न त्यति सजिलो छ र? तँ जहाँ काम गर्ने भए पनि, तैँले मानिसहरूलाई कहिल्यै चिढ्याउनु हुँदैन। तँ सधैँ आफूलाई असल व्यक्ति ठान्छस् र आफ्ना कुनै शत्रु छैनन् भन्ठान्छस्। ल, अब तैँले दुःखद परिणामहरूका रूपमा फल प्राप्त गरेको छस्। यो तेरो लागि एउटा पाठ होओस्! अबदेखि यो भनाइ याद राख्: ‘सद्भाव खजाना हो; धैर्यता सान हो’!” उसलाई यो पाठ सिकाइएपछि, उ यो याद गर्छ, र यस्तो सोच्छ, “मेरा आमाबुबाका वचनहरू कति साँचो रहेछन्। यी सबै हाम्रा पूर्वजहरूले निकालेका अनुभव र पाठहरू हुन्। तिनलाई बेवास्ता गर्नु हुँदैन। ठूला मान्छेले भनेको नमान्दा दुःख पाइन्छ, त्यसैले म अबदेखि यो याद राख्नेछु।” उ परमेश्‍वरमा विश्‍वास गर्न र परमेश्‍वरको घरमा सामेल हुन थालेपछि पनि “सद्भाव खजाना हो; धैर्यता सान हो” भन्ने भनाइ याद राख्छ, त्यसैले ऊ आफ्ना दाजुभाइ-दिदीबहिनीहरूलाई देख्नेबित्तिकै अभिवादन गर्छ, र तिनीहरूसँग मीठा वचनहरू मात्रै बोल्छ। मण्डलीको काम गरेको त्यति धेरै समय नभएको र कामको अनुभव नभएको कुनै अगुवाले सबैलाई धेरै सुझाव र मद्दत दिन आग्रह गर्दा, ऊ तुरुन्तै तारिफका शब्द बोल्छ: “तिमी धेरै राम्रो काम गरिरहेका छौ। यदि तिमी हामीलाई अगुवाइ नगरिरहेका भए, हामीलाई पछ्याउने कुनै मार्ग नै छैन जस्तो लाग्नेथ्यो।” अर्को अवसरमा, कसैले आफ्नो छली स्वभाव चिन्दा ऊ भन्छ, “तिमी छली छैनौ, तिमी साँच्चै इमानदार छौ, छली त म पो हुँ त।” अरू कसैले उसलाई अप्रिय टिप्पणी गर्दा, ऊ मनमनै सोच्छ, “तेरा टिप्पणीहरू जतिसुकै अप्रिय भए पनि, म सहनशील हुनेछु र ती नसुनेझैँ गर्नेछु। म तेरो तारिफ समेत गर्नेछु र तँलाई खुसामद गर्ने प्रयास गर्नेछु; म तेरो टाउको घुम्‍ने गरी तेरो चापलुसी गर्नेछु—यसमा मेरो केही खर्च लाग्दैन!” अरूले उसलाई कुनै राय व्यक्त गर्न वा सङ्गतिमा खुल्न आग्रह गर्दा, ऊ साँचो बोल्दैन, र सबैसँग मुस्कुराइरहन्छ। मानिसहरूले उसलाई दुई मुखे मोहक भन्छन्, र ऊ मनमनै सोच्छ: “म वर्षौंदेखि यस्तै छु, र यति लामो समयमा मैले कहिल्यै हानि भोगेको छैन; संसारसँग व्यवहार गर्ने मेरो सर्वोच्च सिद्धान्त यही हो।” के ऊ चिप्ले माछा होइन र? (हो।) कतिपय मानिसले समाजमा धेरै वर्षदेखि यसरी नै चलाखी गर्दै आएका छन्, र तिनीहरू परमेश्‍वरको घरमा आएपछि पनि त्यसो गर्न जारी राख्छन्। ऊ कहिल्यै एउटा पनि साँचो वचन बोल्दैन, ऊ कहिल्यै हृदयदेखि बोल्दैन, र ऊ आफूलाई चिन्नेबारे कुरा गर्दैन। जुनसुकै दाजुभाइ वा दिदीबहिनीले ऊसँग हृदयदेखि कुरा गरे पनि, ऊ साँचो बोल्दैन, र ऊ वास्तवमा को हो भन्ने कुरा कसैले पनि बुझ्न सक्दैन। ऊ आफूले सोच्ने कुरा वा आफ्ना दृष्टिकोणहरू कहिल्यै प्रकट गर्दैन। ऊ सबैसँग अत्यन्तै राम्रो सम्बन्ध कायम राख्छ, त्यसैले तँ उसलाई वास्तवमा कस्ता मानिसहरू मन पर्छन् वा ऊ अरूका बारेमा वास्तवमा के सोच्छ भन्ने कुरा कहिल्यै थाहा पाउँदैनस्। तैँले उसलाई जसको बारेमा सोधे पनि, उसले त्यो व्यक्ति खराब छैन वा निकै राम्रो छ भनेर भन्नेछ। यदि कसैले उसले त्यस व्यक्तिमा कुनै कमीकमजोरी वा त्रुटिहरू देखेको छ कि भनेर सोध्यो भने, उसले देखेका छैन भनेर भन्‍नेछ, तर भित्रभित्रै ऊ यस्तो सोच्छ: “त्यो त मलाई त्यस व्यक्तिलाई चिढ्याउन लगाउन खोजेको होइन र? म त्यो पक्कै पनि गर्नेछैनँ! यदि मैले तँलाई साँचो कुरा भनेँ र त्यो कुरा ऊसम्म पुग्यो भने, के ऊ मेरो शत्रु बन्नेछैन र? मेरो परिवारले मलाई धेरै अघिदेखि शत्रुहरू नबनाउनू भनेर भनेको छ, र मैले तिनीहरूका वचनहरू बिर्सेको छैन। के तँ मलाई मूर्ख ठान्छस्? के तँलाई आफूले सत्यताका केही वचन सङ्गति गरेकै कारण म मेरो परिवारबाट प्राप्त गरेको शिक्षा र सिकाइहरू बिर्सन्छु जस्तो लाग्छ? त्यस्तो हुनेछैन! मैले हर समय ‘सद्भाव खजाना हो; धैर्यता सान हो’ र ‘सम्झौता गरे द्वन्द्व समाधान गर्न सजिलो हुन्छ’ भन्ने भनाइ पालन गर्नैपर्छ। यी भनाइहरू मेरा ढाल हुन्। म कसैको कमजोरी उल्लेख गर्दिनँ, र यदि कसैले मलाई उक्साउँछ भने, म उसलाई सहनशीलता देखाउँछु। जसले अप्रिय टिप्पणी गर्छ, जसले मलाई काटछाँट गर्छ, म उसलाई सहनशीलता देखाउँछु। मेरो उद्देश्य सबैसँग शान्ति कायम राख्नु हो। मैले मानिसहरूसँग राम्रो सम्बन्ध कायम राख्नुपर्छ। मैले सिद्धान्तहरू पालन गर्न मिल्दैन, म त्यति मूर्ख हुनु हुँदैन। मैले परिस्थितिसँग अनुकूल हुन सिक्नुपर्छ। कछुवाहरू किन यति लामो समयसम्म बाँच्छन्? किनभने तिनीहरू खतरा महसुस गर्नेबित्तिकै आफ्नो खपटाभित्र लुक्छन्, होइन र? त्यसरी तिनीहरू आफूलाई जोगाउन र हजारौँ वर्षसम्म बाँच्न सक्छन्। लामो जीवन जिउने तरिका यही हो, र संसारसँग व्यवहार गर्ने तरिका पनि यही हो।” तैँले यस्तो मानिसले कुनै पनि साँचो वा वास्तविक कुरा बोलेको सुन्नेछैनस्; उसका साँचो दृष्टिकोणहरू र उसको आत्मआचरणको सीमा कहिल्यै प्रकट हुँदैनन्। ऊ ती कुराहरूलाई आफ्नो हृदयमा लुकाउँछ, जहाँ ती कुराहरू उसलाई मात्रै थाहा हुन्छ। यस्तो व्यक्ति बाहिरी रूपमा सबैसँग मिलनसार हुन्छ, दयालु हृदय भएजस्तो देखिन्छ, र कहिल्यै कसैलाई चोट पुर्‍याउँदैन वा हानि गर्दैन। तर वास्तवमा, ऊ सच्चा मान्छे खुसी पारिहिँड्ने व्यक्ति र चिप्ले माछा हो। यस्तो व्यक्तिलाई मण्डलीमा कतिपय मानिसले सधैँ मन पराउँछन्, किनभने उ कहिल्यै ठूला गल्ती गर्दैन र कहिल्यै आफ्नो वास्तविक रूप देखाउँदैन। मण्डलीका अगुवाहरू र दाजुभाइ-दिदीबहिनीहरूको विचार के हो भने, ऊ सबैसँग राम्ररी मिल्छ। ऊ मनतातो हुन्छ र आफ्नो कर्तव्य निर्वाह गर्नमा गम्भीर हुँदैन। ऊ बाहिरी रूपमा अत्यन्तै आज्ञाकारी र विनम्र हुन्छ, र आफूलाई जे गर्न भनिन्छ त्यही मात्रै गर्छ। ऊ आफ्ना वचनहरूले वा मामिलाहरूलाई सम्हाल्दा कहिल्यै अरूलाई चोट पुर्‍याउँदैन, र ऊ कहिल्यै कसैको फाइदा उठाउँदैन। ऊ कहिल्यै अरूबारे नराम्रो कुरा गर्दैन, र ऊ कहिल्यै मानिसहरूको पिठ्युँपछाडि उनीहरूको आलोचना गर्दैन। तर, ऊ अरूका बारेमा के सोच्छ वा उनीहरूबारे के विचार राख्छ भन्ने कुरा कसैले जान्दैन, र उसमा आफ्नो कर्तव्य निर्वाहमा कुनै इमानदारी देखिँदैन। नजिकबाट विचार गर्दा, तँलाई यस्तो व्यक्ति अलिक कुटिल र बुझ्न गाह्रो छ, र उसलाई मण्डलीमा आफ्नो कर्तव्य निर्वाह गर्न राख्नु समस्याग्रस्त हुनेछ भन्‍ने समेत महसुस हुन्छ। के यस्तो व्यक्तिसँग व्यवहार गर्न गाह्रो हुँदैन र? (हो।) बाहिरी रूपमा, उसले आफ्नो कर्तव्य पूरा गरिरहेजस्तो देखिन्छ, तर ऊ परमेश्‍वरको घरले भनेका सिद्धान्तहरूलाई कहिल्यै हृदयमा लिँदैन। ऊ आफूलाई मन लागेअनुसार कामकुरा गर्छ, र आफूले कुनै ठूला गल्ती नगरेसम्म झारा टारे मात्र हुन्छ र कुरो त्यतिमै सकिन्छ भन्‍ने सोच्छ। कसैले उसमा कुनै गल्ती भेट्टाउन वा कुनै कमजोरी औँल्याउन सक्दैन; ऊ त्रुटिहीन रूपमा काम गर्छ। तर उ भित्र के सोचिरहेको हुन्छ? के उ आफ्नो कर्तव्य तत्परताले निर्वाह गरिरहेको छ? यदि मण्डलीका प्रशासनिक आदेशहरूको बन्धन वा मण्डलीका अगुवाहरू र दाजुभाइ-दिदीबहिनीहरूको सुपरिवेक्षण नभएको भए, के यस्तो व्यक्ति दुष्ट मानिसहरूसँग हातेमालो गर्नेथ्यो र तिनीहरूसँग मिलेर दुष्ट काम गर्नेथ्यो? यसको ठूलो सम्भावना छ; परिस्थितिहरूले अनुमति दिएमा, उसले त्यसो गर्नेछ। यस्तो व्यक्ति सबैभन्दा समस्याजनक, नमुना चिप्ले माछा र बूढो स्याल हो। उ कसैसँग पनि बाझ्दैन। यदि कसैले उसलाई चोटिलो कुरा भन्यो, वा भ्रष्ट स्वभाव प्रकट गर्‍यो र उसको इज्जतमा आँच पुर्‍यायो भने, ऊ के सोच्छ? “म सहनशीलता देखाउनेछु। म तँसँग बाझ्नेछैनँ, तर एक दिन आउनेछ जब तँ हाँसोको पात्र बन्नेछस्!” जब त्यस व्यक्तिले केही गलत गर्छ र हाँसोको पात्र बन्छ वा उसलाई काटछाँट गरिन्छ, तब ऊ गोप्य रूपमा त्यसमै रमाउँछ र उक्त व्यक्तिमाथि हाँस्छ। जब मण्डलीमा दुष्ट मानिसहरू र ख्रीष्टविरोधीहरूले बाधा पुर्‍याइरहेका हुन्छन्, तब ऊ उनीहरूलाई खुलासा गर्दैन, बरु अगुवा र कामदारहरू र मण्डलीको काममाथि हाँस्न पर्खन्छ। उ आफूमा के-कस्ता समस्याहरू छन् भनी चिन्तन गर्दै गर्दैन। ऊ अरूलाई चोट पुर्‍याउन सक्ने कुनै कुरा भन्दैन, र उसले कसैको दुष्कर्म वा खराब कार्यहरू छर्लङ्गै देख्न सके पनि, आफूले देख्न सक्छु भनी प्रकट गर्दैन। ऊ प्रायः झूटो आवरण, र सत्यता सिद्धान्तहरू समावेश नहुने काम गर्ने तरिकाहरू देखाउँछ। उसको हृदयको वास्तविकता कसैले पनि देख्न सक्दैन, र उसका साँचो विचार र दृष्टिकोणहरू कसैले पनि जान्दैन। यस्ता मानिसहरू सबैभन्दा कपटी र व्यवहार गर्न गाह्रो हुन्छन्। त्यसोभए यस्ता मानिसहरूप्रति परमेश्‍वरको घरले कस्तो मनोवृत्ति राख्छ? यदि तिनीहरूलाई सहायता गर्न सकिन्छ, र तिनीहरूका समस्याहरूलाई सत्यताबारे सङ्गति गरेर समाधान गर्न सकिन्छ भने, त्यो अवश्य पनि अझ राम्रो हो। यदि तिनीहरू सत्यता स्वीकार गर्दैनन् भने, अवरोध वा बाधाहरू खडा नगरेसम्म तिनीहरूलाई सेवा प्रदान गर्न अनुमति दिन सकिन्छ। यदि तिनीहरूले केही समय सेवा प्रदान गरेपछि दुष्टता समेत गर्न सक्छन्, र तिनीहरूको सेवाले फाइदाभन्दा बढी हानि गर्छ भने, तिनीहरूलाई दुष्ट मानिसका रूपमा निकालिनुपर्छ। सिद्धान्त यही हो। तिनीहरूलाई किन यसरी सम्हालिन्छ? किनभने यस्ता मानिसहरू सत्यता अलिकति पनि स्वीकार गर्दैनन्—तिनीहरू अविश्‍वासी हुन्—तिनीहरू आफ्नो कर्तव्य निर्वाह गर्नमा समेत अर्पित हुँदैनन्, र मण्डलीमा दुष्ट मानिस र ख्रीष्टविरोधीहरूले बाधाहरू खडा गरिरहेको बेला तिनीहरू दर्शक बनेर अगुवाहरू र कामदारहरूमाथि हाँस्न समेत सक्छन्। अनि, तिनीहरूले के भूमिका निर्वाह गर्छन्? के यो शैतान र दियाबलसहरूको भूमिका हो? (हो।) जब तिनीहरूले आफ्ना विश्‍वासी दाजुभाइ-दिदीबहिनीहरूप्रति धैर्यता देखाउँछन्, यसमा न त साँचो सहनशीलता हुन्छ न त साँचो प्रेम नै। तिनीहरूले आफ्‍नो रक्षा गर्नको लागि र आफ्‍नो मार्गमा कुनै शत्रु वा खतरा नआओस् भनेर यसो गर्छन्। तिनीहरूले आफ्‍ना विश्‍वासी दाजुभाइ-दिदीबहिनीहरूको रक्षा गर्नको लागि उनीहरूप्रति सहनशील भएका हुँदैनन्, न त तिनीहरूले प्रेमको कारणले नै यसो गरेका हुन्छन्, झन् तिनीहरूले सत्यता पछ्याउन र सत्यता सिद्धान्तहरूअनुसार अभ्यास गर्नको लागि यसो गर्नु त परको कुरा हो। तिनीहरूको मनोवृत्ति भनेको पूर्ण रूपमा घरी यता, घरी उता गर्ने र अरूलाई बहकाउने कार्यमा केन्द्रित रहने मनोवृत्ति हो। त्यस्ता मानिसहरू घुमाई-घुमाई कुरा गर्ने र चिप्ले माछा हुन्। तिनीहरूलाई सत्यता मन पर्दैन र तिनीहरू सत्यता पछ्याउँदैनन्, बरु बहावसँगै बग्‍ने गर्छन्। यो स्पष्ट हुन्छ कि त्यस्ता मानिसहरूलाई आफ्नो परिवारले सिकाएको तिनीहरूको व्यवहार गर्ने र विभिन्‍न कुराहरूलाई लिने तरिकामा धेरै ठूलो प्रभाव पारेको हुन्छ। अनि संसारलाई लिने तिनीहरूका यी तरिका र सिद्धान्तहरू तिनीहरूको मानवता सारबाट अवश्यै अविभाज्य पनि हुन्छन्। यसबाहेक, तिनीहरूको परिवारले तिनीहरूलाई सिकाउने कुराका प्रभावले तिनीहरूका कार्यहरूलाई अझै स्पष्ट र ठोस बनाउने र तिनीहरूको प्रकृति सारलाई अझ पूर्ण रूपमा प्रकट गर्ने काम मात्रै गर्छ। त्यसकारण, यस्ता मानिसहरूका हकमा, यदि तिनीहरू पूर्ण रूपमा विश्‍वासघाती र दुष्ट छैनन्, तर तिनीहरूमा केही सानातिना अपराध र समस्या मात्रै छन् भने, तिनीहरूलाई अझै पनि प्रेमले सहायता गरिनुपर्छ। अवश्य पनि, यदि तैँले सत्यता स्वीकार गर्न सकिस् भने त्यो अझ राम्रो हुनेछ। यदि तँ कहिल्यै सत्यता स्वीकार गर्दैनस् भने, तँ कम्तीमा पनि दुष्टता गर्न र बाधाहरू खडा गर्नबाट जोगिन सक्‍नुपर्छ, र तैँले परमेश्‍वरको घरको हितको रक्षा गर्न पनि सक्‍नुपर्छ। यदि तैँले यसरी सेवा प्रदान गरिस् भने, भविष्यमा परमेश्‍वरले मानिसहरूको परिणाम निर्धारण गर्नुहुँदा, तैँले प्राप्त गर्ने दण्ड कम गरिनेछ। यो पहिले नै परमेश्‍वरको अनुग्रह हो। यसरी अभ्यास गरेर, तँसँग गुमाउनुपर्ने केही हुँदैन र पाउनुपर्ने सबै कुरा हुन्छ, होइन र? यदि तिनीहरूलाई संसारसँग व्यवहार गर्ने तिनीहरूका दर्शनहरू पूर्ण रूपमा त्याग्‍न लगाइयो भने, तिनीहरूलाई त्यसो गर्न सजिलो हुनेछैन, किनभने यसमा तिनीहरूको मानवता सार समावेश भएको हुन्छ, र यी चिप्‍लो बोल्‍ने र घुमाई-घुमाई कुरा गर्नेहरूले सत्यता पटक्‍कै स्वीकार गर्दैनन्। तिनीहरूलाई परिवारले सिकाएका शैतानी दर्शनहरू त्याग्‍नु त्यति सरल र सहज हुँदैन—परिवारले तिनीहरूमाथि पार्ने यी सिकाइने कुराका प्रभावहरूलाई एकातिर पन्छ्याएर भन्दासमेत—तिनीहरू आफै पनि शैतानी दर्शनहरूका कट्टर विश्‍वासीहरू हुन्, र तिनीहरू संसारलाई हेर्ने यो दृष्टिकोण मन पराउँछन्, जुन अत्यन्तै व्यक्तिगत वा व्यक्तिपरक दृष्टिकोण हो। तर यदि त्यस्ता व्यक्तिहरू चलाख छन् भने—यदि तिनीहरूले परमेश्‍वरको घरको हितको उचित रक्षा गर्न यीमध्ये केही अभ्यासहरू त्याग्छन्, र तिनीहरूको आफ्‍नै हितहरूमा कुनै चुनौती आइपरेको वा क्षति भएको छैन भने—त्यो वास्तवमा तिनीहरूको लागि राम्रो कुरा हो, किनभने कम्तीमा पनि यसले तिनीहरूको दोष घटाउन सक्छ, तिनीहरूमाथिको परमेश्‍वको ताडना कम गर्न सक्छ, र परिस्थिति परिवर्तन गर्न पनि सक्छ, जसले गर्दा परमेश्‍वरले तिनीहरूलाई ताडना नभई इनाम दिनुहुनेछ र तिनीहरूलाई सम्झनुहुनेछ। त्यो कति राम्रो हुनेथ्यो! के त्यो राम्रो कुरा हुन्थेन र? (हुन्थ्यो।) यस पक्षको हाम्रो सङ्गति यतिमै समाप्त हुन्छ।

“जो धेरै बोल्छ उसले धेरै गल्ती गर्छ” को चिरफार

तेरो परिवारले अरू कुन तरिकाले तँलाई सिकाएको छ? उदाहरणको लागि, तेरा आमाबुबाले तँलाई प्राय यसो भनिरहन्छन्: “यदि तैँले बढी र रुखो बोल्छस् भने, ढिलोचाँडो यसले तँलाई समस्यामा पार्नेछ! तैँले ‘धेरै मुख चलाउनेले गल्ती पनि धेरै नै गर्छ’ भन्‍ने भनाइ याद गर्नुपर्छ! यसको अर्थ के हो? यसको अर्थ तैँले धेरै बोल्छस् भने, तैँले बोल्‍नु नहुने कुराहरू पनि बोल्नेछस्। त्यसैले परिस्थिति जे भए पनि, हतारमा नबोल्—तैँले केही बोल्‍नुभन्दा पहिले अरू सबैले के भन्छन् हेर्। यदि तँ बहुसङ्ख्यक मानिसहरूको पछि लाग्‍छस् भने, तँलाई केही हुनेछैन। तर यदि तँ सधैँ पृथक देखिने प्रयास गर्छस्, र तेरो साहेब, हाकिम, वा तेरो वरपरका मानिसहरूले के सोचिरहेका छन् भनेर नजानी तँ सधैँ हतारमा बोल्छस् र आफ्‍नो दृष्टिकोण व्यक्त गर्छस्, अनि तेरो साहेब वा हाकिमले त्यस्तै सोचेको रहेनछ भने, तिनीहरूले तँलाई समस्यामा पार्नेछन्। के त्यसबाट कुनै फाइदाको कुरा आउन सक्छ र? अबुझ, तैँले भविष्यमा होसियार हुनुपर्छ। धेरै मुख चलाउनेले गल्ती पनि धेरै नै गर्छ। यो कुरा याद गर्, र हतारमा नबोल्! मुख त खान र सास फेर्नको लागि, आफूभन्दा ठूलोसँग मीठो बोल्‍नको लागि, र अरूलाई खुसी पार्ने प्रयास गर्नको लागि हो, साँचो बोल्‍नको लागि होइन। तैँले आफ्‍ना शब्‍दहरू बुद्धिमानी ढङ्गले छान्‍नुपर्छ, तैँले चलाकी र तौरतरिकाहरू प्रयोग गर्नुपर्छ, र तैँले आफ्‍नो दिमाग लाउनुपर्छ। तेरो मुखबाट शब्‍दहरू फुत्कनुपहिले, तिनलाई घाँटीमै रोक् र तीबारे मस्तिष्कभित्र बारम्‍बार विचार गर्, र ती बोल्‍ने ठीक समय नआएसम्‍म पर्खेर बस्। तैँले वास्तवमा जे भन्छस्, त्यो पनि परिस्थितिमा निर्भर हुनुपर्छ। यदि तैँले आफ्‍नो विचार व्यक्त गर्न थालिस्, तर मानिसहरूले यसलाई राम्रोसँग नलिएको, वा तिनीहरूको प्रतिक्रिया राम्रो नभएको देखिस् भने, आफ्‍नो कुरा तुरुन्तै रोकिहाल् र सबैलाई खुसी पार्ने तरिकाले कसरी भन्‍न सकिन्छ भनी सोचेर मात्रै आफ्‍नो कुरालाई निरन्तरता दे। बाठो बच्‍चाले गर्ने नै त्यही हो। यदि तैँले त्यसो गरिस् भने, तँ समस्यामा पर्नेछैनस् र सबैले तँलाई मन पराउनेछन्। अनि, सबैले तँलाई मन पराए भने, के त्यसले तेरो फाइदा गर्नेछैन र? के त्यसले भविष्यमा तेरो लागि अझै धेरै अवसर पैदा गर्नेछैन र?” यसरी तेरो परिवारले तँलाई कसरी राम्रो प्रतिष्ठा प्राप्त गर्ने, कसरी सबै कुरामा जित्‍ने, र अरूहरूमाझ कसरी आफ्नो राम्रो आधार स्थापित गर्ने भनी सिकाएर मात्र होइन, देखावटी व्यवहारद्वारा कसरी अरूलाई धोका दिने र मनको कुरा खुलस्त बताउनुको साटो कसरी झूट बोल्‍ने भनी बताएर तँलाई तिनै कुराहरू सिकाइदिन्छ। कतिपय साँचो कुरा बोलेर अपसोच गर्ने मानिसहरूले “धेरै मुख चलाउनेले गल्ती पनि धेरै नै गर्छ” भनेर परिवारले भनेको कुरा याद गर्छन् र यसबाट एउटा पाठ सिक्छन्। त्यसपछि तिनीहरू यो भनाइ अभ्यास गर्न अझै बढी इच्छुक हुन्छन् र यसलाई आफ्‍नो आदर्श भनाइ बनाउँछन्। अरू मानिसहरूले यस्तो अफसोस त गरेका हुँदैनन्, तर तिनीहरूले आफूलाई यस विषयमा सिकाइने परिवारको प्रक्रिया गम्भीरतासाथ स्विकार्छन्, र अवस्था जे-जस्तो भए पनि यो भनाइ अभ्यास गरी नै रहन्छन्। तिनीहरूले यो अभ्यास जति धेरै गर्छन्, तिनीहरूलाई त्यति नै धेरै यस्तो महसुस हुन्छ, “मेरा आमाबुबा र बाजेबजूले मसँग कति राम्रो व्यवहार गर्नुहुन्छ, उहाँहरू सबैले मसँग इमानदार व्यवहार गर्नुहुन्छ र मेरो हित चाहनुहुन्छ। उहाँहरूले मलाई ‘धेरै मुख चलाउनेले गल्ती पनि धेरै नै गर्छ’ भनेर बताउनु मेरो सौभाग्यको कुरा हो, नत्र मैले धेरै मुख चलाएर मलाई प्राय अपसोच भइरहनेथ्यो, र धेरै मानिसहरूले मलाई समस्यामा पार्ने वा घृणाको नजरले हेर्ने, वा मलाई गिल्‍ला र निन्दा गर्नेथिए। यो भनाइ एकदमै उपयोगी र फाइदाजनक छ!” तिनीहरूले यो भनाइ अभ्यास गरेर धेरै ठोस प्रतिफलहरू प्राप्त गर्छन्। त्यसपछि परमेश्‍वरको अघि आउँदा, तिनीहरूले अवश्यै यो भनाइ सबैभन्दा उपयोगी र फाइदाजनक कुरा हो भन्‍ने सोच्छन्। जब कुनै विश्‍वासी दाजुभाइ वा दिदीबहिनीले आफ्‍नो व्यक्तिगत स्थिति, भ्रष्टता, वा अनुभव र ज्ञानबारे खुलस्त सङ्गति गर्छ, तब तिनीहरूलाई पनि सङ्गति गर्न र सीधा-सीधा र खुलस्त बोल्‍ने व्यक्ति बन्‍न मन लाग्छ, र तिनीहरूलाई पनि आफूले वर्षौँदेखि दबाएर राखेको आफ्‍नो मनको स्थितिलाई क्षणिक रूपमा आराम दिन, वा केही हदसम्‍म स्वतन्त्रता र मुक्त अवस्था प्राप्तको लागि आफूले सोचेको वा आफ्‍नो हृदयमा भएको कुरा इमान्दारीसाथ बताउन मन पर्छ। तर तिनीहरूलाई आमाबुबाले “‘धेरै मुख चलाउनेले गल्ती पनि धेरै नै गर्छ।’ हतारमा नबोल्नू, बोल्‍नुभन्दा सुन्‍नु राम्रो हो, र अरूको कुरा सुन्‍न सिक्‍नू” भनेर सिकाएको कुरा याद आउनेबित्तिकै, तिनीहरूले भन्‍न लागेको कुरालाई बीचैमा रोक्छन्। अरू सबैले आफ्‍नो कुरा सकेपछि, तिनीहरूले केही भन्दैनन् बरु मनमनै विचार गर्छन्: “एकदम राम्रो भयो, मैले यसपटक केही नबोलेर राम्रै गरेँ, किनभने मैले आफ्‍नो कुरा राखेको भए सबैले मलाई यस्तो-त्यस्तो भन्‍नेथिए, र मैले केही न केही गुमाउनेथिएँ। केही नबोल्‍नु राम्रो हो, किनभने त्यसो गर्दा सायद सबैले मलाई इमानदार र छल नगर्ने, तर मौन बस्‍ने बानी भएको व्यक्ति हो, त्यसकारण षड्यन्त्र गर्ने, वा भ्रष्ट व्यक्ति होइन, अनि परमेश्‍वरबारे गलत धारणाहरू बोक्‍ने व्यक्ति होइन, बरु सरल र खुलस्त मन भएको व्यक्ति हो भनेर सोचिरहनेछन्। मानिसहरूले मलाई यस्तो सोच्‍नु नराम्रो कुरा होइन, त्यसकारण मैले किन केही बोल्‍नुपर्‍यो र? यो ‘धेरै मुख चलाउनेले गल्ती पनि धेरै नै गर्छ’ भन्‍ने भनाइ पालना गरेर मैले वास्तवमा केही परिणामहरू प्राप्त गरिरहेको छु, त्यसकारण म यस्तै व्यवहार गरिरहनेछु।” यो भनाइ पालना गर्दा तिनीहरूलाई असल र इनामवाला अनुभूति मिल्छ, त्यसकारण तिनीहरू एकपटक, दुईपटक होइन, धेरै पछिसम्‍म नै मौन रहिरहन्छन्, तर एक दिन तिनीहरूभित्र यति धेरै कुराहरू थुप्रेका हुन्छन् कि तिनीहरूलाई आफ्‍ना विश्‍वासी दाजुभाइ-दिदीबहिनीहरूसँग ती कुराहरू पोखाउन मन हुन्छ, तर तिनीहरूलाई आफ्‍नो मुख पूरै बाँधिएको र बन्द गरिएको जस्तो महसुस हुन्छ, र तिनीहरूले एक वाक्य पनि निकाल्‍न सक्दैनन्। अनि, आफ्‍ना विश्‍वासी दाजुभाइ-दिदीबहिनीहरूलाई यस्ता कुरा बताउन नसक्‍ने हुनाले, तिनीहरूले परमेश्‍वरसँग कुरा गर्ने प्रयास गर्छन्, र उहाँको अघि घुँडा टेकेर यसो भन्छन्, “हे परमेश्‍वर, म तपाईँलाई केही कुरा बताउन चाहन्छु। म त…।” तर तिनीहरूले आफ्‍नो हृदयमा यसबारेमा सोचेका भए पनि, यो कुरा कसरी भन्‍ने तिनीहरूलाई थाहै हुँदैन, तिनीहरूले आफ्‍नो कुरा व्यक्त गर्न सक्दैनन्, यस्तो लाग्छ मानौँ तिनीहरू पूर्ण रूपमा र साँच्‍चिकै गुँगो भएका छन्। सही शब्‍दहरू कसरी छनौट गर्ने वा कसरी वाक्य मिलाउने भन्‍नेसमेत तिनीहरूलाई थाहा हुँदैन। धेरै वर्ष गुम्सिएर रहेका भावनाहरूले गर्दा तिनीहरूलाई पूर्ण रूपमा दबिएको, र अन्धकारपूर्ण र घिनलाग्दो जीवन जिइरहेको महसुस हुन्छ, अनि जब तिनीहरूले परमेश्‍वरलाई आफ्‍नो हृदयमा भएका कुराहरू बताउन र आफ्‍ना भावनाहरू पोख्‍न चाहन्छन्, तिनीहरूको मुखबाट एक शब्‍द निस्कँदैन र कहाँबाट सुरु गर्ने वा कसरी भन्‍ने त्योसमेत तिनीहरूलाई थाहा हुँदैन। के तिनीहरू दयनीय छैनन् र? (हो, तिनीहरू दयनीय छन्।) त्यसोभए किन परमेश्‍वरलाई भन्‍नको लागि तिनीहरूसँग केही हुँदैन? तिनीहरूले आफ्‍नो परिचय मात्रै दिन्छन्। तिनीहरू परमेश्‍वरलाई आफ्‍नो हृदयमा भएको कुरा बताउन चाहन्छन्, तर तिनीहरूसँग शब्दै हुँदैन, र अन्तिममा बस यति कुरा मात्रै निस्कन्छ: “हे परमेश्‍वर, बिन्ती छ मलाई मैले बोल्‍नुपर्ने शब्‍दहरू दिनुहोस्!” अनि परमेश्‍वरले भन्‍नुहुन्छ: “तैँले भन्‍नुपर्ने कुरा धेरै छन्, तर तँ भन्‍न चाहन्‍नस् छैन, अनि मौका दिँदा पनि तँ त्यो कुरा भन्दैनस्, त्यसकारण मैले तँलाई दिएको सबै कुरा फिर्ता लिँदै छु। म तँलाई यो कुरा दिनेछैनँ, तँ यो पाउन लायक नै छैनस्।” त्यतिबेला मात्रै तिनीहरूलाई यी विगत वर्षहरूमा धेरै कुरा गुमाएछु भन्‍ने महसुस हुन्छ। तिनीहरूलाई आफूले इज्‍जतदार जीवन जिएको, राम्रोसित आफ्नो ढाकछोप गरेको र आफूलाई राम्रो आवरणमा राखेको महसुस भए पनि, तिनीहरूले यतिका समय दाजुभाइ-दिदीबहिनीहरूले सधैँ धेरै कुरा सिकिरहेको देख्दा, र ती दाजुभाइ-दिदीबहिनीहरूले कुनै डर नमानी आफ्‍ना अनुभवहरूबारे बताएको र आफ्‍नो भ्रष्टताबारे खुलस्त कुरा गरेको देख्दा, यी मानिसहरूले आफू एक वाक्य पनि बोल्‍न नसक्‍ने भएको र कसरी बोल्‍ने त्यो पनि थाहा नभएको महसुस गर्छन्। तिनीहरूले परमेश्‍वरमा विश्‍वास गरेको धेरै वर्ष भएको हुन्छ, र तिनीहरू आफ्‍नो आत्मज्ञानबारे कुरा गर्न, र परमेश्‍वरका वचनहरूसम्‍बन्धी आफूले पाएको अनुभव र सिकेका कुरा छलफल गर्न, र परमेश्‍वरबाट केही अन्तर्दृष्टि र अलिअलि ज्योति पाउन, र केही कुरा सिक्‍न चाहन्छन्। तर दुःखको कुरा, तिनीहरू बारम्‍बार “धेरै मुख चलाउनेले गल्ती पनि धेरै नै गर्छ” भन्‍ने भनाइमा अल्झिरहने र प्रायजसो यही विचारको बन्धन र नियन्त्रणमा परिरहने हुनाले, तिनीहरू यही भनाइअनुसार नै धेरै वर्ष जिएका हुन्छन्, तिनीहरूले परमेश्‍वरबाट कुनै अन्तर्दृष्टि वा ज्योति पाएका हुँदैनन्, र जीवन प्रवेशको कुरा आउँदा तिनीहरू अझै पनि कमजोर, दयनीय, र रित्तो हुन्छन्। तिनीहरूले यो भनाइ र यो विचारलाई सिद्धताको हदसम्‍म अभ्यास गरेका र अक्षरशः पालना गरेका हुन्छन्, तर धेरै वर्ष परमेश्‍वरमा विश्‍वास गरेर पनि, तिनीहरूले अलिकति पनि सत्यता प्राप्त गरेका हुँदैनन्, र तिनीहरू कमजोर र अन्धा नै रहेका हुन्छन्। परमेश्‍वरले तिनीहरूलाई मुख दिनुभयो, तर तिनीहरूसँग सत्यता सङ्गति गर्ने क्षमता नै हुँदैन, न त आफ्‍ना भावना र ज्ञानबारे कुरा गर्ने क्षमता नै हुन्छ, दाजुभाइ-दिदीबहिनीसँग कुराकानी गर्ने तिनीहरूको क्षमताबारे त कुरै नगरौँ। अझै दयनीय कुरा त के हो भने, तिनीहरूमा परमेश्‍वरसँग कुरा गर्ने क्षमतासमेत हुँदैन, तिनीहरूले त्यस्तो क्षमता गुमाइसकेका हुन्छन्। के तिनीहरू दयनीय छैनन् र? (हो, तिनीहरू दयनीय हुन्।) दयनीय र दुःखी। के तँ बोल्‍न मन पराउँदैनस् होइन र? के तँलाई धेरै मुख चलाउनेले गल्ती पनि धेरै नै गर्छ भन्‍ने कुराको सधैँ डर हुँदैन र? त्यसोभए तैँले कहिल्यै केही भन्‍नु हुँदैन। तैँले आफ्‍नो अन्‍तस्‍करणमा भएका विचारहरू अनि परमेश्‍वरले तँलाई दिनुभएका कुराहरू पोको पारेर, दबाएर, र बन्द गरेर राख्छस् र ती कुराहरूलाई बाहिर निस्‍कन दिँदैनस्। तँलाई सधैँ इज्‍जत गुम्‍ने डर हुन्छ, खतरामा पर्ने डर हुन्छ, अरूले आफ्नो वास्तविक रूप देख्‍लान् कि डर हुन्छ, र निरन्तर अरूको नजरमा आफू सिद्ध, इमानदार, र असल व्यक्ति नदेखिउँला भन्‍ने डर हुन्छ, त्यसकारण तैँले आफूलाई देखावटी भेसले सजाउँछस् र आफ्‍ना वास्तविक विचारहरूबारे केही पनि बोल्दैनस्। अनि, अन्तिममा के हुन्छ? तँ हरेक अर्थमा गुँगो बन्छस्। कसले तँलाई त्यस्तो हानि गर्‍यो? यसको मूल जड हेर्दा, यो सबैमा तेरो परिवारले तँलाई सिकाएको कुराले नै यो हानि गरेको हो। तर तेरो आफ्‍नै व्यक्तिगत दृष्टिकोणबाट हेर्दा, तँलाई शैतानी दर्शनहरूअनुसार नै जिउन मन पर्छ, त्यसकारण तैँले आफ्‍नो परिवारले तँलाई सिकाएको कुरा सही छ भन्‍ने विश्‍वास गर्न रोज्छस्, र तँ परमेश्‍वरले तँलाई दिनुभएका मापदण्डहरू सकारात्मक हुन् भनेर विश्‍वास गर्दैनस्। तँ तेरो परिवारले तँलाई सिकाउने कुराका प्रभावहरूलाई नै सकारात्मक कुराको रूपमा लिने, र परमेश्‍वरका वचनहरू, उहाँका मापदण्डहरू, र उहाँको भरणपोषण, सहयोग, र शिक्षणलाई आफू जोगिएर हिँड्नुपर्ने कुराहरू, वा नकारात्मक कुराहरूको रूपमा लिने निर्णय गर्छस्। त्यसकारण, परमेश्‍वरले सुरुमा तँलाई जति नै धेरै कुरा प्रदान गर्नुभएको भए पनि, यतिका वर्षसम्‍म तैँले देखाएको सतर्कता र इन्कारको कारण, यसको अन्तिम परिणाम यो हुन्छ कि परमेश्‍वरले सबै कुरा फिर्ता लिनुहुन्छ र तँलाई केही पनि दिनुहुन्‍न, किनभने तँ त्यो कुरा पाउन लायक नै छैनस्। त्यसकारण, त्यो अवस्थामा पुग्‍नुभन्दा पहिले, तैँले यस सम्बन्धमा तेरो परिवारले तँलाई सिकाउने कुराका प्रभावहरू त्याग्‍नुपर्छ, र “धेरै मुख चलाउनेले गल्ती पनि धेरै नै गर्छ” भन्‍ने गलत विचार स्विकार्नु हुँदैन। यो भनाइले तँलाई झन् कुण्ठित, झन् धूर्त, र झन् ढोँगी बनाउँछ। यो कुरा मानिसहरू इमानदार हुनुपर्छ भन्‍ने परमेश्‍वरको मापदण्ड, र तिनीहरू स्पष्ट र खुलस्त हुनुपर्छ भन्‍ने उहाँको सर्तको पूर्ण विपरीत र विरोधाभासपूर्ण छ। परमेश्‍वरको विश्‍वासी र परमेश्‍वरलाई पछ्याउने व्यक्तिको रूपमा, तैँले सत्यता पछ्याउने पूर्ण अठोट गरेको हुनुपर्छ। अनि जब तैँले सत्यता पछ्याउने पूर्ण अठोट गरेको हुन्छस्, तब तैँले तेरो परिवारले तँमाथि पारेका असल सिकाइने कुराका प्रभावहरू भन्ठानेका कुराहरू त्याग्‍ने पूर्ण अठोट गर्नुपर्छ—यसमा कुनै छनौट हुनु हुँदैन। तेरो परिवारले तँमाथि जे-जस्ता सिकाइने कुराका प्रभावहरू पारेको भए पनि, ती तेरो लागि जति असल वा फाइदाजनक भए पनि, तिनले तँलाई जति रक्षा गरे पनि, ती कुरा मानिसहरू र शैतानबाट आएका हुन्, र तैँले तिनलाई त्याग्‍नुपर्छ। परमेश्‍वरका वचनहरू र मानिसहरूप्रतिका उहाँका मापदण्डहरू तेरो परिवारले तँलाई सिकाउने कुराका प्रभावहरूसँग बाझिने भए पनि, वा तिनले तेरा हितहरूमा हानि गर्ने भए पनि, वा तेरा अधिकारहरू खोस्‍ने भए पनि, अनि तिनले तेरो रक्षा गर्दैनन् बरु तँलाई अरूसामु खुलासा गरेर मूर्ख देखाइदिन्छन् भन्‍ने तँलाई लागे पनि, तैँले अझै पनि तिनलाई सकारात्मक कुराहरूको रूपमै लिनुपर्छ, किनभने ती परमेश्‍वरबाट आएका हुन्, ती सत्यता हुन्, र तैँले तिनलाई स्विकार्नुपर्छ। यदि तेरो परिवारले तँलाई सिकाउँदै तँमाथि हालिदिएका कुराहरूले तेरो सोच र व्यवहारमा, अस्तित्वसम्‍बन्धी तेरो दृष्टिकोणमा र तैँले हिँड्ने मार्गमा प्रभाव पारेका छन् भने, तैँले तिनलाई त्याग्‍नुपर्छ र तिनलाई अङ्गालिराख्‍नु हुँदैन। बरु, तैँले तिनलाई परमेश्‍वरका समानान्तर तथ्यहरूले प्रतिस्थापित गर्नुपर्छ, र त्यसो गर्ने क्रममा, तैँले तेरो परिवारले तँलाई सिकाउँदै तँमाथि हालिदिएका यी कुराहरूका अन्तर्निहित समस्या र सार निरन्तर देख्‍नु र पहिचान गर्नुपर्छ, र त्यसपछि अझै सही, व्यावहारिक, र साँचो रूपमा परमेश्‍वरका वचनहरूअनुसार कार्य र अभ्यास गर्ने गर्नुपर्छ। परमेश्‍वरबाट आएका विचारहरू, मानिसहरू र परिस्थितिलाई हेर्ने दृष्टिकोणहरू, र अभ्यासका सिद्धान्तहरू स्वीकार गर्नु—यही नै सृष्टि गरिएको प्राणीले पूरा गर्नैपर्ने जिम्‍मेवारी हो, र सृष्टि गरिएको प्राणीले गर्नुपर्ने कुरा हो, र यही नै सृष्टि गरिएको प्राणीमा हुनैपर्ने विचार र दृष्टिकोण पनि हो।

“नक्‍कली भलाद्मी बन्‍नुभन्दा त साँचो खलनायक बन्‍नु बेस हो” को चिरफार

कतिपय परिवारका आमाबुबाले छोराछोरीमा मानिसहरूले आफ्‍नो जीवन अस्तित्व, सम्‍भाव्यता, र भविष्यको लागि सकारात्मक र फाइदाजनक ठान्‍ने कुराहरू हालिदिनेबाहेक, तुलनात्मक रूपमा चरम र विकृत रहेका केही विचारहरू पनि हालिदिन्छन्। उदाहरणको लागि, कतिपय आमाबुबाले भन्छन्: “नक्‍कली भलाद्मी बन्‍नुभन्दा त साँचो खलनायक बन्‍नु बेस हो।” यो तैँले आफूलाई के कस्तो व्यवहारमा ढाल्‍नुपर्छ भनेर बताउने भनाइ हो। “नक्‍कली भलाद्मी बन्‍नुभन्दा त साँचो खलनायक बन्‍नु बेस हो” भन्‍ने यो भनाइले तँलाई कि एउटा, कि अर्को छनौट गर्न लगाउँछ। यसले तँलाई मानिसहरूको पिठ्यूँपछाडि कुनै काम गर्नुभन्दा, साँचो खलनायक बन्‍न सुझाउँछ, अर्थात् यसले खुलेआम खराब व्यक्ति बन्‍ने विकल्प रोजाउँछ। त्यसरी, तैँले गर्ने कुराहरू त्यति असल होइनन् भन्‍ने मानिसहरूले सोचे पनि, तिनीहरूले अझै पनि तँलाई सम्‍मान र अनुमोदन गर्नेछन्। यसको अर्थ, तैँले जति नै खराब कुराहरू गरे पनि, ती कुराहरू मानिसहरूको अगाडि नै गर्नुपर्छ, खुलेआम रूपमा र केही कुरा नलुकाई नै गर्नुपर्छ। कतिपय आमाबुबाले आफ्‍ना छोराछोरीलाई यस्तै कुरा सिकाउँछन् र यसरी नै शिक्षा दिन्छन्। घृणास्पद र खराब विचार र व्यवहार बोक्‍ने समाजका मानिसहरूलाई तिनीहरूले घृणा नगर्ने मात्रै होइन, तिनीहरूले त आफ्‍ना छोराछोरीलाई यसो भन्दैसमेत शिक्षा दिन्छन्: “यी मानिसहरूलाई कम नसम्झनू। वास्तवमा, तिनीहरू खराब मानिसहरू नै हुन् भन्‍ने छैन—तिनीहरू त नक्‍कली भलाद्मीभन्दा पनि राम्रा हुन सक्छन्।” एक हिसाबमा, तिनीहरूले तँलाई कस्तो व्यक्ति बन्‍ने भनेर बताउँछन् भने अर्को हिसाबमा, तिनीहरूले तँलाई कसरी मानिसहरूलाई चिन्‍ने, कस्ता मानिसहरूलाई सकारात्मक ठान्‍ने, र कस्ता मानिसहरूलाई नकारात्मक ठान्‍ने भनेर नकारात्मक कुराबाट सकारात्मक कुरा कसरी खुट्ट्याउने, अनि कसरी व्यवहार गर्ने भनेर सिकाउँछन्—तिनीहरूले तँलाई दिने शिक्षा र सिकाइ प्रक्रिया यस्तै हुन्छ। त्यसोभए, सिकाउने त्यस्तो प्रक्रियाले मानिसहरूमा कस्तो प्रभाव पार्छ? (असलता र दुष्टताबीच भिन्‍नता नछुट्याउने बनाउँछ।) ठीक भन्यौ, असलता र दुष्टता, र सही र गलतबीच भिन्‍नता नछुट्याउने बनाउँछ। अब, हामी सुरुमा मानिसहरूले यी तथाकथित खलनायक र नक्‍कली भलाद्मीहरूलाई कसरी हेर्छन् त्यो कुरा हेरौँ। सर्वप्रथम त मानिसहरूले साँचो खलनायकहरू खराब मानिसहरू होइनन्, बरु नक्‍कली भलाद्मीहरू खराब मानिसहरू हुन् भनेर सोच्छन्। बाहिरी रूपमा असल भएको नाटक गर्ने तर अरूको पिठ्यूँपछाडि खराब कुराहरू गर्ने मानिसहरूलाई नक्‍कली भलाद्मीहरू भनेर भनिन्छ। तिनीहरूले मानिसहरूसामु हरकिसिमका परोपकार, धार्मिकता, र नैतिकताबारे कुरा गर्छन्, तर तिनीहरूको पिठ्यूँपछाडि अनेक किसिमका खराब कुराहरू गर्छन्। तिनीहरूले यस्ता हरकिसिमका खराब कुराहरू गर्छन् तर यति नै बेला मुखले भने मिठा-मिठा कुराहरू गर्छन्—यस्ता मानिसहरू तिरस्कारका पात्र बन्छन्। जहाँसम्‍म साँचो खलनायकहरूको कुरा छ, तिनीहरू मानिसहरूको पिठ्यूँपछाडि जति खराब हुन्छन् अगाडि पनि त्यति नै खराब हुन्छन्, तैपनि तिनीहरू मानिसहरूको तिरस्कारका पात्र बन्‍नुको सट्टा जोरदार समर्थन र अध्ययन गरिने आदर्श पात्र बन्छन्। यस्तो भनाइ र दृष्टिकोणले खासमा असल व्यक्ति भनेको र खराब व्यक्ति भनेको के हो भन्‍ने मानिसहरूको अवधारणा गोलमटोल पारिदिन्छ। त्यसकारण, मानिसहरू निश्‍चित हुँदैनन् र कुरा के हो भनेर जान्दैनन्, र तिनीहरूको अवधारणा अत्यन्तै अस्पष्ट बन्छ। जब परिवारले मानिसहरूलाई यसरी सिकाइदिन्छ, तब कतिले त यस्तोसमेत विचार गर्छन्, “साँचो खलनायक बनेर मैले सीधा कुरा गरिरहेको छु। मैले खुलस्त काम गरिरहेको छु। यदि मैले केही भन्‍नु छ भने म सीधै भन्छु। यदि म तिमीलाई चोट पुर्‍याउँछु, वा मलाई तिमी मन पर्दैन, वा तिमीबाट फाइदा लुट्न चाहन्छु भने, त्यो मैले सीधै गर्नुपर्छ र यसबारेमा तिमीलाई थाहा दिनुपर्छ।” यो कस्तो तर्क हो? यो कस्तो प्रकारको प्रकृति सार हो? जब दुष्ट मानिसहरूले खराब कुरा र दुष्कर्म गर्छन्, तिनीहरूले यसको लागि सैद्धान्तिक आधार भेट्टाउनुपर्छ, र तिनीहरूले भेट्टाउने तर्क यही हो। तिनीहरू भन्छन्: “हेर, मैले गरिरहेको यो कुरा त्यति राम्रो छैन, तर यो नक्‍कली भलाद्मी बन्‍नुभन्दा त राम्रो हो। म यो मानिसहरूको अगाडि नै गर्छु, र यसबारे सबैलाई थाहा हुन्छ—सीधा बन्‍नु भनेकै यही हो!” यसरी, खलनायकहरूले आफूलाई सीधा मान्छे बनाउँछन्। मानिसहरूले आफ्‍नो मनमा यस्तो सोचाइ राखेपछि, साँचो सत्यनिष्ठा र साँचो दुष्टताबारेका तिनीहरूका अवधारणाहरू थाहै नपाई अस्पष्ट बन्छन्। सीधा व्यक्ति बन्‍नु भनेको के हो त्यो तिनीहरूलाई थाहै हुँदैन, र तिनीहरूले यस्तो सोच्छन्, “मैले भनेको कुराले चाहे अरूलाई चोट पुगे पनि, वा यो सही भए नि नभए नि, यो उचित भए नि नभए नि, वा यो सिद्धान्त र सत्यताअनुरूप भए नि नभए नि, केही फरक पर्दैन। जबसम्‍म मैले बोल्‍ने आँट गर्छु र परिणामहरूबारे वास्ता गर्दिनँ, जबसम्म मेरो स्वभाव साँचो र मेरो प्रकृति सीधा हुन्छ, र म सीधा कुरा गर्छु, र जबसम्‍म मैले कुनै भित्री उद्देश्य बोकेको हुँदिनँ, तबसम्म यो उचित नै हुन्छ।” के यसो गर्नु भनेको सही र गलत उल्ट्याउनु होइन र? (हो।) यसरी, नकारात्मक कुराहरू सकारात्मक कुराहरूमा परिणत हुन्छन्। त्यसकारण कतिपय मानिसहरूले यसलाई आधार बनाएर यो भनाइअनुसार नै आफूलाई व्यवहारमा ढाल्छन्, र यस्तो सोच्दै तिनीहरू न्यायको पक्षमा छन् भन्‍ने मान्यता राख्छन्, “चाहे जे होस्, मैले तिमीबाट फाइदा लुटिरहेको छैन, न त मैले तिम्रो पिठ्यूँपछाडि चलाकी नै गरिरहेको छु। मैले त निष्कपट र खुलस्त रूपमा काम गरिरहेको छु। तिमीलाई जे मन लाग्छ त्यही सोच। मेरो लागि त सीधा हुनु भनेकै यही हो! भनाइ नै छ नि, ‘नबिराउनु, नडराउनु,’ त्यसकारण जे मन लाग्छ त्यही सोच!” के यो शैतानको तर्क होइन र? के यो डाँकुहरूको तर्क होइन र? (हो।) के तैँले खराब कुराहरू गर्नु, कुनै कारणविना समस्या पैदा गर्नु, निरङ्कुश शासकले जस्तो व्यवहार गर्नु, अनि दुष्कर्म गर्नु उचित हुन्छ त? दुष्कर्म गर्नु भनेको दुष्कर्म गर्नु नै हो: यदि तैँले गरेको कामको सार दुष्टता हो भने, त्यो दुष्टता दुष्टता नै हो। तेरा कार्यहरूलाई केले मापन गरिन्छ? तिनलाई तेरा अभिप्रायहरू गलत थिए थिएनन् वा तैँले ती काम खुलस्त रूपमा गरिस् गरिनस्, वा तेरो साँचो स्वभाव थियो थिएन भन्‍ने आधारमा मापन गरिँदैन। तिनलाई त सत्यता र परमेश्‍वरका वचनहरूद्वारा मापन गरिन्छ। सबै कुरा मापन गर्ने मापदण्ड सत्यता नै हो, र त्यो वाक्य यहाँ पनि पूर्ण रूपमा लागू हुन्छ। यदि सत्यताको मापनअनुसार, कुनै कुरा दुष्टता हो भने, त्यो दुष्टता नै हो; यदि कुनै कुरा सकारात्मक हो भने, त्यो सकारात्मक नै हो; र यदि कुनै कुरा सकारात्मक होइन भने, त्यो पक्‍कै सकारात्मक होइन। अनि मानिसहरूले जुन कुरालाई सीधा कुरा र साँचो स्वभाव र सोझो प्रकृति भएको अवस्था ठान्छन्, त्यो चाहिँ के हो? त्यो त शब्‍दहरू बङ्ग्याउनु र जबरजस्ती तर्क लाद्‍नु, अवधारणाहरूमा झुक्‍किनु, र निरर्थक कुरा गर्नु हो, त्यसलाई मानिसहरूलाई बराल्नु भनेर भनिन्छ, र यदि तैँले मानिसहरूलाई बराल्छस् भने, तँ दुष्कर्म गर्दै छस्। चाहे मानिसहरूको पिठ्यूँपछाडि वा अगाडि जहाँ गरिएको भए पनि, दुष्टता भनेको दुष्टता नै हो। कसैको पिठ्यूँपछाडि गरिएको दुष्ट्याइँ अधमता हो, जबकि कसैको अगाडि गरिएको दुष्ट्याइँ साँच्‍चै नै द्वेषपूर्ण र क्रूर कार्य हो, र ती सबै दुष्टतासँग सम्‍बन्धित छन्। त्यसकारण मलाई भन त, के मानिसहरूले “नक्‍कली भलाद्मी बन्‍नुभन्दा त साँचो खलनायक बन्‍नु बेस हो” भन्‍ने भनाइ स्विकार्नुपर्छ? (अहँ, स्विकार्नु हुँदैन।) कुनचाहिँ सकारात्मक हो—नक्‍कली भलाद्मीको व्यावहारिक सिद्धान्तहरू कि साँचो खलनायकको व्यावहारिक सिद्धान्तहरू? (कुनै पनि होइन।) ठीक भन्यौ, ती दुवै नकारात्मक छन्। त्यसैले, नक्‍कली भलाद्मी पनि नबन, साँचो खलनायक पनि नबन, अनि आफ्‍ना आमाबुबाका निरर्थक कुराहरू पनि नसुन। किन आमाबुबाले सधैँ निरर्थक कुराहरू बोल्छन्? किनभने तेरा आमाबुबाले पनि आफूलाई त्यस्तै व्यवहारमा ढालेका छन्। तिनीहरूले निरन्तर यस्तो महसुस गर्छन्, “मेरो स्वभाव साँचो छ, म साँचो व्यवहार गर्ने, सीधा कुरा गर्ने, आफ्‍नो भावनाको कुरा इमान्दारीसाथ बताउने, र वीर मर्यादा प्रदर्शन गर्ने व्यक्ति हुँ, म सोझो व्यक्ति हुँ र मैले हल्‍लाहरूबारे चिन्ता गर्नु पर्दैन, म भद्र व्यवहार गर्छु र सही बाटो हिँड्छु, अनि मैले केको डर मान्‍ने? म कुनै कुरा गलत गर्दिनँ, त्यसकारण पिशाचहरूले मेरो ढोका ढकढक्याउलान् भनेर म डर मान्दिनँ!” अहिले पिशाचहरूले तेरो ढोका ढकढक्याइरहेका छैनन्, तर तैँले गरेका दुष्कर्महरूको कमी छैन र ढिलोचाँडो तैँले दण्ड पाउनेछस्। तँ सीधा छस् र तैँले कुनै हल्‍लाको डर मान्दैनस्, तर सीधा हुनुले के प्रतिनिधित्व गर्छ? सत्यता हो? के सीधा हुनु भनेको सत्यताअनुरूप हुनु हो? के तैँले सत्यता बुझेको छस्? आफ्‍ना दुष्कर्महरूको लागि बहाना र निहुँहरू सोच्‍ने नगर्, यसो गर्नुको कुनै अर्थ छैन! जबसम्‍म कुनै कुरा सत्यताअनुरूप हुँदैन, तबसम्‍म त्यो दुष्टता नै हुन्छ! तँलाई आफूमा साँचो स्वभाव छ भन्‍नेसमेत लाग्छ। अनि, के तँमा साँचो स्वभाव छ भन्दैमा, यसको अर्थ तैँले अरूबाट फाइदा लिन सक्छस् भन्‍ने हुन्छ र? कि तैँले अरूलाई हानि गर्न सक्छस् भन्‍ने हुन्छ? यो कस्तो तर्क हो? (यो शैतानको तर्क हो।) यो त डाँकु र दियाबलसहरूको तर्क हो! तैँले दुष्कर्म गर्छस्, तैपनि यसलाई सही र उचित भन्छस्, र बहाना बनाउँदै यसलाई सही साबित गर्न खोज्छस्। के यो लाजपचुवा कुरा होइन र? (हो।) म तँलाई फेरि पनि भन्छु, परमेश्‍वरका वचनहरूमा मानिसहरूलाई साँचो खलनायक वा नक्‍कली भलाद्मी बन्‍न दिनेबारे केही उल्‍लेख गरिएको छैन, न त साँचो खलनायक वा नक्‍कली भलाद्मी बन्‍नेबारे कुनै मापदण्ड नै दिइएको छ। यी भनाइहरू सबै मानिसहरूलाई धोका दिने र बहकाउने घोर दुष्ट शब्दहरू हुन्। यी कुराहरूले सत्यता नबुझ्‍ने मानिसहरूलाई अन्योलमा पार्न सक्छन्, तर यदि तैँले आज सत्यता बुझिस् भने, तैँले अबउप्रान्त यस्ता भनाइहरू अङ्गाल्‍नु वा यी भनाइहरूद्वारा प्रभावित हुनु हुँदैन। मानिसहरू नक्‍कली भलाद्मी भए पनि साँचो खलनायक भए पनि, तिनीहरू सबै दियाबलस, पशु, र बदमासहरू हुन्, तिनीहरू कोही असल हुँदैनन्, तिनीहरू सबै अधमहरू हुन्, र तिनीहरू सबै दुष्टहरूसँग सम्‍बन्धित हुन्। यदि तिनीहरू दुष्ट होइनन् नै भने पनि तिनीहरू क्रूर हुन्छन्, र नक्‍कली भलाद्मी र साँचो खलनायकबीच रहेको एउटै मात्रै भिन्‍नता भनेको तिनीहरूले गर्ने कामको शैली मात्र हो: एउटाले सार्वजनिक रूपमा गर्छ, र अर्कोले गुप्त रूपमा। यसको साथै, तिनीहरूले व्यवहार गर्ने तरिका पनि फरक-फरक हुन्छ। एउटाले खुलेआम दुष्कर्म गर्छ भने, अर्कोले मानिसहरूको पिठ्यूँपछाडि फोहोरी खेल खेल्छ; एउटा अलि बढी कपटी र षडयन्त्रकारी हुन्छ भने, अर्को निरंकुश, अहङ्कारी, र आक्रामक हुन्छ; एउटा घिनलाग्दो र छली हुन्छ भने, अर्को घृणित र घमण्डी हुन्छ। ती काम गर्ने दुई शैतानी तरिका हुन्, एउटा खुल्‍लमखुल्ला रूपमा र अर्को गुप्त रूपमा। यदि तैँले खुलेआम काम गर्छस् भने तँ साँचो खलनायक होस्, र यदि तँ गुप्त रूपमा काम गर्छस् भने, तँ नक्‍कली भलाद्मी होस्। यसमा धाक लाउनुपर्ने कुरा के छ र? यदि तैँले यसलाई आफ्‍नो आदर्श वचनको रूपमा लिन्छस् भने, के तँ मूर्ख होइनस् र? त्यसकारण, यदि तँलाई तेरो परिवारले सिकाएका कुराहरू वा यस विषयमा तँमा हालिदिएको सोचले गहन हानि गरेको छ भने, वा यदि तैँले त्यस्ता कुराहरू अङ्गालिरहेको छस् भने, मलाई आशा छ तैँले ती कुराहरू त्याग्‍न सक्छस्, र सक्दो चाँडो तिनलाई चिन्‍न र तिनको वास्तविकता देख्‍न सक्छस्। यो भनाइमा अल्झिन छोड्, र यसले तँलाई रक्षा गरिरहेको वा तँलाई सच्‍चा व्यक्ति वा चरित्र, मानवता र साँचो स्वभाव भएको व्यक्ति बनाइरहेको छ भन्‍ने सोच्न छोड्। यो भनाइ व्यक्तिले आफ्‍नो व्यवहार प्रस्तुत गर्ने मापदण्ड होइन। जहाँसम्‍म मेरो कुरा छ, म त यो भनाइको पूर्ण भर्त्सना गर्छु, र यो भनाइ मेरो लागि सबैभन्दा घृणास्पद कुरा हो। मलाई नक्‍कली भलाद्मीप्रति मात्रै होइन, साँचो खलनायकप्रति पनि घृणा लाग्छ—दुवै प्रकारका मानिसहरू मेरो लागि घृणास्पद छन्। त्यसकारण, यदि तँ नक्‍कली भलाद्मी होस् भने, मेरो दृष्टिकोणमा तेरो कुनै काम छैन, र तँ सुधारको लायकसमेत छैनस्। अनि, यदि तँ साँचो खलनायक होस् भने, तँ झन् खराब होस्। तँलाई साँचो मार्गबारे राम्ररी थाहा छ र पनि तैँले जानीजानी पाप गर्छस्, र तँलाई सत्यता राम्ररी थाहा भएर पनि जानीजानी यसलाई उल्‍लङ्घन गर्छस् अनि तैँले त्यो अभ्यास गर्दैनस्, बरु खुलेआम सत्यताको विरोध गर्छस्, त्यसकारण तँ छिटो मर्नेछस्। यस्तो नसोच्, “मेरो प्रकृति सीधा कुरा गर्ने किसिमको छ, र म नक्‍कली भलाद्मी होइन। म खलनायक भए पनि, म साँचो खलनायक हुँ।” तँ कसरी साँचो भइस्? तेरो “साँचोपन” सत्यता होइन, न त यो सकारात्मक कुरा नै हो। तेरो “साँचोपन” त तेरो अहङ्कारी र क्रूर स्वभावहरूको सारको प्रकटीकरण हो। तँ साँचो शैतान, साँचो दियाबलस, र साँचो दुष्टता भन्‍ने हिसाबमा मात्रै “साँचो” होस्, सत्यता वा कुनै साँचो वास्तविक कुराजस्तो साँचो होइनस्। त्यसकारण, तेरो परिवारले तँलाई सिकाएको “नक्‍कली भलाद्मी बन्‍नुभन्दा त साँचो खलनायक बन्‍नु बेस हो” भन्‍ने भनाइ तैँले त्याग्‍नुपर्छ, किनभने परमेश्‍वरले मानिसहरूलाई सिकाउनुहुने व्यवहारसम्‍बन्धी सिद्धान्तहरूसँग यसको कुनै सम्‍बन्ध छैन, न त यो ती कुराहरूको कहीँकतै नजिक नै छ। त्यसकारण, तैँले यसलाई अङ्गालिरहनुको सट्टा सक्दो चाँडो त्याग्‍नुपर्छ।

“थुतुनो निकाल्‍नेलाई नै पहिले प्रहार गरिन्छ” को चिरफार

परिवारले अर्को प्रकारको सिकाइने कुराका प्रभाव पनि पार्ने गर्छ। उदाहरणको लागि, तेरो परिवारका सदस्यहरूले तँलाई सधैँ यसो भन्छन्: “भीडबाट धेरै माथि उठ्ने व्यक्ति नबन्, तैँले आफूलाई काबुमा राख्‍नुपर्छ र आफ्‍ना बोलीवचन र व्यवहारमा, साथै आफ्‍ना व्यक्तिगत प्रतिभा, क्षमता, बौद्धिक स्तर, आदि इत्यादि कुरामा संयम अपनाउनुपर्छ। त्यस्तो अरूभन्दा माथि उठ्ने व्यक्ति नबन्। यो त ‘थुतुनो निकाल्‍नेलाई नै पहिले प्रहार गरिन्छ,’ र ‘लाटो लड्छ एक बल्ड्याङ बाठो लड्छ तीन बल्ड्याङ’ भन्‍ने भनाइजस्तै हो। यदि तँ आफ्‍नो रक्षा गर्न चाहन्छस्, र आफ्‍नो समूहमा दीर्घकालीन र स्थिर स्थान निर्माण गर्न चाहन्छस् भने, धेरै थुतुनो निकाल्‍ने नगर्‌, तैँले आफूलाई काबुमा राख्‍नुपर्छ र अरू सबैभन्दा माथि उठ्ने आकाङ्क्षा राख्‍नु हुँदैन। चट्याङ छडबारे विचार गर्, जसमाथि चट्याङ पर्दा सुरुमै प्रहार हुन्छ, किनभने चट्याङले सबैभन्दा उच्च विन्दुमा प्रहार गर्छ: र तुफान आउँदा, सुरुमा सबैभन्दा अल्गो रूखमै यसले प्रहार गर्छ र ढाल्छ; अनि मौसम चिसो हुँदा, सबैभन्दा अल्गो हिमालमै सुरुमा हिउँ पर्छ। मानिसहरूको हकमा पनि यही कुरा लागू हुन्छ—यदि तँ सधैँ अरूभन्दा माथि उठेर ध्यान खिच्छस्, र पार्टीको नजर तँतिर पर्‍यो भने, यसले तँलाई दण्ड दिनेबारे गम्‍भीर विचार गर्नेछ। थुतुनो निकाल्‍ने चरो नबन्, र एकलै नउड्। तँ बगालभित्रै बस्‍नुपर्छ। अन्यथा, तेरो वरिपरि कुनै सामाजिक अभियान सुरु भयो भने, सुरुमा दण्डित हुने तैँ हुनेछस्, किनभने तँ थुतुनो निकाल्‍ने चरो बनेको हुन्छस्। मण्डली अगुवा वा समूह अगुवा नबन्। अन्यथा, परमेश्‍वरको घरमा कामसम्‍बन्धी कुनै घाटा वा समस्या पैदा हुनेबित्तिकै, अगुवा वा सुपरभाइजरको रूपमा, तँलाई नै सुरुमा निसाना बनाइनेछ। त्यसकारण, थुतुनो निकाल्‍ने व्यक्ति नबन्, किनभने थुतुनो निकाल्‍नेलाई नै पहिले प्रहार गरिन्छ। तैँले आफ्‍नो शिर झुकाएर कछुवाजस्तो लुक्‍न सिक्‍नुपर्छ।” तँलाई तेरा आमाबुबाले बताएका यी शब्‍दहरू याद हुन्छ, अनि अगुवा छनौट गर्ने समय आउँदा, तैँले यसो भन्दै त्यो पद इन्कार गर्छस्, “अहो, म यो काम गर्न सक्दिनँ! मेरो परिवार र छोराछोरी छन्, म तिनीहरूसँग एकदमै बाँधिएको छु। म अगुवा हुन सक्दिनँ। यो काम त तपाईँहरूले नै गर्नुपर्छ, मलाई छनौट नगर्नुहोस्।” मानौँ, त्यसको बाबजुद पनि तँलाई अगुवाको रूपमा निर्वाचित गरियो भने पनि, तँलाई अझै पनि यो काम गर्न मन हुँदैन। अनि, तँ भन्छस्, “मलाई लाग्छ, मैले यो पद त्याग्‍नैपर्छ। तपाईँहरू अगुवा बन्‍नुहोस्, म तपाईँहरू सबैलाई अवसर दिँदै छु। म तपाईँहरूलाई यो पद लिन दिँदै छु, र म पछि हट्दै छु।” तैँले हृदयमा सोच्छस्, “हैट! थुतुनो निकाल्‍नेलाई नै पहिले प्रहार गरिन्छ। जति अल्गो चढियो, त्यति नै नराम्ररी झरिन्छ, र टुप्‍पोमा एक्लै भइन्छ। म त तिमीहरूलाई नै अगुवा हुन दिनेछु, र तिमीहरू छनौट भएपछि, तिमीहरूको तमासा हेर्ने दिन आउनेछ। तर म कहिल्यै अगुवा बन्‍न चाहन्‍नँ, म भर्‍याङ चढ्न चाहन्‍नँ, त्यसको मतलब म धेरै अल्गोबाट लड्ने पनि छैनँ। सोच त, के फलानो-फलानोलाई अगुवा हुँदा बर्खास्त गरिएको होइन र? बर्खास्त भएपछि तिनीहरू निष्कासित भए—तिनीहरूले साधारण विश्‍वासी बन्‍ने मौकासमेत पाएनन्। ‘थुतुनो निकाल्‍नेलाई नै पहिले प्रहार गरिन्छ’ र ‘लाटो लड्छ एक बल्ड्याङ बाठो लड्छ तीन बल्ड्याङ’ भन्‍ने भनाइहरूको राम्रो उदाहरण यही हो। के मेरो कुरा ठीक होइन र? के तिनीहरूले दण्ड पाएनन् र? मानिसहरूले आफ्‍नो रक्षा गर्न सिक्‍नुपर्छ, नत्र तिनीहरूमा मस्तिष्क भएको के काम? यदि टाउकोमा मस्तिष्क छ भने, आफ्‍नो रक्षार्थ यसको प्रयोग गर्नु नै पर्छ। कतिपय मानिसहरूले स्पष्ट रूपमा यो समस्या देख्‍न सक्दैनन्, तर समाजमा र मानिसहरूको कुनै पनि समूहमा अवस्था यस्तै हुन्छ—‘थुतुनो निकाल्‍नेलाई नै पहिले प्रहार गरिन्छ।’ थुतुनो निकाल्दा तबसम्‍म अत्यन्तै आदर गरिन्छ, जबसम्‍म प्रहार गरिँदैन। त्यसपछि महसुस हुनेछ कि आफूलाई अग्रपङ्क्तिमा राख्‍नेहरू ढिलो-चाँडो दण्डित हुने नै छन्।” यी कुराहरू तेरा आमाबुबा र परिवारले सिकाउने गम्‍भीर शिक्षाहरू हुन्, र ती अनुभवका आवाज र तिनीहरूले जीवनकालमा सिकेका ज्ञान-बुद्धिका कुरा पनि हुन्, जसलाई तिनीहरूले केही बाँकी नराखी तँलाई कानैमा बताउँछन्। “तँलाई कानैमा बताउँछन्” भनेर मैले भन्‍नुको अर्थ के हो? मैले भन्‍नुको अर्थ के हो भने, एक दिन तेरी आमाले तँलाई कानैमा खुसुक्‍क यसो भन्छे, “म तँलाई एउटा कुरा भन्छु, यदि मैले यो जीवनमा केही सिकेँ भने, त्यो ‘थुतुनो निकाल्‍नेलाई नै पहिले प्रहार गरिन्छ’ भन्‍ने कुरा हो, जसको अर्थ यदि कुनै व्यक्ति धेरै बाठो बन्छ, वा उसले धेरै ध्यान खिच्छ भने, उसलाई दण्ड दिइने सम्‍भावना धेरै हुन्छ। अहिले तेरो बुबालाई हेर् त, कति हताश र निराश छन्, किनभने तिनलाई दमनको एउटा अभियानमा दण्ड दिइयो। तेरो बुबासँग साहित्यिक प्रतिभा छ, तिनले लेख्‍न र भाषण दिन सक्छन्, तिनीसँग नेतृत्व गर्ने सीप छ, र तिनी भीडभन्दा धेरै माथि उठे, र त्यो अभियानमा दण्डित हुन पुगे। त्यहाँदेखि किन तेरो बुबाले सरकारी पदाधिकारी र उच्च स्तरीय व्यक्ति बन्‍नेबारे कहिल्यै कुरा गर्दैनन्? किनभने कारण त्यही हो। म तँलाई मनदेखि भनिरहेको छु र साँचो कुरा बताइरहेको छु। तैँले यो कुरा सुनेर राम्ररी याद गर्नुपर्छ। यो कुरा नबिर्सी र तैँले जहाँ गए पनि यो कुरालाई मनमा राखिराख्‍नुपर्छ। आमा भएर मैले तँलाई दिन सक्‍ने सबैभन्दा ठूलो कुरा यही हो।” त्यसपछि तैँले उसका शब्‍दहरूलाई स्मरण गर्नेछस्, र जब तँलाई “थुतुनो निकाल्‍नेलाई नै पहिले प्रहार गरिन्छ” भन्‍ने भनाइ याद हुन्छ, तब तँलाई आफ्‍नो बुबाको याद आउँछ, र जब तैँले उसको बारेमा विचार गर्छस्, तँलाई यो भनाइको याद आउँछ। तेरो बुबा कुनै बेला थुतुनो निकालेको कारण प्रहार गरिने व्यक्ति थियो, तर अहिले उसको निराशा र हैरानीले तेरो मनमा गहन प्रभाव पारेको छ। त्यसकारण, जब-जब तँलाई थुतुनो निकाल्‍ने मन हुन्छ, जब-जब आफ्‍नो मनमा लागेको कुरा बोल्‍न मन हुन्छ, जब-जब परमेश्‍वरको घरमा तँलाई इमानदारितासाथ कर्तव्य पूरा गर्न मन हुन्छ, तब-तब तेरी आमाले तँलाई कानमा भनेको मार्मिक सल्‍लाह अर्थात् “थुतुनो निकाल्‍नेलाई नै पहिले प्रहार गरिन्छ” भन्‍ने भनाइ फेरि तेरो मनमा आउँछ। त्यसकारण, फेरि पनि तँ यस्तो सोच्दै पछि हट्छस्, “मैले कुनै प्रतिभा वा विशेष क्षमता देखाउनु हुँदैन र मैले आफूलाई काबूमा राखेर ती प्रतिभा दबाउनुपर्छ। अनि जहाँसम्‍म मानिसहरूले कर्तव्य निर्वाह गर्दा आफ्‍नो हृदय, मन, र शक्ति लगाउनुपर्छ भनी परमेश्‍वरले तिनीहरूलाई दिनुभएको अर्तीको कुरा छ, मैले यी वचनहरू ठिक्‍कले अभ्यास गर्नुपर्छ, र अत्यन्तै धेरै प्रयास गरेर अरूभन्दा माथि उठ्नु हुँदैन। यदि मैले धेरै प्रयास गरेर अरूभन्दा माथि उठेँ, र मण्डलीको कामको नेतृत्व गर्दै आफ्‍नो थुतुनो निकालेँ, अनि परमेश्‍वरको घरको काममा केही समस्या आयो र मलाई जिम्‍मेवारी ठहराइयो भने के गर्ने? मैले यो जिम्‍मेवारी कसरी वहन गर्ने? के मलाई हटाइनेछ? के म बलिको बोको, थुतुनो निकाल्‍ने व्यक्ति बन्‍नेछु? परमेश्‍वरको घरमा, यी मामिलाहरूबाट के हुने हो यसै भन्‍न गाह्रो छ। त्यसैले, मैले जे गरे पनि, आफू उम्कने बाटो राख्‍नुपर्छ, र आफ्‍नो रक्षा गर्ने पूर्ण प्रयास गर्नुपर्छ, र बोल्‍नु र व्यवहार गर्नुपहिले सुरक्षा आधार तय हुने कुरा सुनिश्‍चित गर्नुपर्छ। सबैभन्दा बुद्धिमानी तरिका यही हो, किनकि मेरी आमाले भन्‍नुभएझैँ, ‘थुतुनो निकाल्‍नेलाई नै पहिले प्रहार गरिन्छ।’” यो भनाइले तेरो हृदयमा गहिरो जरा गाडेको हुन्छ र तेरो दैनिक जीवनमा ठूलो प्रभाव पनि पारेको हुन्छ। अझै गम्‍भीर रूपमा भन्दा, यसले अवश्यै कर्तव्य पालनप्रतिको तेरो मनोवृत्तिलाई पनि प्रभाव पारेको हुन्छ। के यसमा गम्‍भीर समस्याहरू छैनन् र? त्यसकारण, जब तैँले आफ्‍नो कर्तव्य पूरा गर्दै इमानदारीसाथ आफैलाई अर्पित गर्न र आफ्‍नो सारा सामर्थ्य प्रयोग गर्न चाहन्छस्, तब “थुतुनो निकाल्‍नेलाई नै पहिले प्रहार गरिन्छ” भन्‍ने यो भनाइले तँलाई सधैँ रोक्छ, र अन्त्यमा तैँले आफूलाई सुरक्षित हुने र चलखेल गर्ने ठाउँ राख्छस्, र आफू उम्‍कने बाटो राख्दै सोचविचार गरेर मात्रै आफ्‍नो कर्तव्य निर्वाह गर्छस्। के मैले ठीकै भनेँ? के यस विषयमा तेरो परिवारले तँलाई सिकाएको कुराले तेरो खुलासा र निराकरण हुनबाट बृहत् हदसम्‍म सुरक्षा गर्छ? यो त तेरो लागि अर्को सुरक्षा मन्त्र मात्र हो, होइन र? (हो।)

हामीले अहिलेसम्‍म सङ्गति गरेका सबै कुराको आधारमा हेर्दा, मानिसहरूलाई आफ्‍नो परिवारद्वारा सिकाएको कारण तिनीहरूसँग कति ओटा वटा सुरक्षा मन्त्र छन्? (सात ओटा।) यति धेरै सुरक्षा मन्त्र भएपछि, के कुनै पनि सामान्य दियाबलस र पिशाचले तेरो क्षेत्रमा अतिक्रमण गर्ने आँट गर्दैन भन्‍ने कुरा साँचो हो? यी सबै सुरक्षा मन्त्रले तँलाई अत्यन्तै सुरक्षित र सहज महसुस गराउँछन्, र यो मानव संसारमा निकै खुसीसाथ जिउन दिन्छन्। साथै, तिनले तँलाई परिवार तेरो लागि कति महत्त्वपूर्ण छ, र परिवारले तँलाई दिने सुरक्षा र सुरक्षा मन्त्रहरू कति सामयिक र महत्त्वपूर्ण छन् भन्‍ने कुरा महसुस गराउँछन्। यी सुरक्षा मन्त्रहरूको कारण तैँले जब कुनै ठोस फाइदा र सुरक्षा पाउँछस्, तँलाई तेरो परिवार महत्त्वपूर्ण छ, र तैँले यसमा सधैँ भरोसा गर्नेछस् भन्‍ने महसुस हुनेछ। जब-जब तँलाई कठिनाइहरू हुन्छ र जब-जब तँलाई निर्णय गर्न गाह्रो र घबराहट हुन्छ, तब-तब तैँले एकछिन आफूलाई सम्‍हालेर सोच्‍नेछस्, “मेरा आमा र बुबाले मलाई के भन्‍नुभएको थियो? मेरा अग्रजहरूले मलाई के सीप सिकाउनुभएको थियो? उहाँहरूले मलाई दिनुभएको आदर्श वाक्य के थियो?” तँ तेरो परिवारले तँभित्र हालिदिएका विभिन्‍न विचार र वातावरणहरूमा तुरुन्तै, जन्मजात ढङ्गले र अवचेतन रूपमा फर्केर जान्छस्, र तिनै कुराहरूबाट सुरक्षा खोज्‍ने र माग्‍ने गर्छस्। त्यस्तो बेला, परिवार तेरो सधैँको दह्रिलो, अटल, र अपरिवर्तित सुरक्षित आश्रय, सहारा, सहयोग र प्रेरणा बन्छ, र तँलाई जिइरहन ऊर्जा दिने अनि स्तब्ध र निर्णयहीन अवस्थामा पुग्‍नबाट रोक्‍ने मनोवैज्ञानिक आधार बन्छ। यस्तो बेला, तँ यस्तो गहन भावनाले भरिन्छस्: “परिवार मेरो लागि औधी महत्त्वपूर्ण छ, यसले मलाई यति धेरै मानसिक शक्ति प्रदान गर्छ, साथै यो मेरो आत्मिक सहाराको स्रोत पनि हो।” तैँले यस्तो सोच्दै आफूलाई बारम्‍बार बधाई पनि दिन्छस्, “मेरा आमाबुबाले मलाई जे बताउनुभयो, त्यो मैले सुन्‍नु मेरो सौभाग्यको कुरा हो, अन्यथा, अहिलेसम्‍म म साह्रै लाजमर्दो परिस्थितिमा पुगिसकेको हुन्थेँ, अर्थात् कि त मलाई हेपिनेथियो कि त चोट पुर्‍याइनेथियो। सौभाग्यले, मसँग यो जादुको छडी, र सुरक्षा मन्त्र छ। त्यसकारण, परमेश्‍वरको घरमा र मण्डलीमा पनि, आफ्‍नो कर्तव्य पूरा गर्दा पनि, मलाई कसैले हेप्‍नेछैन, र म मण्डलीद्वारा हटाइने वा कारबाही गरिने खतरामा पर्नेछैनँ। यी कुराहरू सायद मेरो जीवनमा कहिल्यै आउनेछैनन्, किनभने मेरो परिवारले मलाई सिकाएका कुराहरूले मलाई सुरक्षा दिन्छ।” तर तैँले एउटा कुरा बिर्सेको छस्। तैँले तँ आफैले कल्‍पना गरेको सुरक्षा मन्त्रको वातावरण र तैँले आफूलाई सुरक्षा गर्न सक्छु भन्‍ठानेको स्थानमा जिइरहेको छस्, तर तैँले परमेश्‍वरको आज्ञा पूरा गरेको छस् कि छैनस् त्यो तँलाई थाहै छैन। परमेश्‍वरले तँलाई दिनुभएको आज्ञालाई तैँले बेवास्ता गरेको छस्, र सृष्टि गरिएको प्राणीको रूपमा रहेको तेरो पहिचान, र सृष्टि गरिएको प्राणीको रूपमा तैँले पूरा गर्नुपर्ने कर्तव्यलाई बेवास्ता गरेको छस्। तैँले आफ्‍नो कर्तव्य पूरा गर्दा अपनाउनुपर्ने मनोवृत्ति र तैँले समर्पित गर्नुपर्ने सबै कुराहरूलाई पनि बेवास्ता गरेको छस्, र तैँले लिनुपर्ने जीवनसम्‍बन्धी साँचो दृष्टिकोण र मूल्य-मान्यताहरूको स्थान तँलाई तेरो परिवारले सिकाएका कुराहरूले लिएका छन्, र तँलाई तेरो परिवारले सिकाएका कुराहरूले मुक्ति पाउने तेरो अवसरहरूमा पनि असर र प्रभाव पारेका छन्। त्यसकारण, हरेक व्यक्तिले आफ्‍नो परिवारले आफूलाई सिकाइने कुराका प्रभावहरू त्याग्‍नु अत्यन्तै महत्त्वपूर्ण छ। यो अभ्यास गर्नैपर्ने सत्यताको एउटा पक्ष हो, र यो कुनै ढिलाइ नगरी प्रवेश गर्नैपर्ने वास्तविकता पनि हो। यस्तो किन हो भने, यदि समाजले तँलाई केही कुरा भन्छ भने, तैँले यसलाई इन्कार गर्न तर्कसङ्गत वा अवचेतन निर्णय गर्ने सम्‍भावना हुन्छ; यदि अपरिचित व्यक्ति वा तँसँग सम्‍बन्धित नरहेको कुनै व्यक्तिले तँलाई केही कुरा भन्यो भने, तैँले यसलाई स्वीकार गर्ने कि नगर्ने भनेर तर्कसङ्गत किसिमले वा सोचविचार गरेर निर्णय गर्ने प्रवृत्ति हुन्छ; तर यदि तेरो परिवारले तँलाई केही कुरा भन्यो भने, तैँले नहिचकिचाई वा वास्तविकता नबुझी यसलाई स्विकार्ने प्रवृत्ति हुन्छ, र यो वास्तवमा तेरो लागि खतरनाक कुरा हो, किनभने परिवारले व्यक्तिलाई कहिल्यै हानि गर्दैन, र परिवारले तेरो भलाइको लागि, तेरो सुरक्षाको लागि, र तेरै लाभको खातिर सबै कुरा गर्छ भन्‍ने तैँले सोचेको हुन्छस्। यो कल्पित सिद्धान्तको आधारमा हेर्दा, परिवारबाट पाउने यी अस्पृश्य र ठोस कुराहरूद्वारा मानिसहरू सहजै विचलित र प्रभावित हुन सक्छन्। ठोस कुराहरू भनेका परिवारका सदस्यहरू अनि परिवारका सबै कामकुराहरू हुन् भने, अस्पृश्य कुराहरू भनेका परिवारबाट आउने विभिन्‍न विचार र शिक्षा, साथै कसरी व्यवहार गर्ने र कामकुराहरू कसरी गर्ने भनी तँलाई अभ्यस्त पार्ने कुराहरू हुन्। के कुरा यही होइन र? (हो।)

परिवारले तँलाई सिकाउने कुराका प्रभावहरूबारे छलफल गर्नुपर्ने कुरा धेरै छन्। आज यी कुराहरू सङ्गति गरिसकेपछि, तिमीहरूले यी सबैबारे मनन गर्नुपर्छ र यी कुराको सार निकाल्‍नुपर्छ, अनि मैले आज उल्‍लेख गरेका विचार र दृष्टिकोणहरू बाहेक कुन-कुन विचार र दृष्टिकोणहरूले तिमीहरूको दैनिक जीवनमा असर पार्छन् भनेर सोच्‍नुपर्छ। हामीले भर्खरै सङ्गति गरेकामध्ये धेरैजसो कुरा दुनियाँसित कसरी व्यवहार गर्ने भन्‍नेसम्बन्धी मानिसहरूका सिद्धान्त र तौरतरिकाहरूसँग सम्‍बन्धित छन्, र केही थोरै विषयहरू मानिसहरू र विभिन्‍न कुराहरूलाई हेर्नुसँग सम्‍बन्धित छन्। मानिसहरूमाथि परिवारले पार्ने सिकाइने कुराका प्रभावहरूको क्षेत्रमा लगभग यी सबै कुराहरू पर्छन्। केही विषयहरू जीवनलाई हेर्ने मानिसहरूको दृष्टिकोण वा दुनियाँसित गर्ने व्यवहारसँग सम्‍बन्धित छैनन्, त्यसकारण ती कुराबारे हामी थप कुरा गर्नेछैनौँ। अब, आजको हाम्रो सङ्गति यतिमै समाप्त हुन्छ। अर्कोपटक भेटौँला!

फेब्रुअरी ११, २०२३


सत्यता कसरी पछ्याउने (१३)

सत्यता पछ्याउनुको पहिलो अभ्यास: त्याग्‍नु

केही समयदेखि हामीले “सत्यता कसरी पछ्याउने” शीर्षकअन्तर्गत “त्याग्‍नु” भन्‍ने विषयमा सङ्गति गर्दै आइरहेका छौँ। के तिमीहरूले यस विषयसँग सम्‍बन्धित विभिन्‍न पक्षहरूबारे विचार गर्‍यौ? मानिसहरूले त्याग्‍नुपर्ने भनी हामीले सङ्गति गरेका कुराहरूको हकमा, के मानिसहरूलाई ती कुराहरू त्याग्‍नु सजिलो हुन्छ? सङ्गतिहरू सुनेपछि, के तिमीहरूले ती विषयवस्तुको आधारमा आफूबारे सोचविचार र चिन्तन गर्‍यौ? के तिमीहरूले ती विषयवस्तु र दैनिक जीवनमा तिमीहरूले बाहिरी रूपमा देखाउने र प्रकट गर्ने कुराहरूबीच कुनै तुलना गर्‍यौ? (मैले सामान्यतया यसबारे विचार गरेँ। पछिल्लो सङ्गतिमा परमेश्‍वरले, परिवारले हामीमाथि पार्ने सिकाइने कुराका प्रभावहरू त्याग्‍नेबारे सङ्गति गर्नुभयो, र मलाई के महसुस भयो भने, मेरो जीवनमा म सामान्यतया संसारसँग व्यवहार गर्ने यी शैतानी दर्शनहरू पालना गर्ने रहेछु, जस्तै “रूखलाई बोक्रा चाहिएजस्तै मानिसहरूलाई पनि अभिमान चाहिन्छ,” जुन मेरो परिवारले ममा हालिदिएको कुरा हो। यस्ता विचारहरू स्वीकार गरेपछि, आफूले गर्ने सबै कुरामा मैले मर्यादा र हैसियतलाई महत्त्व दिएँ, इज्‍जत गुमाउने डर मानेँ, र म इमान्दार व्यक्ति बन्‍न सकिनँ।) विभिन्‍न कुराहरूलाई त्याग्‍ने विषयमा हामीले सङ्गति गरेको यो सबै विषयवस्तुले मुख्य रूपमा विभिन्‍न मामिलाहरूप्रतिका मानिसहरूका विचार र दृष्टिकोणहरूलाई सम्बोधन गरेको छ। त्यस्ता मामिलाहरूप्रतिका मानिसहरूका गलत विचार र दृष्टिकोणहरू खुलासा गरेर, यसले तिनीहरूलाई यी कुराहरू खुट्याउन र यी कुराबारे स्पष्ट ज्ञान प्राप्त गर्न, र त्यसपछि सकारात्मक तरिकाले यी कुराहरू त्याग्‍न र यी कुराको बन्धनमा नपर्न सक्षम तुल्याउँछ। सबैभन्दा महत्त्वपूर्ण कुरा भनेको यी विचार र दृष्टिकोणहरूद्वारा नबाँधिनु, बरु परमेश्‍वरका वचनहरू र सत्यतालाई आफ्नो मापदण्डको रूपमा सही तरिकाले अपनाएर बाँच्न र अस्तित्वमा रहन सक्‍नु हो। यदि मानिसहरू विभिन्‍न सत्यताहरूको वास्तविकतामा प्रवेश गर्न चाहन्छन् भने, तिनीहरूसँग सबै दृष्टिकोणबाट प्राप्त ज्ञान र अनुभव हुनुपर्छ। खास गरी, तिनीहरूसँग विभिन्‍न कुराहरूबारेका निष्क्रिय र नकारात्मक विचार र दृष्टिकोणहरूको स्पष्ट बुझाइ हुनुपर्छ। यदि तिनीहरूले यी कुराहरू राम्ररी खुट्याउन सक्छन् भने मात्रै तिनीहरूले सक्रिय रूपमा यी कुराहरू त्याग्‍न र यी कुराहरूद्वारा अब फेरि नबहकिन र नबाँधिन सक्छन्। त्यसकारण, विभिन्‍न सत्यताहरूको वास्तविकतामा प्रवेश गर्न र सत्यता पछ्याउने परिणाम प्राप्त गर्नका लागि, मानिसहरूले प्राय आफ्‍नो बारेमा मनन गर्ने र विभिन्‍न विचार र दृष्टिकोणहरूद्वारा दैनिक जीवनमा आफू क सरी बाँधिएको र नियन्त्रित भएको छु भनेर सोच्ने गर्नुपर्छ, वा दैनिक जीवनमा विभिन्‍न कुराहरूबारे आफूले प्राय के-कस्ता विचार र दृष्टिकोणहरू राख्‍ने गरेको छु भनेर पत्ता लगाउने प्रयास गर्नुपर्छ, अनि यी विचार र दृष्टिकोणहरू सही र सत्यताअनुरूप छन् कि छैनन्, यी सकारात्मक हुन् कि होइनन्, र यी परमेश्‍वरबाट आएका हुन् कि मानव अभिप्रायहरू वा शैतानबाट आएका हुन् भनेर पनि खुट्ट्याउनुपर्छ। यो एकदमै महत्त्वपूर्ण पाठ हो, र यो वास्तविकताको एउटा यस्तो पक्ष हो जसमा मानिसहरू आफ्नो दैनिक जीवनमा हरदिन प्रवेश गर्नुपर्छ। अर्थात्, दैनिक जीवनमा, तैँले विभिन्‍न मानिसहरू, मामिला र परिस्थितिहरू सामना गरे पनि नगरे पनि, तैँले के-कस्ता विचार र दृष्टिकोणहरू राखेको छस्, र यी विचारहरू र दृष्टिकोणहरू सही र सत्यताअनुरूप छन् कि छैनन् भनेर सधैँ जाँच्नुपर्छ—यो एकदमै महत्त्वपूर्ण पाठ हो। तेरो दैनिक जीवनमा, तैँले आफ्‍ना कर्तव्यहरू पूरा गर्न बिताउने सामान्य समयबाहेक, यस पक्षमा तैँले गर्ने प्रवेशले तेरो जीवनको ८० देखि ९० प्रतिशत समय ओगटेको हुनुपर्छ। यसरी मात्रै तैँले नकारात्मक कुराहरूसम्‍बन्धी सबै विचार र दृष्टिकोणहरू त्यागेर सत्यता वास्तविकतामा प्रवेश गर्ने आशा गर्न सक्छस्। के पनि भन्‍न सकिन्छ भने, तैँले पूर्णतः परमेश्‍वरका वचनहरूअनुसार र सत्यतालाई आफ्‍नो मापदण्डका रूपमा लिएर मानिसहरू र विभिन्न कुराहरूलाई हेर्ने, र सोहीअनुरूप आफूलाई व्यवहारमा ढाल्‍ने र कार्य गर्ने गर्छस् भने मात्रै तँसँग त्यस्तो आशा हुन्छ; तब मात्र तैँले अन्त्यमा मुक्ति प्राप्त गर्ने आशा गर्न सक्छस्। यदि तैँले आफ्‍नो दैनिक जीवनमा, कर्तव्यहरू पूरा गर्ने सामान्य समयबाहेकको क्षणमा, तेरो दिमाग बाँकी ८० देखि ९० प्रतिशत समय खाली हुन्छ, वा तँ आफ्नो शारीरिक जीवन, हैसियत र प्रतिष्ठाबारे मात्रै सोच्छस् भने, तँलाई सत्यता वास्तविकतामा प्रवेश गर्न पनि र सत्यता खोजी गर्ने अवस्था हासिल गर्न पनि सजिलो हुनेछैन। यदि यीमध्ये कुनै पनि कुरा हासिल गर्न तँलाई सजिलो भएन भने, तैँले मुक्ति पाउने सम्भावना धेरै कम हुनेछ। त्यसोभए, मुक्ति प्राप्त गर्ने कुरा केमा निर्भर हुन्छ त? एक अर्थमा, यो कुरा परमेश्‍वरले तँमा कसरी काम गर्नुहुन्छ र पवित्र आत्माले तँमा काम गर्नुहुन्छ कि हुन्‍न भन्‍नेमा निर्भर हुन्छ; अर्को अर्थमा, यो तेरो व्यक्तिपरक लगनशीलता, र तैँले कति मूल्य चुकाउँछस्, र तैँले सत्यता पछ्याउन र मुक्ति प्राप्त गर्न कति ऊर्जा र समय खर्चन्छस् भन्‍नेमा निर्भर हुन्छ। यदि तैँले प्रायजसो सोच्‍ने र गर्ने कुरा सत्यता पछ्याउने कार्यसँग सम्‍बन्धित छैन भने, तैँले गर्ने कुरा मुक्ति पाउने कार्यसँग पनि सम्‍बन्धित छैन—यो अपरिहार्य तथ्य र अपरिहार्य परिणाम हो। त्यसोभए अघि बढ्दै जाँदा तिमीहरूले के गर्नुपर्छ? एउटा पक्ष के हो भने, तिमीहरूले सङ्गति गरिएको हरेक विषय नजिकबाट पछ्याउनुपर्छ, र त्यसपछि सक्रिय रूपमा मनन गर्दै त्यो विषय बुझ्‍ने प्रयास गर्नुपर्छ, अर्थात् हामीले कुनै विषयमा सङ्गति गरिसकेपछि, साँचो र सही ज्ञान अनि साँचो पश्‍चात्ताप हासिल गर्नको लागि तिमीहरूले त्यो कुरा ताजै हुँदा आफ्‍नो बारे मनन गर्न थालिहाल्‍नुपर्छ। हामीले सङ्गति गरिसकेपछि तुरुन्तै वा हाम्रो सङ्गतिको केही भाग बुझ्‍नेबित्तिकै, तँ सत्यताको यो पक्षबारे जान्‍न सक्षम हुनुपर्नाको उद्देश्य तेरो आफ्‍नै विचार र दृष्टिकोणमा सबैभन्दा आधारभूत चेतना निर्माण गर्नु हो, ताकि पछि जब तैँले दैनिक जीवनमा यी कुराहरूसँग सम्बन्धित मामिलाहरू सामना गर्छस्, तब सत्यता सिद्धान्तहरूसम्‍बन्धी तेरो पहिलेको ज्ञान र बुझाइ नै ती मामिलामा तेरो अनुभव डोर्‍याउने आधारभूत विचार र दृष्टिकोणहरू बनून्। तैँले यस्तो चेतना र सटीक र सही ज्ञान प्राप्त गरेपछि, कम्तीमा पनि, यस मामिलामा रहेको तेरो मनोवृत्ति र बुझाइ सकारात्मक र सक्रिय हुनेछन्। अर्थात्, यो घटना आउनुभन्दा पहिले नै तैँले खोप लाएर निश्‍चित हदसम्म प्रतिरक्षा पाइसकेको हुनेछस्, र जब यस्तो अवस्था साँच्‍चै आइपर्छ, तेरो असफलताको सम्भावना कम हुनेछ, साथै तैँले परमेश्‍वरलाई धोका दिने सम्भावना पनि कम हुनेछ, र तँ सत्यता वास्तविकतामा प्रवेश गर्ने सम्भावना धेरै हदसम्‍म बढ्नेछ। यो त महामारी आउँदाजस्तै हो: यदि तैँले खोप लगाइनस् भने, तँ बाहिर ननिस्की घरभित्रै बस्‍न बाध्य हुनेछस्, र यसो गर्दा सङ्कक्रमणको जोखिम शून्य बन्छ। तर यदि तँ बाहिर निस्किस् र यताउता गइस्, अनि बाहिरी संसारको सम्पर्कमा आइस् भने, तैँले खोप लगाउनैपर्छ। तर के यो खोपले सङ्क्रमणको सम्भावना हटाउँछ? अहँ, हटाउँदैन, तर यसले सङ्क्रमणको सम्भावना कम गर्छ। यसले गर्दा तँसँग रोग-प्रतिरोध क्षमता हुनेछ भनेर भन्दा पर्याप्त हुन्छ। सत्यता खोजी गर्ने प्रक्रिया विभिन्‍न सत्यताहरूको ज्ञानबाट सुरु हुन्छ। यदि तँलाई विभिन्‍न सत्यताहरूभित्रबाट आएका सही र सकारात्मक अभिव्यक्ति र सिद्धान्तहरू थाहा छ, साथै प्रत्येक सत्यताले प्रकट गर्ने विभिन्‍न नकारात्मक र खराब विचार र दृष्टिकोणहरूको पनि निश्‍चित ज्ञान छ भने, जब यस्तै घटना फेरि घट्छ, तेरा छनौटहरू शैतानले तँमा हालिदिएका नकारात्मक र खराब विचार र दृष्टिकोणहरूको मापदण्डमा आधारित हुनेछैनन्, र तँमा त्यस्ता विचार र दृष्टिकोणहरूमा अडिग रहने मनोवृत्ति हुनेछैन। यस चरणमा, तँ सत्यता वास्तविकताको यस पक्षमा प्रवेश गर्न अझै बाँकी नै रहेको हुने भए पनि र तेरो दृष्टिकोण तटस्थ हुन सक्‍ने भए पनि, तैँले यी सकारात्मक विचार र दृष्टिकोणहरू स्वीकार गरेपछि, तँसँग नकारात्मक विचार र दृष्टिकोणहरूको निश्‍चित ज्ञान हुनेछ, र यसरी तैँले भविष्यमा यस्तै मामिला सामना गर्दा, कम्तीमा पनि तँ यस्तो मामिलासँग सम्बन्धित रहेका सकारात्मक र नकारात्मक विचार र दृष्टिकोणहरूबीच भिन्नता छुट्याउन सक्‍ने हुनेछस्, र तँसँग यो मामिला सम्‍हाल्‍ने निश्‍चित मापदण्डहरू हुनेछन्। यी मापदण्डहरूको आधारमा, सत्यतालाई प्रेम गर्ने र मानवता भएका मानिसहरू सत्यताको मापदण्डअनुसार सत्यता अभ्यास गर्न र मानिसहरू र परिस्थितिहरूलाई हेर्न, र सोहीअनुसार आफूलाई व्यवहारमा ढाल्न र कार्य गर्न अझै बढी इच्छुक हुनेछन्। केही हदसम्म, यसले तँलाई सत्यता वास्तविकतामा प्रवेश गर्न र सत्यता सिद्धान्तहरूअनुसार अभ्यास गर्न, परमेश्‍वरका मापदण्डहरूअनुसार उहाँप्रति समर्पित हुन, र परमेश्‍वरले तेरो लागि तय गर्नुभएका मानिसहरू, मामिलाहरू र परिस्थितिहरू स्वीकार गर्न ठूलो मद्दत गर्नेछ। यस दृष्टिकोणबाट हेर्दा, के कुनै व्यक्तिले जति धेरै सत्यताहरू बुझेको हुन्छ, त्यति नै धेरै ऊ सत्यता वास्तविकतामा प्रवेश गर्ने सम्भावना हुन्छ, र जति राम्ररी उसले नकारात्मक कुराहरू बुझेको हुन्छ, त्यति नै बढी उसले यी नकारात्मक कुराहरूविरुद्ध विद्रोह गर्ने सम्भावना हुन्छ भनेर भन्‍न सकिन्छ? (हो, भन्‍न सकिन्छ।) तसर्थ, चाहे तँ सत्यता पछ्याउन इच्छुक भए पनि नभए पनि, वा तैँले सत्यता पछ्याउने मन बनाए पनि नबनाए पनि, वा तँ सत्यता पछ्याउने बाटोमा हिँडे पनि नहिँडे पनि, र चाहे तेरो क्षमता जे-जस्तो नै भए पनि वा तैँले सत्यतालाई जे-जसरी बोध गरे पनि, छोटकरीमा भन्दा, यदि मानिसहरू सत्यता पछ्याउन चाहन्छन् भने, यदि तिनीहरू सत्यताको मापदण्ड बुझ्न, र सत्यता अभ्यास गर्न र सत्यतामा प्रवेश गर्न चाहन्छन् भने, हरप्रकारका नकारात्मक कुराहरू खुट्ट्याउनु र बुझ्नु अत्यावश्यक हुन्छ। सत्यता पछ्याउन र सत्यता वास्तविकतामा प्रवेश गर्नको लागि पूरा गर्नुपर्ने पूर्वसर्तहरू यिनै हुन्।

कतिपय मानिसहरू सत्यता बुझ्दैनन्, र हामीले अहिले सङ्गति गरिरहेका विभिन्‍न विषयहरूको हकमा, तिनीहरूलाई सधैँ यस्तो लाग्छ: “मैले यी विषयहरूबारे कहिल्यै विचार गरेको छैनँ, न त मैले यी कुरा अनुभव नै गरेको छु। तपाईँले यी विषयहरूबारे जे भनिरहनुभएको छ त्यो कुरा र मेरा आफ्नै विभिन्‍न समस्याहरू, भ्रष्ट स्वभावहरू, र भ्रष्टताको प्रकटीकरणबीच म केही सम्बन्ध देख्‍न सक्दिनँ, त्यसकारण तपाईँले यी विषयहरूमा कुरा गर्नु र मैले सत्यता पछ्याउनुमा के सम्बन्ध छ? तपाईँको कुरा र मैले सत्यता वास्तविकतामा प्रवेश गर्नुमा खासै सम्बन्ध छ जस्तो देखिन्‍न, हैन र? तपाईँ किन मानिसहरूको सकारात्मक प्रवेशसँग सम्बन्धित केही उच्‍च र गहन विषयहरूबारे कुरा गर्नुहुन्‍न? किन सधैँ दैनिक जीवनका यी नकारात्मक र सानातिना मामिलाहरू मात्रै खुलासा गर्नुहुन्छ?” के यो विचार सही छ कि गलत छ? (गलत छ।) जब यस्ता विचारहरू बोक्‍ने मानिसहरूले दैनिक जीवनका ती सानातिना मामिलाहरूबारे सुन्छन्, विशेष गरी जब ती मामिलाहरूबारे केही उदाहरणहरू दिइन्छ, तब तिनीहरूलाई दिक्‍क लाग्छ र तिनीहरू सुन्‍न चाहँदैनन्। तिनीहरूले यस्तो सोच्छन्, “यो विषयवस्तु साह्रै सामान्य र सतही छ। यसमा कुनै ठूलो कुरा छैन, यो साह्रै सरल छ। मैले यो कुरा सुन्‍नेबित्तिकै, तुरुन्तै बुझिहाल्छु। यो साह्रै सजिलो छ। सत्यता यस्तो हुनु हुँदैन, यो त यस्तो कुराभन्दा अझै बढी गहन हुनुपर्छ, र मानिसहरूले बुझ्न र एकदुई वाक्य स्मरण गर्न सक्‍नुपहिले यसलाई धेरै पटक सुन्‍नुपर्ने हुनुपर्छ। तपाईँले अहिले जुन कुरा गर्दै हुनुहुन्छ, ती त दैनिक जीवनका सानातिना मामिलाहरू, साथै दैनिक जीवनमा हुने सामान्य मानवताका केही प्रकटीकरणहरू हुन्। के यो कुरा हाम्रो लागि अलिक सतही भएन र?” के तँलाई यस्ता विचारहरू बोक्‍ने मानिसहरूको सोच सही हुन्छ जस्तो लाग्छ? (होइन, तिनीहरू गलत हुन्छन्।) तिनीहरू किन गलत हुन्छन्? तिनीहरूमा के समस्या हुन्छ? सर्वप्रथम, के मानिसहरूका विचार र दृष्टिकोणहरू तिनीहरूको दैनिक जीवनबाट अलग रहेका हुन्छन् त? (अहँ, हुँदैनन्।) के तिनीहरूका विभिन्‍न प्रकटीकरण र मनोवृत्तिहरू तिनीहरूको दैनिक जीवनबाट अलग रहेका हुन्छन्? (अहँ, हुँदैनन्।) अहँ, यी कुनै पनि कुराहरू अलग रहेका हुँदैनन्। मानिसहरूका भ्रष्ट स्वभावहरू, विचार र दृष्टिकोणहरू, विभिन्‍न मामिलाहरूबारेका तिनीहरूका विचार र अभिप्रायहरू, कामकुराहरू गर्ने तिनीहरूको निश्‍चित तौरतरिकाहरू, साथै तिनीहरूको मस्तिष्कबाट निस्कने विचार र दृष्टिकोणहरू सबका सब दैनिक जीवनमा तिनीहरूले देखाउने विभिन्‍न प्रकटीकरण र व्यवहारहरूबाट अलग गर्न नसकिने हुन्छन्। यसबाहेक, दैनिक जीवनका यी विभिन्‍न प्रकटीकरण र व्यवहारहरू, साथै आफूमाथि आइपर्ने विभिन्‍न मामिलाहरूप्रतिका मानिसहरूका विचार, दृष्टिकोण, र मनोवृत्तिहरू मानिसहरूको भ्रष्ट स्वभावसँग सम्‍बन्धित विशिष्ट कुराहरू हुन्। सत्यता पछ्याउनुको उद्देश्य मानिसहरूको गलत विचार र दृष्टिकोण परिवर्तन गर्नु हो, र मानिसहरूको विचार र दृष्टिकोण परिवर्तन गरेर, अनि हरप्रकारका मानिसहरू, मामिला र परिस्थितिहरूप्रतिको तिनीहरूको मनोवृत्ति परिवर्तन गरेर, मानिसहरूको भ्रष्ट स्वभाव मिल्काउनु, अनि सत्यता र परमेश्‍वरप्रतिको तिनीहरूको विद्रोहीपन र विश्‍वासघातका साथै परमेश्‍वरको विरोध गर्ने तिनीहरूको प्रकृति सार मिल्काउनु हो। तसर्थ, यदि तँ सत्यता पछ्याउन चाहन्छस् भने, के तैँले दैनिक जीवनमा आउने तेरा विभिन्‍न गलत विचार र दृष्टिकोणहरू फाल्नु र परिवर्तन गर्नु अत्यावश्यक हुँदैन र? के सबैभन्दा महत्त्वपूर्ण कुरा यही होइन र? (हजुर, हो।) त्यसकारण, मैले बताउने कुराहरू जतिसुकै सतही वा साधारण देखिए पनि, ती कुराहरूबारे विद्रोही मानसिकता नराख्। ती कुराहरू निश्‍चय नै कम महत्त्वका छैनन्। तिनले तेरो हृदय र मस्तिष्क ओगट्छन्, र तिनले तैँले सामना गर्ने हरेक व्यक्ति, मामिला र परिस्थितिसम्‍बन्धी तेरा विचार र दृष्टिकोणहरू नियन्त्रित गर्छन्। यदि तैँले दैनिक जीवनमा यी गलत विचार र दृष्टिकोणहरू परिवर्तन वा परित्याग गर्दैनस् भने, आफूले सत्यता स्विकारेको छु र आफूसँग सत्यता वास्तविकता छ भन्‍ने तेरो दाबी खोक्रा शब्दहरू मात्र हुनेछन्। यो त तँलाई क्यान्सर भएको जस्तै हो—यसको उपचार सक्रिय रूपमा गरिनुपर्छ। क्यान्सरका कोषहरू जुनसुकै अङ्गमा भए पनि, चाहे ती तेरो रगतमा भए पनि वा छालामा भए पनि, वा चाहे ती सतहमा भए पनि वा गहिराइमा लुकेका भए पनि, तैँले उपचार गर्नुपर्ने पहिलो कुरा भनेकै शरीरमा रहेका ती क्यान्सरका कोषहरू हुन्। ती क्यान्सरका कोषहरू हटाइसकेपछि मात्रै, तैँले लिने विभिन्‍न पोषक तत्त्वहरू तेरो शरीरले लिन्छ र ती तत्त्वहरूले तँभित्र काम गर्न सक्छन्। तब यस तरिकाले तेरो शरीरका सबै अङ्गहरूले सामान्य रूपमा काम गर्न सक्छन्। त्यो रोग हटेपछि, तेरो शरीर अझै स्वस्थ र सामान्य हुनेछ। अनि, यस्ता मानिसहरू त्यो रोगबाट पूरै निको हुन्छन्। मानिसहरूद्वारा सत्यता पछ्याइनु भ्रष्ट स्वभावहरू त्याग्‍ने प्रक्रिया हो, र यो सत्यता वास्तविकतामा प्रवेश गर्ने प्रक्रिया पनि हो। भ्रष्ट स्वभाव त्याग्‍ने प्रक्रिया भनेको मानिसहरू परिवर्तन हुने र विभिन्‍न गलत र नकारात्मक विचार र दृष्टिकोणहरूबाट मुक्त हुने प्रक्रिया हो। यो मानिसहरूले आफूलाई विभिन्‍न सही र सकारात्मक विचार र दृष्टिकोणहरूले सुसज्जित पार्ने प्रक्रिया पनि हो। अनि, सकारात्मक विचार र दृष्टिकोणहरू के हुन्? ती सत्यताका वास्तविकता, सिद्धान्त, र मापदण्डहरूसँग सम्‍बन्धित कुराहरू हुन्। सत्यता वास्तविकतामा प्रवेश गर्नलाई, मानिसहरूले सत्यता खोजी गरेर जीवन, अस्तित्व, र अरूसँग गरिने व्यवहारबारेका तिनीहरूका गलत विचार र दृष्टिकोणहरू चिरफार गरेर बुझ्‍नुपर्छ, र त्यसपछि ती कुराहरूलाई एकपछि अर्को गरेर समाधान गर्नु र त्याग्‍नुपर्छ। छोटकरीमा भन्दा, सत्यता पछ्याउनु भनेको मानिसहरूलाई आफ्‍ना सबै त्रुटिपूर्ण र गलत विचार र दृष्टिकोणहरू त्याग्‍न लगाउनु, र हरप्रकारका कुराहरूबारे सही विचार र दृष्टिकोणहरू राख्‍दै सत्यता सिद्धान्तहरूअनुरूपका विचार र दृष्टिकोणहरू अपनाउन लगाउनु हो। यस तरिकाले मात्रै मानिसहरूले पूर्ण रूपमा परमेश्‍वरको वचनहरूलाई आधार मानेर अनि सत्यतालाई आफ्नो मापदण्डको रूपमा लिएर मानिसहरू र कामकुरालाई हेर्ने, र सोहीअनुसार आफूलाई व्यवहारमा ढाल्ने, र कार्य गर्ने उद्देश्य हासिल गर्न सक्छन्। मानिसहरूले सत्यता पछ्याएर प्राप्त गर्ने अन्तिम परिणाम यही हो, र मानिसहरूले मुक्ति प्राप्त गरेपछि अन्तिममा जिउन सक्‍ने सत्यता वास्तविकता पनि यही हो। के तिमीहरूले यो कुरा बुझ्यौ? (बुझ्यौँ।)

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाईत्याग्‍नु

पछिल्लो भेलामा, हामीले परिवारको सन्दर्भमा “त्याग्‍ने” विषय सङ्गति गर्‍यौँ। त्यतिखेर परिवार शीर्षकअन्तर्गत हामीले सङ्गति गरेको कुरा के थियो? (त्यो सङ्गति सत्यता पछ्याउने हाम्रो मार्गमा परिवारले दिने बाधा र अवरोधहरू, साथै परिवारको हकमा हामीले के-कस्ता खोज, आदर्श र इच्छाहरू त्याग्‍नुपर्छ भन्‍नेबारे थियो। परमेश्‍वरले दुइटा कुरा उल्लेख गर्नुभयो, एउटाचाहिँ आफ्नो परिवारबाट प्राप्त पहिचान त्याग्‍नुपर्छ भन्‍ने, र अर्कोचाहिँ परिवारले सिकाउने कुराहरूले हामीहरूलाई पार्ने प्रभावहरू त्याग्‍नुपर्छ भन्‍ने थियो।) वास्तवमा यी दुई कुरा नै थिए। पहिलो कुरा, आफूले आफ्नो परिवारबाट प्राप्त गर्ने पहिचान त्याग्‍नुपर्छ भन्‍ने हो। मानिसहरूले यस विषयमा बुझ्नुपर्ने सत्यता सिद्धान्तहरू के-के हुन् के तँलाई थाहा छ? मेरा सङ्गतिहरू सुनेपछि, यदि मैले कुनै निश्‍चित सारांश प्रदान गरिनँ भने, आफै कसरी सारांश निकाल्‍ने के तिमीहरूलाई थाहा छ? मैले यी कुराहरू र यीसँग सम्बन्धित निश्‍चित कुराहरूबारे सङ्गति गरेपछि, के तिमीहरूले सत्यताको यस पक्षमा मानिसहरूले पालना गर्नुपर्ने सिद्धान्तहरू सारांशित गर्‍यौ त? यदि ती सिद्धान्त कसरी सारांशित गर्ने भन्‍ने कुरा तँलाई आउँछ भने, तँ ती सिद्धान्त अभ्यास गर्न सक्षम हुनेछस्; यदि ती सिद्धान्त कसरी सारांशित गर्ने भनेर तँलाई आउँदैन, र तँ केही छरपस्ट ज्योतिहरूमै अल्झेर बस्छस्, र तँलाई तीबारेका सत्यता सिद्धान्तहरू के-के हुन् भन्‍ने थाहा छैन भने, तँ ती सिद्धान्त अभ्यास गर्न सक्षम हुनेछैनस्। यदि ती सिद्धान्त कसरी अभ्यास गर्ने भनेर तँलाई आउँदैन भने, तँ सत्यता वास्तविकताको यो पक्षमा कहिल्यै प्रवेश गर्नेछैनस्। तैँले आफ्‍ना समस्याहरू के-के हुन् भन्‍ने कुरा पत्ता लगाइस् भने पनि, ती कुरालाई मेरा वचनहरूसँग जोडेर हेर्न सक्दैनस्, र अभ्यास गर्नको लागि तैँले तीसँग सम्बन्धित सिद्धान्तहरू पनि पत्ता लगाउन सक्दैनस्। तैँले आफ्‍नो परिवारबाट प्राप्त पहिचान त्याग्‍ने विषयबारे सङ्गति गर्नुको मुख्य उद्देश्य भनेको तैँले त्यो पहिचानसँग सम्‍बन्धित विभिन्‍न प्रभावहरूद्वारा ग्रस्त नभई मानिसहरू र परिस्थितिहरूलाई हेर्न, र त्यसैअनुरूप आफूलाई व्यवहारमा ढाल्न र काम गर्न सक् भन्‍ने हो। यदि तैँले आफ्नो परिवारबाट प्राप्त गरेको पहिचान विशिष्टीकृत छ भने, तैँले त्यो पहिचानलाई सही तरिकाले लिनुपर्छ। तैँले आफूलाई प्रतिष्ठित छु, वा अरूभन्दा बढी योग्य छु, वा तेरो पहिचान विशेष छ भन्‍ने महसुस गर्नु हुँदैन। अरूसँग हुँदा, तैँले परमेश्‍वरले मानिसहरूलाई जुन सिद्धान्तहरूअनुसार अर्ती दिनुहुन्छ त्यही सिद्धान्तअनुसार सही रूपमा कुराकानी गर्न र सबैसँग सही व्यवहार गर्न सक्‍नुपर्छ, र यसको साटो तैँले हरेक परिस्थितिमा आफ्नो प्रदर्शन गर्न र हरेक अवस्थामा अरूलाई तँप्रति उच्‍च नजरले हेर्ने तुल्याउन आफ्‍नो पारिवारिक प्रतिष्ठित पृष्ठभूमिलाई पूँजीको रूपमा प्रयोग गर्नु हुँदैन। मानौँ, तैँले आफ्नो परिवारबाट प्राप्त पहिचान त्याग्‍न सक्दैनस्, र सधैँ आफ्नो पारिवारिक पृष्ठभूमिलाई पूँजीको रूपमा प्रयोग गर्छस्, अनि अत्यन्तै घमण्डी, स्वेच्‍छाचारी, र ठालु व्यक्तिजस्तो व्यवहार गर्छस्। अनि मानौँ, तैँले अरूको अगाडि रवाफ देखाउँछस् र आफ्‍नो प्रदर्शन गर्छस्, र आफ्‍नो पारिवारिक पृष्ठभूमि र आफ्नो परिवारबाट प्राप्त विशेष पहिचानबारे निरन्तर धाक लगाउँछस्। यसको साथै, मानौँ तँ भित्री रूपमा निकै घमण्डी र अहङ्कारी छस्, र अरूसँग कुरा गर्दा निकै हेपाहा र ढिट व्यवहार गर्छस्, र मानिसहरूलाई गाली गर्न र दबाउन प्राय आफ्नो पहिचानलाई पूँजीको रूपमा प्रयोग गर्छस्—अर्को शब्दमा भन्दा, मानिसहरूलाई तँमा सामान्य समझको कमी छ भन्‍ने लाग्छ—र तैँले सबैलाई साधारण ठान्छस्, अनि विशेष गरी जब तँ मानिसहरूको सम्पर्कमा आउँछस् र तिनीहरूसँग व्यवहार गर्छस्, तैँले आफूभन्दा कमजोर वा निम्‍न स्तरका मानिसहरूलाई केही न कामको ठान्छस्, र तिनीहरूसँग कुरा गर्दा तँ निकै आक्रामक हुन्छस्, हेपेर बोल्छस्, र अरूलाई खाउँला जस्तै गर्छस्। अनि मानौँ, तैँले अरूलाई निरन्तर गाली गर्न चाहन्छस्, र सधैँ अरूलाई हुकुम दिने र हप्काउने गर्दै, दासहरूलाई जस्तो व्यवहार गर्छस्, र सधैँ तेरो पहिचान प्रतिष्ठित छ भन्‍ने विश्‍वास गर्छस्, र तँ अरूसँग मेलमिलापमा रहन सक्दैनस्, र आफूभन्दा तल्लो हैसियतका मानिसहरूसँग सही तरिकाले व्यवहार गर्न सक्दैनस्—यी सबै भ्रष्ट स्वभावहरू हुन्, र यी सबै मानिसहरूले त्याग्‍नुपर्ने कुराहरू हुन्। जब व्यक्तिको पारिवारिक पृष्ठभूमि र सामाजिक हैसियत प्रतिष्ठित हुन्छ, तब यस्ता भ्रष्ट स्वभावहरू देखिने र पैदा हुने हुन्छ। तसर्थ, यस्तो व्यक्तिले आफ्नो बोलीवचन र व्यवहारबारे मनन गर्नुपर्छ, र आफ्‍ना विचार र दृष्टिकोणहरू, विशेष गरी पारिवारिक पहिचानसँग सम्‍बन्धित कुराहरूबारे मनन गर्नुपर्छ। उसले त्यस्ता विचार र दृष्टिकोणहरू त्याग्‍नुपर्छ र आफ्नो विशेष सामाजिक हैसियतको फलस्वरूप बाँचिरहेका विभिन्‍न मानवताहरूबाट पछि हट्नुपर्छ। अर्को शब्दमा भन्दा, यस्तो व्यक्तिले आफ्नो परिवारबाट प्राप्त पहिचान त्याग्‍नुपर्छ। धेरैजसो मानिसहरूले आफ्नो सामाजिक हैसियत कमजोर छ भन्‍ने नै सोच्छन्। खास गरी, समाजमा प्रायजसो हेयको नजरले हेरिने, अनि भेदभाव र दुर्व्यवहारमा परिरहने मानिसहरूले प्रायजसो आफ्‍नो पहिचान तुच्छ छ भन्‍ने महसुस गर्छन्, र तिनीहरूको विशेष पारिवारिक वातावरणले तिनीहरूमा ल्याउने लज्‍जाले तिनीहरूलाई निकै तल्लो दर्जाको अनुभूति गराउँछ। यो अनुभूतिले तिनीहरूलाई बारम्बार हीन महसुस गराउँछ र अरूसँग सद्‌भाव र समतापूर्ण तरिकाले घुलमिल हुन असमर्थ तुल्याउँछ। अवश्य नै, यस्ता मानिसहरूले आफूलाई विभिन्‍न तरिकाले प्रकटीकरण गर्छन्। कतिपय मानिसहरूले प्रतिष्ठित हैसियत र पहिचान भएका मानिसहरूलाई विशेष आदरसाथ हेर्छन्, तिनीहरूको अघिपछि घुम्छन्, तिनीहरूको चापलुसी गर्छन्, तिनीहरूसँग मीठो बोल्छन् र तिनीहरूको खुट्टा ढोग्छन्। तिनीहरूले सधैँ अन्धाधुन्ध ती मानिसहरूकै बोली बोल्छन् र यस विषयमा तिनीहरूसँग कुनै सिद्धान्त वा मर्यादा हुँदैन, र तिनीहरू ती मानिसहरूकै इसारामा चल्‍न र नोकरजस्तै हुकुम मान्‍न र गोटी बन्‍न तयार हुन्छन्। यस्ता मानिसहरूले काम गर्ने सिद्धान्तहरू पनि सत्यतासँग मेल खाँदैनन्, किनभने तिनीहरूले आफ्नो मनको गहिराइमा आफ्‍नो पहिचान तुच्छ छ, आफू दयनीय बन्‍नकै लागि जन्मेको हुँ, आफू धनी वा कुलीन सामाजिक पहिचान भएकाहरूसँग समान धरातलमा उभिन योग्य छैनँ, आफ्नो जन्‍म ती मानिसहरूको दास हुनलाई नै भएको हो, र आफूले ती मानिसहरूको कुरा सुन्‍नुपर्छ र हुकुम मान्‍नुपर्छ भन्‍ने विश्‍वास गर्छन्। तिनीहरूलाई आफू दास बनेजस्तो लाग्दैन। तिनीहरूले त यो सामान्य कुरा हो, र अवस्था यस्तै नै हुनुपर्छ भन्‍ने सोच्छन्। यी कस्ता प्रकारका विचार र दृष्टिकोणहरू हुन्? के यी विचार र दृष्टिकोणहरू एक प्रकारका आत्म-अपमान होइनन् र? (हुन्।) अनि, यस्ता मानिसहरू पनि छन् जसले धनी मानिसहरू आफ्नो घमण्डी, स्वेच्‍छाचारी, बेसरम र अहङ्कारी शैलीमा बाँचिरहेको देख्छन्, र डाहाले जल्दै त्यस्ता मानिसहरूकै पछि दौडन्छन्, र मौका पाए यी धनी मानिसहरूले जस्तै स्वेच्‍छाचारी र घमण्डी रूपमा जिउँथेँ भनेरसमेत आशा गर्छन्। तिनीहरू स्वेच्छाचारी र घमण्डी हुनु गलत होइन भन्‍ने सोच्छन्; बरु यसविपरीत, तिनीहरू यी कुराहरूलाई आकर्षक र रोमाञ्चक गुण मान्छन्। त्यस्ता मानिसहरूका विचार र दृष्टिकोणहरू पनि गलत छन् र ती कुराहरू त्याग्‍नुपर्छ। तेरो पहिचान वा हैसियत जे-जस्तो भए पनि, यो सबै परमेश्‍वरले पूर्वनिर्धारित गर्नुभएको हुन्छ। तेरो लागि परमेश्‍वरले जस्तोसुकै परिवार वा पारिवारिक पृष्ठभूमि पूर्वनिर्धारित गर्नुभएको भए पनि, तैँले यसबाट प्राप्त गर्ने पहिचान न त लाजमर्दो हुन्छ न त सम्मानजनक नै हुन्छ। तैँले आफ्नो पहिचानलाई कसरी लिने भन्‍ने कुराको सिद्धान्त सम्मान र लाजको सिद्धान्तमा आधारित हुनु हुँदैन। परमेश्‍वरले तँलाई जस्तोसुकै परिवारमा राखे पनि, उहाँले तँलाई जुनसुकै परिवारबाट जन्‍मन दिए पनि, परमेश्‍वरसामु तेरो एउटै मात्र पहिचान हुन्छ, र त्यो पहिचान सृष्टि गरिएको प्राणीको पहिचान हो। परमेश्‍वरको अघि, तँ सृष्टि गरिएको प्राणी होस्, त्यसकारण परमेश्‍वरको नजरमा, तँ फरक पहिचान र सामाजिक हैसियत भएको समाजको जोकोही व्यक्तिसमान छस्। तिमीहरू सबै भ्रष्ट मानवजातिका सदस्य हौ, र तिमीहरू सबै परमेश्‍वरले मुक्ति दिन चाहनुभएका मानिसहरू हौ। अनि अवश्य नै, परमेश्‍वरसामु, तिमीहरू सबैले सृष्टि गरिएका प्राणीहरूको रूपमा आफ्‍नो कर्तव्य पूरा गर्ने समान अवसर पाएका हुन्छौ, र तिमीहरू सबैसँग सत्यता पछ्याउने र मुक्ति प्राप्त गर्ने समान अवसर हुन्छ। यस स्तरमा, परमेश्‍वरले तँलाई दिनुभएको सृष्टि गरिएको प्राणीको पहिचानको आधारमा, तैँले आफ्नो पहिचानलाई उच्‍च ठान्‍नु हुँदैन, न त तैँले यसलाई तुच्छ नै ठान्‍नु हुन्छ। बरु, तैँले परमेश्‍वरबाट आउने तेरो पहिचान, अर्थात् सृष्टि गरिएको प्राणीको पहिचानलाई सही रूपमा लिनुपर्छ, र सबैसँग समान धरातलमा रहेर, अनि परमेश्‍वरले मानिसहरूलाई सिकाउनुहुने र अर्ती दिनुहुने सिद्धान्तहरूअनुसार सद्‌भावपूर्ण ढङ्गले घुलमिल हुनुपर्छ। अरू मानिसहरूको सामाजिक हैसियत वा सामाजिक पहिचान जस्तोसुकै भए पनि, र तेरो आफ्नै सामाजिक हैसियत वा सामाजिक पहिचान जस्तोसुकै भए पनि, परमेश्‍वरको घरमा र परमेश्‍वरसामु आउने हरकसैको एउटै मात्र पहिचान हुन्छ, जुन सृष्टि गरिएको प्राणीको पहिचान हो। तसर्थ, निम्‍न सामाजिक हैसियत र पहिचान भएकाहरूले हीन महसुस गर्नु हुँदैन। तँसँग प्रतिभा भए पनि नभए पनि, तेरो क्षमता जतिसुकै उच्‍च भए पनि, र तँसँग सामर्थ्य भए पनि नभए पनि, तैँले आफ्नो सामाजिक हैसियत त्याग्‍नुपर्छ। तैँले मानिसहरूलाई तिनीहरूको पारिवारिक पृष्ठभूमि र पारिवारिक इतिहासको आधारमा विशिष्ट वा दयनीय भनेर श्रेणीकरण गर्ने र ठूलो-सानो स्थानमा राख्‍ने वा वर्गीकरण गर्ने विचार वा दृष्टिकोणहरू पनि त्याग्‍नुपर्छ। तैँले आफ्‍नो कमजोर सामाजिक पहिचान र हैसियतको कारण हीन महसुस गर्नु हुँदैन। तेरो पारिवारिक पृष्ठभूमि त्यति शक्तिशाली र शानदार नभए पनि, र तैँले पाएको हैसियत तुच्छ भए पनि, परमेश्‍वरले तँलाई त्याग्‍नुभएको छैन भन्‍ने कुरामा तँ खुसी हुनुपर्छ। परमेश्‍वरले दयनीय मानिसहरूलाई फोहोरको डङ्गुर र धूलोबाट माथि उठाउनुहुन्छ, र अरू मानिसहरूलाई जस्तै तँलाई पनि सृष्टि गरिएको प्राणीको रूपमा समान पहिचान दिनुहुन्छ। परमेश्‍वरको घरमा र परमेश्‍वरसामु, तेरो पहिचान र हैसियत परमेश्‍वरद्वारा चुनिएका अरू सबै मानिसहरूको जस्तै समान छ। यो कुरा महसुस गरेपछि, तैँले आफ्‍नो हीनताबोध त्याग्‍नुपर्छ र तँ यसैमा टाँस्‍सिरहनु हुँदैन। प्रतिष्ठित र ठूलो सामाजिक हैसियत भएकाहरू, वा तेरो भन्दा उच्‍च सामाजिक हैसियत भएकाहरूलाई भेट्दा, तँ तिनीहरूसामु झुक्‍ने वा सधैँ मुस्कुराइरहने गर्नुपर्दैन, तिनीहरूलाई कुनै आदर दिइरहनुपर्ने त झन् कुरै आउँदैन। बरु, तैँले तिनीहरूलाई आफूसमान ठान्‍नुपर्छ, तिनीहरूसँग आँखा जुधाउन सक्‍नुपर्छ, र तिनीहरूसँग सही व्यवहार गर्नुपर्छ। यदि तिनीहरू प्रायजसो बलमिचाहा हुन्छन् वा घमण्डले फुल्छन्, र आफूलाई उच्च सामाजिक हैसियत भएको ठान्छन् भने पनि, तैँले तिनीहरूलाई सही रूपमा लिनुपर्छ र तिनीहरूको जोरजबरजस्तीमा पर्न वा तिनीहरूको कुनै पनि बढप्‍पनदेखि डराउन इन्कार गर्नुपर्छ। तिनीहरूको व्यवहार जे-जस्तो भए पनि वा तिनीहरूले तँलाई जे-जस्तो व्यवहार गरे पनि, तँलाई थाहा हुनुपर्छ कि जबसम्‍म तँ र तिनीहरू सबै सृष्टि गरिएका प्राणीहरू र मुक्ति दिनको लागि परमेश्‍वरले चुन्‍नुभएका मानिसहरू हुन्छौ, तबसम्‍म तिमीहरू परमेश्‍वसामु समान नै हुन्छौ। तेरो तुलनामा तिनीहरूमा त्यस्तो केही विशेष हुँदैन। परमेश्‍वरको नजरमा, तिनीहरूको तथाकथित विशेष पहिचान र हैसियत अस्तित्वमा हुँदैन, र उहाँले त्यस्तो कुरा पहिचान गर्नुहुन्‍न। तसर्थ, तैँले आफ्नो परिवारबाट प्राप्त गरेको पहिचानको कुराबाट तँ बाँधिनु जरुरी छैन, न त यसको कारण हीन महसुस गर्नु नै जरुरी छ। तेरो निम्‍न सामाजिक हैसियतको कारण, तैँले अरू मानिसहरूसँग समान धरातलमा उभिएर अन्तरक्रिया गर्ने कुनै पनि अवसर त्याग्‍नु, वा परमेश्‍वरको घरमा र परमेश्‍वरसामु परमेश्‍वरले तँलाई दिनुभएको कुनै पनि अधिकार, जिम्मेवारी र दायित्वहरू त्याग्‍नु त झनै पर्दैन। अनि अवश्य नै, तैँले मुक्ति पाउने आफ्‍नो अधिकार वा आशा पनि त्याग्‍नु हुँदैन। परमेश्‍वरको घरमा, परमेश्‍वरको अघि धनी र गरिबबीच, अनि उच्‍च र न्यून सामाजिक हैसियतबीच कुनै भेदभाव छैन, र विशेष पारिवारिक पृष्ठभूमि भएको कोही पनि विशेष व्यवहार वा विशेषाधिकार पाउन योग्य हुँदैन। परमेश्‍वरको अघि, सबै मानिसहरूको एउटै मात्र पहिचान हुन्छ, जुन सृष्टि गरिएको प्राणीको पहिचान हो। साथै, परमेश्‍वरको अघि, सबै मानिसहरूको प्रकृति सार पनि समान नै हुन्छ। परमेश्‍वरले मुक्ति दिन चाहनुहुने मानवजाति केवल एउटै प्रकारको हुन्छ, र त्यो भ्रष्ट मानवजाति हो। त्यसकारण, तेरो पहिचान वा सामाजिक हैसियत कुलीन वा नीचो जे भए पनि, तिमीहरू सबै परमेश्‍वरले मुक्ति दिन चाहनुहुने मानिसहरू हौ।

मानौँ, कसैले तँलाई यसो भन्यो, “तिम्रो परिवार हेर त, तिनीहरू यति गरिब छन् कि तिमीसँग राम्रो लुगा पनि छैन; तिम्रो परिवार यति गरिब छ कि तिमी प्राथमिक तहको विद्यालयसम्म मात्र पढ्यौ र कहिल्यै उच्‍च माध्यमिक विद्यालयमा पढेनौ; तिम्रो परिवार यति गरिब छ कि तिमी जहिल्यै झोल र तरकारी मात्रै खान्छौ, र तिमीले चकलेट, पिज्जा, वा कोकाकोला कहिल्यै पनि खाएको छैनौ।” यस्तो परिस्थिति तैँले कसरी सम्हाल्नुपर्छ? के तँलाई हीनताबोध वा निराश महसुस हुन्छ? के तँ मनमनै परमेश्‍वरसँग गुनासो गर्छस्? के तँ त्यो व्यक्तिले भनेको कुराले विचलित हुन्छस्? (अहिले त म विचलित हुँदिनँ।) अहिले हुँदैनस्, तर यसभन्दा पहिले त हुन्थिस्, होइन र? विगतमा, कसैको परिवार धनी, वा सम्‍पन्‍न र प्रतिष्ठित देख्दा, तैँले भन्थिस्, “अहो! तिनीहरू त महलमा बस्छन् र तिनीहरूसँग कार पनि छ। तिनीहरू धेरै पटक विदेश गएका छन्। म त आफ्नो गाउँबाट बाहिर पनि कहिल्यै गएको छैनँ, र म कहिल्यै रेल चढेको छैनँ। तिनीहरू द्रुत गतिको रेलमा यात्रा गर्छन्, प्रथम श्रेणीमा यात्रा गर्छन्, विलासी जहाजको यात्रामा जान्छन्, र फ्रान्सेली डिजाइनर ब्रान्ड र इटालियन गहना लगाउँछन्। मैले कसरी पहिले यस्ता कुनै कुराहरूबारे नसुनेको हो?” त्यस्ता मानिसहरूको नजिक हुँदा, तँलाई आफू तिनीहरूभन्दा सानो छु भन्‍ने महसुस हुन्छ। सत्यता सङ्गति गर्दा र परमेश्‍वरमा विश्‍वास गर्दा, तँमा केही हदसम्म आत्मविश्‍वास हुन्छ। तर ती मानिसहरूसँग आफ्नो परिवार र पारिवारिक जीवनबारे कुरा गर्दा, तँलाई भाग्‍न र उम्कन मन लाग्छ, र तँलाई आफू तिनीहरूजति राम्रो छैनँ, र आफू बाँच्नुभन्दा मर्नु नै निको हो भन्‍ने लाग्छ। अनि, तँ यस्तो सोच्छस्, “म किन यस्तो परिवारमा बस्छु? मैले संसारको केही कुरा देखेको छैनँ। अरूले आफ्नो हातमा हातकै क्रिम लगाउँछन्, तर म भने मेरो हातमा अझै पनि भ्यासलिन नै लगाउँछु; अरूले अनुहारमा क्रिमसमेत प्रयोग गर्दैनन्, सीधै ब्युटी पार्लर जान्छन्, जबकि मलाई त ब्युटी पार्लर कहाँ छ भन्‍नेसमेत थाहा छैन; अरू सेडान कारमा घुम्छन्, तर त्यो मेरो लागि धेरै महँगो कुरा हो, मैले त साइकल चलाउन पाएँ पनि म भाग्यमानी हुन्छु, र कहिलेकहीँ त मैले गोरुगाडा वा गधागाडा चढ्नुपर्छ।” त्यसैले, जब-जब तँ त्यस्ता मानिसहरूसँग कुरा गर्छस्, तब-तब तँलाई आफैप्रति अनिश्‍चित महसुस हुन्छ र आफ्नो पहिचानको कुरा खोल्‍न तँलाई लाज लाग्छ र तैँले यसबारे उल्‍लेख गर्ने आँटै गर्दैनस्। हृदयमा तँलाई परमेश्‍वरप्रति केही हदसम्‍म आक्रोश र रिस हुन्छ, र तैँले सोच्छस्, “तिनीहरू सबै मजस्तै सृष्टि गरिएका प्राणीहरू हुन्।” “तैपनि परमेश्‍वरले तिनीहरूलाई किन जीवनको यति धेरै आनन्द लिन दिनुहुन्छ? किन उहाँले तिनीहरूलाई त्यसप्रकारको पारिवारिक र सामाजिक हैसियत पाउने पूर्वनिर्धारित गर्नुभयो? अनि, मेरो परिवार किन यति गरिब छ? मेरो आमाबुबा किन समाजको तल्लो तहमा छन्, र किन तिनीहरूसँग कुनै क्षमता वा सीपहरू छैनन्? यसबारे सोच्दा मात्रै पनि मलाई रिस उठ्छ। जब म यस विषयमा कुरा गर्छु, मलाई मेरा आमाबुबाबारे उल्लेख गर्न मन लाग्दैन, किनभने तिनीहरू साह्रै असमर्थ र असक्षम छन्! सेडान कारमा घुम्‍ने र महलमा बस्‍ने त कुरै छोडौँ, म त सहर गएर बस चढ्न र द्रुत गतिको रेल चढ्न, वा सहरका पार्कहरूमा खेल्न पाए पनि खुसी हुन्थेँ, तर तिनीहरूले मलाई त्यहाँ लगेकै छैनन्, एकपटक पनि लगेका छैनन्! मसँग जीवनको कुनै अनुभव नै छैन। मैले राम्रो खाना खाएको, वा राम्रो कार चढेको छैनँ, र जहाजमा उड्ने त मेरो सपना मात्र हो।” यी सबैबारे सोच्दा तँलाई हीनताबोध हुन्छ, र यो मामिलाले तँलाई प्राय बाँधेर राख्छ, त्यसैले तँ तेरो भन्दा खासै फरक पहिचान र हैसियत नभएका दाजुभाइ-दिदीबहिनीहरूसँग नै प्राय भेटघाट गर्ने गर्छस्, र तैँले मनमनै यस्तो सोच्छस्: “सङ्गत गुनाको फल भन्‍ने भनाइ साँचो रहेछ। ती मानिसहरूलाई हेरौँ न, तिनीहरू सबै धनी छन्, अनि तिनीहरू वरिष्ठ सरकारी अधिकारीहरू, करोडपतिहरू, महाधनी बाउआमाका छोराछोरीहरू, शक्तिशाली व्यापारीहरू, र विदेश पढेर फर्केका र स्‍नातकोत्तर गरेकाहरू, साथै कर्पोरेट प्रमुख र होटेल प्रबन्धकहरू हुन्। तिनीहरूलाई हामीजस्ता साधारण मानिसहरूसँग तुलना गरौँ न। हामी त सबै कि त किसान हौँ कि त बेरोजगार। हाम्रो परिवार ग्रामीण ठाउँमा बस्छन्, हामीले प्राथमिक विद्यालयको शिक्षा मात्र पाएका छौँ, र हामीले संसारको केही कुरा देखेका छैनौँ। हामी गाईवस्तु गोठाला गर्छौँ, सडकमा पसल चलाउँछौँ, र जुत्ता मर्मत गर्छौँ। हामी कस्ता मानिसहरू हौँ? के हामी झुत्रे झुण्ड मात्र होइनौँ र? ती मानिसहरूलाई हेर त, ती सबै उत्कृष्ट र स्टाइलिश छन्। हामीजस्ता धूले मानिसहरूबारे सोच्दा त, मलाई बेकारजस्तो लाग्छ र दुःख लाग्छ।” यतिका वर्ष परमेश्‍वरमा विश्‍वास गरेपछि पनि, तैँले यो कुरा कहिल्यै त्यागेको हुँदैनस्, र तँलाई प्राय हीनताबोध र उदासी महसुस भइरहन्छ। यस्ता मानिसहरूका विचार र दृष्टिकोणहरू प्रस्टै गलत छन्, र यो कुराले मानिसहरू र परिस्थितिहरूप्रतिको तिनीहरूको दृष्टिकोणको सहीपन, र आफूलाई व्यवहारमा ढाल्ने र कार्य गर्ने तिनीहरूको तौरतरिकामा गम्भीर असर गर्छ। यी विचार र दृष्टिकोणहरू सामाजिक प्रवृत्ति र सामाजिक प्रक्रियाद्वारा प्रभावित भएका हुन्छन्। अझै ठ्याक्‍कैसँग भन्दा, ती विचार र दृष्टिकोणहरू अवश्य नै दुष्ट मानव र परम्परागत संस्कृतिद्वारा सिकाइने कुराका प्रभावहरूका उपज हुन्। ती भ्रष्ट कुराहरू भएकाले र ती दुष्ट प्रवृत्तिहरूसँग सम्बन्धित भएकाले, तैँले त्यस्ता विचार र दृष्टिकोणहरू त्याग्‍नुपर्छ र ती कुराको बाधा वा बन्धनमा पर्ने गर्नु हुँदैन। कतिपय मानिसहरू भन्छन्: “म यस्तो परिवारमा जन्‍मिएँ, र यो तथ्य बदल्न सकिँदैन। यस्ता विचार र दृष्टिकोणहरूले मेरो मन निरन्तर भारी तुल्याउँछन्, र ती कुरा त्याग्‍न गाह्रो छ।” ती कुरा त्याग्‍न गाह्रो छ, यो वास्तवमा एउटा तथ्य हो, तर यदि तँ निरन्तर गलत विचार र दृष्टिकोणमा अल्झिरहिस् भने, तैँले ती कुरा कहिल्यै त्याग्‍नेछैनस्। यदि तँ सही विचार र दृष्टिकोणहरू स्विकार्छस् भने, तैँले गलत विचारहरू बिस्तारै त्याग्‍नेछस्। मैले यसो भन्‍नुको अर्थ के हो? त्यो के हो भने, तैँले ती कुरा एकैचोटि त्यागेर, धनी मानिसहरू वा उच्‍च हैसियत र मूल्य भएका मानिसहरूसँग समान र सामान्य हिसाबमा अन्तरक्रिया गरिहाल्‍न सक्दैनस्। एकै पटकमा यसो गर्नु असम्भव हुन्छ, तर कम्तीमा पनि तँ यस मामिलाबाट मुक्त हुनचाहिँ सक्‍नेछस्। यदि तँमा हीनताबोधको समस्या अझै छ भने पनि, यदि तँलाई अझै पनि यो कुराले तेरो हृदयको गहिराइमा कता-कता विचलित बनाउँछ भने पनि, तैँले केही हदसम्म यसबाट स्वतन्त्रता प्राप्त गरिसकेको हुनेछस्। अनि अवश्य नै, यसपछि तैँले सत्यता पछ्याउने क्रममा, क्रमिक रूपमा अझ बढी स्वतन्त्रता र स्वाधीनता प्राप्त गर्नेछस्। जब सबै विविध तथ्यहरू खुलासा हुन्छन्, तैँले विभिन्‍न मानिस, मामिला, र परिस्थितिहरूको सार अझ स्पष्ट देख्‍नेछस्, र सत्यतासम्‍बन्धी तेरो बुझाइ झन्झन् गहन हुनेछ। जब तँसित त्यस्ता मामिलाहरूबारे अझै भित्री अन्तर्ज्ञान हुन्छ, तेरो जीवन अनुभव र त्यस्ता मामिलाहरूसम्‍बन्धी तेरो ज्ञान बढ्नेछ। यससँगै सत्यताप्रतिको तेरो मनोवृत्ति अझै बढी सक्रिय र सकारात्मक बन्‍नेछ, र तँ झन्झन् कम रूपमा मात्रै नकारात्मक कुराहरूद्वारा बाधित हुनेछस्। त्यसपछि त के तँ परिवर्तन भएको हुनेछैनस् र? अनि, जब तैँले तेरो भन्दा अत्यन्तै फरक पहिचान र हैसियतवाला कुनै व्यक्ति भेट्छस् र ऊसँग कुराकानी र उठबस गर्छस्, तब कम्तीमा पनि तँलाई भित्री डर हुनेछैन, न त तँ भाग्‍ने नै छस्, बरु तैँले उसलाई सही रूपमा लिन सक्‍नेछस्, र त्यसउप्रान्त तँ उसको बन्धनमा पर्न वा ऊ कति महान्‌ र प्रतिष्ठित छ भनेर सोच्‍न छोड्नेछस्। एकचोटि मानिसहरूको भ्रष्ट सार बुझेपछि, तैँले हरप्रकारका मानिसहरूसँग ठीकसँग व्यवहार गर्न सक्‍नेछस्, र त्यसरी सबै मानिसहरूसँग आदर पनि नगरी वा हेला पनि नगरी, र भेदभाव पनि नगरी वा उच्च पनि नठानी, मेलमिलापमा रहन, अन्तरक्रिया गर्न र उठबस गर्न सक्‍नेछस्। यसरी, के तैँले सत्यता पछ्याएर आउने नतिजा क्रमिक रूपमा प्राप्त गर्नेछैनस् र? (गर्नेछु।) यो नतिजा प्राप्त गरेपछि, तैँले सत्यतालाई अझै बढी प्रेम गर्नेछस्, तँमा सकारात्मक कुराहरूप्रति अझै बढी झुकाव हुनेछ, अनि तँमा सत्यताप्रति पनि अझै बढी झुकाव हुनेछ, र समाज वा संसारका कुनै पनि व्यक्तिलाई उसको विशिष्ट पहिचान र हैसियतको कारण सम्‍मान गर्नुको सट्टा परमेश्‍वर र सत्यतालाई आदर गर्नेतर्फ अझै बढी झुकाव हुनेछ। तैँले सम्‍मान र आदर गर्ने कुराहरू, साथै तैँले पछ्याउने र आराधना गर्ने कुराहरू फरक हुनेछन्, र ती बिस्तारै नकारात्मक कुराहरूबाट सकारात्मक कुराहरूमा, र सत्यतामा परिवर्तन हुनेछन् वा अझै ठ्याक्‍कै रूपमा भन्दा, त्यो परमेश्‍वरमा, परमेश्‍वरका वचनहरूमा, र परमेश्‍वरको पहिचान र हैसियतमा परिवर्तन हुनेछन्। यसरी, तँ क्रमिक रूपमा यस पक्षको सत्यता वास्तविकतामा प्रवेश गर्नेछस्। अर्थात्, तैँले यस पक्षमा आफ्नो भ्रष्ट स्वभाव र शैतानको बन्धन बिस्तारै त्याग्‍नेछस्, र बिस्तारै मुक्ति प्राप्त गर्नेछस्—यस प्रक्रियामा संलग्‍न हुने कुरा नै यही हो। यो गाह्रो छैन; बाटो तेरै अगाडि छ। जबसम्‍म तैँले सत्यता पछ्याउँछस्, तबसम्‍म तँ सत्यता वास्तविकतामा प्रवेश गर्न सक्‍नेछस्। अनि अन्त्यमा, तँ कुन वास्तविकतामा प्रवेश गर्नेछस्? तैँले आफ्नो परिवारबाट जस्तोसुकै हैसियत प्राप्त गरे पनि, तँ अब यो कुलीन छ कि नीचो छ भनेर सोचमग्‍न वा चिन्तित हुनेछैनस्। बरु, तैँले सृष्टि गरिएको प्राणीको रूपमा आफ्नो कर्तव्य राम्रोसँग पूरा गर्न सक्‍नेछस्, अनि सृष्टि गरिएको प्राणीको रूपमै मानिसहरू र परिस्थितिहरूलाई हेर्न, र आफूलाई व्यवहारमा ढाल्न र कार्य गर्न सक्‍नेछस्, अनि सृष्टि गरिएको प्राणीको रूपमै परमेश्‍वरको अघि जिउन सक्‍नेछस्, अनि हरदिन वर्तमानमा जिउन सक्‍नेछस्, र यो सबै कुरा सृष्टि गरिएको प्राणीको पहिचान लिएरै गर्नेछस्—तँ यही परिणाम पछ्याइरहेको हुनेछस्। के यो राम्रो परिणाम होइन र? (हजुर, हो।) जब मानिसहरू वास्तविकताको यो पक्षमा प्रवेश गर्छन्, तिनीहरूको हृदय स्वतन्त्र र मुक्त हुन्छ। कम्तीमा पनि, तँलाई आफ्नो परिवारबाट प्राप्त पहिचानले चिन्तित तुल्याउनेछैन, र तैँले आफ्नो हैसियत उच्‍च छ कि नीच छ भनेर वास्ता गर्न छोड्नेछस्। यदि तेरो पहिचान प्रतिष्ठित छ र कतिपय मानिसहरूले तँलाई आदरसाथ हेर्छन् भने पनि, तँलाई घृणित महसुस हुनेछ; यदि तेरो पहिचान तुच्छ छ र कतिपय मानिसहरूले तँलाई भेदभाव गर्छन् भने पनि, तँलाई यस कुराले सङ्कुचित वा त्रसित तुल्याउनेछैन, न त तँ यसबारे दुखी वा नकारात्मक नै बन्‍नेछस्। त्यसउप्रान्त, कहिल्यै पनि तैँले द्रुत गतिको रेल चढेको नचढेको, ब्युटी पार्लर गएको नगएको, विदेश घुमेको नघुमेको, पश्‍चिमी खाना खाएको नखाएको, वा धनी मानिसहरूले जस्तै विशेष भौतिक सुविधाहरूको आनन्द लिएको नलिएको भन्‍ने आधारमा चिन्ता, दुःख वा हीनताबोध महसुस गर्न छोड्नेछस्। तँ त्यस्ता कुराहरूको बन्धन र समस्यामा पर्न छोड्नेछस्, र तैँले हरप्रकारका मानिस, परिस्थिति, र मामिलाहरूलाई सही रूपमा लिन, अनि सामान्य रूपमा कर्तव्य पूरा गर्न सक्‍नेछस्। के त्यसपछि तँ स्वतन्त्र र मुक्त हुनेछैनस् र? (हुनेछु।) यसरी तेरो हृदय मुक्त हुनेछ। जब तँ सत्यताको यो पक्षको वास्तविकतामा प्रवेश गरेको हुन्छस्, र जब तँ शैतानको बन्धनबाट मुक्त भएको हुन्छस्, तँ साँच्‍चै नै परमेश्‍वरको अघि जिउने सृष्टि गरिएको प्राणी, र परमेश्‍वरले चाहनुहुने सृष्टि गरिएको प्राणी बन्‍नेछस्। अहिलेसम्‍ममा, तँलाई परिवारबाट प्राप्त पहिचान र हैसियत त्याग्‍ने मार्गबारे स्पष्ट भइसकेको हुनुपर्छ।

२. आफ्नो परिवारबाट आएको मानसिकतालाई त्याग्‍नु

क. विचारहरूका हिसाबमा आफ्नो परिवारबाट आएको मानसिकता

पछिल्लोपटक हामीले अर्को विषय—अर्थात् व्यक्तिको परिवारले सिकाउने कुराले तिनीहरूलाई पार्ने प्रभावहरूलाई त्याग्‍नेबारे—पनि छलफल गर्‍यौँ। कुनै व्यक्तिको परिवारद्वारा उसलाई सिकाइने कुराका प्रभावहरू ऊ सानो हुँदैदेखि सुरु हुन्छन्। त्यो व्यक्ति वयस्क अवस्थामा पुगेपछि, उसले आफूलाई सिकाइएका यी विचार र दृष्टिकोणहरू बिस्तारै आफ्नो जीवनमा लागू गर्न थाल्छ। उसले निश्‍चित मात्रामा जीवन अनुभव प्राप्त गर्दासम्‍म, उसले आफूलाई परिवारले सिकाएका यी विभिन्‍न विचार र दृष्टिकोणहरू स्वतन्त्र रूपमा अभ्यास गर्न थालिसकेको हुन्छ, र यस आधारमा उसले विभिन्‍न कुराहरूसँग अन्तरक्रिया गर्ने अझ परिष्कृत, अझै विशिष्ट, र आफ्‍नो लागि अझै लाभदायक विभिन्‍न सिद्धान्त, तौरतरिका र चलाकीहरू बटुलिसकेको हुन्छ। के भन्‍न सकिन्छ भने, परिवारद्वारा व्यक्तिलाई सिकाइने कुराका प्रभाव ऊ समाज र समुदायमा प्रवेश गर्ने क्रममा उसको प्रारम्भिक ज्ञानको काम गर्छ, र यसले उसलाई अरूमाझ जिउने क्रममा विभिन्‍न परिस्थितिहरू सम्हाल्न विभिन्‍न तरिका र युक्तिहरू स्वतन्त्र रूपमा प्रयोग गर्न सक्षम बनाउँछ। परिवारद्वारा सिकाइने कुराका प्रभावहरू एक किसिमको प्रारम्भिक ज्ञान भएकाले, यी कुराहरू प्रत्येक व्यक्तिको हृदयमा टाँसिएका र जरा गाडेर बसेका हुन्छन्। यी कुराहरूले मानिसहरूको जीवन, तिनीहरूले आफूलाई व्यवहारमा ढाल्ने र कार्य गर्ने तौरतरिका, र जीवनप्रतिको तिनीहरूको दृष्टिकोणलाई पनि प्रभाव पार्छन्। तर यी सिकाइने कुराका प्रभावहरू सकारात्मक नहुने भएकाले, यी कुराहरू मानिसहरूले सत्यता पछ्याउने क्रममा त्याग्‍नुपर्ने कुराहरू पनि हुन्। यस्तो शिक्षणतँमा हालिदिने विचार र दृष्टिकोणहरू चाहे तेरो हृदयको अन्तस्करणभित्रै पैदा भए पनि नभए पनि, वा यी कुराले चाहे तेरो भित्री गहिराइमा ठूलो स्थान ओगटे पनि नओगटे पनि—र तैँले आफ्‍नो अस्तित्वको क्रममा त्यस्ता विचार र दृष्टिकोणहरू चाहे पहिले नै साँचो पुष्टि गरिसकेको वा अभ्यास गरिसकेको भए पनि नभए पनि—यी सिकाइने कुराका प्रभावहरूले तेरो जीवनलाई अहिले र भविष्यमा विभिन्‍न हदमा प्रभाव पार्ने नै छन्, र त्यसरी तेरो जीवन मार्ग छनौट अनि विभिन्‍न कुराहरू हेर्ने तेरो मनोवृत्ति र सिद्धान्तहरू प्रभावित तुल्याउने नै छन्। के भन्‍न सकिन्छ भने, धेरैजसो परिवारले मानिसहरूलाई संसारसँग व्यवहार गर्ने सबैभन्दा आधारभूत उपाय र दर्शनहरू प्रदान गर्छन्, ताकि तिनीहरू समाजमा जिउन र बाँच्न सकून्। उदाहरणको लागि, हामीले पछिल्लो भेलामा आमाबुबाले सधैँ बोलिरहने भनाइहरूबारे सङ्गति गर्‍यौँ, जस्तै “रूखलाई बोक्रा चाहिएजस्तै मानिसहरूलाई पनि अभिमान चाहिन्छ” र “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” साथै “अब्बल हुनको लागि ठूलो कष्ट सहनुपर्छ” र “थुतुनो निकाल्‍नेलाई नै पहिले प्रहार गरिन्छ।” अरू के-के थिए? “सद्भाव खजाना हो; धैर्यता सान हो,” र “धेरै मुख चलाउनेले गल्ती पनि धेरै नै गर्छ।” तेरो परिवारले तँलाई सिकाएका यी विभिन्‍न विचार र दृष्टिकोणहरू तैँले स्पष्ट रूपमा लागू वा अभ्यास गरे पनि नगरे पनि, ती तेरो जीवनका प्रारम्भिक ज्ञान हुन्। मैले “प्रारम्भिक ज्ञान” भन्‍नुको अर्थ के हो? मैले भन्‍नुको अर्थ के हो भने, यो कुरा तँलाई संसारसँग व्यवहार गर्ने शैतानका दर्शनहरू स्विकार्न प्रेरित गर्ने र उक्‍साउने कुरा हो। तेरो परिवारबाट आएका यी भनाइहरूले तँभित्र दुनियाँसित व्यवहार गर्ने सबैभन्दा आधारभूत तरिका र जीवित रहने सबैभन्दा आधारभूत तरिका हालिदिएको छ, ताकि यो समाजमा प्रवेश गरेपछि, तैँले ख्याति, लाभ र हैसियत पछ्याउन कडा परिश्रम गर्नेछस्, आफ्‍नो वास्तविक रूप लुकाउन र अझ राम्रो देखाउन, र आफूलाई अझ राम्ररी सुरक्षित गर्न प्रयास गर्नेछस्, र मानिसहरूमाझ श्रेष्ठ बन्‍न, र शीर्षमा पुग्‍न, र अरूभन्दा माथि रहन प्रयास गर्नेछस्। तेरो लागि, तेरो परिवारले तँलाई सिकाएका यी कुराहरू दुनियाँसित व्यवहार गर्ने नियम र युक्तिहरू हुन् जसले तँलाई समाजमा प्रवेश गर्न र दुष्ट प्रवृत्तिहरूमा घुलमिल हुन उत्प्रेरणा प्रदान गर्छन्।

“सँगै हिँड्ने तीन जनामध्ये, कम्तीमा एक जना मेरो शिक्षक हुन सक्छ” को चिरफार

पछिल्लोपटक हामीले परिवारले मानिसहरूमा पार्ने सिकाइने कुराका प्रभावहरूबारे सङ्गति गर्‍यौँ। तर यीबाहेक पनि, यस्ता सिकाइने कुराका प्रभावहरू अझै कति हो कति छन्, त्यसैले हामी यी कुराहरूबारे हाम्रो सङ्गति जारी राखौँ। उदाहरणको लागि, कतिपय आमाबुबाले छोराछोरीहरूलाई भन्छन्, “सँगै हिँड्ने तीन जनामध्ये, कम्तीमा एक जना मेरो शिक्षक हुन सक्छ।” यो कसले भन्यो? (कन्फ्युसियसले।) यो वास्तवमा कन्फ्युसियसले नै भनेको कुरा हो। अनि, कतिपय आमाबुबाले छोराछोरीहरूलाई भन्छन्: “जहाँ गए पनि तैँले सीप सिक्‍नुपर्छ। त्यो सिकेपछि, तँसँग विशेषज्ञ क्षेत्रको सीप हुनेछ, र तैँले जागिर पाउँदिनँ भनेर कहिल्यै चिन्ता लिनुपर्दैन, र हर परिस्थितिमा तँ समस्या समाधान गर्ने व्यक्ति बन्‍नेछस्। ‘सँगै हिँड्ने तीन जनामध्ये, कम्तीमा एक जना मेरो शिक्षक हुन सक्छ’ भनेर प्राचीन ऋषिहरूमध्येका एकले यो कुरा राम्रोसँग बताएका छन्। अरूको माझमा हुँदा, तैँले विशेषज्ञ क्षेत्रमा कोसँग सीप छ भनेर हेर्नुपर्छ। तिनीहरूले थाहै नपाई त्यो कुरा गोप्य रूपमा सिक्, त्यसपछि त्यसमा तँ पोख्त भएपछि, त्यो तेरो सीप बन्‍नेछ, र तैँले आफ्‍नो हातमुख जोड्न पैसा कमाउन सक्‍नेछस्, अनि तैँले जीवनमा कहिल्यै पनि आधारभूत आवश्यकताहरूबारे चिन्ता गर्नु पर्दैन।” अरूको माझमा हुँदा सीपहरू सिक्‍नुपर्छ भनेर तेरा आमाबुबाले भन्‍नुको उद्देश्य के हो? (संसारमा हामीलाई अगाडि बढाउनु।) सीपहरू सिक्‍नुको उद्देश्य भनेको आफूलाई दह्रिलो बनाउनु, अरूभन्दा अब्बल हुनु हो। तैँले अरूबाट गुप्त रूपमा विधिहरू चोर्न सिक्‍नुपर्छ, र तैँले सीपहरू सिकेपछि र वास्तविक सामर्थ्य प्राप्त गरेपछि, तँसँग आजीविका मात्र नभई ख्याति र लाभ पनि हुनेछ। अनि जब तँसँग ख्याति र लाभ दुवै हुन्छ, तब मानिसहरूले तँलाई इज्जत गर्नेछन्। यदि तँ वास्तविक सीपहरू प्राप्त गर्न चाहन्छस् भने, तैँले अरूबाट विधिहरू सिक्‍नुपर्छ र चोर्नुपर्छ। जब तँ अरूका विधिहरूमा पोख्त हुन्छस्, तब तैँले वास्तविक सीपहरू सिकेको हुनेछस्। यसरी मात्रै तँ अरूभन्दा अब्बल हुन सक्छस्। धेरैजसो परिवारहरूले आफ्ना छोराछोरीलाई यसरी नै सिकाउँछन्।

“यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ” को चिरफार

कतिपय आमाबुबाले छोराछोरीहरूलाई यसो भन्छन्, “यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ,” र यसको उद्देश्य आफ्‍ना छोराछोरीलाई अरूको सम्‍मान र ठूलो आदर पाउने अवस्थामा पुर्‍याउनु नै हो। यदि तँ अरूले नदेखेको बेला सीप सिक्‍न कडा परिश्रम गर्दै लगनसाथ काम गर्छस् र ठूलो कठिनाइ सहन्छस् भने, तैँले ती सीप सिकिसकेपछि, आफ्‍नो प्रतिभाले सबैलाई प्रभावित पार्न सक्‍नेछस्, र जब मानिसहरूले तँलाई तुच्छ ठान्छन् वा हेप्छन्, तब तैँले आफ्नो प्रतिभा देखाउन सक्छस्, अनि त्यसउप्रान्त कसैले पनि तँलाई हेप्‍ने हिम्मत गर्नेछैन। तँ साधारण र सामान्य देखिए पनि, र तैँले धेरै नबोले पनि, तँसँग सामान्य मानिसहरूको क्षमताले नभ्याउने प्राविधिक कौशलताका केही सीपहरू हुनेछन्, त्यसैले अरूले तँलाई ती सीपहरूको लागि सम्‍मान गर्नेछन् र तेरो उपस्थितिमा आफूलाई सानो महसुस गर्नेछन्, र तिनीहरूलाई मद्दत गर्न सक्‍ने व्यक्तिको रूपमा तँलाई हेर्नेछन्। यस तरिकाले, के मानिसहरूमाझ तेरो मूल्य बढेको हुँदैन र? अनि तेरो मूल्य बढ्दै जाँदा, के यसले तँलाई मर्यादित देखाउँदैन र? यदि तँ अरूहरूमाझ प्रतिष्ठित हैसियत कमाउन चाहन्छस् भने, तैँले तिनीहरूले नदेखेको बेला कठिनाइ र पीडा सहनुपर्छ। तैँले जति धेरै कठिनाइ सहे पनि, यसलाई सहँदै अघि बढिराख्, र तँ कति सक्षम छस् भनेर मानिसहरूले देखेपछि, तेरा सबै कष्टहरू सार्थक साबित हुनेछन्। अनि, तेरा आमाबुबाले तँलाई “यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ” भनेर भन्‍नुको उद्देश्य के हो? तिनीहरूको उद्देश्य तैँले अरूमाझ भेदभाव वा हेपाइ सहनुको सट्टा प्रतिष्ठित हैसियत प्राप्त गर् र तिनीहरूको उच्‍च आदर कमा भन्‍ने हो, ताकि तैँले जीवनमा राम्रा कुराहरूको आनन्द लिन मात्र होइन, अरूको सम्मान र समर्थन प्राप्त गर्न पनि सक्। समाजमा यस्तो हैसियत भएका मानिसहरूलाई अरूले नहेप्‍ने मात्र होइन, तिनीहरू जहाँ गए पनि तिनीहरूको लागि सबै कुरा सहज रूपमा अघि बढ्ने पनि हुन्छ। जब मानिसहरूले तँलाई आउँदै गरेको देख्छन्, तब तिनीहरूले भन्‍नेछन्, “अहो, तपाईँ पो हुनुहुँदो रहेछ, तपाईँ आउनु त हाम्रो लागि सौभाग्यको कुरा हो? तपाईँलाई भेट्न पाउनु कस्तो सम्मानको कुरा हो! तपाईँको कुनै काम थियो कि? म मिलाइदिइहाल्छु नि। ए, टिकट किन्‍न आउनुभएको हो? ठीक छ, लाइनमा बस्‍नुपर्दैन। म तपाईँको लागि सबैभन्दा राम्रो सिट लिइदिनेछु। आखिर हामी साथी पो हौँ त!” तैँले त्यो कुरा मान्छस् र सोच्छस्, “अहो, मेरो यो सेलिब्रिटीको स्तरले साँच्‍चै अद्‌भुत काम गर्ने रहेछ। अग्रजहरूले ‘यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ’ भनेर भनेको ठीकै हो। समाज वास्तवमै त्यस्तै छ, र यो कुरा एकदमै वास्तविकतामा आधारित छ! यदि मसँग यो प्रतिष्ठा नभएको भए, मलाई कसले पो ध्यान दिन्थ्यो र? यदि एक साधारण व्यक्तिले जस्तो लाइनमा बस्‍नु परेको भए, अरूले पनि हेयको नजरले हेर्थे र कुल्चीमिल्ची पार्थे, र अगाडि पुग्दा सायद टिकट पनि दिन्थेनन् होला।” जब तँ अस्पतालमा डाक्टर भेट्न लाइनमा बसिरहेको हुन्छस्, तब कसैले तँलाई हलको परबाट देखेर भन्छ, “तपाईँ त फलानो होइन र? तपाईँ किन लाइनमा पर्खिरहनुभएको? म तपाईँको लागि तुरुन्तै एक विशेषज्ञ बोलाइहाल्छु, ताकि तपाईँ लाइनमा बस्‍न नपरोस्।” तैँले भन्छस्: “मैले अहिलेसम्म भुक्तानी गरेको छैन।” अनि, तिनीहरूले भन्छन्, “पर्दैन, बिलको पैसा म तिर्छु।” तैँले यसबारे विचार गर्छस् र यस्तो सोच्छस्, “सेलिब्रेटी हुनु राम्रो रहेछ। कसैले नदेखेको बेला त्यति धेरै कष्ट सहेको आखिर व्यर्थ त भएन। मैले समाजमा साँच्‍चै विशेष आदर पाउन सक्छु। यो समाज एकदमै वास्तविकता-केन्द्रित छ, राम्रो व्यवहार पाउनलाई सेलिब्रेटी भए पुग्छ। कस्तो राम्रो!” फेरि पनि, तैँले भोगेको कष्ट व्यर्थ भएन भनेर आनन्द मान्छस्, र अरूले नदेखेको बेला यति कठिनाइ र कष्ट भोग्‍नु सार्थक भयो भन्‍ने सोच्छस्! तँ यस कुरामा निरन्तर चकित हुन्छस्, र सोच्छस्, “अस्पतालमा डाक्टर भेट्न मैले लाइन बस्‍नुपर्दैन। जब म प्लेन टिकट किन्छु तब राम्रो सिट पाउन सक्छु, र जहाँ गए पनि मलाई विशेष व्यवहार गरिन्छ। मेरो प्रभावले मलाई पछाडिको ढोकाबाट पनि भित्र लैजान सक्छ। कस्तो राम्रो! समाज यस्तै हुनुपर्छ, र समानता आवश्यक छैन। मानिसहरूले आफूले गरेको मेहनतअनुसार फल पाउनुपर्छ। अरूले नदेखेको बेला दुःख गरिएन भने, तिनीहरूले हेर्दा मर्यादित देखिन सकिन्छ त? उदाहरणको लागि, मलाई हेर न। अरूले नदेखेको बेला मैले दुःख गरेँ, ताकि तिनीहरूले देख्दा मैले यस्तो विशेष आदर पाउन सकूँ, किनकि म यो पाउन योग्य छु।” यस्तो अवस्था हुँदा, यदि मानिसहरूले अरूसँग सम्बद्ध हुन र समाजमा कामकुराहरू पूरा गर्न चाहन्छन् भने, तिनीहरू के कुरामा भर पर्छन्? तिनीहरू विभिन्‍न कामकुराहरू गर्ने आफ्नो क्षमता बढाउन आफ्नो प्रतिभा र सीपहरूमा भर पर्छन्। कुनै व्यक्ति आफ्नो प्रयासमा सफल हुन्छ हुँदैन वा समाजमा ऊ कामकुरा मिलाउन कति सिपालु छ भन्‍ने कुरा उसको प्रतिभा वा मानवतामा आधारित हुँदैन, न त यो ऊसँग सत्यता छ छैन भन्‍ने कुरामै आधारित हुन्छ। समाजमा कुनै निष्पक्षता वा समानता हुँदैन। अनि, जबसम्‍म तँ पर्याप्त रूपमा लगनशील हुन, र अरूले नदेखेको बेला दुःख गर्न सक्छस्, र जबसम्म तँ पर्याप्त रूपमा निरङ्कुश र भयङ्कर हुन्छस्, तबसम्‍म तैँले अरूहरूमाझ उच्‍च हैसियत बनाउन सक्छस्। विगतमा पनि मानिसहरूले मार्शल आर्ट्स संसारमा मास्टर बन्‍नको लागि प्रतिस्पर्धा गर्थे, र तिनीहरूले दिनरात निरन्तर धेरै पीडा सहन्थे र अभ्यास गर्थे, र अन्तिममा तिनीहरूले विभिन्‍न मार्शल आर्ट्स स्कुललहरूको सबै शैलीहरूमा निपुणता हासिल गरेर आफ्नै छुट्टै पृथक शैली निर्माण गर्थे, र त्यसमा अजेय नभइञ्‍जेल अभ्यास गरेर त्यो शैलीलाई सिद्ध पार्थे। अनि, अन्त्यमा के हुन्थ्यो? मार्शल आर्ट्स प्रतियोगितामा, तिनीहरूले सबै प्रमुख विद्यालयका लडाकुहरूलाई हराएर मार्शल आर्ट्स संसारको मास्टरको दर्जा प्राप्त गर्थे। अरूको अगाडि मर्यादित देखिनको लागि, तिनीहरू हरकारको पीडा सहन तयार हुन्थे, र बन्द कोठाभित्र कतिपय कालो कलाहरू पनि अभ्यास गर्थे। आठ-दश वर्षको अभ्यासपछि, तिनीहरू यति विज्ञ बन्थे कि मार्शल आर्ट्स संसारमा कसैले पनि तिनीहरूलाई प्रतियोगितामा पराजित गर्न, वा बाहिर कतै हत्या गर्न सक्दैनथ्यो, र तिनीहरूले विष पिए पनि, त्यो विष आफ्नो शरीरबाट निकालेर फाल्न सक्थे। यसरी तिनीहरूले मार्शल आर्ट्स संसारको मास्टरको रूपमा आफ्नो स्थान बलियो बनाउँथे र कसैले पनि तिनीहरूको पदमा चुनौती दिन सक्दैनथ्यो—अरूको नजरमा मर्यादित देखिनु भनेको यही हो। अरूको अगाडि मर्यादित देखिनको लागि, प्राचीन समयका मानिसहरूले शाही परीक्षामा भाग लिन्थे र विद्वतापूर्ण सम्मान जित्थे। आजकल, मानिसहरू कलेज जान्छन्, स्नातकोत्तर प्रवेश परीक्षा दिन्छन्, र पिएचडीको लागि अध्ययन गर्छन्—तिनीहरू पनि कठिनाइहरूको बाबजुद आफ्नो अध्ययनमा दृढ रहन्छन्, र बिहानदेखि राति अबेरसम्म, अनि वर्षौँ वर्षसम्‍म बेकारको ज्ञान सिक्‍नमा आफ्‍नो समय खेर फाल्छन्। कहिलेकहीँ तिनीहरू यति थकित हुन्छन् कि तिनीहरूलाई थप अध्ययन गर्न मन लाग्दैन, र तिनीहरू विश्राम लिन चाहन्छन्, तर तिनीहरूका आमाबुबाले तिनीहरूलाई यसो भन्दै हकार्छन्, “तैँले कहिलेचाहिँ अलिकति आसालाग्दो गरी पढ्ने हो? के तँ अझै अरूको अगाडि मर्यादित देखिन चाहँदैनस्? यदि चाहन्छस् भने, तिनीहरूले नदेखेको बेलामा तँ कसरी पीडा नसही यसो गर्न सक्छस्? थोरै समय विश्राम नपाउँदैमा तँ मरिहाल्‍ने त होइन नि, हो त? पढ्न जा! गएर होमवर्क गर्!” तिनीहरूले भन्छन्, “मैले मेरो होमवर्क पूरा गरेर आजको पाठ दोहोर्‍याइसकेँ। के तपाईँहरू अब मलाई केही समय आराम गर्न दिन सक्‍नुहुन्छ?” तर तिनीहरूका आमाबुबाले जवाफ दिन्छन्: “हुँदैन! यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ!” तिनीहरूले यसबारे विचार गर्छन् र यस्तो सोच्छन्, “मेरा आमाबुबाले मेरै भलाइको लागि यो सब गरिरहनुभएको छ, तर पनि म किन रमाइलो गर्नमै यति धेरै जिद्दी र लालायित छु? मैले उहाँहरूले भनेको कुरा मान्‍नुपर्छ। भनाइ नै छ ठूलो मान्छेले भनेको नमान्दा दुःख पाइन्छ, त्यसैले मैले मेरा आमाबुबाको कुरा मान्‍नुपर्छ। उहाँहरू बाँकी जीवनभरि यस्तै हुनुहुनेछ। यदि मैले उहाँहरूलाई श्रेय दिलाइनँ भने, उहाँहरूलाई निराश पार्नेछु। यसबाहेक, मैले जीवनमा अझै धेरै गर्नु छ, त्यसैले लामो अवधिमा थोरै पीडा सहँदा के नै हुन्छ र?” यो सोचेपछि, तिनीहरूले अध्ययन गर्न, पाठहरू दोहोर्‍याउन, र होमवर्क गर्नमै आफ्‍नो सारा ऊर्जा लगाउँछन्। तिनीहरू अध्ययन गर्दै मध्यरातसम्‍म बस्छन् र जतिसुकै थकाइ लागे पनि त्यो पार गर्न सफल हुन्छन्। यसरी जीवनको बाटोमा, मानिसहरू निरन्तर आफ्नो परिवारले पारेका विचार र अभिव्यक्तिरूपी सिकाइने कुराका प्रभावहरूद्वारा निरन्तर प्रेरित हुन्छन्, जस्तै “यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्नुपर्छ,” जसले तिनीहरूलाई निरन्तर प्रोत्साहन र उत्प्रेरणा दिइरहन्छन्। आफ्नो भविष्य र सम्भाव्यताहरूको खातिर र अरूको छेउमा मर्यादित देखिनको लागि, तिनीहरूले मानिसहरूले नदेख्दा निरन्तर सीप र ज्ञान सिक्छन्। तिनीहरूले आफूलाई बलियो बनाउनको लागि ज्ञान र विभिन्‍न सीपहरूद्वारा सुसज्‍जित हुन्छन्। तिनीहरूले आफूलाई उत्प्रेरित गर्न र आफ्नो जोस जगाउनको निम्ति विभिन्‍न प्राचीन व्यक्तित्वहरू वा सफल मानिसहरूका अद्‌भुत कामहरू हेर्छन्। तिनीहरूले यो सब आफ्नो भविष्यको गरिबी, औसतपन र दीनहीनता हटाउन, र भेदभावमा पर्ने आफ्नो नियति परिवर्तन गर्ने उद्देश्यले गर्छन्, ताकि तिनीहरू उच्‍च व्यक्ति, कुलीन वर्गको सदस्य र अरूले उच्‍च नजरले हेर्ने व्यक्ति बन्‍न सकून्। तिनीहरूको परिवारले तिनीहरूमा पारेका यी सिकाइने कुराका प्रभावहरू तिनीहरूको दिमागमा बारम्बार चलिरहन्छन्, र बिस्तारै, यी टिप्पणी र भनाइहरू तिनीहरूको अन्तर्निहित विचार र दृष्टिकोणहरू र दुनियाँसित व्यवहार गर्ने तिनीहरूको तौरतरिकाका साथै अस्तित्वसम्बन्धी तिनीहरूको अन्तर्निहित दृष्टिकोण र तिनीहरूले पछ्याउने लक्ष्य बन्छन्।

“जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ” को चिरफार

कतिपय आमाबुबाले छोराछोरीहरूलाई यसो भन्छन्, “तैँले अरूसँग मित्रता गाँस्‍न सिक्‍नुपर्छ। भनाइ नै छ, ‘जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ।’ अपमानित सङवंशका राजनीतिज्ञ किन हुई[क] का पनि तीन साथी थिए। तँ जहाँ गए पनि, अरूसँग घुलमिल हुन र राम्रो आपसी सम्बन्ध कायम राख्‍न सिक्। कम्तीमा पनि, तैँले केही घनिष्ठ साथीहरू बनाउनैपर्छ। समाजमा प्रवेश गरेपछि, तैँले जीवन, काम र तेरो आफ्‍नै कामकाजमा हरप्रकारका कठिनाइहरू सामना गर्नेछस्। यदि तँलाई मद्दत गर्ने साथीहरू छैनन् भने, तैँले नानाथरी कठिनाइहरू र अप्ठ्यारा परिस्थितिहरू एक्लै सामना गर्नुपर्नेछ। यदि तँलाई केही घनिष्ठ मित्र बनाउने युक्तिहरू थाहा छ भने, तैँले यी अप्ठ्यारा परिस्थितिहरू र कठिनाइहरू सामना गर्नुपर्दा, तँलाई समस्याबाट बाहिर निकाल्न र तेरा प्रयासहरूमा तँलाई सफल हुन मद्दत गर्न ती साथीहरू अगाडि आउनेछन्। यदि तँ ठूलाठूला कुराहरू हासिल गर्न चाहन्छस् भने, तैँले कम्‍मर कसेर साथीहरू बनाउन लागिपर्नुपर्छ। तैँले तेरा प्रयासहरू र तेरो भविष्यको जीवन र अस्तित्वमा सहयोग पाउन हरप्रकारका शक्तिशाली मानिसहरू आफ्नो पक्षमा राख्‍न सक्‍नुपर्छ। तैँले तँलाई काम पूरा गर्न सघाउने र तेरो सेवा गर्ने विभिन्‍न मानिसहरूबाट फाइदा लिन सक्‍नुपर्छ।” तर आमाबुबाले सामान्यतया यसप्रकारको विचार वा दृष्टिकोण खुलस्त रूपले बताउने, वा छोराछोरीलाई साथी बनाउनुपर्छ, मानिसहरूबाट फाइदा लिनुपर्छ, र आफ्नो प्रयासमा सफल हुन मदत गर्ने साथीहरू खोज्‍नुपर्छ भनेर सीधै भन्‍ने गर्दैनन्। तैपनि, समाजमा कतिपय आमाबुबाहरू हैसियत र प्रतिष्ठावाल, वा एकदमै सिपालु र षड्यन्त्रकारी हुन्छन्, र तिनीहरूले आफ्ना बोलीवचन र व्यवहार दुवैले आफ्ना बच्‍चाहरूलाई प्रभावित पार्छन्। यसबाहेक, जब तिनीहरूले दैनिक जीवनमा बोल्ने र गर्ने कुराहरूमा तिनीहरूका छोराछोरीहरूले तिनीहरूका विचार, दृष्टिकोण र दुनियाँसित व्यवहार गर्ने तौरतरिका देख्छन् र सुन्छन्, यसले छोराछोरीमा सिकाइने कुराका प्रभाव पारिदिन्छ। अनि, तैँले सही तरिकाले सकारात्मक र नकारात्मक कुराहरूबीच भिन्‍नता आकलन गर्न र खुट्याउन नसक्‍ने अवस्था भएर, तँ अनजानमै आफ्‍ना आमाबुबाका बोलीवचन र व्यवहारबाट प्रभावित हुन्छस् र तिनीहरूका विचार र दृष्टिकोणहरू स्विकार्छस्, वा यी विचार र दृष्टिकोणहरू अनजानमै तेरो हृदयको गहिराइमा गाडिएर तेरो काम गर्ने सबैभन्दा आधारभूत आधार र सिद्धान्त बन्छन्। तेरा आमाबुबाले तँलाई “अझै बढी साथीहरू बना, मानिसहरूलाई तेरो लागि काम गर्न लगाउन, र तिनीहरूको सामर्थ्यलाई आफ्नो फाइदामा लगाउन सिक्, र तेरो वरपरका मानिसहरूबाट लाभ उठाउन सिक्” भनेर सीधै नभन्‍न सक्छन्। तर तिनीहरूले आफूले प्रचार गर्ने विचार र दृष्टिकोणहरू व्यवहारमा लागू गरेर तँलाई सङ्क्रमित पार्छन् र ती कुराहरू सिकाउँछन्। यसरी यस मामिलामा तेरा आमाबुबा तेरो पहिलो शिक्षक बन्छन्, र तँलाई विभिन्‍न कुराहरूप्रति कसरी व्यवहार गर्ने, मानिसहरूसँग कसरी घुलमिल हुने, र यस समाजमा कसरी साथी बनाउने भनेर सिकाउँछन्, र साथमा तिनीहरूले तँलाई साथी बनाउनुको उद्देश्य के हो, तैँले किन साथी बनाउनुपर्छ, तैँले कस्तो किसिमको साथी बनाउनुपर्छ, समाजमा कसरी आफ्‍नो दह्रिलो स्थान बनाउनुपर्छ भन्‍ने कुराहरूलगायत आफ्‍नो दह्रिलो स्थान बनाउने आधारभूत ज्ञान र विधिहरू पनि सिकाउँछन्। यसरी, तेरा आमाबुबाले आफूले सिकाउने कुराहरू व्यवहारमा लागू गर्दै तँलाई सिकाइदिन्छन्। अनि, बाल्यकालदेखि बढेर वयस्क अवस्थामा पुग्‍ने क्रममा, थाहा नभई तँभित्र यी विचार र दृष्टिकोणहरूले बिस्तारै आकार लिन थाल्छन्, र ती साधारण चेतनाबाट ठोस विचार, दृष्टिकोण, र व्यवहारहरूमा परिणत हुन्छन्, र चरणबद्ध रूपमा ती तेरो हृदय र प्राणमा गाडिएर संसारसँग व्यवहार गर्ने तेरो तौरतरिका र दर्शन बन्छन्। अब, दुनियाँसित व्यवहार गर्ने तौरतरिकाको रूपमा यो “जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ” भन्‍ने भनाई तँलाई कस्तो लाग्यो? (यो खराब छ।) के यो संसारमा साँचो मित्र भन्‍ने कोही हुन्छ र? (हुँदैन।) त्यसोभए किन बारलाई तीन घोचाको आड चाहिन्छ? तीन घोचा हुनुको के अर्थ छ? यसलाई अझ स्थिर बनाउनु मात्र त हो। दुई घोचाले बार स्थिर हुँदैन, र एउटाले त झन् पटक्‍कै हुँदैन। अनि, यहाँ संलग्‍न रहेको दुनियाँसित व्यवहार गर्ने सिद्धान्त के हो? सक्षम व्यक्ति जति नै सक्षम भए पनि, उसले एक हातले ताली बजाउन सक्दैन, र ऊ एकलै कहीँ पुग्‍दैन। यदि तँ केही कुरा हासिल गर्न चाहन्छस् भने, तँलाई मदत गर्ने मानिसहरू चाहिन्छ। यदि तँ मानिसहरूले तँलाई सहयोग गरून् भन्‍ने चाहन्छस् भने, तैँले कस्तो आचरण अँगाल्ने, यस दुनियाँप्रति कसरी व्यवहार गर्ने, र कामकुरा फत्ते गर्न कसरी धेरै साथी बनाएर शक्ति भेला गर्ने भनेर सिक्‍नुपर्छ। कुनै पनि कुरा हासिल गर्न, चाहे त्यो ठूलो होस् वा सानो, चाहे त्यो करियर बनाउने होस्, वा समाजमा पाइला टेक्‍ने होस्, वा अझ ठूलो कुरा हासिल गर्ने कार्य होस्, त्यसको लागि तँसँग तैँले भरोसा गर्ने वा तँलाई आदर गर्ने मानिसहरू, र तैँले आफूले पूरा गर्न चाहेका कार्य पूरा गर्न मद्दतहेतु प्रयोग गर्न सकिने मानिसहरू हुनुपर्छ, अन्यथा यो एक हातले ताली बजाउने प्रयास गरेजस्तै हुनेछ। अनि, यो संसारमा कुनै पनि कुरा गर्नको लागि पूरा गर्नुपर्ने नियमहरू पनि अवश्य नै यिनै हुन्, किनभने समाजमा कुनै निष्पक्षता हुँदैन, केवल षड्यन्त्र र सङ्घर्ष मात्र हुन्छ। यदि तँ सही बाटोमा हिँड्छस् र उचित अभियानमा लाग्छस् भने, कसैले पनि अनुमोदन गर्दैन, यसले यो समाजमा कामै गर्दैन। तैँले जुनसुकै प्रकारको प्रयत्‍न गरे पनि, तँलाई मद्दत गर्ने र समाजमा शक्ति जम्मा गर्ने केही मानिसहरू तँसँग हुनैपर्छ। तँ जहाँ गए पनि, यदि तँसँग झुक्‍ने र तँसँग डराउने मानिसहरू हुन्छन् भने, समाजमा तेरो स्थान बलियो हुनेछ, तँलाई आफ्‍ना प्रयत्‍नहरू अघि बढाउन निकै सजिलो हुनेछ, र तँलाई अनुमोदन गर्ने मानिसहरू पनि हुनेछन्। यो दुनियाँसित व्यवहार गर्ने एउटा मनोवृत्ति र तरिका हो। तैँले जे गर्न चाहे पनि, तेरा आमाबुबाले सधैँ तँलाई भन्‍नेछन्, “जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ।” अनि, दुनियाँसित व्यवहार गर्ने यो सिद्धान्त सही छ कि गलत? (गलत छ।) यसमा के गलत छ? (व्यक्तिले कुनै कुरा हासिल गर्न सक्छ सक्दैन भन्‍ने कुरा उसको शक्ति वा प्रतिभामा होइन, परमेश्‍वरको सार्वभौमिकता र बन्दोबस्तमा निर्भर हुन्छ।) यो परमेश्‍वरको सार्वभौमिकता र बन्दोबस्तमा निर्भर हुन्छ, र यो एउटा पक्ष हो। यसअलावा, मानिसहरूले समाजमा अरूले तिनीहरूलाई मद्दत गरून् भन्‍ने चाहना राख्‍नुको उद्देश्य के हो? (आफूलाई अरूभन्दा माथि उठ्न सक्षम बनाउनु।) ठीक भन्यौ। तँलाई सहयोग गर्ने यी तीन खाँबोहरू स्थापित गर्नुको उद्देश्य भनेको तेरो लागि ठाउँ बनाउनु र दह्लिलो पकड स्थापित गर्नु हो। यसरी काम गर्दा, कसैले पनि तँलाई तल झार्न सक्दैन, र यदि एउटा खाँबो ढल्यो भने पनि, अरू दुई खाँबोले तँलाई आड दिनेछन्। यो समाजमा, केही हदसम्म शक्ति भएका मानिसहरूले कानुन, मानिसहरूको भावना, वा आम मानिसहरूको विचारबारे चिन्ता नगरी सजिलैसँग काम गर्न सक्छन्। के मानिसहरूको लक्ष्य नै यही होइन र? (हो।) यस तरिकाले, तँ समाजमा अन्तिम निर्णय गर्ने र बोल्‍न सक्‍ने व्यक्ति बन्‍न सक्छस्, अनि न त कानुनले न त कुनै जनमतले तेरो स्थान हल्‍लाउन वा तँलाई अस्थिर पार्न सक्छ। यो समाजको प्रचलनमा अनि कुनै पनि सामाजिक समूहमा तैँले अन्तिम निर्णय गर्न सक्‍नेछस्। भेट्‍नुपर्ने अख्तियारको व्यक्ति तँ नै हुनेछस्। तब, के तैँले आफ्नो इच्छाअनुसार गर्न सक्दैनस् र? तँ त कानुनभन्दा माथि उठ्न सक्छस्, मानिसहरूको भावनाभन्दा माथि, जनमतभन्दा माथि, नैतिकताभन्दा माथि, र विवेकले लाउने दोषभन्दा माथि उठ्न सक्छस्। के मानिसहरूले हासिल गर्न चाहने लक्ष्य यही होइन र? (हो।) मानिसहरूले हासिल गर्न चाहने लक्ष्य यही हो। मानिसहरूलाई तिनीहरूका महत्त्वाकाङ्क्षा र इच्छाहरू हासिल गर्न मदत गर्ने कार्यको मुख्य आधार यही हो। तँलाई थाहा होला, कतिपय मानिसहरूले समाजमा दाजुभाइ हौँ भनेर शपथ खाएका हुन्छन्। तिनीहरूमध्ये, जेठो दाइ कुनै निगमको प्रमुख कार्यकारी अधिकृत हुन्छ, कान्छो भाइ कुनै समूहको अध्यक्ष हुन्छ, र अरूचाहिँ राजनीतिज्ञहरू वा अन्डर्वर्ल्ड बोसहरू हुन्छन्। कतिपय मानिसका साथीहरू अस्पताल निर्देशकहरू वा मुख्य सर्जनहरू वा प्रमुख नर्सहरू हुन्छन्, र कतिपय मानिसहरूले आफ्नै कामको क्षेत्रका केही असल साथीहरू बनाएका हुन्छन्। के यी मानिसहरूले विचार र चासो मिलेकोले यस्ता साथीहरू बनाएका हुन्छन् त? कि तिनीहरू असल अभियानलाई सँगै समर्थन गर्न चाहेकाले यसो गर्छन्? (त्यस्तो हुँदैन।) त्यसोभए तिनीहरूले किन त्यसो गर्छन् त? किनभने तिनीहरू एकप्रकारको शक्ति जम्मा गर्न, अनि त्यो शक्तिलाई विस्तार र वृद्धि गर्न चाहन्छन्, र अन्ततः त्यसैमा भर परेर समाजमा पकड बनाउने र अस्तित्वमा रहिरहने, अरूभन्दा माथि उठेर बाँच्‍ने, र भोगविलास र ऐसको जीवनमा रमाउने गर्छन्; कसैले पनि तिनीहरूलाई हेप्‍ने हिम्मत गर्नेछैन, तिनीहरूले अपराध नै गरेका छन् भने पनि, कानुनले समेत तिनीहरूलाई सजाय दिने हिम्मत गर्नेछैन। अनि यदि तिनीहरूले अपराध गर्दै छन्, तिनीहरूका साथीहरू तिनीहरूलाई मद्दत गर्न अगाडि बढ्नेछन्। एउटा साथीले तिनीहरूको पक्षमा बोल्नेछ, अर्को साथीले अदालतमा कुरा मिलाउन र वरिष्ठ राजनीतिज्ञहरूसित सजायमाफको पैरवी गर्न मद्दत गर्नेछ, र त्यसैले तिनीहरू २४ घण्टा पनि नपुग्दै पुलिस थानाबाट बाहिर निस्कनेछन्। तिनीहरूले जतिसुकै गम्भीर अपराध गरे पनि, तिनीहरूलाई केही हुँदैन र तिनीहरूले जरिवाना पनि तिर्नुपर्दैन। अन्त्यमा, साधारण मानिसहरूले भन्‍नेछन्: “होइन हो, त्यो मान्छे त वास्तवमै केही न केही त हो। यस्तो गम्भीर अपराध गरेपछि पनि त्यो मान्छे कसरी तुरुन्तै छुट्यो? हामी भएको भए त, हाम्रो काम तमाम भइहाल्थ्यो, होइन र? हामी जेलमै जाकिन्थ्यौँ, होइन र? उसका साथीहरू हेर त। हामीले चाहिँ किन त्यस्ता साथीहरू बनाउन नसकेको? किन त्यस्ता मानिसहरू हाम्रो पहुँचभन्दा बाहिर रहेको?” अनि मानिसहरू ईर्ष्यालु बन्छन्। यी सबै कुरा सामाजिक अन्याय र समाजमा निरन्तर पैदा हुने दुष्ट प्रचलनको कारण आएका हुन्छन्। यो समाजमा मानिसहरूलाई कुनै सुरक्षाको अनुभूति हुँदैन। त्यसैले तिनीहरू सधैँ कुनै निश्‍चित शक्तिको चापलुसी गर्न र एकअर्काका शक्तिहरू तुलना गर्न चाहन्छन्। विशेष गरी समाजको तल्लो तहमा जिउनेहरूको हकमा, तिनीहरूसँग जीविकोपार्जन गर्ने केही माध्यमहरू भए पनि, तिनीहरूलाई कहिले खतरा वा कठिनाइ सामना गर्नुपर्ने हो केही थाहा हुँदैन, र तिनीहरू कुनै अप्रत्याशित विपत्तिमा परिएला, वा कुनै दुर्घटना भोगिएला भनेर साह्रै डराउँछन्, विशेष गरी कानुनसँग सम्बन्धित कुनै पनि कुरासँग तिनीहरू अति डराउँछन्, त्यसैले तिनीहरू पुलिस वा अदालतसँग मुछिने कुनै पनि कुरा पाउने चाहना कहिल्यै नराखी जीवन जिउँछन्। यो समाजमा मानिसहरूमा सुरक्षाको कुनै अनुभूति नहुने हुनाले, तिनीहरूले भरोसाको लागि निरन्तर साथीहरू बनाउनुपर्छ र शक्तिशाली सहयोगीहरू खोज्नुपर्छ। तँलाई थाहै होला, साना बच्‍चाहरू स्कुलमा हुँदा, तिनीहरूले खेल्नको लागि दुई-तीन जना साथी बनाउनुपर्छ। नत्र, एक्लै भएर तिनीहरूले सधैँ हेपाइ सहनुपर्ने हुन्छ। अनि, तिनीहरूले दुर्व्यवहारबारे शिक्षकलाई बताउने आँट पनि गर्दैनन्, किनभने त्यसो गरे भने, स्कुलबाट घर फर्कँदा तिनीहरूले पक्‍कै पनि कुटाइ खानेछन्। शिक्षकहरूले तँलाई राम्रो व्यवहार गरे पनि र तेरो पढाइ राम्रो भए पनि, यदि तँलाई साथीहरू कसरी बनाउने वा वरपरका ठगहरूसँग कसरी मिल्‍ने भन्‍ने थाहा छैन भने, र यदि तैँले तिनीहरूलाई मन नपर्ने कुरा गर्न पुगिस् भने, तँ समस्यामा पर्नेछस्। अनि कहिलेकहीँ, यदि तैँले तिनीहरूलाई मन नपर्ने कुरा गरिनस् भने पनि, तिनीहरूले तैँले राम्रोसँग पढिरहेको देख्दा, तँलाई बहकाउने प्रयास गर्नेछन्, र यदि तैँले तिनीहरूको कुरा मानिनस् भने, तँलाई हेपिनेछ वा कुटपिट गरिनेछ। विद्यालय वातावरणले समेत मानिसहरूलाई असुरक्षित महसुस गराउँछ भने, यो संसार साँच्‍चै डरलाग्दो छ, होइन र? त्यसकारण, यस विषयमा तेरो परिवारले तँमा पार्ने सिकाइने कुराका प्रभावहरू एक हिसाबमा तेरो आमाबुबाले तँलाई देखाउने उदाहरणबाट आउँछ, र अर्को हिसाबमा, समाजबारे मानिसहरूमा रहेको असुरक्षाको अनुभूतिबाट आउँछ। यो समाजमा कुनै निष्पक्षता नभएकोले, अनि तेरो मानव अधिकार र हितहरू कुनै पनि शक्ति वा फाइदाले रक्षा गर्न नसक्‍ने हुनाले, मानिसहरू प्रायजसो यो समाजको भय र डरले घेरिएका हुन्छन्। फलस्वरूप, तिनीहरूले स्वाभाविक रूपमै “जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ” भन्‍ने विचारका सिकाइने कुराका प्रभावहरू स्विकार्छन्, किनभने मानिसहरू अस्तित्वमा रहने वास्तविक वातावरणमा, यस्ता विचार र दृष्टिकोणहरू तिनीहरूको अस्तित्वमा आड दिनको लागि आवश्यक हुन्छन्, जसले तिनीहरूलाई एकान्त र एकलोपनको जीवनबाट भरोसा र सुरक्षाको अनुभूतिमा स्थानान्तर हुन मदत गर्छन्। तसर्थ, मानिसहरूले यो संसारमा शक्तिप्रतिको भरोसा र साथीहरूप्रतिको भरोसालाई अत्यन्तै महत्त्वपूर्ण ठान्छन्।

“महिलाले आफ्‍नो सराहना गर्नेहरूको लागि आफूलाई सुन्दर बनाउँछे, जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ” को चिरफार

“सँगै हिँड्ने तीन जनामध्ये, कम्तीमा एक जना मेरो शिक्षक हुन सक्छ।” र “जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ” भनी हामीले भर्खरै उल्‍लेख गरेका भनाइहरूबाहेक, मानिसहरूलाई परिवारले सिकाउने तरिकाहरूबारे कुरा गर्दा, अरू अझै खास तरिकाहरू पनि छन् जसमार्फत परिवारले तिनीहरूलाई शिक्षादीक्षा दिने गर्छ। उदाहरणको लागि, आमाबुबाले छोरीहरूलाई यस्तो कुरा भन्दै शिक्षा दिने गर्छन्: “‘महिलाले आफ्‍नो सराहना गर्नेहरूको लागि आफूलाई सुन्दर बनाउँछे, जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ।’ साथै, ‘कुरूप महिलाहरू हुँदैनन्, र हुन्छन् नै भने ती अल्छी मात्र हुन्छन्।’ महिलाहरूले आफूलाई प्रेम गर्न, र राम्रो वस्‍त्र लगाउन, र आफूलाई सुन्दर बनाउन सिक्‍नुपर्छ। यसो गर्दा, तँ जहाँ गए पनि, मानिसहरूले तँलाई मन पराउनेछन्, र धेरै मानिसहरूले तेरो लागि काम गरिदिनेछन् र तँलाई अनुमोदन गर्नेछन्। यदि मानिसहरूले तँलाई मन पराउँछन् भने, स्वाभाविक रूपमै तिनीहरूले तँलाई समस्यामा पार्ने वा दुःख दिने गर्दैनन्।” कतिपय आमाबुबाले छोरीहरूलाई भन्छन्: “केटीहरूले राम्रो लुगा लगाउन, मेकअप गर्न सिक्‍नुपर्छ, र अझै महत्त्वपूर्ण कुरा, तिनीहरूले सुशील हुन सिक्‍नुपर्छ।” तिनीहरूले वास्तवमा तैँले आफूलाई प्रदर्शन गर्न सिक्‍नु जरुरी छ भनेर भनिरहेका हुन्छन्। तिनीहरूले यस्तो कुरा पनि भन्छन्: “बलवान्‌ स्‍त्री नबन्‍नू। स्‍त्री बलवान्‌ र आत्मनिर्भर हुनुको के फाइदा छ? त्यस्ता महिलाहरूले कहिल्यै राम्रो लुगा लाउँदैनन्, पुरुषजस्तै जिउँछन्, र हतारहतार दिनभर दौडधुप गर्छन्, र तिनीहरू सुशील पनि हुँदैनन्। महिलाहरू त पुरुषहरूको माया पाउन जन्मेका हुन्। तिनीहरूले आत्मनिर्भर हुनु वा कुनै सीप सिक्‍नु आवश्यक छैन। तिनीहरूले केवल राम्रो लुगा लगाउन, र पुरुषलाई कसरी खुसी पार्ने भनेर सिक्‍नुपर्छ, र महिलाले जे गर्नुपर्ने हो त्यही कुरा राम्ररी गर्नुपर्छ। पुरुषहरूले मन पराउने र माया गर्ने स्‍त्री जीवनभर खुसी हुनेछिन्।” यस विषयमा केही महिलाहरूलाई आमाबुबाले यसरी नै सिकाएका हुन्छन्। एक हिसाबले, तिनीहरूले आफ्‍नी आमाले महिलाको रूपमा कसरी व्यवहार गर्नुहुन्छ भनेर हेर्ने गर्छन्। अनि अर्को हिसाबमा, आमाबुबाले तिनीहरूलाई सिकाएपछि तिनीहरू सधैँ राम्रो लुगा लगाउँदै र आफूलाई सुन्दर बनाउँदै, हेर्दा साँच्‍चै सुन्दर देखिने महिलाहरूमा परिणत हुन्छन्। के यस्ता महिलाहरू हुन्छन्? (हुन्छन्।) यस्तो पारिवारिक वातावरणमा हुर्केका महिलाहरूले आफ्नो रूप, वस्‍त्र र स्‍त्री पहिचानलाई ठूलो महत्त्व दिन्छन्। तिनीहरू मेकअप नगरी र लुगा नबदली घरबाट बाहिर निस्कँदैनन्। कतिपय महिलाहरूलाई काममा जतिसुकै व्यस्त भए पनि, घर छोड्नुअघि आफ्नो कपाल धुनुपर्छ, नुहाउनुपर्छ, र केही अत्तर लगाउनुपर्छ, नत्र तिनीहरू बाहिर नै जाँदैनन्, र जब तिनीहरूसँग केही काम हुँदैन, तिनीहरू ऐना हेरेर कपाल मिलाइरहन्छन्। यी महिलाहरूले हरदिन कति पटक ऐना हेर्छन् कसलाई पो थाहा होला र! “महिलाले आफ्‍नो सराहना गर्नेहरूको लागि आफूलाई सुन्दर बनाउँछे, जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ” भन्‍नेजस्ता विचार र दृष्टिकोणहरूद्वारा तिनीहरू गहन रूपमा सिकाइएका हुन्छन्, त्यसकारण तिनीहरू आफ्नो जिउडाल र अनुहारको रूपमा धेरै ध्यान दिन्छन्। यदि तिनीहरूको रूप अलि नराम्रो देखियो भने, तिनीहरू बाहिर जाँदैनन्, र डन्डीफोर आएको छ भने त बाहिर अनुहार नै देखाउँदैनन्। यदि कुनै दिन मेकअप गर्ने मन लागेन भने, तिनीहरू बाहिर जाँदैनन्। अथवा, यदि तिनीहरूले कपाल काटेर यो त्यति राम्रो भएन, र तिनीहरू हेर्दा त्यति राम्रा देखिएनन् भने, तिनीहरू काम गर्न बाहिर जाँदैनन्, किनभने मानिसहरूले तिनीहरूलाई नराम्रो सोच्लान् भन्‍ने तिनीहरूलाई लाग्छ। त्यस्ता महिलाहरू त्यस्तै कुराहरूको लागि नै दिनभर जिउने गर्छन्। यदि तिनीहरूको हातमा लामखुट्टेले टोकेको दाग छ भने, तिनीहरूले हात लुकाएर राख्‍छन्, वा यदि त्यो दाग तिनीहरूको खुट्टामा छ भने, तिनीहरू स्कर्टमा सुन्दर देखिन्‍नँ भन्दै खुट्टा छोप्छन्, र तिनीहरू बाहिर पनि जाँदैनन्, र तिनीहरूले आफ्नो कर्तव्य पूरा गर्न सक्दैनन्। सानोतिनो हरेक कुराले तिनीहरूलाई निराश तुल्याउँछ र अघि बढ्नबाट रोक्छ, त्यसैले तिनीहरूको लागि जीवन अत्यन्तै कठिन र थकाइलाग्दो बन्छ। एउटी महिलाको रूपमा आफ्नो मर्यादा कायम राख्‍न र कुरूप महिला बन्‍नबाट जोगिन, तिनीहरूले आफ्नो अनुहार, रूप र केशको हेरचाह गर्न ठूलो पीडा सहन्छन् र धेरै मेहनत गर्छन्, र कुरूप महिला बन्‍नबाट जोगिन तिनीहरूले आफ्नो पहिलेका खराब बानी र आलस्य त्याग्छन्। काममा जति नै व्यस्त भए पनि, तिनीहरूलाई धेरै ध्यान दिएर उत्कृष्ट रूपमा लुगा लगाउनुपर्छ र आफूलाई राम्रो देखाउनुपर्छ। यदि तिनीहरूको परेला मिलेन भने, फेरि दोहोर्‍याएर मिलाउँछन्। यदि गालामा सबैतिर बराबर रातो लागेन भने, फेरि दोहोर्‍याएर लगाउँछन्। तिनीहरू कम्तीमा पनि एकदुई घण्टा मेकअप नलगाई त बाहिर नै जाँदैनन्। कतिपय महिलाहरू त बिहान उठ्नेबित्तिकै नुहाउने अनि लुगा लगाउने र फेर्ने आफ्‍नो दैनिकी सुरु गर्छन्। तिनीहरू एउटा सोच्छन् र फेरि अर्को गर्छन्, घरी यो लगाउँछन्, घरी त्यो लगाउँछन्, अनि आधा दिन भइसक्दा पनि तिनीहरू घरबाट बाहिर निस्केका हुँदैनन्। यी अर्थहीन कुराहरूले तिनीहरूको सीमित समय र शक्ति लिएपछि, तिनीहरूलाई निश्‍चय नै धेरै गाह्रो हुन्छ। तिनीहरूले कुनै पनि गम्भीर काम गर्न सक्दैनन्, र तिनीहरूले आँखा खोल्नेबित्तिकै, राम्रो लुगा लगाउने र आफूलाई सुन्दर बनाउनेबारे मात्रै विचार गर्छन्। यीमध्ये कतिपय त आफ्नी आमाको विचार र दृष्टिकोणबाट प्रभावित भएका हुन्छन्, जबकि अरूलाई चाहिँ के गर्नुपर्छ भनेर तिनीहरूका आमाले नै स्पष्ट रूपमा बताएका हुन्छन्, र कतिपयले आफ्नी आमाको उदाहरणबाट सिकेका हुन्छन्। छोटकरीमा भन्दा, यी सबै कुरा परिवारले मानिसहरूलाई सिकाउने तौरतरिकाहरू हुन्।

“छोरीहरूलाई धनी सन्तानजस्तो हुर्काउनुपर्छ, र छोराहरूलाई गरिब सन्तानजस्तो हुर्काउनुपर्छ” को चिरफार

कतिपय परिवारले “छोरीहरूलाई धनी सन्तानजस्तो हुर्काउनुपर्छ, र छोराहरूलाई गरिब सन्तानजस्तो हुर्काउनुपर्छ” भन्‍ने धारणा राखेका हुन्छन्। के तैँले यो भनाइ सुनेको छस्? (हो, सुनेको छु।) यो भनाइको अर्थ के हो? तिनीहरू सबै सन्तान नै हुन्, तैपनि किन केटीहरूलाई धनी सन्तानजस्तो गरी, र केटाहरूलाई गरिब सन्तानजस्तो गरी हुर्काउनुपर्छ? परम्परागत संस्कृतिले सामान्यतया पुरुषलाई महत्त्व दिन्छ र महिलालाई कम महत्त्व दिन्छ, तैपनि किन यो भनाइले केटाहरूलाई भन्दा केटीहरूलाई बढी महत्त्व दिएजस्तो देखिन्छ? यदि छोरीलाई धनी सन्तानजस्तै हुर्काइयो भने, ऊ कस्तो छोरी बन्छे? ऊ कस्तो बन्‍नेछे? (बिग्रेकी, घमण्डी र अहङ्कारी बन्‍नेछे।) स्वेच्‍छाचारी, कमजोर, कुनै पनि कठिनाइ सहन नसक्‍ने, हेरचाह गर्न नसक्‍ने, तर्कहीन, अनुचित, र असल र खराबबीच भिन्‍नता छुट्याउन नसक्‍ने—त्यस्तो व्यक्ति कस्तो व्यक्ति हो? के यो कसैलाई शिक्षा दिने सही तरिका हो त? (होइन।) यस्तो हुर्काइले जो-कसैलाई बिगार्नेछ। यदि तैँले आफ्नी छोरीलाई धनी सन्तानलाई जस्तै हुर्काउँछस् भने, ऊ आफ्नो हरेक आधारभूत आवश्यकता पूरा गर्ने पारिवारिक वातावरणमा त हुर्केली, र ऊसँग परिष्कृत व्यवहार भएजस्तो पनि देखिएला, तर के उसले व्यवहारका वास्तविक सिद्धान्तहरू बुझ्नेछे त? यदि उसले बुझ्दिन भने, यस्तो अभिभावक शैलीले उसको सुरक्षा गर्नुको सट्टा उसैलाई चोट पुर्‍याइरहेको र उसैलाई हानि गरिरहेको हुन्छ। अनि, यस सिद्धान्तको आधारमा आफ्ना छोरीहरू हुर्काउनुको पछाडि आमाबुबाको अभिप्राय के हुन्छ? यसरी हुर्काइएकी छोरी परिष्कृत हुनेछे र ऊ उसलाई राम्रो लुगा किनिदिने, उसको लागि केही पैसा खर्च गरिदिने, वा उसलाई थोरै उपहार र निगाह प्रदान गर्ने पुरुषहरूसँग सजिलै फस्‍नेछैन। त्यसकारण, औसत पुरुषले उसलाई सजिलै मोहित पार्न सक्‍नेछैन। उसको मन जित्‍न, र उसलाई मोहित पार्न, र विवाह गर्न उसको हात पाउन त्यो पुरुष अत्यन्तै धनी, र सिद्ध, र अत्यन्तै परिष्कृत, र अत्यन्तै बुद्धिमानी र चलाख, र अत्यन्तै बाठो सज्‍जन हुनुपर्छ। त्यस्तो व्यक्तिसँग आफ्नी छोरी विवाह गरिदिनु राम्रो हो कि होइन, तँलाई के लाग्छ? यो पक्‍कै पनि राम्रो कुरा होइन, हो त? यसबाहेक, यदि तैँले आफ्नी छोरीलाई धनी सन्तानजस्तै हुर्काइस् भने, कसरी रमाइलो गर्ने, कसरी राम्रो लुगा लगाउने, र कसरी राम्रो खाना खाने भनेर जान्‍नेबाहेक, के उसले मानिसहरूको वास्तविकता चिन्‍न सक्‍नेछे र? के ऊसँग अस्तित्वजीवी कुनै सीप हुनेछ र? के ऊ लामो समयसम्म अरूसँग बस्‍न सक्‍नेछे र? सक्छे नै भन्‍ने छैन। उसलाई आफ्नै जीवन व्यवस्थित राख्‍न समस्या हुन सक्छ, र त्यस्तो अवस्थामा यस्ता छोरीहरू बेकार हुन्छन्। तिनीहरू बिग्रेका, आत्मभोगी र घमण्डी, स्वेच्छाचारी र निर्लज्‍ज, अनि ऐयास र हैकम जमाउन खोज्‍ने, सम्झौता नगर्ने र जिद्दी गर्ने हुन्छन्, र तिनीहरूलाई खाने, पिउने र रमाइलो गर्नेबारेमा मात्र थाहा हुन्छ। यी कुराहरूबाहेक, यस्तो छोरीसँग जीवनमा अघि बढ्नको लागि आवश्यक पर्ने आधारभूत सामान्य ज्ञान पनि हुँदैन, जसले गर्दा अदृश्य रूपमा उसको भावी अस्तित्व र पारिवारिक जीवनमा समस्या आउनेछ। आमाबुबाले आफ्नी छोरीलाई यसरी शिक्षा दिनु राम्रो कुरा होइन। तिनीहरूले उसलाई आफूलाई व्यवहार ढाल्ने सिद्धान्तहरू सिकाएका हुँदैनन्, केवल जीवनको आनन्द कसरी लिने भनेर मात्र सिकाएका हुन्छन्। त्यसकारण यदि उसले भविष्यमा पर्याप्त पैसा कमाउन सकिन भने, के उसले कठिनाइ सहनुपर्दैन र? तब के उसलाई बाँच्‍न गाह्रो हुँदैन र? के उसले त्यो सहन सक्छे र? के भविष्यमा कठिनाइहरू सामना गर्दा ऊ कमजोर हुनेछैन र? के यी सबै कठिनाइहरू सामना गर्न आवश्यक पर्ने धैर्य ऊसँग हुनेछ र? हुनेछ नै भन्‍ने निश्‍चित छैन। भौतिक जीवनको धेरै आनन्द लिने, र सहजता र विलासिताको जीवन बिताउने धेरै बानी परेका, र कहिल्यै कष्ट नभोगेका मानिसहरूको मानवता सबैभन्दा ठूलो समस्या के हो? त्यो के हो भने, तिनीहरू कमजोर हुन्छन् र तिनीहरूसँग कठिनाइ सहने इच्छाशक्ति हुँदैन, र यस्ता मानिसहरू अन्ततः बरबाद हुनेछन्। त्यसैले, बच्‍चाहरूले आफ्नो परिवारबाट प्राप्त गर्ने शिक्षा, चाहे त्यो आमाबुबाबाट आएको होस् वा चाहे सामाजिक प्रचलनबाट आएको होस्, त्यो मूलतः मानिसहरूमाझबाटै आएको हुन्छ। चाहे यी विविध भनाइहरू मानिसहरूको विचार वा दृष्टिकोणमा परिणत भए पनि, वा तिनीहरूको जीवनशैली वा अस्तित्वजीवी पद्धति बने पनि, यी कुराहरूले मानिसहरूलाई चरम, पूर्वाग्रहपूर्ण र विकृत दृष्टिकोणबाट यी मामिलाहरू हेर्न लगाउँछन्। छोटकरीमा भन्दा, पारिवारिक प्रभावबाट आउने यी भनाइहरूले मानिसहरू र परिस्थितिहरूलाई हेर्ने मानिसहरूको तौरतरिका, अनि आफूलाई व्यवहारमा ढाल्ने र कार्य गर्ने तिनीहरूको तौरतरिकामा धेरथोर हदको प्रभाव पारेका हुन्छन्। अनि, यी कुराहरूले तँलाई प्रभाव पार्ने हुनाले, तेरो सत्यता पछ्याइ पनि यी कुराहरूद्वारा प्रभावित बन्‍ने गर्छ। त्यसकारण, आमाबुबाबाट आउने यी भनाइ, विचार र दृष्टिकोणहरू आदर्शवान्‌ र उत्कृष्ट भए पनि नभए पनि, वा नीच र मूर्खतापूर्ण भए पनि, सबैले यी कुराहरूलाई पुनः जाँच गर्नुपर्छ, पुनः मूल्याङ्कन गर्नुपर्छ, र यी कुराको भित्री वास्तविकता चिन्‍न सिक्‍नुपर्छ। यदि यी कुराले तँलाई निश्‍चित रूपमा प्रभाव पार्छन्, वा तेरो जीवनमा र तेरो सत्यता पछ्याइमा बाधा दिन्छन्, वा तेरो जीवन पूरै भद्रगोल पार्छन्, वा मानिस, घटना र परिस्थितिहरू सामना गर्दा तँलाई सत्यता खोजी गर्न र सत्यता स्विकार्नबाट रोक्छन् भने, तैँले बस यी कुराहरू त्यागिहाल्नुपर्छ।

“मानिसहरूलाई धेरै आइक्यू चाहिँदैन, तर धेरै इक्यू भने हुनुपर्छ।” को चिरफार

संवेगात्मक क्षमता, वा इक्यू, र बौद्धिक क्षमता, वा आइक्यूको अवधारणाबारे समाजमा केही दाबीहरू चलिरहेका हुन्छन्। यी दाबीहरूले के भन्छन् भने मानिसहरूलाई धेरै आइक्यू चाहिँदैन, तर धेरै इक्यू भने हुनुपर्छ। आइक्यू व्यक्तिको क्षमतासँग बढी सम्बन्धित हुन्छ, जबकि इक्यू व्यक्तिले दुनियाँसँग व्यवहार गर्ने युक्तिहरूसँग बढी सम्बन्धित हुन्छ। यी दुई शब्‍दहरूबारे मेरो आधारभूत बुझाइ यही हो। सायद तेरो बौद्धिक क्षमता निकै बढी होला, र तँ पढाइमा साँच्‍चै अगाडि र ज्ञानले भरपुर होलास्, र तैँले राम्रोसँग कुराकानी गर्न सक्लास्, र तेरो बाँच्‍ने क्षमता निकै बलियो होला, तर तेरो संवेगात्मक बौद्धिकता उच्‍चस्तरको नहुन सक्छ, र दुनियाँसँग व्यवहार गर्नको लागि पनि तँसँग कुनै युक्ति नहोला, वा तँ थोरै युक्तिवाला भए पनि, तेरा माध्यमहरू त्यति परिष्कृत नहुन सक्छन्। यस्तो अवस्थामा, विशेषज्ञ क्षेत्रमा रहेको तेरो ज्ञान, सीप, र प्रवीणताले समाजमा तँलाई जसोतसो अघि बढ्न र आधारभूत रोजीरोटी कमाउन मात्रै सहयोग गर्छ। उच्‍च संवेगात्मक बौद्धिकता भएका मानिसहरू चतुर हुनमा निकै सिपालु हुन्छन्। तिनीहरूले समाजका विभिन्‍न शक्तिहरू, अनुकूल भौगोलिक वातावरण वा उपयुक्त अवसरहरू, र लाभप्रद जानकारीहरू प्रयोग गर्दै प्रचारबाजी र चलखेल गर्छन्, र यस क्रममा तिनीहरूले अनुल्‍लेखनीय कुरालाई बढाइचढाइ गरेर समाज वा समुदायभित्र निश्‍चित प्रभाव पार्ने ठूलो कुरा बनाउँछन्, ताकि तिनीहरू आफै प्रख्यात बनून्, र अन्त्यमा भीडबाट माथि उठेर ख्याति र हैसियतवाला व्यक्ति बनून्। यस्तो व्यक्तिमा उच्‍च संवेगात्मक बौद्धिकता र चलाखीहरू हुन्छन्। यस्ता चलाख मानिसहरू वास्तवमा धूर्त पिशाच राजाहरू हुन्। तर आजको समाजले उच्‍च संवेगात्मक बौद्धिकताकै वकालत गर्छ, र कतिपय परिवारले त यसो भन्दै आफ्ना बच्‍चाहरूलाई सिकाउँछन्: “तँसँग धेरै आइक्यू हुनु राम्रो कुरा हो, तर तँमा उच्‍च संवेगात्मक बौद्धिकता पनि हुनु आवश्यक छ। तँलाई आफ्‍ना कक्षाका साथीहरू, सहकर्मीहरू, नातेदारहरू, र साथीहरूसँग कुराकानी गर्दा यो कुरा चाहिन्छ। यो समाजले सबैभन्दा बढी वकालत गर्ने कुरा तेरो क्षमता होइन, बरु कसरी चलाख हुने, आफूलाई कसरी राम्रो देखाउने, आफैलाई कसरी प्रवर्धन गर्ने, र समाजका हरकिसिमका शक्तिहरू र अनुकूल अवस्थाहरूबाट कसरी फाइदा लिने र ती कुरालाई कसरी आफ्‍नो हितमा लगाउने र सेवा गराउने भनेर जान्‍नु हो—चाहे त्यो तैँले धन कमाउने अवसर बनाउन वा प्रसिद्ध हुनलाई गरेको किन नहोस्। त्यस्ता सबै मानिसहरू उच्‍च संवेगात्मक बौद्धिकता भएका मानिसहरू हुन्।” केही खास परिवार वा ख्याति र प्रतिष्ठा भएका केही आमाबुबाले आफ्‍ना छोराछोरीलाई प्रायजसो यसरी शिक्षा दिन्छन्: “संवेगात्मक बौद्धिकता भएको पुरुषलाई पुरुष र महिला दुवैले मन पराउँछन्, जबकि संवेगात्मक बौद्धिकता नभएको पुरुषलाई कसैले पनि मन पराउँदैन। संवेगात्मक बौद्धिकता भएको महिलालाई पुरुष र महिला सबैले मन पराउँछन्, र धेरै पुरुषहरूले उनलाई पछ्याउनेछन्। जबकि, यदि कुनै महिलासँग संवेगात्मक बौद्धिकता छैन भने, उनी जतिसुकै सुन्दर भए पनि थोरैले मात्रै उनलाई पछ्याउनेछन्।” आजको समाजमा जिउने क्रममा, यदि मानिसहरूले तिनीहरूका परिवारले गर्ने यस्ता दाबीहरूको भित्री वास्तविकता खुट्याउन सक्दैनन् भने, तिनीहरू अनजानमै यी विचार र दृष्टिकोणहरूबाट प्रभावित हुनेछन्, र प्राय आफ्‍नो आइक्यू मापन गर्नेछन्, र तिनीहरूले विशेष गरी आफूसँग संवेगात्मक बौद्धिकता छ कि छैन, र वास्तवमा आफ्नो इक्यू कति उच्‍च छ भनेर निर्धारित गर्न निश्‍चित मापदण्डहरूअनुसार आफूलाई जाँच्‍नेछन्। तँलाई यी कुराहरूबारे दह्रिलो वा स्पष्ट चेतना भए पनि नभए पनि, यस विषयमा तेरो परिवारले तँलाई सिकाउने कुराका प्रभावहरूको असर तँमाथि पर्न थालिसकेको हुन्छ। यी कुराहरू अदृश्य हुन सक्छन्, र यी कुराले तेरो विचारमा प्रमुख स्थान ओगटेको नहुन सक्छ। तर जब तैँले यी कुराहरू सुन्छस् र जब तैँले यी कुराको वास्तविकता बुझ्दैनस्, यी कुराले तँलाई केही हदसम्म सिकाउन थालिसकेका हुन्छन्।

“कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” को चिरफार

परिवारले सिकाउने कुराका प्रभावहरू अरू पनि छन्। उदाहरणको लागि, आमाबुबाले प्रायजसो आफ्ना सन्तानलाई यसो भन्छन्, “जब तँ अरूको साथमा हुन्छस्, तब तँलाई कसरी चलाख हुने भन्‍ने थाहा हुँदैन र तँ सधैँ मूर्ख र अनभिज्ञ हुन्छस्। भनाइ नै छ, ‘कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ।’ त्यसैले जब मानिसहरू तँसँग कुरा गरिरहेका हुन्छन्, तब तिनीहरूले भनेको कुरा सुन्‍न सिक्‍नुपर्छ, अन्यथा तँ धोकामा पर्नेछस् र तैँले विशेषाधिकारको मूल्य चुकाउनुपर्नेछ!” के कतिपय आमाबुबाले प्राय यसो भन्दैनन् र? तिनीहरूले वास्तवमा के भन्‍न खोजिरहेका हुन्छन्? इमान्दार व्यक्ति नबन्, बरु बढी चलाख बन्। अर्को शब्दमा भन्दा, अर्को व्यक्तिले के भनिरहेको छ त्यसपछाडिको अर्थ पत्ता लगा, उसका शब्दहरूपछाडि रहेको अतिरिक्त अर्थ ध्यान दिएर सुन्, अरूले वास्तवमा के भनिरहेका छन् अनुमान गर्न सिक्, र त्यसपछि त्यो अव्यक्त अर्थको आधारमा त्यस्तै उपाय वा युक्तिहरू अपना। निष्क्रिय नबन्, अन्यथा तँ धोकामा पर्नेछस् र तैँले विशेषाधिकारको मूल्य चुकाउनुपर्नेछ। तेरा आमाबुबाको दृष्टिकोणबाट हेर्दा, यी शब्दहरू सबै राम्रो अभिप्रायका हुन्छन्, र ती तँलाई मूर्खतापूर्ण काम गर्नबाट बचाउन, वा यस दुष्ट समुदायका अरूद्वारा बेचिनबाट बचाउन, र अरूलाई तँबाट फाइदा लिन नदिन वा तँलाई कुनै मूर्खता गर्नबाट बचाउनको लागि हुन्। तर के यो भनाइ सत्यताअनुरूप छ त? (अहँ, छैन।) अहँ, छैन। कहिलेकहीँ मानिसहरूले अरूले भनेको कुरामा लुकेका अर्थहरू पत्ता लगाउन सक्छन्। तैँले ध्यान नदिए पनि, लुकेका अर्थहरू सुन्‍न सक्छस्। तब, तैँले के गर्नुपर्छ? तेरा आमाबुबाले तँलाई बताउने यो भनाइ, अर्थात् “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” भन्‍ने भनाइअनुसार, तँ सधैँ अरूप्रति सतर्क र चनाखो रहनुपर्छ, र तिनीहरूबाट सतर्क रहने क्रममा, तिनीहरूले तँलाई हानि वा छल गर्नुपहिले नै तैँले सुरक्षा उपायहरू अपनाउनुपर्छ। अनि अझ महत्त्वपूर्ण कुरा, तैँले नै सुरुमा प्रहार गर्नुपर्छ र आफूलाई निष्क्रिय राख्‍नु वा दुबिधामा पार्नु हुँदैन। के तेरा आमाबुबाले तँलाई यो भनाइ बताएर प्राप्त गर्न चाहेको अन्तिम उद्देश्य यही होइन र? (हो।) यो भनेको के हो भने, तँ अरूसँग कुराकानी गर्दा, तिनीहरूले तँलाई हानि गरे पनि नगरे पनि, तँ निष्क्रिय रहनु हुँदैन। तैँले आफै अग्रसर हुनुपर्छ र परिस्थितिलाई आफ्‍नै हातमा लिनुपर्छ, ताकि जब-जब कसैले तँलाई हानि गर्न चाहन्छ, तब-तब तैँले आफैलाई बचाउन मात्र होइन, बरु आफै अग्रसरता देखाउँदै तिनीहरूलाई प्रहार र हानि गर्दै तिनीहरूभन्दा बढी भयानक र निर्दयी हुनसमेत सक्‌। वास्तवमा, तेरा आमाबुबाका शब्दहरूको उद्देश्य र मूल अर्थ यही हो। यदि यस तरिकाले विश्‍लेषण गर्ने हो भने, यो भनाइ सत्यताअनुरूप छैन, र उहाँले “यसैले तिमीहरू सर्पहरूझैँ बुद्धिमान् र ढुकुरहरूझैँ हानिरहित होओ” भनेर मानिसहरूलाई भन्‍नुहुँदाको आशयसँग पूरै विपरीत छ। परमेश्‍वरले मानिसहरूलाई बताउनुहुने सिद्धान्त र बुद्धिमानी तरिकाहरू तिनीहरूलाई अरूका धूर्त योजनाहरू बुझ्न मदत गर्नको लागि, र तिनीहरूलाई परीक्षामा पर्नबाट र दुष्ट मानिसहरूसँगको सङ्गतबाट जोगाउन, र दुष्टता तह लगाउन दुष्ट तरिकाहरू नै प्रयोग गर्नबाट रोक्दै, यसको साटो सत्यता सिद्धान्तहरू प्रयोग गर्दै हरेक दुष्कर्म र हरेक दुष्ट व्यक्ति तह लगाउन मदत गर्नको लागि हुन्। जबकि आमाबुबाले आफ्ना छोराछोरीहरूलाई सिकाउने विधि, अर्थात् “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” भन्‍ने भनाइ, दुष्टताको प्रतिकार दुष्टताले नै गर्नु भन्‍ने कुरा हो। त्यसकारण, यदि अर्को व्यक्ति दुष्ट छ भने, तँ त्यो व्यक्तिभन्दा पनि बढी दुष्ट हुनुपर्छ। अनि, यदि उसका शब्दहरूमा लुकेको अर्थ छ भने, तँ ऊभन्दा उत्कृष्ट हुन्छस् र त्यो अर्थ पहिचान गर्न सक्छस्, र सँगसँगै, तैँले त्यो लुकेको अर्थको आधारमा, तिनीहरूलाई तह लगाउन, तिनीहरूको प्रतिकार गर्न, तिनीहरूलाई वशमा पार्न, तिनीहरूलाई तेरो डर मान्‍ने र तँमा समर्पित हुने बनाउन, र तिनीहरूलाई तँ हेप्‍नुपर्ने वा जोरी खोज्‍नुपर्ने व्यक्ति होइनस् भनी महसुस गराउन त्यस्तै विधि र युक्तिहरू प्रयोग गर्न सक्छस्। दुष्टताको प्रतिकार दुष्टताले गर्नु भनेको यही हो। प्रस्टै छ, तँलाई दिइने यो अभ्यासको बाटो र अभ्यासको मापदण्ड र यो भनाइबाट हासिल हुने परिणामले तँलाई दुष्ट्याइँ गर्न र साँचो मार्गबाट टाढा जानतर्फ डोर्‍याउनेछन्। जब तेरा आमाबुबाले तँलाई यसरी व्यवहार गर्न लगाउँछन्, तब तिनीहरूले तँलाई सत्यता भएको वा सत्यतामा समर्पित हुने व्यक्ति हुन भनिरहेका हुँदैनन्, न त तिनीहरूले तँलाई सृष्टि गरिएको सच्‍चा प्राणी हुन नै लगाइरहेका हुन्छन्। तिनीहरूले तँलाई तैँले सामना गर्ने दुष्ट व्यक्तिभन्दा पनि बढी दुष्ट तरिकाहरू प्रयोग गरेर दुष्टतालाई प्रतिकार गर्न र हराउन भनिरहेका हुन्छन्। तेरा आमाबुबाले भन्‍न खोजेको नै यही हो। के यसो भन्‍ने कुनै आमाबुबा छन्? “यदि कुनै दुष्ट व्यक्तिले तँलाई आक्रमण गर्‍यो भने, संयम अपनाउनू। तैँले त्यसलाई बेवास्ता गर्नुपर्छ र त्यसको भित्री वास्तविकता बुझ्‍नुपर्छ। सबभन्दा पहिले, त्यो व्यक्तिभित्रको दुष्ट व्यक्तिको सार पहिचान गर्नू, र त्यो वास्तवमा कस्तो व्यक्ति हो भनेर पत्ता लगाउनू। अनि दोस्रोमा, आफूभित्र भएका त्यस्तै वा त्यो व्यक्तिको जस्तै दुष्कर्महरू र भ्रष्ट स्वभावहरू पहिचान गर्नू, त्यसपछि ती कुराहरू समाधान गर्न सत्यता खोजी गर्नू।” के कुनै आमाबुबाले आफ्ना छोराछोरीलाई यस्तो कुरा बताउँछन्? (बताउँदैनन्।) जब तेरा आमाबुबाले तँलाई “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ। तँ सचेत रहनुपर्छ, अन्यथा तँ धोकामा पर्नेछस् र तैँले विशेषाधिकारको मूल्य चुकाउनुपर्नेछ, र त्यसैले तैँले सुरुमै प्रहार गर्न सिक्‍नुपर्छ” भनेर भन्छन्, तब तेरो आमाबुबाले यसो भन्‍नुपछाडिको मूल अभिप्राय जे भए पनि, वा यसबाट हासिल हुने अन्तिम परिणाम जे भए पनि, यसले तँलाई अझै भयानक, अझै शक्तिशाली, अझै हेपाहा, अझै अहङ्कारी, र अझै आक्रामक बनाउँछ, ताकि दुष्ट मानिसहरू तँसँग डराऊन् र तिनीहरू तँलाई देख्दा जोगिएर समेत हिँडून्, र तँसँग निहुँ खोज्‍ने आँट नगरून्। के कुरा यही होइन र? (हो।) त्यसकारण, के त्यसोभए तेरा आमाबुबाले तँलाई इन्साफको बोध भएको व्यक्ति, वा सत्यता भएको व्यक्तिमा परिणत गर्नको लागि, र तँलाई “सर्पहरूझैँ बुद्धिमान् र ढुकुरहरूझैँ हानिरहित” व्यक्ति नबनाउनको लागि यसो भनेका हुँदैनन् भनेर भन्‍न सकिन्छ त? तिनीहरूको उद्देश्य त तँलाई समाजमा एक शक्तिशाली व्यक्ति हुनुपर्छ, अरूभन्दा पनि दुष्ट हुनुपर्छ, र आफूलाई बचाउन दुष्टता प्रयोग गर्ने व्यक्ति बन्‍नुपर्छ भनेर भन्‍नु हो नि, होइन र? (हो।) जब तेरा आमाबुबाले तँलाई “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” भनेर भन्छ, तब यो तिनीहरूको मूल अभिप्राय भए पनि नभए पनि वा यो हासिल गरिने अन्तिम प्रभाव भए पनि नभए पनि, र तेरा आमाबुबाले तँलाई त्यस्ता कार्यहरू गर्ने अभ्यासका सिद्धान्त र विधिहरू बताए पनि, वा यसको साटो त्यस्ता कुराहरूप्रतिको तिनीहरूका विचार र दृष्टिकोणहरू बताए पनि, यो प्रष्टै छ कि यीमध्ये कुनै पनि कुरा सत्यतासँग मेल खाँदैनन्, र यी सबै नै परमेश्‍वरका वचनहरूविपरीत हुन्छन्। तेरा आमाबुबाले तँलाई एक दुष्ट व्यक्ति बन्‍न लगाउँछन्, इमान्दार व्यक्ति बन्‍न लगाउँदैनन्, परमेश्‍वरको डर मान्‍ने र दुष्टताबाट अलग बस्‍ने बुद्धिमान्‌ व्यक्ति बन्‍न लगाउने त झन् कुरै नगरौँ। यो प्रष्टै छ कि तेरा आमाबुबाले तँलाई प्रदान गर्ने शिक्षा र अभ्यस्तीकरण सकारात्मक कुराहरू होइनन्, न त ती सही मार्ग नै हुन्। तेरा आमाबुबाले तँलाई रक्षा गर्न चाहेका भए पनि, र त्यसो गर्ने क्रममा राम्रै अभिप्राय राखेका भए पनि, ती कुराहरूले हासिल गरेको प्रभाव घातक हुन्छ। तिनीहरूले तेरो रक्षा गर्न नसकेका मात्र होइनन्, तँलाई गलत बाटोसमेत औँल्याएका छन्, जसले गर्दा तँ अहिले खराब काम गर्छस् र तँ दुष्ट व्यक्ति बनेको छस्। तिनीहरूले तेरो रक्षा गर्न नसकेका मात्र होइनन्, तँलाई परीक्षा र अधर्ममा समेत पारेर, परमेश्‍वरको वास्ता र सुरक्षाबाट टाढा लैजाँदै तँलाई वास्तवमै हानि गरेका हुन्छन्। यस दृष्टिकोणबाट हेर्दा, तेरो परिवारले तँलाई सिकाउने कुराका प्रभावहरूले तँलाई स्वार्थी, ढोँगी, अनि प्रसिद्धि, लाभ, र सामाजिक हैसियतको लालची बनाउने सम्‍भावना अधिक हुन्छ, र ती कुराहरूले तँलाई खराब प्रचलनहरूमा अझै राम्ररी घुलमिल गराउने, अरूसँग अन्तरक्रिया गर्नको लागि अझै परिष्कृत चलाखीहरू प्रदान गर्ने, र तँलाई अरूको अघि बेइमान, दुष्ट, अहङ्कारी र घमण्डी बनाउने सम्‍भावना पनि अधिक हुन्छ, जसले गर्दा तँसित कसैले पनि निहुँ खोज्‍ने वा तँमाथि हात उठाउने हिम्मत गर्नेछैनन्। तेरा आमाबुबाको दृष्टिकोणबाट हेर्दा, तिनीहरूले तँलाई सिकाउनको लागि यी विधिहरू प्रयोग गरेका हुन्छन् ताकि तँ समाजमा सुरक्षित हुन, वा केही हदसम्म, तँ एक सम्मानित व्यक्ति बन्‍न सक्। तर सत्यताको दृष्टिकोणबाट हेर्दा, तिनीहरूले तँलाई सृष्टि गरिएको साँचो प्राणी हुन दिँदैनन्। तिनीहरूले तँलाई परमेश्‍वरका शिक्षाहरू र परमेश्‍वरले तँलाई आफूलाई व्यवहारमा ढाल्‍नहेतु दिनुभएका तौरतरिकाहरूबाट टाढा भड्काउँछन्, र तिनीहरूले तँलाई परमेश्‍वरले अनुसरण गर्न लगाउनुभएको लक्ष्यबाट झन्झन् टाढा पनि जानेसमेत तुल्याउन्। तेरा आमाबुबाले तँलाई यस्तो अभ्यस्तीकरण र यस्तो शिक्षा प्रदान गर्नुपछाडिको तिनीहरूको मूल अभिप्राय जे भए पनि, तँलाई सिकाइएका यी विचारहरूले तँलाई ख्याति, नाफा, र खोक्रोपनका, साथै तैँले जिउने र प्रकट गर्ने सबै दुष्कर्महरू मात्र निम्त्याएका हुन्छन्, र यी कुराहरूले तँलाई समाजमा यी सिकाइने कुराका प्रभावहरूको व्यावहारिकताको थप पुष्टि मात्र दिलाएका हुन्छन्, र त्योभन्दा बढ्ता केही दिलाएका हुँदैनन्।

तेरो परिवारले तँलाई सिकाउने, “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” भन्‍नेजस्ता भनाइहरूलाई अलगअलग रूपमा विचार गर्ने हो भने, तैँले तीबारे खासै केही सोच्‍नेछैनस्। तँलाई यी भनाइहरू सामान्य र व्यापक नै लाग्‍नेछ, र त्यस्ता भनाइ, विचार र दृष्टिकोणहरूमा कुनै ठूलो समस्या छैन भन्‍ने लाग्‍नेछ। तर यदि तैँले तिनलाई सत्यतासँग तुलना गरिस् र तिनलाई विस्तृत रूपमा चिरफार गर्न सत्यता प्रयोग गरिस् भने, यी भनाइहरूमा वास्तवमा ठूला समस्या रहेको तँलाई स्पष्ट हुन्छ। उदाहरणको लागि, यदि तेरा आमाबुबाले सधैँ तँलाई “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” भनेर भन्छन् र तैँले यो जीवनअस्तित्व शैली कुशलतापूर्वक प्रयोग गर्छस् भने, मानिसहरूलाई भेट्नेबित्तिकै तैँले “यसको अर्थ के हो? उसले किन त्यसो भन्यो?” भन्दै निरन्तर र अवचेतन रूपमा र थाहै नपाई यस्ता कुराहरूबारे अनुमान लगाउनेछस्। अनि तैँले स्वतः अरू मानिसहरूको सोचहरूबारे अनुमान गर्नेछस्, तिनीहरूले के भन्दै छन् भनेर निरन्तर सुन्‍नेछस् र तँलाई बानी परेको यही सोचअनुसार तिनीहरूसँग कुराकानी गर्नेछस्, त्यसकारण तैँले सत्यताबारे, वा अरूसँग कसरी मिलेर बस्‍ने, वा अरूसँग अन्तरक्रिया गर्ने सिद्धान्तहरू के-के हुन्, वा अरूसँग कुराकानी गर्ने सिद्धान्तहरू के-के हुन्, वा मानिसहरूले भनेका कुराहरूमा तैँले बुझेका कुराहरूलाई कसरी लिने, वा परमेश्‍वरले सिकाउनुहुने मार्ग के हो, वा यस्ता मानिसहरूलाई कसरी चिन्‍ने, वा तिनीहरूलाई कसरी सम्हाल्ने भन्‍नेबारे, र तेरा आमाबुबाले तँलाई कहिल्यै नसिकाएका अभ्यासका त्यस्तै अन्य सिद्धान्तहरूबारे विचार गरिरहेको हुनेछैनस्। तेरा आमाबुबाले तँलाई अरू मानिसहरूले सोचिरहेको कुरा अनुमान लगाउन सिक्‍नु भनेर बताएका थिए, र तैँले यो तरिकाको अभ्यास राम्ररी गरेको छस्; तँ यसमा पोख्त भइसकेको अवस्थामा पुगेको छस् र अब तँ यसो नगरी बस्‍न सक्दैनस्। तसर्थ, यी कुराहरूको लागि मानिसहरूले नियमित रूपमा आफूलाई शान्त बनाएर, ध्यानपूर्वक सोच्‍नु र वास्तविक कुरा पत्ता लगाउने प्रयास गरिरहनु जरुरी छ। एक अर्थमा, तैँले यी कुराहरूलाई स्पष्ट रूपमा चिरफार गर्ने र खुट्याउने गर्नुपर्छ। अर्को अर्थमा, जब-जब यी कुराहरू आइपर्छन्, तब-तब तैँले आफ्नो सोच्‍ने शैली र मानिसहरू र परिस्थितिलाई हेर्ने तौरतरिका परिवर्तन गर्ने प्रयास गर्नुपर्छ। भन्‍नुको अर्थ, तैँले त्यस्ता कुराहरू सामना गर्ने आफ्नो विचार र दृष्टिकोणहरू परिवर्तन गर्नुपर्छ। अनि अर्कोपटक, जब तैँले कसैले बोलेको सुन्छस्, र जब तिनीहरूले वास्तवमा के भन्‍न खोजेका हुन् भनेर अनुमान गर्ने प्रयास गर्छस्, तब तैँले यसप्रकारको सोच्‍ने शैली र मानिसहरूलाई सम्हाल्ने यस्तो तौरतरिका त्याग्‍नुपर्छ, र यसबारे राम्ररी विचार गर्नुपर्छ: “तिनले यसो भन्‍नुको अर्थ के हो? तिनले सीधै बोल्दैनन् र जहिले पनि घुमाएर कुरा गर्छन्। ती व्यक्ति छली रहेछन्। आखिर, तिनले भनिरहेको कुरा खासमा के रहेछ? त्यो कुराको सार के हो? के त्यो कुरा म स्पष्ट रूपमा बुझ्न सक्छु? यदि त्यो कुरा स्पष्ट रूपमा बुझ्न सक्छु भने, म सत्यतासँग मेल खाने तर्क र विचारहरू प्रयोग गरेर, स्पष्ट रूपमा व्याख्या गर्दै तिनलाई यो पक्षको सत्यता बुझाउन तिनीसँग सङ्गति गर्नेछु। म तिनलाई मद्दत गर्नेछु र तिनका गलत विचार र दृष्टिकोणहरू सच्याउनेछु। यसको साथै, तिनको बोल्ने तरिका छलपूर्ण छ। तर तिनले त्यसो भन्‍नुको अर्थ के हो, वा तिनले किन यस्तो घुमाउरो कुरा गर्छन्, म जान्‍न चाहन्‍नँ। तिनले वास्तवमा के भन्‍न खोजेको हो भनेर अनुमान गर्न म प्रयत्‍न र ऊर्जा खर्चन चाहन्‍नँ। म त्यो मूल्य चुकाउन चाहन्‍नँ, र यस सम्बन्धमा केही पनि गर्न चाहन्‍नँ। मैले तिनी छली व्यक्ति हुन् भनेर मात्रै चिन्‍नु आवश्यक छ। तर तिनी छली भए पनि, म तिनीसँग कुनै छलकपट संलग्‍न हुनेछैनँ। तिनले जति धेरै घुमाउरो कुरा गरे पनि, म तिनीसँग सिधा कुरा गर्नेछु, जे भन्‍नुपर्ने हो त्यही नै भन्‍नेछु, र जे-जस्तो कुरा हो त्यही कुरा नै बोल्नेछु। प्रभु येशूले भन्‍नुभएको छ, ‘तिमीहरूको बोली-वचन होलाई, हो; होइनलाई, होइन भन्‍ने होस्’ (मत्ती ५:३७)। छललाई इमानदारिताले सम्बोधन गर्नु सत्यता अभ्यास गर्ने सर्वोच्‍च मापदण्ड हो।” यदि तँ यसरी अभ्यास गर्छस् भने, तैँले तेरा आमाबुबाले तँलाई सिकाएका र अभ्यस्त बनाएका तौरतरिकाहरू त्याग्‍नेछस्, र अभ्यासका तेरा सिद्धान्तहरू पनि परिवर्तन हुनेछन्। त्यसपछि तँ सत्यता पछ्याउने व्यक्ति बन्‍नेछस्। तैँले तेरा आमाबुबाले तँलाई सिकाएका जुनसुकै पक्ष त्यागे पनि, जब त्यससँग सम्बन्धित कुराहरू फेरि आइपर्छन्, तब तैँले परमेश्‍वरका वचनहरूलाई आधारको रूपमा लिएर, अनि सत्यतालाई मापदण्डको रूपमा प्रयोग गरेर, र ती कुरालाई पूर्ण रूपमा सही र सकारात्मक विचार र दृष्टिकोणहरूमा परिणत गरेर, तीबारे रहेका तेरा गलत विचार र दृष्टिकोणहरू परिवर्तन गर्नेछस्। भन्‍नुको अर्थ, यदि तैँले परमेश्‍वरको वचन र सत्यतालाई आफ्नो अभ्यासको आधार र मापदण्डको रूपमा लिएर यो मामिलालाई मूल्याङ्कन गर्ने, हेर्ने र सम्हाल्ने गर्छस् भने, तैँले सत्यता अभ्यास गरिरहेको हुन्छस्। तर यसविपरीत, यदि तैँले अझै पनि यो मामिला सम्‍हाल्‍ने मापदण्ड, आधार, र अभ्यासका सिद्धान्तहरूको रूपमा तेरा आमाबुबाले तँलाई सिकाएका तरिकाहरू वा तिनीहरूले तँमा हालिदिएका विचार र दृष्टिकोणहरू प्रयोग गर्छस् भने, अभ्यास गर्ने यस्तो तरिका सत्यता अभ्यास गर्नु होइन, न त यो सत्यता पछ्याउनु नै हो। अन्ततः, सत्यता पछ्याएर मानिसहरूले प्राप्त गर्ने भनेको सत्यताको बुझाइ र अनुभव हो। यदि तँ सत्यता पछ्याउँदैनस् भने, तैँले सत्यताको बुझाइ वा अनुभव प्राप्त गर्नेछैनस्। तैँले पाउने कुरा त तेरो परिवारले तँलाई सिकाएको यो भनाइ अभ्यास गर्ने कार्यको बुझाइ र अनुभव मात्रै हुनेछ। अनि, अरूले परमेश्‍वरका वचनहरूसम्‍बन्धी आफ्‍ना अनुभव र बुझाइबारे कुरा गर्दा, तैँले केही बोल्‍न सक्दैनस्, किनभने तँसँग भन्‍ने कुरा केही हुँदैन। तँसँग त तेरो परिवारले तँलाई सिकाएका विचार र दृष्टिकोणहरूको व्यावहारिक बुझाइ र अनुभव मात्रै हुन्छ। अनि, तैँले ती कुराहरूबारे केही पनि बोल्‍न सक्दैनस्, र ती कुराहरू बताउने तँसँग कुनै उपाय हुँदैन। त्यसकारण, तैँले जुन कुरा अभ्यास गर्छस् अन्त्यमा तैँले बुझ्‍ने कुरा पनि त्यही नै हुनेछ। यदि तैँले अभ्यास गरेको कुरा सत्यता हो भने, तैँले प्राप्त गर्ने कुरा परमेश्‍वरको वचन र सत्यताको बुझाइ र अनुभव हुनेछ। यदि तँ आफ्ना आमाबुबाले तँलाई दिएका शिक्षा र निर्देशनहरू अभ्यास गर्छस् भने, तैँले बुझ्ने कुरा भनेको तेरो परिवारले तँलाई गरेको शिक्षणअभ्यस्तीकरण र परम्परागत शिक्षाको अनुभव हुनेछ, र तैँले प्राप्त गर्ने कुरा भनेको शैतानले तँभित्र हालिदिएका विचारहरू र शैतानले तँलाई दिएको भ्रष्टता मात्रै हुनेछ। तैँले यस्ता कुराहरू जति गहन रूपमा सराहना गर्छस्, त्यति नै तँलाई शैतानका ती भ्रष्ट विचार र दृष्टिकोणहरू उपयोगी र व्यावहारिक छन् लाग्‍नेछ, र त्यति नै गहन रूपमा तँ शैतानद्वारा भ्रष्ट पारिनेछस्। तर यदि तैँले सत्यता अभ्यास गरिस् भने के हुन्छ? तँसँग सत्यता, र परमेश्‍वरले तँलाई बताउनुहुने वचन र सिद्धान्तहरूको बुझाइ र अनुभव झन्झन् बढी हुनेछ, अनि तँलाई सत्यता नै सबैभन्दा बहुमूल्य कुरा हो, र परमेश्‍वर मानव जीवनको स्रोत हुनुहुन्छ, र परमेश्‍वरका वचनहरू मानिसहरूको जीवन हुन् भन्‍ने लाग्‍नेछ।

“आमाबुबाले भनेको कुरा सधैँ सही हुन्छ” को चिरफार

तँलाई हुर्काउने र गाँस, बास, र शिक्षा दिनेबाहेक, तेरो परिवारले तँलाई अरू के दिएको छ? यसले तँलाई समस्या मात्रै दिएको छ, होइन र? (हो।) यदि तँ यस्तो परिवारमा नजन्‍मेको भए, तेरो परिवारले तँमाथि पारेका ती सबै सिकाइने कुराका प्रभावहरू अस्तित्वमै हुन्थेनन्। तर तेरो परिवारले तँमाथि पार्ने सिकाइने कुराका प्रभावहरू अस्तित्वमा नरहे पनि, समाजले तँमाथि पार्ने सिकाइने कुराका प्रभावहरू भने अझै पनि अस्तित्वमा हुने नै थिए—त्यसैले तँ ती कुराहरूबाट उम्कन सक्दैनस्। तैँले जुनसुकै दृष्टिकोणबाट यो कुरा हेरे पनि, र यी सिकाइने कुराका प्रभावहरू चाहे परिवारबाट वा चाहे समाजबाट आएका भए पनि, यी विचार र दृष्टिकोणहरू शैतानबाटै आएका हुन्छन्। यति मात्र हो कि समाजका यी विभिन्‍न भनाइहरूलाई प्रत्येक परिवारले दृढताको अलगअलग हदमा र अलगअलग बुँदाहरूमा जोड दिएर स्विकार्ने गर्छन्। अनि, त्यसपछि तिनीहरूले आफ्नो परिवारको अर्को पुस्तालाई शिक्षा दिन र सिकाउन त्यसैअनुसारका विधिहरू प्रयोग गर्छन्। हरेक व्यक्तिले ऊ कस्तो परिवारमा जन्‍मेको हो सोही आधारमा विभिन्‍न हदमा हरप्रकारका शिक्षण प्राप्त गरेको हुन्छ। तर वास्तवमा, यी सिकाइने कुराका प्रभावहरू समाज र शैतानबाट उत्पन्‍न भएका हुन्छन्। यति मात्र हो कि यी सिकाइने कुराका प्रभावहरूलाई आमाबुबाको अझै ठोस बोली र व्यवहारको माध्यमबाट मानिसहरूको दिमागमा गहिरो गरी घुसाइन्छ, र त्यसो गर्नलाई अझ प्रत्यक्ष विधिहरू प्रयोग गरेर मानिसहरूलाई यी सिकाइने कुराका प्रभावहरूप्रति अझ ग्रहणशील पारिन्छ, ताकि मानिसहरूले यस्तो शिक्षण स्विकारून् र यो तिनीहरूको दुनियाँसँग व्यवहार गर्ने सिद्धान्त र तौरतरिका बनून्, अनि मानिसहरू र परिस्थितिलाई हेर्ने, र आफूलाई व्यवहारमा ढाल्ने र काम गर्ने तिनीहरूको आधार बनून्। उदाहरणको लागि, हामीले भर्खरै कुरा गरेको “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ” भन्‍ने विचार र दृष्टिकोण पनि तेरो परिवारले आउने सिकाइने कुराको प्रभाव नै हो। मानिसहरूमाथि तिनीहरूको परिवारले जस्तोसुकै प्रकारको सिकाइने कुराको प्रभाव पारे पनि, तिनीहरूले यसलाई पारिवारिक सदस्यको दृष्टिकोणबाट हेर्छन्, र त्यसैले यसलाई सकारात्मक कुराको रूपमा, र आफ्‍नो रक्षाको लागि प्रयोग गर्न सकिने आफ्नै व्यक्तिगत मन्त्रको रूपमा स्वीकार गर्छन्। यस्तो किन हुन्छ भने, मानिसहरूलाई लाग्छ कि तिनीहरूका आमाबुबाबाट आउने सबै कुरा ती आमाबुबाको अभ्यास र अनुभवको परिणाम हो। अनि, संसारका हरेक मानिसहरूमध्ये, ती आमाबुबाले मात्र तिनीहरूलाई कहिल्यै हानि गर्नेछैनन्, र ती आमाबुबाले मात्र तिनीहरूलाई राम्रो जीवन जिउन दिन र तिनीहरूको सुरक्षा गर्न चाहन्छन्। त्यसकारण, मानिसहरूले कुनै समझशक्ति प्रयोग नगरी आफ्ना आमाबुबाबाट आउने विभिन्‍न विचार र दृष्टिकोणहरू स्वीकार गर्छन्। यसरी, तिनीहरूले स्वतः नै यी विभिन्‍न विचार र दृष्टिकोणहरूको शिक्षण स्वीकार गर्छन्। यी विभिन्‍न विचार र दृष्टिकोणहरूद्वारा सिकाइएपछि, तिनीहरूले यी कुरामा शङ्का गर्ने वा तिनको भित्री वास्तविकता बुझ्‍ने कहिल्यै गर्दैनन्, किनभने तिनीहरूले प्रायजसो आफ्ना आमाबुबाले पनि यस्तै कुरा बोलेको सुन्छन्। जस्तै, “आमाबुबाले भनेको कुरा सधैँ सही हुन्छ।” अनि, यो भनाइको अर्थ के हो? यसको अर्थ के हो भने, तेरा आमाबुबा सही भए नि वा गलत भए नि, तेरा आमाबुबाले तँलाई जन्माएका र हुर्काएका हुनाले, तेरो लागि तेरा आमाबुबाले गर्ने सबै कुरा सही हुन्छन्। तैँले तिनीहरू सही छन् कि गलत छन् भनेर मूल्याङ्कन गर्न सक्दैनस्, न त तैँले तिनीहरूको कुरा इन्कार गर्न सक्छस्, तिनीहरूको विरोध गर्न सक्‍नु त परको कुरा हो। यो आमाबुबाप्रतिको भक्ति हो। तेरा आमाबुबाले गलत काम गरेका छन् नै भने पनि, र तिनीहरूका केही विचार र दृष्टिकोणहरू पुरानो वा गलत नै छन् भने पनि, वा तिनीहरूले तँलाई शिक्षा दिने तरिका र तँलाई सिकाउने विचार र दृष्टिकोणहरू सही वा सकारात्मक छैनन् नै भने पनि, तैँले तिनीहरूलाई शङ्का वा अस्वीकार गर्नु हुँदैन, किनकि भनाइ नै छ कि “आमाबुबाले भनेको कुरा सधैँ सही हुन्छ।” जब आमाबुबाको कुरा आउँछ, तैँले तिनीहरू सही छन् कि गलत छन् भनेर खुट्याउने वा मूल्याङ्कन गर्ने कहिल्यै गर्नु हुँदैन, किनभने सन्तानले पाएको जीवन र सबै कुरा आमाबुबाबाटै आएका हुन्छन्। तेरो आमाबुबाभन्दा माथि कोही पनि हुँदैन, त्यसैले यदि तँसँग विवेक छ भने, तैँले तिनीहरूको आलोचना गर्नु हुँदैन। तेरा आमाबुबा जतिसुकै गलत, बेठीक वा असिद्ध भए पनि, तिनीहरू तेरा आमाबुबै हुन्। तिनीहरू नै तेरा सबैभन्दा नजिकका मानिसहरू हुन्, जसले तँलाई हुर्काए, जसले तँसँग सबैभन्दा राम्रो व्यवहार गर्छन्, र जसले तँलाई तेरो जीवन दिए। के यो भनाइलाई सबैले स्वीकार गर्दैनन् र? अनि, ठ्याक्‍कै यही मानसिकता रहेकोले नै, तेरा आमाबुबाले तँलाई बिनाहिचकिचाहट जस्तोसुकै व्यवहार गर्न, र विभिन्‍न विधिहरू प्रयोग गरी तँलाई हरप्रकारका काम गर्ने दिशातर्फ डोर्‍याउन, र तँमा विभिन्‍न विचारहरू हालिदिन सकिन्छ भन्‍ने सोच्छन्। तिनीहरूको दृष्टिकोणबाट हेर्दा, तिनीहरूले यस्तो सोच्छन्, “मेरा अभिप्रायहरू सही छन्, यो तेरो आफ्नै भलाइको लागि हो। तँसँग भएका सबै कुराहरू मैले नै दिएको हो। तँलाई मैले जन्‍माएँ-हुर्काएँ, त्यसैले मैले तँलाई जे-जस्तो व्यवहार गरे पनि, म गलत हुन सक्दिनँ, किनभने मैले गर्ने सबै कुरा तेरो आफ्नै भलाइको लागि हो र म तँलाई चोट पुर्‍याउने वा हानि गर्नेछैनँ।” छोराछोरीको दृष्टिकोणबाट हेर्दा, के आमाबुबाप्रतिको तिनीहरूको मनोवृत्ति “आमाबुबाले भनेको कुरा सधैँ सही हुन्छ” भन्‍ने भनाइमा आधारित हुनु सही हो त? (होइन, यो गलत छ।) यो पक्‍कै पनि गलत छ। त्यसोभए तिमीहरूले यो भनाइलाई कसरी बुझ्‍नुपर्छ? यो भनाइ गलत छ भन्‍ने कुरा हामी कति पक्षबाट चिरफार सक्छौँ? यदि हामीले यसलाई छोराछोरीको दृष्टिकोणबाट हेर्‍यौँ भने, तिनीहरूको जीवन र शरीर तिनीहरूका आमाबुबाबाट आएका हुन्छन्, तिनीहरूको आमाबुबासँग तिनीहरूलाई हुर्काउने र शिक्षा दिने दया पनि हुन्छ, त्यसकारण छोराछोरीले आमाबुबाको हरेक शब्‍द पालन गर्नुपर्छ, आमाबुबाप्रतिको सन्तानको दायित्व पूरा गर्नुपर्छ, र आमाबुबाका गल्तीहरू खोतल्‍नु हुँदैन। यी शब्दहरूको इङ्गित अर्थ के हो भने, तैँले आफ्ना आमाबुबाको असली रूप खुट्ट्याउनु हुँदैन। यदि हामीले यसलाई यो दृष्टिकोणबाट विश्‍लेषण गर्‍यौँ भने, के यो दृष्टिकोण सही हुन्छ? (होइन, यो गलत हुन्छ।) हामीले यो मामिलालाई सत्यताअनुसार कसरी लिनुपर्छ? यसलाई भन्‍ने सही तरिका के हो? के छोराछोरीको शरीर र जीवन तिनीहरूका आमाबुबाले तिनीहरूलाई दिएका हुन् त? (होइन।) व्यक्तिको दैहिक शरीर उसका आमाबुबाबाट जन्मन्छ, तर बच्‍चा जन्माउने आमाबुबाको क्षमता कहाँबाट आउँछ? (यो परमेश्‍वरले दिनुभएको हो र परमेश्‍वरबाट आउँछ।) अनि, व्यक्तिको प्राण? यो कहाँबाट आउँछ? यो पनि परमेश्‍वरबाटै आउँछ। त्यसैले मूल रूपमा, परमेश्‍वरले नै मानिसहरूको सृष्टि गर्नुभएको हो, र यी सबै कुरा उहाँले नै पूर्वनिर्धारित गर्नुभएको हो। तँलाई यो परिवारमा जन्म लिनको लागि परमेश्‍वरले नै पूर्वनिर्धारित गर्नुभएको हो। परमेश्‍वरले यो परिवारमा एउटा प्राण पठाउनुभयो, त्यसपछि तँ यस परिवारमा जन्मिस्, अनि तेरा आमाबुबासँग तेरो यो पूर्वनिर्धारित सम्बन्ध रहेको हो—यो कुरा परमेश्‍वरले नै पूर्वनिर्धारित गर्नुभएको हो। परमेश्‍वरको सार्वभौमिकता र पूर्वनिर्धारणको कारण नै, तेरा आमाबुबाले तँलाई जन्माउन सकेका हुन् र तँ यो परिवारमा जन्‍मेको होस्। यसलाई मूल रूपमा हेर्दा यस्तै देखिन्छ। तर यदि परमेश्‍वरले यसरी पूर्वनिर्धारित नगर्नुभएको भए के हुन्थ्यो? तेरा आमाबुबाले तँलाई कहिल्यै जन्माउँदैनथे, र तिनीहरूसँग तेरो यो आमाबुबा-बच्‍चाको सम्‍बन्ध कहिल्यै नहुनेथ्यो। रगतको कुनै साइनो, कुनै पारिवारिक स्‍नेह, र कुनै सम्बन्ध हुनेथिएन। तसर्थ, व्यक्तिलाई उसका आमाबुबाले जीवन दिएका हुन्छन् भन्‍नु गलत छ। अर्को पक्ष के हो भने, यसलाई छोराछोरीको नजरबाट हेर्दा, तिनीहरूका आमाबुबा तिनीहरूभन्दा एक पुस्ता अग्रज हुन्छन्। तर जहाँसम्म हरेक मानिसहरूको कुरा छ, आमाबुबा पनि अरू सबैजस्तै हुन्, र तिनीहरू सबै भ्रष्ट मानवजातिका सदस्यहरू हुन्, र तिनीहरू सबैमा शैतानको भ्रष्ट स्वभाव छ। तिनीहरू अरूभन्दा फरक पनि छैनन्, र तँभन्दा पनि फरक छैनन्। तिनीहरूले तँलाई शारीरिक रूपमा जन्म दिएका भए पनि, र तँसँगको देह र रगतको सम्बन्धको हिसाबमा, तिनीहरू तँभन्दा एक पुस्ता जेठा भए पनि, मानव स्वभाव सारको हिसाबमा, तिमीहरू सबै शैतानको सत्ताको अधीनमा जिइरहेका छौ, र तिमीहरू सबैलाई शैतानले भ्रष्ट तुल्याएको छ र तिमीहरू सबैमा भ्रष्ट, शैतानी स्वभावहरू छन्। सबै मानिसहरूमा भ्रष्ट शैतानी स्वभावहरू छन् भन्‍ने तथ्यलाई हेर्दा, सबै मानिसहरूको सार एउटै छ। व्यक्तिको वरिष्ठता, वा उसको उमेर, वा ऊ यस संसारमा कति चाँडो वा ढिलो आयो भन्‍ने कुराको बाबजुद पनि, मानिसहरूमा उस्तै भ्रष्ट स्वभाव सार छ, तिनीहरू सबै शैतानद्वारा भ्रष्ट पारिएका मानिसहरू हुन्, र यस हिसाबमा तिनीहरूमाझ केही भिन्‍नता छैन। तिनीहरूको मानवता राम्रो भए पनि वा नराम्रो भए पनि, तिनीहरू सबैमा भ्रष्ट स्वभाव हुने हुनाले, मानिसहरू र मामिलाहरूलाई हेर्ने, र सत्यताप्रति व्यवहार गर्ने प्रक्रियामा तिनीहरू सबैले समान दृष्टिकोण र अडान लिन्छन्। यस अर्थमा, तिनीहरूमाझ कुनै भिन्‍नता छैन। यसको साथै, यो दुष्ट मानवजातिमाझ जिउने हर-कसैले यो संसारमा हाबी रहेका विविध विचार र दृष्टिकोणहरूलाई नै स्विकार्छन्, चाहे त्यो बोलीमा होस् वा सोचमा होस्, वा चाहे त्यो स्वरूपमा होस् वा विचारधारामा होस्, अनि तिनीहरूले शैतानबाट आएका हरकिसिमका विचारहरूलाई नै स्विकार्छन्, चाहे त्यो राष्ट्रको शिक्षाबाट होस् वा चाहे त्यो सामाजिक प्रचलनहरूको शिक्षणबाट होस्। तर यी कुराहरू सत्यतासँग बिलकुलै मेल खाँदैनन्। तिनमा कुनै सत्यता हुँदैन, र मानिसहरूले पनि निश्‍चय नै सत्यता के हो भनेर बुझ्दैनन्। यस दृष्टिकोणबाट हेर्दा, आमाबुबा र छोराछोरी समान हुन्छन् र तिनीहरूका विचार र दृष्टिकोणहरू पनि समान हुन्छन्। यति मात्र हो कि तेरा आमाबुबाले यी विचार र दृष्टिकोणहरू २०-३० वर्ष पहिले स्विकारेका थिए, जबकि तैँले अलिक पछि स्विकारिस्। भन्‍नुको अर्थ, सामाजिक पृष्ठभूमि उही हो, र तँ सामान्य व्यक्ति होस् भने, तँ र तेरा आमाबुबा दुवैले शैतानबाट आएको उही भ्रष्टता, सामाजिक प्रचलनहरूको उही अभ्यस्तीकरण, र समाजका विभिन्‍न दुष्ट प्रवृत्तिहरूबाट उत्पन्‍न उही विचार र दृष्टिकोणहरू स्विकारेका छौ। यो दृष्टिकोणबाट हेर्दा, छोराछोरी र तिनीहरूका आमाबुबाको प्रकार एउटै हुन्छ। परमेश्‍वरको दृष्टिकोणबाट हेर्दा, उहाँले पूर्वतय, पूर्वनिर्धारित, र छनौट गर्नुहुन्छ भन्‍ने कुरालाई छोड्ने हो भने पनि, परमेश्‍वरको नजरमा, आमाबुबा र छोराछोरी दुवै सृष्टि गरिएका प्राणीहरू हुन्, र त्यसैले तिनीहरू उस्तै हुन्, र तिनीहरू परमेश्‍वरलाई आराधना गर्ने सृष्टि गरिएका प्राणीहरू भए पनि नभए पनि, तिनीहरू सबै सामूहिक रूपमा सृष्टि गरिएका प्राणीहरूकै रूपमा चिनिन्छन्, र तिनीहरू सबैले परमेश्‍वरको सार्वभौमिकता, योजनाबद्ध कार्य र बन्दोबस्तहरू स्विकारिरहेका हुन्छन्। यो दृष्टिकोणबाट हेर्दा, परमेश्‍वरको नजरमा आमाबुबा र छोराछोरीको हैसियत समान हुन्छ, र तिनीहरू सबैले उस्तै र समान रूपमा परमेश्‍वरको सार्वभौमिकता र बन्दोबस्त स्विकार्छन्। यो वस्तुनिष्ठ तथ्य हो। यदि तिनीहरू सबै परमेश्‍वरद्वारा चुनिएका हुन् भने, तिनीहरू सबैसँग सत्यता खोजी गर्ने समान अवसरहरू हुन्छ। अनि अवश्य नै, तिनीहरूसँग परमेश्‍वरको दण्ड र न्याय स्विकार्ने पनि समान अवसर हुन्छ, र मुक्ति पाउने पनि समान अवसर हुन्छ। माथिका यी समानताहरूबाहेक, आमाबुबा र छोराछोरीबीच एउटै मात्र भिन्‍नता हुन्छ, र त्यो के हो भने तथाकथित पारिवारिक पदानुक्रममा आमाबुबाको दर्जा छोराछोरीको भन्दा ठूलो हुन्छ। यो पारिवारिक पदानुक्रमको तिनीहरूको दर्जा भनेको के हो? यो भनेको तिनीहरू २०-३० वर्षको उमेरले, अर्थात् एक पुस्ताले मात्र जेठा हुन्छन्—यो उमेरको ठूलो भिन्‍नताभन्दा बढी अरू केही होइन। अनि आमाबुबाको विशेष हैसियतको कारण, छोराछोरीले सन्तानोचित व्यवहार गर्नुपर्छ र आमाबुबाप्रतिका दायित्वहरू पूरा गर्नुपर्छ। व्यक्तिले आमाबुबाप्रति पूरा गर्नुपर्ने जिम्मेवारी यही मात्र हो। तर छोराछोरी र आमाबुबा सबै एउटै भ्रष्ट मानवजातिको भाग भएकाले, आमाबुबा छोराछोरीका नैतिक उदाहरण होइनन्, न त तिनीहरू छोराछोरीको सत्यता पछ्याइको लागि मापदण्ड वा आदर्श नमुना नै हुन्, अनि न त तिनीहरू परमेश्‍वरको आराधना गर्न र उहाँमा समर्पित हुनका लागि नै छोराछोरीका आदर्श नमुना हुन्। अवश्य नै, आमाबुबा सत्यताको देहधारण होइनन्। मानिसहरूले आमाबुबालाई विनासर्त आज्ञापालन गरिने नैतिक उदाहरण र व्यक्तित्वहरू मान्‍नैपर्ने कुनै दायित्व वा जिम्मेवारी हुँदैन। छोराछोरीहरू आमाबुबाको आचरण, व्यवहार र स्वभाव सार खुट्याउन डराउनु हुँदैन। भन्‍नुको अर्थ, आफ्‍ना आमाबुबासँग व्यवहार गर्दा, मानिसहरूले “आमाबुबाले भनेको कुरा सधैँ सही हुन्छ” भन्‍नेजस्ता विचार र दृष्टिकोणहरू पालना गर्नु हुँदैन। यो दृष्टिकोण परमेश्‍वरको पूर्वनिर्धारणअन्तर्गत आमाबुबाले तँलाई जन्‍म दिएका हुन् र तिनीहरू तँभन्दा २०, ३० वा ४० वा ५० वर्ष पाका छन् तथ्यमा आधारित छ। यो देह र रगतको सम्बन्धको दृष्टिकोणबाट मात्र, अनि तिनीहरूको हैसियत र पारिवारिक पदानुक्रममा तिनीहरूको दर्जाको हिसाबमा मात्र, तिनीहरू छोराछोरीहरूभन्दा फरक छन्। तर यो भिन्‍नताको कारण, मानिसहरूले आमाबुबालाई कुनै गल्ती नगर्ने व्यक्तिहरू ठान्छन्। के यो सही हो त? यो गलत र तर्कहीन छ र यो सत्यतासँग मेल खाँदैन। आमाबुबा र छोराछोरीबीच यो देह र रगतको सम्बन्ध भएकोले, कतिपय व्यक्तिहरू आमाबुबासँग कस्तो व्यवहार गर्ने भनेर अचम्मित हुन्छन्। यदि आमाबुबाले परमेश्‍वरमा विश्‍वास गर्छन् भने, तिनीहरूलाई विश्‍वासीको रूपमा व्यवहार गर्नुपर्छ; यदि तिनीहरूले परमेश्‍वरमा विश्‍वास गर्दैनन् भने, तिनीहरूलाई गैरविश्‍वासीहरूको रूपमा व्यवहार गर्नुपर्छ। आमाबुबा जुनसुकै प्रकारका मानिसहरू भए पनि, तिनीहरूलाई सम्बन्धित सत्यता सिद्धान्तहरूअनुसार व्यवहार गर्नुपर्छ। यदि तिनीहरू दियाबलसहरू हुन् भने, तैँले तिनीहरू दियाबलसहरू हुन् भनेर भन्‍नुपर्छ। यदि तिनीहरूसँग मानवता छैन भने, तैँले तिनीहरूसँग मानवता छैन भनेर भन्‍नुपर्छ। यदि तिनीहरूले तँलाई सिकाउने विचार र दृष्टिकोणहरू सत्यताअनुरूप छैनन् भने, तैँले यी कुराहरू सुन्‍नु वा स्विकार्नु पर्दैन, र तैँले तिनीहरूको वास्तविकता खुट्ट्याएर खुलासासमेत गर्न सक्‍नुपर्छ। यदि तेरा आमाबुबाले “म यो तेरो आफ्नै भलाइको लागि गर्दै छु” भनेर भन्छन्, र झोँक्‍किँदै कोलाहल मच्‍चाउँछन् भने, के तैँले वास्ता गर्नेछस्? (अहँ, म वास्ता गर्नेछैनँ।) यदि तेरा आमाबुबाले विश्‍वास गर्दैनन् भने, तिनीहरूलाई कुनै ध्यान नदे, र यो कुरालाई यही छोडिदे। यदि तिनीहरूले यति ठूलो कोलाहल मच्‍चाउँछन् भने, तैँले तिनीहरू दियाबलसहरू हुन्, अरू केही होइनन् भनेर देख्‍नेछस्। परमेश्‍वरमाथिको विश्‍वाससँग सम्‍बन्धित यी सत्यताहरू नै मानिसहरूले सबैभन्दा बढी स्विकार्नुपर्ने विचार र दृष्टिकोणहरू हुन्। तर तिनीहरूले यी कुराहरू स्वीकार वा पालना गर्नै सक्दैनन्, त्यसैले तिनीहरू कस्ता प्रकारका मानिसहरू हुन्? तिनीहरूले परमेश्‍वरका वचनहरू नै बुझ्दैनन्, त्यसैले तिनीहरू अर्धमानव हुन्, होइन र? तैँले यस्तो सोच्नुपर्छ: “तपाईँहरू मेरा आमाबुबा भए पनि, तपाईँहरूसँग कुनै मानवता छैन। तपाईँहरूबाट जन्म लिएकोमा, म साँच्‍चै नै लज्‍जित छु! अहिले तपाईँहरू वास्तवमा को हुनुहुन्छ भनेर मैले बुझेको छु। तपाईँहरूभित्र मानव आत्मा छैन, तपाईँहरू सत्यता बुझ्नुहुन्‍न, तपाईँहरू त्यस्तो स्पष्ट र सरल सिद्धान्तहरू पनि सुन्‍न सक्‍नुहुन्‍न, तैपनि तपाईँहरू नसोची टीकाटिप्‍पणी गर्नुहुन्छ र निन्दनीय कुराहरू बोल्नुहुन्छ। अब मैले बुझिसकेँ, र मैले मेरो हृदयमा आफूलाई तपाईँहरूबाट पूरै अलग गरेको छु। तर बाहिरी रूपमा, मैले अझै पनि तपाईँहरूलाई खुसी पार्नुपर्छ, र मैले अझै पनि तपाईँहरूको सन्तानको रूपमा केही जिम्मेवारी र दायित्वहरू पूरा गर्नुपर्छ। यदि मसँग स्रोतसाधन भयो भने, म तपाईँहरूलाई केही स्वास्थ्य सामग्रीहरू किनिदिन्छु, तर यदि मसँग स्रोतसाधन भएन भने, म तपाईँहरूलाई भेट्न आउनेछु, बस त्यति हो। तपाईँहरूले जे भने पनि, म तपाईँहरूको विचार खण्डन गर्नेछैनँ। तपाईँहरू निरर्थक हुनुहुन्छ, र म तपाईँहरूलाई त्यस्तै हुन दिनेछु। तर्क नै नबुझ्‍ने तपाईँहरूजस्ता दियाबलसहरूलाई के भन्‍नु छ र? तपाईँहरूले मलाई जन्म दिएर यतिका वर्ष हुर्काउनुभएको कुरालाई कदर गर्दै, म तपाईँहरूलाई भेट्न र हेरचाह गर्न आइरहनेछु। नत्र त, म तपाईँहरूलाई वास्तासमेत गर्दिनथेँ र म बाँचुञ्जेल तपाईँहरूलाई भेट्नै चाहन्‍नथेँ।” तँ किन तिनीहरूलाई फेरि भेट्न वा तिनीहरूसँग सम्‍बन्ध कायम राख्‍न चाहँदैनस्? किनभने तैँले सत्यता बुझेको छस्, र तैँले तिनीहरूको सार राम्ररी देखेको छस्, र तिनीहरूका विभिन्‍न मिथ्या विचार र दृष्टिकोणहरू सबै देखेको छस्, र यी मिथ्या विचार र दृष्टिकोणहरूबाट तैँले तिनीहरूको मूर्खता, हठीपन, र दुष्टता बुझेको छस्, र तिनीहरू दियाबलस हुन् भनेर स्पष्टै देखेको छस्, त्यसकारण तँलाई तिनीहरूप्रति वितृष्णा जाग्छ र घिन लाग्छ र तँ तिनीहरूलाई हेर्न चाहँदैनस्। तँभित्रको त्यो थोरै विवेकको कारण मात्रै तँ छोरा वा छोरीको रूपमा आफ्‍ना केही जिम्मेवारीहरू र आमाबुबाप्रतिका दायित्वहरू पूरा गर्न बाध्य छु भन्‍ने महसुस गर्छस्, त्यसकारण तँ तिनीहरूलाई नयाँ वर्षको समयमा र बैङ्क बिदामा भेट्न जान्छस्, र यसलाई त्यतिमै सीमित राख्‍छस्। जबसम्म तिनीहरूले तँलाई परमेश्‍वरमा विश्‍वास गर्न वा कर्तव्य निभाउनबाट रोक्‍न जबरजस्ती गरेका हुँदैनन्, तबसम्‍म समय हुँदा तिनीहरूलाई भेट्न जाने गर्। यदि तँ वास्तवमै तिनीहरूलाई भेट्न चाहँदैनस् भने, तिनीहरूको हालखबर बुझ्‍न फोन गर्, बेलाबखत पैसा पठा, र तिनीहरूलाई केही उपयोगी सामानहरू किनिदे। चाहे तिनीहरूको हेरचाह गर्ने कार्य होस्, वा तिनीहरूलाई भेट्ने, तिनीहरूलाई लुगा किनिदिने, तिनीहरूको सुस्वास्थ्यको सरोकार देखाउने, वा बिरामी हुँदा तिनीहरूलाई स्याहार्ने कार्य होस्—यो सबै तैँले आफ्‍ना सन्तानीय दायित्वहरू पूरा गर्नु र आफ्नो भावना र विवेकसँग सम्‍बन्धित आफ्‍ना आवश्यकताहरू पूरा गर्नु मात्रै हो। त्यो कुरा त्यति नै हो, र त्यो सत्यता अभ्यास गर्ने कार्यको रूपमा गणना हुँदैन। तँलाई तिनीहरूप्रति जति नै घिन लागे पनि, वा तैँले तिनीहरूको सार जति नै स्पष्ट देख्‍न सके पनि, तिनीहरू जीवित रहुञ्‍जेल, तैँले छोरा वा छोरीको रूपमा आवश्यक दायित्वहरू र आवश्यक जिम्मेवारीहरू वहन गर्नुपर्छ। तँ सानो हुँदा तेरा आमाबुबाले तेरो हेरचाह गरेका थिए, र जब तिनीहरू पाका हुन्छन्, तँसँग स्रोतसाधन हुन्जेल तैँले तिनीहरूको हेरचाह गर्नुपर्छ। तिनीहरूलाई मन लाग्यो भने तँसँग किचकिच गर्न दे। जबसम्‍म तिनीहरूले तँमा हालिदिन खोजेका तिनीहरूका विचार र दृष्टिकोणहरू तैँले सुन्दैनस्, र तिनीहरूले भनेको कुरा स्विकार्दैनस्, र जबसम्‍म तँ तिनीहरूको कुराले विचलित वा विवश हुँदैनस्, तबसम्‍म यो कुरा ठीकै हुन्छ, र यसले कदमा तँ बढेको छस् र परमेश्‍वरसामु आफ्‍नो गवाहीमा तँ अडिग भइसकेको छस् भन्‍ने कुरा प्रमाणित गर्छ। तैँले तिनीहरूको हेरचाह गरेको कारण उहाँले तँलाई दोषी ठहराउनुहुनेछैन, र उहाँले तँलाई “तँ किन यति भावुक हुन्छस्? तैँले सत्यता स्विकारेको र सत्यता पछ्याइरहेको छस्, तैपनि कसरी अझै तँ तिनीहरूको हेरचाह गर्न सक्छस्?” भनेर भन्‍नुहुनेछैन। तैँले आफूलाई व्यवहारमा ढाल्‍ने सबैभन्दा आधारभूत जिम्मेवारी र दायित्व यही हो, र त्यो भनेको परिस्थितिले भ्याएसम्म आफ्‍नो दायित्व पूरा गर्नु हो। यसको मतलब तँ भावुक भइरहेको छस् भन्‍ने हुँदैन, र परमेश्‍वरले यसैको कारण तँलाई दोषी ठहराउनुहुनेछैन। यो संसारमा, अवश्य नै तैँले तेरा आमाबुबाबाहेक कसको लागि पो दायित्व र जिम्मेवारीहरू पूरा गर्नुपर्छ र, अरू कसैप्रति पनि तेरो कुनै जिम्मेवारी र दायित्व हुँदैन—तेरा साक्‍खै दाजुभाइ-दिदीबहिनी, तेरा साथीसङ्गी, वा तेरा काकाकाकी, मामा-माइजू र फुपू-फुपाजु कसैप्रति त्यस्तो जिम्मेवारी र दायित्व हुँदैन। तिनीहरूलाई खुसी पार्नुपर्ने, वा तिनीहरूबाट कृपा लिनुपर्ने वा तिनीहरूलाई मद्दत गर्नुपर्ने तेरो कुनै दायित्व हुँदैन। के कुरो यही होइन र? (हो।)

“आमाबुबाले भनेको कुरा सधैँ सही हुन्छ” भन्‍ने दाबीबारे के मैले स्पष्टसित बताएँ? (बताउनुभयो।) त्यसोभए, आमाबुबा को हुन् त? (भ्रष्ट मानिसहरू।) ठीक भन्यौ, आमाबुबा भ्रष्ट मानिसहरू नै हुन्। तँलाई कहिलेकहीँ आमाबुबाको सम्झना आउँछ र तँ सोच्छस्, “मेरा आमाबुबाले यी विगत दुई वर्ष कसरी बिताइरहनुभएको होला? के उहाँहरू मलाई याद गर्नुहुन्छ? के उहाँहरू अवकाश हुनुभयो? के उहाँहरूको जीवनमा कुनै कठिनाइहरू होलान्? के उहाँहरू बिरामी हुँदा उहाँहरूलाई हेरचाह गर्ने कोही होला?” मानौँ, तैँले यी कुराहरू सोचिरहेको छस् र तँ यसरी घोरिन्छस्, “आमाबुबाले भनेको कुरा सधैँ सही हुन्छ। मेरा आमाबुबाले मलाई कुटपिट गर्नुहुन्थ्यो र मलाई गाली गर्नुहुन्थ्यो, किनभने मैले उहाँहरूको अपेक्षा पूरा गर्न सक्थिनँ, अनि उहाँहरूले मलाई यस्तो गहिरो प्रेम गर्नुभएको कारण उहाँहरू हताश बन्‍नुहुन्थ्यो। मेरा आमाबुबा सबैभन्दा असल हुनुहुन्छ, र संसारमा मलाई सबैभन्दा धेरै माया गर्ने उहाँहरू नै हुनुहुन्छ। अहिले जब म मेरा आमाबुबाको खराब गुणहरूबारे विचार गर्छु, ती कुरालाई म खराब गुणहरूको रूपमा देख्दिनँ, किनभने आमाबुबाले भनेको कुरा सधैँ सही हुन्छ।” अनि तैँले यसबारे जति धेरै विचार गर्छस्, त्यति नै धेरै तिनीहरूलाई भेट्ने तँलाई इच्छा हुन्छ। के यस्तो सोच्नु राम्रो हो त? (अहँ, होइन।) अहँ, होइन। तैँले कसरी सोच्नुपर्छ? तैँले यसरी मनन गर्नुपर्छ: “म सानो छँदा मेरा आमाबुबाले मलाई कुटपिट गर्थे, गाली गर्थे, र मेरो आत्मसम्मानमा चोट पुर्‍याउँथे। तिनीहरूले मसित दयालु कुरा गर्ने वा मलाई उत्साह दिने कहिल्यै गरेनन्। तिनीहरूले मलाई पढ्‍न जबरजस्ती गर्थे, र मलाई नाच्‍न र गाउन सिक्‍न, अनि गणित प्रतियोगिताको लागि पढ्न जबरजस्ती गर्थे—यी सबै कुराहरू मलाई मन नपर्ने कुराहरू थिए। मेरा आमाबुबा वास्तवमै झिजोलाग्दा थिए। तर अहिले म परमेश्‍वरमा विश्‍वास गर्छु र म स्वतन्त्र छु। मैले कलेज पूरा गर्नुअघि नै कर्तव्य पूरा गर्नको लागि घर छोडेँ। असल त परमेश्‍वर हुनुहुन्छ। मलाई मेरा आमाबुबाको सम्झना आउँदैन। तिनीहरूले मलाई परमेश्‍वरमा विश्‍वास गर्नबाट रोक्थे। मेरा आमाबुबा दियाबलसहरू हुन्।” त्यसपछि तैँले फेरि सोच्छस्, “यस्तो सोच्‍नु ठीक होइन। आमाबुबाले भनेको कुरा सधैँ सही हुन्छ। मेरो सबैभन्दा नजिकका मानिसहरू मेरा आमाबुबै हुन्, त्यसैले उहाँहरूलाई सम्झना गर्नु मात्र सही कुरा हो।” के यस्तो सोच्नु सही हो? (होइन, यो गलत हो।) त्यसोभए सोच्ने सही तरिका के हो त? (हामी के सोच्थ्यौँ भने, आमाबुबाले जे गरे पनि, उनीहरूले हाम्रै लागि सोचेर त्यसो गर्छन्, र उनीहरूले आफूले गर्ने सबै कुरामा हाम्रो लागि राम्रो सोचेका हुन्छन्, र उनीहरूले हामीलाई कहिल्यै हानि गर्दैनन्। तर अहिले परमेश्‍वरले गर्नुभएको सङ्गतिले मलाई के महसुस गराएको छ भने, मेरा आमाबुबा पनि भ्रष्ट मानिसहरू नै हुन्, जसले शैतानबाट विभिन्‍न विचार र दृष्टिकोणहरू स्विकारेका छन्। पत्तै नपाई, हाम्रा आमाबुबाले हामीमा धेरै शैतानी विचारहरू हालिदिएका छन्, जसले गर्दा हामी हाम्रो व्यवहार र कार्यमा सत्यताबाट धेरै टाढा गएका छौँ, र शैतानी दर्शनहरूअनुसार जिउने भएका छौँ। अहिले मलाई मेरा आमाबुबाको हृदयमा के छ भन्‍नेबारे स्पष्ट भएको छ, त्यसैले म तिनीहरूबारे कमै मात्र सम्झने र सोच्‍ने गर्छु।) आफ्ना आमाबुबासँग व्यवहार गर्दा, तँ पहिले तर्कसङ्गत रूपमा यो रक्तसम्बन्धबाट बाहिर निस्कनुपर्छ र आफूले स्विकारिसकेका र बुझिसकेका सत्यताहरू प्रयोग गरेर आमाबुबाको वास्तविकता खुट्ट्याउनुपर्छ। आफ्ना आमाबुबालाई उनीहरूले आफूलाई आचरणमा ढाल्ने र कार्य गर्ने तरिकापछाडिका विचार, दृष्टिकोण र अभिप्रायहरूका आधारमा, अनि आफूलाई आचरणमा ढाल्ने र कार्य गर्ने तरिकाका सिद्धान्त र विधिका आधारमा खुट्ट्या, र यसले उनीहरू पनि शैतानद्वारा भ्रष्ट भएका मानिसहरू हुन् भन्‍ने पुष्टि हुन्छ। सधैँ तेरा आमाबुबा उच्‍च, तँप्रति निस्स्वार्थी र दयालु छन् भनेर सोच्नुको साटो, उनीहरूलाई सत्यताको दृष्टिकोणबाट हेर् र खुट्ट्या, तिनीहरू किनभने यदि तैँले तिनीहरूलाई त्यसरी हेरिस् भने, तिनीहरूमा के समस्याहरू छन् भनेर तैँले कहिल्यै पत्ता लगाउनेछैनस्। तेरा आमाबुबालाई आफ्नो पारिवारिक सम्बन्ध, वा छोरा वा छोरीको रूपमा रहेको तेरो भूमिकाको दृष्टिकोणबाट नहेर्। यस क्षेत्रबाट बाहिर निस्की, अनि तिनीहरू सत्यता, संसार, अनि मानिस, घटना र कामकुराहरूलाई कसरी लिन्छन् भनेर हेर्। साथै, अझ स्पष्ट रूपमा भन्दा, मानिस र कामकुराहरूलाई कसरी हेर्नुपर्छ, र आफूलाई कसरी आचरणमा ढाल्ने र कार्य गर्नुपर्छ भन्‍नेबारे तँलाई तेरा आमाबुबाले सिकाएका विचार र दृष्टिकोणहरूलाई हेर्—तैँले तिनीहरूलाई पहिचान गर्नुपर्ने र खुट्ट्याउनुपर्ने यसरी नै हो। यस तरिकाले, तिनीहरूको चरित्र र तिनीहरू शैतानद्वारा भ्रष्ट पारिएको तथ्य तँलाई बिस्तारै स्पष्ट हुनेछ। अनि, तिनीहरू कस्ता मानिसहरू हुन्? यदि तिनीहरू विश्‍वासी होइनन् भने, परमेश्‍वरमा विश्‍वास गर्ने मानिसहरूप्रति तिनीहरूको मनोवृत्ति कस्तो छ? यदि तिनीहरू विश्‍वासी हुन् भने, सत्यताप्रति तिनीहरूको मनोवृत्ति कस्तो छ? के तिनीहरू सत्यता पछ्याउने मानिसहरू हुन्? के तिनीहरू सत्यतालाई प्रेम गर्छन्? के तिनीहरूलाई सकारात्मक कुराहरू मन पर्छ? जीवन र संसारप्रति तिनीहरूको दृष्टिकोण के छ? अनि यस्तै अन्य कुराहरू के छन्? यदि तँ यी कुराहरूको आधारमा आफ्ना आमाबुबालाई खुट्ट्याउन सक्छस् भने, तैँले तिनीहरूको सार स्पष्ट रूपमा देख्नेछस्, र तेरो मनमा रहेको तेरा आमाबुबाको उच्‍च, कुलीन र अटल हैसियत परिवर्तन हुनेछ। अनि जब यो परिवर्तन हुन्छ, तब तेरा आमाबुबाको मातृ र पितृ प्रेम देखाउने उनीहरूका निश्‍चित बोली र व्यवहार, र तँलाई उच्‍च लाग्‍ने तिनीहरूको छवि, यी कुराहरू तेरो मनमा त्यति गहिरो गरी गाडिएर बसेका हुनेछैनन्। तेरा आमाबुबाको तँप्रतिको प्रेमको निःस्वार्थपन र महान्ता, साथै तँलाई हेरचाह, सुरक्षा, र स्‍नेह प्रदान गर्नेतर्फको तिनीहरूको समर्पणले थाहै नपाई तेरो मनमा महत्त्वपूर्ण स्थान ओगट्न छोड्नेछ। मानिसहरूले प्राय यसो भन्छन्, “मेरा आमाबुबाले मलाई धेरै माया गर्नुहुन्छ। म घरबाट टाढा हुँदा, मेरी आमाले सधैँ मलाई ‘खाना खाइस्? समयमा खाना खाँदै छस्?’ भनेर सोध्‍नुहुन्छ। बुबाले सधैँ ‘तँसँग पुग्दो पैसा छ? पैसा छैन भने, म अलिकति पठाइदिन्छु’ भनेर भन्‍नुहुन्छ। अनि, म भन्छु, ‘मसँग पैसा छ, चाहिँदैन,’ र बुबाले जवाफ दिनुहुन्छ, ‘होइन, यसरी हुँदैन, तैँले पैसा छ भने पनि, म केही पैसा पठाउँछु।’” वास्तविकता के हो भने, तेरा आमाबुबाले मितव्ययी जीवन बिताउँछन् र आफ्‍नो लागि पैसा खर्च गर्न हिचकिचाउँछन्। तिनीहरूले तँलाई मदत गर्न त्यो पैसा प्रयोग गर्छन्, ताकि तँ घरबाट टाढा हुँदा तँसँग खर्च गर्ने अलिअलि पैसा होस्। तेरा आमाबुबाले सधैँ भन्छन्, “घरमा हुँदा धेरै पैसा खर्च नगर्नू, तर यात्रा गर्दा केही थप पैसा बोक्‍नू। बाहिरतिर जाँदा अलि बढी बोक्‍नू। तँसँग पुग्दो पैसा छैन भने, मलाई भन्, र म तँलाई केही पैसा पठाइदिन्छु वा तेरो कार्डमा हालिदिन्छु।” तेरा आमाबुबाको निःस्वार्थ चिन्ता, ख्याल, हेरचाह, अनि लाडप्यार र पुलपुल्याइ लगायतका कुराहरू सधैँ तेरो नजरमा तिनीहरूको निःस्वार्थ समर्पणको अमेट छाप भएर बस्‍नेछ। तेरो हृदयको गहिराइमा, यो निःस्वार्थ समर्पण तेरो र तिनीहरूबीचको सम्बन्ध घनिष्ठ पार्ने शक्तिशाली र न्यानो भावना बनेर पनि बसेको हुन्छ। यसले गर्दा तैँले तिनीहरूलाई त्याग्‍न सक्दैनस्, र यसले तँलाई तिनीहरूबारे चिन्ता गर्ने, फिक्री गरिरहने, निरन्तर सम्झना गरिरहने बनाउँछ, र यसले तँलाई यस्तो भावुकतामा फसेर तिनीहरूको स्‍नेहको बन्धनमा निरन्तर फस्‍न इच्‍छुक पनि बनाउँछ। अनि, यो कस्तो कुरा हो? तेरा आमाबुबाको प्रेम साँच्‍चै निःस्वार्थ छ। तर तेरा आमाबुबाले तँलाई जति वास्ता गरे पनि, वा तिनीहरूले तँलाई खर्च दिन वा तँलाई चाहिने सबै कुरा किनिदिन एकएक पैसा कन्जुस्याइँ गर्दै बचत गरे पनि, यो तेरो लागि अहिले त आशिष् हुन सक्ला, तर पछि गएर राम्रो हुँदैन। तिनीहरू जति निस्वार्थ हुन्छन्, र तँलाई जति राम्रो व्यवहार गर्छन्, र तेरो जति वास्ता गर्छन्, त्यति नै तँलाई यो स्‍नेहबाट मुक्त हुन र यसलाई त्याग्‍न वा बिर्सन गाह्रो हुन्छ, र त्यति नै तँलाई तिनीहरूको सम्झना हुन्छ। अनि, जब तँ सन्तानीय जिम्‍मेवारी पूरा गर्न वा तिनीहरूप्रतिको कुनै दायित्व पूरा गर्न असफल हुन्छस्, तँलाई तिनीहरूप्रति झन् बढी दुःख लाग्छ। यी परिस्थितिहरूमा, तँसँग तिनीहरूको वास्तविकता देख्‍ने, वा तिनीहरूको प्रेम र समर्पण र तेरो लागि गरिएका सबै कुरा बिर्सने, वा ती कुरालाई अनुल्लेखनीय ठान्‍ने हृदय नै हुँदैन—यो तेरो विवेकको प्रभाव हो। के यो तेरो विवेकले सत्यता प्रतिनिधित्व गर्छ? (अहँ, गर्दैन।) तेरा आमाबुबाले तँसँग किन यस्तो व्यवहार गर्छन्? किनभने तिनीहरूमा तँप्रतिको स्‍नेह हुन्छ। त्यसोभए के तँप्रतिको तिनीहरूको मायाले तिनीहरूको मानवता सार प्रतिनिधित्व गर्न सक्छ? के यसले सत्यताप्रतिको तिनीहरूको मनोवृत्ति प्रतिनिधित्व गर्न सक्छ? अहँ, सक्दैन। यो त ती आमाहरूको जस्तै कुरा भयो जो सधैँ भन्‍छन्, “तँ मेरो आफ्नै देह र रगत होस्, मैले तँलाई हुर्काउन पसिना बगाएँ र दासले झैँ काम गरेँ। तैँले हृदयमा के सोचिरहेको छस् भनेर मलाई कसरी थाहा नहुन सक्छ र?” यी घनिष्ठ पारिवारिक सम्बन्ध र यो देहगत-रक्त सम्बन्धको कारण तिनीहरूले तँलाई राम्रो व्यवहार गर्छन्, तर के तिनीहरूले वास्तवमै तँसँग राम्रो व्यवहार गरिरहेका छन् त? के यो साँच्‍चै तिनीहरूको वास्तविक रूप हो त? के यो तिनीहरूको मानवता सारको साँचो अभिव्यक्ति हो त? हो नै भन्‍ने छैन। तिनीहरूसँग तेरो रगतको सम्‍बन्ध भएकोले, तिनीहरूले आफ्‍नो जिम्‍मेवारीबोध गर्दै तँसँग राम्रो व्यवहार गर्नुपर्छ भन्‍ने सोच्छन्। तर तिनीहरूको सन्तानको रूपमा, तैँले सोच्छस् कि तिनीहरूले तँसँग मायाले राम्रो व्यवहार गरेका हुन्, र तँलाई तिनीहरूको यो ऋण तिर्न सक्दिनँ भन्‍ने लाग्छ। यदि तैँले तिनीहरूको मायाको ऋण पूरै तिर्न सकिनस् भने पनि, वा यसको सबैभन्दा सानो अंश मात्रै तिर्न सकिनस् भने पनि, तेरो विवेकले तँलाई दोषी ठहराउनेछ। के तेरो विवेकले तँलाई दोष दिँदा तँमा आउने त्यो भावना सत्यताअनुरूप हुन्छ? अर्को शब्दमा भन्दा, यदि तिनीहरू तेरा आमाबुबा नभएर तँसँग अन्तरक्रिया गर्ने कुनै समूहका साधारण मानिसहरू मात्र थिए भने, के तिनीहरूले तँलाई यसरी व्यवहार गर्नेथिए? (गर्नेथिएनन्।) तिनीहरूले पक्‍कै पनि यस्तो व्यवहार गर्नेथिएनन्। यदि तिनीहरू तेरा आमाबुबा थिएनन् र तँसँग कुनै रगतको नाता थिएन भने, तँप्रतिको तिनीहरूको व्यवहार र मनोवृत्ति विभिन्‍न तरिकाले फरक हुनेथियो। तिनीहरूले पक्‍कै पनि तेरो वास्ता गर्ने, तेरो रक्षा गर्ने, तँलाई प्यारो गर्ने, तेरो हेरचाह गर्ने, वा निःस्वार्थ तेरो निम्ति जुनसुकै कुरा समर्पण गर्ने काम नगर्नेथिए। त्यसोभए तिनीहरूले तँसँग कस्तो व्यवहार गर्नेथिए त? सायद तिनीहरूले तँलाई सानो देखेर अनि कुनै सामाजिक अनुभव नभएको कारण हेप्‍नेथिए, वा तेरो निम्न स्थिति र हैसियतको कारण तँलाई भेदभाव गर्नेथिए, र सधैँ तँसँग हेपाहा शैलीमा बोलेर तँलाई पाठ सिकाउने प्रयास गर्नेथिए; वा सायद तिनीहरूले तँलाई औसत रूपको ठान्‍नेथिए, र तैँले तिनीहरूसँग कुरा गरेमा, तिनीहरूले तँलाई कुनै ध्यान दिनेथिएनन्, र तँ तिनीहरूको दर्जामा पुग्‍न नसक्‍नेथिइस्; वा सायद तिनीहरूले तँलाई कुनै कुरामा काम नलाग्‍ने ठान्‍नेथिए, र तँसँग अन्तरक्रिया गर्ने वा तँसँग कुनै सम्बन्ध राख्‍ने नगर्नेथिए; वा सायद तिनीहरूले तँलाई कपटरहित ठान्‍नेथिए, र त्यसैले यदि तिनीहरूले कुनै कुराबारे जान्‍न चाहेमा, सधैँ तँलाई नै सुरुमा सोध्‍नेथिए र तँबाट जवाफहरू प्राप्त गर्न खोज्नेथिए; वा सायद तिनीहरूले तँबाट कुनै न कुनै तरिकाले अनुचित फाइदा उठाउने चाहना गर्नेथिए, जस्तै तैँले कुनै कुरा मोलतोल गरेर सस्तोमा किन्दा, तिनीहरूले सधैँ फाइदाको केही हिस्‍सा, वा किनमेलकै केही भाग लिन चाहनेथिए; वा सायद तँ सडकमा लडेर तिनीहरूको सहयोग चाहिएको बेला, तिनीहरूले तँलाई हेर्नेसमेत थिएनन्, बरु तँलाई लात हानेर हिँड्नेथिए; वा सायद तँ बसमा चढ्दा, तैँले तिनीहरूलाई आफ्नो सिट नदिएमा, तिनीहरूले “म यति बूढो छु, र पनि किन तँ मलाई सिट छोड्दैनस्? तँ किन यस्तो अबुझ भएको? के तेरा आमाबुबाले तँलाई कुनै संस्कार सिकाएनन्!” भनेर भन्‍नेथिए। अनि तिनीहरूले तँलाई एक शब्‍दसमेत फर्काउन दिनेथिएनन्। यदि यस्तो अवस्था हो भने, तैँले आफ्नो हृदयको गहिराइमा लुकेको मातृ प्रेम र पितृ प्रेम तिनीहरूको मानवताको साँचो प्रकाश हो होइन भनेर पत्ता लगाउनु जरुरी छ। तँ प्राय तिनीहरूको तँप्रतिको निःस्वार्थ समर्पण र तिनीहरूको महान्‌ मातृ प्रेम र पितृ प्रेमले उत्प्रेरित हुन्छस्, र तँ तिनीहरूप्रति धेरै आसक्त हुन्छस्, तिनीहरूको सम्झना गर्छस्, र निरन्तर आफ्नै जीवनद्वारा तिनीहरूको ऋण तिर्न चाहन्छस्। यसको कारण के हो? यदि यो विवेकबाट मात्रै आउने कुरा हो भने, यो समस्या त्यति गहिरो छैन र यसलाई सुधार्न सकिन्छ। तर यदि यो तिनीहरूप्रतिको स्‍नेहबाट आएको हो भने, यो एकदमै समस्याजनक कुरा हो। तँ झन्झन् यसको गहिराइमा डुब्दै जानेछस् र बाहिर निस्कन सक्‍नेछैनस्। तँ प्राय यही स्‍नेहमा अल्झिरहनेछस् र आफ्ना आमाबुबालाई सम्झना गर्नेछस्, र कहिलेकहीँ त तैँले आमाबुबाको मायाको ऋण तिर्न परमेश्‍वरलाई समेत धोका दिनेछस्। उदाहरणको लागि, यदि तैँले तेरा आमाबुबा अस्पतालमा गम्भीर बिरामी छन्, वा तिनीहरूको जीवनमा गम्भीर घटना घटेको छ र तिनीहरू कुनै कठिनाइमा परेका छन् र त्यसबाट तिनीहरू निस्कन सकेका छैनन् र तिनीहरू दुःखी छन् र तिनीहरूको हृदय टुटेको छ भन्‍ने सुनिस् भने, वा तेरा आमाबुबाको मृत्यु हुन लागेको छ भन्‍ने खबर सुनिस् भने, तँ के गर्छस्? त्यो बेला, तेरो स्‍नेहले तेरो विवेकलाई जित्छ कि, कि परमेश्‍वरले तँलाई सिकाउनुभएका सत्यता र उहाँका वचनहरूले तेरो विवेकलाई कुनै निर्णय गर्न उत्प्रेरित गर्छन् भनेर जान्‍ने कुनै उपाय छैन। यी मामिलाहरूको परिणाम तैँले आमाबुबा र छोराछोरीबीचको सम्बन्धलाई कसरी हेर्छस्, आमाबुबासँग कस्तो व्यवहार गर्ने भन्‍ने सत्यतामा तँ कति प्रवेश गरेको छस्, तैँले तिनीहरूको वास्तविकता कति देख्‍न सक्छस्, मानवजातिको प्रकृति सारबारे तैँले कति बुझेको छस्, र तैँले आफ्ना आमाबुबाको चरित्र र मानवता सार, साथै तिनीहरूको भ्रष्ट स्वभावबारे कति धेरै बुझेको छस् भन्‍ने कुरामा भर पर्छ। सबैभन्दा महत्त्वपूर्ण कुरा, यी मामिलाहरूको परिणाम तैँले पारिवारिक स्तरमा सम्बन्धहरूलाई कसरी लिन्छस् भन्‍ने कुरामा, र तैँले लिनुपर्ने सही विचारहरूमा भर पर्छ—तैँले तरो जीवनमा यी कुनै पनि मामिलाहरू आइपर्नुभन्दा पहिले आफूलाई सुसज्‍जित तुल्याउनुपर्ने यिनै विभिन्‍न सत्यताहरूले हो। अरू सबैलाई—नातेदार र साथीहरू, काकी र काकाहरू, हजुरबा-हजुरआमा र अन्य बाहिरी व्यक्तिहरूलाई—सजिलै छोड्न सकिन्छ, किनकि व्यक्तिको स्‍नेहमा तिनीहरूले महत्त्वपूर्ण स्थान ओगट्दैनन्। यी मानिसहरूलाई सजिलै त्याग्‍न सकिन्छ, तर आमाबुबा अपवाद हुन्। यो संसारमा आमाबुबालाई मात्रै व्यक्तिको सबैभन्दा नजिकका नातेदार मानिन्छ। तिनीहरू उसको जीवनमा महत्त्वपूर्ण भूमिका खेल्‍ने मानिसहरू हुन् र उसको जीवनकालमा तिनीहरूले महत्त्वपूर्ण प्रभाव पार्छन्, त्यसैले तिनीहरूलाई त्याग्‍नु सजिलो छैन। यदि आज तैँले तँमाथिको तेरो परिवारको शिक्षणद्वारा उत्पन्‍न विभिन्‍न विचारहरूबारे केही स्पष्ट बुझाइ प्राप्त गरेको छस् भने, यसले आमाबुबाप्रतिको तेरो स्‍नेह त्याग्‍न मद्दत गर्न सक्छ, किनभने तँमाथिको तेरो परिवारका सिकाइने कुराका प्रभावहरू केवल अस्पृश्य दाबीहरू मात्र हुन्, र सबैभन्दा खास सिकाइने कुरा त वास्तवमा तेरै आमाबुबाबाट आएको हुन्छ। तेरा आमाबुबाको एउटा वाक्य, वा कुनै कार्य गर्नेप्रति तिनीहरूको मनोवृत्ति, वा कुनै कुरा सम्हाल्ने तिनीहरूको तौरतरिका र माध्यमहरू—यी कुराहरू तँलाई कसरी सिकाइन्छ भनेर व्याख्या गर्ने सबैभन्दा सही तरिका हुन्। तेरो परिवारले तँलाई सिकाएका विचार, कार्य, र भनाइहरूलाई विभिन्‍न तरिकाले पत्ता लगाएर खास रूपमा पहिचान गरिसकेपछि, तैँले तेरा आमाबुबाको भूमिका, चरित्र, जीवन दृष्टिकोण, र काम गर्ने तौरतरिकाको सारबारे सही मूल्याङ्कन र ज्ञान प्राप्त गर्नेछस्। तैँले यो सही मूल्याङ्कन र ज्ञान प्राप्त गरेपछि, तेरा आमाबुबाको भूमिकाबारे तेरो दिमागमा रहेको तेरो धारणा अदृश्य रूपमा बिस्तारै सकारात्मकबाट नकारात्मकमा परिणत हुनेछ। अनि, तेरा आमाबुबाको भूमिका पूर्ण रूपमा नकारात्मक छ भन्‍ने महसुस गरेपछि, तैँले बिस्तारै आफ्नो भावनात्मक सहारा, आत्मिक घनिष्ठता, र तँप्रतिको तिनीहरूको विभिन्‍न प्रकारको महान्‌ प्रेम त्याग्‍न सक्‍नेछस्। त्यो बेलासम्म, तँलाई के महसुस भइसक्‍नेछ भने, तेरो हृदयको गहिराइमा रहेको तेरा आमाबुबाको छवि यति उच्‍च रहेछ कि, त्यो त तैँले स्कुलको किताबमा पढेको “मेरो बुबाको ढाडमा” भन्‍ने निबन्धको जस्तै, साथै ताइवानी चलचित्रमा रहेको र चिनियाँ भाषी समाजमा पनि चर्चित रहेको धेरै वर्ष पहिलेको त्यो “आमा संसारमा सर्वश्रेष्ठ हुनुहुन्छ” भन्‍ने लोकप्रिय गीतको जस्तै रहेछ—यी कुराहरू समाज र संसारले मानवजातिलाई शिक्षा दिने तरिका हुन्। जब तँलाई यी कुराहरूपछाडिको सार वा साँचो रूप थाहा हुँदैन, तब तँलाई शिक्षाका यी विधिहरू सकारात्मक छन् भन्‍ने लाग्छ। तेरो अहिलेको मानवताको आधारमा, यी कुराहरूले तेरा आमाबुबाको तँप्रतिको प्रेमलाई अझै ठूलो पहिचान र त्यो प्रेमको महान्ताप्रति अझै ठूलो विश्‍वास दिलाउँछन्, र फलस्वरूप यी कुराहरूले तेरो हृदयको गहिराइमा तेरा आमाबुबाको प्रेम निःस्वार्थ, महान्‌ र पवित्र छ भन्‍ने छाप पारिदिन्छन्। तसर्थ, तेरा आमाबुबा जतिसुकै खराब भए पनि, तिनीहरूको प्रेम अझै पनि निस्वार्थ र ठूलो नै लाग्छ। तेरो लागि यो एक निर्विवाद तथ्य हो जसलाई कसैले पनि इन्कार गर्न सक्दैन, र कसैले पनि तेरा आमाबुबाबारे नराम्रो शब्द बोल्‍न सक्दैन। यसको फलस्वरूप, तँ तिनीहरूको भित्री वास्तविकता देख्‍न वा तिनीहरूको खुलासा गर्न चाहँदैनस्, र यसको साथै, तँ आफ्नो हृदयको गहिराइमा तिनीहरूको लागि एउटा निश्‍चित ठाउँ राख्‍न पनि चाहन्छस्, किनभने तँलाई के विश्‍वास हुन्छ भने आमाबुबाको प्रेम सधैँ सबैभन्दा माथि हुन्छ, यो त्रुटिरहित, महान्‌, र पवित्र हुन्छ, र कसैले पनि यो तथ्य इन्कार गर्न सक्दैन। तेरो विवेक र व्यवहारको आधार रेखा यही हो। यदि कसैले आमाबुबाको प्रेम महान्‌ वा त्रुटिरहित छैन भनेर भन्यो भने, तँ तिनीहरूसँग मरिहत्ते गर्दै झगडा गर्न तम्सिन्छस्—यो तर्कविसङ्गत कार्य हो। मानिसहरूले सत्यता बुझ्नुअघि, तिनीहरूको विवेकको प्रभावले तिनीहरूलाई केही परम्परागत विचार र दृष्टिकोणहरू अङ्गालिराख्‍न, वा केही नयाँ विचार र दृष्टिकोणहरू पैदा गर्न पनि प्रेरित गर्नेछ। तैपनि, यसलाई सत्यताको दृष्टिकोणबाट हेर्दा, यी विचार र दृष्टिकोणहरू प्रायजसो तर्कविसङ्गत नै हुन्छन्। सत्यता बुझिसकेपछि, तैँले यी कुराहरूलाई सामान्य तर्कसङ्गतपनको दायराभित्र रही सम्हाल्न सक्छस्। यसरी, मानवतामा विवेक र समझ दुवै हुन्छ। यदि विवेक यी कुराहरूको स्तरमा पुग्‍न वा मापनमा आउन सक्दैन, वा विवेकको प्रभावमा रहेर यी कुराहरू नियमसङ्गत वा सकारात्मक भएनन् भने, यी कुराहरूलाई नियमसङ्गत पार्न र सुधार्नको लागि मानिसहरूले आफ्‍नो तर्कसङ्गतपन प्रयोग गर्न सक्छन्। अनि, मानिसहरूले कसरी यो तर्कसङ्गतपन हासिल गर्छन्? यसको लागि, मानिसहरूले सत्यता बुझ्नुपर्छ। सत्यता बुझेपछि, तिनीहरूले सबै कुरालाई अझै सटीक र सही रूपमा व्यवहार गर्ने, छनौट गर्ने र खुट्याउने गर्नेछन्। यसरी, तिनीहरूले साँचो तर्कसङ्गतपन हासिल गर्नेछन्, र समझले अन्तस्करणलाई जितेको अवस्थामा तिनीहरू पुग्‍नेछन्। व्यक्ति सत्यता वास्तविकतामा प्रवेश गरेपछि जे हुन्छ, त्यसको प्रकटीकरण यही हो। तैँले अहिले यी वचनहरू वास्तवमै बुझ्न सक्दैनस् होला, तर एकपटक वास्तविक अनुभव पाइसकेपछि र सत्यता बुझिसकेपछि, तैँले यी कुराहरू बुझ्‍नेछस्। अब, “आमाबुबाले भनेको कुरा सधैँ सही हुन्छ” भन्‍ने यो भनाइ तर्कसङ्गतपनबाट आएको हुन्छ कि विवेकबाट? यो भनाइ तर्कसङ्गत छैन, यो त विवेकको प्रभावमा व्यक्तिको स्‍नेहबाट उत्पन्‍न हुन्छ। त्यसोभए के यो भनाइ तर्कसङ्गत छ त? अहँ, यो तर्कविसङ्गत छ। यो किन तर्कविसङ्गत छ? किनभने यो व्यक्तिको स्‍नेहबाट उत्पन्‍न हुन्छ, र यो सत्यताअनुरूप छैन। त्यसोभए, कुन बिन्दुमा तैँले आमाबुबालाई तर्कसङ्गत रूपमा हेर्न र व्यवहार गर्न सक्छस्? त्यो तैँले सत्यता बुझेर यो कुराको सार र जड बुझेपछि गर्न सक्छस्। त्यसो गरिसकेपछि, तैँले आफ्ना आमाबुबालाई विवेकको प्रभावअनुसार व्यवहार गर्नेछैनस्, त्यसउप्रान्त स्‍नेहले भूमिका खेल्‍न छोड्नेछ, न त विवेकले नै कुनै भूमिका खेल्‍नेछ, अनि तैँले आफ्ना आमाबुबालाई सत्यताअनुसार हेर्न र व्यवहार गर्न सक्‍नेछस्—तर्कसङ्गत हुनु भनेको यही हो।

आमाबुबाप्रति कसरी व्यवहार गर्ने भन्‍ने विषयमा, के मैले स्पष्ट सङ्गति गरेँ? (गर्नुभयो।) यो एक महत्त्वपूर्ण मामिला हो। परिवारका सबै सदस्यहरूले भन्छन्, “आमाबुबाले भनेको कुरा सधैँ सही हुन्छ,” तर तँलाई यो सही हो कि होइन भन्‍ने थाहै हुँदैन, त्यसैले तँ चुपचाप यो कुरा स्विकार्छस्। त्यसपछि जब तेरा आमाबुबाले अमिल्दो कुरा गर्छन्, तैँले मनन गर्दै यस्तो सोच्छस्, “मानिसहरू भन्छन् ‘आमाबुबाले भनेको कुरा सधैँ सही हुन्छ,’ त्यसकारण मैले मेरा आमाबुबा सही छैनन् भनेर कसरी भन्‍न सक्छु? परिवारको कुरा परिवारमै सीमित हुनुपर्छ, अरूलाई यसबारे बताउनु हुँदैन, यसलाई सहेर बस्‍नुपर्छ।” “आमाबुबाले भनेको कुरा सधैँ सही हुन्छ” भन्‍ने यो गलत भनाइको सिकाइने कुराका प्रभावहरूबाहेक, अर्को भनाइ पनि छ: “परिवारको कुरा परिवारमै सीमित हुनुपर्छ।” त्यसकारण तैँले यस्तो सोच्छस्, “मेरो आफ्नै आमाबुबाको लागि कसलाई दोष दिने? म बाहिरी मानिसहरूलाई यो लाजमर्दो कुरा बताउन सक्दिनँ। मैले यसलाई लुकाएरै राख्‍नुपर्छ। मेरा आमाबुबासँग गम्भीर हुनुको के अर्थ छ र?” परिवारबाट आएका सिकाइने कुराका प्रभावहरू मानिसहरूको दैनिक जीवनमा, तिनीहरूको जीवन मार्गमा, र तिनीहरूको अस्तित्वजीवी सिलसिलामा सधैँ रहिरहन्छन्। मानिसहरूले सत्यता बुझ्नु र सत्यता प्राप्त गर्नुअघि, तिनीहरूले आफ्नो परिवारले तिनीहरूलाई सिकाएका यी विभिन्‍न विचार र दृष्टिकोणहरूको आधारमा मानिसहरू र परिस्थितिलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने गर्छन्। तिनीहरूलाई यी विचारहरूले प्राय बहकाउने, व्याकुल पार्ने, नियन्त्रित पार्ने, र हातखुट्टा बाँध्‍ने गर्छन्। तिनीहरू यी विचारहरूद्वारा निर्देशितसमेत हुन्छन्, र प्रायजसो मानिसहरूलाई गलत ठान्छन् र गलत कामहरू गर्छन्, साथै बारम्बार परमेश्‍वरका वचनहरू र सत्यता उल्लङ्घन गर्छन्। मानिसहरूले परमेश्‍वरका धेरै वचनहरू सुनेका छन् नै भने पनि, र तिनीहरूले नियमित रूपमा परमेश्‍वरका वचनहरू प्रार्थना-पाठ र सङ्गति गर्ने गरेका भए पनि, तिनीहरूको परिवारले तिनीहरूलाई सिकाएका यी दृष्टिकोणहरूले तिनीहरूको विचार र हृदयमा गहिरो जरा गाडेको हुनाले, तिनीहरूलाई यी दृष्टिकोणहरूको भित्री वास्तविकताबारे कुनै समझ हुँदैन, न त तिनीहरूसँग यी कुराहरूको विरोध गर्ने क्षमता नै हुन्छ। तिनीहरूले परमेश्‍वरका वचनहरूको शिक्षा र भरणपोषण प्राप्त गरिरहँदा पनि, तिनीहरू अझै यिनै विचारहरूद्वारा प्रभावित हुन्छन्, र तिनीहरूको बोली, कार्य र जीवनशैली पनि यिनै विचारहरूद्वारा मार्गनिर्देशित भएका हुन्छन्। त्यसकारण, मानिसहरूलाई तिनीहरूको परिवारले सिकाएका यी विचारहरूको अचेतन मार्गनिर्देशनमा रहेर, तिनीहरूले परमेश्‍वरका वचनहरू र सत्यता सिद्धान्तहरू उल्‍लङ्घन गर्नबाट आफूलाई प्राय रोक्‍न सक्दैनन्। तैपनि, तिनीहरू आफूले सत्यता अभ्यास गरिरहेको र सत्यता पछ्याइरहेको छु भन्‍ने सोच्छन्। तिनीहरूको परिवारले तिनीहरूलाई अभ्यस्त गराएका यी विभिन्‍न भनाइहरू सत्यताअनुरूप छैनन् भन्‍ने कुरा तिनीहरूलाई अत्तोपत्तो हुँदैन। अझ गम्भीर कुरा त के हो भने, परिवारले मानिसहरूलाई सिकाएका यी भनाइहरूले तिनीहरूलाई बारम्‍बार सत्यता उल्लङ्घन गर्ने बाटोमा लैजान्छन्, तर तिनीहरूलाई यो कुराको सुइँकोसमेत हुँदैन। त्यसकारण, यदि तँ सत्यता पछ्याउन र सत्यता वास्तविकतामा प्रवेश गर्न चाहन्छस् भने, तैँले सुरुमा तेरो परिवारबाट तँमाथि आउने विभिन्‍न सिकाइने कुराका प्रभावहरूलाई स्पष्ट रूपमा देख्‍नु र चिन्‍नुपर्छ, र त्यसपछि तेरो परिवारले तँलाई सिकाएका यी विभिन्‍न विचारहरूबाट मुक्त हुने प्रयास गर्नुपर्छ। अवश्य नै, यो निश्चयताका साथ भन्‍न सकिन्छ कि, तैँले तेरो परिवारको तँमाथिको अभ्यस्तीकरणबाट मुक्त हुनैपर्छ। तँ त्यो परिवारबाट आएको होस् भन्दैमा, तैँले यसो गर्नुपर्छ वा तँ यसरी बाँच्नुपर्छ भन्‍ने नसोच्। तँलाई तेरो परिवारका परम्पराहरू अँगाल्नुपर्ने वा कार्य र व्यवहार गर्ने यसका विभिन्‍न तौरतरिका र माध्यम अपनाउनुपर्ने कुनै जिम्मेवारी वा दायित्व हुँदैन। तेरो जीवन परमेश्‍वरबाट आएको हो। आज तँलाई परमेश्‍वरले चुन्‍नुभएको छ, र तैँले पछ्याउन चाहेको लक्ष्य मुक्तिको लक्ष्य हो, त्यसैले तैँले तेरो परिवारले तँलाई सिकाएका विभिन्‍न विचारहरूलाई मानिसहरू र विभिन्‍न कुराहरूलाई हेर्ने तेरो दृष्टिकोण, तेरो व्यवहार र कार्यको आधारको रूपमा प्रयोग गर्नु हुँदैन। बरु, तैँले परमेश्‍वरका वचनहरू र उहाँका विभिन्‍न शिक्षाहरूअनुसार मानिसहरू र विभिन्‍न कुराहरूलाई हेर्ने, र सोहीअनुसार आफूलाई व्यवहारमा ढाल्ने र कार्य गर्ने गर्नुपर्छ। यसरी मात्र तैँले अन्त्यमा मुक्ति प्राप्त गर्न सक्छस्। तर अवश्य नै, परिवारले पार्ने सिकाइने कुराका प्रभावहरू यहाँ सूचीबद्ध गरिएका कुराहरूमा मात्र सीमित हुँदैनन्। मैले तीमध्ये केही मात्र उल्लेख गरेको छु। विभिन्‍न परिवार, कुल, समाज, जात, र धर्मबाट आउने विभिन्‍न किसिमका पारिवारिक शिक्षाहरू छन्, र यी कुराले मानिसहरूका विचारहरूलाई विभिन्‍न तरिकाले अभ्यस्त पारिदिन्छन्। यी विभिन्‍न विचारहरूका यस्तो अभ्यस्तीकरण जुनसुकै जात वा धार्मिक संस्कृतिबाट आएका भए पनि, जबसम्‍म यो सत्यतासँग मेल खाँदैन, र जबसम्‍म यो परमेश्‍वरबाट नभई मानिसहरूबाट आएको हुन्छ, तबसम्‍म यसलाई त्याग्‍नैपर्छ, किनकि यो त्यस्तो कुरा हो जसबाट मानिसहरूले आफूलाई मुक्त गर्नैपर्छ। तिनीहरू यसैमा अल्झिरहनु हुँदैन, यसलाई अँगाल्न हुने त झन् कुरै नगरौँ। यी सबै कुराहरू मानिसहरूले छोड्नु र त्याग्‍नुपर्ने कुराहरू हुन्। यसरी मात्र मानिसहरू साँचो रूपमा सत्यता पछ्याउने मार्गमा हिँड्न र सत्यता वास्तविकतामा प्रवेश गर्न सक्छन्।

परिवारले व्यक्तिमाथि गराउने शिक्षणबाट आउने यी भनाइहरू, जसबारे हामीले सङ्गति गरिसकेका छौँ, यी भनाइहरू एक हिसाबमा प्रतिनिधिमूलक छन् भने, अर्को हिसाबमा, यी भनाइहरूबारे मानिसहरूमाझ प्राय कुरा भइरहने गर्छ। कतिपय विशेष र गैरप्रतिनिधिमूलक भनाइहरूको हकमा भने, हामी अहिले ती कुराहरूबारे कुरा गर्नेछैनौँ। परिवारको विषयमा हामीले गरेको सङ्गति तिमीहरूलाई कस्तो लाग्यो? के यो कुनै किसिमले लाभदायक भएको छ? (हो, भएको छ।) के यो विषयमा सङ्गति गर्न आवश्यक छ? (छ।) हरेकको परिवार हुन्छ र हरेकलाई परिवारले शिक्षण गराएको हुन्छ। परिवारले तँभित्र हालिदिने कुराहरू सबै विष हुन्, सबै आत्मिक अफिम हुन्, र यी कुराले तँलाई नमिठो पीडा दिन्छन्। जब तेरा आमाबुबाले तँभित्र यी कुराहरू हालिदिए, त्यो बेला तँलाई अफिम खाँदाजस्तै, साह्रै रमाइलो भएको थियो। तँलाई हरहिसाबले सहज महसुस भयो, मानौँ तँ कुनै आनन्दित संसारमै प्रवेश गरेको छस्। तर केही समयपछि ती प्रभावहरू हटे, त्यसैले तैँले यस्तो उत्तेजना खोजिरहनुपर्ने भयो। अब यो आत्मिक अफिमले तेरो समस्या र खलबली अन्त्य गर्दैन। आजको दिनसम्म, तँलाई यो कुराबाट मुक्त हुन वास्तवमै गाह्रो भएको छ, र यो कुरा छोटो समयमा त्याग्‍न सकिने कुनै चीज होइन। यदि मानिसहरूले आफूलाई शिक्षण गराइएका यी विचार र दृष्टिकोणहरू त्याग्‍न चाहन्छन् भने, तिनीहरूले केही समय र ऊर्जा खर्चेर भए पनि यी कुराहरू पहिचान गर्नुपर्छ, र केस्रा-केस्रा छुट्याउँदै यी कुरालाई प्रस्टसँग चिन्‍नुपर्छ र यी कुराको भित्री वास्तविकता बुझ्‍नुपर्छ। त्यसपछि, जब-जब सम्बन्धित मामिलाहरू देखा पर्छन्, तिनीहरूले यी कुराहरू त्याग्‍न र तीविरुद्ध विद्रोह गर्न सक्‍नुपर्छ, र यस्ता विचार र दृष्टिकोणहरूका सिद्धान्तहरूअनुसार कार्य गर्नु हुँदैन, बरु परमेश्‍वरले मानिसहरूलाई सिकाउनुभएका तौरतरिकाअनुसार अभ्यास र काम गर्नुपर्छ। यी केही वचनहरू सरल सुनिन्छन्, तर यी वचनहरू अभ्यास गर्न मानिसहरूलाई २०-३० वर्ष, वा पूरै जीवन पनि लाग्‍न सक्छ। सायद तैँले तेरो परिवारले तँभित्र हालिदिएका यी भनाइहरूद्वारा उत्‍पन्‍न विचार र दृष्टिकोणहरूसँग लड्न, र यी विचार र दृष्टिकोणहरूबाट आफूलाई मुक्त गर्न र अलग्याउनको लागि पूरै जीवनकाल नै बिताउन पनि सक्छस्। यसो गर्नको लागि, तैँले आफ्नो भावना र ऊर्जा लगाउनुपर्छ, र केही शारीरिक कठिनाइहरू पनि भोग्‍नुपर्छ। अनि, तँसँग परमेश्‍वरप्रतिको ठूलो इच्छा हुनुपर्छ र सत्यताको तृष्णा गर्ने र सत्यता पछ्याउने चाहना पनि हुनुपर्छ। यी कुराहरू धारण गरेर मात्र तैँले बिस्तारै परिवर्तन हासिल गर्न र बिस्तारै सत्यता वास्तविकतामा प्रवेश गर्न सक्छस्। सत्यता र जीवन प्राप्त गर्न यति गाह्रो छ। जब मानिसहरूले धेरै प्रवचनहरू सुनेका हुन्छन्, तिनीहरूले परमेश्‍वरमाथिको विश्‍वासबारे केही धर्मसिद्धान्तहरू बुझेका हुन्छन्, तर साँच्‍चै सत्यता बुझ्‍न र परिवारले पार्ने सिकाइने कुराका प्रभावहरू र गैरविश्‍वासीहरूका विचार र दृष्टिकोणहरू चिन्‍न सक्षम हुन सजिलो छैन। प्रवचनहरू सुनेपछि तैँले सत्यता बुझ्न सके पनि, सत्यता वास्तविकतामा प्रवेश गर्ने कार्य रातारात हुने कुरा होइन, के यो सही हो? (सही हो।) ठीक छ, आजको लागि हाम्रो सङ्गति यहीँ समाप्त हुन्छ। जयमसीह!

फेब्रुअरी २५, २०२३

फूटनोटहरू:

क. मूल पाठमा “अपमानित सङवंशका राजनीतिज्ञ” भन्‍ने वाक्यांश समावेश छैन।


सत्यता कसरी पछ्याउने (१४)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

२. आफ्नो परिवारबाट आएको मानसिकतालाई त्याग्‍नु

क. विचारहरूका हिसाबमा आफ्नो परिवारबाट आएको मानसिकता

पछिल्लोपटक, हामीले मानिसहरूका खोज, आदर्श र इच्छाहरू त्याग्‍ने भन्‍ने फराकिलो विषयभित्र पर्ने र परिवारसँग सम्बन्धित कुराहरूबारे सङ्गति गर्‍यौँ—अनि हाम्रो सङ्गति परिवार भन्‍ने विषयको कुन भागमा थियो? (पछिल्लोपटक, परमेश्‍वरले पारिवारिक शिक्षणबाट आउने केही भनाइहरूबारे सङ्गति गर्नुभयो, जस्तै “सँगै हिँड्ने तीन जनामध्ये, कम्तीमा एक जना मेरो शिक्षक हुन सक्छ,” “यदि तँ मानिसहरूको नजरमा मर्यादित देखिन चाहन्छस् भने, तैँले तिनीहरूले नदेखेको बेला कष्ट भोग्‍नुपर्छ,” “जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ,” “महिलाले आफ्‍नो सराहना गर्नेहरूको लागि आफूलाई सुन्दर बनाउँछे, जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ,” “छोरीहरूलाई धनी सन्तानजस्तो हुर्काउनुपर्छ, र छोराहरूलाई गरिब सन्तानजस्तो हुर्काउनुपर्छ,” “मानिसहरूलाई धेरै आइक्यू चाहिँदैन, तर धेरै इक्यू भने हुनुपर्छ,” “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ,” र “आमाबुबाले भनेको कुरा सधैँ सही हुन्छ।” जम्‍मा गरी, यी आठ भनाइहरूबारे छलफल गरिएको थियो।) हामीले पारिवारिक शिक्षण त्याग्‍नेबारे सङ्गति गर्‍यौँ, र यो विषयवस्तुले व्यक्तिका विचारहरू सम्बन्धमा पारिवारिक शिक्षण र शिक्षा समेटेको थियो। केही भनाइहरूबारे विस्तृत रूपमा सङ्गति गरिएको थियो, जबकि अन्य भनाइहरूबारे भने संक्षिप्त रूपमा मात्रै उल्लेख गरियो र विशिष्टीकृत रूपमा सङ्गति गरिएन। हरेक व्यक्तिको जीवनमा परिवारको ठूलो महत्त्व रहेको हुन्छ। यो मानिसहरूका यादहरू सिर्जित हुने, तिनीहरू हुर्कने-बढ्ने, र तिनीहरूका विविध विचारहरू सुरु हुने थलो हो। मानिसहरूले कसरी व्यवहार गर्छन्, कस्तो बानीबेहोरा देखाउँछन्, कसरी विभिन्‍न कुराहरू सम्हाल्छन्, कसरी अरूसँग अन्तरक्रिया गर्छन्, कसरी विभिन्‍न परिस्थितिहरू सामना गर्छन्, र ती परिस्थितिहरू सामना गर्दा, तिनीहरूले कसरी निर्णय लिनुपर्छ र कुन दृष्टिकोण र विचारद्वारा यी मामिलाहरू सम्हाल्नुपर्छ, भन्‍नेजस्ता कुराहरू, चाहे तिनीहरूको विचार र दृष्टिकोण प्रारम्भिक रूपको होस् वा अझै बढी ठोस होस्, यी सबै कुरा धेरै हदसम्म पारिवारिक शिक्षणमा आधारित हुन्छन्। अर्थात्, मानिसहरू औपचारिक रूपमा समाज प्रवेश गर्दै सामाजिक समूहहरूमा सामेल हुनुपहिले, तिनीहरूको विचार र दृष्टिकोणका भ्रूण चरणहरू सबै तिनीहरूको परिवारबाटै आउँछन्। तसर्थ, हरेक व्यक्तिको लागि परिवार अत्यन्तै महत्त्वपूर्ण हुन्छ। यसको महत्त्व शारीरिक वृद्धिभन्दा पनि धेरै माथिसम्‍मको हुन्छ; अझै महत्त्वपूर्ण कुरा त, मानिसहरू समाज प्रवेश गर्नुपहिले नै तिनीहरूले घरैमा समाज, सामाजिक समूहहरू र आफ्नो भावी जीवनलाई कसरी लिने भन्‍नेसम्बन्धमा लागू गरिने धेरै विचार र दृष्टिकोणहरू सिक्छन्। व्यक्ति परिपक्‍व हुँदै जाँदा यी विचार र दृष्टिकोणहरू विशिष्टीकृत वा सटीक रूपमा परिभाषित नहुने भए पनि, मानिसहरू समाज प्रवेश गर्नुपहिले नै तिनीहरूका आमाबुबा, अग्रजहरू, वा परिवारका अरू सदस्यहरूले तिनीहरूमा यी विभिन्‍न विचार र दृष्टिकोणहरू, र संसारलाई झेल्‍ने यी विभिन्‍न विधि, नियम, र माध्यमहरू आधारभूत र मुख्य रूपमा हाल्दिइसकेका, प्रभावित पारिसकेका र सिकाइसकेका गराइसकेका हुन्छन्। विचार हालिदिने, प्रभावित पार्ने, र सिकाउने यस्तो अभ्यास मानिसहरू परिवारमा हुर्किँदै गर्दाको अवधिमा हुन्छ; त्यसकारण परिवार हरेक व्यक्तिको लागि अत्यन्तै महत्त्वपूर्ण छ। तर यो महत्त्व अवश्य नै व्यक्ति समाज प्रवेश गर्ने र सामाजिक समूहहरूमा सामेल हुने, अनि वयस्क जीवन र अस्तित्वमा प्रवेश गर्ने स्तरमा मात्रै यो लक्षित हुन्छ—यो शारीरिक अस्तित्वको स्तरमा मात्रै सीमित हुन्छ। यसले समाज र वयस्क जीवनमा प्रवेश गर्ने व्यक्तिको लागि पारिवारिक शिक्षण कति महत्त्वपूर्ण छ भनेर देखाउँछ। भन्‍नुको अर्थ, जब मानिसहरू वयस्क हुन्छन् र समाज प्रवेश गर्छन्, तब संसारसँग व्यवहार गर्ने तिनीहरूका अधिकांश दर्शनहरू आमाबुबाको परम्‍परा र परिवारको प्रभावबाट आएका हुन्छन्। यस दृष्टिकोणबाट हेर्दा, के पनि भन्‍न सकिन्छ भने, समाजको सबैभन्दा सानो एकाइको रूपमा परिवारले व्यक्तिका विचारहरूका साथै दुनियाँसित व्यवहार गर्ने उसका विभिन्‍न तौरतरिका र सिद्धान्तहरू, र जीवनप्रतिको उसको दृष्टिकोणलाई समेत आकार दिनको लागि पहिलो र मुख्य भूमिका खेलेको हुन्छ। यी विभिन्‍न विचारहरू, दृष्टिकोणहरू, दुनियाँसित व्यवहार गर्ने तौरतरिकाहरू, र अस्तित्वसम्‍बन्धी दृष्टिकोणहरू नकारात्मक, सत्यतासँग नमिल्‍ने, सत्यतासँग असम्‍बन्धित, वा सत्यताविपरीत समेत रहने, र ती परमेश्‍वरबाट नआउने हुनाले, मानिसहरूले आफूमाथिको परिवारको शिक्षण त्याग्‍नु जरुरी हुन्छ। पारिवारिक शिक्षणको परिणामबारे विचार गर्दा, हामी यो सत्यतासँग विरोधाभासपूर्ण र त्यससँग मेल नखाने रहेको, र यसले परमेश्‍वरको विरोध गर्ने गरेको देख्‍न सक्छौँ, र मूल रूपमा के भन्‍न सकिन्छ भने, परिवार त्यस्तो थलो हो जहाँ शैतानले मानवजातिलाई भ्रष्ट पार्छ, र मानिसहरूलाई परमेश्‍वरको इन्कार गर्ने, उहाँको विरोध गर्ने र जीवनको गलत मार्ग पछ्याउने बाटोतर्फ लैजान्छ। यस दृष्टिकोणबाट हेर्दा, समाजको सबैभन्दा सानो एकाइको रूपमा परिवार, के मानिसहरूलाई सर्वप्रथम भ्रष्ट पारिने थलो हो भनेर भन्‍न सकिन्छ? शैतान र सामाजिक प्रवृत्तिले मानिसहरूलाई भ्रष्ट पार्छ भनेर भन्‍नु फराकिलो दृष्टिकोणको कुरा हो, र अझै तोकेर भन्दा, परिवारलाई मानिसहरूले सबैभन्दा पहिले भ्रष्टता र नकारात्मक विचारहरू, दुष्ट प्रचलनहरू, र शैतानका दृष्टिकोणहरू स्विकार्ने थलोको रूपमा लिइनुपर्छ। विशिष्टीकृत रूपमा अझ तोकेरै भन्दा, व्यक्तिले स्विकार्ने भ्रष्टता उसका आमाबुबा, अग्रजहरू, परिवारका अन्य सदस्यहरू, र उसको सम्पूर्ण परिवारको रीतिरिवाज, मूल्यमान्यता, परम्परा, आदि इत्यादिबाट उत्पन्‍न भएका हुन्छन्। जे होस्, मानिसहरूले भ्रष्टता सामना गर्ने, र शैतानको दुष्ट विचार र प्रवृत्तिहरू स्विकार्ने उद्‌गम थलो परिवार नै हो, र मानिसहरूले आफ्नो प्रारम्भिक वर्षहरूमा विभिन्‍न भ्रष्ट र दुष्ट विचारहरू स्विकार्न थाल्‍ने थलो यही हो। मानिसहरूलाई भ्रष्ट तुल्याउन परिवारले यस्तो भूमिका खेल्छ जुन समग्र समाज, सामाजिक प्रचलनहरू, वा शैतानले पनि खेल्‍न सक्दैन, र यो भनेको व्यक्ति समाज प्रवेश गर्नुअघि र सामाजिक समूहहरूमा सामेल हुनुअघि उसलाई शैतानको दुष्ट प्रवृत्तिहरूका विभिन्न विचार र दृष्टिकोणहरूबारे परिचित गराउनु हो। तेरा विचार र दृष्टिकोणहरूलाई जे-जसरी आकार दिइए पनि, शैतानसँग सम्बन्धित यी कुराहरूको प्राथमिक स्रोत परिवार नै हो। तसर्थ, मानिसहरूलाई विभिन्‍न गलत विचार र दृष्टिकोणहरू त्याग्‍न मद्दत गर्नको लागि, समाजमा व्यापक रहेका गलत विचार र दृष्टिकोणहरू मात्र होइन, पारिवारिक शिक्षणबाट आउने विभिन्‍न विचार र दृष्टिकोणहरूका साथै दुनियाँसित व्यवहार गर्ने सिद्धान्तहरू पनि चिन्‍नु र चिरफार गर्नु आवश्यक हुन्छ। परिवार आफै पनि सम्पूर्ण मानव समाजको भाग हो, र यो मण्डली वा परमेश्‍वरको घर होइन, र यो पक्‍कै पनि स्वर्गको राज्य होइन। यो त समाजभित्रको भ्रष्ट मानवजातिमाझ सिर्जित सबैभन्दा सानो एकाइ मात्र हो, र यो सानो एकाइ पनि भ्रष्ट मानवजातिद्वारा नै निर्मित भएको हो। तसर्थ, यदि कुनै व्यक्तिले आफूलाई विभिन्‍न गलत विचार र दृष्टिकोणहरूको बाधा, बन्धन, र समस्याहरूबाट मुक्त गर्न चाहन्छ भने, उसले सबभन्दा पहिले पारिवारिक शिक्षणबाट प्राप्त विभिन्‍न विचार र दृष्टिकोणहरू मनन गर्नु, बुझ्नु र चिरफार गर्नुपर्छ, र तिनलाई त्याग्‍न सक्‍ने अवस्थामा पुग्‍नुपर्छ। मानिसहरूमाथिको पारिवारिक शिक्षण त्याग्‍ने अभ्यासको ठ्याक्‍कै सही सिद्धान्त यही हो।

योभन्दा पहिले, हामीले मानिसहरूमाथिको पारिवारिक शिक्षणबारे सङ्गति गर्‍यौँ, जसमा जीवनप्रतिको तिनीहरूको दृष्टिकोण, अस्तित्वजीवी नियमहरू, आनीबानी प्रस्तुत गर्ने र दुनियाँसित व्यवहार गर्ने सिद्धान्त र तौरतरिकाहरू, र समाज प्रवेश गर्दा पालना गर्नुपर्ने केही अलिखित नियमहरूजस्ता मामिलाहरू पर्छन्। यो विषयवस्तुमा संलग्‍न जीवनसम्‍बन्धी केही दृष्टिकोणहरू के-के हुन्? उदाहरणको लागि, “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ,” अनि “रूखलाई बोक्रा चाहिएजस्तै मानिसहरूलाई पनि अभिमान चाहिन्छ।” परिवारले मानिसहरूमा हालिदिने दुनियाँसित व्यवहार गर्ने केही सिद्धान्तहरू के-के हुन्? यसका उदाहरणहरूमा यी कुराहरू पर्छन्: “सद्भाव खजाना हो; धैर्यता सान हो,” अनि “सम्झौता गरे द्वन्द्व समाधान गर्न सजिलो हुन्छ।” अरू के छन्? (“जसरी एउटा बारलाई तीन घोचाको आड चाहिन्छ, त्यसरी नै एक सक्षम मानिसलाई पनि तीन व्यक्तिको साथ चाहिन्छ,” र “कसैले घण्टी बजाए, त्यसको आवाज सुन्‍नुपर्छ; कसैले केही बोले, उसको आवाज सुन्‍नुपर्छ।” यी दुनियाँसित व्यवहार गर्ने तौरतरिका र सिद्धान्तहरू पनि हुन्।) के यस सम्बन्धमा कुनै सामाजिक नियमहरू पनि छन्? जस्तै, “थुतुनो निकाल्‍नेलाई नै पहिले प्रहार गरिन्छ”? (हो।) “धेरै मुख चलाउनेले गल्ती पनि धेरै नै गर्छ।” अरू के छन्? (जस्तालाई त्यस्तै, ढिँडोलाई निस्तै।) त्यो पनि हो, तर हामीले पछिल्लोपटक यसबारे सङ्गति गरेनौँ। यसबाहेक, तेरा आमाबुबाले तँलाई बारम्‍बार भनेका होलान्, “बाहिर संसारमा तेरो मूल्याङ्कन क्षमता प्रखर हुनुपर्छ, तँ मीठो बोल्‍नुपर्छ, र आँखा चनाखो हुनुपर्छ। त्यसैले, तैँले ‘हरेक बाटो नियाल, र हरेक दिशामा कान थाप।’ एकोहोरो नबन्।” त्यसै गरी, यी भनाइहरू पनि छन्, “कसैको प्रशंसा गर्दा कहिल्यै चोट लाग्दैन,” अनि “जस्तो पर्‍यो त्यस्तै टर्छ। सबै हाकिम भए कानुन केको लागि। शङ्का लागे भीड पछ्याउनु।” यी सबै नै यससम्बन्धी विविध नियमहरू हुन्। अनि त्यसपछि, यस्ता भनाइहरू पनि छन्, “महिलाले आफ्‍नो सराहना गर्नेहरूको लागि आफूलाई सुन्दर बनाउँछे, जबकि पुरुषले उसलाई बुझ्नेहरूको लागि आफ्नो ज्यान बलिदान दिन्छ,” र “कुरूप महिलाहरू हुँदैनन्, र हुन्छन् नै भने अल्छी मात्र हुन्छन्।” यी भनाइहरू कुन वर्गमा पर्छन्? यी भनाइहरू दैनिक जीवनको वर्गमा पर्छन्; यिनले तँलाई कसरी बाँच्ने र आफ्‍नो भौतिक शरीरलाई कसरी लिने भनेर बताउँछन्। त्यसपछि यस्ता भनाइहरू पनि छन्, “आमाबुबाले भनेको कुरा सधैँ सही हुन्छ,” “आमा संसारकै सर्वश्रेष्ठ हुन्,” “बाठो हाँसले खराब अण्डा कहिल्यै पार्दैन,” र “शिक्षा नदिई पालनपोषण गर्नु बुबाको गल्ती हो।” यी भनाइहरू पारिवारिक स्‍नेह र भावनाका विचार र दृष्टिकोणहरूसित सम्बन्धित छन्। त्यसै गरी, मानिसहरूले प्रायजसो भनिरहन्छन्, “जिउँदाहरूको नजरमा मृतहरू महान् हुन्छन्”—अर्थात्, व्यक्ति मरेपछि, ऊ महान् बन्छ। यदि तँ उच्‍च हैसियत पाउन चाहन्छस् भने, यदि तँ मानिसहरूले तेरो बारे राम्रो बोलेको र तँलाई आदर गरेको चाहन्छस् भने, तैँले मर्नैपर्छ। अनि मरेपछि, तँ महान् बन्‍नेछस्। “जिउँदाहरूको नजरमा मृतहरू महान् हुन्छन्”—यो तर्क हास्यास्पद छ होइन र, कि कस्तो छ? तिनीहरू भन्छन्, “मान्छे मरेपछि उसको बारेमा नराम्रो केही नभन्‍नू। जिउँदाहरूको नजरमा मृतहरू महान् हुन्छन्। तिनीहरूलाई केही सम्‍मान देऊ!” यस व्यक्तिले जतिसुकै नराम्रा कामहरू गरेको भए पनि, ऊ मरेपछि महान् बन्छ। के यसले मानिसहरूले गर्ने व्यवहारमा असल र खराबबीचको भिन्‍नतासम्‍बन्धी पूर्ण समझहीनता र सिद्धान्तहरूको कमी देखाउँदैन र? (देखाउँछ।) “आमाबुबाले भनेको कुरा सधैँ सही हुन्छ।” हामीले पछिल्लोपटक यसबारे विस्तृतमा सङ्गति गरेका थियौँ। “शिक्षा नदिई पालनपोषण गर्नु बुबाको गल्ती हो,” र “बाठो हाँसले खराब अण्डा कहिल्यै पार्दैन,” जस्ता भनाइहरू त्यो सङ्गतिमा सामेल गरिएका थिएनन्, तर के ती खुट्याउन सजिला छैनन् र? के “शिक्षा नदिई पालनपोषण गर्नु बुबाको गल्ती हो” भन्‍ने भनाइ सही छ त? यसले बुबाको शिक्षा धेरै महत्त्वपूर्ण हुन्छ जस्तो देखाउँछ। अनि, त्यो बुबाले मानिसहरूलाई कस्तो बाटोमा डोर्‍याउन सक्छ? के उसले तँलाई सही बाटोमा डोर्‍याउन सक्छ? के उसले तँलाई परमेश्‍वरको आराधना गर्न र साँच्‍चै असल व्यक्ति बन्‍न अगुवाइ गर्न सक्छ? (सक्दैन।) तेरो बुबाले तँलाई भन्छ, “पुरुषले सजिलै आँसु झार्दैन,” तर तँ सानै हुन्छस्, र अन्यायमा परेको महसुस हुँदा रुन्छस्। तेरो बुबाले तँलाई यसो भन्दै हप्काउँछ, “नरू! छोरा मान्छेजस्तो बन्। तँ सानोतिनो कुरामा पनि रुन्छस्, तेरो काम छैन!” यो घटनापछि तैँले सोच्छस्, “मैले अब आँसु झार्नु हुँदैन; म रोएँ भने म व्यर्थ बन्छु।” अनि, तैँले आफ्‍नो आँसु रोक्छस्, रुने आँट गर्दैनस्, र राती एकान्तमा लुकेर रुन्छस्। पुरुषको रूपमा, तँसँग आफ्ना भावनाहरू प्राकृतिक रूपमा पोख्‍ने वा देखाउने अधिकार पनि हुँदैन; तँसँग रुने अधिकार पनि हुँदैन, अन्यायमा परेको महसुस हुँदा पनि तैँले त्यो कुरा लुकाएरै राख्‍नुपर्छ। त्यो तैँले तेरो बुबाबाट प्राप्त गरेको शिक्षा हो, र “शिक्षा नदिई पालनपोषण गर्न बुबाको गल्ती हो” भन्‍ने भनाइको साँचो अर्थ यही हो। तेरा बुबा, आमा, र पुरानो पुस्ताका सबैजना यही शिक्षामा अडिग रहन्छन् र भन्छन्, “तँ फुच्‍चे, सानो कुरामा पनि रुन्छस्, अन्यायमा परेको महसुस हुँदा पनि रुन्छस्, र बाहिर कुटाइ खाँदा पनि रुन्छस्। तँ केही न कामको छस्! तिनीहरूले तँलाई कुट्दा, तैँले पनि किन कुटिनस्? तिनीहरूले कुट्छन् भने, अबदेखि तिनीहरूसँग नखेल्। तिनीहरूलाई फेरि भेट्दा, कुट्न सक्छु जस्तो लाग्यो भने कुट्; कुट्न सक्दैनस् भने भाग्। हान सिनले[क] कसरी अर्काको खुट्टामुनि छिर्न बाध्य हुँदै अपमान सह्यो। तर ऊ रोएन; छोरा मान्छे त त्यस्तो पो हुनुपर्छ त!” यसरी नै बुबाले आफ्ना छोराहरूलाई शिक्षा दिन्छ र तिनीहरूमा साँचो पुरुष बन्‍ने विचार हालिदिन्छ। पुरुषहरूले आफ्ना समस्याहरूबारे कुरा गर्नु र आँसु झार्नु हुँदैन; तिनीहरूले त्यो रोकेर राख्‍नुपर्छ। मलाई भन् त, पुरुषहरूले कति अन्याय सहनुपर्छ? यो समाजमा, पुरुषहरूले आफ्नो परिवार पाल्‍नुपर्छ, आफ्‍ना अग्रजहरूप्रतिको जिम्‍मेवारी पूरा गर्नुपर्छ, र जतिसुकै थकित भए पनि तिनीहरूलाई गुनासो गर्ने हिम्मत हुँदैन। तर जतिसुकै अन्याय सहे पनि तिनीहरूले आक्रोश पोख्‍न सक्दैनन्। के यो पुरुषहरूको लागि अन्यायपूर्ण कुरो होइन र? (हजुर, हो।) तिमीहरूका बुबाले तिमीहरूलाई यसरी शिक्षा दिँदा, तिमीहरूलाई कस्तो लाग्थ्यो? तिमीहरूलाई कहिलेकहीँ रुन मन लाग्दा, तिमीहरूका बुबाले तिमीहरूलाई के भन्थे? “म, फलानो व्यक्ति, सारा जीवनभर बुद्धिमान्‌ रहेँ र उत्कृष्ट बन्‍नमै लागिरहेँ। तैपनि कसरी तँजस्तो कमजोर व्यक्तिलाई हुर्काउन सकेँ? तेरो उमेरको हुँदा त, मैले परिवार पाल्‍न थालिसकेको थिएँ। आफूलाई हेर् त, प्याउलिएर बिग्रेको, तेरो केही काम छैन!” तिमीहरूलाई कस्तो लाग्थ्यो? तेरा आमाबुबा र हजुरबा-हजुरमाले तँलाई यसो भन्दै शिक्षा दिन्थे: “छोरा मान्छे त परिवारको खाँबो हो। हामी किन तँलाई पालनपोषण गर्छौँ? किन तँलाई कलेज पठाउछौँ? तैँले परिवार पाल्‍न सक् भनेर मदत गर्नको लागि पो हो त, कुनै कुरा आइपर्दा तँ रोएको वा अन्याय महसुस गरेको हेर्नको लागि होइन।” तेरा बुबा र अग्रजहरूले यी कुराहरू भन्दा तँलाई कस्तो लाग्थ्यो? तँलाई अन्याय महसुस हुन्थ्यो कि यसलाई स्विकार्थिस्? (मलाई उदास लाग्थ्यो, अन्यायमा परेको महसुस हुन्थ्यो।) तँसँग यो कुरा स्विकार्नेबाहेक अरू कुनै विकल्प हुन्थेन, कि मनमा आक्रोश हुन्थ्यो? (मनमा आक्रोश हुन्थ्यो, तैपनि मैले यो कुरा स्विकार्नुपर्थ्यो।) अनि, किन यसो गर्नुपर्थ्यो? (किनकि मलाई यस्तो परिस्थिति वा सामाजिक प्रणालीमा, मसँग अरू कुनै विकल्प छैन भन्‍ने लाग्थ्यो।) पुरुषहरूलाई समाजले यस्तै स्थानमा राख्छ। तिनीहरू यस्तै सामाजिक परिस्थितिमा जन्मन्छन्, र तिनीहरू कसैसँग पनि विकल्प हुँदैन। तैँले बुबा र अग्रजहरूबाट प्राप्त गरेको शिक्षा समाजबाटै आउँछ; तिनीहरूले यस्तो वैचारिक शिक्षा प्राप्त गरे, अनि समाजका यी सोचहरू तँभित्र हालिदिए। वास्तवमा, जब तिनीहरूले आफ्ना प्रारम्भिक वर्षहरूमा यी विचार र दृष्टिकोणहरू स्विकारे, तिनीहरूले अनिच्छापूर्वक यसो गरेका थिए। तर उमेर बढ्दै जाँदा, तिनीहरूले यी विचारहरू अर्को पुस्तालाई हस्तान्तरण गरे। अर्को पुस्ताले यी विचार र दृष्टिकोणहरू स्विकार्नुपर्छ कि पर्दैन वा ती सही छन् कि छैनन् भनेर तिनीहरूले विचार गरेनन्, किनभने तिनीहरू यसरी नै हुर्केका थिए। तिनीहरूले मानिसहरू यसरी नै बाँच्नुपर्छ भन्‍ने सोचे; तँलाई अन्याय भयो भने के फरक पर्छ र, महत्त्वपूर्ण कुरा के हो भने, यी विचारहरू स्विकारेपछि यिनले तँलाई समाजमा आफ्‍नो स्थान बनाउन मद्दत गर्नेछन् र तैँले अरूको हेपाइ सहनुपर्नेछैन। तिनीहरूले किन तैँले जस्तै यी गुनासाहरू सहेर, उदास र आक्रोशित महसुस गर्दै, यी विचार र दृष्टिकोणहरू तँलाई हस्तान्तरण गरे? यसको एउटा कारण के हो भने, तिनीहरूले सामाजिक प्रचलनमा घुलमिल हुन, र समाजमा आफ्‍नो स्थान बनाउन मद्दत गर्ने समाजका विभिन्‍न विचार र दृष्टिकोणहरू स्वतः स्विकारेका हुन्। हरेक व्यक्तिले जीवनको दिशानिर्देश र मापदण्डहरूको रूपमा यी विचार र दृष्टिकोणहरू पछ्याउँछ, र कसैले पनि यी कुराहरूबारे प्रश्‍न गर्ने वा यिनलाई तोड्ने वा यीविरुद्ध विद्रोह गर्ने इच्छा गर्दैन। यो एउटा पक्ष हो, अर्थात् बाँच्‍नको लागि यसो गर्नुपर्छ। अर्को, र मुख्य पक्ष के हो भने, मानिसहरूमा सकारात्मक र नकारात्मक कुराहरूबीच भिन्‍नता छुट्याउने क्षमताको कमी हुन्छ। किन यस्तो हुन्छ? किनभने मानिसहरू सत्यता बुझ्दैनन्, र तिनीहरूसँग जीवन अस्तित्वबारे, दुनियाँसित के-कसरी व्यवहार गर्ने भन्‍नेबारे, वा तिनीहरूले पछ्याउनुपर्ने मार्गबारे सही विचार र दृष्टिकोणको कमी हुन्छ। यो समाजमा र सामाजिक समूहहरूमा घुलमिल हुन, मिल्‍न, र बाँच्‍नको लागि, सक्रिय वा निष्क्रिय रूपमा मानिसहरूले दुनियाँसित व्यवहार गर्नेबारे समाजले तय गरेकै सिद्धान्त र नियमहरू स्विकार्नुपर्छ। यसरी घुलमिल हुनुको उद्देश्‍य मानिसहरूले आफूलाई समाजमा स्थापित गर्नु र जीवित रहिरहनु हो। तैपनि, मानिसहरूले सत्यता नबुझ्‍ने हुनाले, तिनीहरूसँग समाजले बनाएका यी दुनियाँसित व्यवहार गर्ने सिद्धान्त र नियमहरू चुन्‍नेबाहेक अरू कुनै विकल्‍प हुँदैन। त्यसकारण, पुरुष भएको नाताले तँलाई तेरो बुबाले, “पुरुषले सजिलै आँसु झार्दैन” भनेर सिकाउँदा, तँलाई अन्यायमा परेको महसुस भए पनि र आक्रोश पोख्‍न मन लागे पनि, तँसँग उसको कुरा खण्डन गर्ने कुनै उपाय थिएन, न त तैँले उसको कुराको भित्री वास्तविकता नै खुट्याउन सकिस्। अन्त्यमा, तैँले आफ्‍नो हृदयमा यो कुरा स्विकार्नुको कारण यस्तो थियो, “मेरो बुबाका शब्दहरू अलिक कठोर र सुन्‍न गाह्रो भए पनि, र यी शब्दहरू स्विकार्ने कार्य मेरो इच्छाविपरीत भए पनि, उहाँले मेरै भलाइको लागि यसो भनिरहनुभएको छ, त्यसैले मैले यी शब्‍दहरू स्विकार्नुपर्छ।” सन्तानको रूपमा रहेको विवेक र जिम्‍मेवारीबोधको कारण, मानिसहरूले सम्झौता गरेर यी विचार र दृष्टिकोणहरू स्विकार्नुपर्छ। यो पारिवारिक शिक्षणको जुनसुकै पक्ष भए पनि, मानिसहरू निरन्तर यस्तै स्थितिमा हुन्छन्, र नचाहेर पनि तिनीहरूले यी कुरा नस्विकारेसम्‍म तिनीहरूमा यी कुराहरू निरन्तर हालिरहिन्छ। निरन्तर स्वीकारको यस प्रक्रियामा, यी गलत र नकारात्मक विचार र दृष्टिकोणहरू बिस्तारै व्यक्तिको अन्‍तस्‍करणमा प्रवेश गर्छन्, वा बिस्तारै र निरन्तर ती कुराहरू तिनीहरूका विचार दृष्टिकोणहरूमा छिर्छन्, र तिनीहरूको आनीबानी देखाउने र दुनियाँसित व्यवहार गर्ने तौरतरिकाका विभिन्‍न आधारहरू बन्छन्। यो प्रक्रियालाई उचित रूपमा व्यक्ति भ्रष्टताबाट गुज्रिनु भनेर व्याख्या गर्न सकिन्छ, किनभने त्रुटिपूर्ण विचार र दृष्टिकोणहरू स्विकार्ने प्रक्रिया पनि भ्रष्टताकै प्रक्रिया हो। त्यसोभए, मानिसहरूलाई कसले भ्रष्ट तुल्यायो? भावात्मक रूपमा भन्दा, तिनीहरूलाई शैतानले, दुष्ट प्रवृत्तिले भ्रष्ट बनाएका हुन्; तर विशिष्टीकृत रूपमा तोकेरै भन्दा, तिनीहरूलाई तिनीहरूको परिवारले भ्रष्ट बनाएको हो, र अझै तोकेर भन्दा, तिनीहरूलाई तिनीहरूका आमाबुबाले भ्रष्ट बनाएका हुन्। यदि मैले यो कुरा दश वर्षअघि भनेको भए, तिमीहरू कसैले पनि यो कुरा स्विकार्न सक्दैनथ्यौ, र तिमीहरू सबैलाई मप्रति आक्रोश हुनेथ्यो। तर अहिले तिमीहरूमध्ये अधिकांशले तर्कसङ्गत रूपमा यो भनाइ सही छ भनेर स्विकार्न सक्छौ, र “आमेन” भन्‍न सक्छौ, होइन त? (हो।) यो भनाइ किन सही छ? त्यो कुरा बुझ्नको लागि, मानिसहरूले आफ्नो सारा अनुभवभर यसलाई बिस्तारै बुझ्दै जानुपर्छ। तेरो बुझाइ जति विशिष्टीकृत र गहन हुन्छ, र तेरा अनुभवहरूले यो कुरा जति प्रतिबिम्‍बित गर्छन्, त्यति नै तँ यो भनाइप्रति सहमत हुन सक्छस्।

“अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू” को चिरफार

पारिवारिक शिक्षणमा आफ्नो आनीबानी देखाउने र दुनियाँसित व्यवहार गर्नेसम्‍बन्धी अरू धेरै नियमहरू समावेश हुन्छन्। उदाहरणको लागि, आमाबुबाले प्रायजसो यसो भन्छन्, “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू; याद राख्, तँ एकदमै मूर्ख र जे पनि पत्याउने खालको छस्।” आमाबुबाले प्रायजसो यस्ता शब्दहरू दोहोर्‍याइरहन्छन्, र अग्रजहरूले पनि तँलाई प्रायजसो यसो भनेर झिज्याइरहेका हुन्छन्, “असल व्यक्ति बन्‍नू, अरूलाई हानि नगर्नू, तर अरूले गर्ने हानिबाट सधैँ जोगिनू। मानिसहरू सबै खराब छन्। कसैले तँलाई मुखले त राम्रो भनेको देख्लास्, तर तिनीहरूले के सोचिरहेका छन् भन्‍ने थाहै हुँदैन। मानिसहरूको हृदय छालामुनि लुकेको हुन्छ, र बाघको चित्र कोर्दा, छाला देखाउन सकिन्छ, हड्डी सकिन्‍न; र व्यक्तिलाई चिन्दा, उसको मुहार चिन्‍न सकिन्छ, उसको हृदय सकिन्‍न।” के यी वाक्यांशहरूमा कुनै सही पक्ष छ? ती प्रत्येकलाई शाब्दिक रूपमा हेर्दा, त्यस्ता वाक्यांशहरूमा केही पनि गलत देखिन्‍न। व्यक्तिले वास्तवमा मनभित्र के सोचिरहेको हुन्छ, र उसको हृदय दुष्ट छ कि दयालु छ भनेर थाहा पाउन सकिँदैन। व्यक्तिको प्राणभित्र के छ भनेर देख्‍नु असम्भव हुन्छ। यी वाक्यांशहरूपछाडिको अर्थ बाहिरी रूपमा सही छन्, तर ती सिद्धान्त मात्र हुन्। मानिसहरूले अन्त्यमा यी दुई वाक्यांशहरूबाट प्राप्त गर्ने दुनियाँसित व्यवहार गर्ने सिद्धान्त के हो? त्यो हो, “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू।” पुरानो पुस्ताले यही भन्छ। आमाबुबा र अग्रजहरूले प्रायजसो यसो भन्छन्, र तिनीहरूले प्राय तँलाई यसो भन्दै सल्लाह दिन्छन्, “होसियार गर्, मूर्ख बनेर आफ्नो मनको सबै कुरा प्रकट नगर्। आफूलाई जोगाउन र सतर्क रहन सिक्। असल साथीहरूसँग पनि, आफ्नो साँचो रूप प्रकट गर्ने वा हृदय उदाङ्गो पार्ने नगर्। तिनीहरूको लागि ज्यान जोखिममा नपार्।” के तेरा अग्रजहरूबाट आउने यो सल्लाह सही छ? (छैन, यसले मानिसहरूलाई छली तरिकाहरू सिकाउँछ।) सैद्धान्तिक रूपमा, यसको प्राथमिक उद्देश्य राम्रो छ, र त्यो उद्देश्य हो: तेरो रक्षा गर्नु, तँलाई खतरनाक परिस्थितिहरूमा पर्नबाट रोक्‍नु, तँलाई अरूको हानि वा धोकामा पर्नबाट बचाउनु, अनि तेरा भौतिक चासोहरू, तेरो व्यक्तिगत सुरक्षा, र तेरो जीवन सुरक्षा गर्नु। यो तँलाई समस्या, मुद्दा-मामिला र परीक्षाहरूबाट जोगाउन, र हरदिन शान्ति, सहज र खुसीसाथ बाँच्न मदत गर्नको लागि हो। आमाबुबा र अग्रजहरूको प्राथमिक उद्देश्य तँलाई रक्षा गर्नु मात्रै हो। तैपनि, तँलाई रक्षा गर्ने तिनीहरूको तरिका, तिनीहरूले तँलाई अनुसरण गर्न लगाउने सिद्धान्तहरू, र तिनीहरूले तँमा हालिदिने विचारहरू बिलकुलै सही छैनन्। तिनीहरूको प्राथमिक उद्देश्य सही भए पनि, तिनीहरूले तँमा हालिदिने विचारहरूले तँलाई अचेतन रूपमा चरमतातर्फ लैजान्छन्। तिनीहरूले तँमा हालिदिने विचारहरू नै दुनियाँसित व्यवहार गर्ने तेरो तौरतरिकाका सिद्धान्त र आधारहरू बन्छन्। जब तँ आफ्‍ना सहपाठीहरू, सहकर्मीहरू, कामका साझेदारहरू, आफूभन्दा ठूला मानिसहरू, र समाजका हरप्रकारका व्यक्तिहरू, र जीवनको हरक्षेत्रका मानिसहरूसँग अन्तरक्रिया गर्छस्, तब तैँले पारस्परिक सम्बन्धहरूसँग सम्‍बन्धित मामिलाहरू सामना गर्दा, तेरा आमाबुबाले तँमा हालिदिएका यी सुरक्षात्मक विचारहरू थाहै नपाई तेरा सबैभन्दा आधारभूत सुरक्षा मन्त्र र सिद्धान्त बन्छन्। अनि, यो सिद्धान्त के हो त? यो कि: म तिमीलाई हानि गर्नेछैनँ, तर तिम्रो छल वा धोकामा पर्नबाट जोगिन, समस्या वा मुद्दा-मामिलामा पर्नबाट जोगिन, मेरो परिवारको सम्पत्तिमा हानि हुन र मेरो परिवारका मानिसहरूलाई दुःखमा पर्नबाट जोगाउन, र आफू जेल पर्नबाट जोगिनको लागि म सधैँ तिमीबाट सावधान हुनुपर्छ। अनि, त्यस्ता विचार र दृष्टिकोणहरूको नियन्त्रणमा रहँदै, दुनियाँसित व्यवहार गर्ने यस्तो मनोवृत्ति लिएर यो सामाजिक समूहमा जिउँदा, तँ मन र शरीर दुवैमा झन् उदास, झन् थकित र झन् लखतरान मात्रै हुन सक्छस्। अनि त्यसपछि, तँ यो संसार र मानवजातिप्रति झन् प्रतिरोधी र झन् विमुख बन्छस्, र तैँले तिनीहरूलाई झन् बढी घृणा गर्छस्। अनि, अरूलाई घृणा गर्ने क्रममा, तैँले आफूलाई तुच्छ ठान्‍न थाल्छस्, र तँलाई आफूले कुनै व्यक्तिजस्तो भएर जिइरहेको छैन, बरु थकित र उदास जीवन जिइरहेको छु भन्‍ने महसुस हुन्छ। अरूको हानिबाट जोगिनको लागि, तँ आफ्नो इच्छाविपरीत कुराहरू गर्दै र बोल्दै आफ्‍नो सुरक्षाको लागि सधैँ सतर्क हुनुपर्छ। आफ्नो हित र व्यक्तिगत सुरक्षा रक्षा गर्न खोज्‍ने क्रममा, तैँले आफ्नो जीवनको हरेक पक्षमा मकुन्डो लगाउँछस् र आफ्‍नो वास्तविक रूप लुकाउँछस्, र कहिल्यै सत्य वचन बोल्ने साहस गर्दैनस्। यस्तो अवस्थामा, जीवन अस्तित्वका यी अवस्थाहरूमा, तेरो अन्तरात्माले रिहाइ वा स्वतन्त्रता पाउन सक्दैन। तँलाई प्राय त्यस्तो व्यक्ति जरुरी हुन्छ जसले तँलाई कुनै हानि गर्दैन र तेरा चासोहरूमा कहिल्यै कुनै चुनौती दिँदैन, र जोसँग तैँले आफ्‍ना शब्‍दहरूको कुनै जिम्‍मेवारी नलिई, कुनै अपमान, आलोचना, गिल्‍ला नसही, वा कुनै परिणामहरू नसही आफ्‍ना भित्री विचारहरू बाँड्न र आक्रोशहरू पोख्‍न सक्छस्। “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू” भन्‍ने विचार र दृष्टिकोण नै दुनियाँसित व्यवहार गर्ने तेरो सिद्धान्त बनेको अवस्थामा, तेरो अन्तरात्मा डर र असुरक्षाले भरिएको हुन्छ। अनि स्वतः तँ उदास रहनेछस्, र छुटकारा पाउन असमर्थ हुनेछस्, र तँलाई सान्त्वना दिने र तेरो कुरा सुनिदिने व्यक्तिको खाँचो हुन्छ। त्यसकारण, यी पक्षहरूलाई हेर्दा, “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,” भनी तेरा आमाबुबाले सिकाएको दुनियाँसित व्यवहार गर्ने सिद्धान्तले तँलाई रक्षा गर्न त सक्छ, तर यो दुईधारे तरबार पनि हो। यसले केही हदसम्म तेरा भौतिक चासोहरू र तँलाई रक्षा गर्ने भए पनि, यसले तँलाई उदास र हैरान महसुस गराउँछ, र तँ छुटकारा पाउन असमर्थ हुन्छस्, र तँलाई यो संसार र मानवजातिप्रति अझै बढी उदासीन बनाउँछ। यसको साथै, तँलाई भित्री मनमा आफू यस्तो दुष्ट युग र यस्तो दुष्ट मानिसहरूको समूहमा जन्मिएँ भनेर दिक्‍क पनि लाग्‍न थाल्‍छ। आखिर मानिसहरू किन बाँच्नुपर्ने हो, जीवन किन यति थकाइलाग्दो छ, किन तिनीहरूले जहाँ गए पनि मकुन्डो लगाएर आफ्‍नो वास्तविक रूप लुकाउनुपर्छ, वा किन आफ्‍ना हितहरू रक्षा गर्न तँ अरूप्रति सधैँ सतर्क हुनुपर्छ भन्‍ने जस्ता कुरा तैँले बुझ्‍न सक्दैनस्। तँलाई सत्य कुरा बोल्न सके पनि हुन्थ्यो भन्‍ने चाहना त हुन्छ, तर त्यसका परिणामहरूको कारण तैँले त्यसो गर्न सक्दैनस्। तँ वास्तविक व्यक्ति बन्‍न चाहन्छस्, खुलस्त रूपमा बोल्न र व्यवहार गर्न चाहन्छस्, र पूर्ण रूपमा अन्धकारमा जिउने नीच व्यक्ति हुन वा गोप्य रूपमा घृणित र लाजमर्दो काम गर्नबाट जोगिन चाहन्छस्, तर तँ यीमध्ये कुनै कुरा पनि गर्न सक्दैनस्। अनि, तँ किन यसरी सोझो भएर जिउन सक्दैनस्? तैँले आफ्नो विगतका कार्यहरूबारे सोच्दा, तँलाई भित्र तिरस्कार महसुस हुन्छ। तँलाई यो दुष्ट प्रवृत्ति र यो दुष्ट संसारप्रति घृणा र तिरस्कार महसुस हुन्छ, र साथमा, तँलाई आफैप्रति साह्रै घिन लाग्छ र तँ अहिले जो व्यक्ति बनेको छस् त्यो व्यक्तिप्रति तँलाई घृणा लाग्छ। तैपनि, तैँले गर्न सक्‍ने कुरा भने केही हुँदैन। तेरा आमाबुबाले तिनीहरूका बोलीवचन र व्यवहारमार्फत तँलाई यो सुरक्षा मन्त्र प्रदान गरेका भए पनि, यसले तँलाई तेरो जीवनमा खुसी वा सुरक्षा अनुभूतिको कमी महसुस गराउँछ। जब तँलाई यो खुसी, सुरक्षा, निष्ठा र मर्यादाको कमी महसुस हुन्छ, तँ तेरा आमाबुबाप्रति तँलाई यो सुरक्षा मन्त्र दिएकोमा आभारी पनि हुन्छस् र तँलाई यस्तो बन्धनमा पारेकोमा आक्रोशित पनि हुन्छस्। तैँले तेरा आमाबुबाले तँलाई किन यस्तो व्यवहार गर्न लगाए, अनि समाजमा स्थान जमाउन, यो सामाजिक समूहमा घुलमिल हुन, र आफ्‍नो रक्षा गर्न तैँले किन यसरी व्यवहार गर्नुपर्छ भन्‍ने कुरा बुझ्दैनस्। यो एउटा सुरक्षा मन्त्र भए पनि, यो एक-प्रकारको बन्धन पनि हो जसले तँलाई आफ्नो हृदयमा प्रेम र घृणा दुवै महसुस गराउँछ। तर तैँले के गर्न सक्छस् र? तँसँग जीवनको सही मार्ग छैन, कसैले पनि तँलाई कसरी बाँच्ने वा तैँले सामना गर्ने कुरा कसरी सम्हाल्ने भनेर बताउँदैन, र तैँले सही गरिरहेको छस् कि गलत, वा तैँले आफ्‍नो अगाडिको बाटोमा कसरी हिँड्नुपर्छ भनेर कसैले बताउँदैन। तँ बस भ्रम, हिचकिचाहट, पीडा र बेचैनीबाट मात्र गुज्रन सक्छस्। यी कुराहरू संसारसँग व्यवहार गर्नेबारेमा तेरा आमाबुबा र परिवारले तँमा हालिदिएको दर्शनका परिणामहरू हुन्, जसले गर्दा सरल व्यक्ति बन्‍ने तेरो सामान्य इच्छा, अर्थात् दुनियाँसित व्यवहार गर्ने यी माध्यमहरूको सहारा नलिईकनै सोझो भई आफ्नो आचरण अँगाल्‍न सक्षम बन्‍ने तेरो इच्छा साकार हुँदैन। तँ पतित तरिकामा मात्रै बाँच्न सक्छस्, जसले गर्दा तैँले सम्झौताहरू गर्छस् र आफ्‍नो प्रतिष्ठाको खातिर बाँच्छस्, आफूलाई अरूबाट जोगाउन आफूलाई विशेष भयङ्कर बनाउँछस्, र हरूको हेपाइबाट जोगिन आफू भयङ्कर, उच्च र पराक्रमी, र शक्तिशाली र असाधारण भएको नाटक गर्छस्। तँ यसरी आफ्नो इच्छाविपरीत गएर मात्र यसरी बाँच्न सक्छस्, जसले गर्दा तँलाई आफैप्रति घृणा लाग्छ, तर तँसँग अरू कुनै विकल्प हुँदैन। तँसँग दुनियाँसित व्यवहार गर्ने यी तरिका र रणनीतिहरूबाट उम्कन सक्ने क्षमता वा मार्ग छैन, त्यसकारण तँ तेरो परिवार र आमाबुबाले तँलाई सिकाएका विचारहरूबाट सञ्‍चालित हुन मात्रै सक्छस्। यो अचेतन प्रक्रियाको क्रममा, मानिसहरूलाई तिनीहरूका परिवार र आमाबुबाले हालिदिने विचारहरूले मूर्ख बनाउँछन् र नियन्त्रणमा पर्छन्, किनभने तिनीहरूले सत्यता बुझ्दैनन् वा तिनीहरू कसरी बाँच्नुपर्छ भनेर बुझ्दैनन्, त्यसैले तिनीहरूले यो कुरालाई भाग्यको हातमा छोड्न मात्रै सक्छन्। यदि तिनीहरूको अन्तस्करणमा अझै अलिअलि भावना छ नै भने पनि, वा तिनीहरूसँग मानवको रूपमा बाँच्ने, अरूसँग मिलेर बस्‍ने र न्यायोचित रूपमा प्रतिस्पर्धा गर्ने सानो इच्छासमेत छ नै भने पनि, र तिनीहरूको इच्छा जेसुकै नै भए पनि, परिवारबाट आउने विभिन्‍न विचार र दृष्टिकोणहरूको शिक्षणर नियन्त्रणबाट तिनीहरू उम्कन सक्दैनन्, र अन्त्यमा, परिवारले तिनीहरूलाई अभ्यस्त गराएको “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू” भन्‍ने विचार र दृष्टिकोणमा फर्कन मात्रै सक्छन्, किनभने तिनीहरूसँग अरू कुनै बाटो नै हुँदैन—तिनीहरूसँग अरू कुनै विकल्प नै हुँदैन। यो सबै मानिसहरूले सत्यता बुझ्न र सत्यता प्राप्त गर्न नसक्‍नुको कारणले हुने कुरा हो। अनि अवश्य नै, आमाबुबाले तँलाई यसो पनि भन्छन्, “बाघको चित्र कोर्दा, छाला देखाउन सकिन्छ, हड्डी सकिन्‍न; र व्यक्तिलाई चिन्दा, उसको मुहार चिन्‍न सकिन्छ, उसको हृदय सकिन्‍न”; तिनीहरूले तँलाई अरूप्रति सतर्क रहने कलाबारे बताउँछन्, र सबैजना धूर्त हुन्छन् भनेर तँलाई यसो गर्न लगाउँछन्; यदि तैँले मानिसहरूको भित्री वास्तविकता देख्‍न सक्दैनस् भने, तँ सजिलैसित छलमा पर्न सक्छस्, किनकि तिनीहरूका भित्री विचारहरू तिनीहरूको बाहिरी रूपजस्तो नहुन सक्छन्, र कुनै व्यक्ति बाहिर हेर्दा धर्मी र दयालु देखिन सक्छ, तर उसको हृदय सर्प वा बिच्छीको जस्तै विषालु हुन सक्छ; वा व्यक्तिले मुखले सबै सही कुरा बोल्दै, धार्मिकता र नैतिकताले भरिएका शब्दहरू बोल्दै, परोपकार, धार्मिकता, सद्‌व्यवहार, बुद्धि, र विश्‍वसनीयताका कुराहरू गर्न सक्छ, तर उसको हृदय र प्राणको गहिराइमा, ऊ निकै फोहोरी, घिनलाग्‍दो, नीच, र दुष्ट हुन सक्छ। तसर्थ, तँ आफ्ना आमाबुबाले तँभित्र हालिदिएका विचार र दृष्टिकोणहरूको आधारमा मात्र अरूसँग व्यवहार र अन्तरक्रिया गर्न सक्छस्।

“अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,” र “बाघको चित्र कोर्दा, छाला देखाउन सकिन्छ, हड्डी सकिन्‍न; र व्यक्तिलाई चिन्दा, उसको मुहार चिन्‍न सकिन्छ, उसको हृदय सकिन्‍न” भन्‍ने भनाइहरू तेरा आमाबुबाले तँभित्र हालिदिएका दुनियाँसित व्यवहार गर्ने सबैभन्दा आधारभूत सिद्धान्तहरू, साथै मानिसहरूलाई हेर्ने र तिनीहरूप्रति सतर्क रहने सबैभन्दा आधारभूत मापदण्डहरू हुन्। आमाबुबाको प्राथमिक उद्देश्य भनेको तँलाई रक्षा गर्नु र तँलाई आफ्‍नो रक्षा गर्न मद्दत गर्नु हो। तर, अर्को कोणबाट हेर्दा, यी शब्द, विचार र दृष्टिकोणहरूले तँलाई संसार खतरनाक छ र मानिसहरू भरोसालायक छैनन् भन्‍ने महसुस गराउन सक्छन्, जसले गर्दा तँमा अरूप्रति सकारात्मक भावनाहरूको पूर्ण कमी हुन सक्छ। तर तैँले वास्तवमा मानिसहरूलाई कसरी चिन्‍न र अरूलाई हेर्न सक्छस्? तँ कस्ता मानिसहरूसँग मिलेर बस्‍न सक्छस्, र मानिसहरूबीचको उचित सम्बन्ध कस्तो हुनुपर्छ? सिद्धान्तहरूको आधारमा व्यक्तिले अरूसँग कसरी अन्तरक्रिया गर्नुपर्छ, र उसले कसरी अरूसँग निष्पक्ष र सद्‌भावपूर्वक अन्तरक्रिया गर्न सक्छ? आमाबुबालाई यी मामिलाहरूबारे केही थाहा हुँदैन। तिनीहरूलाई त मानिसहरूविरुद्ध सतर्कता अपनाउन कसरी दुनियाँसित व्यवहार गर्ने चलाकी, युक्ति र विभिन्‍न नियम र रणनीतिहरू प्रयोग गर्ने र अरूको हानिबाट आफूलाई जोगाउन कसरी अरूबाट फाइदा लिने र अरूमाथि नियन्त्रण जमाउने भन्‍ने मात्र थाहा हुन्छ, चाहे तिनीहरूले अरूलाई जति नै हानि पुर्याउन्। आफ्ना छोराछोरीलाई यी विचार र दृष्टिकोणहरू सिकाउँदा, आमाबुबाले तिनीहरूमा हालिदिने कुराहरू दुनियाँसित व्यवहार गर्ने निश्‍चित रणनीतिहरू मात्र हुन्छन्। ती रणनीतिहरूबाहेक अरू केही हुँदैनन्। अनि, यी रणनीतिहरूमा के-के समावेश हुन्छन्? हरप्रकारका युक्तिहरू, नियमहरू, र अरूलाई कसरी खुसी पार्ने, आफ्नो स्वार्थ कसरी जोगाउने, र व्यक्तिगत लाभ कसरी बढाउने भन्‍ने कुराहरू। के यी सिद्धान्तहरू सत्यता हुन्? (अहँ, होइनन्।) के यी मानिसहरूले पछ्याउनुपर्ने सही मार्ग हुन्? (होइनन्।) यीमध्ये कुनै पनि सही मार्ग होइन। त्यसोभए, आमाबुबाले तँमा हालिदिने यी विचारहरूको सार के हो त? यी विचारहरू सत्यतासँग मिल्दैनन्, यी सही मार्ग होइनन्, यी सकारात्मक कुराहरू होइनन्। त्यसोभए, यी के हुन् त? (यी सबै हामीलाई भ्रष्ट तुल्याउने शैतानका दर्शनहरू हुन्।) यी परिणामहरू हेर्दा, यी विचारहरूले मानिसहरूलाई भ्रष्ट पार्ने देखिन्छ। त्यसोभए, यी विचारहरूको सार के हो त? जस्तै, “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू”—के यो अरूसँग अन्तरक्रिया गर्ने सही सिद्धान्त हो त? (होइन, यी सबै शैतानबाट आएका नकारात्मक कुराहरू हुन्।) यी शैतानबाट आएका नकारात्मक कुराहरू हुन्—त्यसोभए यी कुराहरूको सार र प्रकृति के हो त? के यी चलाखीहरू होइनन् र? के यी रणनीतिहरू होइनन् त? के यी अरूलाई जित्‍ने दाउपेच होइनन् त? (हुन्।) यी सत्यतामा प्रवेश गर्ने अभ्यासका सिद्धान्तहरू, वा कसरी व्यवहार गर्नुपर्छ भनेर परमेश्‍वरले मानिसहरूलाई सिकाउनुहुने सकारात्मक सिद्धान्त र दिशाहरू होइनन्; यी त दुनियाँसित व्यवहार गर्ने रणनीतिहरू हुन्, यी चलाखीहरू हुन्। यसअलावा, के “बाघको चित्र कोर्दा, छाला देखाउन सकिन्छ, हड्डी सकिन्‍न; र व्यक्तिलाई चिन्दा, उसको मुहार चिन्‍न सकिन्छ, उसको हृदय सकिन्‍न” भन्‍नेजस्ता वाक्यांशहरूको प्रकृति पनि उस्तै हो? (हो।) के यी वाक्यांशहरूले तँलाई धूर्त बन्‍न, सरल, सीधा, वा सोझो नहुन, बुझ्‍न गाह्रो बन्‍न, र तेरो भित्री वास्तविकता देख्‍न अरूलाई गाह्रो पार्न लाउँदैनन् र? के यी विचार र दृष्टिकोणहरूले तँभित्र हालिदिएका दुनियाँसित व्यवहार गर्ने यी खास सिद्धान्तहरूले तँलाई अरूसँग अन्तर्क्रिया गर्दा रणनीतिहरू प्रयोग गर्न, अरूलाई कसरी जित्‍ने भनेर सिक्‍न, र हरेक युगका मानिसहरूमाझ चलेका नियमहरू सिक्‍न लाउँदैनन् र? (लाउँछन्।) कतिपय मानिसहरू भन्छन्, “आमाबुबाले मानिसहरूलाई अरूबाट जोगिन र मानिसहरूलाई कसरी हेर्ने भनेर सिक्‍न निर्देशन दिन यी वाक्यांशहरू सिकाउँछन्।” के तिनीहरूले अरूलाई कसरी हेर्ने भनेर तँलाई बताए त? अरूलाई कसरी हेर्ने भनेर तिनीहरूले तँलाई बताएनन्, तिनीहरूले तँलाई सही सिद्धान्तहरूअनुसार विभिन्‍न मानिसहरूसँग व्यवहार गर्नुपर्छ भनेर बताएनन्, बरु फरक-फरक मानिसहरूका आवश्यकता र रणनीतिहरूअनुरूपका युक्ति र योजनाहरू प्रयोग गर्नुपर्छ भनेर बताए। उदाहरणको लागि, तेरो हाकिम वा तँभन्दा माथिको व्यक्ति खराब र केटीको पछि लाग्‍ने व्यक्ति हो रे। तँ सोच्छस्, “बाहिरबाट हेर्दा यी हाकिम सम्‍मानजनक देखिन्छन्, यिनी सीधा देखिन्छन्, तर यो सबैको पछाडि यिनी केटी पछ्याउने व्यक्ति पो रहेछन्। भित्री रूपमा यिनी त्यस्तै छुद्र व्यक्ति हुन्। तर ठीकै छ, म यिनका रुचिहरू पूरा गर्नेछु, कुन केटी सुन्दर छे हेरेर, यी हाकिम खुसी पार्न यिनलाई त्यो केटीसँग चिनाइदिनेछु।” के यो दुनियाँसित व्यवहार गर्ने एउटा रणनीति होइन र? (हो।) उदाहरणको लागि, जब तैँले आफूलाई फाइदा हुने महत्त्व भएको र तैँले अन्तर्क्रिया गर्न लायक कसैलाई भेटिस् रे, तर ऊसँग बोलचाल गर्न सहज छैन भने, तैँले यस्तो सोच्छस्, “मैले तिनीसँग तिनले सुन्‍न चाहेका मक्ख पार्ने शब्दहरू बोल्‍नुपर्छ।” त्यो व्यक्तिले भन्छ, “आज मौसम राम्रो छ।” अनि तँ भन्छस्, “आज मौसम साँच्चै राम्रो छ, भोलि पनि राम्रै हुनेछ।” त्यो व्यक्तिले भन्छ, “आज मौसम साँच्चै चिसो छ।” अनि तँ भन्छस्, “हो, चिसो छ। तपाईँले किन न्यानो लुगा लगाउनुभएको छैन? मेरो कोट न्यानो छ, लगाउनुस् न।” तिनीहरूले हाइ काड्नेबित्तिकै, तिनीहरूको लागि तँ हतारहतार सिरानी ल्याइदिन्छस्; तिनीहरूले औषधीको बोतल निकाल्‍नेबित्तिकै, तँ तुरुन्तै तिनीहरूको लागि पानी खन्याइदिन्छस्; तिनीहरू खाना खाएर बसेपछि, तँ तिनीहरूको लागि तुरुन्तै चिया बनाइदिन्छस्। के यी कुराहरू दुनियाँसित व्यवहार गर्ने रणनीतिहरू होइनन् र? (हुन्।) यी कुराहरू दुनियाँसित व्यवहार गर्ने रणनीतिहरू नै हुन्। तँ किन यी रणनीतिहरू प्रयोग गर्न सक्षम छस्? तँ किन तिनीहरूसँग मक्ख पार्ने कुरा गर्न चाहन्छस्? यदि तँलाई तिनीहरूको आवश्यकता नहुँदो हो र तिनीहरूले तँलाई कुनै फाइदा गर्दैनथे भने, के तैँले तिनीहरूसँग यस्तो व्यवहार गर्नेथिस् र? (अहँ।) अहँ, यो त मानिसहरूले भन्‍ने गरेको यो भनाइजस्तै हो, “इनामविना औँलो पनि नउठाउनू।” यो कुरा यो भनाइजस्तै हो, तरकारी बारीमा पानी लैजाँदा—काम लाग्‍ने बिरुवालाई मात्रै पानी हालिन्छ। तँ सक्रियतासाथ आफूलाई काम लाग्‍ने मानिसहरूकहाँ जान्छस्, र तिनीहरू मक्ख पर्ने कुरा गर्छस्। तिनीहरू पदबाट निस्केपछि वा तिनीहरूलाई पदबाट हटाइएपछि, तिनीहरूप्रतिको तेरो उत्साह तुरुन्तै सेलाउँछ र तैँले तिनीहरूलाई बेवास्ता गर्छस्। तिनीहरूले तँलाई फोन गर्दा, या त तँ फोन बन्द गर्छस्, या त लाइन व्यस्त भएको बहाना गरी फोन उठाउँदैनस्। तिनीहरूलाई भेट्दा, तिनीहरूले तँलाई अभिवादन गर्दै भन्छन्, “आज मौसम राम्रो छ।” तँ तिनीहरूको कुरा टार्दै भन्छस्, “आहा, हो त। अहिले छुटौँ ल, केही काम परे, पछि कुरा गरौँला, म कुनै बेला तपाईँलाई ट्रिट दिउँला नि।” रित्ता प्रतिज्ञाहरू गर्दै, तैँले तिनीहरूलाई बेवास्ता गर्छस्, तिनीहरूलाई सम्पर्क गर्दैनस्, र तिनीहरूलाई ब्लकसमेत गर्छस्। यसरी आमाबुबाले मानिसहरूमा हालिदिने विभिन्‍न विचार र दृष्टिकोणहरूले तिनीहरूको हृदयमा अदृश्य किसिमको सुरक्षा पर्खाल बनाएको हुन्छ। अनि साथमा, ती आमाबुबाले तिनीहरूमा दुनियाँसित व्यवहार गर्ने वा जीवन अस्तित्वमा रहने केही आधारभूत तौरतरिकाहरू घुसाइदिन्छन्, र तिनीहरूलाई दुवै पक्षतर्फ कसरी ठिक्‍क पार्ने र सामाजिक समूहमा कसरी घुलमिल हुने, समाजमा कसरी आफूलाई स्थापित गर्ने, र मानिसहरूको समूहमा कसरी हेपाइमा नपर्ने भनेर सिकाउँछन्। तँ समाज प्रवेश गर्नुपहिले, तेरा आमाबुबाले तँलाई खास परिस्थितिहरूलाई कसरी लिने भनेर खास किसिमले मार्गनिर्देशित नगरेका भए पनि, दुनियाँसित कसरी व्यवहार गर्ने भनेर आमाबुबा वा परिवारले तँलाई सिकाएका यी तरिका र सिद्धान्तहरूले तँलाई दुनियाँसित व्यवहार गर्ने आधारभूत दृष्टिकोण र सिद्धान्तहरू प्रदान गरेका हुन्छन्। दुनियाँसित व्यवहार गर्ने यी आधारभूत विचार र सिद्धान्तहरू के-के हुन्? तिनीहरूले तँलाई मानिसहरूसँग उठबस गर्दा कसरी देखावटी रूप धारण गर्ने, हरेक सामाजिक समूहमा देखावटी रूप अँगालेर कसरी बस्‍ने, र अन्त्यमा कसरी आफ्नो ख्याति र नाफालाई क्षति हुनबाट रक्षा गर्ने, र साथमा, कसरी आफूले चाहेको ख्याति र नाफा कमाउने वा व्यक्तिगत सुरक्षाको आधारभूत प्रत्याभूति हासिल गर्ने भनेर सिकाउँछन्। तेरा आमाबुबाले तँभित्र हालिदिएका विचार र दृष्टिकोण अनि दुनियाँसित व्यवहार गर्ने विभिन्‍न रणनीतिहरूबाट यो देख्‍न सकिन्छ कि तेरा आमाबुबाले तँलाई इज्‍जतदार व्यक्ति बन्‍न, वास्तविक व्यक्ति बन्‍न, सृष्टि गरिएको असल प्राणी बन्‍न, वा सत्यता भएको व्यक्ति बन्‍न सिकाएका छैनन्। यसविपरीत, तिनीहरूले तँलाई अरूलाई कसरी धोका दिने, अरूबाट कसरी जोगिने, फरक-फरक मानिसहरूसँग अन्तरक्रिया गर्न कसरी रणनीतिहरू प्रयोग गर्ने, साथै मानिसहरूको हृदय र मानवजाति कस्तो छ भनेर मात्र सिकाएका छन्। तेरा आमाबुबाबाट आएका यी विचारहरू र दृष्टिकोणहरूको शिक्षणमा रहेर, तेरो अन्तरात्मा झन्झन् कुटिल बन्छ, र तँमा मानिसहरूप्रति घृणा पैदा हुन्छ। तेरो कलिलो हृदयमा, तँसँग दुनियाँसित व्यवहार गर्ने कुनै रणनीतिहरू हुनुभन्दा पहिले नै, तँसँग मानवजातिको प्राथमिक र आधारभूत परिभाषा हुन्छ, साथै संसारलाई कसरी झेल्‍ने भन्‍ने कुराको प्रारम्‍भिक र आधारभूत सिद्धान्त हुन्छ। त्यसोभए, संसारलाई झेल्‍ने तेरो तरिकामा आमाबुबाले कस्तो भूमिका खेल्छन्? तिनीहरूले अवश्य नै तँलाई गलत मार्गमा डोर्‍याउने भूमिका खेल्छन्; तिनीहरूले तँलाई राम्रो मार्गमा डोर्‍याउँदैनन्, वा तँलाई सकारात्मक र सक्रिय तरिकाले मानव जीवनको सही मार्गमा डोर्‍याउँदैनन्, बरु तँलाई बहकाउँछन्।

“र असल पुरुष महिलासँग लड्दैन” को चिरफार

“पुरुषले सजिलै आँसु झार्दैन” भन्‍नेजस्ता भनाइहरू छोराहरूलाई सिकाउनेबाहेक, आमाबुबाले तिनीहरूलाई प्राय यसो भनिरहन्छन्: “‘असल भाले कुकुरसँग लड्दैन; र असल पुरुष महिलासँग लड्दैन’; केटीहरूसँग खेल्‍ने वा झगडा गर्ने नगर्; तिनीहरूको स्तरमा नझर्; तिनीहरू केटीहरू हुन्, र तिनीहरूसित कडा व्यवहार गर्नु हुँदैन।” अनि, तैँले किन तिनीहरूसित कडा व्यवहार गर्नु हुँदैन? यदि तिनीहरूले कुनै गलत काम गरे भने, तैँले तिनीहरूलाई नरम व्यवहार गर्नु वा बिगार्नु हुँदैन। पुरुष र महिला समान हुन्छन्। तिनीहरूलाई पनि तँलाई जस्तै आमा र बुबाले जन्माएर हुर्काएका हुन्, तैपनि तैँले तिनीहरूलाई किन कडा व्यवहार गर्न नहुने? तिनीहरू केटी भएकोले मात्र हो? गल्ती गर्दा तिनीहरूलाई सजाय दिइनुपर्छ र यसबारे पाठ सिकाइनुपर्छ, र तिनीहरूले आफ्नो गल्ती स्विकार्नुपर्छ, माफी माग्‍नुपर्छ, आफूले के गल्ती गरेँ भनेर बुझ्नुपर्छ, र अर्कोपटक त्यस्तो परिस्थिति सामना गर्दा त्यही गल्ती दोहोर्‍याउनु हुँदैन। तेरा आमाबुबाले तँलाई यस्तो परिस्थिति सामना गर्न सिकाएको “असल पुरुष महिलासँग लड्दैन” भन्‍ने सिद्धान्त पालना गर्नुको सट्टा, तैँले तिनीहरूलाई कसरी मद्दत गर्ने भनेर सिक्‍नुपर्छ। पुरुष र महिला सबैले नै कुनै न कुनै बेला गल्ती गर्छन्। अनि, गल्ती गर्दा, तिनीहरूले आफ्ना गल्तीहरू स्विकार्नुपर्छ र प्रायश्‍चित गर्नुपर्छ। आमाबुबाले “असल भाले कुकुरसँग लड्दैन; र असल पुरुष महिलासँग लड्दैन” भनेर भनेको कुरामा अडिग रहनुको सट्टा, पुरुष र महिला दुवैले सही बाटो हिँड्नुपर्छ र मर्यादासाथ बाँच्नुपर्छ। असल पुरुषले स्‍त्रीहरूसँग लडाइँ नगरेर आफ्‍नो प्रदर्शन गर्दैन, न त तिनीहरूको स्तरमा झरेर नै आफ्‍नो प्रदर्शन गर्छ। तँलाई थाहै होला, आमाबुबाले प्रायजसो यसो भन्‍ने गर्छन्: “स्‍त्रीको कपाल लामो, तर बुद्धि छोटो हुन्छ। तिनीहरूको कुनै सम्भाव्यता हुँदैन, तिनीहरूजस्तो नबन्, तिनीहरूसँग गम्भीर बन्‍ने वा तिनीहरूलाई ध्यान दिने नगर्।” यो “तिनीहरूलाई ध्यान दिने नगर्” भन्‍नुको अर्थ के हो? सिद्धान्तहरूको कुरा स्पष्ट पार्नु र व्याख्या गर्नु आवश्यक छ। कसले गल्ती गर्‍यो, कसले सकारात्मक वा नकारात्मक कुरा भन्यो, कसले उल्‍लेख गरेको बाटो सही थियो—सिद्धान्तहरू, बाटोहरू, र स्वव्यवहारसँग सम्‍बन्धित कुराहरू स्पष्ट पारिनुपर्छ। सही र गलतबीचको रेखा मेट्ने नगर्; महिलाको लागि पनि, तैँले कुरा स्पष्ट पार्नुपर्छ। यदि तैँले वास्तवमै ऊप्रति ध्यान दिइरहेको छस् भने पनि, तैँले उसलाई मानिसहरूले बुझ्नुपर्ने सत्यता बताउनुपर्छ, उसलाई सही बाटो हिँड्न मद्दत गर्नुपर्छ, उसलाई मस्तीमा लिप्त हुन दिनु हुँदैन, र ऊ एउटी महिला हो भन्दैमा ऊसित गम्भीर कुरा गर्न वा कुराहरू स्पष्ट पार्नबाट पन्छिने नगर्। महिलाहरूले पनि मर्यादासाथ बाँच्नुपर्छ र पुरुषहरूले केही सम्झौता गरे भन्दैमा आफूलाई मस्तीमा लिप्त पार्ने वा न्यायोचित हुन इन्कार गर्ने गर्नु हुँदैन। पुरुष र महिला केवल शारीरिक हिसाबमा मात्रै फरक छन्, तर परमेश्‍वरको नजरमा, तिनीहरूको पहिचान र हैसियत समान छ। तिनीहरू दुवै सृष्टि गरिएका प्राणीहरू हुन्, र तिनीहरूको लैङ्गिक भिन्‍नताबाहेक, तिनीहरूलाई अलग पार्ने कुरा धेरै छैन। तिनीहरू दुवैले भ्रष्टता अनुभव गर्छन् र तिनीहरूमा आत्मव्यवहारका समान सिद्धान्तहरू लागू हुन्छन्। परमेश्‍वरले तोक्‍नुभएका मापदण्डहरू पुरुष र महिला दुवैको लागि समान छन्, र तिनमा कुनै फरक छैन। त्यसकारण, के “असल पुरुष महिलासँग लड्दैन” भनेर आमाबुबाले दिएको शिक्षा साँचो हो त? (होइन।) त्यसोभए, सही दृष्टिकोण के हो त? यो स्‍त्रीसँग झगडा गर्नु नगर्नुसँग सम्‍बन्धित कुरो होइन, बरु आफ्नो अभ्यासलाई सिद्धान्तहरूअनुरूप बनाउने कार्यसँग सम्‍बन्धित कुरा हो। अनि, आमाबुबाले त्यस्ता टिप्पणीहरू दिनुको अर्थ के हो? के यो छोरीलाई भन्दा छोरालाई मन पराउनु होइन र? तिनीहरूले यसो भनिरहेको देखिन्छ, “स्‍त्रीको कपाल लामो, तर बुद्धि छोटो हुन्छ। तिनीहरू मूर्ख हुन्छन्, तिनीहरूमा बौद्धिकता हुँदैन। तिनीहरूसँग तर्कसमेत किन गर्ने? तिनीहरूले बुझ्दै-बुझ्दैनन्। भनाइ नै छ नि, ‘ठूलो स्तनवालीको दिमाग हुँदैन, तिनीहरूको कपाल लामो, तर बुद्धि छोटो हुन्छ।’ तैँले किन महिलाहरूबारे झन्झट लिने वा तिनीहरूसँग गम्भीर व्यवहार गर्ने?” के महिलाहरू मान्छे होइनन् र? के परमेश्‍वरले स्‍त्रीहरूलाई मुक्ति दिनुहुन्‍न र? के उहाँले तिनीहरूलाई सत्यता, वा जीवन दिनुहुन्‍न र? के त्यस्तो हो त? (होइन, त्यस्तो होइन।) यदि परमेश्‍वरले त्यसो गर्नुहुन्‍न भने, यदि उहाँले स्‍त्रीहरूसँग अनुचित व्यवहार गर्नुहुन्‍न भने, तैँले कसरी व्यवहार गर्नुपर्छ? परमेश्‍वरले तँलाई सिकाउनुभएका सिद्धान्तहरूअनुसार महिलाहरूसँग व्यवहार गर्; आफ्ना आमाबुबाका विचारहरू स्विकार्ने वा हेपाहा प्रवृत्ति हुर्काउने नगर्। तेरो हाड र मांसपेशी महिलाहरूको भन्दा अलि बलियो हुन सक्छ, तेरो ज्यान अलि ठूलो र शारीरिक शक्ति अलिक बढी हुन सक्छ, र तैँले बढी खाना खान सक्छस्, तर तेरो भ्रष्ट स्वभाव, विद्रोहीपन र सत्यता नबुझ्‍ने हद महिलाहरूको भन्दा फरक छैन। तँ महिलाहरूको भन्दा फरक किसिमको जीवन सीपमा अगाडि हुन सक्छस्: तँ विद्युतीय सामग्री र मेसिनहरूमा दक्ष होलास्, तर महिलाहरू पनि त सिलाइ, बुनाइ र टालटुलमा सिपालु छन्। के तैँले ती कामहरू गर्न सक्छस् र? पुरुषहरू कुशल निर्माणकर्ताहरू होलान्, तर महिलाहरू सौन्दर्य प्रशोधनमा उत्कृष्ट हुन्छन्। पुरुषहरूले विभिन्‍न मेसिन र उपकरणहरू चलाउन सक्लान्, तर महिलाहरूमा पनि त्यस्तो क्षमताको कमी हुँदैन। आखिर महिलाहरू कहाँचाहिँ कमजोर छन् त? त्यस्ता सबै तुलनाहरू अर्थहीन छन्। मुख्य कुरा भनेको तैँले आफ्‍नो पुरुषप्रधान सोच त्याग्‍नुपर्छ भन्‍ने हो। “असल पुरुष महिलासँग लड्दैन” भन्‍नेजस्ता विचारहरू स्वीकार नगर्; आमाबुबाले भन्‍ने कुराहरू सत्यता होइनन्, र ती तेरो लागि हानिकारक हुन्छन्। स्‍त्रीहरूको निम्ति अपमानजनक यी कुराहरू कहिल्यै नबोल्—यो पूर्ण रूपमा समझ र शिष्टताको विरुद्ध छ। महिलाको अनादर गर्ने यो कस्तो समस्या हो? के यस्तो काम गर्ने मानिसहरूमा मानवतासमेत हुन्छ त? (हुँदैन।) तिनीहरू मानवतारहित हुन्छन्। यदि तँ महिलालाई अनादर गर्छस् भने, याद गर्, तेरी आमा, तेरी हजुरआमा र तेरा दिदीबहिनी पनि सबै महिला नै हुन्। के तिनीहरू यस्तो अनादर स्विकार्न इच्छुक हुन्छन्? कतिपय आमाहरूले समेत आफ्ना छोराहरूलाई यसो भन्‍ने गर्छन्, “असल पुरुष महिलासँग लड्दैन।” के यी आमाहरू मूर्ख होइनन् र? यस्ता आमाहरू सरल दिमागका हुन्छन्, र तिनीहरू आफै महिला भएर पनि, आफ्‍नै मूल्य घटाउँछन्; स्पष्टतः तिनीहरू मूर्खहरू नै हुन् जसलाई आफूले के भन्दै छु भन्‍नेसमेत थाहा हुँदैन। “असल पुरुष महिलासँग लड्दैन” भन्‍ने भनाइ पूर्ण रूपमा समझ र शिष्टताको विरुद्ध छ। परमेश्‍वरले कहिल्यै पनि स्‍त्रीलाई यसरी परिभाषित गर्नुभएको छैन, न त उहाँले पुरुषहरूलाई कहिल्यै यसो भन्दै अर्ती नै दिनुभएको छ, “महिलाहरू कमजोर हुन्छन्, तिनीहरूको कपाल लामो हुन्छ तर बुद्धि छोटो हुन्छ, र तिनीहरूमा सामान्य सुझबुझ हुँदैन। तिनीहरूसँग झगडा नगर्‌। झगडा नै गरिस् भने पनि, तैँले स्पष्ट रूपमा कुरा मिलाउन सक्‍नेछैनस्। सबै कुरामा, क्षमा गर् र मिलनसार बन्, तिनीहरूसँग गम्भीर नबन्; पुरुष त फराकिलो सोच भएको र सबै कुरा स्विकार्ने हुनुपर्छ।” के परमेश्‍वरले कहिल्यै यस्तो कुरा भन्‍नुभएको छ? (भन्‍नुभएको छैन।) परमेश्‍वरले कहिल्यै पनि यस्तो कुरा भन्‍नुभएको छैन, त्यसैले यस्तो कुरा नगर् वा महिलाहरूलाई यस्तो दृष्टिकोणले नहेर्। यो त महिलाहरूप्रतिको भेदभाव र अनादर हो। महिलाहरूमा आवश्यक सीप नभएको ठाउँमा तैँले सहयोग गर्न सक्छस्, तर तेरो सीपले नभ्याउने ठाउँमा तँलाई पनि तिनीहरूको आवश्यकता हुन्छ। पारस्परिक निर्भरता र एकअर्काको पूरक हुनु नै सही दृष्टिकोण हो। तर किन यो सही दृष्टिकोण हो? किनभने पुरुष र महिला दुवैको सामर्थ्य परमेश्‍वरले नै तय गर्नुभएको हुन्छ। अनि, पुरुष र महिला दुवैको शक्ति परमेश्‍वरले नै तोक्‍नुभएको हुन्छ भन्‍ने तथ्यको नजिक पुग्‍न तैँले के-कस्ता विचार र दृष्टिकोणहरू अपनाउनुपर्छ? एकअर्काको परिपूरक बन्‍ने—अभ्यासको सिद्धान्त यही हो। पुरुषले महिलालाई भेदभाव गर्नु हुँदैन, र महिलाले पुरुषप्रति अत्यधिक अपमानजनक व्यवहार गर्नु हुँदैन, र यस्तो सोच्‍नु हुँदैन, “बल्‍ल, हाम्रो मण्डलीमा एक दाजु आए, जो शक्तिका खम्बा हुन्। अब हाम्रो मण्डली पूरा भएको छ, हामीलाई साथ दिने र हाम्रो तर्फबाट विभिन्‍न कुराहरू सम्हाल्ने, र हाम्रो लागि अगुवाइ गर्ने कोही त छन्।” के तँ कमजोर होस्? के तेरो विश्‍वास पुरुषमाथिको विश्‍वास हो? यदि मण्डलीमा केवल दिदीबहिनीहरू मात्र छन् भने, के यसको मतलब अबउप्रान्त परमेश्‍वरमाथि तिमीहरूको विश्‍वास छैन भन्‍ने हो? के यसको मतलब तैँले मुक्ति पाउन वा सत्यता बुझ्न सक्दैनस् भन्‍ने हो? जब कसैले “तपाईँको मण्डलीमा किन दाजुभाइ छैनन्?” भनेर अनौठो प्रश्‍न सोध्छ, तब तँलाई मुटुमा छुरा हानेजस्तो लाग्छ, र तँ यसो भन्छस्, “यो कुरा नगर्नुस्, यो हाम्रो मण्डलीको एउटा कमजोरी हो। यो कुरा औँल्याएको हामी चाहँदैनौँ; तर तपाईँले हाम्रो एउटै भएको कमजोरी पनि औँल्याइदिनुभयो,” अनि, तैँले यसो भन्दै प्रार्थना गर्छस्, “परमेश्‍वर, तपाईँले हाम्रो मण्डलीको लागि कहिले एक दाजु वा भाइ तयार गर्नुहुनेछ?” के दाजुभाइले मण्डली टिकाउने गर्छन्? के दाजुभाइविना यो टिक्‍न सक्दैन? के परमेश्‍वरले कहिल्यै यसो भन्‍नुभएको छ? (अहँ, छैन।) परमेश्‍वरले कहिल्यै यसो भन्‍नुभएको छैन, न त उहाँले कहिल्यै पनि मण्डली स्थापना गर्नुअघि स्‍त्री-पुरुष दुवै हुनुपर्छ, नत्र स्‍त्री वा पुरुष एउटै लिङ्गका मात्रै भएमा यो स्थापना हुन सक्दैन भनेर नै भन्‍नुभएको छ। के उहाँले कहिल्यै यसो भन्‍नुभएको छ त? (छैन।) यी सबै कुराहरू परिवारले सिकाउने पुरुषप्रधान सोचका परिणामहरू हुन्। सबै कुराको लागि तँ पुरुषमा भर पर्छस्, र कुनै कुरा आइपर्नेबित्तिकै तँ भन्छस्, “यसबारे छलफल गर्न मैले मेरो श्रीमान्‌ आउञ्‍जेल पर्खनुपर्छ,” वा “हाम्रो मण्डलीका दाजुभाइहरू आजभोलि व्यस्त छन्, त्यसैले कसैले पनि यो मामिला सम्हाल्ने अग्रसरता लिइरहेका छैनन्।” त्यसोभए महिलाहरू केको लागि हुन् त? के तँ यी कामहरू गर्न सक्दैनस्? के तेरो मुख वा खुट्टा छैन? तँमा कुनै कुराको कमी छैन: तँ सत्यता सिद्धान्तहरू बुझ्छस्, र तैँले त्यहीअनुसार काम गर्नुपर्छ। पुरुष तेरो प्रमुख होइन, न त ऊ तेरो मालिक नै हो; पुरुषहरू पनि साधारण मानिसहरू नै हुन्, भ्रष्ट मानवजातिका सदस्यहरू नै हुन्। तँ आफूले गर्ने सबै कुरामा परमेश्‍वर र उहाँका वचनहरूमा भर पर्न सिक्। कुनै व्यक्तिमा निर्भर हुनुको सट्टा, तैँले पछ्याउनुपर्ने सिद्धान्त र तरिका यही हो। म पुरुषवादको वकालत गर्दिनँ, तर यो मैले महिला अधिकार माथि उठाउन वा प्रमाणित गर्नको लागि नभई, मानिसहरूलाई सत्यताको पक्ष बुझ्न मद्दत गर्नको लागि भनिरहेको छु। सत्यताको कुन पक्ष रे? यो कि, तेरा आमाबुबाले तँमा हालिदिएको “असल पुरुष महिलासँग लड्दैन” भन्‍ने भनाइ गलत छ; र यसले तँमा गलत विचार घुसाइरहेको र तँलाई गलततर्फ डोर्‍याइरहेको छ। पुरुषको रूपमा रहेको तेरो भूमिका वा तैँले महिलालाई कसरी व्यवहार गर्ने भन्‍ने कुराको सन्दर्भमा तैँले यो कुरा पछ्याउनु हुँदैन। यो तैँले बुझ्‍नुपर्ने सत्यताको एउटा पक्ष हो। सधैँ यस्तो सोच्‍ने नगर्, “म एक पुरुष हुँ, मैले पुरुषको दृष्टिकोणबाट विभिन्‍न कुराहरूबारे विचार गर्नुपर्छ, मैले यी दिदीबहिनीहरूको ख्याल गर्नुपर्छ, र पुरुषको स्थानमा बसेर, तिनीहरूलाई रक्षा गर्नुपर्छ, सहनुपर्छ र क्षमा गर्नुपर्छ, र तिनीहरूमध्ये कसैसँग गम्भीर व्यवहार गर्नु हुँदैन। यदि कुनै दिदी वा बहिनीले मण्डली अगुवाको लागि चुनाव लड्न चाहिन् भने, म उनीसँग शिष्टाचारपूर्ण व्यवहार गर्नेछु, र उनलाई नेतृत्व गर्न दिनेछु।” यो कुन आधारमा हो? तँ एक पुरुष होस् भन्दैमा, तँलाई आफू सबैलाई अङ्गाल्‍ने व्यक्ति हुँ भन्‍ने लाग्छ? के तँ तिनीहरूप्रति सहनशील हुन सक्छस्? तैँले आफूलाई समेत सहन सक्दैनस्। मण्डलीको नेतृत्व त उक्त भूमिकाको लागि को उपयुक्त छ भन्‍ने कुराको आधारमा निर्धारण गर्नुपर्छ। यदि विश्‍वासी दाजुभाइ-दिदीबहिनीहरूले तँलाई छनौट गरे भने, तैँले नै यो बोझ उठाउनुपर्छ। यो तेरो जिम्मेवारी र कर्तव्य दुवै हो। तैँले किन यतिकै, यसै इन्कार गरिरहेको हुन्छस्? तँ कति कुलीन होस् भनेर देखाउन हो? के अभ्यासको सिद्धान्त त्यही हो? के यो सत्यताअनुरूप छ? (अहँ छैन।) यसलाई अस्वीकार गर्नु र यसको लागि लड्नु दुवै गलत हो; त्यसोभए, व्यवहार गर्ने सही तरिकाचाहिँ के हो त? सही तरिका भनेको तेरा कार्यहरूलाई परमेश्‍वरका वचनहरूमा आधारित गर्नु र सत्यतालाई आफ्‍नो मापदण्डको रूपमा लिनु हो। तिमीहरूका आमाबुबाले तिमीहरूलाई “असल पुरुष महिलासँग लड्दैन” भनेर सिकाए। यो पुरुषप्रधान विचार र दृष्टिकोण लिएर तैँले कति वर्ष बिताएको छस्? धेरै पुरुष सोच्छन्, “लुगा धुने र सिउनेजस्ता घरायसी कामहरू सबै महिलाहरूले गर्नुपर्ने कुरा हुन्। जब म यी कामहरू गर्छु, तब मलाई झोँक चल्छ, र मलाई आफू पुरुषभन्दा कमजस्तो महसुस हुन्छ।” त्यसोभए, यदि तैँले यी कामहरू गरिस् भने के हुन्छ? के तँ अब पुरुष रहँदैनस्? कतिपयले यसो पनि भन्छन्, “पहिले, मेरा लुगाहरू सधैँ मेरी आमा वा बहिनीले धोइदिन्थिन्। मैले कहिल्यै ‘महिलाको काम’ गरेको छैनँ।” अब, तँ आफ्नो कर्तव्य निर्वाह गरिरहेको छस्, र तैँले आफ्नो हेरचाह आफै गर्नुपर्छ। तैँले गर्नुपर्ने कुरा यही हो; परमेश्‍वर मानिसहरूबाट यही माग गर्नुहुन्छ। के तँ यो गर्नेछस्? (गर्नेछु।) यदि तँ हृदयमा प्रतिरोधी छस् र यो गर्न अनिच्छुक छस्, अनि तँ यस कारणले सधैँ आफ्नी आमालाई सम्झन्छस् भने, तँ निकम्मा होस्। कतिपय पुरुषमा यी पुरुषवादी सोचहरू हुन्छन्; तिनीहरू बच्चाहरूको हेरचाह गर्ने, लुगा धुने, खाना पकाउने, र सरसफाइ गर्नेजस्ता घरायसी कामहरूलाई तुच्छ ठान्छन्, र यी कुराहरू गर्न अनिच्छुक हुन्छन्। तिनीहरूले ती गरे पनि, अरूले तिनीहरूलाई तुच्छ ठान्लान् भनी डराएर अलि मन नलागी-नलागी गर्छन्। तिनीहरू सोच्छन्, “यदि म सधैँ यी कामहरू गरिरहन्छु भने, म महिलाभन्दा कसरी फरक हुन्छु र?” के तिनीहरूको सोचाइमा समस्या छैन र? (छ।) चीनका केही प्रान्तमा, पुरुषहरू अक्सर एप्रोन लगाउँछन् र खाना पकाउँछन्। जब महिलाहरू कामबाट घर फर्कन्छन्, तब पुरुषहरूले तिनीहरूलाई खाना पस्केर दिन्छन्। महिलाहरू तिनीहरूका लागि तयार पारिएका यी भोजनहरू अधिकारपूर्वक खान्छन्, र पुरुषहरू अधिकारपूर्वक ती पकाउँछन्, यसबारे कहिल्यै लाज मान्दैनन्। निश्चित क्षेत्रका मानिसहरू विशेष गरी पुरुषवादी हुन्छन्—यो निस्सन्देह तिनीहरूका परिवारहरूको सिकाइ र प्रभावको परिणाम हो। त्यसोभए, के यस सिकाइले तँलाई हानि गरेको छ कि फाइदा पुऱ्याएको छ? (यसले मलाई हानि गरेको छ।) यसले मानिसहरूलाई धेरै हानि पुऱ्याएको छ। कतिपय तीस, चालीस, वा पचास वर्ष पुगेका पुरुषहरूले आफ्नै मोजासमेत धुन सक्दैनन्। तिनीहरू आधा महिनासम्‍म गन्जी लगाउँछन्, र त्यो फोहोर भइसकेको हुन्छ, तैपनि तिनीहरू धुन चाहँदैनन्; यसलाई कसरी धुने, कति पानी वा डिटर्जेंट प्रयोग गर्ने, र यसलाई कसरी सफा गर्ने भन्‍नेबारे तिनीहरूलाई केही थाहा हुँदैन। अनि, तिनीहरूले त्यस्तै लगाइरहन्छन् र यस्तो सोच्छन्, “पछि, म मेरी आमा वा मेरी श्रीमतीलाई मेरो लागि धेरै गन्जी र मोजा किन्‍न लगाउँछु, ताकि दुई महिनामा एकपटक धुँदा पनि मलाई खाँचो नहोस्। मेरी आमा वा श्रीमतीले आएर धोइदिए त झनै राम्रो हुनेछ!” यी कामप्रतिको तिनीहरूको अरुचिको जड तिनीहरूको परिवार र आमाबुबाले दिएको शिक्षासँग सम्बन्धित हुन्छ। आमाबुबाले हालिदिने पितृसत्तात्मक विचार र दृष्टिकोणहरू जिउनेसम्‍बन्धी सबैभन्दा आधारभूत र सरल नियमहरूका साथै महिला र पुरुषसम्बन्धी निश्चित गलत दृष्टिकोणहरूसँग सम्‍बन्धित हुन्छन्। सारांशमा भन्दा, यी सबै मानिसहरूका विचारहरूलाई पारिवारिक सिकाइले आकार दिनु हो। परमेश्‍वरमाथिको विश्‍वास र व्यक्तिको अस्तित्वको अवधिमा उसको जीवनमा यी विचार र दृष्टिकोणहरूको प्रभाव चाहे जतिसुकै होस्, वा चाहे यी कुराले जति नै समस्या र असहजता ल्याउन्, तर अन्तर्निहित रूपमा आमाबुबाले दिने शिक्षासँग यी कुराहरूको निश्‍चित सम्बन्ध हुन्छ। यदि तँ अहिले वयस्क भएको छस् र तैँले धेरै वर्षसम्म यी विचार र दृष्टिकोणहरूअनुसार जीवन बिताएको छस् भने, यी कुराहरू रातारात परिवर्तन हुँदैनन्—यसको लागि समय लाग्छ। यदि यी विचार र दृष्टिकोणहरू आफ्नो कर्तव्य निर्वाह गर्ने वा आफ्नो आचरण अँगाल्ने र दुनियाँसित व्यवहार गर्ने सिद्धान्तहरूसँग सम्बन्धित छन् भने, र यदि तैँले सत्यता पछ्याइरहेको छस् भने, तैँले जतिसक्दो चाँडो यी कुराहरू परिवर्तन गरेर सत्यता वास्तविकतामा प्रवेश गर्ने प्रयास गर्नुपर्छ। यदि यी कुराहरू व्यक्तिगत जीवनका पक्षहरूसँग मात्र सम्बन्धित छन् भने, तँ परिवर्तन हुन इच्छुक हुनु नै राम्रो हुन्छ। यदि तैँले यो हासिल गर्न सक्दैनस् भने, र यदि यो अलि झन्झटिलो वा गाह्रो देखिन्छ, वा तँलाई पहिले नै यो जीवनशैलीमा बानी परिसकेको छ र तँ परिवर्तन हुन सक्दैनस् भने, कसैले पनि तँलाई जबरजस्ती गरिरहेको छैन। मैले त सही के हो र गलत के हो, त्यो तँलाई थाहा होस् भनेर मात्रै यी कुराहरू औँल्याइरहेको छु। यी व्यक्तिगत जीवनशैलीका मामिलाहरूलाई, आफै तौली—हामी यो कुरामा जबरजस्ती गर्दैनौँ। तैँले कति पटक आफ्नो मोजा धुन्छस्, र फाटेपछि तँ त्यसलाई सिलाउँछस् कि फ्याँक्छस्, त्यो तेरो आफ्नै कुरा हो। त्यो तैँले तेरो परिस्थितिअनुसार नै गर्—हामी यसमा कुनै निश्‍चित नियमहरू तय गर्नेछैनौँ।

“आफ्नो देश र परिवारका लागि वैभव जित्‍नु” को चिरफार

कतिपय परिवारमा, तिनीहरूको सुविधाजनक पृष्ठभूमिको कारण, आमाबुबाले प्रायजसो आफ्ना छोराछोरीहरूलाई यसो भन्छन्, “बाहिर जाँदा, तँ कसको सन्तान होस् र तेरा पुर्खाहरू को हुन् भन्‍ने याद गर्नू। तैँले हाम्रो परिवारको नाममा सम्मान र वैभव ल्याउने तरिकाले सामाजिक समूहहरूमा व्यवहार गर्नुपर्छ। हाम्रो पुर्खाको प्रतिष्ठालाई कहिल्यै कलङ्कित नपार्नू। सधैँ हाम्रा पुर्खाहरूको शिक्षा सम्झनू र हाम्रो वंशको नाक नकाट्नू। यदि कुनै दिन तैँले गल्ती गरिस् भने, मानिसहरूले, ‘के तिमी प्रख्यात र सम्मानित परिवारको होइनौ र? तिमीले कसरी यस्तो काम गर्न सक्यौ?’ भनेर भन्‍नेछन्। तिनीहरूले तँलाई हाँसोमा उडाउनेछन्, तर तिनीहरूले तँलाई मात्रै होइन, हाम्रो सम्पूर्ण परिवारलाई नै हाँसोमा उडाइरहेका हुनेछन्। त्यस्तो अवस्थामा, तैँले हाम्रो परिवारको नाममा कालो पोतिरहेको र हाम्रा पुर्खाहरूलाई लज्‍जित पारिरहेको हुन्छस्, र त्यो कार्य अस्वीकार्य छ।” कतिपय आमाबुबाले आफ्ना छोराछोरीहरूलाई यसो पनि भन्छन्, “हाम्रो देश एउटा महान्‌ राष्ट्र र प्राचीन सभ्यता हो। हाम्रो वर्तमान जीवन सजिलैसँग आएको होइन, त्यसैले यसलाई कदर गर्। विशेष गरी तँ विदेशमा हुँदा, तैँले चिनियाँ मानिसहरूको लागि वैभव र सम्मान जित्‍नुपर्छ। हाम्रो राष्ट्रलाई अपमानित तुल्याउने वा चिनियाँ जनताको प्रतिष्ठामा चोट पुर्‍याउने कुनै पनि काम नगर्।” एक हिसाबले, तेरा आमाबुबाले तँलाई तेरा परिवार र पुर्खाहरूको लागि, र अर्को हिसाबले, तेरो राष्ट्र र जातिको लागि वैभव र सम्मान जित्‍न लगाइरहेका हुन्छन्, र तँलाई आफ्नो देशलाई लज्‍जित नपार्न आग्रह गरिरहेका हुन्छन्। सानै उमेरदेखि नै, बालबालिकालाई तिनीहरूका आमाबुबाले यसरी नै शिक्षा दिन्छन्, र जब तिनीहरू स्कुल जान्छन्, तिनीहरूका शिक्षकहरूले पनि तिनीहरूलाई उस्तै तरिकाले नै शिक्षा दिँदै यसो भन्छन्, “हाम्रो कक्षा, हाम्रो विद्यालय, हाम्रो सहर र हाम्रो देशको लागि वैभव जित। हामीमा क्षमताको कमी छ वा हाम्रो चरित्र खराब छ भनेर विदेशीहरूले हामीलाई गिल्‍ला नगरून्।” मण्डलीका कतिपय मानिसहरूले यसो पनि भन्छन्, “हामी चिनियाँहरूले पहिले विश्‍वास गर्‍यौँ। विदेशी विश्‍वासी दाजुभाइ-दिदीबहिनीहरूसँग कुराकानी गर्दा, हामीले चिनियाँ मानिसहरूको लागि वैभव जित्‍नुपर्छ र तिनीहरूको प्रतिष्ठा कायम राख्‍नुपर्छ।” यी सबै भनाइहरू परिवारले मानिसहरूमा हालिदिने कुरासँग नै सीधै सम्बन्धित छन्। के यस्तो मानसिकता हालिदिने कार्य सही छ? (अहँ, छैन।) किन छैन? तिनीहरूले के वैभव खोजिरहेका हुन्छन्? के यस्तो वैभव खोज्नुको कुनै फाइदा छ? (अहँ, छैन।) एक पटक उत्तर-पूर्वी चीनको एक पुरुष विभिन्‍न मण्डलीहरूमा भ्रमण गरिरहेको थियो; उसले मण्डली भेटीबाट १०,००० युआन पैसा लिएको थियो, र आफ्नो बाँकी दिन बिताउन घर भागेर गयो। उत्तर-पूर्वका विश्‍वासी दाजुभाइ-दिदीबहिनीहरूले थाहा पाएपछि, कतिपयले यसो भने, “यो मान्छे घृणास्पद छ! उसले मण्डलीको भेटी पैसासमेत लैजाने साहस गर्‍यो। उसले उत्तर-पूर्वका मानिसहरूको प्रतिष्ठालाई पूर्ण रूपमा कलङ्कित पारेको छ! यदि हामीले उसलाई भेट्यौँ भने, पाठ सिकाउनुपर्छ!” यो घटनापछि, उत्तर-पूर्वका मानिसहरूले आफ्नो सम्मान गुमेजस्तो महसुस गरे। जब तिनीहरू अरू प्रान्तका विश्‍वासी दाजुभाइ-दिदीबहिनीहरूसँग कुरा गरिरहेका हुन्थे, तिनीहरू यो कुरा उठाउने हिम्मत नै गर्दैनथे। तिनीहरूलाई लज्जित महसुस हुन्थ्यो, र अरूले “तपाईँहरूको उत्तर-पूर्वी क्षेत्रको फलानोले भेटी पैसा लिएर भागेछ नि” भनेर भन्‍ने हुन् कि भनेर डराउँथे। अरूले यसबारे कुरा गर्लान् कि भनेर तिनीहरूलाई डर लाग्थ्यो, र तिनीहरूले यो कुरा उठाउने आँटै गर्दैनथे। के यो व्यवहार सही छ त? (अहँ, छैन।) अनि, यो किन गलत छ? (जसले भेटी पैसा लिन्छ उसको अरूसँग कुनै सरोकार हुँदैन; सबैले आफ्नो प्रतिनिधित्व आफै गर्छ।) ठीक भन्यौ। त्यो व्यक्तिले भेटी पैसा लिनु उसको आफ्नै निर्णय हो। यदि तैँले पत्ता लगाएर उसलाई रोकेर, परमेश्‍वरको घरमा नोक्सानी हुनबाट बचाउँथिस् र यसको हित रक्षा गर्थिस् भने, तैँले आफ्नो जिम्मेवारी पूरा गरेको हुन्थिस्। यदि तैँले यसलाई रोक्‍ने कुनै अवसर नपाएर हानि हुन नदिन सकेको थिइनस् भने, तैँले त्यो कस्तो खराब व्यक्ति हो भनेर पहिचान गर्नुपर्छ, आफैलाई अर्ती दिनुपर्छ, र तैँले आफूलाई यस्तो घटनाबाट बचाउन र यस्तै परीक्षामा पर्नबाट जोगिनको लागि परमेश्‍वरसँग प्रार्थना गर्नुपर्छ। तैँले सही तरिकाले यो समस्या सम्बोधन गर्नुपर्छ। त्यो व्यक्ति तेरो क्षेत्रका भए पनि, त्यसको कामले त्यही व्यक्ति मात्रै प्रतिनिधित्व गर्छ। त्यस क्षेत्रका मानिसहरूले त्यसलाई यसरी व्यवहार गर्न सिकाएका वा प्रोत्साहित गरेका हुँदैनन्। अरू कसैसँग यसको कुनै सम्बन्ध हुँदैन। अरूले त बढीमा पर्याप्त रेखदेख नगरेको वा निर्देशन नदिएको मात्र हुन सक्छ, त्यसको गल्तीको परिणाम भोग्‍ने जिम्‍मेवारी कसैको हुँदैन। त्यसले परमेश्‍वरविरुद्ध काम गर्‍यो र प्रशासनिक आदेशहरू उल्लङ्घन गर्‍यो, तर त्यसको परिणाम भोग्‍ने जिम्‍मेवारी कसैको हुँदैन। त्यसको बदनामी त्यसको आफ्नै कुरा हो। अझ भन्‍ने हो भने, यो कुरा इज्‍जत गुमाउने कि वैभव प्राप्त गर्ने भन्‍ने कुरासँग सम्‍बन्धित छैन; यो त व्यक्तिको प्रकृति सार र उसले लिएको बाटोसँग सम्‍बन्धित कुरा हो। यति मात्र भन्‍न सकिन्छ कि मानिसहरूले सुरुमा त्यो व्यक्तिको साँचो चरित्र पत्ता लगाउन सकेनन्, र यो घटनापछि त्यसको साँचो रङ्ग प्रकट भयो। त्यस क्षेत्रका अरू विश्‍वासी दाजुभाइ-दिदीबहिनीहरूको प्रतिष्ठा वा मर्यादासँग त्यसको कुनै सम्बन्ध हुँदैन। यदि तँलाई त्यो व्यक्ति तेरै क्षेत्रको भएकोले, त्यसले तँलाई बेइज्जत गरेको छ भन्‍ने लाग्छ भने, त्यस्तो दृष्टिकोण र बुझाई पूर्ण रूपमा भ्रामक छ। परमेश्‍वरको घरले कहिल्यै पनि एक व्यक्तिको पापको लागि सम्पूर्ण परिवारलाई सजाय दिँदैन; परमेश्‍वरले प्रत्येक व्यक्तिलाई अलग व्यक्तित्वको रूपमा हेर्नुहुन्छ। तँ जुनसुकै ठाउँबाट आएको भए पनि, तँ र त्यो व्यक्ति एउटै परिवार वा आमाबुबाबाट आएको भए पनि, परमेश्‍वरले प्रत्येक व्यक्तिलाई एक पृथक व्यक्तिको रूपमा हेर्नुहुन्छ। परमेश्‍वरले एक जनाको गल्तीको कारण त्योसँग सम्बन्धित अर्को व्यक्तिलाई सजाय दिनुहुन्‍न। सिद्धान्त यही हो, र यो सत्यताअनुरूप छ। तैपनि, यदि तँलाई तेरो क्षेत्रको कुनै व्यक्तिले गलत गर्दा त्यसले तेरो प्रतिष्ठामा हानि पुर्‍याउँछ र तँलाई पनि फसाउँछ भन्‍ने लाग्छ भने, यो तेरो गलत बुझाइले गर्दा हो, र सत्यतासँग यसको कुनै सम्‍बन्ध हुँदैन। तसर्थ, जब आमाबुबाले तँलाई, “हाम्रो देश, परिवार, वा थरको लागि वैभव जित्” भनेर भन्छन्, तब के यो सही हुन्छ त? (हुँदैन।) किन हुँदैन? यसको प्रकृति कुन वाक्यांशसँग मिल्छ? के यसको प्रकृति पनि हामीले पहिले छलफल गरेको विचार, अर्थात् “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍ने भनाइको प्रकृतिसँग मिल्दोजुल्दो छैन र? व्यक्तिको जीवनमा, सकारात्मक कार्यहरू गर्नु, सही मार्ग हिँड्नु, सकारात्मक कुराहरू र सत्यता अँगाल्नु—यीमध्ये कुनै पनि कार्य आफैलाई श्रेय दिनको लागि गरिँदैन। बरु, मानिसहरूले यस्तो व्यवहार अँगाल्नुपर्छ: यो तिनीहरूको जिम्मेवारी हो, यो तिनीहरूले हिँड्नुपर्ने बाटो, र तिनीहरूको कर्तव्य हो। सही मार्ग हिँड्नु, सकारात्मक कुराहरू र सत्यता अँगाल्नु, र परमेश्‍वरमा समर्पित हुनु मानिसहरूको दायित्व र कर्तव्य हो। यी कार्यहरू मुक्ति प्राप्त गर्नको लागि पनि हुन्, तेरो आफ्नै लागि वा परमेश्‍वरको लागि इज्‍जत कमाउनलाई होइनन्, र पक्कै पनि यी तेरो देशका मानिसहरूको इज्‍जत कमाउलाई होइनन्, र निश्‍चय नै यी कुनै खास थर, जाति वा कुलको इज्‍जत कमाउनलाई पनि होइनन्। तैँले तेरो देशका मानिसहरूको लागि वैभव जित्‍नको लागि मुक्ति पाएको हुँदैनस्, र अवश्य नै तेरो परिवारको लागि वैभव जित्‍नको लागि पनि मुक्ति पाएको हुँदैनस्। “वैभव जित्‍नु” भन्‍ने विचार केवल सिद्धान्त मात्रै हो। तेरो मुक्तिको ती मानिसहरूसँग कुनै सम्बन्ध हुँदैन। तिनीहरूले तेरो मुक्तिबाट के फाइदा लिन सक्छन्? यदि तैँले मुक्ति पाइस् भने, तिनीहरूले यसबाट के पाउन सक्छन्? तिनीहरूले सही मार्ग पछ्याउँदैनन्, र सोहीअनुसार परमेश्‍वरले आफ्‍नो धर्मी स्वभावमार्फत तिनीहरूसित व्यवहार गर्नुहुनेछ। तिनीहरूलाई उहाँले जे-जसरी व्यवहार गर्नुपर्ने हो त्यसरी नै व्यवहार गर्नुहुनेछ। यो तथाकथित “वैभव जितेर” तिनीहरूले के नै पाउँछन् र? तिनीहरूसँग यसको कुनै सम्‍बन्ध हुँदैन। तैँले आफूले लिएको मार्गको परिणाम स्वीकार गर्छस्, र तिनीहरूले तिनीहरूकै मार्गको परिणाम स्वीकार गर्छन्। परमेश्‍वरले प्रत्येक व्यक्तिसँग उहाँको धर्मी स्वभावअनुसार व्यवहार गर्नुहुन्छ। आफ्नो राष्ट्र, परिवार, वा थरको लागि वैभव जित्‍नु कुनै एक व्यक्तिको जिम्मेवारी होइन। स्वाभाविक रूपमै, तैँले एक्लै यो जिम्मेवारी वहन गर्नु हुँदैन, र वास्तवमा तैँले त्यो एक्लै वहन गर्न पनि सक्दैनस्। परिवार वा कुलको उदय वा पतन, यसको दिशा, र यसको नियति तैँले तिनीहरूको लागि वैभव जित्छस् कि जित्दैनस् भन्‍ने कुरासँग सम्‍बन्धित हुँदैन। अनि अवश्य नै, तैँले लिने मार्गसँग यसको कुनै सम्‍बन्ध हुँदैन। यदि तैँले राम्रो व्यवहार अँगाल्छस् र तँ परमेश्‍वरमा समर्पित हुन सक्छस् भने, यो तिनीहरूको लागि वैभव जित्‍न वा तिनीहरूलाई श्रेय दिनको लागि गरिएको हुँदैन, न त यो तिनीहरूको तर्फबाट परमेश्‍वरबाट कुनै इनाम दाबी गर्न वा तिनीहरूको लागि सजायबाट कुनै छुट पाउनको लागि नै गरिएको हुन्छ। तिनीहरूको उदय, पतन, र तिनीहरूको नियतिसँग तेरो कुनै सम्बन्ध हुँदैन। विशेष गरी तिनीहरूले सम्मानित महसुस गर्छन् कि गर्दैनन्, र तैँले तिनीहरूको लागि वैभव जित्छस् कि जित्दैनस् भन्‍ने विषयमा भन्दा—तँसँग यी कुराहरूको कुनै सान्दर्भिकता नै हुँदैन। तैँले यी कुराहरूलाई आफ्नो काँधमा बोक्‍न मिल्दैन, र तँसँग त्यसो गर्नुपर्ने कुनै जिम्मेवारी वा दायित्व हुँदैन। त्यसकारण, जब तेरा आमाबुबाले तँलाई “तैँले आफ्नो राष्ट्र, परिवार वा थरको लागि वैभव जित्‍नुपर्छ, र तैँले हाम्रा पुर्खाहरूको प्रतिष्ठा कलङ्कित पार्नु हुँदैन वा अरूलाई हाम्रो पिठ्यूँपछाडि हाम्रो निन्दा गर्न दिनु हुँदैन” भनेर भन्छन्, यी शब्दहरूले तँमा नकारात्मक मनोवैज्ञानिक दबाब मात्रै हालिदिन्छन्। तँ यी कुराहरूको मापदण्डअनुसार जिउनु हुँदैन, न त तँसँग त्यसो गर्नुपर्ने कुनै दायित्वै हुन्छ। यस्तो किन हो? किनभने परमेश्‍वरले तँलाई उहाँसामु सृष्टि गरिएको प्राणीको रूपमा रहेको तेरो कर्तव्य पूरा गर्न मात्र लगाउनुहुन्छ। उहाँले तँलाई तेरो देश, परिवार, वा थरको लागि केही गर्न वा कुनै दायित्व वहन गर्न लगाउनुहुन्‍न। त्यसकारण, तेरो देश वा परिवारको लागि वैभव जित्‍नु, वा तेरो थरको लागि वैभव र सम्मान जित्‍नु वा केही गर्नु तेरो दायित्व होइन। तँसँग यसको कुनै सम्बन्ध हुँदैन। तिनीहरूको नियति पूर्ण रूपमा परमेश्‍वरको हातमा हुन्छ, र तैँले कुनै पनि बोझ बोक्‍नु आवश्यक छैन। यदि तैँले कुनै गल्ती गरिस् भने, तैँले तिनीहरूप्रति कुनै ग्‍लानि महसुस गर्नु हुँदैन। यदि तैँले कुनै राम्रो काम गरिस् भने, आफू भाग्यमानी रहेछु भन्‍ने मानसिकता राख्‍ने वा आफूले आफ्नो देश, परिवार, वा थरको लागि गौरव प्राप्त गरेको छु भनेर सोच्‍ने गर्नु हुँदैन। यी कुराहरूमा रमाउने नगर्नू। अनि यदि तँ असफल भइस् भने, तर्सिने वा शोकले निराश हुने पनि नगर्नू। आफैलाई दोष नदिनू। किनभने तँसँग यसको कुनै सम्बन्ध हुँदैन। यसबारे सोच्‍नेसमेत नगर्नू—यो त्यति सरल कुरा हो। त्यसकारण, विभिन्‍न राष्ट्रका मानिसहरूबारे कुरा गर्दा, चिनियाँ मानिसहरू परमेश्‍वरद्वारा चुनिएका मानिसहरू हुन्; तिनीहरू परमेश्‍वरको अगाडि आएका छन् र तिनीहरू सृष्टि गरिएका प्राणीहरू हुन्। पश्‍चिमीहरू परमेश्‍वरको अगाडि आउँछन् भने, तिनीहरू पनि सृष्टि गरिएका प्राणीहरू हुन्। अनि, एसियालीहरू, युरोपेलीहरू, उत्तर र दक्षिण अमेरिकीहरू, ओसिनियालीहरू, र अफ्रिकीहरू परमेश्‍वरको अगाडि आउँछन् र उहाँको काम स्विकार्छन् भने, तिनीहरू पनि उहाँका सृष्टि गरिएका प्राणीहरू हुन्। कुनै व्यक्ति जुनसुकै देशको भए पनि, उसले गर्नुपर्ने एउटै मात्र कुरा भनेको सृष्टि गरिएको प्राणीको रूपमा आफूले पूरा गर्नुपर्ने कर्तव्य पूरा गर्नु, परमेश्‍वरका वचनहरू स्वीकार गर्नु, परमेश्‍वरका वचनहरूमा समर्पित हुनु, र मुक्ति प्राप्त गर्नु हो। तिनीहरूले आफूहरूलाई समूह वा जातिमा विभाजन गर्दै आफ्‍नो राष्ट्रियताको आधारमा विभिन्‍न समूहहरू गठन गर्नु हुँदैन। जातीय वैभवलाई आफ्‍नो सङ्घर्षको उद्देश्य वा यसको आधारभूत सिद्धान्तको रूपमा लिने सबै कुरा गलत हुन्छ। यो मानिसहरूले हिँड्नुपर्ने मार्ग होइन, र यो कुरा मण्डलीभित्र देखा पर्नु हुँदैन। एक दिन त्यस्तो समय आउनेछ, जुन बेला विभिन्‍न देशका मानिसहरूले अझ व्यापक रूपमा अन्तरक्रिया गर्नेछन् र विश्‍वको अझ व्यापक क्षेत्रमा पहुँच प्राप्त गर्नेछन्, अनि एसियाली व्यक्तिले युरोपेलीसँग भेट गर्न सक्छ, युरोपेली व्यक्तिले अमेरिकीसँग भेट्न सक्छ, र अमेरिकी व्यक्ति एसियाली वा अफ्रिकी, आदि इत्यादिजस्ता ठाउँका मानिसहरूको सम्पर्कमा आउन सक्छ। जब विभिन्‍न जातिहरू भेला हुन्छन्, यदि जातको आधारमा समूहहरू निर्माण भएका छन् भने, र सबै आफ्नो जातीय वैभवको लागि लागिपर्छन् र आफ्नो जातिकै लागि काम गर्छन् भने, मण्डलीले के कुरा सामना गर्न थाल्नेछ? यसले विभाजन सामना गर्न थाल्नेछ। यो परमेश्‍वरले घृणा र निन्दा गर्नुहुने कुरा हो। जसले यस्तो गर्छ त्यो श्रापित हुन्छ, जसले यस्तो व्यवहार गर्छ त्यो शैतानको सेवक हुन्छ, र जसले यस्तो व्यवहार गर्छ त्यो सजायको भागीदार हुनेछ। अनि, तिनीहरूलाई किन सजाय दिइनेछ? किनभने यो प्रशासनिक आदेशहरूको उल्लङ्घन हो। यस्तो कहिल्यै नगर्। यदि तैँले यस्तो व्यवहार गर्न सक्छस् भने, तैँले तेरा आमाबुबाले तँलाई सिकाएको यो पक्ष त्यागेको छैनस् भन्‍ने प्रमाणित हुन्छ। तैँले सृष्टि गरिएको प्राणीको रूपमा परमेश्‍वरले दिनुभएको पहिचान तैँले स्वीकार गरेको छैनस्, र तँ अझै पनि आफूलाई चिनियाँ, वा गोरा, काला, वा खैरो व्यक्तिको रूपमा—फरक जाति, थर वा राष्ट्रियता भएको व्यक्तिको रूपमा हेर्छस्। यदि तँ आफ्नो राष्ट्र, जाति वा परिवारमा वैभव ल्याउन चाहन्छस्, र आफ्नो दिमागमा यही विचार राखेर व्यवहार गर्छस् भने, परिणामहरू भयावह हुनेछन्। आज, हामी यहाँ गम्भीरतापूर्वक यो मामिला घोषणा गरी स्पष्ट पार्दछौँ। यदि कुनै दिन कुनै व्यक्ति प्रशासनिक आदेशहरूको यो पक्षविरुद्ध जान्छ भने, उसले यसका परिणामहरू भोग्‍नेछ। त्यो बेला “तपाईँले मलाई भन्‍नुभएन, मलाई थाहा थिएन, मैले बुझिनँ” यसो भन्दै गुनासो नगर्नू। तैँले सृष्टि गरिएको प्राणीको रूपमा रहेको आफ्नो पहिचान थाहा पाएको धेरै भएको छ, तैपनि तैँले अझै यस्तो कार्य गर्न सक्छस्: यसको मतलब तँ अनभिज्ञ थिइनस्, तर तैँले जानीजानी र थाहा पाईपाई अपराध गरेको थिइस्। तैँले सजाय भोग्‍नुपर्छ। प्रशासनिक आदेशहरूविरुद्ध जानुको परिणाम अकल्पनीय छ। कुरो बुझ्यौ? (हो, बुझ्यौँ।)

“रगत पानीभन्दा गाढा हुन्छ” को चिरफार

कतिपय आमाबुबाले आफ्ना छोराछोरीलाई यसो भन्छन्, “हामी जहाँ गए पनि, हामीले हाम्रो मूल जड बिर्सनु हुँदैन। हामी जन्‍मे-हुर्केको ठाउँ कहाँ हो, वा हामी को हौँ भन्‍ने बिर्सिनु हुँदैन। त्यसैले, तँ जहाँ गए पनि, जब तैँले आफ्‍नो गाउँलेहरूलाई भेट्छस्, तब तिनीहरूको हेरचाह गर्नू। मण्डली अगुवा वा सुपरभाइजर छनौट गर्दा, आफ्‍नो गाउँका मानिसहरूलाई प्राथमिकता दिनू। जब मण्डलीले कुनै भौतिक लाभ दिन्छ, आफ्‍नो गाउँका मानिसहरूलाई नै पहिले लिन दिनू। यदि तैँले समूह सदस्यहरू छनौट गर्दै छस् भने, पहिले आफ्नो गाउँका मानिसहरूलाई छनौट गर्नू। एउटै गाउँका मानिसहरूसँग काम गर्दा, तिमीहरूको भाषा मिल्छ र तिमीहरू परिचित भइसकेका हुन्छौ।” यसलाई के भनिन्छ? “आत्मीयताले पक्षपात ल्याउँछ।” “गाउँठाउँका साथीभाइ भेट्दा, आँखामा आँसु आउँछ।” “काका र काकीहरू पुस्तौँ-पुस्ता आफ्ना जन नै हुन्छन्: हड्डीहरू भाँचिएला, तर नसाहरू अझै जोडिइरहन्छन्।” कतिपय मानिसहरूले तिनीहरूका आमाबुबा र अग्रजहरूको निर्देशनको कारण, आफ्नै प्रान्त वा सहरबाट कुनै व्यक्ति आएको छ भन्‍ने सुन्‍नेबित्तिकै, वा तिनीहरूले आफ्नो गाउँठाउँको शैलीमा बोलेको सुन्‍नेबित्तिकै, तिनीहरूलाई त्यो व्यक्ति धेरै प्रिय लाग्छ। अनि, तिनीहरू सँगै खान्छन्, जमघटहरूमा सँगै बस्छन्, र सबै कुरा सँगै गर्छन्। तिनीहरू साह्रै नजिक बन्छन्। कतिपय मानिसहरूले आफ्‍नो गाउँठाउँकालाई भेट्दा यसो भन्‍न सक्छन्, “भनाइ नै छ, ‘गाउँठाउँका साथीभाइ भेट्दा, आँखामा आँसु आउँछ।’ मलाई आफ्‍नो गाउँठाउँका मानिसहरू भेट्दा, आत्मीयता महसुस हुन्छ: तपाईँलाई भेट्दा त मलाई परिवार नै भेटेजस्तो लाग्यो।” तिनीहरूले आफ्ना गाउँठाउँका मानिसहरूलाई विशेष वास्ता गर्छन्। यदि तिनीहरूका गाउँठाउँका मानिसहरूले जीवनमा वा काममा कठिनाइहरू सामना गरे भने, वा यदि तिनीहरू बिरामी परे भने, तिनीहरूले उनीहरूको विशेष हेरचाह गर्छन्। के यो राम्रो कुरा हो? (होइन, यो राम्रो कुरा होइन।) किन यो राम्रो होइन? (मानिसहरूसँग यस्तो व्यवहार गर्दा त्यसमा सिद्धान्तहरूको कमी हुन्छ।) यसमा सिद्धान्तहरूको कमी हुन्छ, र यस्ता व्यक्तिहरू मूर्ख हुन्छन्। तिनीहरूले गाउँठाउँका जोसुकैप्रति स्नेह प्रकट गर्छन्, तर गाउँठाउँका मानिसहरू कस्ता हुन्छन्? के तिनीहरू असल मानिसहरू हुन्? के तिनीहरू साँचो विश्‍वासी दाजुभाइ-दिदीबहिनीहरू हुन्? के तैँले तिनीहरूलाई बढुवा दिनु सिद्धान्तहरूअनुसार हुन्छ? के तिनीहरूलाई तैँले गरेको सिफारिस सिद्धान्तहरूसँग मिल्छ? के तिनीहरू कामको लागि उपयुक्त हुन्छन्? के तिनीहरूप्रतिको तेरो वास्ता र तिनीहरूसँगको तेरो घनिष्ठता उचित हुन्छ? के यो सत्यता र सिद्धान्तहरूअनुरूप हुन्छ? यदि हुँदैन भने, तैँले तिनीहरूको लागि जे गरिरहेको छस् त्यो अनुचित हुन्छ, र त्यो परमेश्‍वरको लागि घृणित हुन्छ। कुरो बुझिस्? (बुझेँ।) त्यसकारण, जब तेरा आमाबुबाले तँलाई “गाउँठाउँका मानिसहरूलाई भेट्दा देखभाल गर्नू” भनेर भन्छन्, तब त्यो एउटा भ्रम हो, र तैँले त्यसलाई मनबाट निकाल्नुपर्छ र बेवास्ता गर्नुपर्छ। भविष्यमा, यदि तेरा आमाबुबाले तँलाई “हाम्रो गाउँको फलानो पनि तँ जाने मण्डलीमै जान्छ। के तैँले उसको देखभाल गरिस्?” भनेर सोध्छन् भने, तैँले कस्तो जबाफ दिनुपर्छ? (परमेश्‍वरको घरमा, हामी सबैलाई समान व्यवहार गर्छौँ।) तैँले यसो भन्‍नुपर्छ, “त्यो मेरो दायित्व होइन। गाउँठाउँका मानिसहरूको त कुरै छोडौँ, परमेश्‍वरको विरोधमा तपाईँ नै उभिनुभयो भने पनि, म तपाईँको देखभाल गर्नेछैनँ।” कतिपय मानिसहरू यस्ता परम्परागत पारिवारिक धारणाहरूबाट अत्यन्तै प्रभावित भएका हुन्छन्। आफूसँग अलिअलि सम्बन्धित कुनै पनि व्यक्तिलाई भेट्नेबित्तिकै, वा उही थरको व्यक्ति, वा उही कुलको व्यक्ति भेट्नेबित्तिकै, तिनीहरूले त्यस्ता मानिसहरूलाई छोड्नै सक्दैनन्। कसैसँग थर मिल्छ भन्‍ने सुन्‍नेबित्तिकै, तिनीहरू भन्छन्, “अहो, हामी त एकै परिवार रहेछौँ। अब परिवारभित्रको यो नाताअनुसार, मैले उहाँलाई बजू भन्‍नुपर्छ। म त उहाँको नातिजस्तै हुँ।” तिनीहरूले स्वेच्छाले आफूलाई नातिनातिना भनेर भन्छन्, र उसलाई भेट्दा तिनीहरूले सिस्टर वा अरू केही भनेर बोलाउने हिम्मत गर्दैनन्; तिनीहरूले सधैँ उसलाई “बजू” भनेरै बोलाउँछन्। जब कसैले एउटै थर भएको कसैलाई भेट्छ, उसलाई त्यो व्यक्तिसँग विशेष नजिक भएको महसुस हुन्छ, चाहे त्यो व्यक्ति जस्तोसुकै प्रकारको व्यक्ति नै किन नहोस्। के यो सही हो त? (होइन।) खास गरी, कतिपय परिवारमा एउटै कुलका व्यक्तिहरूलाई विशेष वास्ता गर्ने परम्परा हुन्छ, र तिनीहरूले उनीहरूलाई शिष्टाचारसाथ व्यवहार गर्छन् र यी मानिसहरूसँग घनिष्ठ रूपले अन्तरक्रिया गर्छन्। तसर्थ, तिनीहरूको घरमा सधैँ जमघट र गतिविधिहरू भइरहेको हुन्छ, र परिवार निकै जीवन्त र समृद्ध देखिन्छ। जब कुनै घटना घट्छ, तब टाढाका आफन्तहरू सबै सल्लाह र सुझावहरू दिँदै साथ र सहयोग दिन आउँछन्। यस्तो पारिवारिक संस्कृतिबाट प्रभावित भएर, कतिपयले यसरी व्यवहार गर्नु राम्रो कुरा हो भन्‍ने सोच्छन्; कम्तीमा पनि, तिनीहरू अलग वा एक्ला हुँदैनन्, र केही पर्दा मानिसहरूले तिनीहरूलाई मद्दत गर्न सक्छन्। अनि, अरू मानिसहरूसँग के-के धारणाहरू हुन्छन्? “मानिसहरूमाझ बस्‍नको लागि, व्यक्तिले व्यक्तिजस्तो व्यवहार गर्नुपर्छ।” यो भनाइलाई व्याख्या गर्न गाह्रो भए पनि, हरेक व्यक्तिले यसको अर्थ बुझ्न सक्छ। “व्यक्ति मानव भावनामा रहेर बाँच्नुपर्छ। यदि कसैमा मानव भावना छैन भने, के उसलाई अझै पनि मानव भन्‍न सकिन्छ र? यदि तिमीहरू सधैँ गम्भीर र दृढ हुन्छौ, र सधैँ सिद्धान्त र अडानहरूबारे चिन्तित हुन्छौ भने, अन्त्यमा, तिमीहरूसँग कुनै आफन्त वा साथीभाइ हुनेछैन। सामाजिक समूहहरूमा बस्दा तिमीहरूमा मानव भावनाहरू हुनु आवश्यक हुन्छ। थर नमिल्‍ने मानिसहरूको कुरा त अर्कै विषय होला, तर के एउटै थर वा एउटै कुल भएकाहरू सबै नातेदार होइनन् र? कसैलाई पनि त्याग्‍न मिल्दैन। जब तिमीहरूले रोग, विवाह, अन्त्येष्टि, वा अन्य ठूला-साना घटनाहरू सामना गर्छौ, तब के तिमीहरूलाई यसबारे छलफल गर्न कसैको आवश्यकता पर्दैन र? जब तिमीहरूले घर, कार, वा जग्गा किन्छौ, उनीहरू कसैले तिमीहरूलाई सहयोग गर्न सक्छन्। यी मानिसहरूलाई त्याग्‍नु हुँदैन; जीवनमा तिमीहरूले उनीहरूकै भर पर्नुपर्छ।” तँलाई यो पारिवारिक संस्कृतिले गहन प्रभाव पारेको हुनाले, जब तँ घरबाहिर हुन्छस्, र विशेष गरी जब तँ मण्डलीमा हुन्छस्, र जब तैँले आफ्‍नै कुलको कसैलाई देख्छस्, तँ अवचेतन रूपमै ऊप्रति तानिन्छस्, उसलाई विशेष प्यारो ठान्छस्, उसलाई प्राय विशेष वास्ता र व्यवहार गर्छस्, र ऊसँग विशेष रूपले मिलेर बस्छस्। उसले गल्ती गर्दा पनि, तँ ऊसँग नरम व्यवहार नै गर्छस्। रगतको नाता नभएकाहरूलाई त तैँले पक्षमा नलागी व्यवहार गर्छस्। तर तेरा परिवार र आफन्तहरूका हकमा, तैँले तिनीहरूको बचाउ र सुरक्षा गर्न सक्दो गर्छस्, जुन कुरालाई “आत्मीयताले पक्षपात ल्याउँछ” भनेर भनिन्छ। कतिपय मानिसहरू प्राय यिनै विचारहरूद्वारा निर्देशित हुन्छन्, र परमेश्‍वरले सिकाउनुभएका सिद्धान्तहरूको आधारमा नभई पारिवारिक संस्कृतिको प्रभावको आधारमा मानिसहरूसित व्यवहार गर्ने वा जीवनका मामिलाहरू सम्हाल्ने गर्छन्। के यो गलत होइन र? (हो।) उदाहरणको लागि, झाङ थर भएकी कुनै महिलाले उही थर भएकी केही वर्ष जेठी अर्की महिलालाई “दिदी” भनेर बोलाउन सक्छे। अरूलाई तिनीहरू साँच्‍चै दिदीबहिनी हुन् भन्‍ने लाग्‍न सक्छ, तर वास्तवमा, तिनीहरू एउटै थर भएका सम्बन्धरहित व्यक्तिहरू हुन्, र तिनीहरूसँग रगतको कुनै नाता हुँदैन। उसले किन त्यो अर्कीलाई यसरी सम्बोधन गर्छे? यो पारिवारिक संस्कृतिको प्रभाव हो। जहाँ गए पनि ती दुई छुट्टिँदैनन्, उसले त्यो उसकी “दिदी” सँग सबै कुरा आदानप्रदान गर्छे तर बाहिरी व्यक्तिहरूसँग गर्दिन। किन? किनकि उसलाई लाग्छ, “उनी पनि मजस्तै झाङ नै हुन्। हामी एकै परिवार हौँ। मैले उनलाई सबै कुरा बताउनुपर्छ। उनलाई नबताउने हो भने, कसलाई बताउने त? यदि मैले मेरो परिवारलाई विश्‍वास गरिनँ, र कुनै अपरिचित व्यक्तिलाई विश्‍वास गरेँ भने, के त्यो मूर्खता हुनेछैन र? यसलाई जे-जसरी लिए पनि, बाहिरका मानिसहरू विश्‍वासयोग्य हुँदैनन्; परिवारलाई मात्रै विश्‍वास गर्न सकिन्छ।” मण्डली अगुवाहरू छान्दा, उसले त्यही दिदीलाई छान्छे, र मानिसहरूले “तपाईँले किन उनलाई छान्‍नुभयो?” भनेर सोध्दा, उसले भन्छे, “किनभने उनी मेरै थरकी हुन्। यदि मैले उनलाई चुनिन भने, के यो सबै समझ र मान्यताविपरीत हुँदैन र? यदि मैले उनलाई छानिन भने, के म मानवसमेत रहन्छु र?” जब मण्डलीले भौतिक फाइदा वा राम्रा कुराहरू उपलब्ध गराउँछ, उसले त्यही दिदीकै बारेमा पहिले सोच्छे। “किन उनको बारेमा पहिले सोचेको?” “किनभने मेरो र उनको थर मिल्छ, उनी मेरो परिवारकै हिस्सा हुन्। यदि मैले उनको देखभाल गरिनँ भने, कसले गर्छ? यदि मसँग यस्तो आधारभूत मानव भावना पनि नभए, के म मानवसमेत हुन्छु र?” यी कुराहरू स्नेहबाट पैदा भए पनि वा स्वार्थी अभिप्रायबाट पैदा भए पनि, छोटकरीमा भन्दा, यदि तँ तेरो परिवारबाट आएका यी विचारहरूबाट प्रभावित पारिएको र शिक्षित गरिएको छस् भने, तैँले तुरुन्तै पछाडि फर्कनुपर्छ र यी विधिहरू प्रयोग गरेर व्यवहार गर्न, परिस्थिति सम्हाल्न र मानिसहरूसँग व्यवहार गर्न छोड्नुपर्छ। यी विधिहरू जतिसुकै साँघुरा वा फराकिला भए पनि, ती परमेश्‍वरले तँलाई सिकाउनुभएका सिद्धान्त र विधिहरू होइनन्। कम्तीमा, ती तैँले त्याग्‍नुपर्ने विचार र दृष्टिकोणहरू हुन्। छोटोमा भन्दा, परमेश्‍वरले तँलाई सिकाउनुहुने सिद्धान्तहरूसँग नमिल्ने हर कुनै पारिवारिक शिक्षण तैँले त्याग्‍नुपर्छ। तैँले यी विधिहरू प्रयोग गरेर अरूसँग व्यवहार वा अन्तरक्रिया गर्नु हुँदैन, न त तैँले यसरी मामिलाहरू सम्हाल्‍नु नै हुन्छ। कतिले यसो भन्दै तर्क गर्न सक्छन्, “यदि मैले यी कुरा यसरी नसम्हाल्ने हो भने, कसरी सम्‍हाल्‍ने त्यो थाहै हुनेछैन।” त्यो त सजिलै समाधान गर्न सकिन्छ। परमेश्‍वरका वचनहरूले विभिन्‍न कुराहरू सम्हाल्ने सिद्धान्तहरू उपलब्ध गराउँछन्। यदि तैँले परमेश्‍वरका वचनहरूमा अभ्यासको मार्ग भेट्टाउन सकिनस् भने, सत्यता बुझ्ने विश्‍वासी दाजुभाइ वा दिदीबहिनीलाई खोजेर सोध्। तिनीहरूले यी कुराहरू स्पष्ट पार्नेछन् र तैँले बुझ्‍नेछस्। कुल, थर, र संसारको तौरतरिकासँग सम्बन्धित मामिलाहरूको हकमा मानिसहरूले त्याग्‍नुपर्ने कुराहरू यिनै हुन्।

“बिहे गरेको लोग्‍नेलाई पछ्याउनू, चाहे ऊ भाले होस् वा कुकुर” को चिरफार

कतिपय आमाबुबाले आफ्ना छोरीहरूलाई प्राय यसो भन्दै झिज्याउँछन्, “महिला भएर, तैँले आफूले बिहे गरेको लाग्‍नेलाई पछ्याउनू, चाहे ऊ भाले होस् वा कुकुर। यदि तैँले भालेको परिवारमा विवाह गरेको होस् भने, तैँले पनि भालेले जस्तै व्यवहार गर्नुपर्छ; यदि तैँले कुकुर परिवारमा विवाह गरेको होस् भने, तैँले पनि कुकुरले जस्तै व्यवहार गर्नुपर्छ।” यसको आशय के हो भने, तैँले असल व्यक्ति बन्‍ने प्रयास गर्नु हुँदैन, बरु आफैलाई भाले वा कुकुरजस्तै बनाउनुपर्छ। के यो राम्रो मार्ग हो? स्पष्टै छ, यो सुनेपछि हर-कोहीले यो राम्रो होइन भनेर बुझ्नेछ, होइन र? “बिहे गरेको लाग्‍नेलाई पछ्याउनू” भन्‍ने वाक्यांश निश्‍चय नै महिलाहरूप्रति लक्षित छ—तिनीहरूको नियति यस्तो दुःखलाग्दो छ। परिवारको प्रभाव र शिक्षणमा परेर, महिलाहरूले आफूलाई भ्रष्टताको अधीनमा सुम्पिदिन्छन्: यदि भालेसँग बिहे गरेका छन् भने, तिनीहरूले राम्रो बाटो हिँड्ने प्रयास नगरी, आमाबुबाले भनेजस्तै भालेलाई नै पछ्याउँछन्, र यदि कुकुरसँग बिहे गरेका छन् भने, तिनीहरूले कुकुरलाई नै पछ्याउँछन्। तेरा आमाबुबाले यो विचार तँमा हालिदिने भए पनि, तैँले यस्तो विचार तेरो व्यवहारको लागि सही छ कि गलत र लाभदायक छ कि हानिकारक भनेर खुट्ट्याउनुपर्छ। वैवाहिक बन्धन त्याग्‍ने विषयमा कुरा गर्दा, हामीले अवश्य नै यस पक्षबारे पहिल्यै सङ्गति गरिसकेका छौँ, त्यसैले हामी यहाँ यसबारे विशिष्टीकृत रूपमा चिरफार र विश्‍लेषण गर्नेछैनौँ। छोटकरीमा भन्दा, आमाबुबाबाट आएका यी सबै गलत, विकृत, सतही, मूर्ख, अनि दुष्ट र पतित यी सबै विचार र दृष्टिकोणहरू तैँले त्याग्‍नुपर्छ। विशेष गरी, हामीले भर्खरै छलफल गरेका “बिहे गरेको लाग्‍नेलाई पछ्याउनू, चाहे ऊ भाले होस् वा कुकुर” भन्‍नेजस्ता भनाइहरू, र “खान-लाउन लोग्‍ने बिहे गर्नू” भन्‍नेजस्ता भनाइहरू—तैँले यी भनाइहरूको भित्री वास्तविकता बुझ्नुपर्छ, र आमाबुबाले हालिदिएका यस्ता विचारहरूको भ्रममा पर्नु हुँदैन, र तैँले यस्तो सोच्‍नु हुँदैन, “म त मैले विवाह गरेको पुरुषसँगै बेचिएकी हुँ: उनी नै मेरा मालिक हुन्, उनले मलाई जे बनाउन चाहन्छन् म त्यही बन्‍नुपर्छ, र उनले जे भन्छन् मैले त्यही गर्नुपर्छ, र मेरो भाग्य उनीसँगै जोडिएको छ। एकपटक बिहे गरिसकेपछि, हामी दुवै एउटा डोरीमा बाँधिएका दुई फट्याङ्ग्राजस्तै सँगै बाँधिन्छौँ। यदि ऊ सम्‍पन्‍न भयो भने, म पनि सम्पन्‍न हुन्छु; यदि ऊ सम्‍पन्‍न भएन भने, म पनि हुँदिन। त्यसैले, ‘बिहे गरेको लाग्‍नेलाई पछ्याउनू, चाहे ऊ भाले होस् वा कुकुर’ भनेर आमाबुबाले भनेको यो भनाइ सधैँ सही हुनेछ। महिलाहरू आत्मनिर्भर हुनु वा कुनै कुराको खोजमा लाग्‍नु हुँदैन, र जीवनमा सही दृष्टिकोण राख्‍ने र जीवनमा सही मार्ग हिँड्नेबारे तिनीहरूसँग कुनै विचार वा इच्छा हुनु हुँदैन। तिनीहरूले ‘बिहे गरेको लाग्‍नेलाई पछ्याउनू, चाहे ऊ भाले होस् वा कुकुर’ भनेर आमाबुबाले भनेका यी शब्दहरू आज्ञाकारितापूर्वक पालन गर्नुपर्छ।” के यो सही विचार हो त (होइन।) अनि, यो किन गलत छ? “बिहे गरेको लाग्‍नेलाई पछ्याउनू, चाहे ऊ भाले होस् वा कुकुर”—र उस्तै अर्थ भएको अर्को वाक्यांश, “एउटा डोरीमा बाँधिएका दुई फट्याङ्ग्राहरू,” र यी भनाइहरूको अर्थ के हुन्छ भने, तैँले त्यससँग विवाह गरेपछि, तेरो भाग्य त्यसको भाग्यसँगै जोडिएको हुन्छ। यदि ऊ सफल भयो भने, तँ पनि सफल हुन्छस्; यदि ऊ सफल भएन भने, तँ पनि सफल हुँदैनस्। तर के त्यस्तो हुन्छ त? (हुँदैन।) पहिले “यदि ऊ सफल भयो भने, तँ पनि सफल हुन्छस्” भन्‍ने भनाइबारे छलफल गरौँ। के यो तथ्य हो त? (होइन।) के कसैले यो कुरा खण्डन गर्न विपरीत उदाहरण दिन सक्छ? के एउटा पनि सोच्न सक्दैनौ? म एउटा उदाहरण दिन्छु। उदाहरणको लागि, जब कुनै महिलाले एउटा पुरुषसँग विवाह गर्छे, ऊ त्यो पुरुषलाई पछ्याउन लागिपर्छे। यो त महिलाहरूले “आजदेखि, म तिम्रै हुँ” भन्‍ने गरेजस्तै कुरा हो, जसको आशय “म तिम्रै हातमा बेचिएकी छु, र मेरो भाग्य तिम्रो भाग्यसँगै जोडिएको छ” भन्‍ने हुन्छ। माहिलाले आफूलाई भ्रष्टताको अधीनमा सुम्पिदिन्छे भन्‍ने कुरालाई यहीँ छोडेर, हामी अहिलेको लागि, “यदि ऊ सफल भयो भने, तँ पनि सफल हुन्छस्” भन्‍ने वाक्यांश सही छ कि छैन भन्‍ने कुरामा ध्यान केन्द्रित गरौँ। के ऊ सम्पन्‍न भयो भने, तँ पनि स्वतः सम्‍पन्‍न हुनेछस् भन्‍ने कुरा साँच हो? मानौँ, उसले एउटा व्यवसाय सुरु गर्छ र दुर्दशामा पर्छ, उसले असङ्ख्य चुनौतीहरू सामना गर्छ, उसलाई जताततै कठिनाइहरू आइपर्छ, र ऊसित पसल खोल्‍नको लागि पैसा, सम्बन्धहरू, उपयुक्त स्थान, व्यवसाय गर्ने बजार, र सहयोग गर्ने मानिसहरूको कमी हुन्छ। अनि, तँ उसकी पत्‍नी भएकोले उसलाई सहयोग गर्न तत्पर हुन्छस्; उसले जे गरे पनि, तँ उसलाई कहिल्यै घृणा गर्दैनस्, बरु विनासर्त साथ दिइरहन्छस्। समय बित्दै जाँदा, उसको व्यवसाय फस्टाउँछ, एकपछि अर्को पसल खोल्छ, र राम्रो आर्थिक लाभ र धेरै आय प्राप्त गर्छ। तेरो श्रीमान् मालिक बन्छ, र मालिकबाट ऊ महाजनमा परिणत हुन्छ। ऊ समृद्ध भइरहेको छ, होइन र? तर भनाइ नै छ, “कुनै पनि पुरुष पैसा भएपछि खराब भइहाल्छ” जुन अवश्य नै यो समाज र यो दुष्ट संसारको वास्तविकता हो। अनि, तेरो श्रीमान्‌ मालिक बन्दै अन्त्यमा महाजन बनेपछि, उसलाई भ्रष्ट हुन कति सजिलो हुन्छ? त्यो त एकै सेकेन्डमा हुने कुरा हो। ऊ हाकिम बनेर सम्‍पन्‍न हुन थालेपछि, तेरा खुसीका दिनहरू समाप्त हुनेछन्। किन? तँलाई चिन्ता लाग्‍न थाल्नेछ, “के बाहिर उसको अर्को केटी त छैन? के उसले मलाई धोका त दिनेछैन? कतै कसैले उसलाई फसाइरहेको पो छ कि? के ऊ मदेखि दिक्‍क हुने त होइन? के उसले प्रेम गर्न छोड्ने त होइन?” अनि, के तेरा खुसीका दिनहरू समाप्त भएका हुन्छन्? यतिका दिनसम्‍म ऊसँग दुःख गरेपछि, तँलाई हैरान र थकित महसुस हुन्छ। तेरो जीवन जियाइको परिस्थिति खराब भएको हुन्छ, तेरो स्वास्थ्य बिग्रिएको हुन्छ, र तैँले आफ्नो सुन्दरता गुमाएको हुन्छस्। तँ अनुहार बिग्रेकी बूढी आइमाई बनेकी हुन्छस्। उसको नजरमा, तँसँग अब त्यो युवतीको आकर्षण नहुन सक्छ जसको मायामा ऊ फसेका थियो। उसले यस्तो सोच्न सक्छ, “अब म धनी र प्रभावशाली बनेको छु, त्यसकारण म अझ सुन्दर केटी पाउन सक्छु।” ऊ टाढिँदै जाँदा, उसले सक्रिय रूपमा विभिन्‍न कुराहरू सोच्‍न थाल्छ, र ऊ परिवर्तन हुन थाल्छ। त्यसपछि त के तँ खतरामा हुँदैनस् र? ऊ ठूलो मालिक बन्छ, तर तँ भने अनुहार बिग्रेकी बुढी आइमाई बन्छस्—के तिमीहरूबीच एक-प्रकारको अन्तर र असमानता हुँदैन र? यो अवधिमा, के तँ उसको लागि अयोग्य हुँदैनस् र? के उसलाई ऊ तेरो स्तरभन्दा माथि छु भन्‍ने लाग्दैन र? के उसले तँलाई झन्झन् बढी घृणा गर्दैन र? यदि त्यस्तो हो त, तेरा दुःखका दिनहरू भर्खरै सुरु हुँदै छन्। अन्ततः, उसले आफ्नो इच्छाअनुसार गर्दै अर्की केटी खोज्‍न सक्छ, र घरमा झन्झन् कम समय बिताउन थाल्छ। जब ऊ घर फर्कन्छ, तब प्राय तँसँग वादविवाद गर्न मात्र आएको हुन्छ, र ऊ ढोका बजारेर तुरुन्तै गइहाल्छ, र कहिलेकहीँ त कैयौँ दिनसम्‍म सम्पर्कविहीन भएर बस्छ। तेरो विगतको सम्बन्ध विचार गर्दा, उसले तँलाई केही पैसा दिने र तेरा दैनिक आवश्यकता पूरा गरिदिने मात्रै तैँले आशा गर्न सक्छस्। यदि तैँले कोलाहल मच्‍चाइस् भने, उसले तँलाई खाने-लाउने खर्च दिन पनि छोड्न सक्छ। अनि, यो कुरा कस्तो लाग्यो? ऊ सम्‍पन्‍न हुन थालेपछि, के तेरो नियतिमा कुनै सुधार आयो त? तँ बढी खुसी हुन्छस् कि बढी दुःखी हुन्छस्? (बडी दुःखी।) तँ बढी दुःखी हुन्छस्। तेरो दुर्भाग्यका दिनहरू आएका हुन्छन्। त्यस्ता अवस्थाहरू सामना गर्दा, प्रायजसो महिलाहरू डाँको छोडी-छोडी रुन्छन्, र तिनीहरूका आमाबुबाले “आफ्नो व्यक्तिगत समस्या अरूलाई नसुनाउनू,” भनेर भन्‍ने गरेको भनाइको कारण तिनीहरूले यस्तो सोच्दै सहन्छन्, “मेरो छोरा हुर्किएर मेरो सहारा हुञ्‍जेलसम्‍म म यो सहन्छु। त्यसपछि म मेरो पतिबाट अलग हुनेछु!” केही महिलाहरूले त छोरा आफ्‍नो सहारा बनेको दिन देख्‍ने सौभाग्य पाउँछन्, जबकि अरूहरू भने त्यहाँसम्‍म पुग्‍नै सक्दैनन्। तिनीहरूको छोरा सानै हुँदा, श्रीमानले बच्‍चा आफूसँगै राख्‍ने निर्णय गर्छ र पत्‍नीलाई भन्छ, “तँ गइहाल, बुढी आइमाई!” अनि यसरी उसलाई भिखारीजस्तै मानेर घरबाट बाहिर निकालिन्छ। त्यसकारण, जब ऊ सफल भइरहेको हुन्छ, के तँ पनि सफल हुन्छस् नै भन्‍ने छ त? के तिमीहरूको भाग्य साँच्‍चै जोडिएको हुन्छ त? (हुँदैन।) यदि उसको व्यवसायमा निरन्तर समस्या हुन्छ वा उसले सोचेजस्तो हुँदैन भने, उसलाई तेरो सहयोग, प्रोत्साहन, साथ र वास्ता चाहिँदा, र ऊसँग भ्रष्ट बन्‍ने योग्यता र अवसर नहुँदा, उसले अझै पनि तँलाई प्रिय ठान्‍न सक्छ। ऊ सफल नभइरहेको बेला, तँलाई आफू सुरक्षित छु र आफूलाई साथ दिने कोही छ भन्‍ने लाग्‍न सक्छ, र तैँले विवाहको स्नेह र खुसी अनुभव गर्न सक्छस्। ऊ सफल नभइरहेको बेला, बाहिरको कसैले पनि उसलाई ध्यान वा महत्त्व दिँदैन, र उसले भरोसा गर्न सक्‍ने एउटै मात्र व्यक्ति तँ मात्र हुन्छस्, त्यसकारण उसले तँलाई बहुमूल्य ठान्छ। त्यस्तो अवस्थामा, तैँले सुरक्षित र अलि राम्रो र खुसी महसुस गर्नेछस्। तर यदि ऊ सफल भयो र उसका पखेटाहरू पलाए भने, ऊ उड्नेछ, तर के उसले तँलाई पनि आफूसँगै लैजानेछ त? के आमाबुबाले भन्‍ने गरेको “बिहे गरेको लाग्‍नेलाई पछ्याउनू, चाहे ऊ भाले होस् वा कुकुर” भन्‍ने यो भनाइ सही छ त? (अहँ, छैन।) यसले महिलाहरूलाई स्पष्ट रूपमै पीडाको पातालमा धकेल्छ। “यदि ऊ सही बाटो हिँड्छ भने म उसलाई पछ्याउनेछु, र सही बाटो हिँड्दैन भने, म उसलाई छोडिदिन्छु” भन्‍ने सिद्धान्तचाहिँ कस्तो छ? यो सिद्धान्त पनि गलत छ। ऊसँग विवाह गर्नुको अर्थ तैँले आफूलाई उसको हातमा बेचेको होस् भन्‍ने हुँदैन, न त तैँले उसलाई बाहिरी व्यक्तिजस्तो व्यवहार गर्नुपर्छ भन्‍ने नै हुन्छ। तैँले वैवाहिक सम्‍बन्धमा आफ्‍ना जिम्मेवारीहरू पूरा गर्नु नै पर्याप्त हुन्छ। यदि सम्‍बन्ध राम्रै हुन्छ भने, एकदम राम्रो हो; तर राम्रो हुँदैन भने, छुटेर बस्। तैँले सफा विवेकले आफ्‍ना दायित्वहरू पूरा गरेको छस्। यदि उसलाई साथ दिन तैँले आफ्‍ना जिम्मेवारीहरू पूरा गर्नुपर्छ भने, त्यो पूरा गर्; तर पर्दैन भने, छुटेर बस्। सिद्धान्त यही हो। “बिहे गरेको लाग्‍नेलाई पछ्याउनू, चाहे ऊ भाले होस् वा कुकुर” भन्‍ने वाक्यांश बकवास हो—यो हानिकारक छ। अनि, यो किन बकवास हो? यसमा सिद्धान्तहरूको कमी छ: पुरुष जस्तोसुकै प्रकारको भए पनि, तैँले उसलाई अन्धाधुन्ध पछ्याउँछस्। यदि तैँले असल मानिसलाई पछ्याइस् भने, जीवन सार्थक हुन सक्छ। तर यदि तैँले खराब मानिसलाई पछ्याइस् भने, के तैँले आफैलाई बरबाद गरिरहेको हुँदैनस् र? तसर्थ, ऊ जस्तोसुकै व्यक्ति भए पनि, तँमा विवाहबारे सही अडान हुनुपर्छ। तैँले के बुझ्नुपर्छ भने, सत्यताले मात्र साँचो सुरक्षा प्रदान गर्छ, र यसले मात्र सम्मानजनक जीवन जिउने मार्ग र सिद्धान्तहरू उपलब्ध गराउँछ। आमाबुबाले त तिनीहरूको स्नेह वा स्वार्थमा आधारित अनुभव वा रणनीतिहरूका ससाना टुक्राहरू मात्र प्रदान गर्न सक्छन्। त्यस्तो सल्लाहले तँलाई पटक्‍कै रक्षा गर्न सक्दैन, न त त्यसले तँलाई अभ्यासको सही सिद्धान्त नै प्रदान गर्न सक्छ। उदाहरणको लागि, “बिहे गरेको लाग्‍नेलाई पछ्याउनू, चाहे ऊ भाले होस् वा कुकुर” भन्‍ने भनाइलाई लिऊँ। यसले तँलाई विवाहबारे अनभिज्ञ मात्र बनाउँछ, र यसले गर्दा तैँले आफ्नो मर्यादा र सही जीवनमार्ग छनौट गर्ने अवसर गुमाउन सक्छस्। अझ महत्त्वपूर्ण कुरा त, यसले गर्दा तैँले मुक्ति पाउने मौकासमेत गुमाउन सक्छस्। तसर्थ, आमाबुबाले भनेका यी शब्‍दहरूपछाडिको अभिप्राय जे भए पनि, त्यो चिन्ता, सुरक्षा, स्नेह, स्वार्थ, वा अन्य कुनै आशयले भनिएको भए पनि, तँसित तिनीहरूका विभिन्‍न भनाइहरू चिन्‍ने समझ हुनुपर्छ। तिनीहरूको प्रारम्भिक अभिप्राय तेरो कल्याण र सुरक्षा नै भए पनि, तैँले यी कुराहरू लापरवाही र मूर्खतापूर्वक स्विकार्नु हुँदैन। बरु, तैँले यी कुराहरू खुट्ट्याउनुपर्छ, र त्यसपछि परमेश्‍वरका वचनहरूमा आधारित अभ्यासका सही सिद्धान्तहरू पत्ता लगाउनुपर्छ, र तैँले तिनीहरूका कुराअनुसार अभ्यास गर्ने वा आफूलाई व्यवहारमा ढाल्‍ने गर्नु हुँदैन। विशेष गरी, अघिल्‍ला पुस्ताका मानिसहरूले भन्‍ने गरेको “खान-लाउन लोग्‍ने बिहे गर्नू” भन्‍ने भनाइ त झन् गलत छ। के महिलासँग हातखुट्टा हुँदैन र? के तिनीहरूले आफ्नो लागि आफै कमाउन सक्दैनन् र, कि के हो? किन खान-लाउन तिनीहरूले पुरुषहरूमा भर पर्नुपर्‍यो? के महिलाहरू सरल सोचका हुन्छन्? पुरुषहरूको तुलनामा, महिलामा के कुराको कमी हुन्छ? (केही कुराको पनि कमी हुँदैन।) ठीक भन्यौ, तिनीहरूमा केही कुराको पनि कमी हुँदैन। महिलाहरूसँग आत्मनिर्भर रूपमा बाँच्‍ने क्षमता हुन्छ, र त्यो क्षमता परमेश्‍वरले नै तिनीहरूलाई दिनुभएको हुन्छ। महिलाहरूसँग आत्मनिर्भर रूपमा बाँच्ने क्षमता हुने हुनाले, किन बाँच्‍नको लागि तिनीहरू पुरुषहरूमा भर पर्नुपर्‍यो? के यो गलत विचार होइन र? (हो।) यो गलत विचार घुसाइएको अवस्था हो। यो भनाइको कारण, महिलाहरूले आफ्नो आधारभूत आवश्यकताहरूको लागि पुरुषहरूमा निर्भर हुँदै, आफूलाई अवमूल्यन वा अपमान गर्नु हुँदैन। अवश्य नै, पत्‍नीलाई खान लाउन पर्याप्त हुने कुरा सुनिश्‍चित गर्दै, आफ्नी पत्‍नी र परिवारको खाने-लाउने सबै खर्च प्रदान गर्नु पुरुषको दायित्व हो। तर महिलाहरूले खाना र लाउनकै लागि मात्र विवाह गर्ने वा त्यस्ता विचार र दृष्टिकोणहरू मनमा राख्‍ने गर्नु हुँदैन। तँसँग आत्मनिर्भर रूपमा बाँच्ने क्षमता छँदै छ, त्यसैले तँ किन आधारभूत आवश्यकताहरूको लागि पुरुषमा भर पर्नुपर्‍यो? के यो केही हदसम्म तिनीहरूका आमाबुबाको प्रभाव र परिवारका विचारहरूको शिक्षणको कारणले भएको हुँदैन र? यदि कुनै महिला यस्तो पारिवारिक शिक्षाको शिक्षणमा पर्छे भने, कि त ऊ केही काम गर्न नचाहने र बस खाना र लाउनको लागि कसैमा भर पर्ने खालकी हुन्छे, कि त उसले महिलाहरू बेकारका हुन्छन् र तिनीहरूले खाने-लाउनेसम्‍बन्धी यी समस्याहरू आफै समाधान गर्न पनि सक्दैनन् र आफै समाधान गर्नु पनि हुँदैन, बरु बस पुरुषहरूमा भर पर्नुपर्छ भन्‍ने सोच्दै आफ्ना आमाबुबाका विचारहरू स्विकारेकी हुन्छे। के यो आफैलाई भ्रष्टताको अधीनमा सुम्पिदिनु होइन र? (हो।) अनि त्यस्ता विचार र दृष्टिकोणहरू अपनाउनु किन गलत छ? तिनले के असर पार्छन्? त्यस्ता नीच विचारहरू किन त्याग्‍नुपर्छ? यदि कुनै पुरुषले खाने-लाउने व्यवस्था गर्छ, र तैँले उसलाई आफ्नो मालिक, तँभन्दा माथिको व्यक्ति, र सबै कुराको जिम्‍मेवारी लिने मुलीको रूपमा देख्छस् भने, के तैँले ऊसँग ठूला-साना हरेक कुराको लागि सल्लाह लिँदैनस् र? (लिन्छु।) उदाहरणको लागि, यदि तँ परमेश्‍वरमा विश्‍वास गर्छस् भने, तैँले यस्तो सोच्न सक्छस्, “मलाई परमेश्‍वरमा विश्‍वास गर्न अनुमति छ छैन, म मुलीलाई सोध्छु; यदि उहाँले हुन्छ भन्‍नुभयो भने, म विश्‍वास गर्नेछु, यदि हुँदैन भन्‍नुभयो भने, गर्नेछुइनँ।” परमेश्‍वरको घरले मानिसहरूलाई कर्तव्य पूरा गर्न लगाउँदा पनि, तँलाई उसको स्वीकृति लिनुपर्छ; यदि उसले खुसी भएर सहमति जनायो भने, तैँले कर्तव्य पूरा गर्न सक्छस्, तर त्यस्तो भएन भने, तैँले कर्तव्य पूरा गर्न सक्दैनस्। परमेश्‍वरको विश्‍वासीको रूपमा, तैँले उहाँलाई पछ्याउन सक्छस् कि सक्दैनस् भन्‍ने कुरा तेरो श्रीमान्‌को मनोवृत्ति र तँलाई उसले गर्ने व्यवहारमा निर्भर हुन्छ। के तेरो श्रीमान्‌ले यो तरिका साँचो हो कि होइन भनेर खुट्याउन सक्छ? के उसको कुरा सुन्दा, तैँले मुक्ति पाउने र स्वर्ग-राज्य प्रवेश गर्ने कुरा सुनिश्‍चित हुन्छ? यदि तेरो श्रीमान् बुद्धिमान् छ र परमेश्‍वरको आवाज सुन्छ भने, यदि ऊ परमेश्‍वरका भेडाहरूमध्येको एक हो भने, तैँले ऊसँगै लाभ पाउन सक्छस्, तर तैँले बस ऊसँग मात्रै लाभ पाइरहेको हुन्छस्। तैपनि, यदि ऊ फटाहा र ख्रीष्टविरोधी हो र उसले सत्यता बोध गर्न सक्दैन भने, तैँले के गर्नेछस्? के तैँले अझै पनि विश्‍वास गर्नेछस्? के तँसँग कान वा दिमाग छैन? के तैँले परमेश्‍वरका वचनहरू सुन्‍न सक्दैनस्? ती वचनहरू सुनेपछि, के तैँले आफै खुट्याउन सक्दैनस्? के तेरो श्रीमानले तेरो भाग्य निर्धारित गर्न सक्छ? के उसले तेरो नियति नियन्त्रण र योजनाबद्ध गर्छ? के तैँले आफूलाई उसको हातमा बेचेको होस्? यी धर्मशिक्षाहरूबारे त सबैजना स्पष्ट हुन्छन्, तर सिद्धान्तहरूसँग सम्‍बन्धित केही निश्‍चित समस्याहरूको हकमा, मानिसहरू अचेतन रूपमै आफ्नो परिवारले सिकाउने यी विचार र दृष्टिकोणहरूबाट प्रभावित हुन्छन्। अनि, जब यी विचार र दृष्टिकोणहरूले तँलाई प्रभाव पार्छन्, तब तैँले प्राय गलत मूल्याङ्कन गर्छस्, र यी गलत मूल्याङ्कनहरूपछाडि रहेका विचारहरूद्वारा निर्देशित भएर, तैँले गलत छनौट गर्छस्, र त्यसले तँलाई गलत बाटोमा लैजान्छ, र अन्त्यमा विनाशमा पुर्‍याउँछ। तब तैँले कर्तव्य पूरा गर्ने अवसर, सत्यता प्राप्त गर्ने मौका, र मुक्ति पाउने अवसर गुमाएको हुन्छस्। अनि, के कुराले तेरो विनाश ल्याएको हुन्छ? झट्ट हेर्दा, तँलाई मानिसले बहकाएको र प्रभावित पारेको, र उसैले तँलाई बरबाद पारेको हो जस्तो देखिन्छ। तर वास्तवमा, तँलाई विनाशमा पुर्‍याएको त तेरो अन्तस्करणमा गाडिएर बसेको विचारले हो। अर्थात्, यो परिणामको मूल-जड “बिहे गरेको लाग्‍नेलाई पछ्याउनू, चाहे ऊ भाले होस् वा कुकुर” भन्‍ने सोच हो। तसर्थ, यो सोच त्याग्‍नु महत्त्वपूर्ण छ।

परिवारले हालिदिने मानसिकताका परिणामहरू

अब, हामीले सङ्गति गरेका संसारलाई झेल्‍ने सिद्धान्त र रणनीतिहरू, चलनचल्तीहरू, सांसारिक तौरतरिकाहरू, जातजाति, पुरुष र महिला, विवाह, र यस्तै अन्य कुराहरूसँग सम्‍बन्धित आमाबुबा र परिवारबाट आएका विचार र दृष्टिकोणहरूलाई फर्केर हेर्दा—के यीमध्ये कुनै कुरा सकारात्मक छ? के कुनै यस्तो कुरा छ जसले तँलाई केही हदसम्म सत्यताको बाटोमा डोऱ्याउन सक्छ? (छैन।) यीमध्ये एउटैले पनि तँलाई सृष्टि गरिएको साँचो वा योग्य प्राणी बन्‍न मद्दत गर्दैन। बरु यसविपरीत, यी प्रत्येकले तँलाई गहिरो रूपमा हानि पुर्‍याउँछन्, त्यस्ता विचार र दृष्टिकोणहरूको शिक्षणमार्फत तँलाई भ्रष्ट बनाउँछन्, जसले गर्दा मानिसहरू आज आफ्नो भित्री अन्तरात्मामा विभिन्‍न भ्रामक विचार र दृष्टिकोणहरूद्वारा बाँधिएका, नियन्त्रित भएका, प्रभावित बनेका र समस्यामा परेका छन्। मानिसहरूको हृदयको अन्तस्करणमा, परिवार न्यानोपन प्राप्त हुने ठाउँ, बाल्यकालका सम्झनाहरूले भरिएको ठाउँ र प्राणले सुरक्षित आश्रय पाउने ठाउँ भए पनि, परिवारले मानिसहरूलाई पार्ने विभिन्‍न नकारात्मक प्रभावहरूलाई कम ठान्‍नु हुँदैन। परिवारको न्यानोपनले यी गलत विचारहरू हटाउन सक्दैनन्। परिवारको न्यानोपन र यसले प्रदान गर्ने मिठा सम्झनाहरूले शारीरिक स्‍नेहको हिसाबमा मात्र केही सान्त्वना र सन्तुष्टि प्रदान गर्छ। तैपनि, आफूलाई के-कस्तो व्यवहारमा ढाल्ने र दुनियाँलाई कसरी झेल्‍ने, आफूले कस्तो बाटो लिने, वा जीवनबारे के-कस्ता दृष्टिकोण र मूल्यमान्यताहरू स्थापित गर्नेजस्ता कुराहरूको हकमा, पारिवारिक शिक्षण पूर्ण रूपमा हानिकारक हुन्छ। यस दृष्टिकोणबाट हेर्दा, समाज प्रवेश गर्नुभन्दा पहिले नै, परिवारका विभिन्‍न विचार र दृष्टिकोणहरूद्वारा व्यक्ति भ्रष्ट पारिइसकेको हुन्छ—तिनीहरू पहिले नै विभिन्‍न गलत विचार र दृष्टिकोणहरूको शिक्षण, नियन्त्रण र प्रभावबाट गुज्रिसकेका हुन्छन्। यो भन्‍न सकिन्छ कि परिवार नै सबै गलत विचार र दृष्टिकोणहरू पहिलो पटक प्राप्त गरिने ठाउँ हो र परिवार नै ती कुराहरूलाई स्वतन्त्र रूपमा प्रयोग र लागू गर्न सुरु गरिने ठाउँ हो। परिवारले सबैको जीवनमा र तिनीहरूको दैनिक जीवनमा यस्तै नै भूमिका खेल्छ। तर यो विषयको हाम्रो सङ्गति मानिसहरूलाई परिवारप्रति स्‍नेह राख्‍न छोड्‍न, वा परिवारसँग बाहिरी रूपमा सम्बन्ध तोड्न वा विच्छेद गर्न लगाउनुसँग सम्‍बन्धित छैन। यो त मानिसहरूलाई परिवारले हालिदिएका विभिन्‍न गलत विचार र दृष्टिकोणहरूलाई खास रूपमा पहिचान गर्नु, र चिन्‍नुसँग, अनि अवश्यै, ती कुराहरूलाई अझै सटीक र व्यावहारिक रूपमा त्याग्‍न लगाउने कार्यसँग मात्रै सम्‍बन्धित छ। यो त सत्यता पछ्याउने व्यक्तिले परिवारसँग सम्‍बन्धित कुराहरूलाई सम्‍बोधन गर्दा लागू गर्नुपर्ने विशिष्ट अभ्यास हो।

परिवारसँग सम्बन्धित अरू धेरै विषयहरू छन्। के मानिसहरूलाई परिवारले सिकाउने, अर्थात् हामीले सङ्गति गरेका यी भनाइहरू निकै आम किसिमका छन् भन्‍ने साँचो होइन र? (हजुर, हो।) हामी प्रायजसो परिवारहरूमा यी कुराहरू बोलिएको सुन्छौँ—एउटा परिवारमा बोलिँदैन भने पनि, अर्कोमा त बोलिन्छ नै। के यी भनाइहरू व्यापक र प्रतिनिधिमूलक छैनन् र? धेरैभन्दा धेरै परिवारले यी विचार र दृष्टिकोणहरू विभिन्‍न हदसम्‍म मानिसहरूमा हालिदिएका हुन्छन्। हामीले सङ्गति गरेका हरेक भनाइहरू अधिकांश परिवारमा फरक-फरक तरिकाले देखा पर्छन् र तिनलाई व्यक्तिको विकासको विभिन्‍न चरणमा ऊभित्र हालिन्छ। यी विचारहरू हालिएको दिनदेखि नै तिनीहरूले तिनलाई स्विकार्न थाल्छन्, तीप्रति निश्‍चित जागरूकता र स्वीकार्यता विकास गर्छन्, र त्यसपछि प्रतिरक्षा क्षमता नभएको कारण, तिनीहरूले यी विचार र दृष्टिकोणहरूलाई भविष्यमा जिउन र जीवित रहिरहनको लागि संसारलाई झेल्‍ने आफ्नो रणनीति र तौरतरिकाको रूपमा अँगाल्छन्। अनि अवश्य नै, धेरैले तिनलाई समाजमा स्थान जमाउनको लागि आफ्नो आधारको रूपमा पनि लिन्छन्। तसर्थ, यी विचार र दृष्टिकोणहरूले मानिसहरूको दैनिक जीवनमा मात्र होइन, तिनीहरूको भित्री संसार र तिनीहरूको जीवन अस्तित्वको बाटोमा सामना हुने विभिन्‍न समस्याहरूमा पनि व्याप्त रहेका हुन्छन्। जब फरक-फरक समस्याहरू आउँछन्, तब मानिसहरूको हृदयमा रहेका विभिन्‍न विचार र दृष्टिकोणहरूले मानिसहरूलाई यी मामिलाहरू कसरी सम्हाल्‍ने भनेर मार्गदर्शन गर्छन्; जब यी विभिन्‍न मामिलाहरू पैदा हुन्छन्, तब तिनीहरू विभिन्‍न विचार र दृष्टिकोणहरू, साथै संसारलाई झेल्‍ने सिद्धान्त र रणनीतिहरूद्वारा नियन्त्रित र शासित हुन्छन्। मानिसहरूले वास्तविक जीवनमा यी गलत विचार र दृष्टिकोणहरू चतुरतासाथ लागू गर्न सक्छन्। यी विभिन्‍न गलत विचार र दृष्टिकोणहरूको मार्गदर्शनमा रहेर, तिनीहरू स्वतः नै गलत मार्ग हिँड्छन्। तिनीहरूका कार्य, व्यवहार, जीवन र अस्तित्वलाई गलत विचारहरूले निर्देशित गर्ने भएकोले, तिनीहरूले जीवनमा लिने मार्गहरू पनि भ्रामक हुनु अपरिहार्य नै हुन्छ। तिनीहरूलाई डोर्‍याउने विचारहरूको जड नै गलत भएकोले, तिनीहरूको मार्ग पनि स्वतः नै गलत हुन्छ। तिनीहरूको बाटोको दिशा बाङ्गो हुन्छ, र त्यसबाट अन्तिम परिणाम कस्तो हुन्छ भन्‍ने स्पष्ट हुन्छ। परिवारका विभिन्‍न विचारहरूको शिक्षणमा परेर मानिसहरूले गलत बाटो अपनाउँछन्, र त्यसपछि तिनीहरू यो गलत बाटोको कारण पथभ्रष्ट हुन्छन्। परिणामस्वरूप, तिनीहरू नरक र विनाशतिर मोडिन्छन्। अन्त्यमा, तिनीहरूको विनाशको मूल कारण तिनीहरूको परिवारले तिनीहरूलाई सिकाएका विभिन्‍न गलत विचारहरूमै निहित हुन्छ। यी गम्भीर परिणामहरूलाई ध्यानमा राख्दै, मानिसहरूले आफूमाथि परिवारले सिकाएका विभिन्‍न विचारहरू त्याग्‍नुपर्छ। अहिले, मानिसहरूलाई सिकाएका विभिन्‍न गलत विचारहरूको प्रभाव भनेको तिनीहरूलाई सत्यता स्विकार्नबाट रोक्‍नु हो। यी गलत विचारहरूद्वारा निर्देशित भएर अनि यी कुराहरूको अस्तित्वको कारण, मानिसहरूले प्राय सत्यता बोध गर्न सक्दैनन् र यसलाई हृदयमा अस्वीकार र प्रतिरोधसमेत गर्छन्। अझ खराब कुरा त, कतिपय मानिसहरूले अवश्यै परमेश्‍वरलाई धोका दिने निर्णय गर्न सक्छन्। अहिले अवस्था यस्तै छ, तर मानिसहरूले सत्यता स्विकार्न नसक्‍ने वा सत्यतालाई धोका दिने परिस्थिति हेर्दा, दीर्घकालीन रूपमा यी गलत विचारहरूले तिनीहरूलाई सत्यताको विरोध गर्ने, र परमेश्‍वरलाई धोका दिने र अस्वीकार गर्ने भ्रामक बाटोमा हिँड्न प्रेरित गर्छन्। यस्तो गलत बाटोको मार्गदर्शनमा रहेर, तिनीहरूले परमेश्‍वरले बोल्नुभएको सुनेर उहाँको काम स्विकारेजस्तो देखिए पनि, तिनीहरू गलत बाटोमा हुने भएकोले, अन्त्यमा तिनीहरूले साँचो रूपमा मुक्ति पाउन सक्दैनन्। यो साँच्‍चै नै खेदजनक कुरा हो। तसर्थ, तेरो परिवारको प्रभावले यस्ता गम्भीर परिणामहरू निम्त्याउन सक्‍ने भएकोले यी विचारहरूलाई मामुली ठान्‍नु हुँदैन। यदि विभिन्‍न कुराहरूबारे तेरो परिवारका गलत विचारहरू तँलाई सिकाइएको छ भने, तैँले ती विचारहरू जाँच्‍नु र त्याग्‍नुपर्छ—तैँले ती विचारहरूमै अल्झिराख्‍नु हुँदैन। चाहे कुनै विचार जे-जस्तो नै होस्, यदि यो गलत छ र सत्यताविरुद्ध जान्छ भने, तैँले छनौट गर्नुपर्ने एकमात्र सही मार्ग भनेको त्यसलाई त्याग्‍नु हो। त्याग्‍ने सही अभ्यास त्यही हो: यो कुरा हेर्ने, गर्ने वा सम्हाल्ने मापदण्ड वा आधार अबउप्रान्त तेरो परिवारले तँभित्र हालिदिएका गलत विचारहरू हुनु हुँदैन, बरु यो सब परमेश्‍वरका वचनहरूमा आधारित हुनुपर्छ। यो प्रक्रियाको लागि तैँले केही मूल्य चुकाउनुपर्ने भए पनि, तँलाई आफ्नो इच्छाविपरीत काम गरिरहेको, इज्‍जत गुमिरहेको र तेरा दैहिक हितहरूमा घाटा भइरहेको महसुस भए पनि, र तैँले जे कुरा सामना गरे पनि, तैँले तेरो अभ्यासलाई निरन्तर परमेश्‍वरका वचनहरू र उहाँले तँलाई बताउनुभएका सिद्धान्तहरूअनुरूप बनाउनुपर्छ, र तैँले लत्तो छोड्‍नु हुँदैन। यो रूपान्तरण प्रक्रिया निश्‍चय नै चुनौतीपूर्ण हुनेछ, सहज हुनेछैन। तर यो किन सहज हुनेछैन? यो नकारात्मक र सकारात्मक कुराहरूबीचको प्रतिस्पर्धा हो, यो शैतानका दुष्ट विचारहरू र सत्यताबीचको प्रतिस्पर्धा हो, र यो हृदयमा सत्यता र सकारात्मक कुराहरू छनौट गर्ने कि गलत विचार र दृष्टिकोणहरू छनौट गर्ने भन्‍ने तेरो इच्छा र चाहनाबीचको प्रतिस्पर्धा पनि हो। यस्तो प्रतिस्पर्धा हुने भएकोले, व्यक्तिले कष्ट भोग्‍नुपर्ने र मूल्य चुकाउनुपर्ने हुन सक्छ—र तैँले गर्नुपर्ने कुरा पनि यही हो। यदि कुनै व्यक्ति सत्यता पछ्याउने र मुक्ति प्राप्त गर्ने बाटो हिँड्न चाहन्छ भने, उसले यी तथ्यहरू स्विकार्नुपर्छ र यी प्रतिस्पर्धाहरू अनुभव गर्नुपर्छ। अनि अवश्‍य नै, यी प्रतिस्पर्धाहरूको क्रममा, तैँले निश्‍चित रूपमा केही मूल्य चुकाउनेछस्, केही पीडा भोग्‍नेछस्, र केही कुराहरू त्याग्‍नेछस्। तर यो प्रक्रिया जे-जस्तो भए पनि, अन्ततः परमेश्‍वरको डर मान्‍ने र दुष्टताबाट अलग बस्‍ने, सत्यता प्राप्त गर्ने, र मुक्ति हासिल गर्ने अवस्था प्राप्त गर्न सक्‍नु नै अन्तिम लक्ष्य हो। तसर्थ, यो लक्ष्यको लागि चुकाइने कुनै पनि मूल्य सार्थक हुन्छ किनभने यो सबैभन्दा सही लक्ष्य हो र यो सृष्टि गरिएको योग्य प्राणी बन्‍नको लागि तैँले पछ्याउनैपर्ने लक्ष्य हो। यो लक्ष्य हासिल गर्नको लागि, तैँले जति प्रयास गर्नुपरे पनि वा जति मूल्य चुकाउनुपरे पनि, तैँले सम्झौता गर्ने, यसबाट भाग्‍ने, वा डराउने गर्नु हुँदैन, किनभने जबसम्‍म तैँले सत्यता पछ्याउँछस् र परमेश्‍वरको डर मान्छस्, दुष्टताबाट अलग बस्छस्, र मुक्ति प्राप्त गर्छस्, तबसम्‍म तैँले जुनसुकै प्रतिस्पर्धा वा युद्ध सामना गरे पनि, तँ एकलो हुँदैनस्। परमेश्‍वरका वचनहरूले तँलाई साथ दिनेछन्; तेरो आडको रूपमा तँसँग परमेश्‍वर र उहाँका वचनहरू हुनेछन्, त्यसैले तँ डराउनु हुँदैन, होइन र? (हो।) त्यसैले, यी केही बुँदाहरूबाट हेर्दा के देखिन्छ भने, चाहे यो वैचारिक शिक्षण परिवारबाट आउने होस् वा अरू कुनै स्रोतबाट आउने होस्, व्यक्तिले त्यसलाई त्याग्‍नुपर्छ। उदाहरणको लागि, हामीले भर्खरै सङ्गति गरेका थियौँ, तेरो परिवारले तँलाई प्राय यसो भनिरहन्छ, “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू।” वास्तवमा, यो विचार त्याग्‍ने अभ्यास सरल छ: बस तँ परमेश्‍वरले मानिसहरूलाई बताउनुहुने सिद्धान्तहरूअनुसार काम गर्। “परमेश्‍वरले मानिसहरूलाई बताउनुहुने सिद्धान्तहरू”—यो वाक्यांश निकै फराकिलो छ। यसलाई विशिष्ट रूपमा कसरी अभ्यास गरिन्छ? तैँले तँसँग अरूलाई हानि गर्ने अभिप्राय छ छैन भनेर चिरफार गर्नु जरुरी छैन, न त तैँले आफूलाई अरूबाट जोगाउनुपर्ने नै जरुरी छ। त्यसोभए, तैँले के गर्नुपर्छ त? एक हिसाबले, तैँले अरूसँग सद्‌भावपूर्ण सम्बन्ध कायम राख्‍ने प्रयास गर्नुपर्छ; अर्को हिसाबले, विभिन्‍न प्रकारका मानिसहरूसँग व्यवहार गर्दा, तैँले तिनीहरू कस्ता मानिसहरू हुन् भनेर छुट्याउन परमेश्‍वरका वचनहरूलाई आधारको रूपमा र सत्यतालाई मापदण्डको रूपमा प्रयोग गर्नुपर्छ, र त्यसपछि सम्बन्धित सिद्धान्तहरूको आधारमा तिनीहरूसँग व्यवहार गर्नुपर्छ। यो त्यति सरल छ। यदि तिनीहरू विश्‍वासी दाजुभाइ-दिदीबहिनीहरू हुन् भने, तिनीहरूसँग त्यस्तै व्यवहार गर्; यदि तिनीहरू आफ्नो पछ्याइमा गम्भीर छन् र त्याग गर्छन् र समर्पित हुन्छन् भने, तिनीहरूलाई इमानदारीपूर्वक कर्तव्य पूरा गर्ने विश्‍वासी दाजुभाइ-दिदीबहिनीहरूलाई जस्तो व्यवहार गर्। यदि तिनीहरू अविश्‍वासी हुन्, कर्तव्य पूरा गर्न इच्छुक छैनन्, र जीवन जिउन मात्र चाहन्छन् भने, तैँले तिनीहरूलाई विश्‍वासी दाजुभाइ-दिदीबहिनीहरूको रूपमा नभई, गैरविश्‍वासीहरूको रूपमा व्यवहार गर्नुपर्छ। जब तँ मानिसहरूलाई हेर्छस्, तब तैँले तिनीहरू कस्तो प्रकारका मानिसहरू हुन्, तिनीहरूको स्वभाव, मानवता, र परमेश्‍वर र सत्यताप्रतिको तिनीहरूको मनोवृत्ति कस्तो छ भनेर हेर्नुपर्छ। यदि तिनीहरू सत्यता स्विकार्न सक्छन् र सत्यता अभ्यास गर्न इच्छुक छन् भने, तिनीहरूलाई साँचो विश्‍वासी दाजुभाइ-दिदीबहिनीलाई जस्तो, र परिवारलाई जस्तो व्यवहार गर्। यदि तिनीहरूको मानवता खराब छ, र तिनीहरूले स्वेच्छाले सत्यता अभ्यास गर्छु भनी मुखले मात्र भन्छन्, र तिनीहरू धर्मसिद्धान्तबारे छलफल गर्न सक्षम छन् तर सत्यता अभ्यास कहिल्यै गर्दैनन् भने, तिनीहरूसँग परिवारको रूपमा होइन, श्रमिकको रूपमा मात्र व्यवहार गर्। यी सिद्धान्तहरूले तँलाई के बताउँछन्? तिनीहरूले तँलाई विभिन्‍न प्रकारका मानिसहरूलाई के-कसरी व्यवहार गर्ने भन्‍ने सिद्धान्तहरू बताउँछन्—यो सिद्धान्तबारे, अर्थात् मानिसहरूसँग बुद्धि प्रयोग गरेर व्यवहार गर्नुपर्छ भन्‍ने सिद्धान्तबारे हामीले बारम्बार छलफल गरेका छौँ। बुद्धि एउटा सामान्य शब्द हो, तर विशिष्ट रूपमा हेर्दा, यसको अर्थ विभिन्‍न प्रकारका मानिसहरूसँग व्यवहार गर्दा फरक-फरक तौरतरिका र सिद्धान्तहरू अपनाउनुपर्छ भन्‍ने हो—र यो सबै सत्यतामा आधारित हुनुपर्छ, व्यक्तिगत भावनाहरू, व्यक्तिगत रुचिहरू, व्यक्तिगत दृष्टिकोणहरू, तिनीहरूबाट हुने फाइदा र बेफाइदाहरू, वा तिनीहरूको उमेरमा होइन, केवल परमेश्‍वरका वचनहरूमा आधारित हुनुपर्छ। त्यसकारण, मानिसहरूसँग व्यवहार गर्दा, तैँले तँसँग अरूलाई हानि गर्ने अभिप्राय छ छैन भनेर जाँच्नु वा अरूबाट सतर्क हुनु जरुरी छैन। यदि तँ परमेश्‍वरले दिनुभएका सिद्धान्त र तौरतरिकाअनुसार मानिसहरूलाई व्यवहार गर्छस् भने, सबै परीक्षाहरूबाट जोगिन सक्छस्, र तँ कुनै पनि परीक्षा वा द्वन्द्वमा पर्नेछैनस्। यो त्यति सरल छ। गैरविश्‍वासीहरूको संसारसित व्यवहार गर्दा पनि यो सिद्धान्त उपयुक्त हुन्छ। जब तैँले कसैलाई देख्छस्, तब यस्तो सोच्‍नेछस्, “ऊ दुष्ट, दियाबलस, भूतपिशाच, ठग, वा बदमास हो। म ऊप्रति सतर्क हुनु पर्दैन; म उसलाई ध्यान दिने वा रिस उठाउनेछैनँ। यदि काम गर्दा अन्तरक्रिया गर्नुपर्‍यो भने, म औपचारिक र निष्पक्ष रूपमा परिस्थिति सम्हाल्नेछु। यदि त्यसो गर्नुपरेन भने, म सम्पर्क वा सङ्गत गर्नबाट परै बस्‍नेछु, र म उसको रक्षा पनि गर्नेछैन वा चापलुसी पनि गर्नेछैन। उसले मेरो गल्ती भेट्टाउन सक्‍नेछैन। यदि उसले मलाई हेप्‍न चाह्यो भने, मसँग परमेश्‍वर हुनुहुन्छ। म परमेश्‍वरमा भर पर्नेछु। यदि परमेश्‍वरले उसलाई मलाई हेप्‍न अनुमति दिनुभयो भने, म त्यो स्विकार्नेछु र त्यसमा समर्पित हुनेछु। यदि परमेश्‍वरले अनुमति दिनुभएन भने, उसले मेरो रौँसमेत हल्लाउन सक्‍नेछैन।” के यो साँचो विश्‍वास होइन र? (हो।) तँसँग यस्तो साँचो विश्‍वास हुनुपर्छ र तँ त्योसित डराउनु हुँदैन। त्यो स्थानीय ठग वा मामुली व्यक्ति मात्र हो भनेर नभन्: ठूलो रातो अजिङ्गर सामना गर्दासमेत, हामी यही सिद्धान्त पालना गर्छौँ। यदि ठूलो रातो अजिङ्गरले तँलाई परमेश्‍वरमा विश्‍वास गर्नबाट रोक्छ भने, के तँ त्योसित तर्क गर्छस् र? के तँ त्यसलाई प्रवचन दिन्छस् र? (दिँदिनँ।) किन दिँदैनस्? (त्यसलाई प्रवचन दिनु व्यर्थ छ।) त्यो दियाबलस हो, र त्यो प्रवचनहरू सुन्‍न योग्य छैन। सुँगुरको अगाडि मोती फ्याँक्‍नु हुँदैन। जन्तु वा दियाबलसहरूलाई सत्यता सुनाउनु हुँदैन; यो त मानिसहरूको लागि हो। दियाबलस वा जन्तुहरूले बुझे पनि, यो तिनीहरूलाई सुनाइँदैन। तिनीहरू यसको योग्य छैनन्! यो सिद्धान्त कस्तो छ? (राम्रो।) मण्डलीका खराब मानवता भएका, दुष्ट, मूर्ख र तर्कहीन हेपाहाहरू, वा समाजमा केही शक्ति भएका, ठूला परिवारबाट आएका, वा केही प्रभुत्व भएका मानिसहरूलाई तैँले कसरी व्यवहार गर्छस्? तिनीहरूलाई जसरी व्यवहार गर्नुपर्ने हो त्यसरी नै व्यवहार गर्नुपर्छ। यदि तिनीहरू विश्‍वासी दाजुभाइ-दिदीबहिनीहरू हुन् भने, तिनीहरूसँग उठबस गर्। होइन भने, तिनीहरूलाई बेवास्ता गर् र अविश्‍वासीहरूको रूपमा व्यवहार गर्। यदि तिनीहरू सुसमाचार सुनाउने सिद्धान्तहरूअनुरूप छन् भने, तिनीहरूलाई सुसमाचार सुना। यदि तिनीहरू सुसमाचारका लक्षित पात्र होइनन् भने, तिनीहरूसँग भेट्ने वा उठबस गर्ने काम यो जीवनभर नगर्। यो त्यति सरल छ। दियाबलसहरू र शैतानहरूसँग, तैँले आफूलाई जोगाउनुपर्ने, तिनीहरूविरुद्ध मुद्दा बनाउनुपर्ने वा बदला लिनुपर्ने जरुरी छैन। बस तिनीहरूलाई बेवास्ता गर्। तिनीहरूलाई रिस नउठा, र तिनीहरूसँग सङ्गत नगर्। यदि, कुनै कारणवश, तिनीहरूसँग अन्तरक्रिया वा व्यवहार गर्नु नै पर्छ भने, औपचारिक र निष्पक्ष तरिकाले र सिद्धान्तहरूमा आधारित भएर व्यवहार गर्। यो त्यति सरल छ। परमेश्‍वरले मानिसहरूलाई कार्य र व्यवहार गर्नको लागि सिकाउनुहुने सिद्धान्त र तौरतरिकाले तँलाई मर्यादासाथ व्यवहार गर्न मद्दत गर्छ, जसले गर्दा तँ झन्झन् बढी मानव स्वरूपमा बाँच्न सक्छस्। जबकि तेरा आमाबुबाले तँलाई सिकाउने तौरतरिका तँलाई बचाउने र तेरो हेरचाह गर्ने कुराजस्तो देखिए पनि, वास्तवमा यसले तँलाई बहकाउँछ र पीडाको खाडलमा धकेल्छ। तिनीहरूले जे सिकाउँछन् त्यो आफूलाई उचित व्यवहारमा ढाल्‍ने सही तरिका वा बुद्धिमानी शैली होइन, त्यो त सत्यताविरुद्ध जाने र सत्यतासँग सम्‍बन्धित नहुने एक धूर्त र घृणित तरिका हो। तसर्थ, यदि तैँले तेरा आमाबुबाले सिकाएका विचारहरू मात्र स्विकार्छस् भने, तँलाई सत्यता स्विकार्न गाह्रो र कठिन हुन्छ, र सत्यता अभ्यास गर्न चुनौतीपूर्ण हुन्छ। तर यदि तँसँग परिवारबाट आएको आफ्‍नो व्यवहार शैली र दुनियाँसित व्यवहार गर्ने सिद्धान्तहरूसम्बन्धी विचारहरू त्याग्‍ने हृदय छ भने, सत्यता स्विकार्न अलि सजिलो हुन्छ, र त्यो अभ्यास गर्न पनि अलि सजिलै हुन्छ।

पारिवारिक शिक्षणको सम्बन्धमा, हामीले उल्लेख गरेका विचार र दृष्टिकोणहरूबाहेक, के अरू केही कुरा छ? संक्षेपमा भन त। परिवारबाट आउने धेरै कुराहरू छन्, र चीनमा, मानिसहरूले यसलाई “खाने टेबल संस्कृति” भनेर भन्छन्। उदाहरणको लागि, खाना खाँदा, कुनै बच्‍चाले यसो भन्‍न सक्छ, “हाम्रो कक्षाको मनिटर, बाहुलामा तीन धर्का भएकी केटीले, सधैँ मेरो होमवर्क चेक गर्छे र मैले गरेको भए नि गरेको छैन भनेर भन्छे। उसले जहिले नि मलाई निसाना बनाउँछे।” आमाबुबाले यसो भन्दै जवाफ दिन सक्छन्, “तँ केटा होस्, र त्यो केटी हो। तँ किन उसको बारेमा यति झमेला मान्छस्? आफ्‍नो पढाइमा ध्यान दे र तेरी आमालाई गौरवान्वित बना। जब तँ कक्षाको मनिटर बन्छस्, तब तैँले नि उसको होमवर्क चेक गर्न सक्छस्, अनि त हिसाब बराबर भइहाल्यो, होइन र?” यो सुनेपछि, बच्‍चाले यस्तो सोच्न सक्छ, “साँच्‍चै हो। म केटा हुँ, र ऊ कक्षाको मनिटर नै भए पनि, ऊ केटी हो। मैले ऊसँग झिजो मान्‍नु हुँदैन। यदि उसले मलाई फेरि सताउन थाली भने, म उसलाई बेवास्ता गर्नेछु र त्यो कुरा त्यही सकिनेछ। उसले मलाई जति धेरै सताउँछे, म त्यति नै पढाइमा मेहनत गर्नेछु। म उसलाई पछि पार्नेछु, र अर्को सत्रमा, म कक्षाको मनिटर बन्छु र उसको रेखदेख गर्ने बन्‍नेछु। अनि हिसाब बराबर हुन्छ।” यो खाने टेबल संस्कृतिको एक उदाहरण हो। खाना खाँदा, यदि बालक रुन थाल्यो भने, आमाबुबाले यसो भन्‍न सक्छन्, “नरू! किन रोइरहेको? कस्तो बेकारको होला!” के रुँदैमा तँ बेकारको हुन्छस्? के नरुने मानिसहरू होनहार हुन्छन् र? के नरुने हरेक बालक होनहार व्यक्ति हो र? अघि बढेर सफल भएका मानिसहरूलाई हेर् त—के तिनीहरू सानो हुँदा रोएनन् र, आँसु बगाएनन् र? के तिनीहरूसँग संवेग थिएन र? के तिनीहरूले आनन्द, क्रोध, शोक र खुसी अनुभव गर्थेनन् र? तिनीहरूले यी सबै कुरा अनुभव गर्थे। चाहे कुनै प्रख्यात व्यक्ति होस् वा चाहे कुनै साधारण व्यक्ति होस्, सबैमा मानवीय नाजुकता वा मानवीय गुण हुन्छ। अभिभावकीय शिक्षा र सामाजिक पृष्ठभूमिको कारण, मानिसहरूले प्रायजसो यो पक्षलाई कमजोर, कायर, अक्षम, वा सजिलै हेपिने कुराको रूपमा लिन्छन्। तिनीहरूले यसलाई खुलेर प्रकट गर्ने कहिल्यै आँट गर्दैनन्; बरु तिनीहरूले गोप्य रूपमा लुकेर यस्तो कुरा व्यक्त गर्ने गर्छन्। कतिपय प्रख्यात व्यक्तिहरूले, आफ्नो करियरको सबैभन्दा चुनौतीपूर्ण समयहरू सामना गर्दा, र तिनीहरूलाई सहयोग वा साथ दिने कोही नहुँदा, तिनीहरूले वरपरका सबै सिपाहीहरू, अधीनस्थहरू र सेवकहरू नगएसम्‍म पर्खिन सक्छन्। तर त्यसपछि, तिनीहरूले बाथटबमा बसेर ब्वाँसोजस्तै कराउँदै आफ्ना संवेगहरू पोख्‍ने गर्छन्। यसरी चिच्याएपछि, तिनीहरूले यस्तो सोच्छन्, “कसैले सुन्यो कि? के म अलिक बढी नै अनियन्त्रित भएँ कि? मैले यसलाई अलिकति कम गर्दा राम्रो होला!” तर यसलाई कम गर्दा अपर्याप्त हुन्छ, र त्यसैले तिनीहरू आफ्नो मुख तौलियाले छोपेर ब्वाँसोजस्तै निरन्तर कराइरहन्छन्। सामान्य मानवताले विभिन्‍न संवेगहरू पोखाइरहनु र व्यक्त गरिरहनुपर्छ। तैपनि, यो समाजको ठूलो दबाब र विभिन्‍न जनमतहरूको दमनको कारण, कसैले पनि आफ्‍ना संवेगहरू सामान्य रूपमा व्यक्त गर्ने आँट गर्दैन। किनभने, पारिवारिक शिक्षा र शिक्षणबाट सुरु हुँदै, प्रत्येक व्यक्तिमा निश्‍चित गलत विश्‍वासहरू हालिएको हुन्छ, जस्तै “पुरुष भएपछि आत्मनिर्भर हुनुपर्छ,” “फलाम ढलाइ गर्न बलियो हुनुपर्छ,” “नबिराउनु, नडराउनु,” र “विवेक सफा भए, भूतले ढोका ढकढक्याउने डर मान्‍नुपर्दैन।” त्यसैगरी, “जसरी असल घोडालाई चढिन्छ, त्यसरी नै असल व्यक्तिलाई हेपिन्छ” भन्‍ने भनाइ पनि छ जसले सजिलै अरूको निसाना हुनबाट जोगिनुपर्छ, बरु अरूलाई हेप्‍न पछि पर्नु हुँदैन भन्‍ने सन्देश दिन्छ। “जसरी असल घोडालाई चढिन्छ, त्यसरी नै असल व्यक्तिलाई हेपिन्छ” भन्‍ने भनाइमा “असल” को अर्थ के हुन्छ? यसको अर्थ निर्दोष, सरल, बफादार, दयालु र सोझो भन्‍ने हुन्छ। अर्थात्, यसको अर्थ तँ यस्तो व्यक्ति बन्‍नु हुँदैन, किनकि त्यस्ता मानिसहरू सजिलै निसाना बन्‍न सक्छन्। अनि, यसको सट्टा तँ कस्तो बन्‍नुपर्छ? तँ बदमास, दुष्ट, खराब, खलनायक, दुष्ट व्यक्ति, र गुन्डा बन्‍नुपर्छ—त्यसपछि त कसैले पनि तँलाई हेप्‍ने आँट गर्नेछैन। तँ जहाँ गए पनि, यदि तार्किक व्यवहारले काम गरेन भने, तैँले बदमासले जस्तो व्यवहार गर्नुपर्छ, र तैँले घटना घटाउन, रिस देखाउन, अनुचित व्यवहार गर्न, र अराजकता सिर्जना गर्न सक्‍नुपर्छ। यस्तो व्यवहार गर्ने मानिसहरू फल्छन् फुल्छन्। यस्ता व्यक्तिहरूसँग जुनसुकै कार्यस्थल वा सामाजिक समूहका अधिकांश मानिसहरू डराउँछन्, र कसैले पनि तिनीहरूलाई रिस उठाउने साहस गर्दैन। तिनीहरू गन्हाउने कुकुरको विसर्जन वा झिजो लगाउने कीराहरू जस्तै हुन्छन्, र एकचोटि ती तँमा लागेपछि, तिनलाई फ्याँक्‍न गाह्रो हुन्छ। तैँले यस्तो व्यक्ति बन्‍नुपर्छ। तँ सजिलो निसाना होस् वा तँलाई सजिलै दुःख दिन सकिन्छ भनेर मानिसहरूले नसोचून्। तेरो शरीरभरि काँडैकाँडा हुनुपर्छ। यदि तँसँग कुनै काँडा छैन भने, तैँले यो समाजमा आफूलाई स्थापित गर्न सक्‍नेछैनस्। तँलाई हेप्‍ने कोही न कोही सधैँ नै हुनेछ। पारिवारिक शिक्षाले तेरो जीवन मार्गको लागि मार्गदर्शकको रूपमा, साथै आफूलाई व्यवहारमा ढाल्ने तेरा सिद्धान्तहरूको विशिष्ट शिक्षा र प्रेरणाको रूपमा काम गर्छ। अर्थात्, आमाबुबाले तँलाई आफूलाई के-कस्तो व्यवहारमा ढाल्‍ने, के-कस्तो बानीबेहोरा देखाउने, र विभिन्‍न कुराहरू कसरी सम्‍हाल्‍ने भनेर शिक्षा दिन यी विचार र भनाइहरू प्रयोग गर्छन्। अनि, तिनीहरूले तँलाई कस्तो व्यक्ति बन्‍न लगाउँछन्? झट्ट हेर्दा, कतिपय आमाबुबाले राम्रा सुनिने कुराहरू भन्‍न सक्छन्, जस्तै, “मेरो सन्तान प्रमुख स्थानमा पुग्‍नु वा सेलिब्रेटी बन्‍नु पर्दैन; असल व्यक्ति बन्‍नु नै पर्याप्त हुन्छ।” तर तिनीहरूले आफ्ना छोराछोरीहरूलाई यस्ता वाक्यांशहरू पनि भन्छन्, “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू,” “जसरी असल घोडालाई चढिन्छ, त्यसरी नै असल व्यक्तिलाई हेपिन्छ,” र “पुरुष भएपछि आत्मनिर्भर हुनुपर्छ।” त्यसोभए, यति धेरै कुरा भनिसकेपछि, के तिनीहरूले आफ्ना छोराछोरीहरूलाई असल मानिस बन्‍न लगाइरहेका हुन्छन् कि अरू कोही? (तिनीहरूलाई भयङ्कर बन्‍न, वा कम्तीमा आफूलाई रक्षा गर्न सक्‍ने बन्‍न प्रोत्साहित गरिरहेका हुन्छन्।) मलाई भन त, के धेरैजसो आमाबुबाले आफ्ना छोराछोरीहरूले अरूलाई हेपेको हेर्न चाहन्छन्, कि तिनीहरू विशेष सोझो भएको र सही बाटो हिँडेको र बारम्बार हेपाइ र बहिष्कार सहेको हेर्न चाहन्छन्? आमाबुबालाई सबैभन्दा खुसी, र सबैभन्दा गौरवान्वित बनाउन, र तिनीहरूको अनुहारमा चमक ल्याउन सन्तान कस्तो व्यक्ति बन्‍नुपर्छ? (आफ्ना छोराछोरीले अरूलाई हेप्‍न सके, आमाबुबाले गर्व गर्छन्, तर यदि तिनीहरूका छोराछोरी सही बाटो हिँड्दा तिनीहरूलाई बारम्‍बार दुर्व्यवहार गरिन्छ भने तिनीहरूले यसलाई लाजमर्दो कुरा ठान्छन्।) यदि तँ सही बाटो हिँड्छस् तर तँलाई बारम्बार दुर्व्यवहार गरिन्छ भने, तेरा आमाबुबा दुःखी र उदास हुन्छन्, तिनीहरूको मन दुख्छ, र तिनीहरूले यस्तो हुन दिने इच्छा गर्दैनन्। यसको जडमा के हुन्छ? यसका कारणहरू जेसुकै भए पनि, आमाबुबाले आफ्ना छोराछोरीलाई के-कस्तो व्यवहार अँगाल्ने र कसरी कार्य गर्ने भनेर सिकाउने हरेक विचार र दृष्टिकोण गलत र सत्यताविपरीत हुन्छ। छोटकरीमा भन्दा, आमाबुबाले तँमा हालिदिने यी विचार र दृष्टिकोणहरूले तँलाई परमेश्‍वरको उपस्थितितर्फ डोर्‍याउँदैनन्, न त तिनले तँलाई सत्यताको मार्गतर्फ नै डोर्‍याउँछन्। त्यस्ता विचार र दृष्टिकोणहरूको मार्गदर्शनमा रहेर मानिसहरूले अवश्य नै कहिल्यै मुक्ति प्राप्त गर्नेछैनन्। यो एक अकाट्य तथ्य हो। तसर्थ, तेरा आमाबुबाको अभिप्राय वा उत्प्रेरणा जे भए पनि, तिनीहरूले तँलाई पार्ने प्रभाव जस्तोसुकै भए पनि, यदि तँ जुन कुरामा बाँचिरहेको छस् त्यो सत्यतासँग बाझिन्छ, र त्यसले सत्यताको विरोध गर्छ, र तँलाई परमेश्‍वर र सत्यतामा समर्पित हुनबाट रोक्छ भने, तैँले त्यसलाई त्याग्‍नुपर्छ।

यी पछिल्ला केही सङ्गतिहरूमा उठाइएका पारिवारिक शिक्षणका विभिन्‍न विचारहरूबारे कुरा गर्दा, यी विचारहरू मानिसहरूमाझ व्यापक रूपमा प्रयोग र प्रवर्धन गरिए पनि, र यी विचारहरूलाई जति नै व्यापक रूपमा स्विकारिए पनि वा जति नै धेरै मानिसहरूले अँगाले पनि, र मानिसहरू यी विचारहरूमा जति नै धेरै भर परे पनि, यी विचारहरूले मान्छेमा पार्ने हानिलाई मध्यनजर गर्दा, मानिसहरूले यी विचार र दृष्टिकोणहरू त्याग्‍नु अत्यन्तै जरुरी छ। तिनीहरूले यी विचार र दृष्टिकोणहरूसँग सम्बन्धित विभिन्‍न मामिलाहरूको पुनः जाँच वा मुकाबिला गर्नुपर्छ, परमेश्‍वरका वचनहरूमा अभ्यासका सही मार्गहरू र सत्यता सिद्धान्तहरू खोजी गर्नुपर्छ, र यस्ता वैचारिक शिक्षण त्यागेर सत्यता वास्तविकतामा प्रवेश गर्दै मुक्तिको आशा प्राप्त गर्नुपर्छ। परिवारले तँलाई सिकाएका विचार र दृष्टिकोणहरू अनि विभिन्‍न विशिष्ट भनाइहरूबारेका यी सङ्गति सत्रहरूमार्फत, तिमीहरूले आफ्नो प्राणको गहिराइभित्र गाडिएका विभिन्‍न विचार र दृष्टिकोणहरूलाई कति हदसम्म चिन्यौ भन्‍ने मलाई कौतुहलता भएको छ। छोटकरीमा भन्दा, चाहे जे होस्, यी सङ्गतिहरूले चेतावनीको घण्टीको काम गर्नुपर्छ, र मानिसहरूलाई परिवारको अवधारणाबारे विशुद्ध नयाँ बुझाइ प्रदान गर्नुपर्छ, साथै पारिवारिक नातेदारहरू, पारिवारिक विचारहरू, र पारिवारिक संस्कृतिका शिक्षणबारे पनि विशुद्ध नयाँ समझ र बुझाइ प्रदान गर्नुपर्छ, र तिनीहरूलाई आफ्‍नो परिवारलाई कसरी लिने भन्‍नेबारेमा सही दृष्टिकोण र अडान अपनाउने विशुद्ध नयाँ शैली र क्षमता प्रदान गर्नुपर्छ। आफ्नो परिवारलाई कसरी लिने भन्‍नेबारेमा तेरो बाहिरी शैली जे-जस्तो भए पनि, मानिसहरू र परिस्थितिलाई हेर्ने, आफूलाई कुनै व्यवहारमा ढाल्‍ने र कार्य गर्ने तेरो तौरतरिकाको सन्दर्भमा तेरो परिवारले तँलाई जे-जस्ता गलत विचार र दृष्टिकोणहरूद्वारा प्रभावित पारेका छन्, तैँले ती प्रत्येकको भित्र वास्तविकता चिन्‍नुपर्छ, र विशुद्ध बुझाइसाथ परमेश्‍वरले सिकाउनुहुने दृष्टिकोण र तौरतरिकाहरू अँगाल्‍न तिनलाई एकएक गरी त्याग्‍नुपर्छ, अनि मानिसहरू र परिस्थितिलाई कसरी हेर्ने, र आफूलाई कस्तो व्यवहारमा ढाल्ने र कस्तो कार्य गर्ने भन्‍ने विषयमा परमेश्‍वरले मानिसहरूलाई प्रदान गर्नुभएका विभिन्‍न सही दृष्टिकोण र तौरतरिकाहरू ग्रहण गर्नुपर्छ। साँचो रूपमा सत्यता पछ्याउने मानिसहरूले गर्नुपर्ने कुरा यही हो।

परिवारले मानिसहरूमा हालिदिने एउटा महत्त्वपूर्ण विचार र दृष्टिकोण भनेको तिनीहरू भयानक हुनुपर्छ र आफ्नो रक्षा गर्न विभिन्‍न माध्यमहरू प्रयोग गर्नुपर्छ भन्‍ने हो। विभिन्‍न विचार र दृष्टिकोणहरूको शिक्षणबाट संसारलाई झेल्‍ने माध्यम र तौरतरिका प्राप्त गरी आफ्नो हित, देह, र व्यक्तिगत सुरक्षा कसरी प्रत्याभूत गर्छन् भन्‍ने कुरालाई ध्यानमा राख्दा, परिवारहरूले यी विचारहरू अभ्यस्त गराउनुपछाडिको प्राथमिक उद्देश्य के हो? यो व्यक्तिलाई अरूको हेपाइमा पर्नबाट बचाउनु हो। अब, हामी हेपाइमा पर्नुको सार जाँचौँ। के हेपाइमा पर्नु राम्रो कुरा हो? के यसबाट जोगिन सकिन्छ? के कहिल्यै हेपाइमा नपर्ने कोही छ? हेपाइमा पर्दा त्यसमा केके कुराहरू हुन्छन्? छोराछोरीहरू समाजमा सहजसाथ घुलमिल होऊन् र आफूलाई सामान्य रूपमा स्थापित गर्न सकून् भन्‍ने आशाबाहेक, आमाबुबालाई छोराछोरीहरू हेपाइमा पर्लान् भन्‍ने निरन्तर डर पनि हुन्छ। त्यसकारण, तेरा आमाबुबाले तँलाई रक्षा गर्न र हेपाइमा पर्नबाट बचाउन यी विधिहरू प्रयोग गरी प्राय तँलाई संसारलाई झेल्‍ने निश्‍चित उपाय र माध्यमहरू बताइरहन्छन्। तेरा आमाबुबाले सधैँ तँलाई साथ दिन वा तेरो रक्षा गर्न नसक्‍ने हुनाले, तैँले आफ्ना पखेटाहरू फैलाएर आफै उड्दा, हेपाइ सहनु नपरोस् भनेर तँलाई केही विचार र दृष्टिकोणहरूले भरिदिन्छन्। के यी विचार र दृष्टिकोणहरू सही हुन्छन् त? के तिमीहरूलाई हेपाइमा परिने डर लाग्छ? के तँसँग यस्तो विचार र दृष्टिकोण छ: “जब म समाज र सामाजिक समूहहरूमा जान्छु, र विशेष गरी जब म गैरविश्‍वासीहरूसँग अन्तरक्रिया गर्छु, तब म हेपाइमा पर्छु कि भन्‍ने डर लाग्छ—यही कुराले मलाई सबैभन्दा बढी चिन्तित तुल्याउँछ। यदि मैले मेरो बराबरको कसैलाई भेटें भने, म आफ्नो पक्षमा खडा हुन सक्छु। तर यदि मैले आफूभन्दा भयानक कसैलाई भेटेँ भने, ममा प्रतिरोध गर्ने हिम्मत हुनेछैन। मैले जस्तोसुकै हेपाइ सहनुपरे पनि त्यो म स्विकार्नेछु। म यसबारे केही पनि गर्न सक्दिनँ। तिनीहरूलाई साथ दिने र पर्दापछाडि सहयोग गर्ने मानिसहरू हुन्छन्, र मैले यो सहनु नै पर्ने हुन्छ।” के यो अधिकांश मानिसहरूमा व्याप्त विचार र दृष्टिकोण होइन र? (म पनि त्यस्तै दृष्टिकोण राख्थेँ। परमेश्‍वरमा विश्‍वास गरेपछि, म मेरा विश्‍वासी दाजुभाइ-दिदीबहिनीहरूसँग सद्‌भावपूर्वक बस्‍न थालेँ। गैरविश्‍वासीहरूसँग अन्तरक्रिया गर्दा, मैले हेपाइ र सतावट सामना गरे पनि, यो परमेश्‍वरले अनुमति दिनुभएको कुरा हो, र मैले त्यसबाट पाठ सिक्‍नुपर्छ भन्‍ने मलाई थाहा हुन्छ। त्यसैले, म डराउन छोडेको छु र डराउनुको सट्टा यस्तो अनुभव गर्न परमेश्‍वरमा भरोसा गर्न सिकेको छु।) अनि, कस्ता व्यक्तिहरूले विशेष डर मान्छन्? (परमेश्‍वरमा विश्‍वास नभएका मानिसहरूले।) यी मानिसहरूबाहेक, अरू त्यस्ता मानिसहरू पनि छन्, जो अत्यन्तै डरपोक, अन्तर्मुखी र कम आत्मसम्मान भएका, कमजोर र दुर्बल, शारीरिक रूपमा कम आकर्षक वा सानो कदका, गरिब पृष्ठभूमिबाट आएका हुन्छन्—विशेष गरी ती त्यस्ता मानिसहरू हुन् जसलाई पारिवारिक पृष्ठभूमिको कारण गिल्‍ला वा भेदभाव गरिन्छ—जसको सामाजिक हैसियत कमजोर छ, जोसँग सीप वा विज्ञताको कमी छ, र जसले मजदुरीको काम गर्छन्, र जो शारीरिक रूपमा अशक्त छन्। यी सबै मानिसहरू हेपाइमा पर्ने जोखिममा हुन्छन् र तिनीहरू यसप्रति डराउँछन्। के हेपाइ समाजको एउटा व्याप्त समस्या होइन र? (हो।) जहाँ मानिसहरू हुन्छन्, त्यहाँ यी कुराहरू हुने नै छन्। अनि, हेपाइ कसरी आउँछ? (किनभने, शैतानद्वारा भ्रष्ट पारिएपछि, तिनीहरू अत्यन्तै दुष्ट बन्छन्, र आफू हेपाइमा नपरी, अरूलाई हेप्‍न चाहन्छन्। त्यसकारण, दमनका यी उदाहरणहरू जताततै हुन्छन्।) यो एउटा पक्ष हो। कतिपय मानिसहरू अरूको हेपाइमा पर्न चाहँदैनन्, त्यसैले तिनीहरूले नै अग्रसरता जनाएर पहिले अरूलाई हेप्छन् र तर्साउँछन् ताकि कसैले पनि तिनीहरूलाई हेप्‍ने आँट नगरोस्। वास्तवमा, भित्री रूपमा, तिनीहरूले यस्तो व्यवहार गर्न चाहँदैनन्; तिनीहरूको लागि पनि यो थकाइलाग्दो नै हुन्छ। जब तैँले अरू सबैलाई हानेर लडाउँछस्, तब के तँ आफै पनि थकित हुँदैनस् र? एउटा भनाइ छ, “हजार शत्रु मारेर, आठ सय आफ्‍ना गुमाउनु।” उदाहरणको लागि, दुम्सीलाई लिऊँ: यसले काँडा हानेपछि, के यसको स्‍नायु प्रणाली थकित हुँदैन र? यसले काँडाले हान्दा मानिसहरूलाई दुख्छ, तर यो आफै पनि थकित हुन्छ। त्यसकारण, यति आफू पनि थकित होइन्छ भने, यस्तो काम किन गर्ने? यो आत्मरक्षाको लागि हो—दुम्सीले आफूलाई बचाउन केही प्रयास गर्नुपर्छ। यो दुष्ट संसारमा विभिन्‍न प्रकारका मानिसहरूसँग व्यवहार गर्ने सकारात्मक वा सही सिद्धान्तहरू छैन, र संसारसँग व्यवहार गर्ने शैतानी दर्शन र सामाजिक पदानुक्रमको आधारमा मानिसहरूको वर्गीकरण हुन्छ, त्यसकारण यी सिद्धान्तहरू र असमान विभाजन मापदण्डको आधारमा मानिसहरूमाझ विभेद र पदानुक्रम उत्पन्‍न हुन्छ। जब यस्तो हुन्छ, मानिसहरूले निष्पक्ष र सद्‌भावपूर्वक अन्तरक्रिया गर्न सक्दैनन्। तिनीहरू माथिल्लो स्तरमा पुग्‍नको लागि, र सबैभन्दा राम्रो हुनको लागि प्रतिस्पर्धा गर्छन्। शीर्षमा पुगेकाहरूले अरूमाथि प्रभुत्व जमाउन सक्छन्, र तिनीहरूलाई हेप्‍न र आफ्‍नो इच्छाअनुसार नियन्त्रण गर्न सक्छन्। यो समाज अन्यायपूर्ण छ, त्यसैले मानिसहरूप्रति गरिने व्यवहारका सिद्धान्तहरू पनि अन्यायपूर्ण नै छन्। त्यसकारण, मानिसहरूबीचको अन्तरक्रिया पनि निश्‍चय नै सद्‌भावपूर्ण हुँदैनन्, र मानिसहरूले एकअर्कासँग अन्तरक्रिया गर्ने सिद्धान्त, तौरतरिका र माध्यमहरू सबै अनुचित नै हुन्छन्। खास गरी, यो अनुचित अवस्थाले शक्ति, पारिवारिक पृष्ठभूमि, सीप, क्षमता, शारीरिक रूप, उचाइ, साथै युक्ति, उपाय, र रणनीतिहरूको लागि मानिसहरूले एकअर्कासँग प्रतिस्पर्धा गर्नुलाई जनाउँछ। अनि, यी सबै कुराहरू कहाँबाट आउँछन्? यी कुराहरू सत्यताबाट वा परमेश्‍वरबाट आउँदैनन्—यी त शैतानबाट आएका हुन्छन्। शैतानबाट आएका यी कुराहरू मानिसहरूमा हालिन्छ, र तिनीहरू यी कुराद्वारा जिउँछन्, त्यसकारण तँलाई के लाग्छ: मानिसहरूले एकअर्कासँग कसरी अन्तरक्रिया गर्छन्? के तिनीहरूले सबैसित न्यायसङ्गत व्यवहार गर्छन्? (अहँ, गर्दैनन्।) अवश्य नै गर्दैनन्। के परमेश्‍वरको घरमा हुने चुनावको सरल सिद्धान्तले समेत शैतान हाबी भएको दुष्ट संसारमा काम गर्न सक्छ र? (गर्न सक्दैन।) यसले किन काम गर्न सक्दैन, त्यसको सार के हो? किनभने यो दुष्ट संसारलाई सत्यताले शासन गरेको छैन; यसलाई दुष्ट प्रवृत्तिहरू, साथै शैतानका विभिन्‍न विचार र दर्शनहरूले शासन गरेको छ। त्यसकारण, मानिसहरूले एकअर्कालाई हेप्‍ने र नियन्त्रण गर्ने मात्र हुन सक्छ—यो मात्र सम्भावित अवस्था हो। हेपाइबाट बच्नु असम्भव छ—यो एकदम सामान्य कुरा हो। संसार सत्यताको शासनमा छैन, त्यसकारण यो दुष्ट संसारमा, जब मानिसहरू एकअर्कासँग अन्तरक्रिया गर्छन्, तब यदि तँ अरूलाई हेप्‍ने व्यक्ति होइनस् भने, तँ पक्‍कै अरूबाट हेपिने व्यक्ति होस्। तेरो भूमिका यी दुईमध्ये एउटा मात्र हुन सक्छ। वास्तवमा, प्रत्येक व्यक्तिले अरूलाई पनि हेप्छ र आफू पनि अरूबाट हेपिन्छ। यस्तो किन हुन्छ भने तँभन्दा माथि पनि र मुनि पनि कोही न कोही सधैँ नै हुन्छन्। तेरो हैसियत अरूको भन्दा ठूलो भएकोले तँ अरूलाई हेप्छस्, तर तैँले तिनीहरूलाई हेपिरहेको बेला, त्यसरी नै तेरो भन्दा पनि उच्‍च हैसियत र स्थान भएका मानिसहरू हुन्छन्, र तिनीहरूले तँलाई हेप्‍नेछन्, र तैँले तिनीहरूको हेपाइ सहनुपर्नेछ। एउटा वर्गका मानिसहरूले अर्को वर्गका मानिसहरूलाई हेप्छन्: मानिसहरूबीचको सम्बन्ध यस्तै हुन्छ, हेप्‍ने र हेपिने। एकमात्र सम्बन्ध यही हो। कुनै साँचो पारिवारिक स्‍नेह, कुनै प्रेम, कुनै सहिष्णुता, र कुनै धैर्यता हुँदैन, र सिद्धान्तहरूअनुसार प्रत्येक व्यक्तिलाई न्यायपूर्ण र निष्पक्ष व्यवहार गर्ने कुनै सम्भावना हुँदैन। यो संसारलाई सत्यताले होइन, शैतानले शासन गर्छ, त्यसकारण मानिसहरूबीचको सम्बन्ध हेप्‍ने र हेपिने, र प्रयोग गर्ने र प्रयोग गरिने किसिमको मात्रै हुन सक्छ। यो अपरिहार्य कुरा हो, र यसबाट कोही पनि उम्कन सक्दैन। तैँले आफूलाई अन्डर्वल्ड बोस हुँ भनेर भन्‍न सक्छस्, र तेरो हातमा कैयौँ बफादार लठैत र नोकरहरू हुन सक्छन्, र तैँले सबैलाई हेप्‍न र नियन्त्रण गर्न सक्छस्। तर अन्डर्वल्ड बोसको पनि बोसहरू हुन्छन्, र सरकार पनि हुन्छ। पदाधिकारी र डाँकुहरू एक परिवार हुन् भनेर भनिए पनि, कहिलेकहीँ सरकारले जानीजानी समस्या झिक्छ, लाभ लिन खोज्छ, र तँलाई सजिलै उम्कन दिँदैन। तैँले प्रहरी थानामा रकम तिर्नुपर्छ र तिनीहरूको चापलुसी गर्नुपर्छ। देखिस् त, अन्डर्वल्ड बोस ठूलोजस्तो देखिए पनि, जब तिनीहरू प्रहरी थाना पुग्छन्, तिनीहरूले पनि झुक्‍नुपर्छ र ज्यूज्यू गर्नुपर्छ—तिनीहरूले घमण्डी हुने हिम्मत गर्दैनन्। गैरविश्‍वासीहरूमाझ भनाइ नै छ, “असलले एक कदम चाल्दा, दुष्टले दश कदम चाल्छ,” र “व्यक्ति जति ठूलो भए नि ऊभन्दा ठूलो अरू कोही भइहाल्छ।” यसको मतलब, प्रत्येक व्यक्तिले अरूलाई पनि हेप्छ र अरूबाट आफै पनि हेपिन्छ, हेपाइको सार र घटना स्वरूप यस्तै हुन्छ।

हेपाइको विषयमा कुरा गर्दा, यसबाट कोही पनि जोगिन नसक्‍ने हुनाले, यसलाई कसरी सम्हाल्नुपर्छ? मण्डलीमा, तैँले हेपाइमा पर्छु भन्‍ने डर मान्‍नु नपरे पनि, के त्यहाँ यस्तो कुरा हुन्छ? के त्यहाँ यस्तो हुन सक्छ? गैरविश्‍वासीहरूसँग अन्तरक्रिया गर्दा त, तँ तिनीहरूको हेपाइमा पर्न सक्छस्। तर के त्यसोभए मण्डलीभित्र यस्तो हुँदैन त? (हुन्छ।) फरक-फरक हदसम्‍म यस्तो हुन्छ, किनभने सबै मानिसहरू शैतानद्वारा भ्रष्ट पारिएका हुन्छन्। मुक्ति प्राप्त गर्नुअघि, मानिसहरूले प्रायजसो भ्रष्टता प्रकट गर्छन्, र भ्रष्टताको प्रकटीकरणमध्ये एउटा अरूलाई आफ्नै इच्छाअनुसार व्यवहार गर्नु, र तिनीहरूसँग निष्पक्ष व्यवहार नगर्नु हो। जब अरूलाई अन्यायपूर्ण व्यवहार गरिने यो कार्य पैदा हुन्छ, तब हेप्‍ने र हेपाइमा पर्ने अवस्था पनि पैदा हुन्छ। त्यसकारण, यी कुराहरू बेलाबेलामा देखा परी नै रहन्छन्, र मानिसहरू यी कुराबाट उम्कन वा जोगिन सक्दैनन्। अनि, यो मामिलालाई सम्हाल्ने र लिने सही सिद्धान्त के हो? (परमेश्‍वरको वचनअनुसार, र सिद्धान्तअनुसार सम्‍हाल्ने र लिने।) सिद्धान्तको हिसाबमा, भन्‍नुपर्ने कुरा यही हो। तर यसलाई अभ्यास गर्ने खास तरिका के हो त? तैँले हेप्‍ने र हेपिने कुरालाई कसरी बुझ्छस्? उदाहरणको लागि, मानौँ तैँले झूटो अगुवाका समस्याहरू रिपोर्ट गर्न पत्र लेख्छस्, र झूटो अगुवाले तँलाई यसो भन्दै हेप्‍न चाहन्छ, “यदि तिमीले ठीक व्यवहार गरेनौ भने, यदि तिमीले मेरा समस्याहरू माथिल्‍लो स्तरमा रिपोर्ट गरिरह्यौ भने, र मेरो गल्ती कोट्याइरह्यौ, वा मेरो मूल्याङ्कनमा नकारात्मक कुराहरू लेखिरह्यौ भने, म तिमीलाई मारिदिनेछु! मसँग तिमीलाई निष्कासन गर्ने क्षमता छ। के तिमीलाई डर लाग्दैन?” तैँले यस्तो अवस्था कसरी सम्हाल्छस्? तिनीहरूले तँलाई धम्की दिइरहेका हुन्छन्; किटेरै भन्दा, तिनीहरूले तँलाई हेपिरहेका हुन्छन्। तिनीहरूसँग शक्ति हुन्छ, तर तँ एक साधारण विश्‍वासी हुन्छस्, त्यसैले तिनीहरूले कुनै सिद्धान्त वा आधारविनै तँलाई मनमानी रूपमा पीडा दिन्छन्। तिनीहरूले तँलाई शैतानले मानिसहरूलाई व्यवहार गरेजस्तै व्यवहार गर्छन्। ठोस रूपमा भन्दा, के तिनीहरूले तँलाई हेपिरहेका हुँदैनन् र? के तिनीहरूले तँलाई सताउने प्रयास गरिरहेका हुँदैनन् र? (हुन्छन्।) त्यसोभए, तैँले यसलाई कसरी सम्‍हाल्छस्? सम्झौता गर्छस् कि सिद्धान्तहरू पालना गर्छस्? (सिद्धान्तहरू पालना गर्छु।) सैद्धान्तिक रूपमा, मानिसहरूले सिद्धान्तहरू पालना गर्नुपर्छ र यो झूटो अगुवासँग डराउनु हुँदैन। अनि, यसको आधार के हो? तँ तिनीहरूसँग किन डराउनु हुँदैन? यदि तिनीहरूले साँच्‍चै तँलाई निष्कासित गरे भने, के तँ डराउनेछस्? तिनीहरूले तँलाई साँच्‍चै निष्कासित गर्न सक्‍ने हुनाले, तँलाई सिद्धान्तहरू पालना गर्ने हिम्मत नहुन सक्छ, र तँ डराउन सक्छस्। यो कुरा कहाँ अड्किन्छ? तँ कसरी डराउन सक्छस्? (किनभने परमेश्‍वरको घर सत्यताको शासनमा छ भन्‍ने मलाई विश्‍वास हुँदैन।) त्यो यसको एउटा पक्ष हो। तँसँग यो विश्‍वास हुनुपर्छ र तैँले यसो भन्‍नुपर्छ, “तपाईँ एक दुष्ट व्यक्ति हुनुहुन्छ। तपाईँ अहिले अगुवा हुनुहुन्छ भन्दैमा तपाईँसँग मलाई निष्कासन गर्ने शक्ति छ भन्‍ने नसोच्‍नुहोस्। मलाई निष्कासन गर्नु गलत कुरा हो। ढिलोचाँडो यो कुरा खुलासा हुनेछ। परमेश्‍वरको घर तपाईँको एकल अधिकारमा छैन। यदि तपाईँले मलाई आज निष्कासित गर्नुभयो भने, अन्त्यमा तपाईँ दण्डित हुनुहुनेछ। यदि तपाईँलाई विश्‍वास लाग्दैन भने, पर्खेर हेर्नुहोस्। परमेश्‍वरको घरमा सत्यताले, र परमेश्‍वरले शासन गर्नुहुन्छ। मानिसहरूले तपाईँलाई सजाय दिन सक्दैनन्, तर परमेश्‍वरले तपाईँलाई खुलासा गरेर हटाउन सक्‍नुहुन्छ। जब तपाईँका गलत कामहरू खुलासा हुन्छन्, तब तपाईँले सजाय भोग्‍नुहुनेछ।” के तँसँग यस्तो विश्‍वास छ? (छ।) छ? त्यसोभए तिमीहरूले किन यसो भन्‍न सक्दैनौ? लाग्छ, त्यस्ता परिस्थितिहरू सामना गर्दा, तँ खतरामै पर्नेछस्; तँमा साहस र साँचो विश्‍वासको कमी छ। जब तैँले साँच्‍चै यी मामिलाहरू सामना गर्छस्, जब तैँले यस्ता डरलाग्दा किसिमका, र ठूलो रातो अजिङ्गरकै जस्ता तौरतरिका प्रयोग गरी मानिसहरूलाई सताउने दुष्ट मानिसहरू र ख्रीष्टविरोधीहरूलाई भेट्छस्, तब तैँले के गर्छस्? तँ रुन थाल्‍नेछस्, र यसो भन्‍नेछस्, “अहो, मेरो कद सानो छ, म डरपोक छु, म सधैँ समस्यादेखि डराउँछु, टाउकोमा पात खस्दा पनि म तर्सिन्छु। म त सधैँ आशा गर्छु, मैले त्यस्ता मानिसहरू सामना गर्नु नपरोस्। यदि तिनीहरूले मलाई हेपाइमा पारे भने, के गर्ने?” के तिनीहरूले तँलाई हेपिरहेका छन्? तिनीहरूले तँलाई हेपिरहेका छैनन्; त्यो त शैतानले तँलाई सताइरहेको हो। यसलाई मानव दृष्टिकोणबाट हेर्दा, तैँले भन्‍नेछस्, “यो व्यक्ति डरलाग्दो छ, उसको हैसियत छ, र उसले हैसियत नभएका जोकोही निर्दोष मानिसहरूलाई हेप्छ।” के यही भएको हो त? सत्यताको दृष्टिकोणबाट हेर्दा, त्यो हेपाइ होइन; यो त शैतानले मानिसहरूलाई कष्ट दिएको, सताएको, मूर्ख बनाएको, भ्रष्ट तुल्याएको, र कुल्चीमिल्ची पारेको हो। तैँले शैतानका यी कार्यहरूलाई कसरी लिनु र सम्‍हाल्‍नुपर्छ? के तँ डराउनुपर्छ? (म डराउनु हुँदैन; मैले तिनीहरूको रिपोर्ट गरेर खुलासा गर्नुपर्छ।) हृदयमा, तँ तिनीहरूसँग डराउनु हुँदैन। यदि अहिले तिनीहरूको समस्याबारे रिपोर्ट गर्नु र तिनीहरूसँग सङ्घर्ष गर्नु उपयुक्त छैन भने, तैँले अस्थायी रूपमा त्यो सहनुपर्छ र पछि उपयुक्त समय मिलाएर रिपोर्ट गर्नुपर्छ। यदि तेरा विश्‍वासी दाजुभाइ-दिदीबहिनीहरूमाझ तँजस्तै समझदार व्यक्तिहरू छन् भने, तिनीहरूका दुष्कर्महरू रिपोर्ट गरी खुलासा गर्न तिमीहरू एकजुट हुनुपर्छ। यदि अरू कसैसँग समझशक्ति छैन, र तँ तिनीहरूको रिपोर्ट गर्न अगाडि बढ्दा, सबैले तँलाई अस्वीकार गर्छन् भने, केही समयको लागि धैर्य गर्‌। जब उच्‍चस्तरका अगुवाहरू तेरो मण्डलीमा काम जाँच्‍न र अनुगमन गर्न आउँछन्, तब उपयुक्त समय पारेर ती अगुवाहरूलाई समस्याहरू रिपोर्ट गर्, र यी मानिसहरूको दुष्कर्महरूबारे विस्तृत र स्पष्ट तरिकाले बता र ती अगुवाहरूलाई नै यी मानिसहरू हटाउन दे। के यो बुद्धिमानी कुरा हो? (हो।) एक हिसाबले, तँसँग विश्‍वास हुनुपर्छ र दुष्ट मानिसहरू, ख्रीष्टविरोधीहरू, वा शैतानसँग डराउनु हुँदैन। अर्को हिसाबमा, तँप्रतिको तिनीहरूको व्यवहारलाई तैँले एक व्यक्तिले अर्कोलाई हेपेको रूपमा हेर्नु हुँदैन; तैँले यसको सारलाई शैतानले मानिसहरूलाई मूर्ख बनाएको, सताएको र कुल्चिमिल्ची पारेको रूपमा हेर्नुपर्छ। त्यसपछि, परिस्थितिअनुसार, तैँले तिनीहरूको सतावट सामना गर्न बुद्धि प्रयोग गर्नुपर्छ, तिनीहरूलाई खुलासा र रिपोर्ट गर्न सही समय मिलाउनुपर्छ, र परमेश्‍वरको घर र मण्डलीको कामको हित रक्षा गर्नुपर्छ। यो तँ दृढ रहनुपर्ने गवाही हो र यो एक व्यक्तिको रूपमा तैँले पूरा गर्नुपर्ने कर्तव्य र दायित्व हो। तिनीहरूले तँलाई जे-जसरी हेपे पनि वा जे-जस्तो अनुचित व्यवहार गरे पनि, यसलाई हेपाइको रूपमा नहेर्। यो तिनीहरूले तँलाई हेपेको होइन; यो त शैतानले मानिसहरूलाई मूर्ख बनाएको, कुल्चिमिल्ची पारेको, र सताएको हो। के तँ ठूलो रातो अजिङ्गरले परमेश्‍वरका विश्‍वासीहरूलाई सताइरहेको बेला यसले हेपिरहेको हो भनेर भन्छस्? (भन्दिनँ।) यसले तँलाई हेपिरहेको होइन। अनि, यसले किन तँलाई सताउँछ? (किनभने यसको सार नै परमेश्‍वरको विरोध गर्नु हो।) यसको सार नै परमेश्‍वरको विरोध गर्नु हो। यसले परमेश्‍वरलाई शत्रुको रूपमा हेर्छ र परमेश्‍वरको सबै कामलाई यसको आँखाको कसिङ्गर र काँडाको रूपमा हेर्छ। परमेश्‍वरले चुन्‍नुभएका मानिसहरूलाई पनि यसले शत्रुको रूपमा हेर्छ। यदि तँ परमेश्‍वरलाई पछ्याउँछस् भने, यसले तँलाई घृणा गर्नेछ, ठीक त्यसरी नै जसरी बाइबलमा भनिएको छ: “यदि संसारले तिमीहरूलाई घृणा गर्छ भने, तिमीहरूलाई घृणा गर्नु अगाडि त्यसले मलाई घृणा गर्‍यो भन्‍ने तिमीहरूलाई थाहा छ” (यूहन्‍ना १५:१८)। ठूलो रातो अजिङ्गरले मानिसहरूलाई घृणा गर्छ, परमेश्‍वरलाई घृणा गर्छ, र परमेश्‍वरलाई शत्रु ठान्छ, र अझ बढी त यसले परमेश्‍वरलाई पछ्याउनेहरूलाई, विशेष गरी सत्यता अभ्यास गर्नेहरूलाई शत्रुको रूपमा हेर्छ। त्यसैले यसले तँलाई सताउन, मार्न, र परमेश्‍वरलाई पछ्याउनबाट रोक्‍न, अनि त्यसको आराधना गर्न र त्यसलाई पछ्याउन, र परमेश्‍वरलाई सराप्‍न लगाउन चाहन्छ। तैँले “म उहाँलाई सराप्नेछैन” भनेर भन्‍न सक्छस्। अनि त्यसपछि, यसले तँलाई “यदि तैँले परमेश्‍वरलाई सरापिनस् भने, तँ मर्नेछस्” भनेर धम्की दिनेछ। यसले तँलाई “कम्युनिस्ट पार्टी राम्रो छ” भनेर भन्‍न बाध्य पार्न खोज्‍नेछ तर तैँले “म त्यसो भन्दिनँ” भनेर जवाफ दिनेछस्। त्यसपछि यसले भन्‍नेछ, “यदि त्यसो भनिनस् भने, म तँलाई समस्यामा पार्नेछु, म तँलाई त्यहीअनुसारको व्यवहार गरेर क्रूर यातना दिनेछु!” के त्यो कार्य तँलाई हेपेको हो र? होइन, त्यो त शैतानले मानिसहरूलाई दुर्व्यवहार गरेको हो। कुरो बुझिस्? (बुझेँ।) हेपाइको विषय सम्हाल्दा तँसँग सही बुझाइ हुनुपर्छ। समाजमा र मानिसहरूको समूहमा, यदि तैँले यसलाई मानव दृष्टिकोणबाट हेरिस् भने, प्रत्येक व्यक्तिले हेप्‍ने र हेपिने दुवैको भूमिका खेलेको देख्‍नेछस्। तर यदि तैँले यसलाई सत्यताको दृष्टिकोणले हेरिस् भने, तैँले यसलाई त्यस्तो देख्‍नेछैनस्। तँलाई हेप्‍न र नियन्त्रण गर्न चाहने कुनै पनि व्यक्तिको व्यवहारको सारलाई हेपाइ मानिँदैन। यो त शैतानको मूर्ख बनाउने, दुर्व्यवहार गर्ने, चालबाजी गर्ने, कुल्चिमिल्ची पार्ने र भ्रष्ट तुल्याउने कार्य हो। किटेरै भन्दा, तिनीहरूले तँलाई तर्कसङ्गत र मानवीय शैलीले व्यवहार गरिरहेका हुँदैनन्, तिनीहरूले तँलाई निष्पक्ष व्यवहार गरिरहेका हुँदैनन्, बरु तिनीहरूले त शैतानको दृष्टिकोण र अडान अपनाइरहेका हुन्छन् र तँसँग व्यवहार गर्दा, बोल्दा, र अन्तरक्रिया गर्दा शैतानका विचारहरूलाई आफ्‍नो मार्गदर्शनको रूपमा प्रयोग गरिरहेका हुन्छन्। उदाहरणको लागि, मानौँ तँ र एक दुष्ट व्यक्ति सँगै कोठामा बस्छौ रे। पहिले तँ सुरुमा पुग्छस्, त्यसैले तैँले पहिले उपयुक्त स्थान छान्छस्, र तल्तिरको खाट रोज्छस्। अनि, ऊ आइपुगेर यो देख्‍नेबित्तिकै, उसले भन्छ, “के तिमीले तल्तिरको खाट रोज्‍नु सही हो? मैले त अहिलेसम्म रोजेको पनि छैन, र के यो तिम्रो पालो हो? मेरो बाबजुद पनि तिमी तल्तिरको खाटमा सुत्‍ने आँट गर्छौ? तिम्रो त्यत्रो आँट! तिमीले यसबारे मसँग छलफल पनि गरेनौ, चुपचाप तल्तिरको खाटमा सुत्‍ने निर्णय गर्‍यौ। तिमी माथिल्तिरको खाटमा जाऊ!” तैँले जवाफ दिन्छस्, “तिमी किन माथिल्तिरको खाटमा सुत्‍नु हुँदैन? तिमी मभन्दा पछि आएको हौ; त्यो क्रमअनुसार, तिमी माथिल्तिरकै खाटमा सुत्‍नुपर्छ।” अनि उसले भन्छ: “क्रम रे? मैले कहिल्यै कुनै क्रम पछ्याएको छैनँ! म कहीँ पनि लाइन बस्दिनँ; म त राष्ट्रपतिलाई भेट्न पनि लाइन बस्दिनँ! के तिमीले म को हुँ भनेर जान्‍ने समेत कोसिस गरेनौ? मसँग लाइनको कुरा गर्ने आँट गर्छौ—तिम्रो त्यत्रो आँट! मर्न मन लाग्यो? तिमी माथिल्तिरको खाटमा जाऊ!” त्यसकारण, तँ आज्ञाकारी भएर माथिल्तिरको खाटमा सुत्‍नु जानुपर्छ। के यो तँलाई हेपिएको कुरा हो? मानव दृष्टिकोणबाट हेर्दा, यो हेपाइजस्तो देखिन्छ। त्यस्ताहरूले तँलाई सोझो, र चालबाजीमा पार्न सकिने मान्छेको रूपमा हेर्छन्। तिनीहरूले सर्वप्रथम तँलाई डरलाग्दो शक्ति देखाउँछन् र तिनीहरू को हुन् भनेर चिनाउन पाठ सिकाउँछन्। यो त यसलाई मानव दृष्टिकोणबाट वा मानव भावना वा देहको दृष्टिकोणबाट हेर्नु हो। तर यदि तैँले सत्यताको दृष्टिकोणबाट हेरिस् भने, के तैँले यसलाई त्यही तरिकाले हेर्न सक्छस् त? तैँले पहिले नै तल्तिरको खाट रोजिस्, र सबै कुरा क्रमबद्ध थियो, तर उसले तँलाई माथिल्तिरको खाटमा सर्न बाध्य पार्‍यो। के यो अनुचित होइन र? के यो तँलाई सताएको भएन र? के यो उसले तँलाई मानवजस्तो व्यवहार नगरेको होइन र? के यो उसले तँलाई अनादर गरेको होइन र? के यो उसले आफूलाई मालिकजस्तो ठान्दै, र तँलाई नोकर वा दासको रूपमा व्यवहार गरिरहेको होइन र? यस्ताहरूको विचारको तर्क के हो? तिनीहरूजत्तिको भयङ्कर नदेखिने जोकोही व्यक्ति तिनीहरूको सेवक बन्छ, र तिनीहरूले हुकुम गर्न र सताउन सक्‍ने व्यक्ति बन्छ। सत्यताको दृष्टिकोणबाट हेर्दा, यसलाई हेपाइ भन्‍न मिल्दैन; यो त मानिसहरूलाई सताउने कार्य हो। कोहरूले मानिसहरूलाई सताउन सक्छन्? दुष्ट मानिसहरूले, पिशाचहरू, ठगहरू, गुन्डाहरू, बदमासहरू, अनुचित मानिसहरू, मानवता नभएकाहरू, र कसैलाई आदर नगर्नेहरूले। तिनीहरू जहाँ गए पनि नियम पालना गर्दैनन्। तिनीहरू आफू मालिक हुँ जस्तै गर्छन्, त्यसकारण कुनै पनि राम्रो, लाभदायक, वा फाइदाजनक कुरा तिनीहरूको लागि मात्र हो भन्‍ने सोच्छन्। अरूलाई तिनीहरूले त्यस्ता कुराहरू लिन वा त्यो लिनेबारेमा सोच्नसमेत दिँदैनन्। के यस्तो मान्छे बदमास होइन र? (हो।) बदमास र पिशाचहरूले गर्ने नै यही हो। तिनीहरूले तँलाई यसरी सताइरहेका हुन्छन्, त्यसकारण के तँ डराउँदैनस् त? तैँले यस्तो सोच्‍नेछस्, “अहो, कति डरलाग्दा मानिसहरू छन्। मैले तल्तिरको खाटमा सुत्‍नु गलत हो भनेरसमेत तिनीहरूले सोच्छन्। यो के भइरहेको हो?” तँ त्रसित हुन्छस्, र त्यसपछि तिनीहरूसँग कुरा गर्दा, तँ होसियार हुन्छस्। तैँले यस विषयमा मनन गर्छस्, र यस्तो सोच्छस्: “मैले तिनीहरूलाई रिस उठाउनु, र चिढ्याउनु हुँदैन। यदि मैले तिनीहरूलाई चिढ्याएँ भने, तिनीहरूले मलाई समस्यामा पार्नेछन्।” यदि तँसँग यस्तो मानसिकता छ भने, तिनीहरूले आफ्नो लक्ष्य प्राप्त गरिसकेका हुन्छन्। तिनीहरूको त्यो लक्ष्य के हो? तिनीहरूले तँलाई तर्साउन चाहन्छन्, तँलाई तिनीहरूप्रति डराउने बनाउन चाहन्छन्, तँ र तिनीहरूबीच पदीय भिन्‍नता सिर्जना गर्न चाहन्छन्, जहाँ तिनीहरू मालिक हुन्छन्, र तँ नोकर बन्छस्, र तँ जहाँ गए पनि, तैँले तिनीहरूको कुरा सुन्‍नुपर्छ र तिनीहरूको अघि झुक्‍नुपर्छ। के यो शैतानले काम गर्ने सिद्धान्त होइन र? तिनीहरू तेरो मालिक बन्‍नुपर्छ, र तँ तिनीहरूको सेवक बन्‍नुपर्छ। तिनीहरूले तँलाई स्वेच्छाचारी रूपमा अनुशासनमा राख्‍नुपर्छ, तँमाथि हैकम चलाउनुपर्छ, र तँ तिनीहरूको खेलौना बन्‍नुपर्छ; सबै कुरामा तँ तिनीहरूको अघि झुक्‍नुपर्छ। तँ तिनीहरूको बराबरी स्तरमा उभिन सक्दैनस्; यदि तँ तिनीहरूसँग बराबर हुन चाहन्छस् भने, तिनीहरू मरेपछि मात्र तँ त्यो अवस्थामा पुग्‍न सक्‍छस्—तँ मरेको व्यक्तिसँग मात्रै समान हुन योग्य छस्। मलाई भन् त, तँलाई तिनीहरूले कति हदसम्म हेपेका छन्? तेरो हृदयको गहिराइमा, के तिनीहरूको दुष्कर्म र रोबदार शैलीले तँलाई भयभीत तुल्याएको छ? (छ।) तैँले यो तथ्य स्विकारेको छस्, सम्झौता गरेको छस्, त्यसकारण के यसको फलस्वरूप तँलाई तिनीहरूले भ्रष्ट तुल्याएका छन् भनेर भन्‍न सकिन्छ? तिनीहरूले तँलाई आफ्‍नो पकडमा राख्छन्; जब तिनीहरूले दुष्कर्महरू गर्छन् र सिद्धान्तहरू तोड्छन्, तैँले बोल्ने हिम्मत गर्दैनस्, किनभने कुनै बेला तिनीहरूले तँलाई एकै झट्कामा तल्तिरको खाटबाट माथिल्तिरको खाटमा पुर्‍याएका थिए। तँ तिनीहरूलाई रिस उठाउने आँट गर्दैनस्; जब तँ तिनीहरूलाई देख्छस्, तब तिनीहरूबाट जोगिएर हिँड्छस् र तिनीहरूबारे उल्लेख गर्दा मात्रै पनि तेरो सातो जान्छ। के यो तँ तिनीहरूद्वारा त्रसित भएको अवस्था होइन र? तँ तिनीहरूलाई सिद्धान्तहरूअनुसार निष्पक्ष व्यवहार गर्ने साहस गर्दैनस्; तिनीहरूले तँलाई आफ्‍नो पकडमा राखेका हुन्छन्। तिनीहरूले तँलाई आफ्‍नो पकडमा राख्‍नुको सार के हो? यसको मतलब तिनीहरूले तपाईँलाई काबु र नियन्त्रणमा राखेका छन्। के अवस्था यही होइन र? (हो।) त्यसोभए, तिनीहरूको नियन्त्रणमा पर्नबाट जोगिन मानिसहरूले यस्तो परिस्थितिलाई कसरी लिनुपर्छ? तैँले दुष्ट व्यक्तिहरूले मानिसहरूलाई हेप्‍ने मामिलालाई शैतानले मानिसहरूलाई भ्रष्ट तुल्याएको र दुर्व्यवहार गरेको घटनाको रूपमा लिनुपर्छ। तैँले यो सार स्पष्टसित बुझिसकेपछि, यसलाई कसरी हेर्नुपर्छ? तैँले हृदय भित्रबाट, दुष्ट व्यक्तिहरूलाई घृणा र इन्कार गर्नुपर्छ, तर तिनीहरूसँग डराउनु हुँदैन। तैँले यस्तो सोच्नुपर्छ, “ए, तिमी मलाई माथिल्तिरको खाटमा सुताउन चाहन्छौ? ठीक छ, म माथिल्तिरकै खाटमा सुत्‍नेछु। तर आज मैले अर्को दुष्ट व्यक्तिको व्यवहार देखेँ, मैले थप अर्को दुष्ट व्यक्तिको सार चिनेँ, र आजदेखि म दुष्ट मानिसहरूले आफ्नो दैनिक जीवनमा र मानिसहरूको पिठ्यूँपछाडि गर्ने थप एक अर्को प्रकारको व्यवहार बुझ्न सक्‍ने भएको छु। आजदेखि, म तिनीहरूले के भन्छन् र गर्छन्, र तिनीहरू छलमा संलग्‍न हुन्छन् हुँदैनन् भनेर नजिकबाट नियाल्‍नेछु। यदि परमेश्‍वरको घरले तिनीहरूलाई प्रयोग गर्‍यो भने, म तिनीहरूले सिद्धान्तहरूअनुसार काम गर्छन् गर्दैनन्, तिनीहरूले परमेश्‍वरको घरको हित परिपालन गर्छन् गर्दैनन्, तिनीहरू भेटीहरू उडाउँछन् उडाउँदैनन्, र तिनीहरूले अझै पनि अरूलाई सताउने गर्छन् गर्दैनन् भनेर हेर्नेछु।” तैँले हृदयभित्रबाट यसरी प्रार्थना गर्नुपर्छ: “परमेश्‍वर, कृपया यो दुष्ट व्यक्तिलाई खुलासा गर्नुहोस्, र मलाई यसका दुष्कर्महरू र यसको सार चिन्‍न सक्षम पार्नुहोस्। मलाई यसका दुष्कर्महरूको प्रमाण जुटाउन मद्दत गर्नुहोस्, र साहस दिनुहोस्, मलाई दुष्ट मानिसहरूसँग नडराउने तुल्याउनुहोस्, र तिनीहरूविरुद्ध लड्ने विश्‍वास र शक्ति दिनुहोस्।” तँ अझै पनि तिनीहरूसँग एउटै कोठामा बसे पनि, र बाहिरी रूपमा केही परिवर्तन नभएको भए पनि, तेरो हृदयको गहिराइमा, तँ तिनीहरूसँग डराउनेछैनस्, किनभने तिनीहरूले तँलाई गर्ने सबै कुरा हेपाइ होइन; यो त तिनीहरूको शैतानी स्वभावको प्रकटीकरण र खुलासा हो। जब तैँले तिनीहरूलाई यसरी हेर्छस्, के तँ अझै पनि तिनीहरूसँग डराउँछस् र? बरु तैँले त तिनीहरूले प्रकट गर्ने हरेक दुष्कर्म र तिनीहरूले बोल्ने हरेक मूर्ख शब्दहरूसँगै, हृदयमा यसो भन्दै तिनीहरूलाई सराप्‍नेछस्, “तँ दियाबलस होस्, तँ शैतान होस्, तँ दुष्कर्म गर्छस् र परमेश्‍वरको विरोध गर्छस्, र ढिलोचाँडो, तँ श्रापित हुनेछस्। परमेश्‍वरले तँलाई उम्कन दिनुहुनेछैन; अन्त्यमा तेरो खुलासा हुने नै छ!” तैँले दुष्ट मानिसहरूसँग यसरी नै व्यवहार गर्नुपर्छ। तँसँग तिनीहरूसँग लड्ने विश्‍वास र शक्ति हुनुपर्छ, र तैँले परमेश्‍वरलाई प्रार्थना गर्नुपर्छ, र त्यसपछि तेरो हृदयमा शक्ति आउनेछ, र तँ तिनीहरूसँग डराउनेछैनस्। यो कुरा कस्तो छ? के यी रणनीतिहरू प्रभावकारी छैनन् र? (ती प्रभावकारी छन्।) जब तैँले तिनीहरूलाई सत्यताको दृष्टिकोणबाट यसरी चिन्छस्, तब के यो कुरा तेरा आमाबाबुले तँलाई सिकाएको “अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू” भन्‍ने भनाइभन्दा बढी व्यावहारिक हुँदैन र? यसरी सतर्क हुनुको के काम? तँ शैतानविरुद्ध त्यसको दुर्व्यवहार र तँलाई भ्रष्ट पार्ने कार्यविरुद्ध सतर्क रहन सक्दैनस्। तँलाई भ्रष्ट पार्ने र दुर्व्यवहार गर्ने शैतानहरूबाट सतर्क भएर जोगिन सकिँदैन—त्यस्ताहरू जताततै हुन्छन्। शैतानले मानिसहरूलाई भ्रष्ट पार्नु भनेको सतही रूपमा हुने कुरा होइन, र यो केवल बाह्य कुरा मात्र होइन; यसले त तँलाई तेरा विचारहरूमा समेत भ्रष्ट तुल्याउँछ। के तँ त्यसबाट जोगिन सक्छस्? सबैभन्दा महत्त्वपूर्ण कुरा भनेको तैँले आफूलाई सत्यताले सुसज्जित पार्नु र परमेश्‍वरमा भर पर्नु हो। तैँले दुष्ट मानिसहरूका कार्यहरू मात्र होइन, दुष्ट मानिसहरूको सार पनि खुट्ट्याउनुपर्छ, र साथमा, तैँले दुष्ट मानिसहरूले व्यक्त गर्ने विभिन्‍न विचार र दृष्टिकोणहरू खुट्ट्याउनुपर्छ। त्यसपछि, तैँले तिनीहरूलाई खुलासा र विश्‍लेषण गर्न परमेश्‍वरका वचनहरू र सत्यता प्रयोग गर्दै आफूलाई सत्यताले सुसज्जित पार्नुपर्छ, ताकि तेरा विश्‍वासी दाजुभाइ-दिदीबहिनीहरूले पनि समझशक्ति प्राप्त गर्न सकून्। तब, सबैजना तिनीहरूलाई इन्कार गर्न सँगै खडा हुन सक्छन्। त्यो कति राम्रो कुरा हो? यदि तँ सधैँ रक्षात्मक र सधैँ सतर्क अवस्थामा बस्छस्, र सधैँ इन्कार गर्दै वा जोगिँदै भाग्छस् भने, त्यो कायर हुनु हो, र त्यो विजेताको प्रकटीकरण होइन।

यी सबै कुराबारे सङ्गति गरिसकेपछि, के तिमीहरूले अब मानिसहरू हेपाइमा पर्ने विषयमा नयाँ दृष्टिकोण पाएका छौ? के हेप्‍नु सही हो? (अहँ, होइन।) हेप्‍नुको प्रकृति के हो? (दुष्ट मानिसहरूले अरूलाई सताउनु।) सारगत रूपमा, यो दुष्ट मानिसहरू र शैतानले अरूलाई सताउनु र मूर्ख बनाउनु हो। अब, हेपाइमा पर्नुको प्रकृति के हो? (यो कमजोर हुनु, सत्यता अभ्यास नगर्नु, उठ्ने र प्रतिरोध गर्ने साहस नगर्नु हो।) ठीक भन्यौ, दुष्ट मानिसहरूको डर मान्‍नु, दुष्ट शक्तिहरूको डर मान्‍नु, शैतानसँग लड्ने विश्‍वास नहुनु, शैतानको कुरूप अनुहार चिन्‍न, खुट्याउन र देख्‍न आवश्यक विश्‍वास नहुनु, र शैतानको कुल्चाइ र दुर्व्यवहार प्रतिरोध गर्ने विश्‍वास नहुनु—के यसको प्रकृति यही होइन र? (हो।) विश्‍वास नभएका मानिसहरूको हृदयमा सधैँ एउटा गाँठो हुन्छ; तिनीहरू सधैँ डराउँछन्, र सोच्छन्, “मलाई अरूले हेप्‍नु हुँदैन। म अरूलाई हेप्दिनँ, र मलाई पनि अरूले हेप्‍नु हुँदैन, र यो मेरी आमाले भन्‍नुभएजस्तै कुरा हो, ‘अरूलाई हानि गर्ने मनसाय कहिल्यै नराख्‍नू, तर अरूले गर्ने हानिबाट सधैँ जोगिनू।’” तिनीहरूले परमेश्‍वरलाई यसो भन्दै प्रार्थना गर्छन्, “हे परमेश्‍वर, बिन्ती छ मैले दुष्ट मानिसहरू सामना गर्न नपरोस्; म डरपोक छु, म सधैँ निर्दोष र सरल रहँदै आएको छु। म तपाईँमा विश्‍वास गर्छु र तपाईँलाई पछ्याउँछु; तपाईँले मलाई रक्षा गर्नैपर्छ!” काँतर हुनु भनेकै यही हो। तर तैँले धेरै सत्यता सुनेको छस्, र तँ धेरै सत्यता बुझ्छस्। तँ दियाबलस र शैतानसँग डराउँदैनस्, त्यसैले के तँ दुष्ट व्यक्तिसँग डराउँछस्? के तिमीहरू ठूलो रातो अजिङ्गरसँग डराउँछौ? (समातिएँ भने, डराउँछु, तर म परमेश्‍वरसँग प्रार्थना गर्न र उहाँमा भर पर्न सक्छु।) यसको मतलब तँ यसको दुष्टताबाट भयभीत भएको छैनस्। यो कुरा विश्‍वासको निश्‍चित जगबाट मात्रै आउने प्रकटीकरण पनि हो। कतिपय मानिसहरू यसो भन्छन्, “म ठूलो रातो अजिङ्गरसँग डराउँछु भनेर तपाईँ भन्‍नुहुन्छ। यदि म ठूलो रातो अजिङ्गरसँग डराउने भए, के म यो अवस्थासम्‍म आइपुग्‍न सक्थेँ र? के त्यो तथ्य होइन र? तर यदि तपाईँले मलाई ठूलो रातो अजिङ्गरसँग डराउँदिन भन्‍न लगाउनुभयो भने, मलाई अझै त्यसो गर्न अलिक डर लाग्छ। ठूलो रातो अजिङ्गरले यसबारेमा सुन्यो भने के हुन्छ?” मतलब, अझै पनि केही डर छ। त्यस्ता मानिसहरू ठूलो रातो अजिङ्गर दुष्ट र क्रूर छ भनेर सार्वजनिक रूपमा भन्‍न अलि डराउँछन्; तिनीहरूमा विश्‍वासको कमी हुन्छ र तिनीहरूको कद अझै पनि निकै सानो हुन्छ। मैले तँलाई ठूलो रातो अजिङ्गरसँग खुला रूपमा सङ्घर्ष गर्न वा यसलाई रिस उठाउन लगाइरहेको छैनँ। तर तेरो हृदयको गहिराइमा, कम्तीमा पनि तँलाई यो थाहा हुनुपर्छ कि यो ठूलो रातो अजिङ्गरले, यो पिशाचले मानिसहरूलाई दुर्व्यवहार र भ्रष्टतासाथ व्यवहार गर्छ, तिनीहरूलाई मूर्ख बनाउँछ र कुल्चीमिल्ची पार्छ, र त्यसपछि तिनीहरूलाई निल्छ। तर यो हेपाइ होइन; विश्‍वासीहरू निर्दोष, नियम मान्‍ने, र कानुन मान्‍ने भएकोले यसले तिनीहरूलाई हेला गर्ने र सताउने गरेको होइन। त्यो त बकवास कुरा हो, र त्यो भनाइमा आत्मिक समझको कमी छ। खासमा ठूलो रातो अजिङ्गरले तँलाई दुर्व्यवहार गरिरहेको छ। अनि, यसले तँलाई कसरी दुर्व्यवहार गर्छ? यसले तँलाई धम्की दिन्छ, तर्साउँछ, सताउँछ, र यातना दिन्छ। यसले तँलाई दुर्व्यवहार गर्नुको उद्देश्य के हो? त्यो तँलाई आफ्नो विश्‍वास त्याग्‍न, परमेश्‍वरलाई इन्कार्न, र परमेश्‍वरलाई छोड्न लगाएर त्यससँग सम्झौता गर्न, र अन्त्यमा, तँलाई त्यसको आराधना गर्ने, त्यसलाई पछ्याउने, त्यसको अधीनमा रहने, त्यसका विभिन्‍न विचारहरू स्विकार्ने, र त्यसको अगाडि भक्तिसाथ घुँडा टेक्‍ने बनाउनु हो। त्यसले यस्तो कुरामा आनन्द लिन्छ; त्यसले तँलाई सताउनुको उद्देश्य यही हो। तैँले त्यसलाई होइन परमेश्‍वरलाई पछ्याएको देखेर, त्यसलाई ईर्ष्या हुन्छ, र त्यसले तँलाई छोड्दैन। अनि, यदि तँ परमेश्‍वरलाई पछ्याउँदैनस् भनेचाहिँ, के त्यसले तँलाई छोड्छ र? (छोड्दैन, त्यसले परमेश्‍वरमा विश्‍वास नगर्नेहरूलाई पनि दुर्व्यवहार गर्छ।) त्यो सही हो, बोलचालको भाषामा भन्दा, त्यो त्यस्तै हो; अझ सही रूपमा भन्दा, त्यो त्यसको प्रकृति सार हो। त्यसले त त्यसलाई पछ्याउनेहरूलाई, र त्यसको प्रशंसा गाउनेहरूलाई पनि दुर्व्यवहार गर्छ, मूर्ख बनाउँछ, र कुल्चीमिल्ची पार्छ, र तिनीहरूलाई प्रयोग गरेपछि, त्यसले तिनीहरूलाई फ्याँकिदिन्छ, र तिनीहरूमध्ये कतिलाई त तिनीहरूको मुख बन्द गर्न मारी पनि दिन्छ, र यसरी अन्त्यमा तिनीहरूलाई पूर्ण रूपमा निलिदिन्छ। चाहे जुनसुकै अवस्था भए पनि, तिनीहरूको लागि परिणाम राम्रो हुँदैन। जे होस्, मानिसहरूले स्पष्ट रूपमा के बुझ्नुपर्छ भने, परिवारले मानिसहरूलाई विभिन्‍न विचार र दृष्टिकोणहरू सिकाउनु र दिमागमा घुसाइदिनुको अन्तिम उद्देश्य भनेको वास्तवमा तिनीहरूलाई बचाउनु वा तिनीहरूलाई सही मार्गमा डोर्‍याउनु होइन। बरु, यो त मानिसहरूलाई परमेश्‍वरबाट टाढा लैजानु, तिनीहरूलाई शैतानको दर्शनअनुसार बाँच्‍न लगाउनु, र समाज र शैतानबाट आउने विभिन्‍न विचारहरूको कुल्चाइ र विभिन्‍न दुष्ट प्रचलनहरूको शिक्षणलाई बारम्‍बार र चक्रीय रूपमा स्विकार्न बाध्य गर्नु हो। परिवारले यस्तो गर्नुपछाडि रहेको प्रारम्भिक अभिप्राय वा उद्देश्यहरू जे भए पनि, अन्त्यमा, यसले मानिसहरूलाई सही मार्गमा डोऱ्याउन वा तिनीहरूलाई सत्यता वास्तविकतामा प्रवेश गर्न र अन्त्यमा मुक्ति प्राप्त गर्न मार्गनिर्देशित गर्न सक्दैन। तसर्थ, परिवारबाट आउने विभिन्‍न विचार र दृष्टिकोणहरू मानिसहरूले त्याग्‍नुपर्ने कुराहरू हुन्, ती तिनीहरूले सत्यता पछ्याउने प्रक्रिया र बाटोमा त्याग्‍नुपर्ने कुराहरू हुन्। ठीक छ, आजको लागि यहाँ हाम्रो सङ्गति यहीँ समाप्त गरौँ। जयमसीह!

मार्च ४, २०२३

फूटनोटहरू:

क. हान सिन हानवंशका एक प्रसिद्ध जनरल थिए, जसलाई एकपटक कसाईको खुट्टामुनि छिर्न बाध्य पारिएको थियो, र उनी प्रख्यात हुनुअघि त्यो कसाईले उनको कायरताको मजाक उडाएको थियो।


सत्यता कसरी पछ्याउने (१५)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

२. आफ्नो परिवारबाट आएको मानसिकतालाई त्याग्‍नु

के हालसालै हामीले समेट्दै आएका विषयहरूबारे तिमीहरूले आफ्‍ना भेलाहरूमा सङ्गति गरेका छौ? (परमेश्‍वर, हामीले हाम्रा भेलाहरूमा यी विषयहरूबारे सङ्गति गरेका छौँ।) तिमीहरूको सङ्गतिको के परिणाम आयो? के तिमीहरूले कुनै नयाँ कुरा वा बुझाइ प्राप्त गर्‍यौ? के हामीले सङ्गति गरेका यी विषयहरू मानिसहरूको दैनिक जीवनमा विद्यमान हुन्छन्? (ती सबै विद्यमान हुन्छन्। यी विषयहरूमा परमेश्‍वरले दिनुभएका सङ्गति एक-दुई पटक सुनेपछि, मैले के पत्ता लगाएँ भने, पुस्तौँ-पुस्तासम्‍म हाम्रा आमाबुबाले दिने शिक्षा र हाम्रो परिवारले सिकाउन कुराले हामीलाई गहन रूपमा भ्रष्ट बनाएको छ। बाल्यकालदेखि नै, हाम्रा आमाबुबाले “जसरी हाँस जता गए पनि कराउँछ, त्यसरी नै मानिस जहाँ बसे पनि उसले आफ्नो नाम छोडेको हुन्छ” भन्‍नेजस्ता विचारहरू हामीमा एकपछि अर्को गर्दै हालिदिएका छन्। यस्तो विचार आफूभित्र पसेपछि, मलाई पनि लाग्यो कि, हेपाइ र दमनमा पर्नबाट जोगिन व्यक्तिले जीवनमा अरूभन्दा माथि उठ्नुपर्छ र भीडबाट अलग हुनुपर्छ। म विगतमा आमाबुबाले हामीलाई हाम्रै भलाइ र सुरक्षाको लागि यी विचारहरू सिकाउनुभएको हो भन्‍ने सोच्थेँ। परमेश्‍वरले एक-दुई पटक दिनुभएको सङ्गति र विश्‍लेषण सुनेपछि, मैँले के महसुस गरेँ भने, यी विचारहरू नकारात्मक हुन्छन् र यी कुराहरू मानिसहरूलाई भ्रष्ट गर्ने शैतानका साधनहरू हुन्। तिनले हामीलाई परमेश्‍वरबाट झन्झन् टाढा लैजान्छन् र शैतानको भ्रष्टताको गहिराइतर्फ डोर्‍याउँछन्, अनि हामीलाई मुक्तिबाट झन्-झन् टाढा लैजान्छन्।) छोटकरीमा भन्दा, यी विषयहरूबारे सङ्गति गर्नु आवश्यक छ, होइन त? (हजुर, हो।) यी कुराहरूबारे एक-दुई पटक सङ्गति गरेपछि, मानिसहरूले तिनीहरूका परिवारले तिनीहरूमा हालिदिने विचार र दृष्टिकोणहरूबारे गहन बुझाइ प्राप्त गर्छन्, र तिनीहरूले ती कुरालाई अझ सही रूपमा बुझ्छन्। ती कुराहरूबारे सङ्गति गरेपछि, के आफ्‍नो परिवार र आमाबुबासँगको मानिसहरूको सम्बन्ध अझ टाढा हुन्छ त? (हुँदैन, हामी त्यसो गर्दैनौँ। पहिले, मलाई सधैँ मेरा आमाबुबाले मलाई माया गर्छन् भन्‍ने लाग्थ्यो, तर परमेश्‍वरको सङ्गति सुनेपछि, मलाई के थाहा भयो भने, मलाई जन्म दिनु र हुर्काउनु त मेरा आमाबुबाको मिसन नै थियो। यसबाहेक, उनीहरूले सानैदेखि ममा हालिदिएका विचारहरूले मलाई भ्रष्ट बनाइरहेका थिए। यो कुरा पहिचान गरिसकेपछि, मसँग उनीहरूप्रति त्यति धेरै स्‍नेही आशक्तिपन छैन।) सर्वप्रथम, मानिसहरूको सोचको हिसाबमा भन्दा, अहिले तिनीहरूले आफ्ना आमाबुबाको जिम्मेवारी र आमाबुबाले तिनीहरूलाई हुर्काउन देखाएको अनुग्रहबारे सही तरिकाले बुझेका छन्; तिनीहरू अहिले आमाबुबासँग व्यवहार गर्न स्‍नेह, आवेग, वा शारीरिक रक्तसम्बन्धमा भर पर्दैनन्। बरु यसको साटो, तिनीहरूले आफ्‍ना परिवार र आमाबुबासँग तर्कसङ्गत रूपमा सही दृष्टिकोण र स्थानमा रही व्यवहार गर्न सक्छन्। यस तरिकाले, मानिसहरूले यी मामिलाहरूलाई कसरी लिने भन्‍नेबारेमा महत्त्वपूर्ण रूपान्तरण हासिल गर्छन्, र यस रूपान्तरणले तिनीहरूलाई तिनीहरूको जीवन प्रवेश र परमेश्‍वरले तिनीहरूलाई दिनुभएका मापदण्डहरू सन्दर्भमा ठूलो फट्को मार्न सहयोग गर्छ। तसर्थ, यी विषयहरूबारे सङ्गति गर्नु मानिसहरूको लागि लाभदायक र आवश्यक दुवै छ, किनभने यी सबै कुराहरू मानिसहरूलाई चाहिने तर तिनीहरूमा अभाव रहेका कुराहरू हुन्।

परिवारले व्यक्तिलाई सिकाउने कुराका विषयमा यसभन्दा पहिले हामीले गरेका सङ्गतिहरू मुख्यतया व्यक्तिको स्वव्यवहारसम्बन्धी लक्ष्य र सिद्धान्तहरू, दुनियाँसित व्यवहार गर्ने तौरतरिका र माध्यमहरू, र जीवन र अस्तित्वसम्‍बन्धी व्यक्तिको दृष्टिकोण, र जीवित रहने विधि र नियमहरूलगायत अन्य कुराहरूमा केन्द्रित थिए। यी सबै विषयहरू व्यक्तिहरूलाई सिकाइने विचारहरू र तिनीहरूका विचार र दृष्टिकोणहरूसँग सम्‍बन्धित कुरा हुन्। समग्रमा भन्दा, परिवार र आमाबुबाले मानिसहरूमा हालिदिने कुनै पनि विचार र दृष्टिकोण सकारात्मक हुँदैनन्, र तीमध्ये कुनैले पनि व्यक्तिलाई सही मार्गमा डोऱ्याउन वा तिनीहरूलाई जीवनको सही दृष्टिकोण स्थापित गर्न सहयोग गरेर, सृष्टिकर्ताको उपस्थितिमा सृष्टि गरिएको प्राणी रूपमा आफ्नो जिम्मेवारी र दायित्वहरू पूरा गर्न सक्‍ने बनाउन सक्दैनन्। आमाबुबा र परिवारले तँलाई सिकाउने सबै कुरा सांसारिक दिशा र यसको खराब प्रवृत्तिमा डोर्‍याउनको लागि हो। यी विचार र दृष्टिकोणहरूद्वारा तँलाई अभ्यस्त पार्नुपछाडिको तिनीहरूको उद्देश्य तँलाई समाज र दुष्ट प्रवृत्तिहरूमा अझ सहज रूपमा घुलमिल हुन, र समाजका खराब प्रवृत्तिहरू र विभिन्‍न मापदण्डहरूअनुकूल हुन सक्षम हुन मदत गर्नु हो। यी शिक्षाहरूले तँलाई सुरक्षाका निश्‍चित माध्यम र विधिहरू साथै समाजमा र मानिसहरूका समूहहरूमा राम्रो हैसियत, प्रतिष्ठा, भौतिक आनन्द, र अन्य कुराहरू प्राप्त गर्ने निश्‍चित विधिहरू प्रदान गर्न सके पनि, तेरो परिवारले तँमा हालिदिएका यिनै विभिन्‍न विचारहरूले तँलाई एकपछि अर्को दुष्ट प्रवृत्तिमा घचेट्छन्, जसले तँलाई संसार, समाज र दुष्ट प्रवृत्तिहरूमा जरा गाड्न बाध्य तुल्याउँछन्, र अन्त्यमा त्यसबाट तैँले आफूलाई बाहिर निकाल्न सक्दैनस्। ती कुराहरूले तँलाई एकपछि अर्को समस्या दिन्छन् र तँलाई बारम्बार दुबिधामा पार्छन्, जसले गर्दा तँ मानव संसारको सामना कसरी गर्ने र कसरी ज्योतिमा जिउने साँचो व्यक्ति बन्‍ने, कसरी इमान्दार, दयालु, र न्याय बोध भएको व्यक्ति बन्‍ने भन्‍नेबारे अनिश्‍चित हुन्छस्। त्यसकारण, तेरो परिवारको सिकाइले तँलाई यस संसारमा अझै बढी मर्यादा, चरित्र र मानवीय स्वरूपमा बाँच्न सक्षम तुल्याउँदैन। बरु यसको साटो, यसले तँलाई विभिन्‍न जटिल द्वन्द्व र सङ्घर्षहरूमा, र विभिन्‍न जटिल पारस्परिक सम्बन्धमा बाँच्न लगाउँछ, र तँलाई असङ्ख्य सांसारिक जाल, बन्धन, र जटिलताहरूमा समेत पार्छ। जब तँ आफ्ना आमाबुबातिर फर्केर यी सबै कुराहरूबारे तिनीहरूसित भरोसासाथ कुरा गर्छस्, तब तिनीहरूले तँलाई मानिसहरूमाझ बस्दा कसरी अझै बढी धूर्त, कुटिल, सांसारिक समझदार, र मनको कुरा बाहिर नदेखाउने व्यक्ति बन्‍ने भनेर सल्‍लाह दिन विभिन्‍न किसिमका रणनीतिहरू प्रयोग गर्नेछन्, तर यसको साटो सही दिशा देखाउने काम गर्नेछैनन्, र यी सबै कुराहरू छोड्न र आफूलाई स्वतन्त्र पार्न, सृष्टिकर्ताको अगाडि आउन र उहाँका बन्दोबस्तहरूमा समर्पित हुन, र मानिसहरूको भाग्य र तिनीहरूको सबै कुरा परमेश्‍वरको हातमा छ, र तिनीहरू परमेश्‍वर, उहाँको सार्वभौमिकता र योजनाबद्ध कार्यहरूबाट आउने हरेक मापदण्डमा समर्पित हुनुपर्छ भनेर स्पष्ट रूपमा पहिचान गर्न मदत गर्नेछैनन्। आफ्‍नो परिवारद्वारा यी विभिन्‍न विचारहरू सिकाइएका मानिसहरूको जिउने अवस्था यस्तै हुन्छ। छोटकरीमा भन्दा, तेरो परिवारले तँलाई सिकाएका विचारहरूले चाहे प्रसिद्धि वा नाफामा जोड दिए पनि, चाहे अरूसँग प्रतिस्पर्धा गर्ने वा मित्रवत् बन्‍ने कुरामा जोड दिए पनि, वा चाहे अरू जेसुकैमा ध्यान केन्द्रित गरे पनि, ती कुराहरूले तँलाई अझै बढी इमान्दार, दयालु र सीधा बनाउनुको सट्टा, वा सृष्टिकर्ताका बन्दोबस्तहरूमा कसरी समर्पित हुने भनेर अझै बढी बुझ्‍न मदत गर्नुको सट्टा, मानव संसारमा जीवित रहने तेरा माध्यम, विधि र नियमहरूलाई झन्झन् जटिल, निर्दयी, धूर्त र द्वेषपूर्ण मात्रै बनाउँदै लैजान्छन्। त्यसकारण, तेरो परिवारको सिकाइले तँलाई परमेश्‍वरबाट, सत्यताबाट, र सकारात्मक कुराहरूबाट टाढा मात्रै लैजान सक्छ, र यसरी तँलाई मानिसहरूले इज्‍जतदार तरिकाले जे-जसरी जिउनुपर्ने हो त्यसरी कसरी जिउने भन्‍ने कुराप्रति अझै अनिश्‍चित बनाउँछ। यसको साथै, तेरो परिवारको सिकाइबाट आएका विचारहरूले तँलाई झन्झन् भावशून्य, झन्झन् स्तब्ध, वा अझै बोलचालको भाषामा भन्दा, झन्-झन् अबुझ बनाउँछन्। सुरुमा, आफ्ना सहकर्मीहरू, सहपाठीहरू, र साथीहरूसँग झूट बोल्दा तेरो अनुहार रातो हुन्छ, तेरो हृदयको ढुकढुकी बढ्छ, र तेरो विवेकले दोषी महसुस गर्नेछ। तर समय बित्दै जाँदा, यी सचेत प्रतिक्रियाहरू सबै हराउनेछन्: तेरो अनुहार रातो हुँदैन, तेरो हृदयको ढुकढुकी बढ्दैन, र तेरो विवेकले पनि तँलाई दोष दिन छोड्छ। जीवित रहनको लागि, तैँले हर कुनै माध्यमको सहारा लिनेछस्, चाहे त्यसको लागि तैँले आफ्‍ना आमाबुबा, दाजुभाइ वा दिदीबहिनी, र तेरा सबैभन्दा मिल्ने साथीहरू लगायतका तेरा सबैभन्दा नजिकका मानिसहरूलाई धोका दिनुसमेत किन नपरोस्। तैँले आफ्नो जीवन सुधार गर्न र आफ्नो सम्मान र आनन्द बढाउनको लागि तिनीहरूबाट लाभ उठाउन खोज्‍नेछस्—यो भावशून्यता हो। सुरुमा, तँलाई थोरै मात्रामा आत्म-दोषारोपण हुन सक्छ र तेरो विवेक अलिअलि काँप्‍न सक्छ। तर समय बित्दै जाँदा, यी अनुभूतिहरू हराउनेछन्, र तैँले आफूलाई शान्त पार्न अझै विश्‍वासलाग्दा कारणहरू प्रयोग गर्नेछस् र यसको भन्‍नेछस्, “मानिसहरू यस्तै हुन्छन्। यो संसारमा कोमल हृदयको भएर हुँदैन। अरूप्रति कोमल हृदयको हुनु भनेको आफैप्रति क्रूर हुनु हो। यो संसारमा कमजोरहरू बलियाहरूको सिकार बन्छन्। बलियाहरू फस्टाउँछन् र कमजोरहरू नष्ट हुन्छन्, विजेताहरू राजा बन्छन् र हार्नेहरू अपराधी ठहरिन्छन्। सफल भइयो भने, कसरी सफल भयो भनेर कसैले अनुसन्धान गर्दैन, तर असफल भइयो भने, आफूसँग केही बाँकी हुँदैन।” अनि अन्त्यमा, मानिसहरूले आफूलाई मनाउन यी विचार र दृष्टिकोणहरू प्रयोग गर्छन्, र यिनैलाई सबै कुरा पछ्याउने आधार, र अवश्य नै, आफ्‍नो उद्देश्य प्राप्त गर्ने साधनसमेत बनाउँछन्। त्यसोभए, तिमीहरू सबै अहिले कुन अवस्थामा छौ? के तिमीहरू अहिले भावशून्यताको अवस्थामा पुगेका छौ, कि छैनौ? मानौँ, तँ कुनै व्यवसायमा संलग्‍न थिइस्, र यो व्यवसाय तेरो भविष्य, तेरो जीवनस्तर, र समाजमा तैँले पाउने प्रतिष्ठासँग सम्बन्धित थियो। यदि तेरा तौरतरिकाहरू पर्याप्त रूपमा धूर्त थिए, र तैँले जोसुकैलाई धोका दिन सक्थिस् भने, तैँले अरूभन्दा माथिल्‍लो स्तरको जीवन जिउनेथिइस्, तँसँग थाकका थाक पैसा हुनेथियो, र तँ कसैको इच्छाको लागि झुक्‍नु पर्दैनथियो। त्यसपछि तैँले के गर्नेथिइस्? के तँ अति भावशून्य, र असंवेदनशील भएर जोसुकैलाई धोका दिन सक्‍ने र जोसुकैबाट पैसा ठग्‍न सक्‍ने बन्‍नेथिइनस् र? (पक्‍कै पनि त्यस्तै बन्‍नेथिएँ।) पक्‍कै पनि त्यस्तै बन्‍नेथिइस्। यो कुरा बदलिनुपर्छ; यो मानवजातिभित्र गहन रूपमा गढेर बसेको भ्रष्ट स्वभाव हो। जब मानवता विद्यमान हुँदैन, तब बाँकी रहने कुरा त आफ्नै भ्रष्ट स्वभावअनुसार बिताइएको जीवन, अनि शैतानले हालिदिएका विभिन्‍न विचार र दृष्टिकोणहरू मात्रै हो। विवेक, तर्क र लाजको बोधविना, व्यक्तिको जीवन केवल खाली खोल र रित्तो भाँडामा परिणत हुन्छ, र यसले आफ्‍नो मूल्य गुमाउँछ। यदि तँसँग अझै पनि लाजको केही बोध छ, र झूट बोल्दा, धोका दिँदा, वा अरूलाई नोक्सानी पुर्‍याउँदा, यसको चोट कसलाई दिने हो भनेर तैँले छनौट गर्न सक्छस्, र तैँले जो पायो त्यहीलाई हानि गर्दैनस् भने, तँसँग अझै पनि केही विवेक र मानवता छ। तर केही पर्बाह नगरी तैँले जोसुकैलाई धोका दिन वा हानि गर्न सक्छस् भने, तँ साँच्‍चै पूर्ण रूपमा जिउँदो शैतान होस्। यदि तँ “म मेरा आमाबुबा, आफन्तहरू, साथीहरू, निर्दोष मानिसहरू, र विशेष गरी परमेश्‍वरको घरका मेरा विश्‍वासी दाजुभाइ-दिदीबहिनीहरूलाई धोका दिन सक्दिनँ, र म परमेश्‍वरका भेटीहरूमा ठगी गर्न सक्दिनँ” भनेर भन्छस् भने, तँसँग अझै केही नैतिक सीमाहरू छन्, र तँलाई अझै पनि केही मात्रामा विवेक भएको व्यक्तिको रूपमा गन्‍न सकिन्छ। तैपनि, यदि तँसित यति थोरै पनि विवेक र सीमा पनि छैन भने, तँ मानव भनिन लायक छैनस्। त्यसोभए, अहिले तिमीहरू कुन बिन्दुमा पुगेका छौ त? के तिमीहरूसँग सीमाहरू छन् त? के तिमीहरूले अवसर पायौ वा वास्तविक आवश्यकता आइपर्‍यो भने, आफ्ना आमाबुबा, आफ्ना दाजुभाइ-दिदीबहिनी र आफ्ना नजिकका साथीहरूलाई धोका दिन सक्छौ? के तिमीहरूले आफ्ना विश्‍वासी दाजुभाइ-दिदीबहिनीलाई धोका दिन, तिनीहरूको शोषण गर्न, वा परमेश्‍वरका भेटीहरूमा ठगी गर्न सक्छौ? यदि यस्तो अवसर आयो भने, र कसैले पनि त्यो कुरा कहिल्यै पत्ता नलगाउने अवस्था भयो भने, के तिमीहरू यस्तो काम गर्न सक्छौ? (अहिले त मलाई म अब फेरि त्यस्तो काम गर्न सक्दिनँ जस्तो लाग्छ।) किन तैँले अब फेरि यस्तो काम गर्न सक्दैनस्? (किनकि मलाई परमेश्‍वरसँग डर लाग्छ, मसँग परमेश्‍वरको डर मान्‍ने हृदय छ, र मेरो विवेकले पनि यसो गर्ने अनुमति दिँदैन।) तेरो मनोवृत्ति यस्तो रैछ कि, तँलाई हृदयमा डर लाग्छ र तँसँग परमेश्‍वरको डर मान्‍ने हृदय छ, र तेरो विवेकले यसो गर्ने अनुमति दिँदैन। अरूले पनि भन त। के तिमीहरूसँग यसबारे कुनै मनोवृत्ति छ? यदि छैन भने, यदि तैँले यस विषयमा कहिल्यै विचार गरेको छैनस् र अरूले यस्तो काम गरेको देख्दा केही पनि महसुस गर्दैनस् भने, तँ खतरामा छस्। यदि तैँले कसैले त्यस्ता कामहरू गरिरहेको देख्छस्, तर तँलाई कुनै घृणा लाग्दैन, यसप्रति तँसित कुनै मनोवृत्ति हुँदैन, र तैँले भावशून्य महसुस गर्छस् भने, तँ तिनीहरूभन्दा फरक छैनस् र तैँले पनि त्यस्तै व्यवहार गर्न सक्छस्। तैपनि, यदि यसप्रतिको तेरो मनोवृत्ति स्पष्ट छ, यदि तैँले त्यस्ता मानिसहरूलाई घृणा र गाली गर्न सक्छस् भने, तैँले त्यस्ता कार्यहरू नगर्न सक्छस्। त्यसोभए, तिमीहरूको मनोवृत्ति के हो त? (मसँग परमेश्‍वरको डर मान्‍ने हृदय हुनुपर्छ। परमेश्‍वरको भेटी पवित्र कुराको रूपमा छुट्याइएको हुन्छ र यसलाई जथाभाबी गर्ने वा व्यक्तिगत रूपमा प्रयोग गर्ने गर्नु हुँदैन।) भेटीहरूलाई व्यक्तिगत प्रयोगको लागि लिनु हुँदैन: यो सजायको डरले गरिन्छ। तर अन्य मामिलाहरूबारे के भन्छौ? यदि तँ पिरामिड योजनामा संलग्‍न भइस् भने, के तैँले आफ्ना नजिकका साथीहरूबाट फाइदा लिन, अनि तिनीहरूलाई लालच देखाउँदै धोका दिएर यसमा संलग्‍न गराउन, र यसबाट नाफा लिन र पैसा कमाउन सक्छस्? के तैँले आफ्ना नजिकका साथीभाइ, आफन्तहरू, आफ्ना आमाबुबा वा दाजुभाइ-दिदीबहिनीलाई पनि यसो गर्न सक्छस्? यदि तँलाई यो कुरा भन्‍न गाह्रो हुन्छ भने, जब तैँले व्यक्तिगत प्रयोगको लागि परमेश्‍वरको भेटी लिन्‍न भनेर भन्छस्, तब त्यो तेरो लागि सम्‍भव नहुन सक्छ, होइन र? अरू कसैलाई बोल्न देओ। (एक हिसाबले, हामीले यो विषयमा परमेश्‍वरको धर्मी स्वभावलाई बुझ्नुपर्छ। परमेश्‍वरको भेटीमा कहिल्यै हात हाल्‍नु हुँदैन। अर्को हिसाबमा, हामीलाई के लाग्छ भने, यस्तो काम गर्नु मानवताको कमी हुनु हो। कम्तीमा पनि, व्यक्तिमा हुनुपर्ने सबैभन्दा तल्लो आधाररेखा भनेको उसको अन्तस्करणले यसलाई अनुमति दिने अवस्था हुनु हो।) यसमा तिमीहरूको मनोवृत्ति भनेको त्यस्ता कार्यहरूमा मानवता हुँदैन र व्यक्तिले आफ्नो विवेकले अनुमति दिने तरिकाले काम गर्नुपर्छ भन्‍ने रहेछ। अरू कोही छ? (मलाई के लाग्छ भने, कुनै व्यक्तिले परमेश्‍वरमा विश्‍वास गर्दैन भने पनि, यदि ऊ विवेक र नैतिक आधाररेखा भएको सांसारिक व्यक्ति हो भने, उसले आफ्नै परिवारलाई हानि गर्ने कामहरू गर्नु हुँदैन। अहिले हामी परमेश्‍वरमा विश्‍वास गर्छौँ र हामीले केही सत्यताहरू बुझेका छौँ, त्यसकारण यदि कसैले अझै पनि आफ्ना विश्‍वासी दाजुभाइ-दिदीबहिनीलाई हानि गर्ने, आफ्ना साथीहरूलाई हानि गर्ने, वा परमेश्‍वरका भेटीहरूमा ठगी गर्ने कामहरू गर्न सक्छ भने, त्यस्तो व्यक्ति गैरविश्‍वासीहरूभन्दा पनि खराब हुन्छ। अर्कोतर्फ, कहिलेकहीँ मानिसहरूले केही विचार र सोचहरू प्रकट गर्न सक्छन्, तर जब तिनीहरूले परमेश्‍वरको स्वभाव सारबारे सोच्छन्, तब यस्तो काम गरेको कसैले नदेखे पनि वा थाहा नपाए पनि, परमेश्‍वरले सबै कुरा जाँच्नुहुन्छ भन्‍ने तिनीहरूलाई महसुस हुन्छ, र तिनीहरूले यस्ता कुराहरू गर्ने हिम्मत गर्दैनन्—तिनीहरूसँग परमेश्‍वरको डर मान्‍ने हृदय हुनेछ।) एक हिसाबले, यस्तो व्यवहारले मानिसहरूमा परमेश्‍वरको डर मान्‍ने हृदयको कमी छ भन्‍ने देखाउँछ; अर्को हिसाबमा, यस्ता कुराहरू गर्न सक्‍ने मानिसहरूमा सबैभन्दा आधारभूत मानवता पनि हुँदैन। यस्तो किन हो भने, यदि तैँले परमेश्‍वरमा विश्‍वास गर्दैनस् भने पनि, एक मानवको रूपमा, तैँले त्यस्ता कार्यहरू गर्नु हुँदैन। यो विवेक र मानवता भएको व्यक्तिमा हुनुपर्ने गुण हो। धोका दिनु, हानि गर्नु, र चोरी गर्नु भनेका स्वाभाविक रूपमा असल र सामान्य व्यक्तिले गर्न नहुने कुराहरू हुन्। परमेश्‍वरमा विश्‍वास नगर्ने मानिसहरूसँग पनि आफ्‍नो व्यवहारका सीमाहरू हुन्छन्, तर तैँले त परमेश्‍वरमा विश्‍वास गर्छस् र धेरै प्रवचनहरू सुनेको छस्: यदि तैँले अझै पनि यी कुराहरू गर्न सक्छस् भने, तँ छुटकारा पाउन नसक्‍ने अवस्थामा पुगेको छस्। यस्तो व्यक्ति मानवता नभएको व्यक्ति, अर्थात् दियाबलस हो। तैँले धेरै प्रवचन सुनेको भए पनि, तैँले धोखेबाज र ठगीसँग सम्बन्धित सबै प्रकारका खराब कामहरू गर्न सक्छस्—अविश्‍वासी हुनु भनेको यही हो। यो अविश्‍वासी भनेको के हो? त्यस्तो व्यक्ति जसले परमेश्‍वरले सबै कुरा देख्‍नुहुन्छ वा उहाँ धर्मी हुनुहुन्छ भन्‍ने कुरामा विश्‍वास गर्दैन। यदि तँ परमेश्‍वरले सबै कुरा देख्‍नुहुन्छ भन्‍ने कुरामा विश्‍वास गर्दैनस् भने, के त्यसको मतलब तैँले उहाँको अस्तित्वमा विश्‍वास गर्दैनस् भन्‍ने हुँदैन र? तैँले भन्छस्, “परमेश्‍वरले मलाई हेरिरहनुभएको छ, तर परमेश्‍वर कहाँ हुनुहुन्छ? मैले किन उहाँलाई देखेको छैनँ? म किन उहाँलाई महसुस गर्दिनँ? मैले धेरै वर्षदेखि मानिसहरूलाई धोका दिँदै र ठग्दै आइरहेको छु; मलाई किन सजाय दिइएको छैन? मैले अझै पनि अरूभन्दा निकै आरामदायी जीवन बिताइरहेको छु।” यो अविश्‍वासीले गर्ने व्यवहारको एउटा पक्ष हो। अर्को पक्ष के हो भने, तिनीहरूलाई जति धेरै सत्यता सङ्गति गरिए पनि, तिनीहरूले ती प्रत्येकलाई इन्कार गर्छन्। तिनीहरूले सत्यता कहिल्यै स्विकार्दैनन्, तर केचाहिँ स्विकार्छन् त? तिनीहरूले आफूलाई फाइदा गर्ने विचार र दृष्टिकोणहरू स्विकार्छन्। जुन कुराले तिनीहरूको फाइदा र हित रक्षा गर्छ, तिनीहरूले त्यही गर्छन्। तिनीहरूले तात्कालिक स्वार्थ-पूर्तिमा मात्र विश्‍वास गर्छन्, परमेश्‍वरले सबै कुरा देख्‍नुहुन्छ, र सजाय पाइन्छ भन्‍नेमा गर्दैनन्। अविश्‍वासी हुनु भनेको यही हो। अविश्‍वासीले परमेश्‍वरमा विश्‍वास गर्नुको के अर्थ हुन्छ? परमेश्‍वरको घरमा रहेका अविश्‍वासीहरूलाई चिनाउने एउटा कुरा छ: त्यो हो, दुष्कर्म गर्नु। तर यी मानिसहरूको आखिरी अन्त्यबारे छलफल नगरौँ; हामीले जुन विषयमा सङ्गति गरिरहेका थियौँ, त्यही विषयमा फर्कौँ।

परिवारले अभ्यस्त गराउँदै मानिसहरूमा हालिदिएका विविध विचारहरूले तिनीहरूलाई परमेश्‍वरको अघि ल्याउँदैनन्, न त तिनले तिनीहरूमा सकारात्मक विचारहरू नै हालिदिन्छन्। बरु यसको साटो, ती कुराहरूले विभिन्‍न नकारात्मक विचारहरू, र आफ्नो व्यवहार अँगाल्‍ने नकारात्मक माध्यम, सिद्धान्त, र विधिहरू हालिदिन्छन्, र यसरी अन्ततः मानिसहरूलाई फर्किनै नसकिने बाटोमा लैजान्छन्। छोटकरीमा भन्दा, परिवारले मानिसहरूमा हालिदिने विभिन्‍न विचारहरूले मानिसमा हुनुपर्ने मानवता, समझ र विवेकका आधारभूत मापदण्डहरू पनि पूरा गर्दैनन्। यदि कुनै व्यक्तिसँग अलिकति मात्र पनि विवेक र समझ छ भने, यही सानो कुरा मात्र बाँकी हुन्छ जसलाई शैतानले अझै पनि भ्रष्ट वा नष्ट पारेको हुँदैन। आफ्‍नो व्यवहार अँगाल्‍ने तिनीहरूका बाँकी विभिन्‍न माध्यम र तौरतरिकाहरू तिनीहरूको परिवारबाट, र समाजबाट पनि आएका हुन्छन्। त्यसकारण, व्यक्तिले मुक्ति पाउनुभन्दा पहिले, उसको परिवारले उसलाई अभ्यस्त गराएको कुनै पनि विचार वा दृष्टिकोण, चाहे त्यो जेसुकै नै किन नहोस्, त्यो परमेश्‍वरले मानिसहरूलाई सिकाउनुहुने कुराहरूसँग बाझिन्छ। यसले तिनीहरूलाई सत्यता बुझ्न मदत गर्न सक्दैन, न त यसले तिनीहरूलाई मुक्तिको बाटोमा डोर्‍याउन नै सक्छ; यसले तिनीहरूलाई विनाशको बाटोमा मात्र डोर्‍याउन सक्छ। तसर्थ, जब व्यक्ति परमेश्‍वरको घरमा आउँछ, ऊ जतिसुकै उमेरको भए पनि, उसले जे-जस्तो शिक्षा प्राप्त गरेको भए पनि, उसको पारिवारिक पृष्ठभूमि जे-जस्तो भए पनि, र उसले आफ्‍नो हैसियत जति नै कुलीन छ भन्‍ने सोचे पनि, उसले आफूलाई के-कस्तो व्यवहारमा ढाल्ने, कसरी अरूसँग अन्तरक्रिया गर्ने, कसरी विभिन्‍न मामिलाहरू सम्हाल्ने, र विभिन्‍न मानिसहरू र परिस्थितिलाई कसरी लिने भन्‍ने कुरा सुरुबाटै सिक्‍नुपर्छ। यो सिकाइ प्रक्रियामा परमेश्‍वरबाट विभिन्‍न किसिमका सकारात्मक र सत्यताअनुरूपका विचार र दृष्टिकोणहरू, साथै विभिन्‍न मामिलाहरू अभ्यास गर्ने र सम्‍हाल्‍ने सिद्धान्तहरू ग्रहण गर्ने र बुझ्ने कार्य संलग्‍न हुन्छन्। यो पूराको पूरा तेरो सत्यता स्वीकार गर्ने कार्यमै आधारित हुन्छ। यदि तँ सत्यता स्वीकार गर्दैनस् भने, तेरो पहिलेदेखिका विचार र दृष्टिकोणहरू अपरिवर्तित रहनेछन्। अनि, तैँले परमेश्‍वरबाट आएका सकारात्मक र सही विचार र दृष्टिकोणहरू स्वीकार नगर्ने हुनाले, दुनियाँसित व्यवहार गर्ने तेरा सिद्धान्त, माध्यम, र विधिहरू पुरानै र अपरिवर्तित नै रहनेछन्। मानिसहरूले जब सकारात्मक विचार र दृष्टिकोणहरू, सत्यता, अनि परमेश्‍वरका शिक्षाहरू स्विकार्न थाल्छन्, तब तिनीहरू वास्तविक व्यक्ति, सामान्य व्यक्ति, समझ र विवेक भएको व्यक्ति कसरी बन्‍ने भनेर सिक्‍न थाल्छन्। कतिपय मानिसहरू यसो भन्छन्, “मैले परमेश्‍वरमा विश्‍वास गरेको दश, बिस, वा तीस वर्ष भयो, र मैले अझैसम्म परमेश्‍वरको एउटै विचार वा दृष्टिकोण पनि स्वीकार गरेको छैनँ, न त मैले परमेश्‍वरका वचनहरूबाट कुनै सत्यता नै स्वीकार गरेको छु।” परमेश्‍वरमाथिको तेरो विश्‍वास निष्कपट छैन, तँलाई अझै पनि सत्यता के हो भन्‍ने थाहा छैन, र तैँले अझै पनि आफूलाई उचित व्यवहारमा कसरी ढाल्‍ने भनेर सिकेको छैनस् भन्‍ने कुरा प्रमाणित गर्न यो नै पर्याप्त छ। यदि तँ “मैले परमेश्‍वरमा विश्‍वास गर्न थालेको क्षणदेखि नै, मानिसहरूको लागि तय गरिएका विभिन्‍न मापदण्डहरूबारे परमेश्‍वरले दिनुभएका शिक्षाहरू, र मानिसहरूमा हुनुपर्ने विभिन्‍न विचार, दृष्टिकोण, सिद्धान्त, र भनाइहरू औपचारिक रूपमा स्विकार्न थालेँ” भनेर भन्छस् भने, तैँले परमेश्‍वरमा विश्‍वास गर्न थालेको दिनदेखि, तैँले वास्तविक व्यक्ति कसरी बन्‍ने भनेर सिक्‍न थालेको छस्, र तैँले वास्तविक व्यक्ति कसरी बन्‍ने भनेर सिक्‍न थालेको समयदेखि, मुक्तिको बाटोमा हिँड्न थालेको छस्। परमेश्‍वरबाट आएका विचार र दृष्टिकोणहरू स्विकार्न थालेको क्षणदेखि नै, तँ मुक्तिको बाटोमा हिँड्न थाल्छस्, होइन र? (हजुर, हो।) त्यसोभए, के तिमीहरू त्यो बाटोमा हिँड्न सुरु गरेका छौ त? पहिले नै सुरु गरिसक्यौ कि, अझै सुरु गरेका छैनौ, कि तिमीहरूले सुरु गरेको जुगै भइसक्यो? (पारिवारिक अभ्यस्तीकरणलगायत मानिसहरूमा रहने गलत विचार र दृष्टिकोणहरूबारे विगत दुई वर्षदेखि परमेश्‍वरले गर्नुभएको सङ्गति र चिरफारबाट मैले आफ्‍नो बारेमा मनन गर्न थालेँ र बिस्तारै ममा भएका ती शैतानी दर्शनहरू त्याग्‍न थालेँ, र म परमेश्‍वरका वचनहरूमा कसरी अघि बढ्नुपर्छ भनेर मनन गर्न थालेँ। मैले यस्तो गहन आत्मनिरीक्षणमा पहिले धेरै ध्यान दिएको थिइनँ।) यो भनाइ निकै यथार्थपरक छ। तैँले विगत दुई वर्षभित्र मात्र सुरु गरेको होस्; ठ्याक्‍कै वर्ष वा दिन तोक्‍न गाह्रो छ, तर जे भए पनि, यो गत वर्ष वा दुई वर्षअघिको कुरा हो। यो तुलनात्मक रूपमा वस्तुगत कुरा हो। अरूले के गर्‍यौ? (मैले मेरो परिवारले मलाई सिकाएका विचार र दृष्टिकोणहरू परिवर्तन गर्न कसरी प्रयास गर्ने भनेर वास्तवमा सोचेको थिइनँ। हालसालै, यो विषयमा परमेश्‍वरले दिनुभएको सङ्गति सुनेपछि, मेरा विचारहरू बिस्तारै केही हदसम्‍म परिवर्तन हुन थालेका छन्, तर मैले यस क्षेत्रमा परिवर्तन ल्याउन खोज्दै विशिष्ट रूपमा ध्यान भने दिएको छैनँ।) तेरो विवेक निकै सचेत भएको छ। आफ्‍नो दैनिक जीवनमा, यदि तैँले खोजीलाई निरन्तरता दिएर अझै गहन रूपमा प्रवेश गरिरहिस् भने, यदि तैँले खास मामिलाहरूमा अझै बढी सावधान र सटीक हुन सकिस् भने, र यदि तँ यसमा अझै सटीकतासाथ प्रवेश गरिस् भने, तँसँग परिवर्तनको आशा हुनेछ। के कुरा यही होइन र? (हजुर, हो।) यदि तँसँग पुरानो विचार र दृष्टिकोणहरू फ्याँक्‍ने आशा छ भने, तँ सही अडान र सही दृष्टिकोणबाट मानिसहरू र परिस्थितिलाई हेर्न, र आफूलाई उचित व्यवहारमा ढाल्न सक्‍ने बन्, अनि यसरी तैँले मुक्ति प्राप्त गर्न सक्‍नेछस्। दीर्घकालीन रूपमा, तैँले मुक्ति प्राप्त गर्न सक्‍नेछस्, तर अझै व्यावहारिक तवरले भन्दा, तत्कालीन अवस्थामा तँ आफ्नो कर्तव्य पूरा गर्न योग्य हुन सक्छस्, र विशेषगरी अगुवा र सेवक बन्‍न योग्य हुन सक्छस्; तर यो कुरा तँ सत्यताको प्रत्येक भागमा मेहनत गर्न इच्छुक छस् छैनस्, र तँ सकारात्मक कुरा र सिद्धान्तहरूसँग सम्‍बन्धित विभिन्‍न मामिलाहरूको लागि मेहनत गर्न र मूल्य चुकाउन तयार छस् छैनस् भन्‍ने कुरामा निर्भर हुन्छ। यदि तँ आफ्नो चेतनामा मात्रै आफूलाई परिवर्तन गर्न चाहन्छस् तर आफ्नो दैनिक जीवनमा सत्यताप्रति मेहनत गर्दैनस् र यसबारे गम्भीर हुँदैनस् भने, र यदि तँसँग सकारात्मक कुराहरूप्रति तृष्णा गर्ने हृदय छैन भने, यो चेतना चाँडै नै बिलाउने र हराउनेछ। मैले सङ्गति गरेको प्रत्येक विषयमा संलग्‍न हरेक विचार र दृष्टिकोण मानिसहरूको वास्तविक जीवनबाट अलग्‍याउन नसकिने छन्। यो कुनै सिद्धान्त वा नारा होइन; यो त तेरो दैनिक जीवनमा तैँले विभिन्‍न कुराहरू सम्हाल्ने तेरा विचार र दृष्टिकोणहरूसँग सम्‍बन्धित कुरा हो। तैँले कुनै काम गर्दा तँ कुन दिशातिर लाग्छस् भन्‍ने कुरा तेरा विचार र दृष्टिकोणले निर्धारित गर्छन्। यदि तेरा विचार र दृष्टिकोणहरू सकारात्मक छन् भने, विभिन्‍न कुराहरू सम्हाल्ने तेरा विधि र सिद्धान्तहरू सकारात्मक हुनेछन्, र त्यस्ता मामिलाहरू सम्हाल्दाको परिणाम पनि तुलनात्मक रूपमा राम्रो र परमेश्‍वरका अभिप्रायअनुरूप नै हुनेछ। तर यदि तेरा विचार र दृष्टिकोणहरू सत्यता र सकारात्मक कुराहरूको विरोधी छन् वा यी कुराहरूको विपरीत छन् भने, तैँले कुनै कुरा जे-जसरी सम्हाल्छस् त्यसपछाडि रहेको तेरो अभिप्राय नकारात्मक हुनेछ, र त्यो कुरा सम्हाल्दाको अन्तिम परिणाम पनि पक्‍कै राम्रो साबित हुनेछैन। तर तैँले त्यो मामिला सम्‍हाल्‍न जति मूल्य चुकाए पनि वा जति विचार गरे पनि, र तेरा अभिप्रायहरू जे-जस्ता भए पनि, परमेश्‍वरले त्यसको परिणामलाई कसरी हेर्नुहुनेछ? परमेश्‍वरले यो मामिलालाई कसरी चित्रण गर्नुहुनेछ? यदि परमेश्‍वरले यस कुरालाई विघटनकारी, अर्थात् परमेश्‍वरको घरभित्र अशान्ति, विनाश, वा नोक्सानी निम्त्याउने कुराको रूपमा चित्रण गर्नुहुन्छ भने, तेरा कार्यहरू दुष्ट प्रवृत्तिका छन्। यदि तेरा दुष्कर्महरू सानातिना हुन् भने तिनले सजाय, न्याय, गाली, र काटछाँट ल्याउन सक्छन्, जबकि ठूला दुष्कर्महरूले दण्ड निम्त्याउन सक्छन्। यदि तँ सत्यता सिद्धान्तहरूमा आधारित भएर कार्य गर्न चुक्छस्, र यसको साटो गैरविश्‍वासीहरूका गलत विचार र दृष्टिकोणहरूतर्फ झुकेर आफ्‍ना कार्यहरू तिनै कुराहरूमा आधारित बनाउँछस् भने, तेरो प्रयास व्यर्थ हुनेछ। यदि तैँले धेरै मूल्य चुकाइस् र धेरै मेहनत गरिस् नै भने पनि, तेरो अन्तिम परिणाम व्यर्थ नै हुनेछ। परमेश्‍वरले यो मामिलालाई कसरी हेर्नुहुन्छ? उहाँले यसलाई कसरी चित्रण गर्नुहुन्छ? उहाँले यसलाई कसरी सम्‍हाल्‍नुहुन्छ? कम्तीमा पनि, तेरा कामहरू असल छैनन्, तिनले परमेश्‍वरको गवाही दिने वा उहाँको महिमा बढाउने गर्दैनन्, र तैँले चुकाएको मूल्य र लगाएको मानसिक प्रयासलाई स्मरण गरिनेछैन; यो सबै व्यर्थ हुनेछ। कुरो बुझिस्? (बुझेँ।) तैँले कुनै काम गर्नुअघि, समय लिएर ध्यानपूर्वक विचार गर्, अरूसँग अझै बढी सङ्गति गर्, सुरु गर्नुपहिले सिद्धान्तहरूबारे स्पष्टता खोज्, र आफ्नो स्वार्थ र इच्छाहरूद्वारा प्रेरित भएर हतारमा वा आवेगमा काम नगर्। परिणाम जे भए पनि, अन्त्यमा त्यो तैँले आफै भोग्‍नुपर्छ, र नतिजा जे भए पनि, परमेश्‍वरबाट फैसला हुनेछ। यदि तँ तेरा कार्यहरू व्यर्थ नहोऊन्, ती कार्यहरू परमेश्‍वरद्वारा स्मरण गरिऊन्, वा अझ राम्रो त, ती कार्यहरू परमेश्‍वर प्रसन्‍न बन्‍नुहुने असल काम होऊन् भन्‍ने आशा गर्छस् भने, तैँले अझै बारम्बार सिद्धान्तहरू खोजी गर्नुपर्छ। यदि तँ यी कुराहरूबारे वास्ता गर्दैनस् भने, यदि तँलाई तेरा काम असल होऊन् नहोऊन् वा परमेश्‍वर ती कामप्रति प्रसन्‍न हुनुहोस् नहुनुहोस् मतलबै छैन, र तँ आफूलाई दण्ड पो हुने हो कि भनेर वास्तै गर्दैनस्, बरु “यसले केही फरक पार्दैन, आखिर अहिले मैले यसलाई देख्‍न वा महसुस पनि गर्न सक्दिनँ” भनेर भन्छस् भने, यदि तँमा यी विचार र दृष्टिकोणहरू छन् भने, जब तैँले कुनै काम गर्छस्, तब तँसँग परमेश्‍वरको डर मान्‍ने हृदय हुनेछैन। तँ दुस्साहसी, अनियन्त्रित, र लापरवाह हुनेछस्, र तँमा कुनै पनि कुराप्रति चिन्ता वा संयम हुनेछैन। परमेश्‍वरको डर मान्‍ने हृदय नभएपछि, तैँले कार्य गर्दा लिने दिशा भड्किने हुन सक्छ। मानव स्वभाव र जन्‍मजात गुणअनुसार, अन्तिम परिणाम के हुन सक्छ भने, तेरा कार्यहरू परमेश्‍वरलाई प्रसन्‍न पार्ने वा उहाँद्वारा स्मरण गरिने कुरा हुन सक्दैनन्, बरु उल्टै ती कार्यहरू बाधा, अवरोध र दुष्कर्महरूसमेत बनिदिन्छन्। तसर्थ, तेरो अन्तिम परिणाम के हुनेछ, र परमेश्‍वरले यसलाई कसरी लिनुहुन्छ र सम्‍हाल्‍नुहुन्छ भन्‍ने कुरा स्पष्ट छ। त्यसकारण, जुनसुकै कुरा गर्नुअघि, र जुनसुकै कुरा सम्हाल्नुअघि, तैँले आफू के चाहन्छु भन्‍ने कुरा पहिले मनन गर्नुपर्छ, र यो कुराको अन्तिम परिणाम के हुनेछ भनेर राम्ररी विचार गर्नुपर्छ, र त्यसपछि मात्र अगाडि बढ्नुपर्छ। त्यसोभए, यो मामिला के कुरासँग सम्‍बन्धित छ? यो मामिला तैँले कुनै पनि काम गर्दा पछ्याउने मनोवृत्ति र सिद्धान्तहरूसँग सम्‍बन्धित छ। यसको लागि सबैभन्दा राम्रो मनोवृत्ति भनेको झन् बारम्बार सिद्धान्तहरू खोजी गरिरहनु हो अनि आफ्नो चैतन्य, प्राथमिकता, अभिप्राय, इच्छा, वा तात्कालिक चासोहरूलाई आफ्नो निर्णयको आधार नबनाउनु हो; बरु यसको साटो, तैँले सिद्धान्तहरू खोज्नुपर्छ, र अझै बारम्बार रूपमा परमेश्‍वरको अघि प्रार्थना र खोजी गर्नुपर्छ, आफ्‍ना विश्‍वासी दाजुभाइ-दिदीबहिनीसामु यस्ता मामिलाहरू उठाउनुपर्छ, र आफूसँग काम गर्ने विश्‍वासी दाजुभाइ-दिदीबहिनीसँग कर्तव्य पूरा गर्नहेतु सङ्गति र खोजी गर्नुपर्छ। काम गर्नुअघि सिद्धान्तहरू ठिक पार्; आवेगमा काम नगर्, र भ्रमित नबन्। तँ किन परमेश्‍वरमा विश्‍वास गर्छस्? तैँले पेट पाल्‍न, समय बिताउन, फेसन गर्न, वा आफ्ना आत्मिक आवश्यकताहरू पूरा गर्न त्यसो गर्दैनस्। तैँले मुक्ति पाउनको लागि त्यसो गर्छस्। अनि, तैँले कसरी मुक्ति पाउन सक्छस्? जब तैँले कुनै काम गर्छस्, तब त्यो काम मुक्ति, परमेश्‍वरका मापदण्डहरू, र सत्यतासँग जोडिएको हुनुपर्छ, होइन र?

ख. परम्परा, अन्धविश्‍वास, र धर्महरूका हिसाबमा आफ्नो परिवारबाट आउने मानसिकताहरू

परिवारको सिकाइ त्याग्‍ने विषयमा भन्दा, हाम्रो यसभन्दा अगाडिको सङ्गति आफ्‍नो व्यवहारसम्‍बन्धी नियमहरू र विभिन्‍न विचार र दृष्टिकोणहरूसँग सम्‍बन्धित थियो, जुन परिवारले मानिसहरूलाई सिकाउने विचारहरू हुन्। तथापि, परिवारले मानिसहरूमा प्रदान गर्ने विभिन्‍न प्रकारका शिक्षा र प्रभावहरूबाहेक, तिनीहरूलाई अझै बढी सिकाइइने गरिन्छ। अर्थात्, परिवारको सिकाइमा तिनीहरूलाई सिकाइएका विचारहरूबाहेक अरू कैयौँ कुराहरू पनि समावेश हुन्छन्। हामीले भर्खरै छलफल गरेको कुराबाहेक, यसमा परम्परागत, अन्धविश्‍वासी र धार्मिक सिकाइ पनि समावेश हुन्छन्, र हामी यिनै कुराहरूबारे सङ्गति गर्न लागेका छौँ। यी मामिलाहरूमा जीवनशैली, चलन, बानीबेहोरा, र जीवनका दैनिक क्रियाकलापहरू पर्छन्।

मानिसहरूको दैनिक जीवनमा परिवारको सिकाइबारे कुरा गर्नुपर्दा, अब हामी हाम्रो छलफललाई परम्परामा केन्द्रित गर्नेछौँ। अनि, परम्पराका केही उदाहरणहरू के-के हुन्? उदाहरणको लागि, कुनै परिवार दैनिक जीवनका क्रियाकलापहरूसँग सम्बन्धित केही खास चिज, भनाइ, वा वर्जित कुराहरूमा अडिग रहिरहेको हुन सक्छ। के यसमा परम्परा समावेश हुन्छ? (हुन्छ।) परम्परा केही हदसम्म अन्धविश्‍वाससँग जोडिएको र सम्बन्धित रहेको हुन्छ, त्यसैले हामी ती दुवैबारे सँगै छलफल गर्नेछौँ। परम्पराभित्रका केही पक्षहरूलाई अन्धविश्‍वास मान्‍न पनि सकिन्छ, तर अन्धविश्‍वासभित्र त्यस्ता केही कुरा हुन्छन् जुन त्यति परम्परागत हुँदैनन्, बरु अलगअलग परिवार वा जातीय समूहहरूसँग सम्बन्धित बानीबेहोरा वा जीवनशैलीहरू मात्र हुन्छन्। अब, परम्परा र अन्धविश्‍वासमा के-के पर्छन् भनेर अन्वेषण गर्दै यो कार्य सुरु गरौँ। तिमीहरूलाई धेरै परम्परा र अन्धविश्‍वासहरूबारे पहिले नै थाहा छ किनभने तिमीहरूको दैनिक जीवनका धेरै पक्षहरू ती कुराहरूसँग सम्बन्धित छन्। ल एकदुई वटा भन त। (भाग्य हेर्ने, हात हेर्ने, र चिट्ठा तान्‍ने।) चिट्ठा तान्‍ने, भाग्य बताउने, भविष्य बताउने, हात हेर्ने, अनुहार हेरेर भाग्य बताउने, जन्मेको समयको आधारमा भाग्य बताउने, र धामी-झाँक्री लगाउने—यी कुराहरूलाई अन्धविश्‍वास भनिँदैन; यी सबै त अन्धविश्‍वासी क्रियाकलापहरू हुन्। अन्धविश्‍वासले यी क्रियाकलापहरूभित्र रहेका विशिष्ट व्याख्याहरूलाई जनाउँछ। उदाहरणको लागि, आजको लागि कुन क्रियाकलाप शुभ वा अशुभ छ भनेर निर्धारण गर्न, अर्थात् सबै क्रियाकलापहरू अशुभ छन् कि, ठाउँ सर्नु, विवाह गर्नु, र मलामी जानु सबै अशुभ छन् कि, वा सबै क्रियाकलापहरू आज शुभ छन् कि भनेर घरबाट हिँड्नुभन्दा पहिले पात्रो हेर्ने—त्यो अन्धविश्‍वास हो। कुरो बुझ्यौ? (हो, बुझेँ।) थप केही उदाहरणहरू बताओ त। (दाहिने आँखा फुर्फुराउँदा शुभ हुन्छ तर देब्रे आँखा फुर्फुराउँदा दुर्भाग्य हुन्छ भन्‍ने विश्‍वास।) “दाहिने आँखा फुर्फुराउँदा शुभ हुन्छ तर देब्रे आँखा फुर्फुराउँदा दुर्भाग्य हुन्छ”—यो के हो? (अन्धविश्‍वास।) यो एउटा अन्धविश्‍वास हो। भविष्य बताउने, चिट्ठा तान्‍ने, हात हेर्ने आदिजस्ता मैले भर्खरै उल्‍लेख गरेका कुराहरू अन्धविश्‍वासी क्रियाकलापहरूमा पर्छन्। “दाहिने आँखा फुर्फुराउँदा शुभ हुन्छ तर देब्रे आँखा फुर्फुराउँदा दुर्भाग्य हुन्छ” भन्‍ने भनाइ अन्धविश्‍वासी क्रियाकलापसँग सम्बन्धित एउटा विषयविशेष भनाइ हो। यो एउटा अन्धविश्‍वास हो। यी भनाइहरू कहाँबाट आएका हुन्छन्? यी सबै मुख्य रूपमा पुरानो पुस्ताबाट आएका हुन्छन्। केही भनाइहरू आमाबुबाले हस्तान्तरण गरेका हुन्छन्, र अरू भनाइहरू बाजे-बजू, जुजुबाजे-जुजुबजूबाट आएका हुन्छन्। अरू के छन्? (परमेश्‍वर, के चाडपर्वका रीतिरिवाज यसमा पर्छन्?) पर्छन्, चाडपर्वका रीतिरिवाज पनि पर्छन्: केही भनाइहरू परम्परासँग सम्बन्धित हुन्छन्, जबकि अरू भनाइहरू परम्परागत र अन्धविश्‍वासी दुवै खाले भनाइहरू हुन्। चीनको दक्षिणदेखि उत्तरसम्म, र पूर्वदेखि पश्‍चिमसम्म, धेरै चाडपर्वसम्‍बन्धी रीतिरिवाजहरू छन्। उदाहरणको लागि, दक्षिणी चीनको एक खास चाडलाई लिऊँ: चिनियाँ नयाँ वर्षको समयमा मानिसहरूले प्रायजसो चामलको केक खान्छन्। यसले के सङ्केत गर्छ? मानिसहरूले चामलको केक खानुपछाडिको उद्देश्य के हो? (तिनीहरूले के विश्‍वास गर्छन् भने, चामलको केक खाँदा तिनीहरूले वर्षैपिच्छे पदोन्‍नति पाउनेछन्।) चामलको केक खानुको उद्देश्य वर्षैपिच्छे पदोन्‍नति सुनिश्‍चित गर्नु हो। यहाँ चिनियाँ भाषामा “पदोन्‍नति” भन्‍ने शब्‍द “केक” भन्‍ने शब्‍दको श्रूतिभिन्‍नार्थक शब्‍द हो। त्यसकारण, चामलको केक खानुको उद्देश्य तैँले हरेक वर्ष पदोन्‍नति पाउँछस् भन्‍ने कुरा सुनिश्‍चित गर्नु हो। अब, के तैँले चामलको केक नखाएको र पदोन्‍नति नपाएको कुनै वर्ष छ? के त्यस्तो कोही छ जसले चामलको केक खाएर हरेक वर्ष बढुवा पाउँछ? के तैँले साँच्‍चै “पदोन्‍नति पाउन” सक्छस् त? मानिसहरूलाई थाहा हुन्छ, यसले गर्दा पदोन्‍नति पाइन्छ नै भन्‍ने हुँदैन, तर नपाए पनि, तिनीहरूलाई यसले कम्तीमा पनि असफल हुनबाट रोक्छ भन्‍ने लाग्छ। त्यसैले, तिनीहरूले त्यो खानैपर्छ। त्यो खाँदा तिनीहरूलाई सहज महसुस हुन्छ, तर नखाँदा असहज महसुस हुन्छ। यो अन्धविश्‍वास र परम्परा दुवै हो। छोटकरीमा भन्दा, तेरो परिवारबाट आएका यी बानीबेहोरा र परम्पराहरूले तँलाई प्रभाव पारेका छन्, र तैँले अनजानमा यी परम्परा र बानीबेहोरालाई केही हदसम्म अनुमोदन र स्वीकार गरेको छस्; यसरी, तैँले यी परम्पराहरूले प्रचार गर्ने अन्धविश्‍वास वा विचार र दृष्टिकोणहरूलाई पनि अनुमोदन र स्वीकार गरेको छस्। जब तँ आफै जीवन बिताउन थाल्छस्, तब तैँले यी परम्परा र बानीबेहोरालाई निरन्तरता दिन सक्छस्। यो इन्कार्न नसकिने तथ्य हो। अब, परम्परासँग सम्बन्धित केही भनाइहरूबारे छलफल गरौँ। त्यस्ता मामिलाहरूमा कतिपय मानिसहरू बारम्बार संलग्‍न हुन्छन्: यदि कोही लामो यात्रामा जाँदै छ भने, तिनीहरूले मःमः बनाउँछन्, र त्यो यात्री फर्किएपछि, नूडल्स बनाउँछन्। के यो परम्परा होइन र? (हो।) यो परम्परा हो, र यो अलिखित चलन हो। यसो गर्नुको उद्देश्यबारे अहिले नै छलफल नगरौँ। पहिले, यो कार्यको सटीक अभिव्यक्तिलाई जाँचौँ। (“घरबाहिर मःमः, घरभित्र नुडल।” अथवा यसो पनि भन्‍न सकिन्छ, “घरबाट छुटिँदा मःमः, घर आइपुग्दा नुडल।”) “घरबाट छुटिँदा मःमः, घर आइपुग्दा नुडल” भन्‍नुको अर्थ के हो? अर्थात्, यदि कोही आज जाँदै छ भने, तैँले तिनीहरूलाई मःमः पकाइदिनुपर्छ; यसको महत्त्व के हो? मःमलाई पोको पारिएको हुन्छ, र “पोको” भन्‍ने शब्द “सुरक्षा” अर्थ दिने चिनियाँ शब्दजस्तै सुनिन्छ। त्यसकारण, यसले तिनीहरूको जीवन रक्षा गर्छ, तिनीहरू बिदा भएपछि कुनै दुर्घटनामा पर्दैनन्, टाढा हुँदा तिनीहरू मर्दैनन्, र तिनीहरू अवश्य नै फर्केर आउनेछन् भन्‍ने अर्थ दिन्छ। यसले सुरक्षित प्रस्थानलाई जनाउँछ। “घरबाट छुटिँदा मःमः, घर आइपुग्दा नुडल” भनेर भन्‍नुको अर्थ तिनीहरू सुरक्षित रूपमा फर्कन्छन् र तिनीहरूको लागि सबै कुरा सहज रूपमा हुन्छ भन्‍ने हुन्छ—आधारभूत रूपमा यसको अर्थ यही हो। सामान्यतया, निश्‍चित परिवारहरूले यही परम्परा पछ्याउँछन्। यदि परिवारको कुनै सदस्य प्रस्थान गर्दै छ भने, तिनीहरूले उसको लागि मःमः बनाउँछन्, र ऊ फर्केपछि, उसलाई नूडल्स दिन्छन्। तँ यी खानेकुरा खाने व्यक्ति भए पनि वा तयार पार्ने व्यक्ति भए पनि, यो वर्तमान र भविष्यमा शुभ होस् भनेर, सबैको कल्याणको लागि गरिन्छ। के तिमीहरू यो परम्परा सकारात्मक कुरा हो, र मानिसहरूले जीवनमा अभ्यास गर्नुपर्ने र जारी राख्‍नुपर्ने कुरा हो भन्‍नेमा सहमत छौ? (म सहमत छैनँ।) केही विश्‍वासी दाजुभाइ-दिदीबहिनीहरूलाई बाहिर जानुपर्छ, र खानाको जिम्मा लिने व्यक्तिले तिनीहरूलाई मःमः बनाइदिन्छ, र उसलाई म सोध्छु, “तिनीहरू जान लाग्दा, मःम: पकाउनुको के सम्बन्ध छ?” अनि, उसले भन्छ, “अँ, कोही जान लागेको छ भने, हामीले मःमः बनाउनुपर्छ।” म जवाफ दिन्छु, “तिनीहरू जाँदा तँ मःमः बनाउँछस्; त्यसोभए, तिनीहरू फर्केर आउँदै छन् भने के पकाउँछस्?” उसले भन्छ, “तिनीहरूले फर्केपछि नूडल्स खानुपर्छ।” म भन्छु, “म यो कुरा पहिलो पटक सुन्दै छु। यो परम्परा कहाँबाट आएको हो?” उसले भन्छ, “मेरो घरतिर यस्तै चलन छ। यदि कोही बाहिर जाँदै छ भने, हामी तिनीहरूको लागि मःमः बनाउँछौँ, र जब तिनीहरू फर्कन्छन्, तिनीहरूलाई हामी नुडल दिन्छौँ।” यसपछि, यो कुराले मेरो हृदयमा कस्तो छाप छोड्यो होला? मैले सोचेँ: यी मानिसहरूले परमेश्‍वरमा विश्‍वास त गरेका छन्, तर तिनीहरू परमेश्‍वरका वचनहरूअनुसार काम गर्दैनन्। बरु यसको साटो, तिनीहरू परम्परा र पुर्खाहरूले हस्तान्तरण गरेका कुरामा भरोसा गर्छन्। तिनीहरूलाई विश्‍वास हुन्छ कि, कुनै व्यक्तिको जीवन मःमःको बोक्राले रक्षा गर्न सकिन्छ, उसलाई केही भयो भने, त्यो कुरा परमेश्‍वरको हातमा हुँदैन; त्यो मानिसको हातमा हुन्छ। तिनीहरूलाई विश्‍वास हुन्छ कि, मःमः पोको पारेर, प्रस्थान गर्ने व्यक्तिलाई सुरक्षित बनाउन सकिन्छ, र यदि तिनीहरूले त्यो मःमः पोको पारेनन् भने, त्यो व्यक्ति सुरक्षित हुनेछैन र ऊ यात्रामा कतै मर्न सक्छ र कहिल्यै फर्केर नआउन सक्छ। तिनीहरूको विचार र दृष्टिकोणमा, व्यक्तिको जीवन मःमःको किमाजस्तै हो, यो मःमःको किमाजति नै मूल्य भएको कुरा हो। तिनीहरूको जीवन परमेश्‍वरको हातमा हुँदैन, र परमेश्‍वरले त्यस व्यक्तिको नियति नियन्त्रण गर्न सक्‍नुहुन्‍न। मःमः पोको पारेर मात्रै तिनीहरूले व्यक्तिको नियति नियन्त्रण गर्न सक्छन्। तिनीहरू कस्ता मानिसहरू हुन्? (अविश्‍वासीहरू।) तिनीहरू अविश्‍वासीहरू हुन्। मण्डलीमा त्यस्ता मानिसहरू धेरै हुन्छन्। तिनीहरू यसलाई अन्धविश्‍वास मान्दैनन्। तिनीहरू यसलाई आफ्नो बानीबेहोराको एउटा भागको रूपमा लिन्छन्, आफूले स्वाभाविक रूपमा सकारात्मक मान्‍नुपर्ने कुराको रूपमा लिन्छन्। तिनीहरू खुल्लमखुल्ला यस्तो काम गर्छन् र यी कुराहरू उचित छन् र तिनीहरूसँग यसो गर्ने आधार छ जस्तो व्यवहार गर्छन्। तैँले तिनीहरूलाई रोक्‍न सक्दैनस्: यदि तैँले तिनीहरूलाई यस्तो काम गर्नबाट रोकिस् भने, तिनीहरूलाई अप्ठ्यारो लाग्छ र तिनीहरूले यसो भन्छन्, “खाना बनाउने व्यक्ति म हुँ। आज कोही बाहिर जाँदै छ: यदि मैले उसको लागि मःमः पकाइनँ भने, उसको मृत्यु भयो भने को जिम्मेवार हुनेछ? के त्यो मेरो गल्ती हुँदैन र?” तिनीहरूलाई विश्‍वास हुन्छ कि तिनीहरूका पुर्खाहरूको परम्परा सबैभन्दा भरपर्दो कुरा हो: “यदि तिमीले परम्पराको पालना गरेनौ र यो वर्जित कुरा गरिदियौ भने, तिम्रो जीवन जोखिममा हुन्छ, र तिमी यसको कारणले मर्न सक्छौ।” के यो अविश्‍वासीको दृष्टिकोण होइन र? (हजुर, हो।) यस्ता विचार र दृष्टिकोणहरूले मानिसहरूको हृदयमा गहिरो जरा गाडेको अवस्थामा, के तिनीहरूले अझै सत्यता स्वीकार गर्न सक्छन् त? (अहँ, सक्दैनन्।) तैँले परमेश्‍वरलाई पछ्याउँछु भन्छस्, तैँले परमेश्‍वरलाई सत्यताको रूपमा विश्‍वास गर्छु भनी भन्छस्, तर प्रमाण कहाँ छ? तैँले मुखले यसो भन्छस्, “म विश्‍वास गर्छु कि परमेश्‍वर सार्वभौम हुनुहुन्छ, र व्यक्तिको नियति परमेश्‍वरको हातमा हुन्छ।” तैपनि, जब कुनै व्यक्ति घरबाट बाहिर जान लागेको हुन्छ, तँ उसको लागि हतारहतार मःमः बनाउँछस्, र मासु किन्‍न भ्याइनस् भने पनि, तँलाई सब्जी हालेरै मःमः बनाउनुपर्ने हुन्छ—मःमः नबनाउने भनेर त तँ सोच्दै सोच्दैनस्। के यी कार्यहरू र यो व्यवहारले परमेश्‍वरको गवाही दिन्छन् र? के यी कुराले परमेश्‍वरलाई महिमित तुल्याइरहेका हुन्छन्? (हुँदैनन्।) स्पष्ट रूपमै, हुँदैनन्। यी कुराले परमेश्‍वर र उहाँको नामलाई अपमान गरिरहेका हुन्छन्। तैँले सत्यता स्वीकार गर्छस् गर्दैनस्, त्यो सानो कुरा हो। मुख्य कुरा त तैँले परमेश्‍वरमा विश्‍वास गर्छु र उहाँलाई पछ्याउँछु भनी दाबी गर्छस्, तर तँ अझै पनि शैतानले तँमा हालिदिएका परम्पराहरू पालना गर्छस्। तेरा दैनिक जीवनका यी सानातिना कुराहरूमा, तँ आफ्ना पुर्खाहरूले तँमा हालिदिएका विचार र बानीबेहोराहरू कडाइसाथ पालना गर्छस्, र ती कुरालाई कसैले परिवर्तन गर्न सक्दैन। के यो मनोवृत्ति सत्यता स्वीकार गर्ने व्यक्तिको मनोवृत्ति हो त? यो परमेश्‍वरको लागि अपमानजनक छ; यो परमेश्‍वरलाई विश्‍वासघात गर्नु हो। तेरा पुर्खाहरू को हुन्? तिनीहरूको परम्परा कहाँबाट आयो? यी परम्पराहरूले के प्रतिनिधित्व गर्छन्? के तिनले सत्यता प्रतिनिधित्व गर्छन्? के तिनले सकारात्मक कुराहरू प्रतिनिधित्व गर्छन्? यी परम्पराहरू कसले आविष्कार गरेका हुन्? के परमेश्‍वरले हो? परमेश्‍वरले परम्पराहरू पुनर्स्थापना गर्न होइन, बरु सबै परम्पराहरू हटाउन मानिसहरूलाई सत्यता प्रदान गर्नुहुन्छ। तर तैँले तिनलाई त्याग्‍न इन्कार मात्रै गर्दैनस्, तिनलाई सत्यताको रूपमा र परिपालन गर्नुपर्ने सकारात्मक कुराको रूपमा लिन्छस्। के यो मृत्यु चाहनु होइन र? के यो खुलेआम सत्यता र परमेश्‍वरको विरोध गर्नु होइन र? (हजुर, हो।) यो परमेश्‍वरविरुद्ध खुल्लमखुल्ला चिच्याउनु र विरोध गर्नु हो। कतिपय मानिसहरूले यसो भन्‍न सक्छन्, “यदि मैले मेरा विश्‍वासी दाजुभाइ-दिदीबहिनीहरूको लागि मःमः बनाइनँ तर मेरो आफ्नै परिवारका सदस्यहरूको लागि बनाएँ भने के हुन्छ? जब मेरो परिवारका सदस्यहरू घरबाट बाहिर जान्छन्, तब म तिनीहरूको लागि मःमः बनाउँछु, र जब तिनीहरू फर्कन्छन्, म तिनीहरूको लागि नूडल्स पकाउँछु। के त्यसो गर्नु ठीक हुन्छ?” के तिमीहरूलाई त्यसो गर्नु ठीक हो जस्तो लाग्छ? अनि, तिमीहरूले यसो भन्छौ भने के गर्ने: “यदि मैले कसैलाई धोका दिएँ भने, त्यो धोका पाउने विश्‍वासी दाजुभाइ-दिदीबहिनीहरू हुनेछैनन्, त्यो मेरो आफ्‍नै परिवारका सदस्यहरू हुनेछन्। के त्यसो गर्नु ठीक हुन्छ?” के त्यो ठीक हुनेछ? (त्यो ठीक हुनेछैन।) तैँले कोसँग यस्तो व्यवहार गर्छन् भन्‍ने कुराले फरक पार्दैन; तँ के कुरा बाँचिरहेको छस् र आफ्नो बारे के प्रकट गरिरहेको छस्, त्यसले फरक पार्छ, र तैँले लिने दृष्टिकोणले फरक पार्छ। तैँले कसलाई धोका दिन्छस् त्यो महत्त्वपूर्ण होइन; तेरा व्यवहार र सिद्धान्तहरू के-के हुन्, त्योचाहिँ महत्त्वपूर्ण हो, होइन र? (हजुर, हो।)

कतिपय मानिसहरू चिनियाँ नयाँ वर्षको समयमा, आफ्‍ना दिनहरू पञ्चाङ्गहरू पल्टाउँदै, पात्रोको बाह्रौँ महिनाको ३० औं दिनबाट परम्परागत चाड सुरु गर्दै, आफ्‍नो खानपान, लुगा, र आफूले बार्नुपर्ने कुरामा यी परम्परागत चलनहरूले प्रदान गरेको जीवनशैली र निषेधहरू कडाइसाथ पालन गर्दै बस्छन्। तिनीहरूले कुनै कुरा भन्‍नु वा गर्नु जे निषेधित भए पनि, त्यो कुरा भन्‍न वा गर्नबाट आफूलाई परै राख्‍ने सुनिश्‍चित गर्छन्, र जुन कुरा खानु वा भन्‍नु शुभ हुन्छ तिनीहरू त्यही खान्छन् र त्यही भन्छन्। उदाहरणको लागि, कतिपयलाई विश्‍वास हुन्छ कि तिनीहरूले आगामी वर्ष पदोन्‍नति पाइने सुनिश्‍चित गर्न नयाँ वर्षको बेला चामलको केक खानैपर्छ। तिनीहरूले जुनसुकै महत्त्वपूर्ण कुराहरू सामना गर्नुपर्ने भए पनि, तिनीहरू जति नै व्यस्त वा थकित भए पनि, वा तिनीहरूको कर्तव्य निर्वाह गर्ने सम्बन्धमा जस्तोसुकै विशेष परिस्थिति रहेको भए पनि वा तिनीहरूले त्यसमा सहभागी हुन पर्याप्त समय निकाल्न सके पनि नसके पनि, तिनीहरूले आगामी वर्ष पदोन्‍नति पाउन चामलको केक खाने सुनिश्‍चित गरिछोड्नेछन्। यदि तिनीहरूसँग घरमा चामलको केक बनाउने समय छैन भने पनि, राम्रो भाग्य सुनिश्‍चित गर्न, तिनीहरूले बाहिर गएर किनेरै भए नि त्यो केक खाइछोड्नेछन्। अनि कतिपय मानिसहरूलाई नयाँ वर्षको समयमा माछा खानुपर्छ, किनकि त्यो वर्षौँवर्ष प्रशस्तता आउँछ भन्‍ने कुराको प्रतीक हो। यदि तिनीहरूले कुनै एक वर्ष माछा खाएनन् भने, तिनीहरूले आगामी बाह्र महिना गरिबी सामना गर्नेछन् भन्‍ने विश्‍वास गर्छन्। यदि माछा किन्‍न सकेनन् नै भने पनि, तिनीहरूले प्रतीकको रूपमा खाना खाने टेबलमा काठको माछा पनि राख्‍न सक्छन्। तिनीहरूले आगामी वर्ष पदोन्‍नति र प्रशस्तता दुवै पाइने सुनिश्‍चित गर्न चामलको केक र माछा खान्छन्। एक हिसाबमा, तिनीहरूले यो वर्षलाई अझ सहज बनाउन, र आफ्नो जीवनलाई अझ राम्रो र समृद्ध बनाउन यसो गर्छन्, र अर्को हिसाबमा, तिनीहरूले आफ्नो करियरमा सफलता आओस् वा आफ्नो व्यवसायबाट धेरै पैसा कमाउन सकियोस् भन्‍ने आशा पालिरहेका हुन्छन्। यसबाहेक, नयाँ वर्षको समयमा, तिनीहरूले भाग्यका वाक्यांशहरू प्रयोग गर्ने कुरा पनि सुनिश्‍चित गर्छन्। उदाहरणको लागि, तिनीहरूले चार र पाँच अङ्क भन्‍नबाट परै बस्छन्, किनभने चिनियाँ भाषामा “चार” अङ्क “मृत्यु” भनेजस्तो सुनिन्छ, र “पाँच” अङ्क “केही छैन” भनेजस्तो सुनिन्छ। बरु यसको साटो, तिनीहरूले छ र आठजस्ता सङ्ख्याहरू प्रयोग गर्न रुचाउँछन्, जहाँ “छ” ले सहज रूपमा जहाज अघि बढेको कुरा प्रतिनिधित्व गर्छ, र “आठ” ले सम्पत्ति कमाएको अवस्था प्रतिनिधित्व गर्छ। तिनीहरूले शुभ शब्द र वाक्यांशहरू मात्र प्रयोग गर्ने गर्दैनन्, तिनीहरूले त कर्मचारीहरू, परिवारका सदस्यहरू, नातेदारहरू र साथीहरूलाई रातो खाम दिने कामसमेत गर्छन्। रातो खाम दिनु भनेको सम्पत्ति कमाउनुको प्रतीक हो, र तिनीहरूले जति धेरै राता खामहरू दिन्छन्, त्यसले त्यति नै तिनीहरू समृद्ध हुनेछन् भन्‍ने सङ्केत गर्छ। तिनीहरूले मानिसहरूलाई मात्र होइन, तिनीहरूका घरपालुवा जनावरहरूलाई पनि राता खामहरू दिन्छन्, र यसले तिनीहरूले जोकोहीबाट सम्पत्ति कमाउन सक्छन्, र अर्को वर्ष व्यवसाय फस्टाउँछ र भरपुर सम्पत्ति आर्जित हुनेछ भन्‍ने कुरा जनाउँछ। तिनीहरूको हरेक कुरा, तिनीहरूले के खान्छन् भन्‍ने कुरादेखि के गर्छन् भन्‍ने कुरासम्‍म, तिनीहरूले के बोल्छन् भन्‍ने कुरादेखि तिनीहरूले कस्तो व्यवहार गर्छन् भन्‍ने कुरासम्‍म, ती सबै कुरा परम्पराले हस्तान्तरण गरेका बानीबेहोरा र भनाइहरू जारी राख्‍ने कार्यसँग सम्‍बन्धित हुन्छन्, र ती कुरा तिनीहरूले एकएक गरी दुरुस्तै अभ्यास गर्छन्। यदि तिनीहरूको बस्ने वातावरण वा तिनीहरू बस्ने समुदाय परिवर्तन भयो नै भने पनि, यी परम्परागत चलन र जीवनशैलीहरू परिवर्तन हुन सक्दैनन्। यी परम्पराहरूभित्र एक निश्‍चित अर्थ लुकेको हुन्छ, जसमा मानिसहरूका पुर्खाहरूले हस्तान्तरण गरेका सकारात्मक भनाइ र निषेधहरू दुवै समेटिएका हुन्छन्, त्यसकारण तिनीहरूले यी कुराहरू जारी राख्‍नैपर्छ। यदि यी परम्पराहरू उल्लङ्घन गरियो वा निषेधहरू तोडियो भने, आगामी वर्ष अनुकूल नहुन सक्छ, र यसले जताततै अवरोधहरू, र व्यापारमा गिरावट, वा दिवालियापन निम्त्याउन सक्छ। त्यसकारण यी परम्पराहरू कायम राख्‍नु एकदमै महत्त्वपूर्ण हुन्छ। अनि, चाडपर्वका अवसरहरूमा पालना गर्नैपर्ने परम्पराहरू पनि छन्, र आफ्‍नो दैनिक जीवनमा पालना गर्नैपर्ने परम्‍पराहरू पनि छन्। उदाहरणको लागि, कपाल काट्ने—यदि कसैले पात्रो हेरेर आज कपाल काट्नु वा घरबाहिर जानु अशुभ देख्यो भने, उसले बाहिर जाने आँटै गर्नेछैन। यदि तिनीहरूले पात्रो नहेरी गएर कपाल काटे भने, घरबाहिर जाने र कपाल काट्ने दुवैका निषेधहरू उल्लङ्घन हुनेछन्, र तिनीहरूले अप्रत्याशित परिणामहरू सामना गर्नुपर्ने हुन सक्छ—त्यसैले यी कुराहरू पालना गर्नैपर्छ। यी कुराहरू परम्परा र अन्धविश्‍वास दुवैसँग सम्बन्धित छन्। यदि कसैलाई बाहिर जानुपर्नेछ, तर उसले पात्रो हेर्दा आज सबै कुरा अशुभ हुन्छ भन्‍ने देख्छ, अर्थात् यो आराम गर्नुपर्ने दिन हो, फुर्सदमा बिताउनुपर्ने, ढुक्‍क बस्‍नुपर्ने दिन हो, र कुनै काम गर्नबाट पन्छिनुपर्ने दिन हो भने, उसले आज बाहिर गएर सुसमाचार सुनाउनुपर्छ भनेर भनियो भने पनि, उसले यी निषेधहरू उल्लङ्घन गर्दा कार दुर्घटना वा लुटपाटजस्ता अप्रत्याशित घटना घट्यो भने आफूलाई के होला भनेर चिन्ता गर्छ। उसले बाहिर जाने आँटै गर्दैन, बरु यसो भन्छ, “भोलि जाऔँ! हाम्रा पुर्खाहरूले भनेका कुराहरू हामीले बेवास्ता गर्नु हुँदैन। उनीहरूले भनेका छन्, हामीले बाहिर जानुअघि सधैँ पात्रो हेर्नुपर्छ। यदि पात्रोले सबै कुरा अशुभ छ भन्छ भने, हामी बाहिर जानु हुँदैन। यदि तिमी बाहिर गयौ र केही घटना घट्यो भने, त्यसको परिणाम तिमी आफैले भोग्‍नुपर्छ। तिमीलाई पात्रो नहेर्नू र यसमा लेखिएको कुरा नमान्‍नू भनेर कसले भन्यो?” यो परम्परा र अन्धविश्‍वास दुवैसँग सम्बन्धित छ, होइन र? (हो, सम्‍बन्धित छ।)

कतिपय मानिसहरू भन्छन्, “म यो साल २४ वर्ष पुगेँ; यो मेरो राशिचक्र पूरा हुने वर्ष हो।” अरूले भन्छन्, “म यो साल ३६ वर्ष पुगेँ; यो मेरो राशिचक्र पूरा हुने वर्ष हो।” तैँले आफ्नो राशिचक्र पूरा हुने वर्ष के गर्नुपर्छ? (रातो कट्टु र रातो पेटी लगाउनुपर्छ।) क-कसले पहिले रातो कट्टु लगाएका छौ? क-कसले रातो पेटी लगाएका छौ? रातो कट्टु र रातो पेटी लगाउँदा कस्तो महसुस भयो? के तँलाई आफ्नो त्यो वर्ष राम्रो भयो भन्‍ने लाग्यो? के यसले दुर्भाग्य हटायो? (मेरो राशिचक्र पूरा हुने वर्ष, मैले रातो मोजा लगाएँ। तैपनि, त्यो वर्ष, मेरो परीक्षाको नतिजा साह्रै खराब आयो। मानिसहरूले भनेजस्तो रातो लगाउँदा पनि भाग्यले साथ दिएन।) ती कुरा लगाउँदा तँलाई दुर्भाग्य भयो, होइन र? सायद तैँले रातो नलगाएको भए तैँले त्योभन्दा राम्रो गर्नेथिस् कि? (मैले ती लगाए नि नलगाए नि त्यसले कुनै असर गर्नेथेन।) त्यो सही दृष्टिकोण हो—त्यसले कुनै प्रभाव पार्नेथेन। यो परम्परा र अन्धविश्‍वास दुवै हो। तैँले अहिले राशिचक्र पूरा हुने वर्षको यो विचार स्वीकार गरे नि नगरे नि वा तैँले यो परम्परा जारी राख्‍न चाहे नि नचाहे नि, यससँग सम्बन्धित परम्परागत विचार र भनाइहरूले मानिसहरूको दिमागमा छाप छोडेका हुन्छन्। उदाहरणको लागि, जब तेरो राशिचक्र पूरा हुने वर्ष आउँछ, तब यदि तेरो जीवनमा अप्रत्याशित घटनाहरू वा विशेष परिस्थितिहरू आए र तेरो त्यो वर्ष कठिन र तेरो इच्छाविपरीत बन्यो भने, तँ यस्तो सोच्न बाध्य हुन्छस्, “यो वर्ष वास्तवमै खराब भएको छ। मलाई त यस्तो लाग्छ, यो मेरो राशिचक्र पूरा हुने वर्ष हो, र मानिसहरू भन्छन्, राशिचक्र पूरा हुने वर्ष, सावधान हुनुपर्छ किनकि यस्तो बेला वर्जित कुराहरू गर्नु सजिलो हुन्छ। परम्पराअनुसार, मैले रातो लगाउनुपर्छ, तर म परमेश्‍वरमा विश्‍वास गर्ने भएकोले, मैले त्यस्तो लगाएको छैनँ। म ती भनाइहरूमा विश्‍वास गर्दिनँ, तर जब म यस वर्ष मैले सामना गरेका चुनौतीहरूबारे विचार गर्छु, लाग्छ, परिस्थिति सहज रूपमा चलिरहेको छैन। म यी समस्याहरूबाट कसरी बच्न सक्छु? सायद अर्को वर्ष राम्रो हुनेछ।” तैँले वर्षभरि आफूले सामना गरेका असाधारण र प्रतिकूल घटनाहरूलाई तेरा पुर्खाहरू र परिवारले तँलाई अभ्यस्त गराएका राशिचक्र वर्षसम्‍बन्धी परम्परागत भनाइहरूसँग थाहै नपाई जोड्नेछस्। तैँले यो वर्ष सामना गरेका असाधारण घटनाहरूलाई प्रमाणित गर्न यी भनाइहरू प्रयोग गर्नेछस् र त्यसो गर्ने क्रममा, तैँले ती कुराहरूपछाडि रहेका तथ्यहरू र सार पन्छाइदिनेछस्। तैँले यी परिस्थितिहरूप्रति तँमा हुनुपर्ने मनोवृत्ति र ती कुराबाट सिक्नुपर्ने पाठहरू पनि पन्छाइदिनेछस्। तैँले स्वतः यो वर्षलाई एक विशेष वर्षको रूपमा सोच्‍नेछस्, र वर्षभरि भएका सबै घटनाहरूलाई अचेतन रूपमा आफ्‍नो राशिचक्र वर्षसँग जोड्छस्। तँलाई यस्तो लाग्‍नेछ, “यो वर्षले मेरो जीवनमा केही दुर्भाग्य ल्याएको छ, वा यो वर्षले मेरो जीवनमा केही आशिष् ल्याएको छ।” परिवारले तँमाथि गराउने अभ्यस्तीकरणसँग यी विचारहरूको ठोस सम्‍बन्ध हुन्छ। तर यी सही भए नि नभए नि, के यी तेरो राशिचक्र वर्षसँग सम्बन्धित हुन्छन् त? (अहँ, हुँदैनन्।) यी सम्बन्धित हुँदैनन्। त्यसोभए, के यी मामिलाहरूसम्‍बन्धी तेरो हेराइ र दृष्टिकोण सही छन् त? (अहँ, छैनन्।) किन यी सही छैनन्? के यो तेरो परिवारले तँमा हालिदिएका परम्‍परागत विचारहरूबाट तँ केही हदसम्म प्रभावित भएकोले हो? (हो।) यी परम्परागत विचारहरूले प्राथमिकता पाएर तेरो दिमाग कब्जा गरेका छन्। त्यसपछि, यी मामिलाहरू सामना गर्दा, तेरो तत्‍कालको प्रतिक्रिया भनेको यी कुरालाई परम्परागत विचार र दृष्टिकोणहरूको परिप्रेक्ष्यबाट हेर्दै, परमेश्‍वरले तँसँग जुन परिप्रेक्ष्य होस् भन्‍ने चाहनुहुन्छ वा तँमा जुन विचार र दृष्टिकोणहरू हुनुपर्ने हो त्यसलाई पन्छ्याइदिनु हो। अनि, तैँले यी मामिलाहरूलाई जसरी हेर्छस् त्यसको अन्तिम परिणाम के हुनेछ? तँलाई महसुस हुनेछ कि, यो वर्ष अनुकूल रहेन, यो वर्ष दुर्भाग्यपूर्ण र तेरो इच्छाविपरीत भएको छ, र त्यसपछि तैँले यी कुराहरूबाट बच्‍न, र यी कुरालाई विरोध, प्रतिरोध र अस्वीकार गर्न उदासीनता र नकारात्मकतालाई माध्यमको रूपमा अपनाउनेछस्। त्यसोभए, के तँमा यी भावना, विचार, र दृष्टिकोणहरूलाई पैदा हुनु तेरो परिवारले तँमा हालिदिएका परम्परागत विचारहरूसँग सम्बन्धित हुँदैन र? (हुन्छ।) त्यस्ता मामिलाहरूमा, मानिसहरूले के कुरा त्याग्‍नुपर्छ? तिनीहरूले यी कुराहरू मापन गर्ने दृष्टिकोण र अडान त्याग्‍नुपर्छ। तिनीहरूले यो वर्ष दुर्भाग्यपूर्ण, प्रतिकूल, र आफ्‍नो इच्छाविपरीत भएकोले, वा तिनीहरूले कुनै वर्जित कुरा गरेकाले वा परम्परागत अभ्यासहरू पालना नगरेकाले यी परिस्थितिहरू सामना गरेका हुन् भन्‍ने दृष्टिकोणबाट यी मामिलाहरू हेर्नु हुँदैन। बरु, तैँले यी प्रत्येक मामिलालाई एक-एक गरेर सम्हाल्नुपर्छ, र सबैभन्दा पहिले, तैँले कम्तीमा पनि यी कुरालाई सृष्टि गरिएको प्राणीको दृष्टिकोणबाट हेर्नुपर्छ। यी कुराहरू, चाहे राम्रो हुन् वा नराम्रो, चाहे तेरो इच्छाअनुरूप हुन् वा विपरीत, वा चाहे मानव नजरमा ती अनुकूल हुन् वा अशुभ, यी कुराहरू परमेश्‍वरले नै बन्दोबस्त गर्नुभएको हो, यी कुराहरू परमेश्‍वरको सार्वभौमिकताअन्तर्गत छन्, र यी कुराहरू परमेश्‍वरबाटै आएका हुन् भनेर भन्‍ने गर्। के यी मामिलाहरूमा यस प्रकारको दृष्टिकोण र अडान अपनाउनुको फाइदा हुन्‍न र? (हुन्छ।) अनि, पहिलो फाइदा के हो? तैँले यी कुराहरू परमेश्‍वरबाट आएका हुन् भनी ग्रहण गर्न सक्छस्, र यसको अर्थ, तैँले केही हदसम्म समर्पणको मानसिकता अपनाउन सक्छस्। दोस्रो फाइदा के हो भने, यी निराशाजनक मामिलाहरूबाट तैँले पाठ सिक्‍न र केही कुरा प्राप्त गर्न सक्छस्। तेस्रो फाइदा के हो भने, यी निराशाजनक मामिलाहरूबाट, तैँले आफ्नै कमजोरी र त्रुटिहरू, साथै तेरो आफ्नै भ्रष्ट स्वभाव चिन्‍न सक्छस्। चौथो फाइदा के हो भने, यी निराशाजनक मामिलाहरूमा, तैँले पश्‍चात्ताप गर्न र बाटो सच्याउन सक्छस्, तेरा विगतका विचार र दृष्टिकोणहरू, पहिलेको जीवनशैली, परमेश्‍वरबारेका तेरा विभिन्‍न गलतफहमीहरू त्याग्‍न सक्छस्, र समर्पणको मनोवृत्तिले उहाँका योजनाबद्ध कार्यहरूलाई स्वीकार गर्दै तँ परमेश्‍वरको अघि फर्कन सक्छस्, चाहे त्यसको लागि तैँले परमेश्‍वरको सजाय र न्याय, उहाँको ताडना र अनुशासन कारबाही, वा उहाँको दण्ड नै भोग्‍नु किन नपरोस्। तँ यी सबैमा समर्पित हुन इच्छुक हुनेछस् र तैँले स्वर्ग र अरू मानिसहरूलाई दोष दिनेछैनस्, न त परम्परागत विचारहरूले तँमा हालिदिएका दृष्टिकोण र अडानसँग नै सबै कुरालाई जोड्नेछस्, बरु यसको साटो तैँले प्रत्येक मामलालाई सृष्टि गरिएको प्राणीको दृष्टिकोणबाट हेर्नेछस्। यी कुरा कैयौँ तरिकाले तेरो लागि लाभदायक छन्। के यी सबै कुरा लाभदायक छैनन् र? (हो, छन्।) अर्कोतर्फ, यदि तँ तेरो परिवारले तँमा हालिदिएका परम्परागत विचारहरूको आधारमा यी मामिलाहरू हेर्छस् भने, तैँले यी कुराहरूबाट जोगिनको लागि हरसम्भव प्रयास गर्नेछस्। अनि, ती कुराबाट जोगिनुको अर्थ के हो? यसको अर्थ यी निराशाजनक, प्रतिकूल, अशुभ कुराहरूबाट बच्नको लागि, यी दुर्भाग्यहरूबाट जोगिनको लागि विभिन्‍न तरिकाहरू पत्ता लगाउनु हो। कसैले यसो भन्छ, “तपाईँलाई दुःख दिने ससाना भूतहरू हुन्। यदि तपाईँले रातो लुगा लगाउनुभयो भने, तपाईँ तिनीहरूबाट बच्न सक्‍नुहुन्छ। रातो लुगा लगाउनु भनेको बौद्ध धर्ममा सुरक्षा जन्तर दिइएको जस्तै हो। सुरक्षा जन्तर भनेको केही रातो अक्षर लेखिएको कागजको टुक्रा हो। तपाईँले यसलाई आफ्नो निधारमा टाँस्‍न, आफ्नो लुगाभित्र सिलाएर राख्‍न, वा आफ्नो सिरानीमुनि घुसाएर राख्‍न सक्नुहुन्छ, र यसले तपाईँलाई यी कुराहरूबाट परै बस्‍न मद्दत गर्छ।” जब मानिसहरूसँग अभ्यासको सकारात्मक मार्ग हुँदैन, तब तिनीहरूको एकमात्र उपाय यी कुटिल र दुष्ट मार्गहरूबाट मद्दत पाउन खोज्नु हो, किनभने कोही पनि अभागी हुन वा कुनै दुर्भाग्य सामना गर्न चाहँदैन। सबैजना अवस्था सहज रूपमा अघि बढोस् भन्‍ने चाहन्छन्। सांसारिक मामिलाहरू सामना गर्दा भ्रष्ट मानवजातिले जनाउने अन्तर्निहित प्रतिक्रिया यही हो। तँ यी मामिलाहरूबाट उम्कन चाहन्छस् वा यी मामला समाधान गर्न विभिन्‍न मानव माध्यमहरू प्रयोग गर्न चाहन्छस्, किनभने तँसँग यी मामलाहरूलाई न त सम्बोधन गर्ने सही मार्ग हुन्छ न त सामना गर्ने सही विचार र दृष्टिकोणहरू नै हुन्छन्। तैँले यी कुराहरूलाई एक गैरविश्‍वासीको दृष्टिकोणबाट मात्र हेर्न सक्छस्, त्यसैले तेरो पहिलो प्रतिक्रिया भनेको यी कुराहरूबाट पन्छिनु र यी कुराहरू सामना गर्न नचाहनु हो। तँ भन्छस्, “किन मेरो लागि परिस्थितिहरू यति प्रतिकूल छन्? म किन यति अभागी छु? किन म हरदिन काँटछाँट सामना गरिरहेको छु? म किन आफूले गर्ने सबै कुरामा म ठक्‍कर खाइरहन्छु र गल्तीहरू गरिरहन्छु? किन मेरा कार्यहरू सधैँ खुलासामा पर्छन्? किन मेरो वरपरका मानिसहरू सधैँ मेरो इच्छाविरुद्ध जान्छन्? किन तिनीहरूले मलाई निशाना बनाउँछन्, मलाई हेयको दृष्टिले हेर्छन्, र सबै कुरामा मेरो इच्छाविरुद्ध जान्छन्?” कतिपय मानिसहरू भन्छन्, “अभागीले त चिसो पानी खाँदासमेत दाँतमा अड्किन्छ।” के चिसो पानी तेरो दाँतमा अड्‍किन सक्छ? के तैँले चिसो पानी दाँतले चपाउँछस्? के यो बकवास होइन र? के यो स्वर्ग र अरू मानिसहरूलाई दोष दिनु होइन र? (हजुर, हो।) अभागी हुनुको अर्थ के हो? के त्यस्तो खाले कुनै कुरा वास्तवमै अस्तित्वमा हुन्छ र? (अहँ, हुँदैन।) यो अस्तित्वमा हुँदैन। यदि तैँले सबै कुरा परमेश्‍वरको हातमा छ, सबै कुरा परमेश्‍वरको सार्वभौमिकता र बन्दोबस्तमा छ भनेर साँच्‍चिकै पहिचान गर्थिस् भने, तैँले “अभागी” भन्‍नेजस्ता शब्दहरू प्रयोग गर्नेथिनस्, र तँ यस्ता मामिलाहरूबाट बच्ने प्रयास गर्नेथिनस्। जब मानिसहरूले आफ्नो इच्छाविपरीतका मामिलाहरू सामना गर्छन्, तब तिनीहरूको पहिलो प्रतिक्रिया ती कुराहरूबाट बच्नु हो, र त्यसपछि तिनीहरूले ती कुराहरूलाई इन्कार गर्छन्। यदि तिनीहरूले ती कुराहरूलाई इन्कार गर्न, र ती कुराबाट भाग्‍न वा लुक्‍न सक्दैनन् भने, तिनीहरूले ती कुराको प्रतिरोध गर्न थाल्छन्। प्रतिरोध भनेको आफ्ना विचारहरूमा मनन गर्नु वा यसबारेमा सोचविचार गर्नु मात्र होइन; यसमा कार्य पनि समावेश हुन्छ। गोप्य रूपमा, मानिसहरूले आफूलाई राम्रो देखाउनको लागि क्षुद्र चालबाजीमा संलग्‍न हुने, र उत्तेजना भड्काउने, आफूलाई सही साबित गर्ने, आत्मरक्षा गर्ने, आफ्नो बढाइचढाइ गर्ने, वा आफूलाई राम्रो देखाउने अभिव्यक्तिहरू दिन्छन्, ताकि तिनीहरू अशुभ घटनाबाट प्रभावित हुन वा त्यसमा फस्‍नबाट जोगिन सकून्। तर एक पटक व्यक्तिले प्रतिरोध गर्न थालेपछि, यो तिनीहरूको लागि खतरनाक बन्‍न सक्छ, होइन र? (हो, सक्छ।) मलाई भन त, जब कुनै व्यक्ति प्रतिरोध गर्न सुरु गर्ने अवस्थामा पुग्छ, तब के तिनीहरूमा सामान्य मानवताको विवेक र समझको कुनै काम बाँकी हुन्छ र? तिनीहरू पहिले नै विचार र दृष्टिकोणबाट अघि बढेर वास्तवमै काम गर्ने अवस्थामा पुगिसकेका हुन्छन्, र त्यसउप्रान्त तिनीहरूलाई समझ र विवेकले रोक्‍न सक्दैन। अनि, यसको मतलब के हो? यसको मतलब के हो भने, व्यक्तिका कार्य र विचारहरू परमेश्‍वरको विरोध गर्ने वास्तविकतामा परिणत हुन्छन्। तिनीहरूले केवल हृदयमा अस्वीकार गर्ने, अनिच्छुक बन्‍ने, वा दुःखी महसुस गर्ने मात्रै गरिरहेका हुँदैनन्; तिनीहरूले त प्रतिरोध गर्न आफ्‍ना कार्यहरू र वास्तविक व्यवहार प्रयोग गरिरहेका हुन्छन्। जब वास्तविक व्यवहारद्वारा नै प्रतिरोध गरिन्छ, तब के यो व्यक्ति मूल रूपमा समाप्त भइसकेको छ भन्‍ने हुँदैन र? जब परमेश्‍वरविरुद्ध विद्रोह गर्ने, परमेश्‍वरको प्रतिरोध गर्ने र उहाँको विरोध गर्ने कार्यका वास्तविकताहरूले आकार लिइसकेका हुन्छन्, त्यसपछि त यो मानिसहरूले हिँडेको मार्गको मात्र समस्या रहँदैन—यसले त पहिले नै परिणाम उत्पन्‍न गरिसकेको हुन्छ। के यो एकदमै खतरनाक कुरा होइन र? (हजुर, हो।) त्यसैले, एकदमै सानो, महत्त्वहीन परम्परागत सांस्कृतिक विचार, परम्परागत सोच, वा अन्धविश्‍वसी भनाइले पनि धेरै गम्भीर परिणामहरू निम्त्याउन सक्छ। यो केवल साधारण जीवनशैलीको बानीबेहोरा मात्र होइन, र यो के खाने, के लगाउने, वा के भन्‍ने वा के नभन्‍ने भन्‍ने कुरासँग मात्र सम्‍बन्धित हुँदैन। यो त परमेश्‍वरले योजनाबद्ध गर्नुभएको वातावरण सामना गर्दा व्यक्तिले कस्तो मनोवृत्ति अपनाउँछ भन्‍ने हदसम्म जान सक्छ। त्यसकारणले गर्दा, यी कुराहरू पनि मानिसहरूले त्याग्‍नुपर्ने कुराहरू हुन्।

मुख्य चाडपर्वहरूको समयमा परम्परागत जीवनशैली र विचार तथा दृष्टिकोणहरू कायम राख्‍नुअलावा, मानिसहरूले केही ससाना चाडहरूमा पनि तिनै कुराहरू पालना गर्छन्। उदाहरणको लागि, तिनीहरूले नयाँ वर्षको १५ औँ दिनमा गुलियो मःमः खान्छन्। अनि, मानिसहरूले किन गुलियो मःमः खान्छन्? (त्यसले परिवारको पुनर्मिलन भएको छ भन्‍ने सङ्केत गर्छ।) परिवारको पुनर्मिलन भएको छ। के तिमीहरूले विगत केही वर्षमा गुलियो मःमः खाएका छौ? (मैले घरमा खाएको छु, तर मण्डलीमा कहिल्यै खाएको छैनँ।) के आफ्नो परिवारसँग पुनर्मिलन हुनु राम्रो कुरा हो? (अहँ, होइन।) के तेरो परिवारमा कुनै असल मानिसहरू छन्? तिनीहरूले तँलाई कि त पैसा माग्छन् कि त ऋण तिर्न लगाउँछन्; यदि तँसँग ख्याति र नाफा छ भने, तिनीहरूले तेरो चापलुसी गर्छन् र केही कुरा माग्छन्, र यदि तँसँग त्यस्तो कुनै कुरा छैन भने, तिनीहरूले तँलाई तुच्छ ठान्छन्। नयाँ वर्षको १५ औं दिनमा गुलियो मःमः खाइन्छ, साथै विभिन्‍न मितिहरूमा, जस्तै दोस्रो महिनाको दोस्रो दिन, तेस्रो महिनाको तेस्रो दिन, चौथो महिनाको चौथो दिन, पाँचौँ महिनाको पाँचौँ दिन…। अरू रीतिरिवाजहरू मनाइन्छ। अनगिन्ती थुप्रै विभिन्‍न कुराहरू छन्, र तीसँग सम्बन्धित हरप्रकारका खानेकुराहरू छन्। गैरविश्‍वासी र पिशाचहरूको संसारले गर्ने यी कुराहरू सबै हास्यास्पद छन्। यदि तँ चाडपर्वको समयमा उत्सव मनाउन र केही मीठा खानेकुराको आनन्द लिन चाहन्छस् भने, मीठो खानाको आनन्द लिन्छु भनेर भन्, त्यति भए पुग्छ। तैँले तेरो गच्छेअनुसार, आफूले चाहेको जुनसुकै कुरा खान सक्छस्। अब पुग्यो, यी सबै कुराहरू नगर्, वर्षैपिच्छे पदोन्‍नति पाउन चामलको केक खाने, प्रशस्तताको लागि माछा खाने, वा परिवारको पुनर्मिलन भएकोमा गुलियो मःमः खाने नगर्। चिनियाँ मानिसहरूले चामलको मःमः पनि बनाउँछन्, तर कुन उद्देश्यको लागि? हरेक वर्ष विभिन्‍न चाडपर्वहरूमा, चर्चका कतिपय समर्पित व्यक्तिहरूले प्रत्येक चाडपर्वसँग सम्बन्धित विभिन्‍न कुराहरू किन्छन्, जस्तै चामलको मःमः। मैले तिनीहरूमध्ये केहीलाई सोधेँ, “तिमीहरू किन चामलको मःमः खान्छौ?” तिनीहरूले भने, “यो पाँचौं महिनाको पाँचौं दिनको ड्र्यागन बोट फेस्टिभलको लागि हो।” चामलको मःमः एकदम मीठो हुन्छ, तर किन त्योसँग सम्बन्धित चाडपर्व प्रचलित छ वा त्यो मानिसहरूको जीवन र भाग्यसँग कसरी सम्बन्धित छ मलाई थाहा छैन। मैले कहिले पनि यसबारे कुनै अनुसन्धान वा सर्वेक्षण गरेको छैनँ, त्यसैले मलाई थाहा छैन। सायद, यो कसैको सम्झनाको लागि हो। तर हामीले किन कसैको सम्झनामा यी कुराहरू खानुपर्ने हो? त्यो व्यक्तिलाई नै चामलको मःमः दिँदा भयो त। जसले उसलाई स्मरण गर्न खोज्छ, उसले उसको चिहान वा फोटोअगाडि चामलको मःमः राख्‍नुपर्‍यो। यो मःमः जीवित मानिसहरूलाई दिनु हुँदैन: यो त जिउँदो मान्छेको मामिला होइन। त्यो व्यक्तिको तर्फबाट जिउँदाहरूले खान्छन्—त्यो हास्यास्पद कुरा हो। यी चाडपर्वहरू साथै यी अवधिमा के खाने भन्‍ने ज्ञान पनि गैरविश्‍वासीहरूबाट आएको हो: मलाई खास विवरणहरू त थाहा छैन, तर केही मानिसहरूको माध्यमबाट मण्डलीमा यसका केही कुराहरू हस्तान्तरित भएका छन्—ड्र्यागन बोट फेस्टिवलमा चामलको मःमः खाइन्छ र नयाँ वर्षको बेला चामलको केक खाइन्छ। पश्‍चिममा, मानिसहरूले थ्याङ्क्सगिभिङमा टर्की खान्छन्: तिनीहरूले किन टर्की खान्छन्? समाचार रिपोर्टहरूका अनुसार, धन्यवाद दिन तिनीहरूले थ्याङ्क्स्गिभिङमा टर्की खान्छन्—यो एउटा परम्परा हो। पश्‍चिममा ख्रीष्टमस भन्‍ने अर्को चाड पनि छ, र त्यो बेला मानिसहरूले ख्रीष्टमस ट्री सजाउँछन् र नयाँ लुगा लगाउँछन्—यो पनि एउटा परम्परा नै हो। यो चाडको बेला पश्‍चिमीहरूले मीठा शब्द र शुभकामनाहरू, साथै आशिष्‌हरू आदानप्रदान पनि गर्नुपर्छ। तिनीहरूले नराम्रा वा श्रापका शब्दहरू बोल्‍नु हुँदैन। यो सबै पूर्वी संस्कृतिहरूको शुभ भनाइहरूसँग मिल्दोजुल्दो छ, र तिनको उद्देश्य मानिसहरूलाई निषेध तोड्नबाट रोक्‍नु हो, अन्यथा अर्को वर्ष अनुकूल हुनेछैन। थ्याङ्क्स्गिभिङ र ख्रीष्टमसजस्ता पश्‍चिमी चाडपर्व विशेष रूपमा स्वादिष्ट खाना खाने कार्यसँग सम्‍बन्धित छन्, र यी खाना खानुको औचित्य पुष्टि गर्न कथाहरू सिर्जना गरिएका छन्। अन्त्यमा, के हुन्छ भनेर म सारांशित गर्छु: मानिसहरूले यी स्वादिष्ट खानाहरूमा रमाउन बहाना बनाउँछन्, र घरमा भोज खाँदै केही दिन बिदा लिने, पेट भरुन्जेल खाँदै बस्‍ने कार्यको औचित्य पुष्टि गर्छन्। अनि, जब रक्तदान गर्ने समय हुन्छ, तब नर्सले भन्छे, “तपाईँको रगतको लिपिड लेभल धेरै बढी छ, मापदण्डअनुसार छैन र यसले तपाईँलाई रक्तदान गर्न अयोग्य तुल्याउँछ।” मासु धेरै सेवन गरेको कारण यस्तो हुन्छ। यी परम्परागत चाडपर्व मनाउनुको प्राथमिक उद्देश्य राम्रो खाना र मद्यपानको आनन्द लिनु हो। यो एक पुस्ताबाट अर्को पुस्तामा, पुरानोबाट नयाँ पुस्तामा सर्छ, र परम्परा बन्छ। यी परम्पराहरूद्वारा हालिने अन्तर्निहित विचार र दृष्टिकोणहरू, साथै केही अन्धविश्‍वासी भनाइहरू पनि अघिल्‍लो पुस्ताबाट युवा पुस्तामा हस्तान्तरित हुन्छन्।

अन्धविश्‍वासका अरू के-कस्ता भनाइहरू छन्? (दाहिने आँखा फुर्फुराउँदा शुभ हुन्छ तर देब्रे आँखा फुर्फुराउँदा दुर्भाग्य हुन्छ।) के तिमीहरू यी कुरामा विश्‍वास गर्छौ? कतिपय मानिसहरूले निकै विश्‍वास गर्छन्। उदाहरणको लागि, कुनै व्यक्ति कार दुर्घटनामा परेर बित्छ। दुर्घटना हुनुअघि, त्यस व्यक्तिको श्रीमतीको देब्रे आँखा नराम्ररी फरफराउँछ: त्यो आँखा दिन र रात फरफराइरहन्छ—कति खराब रूपमा फर्फराउँछ? अरू मानिसहरूले पनि उसको आँखा फरफराएको देख्‍न सक्छन्। केही दिनपछि, उसको श्रीमान्‌ कार दुर्घटनामा परेर मर्छ। अन्त्येष्टि पूरा गरेपछि, ऊ बस्छे र बिस्तारै सोच्न थाल्छे, “अहो, अस्ति केही दिनसम्‍म मेरो आँखा यति नराम्रोसँग फरफराइरहेको थियो कि मैले यसलाई आफ्नो हातले समात्दा पनि रोक्‍न सकेकी थिइनँ। मैले त यो यसरी पूरा हुन्छ भन्‍ने आशा गरेकी थिइनँ।” पछि, उसले यस्तो सोच्दै यो भनाइमा विश्‍वास गर्न थाल्छे, “अहो, आँखा फरफराउँदा साँच्‍चै यस्ता घटनाहरू घट्ने रहेछन्। ती कुराहरू असल वा खराब नै हुन्छन् भन्‍ने त छैन, तर केही न केही हुनेचाहिँ निश्‍चित हुन्छ। यो एक प्रकारको प्रक्षेपण वा पूर्वाभास हो।” के यस्तो कहिल्यै हुन्छ? कतिपय मानिसहरू भन्छन्, “म यसमा विश्‍वास गर्दिनँ, यो अन्धविश्‍वास हो।” तर यो सही समयमा आउँछ, र यो वास्तवमै त्यति नै सटीक हुन्छ। लोक संस्कृतिमा उल्लेख गरिएका कुराहरू आधारहीन अफवाहहरू होइनन्; अन्धविश्‍वास परम्पराभन्दा फरक छ। केही हदसम्म यो मानिसहरूको जीवनमा रहन्छ, र यसले मानिसहरूको बस्‍ने वातावरण र तिनीहरूको जीवनमा हुने घटनाहरूलाई पनि प्रभावित र नियन्त्रित पार्छ। कतिपय मानिसहरू भन्छन्, “ठीक छ, यो अन्धविश्‍वास होइन, तर के यो परमेश्‍वरबाट आएको सङ्केत होइन र? यो अन्धविश्‍वास होइन, त्यसकारण हामीले यसलाई राम्ररी लिनु र बुझ्नुपर्छ। यो शैतानबाट आएको होइन, यो परमेश्‍वरबाट आएको—परमेश्‍वरको सङ्केत हुनसक्छ। हामीले यसको निन्दा गर्नु हुँदैन।” यो कुरालाई हामीले कसरी सही रूपमा हेर्ने? यसले विभिन्‍न कुरा हेर्ने तेरो क्षमता र सत्यतासम्‍बन्धी तेरो बुझाइको जाँच गर्छ। यदि तँ सबै कुराप्रति एकनासको व्यवहार गर्छस्, र “यो सबै अन्धविश्‍वास हो, त्यस्तो कुनै कुरा छैन र म यसमा विश्‍वास गर्दिनँ” भन्‍ने विश्‍वास गर्छस् भने, के यो विभिन्‍न कुराहरू हेर्ने सही तरिका हो? उदाहरणको लागि, जब गैरविश्‍वासीहरू घर सर्न चाहन्छन्, तब तिनीहरूले आफ्नो तिथि-पत्रमा “आजको दिन घर सर्न अशुभ छ” भन्‍ने लेखिएको देख्छन्, त्यसकारण तिनीहरूले यो निषेधित कुरालाई मान्छन् र त्यस दिन सर्ने हिम्मत गर्दैनन्। तिनीहरूले सर्नुभन्दा पहिले “घर सर्न शुभ छ” वा “सबै कुराहरू शुभ छन्” भनेर कुन दिन भनिएको छ त्यो हेर्छन्। सरेपछि, केही पनि नराम्रो हुँदैन, र यसले भविष्यमा तिनीहरूको सम्‍पत्तिमा असर गर्दैन। के यस्तो हुन्छ? कतिपय मानिसहरूले “घर सर्न अशुभ छ” भन्‍ने लेखिएको देख्छन्, तर यसमा विश्‍वास गर्दैनन्; जे भए नि तिनीहरू घर सर्छन्। परिणामस्वरूप, सरेपछि, केही नराम्रो हुन्छ: परिवारमा दुर्भाग्य हुन्छ, तिनीहरूको सम्पत्ति घट्छ, तिनीहरूको परिवारमा कसैको मृत्यु हुन्छ, र अर्को कोही बिरामी हुन्छ। खेती, काम, र व्यवसायदेखि तिनीहरूका बच्‍चाहरूको विद्यालयसम्मका सबै कुरामा समस्या हुन्छ। के भइरहेको हो, तिनीहरूलाई केही थाहै हुँदैन। अनि, तिनीहरूले भाग्य हेर्ने व्यक्तिसँग सल्लाह लिन्छन्, जसले भन्छ, “तपाईँहरूले त्यो बेला ठूलो वर्जित कुरा गर्नुभएछ। तपाईँहरू सरेको दिन सर्नको लागि अशुभ थियो, र त्यसो गरेर तपाईँले ताई सुईलाई चिढ्याउनुभयो।”[क] यहाँ, के भइरहेको छ? थाहा छ? यदि तिमीहरूले यो कुरा बुझ्न सक्दैनौ भने, यस्ता परिस्थितिहरू देखा पर्दा त्यसलाई कसरी सम्‍हाल्‍ने त्यो तिमीहरूलाई थाहै हुँदैन। यदि कुनै गैरविश्‍वासीले “सुन्‍नुस्, म घर सर्न अशुभ रहेको दिन सरेको थिएँ, र सरेपछि, मेरो परिवारले दिनप्रतिदिन समस्याहरू झेलिरहनुपर्‍यो, झन्-झन् अशुभ हुँदै गयो, र त्यहाँदेखि हामीले राम्रो दिन बिताएकै छैनौँ” भनेर भन्यो भने, यो सुनेर तेरो मुटु एकछिन रोकिन सक्छ। तँ सोच्दै डराउँछस्, “अहो, यस्तो निषेधित कुरा मानिएन भने त मलाई पनि त्यस्तै होला कि?” तैँले यो कुरा दिमागमा खेलाइरहन्छस्, र सोच्छस्, “म परमेश्‍वरमा विश्‍वास गर्छु, म डराउँदिनँ!” तर शङ्का अझै पनि तेरो दिमागमा रहिरहन्छ, र तैँले त्यो निषेधित कुरा नमान्‍ने हिम्मत गर्दैनस्।

हामीले यी अन्धविश्‍वासी भनाइहरूलाई कसरी हेर्नुपर्छ? आँखा फरफराउने विषयबाट सुरु गरौँ। के आँखा फरफराउनु भनेको के हो भनेर हामी सबैलाई थाहा छ? मानिसहरूको सबैभन्दा आधारभूत बुझाइ के हो भने यसले भविष्यमा के हुन सक्छ भनेर पूर्वानुमान गर्छ, चाहे त्यो कुरा राम्रो होस् वा नराम्रो। तर यो अन्धविश्‍वास हो कि होइन? भन त। (यो अन्धविश्‍वास हो।) यो अन्धविश्‍वास हो। अर्को प्रश्‍न, के परमेश्‍वरमा विश्‍वास गर्ने मानिसहरूले यस्तो भनाइमा विश्‍वास गर्नु हुन्छ? (गर्नु हुँदैन।) तिनीहरूले किन विश्‍वास गर्नु हुँदैन? (किनभने हाम्रो भाग्य र दुर्भाग्यहरू परमेश्‍वरको हातद्वारा व्यवस्थित र योजनाबद्ध हुन्छन् र ती कुराहरू हाम्रो आँखा फरफराउनु वा नफरफराउनुसँग सम्‍बन्धित हुँदैनन्। हामीले सामना गर्ने सबै कुरा परमेश्‍वरको सार्वभौमिकता र बन्दोबस्तअन्तर्गत हुन्छन्, र हामी यसमा समर्पित हुनुपर्छ।) मानौँ, एकदिन तेरो आँखा दिनभरि नराम्रोसँग फरफराउँछ, र यो भोलि बिहानसम्म जारी रहन्छ। त्यसपछि, कुनै घटना घट्छ, र तँलाई काटछाँट गरिन्छ। तँलाई काटछाँट गरिएपछि, तेरो आँखा फरफराउन छोड्छ। अनि, तैँले के सोच्छस्? “मेरो आँखा फरफराएको त म काटछाँटमा पर्न लागेको सङ्केत पो थिएछ।” के यो संयोग मात्र हो? के यो अन्धविश्‍वास हो? कहिलेकहीँ यो संयोग मात्र हुन्छ; कहिलेकहीँ त्यस्ता घटनाहरू घट्छन्। यहाँ, के भइरहेको हो? (परमेश्‍वर, मलाई लाग्छ, आँखा फरफराउनु सामान्य शारीरिक कम्पनको हिस्सा हुन सक्छ, र यसलाई काँटछाँटमा पर्नुसँग जोड्नु हुँदैन।) आँखा फरफराउनुलाई यसरी बुझ्नुपर्छ: मानिसहरूले एउटा आँखा फरफराउँदा भाग्य सङ्केत गर्छ र अर्कोले प्रकोप सङ्केत गर्छ भने पनि, परमेश्‍वरले मानव शरीरलाई धेरै रहस्यहरूसहित सृष्टि गर्नुभएको छ। यी रहस्यहरू कति गहिरा छन्, यसमा के-कस्ता विशिष्टीकृत कुराहरू समावेश छन्, मानव शरीरमा के-कस्ता अन्तर्निहित गुण, क्षमता र सम्भावनाहरू छन्—मानिसहरूले यो ज्ञान आफै प्राप्त गर्न सक्दैनन्। मानव शरीरले आत्मिक क्षेत्र बुझ्न सक्छ सक्दैन, कतिले छैटौँ इन्द्रिय भन्‍ने गरेको कुरा यसमा हुन्छ हुँदैन—मानिसहरूलाई केही थाहै हुँदैन। के मानिसहरूले मानव शरीरका यी अज्ञात पक्षहरू बुझ्ने कष्ट गर्नुपर्छ? (अहँ, गर्नुपर्दैन।) गर्नुपर्दैन—मानिसहरूले मानव शरीरभित्र के-कस्ता रहस्यहरू छन् भनेर बुझ्नु आवश्यक छैन। तर त्यो बुझ्न आवश्यक नभए पनि, तिनीहरूले मानव शरीर सरल छैन भन्‍ने कुराचाहिँ आधारभूत रूपमा बुझेको हुनुपर्छ। यो परमेश्‍वरले सृष्टि गर्नु नभएको कुनै पनि चीज वा वस्तु, जस्तै टेबल, कुर्सी, वा कम्प्युटरभन्दा आधारभूत रूपमा फरक छ। यी कुराहरूको प्रकृति मानव शरीरको भन्दा पूर्ण रूपमा फरक हुन्छ: यी निर्जीव वस्तुहरूसँग आत्मिक क्षेत्रबारे कुनै अनुभूति हुँदैन, जबकि मानव शरीर, अर्थात् परमेश्‍वरबाट आएको र परमेश्‍वरद्वारा सृष्टि गरिएको जीवित वस्तुले यसको छेउको वातावरण, वायुमण्डल, र केही विशेष वस्तुहरू महसुस गर्न, साथै वरपरको वातावरण र आगामी घटनाहरूप्रति कसरी प्रतिक्रिया दिने भनेर जान्‍न सक्छ। यो कुरा सरल छैन—यी सबै कुराहरू रहस्य हुन्। मानव शरीरले चिसो, तातो, वासना वा दुर्गन्ध, मीठो, अमिलो, र पिरो भनेर महसुस गर्ने मात्र होइन, तर व्यक्तिको आत्मगत चेतनाले महसुस गर्नै नसक्‍ने केही निश्‍चित रहस्यहरू पनि छन्। मानिसहरूलाई यी कुराहरू थाहै हुँदैन। त्यसैले, स्पष्टसित भन्‍नुपर्दा, आँखा फरफराउने कुरा व्यक्तिको स्नायुसँग वा उसको छैटौँ इन्द्रियसँग सम्‍बन्धित भए पनि, वा आत्मिक क्षेत्रसँग संलग्‍न कुनै कुरासँग सम्बन्धित भए पनि—हामी यो कुरा खोतल्‍नेछैनौँ। चाहे जे होस्, यो अवस्था विद्यमान रहेको छ, तर यो विद्यमान रहनुको उद्देश्य र अर्थबारे हामी अनुसन्धान गर्नेछैनौँ। यसको बाबजुद पनि, परिवार र लोक संस्कृति दुवैमा आँखा फरफराउनेबारे केही भनाइहरू विद्यमान रहेकै छन्। यी भनाइहरूमा अन्धविश्‍वास समावेश भए पनि नभए पनि, अन्ततः यो जीवित वातावरणमा हुने केही घटनाहरूबारे मानव शरीरमा अग्रिम रूपमा प्रकट हुने सङ्केत हो। अब, यसप्रकारको प्रकटीकरण अन्धविश्‍वाससँग सम्‍बन्धित छ कि, परम्परा वा विज्ञानसँग? यो अनुसन्धान गर्न नसकिने कुरा हो—यो एउटा रहस्य हो। छोटकरीमा भन्दा, वास्तविक जीवनभित्र, प्राचीन समयदेखि हालसम्मको हजारौँ वर्षको अवधिमा, मानवजातिले कसैको आँखा फरफरायो भने, त्यो कुनै न कुनै रूपमा तिनीहरूको वरिपरि हुने घटनाहरूसँग जोडिएको हुन्छ भन्‍ने निष्कर्ष निकालेको छ। यो सम्बन्ध चाहे धन, भाग्य, वा व्यक्तिको जीवनको कुनै अन्य पक्षसँग सम्बन्धित रहेको भए पनि, अनुसन्धान गर्न असम्भव छ। यो पनि एउटा रहस्य हो। तर यसलाई किन रहस्यको रूपमा लिइन्छ? कैयौँ कुराहरू भौतिक संसारभन्दा परको आत्मिक क्षेत्रसँग सम्‍बन्धित हुन्छन्, जुन कुराबारे तिमीहरूलाई बताइए पनि तिमीहरूले देख्‍न वा महसुस गर्न सक्दैनौ। त्यसैले यसलाई रहस्यको रूपमा लिइन्छ। यी कुराहरू रहस्यहरू हुन् र मानिसहरूले यी कुरालाई देख्‍न वा महसुस गर्न सक्दैनन्, तर मानिसहरूमा केही नराम्रो हुन्छ भन्‍ने भित्री डर र पूर्वानुभूतिचाहिँ हुने हुन्छ, त्यसैले मानिसहरूले यी कुराहरूलाई कसरी लिनुपर्छ? सबैभन्दा सरल नियम भनेको यी कुराहरू बेवास्ता गर्नु हो। तेरो धन वा भाग्यसँग यिनको कुनै सरोकार छ भनेर विश्‍वास नगर्। तेरो देब्रे आँखा फरफराउँदा नराम्रा कुराहरू हुन सक्छन् भनेर चिन्ता नगर्, र तेरो दाहिने आँखा फरफराउँदा तँ धनी हुनेछस् भनेर रमाउने अवश्यै नगर्। यी कुराहरूद्वारा आफूलाई असर पर्न नदे। मुख्य कारण के हो भने, तँसँग भविष्यको पूर्वानुमान गर्ने क्षमता छैन। सबै कुरा परमेश्‍वरद्वारा नै योजनाबद्ध र सञ्‍चालित छ; जे हुन गइरहेको छ त्यो राम्रो भए नि नराम्रो भए नि, त्यो सबै परमेश्‍वरको हातमा छ। तँमा हुनुपर्ने एकमात्र मनोवृत्ति भनेको परमेश्‍वरका योजनाबद्ध कार्य र बन्दोबस्तहरूमा समर्पित हुनु हो। भविष्यवाणी गर्ने वा अनावश्यक बलिदान, तयारी, वा सङ्घर्ष गर्ने नगर्। जे हुनेवाला छ त्यो हुने नै छ, किनभने सबै कुरा परमेश्‍वरको हातमा छ। कसैले पनि परमेश्‍वरको विचार र उहाँका योजनाहरूलाई, वा उहाँले जे गराउने अठोट गर्नुभएको छ त्यो कुरालाई परिवर्तन गर्न सक्दैन। तैँले आफ्नो परेलामा सेतो कागजको टुक्रा टाले पनि, आफ्नो हातले परेला थिचे पनि, वा विज्ञान वा अन्धविश्‍वासमा भर परे पनि, यसले कुनै फरक पार्नेछैन। जे हुनेवाला छ त्यो हुने नै छ, त्यो वास्तविकतामा बदलिने नै छ, र तैँले त्यसलाई परिवर्तन गर्न सक्दैनस् किनभने यो सबै परमेश्‍वरको हातमा छ। यसबाट बच्ने कुनै पनि प्रयास मूर्खतापूर्ण, व्यर्थ बलिदान र अनावश्यक कुरा हुनेछ। त्यसो गर्दा, त्यसले तँ विद्रोही र जिद्दी, र परमेश्‍वरप्रति समर्पित मनोवृत्ति नभएको व्यक्ति होस् भन्‍ने मात्रै देखाउँछ। कुरो बुझिस्? (हो, मैले बुझेँ।) त्यसैले, आँखा फरफराउनुलाई अन्धविश्‍वास मानिए पनि वा विज्ञान मानिए पनि, तिमीहरूको मनोवृत्ति यस्तो हुनुपर्छ: दाहिने आँखा फरफराउँदा खुसी नबन्‍नू, र देब्रे आँखा फरफराउँदा डराउने, तर्सिने, चिन्तित हुने, इन्कार गर्ने वा प्रतिरोध गर्ने नबन्‍नू। आँखा फरफराएपछि केही भयो नै भने पनि, यसलाई शान्त भएर सामना गर्नुपर्छ किनभने सबै कुरा परमेश्‍वरको हातमा छ। डराउनु वा चिन्ता लिनु जरुरी छैन। यदि कुनै राम्रो घटना घट्यो भने, परमेश्‍वरलाई उहाँको आशिष्‌को लागि धन्यवाद दे—यो परमेश्‍वरको अनुग्रह हो; यदि कुनै नराम्रो घटना घट्यो भने, अगुवाइ र सुरक्षाको लागि, र परीक्षामा पर्नबाट जोगिनको लागि प्रार्थना गर्। त्यो घटनाले जुनसुकै वातावरणमा लगे पनि, परमेश्‍वरको योजनाबद्ध कार्य र बन्दोबस्तमा समर्पित हुन सक्‍ने बन्। तेरो जीवनमा जतिसुकै ठूलो प्रकोप आए पनि, वा तैँले जस्तोसुकै गम्‍भीर दुर्भाग्य भोगे पनि, परमेश्‍वरलाई त्याग्‍ने, उहाँसँग गुनासो गर्ने, र उहाँलाई दोष दिने नगर्‌। परमेश्‍वरको योजनाबद्ध कार्यमा समर्पित हुन इच्छुक बन्। के त्यसपछि यो समस्या समाधान हुँदैन र? (हुन्छ।) यस्ता मामिलाहरूको सन्दर्भमा, मानिसहरूसँग यस्तो विचार र दृष्टिकोण हुनुपर्छ: “भविष्यमा जे भए पनि, म तयार छु, र ममा परमेश्‍वरप्रति समर्पित हुने मनोवृत्ति छ। मेरो देब्रे आँखा फरफराए पनि, मेरो दाहिने आँखा फरफराए पनि, वा दुवै आँखा एकैसाथ फरफराए पनि, म डराउँदिनँ। मलाई थाहा छ, भविष्यमा केही हुन सक्छ, तर मेरो विश्‍वास के छ भने, सबै कुरा परमेश्‍वरको हातमा छ। यो त परमेश्‍वरले मलाई केही हुन लागेको छ भनेर सूचित गर्नुभएको हुन सक्छ, वा यो मेरो भौतिक शरीरको अन्तर्निहित प्रतिक्रिया हुन सक्छ। चाहे जे भए पनि, म तयार छु, र परमेश्‍वरप्रति ममा समर्पित मनोवृत्ति छ। यो घटना घटेपछि मैले जतिसुकै ठूलो हानि वा नोक्सानी भोगे पनि, म परमेश्‍वरलाई दोष दिनेछैनँ। म समर्पित हुन तयार छु।” मानिसहरूमा हुनुपर्ने मनोवृत्ति यही हो। तिनीहरूले यो मनोवृत्ति अपनाएपछि, परिवारद्वारा अभ्यस्त गराइएका आँखा फरफराउनेसम्‍बन्धी यी भनाइहरू अन्धविश्‍वास हुन् वा विज्ञान हुन्, अबउप्रान्त तिनीहरूले केही वास्ता गर्नेछैनन्। तिनीहरूले यसो भन्‍नेछन्, “यो अन्धविश्‍वास भए नि वा विज्ञान भए नि यसले केही फरक पर्दैन। तपाईंहरू के विश्‍वास गर्नुहुन्छ त्यो तपाईंहरूको कुरा हो। यदि तपाईँहरूले मलाई मेरो परेलामा सेतो कागजको टुक्रा टाँस्‌ भन्‍नुहुन्छ भने, म त्यसो गर्नेछुइनँ। यदि आँखा फरफराएर साह्रै असुविधा भयो भनेचाहिँ, म थोरै बेरको लागि त्यसो गर्नेछु।” यदि कसैले तँलाई “तपाईँको आँखा साह्रै फरफराइरहेको छ, एकदुई दिन सावधान रहनुहोस्” भनेर भन्छ भने, के सावधान भएर तँलाई कुनै कुराबाट बच्न मद्दत मिल्छ? (अहँ, जे हुनु छ त्यसबाट बच्‍न सकिँदैन।) यदि यो आशिष्‌ भए दुर्भाग्य हुन्‍न, तर यदि यो दुर्भाग्य भए उम्‍कन सकिन्‍न; चाहे यो आशिष् होस् वा प्रकोप, तैँले यसलाई स्विकार्नुपर्छ। यो अय्यूबको जस्तै मनोवृत्ति हुनु हो। यदि तैँले यो आशिष्‌ हुन्जेल स्विकार्छस्, र दाहिने आँखा फरफराउँदा खुसी हुन्छस्, तर देब्रे आँखा फरफराउँदा “किन यो फरफराइरहेको छ? बस फरफराई मात्र रहन्छ, कहिल्यै रोकिँदैन! म प्रार्थना गर्नेछु र देब्रे आँखा फरफराएको रोक्‍न र दुर्भाग्यलाई मबाट पन्छाउन श्राप दिनेछु” भन्दै रिसाउँछस् भने—परमेश्‍वरमा विश्‍वास गर्ने र उहाँलाई पछ्याउने व्यक्तिमा यस्तो मनोवृत्ति हुनु हुँदैन। परमेश्‍वरको अनुमतिविना, परमेश्‍वरले यस्तो होस् भनेर निर्धारित नगर्नुभएसम्‍म, के दुर्भाग्य वा पिशाचहरू तेरो नजिक आउने हिम्मत गर्छन् र? (गर्दैनन्।) भौतिक संसार र आत्मिक क्षेत्र दुवै नै परमेश्‍वरको नियन्त्रण, सार्वभौमिकता र बन्दोबस्तअन्तर्गत हुन्छन्। कुनै सानो भूतले जे गर्न चाहे पनि, परमेश्‍वरको अनुमतिविना के यसले तेरो रौँमा समेत हानि गर्ने हिम्मत गर्छ र? यसले हिम्मत गर्दैन, होइन र? (अहँ, गर्दैन।) यसले तँलाई छुन र हानि गर्न चाहन्छ, तर यदि परमेश्‍वरले अनुमति दिनुभएन भने, यसले हिम्मत गर्दैन। यदि परमेश्‍वरले “तिनीहरूको वरिपरि केही परिस्थितिहरू खडा गर् र तिनीहरूलाई दुर्भाग्य र समस्याहरू ल्याइदे,” भन्दै अनुमति दिनुभयो भने, त्यो सानो भूत खुसी हुनेछ र तेरो विरुद्ध काम गर्न थाल्नेछ। यदि तँमा परमेश्‍वरप्रतिको विश्‍वास छ र तैँले आफ्नो गवाहीमा अडिग रहेर, परमेश्‍वरलाई इन्कार वा विश्‍वासघात नगरेर, अनि त्यसलाई सफल हुन नदिएर त्यसलाई जितिस् भने, त्यसउप्रान्त त्यो सानो भूत परमेश्‍वरसामु आउँदा, त्यसले तँलाई दोष लगाउन सक्‍नेछैन, र परमेश्‍वरले तँबाट महिमा प्राप्त गर्नुहुनेछ, र उहाँले त्यो सानो भूतलाई थुनेर राख्‍नुहुनेछ। त्यसले तँलाई फेरि हानि गर्ने हिम्मत गर्नेछैन, र तँ सुरक्षित हुनेछस्। यो नै सबै कुरा परमेश्‍वरको हातमा छ भनी विश्‍वास गर्दै, तँमा हुनुपर्ने साँचो विश्‍वास हो। परमेश्‍वरको अनुमतिविना, कुनै पनि अशुभ वा नराम्रो कुरा तेरो जीवनमा आउनेछैन। मानिसहरूलाई आशिष् दिनेबाहेक, परमेश्‍वरले धेरै कुरा गर्न सक्‍नुहुन्छ; उहाँले तँलाई जाँच्‍न र खार्न, र पाठ सिकाउन विभिन्‍न परिस्‍थितिहरू मिलाउन सक्‍नुहुन्छ, र तँलाई सजाय र न्याय गर्न विभिन्‍न परिस्‍थितिहरू तय तर्न सक्‍नुहुन्छ। कहिलेकहीँ परमेश्‍वरले मिलाउनुहुने परिस्थितिहरू तेरा धारणाहरूसँग नमिल्‍न सक्छन् र तेरा कल्पनाहरूसँग पनि पक्‍कै नमिल्‍न सक्छन्। तर “के हामीले परमेश्‍वरको हातबाट असल कुराचाहिँ ग्रहण गर्ने र दुष्टताचाहिँ ग्रहण नगर्ने?” (अय्यूब २:१०) भनेर अय्यूबले भनेको कुरा नबिर्सी। यो परमेश्‍वरमाथिको तेरो साँचो विश्‍वासको स्रोत हुनुपर्छ। परमेश्‍वरले सबै कुरा नियन्त्रण गर्नुहुन्छ भनेर विश्‍वास गर्, अनि तँलाई साधारण रूपमा आँखा फरफराउँदा डर लाग्‍नेछैन, के त्यो सही होइन र? (अँ, हो।)

भर्खरै, हामीले आँखा फरफराउने समस्या कसरी सम्हाल्‍ने भन्‍नेबारेमा सङ्गति गर्‍यौँ। आँखा फरफराउनु दैनिक जीवनमा आउने सामान्य घटना हो, र यसलाई हल गर्न मानिसहरूले प्रायजसो मानव विधिहरू प्रयोग गर्छन्। तैपनि, यी विधिहरूले सामान्यतया चाहेका परिणामहरू हासिल गर्दैनन्, र अन्त्यमा, जे हुने हो त्यो हुनेछ, र कोही पनि यसबाट उम्कन सक्दैन। यो राम्रो भए नि नराम्रो भए नि, यो मानिसहरूले हेर्न चाहेको कुरा भए नि नभए नि, जे हुनुपर्ने हो त्यो अवश्यै हुनेछ। यसले थप रूपमा के कुरा पुष्टि गर्छ भने, यो व्यक्तिको नियति भए नि वा दैनिक जीवनका सानातिना कुराहरू भए नि, ती सबै कुरा परमेश्‍वरले योजनाबद्ध र व्यवस्थापन गर्नुभएको हुन्छ, र कोही पनि ती कुराहरूबाट उम्कन सक्दैन। त्यसकारण, बुद्धिमान्‌ व्यक्तिहरूले यी कुराहरूलाई सही र सकारात्मक मनोवृत्तिसाथ लिनुपर्छ, अनि कुनै पनि व्यर्थ बलिदान वा सङ्घर्ष गर्न मानव विधिहरूको सहारा लिनुको सट्टा सत्यता सिद्धान्तहरू र परमेश्‍वरको वचनको आधारमा यस्ता कुराहरूलाई हेर्ने र समाधान गर्ने गर्नुपर्छ, नत्र अन्त्यमा तिनीहरूले नै हानि भोग्‍नुपर्छ। यस्तो किन हुन्छ भने, जब सृष्टिकर्ताको सार्वभौमिकताको कुरा आउँछ, मानवजातिले छनौट गर्ने कुनै दोस्रो मार्ग हुँदैन। छनौट गर्नुपर्ने र पछ्याउनुपर्ने एउटै मात्र मार्ग यही हो। परमेश्‍वरका योजनाबद्ध कार्य र बन्दोबस्तहरूमा समर्पित बन्, परमेश्‍वरले योजनाबद्ध गर्नुभएका वातावरणबाट पाठहरू सिक्, र परमेश्‍वरमा समर्पित हुन, परमेश्‍वरका कामहरू बुझ्न, आफैलाई बुझ्न, र सृष्टि गरिएको प्राणीले कुन मार्ग रोज्नु र हिँड्नुपर्छ भन्‍ने कुरा सिक्, अनि अन्धविश्‍वास वा मानव विधिहरू प्रयोग गरेर परमेश्‍वरका योजनाबद्ध कार्य र बन्दोबस्तहरूको विरोध गर्नुको सट्टा, मानिसहरूले हिँड्नुपर्ने जीवन मार्गमा राम्रोसित कसरी हिँड्नुपर्छ भन्‍ने कुरा सिक्।

हामीले आँखा फरफराउने समस्या कसरी सम्हाल्ने भन्‍नेबारेमा त हाम्रो सङ्गति समाप्त गरेका छौँ, तर मानिसहरूले दैनिक जीवनमा सपनालाई चाहिँ कसरी लिनुपर्छ? उदाहरणको लागि, यदि तैँले एक रात सपनामा तेरो दाँत झरेको देखिस् भने, तेरी आमाले सोध्‍न सक्छे, “दाँत खसेको बेला रगत बगेको थियो?” यदि तैँले “रगत बगेको हुँदा के हुन्छ?” भनेर सोधिस् भने, तेरी आमाले तँलाई यसको अर्थ परिवारको कसैको मृत्यु हुनेछ, वा कुनै अन्य दुर्भाग्यपूर्ण घटना घट्न सक्छ भनेर भन्‍नेछे। यो कुरापछाडिको खास भनाइ के हो मलाई थाहा छैन, किनभने एउटा परिवारले एउटा कुरा भन्छ, र अर्को परिवारले अर्कै कुरा भन्छ। कतिले यसले हजुरबा-हजुरआमा वा आमाबुबाजस्ता निकट आफ्नाजनको मृत्युको भविष्यवाणी गर्छ भनेर भन्‍न सक्छन्, जबकि अरूले यसले साथीसङ्गीको मृत्युको सङ्केत गर्छ भनेर भन्‍न सक्छन्। चाहे जे भए पनि, दाँत झरेको सपना देख्‍नुलाई सामान्यतया नराम्रो कुरा मानिन्छ। अनि, यो खराब कुरा भएकोले, र यो जीवन र मृत्युको मामिलासँग सम्बन्धित रहेकोले, यसले मानिसहरूलाई धेरै चिन्तित तुल्याउँछ। त्यसैले, जब-जब मानिसहरूले दाँत झरेको सपना देख्छन्, तब-तब तिनीहरू व्याकुल हुँदै बिउँझन्छन्। तिनीहरूलाई अन्तर्निहित रूपमै दुर्भाग्य आउन लागेको वा केही नराम्रो घटना घट्न लागेको महसुस हुन्छ, जसले तिनीहरूलाई चिन्तित, भयभीत र त्रसित तुल्याउँछ। तिनीहरूले आफूलाई यो भावनाबाट मुक्त गर्न चाहन्छन् तर सक्दैनन्, अनि तिनीहरू यो मामिला सुल्झाउन वा यसलाई सहज तुल्याउन मानिसहरू भेट्न चाहन्छन्, तर यसो गर्ने कुनै उपाय नै हुँदैन। संक्षेपमा भन्दा, तिनीहरू यो सपनाको बन्दी बन्छन्। विशेषगरी, जब सपनामा तिनीहरूको दाँतबाट रगत बगेको हुन्छ, तब तिनीहरूको चिन्ता अझै तीव्र हुन्छ। यस्तो सपना देखेपछि, मानिसहरू प्रायजसो धेरै दिनसम्म नराम्रो मुडमा हुन्छन्, र तिनीहरूलाई असहज महसुस हुन्छ, र यस्तो अवस्था कसरी सम्हाल्ने भन्‍ने नै थाहा हुँदैन। यी कुराहरूसँग परिचित नभएकाहरू भने अप्रभावित नै रहन सक्छन्, तर पहिले नै केही निश्‍चित विचार र दृष्टिकोणहरू अपनाइसकेका वा पुर्खाहरूले हस्तान्तरण गरेका यस मामिलासँग सम्बन्धित थप डरलाग्दा र सनसनीपूर्ण भनाइहरू सुनेका मानिसहरू भने बढी चिन्तित हुन्छन्। तिनीहरू त्यस्ता सपनाहरू देख्‍छु कि भनी डराउँछन् र जब देख्छन्, तिनीहरूले तुरुन्तै यस्तो प्रार्थनाको सहारा लिन्छन्, “हे परमेश्‍वर, बिन्ती छ, मलाई रक्षा गर्नुहोस्, मलाई सान्त्वना दिनुहोस्, मलाई शक्ति दिनुहोस्, र त्यस्ता घटनाहरू हुन नदिनुहोस्। यदि यो मेरो आमाबुबासँग सम्‍बन्धित छ भने, बिन्ती छ उहाँहरूलाई सुरक्षित राख्‍नुहोस् र कुनै पनि दुर्घटनाबाट बचाउनुहोस्।” स्पष्ट रूपमै, यी मनोवृत्तिहरू तिनीहरूका विचार र दृष्टिकोण वा परम्परागत भनाइहरूद्वारा प्रभावित रहेका हुन्छन्। परम्पराहरूको सन्दर्भमा भन्दा, केही परिवार वा व्यक्तिहरूसँग त्यस्ता कुराहरू कम गर्ने विशेष तरिकाहरू हुन सक्छन्, वा तिनीहरूले केही कुराहरू खान र पिउन सक्छन्, केही मन्त्र जप्‍न सक्छन्, वा खराब परिणामहरू हल गर्न वा रोक्‍नको लागि केही कुराहरू गर्न सक्छन्। लोक परम्पराहरूमा निश्‍चय नै त्यस्ता अभ्यासहरू छन्, तर हामी ती कुराहरू खोतल्नेछैनौँ। हामीले सङ्गति गर्न लागेको त सपनालाई कसरी हेर्ने र बुझ्ने भन्‍नेबारे हो। सपना देख्‍नु भनेको देहमा रहेको मानव अन्तर्प्रवृत्ति वा देहको अस्तित्वजीवी घटना-प्रक्रियाको एउटा भाग हो। तर जे भए पनि, यो एउटा रहस्यमयी कुरा हो। मानिसहरूले प्रायजसो “दिनमा जे सोचिन्छ, रातमा त्यसकै सपना देखिन्छ” भनिरहन्छन्। तैपनि, मानिसहरूले दिनको समयमा सामान्यतया आफ्नो दाँत गुमाउनेजस्ता कुराहरूबारे सोच्दैनन्, न त आफ्ना इच्छाहरू कल्पँदा यी कुराहरू नै कल्पना गरेका हुन्छन्। कोही पनि त्यस्ता मामिलाहरू सामना गर्न चाहँदैन, र कसैले पनि यी कुराहरूमा दिनरात ध्यान दिँदैन। त्यसको बाबजुद पनि, मानिसहरूले प्रायजसो आशै नगरेको बेला यस्ता घटनाहरू घट्ने गर्छन्। त्यसैले “दिनमा जे सोचिन्छ, रातमा त्यसकै सपना देखिन्छ” भन्‍ने भनाइसँग यसको कुनै सम्‍बन्ध हुँदैन। यो कुरा तैँले विचार गरेको कारण आएको हुँदैन। पश्‍चिममा फ्रायड वा चीनमा झोउका ड्यूकले सपनाहरूबारे जुनसुकै व्याख्या गरेका भए पनि, वा सपनाहरू अन्त्यमा पूरा भए नि नभए नि, छोटकरीमा भन्दा, सपना देख्‍नु मानव शरीरका केही अचेतन संवेदना र जागरूकतासँग सम्बन्धित कुरा, र यसका रहस्यहरूको एउटा भाग हो। पश्‍चिममा जीवविज्ञान र स्‍नायुविज्ञान अध्ययन गर्ने वैज्ञानिकहरूले यसबारे अनुसन्धान त गरिरहेका छन्, तर अन्ततः तिनीहरू मानव सपनाहरूको उत्पत्तिबारे पूर्ण बुझाइ हासिल गर्न असफल भएका छन्। तिनीहरूले त्यो पत्ता लगाउन सकेका छैनन्, त्यसैले के हामीले यसबारे अनुसन्धान गर्ने प्रयास गर्नुपर्छ? (हामीले गर्नु हुँदैन।) अनि, हामीले किन गर्नु हुँदैन? (यी कुराहरूको अनुसन्धान गर्नु व्यर्थ छ, र हामीले पनि यी कुराहरू बुझ्नेछैनौँ।) यो कुरा व्यर्थ भएर वा हामीले बुझ्दैनौँ भनेर होइन; यो त यसमा सत्यता समावेश छैन भनेर हो, र यो कुरा यति सरल छ। यसलाई अध्ययन गरेर र बुझेर तैँले के हासिल गर्न सक्छस्? के यसमा सत्यता संलग्‍न हुन्छ? (अहँ, हुँदैन।) यो त शरीर अस्तित्वमा रहने क्रममा देखा पर्ने एउटा घटना मात्र हो, र यो मानिसहरूको जीवनमा बारम्बार भइरहन्छ। तर मानिसहरूलाई यसको अर्थ के हो भन्‍ने थाहा हुँदैन। यो रहस्यको एउटा भाग हो। मानिसहरूले यसलाई अनुसन्धान वा अन्वेषण गर्नुपर्दैन किनभने यसमा सत्यता संलग्‍न छैन, र यो मानिसहरूले लिने मार्गसँग पनि सम्बन्धित छैन। तैँले राती दाँत झरेको सपना देखे नि नदेखे नि, वा भव्य भोजमा सहभागी भइरहेको वा रोलरकोस्टरमा चढेको सपना देखे नि, के त्यो तेरो जीवन दिउँसो कस्तो हुन्छ भन्‍ने कुरासँग सम्‍बन्धित छ र? (अहँ, छैन।) यदि कुनै रात तैँले कुनै व्यक्तिसँग लडाइँ गरेको सपना देखिस् भने, के यसको अर्थ तँ दिउँसो कुनै व्यक्तिसँग झगडा गर्नेछस् भन्‍ने हुन्छ र? यदि कुनै रात तैँले मीठो र सुखद सपना देखिस्, र खुसी भइरहेको अवस्थाबाट बिउँझिस् भने, के यसले दिनभरि सबै कुरा सहज र चाहेको जस्तो हुन्छ भन्‍ने ग्यारेन्टी दिन्छ र? के यसको मतलब दिनको समयमा तैँले विभिन्‍न कुराहरू गरिरहेको बेला सत्यता बुझ्न र सत्यता सिद्धान्तहरू प्राप्त गर्न सक्छस् भन्‍ने हुन्छ र? (अहँ, हुँदैन।) त्यसकारण, सपनाको सत्यतासँग कुनै सम्बन्ध हुँदैन। यसबारे अनुसन्धान गर्नु आवश्यक छैन। के तैँले तेरो दाँत झरेको र रगत बगेको सपना देख्दा त्यो निकट आफ्नाजनको मृत्युसँग सम्बन्धित हुन्छ र? (अहँ, हुँदैन।) तिमीहरू सधैँ किन यस्ता अज्ञानी कुराहरू बोल्छौ? तिमीहरू फेरि अज्ञानी भइरहेका छौ, होइन र? तिमीहरूमा अन्तर्ज्ञानको कमी छ। मानव शरीर एक रहस्य हो, र तैँले व्याख्या गर्न नसक्‍ने धेरै कुरा छन्। के तैँले सबै कुरा सजिलै “अहँ” भनेर समाधान गर्न सक्छस् र? विगतमा, अगमवक्ताहरू र परमेश्‍वरले चुन्‍नुभएका मानिसहरूले पनि भविष्यवाणीका सपनाहरू देख्थे। यी सपनाहरूको महत्त्व हुन्थ्यो। परमेश्‍वरले मानिसहरूलाई विभिन्‍न कुराहरू प्रकट गर्न सपनाहरू प्रयोग गर्नुहुन्थ्यो भन्‍ने कुरालाई तँ कसरी व्याख्या गर्छस्? अनि, परमेश्‍वर कसरी तिनीहरूको सपनामा प्रवेश गर्नुहुन्थ्यो? यी सबै कुरा रहस्यहरू हुन्। परमेश्‍वरले मानिसहरूलाई केही कुराहरू बताउन र तिनीहरूलाई केही कुराहरूबारे अन्तर्दृष्टि दिन पनि सपनाहरू प्रयोग गर्नुहुन्थ्यो, जसले गर्दा घटित हुनुअघि नै तिनीहरूले केही घटनाहरूबारे पहिले नै थाहा पाउन सक्थे। तँ यसलाई कसरी व्याख्या गर्छस्? के तिमीहरू यी कुराहरूप्रति अनभिज्ञ छौ? (हो।) अब, मुख्य कुरा भनेको तिमीहरूले बुझ्‍न नसक्‍ने रहस्यहरूसँग सम्‍बन्धित दैनिक जीवनमा भइरहने तर व्याख्या गर्न नसकिने विभिन्‍न घटनाहरूलाई अन्धाधुन्ध अस्वीकार गर्नु होइन, बरु तिनलाई सही रूपमा बुझ्नु र हेर्नु हो। ती कुराहरू अस्तित्वमा छैनन्, त्यस्तो कुनै कुरा छैन, वा ती असम्भव छन् भन्दै ती कुराहरूलाई निरन्तर इन्कार्ने होइन, बरु ती कुराहरूलाई सही रूपमा लिनुपर्छ। अनि, ती कुराहरूलाई सही रूपमा लिनु भनेको के हो? यसको अर्थ ती कुराहरूलाई सांसारिक मानिसहरूले जसरी अन्धविश्‍वास वा चरम विचार र दृष्टिकोणले नहेर्नु, र नास्तिकहरू वा कुनै विश्‍वास नै नभएकाहरूले जसरी पनि नहेर्नु हो। यसको उद्देश्य तिमीहरूलाई यी दुई चरमताहरूमा लैजानु होइन, बरु दैनिक जीवनमा हुने यी कुराहरूबारे सोचविचार गर्न सही अडान र दृष्टिकोण अपनाउन लगाउनु हो, अनि सांसारिक मानिसहरूको दृष्टिकोण, वा अविश्‍वासीहरूको दृष्टिकोण अपनाउन लगाउनु होइन, बरु परमेश्‍वरका विश्‍वासीहरूमा हुनुपर्ने दृष्टिकोण अपनाउन लगाउनु हो। त्यसैले, यी मामिलाहरूप्रति तेरो दृष्टिकोण कस्तो हुनुपर्छ? (चाहे जेसुकै भए पनि, परमेश्‍वरको सार्वभौमिकता र बन्दोबस्तमा समर्पित हुनुपर्छ—यसबारे अनुसन्धान गर्नु हुँदैन।) तैँले यसबारे अनुसन्धान गर्नु हुँदैन, तर के तैँले यसबारे केही बुझ्नुपर्छ? मानौँ, कसैले यसो भन्छ रे, “फलानोले दाँत झरेको र रगत आएको सपना देखेको थियो, र केही दिनमा, मैले उसको बुबा बित्यो भन्‍ने सुनेँ।” यदि तैँले यसलाई तुरुन्तै अस्वीकार गर्छस् र “असम्भव! त्यो अन्धविश्‍वास, र संयोग मात्र हो। अन्धविश्‍वास भनेको एकदमै आसक्त भएर कुनै कुरामा विश्‍वास गर्नु हो; यदि तपाईँ त्यसमा असक्त नहुनुभएको भए, त्यो अस्तित्वमै हुन्थेन” भनेर भन्छस् भने, के यसो भन्‍नु मूर्खता होइन र? (हो।) त्यसोभए, यो मामिलालाई तैँले कसरी हेर्नुपर्छ? (हामीले भौतिक शरीरका धेरै रहस्यहरू छन् भनेर मान्‍नुपर्छ, र दाँत झरेको र रगत बगेको सपनाले केही अप्रिय घटना हुने कुरा सङ्केत गर्न सक्छ भनेर मान्‍नुपर्छ। तर त्यस्तो घटना भए नि नभए नि, हामी परमेश्‍वरको सार्वभौमिकता र बन्दोबस्तमा समर्पित रहनुपर्छ।) तिमीहरूले भर्खरै आँखा फरफराउने कुराबाट केही कुरा सिकेका छौ, त्यसैले तिमीहरूले दाँत झरेको र रगत बगेको सपनालाई कसरी लिनुपर्छ? तिमीहरूले यस्तो भन्‍नुपर्छ, “यो कुरा हाम्रो समझभन्दा बाहिरको कुरा हो। वास्तविक जीवनमा, यस्तो कुरा वास्तवमै हुन्छ। यो पूरा हुन्छ हुँदैन वा यसले केही नराम्रो घटना पूर्वानुमान गर्छ गर्दैन भनेर हामी निर्धारण गर्न सक्दैनौँ, तर यस्ता नराम्रा कुराहरू साँच्‍चै नै जीवनमा आउँछन्। आत्मिक क्षेत्रका मामिलाहरू हाम्रो समझभन्दा बाहिरका कुराहरू हुन्, र हामीले जथाभाबी दाबी गर्ने दुस्‍साहस गर्नु हुँदैन। यदि मैले यस्तो सपना देखेँ भने, मेरो मनोवृत्ति कस्तो हुनुपर्छ? यो सपना जस्तोसुकै भए पनि, म यसको बन्धनमा रहनेछैनँ। यदि मानिसहरूले भनेझैँ यस्तो सपना पूरा हुन्छ नै भने पनि, यस्तो घटना हुन सक्छ भनेर मलाई मानसिक रूपमा तयार गराउनुभएकोमा, र मलाई जानकारी गराउनुभएकोमा म परमेश्‍वरलाई धन्यवाद दिन्छु। यदि मेरो परिवारको सदस्यको मृत्यु भयो भने, यदि मेरा आमाबुबाको निधन भयो भने, म प्रभावित हुन्छु हुँदिनँ भन्‍नेबारेमा मैले कहिल्यै विचार गरेको छैनँ: मलाई प्रहार भएको जस्तो महसुस हुन्छ हुँदैन, मैले कर्तव्य निर्वाह गर्ने कार्यमा असर पुग्छ पुग्दैन, मैले कमजोर महसुस गरेर परमेश्‍वरविरुद्ध गुनासो गर्छु गर्दिनँ—मैले यसबारे कहिल्यै विचार गरेको छैनँ। तर आज, यस घटनाले मलाई यसको सङ्केत दियो, जसले गर्दा मैले मेरो वास्तविक कद देखेँ। जब म मेरा आमाबुबाको मृत्युबारे सोच्छु, मलाई भित्र कहीँ गहिरो पीडा हुन्छ; म यसबाट बाँधिएको महसुस गर्छु र ममा उदासी छाउँछ। अचानक, मलाई महसुस हुन्छ, मेरो कद अझै पनि धेरै सानो रहेछ। मसँग परमेश्‍वरमा समर्पित हुने एकदमै सानो हृदय रहेछ, र परमेश्‍वरमाथिको मेरो विश्‍वास औधी कम रहेछ। आजदेखि, मलाई लाग्छ मैले आफूलाई थप सत्यताद्वारा सुसज्जित पार्नुपर्छ, र म परमेश्‍वरमा समर्पित हुनुपर्छ, र यो मामिलाको बन्धनमा पर्नु हुँदैन। यदि साँच्‍चै निकट आफ्नोजनको मृत्यु वा देहान्त भयो भने पनि, म यो कुराको बन्धनमा रहनेछैनँ। म तयार छु र म परमेश्‍वरलाई मार्गदर्शन दिनुहोस् र मेरो शक्ति बढाइदिनुहोस् भनी अनुरोध गर्छु। अगाडि जे रहेको भए पनि, म आफ्नो कर्तव्य पूरा गर्ने निर्णयप्रति पछुताउनेछैनँ, न त परमेश्‍वरको लागि सम्पूर्ण तन र मनले आफूलाई समर्पित गर्ने निर्णय नै त्याग्‍नेछु। म दृढ रहनेछु, र परमेश्‍वरका योजनाबद्ध कार्य र बन्दोबस्तहरूमा पहिलेजस्तै स्वेच्छाले समर्पित रहिरहनेछु।” त्यसपछि, तैँले आफ्नो हृदयमा बारम्बार प्रार्थना गरिरहनुपर्छ, परमेश्‍वरको मार्गदर्शन खोजिरहनुपर्छ र अबउप्रान्त यो मामिलाको बन्धनमा नपरूँ भनेर उहाँलाई तेरो शक्ति बढाइदिन अनुरोध गर्नुपर्छ। चाहे तेरो निकट आफ्नोजनको मृत्यु भए नि नभए नि, तैँले यसको लागि आफ्नो कदलाई पर्याप्त तयार पार्नुपर्छ, र यसरी यस्तो घटना घटे नि नघटे नि, तँ कमजोर नहुने, परमेश्‍वरविरुद्ध गुनासो नगर्ने, र तनमन दुवैले परमेश्‍वरको लागि आफूलाई समर्पित गर्ने तेरो दृढसङ्कल्प र इच्छा नबदल्ने कुरा सुनिश्‍चित गर्नुपर्छ। के तँमा हुनुपर्ने मनोवृत्ति यही होइन र? (हो।) तेरो दाँत झरेको सपनाजस्ता कुराहरूको हकमा भन्दा, तैँले यी कुराहरूको अस्तित्व इन्कार गर्ने वा यस्ता कुराहरू पन्छाउने र बेवास्ता गर्ने गर्नु हुँदैन, र यी कुराहरू सामना गर्न अवश्य नै कुनै अनौठो वा रक्षात्मक विधिहरू प्रयोग गर्नु हुँदैन। बरु, तैँले सत्यता खोजी गर्नुपर्छ, परमेश्‍वरका योजनाबद्ध कार्यहरू स्विकार्न उहाँको अघि आउनुपर्छ; व्यर्थ त्यागहरू वा मूर्ख निर्णयहरू नगर्। पहिले अनुभव नगरेका र बुझ्न नसक्‍ने कुराहरू सामना गर्दा, अज्ञानी र जिद्दी व्यक्तिहरूले यस्तो भन्छन्, “त्यस्तो कुनै कुरा छँदै छैन,” “यो केही पनि होइन,” “यो अस्तित्वमै छैन,” वा “यो अन्धविश्‍वास मात्र हो।” परमेश्‍वरमा विश्‍वास गर्ने कतिपय मानिसहरूले समेत यस्तो भन्छन्, “म भूतहरूमा होइन, परमेश्‍वरमा विश्‍वास गर्छु,” वा “म शैतानमा होइन, परमेश्‍वरमा विश्‍वास गर्छु। शैतान भन्‍ने नै हुँदैन!” तिनीहरूले परमेश्‍वरमाथिको आफ्नो साँचो विश्‍वास प्रमाणित गर्न यी अभिव्यक्तिहरूको प्रयोग गर्छन्, र तिनीहरूले म परमेश्‍वरमा विश्‍वास गर्छु, तर भूतहरूमा, दुष्टात्माहरूमा, भूत लाग्‍ने कुरामा, र आत्मिक क्षेत्रको अस्तित्वमा समेत विश्‍वास गर्दिनँ भनेर भन्छन्। के तिनीहरू अविश्‍वासी मात्र होइनन् र? (हजुर, हो।) तिनीहरूले गैरविश्‍वासी संसारका परम्परागत विचारहरूका ती भनाइहरू स्विकार्दैनन्, न त तिनीहरूले अन्धविश्‍वासका व्याख्याहरू वा अन्धविश्‍वाससँग सम्बन्धित कुनै तथ्यहरू नै स्विकार्छन्। तर यी कुरामा विश्‍वास नगर्नुको मतलब यी कुरा अस्तित्वमा छैनन् भन्‍ने हुँदैन। अहिले, तँलाई यी कुराहरूमा विश्‍वास नगर्न, वा यी कुराहरूबाट उम्कन वा यिनलाई इन्कार्न भनिरहेको होइन। बरु, यी मामिलाहरू सामना गर्दा, कसरी सही विचार र दृष्टिकोणहरू अपनाउने, र कसरी सही निर्णय गर्ने र सही मनोवृत्ति राख्‍ने भनेर तँलाई सिकाइरहेको हो। यो तेरो साँचो कद हुनेछ, र तँ यही कुरामा प्रवेश गर्नुपर्छ। उदाहरणको लागि, कसैले आफ्नो कपाल झरेको सपना देख्छ। सपनामा कपाल झर्नुलाई पनि अशुभ मानिन्छ। सम्बन्धित व्याख्या वा पूरा भएका घटनाहरू जेसुकै भए पनि, छोटकरीमा भन्दा, मानिसहरूसँग त्यस्ता सपनाहरूबारे नकारात्मक व्याख्या नै हुन्छ, र तिनीहरू त्यस्ता सपनाहरूले कुनै नराम्रो वा दुर्भाग्यपूर्ण घटना घट्ने सङ्केत गर्छन् भन्‍ने विश्‍वास गर्छन्। महत्त्वपूर्ण मामिलाहरू संलग्‍न नरहेका साधारण सपनाहरूबाहेक, केही विशेष सपनाहरूका केही निश्‍चित व्याख्याहरू छन्, र यी व्याख्याहरूले निश्‍चित घटनाहरू पूर्वानुमान गर्छन्, र मानिसहरूलाई केही दूरदृष्टि, चेतावनी, वा भविष्यवाणीहरू प्रदान गर्छन्, र तिनीहरूलाई भविष्यमा के हुनेछ भनेर बताउँछन् वा तिनीहरूलाई निश्‍चित चेतना प्रदान गर्छन्, र यसले मानिसहरूलाई के हुन गइरहेको छ भनेर बताउँछ ताकि तिनीहरूले आफूलाई मानसिक रूपमा तयार पार्न सकून्। तर जेसुकै हुने भए पनि, तिमीहरूले त्यसबाट बच्ने, त्यसलाई अस्वीकार गर्ने, त्यसबाट प्रतिरक्षा गर्ने, वा त्यसको प्रतिरोध गर्ने मनोवृत्ति, वा ती अवस्थाहरू समाधान गर्न मानव विधिहरू प्रयोग गर्ने मनोवृत्ति अपनाउनु हुँदैन। त्यस्ता परिस्थितिहरू सामना गर्दा, तिमीहरू अझै तत्परतासाथ परमेश्‍वरको अगाडि आउनुपर्छ र उहाँसित अगुवाइ माग्‍नुपर्छ, ताकि आसन्‍न घटनाहरू सामना गर्दा, तिनलाई अस्वीकार र प्रतिरोध गर्नुको सट्टा, तिमीहरू आफ्नो गवाहीमा दृढ रहन र आफ्नो अभ्यासलाई परमेश्‍वरका अभिप्रायअनुरूप बनाउन सक। तँलाई यसरी अभ्यास गर्न लगाउनुको मतलब यो होइन कि तैँले यी कुराहरूमा ध्यान केन्द्रित गर्नु जरुरी छ; यसको अर्थ त तँलाई यस्तो कुरा अपरिहार्य रूपमा आइपर्दा, यसलाई सामना गर्न तैँले कस्तो मनोवृत्ति अपनाउने, र यसलाई समाधान गर्न तैँले कस्तो शैली अपनाउने भनेर सिकाउनु हो। तैँले बुझ्नुपर्ने कुरा यही हो। मलाई भन् त, तँलाई यी कुरामा ध्यान केन्द्रित गर्नू भनेर भनिएको छैन, तर के यी कुराहरू दैनिक जीवनमा आइपर्दैनन् र? (आइपर्छन्।) यदि यी कुरा अस्तित्वमा छैनन् भनेर भन्छस्, तर त्यसपछि यस्तो घटना घट्यो भने, तैँले यसबारे विचार गरेर यस्तो सोच्छस् होला, “अहो, मैले यो कुरामा विश्‍वास गर्नुपर्छ, किनभने यस्तो त साँच्‍चै नै भयो!” पूर्वतयारी र सही मनोवृत्तिबिना, जब यी कुराहरू आइपर्छन्, तँ चकित हुनेछस्, तँ कुनै पनि हिसाबले तयार भएको हुँदैनस्, तँलाई परमेश्‍वरसित कसरी प्रार्थना गर्ने वा परिस्थिति कसरी सामना गर्ने भन्‍ने थाहा हुँदैन, र तँसँग परमेश्‍वरप्रति साँचो विश्‍वास वा साँचो समर्पणता हुँदैन। अन्त्यमा तैँले डर मात्रै महसुस गर्नेछस्। अनि, तँ जति डराउँछस्, त्यति नै तैँले परमेश्‍वरको उपस्थिति गुमाउनेछस्; परमेश्‍वरको उपस्थिति गुमाएपछि, तैँले अरू मानिसहरूलाई मात्र सहयोग माग्‍न सक्छस् र तैँले उम्कनको लागि कल्‍पना गर्न सकिने हरेक मानव विधिबारे सोच्‍नेछस्। तर जब तँ उम्कन सक्दैनस्, तैँले परमेश्‍वर अब भरोसायोग्य वा भरपर्दो हुनुहुन्‍न भनेर विश्‍वास गर्न थाल्‍नेछस्; बरु, मानिसहरू नै भरपर्दा हुन्छन् भन्‍ने तँलाई लाग्छ। अनि, अवस्था अझै खराब हुँदै जानेछ; तैँले यसलाई अन्धविश्‍वासको रूपमा लिन छोड्ने मात्र होइन, तैँले त यसलाई डरलाग्दो कुरा, तेरो नियन्त्रणभन्दा बाहिरको अवस्थाको रूपमा समेत देख्‍न थाल्‍नेछस्। त्यो बेला, तैँले सायद यसो भन्‍नेछस्, “गैरविश्‍वासीहरू र बुद्ध धर्ममा विश्‍वास गर्नेहरू र बुद्धको पूजा गर्न धूप बाल्‍नेहरू निरन्तर मन्दिर जान्छन्, धूप बाल्छन्, आशिष्‌को लागि प्रार्थना गर्छन्, भाकल पूरा गर्छन्, शाकाहारी बन्छन्, र बौद्ध धर्मशास्‍त्र जप्छन्, र यी सबै कुरा स्वाभाविकै रहेछन्। यी कुराहरूले साँच्‍चै काम गर्ने रहेछन्!” तँमा परमेश्‍वरप्रति साँचो समर्पणता र विश्‍वासको कमी नहुने मात्र होइन, तँलाई त दुष्टात्माहरू र शैतानप्रति डर लाग्‍न समेत थाल्‍नेछ। त्यसपछि, केही हदसम्म तैँले तिनीहरूको आज्ञा पालन गर्न बाध्य भएको महसुस गर्नेछस् र तैँले भन्‍नेछस्, “यी दुष्टात्माहरूसँग निहुँ खोज्‍नु हुँदैन; तिनीहरूमा विश्‍वास गर्नु राम्रो होइन, तर तिनीहरूको वरिपरि सावधानीपूर्वक हिँड्नुपर्छ। तिनीहरूको पिठ्यूँपछाडि जे मन लाग्यो त्यही भन्‍नु हुँदैन: यहाँ, वर्जित कुराहरू छन्। यी दुष्टात्माहरूसँग निहुँ खोज्‍नु हुँदैन!” तैँले अचानक यी घटनाहरूपछाडि, तेरो अपेक्षा र भौतिक संसारभन्दा बाहिरका शक्तिले काम गरिरहेका हुन्छन् भन्‍ने महसुस गर्नेछस्। अनि, जब तैँले यी कुराहरू अनुभूति गर्न थाल्छस्, तब तेरो हृदय डरले भरिएर परमेश्‍वरविहीन हुनेछ, र परमेश्‍वरमाथिको तेरो विश्‍वास घट्नेछ। त्यसैले, दाँत झरेको वा कपाल झरेको सपनाजस्ता कुराहरूको हकमा, तैँले सही मनोवृत्ति अपनाउनुपर्छ। तेरो जीवनमा आइपर्ने यी घटनाहरूसँग सम्बन्धित विशेष व्याख्या वा भविष्यवाणीहरू जस्तोसुकै भए पनि, तैँले यति मात्र गर्नुपर्छ: सबै कुरा परमेश्‍वरको हातमा छ भनेर विश्‍वास गर्नु र परमेश्‍वरका योजनाबद्ध कार्य र बन्दोबस्तहरूमा समर्पित हुन इच्छुक हुनु—यी सबै मामिलाहरू सामना गर्दा तैँले अपनाउनुपर्ने मनोवृत्ति यही हो। परमेश्‍वरलाई पछ्याउने व्यक्तिको रूपमा तैँले लिनुपर्ने अडान र तैँले दिनुपर्ने गवाही यही हो, होइन र? (हजुर, हो।) यी सबै कुराहरू हुन सक्छन् र हरेक कुरा परमेश्‍वरको हातमा हुन्छ भनी विश्‍वास गर्; तँमा हुनुपर्ने मनोवृत्ति नै यही हो।

कतिपय मानिसहरूले निश्‍चित सङ्ख्या वा विशेष दिनहरूबारे निषेधित कुराहरूको चलन मान्छन्। उदाहरणको लागि, धेरै वर्षदेखि व्यवसायमा संलग्‍न रहेका कतिपय मानिसहरूले सम्पत्ति कमाउने कुरालाई ठूलो महत्त्व दिन्छन्, त्यसैले तिनीहरूले व्यवसायमा सम्पत्ति कमाउनेसँग सम्बन्धित सङ्ख्याहरूलाई निकै मन पराउने र महत्त्व दिने गर्छन्, र तिनीहरू आफ्नो व्यवसायमा दुर्भाग्य ल्याउने सङ्ख्याहरूबाट अलग बस्छन्। उदाहरणको लागि, कतिपय व्यक्तिहरूले ६ र ८ अङ्कलाई धेरै मन पराउँछन्, र तिनीहरूको पसलको ढोका नम्बर १६८ हुन्छ, र त्यो पसललाई “यी लु फा” भनिन्छ, जसको अर्थ सबै किसिमले धनी हुनु भन्‍ने हुन्छ, र मन्डारिन भाषामा त्यसको उच्चारण १, ६, र ८ सँग मिल्दोजुल्दो हुन्छ,[ख] जुन चिनियाँ लोककथाअनुसार भाग्यका सङ्ख्याहरू हुन्। अर्कोतर्फ, चिनियाँ परम्‍परामा ४ र ५ अङ्कलाई खराब मानिन्छ, किनकि ४ को अर्थ मृत्यु हो र ५ को अर्थ केही नहुनु, र अभाव वा खालीपन हुनु हो, र त्यसको अर्थ आफ्नो मूल लगानी उठाउन वा पैसा कमाउन असफल हुनु भन्‍ने हुन सक्छ। कतिपय चिनियाँ मानिसहरूको कारको लाइसेन्स प्लेटहरूमा पनि सबै अङ्क ६ हुन्छ, र यदि तैँले ६ अङ्कहरूको पङ्क्ति देखिस् भने, त्यो लगभग सधैँ चिनियाँ व्यक्ति नै हुनेछ। तर तिनीहरूले यति धेरै ६ अङ्कको प्रयोग गरेर कति सम्पत्ति जम्मा गरेका हुन सक्छन् भनेर कसलाई थाहा हुन्छ र? एक पटक पार्किङ्ग स्थलमा, ६४ नम्‍बरको बाहेक लगभग सबै पार्किङ्ग स्थलहरू ओगटिएको थियो। किन कसैले पनि त्यो ठाउँमा पार्किङ्ग गरेन तँलाई थाहा छ? (६४ को अर्थ मृत्यु हुन सक्छ र यसलाई अशुभ मानिन्छ।) ६४ को अर्थ सडकमा मृत्यु हुने कुरा हो। त्यो बेला, किन कसैले पनि त्यो ठाउँमा पार्किङ्ग गरेन मलाई थाहा थिएन, तर पछि मैले यसबारे गैरविश्‍वासीहरूबाट सुनेँ र बुझेँ। मन्डारिन भाषामा ६ अङ्क “सडक” जस्तो सुनिन्छ र ४ अङ्क “मृत्यु” जस्तो सुनिन्छ, र ६४ अङ्क “सडकमा मृत्यु” भनेजस्तो सुनिन्छ, त्यसैले मानिसहरूले त्यहाँ पार्किङ्ग गरेनन्। मलाई लाग्छ, तिनीहरूले पक्‍कै पनि पछि त्यो पार्किङ स्थलको सङ्ख्या ६८ मा परिवर्तन गरे होला, जुन मन्डारिन भाषामा “सबै किसिमले धनी हुनु” भनेजस्तो देखिन्छ। मानिसहरू पैसाप्रति यति धेरै आसक्त छन् कि तिनीहरूको पूरै ध्यान नै पैसामा हुन्छ। के कुनै सङ्ख्याले वास्तवमै कुनै कुरा परिवर्तन गर्न सक्छ र? यी सङ्ख्याहरूबारेका चिनियाँ मानिसहरूको भनाइले विदेशीहरूलाई पनि प्रभाव पारेको छ। हामीले घर खोजिरहेको बेला, एक घरजग्गा एजेन्टले हामीलाई सोधेका थिए, “के तपाईँहरू निश्‍चित सङ्ख्यासम्‍बन्धी निषेधहरू मान्‍नुहुन्छ? उदाहरणको लागि, यदि घरको ढोका नम्बर १४ छ भने, के त्यो ४ सङ्ख्याको कारण खराब हुन्छ?” मैले भनेँ, “मैले यसबारे कहिल्यै सोचेको छैनँ। मलाई यो भनाइबारे थाहै थिएन।” उसले भन्यो, “धेरै चिनियाँहरूले ढोका नम्बरमा ४ भएकोले यो घरलाई घरको रूपमा सोच्‍न मान्दैनन्।” मैले भनेँ, “हामीसँग सङ्ख्याबारे कुनै त्यस्तो वर्जित मान्यता छैन। हामी त बनावट, स्थान, प्रकाश, भेन्टिलेसन, घरको संरचना, गुणस्तर, र त्यस्ता अन्य कुराहरू मात्रै विचार गर्छौँ। हामी सङ्ख्याबारे वास्ता गर्दैनौँ; हामीसँग कुनै त्यस्तो वर्जित मान्यता छैन।” त्यसोभए, तँलाई के लाग्छ, यदि गैरविश्‍वासीहरूले निश्‍चित सङ्ख्याहरूबारे वर्जित मान्यता राखेमा, निश्‍चय नै केही नराम्रो घटना घट्नेछ त? (घट्छ नै भन्‍ने छैन।) हामीलाई चीनबाहिरका अन्य देशहरूमा के छ भन्‍नेबारे थाहा छैन, जस्तै दक्षिण कोरिया, जापान, फिलिपिन्स, वा केही दक्षिण-पूर्वी एसियाली देशहरूमा सङ्ख्याहरूबारे कस्तो वर्जित मान्यता छ। छोटकरीमा भन्‍नुपर्दा, हरेक देशका मानिसहरूसँग निश्‍चित सङ्ख्याहरूबारे विशेष मान्यता हुन्छ। उदाहरणको लागि, अमेरिकीहरूले ६ अङ्कलाई एकदमै मन पराउँदैनन्। पश्‍चिमीहरूले एक किसिमको धार्मिक संस्कृतिको कारण ६ अङ्कलाई मन पराउँदैनन्, किनकि बाइबलको प्रकाशको पुस्तकमा ६ अङ्कबारे नकारात्मक अर्थ उल्लेख गरिएको छ। पश्‍चिमीहरूले १३ अङ्कलाई पनि मन पराउँदैनन्। कैयौँ एलिभेटरहरूमा १३ अङ्कको तला नै हुँदैन, किनभने तिनीहरूले १३ अङ्कलाई अशुभ ठान्छन्। अर्कोतर्फ, चिनियाँ मानिसहरूले ६ र ८ अङ्कलाई भाग्यशाली सङ्ख्याहरू हुन् भन्‍ने विश्‍वास गर्छन्। त्यसोभए, कुन भनाइचाहिँ सत्य हो त? (तीमध्ये कुनै पनि होइन।) के तिमीहरू कुनै निश्‍चित सङ्ख्याहरूबारे ख्याल गर्छौ? के तिमीहरूको आफ्नै भाग्यशाली नम्बर छ? (अहँ, छैन।) ठीक छ, त्यो राम्रो कुरा हो। दक्षिणी चीनका मानिसहरूले कुनै सङ्ख्या भाग्यशाली छ छैन भन्‍नेजस्ता कुराहरूमा धेरै ध्यान दिन्छन्, र तिनीहरूले जे गर्दा पनि सही मिति छनौट गर्छन्, र चाडपर्वको बेला खानपान बार्ने कुरामा विशेष ध्यान दिन्छन्—तिनीहरूले यो कुरामा विशेष ध्यान दिन्छन्। तर सङ्ख्याको कुराले पक्‍कै पनि केही कुरा पनि स्पष्ट पार्न सक्दैन। मानिसहरूले निश्‍चित सङ्ख्याहरूलाई मन नपराउनु केही हदसम्म तिनीहरूको विश्‍वास, कल्पना, र विचार र धारणाहरूसँग सम्बन्धित कुरा हो। यी सबै मूर्ख विचार र दृष्टिकोणहरू हुन्। यदि तेरो परिवारले तँमा यस्ता विचार र दृष्टिकोणहरू हालिदिएको छ भने, तैँले यी कुराहरू त्याग्‍नुपर्छ र यी कुरामा विश्‍वास गर्नु हुँदैन। यी विचारहरू त झनै हास्यास्पद छन्—यी त अन्धविश्‍वास पनि होइनन्—यी कुराहरू समाजका पैसा भनेपछि हुरुक्क हुने मानिसहरूका हास्यास्पद र निरर्थक भनाइहरू हुन्।

कतिपय मानिसहरूले राशिचिन्हहरूलाई ठूलो महत्त्व दिन्छन्, र यो कुरा अन्धविश्‍वाससँग सम्‍बन्धित छ। आजकल त, पश्‍चिमीहरूले पनि राशिचिन्हहरूबारे कुरा गर्छन्, त्यसैले एसियालीहरूलाई मात्र यी कुराहरू थाहा छ भनेर नसोच्। पश्‍चिमीहरूलाई पनि खरायो, गोरु, मुसा र घोडाबारे थाहा छ। अरू के छन्? सर्प, ड्रागन, भाले र भेडा, होइन र? उदाहरणको लागि, पुर्खाहरू र आमाबुबाले भेडाको राशि भएका मानिसहरूले अभिशप्त जीवन पाएका हुन्छन् भन्‍ने विश्‍वास हस्तान्तरण गरेका हुन्छन्। यदि तँ भेडा राशिको होस् भने, तैँले यस्तो सोच्‍न सक्छस्, “मेरो जीवन बरबाद छ, मैले सधैँ दुर्भाग्य सामना गर्नुपर्छ। मेरो जीवनसाथी खराब छ, बच्चाहरू अटेरी छन्, र मेरो काम राम्रो भइरहेको छैन। मैले कहिल्यै पनि बढुवा पाउँदिनँ, र मलाई कहिल्यै कुनै बोनस मिल्दैन। म सधैँ अभागी छु। यदि मेरो अर्को बच्चा भयो भने, भेडाको वर्षमा जन्‍माउनेछैनँ। परिवारको एक सदस्य पहिले नै भेडा राशिवाला छ, जसको जीवन पर्याप्त रूपमा बरबाद भइसकेको छ; यदि मैले भेडा राशिको अर्को बच्‍चा जन्‍माएँ भने, हामी दुई जना हुनेछौँ। त्यसरी त हामी कसरी जिउन सक्छौँ र?” तैँले यस्तो सोच्दै यो कुरा विचार गर्छस्, “मैले भेडाको वर्षमा त बच्चा जन्माउनु हुँदैन, तर मैले कुन वर्षको लागि लक्ष्य राख्‍नुपर्ला त? अजिङ्गर? सर्प? बाघ?” यदि तँ ड्रागनको वर्षमा जन्‍मिस् भने, के यसको मतलब तँ वास्तवमै ड्रागन होस् भन्‍ने हुन्छ र? के तँ साँच्चै सम्राट बन्‍न सक्छस् र? के यो बकवास होइन र? के तँ यी राशिहरू पाउन चाहन्छस्? कतिपय मानिसहरू भन्छन्, “खरायोको वर्ष र भालेको वर्षमा जन्मेका मानिसहरू एकअर्कासँग मिल्दैनन्। म एक खरायो राशिको हुँ, त्यसैले म भाले राशिको व्यक्तिसँग अन्तरक्रिया गर्नबाट बच्नुपर्छ। हाम्रो राशि मिल्दैन, र हाम्रो गन्तव्य बाझिन्छ। मेरा आमाबुबा भन्‍नुहुन्छ, हामीजस्ता मानिसहरू विवाह गर्न उपयुक्त हुँदैनौँ र हामी एकअर्कासँग मिल्न सक्दैनौँ। तिनीहरूसँग न्यूनतम रूपमा मात्रै सम्पर्क राख्‍नु, वा कुराकानी र अन्तरक्रिया नै नगर्नु राम्रो हुन्छ। हाम्रो गन्तव्य बाझिन्छ, र यदि हामी सँगै रहेछौँ भने, मैले तिनीहरूलाई जित्‍न सक्दिनँ, र मेरो जीवन छोटो हुनेछ, होइन र? म त्यस्ता मानिसहरूबाट टाढै बस्‍नुपर्छ।” यी मानिसहरू यी भनाइहरूद्वारा प्रभावित भएका हुन्छन्। के त्यो मूर्खता होइन र? (हजुर, हो।) छोटकरीमा भन्दा, तेरो भाग्य कुनै निश्‍चित राशि भएको व्यक्तिसँग बाझिए पनि नबाझिए पनि, के यसले वास्तवमै तेरो भाग्यमा प्रभाव पार्छ र? के यसले तँलाई जीवनको सही मार्ग हिँड्‍नमा असर पार्नेछ र? (अहँ, पार्नेछैन।) कतिपय मानिसहरू आफ्नो राशिसँग मिल्‍दो व्यक्तिसँग मात्रै काम गर्न, सहकार्य गर्न, र बस्‍न इच्छुक हुन्छन्। अवचेतन रूपमा, भित्री रूपमा तिनीहरू यी भनाइहरूद्वारा प्रभावित भएका हुन्छन्, र तिनीहरूका आमाबुबा वा पुर्खाहरूले हस्तान्तरण गरेका यी भनाइहरूले तिनीहरूको हृदयमा निश्‍चित स्थान ओगटेको हुन्छ। तँलाई थाहै छ, पूर्वका मानिसहरूले राशि चिन्हहरूमा ध्यान दिन्छन्, जबकि पश्‍चिमी मानिसहरूले ज्योतिष चिन्हहरूमा ध्यान दिन्छन्। अब, समयलाई ध्यानमा राख्दै पूर्वका मानिसहरूले पनि वृश्‍चिक, कन्या, धनु, आदिजस्ता ज्योतिष चिन्‍हहरूबारे कुरा गर्न थालेका छन्। उदाहरणको लागि, धनु राशि भएको व्यक्तिले उसको व्यक्तित्व कस्तो छ सिक्छ र ऊ निश्‍चित ज्योतिष चिन्ह भएका मानिसहरूसँग मिल्न सक्छ भन्‍ने कुरा थाहा पाउँछ। जब उसले कुनै व्यक्तिको ज्योतिष चिन्ह त्यो हो भन्‍ने थाहा पाउँछ, तब ऊ त्यो व्यक्तिसँग अन्तरक्रिया गर्न इच्छुक हुन्छ, उसले त्यो व्यक्ति निकै राम्रो छ भन्‍ने सोच्छ र उसमा त्यो व्यक्तिप्रति राम्रो छाप परेको हुन्छ। यस्ता व्यक्तिहरू परिवारले अभ्यस्त गराउने परम्‍पराहरूबाट पनि प्रभावित भएका हुन्छन्। चाहे त्यो पूर्वी राशिचिन्ह होस् वा पश्‍चिमी ज्योतिष चिन्‍ह होस्, चाहे भाग्य बाझिने वा चिन्‍हहरू मिल्‍ने कुरा वास्तविक होस् वा नहोस्, र यी कुराहरूले तँलाई कुनै प्रभाव पारून् वा नपारून्, तैँले यी कुराहरूबारे कस्तो दृष्टिकोण अपनाउनुपर्छ भन्‍ने कुरा बुझ्नुपर्छ। अनि, तैँले केचाहिँ बुझ्नुपर्छ त? व्यक्ति जन्मेको समय, उसको जन्म भएको दशक, उसको जन्म भएको महिना र समय—यी सबै एक व्यक्तिको नियतिसँग सम्बन्धित रहेको हुन्छ। तेरो नियतिबारे भाग्य हेर्ने वा अनुहार हेरेर भाग्य बताउने व्यक्तिले जेसुकै भने पनि, तेरो ज्योतिष चिन्ह वा राशि चिन्ह राम्रो भए नि नभए नि, ती जतिसुकै ट्वाक्‍कै मिल्ने भए पनि—के फरक पर्छ र? यसले के कुरा स्पष्ट पार्छ? के यसले तेरो नियति परमेश्‍वरले पहिले नै मिलाइसक्‍नुभएको छ भन्‍ने कुरा थप रूपमा प्रमाणित गर्दैन र? (गर्छ।) तेरो विवाह कस्तो हुनेछ, तँ कहाँ बस्‍नेछस्, तेरा वरिपरि कस्ता मानिसहरू हुनेछन्, तैँले आफ्नो जीवनमा कति धेरै भौतिक धनको आनन्द लिनेछस्, तँ धनी हुनेछस् कि गरिब हुनेछस्, तैँले कति कष्ट भोग्‍नेछस्, तेरा बालबच्‍चा कति हुनेछन्, र तेरो आर्थिक सम्पत्ति कति हुनेछ—यी सबै कुरा पहिले नै तोकिएको हुन्छ। तैँले विश्‍वास गर पनि नगरे नि, भाग्य बताउनेले तेरो लागि यो गणना गरेर निकाले नि ननिकाले नि, यो उही हुनेछ। के यी कुराहरू जान्नु महत्त्वपूर्ण छ र? कतिपय मानिसहरू जान्‍न एकदमै उत्सुक हुन्छन्, “मेरो भविष्यको श्रीसम्पत्ति कस्तो हुनेछ? म गरिब हुनेछु कि धनी? के मैले फाइदाजनक मानिसहरूलाई भेट्नेछु? के कुनै मानिसहरू छन् जोसँग मेरो भाग्य बाझिन्छ? के मैले मेरो जीवनमा कुनै प्रतिकूल मानिसहरूलाई भेट्नेछु? म कुन उमेरमा मर्नेछु? के म रोग, थकान, तिर्खा, वा भोकले मर्नेछु? म कसरी मर्नेछु? के यो पीडादायी वा लाजमर्दो हुनेछ?” के यी कुराहरू जान्‍नु उपयोगी हुन्छ? (हुँदैन।) सारांशमा भन्दा, यो विषयमा तँ एउटा कुराप्रति निश्‍चित हुनु आवश्यक छ: सबै कुरा परमेश्‍वरले पूर्वनिर्धारित गर्नुभएको हुन्छ। तेरो राशि चिन्‍ह वा ज्योतिष चिन्ह जे भए नि, वा तँ जन्मको समय र मिति जे भए नि, सबै कुरा परमेश्‍वरले पहिले नै निर्धारण गरिसक्‍नुभएको छ। अनि, सबै कुरा पहिले नै तोकिसकिएको हुनाले नै, तैँले आफ्नो जीवनमा अनुभव गर्ने समृद्धि र धन, साथै तँ बस्‍ने वातावरण तेरो जन्म हुनुअघि नै परमेश्‍वरले निर्धारित गरिसक्‍नुभएको थियो, र त्यसैले तैँले यी विषयहरूलाई अन्धविश्‍वाससाथ हेर्ने वा अशुभ क्षणहरूबाट बच्न वा भाग्यशाली क्षणहरू जोगाउन र कायम राख्‍न, निश्‍चित उपायहरू अपनाउँदै, सांसारिक व्यक्तिहरूको दृष्टिकोणबाट हेर्नु आवश्यक छैन। नियतिलाई लिने तेरो तरिका यस्तो हुनु हुँदैन। उदाहरणको लागि, यदि निश्‍चित उमेरमा तँलाई गम्भीर रोग लाग्‍नेबारेमा पहिले नै तोकिसकिएको छ रे, अनि अनुहार हेरेर भाग्य बताउने व्यक्तिले तेरो ज्योतिष चिन्ह, राशि चिन्ह, वा जन्मेको समयको आधारमा तँलाई यो कुरा औँल्याइदिन्छ भने, तब तैँले के गर्नेछस्? तँ डराउनेछस् कि समस्या समाधान गर्ने उपाय खोज्ने प्रयास गर्नेछस्? (प्रकृतिलाई आफ्नो मार्ग लिन दिनेछु र परमेश्‍वरको योजनाबद्ध कार्यमा समर्पित हुनेछु।) मानिसहरूले अपनाउनुपर्ने मनोवृत्ति यही हो। तेरो नियतिमा जे भए नि जे नभए नि, यो सबै परमेश्‍वरले पहिले नै पूर्वनिर्धारित गरिसक्‍नुभएको हुन्छ। तँलाई मन परे नि नपरे नि, तँ यसलाई स्वीकार गर्न इच्छुक भए नि नभए नि, र तँसँग यसलाई सामना गर्ने क्षमता भए नि नभए नि, यी सबै कुरा परमेश्‍वरले पहिले नै तोकिसक्नुभएको हुन्छ। तँमा हुनुपर्ने मनोवृत्ति भनेको यी तथ्यहरूलाई सृष्टि गरिएको प्राणीको रूपमा स्वीकार गर्नु हो। चाहे यस्तो कुरा भएको भए नि नभए नि, र तँ यसलाई सामना गर्न इच्छुक भए नि नभए नि, तैँले यसलाई सृष्टि गरिएको प्राणीको रूपमा स्वीकार र सामना गर्नुपर्छ, तर तैँले भविष्यमा के हुनेछ भनेर जान्‍न र त्यसलाई जतिसक्दो चाँडो रोक्‍न ज्योतिषविद्या, राशि चिन्हहरू, वा अनुहार हेरेर भाग्य बताउने मानिसहरूबाट सल्‍लाह लिने वा विभिन्‍न स्रोत-साधनहरू खोजी गर्ने गर्नु हुँदैन। परमेश्‍वरले तेरो लागि तय गर्नुभएको भाग्य र जीवनलाई यस्तो मनोवृत्तिले हेर्नु गलत हुन्छ। केही मानिसहरूका आमाबुबाले तिनीहरूको लागि भाग्य हेरिदिने मानिसहरू खोजिल्याउँछन् र भाग्य हेर्ने ती मानिसहरूले भन्छन्, “तपाईँको ज्योतिष चिन्ह, साथै तपाईँको चिनियाँ राशि चिन्ह र जन्म समयअनुसार, तपाईँ जीवनमा आगोबाट टाढा बस्‍नुपर्छ।” यो सुनेपछि, तिनीहरूले यसलाई सम्झन्छन् र यसमा विश्‍वास गर्छन्, र पछि यो कुरा तिनीहरूको दैनिक जीवनको एउटा सामान्य निषेध नै बन्छ। उदाहरणको लागि, यदि कसैको नाममा “आगो” अर्थ दिने अक्षर छ भने, तिनीहरू त्यो व्यक्तिसँग अन्तरक्रिया गर्दैनन्, र अन्तरक्रिया गरे नै भने पनि, तिनीहरू उनीहरूको नजिक जानेछैनन् वा उनीहरूसित नजिकबाट सम्पर्क गर्नेछैनन्। तिनीहरू आगोदेखि डराउँछन् र यसबाट जोगिएर बस्छन्। उदाहरणको लागि, यदि कसैको नाम ली क्यान छ भने, तिनीहरूले आफ्नो दिमागमा यो कुरा सोच्छन्, “‘क्यान’ अक्षरमा त एउटा धातु ‘आगो’ र एउटा ‘पहाड’ हुन्छ: यो नराम्रो हो, यसमा धातु ‘आगो’ छ, त्यसैले मैले तिनीहरूसँग अन्तरक्रिया गर्नु हुँदैन—मैले टाढै बस्‍नुपर्छ।” तिनीहरूलाई त्यो व्यक्तिसँग अन्तरक्रिया गर्न डर लाग्छ। अनि सकेसम्‍म, तिनीहरू घरको भान्सामा चुलाबाट टाढा बस्‍नेछन्, तिनीहरू मैनबत्ती बालिने रात्रि भोजमा सहभागी हुँदैनन्, आगो बालेर मनाइने पार्टीमा सहभागी हुनेछैनन्, वा फायरप्लेस राखिएको घरमा जाँदैनन्, किनकि यी सबैमा आगो हुन्छ। यदि तिनीहरू यात्रामा जान चाहन्छन्, र कुनै निश्‍चित ठाउँमा ज्वालामुखी छ भन्‍ने सुने भने, तिनीहरू त्यहाँ जाँदैनन्। जब तिनीहरू सुसमाचार सुनाउन कतै जान्छन्, तिनीहरूले सुसमाचार सुनाउन लागेका व्यक्तिहरूको नामथर सोधपुछ गर्छन्, र तिनीहरूको नाममा “आगो” अर्थ दिने अक्षर नहुने कुरा सुनिश्‍चित गर्छन्, र यदि त्यो व्यक्ति घरमा फलामको काम गर्ने लोहार हो भने त तिनीहरू त्यो व्यक्तिकहाँ कदापि जाँदै जाँदैनन्। तिनीहरूले आफ्नो चेतनामा सबै कुरा परमेश्‍वरको हातमा छ भनेर विश्‍वास गरे पनि र तिनीहरूलाई आफू डराउनु हुँदैन भन्‍ने थाहा भए पनि, त्यस्ता वर्जित मामिलाहरू सामना हुनेबित्तिकै, तिनीहरू चिन्तित र भयभीत हुन थाल्छन्, र तिनीहरूले त्यो वर्जित मान्यता तोड्ने हिम्मत गर्दैनन्। तिनीहरू जहिले पनि सहन नसकिने दुर्घटना र प्रकोपहरू आउलान् कि भनेर डराइरहन्छन्। तिनीहरूसँग परमेश्‍वरमाथिको साँचो विश्‍वास हुँदैन। तिनीहरूले अन्य पक्षहरूमा आज्ञाकारी हुन, कठिनाइ सहन, र मूल्य चुकाउन सक्छन्, तर यो एउटा कुरालाई भने तिनीहरूले सहनै सक्दैनन्। उदाहरणको लागि, यदि कसैले तिनीहरूलाई “तिमीले आफ्नो सम्पूर्ण जीवनभरि कहिल्यै पुल तर्नु हुँदैन। यदि तिमीले पुल तर्‍यौ भने, दुर्घटना हुनेछ, र यदि तिमीले धेरै पुल तर्‍यौ भने, त्यो त अझै खतरनाक हुनेछ, र तिम्रो जीवन जोखिममा पर्नेछ” भनेर भन्यो भने, तिनीहरूले यी शब्दहरू स्मरण गर्नेछन्, र पछि, चाहे काम गर्न जाँदा होस् वा साथीहरूसँग भेटघाट गर्दा होस्, वा जमघटहरूमा जाँदा होस्, तिनीहरू पुलबाट जाँदैनन्, बरु घुमेर जान्छन्, किनभने तिनीहरूलाई यो वर्जित मान्यता तोडिएला कि भन्‍ने डर हुन्छ। तिनीहरूलाई आफू त्यसरी नै मरिएला कि भन्‍ने त विश्‍वास हुँदैन, तर यो कुराले तिनीहरूलाई चिन्तित तुल्याउँछ। कहिलेकाहीँ, पुल तर्नेबाहेक तिनीहरूसँग अरू कुनै विकल्प हुँदैन, र त्यो पुल तरेपछि, तिनीहरूले भन्छन्, “मलाई सबै कुरा परमेश्‍वरको हातमा छ भन्‍ने विश्‍वास छ। यदि परमेश्‍वरले मलाई मर्न दिनुभएन भने, म मर्नेछैनँ।” तैपनि, तिनीहरूको हृदय अझै पनि यो भनाइको कारण त्रसित नै रहन्छ, र तिनीहरूले यसलाई बिर्सन सक्दैनन्। कतिपय मानिसहरूले पानी तिनीहरूको भाग्यको विपरीत दिशामा बग्छ भनेर भन्छन्, त्यसैले तिनीहरू खोला वा इनारको नजिक जान मान्दैनन्। एउटी बहिनीको आँगनमा स्विमिङ पुल थियो, त्यसैले तिनीहरू भेलाको लागि उसको घरमा गएनन्, र जब तिनीहरूको खानपान र बसाइ बन्दोबस्त गर्ने मेजमान परिवर्तन गरियो, तर उक्त मेजमानको घरमा माछाको ट्याङ्की थियो र त्यहाँ पनि तिनीहरू गएनन्। तिनीहरू पानी भएको कुनै पनि ठाउँमा जाँदैनथे र बगेको होस् वा जमेको होस्, तिनीहरूले कहिल्यै पानी छुँदैनथे। दैनिक जीवनमा, पारिवारिक अभ्यस्तीकरणबाट आउने यी हास्यास्पद भनाइहरू परम्परागत संस्कृति र अन्धविश्‍वाससँग सम्‍बन्धित छन्। केही हदसम्म, यी भनाइहरूले केही मामिलाहरूसम्‍बन्धी मानिसहरूको दृष्टिकोण प्रभावित पार्छन् र तिनीहरूको दैनिक चलन वा जीवनशैलीमा असर पुर्‍याउँछन्। यो कुराले, केही हदसम्म, मानिसहरूका विचारहरू बाँध्छ र काम गर्ने तिनीहरूका सिद्धान्तहरू र सही विधिहरू नियन्त्रित पार्छ।

कतिपय मानिसहरू भन्छन्, “यदि यी परम्परा र अन्धविश्‍वासहरू इसाई धर्मबाहिरका निश्‍चित परम्परागत विचार र अन्धविश्‍वासहरूसँग सम्बन्धित छन् भने, हामीले आलोचना गर्दै यी कुराहरू त्याग्‍नुपर्छ। तर अर्थोडक्स धर्मका निश्‍चित विचार, दृष्टिकोण, परम्पराहरू, वा अन्धविश्‍वासहरूको कुरा आयो भने, के तिनलाई मानिसहरूले त्याग्‍नु आवश्यक हुँदैन होइन र? के तिनलाई हाम्रो दैनिक जीवनमा सम्झना गर्नुपर्ने र कायम राख्‍नुपर्ने चाडपर्व वा जीवनशैलीको रूपमा विचार गरिनुपर्दैन र?” (होइन, हामीले यी दुवै कुरा त्याग्‍नुपर्छ किनभने यी दुवै परमेश्‍वरबाट आएका होइनन्।) उदाहरणको लागि, इसाई धर्मको सबैभन्दा ठूलो चाड ख्रीष्टमस हो—के तिमीहरूलाई यसबारेमा केही थाहा छ? आजकल, पूर्वका केही प्रमुख सहरहरूले पनि ख्रीष्टमस मनाउँछन्, ख्रीष्टमस पार्टीहरू आयोजना गर्छन्, र ख्रीष्टमस पूर्वसन्ध्या मनाउँछन्। ख्रीष्टमसबाहेक, इस्टर र निस्तार चाड पनि छन्, र ती दुवै प्रमुख धार्मिक पर्वहरू हुन्। केही चाडमा टर्की र बारबेक्यू खाइन्छ, जबकि अरूमा रातो र सेतो क्यान्डी केन खाइन्छ, जुन मानिसहरूको पापबलि बन्‍नुभएका प्रभु येशूको अमूल्य रगतको प्रतीक हो, र यसले तिनीहरूलाई पवित्र तुल्याउँछ। रातो रङ्गले प्रभु येशूको बहुमूल्य रगत प्रतिनिधित्व गर्छ, सेतो रङ्गले पवित्रता प्रतिनिधित्व गर्छ, र मानिसहरूले यस्ता मिठाई खान्छन्। इस्टरको समयमा इस्टर अण्डा खाने परम्परा पनि छ। यी सबै चाडपर्वहरू ईसाई धर्मसँग सम्बन्धित छन्। केही ईसाई उपमाहरू पनि छन्, जस्तै मरियम, येशू र क्रूसका चित्रहरू। यी चीजहरू ईसाई धर्मबाट विकसित भएका हुन् र, मेरो विचारमा, ती पनि एक प्रकारका परम्परा नै हुन्। यी परम्पराहरूको पछाडि, केही अन्धविश्‍वासहरू अवश्य नै समावेश रहेको हुनुपर्छ। यी अन्धविश्‍वासी कुराहरूको विषयवस्तु जे भए पनि, छोटकरीमा भन्दा, जबसम्म यी कुराहरूमा सत्यता, मानिसहरूले लिने बाटो, वा सृष्टि गरिएका प्राणीहरूप्रतिका परमेश्‍वरका मापदण्डहरू समावेश हुँदैनन्, तबसम्‍म यी कुराहरूको तिमीहरू अहिले प्रवेश गर्नुपर्ने कुरासँग कुनै सरोकार हुँदैन, र तिमीहरूले यी कुराहरू त्याग्‍नुपर्छ। यी कुराहरूलाई पवित्र र अनुल्लङ्घनीय मान्‍नु हुँदैन, तर यिनलाई अवश्य नै तुच्छ ठान्‍नु पनि आवश्यक छैन—यिनलाई सही रूपमा लिए पुग्छ। के यी चाडपर्वसँग हाम्रो कुनै सम्बन्ध छ? (छैन।) हामीसँग यिनको कुनै सम्बन्ध छैन। एक पटक एक विदेशीले मलाई सोधेको थियो, “के तपाईँहरू ख्रीष्टमस मनाउनुहुन्छ?” मैले भने, “मनाउँदैनौँ।” “त्यसोभए के तपाईँहरू चिनियाँ नयाँ वर्ष मनाउनुहुन्छ? वसन्त पर्व?” मैले भने, “मनाउँदैनौँ।” “त्यसोभए तपाईँहरू कुन चाड मनाउनुहुन्छ?” मैले भनेँ, “हाम्रो कुनै चाड छैन। हाम्रो लागि हरेक दिन उस्तै हो। हामी आफूलाई मन लागेको जुनसुकै खानेकुरा जुनसुकै दिन खान्छौँ, तर त्यो चाड भएकोले होइन। मेरो कुनै परम्परा छैन।” उसले सोध्यो, “किन?” मैले भनेँ, “कुनै कारण छैन। यस्तो जीवन कुनै बाधाविनाको स्वतन्त्र जीवन हो। हामी कुनै पनि औपचारिकताबिना जिउँछौँ, हामी त बस नियमहरू पालना गर्दै, खानपान गर्दै, आराम गर्दै, काम गर्दै, र परमेश्‍वरले दिनुभएको समय र मापनअनुसार, प्राकृतिक र स्वतन्त्र रूपमा, बिनाऔपचारिकता अघि बढिरहन्छौँ।” अवश्य नै, विशेष धार्मिक वस्तु क्रूसलाई कतिपय मानिसहरू पवित्र मान्छन्। तर के क्रूस पवित्र छ? के यसलाई पवित्र भनी वर्णन गर्न सकिन्छ? के मरियमको चित्र पवित्र छ? (अहँ, पवित्र छैन।) के येशूको तस्बिर पवित्र छ? छ भन्‍ने हिम्‍मत तिमीहरू त्यति गर्दैनौ। येशूको तस्बिर किन पवित्र छैन? किनकि यो चित्र मानिसहरू बनाएका हुन्, यो परमेश्‍वरको साँचो रूपअनुसार छैन र परमेश्‍वरसँग यसको कुनै सम्बन्ध छैन। यो एउटा चित्र मात्र हो। मरियमको चित्र पनि उस्तै हो। येशू कस्तो देखिनुहुन्थ्यो कसैलाई थाहा छैन, त्यसैले तिनीहरू अन्धाधुन्ध उहाँको चित्र कोर्छन्, र चित्र बनाइसकेपछि, तँलाई त्यो चित्रतिर हेर्दै आराधना गर्न लगाउँछन्। के त्यो चित्रको आराधना गर्दा तँ मूर्ख हुँदैनस् र? तैँले आराधना गर्नुपर्ने त परमेश्‍वर हुनुहुन्छ। तैँले कुनै मूर्ति, चित्र वा तस्बिरको अघि झुक्‍ने औपचारिकता प्रदर्शन गर्नु हुँदैन; आराधना भनेको कुनै वस्तुअगाडि झुक्‍नु होइन। तैँले परमेश्‍वरको आराधना गर्नुपर्छ र हृदयमा उहाँलाई सम्‍मान गर्नुपर्छ। मानिसहरू परमेश्‍वरका वचनहरू र उहाँको वास्तविक व्यक्तित्वअघि लम्पसार पर्नुपर्छ, तर क्रूसअघि वा मरियम वा येशूका चित्रहरूअघि झुक्‍नु हुँदैन किनभने ती सबै मूर्तिहरू हुन्। क्रूस परमेश्‍वरको कामको दोस्रो चरणको एउटा प्रतीक मात्र हो। परमेश्‍वरको स्वभाव, सार, वा मानवजातिप्रतिका उहाँका मापदण्डहरूसँग यसको कुनै सम्बन्ध छैन। यसले परमेश्‍वरको स्वरूप प्रतिनिधित्व गर्दैन, उहाँको सार प्रतिनिधित्व गर्नु त परको कुरा हो। त्यसकारण, क्रूस लगाउँदैमा त्यसले परमेश्‍वरप्रतिको तेरो डर, वा तँसँग सुरक्षा जन्तर छ भन्‍ने कुरा प्रतिनिधित्व गर्दैन। मैले कहिल्यै क्रूसको प्रतिनिधित्व गरेको छैन। मेरो घरमा कुनै क्रूसको चिन्‍ह छैन, र यस्ता कुनै पनि कुराहरू छैनन्। त्यसकारण, जहाँसम्‍म ख्रीष्टमस र इस्टर नमान्‍ने कुरा छ, मानिसहरूले यी कुराहरू सजिलैसँग त्याग्‍न सक्छन्, तर यदि यी कुरा क्रूस, मरियम र येशूका चित्रहरू, वा बाइबलजस्ता धार्मिक पक्षहरूसँग सम्‍बन्धित छन् भने, जब तैँले तिनीहरूलाई क्रूस वा मरियम वा येशूको चित्र फ्याँक्‍न लगाउँछस्, तब तिनीहरूले यस्तो सोच्नेछन्, “अहो, यो त एकदमै, एकदमै अप्रासङ्गिक कुरा हो। तुरुन्तै परमेश्‍वरसँग क्षमा माग्‍नुहोस्, क्षमा माग्नुहोस्…।” मानिसहरूलाई यसका दुष्परिणामहरू हुनेछन् भन्‍ने लाग्छ। अवश्य नै, तैँले जानीजानी यी वस्तुहरू नष्ट गर्ने कुनै काम गर्नु हुँदैन, न त तँसँग यस्ता कुराहरूप्रति कुनै सम्‍मान नै हुनुपर्छ। यी त केवल वस्तुहरू हुन् र परमेश्‍वरको सार वा पहिचानसँग यिनको कुनै सम्बन्ध हुँदैन। यो तैँले जान्‍नुपर्ने कुरा हो। अवश्य नै, मानिसहरूले तोकेको ख्रीष्टमस र इस्टर चाडबारे भन्दा, परमेश्‍वरको पहिचान वा सार, उहाँको काम, वा मानिसहरूप्रतिका उहाँका मापदण्डहरूसँग यिनको कुनै सम्‍बन्ध छैन। यदि तैँले एक सय वा दश हजार ख्रीष्टमस मनाइस् भने पनि, र तैँले जति धेरै जुनीहरूमा ख्रीष्टमस वा इस्टर मनाए पनि, यो सत्यता बुझ्‍ने कार्यको विकल्प होइन। तैँले यी कुराहरूप्रति सम्‍मान प्रकट गर्दै यस्तो भन्‍नुपर्दैन, “मैले पश्‍चिमी देश जानैपर्छ। पश्‍चिममा मैले ख्रीष्टमस मनाउन पाउँछु। ख्रीष्टमस पवित्र छ। ख्रीष्टमस भनेको परमेश्‍वरको काम सम्झना गर्ने दिन हो। यो हामीले सम्झनुपर्ने दिन पनि हो। हामी यो दिन गम्भीर हुनुपर्छ। इस्टर पनि सबैको ध्यान आकर्षित गर्ने दिन हो। यो देहधारी परमेश्‍वर मृतबाट पुनरुत्थानित हुनुभएको सम्झना गर्ने दिन हो। यस्तो दिन हामी सँगै रमाउनुपर्छ, र उत्सव मनाउँदै एकअर्कालाई बधाई दिनुपर्छ, र यो दिनको सधैँ सम्झना गर्नुपर्छ।” यी सबै मानव कल्पनाहरू हुन्, र परमेश्‍वरलाई यी कुराको आवश्यकता छैन। यदि मानिसहरूले यी दिनहरू स्मरण गरेको परमेश्‍वर चाहनुहुन्थ्यो भने, उहाँले तँलाई वर्ष, महिना, दिन, घण्टा, मिनेट, र सेकेन्ड ठ्याक्‍कैसित बताउनुहुनेथ्यो। यदि उहाँले तँलाई वर्ष, महिना र दिन ठ्याक्‍कैसित बताउनुभएको छैन भने, यसले तँलाई मानिसहरूले यी दिनहरू मनाऊन् भनेर परमेश्‍वर चाहनुहुन्‍न भन्‍ने बताउँछ। यदि तैँले यी दिनहरू स्मरण गरिस् भने, तैँले परमेश्‍वरका बन्देजहरू उल्लङ्घन गर्नेछस् र यो कुरा उहाँले मन पराउनुहुनेछैन। परमेश्‍वरलाई यस्तो कुरा मन पर्दैन, तर तँ यसै गर्न जिद् कस्छस्, र परमेश्‍वरको आराधना गरिरहेको छु भनी दाबी गर्छस्। त्यसपछि परमेश्‍वरलाई तँप्रति अझै धेरै घृणा लाग्छ, र तँ मर्नलायक बन्छस्। कुरो बुझिस्? (बुझेँ।) यदि तँ अहिले यी चाडहरू मनाउन चाहन्छस् भने, परमेश्‍वरले तँलाई ध्यान दिनुहुनेछैन, र ढिलोचाँडो तैँले आफ्‍नो गलत कार्यको मूल्य चुकाउनेछस् र जिम्मेवारी बेहोर्नेछस्। तसर्थ, म तँलाई भन्छु, क्रूसको अगाडि धेरै पटक दण्डवत् गर्नु र आफ्नो शिर झुकाउनुभन्दा परमेश्‍वरको वचन साँचो रूपमा बुझ्नु र उहाँका वचनहरू पछ्याउनु नै तेरो लागि अझ महत्त्वपूर्ण हुन्छ। यस्तो दण्डवत् गर्ने र झुक्‍ने कार्य तैँले जति पटक गरे पनि, त्यो बेकार हुन्छ र त्यसको अर्थ तैँले परमेश्‍वरको मार्ग पछ्याइरहेको छस्, उहाँका वचनहरू स्विकारिरहेको छस्, वा उहाँले तोक्‍नुभएका सिद्धान्तहरूअनुसार काम गरिरहेको छस् भन्‍ने हुँदैन। परमेश्‍वरले यस्तो कार्य सम्झनुहुनेछैन। त्यसकारण, यदि तँलाई क्रूस निकै पवित्र छ जस्तो लाग्छ भने, आजैदेखि तैँले यो विचार र दृष्टिकोण त्याग्‍नुपर्छ र हृदयको गहिराइबाट तेरो त्यो प्रिय क्रूस फ्याँक्‍नुपर्छ। यसले परमेश्‍वरलाई प्रतिनिधित्व गर्दैन, र यसलाई आराधना गर्नु भनेको तँ भक्त हुनु होइन। यसलाई बहुमूल्य र प्रिय ठान्‍नु, वा यसलाई दिनभरि आफ्‍नो काँधमा बोक्‍नुको मतलब तैँले परमेश्‍वरको आराधना गरिरहेको छस् भन्‍ने हुँदैन। क्रूस त परमेश्‍वरको कामको एक चरणमा प्रयोग गरिएको एउटा औजार मात्र थियो, र परमेश्‍वरको सार, स्वभाव, वा पहिचानसँग यसको कुनै सम्बन्ध छैन। यदि तँ क्रूसलाई परमेश्‍वरलाई जस्तै आराधना गर्न जिद्दी गर्छस् भने, परमेश्‍वरले यस्तो कार्यलाई घृणा गर्नुहुन्छ। तँलाई परमेश्‍वरले स्मरण नगर्नुहुने मात्र होइन, उहाँले तँलाई तिरस्कार समेत गर्नुहुनेछ। यदि तैँले यस कुरामा जिद्दी गर्दै “म तपाईँको कुरा सुन्दिनँ। मेरो नजरमा क्रूस पवित्र र अटल छ। तपाईँले क्रूस महत्त्वपूर्ण छैन र यसले परमेश्‍वरलाई प्रतिनिधित्व गर्दैन भनेर बोल्नुभएका शब्‍दहरूमा म विश्‍वास वा स्वीकार गर्दिनँ” भनेर भन्छस् भने, तँलाई जे ठीक लाग्छ त्यही गर्न सक्छस् र यसले अन्त्यमा तँलाई कहाँ पुर्‍याउनेछ भनेर आफै हेर्न सक्छस्। परमेश्‍वर क्रूसबाट ओर्लनुभएको धेरै भइसक्यो। परमेश्‍वरको कामको एउटा चरणमा प्रयोग गरिएको सबैभन्दा अस्पष्ट उपकरण यही थियो। यो एउटा वस्तु मात्रै हो र परमेश्‍वरको नजरमा यसलाई प्रदान गर्नैपर्ने कुनै मूल्य छैन। अनि अवश्य नै, तैँले यसलाई कदर, प्रेम, सम्‍मान वा आदर गर्नुपर्ने कुनै आवश्यकता छैन। यो सबै अनावश्यक छ। बाइबललाई पनि मानिसहरू हृदयमा अत्यन्तै प्रिय ठान्छन्। तिनीहरूले बाइबल पढ्न छोडेका भए पनि, यसले अझै पनि तिनीहरूको हृदयमा एउटा निश्‍चित स्थान ओगटेको हुन्छ। तिनीहरूले अझै पनि आफ्ना परिवार वा पुर्खाहरूले हस्तान्तरण गरेका बाइबलसम्‍बन्धी दृष्टिकोणहरू पूर्ण रूपमा त्याग्‍न सक्दैनन्। उदाहरणको लागि, कहिलेकहीँ जब तँ बाइबल पन्छाउँछस्, तैँले यस्तो सोच्‍न सक्छस्, “अहो, म के गर्दै छु? यो त बाइबल पो हो त। मानिसहरूले यसको कदर गर्नुपर्छ! बाइबल पवित्र छ र यसलाई साधारण पुस्तकजस्तो लापरवाही गर्नु हुँदैन। यसमा यति धेरै धुलो जम्मा भएको छ र कसैले पनि यसलाई सफा गर्ने कष्ट गरेको छैन। यो पुस्तकका कुनाहरू दोब्रिएका छन् तर कसैले पनि ती सीधा पारेका छैनन्।” मानिसहरूले बाइबललाई पवित्र र अटल कुरा हो जस्तै गरी व्यवहार गर्ने यसप्रकारको विचार र दृष्टिकोण त्याग्‍नुपर्छ।

हामीले भर्खरै छलफल गरेको परिवारबाट आएका यी परम्परा र अन्धविश्‍वासहरू, र धर्मसँग सम्‍बन्धित विभिन्‍न विचार, दृष्टिकोण, र जीवनशैलीहरू, र मानिसहरूको अन्धविश्‍वास रहेका वस्तुहरू, वा तिनीहरूले कदर वा सम्‍मान गर्ने कुराहरू सबैले नै मानिसहरूमा निश्‍चित गलत जीवनशैली, विचार, र दृष्टिकोणहरू हालिदिएका हुन्छन्, र तिनीहरूको जीवन, जीविका र अस्तित्वलाई अदृश्य रूपमा पथभ्रष्ट पारेका हुन्छन्। यसरी आएको गलत दिशाले मानिसहरूलाई दैनिक जीवनमा थाहै नपाई सही कुरा, सकारात्मक विचार, र सकारात्मक कुराहरू स्विकार्ने प्रयासमा बाधा दिनेछ, र तिनीहरूले अनजानमै केही मूर्खतापूर्ण, तर्कहीन र केटाकेटी शैलीका कुराहरू गर्नेछन्। यही कारणले गर्दा नै, मानिसहरूसँग यी मामिलाहरूबारे सही हेराइ, र सही विचार र दृष्टिकोण हुनु आवश्यक छ। यदि कुनै कुरा सत्यतासँग सम्‍बन्धित छ र त्यससँग मेल खान्छ भने, तैँले यसलाई आफ्नो जीवन र अस्तित्वको लागि अनुसरण गर्ने सिद्धान्तको रूपमा स्वीकार र अभ्यास गर्नुपर्छ र त्यसमा समर्पित हुनुपर्छ। तर यदि त्यो सत्यतासँग सम्‍बन्धित छैन र त्यो परम्परा वा अन्धविश्‍वास मात्र हो, वा त्यो धर्मबाट आएको कुरा मात्र हो भने, तैँले त्यसलाई त्याग्‍नुपर्छ। अन्त्यमा, आज हामीले सङ्गति गरेको विषयवस्तुमा एउटा विशिष्ट कुरा छ: परम्परा, अन्धविश्‍वास र धर्मको कुरा आउँदा, तैँले ती स्विकारे पनि नस्विकारे पनि, तैँले ती अनुभव गरेको भए पनि वा नभए पनि, वा तैँले तिनलाई जति नै मान्यता दिए पनि, छोटकरीमा भन्नुपर्दा, परम्परा र अन्धविश्‍वासमा निश्चित भनाइहरू छन्, जुन वस्तुगत रूपले, तथ्यगत रूपले अस्तित्वमा रहन्छन्, र निश्चित हदसम्म ती कुराले सबै मानिसको दैनिक जीवनमा असर पार्छन् र बाधा दिन्छन्। त्यसकारण, तिमीहरूले यस मामिलालाई कसरी हेर्नुपर्छ? कतिपय मानिसहरू भन्छन्, “तिमीले यसमा विश्‍वास गर्नुपर्छ। यदि तिमी यसले भनेको कुरा पालना गर्दैनौ भने, यसका परिणामहरू भोग्‍नुपर्नेछ—त्यसपछि तिमी के गर्नेछौ?” के तँलाई विश्‍वासी र अविश्‍वासीबीच रहेको सबैभन्दा ठूलो भिन्‍नता थाहा छ? (त्यो सबैभन्दा ठूलो भिन्‍नता के हो भने, विश्‍वासीहरूले सबै कुरा परमेश्‍वरको हातमा छ भनेर विश्‍वास गर्छन्, जबकि अविश्‍वासीहरूले सधैँ आफ्नो भाग्य आफै परिवर्तन गर्ने प्रयास गर्छन्।) अर्को कुरा के हो भने, विश्‍वासीहरूसँग परमेश्‍वरको उपस्थिति र सुरक्षा हुन्छ, त्यसैले वास्तविक जीवनमा आउने यी विभिन्‍न अन्धविश्‍वासका घटनाहरूले तिनीहरूलाई असर गर्दैनन्। तर अविश्‍वासीहरूसँग परमेश्‍वरको सुरक्षा नहुने र तिनीहरूले उहाँको सुरक्षा वा सार्वभौमिकतामा विश्‍वास नगर्ने हुनाले, तिनीहरूलाई दैनिक जीवनमा विभिन्‍न अशुद्ध पिशाच र दुष्टात्माहरूले नियन्त्रण गर्छन्। त्यसकारण, तिनीहरूले आफूले गर्ने सबै कुरामा वर्जित मान्यताप्रति ध्यान दिनुपर्छ। यी वर्जित मान्यताहरू कहाँबाट आएका हुन्छन्? के ती परमेश्‍वरबाट आएका हुन्छन्? (अहँ, होइन।) तिनीहरू किन यी कुराहरूबाट जोगिनुपर्छ? तिनीहरू यी कुराबाट जोगिनुपर्छ भन्‍ने कुरा तिनीहरूलाई कसरी थाहा हुन्छ? किनभने केही निश्‍चित मानिसहरूले यी कुराहरू अनुभव गरेका छन्, यी कुराहरूबाट केही अनुभव र पाठहरू सिकेका छन्, र त्यसपछि मानिसहरूमाझ यी कुराहरू फैलाएका छन्। त्यसपछि यी अनुभव र पाठहरू व्यापक रूपमा प्रसारित गरिन्छन्, जसले मानिसहरूमा एक प्रकारको प्रचलन सिर्जना गर्छ, र सबैले सोहीअनुसार जिउन र व्यवहार गर्न थाल्छन्। यो प्रचलन कसरी आएको हुन्छ? यदि तैँले दुष्टात्माहरू र अशुद्ध पिशाचहरूले तोकेका नियमहरू पालना गरिनस् भने, तिनीहरूले तँलाई बाधा दिनेछन्, अवरोध गर्नेछन्, र तेरो सामान्य जीवनमा खलबली ल्याउनेछन्, र यसरी तँ यी वर्जित मान्यताहरू विद्यमान छन् र यी कुरा उल्लङ्घन गरे परिणामहरू भोग्‍नुपर्नेछ भनेर विश्‍वास गर्न बाध्य हुनेछस्। हजारौँ वर्षको अवधिमा, मानिसहरूले दैनिक जीवनमा यी अनुभवहरू बटुल्दै, एक पुस्ताबाट अर्को पुस्तामा हस्तान्तरण गरेका छन्, र पृष्ठभूमिमा तिनीहरूलाई नियन्त्रण गर्ने अदृश्य शक्ति छ, र तिनीहरूले त्यसलाई सुन्‍नुपर्छ भन्‍ने थाहा पाएका छन्। उदाहरणको लागि, यदि तैँले चिनियाँ नयाँ वर्षको समयमा पटाकाहरू पड्काइनस् भने, त्यो साल तेरो व्यवसाय सहज रूपमा चल्नेछैन। अर्को उदाहरण के हो भने, नयाँ वर्षको समयमा पहिलो धूप बालिस् भने, वर्षभरि तेरो लागि सबै कुरा सहज हुनेछ। यी अनुभवहरूले मानिसहरूलाई लोक संस्कृतिबाट आएका यी अन्धविश्‍वास र यी भनाइहरूमा विश्‍वास गर्नुपर्छ भनेर बताउँछन्, र पुस्तौँपुस्ता मानिसहरू यसरी नै बाँचिरहन्छन्। यी घटनाहरूले मानिसहरूलाई के बताउँछन्? यी घटनाहरूले मानिसहरूलाई यी सबै निषेध र वर्जित कुराहरू मानिसहरूले जीवनभरि बटुलेका अनुभवहरू हुन्, र यी कुराहरू मानिसहरूले पालन गर्नैपर्ने र अनिवार्य रूपमा कार्यान्वयन गर्नैपर्ने कुराहरू हुन्, किनभने पर्दापछाडि सबै कुरा नियन्त्रण गर्ने केही अदृश्य शक्तिहरू हुन्छन् भनेर भन्छन्। अन्त्यमा, मानिसहरूले यी नियमहरू पुस्तौँपुस्ता पालना गरिरहन्छन्। परमेश्‍वरमा विश्‍वास नगर्ने मानिसहरूले सामाजिक समूहहरूमा तुलनात्मक रूपले सहज जीवन बिताउन यी अन्धविश्‍वास र परम्पराहरू पालना गर्नुपर्छ। तिनीहरू शान्ति, सहजता र आनन्द खोज्दै बाँचिरहेका हुन्छन्। त्यसोभए परमेश्‍वरमा विश्‍वास गर्ने मानिसहरूले यी अन्धविश्‍वास र परम्पराहरू पालना किन गर्नुपर्दैन? (किनभने तिनीहरूलाई परमेश्‍वरले रक्षा गर्नुहुन्छ।) तिनीहरूलाई परमेश्‍वरले रक्षा गर्नुहुन्छ। परमेश्‍वरमा विश्‍वास गर्ने मानिसहरूले उहाँलाई पछ्याउँछन्, र परमेश्‍वरले यी मानिसहरूलाई उहाँको उपस्थिति र उहाँको घरमा ल्याउनुहुन्छ। परमेश्‍वरको अनुमतिविना, शैतानले तँलाई हानि गर्ने हिम्मत गर्दैन। तैँले त्यसका नियमहरू पालन गरिनस् भने पनि, त्यसले तँलाई छुने हिम्मत गर्दैन। तर परमेश्‍वरमा विश्‍वास नगर्नेहरू र उहाँलाई नपछ्याउनेहरूलाई शैतानले आफ्‍नो इच्छाअनुसार चलाउन सक्छ। मानिसहरूलाई चलाउने शैतानको तरिका भनेको तैँले पछ्याउनुपर्ने विभिन्‍न भनाइ र अनौठा नियमहरू स्थापित गर्नु हो। अनि, तैँले ती नियमहरू पछ्याइनस् भने, त्यसले तँलाई दण्ड दिनेछ। उदाहरणको लागि, तैँले बाह्रौँ महिनाको २३ गते भान्सा-देवलाई पूजा गरिनस् भने, दुष्परिणामहरू आइपर्नेछन्, होइन र? (हो।) दुष्परिणामहरू आइपर्नेछन्, र गैरविश्‍वासीहरूले यो संस्कार छुटाउने हिम्मत गर्दैनन्। त्यो दिन, तिनीहरूले भान्सा-देवको मुख ढाक्‍न र त्यसलाई तिनीहरूविरुद्ध स्वर्गमा कुरा लगाउनबाट रोक्‍न तिलको क्यान्डी खानुपर्छ। यी नियमहरू र अन्धविश्‍वासी भनाइहरू कसरी आए? शैतानले केही निश्‍चित कामकुराहरू गर्छ र परम्परामार्फत ती कुरा हस्तान्तरण गरिन्छन्। मूल रूपमा, ती शैतान र विविध अशुद्ध पिशाचहरू, दुष्टात्माहरू, र पिशाचे अगुवाहरूबाट उत्पन्‍न भएका हुन्छन्। तिनीहरूले यी नियमहरू स्थापना गर्छन् र यी अन्धविश्‍वासी भनाइ र नियमहरू प्रयोग गरेर मानिसहरूलाई नियन्त्रण गर्छन्, र मानिसहरूलाई तिनीहरूको कुरा सुन्‍न लगाउँछन्। यदि तैँले तिनीहरूको कुरा सुनिनस् भने, तिनीहरूले तँलाई भयङ्कर कुराले प्रहार गर्छन्—तिनीहरूले तँलाई दण्ड दिन्छन्। कतिपय मानिसहरूले यी अन्धविश्‍वासमा विश्‍वास गर्दैनन्, र तिनीहरूको घर सधैँ भताभुङ्ग हुन्छ। जब तिनीहरू भाग्य हेर्न गुम्बा जान्छन्, तब तिनीहरूलाई यसो भनिन्छ, “अहो, तपाईँले त यो-त्यो वर्जित कुराहरू गर्नुभएछ। तपाईँले घरमुनिको माटो भत्काउनुपर्छ, चिम्नी मिलाउनुपर्छ, घरका फर्निचरहरू बदल्‍नुपर्छ, र ढोकाको सङ्घारमा सुरक्षा मन्त्र लगाउनुपर्छ। त्यसपछि ती साना भूतहरूले वरिपरि आउने आँट गर्नेछैनन्।” त्यसरी सानो भूतलाई वशमा पार्ने त ठूलो भूत हो, त्यसैले त्यो सानो भूतले तँलाई दुःख दिनेछैन। यस तरिकाले, जीवन धेरै नै शान्तिपूर्ण हुन्छ। सुरुमा त यो व्यक्तिले विश्‍वास गर्थेन, तर अब यो देख्दा, उसले भन्छ, “अहो, सानो भूतले साँच्‍चै धेरै समस्या दिइरहेको रहेछ!” तिनीहरूसँग यसमा विश्‍वास गर्नेबाहेक अरू कुनै विकल्प हुँदैन। परमेश्‍वरमा विश्‍वास नगर्ने र यस संसारमा जसोतसो अघि बढ्न र बाँच्न चाहनेहरू पूरै दुष्टहरूको नियन्त्रणमा हुन्छन्, र तिनीहरूसँग आफ्नो लागि आफै छनौट गर्ने कुनै अधिकार वा ठाउँ हुँदैन—तिनीहरूले विश्‍वास गर्नैपर्छ। अर्कोतर्फ, परमेश्‍वरमा विश्‍वास गर्ने तिमीहरूमध्ये कोही यी अन्धविश्‍वासी वा परम्परागत विचार, दृष्टिकोण, वा धर्मका कुराहरूमा निरन्तर लागिरहन्छ भने, यदि तँ तिनीहरूका चाडहरू मनाउँछस्, तिनीहरूका भनाइहरूमा विश्‍वास गर्छस्, र तिनीहरूका परम्परा, जीवनशैली, र जीवनप्रतिको मनोवृत्ति जारी राख्छस्, र तेरो जीवनको आनन्दको स्रोत यी भनाइहरूमा आधारित छ भने, तैँले मौन भाषा प्रयोग गर्दै परमेश्‍वरलाई यसो भनिरहेको हुन्छस्, “म तपाईँका योजनाबद्ध कार्यहरूमा विश्‍वास गर्दिनँ, न त म तिनलाई स्विकार्न नै चाहन्छु” र तैँले दुष्टात्माहरू, अशुद्ध भूतहरू, र शैतानलाई पनि मौन भाषा प्रयोग गर्दै यसो भनिरहेको हुन्छस्, “आओ, म तिमीहरूका भनाइहरूमा विश्‍वास गर्छु, र म तिमीहरूसँग सहकार्य गर्न इच्छुक छु।” तैँले राख्‍ने विभिन्‍न मनोवृत्तिहरू, र तेरा विचार, दृष्टिकोण र अभ्यासहरूको हिसाबमा, तँ सत्यता स्विकार्दैनस्, बरु दुष्टात्माहरू, अशुद्ध पिशाचहरू, र शैतानका विचार र दृष्टिकोणहरूअनुरूप चल्छस्, र तैँले आफूलाई व्यवहारमा ढाल्दा र कार्य गर्दा तिनीहरूका विचार र दृष्टिकोणहरू पालना गरिरहेको हुन्छस्, त्यसकारण तँ तिनीहरूको सत्ताअन्तर्गत बाँचिरहेको हुन्छस्। यसरी तँ तिनीहरूको सत्ताअन्तर्गत बाँच्न इच्छुक भएकोले, र बाहिर जाँदा मःमः बनाउने र घर आउँदा नूडल्स खाने, र चिनियाँ नयाँ वर्षको समयमा चामलको केक र माछा खाने भएकोले, तँ तिनीहरूसँगै जा। तैँले परमेश्‍वरमा विश्‍वास गर्नु आवश्यक छैन, र तैँले परमेश्‍वरमा विश्‍वास गर्छु भनेर पनि घोषणा गर्नुपर्दैन। तँ हरेक स्थान र हरेक मामिलामा शैतानले तँमा हालिदिएको जीवनशैली र विचार अनि दृष्टिकोणहरूअनुसार, वा धार्मिक धारणाहरूअनुसार मानिसहरू र परिस्थितिहरूलाई हेर्ने, आफूलाई व्यवहारमा ढाल्ने र कार्य गर्ने, अनि जिउने र अस्तित्वमा रहने गर्छस्, र तैँले जे गर्छस् त्यो परमेश्‍वरले तँलाई सिकाउनुभएको कुरासँग वा सत्यतासँग सम्‍बन्धित छैन। यसको अर्थ, तँ साँच्‍चै नै शैतानको अनुयायी होस्। तैँले हृदयमा शैतानलाई पछ्याउने हुनाले, तँ अझै किन यहाँ बसिरहेको छस्? तँ किन अझै पनि प्रवचन सुनिरहेको छस्? के यो छलमा संलग्‍न हुनु होइन र? के यो परमेश्‍वरविरुद्ध निन्दा गर्नु होइन र? शैतानले हालिदिएका परम्परा, अन्धविश्‍वास र धार्मिक धारणाहरूप्रति तँ यति धेरै लिप्त रहेकोले, तँ ती कुराको जालमा फसेकोले, र तैँले अझै पनि तिनीहरूसँग सम्‍बन्ध कायम राखिराखेकोले, तैँले अबदेखि परमेश्‍वरमा विश्‍वास गर्नु हुँदैन। तँ त गुम्‍बामा धूप बाल्दै, घोप्टिँदै, चिट्ठा तान्दै, र मन्त्र जप्दै बस्‍नुपर्छ। तँ परमेश्‍वरको घरमा बस्‍नु हुँदैन, तँ परमेश्‍वरका वचनहरू सुन्‍न वा परमेश्‍वरको मार्गदर्शन स्विकार्न योग्य छैनस्। तैँले आफू परमेश्‍वरको अनुयायी भएको दाबी गर्छस्, त्यसकारण तैँले यी पारिवारिक परम्परा, अन्धविश्‍वास र धार्मिक धारणाहरू त्याग्‍नुपर्छ। तेरो जीवनका आधारभूत तरिकाहरू पनि त्याग्‍नुपर्छ: परम्परा र अन्धविश्‍वाससँग सम्‍बन्धित रहुन्जेल तैँले ती कुराहरू त्याग्‍नुपर्छ, तिनलाई अङ्गालिराख्‍नु हुँदैन। परमेश्‍वरले सबैभन्दा बढी मानव परम्परा, चाडपर्वहरू, चलनहरू, र लोक संस्कृति र परिवारबाट आउने जीवनका निश्‍चित नियमहरूलाई घृणा गर्नुहुन्छ, जसको पछाडि केही अर्थहरू लुकेका हुन्छन्। उदाहरणको लागि, कतिपय मानिसहरूले घर बनाउँदा यसले दुष्टात्‍मा भगाउँछ भन्दै ढोकाको सङ्घारमा ऐना राख्‍नुपर्छ। परमेश्‍वरमा विश्‍वास गरेर पनि तँ अझै पिशाचहरूसँग डराउँछस्? परमेश्‍वरमा विश्‍वास गरेर पनि तँलाई पिशाचहरूले कसरी यति सजिलै सताउन सक्छन्? के तँ साँच्‍चै परमेश्‍वरको साँचो विश्‍वासी होस् त? चिनियाँ नयाँ वर्षको बेला, यदि बच्चाले “यदि म मरेँ भने,” वा “यदि मेरी आमा मर्नुभयो भने” भन्‍नेजस्ता अशुभ शब्‍द बोल्यो भने, तिनीहरूले हतारहतार भन्छन्, “हे ईश्‍वर, बच्‍चाको बोली लाग्दैन, बच्‍चाको बोली लाग्दैन।” बच्‍चाको बोली लाग्‍ला भनेर तिनीहरूको सातोपुत्लो उड्छ। तँलाई केको डर? त्यो बोली लाग्यो नै भने पनि, के तैँले त्यो वास्तविकता स्विकार्न सक्दैनस् र? के तैँले प्रतिरोध गर्न सक्छस् र? के तैँले यसलाई परमेश्‍वरबाट आएको भनी स्विकार्नुपर्दैन र? परमेश्‍वरका कुनै त्यस्ता वर्जित नियमहरू छैनन्, केवल सत्यतासँग मिल्‍ने वा नमिल्‍ने कुराहरू मात्र छन्। परमेश्‍वरको विश्‍वासीको रूपमा, तैँले कुनै पनि वर्जित नियम पालना गर्नु हुँदैन, र यी कुराहरू परमेश्‍वरको वचन र सत्यता सिद्धान्तहरूअनुसार सम्हाल्नुपर्छ।

आजको सङ्गति कसरी परिवारले मानिसहरूलाई परम्परा, अन्धविश्‍वास र धर्ममा अभ्यस्त गराइदिन्छ भन्‍ने विषयहरूसँग सम्‍बन्धित छ। हामीलाई यी विषयहरूबारे धेरै थाहा नभए पनि, तैँले कस्तो मनोवृत्ति राख्‍नुपर्छ, र परमेश्‍वरका वचन र सिद्धान्तहरूअनुसार यी विषयहरूलाई कसरी लिनुपर्छ भनेर सङ्गतिमार्फत तँलाई बताउनु काफी छ। कम्तीमा पनि, तैँले अभ्यास गर्नुपर्ने कुरा भनेको यी विषयहरूसँग सम्बन्धित कुराहरू त्याग्‍नु, र यी कुरा हृदयमा नराख्‍नु वा यी कुरालाई जीवनको सामान्य तरिकाको रूपमा कायम नराख्‍नु हो। तैँले सबैभन्दा बढी गर्नुपर्ने कुरा भनेको यी कुरा त्याग्‍नु वा यी कुराद्वारा विचलित नहुनु वा नबाँधिनु हो। तैँले यी कुराको आधारमा आफ्नो जीवन र मृत्यु, र भाग्य र विपत्ति मूल्याङ्कन गर्नु हुँदैन, अनि यी कुराको आधारमा तैँले आफ्नो भविष्यको बाटो सामना गर्ने वा रोज्‍ने गर्नु पनि अवश्यै हुँदैन। यदि तँ बाहिर जाँदा कालो बिरालो देखिस्, अनि “आजको दिन बिग्रने हो कि? दुर्भाग्य पो हुने हो कि?” भनेर सोच्छस् भने, यो दृष्टिकोण कस्तो हो? (यो सही होइन।) बिरालोले तँलाई के गर्न सक्छ? यसबारे अन्धविश्‍वासी भनाइहरू रहेका भए पनि, तँसँग ती भनाइहरूको कुनै सम्बन्ध छैन, त्यसैले डराउनु पर्दैन। कालो बिरालोको त कुरै छोडौँ, तँ कालो बाघसँग समेत नडरा। सबै कुरा परमेश्‍वरको हातमा छ, र तँ शैतान वा कुनै पनि दुष्टात्माहरूदेखि डराउनु हुँदैन, कालो बिरालोको के कुरा गर्नु र। यदि तेरो हृदयमा कुनै वर्जित मान्यता छैन, र तँ सत्यता मात्रै पछ्याउँछस्, र सबै कुरा परमेश्‍वरको हातमा छ भन्‍ने विश्‍वास गर्छस् भने, यदि यसबारे निश्‍चित भनाइहरू रहेका भए पनि वा यसले तेरो जीवनमा दुर्भाग्य ल्याउन सक्‍ने भए पनि, तैँले चिन्ता गर्नु पर्दैन। उदाहरणको लागि, एक दिन तैँले अचानक आफ्नो ओछ्यानछेउ उल्लू कराएको सुन्छस्। चिनियाँ लोककथामा, “उल्लू करायो भने नडराऊ, तर हाँस्यो भने डराऊ” भनेर भनिएको छ। अनि, यो उल्लू कराइरहेको र हाँसिरहेकोले, तँ डराएर मरेतुल्य हुन्छस् र यसले तेरो हृदयमा अलिकति असर गर्छ। बरु एकछिन यस्तो विचार गर्, “जे हुने हो त्यो हुने नै छ, र जे हुनेवाला छैन, त्यसलाई परमेश्‍वरले अनुमति दिनुहुनेछैन। म परमेश्‍वरको हातमा छु, र अरू सबै कुरा पनि परमेश्‍वरकै हातमा छन्। म यसबाट डराउँदिनँ वा प्रभावित हुँदिनँ। म जसरी बाँच्नुपर्ने हो त्यसरी नै बाँच्‍नेछु, सत्यता पछ्याउनेछु, परमेश्‍वरका वचनहरू अभ्यास गर्नेछु, र परमेश्‍वरका सबै योजनाबद्ध कार्यहरूमा समर्पित हुनेछु। यो कहिल्यै बदलिन सक्दैन!” जब कुनै पनि कुराले तँलाई विचलित गर्न सक्दैन, तब त्यो अवस्था सही हुन्छ। यदि कुनै दिन तैँले नराम्रो सपना देखिस्, दाँत झरेको, कपाल झरेको, कचौरा फुटेको, आफू मरेको, र अरू अनेक नराम्रो कुरा एउटै सपनामा भएको देखिस् भने, यी कुनै पनि दृश्यहरू तेरो लागि शुभ हुँदैनन्—तब तैँले कस्तो प्रतिक्रिया दिन्छस्? के तँ उदास हुनेछस्? के तँ विचलित हुनेछस्? के तँमा असर पर्नेछ? विगतमा, तँ एकदुई महिनै विचलित हुन्थिस्, र अन्त्यमा केही नभएपछि, तैँले राहतको सास फेर्न सक्थिस्। तर अब त, तँ अलिअलि मात्र विचलित हुन्छस्, र सबै कुरा परमेश्‍वरको हातमा छ भनेर सोच्नेबित्तिकै, तेरो हृदय तुरुन्तै शान्त हुन्छ। तँ समर्पित मनोवृत्तिसाथ परमेश्‍वरसामु आउँछस्, र यो सही कुरा हो। यदि यी अशुभ सङ्केतहरूले नराम्रो घटना निम्त्याए भने पनि, त्यसलाई हल गर्ने तरिका छ। अनि, तैँले यसलाई कसरी हल गर्न सक्छस्? के खराब कुराहरू पनि परमेश्‍वरको हातमा हुँदैनन् र? परमेश्‍वरको अनुमतिविना, शैतान र दियाबलसहरूले तेरो शरीरको एउटा रौँमा पनि हानि गर्न सक्दैनन्। विशेष गरी जीवन र मृत्युसँग सम्बन्धित मामिलाहरू, त्यसले निर्णय गर्ने कुरा होइनन्। परमेश्‍वरको अनुमतिविना, यी ठूला र साना कुराहरू घटित हुनेछैनन्। त्यसकारण, कुनै रात तैँले सपनामा जे नराम्रो घटना देखे पनि, वा तैँले शरीरमा कुनै पनि असामान्य कुरा महसुस गरे पनि, चिन्ता नगर्, असहज महसुस नगर्, अनि अवश्यै पन्छिने, इन्कार्ने, वा प्रतिरोध गर्ने सोच नबना। यी जोखिमहरूबाट बच्न झारफुके गुडिया प्रयोग गर्ने, धूप बाल्‍ने, चिट्ठा तान्‍ने, भाग्य हेर्ने, वा अनलाइन जानकारी खोज्नेजस्ता मानव विधिहरू प्रयोग गर्ने प्रयास नगर्। त्यस्तो गर्नुपर्ने कुनै आवश्यकता छैन। सायद तेरो सपनाले वास्तवमै केही नराम्रो हुने सङ्केत गरेको हुन सक्छ, जस्तै टाट पल्टनु, तेरो शेयरको मूल्य घट्नु, तेरो व्यवसाय अरूले हडप्‍नु, भेलाको बेला सरकारद्वारा पक्राउ गरिनु, सुसमाचार प्रचार गर्दा उजुर गरिनु, आदि इत्यादि। तर के नै हुने हो र? सबै कुरा परमेश्‍वरको हातमा छ; नडरा। चिन्ता नगर्, शोक नगर्, र अहिलेसम्म नभएका कुनै पनि नराम्रा घटनाहरूप्रति नडरा, अनि आइपर्ने कुनै पनि नराम्रा कुराहरूको प्रतिरोध वा विरोध नगर्। सृष्टि गरिएको प्राणीले जे गर्नुपर्ने हो, त्यो गर्, सृष्टि गरिएको प्राणीको रूपमा रहेको तेरा जिम्मेवारी र दायित्वहरू पूरा गर्, र सृष्टि गरिएको प्राणीले लिनुपर्ने स्थान र दृष्टिकोण अपना—यस्ता कुराहरू सामना गर्दा हरेकले यही मनोवृत्ति अपनाउनुपर्छ; अर्थात्, उहाँका योजनाबद्ध कार्यहरू स्विकार्नुपर्छ र तिनमा समर्पित हुनुपर्छ, र कुनै गुनासो नगरी सबै थोक तिनकै हातमा छोडिदिनुपर्छ। यस तरिकाले, कुनै पनि धार्मिक, परम्परागत, वा अन्धविश्‍वासी भनाइ वा परिणामहरू तेरो लागि समस्या हुनेछैनन्, र ती कुराहरूले कुनै बाधाव्यवधान ल्याउनेछैनन्; तँ शैतानको सत्ता र अन्धकारको प्रभावबाट साँच्‍चै बाहिर निस्‍कनेछस्, र अन्धकारको प्रभाव वा शैतानको कुनै पनि विचारद्वारा नियन्त्रित हुनेछैनस्। अनि, तेरा विचारहरू, तेरो प्राण, र तेरो सम्पूर्ण सत्त्व परमेश्‍वरका वचनहरूद्वारा प्राप्त गरिएका हुनेछन्। के यो स्वतन्त्रता होइन र? (हो।) यो पूर्ण स्वतन्त्रता हो, यो मुक्ति र स्वतन्त्रतामा बाँच्नु, र मानव स्वरूप प्राप्त गर्नु हो। त्यो कति सानदार कुरा हो!

आजको सङ्गतिको विषयवस्तु मूल रूपमा यही हो। दैनिक जीवनका बानीबेहोरासँग सम्‍बन्धित केही वर्जित मान्यताहरू, जस्तै कुनै रोग लाग्दा कुन खानेकुरा नखाने, र मसालादार खानाले जीउ तताउने हुनाले कतिपय मानिसहरूले त्यस्ता खाना खान नखानु भन्‍नेजस्ता कुराहरू व्यक्तिले आफूलाई के-कसरी व्यवहारमा ढाल्‍छ भन्‍ने कुरा वा कुनै पनि विचार र दृष्टिकोणसँग सम्‍बन्धित हुँदैन, व्यक्तिले लिने मार्गसँग सम्‍बन्धित हुनु त परको कुरा हो। यी कुराहरू हाम्रो सङ्गतिको दायराभित्र पर्दैनन्। पारिवारिक अभ्यस्तीकरणसम्‍बन्धी हाम्रो सङ्गतिको विषयवस्तु मानिसहरूको विचार र दृष्टिकोण, तिनीहरूको जीवनको सामान्य शैली र जीवन जिउने नियमहरू, साथै विभिन्‍न कुराहरूप्रतिको तिनीहरूको विचार, दृष्टिकोण, स्थान र दृष्टिकोणसँग सम्बन्धित छ। यी गलत विचार, दृष्टिकोण र मनोवृत्तिहरूलाई हरेक हिसाबमा हल गरिसकेपछि, मानिसहरू प्रवेश गर्नुपर्ने अर्को कुरा भनेको विभिन्‍न कुराहरूप्रतिको सही विचार, दृष्टिकोण, मनोवृत्ति, र हेराइहरू खोजी र स्वीकार गर्नु हो। ल ठीक छ, आजको विषयको सङ्गति यहीँ टुङ्गिन्छ। जयमसीह!

मार्च २५, २०२३

फूटनोटहरू:

क. ताई सुई भनेको ताई सुई परमेश्‍वरको छोटो नाम हो। चिनियाँ ज्योतिषशास्‍त्रमा, ताई सुईको अर्थ वर्षको संरक्षक परमेश्‍वर हो। कुनै वर्षविशेषको सबै सौभाग्य ताई सुईको नियन्त्रणमा रहेको हुन्छ।

ख. मूल पाठमा “सबै किसिमले धनी हुनु भन्‍ने हुन्छ, र मन्डारिन भाषामा त्यसको उच्चारण १, ६, र ८ सँग मिल्दोजुल्दो हुन्छ” भन्‍ने वाक्यांश समावेश छैन।


सत्यता कसरी पछ्याउने (१६)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

२. आफ्नो परिवारबाट आएको मानसिकतालाई त्याग्‍नु

ख. परम्परा, अन्धविश्‍वास, र धर्महरूका हिसाबमा आफ्नो परिवारबाट आउने मानसिकताहरू

पछिल्लो भेलामा केबारे सङ्गति गरियो? (पछिल्लो भेलामा, परमेश्‍वरले मुख्यगरी परम्परा, अन्धविश्‍वास, र धर्मका सम्बन्धमा परिवारले सिकाउने कुराहरू त्याग्नेबारे सङ्गति गर्नुभयो। परमेश्‍वरले “घरबाट छुटिँदा मःमः, घर आइपुग्दा नुडल,” र “दाहिने आँखा फुर्फुराउँदा शुभ हुन्छ तर देब्रे आँखा फुर्फुराउँदा दुर्भाग्य हुन्छ,” भन्‍नेजस्ता केही अन्धविश्‍वासी भनाइहरू, साथै चिनियाँ नयाँ वर्ष र अन्य बिदाहरूसँग सम्बन्धित परम्परागत रीतिरिवाजले मानिसहरूमाथि पार्ने प्रभावहरूबारे विस्तारमा सङ्गति गर्नुभयो। सँगसँगै, परमेश्‍वरले हाम्रो लागि यी परम्परागत र अन्धविश्‍वासी भनाइ र अभ्यासहरूलाई हेर्ने सही तरिकाबारे, अर्थात् केही घटनाहरू वास्तवमै घट्नेछन् भनेर विश्‍वास गर्ने र सँगसँगै सबथोक परमेश्‍वरको हातमा छ भनेर पनि विश्‍वास गर्नेबारे सङ्गति गर्नुभयो। यी भनाइहरूले जे कुरा जनाउन सक्ने भए पनि वा जे-जस्ता घटनाहरू घटन सक्ने भए पनि, हामी सबैले स्विकार्ने र विनम्र मनोवृत्ति अपनाउनुपर्छ र आफूलाई परमेश्‍वरको योजनाबद्ध कार्य र बन्दोबस्तको अधीनमा राख्न सक्नुपर्छ।) पछिल्लो भेलाको हाम्रो सङ्गतिका आधारभूत तत्त्वहरू यिनै थिए। परिवारहरूले परम्परा, अन्धविश्‍वास, र धर्म सम्बन्धमा मानिसहरूलाई अभ्यस्त पार्ने विषयवस्तुबारे, हामीले मानिसहरूले दैनिक जीवनमा सामना गर्ने केही कुराहरू विस्तारमा सङ्गति गर्‍यौँ। हामीले सङ्गति गरेको विषयवस्तुले हामी सबैलाई थाहा भएको चिनियाँ मानिसहरूको दैनिक जीवनमा संलग्न हुने परम्परा, अन्धविश्‍वास र धर्महरू मात्र समेटेको र यसले हरेक राष्ट्र र जात प्रतिनिधित्व नगर्ने भए पनि, विभिन्न क्षेत्रमा र विभिन्न जातमाझ बस्ने मानिसहरूले अपनाउने परम्परा, अन्धविश्‍वास र धर्महरूको प्रकृति यिनीहरूको जस्तै हुन्छ—तिनीहरू सबैले पुर्खाहरूबाट हस्तान्तरण गरिएकै केही परम्परा, जियाइ शैली र अन्धविश्‍वासी भनाइहरू अपनाउँछन्। यी अन्धविश्‍वासी कुराहरू मानिसहरूको मनको मनोवैज्ञानिक प्रभाव भए पनि वा वस्तुगत वास्तविकता भए पनि, छोटकरीमा, यी कुराहरूप्रतिको तेरो मनोवृत्ति यी अन्धविश्‍वासहरूपछाडिको प्रमुख सोच र सार प्रस्टसित चिन्ने हुनुपर्छ। सँगसँगै, तँ यी कुराहरूको प्रभाव वा बाधामा पर्नु हुँदैन। बरु, तैँले मानिसहरूको सबथोक परमेश्‍वरको हातमा हुन्छ, मानिसहरूमाथि चालहरू चल्ने अन्धविश्‍वास होइन, र निश्‍चय नै मानिसहरूको भाग्य वा तिनीहरूको दैनिक जीवनमाथि शासन गर्ने पनि अन्धविश्‍वास होइन भनी विश्‍वास गर्नुपर्छ। अन्धविश्‍वासहरू वास्तविक भए पनि नभए पनि, यी कुराहरू प्रभावकारी वा साँचो जे भए पनि, र जुनै अवस्थामा पनि, यस्ता मामलाहरू सम्हाल्दा, मानिसहरूमा सत्यतासँग मिल्ने सिद्धान्त हुनुपर्छ। तिनीहरू यी अन्धविश्‍वासहरूको मोह वा नियन्त्रणमा पर्नु हुँदैन, र तिनीहरूले निश्‍चय नै यी अन्धविश्‍वासहरूलाई तिनीहरूले पछ्याउने सामान्य लक्ष्य वा तिनीहरूले गर्ने सिद्धान्त अभ्यासमा हस्तक्षेप गर्न दिनु हुँदैन। परम्परा, अन्धविश्‍वास, र धर्महरूमध्ये, अन्धविश्‍वासले मानिसहरूको जीवन, सोच, र विविध मामलाबारेको दृष्टिकोणमाथि सबभन्दा ठूलो हस्तक्षेप र सबभन्दा ठूलो प्रभाव पार्छ। मानिसहरू सामान्यतया यी अन्धविश्‍वासी भनाइ र परिभाषाहरू त्याग्ने आँट गर्दैनन्, र यी अन्धविश्‍वासहरूले सिर्जना गर्ने जीवनका समस्याहरू कहिल्यै हल हुँदैनन्। मानिसहरूले आफ्नो दैनिक जीवनमा यी अन्धविश्‍वासी भनाइहरूको जन्जिर तोड्ने आँट नगर्नुले यो प्रमाणित गर्छ कि तिनीहरूमा अझै पनि परमेश्‍वरमाथिको पर्याप्त आस्था छैन। तिनीहरूले अझै पनि सबथोकमाथि परमेश्‍वरको सार्वभौमिकता हुन्छ र मानवजातिको भाग्यमाथि उहाँको सार्वभौमिकता हुन्छ भन्‍ने तथ्यलाई साँचो रूपमा देखेका वा शुद्ध रूपमा बुझेका छैनन्। त्यसकारण, जब मानिसहरूले कुनै अन्धविश्‍वासी भनाइ वा अन्धविश्‍वाससँग सम्बन्धित केही भावनाहरू सामना गर्छन्, तब तिनीहरूको हातखुट्टै बाँधिनेछन्। विशेषगरी जीवन र मृत्यु, तिनीहरूको भाग्य, वा तिनीहरूका प्रियजनहरूको जीवन र मृत्युसम्बन्धी ठूला घटनाहरूमा, मानिसहरू यी तथाकथित अन्धविश्‍वासी वर्जित मान्यता र भनाइहरूको जन्जिरमा झनै बढी पर्छन्, र धेरै हदसम्म तिनीहरू आफूलाई मुक्त गर्न असक्षम हुन्छन्। तिनीहरू आफूले कुनै वर्जित मान्यता तोडेर त्यो साँचो पो हुन पुग्ने हो कि, आफूलाई कुनै दुर्भाग्यले भेट्ने हो कि, र आफूलाई केही नराम्रो पो हुने हो कि भनी निरन्तर डराइरहेका हुन्छन्। अन्धविश्‍वासको कुरा आउँदा, मानिसहरू मामलाको सार छर्लङ्गै बुझ्न सधैँ असक्षम हुन्छन्, र तिनीहरू हरप्रकारका अन्धविश्‍वासी भनाइहरूको जन्जिरबाट मुक्त हुन झनै कम सक्षम हुन्छन्। तिनीहरू अन्धविश्‍वासले मानिसहरूको जीवनमाथि पार्ने प्रभाव बुझ्न पनि अवश्यै असक्षम हुन्छन्। मानव व्यवहारको दृष्टिकोणबाट र अन्धविश्‍वासबारे मानिसहरूका सोच र विचारहरूको परिप्रेक्ष्यबाट हेर्दा, तिनीहरूका सोचका चेतना र दृष्टिकोणहरू अझै पनि धेरै हदसम्म शैतानकै प्रभावमा र भौतिक संसारभन्दा बाहिरको एकप्रकारको अदृश्य शक्तिको नियन्त्रणमा हुन्छन्। त्यसकारण, मानिसहरूले परमेश्‍वरलाई पछ्याइरहँदा र उहाँका वचनहरू स्विकारिरहँदा, तिनीहरू अझै पनि आफ्नो भाग्य, जीवन र मृत्यु, र अस्तित्वसँग सम्बन्धित अन्धविश्‍वासी भनाइहरूकै नियन्त्रणमा हुन्छन्। यसको मतलब, तिनीहरूको सोचको भित्री गहिराइमा, तिनीहरू अझै पनि यी अन्धविश्‍वासी भनाइहरू साँच्चिकै वास्तविक हुन् भनेर विश्‍वास गर्छन्। अनि, तिनीहरूले यो विश्‍वास गर्नुको अर्थ के हो? यसको अर्थ मानिसहरू अझै पनि तिनीहरूको भाग्य परमेश्‍वरले नै नियन्त्रण र योजनाबद्ध गर्नुहुन्छ भन्‍ने कुरा साँच्चिकै पहिचान गर्नेभन्दा पनि, यी अन्धविश्‍वासपछाडिका अदृश्य शक्तिहरूकै नियन्त्रणमा परिरहेका छन् भन्‍ने हो। यसको अर्थ यो पनि हो कि तिनीहरू आफ्नो भाग्य परमेश्‍वरको हातमा राखेर पूरै खुसी वा ढुक्क छैनन्, बरु तिनीहरू अनैच्छिक रूपमा शैतानद्वारै नियन्त्रित भइरहेका छन्। उदाहरणको लागि, नियमित व्यवसाय गर्ने मानिसहरू, प्राय: यात्रा गरिरहने मानिसहरू, र अनुहार पढ्ने, आठ ट्राइग्राम र आइ चिङ्, यिन र याङ्का अध्ययन, आदि इत्यादिजस्ता अन्धविश्‍वासी गतिविधिमा धेरथोर विश्‍वास गर्ने गरेका मानिसहरूको दैनिक जीवन, अस्तित्वको नियम, धारणा, आदिजस्ता कुराहरू यी अन्धविश्‍वासहरूकै गहिरो प्रभाव, नियन्त्रण र चालबाजीमा परेका हुन्छन्। यसको मतलब, तिनीहरूले जे गरे पनि, त्यसको सैद्धान्तिक आधार अन्धविश्‍वासमै हुनुपर्छ। उदाहरणको लागि, बाहिर निस्किने बेलामा, तिनीहरूले पात्रोमा के लेखिएको छ, र कुनै वर्जित कुराहरू छन् छैनन् भनी हेर्नुपर्छ। व्यवसाय सञ्चालन गर्ने, सम्झौतापत्रमा हस्ताक्षर गर्ने, घर किनबेच गर्ने, आदिजस्ता कार्यहरू गर्दा, तिनीहरूले त्यो दिन जसरी पनि पात्रो हेर्नैपर्छ। पात्रो हेरेनन् भने, तिनीहरू अनिश्‍चित हुन्छन् र के कसो हुने हो भनेर अनभिज्ञ रहन्छन्। पात्रो पढेर कार्य र निर्णय गर्दा मात्र तिनीहरूले ढुक्‍क र मनको शान्ति महसुस गर्छन्। यसको साथै, तिनीहरूले केही वर्जित मान्यताहरू तोडेको नतिजास्वरूप केही नराम्रा कुराहरू हुने हुनाले, यी अन्धविश्‍वासहरू साँचो हुन् भन्‍ने तिनीहरूको ज्ञान र विश्‍वास त्यसपछि झनै निश्‍चित बन्छन्, र त्यसपछि तिनीहरू यी अन्धविश्‍वासहरूद्वारा बाँधिन्छन्। तिनीहरूलाई झनै बलियो गरी यो विश्‍वास हुन्छ कि मानिसहरूको नियति, भाग्य, र जीवन-मृत्यु अन्धविश्‍वासी भनाइद्वारा नियन्त्रित हुन्छन् र अदृश्य र रहस्यमयी संसारमा एउटा अदृश्य र विशाल हातले तिनीहरूको भाग्य र तिनीहरूको जीवन र मृत्यु नियन्त्रण गरिरहेको हुन्छ। त्यसकारण, तिनीहरू सबै अन्धविश्‍वासी भनाइहरू, विशेषगरी तिनीहरूका जीवन र अस्तित्वसँग नजिकको सम्बन्ध राख्ने भनाइहरूमा जोससाथ विश्‍वास गर्छन्, यतिसम्म कि परमेश्‍वरमा विश्‍वास गरेपछि, तिनीहरूले मानिसहरूको भाग्य परमेश्‍वरको हातमा हुन्छ भनेर मौखिक रूपले स्वीकार र विश्‍वास गर्ने भए पनि, तिनीहरू हृदयको गहिराइमा प्राय: विविध अन्धविश्‍वासी अभिव्यक्तिहरूद्वारा अनैच्छिक रूपमा बाधित र नियन्त्रित भई नै रहेका हुन्छन्। कतिपय मानिसहरूले त के कुरा केसँग बाझिन्छ, व्यक्तिको भाग्यमा के हुने लेखिएको छ, र यस्तै अन्य अन्धविश्‍वासी अभिव्यक्तिहरूजस्ता यी तथाकथित जीवन वर्जनाहरू सत्यता सिद्धान्तहरू हुन् भन्ठान्छन्, र यिनैलाई पालना गर्छन्। मानिसहरूले अन्धविश्‍वासहरूप्रति राख्ने यी मनोवृत्तिहरूले तिनीहरूले परमेश्‍वरसामु सत्यता र परमेश्‍वरका वचनप्रति राख्ने मनोवृत्तिहरूमा गम्भीर प्रभाव पार्छन्। यी मनोवृत्तिहरूले सृष्टि गरिएको प्राणीको रूपमा मानिसहरूले सृष्टिकर्ताप्रति राख्ने मनोवृत्तिहरूमा पनि गम्भीर प्रभाव पार्छन्, र यी मनोवृत्तिहरूले ती मानिसहरूप्रतिको परमेश्‍वरको मनोवृत्तिमा अवश्यै असर पुर्‍याउँछन्। यस्तो किन हुन्छ भने, मानिसहरूले परमेश्‍वरलाई पछ्याउँदा, तिनीहरू अझै पनि शैतानले तिनीहरूभित्र हालिदिएका अन्धविश्‍वाससँग सम्बन्धित विविध सोचाइ र भनाइहरूद्वारा स्वैच्छिक र अनैच्छिक रूपमा नियन्त्रित र बाधित भइरहेका हुन्छन्। अनि सँगसँगै, मानिसहरूलाई अन्धविश्‍वाससँग सम्बन्धित यी विभिन्न सोचाइ र भनाइहरू त्याग्न पनि कठिन भइरहेको हुन्छ।

परिवारले मानिसहरूलाई अभ्यस्त गराउने कुराहरूमध्ये, वास्तवमा अन्धविश्‍वासहरूले नै तिनीहरूलाई सबभन्दा गम्भीर रूपमा हस्तक्षेप गर्छन्, र तिनीहरूमाथि सबभन्दा गहन र दीर्घकालीन प्रभाव जमाउँछन्। त्यसकारण, अन्धविश्‍वासहरूको कुरा गर्नुपर्दा, मानिसहरूले आफ्नो वास्तविक जीवनमा यी अन्धविश्‍वासहरूलाई एकएक गरी छानबिन गर्नु र चिन्नुपर्छ, र तिनीहरूले अन्धविश्‍वासको सन्दर्भमा आफ्नो निकट परिवार, संयुक्त परिवार, वा वंशबाट कुनै खालको अभ्यस्तीकरण वा प्रभाव प्राप्त गरेका छन् छैनन् भनी हेर्नुपर्छ। यदि प्राप्त गरेका छन् भने, तिनीहरूले यी अन्धविश्‍वासहरूमा टाँसिनुभन्दा यिनलाई एकएक गरी त्याग्नुपर्छ, किनकि सत्यतासँग यी कुराहरूको कुनै सम्बन्ध छैन। जब कुनै व्यक्तिको दैनिक जीवनमा परम्परागत जियाइ शैलीको अभ्यास बारम्बार प्रकट हुन्छ, त्यसले उसलाई आज्ञाकारीरापूर्वक र अनैच्छिक रूपमा शैतानको नियन्त्रणमा रहने तुल्याउन सक्छ। अझ भन्‍ने हो भने, मानिसहरूको सोच प्रभावित पार्ने अन्धविश्‍वासी भनाइहरू मानिसहरूलाई शैतानको सत्ताको बलियो नियन्त्रणमा राख्न झनै बढी सक्षम हुन्छन्। त्यसकारण, परम्परा र धर्महरूबाहेक, अन्धविश्‍वाससम्बन्धी जुनसुकै सोच, विचार, भनाइ वा नियमहरू तत्काल त्याग्नुपर्छ, र तिनमा टाँसिइरहनु हुँदैन। परमेश्‍वरसँग कुनै वर्जित मान्यताहरू छैनन्। परमेश्‍वरका वचनहरू, मानवजातिप्रतिका मापदण्डहरू, र उहाँका अभिप्रायहरू परमेश्‍वरको वचनमा प्रस्ट रूपमा व्यक्त गरिएका छन्। यसको साथै, परमेश्‍वरले उहाँका वचनहरूमा मानिसहरूलाई भन्‍नुहुने वा तिनीहरूको लागि तोक्‍नुहुने सबथोक सत्यतासँग सम्बन्धित छ र त्यसमा कुनै नौलो तत्त्वहरू छैनन्। परमेश्‍वरले मानिसहरूलाई कस्तो व्यवहार गर्ने र कस्ता मामलामा कस्ता सिद्धान्तहरू पालना गर्ने भनेर प्रस्ट र सिधा रूपमा बताउने काम मात्र गर्नुहुन्छ। त्यस्ता कुनै वर्जित मान्यता र कुनै मिहिन विवरण वा भनाइहरू छैनन्। मानिसहरूले पालना गर्नुपर्ने भनेकै तिनीहरूका आफ्नै वास्तविक परिस्थितिअनुसार सत्यता सिद्धान्तहरूमा आधारित भएर कार्य गर्नु हो। परमेश्‍वरका वचनहरू अभ्यास गर्न र सत्यता सिद्धान्तहरू पालना गर्नको लागि, तैँले मिति वा समय हेर्नु पर्दैन; त्यस्ता कुनै वर्जित मान्यताहरू छैनन्। त्यस्तो कुनै पात्रो हेर्नु पनि आवश्यक छैन, राशिफल, वा औँसी पूर्णे हेर्नुपर्ने त झन् कुरै आउँदैन; तैँले यी कुराहरूबारे चिन्ता लिनु पर्दैन। परमेश्‍वरको प्रभुत्वमा र उहाँको सार्वभौमिकतामा मानिसहरू स्वतन्त्र र मुक्त हुन्छन्। तिनीहरूको हृदय ढुक्‍क, आनन्दित र शान्त हुन्छ, अत्यास वा डरले भरिएको हुँदैन, र दबाब पनि अवश्यै हुँदैन। अत्यास, डर र दबाब भनेका विविध अन्धविश्‍वासी भनाइहरूले ल्याउने भावना मात्र हुन्। सत्यता, परमेश्‍वरका वचन, परमेश्‍वरका मापदण्ड, र पवित्र आत्माको कामले मानिसहरूलाई शान्ति र आनन्‍द, स्वतन्त्रता र मुक्ति, र आराम र खुसी दिन्छन्। तर अन्धविश्‍वासले मानिसहरूलाई त्यसको ठ्याक्कै उल्टो कुरा दिन्छ। त्यसले तेरो हातखुट्टा बाँध्छ, यो वा त्यो त्यो गर्नबाट वञ्चित गराउँछ, र यो वा त्यो खान रोक लगाउँछ। तैँले जे गरे पनि गलत हुन्छ र त्यसमा वर्जित मान्यता संलग्‍न हुन्छ, अनि सबथोक पुरानो पात्रोकै कुराअनुसार हुनुपर्छ। चन्द्र पात्रोले कुन समय तोकेको छ, कुन बार के काम गर्न मिल्छ, बाहिर जान मिल्छ मिल्दैन—कपाल काट्ने, नुहाउने, वस्‍त्र फेर्ने, र मानिसहरूलाई भेट्नेजस्ता कुरामा समेत सबैका आआफ्नै वर्जित मान्यताहरू हुन्छन्। विशेषगरी, बिहे र अन्त्येष्टि, घर सर्ने, सरसामान लिन-पुर्‍याउन जाने, र जागिर खोज्ने कामको लागि पात्रोमा झन् बढी भर परिन्छ। शैतानले मानिसहरूको हातखुट्टा दह्रोसित बाँध्‍न अनेकथरीका अन्धविश्‍वासी र अनौठा भनाइहरू प्रयोग गर्छ। शैतानले त्यसो गर्नुको उद्देश्य के हो? (मानिसहरूलाई नियन्त्रण गर्नु हो।) आधुनिक भाषामा भन्नुपर्दा, त्यसले आफ्नो प्रभाव जमाइरहेको हो। अनि, त्यसको अर्थ के हो? त्यसको अर्थ मानिसहरूलाई त्यसको उपस्थिति महसुस गराउनु, र त्यसले प्रस्तुत गर्ने वर्जित कुराहरूसम्बन्धी दाबीहरू साँचो हुन्, अन्तिम निर्णय त्यसैले गर्छ, त्यसले यी काम गर्न सक्छ, र तैँले सुनिनस् भने त्यसले केही कुरा देखाउनेछ भनेर थाहा दिनु हो। अनि, त्यो रूपक कस्तो छ? त्यो यस्तो छ: “बुढी आईमाईले लाली लाई—तिमीहरूलाई देखाउनलाई।” त्यसको अर्थ यो हो कि यदि तैँले सुनिनस् वा यो वर्जित मान्यता उल्लङ्घन गरिस् भने, कहिले भन्‍ने मात्र हो, तर तैँले परिणामहरू बेहोर्नैपर्नेछ। यदि मानिसहरू परमेश्‍वरमा विश्‍वास गर्दैनन् भने, तिनीहरू यी वर्जित मान्यताहरूदेखि डराइरहेका हुन्छन्, किनभने आखिर मानिसहरू देहले बनेका हुन्छन्, र तिनीहरू आत्मिक क्षेत्रका हरस्वरूपका दियाबलस र शैतानसँग लड्न सक्दैनन्। तर अब तँ परमेश्‍वरसामु फर्किसकेकोले, तेरा सोच र तेरो जीवनको हरदिनलगायत तेरो सबथोक परमेश्‍वरको नियन्त्रणमा छ। परमेश्‍वरले तेरो निगरानी र रक्षा गर्नुहुन्छ। तँ परमेश्‍वरको प्रभुत्वमा जिउँछस् र रहन्छस्, र तँ शैतानको पकडमा छैनस्। त्यसैले, अबउप्रान्त तैँले यी वर्जित मान्यताहरू मान्‍नुपर्दैन। तर यसविपरीत, यदि तँ अझै पनि शैतानले तँलाई हानि गर्न सक्छ, वा तैँले शैतानको कुरा नसुनेमा वा अन्धविश्‍वासमा भनिएका वर्जित कुराहरूमा विश्‍वास नगरेमा तँलाई नराम्रो हुनेछ भनी डर मान्छस् भने, यसले तँ अझै शैतानले तेरो भाग्य नियन्त्रण गर्न सक्छ भनी विश्‍वास गर्छस् भन्‍ने प्रमाणित गर्छ। त्यो सँगसँगै, यसले यो पनि प्रमाणित गर्छ कि तँ शैतानको चालबाजीप्रति समर्पित हुन इच्छुक छस् र परमेश्‍वरको सार्वभौमिकता स्विकार्न अनिच्छुक छस्। शैतानले यो सबै गर्नुको उद्देश्य त्यो साँच्चिकै छ भनेर मानिसलाई थाहा दिनु हो। त्यसले आफ्नो जादुयी शक्ति प्रयोग गरेर मानवजाति र हरेक जीवित प्राणीलाई पकडमा राख्न चाहन्छ। यी जीवित प्राणीहरूलाई पकडमा राख्नुको उद्देश्य तिनीहरूलाई बरबाद पार्नु हो, र त्यसले तिनीहरूलाई बरबाद पार्नुको उद्देश्य र अन्तिम परिणाम भनेको तिनीहरूलाई निल्नु हो। अनि अवश्य नै, तिनीहरूलाई पकडमा राख्नुको उद्देश्य मानिसहरूद्वारा त्यसको आराधना गराउनु पनि हो। यदि दियाबलस शैतानले आफ्नो प्रभाव जमाउन चाहन्छ भने, त्यसले केही प्रभावकारिता प्रस्तुत गर्नु आवश्यक हुन्छ। उदाहरणको लागि, त्यसले अण्डालाई दिसामा परिणत गर्न सक्छ। यो अण्डा कुनै दुष्टात्मालाई दिइएको हुन्छ, र यदि तँ भोकाएको छस् र त्यो खान चाहन्छस्, र त्यसलाई दियाबलसबाट खोस्ने कोसिस गर्छस् भने, त्यसले तँलाई त्यसको शक्ति थाहा दिलाउन त्यो अण्डालाई दिसामा परिणत गर्नेछ। तँ त्योदेखि त्रसित हुनेछस् र खानाको निम्ति त्योसित होड गर्ने आँट गर्नेछैनस्। यदि कुनै कुराले तँलाई त्यसबाट त्रसित तुल्याउँछ, र त्यसपछि अर्को कुराले पनि तँलाई त्यसबाट त्रसित तुल्याउँछ भने, तैँले बिस्तारै त्यसलाई आँखा चिम्लेर विश्‍वास गर्न थाल्नेछस्। यदि तैँले त्यसलाई आँखा चिम्लेर लामै समय विश्‍वास गरिस् भने, तैँले हृदयको गहिराइबाटै त्यसलाई आराधना गर्न सुरु गर्नेछस्। के शैतानका कार्यहरूका लक्ष्य यिनै होइनन् र? शैतानले प्रस्ट रूपमा यिनै लक्ष्यहरूको निम्ति काम गर्छ। दक्षिण वा उत्तर जहाँ भए पनि, र त्यो जुनसुकै मानवजातिको भए पनि, तिनीहरू सबैले घुँडा टेकेर दुष्ट र अशुद्ध आत्माहरूको आराधना गर्छन्। तिनीहरू किन ती आत्माहरूलाई घुँडा टेकेर आराधना गर्छन्? किन तिनीहरूले घुँडा टेकेर आराधना गर्ने ती दुष्ट र अशुद्ध आत्माहरूको लागि पुस्तौँपुस्ता धूप बालिराखिन्छ? यदि तँ ती वास्तविक होइनन् भनेर भन्छस् भने, त्यतिका धेरै मानिसहरूले किन पुस्तौँपुस्ता तिनैमा विश्‍वास गर्छन् र तिनैको लागि धूप बाल्ने, तिनैलाई ढोग्ने, र तिनैको लागि भाकल गर्ने र भाकल पूरा गर्ने गर्छन्? के त्यो ती दुष्ट र अशुद्ध आत्माहरूले केही गरेकोले गर्दा होइन र? यदि तँ दुष्टात्माहरूको वचन सुन्दैनस् भने, तिनले तँलाई बिरामी पार्नेछन्, तेरा काम बिगार्नेछन्, तँमाथि दुर्भाग्य निम्त्याउनेछन्, तेरो परिवारका गाई-गोरु बिरामी पार्नेछन् र जोत्न असक्षम बनाउनेछन्, र तेरो परिवारको गाडीसमेत दुर्घटनामा पार्नेछन्। तिनले तँलाई दुःख दिने उपायहरू खोज्नेछन्, र तिनले जति बढी उपायहरू खोज्छन्, तँलाई त्यति नै बढी दुःख हुनेछ। तैँले पालना गर्न अस्वीकार गर्न सक्दैनस्, र अन्त्यमा, तँसित घुँडा टेकेर तिनलाई आराधना गर्नुको कुनै विकल्प हुनेछैन, र तँ स्वेच्छाले शिर निहुराएर तिनैप्रति समर्पित हुनेछस्, त्यो पल ती आत्माहरू खुसी हुनेछन्। त्यसउप्रान्त तँ तिनैको मान्छे हुनेछस्। समाजका ती मानिसहरूलाई हेर् जो स्यालका आत्माद्वारा वा पवित्रस्थलमा देखिने आत्मिक क्षेत्रका विविध सत्त्वहरूद्वारा नियन्त्रित हुन्छन्। हामी यसलाई के भन्छौँ? हामी यसलाई दुष्टात्मा चढ्नु र दुष्टात्माले बास गर्नु भन्छौँ। आम मानिसहरूमाझ यसलाई आत्माद्वारा नियन्त्रित हुनु वा आफ्नो शरीर केही कुराको नियन्त्रणमा पर्नु भनिन्छ। जब दुष्टात्माहरूले नियन्त्रण गर्ने शरीरहरू खोज्न थाल्छन्, ती शरीरवालाहरू त्यसलाई त्यसो गर्न दिन इच्छुक हुँदैनन्, त्यसैले दुष्टात्माहरूले तिनीहरूमाथि हस्तक्षेप र बाधा पुर्‍याउँछन्, र तिनीहरूको परिवारमा दुर्घटना र समस्या निम्त्याउँछन्। व्यवसायमा लागेकाहरूलाई घाटा बेहोर्ने र कहिल्यै कुनै ग्राहक नपाउने तुल्याउँछन्; यति अवरोध पार्छन् कि तिनीहरू जीविका चलाउनै सक्दैनन् र तिनीहरूको प्रगति औधी कठिन भइदिन्छ। अनि अन्त्यमा, तिनीहरू समर्पित र सहमत हुन्छन्। तिनीहरू सहमत भएपछि, दुष्टात्माहरूले तिनीहरूको शरीर प्रयोग गरेर काम गर्ने, केही सङ्केत र अचम्मका कार्यहरू प्रस्तुत गर्ने, अरू मानिसहरूलाई आफूतिर तान्ने, रोगहरू उपचार गर्ने, भाग्य पढ्ने, मृतात्माहरू बोलाउन मद्दत गर्ने, आदिजस्ता कामसमेत गर्छन्। के दुष्टात्माहरूले मानिसहरूलाई बहकाउन, भ्रष्ट पार्न र नियन्त्रण गर्न यी विधिहरू प्रयोग गरिरहेका छैनन् र?

यदि परमेश्‍वरका विश्‍वासीहरूले यी अन्धविश्‍वासी भनाइहरूबारे गैरविश्‍वासीहरूले जस्तै विचार र राय बोक्छन् भने, यो कस्तो प्रकृति हो? (यो परमेश्‍वरको अवज्ञा र ईशनिन्दा गर्नु हो।) ठिक भनिस्, यो अत्यन्तै सही जवाफ हो, यो परमेश्‍वरविरुद्धको गम्भीर ईशनिन्दा हो! तँ परमेश्‍वरलाई पछ्याउँछस् र उहाँमा विश्‍वास गर्छु भन्छस्, तर त्यो सँगसँगै, तँ अन्धविश्‍वासहरूद्वारा नियन्त्रित र बाधित भइरहेको छस्। तँ अन्धविश्‍वासहरूले मानिसहरूमा स्थापित गरेका सोचहरू पछ्याउनसमेत सक्छस्, र अझै गम्भीर कुरा त, तिमीहरूमध्ये कति जना त अन्धविश्‍वाससम्बन्धी यी सोच र तथ्यहरूको भयसमेत मान्छौ। यो परमेश्‍वरविरुद्धको सबैभन्दा ठूलो ईशनिन्दा हो। तँ परमेश्‍वरको साक्षी दिन असक्षम मात्र नभई, शैतानलाई पछ्याएर तैँले परमेश्‍वरको सार्वभौमिकताको प्रतिरोध पनि गरिरहेको छस्—यो परमेश्‍वरविरुद्धको ईशनिन्दा हो। कुरो बुझिस्? (बुझेँ।) अन्धविश्‍वासमा विश्‍वास गर्ने वा अन्धविश्‍वासहरू पछ्याउने मानिसहरूको सार भनेको परमेश्‍वरविरुद्ध ईशनिन्दा गर्नु हो, त्यसैले के तैँले अन्धविश्‍वासले तँलाई अभ्यस्त पारेका विविध कुराहरू त्याग्नुपर्दैन र? (त्याग्नुपर्छ।) ती कुराहरू त्याग्न अभ्यास गर्ने सबैभन्दा सरल उपाय भनेको तैँले आफूलाई ती कुराहरूद्वारा बाधित हुन नदिनु हो, चाहे ती अन्धविश्‍वासहरू साँचो होऊन् वा नहोऊन्, र चाहे ती कुराले जेसुकै नै किन ननिम्त्याऊन्। कुनै निश्‍चित वस्तुबारे अन्धविश्‍वासले भनेका अभिव्यक्तिहरू वस्तुगत रूपमा साँचो भए पनि, तँ ती कुराहरूद्वारा बाधित वा नियन्त्रित हुनु हुँदैन। किन? किनभने सबथोक परमेश्‍वरले योजनाबद्ध गर्नुहुन्छ। शैतानले कुनै कुरा हासिल गर्न सक्ने भए पनि, त्यो परमेश्‍वरकै अनुमतिले हुन्छ। परमेश्‍वरको अनुमतिबिना, परमेश्‍वरले भन्नुभएझैँ, शैतानले तेरो टाउकोको एउटा रौँसमेत छुने आँट गर्दैन। यो तथ्य हो, र यो मानिसहरूले विश्‍वास गर्नुपर्ने सत्यता हो। त्यसकारण, तेरो जुनै आँखा फरफराए पनि, वा तैँले तेरो दाँत झरेको, कपाल झरेको, वा मृत्युको सपना देखे पनि, वा जस्तोसुकै दुःस्वप्‍न देखे पनि, तैँले के विश्‍वास गर्नु पर्छ भने, यी कुराहरू परमेश्‍वरका हातमा छन्, र तँ ती कुराहरूद्वारा प्रभावित वा बाधित हुनु हुँदैन। परमेश्‍वरले पूरा गर्न चाहनुहुने कुराहरू र परमेश्‍वरले तोक्नुभएका कुराहरू कसैले बदल्न सक्दैन। परमेश्‍वरले तोक्नुभएका र योजना गर्नुभएका कुराहरू पहिल्यै हासिल भइसकेका तथ्यहरू हुन्। तँलाई कुनै पूर्वाभास भए पनि नभए पनि वा आत्मिक क्षेत्रका यी दियाबलस र शैतानले तँलाई जे-जस्तो सङ्केत दिए पनि, तँ ती कुराहरूद्वारा बाधित हुनु हुँदैन। यो सबै परमेश्‍वरको हातमा हुन्छ र मानिसहरू परमेश्‍वरको योजनाबद्ध कार्य र बन्दोबस्तप्रति समर्पित हुनुपर्छ भनेर विश्‍वास गर्ने काम मात्र गर्। हुनै लागेका वा हुनै नसक्ने कुराहरू सबै परमेश्‍वरकै नियन्त्रण र उहाँकै पूर्णनिर्धारणमा हुन्छन्। ती कुराहरू कसैले बदल्न सक्दैन, र ती कुराहरूमा बाधा पुर्‍याउन त झन् कसैले सक्दै सक्दैन। यो एउटा तथ्य हो। मानिसहरूले घुँडा टेकेर आराधना गर्नुपर्ने भनेको सृष्टिकर्तालाई हो, अन्धविश्‍वासलाई साँचो पार्न वा पुनर्स्थापित गर्न सक्ने आत्मिक क्षेत्रको कुनै शक्तिलाई होइन। दियाबलस र शैतानको जादुयी शक्ति जति ठूलो भए पनि, तिनीहरूले जेजस्ता आश्‍चर्यकर्महरू गर्न सक्ने भए पनि, वा जेजस्ता कुराहरू साँचो पार्न सक्ने भए पनि, वा तिनीहरूले व्यक्तिका जस्तासुकै पूर्वाभास र जस्तासुकै अन्धविश्‍वासी भनाइहरूलाई वास्तविकतामा परिणत गर्न सक्ने भए पनि, यीमध्ये कुनै पनि कुराले मानिसहरूको भाग्य तिनीहरूको हातमा हुन्छ भन्‍ने अर्थ दिँदैन। मानिसहरूले जसलाई घुँडा टेकेर आराधना गर्ने र विश्‍वास गर्ने काम गर्छन् त्यो दियाबलस र शैतान नभएर सृष्टिकर्ता हुनुपर्छ। परम्परा, अन्धविश्‍वास र धर्मबारे परिवारले अभ्यस्त गराउने कुराहरूको विषयमा, मानिसहरूले बुझ्नुपर्ने कुराहरू यिनै हुन्। छोटकरीमा भन्दा, चाहे त्यो परम्परा, अन्धविश्‍वास वा धर्म जेसुकैबारे नै किन नहोस्, जबसम्‍म कुनै कुराको परमेश्‍वरका वचन, सत्यता वा मानिसहरूप्रतिका परमेश्‍वरका मापदण्डहरूसँग कुनै सम्बन्ध हुँदैन, तबसम्‍म मानिसहरूले त्यो कुरा छोड्‍ने र त्याग्ने गर्नैपर्छ। चाहे त्यो एउटा जीवनशैली होस् वा एक प्रकारको सोच, वा चाहे त्यो एउटा नियम होस् वा सिद्धान्त, जबसम्‍म त्यसमा सत्यता संलग्न हुँदैन, त्यो कुरा मानिसहरूले त्याग्‍नैपर्छ। उदाहरणको लागि, मानिसहरूको धारणामा, इसाई, क्याथोलिक, यहुदी, आदिजस्ता धर्मसँग सम्बन्धित कुराहरू अन्धविश्‍वास, परम्परा वा मूर्तिपूजाको तुलनामा आदर्शमयी र पवित्र मानिन्छन्। मानिसहरूले आफ्नो धारणामा र आफ्नो मनको गहिराइमा ती कुराहरूप्रति केही कदर वा निगाह अनुभूति गर्छन्, तर त्यसो भए पनि, मानिसहरूले धर्मसँग सम्बन्धित प्रतीक, चाडपर्व र निशानहरू त्याग्नुपर्छ र ती कुराहरूलाई धेरै नै प्रिय ठान्ने वा सत्यतालाई झैँ व्यवहार गर्ने, घुँडा टेकेर आराधना गर्ने, वा आफ्नो हृदयमा ती कुराहरूको लागि ठाउँ सुनिश्‍चित गर्ने काम गर्नु हुँदैन। यसो गर्नु हुँदै हुँदैन। धार्मिक प्रतीक, धार्मिक क्रियाकलाप, धार्मिक चाडपर्व, केही प्रतिकात्मक धार्मिक कुराहरू, साथै धर्मका तुलनात्मक रूपले आदर्शमयी केही भनाइहरू, आदि सबै हामीले कुरा गरेको धर्मको शीर्षकभित्रै पर्छन्। छोटकरीमा भन्दा, यो सबै भन्नुको उद्देश्य भनेको तँलाई एउटा तथ्य बुझाउनु हो: अन्धविश्‍वास, परम्परा, र धर्मसम्बन्धी कुराहरूको सवाल आउँदा, चाहे ती आदर्शमयी वा तुलनात्मक रूपले नौलो जेजस्तो भए पनि, जबसम्‍म ती कुराहरूमा सत्यता संलग्न हुँदैन र जबसम्‍म सत्यतासँग ती कुराहरूको कुनै सम्बन्ध हुँदैन भने, तबसम्‍म ती सबै कुराहरू त्याग्नुपर्छ, र मानिसहरू ती कुराहरूमा टाँसिइरहनु हुँदैन। अनि अवश्यै, सत्यता सिद्धान्तहरू उल्लङ्घन गर्ने विषयहरूलाई विशेष रूपमै त्याग्नुपर्छ र ती विषयहरूलाई राखिराख्‍नु कदापि हुँदैन। मानिसहरूले आफ्ना परिवारको अभ्यस्तीकरण र प्रभावबाट आउने यी सबै कुराहरूलाई प्रस्ट रूपमा एकएक गरी त्याग्नुपर्छ, र आफूलाई ती कुराहरूद्वारा प्रभावित हुन दिनु हुँदैन। उदाहरणको लागि, तैँले क्रिसमसको समयमा केही दाजुभाइ-दिदीबहिनीहरूलाई भेट्‍ने क्रममा, तिनीहरूलाई देख्नेबित्तिकै “मेरी क्रिसमस! ह्याप्पी क्रिसमस!” भन्छस्। के “मेरी क्रिसमस” भन्नु राम्रो हो? (अहँ, होइन।) के यसो भन्नु उचित हो, “यसले येशू जन्मेको दिन स्मरण गर्ने भएकोले, के हामीले यो दिन छुट्टी गरेर केही काम नगर्दा हुँदैन र, अनि हामी काम र कर्तव्यमा जति व्यस्त भए पनि, के हामीले काम रोकेर विगतको परमेश्‍वरको कामको सबभन्दा स्मरणीय दिन स्मरण गर्नमा ध्यान दिनुपर्दैन र?” (अहँ, यो उचित होइन।) यो किन उचित होइन? (किनभने यो परमेश्‍वरले विगतमा गर्नुभएको काम हो, र यसको सत्यतासँग कुनै सम्बन्ध छैन।) धर्मसिद्धान्तको हिसाबले, खास कुरा यही हो। सैद्धान्तिक रूपमा, तिमीहरूले यस मामलाको जड बुझेका छौ, तर वास्तविक रूपमा बुझेका छौ त? यो सबभन्दा सरल मामला हो, तैपनि तिमीहरू मलाई जवाफ दिनै सक्दैनौ। मानिसहरूले यस्ता कामहरू गरेको परमेश्‍वरलाई मन पर्दैन; यस्तो देख्दा उहाँलाई घिन लाग्छ। यो यति सरल छ। चाडपर्वको उत्सवमा, गैरविश्‍वासीहरू “नयाँ वर्षको शुभकामना! क्रिसमसको शुभकामना” भन्छन्! यदि तिनीहरूले मलाई शुभकामना दिएमा म शिर हल्लाएर “तिमीलाई पनि!” मात्र भन्छु, मतलब “तिमीलाई पनि क्रिसमसको शुभकामना” भन्न खोजेको हुन्छु। यो शुभकामना दिने काममा म झारा टार्छु, अनि त्यतिमै सकिन्छ। तर म दाजुभाइ-दिदीबहिनीहरूलाई भेट्दा कहिल्यै यस्तो भन्दिनँ। तर किन भन्दिनँ? किनभने यो गैरविश्‍वासीहरूको चाड, अर्थात् वाणिज्य चाड हो। पश्‍चिमी मुलुकहरूमा, चाहे त्यो परम्परागत होस् वा मानवनिर्मित, लगभग सबै चाडपर्व वास्तवमा वाणिज्यसँग सम्बन्धित र अर्थतन्त्रसँग जोडिएको हुन्छ। लामो इतिहास बोकेका केही राष्ट्रहरूमा समेत, तिनीहरूका चाडपर्वहरू विरलै परम्परासँग सम्बन्धित हुन्छन् र २० औँ शताब्दीदेखि बिस्तारै विविध वाणिज्य गतिविधिका रूपमा विकसित भएका छन्, र व्यापारीहरूका ती चाडपर्वहरू व्यापारका उत्कृष्ट अवसरहरू बनेका छन्। तर यी चाडपर्वहरू वाणिज्यमूलक वा परम्परागत जे भए पनि, जुनसुकै अवस्थामा पनि, परमेश्‍वरमा विश्‍वास गर्ने मानिसहरूसँग यी चाडपर्वहरूको कुनै सम्बन्ध छैन। गैरविश्‍वासीहरू वा धार्मिक व्यक्तिहरूसमेत यी चाडपर्वहरूप्रति जति नै उत्साहित भए पनि वा यी चाडपर्वहरू जुनसुकै देश वा राष्ट्रमा जतिसुकै भव्य र सानदार हुने गरेका भए पनि, परमेश्‍वरलाई पछ्याउने हामीजस्ता मानिसहरूसँग यी चाडपर्वहरूको कुनै सम्बन्ध छैन र यी हामीले मान्‍नुपर्ने चाडपर्व होइनन्, उत्सव मनाउने वा स्मरण गर्ने त कुरै छाडौँ। गैरविश्‍वासीहरूका परम्परागत चाडपर्वहरू, चाहे ती जुनसुकै जातका, जातिगत समूहका, वा समयका भए पनि, ती चाडपर्वहरूको पनि कुरै नगरे हुन्छ। परमेश्‍वरको कामका तीन चरणहरूको प्रत्येक अवधि र प्रत्येक खण्डसँग सम्बन्धित वार्षिकोत्सवहरूको समेत हामीसँग कुनै सम्बन्ध छैन। उदाहरणको लागि, व्यवस्थाको युगका चाडपर्वहरूको हामीसँग कुनै सम्बन्ध छैन, र अनुग्रहको युगका इस्टर, क्रिसमस, आदिको पनि हामीसँग निश्‍चय नै कुनै सम्बन्ध छैन। अनि, यी कुराहरूबारे सङ्गति गरेर, मैले मानिसहरूलाई बुझाउन चाहेको कुरा के हो? यो हो कि परमेश्‍वरले आफूले गर्ने कामहरूमा कुनै चाडपर्व वा नियमहरू पालना गर्नुहुन्न। उहाँले स्वतन्त्र रूपमा र मुक्त भएर, बिनाकुनै वर्जित मान्यता कार्य गर्नुहुन्छ, र उहाँले कहिल्यै कुनै चाडपर्वहरू स्मरण गर्नुहुन्न। चाहे त्यो परमेश्‍वरको विगतको कामको सुरुवात, अन्त्य वा कुनै विशेष दिन नै भए पनि, परमेश्‍वरले त्यो कहिल्यै स्मरण गर्नुहुन्न। परमेश्‍वरले स्मरण गर्नुहुन्न र मानिसहरूलाई यी मिति, दिन, वा समयबारे सिधै सचेत पार्ने काम गर्नुहुन्न। एकातिर, यसले मानिसहरूलाई यो बताउँछ कि परमेश्‍वरले यी दिनहरू स्मरण गर्नुहुन्न र यी दिनहरूबारे वास्ता गर्नुहुन्न। अर्कोतिर, यसले मानिसहरूलाई यो बताउँछ कि तिनीहरूले यी दिनहरू स्मरण गर्नु वा मनाउनु आवश्यक छैन र तिनीहरूले यी दिनहरू पालना गर्नु हुँदैन। मानिसहरूले परमेश्‍वरको कामसँग सम्बन्धित कुनै पनि दिन वा समय याद राख्नु आवश्यक छैन, तिनलाई स्मरण गर्ने त कुरै छाडौँ। अनि, मानिसहरूले के गर्नुचाहिँ आवश्यक छ? तिनीहरूले परमेश्‍वरको योजनाबद्ध कार्यप्रति समर्पित हुने र परमेश्‍वरको मार्गदर्शनमा उहाँको सार्वभौमिकता स्विकार्ने काम गर्नु आवश्यक छ। तिनीहरूले सत्यता स्विकार्नु र आफ्नो दैनिक जीवनमा त्यसमा समर्पित हुनु आवश्यक छ। यो त्यति सरल छ। यसरी, के मानिसहरूको जीवन झनै सहज र सुखद हुनेछैन र? (हुनेछ।) त्यसकारण, यी मामलाहरूबारे सङ्गति गर्दा हरव्यक्तिलाई मुक्ति र स्वतन्त्रता प्राप्त हुन्छ, न कि बन्धन। किनभने एकातिर, यी विषयहरू वस्तुगत तथ्य र साँचो कुराहरू हुन जसलाई मानिसहरूले बुझ्नुपर्छ, र अर्कोतिर, यी कुराहरूले मानिसहरूलाई मुक्त तुल्याउने र तिनीहरूले पालना गर्नु नपर्ने यी कुराहरू त्याग्न मदत गर्ने काम पनि गर्छन्। यो सँगसँगै, यी कुराहरूले मानिसहरूलाई यो पनि थाहा दिलाउँछन् कि यी कुराहरूले सत्यता प्रतिनिधित्व गर्दैनन्, र मानिसहरूले पालना गर्नुपर्ने परमेश्‍वरको मार्ग एउटै मात्र छ, र त्यो सत्यता हो। कुरो बुझिस्? (बुझेँ।)

३. आफ्नो परिवारबाट आउने बोझहरूलाई त्याग्‍नु

परिवारको विषयबारे कुरा गर्नुपर्दा, आफ्नो परिवारले अभ्यस्त पार्ने कुराहरू त्याग्नुको अलावा, मानिसहरूले त्याग्नुपर्ने अन्य पक्षहरू छन्। हामीले पहिले परिवारले गराउने अभ्यस्तीकरणले व्यक्तिको सोचमा पर्ने प्रभावबारे सङ्गति गर्‍यौँ, र त्यसपछि परिवारले मानिसहरूलाई अभ्यस्त पार्ने जीवनसम्बन्धी विविध भनाइहरूबारे सङ्गति गर्‍यौँ। सबै परिवारहरूले मानिसहरूलाई स्थिर जीवन र वृद्धि हुने अवसर प्रदान गर्छन्। मानिसहरू हुर्कँदै बढ्ने क्रममा, तिनीहरूलाई परिवारले सुरक्षाको भावना, भर पर्ने आधार, र आधारभूत आवश्यकताहरूको स्रोत पनि प्रदान गर्छन्। तिनीहरूको भावनात्मक आवश्यकता पूर्ति गर्नुको अलावा, परिवारले मानिसहरूका भौतिक आवश्यकताहरू पनि पूरा गरिदिन्छन्। हुर्कने क्रममा, तिनीहरूले आफूलाई चाहिने जीवनका आवश्यकताहरू र जीवनसम्बन्धी केही सामान्य ज्ञान पनि अवश्यै प्राप्त गर्छन्। मानिसहरूले आफ्नो परिवारबाट प्राप्त गर्ने कुराहरू धेरै छन्, त्यसैले हरव्यक्तिको निम्ति, परिवार भनेको जीवनको एउटा पाटो हो जसलाई छुटाउन कठिन हुन्छ। परिवारले मानिसहरूलाई दिने फाइदाहरू धेरै छन्, तर त्यसलाई हाम्रो सङ्गतिको विषयवस्तुको दृष्टिकोणबाट हेर्दा, परिवारले मानिसहरूमाथि ल्याउने विविध नकारात्मक प्रभावहरू र जीवनप्रतिका नकारात्मक मनोवृत्ति र दृष्टिकोणहरू पनि धेरै नै छन्। यसको मतलब, तेरो परिवारले तेरो भौतिक जीवनको लागि आवश्यक धेरै कुराहरू दिन्छ, तेरा आधारभूत आवश्यकताहरू भरणपोषण गर्छ, र तँलाई भावनात्मक आधार र साथ दिन्छ, तर त्यो सँगसँगै त्यसले तँलाई केही अनावश्यक समस्याहरू पनि दिन्छ। सत्यता बुझ्नुपहिले मानिसहरूलाई यी समस्याहरूबाट उम्किन र यी समस्याहरू त्याग्न अवश्यै कठिन हुन्छ। निश्‍चित हदसम्म, तेरो परिवारले तेरो दैनिक जीवन र अस्तित्वमा ठूला र साना दुवै खाले बाधाहरू ल्याउँछन्, जसले परिवारप्रतिको तेरो भावनालाई प्राय: जटिल र विरोधाभासी तुल्याउँछ। तेरो परिवारले तेरा भावनात्मक चाहनाहरू पूरा गरिदिनुका साथै भावनात्मक रूपमा तेरो जीवनमा हस्तक्षेप पनि गर्ने भएकोले, “परिवार” भन्‍ने शब्दले धेरैजसो मानिसहरूमा जटिल र व्यक्त गर्न कठिन सोचहरू पैदा गराउँछ। तैँले विगतका यादहरू, आत्मीयता, अनि अवश्यै परिवारप्रतिको कृतज्ञताले भरिपूर्ण भएको महसुस गर्छस्। तर त्यो सँगसँगै, तेरो परिवारले तँमाथि ल्याएका उल्झनहरूले तँलाई परिवार समस्याको ठूलो स्रोत हो भन्‍ने पनि महसुस गराउँछ। त्यसो भन्नुको मतलब, कुनै व्यक्ति वयस्क बनेपछि, आफ्नो परिवारबारेको उसको अवधारणा, सोचाइ र हेराइ तुलनात्मक रूपमा जटिल बन्छ। यदि उसले आफ्नो परिवारलाई पूर्ण रूपमा त्याग्यो, छोड्यो, वा परिवारबारे सोच्न छोड्यो भने, उसको विवेकले त्यो सहन सक्नेछैन। यदि उसले आफ्नो परिवारबारे सोच्ने, परिवारबारे सोचेर रमाउने, र बच्चाको बेलाझैँ सम्पूर्ण हृदयले आफूलाई परिवारमै होम्‍ने गर्छ भने, ऊ त्यसो गर्न अनिच्छुक हुनेछ। मानिसहरूले आफ्नो परिवारसँग व्यवहार गर्दा प्राय: यसप्रकारको स्थिति, र यसप्रकारका सोच, विचार वा अवस्थाहरू अनुभव गर्छन्, र यी सोच र विचारहरू वा अवस्थाहरू पनि परिवारले गराउने अभ्यस्तीकरणबाटै आउँछन्। आज हामी यही शीर्षक अर्थात् परिवारले मानिसहरूमाथि ल्याउने बोझबारे सङ्गति गर्नेछौँ।

हामीले भर्खरै परिवारले प्राय: कसरी मानिसहरूलाई विवादित र असहज महसुस गराउँछ भन्‍नेबारे सङ्गति गर्‍यौँ। तिनीहरू पूर्ण रूपमा त्याग्न त चाहन्छन् तर आफ्नो विवेकमा दोषबोध महसुस गर्छन् र हृदयले त्याग्न चाहँदैन। यसरी तिनीहरूले त्याग्दैनन् भने, र यसको साटो सम्पूर्ण हृदयले आफ्नो परिवारप्रति समर्पित र समाहित हुन्छन् भने, तिनीहरू के गर्ने भन्‍नेबारे प्राय: अनिर्णीत रहन्छन्, किनभने तिनीहरूका केही विचारहरू परिवारसँग नमिल्ने हुन्छन्। त्यसैले, मानिसहरू आफ्नो परिवार सम्हाल्न अत्यन्तै कठिन हुने महसुस गर्छन्; तिनीहरू परिवारसित पूर्ण रूपमा मिल्न सक्दैनन्, तर सम्बन्ध पूरै तोड्न पनि सक्दैनन्। त्यसोभए, आज हामी व्यक्तिले आफ्नो परिवारसँगको सम्बन्ध कसरी सम्हाल्नुपर्छ भन्‍नेबारे सङ्गति गरौँ। यो शीर्षकले परिवारबाट आउने केही बोझहरू समेट्छ, र यो परिवार त्याग्नेसम्बन्धी विषयको तेस्रो शीर्षक अर्थात् आफ्नो पारिवारिक बोझ त्याग्ने भन्‍ने शीर्षक हो। यो एक महत्त्वपूर्ण विषय हो। परिवारबाट आउने बोझहरूसम्बन्धी तिमीहरूले बुझ्न सक्ने केही कुराहरू के-के हुन्? के ती आफ्ना जिम्मेवारी, दायित्व, सन्तानीय भक्ति, आदिसँग सम्बन्धित छन्? (हजुर।) परिवारबाट आउने बोझहरूमा व्यक्तिले आफ्नो परिवारको निम्ति पूरा गर्नुपर्ने जिम्मेवारी, दायित्व र सन्तानीय भक्ति पर्छन्। एकातिर, यी कुरा व्यक्तिले पूरा गर्नुपर्ने जिम्मेवारी र दायित्वहरू हुन्, र अर्कोतिर—निश्‍चित परिस्थितिहरूमा र निश्‍चित व्यक्तिहरूको हकमा—यी कुरा व्यक्तिको जीवनका बाधाहरू हुन्, र यिनै बाधाहरूलाई हामी बोझ भन्छौँ।

क. आफ्ना आमाबुबाका अपेक्षाहरूलाई त्याग्‍नु

शैक्षिक र करियर सफलताका अपेक्षाहरू

पारिवारिक बोझको सम्बन्धमा भन्नुपर्दा, हामी यसलाई दुई पक्षबाट छलफल गर्न सक्छौँ। एउटा पक्ष आमाबुबाका अपेक्षाहरू हो। हरेक आमाबुबा वा अग्रजसँग आफ्ना छोराछोरीप्रति ठूला-साना विविध अपेक्षाहरू हुन्छन्। तिनीहरू आफ्ना छोराछोरीले मेहनतसाथ अध्ययन गर्नेछन्, सुशील व्यवहार गर्नेछन्, स्कुलमा उत्कृष्ट नतिजा ल्याउनेछन्, उत्कृष्ट विद्यार्थी बन्नेछन्, र अल्छी गर्नेछैनन् भनी आशा गर्छन्। तिनीहरू आफ्ना छोराछोरीलाई शिक्षक र सहपाठीहरूले सम्मान गरून्, र तिनीहरूको ग्रेड नियमित रूपमा ८० भन्दा माथि होस् भन्‍ने चाहन्छन्। बच्चाले ६० अङ्क प्राप्त गरेमा उसलाई पिटिनेछ, र उसले ६० भन्दा कम अङ्क ल्याएमा उसले भित्तामा फर्केर आफ्ना गल्तीहरूबारे सोच्नुपर्नेछ, वा सजायस्वरूप नहल्लीकन उभिनुपर्नेछ। उसलाई खान, सुत्न, टिभी हेर्न, वा कम्प्युटरमा खेल्न दिइनेछैन, र उसलाई पहिले किनिदिने भनिएका राम्रा कपडा र खेलौनाहरू अब किनिदिइनेछैन। हरेक आमाबुबाहरू आफ्ना छोराछोरीप्रति विविध अपेक्षाहरू राख्छन् र उनीहरूमाथि ठूलाठूला आशाहरू राख्छन्। तिनीहरू आफ्ना छोराछोरीले जीवनमा सफलता पाउनेछन्, आफ्नो करियरमा फड्को मार्नेछन्, र आफ्ना पुर्खा र परिवारलाई सम्मान र गौरव दिलाउनेछन् भनी आशा गर्छन्। कुनै पनि आमाबुबाले आफ्ना छोराछोरी मगन्ते, किसान, वा लुटेरा र डाँका बनेको चाहँदैनन्। आमाबुबाहरू आफ्ना छोराछोरीले समाज प्रवेश गरेपछि दोस्रो दर्जाका नागरिक बनून्, फोहोर टिपून्, फुटपाथ व्यापारी बनून्, हिँड्दै-हिँड्दै सामान बेचून्, वा अरूको हेय दृष्टिमा परून् भन्‍ने पनि चाहँदैनन्। छोराछोरीले आमाबुबाका यी अपेक्षाहरू पूरा गर्न सके वा नसके पनि, र जुनै अवस्था भए पनि, आमाबुबामा छोराछोरीप्रति अनेक अपेक्षाहरू हुने गर्छन्। तिनीहरूका अपेक्षाहरू भनेको तिनीहरूलाई राम्रो र आदर्शवान्‌ लाग्ने कुरा वा खोजहरू आफ्ना छोराछोरीमाथि थोपर्ने, उनीहरूमा आशा भरिदिने, र उनीहरूले आमाबुबाका यी इच्छाहरू पूरा गर्नेछन् भनी आशा गर्ने काम हो। त्यसोभए आमाबुबाका यी चाहनाहरूले तिनीहरूका छोराछोरीमाथि अनजानमा के-कस्ता परिणामहरू सिर्जना गर्छन्? (दबाब।) यी कुराहरूले दबाब सिर्जना गर्छन्, अनि अरू के सिर्जना गर्छन्? (बोझ।) यी कुराहरू दबाब र जन्जिर बन्छन्। आमाबुबाले आफ्ना छोराछोरीप्रति अपेक्षाहरू राख्ने भएकाले, तिनीहरूले छोराछोरीलाई ती अपेक्षाहरूअनुसार नै अनुशासनमा राख्छन्, मार्गदर्शन गर्छन्, र शिक्षा दिन्छन्; तिनीहरू आफ्ना अपेक्षाहरू पूरा गरून् भनेर छोराछोरीमा लगानी गर्ने वा उनीहरूको लागि जतिसुकै मूल्य तिर्ने कामसमेत गर्छन्। उदाहरणको लागि, आमाबुबाहरू आशा गर्छन् कि तिनीहरूका छोराछोरी स्कुलमा उत्कृष्ट बन्नेछन्, कक्षाकै उत्कृष्ट हुनेछन्, हरेक जाँचमा ९० भन्दा बढी अङ्क ल्याउनेछन्, सधैँ एक नम्बरमा आउनेछन्—वा नराम्रै भए पनि, पाँचौँ स्थानभन्दा तल कहिल्यै आउनेछैनन्। यी अपेक्षाहरू व्यक्त गरिसकेपछि, के आमाबुबाले पनि आफ्ना छोराछोरीलाई यी लक्ष्यहरूमा पुग्न मद्दत गर्न निश्‍चित त्यागहरू गरिरहेका हुँदैनन् र? (हुन्छन्।) यी लक्ष्यहरूमा पुग्नलाई छोराछोरीले बिहान सबेरै उठेर पाठहरू दोहोर्‍याउनेछन् र घोक्नेछन्, र उनीहरूलाई साथ दिन आमाबुबा पनि सबेरै उठ्नेछन्। गर्मीयाममा तिनीहरूले छोराछोरीलाई फ्यान चलाइदिने, चिसो पेय पदार्थ बनाइदिने वा आइसक्रिम किनिदिने गर्छन्। तिनीहरू बिहान उठेर सुरुमै छोराछोरीको लागि सोया दूध, डो स्टिक, र अण्डा तयार पार्छन्। विशेषगरी परीक्षाको समयमा, आमाबुबाले आफ्ना छोराछोरीलाई एउटा फ्राइ डो स्टिक र दुइटा अण्डा खान दिन्छन्, र यी चिजहरूले उनीहरूलाई १०० अङ्क ल्याउन मद्दत गर्नेछ भन्‍ने आशा गर्छन्। यदि तैँले “यो सबै खान सक्दिनँ, एउटा अण्डा भए पुग्छ” भनिस् भने, तिनीहरूले यसो भन्‍नेछन्, “ए मूर्ख, एउटा मात्र अण्डा खाइस् भने तैँले १० अङ्क मात्र ल्याउनेछस्। आमाको लागि अर्को पनि खा त। सक्दो कोसिस गर्; यदि तैँले यो खाइस् भने, तैँले सय अङ्क ल्याउनेछस्।” बच्चाले भन्छ, “म भर्खरै त उठेको, अहिले नै खान सक्दिनँ।” “हुँदैन, तैँले खानैपर्छ! असल बनेर आमाले भनेको मान्। आमाले यो तेरै निम्ति गरेकी हो, त्यसैले आमाको लागि भए पनि यो खा त।” अनि, बच्चाले मनन गर्छ, “आमाले निकै ख्याल राख्‍नुहुन्छ। उहाँले गर्ने सबथोक मेरै लागि हो, त्यसैले म खानेछु।” खान त अण्डा नै खाइन्छ, तर के निलिन्छ? दबाब; हिचकिचाहट र अनिच्छा निलिन्छ। खानु राम्रो हो र आमासँग उच्च अपेक्षाहरू छन्, र मानवता र विवेकको नजरले हेर्दा यी कुराहरू स्विकार्नुपर्छ, तर समझको आधारमा हेर्दाचाहिँ, व्यक्तिले यस्तो प्रेम नकार्नुपर्छ र यस्तो कार्यशैली स्विकार्नु हुँदैन। तर कठै, तैँले गर्न सक्ने केही छैन। यदि तैँले खाइनस् भने, ऊ रिसाउनेछे, र तैँले कुटाइ र गाली खानेछस् र तैँले श्रापसमेत पाउनेछस्। कतिपय आमाबुबा भन्छन्, “आफूलाई हेर् त, एउटा अण्डा खानसमेत यति गाह्रो हुने कस्तो काम नलाग्ने छस्। एउटा फ्राइ डो स्टिक र दुइटा अण्डा, के त्यो सय अङ्कबराबर होइन? के यो सबै तेरै राम्रोको लागि होइन? तर तँ भने खानै सक्दैनस्—यदि तँ यति खान सक्दैनस् भने भविष्यमा तैँले मागेर खानेछस्। आफ्नो रोज्‍जी गर्!” कतिपय बालबालिका यस्ता हुन्छन् कि जो साँच्चिकै खान सक्दैनन्, तर आमाबुबाले उनीहरूलाई जबरजस्ती खान लगाउँछन्, र पछि उनीहरूले त्यो सबै बान्ता गर्छन्। बान्ता गर्नु आफैमा ठूलो कुरा होइन, तर उनीहरूका आमाबुबा झन् बढी रिसाउँछन्, र छोराछोरीले सहानुभूति वा बुझाइ नपाउने मात्र नभई, धिक्कार पनि खानेछन्। धिक्कारिने सँगसँगै उनीहरूले आफूद्वारा आमाबुबालाई निराश तुल्याइएको अनुभूति गर्छन् र आफूलाई झन् बढी दोष दिन्छन्। यी बालबालिकाको जीवन सजिलो छैन, छ र? (सजिलो छैन।) बान्ता गरेपछि, तँ बाथरुममा एक्लै रुन्छस्, र अझै बान्ता गरिरहेको नाटक गर्छस्। बाथरुमबाट बाहिर निस्किँदा तैँले छिटोछिटो आँसु पुछ्छस्, र आमालाई देखाउँदैनस्। अनि, किन त्यसो गर्छस्? यदि उसले देखी भने, तैँले गाली र सरापसमेत भेट्नेछस्: “तँलाई हेर्, कस्तो काम नलाग्ने; केको लागि रोइरहेको छस्? तँ केही न कामको छस्, तँ यति राम्रो खानासमेत खान सक्दैनस्। तँ के खान चाहन्छस्? अर्को छाक खान नपाउने भए त यो खान सक्थिस् होला, होइन र? तँ दुःख भोग्नकै लागि जन्मेको होस्! यदि तैँले मेहनतसाथ अध्ययन गरिनस्, परीक्षामा राम्रो गरिनस् भने, तैँले मागेर खानेछस्!” तेरी आमाले बोलेको प्रत्येक शब्द तँलाई सिकाउनको लागि हो जस्तो देखिन्छ, तर त्यो धिक्कारेको जस्तो पनि देखिन्छ—तर तैँले के महसुस गर्छस्? तैँले तेरा आमाबुबाको अपेक्षा र प्रेम महसुस गर्छस्। त्यसैले, यो परिस्थितिमा, तेरी आमाले जति कठोरतापूर्वक बोले पनि तैँले उसका शब्दहरू आँखामा आँसु बोकेर स्विकार्ने र निल्ने गर्नुपर्छ। तैँले खान सकिनस् भने पनि, सहेर खानुपर्छ, र यदि तँलाई अमन भए पनि तैँले खानैपर्छ। के यो जीवन भोग्‍न सजिलो छ त? (अहँ, छैन।) किन सजिलो छैन? तैँले आमाबुबाका अपेक्षाबाट कस्तो शिक्षा पाउँछस्? (परीक्षामा राम्रो गर्नुपर्छ र सफल भविष्य बनाउनुपर्छ भन्‍ने शिक्षा।) तैँले तेरो प्रण देखाउनुपर्छ, तेरी आमाको प्रेम, मेहनत र त्याग साकार पार्नुपर्छ, र आमाबुबाका अपेक्षाहरू हासिल गर्नुपर्छ र तिनीहरूलाई निराश तुल्याउनु हुँदैन। तिनीहरूले तँलाई औधी प्रेम गर्छन्, तेरो लागि सबथोक दिएका छन्, र आफ्नो जीवनमार्फत तेरो लागि सबथोक गरिरहेका छन्। अनि, तिनीहरूका सबै त्याग, शिक्षा र प्रेम के बनेका हुन्छन् त? ती तैँले तिर्नैपर्ने ऋण बनेका हुन्छन्, र त्यो सँगसँगै, ती तेरो बोझ बनेका हुन्छन्। बोझ यसरी नै उत्पन्न हुन्छ। आमाबुबाले आफ्नै नैसर्गिक प्रवृत्तिबाट, आफ्नै प्रेमले वा सामाजिक दायित्वको कारण यी कुराहरू गर्ने भए पनि, अन्त्यमा, तँलाई शिक्षा दिन वा व्यवहार गर्न यी विधिहरू प्रयोग गर्नु, र तँभित्र अनेक प्रकारका विचारहरूसमेत भर्नुले तेरो प्राणलाई स्वतन्त्रता, मुक्ति, आराम, वा खुसी दिनेछैन। अनि, यी कुराहरूले तँमाथि के ल्याउँछन्? दबाब र डर ल्याउँछन्, तेरो विवेकमाथि निन्दा र असहजता ल्याउँछन्। अरू केके ल्याउँछन्? (जन्जिर र बन्धनहरू ल्याउँछन्।) जन्जिर र बन्धनहरू ल्याउँछन्। यसको साथै, आमाबुबाका यस्ता अपेक्षाहरूमा रहँदा, तँसित तिनीहरूको आशाको लागि जिउनुबाहेक अर्को कुनै विकल्प हुनेछैन। तिनीहरूका अपेक्षाहरू पूरा गर्न, तिनीहरूका अपेक्षाहरूमा नचुक्न, र तिनीहरूलाई तँप्रतिको आशा गुमाउन नदिनको निम्ति, तैँले प्रत्येक विषय लगन र इमानदारीसाथ हरेक दिन अध्ययन गर्छस्, र तिनीहरूले गर्नू भनेको हरेक थोक गर्छस्। तिनीहरूले तँलाई टिभी हेर्न दिनेछैनन्, त्यसैले तैँले साँच्चिकै हेर्न चाहँदाचाहँदै पनि आज्ञाकारीतापूर्वक टिभी हेर्दैनस्। यसरी तैँले नहेर्न सक्नुको कारण के हो? (आमाबुबालाई निराश तुल्याइएला भन्‍ने डरले गर्दा हो।) तँलाई डर लाग्छ, यदि तैँले आमाबुबाका कुरा सुनिनस् भने, तेरो शैक्षिक स्तर साँच्चिकै खस्किनेछ, र तैँले प्रतिष्ठित विश्‍वविद्यालयमा भर्ना पाउन सक्नेछैनस्। तँ तेरो आफ्नै भविष्यबारे निश्‍चित हुँदैनस्। यस्तो लाग्छ तेरा आमाबुबाको नियन्त्रण, धिक्कार, र दबाब नहुने हो भने, तँलाई तेरो अगाडिको मार्गमा के छ भन्‍ने नै थाहा हुँदैन। तँ तिनीहरूको बन्धनबाट मुक्त हुने आँट गर्दैनस्, र तँ तिनीहरूको जन्जिरबाट मुक्त हुने पनि आँट गर्दैनस्। तैँले तिनीहरूलाई तेरो लागि हरप्रकारका नियमहरू तोक्न र तँलाई गोटीझैँ चलाउन दिन मात्र सक्छस्, तर तिनीहरूको अवज्ञा गर्ने आँट गर्न सक्दैनस्। एक अर्थमा, तँमा आफ्नो भविष्यबारे कुनै निश्‍चितता छैन; अर्को अर्थमा, विवेक र मानवताको कारण तँ तिनीहरूको अवज्ञा गर्न र चित्त दुखाउन चाहिरहेको छैनस्। तिनीहरूको बच्चा भएको नाताले, तँलाई तैँले तिनीहरूको कुराहरू सुन्नुपर्छ किनभने तिनीहरूले गर्ने सबथोक तेरै राम्रोको लागि हो, र तेरै भविष्य र सम्भाव्यताको लागि हो भन्‍ने महसुस हुन्छ। त्यसैले, जब तिनीहरूले तेरो लागि अनेक प्रकारका नियमहरू तोक्छन्, तब तैँले बस मौन रूपमा तिनीहरूको आज्ञापालन गर्छस्। तँ हृदयमा सय गुणा अनिच्छुक भए पनि, तिनीहरूको आदेश मान्न बाध्य हुन्छस्। तिनीहरूले तँलाई टिभी हेर्ने वा मनोरञ्जनात्मक पुस्तक पढ्ने अनुमति दिँदैनन्, त्यसैले तैँले ती हेर्ने वा पढ्ने गर्दैनस्। तिनीहरूले तँलाई यो वा त्यो सहपाठीहरूसित मित्रता गाँस्न नदिने भएकाले, तैँले उनीहरूलाई साथी बनाउँदैनस्। तिनीहरूले तँलाई जुन समयमा उठ्नू भन्छन् तँ त्यही समयमा उठ्छस्। तिनीहरूले तँलाई जुन समयमा आराम गर्नू भन्छन्, तँ त्यही समयमा आराम गर्छस्। तिनीहरूले तँलाई जति लामो समय अध्ययन गर्नू भन्छन् तँ त्यति नै लामो समय अध्ययन गर्छस्। तैँले कति वटा किताब पढ्‍नुपर्छ, र कति वटा अतिरिक्त सीपहरू सिक्नुपर्छ, त्यो तिनीहरूले नै भन्छन्, र जबसम्म तिनीहरूले तँलाई सिक्नको लागि आर्थिक स्रोतहरू प्रदान गर्छन्, तबसम्म तैँले तिनीहरूलाई आफूमाथि शासन र नियन्त्रण गर्न दिई नै रहन्छस्। खासगरी, केही आमाबुबाले आफ्ना छोराछोरीले आफूलाई उछिन्न सकून् भन्‍ने आशाले र आफूले पूरा गर्ने नसकेको इच्छा छोराछोरीले पूरा गरून् भन्‍ने झनै ठूलो आशाले आफ्ना छोराछोरीमाथि विशेष अपेक्षाहरू राख्ने गर्छन्। उदाहरणको लागि, कतिपय आमाबुबा आफै डान्सर बन्न चाहेका तर तिनीहरू हुर्केको युग वा पारिवारिक परिस्थितिहरूजस्ता विविध कारणले अन्त्यमा तिनीहरूले त्यो इच्छा पूरा गर्न नसकेका हुन सक्छन्। त्यसैले, तिनीहरू त्यो इच्छा तँमाथि लाद्‌छन्। पढाइमा उत्कृष्ट हुनेहरूमध्येमा पर्न र कुनै प्रतिष्ठित विश्‍वविद्यालयमा भर्ना पाउनुपर्ने दबाबबाहेक, तिनीहरूले तँलाई नृत्य कक्षामा पनि भर्ना गरिदिन्छन्। तिनीहरूले तँलाई विद्यालयभन्दा बाहिर विविध नृत्यशैलीहरू सिक्न, कक्षामा अझ बढी सिक्न, घरमा अझ बढी अभ्यास गर्न, र कक्षामा सर्वोत्कृष्ट बन्न लगाउँछन्। अनि अन्त्यमा, तिनीहरूले तँलाई एउटा प्रतिष्ठित विश्‍वविद्यालयमा भर्ना प्राप्त गर्न मात्र नभई, तँलाई एक डान्सर बन्न पनि दबाब दिन्छन्। तेरा विकल्पहरू कि त डान्सर बन्ने कि त कुनै प्रतिष्ठित विश्‍वविद्यालयमा पढ्ने, र त्यसपछि ग्र्याजुएट स्कुलमा जाने र पी.एच.डी. गर्ने हुन्छन्। तँसित रोज्नको लागि यी दुई मार्गहरू मात्र छन्। तिनीहरूले अपेक्षाहरू राख्दै, एकातिर, तैँले स्कुलमा मेहनतसाथ अध्ययन गर्ने, एउटा प्रतिष्ठित विश्‍वविद्यालयमा भर्ना प्राप्त गर्ने, तेरा साथीहरूभन्दा अलग देखिने, र समृद्ध र गौरवशाली भविष्य बनाउने आशा गर्छन्। अर्कोतिर, तिनीहरूका अपूरा इच्छाहरू तँमाथि लाद्छन्, र तैँले तिनीहरूको निम्ति ती इच्छाहरू पूरा गर्न सक्‍ने आशा गर्छन्। यसरी, शैक्षिक क्रियाकलाप वा तेरो भावी करियरको सम्बन्धमा, तैँले एकै पटक दुई वटा बोझहरू बोक्छस्। एक अर्थमा, तैँले तिनीहरूका अपेक्षाहरू पूरा गर्नुपर्छ र तिनीहरूले तेरो लागि गरेका सबै कुराको ऋण तिर्नुपर्छ, र अन्त्यमा तेरा साथीहरूभन्दा अलग देखिने कोसिस गर्नुपर्छ ताकि तिनीहरूले राम्रो जीवनमा रमाउन सकून्। अर्को अर्थमा, तिनीहरूले आफ्नो बैँसमा हासिल गर्न नसकेका सपनाहरू तैँले पूरा गर्नुपर्छ र तिनीहरूलाई तिनीहरूका इच्छाहरू पूरा गर्न मद्दत गर्नुपर्छ। यो थकानलाग्दो कुरा हो, होइन र? (हो।) तँलाई यीमध्ये एउटा बोझ उठाउन नै गाह्रो परिसकेको हुन्छ; जुन भए पनि एउटा नै तँलाई भारी पर्छ र तैँले सास फेर्न पनि सक्दैनस्। विशेषगरी आजको अत्यन्तै तीव्र प्रतिस्पर्धाको युगमा, आमाबुबाले आफ्ना छोराछोरीमाथि लाद्‌ने विविध अपेक्षाहरू सोझै असहनीय र अमानवीय छन्; ती सम्पूर्ण रूपले अनुचित छन्। गैरविश्‍वासीहरू यसलाई के भन्छन्? भावनात्मक दबाब। गैरविश्‍वासीहरूले यसलाई जे भने पनि, तिनीहरूले यो समस्या हल गर्न सक्दैनन्, र यो समस्याको सार प्रस्ट बुझाउन सक्दैनन्। तिनीहरूले यसलाई भावनात्मक दबाब भन्छन्, तर हामी के भन्छौँ? (जन्जिर र बोझ भन्छौँ।) हामी यसलाई बोझ भन्छौँ। बोझको सम्बन्धमा भन्नुपर्दा, के त्यो कुनै व्यक्तिले बोक्नुपर्ने चिज हो त? (होइन।) यो तैँले लिने थप वा अतिरिक्त कुरा हो। यो तेरो पाटो होइन। यो तेरो शरीर, हृदय र प्राणमा भएको वा तिनलाई आवश्यक पर्ने कुरा होइन, यो पछि थपिएको कुरा हो। यो बाहिरबाट आउँछ, तँभित्रबाट होइन।

तेरो अध्ययन र करियर छनोटको लागि तेरा आमाबुबासँग अनेक प्रकारका अपेक्षाहरू हुन्छन्। यो सँगसँगै तिनीहरूले तँलाई तिनीहरूका अपेक्षाहरू पूरा गर्न लगाउन थुप्रै त्याग गरेका र धेरै समय र शक्ति खर्चेका हुन्छन्। एकातिर, यो तँलाई तिनीहरूका इच्छाहरू पूरा गर्न मद्दत गर्नलाई हो; अर्कोतिर, यो तिनीहरूका आफ्नै अपेक्षाहरू पूरा गर्नलाई पनि हो। तेरा आमाबुबाका अपेक्षाहरू उचित भए पनि नभए पनि, छोटकरीमा भन्नुपर्दा, आमाबुबाका यस्ता व्यवहारहरू, साथै तिनीहरूका दृष्टिकोण, मनोवृत्ति, र तौरतरिकाहरू हरेक व्यक्तिको लागि अदृश्य जन्जिर बन्छन्। तिनीहरूले जे-जस्ता बहाना बनाए पनि, चाहे त्यो तँप्रतिको प्रेम वा तेरो भावी सम्भाव्यताको लागि हो, वा तँ भविष्यमा राम्रोसित बाँच्न सक्षम हुनको लागि हो भनेर बताए पनि, यी दबाबहरूको उद्देश्य, यी दबाबका तरिकाहरू, र तिनीहरूको सोचको सुरुवाती बिन्दु जो-कसैको लागि पनि एक प्रकारका बोझ हुन्। ती बोझहरू मानवजातिका आवश्यकता होइनन्। मानवजातिका आवश्यकता नभएकाले, ती बोझहरूले व्यक्तिको मानवतालाई विकृत पार्ने, भ्रष्ट पार्ने र टुक्र्याउने परिणाम मात्र दिन सक्छन्; ती बोझहरूले व्यक्तिको मानवतालाई सताउने, हानि गर्ने र दबाउने गर्छन्। यी परिणामहरू हितकारी हुँदैनन्, घातक हुन्छन्, र यिनले व्यक्तिको जीवनलाई समेत असर पार्छन्। आमाबुबाको भूमिकामा, तिनीहरूले तँलाई मानवताको खाँचोभन्दा विपरीत हुने कामहरू, वा मानवताको नैसर्गिक प्रवृत्तिविरुद्ध जाने वा त्यसलाई उछिन्ने कुराहरू गर्न लगाउँछन्। उदाहरणको लागि, तिनीहरूले आफ्ना छोराछोरीलाई उनीहरू हुर्कने समयमा एक रातमा पाँच-छ घण्टा मात्र सुत्ने अनुमति दिन सक्छन्। छोराछोरीलाई राति ११ बजेभन्दा पहिले आराम गर्न दिइँदैन, र उनीहरू बिहान ५ बजे उठ्नैपर्छ। उनीहरूले कुनै मनोरञ्जनात्मक गतिविधिहरू गर्न पाउँदैनन्, न त आइतबारको दिन आराम गर्न नै पाउँछन्। उनीहरूले गृहकार्यको केही निश्‍चित अंश सक्काउनैपर्छ र केही निश्‍चित मात्रामा पाठ्यक्रमबाहिरका पाठहरू पढ्नैपर्छ, र कतिपय आमाबुबाले त तिनीहरूका छोराछोरीले कुनै विदेशी भाषा पनि सिक्नैपर्छ भनी जिद्दी गर्छन्। छोटकरीमा भन्नुपर्दा, स्कुलमा पढाइने कोर्सहरूका अतिरिक्त तैँले धेरै वटा थप सीप र ज्ञान पनि सिक्नैपर्छ। यदि तैँले अध्ययन गरिनस् भने, तँ असल, आज्ञाकारी, मेहनती, वा समझदार बच्चा होइनस्; बरु तँ बेकारको, केही न कामको र मूर्ख होस्। आफ्ना छोराछोरीको सर्वोत्तम होस् भन्‍ने आशाको नाममा, आमाबुबाले सुत्ने स्वतन्त्रता, तेरो बाल्यावस्थाको स्वतन्त्रता, र तेरो बाल्यावस्थाका सुखद क्षणहरूबाट समेत तँलाई वञ्चित गराउँछन्, र त्यो सँगसँगै तँलाई तैँले नाबालिगको रूपमा पाउनुपर्ने हरप्रकारका अधिकारहरूबाट वञ्चित गराउँछन्। कम्तीमा पनि, उदाहरणको लागि, जब तेरो शरीरलाई आराम चाहिन्छ—तेरो शरीरलाई आराम पुग्नको लागि सातदेखि आठ घण्टाको सुताइ आवश्यक पर्छ—तिनीहरूले तँलाई पाँचदेखि छ घण्टासम्म मात्र आराम गर्न दिन्छन्, वा कहिलेकाहीँ तँ सातदेखि आठ घण्टासम्म सुत्छस्, अनि एउटा कुरा हुन्छ जुन तँ सहनै सक्दैनस्, र त्यो के हो भने, तेरा आमाबुबाले तँसित अनवरत कचकच गरिरहन्छन्, वा यस्ता कुराहरू भन्‍नेछन्, “अबदेखि तँ स्कुल जानुपर्दैन। घरमै सुतेर बस्! अब सुत्न मनपर्ने भएपछि, पूरै जीवन घरमै सुतेर बिता। स्कुल जानै मन नपरेपछि, भविष्यमा मागेर खा!” तँ एक पटक मात्र के चाँडै उठिनस् अनि तँलाई यस्तो व्यवहार गरिहालिन्छ; के यो अमानवीय व्यवहार होइन र? (हो।) त्यसैले, यस्तो अप्ठ्यारो परिस्थितिबाट जोगिनको लागि, तैँले सम्झौता गर्न र आफूलाई काबुमा राख्नुको विकल्प हुँदैन; तँ ५ बजे उठेरै छोड्छस् र राति ११ बजेपछि मात्र सुत्न जान्छस्। के तँ इच्छापूर्वक यसरी आफूलाई काबुमा राख्छस् त? के तँलाई त्यसो गर्नमा खुसी लाग्छ त? लाग्दैन। तर तँसित अरू उपाय नै हुँदैन। यदि तैँले तेरा आमाबुबाले भनेजस्तै गरिनस् भने, तिनीहरूले तँलाई घुरेर हेर्न वा गाली गर्न सक्छन्। तिनीहरूले तँलाई नपिट्लान्, तर यसो भन्‍नेछन्, “हामीले तेरो स्कुलको झोला फोहोरमा फाल्यौँ। अबदेखि तँ स्कुल जानुपर्दैन। यसरी नै बस्। तँ १८ वर्ष पुगेपछि फोहोर टिप्न गए हुन्छ!” यस्तो आलोचनाको बाढीपछि, तिनीहरूले तँलाई न त पिट्नेछन् न त गाली गर्नेछन्, बरु यसैगरी उक्साइरहनेछन्, र तैँले त्यो कुरा सहन सक्दैनस्। तँ के कुरा सहन सक्दैनस्? तँ तेरा आमाबुबाले यसो भनेको सहन सक्दैनस्, “यदि तँ थप एकदुई घण्टा सुतिस् भने भविष्यमा तैँले खाते भएर माग्दै खानुपर्नेछ।” तँलाई त्यो थप दुई घण्टा सुतेकोमा भित्री रूपमा अत्यन्तै असहज र दुःखी महसुस हुन्छ। तँलाई त्यो थप दुई घण्टाको सुताइको कारण तँ आफ्ना आमाबुबाप्रति ऋणी भएको, र तिनीहरूले तँमाथि त्यतिका वर्ष त्यतिका धेरै मेहनत लगाएबापत, साथै तेरो लागि तिनीहरूको गम्भीर चासो लगाएबापत तैँले तिनीहरूलाई निराश पारेको महसुस हुन्छ। तैँले आफूलाई घृणा गर्छस्, र सोच्छस्, “म किन यति बेकामे छु? म त्यो थप दुई घण्टाको सुताइले के गर्न सक्छु? के त्यसले मेरो ग्रेड सुधार्ने वा मलाई प्रतिष्ठित विश्‍वविद्यालयमा भर्ना पाउन मद्दत गर्नेछ? म कसरी यति बेपरवाह हुन सक्छु? अलार्म बजेपछि म उठिहाल्नुपर्छ। मैले किन सुताइ समय थप लम्ब्याएको होला?” तैँले त्यसबारे फेरि सोच्छस्: “म वास्तवमै थकित छु। मलाई साँच्चिकै आराम चाहिएको छ!” त्यसपछि तैँले थप सोच्छस्: “मैले यस्तो सोच्न मिल्दैन। के यस्तो सोच्नु मेरा आमाबुबालाई अवज्ञा गर्नु होइन र? यदि मैले यस्तो सोचेँ भने, के म भविष्यमा साँच्चिकै मगन्ते बन्नेछैन र? यस्तो सोच्नु भनेको मेरा आमाबुबालाई निराश तुल्याउनु हो। मैले उहाँहरूको कुरा सुन्नुपर्छ र अति मनोमानी हुनु हुँदैन।” यसरी, तेरा आमाबुबाले बनाएका विविध दण्ड र नियमहरू, साथै तिनीहरूका विविध दबाबहरू—उचित र अनुचित दुवै—मा तँ झन्झन् आज्ञाकारी बन्छस्, तर त्यो सँगसँगै, तेरा आमाबुबाले तेरो लागि गर्ने सबथोक तेरो लागि जन्जिर र बोझ बन्छ। तैँले जति कोसिस गरे पनि, तँ त्यसबाट मुक्त हुन वा त्यसबाट लुक्न सक्दैनस्; तँ जता-जता जान्छस् तैँले यो बोझलाई त्यतै-त्यतै बोकिहिँड्न मात्र सक्छस्। यो कस्तो बोझ हो? “मेरा आमाबुबाले गर्ने सबथोक मेरो भविष्यको निम्ति हो। म सानै र अज्ञानी छु, त्यसैले मैले मेरा आमाबुबाको कुरा सुन्नैपर्छ। उहाँहरूले गर्ने सबथोक सही र राम्रो हुन्छ। उहाँहरूले धेरै दुःख भोगेर मेरो लागि अति धेरै गर्नुभएको छ। मैले उहाँहरूको लागि कडा मेहनत गर्नुपर्छ, मेहनतसाथ अध्ययन गर्नुपर्छ, भविष्यमा राम्रो जागिर खोज्नुपर्छ र पैसा कमाएर उहाँहरूलाई पाल्नुपर्छ, उहाँहरूलाई राम्रो जीवन दिलाउनुपर्छ, र उहाँहरूको ऋण तिर्नुपर्छ। मैले गर्नुपर्ने र सोच्नुपर्ने त्यही हो।” तर जब तँ तेरा आमाबुबाले तँलाई गरेको व्यवहारबारे सोच्छस्, तैँले अनुभव गरेका कठिन वर्षहरू, तैँले गुमाएको सुखद बाल्यकाल, र विशेषगरी तेरा आमाबुबाले दिएको भावनात्मक दबाब सम्झन्छस्, भित्री रूपमा तँलाई अझै लाग्छ कि तिनीहरूले गरेको सबथोक तेरो मानवताको आवश्यकताको लागि थिएन, न त त्यो तेरो प्राणका आवश्यकताहरूको लागि नै थियो। त्यो त एउटा बोझ थियो। तर तैँले यस तरिकाले सोचेर पनि, तेरा आमाबुबाले गरेको सबथोक वा तँप्रतिको तिनीहरूको मनोवृत्तिलाई परमेश्‍वरले तँलाई भन्नुभएको अनुसार घृणा गर्ने, उचितसित र सिधै सामना गर्ने, र तर्कसङ्गत रूपमा जाँच्ने आँट कहिल्यै गरिनस्। तैँले तेरा आमाबुबालाई सबभन्दा उचित तरिकाले व्यवहार गर्ने आँट कहिल्यै गरिनस्; के यथार्थ यही होइन र? (हो।) अहिलेसम्म, अध्ययन गर्ने र करियर रोज्ने मामलामा, के तिमीहरूले आफ्ना आमाबुबाहरूले तिमीहरूको लागि गरेका प्रयासहरू र तिरेका मूल्यहरू, अनि तिनीहरूले तिमीहरूलाई गर्नू भनेर भनेका कुराहरू र तिमीहरूले के पछ्याउनुपर्छ भनेर तिनीहरूले गरेका दाबीहरू खुट्ट्याएर हेरेका छौ? (मैले यी कुराहरू पहिले खुट्ट्याएर हेरेको थिइनँ र मेरा आमाबुबाले जे गर्नुहुन्थ्यो त्यो मप्रतिको प्रेमको कारण र मेरो भविष्यको राम्रोको लागि हो भन्ठान्थेँ। तर अब परमेश्‍वरको सङ्गति पाएपछि, मसँग थोरै खुट्ट्याउने क्षमता छ, त्यसैले म त्यो कुरालाई त्यस तरिकाले हेर्दिनँ।) त्यसोभए, यो प्रेमको पछाडि के लुकेको छ? (जन्जिर, बन्धन, र बोझ।) खासमा, त्यो मानव स्वतन्त्रताको वञ्चन र बाल्यकालको खुसीको वञ्चन हो; यो अमानवीय दमन हो। यदि त्यसलाई दुर्व्यवहार भनियो भने, तिमीहरूले आफ्नो विवेकको नजरबाट यो शब्द स्विकार्न सक्दैनौ होला। त्यसकारण यसलाई मानव स्वतन्त्रता र बाल्यकालको खुसीको वञ्चिति, साथै नाबालिगहरूमाथि गरिने दमनको स्वरूपको रूपमा मात्र व्याख्या गर्न सकिन्छ। यदि हामीले यो हेपाइ हो भन्‍ने हो भने, त्यो पनि अलि उचित हुनेथिएन। यति मात्र हो कि तँ सानो र अज्ञानी छस्, अनि हरेक कुरामा तिनीहरूको अन्तिम आदेश चल्छ। तेरो संसारमाथि तिनीहरूको पूर्ण नियन्त्रण छ र अनजानमा तँ तिनीहरूको गोटी बन्छस्। तिनीहरूले तँलाई जे गर्नू भन्छन् तँ त्यही गर्छस्। यदि तिनीहरू तैँले नृत्य अध्ययन गरेको चाहन्छन् भने, तैँले त्यो अध्ययन गर्नुपर्छ। यदि तैँले “मलाई नृत्य अध्ययन गर्न मन छैन; मलाई त्यसमा रमाइलो लाग्दैन, म तालमा नाच्न सक्दिनँ, र मेरो शारीरिक सन्तुलन खराब छ” भनेर भनिस् भने, तिनीहरूले यसो भन्‍नेछन्, “तर अफसोस। तैँले यो अध्ययन गर्नैपर्छ किनकि यो मलाई मन पर्छ। तैँले मेरो लागि यो काम गर्नुपर्छ!” तैँले रुँदै भए पनि यो अध्ययन गर्नैपर्छ। कहिलेकाहीँ तेरी आमाले यस्तो समेत भन्‍नेछे, “आमाको निम्ति नृत्य सिक्, तेरी आमाले भनेको मान्। तँ अहिले सानै छस् र बुझ्दैनस्, तर तँ ठूलो भएपछि तैँले यो कुरा बुझ्नेछस्। म यो तेरै राम्रोको लागि गरिरहेकी छु; म सानो छँदा मसित स्रोतसाधन थिएन, मलाई नृत्य सिक्नको लागि कसैले पैसा दिएन। आमाको बाल्यकाल सुखद थिएन। तर अहिले तेरो त अत्यन्तै राम्रो छ। तैँले नृत्य सिक्‍न सक् भनेर तेरो बुबा र मैले पैसा कमाएर बचत गर्छौँ। तँ त सानी राजकुमारी, सानो राजकुमारजस्तै होस्। तँ अत्यन्तै भाग्यमानी छस्! आमा र बुबाले यसो गरिरहेका छन् किनभने हामी तँलाई माया गर्छौँ।” यो सुन्दा तैँले कस्तो जवाफ दिन्छस्? तँ निःशब्द हुन्छस्, हैन र? (हो।) आमाबुबाहरू प्राय: के विश्‍वास गर्छन् भने, छोराछोरीले केही पनि बुझ्दैनन्, र वयस्क मानिसहरूले भनेको जे पनि साँचो हुन्छ; तिनीहरू बालबालिकाले सही र गलत छुट्ट्याउन वा के सही हो भनी आफैले सूक्ष्म जाँच गर्न सक्दैनन् भन्‍ने सोच्छन्। त्यसैले, आफ्ना छोराछोरी परिपक्व हुनुपहिले नै आमाबुबाले उनीहरूलाई गलत मार्गमा डोर्‍याउन र उनीहरूको आलोकाँचो हृदयलाई भावशून्य पार्नको लागि तिनीहरू आफैलाई समेत खासै आत्मविश्‍वास नभएका त्यस्ता कुराहरू प्राय: भनिरहन्छन्, र यसरी आफ्ना छोराछोरीलाई तिनीहरूका बन्दोबस्तहरू कुनै विकल्पबिना, इच्छापूर्वक वा अनिच्छापूर्वक, पालना गर्न बाध्य पार्छन्। यसरी शिक्षा दिने, दिमागमा विचारहरू भरिदिने, र आफ्ना छोराछोरीलाई गर्नू भनी दबाब दिइने केही कुराहरूको सम्बन्धमा, अझ धेरै आमाबुबाहरूले जे मन लाग्यो त्यो भनेर प्राय: आफूलाई सत्य साबित गर्छन्। साथै, मूलभूत रूपमा ९९.९ प्रतिशत आमाबुबाहरूले कुनै पनि काम कसरी गर्ने र कसरी बुझ्ने भनेर आफ्ना छोराछोरीलाई मार्गदर्शन गर्ने सही र सकारात्मक विधिहरू प्रयोग गर्दैनन्। बरु, तिनीहरूले तिनीहरूका आफ्नै एकतर्फी रुचिहरू र तिनीहरूलाई राम्रा लागेका कुराहरू जबरजस्ती आफ्ना छोराछोरीमा लाद्छन् र उनीहरूलाई ती कुरा स्विकार्न बाध्य पार्छन्। अनि, बालबालिकाले स्विकार्ने ९९.९ प्रतिशत कुराहरू अवश्य नै सत्यतासँग मिल्दैनन्, र ती कुराहरू मानिसहरूमा हुनुपर्ने सोच र विचारहरूसमेत हुँदैनन्। यो सँगसँगै, ती कुराहरू यो उमेरका बच्चाहरूको मानवताका आवश्यकताहरूसँग पनि मिल्दैनन्। उदाहरणको लागि, पाँच-छ वर्ष पुगेका कतिपय बालबालिकाहरू गुडिया र उफ्रने डोरीसँग खेल्छन्, वा कार्टुन हेर्छन्। के यो सामान्य होइन र? यो परिस्थितिमा आमाबुबाको एउटै जिम्मेवारी के हुन्छ? निरीक्षण गर्ने, नियमन गर्ने, सकारात्मक मार्गदर्शन प्रदान गर्ने, यो समयमा आफ्ना छोराछोरीलाई नकारात्मक कुराहरू नस्विकार्न मद्दत गर्ने, र यो उमेर समूहले स्विकार्नुपर्ने सकारात्मक कुराहरू स्विकार्न दिने। उदाहरणको लागि, यो उमेरमा उनीहरूले अरू बालबालिकासँग घुलमिल हुन, आफ्नो परिवारलाई प्रेम गर्न, र आफ्ना आमा र बुबालाई प्रेम गर्न सिक्नुपर्छ। आमाबुबाले उनीहरूलाई अझ राम्रो शिक्षा दिनुपर्छ, र मान्छे परमेश्‍वरबाट आउँछ, र उनीहरू असल बालबालिका बन्‍नुपर्छ र उनीहरूले परमेश्‍वरका वचनहरू सुन्न र उनीहरू समस्यामा हुँदा वा आज्ञापालन गर्न हिचकिचाउँदा प्रार्थना गर्न सिक्‍नुपर्छ, र शिक्षाका यस्तै अरू सकारात्मक पक्षहरू बुझ्‍नुपर्छ भनेर बुझाउनुपर्छ—बाँकी उनीहरूका बचकाना चाहनाहरू पूरा गर्ने कुराहरू हुन्। उदाहरणको लागि, बालबालिकाले कार्टुन हेर्न र गुडियासित खेल्न चाहेमा उनीहरूलाई दोष दिनु हुँदैन। कतिपय आमाबुबाहरू आफ्नो पाँचछ वर्षको बच्चाले कार्टुन हेरिरहेको र गुडियासित खेलिरहेको देखेमा यसरी गाली गर्छन्: “तेरो कामै छैन! तँ पढ्नमा वा यो उमेरको उचित काम गर्नमा ध्यान दिँदैनस्। कार्टुन हेरेर के हुन्छ? त्यसमा मुसा र बिरालो मात्र हुन्छ, के तँ योभन्दा राम्रो काम गर्न सक्दैनस्? ती कार्टुन जनावरबारे मात्र हुन्छन्, के तँ मान्छे भएको चिज हेर्न सक्दैनस्? तँ कहिले ठूलो हुन्छस्? त्यो गुडिया फ्याँकिदे! गुडियासित खेल्ने तेरो उमेर गइसक्यो। तँ बेकामे छस्!” के तँलाई बालबालिकाले यो कुरा सुन्दा ठूला मानिसहरूले भन्न खोजेको कुरा बुझ्छन् भन्‍ने लाग्छ? यो उमेरको बच्चाले गुडिया र हिलोसित नखेलेर के गर्छन् त? के उनीहरूले एटम बम्ब बनाउनुपर्ने हो? कि सफ्टवेयर लेख्‍नुपर्ने हो? के उनीहरू त्यसो गर्न सक्षम हुन्छन्? यो उमेरमा उनीहरू ब्लक, खेलौना गाडी, र गुडियासितै खेल्‍नुपर्छ; त्यो सामान्य हो। खेलेर थकित भएपछि, उनीहरूले आराम गर्नुपर्छ र स्वस्थ र खुसी हुनुपर्छ। उनीहरूले मनोमानी व्यवहार गर्दा वा समझमा नआउने बन्दा, वा उनीहरूले जानाजान समस्या सिर्जना गर्दा, ठूला मानिसहरूले उनीहरूलाई यसरी सम्झाउनुपर्छ: “तिमी लापरवाह भइरहेका छौ। असल बच्चाले यस्तो व्यवहार गर्दैन। परमेश्‍वरलाई यो कुरा मन पर्दैन, र आमा र बुबालाई पनि यो कुरा मन पर्दैन।” आमाबुबाको जिम्मेवारी भनेको छोराछोरीलाई परामर्श दिनु हो, तिनीहरूका आफ्नै वयस्क विधि र अन्तर्ज्ञान, अनि वयस्क चाहना र महत्त्वाकाङ्क्षाहरू प्रयोग गरी उनीहरूमा कुनै विचार घुसाउनु वा कुनै कुरा थोपर्नु होइन। छोराछोरीको उमेर जति भए पनि, आमाबुबाले उनीहरूप्रति पूरा गर्नुपर्ने जिम्मेवारीहरू भनेका सकारात्मक मार्गदर्शन, शिक्षा, पर्यवेक्षण, र परामर्श प्रदान गर्नु मात्र हो। छोराछोरीले उग्र सोच, अभ्यास, र व्यवहारहरू देखाएको देख्दा, उनीहरूलाई सच्याउन आमाबुबाले सकारात्मक सल्लाह र मार्गदर्शन दिनुपर्छ, उनीहरूलाई के सही र के गलत, के सकारात्मक र के नकारात्मक हो भनी थाहा दिनुपर्छ। आमाबुबाले पूरा गर्नुपर्ने जिम्मेवारी यही हो। यसरी, आमाबुबाको उचित शिक्षा र मार्गदर्शनमा रही छोराछोरीले आफूलाई पहिले थाहा नभएका धेरै कुराहरू अचेतन रूपमै सिक्नेछन्। अनि, जब मानिसहरूले सानै उमेरदेखि थुप्रै सकारात्मक कुराहरू स्विकार्छन् र सही र गलतबारे थोरबहुत कुराहरू सिक्छन्, तब तिनीहरूको प्राण र मानवता सामान्य र स्वतन्त्र हुनेछ—तिनीहरूको प्राणले कुनै क्षति वा दमन भोग्नेछैन। तिनीहरूको भौतिक शरीर जेजस्तो भए पनि, कम्तीमा तिनीहरूको मनमस्तिष्क स्वस्थ र अविकृत हुन्छ, किनभने तिनीहरू हितकारी शैक्षिक वातावरणमा हुर्किए, तिनीहरूलाई घातक शैक्षिक वातावरणमा दबाइएन। जब आफ्ना छोराछोरी हुर्कन्छन्, तब आमाबुबाले पूरा गर्नुपर्ने जिम्मेवारी र दायित्वहरू भनेको आफ्ना छोराछोरीलाई जीवनको सही दिशातिर मार्गदर्शन गर्नु र सहयोग गर्नु हो, तिनीहरूलाई दबाब दिनु वा नेल ठोक्नु, बोझ लाद्नु होइन, र आफ्ना छोराछोरीका छनौटहरूमा हस्तक्षेप गर्नु वा तिनीहरूमाथि आफ्नै आशाहरू लाद्नु त झनै होइन। बरु, आमाबुबाले आफ्ना छोराछोरी हुर्कँदै जाँदा, छोराछोरीको क्षमता, रुचि, र पछ्याइहरूका आधारमा उपयुक्त सहयोग प्रदान गर्नुपर्छ। आमाबुबाले आफ्ना छोराछोरीको व्यक्तित्व र क्षमता जस्तोसुकै भए पनि, तिनीहरूलाई जीवनको सही मार्गमा अगुवाइ गर्नुपर्छ। आमाबुबाले आफ्ना छोराछोरीलाई तिनीहरूमा कमी भएका कुराहरू परिपूर्ति गर्न मद्दत गर्नुपर्छ, अनि आफ्ना छोराछोरीलाई सकारात्मक दिशामा विकास गर्नका लागि अगुवाइ र मार्गदर्शन गर्न सिक्नुपर्छ। आफ्ना छोराछोरीलाई सामाजिक प्रवृत्तिहरूबाट आउने कतिपय त्रुटिपूर्ण कुराले बहकाउँदा र बाधा दिँदा, आमाबुबाले तुरुन्तै आत्मिक मार्गदर्शन अनि व्यवहारसम्बन्धी निर्देशन र सुधार प्रदान गर्नुपर्छ। छोराछोरी पढ्न इच्छुक छन् कि छैनन्, उनीहरू कतिको राम्ररी पढ्छन्, उनीहरूमा ज्ञान र सीप सिक्ने रुचि कति छ, र उनीहरू ठूला भएपछि के गर्न सक्छन् भन्‍ने सन्दर्भमा, यी कुराहरू उनीहरूको प्राकृतिक गुण र रुचिहरू अनि उनीहरूका रुचिहरूको झुकावबमोजिम नै हुनुपर्छ, र यसरी उनीहरू हुर्कने क्रममा स्वस्थ, स्वतन्त्र र बलियो रूपमा हुर्कन सक्षम हुन्छन्। आमाबुबाले पूरा गर्नुपर्ने जिम्मेवारी यही हो। त्यसबाहेक, आफ्ना छोराछोरीको वृद्धि, पढाइ र करियरप्रति आमाबुबाले राख्नुपर्ने मनोवृत्ति नै यही हो, तिनीहरूले आफ्नै इच्छा, महत्त्वाकाङ्क्षा, रुचि र चाहनासमेत छोराछोरीमाथि थोपरेर उनीहरूलाई ती पूरा गर्न लगाउनु हुँदैन। यसरी, एकातिर, आमाबुबाले थप त्यागहरू गर्नुपर्दैन; र अर्कोतिर, छोराछोरीले स्वतन्त्र रूपमा हुर्कन र आमाबुबाको सही र उचित शिक्षाबाट सिक्नुपर्ने कुरा हासिल गर्न सक्छन्। सबभन्दा महत्त्वपूर्ण कुरा भनेको आमाबुबाले आफ्ना छोराछोरीलाई उनीहरूका प्रतिभा, रुचि र मानवताअनुसार सही रूपमा व्यवहार गर्नु हो; यदि तिनीहरूले आफ्ना छोराछोरीलाई “मानिसहरूको नियति परमेश्‍वरको हातमा हुन्छ” भन्‍ने सिद्धान्तअनुसार व्यवहार गर्छन् भने, अन्तिम परिणाम जरुर राम्रो हुनेछ। छोराछोरीलाई “मानिसहरूको नियति परमेश्‍वरको हातमा हुन्छ” भन्‍ने सिद्धान्तअनुसार व्यवहार गर्नु भनेको तँलाई तेरा छोराछोरीको व्यवस्थापन गर्नबाट वञ्चित गराउनु होइन; उनीहरूलाई अनुशासनमा राख्न आवश्यक छ भने तैँले उनीहरूलाई अनुशासनमा राख्नुपर्छ, र आवश्यकताअनुसार कठोर बन्नुपर्छ। कठोर होस् वा उदार, छोराछोरीलाई व्यवहार गर्ने सिद्धान्त भनेको, हामीले भर्खरै भनेजस्तै, उनीहरूलाई आफ्नो प्राकृतिक मार्ग पछ्याउन दिनु, केही सकारात्मक मार्गदर्शन र मदत दिनु, र त्यसपछि छोराछोरीलाई उनीहरूको वास्तविक परिस्थितिअनुसार सीप, ज्ञान वा स्रोतसाधनको सम्बन्धमा आफ्नो क्षमताले भ्याएसम्म केही सहयोग र मद्दत गर्नु हो। आमाबुबाले पूरा गर्नुपर्ने जिम्मेवारी यही हो, छोराछोरीलाई इच्छा नलागेको काम गर्न वा मानवताविरुद्धको कुनै पनि काम गर्न बाध्य पार्नु होइन। छोटकरीमा भन्‍नुपर्दा, छोराछोरीप्रतिका अपेक्षाहरू वर्तमान सामाजिक प्रतिस्पर्धा र आवश्यकता, सामाजिक प्रवृत्ति वा दाबीहरू, वा समाजमा मानिसहरूले छोराछोरीलाई कस्तो व्यवहार गर्छन् भन्‍नेसम्बन्धी विविध विचारहरूमा आधारित हुनु हुँदैन। छोराछोरीप्रतिका अपेक्षाहरू अरू कुनै पनि कुरामा नभई परमेश्‍वरका वचनहरूमा र “सबथोक परमेश्‍वरको हातमा हुन्छ” भन्‍ने सिद्धान्तमा आधारित हुनुपर्छ। मानिसहरूले सबभन्दा बढी गर्नुपर्ने कुरा नै यही हो। भविष्यमा आफ्ना छोराछोरी कस्ता मान्छे हुनेछन्, उनीहरूले कस्तो जागिर रोज्नेछन्, र उनीहरूको भौतिक जीवन कस्तो हुनेछ भन्‍ने कुरा आउँदा, यी कुराहरू कसको हातमा हुन्छन्? (परमेश्‍वरको हातमा हुन्छन्।) ती आमाबुबा वा अरू कसैको हातमा नभई परमेश्‍वरको हातमा हुन्छन्। आमाबुबाले आफ्नै भाग्य त नियन्त्रण गर्न सक्दैनन् भने, के तिनीहरूले छोराछोरीको भाग्य नियन्त्रण गर्न सक्छन् त? मानिसहरू आफैले त आफ्नो भाग्य नियन्त्रण गर्न सक्दैनन् भने, के तिनीहरूका आमाबुबाले सक्छन् त? त्यसैले, आमाबुबाको नाताले, मानिसहरूले आफ्ना छोराछोरीको पढाइ र करियर सम्हाल्ने सम्बन्धमा मूर्खतापूर्ण कामहरू गर्नु हुँदैन। तिनीहरूले आफ्ना छोराछोरीलाई समझदार तरिकाले व्यवहार गर्नुपर्छ, र आफ्ना अपेक्षाहरूलाई छोराछोरीको निम्ति बोझ बनाउनु हुँदैन; आफ्ना त्याग, मूल्य, र कठिनाइहरूलाई छोराछोरीको लागि बोझ बनाउनु हुँदैन; र परिवारलाई छोराछोरीको शुद्धीकरण गर्ने ठाउँ बनाउनु हुँदैन। यो आमाबुबाले बुझ्नुपर्ने तथ्य हो। तिमीहरूमध्ये कतिले सोध्‍न सक्छौ, “त्यसोभए, छोराछोरीले आमाबुबासँग कस्तो सम्बन्ध राख्नुपर्छ? के उनीहरूले तिनीहरूलाई साथीजस्तो व्यवहार गर्नुपर्छ, कि वरिष्ठ-कनिष्ठको सम्बन्ध कायम राख्नुपर्छ?” तैँले यो कुरा आफूलाई जसरी उचित लाग्छ त्यसरी सम्हाल्दा हुन्छ। छोराछोरीलाई मनपर्ने कुरा रोज्न दे र तँलाई जे उत्तम लाग्छ त्यो गर्। यी सबै महत्त्वहीन कुराहरू हुन्।

छोराछोरीले आफ्ना आमाबुबाका अपेक्षाहरू कसरी सम्हाल्नुपर्छ? यदि तैँले छोराछोरीलाई भावनात्मक दबाब दिने आमाबुबा भेट्थिस् भने, यदि त्यस्ता अनुचित र पैशाचिक प्रवृत्तिका आमाबुबा भेट्थिस् भने, तैँले के गर्नेथिस्? (म तिनीहरूको शिक्षण सुन्न छोडिदिनेथेँ; म परमेश्‍वरको वचनअनुसार विभिन्‍न कुराहरू हेर्नेथेँ।) एकातिर, तैँले के बुझ्नुपर्छ भने तिनीहरूका शैक्षिक विधिहरू सैद्धान्तिक रूपमा गलत छन्, र तिनीहरूले तँलाई गर्ने व्यवहार तेरो मानवताको लागि घातक छ र त्यसले तँलाई तेरो मानव अधिकारबाट पनि वञ्चित गराउँछ। अर्कोतिर, तँ आफैले मानिसहरूको भाग्य परमेश्‍वरको हातमा हुन्छ भन्‍ने कुरामा विश्‍वास गर्नुपर्छ। तँलाई के अध्ययन गर्न मन छ, तँ के कुरामा उत्कृष्ट छस्, वा तेरो मानवीय क्षमताले के हासिल गर्न सक्छ—यी सबै कुरा परमेश्‍वरद्वारा पूर्वनिर्धारित हुन्छन्, र यी कुराहरू कसैले बदल्न सक्दैन। तेरा आमाबुबाले नै तँलाई जन्म दिए पनि, तिनीहरूले पनि यी कुनै पनि कुराहरू बदल्न सक्दैनन्। त्यसकारण, तेरा आमाबुबाले तँलाई जे गर्न दबाब दिए पनि, यदि त्यो तैँले काम गर्न वा हासिल गर्न नसक्ने, वा गर्न नचाहने कुरा हो भने, तैँले अस्वीकार गर्न सक्छस्। तैँले तिनीहरूसित बहस गरेर अनि अरू पक्षमा तिनीहरूका अपेक्षाहरू परिपूर्ति गरेर पनि तँबारेको तिनीहरूको चिन्ता कम गर्न सक्छस्। तैँले यसो भन्: “चिन्ता नगर्नूस्; मानिसहरूको भाग्य परमेश्‍वरको हातमा हुन्छ। म गलत मार्ग कदापि हिँड्नेछैन; म निश्‍चय नै सही मार्ग हिँड्नेछु। परमेश्‍वरको मार्गदर्शनद्वारा म अवश्यै एक सच्चा व्यक्ति अर्थात् असल व्यक्ति बन्नेछु। मप्रतिका तपाईँहरूका आशालाई म निराशामा परिणत गर्नेछैन, र तपाईँहरूले मलाई मायाले हुर्काउनुभएको कुरा बिर्सनेछैन।” यी शब्दहरू सुनेपछि आमाबुबाले कस्तो प्रतिक्रिया देलान्? यदि आमाबुबाहरू गैरविश्‍वासी हुन् वा दियाबलसहरूको स्वामित्‍वका मानिसहरू हुन् भने, तिनीहरू क्रोधित बन्नेछन्। किनभने जब तैँले “म तपाईँहरूले मलाई मायाले हुर्काउनुभएको कुरा बिर्सनेछैन र म तपाईँहरूलाई निराश तुल्याउनेछैन” भनेर भन्छस्, ती खोक्रा शब्दहरू मात्र हुन्। के तैँले यो कुरा पूरा गरेको छस्? के तैँले तिनीहरूले भनेको कुरा पूरा गरिस्? के तँ तेरा साथीहरूमाझ अलग देखिन सक्छस्? के तँ उच्च तहको अधिकारी बन्न वा टन्नै सम्पत्ति कमाउन सक्छस् ताकि तिनीहरूले राम्रो जीवन जिउन सकून्? के तँ तिनीहरूलाई ठोस लाभ प्राप्त गर्न मद्दत गर्न सक्छस्? (सक्दिनँ।) यो अज्ञात कुरा हो; यी सबै अनिश्‍चित कुराहरू हुन्। तर तिनीहरू रिसाए पनि, खुसी भए पनि, वा मौन रूपमा सहँदै बसे पनि, तैँले कस्तो मनोवृत्ति राख्नुपर्छ? मानिसहरू यो संसारमा आउनुको उद्देश्य परमेश्‍वरले तिनीहरूलाई सुम्पिनुभएको मिसन पूरा गर्नलाई हो। मानिसहरू आफ्ना आमाबुबाका अपेक्षाहरू पूरा गर्न, तिनीहरूलाई खुसी पार्न, तिनीहरूलाई गौरव दिलाउन, वा तिनीहरूलाई अरू मानिसहरूसामु प्रतिष्ठित जीवन जिउन दिनको निम्ति जिउनु हुँदैन। यो तेरो जिम्मेवारी होइन। तिनीहरूले तँलाई हुर्काए; त्यसको लागि जति मूल्य परे पनि तिनीहरूले इच्छापूर्वक त्यसो गरे। तँलाई हुर्काउनु तिनीहरूको जिम्मेवारी र दायित्व थियो। तिनीहरूले तँमाथि कति अपेक्षाहरू राखे, यी अपेक्षाहरूको कारण तिनीहरूले कति दुःख भोगे, तिनीहरूले कति पैसा खर्च गरे, कति मानिसहरूले तिनीहरूलाई इन्कार गरे र हेयको दृष्टिले हेरे, र तिनीहरूले कति त्याग गरे, त्यो सबै स्वैच्छिक कुरा थियो। तैँले त्यो कुरा मागेको होइन; तैँले तिनीहरूलाई त्यसो गराएको होइन, न त त्यो परमेश्‍वरले नै गराउनुभएको हो। तिनीहरूले आफ्नै मनसायले यसो गरेका हुन्। तिनीहरूको दुष्टिकोणबाट हेर्दा, तिनीहरूले त्यो काम आफ्नै लागि मात्र गरे। बाहिरबाट हेर्दा, त्यसको उद्देश्य तेरो राम्रो जीवन र आशाजनक भविष्य होस् भन्‍ने थियो, तर खासमा त्यो तिनीहरूको गौरव बढाउन र अपमान नहोस् भन्नको लागि थियो। त्यसकारण, तँमा तिनीहरूको ऋण तिर्ने दायित्व छैन, न त तँप्रतिका तिनीहरूका चाहनाहरू पूरा गर्ने दायित्व नै छ। अनि, तँमा किन यो दायित्व छैन? किनभने यो परमेश्‍वरले तँलाई गराउनुभएको काम होइन; यो उहाँले तँलाई दिनुभएको दायित्व होइन। तिनीहरूप्रतिको तेरो दायित्व भनेको तिनीहरूलाई तेरो आवश्यकता पर्दा छोराछोरीले जे गर्नुपर्छ त्यही गर्ने हो, र एउटा बच्चाको रूपमा तेरा जिम्मेवारीहरू पूरा गर्ने सक्दो प्रयास गर्ने हो। तिनीहरूले तँलाई जन्माएका र हुर्काएका भए पनि, तिनीहरूप्रतिका तेरा जिम्मेवारीहरू भनेका तिनीहरूलाई तेरो आवश्यकता पर्दा लुगा धोइदिने, खाना बनाइदिने, र सरसफाइ गरिदिने, अनि तिनीहरू बिरामी हुँदा तिनीहरूको नजिक भइदिने मात्र हुन्। कुरो त्यत्ति नै हो। तिनीहरूले जे भन्छन् त्यही गर्नु र तिनीहरूको दास बन्नु तेरो दायित्व होइन। अझ भन्‍ने हो भने, तिनीहरूका अपूरा इच्छाहरू पूरा गर्नु तेरो दायित्व होइन, होइन र? (हो।)

छोराछोरीप्रतिका आमाबुबाका अपेक्षाहरूको अर्को पक्ष पनि छ, जुन पारिवारिक व्यवसाय वा पुर्ख्यौली व्यापार सम्हाल्नु हो। उदाहरणको लागि, केही परिवारहरू चित्रकारका परिवार हुन्छन्; तिनीहरूका पुर्खादेखि चलिआएको नियम के हो भने, प्रत्येक पुस्तामा यो पारिवारिक व्यवसाय सम्हाल्ने र परिवारको परम्परा जारी राख्‍ने एक जना व्यक्ति हुनैपर्छ। मानौँ, तेरो पुस्तामा यो भूमिका तेरो भागमा पर्छ, तर तँलाई चित्रकला मन पर्दैन र त्यसमा रुचि छैन; तँ त्योभन्दा सजिला विषयहरू अध्ययन गर्न रुचाउँछस्। त्यस्तो परिस्थितिमा, तँसित अस्वीकार गर्ने अधिकार हुन्छ। तेरो परिवारको परम्परा सम्हाल्नु तेरो दायित्व होइन, र तँमा मार्शल आर्ट, विशेष कला वा सीप, आदिजस्ता पारिवारिक व्यवसाय वा पुर्ख्यौली व्यापार सम्हाल्ने कुनै दायित्व हुँदैन। तिनीहरूले तँलाई जे कुरा सम्हाल्नू भन्छन् त्यो कुरा सम्हाल्नु तेरो दायित्व होइन। अन्य केही परिवारहरूमा, प्रत्येक पुस्ताले ओपेरा गाउँछ। तेरो पुस्तामा तेरा आमाबुबाले तँलाई सानै उमेरदेखि ओपेरा गाउन सिक्न लगाउँछन्। तैँले त्यो सिकिस्, तर भित्री मनमा तँलाई त्यो मन पर्दैन। तसर्थ, यदि तँलाई कुनै करियर रोज्न लगाइन्थ्यो भने, तँ ओपेरासँग सम्बन्धित कुनै पनि करियरमा कदापि संलग्न हुँदैनथिस्। तँलाई हृदयको गहिराइबाटै यो पेसा मन पर्दैन; यस्तो अवस्थामा, तँसित अस्वीकार गर्ने अधिकार हुन्छ। किनभने तेरो भाग्य तेरा आमाबुबाको हातमा छैन—तैँले रोज्ने करियर, तेरा रुचिहरूको झुकाव, तैँले गर्न चाहने काम, र तैँले लिन चाहेको बाटो, सबै परमेश्‍वरका हातमा हुन्छन्। यो सबै परमेश्‍वरले योजनाबद्ध गर्नुहुन्छ, तेरो परिवारको कुनै सदस्यले र निश्‍चय नै तेरा आमाबुबाले गर्दैनन्। कुनै पनि बच्चाको जीवनमा आमाबुबाले खेल्ने भूमिका भनेको उक्त बच्चा हुर्कने क्रममा अभिभावकत्व, हेरचाह, र साथ प्रदान गर्नु मात्र हो। योभन्दा राम्रा अवस्थाहरूमा, आमाबुबाले आफ्ना छोराछोरीलाई सकारात्मक मार्गदर्शन, शिक्षा र निर्देशन दिन सक्छन्। तिनीहरूले पूरा गर्न सक्ने भूमिका यही मात्र हो। तँ ठूलो भएर स्वतन्त्र भएपछि, तेरा आमाबुबाको भूमिका भनेको भावनात्मक आड र भावनात्मक भरोसा बन्‍ने मात्र हो। जुन दिन तँ सोचाइ र जीवनशैलीमा स्वतन्त्र बन्छस् त्यही दिन तँप्रतिका तेरा आमाबुबाका जिम्मेवारी र दायित्वहरू पूरा हुन्छन्; यसरी तिनीहरूसँगको तेरो सम्बन्ध शिक्षक र विद्यार्थी, अभिभावक र आश्रितको सम्बन्ध हुन छोडेको हुन्छ। वास्तविकता यही त हो, होइन र? (हो।) कतिपय मानिसहरूका आमाबुबा, नातेदार र साथीहरू परमेश्‍वरमा विश्‍वास गर्दैनन्; तिनीहरू आफै मात्र परमेश्‍वरमा विश्‍वास गर्छन्। यहाँ के भइरहेको हुन्छ? यो परमेश्‍वरको पूर्वनिर्धारणसँग सम्बन्धित छ। परमेश्‍वरले तँलाई चुन्नुभएको हो, तिनीहरूलाई होइन; परमेश्‍वरले तिनीहरूको हात प्रयोग गरेर तँलाई वयस्कतासम्म हुर्काउनुहुन्छ र त्यसपछि तँलाई परमेश्‍वरको परिवारमा ल्याउनुहुन्छ। एउटा बच्चाको नाताले, तैँले आफ्ना आमाबुबाका अपेक्षाहरूप्रति राख्नुपर्ने मनोवृत्ति भनेको सही र गलत छुट्ट्याउने क्षमता राख्‍नु हो। यदि तिनीहरूले तँप्रति गर्ने व्यवहार परमेश्‍वरका वचनहरूसित वा “मानिसहरूको नियति परमेश्‍वरको हातमा हुन्छ” भन्‍ने तथ्यसित मिल्दैन भने, तैँले तिनीहरूका अपेक्षाहरू अस्वीकार गर्न र तेरा आमाबुबासँग तर्क गरेर तिनीहरूलाई बुझाउन सक्छस्। यदि तँ अझै नाबालिग छस् र तिनीहरूले जबरजस्ती तँलाई दमन गर्छन्, र तिनीहरूले भनेकै कुरा तँलाई गर्न लगाउँछन् भने, तैँले मौन रूपमा परमेश्‍वरलाई प्रार्थना गरेर उहाँलाई तेरो लागि निकास खोल्न दिन मात्र सक्छस्। तर यदि तँ वयस्क होस् भने, तैँले तिनीहरूलाई अवश्यै यसो भन्न सक्छस्: “हुँदैन, मैले तपाईँले मेरो लागि तोक्नुभएको मार्गअनुसार जिउनु जरुरी छैन। मैले मेरो जीवनको मार्ग, मेरो जिउने तरिका, र मेरो पछ्याइको लक्ष्य तपाईँले मेरो लागि तोक्नुभएको मार्गअनुसार रोज्नु आवश्यक छैन। मलाई हुर्काउने तपाईँहरूको दायित्व पहिल्यै पूरा भइसकेको छ। यदि हामीले एकअर्कासित मिल्न अनि साझा पछ्याइ र लक्ष्यहरू बोक्न सक्यौँ भने, हाम्रो सम्बन्ध यथावत् रहन सक्छ; तर यदि हामीले एउटै आकाङ्क्षा र लक्ष्यहरू बोक्न छाड्यौँ भने, अहिलेको लागि हामी एकअर्काबाट छुट्टिन सक्छौँ।” यो कुरा कस्तो सुनिन्छ? के तैँले यसो भन्‍ने आँट गर्नेथिस्? तेरा आमाबुबासँग यसरी औपचारिक रूपमै सम्बन्ध तोड्न अवश्यै आवश्यक छैन, तर कम्तीमा पनि, तेरो हृदयको गहिराइमा, तैँले यो कुरा प्रस्ट रूपमा बुझ्नुपर्छ: तेरा आमाबुबा तेरा सबभन्दा नजिकका मानिसहरू भए पनि, तँलाई साँच्चिकै जीवन दिने, जीवनको सही मार्ग हिँड्न सक्षम बनाउने, र राम्रो आचरण अँगाल्ने सिद्धान्तहरू बुझाउने तिनीहरू होइनन्। त्यो परमेश्‍वर हुनुहुन्छ। तेरा आमाबुबाले तँलाई सत्यता प्रदान गर्न वा सत्यतासम्बन्धी कुनै सही सल्लाह दिन सक्दैनन्। त्यसैले, आमाबुबासँगको तेरो सम्बन्धको कुरा गर्नुपर्दा, तिनीहरूले तँमा जति लगानी गरेका भए पनि, वा तँमाथि जति पैसा र मेहनत खर्चेका भए पनि, तैँले आफूलाई दोषको भारी बोकाउनु पर्दैन। किन पर्दैन? (किनभने यो त आमाबुबाकै जिम्मेवारी र दायित्व हो। यदि आमाबुबाले आफ्ना छोराछोरी उनीहरूका साथीसङ्गीभन्दा फरक होऊन् भनेर, अनि आमाबुबाका आफ्नै इच्छाहरू पूरा गर्नलाई यो सबै गर्छन् भने, यी तिनीहरूका आफ्नै अभिप्राय र मनसायले गरिएका हुन्; यो परमेश्‍वरले तिनीहरूलाई गर्नू भनेर तोक्नुभएको होइन। त्यसकारण, दोषी महसुस गर्नुपर्ने कुनै आवश्यकता छैन।) यो त एउटा पक्ष मात्र हो। अर्को पक्ष के हो भने, तँ अहिले सही मार्ग हिँडिरहेको छस्, सत्यता पछ्याइरहेको छस्, र सृष्टि गरिएको प्राणीका कर्तव्यहरू निभाउन सृष्टिकर्तासामु आइरहेको छस्; त्यसकारण, तैँले तिनीहरूप्रति कुनै ग्लानि महसुस गर्नु हुँदैन। तिनीहरूले तँप्रति पूरा गरेको भनिएको जिम्मेवारी परमेश्‍वरका बन्दोबस्तहरूमा भएकै कुरा थियो। यदि तिनीहरूले तँलाई हुर्काउने क्रममा तँ खुसी थिइस् भने, त्यो तेरो लागि विशेष कृपा थियो। यदि तँ दुखी थिइस् भने, त्यो पनि अवश्यै परमेश्‍वरकै बन्दोबस्त थियो। आज परमेश्‍वरले तँलाई छोडिहिँड्न दिनुभएकोमा र तेरा आमाबुबाको सार के हो र तिनीहरू कस्ता मानिसहरू हुन् भनी प्रस्ट रूपमा बुझ्न दिनुभएकोमा तँ आभारी हुनुपर्छ। तेरो हृदयको गहिरामै यो सबै कुराको सही बुझाइ हुनुपर्छ, साथै तँसँग त्यसको सही समाधान र त्यसलाई सम्हाल्ने उपाय हुनुपर्छ। के तँलाई यस तरिकाले भित्री रूपमा बढी शान्ति महसुस हुँदैन र? (हुन्छ।) यदि तँ बढी शान्त छस् भने, त्यो धेरै राम्रो हो। चाहे जेसुकै भए पनि, यी मामलाहरूमा, तँलाई तेरा आमाबुबाले पहिले र अहिले जे-जस्ता कुराहरू गर्नैपर्छ भनेर दबाब दिएका भए पनि, तैँले सत्यता र परमेश्‍वरका अभिप्राय बुझ्ने भएकोले र तैँले परमेश्‍वर मानिसहरूले के गरून् भन्‍ने मापदण्ड दिनुहुन्छ—र तेरा आमाबुबाका अभिलाषाहरूबाट तँलाई कस्ता परिणामहरू आउनेछन् भनेर पनि बुझ्ने भएकोले—तैँले अबउप्रान्त कुनै पनि रूपमा यस मामलाबारे बोझ महसुस गर्नु जरुरी छैन। तैँले आफ्ना आमाबुबालाई निराश तुल्याएको महसुस गर्नुपर्ने आवश्यकता छैन, र तैँले आफूले परमेश्‍वरमा विश्‍वास गर्न र कर्तव्यहरू निभाउन रोजेर आफ्ना आमाबुबालाई राम्रो जीवन र साथ दिन अनि तिनीहरूप्रति सन्तानीय जिम्मेवारी पूरा गर्न नसकेको, र यसले तिनीहरूलाई भावनात्मक रूपमा खोक्रो बनाएको महसुस गर्नुपर्ने पनि आवश्यकता छैन। तैँले त्यसबारे दोषी महसुस गर्नुपर्ने आवश्यकता नै छैन। यी कुराहरू त आमाबुबाले आफ्ना छोराछोरीलाई दिने बोझहरू हुन्, र यी सबै नै तैँले त्याग्नुपर्ने कुराहरू हुन्। यदि तँ सबथोक परमेश्‍वरको हातमा हुन्छ भन्‍ने कुरामा साँच्चिकै विश्‍वास गर्छस् भने, तैँले तिनीहरूले जीवनभर कति कठिनाइ भोग्छन् र कति खुसी प्राप्त गर्छन् भन्‍ने कुरा पनि परमेश्‍वरकै हातमा हुन्छ भनी विश्‍वास गर्नुपर्छ। तँ कर्तव्यनिष्ठ सन्तान हुनु वा नहुनुले केही फरक पार्दैन—तँ कर्तव्यनिष्ठ सन्तान भएको कारण तेरा आमाबुबाले कम दुःख भोग्ने र तँ कर्तव्यनिष्ठ सन्तान नभएकोले तिनीहरूले बढी दुःख भोग्ने होइन। परमेश्‍वरले तिनीहरूको भाग्य धेरै पहिले नै पूर्वनिर्धारण गरिसक्‍नुभएको छ, र तिनीहरूप्रतिको तेरो मनोवृत्तिको कारणले वा तिमीहरूबीचको भावनाको गहिराइले यो कुरामा केही परिवर्तन हुनेवाला छैन। तिनीहरूको आफ्नै भाग्य छ। चाहे तिनीहरू जीवनभर धनी होऊन् वा गरिब, तिनीहरूको लागि परिस्थितिहरू उतारचढावरहित होऊन् वा नहोऊन्, वा तिनीहरूले जस्तोसुकै जीवनको गुणस्तर, भौतिक लाभ, सामाजिक हैसियत र जियाइका परिस्थितिहरू प्राप्त गरे पनि, यी कुनै कुराको पनि तँसित खासै केही सम्बन्ध हुँदैन। यदि तँलाई तिनीहरूप्रति ग्लानि महसुस हुन्छ भने, र यदि तैँले तिनीहरूलाई केही दिनु छ र तँ तिनीहरूको छेउमा हुनुपर्छ भने, तँ तिनीहरूको छेउमै भए पनि के फरक पर्नेथ्यो र? (केही फरक पर्नेथेन।) तेरो विवेक शुद्ध र ग्लानिरहित हुन त सक्थ्यो होला। तर यदि तँ हरेक दिन तिनीहरूको छेउमा भइस्, र तैँले तिनीहरूले परमेश्‍वरमा विश्‍वास नगरेको, सांसारिक कुराहरू पछ्याएको, अनि महत्त्वहीन कुराकानी र गफ गरेको देखिस् भने, तँलाई कस्तो महसुस हुनेथ्यो? के तैँले हृदयमा सहज महसुस गर्नेथिस्? (गर्नेथिनँ।) के तँ तिनीहरूलाई बदल्न सक्छस्? के तँ तिनीहरूलाई बचाउन सक्छस्? (सक्दिनँ।) यदि तिनीहरू बिरामी परे अनि तैँले तिनीहरूको छेउमा रहन र तिनीहरूको दुःख अलि कम गर्न, र छोरोछोरीको नाताले तिनीहरूलाई केही सहजता प्रदान गर्न सकिस् भने, तिनीहरू निको भएपछि तिनीहरूलाई शारीरिक रूपमा पनि आराम महसुस हुनेछ। तर यदि तैँले परमेश्‍वरमा विश्‍वास गर्नेबारे एउटा पनि कुरा गरिस् भने, जवाफमा तिनीहरूले तँसित आठ-दस वटा प्रतिवाद गर्न सक्छन्, र तँ दुई जुनी वाक्क हुने गरी घिनलाग्दा भ्रमहरू बोल्न सक्छन्। बाहिरी रूपमा, तेरो विवेक शान्त हुन सक्ला, र तैँले तिनीहरूले तँलाई व्यर्थै हुर्काएका छैनन्, तँ दयाहीन कृतघ्न व्यक्ति होइनस् र तैँले छिमेकीको हाँसोको पात्र बन्ने केही गरेको छैनस् भन्‍ने अनुभूति गर्लास्। तर तेरो विवेक शान्त छ भन्दैमा, के त्यसको अर्थ तैँले तिनीहरूका विविध विचार, दृष्टिकोण, जीवनप्रतिको हेराइ, र जियाइका तरिकाहरू हृदयको गहिराइबाट साँच्चिकै स्विकार्नु भन्‍ने हुन्छ र? के तँ तिनीहरूसित साँच्चिकै मिल्छस् र? (मिल्दिनँ।) फरक मार्ग हिँड्ने र फरक दृष्टिकोण राख्ने दुई थरीका मानिसहरू, चाहे तिनीहरूको जस्तोसुकै शारीरिक वा भावनात्मक नाता वा सम्बन्ध नै किन नहोस्, तिनीहरूले एकअर्काको दृष्टिकोण परिवर्तन गर्न सक्दैनन्। ती दुई पक्षले सँगै बसेर विभिन्‍न कुराहरू छलफल गरेनन् त ठिकै हुन्छ, तर छलफल सुरु गर्नेबित्तिकै तिनीहरू विवाद गर्न थाल्छन्, द्वन्द्व सिर्जना हुन्छ, अनि तिनीहरूले एकअर्कालाई घृणा गर्नेछन् र एकअर्काबाट दिक्क हुनेछन्। तिनीहरू बाहिरी रूपमा रगतले जोडिएका भए पनि, भित्री रूपमा शत्रु हुन्, आगो र पानीजतिकै नमिल्ने दुई थरीका मानिसहरू हुन्। त्यो अवस्थामा, यदि तँ अझै तिनीहरूको छेउमै छस् भने, तँ केको लागि छेउमै बसेको हो? के तँ निराश हुने कुनै कारण मात्र खोजिरहेको छस्, कि अरू नै केही कारण हो? हरेक पटक तिनीहरूलाई भेट्दा तँलाई पछुतो महसुस हुनेछ, र यसलाई आफैले निम्त्याएको दुःख भनिन्छ। कतिपय मानिसहरू सोच्छन्: “मैले मेरा आमाबुबालाई नदेखेको धेरै वर्ष भयो। विगतमा, उहाँहरूले केही घृणास्पद कामहरू गर्नुभयो, परमेश्‍वरविरुद्ध ईशनिन्दा गर्नुभयो, र परमेश्‍वरमाथिको मेरो विश्‍वासको विरोध गर्नुभयो। उहाँहरू अहिले धेरै पाको उमेरका हुनुहुन्छ; अहिलेसम्म उहाँहरू बद्लिसकेको हुनुपर्छ। त्यसैले उहाँहरूले गर्नुभएका खराब कुराहरूबारे मैले दुखेसो पोख्नु हुँदैन; ती सबै धेरैजसो बिर्सिसकिएका छन्। साथै, भावना र विवेक दुवै पक्षमा मलाई उहाँहरूको याद आउँछ, र मलाई उहाँहरूलाई कस्तो छ होला भन्‍ने लागिरहन्छ। त्यसैले सायद म उहाँहरूलाई भेट्न जानेछु।” तर घर फर्केको एक दिनमै तिनीहरूप्रतिको विगतको तेरो घृणा फेरि जाग्छ, र तँलाई पछुतो हुन्छ: “के यसलाई परिवार भनिन्छ? के यिनीहरू आमाबुबा हुन्? के यिनीहरू शत्रुहरू होइनन् र? यिनीहरू पहिले पनि यस्तै थिए, यिनीहरूको चरित्र अझै पनि त्यस्तै छ; यिनीहरू थोरै पनि बद्लिएका छैनन्!” तिनीहरू कसरी बद्लिन सक्थे त? तिनीहरू सुरुमा जस्ता थिए सधैँ त्यस्तै रहनेछन्। के तैँले तिनीहरू पाको हुँदै गएपछि बद्लिएका होलान् र तिमीहरू मिलेर बस्न सक्छौ भन्‍ने सोचेको थिइस्? तिनीहरूसँग मिलेर बस्ने सम्भावना नै छैन। तँ फर्केर घर प्रवेश गर्नेबित्तिकै तिनीहरूले तैँले हातमा कर्णसीपी, समुद्री काँक्रो, शार्कको पखेटा, वा माछाको भुँडी, वा सायद डिजाइनर झोला र कपडा, वा सुनचाँदीका गहनाजस्ता कुनै महँगो चिज बोकेको छस् कि भनी हेर्नेछन्। तैँले दुइटा प्लास्टिकका झोलाहरू, एउटामा बफ्याइएको रोटी र अर्कोमा एक-दुइटा केराहरू ल्याएको देख्नेबित्तिकै, तिनीहरूले तँ अझै गरिब रहेछस् भनेर बुझ्नेछन् र कचकच गर्न थाल्नेछन्: “फलानोकी छोरी विदेश गएर एउटा विदेशी बिहे गरी। उसले आमाबुबालाई शुद्ध सुनका चुराहरू किनिदिएकी छे र मौका मिल्नेबित्तिकै तिनीहरूले ती देखाइहाल्छन्। फलानोको छोराले गाडी किन्यो र उसलाई फुर्सद हुनेबित्तिकै आफ्ना आमाबुबालाई घुमाउन लैजान्छ र वैदेशिक यात्रा गराउँछ। तिनीहरू सबैजना आफ्ना छोराछोरीको सफलतामा रमाइरहेका छन्! फलानोकी छोरी कहिल्यै रित्तो हात घर आउँदिन। उसले आफ्ना आमाबुबाको लागि खुट्टा धुने भाँडा र मसाज कुर्सी किनिदिन्छे, र उसले किन्ने कपडा कि त रेशमको हुन्छ कि त ऊनीको। तिनीहरूका यति कर्तव्यनिष्ठ छोराछोरीहरू छन्; तिनीहरूले गरेको हेरचाह खेर गएन! हामीले त यो परिवारमा दयाहीन बैगुनीहरू मात्र हुर्काएछौँ!” यो त ठूलो अपमान हो, होइन र? (हो।) तिनीहरूले तेरो बफ्याइएको रोटी र केरा त हेर्दा पनि हेर्दैनन्, अनि तँचाहिँ अझै बच्चाको रूपमा जिम्मेवारीहरू र सन्तानीय भक्ति पूरा गर्नेबारे सोच्छस्। तेरा आमाबुबाले बफ्याइएको रोटी र केरा मन पराउँथे र तैँले तिनीहरूलाई धेरै वर्षदेखि नभेटेकोले तिनीहरूसित फेरि नजिक हुन र तेरो दोषी विवेक मेटाउन यी कुराहरू किन्छस्। तर फर्केपछि, तैँले यो दोष मेटाउन नसक्ने मात्र नभई, उल्टै आलोचनासमेत खेप्छस्; अनि, तँ निराश भएर घरबाट बाहिर निस्किन्छस्। के तैँले आमाबुबा भेट्न घर जानुको कुनै अर्थ थियो त? (थिएन।) तँ लामो समय घर फर्केको छैनस् तर तिनीहरूलाई तेरो याद आउँदैन; तिनीहरू यसो भन्दैनन्: “तँ फर्केर मात्र आए पुग्छ। तैँले केही किन्नै पर्दैन। तँ सही मार्गमा रहेको, स्वस्थ जीवन जिइरहेको, र सबै रूपमा सुरक्षित रहेको देख्दा राम्रो लाग्छ। एकअर्कालाई भेटेर मर्मस्पर्शी कुराकानी गर्न पाउनु नै सन्तोषजनक कुरा हो।” यी वर्षहरूमा तेरो हालखबर राम्रो भएको नभएको, वा तैँले तेरा आमाबुबाको सहयोग आवश्यक पर्ने कुनै कठिनाइ वा समस्याजनक मामलाहरू सामना गरेको नगरेकोबारे तिनीहरू चासो दिँदैनन्। तिनीहरू सहानुभूतिको एउटा शब्द पनि व्यक्त गर्दैनन्। तर यदि तिनीहरूले साँच्चिकै यस्ता कुराहरू भनेमा, के तँ त्यहाँबाट निस्कनै नसक्ने थिइनस् र? तिनीहरूले तँलाई गाली गरेपछि, तँ आफूलाई सच्याउँछस् र पूर्ण रूपमा जायज र कुनै दोषरहित महसुस गर्छस्, अनि मनमनै सोच्छस्: “म यहाँबाट निस्कनुपर्छ, यो साँच्चिकै शुद्धीकरण गर्ने ठाउँ रहेछ! तिनीहरूले मेरो छाला उतार्नेछन्, मेरो मासु खानेछन्, र अझै मेरो रगत पिउन चाहनेछन्।” व्यक्तिको लागि भावनात्मक रूपमा सम्हाल्न सबभन्दा कठिन सम्बन्ध भनेको आमाबुबासँगको सम्बन्ध हो, तर खासमा, यो पूर्णतया व्यवस्थापन गर्नै नसकिने कुरो होइन। सत्यता बुझ्ने आधारमा मात्र मानिसहरूले यो मामलालाई सही र तर्कसङ्गत रूपमा हेर्न सक्छन्। त्यसैले, भावनाको दृष्टिकोणबाट सुरु नगर्, र सांसारिक मानिसहरूको सुझबुझ वा दृष्टिकोणबाट पनि सुरु नगर्। बरु, आफ्ना आमाबुबाप्रति परमेश्‍वरका वचनअनुसार उचित ढङ्गले व्यवहार गर्। आमाबुबाले खासमा के भूमिका खेल्छन्, खासमा आमाबुबाका लागि छोराछोरीले के अर्थ राख्छन्, छोराछोरीले आमाबुबाप्रति कस्तो मनोवृत्ति राख्नुपर्छ, र मानिसहरूले आमाबुबा र छोराछोरीबीचको सम्बन्धलाई कसरी सम्हाल्ने र व्यवहार गर्ने गर्नुपर्छ—मानिसहरूले यी कुरालाई भावनाका आधारमा लिनु हुँदैन, न त तिनीहरू कुनै गलत विचार र दृष्टिकोण वा प्रचलित रायद्वारा प्रभावित हुन नै मिल्छ; तिनीहरूले ती कुराहरूलाई परमेश्‍वरका वचनअनुसार सही ढङ्गले बुझ्ने र व्यवहार गर्ने गर्नुपर्छ। यदि परमेश्‍वरले नियोजन गर्नुभएको परिवेशमा, तँ आफ्ना आमाबुबाप्रतिको कुनै पनि जिम्मेवारी पूरा गर्न चुकिस्, वा यदि तँ तिनीहरूको जीवनमा कुनै प्रकारको भूमिका खेल्दैनस् भने, के त्यो आमाबुबाप्रति कर्तव्यनिष्ठ नहुनु हो? के तेरो विवेकले तँलाई घोच्नेछ? तेरा छिमेकी, सहपाठी, र नातेदार सबैले तेरो पिठ्युँपछाडि तँलाई धिक्कार्नेछन् र तेरो आलोचना गर्नेछन्। तिनीहरूले तँलाई आमाबुबाप्रति कर्तव्यनिष्ठ नभएको बच्चा भनेर बोलाउनेछन् र यसो भन्‍नेछन्: “तेरा आमाबुबाले तेरो निम्ति औधी त्याग गरे, तेरो लागि औधी रगत-पसिना अर्पित गरे, र तँ सानै छँदादेखि तेरो लागि औधी काम गरे, अनि तँचाहिँ बैगुनी बच्चा बनेर कुनै अत्तोपत्तोबिना हराउँछस्, र तँ सुरक्षित छस् भनेर जानकारी पनि गराउँदैनस्। तँ नयाँ वर्षमा फर्केर नआउने मात्र होइन, आमाबुबालाई एकचोटि फोन गर्ने वा खबर पठाउने कामसमेत गर्दैनस्।” हरेक पटक यस्ता कुराहरू सुन्दा तेरो विवेकबाट रगत र आँसु बग्छ, र तँलाई निन्दनीय अनुभूति हुन्छ। “ओहो, उहाँहरू सही हुनुहुन्छ।” तेरो अनुहार तातिएर रातोपिरो हुन्छ, र तेरो हृदय सियोले घोचेझैँ काँप्छ। के तँसित यस्ता अनुभूतिहरू थिए? (हजुर, पहिले थिए।) के तेरा छिमेकी र नातेदारहरूले तँलाई आमाबुबाप्रति कर्तव्यनिष्ठ नभएको भन्नु सही थियो? (थिएन। म आमाबुबाप्रति कर्तव्यनिष्ठ नभएको होइन।) तेरो तर्क सुना। (यी वर्षहरूमा म मेरा आमाबुबाको छेउमा नरहे पनि, वा मैले उहाँहरूका इच्छाहरू सांसारिक मानिसहरूले झैँ पूरा गर्न नसके पनि, हामीले परमेश्‍वरमा विश्‍वास गर्ने यो मार्गमा हिँड्ने कुरा परमेश्‍वरद्वारा पूर्वनिर्धारित थियो। यो जीवनको सही मार्ग हो, र यो न्यायवान् कुरा हो। यही कारणले म भन्छु कि म आमाबुबाप्रति कर्तव्यनिष्ठ भइरहेको थिइनँ।) तेरो तर्क अझै पनि विगतमा मानिसहरूले बुझ्ने गरेका धर्मसिद्धान्तहरूमा आधारित छ; तँसँग वास्तविक व्याख्या र वास्तविक बुझाइको कमी छ। अरू कसले आफ्ना सोचहरू भन्न चाहन्छ? (मलाई याद छ, जब म पहिलो पटक विदेश गएँ, हरेक पटक मैले आमाबुबालाई म विदेशमा के गरिरहेकी छु भनेर थाहा नभएको, सायद उहाँहरूले मलाई आमाबुबाप्रति कर्तव्यनिष्ठ नभएकी भनेर आलोचना गरेको, आमाबुबाको हेरचाह गर्नका लागि म उहाँहरूको छेउमा नभएकीले म आमाबुबाप्रति कर्तव्यनिष्ठ नभएकी छोरी बनेकोबारे सोच्दा—मलाई यी सोचहरूद्वारा बन्धन र नियन्त्रणमा परेको अनुभूति हुन्थ्यो। हरेक पटक यो सोच्दा, मलाई म आमाबुबाप्रति ऋणी छु भन्‍ने महसुस हुन्थ्यो। तर आज परमेश्‍वरको सङ्गतिमार्फत मलाई महसुस भयो कि पहिले मेरा आमाबुबाले मेरो जुन हेरचाह गर्नुभयो त्यो उहाँहरूले आफ्ना अभिभावकीय जिम्मेवारीहरू पूरा गर्नुभएको थियो, उहाँहरूले मप्रति देखाउनुभएको माया परमेश्‍वरद्वारा पूर्वनिर्धारित थियो, र म परमेश्‍वरप्रति आभारी हुनुपर्छ र मैले उहाँको प्रेम चुक्ता गर्नुपर्छ। अब त म परमेश्‍वरमा विश्‍वास गर्छु र जीवनको सही मार्ग हिँड्छु, जुन न्यायवान् कुरा हो, त्यसैले मैले आमाबुबाप्रति ऋणी महसुस गर्नु जरुरी छैन। यसबाहेक, मेरा आमाबुबाले आफ्ना छोराछोरीबाट हेरचाहको आनन्द लिन सक्ने कि नसक्ने भन्ने कुरा पनि परमेश्‍वरद्वारा पूर्वनिर्धारित गरिएको हुन्छ। यी कुराहरू बुझेपछि, म आफूले हृदयमा अनुभूति गरेको ऋणीपनको बोध धेरथोर त्याग्न सक्छु।) धेरै राम्रो। सर्वप्रथम, धेरैजसो मानिसले आफ्नो कर्तव्य निर्वाह गर्न घर छोड्ने छनौट गर्नुको कारण एक हिसाबमा अझ फराकिलो वस्तुगत परिस्थिति हो, जसले गर्दा तिनीहरूले आफ्ना आमाबुबालाई छाडेर जानुपर्ने हुन्छ र तिनीहरू आमाबुबालाई हेरचाह गर्न र साथ दिन तिनीहरूको साथमा बस्न सक्दैनन्। तिनीहरूले इच्छापूर्वक आमाबुबालाई छाड्न रोज्छन् भन्‍ने होइन। यो त वस्तुगत कारण हो। अर्को हिसाबमा, व्यक्तिपरक रूपमा भन्नुपर्दा, तँ आफ्नो कर्तव्य निर्वाह गर्न बाहिर जानुको कारण आफ्ना आमाबुबाप्रतिको जिम्मेवारी पन्छाउनका लागि नभई, परमेश्‍वरको बोलावटको कारणले हो। परमेश्‍वरको कामसँग सहकार्य गर्न, उहाँको बोलावट स्विकार्न, र सृजित प्राणीको कर्तव्य निर्वाह गर्न, तँसित आमाबुबालाई छोड्नुबाहेक अरू विकल्प थिएन; तँ तिनीहरूलाई साथ दिन र हेरचाह गर्न तिनीहरूको छेउमै बसिरहन मिल्थेन। तैँले जिम्मेवारीहरूबाट पन्छिन तिनीहरूलाई छोडेको त होइनस् नि, होइन र? आफ्ना जिम्मेवारीहरूबाट पन्छिन तिनीहरूलाई छोड्नु अनि परमेश्‍वरको बोलावट स्विकार्न र आफ्नो कर्तव्य निर्वाह गर्न तिनीहरूलाई छोड्नुपर्ने हुनु—के यी दुई फरक प्रकृतिका कुरा होइनन् र? (हजुर।) तेरो हृदयमा, तँसित आफ्ना आमाबुबाका लागि चिन्ता छ र तँलाई तिनीहरूको याद आउँछ; तेरो भावना खोक्रो हुँदैन। यदि वस्तुगत परिस्थितिहरूले साथ दिन्छन् र तँ आफ्नो कर्तव्य पनि निर्वाह गर्दै तिनीहरूको साथमा रहन सक्छस् भने, तँ तिनीहरूलाई साथ दिन इच्छुक हुनेथिइस्, र नियमित रूपमा तिनीहरूको ख्याल गरिरहेको र आफ्ना जिम्मेवारीहरू पूरा गरिरहेको हुनेथिइस्। तर वस्तुगत परिस्थितिहरूका कारणले गर्दा तैँले तिनीहरूलाई छोड्नैपर्छ र तँ तिनीहरूको साथमा बस्न मिल्दैन। यो होइन कि तँ तिनीहरूको बच्चा भएर आफ्ना जिम्मेवारीहरू पूरा गर्न चाहँदैनस्, बरु यो हो कि तैँले त्यो पूरा गर्नै सक्दैनस्। के यसको प्रकृति फरक छैन र? (छ।) यदि तैँले कर्तव्यनिष्ठ सन्तान नबन्न र आफ्ना जिम्मेवारीहरू पूरा नगर्न घर छोडिस् भने, त्यो आमाबुबाप्रति कर्तव्यनिष्ठ नहुनु हो र त्यसमा मानवता हुँदैन। तेरा आमाबुबाले तँलाई हुर्काए, तर तँ आफ्ना पखेटाहरू फिँजाएर आफ्नो बाटो लाग्न आतुर छस्। तँ आमाबुबा हेर्न चाहँदैनस्, र तिनीहरू कुनै कठिनाइमा परेको सुन्दा तँ केही चासो दिँदैनस्। तँ आफूसँग स्रोतसाधन भएर पनि मद्दत गर्दैनस्; तँ नसुनेझैँ गर्छस् र अरूलाई तेरो बारेमा जे मन लाग्छ त्यो भन्न दिन्छस्—तँ बस आफ्ना जिम्मेवारीहरू पूरा गर्न चाहँदैनस्। यो आमाबुबाप्रति कर्तव्यनिष्ठ नहुनु हो। तर के अहिलेको अवस्था यस्तो हो त? (होइन।) धेरै मानिसहरूले कर्तव्य निभाउन आफ्नो सहर, प्रान्त, वा आफ्नो देशसमेत छाडेका छन्; तिनीहरू आफ्नो गृहनगरबाट धेरै टाढा छन्। साथै, विविध कारणहरूले गर्दा तिनीहरूलाई आफ्ना परिवारलाई सम्पर्क गर्न सहज छैन। बेलाबेलामा, तिनीहरू आफ्नो गृहनगरबाट आएका मानिसहरूलाई आफ्ना आमाबुबाको हालखबर सोध्छन् र तिनीहरू स्वस्थ छन् र तिनीहरूको राम्रै गुजारा चलिरहेको छ भन्‍ने सुनेर राहत महसुस गर्छन्। खासमा, तँ आमाबुबाप्रति कर्तव्यनिष्ठ नभएको होइनस्। तँ आफ्ना आमाबुबाको चासो राख्न वा तिनीहरूप्रतिका जिम्मेवारीहरू पूरा गर्नसमेत नचाहने गरी मानवता नै नभएको बिन्दुमा पुगेको छस् भन्ने होइन। विविध वस्तुगत कारणहरूले गर्दा नै तँ आफ्ना जिम्मेवारीहरू पूरा गर्न असक्षम भएको होस्—यसको अर्थ तैँले छोराछोरीको धर्म पूरा नगरेको होइन। यसका दुई कारणहरू यिनै हुन्। अनि अर्को एउटा कारण पनि छ: यदि तेरा आमाबुबा तँलाई असाध्यै सताउने वा परमेश्‍वरमाथिको विश्‍वासमा बाधा दिने मानिसहरू होइनन् भने, यदि तिनीहरूले परमेश्‍वरमाथिको तेरो विश्‍वासमा साथ दिन्छन् भने, वा यदि तिनीहरू तँजस्तै परमेश्‍वरमा विश्‍वास गर्ने दाजुभाइ-दिदीबहिनी, र परमेश्‍वरको घरका सदस्यहरू हुन् भने, भित्री रूपमा आफ्ना आमाबुबाबारे सोच्दा तिमीहरूमध्ये कसले मौन रूपमा परमेश्‍वरलाई प्रार्थना गर्दैन? तिमीहरूमध्ये कसले आफ्ना आमाबुबालाई—साथै तिनीहरूको स्वास्थ्य, सुरक्षा, र जीवनका सम्पूर्ण आवश्यकताहरू—परमेश्‍वरको हातमा सुम्पिँदैन? आमाबुबालाई परमेश्‍वरको हातमा सुम्पनु नै तिनीहरूप्रति सन्तानीय सम्मान देखाउने सबभन्दा उत्तम तरिका हो। तँ तिनीहरूले जीवनमा अनेकथरी कठिनाइहरू भोगून्, नराम्रो जीवन जिऊन्, राम्ररी खान नपाऊन्, वा तिनीहरूको स्वास्थ्य खराब होस् भन्‍ने आशा गर्दैनस्। हृदयको गहिराइमा, तँ निश्‍चय नै परमेश्‍वरले तिनीहरूलाई रक्षा गर्नुहोओस् र सुरक्षा दिनुहोओस् भन्‍ने आशा गर्छस्। यदि तिनीहरू परमेश्‍वरका विश्‍वासी हुन् भने, तँ तिनीहरूले कर्तव्यहरू निर्वाह गर्न सकून् भन्ने आशा गर्छस् र तिनीहरू आफ्नो गवाहीमा दृढ रहन सकून् भन्ने आशा पनि गर्छस्। यो व्यक्तिले मानवीय जिम्मेवारीहरू पूरा गर्नु हो; मानिसहरूले आफ्नै मानवताद्वारा यति मात्र हासिल गर्न सक्छन्। यसअलावा, सबभन्दा महत्त्वपूर्ण कुरा के हो भने, वर्षौँसम्म परमेश्‍वरमा विश्‍वास गरेपछि र अत्यन्तै धेरै सत्यताहरू सुनेपछि, मानिसहरूमा कम्तीमा पनि यो थोरै बुझाइ र बोध हुन्छ: मान्छेको भाग्य स्वर्गले निर्धारण गर्छ, मान्छे परमेश्‍वरको हातमा जिउँछ, र परमेश्‍वरबाट हेरचाह र सुरक्षा पाउनु भनेको छोराछोरीले दिने चासो, सन्तानीय भक्ति वा साथभन्दा ज्यादा महत्त्वपूर्ण कुरा हो। के तँलाई तेरा आमाबुबा परमेश्‍वरको हेरचाह र सुरक्षामा भएकोमा राहत महसुस हुँदैन र? तैँले तिनीहरूबारे चिन्ता लिनुपर्दैन। यदि चिन्ता लिन्छस् भने, त्यसको अर्थ तँ परमेश्‍वरमा भरोसा गर्दैनस् भन्‍ने हुन्छ; उहाँमाथिको तेरो आस्था अति सानो छ। यदि तँ आफ्ना आमाबुबाबारे साँच्चै चिन्तित छस् र उनीहरूबारे चासो राख्छस् भने, तैँले बारम्बार परमेश्‍वरलाई प्रार्थना गर्ने, तिनीहरूलाई परमेश्‍वरको हातमा सुम्पने, र परमेश्‍वरलाई सबथोक योजनाबद्ध र बन्दोबस्त गर्न दिने गर्नुपर्छ। परमेश्‍वरले मानवजातिको भाग्यमाथि र तिनीहरूको हरेक दिन र तिनीहरूलाई हुने हरेक कुरामाथि सार्वभौमिकता राख्नुहुन्छ, तसर्थ तँ अझै केको चिन्ता लिन्छस्? तँ तेरो आफ्नै जीवनसमेत नियन्त्रण गर्न सक्दैनस्,[क] तँ आफैसँग एक टन कठिनाइहरू छन्; तैँले तेरा आमाबुबालाई सदा खुसीसाथ जिउन दिन के गर्न सक्छस्? तैँले गर्न सक्ने भनेकै सबथोक परमेश्‍वरको हातमा सुम्पनु हो। यदि तिनीहरू विश्‍वासी हुन् भने, तिनीहरूलाई सही मार्गमा डोर्‍याउनुहोस् भनी परमेश्‍वरलाई अनुरोध गर् ताकि अन्त्यमा तिनीहरूले मुक्ति पाउन सकून्। यदि तिनीहरू विश्‍वासी होइनन् भने, तिनीहरूलाई जे मन लाग्यो त्यही मार्ग हिँड्न दे। बढी दयालु र केही मानवता बोकेका आमाबुबाको हकमा, तैँले तिनीहरूलाई आशिषित् तुल्याउनुहोस् ताकि बाँकी वर्षहरू तिनीहरूले खुसीसाथ बिताउन सकून् भनी परमेश्‍वरलाई प्रार्थना गर्न सक्छस्। परमेश्‍वरले कसरी काम गर्नुहुन्छ भनेर भन्नुपर्दा, उहाँसित आफ्ना बन्दोबस्तहरू छन्, र मानिसहरू तीप्रति समर्पित हुनुपर्छ। त्यसैले, समग्रमा, मानिसहरूको विवेकमा आफ्ना आमाबुबाप्रति पूरा गर्ने जिम्मेवारीहरूबारे एउटा चेतना हुन्छ। यो चेतनाले व्यक्तिमा आमाबुबाप्रति जे-जस्तो मनोवृत्ति ल्याए पनि, चाहे त्यो चासो होस् वा तिनीहरूको छेउमा बस्ने इच्छा होस्, त्यो जे भए पनि, मानिसहरूले वस्तुगत परिस्थितिहरूले प्रभाव पारेको कारण आफ्ना आमाबुबाप्रतिका जिम्मेवारीहरू पूरा गर्न नसकेकोमा दोषी महसुस गर्नु वा दोषी विवेक बोक्‍नु हुँदैन। यी र यस्तै अन्य मामलाहरू परमेश्‍वरमाथि विश्‍वास गर्ने मानिसहरूको जीवनको समस्या बन्नु हुँदैन; ती कुराहरू त्यागिनुपर्छ। आफ्ना आमाबुबाप्रतिका जिम्मेवारीहरू पूरा गर्नेसम्बन्धी यी विषयहरूबारे भन्नुपर्दा, मानिसहरूमा यी सटीक बुझाइहरू हुनुपर्छ र तिनीहरूले बाँधिएको महसुस गर्न छोड्नुपर्छ। एक त तँलाई हृदयको गहिराइदेखि नै तँ आमाबुबाप्रति कर्तव्यच्युत छैनस्, र तँ जिम्मेवारीबाट पन्छिरहेको वा भागिरहेको छैनस् भन्‍ने कुरा थाहा छ। अर्को कुरा, तेरा आमाबुबा परमेश्‍वरको हातमा छन्, त्यसैले तैँले अझै पनि कुन कुराको चिन्ता लिन आवश्यक छ र? तँसँग हुन सक्ने कुनै पनि चिन्ताहरू अनावश्यक कुरा हुन्। हरव्यक्ति अन्त्यसम्‍मै परमेश्‍वरको सार्वभौमिकता र बन्दोबस्तहरूअनुसार सहजसाथ जिउनेछ, बिनाकुनै विचलन आफ्नो यात्राको अन्त्यसम्म पुग्नेछ। त्यसैले, मानिसहरूले यस मामलाबारे अबउप्रान्त चिन्ता लिनु आवश्यक छैन। तँ कर्तव्यनिष्ठ सन्तान होस् होइनस्, तैँले आमाबुबाप्रतिका तेरा जिम्मेवारीहरू पूरा गरेको छस् छैनस्, वा तैँले तेरा आमाबुबाको मायाको ऋण तिर्नुपर्छ पर्दैन—यी तैँले सोच्नुपर्ने कुराहरू होइनन्, तर तैँले त्याग्नुपर्ने कुराहरू हुन्। के यो ठिक होइन र? (हो।)

आफ्ना सन्तानप्रतिका आमाबुबाका अपेक्षाहरूको विषय सम्बन्धमा हामीले अध्ययन र कामका पक्षहरूबारे सङ्गति गर्‍यौँ। यस सम्बन्धमा मानिसहरूले बुझ्नुपर्ने तथ्यहरू केके हुन्? यदि तैँले आफ्ना आमाबुबाको कुरा सुनेर तिनीहरूका अपेक्षाबमोजिम निकै कठोर मेहनतसाथ अध्ययन गर्छस् भने, के त्यसको अर्थ तैँले निश्‍चय नै ठूलो सफलता हासिल गर्नेछस् भन्‍ने हुन्छ र? के यसो गर्नाले तेरो भाग्य साँच्चिकै बद्लिन सक्छ र? (सक्दैन।) त्यसोभए तेरो भविष्यमा के हुनेवाला छ? परमेश्‍वरले तेरो लागि जे बन्दोबस्त गर्नुभएको छ—तैँले पाउनुपर्ने भाग्य, मानिसहरूमाझ तैँले पाउनुपर्ने स्थान, तैँले हिँड्नुपर्ने मार्ग, र तँसित हुनुपर्ने जियाइ परिवेश—त्यही हुनेवाला छ। परमेश्‍वरले धेरै पहिले नै तेरो लागि यी कुराहरू बन्दोबस्त गरिसक्नुभएको छ। त्यसैले, तेरा आमाबुबाका अपेक्षाहरूबारे तैँले कुनै बोझ बोक्नु जरुरी छैन। यदि तैँले आमाबुबाले भनेअनुसार नै गरिस् भने तेरो भाग्य त्यस्तै रहन्छ; यदि तैँले आमाबुबाका अपेक्षाहरू पूरा गरिनस् र तिनीहरूलाई निराश तुल्याइस् भने पनि तेरो भाग्य उस्तै रहन्छ। तेरो भावी मार्ग जेजस्तो हुनुपर्ने हो, त्यो त्यस्तै नै हुनेछ; त्यो कुरा परमेश्‍वरले पहिल्यै तोकिसक्नुभएको छ। यसैगरी, यदि तैँले आमाबुबाका अपेक्षाहरू पूरा गरिस्, आमाबुबालाई सन्तुष्ट पारिस्, र तिनीहरूलाई निराश पारिनस् भने, के त्यसको अर्थ तिनीहरूले झनै राम्रो जीवन जिउन पाउँछन् भन्‍ने हुन्छ त? के त्यसले तिनीहरूको दुःख र दुर्व्यवहार भोग्ने भाग्य बदल्न सक्छ र? (सक्दैन।) कतिपय मानिसहरू आमाबुबाले आफूलाई अत्यन्तै मायाले हुर्काएका छन्, र त्यो समयमा आमाबुबाले धेरै दुःख भोगे भन्‍ने सोच्छन्। त्यसैले तिनीहरू एउटा राम्रो जागिर खोजेर, कठिनाइ सहन, परिश्रम गर्न, लगनशील हुन, र कडा मेहनत गरेर धेरै पैसा र प्रशस्त धन आर्जन गर्न चाहन्छन्। तिनीहरूको उद्देश्य भविष्यमा आफ्ना आमाबुबालाई विलासी महलमा बसाउने, र राम्रो गाडी, राम्रो खानपान र चैनको जीवन दिने हुन्छ। तर वर्षौँको अथक मेहनतपश्‍चात् तिनीहरूको जियाइ अवस्था र परिस्थितिहरूमा सुधार आए पनि तिनीहरूका आमाबुबा एक दिन पनि त्यो समृद्ध जीवन जिउन नपाई बित्छन्। यसको दोषी को हो? यदि तैँले परिस्थितिहरूलाई आफ्नै लयमा चल्न दिइस्, परमेश्‍वरलाई योजनाबद्ध गर्न दिइस्, र यो बोझ बोकिनस् भने, तेरा आमाबुबा बितेर जाँदा तँलाई दोषी महसुस हुनेछैन। तर तैँले आमाबुबाको गुन तिर्न र तिनीहरूलाई राम्रो जीवन जिउन मद्दत गर्न हड्डी खियाएर पैसा कमाइस्, तर तिनीहरू बितेर गए भने, तैँले कस्तो महसुस गर्नेछस्? यदि तैँले आफ्नो कर्तव्यपालनमा ढिलाइ गरिस् र सत्यता प्राप्त गर्नमा ढिलो भयो भने, के तैँले अझै पनि बाँकी जुनी आरामसाथ जिउन सक्नेछस् र? (सक्नेछैन।) तेरो जीवन प्रभावित हुनेछ, र तैँले “आमाबुबालाई निराश तुल्याएको” बोझ बाँकी जीवनभर सधैँ बोकिरहनेछस्। कतिपय मानिसहरू आमाबुबालाई निराश नतुल्याउन र आफूलाई मायाले हुर्काएकोमा तिनीहरूको गुन तिर्नको निम्ति ठूलो मेहनतसाथ काम गर्छन्, प्रयत्न गर्छन् र पैसा कमाउँछन्। पछि, तिनीहरू धनी बनेपछि र राम्रो खाने हैसियतका भएपछि, तिनीहरूले आमाबुबालाई खान बोलाउँछन् र टेबलभरि मिठामिठा खाना मगाउँछन्, र यसो भन्छन्: “खानुस् न। मलाई याद छ, म सानो छँदा यी तपाईँहरूलाई मनपर्ने खाना थिए; खानुस्!” तर, ती आमाबुबालाई बुढेसकाल लागेर तिनीहरूका धेरैजसो दाँत झरिसकेका हुन्छन् र अहिले तिनीहरूलाई धेरै भोक लाग्दैन, त्यसैले तिनीहरू सागसब्जी र नूडलजस्ता नरम र सजिलै पच्‍ने खानाहरू रोज्छन् र एक-दुई गाँसमै अघाउँछन्। त्यस्तो ठूलो टेबुलभरि उब्रेको खाना देख्दा तँलाई दुःख लाग्छ। तर तेरा आमाबुबालाई निकै रमाइलो लाग्छ। यस्तो पाको उमेरमा तिनीहरूले खानुपर्ने नै यति हो; यो सामान्य हो, तिनीहरू धेरै कुरा माग्दैनन्। तँ भित्री रूपमा बेखुसी हुन्छस्, तर के कारणले बेखुसी हुन्छस्? तैँले यी कुराहरू गर्नु वाहियात थियो। तेरा आमाबुबाले जीवनकालमा कति खुसी र कठिनाइ भोग्नेछन् भन्‍ने कुरा धेरै पहिले नै तय भएको थियो। तेरो इच्छाको कारण त्यो कुरा बदल्न सकिँदैन र तेरो भावनात्मक सन्तुष्टिको लागि त्यसलाई बदल्न सकिँदैन। त्यो कुरा परमेश्‍वरले धेरै पहिले नै तोक्नुभएको थियो, त्यसैले मानिसहरूले जे गरे पनि त्यो वाहियात हो। यी तथ्यहरूले मानिसहरूलाई के बताउँछन्? आमाबुबाले गर्नुपर्ने भनेको तँलाई हुर्काउने र तँलाई स्वस्थ र सहज रूपमा बढ्न, सही मार्ग हिँड्न, र सृष्टि गरिएको प्राणीको रूपमा तेरा जिम्मेवारी र दायित्वहरू पूरा गर्न दिनु हो। त्यो सबैको उद्देश्य तेरो भाग्य बदल्ने होइन, र त्यसले वास्तवमै तेरो भाग्य बदल्न सक्दैन; ती कुराहरूले तँलाई वयस्कतासम्म हुर्काउन र जीवनको सही मार्ग हिँडाउन सहयोगी र मार्गदर्शक भूमिका मात्र खेल्छन्। आमाबुबाको लागि आफ्नै हात प्रयोग गरी खुसी सिर्जना गर्न खोज्नु, तिनीहरूको भाग्य बदल्‍न, वा तिनीहरूलाई ठूलो धन अनि राम्रो खानपान दिन खोज्‍नु, तैँले गर्न नहुने काम हो। यी मूर्खतापूर्ण सोचहरू हुन्। यो तैँले बोक्नुपर्ने बोझ होइन, यो त तैँले त्याग्नुपर्ने बोझ हो। तैँले कुनै अर्थहीन त्याग गर्नु हुँदैन वा तेरो विवेक वा भावनाका व्यक्तिगत चाहनाहरू पूरा गर्नहेतु र आमाबुबालाई निराश पार्नबाट बच्‍नहेतु तिनीहरूको गुन तिर्न, तिनीहरूको भाग्य बदल्न, र तिनीहरूलाई बढी आशिष् र कम दुःख पाउने तुल्याउन अर्थहीन कामहरू गर्नु हुँदैन। यो तेरो जिम्मेवारी होइन, र यो तैँले सोच्नुपर्ने कुरा होइन। आमाबुबाले आफ्नै अवस्थाअनुसार र परमेश्‍वरले तय गर्नुभएको अवस्था र परिवेशअनुसार सन्तानप्रतिका जिम्मेवारीहरू पूरा गर्नुपर्छ। सन्तानले आमाबुबाको लागि के गर्नुपर्छ भन्‍ने कुरा पनि उनीहरूले हासिल गर्न सक्ने अवस्था र उनीहरूको परिवेशमै आधारित हुन्छ; कुरो यति हो। आमाबुबा र सन्तानले गर्ने सबथोकको उद्देश्य आफ्नो प्रयासको फलस्वरूप अर्को पक्षले राम्रो, खुसीपूर्ण, र थप आदर्श जीवन जिउन सकोस् भनेर आफ्नो शक्ति वा स्वार्थी चाहनामार्फत अर्को पक्षको भाग्य बदल्ने हुनु हुँदैन। आमाबुबा होऊन् वा सन्तान, हरव्यक्तिले परिस्थितिलाई परमेश्‍वरले बन्दोबस्त गर्नुभएका परिवेशहरूअनुसार आफ्नै लयमा चल्न दिनुपर्छ, आफ्नो प्रयास वा व्यक्तिगत सङ्कल्पहरूमार्फत परिस्थितिहरू बदल्‍न खोज्‍नु हुँदैन। तँसित तेरा आमाबुबाबारे यस्ता सोचहरू भएकै कारण तिनीहरूको भाग्य बद्लिनेछैन—तिनीहरूको भाग्य परमेश्‍वरले धेरै पहिल्यै तोकिसक्नुभएको छ। परमेश्‍वरले नै तिनीहरूको जीवनको दायरामा तैँले जिउनुपर्ने, तिनीहरूद्वारा तँ हुर्काइनुपर्ने, र तिनीहरूसित तेरो यो सम्बन्ध हुनुपर्ने तोक्नुभएको हो। त्यसैले, तिनीहरूप्रतिको तेरो जिम्मेवारी भनेको तेरो आफ्नै अवस्थाअनुसार तिनीहरूलाई साथ दिने र केही दायित्वहरू निभाउने मात्र हो। तेरा आमाबुबाको हालको परिस्थिति बदल्न चाहने वा तिनीहरूले अझै राम्रो जीवन जिऊन् भन्‍ने चाहने सम्बन्धमा भन्नुपर्दा, त्यो सबै अनावश्यक कुरा हो। अथवा, तेरा छिमेकी र नातेदारलाई तँलाई आदर गर्ने तुल्याउनु, तेरा आमाबुबालाई सम्मान दिलाउनु, परिवारभित्र तेरा आमाबुबाको लागि प्रतिष्ठा जोगाउनु—यो त झनै अनावश्यक कुरा हो। त्यस्ता एकल आमाबुबाहरू पनि छन् जसले आफ्नो जोडी गुमाए र तँलाई वयस्कतासम्म आफैले हुर्काए। तँलाई तिनीहरूको लागि त्यो काम कति कठिन थियो भनेर झनै बढी महसुस हुन्छ, र तँ आफ्नो पूरै जीवन तिनीहरूको ऋण फिर्ता र पूर्ति गर्नमा बिताउन चाहन्छस्, यतिसम्म कि तँ तिनीहरूले भनेको जे पनि गर्छस्। तिनीहरूले तँबाट के माग्छन्, के अपेक्षा गर्छन्, साथै तँ आफैचाहिँ के गर्न इच्छुक छस्, यी सबै तेरो जीवनका बोझहरू बन्नेछन्—तर यस्तो हुनु हुँदैन। सृष्टिकर्ताको छेउमा, तँ एक सृष्टि गरिएको प्राणी होस्। तैँले यो जुनीमा गर्नुपर्ने भनेको आमाबुबाप्रतिका तेरा जिम्मेवारीहरू मात्र होइन, सृष्टि गरिएको प्राणीको रूपमा तेरा जिम्मेवारी र कर्तव्यहरू पनि पूरा गर्नु हो। तैँले परमेश्‍वरका वचन र सत्यता सिद्धान्तहरूको आधारमा मात्र तेरा आमाबुबाप्रतिका जिम्मेवारीहरू पूरा गर्न सक्छस्, तेरा भावनात्मक चाहना वा तेरो विवेकका चाहनाहरूको आधारमा जेसुकै गरेर पूरा गर्न सक्दैनस्। परमेश्‍वरका वचन र सत्यता सिद्धान्तहरूअनुसार तिनीहरूप्रतिका तेरा जिम्मेवारीहरू पूरा गर्नु पनि अवश्यै सृष्टि गरिएको प्राणीको रूपमा तेरा कर्तव्यहरूको पाटो नै हो; यो परमेश्‍वरले मान्छेलाई दिनुभएको जिम्मेवारी हो। यो जिम्मेवारीको परिपूर्ति मानव आवश्यकताहरूमा नभई परमेश्‍वरका वचनहरूमा आधारित हुन्छ। त्यसैले, तैँले परमेश्‍वरका वचनहरूअनुसार तेरा आमाबुबालाई सजिलै सम्मान दिन सक्छस्, र तिनीहरूप्रति आफ्ना जिम्मेवारी र दायित्वहरू पूरा गर्न सक्छस्। यो यति सजिलो छ। के यो काम गर्न सजिलो छ? (छ।) यो सजिलो हुनुको कारण के हो? यसमा रहेको सार, साथै मानिसहरूले पालना गर्नुपर्ने सत्यता सिद्धान्तहरू, अत्यन्तै प्रस्ट छन्। सार यो हो कि न त आमाबुबाले न त सन्तानले एकअर्काको भाग्य बदल्न सक्छन्। तैँले कडा मेहनत गरे नि नगरे नि, तँ तेरा जिम्मेवारीहरू पूरा गर्न इच्छुक भए नि नभए नि, त्यो कुनै कुराले पनि अर्को पक्षको भाग्य बदल्न सक्दैन। तैँले तिनीहरूलाई आफ्नो हृदयमा राख्छस् राख्दैनस् भन्‍ने कुराले भावनात्मक चाहना मात्र देखाउँछ, र यो कुराले कुनै पनि तथ्य बद्लिनेछैन। त्यसैले, मानिसहरूको लागि सबभन्दा सरल काम भनेको आमाबुबाका अपेक्षाहरूले ल्याउने विविध बोझहरू त्याग्नु हो। पहिलो कुरा, तैँले यी सबै कुराहरूलाई परमेश्‍वरका वचनअनुसार हेर्नुपर्छ, र दोस्रो कुरा, तैँले आमाबुबासँगको तेरो सम्बन्धलाई परमेश्‍वरका वचनअनुसार हेर्ने र सम्हाल्ने गर्नुपर्छ। यो त्यति सजिलो छ। के यो सजिलो छैन र? (छ।) यदि तैँले सत्यता स्विकारिस् भने, यी सबै कुराहरू सजिला हुनेछन्, र तेरो अनुभवको क्रममा, तँलाई तथ्य यही हो भनेर झन्झन् बढी महसुस हुनेछ। कसैले पनि व्यक्तिको भाग्य बदल्न सक्दैन; व्यक्तिको भाग्य परमेश्‍वरको हातमा मात्र हुन्छ। तैँले जति कोसिस गरिस् भने पनि, त्यो काम लाग्नेछैन। कतिपयले अवश्यै यसो भन्‍नेछन्: “तपाईँले भन्नुभएका सबै कुराहरू तथ्य हुन्, तर मलाई यस तरिकाले व्यवहार गर्नु अति अमानवीय कुरा हो जस्तो लाग्छ। मेरो विवेकलाई सधैँ ग्लानि महसुस हुन्छ, म यो सहन सक्दिनँ।” यदि तँ यो सहन सक्दैनस् भने, तेरा भावनालाई सन्तुष्ट तुल्या; तेरा आमाबुबालाई साथ दे र तिनीहरूको छेउमै बस्, तिनीहरूको सेवा गर्, कर्तव्यनिष्ठ सन्तान हू, र सही गलत जे भए नि तिनीहरूले भनेकै काम गर्—तिनीहरूको पुच्छर र नोकर बन्, त्यो सब ठिक हुन्छ। त्यसो गरिस् भने, कसैले पनि तेरो तेरो कुरा काट्नेछैन, र तेरो बृहत् परिवारले समेत तँ कति कर्तव्यनिष्ठ छस् भनेर कुरा गर्नेछन्। तर अन्त्यमा, घाटा हुने तँलाई मात्र हो। तैँले कर्तव्यनिष्ठ बच्चाको रूपमा आफ्नो छवि जोगाएको हुन्छस्, तैँले तेरो भावनात्मक आवश्यकता पूरा गरेको हुन्छस्, तेरो विवेकले तँलाई घोचेको हुँदैन, र तैँले आफ्ना आमाबुबाको मायाको ऋण तिरेको हुन्छस्, तर यसमा तैँले बेवास्ता गरेको र गुमाएको एउटा कुरा छ: तैँले यी सबै मामलाहरूलाई परमेश्‍वरका वचनअनुसार व्यवहार गर्ने र सम्हाल्ने गरिनस्, र तैँले सृजित प्राणीका रूपमा आफ्नो कर्तव्य निर्वाह गर्ने अवसर गुमाएको छस्। यसको अर्थ के हो? यसको अर्थ यो हो कि तँ आमाबुबाप्रति कर्तव्यनिष्ठ बनेको छस् तर परमेश्‍वरलाई विश्‍वासघात गरेको छस्। तैँले सन्तानीय भक्ति देखाइस् र तेरा आमाबुबाको देहका भावनात्मक चाहनाहरू पूरा गरिस्, तर परमेश्‍वरविरुद्ध विद्रोह गरिस्। तँ सृजित प्राणीका रूपमा कर्तव्यहरू निर्वाह गर्नुको साटो कर्तव्यनिष्ठ सन्तान हुन रोज्छस्। यो परमेश्‍वरको सबभन्दा ठूलो अनादर हो। तँ कर्तव्यनिष्ठ सन्तान होस्, तैँले आमाबुबालाई निराश पारेको छैनस्, तँसित विवेक छ, र तैँले सन्तानको रूपमा आफ्ना जिम्मेवारीहरू पूरा गर्छस् भन्दैमा, परमेश्‍वरले तँ उहाँमा समर्पित हुने र मानवता भएको व्यक्ति होस् भन्नुहुनेछैन। यदि तँ तेरो विवेकका खाँचाहरू र तेरो देहका भावनात्मक खाँचाहरू मात्र पूरा गर्छस्, तर परमेश्‍वरका वचनहरू वा सत्यतालाई यो मामला हेर्ने र सम्हाल्ने आधार र सिद्धान्तहरूका रूपमा स्विकार्दैनस् भने, तैँले परमेश्‍वरप्रति सबभन्दा ठूलो विद्रोहीपन देखाउँछस्। यदि तँ मानकअनुरूपको सृजित प्राणी हुन चाहन्छस् भने, तैँले सुरुमा सबथोक परमेश्‍वरका वचनअनुसार हेर्ने र गर्ने गर्नुपर्छ। यसैलाई मानकअनुरूप भएको, मानवता र विवेक भएको भनिन्छ। यसविपरीत, यदि तैँले परमेश्‍वरका वचनहरूलाई यो मामला हेर्ने वा सम्हाल्ने आधार र सिद्धान्तहरूका रूपमा स्विकार्दैनस्, र तँ बाहिर गएर कर्तव्यहरू निभा भनी परमेश्‍वरले गर्नुभएको बोलावट पनि स्विकार्दैनस्, वा तँ आमाबुबाको छेउमा रहन, तिनीहरूलाई खुसी दिन, तिनीहरूलाई अन्तिम दिनहरूमा रमाउन दिन, र तिनीहरूको मायाको गुन तिर्नको निम्ति आफ्ना कर्तव्यहरू निभाउन ढिलाइ गर्छस् वा त्यो अवसर गुमाउँछस् भने, परमेश्‍वरले तँलाई मानवता वा विवेकबिनाको चिज भनेर भन्नुहुनेछ। तँ सृष्टि गरिएको प्राणी होइनस्, र उहाँले तँलाई चिन्नुहुनेछैन।

आमाबुबाका अपेक्षाहरू सम्हाल्ने सम्बन्धमा, कस्ता सिद्धान्तहरू पछ्याउनुपर्छ र कस्ता बोझहरू त्याग्नुपर्छ भन्‍ने कुरा के अब प्रस्ट छ? (प्रस्ट छ।) त्यसोभए, मानिसहरूले बोक्ने बोझहरू ठ्याक्कै के-के हुन्? तिनीहरूले आफ्ना आमाबुबाका कुरा सुन्नैपर्छ र आमाबुबालाई राम्रो जीवन जिउन दिनैपर्छ; तिनीहरूका आमाबुबाले गर्ने सबथोक तिनीहरूकै राम्रोको लागि हो; र कर्तव्यनिष्ठ सन्तान हुनको लागि तिनीहरूले आफ्ना आमाबुबाले जे भन्छन् त्यो गर्नैपर्छ। साथै, वयस्क व्यक्तिको रूपमा, तिनीहरूले आफ्ना आमाबुबाको लागि काम गर्ने, आमाबुबाको मायाको ऋण तिर्ने, उनीहरूप्रति कर्तव्यनिष्ठ हुने, उनीहरूलाई साथ दिने, उदास वा निराश नबनाउने, उनीहरूको भरोसा नतोड्ने, र उनीहरूको दुःख कम गर्न वा पूर्ण रूपमा हटाउन सबथोक गर्ने गर्नैपर्छ। यदि तँ यो कुरा पूरा गर्न सक्दैनस् भने, तँ बैगुनी र आमाबुबाप्रतिको धर्म ननिभाउने होस्, तँ दैवी प्रतिशोध र अरूको तिरस्कार भोग्न लायक छस्, र तँ खराब व्यक्ति होस्। के यी तेरा बोझहरू होइनन् र? (हुन्।) यी कुराहरू मान्छेका बोझहरू भएकाले, मानिसहरूले सत्यता स्विकारेर उचित रूपमा यी कुराहरू सामना गर्नुपर्छ। सत्यता स्विकारेर मात्र यी बोझ र गलत सोच तथा दृष्टिकोणहरू त्याग्न र बदल्न सकिन्छ। यदि तँ सत्यता स्विकार्दैनस् भने, के तेरो लागि अर्को मार्ग हुन्छ? (हुँदैन।) यसर्थ, चाहे त्यो परिवारको बोझ त्याग्ने होस् वा देहको, त्यो सबैको लागि सुरुमा सही सोच तथा दृष्टिकोणहरू अनि सत्यता स्विकार्नुपर्छ। जब तैँले सत्यता स्विकार्न सुरु गर्छस्, तब तँभित्रका यी गलत सोच तथा दृष्टिकोणहरू बिस्तारै भत्किने, खुट्टिने र छर्लङ्ग देखिनेछन्, र बिस्तारै ती नकारिनेछन्। यी गलत सोच तथा दृष्टिकोणहरूलाई भत्काउने, खुट्ट्याउने, अनि त्याग्ने र इन्कार्ने क्रममा, तैँले बिस्तारै यी मामलाहरूप्रतिको तेरो मनोवृत्ति र अभ्यास परिवर्तन गर्नेछस्। तेरो मानव विवेक र भावनाबाट आउने ती सोचहरू बिस्तारै कमजोर हुनेछन्; त्यसउप्रान्त तिनले तँलाई समस्या दिन वा तेरो मनमस्तिष्कको गहिराइमा तँलाई बाँध्न, तेरो जीवन नियन्त्रित वा प्रभावित पार्न, वा तेरो कर्तव्यपालनमा हस्तक्षेप गर्न छाड्नेछन्। उदाहरणको लागि, यदि तैँले सही सोच तथा दृष्टिकोणहरू अनि सत्यताको यो पक्ष स्विकारेको छस् भने, जब तैँले आफ्ना आमाबुबाको मृत्युको समाचार सुन्छस्, तब उनीहरूको निम्ति आँसु मात्र झार्नेछस्, तर यतिका वर्षसम्म तँलाई हुर्काउनमा उनीहरूले देखाएको मायाको ऋण आफूले नतिरेको, उनीहरूलाई ज्यादै दुःख दिएको, उनीहरूलाई अलिकति पनि त्यसको परिपूर्ति नगरेको, वा उनीहरूलाई राम्रो जीवन जिउन नदिएकोबारे तैँले केही पनि सोच्‍नेछैनस्। तैँले यी कुराहरूको लागि आफूलाई दोष दिन छोडिसकेको हुनेछस्—बरु, तैँले सामान्य मानव भावनाका जरुरतहरूबाट निस्कने सामान्य अभिव्यक्तिहरू प्रस्तुत गर्नेछस्; तैँले आँसु झार्नेछस् र त्यसपछि उनीहरूप्रतिको थोरै तड्पन अनुभव गर्नेछस्। परिस्थितिहरू चाँडै नै स्वाभाविक र सामान्य बन्नेछन्, र तँ चाँडै सामान्य जीवनमा फर्किनेछस् र कर्तव्यहरू निर्वाह गर्नेछस्; तँ यस मामलाद्वारा समस्यामा पर्नेछैनस्। तर यदि तैँले यी सत्यताहरू स्विकार्दैनस् भने, जब तैँले तेरा आमाबुबाको मृत्युको खबर सुन्छस्, तब तँ अनवरत रूपमा रुनेछस्। तँलाई उनीहरूप्रति दुःखी महसुस हुनेछ किनकि तेरा आमाबुबाको पूरै जिन्दगी सहज थिएन र उनीहरूले तँजस्तो आमाबुबाप्रतिको धर्म ननिभाउने सन्तान हुर्काए; उनीहरू बिरामी हुँदा तँ उनीहरूको नजिक भइनस्, र उनीहरूको मृत्यु हुँदा तैँले उनीहरूको अन्त्येष्टिमा बिलौना गर्ने वा जूठो बार्ने गरिनस्; तैँले उनीहरूको भरोसा तोडिस्, उनीहरूलाई निराश पारिस्, र राम्रो जीवन जिउन दिइनस्। तँ लामो समयसम्म यो दोषी भावना बोकेर जिउनेछस्, र त्यसबारे सोच्दा तँ रुनेछस् र हृदयमा कताकता दुखाइ महसुस गर्नेछस्। जब-जब तैँले त्यससँग सम्बन्धित परिस्थितिहरू वा मानिस, घटना र कामकुराहरू सामना गर्छस्, तब-तब तैँले भावुक प्रतिक्रिया जनाउनेछस्; यो दोषी भावना तेरो बाँकी जीवनभर तँसँगै रहनसमेत सक्छ। अनि, यसको कारण के हो? त्यो के हो भने, तैँले सत्यता वा सही सोच तथा दृष्टिकोणहरूलाई कहिल्यै तेरो जीवनको रूपमा स्विकारिनस्; बरु, तेरा पुराना सोच तथा दृष्टिकोणहरू तँमाथि निरन्तर हाबी भएका छन्, र तिनले तेरो जीवन प्रभावित पारेका छन्। त्यसैले, तैँले तेरो बाँकी जीवन तेरा आमाबुबाको मृत्युको पीडामा बिताउनेछस्। यो अविरल दुःखले थोरै दैहिक असहजताभन्दा ठूला परिणामहरू निम्त्याउनेछ; त्यसले तेरो जीवन, कर्तव्यपालनप्रतिको तेरो मनोवृत्ति, मण्डलीको कामप्रतिको तेरो मनोवृत्ति, परमेश्‍वरप्रतिको तेरो मनोवृत्ति, साथै कुनै पनि व्यक्तिप्रतिको वा तेरो प्राणलाई छुने मामलाप्रतिको तेरो मनोवृत्तिलाई असर पार्नेछ। तँ अझ बढी मामलाहरूप्रति निराश र निरुत्साहित, दिक्दार र निष्क्रिय बन्न सक्छस्, र तैँले जीवनप्रतिको आस्था अनि कुनै पनि कुराप्रतिको उत्साह वा उत्प्रेरणा, आदि इत्यादिसमेत गुमाउन सक्छस्। समयक्रममा, त्यसको असर तेरो सामान्य दैनिक जीवनमा मात्र सीमित हुनेछैन; त्यसले कर्तव्यपालनप्रतिको तेरो मनोवृत्ति र जीवनमा तैँले लिने मार्गलाई पनि असर पार्नेछ। यो एकदमै खतरनाक कुरा हो। यो खतराको परिणामस्वरूप तैँले सृजित प्राणीका रूपमा मानकअनुरूप तरिकाले कर्तव्य निर्वाह गर्न नसक्‍ने हुन सक्छ, र तैँले बीचैमा कर्तव्यपालन छोड्न वा आफूले निभाउने कर्तव्यहरूप्रति प्रतिरोधी मुड र मनोवृत्ति राख्नसमेत सक्नेछस्। छोटकरीमा भन्‍नुपर्दा, समयसँगै यस्तो परिस्थिति अपरिहार्य रूपमा खराब बन्नेछ र यसले तेरो मुड, भावना, र मानसिकता घातक दिशातिर अगाडि बढाउनेछ। कुरो बुझिस्? (बुझेँ।) आजका यी विषयहरूको सङ्गतिले, एक हिसाबमा तँलाई सही सोच र दृष्टिकोणहरू स्थापित गर् भन्छ, जसको स्रोत यी मामलाहरूकै सारमा आधारित हुन्छ। ती कुराका जड र सार त्यस्तै भएकाले, मानिसहरूले तिनलाई चिन्नुपर्छ र तिनीहरू ती प्रकटीकरणहरूद्वारा वा भावना र उत्तेजनाबाट आउने सोच र दृष्टिकोणहरूद्वारा भ्रमित हुनु हुँदैन। यो एउटा पक्ष हो। अर्को पक्ष के हो भने, यसो गरेमा मात्र मानिसहरू घुमाउरो बाटो प्रयोग गर्न वा विचलनमा पर्नबाट जोगिन सक्छन्, र यसको साटो तिनीहरू परमेश्‍वरद्वारा शासित र योजनाबद्ध गरिएको परिवेशमा, जस्तो आइपर्छ त्यही रूपमा जीवन जिउनेछन्। सारांशमा भन्नुपर्दा, यी सही सोच र दृष्टिकोणहरू स्विकारेर अनि तिनको मार्गदर्शनमा हिँडेर मात्र मानिसहरूले यी पारिवारिक बोझहरू फाल्न, यी बोझहरू त्याग्न, र परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्छन्। यसो गरेर, व्यक्तिले निरन्तर उत्तेजना, भावना वा विवेकका असरहरूद्वारा निर्देशित नभई, अझ बढी स्वतन्त्र र निर्बाध रूपमा, शान्ति र खुसीसाथ जीवन जिउन सक्छ। यति धेरै छलफल गरिसकेपछि, के तैँले अब आमाबुबाका अपेक्षाहरूले सिर्जना गर्ने बोझहरूबारे केही बुझाइ प्राप्त गरेको छस्? (हजुर।) अब तैँले केही शुद्ध बुझाइ प्राप्त गरेकोले, के तेरो आत्माले अझ बढी आनन्दित र मुक्त अनुभूति गर्दैन र? (गर्छ।) जब तँसित वास्तविक बुझाइ, अनि वास्तविक स्वीकार र समर्पण हुन्छ, तब तेरो आत्मा मुक्त हुनेछ। यदि तँ प्रतिरोध र अस्वीकार गरिरहन्छस्, वा यी सत्यतालाई सिद्धान्तको रूपमा मात्र लिन्छस्, र यी मामलाहरूलाई तथ्यहरूको आधारमा हेर्दैनस् भने, तेरो लागि त्याग्ने काम गाह्रो हुनेछ। तैँले यी मामलाहरू सम्हाल्न देहका सोच र भावनाहरूका योजनाअनुसार मात्र कार्य गर्न सक्नेछस्; अन्त्यमा, तँ यिनै भावनाहरूको जालोमा जिउनेछस्, जहाँ पीडा र दुःख मात्र हुन्छ, र कसैले पनि तँलाई मुक्ति दिन सक्नेछैन। यो भावनात्मक जालोमा अल्झिएका यी मामलाहरू सामना गर्दा, मानिसहरूले त्यसबाट निकास पाउँदैनन्। तैँले सत्यता स्विकारेर मात्र भावनाका उल्झन र बन्धनहरूबाट मुक्ति पाउन सक्छस्, होइन र? (हो।)

विवाहका अपेक्षाहरू

आफ्ना सन्तानको अध्ययन र करियर रोजाइबारेका आमाबुबाका विविध अपेक्षा र हेराइका अलावा विवाहबारे पनि तिनीहरूसित विविध अपेक्षाहरू हुन्छन्, हुँदैनन् र? केही यस्ता अपेक्षाहरू के-के हुन्? ल भन् त। (सामान्यतया, आमाबुबाले छोरीलाई भविष्यमा उसको श्रीमान कम्तीमा धनी, घर र गाडी भएको, र उसको हेरचाह गर्न सक्ने हुनैपर्छ भनेर भन्‍नेछन्। मतलब, ऊ तिनीहरूकी छोरीको भौतिक चाहनाहरू पूरा गर्न सक्ने र जिम्मेवारीबोध भएको हुनुपर्छ। यी कुराहरू जोडी छान्ने मापदण्डहरू हुन्।) आमाबुबाले भन्‍ने कतिपय कुराहरू तिनीहरूका आफ्नै अनुभवबाट आउँछन्, र तिनीहरूले मनमा तेरो हितबारे सोचे पनि, त्यसमा अझै केही समस्याहरू हुन्छन्। तेरो विवाहप्रति अपेक्षाहरू राख्‍ने सम्बन्धमा, आमाबुबाका पनि आफ्नै राय र रुचिहरू हुन्छन्। तिनीहरू आफ्ना सन्तानले त्यस्तो जोडी खोजून् भन्‍ने अपेक्षा गर्छन्, जोसँग कम्तीमा पनि पैसा, हैसियत र क्षमता होस्, र जो शक्तिशाली होस् ताकि घरभन्दा बाहिर ऊ अरूको दबाबमा नपरोस्। अरूले तँलाई हेपेमा, यो व्यक्ति तिनीहरूविरुद्ध उभिन र तेरो रक्षा गर्न सक्ने हुनैपर्छ। तैँले यसो भन्‍न सक्छस्, “मलाई मतलब छैन। म त्यस्तो भौतिकवादी व्यक्ति होइन। म त मलाई प्रेम गर्ने र मैले पनि प्रेम गर्ने व्यक्ति खोज्न चाहन्छु।” यसको जवाफमा, तेरा आमाबुबाले भन्छन्, “तँ किन यस्तो मूर्ख भएको? किन यति अबुझ भएको? तँ सानै र अनुभवहीन छस्, र जीवनमा आइपर्ने कठिनाइहरू बुझ्दैनस्। के तैँले कहिल्यै ‘गरिबलाई त सबै कुराले हेप्छ’ भन्‍ने भनाइ सुनेको छस्? जीवनमा तँलाई जे कुराको लागि पनि पैसा नै चाहिन्छ; के तँलाई बिनापैसा तैँले राम्रो जीवन जिउनेछस् भन्‍ने लाग्छ? तैँले धनी र सक्षम व्यक्ति खोज्नुपर्छ।” तैँले जवाफ दिन्छस्, “तर धनी र सक्षम मानिसहरू पनि भरपर्दो हुँदैनन्।” तेरा आमाबुबाले जवाफ दिन्छन्, “तिनीहरू भरपर्दो नभए पनि तैँले सुरुमा आफ्ना आधारभूत आवश्यकताहरू पूरा गर्नुपर्छ। तैँले जे चाहन्छस् त्यही खान र लाउन पाउनेछस्, र तैँले राम्रो खान र लाउन पाउनेछस्, यो कुरामा सबैले डाहा गर्नेछन्।” तैँले यस्तो जवाफ दिन्छस्, “तर मेरो आत्मा खुसी हुनेछैन।” यसमा तेरा आमाबुबाले यसो भन्छन्, “आत्मा के हो र? त्यो कहाँ हुन्छ? तेरो आत्मा खुसी नभएर के भो त? जबसम्म तँलाई शारीरिक सहजता हुन्छ, तबसम्‍म अरू कुराले केही फरक पर्दैन!” कतिपय मानिस जवान हुँदैनन्, तर तिनीहरूका वर्तमान जीवनका परिस्थितिहरूका आधारमा, तिनीहरू विवाह गर्न चाहँदैनन्। विशेष गरी, परमेश्‍वरमा विश्‍वास गर्ने कतिपय मानिस हरेक दिन आफ्ना कर्तव्यहरू निर्वाह गर्नमा निकै व्यस्त हुन्छन् र तिनीहरूसँग यी कुराहरूबारे सोच्ने समय हुँदैन। यसले तिनीहरूका आमाबुबालाई चिन्तित तुल्याउँछ, त्यसैले उनीहरू तिनीहरूलाई विवाह गर्न जोड दिइरहन्छन्, सम्भावित जोडी चिनाउन मानिसहरू खोज्छन् र ब्लाइन्ड डेटको बन्दोबस्त मिलाउँछन्, र आफ्ना सन्तानले जीवनमा राम्रो अवस्थामा रहेको इज्जतदार जोडीसँग विवाह गर्न लगाउन हरसम्भव उपायहरू सोच्छन्। यदि तिनीहरूले राम्रो अवस्थामा भएको व्यक्ति भेट्टाउन सकेनन् भने, त्यो व्यक्तिले कम्तीमा पनि स्नातक तह पूरा गरेको वा स्नातकोत्तर उपाधि हासिल गरेको हुनैपर्छ। आमाबुबा सधैँ आफ्ना सन्तानलाई जोडी खोज्न र विवाह गर्न दबाब दिन्छन्। आफ्ना सन्तानलाई देख्नेबित्तिकै तिनीहरू गनगन गर्न थाल्छन्: “यदि तेरो कोही जोडी छ भने, चाँडो उसलाई घर लिएर आइज ताकि तेरा लागि हामी उसलाई जाँच्न सकौँ। यदि ऊ उपयुक्त छ भने, गएर विवाह गरिहाल्। तँ पाको उमेरको भइसकेको छस्! यदि तैँले विवाह गरिनस् भने, तँ बुढो भएपछि तेरो हेरचाह कसले गर्छ?” कतिपय मानिस आफ्ना आमाबुबाको गनगन सहन नसकेर विवाह गर्छन्। विवाह गरेपछि, तिनीहरूका आमाबुबाले तिनीहरूलाई जतिसक्दो चाँडो सन्तान जन्माउन जोड दिइरहन्छन्। आफ्ना सन्तानले यसलाई हतारको विषय मान्दैनन् भन्‍ने देखेर, उनीहरू तिनीहरूसँग निरन्तर किचकिच गर्छन्, र तिनीहरूलाई धेरै दबाब दिन्छन्। छोटकरीमा भन्दा, आमाबुबाले आफ्ना सन्तानबाट जे-जस्ता अपेक्षाहरू राखे पनि, सन्तानलाई यो सधैँ बोझजस्तो महसुस हुन्छ। यदि तिनीहरूले आफ्ना आमाबुबाको कुरा सुने र विवाह गर्ने र सन्तान जन्माउने छनौट गरे भने, तिनीहरू सधैँ भित्रभित्रै असहज र बेखुस महसुस गर्छन्। तर यदि तिनीहरूले आफ्ना आमाबुबाको कुरा सुनेनन् भने, तिनीहरू आत्मग्लानि महसुस गर्छन्: “मेरा आमाबुबा बुढा भइसके, तैपनि उहाँहरूले अझै मेरो विवाह भएको वा मैले सन्तान जन्माएको देख्नुभएको छैन। उहाँहरू दुःखी हुनुहुन्छ, त्यसैले मलाई विवाह गर्न र सन्तान जन्माउन जोड दिनुहुन्छ। यो उहाँहरूको जिम्मेवारी पनि हो।” त्यसैले, यस सन्दर्भमा आमाबुबाका अपेक्षाहरूको कुरा आउँदा, मानिसहरूलाई भित्रभित्रै यो एउटा बोझ हो भन्‍ने सधैँ महसुस हुन्छ। तिनीहरूले आफ्ना आमाबुबाको कुरा सुने पनि वा नसुने पनि, यो गलत भए जस्तो देखिन्छ, र तिनीहरूलाई आफ्ना आमाबुबाका माग वा चाहनाहरूको विरुद्धमा जानु अत्यन्तै अनैतिक र लाजमर्दो कुरा हो भन्‍ने लाग्छ, र तिनीहरू सधैँ आफ्नो विवेकले आफूलाई धिक्कारेको महसुस गर्छन्। हेर् त, के आमाबुबाका अपेक्षाहरू आफ्ना सन्तानलाई सताएर तिनीहरूको बोझ बन्दैनन् र? (बन्छन्।) कतिपय आमाबुबाहरू सन्तानको जीवनमा समेत हस्तक्षेप गर्छन्: “चाँडो विवाह गरेर सन्तान जन्माइहाल्। मलाई ठूलो, तन्दुरुस्त नाति जन्माइदे।” यसरी तिनीहरू बच्चाको लैङ्गिकतामा समेत हस्तक्षेप गर्ने कोसिस गर्छन्। कतिपय आमाबुबा यसो पनि भन्छन्, “तेरो पहिल्यै एउटी छोरी छे, चाँडो मलाई एउटा नाति जन्माइदे, मलाई नाति र नातिनी दुवै चाहिन्छ। तेरो जहान र तँ दिनभर परमेश्‍वरमा विश्‍वास गर्ने र कर्तव्य निभाउने काममै व्यस्त हुन्छस्। तैँले गर्नुपर्ने काम गरिरहेको छैनस्; सन्तान पाउनु ठूलो कुरा हो। तँलाई ‘तीनवटा सन्तानीय अभक्तिमध्ये उत्तराधिकारी नजन्माउनु सबभन्दा खराब हो’ भन्‍ने कुरा थाहा छैन? के तँलाई एउटी छोरी पाएर पुग्छ जस्तो लाग्छ? तैँले चाँडो एउटा नाति जन्माउनु बेस हुन्छ! तँ हाम्रो परिवारको एक्लो सन्तान होस्; यदि तैँले मेरो लागि नाति नजन्माउने हो भने, के हाम्रो परिवारको वंश समाप्त हुँदैन र?” अनि, तैँले मनन गर्छस्, “ठिक हो, यदि परिवारको वंश मबाट समाप्त भयो भने, के मैले पुर्खाहरूलाई निराश तुल्याइरहेको हुनेछैन र?” यसरी, विवाह नगर्नु गलत हुन्छ, अनि विवाह गर्ने तर सन्तान नजन्माउने गर्नु पनि गलत हुन्छ; तर एउटी छोरी मात्र जन्माएर पनि पुग्दैन, तैँले छोरा पनि जन्माउनैपर्छ। कतिपय मानिसहरूले सुरुमा छोरा जन्माउँछन्, तर तिनीहरूका आमाबुबाले यसो भन्छन्, “एउटाले पुग्दैन। केही भइहाल्यो भने के गर्ने? अर्को एउटा जन्मा ताकि तिनीहरू एकअर्काको साथी बन्न सक्छन्।” सन्तानको लागि आमाबुबाको वचन नै कानुन हो र उनीहरू पूर्णतया अनुचित हुन सक्छन् र सबभन्दा टेढो तर्क व्यक्त गर्न सक्छन्—उनीहरूका सन्तान तिनलाई कसरी सम्हाल्ने भनेर अन्योलमा हुन्छन्। आमाबुबाले हैकम जमाउँदै आफ्ना सन्तानको जीवन, काम, विवाह, र अन्य पक्षहरूमा हस्तक्षेप गर्छन् र आलोचना गर्छन्। सन्तानहरू चुपचाप सहनुबाहेक अरू केही गर्न सक्दैनन्, त्यसैले तिनीहरू आफ्ना आमाबुबालाई सकेसम्म कम भेट्ने छनौट गर्छन्, र भेटिहाल्दा पनि, तिनीहरू यी विषयहरूबाट पन्छिने प्रयास गर्छन्। तर, कतिपय मानिस यस्ता हुन्छन्, जो आफ्ना आमाबुबाका अपेक्षाहरू पूरा गर्नका लागि, आफ्ना आमाबुबाका मागहरूमा सहमत हुन्छन्, र आफ्ना आमाबुबालाई खुसी र आनन्दित तुल्याउन मन नलागी-नलागी भेटघाट गर्न जान्छन्, विवाह गर्छन्, र सन्तान जन्माउँछन्। कुनै सन्तानले आफ्ना आमाबुबाका अपेक्षाहरू पूरा गर्न सके पनि वा नसके पनि, यस्ता मागहरू कुनै पनि सन्तानका लागि समस्याजनक हुन्छन्। तेरा आमाबुबाले जे गरे पनि, तँ तिनीहरूको आलोचना गर्न सक्दैनस्, र तँ तर्क गरेर तिनीहरूलाई सम्झाउन पनि सक्दैनस्। यसरी, समय बित्दै जाँदा, यो मामला तेरा लागि बोझ बन्छ। तँलाई सधैँ आफूले विवाह गर्ने र सन्तान जन्माउने आफ्ना आमाबुबाका मागहरू पूरा गर्न नसकेसम्म, आफूले प्रस्ट विवेकका साथ आफ्ना आमाबुबा वा पुर्खाहरूको सामना गर्न नसक्ने महसुस हुन्छ। यदि तँ प्रेम सम्बन्धमा छैनस्, तैँले विवाह गरेको छैनस्, र परिवारको वंशलाई निरन्तरता दिएको छैनस् भने, तैँले भित्रभित्रै दबाब महसुस गर्नेछस्। यदि तेरा आमाबुबा यी मामलाहरूमा हस्तक्षेप गर्दैनन्, तँलाई स्वतन्त्रता दिन्छन् र तँलाई परिस्थितिअनुसार चल्न दिन्छन् भने मात्रै तँ अलिकति निस्फिक्र हुन सक्छस्। तर, यदि तेरा नातेदार र साथीभाइहरू सबैले तेरो पिठ्युँपछाडि तेरो बारेमा कुरा गर्छन् र तेरो आलोचना गर्छन् भने, त्यो पनि तेरा लागि एउटा बोझ नै हुन्छ। तँ २५ वर्ष पुगेर अविवाहित हुँदा, तँलाई त्यो खासै महत्त्वपूर्ण हो जस्तो लाग्दैन, तर जब तेरो उमेर ३० पुग्छ, तँलाई त्यो खासै राम्रो होइन भन्‍ने अनुभूति हुन थाल्छ, त्यसैले तँ यी नातेदार र परिवारका सदस्यहरूबाट पन्छिन्छस्, र यो कुरा उठाउँदैनस्। अनि यदि तँ ३५ वर्ष पुगेर पनि अविवाहित नै छस् भने, मानिसहरूले यसो भन्‍नेछन्, “तैँले किन बिहे नगरेको? के तँलाई केही समस्या छ? तँ अलि विचित्र छस्, होइन र?” यदि तँ विवाहित होस् तर सन्तान चाहँदैनस् भने, तिनीहरूले यसो भन्‍नेछन्, “तैँले बिहे गरेपछि सन्तान किन नजन्माएको? अरू मानिसहरू बिहे गरेर एउटी छोरी र त्यसपछि छोरा जन्माउँछन्, वा पहिला छोरा र त्यसपछि छोरी जन्माउँछन्। तँ किन सन्तान चाहँदैनस्? तँलाई के भएको छ? के तँसित कुनै मानव भावना छैन? के तँ सामान्य व्यक्ति त होस्?” चाहे त्यो आमाबुबाबाट आओस् वा समाजबाट, यी मामलाहरू फरक-फरक परिवेश र पृष्ठभूमिमा तेरो लागि बोझ बन्छन्। तँलाई आफू गलत छु भन्‍ने महसुस हुन्छ, विशेष गरी एउटा निश्चित उमेरमा। उदाहरणका लागि, यदि कोही उमेरमा तीस वा चालिस कटेको छ र अझै अविवाहित छ भने, उसको वरपरका मानिसहरूले कुरा काट्नेछन्: “त्यो व्यक्ति त्यति बुढो भइसक्यो र अझै विवाह गरेको छैन। के उसको स्वास्थ्यमा केही खराबी छ वा ऊ जीवनमा राम्रो अवस्थामा छैन? नत्र, उसले अहिलेसम्म किन परिवार बसाएको छैन? उसका आमाबुबालाई कति चिन्ता होला, सोच त। उसले तीस वा चालिस काटिसकेको छ र अझै अविवाहित छ। के उसले परिवारलाई उत्तराधिकारीविना नै छोड्नेछैन र? उसको परिवारको वंशलाई निरन्तरता दिने कोही पनि हुनेछैन।” कतिपय मानिस यो सुनेपछि लाजले अनुहार देखाउन पनि सक्दैनन्। विवाहप्रति तेरो वर्तमान मनोवृत्ति जे-जस्तो भए पनि, यदि तँ सत्यता बुझ्दैनस् र यो मामला छर्लङ्गै देख्न सक्दैनस् भने, ढिलो-चाँडो यसले तँलाई सताउनेछ। आजकल, समाजमा ३४-३५ वर्षका अविवाहित मानिसहरू हुन्छन्, जुन ठूलो कुरा होइन। तर ३५-३६ र त्योमाथिका अविवाहित मानिसहरू कम हुन्छन्। अविवाहित मानिसहरूको अहिलेको उमेर समूहको आधारमा, यदि तँ ३५ मुनि छस् भने, सायद तैँले यस्तो सोच्छस्, “विवाहित नहुनु सामान्य कुरा हो, त्यसबारे कसैले केही भन्दैन। यदि मेरा आमाबुबाले केही भन्न चाहन्छन् भने, भनून्। म डराउँदिनँ।” तर तँ ३५ कटेपछि, मानिसहरूले तँलाई फरक नजरले हेर्नेछन्। तिनीहरूले तँ एक्ली, अविवाहित, वा सबैले छोडेकी महिला होस् भनेर भन्‍नेछन्, र तैँले त्यो सहन सक्नेछैनस्। यो कुरा तेरो बोझ बन्नेछ। यदि यो कुराबारे तँसित प्रस्ट बुझाइ वा अभ्यासका निश्‍चित सिद्धान्तहरू छैनन् भने, ढिलोचाँडो यो तेरो लागि चिन्ताको विषय बन्नेछ, वा यसले कुनै विशेष समयमा तेरो जीवनमा अवरोध पुर्‍याउनेछ। के यसमा मानिसहरूले बुझ्नुपर्ने केही सत्यताहरू छैनन् र? (छन्।)

विवाह गर्ने र सन्तान जन्माउने सन्दर्भमा, यी मामलाहरूले ल्याउने बोझहरू त्याग्न मानिसले के-कस्ता सत्यताहरू बुझ्नुपर्छ? सर्वप्रथम, के वैवाहिक जोडीको छनोट मानव इच्छाले तय गर्छ? (गर्दैन।) तैँले गएर आफूले चाहेको जस्तोसुकै व्यक्ति भेट्न सक्छस् भन्‍ने हुँदैन, र परमेश्‍वरले तेरो लागि ठ्याक्कै तैँले चाहेजस्तै व्यक्ति तयार गर्नुहुनेछ भन्‍ने पनि निश्‍चय नै हुँदैन। बरु के हुन्छ भने, तेरो वैवाहिक जोडी को हुनेछ भनी परमेश्‍वरले पहिल्यै तोकिसक्नुभएको हुन्छ; त्यो जो हुनुपर्ने हो, त्यही नै हुनेछ। तँ तेरा आमाबुबाका चाहनाले वा तिनीहरूले अगाडि सारेका सर्तहरूले निम्त्याएको हस्तक्षेपद्वारा प्रभावित हुनुपर्दैन। अझ भन्‍ने हो भने, के तेरा आमाबुबाले तँलाई खोज्न लगाएको धनी र उच्च हैसियतवाल व्यक्तिले तेरो भावी धन र हैसियत निर्धारण गर्न सक्छ र? (सक्दैन।) सक्दैन। यस्ता धेरै महिलाहरू छन् जसले धनाढ्य परिवारमा विवाह गरे तर अन्त्यमा तिनीहरू घरबाट निकालिए र बाटोमा फोहोर टिप्ने अवस्थामा पुगे। धन र प्रतिष्ठाको लागि निरन्तर सामाजिक सिँढी चढ्न खोजेर अन्त्यमा तिनीहरू बरबाद हुन्छन्, र तिनीहरूको छवि नष्ट भई साधारण मानिसहरूको भन्दा खराब बन्छ। तिनीहरू थोत्रो बोरा बोकेर डुल्दै प्लास्टिक र क्यानका बोतल सङ्कलन गर्दै दिन बिताउँछन्, र ती बोतलहरू थोरै पैसामा बेच्छन्, र अन्त्यमा एउटा क्याफेमा गएर एक कप कफी किनेर पिउँछन् ताकि तिनीहरूले आफू अझै पनि धनी व्यक्तिकै जीवन जिइरहेको छु भन्‍ने महसुस गर्न सकून्। कस्तो दुःखद कुरो! विवाह भनेको जीवनको एउटा महत्त्वपूर्ण घटना हो। आफू कस्ता आमाबुबाबाट जन्मिने भन्‍ने कुरा भाग्‍यमै पूर्वनिर्धारित भएझैँ, विवाह पनि तेरा आमाबुबाका वा परिवारका चाहनामा आधारित हुँदैन, न त त्यो तेरो व्यक्तिगत रुचि र प्राथमिकतामै आधारित हुन्छ; त्यो पूर्णतया परमेश्‍वरको पूर्वनिर्धारणभित्र पर्छ। सही समय आएपछि तैँले सही व्यक्ति भेट्नेछस्; उचित समय आएपछि तैँले आफू सुहाउँदो व्यक्ति भेट्नेछस्। अदृश्य र रहस्यमय संसारका यी सबै बन्दोबस्तहरू परमेश्‍वरको नियन्त्रण र सार्वभौमिकतामा हुन्छन्। यस मामलामा, मानिसहरूले अरूका बन्दोबस्तहरूमा ध्यान दिनु, अरूद्वारा निर्देशित हुनु, वा अरूको चालबाजी र प्रभावमा पर्नु आवश्यक छैन। त्यसैले, विवाहको कुरा आउँदा, तेरा आमाबुबासँग जे-जस्ता अपेक्षाहरू भए पनि, र तँसित जे-जस्ता योजनाहरू भए पनि, तँ न त तेरा आमाबुबाको प्रभावमा न त तेरा आफ्नै योजनाहरूको प्रभावमा पर्नु आवश्यक छ। यो मामला पूर्णतया परमेश्‍वरको वचनमा आधारित हुनुपर्छ। तैँले जोडी खोजिरहेको भए पनि नभए पनि, फरक पर्दैन—तैँले जोडी खोजिरहेकै भए पनि, परमेश्‍वरको वचनअनुसार खोज्नुपर्छ, तेरा आमाबुबाका मापदण्ड वा चाहना र तिनीहरूका अपेक्षाहरूअनुसार होइन। त्यसैले, विवाहको कुरा आउँदा, तेरा आमाबुबाका अपेक्षाहरू तेरो लागि बोझ बन्नु हुँदैन। वैवाहिक जोडी खोज्नु भनेको तेरो आफ्नै बाँकी जीवनको र तेरो जोडीको जिम्मेवारी ग्रहण गर्नु हो; यो परमेश्‍वरका योजनाबद्ध कार्य र बन्दोबस्तहरूप्रति समर्पित हुनु हो। यो तेरा आमाबुबाका मापदण्ड वा अपेक्षाहरू पूरा गर्नु होइन। तैँले जोडी खोज्ने नखोज्ने र तैँले कस्तो जोडी खोज्‍ने भन्‍ने कुरा तेरा आमाबुबाका अपेक्षाहरूमा आधारित हुनु हुँदैन। यस मामलामा तेरा आमाबुबासँग तँलाई नियन्त्रणमा राख्ने अधिकार छैन; परमेश्‍वरले तिनीहरूलाई सुरुदेखि अन्त्यसम्म तेरो विवाहको बन्दोबस्त गर्ने अधिकार दिनुभएको छैन। यदि तँ विवाहको लागि जोडी खोजिरहेको छस् भने, तैँले परमेश्‍वरका वचनहरूअनुसार नै खोज्नुपर्छ; यदि तँ जोडी नखोज्‍ने विकल्प रोज्छस् भने, त्यो तेरो स्वतन्त्रता हो। तँ यसो भन्छस्: “मेरो पूरै जीवनमा, म आफ्ना कर्तव्यहरू निर्वाह गरिरहेको भए पनि नभए पनि, अविवाहित नै रहन रुचाउँछु। म एक्लै हुनु भनेको अति स्वतन्त्र हुनु हो—म चराझैँ पखेटा फरफर पार्दै सजिलै उडिजान सक्छु। मसँग परिवारको बोझ हुँदैन र जहाँ गए पनि म मात्र हुन्छु। यो गज्जब हो! म एक्लै हुन्छु, तर एक्लो महसुस गर्दिनँ। मसित परमेश्‍वर हुनुहुन्छ, उहाँले मलाई साथ दिइरहनुभएको छ; म प्रायजसो एक्लो महसुस गर्दिनँ। कहिलेकाहीँ म सबथोकबाट टाढा होऊँ जस्तो लाग्छ, शरीरलाई चाहिने पनि त्यही हो। केही समय सबथोकबाट टाढिनु नराम्रो कुरा होइन। हरेक पटक मलाई खोक्रो वा एक्लो महसुस हुँदा, म परमेश्‍वरसामु आउनेछु र उहाँसँग अन्तरङ्ग कुराकानी गर्नेछु र उहाँलाई आफ्ना केही कुरा भन्‍नेछु। म उहाँका वचनहरू पढ्नेछु, भजनहरू सिक्नेछु, जीवन अनुभवहरूसम्बन्धी गवाही भिडियोहरू हेर्नेछु, र परमेश्‍वरको घरका चलचित्रहरू हेर्नेछु। यो गज्जब हुन्छ, र त्यसपछि मलाई कहिल्यै एक्लो महसुस हुँदैन। मलाई पछि एक्लो महसुस होला नहोला त्यसबारे मलाई मतलब छैन। जे भए पनि, म अहिले एक्लो महसुस गर्दिनँ; मेरो वरपर थुप्रै दाजुभाइ-दिदीबहिनीहरू छन् जोसँग म मर्मस्पर्शी कुराकानी गर्न सक्छु। वैवाहिक जोडी खोज्नु अलि कष्टदायक हुन सक्छ। साँच्चिकै राम्रो जीवन जिउन सक्ने सामान्य मानिसहरू धेरै छैनन्, त्यसैले म त्यस्तो व्यक्ति खोज्न चाहँदिनँ। यदि मैले कोही भेटेँ र हामीबीच तालमेल नमिलेर हाम्रो सम्बन्धविच्छेद भयो भने, त्यो सबै झन्झट भोग्नुको के अर्थ हुन्छ र? मैले यो कुरा प्रस्ट बुझिसकेकोले, जोडी नखोज्नु नै राम्रो हुन्छ। यदि विवाह गर्नको लागि कोही खोज्नुको उद्देश्य क्षणिक खुसी र आनन्द मात्र हो, र तेरो सम्बन्धविच्छेद भएरै छोड्छ भने, त्यो झन्झट मात्र हो, र म त्यस्तो झन्झट सहन तयार छैन। सन्तान जन्माउने सन्दर्भमा भन्नुपर्दा, आफू मानवजाति भएको—र उत्तराधिकारी जन्‍माउने साधन मात्र नभएको नाताले—परिवारको वंशलाई निरन्तरता दिनु न त मेरो जिम्मेवारी न त दायित्व नै हो। जसले निरन्तरता दिन चाहन्छ उसले दिँदा हुन्छ। कुनै पनि थर एक व्यक्तिको मात्र अंश होइन।” परिवारको वंश टुट्दैमा के हुन्छ र? के त्यो देहको थरको कुरा मात्र होइन र? प्राणहरूबीच एकअर्कासँग सम्बन्ध हुँदैन; तिनीहरूबीच उत्तराधिकार वा निरन्तरताको कुनै कुरा हुँदैन। सम्पूर्ण मानवजातिको पुर्खा एउटै हो; हरव्यक्ति उक्त पुर्खाकै सन्तति हो, त्यसैले मानवजातिको वंश अन्त्य हुने प्रश्‍नै आउँदैन। कुनै वंशलाई निरन्तरता दिनु तेरो जिम्मेवारी होइन। जीवनमा सही मार्गमा हिँड्नु, स्वतन्त्र र मुक्त जीवन जिउनु, र साँचो सृष्टि गरिएको प्राणी हुनु नै मानिसले पछ्याउनुपर्ने कुराहरू हुन्। मानवजाति जन्माउने मेसिन हुनु तैँले बोक्नुपर्ने बोझ होइन। परिवारको निम्ति सन्तान जन्माउनु वा परिवारको वंशलाई निरन्तरता दिनु पनि तेरो जिम्मेवारी होइन। परमेश्‍वरले तँलाई यो जिम्मेवारी दिनुभएको छैन। जसले सन्तान जन्माउन चाहन्छ उसले जन्माउँदा हुन्छ; जसले आफ्नो वंशलाई निरन्तरता दिन चाहन्छ उसले दिँदा हुन्छ; जो त्यो जिम्मेवारी लिन चाहन्छ उसले लिँदा हुन्छ; तँसँग त्यसको कुनै सम्बन्ध छैन। यदि तँ त्यो जिम्मेवारी लिन इच्छुक छैनस् र त्यो दायित्व पूरा गर्न अनिच्छुक छस् भने, ठिकै छ, त्यो तेरो अधिकारको कुरा हो। के यो उचित होइन र? (हो।) यदि तेरा आमाबुबाले गनगन गरिरहन्छन् भने, तैँले तिनीहरूलाई यसो भन्न सक्छस्: “यदि तपाईँ मैले तपाईँहरूका लागि सन्तान जन्माइरहेको र परिवारको वंशलाई निरन्तरता दिइरहेको छैन भन्ने कुरादेखि असन्तुष्ट हुनुहुन्छ भने, अर्को सन्तान जन्माएर उसलाई निरन्तरता दिन लगाउनेबारे सोच्नुस्। जे होस्, यो मेरो चासोको कुरा पनि होइन; तपाईँले त्यसको लागि जसलाई चाहनुहुन्छ उसैलाई खटाउनुस्।” यसो भनेपछि के तेरा आमाबुबासँग जवाफ दिने कुरा केही पनि नहुने छैन र? छोराछोरीले विवाह गर्ने र सन्तान जन्माउने सन्दर्भमा, आमाबुबाले परमेश्‍वरमा विश्‍वास गरे पनि नगरे पनि, तिनीहरूलाई यो पाको उमेरमा के थाहा हुनुपर्छ भने, व्यक्तिको श्रीसम्पत्ति वा गरिबी, छोराछोरीको सङ्ख्या, र जीवनमा उसको वैवाहिक स्थिति स्वर्गले निर्धारण गर्ने कुरा हुन्; ती सबै पहिल्यै निर्धारित गरिएका हुन्छन्, र ती कसैले निर्धारण गर्न सक्ने कुरा होइनन्। त्यसकारण, यदि आमाबुबाले आफ्ना सन्तानबाट जबरजस्ती यी कुराहरू माग्छन् भने, तिनीहरू निस्सन्देह नै अज्ञानी आमाबुबा हुन्, तिनीहरू मूर्ख र बुद्धु व्यक्ति छन्। मूर्ख र बुद्धु आमाबुबासँग व्यवहार गर्दा, तिनीहरूका कुराहरूलाई हावाजस्तो मानिदे र एउटा कानले सुनेर अर्कोले उडाइदे, कुरो त्यहीँ सकिन्छ। यदि तिनीहरूले अति नै गनगन गरेमा तैँले यसो भन्न सक्छस्, “ठिक छ, म वाचा गर्छु, म भोलि नै बिहे गर्नेछु, पर्सि नै एउटा बच्चा जन्माउनेछु, र त्यसको भोलिपल्ट तपाईँलाई एउटा नाति थमाइदिनेछु। तपाईँ के भन्नुहुन्छ?” तिनीहरूलाई झाराटारुवा तरिकाले पन्छाइदे र फनक्क फर्केर हिँडिहाल्। के त्यो कुरा सम्हाल्ने सही तरिका यही होइन र? जे भए पनि, तैँले यो मामलालाई राम्रोसित बुझ्नुपर्छ। जहाँसम्म विवाहको कुरा छ, पहिला विवाह परमेश्‍वरले तोक्नुहुन्छ भन्‍ने कुरालाई थाती राखौँ। यस मामलाप्रति परमेश्‍वरको मनोवृत्ति भनेको मानिसहरूलाई नै छान्ने अधिकार दिने हो। तैँले अविवाहित नै रहन वा वैवाहिक जीवनमा प्रवेश गर्न रोज्न सक्छस्; तैँले दम्पती भएर जीवन जिउन सक्छस्, वा एउटा ठूलै परिवार बनाउने रोज्न सक्छस्। यो तेरो स्वतन्त्रताको कुरा हो। यी निर्णयहरू गर्नुमा तँसित जे आधार भए पनि वा तैँले जे उद्देश्य वा नतिजा हासिल गर्न चाहे पनि, छोटकरीमा भन्नुपर्दा, यो अधिकार तँलाई परमेश्‍वरले दिनुभएको हो; तँसँग रोज्ने अधिकार छ। यदि तँ “म आफ्नो कर्तव्यपालनमा निकै व्यस्त छु, म अझै सानै छु, र विवाह गर्न चाहँदिनँ। म अविवाहित रहन, पूर्णकालीन रूपमा आफूलाई परमेश्‍वरप्रति समर्पित गर्न, र आफ्ना कर्तव्यहरू राम्ररी निर्वाह गर्न चाहन्छु। म विवाहको ठूलो मामला पछि सम्हाल्नेछु—जब म पचास वर्षको हुन्छु र मलाई एक्लो महसुस भइरहेको हुन्छ, जब मसँग भन्नुपर्ने धेरै कुरा हुन्छ तर व्यक्त गर्ने ठाउँ हुँदैन, तब म कोही खोज्नेछु” भनेर भन्छस् भने, त्यो पनि ठिक छ, परमेश्‍वरले तँलाई दोषी ठहराउनुहुनेछैन। यदि तैँले “मलाई मेरो जवानी सक्किनै लागेको अनुभूति हुन्छ, मैले बाँकी जवानीको सदुपयोग गर्नैपर्छ। मसँग जवानी, सौन्दर्य र चमक हुँदैखेरि साथ र कुराकानीको लागि मैले चाँडो जोडी खोज्नुपर्छ, मलाई प्रिय ठान्‍ने र प्रेम गर्ने, मैले मेरा दिनहरू बिताउन र विवाह गर्न सक्‍ने व्यक्ति खोज्‍नुपर्छ” भनेर भन्छस् भने, यो पनि तेरो अधिकार हो। यसमा एउटा कुराचाहिँ अवश्यै हुन्छ: यदि तँ वैवाहिक जीवनमा प्रवेश गर्ने निर्णय गर्छस् भने, सुरुमा तैँले मण्डलीभित्र के-कस्ता कर्तव्यहरू निर्वाह गरिरहेको छस्, तँ अगुवा होस् कि कामदार, तँ परमेश्‍वरको घरमा संवर्धनका लागि छानिएको छस् कि छैनस्, तँ महत्त्वपूर्ण काम वा कर्तव्यहरू गरिरहेको छस् छैनस्, तैँले अहिले कस्ता कार्यहरू पाएको छस्, र तेरो वर्तमान परिस्थिति कस्तो छ भनेर तैँले राम्ररी विचार गर्नुपर्छ। यदि तँ वैवाहिक जीवनमा प्रवेश गरिस् भने, के त्यसले तेरो कर्तव्यपालनमा प्रभाव पार्नेछ? के त्यसले त्यसपछि तेरो सत्यता पछ्याइमा पनि प्रभाव पार्नेछ? के त्यसले अगुवा वा कामदारका रूपमा तेरो कामलाई असर गर्नेछ? के त्यसले तैँले मुक्ति प्राप्त गर्ने कुरामा असर गर्नेछ? यी सबै तैँले विचार गर्नुपर्ने प्रश्‍नहरू हुन्। परमेश्‍वरले तँलाई यस्तो अधिकार दिनुभएको भए पनि, तैँले यो अधिकार प्रयोग गर्दा, तैँले आफूले के निर्णय गर्न लागेको छु र यो निर्णयले कस्ता परिणामहरू ल्याउन सक्छन् भनेर राम्रोसित विचार गर्नुपर्छ। जे-जस्ता परिणामहरू आइपर्न सक्‍ने भए पनि, तैँले अरूलाई दोष लगाउनु हुँदैन, न त परमेश्‍वरलाई नै दोष लगाउनु हुन्छ। तैँले आफ्नो निर्णयका परिणामहरूको जिम्मेवारी लिनुपर्छ। कतिपय मानिसहरू भन्छन्: “म विवाह गर्न मात्र होइन, थुप्रै छोराछोरी पनि जन्माउन चाहन्छु। एउटा छोरा जन्मेपछि, एउटी छोरी जन्माउनेछु, र हामी जीवनभर सुखी परिवारको रूपमा जिउनेछौँ, खुसी र सौहार्दपूर्वक एकअर्कालाई साथ दिनेछौँ। मेरो उमेर ढल्केपछि, मेरा छोराछोरी नजिक आएर मेरो हेरचाह गर्नेछन्, र मैले पारिवारिक जीवनको आनन्द पाउनेछु! त्यो कति गज्जब हुनेछ! जहाँसम्‍म कर्तव्यपालन गर्ने, सत्यता पछ्याउने र मुक्ति पाउने कुरा छ, ती सबै गौण हुन्। म अहिले ती कुराहरूबारे चिन्ता लिन्‍नँ। म पहिला सन्तान जन्माउने कुरो टुङ्ग्याउनेछु।” त्यो पनि तेरो अधिकार हो। तर तेरो निर्णयले अन्त्यमा तँलाई जे-जस्ता परिणामहरू दिए पनि, ती तीता-मिठा, अमिलो वा टर्रो जे-जस्ता भए पनि, ती कुरा तँ आफैले बेहोर्नुपर्छ। परमेश्‍वरलगायत कसैले पनि तेरा निर्णयहरूको मूल्य तिर्ने वा जिम्मेवारी लिनेछैन। कुरो बुझिस्? (बुझेँ।) यी मामलाहरू प्रस्टसित वर्णन गरिएका छन्। विवाहको सन्दर्भमा, तैँले आफूले त्याग्नुपर्ने बोझहरू त्याग्नुपर्छ। अविवाहित रहन रोज्नु तेरो स्वतन्त्रता हो, वैवाहिक जीवनमा प्रवेश गर्न रोज्नु पनि तेरो स्वतन्त्रता हो, र थुप्रै सन्तान जन्माउन रोज्नु पनि तेरो स्वतन्त्रता नै हो। तेरो रोजाइ जे भए पनि, त्यो तेरो स्वतन्त्रताको कुरा हो। एकातिर, वैवाहिक जीवनमा प्रवेश गर्नुको अर्थ यो होइन कि तैँले यसरी आमाबुबाको माया चुक्ता गरेको छस् वा आफ्नो सन्तानीय कर्तव्य पूरा गरेको छस्; अविवाहित रहने निर्णय गर्नुको अर्थ पनि अवश्यै यो होइन कि तैँले तेरा आमाबुबाको अवज्ञा गरिरहेको छस्। अर्कोतिर, वैवाहिक जीवनमा प्रवेश गर्न वा थुप्रै सन्तान जन्माउन रोज्नु पनि न त परमेश्‍वरको आज्ञापालन नगर्नु नै हो न त उहाँविरुद्ध विद्रोह गर्नु नै हो। यसका लागि तँलाई दोषी ठहराइनेछैन। यदि तँ अविवाहित रहन रोज्छस् भने, त्यसको अर्थ तँ परमेश्‍वरमा समर्पित हुन सक्षम छस् भन्‍ने होइन, र तैँले त्यसो गरेको छस् भन्दैमा परमेश्‍वरले तँलाई अन्त्यमा मुक्ति दिनुहुनेछैन। छोटकरीमा भन्दा, तँ अविवाहित भए पनि, विवाहित भए पनि, वा तेरा धेरै सन्तान भए पनि, परमेश्‍वरले यी कारकहरूका आधारमा तँ अन्त्यमा मुक्ति पाउन सक्छस् कि सक्दैनस् भनी निर्धारण गर्नुहुनेछैन। परमेश्‍वर तेरो वैवाहिक पृष्ठभूमि वा वैवाहिक स्थितिलाई हेर्नुहुन्न; उहाँ तँ सत्यता पछ्याइरहेको छस् कि छैनस्, आफ्ना कर्तव्यहरू निर्वाह गर्नेप्रतिको तेरो मनोवृत्ति कस्तो छ, तैँले कति सत्यता स्वीकार गरेको छस् र कति सत्यतामा समर्पित भएको छस्, र तँ सत्यता सिद्धान्तहरूअनुसार कार्य गर्छस् कि गर्दैनस् भन्‍ने मात्र हेर्नुहुन्छ। अन्त्यमा, परमेश्‍वरले तैँले जीवनमा कस्तो मार्ग र उत्तरजीविकासम्बन्धी कस्ता नियमहरू रोजेको छस् भन्‍ने आधारमा मात्रै तैँले मुक्ति पाउनेछस् कि छैनस् भनी निर्धारण गर्नुहुनेछ। अवश्य पनि, एउटा तथ्यलाई हेर्नैपर्छ: विवाह नगरेका वा विवाहको बन्धनबाट मुक्त भएकाहरूसँग मुक्ति प्राप्त गर्नका लागि एउटा सर्त पहिल्यै हुन्छ—तिनीहरू विवाहको संरचनाभित्र कसैका लागि वा कुनै कुराका लागि जिम्मेवार हुनु पर्दैन, तिनीहरूले यी जिम्मेवारी र दायित्वहरू बोक्नु पर्दैन, त्यसैले तिनीहरूसँग सत्यता पछ्याउनका लागि अझ धेरै समय र ऊर्जा हुन्छ, र तिनीहरू तुलनात्मक रूपमा बढी स्वतन्त्र हुन्छन्। उदाहरणका लागि, यदि तँ आफ्ना कर्तव्यहरू निर्वाह गर्न सहरबाहिर जाँदै छस्, र तेरा कुनै पारिवारिक उल्झनहरू, यी रोकटोकहरू छैनन् भने, तँ बस आफ्ना झोलाहरू प्याक गरेर जान सक्छस्; कसैले तँलाई रोक्नेछैन। तर यदि तँ विवाहित छस् र तेरो परिवार छ भने, तँ त्यति स्वतन्त्र हुँदैनस्। तँ आफ्ना परिवारका सदस्यहरूका लागि जिम्मेवार हुनैपर्छ। सर्वप्रथम, तैँले तिनीहरूका लागि कम्तीमा पनि खान र लाउनको व्यवस्था गर्नुपर्छ, र तैँले दैनिक पारिवारिक जीवनको खर्च, तेरा छोराछोरीको विद्यालयको शुल्क, इत्यादि पनि बेहोर्नुपर्छ। तैँले यी सबै जिम्मेवारीहरू वहन गर्नैपर्छ। अविवाहित र सन्तान नभएकाहरूका लागि यो निकै सजिलो हुन्छ। परमेश्‍वरको घरमा आफ्ना कर्तव्यहरू निर्वाह गर्दा, तिनीहरूका उल्झनहरू कम हुन्छन्, तिनीहरूले खाना, लुगाफाटो, बास, वा यातायातका बारेमा चिन्ता लिनु पर्दैन, र पारिवारिक जीवनका खातिर पैसा कमाउन काम र दौडधूप गर्दै मेहनत त झनै गर्नु पर्दैन। भिन्‍नता यही हो। अन्त्यमा, कुरा उही नै रहन्छ: विवाहको कुरा आउँदा, मानिसहरूले कुनै पनि बोझ बोक्नु हुँदैन। चाहे ती तेरा आमाबुबाका अपेक्षाहरू होऊन्, समाजका परम्परागत धारणाहरू होऊन्, वा तेरा आफ्नै अत्यधिक चाहनाहरू होऊन्, यीमध्ये कुनै पनि तेरा लागि बोझ बन्नु हुँदैन। अविवाहित रहन वा वैवाहिक जीवनमा प्रवेश गर्न रोज्नु तेरो अधिकार हो, र कहिले अविवाहितपन छोड्ने र कहिले वैवाहिक जीवनमा प्रवेश गर्ने भनी निर्णय गर्नु पनि तेरो अधिकार हो। परमेश्‍वरले यस मामलामा कुनै निष्कर्षात्मक निर्णय गर्नुहुन्न। वैवाहिक जीवनमा प्रवेश गरेपछि, तैँले कति सन्तान जन्माउनेछस् भन्‍ने सन्दर्भमा, यो परमेश्‍वरले पूर्वनिर्धारित गर्नुभएको कुरा हो, तर तेरो वास्तविक परिस्थिति र पछ्याइको आधारमा तँ आफैले पनि विकल्पहरू रोज्न सक्छस्। परमेश्‍वरले तँमाथि कुनै नियमहरू थोपर्नुहुनेछैन। मानौँ, तँ लखपति, करोडपति वा अरबपति होस्, र तैँले यसो भन्छस्, “मेरो लागि आठ-दस जना सन्तान हुनु समस्याको कुरा होइन। धेरै छोराछोरी भएर मेरो कर्तव्यपालन गर्ने ऊर्जामा कमी आउनेछैन।” यदि तँ उक्त झन्झटदेखि डराउँदैनस् भने, छोराछोरी जन्मा; परमेश्‍वरले तेरो निन्दा गर्नुहुनेछैन। विवाहबारेको तेरो मनोवृत्तिको कारण परमेश्‍वरले तेरो मुक्तिबारे उहाँको मनोवृत्ति बदल्नुहुनेछैन। वास्तविकता यही हो। कुरो प्रस्ट भयो? (हजुर।) अर्को पक्ष के हो भने, यदि तँ अहिले अविवाहित रहन रोज्छस् भने, तँ अविवाहित भएकै कारण तैँले उच्चताको भावना राख्नै हुँदैन, र यसो भन्न हुँदैन: “म अविवाहित कुलीन वर्गको सदस्य हुँ र परमेश्‍वरको उपस्थितिमा मुक्तिको प्राथमिकता पाउने मेरो अधिकार छ।” परमेश्‍वरले तँलाई यो विशेषाधिकार दिनुभएको छैन, कुरो बुझिस्? तैँले यसो पनि भन्‍न सक्छस्, “म विवाहित हुँ। के त्यसले मलाई निकृष्ट बनाउँछ?” तँ निकृष्ट छैनस्। तँ अझै पनि भ्रष्ट मानवजातिको एक सदस्य होस्; तँ वैवाहिक जीवनमा प्रवेश गरेको कारण तेरो स्तर घटेको वा तँलाई कुल्चीमिल्ची पारिएको छैन, न त तँ अरूभन्दा बढी भ्रष्ट, मुक्ति पाउन कठिन, वा परमेश्‍वरको हृदयको लागि घातक भएर परमेश्‍वरले तँलाई मुक्ति दिन नचाहनुभएको नै छ। यी सबै मानिसहरूका गलत सोच र दृष्टिकोणहरू हुन्। व्यक्तिको वैवाहिक स्थितिसँग ऊप्रतिको परमेश्‍वरको मनोवृत्तिको कुनै सम्बन्ध हुँदैन, न त कुनै व्यक्तिले अन्त्यमा मुक्ति पाउन सक्छ सक्दैन भन्‍नेसित नै उसको वैवाहिक स्थितिको कुनै सम्बन्ध हुन्छ। त्यसोभए मुक्ति पाउने कुरा केसँग सम्बन्धित हुन्छ? (यो सत्यता स्विकार्नेप्रति व्यक्तिको मनोवृत्ति के छ भन्‍नेमा आधारित हुन्छ।) ठिक भनिस्, यो सत्यतालाई हेर्ने र स्विकार्नेप्रतिको व्यक्तिको मनोवृत्तिमा, र मानिसहरू र परिस्थितिहरूलाई हेर्न र आफूलाई उचित व्यवहारमा ढाल्न र कार्य गर्नको लागि परमेश्‍वरका वचनहरूलाई आधारको रूपमा र सत्यतालाई मापदण्डको रूपमा प्रयोग गर्न सक्छन् सक्दैनन् भन्‍ने कुरामा आधारित हुन्छ। व्यक्तिको अन्तिम परिणाम मापन गर्ने आधार यही हो। अब हामी हाम्रो सङ्गतिको यो बिन्दुमा पुगेकाले, के तँ विवाहको मामलाले ल्याउने बोझलाई आधारभूत रूपमा त्याग्न सक्छस्? (सक्छु।) यी कुराहरू त्याग्न सकेमा तेरो सत्यता पछ्याइमा फाइदा पुग्नेछ। यदि तँलाई यो कुरामा विश्‍वास लाग्दैन भने, तैँले विवाहित मानिसहरूलाई तिनीहरूको मुक्ति पाउने आशा कस्तो छ भनी सोध्न सक्छस्, र तिनीहरूले “म धेरै वर्षसम्म विवाहित थिएँ र परमेश्‍वरमाथिको मेरो विश्‍वासको कारण सम्बन्धविच्छेद भयो, र म मुक्ति पाउँछु भन्‍ने आँट गर्दिनँ” भनेर भन्‍नेछन्। तैँले तीसको दशकमा रहेका र विवाह नगरेका ती मानिसहरूलाई सोध्न सक्छस्, तर विश्‍वास गरेका त्यतिका वर्षमा, तिनीहरूले सत्यता पछ्याएकै हुँदैनन् र तिनीहरू गैरविश्‍वासीहरूजस्तै हुन्छन्। तैँले तिनीहरूलाई सोध्न सक्छस्, “के तिमीले यस तरिकाले परमेश्‍वरमा विश्‍वास गरेर मुक्ति पाउन सक्छौ?” तिनीहरूले पनि मुक्ति पाउन सक्छु भन्‍ने आँट गर्नेछैनन्। के यस्तै हुँदैन र? (हजुर।)

विवाहबारे मानिसहरूले बुझ्नुपर्ने सत्यताहरू यिनै हुन्। हामीले सङ्गति गरेका कुनै पनि विषय थोरै शब्दमा प्रस्टसित व्याख्या गर्न सकिँदैन। विश्‍लेषण गर्नुपर्ने त्यस्ता धेरै विविध तथ्यहरू, साथै विविध प्रकारका मानिसहरूका परिस्थितिहरू छन्। यी विविध परिस्थितिहरूको आधारमा, मानिसहरूले बुझ्नुपर्ने सत्यताहरू थोरै शब्दमा प्रस्टसित व्याख्या गर्न सकिँदैन। हरेक समस्याको लागि, मानिसहरूले बुझ्नुपर्ने सत्यता र तथ्यगत वास्तविकताहरू छन्, र त्योभन्दा बढी मानिसहरूले राख्ने मिथ्या सोच र दृष्टिकोणहरू छन्, र यी कुराहरू पनि बुझ्नुपर्छ। यी मिथ्या सोच र दृष्टिकोणहरू अवश्यै मानिसहरूले त्याग्नुपर्ने कुराहरू हुन्। जब तैँले यी कुराहरू त्याग्छस्, तब यस्तो मामलामाथिका तेरा सोच र दृष्टिकोणहरू तुलनात्मक रूपले सकारात्मक र सही हुनेछन्। त्यसपछि, जब तैँले यस्तो मामला फेरि सामना गर्छस्, तब तँ त्यसद्वारा बिलकुलै बाधित हुनेछैनस्; तँ केही मिथ्या र निरर्थक सोच र दृष्टिकोणहरूद्वारा बाधित र प्रभावित हुनेछैनस्। तँ यस्ता कुराको बन्धन वा बाधामा पर्नेछैनस्; बरु, तैँले यो मामलालाई राम्ररी सामना गर्न सक्नेछस्, अनि अरू वा आफूबारे तेरो मूल्याङ्कन तुलनात्मक रूपले सही हुनेछ। मानिसहरूले परमेश्‍वरका वचनहरू र सत्यता सिद्धान्तहरूअनुसार मानिसहरू र परिस्थितिहरूलाई हेर्दा, सोहीअनुसार व्यवहार र कार्य गर्दा, तिनीहरूमा मूर्तरूप लिन सक्ने सकारात्मक नतिजा यही हो। ल ठिक छ, आजको लागि हाम्रो सङ्गति यहीँ टुङ्ग्याऔँ। जयमसीह!

फूटनोटहरू:

क. मूल पाठमा “तँ आफैलाई नियन्त्रण गर्न समेत सक्दैनस्” भनेर पढिन्छ।


सत्यता कसरी पछ्याउने (१७)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

३. आफ्नो परिवारबाट आउने बोझहरूलाई त्याग्‍नु

क. आफ्ना आमाबुबाका अपेक्षाहरूलाई त्याग्‍नु

हाम्रो पछिल्लो भेलामा हामीले व्यक्तिको परिवारबाट आउने बोझहरू त्याग्‍ने बारेमा सङ्गति गरेका थियौँ। यसले आफ्‍ना आमाबुबाका अपेक्षाहरू त्याग्‍ने विषयलाई छोएको थियो। यी अपेक्षाहरूले प्रत्येक व्यक्तिलाई एक प्रकारको अदृश्य दबाब दिन्छन्, होइन र? (हो।) ती मानिसहरूको परिवारबाट आउने बोझहरूमध्येका एक हुन्। तेरा आमाबुबाका अपेक्षाहरू त्याग्‍नु भनेको तेरा आमाबुबाले तेरो जीवन, अस्तित्व र तैँले लिएको बाटोमा थोपर्ने दबाब र बोझ त्याग्‍नु हो। अर्थात्, जब तेरा आमाबुबाका अपेक्षाहरूले तैँले जीवनमा रोज्‍ने बाटो, तेरो कर्तव्य निर्वाह, तेरो सही मार्गको यात्रा, र तेरो स्वतन्त्रता, अधिकार र स्वाभाविक प्रवृत्तिलाई असर गर्छन्, तब तिनीहरूका अपेक्षाहरूले तँमा एक प्रकारको दबाब र बोझ हालिदिन्छन्। यी बोझहरू मानिसहरूले आफ्नो जीवन, अस्तित्व र परमेश्‍वरमाथिको विश्‍वासको क्रममा त्याग्‍नुपर्ने कुराहरू हुन्। के यो विषयवस्तुबारे हामीले पहिले पनि सङ्गति गरेका छैनौँ र? (छौँ।) स्वाभाविक रूपमा नै, आफ्‍ना आमाबुबाका अपेक्षाले धेरै कुराहरूलाई छुन्छन्, उदाहरणका लागि, व्यक्तिको पढाइ, जागिर, विवाह, परिवार, र उसको करियर, सम्भावना, भविष्य, आदि। आमाबुबाको दृष्टिकोणबाट हेर्दा, आफ्‍ना सन्तानप्रति तिनीहरूमा रहेका सबै अपेक्षाहरू तार्किक, निष्पक्ष र उचित हुन्छन्। आफ्नो सन्तानप्रति अपेक्षाहरू नराख्‍ने आमाबुबा कोही छैनन्। तिनीहरूको अपेक्षा बढी हुन सक्छ वा कम हुन सक्छ, तिनीहरूको अपेक्षा ठूलो हुन सक्छ वा सानो हुन सक्छ, वा निश्‍चित समयमा आफ्नो सन्तानप्रति तिनीहरूको अपेक्षा फरक-फरक हुन सक्छ। तिनीहरूले आफ्‍नो सन्तानले राम्रो अङ्क ल्याओस्, उसको जागिरमा सबै कुरा सहज होस्, उसले राम्रो कमाओस्, र विवाहको हकमा सबै कुरा सहज रूपमा र खुसीसाथ अघि बढोस् भन्‍ने आशा गर्छन्। आमाबुबाले आफ्‍नो सन्तानको परिवार, करियर, सम्भावना, र इत्यादि कुरामा फरक-फरक अपेक्षाहरू समेत राखेका हुन्छन्। आमाबुबाको दृष्टिकोणबाट हेर्दा, यी अपेक्षाहरू सबै अत्यन्तै उचित देखिन्छन्, तर तिनीहरूको सन्तानको दृष्टिकोणबाट हेर्दा, यी विभिन्‍न अपेक्षाहरूले उसको सही निर्णय गर्ने कार्यमा धेरै हदसम्म हस्तक्षेप गर्छन्, र तिनीहरूको स्वतन्त्रता, र सामान्य व्यक्तिका रूपमा तिनीहरूसँग रहेको अधिकार वा हितहरूमा पनि हस्तक्षेप गर्छन्। यसका साथै, यी अपेक्षाहरूले तिनीहरूलाई सामान्य रूपमा आफ्‍नो क्षमता प्रयोग गर्ने काममा पनि हस्तक्षेप गर्छन्। समग्रमा भन्दा, हामीले यसलाई जुनसुकै दृष्टिकोणबाट हेरे पनि, अर्थात् यसलाई आमाबुबाको दृष्टिकोणबाट हेरे पनि, वा सन्तानको दृष्टिकोणबाट हेरे पनि, यदि आमाबुबाका अपेक्षाहरू सामान्य मानवता भएको व्यक्तिले सहन सक्‍ने दायराभन्दा बढी छन् भने, यदि ती कुराहरूले सामान्य मानवता भएको व्यक्तिको अन्तर्निहित क्षमताले हासिल गर्न सक्‍ने दायरालाई नाघ्छन् भने, वा यदि ती कुराहरूले सामान्य मानवता भएको व्यक्तिमा हुनुपर्ने मानव अधिकार, वा परमेश्‍वरले मानिसहरूलाई दिनुहुने कर्तव्य र दायित्वहरू र यस्ता अन्य कुराहरूलाई पार गर्छन् भने, यी अपेक्षाहरू अनुचित र अनुपयुक्त हुन्छन्। अवश्य नै, आमाबुबाले यस्ता अपेक्षाहरू राख्नु हुँदैन, र यी अपेक्षाहरू हुनै हुँदैन भनेर पनि भन्‍न सकिन्छ। यसको आधारमा, छोराछोरीले आमाबुबाका यी अपेक्षाहरू त्याग्‍नुपर्छ। अर्थात्, जब आमाबुबाले अभिभावकको दृष्टिकोण वा स्थान लिन्छन्, तब तिनीहरूलाई आफूसँग आफ्नो सन्तानले यो गर्नेछ वा त्यो गर्नेछ, र आफ्नो सन्तानले निश्‍चित बाटो समाउनेछ, र निश्चित प्रकारको जीवन, सिक्‍ने वातावरण, वा जागिर, विवाह, परिवार, आदि रोज्नेछ भनेर अपेक्षा गर्ने अधिकार छ भन्‍ने लाग्‍न सक्छ। तैपनि, सामान्य मानिसका रूपमा, आमाबुबाले अभिभावकको दृष्टिकोण वा स्थान लिनु हुँदैन, तिनीहरूले आफ्नो सन्तानलाई आमाबुबाप्रतिको दायित्वको दायराभन्दा बाहिरका कुराहरू वा मानव क्षमताभन्दा बाहिरका कुराहरू गर्न लगाउनका लागि आफ्‍नो अभिभावकको पहिचान प्रयोग गर्नु हुँदैन। तिनीहरूले आफ्नो सन्तानले गर्ने विभिन्‍न निर्णयहरूमा पनि हस्तक्षेप गर्नु हुँदैन, र तिनीहरूले आफ्ना अपेक्षा, प्राथमिकता, कमीकमजोरी र असन्तुष्टि, वा आफ्‍ना कुनै पनि चासोलाई आफ्नो सन्तानमा जबरजस्ती लाद्नु हुँदैन। आमाबुबाले गर्न नहुने कुराहरू यिनै हुन्। जब आमाबुबाले राख्‍न नहुने अपेक्षाहरू राख्छन्, तब तिनीहरूको सन्तानले ती अपेक्षाहरूलाई उचित तरिकाले लिनुपर्छ। अझ महत्त्वपूर्ण कुरा, तिनीहरूको सन्तानले यी अपेक्षाहरूको प्रकृति खुट्ट्याउन सक्‍नुपर्छ। यदि तैँले तेरा आमाबुबाका अपेक्षाहरूले तँलाई तेरो मानव अधिकारबाट वञ्चित गरिरहेका छन्, र यी अपेक्षाहरूले तैँले सकारात्मक कुराहरू र सही मार्ग छनौट गर्ने कार्यमा हस्तक्षेप गर्छन् वा बाधा पुर्‍याउँछन् भन्‍ने कुरा तैँले स्पष्ट रूपमा देख्‍न सक्छस् भने, तैँले यी अपेक्षाहरू त्याग्‍नुपर्छ, र तिनलाई बेवास्ता गर्नुपर्छ। यो तेरो अधिकार भएकोले, अर्थात् परमेश्‍वरले सृष्टि गरिएको प्रत्येक मानवलाई दिनुभएको अधिकार भएकोले तैँले यसो गर्नुपर्छ, र तेरा आमाबुबाले तँलाई जन्‍म दिए र तिनीहरू तेरा आमाबुबा हुन् भन्दैमा तिनीहरूसँग तेरो जीवन मार्ग र तेरो मानव अधिकारमा हस्तक्षेप गर्ने अधिकार छ भनेर सोच्नु हुँदैन। त्यसकारण, सृष्टि गरिएको प्रत्येक प्राणीसँग आमाबुबाले राख्‍ने कुनै पनि अनुचित, अनुपयुक्त, वा असुहाउँदा अपेक्षालाई “हुँदैन” भन्‍ने अधिकार हुन्छ। तैँले आफ्नो आमाबुबाका कुनै पनि अपेक्षाहरू पूरा गर्न पूर्ण रूपमा अस्वीकार गर्न सक्छस्। आफ्‍ना आमाबुबाका कुनै पनि अपेक्षाहरू स्वीकार गर्न वा तिनको भार उठाउन अस्वीकार गर्नु भनेको तिनीहरूका अनुचित अपेक्षाहरू त्याग्‍ने कार्य अभ्यास गर्ने तरिका हो।

आमाबुबाका अपेक्षाहरू त्याग्‍ने कुरा आउँदा, मानिसहरूले कुन-कुन सत्यता बुझ्नुपर्छ? अर्थात्, के तँलाई आफ्ना आमाबुबाका अपेक्षाहरू त्याग्‍ने कार्य कुन-कुन सत्यतामा आधारित छ, वा यसले कुन सत्यता सिद्धान्तहरू पालना गर्छ भन्‍ने कुरा थाहा छ? यदि तँलाई तेरा आमाबुबा तेरा लागि संसारको सबैभन्दा नजिकका मानिस हुन्, तिनीहरू तेरा मालिक र तेरा अगुवा हुन्, तिनीहरू तँलाई जन्म दिने र हुर्काउने मानिस हुन्, तँलाई गाँस, बास, कपास, र यातायात उपलब्ध गराउने, तँलाई पालनपोषण गर्ने मानिस हुन्, र तिनीहरू तेरा हितकारी हुन् भन्‍ने लाग्छ भने, के तँलाई तिनीहरूका अपेक्षाहरू त्याग्‍न सजिलो हुनेछ? (हुनेछैन।) यदि तँ यी कुराहरूमा विश्‍वास गर्छस् भने, तैँले आफ्ना आमाबुबाका अपेक्षाहरूलाई दैहिक हिसाबमा लिने सम्भावना धेरै हुनेछ, र तँलाई तिनीहरूका कुनै पनि अनुचित र अनुपयुक्त अपेक्षाहरू त्याग्‍न गाह्रो हुनेछ। तँ तिनीहरूका अपेक्षाहरूद्वारा बाँधिनेछस् र थिचिनेछस्। यदि तैँले आफ्नो हृदयमा असन्तुष्ट र अनिच्छुक महसुस गरिस् भने पनि, तँसँग यी अपेक्षाहरूबाट मुक्त हुने शक्ति हुनेछैन, र तँसँग ती कुरालाई स्वाभाविक रूपमा चल्‍न दिनेबाहेक कुनै विकल्‍प हुनेछैन। तैँले किन ती कुरालाई स्वाभाविक रूपमा चल्‍न दिनुपर्नेछ? किनभने यदि तैँले आफ्ना आमाबुबाका अपेक्षाहरू त्यागिस्, र तिनीहरूका कुनै पनि अपेक्षाहरूलाई बेवास्ता वा अस्वीकार गरिस् भने, तँलाई तँ आफ्‍नो आमाबुबाप्रतिको कर्तव्य पूरा नगर्ने, अकृतज्ञ व्यक्ति होस्, तैँले आफ्ना आमाबुबालाई निराश पारेको छस्, र तँ असल व्यक्ति होइनस् भन्‍ने लाग्‍नेछ। यदि तैँले दैहिक दृष्टिकोणले हेरिस् भने, तैँले आफ्‍ना आमाबुबाको दया-मायाको ऋण चुक्ता गर्न, तेरा लागि तेरा आमाबुबाले गरेको दुःख खेर गएको छैन भन्‍ने कुरा सुनिश्‍चित गर्नका लागि आफ्‍नो विवेक प्रयोग गरेर गर्न सक्‍ने सबै कुरा गर्नेछस्, र तैँले तिनीहरूका अपेक्षाहरू पूरा गर्न पनि चाहनेछस्। तैँले तिनीहरूले तँलाई गर्न लगाउने सबै कुरा हासिल गर्न, तिनीहरूलाई निराश पार्नबाट जोगिन, तिनीहरूलाई राम्रो व्यवहार गर्न कडा प्रयास गर्नेछस्, र तैँले तिनीहरू वृद्ध भएपछि तिनीहरूको हेरचाह गर्ने, तिनीहरूका आखिरी वर्षहरू सुखद होस् भन्‍ने कुरा सुनिश्चित गर्ने निर्णय गर्नेछस्, र तैँले तिनीहरूको अन्त्येष्टि राम्रोसँग पूरा गरेर, तिनीहरूलाई सन्तुष्ट पार्दै कर्तव्यनिष्ठ सन्तान बन्‍ने आफ्‍नो इच्छा साथ-साथ पूरा गर्दै टाढासम्मको सोच्नेछस्। यस संसारमा जिइरहँदा, मानिसहरू विभिन्‍न प्रकारका जनमत र सामाजिक अवस्था, साथै समाजमा लोकप्रिय रहेका विभिन्‍न विचार र दृष्टिकोणहरूबाट प्रभावित हुन्छन्। यदि मानिसहरूले सत्यता बुझेनन् भने, तिनीहरूले यी कुराहरूलाई दैहिक भावनाहरूको दृष्टिकोणबाट मात्र हेर्न सक्छन्, साथ-साथै, तिनीहरूले यी कुराहरूलाई त्यस दृष्टिकोणबाट मात्र सम्हाल्न सक्छन्। यस अवधिमा, तँलाई तेरा आमाबुबाले आमाबुबा भएर गर्न नहुने धेरै कामहरू गर्छन् भन्‍ने लाग्नेछ, यहाँसम्‍म कि तेरा आमाबुबाका केही काम र व्यवहार, साथै तिनीहरूको मानवता, चरित्र, र तिनीहरूको काम गर्ने विधि र तरिकाहरूप्रति तँलाई अन्तस्करणमा तिरस्कार र घृणासमेत महसुस हुनेछ, तैपनि तैँले तिनीहरूलाई सम्मान गर्न र सन्तुष्ट पार्न एक आमाबुबा प्रेमी सन्तान बन्‍न चाहनेछस्, र तैँले तिनीहरूलाई कुनै पनि हिसाबले बेवास्ता गर्ने हिम्मत गर्नेछैनस्। तैँले एक हिसाबमा समाजको तिरस्कारबाट जोगिन यसो गर्नेछस्, र अर्को हिसाबमा, आफ्‍नो विवेकका आवश्यकताहरू पूरा गर्न यसो गर्नेछस्। यी सबै विचारहरू मानवजाति र समाजले तँमा हालिदिएका हुन्, त्यसैले तँलाई तेरा आमाबुबाका अपेक्षा र तिनीहरूसँगको तेरो सम्बन्धलाई तर्कसङ्गत ढङ्गले सम्हाल्न निकै गाह्रो हुनेछ। तँ आमाबुबालाई माया गर्ने सन्तानका रूपमा तिनीहरूलाई लिन, र आफ्‍ना आमाबुबाका कुनै पनि कार्यको विरोध नगर्न बाध्य हुनेछस्; तँसँग अरू कुनै विकल्प हुनेछैन, तैँले यो काम मात्र गर्न सक्नेछस्, त्यसैले, तँलाई आफ्ना आमाबुबाका अपेक्षाहरू त्याग्‍न झनै गाह्रो हुनेछ। यदि तैँले ती कुराहरूलाई साँच्‍चै हृदयबाट त्यागिस् भने, तैँले अझै पनि अर्को बोझ वा दबाब सहनुपर्नेछ, जुन समाज, तेरा आफन्त र नजिकको परिवारले गर्ने निन्दा हो। तैँले तँ केही पनि होइनस्, तँ आमाबुबालाई माया गर्ने सन्तान होइनस्, तँ अकृतज्ञ छस्, वा सांसारिक समाजका मानिसहरूले भन्‍ने “तँ बैगुनी होस्, तँ अटेरी छस्, र तेरी आमाले तँलाई राम्ररी हुर्काइनन्” भन्‍ने जस्ता आफ्‍नो हृदयको गहिराइबाट आएको निन्दा, भर्त्सना, श्राप र घृणासमेत सहनुपर्नेछ—अर्को शब्दमा भन्दा, सबै प्रकारका अप्रिय कुराहरू। यदि तैँले सत्यता बुझिनस् भने, तँ यस प्रकारको आपत्‌मा पर्नेछस्। अर्थात्, जब तैँले आफ्नो हृदयको गहिराइबाट आफ्ना आमाबुबाका अपेक्षाहरूलाई तर्कसङ्गत ढङ्गले त्याग्छस्, वा जब तैँले इच्छा नलागी ती कुराहरूलाई त्याग्छस्, तब तेरो हृदयको गहिराइमा अर्को प्रकारको बोझ वा दबाब उत्पन्‍न हुन्छ; यो दबाब समाज र तेरो विवेकको प्रभावबाट आउँछ। त्यसोभए, तैँले कसरी आफ्ना आमाबुबाका अपेक्षाहरू त्याग्‍न सक्छस्? यो समस्या समाधान गर्ने एउटा तरिका छ। यो गाह्रो छैन—मानिसहरूले सत्यतामा मेहनत गर्नुपर्छ, र सत्यता खोजी गर्न र बुझ्नका लागि परमेश्‍वरसामु आउनुपर्छ, त्यसपछि समस्या समाधान हुनेछ। त्यसोभए, तैँले आफ्ना आमाबुबाका अपेक्षाहरू त्याग्दा जनमतको निन्दा, वा तेरो हृदयको गहिराइमा तेरो विवेकको निन्दा, वा तेरा आमाबुबाका निन्दा र मौखिक दुर्व्यवहारको बोझदेखि नडराउनका लागि तैँले सत्यताको कुन पक्ष बुझ्न आवश्यक हुन्छ? (हामी परमेश्‍वरको अघि सृष्टि गरिएका प्राणीहरू मात्र हौँ। यस संसारमा, हामीले हाम्रा आमाबुबाप्रतिका आफ्‍ना जिम्मेवारीहरू मात्र होइन, तर अझ महत्त्वपूर्ण रूपमा, हामीले हाम्रा कर्तव्यहरू पनि राम्ररी निभाउनुपर्छ र हाम्रा दायित्वहरू पूरा गर्नुपर्छ। यदि हामीले यो कुरालाई स्पष्टसँग देख्न सक्यौँ भने, सायद भविष्यमा हामीले हाम्रा आमाबुबाका अपेक्षाहरू त्याग्दा, हामी हाम्रा आमाबुबाबाट वा जनमतको निन्दाबाट त्यति धेरै प्रभावित हुनेछैनौँ।) यसबारे अरू कसले बोल्ने? (पछिल्लो पटक, परमेश्‍वरले के कुराको बारेमा सङ्गति गर्नुभयो भने, जब हामी आफ्‍ना कर्तव्यहरू पूरा गर्न घरबाट निस्कन्छौँ, तब एक हिसाबले यो वस्तुगत परिस्थितिहरूको कारणले हुन्छ—हामीले आफ्‍ना कर्तव्यहरू पूरा गर्न आफ्‍ना आमाबुबालाई छोड्नैपर्छ, त्यसकारण हामी तिनीहरूको हेरचाह गर्न सक्दैनौँ—हामी आफ्‍ना जिम्‍मेवारीहरूबाट जोगिने प्रयास गरेका कारण हामीले तिनीहरूलाई छोड्ने प्रयास गरिरहेका हुँदैनौँ। अर्को हिसाबमा, परमेश्‍वरले हामीलाई आफ्नो कर्तव्य निर्वाह गर्न बोलाउनुभएको हुनाले हामी हाम्रो घर छोडेर जान्छौँ, त्यसैले हामी हाम्रा आमाबुबालाई साथ दिन सक्दैनौँ, तर हामी अझै पनि तिनीहरूको बारेमा चिन्ता गर्छौँ—यो हामीले तिनीहरूप्रतिको आफ्नो जिम्मेवारी पूरा गर्न नचाहनु र तिनीहरूप्रतिको प्रेम प्रकट गर्न नचाहनुभन्दा फरक कुरा हो।) यी दुई कारण मानिसहरूले बुझ्नुपर्ने सत्यता र तथ्य हुन्। यदि मानिसहरूले यी कुराहरू बुझे भने, तिनीहरूले आफ्ना आमाबुबाका अपेक्षाहरू त्याग्दा आफ्नो हृदयको गहिराइमा अलिकति नीरव र अलिक बढी शान्ति महसुस गर्नेछन्, तर के यसले यो समस्यालाई जरैबाट उखेल्न सक्छ? यदि वृहत् बाह्य परिस्थितिहरूको प्रभाव नहुने हो भने, के तेरो भाग्य तेरो आमाबुबाको भाग्यसँग जोडिएको हुन्थ्यो? यदि तैँले परमेश्‍वरमा विश्‍वास नगर्ने भए, र तैँले सामान्य तरिकाले काम गर्थिस् र आफ्‍ना दिनहरू बिताउँथिस् भने, के तैँले निश्‍चित रूपमा आफ्ना आमाबुबालाई साथ दिन सक्‍नेथिइस्? के तँ निश्‍चित रूपमा आमाबुबाप्रति कर्तव्यनिष्ठ सन्तान बन्‍न सक्‍नेथिइस्? के तैँले निश्‍चित रूपमा तिनीहरूको साथमा बसेर तिनीहरूको दया-मायाको ऋण तिर्न सक्‍नेथिइस्? (सक्नेथिएँ नै भनेर भन्न सक्दिनँ।) के आफ्नो सम्पूर्ण जीवनभरि आफ्ना आमाबुबाको दया-मायाको ऋण चुक्ता गर्नका लागि मात्रै काम गर्ने कुनै व्यक्ति छ? (छैन।) त्यस्ता मानिस कोही छैनन्। त्यसकारण, तैँले यस कुरालाई जान्‍नुपर्छ र यसको सारलाई फरक दृष्टिकोणबाट हेर्नुपर्छ। तैँले यस मामिलाभित्र बुझ्‍नुपर्ने गहन सत्यता यही हो। यो एउटा तथ्य पनि हो, र त्योभन्दा बढी, यो यी कुराहरूको सार हो। तैँले आफ्ना आमाबुबाका अपेक्षाहरू त्याग्‍ने कार्यभित्र तैँले बुझ्नुपर्ने सत्यताहरू के-के हुन्? एक हिसाबले, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ; अर्को हिसाबले, तैँले तेरा आमाबुबा तेरो जीवन वा नियतिका मालिक होइनन् भन्‍ने कुरा बुझ्‍नुपर्छ। के यो सत्यता होइन र? (हो।) यदि तैँले यी दुई सत्यता बुझिस् भने, के तँलाई आफ्ना आमाबुबाका अपेक्षाहरू त्याग्‍न सजिलो हुनेछैन र? (हुनेछ।)

तेरा आमाबुबा तेरा ऋणदाता होइनन्

सुरुमा, हामी सत्यताको यो पक्षबारे कुरा गर्नेछौँ: “तेरा आमाबुबा तेरा ऋणदाता होइनन्।” तेरा आमाबुबा तेरा ऋणदाता होइनन्—यसले केलाई जनाउँछ? के यसले तँलाई हुर्काएर तेरा आमाबुबाले तँलाई देखाएको दया-मायालाई जनाउँदैन र? (जनाउँछ।) तेरा आमाबुबाले तँलाई हुर्काएर दया-माया देखाए, त्यसैले तँलाई तिनीहरूसँगको आफ्नो सम्बन्ध त्याग्‍न धेरै गाह्रो हुन्छ। तँलाई के लाग्छ भने, तैँले तिनीहरूको दया-मायाको ऋण तिर्नुपर्छ, नत्र भने, तँ आमाबुबालाई माया नगर्ने सन्तान हुनेछस्; तँलाई के लाग्छ भने, तैँले तिनीहरूलाई पैतृक निष्ठा देखाउनुपर्छ, तिनीहरूको हरेक शब्‍द पालना गर्नुपर्छ, तिनीहरूको हरेक इच्छा र माग पूरा गर्नुपर्छ, र साथै तिनीहरूलाई निराश तुल्याउनु हुँदैन—तँलाई यसो गर्नु भनेको तिनीहरूको दया-मायाको ऋण तिर्नु हो भन्‍ने लाग्छ। अवश्‍य नै, कतिपय मानिसहरूले राम्रो जागिर पाएका हुन्छन् र राम्रो तलब पाउँछन्, र तिनीहरूले आफ्ना आमाबुबालाई केही भौतिक सुख र राम्रो भौतिक जीवन दिन्छन्, आमाबुबाले पनि तिनीहरूको सफलताको फल चाख्न, र सुखद जीवन बिताउन पाउँछन्। उदाहरणका लागि, मानौँ तैँले आफ्‍ना आमाबुबालाई खुसी पार्न र विभिन्‍न कुराहरूको आनन्द दिनका लागि घर र गाडी किनेर दिन्छस्, तिनीहरूलाई हरप्रकारका व्यञ्जन खान विलासी रेस्टुरेन्टहरूमा लैजान्छस्, र तँ तिनीहरूलाई पर्यटकीय गन्तव्यहरूको यात्रामा लैजान्छस् र तिनीहरूलाई विलासी होटलहरूमा राख्छस्। तैँले आफ्ना आमाबुबाको दया-मायाको ऋण तिर्न, तेरा आमाबुबाले तँलाई हुर्काएर अनि प्रेम गरेर त्यसको बदलामा केही पाएका छन्, र तैँले तिनीहरूलाई निराश तुल्याएको छैनस् भनेर तिनीहरूलाई महसुस गराउनका लागि नै यो सब गर्छस्। एक हिसाबले, तैँले आफ्ना आमाबुबालाई देखाउनका लागि यसो गर्छस्, अर्को हिसाबले, तेरा वरपरका मानिसहरूलाई देखाउनका लागि, समाजलाई देखाउनका लागि यसो गर्छस्, यसको साथै तैँले आफ्नो विवेकका आवश्यकताहरू पूरा गर्न सक्दो प्रयास गरिरहेको हुन्छस् तैँले यसलाई जसरी हेरे पनि, तैँले जुन कुरालाई सन्तुष्ट पार्ने प्रयास गरे पनि, यी सबै कार्यहरू धेरै हदसम्म तेरा आमाबुबाको दया-मायाको ऋण चुक्ता गर्नका लागि गरिएका हुन्छन्, र यी कार्यहरूको सार भनेको तेरा आमाबुबाले तँलाई हुर्काएर देखाएको दया-मायाको ऋण चुक्ता गर्नु हो। त्यसोभए, तँमा किन आफ्ना आमाबुबाको मायाको ऋण चुक्ता गर्ने यो विचार हुन्छ? तँलाई तेरा आमाबुबाले जन्म दिएका हुन्, र तँलाई हुर्काउन तिनीहरूलाई सजिलो थिएन भन्‍ने लाग्‍ने हुनाले तँ यसो गर्छस्; यसरी तेरा आमाबुबा अदृश्य रूपमा तेरा ऋणदाता बन्छन्। तँलाई आफू आफ्ना आमाबुबाप्रति ऋणी छु, र आफूले आफ्ना आमाबुबाको ऋण तिर्नुपर्छ भन्‍ने लाग्छ। तँलाई तिनीहरूको ऋण चुक्ता गरेर मात्र तँमा मानवता हुनेछ, र तँ साँच्‍चिकै कर्तव्यनिष्ठ सन्तान हुनेछस्, र तिनीहरूको ऋण चुक्ता गर्नु भनेको व्यक्तिमा हुनुपर्ने नैतिक मानक हो भन्‍ने लाग्छ। त्यसोभए, सारगत हिसाबमा भन्दा, तैँले तँ आफ्ना आमाबुबाप्रति ऋणी छस्, र तैँले तिनीहरूको ऋण तिर्नैपर्छ भन्‍ने विश्‍वास गर्ने हुनाले यी विचार, दृष्टिकोण र व्यवहारहरू पैदा हुन्छन्; धेरै हदसम्म, तेरा आमाबुबा तेरा ऋणदाता हुन्, अर्थात्, तँ तिनीहरूले तँलाई देखाएको दया-मायाका लागि तिनीहरूको ऋणी छस् भन्‍ने विश्‍वास गर्छस्। अब अहिले तँसँग तिनीहरूको ऋण तिर्ने र तिनीहरूलाई भरपाई दिने क्षमता भएको हुनाले, तैँले त्यसो गर्छस्—तेरो क्षमताअनुसार, तँ तिनीहरूलाई भरपाई गर्न पैसा र स्‍नेह प्रयोग गर्छस्। त्यसोभए, के यसो गर्नु साँचो मानवताको प्रदर्शन हो? के यो अभ्यासको साँचो सिद्धान्त हो? (होइन।) तेरा आमाबुबा तेरा ऋणदाता होइनन् भनेर म किन भन्छु? “तेरा आमाबुबा तेरा ऋणदाता होइनन्” भन्‍ने भनाइ सत्यता भएको हुनाले, यदि तैँले आफ्ना आमाबुबालाई तेरा हितकारी र ऋणदाता ठान्छस् भने, र तैँले गर्ने सबै कुरा तिनीहरूको दया-मायाको ऋण तिर्नका लागिहो भने, के यो विचार र दृष्टिकोण सही हो? (होइन।) के “होइन” भनेर मन नलागी-नलागी भनेनौ र? यी भनाइहरूमध्ये कुनचाहिँ सत्यता हो: “तेरा आमाबुबा तेरा ऋणदाता होइनन्” कि “तेरा आमाबुबा तेरा हितकारी हुन्, र तैँले तिनीहरूको ऋण तिर्नुपर्छ”? (“तेरा आमाबुबा तेरा ऋणदाता होइनन्” भन्‍ने कथन सत्यता हो।) “तेरा आमाबुबा तेरा ऋणदाता होइनन्” भन्‍ने कथन सत्य भएकोले, के “तेरा आमाबुबा तेरा हितकारी हुन्, र तैँले तिनीहरूको ऋण तिर्नुपर्छ” भन्‍ने कथन सत्यता हो त? (होइन।) के यो कुरा यो कथनसँग बाझिँदैन र: “तेरा आमाबुबा तेरा ऋणदाता होइनन्”? (बाझिन्छ।) यीमध्ये कुन अभिव्यक्तिले तेरो विवेकलाई दोषी महसुस गराउँछ भन्‍ने कुरा महत्त्वपूर्ण छैन—के महत्त्वपूर्ण छ त? यी अभिव्यक्तिहरूमध्ये कुन सत्यता हो भन्‍ने कुराचाहिँ महत्त्वपूर्ण छ। तैँले सत्य अभिव्यक्तिलाई नै स्वीकार गर्नुपर्छ, चाहे यसो गर्दा यसले तेरो विवेकलाई असहज र दोषी महसुस नै किन नगराओस्, किनभने यो सत्यता हो। “तेरा आमाबुबा तेरा हितकारी हुन्, र तैँले तिनीहरूको ऋण तिर्नुपर्छ” भन्‍ने अभिव्यक्ति मानिसको मानवताको नैतिक मानक र मानिसको विवेकको सचेतनासँग मिल्‍ने भए पनि, यो सत्यता होइन। यो अभिव्यक्तिले तेरो विवेकलाई सन्तुष्ट र सहज महसुस गराउने भए पनि, तैँले यसलाई त्याग्नैपर्छ। सत्यता स्वीकार गर्ने विषयमा तँमा हुनुपर्ने मनोवृत्ति यही हो। त्यसोभए, “तेरा आमाबुबा तेरा ऋणदाता होइनन्” र “तेरा आमाबुबा तेरा हितकारी हुन्, र तैँले तिनीहरूको ऋण तिर्नुपर्छ” भन्‍ने दुई अभिव्यक्तिहरूमध्ये कुन अभिव्यक्ति बढी सहज छ, कुन तेरो मानवता र विवेकसँग मिल्छ, र कुन मानवताको नैतिक मानकसँग अझै बढी मिल्छ? (दोस्रो अभिव्यक्ति।) किन दोस्रो अभिव्यक्ति? किनभने यसले मानिसको भावनात्मक आवश्यकताहरूलाई पूरा र सन्तुष्ट गर्छ। तैपनि, यो सत्यता होइन, र परमेश्‍वरले यसलाई घृणा गर्नुहुन्छ। त्यसोभए, के “तेरा आमाबुबा तेरा ऋणदाता होइनन्” भन्‍ने अभिव्यक्तिले मानिसहरूलाई असहज महसुस गराउँछ? (गराउँछ।) यो अभिव्यक्ति सुनेपछि मानिसहरूले के महसुस र अनुभूति गर्छन्? (यसमा विवेकको अलिक कमी छ।) तिनीहरूले यसमा मानवीय भावनाको कमी छ भन्‍ने महसुस गर्छन्, होइन र? (हो।) कतिपय मानिसहरूले यसो भन्छन्, “यदि कुनै व्यक्तिमा मानवीय भावनाहरू छैनन् भने, के ऊ अझै पनि मानव हो र?”—यदि मानिसहरूमा मानवीय भावनाहरू छैनन् भने, के तिनीहरू मानव हुन्? “तेरा आमाबुबा तेरा ऋणदाता होइनन्” भन्‍ने कथनमा मानवीय भावनाको कमी छ जस्तो देखिन्छ, तर यो एउटा तथ्य हो। यदि तैँले आफ्‍ना आमाबुबासँगको सम्बन्धलाई तर्कसङ्गत ढङ्गले हेरिस् भने, तैँले “तेरा आमाबुबा तेरा ऋणदाता होइनन्” भन्‍ने अभिव्यक्तिले आफ्ना आमाबुबासँगको प्रत्येक व्यक्तिको सम्बन्धलाई, र पारस्परिक सम्बन्धको सार र जरालाई मूलबाट नै स्पष्ट रूपमा व्याख्या गरेको छ। यसले तेरो विवेकलाई असहज महसुस गराउने भए पनि, र यसले तेरा भावनात्मक आवश्यकताहरू पूरा नगर्ने भए पनि, यो तथ्य नै हो, र यो सत्यता नै हो। यो सत्यताले तँलाई तेरा आमाबुबाले तँलाई हुर्काएर देखाएको मायालाई तर्कसङ्गत ढङ्गले र सही तरिकाले लिने तुल्याउन सक्छ। यसले तँलाई तेरा आमाबुबाका कुनै पनि अपेक्षाहरूलाई तर्कसङ्गत र सही तरिकाले लिने तुल्याउन पनि सक्छ। स्वाभाविक रूपमा नै, यो तँलाई आफ्‍ना आमाबुबासँगको सम्बन्धलाई तर्कसङ्गत र सही तरिकाले लिन सक्‍ने बनाउन अझै बढी सक्षम छ। यदि तैँले आफ्नो आमाबुबासँगको सम्‍बन्धलाई त्यसरी लिन सकिस् भने, तैँले यसलाई तर्कसङ्गत ढङ्गले सम्हाल्न सक्छस्। कतिपय मानिसहरूले यसो भन्छन्: “यी सत्यताहरू राम्ररी प्रस्तुत गरिएका छन्, र ती निकै जोसिला देखिन्छन्, तर मानिसहरूले यी कुरा सुन्दा, तिनीहरूलाई किन ती हासिल गर्न अलि असम्भव लाग्छ? विशेषगरी ‘तेरा आमाबुबा तेरा ऋणदाता होइनन्’ भन्‍ने कथन—यो सत्यता सुनेपछि मानिसहरूले किन आफ्ना आमाबुबासँगको सम्बन्ध झन् टाढिएको र बिरानो बनेको महसुस गर्छन्? तिनीहरूले किन आफू र आफ्‍ना आमाबुबाको बीचमा कुनै स्‍नेह छैन जस्तो महसुस गर्छन्?” के सत्यताले जानी-जानी मानिसहरूलाई एक-अर्काबाट टाढा राख्‍ने प्रयास गरिरहेको छ? के सत्यताले जानी-जानी मानिस र तिनीहरूका आमाबुबाबीचको सम्बन्धलाई तोड्ने प्रयास गरिरहेको छ? (छैन।) त्यसोभए, यो सत्यता बुझेर के-कस्ता परिणामहरू प्राप्त गर्न सकिन्छ? (यो सत्यताको बुझाइले हामीले आफ्‍ना आमाबुबासँगको हाम्रो सम्बन्धलाई स्पष्ट रूपमा देख्ने तुल्याउन सक्छ—यो सत्यताले हामीलाई यस कुराको वास्तविक तथ्यको बारेमा बताउँछ।) ठीक भन्यौ, यसले तँलाई यस कुराको साँचो तथ्य स्पष्ट रूपमा देख्‍न, यी कुराहरूलाई तर्कसङ्गत ढङ्गले लिन र सम्‍हाल्‍न, र आफ्‍नो स्‍नेहमा वा भौतिक अन्तर्वैयक्तिक सम्बन्धहरूमा नजिउन सक्‍ने तुल्याउँछ, होइन र?

“तेरा आमाबुबा तेरा ऋणदाता होइनन्” भन्‍ने भनाइलाई ठ्याक्कै कसरी व्याख्या गर्नुपर्छ भन्‍ने बारेमा कुरा गरौँ। तेरा आमाबुबा तेरा ऋणदाता होइनन्—के यो एउटा तथ्य होइन र? (हो।) यो तथ्य भएकाले, हामीले यसभित्र रहेका कुराहरू पूर्ण रूपमा न्यायोचित आधारमा व्याख्या गर्नुपर्छ। तेरा आमाबुबाले तँलाई जन्म दिने कुरालाई हेरौँ। के तँलाई तिनीहरूले जन्माऊन् भनेर तैँले रोजेको होस्, कि तँलाई जन्माऊँ भनेर तेरा आमाबुबाले रोजेका हुन्? यदि तैँले यसलाई परमेश्‍वरको दृष्टिकोणबाट हेरिस् भने, यो मानवले रोज्ने कुरा होइन। तँलाई तेरा आमाबुबाले जन्‍माऊन् भनेर तैँले रोजेको होइनस्, न त तिनीहरूले नै रोजेका हुन्। यस मामलाको जडलाई हेर्दा, यो परमेश्‍वरद्वारा नियोजन गरिएको हो। हामी यो विषयलाई अहिलेका लागि पन्छाउनेछौँ, किनकि मानिसहरूलाई यो कुरा बुझ्न सहज नै हुन्छ। तेरो दृष्टिकोणबाट हेर्दा, तँ निष्क्रिय रूपमा तेरा आमाबुबाबाट जन्मिएको थिइस्, र यस विषयमा तँसँग कुनै विकल्प थिएन। तेरा आमाबुबाको दृष्टिकोणबाट हेर्दा, छोराछोरी जन्माउनु र हुर्काउनु तिनीहरूको व्यक्तिगत इच्छा थियो। अर्को शब्दमा भन्दा, परमेश्‍वरको नियोजनलाई पन्छाएर हेर्दा, छोराछोरी जन्माउने र हुर्काउने कुरामा तेरा आमाबुबाको नै सबै हात थियो। तिनीहरूले तँलाई जन्माउने निर्णय गरे। तँ तिनीहरूबाट निष्क्रिय रूपमा जन्मिएको थिइस्। यस मामलामा तँसँग कुनै विकल्प थिएन। त्यसकारण, तेरा आमाबुबाको नै सबै हात भएकोले, र तिनीहरूले तँलाई जन्म दिएकाले, तिनीहरूमा तँलाई हुर्काएर वयस्क बनाउने दायित्व र जिम्मेवारी रहन्छ। चाहे तँलाई शिक्षा दिने कुरा होस्, वा खान-लाउन दिने कुरा होस्, यो तिनीहरूकै दायित्व र जिम्मेवारी हो, र तिनीहरूले गर्नुपर्ने कुरा यही हो। जबकि तिनीहरूले तँलाई हुर्काइरहेका बेला तँ सधैँ निष्क्रिय थिइस्, तँसँग छनौट गर्ने अधिकार थिएन—तिनीहरूद्वारा नै तँ हुर्काइनुपर्थ्यो। तँ सानै भएकोले, तँसँग आफ्नो हेरचाह गर्ने क्षमता थिएन, तँसँग तेरा आमाबुबाको हातबाट निष्क्रिय रूपमा हुर्किनेबाहेक अरू कुनै विकल्प थिएन। तेरा आमाबुबाले तँलाई जसरी हुर्काए पनि, त्यो तेरो हातको कुरा थिएन। यदि तिनीहरूले तँलाई राम्रो खानपान दिए भने, तैँले राम्रो खानपान पाउँथिस्। यदि तेरा आमाबुबाले तँलाई रोटी र पानी खाएर बाँच्‍ने वातावरण दिएका भए, तँ रोटी र पानी नै खाएर बाँचिस्। जे भए पनि, जब तँ हुर्किरहेको थिइस्, तब तँ निष्क्रिय थिइस्, र तेरा आमाबुबाले आफ्नो जिम्मेवारी पूरा गरिरहेका थिए। यो कुरा त तेरा आमाबुबाले कुनै फूलको हेरचाह गरेजस्तै हो। तिनीहरू फूलको हेरचाह गर्न इच्छुक भएका हुनाले, तिनीहरूले त्यसलाई मलजल गर्नुपर्छ, र त्यसले घामको प्रकाश पाउने सुनिश्चित गर्नुपर्छ। त्यसैले, जब मानिसहरूको कुरा आउँछ, तेरा आमाबुबाले तँलाई सावधानीपूर्वक हेरचाह गरे पनि वा तेरो राम्रो देखभाल गरे पनि, आखिरमा तिनीहरूले आफ्नो जिम्मेवारी र दायित्व मात्रै पूरा गरिरहेका थिए। तँलाई हुर्काउनुमा तिनीहरूको उद्देश्य जे भए पनि, त्यो तिनीहरूको जिम्मेवारी थियो—तिनीहरूले तँलाई जन्म दिएका हुनाले, तिनीहरूले तेरो जिम्मेवारी लिनुपर्छ। यसको आधारमा, के तेरा आमाबुबाले तेरा लागि गरेका सबै कुरालाई दयाका रूपमा लिन सकिन्छ? सकिँदैन, होइन र? (हजुर।) तेरा आमाबुबाले तँप्रतिको जिम्मेवारी गर्नुलाई तेरा आमाबुबाको दयाका रूपमा लिन मिल्दैन, त्यसैले यदि तिनीहरूले फूल वा बोटबिरुवाप्रतिको आफ्नो जिम्मेवारी पूरा गर्छन्, त्यसलाई मलजल गर्छन् भने, के त्यो दयामा गनिन्छ? (गनिँदैन।) त्यो त झन् दया हुँदै होइन। फूलहरू र बोटबिरुवाहरू बाहिर नै राम्रोसँग बढ्छन्—यदि तिनलाई हावा, घाम र वर्षाको पानी पाउने गरी जमिनमा रोपिए भने, ती झनै फस्टाउँछन्। तिनलाई घरभित्र गमलामा रोपियो भने बाहिर जस्तो हुर्किँदैनन् वा राम्रो हुँदैनन्! जस्तोसुकै परिवारमा जन्मिए पनि, यो कुरा परमेश्‍वरले नै नियोजित गर्नुभएको हुन्छ। तँ जीवन बोकेको व्यक्ति होस्, र परमेश्‍वरले हरेक जीवनको जिम्मेवारी लिनुहुन्छ, मानिसहरूलाई बाँच्न सक्‍ने तुल्याउनुहुन्छ, र सबै प्राणीहरूले पालना गर्नुपर्ने नियम पालना गर्न लगाउनुहुन्छ। यति मात्र हो कि एउटा व्यक्तिका रूपमा, तँ आफ्‍ना आमाबुबाले तँलाई हुर्काएको परिवेशमा जिइस्, त्यसैले तँ त्यही वातावरणमा हुर्किएको हुनुपर्छ। तँ परमेश्‍वरको नियोजनका कारण त्यस परिवेशमा जन्मिस्; तेरा आमाबुबाले तँलाई वयस्कावस्थासम्म हुर्काउनु पनि परमेश्‍वरको नियोजनका कारणले गर्दा नै हो। जे भए पनि, तँलाई हुर्काउनुमा तेरा आमाबुबाले एउटा जिम्मेवारी र दायित्व पूरा गरिरहेका हुन्छन्। तँलाई वयस्कतासम्म हुर्काउनु तिनीहरूको दायित्व र जिम्मेवारी हो, र यसलाई दया भन्‍न मिल्दैन। यसलाई दया भन्‍न नमिल्ने भएपछि, के यसलाई तैँले उपभोग गर्न अधिकार पाएको कुरा भन्न मिल्छ? (मिल्छ।) यो तैँले पाउनुपर्ने एक प्रकारको अधिकार हो। तैँले तेरा आमाबुबाद्वारा हुर्काइन पाउनुपर्छ, किनभने तँ वयस्क हुनुभन्दा पहिले, तैँले हुर्कँदै गरेको बच्‍चाको भूमिका खेल्छस्। त्यसकारण, तैँले जे पाउँछस् त्यो त तँप्रति तेरा आमाबुबाको जिम्मेवारी पूरा भएको मात्र हो, तिनीहरूबाट कुनै निगाह वा दया प्राप्त भएको होइन। कुनै पनि जीवित प्राणीका लागि, छोराछोरी जन्माउनु र हुर्काउनु, प्रजनन गर्नु, र अर्को सन्तानलाई हुर्काउनु भनेको एक प्रकारको जिम्मेवारी हो। उदाहरणका लागि, चराचुरुङ्गी, गाईवस्तु, भेडा, र बाघले पनि प्रजनन गरेपछि आफ्नो सन्तानलाई हुर्काउनुपर्छ। आफ्नो सन्तानलाई नहुर्काउने कुनै जीवित प्राणी छैन। केही अपवादहरू हुन सक्छन्, तर हाम्रा लागि ती अज्ञात छन्। यो जीवित प्राणीहरूको अस्तित्वसम्बन्धी प्राकृतिक कुरा हो, यो जीवित प्राणीहरूमा हुने नैसर्गिक प्रवृत्ति हो, र यसलाई दया मान्न मिल्दैन। तिनीहरूले त सृष्टिकर्ताले जनावरहरू र मानवजातिका लागि तोक्‍नुभएको नियमको पालना मात्रै गरिरहेका हुन्छन्। त्यसकारण, तेरा आमाबुबाले तँलाई हुर्काउनु भनेको एक प्रकारको दया होइन। यसका आधारमा के भन्‍न सकिन्छ भने तेरा आमाबुबा तेरा ऋणदाता होइनन्। तिनीहरूले तँप्रतिको आफ्नो जिम्मेवारी पूरा गरिरहेका छन्। तिनीहरूले तेरा लागि जतिसुकै रगत-पसिना समर्पित गरे पनि र तँमा जतिसुकै पैसा खर्च गरे पनि, तिनीहरूले बदलामा तँलाई केही पनि माग्‍नु हुँदैन, किनभने आमाबुबाका रूपमा तिनीहरूको जिम्मेवारी यही नै हो। यो जिम्मेवारी र दायित्व भएको हुनाले, यो निःशुल्क हुनुपर्छ, र तिनीहरूले तँलाई प्रतिदान माग्नु हुँदैन। तँलाई हुर्काएर, तेरा आमाबुबाले आफ्नो जिम्मेवारी र दायित्व मात्रै पूरा गरिरहेका हुन्छन्; यो लेनदेनका रूपमा नभई निःशुल्क गरिनुपर्छ। त्यसकारण, तैँले आफ्ना आमाबुबालाई व्यवहार गर्दा वा तँ र तिनीहरूबीचको सम्बन्धलाई सम्हाल्दा प्रतिदान गर्ने मानसिकता राख्नु हुँदैन। यदि तैँले त्यस्तो मानसिकता बोकेर आफ्ना आमाबुबासँग व्यवहार गर्छस्, तिनीहरूलाई प्रतिदान गर्छस्, र तँ र तिनीहरूबीचको सम्‍बन्धलाई सम्हाल्छस् भने, त्यो वास्तवमा अमानवीय हुन्छ। साथ-साथै, त्यसो गर्दा तँ तेरा दैहिक भावनाहरूद्वारा रोकिने र बाँधिने सम्‍भावना हुन्छ, र तँलाई यी उल्झनहरूबाट बाहिर निस्कन गाह्रो हुनेछ, यहाँसम्‍म कि तैँले आफ्नो बाटो बिराउनसमेत सक्छस्। तेरा आमाबुबा तेरा ऋणदाता होइनन्, त्यसैले तँसँग तिनीहरूका सबै अपेक्षाहरू पूरा गर्ने दायित्व हुँदैन। तँसँग तिनीहरूको अपेक्षाहरू पूर्ति गर्ने कुनै दायित्व हुँदैन। तिनीहरूका आफ्नै अपेक्षाहरू हुन सक्छन्, तर तैँले आफै निर्णयहरू गर्नुपर्छ। परमेश्‍वरले तेरा लागि एउटा जीवन मार्ग तय गर्नुभएको छ, उहाँले तेरा लागि एउटा नियति बन्दोबस्त गर्नुभएको छ, र तेरा आमाबुबासँग यी कुराको कुनै सरोकार छैन। त्यसकारण, तेरा आमाबुबामध्ये एक जनाले: “तँ आमाबुबालाई प्रेम नगर्ने सन्तान होस्। तँ यति वर्षसम्म मलाई भेट्न आएनस्, र तैँले मलाई फोन नगरेको धेरै दिन भयो। म बिरामी छु र मेरो हेरचाह गर्ने कोही छैन। मैले साँच्‍चै तँलाई व्यर्थैमा हुर्काएँ। तँ साँच्‍चै बैगुनी होस्, र अकृतज्ञ कुकुर होस्!” भनेर भन्दा यदि तँ “तेरा आमाबुबा तेरा ऋणदाता होइनन्” भन्‍ने सत्यता बुझ्दैनस् भने, यी शब्दहरू सुन्दा छुराले मुटु रोपेजस्तै पीडादायी हुनेछ, र तेरो विवेकले दोषी महसुस गर्नेछ। यी प्रत्येक शब्दहरू तेरो हृदयमा गाडिनेछन्, र तिनले तँलाई आफ्‍ना आमाबुबाको मुख हेर्न लज्‍जित भएको, आफ्‍ना आमाबुबाप्रति ऋणी भएको, र तिनीहरूप्रति दोषी भावनाले भरिएको महसुस गराउनेछन्। तेरा आमाबुबाले तँलाई तँ कसैको वास्ता नगर्ने बैगुनी होस् भनेर भन्दा, तँलाई वास्तवमै यस्तो महसुस हुनेछ: “तिनीहरूले साँच्‍चै सही कुरा भने। तिनीहरूले मलाई हुर्काएर यत्रो बनाए, र तिनीहरूले मेरो सफलताको फल पाउन सकेका छैनन्। अहिले तिनीहरू बिरामी छन्, र म तिनीहरूको सेवा गर्दै र तिनीहरूलाई साथ दिँदै तिनीहरूको छेउमा बसूँ भन्‍ने आशा गर्छन्। तिनीहरू मैले तिनीहरूको दया-मायाको ऋण तिरेको हेर्न चाहन्थे, तर म तिनीहरूसँग थिइनँ। म वास्तवमै कसैको वास्ता नगर्ने बैगुनी हुँ!” तैँले आफूलाई कसैको वास्ता नगर्ने बैगुनीका रूपमा वर्गीकरण गर्छस्—के त्यो तर्कसङ्गत छ? के तँ कसैको वास्ता नगर्ने बैगुनी होस्? यदि तँ आफ्नो घर छोडेर आफ्नो कर्तव्य पूरा गर्न अन्यत्र नगएको, र आफ्नो आमाबुबाको साथमा बसेको भए, के तैँले तिनीहरू कहिल्यै बिरामी नहुने सुनिश्चित गर्न सक्थिस्? (सक्थिनँ।) के तैँले तेरा आमाबुबा बाँच्छन् कि मर्छन् भन्‍ने कुरालाई नियन्त्रण गर्न सक्छस्? के तैँले तिनीहरू धनी हुन्छन् कि गरिब हुन्छन् भनेर नियन्त्रण गर्न सक्छस्? (सक्दिनँ।) तेरा आमाबुबालाई जुनसुकै रोग लागे पनि, तँलाई हुर्काउँदा धेरै थकित भएर, वा तिनीहरूलाई तेरो धेरै याद आएर त्यस्तो भएको हुँदैन; विशेषगरी तिनीहरू तेरो कारणले गर्दा ती कुनै पनि ठूला, गम्भीर रोगहरू वा घातक अवस्थाहरूको सिकार हुनेछैनन्। त्यो तिनीहरूको भाग्य हो, र तँसँग त्यसको कुनै सम्बन्ध हुँदैन। तैँले जति नै आमाबुबाप्रतिको धर्म निभाए पनि वा जतिसुकै विचारशील भएर तिनीहरूको ख्याल गरे पनि, बढीमा तैँले केवल तिनीहरूको शारीरिक पीडा र बोझलाई थोरै कम गर्नेछस्। तर तिनीहरू कहिले बिरामी हुन्छन्, तिनीहरूलाई कुन रोग लाग्छ, तिनीहरू कहिले मर्छन्, र कहाँ मर्छन् भन्‍ने कुराहरूको हकमा भन्दा—के यी कुराहरूसँग तैँले छेउमै बसेर तिनीहरूको हेरचाह गरिरहेको छस् कि छैनस् भन्ने कुराको कुनै सम्बन्ध हुन्छ? अहँ, हुँदैन। यदि तैँले आमाबुबाप्रति छोराछोरीको धर्म निभाउँछस् भने, यदि तँ कसैको वास्ता नगर्ने बैगुनी होइनस् भने, र तैँले दिनभरि तिनीहरूसँगै बसेर तिनीहरूको हेरचाह गरिस् भने, के तिनीहरू बिरामी पर्दैनन्? के तिनीहरू मर्दैनन्? यदि तिनीहरू बिरामी हुनु छ भने, जसरी पनि बिरामी हुँदैनन् र? यदि तिनीहरू मर्नु छ भने, जसरी पनि मर्दैनन् र? होइन र? यदि तेरा आमाबुबाले तँ कसैको वास्ता नगर्ने बैगुनी, विवेक नभएको व्यक्ति, र अकृतज्ञ कुकुर होस् भनेर भनेका भए, के तँ दुःखी हुन्थिस्? (हुन्थेँ।) अहिले चाहिँ? (म अहिले दुःखी हुनेथिइनँ।) त्यसोभए, यो समस्या कसरी समाधान भयो? (किनभने परमेश्‍वरले हाम्रा आमाबुबा बिरामी हुन्छन् कि हुँदैनन् र बाँच्छन् कि मर्छन् भन्‍ने कुरासँग हाम्रो कुनै सम्‍बन्ध हुँदैन, र यो सबै परमेश्‍वरले निर्धारण गर्नुभएको हुन्छ भनेर सङ्गति गर्नुभयो। यदि हामी तिनीहरूको साथमा बस्यौँ भने पनि, हामीले केही गर्न सक्दैनौँ, त्यसैले, यदि तिनीहरूले हामीलाई कसैको वास्ता नगर्ने बैगुनी भनेर भने पनि, हामीसँग त्यसको कुनै सम्बन्ध हुँदैन।) तेरा आमाबुबाले तँलाई कसैको वास्ता नगर्ने बैगुनी भने पनि वा नभने पनि, कम्तीमा तैँले सृष्टिकर्ताको अगाडि सृष्टि गरिएको प्राणीका रूपमा आफ्‍नो कर्तव्य पूरा गरिरहेको छस्। तँ परमेश्‍वरको नजरमा कसैको वास्ता नगर्ने बैगुनी होइनस् भने, त्यो नै पर्याप्त हुन्छ। मानिसहरूले के भन्छन्, त्यसले फरक पार्दैन। तेरा आमाबुबाले तेरो बारेमा जे भन्छन्, त्यो साँचो नै हुन्छ भन्‍ने हुँदैन, र तिनीहरूले जे भन्छन्, त्यो उपयोगी हुँदैन। तैँले त परमेश्‍वरका वचनहरूलाई आफ्नो आधारका रूपमा लिनुपर्छ। यदि परमेश्‍वरले तँलाई सृष्टि गरिएको एक योग्य प्राणी होस् भनेर भन्‍नुहुन्छ भने, मानिसहरूले तँलाई कसैको वास्ता नगर्ने बैगुनी भने पनि, तिनीहरूले केही हासिल गर्न सक्दैनन्। यति मात्र हो कि मानिसहरूलाई आफ्नो विवेकको प्रभावको कारण, वा तिनीहरूले सत्यता नबुझ्दा र तिनीहरूको कद सानो हुँदा यी अपमानहरूले असर गर्छन्, र तिनीहरू अलिक खराब मुडमा हुनेछन्, र अलिक उदास महसुस गर्नेछन्, तर जब तिनीहरू परमेश्‍वरसामु फर्कन्छन्, यी सबै कुरा समाधान हुनेछन्, र तिनले तिनीहरूलाई समस्यामा पार्न छोड्नेछन्। के आफ्‍ना आमाबुबाको दया-मायाको ऋण चुक्ता गर्ने कुरा समाधान भएको छैन र? के तिमीहरूले यो कुरा बुझ्यौ? (बुझ्यौँ।) यहाँ मानिसहरूले बुझ्नुपर्ने तथ्य के हो? तँलाई हुर्काउनु तेरा आमाबुबाको जिम्मेवारी हो। तिनीहरूले तँलाई जन्म दिए, त्यसैले तँलाई हुर्काउने जिम्मेवारी र दायित्व तिनीहरूकै हो। तँलाई हुर्काएर वयस्क बनाएर तिनीहरूले आफ्नो जिम्मेवारी र दायित्व पूरा गरिरहेका हुन्छन्। तँमाथि तिनीहरूको कुनै ऋण छैन, त्यसैले तैँले तिनीहरूलाई भरपाई गर्नुपर्दैन। तैँले तिनीहरूलाई क्षतिपूर्ति तिर्नु नपर्ने भएकाले, यसले प्रस्ट रूपमा देखाउँछ कि तेरा आमाबुबा तेरा ऋणदाता होइनन्, र तैँले तिनीहरूको दयाको ऋण तिर्न तिनीहरूका लागि केही गर्नु आवश्यक छैन। यदि तेरो परिस्थितिले तँलाई तिनीहरूप्रतिको आफ्‍ना केही जिम्मेवारी पूरा गर्न अनुमति दिन्छ भने, त्यसै गर्। यदि तिनीहरूप्रतिको तेरो दायित्व पूरा गर्न तँलाई तेरा वातावरण र वस्तुगत परिस्थितिहरूले साथ दिँदैनन् भने, तैँले त्यसबारे धेरै सोच्नु पर्दैन, र तैँले तिनीहरूप्रति ऋणी छु भनेर सोच्नु हुँदैन, किनभने तेरा आमाबुबा तेरा ऋणदाता होइनन्। तैँले आफ्ना आमाबुबाप्रति छोराछोरीको धर्म निभाए पनि, वा तिनीहरूप्रतिको आफ्नो जिम्मेवारी पूरा गरे पनि, तैँले एउटा सन्तानको दृष्टिकोणबाट कुनैबेला आफूलाई जन्म दिएर हुर्काउने आफ्ना आमाबुबाप्रतिको थोरै जिम्मेवारी मात्र पूरा गरिरहेको हुन्छस्। तर तैँले तिनीहरूप्रतिको ऋण तिर्ने दृष्टिकोणले वा “तेरा आमाबुबा तेरा हितकारी हुन्, र तैँले तिनीहरूको ऋण तिर्नुपर्छ, तैँले तिनीहरूको दया प्रतिदान गर्नुपर्छ” भन्‍ने दृष्टिकोणले अवश्य नै यसो गर्नु हुँदैन।

गैरविश्‍वासी संसारमा एउटा भनाइ छ: “कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्‍छ।” यो भनाइ पनि छ: “आमाबुबालाई आदर नगर्ने व्यक्ति पशुभन्दा गिरेको हुन्छ।” यी भनाइहरू कति भव्य सुनिन्छन्! वास्तवमा, “कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ” भन्ने पहिलो भनाइमा उल्लिखित घटनाहरू वास्तवमै हुने कुरा हुन्, र यी तथ्य हुन्। तर, यी त जीवित प्राणीहरूको संसारमा भेटिने घटना मात्र हुन्। यी कुराहरू परमेश्‍वरले विभिन्‍न जीवित प्राणीहरूका लागि स्थापित गर्नुभएको एक किसिमको नियम मात्र हुन्। मानिसलगायत सबै प्रकारका जीवित प्राणीहरूले यो नियम पालना गर्छन्, र यसले सबै जीवित प्राणीहरू परमेश्‍वरद्वारा सृष्टि गरिएका हुन् भनेर थप पुष्टि गर्छ। कुनै पनि जीवित प्राणीले यस नियमलाई तोड्न सक्दैन, र कुनै पनि जीवित प्राणीले यसलाई पार गर्न सक्दैन। हेर्, सिंह र बाघ अत्यन्तै क्रूर मांसाहारी हुन्, तर तिनले आफ्नो डमरुको पालनपोषण गर्छन् र वयस्क हुनुभन्दा पहिले तिनलाई टोक्दैनन्। यो जनावरको अन्तर्निहित प्रवृत्ति हो। तिनीहरू जुनसुकै प्रजातिका भए पनि, तिनीहरू क्रूर भए पनि वा दयालु र कोमल भए पनि, सबै जनावरहरूमा यो अन्तर्निहित प्रवृत्ति हुन्छ। मानिसलगायत सबै प्रकारका प्राणीहरू यस्तै एउटा नैसर्गिक प्रवृत्ति र एउटा नियम पालना गरेर मात्र सन्तान उत्पादन गरिरहन र जिइरहन सक्छन्। यदि तिनीहरूले यो नियम पालना गरेनन्, वा यदि यो नियम र यो नैसर्गिक प्रवृत्ति नभएको भए, तिनीहरू सन्तान उत्पादन गर्न र जिइरहन सक्षम हुनेथिएनन्। जैविक श्रृङ्खला अस्तित्वमा रहने थिएन, न त यो संसार नै अस्तित्वमा रहनेथियो। के यो कुरा साँचो होइन र? (हो।) कागले बुढेसकाल लागेकी आमालाई खाना खुवाउँछ, र पाठाले घुँडा टेकेर दूध चुस्छ भन्‍ने कुराले जीवित प्राणीहरूको संसारले यस प्रकारको नियम पालना गर्छ भन्‍ने कुरालाई ठ्याक्कै पुष्टि गर्छ। सबै प्रकारका जीवित प्राणीहरूमा यो अन्तर्निहित प्रवृत्ति हुन्छ। सन्तान जन्मिएपछि, त्यो वयस्क नभएसम्म त्यस प्रजातिको भाले वा पोथीले त्यसको हेरचाह र पालनपोषण गर्छ। सबै प्रकारका जीवित प्राणीहरू सचेत र कर्तव्यनिष्ठ भएर आफ्नो सन्तानलाई हुर्काउँदै तिनीहरूप्रतिका जिम्मेवारी र दायित्वहरू पूरा गर्न सक्षम हुन्छन्। यो कुरा मानिसहरूमा अझ बढी लागू हुनुपर्ने हो। मानवजातिले मानिसहरूलाई उच्‍च स्तरका जनावर भन्छ—यदि तिनीहरूले यो नियम पालना गर्न सक्दैनन्, र तिनीहरूमा यस अन्तर्निहित प्रवृत्तिको कमी छ भने, मानिसहरू जनावरभन्दा खराब हुन्, होइनन् र? त्यसकारण, तेरा आमाबुबाले तँलाई हुर्काउँदा तेरो जति हेरचाह गरे पनि वा तिनीहरूले तँप्रतिको आफ्नो जिम्मेवारी जति पूरा गरे पनि, तिनीहरूले सृजित प्राणीले गर्नुपर्ने काम मात्र गरिरहेका थिए—यो तिनीहरूको नैसर्गिक प्रवृत्ति हो। चराहरूलाई हेर त, तिनीहरू सहवासको मौसम आउनअघि एक महिनाभन्दा बढी समयसम्म आफ्नो गुँड बनाउनका लागि सुरक्षित ठाउँ खोजिरहन्छन्। अलिक बाक्ला रूखहरूमा आफ्नो गुँड बनाउन सुरु गर्नका निम्ति भाले-पोथी पालै-पालो बाहिर गएर विभिन्‍न प्रकारका बोटबिरुवा, प्वाँख र डाँठहरू बोकेर ल्याउँछन्। विभिन्‍न प्रकारका चराहरूले बनाएका साना गुँडहरू सबै निकै बलिया र जटिल किसिमका हुन्छन्। आफ्नो सन्तानको खातिर, चराहरूले यो सबै प्रयास गुँड बनाउन र वासस्थान निर्माण गर्नमा लगाउँछन्। तिनीहरूले आफ्नो गुँड बनाइसकेपछि र ओथारा बस्‍ने समय आएपछि, प्रत्येक गुँडमा सधैँ एउटा चरा बसेको हुन्छ; दिनको २४ घण्टासम्म भाले-पोथी पालैपालो बस्छन्, र तिनीहरूले निकै ध्यान दिन्छन्—जब तिनीहरूमध्ये एउटा फर्कन्छ, त्यसलगत्तै अर्को उडेर जान्छ। यसको केही समयपछि नै, केही चल्‍लाहरू पैदा हुन्छन् र अण्डा फुटाएर टाउको बाहिर निकाल्छन्, र तैँले तिनीहरू रूखमा चिरबिर गर्न थालेको सुन्‍न सक्छस्। ठूला चराहरू घरी तिनीहरूका बच्‍चालाई केही कीरा-फट्याङ्ग्रा खुवाउन, अनि घरी के कुरा खुवाउन आउने-जाने गरिरहन्छन्, र यसरी तिनीहरूले निकै धेरै ध्यान दिन्छन्। केही महिनापछि, केही बच्‍चाहरू अलिक हुर्किसकेका हुन्छन्, र गुँडको किनारमा उभिएर पखेटा फड्काउन सक्छन्; तिनीहरूका आमाबुबाहरू तिनीहरूलाई खुवाउँदै र तिनीहरूको सुरक्षा गर्दै पालो-पालो आउने-जाने गर्छन्। एक साल, मैले आकाशमा एउटा कागले मुखमा एउटा बच्‍चा च्यापेर उडिरहेको देखेको थिएँ। त्यो बच्‍चा नराम्रोसँग चिच्याइरहेको थियो, त्यसले करिब-करिब गुहार मागिरहेको थियो। काग मुखमा बच्‍चा च्यापेर अगाडि उडिरहेको थियो, र त्यसलाई दुई वटा वयस्क चराहरूले खेदाइरहेका थिए। ती दुई चराहरू पनि नराम्ररी चिच्याइरहेका थिए, र अन्तमा काग उडेर टाढा गयो। यसका आमाबुबाले कागलाई समात्‍न सकेका भए पनि नभए पनि, त्यो बच्‍चा मर्ने नै थियो। त्यसलाई खेदिरहेका ती दुई वयस्क चराहरू यति रोए र चिच्याए कि यसले जमिनमा रहेका मानिसहरूलाई समेत चौकन्न पार्‍यो—तँलाई तिनीहरूको रुवाइ कति दयनीय थियो होला जस्तो लाग्छ? वास्तवमा, तिनीहरूसँग पक्‍कै पनि एउटा मात्र बच्‍चा त थिएन। तिनीहरूको गुँडमा पक्‍कै पनि तीन-चार वटा बच्‍चाहरू थिए होलान्, तर एउटालाई लगिँदा तिनीहरू रुँदै र चिच्याउँदै त्यसको पछि लागेका थिए। पशु र जैविक संसार यस्तै छ—जीवित प्राणीहरूले आफ्नो सन्तानको अथक पालनपोषण गर्न सक्छन्। चराहरू हरेक वर्ष फर्केर आउँछन् र नयाँ गुँड बनाउँछन्, तिनीहरूले प्रत्येक वर्ष उस्तै काम गर्छन्; तिनीहरूले आफ्ना बच्‍चाहरूलाई ओथार्छन्, खुवाउँछन्, र उड्न सिकाउँछन्। बच्‍चाहरू उड्ने अभ्यास गरिरहेका बेला धेरै माथि उड्दैनन्, र कहिलेकाहीँ तिनीहरू भुईँमा खस्छन्। हामीले एक-दुई पटक त्यस्ता बच्‍चाहरूलाई बचाएका पनि छौँ, र तिनीहरूलाई तिनीहरूको गुँडमा लगिदिएका छौँ। तिनीहरूका आमाबुबाले तिनीहरूलाई हरेक दिन सिकाउँछन्, र कुनै न कुनै दिन ती सबै बच्‍चाहरू आफ्नो गुँड रित्तो पारेर उडेर जान्छन्। अर्को वर्ष, चराहरूको नयाँ जोडी गुँड बनाउन आउँछन्, आफ्‍नो अण्डा ओथार्छन्, र बच्‍चाहरू हुर्काउँछन्। सबै प्रकारका जीवित प्राणी र जनावरहरूमा यी अन्तर्निहित प्रवृत्ति र नियमहरू हुन्छन्, र तिनीहरूले यी नियमहरूलाई राम्ररी र पूर्ण रूपमा पालना गर्छन्। यो कुनै पनि व्यक्तिले नष्ट गर्न नसक्‍ने कुरा हो। केही विशेष जनावरहरू पनि छन्, जस्तै बाघ र सिंहहरू। यी जनावरहरू वयस्क भएपछि, आफ्ना आमाबुबालाई छोड्छन्, र केही भाले जनावरहरू त आवश्यकताअनुसार प्रतिद्वन्द्वी भएर एक-अर्कालाई टोक्‍ने, एक-अर्कासँग प्रतिस्पर्धा गर्ने र झगडा गर्ने पनि गर्छन्। यो सामान्य कुरा हो, र यो नियम हो। तिनीहरू आफ्‍ना भावनाहरूद्वारा नियन्त्रित हुँदैनन्, र तिनीहरू मानिसहरू जस्तो “मैले तिनीहरूको दया-मायाको ऋण तिर्नुपर्छ, मैले तिनीहरूलाई भरपाई गर्नुपर्छ—मैले मेरा आमाबुबाको आज्ञा पालन गर्नुपर्छ। यदि मैले तिनीहरूप्रति पैतृक निष्ठा देखाइनँ भने, अरूले मेरो निन्दा गर्नेछन्, मलाई हप्काउनेछन्, र मेरो पिठ्युँपछाडि मेरो आलोचना गर्नेछन्। म त्यो सहन सक्दिनँ!” भन्दै आफ्नो भावनामा बाँच्दैनन्। पशु जगतमा यस्तो कुरा भनिँदैन। मानिसहरूले किन यस्तो कुरा गर्छन्? किनभने समाजमा र मानिसहरूको समूहभित्र, विभिन्‍न गलत विचार र आम रूपमा प्रचलित दृष्टिकोणहरू रहेका हुन्छन्। मानिसहरू यी कुराहरूद्वारा प्रभावित, क्षतविक्षत भएपछि र सडेपछि, तिनीहरूमा आमाबुबा र सन्तानको सम्बन्धलाई व्याख्या गर्ने र लिने विभिन्‍न तरिकाहरू पैदा हुन्छन्, र तिनीहरूले अन्ततः आफ्ना आमाबुबालाई आफ्‍ना ऋणदाताका रूपमा व्यवहार गर्छन्—तिनीहरूले आफ्नो सम्पूर्ण जीवनभरि पनि कहिल्यै तिर्न नसक्‍ने ऋणदाताहरू। आफ्ना आमाबुबाको मृत्युपछि आफ्नो सम्पूर्ण जीवनभरि ग्लानि महसुस गर्ने मानिसहरू पनि छन्, र तिनीहरूले आफ्‍ना आमाबुबालाई बेखुस पार्ने कुनै एउटा काम गरेकाले वा तिनीहरूका आमाबुबाले चाहेको दिशामा नगएकाले आफ्ना आमाबुबाको दया चुक्ता गर्न नसकेकोमा ग्लानि महसुस गर्छन्। मलाई भन, के यो अति नै भएन र? मानिसहरू आफ्नो भावनाका माझ जिउँछन्, त्यसैले तिनीहरूलाई यी भावनाहरूबाट उत्पन्‍न हुने विभिन्‍न विचारहरूले मात्रै अतिक्रमण गर्न र बाधा पुर्‍याउन सक्छन्। मानिसहरू भ्रष्ट मानवजातिको विचारधाराले रङ्गिएको वातावरणमा जिउँछन्, त्यसैले तिनीहरूलाई विभिन्‍न मिथ्या विचारहरूले अतिक्रमण गर्छन् र बाधा पुर्‍याउँछन्, जसले गर्दा तिनीहरूको जीवन थकाइलाग्दो र अन्य जीवित प्राणीहरूको भन्दा कम सरल हुन्छ। तैपनि, अहिले परमेश्‍वर काम गरिरहनुभएको र मानिसहरूलाई यी सबै तथ्यहरूको सत्यता बताउन, र तिनीहरूलाई सत्यता बुझ्न सक्षम तुल्याउन सत्यता व्यक्त गरिरहनुभएको हुनाले, तैँले सत्यता बुझेपछि, यी भ्रामक विचार र दृष्टिकोणहरूले तँमाथि बोझ थोपर्न छोड्नेछन्, र तैँले तिनलाई आफ्ना आमाबुबासँगको सम्बन्धलाई कसरी सम्हाल्‍ने भन्‍ने कुराको मार्गनिर्देशिकाका रूपमा प्रयोग गर्न छोड्नेछस्। त्यसपछि, तँलाई जीवनमा सहज महसुस हुनेछ। जीवनमा सहज महसुस गर्नुको अर्थ तँलाई आफ्ना जिम्मेवारी र दायित्वहरू के हुन् भनेर थाहा हुँदैन भन्‍ने होइन—तँलाई अझै पनि यी कुराहरू थाहा हुन्छ। यो कुरा तैँले आफ्नो जिम्मेवारी र दायित्वहरूलाई लिनका लागि कुन दृष्टिकोण र विधिहरू रोज्छस् भन्‍ने कुरामा निर्भर हुने मात्र हो। एउटा तरिका भनेको भावनाहरूको बाटो समात्नु, साथै संवेगद्वारा प्रेरित शैली, र शैतानले मानिसलाई निर्देशित गर्ने विधि, विचार र दृष्टिकोणहरूका आधारमा यी कुरालाई सम्हाल्नु हो। अर्को मार्ग भनेको परमेश्‍वरले मानिसलाई सिकाउनुभएका वचनहरूका आधारमा यी कुराहरूलाई लिनु हो। जब मानिसहरूले शैतानका मिथ्या विचार र दृष्टिकोणअनुसार यी मामिलाहरू सम्हाल्छन्, तब तिनीहरू आफ्नो भावनाको उल्झनभित्र जिउन मात्रै सक्छन्, र तिनीहरूले कहिल्यै पनि सही र गलत छुट्याउन सक्दैनन्। यी परिस्थितिहरूमा, तिनीहरूसँग बन्धनमा जिउनेबाहेक अरू कुनै विकल्प हुँदैन, तिनीहरू सधैँ “तिमी सही छौ, म गलत छु। तिमीले मलाई बढी दिएका छौ; मैले तिमीलाई कम दिएको छु। तिमी अकृतज्ञ छौ। तिमीले हद पार गरिरहेका छौ” भन्‍ने जस्ता कुराहरूको जालमा फसेर जिउनुपर्ने हुन्छ। परिणामस्वरूप, तिनीहरू कहिल्यै स्पष्ट रूपमा बोल्दैनन्। तैपनि, मानिसहरूले सत्यता बुझेपछि, र तिनीहरू आफ्ना मिथ्या विचार र दृष्टिकोण, अनि भावनाहरूको जालबाट मुक्त भएपछि, तिनीहरूका लागि यी कुराहरू सरल बन्छन्। यदि तैँले सत्यता सिद्धान्तहरूको एउटा पक्ष वा सही र परमेश्‍वरबाट आउने एउटा विचार र दृष्टिकोण पालना गरिस् भने, तँलाई जीवनमा साँच्चिकै सहज महसुस हुनेछ। उपरान्त, तैँले आफ्‍ना आमाबुबासँगको सम्‍बन्धलाई कसरी लिन्छस् भन्‍ने कुरालाई न त जनमतले, न त तेरो विवेकको सचेतनाले, न त तेरो भावनाको बोझले नै अवरोध गर्न सक्छ; यसको सट्टा, यी सत्यता सिद्धान्तहरूले तँलाई यो सम्बन्धलाई सही र तर्कसङ्गत ढङ्गले सामना गर्न र सम्हाल्न सक्षम तुल्याउनेछन्। यदि तैँले परमेश्‍वरले मानिसलाई दिनुभएका सत्यता सिद्धान्तअनुसार काम गरिस् भने, मानिसहरूले तँलाई तेरो पिठ्यूँपछाडि आलोचना गरे पनि, हृदयको गहिराइमा तँलाई शान्त र सुरक्षित महसुस हुनेछ, र तँ अप्रभावित हुनेछस्। कम्तीमा पनि, तेरो हृदयको गहिराइमा, तैँले आफूलाई कसैको वास्ता नगर्ने बैगुनी भएको भन्दै हप्काउनेछैनस् र विवेकले घोचेको महसुस गर्न छोड्नेछस्। किनभने तेरा सबै कार्यहरू परमेश्‍वरले तँलाई सिकाउनुभएका विधिअनुरूप छन्, र तैँले परमेश्‍वरका वचनहरू सुनिरहेको र तिनमा समर्पित भइरहेको, र उहाँको मार्ग पछ्याइरहेको छस् भन्‍ने कुरा तँलाई थाहा हुन्छ। परमेश्‍वरका वचनहरू सुन्‍नु र उहाँको मार्ग पछ्याउनु नै मानिसहरूमा सबैभन्दा बढी हुनुपर्ने विवेकको भावना हो। तैँले यी कुराहरू गर्न सक्ने भएपछि मात्रै तँ एक साँचो व्यक्ति हुनेछस्। यदि तैँले गरेको छैनस् भने, तँ कसैको वास्ता नगर्ने बैगुनी होस्। के कुरा त्यही होइन र? (हो।) के अहिले तैँले यो कुरालाई स्पष्ट रूपमा देखिस्? यसलाई स्पष्ट रूपमा देख्‍नु यसको एउटा पक्ष हो; यदि मानिसहरूले बिस्तारै यस कुरालाई प्रस्टसँग देख्‍न र सत्यतालाई व्यवहारमा लागू गर्न सके भने, त्यो अर्को कुरा हो। यस कुरालाई स्पष्ट रूपमा देख्‍नका लागि, मानिसहरूले केही समयसम्म यी कुराहरू अनुभव गर्नैपर्छ। यदि मानिसहरू यस तथ्य र सारलाई स्पष्ट रूपमा देख्‍न चाहन्छन्, र सिद्धान्तहरूअनुरूप मामिलाहरूलाई सम्हाल्ने बिन्दुमा पुग्‍न चाहन्छन् भने, यो छोटो समयमा पूरा गर्न सकिँदैन, किनभने मानिसहरूले पहिले सबै प्रकारका मिथ्या र दुष्ट विचार र दृष्टिकोणहरूको प्रभावलाई त्याग्‍नुपर्छ। यसको अझ महत्त्वपूर्ण पक्ष के हो भने, तिनीहरूले आफ्नै विवेक र भावनाहरूको बाधा र प्रभावहरू सुल्झाउन सक्‍नुपर्छ; विशेषगरी, तिनीहरूले आफ्नै भावनाहरूको तगारोलाई पार गर्नुपर्छ। मानौँ, तैँले परमेश्‍वरको वचन सत्यता हो र साँचो हो भन्‍ने कुरालाई सैद्धान्तिक रूपमा स्वीकार गर्छस्, र तँलाई शैतानले मानिसहरूमा हालिदिने मिथ्या विचार र दृष्टिकोणहरू गलत छन् भन्‍ने कुरा सैद्धान्तिक रूपमा थाहा छ, तर तैँले आफ्नो भावनाको तगारोलाई पार गर्न सक्दैनस्, र आफ्ना आमाबुबालाई लिएर तँलाई सधैँ नराम्रो महसुस हुन्छ, तैँले तिनीहरूले तँलाई धेरै माया गरेका छन्, तिनीहरूले तेरा लागि धेरै दुःख गरेका, काम गरेका, र धेरै कष्ट भोगेका छन्, तेरा आमाबुबाले तेरा लागि गरेका सबै कुरा, तिनीहरूले भनेका सबै कुरा, र तिनीहरूले तेरा लागि चुकाएका हरेक मूल्यसमेतको छाया तेरो दिमागमा अझै ज्वलन्त छन् भन्‍ने सोच्छस्। यी प्रत्येक तगारोहरू तेरा लागि अत्यन्तै महत्त्वपूर्ण मोड बन्‍नेछन्, र यिनलाई पार गर्न तँलाई सजिलो हुनेछैन। वास्तवमा, तँलाई पार गर्न सबैभन्दा गाह्रो हुने तगारो तँ आफै हुनेछस्। यदि तैँले एकपछि अर्को तगारो पार गर्न सक्छस् भने, तैँले आफ्नो हृदयबाटै आफ्ना आमाबुबाप्रति भएका भावनाहरू राम्ररी त्याग्‍न सक्‍नेछस्। मैले तँलाई आफ्ना आमाबुबालाई धोका दिन लगाउनका लागि यस विषयमा सङ्गति गरिरहेको छैनँ, र मैले तँलाई तँ र तेरा आमाबुबाको बीचमा सीमा कोर्न गर्न लगाउनका लागि त अवश्य नै यसो गरिरहेको छैनँ—हामीले कुनै अभियान सुरु गरिरहेका छैनौँ, कुनै सीमा कोर्नु गर्नु आवश्यक छैन। म तँलाई यी मामिलाहरूका बारेमा सही समझ प्रदान गर्न, र तँलाई सही विचार र दृष्टिकोण स्वीकार गर्न मद्दत गर्नका लागि यस विषयमा सङ्गति गरिरहेको छु। यसका साथै, तँलाई यी कुराहरू आइपर्दा यी कुराले तँलाई कष्ट नदिऊन्, वा तेरो हातखुट्टा नबाँधुन्, र अझ महत्त्वपूर्ण कुरा, तैँले यी कुराहरूको सामना गर्दा यी कुराहरूले सृष्टि गरिएको प्राणीका रूपमा तेरो कर्तव्य निर्वाह गर्ने कार्यमा असर नगरून् भनेर मैले यस विषयमा सङ्गति गरिरहेको छु। यसरी, मेरो सङ्गतिले आफ्नो लक्ष्य हासिल गर्नेछ। अवश्य नै, के देहमा जिउने मानिसहरू तिनीहरूले यीमध्ये कुनै पनि कुरालाई आफ्नो दिमागमा नराख्ने, र तिनीहरू र तिनीहरूका आमाबुबाका बीचमा भावनात्मक उल्झनहरू नहुने बिन्दुमा पुग्न सक्छन्? त्यो असम्भव हुनेछ। यस संसारमा, आफ्ना आमाबुबाबाहेक, मानिसहरूका आफ्ना छोराछोरी पनि हुन्छन्—मानिसहरूबीचका दुई घनिष्ठ दैहिक सम्बन्ध यिनै हुन्। आमाबुबा र सन्तानबीचको बन्धनलाई पूर्ण रूपमा तोड्न असम्भव छ। मैले तँलाई तैँले आफ्ना आमाबुबासँगको सम्बन्ध तोड्नेछस् र तिनीहरूसँग फेरि कहिल्यै सम्बद्ध हुनेछैनस् भनेर घोषणा गर्ने औपचारिकताबाट गुज्रन लगाउन खोजिरहेको छैनँ। मैले तँलाई तिनीहरूसँगको तेरो सम्बन्धलाई सही तरिकाले सम्हाल्न मद्दत गर्ने प्रयास गरिरहेको छु। यी कुराहरू गाह्रो छन्, होइन र? सत्यतासम्‍बन्धी तेरो बुझाइ गहिरिँदै जाँदा, र तँ उमेरमा बढ्दै जाँदा, यी कुराहरूको कठिनाइ बिस्तारै घट्नेछ र कम हुनेछ। जब मानिसहरू २० को दशकमा हुन्छन्, तब तिनीहरूले ३० वा ४० वर्षको उमेरको तुलनामा आफ्ना आमाबुबाप्रति फरक स्तरको घनिष्ठता महसुस गर्छन्। यो घनिष्ठता ५० वर्ष उमेर पुगेपछि त झनै कम हुन्छ, र मानिसहरू ६० वा ७० वर्ष उमेर पुगेपछिको बारेमा कुरा गर्नु आवश्यक छैन। त्यस बेलासम्म घनिष्ठता झनै कमजोर हुन्छ—मानिसहरूको उमेर बढ्दै जाँदा यो परिवर्तन हुँदै जान्छ।

तेरा आमाबुबा तेरो जीवन वा नियतिका मालिक होइनन्

“तेरा आमाबुबा तेरा ऋणदाता होइनन्” भन्‍ने सत्यता आफ्‍ना आमाबुबासँग गर्ने व्यवहारको मामिलामा मानिसहरूले बुझ्नुपर्ने अभ्यासको सही सिद्धान्त हो। अभ्यासको अर्को सिद्धान्त के हो? (तेरा आमाबुबा तेरो जीवन वा नियतिका मालिक होइनन्।) के “तेरा आमाबुबा तेरा ऋणदाता होइनन्” भन्‍ने भनाइको तुलनामा “तेरा आमाबुबा तेरो जीवन वा नियतिका मालिक होइनन्” भन्‍ने भनाइ बुझ्‍न र त्याग्‍न अलिक सजिलो छैन र? बाहिरी रूपमा हेर्दा, तेरा आमाबुबाले तँलाई जन्म दिए, र तँलाई दैहिक जीवन दिने तेरा आमाबुबा नै हुन् भन्‍ने देखिन्छ। तर, यदि हामीले यसलाई परमेश्‍वरको दृष्टिकोणबाट, र यस कुराको मूलबाट हेर्‍यौँ भने, तँलाई तेरो दैहिक जीवन तेरा आमाबुबाले दिएका होइनन्, किनभने मानिसहरूले जीवन सृष्टि गर्न सक्दैनन्। सरल शब्दमा भन्‍नुपर्दा, कुनै पनि व्यक्तिले मानिसको सास सिर्जना गर्न सक्दैन। तिनीहरूमा त्यो सास हुने हुनाले, हरेक व्यक्तिको देह व्यक्ति बन्‍न सक्छ। मानिसको जीवन यही सासमा निहित हुन्छ, र यो जीवित व्यक्तिको चिन्ह हो। मानिसहरूसँग यो सास र जीवन हुन्छ, र यी तिनको स्रोत र मूल तिनीहरूका आमाबुबा होइनन्। मानिसहरू तिनीहरूका आमाबुबाले तिनीहरूलाई जन्म दिने कार्यमार्फत पैदा भएका मात्र हुन्—मूल रूपमा, यो त परमेश्‍वरको प्रबन्ध, परमेश्‍वरको पूर्वनियोजन हो। त्यसकारण, तेरा आमाबुबा तेरो जीवनका मालिक होइनन्, तेरो जीवनको मालिक त परमेश्‍वर हुनुहुन्छ। परमेश्‍वरले मानवजातिको सृष्टि गर्नुभयो, उहाँले मानवजातिको जीवन सृष्टि गर्नुभयो, र उहाँले मानवजातिलाई जीवनको सास दिनुभयो, जुन मानिसको जीवनको स्रोत हो। तसर्थ, के “तेरा आमाबुबा तेरो जीवनका मालिक होइनन्” भन्‍ने हरफ बुझ्न सजिलो छैन र? तँलाई तेरा आमाबुबाले सास दिएका होइनन्, र तेरा आमाबुबाले तँलाई यसको निरन्तरता दिनु त परको कुरा हो। परमेश्‍वरले तेरो जीवनको हरेक दिनको हेरचाह गर्नुहुन्छ र उहाँ त्यसमाथि सार्वभौम हुनुहुन्छ। तेरा आमाबुबाले तेरो जीवनको हरेक दिन कसरी बित्छ भनेर, प्रत्येक दिन खुसीसाथ र सहज रूपमा चल्छ कि चल्दैन, तैँले हरेक दिन कसलाई भेट्छस्, वा तँ प्रत्येक दिन कुन परिवेशमा जिउँछस् भन्‍ने कुरा निर्धारण गर्न सक्दैनन्। यति मात्र हो कि, परमेश्‍वरले तँलाई तेरा आमाबुबामार्फत तेरो हेरचाह गर्नुहुन्छ—तेरा आमाबुबा भनेको परमेश्‍वरले तेरो हेरचाह गर्न पठाउनुभएका मानिस मात्र हुन्। तँ जन्मँदा तँलाई जीवन दिने तेरा आमाबुबा थिएनन् भने, के तँलाई जीवन दिएर अहिलेसम्म बाँच्न दिने तेरा आमाबुबा थिए त? तिनीहरू अझै पनि थिएनन्। तेरो जीवनको स्रोत तेरा आमाबुबा नभई परमेश्‍वर नै हुनुहुन्छ। मानौँ तेरा आमाबुबाले तँलाई जन्म दिए, तर तँ एक वा पाँच वर्षको हुँदा परमेश्‍वरले तेरो जीवन लिने निर्णय गर्नुभयो। के तेरा आमाबुबाले यसबारे केही गर्न सक्थे? तेरा आमाबुबाले के गर्नेथिए? तिनीहरूले कसरी तेरो जीवन बचाउनेथिए? तिनीहरूले तँलाई अस्पताल लगेर डाक्टरहरूलाई सुम्पनेथिए, जसले तेरो रोगको उपचार गरेर तेरो जीवन बचाउने प्रयास गर्नेथिए। यो तेरा आमाबुबाको जिम्मेवारी हो। तर, यदि परमेश्‍वरले यो जीवन र यो व्यक्ति बाँच्नु हुँदैन, र तैँले अर्को परिवारमा पुनर्जन्म लिनुपर्छ भनेर भन्‍नुभयो भने, तेरा आमाबुबासँग तेरो जीवन बचाउने कुनै शक्ति वा साधन हुनेथिएन। तिनीहरूले तेरो सानो जीवन यस संसारबाट बिदा हुँदा हेरिरहनेबाहेक केही गर्न सक्ने थिएनन्। जब जीवन गुम्छ, तब तिनीहरूको कुनै सीप लाग्दैन—तिनीहरूले आमाबुबाका रूपमा रहेको आफ्नो जिम्मेवारी पूरा गर्ने, र तँलाई डाक्टरहरूको हातमा सुम्पिनेबाहेक केही गर्न सक्दैनन्, जसले तेरो रोगको उपचार गरेर तेरो जीवन बचाउने प्रयास गर्नेथिए, तर तेरो जीवन अघि बढ्छ कि बढ्दैन भनेर निर्णय गर्ने काम तेरा आमाबुबाको हुँदैन। यदि परमेश्‍वरले तँ जिइरहन सक्छस् भनेर भन्‍नुभयो भने, तेरो जीवन अस्तित्वमा रहनेछ। यदि परमेश्‍वरले तेरो जीवन अस्तित्वमा रहनु हुँदैन भन्‍नुभयो भने, तैँले आफ्नो जीवन गुमाउनेछस्। के तेरा आमाबुबाले यसबारे केही गर्न सक्छन्? तिनीहरू तँलाई तेरो नियतिको हातमा छोडिदिन मात्रै सक्छन्। स्पष्ट रूपमा भन्‍नुपर्दा, तिनीहरू सृष्टि गरिएका साधारण प्राणी मात्र हुन्। यति मात्र हो कि, तेरो दृष्टिकोणबाट हेर्दा, तिनीहरूको एक विशेष पहिचान छ—तिनीहरूले तँलाई जन्म दिए र हुर्काए, तिनीहरू तेरा मालिक हुन्, र तेरा आमाबुबा हुन्। तर परमेश्‍वरको दृष्टिकोणबाट त, तिनीहरू साधारण मानिस मात्र हुन्, तिनीहरू भ्रष्ट मानवजातिका सदस्य मात्र हुन्, र तिनीहरूमा केही विशेष कुरा छैन। तिनीहरू आफ्नै जीवनको त मालिक होइनन् भने, तिनीहरू कसरी तेरो जीवनको मालिक हुन सक्छन्? तिनीहरूले तँलाई जन्म दिए पनि, तिनीहरूलाई तेरो जीवन कहाँबाट आयो भन्‍ने थाहा हुँदैन, र तिनीहरूले तेरो जीवनको आगमन कुन समयमा, कुन घण्टामा, र कुन ठाउँमा हुनेछ, वा तेरो जीवन कस्तो हुनेछ भन्‍ने कुरा निर्धारण गर्न सक्दैनन्। तिनीहरूलाई यीमध्ये कुनै पनि कुरा थाहा हुँदैन। तिनीहरूले त निष्क्रिय रूपमा पर्खिरहेका मात्र हुन्छन्, परमेश्‍वरको सार्वभौमिकता र उहाँको बन्दोबस्त पर्खिरहेका हुन्छन्। तिनीहरू यसबारे खुसी भए पनि नभए पनि, तिनीहरूले यसमा विश्‍वास गरे पनि नगरे पनि, यो सबै कुरा परमेश्‍वरले योजनाबद्ध गर्नुहुन्छ र उहाँकै हातमा हुन्छ। तेरा आमाबुबा तेरो जीवनका मालिक होइनन्—के यो कुरा बुझ्न सजिलो छैन? (छ।) तेरा आमाबुबाले तेरो देह जन्माए, तर तिनीहरूले तेरो देहको जीवन जन्माएका होइनन्। यो एउटा तथ्य हो। के तेरा आमाबुबाले तँ कति अग्लो हुन्छस्, तेरो शारीरिक बनावट कस्तो हुन्छ, तेरो कपालको रङ कस्तो हुन्छ वा यो कति बाक्लो हुन्छ, तेरा रुचिहरू के हुन्, र इत्यादि कुरालाई समेत नियन्त्रण गर्न सक्छन् र? (सक्दैनन्।) तेरा आमाबुबाले तेरो छाला राम्रो हुन्छ कि नराम्रो हुन्छ, वा तेरो अनुहारको बनावट कस्तो हुन्छ भन्‍ने कुरा निर्धारण गर्न सक्दैनन्। केही आमाबुबा मोटा हुन्छन्, र तिनीहरूले पातलो र होचो ज्यान भएका, सानो नाक र आँखा भएका बच्चा जन्‍माउँछन्। जब मानिसहरूले ती बच्‍चाहरूलाई देख्छन्, तब सोच्छन्: “यी बच्‍चाहरू कोजस्ता देखिन्छन्? तिनीहरू पक्‍कै पनि आफ्ना आमाबुबा जस्ता देखिँदैनन्।” आमाबुबाले आफ्ना बच्‍चाहरू कस्ता देखिन्छन् भन्‍ने निर्णय समेत गर्न सक्दैनन्, सक्छन् र? केही आमाबुबाको शरीर निकै बलियो हुन्छ, तर तिनीहरूले धेरै पातलो र कमजोर बच्‍चा जन्माउँछन्; केही आमाबुबाको शरीर धेरै पातलो र कमजोर हुन्छ, तर तिनीहरूले गोरुजस्ता बलिया बच्‍चा जन्‍माउँछन्। केही आमाबुबा मूसाजत्तिकै डरपोक हुन्छन्, तर तिनीहरूले अत्यन्तै साहसी बच्‍चा जन्माउँछन्। केही आमाबुबा सावधान र सतर्क हुन्छन्, तर तिनीहरूले धेरै महत्त्वाकाङ्क्षी बच्‍चा जन्माउँछन्, र अन्तमा, तिनीहरूमध्ये कति जना सम्राट बन्छन्, कति राष्ट्रपति बन्छन्, र अरू चाहिँ डाँका र दुष्टहरूको समूहका सरदार बन्छन्। केही आमाबुबा किसान हुन्छन्, तर तिनीहरूले जन्‍माउने बच्‍चा उच्‍च ओहदाका पदाधिकारी बन्छन्। कतिपय आमाबुबाहरू छली हुन्छन्, तर तिनीहरूले शिष्ट र निश्छल बच्‍चा जन्‍माउँछन्। कतिपय आमाबुबा गैरविश्‍वासी हुन्छन्, वा तिनीहरूले मूर्ति र पिशाचहरूको पूजा समेत गर्न सक्छन्, र तिनीहरूले परमेश्‍वरमा विश्‍वास गर्न चाहने बच्‍चा जन्माउँछन्, जो परमेश्‍वरमा विश्‍वास नगरी बाँच्न सक्दैनन्। कतिपय आमाबुबाले आफ्ना छोराछोरीहरूलाई भन्छन्, “म तँलाई विश्‍वविद्यालय पठाउनेछु” तर तिनीहरूका छोराछोरीले भन्छन्, “होइन, म सृष्टि गरिएको प्राणी हुँ, त्यसैले मैले आफ्नो कर्तव्य निर्वाह गर्नैपर्छ!” त्यसपछि आमाबुबाले आफ्ना छोराछोरीहरूलाई भन्छन्: “तँ सानै छस्, तैँले कर्तव्य निर्वाह गर्नु आवश्यक छैन। हामी वृद्ध भएकाले आफ्‍ना केही कर्तव्यहरू पूरा गर्छौँ, र हामीले कुनै सम्भावना बोकेको छैन; हामी भविष्यमा हाम्रो परिवारका लागि केही आशिष्‌ कमाउनेछौँ, ताकि तैँले त्यसो गर्नु नपरोस्। तैँले जोडतोडले पढ्नुपर्छ, र तैँले विश्‍वविद्यालयबाट दीक्षान्त लिएपछि, तँ उच्‍च पदाधिकारी बन्‍नुपर्छ, ताकि मैले पनि तेरो सफलताको स्वाद चाख्न सकूँ।” तिनीहरूका सन्तानले जवाफ दिन्छन्: “होइन। म सृष्टि गरिएको प्राणी हुँ, आफ्‍नो कर्तव्य निर्वाह गर्नु नै सबैभन्दा महत्त्वपूर्ण कुरा हो।” अवश्य नै, कतिपय आमाबुबाले परमेश्‍वरमा विश्‍वास गर्छन् र आफ्नो परिवार र आफ्नो करियर त्याग्छन्, तर तिनीहरूका छोराछोरीहरूले परमेश्‍वरमा विश्‍वास गर्न सधैँ इन्कार गर्छन्। तिनीहरूका छोराछोरी गैरविश्‍वासी हुन्छन्, र यी छोराछोरी र तिनीहरूका आमाबुबालाई जसरी हेरे पनि, तिनीहरू परिवारजस्ता देखिँदैनन्। बाहिरी रूप जीवनका बानीबेहोरा, र तिनीहरूको चरित्रका केही पक्षसमेतलाई हेर्दा तिनीहरू परिवार जस्तो देखिए पनि, तिनीहरूका चासो, रुचि, खोजी, र तिनीहरूले हिँड्ने मार्गहरूका हिसाबमा तिनीहरू पूर्ण रूपमा फरक हुन्छन्। तिनीहरू बस दुई फरक बाटोमा हिँड्ने दुई फरक प्रकारका मानिसहरू हुन्। त्यसकारण, मानिसहरूको जीवनमा भिन्‍नता हुन्छन्, र यी कुरालाई तिनीहरूका आमाबुबाले निर्धारण गर्दैनन्। आमाबुबाले तिनीहरूका सन्तानको जीवन कस्तो हुन्छ, वा तिनीहरूका सन्तान कस्तो परिवेशमा जन्मिन्छन् भन्‍ने कुरा निर्धारण गर्न सक्दैनन्। तेरा आमाबुबा न त तेरो जीवनका मालिक हुन्, न त तेरो नियतिका मालिक हुन्। मानिसहरूलाई तिनीहरूका आमाबुबाले जीवन दिँदैनन्—व्यक्तिको नियति उसको जीवनभन्दा ठूलो कुरा हो कि सानो कुरा? मानिसहरूका लागि, यी दुवै ठूला कुरा हुन्। किन? किनभने यी कुराहरू मानिसहरूले आफ्नो अन्तर्निहित प्रवृत्ति वा सामर्थ्य प्रयोग गरेर बुझ्न वा नियन्त्रण गर्न सक्‍ने कुराहरू होइनन्। मानिसहरूको नियति र जीवनको दिशा निर्धारण गर्ने र शासन गर्ने परमेश्‍वर नै हुनुहुन्छ। यी दुई मामिलाहरूका सम्बन्धमा कुनै पनि व्यक्तिले कुनै निर्णय गर्न सक्दैन। तँ कुन परिवारमा जन्मिन्छस् वा यो जीवनमा तेरा आमाबुबा को हुनेछन् भनेर न त तैँले छनौट गर्न सक्छस्, न त तेरा आमाबुबाले नै। तँलाई जन्‍म दिँदा तेरा आमाबुबा पनि निष्क्रिय थिए। त्यसकारण, तेरा आमाबुबाले तेरो नियतिको दिशा के हुनेछ भन्‍ने कुरा निर्धारण गर्न सक्दैनन्, तँ आफ्नो जीवनमा धेरै सम्‍पन्‍न र धनी हुन्छस् कि गरिब र नीच हुन्छस्, वा साधारण व्यक्ति हुन्छस् भन्‍ने कुरा निर्धारण गर्न सक्दैनन्; तँ यो जीवनमा कता जान्छस्, तँ कुन ठाउँमा बस्छस्, वा तेरो विवाह कस्तो हुनेछ, तेरा बालबच्‍चा कस्ता हुनेछन्, वा तँ कस्तो प्रकारको भौतिक परिवेशमा बस्‍नेछस्, र इत्यादि कुरा निर्धारण गर्न सक्दैनन्। कतिपय मानिसहरूको परिवार बच्‍चा जन्‍माउनुभन्दा पहिले सम्पन्‍न थिए, खान-लाउन दुःख थिएन, र तिनीहरूसँग खर्च गर्न सक्‍नेभन्दा पनि बढी पैसा थियो, तर बच्‍चा ठूलो भएपछि, त्यसले परिवारको सम्पत्ति उडायो, र ती आमाबुबाले जतिसुकै पैसा कमाए पनि, तिनीहरूले आफ्‍नो खर्चालु बच्‍चाले उडाएको सबै पैसा पूर्ति गर्न सकेनन्। कतिपय मानिसहरू गरिब पनि थिए, तर बच्‍चा जन्माएको केही वर्षपछि, तिनीहरूको पारिवारिक व्यवसाय फस्टाउन थाल्यो, तिनीहरूको जीवनमा सुधार आयो, सबै कुराहरू झन्-झन् सहज हुँदै गए, र तिनीहरूको वरिपरिको परिवेश पनि झन्-झन् राम्रो हुँदै गयो। हेर् त, यी आमाबुबाले यी सबै कुराहरूको आशा गरेका थिएनन्, होइन र? आमाबुबाले आफ्ना छोराछोरीको नियति निर्धारण गर्न सक्दैनन्, र, स्वाभाविक रूपमा, आफ्ना छोराछोरीको नियतिसँग तिनीहरूको कुनै सरोकार पनि हुँदैन। तैँले हिँड्ने बाटो, तँ जाने ठाउँ र यस जीवनमा तैँले भेट्ने मानिस, तैँले सामना गर्ने विपत्तिहरूको सङ्ख्या, तैँले पाउने ठूला कुरा र धनको मात्रा—तेरा आमाबुबा वा तिनीहरूका अपेक्षाहरूसँग यी सबै कुराहरूको कुनै सम्बन्ध हुँदैन। हरेक आमाबुबाले आफ्नो सन्तान संसारमा धेरै अघि बढोस् भन्‍ने चाहन्छ, तर के यो इच्छा सधैँ पूरा हुन्छ र? हुन्छ नै भन्‍ने छैन। कतिपय छोराछोरी तिनीहरूका आमाबुबाले चाहेजस्तै संसारमा धेरै अघि बढ्छन्, र तिनीहरू उच्‍च ओहदाका पदाधिकारी बन्छन्, धन कमाउँछन्, र सम्पन्‍न जीवन बिताउँछन्, तर तिनीहरूका आमाबुबा यो सबै सौभाग्यमा रमाउनुभन्दा पहिले वा यो सफलता चाख्नुभन्दा पहिले नै बिरामी पर्छन् र केही वर्षभित्रै मर्छन्। के व्यक्तिको नियतिसँग उसका आमाबुबाको कुनै सम्बन्ध हुन्छ? हुँदैन। तैँले तेरा आमाबुबाले तँबाट अपेक्षा गरेको जुनसुकै कुरा पूरा गर्न सक्छस् भन्‍ने हुँदैन। व्यक्तिको नियतिसँग उसका आमाबुबाको कुनै सम्बन्ध हुँदैन, र व्यक्तिको आमाबुबाले उसको नियति निर्धारण गर्न सक्दैनन्। तेरा आमाबुबाले तँलाई जन्म दिए पनि, र तिनीहरूले तेरा सम्भावनाहरू, आकाङ्क्षाहरू, र भविष्यको भाग्यको जग बसाल्न धेरै काम गरे पनि, तिनीहरूले तेरो भाग्य वा तेरो भविष्यको जीवन मार्ग कस्तो हुनेछ भन्‍ने कुरा निर्धारण गर्न सक्दैनन्—तिनीहरूसँग यी कुराहरूको कुनै सम्‍बन्ध हुँदैन। त्यसकारण, तेरा आमाबुबा तेरो नियतिका मालिक होइनन्, र तिनीहरूले तँसँग सम्‍बन्धित कुनै पनि कुरा परिवर्तन गर्न सक्दैनन्। यदि तेरो भाग्यमा धनी हुने लेखेको छ भने, तेरा आमाबुबा जतिसुकै गरिब वा असक्षम भए पनि, तैँले पाउनुपर्ने धन प्राप्त गर्ने नै छस्। यदि तँ गरिब, साधारण, वा नीच व्यक्ति हुने लेखिएको छ भने, तेरा आमाबुबा जतिसुकै सक्षम भए पनि, तिनीहरूले तँलाई सहयोग गर्न सक्दैनन्। यदि तँलाई परमेश्‍वरले चुन्‍नुभएको हो, र तँ परमेश्‍वरका चुनिएका मानिसहरूमध्येको एक होस् भने, अर्थात्, यदि तँलाई परमेश्‍वरले नै पूर्वनिर्धारित गर्नुभएको छ भने, तेरा आमाबुबा जतिसुकै शक्तिशाली वा सक्षम भए पनि, तिनीहरूले चाहेर पनि परमेश्‍वरमाथिको तेरो विश्‍वासमा भाँजो हाल्न सक्दैनन्। तँ परमेश्‍वरको घरको सदस्य र परमेश्‍वरका चुनिएका मानिसहरूमध्येको एक हुन्छस् भन्‍ने निर्धारित गरिएको हुनाले, तँ यसबाट उम्कन सक्दैनस्। व्यक्तिको नियति परमेश्‍वरको सार्वभौमिकता र परमेश्‍वरले गर्नुहुने निर्धारणसँग मात्रै सम्बन्धित हुन्छ; तिनीहरूका आमाबुबाको इच्छा र अपेक्षाहरूसँग यसको कुनै सम्बन्ध हुँदैन। स्वाभाविक रूपमा, यो व्यक्तिका रुचि, चासो, चरित्र, महत्त्वाकाङ्क्षा, क्षमता, वा सामर्थ्यसँग पनि सम्बन्धित हुँदैन। त्यसैले, “तेरा आमाबुबा तेरो जीवन वा नियतिका मालिक होइनन्” भन्‍ने सत्यताका आधारमा, तैँले आफ्ना आमाबुबाका अपेक्षाहरूलाई कसरी लिनुपर्छ? तैँले तिनलाई पूर्ण रूपमा स्वीकार गर्नुपर्छ कि बेवास्ता गर्नुपर्छ, कि तर्कसङ्गत रूपमा लिनुपर्छ? तेरो जीवन वा नियतिको कुरा आउँदा, तेरा आमाबुबा सामान्य मानिस मात्र हुन्, तिनीहरूले जे मन लाग्यो त्यही अपेक्षा गर्न सक्छन्, र तिनीहरूले जे मन लाग्यो त्यही भन्‍न सक्छन्। तिनीहरूलाई मन लागेको कुरा भन्न दे, तँ केवल आफ्नो काम गर्। तिनीहरूसँग बहस गर्नु आवश्यक छैन, किनभने कुरा वास्तवमा जस्तो हो, त्यस्तै हुनेछ। यो कुरा बहसबाट उत्पन्‍न हुँदैन, र यो मानिसको इच्छाका आधारमा परिवर्तन हुँदैन। तैँले आफ्नो नियति निर्धारण गर्न सक्दैनस्, झन् तेरा आमाबुबाले गर्न सक्नु त परको कुरा हो! के कुरा त्यही होइन र? (हो।) तेरा आमाबुबा तेरा अग्रज भए पनि, तेरो नियतिसँग तिनीहरूको कुनै सम्‍बन्ध वा नाता हुँदैन। तेरा आमाबुबा तँभन्दा धेरै वर्ष जेठा र तँभन्दा एक पुस्ता जेठा हुन् भन्दैमा तिनीहरूले तेरो नियति निर्धारण गर्ने प्रयास गर्नु हुँदैन। यो तर्कहीन र घृणित कुरा हो। त्यसकारण, जब तेरा आमाबुबाले तैँले जीवनमा हिँड्ने बाटोबारे, वा तँप्रतिका तिनीहरूका अपेक्षाहरूबारे केही भन्छन्, तब तैँले यसलाई शान्त र तर्कसङ्गत रूपमा लिनुपर्छ, किनभने तिनीहरू तेरो नियतिका मालिक होइनन्। तिनीहरूलाई यसो भन्: “मेरो नियति परमेश्‍वरको हातमा छ—कुनै पनि व्यक्तिले यसलाई परिवर्तन गर्न सक्दैन।” कुनै पनि व्यक्तिले आफ्नो वा अर्को व्यक्तिको भाग्य नियन्त्रण गर्न सक्दैन, र तेरा आमाबुबा पनि यसो गर्न योग्य हुँदैनन्। तेरा पुर्खाहरू यो काम गर्न योग्य हुँदैनन्, झन् तेरा आमाबुबा यसो गर्न योग्य हुनु त परको कुरा हो। को मात्र योग्य हुनुहुन्छ? (परमेश्‍वर मात्र।) मानिसहरूको नियतिमाथि शासन गर्न परमेश्‍वर मात्र योग्य हुनुहुन्छ।

कतिपय मानिसहरूले सिद्धान्तको सैद्धान्तिक रूपमा यसो भनेर स्वीकार गर्छन्: “मेरा आमाबुबाले मेरो नियतिमा हस्तक्षेप गर्न मिल्दैन। मेरा आमाबुबाले मलाई जन्म दिए पनि, मलाई मेरो जीवन तिनीहरूले दिएका होइनन्, तर परमेश्‍वरले दिनुभएको हो। मसँग भएका सबै कुरा परमेश्‍वरले नै मलाई दिनुभएको हो। परमेश्‍वरले मलाई केवल तिनीहरूको माध्यमबाट हुर्काएर वयस्क बनाउनुभयो, र मलाई अहिलेसम्म बाँच्ने तुल्याउनभयो। वास्तवमा, मलाई हुर्काउने परमेश्‍वर नै हुनुहुन्थ्यो।” मानिसहरूले यी वचनहरू राम्ररी र स्पष्ट रूपमा बोल्छन्, तर केही विशेष परिस्थितिहरूमा, तिनीहरूले आफ्नो स्‍नेहलाई जित्‍न सक्दैनन्, वा यो भनाइलाई स्वीकार गर्न सक्दैनन्: “तेरा आमाबुबा तेरो जीवन वा नियतिका मालिक होइनन्।” विशेष परिस्थितिहरूमा, मानिसहरूमाथि तिनीहरूका भावना हाबी हुन्छन् र तिनीहरू निश्‍चित परीक्षाहरूमा पर्छन्, वा कमजोर हुन्छन्। परमेश्‍वरका कतिपय विश्‍वासीहरू सरकार र धार्मिक संसारको सतावट र निन्दा भोगेका र पक्राउ परेका र जेलमा परेका हुनाले, तिनीहरूले जस्तो यातना भोगे पनि कहिल्यै यहूदा नबन्‍ने, र आफ्ना विश्‍वासी दाजुभाइ-दिदीबहिनीहरूलाई कहिल्यै धोका नदिने, वा मण्डलीका कुनै पनि जानकारी खुलासा नगर्ने सङ्कल्प गरेका हुन्छन्—तिनीहरू यहूदा बन्‍नुभन्दा बरु मर्नेछन्। यसरी, तिनीहरूलाई यतिसम्‍म यातना र कष्ट दिइन्छ कि तिनीहरू मानिस जस्ता देखिन छोड्छन्, तिनीहरूका आँखा यति सुन्‍निएको हुन्छ कि ती अलिकति मात्र खुला हुन्छन् र तिनीहरूले प्रस्ट देख्‍न सक्दैनन्, तिनीहरू बहिरा बनेका हुन्छन्, तिनीहरूका दाँत झरेका हुन्छन्, तिनीहरूको मुखका कुनामा घाउ भएर रगत बगेको हुन्छ, तिनीहरूका खुट्टाले राम्रोसँग काम गर्दैनन्, तिनीहरूको पूरै शरीर सुन्‍निएको र चोटै चोटले भरिएको हुन्छ। तर, तिनीहरूलाई जतिसुकै यातना दिइए पनि, तिनीहरूले विश्‍वासघात गर्दैनन्—तिनीहरूले यहूदा नबन्‍ने, बरु परमेश्‍वरका लागि आफ्नो गवाहीमा दृढ रहने सङ्कल्‍प गरेका हुन्छन्। अहिलेसम्म, तिनीहरू निकै दह्रिला, र गवाही भएका जस्ता देखिन्छन्, होइन र? तिनीहरू यहूदा नबनी यातना र धम्कीबाट गुज्रिएका हुन्छन्, र तिनीहरूलाई धेरै दिन र रातसम्‍म यसरी यातना दिइएको हुन्छ। जब एउटा पिशाचले यस्तो मानिस देख्छ, तब त्यसले सोच्छ: “यो मान्छे वास्तवमै कडा रहेछ, यसलाई निकै गहन रूपमा विष हालिएको रहेछ। यसलाई साँच्‍चै ईश्‍वरीकरण गरिएको रहेछ। यो यति सानै उमेरको छ, र यस्तो अवस्थासम्‍म पुग्‍ने गरी यातना दिइँदा पनि यसले एक शब्‍द पनि बोलेको छैन। मैले यसबारे के गर्ने? यो मान्छे त महत्त्वपूर्ण व्यक्ति हो जस्तो देखिन्छ, र यसलाई मण्डली बारे धेरै कुरा थाहा हुनुपर्छ। यदि मैले यसको मुखबाट केही जानकारी निकालेँ भने, हामीले धेरै जना मानिसहरूलाई पक्राउ गर्न सक्छौँ, र धेरै पैसा कमाउन सक्छौँ!” त्यसपछि शैतानले यसबारे केही विचार गर्न थाल्छ: “मैले कसरी यसको मुख खोल्न सक्छु, र केही भित्री कुरा बताउन लगाउन र कतिपय मानिसहरूबारे जानकारी लिन सक्छु? दह्रिला मानिसहरू सबैका कमजोर पक्ष हुन्छन्—जस्तै कुंग फू अभ्यास गर्ने मानिसहरू। कुनै व्यक्ति कुंग फूमा जतिसुकै सिपालु भए पनि, तिनीहरूको पनि कमजोरी त हुन्छ नै। प्रत्येक व्यक्तिको कमजोरी हुन्छ, त्यसैले विशेषगरी त्यसको कमजोरीमा आक्रमण गरौँ। त्यसको कमजोरी के हो? मैले त्यो एउटै सन्तान हो, र आमाबुबाले त्यसलाई सानैदेखि पुलपुलाएका छन् भन्‍ने सुनेको छु। तिनीहरूले त्यसको धेरै हेरचाह गर्छन् र त्यसलाई साह्रै माया गर्छन्, र त्यसले पनि तिनीहरूलाई धेरै माया गर्छ भन्‍ने सुनेको छु। यदि मैले त्यसका आमाबुबालाई ल्याएर तिनीहरूलाई त्यसमाथि केही मनोवैज्ञानिक काम गर्न लगाएँ भने, सायद तिनीहरूको शब्दले केही काम गर्नेछ।” त्यसपछि त्यस पिशाचले त्यसका आमाबुबालाई ल्याउँछ। अनुमान गर त, उसले आफ्ना आमाबुबालाई देख्‍नेबित्तिकै के हुन्छ? तिनीहरूलाई देख्‍नुभन्दा पहिले, उसले सोचेको थियो: “हे परमेश्‍वर, मैले मेरो गवाहीमा दृढ रहने सङ्कल्‍प गरेको छु। म पक्‍कै पनि यहूदा बन्‍नेछैनँ!” तर उसले आफ्ना आमाबुबालाई देख्‍नेबित्तिकै, उसको हृदय तोडिने अवस्थामा पुग्छ। उसले सबैभन्दा पहिले यस्तो महसुस गर्छ, “मैले मेरा आमाबुबालाई निराश पारेको छु, मलाई यस्तो अवस्थामा देख्दा तिनीहरूलाई साह्रै पीडा भएको हुनुपर्छ,” त्यसपछि ऊ डाँको छोडेर रुन थाल्छ। उसले अझै पनि आफ्नो हृदयमा जोड दिन्छ: “म यहूदा बन्‍नेछैनँ, म परमेश्‍वरप्रतिको मेरो गवाहीमा अडिग रहनुपर्छ। मैले गलत बाटो लिएको छैनँ, मैले जीवनको सही बाटो पछ्याइरहेको छु। मैले शैतानलाई लज्‍जित पारेर परमेश्‍वरको गवाही दिनैपर्छ!” ऊ हृदयमा अडिग हुन्छ, र यस कुरालाई बारम्बार जोड दिन्छ, तर उसले यसलाई भावनात्मक रूपमा सहन सक्दैन, र एकै क्षणमा उसको हृदय तोडिन लागेको अवस्थामा पुग्छ। आफ्नो सन्तानलाई यातना दिएर यस्तो अवस्थामा पुर्‍याइएको देख्दा तिनका आमाबुबालाई कस्तो लाग्छ होला? म उसको बुबाका बारेमा कुरा गर्नेछैनँ, तर उसकी आमाको हृदय त पक्‍कै टुट्छ। आफ्‍नो बच्‍चालाई यातना दिएर व्यक्ति जस्तो समेत नदेखिने अवस्थामा पुर्‍याइएको देख्दा उनलाई ठूलो कष्ट, असहज र पीडा महसुस हुन्छ, र उनी उसको नजिक जाँदा काँप्न थाल्छिन्। त्यस्तो बेला तैँले कस्तो प्रतिक्रिया दिने थिइस्? तैँले आँखा जुधाउने हिम्मत गर्ने थिइनस्, होइन र? हेर् त, तैँले केही भनेको हुँदैनस्, तेरा आमाबुबाले केही भनेका हुँदैनन्, तर तँ आफ्‍ना भावनाहरूलाई जित्‍न नसकेर पहिले नै टुटिसकेको हुन्छस्। तैँले मनमनै विचार गर्नेथिइस्: “मेरा आमाबुबा वृद्ध भइसकेका छन्, तिनीहरू शारीरिक रूपमा त्यति स्वस्थ छैनन्, र बाँच्‍नका लागि तिनीहरू एक-अर्कामा निर्भर छन्। तिनीहरूले मजस्तो सन्तान जन्माए, र अहिलेसम्म मैले तिनीहरूका कुनै पनि अपेक्षाहरू पूरा गरेको छैनँ, र मैले अहिले तिनीहरूका लागि धेरै समस्याहरू खडा गरेको छु, मैले तिनीहरूलाई धेरै लज्‍जित तुल्याएको छु, र तिनीहरू मलाई यस्तो पीडाको अवस्थामा भेट्न पनि आउनुपरेको छ।” चालै नपाई, तेरो हृदयको गहिराइमा, तँलाई तँ पैतृक निष्ठा नभएको सन्तान होस्, तैँले आमाबुबालाई चोट पुर्‍याएको र निराश पारेको छस्, र तैँले तिनीहरूलाई चिन्तित तुल्याएको छस् र तिनीहरूलाई निराश पारेको छस् भन्‍ने महसुस हुन्छ। तँलाई र तेरा आमाबुबा दुवैलाई फरक-फरक कारणले गर्दा धेरै वेदना हुन्छ। तेरा आमाबुबाका हकमा, तिनीहरूलाई तेरो अवस्था देख्दा नराम्रो लागेर, अनि तैँले यसरी कष्ट भोगेको सहन नसकेर यस्तो महसुस हुन्छ। तेरो हकमा, तैँले तेरा आमाबुबा कति दुःखी र पीडित छन् भन्‍ने देखेर तँलाई यस्तो हुन्छ, र तँ तिनीहरू तँलाई लिएर दुःखी र चिन्तित भएको कुरा सहन सक्दैनस्। के यी दुवै भावनाका प्रभावहरू होइनन् र? यो क्षणसम्म, यो सबै कुरालाई सामान्य नै मान्‍न सकिन्छ, र यसले तँ आफ्‍नो गवाहीमा दृढ भएर खडा हुने कार्यमा असर गरिहाल्ने थिएन। मानौँ तेरा आमाबुबाले यसो भने: “पहिले तँ कति स्वस्थ र बलियो थिइस्, तर अहिले तँलाई कुटपिट गरेर यस्तो अवस्थामा पुर्‍याइएको छ। तँ सानै छँदादेखि, हामीले तँलाई आँखाको नानी बनाएका थियौँ। हामीले तँमाथि कहिल्यै औँला उठाएनौँ। तैँले कसरी आफूलाई यस्तो अवस्थामा पुर्‍याउन सकिस्? हामीले तँलाई कहिल्यै कुट्न चाहेनौँ; हामीले सधैँ तँलाई प्यारो ठान्यौँ र माया गर्‍यौँ—‘हामी तँलाई मुखमा च्याप्‍न चाहन्थ्यौँ, तर तँ पग्‍लिन्छस् भन्‍ने डर लाग्थ्यो, हामी तँलाई आफ्‍नो हत्केलामा राख्‍न चाहन्थ्यौँ, तर तँ टुट्छस् भन्‍ने डर लाग्थ्यो।’ हामी तँलाई धेरै प्यारो ठान्छौँ, तर त्यो पर्याप्त छैन। तैँले हाम्रो हेरचाह गरिनस् भने पनि ठीकै छ, तर अहिले तैँले कुनै पनि जानकारी दिन इन्कार गरिरहेको छस्, तैँले धेरै कष्ट भोगिरहेको छस्, र परमेश्‍वरमा विश्‍वास गरेकोले र उहाँको गवाही दिन चाहेकोले तैँले यस्तो अवस्थामा पुग्ने गरी कष्ट भोगेर पनि हरेस खाँदैनस्। तँ कसरी यति जिद्दी हुन सकेको? तँ किन परमेश्‍वरमा विश्‍वास गर्न जिद्दी गर्छस्? ‘तिमीलाई तिम्रो शरीर तिम्रा आमाबुबाले दिएका हुन्।’ के आफूलाई यस्तो दिएर हामीलाई राम्रो गरिरहेको छस्? यदि तँलाई साँच्‍चै केही भएको भने, तँलाई हामी दुई जना कसरी बाँच्छौँ जस्तो लाग्छ? हामी वृद्ध भएपछि तैँले हाम्रो हेरचाह गर्नेछस् वा हाम्रो अन्त्येष्टिको बन्दोबस्त गर्नेछस् भन्‍ने अपेक्षा गर्दैनौँ, हामी तँ सकुशल रहेस् भन्‍ने मात्र चाहन्छौँ। तँ हाम्रो लागि सबै थोक होस्, यदि तेरो हालत ठीक छैन भने, तँ मरिस् भने, हामी आफ्नो बाँकी जीवन कसरी बिताउन सक्छौँ? तँबाहेक हाम्रो अरू को छ र? हामीसँग अरू के आशा छ र?” यो भाषणको हरेक शब्दले तँलाई मुटुमा घोच्छ, र यसले तेरा भावनात्मक आवश्यकताहरूलाई तृप्त पार्छ, र तेरा भावना र विवेकलाई उत्तेजित पनि गर्छ। तेरा आमाबुबाले यी शब्दहरू भन्‍नुअघि, तँ अझै पनि आफ्नो हृदयको गहिराइमा आफ्नो विश्‍वास र आफ्नो अडानमा दृढ रहिरहेको थिइस्, तर तिनीहरूले हप्कीका यी शब्दहरू बोलेपछि, के तेरो हृदयको गहिराइमा रहेको रक्षाको पर्खाल ढल्नेछैन र? “‘तिमीलाई तिम्रो शरीर तिम्रा आमाबुबाले दिएका हुन्।’ तैँले राम्रो काम छोडिस्, तैँले आफ्‍ना राम्रा सम्भावनाहरू त्यागिस्, र तैँले सुखी जीवन त्यागिस्। तँ परमेश्‍वरमा विश्‍वास गर्न जिद्दी गर्छस्, र तैँले आफूलाई यसरी बरबाद हुन दिएको छस्—के तैँले हामीलाई राम्रो गरिरहेको छस्?” यो भाषण सुनेपछि के कुनै व्यक्ति नरोई बस्‍न सक्छ? के यी शब्दहरू सुनेपछि कुनै पनि व्यक्ति आफूलाई नहप्काई बस्‍न सक्छ? के तिनीहरू आफ्ना आमाबुबालाई निराश पारेको छु भन्‍ने महसुस नगरी बस्‍न सक्छन्? के कसैले यो शैतानले परीक्षा गरिरहेको हो भनेर छनक पाउन सक्छ? के कुनै पनि व्यक्ति यसबाट भावनात्मक रूपमा मात्रै प्रभावित भएर, यसलाई तर्कसङ्गत रूपमा सम्हाल्न सक्छ? के कसैले यो भाषण सुनेपछि, “तेरा आमाबुबा तेरो जीवन वा नियतिका मालिक होइनन्, र तिनीहरू तेरा ऋणदाता होइनन्” भन्‍ने भनाइमा आफ्नो विश्‍वास कायम राख्‍न सक्छ? के कसैले भावनात्मक रूपमा कमजोर महसुस गरे पनि, आफ्नो कर्तव्य र दायित्व, र सृष्टि गरिएको प्राणी अडिग रहनुपर्ने गवाहीलाई त्याग्‍नबाट आफूलाई रोक्‍न सक्छ? तैँले यीमध्ये कुन-कुन कुरा हासिल गर्न सक्थिस्? यदि भावनात्मक हिसाबमा तँ अलिकति निराश भइस्, केही आँसुसमेत बगाइस्, र आफ्ना आमाबुबाका लागि नराम्रो महसुस गरिस्, तर सृष्टिका प्रभुको अघि सृष्टि गरिएको प्राणीसँग हुने गवाही, जिम्‍मेवारी र कर्तव्यलाई नगुमाई तैँले अझै पनि परमेश्‍वरको वचनमा विश्‍वास गरिस्, र तँ अडिग रहनुपर्ने गवाहीमा अझै पनि दृढ रहिस्, र तैँले निर्वाह गर्नुपर्ने कर्तव्यमा अझै पनि दृढ रहिस् भने, तँ अडिग रहेको हुनेछस्। तर यदि तेरी आमा आँसु झार्दै तँलाई हप्काएको देख्दा, तँ आफ्‍नो भावनामा डुबिस्, तैँले तँ पैतृक निष्ठा नभएको व्यक्ति होस्, तैँले गलत निर्णय गरिस् भन्‍ने सोचिस्, तँ पछुताइस् र अघि बढिरहन अनिच्छुक भइस्, सृष्टि गरिएको प्राणीमा हुनुपर्ने गवाही, र सृष्टि गरिएको प्राणीले पूरा गर्नुपर्ने कर्तव्य, जिम्मेवारी, र दायित्व त्याग्न, र तेरा आमाबुबाकहाँ फर्कन, तिनीहरूको मायाको ऋण तिर्न, र तिनीहरूलाई तेरो लागि पीडा सहन वा चिन्ता गर्न नदिन चाहिस् भने, तँसँग कुनै गवाही हुनेछैन, र तँ परमेश्‍वरलाई पछ्याउन अयोग्य हुनेछस्। परमेश्‍वरले उहाँलाई पछ्याउनेहरूलाई के भन्‍नुभयो? (के उहाँले यसो भन्‍नुभएन र: “यदि कुनै मानिस मकहाँ आउँछ, र आफ्‍नो बाबु, र आमा, र पत्‍नी, र छोराछोरी, र दाजुभाइ-दिदीबहिनीलाई, अँ अनि, उसको आफ्‍नै जीवनलाई घृणा गर्दैन भने, ऊ मेरो चेला हुन सक्दैन” (लूका १४:२६)? यो हरफ बाइबलमा छ।) यदि आमाबुबाप्रतिको तेरो प्रेम परमेश्‍वरप्रतिको तेरो प्रेमभन्दा बढी छ भने, तँ परमेश्‍वरलाई पछ्याउन अयोग्य छस्, र तँ उहाँका अनुयायीहरूमध्येको एक होइनस्। यदि तँ उहाँका अनुयायीहरूमध्येको एक होइनस् भने, तँ विजयी होइनस्, र परमेश्‍वरले तँलाई चाहनुहुन्‍न भनेर भन्न सकिन्छ। यस परीक्षाको माध्यमबाट, तँलाई खुलासा गरिएको छ, तँ आफ्नो गवाहीमा दृढ रहेको छैनस्। तैँले शैतानको यातनासामु आत्मसमर्पण गरिनस्, तर तेरा आमाबुबाले हप्कीका केही शब्दहरू बोलेर नै तँलाई घुँडा टेकाए। तँ डरपोक होस् र तैँले परमेश्‍वरलाई धोका दिएको छस्। तँ परमेश्‍वरलाई पछ्याउन अयोग्य छस् र तँ उहाँको अनुयायी होइनस्। आमाबुबाले प्रायजसो यसो भन्छन्: “म तँसँग अरू केही माग्दिनँ, तँ धेरै धनी बन्‍नुपर्छ भनेर पनि भन्दिनँ, तर मलाई यति मात्र आशा छ कि तँ यस जीवनमा स्वस्थ र सुरक्षित हो। तँलाई खुसी देख्‍न पाउनु मात्रै पनि पर्याप्त छ।” त्यसकारण, जब तँलाई यातना दिइन्छ, तब तँलाई तैँले आफ्ना आमाबुबालाई निराश पारेको छु भन्‍ने महसुस हुन्छ: “मेरा आमाबुबाले मबाट धेरै चाहनुहुन्‍न, तर पनि मैले तिनीहरूलाई निराश तुल्याएको छु।” के यो विचार सही छ? के तैँले तिनीहरूलाई निराश पारेको होस्? (होइन।) के शैतानले तँलाई सताउनु तेरो गल्ती हो? के तँलाई गम्भीर रूपमा कुटपिट गरिनु, यातना दिइनु, र क्रूरतापूर्वक सताइनु तेरो गल्ती हो? (होइन।) तँलाई सताउने त शैतान हो, र तैँले आफूलाई बरबाद गरेको होइनस्। तँ सही मार्गमा हिँडिरहेको छस्, र तैँले एक साँचो व्यक्ति बन्‍ने प्रयास गरिरहेको छस्। तेरा छनौटहरू र तेरा सबै कार्यहरूले परमेश्‍वरको लागि गवाही दिइरहेका थिए, र सृष्टि गरिएको प्राणीको कर्तव्य निर्वाह गरिरहेका थिए। सृष्टि गरिएको प्रत्येक प्राणीले गर्नुपर्ने छनौटहरू, र सृष्टि गरिएको प्रत्येक प्राणीले लिनुपर्ने मार्गहरू यिनै हुन्। यो सही मार्ग हो; यो आफूलाई बरबाद गर्नु होइन। तेरो देहलाई यातना दिइए पनि, र त्यसले क्रूर, अमानवीय व्यवहार सहेको भए पनि, यो सबै न्यायोचित प्रयोजनका लागि हो। यो गलत बाटो लिने कार्य होइन, र यो आफूलाई बरबाद गर्नु होइन। तेरो देहले पीडा उठाउनु, यातना भोग्‍नु, र व्यक्ति जस्तो समेत नदेखिने अवस्थामा पुग्ने गरी कष्ट पाउनु भनेको तैँले तेरा आमाबुबालाई निराश पार्नु होइन। तैँले तिनीहरूलाई स्पष्टीकरण दिनु पर्दैन। यो तेरो रोजाइ हो। तँ जीवनको सही बाटोमा छस्, यति मात्र हो कि तिनीहरूले यो कुरा बुझ्दै बुझ्दैनन्। तिनीहरूले आमाबुबाको स्थानमा उभिएर हेरिरहेका छन्, तिनीहरूले आफ्‍ना भावनाहरूका खातिर तेरो सुरक्षा गर्न चाहन्छन्, र तैँले शारीरिक पीडा भोगेको देख्न चाहँदैनन्। तेरो सुरक्षा गर्ने तिनीहरूको इच्छाले के हासिल गर्न सक्छ? के तिनीहरूले तेरो तर्फबाट गवाही दिन सक्छन्? के तिनीहरूले तेरो तर्फबाट सृष्टि गरिएको प्राणीको कर्तव्य निर्वाह गर्न सक्छन्? के तिनीहरूले तेरो तर्फबाट परमेश्‍वरको मार्ग पछ्याउन सक्छन्? (सक्दैनन्।) तैँले सही निर्णय गरेको छस्, र तँ यसमा अडिग रहनुपर्छ। तँ तेरा आमाबुबाका शब्दहरूद्वारा मोहित हुनु वा बहकिनु हुँदैन। तैँले आफैलाई बरबाद गरिरहेको छैनस्; तँ सही बाटोमा हिँडिरहेको छस्। तँ आफ्‍नो धैर्यता र आफ्‍ना सबै कार्यहरूमार्फत सत्यतामा अडिग भइरहेको छस्, परमेश्‍वरको योजनाबद्ध कार्य र बन्दोबस्तहरूमा समर्पित भइरहेको छस्, र शैतानको अगाडि परमेश्‍वरको गवाही दिइरहेको छस्, र परमेश्‍वरको नामलाई महिमित पारिरहेको छस्। मात्र यति हो कि, तैँले आफ्नो देहमा क्रूर सतावटको पीडा मात्र सहेको छस्। यो मानिसहरूले सहनुपर्ने पीडा हो; मानिसहरूले सृष्टिका प्रभुलाई अर्पण गर्नुपर्ने कुरा यही हो, र यो तिनीहरूले चुकाउनुपर्ने मूल्य हो। तेरो जीवन तेरा आमाबुबाबाट आएको होइन, र तैँले कुन मार्ग हिँड्नुपर्छ भन्‍ने कुराको निर्णय गर्ने अधिकार तेरा आमाबुबासँग छैन। तैँले आफ्नो शरीरलाई के गर्छस्, वा आफ्‍नो गवाहीमा दृढ हुनका लागि तैँले के-कस्तो मूल्य चुकाउँछस् भन्‍ने कुराको निर्णय गर्ने अधिकार तिनीहरूसँग छैन। मात्र यति हो कि, तिनीहरू केवल आफ्‍ना दैहिक भावनाहरूका आवश्यकताहरूका कारण र तिनीहरूले दैहिक भावनाहरूको दृष्टिकोणबाट यस कुरालाई हेरिरहेका कारण तैँले शारीरिक पीडा भोगेको देख्न चाहँदैनन्। तर सृष्टि गरिएको प्राणीका रूपमा, तेरो देहले जतिसुकै पीडा सहे पनि, त्यो तैँले सहनुपर्ने कुरा हो। मुक्ति प्राप्त गर्न र सृष्टि गरिएको प्राणीको कर्तव्य राम्ररी निर्वाह गर्न मानिसहरूले अनगिन्ती मूल्य चुकाउनैपर्छ। यो मानिसको दायित्व र जिम्मेवारी हो, र सृष्टि गरिएको प्राणीले सृष्टिका प्रभुलाई समर्पण गर्नुपर्ने कुरा हो। मानिसहरूको जीवन परमेश्‍वरबाट आउने हुनाले, र तिनीहरूको शरीर पनि परमेश्‍वरबाट नै आउने हुनाले, यो मानिसहरूले सहनुपर्ने पीडा हो। त्यसकारण, मानिसहरूले सहनुपर्ने पीडाको कुरा आउँदा, तेरो शरीरले जस्तो शारीरिक पीडा सहे पनि, तैँले आफ्ना आमाबुबालाई कुनै कुरा बुझाउनु आवश्यक छैन। तेरा आमाबुबाले भन्छन्, “तिमीलाई तिम्रो शरीर तिम्रा आमाबुबाले दिएका हुन्,” तर यसको के अर्थ? मानिसहरूलाई तिनीहरूका आमाबुबाले जन्म दिने र हुर्काउने भए पनि, तिनीहरूसँग भएका सबै कुरा तिनीहरूका आमाबुबाले तिनीहरूलाई दिएका हुन् भन्‍ने होइन। यसको अर्थ मानिसहरूले आफूले हिँड्ने मार्ग र आफूले चुकाउने मूल्यका मामिलामा आफ्नो आमाबुबाको जबरजस्ती र अवरोधलाई मान्‍नुपर्छ भन्‍ने होइन। यसको अर्थ मानिसहरूले सत्यता पछ्याउने बाटोमा हिँड्न, वा सृष्टिका प्रभुको अगाडि सृष्टि गरिएको प्राणीको कर्तव्य निर्वाह गर्न आफ्ना आमाबुबाको अनुमति लिनुपर्छ भन्‍ने होइन। त्यसकारण, तैँले आफ्ना आमाबुबालाई स्पष्टीकरण दिनु आवश्यक छैन। तैँले त परमेश्‍वरलाई पो स्पष्टीकरण दिनुपर्छ। तैँले पीडा सहे पनि नसहे पनि, तैँले सबै कुरा परमेश्‍वरलाई सुम्पिनुपर्छ। यसका साथै, यदि तैँले सही बाटो पछ्याइरहेको छस् भने, तैँले चुकाएका सबै मूल्य परमेश्‍वरले सम्झनुहुनेछ र पहिचान गर्नुहुनेछ। परमेश्‍वरले त्यसलाई सम्झनुहुने र पहिचान गर्नुहुने हुनाले, ती मूल्य चुकाउनु सार्थक हुन्छन्। तेरो देहले केही भौतिक पीडा सहनेछ, तर यी मूल्यहरूले तँलाई अन्तमा आफ्‍नो गवाहीमा अडिग रहन, परमेश्‍वरको स्वीकृति प्राप्त गर्न, र मुक्ति पाउन सक्षम तुल्याउनेछ, र परमेश्‍वरले यी कुराहरू सम्झनुहुनेछ। यसलाई अरू केही कुरासँग साट्न सकिँदैन। तेरा आमाबुबाका तथाकथित अपेक्षाहरू, वा तिनीहरूले तँसँग बोल्ने आलोचनाका शब्दहरू त तैँले निर्वाह गर्नुपर्ने कर्तव्य र परमेश्‍वरको अघि दिनुपर्ने गवाहीको तुलनामा महत्त्वहीन हुन्छन् र उल्लेख गर्नलायक हुँदैनन्, किनकि तैँले सहने पीडा धेरै मूल्यवान् र अर्थपूर्ण हुन्छ! सृष्टि गरिएको प्राणीको दृष्टिकोणबाट हेर्दा, यो जीवनको सबैभन्दा अर्थपूर्ण र बहुमूल्य कुरा हो। तसर्थ, मानिसहरू तिनीहरूका आमाबुबाका शब्‍दहरूका कारण कमजोर र उदास हुनु हुँदैन, परीक्षामा पर्नु हुँदैन, र तिनीहरूका शब्‍दहरूका कारण त निश्चय नै पछुतो गर्ने, दोषी महसुस गर्ने वा आमाबुबालाई निराश पारेको छु भन्‍ने महसुस गर्नु हुँदैन। मानिसहरूले आफूले भोगेको पीडाबाट सम्मानित भएको महसुस गर्नुपर्छ, र यसो भन्‍नुपर्छ: “परमेश्‍वरले मलाई चुन्‍नुभयो, र मेरो देहलाई यस्तो मूल्य चुकाउन, र शैतानको हिंस्रक दुर्व्यवहार सहन सक्‍ने बनाउनुभयो, ताकि मैले उहाँका लागि गवाही दिने अवसर पाउन सकूँ।” परमेश्‍वरले उहाँका चुनिएका अनेकौँ मानिसहरूमध्येबाट तँलाई छान्‍नु तेरो लागि सम्मानको कुरा हो। तैँले यसलाई लिएर दुखी महसुस गर्नु हुँदैन। यदि तैँले आफ्नो गवाहीमा अडिग भएर शैतानलाई अपमान गरिस् भने, सृष्टि गरिएको प्राणीका लागि यो जीवनको सबैभन्दा ठूलो सम्मान हो। क्रूर सतावटमा परेपछि तेरो शरीरले जुनसुकै प्रकारका रोग वा प्रभावहरू भोगे पनि, वा तँलाई त्यस्तो अवस्थामा देखेर तेरा परिवार र आमाबुबालाई जति पीडा भए पनि, तैँले लज्जित वा विचलित महसुस गर्नु हुँदैन, वा तैँले यस कारणले आफ्ना आमाबुबालाई निराश पारेको छु भनेर सोच्‍नु हुँदैन, किनभने तैँले गरेका सबै कुरा न्यायोचित प्रयोजनका लागि चुकाइएको मूल्य थियो, र यो राम्रो काम हो। तेरा असल कामहरूको आलोचना गर्न कुनै पनि व्यक्ति योग्य छैन, तैँले परमेश्‍वरमा विश्‍वास गरेको, परमेश्‍वरलाई पछ्याएको, र आफ्‍नो कर्तव्य निर्वाह गरेको बारेमा गैरजिम्मेवार, आलोचनात्मक टिप्पणी गर्ने वा आलोचना गर्ने योग्यता वा अधिकार कसैसँग छैन। सृष्टिका प्रभु मात्र तेरो व्यवहार, तैँले चुकाएको मूल्य र तैँले गरेका छनौटहरूको आलोचना गर्न योग्य हुनुहुन्छ। अरू कोही पनि आलोचना गर्न योग्य छैनन्—तेरा आमाबुबालगायत तिनीहरूमध्ये कोही पनि तेरो आलोचना गर्न योग्य छैनन्। यदि तिनीहरू तेरो नजिकका मानिस हुन् भने, तिनीहरूले तँलाई बुझ्नुपर्छ, प्रोत्साहन दिनुपर्छ र सान्त्वना दिनुपर्छ। तिनीहरूले तँलाई दृढ रहन, आफ्‍नो गवाहीमा अडिग रहन अनि शैतानको कुरा मान्‍न वा त्यसको अघि झुक्‍नबाट रोक्‍न सहयोग गर्नुपर्छ। तिनीहरूले तँप्रति गर्व गर्नुपर्छ र तेरो लागि खुसी हुनुपर्छ। तँ आफ्‍नो गवाहीमा अडिग रहनका लागि अहिलेसम्म दृढ रहन सकेको छस् र शैतानको अघि झुकेको छैनस्, त्यसकारण तिनीहरूले तँलाई प्रोत्साहन दिनुपर्छ। तिनीहरूले तँलाई रोकेर राख्नु हुँदैन, र तिनीहरूले पक्‍कै पनि तँलाई हप्काउनु हुँदैन। यदि तैँले केही गलत गरिस् भने, तिनीहरू तेरो आलोचना गर्न योग्य हुनेछन्। यदि तैँले गलत बाटो समातिस्, परमेश्‍वरलाई अपमान गरिस्, सकारात्मक कुराहरू र सत्यतालाई धोका दिइस् भने, तिनीहरू तेरो आलोचना गर्न योग्य हुनेछन्। तर तेरा सबै कार्यहरू सकारात्मक रहेका हुनाले, र परमेश्‍वरले ती कुरालाई पहिचान र स्मरण गर्नुहुने हुनाले, यदि तिनीहरूले तेरो आलोचना गरे भने, तिनीहरूले असल र खराबको बीचमा भिन्‍नता छुट्याउन नसकेकाले यसो गरिरहेका हुन्छन्। गलत त तिनीहरू पो हुन्छन्। तैँले परमेश्‍वरमा विश्‍वास गरेकोमा, सही मार्गमा हिँडेकोमा, र असल व्यक्ति बनेकोमा तिनीहरू निराश छन्—शैतानले तँलाई सताउँदा, तिनीहरूले किन त्यसको आलोचना गर्दैनन्? तिनीहरूले आफ्नै भावनाहरूका कारण तेरो आलोचना गरिरहेका हुन्छन्—तैँले के गल्ती गरिस्? के तँ यहूदा बन्‍नबाट जोगिएको मात्रै होइनस् र? तँ यहूदा बनिनस्, तैँले शैतानसँग सहकार्य वा सम्झौता गर्न अस्वीकार गरिस्, र आफ्नो गवाहीमा दृढ रहनका लागि तैँले यो यातना र अमानवीय व्यवहार सहिस्—यसमा के गलत छ र? तैँले केही गल्ती गरेको छैनस्। परमेश्‍वरको दृष्टिकोणबाट हेर्दा, उहाँ तेरो लागि आनन्दित हुनुहुन्छ, र तँप्रति गर्व गर्नुहुन्छ। तैपनि, तेरा आमाबुबा तँदेखि लज्जित हुन्छन्, र तेरा असल कार्यहरूको आलोचना गर्छन्—के यो त कालोलाई सेतो भनेर झुक्‍किनु होइन र? के तिनीहरू असल आमाबुबा हुन्? तिनीहरूले किन तँलाई सताउने शैतान, र दुष्ट मानिस र पिशाचहरूको आलोचना गर्दैनन्? तैँले आफ्ना आमाबुबाबाट कुनै सान्त्वना, प्रोत्साहन वा समर्थन नपाउने मात्र होइन, त्यसको विपरीत तिनीहरूले तेरो आलोचना गर्छन् र तँलाई हप्काउँछन्, जबकि शैतानले जे गरे पनि, तिनीहरूले त्यसलाई निन्दा गर्दैनन् वा सराप्दैनन्। तिनीहरूले त्यसलाई मौखिक गाली वा निन्दाको एक शब्द पनि भन्‍ने हिम्मत गर्दैनन्। तिनीहरूले यसो भन्दैनन्: “तिमीहरूले एउटा असल व्यक्तिलाई कसरी यातना दिएर यो अवस्थामा पुर्‍याउन सक्यौ? उसले त परमेश्‍वरमा विश्‍वास गरेर सही मार्ग अपनाएको मात्रै हो, होइन र? उसले केही चोरेको छैन वा कसैलाई लुटेको छैन, उसले कुनै नियम-कानुन उल्लङ्घन गरेको छैन, तैपनि तिमीहरूले किन उसलाई यसरी यातना दियौ? तिमीहरूले त यस्ता मानिसहरूलाई प्रोत्साहन दिनुपर्ने हो। यदि समाजका सबैले परमेश्‍वरमा विश्‍वास गरे र सही मार्गमा हिँडे भने, यस समाजलाई कानुनको आवश्यकता पर्ने थिएन, र कुनै अपराध हुनेथिएन।” तिनीहरूले किन यसरी आलोचना गर्दैनन्? तिनीहरूले तँलाई सताउने शैतान र पिशाचहरूको आलोचना गर्ने हिम्मत किन गर्दैनन्? तिनीहरूले तँलाई सही मार्गमा हिँडेकोमा हप्काउँछन्, तर जब दुष्ट मानिसहरूले दुष्ट काम गर्छन्, तब तिनीहरू चुपचाप तिनलाई अनुमोदन गर्छन्। यी आमाबुबाका बारेमा तँलाई के लाग्छ? के तैँले तिनीहरूका लागि नराम्रो महसुस गर्नुपर्छ? के तैँले तिनीहरूलाई पैतृक निष्ठा देखाउनुपर्छ? के तैँले तिनीहरूलाई आफ्नो हृदयदेखि प्रेम गर्नुपर्छ? के तिनीहरू तेरो पैतृक निष्ठा पाउन योग्य छन्? (छैनन्।) तिनीहरू योग्य छैनन्। तिनीहरू सही र गलत, वा असल र दुष्ट छुट्याउन सक्दैनन्। तिनीहरू भ्रमित मानिस हुन्। भावनाहरूबाहेक, तिनीहरू अरू केही कुरा बुझ्दैनन्। तिनीहरू न्याय के हो, वा सही मार्गमा हिँड्नु भनेको के हो भन्‍ने कुरा बुझ्दैनन्, तिनीहरू नकारात्मक कुरा के हुन्, वा दुष्ट शक्तिहरू के हुन् भन्‍ने जान्दैनन्, तिनीहरू आफ्नो भावना र आफ्नो देहको सुरक्षा कसरी गर्ने भन्‍ने कुरा मात्र जान्दछन्। दैहिक सम्बन्धको यो सबैभन्दा सतही स्तरबाहेक, तिनीहरूको हृदयमा यो विचार मात्र हुन्छ: “जबसम्म मेरा सन्तान सुरक्षित र स्वस्थ हुन्छन्, तबसम्‍म म धेरै खुसी र कृतज्ञ हुनेछु।” त्यति मात्र हो। जीवनको सही मार्ग, न्यायोचित प्रयोजन, वा व्यक्तिले यस जीवनमा गर्न सक्‍ने सबैभन्दा मूल्यवान् र अर्थपूर्ण कार्यको कुरा आउँदा, तिनीहरूले यी कुनै पनि कुरा बुझ्दैनन्। तिनीहरूले यी कुराहरू बुझ्दैनन्, र तिनीहरूले तँलाई सही मार्ग पछ्याएकोमा हप्काउँछन्—तिनीहरू वास्तवमै अत्यन्तै भ्रमित मानिसहरू हुन्। यी आमाबुबाका बारेमा तँलाई के लाग्छ? के तिनीहरू वृद्ध दियाबलस जोडी होइनन् र? तैँले आफ्नो हृदयमा यस्तो विचार गर्नैपर्छ: “यी वृद्ध दियाबलस जोडी—अहिलेसम्म मैले धेरै कुटपिट र यातना भोगेँ, हालैका दिनहरूमा मैले दिनरात परमेश्‍वरलाई प्रार्थना गरिरहेको छु, र उहाँले मलाई हेरचाह गरिरहनुभएको छ र मलाई बचाइराख्‍नुभएको छ, त्यसैले म अहिलेसम्म बाँच्न सकेको छु। म ठूलो कठिनाइका साथ आफ्‍नो गवाहीमा दृढ भएँ, र केही शब्दहरूद्वारा नै तिमीहरूले यसलाई पूर्ण रूपमा इन्कार गरिदियौ। के मैले सही बाटोमा हिँड्नु गलत हो? के मैले सृष्टि गरिएको प्राणीको कर्तव्य निर्वाह गर्नु गलत हो? म यहूदा नबन्‍नु पक्‍कै पनि गलत कुरा त होइन होला? यी दुई वृद्ध दियाबलसहरू! ‘तिमीलाई तिम्रो शरीर तिम्रा आमाबुबाले दिएका हुन्’—मसँग भएका सबै कुरा स्पष्ट रूपमै परमेश्‍वरबाट आएका हुन्, के तिमीहरूले मलाई दिएका हौ र? तिमीहरूले मलाई जन्म दिनेछौ र हुर्काउनेछौ, अनि आफ्‍नो हातले ठूलो बनाउनेछौ भनेर परमेश्‍वरले हुकुम गर्नुभएको मात्र हो। तिमीहरू मेरो बारेमा व्यथित हुन्छौ, र केवल आफ्‍ना भावनात्मक आवश्यकताहरू पूरा गर्नका लागि दुःखी र निराश हुन्छौ। यदि म मरेँ भने, तिमीहरू वृद्ध भएपछि तिमीहरूको हेरचाह गर्ने वा तिमीहरूको अन्त्येष्टि गर्ने कोही हुँदैन भनेर तिमीहरूलाई डर लागेको छ। मानिसहरू हाँस्‍नेछन्, र मैले तिमीहरूलाई लाजमा पारेको छु भनेर सोच्‍नेछन् भनेर तिमीहरू डराएका छौ।” यदि तैँले अपराध गरेको कारण, चोरी गरेको, वा लुटपाट गरेको, धोका दिएको, वा ठगेको कारण तँ जेल गइस् भने, तिनीहरू यसो भन्दै तेरो पक्षमा लड्न सक्छन्: “मेरो छोरा राम्रो छ, उसले कुनै खराब काम गरेको छैन। उसको खराब दुष्ट छैन, ऊ असल र दयालु छ। यति मात्र हो कि, यस संसारको दुष्ट प्रवृत्तिले उसमा नकारात्मक प्रभाव पारेको छ। मलाई आशा छ, सरकार ऊप्रति नरम हुनेछ।” तिनीहरू तेरो लागि लड्नेछन्, तर तँ परमेश्‍वरमाथिको विश्‍वासको बाटोमा हिँडिरहेको हुनाले, तँ सही बाटोमा हिँडिरहेको हुनाले, तिनीहरूले तँलाई हृदयको गहिराइबाट नै तिरस्कार गर्छन्। तिनीहरूले तँलाई कसरी तिरस्कार गर्छन्? “हेर त, आफूलाई कस्तो अवस्थामा पुर्‍याएको छस्। के तैँले लाई राम्रो गरिरहेको छस् त?” तैँले आफ्‍नो हृदयमा यस्तो विचार गर्नुपर्छ: “तिनीहरूले ‘हेर त, आफूलाई कस्तो अवस्थामा पुर्‍याएको छस्’ भनेर के भन्‍न खोजिरहेका छन्? म त जीवनको सही बाटोमा हिँडिरहेको मात्र छु—साँचो व्यक्ति हुनु भनेको यही हो! असल कामहरू गर्नु र गवाही दिनु भनेको यही हो; यो त शक्ति हो। यस्ता मानिसहरूमा मात्र साँचो रूपमा विवेक र समझ हुन्छ, र तिनीहरू डरपोक, बेकारका, वा यहूदा हुँदैनन्। मैले आफूलाई कुन अवस्थामा पुर्‍याएको छु र? यो साँचो मानव स्वरूप हो! तिमीहरू मेरो लागि खुसी नहुने मात्र होइन, तिमीहरूले त मलाई हप्काइरहेका पनि छौ—तिमीहरू कस्ता आमाबुबा हौ? तिमीहरू आमाबुबा हुन लायक छैनौ, तिमीहरू श्रापित हुनुपर्छ!” यदि तँ यस्तो सोच्छस् भने, तेरा आमाबुबाले “तिमीलाई तिम्रो शरीर तिम्रा आमाबुबाले दिएका हुन्, तर तैँले आफूलाई कसरी यस्तो बरबादीमा पुर्‍याउन सकिस्” भनेर भन्छन् भने, के तँ अझै पनि रुन्छस्? (रुँदिनँ।) त्यो भाषण सुनेपछि तैँले के सोच्छस्? “कस्तो वाहियात कुरा गरेको। तिनीहरू त साँच्‍चै वृद्ध मूर्ख जोडी हुन्! ‘तिमीलाई तिम्रो शरीर तिम्रा आमाबुबाले दिएका हुन्’—तिमीहरूलाई तिमीहरूको शरीर कसले दियो भन्‍ने पनि थाहा छैन, तर पनि तिमीहरू मलाई हप्काउन यी शब्दहरू प्रयोग गर्छौ, तिमीहरू साँच्‍चै कति भ्रमित रहेछौ! मलाई सताउने त दियाबलस र शैतानहरू हुन्। तिमीहरूले कसरी कालोलाई सेतो ठानेर मेरो पो आलोचना गरिरहेका छौ? के मैले कानुन उल्लङ्घन गरेँ? के मैले चोरी गरेँ वा कसैलाई लुटेँ, के मैले कसैलाई धोका दिएँ वा ठगेँ? मैले कुन-कुन कानुन तोडेँ? मैले कुनै नियम-कानुन उल्लङ्घन गरेको छैनँ, मैले सही मार्ग पछ्याएको हुनाले मलाई शैतानले यस्तो अवस्थामा पुग्ने गरी सताएको छ। मैले अहिलेसम्म एक शब्द पनि फुत्काएको छैनँ, म यहूदा बनेको छैनँ—अरू कोसँग यस्तो शक्ति छ र? तिमीहरूले मेरो तारिफ गर्नु वा मलाई प्रोत्साहन दिनुको सट्टा, उल्टै मलाई हप्काउँछौ। तिमीहरू दियाबलस हौ!” यदि तैँले यसरी सोचिस् भने, तँ रुनेछैनस् वा कमजोर हुनेछैनस्, होइन र? तेरा आमाबुबालाई गलत र सही छुट्याउन आउँदैन, तिनीहरूले सेतोलाई कालो ठान्छन्, किनभने तिनीहरू परमेश्‍वरमा विश्‍वास गर्दैनन्, र तिनीहरू सत्यता बुझ्दैनन्। तैँले सत्यता बुझेको छस्, त्यसैले तँ तिनीहरूले बोल्ने ती शैतानी वचन र भ्रमहरूबाट प्रभावित हुनु हुँदैन। बरु, तँ सत्यतामा निरन्तर अडिग रहनुपर्छ। यसरी, तँ साँच्‍चै नै आफ्नो गवाहीमा दृढ रहिरहेको हुनेछस्। के कुरा यस्तै नै होइन र? (हो।)

मलाई भन्, के आफ्‍नो गवाहीमा दृढ हुन सजिलो छ? पहिलो, तँ आफ्‍ना भावनाहरूबाट मुक्त हुनुपर्छ, दोस्रो, तैँले सत्यतालाई बुझ्नैपर्छ। तब मात्र तैँले कुनै कमजोरी अनुभव गर्नेछैनस्, तँ आफ्नो गवाहीमा अडिग रहन सक्नेछस्, र यस्ता विशेष परिस्थितिहरूमा परमेश्‍वरले तँलाई पहिचान र स्वीकार गर्नुहुनेछ; तब मात्र परमेश्‍वरले तँलाई विजयी र उहाँको अनुयायीका रूपमा स्वीकार गर्नुहुनेछ। जब तँ विजयी हुन्छस्, जब तैँले आमाबुबालाई निराश नतुल्याउनुको सट्टा परमेश्‍वरलाई चाहिँ निराश नतुल्याएको हुन्छस्, तब तैँले तँप्रतिका तेरा आमाबुबाका सबै अपेक्षाहरू त्याग्‍न सक्‍नेछस्, होइन र? तेरा आमाबुबाका अपेक्षाहरू महत्त्वपूर्ण छैनन्, तिनले फरक पार्दैनन्; परमेश्‍वरका अपेक्षाहरूमा खरो उत्रिनु, र परमेश्‍वरप्रतिको आफ्‍नो गवाहीमा दृढ रहनु नै सबैभन्दा महत्त्वपूर्ण कुराहरू हुन्, र ती सृष्टि गरिएको प्राणीमा हुनुपर्ने मनोवृत्ति र खोजीहरू हुन्। के यो साँचो होइन र? (हो।) जब तैँले कमजोर महसुस गरिरहेको हुन्छस्, जब तैँले आफ्नो बाटो बिराउँछस्, विशेषगरी तैँले सही मार्ग पछ्याइरहेको बेला जब तँलाई शैतानले घेर्छ र सताउँछ, वा जब संसारका मानिसहरूले तँलाई धिक्‍कार्छन्, गिल्‍ला गर्छन् र इन्कार गर्छन्, तब तेरो वरपरका मानिसहरू, अर्थात् तेरा आफन्त, साथीभाइ, र परिचितहरूले तैँले कुनै लाजमर्दो काम गरेको छस् भन्‍ने सोच्‍नेछन्, र कसैले पनि तँलाई बुझ्ने, प्रोत्साहन दिने, सहायता गर्ने, वा सान्त्वना दिने काम गर्नेछैनन्। झन् कसैले तँलाई मद्दत गर्नु, तँलाई बाटो देखाउनु, वा अभ्यासको मार्ग देखाउनु त परको कुरा हो। यसमा तेरा आमाबुबा पनि पर्छन्। तैँले परमेश्‍वरमा विश्‍वास गरिरहेको र आफ्‍नो कर्तव्य निर्वाह गरिरहेको कारण तँ तिनीहरूप्रति पैतृक निष्ठा देखाउँदै तिनीहरूको साथमा नभएको हुनाले, वा तिनीहरूलाई राम्रोसँग जिउन वा तिनीहरूको मायाको ऋण तिर्न नसक्‍ने हुनाले, तिनीहरूले तँलाई बुझ्‍नेछैनन्। तिनीहरूको दृष्टिकोण पनि संसारका मानिसहरूको जस्तै हुनेछ—तिनीहरूले तैँले तिनीहरूलाई लाजमा पारेको छस्, तँलाई हुर्काएको सट्टा तिनीहरूले केही पाएका छैनन्, तिनीहरूले तँबाट कुनै लाभ हासिल गरेका छैनन्, तैँले तिनीहरूका अपेक्षा पूरा गरेको छैनस्, तैँले तिनीहरूलाई निराश पारेको छस्, र तँ कसैको वास्ता नगर्ने बैगुनी होस् भन्‍ने सोच्नेछन्। तेरा आमाबुबाले तँलाई बुझ्‍नेछैनन्, र तिनीहरूले तँलाई कुनै सकारात्मक मार्गदर्शन दिन सक्नेछैनन्, तेरा आफन्त र साथीहरूको त कुरै नगरौँ। जब तँ सही मार्गमा हिँडिरहेको हुन्छस्, तब तँलाई परमेश्‍वरले मात्रै अथक प्रोत्साहन, सहयोग, सान्त्वना र भरणपोषण गरिरहनुभएको हुन्छ। जब तँलाई जेलमा यातना दिइन्छ र सताइन्छ, तब परमेश्‍वरको वचन र उहाँले तँलाई दिनुभएको विश्‍वासले मात्र तँलाई हरेक सेकेन्ड, मिनेट र दिन जीवित राख्नेछन्। त्यसकारण, जब तैँले कष्टप्रद कुटपिट सहिरहेको हुन्छस्, तब परमेश्‍वरको वचन र परमेश्‍वरले तँलाई दिनुभएको विश्‍वासका कारण तैँले परमेश्‍वरका लागि आफ्नो गवाहीमा अडिग रहने, यहूदा बन्‍नबाट जोगिने, र परमेश्‍वरको नामलाई महिमित तुल्याउने र शैतानलाई अपमान गर्ने इच्छा गरिरहनेछस्। तैँले एक हिसाबमा आफ्‍नो सङ्कल्पका कारण यी कुराहरू गर्न सक्छस्, र अर्को अझै महत्त्वपूर्ण हिसाबमा, परमेश्‍वरको मार्गदर्शन, साथ र नेतृत्वका कारण यसो गर्न सक्छस्। जबकि तेरा आमाबुबाले तँलाई सबैभन्दा बढी सान्त्वना र सहयोग चाहिएको बेला आफ्‍नै बारेमा मात्रै सोच्छन् र तँ कसैको वास्ता नगर्ने बैगुनी होस्, तिनीहरूले यस जीवनमा कहिल्यै तेरो भरोसा गर्न सक्दैनन्, र तिनीहरूले तँलाई व्यर्थैमा हुर्काएका छन् भनेर भन्छन्। तिनीहरूले तँलाई हुर्काएका हुन्, तिनीहरूले सुखी जीवन बिताउन तैँले सहयोग गर्नेछस्, तैँले तेरा पुर्खाहरूलाई गौरवान्वित तुल्याउनेछस्, र तिनीहरूलाई आफन्त र साथीहरूको अगाडि शिर ठाडो परेर तँप्रति गौरव महसुस गर्न सक्ने तुल्याउनेछस् भनेर आशा गरेका छन् भन्‍ने कुरालाई तिनीहरूले अझै बिर्सँदैनन्। परमेश्‍वरमा विश्‍वास नगर्ने आमाबुबाले तेरो विश्‍वासलाई लिएर कहिल्यै सम्मानित र विशेषाधिकारप्राप्त भएको महसुस गर्दैनन्। यसको विपरीत, तिनीहरूले तँलाई परमेश्‍वरमा विश्‍वास गरेको र आफ्‍नो कर्तव्य निर्वाह गर्नमा व्यस्त भएको कारण तिनीहरूलाई भेट्ने वा तिनीहरूको हेरचाह गर्ने समय नपाएकोमा तँलाई बारम्‍बार हप्काउँछन्। तिनीहरूले तँलाई हप्काउने मात्र होइन, तँलाई “वास्ता नगर्ने बैगुनी” र “अकृतज्ञ सन्तान” भन्दै प्रायजसो गाली पनि गर्छन्। के तँलाई यी नराम्रा नामहरू बोकेर सही बाटोमा हिँड्नु गाह्रो हुन्छ जस्तो लाग्दैन? के तँलाई अन्याय भएको महसुस हुँदैन? के यी कुराहरू अनुभव गर्दा तँलाई आफ्ना आमाबुबाको सहयोग, प्रोत्साहन र बुझाइको आवश्यकता पर्दैन? तँलाई प्रायजसो तैँले आफ्ना आमाबुबालाई निराश पारेको छस् भन्‍ने महसुस हुँदैन र? परिणामस्वरूप, कतिपय मानिसहरूले यस्तो मूर्ख विचार पनि पाल्छन्: “यस जीवनमा, मेरो भाग्यमा मैले मेरा आमाबुबाप्रति पैतृक निष्ठा देखाउने वा तिनीहरूसँग बस्‍ने लेखिएको रहेनछ। त्यसकारण म अर्को जीवनमा तिनीहरूप्रतिको पैतृक निष्ठा देखाउनेछु!” के यो मूर्ख विचार होइन र? (हो।) तँसँग यस्ता विचारहरू हुनु हुँदैन; तैँले तिनलाई जराबाट नै सुल्झाउनुपर्छ। तँ सही मार्गमा हिँड्छस्, तैँले सृष्टि गरिएको प्राणीको कर्तव्य निर्वाह गर्ने, र परमेश्‍वरको मुक्ति ग्रहण गर्न सृष्टिको प्रभुको अगाडि आउने निर्णय गरेको छस्। यो संसारमा एउटै मात्र सही बाटो त्यही हो। तैँले सही निर्णय गरेको छस्। तेरा आमाबुबालगायत विश्‍वास नगर्नेहरूले तँलाई जति बुझ्न नसके पनि वा तँबाट निराश महसुस गरे पनि, यसले परमेश्‍वरमा विश्‍वास गर्ने मार्गमा हिँड्ने तेरो छनौट वा कर्तव्य निर्वाह गर्ने तेरो सङ्कल्पलाई असर गर्नु हुँदैन, न त यसले परमेश्‍वरमाथिको तेरो विश्‍वासलाई नै असर गर्नु हुन्छ। तँ दृढ भएर लागिपर्नुपर्छ, किनकि तँ सही बाटोमा हिँडिरहेको छस्। योभन्दा पनि बढी, तैँले आफ्ना आमाबुबाका अपेक्षाहरू त्याग्‍नुपर्छ। तँ सही बाटोमा हिँडिरहेको बेला ती कुराहरू तेरो लागि बोझ बन्‍नु हुँदैन। तैँले सही बाटो पछ्याइरहेको छस्, र तैँले जीवनको सबैभन्दा सही निर्णय गरेको छस्; यदि तेरा आमाबुबाले तँलाई साथ दिँदैनन् भने, यदि तिनीहरूले तँलाई सधैँ वास्ता नगर्ने बैगुनी भनी गाली गर्छन् भने, तैँले तिनीहरूलाई अझै बढी खुट्ट्याउनुर्छ, र भावनात्मक स्तरबाट तिनीहरूलाई त्याग्‍नुपर्छ, र तिनीहरूको बन्धनमा पर्नु हुँदैन। तिनीहरूले तँलाई साथ, प्रोत्साहन वा सान्त्वना नदिए पनि, तँलाई केही फरक पर्दैन—तँसँग यी कुराहरू भए पनि नभए पनि तैँले केही पाउँदैनस् वा गुमाउँदैनस्। सबैभन्दा महत्त्वपूर्ण कुरा भनेको तँप्रतिका परमेश्‍वरका अपेक्षाहरू हुन्। परमेश्‍वरले तँलाई प्रोत्साहन दिइरहनुभएको छ, भरणपोषण गरिरहनुभएको छ, र मार्गदर्शन गरिरहनुभएको छ। तँ एकलो छैनस्। तेरा आमाबुबाका अपेक्षाहरूविना पनि तैँले सृष्टि गरिएको प्राणीको कर्तव्य पूरा गर्न सक्छस्, र यस आधारमा, तँ अझै पनि एक असल व्यक्ति रहनेछस्। आफ्ना आमाबुबाका अपेक्षाहरू त्याग्‍नुको मतलब तैँले आफ्नो नैतिकता र आचार गुमाएको छस् भन्‍ने हुँदैन, र तैँले आफ्नो मानवता, वा नैतिकता र न्यायबोध त्यागेको छस् भन्‍ने त अवश्य नै हुँदैन। तैँले आफ्ना आमाबुबाका अपेक्षाहरू पूरा गर्न नसक्‍नुको कारण के हो भने, तैँले सकारात्मक कुराहरू रोजेको छस्, र तैँले सृष्टि गरिएको प्राणीको कर्तव्य निर्वाह गर्ने निर्णय गरेको छस्। यसमा केही गलत छैन, र यो सबैभन्दा सही बाटो हो। तँ आफ्नो विश्‍वासमा दृढ र अडिग रहनुपर्छ। तैँले आफ्ना आमाबुबाको सहारा नपाउने, र निश्चित रूपमा तिनीहरूको आशिष् नपाउने सम्‍भावना छ, किनभने तँ परमेश्‍वरमा विश्‍वास गर्छस् र सृष्टि गरिएको प्राणीको कर्तव्य निर्वाह गरिरहेको छस्, तर यसले केही फरक पार्दैन। यो महत्त्वपूर्ण छैन, तैँले केही पनि गुमाएको छैनस्। सबैभन्दा महत्त्वपूर्ण कुरा के हो भने, जब तैँले परमेश्‍वरमा विश्‍वास गर्ने मार्गमा हिँड्ने र सृष्टि गरिएको प्राणीको कर्तव्य निर्वाह गर्ने निर्णय गरिस्, परमेश्‍वरले तँप्रति अपेक्षा र उच्‍च आशा पाल्न थाल्‍नुभयो। यस संसारमा जिउने क्रममा, यदि मानिसहरू आफ्ना साथी-भाइ र आफन्तहरूबाट विमुख भए भने पनि, तिनीहरू राम्रोसँग जिउन सक्छन्। अवश्य नै, आफ्ना आमाबुबाबाट विमुख भएपछि पनि तिनीहरूले सामान्य जीवन बिताउन सक्छन्। तिनीहरू परमेश्‍वरको मार्गदर्शन र आशिषबाट विमुख भएपछि मात्र अन्धकारमा पर्छन्। मानिसहरूबाट परमेश्‍वरले गर्नुहुने अपेक्षा र उहाँको मार्गदर्शनको तुलनामा, आमाबुबाका अपेक्षाहरू महत्त्वहीन हुन्छन् र उल्लेख गर्नलायक हुँदैनन्। तेरा आमाबुबाले तँ जस्तो व्यक्ति बनोस् भन्‍ने अपेक्षा गरे पनि, वा तैँले भावनात्मक स्तरमा जस्तो जीवन बिताओस् भन्‍ने अपेक्षा गरे पनि, तिनीहरूले तँलाई सही मार्गमा, वा मुक्तिको मार्गमा डोर्‍याइरहेका हुँदैनन्। तसर्थ, तैँले आफ्नो दृष्टिकोणलाई उल्टाउनुपर्छ, र आफ्नो हृदयको गहिराइबाट, र भावनात्मक स्तरमा आफ्ना आमाबुबाका अपेक्षाहरू त्याग्‍नुपर्छ। तैँले यस प्रकारको बोझ बोकिरहनु हुँदैन, वा सृष्टि गरिएको प्राणीको कर्तव्य निर्वाह गर्ने निर्णय गरेको कारण आफ्ना आमाबुबाप्रति दोषी महसुस गर्नु हुँदैन। तैँले कसैलाई निराश पार्न केही गरेको छैनस्। तैँले परमेश्‍वरलाई पछ्याउने र उहाँको मुक्ति स्वीकार गर्ने निर्णय गरेको छस्। यो भनेको तेरा आमाबुबालाई निराश पार्नु होइन, यसको विपरीत, तैँले सृष्टि गरिएको प्राणीको कर्तव्य निर्वाह गर्ने र सृष्टिकर्ताको मुक्ति स्वीकार गर्ने निर्णय गरेकोमा तेरा आमाबुबाले गौरवान्वित र सम्मानित महसुस गर्नुपर्छ। यदि तिनीहरूले यसो गर्न सकेनन् भने, तिनीहरू असल मानिस होइनन्। तिनीहरू तेरो आदर पाउन योग्य छैनन्, तिनीहरू तेरो पैतृक निष्ठा पाउन त झन् कम योग्य छन्, र, पक्‍कै पनि, तिनीहरू तेरो चिन्ताको लागि अझै कम योग्य छन्। के यस्तै नै होइन र? (हो।)

यस संसारमा कस्ता मानिसहरू आदर पाउन सबैभन्दा बढी योग्य हुन्छन्? के तिनीहरू सही बाटोमा हिँड्नेहरू होइनन् र? “सही बाटो” ले यहाँ केलाई जनाउँछ? के यसको अर्थ सत्यता पछ्याउनु र परमेश्‍वरको मुक्ति स्वीकार गर्नु भन्‍ने होइन र? के सही मार्गमा हिँड्नेहरू परमेश्‍वरलाई पछ्याउने र उहाँमा समर्पित हुने मानिस होइनन् र? (हुन्।) यदि तँ यस प्रकारको व्यक्ति होस्, वा तैँले यस्तो बन्‍ने प्रयास गर्छस्, र तेरा आमाबुबाले तँलाई बुझ्दैनन्, र तँलाई सधैँ सराप्‍ने समेत गर्छन् भने—यदि तँ कमजोर, उदास र अन्योलग्रस्त अवस्थामा हुँदा, तिनीहरूले तँलाई साथ, सान्त्वना, वा प्रोत्साहन दिन नसक्‍ने मात्र होइन, तर तँलाई पैतृक निष्ठा देखाउन फर्केर आउन, धेरै पैसा कमाउन र तिनीहरूको हेरचाह गर्न, तिनीहरूलाई निराश हुन नदिन, तिनीहरूलाई तेरो सफलताको स्वाद चखाउन, र तँसँग सुखी जीवन बिताउन दिन माग गर्छन् भने—के यस्ता आमाबुबालाई पन्छाउनु पर्दैन र? (पर्छ।) के यस्ता आमाबुबाहरू तेरो आदर पाउन योग्य हुन्छन्? के तिनीहरू तेरो पैतृक निष्ठा पाउन योग्य हुन्छन्? के तिनीहरू तैँले तिनीहरूप्रतिको जिम्मेवारी पूरा गर्न योग्य हुन्छन्? (हुँदैनन्।) किन हुँदैनन्? किनभने तिनीहरू सकारात्मक कुराहरूदेखि वितृष्ण हुन्छन्, के यो तथ्य होइन र? (हो।) किनभने तिनीहरू परमेश्‍वरलाई घृणा गर्छन्, के यो तथ्य होइन र? (हो।) किनभने तिनीहरू तँलाई सही मार्गमा हिँडेको देख्दा तिरस्कार गर्छन्, के यो तथ्य होइन र? (हो।) तिनीहरू न्यायसङ्गत कार्यहरूमा संलग्‍न मानिसहरूलाई घृणा गर्छन्; तँ परमेश्‍वरलाई पछ्याउँछस् र आफ्नो कर्तव्य निर्वाह गर्छस्, त्यसकारण तिनीहरू तँलाई घृणा गर्छन् र तुच्छ ठान्छन्। यी कस्ता आमाबुबा हुन्? के तिनीहरू घृणित र नीच आमाबुबा होइनन् र? के तिनीहरू स्वार्थी आमाबुबा होइनन्? के तिनीहरू दुष्ट आमाबुबा होइनन्? (हुन्।) परमेश्‍वरमाथिको तेरो विश्‍वासका कारण ठूलो रातो अजिङ्गरले तँलाई अपराधीहरूको सूचीमा राखेको छ र सिकार बनाएको छ, तँ भाग्दै हिँडेको छस्, घर फर्कन सकेको छैनस्, र कतिपय मानिसहरू त विदेश पनि जानु परेको छ। तेरा आफन्त, साथीभाइ, र सहपाठीहरू सबैले तँ भगुवा बनेको छस् भनेर भन्छन्, र यी बाहिरी हल्ला र अफवाहका कारण, तेरा आमाबुबालाई तैँले अन्यायपूर्ण रूपमा कष्ट दिएको छस्, र तिनीहरूलाई लज्‍जित तुल्याएको छस् भन्‍ने लाग्छ। तिनीहरूले तँलाई नबुझ्ने, सहारा नदिने वा तँप्रति सहानुभूति नराख्‍ने मात्र होइन, तिनीहरूले ती अफवाह फैलाउने, र तँलाई तिरस्कार र भेदभाव गर्ने मानिसहरूलाई निन्दा नगर्ने मात्र होइन, तर तिनीहरूले तँलाई घृणा पनि गर्छन्, परमेश्‍वरमा विश्‍वास नगर्ने मानिसहरू र शक्तिमा भएका मानिसहरूले जस्तै तिनीहरूले पनि तेरो बारेमा त्यही कुरा गर्छन्। यी आमाबुबाका बारेमा तँलाई के लाग्छ? के तिनीहरू असल छन्? (छैनन्।) त्यसोभए के तँलाई अझै पनि तिनीहरूप्रति ऋणी छु भन्‍ने लाग्छ? (लाग्दैन।) यदि तैँले कहिलेकाहीँ आफ्नो परिवारलाई फोन गरिस् भने, तिनीहरूलाई भगुवाबाट फोन आएको जस्तो लाग्छ। तिनीहरूलाई ठूलो अपमानमा परेको जस्तो लाग्छ, र तँ शिकार गरिएको मुसो जस्तो घर फर्कने आँटसमेत गर्दैनस् भन्‍ने लाग्छ। तिनीहरूलाई तँलाई सन्तानको रूपमा पाउनु लाजमर्दो कुरा हो भन्‍ने लाग्छ। के यस्ता आमाबुबा आदरको योग्य हुन्छन्? (हुँदैनन्।) तिनीहरू आदरको योग्य हुँदैनन्। त्यसोभए, तँप्रतिको तिनीहरूका अपेक्षाहरूको प्रकृति के हो? के तिनीहरू तिमीहरूले ध्यान दिन लायक हुन्छन्? (हुँदैनन्।) तँ प्रतिका तिनीहरूका अपेक्षाहरूको मुख्य लक्ष्य के हो? के तिनीहरू साँच्‍चै तँ सही बाटोमा हिँडेको र अन्ततः तैँले मुक्ति प्राप्त गरेको चाहन्छन्? तिनीहरू तँ समाजका प्रचलन पछ्याएर संसारमा अघि बढ्नेछस्, तिनीहरूको इमानमा सान थप्नेछस्, तिनीहरूलाई शिर ठाडो गरेर संसारको सामना गर्ने अवस्थामा पुर्‍याउनेछस्, र तिनीहरूको गर्व र हर्ष बन्नेछस् भन्‍ने आशा गर्छन्। अरू के छ? तिनीहरू तेरो सफलताको स्वाद चाख्न, मीठो खान र पिउन, राम्रा ब्रान्डका लुगाहरू लगाउन र सुन र चाँदीमा सजिन चाहन्छन्। तिनीहरू लक्जरी क्रुज जहाज चढ्न र विश्‍वका हरेक देशमा यात्रा गर्न चाहन्छन्। यदि तँ संसारमा अघि बढिस्, तैँले यस संसारमा ख्याति र पैसा कमाइस्, र तिनीहरूलाई तेरो सफलताको स्वाद चाख्न दिइस् भने, तिनीहरूले जहाँ गए पनि यसो भन्दै तेरो नाम उल्लेख गर्नेथिए: “मेरो छोरा, मेरी छोरी फलानो-फलानो हो।” के अहिले तिनीहरूले तेरो नाम त्यसरी नै उल्लेख गर्छन् त? (गर्दैनन्।) तँ सही मार्गमा हिँडिरहेको छस्, तर तिनीहरूले तेरो नाम उच्‍चारण गर्दैनन्। तिनीहरू तँ दरिद्र र कङ्गाल छस्, तँ लाजमर्दो व्यक्ति होस्, र तेरो नाम उल्लेख गर्नु आफैलाई लज्‍जित तुल्याउनु हो भन्‍ने सोच्छन्, त्यसैले तिनीहरूले तेरोबारेमा कुरा उठाउँदैनन्। तसर्थ, तेरा आमाबुबाका अपेक्षाहरूको उद्देश्य के हो? तेरो सफलताको स्वाद चाख्नु हो, र यो कुरा विशुद्ध रूपमा तेरो भलाइको लागि होइन। तिनीहरू तेरो सफलताको स्वाद चाख्न पाए भने मात्र खुसी हुन्छन्। अहिले तँ सृष्टिका प्रभुको अगाडि फर्किएको छस्, र तैँले परमेश्‍वर, उहाँको मुक्ति, र उहाँका वचनहरूलाई स्वीकार गरेको छस्, अहिले तैँले सृष्टि गरिएको प्राणीको कर्तव्य लिएको छस्, र जीवनको सही मार्गमा हिँडेको छस्, तिनीहरूले तँबाट नाफा वा फाइदा पाइरहेका छैनन्, र तिनीहरूले तँलाई हुर्काएर घाटा भयो भन्‍ने सोच्छन्, मानौँ तिनीहरूले व्यापार गरिरहेका छन्, र तिनीहरू घाटामा गएका छन्। फलस्वरूप, तिनीहरू पछुतोले भरिन्छन्। कतिपय आमाबुबाले प्रायजसो यसो भन्छन्: “तँलाई हुर्काउनु त कुकुरलाई हुर्काउनुभन्दा पनि बेकार भयो। कुकुर पाल्दा, त्यो तेरो धेरै नजिक हुन्छ र त्यसले मालिकलाई देख्दा पुच्छर हल्लाउन जान्दछ। मैले तँलाई हुर्काएर के आशा गर्न सक्छु? तँ सारा दिन परमेश्‍वरमा विश्‍वास गरेर आफ्नो कर्तव्य निर्वाह गर्दै बिताउँछस्, तँ व्यापार गर्दैनस्, काममा जाँदैनस्, तँ सुरक्षित आजीविकासमेत चाहँदैनस्, र अन्तमा हाम्रा सबै छिमेकीहरूले हामीलाई हाँसोमा उडाउन थालेका छन्। मैले तँबाट के पाएको छु? मैले तँबाट एउटा पनि राम्रो कुरा पाएको छैनँ, वा सफलताको स्वाद चाख्न पाएकै छैनँ।” यदि तैँले संसारका दुष्ट प्रचलनहरू पछ्याएर त्यहाँ सफल हुने प्रयास गरेको भए, सायद तेरा आमाबुबाले तँ पीडामा हुँदा, बिरामी, वा दुःखी हुँदा तँलाई साथ, प्रोत्साहन र सान्त्वना दिनेथिए। तैपनि, तैँले परमेश्‍वरमा विश्‍वास गरेको र मुक्ति पाउने मौका पाएको छस् भनेर तिनीहरू खुसी वा आनन्दित हुँदैनन्। यसको विपरीत, तिनीहरूले तँलाई घृणा गर्छन् र सराप्छन्। तिनीहरूको सारका आधारमा हेर्दा, यी आमाबुबा तेरा बैरी र ठूला शत्रु हुन्, तिनीहरू तँजस्ता मानिस होइनन्, र तिनीहरू तैँले हिँड्ने बाटो हिँडिरहेका छैनन्। बाहिरबाट तँ परिवार जस्तो देखिए पनि, तेरो सार, खोजी, प्राथमिकता, तैँले पछ्याउने मार्ग, र तैँले सकारात्मक कुरा, परमेश्‍वर र सत्यतालाई हेर्ने विभिन्‍न मनोवृत्तिहरूका आधारमा हेर्दा, तिनीहरू तँजस्ता मानिस होइनन्। त्यसकारण, तैँले “मसँग मुक्तिको आशा छ, म जीवनको सही मार्गमा हिँडेको छु” भनेर जतिसुकै भने पनि, तिनीहरूलाई यसले छुँदैन, र तिनीहरू तेरो लागि खुसी हुनेछैनन्, वा तेरो लागि आनन्दित हुनेछैनन्। बरु, तिनीहरूले लज्‍जित महसुस गर्नेछन्। भावनात्मक हिसाबमा हेर्दा, यी आमाबुबा तेरो परिवार हुन्, तर तिनीहरूको प्रकृति सारका आधारमा, तिनीहरू तेरो परिवार होइनन्, तिनीहरू तेरा शत्रु हुन्। यसको बारेमा विचार गर् त, यदि छोराछोरीले घर जाँदा उपहार र पैसा ल्याउँछन्, र तिनीहरूका आमाबुबालाई मीठो खान र राम्रो ठाउँमा बस्‍न सक्‍ने अवस्थामा पुर्‍याउँछन् भने, तिनीहरूका आमाबुबा धेरै खुसी हुन्छन्, तिनीहरू यति खुसी हुन्छन् कि तिनीहरूलाई के भनौँ भन्‍नेसमेत थाहा हुँदैन। आफ्नो हृदयमा तिनीहरूले यसो भनिरहन्छन्: “मेरो छोरा यति ठूलो छ, र मेरी छोरी यति ठूलो छे। मैले तिनीहरूलाई हुर्काएको र माया दिएको व्यर्थ भएन। तिनीहरू समझदार छन्, तिनीहरूले पैतृक निष्ठा देखाउन जान्दछन्, र तिनीहरूको हृदयमा हाम्रो लागि स्थान छ। तिनीहरू असल सन्तान हुन्।” मानौँ तँ केही नकिनी खाली हात घर जान्छस्, किनकि तैँले परमेश्‍वरमा विश्‍वास गरेर आफ्नो कर्तव्य निर्वाह गरिरहेको छस्। मानौँ तैँले आफ्ना आमाबुबासँग सत्यतामा सङ्गति गर्छस्, परमेश्‍वरको वचनबारे कुरा गर्छस्, र तँ सत्यता पछ्याउने बाटोमा हिँडेको छस् भनेर भन्छस्। तेरा आमाबुबाले तुरुन्तै सोच्नेछन्: “के भनिरहेको? मैले तेरो कुरा बुझ्न सकिनँ। मैले तँलाई यतिका वर्षदेखि हुर्काएँ, र तैँले मेरो कुनै पनि अपेक्षाहरू पूरा गरेको छैनस्। तँ बल्‍ल हामीलाई भेट्न आएको छस्, तैँले कम्तीमा पनि हाम्रो लागि एक जोडी मोजा वा केही फलफूल किनेर त ल्याउन सक्थिस्। तैँले केही पनि ल्याइनस्, तर खाली हात आइस्।” तेरा आमाबुबाले यसो भन्‍नेछैनन्: “तैँले यी कुराहरू भनेको सुनेर, म के भन्‍न सक्छु भने, तँ धेरै परिवर्तन भएको रहेछस्। तँ पहिले जवान र घमण्डी थिइस्, तर अहिले तँ वास्तवमै परिवर्तन भएको रहेछस्। तैँले बताएका सबै कुराहरू उचित मामिला हुन् भनेर म भन्‍न सक्छु। तैँले प्रगति गरेको छस्। तँमा सम्‍भावना छ, र तेरो लागि आशा छ—तँ सही बाटोमा हिँड्न सक्छस्, र तैँले परमेश्‍वरलाई पछ्याउन र मुक्ति प्राप्त गर्न सक्छस्। तँ असल सन्तान होस्। तैँले पीडा भोगिरहेको छस्, त्यसैले म तँलाई मीठो खानेकुरा पकाएर दिन्छु। हामीले केही कुखुरा पालेका छौँ, र सामान्यतया हामी तिनलाई मार्न चाहँदैनौँ, बरु अण्डा खानका लागि पर्खिन्छौँ। तर अहिले तँ घर आएको छस्, त्यसकारण म एउटा कुखुरा काट्नेछु, र तेरो लागि सूप बनाउँछु। तैँले यो मार्ग छनौट गरेर सही गरिस्, तैँले मुक्ति प्राप्त गर्न सक्‍नेछस्। मलाई तेरो लागि साह्रै खुसी लागेको छ! पछिल्ला केही वर्षदेखि मलाई तेरो साह्रै याद आउँथ्यो। हामी सम्पर्कमा नरहेका भए पनि, तँ अहिले हामीलाई भेट्न आएको छस्, र मलाई ढुक्‍क लागेको छ। तँ ठूलो भएछस्। तँ पहिलेभन्दा परिपक्‍व र समझदार भएछस्। तैँले भन्‍ने र गर्ने कुराहरू सबै उचित छन्।” आफ्‍नो सन्तानले सही बाटोमा हिँडेको, र सही विचार र दृष्टिकोणहरू बोकेको देख्दा, यसले आमाबुबालाई फाइदा गर्छ र तिनीहरूको ज्ञानलाई बढाउँछ। तिनीहरूको सन्तानले कर्तव्य निर्वाह गर्न र सत्यता पछ्याउन सक्‍ने हुनाले, यी आमाबुबाले तिनीहरूलाई साथ दिनुपर्छ। यदि भविष्यमा तिनीहरूको सन्तानले मुक्ति पायो र ऊ राज्यमा प्रवेश गर्‍यो, र उसलाई उसको शैतानी र भ्रष्ट स्वभावले हानि गर्न छोड्यो भने, त्यो निकै राम्रो कुरा हुनेछ। यी आमाबुबा वृद्ध, सत्यता ढिलो बुझ्‍ने, र यी कुराहरू राम्ररी नबुझ्‍ने अवस्थामा पुगेका भए पनि, तिनीहरूले यस्तो महसुस गर्छन्: “मेरो सन्तान सही बाटोमा हिँड्न सक्छ, र त्यो ठूलो कुरा हो। ऊ असल सन्तान हो। कुनै उच्‍च सरकारी पद र धनको कुनै मात्रा पनि योजत्तिकै राम्रो वा मूल्यवान् हुँदैन!” मलाई भन त, के यी असल आमाबुबा हुन्? (हुन्।) के तिनीहरू आदरको योग्य छन्? (छन्।) तिनीहरू तेरो आदरको योग्य छन्। त्यसोभए, तैँले तिनीहरूलाई कसरी आदर देखाउनुपर्छ? तैँले आफ्नो हृदयमा तिनीहरूका लागि प्रार्थना गर्नुपर्छ। यदि तिनीहरू परमेश्‍वरमा विश्‍वास गर्छन् भने, तैँले तिनीहरूलाई मार्गदर्शन गर्नुहोओस् र आफूसँग राख्नुहोओस् भनी परमेश्‍वरलाई प्रार्थना गर्नुपर्छ, ताकि तिनीहरू परीक्षा र जाँचको समयमा आफ्नो गवाहीमा दृढ रहन सकून्। यदि तिनीहरू परमेश्‍वरमा विश्‍वास गर्दैनन् भने पनि, तैँले तिनीहरूको निर्णयको सम्मान गर्नुपर्छ, र तिनीहरूको जीवन स्थिर होस्, तिनीहरूले कुनै नराम्रो काम नगरून्, र तिनीहरूले दुष्ट काम कमभन्दा कम गरून् भनेर कामना गर्नुपर्छ, त्यसपछि, बढीमा, मृत्युपछि तिनीहरूले कम सजाय भोग्‍नेछन्; यसबाहेक, तैँले तिनीहरूसँग केही सकारात्मक कुरा, विचार र दृष्टिकोणहरूमा सङ्गति गर्न सक्दो प्रयास गर्नुपर्छ। यसलाई आदर भनिन्छ, र यसलाई उत्तम पैतृक निष्ठा र तेरो जिम्मेवारीहरू पूरा गर्ने उत्तम कार्य पनि भन्न सकिन्छ। के तैँले यो हासिल गर्न सक्छस्? (सक्छु।) आत्मिक र मनोवैज्ञानिक स्तरमा, तिनीहरूलाई प्रोत्साहन र सहयोग प्रदान गर्। शारीरिक स्तरमा, घरमा तिनीहरूको साथ रहँदा, तिनीहरूलाई केही काम गर्न सक्दो मद्दत गर्, र तैँले बुझेको र तेरा आमाबुबाले बुझ्न सक्‍ने केही कुराबारे सङ्गति गर्। तिनीहरूलाई सबै कुरालाई सहजताका साथ लिन, आफूलाई धेरै नथकाउन, आर्थिक र अरू सबै प्रकारका मामिलाहरूलाई धेरै ठूलो कुरा नबनाउन, र सबै कुरालाई स्वाभाविक रूपमा चल्‍न दिन सहयोग गर्। आदर भनेको यही हो। आफ्ना आमाबुबालाई असल, सभ्य मानिसहरूलाई जस्तो व्यवहार गर्, तिनीहरूप्रतिका तेरा केही जिम्मेवारीहरू पूरा गर्, तिनीहरूलाई अलिकति पैतृक निष्ठा देखा, र तिनीहरूप्रतिका आफ्‍ना केही दायित्वहरू पूरा गर्। आदर भनेको यही हो। परमेश्‍वरमाथिको तेरो विश्‍वासलाई यसरी बुझ्ने र साथ दिने आमाबुबा मात्र आदरको योग्य हुन्छन्। तिनीहरूबाहेक, अरू कुनै पनि आमाबुबा आदरको योग्य हुँदैनन्। तँलाई पैसा कमाउन लगाउनुको अलावा, तिनीहरूले तँ संसारमा अघि बढेको, नाम कमाएको, र यो वा त्यो गरेको चाहन्छन्। यी आमाबुबा आफूले गर्नुपर्ने कामहरू नगर्ने मानिस हुन्, र तिनीहरू आदरको योग्य हुँदैनन्।

अब तिमीहरू सबैले आमाबुबाका अपेक्षाहरू त्याग्‍ने विषय बुझ्यौ, र तिमीहरू आफ्ना आमाबुबाका अपेक्षाहरू त्याग्‍न सक्छौ। तिमीहरू अरू के-के कुरा त्याग्‍न सक्दैनौ? आफ्‍ना आमाबुबाको जीवन वा आमाबुबा स्वयमका हकमा, तैँले सबैभन्दा बढी कुन-कुन कुरालाई ख्याल गर्छस्? अर्थात्, भावनात्मक तहमा तँलाई अलग हुन वा त्याग्‍न सबैभन्दा गाह्रो हुने कुरा के हो? “तेरा आमाबुबा तेरा ऋणदाता होइनन्; तेरा आमाबुबा तेरो जीवन वा नियतिका मालिक होइनन्”—के हामीले यस विषयमा मूलतः सङ्गति गरिसकेका छैनौँ र? तिमीहरूले त्यो बुझ्यौ? (बुझ्यौँ।) तेरा आमाबुबा तेरा ऋणदाता होइनन्—अर्थात्, तिनीहरूले तँलाई यति धेरै वर्षसम्म हुर्काए भन्दैमा तैँले तिनीहरूलाई प्रतिदान गर्नैपर्छ भनेर सधैँ सोचिरहनु हुँदैन, र यदि तँ तिनीहरूलाई प्रतिदान गर्न सक्षम छैनस् भने, यदि तँसँग तिनीहरूलाई प्रतिदान गर्ने अवसर वा अवस्था छैन भने, तैँले सधैँ दुःखी र दोषी महसुस गर्नु हुँदैन, र कसैलाई आफ्ना आमाबुबासँग देख्दा, उसले तिनीहरूको हेरचाह गरेको र तिनीहरूप्रति छोराछोरीको धर्म निभाएको देख्दा पनि दुःखी महसुस गर्नु हुँदैन। परमेश्‍वरले तेरा आमाबुबाले तँलाई हुर्काउनेछन् भनी नियोजन गर्नुभयो, तर तैँले आफ्नो जीवन तिनीहरूलाई प्रतिदान गर्नमै बिताएस् भनेर होइन। यो जीवनमा तँसँग जिम्मेवारी र दायित्वहरू छन् जुन तैँले पूरा गर्नुपर्छ, र एउटा मार्ग छ जुन तैँले लिनैपर्छ; तेरो आफ्नै जीवन छ। तेरो जीवनमा, तैँले आफ्नो सबै ऊर्जा आफ्ना आमाबुबाप्रतिको धर्म निभाउन र तिनीहरूको दया प्रतिदान गर्नमा लगाउनु हुँदैन। आफ्ना आमाबुबाप्रतिको धर्म निभाउनु तेरो जीवनको एउटा पाटो मात्र हो। यो मानव स्नेहका सम्बन्धहरूमा अपरिहार्य कुरा हो। तर तँ र तेरा आमाबुबाबीच कस्तो प्रकारको सम्बन्ध जुरेको छ र तिमीहरू कति लामो समयसम्म सँगै बस्न सक्नेछौ भन्‍ने कुरा परमेश्‍वरका योजनाबद्धता र बन्दोबस्तहरूमा निर्भर हुन्छ। यदि परमेश्‍वरले तँ र तेरा आमाबुबा फरक-फरक ठाउँमा हुनेछौ, तँ तिनीहरूबाट धेरै टाढा हुनेछस् र तिमीहरू सँगै बस्न पाउनेछैनौ भनी योजनाबद्ध र बन्दोबस्त गर्नुभएको छ भने, यो जिम्मेवारी पूरा गर्नु भनेको तेरा लागि एक प्रकारको तृष्णा मात्रै हो। यदि परमेश्‍वरले तेरो निवास तेरा आमाबुबाको धेरै नजिक हुने, र तँ तिनीहरूको छेउमा बस्न सक्ने बन्दोबस्त गर्नुभएको छ भने, आफ्ना आमाबुबाप्रति केही जिम्मेवारीहरू पूरा गर्नु र तिनीहरूप्रति छोराछोरीको धर्म पूरा गर्नु तैँले गर्नुपर्ने कुराहरू नै हुन्—यसमा आलोचना गर्न सकिने केही पनि छैन। तर यदि तँ आफ्ना आमाबुबाभन्दा फरक ठाउँमा छस्, र तँसँग आमाबुबाप्रति छोराछोरीको कर्तव्य पूरा गर्ने मौका वा सही परिस्थितिहरू छैनन् भने, तैँले यसलाई लाजमर्दो कुराको रूपमा लिनु पर्दैन। तैँले छोराछोरीको कर्तव्य पूरा गर्न नसक्नुको अर्थ तैँले आफ्ना आमाबुबालाई अन्याय गरेको छस् भन्‍ने होइन; तेरा परिस्थितिहरूले साथ नदिएको मात्र हो। सन्तानका रूपमा, तैँले तेरा आमाबुबा तेरा ऋणदाता होइनन् भन्‍ने कुरा बुझ्‍नुपर्छ। यदि तैँले आफ्ना आमाबुबाको दया प्रतिदान गर्नमा मात्रै ध्यान दिन्छस् भने, यो तैँले निर्वाह गर्नुपर्ने धेरै कर्तव्यहरूमा बाधक बन्नेछ। तैँले आफ्नो जीवनमा गर्नुपर्ने धेरै कुराहरू छन्, र तैँले निर्वाह गर्नुपर्ने यी कर्तव्यहरू एक सृजित प्राणीले गर्नुपर्ने, र सृष्टिकर्ताले तँलाई सुम्पनुभएका कामकुरा हुन्, र तैँले आफ्ना आमाबुबाको दया प्रतिदान गर्नुसँग तिनको कुनै सम्बन्ध छैन। आफ्‍ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, तिनीहरूको दया फर्काउनु—तेरो जीवनको मिसनसँग यी कुराहरूको कुनै सम्‍बन्ध छैन। तैँले आफ्ना आमाबुबाप्रति छोराछोरीको धर्म निभाउनु, तिनीहरूलाई प्रतिदान गर्नु, वा तिनीहरूप्रतिको आफ्नो कुनै पनि जिम्मेवारी पूरा गर्नु आवश्यक छैन भनेर पनि भन्‍न सकिन्छ। स्पष्ट रूपमा भन्दा, परिस्थितिहरूले साथ दिँदा तैँले यो काम अलिअलि गर्न र आफ्ना जिम्मेवारीहरू अलिअलि पूरा गर्न सक्छस्; परिस्थितिले साथ नदिँदा, तैँले जबरजस्ती त्यसो गर्नु आवश्यक छैन। यदि तैँले आफ्ना आमाबुबाप्रति छोराछोरीको धर्म निभाउनलाई आफ्नो जिम्मेवारी पूरा गर्न सक्दैनस् भने, यो भयानक गल्ती होइन, यो केही हदसम्म तेरो विवेक र नैतिक इन्साफको विरुद्ध जाने मात्र हो, र तँलाई केही मानिसहरूद्वारा निन्दा गरिनेछ—त्यति मात्रै हो। तर कम्तीमा पनि, यो सत्यताको विरुद्ध जाँदैन। यदि यो तेरो कर्तव्य निर्वाह गर्ने र परमेश्‍वरको इच्छा पछ्याउने खातिर हो भने, तँलाई परमेश्‍वरद्वारा समेत अनुमोदन गरिनेछ। त्यसकारण, आफ्ना आमाबुबाप्रति छोराछोरीको धर्म निभाउने सम्बन्धमा, जबसम्म तैँले सत्यता बुझ्छस् र मानिसहरूप्रति परमेश्‍वरका मागहरू बुझ्छस्, तेरा अवस्थाहरूले तँलाई आमाबुबाप्रति छोराछोरीको धर्म निभाउन नदिए पनि, तेरो विवेकले घोच्नेछैन। के तिमीहरूले सत्यताको यस पक्ष बुझिसकेपछि तिमीहरूको हृदय स्थिर भएन र? (भयो।) कतिपय मानिसहरूले यसो भन्छन्: “परमेश्‍वरले मेरो निन्दा नगर्नुहुने भए पनि, मेरो विवेकमा, म यो कुरालाई अझै पनि पार गर्न सक्दिनँ, र मलाई अस्थिर महसुस हुन्छ।” यदि तेरो अवस्था पनि यस्तै हुन्छ भने, तेरो कद साह्रै सानो छ, र तैँले यस विषयको सारलाई बुझेको वा स्पष्ट रूपमा देखेको छैनस्। तँ मानिसको नियति बुझ्दैनस्, तँ परमेश्‍वरको सार्वभौमिकता बुझ्दैनस्, र तँ परमेश्‍वरको सार्वभौमिकता र बन्दोबस्तहरू स्वीकार गर्न इच्छुक छैनस्। तँसँग सधैँ मानव इच्छा र तेरा आफ्नै भावनाहरू हुन्छन्, र यी कुराहरूले तँलाई चलाइरहेका छन् र तँमाथि प्रभुत्व जमाइरहेका छन्; यी कुराहरू तेरो जीवन बनेका छन्। यदि तैँले मानवीय इच्छा र आफ्ना भावनाहरू रोजिस् भने, तैँले सत्यतालाई रोजेको छैनस्, र तैँले सत्यता अभ्यास गरिरहेको छैनस् वा तँ यसमा समर्पित भइरहेको छैनस्। यदि तैँले मानवीय इच्छा र आफ्ना भावनाहरू रोजिस् भने, तैँले सत्यतालाई धोका दिइरहेको छस्। तेरो परिस्थिति र परिवेशले तँलाई आफ्ना आमाबुबाप्रति सन्तानी निष्ठा देखाउने अनुमति दिँदैन भन्‍ने स्पष्ट छ, तर पनि तँ सधैँ सोच्छस्: “म मेरा आमाबुबाप्रति ऋणी छु। मैले तिनीहरूलाई सन्तानी निष्ठा देखाएको छैन। तिनीहरूले मलाई यति धेरै वर्षदेखि देखेका छैनन्। तिनीहरूले मलाई व्यर्थैमा हुर्काए।” तेरो हृदयको गहिराइमा, तैँले यी कुराहरू कहिल्यै त्याग्‍न सक्दैनस्। यसले एउटा कुरा प्रमाणित गर्छ: तैँले सत्यतालाई स्वीकार गर्दैनस्। धर्मसिद्धान्तको हिसाबमा, तँ परमेश्‍वरका वचनहरू सही छन् भनेर स्वीकार गर्छस्, तर तैँले तिनलाई सत्यताका रूपमा स्वीकार गर्दैनस्, वा त्यसलाई आफ्‍नो कार्यहरूको सिद्धान्तका रूपमा लिँदैनस्। त्यसकारण, कम्तीमा पनि, तैँले आफ्ना आमाबुबासँग गर्ने व्यवहारको तरिकाको हकमा, तँ सत्यता पछ्याउने व्यक्ति होइनस्। किनभने, यस मामिलामा, तँ सत्यताका आधारमा व्यवहार गर्दैनस्, तैँले परमेश्‍वरका वचनअनुसार अभ्यास गर्दैनस्, बरु तैँले आफ्‍ना भावनात्मक आवश्यकताहरू, र आफ्नो विवेकका आवश्यकताहरू मात्रै पूरा गर्छस्, अनि आफ्‍ना आमाबुबाप्रति सन्तानी निष्ठा देखाउन र तिनीहरूको दया-मायाको ऋण तिर्न चाहन्छस्। यो रोजेकोमा परमेश्‍वरले तेरो निन्दा नगर्नुभए पनि, र यो तेरो आफ्‍नो रोजाइ भए पनि, जीवनको सन्दर्भमा अन्तमा घाटा बेहोर्ने त तँ नै हुनेछस्। तँलाई सधैँ यस मामिलाले बाँधेको हुन्छ, तैँले सधैँ आफ्ना आमाबुबाको अनुहार हेर्न लज्‍जित छु, र तिनीहरूको मायाको ऋण तिरेको छैनँ भन्‍ने सोचिरहन्छस्। एक दिन, जब परमेश्‍वरले तेरा आमाबुबाको मायाको ऋण तिर्ने तेरो इच्छा धेरै ठूलो छ भन्‍ने देख्‍नुहुन्छ, तब उहाँले तुरुन्तै तेरो लागि परिवेश योजनाबद्ध गर्नुहुनेछ, त्यसपछि तँ घर जान सक्छस्। के तँलाई तेरा आमाबुबा सबै कुराभन्दा उच्‍च छन्, सत्यता भन्दा पनि उच्‍च छन् भन्‍ने लाग्दैन र? तिनीहरूलाई सन्तानी निष्ठा देखाउन र तेरो विवेक र भावनाहरूका आवश्यकताहरू पूरा गर्नका लागि, तँ परमेश्‍वरलाई गुमाउन, सत्यता त्याग्‍न, र मुक्ति प्राप्त गर्ने आफ्‍नो अवसर परित्याग गर्न तयार हुन्छस्। ठीकै छ, त्यो तेरो रोजाइ हो। परमेश्‍वरले यसका लागि तेरो निन्दा गर्नुहुनेछैन। परमेश्‍वरले तेरो लागि एउटा परिवेश योजनाबद्ध गर्नुहुनेछ, उहाँले तँलाई आफ्नो सूचीबाट हटाउनुहुनेछ, र उहाँले तँलाई त्याग्‍नुहुनेछ। यदि तैँले आफ्ना आमाबुबालाई सन्तानी निष्ठा देखाउन घर जाने, र आफ्नो कर्तव्य निर्वाह नगर्ने छनोट गरिस् भने, तँ परमेश्‍वरले तँलाई सुम्पनुभएको कर्तव्यबाट भागिरहेको र त्यसबाट टाढा गइरहेको हुन्छस्, तैँले परमेश्‍वरको आज्ञा र तँप्रतिका उहाँका अपेक्षाहरू त्यागिरहेको हुन्छस्, तैँले परमेश्‍वरले तँलाई दिनुभएको कर्तव्य त्यागिरहेको हुन्छस्, र कर्तव्य निर्वाह गर्ने आफ्‍नो अवसर त्यागिरहेको हुन्छस्। यदि तँ आफ्ना आमाबुबासँग पुनर्मिलन गर्न, आफ्‍नो विवेकका आवश्यकताहरू पूरा गर्न, र आमाबुबाका अपेक्षाहरू पूरा गर्न घर फर्केर गइस् भने, ठीकै छ, तैँले घर जाने छनोट गर्न सक्छस्। यदि तैँले वास्तवमै आफ्ना आमाबुबालाई त्याग्‍न सक्दैनस् भने, तैँले अग्रसरता देखाएर हात उठाउँदै भन्‍न यसो सक्छस्: “मलाई मेरा आमाबुबाको धेरै याद आउँछ। मेरो अन्तस्करणले हरेक दिन दोषी महसुस गर्छ, म मेरा भावनाहरूलाई सन्तुष्ट गर्न सक्दिनँ, र मेरो हृदय दुख्छ। मलाई मेरा आमाबुबाको साह्रै याद आउँछ, र म तिनीहरूका बारेमा सोचिरहन्छु। मलाई यदि म यो जीवनमा आफ्ना आमाबुबालाई सन्तानी निष्ठा देखाउन गइनँ भने, मैले कहिल्यै अर्को अवसर पाउँदिन भन्‍ने डर छ, र मलाई पछुतो हुनेछ भन्‍ने डर छ।” त्यस्तो हो भने तँ घर जान सक्छस्। यदि तेरा आमाबुबा तेरो लागि स्वर्ग र पृथ्वी हुन् भने, यदि तिनीहरू तेरो लागि आफ्नै जीवनभन्दा महत्त्वपूर्ण छन् भने, यदि तिनीहरू तेरो लागि सब थोक हुन् भने, तैँले तिनीहरूलाई नत्याग्ने छनोट गर्न सक्छस्। कसैले पनि तँलाई जबरजस्ती गर्नेछैन। तैँले तिनीहरूलाई सन्तानी निष्ठा देखाउन र तिनीहरूलाई साथ दिन, तिनीहरूलाई सुखी जीवन बिताउने तुल्याउन, र तिनीहरूको दया-मायाको ऋण तिर्न जाने छनोट गर्न सक्छस्। तर तैँले यसबारे धेरै विचार गर्नुपर्छ। यदि तैँले आज यो छनोट गरिस्, र अन्तमा मुक्ति प्राप्त गर्ने मौका गुमाइस् भने, तैँले मात्रै यो नतिजा भोग्‍नुपर्नेछ। अरू कुनै व्यक्तिले यस्तो परिणाम भोग्दैन, तर तैँले नै भोग्नुपर्छ। बुझिस्? (बुझेँ।) तेरा आमाबुबा तेरा ऋणदाता हुन सकून्, र तैँले तिनीहरूको ऋण तिर्न सक् भनेर तैँले कर्तव्य निर्वाह गर्ने र मुक्ति पाउने आफ्‍नो अवसर त्याग्‍न चाहन्छस् भने, यो तेरो छनोट हो। कसैले तँलाई जबरजस्ती गरिरहेको छैन। मानौँ मण्डलीको कसैले यसो भन्दै अनुरोध गर्छ: “घरबाट टाढा बस्न धेरै गाह्रो छ। मलाई आमाबुबाको साह्रै याद आउँछ। मैले तिनीहरूलाई मेरो हृदयबाट त्याग्‍न सकेको छैनँ। म सपनामा प्रायजसो तिनीहरूलाई देखिरहन्छु। मेरो मन र हृदयमा, म खालि तिनीहरूको छायाबारे मात्रै सोचिरहन्छु, र तिनीहरूले मेरो लागि गरेका सबै कुरा सम्झेर मलाई झन्-झन् बढी दोषी महसुस हुन्छ। अहिले तिनीहरू वृद्ध हुँदै गइरहेका छन्, त्यसकारण मलाई आमाबुबाले सन्तान हुर्काउन धेरै गाह्रो छ, र मैले तिनीहरूको ऋण तिर्नुपर्छ, तिनीहरूलाई केही खुसी दिनुपर्छ, र तिनीहरूको बाँकी जीवनभरि तिनीहरूका साथमा रहेर तिनीहरूलाई सन्चो-सुबिस्ता दिनुपर्छ भन्‍ने झन्-झन् बढी महसुस हुन्छ। म बरु मुक्ति पाउने मेरो मौका त्याग्‍न चाहन्छु, ताकि म तिनीहरूलाई सन्तानी निष्ठा देखाउन घर जान सकूँ।” त्यसो हो भने, तिनीहरूले यसो भन्दै आवेदन दिन सक्छन्: “म रिपोर्ट गर्दैछु! म आफ्ना आमाबुबालाई सन्तानी निष्ठा देखाउन घर जान चाहन्छु, र म आफ्नो कर्तव्य निर्वाह गर्न चाहन्‍नँ।” त्यसपछि मण्डलीले यसलाई अनुमोदन गर्नुपर्छ, र कसैले पनि तिनीहरूलाई सम्झाउनु वा तिनीहरूसँग सङ्गति गर्नु पर्दैन। तिनीहरूलाई थप केही भन्‍नु मूर्खता हुनेछ। जब मानिसहरूले केही पनि बुझ्दैनन्, तब तैँले तिनीहरूलाई थप कुरा बताउन सक्छस्, र स्पष्ट नभएसम्म सत्यतामा सङ्गति गर्न सक्छस्। यदि तैँले यस विषयमा स्पष्ट रूपमा सङ्गति गरेको छैनस्, र परिणामस्वरूप तिनीहरूले गलत छनोट गर्छन् भने, यसका लागि तँ नै जिम्मेवार हुन्छस्। तैपनि, यदि तिनीहरूले धर्मसिद्धान्तका सन्दर्भमा सबै कुरा बुझेका छन् भने, कसैले पनि तिनीहरूलाई सम्झाइरहनु पर्दैन। यो त कतिपय मानिसहरूले यसो भनेजस्तै हो: “मैले सबै कुरा बुझेको छु, त्यसकारण तपाईँले मलाई केही भन्‍नु पर्दैन।” एकदम राम्रो, तैँले तिनीहरूमा आफ्नो सास खेर फाल्नु पर्दैन, र तैँले आफूलाई थोरै झमेलाबाट बचाउन सक्छस्। तैँले यस्ता मानिसहरूलाई तुरुन्तै घर फर्कन दिनुपर्छ। पहिलो, तिनीहरूलाई नरोक्; दोस्रो, तिनीहरूलाई साथ दे; तेस्रो, तिनीहरूलाई यसो भन्दै थोरै सान्त्वना र प्रोत्साहन दे: “घर जानुहोस् र आफ्ना आमाबुबालाई केही उचित सन्तानी निष्ठा देखाउनुहोस्। तिनीहरूलाई रिस उठाउने वा उदास बनाउने नगर्नुहोस्। यदि तपाईँ तिनीहरूलाई सन्तानी निष्ठा देखाउन र तिनीहरूप्रतिको ऋण चुक्ता गर्न चाहनुहुन्छ भने, तपाईँ सन्तानी निष्ठा देखाउने सन्तान हुनुपर्दछ। तर अन्तमा मुक्ति प्राप्त गर्न सक्‍नुभएन भने पछुताउनु नपरोस्। तपाईँको यात्रा शुभ रहोस्, र मलाई आशा छ सबै ठीकठाक हुनेछ!” ठीक छ? (हजुर।) यदि कुनै व्यक्ति आफ्नो आमाबुबालाई सन्तानी निष्ठा देखाउन घर जान चाहन्छ भने, ठीकै छ, तिनीहरूले यस कुरालाई गुम्साएर राख्‍नु हुँदैन। कर्तव्य निर्वाह गर्नु स्वैच्छिक काम हो, र कसैले पनि तँलाई जबरजस्ती गर्नेछैन। कर्तव्य निर्वाह नगरेकोमा तेरो निन्दा गरिनेछैन। यदि तैँले कर्तव्य निर्वाह गरिस् भने, के तैँले अनिवार्य रूपमा मुक्ति प्राप्त गर्नेछस्? गर्छस् नै भन्‍ने छैन। यो त कर्तव्य निर्वाह गर्ने क्रममा तैँले कस्तो मनोवृत्ति राख्छस् भन्‍ने सवाल हो। त्यसोभए, यदि तैँले कर्तव्य निर्वाह गरिनस् भने, के तँ नष्ट हुनेछस्? कसैले पनि त्यसो भनेको छैन। जे भए पनि, तेरो मुक्तिको आशा सायद हराउनेछ। कतिपय मानिसहरूले यसो भन्छन्: “आफ्ना आमाबुबालाई सन्तानी निष्ठा देखाउनु राम्रो हो कि नराम्रो हो?” मलाई थाहा छैन। यदि तँ आफ्ना आमाबुबालाई सन्तानी निष्ठा देखाउन चाहन्छस् भने, देखा। हामीले यसको मूल्याङ्कन गर्नेछैनौँ, त्यसो गर्नु अर्थहीन हुनेछ। यो त मानवता र भावनाको कुरा हो। यो तेरो अस्तित्वको विधि छनोट गर्ने सवाल हो। सत्यतासँग यसको कुनै सम्बन्ध छैन। जो घर गएर आफ्ना आमाबुबाप्रति सन्तानी निष्ठा देखाउन चाहन्छ, उसले स्वतन्त्र रूपमा त्यसो गर्ने छनोट गर्न सक्छ। परमेश्‍वरको घरले तिनीहरूलाई बस्‍न कर गर्नेछैन, र परमेश्‍वरको घरले हस्तक्षेप गर्नेछैन। मण्डलीका अगुवा र वरपरका मानिसहरूले तिनीहरूलाई घर जानबाट रोक्‍नु हुँदैन। तिनीहरूले यस प्रकारको व्यक्तिलाई सम्झाउनु, वा तिनीहरूसँग सत्यतामा सङ्गति गर्नु पर्दैन। यदि तँ घर जान चाहन्छस् भने, जा। सबैले तँलाई बिदाइ गर्नेछन्, तँसँग केही म:म: खानेछन्, र तँलाई सुरक्षित यात्राको शुभकामना दिनेछन्।

आमाबुबाले आफ्ना छोराछोरीहरूबाट गर्ने सबैभन्दा ठूला अपेक्षाहरू भनेको, एक हिसाबले, आफ्ना छोराछोरीले राम्रो जीवन बिताउन सकून् भन्‍ने आशा राख्‍नु हो, र अर्को हिसाबले, आफ्ना छोराछोरीहरू तिनीहरूका साथ रहून् र तिनीहरू वृद्ध हुँदा तिनीहरूको हेरचाह गरून् भन्‍ने आशा राख्‍नु हो। उदाहरणका लागि, यदि आमाबुबा बिरामी परे वा तिनीहरूले जीवनका केही कठिनाइहरू आइपरे भने, तिनीहरूले आफ्‍ना छोराछोरीले तिनीहरूका चिन्ता र कठिनाइहरू हटाउन सहयोग गर्नेछन् र यो बोझ बाँडेर लिनेछन् भन्‍ने आशा गर्छन्। तिनीहरूले यस संसार छोड्दा तिनीहरूका छोराछोरी तिनीहरूका साथमा होऊन् भन्‍ने आशा गर्छन्, ताकि तिनीहरूले अन्तिम पटक आफ्‍ना छोराछोरीलाई हेर्न सकून्। सामान्यतया, आमाबुबाले आफ्ना छोराछोरीबाट गर्ने सबैभन्दा ठूला अपेक्षाहरू यिनै दुई हुन्, र यी अपेक्षाहरू त्याग्‍न गाह्रो छ। यदि कुनै व्यक्तिको आमाबुबा बिरामी पर्छन् वा तिनीहरूले कठिनाइहरू सामना गर्छन्, र उसले यसको खबर पाउँदैन भने, उसले केही नगरे पनि यी समस्याहरू समाधान हुने सम्भावना हुन्छ। तर यदि तिनीहरूले यी कुराहरू थाहा पाए भने, तिनीहरूलाई सामान्यतया यी कुरा समाधान गर्न गाह्रो हुन्छ, विशेषगरी तिनीहरूका आमाबुबा सिकिस्तै र साह्रै बिरामी छन् भने। त्यस्तो बेला मानिसहरूलाई यी कुराहरू त्याग्‍न झनै गाह्रो हुन्छ। जब तँलाई आफ्नो हृदयको गहिराइमा तेरा आमाबुबाको शारीरिक, जिउने वा काम गर्ने अवस्था अझै पनि १०-२० वर्ष पहिलेको जस्तै छ, तिनीहरूले आफ्नो हेरचाह गर्न सक्छन्, र सामान्य रूपमा बाँच्न सक्छन्, तिनीहरू अझै पनि स्वस्थ, जवान र बलिया छन् भन्‍ने लाग्छ, र जब तँलाई तिनीहरूलाई तेरो आवश्यकता छैन जस्तो लाग्छ, तैँले तिनीहरूका बारेमा मनमा त्यति धेरै चिन्ता गर्दैनस्। तर जब तँलाई तेरा आमाबुबा बुढेसकालमा प्रवेश गरेका छन्, तिनीहरूको शरीर कमजोर भएको छ, र तिनीहरूलाई हेरचाह गर्ने र साथ दिने मानिसहरूको आवश्यकता छ भन्‍ने थाहा पाउँछस्, र तँ अन्यत्र छस् भने, तँलाई सायद निराश लाग्छ, र तँ यसबाट प्रभावित हुनेछस्। कतिपय मानिसहरू त आफ्नो कर्तव्यसमेत त्यागेर आफ्ना आमाबुबालाई भेट्न घर जान चाहन्छन्। कतिपय भावुक मानिसहरूले त यसो भन्दै तर्कहीन छनोट समेत गर्छन्: “यदि मैले सक्‍ने भए त, म मेरो जीवनको १० वर्ष मेरा आमाबुबालाई दिनेथिएँ।” कतिपय मानिसहरूले त आफ्ना आमाबुबाका लागि आशिष् माग्‍न तत्पर हुन्छन्। तिनीहरू आफ्ना आमाबुबाका लागि सबै प्रकारका स्वास्थ्य सामग्री र पोसिला खाद्य वस्तुहरू किन्छन्, र जब तिनीहरूले आफ्ना आमाबुबा सिकिस्तै बिरामी परेका छन् भन्‍ने थाहा पाउँछन्, तब तिनीहरू तुरुन्तै आफ्ना आमाबुबाकहाँ जाने इच्छा गर्दै आफ्‍ना भावनाहरूमा नफसी बस्‍न सक्दैनन्। कतिपय मानिसहरूले आफूले कस्तो कर्तव्य निर्वाह गर्नुपर्ने हो भन्‍ने कुरालाई विचार नगरी, अनि परमेश्‍वरको आज्ञालाई बेवास्ता गर्दै यसो भन्छन्, “म यो रोग मेरा आमाबुबाबाट लिन समेत इच्छुक छु।” त्यसकारण, यी परिस्थितिहरूमा, मानिसहरू कमजोर हुने र परीक्षामा पर्ने सम्भावना धेरै हुन्छ। तिमीहरूका आमाबुबा सिकिस्तै बिरामी परेका छन् भन्‍ने खबर सुन्यौ भने, के तिमीहरू रुन्छौ? विशेषगरी, कतिपय मानिसहरूले डाक्टरले तिनीहरूका आमाबुबाका बारेमा अन्तिम सूचना दिइसकेका छन् भन्‍ने खबर पाउँछन्। “तिनीहरूका आमाबुबाका बारेमा अन्तिम सूचना दिइसकेका छन्” को अर्थ के हो? यो वाक्यांश व्याख्या गर्न सजिलो छ। यसको अर्थ ती मानिसहरूका आमाबुबा केही दिनमा मर्नेछन् भन्‍ने हुन्छ। यस्तो बेला, तैँले यस्तो सोच्‍नेछस्: “मेरा आमाबुबा भर्खर ५० को दशकमा छन्। यस्तो नहुनुपर्ने हो। तिनीहरूलाई के रोग लाग्यो?” र जब जवाफ “क्यान्सर लाग्यो” भन्‍ने हुन्छ, तैँले तुरुन्तै यस्तो सोच्‍नेछस्: “तिनीहरूलाई कसरी यो रोग लाग्यो त? म यतिका वर्षदेखि टाढा रहिआएको छु, तिनीहरूले मलाई सम्झँदै आइरहेका छन्, र तिनीहरूको जीवन धेरै कठिन छ—के तिनीहरूलाई यही कारणले यो रोग लागेको हो?” त्यसपछि तैँले हतारमा आफैलाई सबै कुराको दोष लगाउँछस्: “मेरा आमाबुबाको जीवन साह्रै कठिन छ, र मैले तिनीहरूको बोझ उठाउन मद्दत गर्दै आएको छैनँ। तिनीहरूले मलाई सम्झँदै रहेका र मेरो बारेमा चिन्ता गर्दै आइरहेका छन्, र म तिनीहरूको साथमा बसेको छैनँ। मैले तिनीहरूलाई निराश पारेको छु, र मैले तिनीहरूलाई सधैँ मेरो सम्झनाको पीडा भोग्‍न लगाएँ। मेरा आमाबुबाले मलाई हुर्काउन धेरै समय बिताए, तर केका लागि? मैले त तिनीहरूलाई दुःख दिने काम मात्रै गरेँ!” तैँले यसबारे जति सोच्छस्, तँलाई त्यति नै तिनीहरूलाई निराश तुल्याएको छु, र तिनीहरूको ऋणी छु भन्‍ने लाग्छ। त्यसपछि तैँले सोच्छस्: “अहँ, यो ठीक होइन। मैले परमेश्‍वरमा विश्‍वास गरिरहेको छु, सृष्टि गरिएको प्राणीको कर्तव्य निर्वाह गरिरहेको छु, र परमेश्‍वरको आज्ञा पूरा गरिरहेको छु। मैले कसैलाई निराश पारेको छैनँ।” तर त्यसपछि तैँले सोच्छस्: “मेरा आमाबुबा धेरै वृद्ध भइसकेका छन्, र तिनीहरूको हेरचाह गर्नलाई तिनीहरूको साथमा कोही सन्तान छैनन्। त्यसोभए, तिनीहरूले मलाई हुर्काउनुको के अर्थ भयो र?” तैँले यसबारे जसरी सोचे पनि यसलाई जित्‍न सक्दैनस्, त्यसकारण तँ घरी यो र घरी त्यो कुरा सोच्छस्। तँ रुने मात्र होइन, तर आफ्ना आमाबुबाप्रतिको आफ्‍ना भावनाहरूको उल्झनको गहिराइमा फस्छस्। के यी परिस्थितिहरूमा यस्तो कुरा त्याग्न सजिलो हुन्छ? तैँले भन्छस्: “मेरा आमाबुबाले मलाई जन्माएर हुर्काए। तिनीहरूले म धेरै धनी हुन्छु भन्‍ने अपेक्षा गरेनन्, र तिनीहरूले कहिल्यै मबाट धेरै मागेका छैनन्। तिनीहरूले बिरामी पर्दा र तिनीहरूलाई मेरो खाँचो हुँदा, म तिनीहरूको साथ रहँदै, र तिनीहरूको पीडा कम गर्दै तिनीहरूसँगै बसूँ भन्‍ने मात्रै आशा गरेका थिए। मैले त्यति पनि गरेको छैनँ!” तँ तेरा आमाबुबा सिकिस्तै बिरामी परे भन्‍ने खबर सुनेको दिनदेखि तिनीहरू मरेको दिनसम्‍म रोइरहन्छस्। के तिमीहरूले यस्तो अवस्था सामना गर्नुपर्‍यो भने, तिमीहरू दुःखी हुनेथियौ? के तिमीहरू रुनेथियौ? के तिमीहरू आँसु बगाउनेथियौ? (हजुर।) त्यस बेला, के तेरो सङ्कल्प र चाहना डगमगाउनेथियो? के तँलाई हतारमा र लापरवाहीपूर्वक आफ्नो आमाबुबाकहाँ फर्केर जाने इच्छा हुनेथियो? के तँलाई आफ्नो हृदयको गहिराइमा आफू एक बैगुनी भएको, र तेरा आमाबुबाले तँलाई व्यर्थैमा हुर्काएका हुन् भन्‍ने लाग्नेथियो? के तँलाई आफ्ना आमाबुबाको सामना गर्न लाज भइरहनेथियो? के तैँले तेरा आमाबुबाले तँलाई हुर्काएर देखाएको दया-माया, र तिनीहरूले तँसँग कति राम्रो व्यवहार गरेका थिए भन्‍ने कुरा सम्झिरहनेथिइस्? (हजुर।) के तैँले आफ्नो कर्तव्य त्यग्ने थिइस्? के तैँले आफ्‍ना साथीहरूबाट, वा दाजुभाइ-दिदीबहिनीहरूबाट आफ्ना आमाबुबाका बारेमा नयाँ खबर पाउन आफूले सक्‍ने सबै प्रयास गर्नेथिइस्? सबै मानिसहरूमा यी प्रकटीकरणहरू हुन्छन्, होइन र? त्यसोभए, के यो कुरा समाधान गर्न सजिलो छ? तैँले त्यस्ता कुराहरूलाई कसरी बुझ्नुपर्छ? तैँले तेरा आमाबुबालाई रोग लाग्ने वा तिनीहरूलाई कुनै ठूलो दुर्भाग्य आइपर्ने मामिलालाई कसरी हेर्नुपर्छ? यदि तैँले यसको अन्तर्य देख्‍न सक्छस् भने, यो कुरा त्याग्‍न सक्छस्। यदि तैँले सक्दैनस् भने, तैँले त्याग्‍न सक्दैनस्। तँ सधैँ तेरा आमाबुबाले सहेका र सामना गरेका सबै कुराहरू तँसँग सम्बन्धित छन्, र तैँले ती बोझहरू बाँडेर लिनुपर्छ भन्‍ने सोच्छस्; तँ सधैँ आफूलाई दोष दिन्छस्, यी कुराहरू तँसँग सम्बन्धित छन् भन्‍ने सोच्छस् र सधैँ संलग्‍न हुन चाहन्छस्। के यो सही विचार हो? (होइन।) किन? तैँले यी कुराहरूलाई कसरी हेर्नुपर्छ? कुन-कुन प्रकटीकरणहरू सामान्य हुन्? के-कस्ता प्रकटीकरणहरू असामान्य, तर्कहीन, र सत्यताविपरीत हुन्? हामी पहिले सामान्य प्रकटीकरणहरूका बारेमा कुरा गर्नेछौँ। सबै मानिसलाई तिनीहरूका आमाबुबाले जन्‍माउँछन्; तिनीहरू देहले बनेका हुन् र तिनीहरूमा भावना हुन्छन्। भावना मानवताको एउटा भाग हो, र कोही पनि ती कुराबाट जोगिन सक्दैनन्। हरेक व्यक्तिमा भावनाहरू हुन्छन्—साना जनावरहरूमा पनि ती कुरा हुन्छन्, मानिसहरूको त कुरै नगरौँ। तर कतिपय मानिसहरूका भावनाहरू अलिक दह्रिला हुन्छन्, र कतिपय मानिसहरूका भावनाहरू अलिक कमजोर हुन्छन्। तर परिस्थिति जे-जस्तो भए पनि, सबै मानिसहरूमा यी कुरा हुन्छन्। चाहे यो अनुभूति तिनीहरूको भावना, मानवत्व, वा तर्कसङ्गतता, जेसुकैबाट आए पनि, आफ्‍ना आमाबुबा बिरामी परेको, तिनीहरूले कुनै ठूलो दुर्भाग्य सामना गरेको, वा पीडाको भोगेको सुन्दा, सबैले दुःखी महसुस गर्छन्। हरेक व्यक्तिले दुःख महसुस गर्छ। दुःखी महसुस गर्नु सामान्य कुरा हो, यो एक मानवीय प्रवृत्ति हो, र यो मानिसहरूको मानवता र भावनाहरूमा हुने कुरा हो। यो कुरा मानिसहरूमा प्रकट हुनु अत्यन्तै सामान्य कुरा हो। आफ्‍ना आमाबुबा सिकिस्तै बिरामी पर्दा वा तिनीहरूले ठूलो दुर्भाग्य सामना गर्दा, मानिसहरूलाई दुःख लाग्नु, तिनीहरू रुनु, दमित महसुस गर्नु, समस्या समाधान गर्ने र आफ्ना आमाबुबाका बोझ आफ्नो काँधमा राख्ने उपायहरू सोच्नु अत्यन्तै सामान्य कुरा हो। कतिपय मानिसहरूको हकमा त, यसले तिनीहरूको शरीरलाई पनि असर गर्छ—तिनीहरूले खान सक्दैनन्, छाती गाँठो परेको जस्तो महसुस गर्छन्, र दिनभर निराश हुन्छन्। यी सबै भावनाका प्रकटीकरण हुन्, र यी सबै अत्यन्तै सामान्य कुरा हुन्। मानिसहरूले यी सामान्य प्रकटीकरणहरूका लागि तेरो आलोचना गर्नु हुँदैन; तँ यी प्रकटीकरणहरूबाट जोगिने प्रयास गर्नु हुँदैन, र तैँले पक्‍कै पनि यी कुराप्रति अरू कसैको आलोचनालाई स्वीकार गर्नु हुँदैन। यदि तँमा यी प्रकटीकरणहरू देखा परे भने, यसले आमाबुबाप्रतिका तेरा भावनाहरू सच्चा हुन्, र तँ विवेकको सचेतना भएको व्यक्ति, र सामान्य, र साधारण व्यक्ति होस् भन्‍ने प्रमाणित गर्छ। यी भावनात्मक प्रस्फुटनहरूका भएको कारण, वा यी भावनात्मक आवश्यकताहरू भएको कारण कसैले पनि तेरो आलोचना गर्नु हुँदैन। यी सबै प्रकटीकरणहरू चेतना र विवेकको दायराभित्र पर्छन्। त्यसोभए, कुन-कुन प्रकटीकरणहरू सामान्य होइनन्? असामान्य प्रकटीकरणहरू तर्कसङ्गतताभन्दा बाहिर जाने कुराहरू हुन्। जब मानिसहरू यी कुराहरू हुनेबित्तिकै आवेगमा आउँछन्, र आफ्ना आमाबुबाकहाँ फर्केर जानका लागि सबै कुरा तुरुन्तै त्याग्‍न चाहन्छन्, हतार-हतार सबै कुराको दोष आफैलाई लगाउँछन्, र आफूले कुनै बेला मनमा राखेका आकाङ्क्षा, चाहना, र सङ्कल्पहरू, र परमेश्‍वरको सामु खाएका शपथहरू पनि त्याग्छन्, तब ती असामान्य प्रकटीकरणहरू हुन्। यी प्रकटीकरणहरू असामान्य हुन्, र ती तर्कसङ्गतताभन्दा बाहिर जान्छन्, र ती अत्यन्तै आवेगपूर्ण हुन्छन्! जब मानिसहरूले कुनै बाटो रोज्छन्, तब तिनीहरूले आवेगमा सही र उचित बाटो रोज्‍न सक्छन् भन्‍ने हुँदैन। तैँले कर्तव्य निर्वाह गर्ने बाटोमा हिँड्ने छनोट गर्नु र सृष्टि गरिएको प्राणीको कर्तव्य निर्वाह गर्ने छनोट गर्नु कुनै साधारण कुरा होइन, र यस्तो कुराको स्थान अरू केहीले लिन सक्दैन। यो आवेगमा गर्न सकिने छनोट त अवश्य नै होइन। यसका साथै, यो सही मार्ग हो—तैँले आफू वरपरका परिवेश, मानिस, घटना, र परिस्थितिहरूका कारण जीवनको सही मार्गमा हिँड्ने आफ्‍नो निर्णय परिवर्तन गर्नु हुँदैन। तँमा हुनुपर्ने तर्कसङ्गतता यही हो। चाहे तेरा आमाबुबा होऊन् वा कुनै पनि प्रकारको ठूलो परिवर्तन होस्, यसले सबैभन्दा महत्त्वपूर्ण कुरा, अर्थात्, सृष्टि गरिएको प्राणीको कर्तव्य निर्वाह गर्ने तेरो कार्यलाई असर गर्नु हुँदैन। यसको एउटा पक्ष यही हो। अर्को पक्ष के हो भने, तेरा आमाबुबालाई कसरी रोग लाग्छ, तिनीहरू कहिलेदेखि यसबाट पीडित हुन थाल्छन्, र यसले कस्तो परिणाम निम्त्याउन सक्छ, के यी तैँले निर्णय गर्न सक्‍ने कुराहरू हुन्? तैँले यसो भन्छस् होला: “सायद म सन्तानी निष्ठा देखाउने सन्तान नबनेर यस्तो भएको हुन सक्छ। यदि मैले यतिका वर्ष लगनशील भई पैसा कमाउन र काम गर्नमा लगाएको भए, र म आर्थिक रूपमा सम्पन्‍न भएको भए, तिनीहरूले यो रोगको उपचार चाँडै गर्न सक्थे, र यो यति नराम्रो अवस्थामा पुग्‍नेथिएन। म सन्तानी निष्ठा नदेखाउने व्यक्ति भएर यस्तो भएको हो।” के यो विचार सही छ? (छैन।) यदि कुनै व्यक्तिसँग पैसा छ भने, के यसको मतलब ऊ राम्रो स्वास्थ्य स्थिति किन्न र बिरामी हुनबाट जोगिन सक्छ नै भन्‍ने हुन्छ र? (हुँदैन।) के यस संसारका धनी मानिसहरू कहिल्यै बिरामी पर्दैनन्? कुनै व्यक्तिले बिरामी पर्दैछु भन्‍ने महसुस गर्ने क्षणदेखि लिएर ऊ बिरामी पर्ने, र अन्तमा ऊ मर्ने क्षणसम्म, यो सबै परमेश्‍वरद्वारा निर्धारित गरिएको हुन्छ। कुनै पनि व्यक्तिले कसरी यसको निर्णय गर्न सक्छ र? पैसा हुनु वा नहुनुले कसरी यसलाई निर्धारित गर्न सक्छ र? कसैको परिवेशले कसरी यसलाई निर्धारित गर्न सक्छ र? यी सबै कुराहरू परमेश्‍वरको सार्वभौमिकता र बन्दोबस्तद्वारा निर्धारित हुन्छन्। त्यसकारण, तेरा आमाबुबा सिकिस्तै बिरामी पर्नु वा तिनीहरूले कुनै ठूलो दुर्भाग्य सामना गर्नु भनेको तिनीहरूले अनुभव गर्नुपर्ने कुरा हो। मानव जीवनमा जन्म, बुढ्यौली, रोग, र मृत्यु अनुभव गर्नु, र साना-ठूला विभिन्न मामिला सामना गर्नु अत्यन्तै सामान्य कुरा हो। यदि तँ वयस्क होस् भने, तैँले यी मामिलाहरूलाई शान्तपूर्वक र सही तरिकाले लिनुपर्छ। तँ आफ्ना आमाबुबाको हेरचाह गर्न असमर्थ भएको कारण अत्यधिक रूपमा आफैलाई दोष नदे वा अत्यधिक रूपमा ऋणी भएको महसुस नगर्, र अझ महत्त्वपूर्ण कुरा, यसमा धेरै ऊर्जा खर्च नगर्, जसले गर्दा सत्यताको तेरो पछ्याइ र तेरो कर्तव्यको उचित निर्वाहमा असर परोस्। कतिपय मानिस आमाबुबाले आफ्ना छोराछोरीलाई सम्झने हुनाले तिनीहरू बिरामी पर्छन् भनी सोच्छन्। के कुरा त्यस्तै हो त? कतिपय मानिसका छोराछोरी वर्षैभरि तिनीहरूको साथमा हुन्छन्, तर के तिनीहरू अझै पनि बिरामी पर्दैनन् र? मानिसहरू कहिले बिरामी पर्छन् र तिनीहरूलाई आफ्नो जीवनमा के रोग लाग्छ भन्‍ने कुरा सबै परमेश्‍वरको हातद्वारा योजनाबद्ध गरिएका हुन्छन्, र तिनीहरूका छोराछोरी तिनीहरूको साथमा छन् कि छैनन् भन्‍ने कुरासँग त्यसको कुनै सरोकार हुँदैन। यदि परमेश्‍वरले तेरा आमाबुबाको नियतिको भागका रूपमा तिनीहरू बिरामी पर्ने बन्दोबस्त गर्नुभएको छैन भने, तँ तिनीहरूको साथमा नभए पनि तिनीहरूलाई केही पनि हुनेछैन। यदि तिनीहरूको भाग्यमा आफ्नो जीवनमा केही रोग वा ठूलो दुर्भाग्य सामना गर्नुपर्ने लेखिएको छ भने, तँ तिनीहरूको साथमा भए पनि तैँले यसमा के परिवर्तन गर्न सक्छस् र? तिनीहरू अझै पनि यसबाट जोगिन सक्नेछैनन्, होइन र? (हो।) कुरा यति मात्र हो कि, तिनीहरूको सन्तानका रूपमा, तेरा आमाबुबासँग तेरो यो रगतको नाता भएको हुनाले, तैँले तिनीहरू बिरामी छन् भन्‍ने सुन्दा तँलाई दुःख लाग्नेछ। यो अत्यन्तै सामान्य कुरा हो। तर, आफ्ना आमाबुबाहरूले रोग वा ठूलो दुर्भाग्य सामना गरिरहेका हुनाले तिनीहरूलाई तिनीहरूको पीडाबाट मुक्त हुन वा तिनीहरूका कठिनाइहरू समाधान गर्न कसरी मद्दत गर्ने भनी तैँले विचार गरिरहनु आवश्यक छैन। तेरा आमाबुबाले यस्ता कुराहरू धेरै पटक अनुभव गरेका छन्। यदि परमेश्‍वर तिनीहरूलाई यी समस्याहरूबाट मुक्त गर्न एउटा वातावरणको बन्दोबस्त गर्नुहुन्छ भने, ढिलो-चाँडो, ती पूर्ण रूपमा हराउनेछन्। यदि यी समस्याहरू तिनीहरूका लागि जीवनका तगारोहरू हुन्, र ती तिनीहरूले अनुभव गर्नैपर्ने कुराहरू हुन् भने, तिनीहरू ती कुराहरूबाट जोगिन सक्दैनन्, र तिनीहरूले ती कुराहरू कति लामो समयसम्म अनुभव गर्नुपर्छ भन्‍ने कुरा परमेश्‍वरमा निर्भर हुन्छ, मानिसहरू यो कुरा परिवर्तन गर्न सक्दैनन्। यदि तँ यी समस्याहरू समाधान गर्न आफ्नै शक्तिमा भर पर्न चाहन्छस्, र तिनका कारण र परिणामहरूको विश्लेषण र अनुसन्धान गर्न चाहन्छस् भने, त्यो एउटा मूर्ख विचार हो, र यो अनावश्यक छ। तैँले यसरी कार्य गर्नु हुँदैन। तैँले मद्दत गर्ने मानिसहरू खोज्न, वा उत्कृष्ट डाक्टरहरू खोज्न, वा तिनीहरूका लागि उत्कृष्ट अस्पतालको शय्याको बन्दोबस्त गर्न धेरै ऊर्जा खर्च गर्नु आवश्यक छैन—तैँले यी सबै कुराहरू गर्न आफ्नो दिमाग खियाउनु आवश्यक छैन। यदि तँसँग साँच्चै नै केही अतिरिक्त ऊर्जा छ भने, तैँले अहिले निर्वाह गर्नुपर्ने कर्तव्य राम्ररी गर्नुपर्छ। तेरा आमाबुबाको आफ्नै नियति छ। आफू मर्नुपर्ने उमेरबाट कोही पनि उम्कन सक्दैन। तेरा आमाबुबा तेरो नियतिका मालिक होइनन्, र त्यसै गरी, तँ तेरा आमाबुबाको नियतिको मालिक होइनस्। यदि तिनीहरूको भाग्यमा तिनीहरूलाई केही हुने लेखिएको छ भने, तैँले यसमा के गर्न सक्छस् र? तँ बेचैन भएर र समाधानहरू खोजेर के परिणाम हासिल गर्न सक्छस् र? यसले केही पनि हासिल गर्न सक्दैन; यो परमेश्‍वरका अभिप्रायहरूमा निर्भर हुन्छ। यदि परमेश्‍वर तिनीहरूलाई लैजान चाहनुहुन्छ, जसले गर्दा तँलाई घरबारे चिन्ता गर्नुपर्ने केही हुँदैन र तँ शान्त मनले आफ्नो कर्तव्य निर्वाह गर्न सक्छस् भने, के तँ यसमा हस्तक्षेप गर्न सक्छस् र? के तँ परमेश्‍वरसामु सर्तहरू राख्न सक्छस्? यस्तो बेला तैँले के गर्नुपर्छ? तँ परमेश्‍वरका योजनाबद्ध कार्य र बन्दोबस्तहरूमा समर्पित हुनुपर्छ। यदि कसैले समाधानहरू निकाल्न आफ्नो दिमाग खियाउँछ, अनुसन्धान गर्छ, विश्लेषण गर्छ, र आफैलाई दोष दिँदै आफ्ना आमाबुबाप्रति दोषी महसुस गर्छ भने, के यी कुनै व्यक्तिमा हुनुपर्ने विचार र कार्यहरू हुन्? (होइनन्।) यी सबै परमेश्‍वर र सत्यताप्रति समर्पणताको कमीका प्रकटीकरणहरू हुन्; यी कुराहरू तर्कहीन, मूर्ख र परमेश्‍वरप्रति विद्रोही छन्। मानिसहरूमा यी प्रकटीकरणहरू हुनु हुँदैन। बुझिस्? (बुझेँ।)

कतिपय मानिसहरू भन्छन्: “मलाई थाहा छ कि मैले मेरा आमाबुबा बिरामी परेको वा कुनै ठूलो दुर्भाग्यमा परेको मामिलाको विश्लेषण वा छानबिन गर्नु हुँदैन, त्यसो गर्नु व्यर्थ छ, र मैले यसलाई सत्यता सिद्धान्तहरूका आधारमा सम्हाल्नुपर्छ, तर म त्यसको विश्लेषण र छानबिन गर्नबाट आफूलाई रोक्न सक्दिनँ।” रोक्नु समस्या समाधान गर्ने तरिका होइन; मुख्य कुरा यो हो कि तैँले जन्मनु, बूढो हुनु, बिरामी पर्नु, र मर्नु भनेको परमेश्‍वरले मानिसहरूका लागि नियोजन गर्नुभएको एउटा नियम हो, र कसैले पनि यसलाई परिवर्तन गर्न सक्दैन भनेर बुझ्नैपर्छ। मानिसहरूको जीवनमा, तिनीहरूको शरीरले ५० वा ६० वर्ष पुग्दा बुढेसकालका केही लक्षणहरू देखाउन थाल्छ—तिनीहरूका मांसपेशी र हड्डीहरू पहिलेजति राम्रा हुँदैनन्, तिनीहरूको प्रतिरक्षा क्षमता घट्छ, तिनीहरू राम्ररी सुत्दैनन्, तिनीहरूलाई सजिलै रुघा लाग्छ, र पढ्न वा काम गर्नका लागि तिनीहरूसँग पर्याप्त ऊर्जा हुँदैन। तिनीहरू विभिन्न रोगहरू जस्तै, मधुमेह, बाथका साथै उच्च रक्तचाप र मुटुको रोगजस्ता हृदय तथा मस्तिष्कसम्बन्धी रोगहरूबाट ग्रसित हुन्छन्। अलिक स्वस्थ व्यक्तिहरूका हकमा, तिनीहरूमा वृद्धावस्थाका यी लक्षणहरू हुने भए पनि, तिनीहरूले आफूले गर्नुपर्ने जुनसुकै कामकुरा गर्न सक्छन्, र यी लक्षणहरूले तिनीहरूलाई सामान्य रूपमा जीवनयापन र काम गर्नबाट रोक्दैनन्। यो एकदम राम्रो कुरा हो। कम स्वस्थ व्यक्तिहरूका हकमा, यी लक्षणहरूले तिनीहरूलाई सामान्य रूपमा काम गर्न र जीवनयापन गर्नबाट रोक्छन्, र तिनीहरू कहिलेकाहीँ डाक्टरलाई देखाउन अस्पताल जानुपर्छ। यिनीहरूमध्ये कतिपयलाई चिसो लाग्छ वा टाउको दुख्छ; अरूलाई पेट दुख्‍ने वा पखाला लाग्‍ने हुन्छ, र पखाला लाग्दा हरेक पटक तिनीहरूले दुई दिनसम्म ओछ्यानमा आराम गर्नुपर्छ। कतिपय मानिसहरूलाई उच्‍च रक्तचाप हुन्छ, र तिनीहरूलाई यति रिँगटा लाग्छ कि तिनीहरू हिँड्न, कारमा चढ्न, वा आफ्नो घरबाट टाढा जान सक्दैनन्। कतिपय मानिसहरूलाई पिसाबसम्‍बन्धी रोग लागेको हुन्छ, तिनीहरूलाई बाहिर जान असहज हुन्छ, त्यसैले तिनीहरू आफ्ना आफन्त र साथीहरूसँग बिरलै बाहिर जान्छन् र यात्रा गर्छन्। अरू मानिसहरू यस्ता पनि हुन्छन्, जसलाई कुनै खानेकुरा खाँदा सधैँ एलर्जी देखिन्छ। कतिपय मानिसहरू राम्रोसँग सुत्‍न सक्दैनन्, र तिनीहरूलाई हल्ला भएको ठाउँमा सुत्‍न गाह्रो हुन्छ; तिनीहरू अर्को ठाउँमा जानेबित्तिकै, तिनीहरूलाई सुत्‍न अझै गाह्रो हुन्छ। यी सबै कुराहरूले यी मानिसहरूको जीवन र काममा गम्भीर प्रभाव पार्छन्। कतिपय मानिसहरूले लगातार तीन-चार घण्टाभन्दा बढी काम गर्न सक्दैनन्। अनि त्यसपछि केही अझ गम्भीर अवस्थाहरू पनि हुन्छन्, जहाँ मानिसहरू ५० वा ६० वर्षको उमेरमा घातक रोगको सिकार हुन्छन्, उदाहरणका लागि, क्यान्सर, मधुमेह, मुटु रोग, स्मरणशक्ति गुमाउने, वा पार्किन्सन्स रोग, आदि। यी रोगहरू तिनीहरूले खाएको खानेकुराबाट आएका भए पनि, वा प्रदूषित वातावरण, हावा, वा पानीबाट आएका भए पनि, मानिसको शरीरको नियम के हो भने, महिलाहरू ४५ वर्ष पुगेपछि र पुरुषहरू ५० वर्ष पुगेपछि तिनीहरूको शरीर क्रमिक रूपमा ह्रास हुँदै जान्छ। हरेक दिन, तिनीहरू यो भागमा अप्ठ्यारो भयो र त्यो भाग दुख्यो भन्छन्, तिनीहरू जँचाउन डाक्टरकहाँ जान्छन्, र तिनीहरूलाई दीर्घकालीन क्यान्सर लागेको देखिन्छ। अन्तिममा, डाक्टरले भन्छ: “घर जानुहोस्, किनभने यसको उपचार गर्न सकिँदैन।” यी शारीरिक रोगहरू सबै मानिसहरूलाई लाग्नेछन्। आज तिनीहरूलाई लागेको छ, भोलि तिमीहरूलाई वा हामीलाई लाग्नेछ। व्यक्तिको उमेरअनुसार, साथै नियम र नियतिअनुसार, मानिसहरू सबै बिस्तारै बूढो हुनेछन्, तिनीहरूको शरीर बिस्तारै कमजोर हुनेछ, र तिनीहरूका रोगहरू बिस्तारै बढ्दै जानेछन् र तिनीहरूले अन्ततः मृत्युको सामना गर्नेछन्—नियम यही हो। यति मात्र हो कि तेरा आमाबुबाले तँलाई हुर्काए र तिनीहरू तेरो सबैभन्दा नजिकका र तैँले सबैभन्दा धेरै चिन्ता गर्ने मानिसहरू हुन्, त्यसैले जब तैँले तेरा आमाबुबा बिरामी परेको खबर सुन्छस्, तब तँ आफ्नो स्नेहको बाधा पार गर्न असक्षम हुन्छस्, र तैँले सोच्छस्, “अरू मानिसहरूका आमाबुबा मर्दा मलाई केही जस्तो लाग्दैन, तर मेरा आमाबुबा बिरामी पर्नु हुँदैन, किनभने त्यसले मेरो मुटु टुक्राउनेछ र मलाई दुःख दिनेछ: मैले त्यसबाट पार पाउनै सक्नेछैनँ!” तिनीहरू तेरा आमाबुबा भएकै कारण तँ सोच्छस् कि तिनीहरू बूढो हुनु वा बिरामी पर्नु हुँदैन, र तिनीहरू मर्नु त झनै हुँदैन—के त्यसले कुनै अर्थ राख्छ? यसले अर्थ राख्दैन, र यो सत्यता होइन। बुझिस्? (बुझेँ।) सबैले आफ्ना आमाबुबा बिस्तारै बुढेसकाल लाग्ने र बिरामी पर्ने वास्तविकताको सामना गर्नेछन्—उदाहरणका लागि, उच्च रक्तचाप, हृदय रोग, मस्तिष्क रक्तस्राव, हेमिप्लेजिया, इत्यादि, साथै विभिन्‍न क्यान्सरहरू। त्यसकारण, सबैले आफ्ना आमाबुबा बुढेसकाल लाग्ने, बिरामी पर्ने, र त्यसपछि मर्ने प्रक्रियाको अनुभव गर्नेछन्। यति मात्र हो कि यो अनुभवको समय हरेक व्यक्तिका लागि फरक हुन्छ, तर यी कुराहरू जहिले आइपरे पनि, छोरा वा छोरीको रूपमा, तैँले यो तथ्यलाई स्विकार्नैपर्छ। यदि तँ वयस्क होस् भने, तेरो सोचाइ परिपक्व हुनुपर्छ, मानिसहरू जन्मनु, बूढो हुनु, बिरामी पर्नु, र मर्नुप्रति तँसित सही मनोवृत्ति हुनुपर्छ, र तैँले त्यसलाई सामान्य रूपमा सामना गर्न सक्नुपर्छ। तैँले त्यसलाई पन्छाउने वा त्यसको प्रतिरोध गर्ने प्रयास गर्नु हुँदैन, वा तेरा आमाबुबा बिरामी छन् वा मरेका छन् भनेर सुन्दा तैँले आवेगमा आएर गुनासोका शब्दहरू निकाल्ने, स्वर्ग र पृथ्वीबारे गुनासो गर्ने र परमेश्‍वरबारे गुनासो गर्ने हदसम्म जानु हुँदैन। हरेक व्यक्तिले जन्म, बुढेसकाल, बिमारी, र मृत्युका यी तथ्यहरूलाई स्विकार्न र सामना गर्नु जरुरी छ; यो नै परमेश्‍वरले नियोजन गर्नुभएको मानव अस्तित्वको नियम हो। तैँले यसलाई किन स्विकार्न सक्दैनस्? के तँ यसबाट उम्कन सक्छस्? तँ आफ्ना आमाबुबा बिरामी नपरून् वा नमरून् भन्ने चाहन्छस्, तँ तिनीहरू अमर होऊन् भन्ने चाहन्छस्—के यो नियमअनुरूप छ? के यो सम्भव छ? के तैँले कुनै सृजित प्राणी देखेको छस् जो अमर छ? एक जना पनि छैन। त्यसकारण, तैँले यो तथ्यलाई स्विकार्नैपर्छ। तेरा आमाबुबा बुढेसकाल लाग्दैछन्, तिनीहरू बिरामी परेका छन्, वा तिनीहरू मरेका छन् भन्‍ने खबर सुन्नुअघि तँ पहिले नै मानसिक रूपमा तयार हुनुपर्छ। एक दिन, ढिलो-चाँडो, हरेक व्यक्ति बूढो हुनेछ, कमजोर हुनेछ, र मर्नेछ। तेरा आमाबुबा सामान्य मानिसहरू हुन्, त्यसकारण तिनीहरूले किन यो चरण अनुभव गर्न सक्दैनन् र? तिनीहरूले यो चरण अनुभव गर्नुपर्छ, र तैँले यसलाई सही तरिकाले लिनुपर्छ। के यो कुरा समाधान भयो त? के तैँले अब त्यस्ता कुराहरूलाई तर्कसङ्गत रूपमा लिन सक्छस्? (सक्छु।) त्यसोभए, भविष्यमा तेरा आमाबुबा भविष्यमा सिकिस्त बिरामी पर्दा वा तिनीहरूलाई कुनै ठूलो दुर्भाग्य आइपर्दा तैँले त्यसलाई कसरी लिन्छस्? यसलाई बेवास्ता गर्नु पनि गलत हो, र मानिसहरूले भन्‍नेछन्: “तिमी भ्यागुतो हौ कि सर्प? तिमी कसरी यति निर्दयी हुन सकेको?” तँ एक सामान्य व्यक्ति होस्, त्यसैले तैँले प्रतिक्रिया दिनुपर्छ। तैँले यस्तो विचार गर्नुपर्छ: “मेरा आमाबुबाले कठिन जीवन बिताएका छन्, र तिनीहरूलाई सानै उमेरमा यो रोग लागेको छ। तिनीहरूले कुनै आशिष्‌ पाका छैनन्, र तिनीहरू परमेश्‍वरमाथिको आफ्नो विश्‍वासमा लगनशील रहेनन्। तिनीहरूको जीवन यस्तै नै रहिआएको छ। तिनीहरूले केही पनि बुझेका छैनन्, तिनीहरू सही मार्गमा हिँडेका वा सत्यताको पछि लागेका छैनन्। तिनीहरूले आफ्ना दिनहरू त्यतिकै बिताएका छन्। तिनीहरू र जनावरहरूका बीचमा कुनै भिन्‍नता छैन—तिनीहरू र बुढी गाई वा घोडाहरूका बीचमा कुनै भिन्‍नता छैन। अहिले तिनीहरू सिकिस्त बिरामी परेका छन्, तिनीहरूले आफ्नो लागि आफैले सङ्घर्ष गर्नुपर्नेछ, तर मलाई आशा छ, परमेश्‍वरले तिनीहरूका केही कष्ट कम गर्नुहुनेछ।” तिनीहरूका लागि आफ्नो हृदयमा प्रार्थना गर्, अनि त्यो नै पर्याप्त हुन्छ। कुनै पनि व्यक्तिले के गर्न सक्छ? यदि तँ आफ्ना आमाबुबाको साथमा छैनस् भने, तैँले केही पनि गर्न सक्दैनस्; यदि तँ तिनीहरूको साथमा छस् भने पनि, तैँले के नै गर्न सक्छस् र? कति जना मानिसले व्यक्तिगत रूपमा आफ्ना आमाबुबालाई युवावस्थादेखि वृद्धावस्थामा पुग्दासम्म, वृद्धावस्थादेखि विभिन्‍न रोग लागेसम्म, यी विभिन्न रोग लागेदेखि तिनीहरूको उपचार असफल भएको अवस्थासम्‍म, तिनीहरूलाई मृत घोषित गरिएको अवस्थासम्‍म, र तिनीहरूलाई शवगृहमा लगिएको अवस्थासम्‍म देखेका छन्? त्यस्ता मानिसहरूको कमी छैन। यी सबै सन्तानहरू आफ्ना आमाबुबासँग बसेका हुन्छन्, तर तिनीहरूले के गर्न सक्छन् र? तिनीहरूले केही गर्न सक्दैनन्; तिनीहरूले हेर्न मात्र सक्छन्। अहिले यो प्रक्रिया नहेर्नु नै राम्रो हुन्छ; यसलाई नहेर्नु नै ठीक हुन्छ, किनभने यो हेर्नु तेरो लागि राम्रो होइन। कुरा त्यस्तै होइन र? (हो।) यस मामिलाको हकमा हेर्दा, एक हिसाबले तैँले मानिसहरू जन्मनु, बूढो हुनु, बिरामी पर्नु र मर्नु परमेश्‍वरले स्थापित गर्नुभएको नियम हो भन्‍ने तथ्यको अन्तर्य देख्नुपर्छ; अर्को हिसाबमा, तैँले मानिसहरूले पूरा गर्नुपर्ने जिम्मेवारीहरू र तिनीहरूको नियतिलाई देख्‍नुपर्छ, तँ तर्कहीन हुनु हुँदैन, र तैँले आवेगशील वा मूर्खतापूर्ण कुराहरू गर्नु हुँदैन। तैँले किन आवेगशील वा मूर्खतापूर्ण कामहरू गर्नु हुँदैन? किनभने तैँले त्यस्ता कुराहरू गरिस् भने पनि, त्यसको कुनै काम हुँदैन, बरु यसले तेरो मूर्खतालाई प्रकट गर्नेछ। अझ गम्भीर रूपमा भन्दा, जब तैँले मूर्खतापूर्ण कामहरू गरिरहेको हुन्छस्, तब तैँले परमेश्‍वरविरुद्ध विद्रोह गरिरहेको हुन्छस्, र परमेश्‍वरलाई यो कुरा मन पर्दैन, उहाँ यसलाई घृणा गर्नुहुन्छ। तँ सिद्धान्तका सन्दर्भमा यी सबै सत्यताहरूबारे स्पष्ट छस् र तैँले ती बुझेको छस्, तर तँ अझै पनि आफ्नै बाटोमा टाँसिइरहन्छस्, अनि जिद्दी गर्दै र मानव तरिकाले केही कुराहरू गर्छस्, त्यसैले परमेश्‍वरले तँलाई मन पराउनुहुन्‍न, तर घृणा गर्नुहुन्छ। उहाँले तेरो के कुरालाई घृणा गर्नुहुन्छ? उहाँले तेरो जिद्दी मूर्खता र तेरो विद्रोहीपनलाई घृणा गर्नुहुन्छ। तँलाई आफूसँग केही मानवीय भावना छ भन्‍ने लाग्छ, तर परमेश्‍वरले तँ जिद्दी र मूर्ख छस् भनेर भन्‍नुहुन्छ—तँ जिद्दी, मूर्ख, अबुझ, र हठी छस्, र तँ सत्यता स्वीकार गर्दैनस् वा परमेश्‍वरको योजनाबद्ध कार्य र बन्दोबस्तहरूमा समर्पित हुँदैनस्। परमेश्‍वरले तँलाई यस विषयमा निहित रहेको अभ्यासको सार, स्रोत र निश्‍चित सिद्धान्तहरूका बारेमा स्पष्ट रूपमा बताउनुभएको छ, तर तँ अझै पनि यी सबै कुराहरूलाई सम्हाल्न आफ्‍ना भावनाहरू प्रयोग गर्न चाहन्छस्, त्यसैले परमेश्‍वरले तँलाई मन पराउनुहुन्‍न। अन्त्यमा, यदि परमेश्‍वरले तेरा आमाबुबाको रोग हटाउनुभएन भने, यदि तिनीहरू सिकिस्तै बिरामी परेर मर्नु नै लेखिएको छ भने, त्यसै हुनेछ। कुनै पनि व्यक्तिले यस तथ्यलाई परिवर्तन गर्न सक्दैन। यदि तँ यसलाई परिवर्तन गर्न चाहन्छस् भने, यसले तँ परमेश्‍वरको सार्वभौमिकतालाई परिवर्तन गर्न आफ्नै हात र विधिहरू प्रयोग गर्न चाहन्छस् भन्‍ने कुरालाई प्रमाणित मात्र गर्छ। यो सबैभन्दा ठूलो विद्रोहीपन हो, र तैँले परमेश्‍वरको विरोध गरिरहेको छस्। यदि तँ परमेश्‍वरको विरोध गर्न चाहँदैनस् भने, जब तैँले आफ्ना आमाबुबालाई यी कुराहरू भएको सुन्छस्, तब तँ शान्त हुनुपर्छ, र रुन, सोच्न, प्रार्थना गर्नका लागि एकान्तमा जानुपर्छ वा आफ्नो वरपरका विश्‍वासी दाजुभाइ-दिदीबहिनीहरूलाई आफ्‍नो तिर्सनाको भावना व्यक्त गर्नुपर्छ। तैँले गर्नुपर्ने यति मात्र हो। तैँले केही परिवर्तन गर्ने बारेमा सोच्नु हुँदैन, र तैँले पक्‍कै पनि मूर्खतापूर्ण कामहरू गर्नु हुँदैन। तैँले परमेश्‍वरलाई विश्‍वास गर्छस् भन्दैमा वा तैँले वर्षौँदेखि आफ्नो कर्तव्य पूरा गर्न आफ्नो परिवार र करियर त्यागेको छस् भन्‍ने आधारमा तेरो आमाबुबाको रोग हटाउन, र तिनीहरूलाई थप केही वर्ष बाँच्न दिन, वा तेरो आफ्नै जीवनको दुई वर्ष लिएर तिनीहरूलाई दिन उहाँसँग प्रार्थना नगर्। यस्ता कामहरू नगर्। परमेश्‍वरले यस्ता प्रार्थनाहरू सुन्‍नुहुनेछैन, र उहाँले यस्ता विचार र प्रार्थनाहरूलाई घृणा गर्नुहुन्छ। परमेश्‍वरलाई दुःखी बनाउनु वा रिस उठाउनु हुँदैन। परमेश्‍वर कसैको नियति हेरफेर गर्न, व्यक्तिको नियतिमाथि परमेश्‍वरको सार्वभौमिकता हुन्छ भन्‍ने तथ्य परिवर्तन गर्न, वा परमेश्‍वरले धेरै पहिले नै स्थापित गर्नुभएका केही तथ्यहरू वा मानिसहरूको नियतिको मार्ग परिवर्तन गर्न चाहने मानिसहरूदेखि वितृष्ण हुनुहुन्छ। परमेश्‍वरले सबैभन्दा बढी यही कुरालाई घृणा गर्नुहुन्छ।

मैले मानिसहरूले आफ्ना आमाबुबा बिरामी परेको विषयमा राख्‍नुपर्ने मनोवृत्ति, विचार र बुझाइका बारेमा सङ्गति पूरा गरेको छु। त्यसरी नै, आफ्‍ना आमाबुबाको निधन हुने कुरा आउँदा, मानिसहरूमा त्यसबारेमा पनि सही र तर्कसङ्गत मनोवृत्ति हुनुपर्छ। कतिपय मानिसहरू धेरै वर्षदेखि आफ्ना आमाबुबाबाट अलग बसेका हुन्छन्, तिनीहरू आफ्ना आमाबुबाका साथमा रहेका वा तिनीहरूसँग बसेका हुँदैनन्, र जब तिनीहरूले तिनीहरूका आमाबुबाको अचानक निधन भएको सुन्छन्, तिनीहरूमाथि ठूलो बज्रपात हुन्छ, र तिनीहरूलाई यो सबै कुरा अविश्‍वसनीय रूपमा अचानक भएको महसुस हुन्छ। यी मानिसहरू धेरै वर्षदेखि आफ्ना आमाबुबासँग नरहेका वा तिनीहरूसँग नबसेका हुनाले, तिनीहरूले सधैँ आफ्ना विचार र धारणाहरूमा एक प्रकारको भ्रम पालेका हुन्छन्। कस्तो प्रकारको भ्रम? तँ आफ्ना आमाबुबालाई छोडेर जाँदा, तिनीहरू जीवित र स्वस्थ थिए। धेरै वर्षसम्म तिनीहरूबाट टाढा रहेपछि, तेरो दिमागमा तेरो आमाबुबा त्यही उमेरका हुन्छन्, र तेरो सम्झनामा रहेकै शारीरिक र जिउने अवस्थामा रहेका हुन्छन्। यसले गडबडी ल्याउँछ। त्यसपछि तँलाई तेरा आमाबुबा कहिल्यै बुढा हुनेछैनन् र तिनीहरूले धेरै जन्मदिनहरू मनाउनेछन् भन्‍ने लाग्छ। अर्थात्, तिनीहरूको अनुहार तेरो हृदयमा बस्‍नेबित्तिकै, तिनीहरूको जीवन, तिनीहरूका शब्द, र तिनीहरूको हाउभाउले तेरो दिमागमा र तेरो स्मृतिमा छवि र छाप छोड्नेबित्तिकै, तैँले तेरा आमाबुबा सधैँभरि त्यस्तै रहनेछन्, तिनीहरू परिवर्तन हुनेछैनन्, बुढो हुनेछैनन्, र पक्‍कै पनि मर्नेछैनन् भन्‍ने सोच्छस्। यहाँ “मर्नेछैनन्” ले केलाई जनाउँछ? एक हिसाबले, यसको मतलब तिनीहरूको भौतिक शरीर हराएर जानेछैन भन्‍ने हुन्छ। अर्को हिसाबमा, यसको अर्थ तिनीहरूको अनुहार, तँप्रतिको तिनीहरूको भावना, र इत्यादि कुरा हराएर जानेछैनन् भन्‍ने हुन्छ। यो भ्रम हो, र यसले तँलाई धेरै समस्या दिनेछ। त्यसकारण, तेरा आमाबुबा जुनसुकै उमेरका भए पनि, तिनीहरू बुढेसकालले मरे पनि, वा कुनै रोगले मरे पनि, वा कुनै दुर्घटनाले मरे पनि, यसले तँमाथि वज्रपात गर्नेछ, र तँलाई यो कुरा अचानक भएको जस्तो लाग्‍नेछ। तेरो दिमागमा, तेरा आमाबुबा अझै जीवित र स्वस्थ रहेका हुन्छन्, अनि तिनीहरू अचानक जान्छन्, त्यसकारण तँ सोच्छस्: “तिनीहरू कसरी गइहाल्‍न सकेका? जीवित मानिसहरू कसरी यत्तिकै धूलोमा परिणत हुन सक्छन्? मेरो हृदयमा त, मलाई सधैँ मेरा आमाबुबा अझै बाँचिरहेका छन्, मेरी आमाले अझै पनि भान्सामा खाना पकाइरहेकी छिन्, धेरै व्यस्त भइरहेकी छिन्, र मेरो बुबा हरेक दिन बाहिर काम गरिरहेका छन्, साँझमा मात्र घर आउने गर्छन् जस्तो लाग्छ” तिनीहरूको जीवनका यी दृश्यहरूले तेरो दिमागमा केही छाप छोडेका छन्। त्यसकारण, तेरा भावनाहरूले गर्दा, तेरो विवेकले राख्‍न नहुने कुरालाई राखेको छ, जुन तेरो आमाबुबा तेरो हृदयमा सधैँ बाँच्नेछन् भन्‍ने विश्‍वास हो। त्यसकारण, तँलाई तिनीहरू मर्नु हुँदैन भन्‍ने लाग्छ, र तेरो आमाबुबाको मृत्यु जुनसुकै परिस्थितिमा भए पनि, तँलाई यो ठूलो वज्रपात जस्तो लाग्‍नेछ, र तैँले यस कुरालाई स्वीकार गर्न सक्दैनस्। तँलाई यस तथ्यलाई जित्‍न समय लाग्‍नेछ, होइन र? तेरा आमाबुबा बिरामी पर्नु नै तेरो लागि ठूलो आघात हुन्छ, त्यसैले तेरा आमाबुबाको निधन हुनु त झन् ठूलो आघात हुन्छ। त्यसोभए, यस्तो हुनुअघि, तैँले आफूमाथि आइपर्ने अप्रत्याशित बज्रपातलाई कसरी सम्हाल्नुपर्छ, ताकि यसले तेरो कर्तव्य निर्वाहमा वा तैँले हिँड्ने बाटोमा असर नगरोस्, हस्तक्षेप नगरोस् वा प्रभाव नपारोस्? सुरुमा, वास्तवमा मृत्यु भनेको के हो, र वास्तवमा बितेर जानु भनेको के हो भन्‍ने कुरालाई हेरौँ—के यसको अर्थ व्यक्ति यो संसार छोडेर जाँदैछ भन्‍ने हुँदैन र? (हो।) यसको अर्थ व्यक्तिसँग भएको जीवन, त्यसको शारीरिक उपस्थिति मानिसहरूले देख्‍न सक्‍ने भौतिक संसारबाट हट्छ र हराउँछ भन्‍ने हुन्छ। त्यसपछि त्यो व्यक्ति अर्को संसारमा, र अर्को रूपमा बाँच्न जान्छ। तेरा आमाबुबाको देहान्त हुनुको अर्थ यस संसारमा तँसँगको तिनीहरूको सम्बन्ध भङ्ग भएको, हराएको र समाप्त भएको छ भन्‍ने हुन्छ। तिनीहरू अर्कै संसारमा, अन्य रूपमा बाँचिरहेका छन्। जहाँसम्म तिनीहरूको जीवन त्यो अर्को संसारमा कसरी चल्नेछ, तिनीहरू यस संसारमा फर्कनेछन् कि छैनन्, तँलाई फेरि भेट्नेछन् कि छैनन्, वा तँसँग कुनै पनि प्रकारको शारीरिक नाता वा भावनात्मक बन्धनहरू हुन्छन् कि हुँदैनन् भन्‍ने कुरा छ, त्यो कुरा परमेश्‍वरले पूर्वनियोजन गर्नुहुन्छ, र यसको तँसँग कुनै सम्बन्ध हुँदैन। संक्षेपमा, तिनीहरूको निधन हुनुको अर्थ यो संसारमा तिनीहरूको मिसन समाप्त भएको छ, र तिनीहरूका मिसनहरूपछाडि पूर्णविराम लगाइएको छ भन्‍ने हुन्छ। जब यस जीवनमा र यस संसारमा तिनीहरूका मिसनहरू समाप्त भएका हुन्छन्, तिनीहरूसँगको तेरो सम्बन्ध पनि समाप्त भएको हुन्छ। जहाँसम्म भविष्यमा तिनीहरूको पुनर्जन्म हुनेछ कि छैन, वा तिनीहरूले अर्को संसारमा कुनै पनि प्रकारको दण्ड र प्रतिबन्ध, वा कुनै पनि प्रकारको निराकरण र बन्दोबस्तको सामना गर्नेछन् कि गर्नेछैनन् भन्‍ने कुरा छ, के तँसँग यसको कुनै सरोकार हुन्छ? के तैँले यो कुराको निर्णय गर्न सक्छस्? तँसँग यसको कुनै सम्बन्ध छैन, तैँले यसको निर्णय गर्न सक्दैनस्, र तैँले यसबारे कुनै समाचार प्राप्त गर्न सक्दैनस्। यस जीवनमा तिनीहरूसँगको तेरो सम्बन्ध त्यस बेला नै समाप्त हुन्छ। अर्थात्, १०, २०, ३०, वा ४० वर्षसम्म एकअर्काको साथमा बाँचिरहँदा तिमीहरूलाई सँगै बाँध्‍ने नियतिको अन्त्य त्यतिबेलै हुन्छ। त्यसपछि, तिनीहरू भनेका तिनीहरू नै हुन्छन्, तँ पनि तँ नै हुन्छस्, र तिमीहरूका बीचमा कुनै सम्बन्ध रहँदै रहँदैन। तिमीहरू सबैले परमेश्‍वरमा विश्‍वास गरे पनि, तिनीहरूले आफ्नै कर्तव्य पूरा गरे, र तैँले आफ्नो कर्तव्य पूरा गर्छस्; जब तिनीहरू अब उही स्थानिक परिवेशमा बस्दैनन्, तब तिमीहरूका बीचमा कुनै सम्बन्ध बाँकी रहँदैन। तिनीहरूले परमेश्‍वरले तिनीहरूलाई सुम्पनुभएका मिसनहरू पहिले नै पूरा गरिसकेका हुन्छन्। त्यसकारण, तिनीहरूले तेरो लागि पूरा गरेका जिम्मेवारीहरूको कुरा आउँदा, जुन दिन तँ तिनीहरूबाट स्वतन्त्र रूपमा अस्तित्वमा रहन थाल्छस्, त्यही दिन त्यो कुराको अन्त्य भइसकेको हुन्छ—त्यसउपरान्त तेरा आमाबुबासँग तेरो कुनै सम्बन्ध रहँदैन। यदि तिनीहरू आज बिते भने, तैँले भावनात्मक स्तरमा मात्रै केही कुरा गुमाउनेछस्, र तेरो जीवनमा तृष्णा गर्नका लागि दुई जना प्रियजन घटेका मात्र हुन्छन्। तैँले तिनीहरूलाई फेरि कहिल्यै देख्‍नेछैनस्, र तैँले फेरि तिनीहरूका बारेमा कहिल्यै कुनै समाचार सुन्‍नेछैनस्। पछि तिनीहरूलाई के हुन्छ र तिनीहरूको भविष्य कस्तो हुन्छ भन्‍ने कुरासँग तेरो कुनै सरोकार हुँदैन, तिमीहरूका बीचमा कुनै रगतको नाता रहनेछैन, र तिमीहरू अब उस्तै प्रकारका प्राणी पनि रहनेछैनौ। कुरा यही नै हो। तेरा आमाबुबा बितेको खबर नै तैँले यस संसारमा तिनीहरूका बारेमा सुन्‍ने अन्तिम खबर हो, र तिनीहरूको जन्म, वृद्धावस्था, तिनीहरू बिरामी हुनु र मर्नु जस्ता अनुभवहरूबारे तैँले देख्‍ने र सुन्‍ने अन्तिम चरणहरू त्यही हुनेछ, यति हो। तिनीहरूको मृत्युले तँबाट केही खोस्नेछैन वा तँलाई केही दिनेछैन, तिनीहरू केवल मरेका हुनेछन्, र मानवका रूपमा तिनीहरूको यो विशेष यात्रा अन्त्य भएको हुनेछ। त्यसकारण, तिनीहरूको निधनको कुरा आउँदा, तिनीहरू आकस्मिक रूपमा मरे पनि, सामान्य रूपमा मरे पनि, रोगबाट मरे पनि, र यस्तै अन्य कारणले मरे पनि, यदि परमेश्‍वरको सार्वभौमिकता र बन्दोबस्त नभएको भए, कुनै पनि व्यक्ति वा शक्तिले तिनीहरूको जीवन खोस्‍न सक्नेथिएन। तिनीहरूको मृत्यु हुनुको अर्थ तिनीहरूको शारीरिक जीवनको अन्त्य भयो भन्‍ने मात्र हुन्छ। यदि तैँले तिनीहरूलाई याद गर्छस् र तिनीहरूको सम्झनाको कदर गर्छस्, वा तेरा भावनाहरूका कारण तिनीहरूप्रति दोषी महसुस गर्छस् भने, तैँले त्यसो गर्नु हुँदैन, यो सबै अनावश्यक छ। तिनीहरू यो संसार छोडेर गएका छन्, त्यसैले यसबारे थप सोच्नु व्यर्थ छ, होइन र? तँ सोच्लास्, “के मेरा आमाबुबाले त्यतिका वर्षहरूमा मलाई याद गरे होलान्? मैले उहाँहरूप्रतिको मेरो धर्म पूरा गर्दै उहाँहरूको साथमा नहुँदा उहाँहरूले थप कति कष्ट भोग्नुभयो होला? त्यतिका वर्षहरूमा, म सधैँ उहाँहरूसँग केही दिन बिताउन चाहन्थेँ, मैले उहाँहरू यति चाँडै बित्नुहुन्छ भनी कहिल्यै सोचेको थिइनँ। मलाई दुःख र दोषी महसुस हुन्छ।” यो आवश्यक छैन; तँसँग ती मामिलाहरूको कुनै सरोकार छैन। तँसँग तिनको किन कुनै सरोकार छैन? किनभने न त आमाबुबाप्रतिको तेरो धर्म पूरा गर्नु न त तिनीहरूको साथमा रहनु नै परमेश्‍वरले तँलाई दिनुभएको दायित्व वा काम हो। परमेश्‍वरले तेरा कारणले तेरा आमाबुबाले कति लाभ र कति कष्ट भोग्नेछन् भनी पूर्वनियोजन गर्नुभएको छ—तँसँग यसको कुनै सरोकार छँदै छैन। तँ तिनीहरूका साथमा रहेकोले तिनीहरूले लामो जीवन जिउनेछन् भन्‍ने छैन, र तँ तिनीहरूबाट टाढा बसेकोले र तिनीहरूसँग प्राय भेट गर्न नसकेकोले तिनीहरूले छोटो जीवन जिउनेछन् भन्‍ने हुँदैन। तिनीहरू कति लामो समयसम्म बाँच्नेछन् भनेर परमेश्‍वरले पूर्वनियोजन गर्नुभएको छ, र तँसँग यसको कुनै सम्बन्ध छैन। त्यसकारण, यदि तैँले आफ्‍नो जीवनकालमा नै आफ्ना आमाबुबाको निधन भएको समाचार सुनिस् भने, तैँले दोषी महसुस गर्नु पर्दैन। तैँले यस विषयलाई सही तरिकाले लिनुपर्छ र स्वीकार गर्नुपर्छ। यदि तिनीहरू बिरामी हुँदा नै तैँले धेरै आँसु बगाएको छस् भने, तिनीहरू बितेर जाँदा तैँले खुसी र स्वतन्त्र महसुस गर्नुपर्छ; तैँले तिनीहरूलाई बिदा गरेपछि, तँ रुनु पर्दैन। तैँले तिनीहरूको सन्तानका रूपमा आफ्‍ना जिम्मेवारीहरू पूरा गरिसकेको हुनेछस्, तैँले तिनीहरूका लागि प्रार्थना गरेको हुनेछस्, तिनीहरूका लागि दुःखी महसुस गरेको हुनेछस्, र तिनीहरूका लागि अनगिन्ती आँसु बगाएको हुनेछस्, र, पक्‍कै पनि, तैँले तिनीहरूको रोग निको पार्नका लागि धेरै समाधानहरू सोचेको हुनेछस्, र तैँले तिनीहरूको पीडा कम गर्न सक्दो प्रयास गरेको हुनेछस्। तैँले तिनीहरूको सन्तानका रूपमा आफूले गर्न सक्‍ने सबै कुरा गरिसकेको हुनेछस्। जब तिनीहरू बित्छन्, तैँले यसो मात्र भन्‍न सक्छस्: “तपाईँको जीवन निकै कठिन थियो। तपाईँहरूको सन्तानका रूपमा, म तपाईंको आत्माले शान्ति पाओस् भन्‍ने आशा गर्छु। यदि तपाईँहरूले यस जीवनमा परमेश्‍वरलाई चिढ्याउने धेरै काम गर्नुभएको छ भने, अर्को संसारमा सजाय पाउनुहुनेछ। यदि, तपाईँहरूले आफ्नो सजाय प्राप्त गरिसकेपछि, परमेश्‍वरले तपाईँहरूलाई यस संसारमा फेरि मानिसका रूपमा पुनर्जन्म लिने अवसर दिनुभयो भने, म तपाईँहरूले राम्रो व्यवहार गर्न, र सही मार्गमा हिँड्न सक्दो प्रयास गर्नुहुनेछ भन्‍ने आशा गर्छु। परमेश्‍वरलाई चिढ्याउने अरू कुनै काम नगर्नुहोस्, र अर्को जीवनमा कुनै सजाय नपाउन लागिपर्नुहोस्।” त्यति मात्र हो। के यो कुरा राम्ररी भनिएन र? तैँले गर्न सक्‍ने यति हो; चाहे तेरा आमाबुबाका लागि होस् वा तेरो प्रियजनहरूका लागि होस्, तैँले गर्न सक्‍ने यति हो। अवश्‍य नै, जब तेरा आमाबुबा अन्ततः बितेर जान्छन्, यदि तँ तिनीहरूका साथमा रहन वा तिनीहरूलाई केही अन्तिम सान्त्वना दिन सक्दैनस् भने, तैँले दुःखी महसुस गर्नु आवश्यक छैन। किनभने वास्तवमा प्रत्येक व्यक्ति यो संसारलाई छोडेर जाँदा एकलै नै हुन्छ। तिनीहरूका छोराछोरी तिनीहरूका साथमा भए पनि, जब तिनीहरूलाई लिन दूत आउँछ, तब तिनीहरूले मात्र यो कुरा देख्‍न सक्छन्। जब तिनीहरू जान्छन्, तिनीहरूसँग कुनै पनि व्यक्ति जानेछैन, तिनीहरूका छोराछोरी तिनीहरूका साथ जान सक्दैनन्, न त तिनीहरूको जीवन साथी नै जान सक्छन्। जब मानिसहरूले यो संसार छोडेर जान्छन्, तिनीहरू सधैँ एकलो नै हुन्छन्। तिनीहरूको अन्तिम क्षणमा, प्रत्येक व्यक्तिले यो अवस्था, यो प्रक्रिया र यो परिवेशको सामना गर्नुपर्ने हुन्छ। त्यसकारण, यदि तँ तिनीहरूको साथमा छस्, र तिनीहरूले तँलाई आँखामा हेरिरहेका छन् भने पनि, यसको कुनै काम हुँदैन। तिनीहरू प्रस्थान गर्ने समय आएपछि, तिनीहरूले तेरो नाम लिन चाहे पनि सक्दैनन्, र तैँले त्यो सुन्‍न सक्दैनस्; यदि तिनीहरूले तँलाई हात लम्काएर समात्‍न चाहे पनि, तिनीहरूसँग शक्ति हुँदैन, र तैँले यो महसुस गर्न सक्दैनस्। तिनीहरू एकलै हुनेछन्। किनभने हरेक व्यक्ति यस संसारमा एकलै आउँछ, र अन्तमा, तिनीहरूले यसलाई छोडेर एकलै नै जानुपर्छ। यो परमेश्‍वरले तय गर्नुभएको कुरा हो। यी कुराहरूको अस्तित्वले मानिसहरूलाई तिनीहरूको जीवन र नियति, र तिनीहरू जन्मनु, बूढो हुनु, बिरामी पर्नु र मर्नु, सबै परमेश्‍वरको हातमा छन्, र प्रत्येक व्यक्तिको जीवन स्वतन्त्र हुन्छ भन्‍ने कुरालाई अझ स्पष्ट रूपमा देख्ने तुल्याउँछ। सबै मानिसहरूका आमाबुबा, भाइबहिनी र आफन्तहरू हुने भए पनि, परमेश्‍वरको दृष्टिकोणबाट हेर्दा, र जीवनको दृष्टिकोणबाट हेर्दा, प्रत्येक व्यक्तिको जीवन स्वतन्त्र हुन्छ, जीवनहरू एक साथ समूहबद्ध भएका हुँदैनन्, र कुनै पनि जीवनको साझेदार हुँदैन। सृष्टि गरिएका मानिसहरूको दृष्टिकोणबाट हेर्दा, हरेक जीवन स्वतन्त्र हुन्छ, तर परमेश्‍वरको दृष्टिकोणबाट हेर्दा, उहाँले सृष्टि गर्नुभएको कुनै पनि जीवन एकलो हुँदैन, किनभने परमेश्‍वर तिनीहरू प्रत्येकको साथमा हुनुहुन्छ र उहाँले तिनीहरूलाई अगाडि बढाइरहनुभएको हुन्छ। यति मात्र हो कि, जब तँ यस संसारमा हुन्छस्, तब तँ तेरा आमाबुबाबाट जन्मिन्छस्, र तेरा आमाबुबा तेरो सबैभन्दा नजिकका मानिस हुन् भन्‍ने सोच्छस्, तर वास्तवमा, जब तेरा आमाबुबाले यो संसार छोड्छन्, तैँले तिनीहरू तेरो सबैभन्दा नजिकका मानिस होइनन् भन्‍ने महसुस गर्छस्। जब तिनीहरूको जीवन समाप्त हुन्छ, तब तँ अझै पनि बाँचिरहेको हुन्छस्, तिनीहरूको जीवन समाप्त हुँदा त्यसले तेरो जीवन खोस्‍नेछैन, र यसले पक्‍कै पनि तेरो जीवनलाई असर गर्नेछैन। तँ यतिका वर्षसम्म तिनीहरूबाट टाढा रहिस्, र तैँले अझै पनि राम्रो जीवन जिइरहेको छस्। किन? किनभने परमेश्‍वरले तेरो हेरचाह गरिरहनुभएको छ र तँलाई मार्गदर्शन गरिरहनुभएको छ; तँ उहाँको सार्वभौमिकताअन्तर्गत जिइरहेको छस्। जब तेरा आमाबुबा यस संसारबाट बिदा हुन्छन्, यसले तँलाई तेरा आमाबुबा साथ नरहँदा, तेरो रेखदेख नगर्दा, तेरो हेरचाह नगर्दा, वा तँलाई नहुर्काउँदा पनि यतिका वर्षहरूमा तँ हुर्केर वयस्कतादेखि अधबैँसमा, त्यसपछि वृद्धावस्थामा पुगिस्, र परमेश्‍वरको मार्गदर्शनद्वारा, तैँले आफ्नो जीवनमा झन्-झन् धेरै कुरा बुझिस्, र तेरो अगाडिको दिशा र मार्ग झन्-झन् स्पष्ट भएको छ भन्‍ने कुराप्रति अझ सचेत बनाउनेछ। त्यसकारण, मानिसहरूले आफ्ना आमाबुबालाई छोड्न सक्छन्। तिनीहरूलाई तिनीहरूको बाल्यकालमा मात्रै आमाबुबाको आवश्यकता हुन्छ, तर तिनीहरू ठूलो भएपछि, तिनीहरूका आमाबुबाको अस्तित्व केवल औपचारिकता मात्र रहन्छ। तिनीहरूका आमाबुबा तिनीहरूका भावनात्मक सहारा र साथ मात्र हुन्छन्, र तिनीहरूको कुनै आवश्यकता हुँदैन। अवश्य नै, जब तेरा आमाबुबाले यो संसार छोडेर जान्छन्, तब तँलाई यी कुराहरू झन्-झन् स्पष्ट भएको आभास हुनेछ, र मानिसहरूको जीवन परमेश्‍वरबाट आउँछ, र परमेश्‍वरमा भर नपरी, परमेश्‍वरलाई आफ्नो मानसिक र आत्मिक सहारा, र आफ्नो जीवनको सहाराका रूपमा नलिई तिनीहरू बाँच्न सक्दैनन् भन्‍ने कुरा अझै बढी महसुस हुन्छ। जब तेरा आमाबुबाले तँलाई छोडेर जान्छन्, तैँले तिनीहरूलाई भावनात्मक स्तरमा मात्र याद गर्नेछस्, तर साथसाथै, तँ भावनात्मक रूपमा वा अन्य कुरामा स्वतन्त्र हुनेछस्। तँ किन स्वतन्त्र हुनेछस्? तेरा आमाबुबा बाँचुञ्जेल, तिनीहरू तेरो लागि चिन्ता र बोझ दुवै बन्छन्। तिनीहरूसँग तँ स्वेच्‍छाचारी हुन सक्छस्, र तिनीहरूले तँलाई तँ आफ्ना भावनाहरूबाट मुक्त हुन सक्दैनस् झैँ महसुस गराउँछन्। जब तेरा आमाबुबा बित्छन्, तब यी सबै कुरा समाधान हुनेछन्। तैँले सबैभन्दा नजिक ठानेका मानिसहरू रहनेछैनन्, र तैँले तिनीहरूका बारेमा चिन्ता गर्नु पर्दैन, वा तिनीहरूको तिर्सना गर्नुपर्नेछैन। जब तैँले आफ्ना आमाबुबासँग रहेको यो आश्रित सम्बन्ध तोड्छस्, जब तिनीहरू यस संसारबाट बिदा हुन्छन्, जब तँलाई आफ्नो हृदयको गहिराइमा तेरा आमाबुबा बितिसकेका छन् भन्‍ने महसुस हुन्छ, र तैँले आफ्ना आमाबुबासँगको आफ्नो रगतको नाताबाट पार पाइसकेको छस् भन्‍ने महसुस गर्छस्, तब तँ वास्तवमै परिपक्व र स्वतन्त्र हुनेछस्। यसबारे सोच् त: मानिसहरू जतिसुकै उमेरका भए पनि, यदि तिनीहरूका आमाबुबा अझै पनि छन् भने, तिनीहरूलाई समस्या पर्दा तिनीहरूले यस्तो सोच्नेछन्: “म आमालाई सोध्‍नेछु, म बुबालाई सोध्‍नेछु।” तिनीहरूका लागि सधैँ नै भावनात्मक सहारा हुन्छ। जब मानिसहरूसँग भावनात्मक सहारा हुन्छ, तब तिनीहरूलाई यस संसारमा तिनीहरूको अस्तित्व माया र खुसीले भरिएको छ भन्‍ने लाग्छ। जब तैँले त्यो खुसी र मायाको भावनालाई गुमाउँछस्, तब यदि तँलाई एकलो भएको, वा खुसी र माया गुमाएको महसुस हुँदैन भने, तँ परिपक्‍व छस्, र तँ आफ्नो विचार र भावनाको हिसाबले साँच्‍चै स्वतन्त्र छस्। तिमीहरूमध्ये धेरैले यी कुराहरू अझै अनुभव गरेका छैनौ होला। अनुभव गरेपछि, बुझ्‍नेछौ। यसको बारेमा सोच त: मानिसहरू जतिसुकै उमेरका भए पनि, तिनीहरू ४०, ५०, वा ६० वर्षका भए पनि, जब तिनीहरूका आमाबुबाको निधन हुन्छ, तिनीहरू तुरुन्तै निकै परिपक्‍व बन्छन्। तिनीहरू एकै क्षणमा मूर्ख बच्‍चाबाट समझदार वयस्कमा परिणत भएको जस्तो हुन्छ। रातारात तिनीहरूले कुराहरू बुझ्छन् र स्वतन्त्र बन्छन्। त्यसकारण, प्रत्येक व्यक्तिका लागि तिनीहरूका आमाबुबाको निधन हुनु एउटा ठूलो तगारो हो। यदि तैँले आफ्‍ना आमाबुबासँगको सम्बन्धलाई सही तरिकाले सम्हाल्न र लिन सक्छस्, र यसका साथै तेरा आमाबुबाले तँप्रति राखेका विभिन्‍न अपेक्षाहरू, वा भावनात्मक र नैतिक स्तरमा तेरो आमाबुबाका लागि तैँले पूरा गर्नुपर्ने जिम्मेवारीहरूलाई सही रूपमा लिन, सम्‍हाल्‍न, र त्याग्‍न सक्छस् भने, तँ साँच्‍चै परिपक्‍व भएको हुनेछस्, र कम्तीमा पनि, तँ परमेश्‍वरको सामु वयस्क हुनेछस्। यसरी वयस्क बन्‍नु सजिलो छैन, तैँले आफ्नो दैहिक भावनाहरूका सन्दर्भमा केही पीडा भोग्‍नुपर्छ, विशेषगरी, तैँले केही भावनात्मक बरबादी र कष्टका साथै कामकुरा राम्ररी नचल्ने, तैँले आशा गरेजस्तो नहुने, वा दुर्भाग्यपूर्ण हुने आदि अवस्था भोग्नुपर्छ। जब तैँले यी सबै पीडा अनुभव गरेको हुन्छस्, तब तैँले यी मामिलाहरूसम्बन्धी थप अन्तर्ज्ञान प्राप्त गर्नेछस्। यदि तैँले तिनलाई यी मामिलाहरूका सम्बन्धमा हामीले सङ्गति गरेका सत्यताहरूसँग जोडिस् भने, तैँले परमेश्‍वरले तोक्नुभएको मानिसहरूको जीवन र नियतिका साथै मानिसहरूबीचको स्‍नेहका बारेमा विस्तृत रूपमा केही थप अन्तर्ज्ञान प्राप्त गर्नेछस्। जब तैँले यी कुराहरूका बारेमा अन्तर्ज्ञान पाउँछस्, तब तँलाई यी कुराहरू त्याग्‍न सजिलो हुनेछ। जब तैँले यी कुराहरूलाई त्याग्‍न र सही तरिकाले सम्हाल्न सक्छस्, तब तैँले ती कुराहरूलाई सही तरिकाले लिन सक्छस्। तैँले ती कुरालाई मानव सिद्धान्त वा मानव विवेकको मानकका आधारमा लिनेछैनस्; तैँले तिनलाई सत्यता सिद्धान्तहरूअनुरूप लिनेछस्। सत्यता सिद्धान्तहरूअनुरूप हुनु भनेको के हो? यसको मतलब तँ परमेश्‍वरमा समर्पित हुन सक्‍नु हो। यदि तँ परमेश्‍वर र उहाँका योजनाबद्ध कार्यहरूमा समर्पित हुन सक्छस् भने, यो राम्रो सङ्केत र राम्रो लक्षण हो। यो कुन कुराको लक्षण हो? तँसँग मुक्तिको आशा छ भन्‍ने कुराको लक्षण। त्यसकारण, जब तेरो आमाबुबाका अपेक्षाहरूको कुरा आउँछ, तब तँ युवा होस्, अधबैँसे होस्, वृद्ध होस्, वा आफ्ना अन्तिम वर्षहरूमा होस्, र तैँले यस कुराको अनुभव गरेको छैनस्, अहिले अनुभव गरिरहेको छस्, वा पहिले नै अनुभव गरिसकेको छस् भने पनि, तिमीहरूले गर्नुपर्ने कुरा भनेको तेरा यी भावनाहरू त्याग्‍नु, वा आफ्ना आमाबुबासँगका सम्बन्धहरू तोड्नु र तिनीहरूबाट आफूलाई अलग गर्नु मात्र होइन, बरु सत्यतामा मेहनत गर्नु, र सत्यताका यी पक्षहरू बुझ्न खोज्नु हो। सबैभन्दा महत्त्वपूर्ण कुरा यही हो। जब तैँले यी विविध र जटिल सम्बन्धहरू बुझ्छस्, तब तँ ती कुराहरूबाट मुक्त हुन सक्छस्, र ती कुराको बन्धनमा पर्न छोड्छस्। जब तँ ती कुराको बन्धनमा पर्न छोड्छस्, तब तँलाई परमेश्‍वरका योजनाबद्ध कार्यहरूमा समर्पित हुन धेरै सजिलो हुनेछ, र तैँले त्यसो गर्दा कम अवरोध र सानातिना व्यवधानहरूको मात्र सामना गर्नुपर्नेछ। त्यसपछि तैँले परमेश्‍वरविरुद्ध विद्रोह गर्ने सम्भावना धेरै कम हुनेछ, होइन र?

के तँ अब आमाबुबासँग सम्बन्धित यी सबै प्रमुख मामिलाहरू स्पष्ट रूपमा देख्‍न र समाधान गर्न सक्‍ने भइस्? तिमीहरूसँग खाली समय हुँदा, सत्यतामा मनन गर। यदि भविष्यमा, वा तैँले अहिले अनुभव गरिरहेका कुराहरूमा तैँले यी मामिलाहरूलाई सत्यतासँग जोड्न सक्छस्, र सत्यताका आधारमा यी समस्याहरू समाधान गर्न सक्छस् भने, तैँले निकै कम समस्या र कम कठिनाइहरूको सामना गर्नेछस्, र तैँले अत्यन्तै आरामदायी र आनन्दित जीवन जिउननेछस्। यदि तैँले सत्यताका आधारमा यी कुराहरूलाई लिइनस् भने, तैँले धेरै समस्याहरूको सामना गर्नेछस्, र तेरो जीवन निकै पीडादायी हुनेछ। नतिजा यही हो। आमाबुबाका अपेक्षाहरूको विषयको सङ्गतिलाई आज म यहीँ समाप्त गर्छु। फेरि भेटौँला!

अप्रिल २९, २०२३


सत्यता कसरी पछ्याउने (१८)

पूरक: सुसमाचार फैलाउने काममा ख्रीष्टविरोधीहरूले बाधा दिने एउटा गम्भीर घटनाका बारेमा सङ्गति र चिरफार

केही दिनअगाडि, एउटा गम्भीर घटना घट्यो जसमा ख्रीष्टविरोधीहरूले सुसमाचार फैलाउने काममा बाधा पुर्‍याइरहेका थिए। के तिमीहरू सबैजना यसबारे जानकार छौ? (हजुर।) यो घटनापछि, परमेश्‍वरको घरको सुसमाचार कार्यको पुनर्व्यवस्थापन सुरु भयो, अनि कतिपय मानिसहरू फेरबदल वा सरुवा हुन थाले, र कामसँग सम्बन्धित केही मामलाहरू पनि हेरफेर भए, हैन त? (हो।) यसरी परमेश्‍वरको घरमा यस्तो ठूलो घटना घट्यो र तिमीहरूमाझ ख्रीष्टविरोधीहरू देखा परे—तर के तिमीहरूले यस्तो महत्त्वपूर्ण घटनाको भोगाइबाट केही पाठ सिक्न सक्षम भयौ? के तिमीहरूले सत्यता खोज्यौ? यस्तो ठूलो घटनाबाट, के तिमीहरूले केही समस्याहरूको सार देख्यौ, र केही पाठ सिक्न सक्यौ? जब कुनै कुरा आइपर्छ, तब के धेरैजसो मानिसहरू बाहिरी रूपमा मात्र त्यसबाट केही पाठ सिकेजस्तो र थोरै धर्मसिद्धान्तहरू बुझेजस्तो गर्ने, तर त्यसको सार नखोतल्ने, अनि सत्यताअनुसार मानिसहरू र विभिन्‍न कुराहरूलाई कसरी हेर्ने र सोहीअनुसार आफूलाई कसरी व्यवहारमा ढाल्ने र कार्य गर्ने भनी नसिक्ने हुँदैनन् र? कतिपय मानिसहरू यस्ता हुन्छन् जो आफूलाई जे आइपरे पनि आफ्नो दिमाग र आकलनअनुसार मात्र मनन गर्छन्। तिनीहरू सत्यता सिद्धान्तहरूको मापदण्ड पूरा गर्न पूरै असफल हुन्छन्, र बौद्धिकता र बुद्धिमत्ताको स्तरमा पनि तिनीहरू धेरै तल नै हुन्छन्। तिनीहरूले बस केही पाठहरू सारांशित गर्छन्, र सङ्कल्प लिन्छन्: “जब यी कुराहरू भविष्यमा फेरि आइपर्छन्, मैले होसियार हुनुपर्छ र आफूले के कुराहरू भन्न मिल्दैन, के कुराहरू गर्न मिल्दैन, साथै कस्ता मानिसहरूबाट सावधान रहनुपर्छ, र कस्ता मानिसहरूको नजिक हुनुपर्छ भन्‍ने कुरामा ध्यान दिनुपर्छ।” के यसलाई पाठ सिकेको र अनुभव हासिल गरेको भन्न मिल्छ? (मिल्दैन।) त्यसैले, जब यस्ता घटनाहरू आइपर्छन्, यी ठूला-साना जे-जस्ता भए पनि, यीबारे मानिसहरूले कसरी अनुभव गर्ने, कसरी हेर्ने र कसरी गहिराइमा प्रवेश गर्ने गर्नुपर्छ ताकि यी परिवेशहरू सामना गर्दा तिनीहरूले पाठ सिक्न, केही सत्यताहरू बुझ्न र आफ्नो कद बढाउन सकून्? धेरैजसो मानिसहरूले यी कुराहरूबारे मनन नै गर्दैनन्, होइन र? (हो।) यदि तिनीहरूले यी कुराहरू मनन नै गर्दैनन् भने, के तिनीहरू सत्यता खोज्ने मानिसहरू हुन् र? के तिनीहरू सत्यता पछ्याउने मानिसहरू हुन् र? (होइनन्।) तिमीहरूलाई के लाग्छ, के तिमीहरू सत्यता पछ्याउने व्यक्ति हौ त? कुन-कुन कुराहरूको आधारमा तिमीहरूलाई आफू सत्यता पछ्याउने व्यक्ति होइन भन्‍ने विश्‍वास लाग्छ? अनि कुन-कुन कुराहरूको आधारमा तिमीहरूलाई कहिलेकाहीँ आफू सत्यता पछ्याउने व्यक्ति हुँ भन्‍ने लाग्छ? जब तिमीहरूले आफ्नो कर्तव्यमा केही दुःख सहन्छौ र थोरथोरै मूल्य चुकाउँछौ, र जब कहिलेकाहीँ आफ्नो कामबारे अलि बढी गम्भीर हुने, थोरै आर्थिक योगदान गर्ने, परिवार त्याग्ने, जागिरबाट राजीनामा दिने, पढाइ त्याग्ने, आफूलाई परमेश्‍वरप्रति समर्पित गर्न विवाह परित्याग गर्ने, सांसारिक प्रवृत्तिहरू पछ्याउन छाड्ने, आफूले भेटेका दुष्ट मानिसहरूबाट परै बस्‍ने, आदि इत्यादि कामहरू गर्छौ—जब तिमीहरूले यी कुराहरू गर्न सक्छौ, के तिमीहरूलाई आफू सत्यता पछ्याउने व्यक्ति र साँचो विश्‍वासी हुँ भन्‍ने अनुभूति हुन्छ? के तिमीहरूले यही सोच्दैनौ र? (यही सोच्छौँ।) त्यसोभए, तिमीहरू केको आधारमा यस्तो सोच्छौ? के त्यो परमेश्‍वरका वचनहरू र सत्यतामा आधारित छ? (छैन।) यो त मनोकामना हो; यो तिमीहरूले आफ्नो बारे आफैले निर्णय गरेको अवस्था हो। जब तिमीहरूले कहिलेकाहीँ केही नियमहरू पालना गर्छौ र नियमबमोजिम कामहरू गर्छौ, र असल मानवताका केही प्रकटीकरणहरू धारण गर्छौ, जब तिमीहरू धैर्य र सहनशील हुन सक्षम हुन्छौ, जब तिमीहरू बाहिरी रूपमा नम्र, संयमित, मामुली, र अहङ्काररहित हुन्छौ, र जब तिमीहरू परमेश्‍वरको घरको काममा अलिअलि जिम्मेवार सङ्कल्प वा मानसिकता राख्न सक्छौ, तब तिमीहरूलाई आफूले साँच्चिकै सत्यता पछ्याएको छु र आफू साँच्चिकै सत्यता पछ्याउने व्यक्ति हुँ भन्‍ने लाग्छ। तर के यी प्रकटीकरणहरूले सत्यताको पछ्याइ जनाउँछन् त? (जनाउँदैनन्।) ठ्याक्कै भन्नुपर्दा, यी बाहिरी कार्य, व्यवहार र प्रकटीकरणहरू सत्यताको पछ्याइ होइनन्। त्यसोभए, किन मानिसहरू सधैँ यी प्रकटीकरणहरू सत्यताको पछ्याइ हुन् भन्ठान्छन्? किन तिनीहरू सधैँ तिनीहरू सत्यता पछ्याउने मानिसहरू हुन् भन्ठान्छन्? (मानिसहरूलाई आफ्नो धारणामा यो लाग्छ कि, यदि तिनीहरूले थोरै प्रयत्न र समर्पण गर्छन् भने, ती सत्यता पछ्याइका प्रकटीकरणहरू हुन्छन्। त्यसैले, आफ्नो कर्तव्यमा अलिअलि मूल्य चुकाउँदा वा थोरै दुःख भोग्दा, तिनीहरूले आफूलाई सत्यता पछ्याउने मानिस भन्ठान्छन्, तर तिनीहरूले यस मामलामा परमेश्‍वरको वचनले के भन्छ वा व्यक्तिले सत्यता पछ्याइरहेको छ छैन भनी परमेश्‍वरले कसरी मूल्याङ्कन गर्नुहुन्छ भन्‍नेबारे पहिले कहिल्यै खोजी गरेका हुँदैनन्। फलस्वरूप, तिनीहरू सधैँ आफ्ना धारणा र कल्पनामा जिउँछन्, र आफूलाई महान्‌ भन्ठान्छन्।) मानिसहरूले आफ्ना धारणाहरू कहिल्यै त्याग्दैनन्, र तिनीहरू सत्यता पछ्याउने मानिसहरू हुन् कि होइनन् भनी निर्धारण गर्ने महत्त्वपूर्ण मामलाको सम्बन्धमा, तिनीहरू सधैँ आफ्नै धारणा, कल्पना र कामनामा भर पर्छन्। तिनीहरूले किन यस्तो व्यवहार गर्छन्? के यो तिनीहरूलाई यस्तो सोच्न र व्यवहार गर्न सहज हुने हुनाले, र तिनीहरूले सत्यता पछ्याउन साँच्चिकै मूल्य चुकाउनुपर्दैन र तिनीहरूले अन्त्यमा लाभ र आशिष् पाइहाल्छन् भन्‍ने विश्‍वासले गर्दा होइन र? अर्को कारण पनि छ, र त्यो के हो भने, मानिसहरूका त्याग, तिनीहरूका दुःख, तिनीहरूले चुकाउने मूल्य, आदि इत्यादिजस्ता तथाकथित असल व्यवहारहरू तिनीहरूले हासिल गर्न र पाउन सक्ने कुराहरू भएर हो, होइन र? (हो।) मानिसहरूलाई आफ्नो परिवार र जागिर त्याग्न सजिलो हुन्छ, तर साँचो रूपमा सत्यता पछ्याउन, सत्यता अभ्यास गर्न वा सत्यता सिद्धान्तहरूको आधारमा व्यवहार गर्न सजिलो छैन, र यी कुराहरू हासिल गर्न तिनीहरूलाई सजिलो छैन। तैँले थोरै सत्यता बुझे पनि, तँलाई आफ्ना विचार, धारणा, वा भ्रष्ट स्वभावहरूविरुद्ध विद्रोह गर्न निकै कठिन हुनेछ, र सत्यता सिद्धान्तहरू पालना गर्न धेरै गाह्रो हुनेछ। यदि तँ सत्यता पछ्याउने व्यक्ति होस् भने, परमेश्‍वरमा विश्‍वास गरेका वर्षहरूमा, तैँले किन सत्यताका विविध पक्षबारे कुनै प्रगति गरेजस्तो नदेखिएको हो? तैँले मूल्य चुकाएको भए पनि नभए पनि वा तैँले जे कुरा त्यागेको वा छोडेको भए पनि, के तैँले हासिल गरेका अन्तिम परिणामहरू सत्यताको पछ्याइ र अभ्यासबाट हासिल भएका परिणामहरू हुन् त? तैँले जति नै मूल्य चुकाएको भए पनि, जति नै दुःख भोगेको भए पनि, वा जति नै दैहिक कुराहरू अस्वीकार गरेको भए पनि, तैँले अन्त्यमा केचाहिँ प्राप्त गरेको छस्? के तैँले सत्यता प्राप्त गरेको छस्? के तैँले सत्यतासम्बन्धी केही कुरा हासिल गरेको छस्? के तैँले आफ्नो जीवन प्रवेशमा प्रगति गरेको छस्? के तैँले आफ्ना भ्रष्ट स्वभावहरू परिवर्तन गरेको छस्? के तँमा परमेश्‍वरप्रति साँचो समर्पण छ? तर हामी परमेश्‍वरप्रतिको समर्पणजस्तो गहन पाठ वा अभ्यासबारे छलफल गर्नेछैनौँ, बरु हामी सबैभन्दा सामान्य कुराहरूबारे मात्र कुरा गर्नेछौँ। तैँले सबथोक त्यागेको छस्, र कैयौँ वर्षसम्म दुःख भोगेको र मूल्य चुकाएको छस्—तर के तैँले परमेश्‍वरको घरका हितहरू रक्षा गर्न सक्छस्? विशेषगरी ख्रीष्टविरोधी र दुष्ट मानिसहरूले मण्डलीको काममा बाधा पुर्‍याउन दुष्कर्महरू गर्दा, के तैँले नदेखेझैँ गर्ने, ती दुष्ट मानिसहरूको हित जोगाउने, र आफ्नो रक्षा गर्ने गर्छस्, कि परमेश्‍वरको पक्षमा उभिने र उहाँको घरको हित जोगाउने गर्छस्? के तैँले सत्यता सिद्धान्तहरूअनुसार अभ्यास गरेको छस्? यदि छैनस् भने, तेरो दुःख र त्यागहरू पावलकाभन्दा फरक छैनन्। ती आशिष् प्राप्त गर्नका निम्ति मात्र गरिएका हुन्, र ती सबै अर्थहीन छन्। ती कुरा त पावलले आफूले लड्नुपर्ने लडाइँहरू लडेको र सकाउनुपर्ने कामहरू सकाएको र अन्त्यमा आशिष् र इनाम प्राप्त गरेको भनेर बताएजस्तै हुन्—यी दुई कुराबीच बिलकुलै कुनै भिन्नता छैन। तँ पावलको मार्ग हिँडिरहेको छस्; तँ सत्यता पछ्याइरहेको छैनस्। तँ आफ्ना त्यागहरू, ऊर्जा खर्चाइ, दुःख-कष्टहरू, र आफूले चुकाएका मूल्यहरू सत्यताका अभ्यास हुन् भन्ठान्छस्, त्यसोभए तैँले यतिका वर्षमा कति वटा सत्यता बुझेको छस्? तँसँग कति वटा सत्यता वास्तविकताहरू छन्? तैँले कति वटा मामलामा परमेश्‍वरको घरको हित जोगाएको छस्? तँ कति वटा मामलामा सत्यता र परमेश्‍वरको पक्षमा उभिएको छस्? तैँले आफूमा परमेश्‍वरको डर मान्ने हृदय भएको कारण, तेरा कति वटा कार्यहरूमा दुष्ट काम गर्न वा तेरो आफ्नै इच्छा पछ्याउनबाट आफूलाई रोकेको छस्? यी सबै कुराहरू मानिसहरूले बुझ्नुपर्ने र जाँच्नुपर्ने कुराहरू हुन्। यदि तिनीहरूले यी कुराहरू जाँच्दैनन् भने, तिनीहरूले जति लामो समय परमेश्‍वरमा विश्‍वास गर्छन्, र विशेषगरी, तिनीहरूले जति लामो समयसम्म कुनै कर्तव्य निभाउँछन्, त्यति नै तिनीहरूलाई आफूले सराहनीय योगदान गरेको छु, आफूले अवश्य नै मुक्ति प्राप्त गर्नेछु, र आफू परमेश्‍वरको हुँ भन्‍ने लाग्नेछ। यदि कुनै दिन तिनीहरूलाई बरखास्त, पर्दाफास गरियो र हटाइयो भने, तिनीहरूले यसो भन्‍नेछन्: “मैले कुनै सराहनीय सेवा नगरेको भए पनि, कम्तीमा मैले मेहनत त गरेको छु, र यदि मैले मेहनत गरेको छैन भने पनि, कम्तीमा मैले आफूलाई थकित त तुल्याएको छु। मैले यतिका वर्षसम्म दुःख भोगेको र मूल्य चुकाएको आधारमा, परमेश्‍वरको घरले मलाई बरखास्त गर्नु वा यस्तो व्यवहार गर्नु हुँदैन। मैले परमेश्‍वरको घरको निम्ति काम गरेपछि यसले मलाई त्यतिकै मिल्काउनु हुँदैन!” यदि तँ साँच्चिकै सत्यता पछ्याउने व्यक्ति होस् भने, तैँले यस्ता कुराहरू भन्नु हुँदैन। यदि तँ सत्यता पछ्याउने व्यक्ति नै होस् भने, तैँले परमेश्‍वरको घरको कामका बन्दोबस्तहरू कति पटक पूर्ण रूपमा र भनेबमोजिम नै कार्यान्वयन गरेको छस्? तैँले तीमध्ये कति वटा कार्यान्वयन गरेको छस्? तैँले कति वटा कामहरू अनुगमन गरेको छस्? तैँले तीमध्ये कति वटा काम जाँचेको छस्? तेरा जिम्मेवारीहरू र कर्तव्यको क्षेत्रभित्र र तेरो योग्यता, बोध क्षमता र सत्यताको बुझाइले हासिल गर्न सक्‍ने उपलब्धिको दायराभित्र, तैँले कतिसम्‍म सक्दो प्रयत्न लगाएको छस्? तैँले कुन कर्तव्यहरू राम्ररी पूरा गरेको छस्? तैँले कति वटा असल कर्महरू तयार पारेको छस्? कुनै व्यक्ति सत्यता पछ्याउने व्यक्ति हो कि होइन भनी जाँच्ने मानकहरू यिनै हुन्। यदि तैँले सबै कुराहरू बरबाद पारेको छस् र कुनै नतिजा हात पारेको छैनस् भने, त्यसले प्रमाणित गर्छ कि, तैँले यतिका वर्षसम्म आशिष् प्राप्त गर्ने आशामा मात्र दुःख भोग्दै आएको र त्यागहरू गर्दै आएको छस्, र तँ सत्यता अभ्यास गरिरहेको र परमेश्‍वरमा समर्पित भइरहेको छैनस्; तैँले जे-जति कामकुराहरू गरेको छस्, त्यो सबै आफ्नै निम्ति, आफ्नै हैसियत र आशिष्‌को निम्ति गरेको छस्, र यो परमेश्‍वरको मार्ग पछ्याउनु होइन। अनि, तैँले केचाहिँ गरेको छस् त? के यस्तो मानिसको अन्तिम परिणाम पावलको जस्तै हुँदैन र? (हुन्छ।) यस्ता सबै मानिसहरू पावलको मार्ग हिँडिरहेका हुन्छन्, र स्वाभाविक रूपमै तिनीहरूको परिणाम पावलको जस्तै हुनेछ। तैँले परमेश्‍वरमा विश्‍वास गरिस् भन्दैमा, र आफ्नो जागिर, परिवार, वा केही अवस्थामा आफ्ना साना छोराछोरीसमेत त्यागिस् भन्दैमा, आफूले सराहनीय योगदान गरेको छु भन्‍ने नसोच्। तैँले कुनै सराहनीय योगदान गरेको छैनस्, तँ बस एक सृष्टि गरिएको प्राणी मात्र होस्, तैँले जे गर्छस् त्यो सबै तेरै लागि र तेरो दायित्व निभाउनको लागि गर्छस्। यदि ती कुराहरू आशिष् प्राप्त गर्नको खातिर नभएका भए, के तँ दुःख भोग्न र त्याग गर्न सक्षम हुन्थिस् र? के तँ आफ्नो परिवार र जागिर त्याग्न सक्षम हुन्थिस् र? आफ्नो परिवार र जागिर त्याग्नु, दुःख भोग्नु र मूल्य चुकाउनुलाई सत्यता पछ्याउनु र आफूलाई परमेश्‍वरको निम्ति समर्पित गर्नु बराबर नठान्। त्यो आफैलाई मूर्ख तुल्याउनु मात्र हो।

हरेक पटक मण्डलीले ठूलो धोइपखाली गर्दा, सत्यता स्विकार्न वा काटछाँट भोग्न नमान्‍नेहरू एकएक गरी पर्दाफास र निष्कासित हुन्छन्। एकदमै गम्भीर समस्या नभएका कतिपय मानिसहरूले चाहिँ निगरानीमा रहने अनुमति पाउँछन्, र खुलासामा परेपछि तिनीहरूलाई पश्‍चात्ताप गर्ने एउटा मौका दिइन्छ। तर कतिपय अरूहरूको हकमा भन्दा, तिनीहरूका समस्याहरू अत्यन्तै गम्भीर हुन्छन्, तिनीहरू बारम्बार आलोचना गर्दा पनि सुध्रिँदैनन्, र बारम्बार उही कुरा गरिरहन्छन् र उही गल्ती दोहोर्‍याइरहन्छन्, र तिनीहरूले मण्डलीको कामलाई बाधा पुर्‍याउने, बिथोल्ने र नष्ट पार्ने गरिरहन्छन्, र त्यसैले अन्त्यमा तिनीहरूलाई सिद्धान्तअनुसार सफाइ र निष्कासित गरिन्छ, र थप कुनै मौका दिइँदैन। कतिपय मानिसहरू भन्छन्: “तिनीहरूलाई थप मौका नदिइएकोमा मलाई नरमाइलो लाग्छ।” के तिनीहरूलाई पर्याप्त मौकाहरू दिइँदैन र? तिनीहरू उहाँका वचनहरू सुन्न, उहाँका वचनहरूको दण्ड र न्याय स्विकार्न वा उहाँको धोइपखाली र मुक्ति स्विकार्नको लागि परमेश्‍वरमा विश्‍वास गर्दैनन्, तिनीहरू आफ्नै व्यवसायको व्यवस्थापन गरिरहेका हुन्छन्। मण्डलीको काम वा कर्तव्यहरू निर्वाह गर्न थालेपछि, तिनीहरू हर प्रकारका गलत काममा संलग्न हुन थाल्छन्, र मण्डलीको कामलाई बिथोल्ने, बाधा पार्ने, र गम्भीर हानि पुर्‍याउने, साथै परमेश्‍वरको घरका हितमा गम्भीर नोक्सानी पुर्‍याउने गर्छन्। तिनीहरूलाई बिस्तारै विविध कर्तव्यपालन समूहबाट हटाएपछि, बारम्बार मौकाहरू प्रदान गर्दै, परमेश्‍वरको घरले तिनीहरूको लागि सुसमाचार समूहमा कर्तव्य निर्वाह गर्ने बन्दोबस्त मिलाउँछ, तर त्यहाँ पुगेपछि पनि ती मानिसहरू आफ्ना कर्तव्यमा मेहनत गर्दैनन् र अझै पनि विविध प्रकारका गलत काममै संलग्न भइरहन्छन्, तर पश्‍चात्ताप गर्ने वा परिवर्तन हुने काम बिलकुलै गर्दैनन्। परमेश्‍वरको घरले सत्यतामाथि जे-जसरी सङ्गति गरे पनि, वा यसले जे-जस्ता कार्य बन्दोबस्तहरू गरे पनि, र यसले यी मानिसहरूलाई मौका र चेतावनी दिने, र काटछाँटसमेत गर्ने गरिरहे पनि, यसको केही अर्थ हुँदैन। तिनीहरू अत्यन्तै भावशून्य मात्र नभई, अत्यन्तै हठीसमेत हुन्छन्। यो हठीपन अवश्य नै तिनीहरूको भ्रष्ट स्वभावको दृष्टिकोणबाट बोल्दाको कुरा हो। अनि, तिनीहरूको सार हेर्ने हो भने, तिनीहरू मानिसहरू होइनन्, दियाबलसहरू हुन्। मण्डली प्रवेश गरेपछि, शैतानको रूपमा काम गर्नेबाहेक, तिनीहरूले परमेश्‍वरको घरलाई र मण्डलीको कामलाई फाइदा पुग्ने कुनै काम गर्दैनन्। तिनीहरू खराब काम मात्र गर्छन्; तिनीहरू मण्डलीको कामलाई बाधा पुर्‍याउन र नष्ट गर्न मात्र आउँछन्। सुसमाचार प्रचार गर्ने क्रममा अलिअलि मानिसहरूलाई प्राप्त गरेपछि नै, तिनीहरू आफूले पुँजी हासिल गरेको र सराहनीय योगदान पुर्‍याएको महसुस गर्छन्, अनि तिनीहरू त्यसैमा मक्ख पर्न थाल्छन्, र आफूले परमेश्‍वरको घरमा राजा भई शासन गर्न, कामको जुनसुकै पक्षमा आदेश दिन र निर्णय गर्न अनि मानिसहरूलाई ती कुराहरू अभ्यास र कार्यान्वयन गर्न बाध्य पार्न सक्‍छु भन्‍ने सोच्छन्। माथिबाट जे-जसरी सत्यता सङ्गति गरिए पनि वा जे-जस्तो कार्य बन्दोबस्त मिलाइए पनि, यी मानिसहरू त्यसलाई गम्भीरतापूर्वक लिँदैनन्। तेरो अगाडि, तिनीहरूले निकै मिठा कुरा भन्छन्: “परमेश्‍वरको घरको कार्य बन्दोबस्तहरू निकै राम्रा छन्, ती ठ्याक्कै हामीलाई चाहिएजस्तै छन्, ती कुराहरूले बेलैमा परिस्थिति सच्याइदिएका छन्, नत्र हामी कति विचलित हुन्थ्यौँ भनेर हामीले पत्तोसमेत पाउनेथेनौँ।” तर टाउको पछाडि फर्काउनेबित्तिकै, तिनीहरू बद्लिहाल्छन् र आफ्नै विचारहरू फैलाउन थाल्छन्। ल भन् त, के यस्ता मानिसहरू साँच्चिकै मानव हुन् त? (होइनन्।) यदि तिनीहरू मानव होइनन् भने, के हुन् त? बाहिरी रूपमा, तिनीहरूले एकपत्रे मानव खोल ओढ्छन्, तर सारमा, तिनीहरू मानवले गर्ने काम गर्दैनन्—तिनीहरू पिशाचहरू हुन्! किटेरै भन्नुपर्दा, तिनीहरूले मण्डलीमा खेल्ने भूमिका परमेश्‍वरको घरको कामका विविध पक्षहरूमा बाधा पुर्‍याउनु मात्र हो। तिनीहरूले जे काम गरिरहेका भए पनि बाधा पुर्‍याउने काम मात्र गर्छन्, र तिनीहरूले कहिल्यै पनि सत्यता वा सिद्धान्तहरू खोजेका हुँदैनन्, कहिल्यै पनि कार्य बन्दोबस्तहरू हेर्ने वा तीअनुसार व्यवहार गर्ने गरेका हुँदैनन्। तिनीहरूले केही शक्ति प्राप्त गर्नेबित्तिकै त्यसको धाक जमाउने र परमेश्‍वरका चुनिएका मानिसहरूसामु प्रभाव देखाउने गरिहाल्छन्। तिनीहरू सबैको स्वरूप भूतप्रेतको जस्तो हुन्छ र तिनीहरूमा मानव झल्को हुँदैन। तिनीहरूले कहिल्यै परमेश्‍वरको घरका हितहरू कायम राखेका हुँदैनन्, तिनीहरूले आफ्नै हित र हैसियत मात्र रक्षा गर्छन्। तिनीहरूले जुनसुकै तहमा रहेर अगुवाइ गरे पनि, वा कामको जस्तोसुकै पक्षमा निगरानी राखे पनि, तिनीहरूलाई काम सुम्पनेबित्तिकै त्यो तिनीहरूकै बन्छ, तिनीहरूले नै निर्णायक अधिकार लिन्छन्, र अरूले ती कामबारे जाँचबुझ, निरीक्षण, वा अनुगमन नगरेकै बेस, र तिनीहरूमाथि हस्तक्षेप गर्ने कुरा त झन् सोच्‍दै नसोचे हुन्छ। के यिनीहरू वास्तविक ख्रीष्टविरोधीहरू होइनन् र? (हुन्।) यी मानिसहरू अझै पनि आशिष् प्राप्त गर्न चाहन्छन्! मसँग यी मानिसहरूको लागि दुई शब्द छन्: अनुचित र असुधार्य। ती सत्यता नपछ्याउनेहरू जुनसुकै बाधामा पनि ठेस खान सक्छन्, र तिनीहरू धेरै अगाडि पुग्नेछैनन्। विगतमा, मैले सधैँ तिमीहरूलाई भन्थेँ: “यदि तिमीहरूले अन्त्यसम्मै श्रम गर्न र बफादार श्रमिक हुन सक्छौ भने, त्यो पनि निकै राम्रो हो।” कतिपय मानिसहरू सत्यतालाई प्रेम गर्दैनन्, र तिनीहरू सत्यता पछ्याउन चाहिरहेका हुँदैनन्। अनि, यसबारे के गर्नुपर्छ? तिनीहरू श्रमिक हुनुपर्छ। यदि तँ श्रम गर्ने काममा मेहनत गर्न सक्छस् र कुनै भाँजो हाल्ने वा बाधा पुर्‍याउने काम गर्दैनस् वा तँलाई हटाउनुपर्ने गरी तैँले कुनै दुष्टता गर्दैनस्, तैँले दुष्टता गर्नेछैनस् भनी प्रत्याभूति दिन सक्छस्, र अन्त्यसम्मै श्रम गरिरहन सक्छस् भने, तँ बाँच्न सक्षम हुनेछस्। तैँले धेरै मात्रामा आशिष् प्राप्त गर्न नसके पनि, कम्तीमा तैँले परमेश्‍वरको कामको अवधिमा श्रम गरेको हुनेछस्, र तँ बफादार श्रमिक हुनेछस्, र अन्त्यमा, परमेश्‍वरले तँलाई गलत व्यवहार गर्नुहुनेछैन। तर यतिखेर, कतिपय श्रमिकहरू यस्ता छन् जसले साँच्चिकै अन्त्यसम्मै श्रम गर्न सक्दैनन्। त्यस्तो किन भएको हो? किनभने तिनीहरूमा मानव आत्मा नै छैन। हामी तिनीहरूमा कस्तो प्रकारको आत्मा हुन्छ भनी जाँच्नेछैनौँ, तर कम्तीमा पनि, सुरुदेखि अन्त्यसम्म तिनीहरूको व्यवहार हेर्दा, तिनीहरूको सार दियाबलसको छ, व्यक्तिको छैन। तिनीहरूले बिलकुलै सत्यता स्विकार्दैनन्, र सत्यता पछ्याउनबाट त तिनीहरू अझै टाढा छन्।

दस वर्षपहिले, जतिखेर सत्यताको हरेक पक्षमाथि विस्तारमा सङ्गति गरिएको थिएन, त्यतिखेर मानिसहरूले सत्यता पछ्याउनु वा सत्यता सिद्धान्तहरूको आधारमा कामकुरा सम्हाल्नुको अर्थ बुझ्दैनथे। कतिपय मानिसहरूले तिनीहरूका आफ्नै इच्छा, कल्पना, र धारणा वा पालना गरिएका नियममा आधारित रहेर काम गर्थे। यो क्षमायोग्य थियो, किनभने तिनीहरूले त्यो बुझ्दैनथे। तर आज, १० वर्षपछि, सत्यताका विभिन्न पक्षहरूमाथि हाम्रो सङ्गति सम्पन्न भइनसकेको भए पनि, मानिसहरूले काम गर्ने र कर्तव्य निर्वाह गर्नेसँग सम्बन्धित विविध आधारभूत सत्यताहरूलाई कम्तीमा पनि सिद्धान्तहरूको सन्दर्भमा व्याख्या गरिएको छ। तिनीहरूले जे-जस्तो प्रकारको कर्तव्य निर्वाह गरिरहेको भए पनि, जो मानिसहरूमा हृदय र आत्मा हुन्छ, र जसले सत्यतालाई प्रेम गर्छन् र पछ्याउँछन्, तिनीहरूले आफ्नो विवेक र समझमा भर परेर सत्यता सिद्धान्तहरूको केही अंश अभ्यास गर्न सक्नुपर्छ। मानिसहरू पछि पर्छन् र उच्‍च तथा गहन सत्यतासम्‍म पुग्न असफल हुन्छन्, र तिनीहरूले कतिपय समस्याहरूको सार वा सत्यतासँग सम्बन्धित सारहरू छर्लङ्गै बुझ्न सक्दैनन्, तर तिनीहरूले आफू पुग्न सक्ने र प्रस्ट रूपमा तोकिएका सत्यताहरू अभ्यास गर्न सक्नुपर्छ। कम्तीमा पनि, तिनीहरूले परमेश्‍वरको घरले प्रस्ट रूपमा तोकेका कार्य बन्दोबस्तहरू परिपालन, कार्यान्वयन र वितरण गर्न सक्नुपर्छ। तथापि, जो मानिसहरू पिशाचहरूका हुन्, तिनीहरूले यी कामहरू गर्नसमेत सक्दैनन्। तिनीहरू त्यस्ता मानिसहरू हुन् जसले अन्त्यसम्म श्रम गर्नसमेत सक्दैनन्। जब मानिसहरूले अन्त्यसम्म श्रम गर्नसमेत सक्दैनन्, यसको मतलब तिनीहरू यात्राको आधा बाटोमै डब्बाबाट फालिनेछन्। किन तिनीहरू डब्बाबाट फालिनेछन्? यदि तिनीहरू डब्बामा शान्त भएर बसिरहेका, सुतिरहेका, थपक्क बसिरहेका, वा आफै रमाइरहेका हुन्छन् भने, जबसम्म तिनीहरूले सबैलाई वा पूरै रेललाई नै अघि बढ्नमा बाधा पुर्‍याउँदैनन्, तबसम्म कसलाई चाहिँ तिनीहरूलाई डब्बाबाट फाल्ने इच्छा हुन्छ र? कसैलाई हुँदैन। यदि तिनीहरूले साँच्चिकै श्रम गर्न सक्छन् भने, परमेश्‍वरले पनि तिनीहरूलाई डब्बाबाट फाल्नुहुनेछैन। तर अहिले ती मानिसहरूलाई श्रम गर्न लगाउँदा त्यसबाट फाइदाभन्दा घाटा धेरै हुनेछ। ती मानिसहरूले बाधा पुर्‍याएको कारणले गर्दा, परमेश्‍वरको घरको कामका विविध पक्षहरूले अत्यन्तै ठूला नोक्सानीहरू बेहोरेका छन्। तिनीहरू ठूलो चिन्ताका कारक हुन्! जे-जसरी सङ्गति गरे पनि, तिनीहरूले सत्यता बुझ्दैनन्, र पछि पनि तिनीहरूले खराब कामहरू गरिरहन्छन्। ती मानिसहरूसँग कुराकानी गर्नु भनेको साँच्चिकै कहिल्यै नटुङ्गिने वार्तालापमा संलग्‍न हुनु र कहिल्यै नमर्ने रिस अनुभव गर्नु हो। सबैभन्दा नराम्रो पक्ष त यो हो कि ती मानिसहरूले अत्यन्तै धेरै दुष्टता गरेका र परमेश्‍वरको घरको सुसमाचार फैलाउने काममा अत्यन्तै ठूलो नोक्सानी पुर्‍याएका हुन्छन्। तिनीहरूले निर्वाह गर्ने थोरै कर्तव्यमा पनि, तिनीहरूले बाधा र अवरोध मात्र पुर्‍याउने गर्छन्, अनि तिनीहरूले परमेश्‍वरको घरको काममा पुर्‍याउने नोक्सानी अपूरणीय हुन्छ। ती मानिसहरूले भएभरका खराब कामहरू गर्ने गर्छन्। मुनि, तिनीहरूले आफूखुसी गर्छन्, भेटी दुरुपयोग गर्छन्, आफूले सुसमाचार फैलाउँदा प्राप्त गरेका मानिसहरूको सङ्ख्या बढाइचढाइ गर्छन्, र तिनीहरूले अरू मानिसहरूलाई अनुचित रूपमा प्रयोग गर्छन्। तिनीहरूले विशेष रूपमा केही दुष्ट, भ्रमित र दुष्ट काम गरिहिँड्ने संयमहीन मानिसहरूलाई प्रयोग गर्छन्। तिनीहरूले कसैको सुझाव सुन्दैनन्, र आफ्नो राय व्यक्त गर्ने जोकोहीलाई दमन र दण्डित गर्छन्। तिनीहरूको कार्यक्षेत्रअन्तर्गत, परमेश्‍वरका वचन, मापदण्ड र कार्य बन्दोबस्तहरू कार्यान्वयन गरिँदैनन्, बरु ती कुराहरू पन्छाइन्छन्। ती मानिसहरू स्थानीय स्तरका दुःख दिने र निरङ्कुश मानिसहरू बन्छन्; तिनीहरू तानाशाह बन्छन्। ल भन् त, के यस्ता मानिसहरूलाई राख्न मिल्छ त? (मिल्दैन।) हालको समयमा केही मानिसहरू बरखास्त गरिएका छन्, अनि बरखास्त गरिएपछि तिनीहरू आफू अत्यन्तै आदर्शवान्‌, अत्यन्तै समर्पित र अत्यन्तै सत्यता पछ्याउने मानिस भएको देखाउनको लागि “परमेश्‍वरको घरका बन्दोबस्तहरूप्रति समर्पित हुने” बारे कुरा गर्छन्। यसो भनेर, तिनीहरू परमेश्‍वरको घरले जे गरे पनि त्यसबारे तिनीहरूको भन्नु केही छैन र तिनीहरू त्यसका बन्दोबस्तहरूमा समर्पित हुन इच्छुक रहेको इङ्गित गर्छन्। तर यसरी तिनीहरू आफू परमेश्‍वरको घरका बन्दोबस्तहरूमा समर्पित हुन इच्छुक रहेको बताइरहे पनि—तिनीहरूले किन त्यति धेरै दुष्टता गरे जसको कारण मण्डलीले तिनीहरूलाई बरखास्त गर्‍यो त? तिनीहरू किन यो कुरा बुझ्दैनन्? तिनीहरूले किन यसबारे स्पष्टीकरण दिएका छैनन्? तिनीहरूले काम गर्ने क्रममा परमेश्‍वरको घरको काममा विविध प्रकारका समस्या र नोक्सानी पुर्‍याएका हुन्छन्—के तिनीहरूले यस सम्बन्धमा खुलेर आफूलाई उदाङ्गो पार्नुपर्दैन र? के तिनीहरू त्यसबारे चुइँक्क नबोल्दा त्यो मामला हल भएको हुन्छ र? तिनीहरू परमेश्‍वरको घरका बन्दोबस्तहरू पालना गर्न आफू इच्छुक रहेको बताउँदै आफूलाई आदर्शवान्‌ र महान् देखाउँछन्—यो पूर्णतया बहानाबाजी र छलकपट हो! यदि तिनीहरू परमेश्‍वरको घरका बन्दोबस्तहरू पालना गर्न सिकिरहेका छन् भने, तिनीहरूले किन परमेश्‍वरको घरका अघिल्ला कार्य बन्दोबस्तहरू पालना गरेनन्? तिनीहरूले किन तिनलाई व्यवहारमा लागु गरेनन्? तिनीहरू उतिबेला के गरिरहेका थिए? तिनीहरूले साँच्चिकै कसको आज्ञापालन गर्छन्? तिनीहरू किन यसबारे स्पष्टीकरण दिँदैनन्? तिनीहरूको नाइके को हो? के तिनीहरूले परमेश्‍वरको घरले बन्दोबस्त गरेको कामको प्रत्येक पक्ष कार्यान्वयन गरे? के तिनीहरूले नतिजा हात पारे? के तिनीहरूको कामले गम्भीर जाँच थेग्न सक्छ? बेकाबु रूपमा दुष्ट काम गरेर आफूले परमेश्‍वरको घरको काममा पुर्‍याएको नोक्सानी तिनीहरूले कसरी पूर्ति गर्नेछन्? के यो मामला टिप्पणी गर्न लायक छैन र? के तिनीहरूले आफू परमेश्‍वरको घरका बन्दोबस्तहरू पालना गर्नेछौँ भनेर मात्र हुन्छ त, अनि त्यति गरेर पुग्छ त? ल भन् त, के यस्ता मानिसहरूमा मानवता हुन्छ त? (हुँदैन।) तिनीहरूमा मानवता, समझ र विवेक केही पनि हुँदैन, र तिनीहरूलाई कुनै सरम हुँदैन! तिनीहरूलाई आफूले त्यति धेरै दुष्टता गरेको र परमेश्‍वरको घरलाई त्यति ठूलो नोक्सानी पुर्‍याएकोसमेत पत्तो हुँदैन। तिनीहरूले अत्यन्तै धेरै भाँजो हाल्ने र बाधा पुर्‍याउने काम गरेका हुन्छन्, तर तिनीहरूलाई न कुनै पछुतो हुन्छ, न ऋणीपन बोध हुन्छ न त कुनै स्वीकारोक्ति प्रकट हुन्छ। यदि तैँले तिनीहरूलाई जबाफदेही बनाउन खोजिस् भने, तिनीहरूले “यसो गर्ने म एक्लै थिइनँ” भनेर भन्‍नेछन्—तिनीहरूसँग बहानै बहाना हुन्छन्। तिनीहरूले भन्न खोजेको यो हो कि, यदि सबैजना अपराधी हुन् भने तिनीहरूलाई मात्रै सजाय दिन मिल्दैन, र सबैजनाले दुष्टता गरेकाले तिनीहरूलाई मात्रै व्यक्तिगत रूपमा जबाफदेही बनाइनु हुँदैन। यो कुरा गलत हो। तिनीहरूले आफूले गरेको दुष्टताबारे स्पष्टीकरण दिनैपर्छ—हरव्यक्तिले आफूले गरेको दुष्टताबारे स्पष्टीकरण दिनैपर्छ। तिनीहरूले परमेश्‍वरको घरका बन्दोबस्तहरू पालना गर्नुपर्छ, र आफ्ना समस्याहरू सही ढङ्गले सामना गर्नुपर्छ। यदि तिनीहरूमा यो मनोवृत्ति छ भने, तिनीहरूले अर्को मौका पाएर त्यहीँ रहन सक्छन्, तर तिनीहरूलाई सधैँ दुष्टता गरिरहने कुनै छूट हुँदैन! यदि तिनीहरूको विवेकमा कुनै चेतना छैन भने, यदि तिनीहरूले आफू कुनै रूपले परमेश्‍वरप्रति आभारी भएको महसुस गर्न सक्दैनन्, र बिलकुलै पश्‍चात्ताप गर्दैनन् भने, मानवको नजरबाट त तिनीहरूलाई एउटा मौका दिन र कर्तव्य जारी राख्‍न लगाउन सकिएला, र तिनीहरूलाई जबाफदेही नबनाउन पनि मिल्ला, तर परमेश्‍वरले यसलाई कसरी हेर्नुहुन्छ? यदि मानिसहरूले तिनीहरूलाई जबाफदेही बनाउँदैनन् भने, के परमेश्‍वरले पनि बनाउनुहुनेछैन त? (होइन।) परमेश्‍वरले सबै मानिसहरू र वस्तुहरूलाई सिद्धान्तअनुसार व्यवहार गर्नुहुन्छ। परमेश्‍वरले तँसित सम्झौता गरेर तेरो लागि सहज परिस्थिति बनाउने काम गर्नुहुनेछैन, उहाँले तैँलेजस्तो मान्छे खुसी पारिहिँड्ने काम गर्नुहुनेछैन। परमेश्‍वरका सिद्धान्तहरू छन्, उहाँमा धर्मी स्वभाव छ। यदि तैँले परमेश्‍वरको घरका सिद्धान्त र प्रशासनिक आदेशहरू उल्लङ्घन गरिस् भने, मण्डली र परमेश्‍वरको घरले प्रशासनिक आदेशका सिद्धान्त र सर्तहरूअनुसार तँलाई निराकरण गर्नैपर्छ। तैँले परमेश्‍वरलाई चिढ्याउनुको परिणामबारे कुरा गर्दा, खासमा परमेश्‍वरले तँलाई कसरी हेर्नुहुन्छ र कस्तो व्यवहार गर्नुहुन्छ भनेर तँलाई हृदयमा थाहा हुन्छ। यदि तैँले साँच्चिकै परमेश्‍वरलाई परमेश्‍वरकै रूपमा मान्छस् भने, तैँले उहाँसामु आएर त्यो बेलिविस्तार गर्ने, आफ्नो पाप स्विकार्ने र पश्‍चात्ताप गर्ने गर्नुपर्छ। यदि तँमा यो मनोवृत्ति छैन भने, तँ अविश्‍वासी होस्, तँ दियाबलस होस्, तँ परमेश्‍वरको शत्रु होस्, र तैँले श्रापित हुनुपर्छ! अनि, तैँले प्रवचनहरू सुन्नुको के अर्थ? तँ बाहिर जानुपर्छ; तँ प्रवचन सुन्न लायक छैनस्! सत्यताहरू सामान्य भ्रष्ट मानवले सुनून् भनेर बोलिन्छन्; तर यस्ता मानिसहरूमा भ्रष्ट स्वभाव भए पनि तिनीहरूमा दृढनिश्‍चयता हुन्छ र तिनीहरू सत्यता स्विकार्न इच्छुक हुन्छन्, र तिनीहरूले आफूलाई केही आइपर्दा, आफ्नै बारेमा मनन गर्न, र आफूबाट केही गल्ती हुँदा, त्यो स्विकार्न, पश्‍चात्ताप गर्न र आफूलाई सुधार्न सक्छन्। यस्ता मानिसहरूले मुक्ति प्राप्त गर्न सक्छन्, र तिनीहरूकै लागि सत्यताहरू बोलिएका हुन्। जो मानिसहरू आफूलाई जेसुकै आइपरे पनि पश्‍चात्तापी मनोवृत्ति राख्दैनन्, तिनीहरू साधारण भ्रष्ट मानव होइनन्, तिनीहरू पूर्णतया अर्कै चीज हुन्; तिनीहरूको सार दियाबलसको हुन्छ, व्यक्तिको हुँदैन। साधारण भ्रष्ट मानवहरू पनि सत्यता पछ्याउन नसक्ने हुन्छन्, तर तिनीहरूले आफ्नो विवेक, र आफ्नो मानवतामा भएको थोरै सरम र आफूसित भएको थोरै समझको आधारमा प्राय: खराब कामहरू गर्नबाट आफूलाई रोक्न सक्छन्, र तिनीहरूमा जानाजान भाँजो हाल्ने र बाधा पुर्‍याउने कुनै अभिप्राय हुँदैन। सामान्य परिस्थितिमा, यस्ता मानिसहरूले अन्त्यसम्‍मै श्रम गर्न र पछ्याउन, अनि जीवित रहन सक्षम हुन्छन्। तथापि, एक प्रकारका मानिसहरू यस्ता हुन्छन्, जसमा विवेक वा समझ नै हुँदैन, जसमा इज्जत वा सरमको बोध नै हुँदैन, जोसँग जति दुष्टता गरे पनि पश्‍चात्तापी हृदय नै हुँदैन, र जो अझै आशिष् प्राप्त गर्ने आशा गर्दै र पश्‍चात्ताप गर्नसम्‍म पनि नजानी, परमेश्‍वरको घरभित्र निर्लज्‍ज लुकेर बस्छन्। जब कसैले “तिमीले त्यसो गरेर भाँजो हाल्ने र बाधा पुर्‍याउने काम गर्‍यौ” भनेर भन्छ, तब तिनीहरूले यसो भन्छन्, “साँच्चै? त्यसोभए मैले गल्ती गरेछु, म अर्कोपल्ट राम्रो गर्नेछु।” जवाफमा त्यो अर्को व्यक्तिले “त्यसोभए तिमीले तिम्रा भ्रष्ट स्वभावहरू चिन्नुपर्छ” भनेर भन्छ, अनि तिनीहरूले भन्छन्, “कस्ता भ्रष्ट स्वभावहरू चिन्ने हो र? म त अज्ञानी र मूर्ख मात्र बनिरहेको थिएँ। म अर्कोपल्ट राम्रो गर्नेछु।” तिनीहरूमा गहन बुझाइको कमी हुन्छ, र तिनीहरूले बोलेरै मानिसहरूलाई मनाउने गर्छन्। के यस्तो मनोवृत्ति भएका मानिसहरूले पश्‍चात्ताप गर्न सक्छन् र? तिनीहरूमा त लाजसमेत हुँदैन—तिनीहरू मान्छे नै होइनन्! कतिपय मानिसहरू भन्छन्: “के तिनीहरू मान्छे होइनन् भने पशु हुन् त?” तिनीहरू पशु नै हुन्, तर तिनीहरू कुकुरभन्दा पनि तल्लो स्तरका हुन्। यो कुरा सोच् त, एउटा कुकुरले कुनै खराब काम गर्दा वा गलत व्यवहार देखाउँदा, तैँले एक पटक गाली गरिस् भने, त्यसले तुरुन्तै नराम्रो मान्नेछ, र त्यसले तँप्रति राम्रो व्यवहार गरिरहनेछ, र त्यसबाट त्यसले यसो भन्न खोजेको हुन्छ: “कृपया मलाई घृणा नगर्नुहोस्, म फेरि त्यो कहिल्यै गर्नेछैन।” जब फेरि यस्तै केही आइपर्छ, तब त्यो कुकुरले तँलाई हेरेर यसो भन्न खोज्नेछ: “म त्यस्तो गर्नेछैन, चिन्ता नगर्नूस्।” त्यो कुकुर पिटिने कुराले डराएको होस्, वा त्यसले मालिकको निगाह पाउन खोजिरहेको होस्, तैँले यसलाई जुन रूपमा हेरे पनि, जब मालिकले कुनै कुरा रुचाउँदैन वा गर्न दिँदैन भनेर त्यसलाई थाहा हुन्छ, तब त्यो कुकुरले त्यो काम गर्नेछैन। त्यो कुकुरले आफूलाई रोक्न सक्छ; त्यसमा लाजको बोध हुन्छ। जन्तुमा समेत लाजको बोध हुन्छ, तर ती मानिसहरूमा हुँदैन। त्यसोभए, के तिनीहरू अझै मान्छे नै हुन् त? तिनीहरू जन्तुभन्दा पनि कम स्तरका हुन्, त्यसैले तिनीहरू अमानव र निर्जीव वस्तु हुन्, तिनीहरू खाट्टी दियाबलसहरू हुन्। तिनीहरूले जति नै धेरै दुष्टता गरे पनि आफ्नो बारे मनन गर्ने वा त्यो स्विकार्ने काम कहिल्यै गर्दैनन्, र पश्‍चात्ताप गर्न तिनीहरूलाई निश्‍चय नै आउँदैन। कतिपय मानिसहरू यस्ता हुन्छन्, जो आफूले थोरै दुष्टता गरेको कारण, दाजुभाइ-दिदीबहिनीसँग आमनेसामने हुन लाज मान्छन्, र यदि दाजुभाइ-दिदीबहिनीले तिनीहरूलाई कुनै चुनावमा चुने भने, तिनीहरूले यसो भन्‍नेछन्: “म यो कर्तव्य ग्रहण गर्नेछैन, म योग्य छैनँ। विगतमा, मैले केही मूर्ख कामहरू गरेको छु, जसले मण्डलीको काममा केही नोक्सान पुर्‍याएको छ। म यो पदको लायक छैनँ।” यस्ता मानिसहरूमा लाजको बोध हुन्छ, र तिनीहरूमा विवेक र समझ हुन्छ। तर ती दुष्ट मानिसहरूमा लाजको कुनै बोध नै हुँदैन। यदि तैँले तिनीहरूलाई अगुवा बन्न अनुरोध गरिस् भने, तिनीहरूले जुरुक्क उठेर यसो भन्‍नेछन्: “हेर! तिमीहरूलाई के लाग्छ? मबिना परमेश्‍वरको घर चल्न सक्दैन। म प्रभावशाली व्यक्ति हुँ, र म निकै योग्य छु!” ल भन् त, के यी मानिसहरूलाई लाज मान्ने तुल्याउनु कठिन हुँदैन र? अनि, यो कति कठिन हुन्छ? यो चीनको शन्हाइ भञ्ज्याङको पर्खाल चढ्नुभन्दा पनि कठिन हुन्छ—तिनीहरू लाजपचुवाहरू हुन्! तिनीहरूले जति नै दुष्टता गरे पनि, तिनीहरू निर्लज्‍ज मण्डलीमा रमाउँदै दिन कटाउँछन्। तिनीहरू दाजुभाइ-दिदीबहिनीसँग कुराकानी गर्दा कहिल्यै नम्र बनेका हुँदैनन्, र तिनीहरू अझै पनि सधैँझैँ गरी जिउँछन्, र कहिलेकाहीँ तिनीहरूले आफ्ना “ठूला उपलब्धिहरू,” विगतका आफ्ना त्यागहरू, ऊर्जा खर्चाइ, दुःख-कष्टहरू, र आफूले चुकाएका मूल्यहरू, र विगतका आफ्ना “महिमा र महान्ता” बारे धाक लगाउँछन्। अवसर पाउनेबित्तिकै, तिनीहरूले तुरुन्तै उभिएर सान र रवाफ देखाउँछन्, आफ्ना पुँजीहरूबारे कुरा गर्छन् र योग्यता प्रदर्शन गर्छन्, तर आफूले कति दुष्टता गरेँ, परमेश्‍वरको कति भेटी दुरुपयोग गरेँ, वा परमेश्‍वरको घरको काममा कति नोक्सानी पुर्‍याएँ भनेर चाहिँ कहिल्यै कुरा गर्दैनन्। तिनीहरूले एक्लै परमेश्‍वरलाई प्रार्थना गर्दासमेत त्यो कुरा स्विकार्दैनन्, र तिनीहरू आफूले गरेको गल्ती वा परमेश्‍वरको घरमा पुर्‍याएको नोक्सानीको लागि कहिल्यै आँसु झार्दैनन्। तिनीहरू यति धेरै हठी र निर्लज्ज हुन्छन्। के तिनीहरू पूर्ण रूपमा अनुचित र असुधार्य छैनन् र? (छन्।) तिनीहरू असुधार्य छन्, र तिनीहरूले मुक्ति पाउन सक्दैनन्। तैँले तिनीहरूलाई जे-जति मौका दिइस् भने पनि, त्यो भित्तासँग बोल्नु, हाँसलाई रूखमा चढाउनु वा दियाबलस र शैतानलाई परमेश्‍वरको आराधना गर्न लगाउनुसरह हुन्छ। त्यसैले, यी मानिसहरूको सम्बन्धमा, अन्त्यमा परमेश्‍वरको घरको मनोवृत्ति भनेको तिनीहरूलाई त्याग्‍ने हुनुपर्छ। यदि तिनीहरू इच्छुक छन् भने, तिनीहरूले कर्तव्य निभाउन सक्नेछन्, परमेश्‍वरको घरले तिनीहरूलाई थोरै मौका दिनेछ। यदि तिनीहरू कर्तव्य निभाउन इच्छुक छैनन् र “म यहाँबाट निस्केर काम गर्नेछु, पैसा कमाउनेछु, र मेरा आफ्नै दिनहरू बिताउनेछु; म आफ्नै व्यवसाय चलाउनेछु” भनेर भन्छन् भने, तिनीहरूले त्यसै गरे हुन्छ, परमेश्‍वरको घरको ढोका खुला छ, तिनीहरू तुरुन्तै निस्केर जाँदा हुन्छ! म तिनीहरूको अनुहार फेरि हेर्न चाहन्नँ, तिनीहरू अत्यन्तै घिनलाग्दा छन्! तिनीहरू केको बहाना गरिरहेका छन्? तिनीहरूले सहेका थोरै दुःख, तिनीहरूले चुकाएका थोरै मूल्य, तिनीहरूका थोरै त्याग र ऊर्जा खर्चाइहरू तिनीहरूले दुष्टता गर्न सकूँ भनेर तयार पारेका पूर्वसर्तहरू मात्र थिए। यदि तिनीहरू परमेश्‍वरको घरमै बसे भने, तिनीहरूले त्यहाँ कस्तो सेवा गर्न सक्छन्? तिनीहरूले परमेश्‍वरको घरको काममा के फाइदा दिन सक्छन्? एउटा दुष्ट व्यक्ति अर्थात् ख्रीष्टविरोधीले छ महिनाको अवधिमा गरेका दुष्कर्म र खराब कामहरूले मण्डलीको काममा कति भाँजो वा बाधा सिर्जना गर्न सक्छ, के तैँले सोच्न सक्छस्? ल भन् त, त्यसको पूर्ति गर्न कति दाजुभाइ-दिदीबहिनीले काम गर्नुपर्नेछ? के थोरै सेवा गराउनको लागि त्यो दुष्ट व्यक्ति अर्थात् त्यो ख्रीष्टविरोधीलाई खटाएर यो समस्या निम्तिनु जायज होइन र? (हो।) खराब काम गर्नको निम्ति बनेको ख्रीष्टविरोधीहरूको एउटा समूहले कति नोक्सानी पुर्‍याउन सक्छ भन्‍नेबारे हामी कुरा गर्नेछैनौँ, तर एउटा ख्रीष्टविरोधीले बोलेको एउटा भ्रम र दियाबलसरूपी अभिव्यक्तिले, वा एउटा ख्रीष्टविरोधीले जारी गरेको एउटा बेतुके आदेशले मण्डलीको काममा कति हानि पुर्‍याउन सक्छ? ल भन् त, त्यसको पूर्ति गर्नको लागि कति मानिसहरूले कति समय काम गर्नुपर्नेछ? यो नोक्सानीको जिम्मेवारी कसले लिनेछ? कसैले सक्दैन! के यो नोक्सान पूर्ति गर्न सकिन्छ त? (सकिँदैन।) कतिपय मानिसहरू भन्छन्: “यदि हामीले थप केही मानिसहरूको मद्दत पायौँ र दाजुभाइ-दिदीबहिनीले अलि बढी दुःख सहे भने, सायद हामीले त्यसलाई पूर्ति गर्न सक्षम सक्‍नेछौँ।” तर त्यसको केही अंश पूर्ति गर्न सकिए पनि, त्यसको लागि परमेश्‍वरको घरले कति जनशक्ति र भौतिक स्रोतसाधन खर्चनुपर्नेछ? विशेषगरी, खेर गएको समय अनि परमेश्‍वरका चुनिएका मानिसहरूले आफ्नो जीवन प्रवेशमा बेहोरेको नोक्सानी कसले पूर्ति गर्न सक्छ? कसैले पनि सक्दैन। त्यसकारण, ख्रीष्टविरोधीहरूले गरेका गल्तीलाई माफी दिन मिल्दैन! कतिपय मानिसहरू भन्छन्: “ख्रीष्टविरोधीहरूले ‘गुमेको पैसाको क्षतिपूर्ति हामी दिनेछौँ’ भनेर भनेका छन्।” अवश्य नै तिनीहरूले त्यसको क्षतिपूर्ति दिनैपर्छ! “ख्रीष्टविरोधीहरूले ‘हामीले गुमाएका मानिसहरूको पूर्ति गर्न हामी थप मानिसहरू ल्याउनेछौँ’ भनेर भनेका छन्।” यो तिनीहरूले नगरी नहुने काम हो। तिनीहरूले आफूले गरेको दुष्टताको परिपूर्ति गर्नैपर्छ! तर गुमेको समय कसले पूर्ति गर्नेछ? के तिनीहरूले सक्छन्? त्यो पूर्ति गर्न असम्भव छ। त्यसैले, यी मानिसहरूले गरेका गल्तीहरू सबैभन्दा जघन्य पाप हुन्! तिनीहरूलाई माफी गर्न मिल्दैन। ल भन् त, के वास्तविकता यही होइन र? (हो।)

जब केही मानिसहरूले परमेश्‍वरको घरले ख्रीष्टविरोधीहरूलाई निकै कठोर तरिकाले तह लगाएको—र तिनीहरूलाई कुनै मौका नदिई त्यहाँबाट निकालेको देख्छन्—तब तिनीहरूमा यसबारे केही सोच आउँछ: “के परमेश्‍वरको घरले मानिसहरूलाई मौका दिइन्छ भनेर भनेको होइन र? जब कुनै व्यक्तिले सानो गल्ती गर्छ, के परमेश्‍वरको घरले अबउप्रान्त उसलाई नचाहने हो त? के यसले उसलाई एक मौका पनि नदिने हो त? यसले उसलाई एउटा मौका त दिनुपर्छ, परमेश्‍वरको घर त अत्यन्तै प्रेमरहित रहेछ!” ल भन् त, ती मानिसहरूलाई कति मौकाहरू दिइएका छन्? तिनीहरूले कति प्रवचनहरू सुनेका छन्? के तिनीहरूलाई मौकाहरू अति कम दिइएका थिए र? तिनीहरूले काम गरिरहँदा, के तिनीहरूलाई आफूले कर्तव्य निभाइरहेको छु भन्‍ने थाहा हुँदैन र? के तिनीहरूलाई आफूले सुसमाचार फैलाइरहेको र परमेश्‍वरको घरको काम गरिरहेको छु भन्‍ने थाहा हुँदैन र? के तिनीहरूलाई यी कुराहरू थाहा हुँदैन र? के तिनीहरूले कुनै व्यवसाय, कम्पनी, वा फ्याक्ट्री सञ्चालन गरिरहेका छैनन् र? के तिनीहरूले आफ्नै व्यवसाय चलाइरहेका छैनन् र? परमेश्‍वरको घरले ती मानिसहरूलाई कति मौकाहरू दिएको छ? ती प्रत्येकले कैयौँ मौका पाएका छन्। विभिन्न समूहहरूबाट सुसमाचार समूहमा सारिएकाहरूको कुरा गर्दा, के तीमध्ये कसैलाई सुसमाचार समूहमा परेको एकदुई दिनमै बरखास्त गरियो त? कसैलाई गरिएन, तिनीहरूले गरेको दुष्टता अति नै गम्भीर हुँदा मात्र तिनीहरूलाई बरखास्त गरियो। ती प्रत्येकलाई नै पर्याप्त मौका दिइएको छ, यति मात्र हो कि तिनीहरूले त्यसको कदर गर्न वा पश्‍चात्ताप गर्न जान्दैनन्। तिनीहरू आफ्नै बाटोमा लाग्छन्, र सधैँ पावलको मार्गमा हिँड्छन्। तिनीहरू निकै मिठा र प्रस्ट शब्दहरू बोल्छन्, तर मानवजस्तो व्यवहार गर्दैनन्। के यस्ता मानिसहरूलाई अझै मौका दिइनुपर्छ? (पर्दैन।) तिनीहरूलाई मौका दिइँदा, तिनीहरूलाई मानवझैँ व्यवहार गरिन्थ्यो, तर तिनीहरू मानव होइनन्। तिनीहरू मानवले गर्ने काम गर्दैनन्, र दुःखको साथ भन्नुपर्छ, परमेश्‍वरको घरको ढोका खुला छ—तिनीहरूले चाहेमा निस्केर जाँदा हुन्छ। परमेश्‍वरको घरले अबउप्रान्त तिनीहरूलाई प्रयोग गर्नेछैन। मानिसहरूलाई प्रयोग गर्ने सम्बन्धमा परमेश्‍वरको घरसँग स्वतन्त्रता छ, यसलाई त्यो अधिकार छ। यदि परमेश्‍वरको घरले तिनीहरूलाई प्रयोग गरेन भने के त्यो ठिक हुनेछैन र? यदि तिनीहरूले विश्‍वास गर्न चाहन्छन् भने, परमेश्‍वरको घरभन्दा बाहिर गर्न सक्छन्। चाहे जुनै अवस्था भए पनि, परमेश्‍वरको घरले तिनीहरूलाई प्रयोग गर्नेछैन—तिनीहरूलाई प्रयोग गर्न मिल्दैन, तिनीहरू अत्यन्तै धेरै चिन्ताको कारक हुन्! तिनीहरूले परमेश्‍वरको घरलाई निकै ठूला नोक्सानहरू पुर्‍याएका छन्, र यसको बिल कसैले तिर्न सक्दैन—र तिनीहरूसँग त्यो तिर्न सक्ने हैसियत नै छैन! तिनीहरू अभागी भएका पनि होइनन्, परमेश्‍वरको घरले तिनीहरूलाई मौका नदिएको पनि होइन, र परमेश्‍वरको घर प्रेमरहित भएको र तिनीहरूमाथि कठोर बनेको पनि होइन, र निश्‍चय नै तिनीहरूले आफ्नो काम सकाएपछि परमेश्‍वरको घरले तिनीहरूलाई मिल्काइरहेको पनि होइन। यो कुरा त के हो भने, यी मानिसहरूले अति नै गरे, तिनीहरूलाई सहनै सकिएन, र तिनीहरूले आफूले गरेका कामहरूबारे स्पष्टीकरण नै दिन सकेनन्। कामको हरेक पक्षको लागि परमेश्‍वरको घरले कार्य सिद्धान्तहरू उपलब्ध गराएको छ, अनि माथिबाट व्यक्तिगत रूपमै मार्गदर्शन, जाँच र सुधार प्रदान गरिएको छ। यो परमेश्‍वरको घर र माथिबाट एकदुई वटा भेला राखिने वा थोरै वचनहरू सुनाइने मामला मात्र होइन; तिनीहरूले थुप्रै वचनहरू बोलेका छन् र थुप्रै भेलाहरू राखेका छन्, मानिसहरूलाई मिहिन रूपमा अर्ती दिएका छन्, र अन्त्यमा त्यसबापत तिनीहरूले जे पाए त्यो छलकपट मात्र थियो, र अन्ततः मण्डलीको काममा बाधा र अवरोध पुग्यो र त्यो पूरै अस्तव्यस्त बन्यो। ल भन् त, त्यस्ता मानिसहरूलाई अझै पनि कसले मौका दिन चाहन्छ? तिनीहरूलाई कसले राख्न चाहन्छ? तिनीहरू दुष्ट्याइँ गर्दै बेकाबु हुन सक्छन्, तर सिद्धान्तअनुसार तिनीहरूलाई तह लगाउनबाट परमेश्‍वरको घरलाई निश्‍चय नै रोक्‍न सक्दैनन्, सक्छन् र? तिनीहरूलाई यस तरिकाले तह लगाउनुलाई प्रेमरहित भएको भन्नु हुँदैन, यसलाई त सिद्धान्त धारण गरेको भन्नुपर्छ। प्रेम त तिनै मानिसहरूलाई दिइन्छ जसलाई प्रेम गर्न सकिन्छ र जो अज्ञानी र क्षमालायक छ; प्रेम दुष्ट मानिस, दियाबलस वा जानाजान बाधा र अवरोध गर्नेहरूलाई दिइँदैन, त्यो ख्रीष्टविरोधीहरूलाई दिइँदैन। ख्रीष्टविरोधीहरू श्रापित हुन मात्र लायक हुन्छन्! किन तिनीहरू श्रापित हुन मात्र लायक हुन्छन्? किनभने, तिनीहरूले जति नै दुष्टता गरे पनि, तिनीहरूले पश्‍चात्ताप र पापस्वीकार गर्ने, वा सुध्रिने गर्दैनन्, बरु अन्त्यसम्‍मै तिनीहरू परमेश्‍वरसित प्रतिस्पर्धा गर्छन्। तिनीहरू यसो भन्दै परमेश्‍वरसामु आउँछन्, “म मृत्युपर्यन्त दृढ रहनेछु। म डगमगाउँदिनँ। तपाईँसामु आउँदा, म घुँडा टेक्ने वा निहुरिने गर्नेछैन। म हार स्विकार्नेछैनँ!” यो कस्तो खालको कुरा हो? मर्नै लाग्दा पनि तिनीहरूले यसो भन्‍नेछन्, “म अन्त्यसम्‍मै परमेश्‍वरको घरको प्रतिरोध गरिरहनेछु। म मेरा पापहरू स्विकार्नेछैनँ—मैले केही गलत गरेको छैनँ!” ठिक छ, यदि तिनीहरूले कुनै गलत काम गरेका छैनन् भने, तिनीहरू जान सक्छन्। परमेश्‍वरको घरले तिनीहरूलाई प्रयोग गर्नेछैन। यदि परमेश्‍वरको घरले तिनीहरूलाई प्रयोग गरेन भने के त्यो सही हुनेछैन र? त्यो बिलकुल सही हुनेछ! कतिपय मानिस भन्छन्, “यदि परमेश्‍वरको घरले मलाई प्रयोग गर्दैन भने, त्यसले प्रयोग गर्न सक्ने कोही पनि छैन।” के यी शब्दहरू सही छन्? के यो ज्यादै अहङ्कारी र आत्म-धर्मी हुनु होइन र? पवित्र आत्माको काम वा परमेश्‍वरको सुरक्षाविना आज को चाहिँ आज भएको स्थानमा पुग्न सक्थ्यो र? कुन चाहिँ काम आजको जस्तो अवस्थामा विकसित हुन सक्थ्यो? के तैँले आफू धर्मनिरपेक्ष संसारमा छु भन्‍ने सोचेको थिइस्? यदि धर्मनिरपेक्ष संसारको कुनै पनि समूहमा प्रतिभाशाली वा वरदानप्राप्त व्यक्तिहरूको टोलीको सुरक्षा हुँदैन भने, त्यसले आफ्ना कामहरू पूरा गर्न सक्दैन। तर परमेश्‍वरको घरको काम फरक छ। परमेश्‍वरको घरको कामलाई सुरक्षा दिने, डोऱ्याउने, र मार्गदर्शन गर्ने परमेश्‍वर नै हुनुहुन्छ। परमेश्‍वरको घरको काम कुनै एक व्यक्तिमा निर्भर छ भन्‍ने नसोच। यो असम्भव छ, र कुनै पनि व्यक्तिले यो गर्न सक्दैन। यदि कसैले साँच्चै यो विश्‍वास गर्छ भने, यो एक बेतुके दृष्टिकोण हो; यो एक अविश्‍वासीको दृष्टिकोण हो। के तिमीहरूलाई परमेश्‍वरको घरले ख्रीष्टविरोधी र अविश्‍वासीहरूजस्ता मानिसहरूलाई त्याग्नु उचित हो भन्‍ने लाग्छ? (हजुर।) यो किन उचित हो? किनभने ती मानिसहरूलाई काममा प्रयोग गर्दा अत्यन्तै ठूलो नोक्सान हुन्छ, यस्ता मानिसहरूले बिनारोकटोक जनशक्ति र आर्थिक स्रोतसाधन दुवै दुरुपयोग गर्छन्, र तिनीहरूमा सिद्धान्तहरू बिलकुलै हुँदैनन्। तिनीहरू परमेश्‍वरको वचन सुन्दैनन्, र तिनीहरूले पूर्णतया आफ्नै महत्त्वाकाङ्क्षा र चाहनाको आधारमा कार्य गर्छन्। तिनीहरू परमेश्‍वरका वचनहरू वा परमेश्‍वरको घरका कार्य बन्दोबस्तहरूलाई बिलकुलै सम्मान गर्दैनन्, तर कुनै ख्रीष्टविरोधीले केही कुरा भनेमा तिनीहरू त्यसलाई सबैभन्दा बढी सम्मान गर्छन् र त्यसैअनुसार अभ्यास गर्छन्। मैले सुनेको थिएँ, एक जना मूर्ख थियो रे, जो युरोपमा बस्थ्यो तर एसियासँग सम्बन्धित कामहरू गर्थ्यो। परमेश्‍वरको घरले उसलाई फरक समयको कारण आइपर्ने समस्या झेल्‍नु नपरोस् भनी युरोपमा सुसमाचार फैलाउने काममा सार्ने भन्यो, तर ऊ सहमत भएन, र ऊ परमेश्‍वरको घरले बन्दोबस्त गर्दासमेत युरोपसँग सम्बन्धित कामहरू गर्न फर्केन, किनभने उसले आराधना गर्ने ख्रीष्टविरोधी एसियामा थियो, र ऊ आफ्नो गुरुबाट छुट्टिन अनिच्छुक थियो। के ऊ मूर्ख होइन र? (हो।) ल भन् त, के ऊ आफ्नो कर्तव्य निभाउन लायक छ त? के हामी उसलाई चाहन्छौँ त? परमेश्‍वरको घरका कार्य बन्दोबस्तहरू उचित थिए। यदि तँ युरोपमा छस् भने, तैँले युरोपसँग सम्बन्धित कामहरू गर्नुपर्छ, एसियासँग सम्बन्धित होइन। तँ जुनसुकै महादेशमा भए पनि, तैँले त्यही ठाउँसँग सम्बन्धित कामहरू गर्नुपर्छ, त्यसो गरिस् भने तैँले समय फरक हुँदा आउने समस्या हटाउन सक्छस्—त्यो ठूलो कुरा हो! तैपनि, त्यो व्यक्ति सहमत भएन। परमेश्‍वरको घरका वचनहरूले ऊमाथि काम गरेनन्; परमेश्‍वरको घरले उसलाई सरुवा गराउन सकेन, उसको लागि उसको गुरुले नै निर्णय लिनुपर्थ्यो। यदि उसको गुरुले “युरोपसँग सम्बन्धित काम गर्न जा” भन्थ्यो भने, ऊ त्यही काम गर्न जान्थ्यो। यदि उसको गुरुले “तँ युरोपसँग सम्बन्धित काम गर्न जान मिल्दैन, तैँले मेरो लागि यहीँको काम गर्नुपर्छ” भन्थ्यो भने, उसले “त्यसोभए म जान मिल्दैन” भन्थ्यो। उसले कसको लागि सेवा प्रदान गर्थ्यो त? (आफ्नो गुरुको लागि।) उसले आफ्नो गुरु अर्थात् एक ख्रीष्टविरोधीको लागि सेवा प्रदान गर्थ्यो। त्यसोभए, के उसलाई उसको गुरुसँगसँगै हटाउनुपर्दैन र? के उसलाई बरखास्त गर्नुपर्दैन र? (पर्छ।) म किन यस्ता मानिसहरूसँग यति धेरै रिसाउँछु? किनभने तिनीहरूले एकदमै धेरै दुष्टता गर्छन्; यो सुन्दा हरकोहीमा आक्रोश आउनेछ। यी मानिसहरू जानीबुझी परमेश्‍वरलाई छल्न खोज्छन्—यो अति दुर्भावपूर्ण कुरा हो! ल भन् त, म किन यस्ता मानिसहरूसँग यति धेरै रिसाउँछु? (तिनीहरू आफूले परमेश्‍वरमा विश्‍वास गर्छु भन्छन्, तर वास्तवमा, तिनीहरू आफ्नो गुरुको कुरा सुन्छन्। तिनीहरू साँचो रूपमा परमेश्‍वरलाई पछ्याउने वा उहाँमा समर्पित हुने गर्दैनन्।) तिनीहरूले आफूलाई पूर्णतया दियाबलस र शैतानलाई पछ्याउनमा समर्पित गरेका हुन्छन्। तिनीहरूले परमेश्‍वरलाई पछ्याउँछु भन्नु त बनावटी कुरा मात्र हो। तिनीहरू परमेश्‍वरलाई पछ्याउने र परमेश्‍वरप्रति समर्पित हुने नाउँमा शैतानहरूलाई पछ्याउँछन् र सेवा गर्छन्, र अन्त्यमा, तिनीहरू अझै पनि परमेश्‍वरबाट इनाम र आशिष् प्राप्त गर्न चाहन्छन्। के यो पूर्ण रूपमा निर्लज्ज कुरा होइन र? के यो पूर्णतया अनुचित र असुधार्य कुरा होइन र? (हो।) ल भन् त, के परमेश्‍वरको घरले यस्ता मानिसहरूलाई राख्नेछ त? (राख्नेछैन।) त्यसोभए तिनीहरूलाई सम्हाल्ने उचित तरिका के हो त? (तिनीहरूलाई तिनीहरूका गुरुसँगसँगै हटाउनु हो।) तिनीहरू आफ्नो गुरुलाई पछ्याउन रुचाउँछन्, र तिनीहरू मरुन्जेल आफ्ना गुरुको निम्ति काम गर्न जिद् कस्छन्; तिनीहरूले कर्तव्य निभाउँदा परमेश्‍वरको घरका हितहरू रक्षा गर्दैनन्, तिनीहरू परमेश्‍वरसामु जिउँदा कर्तव्य निभाउँदैनन्, र तिनीहरू ख्रीष्टविरोधीहरूको गिरोहमा रहेर आफ्ना गुरुको सेवा गरिरहेका हुन्छन्—तिनीहरूको कामको सार यही हो। त्यसकारण, तिनीहरूले जे गरे पनि, त्यसको सम्झना गरिनेछैन। यस्ता मानिसहरूलाई हटाइनुपर्छ, तिनीहरू सेवा प्रदान गर्न योग्य पनि छैनन्! त्यसोभए, तिमीहरूलाई के लाग्छ, के तिनीहरू दुष्ट मानिसहरू भेटेको कारण वा तिनीहरूको कामको प्रकृतिको कारण मात्र यस्तो हुन पुग्छन्? के तिनीहरू आफ्नो परिवेशको प्रभावमा परेका, कि दुष्ट मानिसहरूद्वारा बहकाइका हुन्छन्? (ती दुवै होइनन्।) त्यसोभए तिनीहरू किन यस्ता हुन्छन्? (प्रकृति सारमै तिनीहरू यस्तै व्यक्ति हुन्।) यी मानिसहरूको प्रकृति सार तिनीहरूका ख्रीष्टविरोधी गुरुको जस्तै हुन्छ। तिनीहरू एकैखालका मानिसहरू हुन्। तिनीहरूका सोख, सोच, र दृष्टिकोण, साथै काम गर्ने माध्यम र विधि एउटै हुन्छन्; तिनीहरूको भाषा र पछ्याइको मार्ग एउटै हुन्छ, र परमेश्‍वरलाई विश्‍वासघात गर्ने र परमेश्‍वरको घरका काममा बाधा पुर्‍याउनमा तिनीहरूका चाहना, मनसाय, शैली र अभ्यास एउटै हुन्छन्। यसबारे सोच, परमेश्‍वरको घरका कार्य बन्दोबस्तहरूप्रति तिनीहरूको मनोवृत्ति एउटै हुन्छ, जुन आफूभन्दा माथिकालाई ढाँट्नु र तलकाबाट कुराहरू लुकाउनु हो। तिनीहरूलाई निराकरण गर्नका लागि तिनीहरूभन्दा माथिकहरूसित नीति र आफ्‍नै रणनीतिहरू हुन्छन्। तिनीहरू आफूभन्दा माथिकाहरूप्रति बाहिरी रूपमा पूरै आज्ञाकारी व्यवहार गर्छन् र मुनिकाहरूप्रति अनियन्त्रित रूपमा दुष्ट्याइँ गर्छन्। तिनीहरू दुवैका तरिका र शैलीहरू एउटै हुन्छन्। तिनीहरूलाई माथिबाट काटछाँट गरिँदा, तिनीहरू यसो भन्छन्, “मैले एउटा गल्ती गरेँ, म गलत थिएँ, म खराब हुँ, म विद्रोही हुँ, म दियाबलस हुँ!” अनि तिनीहरू फनक्क फर्किन्छन् र भन्छन्: “माथिको कार्य बन्दोबस्त कार्यान्वयन नगरौँ!” त्यसपछि, तिनीहरू आफ्नै तरिकाले काम गर्छन्। सुसमाचार प्रचार गर्दा तिनीहरू पूरै झारा टार्छन्, तिनीहरू सङ्ख्यामा बढाइचढाइ गर्छन्, र परमेश्‍वरको घरमाथि छल गर्छन्। यी ख्रीष्टविरोधीका गिरोहहरूले प्रयोग गर्ने शैलीहरू यिनै हुन्। तिनीहरू सधैँ आफ्नै रणनीति र शैलीद्वारा कार्य बन्दोबस्तहरू सम्हाल्छन्—के तिनीहरूको पैशाचिक मुहार खुलासा भइसकेको छैन र? के तिनीहरू मानिसहरू हुन् त? अहँ, होइनन्, तिनीहरू भूतप्रेत हुन्! हामी भूतप्रेतसँग कुरा गर्दैनौँ, त्यसैले तिनीहरूलाई यहाँबाट चाँडो हटाऔँ। म तिनीहरूको पैशाचिक मुहार हेर्न चाहन्नँ; तिनीहरू बाहिर निस्कनुपर्छ! जो श्रम गर्न इच्छुक छन्, तिनीहरूलाई समूह “ख” मा पठाउनुपर्छ, जो श्रम गर्न इच्छुक छैनन् तिनीहरूलाई हटाउनुपर्छ। के यसो गर्नु ठिक हो? (हो।) यो सबैभन्दा उचित कार्य हो! तिनीहरूको सार एउटै छ, त्यसैले जब तिनीहरू सँगै कुरा र काम गरिरहेका हुन्छन्, तिनीहरूले ज्यादै राम्रोसित गर्छन्, र तिनीहरूले सहकार्य गर्दा तिनीहरूबीच ठूलो ऐक्यबद्धता र मौन समझदारी हुन्छ। ती गुरुहरूले मुख खोल्नेबित्तिकै, चाहे तिनीहरूले जतिसुकै दियाबलसले जस्तो कुरा बोले पनि, तिनीहरूका ती अनुयायीहरूले तुरुन्तै तिनीहरूकै भाषा बोल्नेछन्, र हृदयमा गर्व पनि महसुस गर्नेछन् र यस्तो सोच्नेछन्, “तपाईँले ठिक भन्नुभयो, त्यसै गरौँ न त! माथिका कार्य बन्दोबस्तहरू अत्यन्तै जटिल छन्, हामी त्यस्ता काम गर्न सक्दैनौँ।” माथिका कार्य बन्दोबस्तहरूलाई जति नै राम्ररी वा किटेर व्याख्या गरिए पनि, यी मानिसहरूले ती बन्दोबस्तहरू कार्यान्वयन गर्नेछैनन्, तर दियाबलस र शैतानले बोलेका कुराहरू जति नै विकृत र बेतुके भए पनि, तिनीहरूले ती कुराहरू सुन्नेछन्। त्यसोभए, तिनीहरू कसको लागि सेवा गरिरहेका छन्? के यस्ता मानिसहरूले परमेश्‍वरको घरमा अन्त्यसम्म श्रम गर्न सक्छन्? (सक्दैनन्।) तिनीहरूले अन्त्यसम्मै श्रम गर्न सक्दैनन्। परमेश्‍वरले कुनै व्यक्तिप्रति वा कुनै दियाबलसका कार्यहरूप्रति धैर्यता देखाउनुभए नि नभए नि, त्यो कुराको सधैँ एउटा सीमा हुन्छ। उहाँले मानिसहरूप्रति हदैसम्मको सहनशीलता देखाउनुहुन्छ, तर जब एउटा निश्‍चित बिन्दु आइपुग्छ, उहाँले खुलासा गर्नुपर्नेहरूलाई खुलासा गर्नुहुनेछ, र हटाउनुपर्नेहरूलाई हटाउनुहुनेछ। जब यो बिन्दु आइपुग्छ, ती मानिसहरू बाटोको अन्त्यमा पुगिसकेका हुनेछन्। यो तिनीहरूले सत्यतालाई नपछ्याउने वा प्रेम नगर्ने कुरो मात्रै होइन, यो त तिनीहरूको प्रकृति सार नै सत्यताविरोधी भएको कुरा हो। यसबारे विचार गर्, तैँले सकारात्मक कुराहरू, शुद्ध बुझाइ, वा सत्यताअनुरूपका सिद्धान्तहरूबारे कुरा गर्दा, तिनीहरूले सुन्दै सुन्दैनन्। तेरा शब्दहरू जति शुद्ध हुन्छन्, त्यति नै तिनीहरूले नराम्रो महसुस गर्छन्। तैँले सत्यता सिद्धान्तहरूबारे कुरा गर्न थाल्नेबित्तिकै, तिनीहरूलाई बेचैनी हुन्छ, र तिनीहरू कुराकानी बङ्ग्याउने र ध्यान अन्तै सार्ने बहाना बनाउन खोज्छन्, वा तिनीहरू गएर एक गिलास पानी खान्छन्। तैँले सत्यता सङ्गति गर्न थालेलगत्तै वा आफूलाई चिन्नेबारे बोलेलगत्तै, तिनीहरूले घिन महसुस गर्छन् र सुन्नै चाहँदैनन्। यदि तिनीहरूलाई शौचालय प्रयोग गर्न जरुरी छैन भने, कि त तिनीहरूलाई तिर्खा वा भोक कि त निन्द्रा लाग्छ, कि त तिनीहरूलाई फोन उठाउनुपर्ने वा केही कुरा हेर्नुपर्ने हुन्छ। तिनीहरूसँग सधैँ एउटा बहाना हुन्छ, र तिनीहरू चुपचाप बस्नै सक्दैनन्। यदि तैँले तिनीहरूको विधि प्रयोग गरिस् र बाधा र अवरोध मात्र निम्त्याउने तिनीहरूको अभिव्यक्ति वा शैलीबारे कुरा गरिस् भने, तिनीहरू जोसिला बन्नेछन् र त्यस्तै रहिरहनेछन्। यदि तैँले तिनीहरूकै भाषा बोल्दैनस् भने, तिनीहरूलाई तँप्रति वितृष्णा महसुस हुनेछ र तिनीहरूले तँलाई पन्छाउनेछन्। तिनीहरू खाट्टी दियाबलसहरू हुन्! कतिपय यस्ता मानिसहरू छन्, जो अहिलेसम्म पनि यसप्रकारका दियाबलसहरूको भित्री रूप चिन्‍नै सक्दैनन्, र ती मानिसहरू सत्यता नपछ्याउनेहरू मात्र हुन् भन्ठान्छन्। तँ कसरी यति सोझा हुन सक्छस्? तैँले कसरी यस्ता अज्ञानी कुराहरू बोल्न सक्छस्? के ती मानिसहरू सत्यता नपछ्याउनेहरू मात्र हुन र? होइन, तिनीहरू दुष्ट भूतप्रेतहरू हुन्, र तिनीहरू सत्यतादेखि अत्यन्तै वितृष्ण हुन्छन्। ती मानिसहरू भेलाहरूमा निकै राम्रो व्यवहार गर्छन्, तर त्यो सबै झूट हो। तर वास्तवमा, के तिनीहरू सङ्गति गरिएको कुरा वा भेलाहरूमा पढिने परमेश्‍वरका वचनहरू साँच्चिकै सुन्छन् त? तिनीहरूले साँच्चिकै कति वटा वचनहरू सुन्छन्? कति वटा वचनहरू स्विकार्छन्? कति वटामा समर्पित हुन सक्छन्? तिनीहरूले सबैभन्दा सरल र सबैभन्दा धेरै बोलिने धर्मसिद्धान्तहरूबारे समेत कुरा गर्न सक्दैनन्। त्यस्ता मानिसहरूको कुरा गर्नुपर्दा, तिनीहरूले जति लामो समय काम गर्ने भए पनि, वा जुन तहको अगुवा वा सुपरिवेक्षकको रूपमा सेवा गर्ने भए पनि, तिनीहरू प्रवचन दिन वा आफ्ना अनुभवहरूबारे बोल्न सक्दैनन्। यदि कसैले “कुनै कुराबारे तिम्रो थोरै ज्ञानबारे बताऊ न। तिमीले त्यो अनुभव गरेकै हुनुपर्छ भन्‍नेछैन, त्यसबारे तिमीमा भएको ज्ञान र बुझाइबारे मात्र भन न” भनेर भन्यो भने, तिनीहरूले आफ्नो मुख खोल्‍न पनि सक्नेछैनन्, तिनीहरूको मुखमा सिल लगाइएझैँ हुनेछ, र तिनीहरूले केही धर्मसिद्धान्तबारे पनि बोल्न सक्नेछैनन्। यदि तिनीहरूले त्यसबारे जबरजस्ती केही शब्दहरू बोलिहाले पनि, तिनीहरूको बोली अप्ठ्यारो र अनौठो सुनिनेछ। कतिपय दाजुभाइ-दिदीबहिनीहरू सोध्छन्: “कतिपय अगुवाहरूले प्रवचन दिँदा, शिक्षकले बच्चाहरूलाई पाठ पढेर सुनाएजस्तो सुनिनुको कारण के हो? त्यो त्यति अप्ठ्यारो र अनौठो सुनिनुको कारण के हो?” यसलाई प्रवचन दिन नसकेको भनिन्छ। अनि तिनीहरूले प्रवचन दिन नसक्नुको कारण के हो? किनकि तिनीहरूमा सत्यता वास्तविकता छैन। अनि, तिनीहरूमा किन सत्यता वास्तविकता नभएको हो? किनभने तिनीहरू सत्यता स्विकार्दैनन्, तिनीहरू हृदयमा सत्यताप्रति वितृष्ण हुन्छन्, र तिनीहरू सत्यताको जुनसुकै सिद्धान्त वा अभिव्यक्तिप्रति प्रतिरोधी हुन्छन्। यदि तिनीहरू प्रतिरोधी छन् भनेर भनियो भने, तैँले सम्भवतः यो कुरा बाहिरबाट देख्न सक्नेछैनस्, अनि तैँले तिनीहरू प्रतिरोधी छन् भनेर कसरी भन्न सक्छस्? परमेश्‍वरको घरले जे-जसरी सत्यता सङ्गति गरे पनि, तिनीहरूले हृदयमा त्यो कुरा नकार्ने र इन्कार्नेछन्, र त्यसप्रति अत्यन्तै घिन मान्‍नेछन्। अरू मानिसहरूले सत्यताबारे आफ्नो ज्ञान जे-जसरी सङ्गति गरे पनि, तिनीहरूले “तिमी त्यो विश्‍वास गर्छौ होला, तर म गर्दिनँ” भन्‍ने सोच्नेछन्। अनि, तिनीहरूले कुनै कुरा सत्यता हो होइन भनी कसरी मापन गर्छन्? यदि त्यो कुरा तिनीहरूलाई राम्रो र सही हो भन्‍ने लागेमा, तिनीहरूले त्यो सत्यता हो भन्ठान्नेछन्। यदि तिनीहरूलाई कुनै अभिव्यक्ति मन परेन भने, त्यो जति नै सही भए पनि, तिनीहरूले त्यसलाई सत्यता मान्नेछैनन्। त्यसकारण, यो मामलाको मूल जड हेर्दा, हामी देख्‍न सक्छौँ कि तिनीहरू हृदयको गहिराइमा सत्यताप्रति प्रतिरोधी हुन्छन्, सत्यतादेखि वितृष्ण हुन्छन् र सत्यतालाई घृणा गर्छन्। तिनीहरूको हृदयमा सत्यताको लागि कुनै ठाँवै हुँदैन—तिनीहरू सत्यतालाई घृणा गर्छन्। कतिपय मानिसहरूले यो कुरा राम्रोसित नबुझेर यसो भन्‍न सक्छन्, “म प्राय: उनीहरूले परमेश्‍वरको अपमान हुने, सत्यताको निन्दा गर्ने वा सत्यता सिद्धान्तहरू उल्लङ्घन गर्ने कुनै कुरा बोलेको देख्दिनँ।” त्यसोभए, तिनीहरूले देख्न सक्ने एउटा तथ्य छ: परमेश्‍वरको घरका कार्य बन्दोबस्तहरूले तोकेका हरेक विशिष्ट विवरण जरुरी कुरा हुन्, र ती सबै परमेश्‍वरको कामका हितहरू, परमेश्‍वरका चुनिएका मानिसहरूको जीवन प्रगति, मण्डली जीवनको नियमितता, र सुसमाचार कार्यको सामान्य फैलावट रक्षा गर्न अगाडि सारिएका हुन्। हरेक कालखण्डका कार्य बन्दोबस्तहरू, अनि कामको हरेक पक्षको विशिष्टीकृत सञ्‍चालन, व्यवस्थापन, र परिमार्जनको उद्देश्य परमेश्‍वरको घरको कामको सामान्य विकास सुरक्षित गर्नु हो, र त्यो भन्दा बढी, दाजुभाइ-दिदीबहिनीलाई सत्यता सिद्धान्तहरू बुझ्न र तिनमा प्रवेश गर्नमा मद्दत गर्नु हो। अझै प्रस्ट्याउनुपर्दा, यो भन्न सकिन्छ कि यी कुराहरूले दाजुभाइ-दिदीबहिनीलाई परमेश्‍वरसामु ल्याउँछन् र तिनीहरूलाई सत्यता वास्तविकतामा प्रवेश गर्न मद्दत गर्छन्, र यी कुराहरूले हरेक व्यक्तिलाई अगुवाइ गर्छन् र अगाडि तान्छन्, हात समाएर सिकाउँछन्, साथ दिन्छन्, र भरणपोषण गर्छन्। कार्य बन्दोबस्तहरूको कार्यान्वयनको कुरा गर्दा, चाहे त्यो भेलाहरूमा यसबारे विषयविशेष सङ्गति गरेर होस्, वा यसलाई मौखिक जानकारीमार्फत फैलाएर होस्, यसको उद्देश्य परमेश्‍वरका चुनिएका मानिसहरूलाई परमेश्‍वरको काम अनुभव गर्न र साँचो जीवन प्रवेश प्राप्त गर्न सक्षम तुल्याउनु हो, र यो सधैँ परमेश्‍वरका चुनिएका मानिसहरूको जीवन प्रवेशको लागि लाभदायक हुन्छ। त्यस्तो एउटा पनि बन्दोबस्त छैन जुन परमेश्‍वरको घरको कामको लागि वा परमेश्‍वरका चुनिएका मानिसहरूको जीवन प्रवेशका लागि हानिकारक होस्, र ती कुनै पनि बन्दोबस्तले बाधा वा विनाश सिर्जना गर्ने काम गर्दैनन्। तर ख्रीष्टविरोधीहरूले यी कार्य बन्दोबस्तहरूलाई कदर वा कार्यान्वयन गर्ने काम कहिल्यै गर्दैनन्। तिनीहरूले यी कुरालाई घृणा गर्छन्, र यी अत्यन्तै सामान्य र अनुल्लेखनीय छन्, यी तिनीहरूका आफ्नै कामजतिका प्रभावशाली छैनन्, र यस्तो काम गर्ने क्रममा तिनीहरूलाई प्रतिष्ठा, हैसियत र ख्यातिमा ठूला लाभ प्राप्त हुनेछैन भन्‍ने सोच्छन्। फलस्वरूप, तिनीहरूले कार्य बन्दोबस्तहरू सुन्‍ने वा स्विकार्ने कहिल्यै गर्दैनन्, झन् यिनलाई कार्यान्वयन गर्ने त कुरै नगरौँ। यसको साटो, तिनीहरू आफ्नै तरिकाले काम गर्छन्। यसको आधारमा, ल भन् त, के ख्रीष्टविरोधीहरू सत्यता नपछ्याउनेहरू मात्र हुन् र? यो बिन्दुबाट तैँले प्रस्ट देख्न सक्छस् कि तिनीहरूले सत्यतालाई घृणा गर्छन्। तिनीहरूले सत्यतालाई घृणा गर्छन् भनेर भन्दा, तैँले राम्ररी बुझ्‍न सक्नेछैनस्, तर ती ख्रीष्टविरोधीहरूले कार्य बन्दोबस्तहरूलाई कसरी लिन्छन् भन्‍ने कुरा हेरेर तैँले यसबारे अन्तर्ज्ञान प्राप्त गर्न सक्नेछस्। यो प्रस्टै छ कि झूटा अगुवा र सेवकहरूले कार्य बन्दोबस्तहरूलाई कसरी लिन्छन् भन्‍ने सवालमा, तिनीहरूले बढीमा झारा टार्ने काम मात्र गर्छन्, अनि एक पटक कार्य बन्दोबस्तहरूबारे कुरा गर्छन्, र त्यसपछि त कुरै सकिन्छ। तिनीहरूले त्यसपछिका पुनर्जाँच वा अनुगमन वा तोकिएको काम राम्रोसित कार्यान्वयन गर्दैनन्। यिनीहरू झूटा अगुवा हुन्। तर झूटा अगुवाहरूले कम्तीमा अझै पनि कार्य बन्दोबस्तहरू कार्यान्वयन गर्न, झारा टार्न र तिनलाई कायम राख्न सक्छन्। ख्रीष्टविरोधीहरूले त कार्य बन्दोबस्तहरू कायम राख्नसमेत सक्दैनन्, तिनीहरू तिनलाई स्विकार्न वा कार्यान्वयन गर्न सिधै अस्वीकार गर्छन्, र यसको साटो तिनीहरू आफ्नै तरिकाले काम गर्छन्। अनि, तिनीहरूले केबारे विचार गर्छन्? तिनीहरूको आफ्नै हैसियत, प्रसिद्धि र प्रतिष्ठा। तिनीहरू माथिबाट तिनीहरूको कदर गरिन्छ गरिँदैन, कति दाजुभाइ-दिदीबहिनीले तिनीहरूलाई साथ दिन्छन्, कति मानिसहरूको हृदयमा तिनीहरूको लागि ठाउँ छ, तिनीहरूले कति मानिसहरूको हृदयमा शासन गर्छन् र कति मानिसहरूलाई नियन्त्रण गर्छन्, र तिनीहरूको पकडमा कति मानिसहरू छन् भन्‍नेबारे विचार गर्छन्। तिनीहरू ती कुराहरूबारे नै चासो राख्छन्। तिनीहरूले साँचो मार्ग हिँड्ने जग बसाल्न दाजुभाइ-दिदीबहिनीलाई कसरी सिञ्चन वा भरणपोषण गर्ने भनी कहिल्यै विचार गर्दैनन्, र तिनीहरूले निश्‍चय नै दाजुभाइ-दिदीबहिनीको जीवन प्रवेश कस्तो भइरहेको छ, दाजुभाइ-दिदीबहिनीले सुसमाचार फैलाउने वा अन्य कर्तव्यहरू कसरी निभाइरहेका छन्, वा तिनीहरूले सिद्धान्तअनुसार कार्य गर्न सक्छन् सक्दैनन् भनी विचार गर्दैनन्, र तिनीहरूले दाजुभाइ-दिदीबहिनीलाई कसरी परमेश्‍वरसामु ल्याउने भनेर कहिल्यै चासो दिएकै हुँदैनन्। तिनीहरू ती कुराहरूबारे चासै राख्दैनन्। के यी सबै तथ्यहरू तिमीहरूकै आँखैअगाडि छैनन् र? के तिमीहरूले अक्सर ख्रीष्टविरोधीहरूमा देख्ने प्रकटीकरणहरू यिनै होइनन् र? के यी तथ्यहरू यी मानिसहरूले सत्यतालाई घृणा गर्छन् भन्‍ने कुराको पर्याप्त प्रमाण होइन र? (हो।) ख्रीष्टविरोधीले सधैँ चासो राख्ने कुरा हैसियत, प्रसिद्धि र प्रतिष्ठा मात्र हुन्। मानौँ, दाजुभाइ-दिदीबहिनीलाई उचित मण्डली जीवन जिउन सक्षम तुल्याउन, र तिनीहरूलाई सत्यता बुझ्न र मण्डली जीवन जिउने क्रममा आफ्नो जग बसाल्न, परमेश्‍वरमा साँचो विश्‍वास राख्न, परमेश्‍वरसामु आउन, र स्वतन्त्र रूपमा जिउने क्षमता र कर्तव्य निभाउने आस्था प्राप्त गर्न मद्दतहेतु तैँले एक ख्रीष्टविरोधीलाई मण्डली जीवनको रेखदेखमा खटाइस् रे। त्यसरी, परमेश्‍वरको घरको सुसमाचार फैलाउने कामले केही सहयोगी बल प्राप्त गर्नेथ्यो, र थप प्रतिभावान् सुसमाचारकर्मीहरूलाई सुसमाचार फैलाउने कर्तव्य निर्वाह गर्नमा निरन्तर भरणपोषण गर्न सकिन्थ्यो। तर के ख्रीष्टविरोधीहरूले यसरी नै सोच्थे र? तिनीहरूले कदापि यसरी सोच्थेनन्। तिनीहरूले त यसो भन्‍नेथिए: “मण्डली जीवनको के महत्त्व छ? यदि सबैले पूर्ण हृदयले मण्डली जीवन जिउने र परमेश्‍वरका वचनहरू पढ्ने हो भने, र यदि तिनीहरू सबैले सत्यता बुझ्ने हो भने, मेरा आदेशहरू कसले सुन्नेछ? मलाई कसले चासो दिनेछ? मप्रति कसले ध्यान दिनेछ? म हरव्यक्तिलाई सधैँ मण्डली जीवनमा केन्द्रित हुन वा त्यसमा आसक्त बन्न दिन सक्दिनँ। यदि हरव्यक्तिले सधैँ परमेश्‍वरका वचनहरू पढिरहने हो भने, र सबै जना परमेश्‍वरसामु आउने हो भने, मेरो वरिपरि को हुनेछ?” के यो ख्रीष्टविरोधीको मनोवृत्ति होइन र? (हो।) तिनीहरू सोच्छन् कि, यदि तिनीहरूले दाजुभाइ-दिदीबहिनीलाई सत्यता र जीवन प्राप्त गर्न भरणपोषण गर्नतिर ध्यान दिए भने, त्यो तिनीहरूको प्रतिष्ठा, नाफा र हैसियतको खोजप्रति हानिकारक हुनेछ। तिनीहरूले मनमनै सोच्छन्: “यदि मैले पूरै समय दाजुभाइ-दिदीबहिनीको लागि काम गरेर बिताएँ भने, के मसित प्रतिष्ठा, नाफा र हैसियत पछ्याउने समय बाँकी रहला र? यदि दाजुभाइ-दिदीबहिनी सबैले परमेश्‍वरको नामको प्रशंसा गर्दै परमेश्‍वरलाई पछ्याए भने त, मेरो आज्ञापालन गर्ने कोही पनि बाँकी रहनेछैन। यसले त मलाई धेरै अप्ठ्यारो हुनेछ!” यो ख्रीष्टविरोधीको रूप हो। ख्रीष्टविरोधीहरू सत्यता नपछ्याउने मात्र होइनन्; तिनीहरू सत्यताप्रति अत्यन्तै वितृष्ण हुने समेत हुन्छन्। व्यक्तिपरक चेतनामा, तिनीहरूले “म सत्यतालाई घृणा गर्छु, म परमेश्‍वरलाई घृणा गर्छु, र म दाजुभाइ-दिदीबहिनीलाई फाइदा पुग्ने सबै कार्य बन्दोबस्त, अभिव्यक्ति, र अभ्यासहरू घृणा गर्छु” भनेर भन्दैनन्। तिनीहरूले यस्तो कुरा बोल्‍नेछैनन्। तिनीहरूले बस केही शैली र व्यवहारहरू प्रयोग गर्छन् र परमेश्‍वरको घरका कार्य बन्दोबस्तहरूको प्रतिरोध गर्छन्। त्यसैले, तिनीहरूका यी शैली र व्यवहारहरूको सार भनेको आफ्नै तरिकाले काम गर्नु र अरू सबै मानिसहरूलाई तिनीहरूप्रति चासो दिने र आज्ञाकारी हुने तुल्याउनु हो। फलस्वरूप, चाहे परमेश्‍वरको घरले जेसुकै गरे पनि, तिनीहरूले त्यसको कदर गर्नेछैनन्। यथार्थ यही त हो, होइन र? (हो।) हामीले विगतमा ख्रीष्टविरोधीका यी प्रकटीकरणहरूबारे धेरै सङ्गति गरेका छौँ। तिमीहरू सबैको कद सानो छ, र सत्यताबारे तिमीहरूको बुझाइ सतही छ; ख्रीष्टविरोधीहरूले तिमीहरूको आँखैअगाडि अचाक्ली दुष्टता गरेका छन्, तैपनि तिमीहरू त्यो खुट्याउन असफल भएका छौ। तिमीहरू मूर्ख र दयनीय, भावशून्य र बुद्धू, र दरिद्र र अन्धा छौ। तिमीहरूको साँचो प्रकटीकरण र साँचो कद यही हो। ख्रीष्टविरोधीहरूले ज्यादै समस्या निम्त्याउँछन्, र परमेश्‍वरको घरको काममा ठूलो नोक्सान पुर्‍याउँछन्, तर अझै पनि तिनीहरूलाई सेवा गर्ने कार्यमा प्रयोग गरिनुपर्छ भन्‍ने मानिसहरू छन्। तिनीहरूलाई प्रयोग गरेर फाइदाभन्दा हानि धेरै निम्तिएको छ, तैपनि तिमीहरू तिनीहरूलाई बरखास्त गर्न वा तह लगाउन जान्दैनौ—तिमीहरूको यो कद र तिमीहरूका यी विचारहरू बदलिन कति वर्ष लाग्ने हो? कतिपय मानिसहरू “म सत्यता पछ्याउने व्यक्ति हुँ” भन्दै सधैँ धाक देखाउँछन्, तर ख्रीष्टविरोधीलाई भेट्दा उनीहरूको भित्री रूप खुट्ट्याउन सक्दैनन्, र बरु सायद तिनै ख्रीष्टविरोधीहरूलाई पछ्याउनेछन्—खोइ त तिनीहरूको सत्यता पछ्याइका प्रकटीकरणहरू? तिनीहरूले कैयौँ प्रवचनहरू सुनेका छन्, तर तिनीहरू अझै पनि वास्तविकता खुट्ट्याउन सक्दैनन्। जे होस, म यस विषयमाथि हाम्रो सङ्गति यहीँ टुङ्ग्याउँछु, यसपछि हामी हाम्रो मुख्य विषयबारे कुरा गर्नेछौँ।

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

३. आफ्नो परिवारबाट आउने बोझहरूलाई त्याग्‍नु

ख. आफ्नो सन्तानप्रतिको अपेक्षाहरू त्याग्‍नु

हाम्रो पछिल्लो भेलामा, हामीले “आफ्नो पारिवारिक बोझ त्याग्ने” शीर्षकभित्र आमाबुबाका अपेक्षाहरूसँग सम्बन्धित विषयमाथि सङ्गति गर्‍यौँ। हामीले यसमा संलग्न सान्दर्भिक सिद्धान्तहरू र मुख्य विषयहरूमाथि सङ्गति गरिसकेका छौँ। यसपछि, हामी आफ्नो पारिवारिक बोझ त्याग्ने विषयको अर्को पक्ष, अर्थात् आफ्ना सन्तानप्रतिका अपेक्षाहरू त्याग्‍नेबारे सङ्गति गर्नेछौँ। यस पटक हामी भूमिका परिवर्तन गर्नेछौँ। आमाबुबाका अपेक्षाहरूलाई कसरी हेर्ने भन्‍ने विषयवस्तुबारे कुरा गर्नुपर्दा, यी केही त्यस्ता कुराहरू हुन् जसलाई मानिसहरूले एउटा बच्चाको नजरबाट हेर्नुपर्छ। आमाबुबाले छोराछोरीप्रति राख्ने विविध अपेक्षाहरू र तिनीहरूले छोराछोरीमाथि प्रयोग गर्ने विविध शैलीहरूलाई छोराछोरीले कसरी हेर्नु र सम्हाल्‍नुपर्छ, र उनीहरूले कस्ता सिद्धान्तहरू अभ्यास गर्नुपर्छ भन्‍ने कुरा आउँदा, यो मामला आमाबुबाले दिने विभिन्न समस्याहरूलाई एउटा बच्चाको नजरबाट सही ढङ्गले कसरी हेर्ने भन्‍ने कुरासँग सम्बन्धित छ। आज, हामी “आफ्ना सन्तानप्रतिका अपेक्षाहरू त्याग्‍ने” विषयमा सङ्गति गर्नेछौँ, जुन आफ्ना छोराछोरीका सम्बन्धमा मानिसहरूमा हुने विविध समस्याहरूलाई आमाबुबाको नजरबाट सम्हाल्ने कुरासँग सम्बन्धित छ। यसमा सिक्नुपर्ने पाठ र पालन गर्नुपर्ने सिद्धान्तहरू छन्। बच्चा भएको नाताले, तैँले तेरा आमाबुबाका अपेक्षाहरूलाई कसरी सामना गर्नुपर्छ, तैँले यी अपेक्षाहरूप्रति कस्तो मनोवृत्ति अपनाउनुपर्छ, साथै तैँले कुन मार्ग पछ्याउनुपर्छ र यो परिस्थितिमा तँसित अभ्यासका कस्ता सिद्धान्तहरू हुनुपर्छ भन्‍ने कुराहरू सबैभन्दा महत्त्वपूर्ण छन्। प्राकृतिक रूपमा, हरव्यक्तिसँग आमाबुबा हुने मौका हुन्छ, वा ऊ पहिल्यै आमाबुबा भइसकेको हुनसक्छ; यसमा आफ्ना सन्तानप्रति मानिसहरूमा हुने अपेक्षा र मनोवृत्तिहरू संलग्‍न हुन्छन्। तँ आमाबुबा वा बच्चा जे भए पनि, अर्को पक्षका अपेक्षाहरू सम्हाल्नलाई तँसित फरक सिद्धान्तहरू हुनुपर्छ। आमाबुबाका अपेक्षाहरूलाई कसरी लिने भन्‍नेबारेमा छोराछोरीले पालन गर्नुपर्ने सिद्धान्तहरू हुन्छन्, र स्वाभाविक रूपमै, आमाबुबाको हकमा पनि, छोराछोरीका अपेक्षाहरूलाई कसरी लिने भन्‍नेबारेमा पालन गर्नुपर्ने सत्यता सिद्धान्तहरू हुन्छन्। त्यसैले पहिला एक पटक सोच त, अहिले तिमीहरूले आमाबुबाले छोराछोरीप्रति व्यवहार गर्दा पालन गर्नुपर्ने के-कस्ता सिद्धान्तहरू देख्‍न वा सोच्न सक्छौ? यदि हामीले सिद्धान्तहरूबारे बोल्ने हो भने, यो तिमीहरूको लागि अलि नौलो हुन सक्छ, र यो विषय ज्यादै फराकिलो र गहन हुन सक्छ, त्यसैले बरु यदि तँ आमाबुबा भएको भए, तँसित आफ्ना सन्तानप्रति कस्ता अपेक्षाहरू हुन्थे भन्‍नेबारे कुरा गरौँ। (परमेश्‍वर, यदि म कुनै दिन आमाबुबा बन्नुपर्‍यो भने, सर्वप्रथम, म मेरा छोराछोरी स्वस्थ होऊन्, र स्वस्थ भएरै हुर्किन सकून् भन्‍ने आशा गर्थेँ। यसअलावा, म उनीहरूसित आफ्नै सपना होस् र उनीहरू जीवनमा आफ्ना सपनाहरू पूरा गर्न महत्त्वाकाङ्क्षी होऊन्, र उनीहरूलाई राम्रो सम्भाव्यता मिलेस् भन्‍ने आशा गर्थेँ। मैले आशा गर्ने मुख्य कुराहरू यी दुइटा नै हुन्।) के तैँले तेरा छोराछोरी उच्च तहका अधिकारी बनून् वा निकै धनी बनून् भन्‍ने पनि आशा गर्थिस्? (म ती कुराहरू पनि आशा गर्थेँ। म उनीहरू कम्तीमा संसारमा अगाडि पुगून्, अरू मानिसहरूभन्दा राम्रा होऊन्, र उनीहरूलाई अरूले उच्‍च नजरले हेरून् भन्‍ने आशा गर्थेँ।) आमाबुबाले आफ्ना छोराछोरीप्रति राख्ने सबैभन्दा आधारभूत अपेक्षा भनेको उनीहरू शारीरिक रूपले स्वस्थ होऊन्, उनीहरू आफ्नो करियरमा सफल होऊन्, संसारमा माथि उक्लिऊन्, र उनीहरूको जीवनमा सबथोक राम्रो चलोस् भन्‍ने हुन्छ। के आफ्ना सन्तानप्रति आमाबुबाका योभन्दा फरक कुनै अपेक्षाहरू हुन्छन्? जसका छोराछोरी छन्, उनीहरूले भन त। (मलाई आशा छ, मेरा छोराछोरी स्वस्थ हुनेछन्, उनीहरूको जीवनमा सबै राम्रो चल्नेछ, र उनीहरूको जीवन शान्तिपूर्ण र सुरक्षित हुनेछ। अनि, मलाई आशा छ, उनीहरू आफ्ना परिवारसँग मिल्नेछन्, र उनीहरूले ठूलालाई आदर र सानालाई प्रेम गर्न सक्नेछन्।) अरू केही छ? (यदि कुनै दिन म आमाबुबा बन्नुपर्‍यो भने, भर्खरै कुरा गरेका अपेक्षाहरूबाहेक, म मेरा छोराछोरी आज्ञाकारी र समझदार होऊन्, उनीहरूले मप्रति सन्तानीय भक्ति देखाऊन्, र मैले बुढेसकालमा मेरो हेरचाहको लागि उनीहरूमाथि भर पर्न सकूँ भन्‍ने आशा पनि राख्थेँ।) यो अपेक्षा निकै महत्त्वपूर्ण छ। आफ्ना छोराछोरीले सन्तानीय भक्ति देखाऊन् भनी आमाबुबाले आशा गर्नु तुलनात्मक रूपले मानिसहरूले आफ्ना धारणा र अवचेतन मनमा राख्ने परम्परागत अपेक्षा हो। यो निकै प्रतिनिधिमूलक कुरा हो।

आफ्ना सन्तानप्रतिका अपेक्षाहरू त्याग्‍ने कुरा आफ्नो पारिवारिक बोझ त्याग्ने विषयको निकै महत्त्वपूर्ण अंश हो। सबै आमाबुबाले आफ्ना छोराछोरीमाथि निश्‍चित अपेक्षाहरू राख्ने गर्छन्। चाहे ती ठूला-साना वा नजिक-टाढा जे भए पनि, यी अपेक्षाहरू छोराछोरीका व्यवहार, कार्य, जीवन, वा छोराछोरीले तिनीहरूलाई कसरी हेर्छन् भन्‍ने कुराप्रति आमाबुबामा हुने मनोवृत्ति हो। ती एक प्रकारका विशिष्ट मापदण्ड पनि हुन्। छोराछोरीको नजरबाट हेर्दा, यी विशिष्ट मापदण्डहरू उनीहरूले गर्नुपर्ने कामकुरा हुन्, किनकि परम्परागत धारणाअनुसार छोराछोरीले आमाबुबाका आदेशविपरीत काम गर्न मिल्दैन—यदि गर्छन् भने, उनीहरू कृतघ्‍न सन्तान हुन्। यस कारणले गर्दा, थुप्रै मानिसहरूले यस मामलामा ठूलो र गह्रौँ बोझ बोक्छन्। त्यसैले, के मानिसहरूले आमाबुबाले आफ्ना सन्तानप्रति राख्ने विशेष अपेक्षाहरू उचित छन् कि छैनन्, र आमाबुबाले यी अपेक्षाहरू राख्नुपर्छ कि पर्दैन, साथै यीमध्ये कुन अपेक्षाहरू उचित छन्, कुन अनुचित छन्, कुन मान्य छन्, र कुन जबरजस्ती लादिएका र अमान्य छन् भनी बुझ्नुपर्दैन र? यसअलावा, मानिसहरूले आमाबुबाका अपेक्षाहरूलाई कसरी हेर्ने, तिनलाई कसरी स्विकार्ने वा नकार्ने, र यी अपेक्षाहरूलाई हेर्ने र सामना गर्ने कस्तो मनोवृत्ति र दृष्टिकोण राख्‍ने भन्‍नेबारेमा तिनीहरूले बुझ्नुपर्ने र पालन गर्नुपर्ने सत्यता सिद्धान्तहरू छन्। यी कुराहरू हल नभएको अवस्थामा, आमाबुबाहरूले अक्सर यस्ता बोझहरू बोक्ने गर्छन्, र तिनीहरूले सोच्छन् कि छोराछोरी र सन्तानप्रति अपेक्षाहरू राख्नु त तिनीहरूको जिम्मेवारी र दायित्व हो, र ती अपेक्षाहरू त स्वाभाविक रूपमै तिनीहरूमा झनै बढी हुनुपर्ने कुराहरू हुन्। तिनीहरूले यो पनि सोच्छन् कि, यदि तिनीहरूसँग आफ्ना सन्तानप्रति कुनै अपेक्षाहरू नहुने हो भने, त्यो सन्तानप्रतिका आफ्ना जिम्मेवारी र दायित्वहरू पूरा नगर्नु र आमाबुबाले गर्नुपर्ने कामहरू नगर्नुसरह हुनेछ। यसो गर्दा, तिनीहरूलाई लाग्छ कि, तिनीहरू खराब आमाबुबा अर्थात् गैरजिम्मेवार आमाबुबा हुनेछन्। त्यसकारण, आफ्ना सन्तानप्रति आफूले राख्ने अपेक्षाहरूको सम्बन्धमा, मानिसहरूले अनजानमै आफ्ना छोराछोरीका लागि विविध मापदण्डहरू सिर्जना गर्ने गर्छन्। तिनीहरूमा आफ्ना फरक-फरक छोराछोरीका लागि फरक-फरक समय र फरक-फरक परिस्थितिमा फरक-फरक मापदण्डहरू हुने गर्छन्। आफ्ना छोराछोरीको सम्बन्धमा तिनीहरूमा यस्ता विचार र बोझहरू हुने भएकाले, आमाबुबाहरू आफूले गर्नुपर्ने कामहरू यी अलिखित नियमअनुसार गर्ने गर्छन्, चाहे ती सही होऊन् वा गलत। आमाबुबाहरूले यी तौरतरिकालाई एक प्रकारको दायित्व र एकप्र-कारको जिम्मेवारीको रूपमा लिँदा, तिनीहरूले आफ्ना छोराछोरीप्रति मागहरू राख्ने गर्छन्, र त्यो सँगसँगै, तिनीहरूले ती कुराहरू आफ्ना छोराछोरीमाथि थोपर्ने र उनीहरूलाई ती कुराहरू पूरा गर्न लगाउने पनि गर्छन्। हामी यो मामलालाई हाम्रो सङ्गतिमा थुप्रै चरणहरूमा विभाजन गर्नेछौँ; त्यसो गर्दा, यो कुरा झनै प्रस्ट हुनेछ।

आफ्ना साना सन्तानप्रति आमाबुबाले राख्‍ने अपेक्षाहरू

आफ्ना छोराछोरी वयस्कावस्थामा पुग्नुअघि नै आमाबुबाले उनीहरूका लागि विविध मापदण्डहरू अघि सार्छन्। अवश्य नै, यी विविध मापदण्डभित्र, तिनीहरूले उनीहरूमाथि विविध प्रकारका अपेक्षाहरू पनि राख्छन्। त्यसैले, आमाबुबाले आफ्ना छोराछोरीमाथि विभिन्न अपेक्षाहरू राख्दै गर्दा, उनीहरूले यी अपेक्षाहरू पूरा गर्नको निम्ति व्यक्तिगत रूपमा विविध मूल्यहरू चुकाउँछन् र विविध रणनीतिहरू प्रयोग गर्छन्। त्यसकारण, छोराछोरी वयस्कावस्थामा पुग्नुपहिले, आमाबुबाले उनीहरूलाई विविध तरिकाले शिक्षा दिने र उनीहरूमाथि विविध मापदण्डहरू राख्ने गर्छन्। उदाहरणको लागि, तिनीहरूले आफ्ना छोराछोरीलाई सानै उमेरदेखि यसो भन्‍ने गर्छन्: “तिमीले राम्रो तरिकाले धेरै पढ्नुपर्छ। तिमीले पढाइमा राम्रो गरेपछि तिमी अरू सबैभन्दा राम्रो हुनेछौ र अरूले तिमीलाई हेयको दृष्टिले हेर्नेछैनन्।” त्यस्ता आमाबुबाहरू पनि हुन्छन् जसले आफ्ना छोराछोरीलाई ठूलो भएपछि उनीहरूले तिनीहरूप्रति सन्तानीय भक्ति देखाउनुपर्छ भनी सिकाउँछन्, यतिसम्म कि, तिनीहरूले ती छोराछोरी दुई-तीन वर्षका हुँदा नै यस्तो प्रश्‍न सधैँ सोध्ने गर्छन्: “के तिमीले ठूलो भएपछि आफ्नो बुबाको हेरचाह गर्नेछौ?” अनि छोराछोरीले “गर्नेछु” भन्छन्। तिनीहरूले सोध्छन्: “के तिमीले आफ्नी आमाको हेरचाह गर्नेछौ?” “गर्नेछु।” “के तिमी आफ्नो बुबालाई बढी माया गर्छौ कि आमालाई?” “म मेरो बुबालाई माया गर्छु।” “होइन, तिमीले पहिला आमालाई माया गर्छु भन्नुपर्छ, र त्यसपछि बुबालाई माया गर्छु भन्नुपर्छ।” त्यसपछि ती छोराछोरीले आफ्ना आमाबुबाबाट यी कुराहरू सिक्छन्। चाहे भनेर होस् वा उदाहरण दिएर दिइएको होस्, आमाबुबाद्वारा दिइएको शिक्षाले बच्चाहरूको अबोध दिमागमा गहिरो प्रभाव पार्ने गर्छ। अवश्य नै, यसले उनीहरूलाई निश्‍चित मात्रामा आधारभूत ज्ञान पनि दिन्छ, र यसरी उनीहरूका आमाबुबा संसारमा उनीहरूलाई सबैभन्दा बढी प्रेम गर्ने र मन पराउने मानिसहरू हुन् र उनीहरूले सबैभन्दा बढी आज्ञाकारीता र सन्तानीय भक्ति देखाउनुपर्ने मानिसहरू हुन् भन्‍ने कुरा सिकाउँछ। स्वाभाविक रूपमै, “मेरा आमाबुबा संसारमै मेरो सबैभन्दा निकट मानिसहरू भएकाले, मैले सधैँ उहाँहरूको आज्ञापालन गर्नुपर्छ” भन्‍ने विचार उनीहरूको काँचो दिमागमा रोपिन्छ। साथसाथै, उनीहरूको अबोध दिमागमा एउटा विचार पैदा हुन्छ, र त्यो के हो भने, उनीहरूका आमाबुबाहरू उनीहरूको सबैभन्दा निकट मानिसहरू भएकाले, आमाबुबाले गर्ने सबथोकको उद्देश्य छोराछोरीले राम्रो जीवन जिउन सकून् भन्‍ने हो। यसकारणले गर्दा, उनीहरू आफ्ना आमाबुबाका कार्यहरूलाई निसर्त स्विकार्नुपर्छ भन्‍ने सोच्छन्; तिनीहरूले जे-जस्ता विधिहरू प्रयोग गरे पनि, तिनीहरू दयालु वा कठोर जे-जस्ता भए पनि, उनीहरूले तिनीहरूलाई स्विकार्नुपर्छ भन्‍ने विश्‍वास गर्छन्। अझै सही र गलत छुट्ट्याउने क्षमता नभएको उमेरमै, आमाबुबाद्वारा शब्द वा उदाहरणमार्फत दिइने शिक्षाले उनीहरूमा यस्तो विचारको बीजारोपण गरिदिन्छ। यस्तो विचारको प्रभावमा, आमाबुबाहरूले आफ्ना छोराछोरीले विविध कामकुरा गरून् भन्‍ने माग गर्छन्, र उनीहरूको राम्रो होस् भन्‍ने चाहेको बहाना गर्छन्। तीमध्ये कतिपय कुराहरू मानवता, वा छोराछोरीको प्रतिभा, क्षमता, वा रुचिअनुरूप नभए पनि, यी परिस्थितिहरूमा छोराछोरीसँग आफ्नै पहलमा वा आफ्नै स्वायत्ततामा कार्य गर्ने अधिकार नहुने हुँदा, आमाबुबाका तथाकथित अपेक्षा र मागहरूको प्रतिरोध गर्न छोराछोरीसँग विकल्प र क्षमता दुवै हुँदैन। उनीहरूले गर्न सक्ने भनेकै आमाबुबाको प्रत्येक आदेश मान्नु, आमाबुबालाई आफूखुसी गर्न दिनु, आफूलाई आमाबुबाको कृपामा राख्नु, र आमाबुबाले डोर्‍याएको जस्तोसुकै मार्गमा हिँड्नु मात्र हो। त्यसकारण, छोराछोरी वयस्कावस्थामा पुग्नुपहिले, चाहे अनजानमा होस् वा असल अभिप्रायले होस्, आमाबुबाले गर्ने हरेक कुराले छोराछोरीको व्यवहार र कार्यमा केही सकारात्मक वा नकारात्मक असर पार्नेछ। अर्थात्, तिनीहरूले गर्ने हरेक कुराले छोराछोरीमा विविध विचार र दृष्टिकोणहरू बीजारोपण गर्नेछ, र यी विचार र दृष्टिकोणहरू छोराछोरीको अवचेतन गहिराइमा गढेका समेत हुन सक्छन्, र यसरी यी विचार र दृष्टिकोणहरूले उनीहरूलाई वयस्क बनेपछि पनि अझै मानिसहरू र कामकुराहरूलाई कसरी हेर्ने, र कसरी आफूलाई व्यवहारमा ढाल्‍ने र कार्य गर्ने र कस्तो मार्ग हिँड्ने भन्‍नेबारे गहिरो प्रभाव पार्नेछन्।

वयस्क हुनुभन्दा पहिले, बच्चाहरूसँग आफूमाथि आमाबुबाले हस्तान्तरण गर्ने जियाइ परिवेश, विरासत, वा शिक्षाविरुद्ध प्रतिरोध गर्ने तागत हुँदैन, किनभने उनीहरू अझै वयस्क बनेका हुँदैनन् र उनीहरूले अझै पनि खासै राम्ररी कुराहरू बुझ्दैनन्। जब म कुनै बच्चा वयस्क हुनुभन्दा अगाडिको अवधिबारे कुरा गर्छु, म कुनै बच्चाले आफै के सही र के गलत भनी सोच्न वा मूल्याङ्कन गर्न नसक्ने समयबारे कुरा गरिरहेको हुन्छु। यी परिस्थितिहरूमा, छोराछोरीले आफूलाई आमाबुबाको कृपामा छोड्न मात्र सक्छन्। यसको ठ्याक्कै कारण के हो भने, छोराछोरी वयस्क हुनभन्दा पहिले आमाबुबाले नै सबथोकबारे निर्णय लिन्छन्, र यो दुष्ट युगमा आमाबुबाले सोहीअनुरूप सामाजिक प्रवृत्तिहरूमा आधारित शैक्षिक विधिहरू, विचार र दृष्टिकोणहरू अपनाएर छोराछोरीलाई निश्‍चित कुराहरू गर्न उक्साउँछन्। उदाहरणको लागि, अहिलेको समाजको प्रतिस्पर्धा निकै कडा छ। आमाबुबाहरू विविध सामाजिक प्रवृत्ति र सर्वसम्मतिको परिवेशको प्रभावमा परेका हुन्छन्, त्यसैले तिनीहरूले प्रतिस्पर्धा कडा भएको सन्देश स्विकार्छन् र तुरुन्तै छोराछोरीलाई त्यो सुनाउँछन्। खासमा तिनीहरूले स्विकारेको कुरा समाजको प्रतिस्पर्धा निकै कडा भएको घटना-प्रक्रिया र प्रवृत्ति हो, तर तिनीहरूलाई एक प्रकारको दबाब महसुस भइरहेको हुन्छ। यो दबाब महसुस हुँदा, तिनीहरूले तुरुन्तै आफ्ना छोराछोरीबारे सोच्छन्, र यसो भन्छन्: “अहिलेको समाजमा प्रतिस्पर्धा निकै कडा छ, हामी सानो छँदा यस्तो थिएन। यदि हाम्रा छोराछोरीले हाम्रै तरिका अपनाउँदै पढ्ने, काम गर्ने, र समाज, विविध मानिसहरू र वस्तुहरूलाई हेर्ने गर्छन् भने, उनीहरू चाँडै समाजद्वारा हटाइनेछन्। त्यसैले, हामीले उनीहरू अझै सानै हुँदा नै मौका छोप्नुपर्छ, र हामीले अहिले नै उनीहरूमाथि काम गर्न थाल्नुपर्छ—हामी हाम्रा छोराछोरीलाई पछि पर्न दिन सक्दैनौँ।” यतिखेर, समाजमा कडा प्रतिस्पर्धा छ, र सबै मानिसहरूले आफ्ना छोराछोरीमाथि ठूला आशाहरू राख्ने गर्छन्, त्यसैले आफूले समाजबाट पाएको यस्तो दबाबलाई तिनीहरूले तुरुन्तै आफ्ना छोराछोरीमाथि थोपर्छन्। अहिले, के तिनीहरूका छोराछोरी यसबारे सचेत छन् त? अझै वयस्क भइनसकेकाले, उनीहरू यसबारे बिलकुलै सचेत छैनन्। आमाबुबाबाट आउने यो दबाब सही हो वा गलत, वा यसलाई नकार्नु कि स्विकार्नुपर्छ, त्यो उनीहरूलाई थाहै छैन। आमाबुबाहरू आफ्ना छोराछोरीले यस्तो व्यवहार गरेको देख्दा गाली गर्छन्: “तँ कसरी यति मूर्ख हुन सकेको? अहिले समाजमा निकै कडा प्रतिस्पर्धा छ, तर तँ अझै केही बुझ्दैनस्। चाँडो किन्डरगार्टन जा!” बच्चाहरू कति वर्षमा किन्डरगार्टन जान्छन्? कतिपय तीन-चार वर्षमा जान थाल्छन्। यस्तो किन हो? अहिले समाजमा एउटा वाक्यांश चल्तीमा छ: आफ्ना छोराछोरीलाई पछि पर्न दिन मिल्दैन, शिक्षा भनेको सानै उमेरदेखि सुरु हुनुपर्छ। देखिएकै कुरा हो, धेरै साना बच्चाहरूले कष्ट भोग्दै तीन-चार वर्षमै किन्डरगार्टन सुरु गर्छन्। अनि, मानिसहरूले कस्तो खाले किन्डरगार्टन रोज्छन्? साधारण किन्डरगार्टनहरूमा, शिक्षकहरूले केटाकेटीसँग प्राय: “चील र चल्ला” जस्ता खेलहरू खेल्छन्, त्यसैले आमाबुबाहरू आफूले त्यस्तो किन्डरगार्टन रोज्न मिल्दैन भन्ठान्छन्। तिनीहरू आफूले गतिलो बहुभाषी किन्डरगार्टन रोज्नुपर्ने ठान्छन्। तिनीहरूको विचारमा एउटै मात्र भाषा सिकेर पर्याप्त हुँदैन। बच्चाहरूले आफ्नो मातृभाषा राम्ररी नबोल्दाखेरी नै दोस्रो भाषा सिक्नुपर्छ। के यसले बच्चाहरूलाई अप्ठ्यारो तुल्याइरहेको छैन र? तर आमाबुबाहरू के भन्छन्? “हामीले हाम्रो बच्चालाई पछि पर्न दिन मिल्दैन। यतिखेर, आयाहरूले घरमै एक वर्षका बच्चाहरूलाई पढाइरहेका हुन्छन्। बच्चाका आमाबुबाले तिनीहरूको मातृभाषा बोल्छन्, र आयाहरूले कुनै दोस्रो भाषा बोल्छन्, र बच्चाहरूलाई अङ्ग्रेजी, स्पेनी, वा पोर्तुगाली भाषा सिकाउँछन्। हाम्रो बच्चा चार वर्षको भइसक्यो, ऊ धेरै ठूलो भइसक्यो। यदि हामीले उसलाई अहिले नै पढाउन थालेनौँ भने, धेरै ढिला हुनेछ। हामीले उसलाई सकेसम्म चाँडो पढाउन थाल्नुपर्छ, र दुई भाषामा पढाउने किन्डरगार्टन खोज्नुपर्छ, जहाँ शिक्षकहरूले ब्याचलर र मास्टर डिग्री गरेका होऊन्।” मानिसहरूले भन्छन्: “त्यस्तो स्कुल अति महँगो हुन्छ।” तिनीहरूले जवाफ दिन्छन्: “ठिकै छ। हामीसँग ठूलो घर छ; हामी त्योभन्दा सानोमा सर्न सक्छौँ। हामी हाम्रो तीन बेडरूमवाला घर बेचेर दुई बेडरूमवाला घर लिनेछौँ। हामी त्यो पैसा बचत गरेर हाम्रो बच्चालाई एउटा गतिलो किन्डरगार्टनमा पढाउन खर्च गर्नेछौँ।” तर राम्रो किन्डरगार्टन रोजेर मात्र पुग्दैन, तिनीहरू आफ्ना छोराछोरीलाई फुर्सदको समयमा गणितीय ओलम्पियाडको अध्ययन गराउन शिक्षकहरू खोज्नुपर्छ भन्‍ने सोच्छन्। तिनीहरूका छोराछोरीलाई त्यसको लागि अध्ययन गर्न भित्रैदेखि मन नलागे पनि, उनीहरूले त्यो अध्ययन गर्नैपर्छ, र यदि उनीहरूले त्यो अध्ययन गर्न सकेनन् भने, त्यसपछि नृत्य अध्ययन गर्नेछन्। यदि उनीहरू नृत्यमा राम्रा छैनन् भने, उनीहरूले गाउन सिक्नेछन्। यदि उनीहरू गाउनमा राम्रा छैनन्, र उनीहरूका आमाबुबाले उनीहरूको सुगठित शरीर अनि लामा हातखुट्टा भएको देखे भने, तिनीहरूले सायद उनीहरू मोडल बन्न सक्छन् भन्‍ने सोच्‍नेछन्। त्यसपछि तिनीहरूले उनीहरूलाई मोडलिङ पढ्न कला स्कुलमा पठाउनेछन्। यसरी, बालबालिकालाई चार-पाँच वर्षको उमेरमै बोर्डिङ स्कुल पठाउन सुरु गरिन्छ, अनि उनीहरूको परिवारको घर तीन बेडरूमदेखि दुई बेडरूममा, दुई बेडरूमदेखि एक बेडरूममा र एक बेडरूमबाट भाडाको घरमा पुग्छ। छोराछोरीले स्कुलभन्दा बाहिर लिने शिक्षण सत्रको सङ्ख्या बढ्दै जान्छ, अनि तिनीहरूको घर झन्झन् सानो बन्दै जान्छ। कतिपय त्यस्ता आमाबुबा पनि हुन्छन्, जो आफ्ना सम्पूर्ण परिवार लिएर कहिले दक्षिणतिर त कहिले उत्तरतिर आउने र जाने गर्छन्, ताकि तिनीहरूका छोराछोरी राम्रा स्कुलमा जान सकून्, र अन्त्यमा, तिनीहरूलाई कहाँ जाने भन्‍ने नै थाहा हुँदैन, र तिनीहरूका छोराछोरीलाई आफ्नो गृहनगर कहाँ हो भन्‍ने नै थाहा हुँदैन, र ठूलो अस्तव्यस्तता हुन्छ। आमाबुबाले छोराछोरीहरू वयस्क नहुँदै उनीहरूको भविष्यको लागि विविध मूल्यहरू चुकाउँछन्, ताकि छोराछोरीहरू पछि नपरून्, बढ्दो प्रतिस्पर्धात्मक समाजअनुकूल बन्न सकून्, र पछि गएर उनीहरूले राम्रो जागिर र नियमित आय प्राप्त गरून्। कतिपय आमाबुबाहरू अत्यन्तै सक्षम हुन्छन्, तिनीहरूले ठूला व्यवसाय चलाउने वा उच्च अधिकारीको रूपमा सेवा गर्ने गर्छन्, र छोराछोरीहरूमा उच्च र अति ठूलो लगानी गर्छन्। कतिपय आमाबुबाहरू सक्षम हुँदैनन्, तर अरूले जस्तै, तिनीहरूले पनि छोराछोरीलाई गतिलो स्कुलमा र छुट्टीपछिका कक्षाहरू, नृत्य कक्षाहरू, र कला कक्षाहरूमा विभिन्न भाषाहरू र सङ्गीत सिक्न पठाउन चाहन्छन्, र छोराछोरीमाथि अत्यन्तै धेरै दबाब र पीडा थोपर्छन्। तिनीहरूका छोराछोरीले त्यसपछि सोच्छन्: “मलाई कहिले अलिअलि खेल्न दिने होलान्‌? म कहिले बढेर ठूला मानिसहरूले जस्तै आफ्नो निर्णय आफै गर्न सक्ने हुँला? म कहिलेदेखि ठूला मानिसहरूझैँ स्कुल जानैनपर्ने हुन्छु होला? म कहिले अलिकति टिभी हेर्न, दिमागबाट सबथोक हटाउन, र आमाबुबाले नडोर्‍याईकनै एक्लै कतै हिँड्न सक्ने हुन्छु होला?” तर उनीहरूका आमाबुबाले प्राय: यसो भनिरहन्छन्: “यदि तैँले राम्ररी पढिनस् भने, भविष्यमा तैँले मागेर खानुपर्नेछ। हेर्, तँमा कति थोरै भावी सम्भावना छ! तैँले अझै खेल्ने बेला भएको छैन, तैँले ठूलो भएपछि खेल्न सक्छस्! अहिले खेलेर बसिस् भने, भविष्यमा तँ सफल हुनेछैनस्; पछि खेलिस् भने, तैँले धेरै र राम्रो तरिकाले रमाउन सक्छस्, तैँले संसार घुम्न सक्छस्। के तैँले संसारका ती सबै सम्पन्न मानिसहरू देखेको छैनस्—के तिनीहरू सानोमा खेलेर बसेका थिए र? तिनीहरू बस पढिरहन्थे।” आमाबुबाले उनीहरूलाई ढाँट्ने काम मात्र गर्छन्। के ती सम्पन्न मानिसहरू पढेको पढ्यै मात्र गरेर कहिल्यै नखेलेको ती आमाबुबाले आफ्नै आँखाले देखे र? के तिनीहरूले यो मामला बुझ्छन् त? संसारका कतिपय धनी र सबैभन्दा सम्पन्न मानिसहरू विश्‍वविद्यालय नै गएनन्—यो तथ्य हो। कहिलेकाहीँ आमाबुबाहरू बोल्दा, तिनीहरूले छोराछोरीमाथि चालबाजी मात्र गरिरहेका हुन्छन्। छोराछोरी वयस्कतामा नपुग्दै, आमाबुबाले छोराछोरीको भविष्य राम्रो बनाउन, र छोराछोरीलाई नियन्त्रणमा राखेर आज्ञापालन गराउनको निम्ति हरप्रकारका झूट बोल्छन्। अवश्य नै, तिनीहरूले भएभरका दुःख पनि सहन्छन्, र यसको लागि हरप्रकारका मूल्य चुकाउँछन्। “आमाबुबाको तथाकथित प्रशंसनीय प्रेम” भनेको यही हो।

सन्तानप्रतिका आफ्ना अपेक्षाहरू पूरा होऊन् भनेर आमाबुबाले आफ्ना छोराछोरीमाथि धेरै आशाहरू राख्ने गर्छन्। यसकारणले गर्दा, तिनीहरूले आफ्ना शब्दहरूमार्फत छोराछोरीलाई शिक्षा र मार्गदर्शन दिने र उनीहरूमाथि प्रभाव जमाउने मात्र गर्दैनन्, त्यो सँगसँगै, ठोस कदमहरू चालेर छोराछोरीलाई नियमनसमेत गर्छन्, र छोराछोरीलाई तिनीहरूको आज्ञापालन गर्ने, तिनीहरूले तोकेको मार्ग र स्थापित गरेको निर्देशनअनुसार व्यवहार गर्ने र जिउनेसमेत तुल्याउँछन्। छोराछोरी यसो गर्न इच्छुक होऊन् वा नहोऊन्, तर मूलभूत रूपमा आमाबुबाले एउटै कुरा भनिरहन्छन्: “यदि तैँले मेरो कुरा सुनिनस् भने, तैँले पछुताउनेछस्! यदि तँ मेरो कुरा मान्दैनस् वा आफ्नो पढाइलाई गम्भीरतापूर्वक लिँदैनस् र कुनै दिन पछुतो भयो भने, मेरो छेउ नआउनू, मैले तँलाई त्यसो भनिन नभन्‍नू!” एक पटक, हामी केही मामलाको लागि एउटा भवनमा गयौँ, र केही कामदारहरूले धेरै मेहनत लगाएर केही फर्निचरहरू सिँढीबाट माथि उकालिरहेको देख्यौँ। तिनीहरूको जम्काभेट आफ्नो छोरालाई लिएर सिँढीबाट तल झरिरहेकी एउटी आमासँग भयो। यदि कुनै सामान्य व्यक्तिले यो दृश्य देखेको भए, उसले भन्थ्यो होला: “फर्निचर सार्ने मानिसहरू आइरहेका छन्, बाटो छोडिदिऊँ।” अनि, तल गइरहेका मानिसहरूले कुनै कुरासँग नठोक्किई वा कामदारहरूलाई दुःख नदिई चाँडो-चाँडो तिनीहरूको बाटोबाट पन्छिनुपर्थ्यो होला। तर जब ती आमाले यो दृश्य देखी, उसले त्यही मौका पारेर केही परिस्थितिगत ज्ञान सिकाउन थालिहाली। म अझै पनि उसले भनेको कुरा प्रस्टसित सम्झिन सक्छु। उसले के भनेकी थिई त? उसले यसो भनेकी थिई: “हेर त, तिनीहरूले सारिरहेका सामानहरू कति गह्रौँ छन्, र यो काम कति थकाइलाग्दो छ। तिनीहरूले सानो हुँदा आफ्नो पढाइलाई गम्भीरतासाथ लिएनन्, र तिनीहरूले अहिले राम्रो जागिर पाउन सक्दैनन्, र त्यसैले फर्निचर सार्नु र कडा परिश्रम गर्नुपरेको छ। के तिमी यो कुरा बुझ्छौ?” लाग्थ्यो, त्यो छोराले आधाउधी कुरा बुझ्यो, र उसले आमाको कुरा सही हो भन्‍ने विश्‍वास गर्‍यो। उसको आँखामा डर, त्रास, र विश्‍वासको साँचो भाव देखियो, उसले शिर हल्लायो, अनि फेरि ती कामदारहरूलाई हेर्‍यो। अनि, त्यो आमाले हतारिँदै मौका छोपेर छोरालाई पाठ पढाउँदै यसो भनी: “कुरा बुझ्यौ नि? तिमीले सानो छँदा आफ्नो पढाइलाई गम्भीरतापूर्वक लिएनौ भने, ठूलो भएपछि जीवन गुजारा गर्न तिमीले यसरी नै फर्निचर सार्नु र कडा परिश्रम गर्नुपर्नेछ।” के यी अभिव्यक्तिहरू सही थिए त? (थिएनन्।) अनि, ती कुन रूपमा गलत थिए? त्यो आमाले मौका मिल्नेबित्तिकै आफ्नो छोरालाई पाठ सिकाई—यो कुरा सुनेपछि तँलाई त्यो छोराको मानसिकता कस्तो भयो जस्तो लाग्छ? के ऊ यी अभिव्यक्तिहरू सही हुन् कि गलत भनेर छुट्ट्याउन सक्षम थियो त? (थिएन।) त्यसोभए, उसले के सोच्यो होला? (“यदि मैले आफ्नो पढाइलाई गम्भीरतापूर्वक लिइनँ भने, मैले भविष्यमा यसरी नै कडा परिश्रम गर्नुपर्नेछ।”) उसले यस्तो सोच्यो होला: “ओहो हुँदैन, कडा परिश्रम गर्ने सबै मानिसहरूले आफ्नो पढाइलाई गम्भीरतापूर्वक लिएका रहेनछन्। मैले आमाको कुरा सुन्नैपर्छ, र आफ्नो पढाइमा राम्रो गर्नैपर्छ। मेरी आमा सही हुन्, अध्ययन नगर्नेहरू सबैले कडा परिश्रम गर्नुपर्छ।” उसले यसरी आमाबाट पाउने विचारहरू जीवनभर उसको हृदयमा सत्यता बनेर बस्छन्। ल भन् त, के यो आमा मूर्ख होइन र? (हजुर, हो।) अनि, ऊ कुन रूपमा मूर्ख हो? यदि उसले यो मामलामार्फत आफ्नो छोरालाई पढ्न बाध्य तुल्याउँछे भने, के त्यो छोराले पक्कै केही नतिजा हात पार्नेछ त? के त्यसले भविष्यमा उसले कडा परिश्रम गर्न वा पसिना चुहाउन नपर्ने प्रत्याभूति गर्छ त? के त्यो आमाले यो मामला अर्थात् यो दृश्यमार्फत आफ्नो छोरालाई डर देखाउनु राम्रो कुरा हो त? (यो खराब कुरा हो।) यसले छोरालाई जीवनभर असर गर्नेछ। यो राम्रो कुरा होइन। यो बच्चाले ठूलो भएपछि यी वचनहरूलाई अलिअलि खुट्ट्याउन सके पनि, उसकी आमाले व्यक्त गरेको यो सिद्धान्तलाई उसको हृदय र अवचेतन मनबाट हटाउन अझै गाह्रै हुनेछ। केही हदसम्म, यसले उसलाई विचलित गर्नेछ र उसका सोचहरूलाई बाँध्नेछ, र विभिन्‍न कुराहरूबारेका उसका विचारहरू निर्देशित गर्नेछ। बच्चाहरू वयस्क हुनुपहिले, आमाबुबाले उनीहरूप्रति राख्ने धेरैजसो अपेक्षाहरूमा उनीहरूले धेरै पढ्न सकून्, धेरै कोसिस गर्न र लगनशील हुन सकून्, र तिनीहरूका अपेक्षाहरू पूरा गर्न असफल नहोऊन् भन्‍ने कुराहरू पर्छन्। त्यसकारण, छोराछोरी वयस्क बन्नुपहिले, जति नै मूल्य चुकाउनुपरे पनि, आमाबुबाले छोराछोरीको लागि सबथोक गर्छन्, तिनीहरूले आफ्नो जवानी, आफ्नो वर्ष र समय, साथै आफ्नो स्वास्थ्य र सामान्य जीवनयापन नै त्यागिदिन्छन्, र कतिपय आमाबुबाले त छोराछोरीलाई तालिम दिन र स्कुल जाँदा उनीहरूलाई पढाइमा मद्दत गर्न आफ्नो जागिर, आकाङ्क्षा वा आस्थासमेत त्याग्छन्। मण्डलीमा, केही त्यस्ता धेरै मानिसहरू छन्, जो छोराछोरीलाई तालिम दिँदै आफ्नो सारा समय खर्चन्छन्, ताकि ती छोराछोरीहरू वयस्क बनेपछि तिनीहरूको बाहुली बन्‍न सकून्, ती छोराछोरीले आफ्नो करियरमा सफलता पाउन र भविष्यमा सुरक्षित जागिर पाउन सकून्, र ती छोराछोरीको काममा परिस्थितिहरू राम्रा भइदिऊन्। यी आमाबुबाहरू भेलामा जाने वा कर्तव्य निभाउने काम गर्दैनन्। तिनीहरूको हृदयमा तिनीहरूको आफ्नै आस्थाको सम्बन्धमा केही मागहरू हुन्छन्, र तिनीहरूसँग थोरथोरै सङ्कल्प र आकाङ्क्षा हुन्छ, तर छोराछोरीप्रतिका अपेक्षाहरू त्याग्न नसक्ने हुनाले, तिनीहरू यो अवधिमा छोराछोरीहरू वयस्कतामा नपुगुन्जेल, उनीहरूकै साथमा रहन रोज्छन्, र यसरी तिनीहरूले सृष्टि गरिएका प्राणीको रूपमा रहेका आफ्ना कर्तव्यहरू, र आस्थाको सम्बन्धमा तिनीहरूका आफ्नै पछ्याइहरू त्यागिदिन्छन्। यो सबैभन्दा दुखद कुरा हो। कतिपय आमाबुबाहरूले आफ्ना छोराछोरीलाई अभिनेता-अभिनेत्री, कलाकार, लेखक वा वैज्ञानिक बनाउन र छोराछोरीलाई तिनीहरूका अपेक्षाहरू पूरा गर्न सक्षम तुल्याउन तालिम दिनहेतु धेरै मूल्य चुकाउँछन्। तिनीहरूले छोराछोरीको साथमा रहनको निम्ति आफ्नो जागिर छोड्छन्, करियर त्याग्छन्, र त्योभन्दा बढी, तिनीहरूले आफ्नै सपना र आनन्द त्याग्छन्। अनि, छोराछोरीको लागि आफ्नो वैवाहिक जीवन त्याग्ने आमाबुबाहरूसमेत हुन्छन्। सम्बन्धविच्छेद भएपछि, छोराछोरी हुर्काउने र तालिम दिने गह्रुङ्गो बोझ तिनीहरू एक्लैले बोक्छन्, छोराछोरीको लागि आफ्नो ज्यान दाउमा राख्छन्, र आफूलाई छोराछोरीको भविष्यप्रति समर्पित गर्छन्, ताकि तिनीहरूले छोराछोरीप्रतिका आफ्ना अपेक्षाहरू साकार पार्न सकून्। कतिपय त्यस्ता आमाबुबाहरू पनि हुन्छन्, जो आफ्ना छोराछोरी वयस्क नहुन्जेल आफूले गर्नुनपर्ने धेरै कामहरू गर्छन्, धेरै अनावश्यक मूल्यहरू तिर्छन्, आफ्नो समय, शारीरिक स्वास्थ्य, र पछ्याइहरू त्याग्छन्, ताकि भविष्यमा तिनीहरूका छोराछोरी अगाडि बढ्न र समाजमा स्थापित हुन सकून्। एकातिर, आमाबुबाको हकमा, यी कुराहरू अनावश्यक त्यागहरू हुन्। अर्कोतिर, छोराछोरीको हकमा, वयस्क हुनुपहिले, उनीहरूमाथि यी रणनीतिले ठूलो दबाब र बोझ थपिदिन्छन्। यस्तो किन हुन्छ भने, उनीहरूका आमाबुबाले धेरै मूल्य चुकाएका हुन्छन्, र चाहे त्यो पैसा र समयको रूपमा होस् वा शक्तिको रूपमा होस्, उनीहरूका आमाबुबाले ज्यादै धेरै खर्च गरेका हुन्छन्। तथापि, यी बच्चाहरूमा वयस्कता आउनु पहिले, र उनीहरूसँग सही र गलत छुट्ट्याउने क्षमता नहुन्जेल, उनीहरूसँग अर्को कुनै विकल्प हुँदैन; उनीहरू आमाबुबाले गर्ने व्यवहारहरू स्विकार्न बाध्य हुन्छन्। उनीहरूको मनको गहिराइमा केही सोचहरू हुने भए पनि, उनीहरूले अझै पनि आमाबुबाका कार्यहरू स्विकारी नै रहन्छन्। यी परिस्थितिहरूमा, बालबालिकाले अबोध रूपमै के सोच्न थाल्छन् भने, उनीहरूका आमाबुबाले उनीहरूलाई तालिम दिन अत्यन्तै ठूलो मूल्य चुकाएका छन् र उनीहरूले यो जुनीमा आमाबुबालाई पूरै ऋण वा हर्जाना तिर्न सक्नेछैनन्। फलस्वरूप, आमाबुबाले उनीहरूलाई तालिम र साथ दिइरहेको बखत, उनीहरू सोच्छन् कि आमाबुबाको ऋण तिर्नको निम्ति उनीहरूले गर्न सक्ने भनेको आमाबुबालाई खुसी पार्नु, ठूला उपलब्धिहरू हासिल गरेर तिनीहरूलाई सन्तुष्ट पार्नु, र तिनीहरूलाई निराश नबनाउनु मात्र हो। आमाबुबाको सम्बन्धमा भन्नुपर्दा, छोराछोरीमा वयस्कता आउनु पहिलेको समयमा, तिनीहरूले यी मूल्यहरू चुकाएपछि, र छोराछोरीप्रति तिनीहरूका अपेक्षाहरू झन्झन् बढ्दै जाँदा, तिनीहरूको मानसिकता बिस्तारै छोराछोरीप्रतिका मापदण्डहरूले भरिन्छ। यसको मतलब, आमाबुबाले यी तथाकथित मूल्यहरू तिरेपछि र यी तथाकथित खर्चहरू गरेपछि, तिनीहरू आफ्ना छोराछोरीले सफलता प्राप्त गर्नैपर्छ र तिनीहरूको ऋण तिर्न ठूला उपलब्धिहरू हासिल गर्नैपर्छ भन्‍ने माग गर्छन्। त्यसकारण, यो कुरालाई हामीले चाहे आमाबुबाको नजरले हेरे पनि वा बच्चाको नजरले हेरे पनि, यो “अर्पित गर्ने” र “अर्पित गरिने” बीचको सम्बन्धभित्र, छोराछोरीप्रति आमाबुबाले राख्ने अपेक्षाहरू झन्झन् बढ्दै जान्छन्। “तिनीहरूका अपेक्षाहरू झन्झन् बढ्दै जान्छन्” भनेर भन्नु यो कुरालाई व्यक्त गर्ने राम्रो तरिका हो। वास्तवमा, आमाबुबाहरूले जति बढी अर्पण र त्याग गर्छन्, हृदयको गहिराइमा त्यति नै तिनीहरूले आफ्ना छोराछोरीले सफलता प्राप्त गरेर तिनीहरूको ऋण तिर्नुपर्छ भन्‍ने सोच्छन्, र सँगसँगै, त्यति नै ती छोराछोरी तिनीहरूप्रति ऋणी छन् भन्‍ने पनि ठान्छन्। आमाबुबाले जति बढी अर्पण गर्छन्, र जति बढी आशा राख्छन्, तिनीहरूका अपेक्षा त्यति नै उच्च बन्छन्, र छोराछोरीले तिनीहरूको ऋण तिर्ने अपेक्षा त्यति नै बढ्दै जान्छन्। “उनीहरूले धेरै कुराहरू सिक्नु आवश्यक छ, उनीहरू पछि पर्नु हुँदैन” भन्‍नेदेखि “उनीहरू ठूला भएपछि, उनीहरू संसारमा धेरै अगाडि पुग्नुपर्छ, र समाजमा स्थापित हुनुपर्छ” भन्‍नेसम्मका सन्तानप्रतिका आमाबुबाका अपेक्षाहरू बिस्तारै तिनीहरूले छोराछोरीलाई दिने मापदण्ड बन्छन्। त्यो मापदण्ड यस्तो हुन्छ: तँ ठूलो भएर समाजमा स्थापित भएपछि, आफू कहाँबाट आएको हुँ भन्‍ने कुरा नबिर्सनू, आफ्ना आमाबुबालाई नबिर्सनू, तैँले सुरुमा तेरा आमाबुबाको ऋण तिर्नुपर्छ, तैँले तिनीहरूप्रति सन्तानीय भक्ति धर्म देखाउनुपर्छ, र तिनीहरूलाई राम्रो जीवन जिउन मद्दत गर्नुपर्छ, किनकि यो संसारमा तिनीहरू नै तेरा हितकारी मानिसहरू हुन्, तिनीहरूले नै तँलाई तालिम दिएका हुन्; तँ अहिले समाजमा स्थापित हुनु, साथै तैँले पाएको सबथोक, र तँसित भएको सबथोक तेरा आमाबुबाको अथक प्रयासद्वारा आर्जित भएका हुन्, त्यसैले तैँले बाँकी जीवनभर तिनीहरूको ऋण तिर्न, हर्जाना भर्न, र तिनीहरूलाई असल व्यवहार गर्नमा खर्चनुपर्छ। छोराछोरी वयस्क हुनुपहिले उनीहरूप्रति आमाबुबाले राख्ने अपेक्षाहरू—अर्थात् छोराछोरी समाजमा स्थापित होऊन् र संसारमा अगाडि पुगून् भन्‍ने अपेक्षाहरू—यसरी विकसित हुँदै, बिस्तारै आमाबुबाका निकै सामान्य अपेक्षाबाट छोराछोरीप्रतिका आमाबुबाका एक प्रकारका मापदण्ड र उक्साहटमा परिणत हुन्छन्। मानौँ, छोराछोरी वयस्कावस्थामा नपुग्दैको समयमा, उनीहरूले राम्रो ग्रेड प्राप्त गर्दैनन् रे; मानौँ, उनीहरूले विद्रोह गर्छन् रे, पढ्न वा आमाबुबाको आज्ञापालन गर्न चाहन्नन् रे, अनि तिनीहरूको अवज्ञा नै गर्छन् रे। अनि, उनीहरूका आमाबुबाले यसो भन्‍नेछन्: “के तैँले यो मेरो लागि सजिलो छ भन्ठान्छस्? तँलाई मैले यो सबै कसको निम्ति गरिरहेको छु भन्‍ने लाग्छ? म यो काम तेरै राम्रोको लागि गरिरहेको छु, हैन र? मैले जे गर्छु त्यो तेरै निम्ति गर्छु, तर तँ त्यसको कदरसमेत गर्दैनस्। के तँ मूर्ख होस्?” तिनीहरूले यी शब्दद्वारा छोराछोरीलाई तर्साउनेछन् र बन्धक बनाउनेछन्। के यस्तो शैली ठिक हो त? (होइन।) यो ठिक होइन। आमाबुबाको यो “आदर्शमयी” पाटो तिनीहरूको घृणित पाटो पनि हो। अनि, यी शब्दहरूमा ठ्याक्कै के गलत छ? (आमाबुबाले आफ्ना छोराछोरीप्रति अपेक्षाहरू राख्नु र उनीहरूलाई तालिम दिनु एकतर्फी प्रयासहरू हुन्। तिनीहरूले छोराछोरीमाथि निश्‍चित दबाबहरू थोपर्छन्, उनीहरूलाई विविध विषयहरू अध्ययन गर्न लगाउँछन्, ताकि छोराछोरीले राम्रा सम्भाव्यता प्राप्त गरून्, आमाबुबालाई गौरवान्वित तुल्याऊन्, र भविष्यमा आमाबुबाप्रति सन्तानीय भक्ति देखाऊन्। वास्तवमा, आमाबुबाले जे गर्छन्, त्यो आफ्नै लागि गरेका हुन्छन्।) यदि हामीले आमाबुबाहरू आफ्नै हितको काम गर्ने र स्वार्थी हुन्छन् भन्‍ने तथ्यलाई एकातिर राखेर, तिनीहरूले छोराछोरीहरू वयस्क नहुँदै उनीहरूलाई सिकाउने विचार, र उनीहरूमाथि थोपर्ने दबाब, र छोराछोरीले यो वा त्यो विषय पढून्, उनीहरू ठूला भएपछि यो वा त्यो करियरमा संलग्न होऊन्, र यस्तो वा त्यस्तो सफलता प्राप्त गरून् भनेर तिनीहरूले लाद्‍ने मापदण्डहरूबारे मात्र कुरा गर्‍यौँ भने—यस्ता विधिहरूको प्रकृति कस्तो हुन्छ? अहिलेको लागि, हामी आमाबुबाले किन यी काम गरिरहेका हुन्छन्, वा यी विधिहरू उचित हुन् होइनन् भनेर मूल्याङ्कन गर्नेछैनौँ। हामी पहिला यी विधिहरूको प्रकृतिबारे सङ्गति र चिरफार गर्नेछौँ, अनि यी विधिहरूको सारसम्बन्धी हाम्रो चिरफारको आधारमा अभ्यासको अझ सही मार्ग खोज्नेछौँ। यदि हामीले त्यो दृष्टिकोणबाट सत्यताको यो पक्ष सङ्गति गर्‍यौँ र बुझ्यौँ भने, त्यो सही हुनेछ।

सबैभन्दा पहिले, हामी आमाबुबाहरूले आफ्ना छोराछोरीहरूप्रति राख्ने यी माग र अपनाउने यी शैलीहरूलाई हेरौँ—ती सही छन् कि गलत छन्? (ती गलत छन्।) त्यसोभए, अन्ततः आमाबुबाहरूले आफ्ना छोराछोरीहरूप्रति अपनाउने यी शैलीहरूका हकमा मुख्य दोषी के हो? के यो आफ्ना छोराछोरीहरूप्रतिका आमाबुबाका अपेक्षाहरू होइनन् र? (हो।) आमाबुबासँग आफ्नो व्यक्तिपरक चेतनाभित्र आफ्ना छोराछोरीको भविष्यबारे सबै प्रकारका अनुमान, योजना, र निर्णयहरू हुन्छन्, र फलस्वरूप, तिनीहरू यी अपेक्षाहरू विकास गर्छन्। यी अपेक्षाहरूद्वारा प्रेरित भएर, आमाबुबाहरू आफ्ना छोराछोरीहरूले अभिनय, नृत्य, चित्रकला, इत्यादि जस्ता विभिन्‍न सीप सिक्नुपर्ने माग गर्छन्, र आफ्ना छोराछोरीहरू प्रतिभाशाली व्यक्ति बनेपछि, तिनीहरूलाई अरूको मुनि जिउनुको सट्टा अरूभन्दा माथि उठ्न, निम्न-स्तरका अधीनस्थ कर्मचारी हुनुको सट्टा उच्च-पदस्थ अधिकारी बन्न, प्रबन्धक, कार्यकारी, र प्रमुख कार्यकारी अधिकृत बन्न, फर्च्युन ग्लोबल ५०० कम्पनीहरूमा काम गर्न, इत्यादि गर्न सजिलो हुनेछ भन्‍ने सोच्छन्। यी सबै आमाबुबाका व्यक्तिपरक विचारहरू हुन्। तर के बालबालिकाहरू वयस्कावस्थामा पुग्नुपहिले, उनीहरूमा आमाबुबाका अपेक्षाहरूको सारबारे कुनै बुझाइ हुन्छ त? (हुँदैन।) उनीहरूमा यी कुराहरूबारे बिलकुलै कुनै बुझाइ हुँदैन, उनीहरूले ती कुराहरू बुझ्दैनन्। अनि, साना बालबालिकाले केचाहिँ बुझ्छन् त? उनीहरूले विद्यालय गएर पढ्न सिक्ने, मेहनत गरेर पढ्ने, र असल र सुशील बालबालिका हुने कुरा मात्र बुझ्छन्। यो आफैमा धेरै राम्रो कुरा हो। विद्यालय गई तोकिएको समयतालिकाअनुसार कक्षामा बस्नु, र घर गएर आफ्नो गृहकार्य सकाउनु—बालबालिकाले बुझ्ने कुराहरू यिनै हुन्, बाँकी कुराहरू त खेल्ने, खाने, मनोकल्पना गर्ने, सपना देख्‍ने, आदि इत्यादि मात्र हुन्। वयस्क हुनुभन्दा पहिले, बालबालिकामा आफ्नो जीवन मार्गका अपरिचित कुराहरूबारे बिलकुलै बुझाइ हुँदैन, र उनीहरूले ती कुराहरूबारे कुनै परिकल्पना पनि गर्दैनन्। यी बच्चाहरू वयस्क भएपछिको समयबारे गरिएका सबै परिकल्पना वा निर्णयहरू उनीहरूका आमाबुबाबाट आउँछन्। त्यसकारण, आमाबुबाले आफ्ना छोराछोरीप्रति राख्ने यस्ता त्रुटिपूर्ण अपेक्षाहरूको तिनीहरूका छोराछोरीसँग कुनै सम्बन्ध हुँदैन। बालबालिकाले आफ्ना आमाबुबाका अपेक्षाहरूको सार खुट्ट्याउनु मात्र जरुरी छ। आमाबुबाका यी अपेक्षाहरू के कुरामा आधारित हुन्छन्? ती कहाँबाट आउँछन्? ती समाज र संसारबाट आउँछन्। यी सबै अभिभावकीय अपेक्षाको उद्देश्य भनेको छोराछोरीलाई यस संसार र समाजमा अनुकूल हुन, संसार र समाजबाट निकालिनबाट जोगिन, र समाजमा आफूलाई स्थापित गर्न, सुरक्षित जागिर, स्थिर परिवार, र स्थिर भविष्य प्राप्त गर्न सक्षम बनाउनु हो, त्यसैले आमाबुबाहरूले आफ्ना सन्तानबाट विभिन्‍न व्यक्तिपरक अपेक्षा राख्छन्। उदाहरणका लागि, अहिले कम्प्युटर इन्जिनियर हुनु निकै लोकप्रिय छ। कतिपय मानिस भन्छन्: “मेरो छोरो भविष्यमा कम्प्युटर इन्जिनियर बन्नैपर्छ। यस क्षेत्रमा काम गर्ने मानिसहरूले धेरै पैसा कमाउन सक्छन्, र यसले तिनीहरूका आमाबुबालाई पनि राम्रो देखाउँछ!” जब छोराछोरीमा समाज वा कामका बारेमा राम्रो बुझाइ हुँदैन, तब आमाबुबाहरू अघि बढ्छन् र तिनीहरूका लागि करियर छनौट गर्छन् वा तिनीहरूको भविष्यको योजना बनाउँछन्। के यो गलत होइन? (हो।) यी आमाबुबाहरूले पूर्ण रूपमा आफ्नै प्राथमिकता र चाहनाहरूअनुसार आफ्ना छोराछोरीमाथि अपेक्षाहरू राखिरहेका हुन्छन्। के यो व्यक्तिपरक होइन र? (हो।) यो व्यक्तिपरक हो भन्नु त यसलाई राम्रोसँग प्रस्तुत गर्नु हो—वास्तवमा यो के हो? यो व्यक्तिपरकताको अर्को व्याख्या के हो? के यो स्वार्थीपन होइन र? के यो करकाप होइन र? (हो।) तँलाई कुनै निश्चित पेसा मन पर्छ, तँ अधिकारी बन्न, धनी बन्न, समाजमा आकर्षक र सफल बन्न चाहन्छस्, त्यसैले तँ आफ्ना छोराछोरीलाई पनि त्यस्तै व्यक्ति हुन र त्यस्तै मार्गमा हिँड्न लगाउँछस्। तर तिनीहरूले भविष्यमा त्यो काम गर्न सक्नेछन् कि छैनन्, वा त्यो काम साँच्चै तिनीहरूका लागि सुहाउँदो छ कि छैन भनी भन्न गाह्रो छ। अनि त्यसोभए तिनीहरूको नियति वास्तवमा के हो त? परमेश्‍वरले तिनीहरूमाथि कसरी सार्वभौमिकता राख्नुहुनेछ र तिनीहरूका लागि कसरी प्रबन्धहरू गर्नुहुनेछ? के तँलाई यी कुराहरू थाहा छ? कतिपय मानिस भन्छन्: “मलाई ती कुराहरूको मतलब छैन। यो मैले, एक अभिभावकका रूपमा मन पराउने कुरा हुञ्जेल ठीक छ। मलाई यो मन पर्ने हुनाले, म तिनीहरूमाथि यस प्रकारका अपेक्षाहरू राख्छु।” के त्यो ज्यादै स्वार्थी कुरा होइन र? (हो।) यसलाई राम्रोसँग प्रस्तुत गर्दा, यो धेरै व्यक्तिपरक छ, यो केवल आफ्नै कुरा सुन्नु हो, तर वास्तवमा, यो के हो? यो एकदमै स्वार्थी कुरा हो! यी आमाबुबाहरू आफ्ना छोराछोरीको क्षमता वा प्रतिभालाई ख्याल गर्दैनन्, र तिनीहरू हरेक व्यक्तिको नियति र जीवनका लागि परमेश्‍वरले गर्नुभएका प्रबन्धहरूको वास्ता गर्दैनन्। तिनीहरू यी कुराहरूलाई ख्याल गर्दैनन्, तिनीहरू केवल इच्छाजनक सोचाइमा आधारित भएर आफ्नै प्राथमिकता र योजनाहरूलाई आफ्ना छोराछोरीमाथि जबरजस्ती लाद्छन्। कतिपय मानिस भन्छन्: “यदि मैले यी प्रबन्धहरू गरिनँ भने, तिनीहरूको भविष्य प्रभावित हुनेछ। तिनीहरू जवान र भोला छन्, र तिनीहरूले बुझ्ने बेलासम्म, सबै कुरा धेरै ढिलो भइसकेको हुनेछ। मैले एक अभिभावकका रूपमा मेरा छोराछोरीको चिन्ता गर्नुपर्छ र तिनीहरूका लागि सबै कुराको प्रबन्ध गर्नुपर्छ। यो एक अभिभावकको जिम्मेवारी हो!” यो भनाइमा केही गलत छैन, तर यदि तेरा योजना र प्रबन्धहरू तेरा छोराछोरीलाई चाहिने कुरा होइनन्, बरु तैँले तिनीहरूमाथि लाद्ने कुराहरू हुन् भने, त्यो उचित हुँदैन। आफ्ना छोराछोरीका लागि धेरै आमाबुबाका योजना र प्रबन्धहरू सबै खेर जान्छन्। यसको कारण के हो? यसको कारण के हो भने, आमाबुबाहरू आफ्ना छोराछोरीलाई साँचो रूपमा बुझ्दैनन्; तिनीहरूलाई आफ्ना छोराछोरी आफ्नो जीवनमा कुन मार्गमा हिँड्नेछन् वा तिनीहरू कस्तो प्रकारको व्यक्ति बन्नेछन् भन्‍ने थाहा हुँदैन। त्यस अवस्थामा, के त्यस्ता प्रबन्धहरू अन्धाधुन्ध प्रबन्धहरू होइनन् र? धेरै मानिसले अध्ययन गर्दा राम्रा विषयहरू छनौट गर्छन्, तर स्नातक गरेपछि तिनीहरू सम्बन्धित क्षेत्रमा किन काम गर्न सक्दैनन्? यो पूर्ण रूपमा व्यक्तिको नियतिद्वारा निर्धारित हुन्छ; यसमा परमेश्‍वरको सार्वभौमिकता र प्रबन्धहरू छन्। जहाँसम्म व्यक्तिले कस्तो प्रकारको करियर छनौट गर्नुपर्छ, उसले कस्तो प्रकारको जीवन मार्ग छनौट गर्नुपर्छ भन्‍ने कुरा छ, कसैले पनि यी कुराहरू छर्लङ्गै देख्न सक्दैन—हरेक व्यक्तिको नियतिको आफ्नै गति र आफ्नै नियमहरू हुन्छन्—र उसका आमाबुबासँग तिनको कुनै सम्बन्ध हुँदैन। सोच त, जब छोराछोरी साना हुन्छन्, तब तिनीहरूका आमाबुबाले तिनीहरूलाई जस्तोसुकै शिक्षा दिए पनि, समाजबारे तिनीहरूको ज्ञान पूर्ण रूपमा खाली हुन्छ। तिनीहरूले आफ्नो मानवता परिपक्व भएपछि समाजको प्रतिस्पर्धा, जटिलता, र अन्धकार, र समाजका विभिन्‍न अन्यायहरू महसुस गर्नेछन्। यो तिनीहरूले सानैदेखि आफ्ना आमाबुबाबाट प्राप्त गर्ने शिक्षाको कारणले होइन। तिनीहरूका आमाबुबाले तिनीहरूलाई सानैदेखि “तिमीले मानिसहरूसँग अन्तरक्रिया गर्दा केही कुरा भित्रै राख्नुपर्छ” भनेर सिकाए पनि, तिनीहरू त्यसलाई एक प्रकारको धर्मसिद्धान्तका रूपमा मात्रै लिनेछन्। तिनीहरूले आफ्ना आमाबुबाको सल्लाह साँच्चै बुझेपछि मात्रै त्यसअनुसार साँच्चै काम गर्न सक्नेछन्। जब तिनीहरू आफ्ना आमाबुबाको सल्लाह बुझ्दैनन्, तब तिनीहरूका आमाबुबाले तिनीहरूलाई जतिसुकै सिकाउने प्रयास गरे पनि, त्यो तिनीहरूका लागि एक प्रकारको धर्मसिद्धान्त मात्रै रहनेछ। त्यसकारण, कतिपय आमाबुबाले “यो समाज अत्यन्तै प्रतिस्पर्धी छ, र मानिसहरू अति धेरै दबाबमा जिउँछन्; यदि मैले सानै उमेरदेखि मेरा छोराछोरीको शिक्षाको गति बढाइनँ र तिनीहरूलाई ठोस ज्ञान प्राप्त गराइनँ भने, तिनीहरूले भविष्यमा पीडा र कष्ट भोग्नुपर्नेछ” भन्‍ने सोच्दा, के यो विचार औचित्यपूर्ण छ? (छैन।) तँ आफ्ना छोराछोरीले भविष्यमा त्यो कष्ट कम भोगून् भनेर तिनीहरूलाई सानै उमेरदेखि यो दबाब सहन लगाइरहेको छस्, र तिनीहरूले केही पनि नबुझ्ने उमेरदेखि नै यो दबाब बोक्न लगाइरहेको छस्। के तिनीहरूले यो दबाब सहेको कारणले तिनीहरू साँच्चै केही बन्नेछन् भन्ने कुरा साँच्चै हो त? यदि तिनीहरू कुनै उचित सीप वा ज्ञान प्राप्त गर्न असफल भए भने, के त्यो सबै बेकार हुनेछैन र? तिनीहरूलाई सानै उमेरदेखि दबाब सहन लगाउनु तिनीहरूको शारीरिक र मानसिक स्वास्थ्यका लागि लाभदायक हुँदैन। यदि त्यसले केही रोग र परिणाम ल्यायो भने, के त्यो तिनीहरूलाई हानि पुऱ्याउनु होइन र? के तँ यो साँच्चै तिनीहरूको आफ्नै भलाइका लागि गरिरहेको छस्? तिनीहरूले नबुझ्नु अनिवार्य रूपमै खराब कुरा होइन। कम्तीमा तिनीहरू केही वर्ष आरामदायी, सरल, र खुसी तरिकाले जिउन सक्छन्। यदि तिनीहरूले सानै उमेरदेखि यी कुराहरू छर्लङ्गै देख्न सके र यी दबाबहरू सहन थाले भने, यो तिनीहरूका लागि अनिवार्य रूपमै राम्रो कुरा हुनेछैन।

मानिसहरूले हरेक उमेर समूहमा जे गर्नुपर्ने हो, त्यो कुरा आमाबुबाबाट पाउने शिक्षामा नभई, तिनीहरूको उमेर र तिनीहरूको मानवताको परिपक्वतामा आधारित हुन्छ। वयस्क हुनुपहिले, बालबालिकाले खेल्ने, सरल ज्ञान सिक्ने र आधारभूत शिक्षा प्राप्त गर्ने, विभिन्न कुराहरू सिक्ने, अरू बालबालिकासँग अन्तरक्रिया गर्न र ठूला मानिसहरूसँग घुलमिल हुन सिक्ने, र आफूवरपरका आफूले नबुझ्ने केही कुराहरू सामना गर्न सिक्ने काम मात्र गर्नुपर्छ। मानिसहरू वयस्कावस्थामा पुग्नुपहिले, तिनीहरूले वयस्क नभएका मानिसहरूले गर्ने कुराहरू गर्नुपर्छ। तिनीहरूले वयस्क मानिसहरूले झेल्नुपर्ने कुनै पनि दबाब, व्यवहार नियमहरू, वा जटिल कुराहरू झेल्नु हुँदैन। यस्ता कुराहरूले वयस्कावस्थामा नपुगेका मानिसहरूलाई मनोवैज्ञानिक असर पुर्‍याउँछन्, र ती कुराहरू आशिष् होइनन्। मानिसहरूले जति चाँडो यी वयस्क मानिसहरूका मामलाहरूबारे थाहा पाउँछन्, त्यसले तिनीहरूको कलिलो दिमागमा त्यति नै ठूलो झट्का दिन्छ। मानिसहरू वयस्कावस्थामा पुगेपछि, यी कुराहरूले तिनीहरूको जीवन वा अस्तित्वमा बिलकुलै कुनै मद्दत नगर्ने मात्र होइन; बरु उल्टै, तिनीहरूले अति कलिलो उमेरमा यी कुराहरू थाहा पाउने वा सामना गर्ने हुनाले, यी कुराहरू तिनीहरूमाथि एक प्रकारको बोझसमेत बन्छन् र यी कुराले तिनीहरूको अबोध दिमागमा यतिसम्‍म अदृश्य छायाँ पार्छन् कि यी कुराहरूले तिनीहरूलाई जीवनभर सताउनसमेत सक्छन्। यसबारे विचार गर्, मानिसहरू निकै सानो छँदै, यदि तिनीहरूले कुनै डरलाग्दो, तिनीहरूले स्विकार्नै नसक्ने, तिनीहरूले कहिल्यै कल्पना गर्न वा बुझ्‍नै नसक्ने वयस्क मानिसहरूसँग सम्बन्धित कुराबारे सुनेमा, त्यो दृश्य वा मामला, वा त्यसमा संलग्न मानिस, वस्तु र शब्दहरू समेतले तिनीहरूलाई जीवनभर पछ्याइरहनेछन्। यसले तिनीहरूमा एक प्रकारको छायाँ उब्जाउनेछ, र तिनीहरूको व्यक्तित्व र तिनीहरूले जीवनमा अँगाल्ने आचरण शैलीमा असर पुर्‍याउनेछ। उदाहरणको लागि, सबै बालबालिकाहरू छ-सात वर्षको उमेरमा अलि बदमास हुन्छन्। मानौँ, पढाइ चलिरहेको बेलामा एउटा बच्चाले सहपाठीसँग कानेखुसी गर्‍यो रे, अनि उसको शिक्षकले उसलाई गाली गर्छ, तर त्यो शिक्षकले उसलाई भएको कुराकै आधारमा मात्रै गाली गर्दैन, बरु व्यक्तिगत रूपमै आक्रमण गर्छ, र छुचुन्द्रोजस्तो अनुहार, र मुसे आँखा भएको भन्दै गाली गर्छ, र यस्तोसमेत भन्दै गाली गर्छ: “आफूलाई हेर्, तँ कति आस न बासको छस्। तँ जिन्दगीभर फेल हुनेछस्! यदि तैँले मेहनत गरेर पढिनस् भने, तँ मजदुर मात्र हुनेछस्। भविष्यमा तैँले मागेर खानुपर्नेछ! तँ ठ्याक्कै चोरजस्तो देखिन्छस्; तँसित चोरकै गुण छ!” त्यो बच्चाले यी शब्दहरू नबुझ्ने भए पनि, र उसको शिक्षकले यी कुराहरू भन्नुको कारण के हो वा यी कुराहरू साँचो हुन होइनन् भनेर थाहा नपाउने भए पनि, व्यक्तिगत आक्रमण गर्न प्रयोग गरियो यो वचन उसको हृदयमा एक प्रकारको अदृश्य र दुष्ट शक्ति बन्नेछ, र यसले उसको आत्मसम्मानमा घोच्नेछ, र उसलाई चोट दिनेछ। “छुचुन्द्रोजस्तो अनुहार, मुसे आँखा र गुच्‍चे टाउको भएको!”—व्यक्तिगत आक्रमण गर्न उसको शिक्षकले बोलेका यी शब्दहरूले उसलाई जीवनभर पछ्याइरहनेछन्। उसले कुनै करियर रोज्दा, आफूभन्दा उच्चपदस्थ र सहकर्मीहरूलाई भेट्दा, र दाजुभाइ-दिदीबहिनीलाई भेट्दा, उसको शिक्षकले व्यक्तिगत आक्रमण गर्न बोलेका यी शब्दहरू बारम्बार प्रकट भइरहनेछन्, र यी शब्दहरूले उसको संवेग र जीवनलाई प्रभावित पारिरहनेछन्। अनि अवश्य नै, तेरा आमाबुबाले तँप्रति राख्ने केही अनुचित अपेक्षाहरू, र तिनीहरूले तँमा सारेका केही संवेग, सन्देश, शब्द, सोच, विचार, आदि इत्यादि कुराले पनि तेरो अबोध दिमागमा कालो छायाँ नै उब्जाएका हुन्छन्। आमाबुबाको व्यक्तिपरक चेतनाको दृष्टिकोणबाट हेर्दा, तिनीहरूसँग कुनै खराब अभिप्रायहरू हुँदैनन्, तर तिनीहरूको अज्ञानताको कारण, तिनीहरू भ्रष्ट तुल्याइएका मानव भएको कारण, र तिनीहरूसित तँलाई व्यवहार गर्ने सिद्धान्तअनुरूपमा उचित विधिहरू नभएको कारण, तिनीहरूले तँलाई व्यवहार गर्दा सांसारिक प्रवृत्तिहरू मात्र पछ्याउन सक्छन्, र यसको अन्तिम नतिजास्वरूप तिनीहरूले तँमाथि विविध नकारात्मक सन्देश र संवेगहरू सार्छन्। तैँले केही खुट्ट्याउनै नसक्ने परिस्थितिहरूमा, तेरा आमाबुबाले भन्‍ने सबथोक, र तेरा आमाबुबाले तँलाई सिकाउने र तँभित्र फैलाउने सबै गलत विचारहरू तँभित्र हाबी हुन्छन् किनकि सबभन्दा पहिला तँ तिनै कुराहरूको प्रभावमा परेको हुन्छस्। ती तेरो जीवनभरको पछ्याइ र सङ्घर्षको लक्ष्य बन्नेछन्। तँ वयस्क हुनुपहिले नै तेरा आमाबुबाले तेरो लागि तोकिदिएका विविध अपेक्षाहरू तेरो अबोध दिमागको लागि ठूलो झट्का र कहर हुने भए पनि, तँ अझै पनि तेरा आमाबुबाकै अपेक्षाहरूमा, साथै तिनीहरूले तेरो लागि तिर्ने विविध मूल्यहरूमै जिउनेछस्, तिनीहरूको इच्छा बुझिदिनेछस्, तिनीहरूको विभिन्न मायालु व्यवहारहरू स्विकार्नेछस् र त्यसको लागि तिनीहरूलाई धन्यवाद दिनेछस्। तेरो लागि तिनीहरूले तिर्ने विभिन्न मूल्य र तिनीहरूले गर्ने विभिन्‍न त्यागहरू तैँले स्विकारेपछि, तँलाई तेरा आमाबुबाप्रति ऋणी महसुस हुनेछ र तँलाई तिनीहरूको सामना गर्न हृदयको गहिराइमा लज्‍जा महसुस हुनेछ, अनि तँलाई लाग्‍नेछ कि तैँले आफू ठूलो भएपछि तिनीहरूको ऋण तिर्नैपर्छ। केको ऋण तिर्ने? तँप्रति तिनीहरूका अनुचित अपेक्षाहरूको ऋण तिर्ने? तँ वयस्यकतामा नपुग्दै तिनीहरूले तँलाई दिने कहरको ऋण तिर्ने? के यो कालो र सेतोबीच दुबिधामा पर्नु होइन र? वास्तवमा, यसबारे यो मामलाको जड र सारबाट भन्नुपर्दा, तँप्रतिका तेरा आमाबुबाका अपेक्षाहरू व्यक्तिपरक कुरा मात्र हुन्, ती कामना मात्र हुन्। ती कदापि बच्चाले धारण गर्नुपर्ने, अभ्यास गर्नुपर्ने वा जिउनुपर्ने कुरा होइनन्, र ती बच्चालाई आवश्यक पर्ने कुरा पनि होइनन्। सांसारिक प्रवृत्तिहरू पछ्याउनको निम्ति, संसारअनुकूल बन्नको लागि, र संसारको प्रगति सँगसँगै अगाडि बढ्नको लागि, तेरा आमाबुबाले तँलाई ती कुराहरू पछ्याउन लगाउँछन्, तिनीहरूले तँलाई आफूले जस्तै गरी यो दबाब सहन लगाउँछन्, र यी दुष्ट प्रवृत्तिहरू स्विकार्न र पछ्याउन लगाउँछन्। त्यसकारण, आमाबुबाको उत्कट अपेक्षाको प्रभावमा, धेरै बालबालिकाहरूले मेहनतसाथ विविध सीपहरू, विभिन्न कोर्सहरू, र विविध प्रकारका ज्ञानहरू सिक्छन्। उनीहरूले सुरुमा आमाबुबाका अपेक्षाहरू पूरा गर्ने कोसिस गर्छन् र पछि गएर सक्रिय रूपमा आमाबुबाका अपेक्षाहरूको लक्ष्य पछ्याउँछन्। अर्को शब्दमा भन्नुपर्दा, वयस्कतामा पुग्नुअघि मानिसहरूले आमाबुबाका अपेक्षाहरूलाई निष्क्रिय रूपले स्विकार्छन्, तर बिस्तारै वयस्क बनेपछि तिनीहरूले आमाबुबाका व्यक्तिपरक चेतनाबाट आउने यी अपेक्षाहरूलाई सक्रिय रूपमै स्विकार्छन्, र समाजबाट आउने यसप्रकारको दबाब र यो बहकाउ, नियन्त्रण, र बन्धनलाई स्वेच्छाले नै स्विकार्छन्। निष्कर्षमा भन्नुपर्दा, उनीहरू यसमा बिस्तारै निष्क्रियदेखि सक्रिय सहभागी बन्न पुग्छन्। त्यस्तो हुँदा, आमाबुबाहरूले सन्तुष्ट महसुस गर्छन्। छोराछोरीले पनि एक प्रकारको भित्री शान्ति महसुस गर्छन्, र आफूले आमाबुबालाई निराश तुल्याएको छैन, र अन्त्यमा आमाबुबालाई वहाँहरूले चाहेकै कुरा दिएको छु, र आफू हुर्किबढिसकेको छु—अनि हुर्केर वयस्क बनेको मात्र होइन, बरु आमाबुबाको नजरमा प्रतिभाशाली व्यक्ति पनि बनेको छु, र आमाबुबाका अपेक्षाहरू पनि पूरा गरेको छु भन्‍नेसमेत महसुस गर्छन्। तर यी मानिसहरू वयस्क बनेपछि आमाबुबाको नजरमा प्रतिभाशाली व्यक्ति बन्न सफल भए पनि, र बाहिरबाट हेर्दा, आमाबुबाले चुकाएका मूल्यको ऋण तिरिएको र आमाबुबाले उनीहरूप्रति राखेका अपेक्षाहरू खेर नगएको भए पनि, वास्तविकता के हुन्छ? यी छोराछोरीहरू आमाबुबाका गोटी बन्न सफल भएका हुन्छन्, उनीहरू आमाबुबाप्रतिको ठूलो दायित्व बोक्न सफल भएका हुन्छन्, उनीहरू आफ्नो बाँकी जीवन आमाबुबाका अपेक्षाहरू पूरा गर्नमा, आमाबुबालाई राम्रो गरेर देखाउनमा, आमाबुबालाई श्रेय र प्रतिष्ठा दिलाउनमा खर्चन सफल भएका हुन्छन्, र उनीहरू आमाबुबालाई सन्तुष्ट पार्न र आमाबुबाको गौरव र खुसी बन्न सफल भएका हुन्छन्। अनि जता गए पनि, आमाबुबाले छोराछोरीकै नाम लिनेछन्: “मेरी छोरी फलानो कम्पनीकी व्यवस्थापक हुन्।” “मेरी छोरी फलानो चर्चित ब्राण्डकी डिजाइनर हुन्।” “मेरी छोरी यो विदेशी भाषाको फलानो लेभलमा छे, उसले त्यो फरर बोल्न सक्छे, ऊ फलानो भाषाकी अनुवादक हो।” “मेरी छोरी कम्प्युटर इन्जिनियर हो।” यी छोराछोरीहरू आमाबुबाको गौरव र खुसी बन्न र तिनीहरूको छायाँ बन्न सफल भएका हुन्छन्, किनभने उनीहरूले पनि आफ्ना छोराछोरीलाई शिक्षा र तालिम दिन तिनै विधिहरू प्रयोग गर्नेछन्। उनीहरूले आफूलाई तालिम दिन आमाबुबाहरू सफल भएका छन् भन्‍ने सोच्छन्, त्यसैले उनीहरूले आफ्ना छोराछोरीलाई तालिम दिन ती आमाबुबाकै शैक्षिक विधिहरू नक्कल गर्नेछन्। यसरी, उनीहरूका छोराछोरीले पनि उनीहरूले आफ्ना आमाबुबाबाट भोगेका जस्तै दुःख, दुखद पीडा, र कहर भोग्नुपर्नेछ।

छोराछोरीप्रतिका आफ्ना अपेक्षाहरू पूरा गर्न, छोराछोरी वयस्क नहुँदै, आमाबुबाले गर्ने सबथोक विवेक, समझ र प्राकृतिक नियमविपरीत हुन्छ। अनि त्योभन्दा पनि बढी, त्यो परमेश्‍वरको पूर्वनिर्धारण र सार्वभौमिकताविपरीत हुन्छ। वयस्क नभइसकेकाहरूमा सही र गलत छुट्याउने, वा स्वतन्त्र रूपमा सोच्ने क्षमता नभए पनि, तिनीहरूको नियति अझै पनि परमेश्‍वरको सार्वभौमिकताअन्तर्गत हुन्छ; तिनीहरूको नियति तिनीहरूका आमाबुबाको हातमा हुँदैन। ती मूर्ख आमाबुबाहरूले यो कुरा छर्लङ्गै देख्न सक्दैनन्। आफ्ना छोराछोरीप्रति आफ्नो मनमा अपेक्षाहरू राख्नुबाहेक, तिनीहरू आफ्नो व्यवहारमा अझ बढी मूल्य चुकाउँछन्, आफ्ना छोराछोरीका लागि आफूले चाहेका र गर्न इच्छुक भएका सबै कुरा गर्छन्, र चाहे यो पैसा, समय, ऊर्जा, वा अन्य कुराहरू खर्च गर्नु नै भए पनि, तिनीहरू खुसीसाथ र स्वेच्छाले त्यसो गर्छन्। आमाबुबाहरूले ती कुराहरू स्वेच्छाले गरे पनि, त्यसले कस्ता परिणामहरू ल्याउँछ? यदि तिनीहरूले अन्ततः आफ्ना छोराछोरीलाई हानि पुऱ्याउँछन् भने, त्यो अमानवीय कुरा हो, र यस प्रकारको व्यवहार आमाबुबाले पूरा गर्नुपर्ने जिम्मेवारी पटक्कै होइन; तिनीहरूले आमाबुबाका रूपमा पूरा गर्नुपर्ने कर्तव्यहरूको दायरा नाघिसकेका हुन्छन्। म किन यसो भन्‍ने गर्छु? किनकि आमाबुबाले छोराछोरी वयस्क हुनुअगावै उनीहरूको भविष्यप्रति योजना र नियन्त्रण गर्ने प्रयास गर्न थाल्छन्, र उनीहरूको भविष्य निर्धारण गर्नसमेत खोज्छन्। के यो मूर्खता होइन र? (हो।) उदाहरणका लागि, मानौँ परमेश्‍वरले कुनै व्यक्ति साधारण कामदार हुनेछ, र ऊ यो जुनीमा खान र लाउन केही आधारभूत ज्याला मात्र कमाउन सक्षम हुनेछ भनी पूर्वनियोजन गर्नुभएको छ, तर उसका आमाबुबाहरू भने, ऊ एक सेलिब्रिटी, सम्पन्न व्यक्ति, र उच्च-पदस्थ अधिकारी बन्‍नुपर्छ भनेर जिद्दी गर्छन्, र ऊ वयस्क हुनुअगावै उसको भविष्यको योजना र बन्दोबस्त गर्छन्, विविध तथाकथित मूल्यहरू चुकाउँछन्, र उसको जीवन र भविष्य पकडमा राख्ने प्रयास गर्छन्। के त्यो मूर्खता होइन र? (हो।) तिनीहरूको बच्चाले निकै राम्रो ग्रेड पाए पनि, ऊ विश्‍वविद्यालय गए पनि, वयस्क भएपछि विभिन्न सीपहरू सिके पनि, र उसमा साँच्‍चै नै केही सीपहरू भए पनि, जब अन्त्यमा ऊ काम खोज्‍न हिँड्छ, उसले जे-जसरी खोजे पनि, ऊ अन्ततः साधारण कामदार नै भइछोड्नेछ। बढीमा, ऊ भाग्यमानी भई फोरम्यानसम्म बन्छ, जुन राम्रै कुरा हो। अन्त्यमा, उसले आधारभूत तलब मात्र कमाउँछ, र ऊ कहिल्यै आमाबुबाले माग गरेजस्तो उच्च अधिकारी वा सम्पन्न व्यक्तिको जति तलब कमाउन सक्षम हुँदैन। उसका आमाबुबाले सधैँ ऊ संसारको उचाइमा पुगोस्, धेरै पैसा कमाओस्, उच्च अधिकारी बनोस्, र उसको सफलतासँगै तिनीहरूले आनन्द मनाउन सकून् भन्‍ने चाहन्छन्। यसरी उसले विद्यालयमा अत्यन्तै राम्रो नतिजा ल्याए पनि र ऊ निकै आज्ञाकारी भए पनि, तिनीहरूले उसको निम्ति धेरै मूल्य तिरे पनि, र ठूलो भएपछि ऊ विश्‍वविद्यालय पढ्न गए पनि, उसको नियति यो जुनीमा ऊ साधारण कामदार हुने नै हुनेछ भनेर तिनीहरूले कहिल्यै अपेक्षा गरेका हुँदैनन्। यदि तिनीहरू यस्तो पूर्वानुमान गर्न सक्षम भएका भए, त्यतिखेर तिनीहरूले आफैलाई त्यति धेरै सताउँदैनेथे। तर के आमाबुबाले आफैलाई सताउन छोड्न सक्छन् र? (सक्दैनन्।) आमाबुबाले आफ्ना घर, जग्गा, पारिवारिक सम्पत्ति बेच्छन्, र कतिपयले त मिर्गौलासमेत बेच्छन् ताकि छोराछोरी चर्चित विश्‍वविद्यालयमा पढ्न सकून्। बच्चा यो कुरामा सहमत नहुँदा, आमाचाहिँले भन्छे: “मसँग दुइटा मिर्गौला छन्। मैले एउटा गुमाए पनि, मसित अर्को हुनेछ। म बुढी भइसकेँ, मलाई एउटा मिर्गौला भए हुन्छ।” यो सुनेपछि त्यो बच्चालाई के महसुस हुन्छ? “बरु मैले विश्‍वविद्यालय जान नपाए नै पनि, म तपाईँलाई मिर्गौला बेच्न दिन सक्दिनँ।” अनि आमाले भन्छे: “तँ जानेछैनस् रे? तँ कस्तो अटेरी, कस्तो कृतघ्‍न बच्चा होस्! म किन मेरो मिर्गौला बेचिरहेकी छु? के त्यो तँ भविष्यमा सफल हुन सक्‌ भनेर होइन?” यो कुरा सुनेपछि बच्चा भावुक हुन्छ, र सोच्छ, “त्यसोभए आमा तपाईँले आफ्नो मिर्गौला बेच्न सक्नुहुन्छ। म तपाईँलाई निराश पार्नेछैन।” अन्त्यमा आमाले त्यो काम गरेरै छोड्छे—उसले आफ्नो बच्चाको भविष्यको लागि आफ्नो मिर्गौला बेच्छे—तर अन्त्यमा, उसको बच्चा एक कामदार मात्र बन्छ, र उसले कुनै सफलता पाउँदैन। यसरी, त्यो आमाले एउटा मिर्गौला बेची, र त्यसबापत एक कामदार मात्र पाई—के त्यो उचित हो त? (होइन।) अन्त्यमा, आमाले यो कुरा बुझ्छे र भन्छे: “तेरो नियति नै सेवक बन्ने रहेछ। मलाई पहिल्यै थाहा भएको भए, मैले मिर्गौला बेचेर तँलाई विश्‍वविद्यालय पठाउने कामै गर्दिनथेँ। तँ सिधै कामदार बनेको भए हुन्थ्यो, हैन र? विश्‍वविद्यालय जानुको के अर्थ रह्यो र?” तर अब त अबेर भइसक्यो! उसलाई त्यो बेला कसले त्यस्तो मूर्ख काम गर्न लगायो? कसले उसलाई आफ्नो बच्चा उच्च अधिकारी बनेर धेरै पैसा कमाउनेछ भनेर सोच्ने तुल्यायो? घ लोभले अन्धी भई, ऊ यसकै भागी थिई! उसले आफ्नो बच्चाको लागि धेरै मूल्य तिरी, तर के उसको बच्चामा ऊप्रति कुनै दायित्व छ त? छैन। उसले स्वेच्छाले ती मूल्यहरू तिरी, र ऊ जेको भागी थिई त्यही पाई! उसले दुइटै मिर्गौला बेचेकी भए नि स्वेच्छाले नै बेचेकी हुन्थी। छोराछोरीलाई प्रतिष्ठित विश्‍वविद्यालयमा पढाउन, कतिपय मानिसहरूले आँखाको नानी बेच्छन्, कतिपयले रगत बेच्छन्, कतिपयले आफ्नो सबथोक त्याग्छन् र आफ्नो पारिवारिक सम्पत्ति बेच्छन्, तर के त्यो मनासिब हो त? तिनीहरू थोरै रगत वा एउटा अङ्ग बेचेर व्यक्तिको भविष्य तय गर्न र उसको भाग्य परिवर्तन गर्न सकिन्छ भन्‍ने सोच्छन्। के त्यसो गर्न सकिन्छ र? (सकिँदैन।) मानिसहरू अति मूर्ख हुन्छन्! तिनीहरू चाँडो प्रतिफल पाउन खोज्छन्, र प्रतिष्ठा र नाफाले अन्धो हुन्छन्। तिनीहरू सधैँ “मेरो जीवन यस्तै नै हो” भन्‍ने सोच्छन्, त्यसैले तिनीहरू छोराछोरीमाथि आफ्नो आशा राख्छन्। के त्यसको मतलब तिनीहरूका छोराछोरीको भाग्य तिनीहरूको भन्दा पक्कै राम्रो हुनेछ, संसारमा तिनीहरूका छोराछोरीको उचाइ बढ्नेछ, र उनीहरू फरक हुनेछन् भन्‍ने हुन्छ र? मानिसहरू कसरी त्यति मूर्ख हुन सक्छन्? के तिनीहरू छोराछोरीप्रति आफूमा उच्च अपेक्षाहरू भएकै कारण आफ्ना छोराछोरी पक्कै अरूभन्दा उच्च हुनेछन् र आफ्ना अपेक्षाहरू उनीहरूले पूरा गर्नेछन् भन्‍ने सोच्छन्? मानिसहरूको भाग्य तिनीहरूको आमाबुबाले निर्धारण गर्दैनन्, त्यो परमेश्‍वरले निर्धारण गर्नुहुन्छ। अवश्य नै, कुनै पनि आमाबुबाले आफ्ना छोराछोरी मगन्ते बनून् भन्‍ने चाहँदैनन्। तर त्यसो हुँदाहुँदै पनि, तिनीहरूले छोराछोरी उचाइमा पुग्‍नैपर्छ र उच्च अधिकारी वा समाजको माथिल्लो वर्गको नामी मानिस बन्‍नैपर्छ भनेर जिद्दी गर्नुपर्दैन। समाजको माथिल्लो वर्गमा पुगेर के फाइदा छ? संसारको उचाइमा पुगेर के हुन्छ? ती दलदल हुन्, राम्रा कुरा होइनन्। के सेलिब्रिटी, महान् व्यक्तित्व, महामानव, वा पद र हैसियतवाला व्यक्ति बन्नु राम्रो कुरा हो र? साधारण व्यक्तिको रूपमै जीवन सबैभन्दा सहज हुन्छ। अलि गरिब, अलि कठिन, र थकानयुक्त जीवन जिउँदैमा र अलि नराम्रो खाने-लाउने गर्दैमा के बिग्रिन्छ र? कम्तीमा पनि, त्यसमा एउटा कुराको प्रत्याभूति हुन्छ, तँ समाजको माथिल्लो वर्गको सामाजिक प्रवृत्तिमाझ नजिउने हुनाले, तैँले कम्तीमा कम पाप गर्नेछस् र परमेश्‍वरको प्रतिरोध गर्ने थोरै काम गर्नेछस्। साधारण व्यक्तिको रूपमा तैँले त्यति ठूलो वा त्यति बारम्बार प्रलोभन सामना गर्नेछैनस्। तेरो जीवन अलि कठिन हुने भए पनि, कम्तीमा तँ तेरो आत्मामा थकित हुनेछैनस्। यसबारे सोच् त, कामदारको रूपमा, तैँले दिनमा तीन-छाक खाने सुनिश्‍चित गर्नेबारे मात्र चिन्ता लिनुपर्छ। तर तँ कर्मचारी हुँदा यो कुरा फरक हुन्छ। तैँले लड्नुपर्छ, र तँलाई कुन दिन तेरो पद जाने हो त्यो थाहै हुनेछैन। तर त्यतिमै कुरा सकिनेवाला छैन, तैँले जसलाई चिढ्याएको हुन्छस्, तिनीहरू प्रतिशोध लिन तँलाई खोज्दै आउनेछन्, र तँ तिनीहरूबाट दण्डित हुनेछस्। सेलिब्रिटीहरू, महान् व्यक्तिहरू र सम्पन्न मानिसहरूको जीवन निकै थकानयुक्त हुन्छ। सम्पन्न मानिसहरू आफू भविष्यमा उतिकै सम्पन्न नरहौँला र त्यसो भएमा टिक्न नसकिएला भनेर सधैँ डराइरहेका हुन्छन्। सेलिब्रिटीहरू आफ्नो महिमा हराउला भनेर सधैँ चिन्ता लिन्छन्, र तिनीहरू सधैँ आफ्नो महिमा जोगाउन चाहन्छन्, र आफूलाई युग र प्रवृत्तिहरूले हटाउलान् भन्‍ने डर मान्छन्। तिनीहरूको जीवन अति थकानयुक्त हुन्छ! आमाबुबाले यी कुराहरू कहिल्यै बुझ्दैनन्, र छोराछोरीलाई सधैँ यो सङ्घर्षको गहिराइमा धकेल्न चाहन्छन्, र यसरी उनीहरूलाई यी प्रतिकूलता र दलदलमा डुबाउँछन्। के आमाबुबासँग साँच्चिकै असल अभिप्रायहरू हुन्छन् त? यदि मैले तिनीहरूसँग असल अभिप्रायहरू हुँदैनन् भनेर भनेँ भने, तिमीहरू त्यो कुरा सुन्न इच्छुक हुनेछैनौ। यदि मैले तिमीहरूका आमाबुबाका अपेक्षाहरूले तिमीहरूलाई विभिन्न तवरमा नकारात्मक असर पार्छन् भनेर भनेँ भने, के तिमीहरू यो कुरा स्विकार्न तयार छौ? (छौँ।) तिनीहरूले तिमीहरूमाथि गहिरो चोट पुर्‍याउँछन्, पुर्‍याउँदैनन् र? तिमीहरूमध्ये कतिपय यो कुरा स्विकार्न इच्छुक छैनौ, र यसो भन्छौ: “मेरा आमाबुबाले मेरो लागि राम्रै कुरा चाहनुहुन्छ।” तँ तेरा आमाबुबाले तेरो लागि राम्रै कुरा चाहन्छन् भन्छस्—त्यसोभए, ती राम्रा कुराहरू कहाँ छन्? तेरा आमाबुबाले तेरो लागि राम्रै कुरा चाहन्छन् भने, तिनीहरूले तँलाई कति वटा सकारात्मक कुराहरू बुझ्न सक्षम तुल्याए? तेरा आमाबुबाले तेरो लागि राम्रै कुराहरू चाहन्छन् भने, तिनीहरूले तेरा कति वटा गलत र अनुचित सोच र विचारहरू सच्याए? (कुनै पनि सच्याएनन्।) त्यसोभए, के तैँले अब यी कुराहरू बुझ्न सक्छस्? तैँले आमाबुबाका अपेक्षाहरू अयथार्थपरक हुन्छन् भन्‍ने महसुस गर्न सक्छस्, हैन त?

छोराछोरीप्रतिका आमाबुबाका अपेक्षाहरूको सार विश्‍लेषण गरेर, हामीले यी अपेक्षाहरू स्वार्थी खालका हुन्छन्, यी अपेक्षाहरू मानवताविरुद्ध जान्छन्, र अपेक्षाहरूको आमाबुबाका जिम्मेवारीहरूसँग कुनै सम्बन्ध हुँदैन भनेर बुझ्न सक्छौँ। आमाबुबाहरूले आफ्ना छोराछोरीमाथि सबै किसिमका अपेक्षा र मागहरू लाद्दा, तिनीहरूले उनीहरूमाथि ठूलो थप दबाब दिन्छन्—यो तिनीहरूले आफ्नो जिम्मेवारी पूरा गर्नु होइन। त्यसोभए, आमाबुबाहरूले पूरा गर्नुपर्ने जिम्मेवारीहरू के-के हुन्? कम्तीमा पनि, तिनीहरूले आफ्ना छोराछोरीलाई सत्य बोल्ने र इमानदार ढङ्गले काम गर्ने इमानदार मानिस बन्‍न सिकाउनुपर्छ, र तिनीहरूलाई दयालु हुन र खराब कामहरू नगर्न सिकाउनुपर्छ, र तिनीहरूलाई सकारात्मक दिशामा डोऱ्याउनुपर्छ। यी तिनीहरूका सबैभन्दा आधारभूत जिम्मेवारीहरू हुन्। यसका साथै, तिनीहरूले आफ्ना छोराछोरीलाई तिनीहरूको क्षमता र अवस्थाहरूका आधारमा व्यावहारिक ज्ञान र सीपहरू आदि अध्ययन गर्न मार्गदर्शन गर्नुपर्छ। यदि आमाबुबाहरूले परमेश्‍वरमा विश्‍वास गर्छन् र सत्यता बुझ्छन् भने, आफ्ना छोराछोरीलाई परमेश्‍वरका वचनहरू पढ्न र सत्यता स्वीकार गर्न लगाउनुपर्छ, ताकि तिनीहरूले सृष्टिकर्तालाई चिनून्, र मानिसहरू परमेश्‍वरद्वारा सृष्टि गरिएका हुन् र यस ब्रह्माण्डमा परमेश्‍वर अस्तित्वमा हुनुहुन्छ भन्‍ने कुरा बुझून्। तिनीहरूले आफ्ना छोराछोरीलाई परमेश्‍वरलाई प्रार्थना गर्न र परमेश्‍वरका वचनहरू खान र पिउन अगुवाइ गर्नुपर्छ ताकि तिनीहरूले केही सत्यता बुझ्न सकून्, र तिनीहरू हुर्किएपछि सांसारिक प्रवृत्तिहरूलाई पछ्याउने, विभिन्‍न जटिल पारस्परिक सम्बन्धहरूमा फस्‍ने, र यस संसारका विभिन्‍न दुष्ट प्रवृत्तिहरूद्वारा लोभ्याइने, भ्रष्ट तुल्याइने, र विनाश हुनुको सट्टा परमेश्‍वरमा विश्‍वास गर्न, परमेश्‍वरलाई पछ्याउन, र सृजित प्राणीको कर्तव्य पूरा गर्न सक्षम होऊन्। आमाबुबाहरूले पूरा गर्नुपर्ने जिम्मेवारीहरू वास्तवमा यिनै हुन्। तिनीहरूले पूरा गर्नुपर्ने जिम्मेवारीहरू भनेका, आमाबुबाको भूमिकामा रहेर, आफ्ना छोराछोरी वयस्क नहुञ्जेलसम्म तिनीहरूलाई सकारात्मक मार्गदर्शन र उपयुक्त सहयोग प्रदान गर्नु, साथै तिनीहरूको भौतिक जीवनमा दैनिक आवश्यकताहरूका सन्दर्भमा तुरुन्तै हेरचाह गर्नु हो। यदि तिनीहरूका छोराछोरी बिरामी भए भने, आमाबुबाहरूले आवश्यक पर्दा तिनीहरूको उपचार गराउनुपर्छ; तिनीहरूले आफ्ना छोराछोरीको पढाइमा ढिलाइ हुने डरले, उनीहरूलाई उपचार त्यागेर स्कुल जान लगाइरहनु हुँदैन। जब तिनीहरूका छोराछोरीलाई स्वास्थ्यलाभ गर्नुपर्ने हुन्छ, तब तिनीहरूलाई स्वास्थ्यलाभ गर्न दिनुपर्छ, र जब तिनीहरूलाई आराम गर्नुपर्ने हुन्छ, तब तिनीहरूलाई आराम गर्न दिनुपर्छ। तिनीहरूका छोराछोरीको स्वास्थ्य सुनिश्चित गर्नु अनिवार्य कुरा हो; यदि छोराछोरी पढाइमा पछि परे भने, आमाबुबाहरूले पछि त्यसलाई पूर्ति गर्ने उपाय खोज्न सक्छन्। आमाबुबाहरूले पूरा गर्नुपर्ने जिम्मेवारीहरू यिनै हुन्। एकातिर, तिनीहरूले आफ्ना छोराछोरीलाई ठोस ज्ञान प्राप्त गर्न मद्दत गर्नुपर्छ; अर्कोतिर, तिनीहरूले आफ्ना छोराछोरीलाई सही मार्गमा हिँड्नका लागि मार्गदर्शन र शिक्षा दिनुपर्छ, र तिनीहरू समाजका अस्वस्थ प्रवृत्ति र दुष्ट अभ्यासहरूबाट प्रभावित नहोऊन् भनेर तिनीहरूको मानसिक स्वास्थ्य सुनिश्चित गर्नुपर्छ। यसका साथै, तिनीहरूले आफ्ना छोराछोरीलाई शारीरिक स्वास्थ्य सुनिश्चित गर्नका लागि उपयुक्त व्यायाम गर्नमा ध्यान दिन लगाउनुपर्छ। आमाबुबाले आफ्ना छोराछोरीहरूमाथि कुनै पनि अवास्तविक अपेक्षा वा मागहरू जबरजस्ती लाद्नुको सट्टा गर्नुपर्ने कुराहरू यिनै हुन्। आमाबुबाहरूले आफ्ना छोराछोरीलाई तिनीहरूको आत्माका लागि चाहिने कुराहरू र तिनीहरूको भौतिक जीवनमा चाहिने कुराहरू दुवैका सन्दर्भमा आफ्ना जिम्मेवारीहरू पूरा गर्नुपर्छ। तिनीहरूले उनीहरूलाई केही सामान्य ज्ञानका कुराहरू बताउनुपर्छ, जस्तै तिनीहरूले तातो खानेकुरा खानुपर्छ र चिसो खानेकुरा खानु हुँदैन, मौसम चिसो हुँदा चिसो लाग्‍न वा रुघाखोकी लाग्‍नबाट जोगिन न्यानो लुगा लगाउनुपर्छ, र यसरी तिनीहरूलाई आफ्नो स्वास्थ्यको हेरचाह गर्न सिक्न मद्दत गर्नुपर्छ। साथै, छोराछोरीको अबोध दिमागमा आफ्नो भविष्यबारे केही बचकाना र अपरिपक्व विचारहरू, वा केही चरम सोचहरू उत्पन्न हुँदा, आमाबुबाले त्यो कुरा थाहा पाउनेबित्तिकै उनीहरूलाई सही मार्गदर्शन प्रदान गर्नैपर्छ, ती बचकाना कल्पनाहरू र चरम कामकुरा सच्याउनैपर्छ, ताकि उनीहरूका छोराछोरी जीवनमा सही मार्गमा चल्न सकून्। यो तिनीहरूले आफ्ना जिम्मेवारीहरू पूरा गर्नु हो। आफ्ना जिम्मेवारीहरू पूरा गर्नुको अर्थ एकातिर आफ्ना छोराछोरीका जीवनको हेरचाह गर्नु हो, र अर्कोतिर आफ्ना छोराछोरीका सोचलाई मार्गदर्शन गर्नु र सच्याउनु, अनि तिनीहरूका सोच र विचारहरूबारे सही मार्गदर्शन दिनु हो। वास्तवमा, आमाबुबाले पूरा गर्नुपर्ने यी जिम्मेवारीहरूसँग सन्तानप्रतिको तिनीहरूका अपेक्षाहरूसँग कुनै सम्बन्ध हुँदैन। तैँले छोराछोरी ठूला भएपछि उनीहरू शारीरिक रूपले स्वस्थ हुनेछन् र उनीहरूसँग मानवता, विवेक र समझ हुनेछ, वा छोराछोरीले तँलाई छोराछोरीको धर्म देखाउनेछ भनी आशा गर्न मिल्छ, तर तैँले तेरा छोराछोरी ठूला भएपछि यो वा त्योजस्तो सेलिब्रेटी वा महान् व्यक्ति बन्नेछ भनी आशा राख्नु हुँदैन, र तैँले बारम्बार आफ्ना छोराछोरीलाई “हेर्, पल्लो घरकी साओमिङ् कति आज्ञाकारी छे!” भनेर भनिरहनु हुँदैन। तेरा छोराछोरी भनेका तेरा छोराछोरी नै हुन्—तैँले पूरा गर्नुपर्ने जिम्मेवारी छिमेकी साओमिङ् कति महान् छे भनेर छोराछोरीलाई भन्‍नु वा उनीहरूलाई छिमेकी साओमिङ्बाट सिक्न लगाउनु होइन। यो आमाबुबाले गर्नुपर्ने काम होइन। हरव्यक्ति फरक हुन्छ। मानिसहरू आफ्नो सोच, विचार, रुचि, सोख, क्षमता, र व्यक्तित्वको सन्दर्भमा, र आफ्नो मानवता सार असल छ कि दुष्ट छ भन्‍ने सन्दर्भमा फरक हुन्छन्। कतिपय मानिस जन्मँदै बकबके हुन्छन्, त कतिपय जन्मजात अन्तर्मुखी हुन्छन् र दिनभरि एक शब्द नबोले पनि उदास महसुस गर्दैनन्। त्यसकारण, यदि आमाबुबाले आफ्ना जिम्मेवारीहरू पूरा गर्न चाहन्छन् भने, आफ्नै ख्याति, प्राप्ति, र पैसाको पछ्याइलाई छोराछोरीका निम्ति अपेक्षामा बदल्ने, ख्याति, प्राप्ति र संसारका यी कुराहरू छोराछोरीमाथि थोपर्ने गर्नुभन्दा बरु आफ्ना छोराछोरीको व्यक्तित्व, स्वभाव, रुचि, क्षमता र उनीहरूको मानवताका आवश्यकताहरू बुझ्ने कोसिस गर्नुपर्छ। आमाबुबाले यी कुराहरूलाई “आफ्ना छोराछोरीप्रतिका अपेक्षाहरू” भन्‍ने मिठो संज्ञा दिन्छन्, तर वास्तवमा, ती त्यस्ता कुरा होइनन्। के प्रस्ट छ भने तिनीहरूले आफ्ना छोराछोरीलाई आगोको खाडलमा धकेल्न र दियाबलसहरूको हातमा पठाउन कोसिस गरिरहेका हुन्छन्। यदि तँ साँच्चिकै पर्याप्त गुणवान् आमाबुबा होस् भने, तैँले आफ्ना छोराछोरीको शारीरिक र मानसिक स्वास्थ्यका सन्दर्भमा आफ्ना जिम्मेवारीहरू पूरा गर्नुपर्छ, उनीहरू वयस्कावस्था पुग्नुअघि नै उनीहरूमाथि तेरो इच्छा थोपर्ने, र उनीहरूको अबोध दिमागलाई उनीहरूले झेल्‍नु नपर्ने कुराहरू झेल्न लगाउने काम गर्नु हुँदैन। यदि तँ उनीहरूलाई साँच्चिकै प्रेम गर्छस् र प्रिय ठान्छस् र उनीहरूप्रति तेरा जिम्मेवारी साँच्चिकै पूरा गर्न चाहन्छस् भने, तैँले उनीहरूको भौतिक शरीरको हेरचाह गर्नुपर्छ र उनीहरूको शारीरिक स्वास्थ्य सुनिश्‍चित गर्नुपर्छ। अवश्य नै, कतिपय बालबालिका जन्मिँदै दुर्बल र अस्वस्थ हुन्छन्। यदि उनीहरूका आमाबुबा साँच्चिकै सक्षम छन् भने, तिनीहरूले उनीहरूलाई केही थप पूरक पोषण दिनुपर्छ, वा कुनै परम्परागत चिनियाँ चिकित्सक वा पोषणविद्को सल्लाह लिनुपर्छ, र यी बालबालिकालाई थोरै थप स्याहार गर्नुपर्छ। साथै, छोराछोरी वयस्कावस्था पुग्नुअघिको प्रत्येक चरणमा, शैशव र बाल्यकालदेखि किशोरावस्थासम्म, आमाबुबाले आफ्ना छोराछोरीका व्यक्तित्व र रुचिहरूमा आउने परिवर्तन, र उनीहरूको मानवताको अन्वेषणका सन्दर्भमा उनीहरूका आवश्यकताहरूप्रति अलि बढी ध्यान दिनुपर्छ, र उनीहरूप्रति अलि बढी चासो देखाउनुपर्छ। तिनीहरूले छोराछोरीलाई उनीहरूको मनोवैज्ञानिक परिवर्तन, गलत धारणा, र उनीहरूको मानवताका आवश्यकतासम्बन्धी केही कुराहरूका सन्दर्भमा केही सकारात्मक र मानवीय मार्गदर्शन, सहयोग र भरणपोषण पनि दिनुपर्छ, र यसमा तिनीहरूले आफूले सोही कुराहरू भोगेर प्राप्त गरेका व्यवहारिक अन्तर्ज्ञान, अनुभव र पाठहरू प्रयोग गर्नुपर्छ। त्यसपछि आमाबुबाले आफ्ना छोराछोरीलाई प्रत्येक उमेरमा राम्रो गरी हुर्कन र घुमाउरो मार्ग वा गलत मोडमा नहिँड्न, वा अति चरम नबन्‍न मद्दत गर्नुपर्छ। उनीहरूको अबोध, दुबिधायुक्त मनमा चोट पुग्दा वा झट्का लाग्दा, उनीहरूले तत्काल उपचार पाउनुपर्छ, साथै आफ्ना आमाबुबाबाट चासो, स्नेह, हेरचाह र मार्गदर्शन पाउनुपर्छ। आमाबुबाले पूरा गर्नुपर्ने जिम्मेवारीहरू यिनै हुन्। जहाँसम्‍म छोराछोरीमा आफ्नो भविष्यबारे के योजना छन् भन्‍ने कुरा छ, चाहे उनीहरूले शिक्षक, कलाकार, अधिकारी आदि जेसुकै बन्‍ने चाहना राखून्, यदि उनीहरूका योजनाहरू व्यावहारिक छन् भने, आमाबुबाले उनीहरूलाई हौसला दिन र तिनीहरूको आफ्नै परिस्थिति, शिक्षा, क्षमता, मानवता र आफ्नो पारिवारिक परिस्थिति, आदि इत्यादिका आधारमा निश्‍चित मात्रामा मद्दत र सहयोग दिन सक्छन्। तथापि, आमाबुबा आफ्नो क्षमताको दायराभन्दा बाहिर जानु हुँदैन, तिनीहरूले आफ्ना गाडी, घर, मिर्गौला, वा रगत बेच्नु हुँदैन। यसो गर्न आवश्यक छैन, होइन र? (ठिक भन्नुभो।) आफ्ना छोराछोरीलाई तिनीहरूले आमाबुबाका रूपमा आफूले सक्ने निश्‍चित मात्राको मद्दत गर्नुपर्छ। यदि छोराछोरीले “म कलेज जान चाहन्छु” भन्छन् भने, आमाबुबाले यसो भन्दा हुन्छ, “यदि तिमी कलेज जान चाहन्छौ भने, म तिमीलाई साथ दिनेछु, र म तिम्रो विरोध गर्नेछैनँ, तर हाम्रो परिवार खासै सम्पन्न छैन। अबदेखि, तिम्रो कलेजको ट्युसनको वार्षिक शुल्क तिर्नका निम्ति मैले प्रत्येक दिन केही पैसा बचत गर्नुपर्नेछ। यदि समय आउन्जेल मैले पर्याप्त पैसा बचत गरेको रहेछु भने, तिमी कलेज जान सक्छौ। यदि मैले पर्याप्त बचत गरेको रहेनछु भने, तिम्रो समस्याको समाधान तिमी आफैले खोज्नुपर्छ।” आमाबुबाहरू छोराछोरीसँग यस्तो सहमतिमा पुग्नुपर्छ, दुवै सहमत भएर सर्वसम्मतिमा पुग्नुपर्छ, र त्यसपछि आफ्नो भविष्यका सन्दर्भमा छोराछोरीका चाहनासम्बन्धी समस्याहरू समाधान गर्नुपर्छ। छोराछोरीका भविष्यका योजना र अभिप्रायहरू आमाबुबाले पूरा गर्न सक्दैनन् भने, अवश्य नै तिनीहरूले दोषी महसुस गर्नु पर्दैन, र यस्तो सोच्नु पर्दैन: “मैले मेरा छोराछोरीलाई निराश तुल्याएको छु, म सक्षम छैनँ, र त्यही कारणले गर्दा मेरा छोराछोरीले दुःख भोग्नुपरेको छ। अरूका छोराछोरीले राम्रा कुरा खान्छन्, चर्चित ब्राण्डका कपडा लाउँछन्, र गाडी चलाएर कलेज जान्छन्, र घर जाँदा प्लेनमा जान्छन्। मेरा छोराछोरीले रेलको कडा सिटमा बसेर यात्रा गर्नुपर्छ—मसँग उनीहरूलाई स्लिपर कारमा पठाउने औकात पनि छैन। मैले मेरा छोराछोरीलाई निराश तुल्याएको छु!” तिनीहरूले दोषी महसुस गर्नु पर्दैन, यो त तिनीहरूको परिस्थिति हो, तिनीहरूले मिर्गौला नै बेचेका भए पनि ती कुराहरू प्रदान गर्न सक्दैनथे, त्यसैले तिनीहरूले आफ्नो भाग्य स्विकार्नुपर्छ। परमेश्‍वरले तिनीहरूका लागि यस्तो परिवेश स्थापित गर्नुभयो, त्यसैले यी आमाबुबाले आफ्ना छोराछोरीप्रति कुनै पनि रूपले दोषी महसुस गर्न र यसो भन्न आवश्यक छैन: “मैले तिमीलाई निराश तुल्याएको छु। यदि भविष्यमा तिमीले हामीलाई छोराछोरीको धर्म देखाएनौ भने पनि हामी गुनासो गर्नेछैनौँ। हामी नालायक छौँ, र हामीले तिमीलाई राम्रो जियाइ परिवेश प्रदान गरेका छैनौँ।” तिनीहरूले यसो भन्नु आवश्यक नै छैन। आमाबुबाले बस प्रस्ट विवेकद्वारा आफ्ना जिम्मेवारी पूरा गर्ने, आफूले सक्ने सबथोक गर्ने, र छोराछोरीको शरीर र मन दुवै स्वस्थ राख्ने काम मात्र गर्नुपर्छ। त्यति गरे पर्याप्त हुन्छ। यहाँ “स्वास्थ्य” को अर्थ आमाबुबाले आफ्ना छोराछोरीमा उनीहरूको दैनिक जीवन र अस्तित्वप्रति सकारात्मक सोच, साथै सक्रिय, उन्नत र आशावादी सोच र मनोवृत्तिहरू आउने सुनिश्‍चित गर्ने मात्र हो। कुनै कुराले उनीहरूलाई निराश बनाउँदा बालबालिकाले पनि झनक्क रिसाउने, आत्महत्याको प्रयास गर्ने, आमाबुबालाई दुःख दिने, वा आमाबुबालाई तिनीहरू असक्षम केही न कामका र पैसा कमाउन नसक्‍ने भएकोमा यसो भन्दै गाली गर्ने काम गर्नु हुँदैन: “अरूको आमाबुबालाई हेर्नू त। तिनीहरू राम्रा गाडी चलाएर हिँड्छन्, महलमा बस्छन्, विलासी पानीजहाज चढ्छन्, र युरोप भ्रमणमा जान्छन्। अब हामीलाई हेर्नू त, हामीले त कहिल्यै आफ्नो घरगाउँसमेत छोडेका वा उच्च गतिको रेल चढेका छैनौँ!” यदि उनीहरू यसरी झनक्क रिसाउने गर्छन् भने, तैँले कस्तो जवाफ दिनुपर्छ? तैँले यसो भन्नुपर्छ: “तिमीले ठिक भन्यौ, हामी त्यति नै नालायक छौँ। तिमी यही परिवारमा जन्मेकोले, तिमीले आफ्नो भाग्य स्विकार्नुपर्छ। यदि तिमी सक्षम छौ भने भविष्यमा तिमी आफैले पैसा कमाउन सक्नेछौ। हामीप्रति अभद्र नहोऊ, र तिम्रो लागि हामीले काम गरौँ भन्‍ने माग नगर। हामीले तिमीप्रतिको जिम्मेवारी पूरा गरिसकेका छौँ, र हामीमा तिमीप्रति कुनै दायित्व छैन। भविष्यमा कुनै दिन, तिमी आमाबुबा बन्नेछौ, र तिमीले पनि यो काम गर्नुपर्नेछ।” जब उनीहरूको आफ्नै छोराछोरी हुन्छ, तब उनीहरूले थाहा पाउनेछन् कि आमाबुबाका लागि पैसा कमाएर आफूलाई र परिवारका साना ठूला सबैलाई पाल्न त्यति सजिलो छैन। निष्कर्षमा भन्नुपर्दा, तैँले तिनीहरूलाई कसरी आफूलाई आचरणमा ढाल्‍ने भन्‍नेबारे केही सिद्धान्तहरू सिकाउनुपर्छ। यदि तेरा छोराछोरीले त्यो स्विकार्न सक्छन् भने, तैँले उनीहरूसँग परमेश्‍वरमा विश्‍वास गर्ने र मुक्ति प्राप्त गर्नका लागि सत्यता पछ्याउने मार्गमा हिँड्नेबारे, साथै तैँले परमेश्‍वरबाट बुझेका केही सही सोच र विचारहरूबारे सङ्गति गर्नुपर्छ। यदि तेरा छोराछोरी परमेश्‍वरको काम स्विकार्न र तँसँगै परमेश्‍वरमा विश्‍वास गर्न इच्छुक छन् भने, त्यो झनै राम्रो हो। यदि तेरा छोराछोरीमा यस्तो चाहना छैन भने, तैँले उनीहरूप्रति तेरा जिम्मेवारीहरू मात्र पूरा गरे पुग्छ; तैँले उनीहरूलाई प्रवचन दिन परमेश्‍वरमाथिको विश्‍वाससम्बन्धी केही शब्द र धर्मसिद्धान्तहरू बकबकाउनु वा उठाइरहनु आवश्यक छैन। यसो गर्न जरुरी नै छैन। तेरा छोराछोरीले विश्‍वास नगर्ने भए पनि, जबसम्म उनीहरूले तेरो समर्थन गर्छन्, तबसम्म तिमीहरू अझै असल साथी बन्न, र जुनसुकै कुराबारे सँगै बसेर बोल्न र छलफल गर्न सक्छौ। तिमीहरू शत्रु बन्नु, वा तैँले उनीहरूप्रति खिन्नता महसुस गर्नुपर्दैन। चाहे जे भए पनि तिमीहरूबीच रगतको नाता छ। यदि तेरा छोराछोरी तँप्रति आफ्ना जिम्मेवारीहरू पूरा गर्न, तँप्रति सन्तानीय भक्ति देखाउन, र तेरो आज्ञापालन गर्न इच्छुक छन् भने, तैँले उनीहरूसित आफ्नो पारिवारिक सम्बन्ध कायम राख्न र सामान्य तरिकाले कुराकानी गर्न सक्छस्। आस्थाको सवालमा तेरोभन्दा फरक राय र विचार भएकै कारण तैँले तेरा छोराछोरीलाई निरन्तर सराप्नु वा गाली गर्नुपर्दैन। त्यसो गर्न जरुरी नै छैन। तैँले आफ्नो जीवन र प्राण नै गुमाएजस्तो गरी, आवेशमा आउनु वा तेरा छोराछोरीले परमेश्‍वरमा विश्‍वास नगर्नु ठूलो मामला हो भनेर सोच्नुपर्दैन। त्यो त्यस्तो गम्भीर कुरा होइन। यदि उनीहरूले विश्‍वास गर्दैनन् भने, स्वाभाविक रूपमै उनीहरूसँग आफ्नै मार्ग छन् र उनीहरूले त्यसैमा हिँड्न रोजेका छन्। तँसित पनि तैँले हिँड्नुपर्ने मार्ग र निभाउनुपर्ने कर्तव्य छ, र तेरा छोराछोरीसँग यी कुराहरूको कुनै सम्बन्ध छैन। यदि तेरा छोराछोरीले विश्‍वास गर्दैनन् भने, तैँले त्यसमा जिद्दी गर्नु आवश्यक छैन। हुनसक्छ सही समय आएको छैन, वा परमेश्‍वरले उनीहरूलाई चुन्नुभएकै छैन। यदि परमेश्‍वरले उनीहरूलाई चुन्नुभएकै छैन र तँ उनीहरूलाई जबरजस्ती विश्‍वास गराउन जिद कस्छस् भने, तँ अज्ञानी र विद्रोही होस्। अनि अवश्य नै, यदि परमेश्‍वरले उनीहरूलाई चुन्नुभएको छ तर सही समय आइसकेको छैन, र तँ उनीहरूले अहिले नै विश्‍वास गर्न दबाब दिन्छस् भने, त्यो पनि अलि चाँडो हुनेछ। यदि परमेश्‍वरले काम गर्ने इच्छा राख्नुहुन्छ भने, कुनै व्यक्ति पनि उहाँको सार्वभौमिकताबाट उम्कन सक्दैन। यदि परमेश्‍वरले तेरा छोराछोरीले विश्‍वास गर्ने बन्दोबस्त गर्नुभएको छ भने, उहाँले यो कुरा एउटा वचन वा एउटा सोचद्वारा नै हासिल गर्न सक्नुहुन्छ। यदि परमेश्‍वरले उनीहरूले विश्‍वास गर्ने बन्दोबस्त गर्नुभएको छैन भने, उनीहरूलाई त्यो कुराले छुनेछैन, र यदि उनीहरूलाई त्यो कुराले छोएन भने, तैँले जति नै बोले पनि, त्यो काम लाग्नेछैन। यदि तेरा छोराछोरीले विश्‍वास गर्दैनन् भने, तँ उनीहरूप्रति ऋणी हुँदैनस्; यदि तेरा छोराछोरीले विश्‍वास गर्छन् भने, यो पनि तँलाई दिइएको ऋण होइन। के यथार्थ यही होइन र? (हो।) आस्थाको सवालमा तँ र तेरा छोराछोरीको साझा लक्ष्य भए पनि नभए पनि वा यस सन्दर्भमा तिमीहरूको मन मिले पनि नमिले पनि, चाहे जुनै अवस्था भए पनि, तैँले खालि उनीहरूप्रति आफ्नो जिम्मेवारी पूरा गर्ने काम मात्र गर्नुपर्छ। यदि तैँले यी जिम्मेवारीहरू पूरा गरेको छस् भने, यसको अर्थ तैँले उनीहरूप्रति माया देखाएको छस् भन्‍ने होइन, र यदि तेरा छोराछोरीले विश्‍वास गर्दैनन् भने, यसको अर्थ तँ उनीहरूप्रति ऋणी छस् भन्‍ने होइन, किनभने तैँले तेरा जिम्मेवारीहरू पूरा गरेको छस्, र निष्कर्ष त्यही हो। तिमीहरूको सम्बन्ध जस्ताको तस्तै रहन्छ, र तैँले आफ्ना छोराछोरीसँग पहिलेजस्तै गरी कुराकानी गर्न सक्छस्। तेरा छोराछोरी कठिनाइमा पर्दा, तैँले उनीहरूलाई सक्दो मद्दत गर्नुपर्छ। यदि तँसँग छोराछोरीलाई मद्दत गर्ने ठोस अवस्था छ भने, तैँले मद्दत गर्नुपर्छ; यदि तैँले तेरा छोराछोरीका सोच र विचारहरूलाई मनोवैज्ञानिक र मानसिक स्तरमा सच्याउन, र उनीहरूलाई निश्‍चित मात्रामा मार्गदर्शन र सहयोग गर्न, र उनीहरूलाई दोधारमुक्त हुन सक्षम तुल्याउन सक्छस् भने, त्यो निकै राम्रो कुरा हो। निष्कर्षमा भन्‍नुपर्दा, छोराछोरी वयस्क हुनुपहिले आमाबुबाले गर्नुपर्ने काम भनेको आमाबुबाका जिम्मेवारीहरू पूरा गर्नु, र छोराछोरीले के गर्न चाहन्छन् र उनीहरूका रुचि र महत्त्वाकाङ्क्षाहरू के छन् भनी जान्नु हो। यदि छोराछोरीले मान्छे मार्न, आगो लगाउन, र अपराध गर्न चाहन्छन् भने, आमाबुबाले उनीहरूलाई गम्भीरतापूर्वक अनुशासनमा राख्ने वा दण्डित गर्नेसमेत गर्नुपर्छ। तर यदि उनीहरू आज्ञाकारी बालबालिका हुन्, अरू साधारण बालबालिकाभन्दा केही फरक छैनन्, स्कुलमा राम्रो व्यवहार गर्छन्, र आमाबुबाले भनेअनुसार नै गर्छन् भने, आमाबुबाले उनीहरूप्रतिका आफ्ना जिम्मेवारीहरू मात्र पूरा गर्नुपर्छ। आफ्ना जिम्मेवारीहरू पूरा गर्नेबाहेक, ती तथाकथित अपेक्षा, मापदण्ड र उनीहरूको भविष्यबारे सोच्ने कुराहरू सबै अनावश्यक कुरा हुन्। मैले ती अनावश्यक कुरा हुन् भन्नुको कारण के हो? हरव्यक्तिको भाग्य परमेश्‍वरले तोक्नुहुन्छ, र त्यो आमाबुबाले तय गर्न मिल्दैन। छोराछोरीप्रति आमाबुबाका जे-जस्ता अपेक्षा भए पनि, भविष्यमा ती सबै पूरा हुनु असम्भव छ। यी अपेक्षाहरूले छोराछोरीको भविष्य वा जीवन निर्धारण गर्न सक्दैनन्। छोराछोरीप्रति आमाबुबाका अपेक्षाहरू जति नै ठूला भए पनि, वा ती अपेक्षाहरूका लागि तिनीहरूले गर्ने त्याग वा चढाउने मूल्य जति नै ठूला भए पनि, त्यो सबै व्यर्थ हो; यी कुराहरूले तिनीहरूका छोराछोरीको भविष्य वा जीवनमा प्रभाव पार्न सक्दैनन्। त्यसकारण, आमाबुबाले यस्ता मूर्ख कामहरू गर्नु हुँदैन। तिनीहरूले छोराछोरी वयस्क हुनुपहिले उनीहरूका लागि अनावश्यक त्याग गर्नु हुँदैन, र स्वाभाविक रूपमै तिनीहरूले यसबारे त्यति धेरै तनाव लिनुपर्दैन। छोराछोरी हुर्काउनु भनेको आमाबुबाले विभिन्न परिवेश भोगेर ज्ञान तथा विविध प्रकारका अनुभव हासिल गर्नु, र त्यसपछि बिस्तारै छोराछोरीलाई ती कुराहरूबाट फाइदा लिन सक्षम तुल्याउनु हो। आमाबुबाले गर्नुपर्ने यति नै हो। छोराछोरीको भविष्य र भावी जीवन मार्गको सन्दर्भमा भन्नुपर्दा, यी कुराहरूसित उनीहरूका आमाबुबाका अपेक्षाहरूको कुनै सम्बन्ध छैन। यसको मतलब, तेरा आमाबुबाका अपेक्षाहरूले तेरो भविष्य तय गर्न सक्दैनन्। तेरा आमाबुबाले तँप्रति उच्च अपेक्षाहरू राख्नु वा तँबाट ठूला कुराहरू आशा गर्नुको अर्थ तँ समृद्ध बन्न र राम्रो गरी जिउन सक्षम हुनेछस् भन्‍ने होइन, र तेरा आमाबुबाले तँप्रति अपेक्षाहरू नराख्नुको अर्थ तँ मगन्ते बन्नेछस् भन्‍ने पनि होइन। यी कुराहरूबीच कुनै आवश्यक सम्बन्ध छैन। ल भन् त, के मैले सङ्गति गरेका यी शीर्षकहरू बुझ्न सजिला छन्? के मानिसहरूले यी कुराहरू हासिल गर्न सजिलो छ? के यी कुराहरू कठिन छन्? आमाबुबाले खालि छोराछोरीप्रति आफ्ना जिम्मेवारीहरू पूरा गर्ने, उनीहरूलाई पालनपोषण गर्ने र वयस्कावस्थासम्म हुर्काउने काम गर्नुपर्छ। तिनीहरूले छोराछोरीलाई हुर्काएर प्रतिभावान् मानिसहरू बनाउनु जरुरी छैन। के यो कुरा हासिल गर्न सजिलो छ? (सजिलो छ।) यो काम गर्न सजिलो छ—तैँले तेरा छोराछोरीको भविष्य वा जीवनका लागि कुनै जिम्मेवारी बहन गर्न, वा उनीहरूका लागि कुनै योजना विकास गर्न, वा उनीहरू कस्ता मानिसहरू बन्नेछन्, भविष्यमा उनीहरूको जीवन कस्तो हुनेछ, पछि उनीहरू कस्तो सामाजिक वृत्तमा भेटिनेछन्, भविष्यमा यो संसारमा उनीहरूको जीवनको गुणस्तर कस्तो हुनेछ, वा मानिसहरूमाझ उनीहरूको हैसियत कस्तो हुनेछ भनी अनुमान गर्न आवश्यक छैन। तैँले यी कुराहरू अनुमान वा नियन्त्रण गर्नुपर्दैन; तैँले आमाबुबाको रूपमा तेरा जिम्मेवारीहरू मात्र पूरा गर्नुपर्छ। यो त्यति सजिलो छ। तेरा छोराछोरी स्कुल जाने उमेर पुग्दा, तैँले एउटा स्कुल खोजेर उनीहरूलाई भर्ना गरिदिनुपर्छ, आवश्यक परेको बखत ट्युसन शुल्क तिरिदिनुपर्छ, र स्कुलमा उनीहरूलाई जे-जे आवश्यक पर्छन् ती कुराहरूको शुल्क तिरिदिनुपर्छ। यी जिम्मेवारीहरू मात्र पूरा गरिदिए पुग्छ। उनीहरूले वर्षभरि के खाने र के लाउने भन्‍नेबारे कुरा गर्नुपर्दा, तैँले परिस्थितिको आधारमा खालि उनीहरूको भौतिक शरीरको हेरचाह गरे पुग्छ। उनीहरू वयस्कतामा पुग्नुपहिले उनीहरूमा उपचार नभएको कुनै रोग रहन नदे, त्यो बेला उनीहरू कसरी आफ्नो शरीरको हेरचाह गर्ने भनी बुझ्दैनन्। उनीहरूका खोट र खराब बानीहरू तत्काल सच्याइदे, उनीहरूलाई जीवनका असल बानीहरू विकास गर्न मद्दत गर्, र त्यसपछि उनीहरूको मनमस्तिष्कलाई परामर्श र मार्गदर्शन दे, र उनीहरू हदैसम्म नभड्किने सुनिश्‍चित गर्। यदि उनीहरू संसारका केही दुष्ट चिजहरू रुचाउँछन्, तर तैँले उनीहरू असल बालबालिका हुन्, उनीहरू संसारका दुष्ट प्रवृत्तिको प्रभावमा परेका मात्र हुन् भनी बुझ्न सक्छस् भने, तैँले उनीहरूलाई तत्काल सच्याउनुपर्छ, र उनीहरूलाई आफ्ना खोट र खराब बानीहरू सुधार्न मद्दत गर्नुपर्छ। आमाबुबाले पूरा गर्नुपर्ने जिम्मेवारी र तिनीहरूले गर्नुपर्ने कार्यहरू यिनै हुन्। आमाबुबाले बालबालिकालाई वयस्क नहुँदै उनीहरूलाई समाजका प्रवृत्तिहरूतर्फ धकेल्नु हुँदैन, र अति चाँडो विविध प्रकारका, वयस्क मानिसहरूले मात्र झेल्नुपर्ने, दबाब झेल्न लगाउनु हुँदैन। आमाबुबाले यी कुराहरू गर्नु हुँदैन। यी कुराहरू हासिल गर्न अत्यन्तै सजिला छन्, तर कतिपय मानिसहरूले यी कुरा हासिल गर्न सक्दैनन्। यी मानिसहरूले यस सांसामा ख्याति रप्राप्तिको आफ्नो पछ्याइ वा संसारका दुष्ट प्रवृत्तिहरू त्याग्‍न नसक्ने हुनाले, र तिनीहरूमा संसारद्वारा हटाइने डर भएकोले, छोराछोरी वयस्क हुनुअगावै, तिनीहरूले उनीहरूलाई चाँडै समाजमा समाहित हुन र मानसिक स्तरमा चाँडो समाजअनुकूल बन्न लगाउँछन्। यदि आमाबुबा यस्ता छन् भने, छोराछोरीहरू अभागी हुन्छन्। उनीहरूका आमाबुबाले उनीहरूलाई प्रेम गर्ने, प्रिय ठान्ने, र उनीहरूका लागि मूल्य चुकाउने जे-जस्ता विधि र बहानाहरू अपनाए पनि, यस्ता परिवारका छोराछोरीका लागि, ती कुराहरू राम्रा नै हुन् भनेर भन्न सकिन्न—बरु ती दुर्भाग्य नै हुन् भनेर भन्न सकिन्छ। यस्तो किन हो भने, तिनीहरूको आमाबुबावाल अपेक्षाको पछाडि, ती आमाबुबाले छोराछोरीको अबोध मनमा जे ल्याउँछन्, त्यो बरबादी मात्र हुन्छ। अथवा, अर्को शब्दमा भन्नुपर्दा, खासमा ती आमाबुबाका अपेक्षाहरू साँच्चिकै छोराछोरीको मनमस्तिष्क र शरीर स्वस्थ होऊन् भन्‍ने हुँदैन, ती त छोराछोरीले आफूलाई समाजमा स्थापित गराउन, र समाजद्वारा हटाइनबाट जोगिन सकून् भन्‍ने अपेक्षाहरू मात्र हुन्। तिनीहरूका अपेक्षाहरूको उद्देश्य भनेको तिनीहरूका छोराछोरीले असल जीवन जिऊन्, वा उनीहरू अरू मानिसहरूभन्दा माथिल्लो स्तरमा पुगून्, मगन्ते नबनून्, अरू मानिसहरूको विभेद वा हेपाइमा नपरून्, र दुष्ट प्रवृत्ति र दुष्ट मानिसहरूको समूहमा समाहित नहोऊन् भन्‍ने हुन्छ। के यी राम्रा कुराहरू हुन् त? (होइनन्।) त्यसकारण, तैँले आमाबुबाका यस्ता अपेक्षाहरू हृदयमा राख्‍नु पर्दैन। यदि तेरा आमाबुबाले तेरो लागि पहिले यस्तै अपेक्षाहरू राखेका थिए, वा यदि तिनीहरूले तँप्रतिका अपेक्षाहरू पूरा गर्न धेरै मूल्य चुकाएका थिए र यसले गर्दा तैँले तिनीहरूप्रति ऋणी महसुस गर्छस्, र तिनीहरूले तेरो लागि तिरेको मूल्यको ऋण चुक्ता गर्न आफ्नो सारा जीवन समर्पित गर्ने चाहन्छस् भने—यदि तँसँग यस्तो विचार र चाहना छ भने, तैँले त्यसलाई आजै त्याग्नुपर्छ। तँमा तिनीहरूप्रति कुनै दायित्व छैन, बरु तेरा आमाबुबाले चाहिँ तँलाई बरबाद पारेका र लङ्गडो बनाएका छन्। तिनीहरूले आमाबुबाका जिम्मेवारीहरू पूरा गर्न नसकेका मात्र होइनन्, बरु उल्टै, तिनीहरूले तँलाई पीडा दिएका छन्, तेरो अबोध दिमागमा विभिन्न चोट पारेका छन् र धेरै थरीका नकारात्मक स्मरण र छापहरू छाडेका छन्। छोटकरीमा भन्नुपर्दा, यस्ता आमाबुबाहरू असल आमाबुबा होइनन्। यदि, तँ वयस्कतामा पुग्नुपहिले, तेरा आमाबुबाले तँलाई शिक्षा दिने, प्रभाव पार्ने र तँसित बोल्ने क्रममा, सधैँ तँ मेहनतसाथ पढ्छस्, सफल हुन्छस्, र मजदुर बन्नेछैनस्, भविष्यमा तँसित पक्कै राम्रा सम्भाव्यताहरू हुनेछन्, तँ तिनीहरूको गौरव र खुसी बन्नेछस्, र तैँले तिनीहरूलाई सम्मान र महिमा दिनेछस् भन्‍ने आशा गर्छन् भने, आजको दिनबाटै, तैँले तिनीहरूको तथाकथित मायाबाट अलग्गिनुपर्छ, र तैँले ती कुराहरू मनमा लिन छोड्नुपर्छ। के यो ठिक होइन र? (हो।) आफ्ना सन्तान वयस्कतामा पुग्नुअगावैका आमाबुबाका अपेक्षाहरू यिनै हुन्।

आफ्ना वयस्क सन्तानप्रति आमाबुबाले राख्‍ने अपेक्षाहरू

छोराछोरी वयस्क बनेपछि पनि उनीहरूप्रतिका आमाबुबाका अपेक्षाहरूको प्रकृति उस्तै रहन्छ। वयस्क छोराछोरीले स्वतन्त्रतापूर्वक सोच्न र आमाबुबासँग वयस्क व्यक्तिको हैसियत र दृष्टिकोणबाट कुराकानी गर्न, बोल्न र छलफल गर्न सक्ने भए पनि, आमाबुबाहरूले आफ्ना छोराछोरीप्रति अझै पनि आमाबुबाकै दृष्टिकोणबाट उस्तै अपेक्षाहरू राख्ने गर्छन्। तिनीहरूका अपेक्षाहरू वयस्कावस्था नपुगेको बच्चाप्रतिको अपेक्षाबाट एक वयस्कप्रतिको अपेक्षामा परिणत हुन्छ। वयस्क व्यक्तिप्रतिका आमाबुबाका अपेक्षाहरू वयस्कावस्था नपुगेका बच्‍चाबच्‍चीप्रतिका अपेक्षाहरूभन्दा फरक हुने भए पनि, साधारण र भ्रष्ट मानिसहरू अनि समाज र संसारका सदस्यहरू भएका नाताले, आमाबुबाले अझै पनि आफ्ना छोराछोरीप्रति उस्तै अपेक्षाहरू राख्ने गर्छन्। तिनीहरूले आफ्ना छोराछोरीको काममा परिस्थितिहरू सहज भइदिऊन्, उनीहरूका सुखी वैवाहिक जीवन र सिद्ध परिवार होऊन्, उनीहरूले तलब वृद्धि र बढुवा प्राप्त गरून्, मालिकहरूबाट सम्मान पाऊन्, र उनीहरूको लागि जागिरमा सबथोक अत्यन्तै राम्रो होऊन्, र उनीहरूले कुनै कठिनाइ सामना नगरून् भन्‍ने आशा गर्छन्। यी अपेक्षाहरूको के काम छ? (यी बेकार हुन्।) यी बेकार हुन्, यी अनावश्यक छन्। आमाबुबाहरू सोच्छन् कि तिनीहरूले तँलाई हुर्काएका र साथ दिएकाले, तिनीहरूले तेरो मनको कुरा थाहा पाउन सक्छन्, र अन्त्यमा तिनीहरू यो पनि विश्‍वास गर्छन् कि तँ अहिले वयस्क भइसकेको भए पनि तैँले के सोचिरहेको छस्, तँ के चाहन्छस्, र तेरो व्यक्तित्व कस्तो छ भन्‍ने सबै कुरा तिनीहरूले थाहा पाउन सक्छन्। तँ स्वतन्त्र वयस्क व्यक्ति भए पनि, तैँले आफूलाई पाल्न आफै पैसा कमाउन सक्ने भए पनि, तिनीहरूले अझै पनि तँलाई नियन्त्रण गर्न सक्ने र तेरो बारे जे कुरामा पनि बोल्न पाउने, संलग्न हुने, निर्णय गर्ने, हस्तक्षेप गर्ने वा हाबी हुनेसमेत अधिकार तिनीहरूलाई छ भन्‍ने महसुस गर्छन्। अर्थात्, तिनीहरू अन्तिम निर्णय तिनीहरूकै हुने सोच्छन्। उदाहरणको लागि, विवाहको कुरा आउँदा, यदि तैँले कसैसित डेट गरिरहेको छस् भने, तेरा आमाबुबाले तुरुन्तै यसो भन्‍नेछन्: “यो राम्रो भएन, उसले तैँले जति पढेकी छैन, उसको रूप खासै राम्रो छैन, अनि उसको परिवार गाउँमा बस्छन्। तैँले उसलाई बिहे गरेपछि, गाउँबाट ठूलो समूहमा उसका आफन्तहरू आउनेछन्, तिनीहरूलाई शौचालय प्रयोग गर्न पनि आउनेछैन, र तिनीहरूले सबै फोहोर पार्नेछन्। त्यो पक्कै पनि तेरो लागि राम्रो जीवन हुनेछैन। यो राम्रो भएन, तैँले उसलाई बिहे गर्नुमा मेरो सहमति छैन!” के यो हस्तक्षेप गर्नु होइन र? (हो।) के यो अनावश्यक र घिनलाग्दो व्यवहार होइन र? (यो अनावश्यक हो।) छोराछोरीले जोडी खोज्दा अझै पनि आफ्ना आमाबुबाको सहमति पाउनुपर्छ। यही कारणले गर्दा, अहिले त्यस्ता केही छोराछोरी छन् जो आमाबुबाले हस्तक्षेप नगरून् भनेरै आफूले जोडी भेट्टाएको कुरा तिनीहरूलाई सुनाउँदैनन्। आमाबुबाले “तेरो जोडी छ?” भनेर सोध्दा, उनीहरू “छैन, बेला भएकै छैन, म अझै सानै छु, कुनै हतार छैन” भन्छन्, तर खासमा उनीहरूले दुई-तीन वर्ष पहिल्यै जोडी पाइसकेका हुन्छन्, उनीहरूले यसबारे आमाबुबालाई नभनेका मात्र हुन्। तर किन उनीहरू यसबारे आमाबुबालाई भन्दैनन् त? किनभने उनीहरूका आमाबुबाले हरेक कुरामा हस्तक्षेप गर्न चाहन्छन्; तिनीहरू अत्यन्तै कचकच गर्छन्, त्यसैले उनीहरू तिनीहरूलाई आफ्नो जोडीबारे भन्दैनन्। विवाह गर्न तयार भएपछि, उनीहरू आफ्नो जोडीलाई सिधै घरमा ल्याउँछन् र सोध्छन्, “के तपाईँ अनुमति दिनुहुन्छ? म भोलि बिहे गर्दै छु। म यो मामलालाई यसैगरी सम्हाल्नेछु, चाहे तपाईँहरू सहमत हुनुहोस् वा नहुनुहोस्। तपाईँहरूले सहमति नजनाउनुभए पनि, हामी बिहे गर्नेछौँ, र छोराछोरी जन्माउनेछौँ।” यी आमाबुबाहरू आफ्ना छोराछोरीलाई ज्यादै हस्तक्षेप गर्छन्, उनीहरूको विवाहमा समेत हस्तक्षेप गर्छन्। यदि छोराछोरीले भेट्टाएका जोडी आफूले आशा गरेका जस्ता छैनन् भने, यदि उनीहरू आफूसँग मिल्दैनन्, वा तिनीहरूलाई उनीहरू मन परेनन् भने, तिनीहरूले उनीहरूलाई छुट्टाउने प्रयास गर्नेछन्। यदि छोराछोरी यसमा सहमत भएनन् भने, तिनीहरू रुनेछन्, रडाको मच्‍चाउनेछन्, र आत्महत्या गर्ने धम्की दिनेछन्, यतिसम्म कि छोराछोरीलाई रुने कि हाँस्ने वा के गर्ने केही थाहा हुनेछैन—उनीहरूलाई के गर्ने भन्‍ने नै थाहा हुनेछैन। कतिपय छोराछोरी यस्ता पनि हुन्छन् जो आफ्नो उमेर गयो भन्दै बिहे गर्न चाहँदैनन्, र उनीहरूका आमाबुबाले भन्छन्: “यो राम्रो भएन। मलाई तँ ठूलो भएर विवाह गर्छस् र बच्चाबच्ची जन्माउँछस् भन्‍ने आशा थियो। मैले तँ हुर्केको देखेँ, र अब तैँले बिहे गरेर बच्चाबच्ची जन्माएको हेर्न चाहन्छु। त्यति गरिस् भने म शान्तिसाथ मर्न सक्छु। यदि तैँले बिहे गरिनस् भने, म यो इच्छा कहिल्यै पूरा गर्न सक्दिनँ। म मर्नै सक्दिनँ, र यदि मरेँ भने पनि, शान्तिसाथ मर्नेछैन। तैँले बिहे गर्नैपर्छ, चाँडो जोडी खोज्। तैँले अस्थायी जोडी नै भेट्टाइस् र मलाई देखाइस् भने पनि हुन्छ।” के यो हस्तक्षेप गर्नु होइन र? (हो।) वयस्क छोराछोरीले वैवाहिक जोडी खोज्ने सन्दर्भमा, आमाबुबाले उचित सल्लाह दिन सक्छन्, छोराछोरीलाई सम्झाउन सक्छन्, वा उनीहरूलाई जोडी छान्न मद्दत गर्न सक्छन्, तर तिनीहरूले हस्तक्षेप गर्नु हुँदैन, तिनीहरूले छोराछोरीलाई निर्णय गर्नमा मद्दत गर्नु हुँदैन। छोराछोरीलाई आफ्नो जोडी मन पर्छ पर्दैन, उनीहरू मिल्छन् मिल्दैनन्, उनीहरूको रुचि मिल्छ मिल्दैन, र उनीहरू भविष्यमा सँगै खुसी हुनेछन् कि हुनेछैनन् भन्‍नेबारे उनीहरूसँग आफ्नै भावना हुन्छ। आमाबुबालाई यी कुराहरू थाहा हुन्छ नै भन्‍ने हुँदैन, र तिनीहरूलाई थाहा भए पनि, तिनीहरूले सुझाव मात्र दिन सक्छन्, तिनीहरूले यसमा खुलेआम बाधा पुर्‍याउनु वा गम्भीरतापूर्वक हस्तक्षेप गर्नु हुँदै हुँदैन। कतिपय त्यस्ता आमाबुबा पनि हुन्छन् जो यसो भन्छन्: “मेरो छोरा वा छोरीले जोडी खोज्दा, ऊ मेरो परिवारको बराबर सामाजिक हैसियत भएको हुनुपर्छ। यदि ऊ त्यस्तो छैन, र उसमा मेरो छोराछोरीबारे केही मनसाय लुकेको छ भने, म उसलाई बिहे गर्न दिनेछैन, मैले उसको योजना बिथोल्नुपर्नेछ। यदि ऊ मेरो घर प्रवेश गर्न चाहन्छ भने, म प्रवेश गर्न दिनेछैन!” के यो अपेक्षा उचित हो? के यो विवेकपूर्ण कुरा हो? (यो विवेकपूर्ण कुरा होइन।) यो छोराछोरीको जीवनको महत्त्वपूर्ण मामला हो, आमाबुबाले यसमा हस्तक्षेप गर्नु अविवेकी काम हो। तर यी आमाबुबाका दृष्टिकोणबाट हेर्दा, छोराछोरीको जीवनको महत्त्वपूर्ण मामलामा हस्तक्षेप गर्ने अझै धेरै कारणहरू छन्। यदि छोराछोरीले सामान्य रूपमा कुरा गर्नको लागि विपरीतलिङ्गी साथीहरू भेट्छन् भने, तिनीहरूले हस्तक्षेप गर्नेछैनन्, तर यदि त्यो बिहेसँग सम्बन्धित ठूलो मामला हो भने, तिनीहरूले आफूले हस्तक्षेप गर्नैपर्छ भन्ठान्नेछन्। त्यस्ता आमाबुबाहरू पनि हुन्छन् जो छोराछोरीको चियो गर्नमा धेरै मेहनत लगाउँछन्, उनीहरूको फोन वा कम्प्युटरमा कुन विपरीतलिङ्गी व्यक्तिको सम्पर्क विवरण र जानकारी छ भनी हेर्छन्, र छोराछोरीलाई हस्तक्षेप गर्ने र निगरानीमा राख्ने गर्छन्, यतिसम्म कि छोराछोरीसँग कुनै विकल्पै बाँकी रहँदैन, र उनीहरूले लड्न, विवाद गर्न वा यो अवरोध पन्छाउन सक्दैनन्। के यो आमाबुबाले व्यवहार गर्ने उचित तरिका हो र? (होइन।) यदि आमाबुबाले छोराछोरीलाई दिक्क लगाउँछन् भने, यसलाई कष्ट तुल्याउनु भनिन्छ, हैन र? आमाबुबाले वयस्क छोराछोरीको लागि गर्नुपर्ने भनेको अझै पनि आमाबुबाका जिम्मेवारी र दायित्वहरू पूरा गर्ने, उनीहरूको भविष्यको जीवन मार्गमा मद्दत गर्ने, र उनीहरूलाई केही उचित र मूल्यवान् सल्लाह, हौसला र चेतावनी दिने हो, ताकि उनीहरूले काममा वा विविध प्रकारका मानिस, घटना र परिस्थितिहरू सामना गर्नुपर्दा धोका पाउनबाट बच्न सकून्, र घुमाउरो मार्ग हिँड्ने, अनावश्यक समस्या भोग्ने, वा मुद्दासमेत लाग्ने झन्झटबाट बच्न सकून्। आमाबुबाहरूले एक अनुभवी व्यक्तिको दृष्टिकोणसाथ उभिनुपर्छ, र छोराछोरीलाई केही उपयोगी र मूल्यवान् सल्लाह र सन्दर्भ दिनुपर्छ। जहाँसम्म छोराछोरीले तिनीहरूको कुरा सुन्छन् कि सुन्दैनन् भन्‍ने कुरा छ, त्यो उनीहरूको आफ्नो कुरा हो। आमाबुबाले गर्ने भनेको आफ्ना जिम्मेवारीहरू पूरा गर्नु मात्र हो। छोराछोरीले कति दुःख भोग्नेछन्, कति पीडा सहनेछन्, वा कति आशिष् पाउनेछन् भन्‍ने कुरा आमाबुबाले नियन्त्रण गर्न सक्दैनन्। यदि तिनीहरूका छोराछोरीले यो जुनीमा केही सङ्कष्टहरू सहनैपर्छ, र उनीहरूलाई सिकाउनुपर्ने कुराहरू तिनीहरूले सिकाउन थालिसकेका छन्, तर आफूलाई केही आइपर्दा उनीहरू अझै अत्यन्तै मनोमानी गर्छन् भने, उनीहरूले दुःख भोग्‍नैपर्छ, त्यो उनीहरूको भाग्य हो, यसमा तिनीहरूले आफैलाई दोष दिनु पर्दैन, के यो साँचो होइन र? (हो।) कतिपय अवस्थामा, मानिसहरूको वैवाहिक जीवन राम्रो चल्दैन, तिनीहरू आफ्नो जोडीसँग मिलिरहेका हुँदैनन्, र सम्बन्धविच्छेद गर्ने निर्णय गर्छन्, र सम्बन्धविच्छेद गरेपछि, छोराछोरी कसले पाल्ने भन्‍नेबारे विवाद हुन्छ। ती मानिसहरूका आमाबुबाले उनीहरूको जागिरमा सबै कुरा राम्रै होस्, उनीहरूको वैवाहिक जीवन सुखी र आनन्दमय होस् र कुनै फाटो वा समस्या उत्पन्न नहोस् भन्‍ने आशा गर्थे, तर अन्त्यमा, तिनीहरूले चाहेजस्तो केही पनि भएन। फलस्वरूप, यी आमाबुबाहरू आफ्ना छोराछोरीबारे चिन्ता लिन्छन्, रुन्छन्, त्यसबारे छिमेकीसामु गुनासो पोख्छन्, र छोराछोरीलाई उनीहरूका बच्‍चाबच्‍चीको हेरचाहको लागि लड्न वकिल खोज्न मद्दत गर्छन्। कतिपय त्यस्ता आमाबुबा पनि हुन्छन्, जो आफ्नो छोरीमाथि अन्याय भएको देख्छन्, र उसको पक्षमा लड्न उभिन्छन्, उसको श्रीमानको घर जान्छन् र यसरी चिच्च्याउँछन्, “तैँले किन मेरी छोरीलाई यस्तो अन्याय गरिस्? यो बेइज्जत म यतिकै बिर्सिनेछैन!” तिनीहरू आफ्नो संयुक्त परिवारलाई समेत ल्याएर आफ्नी छोरीको पक्षमा रिस पोख्छन्, र हात हालाहाल हुन्छ। यसरी, तिनीहरूले ठूलो रमिता देखाउँछन्। यदि पूरै परिवार रडाको मच्‍चाउन नआएको भए र श्रीमान र श्रीमतीबीचको तनाव बिस्तारै कम भएको भए, उनीहरू शान्त भएपछि सायद उनीहरूको सम्बन्धविच्छेद हुन्थेन। तर यी आमाबुबाले रडाको मच्‍चाएको कारण, त्यो ठूलो कुरा बन्न पुग्यो; उनीहरूको बिग्रेको वैवाहिक सम्बन्ध सुधार्न सकिएन, र फाटो आयो। तिनीहरूले यति धेरै रडाको मच्‍चाएको कारणले नै अन्त्यमा छोराछोरीको वैवाहिक जीवन राम्रो भएन, र यी आमाबुबाले यसबारे पनि चिन्ता लिनुपर्‍यो। ल भन् त, के त्यति दुःख गर्नु सार्थक थियो? तिनीहरू ती कुराहरूमा संलग्न हुनुको के अर्थ रह्यो? चाहे त्यो छोराछोरीको विवाहसँग सम्बन्धित होस् वा कामसँग, आमाबुबाहरू सबैले आफूमा ठूलो जिम्मेवारी छ भन्‍ने सोच्छन्: “म यसमा संलग्न हुनैपर्छ, मैले यो मामलालाई नजिकबाट पहिल्याउनु र नियाल्नु आवश्यक छ।” तिनीहरू छोराछोरीको वैवाहिक जीवन सुखी छ छैन, उनीहरूको स्नेह सम्बन्धमा कुनै समस्या छ छैन, र छोरा वा ज्वाइँको कुनै अनैतिक सम्बन्ध छ छैन भनी नियालिरहन्छन्। कतिपय आमाबुबाहरू आफ्ना छोराछोरीका विवाह वा अन्य विविध कुराहरूबारेको आफ्नो अपेक्षा पूरा गर्नको निम्ति छोराछोरीको जीवनका विविध पक्षहरूबारे हस्तक्षेप, आलोचना वा षड्यन्त्रसमेत गर्ने गर्छन्, र यसले छोराछोरीको जीवन र कामको नियमिततामा गम्भीर असर पार्छ। के यस्ता आमाबुबाहरू घृणित होइनन् र? (हुन्।) कतिपय आमाबुबा यस्ता पनि हुन्छन्, जो आफ्ना छोराछोरीको जीवनशैली र जीवनका आनीबानीमा संलग्न हुन्छन्, र केही काम नहुँदा, तिनीहरू छोराछोरीको घर गएर बुहारीहरूलाई कस्तो छ भनी हेर्ने, उनीहरूले गोप्य रूपमा उनीहरूका परिवारलाई उपहार वा पैसा पो पठाइरहेका छन् कि, वा उनीहरू परपुरुषसँग पो लागेका छन् कि भनी जाँच्ने गर्छन्। तिनीहरूका छोराछोरीलाई यस्ता कार्यहरू साँच्चिकै घिनलाग्दा र मननपर्दा लाग्छन्। यदि आमाबुबाले यस्तै गर्दै जान्छन् भने, छोराछोरीले त्यो घिनलाग्दो र मननपर्दो हो भन्‍ने अनुभूति गर्नेछन्, त्यसैले यी कार्यहरू अविवेकी हुन् भन्‍ने प्रस्टै छ। अनि अवश्य नै, यदि हामीले यसलाई अर्को दृष्टिकोणबाट हेर्‍यौँ भने, यी कार्यहरू अनैतिक र मानवतारहित पनि छन्। आमाबुबामा आफ्ना सन्तानप्रति जे-जस्ता अपेक्षाहरू भए पनि, उनीहरू वयस्कावस्था पुगेपछि, आमाबुबाहरू उनीहरूको जियाइ वा कार्य वृत्त, वा उनीहरूको परिवारमा संलग्‍न हुनु हुँदैन, र तिनीहरूले उनीहरूको जीवनका विभिन्न पक्षहरूमा हस्तक्षेप गर्ने वा नियन्त्रण जमाउने कोसिस त झनै गर्नु हुँदैन। कतिपय आमाबुबा यस्ता पनि छन् जो साँच्चिकै पैसालाई प्रेम गर्छन्, र छोराछोरीलाई यसो भन्छन्: “छोटो समयमा धेरै पैसा कमाउन तैँले आफ्नो व्यवसाय विस्तार गर्नुपर्छ। फलानोको बच्चालाई हेर् त, उसले आफ्नो व्यवसाय विस्तार गर्‍यो—उसले आफ्नो सानो पसल ठूलो बनायो, र त्यो ठूलो पसलबाट फ्रेन्चाइज बनायो, अहिले उसका आमाबुबाले ऊसँगै राम्रो खान र पिउन पाएका छन्। तैँले अझै धेरै पैसा कमाउनुपर्छ। धेरै पैसा कमा अनि थप पसल खोल्, त्यसपछि हामी सँगै तेरो गौरवमा रमाउन सक्छौँ।” छोराछोरीका कठिनाइ वा चाहना जे भए पनि, तिनीहरू आफ्ना रुचि र स्वार्थी चाहनाहरू मात्र पूरा गर्न चाहन्छन्; तिनीहरू देहसुख प्राप्त गर्ने आफ्नो लक्ष्य हासिल गर्नको निम्ति छोराछोरीलाई प्रयोग गरेर धेरै पैसा कमाउन मात्र चाहन्छन्। यी सबै कुरा आमाबुबाले गर्न नहुने कामहरू हुन्। यी अनैतिक र मानवताहीन कुराहरू हुन्, र यस्ता आमाबुबाले आफ्ना जिम्मेवारीहरू पूरा गरिरहेका हुँदैनन्। यो आमाबुबाले वयस्क छोराछोरीप्रति राख्नुपर्ने मनोवृत्ति होइन। यी आमाबुबाहरूले आफ्नो ज्येष्ठताको फाइदा उठाउँछन्, र छोराछोरीप्रति जिम्मेवारी देखाउने नाउँमा आफ्ना वयस्क छोराछोरीको जीवन, काम, विवाह, आदि इत्यादि कुरामा हस्तक्षेप गर्छन्। वयस्क छोराछोरी जति नै सक्षम भए पनि, उनीहरूमा जे-जस्तो क्षमता भए पनि, समाजमा उनीहरूको हैसियत जे-जस्तो भए पनि, वा उनीहरूको आय जति नै भए पनि, यो त परमेश्‍वरले उनीहरूको लागि तोक्नुभएको भाग्य हो—यो कुरा परमेश्‍वरको सार्वभौमिकताअन्तर्गत हुन्छ। आमाबुबाले आफ्ना छोराछोरीले कस्ता जीवन जिउँछन् भन्‍ने कुरामा हस्तक्षेप गर्नु हुँदैन, उनीहरूले सही मार्गमा हिँडिरहेका छैनन् वा कानून मिचिरहेका छन् भने मात्र आमाबुबाले कडाइसाथ उनीहरूलाई अनुशासनमा राख्नुपर्छ। तर सामान्य परिस्थितिहरूमा, यी वयस्कहरू सही मानसिक अवस्थामा हुँदा र उनीहरूमा स्वतन्त्र रूपले जिउने र बाँच्ने क्षमता हुँदा, आमाबुबाहरू पछि हट्नुपर्छ, किनभने यी छोराछोरी वयस्क भइसकेका छन्। यदि छोराछोरी भर्खरै वयस्क बनेका छन्, उनीहरू २०-२१ वर्षका छन्, अनि उनीहरूलाई अझै समाजका विविध जटिल परिस्थितिबारे वा जीवनमा कस्तो व्यवहार गर्ने भन्‍नेबारे थाहा छैन, उनीहरू घुलमिल हुने तरिका बुझ्दैनन्, र उनीहरूको अस्तित्वजीवी सीप कमजोर छ भने, आमाबुबाले उनीहरूलाई केही उचित सहयोग गर्नुपर्छ, र बिस्तारै स्वतन्त्र रूपले जिउन सक्ने अवस्थामा पुग्न सक्षम तुल्याउनुपर्छ। यसलाई जिम्मेवारी पूरा गरेको भनिन्छ। तर छोराछोरीलाई सही मार्गमा ल्यापछि, र छोराछोरीमा स्वतन्त्र रूपले जिउने क्षमता हुनेबित्तिकै, यी आमाबुबा पछि हटिहाल्नुपर्छ। तिनीहरूले छोराछोरीलाई उनीहरू अझै वयस्क नभएजस्तो वा उनीहरू मानसिक रूपमा कमजोर भएजस्तो व्यवहार गर्नु हुँदैन। तिनीहरूले छोराछोरीमाथि कुनै अवास्तविक अपेक्षाहरू राख्ने वा उनीहरूप्रति कुनै अपेक्षाहरू राख्ने नाउँमा छोराछोरीको निजी जीवन वा काम, परिवार, विवाह, मानिस, र घटनाप्रतिको उनीहरूको मनोवृत्ति, दृष्टिकोण, र व्यवहारमा हस्तक्षेप गर्नु हुँदैन। यदि तिनीहरूले यीमध्ये कुनै काम गर्छन् भने, तिनीहरू आफ्ना जिम्मेवारी पूरा गरिरहेका छैनन्।

छोराछोरी आफै बाँच्न सक्ने भएपछि, आमाबुबाले उनीहरूलाई उनीहरूको काम, जीवन, र परिवारबारे चासो देखाउने र आवश्यक ध्यान दिने, वा उनीहरूले आफ्नै क्षमताले कुनै कुरा हासिल गर्न वा सम्हाल्न नसक्ने परिस्थितिमा उनीहरूलाई केही उचित सहयोग गर्ने काम मात्र गर्नुपर्छ। उदाहरणको लागि, मानौँ तेरो छोरा वा छोरीको एउटा बच्चा छ, अनि ऊ र उसको जहान दुवै काममा निकै व्यस्त हुन्छन्। बच्चा अझै निकै सानै छ, र कहिलेकाहीँ उसको हेरचाह गर्ने कोही हुँदैन। यस्तो परिस्थितिमा, तैँले तेरा छोराछोरीलाई उनीहरूको बच्चाको हेरचाह गर्न मद्दत गर्न सक्छस्। यो आमाबुबाको जिम्मेवारी हो, किनभने जे भए पनि उनीहरू तेरो देह र रगत हुन्, र उनीहरूको बच्चाको हेरचाह अरू कसैलेभन्दा तैँले गरेको बढी सुरक्षित हुनेछ। यदि तेरो छोराछोरीले आफ्नो बच्चाको हेरचाह गर्नमा तँलाई भरोसा गर्छन् भने, तैँले त्यो बच्चाको हेरचाह गर्नुपर्छ। यदि उनीहरूले आफ्नो बच्चा तेरो जिम्मामा छोड्न सहज मान्दैनन् र तैँले उसको हेरचाह गरेको चाहँदैनन् भने, वा उनीहरू तँलाई प्रिय ठान्ने, र तँप्रति विचारशील भएकाले, र उनीहरूमा तँ त्यो कामको लागि शारीरिक रूपले उपयुक्त छैनस् भन्‍ने डर भएकोले उनीहरूले तँलाई बच्चाको हेरचाह गर्न दिनेछैनन् भने, तैँले यसमा उनीहरूलाई दोष दिनु हुँदैन। कतिपय यस्ता छोराछोरी पनि हुन्छन् जो आफ्ना आमाबुबालाई भरोसा गर्दै गर्दैनन्, उनीहरू आफ्ना आमाबुबामा बच्चाको हेरचाह गर्ने क्षमता छैन, तिनीहरूलाई केटाकेटी पुलपुल्याउन मात्र आउँछ तर शिक्षा दिन आउँदैन, र तिनीहरू आफूले खाने खानाप्रति होसियार हुँदैनन् भन्‍ने सोच्छन्। यदि तेरो छोरा वा छोरीले तँलाई भरोसा गर्दैन र तैँले उसको बच्चाको हेरचाह गरेको चाहँदैन भने, त्यो झनै राम्रो हो, तँलाई थप केही फुर्सद हुन्छ। यसलाई पारस्परिक सहमति भनिन्छ: न त आमाबुबाले न त बच्चाले नै एकअर्कामाथि हस्तक्षेप गर्छ, र तिनीहरू एकअर्काप्रति विचारशील पनि भइरहेका हुन्छन्। छोराछोरीलाई मद्दत, ख्याल र हेरचाह आवश्यक परेको बेला, आमाबुबाले खालि उनीहरूलाई भावनात्मक स्तरबाट वा अन्य हिसाबले उचित र आवश्यक चासो देखाउने, हेरचाह गर्ने र आर्थिक सहयोग प्रदान गर्ने मात्र गर्नुपर्छ। उदाहरणको लागि, मानौँ कुनै आमाबुबाले केही बचत गरेका छन् रे, वा तिनीहरू आफ्नो काममा राम्रो भएर तिनीहरूसँग केही आयस्रोत छ रे। यस्तो भए, छोराछोरीलाई पैसाको आवश्यकता पर्दा, तिनीहरूले सकेमा उनीहरूलाई थोरै सहयोग गर्न सक्छन्। यदि तिनीहरू सक्षम छैनन् भने, तिनीहरूले छोराछोरीलाई मद्दत गर्नको लागि आफ्नो सारा सम्पत्ति त्याग्न वा चर्को ब्याजमा साहुबाट पैसा सापट लिन जरुरी छैन। तिनीहरूले नाता संरचनाभित्र पर्ने आफ्ना जिम्मेवारीहरू पूरा गर्नको लागि आफ्नो क्षमताले भ्याउने काम मात्र गर्नुपर्छ। तिनीहरूले छोराछोरीलाई मद्दत गर्नको लागि आफूसँग भएको सबै कुरा बेच्न, वा आफ्नो मिर्गौला वा रगत बेच्न, वा मरीमरी काम गर्न आवश्यक छैन। तेरो जीवन भनेको तेरै हो, त्यो परमेश्‍वरले तँलाई दिनुभएको हो, र तँसित तेरा आफ्नै मिसनहरू छन्। तैँले ती मिसनहरू पूरा गर्न सक् भनेरै तँसित यो जीवन भएको हो। तेरा छोराछोरीसँग पनि जीवन भएको, उनीहरूले आफ्ना जीवन मार्गहरू पार गर्न र जीवनका मिसनहरू पूरा गर्न सकून् भनेर हो, उनीहरूले तँप्रति सन्तानीय भक्ति देखाउन सकून् भनेर होइन। त्यसकारण, छोराछोरी वयस्क भए पनि नभए पनि, आमाबुबाको जीवन आमाबुबाकै मात्र हो, त्यो तिनीहरूका छोराछोरीको सम्पत्ति होइन। स्वाभाविक रूपमै, आमाबुबाहरू छोराछोरीका सुसारे वा दास होइनन्। छोराछोरीप्रति आमाबुबासँग जे-जस्ता अपेक्षाहरू भए पनि, तिनीहरूले छोराछोरीलाई आमाबुबामाथि स्वेच्छाचारीतापूर्वक पारितोषिकबिना खटनपटन गर्ने अनुमति दिनु हुँदैन, तिनीहरूले छोराछोरीको नोकर, नोकर्नी, वा दास-दासी बन्नु जरूरी छैन। छोराछोरीप्रति तँसँग जे-जस्ता अपेक्षाहरू भए पनि, तँ अझै पनि स्वतन्त्र व्यक्ति नै होस्। उनीहरू तेरा छोराछोरी भएकै कारण, तैँले उनीहरूको वयस्क जीवनको जिम्मेवारी लिनु हुँदैन, र त्यसो गर्नु पूर्णतया ठिक हो नै जस्तो गर्नु हुँदैन। त्यसो गर्नुपर्ने कुनै आवश्यकता छैन। उनीहरू वयस्क भइसकेका छन्; तैँले उनीहरूलाई हुर्काउने जिम्मेवारी पहिल्यै पूरा गरेको छस्। भविष्यमा उनीहरूको जीवन राम्रो होला वा नराम्रो, उनीहरू सम्पन्न बन्लान् वा गरिब, र उनीहरूको जीवन खुसीपूर्ण होला वा खुसीहीन, त्यो उनीहरूको कुरा हो। यी कुराहरूको तँसित कुनै सम्बन्ध छैन। आमाबुबाको नाताले, तँसित ती कुराहरू परिवर्तन गर्ने कुनै दायित्व छैन। यदि उनीहरूको जीवन खुसीहीन भयो भने, तँसित यसो भन्‍ने दायित्व हुँदैन: “तँ बेखुसी छस्—म यसको समाधान गर्ने तरिका सोच्नेछु, म आफूसँग भएको सबथोक बेच्नेछु, म मेरो जीवनको सम्पूर्ण ऊर्जा प्रयोग गरेर भए पनि तँलाई खुसी तुल्याउनेछु।” यसो गर्नु जरूरी छैन। तैँले खालि तेरा जिम्मेवारीहरू मात्र पूरा गर्नुपर्छ, कुरो त्यति हो। यदि तँ उनीहरूलाई मद्दत गर्न चाहन्छस् भने, तैँले उनीहरूलाई बेखुसी हुनुको कारण सोध्न र उक्त समस्यालाई सैद्धान्तिक र मनोवैज्ञानिक तवरबाट बुझ्न मद्दत गर्न सक्छस्। उनीहरूले तेरो मद्दत स्विकार्छन् भने, त्यो झनै राम्रो हो। यदि स्विकार्दैनन् भने, तैँले खालि आमाबुबाका जिम्मेवारीहरू पूरा गरे पुग्छ, कुरो त्यति हो। यदि तेरा छोराछोरीले दुःख भोग्न चाहन्छन् भने, त्यो उनीहरूको कुरा हो। तैँले त्यसबारे चिन्ता लिनुपर्ने वा निराश हुनुपर्ने, वा राम्ररी खान र सुत्न नसक्‍ने हुनुपर्ने आवश्यकता छैन। त्यसो गर्नु अति हुनेछ। त्यो किन अति हुनेछ? किनभने उनीहरू वयस्क हुन्। उनीहरूले आफ्नो जीवनमा सामना गर्ने सबथोक आफैले व्यवस्थापन गर्न सिक्नुपर्छ। यदि तँलाई उनीहरूप्रति चिन्ता लाग्छ भने, त्यो स्नेह मात्र हो; यदि तँलाई उनीहरूप्रति चिन्ता लाग्दैन भने, त्यसको अर्थ यो होइन कि तँ हृदयहीन छस् वा तैँले आफ्ना जिम्मेवारीहरू पूरा गरेको छैनस्। उनीहरू वयस्क हुन्, र वयस्कले वयस्कका समस्याहरू सामना गर्नैपर्छ र वयस्कले सम्हाल्‍नुपर्ने सबथोक सम्हाल्नैपर्छ। उनीहरू सबै कुरामा आमाबुबामाथि भर पर्नु हुँदैन। अनि अवश्य नै, छोराछोरी वयस्कतामा पुगेपछि, आमाबुबाले उनीहरूको जागिर, करियर, परिवार वा विवाह राम्रो गरी चल्छ चल्दैन भन्‍ने कुराको जिम्मेवारी आफूमाथि राख्नु हुँदैन। तैँले यी कुराहरूबारे चिन्ता लिन र सोधपुछ गर्न सक्छस्, तर तैँले यी कुराहरूको पूर्ण जिम्मेवारी लिने, छोराछोरीलाई सधैँ आफूसँगै बाँधेर राख्‍ने, आफूसँगसँगै लैजाने, र आफू जहाँ गए पनि उनीहरूको निगरानी गर्ने गर्नु जरुरी छैन, र तैँले उनीहरूबारे यस्तो सोच्नु आवश्यक छैन: “के आज उनीहरूले राम्ररी खाइरहेका छन्? के उनीहरू खुसी छन्? के उनीहरूको काम राम्रै भइरहेको छ? के उनीहरूको मालिकले उनीहरूको प्रशंसा गर्छ? के उनीहरूको जहानले उनीहरूलाई प्रेम गर्छ? के उनीहरूका छोराछोरी आज्ञाकारी छन्? के उनीहरूका छोराछोरीले राम्रो ग्रेड ल्याउँछन्?” यी कुराहरूको तँसित के सम्बन्ध छ? तेरा छोराछोरीले उनीहरूका समस्याहरू आफै समाधान गर्न सक्छन्, तँ संलग्न हुनै पर्दैन। अनि, मैले यी कुराहरूको तँसित के सम्बन्ध छ भनेर सोध्नुको कारण के हो? यसमार्फत मैले भन्न खोजेको यो हो कि यी कुराहरूको तँसित कुनै सम्बन्ध छैन। तैँले आफ्ना छोराछोरीप्रति तेरा जिम्मेवारीहरू पूरा गरेको छस्, तैँले उनीहरूलाई वयस्कतासम्म हुर्काएको छस्, त्यसैले तँ पछि हट्नुपर्छ। तर तँ पछि हटेपछि, त्यसको अर्थ तैँले केही पनि गर्नुपर्नेछैन भन्‍ने होइन। तैँले गर्नुपर्ने कामहरू अझै थुप्रै छन्। तैँले यो जुनीमा पूरा गर्नुपर्ने मिसनहरूको कुरा आउँदा, तैँले छोराछोरीलाई वयस्कतासम्म हुर्काउनुबाहेक, तैँले पूरा गर्नुपर्ने अरू मिसनहरू पनि छन्। आफ्ना छोराछोरीको आमाबुबा हुनुबाहेक, तँ एक सृष्टि गरिएको प्राणी पनि होस्। तँ परमेश्‍वरसामु आउनुपर्छ, र तैँले उहाँले दिनुभएको कर्तव्य स्विकार्नुपर्छ। अनि, तेरो कर्तव्य के हो? के तैँले त्यो पूरा गरेको छस्? के तैँले आफूलाई त्यसप्रति समर्पित गरेको छस्? के तँ मुक्तिको मार्गमा लागेको छस्? तैँले सोच्नुपर्ने कुराहरू यिनै हुन्। जहाँसम्‍म वयस्क बनेपछि तेरा छोराछोरी कहाँ जानेछन्, उनीहरूको जीवन कस्तो हुनेछ, उनीहरूका परिस्थितिहरू कस्ता हुनेछन्, उनीहरू खुसी र प्रसन्न हुनेछन् कि छैनन् भन्‍ने कुरा छ, यी कुराहरूको तँसित कुनै सम्बन्ध छैन। तेरा छोराछोरी बाह्य र मानसिक दुवै रूपले स्वतन्त्र भइसकेका छन्। तैँले उनीहरूलाई स्वतन्त्र हुन दिनुपर्छ, उनीहरूलाई छोडिदिनुपर्छ, र नियन्त्रणमा राख्‍न खोज्‍नु हुँदैन। चाहे त्यो कामकुराको बाहिरी पाटोको सन्दर्भमा होस्, वा स्नेह वा दैहिक नाता सम्बन्धहरूको सन्दर्भमा होस्, तैँले तेरा जिम्मेवारीहरू पूरा गरिसकेको छस्, तँ र तेरा छोराछोरीबीच कुनै सम्बन्ध बाँकी छैन। उनीहरूका मिसन र तेरा मिसनहरूबीच कुनै सम्बन्ध छैन, र उनीहरू हिँड्ने जीवन मार्ग र तेरा अपेक्षाहरूबीच कुनै सम्बन्ध छैन। उनीहरूप्रतिका तेरा अपेक्षाहरू र तेरा जिम्मेवारीहरू समाप्त भएका छन्। स्वाभाविक रूपमै, तैँले उनीहरूप्रति अपेक्षाहरू राख्नु हुँदैन। उनीहरू भनेका उनीहरू नै हुन्, र तँ भनेको तँ नै होस्। यदि तेरा छोराछोरीको बिहे भएन भने, तिमीहरूको भाग्य र मिसनहरूको सन्दर्भमा, तिमीहरू पूर्णतया असम्बन्धित र स्वतन्त्र व्यक्तिहरू हौ। यदि उनीहरूले बिहे गरेर परिवार सुरु गर्छन् भने, तिमीहरूका परिवारहरू पूरै असम्बन्धित परिवार हुन्। तेरा छोराछोरीसँग उनीहरूकै जिउने बानी-व्यवहार र जीवनशैलीहरू हुन्छन्, र जीवनको गुणस्तर सन्दर्भमा उनीहरूमा उनीहरूकै खाँचोहरू हुन्छन्, र तेरो आफ्नै जिउने बानी-व्यवहार छ, र जीवनको गुणस्तर सन्दर्भमा तेरा आफ्नै खाँचोहरू छन्। तेरो आफ्नै जीवन मार्ग छ र उनीहरूका आफ्नै जीवन मार्गहरू छन्। तँसित तेरै मिसनहरू छन् र उनीहरूसित उनीहरूकै मिसनहरू छन्। अनि अवश्य नै, तेरो आफ्नै आस्था छ, र उनीहरूको आफ्नै आस्था छ। यदि उनीहरूको आस्था पैसा, प्रतिष्ठा र नाफामाथि छ भने, तिमीहरू पूर्ण रूपमा भिन्न मानिसहरू हौ। यदि उनीहरूसँग तेरो जस्तै आस्था छ, र उनीहरू सत्यता पछ्याउँछन् र मुक्तिको मार्ग हिँड्छन् भने, स्वाभाविक रूपमै तिमीहरू अझै पनि भिन्न मानिसहरू नै हौ। तँ भनेको तँ नै होस् र उनीहरू भनेका उनीहरू नै हुन्। उनीहरूले हिँड्ने मार्ग सन्दर्भमा, तैँले हस्तक्षेप गर्नु हुँदैन। तैँले उनीहरूलाई साथ दिन, मद्दत गर्न र भरणपोषण गर्न सक्छस्, तैँले उनीहरूलाई सम्झाउन र अर्ती दिन सक्छस्, तर तैँले हस्तक्षेप गर्नु वा संलग्न हुनु आवश्यक छैन। अर्को व्यक्ति कस्तो मार्ग हिँड्नेछ, ऊ कस्तो व्यक्ति हुनेछ, वा ऊसँग कस्ता पछ्याइहरू हुनेछन् भन्‍ने कुरा कसैले तय गर्न सक्दैन। यसबारेमा सोच्, म केको आधारमा यहाँ बसेर तिमीहरूसँग गफ गरिरहेको र यी सबै कुराहरूबारे बोलिरहेको छु? कुरा सुन्ने तिमीहरूको इच्छुकताको आधारमा। म बोलिरहेको छु किनभने तिमीहरू मेरा गम्भीर अर्तीहरू सुन्न इच्छुक छौ। यदि तिमीहरू सुन्न इच्छुक नभएका भए, वा तिमीहरू निस्केर गएका भए, म बोल्नै छोडिदिन्थेँ। मैले कति वचनहरू बोल्छु भन्‍ने कुरा तिमीहरू ती वचनहरू सुन्न र त्यसो गर्नमा आफ्नो समय र शक्ति खर्चन इच्छुक छौ छैनौ भन्‍नेमा भर पर्छ। यदि तैँले, “म तपाईँले बोल्दै गर्नुभएको कुरा बुझ्दिनँ, थप विस्तारमा भन्न सक्नुहुन्छ?” भनेर भन्थिस् भने, म थप विस्तारमा बोल्‍ने, र तँलाई मेरा वचनहरू बुझ्न र तीभित्र प्रवेश गर्न सक्षम तुल्याउन सक्दो कोसिस गर्थेँ। जब मैले तँलाई सही मार्गमा लगाएको हुन्छु, जब तँलाई परमेश्‍वर र सत्यतासामु ल्याएर सत्यता बुझ्न र परमेश्‍वरको मार्ग पछ्याउन सक्षम तुल्याएको हुन्छु, तब मेरो काम पूरा हुनेछ। तर मेरा वचनहरू सुनेपछि तँ तिनलाई अभ्यास गर्न इच्छुक हुन्छस् हुँदैनस्, वा तँ कस्तो मार्ग हिँड्नेछस्, तैँले कस्तो जीवन रोज्नेछस्, वा तैँले के पछ्याउनेछस् भन्‍ने कुराहरू मेरो सरोकारका विषय होइनन्। यदि तैँले “मसँग सत्यताको त्यस पक्षबारे एउटा प्रश्‍न छ, म त्यसबारे खोजी गर्न चाहन्छु” भनेर भन्थिस् भने, म धैर्यतापूर्वक तेरो प्रश्‍नको जवाफ दिन्थेँ। तर यदि तैँले सत्यता खोज्ने इच्छा कहिल्यै गर्दैनथिस् भने, के त्यो कारणले म तँलाई काटछाँट गर्थेँ र? गर्दिनथेँ। म तँलाई सत्यता खोज्न जबरजस्ती गर्ने वा तँलाई जिस्क्याउने र तेरो खिल्ली उडाउने काम गर्दिनथेँ, र निश्‍चय नै म तँलाई कठोर मनोवृत्तिले व्यवहार गर्दिनथेँ। म पहिलेजस्तै व्यवहार गर्थेँ। यदि तैँले आफ्नो कर्तव्यमा कुनै गल्ती गर्छस् वा जानाजान भाँजो हाल्ने वा बाधा पुर्‍याउने काम गर्छस् भने, तँलाई सम्हाल्ने मसँग मेरा आफ्नै सिद्धान्त र विधिहरू छन्। तर तैँले यसो भन्न सक्छस्: “म यी कुराहरूबारे तपाईँको कुरा सुन्न चाहन्नँ, र म तपाईँका ती विचारहरू स्विकार्न इच्छुक छैनँ। म सधैँजसरी नै आफ्नो कर्तव्य निर्वाह गरिरहनेछु।” तब तैँले सिद्धान्त वा प्रशासनिक आदेशहरू उल्लङ्घन गर्नु हुँदैन। यदि तैँले प्रशासनिक आदेशहरू उल्लङ्घन गरिस् भने, म तँलाई तह लगाउनेछु। तर यदि तैँले प्रशासनिक आदेशहरू उल्लङ्घन गरिनस्, र मण्डली जीवन जिउँदा राम्रो आनीबानी देखाउन सकिस् भने, तैँले सत्यता नपछ्याए पनि म तँलाई हस्तक्षेप गर्नेछैन। म तेरो व्यक्तिगत जीवनमा, तेरो खाने र लाउने कुरामा, वा तँ कोसँग उठन्-बस्‍न चाहन्छस् भन्‍ने सन्दर्भमा, हस्तक्षेप गर्नेछैन। म यी मामलाहरूमा तँलाई स्वतन्त्रता दिन्छु। यसको कारण के हो? मैले यी मामलाहरूसम्बन्धी सबै सिद्धान्त र सामग्रीबारे प्रस्टै बोलेको छु। बाँकी कुरा तेरो छनौटको स्वतन्त्रतामा भर पर्छ। तैँले हिँड्न रोज्ने मार्ग तँ कस्तो व्यक्ति होस् भन्‍नेमा भर पर्छ, यो प्रस्टै छ। यदि तँ सत्यतालाई प्रेम गर्ने व्यक्ति होइनस् भने, सत्यतालाई प्रेम गर्न तँलाई कसले जबरजस्ती गर्न सक्छ र? अन्त्यमा, हरव्यक्तिले आफू हिँड्ने मार्ग र आफूले भोग्ने नतिजाको जिम्मेवारी आफै लिनेछ। मैले यसको जिम्मेवारी लिनुपर्दैन। यदि तँ सत्यता पछ्याउँछस् भने, तैँले त्यो स्वेच्छाले पछ्याउँछस्। यदि तँ सत्यता पछ्याउँदैनस् भने पनि तैँले त्यो स्वेच्छाले पछ्याउँदैनस्—तँलाई कसैले रोकिरहेको छैन। यदि तँ सत्यता पछ्याउने गर्छस् भने, तँलाई कसैले हौसला दिइरहेको हुनेछैन र तँलाई विशेष अनुग्रह र भौतिक आशिष् दिइनेछैन। म त खालि मेरा जिम्मेवारीहरू निभाउने र पूरा गर्ने काम गर्दै, तिमीहरू सबैलाई तिमीहरूले बुझ्नुपर्ने र प्रवेश गर्नुपर्ने सत्यताहरू बताइरहेको छु। तिमीहरूले आफ्नो निजी जीवन कसरी जिउँछौ भन्‍ने कुरामा, मैले कहिल्यै यसबारे सोधपुछ वा चियो गरेको छैन। मसँग रहेको मनोवृत्ति यही हो। आमाबुबाले पनि छोराछोरीप्रति यस्तै व्यवहार गर्नुपर्छ। वयस्कहरूमा सही र गलत छुट्याउने क्षमता हुन्छ। सही वा गलत रोज्नु, सेतो वा कालो रोज्नु, सकारात्मक वा नकारात्मक कुरा रोज्नु तिनीहरूको कुरा हो—यो तिनीहरूको भित्री चाहनामा भर पर्छ। यदि व्यक्तिको सार दुष्ट छ भने, उसले सकारात्मक कुराहरू रोज्नेछैन। यदि व्यक्ति असल हुने प्रयास गर्छ, र उसमा मानवता, विवेकको चेतना, र लाजको बोध छ भने, उसले सकारात्मक कुराहरू रोज्नेछ; उसले त्यसो गर्न अलि ढिला गरे पनि, अन्त्यमा ऊ सही मार्गमै लाग्नेछ। यो अपरिहार्य कुरा हो। त्यसैले, आमाबुबाले छोराछोरीप्रति यस्तै मनोवृत्ति राख्नुपर्छ र उनीहरूका रोजाइमा हस्तक्षेप गर्नु हुँदैन। कतिपय आमाबुबाले छोराछोरीमाथि लाद्‌ने मापदण्डहरू यस्ता हुन्छन्: “हाम्रा छोराछोरी सही मार्गमा लाग्नुपर्छ, उनीहरूले परमेश्‍वरमा विश्‍वास गर्ने, बाहिरी संसार त्याग्ने, र जागिर छाड्ने गर्नुपर्छ। अन्यथा, हामी राज्यमा प्रवेश गर्दा उनीहरूले प्रवेश गर्न सक्नेछैनन्, र हामी उनीहरूबाट अलग्गिनेछौँ। हाम्रो पूरै परिवार सँगसँगै राज्यमा प्रवेश गर्न सक्यौँ भने ज्यादै गज्जब हुनेछ! हामी यो संसारमा जस्तै स्वर्गमा पनि सँगै हुन सक्‍नेछौँ। राज्यमा हुँदा हामीले एकअर्कालाई छोड्‍नु हुँदैन, हामी युगौँ युग सँगै रहनैपर्छ!” अनि, त्यसपछि थाहा हुन्छ कि तिनीहरूका छोराछोरीले त परमेश्‍वरमा विश्‍वासै गर्दैनन्, बरु सांसारिक कुराहरू पछ्याउँछन्, र धेरै पैसा कमाउन र धेरै धनी बन्‍न लागिपर्छन्; उनीहरू फेसनमा रहेका लुगा लाउँछन्, र जे चलिरहेको छ त्यही गर्छन् र त्यसैको बारेमा कुरा गर्छन्, तर आमाबुबाका इच्छाहरू पूरा गर्दैनन्। फलस्वरूप, यी आमाबुबाहरू निराश हुन्छन्, यसकारण तिनीहरू प्रार्थना गर्ने र व्रत बस्ने गर्छन्, एक हप्ता, १० दिन वा दुई हप्तासम्म व्रत बस्छन्, र यस मामलामा छोराछोरीको निम्ति निकै मेहनत लगाउँछन्। तिनीहरू प्राय: यति भोकाउँछन् कि तिनीहरूलाई रिँगटा लागिरहन्छ, र तिनीहरू प्राय: परमेश्‍वरसामु प्रार्थना गर्दै रोइरहन्छन्। तर तिनीहरूले जसरी प्रार्थना गरे पनि, वा जति मेहनत लगाए पनि, तिनीहरूका छोराछोरीलाई त्यसले छुँदैन, र तिनीहरू ब्युँझन जान्दैनन्। जति धेरै ती छोराछोरीले विश्‍वास गर्न अस्वीकार गर्छन्, त्यति नै धेरै यी आमाबुबाले यस्तो सोच्छन्: “ओहो, म छोराछोरीको मामलामा असफल भएँ, मैले उनीहरूलाई निराश तुल्याएँ। म उनीहरूलाई सुसमाचार सुनाउन असक्षम रहेँ, र मैले आफूसँगै उनीहरूलाई मुक्तिको मार्गमा ल्याइनँ। ती मूर्खहरू—यो मुक्तिको मार्ग हो!” उनीहरू मूर्ख होइनन्; उनीहरूमा यो आवश्यकता नभएको मात्र हो। मूर्ख त यिनै आमाबुबाहरू हुन्, किनकि तिनीहरू छोराछोरीलाई जबरजस्ती यस मार्गमा हिँडाउन खोज्छन्, होइन र? यदि ती छोराछोरीलाई यो आवश्यक थियो भने, के यी आमाबुबाले यी कुराहरूबारे बोल्न जरुरी हुनेथ्यो र? ती छोराछोरी आफै विश्‍वास गर्न आउनेथिए। यी आमाबुबाहरू सधैँ यस्तो सोच्ने गर्छन्: “मैले मेरा छोराछोरीलाई निराश तुल्याएँ। मैले उनीहरूलाई सानै उमेरदेखि कलेज जान हौस्याएँ, र उनीहरू कलेज गएपछि पछाडि फर्किएनन्। उनीहरूले सांसारिक कुराहरू पछ्याउन छाड्नेछैनन्, र उनीहरू घर आउँदा खालि काम गर्ने, पैसा कमाउने, कसले बढुवा पायो वा गाडी किन्यो, कसले धनीसँग बिहे गर्‍यो, को उच्च अध्ययनको लागि युरोप गयो भन्‍नेबारे मात्र कुरा गर्छन्, र अरू मानिसहरूको जीवन कति राम्रो चलिरहेको छ भनेर मात्र बताइरहन्छन्। घर आउँदा उनीहरू जहिले पनि ती चिजबारे मात्र कुरा गर्छन्, र म ती कुराहरू सुन्न चाहन्नँ, तर त्यसबारे म केही गर्न सक्दिनँ। उनीहरूलाई परमेश्‍वरमा विश्‍वास गराउन मैले जे भनेर कोसिस गरे पनि, उनीहरूले सुन्दैनन्।” यस कारणले गर्दा, तिनीहरू आफ्ना छोराछोरीसँग मिल्दैनन्। छोराछोरीलाई देख्दा तिनीहरूको मुहार निन्याउरो हुन्छ; छोराछोरीसँग बोल्दा तिनीहरूले अप्रसन्न भाव देखाउँछन्। कतिपय छोराछोरीलाई के गर्ने भन्‍ने नै थाहा हुँदैन, र उनीहरू सोच्छन्: “मेरा आमाबुबालाई के भएको छ मलाई थाहा छैन। यदि म परमेश्‍वरमा विश्‍वास गर्दिनँ भने, म बस विश्‍वास गर्दिनँ। तिनीहरू किन मलाई सधैँ यस्तो मनोवृत्तिद्वारा व्यवहार गर्छन्? मैले त कसैले परमेश्‍वरमा जति धेरै विश्‍वास गर्छ, ऊ त्यति राम्रो व्यक्ति बन्नेछ भन्ठान्थेँ। तर परमेश्‍वरका विश्‍वासीहरूमा कसरी आफ्नो परिवारप्रति त्यति थोरै मात्र स्नेह हुन सकेको?” यी आमाबुबाहरू आफ्ना छोराछोरीबारे यति चिन्तित हुन्छन् कि तिनीहरूको रक्तनसा फुट्लै जस्तो हुन्छ, अनि तिनहरूले यसो भन्छन्: “उनीहरू मेरा छोराछोरी होइनन्! म उनीहरूसित सम्बन्ध तोड्दै छु, म उनीहरूलाई त्याग्दै छु!” तिनीहरूले त्यसो त भन्छन्, तर तिनीहरूले साँच्चिकै त्यस्तो महसुसचाहिँ गर्दैनन्। के यस्ता आमाबुबाहरू मूर्ख होइनन् र? (हुन्।) तिनीहरू सधैँ सबथोकमाथि नियन्त्रण जमाउन र हाबी हुन चाहन्छन्, सधैँ छोराछोरीको भविष्य, आस्था, र हिँड्ने मार्गमा हाबी हुने इच्छा गर्छन्। यो अति मूर्खतापूर्ण कुरा हो! यो उचित होइन। विशेषगरी, त्यस्ता कतिपय छोराछोरी छन् जो सांसारिक कुराहरू पछ्याउँछन्, व्यवस्थापकीय पदमा बढुवा हुन्छन् र धेरै पैसा कमाउँछन्। अनि, उनीहरू घर आउँदा आमाबुबालाई उपहारस्वरूप टन्नै जिन्सेङ्, सुनको झुम्का र सुनको हार ल्याउँछन्, तर उनीहरूका आमाबुबाले भन्छन्: “मलाई यी कुराहरूको चाहना छैन, म खालि तिमीहरू स्वस्थ होऊ र मलाई पछ्याएर परमेश्‍वरमा विश्‍वास गर भन्‍ने आशा गर्छु। परमेश्‍वरमा विश्‍वास गर्नु अत्यन्तै सानदार कुरा हो!” अनि ती छोराछोरीले भन्छन्: “त्यो कुरै नगर्नूस्। मेरो बढुवा भएको छ, तपाईँले मलाई बधाई दिन केही पनि गर्नुभएको छैन। अरू मानिसहरूले आफ्ना छोराछोरी बढुवा भएको सुन्दा स्याम्पेन खोल्छन्, भव्य भोजन आयोजना गर्छन्, तर मैले हार र झुम्का किनिदिँदा पनि तपाईँ खुसी हुनुहुन्न। मैले कुन रूपमा तपाईँलाई निराश तुल्याएँ र? तपाईँहरू रिसाइरहनुभएको त मैले परमेश्‍वरमा विश्‍वास नगरेकोले मात्र हो।” के यी आमाबुबाहरू यसरी रिसाउनु ठिक हो? मानिसहरूका फरक-फरक पछ्याइहरू हुन्छन्, तिनीहरू फरक-फरक मार्ग हिँड्छन्, र तिनीहरूले यी मार्गहरू आफै रोज्छन्। आमाबुबाले यी मामलाहरूलाई सही ढङ्गले हेर्नुपर्छ। यदि तेरा छोराछोरीले परमेश्‍वरको अस्तित्व स्विकार्दैनन् भने, तैँले उनीहरूलाई परमेश्‍वरमा विश्‍वास गर्न दबाब दिनु हुँदैन—जबरजस्तीले कहिल्यै काम गर्दैन। यदि उनीहरू परमेश्‍वरमा विश्‍वास गर्न चाहँदैनन् र उनीहरू त्यस्ता व्यक्ति होइनन् भने, तैँले जति बढी त्यसबारे कुरा गर्छस्, त्यति नै उनीहरूले तँलाई चिढ्याउनेछन्, र तैँले पनि उनीहरूलाई चिढ्याउनेछस्—तिमीहरू दुवै एकअर्काप्रति चिढिनेछौ। तर तिमीहरू दुवैजना चिढिनु महत्त्वपूर्ण कुरा होइन—सबैभन्दा महत्त्वपूर्ण कुरा त परमेश्‍वरले तँलाई घृणा गर्नुहुनेछ, र उहाँले भन्नुहुनेछ कि तेरो स्नेह अचाक्ली प्रगाढ छ। तेरा छोराछोरीले परमेश्‍वरमा विश्‍वास नगरेकै कारण तैँले यति ठूला मूल्यहरू तिर्न सक्ने भएकोले, र उनीहरूले सांसारिक कुराहरू पछ्याउनेबारे तँ निराश भएकोले, यदि कुनै दिन परमेश्‍वरले उनीहरूलाई लिएर जानुहुन्थ्यो भने, तब तैँले के गर्नेथिस्? के परमेश्‍वरबारे गुनासो गर्नेथिस्? यदि तेरो हृदयमा तेरा छोराछोरी नै तेरो लागि सबथोक हुन्, उनीहरू तेरो भविष्य, आशा, र जीवन हुन् भने, के तँ अझै पनि परमेश्‍वरमा विश्‍वास गर्ने व्यक्ति होस् त? के तैँले यस्तो व्यवहार गर्दा परमेश्‍वरले घृणा गर्नुहुनेछैन र? तेरो व्यवहार अति मूर्ख छ, त्यो सिद्धान्तहरूसँग मिल्दैन, र परमेश्‍वर त्यसमा सन्तुष्ट हुनुहुनेछैन। त्यसकारण, यदि तँ बुद्धिमान् होस् भने, तैँले यस्ता कुराहरू गर्नेछैनस्। यदि तेरा छोराछोरीले विश्‍वास गर्दैनन् भने, तैँले यो कुरालाई छोडिदिनुपर्छ। तैँले आफूले प्रस्तुत गर्नुपर्ने सबै तर्कहरू प्रस्तुत गरिसकेको छस्, र आफूले भन्नुपर्ने कुराहरू भनिसकेको छस्, त्यसैले उनीहरूलाई आफै निर्णय गर्न दे। छोराछोरीसँग पहिलेकै सम्बन्ध कायम राखिराख्। यदि उनीहरूले तँलाई सन्तानीय भक्ति देखाउने, प्रिय ठान्ने र हेरचाह गर्ने इच्छा राख्छन् भने, तैँले त्यो अस्वीकार गर्नुपर्दैन। यदि उनीहरू तँलाई युरोप भ्रमणमा लान चाहन्छन्, तर त्यसले तेरो कर्तव्यपालनमा ढिलाइ हुन्छ, र तँ जान चाहँदैनस् भने, नजा। तर यदि तँ जान चाहन्छस् र तँसित समय छ भने, जा। आफ्नो क्षितिज फैलाउनु गलत होइन। यसबाट तेरा हातहरू अपवित्र हुनेछैनन्, र परमेश्‍वरले त्यसको निन्दा गर्नुहुनेछैन। यदि तेरा छोराछोरीले तँलाई केही राम्रा कुरा, केही राम्रा खाना वा कपडा किनेर दिन्छन्, र तँलाई कुनै सन्तले ती चिजहरू लगाउनु वा प्रयोग गर्नु उचित हो भन्‍ने लाग्छ भने, ती चिजहरूलाई प्रयोग गर्, र परमेश्‍वरले दिनुभएको अनुग्रह ठान्। यदि तँ ती चिजहरूलाई घृणा गर्छस्, तँलाई ती चिजहरू राम्रा लाग्दैनन्, ती कष्टदायी र घिनलाग्दा लाग्छन्, र तँ तिनलाई प्रयोग गर्न इच्छुक छैनस् भने, तैँले यसो भन्दै ती कुराहरू नकार्न सक्छस्: “म तिमीहरूलाई देखेरै खुसी छु, तिमीहरूले मलाई उपहार ल्याउनु वा ममाथि पैसा खर्च गर्नुपर्दैन, मलाई ती चिजहरू चाहिँदैन। म तिमीहरू सुरक्षित र खुसी भएको मात्र चाहन्छु।” के यो कुरा सानदार छैन र? यदि तैँले यी शब्दहरू बोल्छस् र हृदयमा यी कुराहरू नै विश्‍वास गर्छस् भने, यदि साँच्चिकै तेरा छोराछोरीले तँलाई कुनै भौतिक सुख प्रदान गर्नु, वा उनीहरूको सफलतामा तँलाई रमाउन दिनुपर्दैन भने, तेरा छोराछोरीले तेरो प्रशंसा गर्नेछन्, होइन र? उनीहरूले आफ्नो काम वा जीवनमा सामना गर्ने कुनै पनि कठिनाइहरूमा, तैँले सकेको बेला मद्दत गर्ने सक्दो प्रयास गर्। यदि उनीहरूलाई मद्दत गर्दा तेरो कर्तव्यपालनमा असर पर्छ भने, तैँले अस्वीकार गर्न सक्छस्—त्यो तेरो अधिकार हो। तँसित उनीहरूप्रति कुनै दायित्व बाँकी छैन, उनीहरूप्रति कुनै जिम्मेवारी बाँकी छैन, र उनीहरू स्वतन्त्र वयस्क भइसकेका छन्, त्यसैले उनीहरूले आफ्नो जीवन आफै व्यवस्थापन गर्न सक्छन्। तैँले उनीहरूलाई निसर्त सधैँभरि सेवा गर्नुपर्दैन। यदि उनीहरूले तेरो मद्दत माग्छन्, र तँ उनीहरूलाई मद्दत गर्न इच्छुक छैनस्, वा यदि त्यसो गर्दा तेरो कर्तव्यपालनमा ढिलाइ हुन्छ भने, तैँले सक्दिनँ भन्दा हुन्छ। त्यो तेरो अधिकार हो। उनीहरूसँग तेरो रगतको नाता भए पनि, र तँ उनीहरूको आमाबुबा भए पनि, यो औपचारिकता, रगत र स्नेहको सम्बन्ध मात्र हो—तेरा जिम्मेवारीहरूको सन्दर्भमा, तैँले उनीहरूसँगको सम्बन्धबाट पहिल्यै मुक्ति पाइसकेको छस्। त्यसैले, यदि आमाबुबाहरू बुद्धिमान् छन् भने, तिनीहरूले छोराछोरी वयस्क भएपछि उनीहरूप्रति कुनै अपेक्षा, मापदण्ड, वा मानकहरू थोपर्नेछैनन्, र तिनीहरूले छोराछोरीलाई निश्‍चित तरिकाले व्यवहार गर्न वा आमाबुबाको दृष्टिकोण वा स्थानबाट निश्‍चित कामहरू गर्न लगाउनेछैनन्, किनभने तिनीहरूका छोराछोरी स्वतन्त्र भइसकेका छन्। अनि, जब तेरा छोराछोरी स्वतन्त्र हुन्छन्, त्यसको अर्थ तैँले उनीहरूप्रति तेरा सबै जिम्मेवारीहरू पूरा गरेको छस् भन्‍ने हुन्छ। त्यसैले, परिस्थितिले साथ दिँदा, तैँले छोराछोरीको लागि जे गरे पनि, तैँले उनीहरूप्रति चासो र ध्यान दिए पनि नदिए पनि, त्यो स्नेह मात्र हो, र त्यो अनावश्यक छ। अथवा यदि तेरा छोराछोरीले तँलाई केही गर्न अनुरोध गर्छन् भने, त्यो पनि अनावश्यक कुरा हो, त्यो तैँले गर्नैपर्ने कर्तव्य होइन। तैँले यो कुरा बुझ्नु पर्छ। के यी कुराहरू प्रस्ट भयो? (हजुर।)

मानौँ, तिमीहरूमध्ये एकजनाले यसो भन्थ्यो रे: “म मेरा छोराछोरीलाई कहिल्यै त्याग्न सक्दिनँ। उनीहरू कमजोरै जन्मिए, र जन्मजात रूपमै कायर र डरपोक छन्। उनीहरूमा खासै राम्रो क्षमता पनि छैन र उनीहरू समाजमा सधैँ अरू मानिसहरूको हेपाइमा पर्छन्। म उनीहरूलाई त्याग्न सक्दिनँ।” तैँले छोराछोरी त्याग्न नसक्नुको अर्थ तैँले उनीहरूप्रति तेरा जिम्मेवारीहरू पूरा गरेको छैनस् भन्‍ने होइन, त्यो त तेरो भावनाहरूको प्रभाव मात्र हो। तैँले यसो भन्न सक्छस्: “म मेरा छोराछोरीले राम्रा खाइरहेका छन् कि छैनन्, वा उनीहरूमा पेटसम्बन्धी कुनै समस्या पो छ कि भनेर सधैँ चिन्ता र सोचविचार गरिरहन्छु। यदि उनीहरूले उचित समयमा खाना खाएनन् र दीर्घकालीन रूपमा बाहिरबाट खाना मगाइरहे भने, कतै उनीहरूलाई पेटसम्बन्धी समस्या हुने त होइन? के उनीहरूलाई कुनै प्रकारको रोग लाग्ने त होइन? अनि यदि उनीहरू बिरामी परे भने, के उनीहरूलाई हेरचाह गर्ने र प्रेम देखाउने कोही हुनेछ? के उनीहरूका जहानहरूले उनीहरूप्रति सरोकार देखाउँदै उनीहरूको हेरचाह गर्नेछन्?” तेरा चिन्ताहरू तेरा छोराछोरीप्रतिका तेरा स्‍नेह र रगतको नाताबाट उत्पन्न हुन्छन्, तर यी तेरा जिम्मेवारीहरू होइनन्। परमेश्‍वरले आमाबुबालाई दिनुभएका जिम्मेवारीहरू त छोराछोरी वयस्कतामा पुग्नुपहिले उनीहरूलाई हुर्काउने र हेरचाह गर्ने जिम्मेवारीहरू मात्र हुन्। छोराछोरी वयस्क बनेपछि, आमाबुबामा आफ्ना छोराछोरीप्रति कुनै जिम्मेवारीहरू बाँकी हुँदैनन्। यो आमाबुबाले पूरा गर्नुपर्ने जिम्मेवारीहरूलाई परमेश्‍वरको पूर्वनिर्धारणको दृष्टिकोणबाट हेरिएको हो। यो कुरो बुझिस्? (बुझेँ।) तेरा भावनाहरू जति गहन भए पनि, वा तेरा आमाबुबावाल प्रवृत्ति जतिखेर देखा परे पनि, यो जिम्मेवारीहरू पूरा गर्नु होइन, यो तेरो भावनाको प्रभाव मात्र हो। तेरा भावनाका प्रभावहरू मानवताको समझ, वा परमेश्‍वरले मान्छेलाई सिकाउनुभएका सिद्धान्तहरू, वा सत्यताप्रतिको मान्छेको समर्पणमा आधारित हुँदैन, र ती निश्‍चय नै मान्छेका जिम्मेवारीहरूमा आधारित हुँदैन, बरु ती त मान्छेका भावनाहरूबाट आउँछन्—तिनलाई भावना भनिन्छ। यसमा थोरै मात्र आमाबुबावाल प्रेम र नाता मिसिएको हुन्छ। उनीहरू तेरा छोराछोरी भएकाले, तँ निरन्तर उनीहरूबारे चिन्ता लिन्छस्, र उनीहरूले दुःख पो पाइरहेका छन् कि, हेपाइ पो भोगिरहेका छन् कि भनी सोच्छस्। तँ उनीहरूको काम राम्रो चलिरहेको छ छैन र उनीहरू उचित समयमा खाना खाइरहेका छन् छैनन् भनी सोच्छस्। तँ उनीहरूलाई कुनै रोग पो लाग्यो कि र बिरामी हुँदा उनीहरूले उपचार खर्च तिर्न सक्छन् सक्दैनन् भनी सोच्छस्। तँ प्राय: यी कुराहरूबारे सोच्छस्, तर आमाबुबाको रूपमा तेरा जिम्मेवारीहरूसँग ती कुराहरूको कहीँकतै कुनै सम्बन्ध छैन। यदि तैँले यी चिन्ताहरू त्याग्न सक्दैनस् भने, यति मात्र भन्न सकिन्छ कि तँ तेरा भावनाहरूमा जिइरहेको छस् र आफूलाई त्यसबाट मुक्त गर्न सकिरहेको छैनस्। तँ बस तेरा भावनाहरूमा मात्र जिउँछस्, भावनाहरूकै आधारमा छोराछोरीसँग कुरा गर्छस्, तर परमेश्‍वरले दिनुभएको आमाबुबावाल जिम्मेवारीहरूको परिभाषा अपनाउँदैनस्। तँ परमेश्‍वरका वचनअनुसार जिइरहेको छैनस्, तँ यी सबै कुराहरूलाई खालि आफ्नो भावनाअनुसार अनुभूति गर्ने, हेर्ने र सम्हाल्ने काम मात्र गरिरहेको छस्। यसको मतलब तैँले परमेश्‍वरको मार्ग पछ्याइरहेको छैनस्। यो प्रस्टै छ। परमेश्‍वरले तँलाई सिकाउनुभएझैँ, तेरा आमाबुबावाल जिम्मेवारीहरू तेरा छोराछोरी वयस्कतामा पुग्नेबित्तिकै समाप्त भए। के परमेश्‍वरले तँलाई सिकाउनुभएको अभ्यासको यो विधि सहज र सरल छैन र? (छ।) यदि तैँले परमेश्‍वरका वचनअनुसार अभ्यास गरिस् भने, तँ अर्थहीन अभ्यासमा लागिरहेको हुनेछैनस्, र तैँले छोराछोरीलाई निश्‍चित मात्रामा स्वतन्त्रता र आफ्नो विकास गर्ने मौका दिइरहेको हुनेछस्, र उनीहरूको लागि कुनै थप कष्ट वा चिन्ता सिर्जना गर्नेछैनस् वा उनीहरूमाथि थप बोझ थोपर्नेछैनस्। अनि, उनीहरू वयस्क भएकाले, त्यसो गर्दा, यसले उनीहरूलाई यो संसारलाई, उनीहरूको जीवनलाई र उनीहरूको दैनिक जीवन र अस्तित्वमा आइपर्ने विविध समस्याहरूलाई वयस्क व्यक्तिको दृष्टिकोणद्वारा, परिस्थितिहरू सम्हाल्ने र हेर्ने वयस्क व्यक्तिका आफ्नै विधिहरूद्वारा, र वयस्क व्यक्तिको स्वतन्त्र विश्‍व दृष्टिकोणद्वारा सामना गर्ने मौका दिनेछ। यी तेरा छोराछोरीका स्वतन्त्रता र अधिकारहरू हुन्, र त्योभन्दा पनि बढी, यी तेरा वयस्क छोराछोरीले गर्नुपर्ने कामहरू हुन्, र यी कुराहरूको तँसित कुनै सम्बन्ध छैन। यदि तँ सधैँ यी कुराहरूमा संलग्न हुन चाहन्छस् भने, त्यो निकै घिनलाग्दो कुरा हो। यदि तँ सधैँ आफैलाई यी कुराहरूमा घुसाउन र उनीहरूलाई हस्तक्षेप गर्न चाहन्छस् भने, तैँले बाधा र अवरोध निम्त्याएको हुनेछस्, र अन्त्यमा, परिस्थितिहरू तेरा चाहनाविपरीत हुन जाने मात्र होइन, त्योभन्दा पनि बढी, तैँले आफूप्रति छोराछोरीमा घृणा महसुस गराउनेछस्, र तेरो जीवन पनि निकै थकाइलाग्दो हुनेछ। अन्त्यमा, तँसित गुनासै गुनासो हुनेछ, र तैँले तेरा छोराछोरी तँप्रति कर्तव्यनिष्ठ, आज्ञाकारी, वा विचारशील छैनन् भनी असन्तुष्टि पोख्नेछस्; तैँले उनीहरू कृतघ्न, बैगुनी, र बेफिक्र कुलाङ्गारहरू हुन् भनी असन्तुष्टि पोख्नेछस्। कतिपय यस्ता अभद्र र अविवेकी आमाबुबाहरू हुन्छन् जो रुन्छन्, दुखेसो पोख्छन्, र आत्महत्या गर्ने धम्कीसमेत दिन्छन्, र आफूले सक्ने जस्तोसुकै चालबाजी प्रयोग गर्छन्। यो त झनै घिनलाग्दो कुरा हो, होइन र? (हो।) यदि तँ बुद्धिमान् होस् भने, तैँले परिस्थितिलाई स्वाभाविक नियमअनुसार चल्न दिनेछस्, ढुक्‍कसाथ आफ्नो जीवन जिउनेछस्, र बस आमाबुबाको रूपमा आफ्ना जिम्मेवारीहरू मात्र पूरा गर्नेछस्। यदि तँ छोराछोरीको रेखदेख गर्न र स्नेहको लागि उनीहरूको केही वास्ता देखाउन चाहन्छु भन्छस् भने, तँलाई उनीहरूप्रति आवश्यक वास्ता देखाउन अनुमति छ। मैले यो भनिरहेको छैन कि छोराछोरी वयस्क बन्नेबित्तिकै र आमाबुबाले आफ्ना जिम्मेवारीहरू पूरा गरिसक्‍नेबित्तिकै, तिनीहरूले छोराछोरीसँग सम्बन्ध तोड्नुपर्छ। आमाबुबाले वयस्क छोराछोरीलाई पूर्ण रूपमा बेवास्ता गर्नु हुँदैन, उनीहरूले जति ठूला समस्याहरू भोगे पनि—ती कठिनाइले उनीहरूलाई मृत्युको मुखमा पुर्‍याउँदा पनि—आमाबुबाले ती सबै उनीहरू आफैलाई सम्हाल्न लगाउने वा उनीहरूलाई बेवास्ता गर्ने—वा छोराछोरीलाई आमाबुबाको खाँचो पर्दा सहयोग गर्न अस्वीकार गर्नु हुँदैन। यो पनि गलत हो—यो अति नै हुनु हो। तेरा छोराछोरीले तँलाई गोप्य कुरा सुनाउनुपर्‍यो भने, तैँले उनीहरूको कुरा सुनिदिनुपर्छ, र सुनेपछि, तैँले उनीहरू के सोचिरहेका छन् र के गर्न चाहन्छन् भनी सोध्नुपर्छ। तैँले तेरा सुझावहरू पनि दिन सक्छस्। यदि उनीहरूका आफ्नै सोच र योजनाहरू छन्, र उनीहरूले तेरा सुझावहरू स्विकार्दैनन् भने, यति मात्र भन्: “ठिक छ। तँ आफैले निर्णय गरिसकेकोले, यसबाट भविष्यमा जेजस्ता परिणामहरू आए पनि त्यो तैँले नै बेहोर्नुपर्नेछ। यो तेरो जीवन हो। तैँले आफ्नो जीवन मार्ग आफैले हिँडेर सकाउनुपर्छ। तेरो जीवनको जिम्मेवारी अरू कसैले लिन सक्दैन। यदि तैँले निर्णय गरिसकेको छस् भने, म तँलाई साथ दिनेछु। यदि तँलाई पैसा चाहिन्छ भने, म अलिअलि दिन सक्छु। यदि तँलाई मेरो मद्दत चाहिन्छ भने, म आफ्नो क्षमताले भ्याएसम्म तँलाई मद्दत गर्न सक्छु। आखिर म तेरो अभिभावक हुँ, त्यसैले थप केही भनिरहन आवश्यक छैन। तर यदि तँ मेरो मद्दत वा पैसा चाहिँदैन भन्छस् र मैले तेरो कुरा सुनिदिऊँ भन्‍ने मात्र चाहन्छस् भने, त्यो त झनै सजिलो भो।” त्यसपछि तैँले जे भन्नुपर्ने थियो त्यो भनिसकेको हुनेछस्, र उनीहरूले जे भन्नुपर्ने थियो त्यो भनिसकेका हुनेछन्; उनीहरूका सबै गुनासो व्यक्त गरिसकिएको हुनेछ, उनीहरूको सबै रिस पोखिसकिएको हुनेछ। अनि, उनीहरूले आफ्नो आँसु पुछ्नेछन्, आफूले गर्नुपर्ने काम गर्नेछन्, र तैँले तेरा अभिभावकीय जिम्मेवारीहरू पूरा गरिसकेको हुनेछस्। यो स्नेहको कारणले गरिन्छ; यसलाई स्नेह नै भनिन्छ। यस्तो किन हुन्छ? किनभने आमाबुबाको नाताले तँसँग आफ्ना छोराछोरीप्रति कुनै दुर्भावपूर्ण अभिप्राय हुँदैन। तैँले उनीहरूलाई हानि गर्नेछैनस्, उनीहरूविरुद्ध युक्ति रच्नेछैनस्, वा उनीहरूलाई गिज्याउनेछैनस्, र उनीहरू कमजोर र अयोग्य भएको भन्दै निश्‍चय नै उनीहरूलाई गिल्ला गर्नेछैनस्। तेरा छोराछोरीले साना बच्चाबच्चीझैँ तँसामु असंयमित भई रुन, भावना पोख्‍न, र गुनासो गर्न सक्छन्; उनीहरू पुलपुले, सन्काहा, वा मनोमानी हुन सक्छन्। तर भावना व्यक्त गर्ने, रिसाउने र मनोमानी गर्ने काम गरिसकेपछि, उनीहरूले आफूले गर्नुपर्ने काम गर्नैपर्छ, र आफुसामुन्ने रहेको कुरा सम्हाल्नैपर्छ। यदि तैँले उनीहरूको निम्ति केही नगरीकनै वा उनीहरूलाई केही मद्दत नदिईकनै, उनीहरूले त्यो कुरा हासिल गर्न सक्छन् भने, त्यो धेरै राम्रो हो, र त्यसपछि तँसित थप फुर्सद हुनेछ, हैन र? अनि, तेरा छोराछोरीले ती कुराहरू भनेकाले, तँमा केही आत्मचेतना पनि हुनुपर्छ। तेरा छोराछोरी हुर्केबढेका छन्, अब उनीहरू स्वतन्त्र छन्। उनीहरूले तँसित त्यस मामलाबारे बोल्न मात्र चाहेका हुन्, तेरो मद्दत मागेका होइनन्। यदि तँसित समझ छैन भने, तैँले यस्तो सोच्‍न सक्छस्: “यो महत्त्वपूर्ण मामला हो। तैँले मलाई त्यसबारे बताउनुले तँ मलाई आदर गर्छस् भन्‍ने देखाउँछ, त्यसैले के मैले तँलाई त्यसबारे केही परामर्श दिनुपर्दैन र? के मैले तँलाई निर्णय गर्न मद्दत गर्नुपर्दैन र?” यो त आफ्नै क्षमताहरूको अधिमूल्यन गर्नु हो। तेरा छोराछोरीले तँसित त्यसबारे कुरा मात्र गरिरहेका थिए, तर तँ आफूलाई महत्त्वपूर्ण व्यक्तिजस्तो ठानिरहेको छस्। यो उचित होइन। तेरा छोराछोरीले तँलाई त्यो मामलाबारे बताए, किनभने तँ उनीहरूको अभिभावक होस्, र उनीहरूले तँलाई आदर र भरोसा गर्छन्। वास्तवमा, त्यसबारे उनीहरूसँग केही समयदेखि नै आफ्नै विचारहरू थिए, तर अहिले तँ त्यसमा हस्तक्षेप गर्न चाहिरहन्छस्। त्यो उचित होइन। तेरा छोराछोरीले तँलाई भरोसा गर्छन्, र तँ त्यो भरोसाको लायक हुनैपर्छ। तैँले उनीहरूको निर्णयको सम्मान गर्नुपर्छ, र उक्त मामलामा संलग्न हुनु वा हस्तक्षेप गर्नु हुँदैन। यदि उनीहरू तँलाई संलग्‍न गराउन चाहन्छन् भने, तँ संलग्‍न हुन सक्छस्। अनि मानौँ, तँ संलग्न हुँदा तैँले यस्तो महसुस गरिस् रे: “ओहो, यो त निकै अप्ठ्यारो कुरा रहेछ! यसले मेरो कर्तव्यपालनमा असर पार्नेछ। म साँच्चिकै यसमा संलग्न हुनै मिल्दैन; परमेश्‍वरको विश्‍वासी भएकोले, मैले यी कामकुरा गर्न मिल्दैन।” त्यसपछि तैँले चाँडोभन्दा चाँडो त्यसबाट आफूलाई अलग्‍याउनुपर्छ। मानौँ, उनीहरू अझै पनि तैँले हस्तक्षेप गरेको चाहन्छन्, र तैँले यस्तो सोचिस् रे: “म हस्तक्षेप गर्नेछैनँ। तैँले यो कुरा आफैले सम्हाल्नुपर्छ। तैँले यो गुनासो गरेको र यो सब बेकामे कुरा बोलेको मैले दयामायाले सुनेकै छु। मैले मेरा अभिभावकीय जिम्मेवारीहरू पूरा गरिसकेको छु। म यस मामलामा कदापि हस्तक्षेप गर्न सक्दिनँ। यो त अग्नि कुण्ड हो, म यसमा हाम फाल्नेछैनँ। यदि चाहन्छस् भने, तँ आफै हाम फाल्।” के यो उचित होइन र? यसलाई अडान लिनु भनिन्छ। तैँले तेरो अडान वा सिद्धान्तहरू कहिल्यै त्याग्नु हुँदैन। आमाबुबाले गर्नुपर्ने कामहरू यिनै हुन्। के तैँले यो कुरा बुझेको छस्? के यी कुराहरू पूरा गर्न सजिला छन्? (सजिला छन्।) वास्तवमा ती पूरा गर्न सजिला छन्, तर यदि तँ सधैँ तेरो भावनाअनुसार व्यवहार गर्छस्, र सधैँ तेरो भावनाको उल्झनमा फस्छस् भने, ती कुराहरू पूरा गर्न तँलाई धेरै कठिन हुनेछ। तँलाई त्यसो गर्नु निकै हृदयविदारक हुन्छ, तैँले यो मामला त्याग्न सक्दैनस्, र तैँले यो बोझ थेग्न, वा त्यसलाई सामना गर्न वा त्यसबाट पछि हट्न पनि सक्दैनस् भन्‍ने महसुस हुनेछ। यसलाई व्याख्या गर्न कुन शब्द प्रयोग गर्न सकिन्छ? “अल्झिएको।” तँ त्यसमा अल्झिएको हुनेछस्। तँ परमेश्‍वरका वचन सुन्‍न र सत्यता अभ्यास गर्न चाहन्छस्, तर आफ्ना भावनाहरू त्याग्न सक्दैनस्; तँ आफ्ना छोराछोरीलाई औधी प्रेम गर्छस्, तर तँलाई त्यसो गर्नु उचित होइन र त्यो परमेश्‍वरका शिक्षा र परमेश्‍वरका वचनहरूविरुद्ध जान्छ भन्‍ने लाग्छ—तँ समस्यामा छस्। तैँले एउटा निर्णय गर्नैपर्छ। कि त तैँले सन्तानप्रतिका तेरा अपेक्षाहरू त्यागेर अबउप्रान्त छोराछोरीलाई व्यवस्थापन गर्ने कोसिस नगरी, उनीहरू स्वतन्त्र वयस्कहरू भएकाले उनीहरूलाई स्वतन्त्र उड्न दिन सक्छस्, कि त तैँले उनीहरूलाई पछ्याएको पछ्यायै गर्न सक्छस्। तैँले यी दुईमध्ये एउटा विकल्प रोज्नैपर्छ। यदि तैँले परमेश्‍वरको मार्ग पछ्याउने र परमेश्‍वरका वचनहरू सुन्न रोजिस्, र तैँले तेरा छोराछोरीप्रतिका चिन्ता र भावनाहरू त्यागिस् भने, तैँले आमाबुबाले गर्नुपर्ने काम गर्नुपर्छ, आफ्ना अडान र सिद्धान्तहरूमा अडिग रहनुपर्छ, र परमेश्‍वरलाई घिन र वाकवाक लाग्ने कामहरू गर्नबाट टाढा रहनुपर्छ। के तैँले यसो गर्न सक्छस्? (सक्छु।) वास्तवमा, यी कुराहरू गर्न सजिलो छ। तैँले आफूमा भएको अलिअलि स्नेह त्याग्नेबित्तिकै, यी कुराहरू पूरा गर्न सक्छस्। यसको सबैभन्दा सरल तरिका भनेको आफ्ना छोराछोरीको जीवनमा संलग्न नहुनु र उनीहरूलाई जे गर्ने चाहना छ त्यो गर्न दिनु हो। यदि उनीहरू आफ्ना कठिनाइहरूबारे तँसित कुरा गर्न चाहन्छन् भने, उनीहरूको कुरा सुन्। तैँले परिस्थिति के-कस्तो छ भनी थाहा पाए पुग्छ। उनीहरूले बोलिसकेपछि, उनीहरूलाई यसो भन्: “मैले तेरो कुरा सुनेँ। के तँ मलाई अरू केही भन्न चाहन्छस्? यदि तँ केही खान चाहन्छस् भने, म पकाइदिन सक्छु। यदि चाहँदैनस् भने, तँ घर जान सक्छस्। यदि तँलाई पैसा चाहिएको छ भने, म अलिअलि दिन सक्छु। यदि तँलाई केही मद्दत चाहिएको भने, म आफूले सकेजति गर्नेछु। तर सकिनँ भने, तैँले आफै समाधान खोज्नुपर्छ।” यदि उनीहरू तैँले उनीहरूलाई मद्दत गर्नैपर्छ भनी जिद्दी गर्छन् भने, तैँले यसो भन्न सक्छस्: “हामीले तँप्रतिका हाम्रा जिम्मेवारीहरू पूरा गरिसकेका छौँ। हामीमा यति मात्र क्षमता छ, तैँले देख्न सक्छस्—हामी तँजति दक्ष छैनौँ। यदि तँ सांसारिक सफलता खोज्न चाहन्छस् भने, त्यो तेरो आफ्नै कुरा हो, हामीलाई त्यसमा मुछ्ने कोसिस नगर्। हामी निकै पाका भइसकेका छौँ, हाम्रो लागि त्यस्तो गर्ने समय गुज्रिसकेको छ। हाम्रो अभिभावकीय जिम्मेवारी तँलाई वयस्कतासम्म हुर्काउनु मात्र थियो। जहाँसम्म तैँले कस्तो मार्ग रोज्छस्, र तैँले जसरी बिगार गर्दै हिँड्दै हिँड्न चाहन्छस् भन्‍ने सवाल छ, हामीलाई यी मामलाबाट नमुछ्—हामी तेरो पछि लाग्‍नेछैनौँ। हामी आफूलाई तँसँगसँगै सताउनेछैनौँ। तेरो हकमा, हामीले हाम्रो मिसन पूरा गरिसकेका छौँ। हाम्रा आफ्नै मामला, आफ्नै जिउने शैली, र आफ्नै मिसनहरू छन्। हाम्रो मिसन तेरो निम्ति काम गर्नु होइन, र ती पूरा गर्न हामीलाई तेरो मद्दत पनि चाहिँदैन। हाम्रा मिसनहरू हामी आफै पूरा गर्नेछौँ। हामीलाई तेरो दैनिक जीवन वा अस्तित्वमा सामेल हुन अनुरोध नगर्। ती कुराको हामीसँग कुनै सम्बन्ध छैन।” आफ्नो कुरा प्रस्टसँग राख्, अनि कुरा त्यहीँ सक्किनेछ; त्यसपछि आवश्यकताअनुसार, तैँले उनीहरूसित सम्पर्कमा रहन, कुराकानी गर्न र भेट्न सक्छस्। यो यति सजिलो कुरा हो! यस्तो व्यवहार गर्नुका फाइदाहरू के छन्? (यसले जीवन एकदमै सजिलो बनाउँछ।) कम्तीमा पनि, तैँले दैहिक र पारिवारिक प्रेमको मामला उचित रूपमा र राम्रो तरिकाले सम्हालेको हुनेछस्। तेरा मानसिक र आत्मिक संसार सहज बन्नेछन्, तैँले कुनै अनावश्यक त्याग वा अतिरिक्त मूल्य तिर्ने काम गर्नेछैनस्; तँ परमेश्‍वरका योजनाबद्ध कार्य र बन्दोबस्तहरूप्रति समर्पित रहनेछस्, र यी सबै कुराहरू उहाँलाई सम्हाल्न दिनेछस्। तैँले मानिसहरूले पूरा गर्नुपर्ने हरेक जिम्मेवारीहरू पूरा गरिरहेको हुनेछस्, र मानिसहरूले गर्न नहुने कुनै पनि काम गरिरहेको हुनेछैनस्। तैँले मानिसहरूले गर्न नहुने कामहरूमा संलग्न हुन हात फैलाइरहेको हुनेछैनस्, बरु परमेश्‍वरले भन्‍नुभएअनुसार जिइरहेको हुनेछस्। परमेश्‍वरले मानिसहरूलाई जिउन लगाउनुहुने तरिका नै सर्वोत्तम मार्ग हो, यसले तिनीहरूलाई निकै तनावरहित, खुसी, रमाइलो र शान्तिपूर्ण जीवन जिउन सक्षम तुल्याउन सक्छ। तर सबैभन्दा महत्त्वपूर्ण कुरा, यसरी जिउँदा तँलाई यसले आफ्नो कर्तव्य राम्ररी निभाउन र आफ्नो कर्तव्यप्रति निष्ठा देखाउन थप समय र ऊर्जा दिने मात्र होइन, तँसित सत्यतातर्फ प्रयत्न लगाउन थप ऊर्जा र समय पनि हुनेछ। यसविपरीत, यदि तेरो ऊर्जा र समय तेरो भावना, तेरो देह, तेरा छोराछोरी, र परिवारप्रतिको तेरो प्रेममा अल्झिएका र खर्चिएका छन् भने, सत्यता पछ्याउन तँसित कुनै थप ऊर्जा हुनेछैन। के त्यो साँचो होइन र? (हो।)

जब मानिसहरू सांसारिक करियरमा संलग्न हुन्छन्, तब तिनीहरूले सांसारिक प्रवृत्ति, ख्याति र प्राप्ति, र देहसुख पछ्याउनेबारे मात्र सोच्छन्। यसको निहितार्थ के हो? यो कि तेरो सारा शक्ति, समय र बैँस यी कुराहरूमै लाग्छन् र यी कुराहरूमै सकिन्छन्। के यी कुराहरू अर्थपूर्ण छन्? तैँले यी कुराहरूबाट अन्त्यमा के प्राप्त गर्नेछस्? तैँले ख्याति र प्राप्ति पाइस् भने पनि, त्यो रित्तो नै हुनेछ। तर तैँले आफ्नो जियाइ शैलीमा बदलाव ल्याइस् भने के हुन्छ? यदि तँ आफ्नो समय, शक्ति र मनलाई सत्यता र सिद्धान्तहरूमा मात्र लगाउँछस् भने, र यदि तँ कसरी आफ्नो कर्तव्य राम्ररी निर्वाह गर्ने, र कसरी परमेश्‍वरसामु आउने भन्‍नेजस्ता सकारात्मक कुराहरूबारे मात्र सोच्छस् भने, र यदि तँ आफ्नो शक्ति र समयलाई यी सकारात्मक कुराहरूमा अर्पित गर्छस् भने, तैँले प्राप्त गर्ने कुरा फरक हुनेछ। यसरी तैँले प्राप्त गरेको कुरा सबैभन्दा तात्त्विक लाभ हुनेछ। अनि, तैँले कसरी जिउने, आफूलाई कसरी आचरणमा ढाल्ने, हर प्रकारको व्यक्ति, घटना र कामकुरालाई कसरी सामना गर्ने भनी जान्नेछस्। जब तैँले हर प्रकारको व्यक्ति, घटना र कामकुरालाई सामना गर्न जानेको हुन्छस्, तब धेरै हदसम्म यसले तँलाई स्वाभाविक रूपमै परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्षम तुल्याउनेछ। जब तँ स्वाभाविक रूपमै परमेश्‍वरका योजनाबद्ध कार्य र बन्दोबस्तहरूप्रति समर्पित हुन सक्छस्, तब थाहै नपाई, तँ परमेश्‍वरले स्विकार्नुहुने र प्रेम गर्नुहुने व्यक्ति बन्नेछस्। यसबारे सोच् त, के त्यो राम्रो कुरा होइन र? सायद तँलाई अझै यो कुरा थाहा छैन होला, तर आफ्नो जीवन जिउने, र परमेश्‍वरका वचन र सत्यता सिद्धान्तहरू स्विकार्ने क्रममा, तँ अनजानमै परमेश्‍वरका वचनअनुसार जीवन जिउनेछस्, मानिसहरू र कामकुराहरूलाई हेर्नेछस्, र आफूलाई आचरणमा ढाल्नेछस् र कार्य गर्नेछस्। यसको मतलब, तँ अचेतन रूपमै परमेश्‍वरका वचनप्रति समर्पित हुनेछस्, उहाँका मागहरूप्रति समर्पित हुनेछस् र ती माग पूरा गर्नेछस्। त्यसपछि तँ थाहै नपाई परमेश्‍वरले स्वीकार, भरोसा र प्रेम गर्नुहुने व्यक्ति बनिसकेको हुनेछस्। के त्यो सानदार कुरो होइन र? (हो।) त्यसकारण, यदि तैँले आफ्नो शक्ति र समयलाई सत्यता पछ्याउन र कर्तव्य राम्ररी निभाउनमा अर्पित गर्छस् भने, तैँले अन्त्यमा सबैभन्दा मूल्यवान् कुराहरू प्राप्त गर्नेछस्। यसको उल्टो, यदि तँ सधैँ तेरो भावना, देह, तेरा छोराछोरी, तेरो काम, र प्रतिष्ठा र नाफाको निम्ति जिइरहेको हुन्छस्, र सधैँ यी कुराहरूमै अल्झिन्छस् भने, तैँले अन्त्यमा के प्राप्त गर्नेछस्? केवल शून्यता। तैँले बिलकुलै केही प्राप्त गर्नेछैनस्, र तँ परमेश्‍वरबाट झन्झन् टाढिनेछस्, र अन्त्यमा परमेश्‍वरद्वारा पूरै तिरस्कृत हुनेछस्। त्यसपछि, तेरो जीवन समाप्त हुनेछ, र तैँले मुक्ति प्राप्त गर्ने मौका गुमाएको हुनेछस्। त्यसकारण, आमाबुबाले वयस्क छोराछोरीको सन्दर्भमा आफ्ना सबै भावनात्मक चिन्ता, लगाव र उल्झनहरू त्याग्नुपर्छ, चाहे तिनीहरूमा उनीहरूप्रति जस्तासुकै अपेक्षाहरू नै किन नहोऊन्। तिनीहरूले आमाबुबाको हैसियत वा स्थानबाट छोराछोरीमाथि कुनै भावनात्मक अपेक्षाहरू राख्नु हुँदैन। यदि तैँले यी कुराहरू पूरा गर्न सकिस् भने, गज्जब हुनेछ! कम्तीमा पनि, तैँले आफ्ना अभिभावकीय जिम्मेवारीहरू पूरा गरेको हुनेछस्, र तँ परमेश्‍वरको नजरमा एक स्वीकार्य व्यक्ति हुनेछस्, जो आफैमा एक अभिभावक पनि हो। तैँले यसलाई जे-जस्तो मानव दृष्टिकोणबाट हेरे पनि, मानिसहरूले के गर्नुपर्छ र कस्तो दृष्टिकोण र अडान लिनुपर्छ भन्‍ने कुराका सिद्धान्तहरू हुन्छन्, र यी कुराहरूको सन्दर्भमा परमेश्‍वरसित मानकहरू छन्, के यो सही होइन र? (हो।) आमाबुबाले आफ्ना सन्तानप्रति राख्ने अपेक्षा र आफ्ना छोराछोरी वयस्कतामा पुगेपछि तिनीहरूले अभ्यास गर्नुपर्ने सिद्धान्तहरूमाथिको हाम्रो सङ्गति अब यहीँ टुङ्ग्याऔँ। जयमसीह!

सत्यता कसरी पछ्याउने (१९)

पूरक: सत्यता वास्तविकतामा प्रवेश गरेर मात्रै मानिसहरूसँग साँचो गवाही हुन सक्छ

के तिमीहरू आफूले सुन्ने भजनहरूलाई प्राय: आफ्ना स्थिति र अनुभवहरूसँग जोड्छौ? के तँ आफ्ना अनुभव र बुझाइसँग सम्बन्ध राख्ने वा तैँले प्राप्त गर्न सक्ने निश्चित वचन र विषयवस्तुलाई ध्यानपूर्वक सुन्दै मनन गर्छस्? (परमेश्‍वर, कहिलेकाहीँ निश्चित कुराहरू सामना गर्नुपर्दा, म आफूले सुन्ने भजनलाई मेरो आफ्नै परिस्थितिसँग जोड्छु भने अरू बेला झारा टार्ने काम मात्र गरिरहेको हुन्छु।) धेरैजसो समय, तँ झारा मात्र टारिरहेको हुन्छस्, हुँदैनस् र? यदि तैँले भजन सुनिरहँदा ९५ प्रतिशत झारा मात्र टारिरहेको हुन्छस् भने, के त्यसरी सुन्नुको कुनै महत्त्व हुन्छ? भजन सुन्नुको उद्देश्य के हो? त्यसले कम्तीमा पनि मानिसलाई शान्त हुन, विविध जटिल मामला र सोचहरूबाट तिनीहरूको हृदयलाई निकाल्न, र परमेश्‍वरको अगाडि शान्त रहँदै हरेक वाक्य र अनुच्छेदलाई ध्यानपूर्वक सुन्न र मनन गर्नका लागि परमेश्‍वरका वचनसामु आउन मद्दत गर्नेछ। के तिमीहरू अहिले काममा यति व्यस्त छौ कि तिमीहरूसँग सुन्ने समय र मनन गर्ने ऊर्जा छैन, कि तिमीहरूलाई परमेश्‍वरका वचनहरू प्रार्थना गर्दै पढ्न, सत्यता मनन गर्न, र परमेश्‍वरसामु शान्त रहन नै आउँदैन? तिमीहरू हरेक दिन आफ्ना कर्तव्य पूरा गर्नमा व्यस्त हुन्छौ; त्यो कठिन र थकानयुक्त हुन सक्ने भए पनि, तिमीहरू हरेक दिन परिपूर्ण छ भन्‍ने विश्‍वास गर्छौ, र तिमीहरू रित्तो वा आत्मिक रूपले असाह्य महसुस गर्दैनौ। तिमीहरूलाई दिन खेर गएको छैन; त्यसको मूल्य छ भन्‍ने महसुस हुन्छ। हरेक दिन उद्देश्यहीन रूपले जिउनुलाई भौँतारी हिँड्नु भनिन्छ। के यो साँचो होइन र? (हो।) ल भन्, यदि कामकुरा यसरी नै चलिरहे भने, अर्को तीन, पाँच, आठ, वा दस वर्षमा, के तिमीहरूसँग देखाउनका लागि कुनै महत्त्वपूर्ण कुरा हुनेछ र? (हुनेछैन।) यदि तिमीहरूलाई कुनै विशेष घटना वा परमेश्‍वरले बन्दोबस्त गर्नुभएका कुनै विशेष परिस्थितिहरू आइपरेनन् भने, यदि तिमीहरूलाई भेला र सङ्गति दिन, अनि विविध मानिस, घटना र वस्तुहरूको सारलाई विश्लेषण गर्न, तिमीहरूलाई हात समाएर सिकाउन माथिबाट कुनै व्यक्तिगत मार्गदर्शन र अगुवाइ भएन भने, प्रायजसो तिमीहरूले वास्तवमा प्रत्येक दिन खेर फालिरहेका हुन्छौ, तिमीहरूको प्रगति सुस्त हुन्छ, र तिमीहरूले आफ्नो जीवन प्रवेशमा लगभग केही पनि प्राप्त गर्दैनौ। त्यसैले, केही आइपर्दा, तिमीहरूको खुट्ट्याउने क्षमता बढ्दैन, सत्यताबारे तिमीहरूको अनुभव र बुझाइमा प्रगति हुँदैन, अनि तिमीहरूले परमेश्‍वरमाथिको आस्था र उहाँप्रतिको समर्पणमा अनुभव र प्रगति गर्न पनि सक्दैनौ। अर्को पटक केही कुराको सामना गर्नुपर्दा, तिमीहरूलाई अझै पनि सत्यता सिद्धान्तअनुसार त्यसलाई सम्हाल्न आउँदैन। आफ्नो कर्तव्य पूरा गर्ने र विविध कुराहरू अनुभव गर्ने क्रममा, तैँले अझै पनि सक्रिय रूपमा सिद्धान्तहरू खोज्न र सत्यता सिद्धान्तअनुसार अभ्यास गर्न सक्दैनस्। यो समय खेर फाल्नु हो। समय खेर फाल्दा निम्तिने आखिरी परिणामहरू के-के हुन्? तेरो समय र शक्ति खेर जान्छ, र तेरो अथक प्रयास व्यर्थ हुन्छ। तैँले यतिका वर्ष हिँडेको मार्गलाई पावलको मार्गका रूपमा चित्रण गरिएको छ। यदि तँ धेरै वर्षसम्म अगुवा वा सेवक रहिआएको छस्, तर तेरो जीवन प्रवेश अत्यन्तै सतही छ, तेरो कद अत्यन्तै सानो छ, र तैँले कुनै सत्यता सिद्धान्तहरू बुझ्दैनस् भने, तँ परमेश्‍वरको प्रयोगका लागि उपयुक्त छैनस्। तैँले मण्डलीको काम राम्ररी गर्न नसक्‍ने मात्र होइन, तैँले दाजुभाइ-दिदीबहिनीहरूलाई राम्रो मण्डली जीवन जिउन अगुवाइ पनि गर्नेछैनस्—दाजुभाइ-दिदीबहिनीहरूलाई परमेश्‍वरका वचनहरू कसरी खाने-पिउने र परमेश्‍वरको काम कसरी अनुभव गर्ने भन्‍ने कुरा थाहा छ भन्‍ने कुराको प्रत्याभूति दिन, वा मण्डली जीवनको सामान्य सुव्यवस्थाको प्रत्याभूति दिन सक्नु त परको कुरा हो। त्यस्तो मण्डली अगुवा वास्तविक काम गर्न असक्षम हुन्छ र उसलाई हटाइनुपर्छ। त्यसकारण, कसैले न कसैले मण्डली अगुवा र डिकनहरूको कामको सुपरिवेक्षण र मार्गदर्शन गर्नैपर्छ, नत्र तिनीहरूले सजिलै बाटो बिराउनेछन्, र परमेश्‍वरका चुनिएका मानिसहरू ख्रीष्टविरोधीहरूको बहकाउमा पर्नेछन्, र तिनीहरूले थाहै नपाई ख्रीष्टविरोधीहरूलाई पछ्याउनेछन्, र यसो गर्दै गर्दा तिनीहरूले आफू परमेश्‍वरप्रति समर्पित भइरहेको भनेर सोचिरहेका हुन्छन्। के यो दयनीय होइन र? (हो।) तिमीहरूको अहिलेको अवस्था ठ्याक्कै यस्तै छ: खराब र दयनीय दुवै। परिस्थितिहरू सामना गर्नुपर्दा, तँ असाह्य हुन्छस् र तँसित जाने बाटो हुँदैन। वास्तविक समस्या र कामको वास्तविक पक्षको कुरा आउँदा, तँलाई के गर्ने कसो गर्ने थाहा हुँदैन; सबथोक जटिल हुन्छ र तिनलाई कसरी समाधान गर्ने भनी तँलाई केही थाहा हुँदैन। तँ हरेक दिन अत्यन्तै व्यस्त हुनुमा निकै खुसी हुन्छस्, तँ शारीरिक रूपमा शिथिल हुन्छस्, र मानसिक रूपमा तँलाई धेरै दबाब हुन्छ, तर तेरो कामका परिणामहरू खासै राम्रा हुँदैनन्। तिमीहरूलाई हरेक सत्यताका सिद्धान्तहरू र अभ्यासका मार्गहरू परमेश्‍वरको घरका कामका बन्दोबस्तहरूमार्फत प्रस्ट पारिएका छन्, तर तिमीहरूसित आफ्नो काममा कुनै मार्ग छैन, तिमीहरू सिद्धान्तहरू भेट्टाउन सक्दैनौ, परिस्थितिहरू सामना गर्नुपर्दा तिमीहरू अलमलमा पर्छौ, तिमीहरूलाई कसरी काम गर्ने भनेर थाहा हुँदैन, र तिमीहरूको सबै काम लथालिङ्ग हुन्छ। के यो दयनीय अवस्था होइन र? (हो।) यो वास्तवमै दयनीय अवस्था हो।

कतिपय मानिस भन्छन्, “मैले परमेश्‍वरमा दस वर्षभन्दा बढी विश्‍वास गरेको छु; म एक अनुभवी विश्‍वासी हुँ।” कतिपयले भन्छन्, “मैले परमेश्‍वरमा बिस वर्ष विश्‍वास गरेको छु।” अरू भन्छन्, “बिस वर्षको विश्‍वास के हो र? मैले परमेश्‍वरमा तीस वर्षभन्दा बढी विश्‍वास गरेको छु।” तिमीहरूले धेरै नै वर्ष परमेश्‍वरमा विश्‍वास गरेका छौ, र तिमीहरूमध्ये केहीले त धेरै वर्षसम्म अगुवा र सेवकका रूपमा समेत सेवा गरेका छौ र राम्रो अनुभव बटुलेका छौ। तर तेरो जीवन प्रवेश कस्तो भइरहेको छ? तँ सत्यता सिद्धान्तलाई कतिको राम्ररी बुझ्न सक्छस्? तैँले एक अगुवा वा सेवकका रूपमा धेरै वर्ष सेवा गरेको छस् र आफ्नो काममा केही अनुभव प्राप्त गरेको छस्, तर विभिन्न प्रकारका काम, मानिस, र कुराहरू सामना गर्नुपर्दा, के तैँले सत्यता सिद्धान्तहरूलाई आधार मानेर अभ्यास गर्नेछस्? के तैँले परमेश्‍वरको नाम पालन गर्नेछस्? के तैँले परमेश्‍वरको घरका हितहरूलाई जोगाउनेछस्? के तैँले परमेश्‍वरको कामको रक्षा गर्नेछस्? के तँ आफ्नो गवाहीमा अडिग रहन सक्छस्? ख्रीष्टविरोधी र दुष्ट मानिसहरूले मण्डलीको काममा बाधा र अवरोध पुर्‍याउँदा, के तँसित तिनीहरूविरुद्ध लड्ने आत्मविश्‍वास र शक्ति हुनेछ? के तैँले परमेश्‍वरका चुनिएका मानिसको रक्षा गर्न र परमेश्‍वरको घरको कामलाई कायम राख्न, अनि परमेश्‍वरको घरका हितहरू र उहाँको नामलाई कलङ्कित हुनबाट जोगाउन सक्छस्? के तैँले यो गर्न सक्छस्? मैले देखेअनुसार, तिमीहरूले यसो गर्न सक्दैनौ, न त तिमीहरूले यसो गरेका नै छौ। तिमीहरू हरेक दिन निकै व्यस्त हुन्छौ—तिमीहरू केमा व्यस्त थियौ? यतिका वर्षसम्म तिमीहरूले आफ्ना परिवार र करियर त्याग गरेका छौ, दुःख भोगेका छौ, मूल्य चुकाएका छौ, र धेरै मेहनत लगाएका छौ, तर तिमीहरूले थोरै मात्र प्राप्त गरेका छौ। कतिपय अगुवा र सेवकहरूले पनि धेरै पटक उस्तै घटना, मानिस र परिस्थितिहरू सामना गरेका छन्, तैपनि तिनीहरू त्यही गल्ती गरिरहन्छन्, त्यही अपराधहरू गर्दै जान्छन्। के यसले तिनीहरूको जीवनमा वृद्धि-विकासको कमी देखाउँदैन र? के यसको अर्थ तिनीहरूले सत्यता प्राप्त गरेका छैनन् भन्‍ने होइन र? (हो।) के यसले तिनीहरू अझै शैतानको अँध्यारो शक्तिद्वारा नियन्त्रित भइरहेका छन् र तिनीहरूले मुक्ति प्राप्त गरेका छैनन् भन्‍ने देखाउँदैन र? (देखाउँछ।) जब तेरो वरिपरि मण्डलीमा विभिन्न समयमा विविध प्रकारका विभिन्न घटनाहरू उत्पन्न र प्रकट हुन्छन्, तब तँ केही पनि गर्न सक्दैनस्। विशेषगरी ख्रीष्टविरोधी र दुष्ट मानिसहरूले मण्डलीको काममा बाधा र अवरोध पुर्‍याउँदा, तिमीहरूलाई त्यो कुरा सम्हाल्न आउँदैन। तिमीहरू बेवास्ता गर्छौ, वा बढीमा, तिमीहरू रिसाउँछौ र ती बाधा पुर्‍याउनेहरूलाई काटछाँट गर्छौ, तर समस्या ज्युँ का त्युँ रहन्छ, र तिमीहरूसित कुनै वैकल्पिक कार्ययोजना हुँदैन। कतिपयले त यस्तो समेत सोच्छन्, “त्यसमा मैले आफ्नो सबै शक्ति र हृदय लगाएँ—के परमेश्‍वरले हामीले यी दुवै कुरा लगाउनुपर्छ भन्नुभएको छैन र? मैले आफ्नो सबै लगाएँ; यदि अझै पनि कुनै नतिजा प्राप्त भएन भने, त्यो मेरो गल्ती होइन। मानिसहरू अत्यन्तै खराब हुन्छन्: तिमीले तिनीहरूसित सङ्गति गर्दा पनि तिनीहरू सुन्दैनन्।” तैँले आफ्नो सारा शक्ति र हृदय लगाएको भन्छस्, तर त्यो कामबाट कुनै नतिजा प्राप्त भएन। तैँले मण्डलीको काम कायम राखिनस् वा परमेश्‍वरको घरका हितहरूको रक्षा गरिनस्, र तैँले दुष्ट मानिसहरूलाई मण्डली कब्जा गर्न दिइस्। तैँले शैतानलाई अनियन्त्रित बन्न र परमेश्‍वरको नामको अपमान गर्न दिइस्, तँ टुलुटुलु हेरेर मात्र बसिस्, केही गर्न सकिनस्, तेरो अख्तियारका बाबजुद केही सम्हाल्न सकिनस्। तँ परमेश्‍वरप्रति आफ्नो गवाहीमा अडिग रहन सकिनस्, तैपनि तँ आफूले सत्यता बुझेको र आफ्नो सारा हृदय र शक्ति लगाएको भन्ठान्छस्। के असल परिचारक हुनु भनेको यही हो? (अहँ, होइन।) जब विभिन्न प्रकारका दुष्ट मानिस र अविश्‍वासीहरू आएर दियाबलस र शैतानका विविध भूमिका खेल्छन्, कामको बन्दोबस्तविरुद्ध गएर पूरै फरक काम गर्छन्, परमेश्‍वरको घरलाई ढाँट्छन् र छल्छन्; जब तिनीहरूले मण्डलीको काममा बाधा र अवरोध पुर्‍याउँछन्, र परमेश्‍वरको नामको बेइज्जत गर्ने कामहरू गर्छन्, र यसरी परमेश्‍वरको घरलाई अर्थात् मण्डलीलाई कलङ्कित पार्छन्, तब त्यो देखेर तैँले रिसाउनेबाहेक केही गर्दैनस्, तैपनि तँ न्याय कायम राख्नका लागि खडा हुन, दुष्ट मानिसहरूलाई पर्दाफास गर्न, र मण्डलीको कामलाई कायम राख्न सक्दैनस्। यदि तैँले यी दुष्ट मानिसहरूलाई खुलासा गर्ने हो भने, सबैले तिनीहरूलाई खुट्ट्याउन सक्नेछन्, र मण्डलीको काममा बाधा पुर्‍याउन र परमेश्‍वरको घर अर्थात् मण्डलीलाई कलङ्कित गर्नबाट रोक्न सक्नेछन्। यी कामकुरा नगर्नुको मतलब तँसित गवाही छैन। कतिपय मानिस भन्छन्, “म यी कुराहरू गर्ने आँट गर्न सक्दिनँ, यदि मैले अत्यन्तै धेरै मानिसलाई सम्हालेँ भने मैले तिनीहरूलाई रिस पो उठाउन सक्छु कि, र यदि तिनीहरू सबै मिलेर मलाई दण्ड दिए र कार्यालयबाट हटाए भने, म के गरूँ?” ल भन्, के तिनीहरू कायर र डरपोक हुन्, के तिनीहरूसँग सत्यता छैन र तिनीहरूले मानिसबीच फरक छुट्ट्याउन वा शैतानको अवरोध छर्लङ्गै देख्न सक्दैनन्, कि तिनीहरू आफ्नो कर्तव्य निर्वाहनमा वफादार छैनन्, र आफूलाई बचाउने प्रयास मात्र गरिरहेका छन्? यहाँ वास्तविक समस्या के हो? के तैँले कहिल्यै यसबारे सोचेको छस्? यदि तँ स्वभावैले डरपोक, कमजोर, कायर र भयभीत छस्; तैपनि, धेरै वर्ष परमेश्‍वरमा विश्‍वास गरेपछि, निश्चित सत्यताहरूको बुझाइका आधारमा, तैँले परमेश्‍वरमाथि सच्चा विश्‍वास राख्छस् भने, के तँ तेरा केही मानव कमजोरी, कायरता, र नाजुकतालाई जित्न, र दुष्ट मानिसहरूबाट डराउन छोड्न सक्नेछैनस् र? (सक्नेछु।) त्यसोभए तिमीहरूले दुष्ट मानिसहरूलाई सम्हाल्न र सम्बोधन गर्न नसक्नुको मूल कारण के हो? के तिमीहरू अन्तर्निहित रूपमै कायर, डरपोक र समस्यादेखि त्रसित भएर हो? यो न त समस्याको मूल कारण हो, न त्यसको सार हो। यो समस्याको सार के हो भने, मानिसहरू परमेश्‍वरप्रति वफादार छैनन्; तिनीहरू आफैलाई, आफ्नो व्यक्तिगत सुरक्षा, गौरव, हैसियत र निकासलाई रक्षा गर्छन्। तिनीहरू वफादार नभएको कुरा तिनीहरूले कसरी सधैँ आफूलाई बचाउँछन्, केही आइपर्दा कछुवाले टाउको लुकाएझैँ पछि सर्छन्, र सबै साम्य भएपछि मात्र फेरि टाउको बाहिर निकाल्छन् भन्‍ने कुरामा प्रकट हुन्छ। तिनीहरूलाई जे आइपरे पनि, तिनीहरू सधैँ कायर हुन्छन्, तिनीहरूमा धेरै व्यग्रता, चिन्ता र डर हुन्छ, र तिनीहरू मण्डलीको कामको रक्षामा उभिन सक्दैनन्। यहाँ के समस्या छ? के यो आस्था नहुनु होइन र? तँसित परमेश्‍वरप्रति साँचो आस्था छैन, तँ परमेश्‍वर सबै कुरामाथि सार्वभौम हुनुहुन्छ भनेर विश्‍वास गर्दैनस्, र तँ तेरो जीवन र तेरो सबथोक परमेश्‍वरको हातमा छ भनेर विश्‍वास गर्दैनस्। तँ परमेश्‍वरले भन्नुभएको यो कुरा विश्वास गर्दैनस्: “परमेश्‍वरको अनुमतिविना, शैतानले तेरो शरीरको एउटा रौँ समेत हल्लाउने आँट गर्दैन।” तँ तैँले देखेकै कुराहरूका भरमा तथ्यहरूको मूल्याङ्कन गर्छस्, तँ आफ्नै हिसाबकिताबका आधारमा कामकुराको मूल्याङ्कन गर्छस्, र हरेक मोडमा आफ्नो बचाउ गर्छस्। तँ एउटा व्यक्तिको भाग्य परमेश्‍वरको हातमा हुन्छ भन्‍ने कुरालाई विश्‍वास गर्दैनस्; तँ शैतान, दुष्ट शक्ति र दुष्ट मानिसदेखि डराउँछस्। के यो परमेश्‍वरमाथि साँचो आस्था नहुनु होइन र? (हो।) परमेश्‍वरमाथि साँचो आस्था किन नभएको? के यो मानिसहरूका अनुभवहरू अति सतही हुने र यी कुराहरू छर्लङ्गै देख्नका लागि तिनीहरूले बुझेका सत्यताहरू ज्यादै कम हुने भएर हो, कि के हो? के मानिसहरूका भ्रष्ट स्वभावहरूसँग यसको केही सम्बन्ध छैन र? के यो मानिसहरू अत्यन्तै छली भएर होइन र? (हो।) तिनीहरूले जति नै कुराहरू अनुभव गरे पनि, तिनीहरूसामु जति धेरै तथ्यहरू प्रस्तुत गरे पनि, तिनीहरू यो परमेश्‍वरको काम हो, वा व्यक्तिको भाग्य परमेश्‍वरको हातमा हुन्छ भनेर विश्‍वास गर्दैनन्। यो एउटा पक्ष हो। अर्को घातक समस्या भनेको मानिसहरूले आफूलाई ज्यादै प्रिय ठान्छन्। तिनीहरू परमेश्‍वर, उहाँको काम, परमेश्‍वरको घरका हितहरू, उहाँको नाम र उहाँको महिमाका निम्ति कुनै मूल्य चुकाउन वा कुनै त्याग गर्न इच्छुक हुँदैनन्। तिनीहरू त्यस्तो कुनै पनि काम गर्न इच्छुक हुँदैनन्, जसमा सानोभन्दा सानो खतरा हुन्छ। मानिसहरूले आफूलाई ज्यादै प्रिय ठान्छन्! मरिने, अपमानित हुने, दुष्ट मानिसहरूको पासोमा परिने, र कुनै पनि खालको दुर्दशामा परिने डरले, मानिसहरू आफ्नै देहलाई बचाउन हरसम्भव प्रयास गर्छन्, आफूलाई कुनै खतरनाक परिस्थितिमा पर्न नदिने प्रयत्न गर्छन्। एकातिर, मानिसहरू अत्यन्तै छली हुने भएकाले तिनीहरूले यस्तो व्यवहार गर्छन्; अर्कोतिर, यो तिनीहरूले आफूलाई ज्यादै प्रिय ठान्ने र तिनीहरू ज्यादै स्वार्थी हुने भएर हो। तँ परमेश्‍वरप्रति समर्पित हुन अनिच्छुक छस्, तँ परमेश्‍वरप्रति आफूलाई समर्पित गर्न इच्छुक छु भन्छस्, जुन एउटा चाहनाबाहेक केही होइन। जब वास्तवमै शैतानविरुद्ध लड्न र परमेश्‍वरको गवाही दिनका लागि तँ खडा हुनुपर्ने समय आउँछ, साथै जब तैँले खतरा, मृत्यु र विविध कठिनाइ र दुर्दशाहरू सामना गर्नुपर्ने हुन्छ, त्यतिखेर तँ इच्छुक हुँदै हुँदैनस्। तेरो सानो चाहना टुक्रा टुक्रा पर्छ, र तैँले पहिला आफूलाई बचाउन सम्भव भएको सबै गर्छस्, र पछि आफूले गर्नुपर्ने केही देखावटी काम गर्छस्, जुन काम सबैले देख्न सक्छन्। एउटा व्यक्तिको दिमाग यन्त्रमानवको भन्दा फुर्तिलो नै हुन्छ: उसलाई कसरी परिस्थितिअनुकूल हुने भन्‍ने थाहा हुन्छ, उसलाई केही परिस्थितिहरू आइपर्दा कुन कार्यहरूले उसका स्वार्थमा योगदान पुर्‍याउँछन् र कुनले पुर्‍याउँदैनन् भन्‍ने कुरा थाहा हुन्छ, र ऊ मामलाहरू सम्हाल्न सिपालु हुन्छ र उसले सजिलै त्यो काम गर्छ। अन्ततः जब तँलाई केही आइपर्छ, तब परमेश्‍वरमाथिको तेरो थोरै आस्था दृढ रहन सक्दैन। तँ परमेश्‍वरसित धूर्त व्यवहार गर्छस्, उहाँविरुद्ध जालझेलमा संलग्न हुन्छस्, र चालबाजी गर्छस्, र यसले तँमा परमेश्‍वरमाथि साँचो आस्था नभएको खुलासा गर्छ। तँ परमेश्‍वर भरोसायोग्य हुनुहुन्न, उहाँले तँलाई रक्षा गर्न वा तेरो सुरक्षाको सुनिश्चितता गर्न नसक्नुहोला, र परमेश्‍वरले तँलाई मर्न दिन समेत सक्नुहोला भन्‍ने सोच्छस्। तँलाई परमेश्‍वरको भर पर्न सकिँदैन र आफूमाथि भर परे मात्र सुनिश्चित हुन सकिन्छ भन्‍ने महसुस हुन्छ। अन्त्यमा के हुन्छ? तैँले जस्तोसुकै परिस्थिति वा मामलाहरू सामना गरे पनि, तिनलाई सम्हाल्न यी विधि, कार्यनीति र रणनीतिहरू प्रयोग गर्छस्, अनि तँ परमेश्‍वरको गवाहीमा अडिग रहन सक्दैनस्। परिस्थितिहरू जेजस्ता भए पनि, तँ योग्य अगुवा वा सेवक बन्न सक्दैनस्, एउटा परिचारकका गुण वा व्यवहारहरू प्रस्तुत गर्न सक्दैनस्, र पूर्ण वफादारी देखाउन सक्दैनस्, र यसरी आफ्नो गवाही गुमाउँछस्। तैँले जति वटा मामलाहरू सामना गरे पनि, तँ परमेश्‍वरमाथिको आस्थामार्फत आफ्नो वफादारी देखाउन र आफ्नो जिम्मेवारी पूरा गर्न असफल हुन्छस्। फलस्वरूप, अन्तिममा तैँले केही पनि प्राप्त गर्दैनस्। परमेश्‍वरले तेरा लागि खडा गर्नुभएको हरेक परिस्थितिमा, र तैँले शैतानविरुद्ध लडाइँ गर्दा, तेरो निर्णय सधैँ पछि हट्ने र छलेर हिँड्ने नै रहन्छ। तैँले परमेश्‍वरले तँलाई अनुभव गराउन तेरा लागि देखाउनुभएको वा तोक्नुभएको मार्ग पछ्याएको छैनस्। त्यसैले, यो लडाइँमाझ, तैँले अनुभवात्मक बुझाइ र आफूले प्राप्त गर्नुपर्ने सत्यता गुमाउँछस्। तैँले हरेक पटक आफूलाई परमेश्‍वरले योजनाबद्ध गर्नुभएका परिस्थितिहरूमा पाउँदा, तिनलाई उही तरिकाले लिन्छस् र उही तरिकाले अन्त्य गर्छस्। अन्त्यमा, तैँले सिक्ने धर्मसिद्धान्त र पाठहरू उही हुन्छन्। तँसित कुनै साँचो बुझाइ हुँदैन, तैँले केवल थोरै अनुभव र पाठहरू सिकेको हुन्छस्, जस्तै: “मैले भविष्यमा यो काम गर्नु हुँदैन। मैले यस्तै परिस्थितिहरू सामना गर्दा म त्यसबारे सजग हुनुपर्छ, मैले आफूलाई यसबारे सम्झाउनुपर्छ, मैले त्यस्तो व्यक्तिदेखि होसियार हुनुपर्छ, यस्तोदेखि टाढा रहनुपर्छ, र त्यस्तोबाट सावधान रहनुपर्छ।” यति नै हो। तैँले के हासिल गरेको छस्? के त्यो विवेक र अन्तर्ज्ञान हो, कि अनुभव र पाठहरू? यदि तैँले हासिल गर्ने कुराको सत्यतासँग कुनै सम्बन्ध छैन भने, तैँले केही पनि हासिल गरेको छैनस्, तैँले हासिल गर्नुपर्ने केही हासिल गरेको छैनस्। यसरी, परमेश्‍वरले योजनाबद्ध गर्नुभएका परिस्थितिहरूमा, तैँले उहाँलाई निराश तुल्याएको छस्; उहाँले तेरा लागि चाहनुभएको कुरा तैँले प्राप्त गरिनस्, त्यसैले तैँले निश्चित रूपमा परमेश्‍वरलाई निराश पारेको छस्। परमेश्‍वरले योजनाबद्ध गर्नुभएको यो परीक्षा वा परिस्थितिमा, उहाँले जुन सत्यता तैँले प्राप्त गरेको चाहनुहुन्थ्यो, तैँले त्यो प्राप्त गरिनस्। परमेश्‍वरको डर मान्ने तेरो हृदय विकसित भएको छैन, तैँले बुझ्नुपर्ने सत्यताहरू अझै अस्पष्ट छन्, तँसित अझै पनि आफूबारे बुझाइ हुनुपर्ने क्षेत्रमा बुझाइ छैन, तैँले सिकेको हुनुपर्ने पाठहरू हासिल भएका छैनन्, र तैँले पछ्याउनुपर्ने सत्यता सिद्धान्तहरू तँबाट उम्किएका छन्। साथसाथै, परमेश्‍वरमाथिको तेरो आस्था पनि बढेको छैन; त्यो सुरुकै अवस्थामा रहेको छ। तँ जहाँको त्यहीँ छस्। त्यसोभए केचाहिँ बढेको छ? सायद अहिले तैँले पहिले नबुझेका केही धर्मसिद्धान्तहरू बुझ्छस्, वा तैँले निश्चित प्रकारको व्यक्तिको नकारात्मक पाटो देखेको छस्, जुन तैँले पहिले बुझ्थिनस्। तर तैँले सत्यतासँग सम्बन्धित सबैभन्दा सानोभन्दा सानो पनि अंश देखेको, बुझेको, चिनेको र अनुभव गरेको छैनस्। तैँले आफ्नो काम वा कर्तव्य निर्वाहनलाई निरन्तरता दिइरहँदा, तँसित अझै पनि तैँले पछ्याउनुपर्ने सिद्धान्तबारे बुझाइ वा ज्ञान हुँदैन। परमेश्‍वरका लागि यो निकै निराशाजनक कुरा हो। कम्तीमा पनि, यो विशेष परिस्थितिमा तैँले परमेश्‍वरप्रति वफादारी वा आस्था बढाएको छैनस्, जुन तँभित्र अन्तर्निहित रूपमा बढिरहेको हुनुपर्ने थियो। तैँले ती दुईमध्ये एउटा पनि हासिल गरेको छैनस्, जुन दयनीय कुरा हो! कतिपयले यसो भन्लान्, “तपाईं मैले केही हासिल गरेको छैन भनेर दाबी गर्नुहुन्छ, तर त्यो साँचो होइन। कम्तीमा पनि, मैले आत्मज्ञान र आफूवरिपरिका मानिस, घटना र वस्तुहरूबारे एउटा बुझाइ हासिल गरेको छु। ममा मानवत्व र आफैबारे झनै प्रस्ट बुझाइ छ।” के यी कुराहरू बुझ्नुलाई सच्चा प्रगति मान्न सकिन्छ? तैँले परमेश्‍वरमा विश्‍वास नगर्ने भए पनि, जब तँ चालिस वा पचास वर्षसम्म बाँच्छस्, तँ यी कुराहरूसित धेरथोर परिचित हुनेछस्। थोरै वा औसत क्षमता भएका मानिसले यो कुरा हासिल गर्न सक्छन्; तिनीहरूले आफूबारे, फाइदा र बेफाइदाहरूबारे, तिनीहरूको मानवताका सबल र दुर्बल पक्षहरूबारे, साथै तिनीहरू के कुरामा दखल राख्छन् र केमा राख्दैनन् भन्‍नेबारे एउटा बुझाइ प्राप्त गर्न सक्छन्। तिनीहरू चालिस वा पचासको दशकमा पुग्दासम्म, तिनीहरूमा तिनीहरूले बारम्बार अन्तरक्रिया गर्ने विविध प्रकारका मानिसको मानवताबारे धेरथोर बुझाइ प्राप्त गरेको हुनुपर्छ। तिनीहरूलाई कस्ता खालका मानिससँग अन्तरक्रिया गर्न सुहाउँछ वा सुहाउँदैन, कस्ता मानिसको सङ्गत गर्न सुहाउँछ वा सुहाउँदैन, तिनीहरूले कस्ता मानिसलाई टाढै राख्नुपर्छ र कस्तासँग नजिकिनुपर्छ भन्‍ने कुरा थाहा हुनुपर्छ—तिनीहरू यी सबै कुराहरू बुझ्न धेरथोर सक्षम हुन्छन्। यदि कोही अन्यौलमा छ, उसको क्षमता अत्यन्तै कमजोर छ, ऊ मूर्ख छ, वा उसमा मानसिक समस्या छ भने, उसमा यो बुझाइ हुँदैन। यदि तैँले धेरै वर्षसम्म परमेश्‍वरमा विश्‍वास गरेको छस्, अति धेरै सत्यता सुनेको छस्, र धेरै प्रकारका परिस्थितिहरू अनुभव गरेको छस्, र तेरो उपलब्धि मानिसको मानवताको क्षेत्रमा, मानिसलाई खुट्ट्याउन वा केही सामान्य मामलाहरू बुझ्नमा मात्र सीमित छ भने, के यसलाई साँचो उपलब्धि मान्न सकिन्छ? (अहँ, सकिँदैन।) त्यसोभए, साँचो उपलब्धि चाहिँ के हो? यो तेरो कदसँग सम्बन्धित छ। यदि तैँले केही हासिल गरिस् भने, तैँले प्रगति गर्छस्, र तेरो कद वृद्धि हुन्छ; यदि तैँले साँच्चिकै केही हासिल गरिनस् भने, तेरो कद वृद्धि हुँदैन। त्यसोभए, यो उपलब्धिले केलाई जनाउँछ? कम्तीमा पनि, यो सत्यतासँग सम्बन्धित छ; अझ ठ्याक्कै भन्नुपर्दा, यो सत्यता सिद्धान्तहरूसँग सम्बन्धित छ। जब तैँले विविध मामला र मानिसहरू सम्हाल्दा पछ्याउनुपर्ने सत्यता सिद्धान्तहरू बुझ्छस्, पछ्याउन र अभ्यास गर्न सक्छस्, र यी तेरो आनीबानीका सिद्धान्त र मानकहरू बन्छन्, तब यो साँचो उपलब्धि हो। जब यी सत्यता सिद्धान्तहरू तैँले आनीबानीका लागि पछ्याउनुपर्ने सिद्धान्त र मापदण्ड बन्छन्, तब ती तेरो जीवनको एउटा अंश बन्छन्। जब सत्यताको यो पक्ष तँभित्र समाहित हुन्छ, यो तेरो जीवन बन्छ, र त्यसपछि नै तेरो जीवन वृद्धि हुन्छ। यदि तैँले अझै पनि यस्ता मामलासँग सम्बन्धित सत्यता सिद्धान्तहरू बुझ्न बाँकी छ, र तँलाई अझै पनि ती कुराहरू आइपरेको बेलामा तिनलाई सम्हाल्न आउँदैन भने, तैँले यस सम्बन्धमा सत्यता हासिल गरेको छैनस्। सत्यताको यो पक्ष तेरो जीवन होइन र तेरो जीवन वृद्धि भएको छैन भन्‍ने कुरा प्रस्ट छ। बोल्न सिपालु हुनु बेकार छ—हुन पनि त्यो धर्मसिद्धान्त मात्र हो। के तैँले यसलाई मापन गर्न सक्छस्? (हजुर, सक्छु।) के तिमीहरूले यस अवधिमा प्रगति गरेका छौ? (अहँ, गरेको छैन।) तैँले केवल तेरो मानव इच्छा र बुद्धि प्रयोग गरेर केही अनुभवहरूलाई सारांशित गरेको छस्, जस्तै यस्तो भनेको छस्, “यस पटक, मैले अबदेखि कस्ता कुराहरू भन्‍ने वा गर्नेछैनँ, के कुरा धेरथोर गर्नेछु, र के कुरा पक्कै गर्नेछैनँ भन्‍ने कुरा सिकेँ।” के यो तेरो जीवनमा भएको वृद्धिको सङ्केत हो? (अहँ, होइन।) यो त तँमा आत्मिक बुझाइको गम्भीर कमी भएको सङ्केत हो। तैँले सत्यतासँग कुनै सम्बन्ध नभएका नियम, वचन र नाराहरूलाई सारांशित गर्न मात्र सक्छस्। के तिमीहरूले यही गरिरहेका छैनौ र? (हजुर।) तैँले हरेक पटक केही कुरा अनुभव गर्दा, हरेक ठूलो घटनापछि, तैँले आफैलाई यसो भन्दै गाली गर्छस्, “हरे, भविष्यमा मैले यसलाई यसरी वा त्यसरी गर्नुपर्छ।” तर अर्को पटक यस्तै परिस्थिति उत्पन्न हुँदा, तँ फेरि पनि असफल हुन्छस्, र तैँले दिक्क मानेर यसो भन्छस्, “म किन यस्तो छु?” तँलाई आफूले आफ्नै अपेक्षाहरू पूरा गर्न नसकेको भन्ठानेर आफैसँग रिस उठ्छ। के यो उपयोगी छ? तैँले आफ्नै अपेक्षाहरू पूरा गर्न नसकेको, वा तँ मूर्ख भएको वा परमेश्‍वरले योजनाबद्ध गर्नुभएका परिस्थितिहरू गलत भएको होइन, र परमेश्‍वरले मानिसलाई अन्यायपूर्ण व्यवहार गर्नुभएको त निश्चय नै होइन। यो तैँले सत्यता नपछ्याएर वा नखोजेर, परमेश्‍वरका वचनबमोजिम काम नगरेर, र परमेश्‍वरका वचनहरू नसुनेर भएको हो। तँ सधैँ यसमा मानव इच्छा ल्याइरहेको हुन्छस्; तँ आफै आफ्नो मालिक बन्छस्, र तँ परमेश्‍वरका वचनलाई हाबी हुन दिँदैनस्। तँ परमेश्‍वरका वचनभन्दा अरू मानिसको कुरा सुन्छस्। के यसो गर्दैनस् र? (हजुर, गर्छु।) के तँलाई कुनै एउटा घटनाबाट वा कुनै विशेष परिस्थितिमा केही अनुभव र पाठहरू बटुलेर आफूले प्रगति गरेको छु भन्‍ने लाग्छ? यदि तैँले साँच्चिकै प्रगति गरेको छस् भने, अर्को पटक परमेश्‍वरले तेरो परीक्षा लिनुहुँदा, तँ परमेश्‍वरको नामको बचाउ गर्न, परमेश्‍वरको घरका हित र काम जोगाउन, सबै काम राम्ररी चलेको र त्यसमा कुनै बाधा वा अवरोध नआएको सुनिश्चित गर्न सक्षम हुनेछस्। तैँले परमेश्‍वरको नाम बेदाग र निष्कलङ्क रहने, तेरा दाजुभाइ-दिदीबहिनीहरूको जीवन वृद्धिमा कुनै क्षति नपुग्ने, र परमेश्‍वरका भेटीहरू सुरक्षित राखिने कुरा सुनिश्चित गर्नेछस्। यसको अर्थ तैँले प्रगति गरेको छस्, तँ प्रयोगयोग्य छस्, र तँसित जीवन प्रवेश छ भन्‍ने हुन्छ। यतिखेर, तिमीहरू अझै त्यहाँ पुगिसकेका छैनौ; तिमीहरूको दिमाग सानो भए पनि, ती धेरै कुराहरूले भरिएका छन्, र तिमीहरू सामान्य छैनौ। तँसित परमेश्‍वरका लागि आफूलाई समर्पित गर्ने इमानदारी र उहाँका लागि सबथोक त्याग्ने र छोड्ने चाहना भए पनि, मामलाहरू आइपर्दा, तँ तेरा विविध लालसा, अभिप्राय र योजनाहरूविरुद्ध विद्रोह गर्न सक्षम हुँदैनस्। परमेश्‍वरको घर र परमेश्‍वरको कामले जति विविध कठिनाइहरू सामना गर्छन्, तँ त्यति नै पछि हट्छस्, तँ त्यति नै अदृश्य बन्छस्, र तैँले अघि सरेर उक्त कामको जिम्मेवारी लिने अनि परमेश्‍वरको घरका र परमेश्‍वरको कामका हितको रक्षा गर्ने सम्भावना त्यति नै कम हुन्छ। त्यसोभए, परमेश्‍वरप्रति समर्पित हुने तेरो इमानदारी खै? त्यो थोरै इमानदारी किन यति नाजुक र कमजोर भएको हो? परमेश्‍वरका लागि सबथोक चढाउने र त्यो सबै त्याग्ने तेरो थोरै तत्परता खै? त्यो किन अडिग रहन नसकेको? के कुराले यसलाई यति कमजोर बनाउँछ? यसले के प्रमाणित गर्छ? यसले तँसित वास्तविक कद छैन, तेरो कद दयनीय रूपले सानो छ, र एउटा सानो पिशाचले तँलाई अलमलाउन सक्छ भन्‍ने कुरा प्रमाणित गर्छ: थोरै मात्र हस्तक्षेप भए पनि, तँ यो सानो पिशाचलाई पछ्याउने मार्गमा लाग्छस्। तँसित केही कद भए पनि, त्यो तेरा आफ्नै हितहरूसँग असम्बन्धित निश्चित सतही मामलाको अनुभवमै सीमित छ, र तैँले अझै मुस्किलले परमेश्‍वरको घरका हितहरूको रक्षा गर्न सक्छस् र आफूले गर्न सक्छु र आफ्नो क्षमताको दायराभित्र छ भन्‍ने लागेको केही साना कामहरू गर्छस्। आफ्नो गवाहीमा साँच्चिकै अडिग रहने समय आउँदा, मण्डलीले ठूलो दमन अनि दुष्ट मानिस र ख्रीष्टविरोधीहरूको बाधा सामना गर्दा, तँ कहाँ हुन्छस्? तँ के गरिरहेको हुन्छस्? तँ के सोचिरहेको हुन्छस्? यसले प्रस्ट रूपले समस्याको चित्रण गर्छ, गर्दैन र? यदि कुनै ख्रीष्टविरोधीले आफ्नो कर्तव्य निभाउने क्रममा आफूभन्दा माथि र तलकाहरूलाई छल गर्छ र लापरवाहीपूर्वक काम गर्छ, मण्डलीको काममा बाधा र अवरोध पुर्‍याउँछ, भेटी उडाउँछ, अनि दाजुभाइ-दिदीबहिनीहरूलाई बहकाएर आफूलाई पछ्याउने बनाउँछ, अनि तैँले उसलाई खुट्ट्याउन, उसका प्रयासलाई रोक्न वा रिपोर्ट गर्न नसक्ने मात्र होइन, बरु तैँले उल्टै ख्रीष्टविरोधीलाई यी सबै कामहरू गरेर उसले चाहेका नतिजाहरू हासिल गर्नमा साथ र सहयोग दिन्छस् भने, ल भन्, तैँले आफूलाई साँच्चिकै परमेश्‍वरप्रति समर्पित गर्ने तेरो सानो सङ्कल्पले के-कस्तो प्रभाव पार्छ? के यो तेरो साँचो कद होइन र? ख्रीष्टविरोधी, दुष्ट मानिस, र विभिन्न प्रकारका अविश्‍वासीहरू परमेश्‍वरको घरको कामलाई बाधा पुर्‍याउन र नष्ट पार्न आउँदा, विशेषगरी तिनीहरूले मण्डलीलाई दाग लगाउँदा र परमेश्‍वरको नामको अपमान गर्दा, तँ के गरिरहेको हुन्छस्? के तैँले उठेर परमेश्‍वरको घरको कामको बचाउमा बोलेको छस्? के तैँले उठेर तिनीहरूका प्रयासहरूलाई रोकेको वा नियन्त्रण गरेको छस्? तैँले उठेर तिनीहरूलाई रोक्न नसकेको मात्र नभई, ख्रीष्टविरोधीहरूलाई दुष्कर्म गर्नमा साथ दिइस्, तिनीहरूलाई सहयोग र हौसला दिइस्, र तिनीहरूको साधन र दाहिने हातका रूपमा काम गरिस्। यसको साथै, कसैले ख्रीष्टविरोधीहरूसम्बन्धी समस्याको जानकारी गराउन पत्र लेख्दा, तैँले त्यसलाई दराजमा थन्काउँछस् र नपढ्ने निर्णय गर्छस्। त्यसैले, यो महत्त्वपूर्ण घडीमा, के इमानदारीपूर्वक आफूलाई परमेश्‍वरप्रति समर्पित गर्नका निम्ति सबथोक त्याग्ने तेरो सङ्कल्प र चाहनाले कुनै प्रभाव पारेका छन् त? यदि पारेका छैनन् भने, प्रस्टै छ कि यो तथाकथित चाहना र सङ्कल्प भनेका तेरो साँचो कद होइनन्, ती तैँले धेरै वर्ष परमेश्‍वरमा विश्‍वास गरेर हासिल गरेका कुराहरू होइनन्। तिनले सत्यतालाई प्रतिस्थापन गर्न सक्दैनन्; ती न त सत्यता हुन्, न त जीवन प्रवेश नै। ती जीवन भएको व्यक्तिको प्रतीक होइनन्, ती एक प्रकारको कामना, अर्थात् कुनै सुन्दर चिजप्रति मानिसमा हुने तृष्णा र चाहना मात्र हुन्—सत्यतासँग तिनको कुनै सम्बन्ध छैन। त्यसकारण, तिमीहरूले जागेर आफ्नो साँचो कदलाई प्रस्ट रूपमा हेर्नुपर्छ। तँसित थोरै क्षमता हुँदैमा, र तैँले शिक्षा, करियर, परिवार, विवाह र दैहिक सम्भावनाहरू त्यागेको छस् भन्दैमा, तेरो कद अलि ठूलै छ भन्‍ने नठान्। कतिपय मानिसहरू तिनीहरूले परमेश्‍वरमाथिको प्रारम्भिक आस्थाको जग बसालेदेखि नै अगुवा र सेवक रहिआएका छन्। तिनीहरूले वर्षौँदेखि निश्चित अनुभव र पाठहरू बटुलेका छन्, र केही वचन र धर्मसिद्धान्तहरू प्रचार गर्न सक्छन्। यसले गर्दा, तिनीहरूलाई आफ्नो कद अरूकोभन्दा ठूलो छ, आफूले जीवन प्रवेश पाएको छु, र आफू परमेश्‍वरको घरका खम्बा र परमेश्‍वरले सिद्ध पारिरहनुभएको मानिस हुँ भन्‍ने लाग्छ। यो गलत हो। तिमीहरू आफैलाई असल नसोच—तिमीहरू अझै त्यसबाट टाढै छौ! तिमीहरू ख्रीष्टविरोधीहरूलाई खुट्ट्याउन समेत सक्दैनौ; तिमीहरूसँग वास्तविक कद छैन। तिमीहरूले अगुवा वा सेवकका रूपमा धेरै वर्षदेखि सेवा गरिरहेका भए पनि, तिमीहरूलाई सुहाउने क्षेत्र अझै पनि छैन, तिमीहरू कुनै वास्तविक काम गर्न सक्दैनौ, र तिमीहरूलाई अनिच्छापूर्वक मात्र प्रयोग गर्न सकिन्छ। तँ ठूलो प्रतिभा भएको व्यक्ति होइनस्। यदि तिमीहरूमध्ये कसैमा मेहनत गर्ने र कठिनाइ सहने तत्परता छ भने, बढीमा तँ मेहनती कामदार होस्। तिमीहरू उपयुक्त छैनौ। कतिपय मानिसहरू तिनीहरू उत्साही भएकै कारण, तिनीहरूमा शिक्षाको जग र निश्चित क्षमता भएकै कारण अगुवा र सेवक बन्छन्। यसको साथै, कतिपय मण्डलीहरूले रेखदेखका लागि उपयुक्त व्यक्ति भेटाउन सक्दैनन्, त्यसैले यी मानिसहरू नियमको अपवादका रूपमा बढुवा गरिन्छन् र तिनीहरूलाई तालिम दिइन्छ। यी व्यक्तिहरूमध्ये, कतिपयलाई विविध प्रकारका मानिसहरूको खुलासा गर्ने क्रममा बिस्तारै प्रतिस्थापन गरिएको र हटाइएको छ। अहिलेसम्म पछ्याउन जारी राखेका कतिपय अझै बाँकी रहे पनि, तिनीहरूले अझै पनि केही खुट्ट्याउन सक्दैनन्। तिनीहरूले कुनै दुष्कर्म नगरेका कारण मात्र तिनीहरू बाँकी रहन सकेका हुन्। साथै, यो पूर्णतया माथिबाट आएको कामको बन्दोबस्तका साथै प्रत्यक्ष मार्गदर्शन, निरीक्षण, सोधपुछ, फलोअप, निगरानी, अनि काटछाँटका कारण मात्र तिनीहरूले केही काम गर्न सकेका हुन्—यसको अर्थ तिनीहरू उपयुक्त व्यक्ति हुन् भन्‍ने होइन। किनभने तिमीहरू प्राय: अरूलाई आराधना गर्छौ, पछ्याउँछौ, बाटो बिराउँछौ, गलत कामहरू गर्छौ, निश्चित गलत शिक्षा र भ्रमहरूका कारण दुबिधामा फस्छौ, आफ्नो दिशा गुमाउँछौ र अन्त्यमा आफूले साँच्चिकै कसलाई विश्‍वास गर्छु भन्‍ने थाहा पाउँदैनौ। तिमीहरूको वास्तविक कद यही हो। यदि मैले तिमीहरूले जीवन प्रवेश बिलकुलै पाएका छैनौ भन्‍ने हो भने, त्यो तिमीहरूका लागि अन्याय हुनेछ। म तिमीहरूको अनुभवको दायरा अत्यन्तै सीमित छ मात्र भन्न सक्छु। काटछाँट र गम्भीरतापूर्वक अनुशासित गरिसकेपछि मात्र तिमीहरूमा केही प्रवेश हुन्छ, तर विशेष गरी ख्रीष्टविरोधी र झूटा अगुवाहरूले मानिसहरूलाई बहकाउने र अवरोधहरू निम्त्याउने जस्ता महत्त्वपूर्ण सिद्धान्तका कुराहरूको सामना गर्दा, तिमीहरूसँग आफ्नो पक्षमा देखाउनका लागि केही आधार हुँदैन, र तिमीहरूसँग कुनै गवाही हुँदैन। जीवनका अनुभवहरू र जीवन प्रवेशका सन्दर्भमा, तिमीहरूको अनुभव धेरै सतही छ, र तिमीहरूमा परमेश्‍वरप्रतिको साँचो बुझाइ छैन। यस मामिलामा तिमीहरूसँग अझै केही पनि छैन। वास्तविक मण्डलीको कामको कुरा आउँदा, तिमीहरूलाई कसरी सत्यताबारे सङ्गति गर्ने र समस्याहरू समाधान गर्नेबारे थाहा छैन; तिमीहरूसँग यहाँ पनि देखाउनका लागि केही छैन। यी मामलाहरूमा, तिमीहरूसँग देखाउनका लागि केही पनि छैन। त्यसैले तिमीहरू अगुवा र सेवकको भूमिकाका लागि उपयुक्त छैनौ। तर, तिमीहरूमध्ये धेरैले साधारण विश्‍वासीका रूपमा, अत्यन्तै थोरै भए पनि र सत्यता वास्तविकताभन्दा कम भएता पनि, केही मात्रामा जीवन प्रवेश पाएका गरेका छौ। तिमीहरूले परीक्षाहरू सामना गर्न सक्छौ कि सक्दैनौ भनेर हेर्न अझै बाँकी छ। जब ठूला परीक्षाहरू, ठूलाठूला प्रलोभनहरू, वा परमेश्‍वरबाट गम्भीर तथा प्रत्यक्ष दण्ड र न्याय वास्तवमै उत्पन्न हुन्छन्, तब मात्र तिनीहरूले तँसँग साँचो कद र सत्यता वास्तविकता छ कि छैन, तँ आफ्‍नो गवाहीमा अडिग रहन सक्छस् कि सक्दैनस्, तेरो परीक्षाका उत्तरहरू के हुनेछन्, तैँले परमेश्‍वरका मागहरू पूरा गर्छस् कि गर्दैनस् भनी परीक्षण गर्न सक्छन्—त्यस बेला तेरो साँचो कद खुलासा हुनेछ। अहिलेका लागि, तँसित कद छ भन्‍ने बेला भएको छैन। अगुवा र सेवकको भूमिकाका सन्दर्भमा भन्नुपर्दा, तिमीहरूसँग कुनै वास्तविक कद छैन। मामलाहरू सामना गर्दा, तिमीहरू अलमलमा पर्छौ, र दुष्ट मानिस वा ख्रीष्टविरोधीहरूबाट बाधाहरूको सामना गर्दा, तिमीहरू पराजित हुन्छौ। तिमीहरूले कुनै पनि महत्त्वपूर्ण कार्यहरू आफैले पूरा गर्न सक्दैनौ; तिमीहरूलाई काम सम्पन्न गर्नका लागि सधैँ कसैको निरीक्षण, मार्गदर्शन र सहयोगको आवश्यकता पर्छ। अर्को शब्दमा भन्नुपर्दा, तिमीहरूले जहाजलाई हाँक्न सक्दैनौ। तिमीहरूले खेल्ने भूमिका मुख्य होस् वा सहायक, तिमीहरूले यसलाई आफैले निर्वाह गर्न वा स्वतन्त्र रूपमा कार्य पूरा गर्न सक्दैनौ; तिमीहरू माथिको रेखदेख र चासोविना कुनै काम राम्रोसँग पूरा गर्न अत्यन्तै असक्षम हुन्छौ। यदि अन्त्यमा तिमीहरूको कामको समीक्षाले देखाउँछ कि तिमीहरूले सबै पक्षमा राम्रो काम गरेका छौ, तिमीहरूले आफ्नो कामको प्रत्येक पक्षमा मन लगाएका छौ, तिमीहरूले सबथोक राम्ररी गरेका छौ र सबैलाई ठीकसँग र सत्यता सिद्धान्तअनुसार सम्हालेका छौ, र तिमीहरूले सत्यताको स्पष्ट बुझाइ र सत्यता सिद्धान्तहरूको खोजीमा आधारित रहेर काम गरेका छौ, ताकि तिमीहरू समस्या समाधान गर्न र आफ्नो काम राम्रोसँग पूरा गर्न सक्षम होऔ भने, तिमीहरू उपयुक्त छौ। तर यो विन्दुसम्म आइपुग्दा, तिमीहरूले अनुभव गरेका सबै कुरालाई मूल्याङ्कन गर्दा, तिमीहरू उपयुक्त छैनौ। तिमीहरूको उपयुक्ततासम्बन्धी मुख्य समस्या भनेको तिमीहरूले आफूलाई अह्राइएका कामहरू आफैले गर्न नसक्नु हो—यो एउटा पक्ष हो। अर्को पक्ष भनेको यदि माथिबाट कुनै पनि निगरानी छैन भने, तिमीहरूले मानिसहरूलाई बहकाउन वा तिनीहरूलाई सही मार्ग त्याग्न लगाउन सक्छौ। तिमीहरूले तिनीहरूलाई अगुवाइ गरेर परमेश्‍वरसामु ल्याउन सक्दैनौ वा मण्डलीका दाजुभाइ-दिदीबहिनीहरूलाई सत्यता वास्तविकताभित्र वा परमेश्‍वरमाथिको आस्थाको सही मार्गमा ल्याउन सक्दैनौ, ताकि परमेश्‍वरका चुनिएका सबै मानिसहरूले आफ्नो कर्तव्य पूरा गर्न सकून्। तैँले यीमध्ये कुनै पनि कुरा हासिल गर्न सक्दैनस्। यदि निश्चित समयावधिसम्म माथिबाट सोधपुछ भएन भने, तिमीहरू जिम्मेवार रहेका कामको दायराभित्र सधैँ विचलन र त्रुटिहरू, साथै हरेक आकार-प्रकारका समस्याहरू आउँछन्; र यदि माथिकोले तिनीहरूलाई सच्याउनुहुन्न, निरीक्षण गर्नुहुन्न वा व्यक्तिगत रूपमा सम्हाल्नुहुन्न भने, यी विचलनहरू कहाँसम्म पुग्छन् वा कहिले रोकिन्छन् भनेर कसलाई थाहा। यो तिमीहरूको साँचो कद हो। त्यसकारण म तिमीहरूलाई तिमीहरू एकदमै अनुपयुक्त छौ भनेर भन्दै छु। के तिमीहरू यो सुन्न चाहन्छौ? के यो सुन्दा तिमीहरूलाई नकारात्मक महसुस हुँदैन? (परमेश्‍वर, हाम्रो हृदयमा धेरै असहज महसुस हुन्छ, तर परमेश्‍वरले जे सङ्गति गर्दै हुनुहुन्छ, यो वास्तवमा तथ्य हो। हामीसँग कद वा सत्यता वास्तविकताको सानो अंश पनि छैन। ख्रीष्टविरोधीहरू देखापर्दा, हामी तिनीहरूलाई खुट्ट्याउन सक्नेछैनौँ।) मैले तिमीहरूलाई यी कुराहरू औँल्याउनुपर्छ; अन्यथा, तिमीहरूले सधैँ अन्याय र दुर्व्यवहार महसुस गर्नेछौ। तिमीहरूले सत्यता बुझ्दैनौ; तिमीहरूलाई केही वचन र धर्मसिद्धान्तहरूका बारेमा कसरी कुरा गर्ने भन्‍ने मात्र थाहा छ। भेलाहरूमा, तिमीहरूले सामान्यतया धर्मसिद्धान्तहरूका बारेमा बोल्नका लागि मस्यौदा समेत तयार गर्दैनौ, र तिमीहरू मञ्चदेखि डराउन छोड्छौ, र त्यसैले तिमीहरू आफूसँग कद छ भन्‍ने सोच्छौ। यदि तिमीहरूसँग कद छ भने तिमीहरू किन उपयुक्त छैनौ? किन सत्यताबारे सङ्गति गर्न र मामलाहरू सम्बोधन गर्न सक्दैनौ? तँ आफ्ना दाजुभाइ-दिदीबहिनीहरूको अनुमोदन पाउन वचन तथा धर्मसिद्धान्तहरूका बारेमा कुरा गर्न मात्र जान्दछस्। यसले परमेश्‍वरलाई सन्तुष्ट पार्दैन, र यसले तँलाई उपयुक्त बनाउँदैन। यी वचन र धर्मसिद्धान्तहरूका बारेमा कुरा गर्ने तेरो क्षमताले कुनै पनि वास्तविक समस्याहरू समाधान गर्न सक्दैन। परमेश्‍वरले तँलाई खुलासा गर्ने एउटा सानो परिस्थितिको बन्दोबस्त गर्नुहुन्छ, र यसले तेरो कद कति सानो छ, तँ सत्यता बिलकुलै बुझ्दैनस्, र तँ कुनै पनि कुराहरू छर्लङ्गै देख्न सक्दैनस् भन्‍ने कुरा प्रस्ट पार्छ; र यसले तँ खराब, दयनीय, अन्धो र अज्ञानी छस् भनी खुलासा गर्छ। यही होइन र? (हो।) यदि तिमीहरूले यी कुराहरू स्वीकार गर्न सक्छौ भने, यो राम्रो कुरा हो; यदि सक्दैनौ भने, समय लिएर यी कुराहरूका बारेमा सोच। मैले भनिरहेको कुरालाई मनन गर: के यसले कुनै अर्थ दिन्छ, के यो वास्तविकतामा आधारित छ? के यो तिमीहरूमा लागू हुन्छ? यदि यो तिमीहरूमा लागू भए पनि, नकारात्मक नबन्नू। नकारात्मक बन्नुले तिमीहरूलाई कुनै पनि समस्याहरू समाधान गर्न मद्दत गर्दैन। परमेश्‍वरमा विश्‍वास गर्ने व्यक्तिका रूपमा, यदि तँ आफ्नो कर्तव्य पूरा गर्न र अगुवा वा सेवक बन्न चाहन्छस् भने, ठक्कर र असफलताहरूको सामना गर्दा तैँले हार मान्न मिल्दैन। तँ उठ्नुपर्छ र निरन्तर अघि बढिरहनुपर्छ। तैँले आफूमा कमी वा कमजोरी भएका क्षेत्रहरूमा र गम्भीर समस्याहरू भएका ठाउँहरूमा आफूलाई सत्यताका केही पक्षहरूद्वारा सुसज्जित गर्नमा ध्यान केन्द्रित गर्न आवश्यक छ। नकारात्मक भएर वा रोकिएर केही समाधान हुँदैन। मामलाहरूको सामना गर्दा, वचन र धर्मसिद्धान्तहरूका साथै विभिन्न प्रकारका वस्तुगत तर्कहरू ल्याउन छोड्—यी कुराहरूबाट मद्दत मिल्नेछैन। जब परमेश्‍वरले तेरो परीक्षा लिनुहुन्छ र तैँले यसो भन्छस्, “त्यतिबेला मेरो स्वास्थ्य राम्रो थिएन, म सानै थिएँ र मेरो वरिपरिको वातावरण त्यति शान्त थिएन,” के उहाँले यो कुरा सुन्नुहुनेछ? परमेश्‍वरले सोध्नुहुनेछ, “के तँसित सत्यताबारे सङ्गति गर्दा तैँले त्यो सुनिस्?” यदि तैँले “हो, मैले सुनेँ,” भनिस् भने, उहाँले सोध्नुहुनेछ, “के तँसँग तँलाई दिइएको कामको बन्दोबस्त छ?” त्यसपछि तैँले भन्‍नेछस्, “हो, मसँग छ” र उहाँले जारी राख्नुहुनेछ: “त्यसोभए तैँले किन ती कुराहरूलाई अवलम्बन गरिनस्? तँ किन यति नराम्ररी असफल भइस्? तँ किन आफ्नो गवाहीमा अडिग रहन सकिनस्?” तैँले जोड दिने कुनै पनि वस्तुगत तर्कमा दम छैन। परमेश्‍वर तेरो बहाना वा तर्कमा रुचि राख्नुहुन्न। तैँले कति धर्मसिद्धान्त भन्न सक्छस् वा आफ्नो रक्षा गर्नमा तँ कति माहिर छस् भनेर उहाँले हेर्नुहुन्न। परमेश्‍वर के चाहनुहुन्छ भने, तेरो साँचो कद र तेरो जीवनमा वृद्धि होस्। तँ जहिलेसुकै जुनसुकै तहको अगुवा बने पनि, तेरो हैसियत जति उच्च भए पनि, तँ आफू को होस् र तँ परमेश्‍वरको अगाडि को होस् भनेर कहिल्यै नबिर्सी। तैँले धर्मसिद्धान्तबारे जतिसुकै बोल्न सके पनि, तँ धर्मसिद्धान्त भन्नमा जतिसुकै अभ्यस्त भए पनि, तैँले परमेश्‍वरको घरका लागि जेसुकै गरेको भए पनि वा जतिसुकै योगदान गरेको भए पनि, यीमध्ये कुनै पनि कुराले तेरो साँचो कद छ भन्‍ने देखाउँदैन, न त ती जीवन छ भन्‍ने कुराका सङ्केतहरू नै हुन्। जब तँ सत्यता वास्तविकताभित्र प्रवेश गर्छस्, सत्यता सिद्धान्तहरू बुझ्छस्, मामलाहरू सामना गर्दा आफ्नो गवाहीमा अडिग रहन्छस्, कार्यहरू आफैले पूरा गर्न सक्छस्, र प्रयोगयोग्य हुन्छस्, त्यसपछि तैँले वास्तविक कद पाउनेछस्। ठिक छ, यो छलफललाई यही टुङ्ग्याऊँ र हाम्रो सङ्गतिको मुख्य विषयतर्फ लागौँ।

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

ग. आफ्नो परिवारबाट पैदा हुने पछ्याइ, आकाङ्क्षा र कामनाहरूलाई त्याग्‍नु

३. आफ्नो परिवारबाट आउने बोझहरूलाई त्याग्‍नु

ख. आफ्नो सन्तानप्रतिको अपेक्षाहरू त्याग्‍नु

पछिल्लो भेलामा हामीले कहाँसम्म सङ्गति गर्‍यौँ? (पछिल्लो भेलामा, परमेश्‍वरले “आफ्नो पारिवारिक बोझ त्याग्ने” बारे सङ्गति गर्नुभयो। यसको एउटा पाटो आफ्ना सन्तानप्रतिका अपेक्षाहरू त्याग्नु हो। यो कुरा परमेश्‍वरले हामीलाई दुई चरणमा वर्णन गरिदिनुभयो: एउटा आफ्ना छोराछोरी नाबालिग छँदासम्मको समयमा आमाबुबाको व्यवहारसँग सम्बन्धित थियो, र अर्को तिनीहरू वयस्क भइसकेपछिको समयमा तिनीहरूप्रतिको व्यवहारसँग सम्बन्धित थियो। आफ्ना छोराछोरीहरूको उमेर जति भए पनि, चाहे तिनीहरू वयस्क होऊन् वा नहोऊन्, वास्तवमा, आमाबुबाका व्यवहार र कार्यहरू परमेश्‍वरको सार्वभौमिकता र बन्दोबस्तविरुद्ध हुन्छन्। तिनीहरू सधैँ आफ्ना छोराछोरीहरूको नियतिलाई आफ्नो नियन्त्रणमा राख्न र उनीहरूको जीवनमा हस्तक्षेप गर्न चाहन्छन्, तर उनीहरूले रोज्ने मार्ग र उनीहरूका खोजहरू उनीहरूका आमाबुबाले निर्धारण गर्न सक्ने कुरा होइनन्। मानिसको नियति तिनीहरूका आमाबुबाले नियन्त्रण गर्न सक्ने कुरा होइन। परमेश्‍वरले मामलाहरू हेर्ने सही दृष्टिकोण पनि औँल्याउनुभयो: एउटा बच्चा जीवनको जुनै चरणमा भए पनि, उसका आमाबुबाले आफ्ना जिम्मेवारीहरू पूरा गरिदिए पुग्छ, बाँकी कुरा परमेश्‍वरको सार्वभौमिकता, बन्दोबस्त र पूर्वनिर्धारणमा समर्पित हुने कुरा हो।) पछिल्लो पटक, हामीले आफ्ना सन्तानप्रति आमाबुबाका अपेक्षाहरू त्याग्नुपर्छ भन्‍ने तथ्यबारे सङ्गति गर्‍यौँ। अवश्य नै, यी अपेक्षाहरू मानव इच्छा र विचार निर्माणबाट प्रेरित हुन्छन्, र ती परमेश्‍वरले मानव नियतिको बन्दोबस्त गर्नुहुन्छ भन्‍ने तथ्यसँग मिल्दैनन्। यी अपेक्षाहरू मानव जिम्मेवारीको पाटो होइनन्; ती त मानिसले त्याग्नुपर्ने कुरा हुन्। आफ्ना छोराछोरीहरूप्रति आमाबुबाका अपेक्षाहरू जति नै ठूला भए पनि, र आमाबुबालाई आफ्ना छोराछोरीहरूप्रतिका आफ्ना अपेक्षाहरू जति नै ठिक र उचित लागे पनि, यदि यी अपेक्षाहरू परमेश्‍वर मानव नियतिमाथि सार्वभौम हुनुहुन्छ भन्‍ने सत्यताविपरीत छन् भने, ती मानिसले त्याग्नुपर्ने कुरा नै हुन्। यो नकारात्मक कुरा पनि हो भन्न सकिन्छ; यो न त उचित हो, न त सकारात्मक नै। यो आमाबुबाका जिम्मेवारीविपरीत र ती जिम्मेवारीको दायराभन्दा बाहिर हुन्छ, र यो मानवत्वविपरीतका अवास्तविक अपेक्षा र मागहरूले बनेको हुन्छ। पछिल्लो पटक, हामीले वयस्क भइनसकेका आफ्ना छोराछोरीहरूप्रति आमाबुबाले देखाउने असाधारण कार्य र आचरणका साथै केही चरम व्यवहारबारे सङ्गति गर्‍यौँ, जसले तिनीहरूका छोराछोरीहरूमाथि विभिन्न प्रकारका नकारात्मक प्रभाव र दबाब पार्छन्, र बालबालिकाहरूको शारीरिक, मानसिक र आत्मिक कल्याणलाई बरबाद पार्छन्। यी कुराहरूले आमाबुबाले गरिरहेका कामकुरा अनुचित र असुहाउँदो छन् भन्‍ने जनाउँछन्। यी सोच र व्यवहारहरू सत्यता पछ्याउने मानिसले त्याग्नुपर्ने कुराहरू हुन्, किनभने, मानवत्वको दृष्टिकोणबाट, ती बच्चाको शारीरिक र मानसिक कल्याण बरबाद गर्ने क्रूर र अमानवीय तरिका हुन्। त्यसकारण, आमाबुबाले वयस्क भइनसकेका छोराछोरीहरूका लागि गर्नुपर्ने भनेको उनीहरूको भविष्य र नियतिको योजना, नियन्त्रण, योजनाबद्धीकरण वा निर्धारण गर्ने नभई आफ्ना जिम्मेवारीहरू पूरा गर्नु हो के हामीले पछिल्लो पटक आमाबुबाले आफ्ना नाबालिग छोराछोरीहरूप्रति जिम्मेवारीहरू पूरा गर्ने कुराका दुई मुख्य पक्षहरूबारे कुरा गरेनौँ र? (हजुर, गर्‍यौँ।) यदि यी दुई पक्षहरू कार्यान्वयन भए भने, तैँले आफ्नो जिम्मेवारी पूरा गरेको हुनेछस्। यदि ती कार्यान्वयन भएका छैनन् भने, तैँले आफ्ना छोराछोरीहरूलाई हुर्काएर कुनै कलाकार वा प्रतिभाशाली व्यक्ति बनाइस् भने पनि, तेरो जिम्मेवारी अपूरो रहनेछ। आमाबुबाले आफ्ना छोराछोरीहरूमा जति प्रयास लगाए पनि, चाहे त्यो कपाल फुलुञ्जेल चिन्ता लिने होस्, वा थकानले बिरामी पर्ने होस्; तिनीहरूले जति नै ठूलो मूल्य चुकाए पनि, आफ्ना हृदयका कुरा जति नै व्यक्त गरे पनि, वा जति नै पैसा खर्च गरे पनि, यी कुनै पनि कुरालाई आफ्ना जिम्मेवारीहरू पूरा गरेको मान्न सकिँदैन। त्यसोभए, मैले आमाबुबाले आफ्ना साना छोराछोरीहरूप्रतिका आफ्ना जिम्मेवारीहरू पूरा गर्नुपर्छ भन्नुको अर्थ के हो? मुख्य दुई पक्षहरू के हुन्? ती कुराहरू कसलाई याद छ? (पछिल्लो पटक, परमेश्‍वरले दुई वटा जिम्मेवारीहरूबारे सङ्गति गर्नुभयो। एउटा, बच्चाको शारीरिक स्वास्थ्यको हेरचाह गर्ने, र अर्को, तिनीहरूलाई मानसिक स्वास्थ्यमा मार्गदर्शन गर्ने, शिक्षित तुल्याउने र सहायता दिने हो।) यो निकै सजिलो छ। वास्तवमा, बच्चाको शारीरिक स्वास्थ्यको हेरचाह गर्न सजिलो छ; बस तिनीहरूलाई धेरै चोटपटक लाग्न वा गलत चिजहरू खान नदे, तिनीहरूको वृद्धि-विकासमा नकारात्मक असर पार्ने कुनै कुरा नगर्, र तिनीहरूले सकेसम्म पर्याप्त भोजन पाउने, राम्ररी र स्वस्थ तरिकाले खाने, उचित आराम पाउने, रोगबाट टाढै रहने वा कहिलेकाहीँ मात्र बिरामी हुने कुरा सुनिश्चित गर्, र बिरामी हुँदा उनीहरूलाई समयमै उपचार गरा। के धेरैजसो आमाबुबाले यी मापदण्डहरू पूरा गर्न सक्छन् त? (सक्छन्।) यो मानिसले हासिल गर्न सक्ने कुरा हो; परमेश्‍वरले मानिसलाई दिनुहुने कामहरू सजिला हुन्छन्। जनावरले पनि यी मापदण्डहरू पूरा गर्न सक्ने भएकाले, यदि मानिसले ती पूरा गर्न सक्दैनन् भने, के तिनीहरू जनावरभन्दा खराब होइनन् र? (हजुर, हुन्।) यदि जनावरले समेत यी कुराहरू हासिल गर्न सक्छन् तर मानिसले सक्दैनन् भने, तिनीहरू साँच्चिकै दयनीय छन्। यो आफ्ना छोराछोरीहरूको शारीरिक स्वास्थ्यप्रति आमाबुबाको जिम्मेवारी हो। तिनीहरूका छोराछोरीहरूको मानसिक कल्याणका सन्दर्भमा भन्नुपर्दा, यो पनि साना बच्चाहरूलाई हुर्काउने क्रममा आमाबुबाले पूरा गर्नुपर्ने एउटा जिम्मेवारी हो। आफ्ना छोराछोरीहरू शारीरिक रूपमा स्वस्थ भएपछि, आमाबुबाले उनीहरूको मानसिक स्वास्थ्य र उनीहरूका सोचहरू पनि प्रवर्धन गर्दै उनीहरूले समस्याहरूका बारेमा सकारात्मक, सक्रिय र आशावादी तरिका र दिशामा सोच्ने सुनिश्चितता गर्नुपर्छ, ताकि उनीहरूले राम्रो जीवन जिउन सकून् र उनीहरू कट्टर, विकृति-प्रवृत्त वा शत्रुवत् नहोऊन्। अरू केही? उनीहरू हुर्केर सामान्य, स्वस्थ र खुसी हुन सक्नुपर्छ। उदाहरणका लागि, जब बच्चाहरूले आफ्ना आमाबुबाले भनिरहेका कुरा बुझ्न थाल्छन् र तिनीहरूसँग सरल र सामान्य कुराकानी गर्न सक्छन्, र जब उनीहरूले नयाँ कुराहरूमा रुचि देखाउन थाल्छन्, तब आमाबुबाले उनीहरूलाई मार्गदर्शन गर्नका लागि बाइबलका कथाहरू बताउन वा राम्रो व्यवहारबारे सामान्य कथाहरू सुनाउन सक्छन्। यसरी, बच्चाहरूले राम्रो व्यवहार देखाउनु भनेको के हो, र असल बच्चा र असल व्यक्ति हुनका निम्ति के गर्नुपर्छ भनी बुझ्न सक्छन्। यो उनीहरूका लागि एक प्रकारको मानसिक मार्गदर्शन हो। आमाबुबाले उनीहरूलाई ठूलो भएपछि असीमित धन दिने र दुःख वा शारीरिक श्रम गर्नबाट जोगाउने, र अरूमाथि हैकम जमाउने शक्ति र प्रतिष्ठा दिने तुल्याउन धेरै पैसा कमाउनुपर्छ वा उच्च तहको अधिकारी बन्नुपर्छ मात्र भन्नु हुँदैन। तिनीहरूले आफ्ना छोराछोरीहरूमा यस्ता नकारात्मक कुराहरू हालिदिनु हुँदैन, बरु उनीहरूलाई सकारात्मक कुराहरू सुनाउनुपर्छ। अथवा, तिनीहरूले आफ्ना छोराछोरीहरूलाई उमेर-सुहाउँदा र सकारात्मक शैक्षिक सन्देश भएका कथाहरू बताउनुपर्छ। उदाहरणका लागि, उनीहरूलाई नढाँट्न र ढाँट्ने बच्चा नबन्न सिकाउनु, उनीहरूलाई ढाँट्यो भने परिणामहरू भोग्नैपर्छ भन्‍ने कुरा बुझाउनु, ढाँट्ने कामप्रति तिनीहरूको मनोवृत्ति सम्झाउनु, र ढाँट्ने बच्चाहरू खराब बच्चा हुन् र मानिसले यस्ता बच्चालाई मन पराउँदैनन् भनेर जोड दिनु। तिनीहरूले कम्तीमा पनि आफ्ना छोराछोरीहरूलाई उनीहरू इमानदार हुनैपर्छ भनेर बताउनुपर्छ। यसका साथै, आमाबुबाले आफ्ना छोराछोरीहरूलाई चरम वा कट्टर विचारहरू विकास गर्नबाट रोक्नुपर्छ। यसलाई कसरी रोक्न सकिन्छ? आमाबुबाले आफ्ना छोराछोरीहरूलाई अरूप्रति सहनशील हुन, धैर्यता र क्षमाशीलता अभ्यास गर्न, परिस्थितिहरू आइपर्दा हठी वा स्वार्थी नहुन, र अरूसँगको अन्तरक्रियाहरूमा दयालु र सामञ्जस्यपूर्ण हुन सिकाउनुपर्छ; यदि उनीहरूले आफूलाई हानि गर्न खोज्ने दुष्ट र खराब मानिस भेट्छन् भने, उनीहरूले टकराव र हिंसामार्फत उक्त परिस्थितिलाई सम्हाल्नुभन्दा त्यसबाट उम्कन सिक्नुपर्छ। आमाबुबाहरूले आफ्ना साना छोराछोरीहरूको दिमागमा हिंसात्मक प्रवृत्तिका बीउ र सोचहरू रोप्नबाट बच्नुपर्छ। तिनीहरूले हिंसालाई आमाबुबाले राम्रो मान्दैनन्, र हिंसा गर्न उद्धत बच्चाहरू असल बच्चा होइनन् भनेर प्रस्ट पार्नुपर्छ। यदि मानिसमा हिंसात्मक प्रवृत्तिहरू छन् भने, तिनीहरू अन्ततः अपराध गर्नतिर लाग्न र सामाजिक बन्देज र कानुनबमोजिमको सजाय भोग्न सक्छन्। हिंसात्मक प्रवृत्ति भएका मानिसहरू असल मानिस होइनन्, ती राम्रा मानिने मानिस होइनन्। अर्कोतिर, आमाबुबाले आफ्ना छोराछोरीहरूलाई आत्मनिर्भर बन्ने शिक्षा दिनुपर्छ। छोराछोरीहरूले आफूलाई खाना र नाना यत्तिकै दिइन्छ भन्‍ने अपेक्षा गर्नु हुँदैन; उनीहरू सक्षम छन् वा उनीहरूलाई गर्न आउँछ भने, अल्छीपनाको मानसिकताबाट टाढा रहँदै आफैले कामहरू गर्न सिक्नुपर्छ। आमाबुबाले आफ्ना छोराछोरीहरूलाई विविध तरिकाले यी सकारात्मक र सही मामलाहरू बुझ्न मार्गदर्शन गर्नुपर्छ। अवश्य पनि, जब आमाबुबाहरूले नकारात्मक कुराहरू भएको वा उत्पन्न भएको देख्छन्, तब तिनीहरूले बस आफ्ना छोराछोरीहरूलाई यस्तो व्यवहार राम्रो होइन, यो असल बच्चाहरूले गर्ने चिज होइन, तिनीहरू आफैँलाई नै यस्तो व्यवहार मन पर्दैन, र यस्तो काम गर्ने बच्चाहरूले भविष्यमा कानुनी दण्ड, जरिवाना, र कठोर सजाय भोग्न सक्छन् भनेर भनिदिनुपर्छ। छोटकरीमा भन्नुपर्दा, आमाबुबाले आफ्ना छोराछोरीहरूलाई उचित व्यवहार र कार्य गर्ने कुराका सरल र सबैभन्दा आधारभूत सिद्धान्तहरू बुझाउनुपर्छ। कम्तीमा पनि, बच्चाहरू वयस्क भइनसक्दा नै, उनीहरूले खुट्ट्याइ अभ्यास गर्न, असल र खराब छुट्ट्याउन, कस्ता कार्यले असल र खराब व्यक्तिलाई परिभाषित गर्छन्, के-कस्ता कुराहरूले असल व्यक्तिको आचरण झल्काउँछन्, अनि कुन कार्यहरू दुष्ट मानिन्छन् र कुनले खराब व्यक्तिको आचरण झल्काउँछन् भनी थाहा पाउन सिक्नुपर्छ। उनीहरूलाई सिकाइनुपर्ने सबैभन्दा आधारभूत कुराहरू यिनै हुन्। यसका साथै, बच्चाहरूले कतिपय व्यवहारलाई अरूले घृणा गर्छन् भनेर बुझ्नुपर्छ, जस्तै चोरी गर्ने वा अनुमतिविना अरूका सामानहरू लिने, स्वीकृतिविना तिनीहरूका सामानहरू प्रयोग गर्ने, अफवाह फैलाउने, र मानिसहरूमाझ कलहको बीउ छर्ने। यी र यस्तै कार्यहरूले खराब व्यक्तिको आचरणलाई सङ्केत गर्छन्, ती नकारात्मक कुरा हुन्, र परमेश्‍वरलाई ती कुराहरू प्रिय लाग्दैनन्। बच्चाहरू अलि ठूला भएपछि, उनीहरूलाई आफूले गर्ने कुनै पनि कुरामा हठी नहुन, चाँडै रुचि नगुमाउन, वा आवेगपूर्ण वा भड्किलो नहुन सिकाइनुपर्छ। उनीहरूले आफूले गर्ने जुनसुकै कार्यका परिणामबारे सोचविचार गर्नुपर्छ, र यदि उनीहरूलाई ती परिणामहरू प्रतिकूल वा दुःखद हुन सक्छन् भनी थाहा छ भने, उनीहरूले आफूलाई त्यसो गर्नबाट रोक्नुपर्छ, नाफा वा चाहनाहरूको वशमा पर्नु हुँदैन। आमाबुबाले आफ्ना छोराछोरीहरूलाई खराब व्यक्तिका नमुना शब्द र कार्यहरूबारे पनि शिक्षा दिँदै उनीहरूलाई खराब व्यक्तिबारे मूलभूत बुझाइ र तिनीहरूलाई मापन गर्ने मानक प्रदान गर्नुपर्छ। उनीहरूले नौलो मानिस वा तिनीहरूका वाचा-बन्धनहरूलाई अति सजिलै भरोसा नगर्न, र नौलो मानिसले दिएका कुराहरू सजगताविना नस्विकार्न सिक्नुपर्छ। उनीहरूलाई यी सबै कुराहरू सिकाइनुपर्छ, किनकि संसार र समाज दुष्टता र पासोहरूले भरिपूर्ण छन्। केटाकेटीहरूले कसैलाई पनि सजिलै भरोसा गर्नु हुँदैन; उनीहरूलाई दुष्ट र खराब मानिसहरू खुट्ट्याउन, दुष्ट मानिसदेखि सजग हुन र टाढै बस्न सिकाइनुपर्छ, ताकि उनीहरू तिनीहरूबाट फसाइन वा धोका खानबाट जोगिन सकून्। यी आधारभूत पाठहरूका सन्दर्भमा, आमाबुबाले आफ्ना छोराछोरीहरूलाई उनीहरूको जीवनका प्रारम्भिक वर्षहरूमा सकारात्मक दृष्टिकोणले मार्गदर्शन र निर्देशन दिनुपर्छ। एकातिर, तिनीहरूले आफ्ना छोराछोरीहरू हुर्केर स्वस्थ र बलिया बनून् भनी सुनिश्चित गर्ने प्रयास गर्नुपर्छ, र अर्कोतिर, तिनीहरूले आफ्ना छोराछोरीहरूको स्वस्थ मानसिक विकासलाई प्रोत्साहन गर्नुपर्छ। स्वस्थ दिमागका सङ्केतहरू के-के हुन्? कुनै व्यक्तिले जीवनबारे सही दृष्टिकोण राख्नु र उचित मार्ग रोज्न सक्नु नै त्यसका सङ्केतहरू हुन्। उनीहरूले परमेश्‍वरमा विश्‍वास नगर्ने भए पनि, उनीहरू आफ्ना प्रारम्भिक वर्षहरूमा दुष्ट प्रवृत्तिहरू पछ्याउनबाट जोगिन्छन्। यदि आमाबुबाले आफ्ना छोराछोरीहरूमा कुनै विचलन देखेमा, तिनीहरूले तुरुन्तै उनीहरूको व्यवहार जाँचेर त्यसलाई सच्याउनुपर्छ, अनि उनीहरूलाई सही तरिकाले मार्गदर्शन गर्नुपर्छ। उदाहरणका लागि, यदि तिनीहरूका छोराछोरीहरू कलिलो उमेरमा नै दुष्ट प्रवृत्तिका केही घटनाहरूको सम्पर्कमा आए वा तिनीहरूले केही गलत तर्क वा सोच र दृष्टिकोणहरू सुने भने, तिनीहरूले तिनलाई नखुट्ट्याई पछ्याउन वा अनुकरण गर्न सक्छन्। आमाबुबाले यी समस्याहरू सुरुमै पत्ता लगाएर तुरुन्तै सच्याइदिनुपर्छ र सही मार्गदर्शन प्रदान गर्नुपर्छ। यो पनि तिनीहरूको जिम्मेवारी हो। छोटकरीमा, लक्ष्य भनेको छोराछोरीहरूमा तिनीहरूको आत्मआचरण कस्तो छ, तिनीहरूले मानिसहरूलाई कसरी व्यवहार गर्छन्, र तिनीहरूले विभिन्‍न मानिस, घटना र कामकुराहरूलाई कसरी हेर्छन् भन्‍नेबारेमा सकारात्मक र सही सोच र दृष्टिकोणहरू छन् भनी सुनिश्चित गर्नु हो, ताकि तिनीहरू खराब दिशामा भन्दा राम्रो दिशामा विकास हुन सकून्। उदाहरणका लागि, तिनीहरूले आफ्ना छोराछोरीलाई जीवनभरिको व्यक्तिको नियति परमेश्‍वरको हातमा हुन्छ भनेर सिकाउनुपर्छ। गैरविश्‍वासीहरूले अक्सर भन्छन्, “जीवन र मृत्यु पूर्वनिर्धारित हुन्छन्; धन र इज्जत स्वर्गले निर्धारण गर्छ।” व्यक्तिले जीवनमा अनुभव गर्नुपर्ने दुःख र आनन्दको मात्रा परमेश्‍वरद्वारा पूर्वनियोजन गरिएको हुन्छ र त्यसलाई मानवद्वारा परिवर्तन गर्न सकिँदैन। एकातिर, आमाबुबाहरूले आफ्ना छोराछोरीलाई यी वस्तुगत तथ्यहरूको जानकारी दिनुपर्छ, र अर्कोतिर, तिनीहरूलाई जीवन भनेको शारीरिक आवश्यकताहरू पूरा गर्नका लागि होइन, आनन्द लिनका लागि त झनै होइन भनेर सिकाउनुपर्छ। यस जीवनमा मानिसहरूका लागि खानु, पिउनु, र मनोरञ्जन खोज्नुभन्दा महत्त्वपूर्ण कामहरू छन्; तिनीहरूले परमेश्‍वरमा विश्‍वास गर्नुपर्छ, सत्यता पछ्याउनुपर्छ, र परमेश्‍वरद्वारा मुक्ति पाउने पछ्याइमा लाग्नुपर्छ। यदि मानिसहरू आनन्दका लागि, खान, पिउन र देहमा मनोरञ्जन खोज्नका लागि मात्रै जिउँछन् भने, तिनीहरू हिँड्ने लाशजस्तै हुन्, र तिनीहरूको जीवनको कुनै मूल्य नै हुँदैन। तिनीहरूले कुनै पनि सकारात्मक वा अर्थपूर्ण मूल्य सिर्जना गर्दैनन्, र तिनीहरू जिउन वा मानव हुन योग्य हुँदैनन्। कुनै बच्चाले परमेश्‍वरमा विश्‍वास नगरे पनि, तिनका आमाबुबाले कम्तीमा पनि तिनलाई एक असल व्यक्ति र आफ्नो उचित काममा ध्यान दिने व्यक्ति बन्न डोऱ्याउनुपर्छ। अवश्य पनि, यदि तिनीहरू परमेश्‍वरद्वारा चुनिएकामध्ये पर्छन् र ठूलो भएपछि मण्डली जीवनमा भाग लिन र आफ्नै कर्तव्य निर्वाह गर्न इच्छुक हुन्छन् भने, त्यो झनै राम्रो हो। यदि तिनीहरूका छोराछोरी यस्ता छन् भने, आमाबुबाहरूले परमेश्‍वरले मानिसहरूलाई पछ्याउन अर्ती दिनुभएका सिद्धान्तहरूका आधारमा आफ्ना छोराछोरीप्रति आफ्ना जिम्मेवारीहरू अझ बढी पूरा गर्नुपर्छ। यदि तँलाई तिनीहरूले परमेश्‍वरमा विश्‍वास गर्नेछन् कि गर्नेछैनन् वा तिनीहरू परमेश्‍वरद्वारा चुनिएकामध्ये पर्छन् कि पर्दैनन् भन्ने थाहा छैन भने पनि, तैँले आमाबुबाको रूपमा आफूले पूरा गर्नुपर्ने दायित्व र जिम्मेवारीहरू सक्दो मात्रामा पूरा गर्नुपर्छ, र तैँले पहिले नै जानेका सकारात्मक सोच र कुराहरू आफ्ना छोराछोरीसँग बाँड्नुपर्छ। कम्तीमा पनि, तिनीहरूको मानसिक वृद्धि राम्रो दिशामा विकास हुने, र तिनीहरूको दिमाग स्वच्छ र स्वस्थ भएको सुनिश्चित गर्। तिनीहरूलाई सांसारिक प्रवृत्तिहरूका पछाडि दौडन वा ख्याति, प्राप्ति र हैसियत पछ्याउन नदे। कतिपय आमाबुबाले आफ्ना छोराछोरीहरू अरूभन्दा उत्कृष्ट हुनेछन् भन्‍ने अपेक्षाहरू राख्छन्, त्यसैले तिनीहरूलाई सानैदेखि सबै प्रकारका सीप र ज्ञान अध्ययन गर्न बाध्य पार्छन्। अझ गम्भीर कुरा त, कतिपय आमाबुबाले आफ्ना छोराछोरीलाई विभिन्‍न प्रतिभा प्रदर्शन, शैक्षिक प्रतियोगिता, वा प्रतिस्पर्धात्मक कार्यक्रमहरूमा भाग लिन लगाउँछन्, वा तिनीहरूलाई पत्रकार सम्मेलन, हस्ताक्षर कार्यक्रम, आदि कुरामा उपस्थित गराएर विभिन्न सामाजिक प्रवृत्तिहरूका पछाडि लाग्न लगाउँछन्। आमाबुबाका रूपमा, कम्तीमा पनि तिनीहरूले आफ्ना छोराछोरीलाई सामाजिक प्रवृत्तिहरूका पछाडि लाग्न डोऱ्याउनु हुँदैन। यदि आमाबुबाले आफ्ना छोराछोरीलाई सांसारिक प्रवृत्तिहरूका पछाडि लाग्न डोऱ्याउँछन् भने, एकातिर, यो स्पष्ट छ कि तिनीहरूले आमाबुबाका रूपमा आफ्ना जिम्मेवारीहरू पूरा गरेका छैनन्, र आफ्ना छोराछोरीको जीवन सही दिशामा अघि बढोस् भन्नका लागि तिनीहरूलाई जीवनमा सही लक्ष्यहरू निर्धारण गर्न मार्गदर्शन गरेका छैनन्। अर्कोतिर, तिनीहरूले स्पष्ट रूपमा आफ्ना छोराछोरीलाई कहिल्यै नफर्किने मार्गमा डोऱ्याइरहेका छन्, र तिनीहरूलाई ख्याति, प्राप्ति र हैसियत पछ्याउने दुष्ट प्रवृत्तिमा तानिरहेका छन्। आफ्ना छोराछोरीले भविष्यमा लिने मार्गहरू वा तिनीहरूले पछ्याउने करियरहरूका सम्बन्धमा, आमाबुबाहरूले आफ्ना छोराछोरीको दिमागमा यस्ता कुराहरू भर्नु हुँदैन, जस्तै, “त्यो फलानो पियानोवादकलाई हेर्। उसले चार-पाँच वर्षको उमेरमा पियानो बजाउन थालेको हो। ऊ कहिल्यै खेलमा लिप्त हुँदैनथ्यो, उसले कुनै साथी बनाउँदैनथ्यो, र केवल पियानो अभ्यास गर्थ्यो र हरेक दिन पियानो कक्षा लिन जान्थ्यो। उसले विभिन्‍न शिक्षकहरूसँग पनि परामर्श लिन्थ्यो र विभिन्‍न पियानो प्रतियोगिताहरूमा भाग लिन्थ्यो। हेर त ऊ अहिले कस्तो प्रसिद्ध व्यक्ति भएको छ, कति राम्रो खान्छ, कति राम्रो लुगा लगाउँछ, विशिष्टताको आभाले घेरिएको हुन्छ र जहाँ गए पनि सम्मान पाउँछ।” के बच्चाको दिमागको स्वस्थ विकास प्रवर्धन गर्ने शिक्षा यस्तै हुन्छ? (अहँ, हुँदैन।) त्यसोभए, यो कस्तो खालको शिक्षा हो? यो दुष्ट शिक्षा हो। यस्तो शिक्षा कुनै पनि बच्चाको दिमागका लागि घातक हुन्छ। यसले उनीहरूलाई प्रसिद्धिको आकाङ्क्षा गर्न, विशिष्टताका विविध आभाहरू, प्रतिष्ठा, हैसियत र आनन्दको लालसा गर्न हौसला दिन्छ। यसले उनीहरूलाई सानै उमेरदेखि यी कुराहरूको तृष्णा र खोजी गर्ने तुल्याउँछ, र उनीहरूलाई व्यग्रता, चरम डर र चिन्तामा धकेल्छ, र यहाँसम्म कि उनीहरूलाई ती कुरा पाउन जस्तोसुकै मूल्य तिर्न लगाउँछ, आफ्नो गृहकार्य गर्न र विभिन्न सीपहरू सिक्न चाँडै उठ्न र राति अबेरसम्म बस्न लगाउँछ, अनि उनीहरूले आफ्नो बालापन गुमाउँछन्, ती अमूल्य वर्षहरू यी कुराहरूसित साट्छन्। दुष्ट प्रवृत्तिहरूले प्रवर्धन गर्ने कुराका सम्बन्धमा भन्नुपर्दा, नाबालिग केटाकेटीहरूमा त्यसको प्रतिरोध गर्ने वा त्यसलाई खुट्ट्याउने क्षमता हुँदैन। त्यसैले, आफ्ना नाबालिग छोराछोरीहरूको अभिभावकका रूपमा, आमाबुबाले उनीहरूलाई संसारका दुष्ट प्रवृत्तिहरूबाट आउने विविध दृष्टिकोणहरू र सबै नकारात्मक कुराहरू खुट्ट्याउन र तिनको प्रतिरोध गर्न मद्दत गरेर आफ्ना जिम्मेवारी पूरा गर्नुपर्छ। तिनीहरूले सकारात्मक मार्गदर्शन र शिक्षा प्रदान गर्नुपर्छ। अवश्य नै, सबैको आ-आफ्नै महत्त्वाकाङ्क्षा हुन्छ, र आफ्ना आमाबुबाले निश्चित खोजहरूमा निरुत्साहित गर्ने भए पनि, कतिपय साना बच्चाहरूले ती कुराहरूको चाहना राख्न सक्छन्। उनीहरूलाई उनीहरूले चाहेका कुराको चाहना राख्न दे; आमाबुबाले आफ्ना जिम्मेवारीहरू पूरा गर्नैपर्छ। एउटा अभिभावकका रूपमा तँसित आफ्ना छोराछोरीहरूको सोचलाई नियमन गर्ने र उनीहरूलाई सकारात्मक र रचनात्मक दिशामा मार्गदर्शन गर्ने दायित्व र जिम्मेवारी छ। जहाँसम्म उनीहरूले तेरो कुरा सुन्छन् कि सुन्दैनन् वा ठूलो भएपछि तैँले सिकाएका कुराहरू लागु गर्न चाहन्छन् कि चाहँदैनन् भन्‍ने कुरा छ, त्यो उनीहरूको व्यक्तिगत रोजाइको कुरा हो, जसलाई तैँले हस्तक्षेप वा नियन्त्रण गर्न मिल्दैन। छोटकरीमा भन्नुपर्दा, तिनीहरूका छोराछोरीहरूका प्रारम्भिक वर्षहरूमा, आमाबुबासँग आफ्ना छोराछोरीहरूको दिमागमा विविध स्वस्थ, उचित र सकारात्मक सोच र दृष्टिकोणका साथै जीवनका लक्ष्यहरू हालिदिने जिम्मेवारी र दायित्व हुन्छ। आमाबुबाको जिम्मेवारी यही हो।

कतिपय आमाबुबा भन्छन्, “मलाई मेरा छोराछोरीहरूलाई कसरी शिक्षा दिने भन्‍ने समेत थाहा छैन। म बच्चै हुँदादेखि अन्यौलमा थिएँ, आमाबुबाले जे भन्नुहुन्थ्यो त्यही मात्र गर्थेँ र सही र गलत छुट्ट्याउँदिनथेँ। अहिले पनि, मलाई बच्चाहरूलाई कसरी शिक्षा दिने भन्‍ने कुरा थाहा छैन।” थाहा नभएकोमा चिन्ता नली; यो खराब कुरा नै हो भन्न सकिन्न। योभन्दा नराम्रो त तब हुन्छ, जब तँलाई थाहा हुँदा पनि तैँले अभ्यास गर्दैनस्, छोराछोरीहरूलाई केवल उत्कृष्ट बन्ने शिक्षा दिन्छस्, र यसो भन्छस्, “अब म राम्रो रहिनँ, म मेरा छोराछोरीहरूले मलाई उछिनुन् भन्‍ने चाहन्छु। युवा पुस्ताहरू आफूभन्दा ठूलाहरूको छत्रछायाँमा हुर्कन्छन्, र तिनीहरूभन्दा राम्रा भएर निस्किनुपर्छ। अहिले म शाखा प्रमुखका रूपमा सेवा गरिरहेको छु; त्यसकारण, मेरो बच्चा मेयर, गभर्नर बन्नैपर्छ, वा त्योभन्दा उच्च सरकारी तहमा समेत पुग्नुपर्छ वा राष्ट्रपति बन्नुपर्छ।” यस्ता मानिसलाई थप केही भन्नु आवश्यक छैन। हामी यस्ता मानिसहरूसित कुरा गर्दैनौँ। हामीले कुरा गरिरहेको अभिभावकको जिम्मेवारी सकारात्मक र सक्रिय हुन्छ, र सत्यतासँग सम्बन्धित हुन्छ। सत्यता पछ्याउनेहरूलाई के भन्छु भने, यदि तँ तेरा छोराछोरीहरूप्रति आफ्नो जिम्मेवारी पूरा गर्न चाहन्छस्, तर कसरी त्यो जिम्मेवारी पूरा गर्ने भनी निश्चित छैनस् भने, सुरुदेखि नै सिक्न सुरु गर्—यो सजिलो छ। वयस्कहरूलाई सिकाउन सजिलो छैन, तर केटाकेटीहरूलाई सिकाउन सजिलो छ, हैन र? सँगसँगै सिक्ने र सिकाउने काम गर्, आफूले भर्खरै सिकेको कुरा सिका। के त्यो सजिलो छैन त? आफ्ना बच्चाहरूलाई शिक्षा दिनु सजिलो छ। आफ्ना छोराछोरीहरूको मानसिक स्वास्थ्यसम्बन्धी जिम्मेवारी पूरा गर्नु झनै राम्रो हो। तैँले यो काम राम्रोसँग गर्न नसके पनि, उनीहरूलाई बिलकुलै शिक्षा नदिनुभन्दा यो राम्रो हो। केटाकेटीहरू साना र सिधासाधा हुन्छन्; यदि तैँले उनीहरूलाई टिभी र विविध स्रोतहरूबाट जानकारी लिन, आफूलाई जे मन लाग्यो त्यही कुराको पछि लाग्न, र शिक्षा वा नियमनविना आफूलाई जस्तो मन लाग्यो त्यस्तै सोच्न र कार्य गर्न दिन्छस् भने, तैँले अभिभावकका रूपमा आफ्नो जिम्मेवारी पूरा गरेको छैनस्। तँ आफ्नो कर्तव्यमा असफल भएको छस्, र तैँले आफ्नो जिम्मेवारी र दायित्व पूरा गरेको छैनस्। यदि आमाबुबाले आफ्ना छोराछोरीहरूप्रतिको जिम्मेवारी पूरा गर्नैपर्छ भने, तिनीहरू निष्क्रिय हुन मिल्दैन, बरु सक्रिय रूपमा आफ्ना छोराछोरीहरूको मानसिक स्वास्थ्यलाई सह्यार्न मद्दत गर्न सक्ने केही ज्ञान र सिकाइ, वा सत्यतासँग सम्बन्धित केही आधारभूत सिद्धान्तहरू सुरुदेखि नै अध्ययन गर्नुपर्छ। यी सबै अभिभावकले गर्नुपर्ने कुराहरू हुन्: यसलाई आफ्नो जिम्मेवारी पूरा गर्नु भनिन्छ। अवश्य नै, तेरो सिकाइ व्यर्थ जानेछैन। सिक्ने र आफ्ना छोराछोरीहरूलाई शिक्षा दिने क्रममा, तैँले पनि केही हासिल गर्नेछस्। किनभने, आफ्ना छोराछोरीहरूलाई उनीहरूको मानसिक स्वास्थ्यलाई रचनात्मक दिशामा विकास गर्न सिकाउने क्रममा, वयस्क व्यक्तिको नाताले, तँ अवश्य नै निश्चित सकारात्मक सोचहरूको सम्पर्कमा आउनेछस् र तिनको बारेमा सिक्नेछस्। जब तैँले यी सकारात्मक सोच वा सिद्धान्तहरू र आनीबानी र व्यवहारका मापदण्डहरूलाई मिहिन ढङ्गले र गम्भीरताका साथ हेर्छस्, तब तैँले अनजानमै केही कुरा हासिल गर्नेछस्—त्यो व्यर्थ हुनेछैन। आफ्नै छोराछोरीहरूप्रतिको आफ्नो जिम्मेवारी पूरा गर्नु तैँले अरूका निम्ति गर्ने काम होइन; उनीहरूसँगको तेरो भावनात्मक र रगतको नाताको कारणले तैँले त्यो काम गर्नुपर्छ। तैँले यसो गरेपछि पनि तेरा छोराछोरीहरूले तेरा अपेक्षाहरू पूरा नगर्ने काम वा व्यवहार गर्छन् भने, कम्तीमा, तैँले केही कुरा हासिल गरेको छस्। तँलाई आफ्ना छोराछोरीहरूलाई शिक्षा दिनु र उनीहरूप्रतिको आफ्नो जिम्मेवारी पूरा गर्नुको अर्थ थाहा छ। तैँले आफ्नो जिम्मेवारी निभाइसकेको छस्। जहाँसम्म पछि तेरा छोराछोरीहरूले रोज्ने मार्ग, तिनीहरूले देखाउने आनीबानी, र जीवनमा तिनीहरूको नियतिको कुरा छ, त्यो अब तेरो चासोको कुरा होइन। जब उनीहरू वयस्क बन्छन्, तब तँ उनीहरूको जीवन र नियतिको मूकदर्शक मात्र बन्न सक्छस्। त्यसमा संलग्न हुने तेरो दायित्व वा जिम्मेवारी समाप्त भएको हुन्छ। यदि तैँले उनीहरू नाबालिग छँदा उनीहरूलाई सामयिक मार्गदर्शन, शिक्षा र निश्चित मामलाहरूमा सीमा प्रदान गरिनस् भने, वयस्क भएपछि उनीहरूले अनपेक्षित कुराहरू भन्दा वा गर्दा अथवा तैँले नसोचेका सोच र व्यवहारहरू देखाउँदा तँलाई पछुतो लाग्न सक्छ। उदाहरणका लागि, जब उनीहरू सानै थिए, तब तैँले उनीहरूलाई निरन्तर शिक्षा दिइस्, र भनिस्, “मेहनत गरेर पढ, कलेज जाऊ, स्नातकोत्तर वा विद्यावारिधि पूरा गर, राम्रो जागिर खोज, विवाह गरेर परिवार सुरु गर्नका लागि सुहाउँदो जोडी खोज, अनि त्यसपछि जीवन राम्रो हुनेछ।” तैँले दिएको शिक्षा, हौसला र विविध स्वरूपका दबाबमार्फत उनीहरूले तैँले तोकेका मार्ग पछ्याएर जीवन जिए अनि तैँले अपेक्षा गरेको कुरा तैँले इच्छा गरेअनुसार नै हासिल गरे, र अहिले उनीहरू पछाडि फर्कनै सक्दैनन्। यदि तेरो आस्थाका कारण निश्चित सत्यताहरू र परमेश्‍वरका अभिप्राय बुझेपछि, अनि सही सोच र दृष्टिकोणहरू प्राप्त गरेपछि, अब तैँले उनीहरूलाई ती कुराहरू पछ्याउन छोड भन्‍ने कोसिस गरिस् भने, उनीहरूले उल्टै यस्तो प्रश्न गर्ने सम्भावना हुन्छ, “के म ठ्याक्कै तपाईंले चाहनुभएकै कुरा गरिरहेको छैनँ र? के तपाईंले मलाई सानोमा यी कुराहरू नै सिकाउनुभएको होइन र? के तपाईंले मबाट यही कुरा माग्नुभएको होइन र? अहिले तपाईं मलाई किन रोकिरहनुभएको छ? के मैले जे गरिरहेको छु त्यो गलत छ? मैले यी कुराहरू हासिल गरेको छु र अब म ती कुरामै रमाउन सक्छु; तपाईंले खुसी, सन्तुष्ट र मप्रति गर्व महसुस गर्नुपर्छ, हैन र?” यो सुनेपछि तैँले कस्तो महसुस गर्थिस्? के तँ खुसी हुनुपर्छ कि रुनुपर्छ? के तँलाई पछुतो हुनेथिएन र? (हुनेथियो।) अब तैँले उनीहरूलाई फकाउन सक्दैनस्। यदि तैँले उनीहरू सानो छँदा उनीहरूलाई यस तरिकाले शिक्षा नदिएको भए, यदि तैँले उनीहरूलाई कुनै दबाबविना सुखी बालापन दिएको भए, अरूभन्दा उत्कृष्ट हुन, उच्च पदमा रहेर काम गर्न वा धेरै पैसा कमाउन, वा प्रसिद्धि, नाफा र हैसियतको पछि लाग्न नसिकाएको भए, यदि तैँले उनीहरूलाई असल, साधारण मानिस हुन मात्र दिएको भए, उनीहरूले धेरै पैसा कमाऊन्, धेरै रमाइलो गरून्, वा तँलाई धेरै हेरून् भन्‍ने माग नगरेको भए, र उनीहरूलाई केवल स्वस्थ र खुसी हुनू, सरल र खुसी व्यक्ति हुनू भनेको भए, सायद परमेश्‍वरमा विश्‍वास गर्न थालेपछि तँमा आएका सोच र दृष्टिकोणहरूलाई उनीहरूले सुन्ने थिए। त्यसपछि, जीवन र समाजको दबाब कम भएर अहिले उनीहरूको जीवन सुखी हुन सक्थ्यो। उनीहरूले प्रसिद्धि र नाफा हासिल नगरे पनि, कम्तीमा उनीहरूको हृदयलाई खुसी र शान्ति महसुस भएको हुनेथ्यो। तर उनीहरूको विकासका वर्षहरूमा, तेरो बारम्बारको उक्साहट र जोडका कारण, तेरो दबाबमा, उनीहरू निरन्तर ज्ञान, पैसा, प्रसिद्धि र नाफाको पछि लागे। अन्त्यमा, उनीहरूले प्रसिद्धि, नाफा र हैसियत प्राप्त गरे, उनीहरूको जीवनमा सुधार आयो, उनीहरू अझ धेरै रमाए, र उनीहरूले अझ धेरै पैसा कमाए, तर उनीहरूको जीवन शिथिल छ। तैँले हरेक पटक उनीहरूलाई देख्दा, उनीहरूको मुहारमा थकान देखिन्छ। उनीहरू घर फर्केर तँकहाँ आएपछि मात्र आफ्नो खोल खोलेर आफू थकित भएको र आराम गर्न चाहेको भन्‍ने आँट गर्छन्। तर बाहिर निस्कनेबित्तिकै उनीहरू उही मानिस रहँदैनन्—उनीहरू फेरि खोल ओढ्छन्। तैँले उनीहरूको थकित र दयनीय भाव हेर्छस्, र तँलाई उनीहरूप्रति दया लाग्छ, तर तँसित उनीहरूलाई पहिलेकै अवस्थामा फर्काउने शक्ति हुँदैन। उनीहरू फर्कनै सक्दैनन्। यो कसरी भयो? के यो तेरो अभिभावकत्वसँग सम्बन्धित छैन र? (छ।) यी कुनै पनि उनीहरूलाई स्वाभाविक रूपमा थाहा भएको वा उनीहरूले सानै उमेरदेखि पछ्याएको कुरा थिएनन्; तेरो अभिभावकत्वसँग यसको सिधा सम्बन्ध छ। उनीहरूको अनुहार देख्दा, उनीहरूको जीवन यो स्थितिमा देख्दा, के तँलाई उदास महसुस हुँदैन? (हुन्छ।) तर तँ शक्तिहीन छस्; तँसित पछुतो र दुःख मात्र बाँकी छ। तँलाई तेरो सन्तान पूर्णतया शैतानको प्रभावमा परेको छ र ऊ त्यहाँबाट फर्कन सक्दैन, र तँसित उसलाई उद्धार गर्ने शक्ति छैन भन्‍ने महसुस होला। यो तैँले अभिभावकका रूपमा आफ्नो जिम्मेवारी पूरा नगरेर भएको हो। तैँले नै उनीहरूलाई हानि गरेको, आफ्नो त्रुटिपूर्ण वैचारिक शिक्षा र मार्गदर्शनद्वारा विचलित पारेको होस्। उनीहरू कहिल्यै फर्कन सक्दैनन्, र अन्त्यमा तँसित पछुतोबाहेक केही हुनेछैन। तैँले आफ्नो सन्तानले दुःख भोगेको, यो दुष्ट समाजले भ्रष्ट तुल्याएको, जीवनका दबाबहरूले थिचेको टुलुटुलु हेर्नबाहेक केही गर्न सक्दैनस्, र तैँले उनीहरूलाई कसैगरी मद्दत गर्न सक्दैनस्। तैँले यति मात्र भन्न सक्छस्, “बारम्बार घर आइराख, म तिमीलाई मिठोमिठो पकाएर खुवाउनेछु।” खानाले कस्ता समस्याहरू हल गर्न सक्छ? त्यसले केही पनि हल गर्न सक्दैन। उनीहरूको सोच परिपक्व बनिसकेको हुन्छ र त्यसले आकार लिइसकेको हुन्छ, र उनीहरू आफूले प्राप्त गरेको प्रसिद्धि र हैसियत त्याग्न इच्छुक हुँदैनन्। उनीहरू अघि बढ्न मात्र सक्छन्, पछि फर्कन सक्दैनन्। यो आमाबुबाले आफ्ना छोराछोरीहरूका प्रारम्भिक वर्षमा गलत मार्गदर्शन प्रदान गर्नु र उनीहरूमा गलत विचारहरू स्थापित गर्नुको प्रतिकूल परिणाम हो। त्यसकारण, यी वर्षहरूमा, आमाबुबाले आफ्नो जिम्मेवारी पूरा गर्नुपर्छ, आफ्ना छोराछोरीहरूको मानसिक स्वास्थ्यलाई मार्गदर्शन गर्नुपर्छ, र उनीहरूका सोच र व्यवहारलाई रचनात्मक दिशामा डोर्‍याउनुपर्छ। यो निकै महत्त्वपूर्ण मामला हो। तैँले “मलाई छोराछोरीलाई शिक्षा दिन खासै आउँदैन” भन्लास्, तर के तैँले आफ्नो जिम्मेवारी पूरा गर्नसमेत सक्दैनस्? यदि तैँले साँच्चिकै संसार र यो समाजलाई बुझ्छस्, प्रसिद्धि र नाफा के हुन् भनेर साँच्चिकै बुझ्छस्, सांसारिक प्रसिद्धि र नाफा साँच्चिकै त्याग्न सक्छस् भने, तैँले आफ्ना छोराछोरीको रक्षा गर्नुपर्छ र प्रारम्भिक वर्षहरूमा उनीहरूलाई समाजका यी गलत विचारहरू धेरै चाँडो स्विकार्न दिनु हुँदैन। उदाहरणका लागि, कतिपय केटाकेटीहरू जुनियर हाई स्कुल प्रवेश गर्दा विभिन्न कुराहरू याद गर्न थाल्छन्, जस्तै कुनै धनाढ्य व्यापारीसँग कति अर्ब डलरको सम्पत्ति छ, त्यस ठाउँको सबैभन्दा धनी व्यक्तिका कस्ता विलासी गाडीहरू छन्, अर्को व्यक्ति कुन पदमा छ, ऊसँग कति पैसा छ, उसले घरमा कति वटा गाडीहरू छन्, र ऊ कस्ता कुराहरूमा रमाउँछ। उनीहरूको मनले सोच्न थाल्छ: “अहिले म जुनियर हाई स्कुलमा छु। कलेज सकिएपछि मैले जागिर पाउन सकिनँ भने के होला? विनाजागिर, यदि मैले महल र विलासी गाडीहरू किन्न सकिनँ भने मैले के गर्छु होला? पैसाविना म कसरी असाधारण व्यक्ति बन्न सकूँ?” उनीहरू चिन्ता लिन थाल्छन् र समाजमा प्रतिष्ठा भएका र प्रचुरता र विलासितामा जीवन जिउनेहरूको ईर्ष्या गर्न थाल्छन्। जब केटाकेटीहरू यी कुराहरूबारे सचेत हुन्छन्, तब उनीहरूले समाजबाट विविध जानकारी, घटना र परिघटनाहरू लिन थाल्छन्, र बाल मस्तिष्कमा, उनीहरू दबाब र व्याकुलता महसुस गर्न, अनि आफ्नो भविष्यको चिन्ता र योजना गर्न थाल्छन्। यस्तो परिस्थितिमा, के आमाबुबाले आफ्नो जिम्मेवारी पूरा गर्नु र उनीहरूलाई सहजता र मार्गदर्शन प्रदान गर्नु, यी मामलाहरूलाई कसरी राम्ररी हेर्ने र सम्हाल्ने भनी बुझ्नमा मद्दत गर्नु पर्दैन र? तिनीहरूले आफ्ना छोराछोरीहरू सानै उमेरदेखि यी कुराहरूमा नअल्झिऊन् भन्‍ने सुनिश्चित गर्नुपर्छ, ताकि उनीहरूले तिनीहरूप्रति सही दृष्टिकोण विकास गर्न सकून्। ल भन्, आमाबुबाले आफ्ना छोराछोरीहरूसँग कुरा गर्दा यी मामलाहरूलाई कसरी सम्बोधन गर्नुपर्छ? आजकल, के केटाकेटीहरू सानै उमेरमा समाजका विविध पक्षहरूको सम्पर्कमा आउँदैनन् र? (आउँछन्।) के आजकल केटाकेटीहरूले गायक, चलचित्र र खेलकुदका हस्तीहरू, साथै इन्टरनेटका सेलिब्रेटी, धनाढ्य व्यापारी, धनी मानिस र करोडपतिहरू—तिनीहरूले कति पैसा कमाउँछन्, के लगाउँछन्, तिनीहरू के कुरामा रमाउँछन्, तिनीहरूसँग कति वटा विलासी गाडीहरू छन्, आदि कुराहरूबारे धेरै जानेका हुँदैनन् र? (हुन्छन्।) त्यसकारण, यो जटिल समाजमा अभिभावकहरूले आफ्नो अभिभावकत्वको जिम्मेवारी पूरा गर्नुपर्छ, आफ्ना छोराछोरीहरूको सुरक्षा गर्नुपर्छ, र उनीहरूको दिमाग स्वस्थ राख्नुपर्छ। केटाकेटीहरूले यी मामलाबारे चेतना पाउँदा वा कुनै पनि नराम्रो खबर सुन्दा र प्राप्त गर्दा, अभिभावकहरूले उनीहरूलाई सही सोच र दृष्टिकोण विकास गर्न सिकाउनुपर्छ, ताकि उनीहरू समयमै यी मामलाहरूबाट पन्छिन सकून्। कम्तीमा पनि, अभिभावकहरूले उनीहरूलाई यो एउटा सामान्य धर्मसिद्धान्त सिकाउनुपर्छ: “तिमी अझै सानै छौ, र यो उमेरमा तिम्रो जिम्मेवारी भनेको राम्ररी पढ्नु र आफूले सिक्न आवश्यक कुरा सिक्नु हो। तिमीले अरू कुराहरूका बारेमा सोच्नु आवश्यक छैन; जहाँसम्म तिमीले कति पैसा कमाउनेछौ वा के किन्नेछौ भन्‍ने कुरा छ, तिमीले यी मामलाहरूबारे चिन्ता गर्नु पर्दैन—ती तिमी ठूलो भएपछि गर्ने कुराहरू हुन्। अहिलेका लागि, आफ्नो शैक्षिक कार्य गर्नमा, तिम्रा शिक्षकहरूले दिने गृहकार्य पूरा गर्नमा, र तिम्रो आफ्नो जीवनका कुराहरूको व्यवस्थापन गर्नमा ध्यान देऊ। तिमीले अरू कुनै कुराबारे त्यति धेरै सोच्नु पर्दैन। तिमीले समाजमा प्रवेश गरेर यी मामलाहरूको सम्पर्कमा आएपछि तिनका बारेमा सोचविचार गरे पनि हुन्छ। अहिले समाजमा भइरहेका कुराहरू ठूला मानिसका चासोका कुरा हुन्। तिमी ठूलो मान्छे होइनौ, त्यसैले तिमीले यी कुराहरूबारे सोच्नु वा ती कुराहरूमा संलग्न हुनु हुँदैन। यतिखेर, आफ्नो शैक्षिक काम राम्ररी गर्नमा ध्यान देऊ, र हामीले भनेको कुरा सुन। हामी ठूला मान्छे हौँ र हामीलाई तिमीलाई भन्दा बढी थाहा छ, त्यसैले हामी जे भन्छौँ, तिमीले त्यो सुन्नुपर्छ। यदि तिमीले समाजका ती मामलाबारे सिक्यौ, र तिनको पछि लाग्यौ र अनुसरण गर्‍यौ भने, त्यसले तिम्रो पढाइमा र शैक्षिक काममा फाइदा गर्नेछैन—त्यसले तिम्रो सिकाइमा असर पार्न सक्छ। पछि तिमी कस्तो व्यक्ति बन्छौ वा तिम्रो करियर कस्तो हुनेछ: यी पछि सोच्नुपर्ने कुराहरू हुन्। यतिखेर, तिम्रो काम भनेको अध्ययनमा लाग्नु हो। यदि तिमीले आफ्नो पढाइमा राम्रो गरेनौ भने, तिमी शैक्षिक रूपमा सफल हुनेछैनौ, र तिमी असल बच्चा हुनेछैनौ। अरू मामलाबारे नसोच; ती तिम्रा लागि सान्दर्भिक छैनन्। जब तिमी ठूलो हुन्छौ, तब तिमीले ती कुराहरू बुझ्नेछौ।” के यो मानिसले बुझ्नुपर्ने सबैभन्दा आधारभूत धर्मसिद्धान्त होइन र? (हो।) केटाकेटीहरूलाई यो कुरा जान्न देऊ: “अहिले तिम्रो काम अध्ययन गर्ने हो, खाने, पिउने र रमाउने होइन। यदि तिमीले अध्ययन गरेनौ भने, तिमीले आफ्नो समय खेर फाल्नेछौ र आफ्नो शिक्षालाई बेवास्ता गर्नेछौ। समाजका खाने, पिउने, मनोरञ्जन खोज्नेसँग सम्बन्धित कुराहरू र अन्य विविध मामलाहरू सबै ठूला मानिसले सम्हाल्ने कुरा हुन्। वयस्क भइनसकेकाहरू ती क्रियाकलापहरूमा संलग्न हुनु हुँदैन।” के केटाकेटीहरूलाई यी कुराहरू स्विकार्न सजिलो हुन्छ? (हुन्छ।) तँ उनीहरूलाई यी मामलाहरूबारे जान्ने वा तिनको ईर्ष्या गर्ने अधिकारबाट वञ्चित गरिरहेको छैनस्। त्यो सँगसँगै, तँ उनीहरूले के गर्नुपर्छ भनेर इङ्गित गरिरहेको छस्। के यो केटाकेटीहरूलाई शिक्षा दिने राम्रो तरिका हो? (हो।) के यो सजिलो कार्ययोजना हो? (हो।) अभिभावकहरूले यसो गर्न सिक्नुपर्छ र, जतिसक्दो उनीहरूको आफ्नै क्षमता, अवस्था र सामर्थ्यहरूका आधारमा आफ्ना नाबालिग छोराछोरीहरूलाई शिक्षा दिन र हेरविचार गर्न सिक्नुपर्छ; तिनीहरूले उनीहरूप्रतिको आफ्नो जिम्मेवारी पूरा गर्नुपर्छ, र यो सबै सकेसम्म आफ्नो क्षमताअनुसार राम्रो गर्नुपर्छ। यसका कुनै कठोर वा कट्टर मानक छैनन्; यो व्यक्तिपिच्छे फरक हुन्छ। हरव्यक्तिका पारिवारिक परिस्थितिहरू फरक हुन्छन्, र हरव्यक्तिका सामर्थ्यहरू फरक हुन्छन्। त्यसकारण, जब आफ्ना छोराछोरीहरूलाई शिक्षा दिने जिम्मेवारी पूरा गर्ने कुरा आउँछ, प्रत्येक व्यक्तिका आ-आफ्नै विधिहरू हुन्छन्। तैँले जे प्रभावकारी हुन्छ र जे कुराले अपेक्षित नतिजा प्राप्त हुन्छ, त्यही गर्नुपर्छ। तँ तेरा छोराछोरीहरूको व्यक्तित्व, उमेर र लैङ्गिकताअनुकूल बन्नुपर्छ: केहीलाई अलि धेरै कडाइ आवश्यक पर्न सक्छ, जबकि अरूलाई नम्र विधि आवश्यक पर्न सक्छ। कतिपयलाई कठोर शैलीबाट फाइदा हुन सक्छ भने अरूले आनन्द वातावरणमा प्रगति गर्न सक्छन्। अभिभावकहरूले आफ्ना छोराछोरीहरूको व्यक्तिगत परिस्थितिअनुकूलका विधिहरू अपनाउनुपर्छ। जुनै अवस्थामा पनि, अन्तिम उद्देश्य भनेको उनीहरूको मानसिक स्वास्थ्य सुनिश्चित गर्नु, उनीहरूको सोच र उनीहरूले गर्ने कार्यका मापदण्ड दुवैमा रचनात्मक दिशामा मार्गदर्शन गर्नु हो। मानवत्वविपरीत हुन सक्ने, प्राकृतिक विकासविरुद्ध जाने वा उनीहरूले अहिलेको उमेरमा हासिल गर्न सक्ने कुरा वा त्यो गर्ने सामर्थ्यलाई पार गर्ने कुनै पनि कुरा थोपर्ने काम नगर्। जब आमाबुबाले यी सबै गर्न सक्छन्, तब तिनीहरूले आफ्नो जिम्मेवारी पूरा गरिसकेको हुन्छ। के यो हासिल गर्न कठिन छ? यो जटिल मामला होइन।

आफ्ना सन्तानको लागि आमाबुबाका अपेक्षाका दुई पक्षहरू छन्: एउटा पक्षमा छोराछोरीको प्रारम्भिक विकासात्मक वर्षहरूसँग सम्बन्धित अपेक्षाहरू पर्छन्, र अर्को पक्षमा छोराछोरी वयस्क बनेपछिका अपेक्षाहरू पर्छन्। पछिल्लो पटक, हाम्रो सङ्गतिमा छोराछोरी वयस्क बनेपछिका अपेक्षाहरूबारे संक्षिप्त छलफल गर्‍यौँ। त्यसमा हामीले केबारे सङ्गति गर्‍यौँ? (परमेश्‍वर, पछिल्लो पटक हामीले वयस्क छोराछोरीले राम्रो कामको वातावरण, खुसीपूर्ण र सन्तोषजनक विवाह र सफल करियर बनाऊन् भनी आमाबुबाले गर्ने आशाबारे सङ्गति गर्‍यौँ।) हामीले सङ्गति गरेको कुरा लगभग यही नै थियो। आमाबुबाले छोराछोरीलाई वयस्कतासम्म हुर्काएपछि ती छोराछोरी वयस्क बन्छन्, र तिनीहरूले काम, करियर, विवाह, परिवार, आत्मनिर्भर जियाइ, र आफ्नै छोराछोरी हुर्काउनेसम्बन्धी समेत परिस्थितिहरू सामना गर्छन्। तिनीहरू आफ्ना बुबा र आमालाई छाडेर आत्मनिर्भर बन्छन्, र आफूलाई जीवनमा आइपर्न सक्ने हरेक समस्या आफै सामना गर्छन्। अब छोराछोरी बढेकाले आमाबुबाले छोराछोरीको शारीरिक स्वास्थ्यको हेरचाह गर्ने वा तिनीहरूको जीवन, काम, विवाह, परिवार, आदि इत्यादि कुरामा सिधै संलग्न हुने जिम्मेवारी बोक्दैनन्। भावनात्मक र पारिवारिक सम्बन्धको कारण, आमाबुबाले अवश्य नै हल्काफुल्का हेरचाह प्रदान गर्न, बेलाबेलामा सल्लाह दिन, र अनुभवी व्यक्तिको भूमिकामा केही सुझाव वा सहयोग दिन, वा अस्थायी रूपमा आवश्यक हेरचाह प्रदान गर्न सक्छन्। छोटकरीमा भन्दा, जब छोराछोरीहरू वयस्क बन्छन्, तब आमाबुबाले छोराछोरीप्रति लगभग सबै जिम्मेवारीहरू पूरा गरेका हुन्छन्। त्यसकारण, वयस्क छोराछोरीप्रति आमाबुबाले राख्‍ने कतिपय अपेक्षाहरू कम्तीमा मेरो दृष्टिकोणबाट चाहिँ अनावश्यक छन्। अनि, ती किन अनावश्यक छन्? किनभने आमाबुबाले छोराछोरीहरू जे-जस्ता बनून्, तिनीहरूको विवाह, परिवार, काम, वा करियर जे-जस्तो होस्, र तिनीहरू धनी होऊन् वा गरिब भनेर जे-जस्तो अपेक्षा गरे पनि, वा आमाबुबाका अपेक्षाहरू जेसुकै भए पनि, यी कुराहरू अपेक्षाबाहेक अरू केही होइनन्, र वयस्क मानिसहरूको रूपमा, छोराछोरीहरूको जीवन अन्ततः ती छोराछोरीकै हातमा हुन्छ। अनि अवश्य नै, आधारभूत रूपमा, तिनीहरूको छोरा वा छोरीको पूरै जीवनको नियति, र तिनीहरू धनी हुने कि गरिब, त्यो सबै परमेश्‍वरले नै तोक्नुभएको हुन्छ। यी मामलाहरू रेखदेख गर्ने जिम्मेवारी वा दायित्व आमाबुबामा हुँदैन, न त तिनीहरूसँग हस्तक्षेप गर्ने अधिकार नै हुन्छ। त्यसकारण, आमाबुबाका अपेक्षाहरू तिनीहरूका स्नेहमा आधारित एक प्रकारका शुभेच्छा मात्र हुन्। कुनै पनि आमाबुबाले आफ्नो छोराछोरी गरिब र अविवाहित होस्, उसको सम्बन्धविच्छेद होस्, उसको परिवार काम नलाग्ने होस्, वा उसले काममा कठिनाइ भोगोस् भन्‍ने चाहिरहेका हुँदैनन्। ती कसैले पनि छोराछोरीको जीवनमा यी कुराहरू होस् भन्‍ने अपेक्षा गर्दैनन्; तिनीहरूले जरुर छोराछोरीको लागि सबैभन्दा राम्रो कुरा अपेक्षा गर्ने गर्छन्। तथापि, यदि आमाबुबाका अपेक्षाहरू छोराछोरीको जीवनको वास्तविकतासँग बाझिन्छन्, वा यदि त्यो वास्तविकता तिनीहरूको अपेक्षाविपरीत छ भने, तिनीहरूले यसलाई कसरी लिनुपर्छ? हामीले यसैबारे सङ्गति गर्नुपर्छ। आमाबुबाको नाताले, उनीहरूले आफ्ना वयस्क छोराछोरीप्रति विकास गर्नुपर्ने मनोवृत्तिको कुरा आउँदा, तिनीहरूलाई मौन रूपमा आशीर्वाद दिने र तिनीहरूप्रति राम्रा अपेक्षाहरू राख्नेबाहेक, छोराछोरीले जस्तोसुकै दैनिक जीवन जिए पनि, र तिनीहरूको नियति वा जीवन जे-जस्तो भए पनि, आमाबुबाले कामकुरालाई जस्ताको त्यस्तै छोडिदिन मात्र सक्छन्। कुनै आमाबुबाले पनि यसमा केही परिवर्तन गर्न सक्दैनन्, न त यसबारे निर्णय नै गर्न सक्छन्। तैँले छोराछोरी जन्माइस् र हुर्काइस्, तर हामीले पहिले छलफल गरेजस्तै, आमाबुबाहरू आफ्ना छोराछोरीको नियतिको मालिक होइनन्। आमाबुबाले छोराछोरीको भौतिक शरीर जन्माउँछन् र तिनीहरूलाई वयस्कतासम्म हुर्काउँछन्, तर छोराछोरीको नियति कस्तो हुनेछ भन्‍नेबारे कुरा गर्दा, यो तिनीहरूका आमाबुबाले दिने वा रोज्ने कुरो होइन, तिनीहरूले निर्णय गर्ने कुरा त झनै होइन। तँ आफ्ना छोराछोरीले राम्रो गरून् भन्‍ने इच्छा गर्छस्, तर के त्यसले तिनीहरूले राम्रो गर्नेछन् भन्‍ने प्रत्याभूति गर्छ र? तँ तिनीहरूले दुर्भाग्य र नानाथरी अशुभ घटनाहरू सामना गरून् भन्‍ने चाहँदैनस्, तर के त्यसको अर्थ तिनीहरू ती कुराहरूबाट पन्छिन सक्नेछन् भन्‍ने हुन्छ र? तेरा छोराछोरीले जे सामना गरे पनि, ती कुनै पनि कुरा मानव इच्छाले हुने हुँदैनन्, र ती कुनै पनि तेरा आवश्यकता वा अपेक्षाहरूले निर्धारित हुँदैनन्। अनि, यसले तँलाई के बताउँछ? छोराछोरी हुर्किसकेपछि, आफ्नो गुजारा चलाउन, आफ्नै तवरले सोच्न, र परिस्थितिहरूबारे विचार गर्न, आत्म-आचरणका सिद्धान्तहरू पालना गर्न र जीवनबारे दृष्टिकोणहरू राख्न सक्षम भएपछि, र उप्रान्त आफ्ना आमाबुबाको प्रभाव, बहकाउ, बन्धन, वा व्यवस्थापनमा रहन छोडेपछि, तिनीहरू साँच्चिकै वयस्क हुन्। अनि, तिनीहरू वयस्क बनेका छन् भन्नुको अर्थ के हो? यसको अर्थ आमाबुबाले छाडिदिनुपर्छ, छोराछोरीलाई जीवनमा स्वतन्त्र रूपले अन्वेषण गर्न र जीवनमा आफ्नै मार्ग रोज्न अनुमति दिनुपर्छ भन्ने हो। सरल शब्दमा भन्दा, तिनीहरू छेउ लाग्नुपर्छ र वयस्क छोराछोरीलाई आदेश दिँदै “तिमीले यो जागिर खोज्नुपर्छ, यो उद्योगमा काम गर्नुपर्छ। त्यो नगर, त्यो अत्यन्तै जोखिमपूर्ण छ!” भनेर भन्न छाड्नुपर्छ। के आमाबुबाले उमेर पुगेका छोराछोरीलाई आदेश दिनु उचित हो त? (अहँ, होइन।) तिनीहरू आफ्ना हुर्केका छोराछोरीको जीवन, काम, विवाह र परिवारलाई सधैँ आफ्नो नियन्त्रण र दर्शनको दायरामै राख्न चाहन्छन्, र कुनै कुराबारे थाहा नपाएमा वा त्यसलाई नियन्त्रण गर्न नसकेमा बेचैन, चिन्तित, र भयभीत हुन्छन् र पीर मान्छन्, र यसो भन्छन्, “मेरो छोराले त्यस मामलाबारे ध्यानपूर्वक सोचेन भने के होला? कतै ऊ कानुनी फन्दामा पर्ने त होइन? मसित मुद्दा लड्ने पैसा छैन! यदि उसलाई मुद्दा पर्‍यो र ऊसित पैसा छैन भने, ऊ जेल पो जाने हो कि? यदि ऊ जेल गयो भने, दुष्ट मानिसहरूले गलत आरोप लगाएर उसलाई आठ-दस वर्षै जेलमा कोच्‍ने हुन् कि? उसकी श्रीमतीले पनि उसलाई छोड्ली कि? अनि, बच्चाहरूको हेरविचार कसले गर्ला?” त्यसबारे जति सोच्यो, तिनीहरूलाई त्यति नै चिन्ता हुन्छ। “मेरी छोरीको जागिर राम्रो चलिरहेको छैन: मानिसहरू सधैँ उसलाई गलत व्यवहार गरिरहेका हुन्छन्, र उसको हाकिमले पनि ऊप्रति असल व्यवहार गर्दैन। हामीले के गर्न मिल्छ र? हामीले उसको लागि अर्को जागिर खोज्‍ने हो कि? भनसुन गरेर, सञ्जाल बनाउँदै, केही पैसा खर्च गरी उसलाई सरकारी विभागमा जागिर पो दिलाउने हो कि जहाँ सरकारी जागिरेका रूपमा उसले हरदिन सजिलो काम गर्नुपर्छ? तलब धेरै नभए पनि, कम्तीमा ऊ दुर्व्यवहारमा त पर्नेछैन। हामीले उसलाई सानोमा कुट्ने आँट गरेनौँ र राजकुमारीलाई जस्तै पुल्पुल्यायौँ; अहिले, ऊ अरूको हेपाइमा परिरहेकी छे। हामीले के गर्नुपर्ने होला?” तिनीहरू यति चिन्ता लिन्छन् कि खान वा सुत्नसमेत सक्दैनन्, र चिन्ताले तिनीहरूको ओठभरि घावै घाउ हुन्छ। छोराछोरीलाई केही हुनेबित्तिकै तिनीहरू चिन्तित हुन्छन् र त्यो कुरालाई मनमा लिन्छन्। तिनीहरू सबथोकमा संलग्न हुन चाहन्छन्, र आफूलाई हरेक परिस्थितिमा घुसाउँछन्। छोराछोरी बिरामी हुँदा वा अप्ठ्यारोमा पर्दा, तिनीहरू पीडा र दयनीय महसुस गर्छन्, र यसो भन्छन्, “म बस तिमीलाई ठिक होस् भन्‍ने चाहन्छु। तिमी किन ठिक नभएको? म तिम्रो लागि सबथोक राम्रो होस्, सबथोक तिमीले चाहेजस्तै, र तिमीले योजना गरेजस्तै होस् भन्‍ने चाहन्छु। म तिमीले सफलता पाएको, दुर्दशा नभोगेको, ठगीमा नपरेको, वा गलत आरोप र कानुनी फन्दामा नफसेको चाहन्छु!” कतिपय छोराछोरीले कर्जामा घर किन्छन्, र त्यो कर्जा तीस वा पचास वर्षसम्म लम्बिनसमेत सक्छ। अनि, आमाबुबाहरू चिन्ता लिन थाल्छन्, “यो सबै ऋण कहिले चुक्ता होला? के यो कर्जाको दास हुनुजस्तै होइन र? हाम्रो पुस्तालाई घर किन्न कर्जा चाहिन्थेन। हामी कम्पनीले दिएको अपार्टमेन्टमा बस्थ्यौँ र हरमहिना केही भाडा तिर्थ्यौँ। हाम्रो जियाइ स्थिति एकदमै ढुक्‍कको थियो। आजकल, यी युवा जमातलाई निकै गाह्रो छ; यिनीहरूलाई सजिलो छैन। यिनीहरूले कर्जा लिनैपर्छ, र राम्रै जीवन जिए पनि, यिनीहरू हरदिन कठोर मेहनत गर्छन्—र लखतरान पर्छन्! यिनीहरू प्राय: राती अबेरसम्म ओभरटाइम काम गर्छन्, यिनीहरूको खाने र सुत्ने समयतालिका अनियमित हुन्छ, यिनीहरू सधैँ बाहिरबाट किनेर खान्छन्। यिनीहरूको पेट दुख्छ र स्वास्थ्य पनि बिग्रन्छ। यिनीहरूलाई मैले नै पकाइदिनुपर्छ र मैले नै सरसफाइ गरिदिनुपर्छ। सबथोक मैले नै मिलाइदिनुपर्छ किनकि यिनीहरूसँग समय नै हुँदैन—यिनीहरूको जीवन भद्रगोल छ। म अब बुढी भएँ, मेरा हड्डी खिइसके, म धेरै गर्न सक्दिन, त्यसैले म यिनीहरूको घरको कामदार मात्र बन्नेछु। यदि यिनीहरूले साँच्चिकैको कामदार राख्ने हो भने, यिनीहरूले पैसा खर्च गर्नुपर्छ, र ती भरोसायोग्य नहुन पनि सक्छन्। त्यसैले म यिनीहरूको निःशुल्क कामदार बन्नेछु।” त्यसकारण ऊ नोकर्नी बन्छे, हरदिन छोराछोरीको घर सफा गर्छे, सबथोक मिलाउँछे, खाने समयमा खाना पकाउँछे, सागसब्जी र अन्न किन्छे, र असीमित जिम्मेवारीहरू लिन्छे। ऊ एक आमाबाट एउटी बुढी कामदार, अर्थात् नोकर्नी बन्छे। उसका छोराछोरी घर आएर राम्रो मुडमा नहुँदा, उसले तिनीहरूको भाव हेरेर तिनीहरू फेरि खुसी नभइञ्जेल सजग भएर बोल्नुपर्छ, र त्यसपछि मात्र ऊ खुसी हुन सक्छे। ऊ छोराछोरी खुसी हुँदा खुसी हुन्छे र तिनीहरू चिन्तित हुँदा चिन्ता लिन्छे। के यो जिउने सार्थक उपाय हो त? यो त आफैलाई गुमाउनुभन्दा केही फरक छैन।

के आमाबुबाले छोराछोरीको नियतिको मूल्य बहन गर्न सम्भव छ? प्रसिद्धि, नाफा र सांसारिक सुख खोज्न बच्चाहरू आफ्नो बाटोमा आइपर्ने जस्तोसुकै कठिनाइ सहन तयार हुन्छन्। अझ भन्‍ने हो भने, वयस्कको रूपमा, के तिनीहरूले जीवित रहिरहनको लागि आवश्यक जस्तोसुकै कठिनाइ सामना गर्नु ठिक हो त? तिनीहरू जति आनन्द लिन्छन् त्यति नै दुःख भोग्न तयार हुनुपर्छ—यो स्वाभाविक हो। आमाबुबाले आफ्ना जिम्मेवारीहरू पूरा गरिसकेपछि, छोराछोरीले जे कुरामा रमाउन चाहे पनि, तिनीहरूले खर्च बेहोर्नु हुँदैन। आमाबुबाले बच्चाहरूको जीवन जतिसुकै राम्रो होस् भन्‍ने चाहे पनि, यदि छोराछोरीले राम्रा कुरामा रमाउन चाहन्छन् भने, तिनीहरू आफैले सबै दबाब र दुःख भोग्नुपर्छ, आमाबुबाले होइन। त्यसकारण, यदि आमाबुबाले छोराछोरीको लागि सधैँ सबथोक गर्न र तिनीहरूको कठिनाइको मूल्य तिर्न चाहन्छन्, र स्वेच्छाले तिनीहरूका दास-दासी बन्छन् भने, के यो अतिशय होइन र? यो अनावश्यक कुरा हो किनभने यो आमाबुबाप्रति गरिने अपेक्षाभन्दा बाहिरको कुरा हो। अर्को ठूलो कारण के हो भने, तैँले छोराछोरीको लागि जेसुकै वा जतिसुकै गरे पनि, तैँले तिनीहरूको नियति बदल्न वा तिनीहरूको दुःख कम गर्न सक्दैनस्। समाजमा जीवन धान्न खोजिरहेको हरेक व्यक्ति, चाहे ऊ प्रसिद्धि र नाफाको पछि लागोस् वा जीवनको सही मार्ग हिँडोस्, वयस्क भएपछि उसले आफ्ना चाहना र आकाङ्क्षाहरूको जिम्मेवारी लिनैपर्छ, र ऊ आफैले मूल्य चुकाउनुपर्छ। कसैले पनि उसको तर्फबाट केही गरिदिनु हुँदैन; तिनीहरूका आमाबुबा, अर्थात् तिनीहरूलाई जन्माउने र हुर्काउने मानिसहरू, र तिनीहरूका सबैभन्दा निकट मानिसहरूसँग समेत तिनीहरूको लागि मूल्य चुकाउने वा तिनीहरूको दुःख बाँड्ने दायित्व हुँदैन। यो हिसाबले आमाबुबाहरू पनि उस्तै हुन् किनकि तिनीहरूले केही बदल्न सक्दैनन्। त्यसकारण, तैँले छोराछोरीको लागि गर्ने सबथोक व्यर्थ हो। अनि, यो व्यर्थ भएकोले तैँले यस्तो कार्यदिशा त्याग्नुपर्छ। आमाबुबाहरू वृद्ध-वुद्धा हुन सक्ने भए पनि र तिनीहरूले छोराछोरीप्रतिका जिम्मेवारी र दायित्वहरू पहिल्यै पूरा गरिसकेका भए पनि, र आमाबुबाले गर्ने कुनै पनि काम छोराछोरीको नजरमा महत्त्वहीन भए पनि, तिनीहरूसँग पनि आफ्नै इज्जत, आफ्नै खोज, र पूरा गर्नुपर्ने आफ्नै मिसन हुनुपर्छ। परमेश्‍वरमा विश्‍वास गर्ने व्यक्तिका रूपमा, यदि तँ सत्यता पछ्याउन र मुक्ति प्राप्त गर्न चाहन्छस् भने, तेरो बाँकी जीवनमा रहेको ऊर्जा र समय तैँले निर्वाह गर्ने कर्तव्यमा र परमेश्‍वरले तँलाई सुम्पनुभएको कुरामा खर्चिनुपर्छ; तैँले छोराछोरीमाथि समय खर्चनु हुँदैन। तेरो जीवन छोराछोरीको स्वामित्वको होइन, र त्यसलाई तिनीहरूको जीवन वा अस्तित्वको लागि वा तिनीहरूप्रति तेरा अपेक्षाहरू पूरा गर्नका लागि सक्‍काउनु हुँदैन। बरु, त्यसलाई परमेश्‍वरले तँलाई दिनुभएको कर्तव्य र आज्ञा, साथै तैँले सृजित प्राणीका रूपमा पूरा गर्नुपर्ने मिसनमा अर्पित गर्नुपर्छ। तेरो जीवनको मूल्य र अर्थ यसैमा हुन्छ। यदि तँ आफ्नो इज्जत गुमाएर तेरा छोराछोरीको दास बन्न, तिनीहरूबारे चिन्ता लिन, र तिनीहरूप्रतिका तेरा आफ्नै अपेक्षाहरू पूरा गर्न तिनीहरूको लागि जे पनि गर्न तत्पर छस् भने, यो सबै व्यर्थ र मूल्यहीन छ, र यसलाई याद गरिनेछैन। यदि तँ त्यसो गर्न जिद कस्छस् र यी विचार र व्यवहारहरू त्याग्दैनस् भने, त्यसको अर्थ तँ सत्यता पछ्याउने व्यक्ति हैनस्, तँ मानकअनुरूपको सृजित प्राणी हैनस्, र तँ एकदमै विद्रोही छस्, साथै तैँले परमेश्‍वरले तँलाई दिनुभएको जीवन र समय दुवैलाई प्रिय ठान्दैनस् भन्ने मात्र हुन्छ। यदि तेरो जीवन र समय तेरो देह र स्नेहको लागि मात्र खर्चिइयो, र परमेश्‍वरले तँलाई दिनुभएको कर्तव्यमा खर्चिइएन भने, तेरो जीवन अनावश्यक र मूल्यहीन छ। तँ जिउन लायक छैनस्, तँ परमेश्‍वरले दिनुभएको जीवनको आनन्द लिन लायक छैनस्, र तँ परमेश्‍वरले तँलाई प्रदान गर्नुभएको सबथोक उपभोग गर्न योग्य छैनस्। परमेश्‍वरले तँलाई सन्तान प्रदान गर्नुभएको तैँले तिनीहरूलाई हुर्काउने प्रक्रियाको आनन्द लिन, आमाबुबाका रूपमा त्यसबाट जीवन अनुभव प्राप्त गर्न, मानवजातिको भावी पुस्ताहरू फैलाउने विशेष र असाधारण अनुभव प्राप्त गर्नका लागि मात्र हो। अवश्य नै, यसको उद्देश्य आमाबुबाका रूपमा सृजित प्राणीको जिम्मेवारी पूरा गर्नु पनि हो। यो तेरो लागि परमेश्‍वरले नियोजन गर्नुभएको अर्को पुस्ताप्रतिको जिम्मेवारी हो, साथै आमाबुबाका रूपमा तैँले अर्को पुस्ताका लागि खेल्ने भूमिका पनि हो। परमेश्‍वरले तँलाई, एकातिर, छोराछोरी हुर्काउने असाधारण प्रक्रियाको अनुभव गर्न दिनका लागि, र अर्कोतिर, तँलाई भावी पुस्ताहरू फैलाउनमा भूमिका खेल्न दिनका लागि, सन्तान प्रदान गर्नुभयो। जब यो दायित्व पूरा गरिन्छ, र तेरा छोराछोरीहरू वयस्क हुन्छन्, तब तिनीहरू अत्यधिक सफल हुन्छन् वा केवल सादा र साधारण व्यक्ति रहन्छन् भन्‍ने कुराको तँसँग कुनै सरोकार हुँदैन, किनभने तिनीहरूको नियति तैँले निर्धारण गर्न सक्ने कुरा होइन, न त यो तैँले रोज्ने कुरा नै हो, र यो तैँले तिनीहरूलाई प्रदान गर्ने कुरा त झनै होइन—यो परमेश्‍वरद्वारा पूर्वनियोजन गरिएको हुन्छ। यो परमेश्‍वरद्वारा पूर्वनियोजन गरिएको हुने हुनाले, तैँले तिनीहरूको जीवन वा तिनीहरूको अस्तित्वमा हस्तक्षेप गर्नु वा घुस्नु हुँदैन। तिनीहरूका बानीबेहोरा, दैनिक दिनचर्या, र जीवनप्रतिको मनोवृत्ति, तिनीहरूसँग जस्तोसुकै जीविका चलाउने तरिकाहरू भए पनि, जीवनप्रति जस्तोसुकै दृष्टिकोण भए पनि, संसारप्रति जस्तोसुकै मनोवृत्ति भए पनि, तिनीहरूले जस्तोसुकै मार्ग पछ्याए पनि—यी तेरो सरोकारका विषय होइनन्। यी मामिलाहरूलाई हातमा लिएर दुःख भोग्ने तेरो कुनै दायित्व छैन, र तिनीहरू हरेक दिन खुसीसाथ जिउँछन् भनी सुनिश्चित गर्नका लागि तँसँग कुनै उपाय पनि छैन। यस सन्दर्भमा तेरा सबै प्रयासहरू अनावश्यक छन्। हरव्यक्तिको नियति परमेश्‍वरले निर्धारण गर्नुहुन्छ; त्यसकारण, तिनीहरूले जीवनमा कति आशिष् वा दुःख भोग्छन्, तिनीहरूले कस्तो परिवार, विवाह र छोराछोरी पाउँछन्, तिनीहरू समाजमा कस्ता अनुभवहरूमार्फत गुज्रन्छन्, र तिनीहरूले जीवनमा कस्ता घटनाहरू अनुभव गर्छन्, त्यस्ता कुराहरू तिनीहरू आफैले पूर्वानुमान गर्न वा बदल्न सक्दैनन्, र ती कुराहरू बदल्ने गर्ने क्षमता आमाबुबामा त झनै कम हुन्छ। त्यसकारण, यदि बच्चाहरूले कुनै कठिनाइहरू सामना गर्छन् भने, आमाबुबाले क्षमता भए सकारात्मक र सक्रिय रूपमा मद्दत गर्नुपर्छ। यदि क्षमता नभए, शान्त भएर तिनीहरूले यी मामलाहरूलाई सृष्टि गरिएको प्राणीको दृष्टिकोणबाट हेर्दै छोराछोरीलाई सृष्टि गरिएको प्राणीको रूपमा समान व्यवहार गर्नु नै उत्तम हुन्छ। तैँले भोग्ने दुःख तिनीहरूले पनि भोग्नैपर्छ; तैँले जिउने जीवन तिनीहरूले पनि जिउनैपर्छ; तँ साना बच्चाहरू हुर्काउने जुन प्रक्रियामार्फत गुज्रिस्, तिनीहरू पनि त्यही प्रक्रियामार्फत गुज्रिनुपर्नेछ; तैँले समाज र मानिसहरूमाझ अनुभव गर्ने अनपेक्षित घटनाहरू, छलकपट र धोका, संवेगात्मक उल्झनहरू, पारस्परिक द्वन्द्वहरू, र तैँले भोगेका हरेक उही कुराहरू तिनीहरूले पनि भोग्‍नु नै पर्नेछ। तँजस्तै तिनीहरू पनि भ्रष्ट मानवजाति नै हुन्, तिनीहरू सबै दुष्टताको बहकाइमा परेका र सैतानद्वारा भ्रष्ट पारिएका मानवजाति नै हुन्; त्यसबाट उम्कन तँ पनि सक्दैनस्, र तिनीहरू पनि सक्दैनन्। त्यसकारण, तिनीहरूलाई सबै दुःखबाट जोगिन र संसारका सबै आशिष्‌हरूको आनन्द लिन मद्दत गर्न चाहनु हास्यास्पद भ्रम र मूर्ख विचार हो। चिलका पखेटाहरू जति नै ठूला भए पनि, त्यसले त्यसको बचेरालाई जीवनभर सुरक्षा दिन सक्दैन। बचेरा अन्ततः हुर्केर एक्लै उड्नैपर्छ। जब त्यो बचेरा एक्लै उड्न थाल्छ, त्यो आकाशमा कहाँसम्म पुग्‍नेछ वा कतातिर उड्नेछ भन्‍ने कुरा कसैलाई थाहा हुँदैन। त्यसकारण, आमाबुबाले लिनुपर्ने सबैभन्दा तर्कसङ्गत मनोवृत्ति भनेको छोराछोरी हुर्केपछि तिनीहरूलाई जान दिनु, तिनीहरूलाई आफै जीवन अनुभव गर्न दिनु, अनि तिनीहरूलाई स्वतन्त्र रूपमा जिउन र जीवनका विविध चुनौतीहरू आफै सामना गर्न, सम्हाल्न र समाधान गर्न दिनु हो। यदि तिनीहरूले तँबाट मद्दत लिन खोज्छन् र तँसित तिनीहरूलाई मद्दत गर्ने क्षमता र अवस्था छ भने, अवश्य नै तैँले सहयोगी हात फैलाउन र आवश्यक सहयोग दिन सक्छस्। तथापि, तैँले एउटा तथ्य बुझ्नैपर्छ: तैँले जस्तोसुकै मद्दत गरे पनि, चाहे त्यो आर्थिक होस् वा मनोवैज्ञानिक, त्यो अस्थायी मात्र हुन सक्छ र त्यसले कुनै पनि सारभूत समस्याहरू समाधान गर्न सक्दैन। तिनीहरूले जीवनको मार्ग आफै खोज्नुपर्छ, र तँसित तिनीहरूको कुनै पनि कामकाज वा परिणामको जिम्मेवारी वहन गर्नुपर्ने कुनै दायित्व छैन। आफ्ना वयस्क छोराछोरीप्रति आमाबुबामा हुनुपर्ने मनोवृत्ति नै यही हो।

वयस्क छोराछोरीप्रति आमाबुबामा हुनुपर्ने मनोवृत्ति बुझिसकेपछि, के आमाबुबाले पनि वयस्क छोराछोरीप्रतिका आफ्ना अपेक्षाहरू त्याग्नुपर्छ? कतिपय अज्ञानी आमाबुबा जीवन वा नियति बोध गर्न सक्दैनन्, तिनीहरूले परमेश्‍वरको सार्वभौमिकता चिन्दैनन्, र तिनीहरू छोराछोरीबारे अज्ञानी कामहरू गर्न प्रवृत्त हुन्छन्। उदाहरणको लागि, आत्मनिर्भर बनेपछि, छोराछोरीलाई केही विशेष परिस्थिति, कठिनाइ वा ठूला घटनाहरू आइपर्न सक्छन्; कतिपय बिरामी हुन्छन्, कतिपय मुद्दामा फस्छन्, कतिपयको सम्बन्धविच्छेद हुन्छ, कतिपय धोका र ठगीमा पर्छन्, र कतिपयलाई अपहरण गरिन्छ, क्षति पुर्‍याइन्छ, गम्भीर कुटपिट गरिन्छ, वा मृत्यु आइलाग्छ। कतिपय त लागूपदार्थ, र आदि इत्यादि दुर्व्यसनमा समेत फस्छन्। यी विशेष र महत्त्वपूर्ण परिस्थितिहरूमा आमाबुबाले के गर्नुपर्छ? अधिकांश आमाबुबाहरूको खाट्टी प्रतिक्रिया के हुन्छ? के आमाबुबाको नाताले तिनीहरूले सृष्टि गरिएको प्राणीले गर्नुपर्ने काम गर्छन्? आमाबुबाले यस्ता समाचार सुनेर जसरी प्रतिक्रिया दिन्छन्, यदि कुनै नौलो मान्छेमाथि यस्ता घटनाहरू घट्ने हो भने, तिनीहरूले त्यसरी त विरलै मात्र प्रतिक्रिया जनाउँछन्। अधिकांश आमाबुबाहरू कपाल फल्ने गरी रातभर जागै बस्छन्, तिनीहरूलाई रातैपिच्छे निन्द्रा लाग्दैन, दिनमा भोक लाग्दैन, तिनीहरू दिमाग खियाउँदै सोच्छन्, र कतिपय त आँखा रातो हुन्जेल र आँसु सुकुन्जेल रुन्छन्। तिनीहरूले आफ्नो आस्थाबारे विचार गरिदिनुहोस् र आफ्ना बच्चाहरूलाई सुरक्षा गरिदिनुहोस्, तिनीहरूमाथि निगाह गरिदिनुहोस् र आशिष् दिइदिनुहोस्, कृपा देखाइदिनुहोस् र जीवन बचाइदिनुहोस् भनी उत्कट रूपमा परमेश्‍वरलाई प्रार्थना गर्छन्। आमाबुबाहरू यस्तो परिस्थितिमा पर्दा, तिनीहरूका कमजोरी, नाजुकता र छोराछोरीप्रतिका तिनीहरूका भावना सबै पर्दाफास हुन्छन्। अनि, अर्को के कुरा पर्दाफास हुन्छ? परमेश्‍वरविरुद्धको तिनीहरूको विद्रोहीपन। तिनीहरू परमेश्‍वरलाई बिन्ती र प्रार्थना गर्छन्, र आफ्ना बच्चाहरूलाई सङ्कटबाट जोगाउन अनुनय विनय गर्छन्। तिनीहरू कुनै विपत्‌ आउँदा पनि आफ्ना छोराछोरी नमरून्, खतराबाट उम्‍कन सकून्, दुष्ट मानिसहरूको हानिमा नपरून्, र उनीहरूको रोग गम्भीर नहोस् बरु निको होस् भनेर प्रार्थना गर्छन्। अनि, तिनीहरू साँच्चिकै केको लागि प्रार्थना गरिरहेका हुन्छन्? (परमेश्‍वर, यी प्रार्थनामार्फत तिनीहरू गुनासोको सङ्केत गर्दै परमेश्‍वरसामु मागहरू राखिरहेका हुन्छन्।) एकातिर, तिनीहरू छोराछोरीको पीडाप्रति अत्यन्तै असन्तुष्ट भएका हुन्छन्, र परमेश्‍वरले तिनीहरूका छोराछोरीलाई यस्ता कुराहरू हुन नदिनुभएको भए हुन्थ्यो भनी गुनासो गर्छन्। तिनीहरूको असन्तुष्टिमा गुनासो मिसिएको हुन्छ, र तिनीहरू परमेश्‍वरलाई उहाँको मन परिवर्तन गर्न, यस्तो कार्य नगर्न, तिनीहरूका छोराछोरीलाई खतरामुक्त पार्न, उनीहरूलाई सुरक्षित राख्‍न, उनीहरूको रोग निको पार्न, उनीहरूलाई मुद्दाबाट पन्छिन मद्दत गर्न, र सङ्कट आइपर्दा त्यसलाई रोक्‍न, र आदि इत्यादि कुराहरू गर्न—र छोटकरीमा भन्दा, सबथोक राम्ररी चल्ने बनाइदिन आग्रह गर्छन्। यसरी प्रार्थना गरेर, एकातिर तिनीहरू परमेश्‍वरसित गुनासो गरिरहेका हुन्छन्, र अर्कोतिर, तिनीहरू उहाँसित माग गरिरहेका हुन्छन्। के यो विद्रोहीपनको प्रकटीकरण होइन र? (हो।) अप्रत्यक्ष रूपमा, तिनीहरू परमेश्‍वरले जे गरिरहनुभएको छ त्यो ठिक वा राम्रो होइन, र उहाँले त्यस्तो कार्य गर्नु हुँदैन भनेर भनिरहेका हुन्छन्। यिनीहरू तिनीहरूका छोराछोरी भएकाले र उनीहरू विश्‍वासी भएकाले, तिनीहरू आफ्ना बच्चाहरूमाथि परमेश्‍वरले यस्ता कुराहरू हुन दिनु हुँदैन भन्‍ने सोच्छन्। तिनीहरूलाई लाग्छ, तिनीहरूका छोराछोरी अरूभन्दा फरक छन्; र परमेश्‍वरको आशिष्‌मा उनीहरूले प्राथमिकता पाउनुपर्छ। परमेश्‍वरमाथिको तिनीहरूको आस्थाको कारण, उहाँले तिनीहरूका छोराछोरीलाई आशिषित् तुल्याउनुपर्छ, र यदि तुल्याउनुभएन भने, तिनीहरू निराश हुन्छन्, रुन्छन्, रिस पोख्छन्, र त्यसउप्रान्त परमेश्‍वरलाई पछ्याउन चाहँदैनन्। यदि तिनीहरूको बच्चा मर्‍यो भने, तिनीहरू आफू पनि जिइरहन नसक्ने महसुस गर्छन्। के तिनीहरूको मनमा हुने भावना यही होइन र? (हजुर।) के यो परमेश्‍वरको विरोध होइन र? (हो।) यो परमेश्‍वरको विरोध गर्नु हो। यो कुकुरले खाने बेला भएपछि खाना मागेको र थोरै मात्र ढिलो भएमा पनि रिस पोखेको जस्तै हो। तिनीहरूले मुखले भाँडा खोस्छन् र भुईँमा बजार्छन्—के यो अनुचित होइन र? (हो।) कहिलेकाहीँ, यदि तैँले तिनीहरूलाई लगातार दुई दिनसम्म मासु दिइस् तर कुनै बेला पूरै दिन मासु दिइनस् भने, ती कुकुरहरूले रिसको झोकमा खाना भुईँमा घोप्ट्याउन, वा भाँडालाई मुखले टिपेर भुईँमा बजार्न सक्छन्, र तँलाई तिनीहरूलाई मासु दिइयोस्, तिनीहरूलाई दिइनुपर्ने कुरा मासु हो, र तिनीहरूलाई मासु नदिनु अस्वीकार्य कुरा हो भनेर भन्छन्। मानिसहरू पनि त्यति नै हदसम्‍म अनुचित हुन सक्छन्। तिनीहरूका छोराछोरीले समस्या सामना गर्दा, तिनीहरू परमेश्‍वरसित गुनासो गर्छन्, उहाँसामु मागहरू राख्छन्, र उहाँको विरोध गर्छन्। के यो धेरथोर रूपमा पशुकै व्यवहार होइन र? (हो।) पशुले सत्यता वा मानिसहरूका तथाकथित धर्मसिद्धान्त र मानव भावनाहरू बुझ्दैनन्। तिनीहरू रिसाउँछन् र खराब व्यवहार देखाउँछन् भने, त्यो धेरथोर रूपमा बुझ्न सकिने कुरा हो। तर जब मानिसहरूले परमेश्‍वरको यसरी विरोध गर्छन्, के तिनीहरू उचित हुन्छन् त? के तिनीहरूलाई क्षमा दिन सकिन्छ? पशुले यस्तो व्यवहार गर्‍यो भने, मानिसहरूले यसो भन्‍न सक्छन्, “यो सानो पशु निकै रिसाहा छ। यसलाई विरोध गर्न पनि आउँछ; यो निकै चलाख छ। मलाई लाग्छ, हामीले यसलाई कमजोर ठान्नु हुँदैन।” तिनीहरूलाई त्यो रमाइलो लाग्छ, र त्यो पशु सामान्य छँदै छैन भन्‍ने लाग्छ। त्यसैले, जब कुनै जनावर रिसाउँछ, तब मानिसहरूले त्यसप्रति उच्च सम्मान देखाउँछन्। यदि कुनै व्यक्तिले परमेश्‍वरविरुद्ध विद्रोह गर्ने हो भने, के परमेश्‍वरले पनि उसलाई त्यस्तै सम्मान देखाएर “यो व्यक्तिले यस्ता मागहरू लिएर आउँछ; ऊ सामान्य व्यक्ति हुँदै होइन” भनेर भन्नुपर्छ? के परमेश्‍वरले तँलाई यस्तै उच्च सम्मान देखाउनुहुनेछ? (देखाउनुहुनेछैन।) त्यसोभए, परमेश्‍वरले यो व्यवहारलाई कसरी परिभाषित गर्नुहुन्छ? के यो विद्रोह होइन र? (हो।) के परमेश्‍वरमा विश्‍वास गर्ने मानिसहरूलाई यो व्यवहार गलत छ भन्‍ने थाहा हुँदैन र? के “एक व्यक्तिले परमेश्‍वरमा विश्‍वास गर्दा उसको सम्पूर्ण परिवार आशिषित हुन्छ” भन्‍ने युग लामो समयअघि नै बितिसकेको छैन र? (हजुर, बितिसकेको छ।) तब, किन मानिसहरू अझै पनि व्रत बसेर यसरी प्रार्थना गर्छन्, र परमेश्‍वरलाई निर्लज्‍ज रूपमा आफ्ना छोराछोरीलाई रक्षा गर्नुहोस् र आशिषित तुल्याउनुहोस् भन्दै बिन्ती गर्छन्? तिनीहरू किन अझै पनि परमेश्‍वरको विरोध गर्ने र उहाँसित जोरी खोज्ने आँट गर्छन्, र “तपाईंले यसो गर्नुभएन भने म प्रार्थना गरिरहनेछु; म व्रत बसिरहनेछु!” भनेर भनिरहन्छन्? यो व्रत बस्नुको अर्थ के हो? यसको अर्थ अनशन बस्नु हो, र अर्को अर्थमा यो निर्लज्ज व्यवहार गर्नु र रिस पोखाउनु हो। जब मानिसहरूले अरू मान्छेप्रति निर्लज्ज व्यवहार गर्छन्, तिनीहरूले आफ्नो खुट्टा बजार्दै यसो भन्न सक्छन्, “ओहो, मेरो बच्चा मर्‍यो; अब म बाँच्न चाहँदिनँ, म जिइरहन सक्दिनँ!” परमेश्‍वरसामु हुँदा तिनीहरूले यसो गर्दैनन्; तिनीहरू निकै शिष्ट रूपमा बोल्छन्, र यसो भन्छन्, “परमेश्‍वर, म तपाईंलाई मेरो बच्चाको रक्षा गर्न र उसको रोग निको पार्न बिन्ती गर्छु। परमेश्‍वर, तपाईं मान्छेलाई बचाउने महान्‌ चिकित्सक हुनुहुन्छ—तपाईंले सबै कुरा गर्न सक्नुहुन्छ। म तपाईंलाई उनीहरूलाई हेर्न र रक्षा गर्न बिन्ती गर्छु। तपाईंको आत्मा जताततै छ, तपाईं धर्मी हुनुहुन्छ, तपाईं मान्छेलाई कृपा देखाउने परमेश्‍वर हुनुहुन्छ। तपाईं तिनीहरूलाई हेरचाह गर्नुहुन्छ र प्रिय ठान्नुहुन्छ।” अनि, यसले के अर्थ दिन्छ? तिनीहरूले भनिरहेको कुनै पनि कुरा गलत होइन, तर त्यस्ता कुराहरू भन्‍ने त्यो सही समय होइन। यसको तात्पर्य, यदि परमेश्‍वरले तेरो बच्चा बचाउनुभएन र रक्षा गर्नुभएन भने, यदि उहाँले तेरा इच्छाहरू पूरा गर्नुभएन भने, के उहाँ प्रेमिलो परमेश्‍वर हुनुहुन्न, के उहाँ प्रेमरहित हुनुहुन्छ, के उहाँ कृपालु परमेश्‍वर हुनुहुन्न, र के उहाँ परमेश्‍वर हुनुहुन्न भन्‍ने हो? के यहाँ त्यही भएको छैन र? के यो निर्लज्ज व्यवहार गर्नु होइन र? (हो।) के निर्लज्ज व्यवहार गर्ने मान्छेले परमेश्‍वरलाई सम्मान गर्छन्? के तिनीहरूमा परमेश्‍वरको डर मान्ने हृदय हुन्छ? (हुँदैन।) निर्लज्ज व्यवहार गर्ने मानिसहरू दुर्जनहरूजस्तै हुन्—तिनीहरूमा परमेश्‍वरको डर मान्ने हृदय हुँदैन। तिनीहरूले परमेश्‍वरसित जोरी खोज्ने र उहाँको विरोध गर्ने आँट गर्छन्, र अनुचित तरिकाले व्यवहार गर्छन्। के यो मृत्यु खोज्‍नुजस्तै होइन र? (हो।) तेरा छोराछोरी किन त्यति विशेष छन्? जब परमेश्‍वरले अरू कसैको भाग्य योजनाबद्ध र नियन्त्रित गर्नुहुन्छ, तैँले त्यसको सम्बन्ध तँसित छैन भने त्यो ठिक हो भन्ठान्छस्। तर के तँलाई उहाँले तेरा छोराछोरीको भाग्य नियन्त्रित गर्नु सक्नुहुन्‍न भन्‍ने लाग्छ? परमेश्‍वरको नजरमा, सबै मानवजाति परमेश्‍वरको सार्वभौमिकतामा हुन्छन्, र कोही पनि परमेश्‍वरका हातद्वारा स्थापित सार्वभौमिकता र बन्दोबस्तहरूबाट उम्‍कन सक्दैन। अनि, तेरा छोराछोरीचाहिँ किन अपवाद हुनुपर्छ? परमेश्‍वरको सार्वभौमिकता उहाँले तोक्नुभएको र योजना गर्नुभएको हो। के तैँले त्यो बदल्‍न चाहनु ठिक हो? (अहँ, होइन।) त्यो ठिक होइन। त्यसकारण, मानिसहरूले मूर्ख वा अनुचित काम गर्नु हुँदैन। परमेश्‍वरले जे गर्नुहुन्छ त्यो पूर्वजन्महरूको कारण र परिणाममा आधारित हुन्छ—तँसँग त्यसको के सम्बन्ध छ? यदि तँ परमेश्‍वरको सार्वभौमिकताको प्रतिरोध गर्छस् भने, तँ मृत्युको खोजीमा छस्। यदि तँ तेरा छोराछोरीले यी कुराहरू नभोगून् भन्‍ने चाहन्छस् भने, त्यो स्नेहबाट आउने कुरा हो, न्याय, कृपा, वा दयाबाट होइन—त्यो केवल तेरो स्नेहको प्रभाव हो। स्नेह त स्वार्थको प्रवक्ता हो। तँसित भएको त्यो स्नेह देखाउनलायक छैन; तैँले आफ्नै सामुसमेत त्यसको औचित्य पुष्टि गर्न सक्दैनस्, तैपनि तँ त्यसलाई प्रयोग गरेर परमेश्‍वरलाई ब्लाकमेल गर्न चाहन्छस्। कतिपय मानिसहरूले त यस्तोसमेत भन्छन्, “मेरो बच्चा बिरामी छ, र यदि ऊ मर्‍यो भने, म पनि बाँचिबस्‍नेछैनँ!” के तँसँग साँच्चिकै मर्ने साहस छ? त्यसोभए मर्ने कोसिस गर्! के यस्ता मानिसहरूको आस्था साँचो हुन्छ? यदि तेरो बच्चा मर्‍यो भने, के तैँले परमेश्‍वरमा विश्‍वास गर्न साँच्चिकै छोड्नेछस्? उसको मृत्युले सम्भवतः केचाहिँ परिवर्तन गर्न सक्छ र? तैँले परमेश्‍वरमा विश्‍वास गरिनस् भने, न त परमेश्‍वरको पहिचान न त उहाँको हैसियत नै परिवर्तन हुनेछ। परमेश्‍वर अझै परमेश्‍वर नै रहनुहुन्छ। तैँले विश्‍वास गर्ने भएकोले उहाँ परमेश्‍वर हुनुभएको होइन, र तेरो अविश्‍वासकै कारणले उहाँ परमेश्‍वर बन्न छोड्नुहुन्न। सम्पूर्ण मानवजातिले परमेश्‍वरमा विश्‍वास नगरे पनि, परमेश्‍वरको पहिचान र सार नै अपरिवर्तित रहनेछ। उहाँको हैसियत परिवर्तन हुनेछैन। उहाँ सदैव सम्पूर्ण मानवजातिको भाग्यमाथि र ब्रह्माण्ड संसारमाथि सार्वभौम हुने एक्लो परमेश्‍वर हुनुहुनेछ। तैँले विश्‍वास गर्नु वा नगर्नुसँग त्यसको कुनै सम्बन्ध छैन। यदि तैँले विश्‍वास गरिस् भने, तँलाई निगाह गरिनेछ। यदि तैँले विश्‍वास गरिनस् भने, तँसित मुक्तिको अवसर हुनेछैन, र तैँले त्यो प्राप्त गर्नेछैनस्। तँ तेरा छोराछोरीलाई रक्षा र प्रेम गर्छस्, तँसित तेरा छोराछोरीप्रति स्नेह छ, तँ उनीहरूलाई त्याग्न सक्दैनस्, त्यसैले तँ परमेश्‍वरलाई केही पनि गर्न दिँदैनस्। के यसो गर्नुको कुनै अर्थ छ? के यो सत्यता, नैतिकता वा मानवतासँग मिल्छ? त्यो केहीसँग पनि मिल्दैन, नैतिकतासँग समेत मिल्दैन, होइन र? तैँले आफ्ना छोराछोरीलाई प्रिय ठानिरहेको छैनस्, उनीहरूको रक्षा मात्र गरिरहेको छस्—तँ स्नेहबाट प्रभावित भएको छस्। तँ आफ्नो बच्चा मर्‍यो भने, बाँचिनबस्‍ने भनेरसमेत भन्छस्। तँ तेरो आफ्नै जीवनप्रति अत्यन्तै गैरजिम्मेवार छस् र परमेश्‍वरले तँलाई दिनुभएको जीवनलाई प्रिय ठान्दैनस्, त्यसैले यदि तँ आफ्ना बच्चाहरूको लागि मात्र जिउन चाहन्छस् भने, तँ जा, उनीहरूसँगै मरे हुन्छ। के यो सजिलो हुँदैन र? तँ मरेपछि, र तँ आत्मक क्षेत्रमा पुगेपछि, र तैँले जाँच्न र हेर्न सक्छस्: के तँ र तेरा बच्चाहरूको आत्मा उस्तै खालका हुनेछन्? के तिमीहरूको अझै पनि उस्तै भौतिक सम्बन्ध हुन्छ? के तिमीहरूमा अझै पनि एकअर्काप्रति स्नेह हुन्छ? जब तँ अर्को संसारमा फर्कन्छस्, तँ परिवर्तन हुनेछस्। के यो साँचो होइन र? (हो।) मानिसहरूले आफ्नो आँखाले वस्तुहरूलाई हेरेर ती असल हुन् कि खराब, वा तिनको प्रकृति कस्तो छ भनी मूल्याङ्कन गर्दा, तिनीहरू के कुरामा भर पर्छन्? तिनीहरू आफ्नै सोचमाथि भर पर्छन्। तर आफ्नो आँखाले हेरेर मात्र तिनीहरूले भौतिक संसारभन्दा पर देख्न सक्दैनन्; तिनीहरूले आत्मिक क्षेत्रभित्रका कुरा देख्न सक्दैनन्। अनि, मानिसहरूले आफ्नो मनमा के सोच्नेछन्? “यस संसारमा, मलाई जन्म दिने र हुर्काउने मानिसहरू मेरा सबैभन्दा निकट र प्रिय मानिसहरू हुन्। मलाई जन्म दिने र हुर्काउने मानिसलाई म माया पनि गर्छु। त्यसैगरी जहिले पनि, मेरो बच्चा नै मेरो सबैभन्दा निकट हुन्छ, र म सधैँ मेरो बच्चालाई नै सबैभन्दा प्रिय ठान्छु।” तिनीहरूको मानसिक परिदृश्य र क्षितिजको दायरा यति त हो; तिनीहरूको मानसिक परिदृश्य यति “फराकिलो” त छ। के यसो भन्नु मूर्खता हो कि होइन? (मूर्खता हो।) के यो आलोकाँचो व्यवहार होइन र? (यो आलोकाँचो व्यवहार हो।) अत्यन्तै आलोकाँचो! तेरा छोराछोरी रगतको नाताले मात्र यो जुनीमा तँसित सम्बन्धित छन्; विगतको जुनीमा उनीहरू तँसित कुन रूपमा सम्बन्धित थिए? उनीहरू मरेपछि कहाँ जानेछन्? उनीहरू मरेपछि, उनीहरूको शरीरले अन्तिम सास फेर्नेछ, उनीहरूको प्राण निस्केर जानेछ, र उनीहरूले तँबाट सधैँको लागि बिदा लिनेछन्। उनीहरूले तँलाई चिन्न छोड्नेछन्, र उनीहरू एक सेकेण्ड पनि बस्नेछैनन्, सिधै अर्को संसारमा फर्कनेछन्। उनीहरू त्यो अर्को संसारमा फर्केपछि, तँ रुन्छस्, उनीहरूलाई सम्झिन्छस्, र दुःख र पीडा महसुस गर्छस्, र यसो भन्छस्, “ओहो, मेरो बच्चाले छोडिगयो, मैले उसलाई फेरि कहिल्यै देख्न सक्नेछैनँ!” के मृत व्यक्तिमा कुनै चेतना हुन्छ? उनीहरूलाई तेरो बारे केही चेतना हुँदैन, उनीहरूले तँलाई अलिकति पनि सम्झिँदैनन्। आफ्नो शरीर छोडेपछि उनीहरू तुरुन्तै तेस्रो पक्ष बन्छन्, र तँसँग उनीहरूको कुनै सम्बन्ध बाँकी रहँदैन। उनीहरूले तँलाई कुन रूपमा हेर्छन्? उनीहरूले भन्छन्, “त्यो बुढी, त्यो बुढो—तिनीहरू कसको लागि रोइरहेको हो? ओहो, तिनीहरू त कुनै शरीरको लागि रुँदै छन्। मलाई त म भर्खरै त्यो शरीरबाट छुट्टिएजस्तो महसुस हुन्छ: अहिले मलाई त्यस्तो गह्रुङ्गो लाग्दैन, र ममा रोगको पीडा बाँकी छैन—म मुक्त भएको छु।” उनीहरूले महसुस गर्ने यही हो। मरेर शरीर छोडेपछि, उनीहरू अर्को संसारमा अस्तित्वमा रहिरहन्छन्, फरक भेषमा देखा पर्छन्, र तँसित उनीहरूको कुनै सम्बन्ध बाँकी हुँदैन। तँ यहाँ रुन्छस् र उनीहरूको तृष्णा गर्छस्, उनीहरूको लागि कष्ट भोग्छस्, तर उनीहरूलाई भने केही अनुभूति हुँदैन, केही पत्तो हुँदैन। धेरै वर्षपछि, भाग्य वा संयोगवश, उनीहरू तेरा सहकर्मी, वा तेरै देशका मानिस बन्न सक्छन्, वा उनीहरू तँबाट टाढा रहन सक्छन्। तिमीहरू एउटै संसारमा जिउने भए पनि, तिमीहरू दुई फरक मानिस हुनेछौ र तिमीहरूबीच कुनै सम्बन्ध हुनेछैन। विशेष परिस्थितिको कारण वा कुनै विशेष कुरा भनिएको कारण कतिपय मानिसहरूले उनीहरू अघिल्लो जुनीमा फलाना थिए भनेर चिन्न सक्लान्, तर तँलाई देख्दा उनीहरूलाई केही महसुस हुँदैन, र उनीहरूलाई देख्दा पनि तँलाई केही महसुस हुँदैन। अघिल्लो जुनीमा उनीहरू तेरो बच्चा भएका भए पनि अहिले तँलाई उनीहरूप्रति केही अनुभूति हुँदैन—तँ तेरो मृत बच्चाबारे मात्र सोच्छस्। उनीहरूलाई पनि तँप्रति केही अनुभूति हुँदैन: उनीहरूका आफ्नै आमाबुबा, आफ्नै परिवार र आफ्नै भिन्नै थर हुन्छन्—तँसित उनीहरूको कुनै सम्बन्ध हुँदैन। तर तँ अझै उनीहरूलाई सम्झिरहन्छस्—आखिर तँ के सम्झिरहेको हुन्छस्? तँ त्यो भौतिक शरीर र पहिले तँसँग रगतको नाता रहेको नाम मात्र सम्झिरहेको हुन्छस्; त्यो एउटा आकृति, अर्थात् एउटा छायाँ मात्र हो जुन तेरो सोच वा मनमा अल्झिरहन्छ—त्यसको कुनै वास्तविक मूल्य छैन। उनीहरूले पुनर्जन्म लिएका छन्, कुनै मानव वा अन्य कुनै प्राणीमा रूपान्तरित भएका छन्—तर तँसित उनीहरूको कुनै सम्बन्ध छैन। त्यसकारण, जब कतिपय आमाबुबाहरू “यदि मेरो बच्चा मर्‍यो भने, म पनि बाँचिबस्‍नेछैनँ” भनेर भन्छन्—त्यो विशुद्ध अज्ञानता मात्र हो! उनीहरूको पो आयु सकिएको हो त, तैँले चाहिँ किन जिउन छोड्‍नुपर्‍यो नि? तँ किन यस्तो गैरजिम्मेवार बोली बोल्छस्? उनीहरूको आयु सकिएको छ, परमेश्‍वरले उनीहरूको धागो छिनाल्नुभएको छ, र उनीहरूको लागि अर्को काम छ—यसमा तेरो के सरोकार? यदि तेरो लागि अर्को काम छ भने, परमेश्‍वरले तेरो धागो पनि छिनाल्नुहुनेछ; तर अहिले तेरो लागि अर्को काम नभएकोले तैँले जिइरहनुपर्छ। यदि परमेश्‍वरले तँलाई जिउँदो चाहनुहुन्छ भने, तँ मर्न सक्दैनस्। चाहे आफ्ना आमाबुबा, बच्चा, वा जीवनका अरू कुनै पनि नातेदार वा रक्तनाता भएका मानिसहरू भए पनि, तिनीहरूप्रतिको स्नेहबारे मानिसहरूमा यस्तो विचार र बुझाइ हुनुपर्छ: मानिसहरूबीच रहेको स्नेहबारे कुरा गर्दा, यदि त्यो रगतको नाता हो भने, आफ्नो जिम्मेवारी पूरा गरे पुग्छ। तर आफ्ना जिम्मेवारीहरू पूरा गर्नुबाहेक, मानिसहरूमा कुनै कुरा परिवर्तन गर्ने न त दायित्व हुन्छ न त क्षमता नै। त्यसकारण, आमाबुबाले “यदि हाम्रा छोराछोरी मरे भने, यदि हामी आमाबुबाले आफ्नै बच्चा गाड्नुपर्‍यो भने, हामी बाँचिबस्‍नेछैनौँ” भनेर भन्नु गैरजिम्मेवार कुरा हो। यदि बच्चाहरूलाई साँच्चिकै आफ्ना आमाबुबाले गाड्‍नुपरेमा, यति मात्र भन्न सकिन्छ कि यस संसारमा उनीहरूको समय यति मात्र थियो, र उनीहरूले जानैपर्ने थियो। तर उनीहरूका आमाबुबाहरू अझै यहीँ छन्, त्यसैले तिनीहरू राम्ररी जिइरहनुपर्छ। मानिसहरूले आफ्नो मानवताअनुसार, आफ्ना छोराछोरीबारे सोच्नु अवश्‍य नै सामान्य कुरा हो, तर तिनीहरूले मरेका छोराछोरी सम्झेर आफ्नो बाँकी समय खेर फाल्नु हुँदैन। त्यो मूर्खता हो। त्यसैले, यो मामला सामना गर्दा, एकातिर मानिसहरूले आफ्नो जीवनको जिम्मेवारी लिनुपर्छ, र अर्कोतिर पारिवारिक सम्बन्धहरूको पूर्ण बोध गर्नुपर्छ। मानिसहरूबीचको साँच्चिकैको सम्बन्ध देह र रगतको नातामा आधारित सम्बन्ध होइन, यो त परमेश्‍वरले सृष्टि गर्नुभएको एउटा प्राणी र अर्कोबीचको सम्बन्ध हो। यस्तो सम्बन्धमा देह र रगतको कुनै नाता हुँदैन; यो दुई स्वतन्त्र प्राणीहरूबीचको सम्बन्ध मात्र हो। यदि तैँले त्यसबारे यो कोणबाट सोचिस् भने, तेरा बच्चाहरू दुर्भाग्यवश बिरामी पर्दा वा उनीहरूको जीवन खतरामा हुँदा, आमाबुबाको रूपमा तैँले यी मामलाहरू सही रूपमा सामना गर्नुपर्छ। तेरा छोराछोरीको दुर्भाग्य वा मृत्युको कारण, तैँले आफूसँग बाँकी रहेको समय, आफूले लिनुपर्ने मार्ग, वा आफूले पूरा गर्नुपर्ने जिम्मेवारी र दायित्वहरू त्याग्नु हुँदैन—तैँले सही तरिकाले यो मामला सामना गर्नुपर्छ। यदि तँसित सही सोच र दृष्टिकोणहरू छन् र तैँले यी कुराहरू छर्लङ्गै बुझ्छस् भने, तैँले निराशा, दुःख, र तृष्णालाई चाँडै जित्नेछस्। तर तैँले यी कुराहरू छर्लङ्गै बुझ्न सकिनस् भने के हुन्छ? त्यसले तँलाई बाँकी जीवनभर, अर्थात् तँ मर्ने दिनसम्‍मै झस्काइरहनेछ। तथापि, यदि तैँले त्यो परिस्थिति छर्लङ्गै बुझ्न सक्छस् भने, तेरो जीवनको त्यो अवधि सीमित हुनेछ। त्यो सधैँभरि चलिरहनेछैन, न त त्यसले तेरो जीवनको पछिल्लो भागसम्म पिछा नै गर्नेछ। यदि तैँले त्यसलाई छर्लङ्गै बुझ्न सक्छस् भने, तैँले त्यसको एउटा अंश त्याग्न सक्छस्, जुन तेरो लागि राम्रो कुरा हो। तर यदि तैँले तेरा बच्चाहरूसँगको पारिवारिक नातालाई छर्लङ्गै बुझ्न सकिनस् भने, तैँले त्याग्न सक्नेछैनस्, र त्यो तेरो लागि क्रूर मामला हुनेछ। आफ्ना बच्चा बित्दा कुनै पनि आमाबुबा भावुक नहुने हुँदैन। कुनै पनि आमाबुबाले आफ्नो बच्चा गाड्नुपर्दा, वा आफ्नो बच्चा कुनै नराम्रो परिस्थितिमा परेको देख्दा, तिनीहरू बाँकी जीवन उनीहरूबारे सोच्दै र चिन्ता लिँदै बिताउँछन्, र पीडामा डुब्छन्। यसबाट कोही पनि उम्कन सक्दैन: यो प्राणमा लाग्ने घाउ र नमेटिने दाग हो। दैहिकतामा जिउँदा मानिसहरूलाई यो भावनात्मक सम्बन्ध त्याग्न सजिलो हुँदैन, त्यसैले तिनीहरू यो दुःख भोग्छन्। तर यदि तैँले छोराछोरीसँगको यो भावनात्मक सम्बन्धलाई छर्लङ्गै बुझ्न सकिस् भने, त्यसको गम्भीरता निकै कम हुनेछ। अनि अवश्य नै, तैँले निकै कम दुःख भोग्नेछस्; बिलकुलै दुःख नभोग्नु त असम्भव छ, तर तेरो दुःख धेरै मात्रामा घट्नेछ। तैँले यसलाई छर्लङ्गै बुझ्न सकिनस् भने, यो मामलाले तँलाई क्रूर प्रभाव पार्नेछ। तर बुझ्न सकिस् भने, त्यो भावनात्मक आघात पुगेको विशेष अनुभव हुनेछ, र त्यसले तँलाई जीवन, पारिवारिक नाता, र मानवताबारे गहन बुझाइ र बोध प्रदान गर्नेछ, र तेरो जीवन अनुभव समृद्ध पार्नेछ। तर अवश्य नै, यो खास समृद्धि कसैले पनि राख्न वा सामना गर्न नचाहने कुरा हो। यसको सामना कोही गर्न चाहँदैन, तर यदि यो मामला उत्पन्न भयो भने, तैँले यसलाई सही ढङ्गले सामना गर्नुपर्छ। आफूमाथि क्रूरता आइपर्न नदिनको लागि, तैँले तेरो पहिलेको परम्परागत, सडेको र गलत सोच र दृष्टिकोणहरू त्याग्नुपर्छ। तैँले आफ्नो भावनात्मक र रक्त सम्बन्धलाई सही तरिकाले सामना गर्नुपर्छ, र आफ्ना बच्चाको मृत्युलाई सही रूपमा हेर्नुपर्छ। यो कुरा साँच्चिकै बोध गरेपछि, तैँले यसलाई पूर्णतया त्याग्न सक्छस्, र यो मामलाले तँलाई सताउन छोड्नेछ। तैँले मेरो कुरा बुझिस्, हैन? (हजुर, बुझेँ।)

कतिपय मानिसहरू भन्छन्, “छोराछोरी भनेका आमाबुबाले परमेश्‍वरबाट प्राप्त गरेका गहना हुन्, त्यसैले तिनीहरू आमाबुबाका निजी सम्पत्तिसरह हुन्।” के यो भनाइ सही हो? (अहँ, होइन।) यो सुनेर कतिपय आमाबुबाले यसो भन्छन्, “यो सही भनाइ हो। अरू बाहिरी कुराहरू हाम्रो होइन, हाम्रा भनेका त छोराछोरी मात्र छन्, जो हाम्रो आफ्नै देह र रगत हुन्। हाम्रो लागि तिनीहरू नै सबैभन्दा प्रिय हुन्।” के यो भनाइ सही हो? (होइन।) यसमा के कुरा गलत छ? तिमीहरू आफ्नो तर्क सुनाओ त। के छोराछोरीलाई आफ्नो निजी सम्पत्ति ठान्नु उचित हो? (अहँ, यो उचित होइन।) यो किन उचित होइन? (किनभने निजी सम्पत्ति आफ्नै हुन्छ र अरूको हुँदैन। तर छोराछोरी र आमाबुबाबीचको सम्बन्ध वास्तवमा दैहिक सम्बन्ध मात्र हो, त्यो भन्दा बढी अरू केही होइन। मानव जीवन परमेश्‍वरबाट आउँछ, यो परमेश्‍वरले दिनुभएको सास हो। यदि कसैले छोराछोरीलाई जीवन दिएको छु भन्‍ने विश्‍वास गर्छ भने, उसको दृष्टिकोण र अवस्था दुवै गलत छन्, र उसले परमेश्‍वरको सार्वभौमिकता र बन्दोबस्तमा पनि बिलकुलै विश्‍वास गर्दैन।) के यो अवस्था यही होइन र? परमेश्‍वरको नजरमा, भौतिक सम्बन्धलाई छोडेर, छोराछोरी र आमाबुबाको जीवन स्वतन्त्र हुन्छ। तिनीहरू एकअर्काको स्वामित्वमा हुँदैनन्, र तिनीहरूको दर्जायुक्त सम्बन्ध हुँदैन। अनि अवश्य नै, तिनीहरूको स्वामित्व राख्ने वा स्वामित्वमा हुने सम्बन्ध पनि निश्‍चय नै हुँदैन। तिनीहरूको जीवन परमेश्‍वरबाट आउँछन्, र परमेश्‍वर तिनीहरूको नियतिमाथिको सार्वभौम हुनुहुन्छ। छोराछोरी आमाबुबाबाट जन्मने, आमाबुबाहरू छोराछोरीभन्दा पाको उमेरका हुने, र छोराछोरी आमाबुबाभन्दा कम उमेरका हुने मात्र हो; तर यो सम्बन्ध, र यो सतही घटना-प्रक्रियाको आधारमा, छोराछोरी आमाबुबाका सामान र निजी सम्पत्ति हुन् भनेर मानिसहरू विश्‍वास गर्छन्। यो त मामलालाई जडसम्‍मै पुगेर हेर्नु होइन, सतही तह, दैहिकता र आफ्नो स्नेहमा आधारित भएर सोच्नु मात्र हो। त्यसकारण, यो सोच्ने शैली आफैमा गलत छ, र यो दृष्टिकोण सही छैन। के यो यस्तै होइन र? (हो।) छोराछोरी आमाबुबाका सामान वा निजी सम्पत्ति नभई स्वतन्त्र मानिसहरू हुन्, त्यसैले छोराछोरी ठूला भएपछि उनीहरूप्रति आमाबुबाका अपेक्षाहरू जस्तोसुकै भए पनि, ती अपेक्षाहरू विचारहरूको रूपमा तिनीहरूको मनमस्तिष्कमै रहनुपर्छ—तिनलाई वास्तविकता बनाउन सकिँदैन। वयस्क छोराछोरीप्रति आमाबुबामा अपेक्षाहरू स्वतः आउने भए पनि, तिनीहरूले ती अपेक्षा साकार पार्ने कोसिस गर्नु हुँदैन, र ती अपेक्षा प्रयोग गरेर आफ्ना वाचाहरू पूरा गर्ने वा ती अपेक्षाको लागि कुनै त्याग गर्ने वा मूल्य चुकाउने गर्नु हुँदैन। त्यसोभए, आमाबुबाले के गर्नुपर्छ त? वयस्क छोराछोरीले आत्मनिर्भर जीवन र बाँच्ने क्षमता प्राप्त गरेपछि, तिनीहरूले उनीहरूलाई जान दिनुपर्छ। उनीहरूलाई जान दिनु मात्र उनीहरूलाई सम्मान देखाउने र उनीहरूप्रतिको जिम्मेवारी लिने एउटै साँचो तरिका हो। छोराछोरीलाई सधैँ हेप्नु, नियन्त्रण गर्नु, वा उनीहरूको जीवन र अस्तित्वमा सधैँ हस्तक्षेप वा संलग्नता जनाउन चाहनु भनेको आमाबुबाको अज्ञानी र समझहीन व्यवहार हो, र यो आलोकाँचो तरिकाले काम गर्नु हो। छोराछोरीप्रति आमाबुबाका अपेक्षाहरू जति नै उच्च भए पनि, ती अपेक्षाले केही परिवर्तन ल्याउन सक्दैनन् र ती वास्तविकता बन्न सम्भवै छैन। त्यसकारण, यदि आमाबुबाहरू बुद्धिमान्‌ छन् भने, तिनीहरूले यी सबै व्यावहारिक वा अव्यावहारिक अपेक्षाहरू त्याग्नुपर्छ, र छोराछोरीसँगको सम्बन्ध सम्हाल्ने र वयस्क छोराछोरीका हरकदम वा उनीहरूलाई आइपरेका घटनाहरू हेर्ने सही दृष्टिकोण र अडान धारण गर्नुपर्छ। यही नै सिद्धान्त हो। के यो उचित छ? (हजुर, उचित छ।) यदि तैँले यो कुरा हासिल गर्न सक्छस् भने, यसले तैँले यी सत्यताहरू स्विकार्छस् भन्‍ने कुरा प्रमाणित गर्छ। यदि सक्दैनस् भने र तँ आफ्नै तरिकाले काम गर्ने जिद्दी गर्छस्, र परिवारको स्नेह सबैभन्दा ठूलो र सबैभन्दा महत्त्वपूर्ण कुरा हो र यो संसारको सबैभन्दा सार्थक कुरा हो भन्‍ने सोच्छस्, र आफ्ना छोराछोरीको भाग्य नियन्त्रण गर्न र उनीहरूको नियति आफ्नो हातमा लिन सक्छुझैँ गर्छस् भने, कोसिस गरिहेर्—अनि अन्तिम परिणाम के हुनेछ त्यो हेर्। भन्‍नै पर्दैन, यो दुःखलाग्दो हार नै हुनेछ र कुनै राम्रो परिणाम आउनेवाला छैन।

आफ्‍ना छोराछोरीले आमाबाबुप्रतिको धर्म निभाउनेछन् भन्‍ने आमाबुबाका अपेक्षा

वयस्क छोराछोरीप्रति यी अपेक्षाहरू राख्नुको अलावा, आमाबुबाले छोराछोरीको लागि एउटा मापदण्ड पनि बनाएका हुन्छन्, जुन संसारका सबै आमाबुबाहरूसँग मिल्छ, र त्यो के हो भने, तिनीहरू आफ्ना छोराछोरीहरूले कर्तव्यनिष्ठ भएर आमाबुबाप्रति राम्रो व्यवहार गर्न सकून् भन्‍ने आशा गर्छन्। अनि अवश्य नै, केही विशेष जनजातीय समूह र क्षेत्रमा आफ्ना छोराछोरीप्रति अझै बढी विशिष्ट प्रकृतिका मापदण्डहरू हुन्छन्। उदाहरणको लागि, आफ्ना आमाबुबाप्रति कर्तव्यनिष्ठ हुनुको अलावा, छोराछोरीले आमाबुबालाई मृत्युपर्यन्त रेखदेख गर्नु र तिनीहरूको दाहसंस्कारको बन्दोबस्त गर्नु, र वयस्क भएपछि आमाबुबासँग बसेर आमाबुबाको जीविकाको जिम्मेवारी लिनु पनि आवश्यक हुन्छ। यो सन्तानप्रतिका आमाबुबाका अपेक्षाहरूको अन्तिम पक्ष हो, र यसबारे अर्थात् आफ्ना छोराछोरीहरू कर्तव्यनिष्ठ बनून् र बुढेसकालमा आफ्नो रेखदेख गरून् भन्‍ने मापदण्डबारे अब हामी छलफल गर्नेछौँ। के आमाबुबाले छोराछोरी जन्माउनुको मूल आशय, साथै छोराछोरीको लागि आधारभूत मापदण्ड यही होइन र? (हजुर, हो।) आफ्ना छोराछोरी सानै हुँदा र उनीहरूले कुरा नबुझ्ने बेलामा आमाबुबाले उनीहरूलाई सोध्छन्: “तिमी ठूलो भएर पैसा कमाएपछि तिमीले त्यो पैसा कसको लागि खर्च गर्नेछौ? के तिमीले आमा र बुबाको लागि खर्च गर्नेछौ?” “गर्नेछु।” “बुबापट्टिका बाजेबजूको लागि खर्च गर्नेछौ?” “गर्नेछु।” “आमापट्टिका बाजेबजूको लागि खर्च गर्नेछौ?” “गर्नेछु।” एउटा बच्चाले जम्मा कति पैसा कमाउन सक्छ र? उसले आफ्ना आमाबुबालाई, दुवैतिरका बाजेबजूलाई, र टाढाका नातेदारलाई समेत हेर्नुपर्छ। ल भन् त, के यो बच्चाको लागि ठूलो बोझ होइन र, के ऊ अभागी होइन र? (हो।) उसले बच्‍चाले झैँ निर्दोष र भोलाभाला तरिकाले बोल्ने भए पनि र तिनीहरूले के भनिरहेको हो भनेर उसलाई थाहा नहुने भए पनि, यसले केही निश्‍चित वास्तविकता प्रतिबिम्बित गर्छ, र त्यो के हो भने आमाबुबाले एउटा उद्देश्य लिएर छोराछोरी हुर्काउँछन्, र त्यो उद्देश्य न त विशुद्ध हुन्छ न त सरल नै। छोराछोरी निकै साना हुँदा नै आमाबुबाले मागहरू तय गर्न थाल्छन् र तिनीहरूले उनीहरूलाई सधैँ जाँचिरहेका हुन्छन्, र यस्ता प्रश्‍नहरू सोध्छन्: “के तिमीले ठूलो भएपछि आमा र बालाई हेर्नेछौ?” “हेर्नेछु।” “के तिमीले बुबापट्टिका बाजेबजूलाई हेर्नेछौ?” “हेर्नेछु।” “के तिमीले आमापट्टिका बाजेबजूलाई हेर्नेछौ?” “हेर्नेछु।” “तिमीलाई सबैभन्दा बढी को मनपर्छ?” “मलाई सबैभन्दा बढी आमा मनपर्छ।” त्यसपछि बुबा ईर्ष्यालु बन्छ, र सोध्छ, “अनि बुबालाई?” “मलाई सबैभन्दा बढी बुबा मनपर्छ।” आमाले ईर्ष्या गर्दै सोध्छे, “तिमीलाई सबैभन्दा बढी को मनपर्छ?” “आमा र बुबा।” त्यसपछि आमाबुबा दुवै सन्तुष्ट हुन्छन्। तिनीहरू आफ्ना छोराछोरीले भर्खरै बोल्न सिकेदेखि नै कर्तव्यनिष्ठ बनून् भनेर लागिपर्छन्, र छोराछोरी ठूला भएपछि उनीहरूले आफूलाई राम्रो व्यवहार गरून् भन्‍ने आशा गर्छन्। यी साना छोराछोरीले आफ्नो कुरा प्रस्ट रूपमा व्यक्त गर्न नसक्ने र धेरै नबुझ्ने भए पनि, आमाबुबाहरू छोराछोरीको जवाफमा एउटा प्रतिज्ञा सुन्न चाहन्छन्। साथसाथै, तिनीहरू छोराछोरीमा आफ्नो भविष्य पनि देख्न चाहन्छन् र आफूले हुर्काइरहेका छोराछोरी कृतघ्न हुनेछैनन्, बरु कर्तव्यनिष्ठ भएर तिनीहरूको जिम्मेवारी लिनेछन् भन्‍ने आशा गर्छन्, र आफू उनीहरूमाथि भर पर्न सक्ने र उनीहरूले आफूलाई बुढेसकालमा साथ दिनेछन् भनी अझै बढी आशा गर्छन्। छोराछोरी सानै हुँदादेखि तिनीहरूले यी प्रश्‍नहरू सोध्दै आएका भए पनि, यी सरल प्रश्‍नहरू होइनन्। यी त पूर्णतया आमाबुबाको हृदयको गहिराइबाट उब्जिने अपेक्षा र आशाहरू हुन्, र एकदमै वास्तविक अपेक्षा र आशाहरू हुन्। त्यसैले, छोराछोरीले विभिन्‍न कुराबारे बुझाइ प्राप्त गर्न थाल्नेबित्तिकै आमाबुबाको आशा यो हुन्छ कि छोराछोरीले आमाबुबा बिरामी हुँदा वास्ता देखाउन सकून्, ओछ्यानमा तिनीहरूको छेउमै बसून्, र तिनीहरूको हेरचाह गरून्, र तिनीहरूलाई पानी हालिदिने काम मात्र भए पनि त्यो गरिदिऊन्। छोराछोरीले धेरै गर्न नसके पनि, आर्थिक र बढी व्यावहारिक सहयोग गर्न नसके पनि, कम्तीमा उनीहरूले यतिसम्मको सन्तानीय भक्तिचाहिँ देखाउनैपर्छ। छोराछोरी सानै हुँदा नै, आमाबुबा यो सन्तानीय भक्ति हेर्न र बारम्बार त्यो पुष्टि गर्न चाहन्छन्। उदाहरणको लागि, आमाबुबाहरू सन्चो नहुँदा वा कामले थाकेको हुँदा, तिनीहरू आफ्नो लागि छोराछोरीले पिउने कुरा ल्याइदिन, जुत्ता ल्याइदिन, कपडा धोइदिन, वा अम्लेट र भात मात्रै भए पनि, सामान्य खाना बनाउन जान्दछन् जान्दैनन्, वा उनीहरूले “तपाईं थाक्नुभएको छ हो? हो भने, म तपाईंलाई केही खानेकुरा बनाइदिन्छु” भनेर भन्छन् भन्दैनन् भनी नियाल्छन्। कतिपय आमाबुबाहरू छुट्टीको समयमा बाहिर निस्कन्छन् र जानाजान खाना खाने समयमा खान बनाउन फर्कँदैनन्, र यसमार्फत तिनीहरू आफ्ना छोराछोरी हुर्केर बुझ्ने भएका छन् छैनन्, आफ्नो लागि खाना बनाउन जान्दछन् जान्दैनन्, कर्तव्यनिष्ठ र विचारशील हुन जान्दछन् जान्दैनन्, र आमाबुबाका कठिनाइहरू बुझ्न सक्छन् सक्दैनन् वा उनीहरू हृदयहीन कृतघ्न मान्छे पो भएका छन् कि, र तिनीहरूले उनीहरूलाई व्यर्थै पो हुर्काए कि भनेर हेर्न चाहन्छन्। छोराछोरी हुर्किरहेका बेला, र वयस्कतामा हुँदासमेत, आमाबुबाहरूले उनीहरूलाई निरन्तर परीक्षण गरिरहेका र यो मामला बुझ्न खोजिरहेका हुन्छन्, र सँगसँगै, तिनीहरूले निरन्तर छोराछोरीमाथि मापदण्डहरू पनि थोपरिरहेका हुन्छन्, “तिमीहरू यस्ता हृदयहीन कृतघ्न मान्छे बन्नु हुँदैन। तिम्रा आमाबुबा, हामीले तिमीलाई किन हुर्कायौँ? त्यो हामी वृद्धावस्थामा हुँदा तिमीले हाम्रो हेरचाह गर्नेछौ भनेर हो। के हामीले तिमीलाई व्यर्थै हुर्काएका हौँ र? तिमीले हाम्रो अवज्ञा गर्नु हुँदैन। तिमीलाई हुर्काउनु हाम्रो लागि सजिलो थिएन। धेरै मेहनत गर्नुपर्‍यो। विचारशील भएर, तिमीले यी कुराहरू बुझ्नुपर्छ।” विशेष गरी त्यो विद्रोही चरण भनिने, किशोरावस्थादेखि वयस्कतासम्मको सङ्क्रमणकालीन बेलामा, कतिपय छोराछोरी त्यति धेरै समझदार वा सूक्ष्मदर्शी हुँदैनन्, र उनीहरूले प्राय: आमाबुबाको अवज्ञा गर्ने र समस्या निम्त्याउने गर्छन्। अनि, आमाबुबाहरू रुन्छन्, रिसको झोक देखाउँछन्, र यसो भन्दै गनगन गर्छन्, “तिमी सानो छँदा हामीले कति दुःखले तिम्रो हेरचाह गर्‍यौँ, त्यो तिमीलाई थाहै छैन! तिमी ठूलो भएर यस्तो हुन्छौ भन्‍ने सोच्याथेनौँ, तिमी कति पनि कर्तव्यनिष्ठ हुँदैनौ, र घरायसी काम र हाम्रा कठिनाइको बोझ उठाउन वास्तै गर्दैनौ भन्‍ने अपेक्षा गर्‍याथेनौँ। यो सबै गर्न हामीलाई कति गाह्रो हुन्छ, तिमीलाई थाहै छैन। तिमी कर्तव्यनिष्ठ छैनौ, बरु अटेरी छौ, तिमी असल व्यक्ति होइनौ!” छोराछोरी अटेरी भएकाले वा उनीहरूले आफ्नो पढाइ वा दैनिक जीवनमा विद्रोही व्यवहार देखाएकाले उनीहरूसित रिसाउनुबाहेक, आमाबुबाको रिसको अर्को कारण तिनीहरूले आफ्नो भविष्य छोराछोरीमा देख्न नसक्‍नु, वा भविष्यमा छोराछोरी कर्तव्यनिष्ठ नहोलान्, आमाबुबाप्रति विचारशील हुने र दुःख महसुस गर्ने नगर्लान्, र आमाबुबालाई हृदयमा नराख्‍लान्, वा ठ्याक्‍कै भन्दा, उनीहरू आमाबुबाप्रति कर्तव्यनिष्ठ हुन नजान्लान् भन्‍ने बुझाइ हुनु हो। त्यसैले, आमाबुबाको नजरमा, तिनीहरूले यस्ता छोराछोरीमा आशा राख्न सक्दैनन्: उनीहरू कृतघ्न वा अटेरी हुन सक्छन्, र आमाबुबाको मन टुटेको छ, तिनीहरूलाई छोराछोरीको निम्ति आफूले गरेका लगानी र खर्चहरू व्यर्थ भए, तिनीहरूले घाटाको सम्झौता गरे, त्यसो गर्नु सार्थक थिएन भन्‍ने अनुभूति हुन्छ, र तिनीहरू पछुताउँछन्, र दुःख, हैरान र पीडामा परेको महसुस गर्छन्। तर तिनीहरूले आफूले खर्चेको कुरा फिर्ता पाउन सक्दैनन्, र तिनीहरूले जति धेरै फिर्ता पाउन सक्दैनन्, त्यति नै धेरै पछुतो महसुस गर्छन्, र त्यति नै धेरै छोराछोरी कर्तव्यनिष्ठ बनून् भन्‍ने मापदण्ड थोपर्न चाहन्छन्, र यसो भन्छन्, “के तिमी अलि कर्तव्यनिष्ठ हुन सक्दैनौ? के तिमी अलि समझदार हुन सक्दैनौ? के तिमी ठूलो भएपछि हामीले भर पर्ने हुन सक्दैनौ?” उदाहरणको लागि, मानौँ आमाबुबालाई पैसाको खाँचो छ, र तिनीहरू त्यसबारे मौन रहन्छन्, तर छोराछोरीले तिनीहरूको लागि त्यो पैसा ल्याइदिन्छन्। मानौँ आमाबुबाले मासु वा कुनै स्वादिष्ट र पोसिलो चिज खाने इच्छा गर्छन् र तिनीहरू त्यसबारे केही बोल्दैनन्, तर छोराछोरीले तिनीहरूलाई त्यस्ता खाना ल्याइदिन्छन्। ती छोराछोरी आमाबुबाप्रति अत्यन्तै विचारशील हुन्छन्—र काममा जति व्यस्त भए पनि वा परिवारका जति ठूला बोझहरू भए पनि—उनीहरू सधैँ आमाबुबालाई मनमा राखिरहन्छन्। अनि, आमाबुबाले सोच्नेछन्, “आहा, मेरा छोराछोरी भरयोग्य छन्, उनीहरू अन्ततः ठूला भएका छन्, उनीहरूलाई हुर्काउन खर्चेको सबै ऊर्जा सार्थक भयो, उनीहरूमाथि खर्चेको पैसा सार्थक भयो, हामीले हाम्रो लगानीको प्रतिफल देख्‍न पाएका छौँ।” तर छोराछोरीले केही कुरा आमाबुबाका अपेक्षाभन्दा अलि कम गरेमा, तिनीहरूले उनीहरू कति कर्तव्यनिष्ठ छन् भन्‍ने आधारमा मूल्याङ्कन गर्दै उनीहरू कर्तव्यनिष्ठ, भरोसायोग्य, र कृतज्ञ छैनन्, र उनीहरूलाई व्यर्थैमा हुर्काइएछ भन्‍ने निर्क्योलमा पुग्छन्।

कतिपय आमाबुबाहरू यस्ता पनि हुन्छन् जो बेलाबेलामा काममा व्यस्त हुन्छन् वा यताउता दौडिरहेका हुन्छन्, र तिनीहरू अलि ढिला घर पुग्दा छोराछोरीले खाना त बनाएका हुन्छन् तर तिनीहरूको लागि केही उबारिएको हुँदैन। यी बच्चाहरू अझै त्यो उमेरमा पुगेका हुँदैनन्, उनीहरूमा यसबारे सोच्ने वा यसो गर्ने बानी नहुन सक्छ, वा कतिपय मानिसहरूमा त त्यो मानवता नै नहुन सक्छ, र उनीहरू अरूको बारेमा सोचविचार वा वास्ता गर्न नसक्‍ने हुन सक्छन्। उनीहरू आमाबुबाबाट प्रभावित भएका पनि हुन सक्छन्, वा उनीहरूको मानवता अन्तर्निहित रूपमै स्वार्थी हुन सक्छ, त्यसकारण उनीहरू खाना पकाएर आमाबुबाको लागि केही नराखी आफै खान्छन् वा तिनीहरूको लागि थप केही पकाउँदैनन्। घर आएर यो देख्दा, आमाबुबाको मन अमिलो हुन्छ र तिनीहरू उदास हुन्छन्। तिनीहरू के कुराले उदास भएका हुन्? तिनीहरू आफ्ना छोराछोरी न त कर्तव्यनिष्ठ न त समझदार नै छन् भन्‍ने सोच्छन्। विशेषगरी एकल आमाहरू आफ्ना छोराछोरीले यस्तो व्यवहार गरेको देख्दा झनै बढी उदास हुन्छन्। तिनीहरू रुन र चिच्च्याउन थाल्छन्, “तिमीलाई के लाग्छ, के तिमीलाई यतिका वर्ष हुर्काउनु मलाई सजिलो थियो जस्तो लाग्छ? तिम्रो बुबा भने पनि आमा भने पनि दुवै मै थिएँ, र यतिका समय मैले तिमीलाई हुर्काएँ। मैले यति परिश्रम गर्छु, अनि म घर आउँदा तिमी मेरो लागि खानासमेत बनाउँदैनौ। एक कचौरा भातै भए पनि, र त्यो तातै नभए पनि, त्यो तिम्रो मायाको भाव त हुन्थ्यो। तिमीले यो उमेरमा पनि यो कुरा कसरी बुझ्न नसकेको?” उनीहरूले कुरा बुझ्दैनन् र उचित व्यवहार गर्दैनन्, तर यदि तँसित उनीहरूप्रति यस्तो अपेक्षा हुन्थेन भने, के तँलाई यति रिस उठ्नेथ्यो? के तैँले यो कुरालाई यति गम्भीर रूपमा लिनेथिस्? के तैँले यसलाई सन्तानीय भक्तिको मापदण्ड ठान्‍नेथिस्? यदि उनीहरूले तेरो लागि खाना पकाउन सक्दैनन् भने, तँ आफैले पकाउन सक्छस्। यदि उनीहरू नभएका भए पनि तँ अझै जिइरहनु पर्थेन र? यदि उनीहरू तँप्रति कर्तव्यनिष्ठ छैनन् भने, तैँले उनीहरूलाई नजन्माएको भए हुँदैनथ्यो र? यदि उनीहरूले जिन्दगीभर तँलाई प्रिय ठान्न र तेरो रेखदेख गर्न साँच्चिकै कहिल्यै सिक्दैनन् भने, तैँले के गर्नुपर्छ? के तैँले यो मामला सही ढङ्गले सम्हाल्नुपर्छ कि त्यसबारे रिसाउने, उदास हुने, र पछुताउने, र सधैँ उनीहरूसँग रडाको गर्ने गर्नुपर्छ? के गर्दा सही हुन्छ? (यो मामला सही ढङ्गले सम्हाल्दा।) समग्रमा, अझै पनि तँलाई के गर्ने भन्‍ने थाहा हुँदैन। अनि, अन्त्यमा, तैँले मानिसहरूलाई यति मात्र भन्छस्, “छोराछोरी नजन्माऊ। आफूले जन्माएका प्रत्येक छोराछोरीको लागि तिमी पछुताउँछौ। छोराछोरी पाएर वा हुर्काएर पनि केही राम्रो हुँदैन। हुर्केपछि, उनीहरू हृदयहीन कृतघ्न मान्छे नै बन्‍ने हुन्! बरु आफूप्रति राम्रो व्यवहार गर्नु र कसैमा आशा नराख्नु नै बेस हो। कोही पनि भरयोग्य हुँदैन! सबैले छोराछोरीमाथि भर पर्न सकिन्छ भन्छन्, तर तिमीचाहिँ केमा भर पर्न सक्छौ? बरु उनीहरू तिमीमाथि भर पर्न सक्छन्। तिमीले उनीहरूलाई सयौँ तरिकाले राम्रो गर्छौ, तर बदलामा, उनीहरूले तिमीप्रति अलिअलि राम्रो व्यवहार गर्नु नै ठूलो दया हो, र त्यो तिमीलाई राम्रो गर्नुसरह हो भन्‍ने सोच्छन्।” के यो भनाइ गलत होइन र? के यो समाजमा हुने एक प्रकारको राय, र एक प्रकारको सोच र दृष्टिकोण होइन र? (हजुर, हो।) “सबैले भन्छन्, छोराछोरी हेरविचार गरे, बुढेसकालमा भरणपोषण पाउन मद्दत मिल्छ। तर उनीहरूलाई एक छाक पकाउन लाउनु त सजिलो छैन, बुढेसकालमा भरणपोषण गर्लान् भनेर के भन्‍ने? यस्तो कुराको भर नपर!” यो कस्तो भनाइ हो? के यो गनगन मात्र होइन र? (हजुर, हो।) यो गनगन कसरी उत्पन्न हुन्छ? के यो छोराछोरीप्रति आमाबुबाका अपेक्षाहरू अति उच्च भएर होइन र? तिनीहरूसित उनीहरूप्रतिका मानक र मापदण्डहरू हुन्छन्, र तिनीहरू उनीहरूलाई ठूलो भएपछि कर्तव्यनिष्ठ र विचारशील हुन, आफूले भनेको हरेक शब्दप्रति आज्ञाकारी बन्‍न, कर्तव्यनिष्ठ हुन आवश्यक पर्ने कुराहरू गर्न र छोराछोरीले गर्नुपर्ने कुराहरू गर्न माग गर्छन्। तैँले यी माग र मानकहरू राखेपछि, तेरा छोराछोरीले जे-जति गरे पनि यी कुराहरू पूरा गर्न असम्भव हुन्छ, अनि तँ पूरै गनगन गरिरहनेछस्, र तँसित गुनासोको चाङ हुनेछ। छोराछोरीले जे गरे पनि, तैँले उनीहरूलाई जन्माएकोमा पछुताउनेछस्, र लाभभन्दा क्षति ठूलो भएको र लगानी फिर्ता नआएको अनुभूति गर्नेछस्। के यो यस्तै भएको होइन र? (हो।) के यो छोराछोरी हुर्काउनुमा तेरो उद्देश्य गलत भएर भएको होइन र? (हो।) के यस्ता परिणामहरू निम्त्याउनु सही हो कि गलत हो? (गलत हो।) यस्ता परिणामहरू निम्त्याउनु गलत हो, र छोराछोरी हुर्काउनुमा तेरो सुरुकै लक्ष्य पनि गलत थियो भन्‍ने कुरा प्रस्टै छ। सन्तान हुर्काउनु भनेको मानवको नैसर्गिक प्रवृत्ति हो, र यो मानिसहरूको जिम्मेवारी र दायित्व पनि हो। आमाबुबाले आफ्ना छोराछोरीलाई आमाबुबाप्रतिको धर्म निभाउन माग गर्नु हुँदैन, न त तिनीहरूले बुढेसकालमा आफूलाई सहारा दिने कोही होस् भनेर मात्रै छोराछोरी जन्माउनु हुन्छ। छोराछोरी हुर्काउनुमा मानिसहरूको लक्ष्य नै अनुचित हुन्छ, त्यसैले जब तिनीहरूका छोराछोरीले आमाबुबाप्रतिको धर्म निभाउँदैनन्, तब तिनीहरूले “जे गरे पनि, सन्तान चाहिँ नजन्माउनू” जस्ता हास्यास्पद कुराहरू भन्नेछन्। लक्ष्य अशुद्ध हुने हुनाले, तिनीहरूले विकास गर्ने सोच र दृष्टिकोणहरू पनि गलत हुन्छन्। त्यसैले, के तिनलाई सच्याउनु र त्याग्नु आवश्यक छैन र? (छ।) तिनलाई कसरी सच्याइनु र त्यागिनुपर्छ? कस्तो प्रकारको लक्ष्य शुद्ध हुन्छ? कस्तो प्रकारको सोच र दृष्टिकोण सही हो? अर्को शब्दमा भन्दा, आफ्ना छोराछोरीसँगको सम्बन्धलाई सम्हाल्ने सही तरिका के हो? सर्वप्रथम, सन्तान हुर्काउनु तेरो आफ्नै रोजाइ हो: तैँले इच्छापूर्वक तिनीहरूलाई संसारमा ल्याइस् र हुर्काइस्, र जन्मनुमा तिनीहरूको कुनै भूमिका थिएन। परमेश्‍वरले मानिसहरूलाई सन्तान उत्पादन गर्न दिनुभएको जिम्मेवारीबाहेक, र परमेश्‍वरको नियोजनबाहेक, जो आमाबुबा हुन्, तिनीहरूको व्यक्तिपरक कारण र सुरुवाती बिन्दु भनेको तिनीहरू आफ्ना छोराछोरी जन्माउन इच्छुक छन् भन्‍ने हो। तँ छोराछोरी जन्माउन इच्छुक भएपछि, तैँले तिनीहरूलाई वयस्कावस्थासम्म हुर्काउनुपर्छ, र आत्मनिर्भर भएर जिउन सक्षम बनाउनुपर्छ। तैँले तिनीहरूलाई हुर्काएर पहिले नै धेरै कुरा प्राप्त गरिसकेको र धेरै लाभ उठाइसकेको छस्। सबैभन्दा पहिले, तैँले आफ्ना छोराछोरीसँगै बसेर आनन्दमय समय बिताएको छस्, र तैँले तिनीहरूलाई हुर्काउने प्रक्रियाको पनि आनन्द लिएको छस्। यो प्रक्रियामा आनन्द र कष्ट दुवै भए पनि, बढीजसो तैँले आफ्ना छोराछोरीलाई साथ दिँदा र तिनीहरूको साथ पाउँदाको खुसी अनुभव गरिस्। यो जीवनको अनुभव गर्ने प्रक्रिया पनि हो। तैँले यी कुराहरूको आनन्द उठाएको छस्, र तैँले आफ्ना छोराछोरीबाट धेरै कुरा पहिल्यै प्राप्त गरिसकेको छस्, होइन र? छोराछोरीले आफ्ना आमाबुबालाई खुसी र साथ दिन्छन्, र आमाबुबाले आफ्ना छोराछोरीलाई हुर्काउनमा चुकाएको मूल्य र खर्च गरेको समय र ऊर्जामार्फत यी कलिला जीवनहरू बिस्तारै वयस्क हुँदै गएको हेर्न पाउँछन्। केही पनि थाहा नभएका कलिला जीवनका रूपमा सुरु भएर, तिनीहरूका छोराछोरीले बिस्तारै सोच्न सिक्छन्, बोल्न सिक्छन्, शब्दहरू जोड्ने क्षमता, विभिन्‍न प्रकारका ज्ञान सिक्ने र छुट्याउने क्षमता, साथै तिनीहरूसँग कुराकानी र सञ्चार गर्ने र समान दृष्टिकोणबाट मामिलाहरू हेर्ने क्षमता प्राप्त गर्छन्। आमाबुबाका लागि, यो प्रक्रियाबाट गुज्रनु सबैभन्दा खुसीको कुरा हो, र यसलाई अन्य कुनै घटना वा व्यक्तिले प्रतिस्थापन गर्न सक्दैन। आमाबुबाले आफ्ना छोराछोरीलाई हुर्काउने क्रममा तिनीहरूबाट धेरै आनन्द र बुझाइ प्राप्त गरिसकेका हुन्छन्, जुन तिनीहरूका लागि ठूलो सान्त्वना र प्राप्ति हो। जहाँसम्म तेरा छोराछोरीले तँप्रतिको धर्म निभाउनेछन् कि निभाउनेछैनन्, तँ कुनै पनि कुराका लागि तिनीहरूमाथि भर पर्न सक्छस् कि सक्दैनस्, र तैँले तिनीहरूबाट के प्राप्त गर्न सक्छस् भन्‍ने कुरा छ, यी कुराहरू तिमीहरू सँगै जिउने नियति छ कि छैन भन्‍ने कुरामा निर्भर हुन्छ, र यो परमेश्‍वरको पूर्वनियोजनमा निर्भर हुन्छ। अर्कोतर्फ, तेरा छोराछोरी कस्तो प्रकारको वातावरणमा जिउँछन्, तिनीहरूको जियाइ अवस्था कस्तो छ, तिनीहरू तँलाई हेरचाह गर्ने अवस्थामा छन् कि छैनन्, तिनीहरू आर्थिक रूपमा सम्पन्न छन् कि छैनन्, र तिनीहरूले तँलाई भौतिक आनन्द र सहायता प्रदान गर्न सक्छन् कि सक्दैनन् भन्‍ने कुरा पनि परमेश्‍वरको पूर्वनियोजनमा निर्भर हुन्छ। यसबाहेक, आमाबुबाको नाताले, तैँले तेरा छोराछोरीले तँलाई दिने भौतिक कुरा, पैसा, वा भावनात्मक सान्त्वनाको आनन्द लिन सक्छस् कि सक्दैनस् भन्‍ने कुरा पनि परमेश्‍वरको पूर्वनियोजनमा निर्भर हुन्छ। कुरा त्यही नै होइन र? (हो।) यी मानिसहरूले आफ्नै इच्छाले माग्न सक्ने कुरा होइनन्। हेर् त, कतिपय छोराछोरीलाई तिनीहरूका आमाबुबाले मन पराउँदैनन्, र तिनीहरूका आमाबुबा तिनीहरूसँग बस्न इच्छुक हुँदैनन्, तर परमेश्‍वरले तिनीहरूलाई आफ्ना आमाबुबासँग बस्ने पूर्वनियोजन गर्नुभएको हुन्छ, त्यसैले तिनीहरूले आफ्ना आमाबुबाबाट टाढा हुन वा तिनीहरूको साथ छोड्न पाउँदैनन्। तिनीहरू जीवनभर आफ्ना आमाबुबासँगै अड्किएका हुन्छन्—तिनीहरूका आमाबुबाले तिनीहरूलाई धपाउने प्रयास गरे पनि धपाउन सक्दैनन्। अर्कोतर्फ, कतिपय छोराछोरीका आमाबुबा तिनीहरूसँग बस्न धेरै इच्छुक हुन्छन्; तिनीहरू छुट्टिनै सक्दैनन्, छुट्टिएपछि सधैँ एकअर्काको कमी महसुस गर्छन्, तर कामका लागि विदेश जानु वा विवाह गरेपछि अर्को ठाउँमा बस्नु जस्ता विभिन्न कारणले गर्दा, तिनीहरू आफ्ना आमाबुबाबाट छुट्टिएर धेरै टाढा रहन्छन्। एक पटक भेट्न पनि सजिलो हुँदैन, र तिनीहरूले फोन वा भिडियो कल गर्न पनि सही समय खोज्नुपर्छ; समयको भिन्नता वा अन्य असुविधाहरूका कारणले, तिनीहरूले आफ्ना आमाबुबासँग बारम्बार कुरा गर्न पाउँदैनन्। के यी विशेष परिस्थितिहरू सबै परमेश्‍वरको पूर्वनियोजनसँग सम्बन्धित छैनन् र? (छन्।) यो आमाबुबा वा छोराछोरीमध्ये कुनै एउटाको व्यक्तिपरक इच्छाद्वारा निर्णय गर्न सकिने कुरा होइन; सबैभन्दा बढी, यो परमेश्‍वरको पूर्वनियोजनमा निर्भर हुन्छ। अर्कोतर्फ, आमाबुबाहरू भविष्यमा आफ्ना छोराछोरीमा भर पर्न सकिन्छ कि सकिँदैन भनी चिन्ता गर्छन्। तँ केको लागि उनीहरूमा भर पर्न चाहन्छस्? चिया ल्याइदिन र पानी हालिदिन? यो कस्तो निर्भरता हो? के तँ आफै त्यति गर्न सक्दैनस्? यदि तँ स्वस्थ छस् र आफै हिँडडुल गर्न र आफ्नो ख्याल राख्न र सबथोक आफै गर्न सक्षम छस् भने, के त्यो ठूलो कुरा होइन र? तँलाई किन अरूको सेवामा भर पर्नुपर्‍यो र? के तेरा छोराछोरीले दिने रेखदेख र साथमा रमाउनु, साथै उनीहरूले तँलाई खाने बेला र अरू बेला सेवा गर्दा रमाउनु साँच्चैको खुसी हो त? हो नै भन्‍ने छैन। यदि तँ हलचल गर्न सक्दैनस्, र उनीहरूले साँच्चिकै खाने बेला र अरू बेला तेरो सेवा गर्नुपर्छ भने, के त्यसले तँलाई खुसी दिन्छ र? यदि तँलाई विकल्प दिइयो भने, के तँ स्वस्थ हुन र छोराछोरीबाट रेखदेख आवश्यक नपर्ने हुन रोज्थिस्, कि कुँजो परेर ओछ्यानमै बस्न र छोराछोरीलाई छेवैमा राख्न रोज्थिस्? तैँले कुन रोज्थिस्? (स्वस्थ हुन।) स्वस्थ हुनु नै धेरै राम्रो हो। चाहे तँ ८०, ९० वा १०० वर्ष नै बाँचे पनि, तैँले आफ्नो ख्याल आफै राख्न सक्छस्। यो जीवनको राम्रो गुण हो। तँलाई बुढेसकाल लागे पनि, तेरो बुद्धि मन्द बने पनि, तेरो स्मरण कमजोर भए पनि, तैँले कम खाए पनि, काम झन्झन् ढिलो गरे पनि र पहिलेजति राम्रो नगरे पनि, र बाहिर जान पहिलेजति सजिलो नभए पनि, तैँले आफ्ना आधारभूत आवश्यकताहरू आफैले पूरा गर्न सक्नु ठूलै कुरा हो। बेलाबेलामा हाइहलोको लागि छोराछोरीको फोन कल आउनु वा छुट्टीको समयमा उनीहरू घर आएर तँसँगै बस्नु पनि पर्याप्त कुरा हो। उनीहरूबाट थप कुरा किन माग्‍नुपर्‍यो? तँ सधैँ छोराछोरीमाथि निर्भर हुन्छस्; के तँ उनीहरू तेरा दास-दासी हुँदा मात्र खुसी हुन्छस्? के तैँले त्यसरी सोच्नु स्वार्थीपन होइन र? तँ सधैँ तेरा छोराछोरी कर्तव्यनिष्ठ होऊन् र तँ उनीहरूमाथि भर पर्न सकूँ भन्‍ने मापदण्ड लादिरहेको हुन्छस्—यसरी भर पर्नुपर्ने कारण के छ? के तेरा आमाबुबा तँमाथि भर परे? यदि तेरा आमाबुबा तँमाथि भर परेनन् भने, तँ किन तेरा छोराछोरीमाथि भर पर्नुपर्छ भन्‍ने सोच्छस्? के यो बेसमझ हुनु होइन र? (हो।)

आफ्ना छोराछोरी आफूप्रति कर्तव्यनिष्ठ हुने अपेक्षा गर्नेबारे भन्नुपर्दा, एक हिसाबले, आमाबुबाले के थाहा पाउनुपर्छ भने, सबथोक परमेश्‍वरले योजनाबद्ध गर्नुभएको हुन्छ र सबथोक परमेश्‍वरको पूर्वनिर्धारणमै भर पर्छ। अर्को हिसाबले, मानिसहरू तर्कसङ्गत हुनुपर्छ, र छोराछोरी जन्माएर आमाबुबाले अन्तर्निहित रूपमै जीवनमा केही विशेष अनुभव गरिरहेका हुन्छन्। तिनीहरूले छोराछोरीबाट धेरै कुरा हासिल गरिसकेका र आमाबुबा हुनुका दुःख र सुखहरू बुझ्‍न थालिसकेका हुन्छन्। यो प्रक्रिया तिनीहरूको जीवनको ठूलो अनुभव हो, र अवश्य नै यो स्मरणीय अनुभव पनि हो। यसले तिनीहरूको मानवतामा भएका कमीकमजोरी र अज्ञानता परिपूर्ति गर्छ, र आमाबुबाको रूपमा, तिनीहरूले छोराछोरी हुर्काएर पाउनुपर्ने कुरा पाइसकेका हुन्छन्। यदि तिनीहरू यो कुराले सन्तुष्ट हुँदैनन् र छोराछोरीले आफूलाई सेवक वा दास-दासीझैँ सेवा गरून् भन्‍ने माग गर्छन्, र उनीहरूलाई हुर्काएकोमा ती छोराछोरीले आमाबुबालाई सन्तानीय भक्ति देखाएर, बुढेसकालमा हेरचाह गरेर, तिनीहरूलाई दफन र बिदाइ गरेर, तिनीहरूलाई शवपेटीमा राखेर, तिनीहरूको शरीर घरमा कुहिन नदिएर, तिनीहरूको मृत्यु हुँदा नराम्ररी रोएर, शोक मनाएर अनि तीन वर्षसम्म दुःख मनाएर, र आदि इत्यादि गरेर ऋण तिरून् भन्‍ने अपेक्षा गर्छन्, र छोराछोरीलाई यी कुराहरू प्रयोग गरेरै ऋण तिर्न लगाउँछन् भने, त्यो बेमनासिब र अमानवीय कुरो बन्छ। आमाबुबालाई कस्तो व्यवहार गर्ने भनी मानिसहरूलाई सिकाउने सन्दर्भमा, परमेश्‍वरले छोराछोरी आफ्ना आमाबुबाप्रति कर्तव्यनिष्ठ होऊन् भन्‍ने मापदण्ड मात्र दिनुहुन्छ, तर छोराछोरीले मृत्युपर्यन्त आमाबुबालाई हेरून् भन्‍ने मापदण्ड बिलकुलै लाद्‌नुहुन्न। परमेश्‍वरले मानिसहरूलाई यस्तो जिम्मेवारी र दायित्व दिनुहुन्न—उहाँले यस्तो कुरा कहिल्यै भन्नुभएको छैन। परमेश्‍वरले बच्चाहरूलाई आफ्ना आमाबुबाप्रति कर्तव्यनिष्ठ हुन मात्र सल्लाह दिनुहुन्छ। आमाबुबाप्रति सन्तानीय भक्ति देखाउनु एक आम अभिव्यक्ति हो तर यसको दायरा फराकिलो हुन्छ। आज यसबारे विशिष्ट रूपमा भन्नुपर्दा, यसको अर्थ तेरो क्षमता र अवस्थाअनुसार जिम्मेवारीहरू पूरा गर्नु हो—त्यति नै पर्याप्त छ। यो त्यति सजिलो छ, छोराछोरीले पूरा गर्नुपर्ने कुरा त्यही मात्र हो। त्यसोभए, आमाबुबाले यो कुरालाई कसरी बुझ्नुपर्छ? परमेश्‍वरले “छोराछोरी आफ्ना आमाबुबाप्रति कर्तव्यनिष्ठ हुनैपर्छ, उनीहरूले तिनीहरूलाई बुढेसकालमा हेरचाह गर्नैपर्छ, र समय आएपछि बिदा दिनैपर्छ” भन्‍ने मापदण्ड दिनुहुन्न। त्यसकारण, आमाबुबाले आफ्नो स्वार्थ त्याग्‍नुपर्छ र तिनीहरूले उनीहरूलाई जन्म दिएकै कारण छोराछोरीसम्बन्धी सबथोक आमाबुबासँग सम्बन्धित हुनुपर्छ भन्‍ने अपेक्षा गर्नु हुँदैन। यदि छोराछोरी आमाबुबाप्रति केन्द्रित हुँदैनन् र उनीहरूले तिनीहरूलाई आफ्नो जीवनको केन्द्र ठान्दैनन् भने, आमाबुबाले उनीहरूलाई निरन्तर गाली गर्नु, उनीहरूको विवेकलाई सताउनु, र “तँ कृतघ्न छस्, कर्तव्यनिष्ठ छैनस्, अटेरी छस्, तँलाई त्यति लामो समय हुर्काएपछि पनि म तँमाथि भर पर्न सक्दिनँ” भन्‍ने कुराहरू बोल्नु, र सधैँ यसरी नै गाली गरेर छोराछोरीमाथि बोझ थप्नु ठिक होइन। छोराछोरीले कर्तव्यनिष्ठ भएर आफूलाई साथ दिऊन्, बुढेसकालमा आफूलाई हेरचाह गरून् र दफन गरून्, र उनीहरू जहाँ गए पनि आमाबुबाबारे नै निरन्तर सोचिरहून् भन्‍ने माग गर्नु अन्तर्निहित रूपमै गलत कार्यशैली र अमानवीय सोचविचार हो। यस्तो सोच धेरथोर मात्रामा विभिन्न देशमा वा विभिन्न जनजातीय समूहहरूमा हुन सक्ला, तर परम्परागत चिनियाँ संस्कृतिलाई हेर्दा, चिनियाँ मानिसहरू छोराछोरीको धर्मलाई विशेष जोड दिन्छन्। प्राचीन समयदेखि अहिलेसम्‍मै, यसबारे सधैँ छलफल गरिँदै आएको छ, र यसलाई मानिसहरूको मानवताको एउटा पाटोका रूपमा र कोही असल हो कि खराब भनी मापन गर्ने मानकका रूपमा लिइएको छ। अनि अवश्य नै, समाजमा एउटा आम मनस्थिति र सार्वजनिक राय निर्माण भएको छ। यदि छोराछोरीले आफ्नो धर्म निभाउँदैनन् भने, तिनीहरू तिरस्कृत र निन्दित हुन्छन्, अनि आमाबुबाले लज्जित महसुस गर्छन्, साथै छोराछोरीले तिनीहरूको ख्यातिमा यो दाग सहन नसक्ने महसुस गर्छन्। विविध तत्त्वहरूको प्रभावमा, आमाबुबाहरू पनि यो परम्परागत सोचबाट गहिरो रूपमा विषाक्त हुन्छन्, र केही नसोचीकनै वा केही नखुट्याईकनै आफ्ना छोराछोरीले आफ्नो धर्म निभाऊन् भन्‍ने माग गर्छन्। आमाबुबाले छोराछोरीलाई किन हुर्काउँछन्? यो तिनीहरूले तँलाई बुढेसकालमा हेरचाह गरून् र तँ बितेपछि तेरो उचित अन्येष्टि गरून् भन्नका लागि होइन, बरु परमेश्‍वरले तँलाई दिनुभएको जिम्मेवारी र दायित्व पूरा गर्नका लागि हो। एउटा पक्ष के हो भने, छोराछोरी हुर्काउनु भनेको मानवको नैसर्गिक प्रवृत्ति हो, र अर्को पक्ष भनेको यो एउटा मानव जिम्मेवारी हो। तैँले नैसर्गिक प्रवृत्ति र जिम्मेवारीका कारण छोराछोरी जन्माइस्, बुढेसकालको तयारीको लागि र बुढेसकाल लागेपछि हेरचाह गरियोस् भनेर होइन। के यो दृष्टिकोण सही होइन र? (हो।) के छोराछोरी नभएका मानिसहरू बुढेसकालमा दुःखित नै हुन्छन् भन्ने हुन्छ? हुन्छन् नै भन्ने छैन, हैन र? छोराछोरीबिनाका मानिसहरू पनि बुढेसकालसम्म बाँच्न सक्छन्, र कतिपय स्वस्थ पनि हुन्छन्, आफ्ना पछिल्ला वर्षहरूमा रमाउँछन्, र शान्तिपूर्वक मरण अँगाल्छन्। के छोराछोरी भएका मानिसहरू आफ्ना पछिल्ला वर्षहरूमा निश्‍चित रूपमा खुसी र स्वस्थ भई रमाउन सक्छन्? (सक्छन् नै भन्‍ने छैन।) त्यसकारण, बुढेसकालमा आमाबुबाको स्वास्थ्य, खुसी, जियाइ अवस्था, जीवनको गुणस्तर, र शारीरिक स्थिति वास्तवमा तिनीहरूका छोराछोरीले आफ्नो धर्म निभाउँछन् कि निभाउँदैनन् भन्‍ने कुरासँग प्रत्यक्ष रूपमा सम्बन्धित हुँदैन, बरु परमेश्‍वरको पूर्वनियोजन र उहाँले तिनीहरूका लागि खडा गर्नुहुने जियाइ वातावरणसँग सम्बन्धित हुन्छ। छोराछोरीहरू आफ्ना आमाबुबाको पछिल्‍ला वर्षहरूको जियाइ अवस्थाको जिम्मेवारी बोक्न बाध्य हुँदैनन्। के यो साँचो होइन र? (हो।) त्यसकारण, आमाबुबाप्रति छोराछोरीको मनोवृत्ति जे-जस्तो भए पनि, चाहे उनीहरूले तिनीहरूको हेरचाह गर्न इच्छा गरे पनि, र त्यो काम लटरपटर गरे पनि, वा चाहे बिलकुलै तिनीहरूको हेरचाह गर्न इच्छा नगरे पनि, यो छोराछोरीका रूपमा उनीहरूमा हुने मनोवृत्ति नै हो। अब अहिलेको लागि छोराछोरीको दृष्टिकोणबाट बोल्ने कामलाई थाती राखौँ, बरु आमाबुबाको दृष्टिकोणबाट मात्र कुरा गरौँ। आमाबुबाले आफ्ना छोराछोरीले उनीहरूको धर्म निभाउनुपर्छ, उनीहरूले आफूलाई पछिल्ला वर्षहरूमा हेरचाह गर्नुपर्छ र साथ दिनुपर्छ भनेर माग गर्नु हुँदैन—यसो गर्नु आवश्यक छैन। एक हिसाबले, यो आमाबुबामा आफ्ना छोराछोरीप्रति हुनुपर्ने मनोवृत्ति हो, र अर्को हिसाबले, यो आमाबुबामा हुनुपर्ने मर्यादा हो। अनि अवश्य नै, योभन्दा महत्त्वपूर्ण पक्ष पनि छ: यो जो आमाबुबा हुन् ती सृजित प्राणीहरूले आफ्ना छोराछोरीलाई व्यवहार गर्दा पालना गर्नुपर्ने सिद्धान्त हो। यदि तेरा छोराछोरी कर्तव्यनिष्ठ, र तेरो हेरचाह गर्न इच्छुक छन् भने, तैँले उनीहरूलाई अस्वीकार गर्नु पर्दैन; यदि उनीहरू त्यसो गर्न अनिच्छुक छन् भने, तैँले दिनभरि विलाप र गनगन गर्ने, हृदयमा असहज वा रुष्ट महसुस गर्ने, वा छोराछोरीविरुद्ध तिक्तता पाल्ने काम गर्नु पर्दैन। तैँले आफ्नो जीवन र अस्तित्वको लागि सकेसम्‍म आफै जिम्मेवारी र बोझ वहन गर्नुपर्छ, र तैँले त्यो अरूमा, विशेषगरी छोराछोरीको काँधमा, सार्नु हुँदैन। तैँले जीवनलाई आफ्ना छोराछोरीको साथ वा सहयोगविना सक्रिय र सही ढङ्गले सामना गर्नुपर्छ, र तँ तेरा छोराछोरीदेखि अलग भए पनि, तैँले जीवनमा आइपर्ने जुनसुकै कुरालाई आफैले सामना गर्न सक्नुपर्छ। अनि अवश्य नै, यदि तँलाई तेरा छोराछोरीको आधारभूत मद्दत आवश्यक पर्छ भने, तैँले उनीहरूसित मद्दत माग्न सक्छस्, तर त्यो छोराछोरीले आमाबुबाप्रति आफ्नो धर्म निभाउनैपर्छ वा बुढेसकालमा हेरचाहका लागि तँ उनीहरूमाथि नै निर्भर हुनुपर्छ भन्‍ने गलत सोच र दृष्टिकोणमा आधारित हुनु हुँदैन। बरु, दुइटैले आफ्ना जिम्मेवारीहरू पूरा गर्ने दृष्टिकोणबाट आफ्ना आमाबुबा वा छोराछोरीका लागि कामकुरा गर्नुपर्छ। यसरी, आमाबुबा र छोराछोरीबीचको सम्बन्धलाई विवेकपूर्वक सम्हाल्न सकिन्छ। अनि अवश्य नै, यदि दुवै पक्ष तर्कसङ्गत छन्, र दुवैले एकअर्कालाई ठाउँ र सम्मान दिन्छन् भने, अन्त्यमा तिनीहरू पक्कै पनि राम्रोसँग मिलेर र सौहार्दपूर्ण रूपमा रहन, र यो पारिवारिक स्नेह र तिनीहरूको एकअर्काप्रतिको रेखदेख, चासो र परबाहलाई कदर गर्न सक्नेछन्। अवश्य नै, आपसी सम्मान र बुझाइका आधारमा यी कामकुरा गर्नु तुलनात्मक रूपमा मानवताअनुरूप र उचित हुनेछ। के यो कुरा यस्तै होइन र? (हो।) जब छोराछोरीले आफ्नो जिम्मेवारी सही ढङ्गले हेर्न र पूरा गर्न सक्छन्, र जब आमाबुबाको रूपमा तैँले आफ्ना छोराछोरीमाथि अत्यधिक वा बाहिरी मागहरू राख्न छोडेको हुन्छस्, तब तँलाई उनीहरूले गर्ने सबथोक अत्यन्तै स्वाभाविक र सामान्य हो भन्‍ने लाग्नेछ, र तैँले त्यो निकै राम्रो कुरा हो भन्‍ने सोच्‍नेछस्। तैँले उनीहरूलाई पहिलेकै जस्तो आलोचनात्मक नजरले व्यवहार गर्नेछैनस्, र उनीहरूले गर्ने सबथोक असन्तोषजनक, गलत, वा उनीहरूलाई हुर्काउँदाको तेरो ऋण तिर्नको लागि अपर्याप्त पाउनेछैनस्। बरु यसविपरीत, तैँले सही मनोवृत्तिद्वारा सबथोक सामना गर्नेछस्, तेरा छोराछोरीले दिने साथ र सन्तानीय भक्तिको लागि तँ परमेश्‍वरप्रति कृतज्ञ हुनेछस्, र तँलाई तेरा छोराछोरी निकै शालीन र मानवीय छन् भन्‍ने लाग्नेछ। तेरा छोराछोरीको साथ र सन्तानीय भक्ति नहुँदा पनि, तैँले परमेश्‍वरलाई दोष दिनेछैनस्, न त उनीहरूलाई हुर्काएकोमा तैँले पछुतो नै गर्नेछस्, उनीहरूलाई घृणा गर्ने त कुरै नगरौँ। छोटकरीमा भन्नुपर्दा, आफूप्रति आफ्ना छोराछोरीमा जेजस्तो मनोवृत्ति भए पनि, त्यसलाई सही ढङ्गले सामना गर्नु आमाबुबाहरूको लागि सबैभन्दा महत्त्वपूर्ण छ। यसलाई सही ढङ्गले सामना गर्नुको अर्थ उनीहरूमाथि कुनै अत्यधिक माग नराख्नु, उनीहरूप्रति चरम व्यवहार नगर्नु, र निश्‍चय नै उनीहरूले गर्ने कुनै पनि कामबारे कुनै अमानवीय वा नकारात्मक आलोचना वा मूल्याङ्कन नगर्नु हो। त्यस तरिकाले, तँ मर्यादासाथ जिउन थाल्नेछस्। आमाबुबाको रूपमा, तेरो आफ्नै क्षमता र अवस्थाअनुसार, र अवश्य नै परमेश्‍वरको पूर्वनिर्धारणअनुसार, तैँले परमेश्‍वरले जे दिनुहुन्छ त्यसमा रमाउनुपर्छ, र यदि उहाँले तँलाई कुनै चिज दिनुभएन भने पनि तैँले परमेश्‍वरलाई धन्यवाद दिनुपर्छ र उहाँमा समर्पित हुनुपर्छ। तैँले आफूलाई अरूसित तुलना गर्नु हुँदैन, र यसो भन्नु हुँदैन “फलानोको परिवार हेर त, तिनीहरूको बच्चा कति कर्तव्यनिष्ठ छ, उसले सधैँ आमाबुबालाई गाडीमा घुमाउन र दक्षिणतिर छुट्टी मनाउन लैजान्छ। हरेक पटक तिनीहरू फर्केर आउँदा, तिनीहरूले थरीथरी आकारका झोलाहरू भिरेका हुन्छन्। त्यो बच्चा अत्यन्तै कर्तव्यनिष्ठ छ! बस तिनीहरूको बच्चालाई हेर, ऊ तिनीहरूले भर पर्न सक्‍ने व्यक्ति हो। तिमीले बुढेसकालमा रेखदेख गर्ने त्यस्तै छोरा हुर्काउनुपर्छ। अब हाम्रो छोरालाई हेर: ऊ खाली हात घर आउँछ र हामीलाई केही किनिदिँदैन; अनि खाली हात मात्रै किन, ऊ त विरलै मात्र पो घरमा झुल्किन्छ। मैले नबोलाए त ऊ घरै आउँदैन। तर घर आएपछि, फेरि उसले गर्न खोज्‍ने त खान र पिउन मात्र हो, कामको त कुनै सिन्को पनि भाँच्‍न चाहँदैन।” अवस्था नै त्यस्तो छ भने, उसलाई घरै नबोला। यदि तैँले उसलाई घर बोलाउँछस् भने, के तँ दुःखी हुन खोजिरहेको हुँदैनस् र? तँलाई थाहै छ त, ऊ घर आयो भने, उसले फोगटमा खाने र पिउने काम मात्र गर्नेछ, त्यसैले उसलाई किन बोलाउने? यदि उसलाई बोलाउनुपछाडि तेरो कुनै मनसाय छैन भने, के तँ अझै पनि उसलाई घर बोलाउँथिस् त? के यो तैँले आफैलाई गिराइरहेको र तँ स्वार्थी भइरहेको होइन र? तँ सधैँ ऊमाथि भर पर्न चाहन्छस्, र उसलाई हुर्काउनु व्यर्थ नहोस् र तैँले हुर्काएको बच्चा हृदयहीन कृतघ्‍न मान्छे नबनोस् भन्‍ने आशा गर्छस्। तँ सधैँ आफूले हुर्काएको बच्चा हृदयहीन कृतघ्‍न मान्छे होइन, तेरो बच्चा त कर्तव्यनिष्ठ व्यक्ति हो भन्‍ने प्रमाणित गर्न चाहन्छस्। अनि, यो प्रमाणित गरेर के हुन्छ? के तँ तेरो आफ्नै जीवन राम्ररी जिउन सक्दैनस्? के तँ छोराछोरीबिना जिउन सक्दैनस्? (सक्छु।) तँ निरन्तर जिइरहन सक्छस्। यस्ता थुप्रै उदाहरणहरू छन्, छैनन् र?

कतिपय मानिसहरू सडेको र पुरानो धारणामा टाँसिन्छन्, र यसो भन्छन्, “बुढेसकालमा मानिसहरूसँग आमाबुबाप्रतिको धर्म निभाउने र आफूलाई हेरचाह गर्ने छोराछोरी छन् कि छैनन् भन्‍ने कुराले खासमा फरक पार्दैन, तर कम्तीमा पनि, तिनीहरू मर्दा शोक संस्कार सुरु गर्ने कोही हुनैपर्छ ताकि अरूका नजरमा राम्रो देखियोस्। नत्र, यदि तिनीहरू घरमा मरे र कसैले थाहा पाएन भने, मानिसहरूले खिल्ली उडाउनेछन्, र त्यो धेरै लाजमर्दो हुनेछ!” कसैलाई थाहा भएन भने के हुन्छ? जब कुनै व्यक्ति मर्छ, उसलाई अब केही पनि थाहा हुँदैन। जब उसको शरीर मर्छ, उसको आत्मा तुरुन्तै त्यसबाट निस्कन्छ। शरीर जहाँसुकै भए पनि वा मृत्युपछि जस्तोसुकै देखिए पनि, त्यो मरेको नै हुन्छ, होइन र? त्यसलाई शवपेटीमा लगेर भव्य अन्त्येष्टि गरे पनि, गाडेपछि त्यो सड्ने नै हो, होइन र? मानिसहरू सोच्छन्, “तँलाई बाकसमा राख्न, तँलाई कात्रो लगाइदिन, श्रृङ्गार गर्न, र भव्य अन्त्येष्टिको व्यवस्था गर्न तेरा छोराछोरी तेरो छेउमा हुनु गौरवशाली कुरा हो। यदि तँ मरिस् र तेरो अन्त्येष्टिको व्यवस्था गर्ने वा तँलाई उचित बिदाइ गर्ने कोही भएन भने, तेरो सम्पूर्ण जीवनको कुनै उचित निष्कर्ष नभएजस्तो हुन्छ।” के यो विचार सही हो? (अहँ, यो सही होइन।) आजकल, युवाहरूले यी कुराहरूलाई धेरै ध्यान दिँदैनन्, तर अझै पनि दुर्गम क्षेत्रका मानिसहरू र थोरै अन्तर्दृष्टि भएका वृद्ध मानिसहरू छन् जो छोराछोरीले वृद्धावस्थामा आफ्ना आमाबुबाको हेरचाह गर्नुपर्छ र तिनीहरू बितेपछि तिनीहरूलाई उचित बिदाइ दिनुपर्छ भन्‍ने विश्‍वास गर्छन्। यो सोच र दृष्टिकोण तिनीहरूको हृदयमा गहिरो रूपमा गडिएको छ, र तैँले सत्यताका बारेमा जतिसुकै सङ्गति गरे पनि, तिनीहरूले त्यसलाई स्वीकार गर्दैनन्—यसको अन्तिम परिणाम के हुन्छ? परिणाम यो हो कि तिनीहरूलाई यसबाट गहिरो हानि हुन्छ। यो ट्युमर लामो समयदेखि तिनीहरूभित्र लुकेको हुन्छ, र तिनीहरू त्यसद्वारा विषाक्त हुनेछन्। जब तिनीहरूले त्यसलाई खोतलेर निकाल्छन् र हटाउँछन्, तब तिनीहरू त्यसद्वारा विषाक्त हुनेछैनन्, र तिनीहरूको जीवन स्वतन्त्र हुनेछ। कुनै पनि गलत कार्यहरू असङ्गत विचार र दृष्टिकोणहरूद्वारा डोऱ्याइएका हुन्छन्। उदाहरणका लागि, कतिपय मानिसहरू छन् जो मरेपछि आफ्नो घरमा सडिने हो कि भनेर डराउँछन्, त्यसैले तिनीहरू सधैँ यस्तो सोचिरहेका हुन्छन्, “मैले एउटा छोरो जन्माउनुपर्छ। जब मेरो छोरो हुर्कन्छ, म उसलाई धेरै टाढा जान दिन सक्दिनँ। यदि म मर्दा ऊ मेरो छेउमा भएन भने के होला? वृद्धावस्थामा मेरो हेरचाह गर्ने वा म मरेपछि मलाई उचित बिदाइ दिने कोही नहुनु मेरो जीवनको सबैभन्दा ठूलो पछुतोमध्ये एक हुनेछ! यदि मेरो लागि यो गर्ने कोही भएको भए, मेरो जीवन व्यर्थमा जिइएको हुनेथिएन। यो एक सिद्ध जीवन हुनेथियो। कुनै पनि हालतमा, म हाँसोको पात्र बन्न सक्दिनँ।” के यो सडेको सोच्ने तरिका होइन र? (हजुर, हो नि।) यो बासी र पतित कुरा हो, र यसले भौतिक शरीरलाई ज्यादै महत्त्व दिन्छ! वास्तवमा, भौतिक शरीर बेकार कुरा हो: जन्म, बुढेसकाल, रोग र मृत्यु अनुभव गरेपछि, त्यसमा केही बाँकी रहँदैन। तैँले जीवित छँदै सत्यता प्राप्त गरेको र मुक्ति हासिल गरेको छस् भने मात्र, तँ सदाका लागि जिउन सक्छस्। यदि तैँले सत्यता प्राप्त गरेको छैनस् भने, जब तेरो शरीर मरेर कुहिन्छ, तब केही पनि बाँकी रहनेछैन; तेरा छोराछोरीले तँप्रतिको धर्म जति नै निभाए पनि, तैँले त्यसको आनन्द लिन सक्नेछैनस्। जब कुनै व्यक्ति मर्छ र उसका छोराछोरीले उसलाई शवपेटीमा राखेर दफन गर्छन्, के त्यो बूढो शरीरले केही अनुभूति गर्न सक्छ र? के त्यसले केही बुझ्न सक्छ र? (अहँ, सक्दैन।) त्यसमा बिलकुलै कुनै चेतना हुँदैन। तर जीवनमा मानिसहरूले यो मामलालाई ठूलो महत्त्व दिन्छन्, र आफू मरेपछि छोराछोरीले उचित बिदाइ दिन सक्छन् कि सक्दैनन् भन्‍ने सम्बन्धमा तिनीहरूबाट धेरै माग राख्छन्—र त्यो मूर्खता हो, होइन र? (हजुर, हो।) कतिपय बच्चाहरू आफ्ना आमाबुबालाई यसो भन्छन्, “हामी परमेश्‍वरमा विश्‍वास गर्छौँ। तपाईंहरू जीवितै हुँदा, हामी तपाईंप्रति कर्तव्यनिष्ठ हुनेछौँ, तपाईंको रेखदेख गर्नेछौँ, र तपाईंको सेवा गर्नेछौँ। तर तपाईं मरेपछि हामी तपाईंको अन्तिम संस्कार बन्दोबस्त गर्नेछैनौँ।” यो सुनेर आमाबुबाहरू रिसाउँछन्। तिनीहरू तैँले भनेको अरू कुनै कुरामा रिसाउँदैनन्, तर तैँले यो कुरा भन्‍नेबित्तिकै, तिनीहरू रिसले आगो हुन्छन्, र यसो भन्छन्, “तैँले के भनिस्? तँ कर्तव्यहीन बेसरम, म तेरो खुट्टा भाँच्दिन्छु! तँलाई नजन्माएकै भए हुन्थ्यो—तँ मेरो हातबाट मर्नेछस्!” तैँले अरू जे बोले नि तिनीहरूको टाउको दुख्दैन, यसले मात्र दुख्‍ने हो। तिनीहरूको जीवनकालमा, छोराछोरीले तिनीहरूलाई राम्रो व्यवहार गर्ने थुप्रै अवसरहरू थिए, तर तिनीहरूले आफूलाई उनीहरूले अन्तिम बिदाइ दिनैपर्छ भन्‍ने जिद् कसे। तर छोराछोरीले परमेश्‍वरमा विश्‍वास गर्न थालेकाले, उनीहरूले तिनीहरूलाई यसो भने, “तपाईं मर्दा हामी तपाईंको लागि कुनै संस्कार गर्नेछैनौँ: हामी बस तपाईंलाई जलाउनेछौँ र खरानीलाई एक ठाउँमा राख्नेछौँ। तपाईं जीवितै हुँदाचाहिँ, हामी तपाईंको नजिक रहेर त्यो आशिष्‌मा तपाईंलाई रमाउन दिनेछौँ, हामी तपाईंलाई खाना र कपडा दिनेछौँ, र अन्यायमा पर्नबाट जोगाउनेछौँ।” के यो यथार्थवादी कुरो होइन र? तर आमाबुबाले जवाफ दिन्छन्, “त्यो कुनैको मतलब छैन। म मरेपछि तिमीहरूले मेरो लागि दाहसंस्कार गर भन्‍ने चाहन्छु। यदि तिमीहरूले मलाई बुढेसकालमा रेखदेख गर्दैनौ र मेरो अन्तिम बिदाइ गर्दैनौ भने, म त्यो कहिल्यै बिर्सनेछैन!” जब व्यक्ति यति मूर्ख हुन्छ, उसले यस्तो सामान्य तर्क बुझ्न सक्दैन, र तैँले त्यसबारे उसलाई जसरी बुझाए पनि उसले बुझ्नेछैन—ऊ पशुजस्तै हुन्छ। त्यसकारण, यदि तँ सत्यता पछ्याउँछस् भने, आमाबुबा भएको नाताले, तैँले सुरुमा छोराछोरीले आफ्नो धर्म निभाउँछन् कि निभाउँदैनन्, उनीहरूले तँलाई बुढेसकालमा रेखदेख गर्छन् कि गर्दैनन्, र तँ मरेपछि तेरो उचित अन्त्येष्टि गर्छन् कि गर्दैनन् भन्‍नेसम्बन्धी परम्परागत, सडेको र पतित सोच र दृष्टिकोणहरूलाई त्याग्नुपर्छ, र यो मामलालाई सही तरिकाले हेर्नुपर्छ। यदि तेरा छोराछोरीले तँप्रति आफ्नो धर्म निभाउँछन् भने, त्यसलाई उचित तरिकाले स्वीकार गर्। तर यदि तेरा छोराछोरीसँग तँप्रतिको धर्म निभाउने अवस्था वा ऊर्जा छैन, वा तिनीहरू तँप्रतिको धर्म निभाउने योजनामा छैनन् भने, तँलाई बुढेसकाल लाग्दा तिनीहरूले तेरो नजिक बसेर तँलाई रेखदेख गर्न वा तँ मरेपछि तँलाई उचित बिदाइ गर्न सक्दैनन् भने, तैँले त्यो कुरा माग गर्नु वा दुःखी महसुस गर्नु जरुरी छैन। सबथोक परमेश्‍वरको हातमा हुन्छ। जन्मिने समय हुन्छ, र मृत्युको ठाउँ हुन्छ, र परमेश्‍वरले मानिसहरू कहाँ जन्मन्छन् र कहाँ मर्छन् भनेर पूर्वनियोजन गर्नुभएको हुन्छ। तेरा छोराछोरीले तँलाई कुनै प्रतिज्ञा गरे पनि, र “तपाईंको मृत्यु हुँदा म अवश्य तपाईंकै छेउ हुनेछु; म तपाईंलाई कहिल्यै निराश तुल्याउनेछैन” भनेर भने पनि, परमेश्‍वरले यी परिस्थितिहरू योजनाबद्ध गर्नुभएको हुँदैन। तँ मर्नै लाग्दा, तेरा छोराछोरी तेरो छेउमा नहुन पनि सक्छन्, र उनीहरूले चाँडो घर आउन जति नै कोसिस गरे पनि, उनीहरू समयमै घर नपुग्न सक्छन्—उनीहरूले तँलाई अन्तिम पटक देख्न नपाउन पनि सक्छन्। तैँले अन्तिम सास फेरेको तीनदेखि पाँच दिन भइसकेको हुन सक्छ, तेरो लास कुहिन मात्र बाँकी रहेको हुन सक्छ, र त्यसपछि मात्र उनीहरू फर्केर आइपुग्छन्। के उनीहरूको प्रतिज्ञाको कुनै अर्थ छ त? उनीहरू आफ्नै जीवनको मालिकसमेत हुन सक्दैनन्। मैले तँलाई यो कुरा पहिल्यै भनेको छु, तर तँ विश्‍वासै गर्दैनस्। तँ उनीहरूलाई प्रतिज्ञा गराउन जिद्दी गर्छस्। के उनीहरूको प्रतिज्ञाको कुनै अर्थ छ त? तँ भ्रमहरूद्वारा चित्त बुझाइरहेको छस्, र तँलाई तेरा छोराछोरी प्रतिज्ञामा अडिग रहन सक्छन् भन्‍ने लाग्छ। के तँलाई साँच्चिकै उनीहरूले त्यसो गर्न सक्छन् जस्तो लाग्छ? तिनीहरूले सक्दैनन्। हरदिन, उनीहरू कहाँ हुनेछन् र उनीहरूले के गर्नेछन्, साथै उनीहरूको भविष्य कस्तो हुनेछ—यी कुराहरू उनीहरू आफैलाई थाहा हुँदैन। वास्तवमा, उनीहरूका प्रतिज्ञाले तँलाई धोका दिइरहेका, र मिथ्या सुरक्षा आभास गराइरहेका हुन्छन्, र तैँले तिनैलाई विश्‍वास गर्छस्। तैँले अझै पनि व्यक्तिको भाग्य परमेश्‍वरको हातमा हुन्छ भन्‍ने बोध गर्न सकेको छैनस्।

आमाबुबा र तिनीहरूका छोराछोरीबीच कति गहिरो सम्बन्ध छ, तिनीहरूले आफ्ना छोराछोरीबाट बदलामा के-कति पाउन सक्छन्, तिनीहरू बुढेसकालमा आफ्नो हेरचाहका लागि आफ्ना छोराछोरीमा भर पर्न सक्छन् कि सक्दैनन्—सरल भाषामा भन्दा, यो सबै परमेश्‍वरद्वारा पूर्वनिर्धारित र पूर्वनियोजित हुन्छ। मानिसहरूले आफ्नो दिमागमा चाहेजस्तै सबै कुरा भइदिन्छ भन्ने हुँदैन। अवश्य पनि, सबैले धेरै राम्रा कल्पनाहरू गर्छन् र आफ्ना छोराछोरीबाट केही फाइदाहरू प्राप्त गर्न चाहन्छन्। तर तैँले तेरो नियतिमा त्यो लेखिएको छ कि छैन भनेर किन कहिल्यै ख्याल गरिनस्? तँ र तेरा छोराछोरीबीचको सम्बन्ध कति लामो समयसम्म टिक्ला भन्‍ने कुरा अत्यन्तै महत्त्वपूर्ण छ। तैँले यो जीवनमा गर्ने हरेक कामको तेरा छोराछोरीसँग कुनै सम्बन्ध हुनेछ कि हुनेछैन, तैँले कुनै ठूलो घटनाको अनुभव गर्दा तेरा छोराछोरी संलग्न हुनेछन् कि हुनेछैनन्—यी सबै कुरा परमेश्‍वरको पूर्वनियोजनमा निर्भर हुन्छन्। परमेश्‍वरको पूर्वनियोजनविना, तैँले जतिसुकै कडा परिश्रम गरे पनि, त्यो काम लाग्नेछैन। जब तैँले आफ्ना छोराछोरीलाई हुर्काएर वयस्क बनाएको हुन्छस्, तब तेरो जिम्मेवारी पूरा भएको हुनेछ, र तेरा छोराछोरीहरूले समय आएपछि स्वाभाविक रूपमा छाडेर जानेछन्। यो मानिसहरूले छर्लङ्गै देख्नुपर्ने कुरा हो। यदि तैँले यो मामिला छर्लङ्गै देख्न सकिनस् भने, तँसँग सधैँ व्यक्तिगत चाहनाहरू हुनेछन्, र सधैँ व्यक्तिगत मागहरू हुनेछन्, र तैँले आफ्ना लक्ष्यहरू हासिल गर्न विभिन्‍न प्रकारका सोच र दृष्टिकोणहरूलाई स्वीकार गर्नेछस्। अन्तमा के हुनेछ? तँ आफ्नो मृत्युशय्यामा मात्रै ब्युँझनेछस्, र तैँले आफ्नो जीवनकालमा धेरै मूर्खतापूर्ण कामहरू गरेको, र तैँले केवल धारणा र कल्पनाहरूअनुसार काम गरेको, र तँ ज्यादै मूर्ख र अज्ञानी भएको महसुस गर्नेछस्; यो वास्तविक अवस्था वा परमेश्‍वरका पूर्वनियोजनहरूसँग पटक्कै मिल्दैन। के तैँले यो सबै कुरा मृत्युशय्यामा महसुस गर्नु अति ढिला हुनेछैन र? के वास्तविकता यही होइन र? (हो।) तैँले आफू जीवितै छँदा र तेरो दिमाग अन्योल नहुँदै र तैँले केही सकारात्मक कुराहरू बुझ्दा सक्दा नै लाभ उठा, र ती कुराहरू चाँडो स्वीकार गर्। ती कुरा स्विकार्नुको अर्थ तैँले तिनलाई वैचारिक सिद्धान्त वा नारामा परिणत गर्नु नभई तैँले काम गर्ने र तिनलाई अभ्यास गर्ने प्रयास गर्नु भन्‍ने हुन्छ। बिस्तारै तेरा आफ्ना विचार र स्वार्थी चाहनाहरू त्यागिदे, अनि आमाबुबा हुनुको नाताले तैँले जे गरे पनि ठिक र स्वीकार्य हुन्छ वा तेरा छोराछोरीले त्यो स्विकार्नुपर्छ भन्‍ने नसोच्। यस्तो तर्क संसारमा कतै हुँदैन। आमाबुबाहरू मान्छे नै हुन्—के छोराछोरीचाहिँ मान्छे होइनन् र? छोराछोरी तेरा सरसामान वा दास-दासी होइनन्; उनीहरू सृष्टि गरिएका स्वतन्त्र प्राणी हुन्—उनीहरू कर्तव्यनिष्ठ हुनु वा नहुनुको तँलाई के सरोकार? त्यसकारण, चाहे तँ जे-जस्तो प्रकारको आमाबुबा भए पनि, तेरा छोराछोरी जुनसुकै उमेरका भए पनि, वा तेरा छोराछोरी तँप्रति कर्तव्यनिष्ठ हुने वा आत्मनिर्भर भएर जिउने उमेर पुगेका भए पनि नभए पनि, आमाबुबा भएको नाताले तैँले यी विचारहरू अपनाउनुपर्छ र छोराछोरीप्रति कस्तो व्यवहार गर्ने भन्‍नेबारे सही सोच र दृष्टिकोणहरू स्थापित गर्नुपर्छ। तैँले चरम बन्‍नु हुँदैन, र ती गलत, पतित वा पुराना सोच र दृष्टिकोणअनुसार सबथोक मापन गर्नु हुँदैन। ती सोच र दृष्टिकोणहरू मानव धारणा, मानव रुचि र मानवका शारीरिक र संवेगात्मक चाहनासित मिल्न सक्लान्, तर ती सत्यता होइनन्। तँलाई ती उचित वा अनुचित जे लागे पनि, यी कुराहरूले अन्त्यमा तँलाई विविध समस्या र बोझहरू मात्र ल्याउनेछन्, तँलाई विविध दुर्दशामा फसाउनेछन्, र तँलाई तेरा छोराछोरीसामु तेरो आवेश प्रकट गराउनेछन्। अनि, तैँले तेरो तर्क व्यक्त गर्नेछस्, र उनीहरूले आफ्नो तर्क दिनेछन्, र अन्त्यमा, तिमीहरूले एकअर्कालाई घृणा गर्नेछौ र दोष लगाउनेछौ। त्यसउप्रान्त परिवार परिवारजस्तो हुनेछैन: तिमीहरूले एकअर्काको खेदो खन्नेछौ र शत्रु बन्नेछौ। यदि सबैले सत्यता र सही सोच र दृष्टिकोण स्विकारे भने, यी मामलाहरू सामना गर्न सजिलो हुनेछ, र ती कुराहरूबाट उत्पन्न हुने विरोधाभास र विवादहरू समाधान हुनेछन्। तथापि, यदि तिनीहरूले परम्परागत धारणामै जिद्‌ कस्छन् भने, यी समस्याहरू समाधान नहुने मात्र नभई, तिनका विरोधाभासहरू झनै गहिरिनेछन्। परम्परागत संस्कृति आफैमा मामलाहरूको मूल्याङ्कन गर्ने मापदण्ड होइन। यो मानवतासँग सम्बन्धित हुन्छ, र यसमा मानिसहरूको स्नेह, स्वार्थी चाहना, र आवेश मिसिएको हुन्छ। अनि अवश्य नै, परम्परागत संस्कृतिको सबैभन्दा महत्त्वपूर्ण पक्ष पनि हुन्छ, र त्यो हो पाखण्डीपन। मानिसहरूले आफ्ना छोराछोरीको कर्तव्यनिष्ठता प्रयोग गरेर तिनीहरूले उनीहरूलाई राम्रो शिक्षा दिएका छन् र तिनीहरूका छोराछोरीमा मानवता छ भन्‍ने प्रमाणित गर्छन्; त्यसैगरी, छोराछोरीले पनि आफ्ना आमाबुबाप्रतिको उनीहरूको कर्तव्यनिष्ठतामार्फत उनीहरू कृतघ्न मानिसहरू होइनन्, बरु नम्र र साधारण पुरुष र महिला भएको प्रमाणित गर्छन्, र यसमार्फत समाजका विविध जाति र समूहहरूमाझ टेको प्राप्त गर्छन् र त्यसलाई उनीहरूको जीविकाको माध्यम बनाउँछन्। यो अन्तर्निहित रूपमै परम्परागत संस्कृतिको सबैभन्दा पाखण्डी र आधारभूत तत्त्व हो, र यो मामलाहरू मूल्याङ्कन गर्ने मापदण्ड होइन। त्यसकारण, आमाबुबाको सम्बन्धमा भन्नुपर्दा, तिनीहरूले आफ्ना छोराछोरीप्रतिका यी मापदण्डहरू त्याग्नुपर्छ र आफ्ना छोराछोरीलाई व्यवहार गर्न र आफूप्रतिको छोराछोरीको मनोवृत्ति हेर्न सही सोच र दृष्टिकोणहरू प्रयोग गर्नुपर्छ। यदि तँसित सत्यता छैन वा तैँले सत्यता बुझ्दैनस् भने, तैँले कम्तीमा पनि त्यसलाई मानवताको दृष्टिकोणबाट हेर्नुपर्छ। अनि, त्यसलाई मानवताको दृष्टिकोणबाट कसरी हेरिन्छ? यो समाज, र विविध समूह, पद र सामाजिक वर्गहरूमा जिउने बच्चाहरूको जीवन सजिलो हुँदैन। उनीहरूसँग विविध परिवेशहरूमा सामना र निराकरण गर्नुपर्ने कुराहरू हुन्छन्। उनीहरूको आफ्नै जीवन र परमेश्‍वरले स्थापित गर्नुभएको नियति हुन्छ। उनीहरूका आफ्नै जिउने तौरतरिका पनि हुन्छन्। अनि अवश्य नै, आधुनिक समाजमा, कुनै पनि स्वतन्त्र व्यक्तिमाथि थोपरिने दबाबहरू एकदमै धेरै हुन्छन्। तिनीहरूले जीवन अस्तित्वसम्बन्धी समस्याहरू, माथिल्‍लो र तल्‍लो दर्जाका मानिसहरूबीचका सम्बन्धका कुराहरू, र छोराछोरीसम्बन्धी समस्याहरू, र आदि इत्यादि कुराहरू सामना गर्छन्—यो सबैको दबाब निकै ठूलो हुन्छ। निष्पक्ष रूपमा भन्नुपर्दा, यो कसैको लागि पनि सजिलो छैन। विशेषगरी आजको अस्तव्यस्त, तीव्र जियाइको परिवेशमा, सबैतिर प्रतिस्पर्धा र हिंसात्मक द्वन्द्व भएको अवस्थामा, कसैको पनि जीवन सहज छैन—हरव्यक्तिको जीवन कठिन छ। यस्तो कसरी हुन पुग्यो भन्‍नेबारेमा म प्रवेश गर्नेछुइनँ। यस्तो वातावरणमा जिएर, यदि कुनै व्यक्तिले परमेश्‍वरमा विश्‍वास गर्दैन र आफ्नो कर्तव्य पनि निर्वाह गर्दैन भने, ऊसित हिँड्ने मार्ग बाँकी रहँदैन। उसको एउटै मार्ग भनेको संसारलाई पछ्याउनु, आफूलाई जीवित राख्नु, निरन्तर यो संसारसँगै आफूलाई समायोजित पार्नु, र हरदिन पार गर्न आफ्नो भविष्यको लागि र हर हालतमा जीवित रहनको लागि लड्नु हो। खासमा, हरदिन उसको लागि पीडादायी हुन्छ, र उसले हरदिन सङ्घर्ष गरिरहेको हुन्छ। त्यसकारण, यदि आमाबुबाले आफ्ना छोराछोरीलाई यो गर् वा त्यो गर् भन्दै अतिरिक्त माग गर्छन् भने, त्यसले निश्‍चय नै घाउमा नुन छर्कनेछ, र उनीहरूको शरीर र मनलाई भत्काउनेछ र सताउनेछ। आमाबुबाका आफ्नै सामाजिक जमात, जीवनशैली, र जियाइका वातावरणहरू हुन्छन्, र छोराछोरीका पनि आफ्नै जियाइका वातावरण र ठाउँहरू, साथै आफ्नै जियाइका पृष्ठभूमिहरू हुन्छन्। यदि आमाबुबाले आफ्ना छोराछोरीलाई अत्यन्तै धेरै हस्तक्षेप गर्छन् वा अत्यधिक मागहरू गर्छन्, र तिनीहरूले पहिले आफ्ना छोराछोरीका निम्ति गरेका प्रयत्नको ऋण तिर्नको निम्ति उनीहरूलाई यसो गर् र त्यसो गर् भन्छन् भने; यदि तैँले त्यसलाई यो दृष्टिकोणबाट हेर्छस् भने, यो निकै अमानवीय कुरा हो, होइन र? छोराछोरी जे-जसरी जिउने वा बाँच्ने भए पनि, वा उनीहरूले समाजमा सामना गर्ने कठिनाइको बाबजुद पनि, आमाबुबासँग उनीहरूको लागि केही गर्ने पनि जिम्मेवारी वा दायित्व हुँदैन। त्यसो भनिरहँदा, आमाबुबाले आफ्ना छोराछोरीको जटिल जीवन र कठिन जियाइ परिस्थितिमा कुनै समस्या वा बोझ थप्न बन्द पनि गर्नुपर्छ। आमाबुबाले गर्नुपर्ने कुरा नै यही हो। आफ्ना छोराछोरीबाट अति धेरै माग नगर्, र उनीहरूमाथि अति धेरै दोष नथोपर्। तैँले उनीहरूलाई निष्पक्ष र समान व्यवहार गर्नुपर्छ, र उनीहरूको परिस्थितिबारे सहानुभूतिसाथ विचार गर्नुपर्छ। अनि अवश्य नै, आमाबुबाले तिनीहरूको आफ्नै जीवन पनि सम्हाल्नुपर्छ। छोराछोरीले यस्ता आमाबुबालाई सम्मान गर्नेछन्, र तिनीहरू सम्मानयोग्य पनि हुनेछन्। आमाबुबाको रूपमा, यदि तैँले परमेश्‍वरमा विश्‍वास गर्छस् र तेरा कर्तव्यहरू पूरा गर्छस् भने, तैँले परमेश्‍वरको घरमा जुनसुकै कर्तव्य निर्वाह गरे पनि, तँसित तेरा छोराछोरी कर्तव्यनिष्ठ बनून् भनी माग गर्ने र बुढेसकालमा उनीहरूको साथमा भर पर्नेजस्ता कुराहरूबारे सोच्ने समय नै हुनेछैन। यदि अझै पनि यस्ता मानिसहरू छन् भने, तिनीहरू सच्चा विश्‍वासी होइनन्, र तिनीहरू निश्‍चय नै सत्यता पछ्याउने मानिसहरू होइनन्। तिनीहरू भ्रमित र अविश्‍वासीहरू मात्र हुन्। के अवस्था यही होइन र? (हो।) यदि आमाबुबाहरू व्यस्त छन्, यदि तिनीहरूले पूरा गर्नुपर्ने कर्तव्यहरू छन् र तिनीहरू काममा व्यस्त छन् भने, तिनीहरूले निश्‍चय नै आफ्ना छोराछोरी कर्तव्यनिष्ठ छन् छैनन् भन्‍ने प्रश्‍न उठाउनु हुँदैन। यदि आमाबुबाले सधैँ त्यो कुरा उठाइरहेका हुन्छन् र “मेरा छोराछोरी कर्तव्यनिष्ठ छैनन्: म उनीहरूमाथि भर पर्न सक्दिनँ र उनीहरूले मलाई बुढेसकालमा साथ दिन सक्नेछैनन्” भनेर भनिरहेका हुन्छन् भने, तिनीहरू अल्छी र निष्क्रिय मात्र छन्, र बिनाकारण समस्या खोजिरहेका हुन्छन्। के यो अवस्था यही होइन र? यदि तिमीहरूले यस्तै आमाबुबा भेट्यौ भने, तिमीहरूले के गर्नुपर्छ? तिनीहरूलाई एउटा पाठ सिकाउनुपर्छ। त्यो कसरी गर्ने हो? यति मात्र भन्, “के तपाईं आफै जिउन सक्नुहुन्न? के तपाईं खान र पिउनै नसक्ने अवस्थामा हुनुहुन्छ? के तपाईं बाँच्नै नसक्ने अवस्थामा हुनुहुन्छ? यदि तपाईं जिउन सक्षम हुनुहुन्छ भने, बस जिइरहनुहोस्; यदि सक्षम हुनुहुन्न भने, मरिदिनुहोस्!” के तँमा यसो भन्‍ने आँट छ? ल भन् त, के त्यसो भन्नु अमानवीय हुनु हो? (ममा त्यसो भन्‍ने आँट छैन।) तँ त्यसो भन्न असक्षम छस्, हैन र? तैँले त्यसो भन्नै सक्दैनस्। (ठिक भन्नुभो।) तेरो उमेर अलि बढेपछि, तैँले त्यसो भन्न सक्नेछस्। यदि तेरा आमाबुबाले रिस उठाउने अत्यन्तै धेरै कामहरू गरेका छन् भने, तैँले त्यो कुरा भन्न सक्नेछस्। तिनीहरूले तँलाई निकै राम्रो व्यवहार गर्दै आएका छन् र कहिल्यै तेरो चित्त दुखाएका छैनन्; यदि तिनीहरूले तेरो चित्त दुखाएमा, तैँले त्यो कुरा भन्न सक्नेछस्। यस्तै हुन्छ, होइन र? (हो।) यदि तिनीहरूले सधैँ “मेरो लागि पैसा लिएर घर आइजा, कुलाङ्गार!” भन्दै तँलाई घर आइज भनेर जोड दिन्छन्, र तँलाई हरदिन गाली गर्छन् र धिक्‍कार्छन् भने, तैँले त्यो कुरा भन्न सक्नेछस्। अनि, तैँले यसो भन्‍नेछस्, “यदि तपाईं जिउन सक्नुहुन्छ भने, बस जिइरहनुहोस्; यदि सक्नुहुन्न भने, मरिदिनुहोस्! के तपाईं छोराछोरीबिना जिउन सक्नुहुन्न र? ती बुढाबुढीलाई हेर्नू त जसको छोराछोरी नै छैनन्, के तिनीहरू राम्ररी र खुसीसाथ जिइरहेका छैनन् र? तिनीहरू हरदिन आफ्नो जीवनको हेरचाह आफै गर्छन्, र केही फुर्सद मिल्यो भने, तिनीहरू हिँड्न बाहिर निस्कन्छन् र शरीरको कसरत गर्छन्। हरदिन, तिनीहरूको जीवन अत्यन्तै परिपूर्ण देखिन्छ। तर तपाईंलाई हेरौँ त—तपाईंसँग केहीको पनि कमी छैन, तब तपाईं किन जिउन सक्नुहुन्न? तपाईंले आफूलाई गिराइरहनुभएको छ र तपाईं मर्नकै लायक हुनुहुन्छ! के हामी तपाईंप्रति कर्तव्यनिष्ठ हुनुपर्छ र? हामी तपाईंका दास होइनौँ, न त हामी तपाईंको निजी सम्पत्ति हौँ। तपाईंले आफ्नो मार्ग आफै हिँड्नुपर्छ, र यो जिम्मेवारी बहन गर्ने दायित्व हाम्रो होइन। हामीले तपाईंलाई पर्याप्त खाने, लाउने र प्रयोग गर्ने चीज दिएकै त छौँ। तपाईं किन मूर्ख व्यवहार गरिरहनुहुन्छ? तपाईंले यस्तो मूर्ख व्यवहार गरिरहनुभयो भने, हामी तपाईंलाई स्याहार केन्द्रमा पठाइदिनेछौँ!” त्यस्ता आमाबुबालाई यसरी नै निराकरण गर्नुपर्छ, होइन र? तैँले तिनीहरूलाई मत्याउनु हुँदैन। हेरचाह गर्ने छोराछोरी छैनन् भने, तिनीहरू दिनभरि रुन्छन् र सुँकसुँकाउँछन्, र आकाशै खस्लाझैँ र जिउनै नसक्नेझैँ गर्छन्। यदि तिनीहरू जिइरहन सक्दैनन् भने, तिनीहरू आफैलाई मरेर हेर्न दे—तर तिनीहरू मर्नेछैनन्, तिनीहरू आफ्नो जीवनलाई अति प्रिय ठान्छन्। तिनीहरूको जीवन दर्शन भनेकै अरूमा भर परेर अझ राम्रो, अझ स्वतन्त्र, र अझ मनोमानीपूर्वक जिउनु हो। तिनीहरूलाई छोराछोरीको दुःखमा खुसी र आनन्द लिनुपर्छ। के यी आमाबुबाहरू मर्नुपर्दैन र? (मर्नुपर्छ।) यदि छोराछोरीले तिनीहरूलाई हरदिन साथ र सेवा दिन्छन् भने, तिनीहरू खुसी, आनन्दित, र गौरवान्वित हुन्छन्, जबकि त्यो बेला छोराछोरीले दुःख गर्नु र दुःख स्विकार्नुपर्छ। के यी आमाबुबाहरू मर्नुपर्दैन र? (मर्नुपर्छ।)

आफ्ना सन्तानप्रतिका आमाबुबाका अपेक्षाको अन्तिम पक्षसम्बन्धी हाम्रो सङ्गति आज यहीँ टुङ्ग्याऊँ। के अब छोराछोरी कर्तव्यनिष्ठ र भरयोग्य छन् छैनन् र उनीहरूले आमाबुबालाई बुढेसकालमा रेखदेख र अन्तिम बिदाइ दिन्छन् दिँदैनन् भन्‍ने कुराहरूलाई आमाबुबाले कसरी लिन्छन् भन्‍ने मामिला प्रस्ट भएको छ? (हजुर।) आमाबुबाको रूपमा, तैँले यस्ता माग गर्नु, यस्ता सोच र दृष्टिकोणहरू राख्नु, वा छोराछोरीमाथि यस्ता आशाहरू राख्नु हुँदैन। तेरा छोराछोरी तँप्रति ऋणी हुँदैनन्। उनीहरूलाई हुर्काउनु तेरो जिम्मेवारी हो; तैँले राम्ररी हुर्काउनु वा नहुर्काउनु अर्को कुरा हो। तर उनीहरू तँप्रति ऋणी हुँदैनन्: उनीहरूले तँलाई राम्रो गर्नु र तेरो रेखदेख गर्नु विशुद्ध रूपमा जिम्मेवारी पूरा गर्नु हो, कुनै ऋण तिर्नु होइन, किनभने उनीहरू तँप्रति ऋणी हुँदैनन्। त्यसैले, उनीहरूमा तँप्रति कर्तव्यनिष्ठ हुने वा तैँले भर पर्न सक्ने व्यक्ति हुनुपर्ने कुनै दायित्व हुँदैन। कुरो बुझिस्? (बुझेँ।) उनीहरूले तँलाई रेखदेख गर्छन्, तँ उनीहरूमाथि भर पर्न सक्छस्, र उनीहरूले तँलाई खर्च गर्न अलिअलि पैसा दिन्छन्—यो छोराछोरीको रूपमा उनीहरूको जिम्मेवारी मात्र हो, यो कर्तव्यनिष्ठ हुनुपर्ने कुरो होइन। हामीले पहिले कागले आमाबुबालाई खाना दिएको र पाठाले घुँडा टेकेर दुध चुसेको अलङ्कार उल्लेख गर्‍यौँ। जनावरले पनि यो सिद्धान्त बुझ्छन् र त्यसलाई पूरा गर्छन्, र अवश्य नै मानिसहरूले पनि त्यसै गर्नुपर्छ! जीवित प्राणीहरूमध्ये मानिसहरू सबैभन्दा उच्च प्राणी हुन्, तिनीहरूलाई परमेश्‍वरले सोच, मानवता र भावना प्रदान गरेर सृष्टि गर्नुभएको हो। मानव रूपमा, तिनीहरूले यो कुरा कसैले नसिकाईकनै बुझ्छन्। छोराछोरी कर्तव्यनिष्ठ हुन सक्छन् सक्दैनन् भन्‍ने कुरा धेरै मात्रामा परमेश्‍वरले तिमीहरू दुवैबीच कुनै यस्तो नियति तोक्नुभएको छ छैन, तिमीहरूबीच परिपूरक र पारस्परिक सहयोगी सम्बन्ध हुनेछ छैन, र तैँले यो आशिष्‌को आनन्द लिन सक्छस् सक्दैनस् भन्‍ने कुरामा भर पर्छ; अझै मिहिन रूपमा भन्नुपर्दा, यो कुरा तेरा छोराछोरीमा मानवता छ छैन भन्‍ने कुरामा भर पर्छ। यदि उनीहरूमा साँच्चिकै विवेक र समझ छ भने, तैँले उनीहरूलाई शिक्षा दिइरहनुपर्दैन—उनीहरूले सानै उमेरदेखि बुझ्नेछन्। यदि उनीहरूले त्यो सबै सानै उमेरदेखि बुझ्छन् भने, तँलाई के लाग्छ, के उनीहरूले ठूलो भएपछि झनै बढी बुझ्नेछैनन् र? के त्यस्तो होइन र? (हो।) सानै उमेरदेखि उनीहरूले “आमा र बुबामाथि खर्च गर्न पैसा कमाउनु नै असल छोराछोरीले गर्ने काम हो” भन्‍नेजस्ता धर्मसिद्धान्तहरू बुझ्छन्, त्यसैले के तिनीहरूले ठूला भएपछि झनै बढी बुझ्नेछैनन् र? के उनीहरूलाई अझै पनि शिक्षा दिइरहनु आवश्यक छ त? के आमाबुबाले अझै पनि उनीहरूलाई यस्ता वैचारिक पाठहरू सिकाइरहनुपर्छ र? त्यो आवश्यक छैन। त्यसकारण, आमाबुबाले छोराछोरीलाई उनीहरू कर्तव्यनिष्ठ हुनैपर्छ, उनीहरूले तिनीहरूलाई बुढेसकालमा रेखदेख गर्नैपर्छ र अन्तिम बिदाइ दिनैपर्छ भनी माग गर्नु मूर्खता हो। के तैँले जन्माउने छोराछोरी मानव होइनन् र? के उनीहरू रुख वा प्लास्टिकका फूल हुन् र? के उनीहरूले साँच्चिकै बुझ्दैनन् र, के तैँले उनीहरूलाई साँच्चिकै शिक्षा दिइरहनुपर्छ र? कुकुरले समेत यो कुरा बुझ्छ। हेर् त, दुइटा छाउराहरू आमासँग हुँदा, यदि अरू कुकुरहरू आमातिर दौडेर भुक्छन् भने, तिनीहरूले त्यो सहँदैनन्: तिनीहरूले छेकेर आमालाई बचाउँछन् र अरू कुकुरलाई आमातिर भुक्न दिँदैनन्। कुकुरहरूले समेत यो कुरा बुझ्छन्, र मानिसहरूले पनि अवश्यै त्यो बुझ्नुपर्छ! तिनीहरूलाई सिकाइरहनुपर्दैन: जिम्मेवारी पूरा गर्नु मानिसहरूले गर्न सक्ने काम हो, आमाबुबाले छोराछोरीमा यस्ता कुराहरू हालिरहनुपर्दैन—यो काम उनीहरू आफैले गर्नेछन्। यदि उनीहरूसँग मानवता छैन भने, सही परिस्थितिमा पनि उनीहरूले यो काम गर्नेछैनन्; यदि उनीहरूमा मानवता छ र सही परिस्थिति छ भने, उनीहरूले स्वतः नै यो काम गर्नेछन्। त्यसकारण, आमाबुबाले छोराछोरीलाई उनीहरू कर्तव्यनिष्ठ छन् छैनन् भन्‍ने सम्बन्धमा जोड दिनु, उक्साउनु वा दोष लाउनु आवश्यक छैन। यो सबै अनावश्यक कुरा हो। यदि तैँले छोराछोरीबाट सन्तानीय भक्ति पाउँछस् भने, त्यो आशिष् नै हो। तर यदि पाउँदैनस् भने, त्यो तेरो लागि क्षति होइन। सबथोक परमेश्‍वरले नै तोक्नुहुन्छ, होइन र? ल ठिक छ, अब हाम्रो सङ्गति आजलाई यहीँ टुङ्ग्याऊँ। जयमसीह!

मे २७, २०२३


सत्यता कसरी पछ्याउने (२०)

पूरक: मानिसहरूले परमेश्‍वरका वचनहरूअनुसार आफूलाई आचरणमा ढालेर र काम गरेर मात्रै तिनीहरू सत्यता वास्तविकतामा प्रवेश गर्न सक्छन्

हामीले सङ्गति गरिरहेका विविध विषयहरूमा दैनिक जीवनका व्यावहारिक कुराहरू समावेश छन्। के तिमीहरूलाई यो कुरा सुनेपछि सत्यता खोक्रो छैन, यो नारा होइन, एक प्रकारको मत वा विशेष गरी एक प्रकारको ज्ञान होइन भन्‍ने लाग्दैन? सत्यता केसँग सम्बन्धित छ? (यो हाम्रो वास्तविक जीवनसँग सम्बन्धित छ।) सत्यता हाम्रो वास्तविक जीवन, हाम्रो वास्तविक जीवनमा घट्ने विभिन्‍न घटनासँग सम्बन्धित छ। यसले मानव जीवनका सबै पक्ष, मानिसहरूलाई दैनिक जीवनमा आइपर्ने विभिन्‍न मामिलालाई समेट्छ, अनि यो विशेष गरी मानिसहरूले पछ्याउने लक्ष्य र हिँड्ने मार्गसँग सम्बन्धित छ। यी सत्यताहरूमध्ये कुनै पनि सत्यता खोक्रा छैनन्, अनि ती निश्चय नै अनावश्यक छैनन्; ती सबै मानिसहरूमा हुनु अत्यावश्यक छ। दैनिक जीवनमा, निश्चित व्यावहारिक मामिलाहरूको सन्दर्भमा भन्नुपर्दा, यदि तँ यी कुरालाई हामीले सङ्गति गर्ने सत्यता सिद्धान्तहरूको आधारमा लिन, समाधान गर्न र सम्हाल्न सक्छस् भने, तँ सत्यता वास्तविकतामा प्रवेश गरिरहेको हुन्छस्। यदि तँ आफ्नो दैनिक जीवनमा सत्यतासँग सम्बन्धित यी मामिलाहरूप्रति आफ्नो पहिलेकै सोच र दृष्टिकोण राखिराख्छस् र बदलिँदैनस्, यदि तँ यी मामिलालाई आफ्नो मानव दृष्टिकोणले हेर्छस् अनि तैँले यी कुरालाई कसरी हेर्छस् भन्‍ने कुराको सिद्धान्त र आधार सत्यतासँग सम्बन्धित छैनन् भने, तँ स्पष्टतः सत्यता वास्तविकतामा प्रवेश गरिरहेको व्यक्ति होइनस्, न त तँ सत्यता पछ्याउने व्यक्ति नै होस्। हामीले सत्यताको जुनै पक्षबारे सङ्गति गरिरहेका भए पनि, यसमा समाविष्ट विषयहरू विविध मामिलामा मानिसले राख्ने गलत सोच, दृष्टिकोण, धारणा र कल्पनालाई सच्याउन र उल्ट्याउनका लागि हुन्, ताकि तिनीहरूले दैनिक जीवनमा आइपर्ने विभिन्‍न मामिलाबारे सही सोच र दृष्टिकोण राख्न सकून्, अनि दैनिक जीवनमा घट्ने यी कुराहरूलाई सही हेराइ र दृष्टिकोणले हेर्न सकून् र त्यसपछि ती कुरालाई समाधान गर्न र सम्हाल्न सत्यतालाई मापदण्डका रूपमा प्रयोग गर्न सकून्। प्रवचन सुन्‍नु भनेको धर्मसिद्धान्त वा ज्ञानले सुसज्जित हुनु होइन, यो आफ्नो ज्ञानको सीमा विस्तार गर्नु वा अन्तर्ज्ञान प्राप्त गर्नु होइन—यो त सत्यता बुझ्नु हो। सत्यता बुझ्नुको उद्देश्य आफ्नो सोच वा आत्मालाई, वा आफ्नो मानवतालाई समृद्ध पार्नु नभई मानिसहरूलाई परमेश्‍वरप्रतिको विश्‍वासको मार्गमा हिँड्दा वास्तविक जीवनबाट नतर्किन सक्षम बनाउनु हो, अनि दैनिक जीवनमा विभिन्‍न परिस्थिति आइपर्दा परमेश्‍वरको वचनलाई आफ्नो आधार र सत्यतालाई मापदण्डका रूपमा लिएर मानिस र कामकुरालाई हेर्नु, आफूलाई व्यवहारमा ढाल्नु र कार्य गर्नु हो। यदि तैँले धेरै वर्षदेखि प्रवचनहरू सुन्दै आएको छस् अनि धर्मसिद्धान्त र ज्ञानको क्षेत्रमा प्रगति गरेको छस्, अनि तँलाई आत्मिक रूपमा समृद्ध महसुस हुन्छ र तेरो सोच अझ उच्च भएको छ, तर दैनिक जीवनमा धेरै कुरा आइपर्दा, तँ यी कुरालाई अझै पनि सही दृष्टिकोणले हेर्न सक्दैनस्, न त सत्यता सिद्धान्तअनुसार अभ्यास गर्न, मानिस र कामकुरालाई हेर्न, राम्रो व्यवहार देखाउन र कार्य गर्नमा लागिपर्न नै सक्छस् भने, तँ स्पष्टतः सत्यता पछ्याउने व्यक्ति होइनस्, न त तँ सत्यता वास्तविकतामा प्रवेश गरिरहेको व्यक्ति नै होस्। अझ गम्भीर कुरा के हो भने, तँ अझसम्म सत्यताप्रति समर्पित हुने, परमेश्‍वरप्रति समर्पित हुने वा उहाँको भय मान्‍ने बिन्दुमा पुगेको छैनस्। अवश्य नै, तँ मुक्तिको मार्गमा हिँडेको छैनस् भनेर एकदमै स्पष्टसँग पुष्टि हुन सक्छ। के त्यसै होइन? (हो।)

तिमीहरूलाई अहिलेको आफ्नो वास्तविक कद र परिस्थितिका आधारमा, आफू कुन-कुन पक्षहरूमा सत्यता वास्तविकतामा प्रवेश गरेको छु भन्‍ने लाग्छ? तिमीहरूलाई कस्ता पक्षहरूमा मुक्ति पाउने आशा छ? तिमीहरू अझै कुन पक्षमा सत्यता वास्तविकतामा प्रवेश गर्न बाँकी छ, तर मुक्तिको मानक पूरा गर्दैनौ? के तिमीहरू यो मापन गर्न सक्छौ? (ख्रीष्टविरोधी र दुष्ट मानिसहरूले परमेश्‍वरको घरको कामको हितमा हानि गर्दै मण्डलीको काममा बाधा पुऱ्याउने परिस्थितिहरूमा, ममा न्यायको भावना र परमेश्‍वरप्रति साँचो वफादारी हुँदैन। म खडा भएर परमेश्‍वरको घरको हितको रक्षा गर्न सक्दिनँ, अनि यी महत्त्वपूर्ण मामिलामा मसँग गवाही हुँदैन। यस मामिलामा, म स्पष्टतः मुक्तिको मानक पूरा गर्दिनँ।) यो वास्तविक समस्या हो। सबै जनाले यसबारे थप छलफल गरौँ। ख्रीष्टविरोधीहरूलाई ठम्याउने र इन्कार्ने मामिलासँग सम्बन्धित आफ्नो कदलाई चिन्‍नुको अलावा अन्य पक्षमा तैँले आफ्नो दैनिक जीवनमा के-कस्ता कुराहरू सामना गरेको छस्, जसले तँलाई म वास्तविकतामा प्रवेश गरेको छैनँ, सत्यता सिद्धान्तअनुसार अभ्यास गर्न सक्दिनँ र मैले धर्मसिद्धान्त बुझे पनि, अझै पनि सत्यताबारे स्पष्ट छैनँ, मसँग स्पष्ट मार्ग छैन अनि मलाई परमेश्‍वरका अभिप्रायअनुरूप कसरी बन्‍ने वा सिद्धान्तहरू कसरी पालन गर्ने भनेर थाहा छैन भन्‍ने महसुस गराउँछन्? (आफ्नो कर्तव्य धेरै वर्षसम्म पूरा गरेपछि मलाई आफ्नो परिवार छोड्न, आफ्नो करियरलाई माया मार्न अनि आफ्ना आमाबुबा र आफन्तहरूप्रतिका भावनाहरू केही हदसम्म त्याग्‍न सक्छु भन्‍ने लाग्यो। तथापि, बेलाबेला मलाई निश्चित वास्तविक जीवन परिस्थितिहरू आइपरेका छन्, जसले मलाई आफूभित्र अझै पनि भावनाहरू छन् अनि म आफ्ना आमाबुबाको साथमा रहेर उहाँहरूको हेरचाह गर्न र उहाँहरूप्रति भक्तिभाव देखाउन चाहन्छु भन्‍ने महसुस गराए। यदि मैले यसो गर्न सकिनँ भने, मलाई उहाँहरूप्रति ऋणी महसुस हुन्छ। मैले आमाबुबा हाम्रा ऋणदाता हुनुहुन्‍न भन्‍नेबारे परमेश्‍वरको हालैको सङ्गति सुनेपछि, मैले सत्यताको यो पक्षलाई बुझ्दिनँ अनि म सत्यता वा परमेश्‍वरप्रति समर्पित भएको छैनँ भन्‍ने थाहा पाएँ।) अरू कसलाई कुरा जारी राख्न मन छ? के तिमीहरूको दैनिक जीवनमा कठिनाइहरू आउँदैनन्? अथवा के तिमीहरू अरूबाट अलग बस्छौ र कहिल्यै कुनै समस्याको सामना गर्दैनौ? के तिमीहरूलाई आफ्नो कर्तव्य पूरा गर्दा समस्या आइपर्छ? के तिमीहरू कहिल्यै लापरवाह हुन्छौ? (हुन्छौँ।) के तिमीहरू कहिल्यै देहसुख र ऐसआराममा लिप्त हुन्छौ? के तिमीहरू ख्याति र हैसियतका लागि काम गर्छौ? के तिमीहरू प्रायः आफ्ना भविष्यका सम्भावना र मार्गहरूबारे चिन्तित हुन्छौ वा सुर्ता गर्छौ? (गर्छौँ।) त्यसोभए परिस्थितिहरू आइपर्दा तिमीहरू तिनलाई कसरी सम्हाल्छौ? के तिमीहरू ती समाधान गर्नका लागि सत्यता प्रयोग गर्न सक्छौ? तिमीहरू आफ्नो बढुवा हुँदा अतिरिक्त योजनामै टाँसिएर बस्छौ, आफ्नो सम्भावना र गन्तव्यबारे चिन्तित हुन्छौ, परमेश्‍वरलाई गलत बुझ्छौ र दोष दिन्छौ, वा आफ्नो पदबाट हटाइँदा आफ्नो योग्यताको धाक लगाउँछौ—के तिमीहरूमा यी समस्या छन्? (छन्।) तिमीहरू यी परिस्थितिहरू आइपर्दा तिनलाई कसरी सम्हाल्छौ र समाधान गर्छौ? के तिमीहरू आफ्ना स्वार्थी चाहनाहरू पछ्याउँछौ, वा सत्यता सिद्धान्त पालन गर्न, देहविरुद्ध विद्रोह गर्न र सत्यता अभ्यास गर्नका लागि आफ्नो भ्रष्ट स्वभावविरुद्ध विद्रोह गर्न सक्छौ? (परमेश्‍वर, मलाई यी परिस्थितिहरू आइपर्दा मैले आफ्नो देहको रुचि वा आफ्नो भ्रष्ट स्वभावअनुसार कार्य गर्नु हुँदैन भनेर म धर्मसैद्धान्तिक रूपमा बुझ्छु। कहिलेकाहीँ मलाई विवेकले घचघच्याउँछ र आत्मग्लानि हुन्छ, अनि म आफ्नो व्यवहारमा केही परिवर्तन ल्याउँछु। तर यो यी मामिलाबारे मेरो दृष्टिकोण परिवर्तन भएकाले वा म सत्यता अभ्यास गर्न सक्षम हुनाले भएको होइन। कहिलेकाहीँ यदि मेरा स्वार्थी चाहनाहरू अपेक्षाकृत दह्रो हुन्छन् र मलाई यो कठिनाइ अति ठूलो लाग्छ भने, ममा एकाएक ऊर्जा उत्पन्‍न भए पनि, म यो अभ्यास गर्न सक्दिनँ। त्यस अवस्थामा, म आफ्नो भ्रष्ट स्वभावलाई पछ्याउनेछु, र बाहिरी असल व्यवहारसमेत बाँकी रहँदैन।) यो कस्तो खाले परिस्थिति हो? तँ सत्यता अभ्यास गरेर आफ्नो गवाहीमा दृढ रहन पुग्छस् कि असफल हुन्छस्? (म असफल हुन्छु।) के त्यसपछि तँ मनन गरेर पछुतो महसुस गर्छस्? के तँ फेरि त्यस्तै परिस्थिति आइपर्दा सुधार गर्न सक्छस्? (असफल भएपछि, मेरो विवेक अलि पोल्छ, अनि जब म परमेश्‍वरका वचनहरू खान्छु र पिउँछु, तब म तिनलाई आफूसँग जोड्न सक्छु, तर अर्को चोटि यी परिस्थितिहरू आइपर्दा, फेरि उही भ्रष्ट स्वभाव आफै प्रकट भइहाल्छ। यस पक्षमा अपेक्षाकृत कम प्रगति हुन्छ।) के धेरैजसो मानिस आफूलाई यही स्थितिमा पाउँदैनन् र? तिमीहरू यो मामिलालाई कसरी हेर्छौ? तिनीहरूलाई त्यस्तै परिस्थितिहरू आइपर्दा, तिनीहरूले त्यो परिस्थिति सम्हाल्ने तरिकाहरूका सन्दर्भमा भन्नुपर्दा, आफ्नो विवेकको प्रभावका कारण तिनीहरूको व्यवहार सुध्रिनु वा तिनीहरूको व्यवहार तिनीहरूको तत्कालीन परिस्थिति र अवस्था अनि फरक-फरक मुडअनुसार कहिलेकाहीँ अपेक्षाकृत उच्च र कहिलेकाहीँ अपेक्षाकृत नीच हुनुका अलावा—यी कुराबाहेक, तिनीहरूको अभ्यास र सत्यताबीच कुनै सम्बन्ध हुँदैन। यसमा समस्या के हो? के यसले व्यक्तिको कदलाई दर्साउँछ? यो कस्तो खालको कद हो? के यो सानो कद, वा कमजोरी, वा तिनीहरूको मानवतामा भएको कमी, वा सत्यता अभ्यास नगरेको प्रकटीकरण हो त? यो के हो? (सानो कद।) जब व्यक्तिको कद सानो हुन्छ, तब उसले सत्यता अभ्यास गर्न सक्दैन अनि उसले सत्यता अभ्यास गर्न नसक्ने हुनाले, उसको कद सानो हुन्छ। यो कति सानो हुन्छ? यसको अर्थ, तैँले यस मामिलामा अझै सत्यता प्राप्त गरेको छैनस्। तैँले अझै सत्यता प्राप्त गरेको छैनस् भन्‍नुको अर्थ के हो? यसको अर्थ, परमेश्‍वरको वचन अझै तेरो जीवन बनेको छैन; तेरा लागि परमेश्‍वरका वचनहरू अझै पनि एक प्रकारको पाठ, धर्मसिद्धान्त वा बहस हुन्। ती वचन अझै तँमा गढेका छैनन् वा तेरो जीवन बनेका छैनन्। फलस्वरूप, तैँले बुझ्ने यी तथाकथित सत्यताहरू एक प्रकारको धर्मसिद्धान्त वा नारा मात्र हुन्। म किन यसो भन्छु? किनभने तँ यो धर्मसिद्धान्तलाई आफ्नो वास्तविकतामा परिणत गर्न सक्दैनस्। तँलाई दैनिक जीवनमा परिस्थितिहरू आइपर्दा, तँ तिनलाई सत्यताअनुसार सम्हाल्दैनस्; तँ अझै तिनलाई शैतानको भ्रष्ट स्वभावअनुसार र विवेकको प्रभावमा सम्हाल्छस्। त्यसैले स्पष्ट छ, कम्तीमा पनि यस मामिलामा तँसँग सत्यता छैन अनि तैँले जीवन प्राप्त गरेको छैनस्। जीवन प्राप्त नगर्नु भनेको जीवन नहुनु हो; जीवन नपाउनुको अर्थ, यस मामिलामा तैँले पटक्कै मुक्ति पाएको छैनस्, अनि तँ अझै शैतानको शक्तिको अधीनमा जिइरहेको छस्। विवेकको प्रभावमा अभ्यास गरिने कुरा असल व्यवहार होस् कि एक प्रकारको प्रकटीकरण होस्, यसले जीवनको प्रतिनिधित्व गर्दैन; यो त सामान्य मानवताको प्रकटीकरण मात्र हो। यदि यो प्रकटीकरणमा विवेकको प्रभाव परेको छ भने, धेरैभन्दा धेरै, यो एक प्रकारको असल व्यवहार हो। यदि विवेक मुख्य कारक होइन, तर व्यक्तिको भ्रष्ट स्वभावचाहिँ मुख्य कारक हो भने, यो व्यवहारलाई असल व्यवहार मान्‍न सकिँदैन; यो त भ्रष्ट स्वभाव प्रकट हुनु हो। त्यसोभए, तिमीहरूले कुन-कुन मामिलामा सत्यतालाई वास्तविकता बनाइसकेका छौ र जीवन प्राप्त गरिसकेका छौ? तिमीहरूले कुन-कुन मामिलामा अझै सत्यता प्राप्त गरेका छैनौ र यसलाई आफ्नो जीवन बनाएका छैनौ, अनि अझै सत्यतालाई आफ्नो वास्तविकता बनाएका छैनौ? अर्को शब्दमा भन्‍नुपर्दा, कुन-कुन मामिलामा तँ परमेश्‍वरका वचनहरूअनुसार जिएर तिनलाई आफ्नो मापदण्डका रूपमा लिइरहेको छस्, अनि तैँले कुन-कुन मामिलामा अझै त्यसो गरेको छैनस्? ती कति छन्, हिसाब गर्। यदि तैँले ती सबैको हिसाब गरेको छस्, तर दुर्भाग्यवश तैँले एउटा मामिलामा पनि परमेश्‍वरको वचनका आधारमा कार्य गरेको वा जिएको छैनस्, बरु आफ्नो गरम मिजास, आफ्नो धारणा, रुचि, देहगत चाहना वा आफ्नो भ्रष्ट स्वभावअनुसार कार्य गरेको छस् भने, अन्तिम परिणाम के हुनेछ? परिणाम खराब हुनेछ, हुनेछैन र? (हुनेछ।) तिमीहरूले आजसम्म धेरै वर्षदेखि प्रवचन सुन्दै आएका छौ, आफ्नो परिवार त्यागेका छौ, आफ्नो करियरलाई माया मारेका छौ, कठिनाइ भोगेका छौ र मूल्य चुकाएका छौ। यदि त्यसको परिणाम यही हो भने, यो खुसी हुनुपर्ने र हर्कबढाइँ गर्नुपर्ने कुरा हो कि दुःखी र चिन्तित हुनुपर्ने कुरा हो? (दुःखी र चिन्तित हुनुपर्ने कुरा हो।) सत्यतालाई वास्तविकता नबाउने, परमेश्‍वरको वचनलाई आफ्नो जीवन नबाउने व्यक्ति कस्तो खालको हो? के त्यो शैतानको भ्रष्ट स्वभावको पूर्ण नियन्त्रणमा जिउने, मुक्तिको आशा देख्न नसक्ने व्यक्ति होइन र? (हो।) के तिमीहरूले सामान्यतया परमेश्‍वरको वचन पढ्दा र आफूलाई जाँच्दा यी प्रश्नहरूबारे कहिल्यै विचार गरेका छौ? धेरैजसो मानिसले विचार गरेका छैनन्, होइन त? धेरैजसो मानिस यस्तो मात्र सोच्छन्, “मैले सत्र वर्षको उमेरमा परमेश्‍वरमा विश्‍वास गर्न थालेँ, र अहिले म सतचालिस वर्ष पुगेँ। मैले यत्तिका वर्षदेखि परमेश्‍वरमा विश्‍वास गर्दै आएको छु, म कैयौँ पटक खेदोमा परेको छु, तर परमेश्‍वरले मलाई जोगाउनुभएको छ र उम्कन मद्दत गर्नुभएको छ। म ओडार र घाँसपातको झोपडीमा बसेको छु, केही नखाई दिन-रात काटेको छु, र नसुती घण्टौँ बिताएको छु। मैले अति धेरै कष्ट सहेको छु र कोसौँ दौडधुप गरेको छु, यी सब आफ्नो कर्तव्य निर्वाह गर्न, आफ्नो काम गर्न र आफ्नो कार्यभार पूरा गर्नका लागि थिए। मेरो मुक्तिको आशा एकदमै ठूलो छ, म मुक्तिको मार्गमा हिँड्न थालिसकेको छु। म एकदमै भाग्यशाली छु! परमेश्‍वरलाई साँच्चै धन्यवाद होस्। यो उहाँको अनुग्रह हो! म बाहिरी दुनियाँको नजरमा मूल्यहीन थिएँ, कसैले मेरो मान गर्दैनथे र म आफूलाई कहिल्यै विशेष व्यक्ति मान्दिनथेँ, तर परमेश्‍वरले मेरो उत्थान गर्नुभएकाले, मलाई—खाँचोमा परेको व्यक्तिलाई—फोहोरको डङ्गुरबाट माथि उठाउनुभएकाले, मलाई मुक्तिको मार्गमा हिँडाइयो, जसले गर्दा मैले उहाँको घरमा आफ्नो कर्तव्य पूरा गर्ने गौरव पाउन सकेँ। उहाँले मेरो उत्थान गर्नुभयो र उहाँ मलाई प्रेम गर्नुहुन्छ! अहिले म निकै धेरै सत्यता बुझ्छु र मैले यत्तिका धेरै वर्षदेखि काम गर्दै आएको छु। मैले भविष्यमा इनाम पाउनु निश्चित कुरा हो। त्यो कसले खोस्न सक्छ?” यदि तैँले आफूलाई जाँच्दा यी कुराहरूबारे मात्रै सोच्न सकेको भए, के त्यो कष्टकर हुनेथिएन र? (हुनेथियो।) मलाई बताऊ, तिमीहरूले यत्तिका वर्षदेखि परमेश्‍वरमा विश्‍वास गर्दै आएका छौ, यति धेरै कष्ट भोगेका छौ, यति टाढासम्म यात्रा गरेका छौ र यत्तिका धेरै काम गरेका छौ। किन यति धेरै विश्‍वास गरेपछि पनि कतिपय मानिसलाई अहिले समूह “ख” मा सारिएको छ? किन अहिले धेरै अगुवा र सेवकहरूले भेटीहरू पुनः तिर्नुपर्छ र ऋणको बोझ बोक्नुपर्छ? के भइरहेको छ? के तिनीहरूले मुक्ति पाइसकेका छैनन् र? के तिनीहरूसँग पहिलेदेखि नै सत्यता छैन र? अनि के तिनीहरूले जीवन प्राप्त गरिसकेका छैनन् र? कतिपय मानिस आफूलाई परमेश्‍वरको घरको खम्बा र शिरढुङ्गो, यहाँको दुर्लभ प्रतिभा ठान्थे। अहिले परिस्थिति कस्तो छ? यदि यत्तिका वर्षको कष्ट भोगाइ र मूल्य चुकाइको परिणामस्वरूप तिनीहरूले जीवन र सत्यता वास्तविकता प्राप्त गरेका, परमेश्‍वरका वचनहरूमा समर्पित भएका, साँचो रूपमा परमेश्‍वरको डर मानेका र बफादारीपूर्वक कर्तव्य पूरा गरेका भए, के यी मानिसहरूलाई बर्खास्त गरिनेथ्यो वा समूह “ख” मा सारिनेथ्यो? के तिनीहरू ऋणको बोझले दबिनेथिए वा तिनीहरूले ठूल्ठूला सजाय पाउनेथिए? के यी समस्याहरू आएका हुनेथिए? यो निकै लज्जास्पद कुरा हो, होइन र? (हो।) के तिमीहरूले समस्या के हो भनेर कहिल्यै सोचेका छौ? कुनै व्यक्तिले कति कष्ट सहन सक्छ वा परमेश्‍वरप्रतिको विश्‍वासमा कति मूल्य चुकाउन सक्छ भन्‍ने कुरा मुक्ति पाएको वा सत्यता वास्तविकतामा प्रवेश गरेको सङ्केत होइन, न त ऊसँग जीवन छ भन्‍ने सङ्केत नै हो। त्यसोभए, जीवन र सत्यता वास्तविकता हुनुको सङ्केत के हो त? सामान्यता, यसको सङ्केत कुनै व्यक्तिले सत्यता अभ्यास गर्न र सिद्धान्तअनुसार मामिला सम्हाल्न सक्छ कि सक्दैन भन्‍ने हो; निश्चित रूपमा भन्‍नुपर्दा, यो भनेको, कुनै व्यक्तिले सत्यता सिद्धान्तअनुसार मानिस र कामकुरालाई हेर्छ कि हेर्दैन, राम्रो व्यवहार देखाउँछ कि देखाउँदैन र कार्य गर्छ कि गर्दैन भन्‍ने हो। यदि तैँले आफ्नो कर्तव्य निर्वाह गर्ने क्रममा आफूले गर्ने सबै कुरामा आफ्‍नो शरीरलाई काबुमा राख्‍न सक्छस्, कष्ट सहन, र मूल्य चुकाउन सक्छस्, तर दुर्भाग्यवश तँ सबैभन्दा महत्त्वपूर्ण कुरा हासिल गर्न सक्दैनस्, अर्थात् सत्यता सिद्धान्तहरू पालन गर्न सक्दैनस् भने; यदि तैँले जे गरे पनि, सधैँ आफ्नै हितलाई ख्याल गर्छस्, सधैँ उम्कन खोज्छस्, सधैँ आफूलाई जोगाउन चाहन्छस्; अनि यदि तँ कहिल्यै सत्यता सिद्धान्तहरू पालन गर्दैनस् र तेरा लागि परमेश्‍वरको वचन धर्मसिद्धान्त मात्र हो भने, तँ आफू मूल्यवान् छस् कि छैनस् वा तेरो जीवनको मोल छ कि छैन भनेर कुरासमेत नगर्; सबैभन्दा आधारभूत रूपमा तँसित जीवन छैन। जीवनरहित व्यक्ति सबैभन्दा दयनीय व्यक्ति हो। परमेश्‍वरमा विश्‍वासचाहिँ गर्ने तर अझै सत्यता वास्तविकतामा प्रवेश नगर्ने, जीवन प्राप्त नगर्ने व्यक्ति सबैभन्दा दयनीय प्रकारको व्यक्ति हो र यो सबैभन्दा दुःखलाग्दो कुरा हो। के कुरा त्यसै होइन? (हो।) म तिमीहरूले सबै कुरामा सत्यता सिद्धान्तअनुसार अभ्यास गर्न सक्नुपर्छ भन्‍ने माग गर्दिनँ, तर कम्तीमा पनि, तैँले आफ्नो महत्त्वपूर्ण कर्तव्य निर्वाहमा र सिद्धान्तसँग सम्बन्धित दैनिक जीवनका महत्त्वपूर्ण मामिलाहरूमा सत्यता सिद्धान्तअनुसार कार्य गर्न सक्नुपर्छ। तैँले आफूमा मुक्तिको आशा देख्नका लागि कम्तीमा पनि यो मानक पूरा गर्नैपर्छ। तर अहिलेसम्म, तिमीहरू सबैभन्दा आधारभूत मापदण्डसम्म समेत पुगेका छैनौ, तिमीहरूले यीमध्ये कुनै हासिल गरेका छैनौ। यो एकदमै दुःखलाग्दो र असाध्यै चिन्ताजनक कुरा हो।

मानिसहरू परमेश्‍वरमा विश्‍वास गरेको पहिलो तीन वर्षमा खुसी हुन्छन् र रमाउँछन्। तिनीहरू हरेक दिन आशिष् प्राप्त गर्ने र राम्रो गन्तव्यमा पुग्‍नेबारे सोच्छन्। तिनीहरू परमेश्‍वरका लागि कष्ट भोग्‍ने, दौडधुप गर्ने र अरूलाई अझ धेरै मद्दत गर्ने, अझ धेरै असल कार्य गर्ने र अझ धेरै पैसा चढाउनेजस्ता बाहिरी असल व्यवहारहरू भनेको परमेश्‍वरका विश्‍वासीहरूले गर्नुपर्ने कुरा हुन् भन्‍ने ठान्छन्। मानिसहरूले तीनदेखि पाँच वर्षसम्म परमेश्‍वरमा विश्‍वास गरेपछि केही धर्मसिद्धान्त बुझे पनि, अझै पनि आफ्नै धारणा र कल्पनाअनुसार परमेश्‍वरमा विश्‍वास गर्छन्। तिनीहरू सत्यता सिद्धान्तअनुसार जिउनुभन्दा वा परमेश्‍वरको वचनलाई आफ्नो जीवन र आफूले मानिस र कामकुरालाई हेर्ने, आफूलाई आचरणमा ढाल्ने र कार्य गर्ने मापदण्ड बनाउनुभन्दा पनि असल व्यवहार, आफ्नो विवेक र असल मानवताअनुसार जिउँछन्। यस्ता मानिसहरूले कस्तो मार्ग पछ्याइरहेका हुन्छन्? के यो पावलले पछ्याएको मार्ग होइन र? (हो।) के तिमीहरू अहिले आफूलाई यही अवस्थामा पाउँदैनौ र? यदि तिमीहरू धेरैजसो समय आफूलाई यसै अवस्थामा पाउँछौ भने, के यत्तिका धेरै प्रवचन सुन्‍नु उपयोगी हुन्छ त? तैँले जुनै प्रकारको प्रवचन सुने पनि, सत्यता बुझ्न, वा आफ्नो दैनिक जीवनमा सत्यता सिद्धान्तको आधारमा मानिस र कामकुरालाई हेर्न, अनि आफूलाई आचरणरमा ढाल्न र कार्य गर्नका लागि प्रवचन सुनिरहेको हुँदैनस्, बरु आफ्नो आत्मिक संसार र आफ्नो मानव अनुभवलाई समृद्ध पार्नका लागि प्रवचन सुनिरहेको हुन्छस्। त्यो अवस्थामा, तैँले ती वचनहरू सुन्‍नु आवश्यक छैन, छ त? कतिपय मानिस भन्छन्, “प्रवचन नसुन्‍नु उचित होइन। यदि मैले प्रवचन सुनिनँ भने, म परमेश्‍वरप्रतिको आफ्नो विश्‍वासमा उत्साह गुमाउँछु, अनि आफ्नो कर्तव्य निर्वाह गर्दा ममा उत्साह वा उत्प्रेरणा हुँदैन। म बेलाबेला प्रवचन सुनेर आफ्नो विश्‍वासमा अलि उत्साह पाउँछु, मलाई अझ अलि सन्तुष्टि मिल्छ र समृद्ध महसुस हुन्छ, अनि त्यसपछि आफ्नो कर्तव्यमा कुनै कठिनाइ वा नकारात्मकता आइपर्दा, ममा केही उत्प्रेरणा हुन्छ र म धेरैजसो नकारात्मक बन्दिनँ।” के यही नतिजा हासिल गर्नका लागि प्रवचन सुनिन्छ त? वर्षौँदेखि प्रवचन सुन्दै आएका धेरैजसो मानिस आफूलाई जसरी काटछाँट गरिए पनि, अनुशासनमा राखिए पनि वा ताडना दिइए पनि, मण्डली छोडेर जाँदैनन्। यो नतिजा हासिल गर्नु र प्रवचन सुन्‍नुबीच निश्चित सम्बन्ध छ, तर मैले देख्न चाहेको कुरा भनेको तिमीहरूको हृदयमा निभ्दै गरेको आगो हरेक प्रवचन सुनेपछि फेरि बल्नु मात्र होइन। यो कुरा त्योसँग मात्रै सम्बन्धित छैन। फगत उत्साह त कुनै कामको हुँदैन। दुष्कर्म गर्न वा सिद्धान्त उल्लङ्घन गर्नका लागि उत्साह प्रयोग गर्नु हुँदैन। उत्साह त तँलाई अझ धेरै उद्देश्य र दिशासहित सत्यता पछ्याउन लगाउनका लागि हो—तैँले सत्यता सिद्धान्ततर्फ मरिमेटेर लाग्नुपर्छ र तिनको अभ्यास गर्नुपर्छ। त्यसोभए, के प्रवचन सुनेर यो नतिजा हासिल गर्न सकिन्छ? हरेक प्रवचन सुनेपछि, तेरो हृदयमा आगो दन्केसरह हुन्छ, तँमा विद्युतीय ऊर्जा दौडिएझैँ लाग्छ वा तँमा हावा भरिएजस्तो हुन्छ। तँलाई फेरि आफूमा उत्साह भरिएको महसुस हुन्छ, तँलाई अब आफू कहिल्यै सुस्त वा नकारात्मक नभई अनि विरलै मात्र कमजोर भई कुन क्षेत्रतर्फ लाग्‍नुपर्छ भनेर थाहा हुन्छ। तर, यी प्रकटीकरणहरू मुक्ति प्राप्त गर्ने सर्त होइनन्। मुक्ति प्राप्त गर्ने कैयौँ सर्त छन्: पहिलो, तँ परमेश्‍वरको वचन पढ्न र प्रवचन सुन्‍न इच्छुक हुनैपर्छ; दोस्रो, र यो सबैभन्दा महत्त्वपूर्ण सर्त पनि हो, तँलाई दैनिक जीवनमा सानो-ठूलो जेजस्तो मामिला, विशेष गरी आफ्नो कर्तव्य निर्वाह र परमेश्‍वरको घरको मुख्य कामसँग सम्बन्धित मामिला आइपरे पनि, तैँले आफ्नै विचारका आधारमा कार्य गर्नुभन्दा, आफूलाई जे मन लाग्यो त्यही गर्नुभन्दा वा मनमानी गर्नु र लापरवाह हुनुभन्दा पनि सत्यता सिद्धान्तहरू खोज्न सक्नैपर्छ। मैले तँसँग सत्यताबारे अथक सङ्गति गर्नु र योजस्ता विभिन्‍न मामिलाका सिद्धान्तहरू व्याख्या गर्नुको उद्देश्य तँलाई असम्भव कुरा गर्न लगाउनु वा तेरो क्षमताबाहिरको कुरा गर्न बाध्य पार्नु होइन, अनि तँलाई उत्साही बनाउनु मात्र होइन। बरु, यो त तँलाई परमेश्‍वरका अभिप्राय अझ सही तरिकाले बुझ्न लगाउनु, विभिन्‍न कामकुरा गर्ने सिद्धान्त र आधार बुझ्न लगाउनु, अनि मानिसहरूले परमेश्‍वरका अभिप्राय पूरा गर्न कसरी कार्य गर्नुपर्छ, मामिलाहरू आइपर्दा आफ्नो भ्रष्ट स्वभाव, सोच, दृष्टिकोण र ज्ञानका आधारमा कार्य नगरी यी कुरालाई सत्यता सिद्धान्तले प्रतिस्थापन गर्नुपर्छ भनेर बुझ्न लगाउनु हो। यो नै परमेश्‍वरले मानिसहरूलाई मुक्ति दिने प्रमुख तरिकामध्ये एक हो। यो तैँले आफूलाई आइपर्ने हरेक कुरामा परमेश्‍वरको वचनलाई आधार र सिद्धान्तका रूपमा लिन सक्न र उहाँको वचनले हरेक मामिलामा प्रभाव पार्न सक्नका लागि हो। अर्को शब्दमा भन्‍नुपर्दा, यो तैँले हरेक मामिलालाई मानव बुद्धि र प्राथमिकतामा भर नपरी वा मानव रुचि, महत्त्वाकाङ्क्षा र चाहनाअनुसार नलिई परमेश्‍वरको वचनका आधारमा सम्हाल्न र सुल्झाउन सक्नका लागि हो। सत्यताबारे यस प्रकारको प्रचार र सङ्गतिमार्फत परमेश्‍वरको वचन र सत्यता मानिसहरूमा समाहित हुन्छ, जसले गर्दा तिनीहरूले यस्तो जीवन पाउन सकून्, जहाँ सत्यता तिनीहरूको वास्तविकता होस्। यो नै मुक्तिको चिन्ह हो। तैँले जस्तोसुकै परिस्थितिको सामना गरे पनि, सत्यता सिद्धान्त र परमेश्‍वरको वचनमा अझ धेरै प्रयास लगाउनुपर्छ। यस्तो व्यक्ति नै मुक्तिको पछि लाग्‍ने र ज्ञानी व्यक्ति हो। सधैँ बाहिरी व्यवहार, औपचारिकता, धर्मसिद्धान्त र नाराहरूमा प्रयास लगाउनेहरू मूर्ख मानिस हुन्। तिनीहरू मुक्तिको पछि लाग्‍नेहरू होइनन्। तिमीहरूले यस्ता कुराहरूलाई यसरी पहिले कहिल्यै विचार गरेका छैनौ वा विरलै विचार गरेका छौ, त्यसैले सत्यता सिद्धान्तहरू अभ्यास गर्नेसम्बन्धी यी मामिलाहरूको कुरा आउँदा, तेरो दिमाग मूलतः खाली हुन्छ। तिमीहरूलाई यो मामिला महत्त्वपूर्ण छ जस्तो लाग्दैन, त्यसैले जब तिमीहरू सत्यता सिद्धान्तहरूसँग सम्बन्धित परिस्थितिहरूको सामना गर्छौ, विशेष गरी निश्चित ठूला परिस्थितिको सन्दर्भमा भन्‍नुपर्दा, जब तिमीहरू मण्डलीको काममा विघ्नबाधा ल्याउने ख्रीष्टविरोधी वा दुष्ट मानिसहरूको सामना गर्छौ, तब तिमीहरू सधैँ एकदमै निष्क्रिय हुन्छौ। तिमीहरू यी मामिला सम्हाल्न जान्दैनौ, र तिमीहरू तिनलाई आफ्नै स्वार्थी मनसाय र भावनाका आधारमा लिन्छौ। तिमीहरू मण्डलीको कामको रक्षा गर्न खडा हुन सक्दैनौ, र अन्ततः तिमीहरू सधैँ विफल हुन पुग्छौ, अनि लापरवाहीपूर्वक र हतारपतार मामिलालाई टुङ्ग्याउँछौ। यदि यी मामिलाको छानबिन गरिएन भने, तँ जसोतसो उम्कन सक्नेछस्। यदि जवाफदेही व्यक्ति को हो भनेर पत्ता लगाउन यी मामिलाको छानबिन गरियो भने, तँ आफ्नो पदबाट हटाइन सक्छस् वा तँलाई अर्कै कर्तव्यमा खटाइन सक्छ; वा अझ खराब कुरा त, तँ “ख” समूहमा झर्न सक्छस् वा कतिपय मानिसलाई त हटाइनसमेत सक्छ। के तिमीहरूले देख्न चाहेको नतिजा यी नै हुन् त? (होइनन्।) यदि कुनै दिन तिमीहरूलाई आफ्नो पदबाट साँच्चै हटाइयो वा आफ्नो कर्तव्य गर्नबाट रोकियो वा अझ गम्भीर परिस्थितिमा, यदि तिमीहरूलाई कुनै साधारण मण्डली वा “ख” समूहमा पठाइयो भने, के तिमीहरू आत्मचिन्तन गर्नेछौ? “के मैले यसैका लागि परमेश्‍वरमा विश्‍वास गरेको हो त? के मलाई ‘ख’ समूहमा नराखिएको वा हटाइएको कारण नै मैले आफ्नो जागिर, आफ्नो सम्भावना र परिवार त्यागेको र कामकुरालाई यत्ति लथालिङ्ग छोडेको हो त? के मैले परमेश्‍वरको विरोध गर्नका लागि उहाँमा विश्‍वास गरेको हो त? मैले परमेश्‍वरमा विश्‍वास गर्नुको उद्देश्य त्यो त पक्कै पनि नहुनुपर्ने होइन र? त्यसोभए, म केका लागि परमेश्‍वरमा विश्‍वास गरिरहेको छु त? के मैले यो मनन गर्नुपर्दैन र? अहिलेका लागि परमेश्‍वरका अभिप्राय पूरा गर्न उहाँमा विश्‍वास गर्नुलाई पर राख्दा, मैले कम्तीमा पनि जीवन प्राप्त गर्नुपर्छ र सत्यता वास्तविकतामा प्रवेश गर्नुपर्छ। मैले कम्तीमा पनि परमेश्‍वरको वचन र सत्यताको कुन पक्ष मेरो जीवन बनेको छ भनेर पत्तो पाउन सक्नुपर्छ। म जिउन, शैतान र आफ्नो भ्रष्ट स्वभावलाई जित्नका लागि सत्यतामा भर पर्न सक्नुपर्छ, अनि मैले आफ्नो देहविरुद्ध विद्रोह गर्न र आफ्ना धारणा त्याग्‍न सक्नुपर्छ। आफूलाई परिस्थितिहरू आइपर्दा, मैले सत्यता सिद्धान्तहरू पूर्णतया पालन गर्नुपर्छ। मैले आफ्नो भ्रष्ट स्वभावअनुसार कार्य गर्नु हुँदैन, मैले कुनै कठिनाइ र बाधाविना परमेश्‍वरको वचनअनुसार सहज रूपमा र स्वाभाविक तवरमा कार्य गर्न सक्नुपर्छ। मलाई आफूमा परमेश्‍वरको वचन र सत्यता गहिरोसँग गढिसकेका छन्, मेरो जीवन बनिसकेका छन् र मेरो मानवताको अङ्ग भइसकेका छन् भन्‍ने महसुस हुनुपर्छ। यो आनन्ददायी र खुसी मनाउन लायक कुरा हो।” के तिमीहरूलाई सामान्यतया यस्तै महसुस हुन्छ? जब तिमीहरू वर्षौँ परमेश्‍वरमा विश्‍वास गर्दा आफूले भोगेको कष्ट र चुकाएको मूल्यको जायजा लिन्छौ, तब तिमीहरूलाई मनमा राम्रो लाग्‍नेछ, र तिमीहरूलाई आफूले मुक्ति पाउने आशा बाँकी रहेको, अनि तिमीहरूले सत्यता बुझ्दा र आफूलाई परमेश्‍वरका लागि समर्पित गर्दाको मिठास चाखेको महसुस हुनेछ। के तिमीहरूले यस्ता कुराहरू महसुस वा अनुभव गरेका छौ? यदि गरेका छैनौ भने, तिमीहरूले के गर्नुपर्छ? (अबदेखि गम्भीरतापूर्वक सत्यता पछ्याउन सुरु गर्।) अबदेखि यसलाई गम्भीरतापूर्वक पछ्याउन सुरु गर्—तर तैँले यसलाई कसरी पछ्याउनुपर्छ? तैँले परमेश्‍वरविरुद्ध आफूले प्रायः विद्रोह गर्ने गरेको मामिलाबारे मनन गर्नुपर्छ। परमेश्‍वरले तँलाई पाठ सिकाउन, यी मामिलाहरूमार्फत तँलाई बदल्न, तँमा आफ्ना वचनहरू घुसाउन, तँलाई सत्यता वास्तविकताको एउटा पक्षमा प्रवेश गराउन अनि तँलाई ती मामिलाहरूमा शैतानको भ्रष्ट स्वभावअनुसार जिउनदेखि रोक्न, अनि त्यसको सट्टा तँलाई परमेश्‍वरको वचनअनुसार जिउन लगाउन अनि उहाँको वचनलाई तँभित्र गढ्न दिन र तेरो जीवन बनाउन बारम्बार परिस्थितिहरू खडा गर्नुभएको छ। तर तँ यी मामिलाहरूमा प्रायः परमेश्‍वरविरुद्ध विद्रोह गर्छस्, न त परमेश्‍वरप्रति समर्पित हुन्छस् न त सत्यता नै स्विकार्छस्, उहाँको वचनलाई आफूले पालन गर्नुपर्ने सिद्धान्तका रूपमा लिँदैनस् र उहाँको वचनअनुसार जिउँदैनस्। यसले परमेश्‍वरलाई चोट पुऱ्याउँछ अनि तैँले बारम्बार मुक्तिको मौका गुमाउँछस्। त्यसोभए, तैँले कसरी आफूलाई बदल्नुपर्छ? तैँले आजबाट सुरु गरी चिन्तन गरेर आफूले चिन्‍न सक्ने र स्पष्टसँग अनुभूत गर्ने मामिलाहरूमा परमेश्‍वरको योजनाबद्ध कार्यमा समर्पित हुनुपर्छ, उहाँको वचनलाई सत्यता वास्तविकताका रूपमा स्विकार्नुपर्छ, उहाँको वचनलाई जीवनका रूपमा स्विकार्नुपर्छ अनि आफू जिउने तरिका परिवर्तन गर्नुपर्छ। जब तँलाई यस्ता परिस्थितिहरू आइपर्छन्, तब तैँले आफ्नो देह र रुचिहरूविरुद्ध विद्रोह गर्नुपर्छ अनि सत्यता सिद्धान्तअनुसार कार्य गर्नुपर्छ। के अभ्यासको मार्ग यही होइन र? (हो।) यदि तँ भविष्यमा गम्भीरतापूर्वक पछ्याउने अभिप्राय मात्र राख्छस्, तर तँमा अभ्यासको विशेष मार्ग छैन भने, त्यो राम्रो होइन। यदि तँमा अभ्यासको यो विशेष मार्ग छ र तँ आफ्नो देहविरुद्ध विद्रोह गर्न र यसरी नयाँ सिराबाट सुरु गर्न इच्छुक छस् भने, तेरा लागि आशा अझै पनि बाँकी नै हुन्छ। यदि तँ यसरी अभ्यास गर्न इच्छुक छैनस्, बरु उही पुरानो मार्ग र पुरानो विचारमा अडिग रहन्छस्, अनि आफ्नो भ्रष्ट स्वभावअनुसार जिउँछस् भने, हामीसँग भन्नका लागि थप केही छैन। यदि तँ श्रमिक बन्‍नमै सन्तुष्ट हुन्छस् भने, भन्नका लागि थप के नै छ र? मुक्तिको कुराको तँसँग कुनै सम्बन्ध छैन, अनि तँ यसमा चासो पनि राख्दैनस्, त्यसैले छलफल गर्न थप केही कुरा छैन। यदि तँ साँच्चै सत्यता र मुक्तिको पछि लाग्‍न इच्छुक छस् भने, प्रथमतः आफ्नो भ्रष्ट स्वभाव, आफ्ना विभिन्‍न मिथ्या सोच, धारणा र कार्यबाट मुक्त हुन थाल्नुपर्छ। परमेश्‍वरले तेरा लागि दैनिक जीवनमा खडा गर्नुभएको परिवेशलाई स्विकार्, उहाँको परीक्षण, जाँच, शोधन र न्यायलाई अँगाल्, परिस्थितिहरू आइपर्दा सत्यता सिद्धान्तअनुसार क्रमिक रूपमा अभ्यास गर्न लागिपर् अनि परमेश्‍वरको वचनलाई दैनिक जीवनमा आफूलाई आचरणमा ढाल्ने र कार्य गर्ने तरिकाका सिद्धान्त तथा मापदण्डमा र आफ्नो जीवनमा उत्तरोत्तर परिणत गर्। सत्यता पछ्याउने व्यक्तिमा यही कुरा प्रकट हुनुपर्छ, अनि मुक्ति पछ्याउने व्यक्तिमा प्रकट हुनुपर्ने कुरा पनि यही नै हो। यो सजिलो लाग्छ, चरणहरू सरल हुन्छन्, अनि त्यसमा लम्बेतान व्याख्या हुँदैन, तर यसलाई अभ्यासमा लागु गर्नु त्यति सजिलो हुँदैन। किनभने मानिसहरूमा अति धेरै भ्रष्ट कुरा हुन्छन्: तिनीहरूको क्षुद्रता, तुच्छ षड्यन्त्र, स्वार्थीपन र नीचता, भ्रष्ट स्वभाव अनि सबै प्रकारका चालहरू। त्यसमाथि, कतिपय मानिसमा ज्ञान हुन्छ, तिनीहरूले समाजमा जिउन र चतुऱ्याइँपूर्ण चालहरू जान्नका लागि संसारसँग व्यवहार गर्ने केही दर्शन सिकेका हुन्छन्, अनि तिनीहरूमा मानवतासम्बन्धी केही कमीकमजोरी र त्रुटिहरू हुन्छन्। उदाहरणका लागि, कतिपय मानिस घिचुवा र अल्छे हुन्छन्, अरूचाहिँ वाक्पटु हुन्छन्, कतिपय चाहिँ तुच्छ प्रकृतिका हुन्छन्, अरू भने आफ्नो कार्यमा अहङ्कारी वा अविचारी र आवेशमा आउने हुन्छन्, तीसँगै तिनीहरूमा अन्य थुप्रै त्रुटि हुन्छन्। मानिसहरूले आफ्नो मानवताका सन्दर्भमा हटाउनुपर्ने धेरै कमीकमजोरी र समस्या छन्। तर, यदि तँ मुक्ति पाउने इच्छा गर्छस्, यदि तँ परमेश्‍वरको वचन अभ्यास र अनुभव गर्न अनि सत्यता र जीवन प्राप्त गर्न चाहन्छस् भने, तैँले परमेश्‍वरको वचन अझ धेरै पढ्नैपर्छ, सत्यता बुझ्नैपर्छ, उहाँको वचन अभ्यास गर्न र त्यसमा समर्पित हुन सक्नैपर्छ, अनि सत्यता अभ्यास र सत्यता सिद्धान्तहरू पालन गरेर सुरुवात गर्नैपर्छ। यी केही सरल वाक्यहरू मात्र हुन्, तैपनि मानिसहरू ती अभ्यास वा अनुभव गर्न जान्दैनन्। तेरो क्षमता वा शिक्षाका बाबजुद, अनि तेरो उमेर वा विश्‍वासको अवधिका बाबजुद, जे भए पनि यदि तँ सही उद्देश्यले र सही दिशा पक्रेर सत्यता अभ्यासको सही मार्गमा छस्, अनि यदि तैँले पछ्याउने र प्रयास लगाउने सबै कुरा सत्यता अभ्यासकै लागि हो भने, अन्ततः सत्यता वास्तविकता र परमेश्‍वरको वचन निस्सन्देह तेरो जीवन बन्नेछ। पहिले आफ्नो लक्ष्य निर्धारण गर्, त्यसपछि यो मार्गअनुसार क्रमिक रूपमा अभ्यास गर् अनि अन्त्यमा तैँले पक्कै पनि केही कुरा प्राप्त गर्नेछस्। के तिमीहरूलाई यो विश्‍वास लाग्छ? (लाग्छ।)

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

घ. करियरका हिसाबमा रहेका पछ्याइ, आकाङ्क्षा र कामनाहरूलाई त्याग्‍नु

हामी यस चरणमा मानिसहरूका खोज, आदर्श र इच्छाहरू त्याग्नुबारे सङ्गति गरिरहेका छौँ। हामीले पछिल्लो भेलामा निश्चित पारिवारिक बोझहरूबारे सङ्गति गऱ्यौँ। हामीले आफ्ना पारिवारिक बोझहरूको विषयका सन्दर्भमा, पहिला आमाबुबाले राख्ने अपेक्षाहरूबारे सङ्गति गऱ्यौँ, त्यसपछि आमाबुबाले आफ्नो सन्तानका लागि राख्ने अपेक्षाहरूबारे सङ्गति गऱ्यौँ। यी सब मानिसहरूले सत्यता पछ्याइको प्रक्रियामा त्याग्‍नुपर्ने कुरा हुन्, होइनन् र? (हुन्।) हामीले मानिसहरूका खोज, आदर्श र इच्छाहरू त्याग्‍नु भन्‍ने भनाइको सन्दर्भमा, जम्मा चार वटा कुरा सूचीबद्ध गरेका थियौँ। पहिलो कुरा चासो र रुचिहरू, दोस्रो कुरा विवाह र तेस्रो कुरा परिवार हो—हामीले तीन वटा कुराबारे सङ्गति गरिसकेका छौँ। बाँकी रहेको अन्तिम कुराचाहिँ के हो? (करियर।) चौथो कुरा करियर हो; हामीले यसबारे सङ्गति गर्नुपर्छ। के तिमीहरूमध्ये कसैले यसभन्दा पहिले यस विषयबारे मनन गरेका छौ? यदि गरेका छौ भने, पहिला त्यसबारे कुरा गर्न सक्छौ। (म कुनै व्यक्तिले करियरमा पाउने सफलता वा असफलताले व्यक्तिका रूपमा उसको सफलता वा विफलतालाई झल्काउँछ भनेर सोच्ने गर्थेँ। मलाई लाग्थ्यो, यदि कसैको करियरमा समर्पणको कमी छ वा उसले आफ्नो करियरलाई लथालिङ्ग पार्छ भने, यसले ऊ व्यक्तिका रूपमा असफल भएको छ भन्‍ने देखाउँछ।) अब, करियर त्याग्‍ने मामिलाको कुरा गर्नुपर्दा, केचाहिँ त्याग्‍नुपर्छ? (मानिसहरूले आफ्नो करियरसम्बन्धी महत्त्वाकाङ्क्षा र चाहनाहरू त्याग्‍नुपर्छ।) त्यो यसलाई हेर्ने एउटा तरिका हो। मानिसहरूको खोज, आदर्श र इच्छाहरू त्याग्‍ने विषयभित्र “करियर” का सन्दर्भमा भन्‍नुपर्दा, तिमीहरू कुन-कुन कुराहरू त्याग्‍नेबारे सोच्न सक्छौ? के तिमीहरूले सत्यता पछ्याइको प्रक्रियामा करियरले निम्त्याउने विभिन्न समस्यालाई हल गर्नुपर्दैन? (विगतमा म बाहिरी संसारमा छँदा, मलाई आफ्नो करियरमा सफल हुनुपर्छ, आफ्नो पहिचान बनाउनुपर्छ भन्‍ने लाग्थ्यो। फलस्वरूप, म आफ्नो अलग्गै पहिचान बनाउने चाहना राख्दै मरिहत्ते गरेर करियरको पछि लागेँ। परमेश्‍वरमा विश्‍वास गर्न थालेपछि पनि म अझै परमेश्‍वरको घरमा विशिष्ट हुन, अरूलाई मेरो मान गर्न लगाउन चाहन्थेँ। यो समस्या मेरो जीवन प्रवेशमा ठूलो तगारो बन्यो।) तिमीहरूले करियर भनेर बुझ्ने कुरा मूलतः व्यक्तिगत पछ्याइ हो; यसमा व्यक्तिले लिने मार्ग पनि समावेश छ। त्यसैले, मानिसहरूको खोज, आदर्श र इच्छाहरू त्याग्‍नु भन्‍ने विषयअन्तर्गत “करियर” सम्बन्धी हाम्रो सङ्गतिमा, म अहिले मानिसहरूको पछ्याइलाई समेट्ने कुनै पनि विषयवस्तु उल्लेख गर्नेछैनँ। हामी मुख्यतः “करियर” को शाब्दिक अर्थबारे कुरा गर्नेछौँ। “करियर” भन्नाले केलाई जनाउँछ? यो मानिसहरू संसारमा जिउँदा आफ्नो परिवारको पालनपोषण गर्नका लागि संलग्‍न हुने काम वा श्रम हो। यो विषय हामीले सङ्गति गर्न चाहेको मानिसहरूको खोज, आदर्श र इच्छाहरू त्याग्‍नु भन्‍ने विषयअन्तर्गत “करियर” को दायराभित्र पर्छ। यो आफ्नो परिवारको पालनपोषण गर्न कुनै काममा संलग्‍न हुने अनि परमेश्‍वरमा विश्‍वास गर्दै र सत्यता पछ्याउँदै पेशा छान्‍नेसम्बन्धी दायरा र सिद्धान्त हो। स्वभावतः यसमा मानिसहरूको पछ्याइबारेसम्बन्धी विषयवस्तुको एक भाग र कुनै विश्‍वासी संलग्‍न हुने कार्यका लागि परमेश्‍वरको मापदण्ड समावेश छन्। यो कुनै विश्‍वासीले संसारका विभिन्न काम र करियरप्रति राख्नुपर्ने सोच र दृष्टिकोणसँग सम्बन्धित छ भनेर पनि भन्न सकिन्छ। करियरलाई समेट्ने विषयहरू निकै विस्तृत छन्; हामी तिनलाई वर्गीकरण गर्नेछौँ, अनि यसो गरेर मानिसहरूलाई विश्‍वासी र सत्यता पछ्याउनेहरू संलग्‍न हुने करियरका लागि परमेश्‍वर कस्ता मानक र मापदण्ड तोक्नुहुन्छ, साथै परमेश्‍वर विश्‍वासी र सत्यता पछ्याउनेहरूले पेशामा संलग्‍न हुँदा वा पेशा चुन्दा कस्तो सोच र दृष्टिकोण राखेको माग गर्नुहुन्छ भनेर बुझ्न मद्दत गर्नेछौँ। यसले गर्दा मानिसहरूले आफ्नो धारणा र चाहनाभित्रको करियरसँग सम्बन्धित पछ्याइ र इच्छाहरू त्याग्‍न सक्नेछन्। त्यससँगै, यसले संसारमा मानिसहरू संलग्‍न हुने पेशा वा पछ्याउने करियारबारे तिनीहरूको गलत दृष्टिकोणलाई पनि सच्याउनेछ। हामी मानिसहरूले त्याग्‍नुपर्ने करियरसम्बन्धी विषयवस्तुलाई चार मुख्य भागमा बाँड्नेछौँ: मानिसहरूले बुझ्नुपर्ने पहिलो भाग परोपकारी कार्यमा संलग्‍न नहुनु हो; दोस्रो भाग खान र लाउन पाउनमा सन्तुष्ट हुनु हो; तेस्रो भाग विभिन्न सामाजिक शक्तिहरूबाट अलग रहनु हो; चौथो भाग राजनीतिबाट अलग रहनु हो। हामी यी चार कुराको विषयवस्तुका आधारमा करियर त्याग्‍नुसँग सम्बन्धित मुद्दाबारे सङ्गति गर्नेछौँ। सोच त, के यी चार कुराको विषयवस्तु र तिमीहरूले सङ्गति गर्दै आएको विषयबीच कुनै सम्बन्ध छ? (छैन।) तिमीहरूले कुन कुराबारे सङ्गति गर्दै आइरहेका छौ? (व्यक्तिगत खोज।) तिमीहरूले सङ्गति गर्दै आइरहेको कुरामा सत्यता सिद्धान्तहरू समावेश छैनन्, यो त अलि सानोतिनो व्यक्तिगत पछ्याइसँग मात्र सम्बन्धित छ। हामीले सङ्गति गरिरहेका यी चार बुँदामा करियरको विषयभित्रका विभिन्न सिद्धान्त समावेश छन्। यदि मानिसहरूले यी विभिन्न सिद्धान्तहरू बुझेमा, तिनीहरूलाई सत्यता पछ्याउने क्रममा करियरसम्बन्धी आफूले त्याग्‍नुपर्ने कुरा त्याग्‍न सजिलो हुनेछ। तिनीहरूले सत्यताका यी पक्षहरू बुझ्ने हुनाले तिनीहरूलाई यी कुराहरू त्याग्‍न सजिलो हुनेछ। तर, यदि तैँले यी सत्यताहरू बुझिनस् भने, तँलाई यी कुराहरू त्याग्‍न एकदमै गाह्रो हुनेछ। करियर त्याग्नुसम्बन्धी यी चार सिद्धान्तलाई एक-एक गरेर सङ्गति गरौँ।

१. परोपकारी कार्यमा संलग्न नहुनु

पहिलो, परोपकारी कार्यमा संलग्‍न नहोऊ। परोपकारी कार्यमा संलग्‍न नहुनुको अर्थ के हो? यी शब्दहरूको शाब्दिक अर्थ बुझ्न सजिलो छ। तिमीहरू सबैसँग परोपकारको विषयमा धेरथोर अवधारणा छ, छैन र? उदाहरणका लागि, अनाथालय, आश्रयस्थल अनि समाजका यो वा त्यो परोपकारी संस्थाहरू—यी सबै परोपकारी कार्यसँग सम्बन्धित संस्था र नामहरू हुन्। त्यसैले, मानिसहरू संलग्‍न हुने करियरका सन्दर्भमा भन्‍नुपर्दा, परमेश्‍वरको पहिलो मापदण्ड भनेको तिनीहरू परोपकारी कार्यमा संलग्‍न नहुनु हो। यसको अर्थ के हो? यसको अर्थ हो, मानिसहरूले परोपकारसँग सम्बन्धित कुराहरू गर्नु हुँदैन वा तिनीहरू परोपकारसँग सम्बन्धित कुनै पनि उद्योगमा संलग्‍न हुनु हुँदैन। के यो बुझ्न सजिलो छैन र? परमेश्‍वरमा विश्‍वास गर्ने, भौतिक शरीरमा जिउने, परिवार र जीवन भएको अनि आफू र आफ्नो परिवारको पालनपोषण गर्न पैसा चाहिने व्यक्तिका रूपमा तँ कुनै न कुनै पेशामा संलग्‍न हुनैपर्छ। तँ जुनै प्रकारको पेशामा संलग्‍न भए पनि, मानिसहरूका लागि परमेश्‍वरको पहिलो मापदण्ड भनेको परोपकारी कार्यमा संलग्‍न नहुनु हो। तैँले परमेश्‍वरमा विश्‍वास गर्ने हुनाले वा आफ्नो भौतिक जीविकोपार्जनका लागि परोपकारी कार्य गर्नु हुँदैन। त्यो काम तँ संलग्‍न हुनुपर्ने पेशा होइन। यो परमेश्‍वरले तँलाई सुम्पिनुभएको कुनै पेशा होइन, र यो निश्चय नै परमेश्‍वरले तँलाई सुम्पिनुभएको कर्तव्य होइन। परोपकारजस्ता कुराहरू परमेश्‍वरका विश्‍वासी र सत्यता पछ्याउनेहरूसँग सम्बन्धित हुँदैन। त्यसको विपरीत, यदि तँ परोपकारी कार्यमा संलग्‍न भइस् भने, परमेश्‍वरले यसको सम्झना गर्नुहुनेछैन भनेर भन्न सकिन्छ। तैँले यो राम्ररी, सन्तुष्ट हुने गरी गरे पनि, अनि समाज र दाजुभाइ-दिदीबहिनीहरूको समेत स्वीकृति प्राप्त गरे पनि, परमेश्‍वरले यसलाई स्विकार्नुहुनेछैन वा सम्झनुहुनेछैन। परमेश्‍वरले तँ कुनै बेला परोपकारी कार्यमा संलग्‍न भएकाले, महान् परोपकारी भएकाले, धेरै मानिसलाई मद्दत गरेकाले, थुप्रै असल कार्य गरेकाले, धेरै मानिसलाई लाभ पुऱ्याएकाले वा धेरैको ज्यानसमेत जोगाएकाले तँलाई सम्झनुहुनेछैन, वा अन्ततः आशिष् दिनुहुनेछैन, वा तँलाई छुट दिएर मुक्ति प्राप्त गर्न दिनुहुनेछैन, वा तँलाई सुन्दर गन्तव्य प्रदान गर्नुहुनेछैन। अर्थात्, परोपकारी कार्यमा संलग्‍न हुनु मुक्तिका लागि आवश्यक सर्त होइन। त्यसोभए, परोपकारको मामिलामा के-कस्ता कुरा समावेश छन् त? वास्तवमा, धेरै वा कम हदसम्म सबैको मनमा निश्चित रूपले एक प्रकारको दयालु परोपकारी काम मान्न सकिने एक-दुइटा कुरा हुन्छन्। उदाहरणका लागि, बेवारिसे कुकुरहरू पाल्नु। कतिपय देशमा पाल्तु जनावरलाई कडिकडाइसाथ नियमन नगरिने हुनाले वा कमजोर आर्थिक अवस्थाका कारण, तँ प्रायः सडकतिर वा निश्चित क्षेत्रहरूमा बेवारिसे कुकुरहरू देख्छस्। “बेवारिसे कुकुर” भन्‍नुको अर्थ के हो? यसको अर्थ हो, कतिपय मानिसहरू आफ्नो कुकुर पाल्न सक्दैनन् वा पाल्न चाहँदैनन्, त्यसैले तिनीहरू ती कुकुरहरूलाई बेवारिस छोडिदिन्छन् वा कुनै कारणले ती कुकुरहरू हराएका हुन सक्छन्, र अहिले ती सडकउँधो भौँतारिन्छन्। तँ यस्तो सोच्न सक्छस्: “म परमेश्‍वरमा विश्‍वास गर्छु, त्यसैले मैले यी जनावरहरू पाल्नुपर्छ, किनभने असल काम गर्नु भनेको परमेश्‍वरको अभिप्राय हो, यो परमेश्‍वरको नाउँलाई महिमित पार्ने कुरा हो अनि यो परमेश्‍वरका विश्‍वासीहरूले उठाउनुपर्ने जिम्मेवारी हो। यो उपेक्षा गर्न नमिल्ने दायित्व हो।” त्यसैले, तैँले बेवारिसे कुकर वा बिरालो देखेपछि त्यसलाई घरमा ल्याएर पाल्छस्, त्यसका लागि खानेकुरा किन्न कम खर्चमा जिउँछस्। कतिपय मानिस त त्यसमा आफ्नो तलब र जिउने खर्चसमेत लगाउँछन्, अनि अन्ततः झन्-झन् धेरै कुकुर र बिरालाहरू पाल्छन्, जसले गर्दा घर भाडामा लिनुपर्ने हुन्छ। यसो गर्दा, तिनीहरूको आफ्नै जीवन धान्‍ने खर्च झन्-झन् अपुग हुँदै जान्छ, अनि तिनीहरूको तलबले धान्न छोड्छ, त्यसैले तिनीहरूसँग ऋण लिनेबाहेक अर्को विकल्प हुँदैन। तर परिस्थिति जति नै गाह्रो भए पनि, तिनीहरूलाई यो उपेक्षा गर्न नमिल्ने दायित्व, पन्छाउन नहुने जिम्मेवारी अनि आफूले असल ठान्‍नुपर्ने कार्य हो र त्यसैअनुरूप त्यो गर्नुपर्छ भन्‍ने लाग्छ। तिनीहरू आफूले सत्यता अभ्यास गरिरहेको र सिद्धान्तहरू पालन गरिरहेको छु भन्‍ने सोच्छन्। तिनीहरू परोपकारी कार्यमा संलग्‍न हुनका लागि यी बेवारिसे कुकुर र बिरालाहरू पाल्नमा धेरै पैसा, शक्ति र समय खर्चन्छन्, र हृदयमा एकदमै ढुक्क र सन्तुष्टि महसुस गर्छन्, तिनीहरू आफैदेखि दङ्ग पर्छन्, अनि कतिपय मानिस त यस्तोसमेत सोच्छन्, “यो त परमेश्‍वर महिमान्वित हुने कुरा हो, म परमेश्‍वरले बनाउनुभएका प्राणीहरू पाल्दै छु—यो असीम असल कार्य हो, र परमेश्‍वरले निश्चय नै यसको सम्झना गर्नुहुनेछ।” के यी सोचहरू सही छन्? (ती सही छैनन्।) परमेश्‍वरले तँलाई यो काम सुम्पनुभएको छैन। यो न त तेरो दायित्व हो न त जिम्मेवारी नै। यदि तैँले बेवारिसे कुकुर वा बिरालाहरू भेट्टाइस् र ती मन पराइस् भने, एउटा वा दुइटा पाल्नु ठिकै हो। तर, यदि तैँले बेवारिसे जनावर पाल्नुलाई एक प्रकारको परोपकारी कार्य ठान्छस् र परोपकारी कार्य परमेश्‍वरको विश्‍वासीले गर्नुपर्ने कुरा हो भन्‍ने सोच्छस् भने, तँ धेरै गलत छस्। यो विकृत बुझाइ र ठम्याइ हो।

कतिपय मानिसहरू बाँच्नका लागि आफ्नै क्षमतामा विश्‍वास गर्दै आफूसँग भएको अलिकति फाल्तु पैसा आफू वरपरका गरिबहरूलाई मद्दत गर्न खर्च गर्छन्। तिनीहरू उनीहरूलाई लुगाफाटा, खानेकुरा, दैनिक आवश्यकताका कुराहरू अनि पैसासमेत दिन्छन् र यसलाई आफूले पूरा गर्नुपर्ने दायित्व ठान्छन्। तिनीहरूले केही गरिब मानिसहरूलाई आफ्नो घरमा समेत ल्याउलान्, उनीहरूलाई सुसमाचार सुनाउलान् र खर्च गर्न पैसा देलान्। यी गरिब मानिसहरू परमेश्‍वरमा विश्‍वास गर्न राजी हुन्छन्, र पछि तिनीहरू उनीहरूलाई खानेकुरा र टाउको लुकाउने ठाउँ दिन्छन् अनि आफूले आफ्नो कर्तव्य र दायित्व पूरा गरिरहेको छु भन्‍ने सोच्छन्। कतिपय मानिसहरू समाजका केही अनाथहरूलाई अझसम्म कसैले गोद नलिएको देख्छन्। तिनीहरूसँग खर्च गर्ने अलिकति फाल्तु पैसा हुन्छ, त्यसैले तिनीहरू यी अनाथहरूलाई सहयोग गर्छन्, आश्रयगृह र अनाथालयहरू बनाउँछन् र अनाथहरूलाई गोद लिन्छन्। त्यसो गरेपछि, तिनीहरू उनीहरूका लागि गाँस, बास र शिक्षाको प्रबन्ध गर्छन् र यहाँसम्म कि उनीहरूलाई वयस्क होउञ्जेल हुर्काउँछन्। तिनीहरूले निरन्तर यसो गर्ने मात्र होइन, यो कार्य अर्को पुस्तालाई हस्तान्तरण पनि गर्छन्। तिनीहरू यसलाई असीम असल कार्य, आशिष् पाउनैपर्ने कुरा र परमेश्‍वरले सम्झन लायक कार्य हो भनी विश्‍वास गर्छन्। कतिपय मानिसहरू सुसमाचार सुनाउने अवधिमा समेत दृढ धार्मिक विश्‍वास भएका गरिब इलाकाका सुसमाचार ग्रहण गर्न सक्ने सम्भाव्य व्यक्तिहरू देख्छन् र उनीहरूलाई सहयोग गर्न र भिख दिन बाध्य महसुस गर्छन्। तर सुसमाचार सुनाउनु भनेको सुसमाचार सुनाउनु नै हो, यो परोपकारी कार्य गर्नु वा सहायता प्रदान गर्नु होइन। सुसमाचार सुनाउनुको उद्देश्य भनेको परमेश्‍वरको वचन बुझ्न र सत्यता स्विकार्न सक्नेहरूलाई, अर्थात् परमेश्‍वरका भेडालाई उहाँको घरमा, उहाँसामु ल्याएर मुक्तिको मौका दिनु हो। यो गरिब मानिसहरूले खाने र लाउने कुरा पाउन सकून्, सामान्य व्यक्तिको जीवन पाउन सकून् र भोका नहोऊन् भनेर उनीहरूलाई सहयोग गर्नका लागि होइन। तसर्थ, कुनै पनि दृष्टिकोणबाट र कुनै पनि सन्दर्भमा, चाहे त्यो पाल्तु पशुपक्षी वा जनावरहरूलाई मद्दत गर्नु होस् वा गरिब व्यक्ति वा आफ्नो आधारभूत आवश्यकता पूरा गर्न नसक्नेहरूलाई सहयोग गर्नु होस्, परोपकारी कार्यमा संलग्‍न हुनु भनेको व्यक्तिले पूरा गर्नुपर्ने कर्तव्य, जिम्मेवारी वा दायित्वको भागका रूपमा परमेश्‍वरले माग गर्ने कुरा होइन। यो कुरा मानिसहरूले परमेश्‍वरमा विश्‍वास गर्नु र सत्यता अभ्यास गर्नुसँग सम्बन्धित छैन। यदि मानिसहरूको हृदय दयालु छ र तिनीहरू यो गर्न इच्छुक छन्, वा कहिलेकाहीँ सहयोग चाहिने निश्चित मानिसहरू भेट्छन् भने, आफू सक्षम भएमा सो गर्न सक्छन्। तर, तैँले यसलाई परमेश्‍वरले तँलाई सुम्पनुभएको कामका रूपमा हेर्नु हुँदैन। यदि तँमा क्षमता छ र तेरो अवस्थाले दिन्छ भने, तैँले बेलाबेला सहयोग गर्न सक्छस्, तर यसले परमेश्‍वरको घरलाई नभई, र निश्चय नै परमेश्‍वरको मापदण्डलाई नभई व्यक्तिगत तवरमा तेरो मात्र प्रतिनिधित्व गर्छ। अवश्य नै, यसो गर्नुको अर्थ तैँले परमेश्‍वरका अभिप्राय पूरा गरेको छस् भन्‍ने होइन, अनि यसको अर्थ तैँले सत्यता अभ्यास गरिरहेको छस् भन्‍ने त निश्चय नै होइन। यसले तेरो व्यक्तिगत आचरणलाई मात्र प्रतिनिधित्व गर्छ। यदि तँ यो बेलाबेला गर्छस् भने, यसका लागि परमेश्‍वरले तँलाई दोषी ठहराउनुहुनेछैन, तर उहाँले यसलाई सम्झनुहुने पनि छैन—त्यति हो। यदि तँ यसलाई करियरमा परिणत गरेर हेरचाह गृह, आश्रयगृह, अनाथालय, पशुगृह खोल्छस्, वा प्रकोपको समयमा अग्रसर भएर प्रकोप प्रभावित क्षेत्र र मानिसहरूलाई दान दिन दाजुभाइ-दिदीबहिनीहरू वा समुदायबाट पैसासमेत उठाउँछस् भने, तँलाई आफूले कति राम्रो गर्दै छु भन्‍ने लाग्छ? त्यसबाहेक, केही मानिसहरू कतिपय ठाउँमा भुईँचालो, बाढी वा अन्य प्राकृतिक वा मानवका कारणले हुने प्रकोपहरू आउँदा मण्डलीमा गएर दाजुभाइ-दिदीबहिनीहरूबाट चन्दा माग्छन्। अझ खराब कुरो के हो भने, कतिपयले त प्रकोप प्रभावित यी ठाउँ र मानिसहरूलाई सहयोग गर्न भेटीसमेत प्रयोग गर्छन्। तिनीहरू यसो गर्नुलाई हरेक विश्‍वासीको दायित्व र मण्डलीले सामाजिक सामुदायिक सङ्गठनका रूपमा पूरा गर्नुपर्ने दायित्व हो भन्‍ने विश्‍वास गर्छन्। तिनीहरू यसलाई धर्मी कार्य ठान्छन्, र दाजुभाइ-दिदीबहिनीहरूबाट दान माग गर्ने मात्र होइन, यी प्रकोप प्रभावित क्षेत्रहरूलाई सहायता गर्न मण्डलीलाई भेटीको पैसा चलाउन दिन पनि आग्रह गर्छन्। तँलाई यो कस्तो लाग्छ? (यो खराब कुरा हो।) के यो खराब कुरा मात्र हो? यस मामिलाको प्रकृतिबारे छलफल गर्। (भेटी त सुसमाचार सुनाउन, सुसमाचारको काम विस्तार गर्नका लागि हो। त्यो प्रकोपमा राहत दिन वा गरिबलाई सहयोग गर्नाका लागि होइन।) (प्रकोपमा राहत वितरण गर्नु सत्यतासँग सम्बन्धित कुरा होइन; यसो गर्नुले सत्यता अभ्यास भइरहेको छ भन्‍ने दर्साउँदैन, अनि यसले निश्चित रूपमा स्वभाव परिवर्तनको गवाही दिँदैन।) कतिपय मानिस सबै जना एउटै ग्रहमा जिउने भएकाले, पृथ्वीका बासिन्दाहरू मिलेर एक सिङ्गो ठूलो परिवार बन्छ, अनि एक जनालाई दुःख पर्दा अरूले एकजुट भएर साथ दिनुपर्छ भन्‍ने विश्‍वास गर्छन्। तिनीहरू आफूले पूर्णतः यसै गर्नुपर्छ भनी सोच्छन्, ताकि प्रकोप प्रभावित क्षेत्रका मानिसहरूले सँगी मानवहरूको न्यानोपन महसुस गर्न अनि मण्डलीको न्यानोपन र सहयोग अनुभव गर्न सकून्। तिनीहरू यसलाई असीम असल कार्य, परमेश्‍वरको आदर गर्ने काम र परमेश्‍वरको गवाही दिने राम्रो अवसर ठान्छन्। तैँले कतिपय मानिसहरू कर्तव्य निर्वाह गर्नेबखत सिद्धान्तमा अडिग रहुन् र तिनीहरूको अभ्यास परमेश्‍वरको वचन र कार्य प्रबन्धअनुरूप होस् भन्‍ने माग गर्दा, तिनीहरूको उत्साह र जोसजाँगर मर्छ। तिनीहरू आफ्नो हृदयमा यी कुराबारे विचार गर्दैनन्। तर गरिब वा पिछडिएका राष्ट्रहरूको मानिसहरूलाई सहायता गर्न, तिनीहरूका लागि कर्तव्य निर्वाह गर्न उपकरण किन्न अनि मनग्गे खान र लाउन पुग्‍ने जीवन जिउन मद्दत गर्नमा भेटी खर्च गर्ने कुराका सन्दर्भमा भने, तिनीहरू काम गर्न निकै उत्साही र उत्सुक हुन्छन्, झन्-झन् धेरै काम गर्न चाहन्छन्। तिनीहरू किन त्यस्तो उत्साही हुन्छन्? किनभने तिनीहरू महान् परोपकारी बन्न चाहन्छन्। महान् परोपकारीको कुरा गर्नेबित्तिकै तिनीहरू विशेष रूपले भद्र महसुस गर्छन्। तिनीहरू यी गरिब मानिसहरूको जीवनको खातिर प्रयत्न लगाउनुलाई लिएर विशेष गरी गौरवान्वित महसुस गर्छन् अनि आफ्नै ज्योति र न्यानोपन प्रयोगमा ल्याउँछन्। तिनीहरू यसबारे अत्यन्तै उत्साहित हुन्छन्, अनि परिणामस्वरूप कतिपय मानिस यी क्रियाकलापमा संलग्‍न हुन विशेष रूपमा इच्छुक हुन्छन्। तर यी कुराहरू गर्ने यो उल्लेखनीय इच्छापछाडिको उद्देश्य के हो? के यो साँच्चै परमेश्‍वरलाई आदर गर्नका लागि हो? के परमेश्‍वरलाई यस्तो आदर चाहिन्छ? के परमेश्‍वरलाई यस्तो गवाही चाहिन्छ? के तैँले पैसा वा सहयोग नदिएमा परमेश्‍वरको नाउँ बदनाम हुनेछ? के परमेश्‍वरले आफ्नो महिमा गुमाउनुहुनेछ? के तैँले यो गर्दा परमेश्‍वरको महिमा हुने ससम्भावना हुन्छ? के उहाँ सन्तुष्ट हुनुहुनेछ? के कुरा यही हो? (अहँ, होइन।) त्यसोभए, कुरा के हो त? किन यी मानिसहरू यो कुरा गर्न यति इच्छुक हुन्छन्? के तिनीहरूको अभिप्राय आफ्नै अहम्ता तृप्त पार्नु हो? (हो।) तिनीहरूको अभिप्राय आफूले सहयोग गरेका मानिसहरूबाट स्याबासी पाउनु, आफ्नो उदारता, दिलदारिता र समृद्धिका लागि प्रशंसा पाउनु हो। कतिपय मानिसमा सधैँ साहसिक भावना हुन्छ: तिनीहरू मुक्तिदाता बन्न चाहन्छन्। तँ किन आफैलाई मुक्ति दिँदैनस् त? के तँलाई आफू कस्तो खालको मान्छे हो भन्‍ने थाहा छ? यदि तँमा अरूलाई मुक्ति दिने क्षमता छ भने, तँ किन आफूलाई मुक्ति दिन सक्दैनस्? यदि तँ यति उदार छस् भने, आफूलाई बेचेर त्यो पैसा ती मानिसहरूलाई मद्दत गर्नका लागि दिँदा कसो होला? किन भेटी प्रयोग गर्नु? यदि तँमा यो क्षमता छ भने, तैँले खान र पिउन छोड्नुपर्छ, वा दिनको एक छाक मात्र खानुपर्छ अनि आफ्नो जगेडा पैसा ती मानिसहरूलाई मद्दत गर्न, तिनीहरूलाई राम्रो खान र न्यानो लुगा दिन प्रयोग गर्नुपर्छ। तँ किन परमेश्‍वरको भेटी दुरुपयोग गर्छस्? के यो परमेश्‍वरको घरलाई बलि चढाएर उदार बन्‍नु होइन र? (हो।) परमेश्‍वरको घरलाई बलि चढाएर उदार बन्‍नु, अरूबाट “महान् परोपकारी” को उपाधि कमाउनु, अरूलाई चाहिने व्यक्ति बन्न आफ्नो अहङ्कारी चाहना पूरा गर्नु—के यो लाज पचाउनु होइन? (हो।) यो लाज पचाउने कुरा भएकाले, यो गर्नु हुन्छ कि गर्नु हुँदैन? (गर्नु हुँदैन।) परमेश्‍वरको घरले सुसमाचार प्रचार गर्नुको उद्देश्य परोपकारी कार्य गर्नु होइन; यसको उद्देश्य त परमेश्‍वरको वचन बुझ्न सक्ने भेडाहरू खोज्नु, यी मानिसहरूलाई फर्काएर परमेश्‍वरसामु ल्याउनु, परमेश्‍वरको सजाय र न्याय स्विकार्नु, अनि परमेश्‍वरको मुक्ति प्राप्त गर्नु हो। यो भनेको परोपकारी कार्यमा संलग्‍न हुनु, गरिबी भएको ठाउँमा सहायता प्रदान गर्नु वा सुसमाचार प्रचार गर्नु नभई मानवजातिलाई मुक्ति दिने परमेश्‍वरको व्यवस्थापन योजनासँग सहकार्य गर्नु हो। त्यो भनेको यी मानिसहरूले पर्याप्त रूपले खान-लाउन पाएको, आधुनिक प्रविधि प्रयोग गरेको र आधुनिक जीवनशैली जिएको सुनिश्चित गर्नका लागि सुसमाचार सुनाउने बहानामा परोपकारी कार्य गर्नु हो—के यी कार्यहरूले मानिसहरूलाई मुक्ति दिन सक्छन्? यस्ता कार्यहरूले सुसमाचार सुनाउने र मानिसहरूलाई मुक्ति दिने उद्देश्य हासिल गर्न सक्दैनन्। सुसमाचार सुनाउनु भनेको परोपकारी कार्यमा संलग्‍न हुनु होइन; यो त मन जित्नु, मानिसहरूलाई परमेश्‍वरसामु ल्याउनु, तिनीहरूलाई सत्यता र परमेश्‍वरको मुक्ति स्विकार्न सक्ने बनाउनु हो—यो भनेको राहत प्रदान गर्नु होइन। मण्डलीमा कामको आवश्यकता पर्ने हुनाले, कतिपय व्यक्ति आफ्नो कर्तव्यमा पूर्ण ध्यान लगाउन जागिर र परिवार त्याग्छन्, र परमेश्‍वरको घरले तिनीहरूलाई जीवन धान्‍ने खर्च दिन्छ। तर यो राहत होइन, न त यो परोपकारी कार्यमा संलग्‍न हुनु नै हो। जब परमेश्‍वरको घरले सुसमाचार सुनाउँछ र मण्डली स्थापित गर्छ, तब यसले परोपकारी संस्था वा आश्रयस्थल बनाउँदैन। यो कुरा मानिसहरू किन्न वा तिनीहरूलाई परमेश्‍वरको घरमा खान र पिउन दिनका लागि यी सुविधा वा पैसा प्रयोग गर्नुसँग सम्बन्धित छैन। परमेश्‍वरको घरले परजीवी वा भिखारीहरूलाई सहयोग गर्दैन, न त घुमन्ते वा अनाथहरूलाई बास दिन्छ, न त खाने केही नभएका मानिसहरूका लागि राहत नै जुटाउँछ। यदि कसैले खानेकुरा जोहो गर्न सक्दैन भने, त्यो ऊ अल्छे वा असक्षम भएकाले गर्दा हो। त्यो उसको आफ्नै गल्ती हो, र हामीले सुसमाचार सुनाउनुसँग त्यसको कुनै सम्बन्ध छैन। हामी को गरिब छ, को दयनीय छ, को उत्पीडित छ वा कसको कोही सहारा छैन भनी हेरेर तिनीहरूलाई आश्रय दिन वा मद्दत गर्नका लागि नभई मानिसहरूको मन जित्न, परमेश्‍वरको वचन बुझ्न र सत्यता स्विकार्न सक्नेहरूको मन जित्न सुसमाचार सुनाउँछौँ। सुसमाचार प्रचारको आफ्नै सिद्धान्त र मानक छन्, अनि सुसमाचार सुन्‍ने सम्भाव्य व्यक्तिहरूका लागि मापदण्ड र मानकहरू हुन्छन्। यो भिखारीहरू खोज्नुसँग सम्बन्धित छैन। तसर्थ, यदि तँ सुसमाचार प्रचारलाई परोपकारी पहल ठान्छस् भने, तँ गलत छस्। अथवा यदि तँ सुसमाचार सुनाउने यो कर्तव्य पूरा गर्दा र यस कार्यमा संलग्‍न हुँदा, आफू परोपकारी कार्यमा संलग्‍न भइरहेको ठान्छस् भने, त्यो त झनै गलत हो। यो दिशा र सुरुवाती बिन्दु दुवै भित्रैदेखि गलत छन्। यदि कसैले यस्तो दृष्टिकोण राख्छ वा आफ्नो कार्यमा यस्तो दिशा अपनाउँछ भने, उसले तुरुन्तै आफ्नो दृष्टिकोण सुधार्नुपर्छ र बदल्नुपर्छ। परमेश्‍वर कहिल्यै गरिब वा समाजको सबैभन्दा तल्लो तहमा पिल्सिएका व्यक्तिहरूलाई टिठ्याउनुहुन्‍न। परमेश्‍वर कसलाई करुणा देखाउनुहुन्छ? त्यो व्यक्ति कम्तीमा पनि परमेश्‍वरमा विश्‍वास गर्ने, सत्यता स्विकार्न सक्ने हुनुपर्छ। यदि तँ परमेश्‍वरलाई पछ्याउँदैनस् अनि परमेश्‍वरको प्रतिरोध र निन्दा गर्छस् भने, के परमेश्‍वरले तँलाई करुणा देखाउनुहुनेछ त? यो असम्भव छ। तसर्थ, मानिसहरूले गल्तीले पनि यस्तो सोच्नु हुँदैन, “परमेश्‍वर करुणामय परमेश्‍वर हुनुहुन्छ। उहाँ थिचोमिचोमा परेका, अलोकप्रिय, होच्याइएका, उपेक्षित र समाजमा कोही सहारा नभएका मानिसहरूलाई टिठ्याउनुहुन्छ। परमेश्‍वर ती सबैलाई टिठ्याउनुहुन्छ र आफ्नो घरमा प्रवेश गर्न दिनुहुन्छ।” यो गलत हो! यो तेरो धारणा र कल्पना हो। परमेश्‍वरले यस्तो कुरा कहिल्यै भन्‍नुभएको वा गर्नुभएको छैन। यो तेरो आफ्नै मनोकामना, मानव दयालुपनबारेको तेरो विचार मात्र हो, जुन सत्यतासँग सम्बन्धित छैन। परमेश्‍वरले चुन्नुभएका र आफ्नो घरमा ल्याउनुभएका मानिसहरूलाई हेर्। तिनीहरू जुनै सामाजिक वर्गका भए पनि, के परमेश्‍वरले तिनीहरूसँग खानलाई केही नभएकाले टिठ्याएर वा दुःख मानेर आफ्नो घरमा ल्याउनुभयो? परमेश्‍वरले एक जनालाई पनि त्यसो गर्नुभएन। त्यसको विपरीत, परमेश्‍वरद्वारा चुनिएका मानिसहरू जुनै सामाजिक वर्गका भए पनि—तिनीहरू किसान नै भए पनि—तिनीहरूले खानेकुरा जोहो गर्न नसकेको वा कोही भिखारी बनेको कुनै घटना छैन। यो त परमेश्‍वरको आशिषको प्रमाण हो। यदि परमेश्‍वरले तँलाई चुन्‍नुभएको छ र तँ उहाँका चुनिएका मानिसहरूमध्येको एक होस् भने, उहाँले तँलाई खानेकुरा जोहो गर्न नसक्ने हदसम्मको असहाय बन्न वा खानेकुराका लागि भीख माग्‍नुपर्ने हालतमा पुग्न दिनुहुनेछैन। बरु, परमेश्‍वरले तँलाई प्रशस्त लुगाफाटा र खानेकुरा जुटाइदिनुहुनेछ। परमेश्‍वरमा विश्‍वास गर्ने कतिपय मानिस सधैँ केही गलत विचार राख्ने गर्छन्। तिनीहरू के सोच्छन्? “परमेश्‍वरका अधिकांश विश्‍वासीहरू समाजको सबैभन्दा निम्न तहबाट आउँछन्, र कतिपय त भिखारीसमेत होलान्।” के वास्तविकता त्यही हो त? (अहँ, होइन।) म पनि भिखारी थिएँ भनेर अफवाह फैलाउने मानिसहरूसमेत छन्। मैले भनेँ, “त्यसोभए, के मैले कहिल्यै झोलीतुम्बा र लौरो बोकेँ त? यदि तँ म भिखारी थिएँ भनेर भन्छस् भने, मलाई यो कसरी थाहा भएन त?” हामीले कुरा गरिरहेको व्यक्ति म नै हुँ, तैपनि मलाई थाहा छैन; यो पूर्णतया वाहियात कुरा हो! परमेश्‍वरले “फ्याउराहरू बस्‍ने दुला छन् र पक्षीहरूका गुँड छन्; तर मानिसको पुत्रको निम्ति आफ्नो टाउको राख्‍ने ठाउँ छैन,” भनेर भन्‍नुको अर्थ के हो? के परमेश्‍वर आफू भिखारी बन्नुभयो भनेर भन्दै हुनुहुन्छ? के उहाँ असहाय हुनुहुन्थ्यो र खानेकुरा जोहो गर्न सक्नुहुन्नथ्यो भनेर भन्दै हुनुहुन्छ? (अहँ, होइन।) उहाँ त्यसो भन्दै हुनुहुन्थेन। त्यसोभए यो भनाइको अर्थ के हो त? यसको अर्थ हो, यो संसार र मानवजातिले परमेश्‍वरलाई त्यागेका थिए; यसले त्यहाँ परमेश्‍वरका लागि कुनै ठाउँ थिएन भनेर देखाउँछ, तर परमेश्‍वर मानवजातिलाई मुक्त दिन आउनुभयो, तैपनि तिनीहरूले उहाँलाई स्वीकार गरेनन्। उहाँलाई स्वागत गर्न कोही पनि इच्छुक थिएन। यो भनाइले भ्रष्ट मानवजातिको कुरूप पक्षलाई औँल्याउँछ अनि देहधारी परमेश्‍वरले मानव संसारमा सहनुभएको कष्टलाई झल्काउँछ। परमेश्‍वरले यसो भन्‍नुहुँदा, कतिपय मानिस सोच्छन्, “परमेश्‍वर भिखारीहरूलाई मन पराउनुहुन्छ, र हामी भिखारीहरूभन्दा कैयौँ गुणा समृद्ध छौँ, त्यसैले परमेश्‍वरको दृष्टिमा हाम्रो हैसियत झन् उच्च छ।” परिणामस्वरूप, तिनीहरू भिखारीहरूलाई मद्दत गर्न इच्छुक हुन्छन्। यो त मानिसहरूको एकदमै गलत बुझाइ हो, यो मानिसहरूको मिथ्या सोच र दृष्टिकोणसँग सम्बन्धित छ। परमेश्‍वरको सार, उहाँको स्वभाव वा उहाँको करुणा र प्रेमसँग यसको सम्बन्ध छँदै छैन।

कतिपय मानिसहरू भन्छन्, “तपाईं मानिसहरूको खोज, आदर्श र इच्छाहरू त्याग्‍नु भन्‍ने विषयअन्तर्गत ‘करियर’ त्याग्‍नेबारे कुरा गर्नुहुन्छ र मानिसहरूलाई परोपकारी कार्य नगर्नू भन्‍नुहुन्छ। तर तपाईं किन सधैँ जनावरहरूलाई राम्रो व्यवहार गर्ने र तिनलाई हानि नगर्ने कुरालाई जोड दिनुहुन्छ? यसको अर्थ के हो? कुकुर र बिरालोलाई परमेश्‍वरको घरमा समेत राखिन्छ, र मानिसहरूलाई तिनलाई हानि पुऱ्याउन दिइँदैन।” मलाई बता त, के यसो गर्नु र परोपकारी कार्य गर्नुबीच कुनै भिन्नता छ? के ती एउटै कुरा हुन्? (अहँ, ती एउटै कुरा होइनन्।) यहाँ के भइरहेको छ? (विभिन्न प्रकारका जनावरलाई हानि नगर्नु सामान्य मानवताको अभिव्यक्ति हो।) यो सामान्य मानवताको अभिव्यक्ति हो। त्यसोभए, सामान्य मानवताको अभ्यास र प्रकटीकरण कस्तो हुनुपर्छ? (कुनै व्यक्तिले जनावरहरू पाल्न रोज्ने हुनाले, उसले आफ्नो जिम्मेवारी पूरा गर्नुपर्छ।) आफ्नो जिम्मेवारी पूरा गर्नु—त्यसमा थप कुनै विशिष्ट कुरा छ? (तिनीहरूले ती जनावरहरूको ख्याल राख्नुपर्छ।) त्यो विशिष्ट कार्य हो। कुन सिद्धान्तहरू पालन गर्नुपर्छ त? यसमा सत्यता समावेश छ। मलाई बताउन देऊ, अनि तिमीहरूचाहिँ सुन र यसमा सत्यता समावेश छ कि छैन भनेर हेर। परमेश्‍वरले सृष्टि गर्नुभएका प्राणीहरूको हेरचाह गर्नु सामान्य मानवताको अभिव्यक्ति हो। अझ ठोस रूपमा भन्‍नुपर्दा, यसको अर्थ ती प्राणीहरूप्रति आफ्नो जिम्मेवारी पूरा गर्नु र तिनको राम्रो हेरचाह गर्नु हो। तैँले तिनलाई पाल्ने निर्णय गरेकाले आफ्नो जिम्मेवारी पूरा गर्नैपर्छ। पाल्तु जनावरहरू मानिसहरूले पाल्न र हेरचाह गर्नकै लागि हुन्। तिनीहरू हेरचाह नचाहिने जङ्गली जनावरजस्ता होइनन्। जङ्गली जनावरलाई देखाइने सबैभन्दा ठूलो कदर र हेरचाह भनेको जानाजानी तिनीहरूको वासस्थान नष्ट नगर्नु र तिनीहरूलाई सिकार नगर्नु वा नमार्नु नै हो। मानिसहरूले आफ्नो घरमा पाल्न सक्ने घरपालुवा पशुपक्षी, गाईवस्तु वा पाल्तु जनावरहरूका सन्दर्भमा भन्‍नुपर्दा, तैँले तिनलाई पाल्न रोज्ने हुनाले, आफ्नो जिम्मेवारी पूरा गर्नुपर्छ। अर्थात्, यदि तँसँग अलि समय छ भने आफ्नो परिस्थितिअनुसार तिनीहरूलाई साथ दे अनि यदि तँ व्यस्त छस् भने, तिनको पर्याप्त खानपिन र सन्चसुबिस्ता सुनिश्चित गर्। मूलतः तैँले तिनलाई माया गर्नुपर्छ। तिनीहरूलाई माया गर्नुको अर्थ के हो? यसको अर्थ परमेश्‍वरले सृष्टि गर्नुभएको जीवनको आदर गर्नु र उहाँले सृष्टि गर्नुभएका प्राणीहरूको हेरचाह गर्नु हो। तिनलाई माया गर, तिनको हेरचाह गर: यो भनेको परोपकारी कार्य गर्नु होइन, यो त तिनीहरूलाई उचित व्यवहार गर्नु हो। के यो सिद्धान्त हो? (हो।) यो परोपकारी कार्यमा संलग्‍न हुनु होइन। परोपकारी कार्यले केलाई जनाउँछ? यो जिम्मेवारी पूरा गर्नु वा जीवनको कदर गर्नुसँग सम्बन्धित छैन। यो तेरो क्षमता र सामर्थ्यबाहिर जानु अनि यसलाई करियर बनाउनु हो। यसको पाल्तु जनावर पाल्नुसँग कुनै सम्बन्ध छैन। यदि कसैले आफूले पाल्ने जनावरहरूप्रति आधारभूत प्रेम देखाउन वा जिम्मेवारी उठाउन सक्दैन भने, ऊ कस्तो व्यक्ति हो? के उसमा मानवता हुन्छ? (उसमा मानवता हुँदैन।) कम्तीमा पनि, यस व्यक्तिमा मानवताको कमी हुन्छ। वास्तवमा, कुकुर र बिरालोले मानिसहरूबाट अति धेरै माग गर्दैनन्। तैँले तिनलाई जति गहिरो प्रेम गरे पनि वा जति मन पराए पनि वा मन नपराए पनि, कम्तीमा तँ तिनको देखभालप्रति जिम्मेवार हुनुपर्छ, तैँले तिनलाई समयमा खुवाउनुपर्छ र दुर्व्यवहार गर्नु हुँदैन—त्यति भए पुग्छ। तैँले आफ्नो आर्थिक अवस्थाअनुसार जेजस्तो खानेकुरा वा बस्ने ठाउँको प्रबन्ध गर्न सक्छस्, त्यो गर्नुपर्छ। त्यति हो। तिनलाई बाँच्नका लागि धेरै कुरा चाहिँदैन। तैँले आफूलाई केवल तिनलाई दुर्व्यवहार गर्नबाट रोक्नुपर्छ। यदि मानिसहरू यति सानो प्रेमसमेत देखाउन सक्दैनन् भने, यसले तिनीहरूमा मानवताको कमी रहेको देखाउँछ। दुर्व्यवहारमा के समावेश छ? विना कारण तिनलाई हिर्काउनु र गाली गर्नु, खुवाउनुपर्ने बेला नखुवाउनु, डुलाउन लैजाने बेलामा नलैजानु, बिरामी पर्दा तिनको हेरचाह नगर्नु। यदि तँ बेखुस छस् वा खराब मुडमा छस् भने, तिनलाई कुटेर वा गाली गरेर आफ्नो रिस पोखाउँछस्। तँ तिनलाई अमानवीय व्यवहार गर्छस्। त्यो दुर्व्यवहार हो। यदि तँ दुर्व्यवहार गर्नदेखि जोगिन्छस् र आफ्नो जिम्मेवारी मात्र पूरा गर्छस् भने, त्यो पर्याप्त हुन्छ। यदि तँसँग आफ्नो जिम्मेवारी पूरा गर्न यति करुणासमेत छैन भने, तैँले कुनै जनावर पाल्नु हुँदैन। तैँले त्यसलाई मुक्त गर्नुपर्छ, त्यसलाई मन पराउने व्यक्ति खोजेर उसैलाई त्यसको हेरचाह गर्न दिनुपर्छ, त्यसलाई जिउने मौका दिनुपर्छ। कुकुर पाल्ने कतिपय मानिसहरू त्यसलाई दुर्व्यवहार गर्नबाट आफूलाई रोक्नसमेत सक्दैनन्। तिनीहरू आफ्नो कुण्ठा पोखाउने उद्देश्यले नै कुकुर पाल्छन्, आफू खराब मुडमा हुँदा वा आफ्नो मन खिन्न भएको बेला र आफ्नो भडास निकाल्नुपर्दा त्यही कुकुरलाई त्यसको माध्यमका रूपमा प्रयोग गर्छन्। तिनीहरू अरू कुनै व्यक्तिलाई हिर्काउने वा गाली गर्ने आँट गर्दैनन्, आफूले बेहोर्नुपर्ने परिणाम र दायित्वदेखि डराउँछन्। तिनीहरूको घरमा कुनै पाल्तु जनावर, मानौँ एउटा कुकुर हुन्छ, त्यसैले तिनीहरू त्यही कुकुरमाथि आफ्नो कुण्ठा पोखाउँछन्, किनभने आखिर त्यसले केही बुझ्दैन र प्रतिरोध गर्ने आँट गर्दैन। यस्ता मानिसहरूमा मानवता हुँदैन। कतिपय मानिसहरू कुकुर र बिरालो पाल्छन्, तर आफ्नो जिम्मेवारी पूरा गर्न सक्दैनन्। यदि तँलाई पाल्तु जनावर मन पर्दैन भने, नपाल्। तर यदि तँ पाल्ने निर्णय गर्छस् भने, तैँले आफ्नो जिम्मेवारी पूरा गर्नैपर्छ। यसको आफ्नै जीवन र भावनात्मक आवश्यकताहरू हुन्छन्। यसलाई तिर्खा लाग्दा पानी र भोक लाग्दा खानेकुरा चाहिन्छ। यसलाई मानिसको निकटता र सान्त्वना पनि चाहिन्छ। यदि तँ खराब मुडमा छस् र “तँलाई ध्यान दिइरहन मेलाई फुर्सद छैन, उता जा!” भनेर भन्छस् भने—त्यो पाल्तु जनावरप्रति राम्रो व्यवहार होइन। के यसमा विवेक वा समझ हुन्छ? (हुँदैन।) कतिपय मानिस भन्छन्, “तिमीले आफ्नो कुकुर र बिरालोलाई ननुहाइदिएको कति भयो? ती डुङ्ग-डुङ्ग गनाउन थालेछन्!” “हँ, तिनलाई नुहाइदिनु? मलाई कसले नुहाइदिने हो, त्यो त थाहा छैन। मैले ननुहाएको कति दिन भइसक्यो, कसैले मतलब गरेको हैन!” के यो दयालुपन हो, कि वा यसले कुनै मानव संवेदनालाई झल्काउँछ? (होइन।) तिनीहरू असल मुडमा भए पनि वा नभए पनि, कुकुर वा बिरालो तिनीहरूसँग टाँसिँदै आएर तिनीहरूप्रति स्नेह देखाउँदा, तिनीहरू त्यसलाई लात्तीले हान्दै यसो भन्छन्, “पर जा! ऋण उठाउने मान्छे जस्तै, तँ पनि वरपर भइस् कि जहिले पनि समस्या हुन्छ। तँ खाली खान वा पिउन मात्र खोज्छस्। म तँसँग खेल्ने मुडमा छैन!” यदि तँमा अलिकति पनि करुणा छैन भने, तैँले कुनै जनावर पाल्नु हुँदैन। तैँले त्यसलाई तुरुन्तै मुक्त गर्नुपर्छ। त्यो बिरालो वा कुकुरलाई तेरो कारण कष्ट भइरहेको हुन्छ! तँ साह्रै स्वार्थी छस् र जनावर पाल्न योग्य छैनस्। तैँले बिरालो वा कुकुर पालेपछि त्यसको खानपिनको ख्याल तैँले नै गर्नुपर्छ। तैँले यो सिद्धान्त बुझ्नुपर्छ। तँ किन जनावरसँग प्रतिस्पर्धा गर्दै छस्? तँ भन्छस्, “मलाई नुहाइदिने कोही छैन, मलाई कसले नुहाइदिन्छ?” तँलाई कसले नुहाइदिन्छ? तँ मान्छे होस्। तँ आफै नुहाउनुपर्छ। तँ आफ्नो ख्याल आफै राख्न सक्छस्, तर कुकुर र बिरालोलाई तेरो हेरचाह चाहिन्छ, किनभने तैँले तिनलाई हुर्काउँदै छस्, अनि तैँले तिनलाई हुर्काइरहेको हुनाले तिनको हेरचाह गर्नु तेरो दायित्व हो। यदि तँ यो दायित्वसमेत पूरा गर्न सक्दैनस् भने, तँ ती पाल्न योग्य छैनस्। के जनावरसँग प्रतिस्पर्धा गर्नु आवश्यक छ? तँ यसोसमेत भन्छस्, “म तेरो हेरचाह गर्छु, तर मेरो हेरचाहचाहिँ कसले गर्छ? तँ दुःखी हुँदा सान्त्वनाका लागि मकहाँ आउँछस्। तर म उदास हुँदा चाहिँ कसले मलाई सान्त्वना दिन्छ?” के तँ मान्छे होइनस् र? मान्छेले आफूलाई आफैले नियन्त्रण र समायोजन गर्नुपर्छ। कुकुर र बिरालो निकै सरल हुन्छन्: तिनले स्वयमलाई नियन्त्रण गर्न सक्दैनन्, त्यसकारण तिनलाई मान्छेको सान्त्वना चाहिन्छ। तैँले जनावरलाई गर्ने व्यवहार र परोपकारी कार्य गर्नुबीचको भिन्नता यही हो। तैँले जनावरहरूलाई कसरी व्यवहार गर्नुपर्छ भन्‍नेबारे सिद्धान्त के हो? जीवनको कदर गर, जीवनलाई आदर गर र जनावरलाई दुर्व्यवहार नगर। परमेश्‍वरले सृष्टि गर्नुभएका सबै कुरालाई सम्हाल्दा, तिनका प्राकृतिक नियमहरू पालन गर्, परमेश्‍वरद्वारा सृजित विभिन्न प्राणीहरूलाई उहाँले तय गर्नुभएको नियमअनुसार सही तरिकाले व्यवहार गर्, सबै प्रकारका प्राणीसँग उचित सम्बन्ध कायम राख् अनि तिनीहरूको बासस्थान नष्ट नगर् वा नबिगार्। जीवनलाई आदर र कदर गर्ने सिद्धान्तहरू यी नै हुन्। तर, जीवनलाई आदर र कदर गर्ने सिद्धान्तहरू परोपकारी कार्य गर्नुसँग सम्बन्धित छैनन्। यो त परमेश्‍वरले तय गर्नुभएको सर्वव्यापी नियमहरूमध्येको एउटा सिद्धान्त हो, जुन सृष्टि गरिएको हरेक प्राणीले पालन गर्नुपर्छ। तर यो सिद्धान्त पालन गर्नु र परोपकारी कार्य गर्नु एउटै कुरा होइनन्।

तर कतिपय मानिस सोध्छन्, “परमेश्‍वर हामीलाई करियरको रूपमामा परोपकारी कार्य गर्न किन दिनुहुन्‍न? यदि उहाँ हामीलाई परोपकारी कार्य गर्न दिनुहुन्‍न भने, समाजमा रहेका असहाय मानिस वा जीवित प्राणीबारे के गर्नुपर्छ त? तिनीहरूलाई सहयोग गर्नेछ?” तिनीहरूलाई सहयोग गर्न अघि सर्ने तँसँग यस कुराको कुनै सम्बन्ध छ? (यसको हामीसँग कुनै सम्बन्ध छैन।) के तँ मानवजातिको सदस्य होइनस् र? के यसको तँसँग कुनै सम्बन्ध छ? (छैन, यो मानवजातिको मिसन होइन।) ठीक भनिस्, यो तेरो मिसन होइन, न त यो परमेश्‍वरले तँलाई सुम्पनुभएको कुरा नै हो। तेरो मिसन के हो? सृष्टि गरिएको प्राणीको कर्तव्य पूरा गर्नु, परमेश्‍वरका वचन सुन्‍नु, परमेश्‍वरका वचनमा समर्पित हुनु, मुक्ति पाउन सत्यता स्विकार्नु, परमेश्‍वरले तँलाई गर्नू भनेको कुरा गर्नु, र परमेश्‍वरले नगर्नू भनेको कुराबाट टाढा रहनु। परोपकारसँग सम्बन्धित कुराहरू कसले सम्हाल्नेछ? ती कसले सम्हाल्नेछ भन्‍ने कुरा तेरो सरोकारको विषय होइन। जे भए पनि, तैँले ती कुराको ख्याल गर्नु वा चिन्ता लिनु पर्दैन। परोपकारको मामिलालाई सरकारले सम्हाले पनि वा विभिन्‍न सामुदायिक सङ्घ-संस्थाहरूले सम्हाले पनि, यो हाम्रो सरोकारको विषय होइन। सङ्क्षेपमा भन्‍नुपर्दा, परमेश्‍वरमा विश्‍वास गर्ने र सत्यता पछ्याउनेहरूले परमेश्‍वरको मार्ग र इच्छा पछ्याउनुलाई आफ्नो मापदण्ड, अभ्यासको उद्देश्य र दिशाका रूपमा लिनुपर्छ। यो मानिसहरूले बुझ्नुपर्ने कुरा र कहिल्यै परिवर्तन नहुने शाश्‍वत सत्यता हो। अवश्य नै, बेलाबेलामा अरूको सहायता गर्न केही गर्नु करियर होइन; यो कहिलेकाहीँ गरिने कार्य हो, अनि त्यसो गरेकोमा परमेश्‍वर तँसँग रिसाउनुहुन्‍न। कतिपय मानिस सोध्छन्, “के परमेश्‍वर यस्ता कुराको सम्झना गर्नुहुन्‍न?” परमेश्‍वर ती कुराको सम्झना गर्नुहुन्‍न। यदि तैँले कुनै बेला कुनै भिखारी वा घर जाने गाडीभाडा नभएको कुनै व्यक्तिलाई पैसा दिएको थिइस् वा बेघर व्यक्तिलाई सहयोग गरेको थिइस् भने; यदि तैँले यस्तो कुरा कहिलेकाहीँ वा जीवनभरि दुई-चार पटक मात्रै भए पनि गरेको थिइस् भने, के परमेश्‍वर आफ्नो नजरमा यस्ता कुराहरूको सम्झना गर्नुहुन्छ? अहँ, उहाँ ती कुराको सम्झना गर्नुहुन्‍न। त्यसोभए, परमेश्‍वर यी कार्यहरूको लेखाजोखा कसरी गर्नुहुन्छ? परमेश्‍वर ती कुरालाई सम्झनुहुन्‍न वा निन्दा गर्नुहुन्‍न—उहाँ ती कुराको लेखाजोखा गर्नुहुन्‍न। किन? किनभने सत्यता पछ्याइसँग ती कुराको कुनै सम्बन्ध छैन। यी त परमेश्‍वरको मार्ग पछ्याउनु वा उहाँको इच्छा पूरा गर्नुसँग सरोकार नराख्ने व्यक्तिगत कार्यहरू हुन्। यदि तँ ती कुरा गर्न व्यक्तिगत तवरमा इच्छुक हुन्छस्, यदि तँमा क्षणिक रूपमा सद्भावको प्रस्फुटन भएर वा आफ्नो विवेकको उक्साहटमा परेर, वा उत्साह जागेर वा उत्तेजित भएर केही असल कुरा गर्छस् भने, पछि गएर तैँले पछुतो गरे पनि वा नगरे पनि, इनाम पाए पनि वा नपाए पनि, यो परमेश्‍वरको मार्ग पछ्याउनु वा उहाँको इच्छा पूरा गर्नुसँग सम्बन्धित हुँदैन। परमेश्‍वर यसको सम्झना गर्नुहुन्‍न, न त यसका लागि तेरो निन्दा नै गर्नुहुन्छ। परमेश्‍वर यसको सम्झना गर्नुहुन्‍न भन्‍नुको अर्थ के हो? यसको अर्थ हो, तैँले पहिले यो कुरा गरेको हुनाले परमेश्‍वरले तँलाई तेरो मुक्तिको क्रममा उहाँको सजाय र न्यायबाट छूट दिनुहुनेछैन, न त तैँले केही असल कुरा वा परोपकारी कार्य गरेको कारण तँलाई छूट दिएर मुक्ति पाउन नै दिनुहुनेछ। परमेश्‍वर यसका लागि तेरो निन्दा गर्नुहुन्‍न भन्‍नुको अर्थ के हो? यसको अर्थ हो, तैँले गरेका यी असल कार्यहरूको सत्यतासँग कुनै साइनो छैन, तिनले तेरो आफ्नै असल व्यवहारको मात्र प्रतिनिधित्व गर्छन्, ती परमेश्‍वरका प्रशासनिक आदेशविरुद्ध जाँदैनन्, न त कसैको हितलाई हनन नै गर्छन्। तिनले अवश्य नै परमेश्‍वरको नाउँको अपमान गर्दैनन्, झन् परमेश्‍वरको नाउँको महिमा गर्नु त परको कुरा हो। तिनले परमेश्‍वरको मापदण्ड उल्लङ्घन गर्दैनन्, न त ती परमेश्‍वरका अभिप्रायविरुद्ध नै जान्छन्, अनि तिनले निश्चय नै परमेश्‍वरविरुद्ध विद्रोह गर्दैनन्। परिणामस्वरूप, त्यसका लागि परमेश्‍वरले तेरो निन्दा गर्नुहुनेछैन, तिनले एक प्रकारको व्यक्तिगत असल कार्यको मात्र प्रतिनिधित्व गर्छन्। यस्ता असल कार्यहरूले संसारबाट प्रशंसा र समाजबाट मान्यता पाउलान्, तैपनि परमेश्‍वरको नजरमा सत्यतासँग तिनको कुनै सम्बन्ध हुँदैन। परमेश्‍वर तिनको सम्झना गर्नुहुन्‍न, न त त्यसका लागि कसैको निन्दा नै गर्नुहुन्छ, जसको अर्थ हो, परमेश्‍वरको अघि यी कार्यहरूको त्यति महत्त्व छैन। तर, एउटा सम्भावना चाहिँ छ, त्यो हो, यदि तैँले कसैलाई बचाइस् र उसलाई आर्थिक वा कुनै प्रकारको भौतिक सहयोग दिइस् वा भावनात्मक सहयोगसमेत दिन खोजिस्, अनि त्यो दुष्ट व्यक्तिलाई उसको प्रयासमा सफल हुन सक्षम बनाएर उसलाई अझ धेरै अपराध गर्ने अनि समाज र मानवतालाई जोखिममा, पार्ने तुल्याइस्, जसको परिणामस्वरूप केही नोक्सानी भयो भने, त्यो बिलकुलै फरक कुरा हुनेछ। साधारण परोपकारी कार्यको मामिलामा, परमेश्‍वरको दृष्टिकोण के हो भने उहाँ न त यसलाई सम्झनुहुन्छ न त निन्दा नै गर्नुहुन्छ। तर उहाँले यसलाई न त सम्झनुहुन्छ न त निन्दा नै गर्नुहुन्छ भन्‍नुको अर्थ परमेश्‍वर तँलाई परोपकारी कार्यमा संलग्‍न हुन साथ वा प्रोत्साहन दिनुहुन्छ भन्‍ने होइन। जे भए पनि, तैँले आफ्नो शक्ति, समय र पैसा मुक्ति वा सत्यता अभ्यास र आफ्नो कर्तव्य गराइसँग पटक्कै सम्बन्धित नभएका कुराहरूमा लगाउनेछैनस् भन्‍ने आशा अझै गरिन्छ, किनभने तैँले गर्नुपर्ने अझ धेरै महत्त्वपूर्ण कुराहरू छन्। तेरो समय, शक्ति र जीवन परोपकारी कार्यका लागि होइनन्, अनि ती कुरा परोपकारी करियरमार्फत आफ्नो व्यक्तिगत चरित्र र करामत देखाउनका लागि होइनन्। विशेष गरी, धेरै गरिब मानिसहरूका लागि आधारभूत आवश्यकता जुटाउने वा तिनीहरूलाई आफ्नो आदर्श साकार पार्न मद्दत गर्ने उद्देश्यले कलकारखाना खोल्ने, स्कुल चलाउने वा व्यापार गर्नेहरूको सन्दर्भमा भन्‍नुपर्दा, तिनीहरू यी कुरा गरिबहरूलाई सहयोग गर्नका लागि गर्छन्। यदि तँ यी तरिकाद्वारा गरिबहरूलाई सहयोग गर्छस् भने, यसले निस्सन्देह तेरो धेरै समय र शक्ति खाइदिनेछ। तैँले यस कामका लागि जीवनको धेरै समय र शक्ति खर्च र प्रयोग गर्नेछस्, र परिणामस्वरूप तँसँग सत्यता पछ्याउन धेरै समय हुनेछैन; तँसँग सत्यता पछ्याउने समयसमेत नहोला, र तँलाई निश्चय नै आफ्नो कर्तव्य पूरा गर्ने अवसर मिल्नेछैन। बरु, तैँले आफ्नो शक्ति सत्यता वा मण्डलीको कामसँग सम्बन्ध नभएका मानिस, घटना र कामकुरामा उडाउनेछस्। यो मूर्ख व्यवहार हो। यो मूर्ख व्यवहार कतिपय मानिसहरू सधैँ आफ्नो असल अभिप्राय र केही सीमित क्षमताद्वारा मानव नियति र संसारलाई बदल्न चाहनुका कारण उत्पन्न हुन्छ। तिनीहरू आफ्नै प्रयास र सद्भावमार्फत मानव नियति बदल्न चाहन्छन्। यो मूर्ख प्रयास हो। यो मूर्ख प्रयास भएकाले, त्यसो नगर्। अवश्य नै, यो प्रयास नगर्नाको आधार के हो भने तँ सत्यता पछ्याउने, सत्यता र मुक्तिको पछि लाग्‍न चाहने व्यक्ति होस्। यदि तँ “मलाई मुक्तिमा चासो छैन, र सत्यता पछ्याउनु मेरा लागि त्यति महत्त्वपूर्ण छैन,” भनेर भन्छस् भने तैँले आफूखुसी गरे हुन्छ। परोपकारी कार्यका सम्बन्धमा भन्‍नुपर्दा, यदि यो तेरो आदर्श र पछ्याइ हो, यदि तँ यसरी नै आफ्नो महत्त्व झल्किन्छ, परोपकारी कार्यले मात्र आफ्नो जीवनको मूल्य व्यक्त गर्छ भनेर विश्‍वास गर्छस् भने, मज्जाले त्यसै गर्। तैँले आफूमा भएका जुनसुकै सीप र क्षमता प्रयोग गर्न सक्छस्, तँलाई कसैले रोकेको छैन। हामीले यहाँ परोपकारी कार्यमा संलग्‍न नहुने विषयमा सङ्गति गरिरहेको आधार के हो भने, तैँले सत्यता र मुक्ति पछ्याउने इच्छा गरेकाले, परोपकारी कार्य गर्ने आफ्नो आदर्श र चाहना त्याग्‍नुपर्छ। यसलाई आफ्नो जीवनको आदर्श र चाहनाका रूपमा नपछ्या। यस मामिलामा व्यक्तिगत तहमा संलग्‍न नहो, र परमेश्‍वरको घर पनि यसमा संलग्‍न हुनेछैन। अवश्य नै, परमेश्‍वरको घरमा एउटा परिस्थिति चाहिँ छ, त्यो हो, निश्चित गरिब दाजुभाइ-दिदीबहिनीहरूको घरेलु जीवनको ख्याल गर्नु। यसको पनि आधार छ। मलाई लाग्छ, तिमीहरू सबैलाई यो आधार थाहा छ: यो परोपकारी कार्य होइन, यो परमेश्‍वरको घरभित्र दाजुभाइ-दिदीबहिनीहरूको जीवनसँग सम्बन्धित कार्य प्रबन्ध हो। यो परोपकारी कार्यमा संलग्‍न हुनुसँग सम्बन्धित छैन। परमेश्‍वरको घर परोपकारी कार्यमा संलग्‍न नहुनुबाहेक, समाजको कुनै परोपकारी क्रियाकलापमा पनि संलग्न हुँदैन; उदाहरणका लागि, परमेश्‍वरको घरले स्कुल बनाउँदैन, कलकारखाना खोल्दैन, वा व्यवसाय चलाउँदैन। यदि कसैले मण्डली कामको सामान्य सञ्चालनका लागि आर्थिक स्रोतसाधन जुटाउने नाउँमा कलकारखाना खोल्छ, स्कुल बनाउँछ, व्यवसाय चलाउँछ वा कुनै पनि व्यापारिक क्रियाकलापमा सहभागी हुन्छ भने, यो सब परमेश्‍वरको घरका प्रशासनिक आदेशविरुद्ध हुन्छन्, र यी कार्य रोक्नुपर्छ। त्यसोभए, परमेश्‍वरको घरको कार्य सञ्चालनको आर्थिक स्रोत के हो त? के तिमीहरूलाई थाहा छ? यसको स्रोत दाजुभाइ-दिदीबहिनीहरूले अर्पण गर्ने कुरा, सामान्य कार्य सञ्चालन धान्ने भेटीहरू हुन्। यसको तात्पर्य के हो? दाजुभाइ-दिदीबहिनीहरूले दिएको पैसा, तिनीहरूले परमेश्‍वरलाई दिएका सबै कुरा नै भेटी हुन्, अनि भेटीको काम के हो? मण्डलीको कामको सामान्य सञ्चालनलाई सुनिश्चित गर्नु हो। अवश्य नै, यो सामान्य सञ्चालनसँग सम्बन्धित विभिन्‍न खर्चहरू छन्, र यी खर्चको व्यवस्था सिद्धान्तअनुसार गर्नुपर्छ अनि त्यसले यी सिद्धान्तहरूको उल्लङ्घन हुनु हुँदैन। परिणामस्वरूप, मण्डलीको काममा आर्थिक कुरा आउँदा अनि कतिपय अगुवा र सेवकहरूले भेटीहरू उडाएर यसमा ठूलो नोक्सानी पुऱ्याउँदा, परमेश्‍वरको घरले तिनीहरूलाई कडा दण्ड दिनेछ। किन कडा दण्ड दिनेछ? भेटी उडाउनेहरू यो दण्डबाट किन उम्कन सक्दैनन्? (किनभने परमेश्‍वरको भेटी त दाजुभाइ-दिदीबहिनीहरूले उहाँलाई चढाएका हुन्छन्, र त्यो परमेश्‍वरले मात्र उपभोग गर्न सक्नुहुन्छ। अर्को नजरबाट हेर्दा, यी भेटीहरू परमेश्‍वरको घरको उचित कार्य सञ्चालन कायम राख्नका लागि हुन्। यदि अगुवा वा सेवकहरूले भेटीहरू उडाउँछन् भने, परमेश्‍वरको घरको काममा सिधै असर पर्छ र नोक्सानी हुन्छ। यसले परमेश्‍वरको घरको काममा बाधा र अवरोध पुऱ्याउँछ, त्यसैले परमेश्‍वरको घरले कडा दण्ड दिनैपर्छ।) मलाई बता त, के परमेश्‍वरको घरले कडा दण्ड दिनुपर्छ? (पर्छ।) किन यसले त्यसो गर्नुपर्छ? किन यसले कडा दण्ड दिनैपर्छ? (भेटी उडाउनु भनेको ख्रीष्टविरोधीमा हुने आचरण हो। कुनै व्यक्तिको भेटीप्रतिको मनोवृत्तिले परमेश्‍वरप्रतिको उसको मनोवृत्तिलाई झल्काउँछ। यदि यस व्यक्तिले भेटीहरू उडाउन सक्छ भने, यसले उसको हृदयमा परमेश्‍वरप्रति रत्तिभर पनि डर छैन भन्‍ने देखाउँछ।) तिमीहरूले यसको एउटा पाटोलाई मात्र समेटेका छौ; यसभित्र अझै पनि यस्ता सिद्धान्तहरू रहेका छन्, जसबारे हामीले सङ्गति गर्नुपर्छ।

मलाई भन, भेटीहरू उडाउने मानिसहरूलाई किन कडा दण्ड दिनैपर्छ? अब हामी यसबारे सङ्गति गर्नेछौँ। पहिला, भेटीहरू कसरी आउँछन् भन्‍नेबारे कुरा गरौँ। सबै दाजुभाइ-दिदीबहिनीहरूलाई थाहा छ कि परमेश्‍वरका भेटीहरू उहाँलाई उहाँका चुनिएका मानिसले दिन्छन्। बाइबलीय नियमअनुसार, मानिसहरूले आफ्नो कमाइको दशांश अर्पण गर्नुपर्छ, हुन त आजकल धेरै मानिस दशांशभन्दा बढ्तै अर्पण गर्छन्, र निश्चित सम्पन्‍न व्यक्तिहरू दशांशभन्दा ज्यादै अर्पण गर्छन्। त्यसबाहेक, दशांश अर्पण गर्ने निश्चित गरिब दाजुभाइ-दिदीबहिनीहरूको पैसाचाहिँ कहाँबाट आउँछ? कम खर्चमा जिएर पैसा जोगाउने मानिसहरूको कुनै कमी छैन। जस्तै, गाउँघर र ग्रामीण इलाकामा कतिपय मानिस अन्‍न, कुखुराको अण्डा अनि भेडाबाख्रा र कुखुरा बेचेर कमाएको पैसाको दशांश अर्पण गर्छन्। धेरै मानिस दशांश वा त्योभन्दा ज्यादा अर्पण गर्न कम खर्चमा जिउँछन्—यो पैसा त्यहीँबाट आउँछ। धेरैजसो मानिसलाई यो पैसा कमाउन कडा मेहनत गर्नुपर्छ भन्‍ने थाहा छ। त्यसोभए, दाजुभाइ-दिदीबहिनीहरू किन भेटी दिन्छन्? के परमेश्‍वरको घरले यो माग गर्छ? के भेटी नदिई मुक्ति पाउन असम्भव छ? के यो बाइबलको नियम पालन गर्नाका लागि हो? अथवा के यो परमेश्‍वरको घरको काम महत्त्वपूर्ण छ र यो पैसाविना गर्न सकिँदैन, त्यसैले आफूले अझ धेरै अर्पण गर्नुपर्छ भनी सोच्दै परमेश्‍वरको घरको काममा सहयोग गर्नु हो? के तिनीहरूले त्यसो गर्नुको कारण यही मात्र हो? (होइन।) त्यसोभए, दाजुभाइ-दिदीबहिनीहरू किन भेटी दिन्छन् त? के तिनीहरू सिधासाधा हुन् त? अथवा के तिनीहरूसँग फाल्तु पैसा अर्पण गर्छन्? के तिनीहरूले फाल्तु वा आफूले खर्च गरेर नसकेको पैसा दान दिइरहेका हुन्? यी भेटीहरू कसलाई दिइन्छ? (परमेश्‍वरलाई।) किन मानिसहरू भेटी दिन्छन्? बाँकी कुरा छोड, धेरै मानिसले परमेश्‍वरको कार्य स्विकार्नु नै तिनीहरूले भेटी दिनुको सबैभन्दा मूलभूत कारण हो। परमेश्‍वर मानिसहरूलाई स्वतन्त्र रूपले जीवन र सत्यता दिन अनि तिनीहरूको अगुवाइ गर्न बोल्नुहुन्छ र काम गर्नुहुन्छ। त्यसैले, मानिसहरूले आफ्नो कमाइको दशांश अर्पण गर्नुपर्छ। यही नै भेटी हो। इतिहासभरि नै परमेश्‍वरले मानिसहरूलाई खानेकुरा, पानी र जीवनका आवश्यकताहरू प्रदान गर्नुभएको छ, अनि तिनीहरूका लागि सबै कुरा तयार पार्नुभएको छ। मानिसहरूले यी सब कुरा उपभोग गर्न पाएपछि परमेश्‍वरले तिनीहरूलाई दिनुभएको कुराको दशांश वेदीमै लगेर चढाउनुपर्छ, यसले मानिसहरूले परमेश्‍वरलाई फर्काउने अंशलाई प्रतिनिधित्व गर्छ र यसरी परमेश्‍वरले तिनीहरूको फसल उपभोग गर्न सक्नुहुन्छ। मानिसहरूले सृष्टि गरिएको प्राणीका रूपमा चढाउनुपर्ने र तिनीहरूमा हुनुपर्ने स्नेहको चिनो यही हो। यो पक्षबाहेक अर्को पक्ष पनि छ। कतिपय मानिस भन्छन्, “परमेश्‍वरको कार्य अति धेरै छ, म आफै त्यति धेरै गर्न सक्दिनँ, त्यसैले म भेटी, अर्थात् मेरो अंश दिनेछु।” यसरी तिनीहरू परमेश्‍वरको घरको कामका लागि आफ्नो समर्थन जनाउँछन् र समर्थकका रूपमा काम गर्छन्। यी नगद भेटीहरूको स्रोत वा मात्रा जे-जति भए पनि, तिनीहरूमाझ कम खर्चमा जिएर पैसा बचाउने मानिसहरूको कमी भने हुँदैन। सङ्क्षेपमा भन्‍नुपर्दा, यदि यो परमेश्‍वर र उहाँको कार्यका लागि नभएको भए, यदि मण्डली अनि यी मानव सङ्गठन र सङ्घसंस्थाहरू मात्र भएको भए, मानिसहरूको भेटीको कुनै मोल वा महत्त्व हुनेथिएन, किनभने परमेश्‍वरको काम र उहाँको वचनविना तिनीहरूले अर्पण गर्ने पैसाको कुनै काम हुनेथिएन। तर परमेश्‍वर बोल्नाले र उहाँले काम गर्नाले अनि मानवजातिलाई मुक्ति दिने परमेश्‍वरको काम अघि बढ्नाले मानिसहरूले अर्पण गर्ने पैसा, भेटीहरू विशेष रूपमा महत्त्वपूर्ण हुन्छन्। ती कुरा विशेष गरी महत्त्वपूर्ण हुनुको कारण के हो भने यो अर्पण गरेको पैसा मण्डलीको कामका लागि प्रयोग गरिन्छ अनि गलत अभिप्राय राख्नेहरूले यसलाई हिनामिना गर्नु, हडप्नु, यसमा तलमाथि गर्नु वा उडाउनु समेत हुँदैन। के त्यसै होइन र? (हो।) यो एकदमै महत्त्वपूर्ण भएकाले, एक-एक पैसा प्रमुख क्षेत्रमा प्रयोग गर्नुपर्छ; अलिकति पनि उडाउनु वा गैरजिम्मेवार तरिकाले खर्च गर्नु हुँदैन। परिणामस्वरूप, हामीले अर्पित पैसा, भेटीहरू उडाउने, त्यसमा तलमाथि गर्ने, हडप्ने वा हिनामिना गर्नेहरूलाई विशेष तवरले सम्हाल्नैपर्छ र कडा दण्ड दिनैपर्छ। यो अर्पण गरिएको पैसा, भेटीहरू परमेश्‍वरको कामका लागि महत्त्वपूर्ण भएकाले, अनि दाजुभाइ-दिदीबहिनीहरूले यो पैसा, यी भेटीहरू अर्पण गर्नुको उद्देश्यलाई ध्यानमा राख्दा, तिनीहरूले अर्पण गर्ने पैसालाई सबैभन्दा महत्त्वपूर्ण क्षेत्रमा लगाउनुपर्छ। एक-एक पैसा सिद्धान्तअनुसार प्रयोग गरेर परिणाम हासिल गर्नुपर्छ; यसलाई उडाउनु हुँदैन, र दुष्ट व्यक्तिहरूले निश्चय नै हड्प्नु हुँदैन। यो एउटा पक्ष हो। यसबाहेक, नगद भेटी धेरै होस् वा थोरै, त्यो दाजुभाइ-दिदीबहिनीहरूको भेटीबाट आउँछ। मण्डलीले समाजबाट नाफा कमाउन व्यापारिक क्रियाकलापमा संलग्‍न भएर, व्यापार-धन्धा खोलेर अनि कलकारखाना चलाएर यो पैसाको स्रोत जुटाउँदैन। यो पैसा केही कुरा उत्पादन गरेर कमाइने लाभांशबाट आउँदैन, यो पैसा मण्डलीको लाभांश वा कमाइबाट नभई मानिसहरूको भेटीबाट आउँछ। सरल शब्दमा भन्‍नुपर्दा, भेटी भनेको दाजुभाइ-दिदीबहिनीहरूले परमेश्‍वरलाई दिने कुरा हो; परमेश्‍वरलाई दिइएको पैसा परमेश्‍वरकै हुनुपर्छ। परमेश्‍वरको पैसा केका लागि प्रयोग गरिन्छ? कतिपय भन्छन्, “परमेश्‍वरको पैसा, भेटीहरू परमेश्‍वरको उपभोगका लागि प्रयोग गरिन्छ।” के यो सब परमेश्‍वरको उपभोगका लागि हो? परमेश्‍वरले यो कति उपभोग गर्न सक्नुहुन्छ? एकदमै सीमित मात्रामा, होइन र? परमेश्‍वर देह बन्‍नुहुने अवधिमा उहाँको गाँस, बास, कपास र आवश्यकता, साथै उहाँको दैनिक तीन छाक भोजन साधारण हुन्छन् र उहाँले उपभोग गर्ने कुरा सीमित हुन्छ। त्यो अवश्य नै निकै सामान्य हो। दाजुभाइ-दिदीबहिनीहरूले अर्पण गरेको पैसा, भेटीको प्रमुख काम भनेको मण्डलीको कार्यको सामान्य सञ्चालनलाई कायम राख्नु हो, निश्चित मानिसहरूको खर्च गर्ने चाहना पूरा गर्नु होइन। भेटी मानिसहरूले खर्च गर्नाका लागि होइन, न त तिनीहरूको प्रयोगका लागि नै हो। पैसाको हिसाबकिताब सम्हाल्ने व्यक्तिले यो पैसा चलाउन प्राथमिकता पाउँछ, वा कुनै अगुवासँग यो पैसा बाँड्ने विशेष अख्तियार हुन्छ भन्‍ने हुँदैन। जुनै व्यक्तिले अर्पित पैसा उपयोग गरे पनि, त्यो परमेश्‍वरको घरले तय गरेको सिद्धान्तअनुसार उपयोग हुनुपर्छ। सिद्धान्त त्यही नै हो। त्यसैले, यो सिद्धान्त उल्लङ्घन गर्ने व्यक्तिको प्रकृति कस्तो हुन्छ? के उसले प्रशासनिक आदेशविरुद्ध अपराध गरेको हुँदैन र? (हुन्छ।) यसलाई उसले प्रशासनिक आदेशविरुद्ध अपराध गरेको हो भनेर किन भनिन्छ? मानिसहरूले परमेश्‍वरलाई दिने भेटी परमेश्‍वरको उपभोगका लागि हो। त्यसोभए, परमेश्‍वर त्यसलाई कसरी प्रयोग गर्नुहुन्छ? परमेश्‍वर त्यसलाई मण्डलीको कामका लागि, मण्डलीको कामको सामान्य सञ्चालन कायम राख्न प्रयोग गर्नुहुन्छ। परमेश्‍वरले भेटी उपयोग गर्ने सिद्धान्त यही हो। तर, ख्रीष्टविरोधी र दुष्ट मानिसहरू यसरी भेटी प्रयोग गर्दैनन्। तिनीहरू यो भेटी उडाउँछन्, खेर फाल्छन् वा लापरवाहीसाथ दान दिन्छन्, र यसरी यी भेटीहरू प्रयोग गर्नेसम्बन्धी यो सिद्धान्त खुल्लमखुल्ला उल्लङ्घन गर्छन्। के यो प्रशासनिक आदेशविरुद्ध अपराध गर्नु होइन र? के परमेश्‍वरले तँलाई त्यो भेटी यसरी उपयोग गर्न दिनुभएको छ? के उहाँले तँलाई त्यो यसरी उपयोग गर्ने अधिकार दिनुभएको छ? के उहाँले तँलाई त्यो यसरी उपयोग गर्न भन्‍नुभएको छ? उहाँले त्यसो भन्‍नुभएको छैन, भन्‍नुभएको छ त? अनि तँ त्यो भेटी किन यति लापरवाहीसाथ र खेर फाल्दै उपयोग गर्छस् त? यो त सिद्धान्तविरुद्ध अपराध गर्नु हो! यो कुनै साधारण सिद्धान्त होइन; यो प्रशासनिक आदेशसँग सम्बन्धित छ। यी नगद भेटीहरू व्यवसाय वा व्यापारिक क्रियाकलापमा संलग्‍न भएर कमाइने पैसा नभई दाजुभाइ-दिदीबहिनीहरूले परमेश्‍वरलाई दिएको भेटी भएको हुनाले, हर खर्च एकदमै राम्रोसँग नियन्त्रण र कडिकडाइसाथ व्यवस्थापन गर्नुपर्छ। पैसा उडाउने वा खेर फाल्ने कार्य हुनु हुँदैन। पैसा खेर फाल्दा वा उडाउँदा परमेश्‍वरको घरको काममा ठूलो नोक्सानी हुने मात्र होइन, परमेश्‍वरको घरमा ठूलो आर्थिक नोक्सानी पनि हुन्छ। भेटी उडाउनु भनेको केवल भेटी उडाउनु होइन; यसले त दाजुभाइ-दिदीबहिनीहरूले भेटी दिँदा व्यक्त गरेको प्रेमप्रति जिम्मेवार नहुनुलाई पनि दर्साउँछ। तसर्थ, भेटी उडाउनेहरूलाई कडा दण्ड दिनैपर्छ। हल्का अपराध गर्नेहरूलाई चेतावनी दे, र साथै क्षतिपूर्तिको माग पनि गर्। निकै गम्भीर अपराध गर्नेहरूलाई भने क्षतिपूर्ति गराउनुबाहेक हटाउनु वा निष्कासित गर्नु आवश्यक हुन्छ। भेटी उडाउनेहरूलाई कडा दण्ड दिनुको अर्को मुख्य कारण पनि छ। मण्डली कुनै पनि सामाजिक संस्थाभन्दा फरक हुन्छ। यो कुनै पनि देश र कुनै पनि सामाजिक परिवेशमा अलगथलग हुन्छ, यो संसार र मानवजातिद्वारा त्यागिएको हुन्छ। मण्डलीले कुनै पनि देशबाट समर्थन वा सुरक्षा पाउन नसक्ने मात्र होइन, साथै राज्यबाट कुनै सहयोग वा सहायता पनि प्राप्त गर्न सक्दैन। धेरैभन्दा धेरै, पश्चिमी मुलुकहरूमा मण्डली दर्ता गरेर स्थापित गरेपछि, मण्डलीलाई प्राप्त हुने दानहरूमा व्यक्तिगत करको छुट पाइन्छ, वा दान गरिएका कुराहरू केही कर कटौती गर्न उपयोग गर्न सकिन्छ। यसबाहेक, मण्डलीले कुनै देश वा कुनै सामाजिक प्रणालीअन्तर्गत कुनै सहायता वा सहयोग प्राप्त गर्न सक्दैन। यदि मण्डलीको भेला घट्यो र त्यसउप्रान्त यो सञ्चालन हुन सकेन भने, यसलाई सहयोग गर्न राज्य अघि सर्दैन। बरु, यसलाई आफै विलीन हुन दिन्छ, किनभने मण्डलीले राज्यका लागि कुनै आय आर्जन गर्दैन वा कुनै कर तिर्न सक्दैन। त्यसैले, मण्डली रहनु वा नरहनुले राज्यका लागि कुनै महत्त्व राख्दैन। मण्डली कुनै पनि सामाजिक प्रणालीभित्र यस्तै अस्तित्वको सङ्घर्षको स्थितिमा हुन्छ। मलाई बता त, के यो सजिलो हुन्छ? (हुँदैन।) वास्तवमा, यो साँच्चै सजिलो हुँदैन। मण्डलीलाई समाज र मानवजातिले इन्कार गर्छन्, यसले कुनै पनि सामाजिक प्रणालीबाट कुनै मान्यता वा सहानुभूति पाउँदैन, झन् साथ पाउनु त परको कुरा हो। मण्डली यस्तै अस्तित्वको सङ्घर्षको स्थितिमा हुन्छ। यदि कसैले अझै पनि भेटीहरू उडाउन सक्छ, अझै पनि निर्दयी बन्‍न सक्छ, पैसा खेर फाल्छ, कुनै जिम्मेवारी लिँदैन, क्षणभरमै १,००,००० रुपियाँ उडाउँछ, निसङ्कोच, कुनै ग्लानि महसुस नगरी १०,००,००० रुपियाँ पानीझैँ बगाउँछ भने, के तँलाई यस्तो व्यक्तिमा मानवता हुन्छ भन्‍ने लाग्छ? के यस्तो व्यक्ति श्राप पाउन लायक हुँदैन र? (हुन्छ।) माथि बताइएका विभिन्‍न परिस्थितिलाई छोटकरीमा भन्दा, भेटी उडाउने र खेर फाल्नेहरू वा तीप्रति खराब अभिप्रायसमेत राख्नेहरू, ती हिनामिना गर्न चाहनेहरू वा हिनामिना गर्न आँट नगरेर त्यसको सट्टा उडाउनेहरूको सन्दर्भमा भन्‍नुपर्दा: सबैलाई कडा दण्ड दिनुपर्छ, तिनीहरूलाई नरम व्यवहार गर्नु हुँदैन। मलाई बता त, के यो सही तरिका हो? (हो।) त्यसोभए, यदि तिमीहरूलाई भविष्यमा भेटी उपयोग गर्ने अख्तियार दिइयो भने, तिमीहरू कस्तो व्यवहार गर्नेछौ? यदि तिमीहरू आफूलाई नियन्त्रण गर्न सकेनौ, यदि भेटी उडायौ भने, मण्डलीले तिमीहरूलाई कडा सजाय दिने समय आउँदा, के तिमीहरू कुनै दुखेसो वा गुनासो गर्नेछौ? (गर्नेछैनौँ।) तिमीहरूमा कुनै गुनासो नहुनु राम्रो कुरा हो। तिमीहरू त्यसैको लायक हुनेछौ!

के तिमीहरू भेटी फिजुल खर्च गरी मास्ने मानिसहरूलाई घृणा गर्दैनौ र? के तिमीहरूलाई तिनीहरूदेखि रिस उठ्दैन? के तिमीहरू तिनीहरूलाई रेखदेख गर्न वा रोक्न सक्छौ? यो अलि गम्भीर कुरा हो—यो तेरो जाँचको समय हो। यदि तेरो वरपर भेटी मास्ने कुनै व्यक्ति छ र उसले २,००० रुपियाँमा पाउन सकिने मेसिनका लागि २०,००० रुपियाँ खर्च गर्ने जिद्दी गर्छ—जसले त्यो पैसा आफ्नो खल्तीको नभई परमेश्‍वरको घरको हो भन्दैमा सबैभन्दा राम्रो, उच्चकोटिको, अत्याधुनिक र सबैभन्दा प्रचलित मेसिन किन्‍न चाहन्छ, सबैभन्दा महँगो मेसिनका लागि पैसा खर्च गर्न चाहन्छ भने,—के तँ उसलाई रोक्न सक्छस्? यदि तँ रोक्न सक्दैनस् भने, के तँ उसलाई चेतावनी दिन सक्छस्? के तँ उच्चाधिकारीकहाँ उसको रिपोर्ट गर्न सक्छस्? यदि तैँले भेटीहरू व्यवस्थापन गर्ने जिम्मेवारी सम्हालेको छस् भने, यस स्थितिमा स्वीकृति दिन इन्कार गर्न सक्छस्? यदि तिमीहरू यीमध्ये कुनै पनि काम गर्न सक्दैनौ भने, तिमीहरूले पनि कडा दण्ड पाउनुपर्छ। तिमीहरूले भेटी मासिरहेका हुन्छौ; तिमीहरू त्यो दुष्ट व्यक्तिसँग मिलेका हुन्छौ, तिमीहरू उसको मतियार हुन्छौ, र तिमीहरू दुवैलाई कडा दण्ड दिइनुपर्छ। यदि कसैले भेटी मास्न र त्यसप्रति गैरजिम्मेवार बन्‍न सक्छ भने, ऊसँग परमेश्‍वरप्रति कस्तो प्रकारको मनोवृत्ति हुन्छ? के उसको हृदयमा परमेश्‍वर हुनुहुन्छ? (हुनुहुन्‍न।) मेरो विचारमा, यस्ता मानिसहरूमा परमेश्‍वरप्रति शैतानको जस्तै मनोवृत्ति हुन्छ। कतिपय मानिस भन्छन्, “परमेश्‍वर, उहाँको नाउँ, उहाँको भेटी वा उहाँको गवाहीसँग सम्बन्धित कुनै पनि कुरासँग मलाई चासो छैन। भेटीहरू उडाएर मास्ने ती मानिसहरूसँग मेरो के सरोकार?” ती कस्ता मानिस हुन्? कतिपय अगुवा र सुपरिवेक्षकहरू मण्डलीले जेसुकै कुरा किन्‍ने निवेदन दिए पनि, हरेक कुरामा हस्ताक्षर गर्दै स्वीकृति दिन्छन्। तिनीहरू निवेदनहरूबारे कहिल्यै प्रश्न गर्दैनन् वा तिनलाई राम्ररी जाँच्दैनन् वा समस्या पो छ कि भनेर छानबिन गर्दैनन्; चाहे सरसामान महँगो होस् कि सस्तो, व्यावहारिक होस् कि अव्यावहारिक, आवश्यक होस् कि अनावश्यक—तिनीहरू सरसामान किन्‍नका लागि दिएको हरेक निवेदनलाई स्वीकृत गर्छन्। तेरो स्वीकृति के हो? के यो हस्ताक्षर मात्र हो? मेरो दृष्टिमा, यो तेरो परमेश्‍वरप्रतिको मनोवृत्ति हो। परमेश्‍वरको भेटीप्रतिको तेरो मनोवृत्ति नै परमेश्‍वरप्रतिको तेरो मनोवृत्ति हो। तेरो कलमको हरेक धर्सो, हरेकपल्ट तैँले आफ्नो नाम लेख्नु भनेको तैँले परमेश्‍वरलाई निन्दा र अनादर गरेको तेरो पापको प्रमाण हो। यसरी परमेश्‍वरलाई निन्दा र अनादर गर्नेहरूलाई कडा दण्ड दिनु नपर्ने कुनै कारण छ र? तिनीहरूलाई कडा दण्ड दिनैपर्छ! परमेश्‍वर तँलाई सत्यता, जीवन र तँसँग हुने सबै कुरा दिनुहुन्छ, अनि तँचाहिँ उहाँ र उहाँका कुराहरूप्रति यस्तो मनोवृत्तिका साथ व्यवहार गर्छस्—तँ कस्तो व्यक्ति होस्? तैँले हरेक बिलमा गर्ने हस्ताक्षर तैँले परमेश्‍वरको निन्दा गरेको वा परमेश्‍वरप्रति अनादरपूर्ण मनोवृत्ति देखाएको पापको प्रमाण हो; यो सबैभन्दा निर्णायक प्रमाण हो। जेसुकै सामान किन्‍न लागेको भए पनि, जतिसुकै रकम भए पनि, तैँले स्वीकृति फारमसमेत जाँच गर्दैनस्, तँ ख्यास्स हस्ताक्षर गरिहाल्छस्। तँ १,००,००० वा २,००,००० रुपियाँको किनमेलका लागि केही नसोची हस्ताक्षर गर्न तयार हुन्छस्। तैँले एक दिन आफ्नो हस्ताक्षरका लागि मूल्य चुकाउनुपर्नेछ—हस्ताक्षर गर्नेले जिम्मेवारी लिनुपर्छ! तैँले यसरी व्यवहार गर्ने हुनाले, तैँले पहिला दर्खास्तको समीक्षा नगरी जथाभाबी हस्ताक्षर गर्न र मनमानी ढङ्गले भेटी मास्न सक्ने हुनाले, तैँले आफ्नो कार्यका लागि जिम्मेवारी लिनु र मूल्य चुकाउनुपर्छ। यदि तँलाई नतिजाको सामना गर्न डर लाग्दैन भने, जा, आफ्नो नाउँमा हस्ताक्षर गर्। तेरो हस्ताक्षरले परमेश्‍वरप्रतिको तेरो मनोवृत्तिलाई दर्साउँछ। यदि तँ परमेश्‍वरप्रति समेत यस्तो व्यवहार देखाउन, उहाँलाई यसरी खुल्लमखुल्ला र निर्लज्ज ढङ्गले व्यवहार गर्न सक्छस् भने, तँ परमेश्‍वरबाट कस्तो व्यवहारको अपेक्षा गर्छस्? परमेश्‍वरले तँलाई पर्याप्त धैर्य देखाइसक्नुभएको छ, उहाँले तँलाई सास दिनुभएको छ, र तँलाई अहिलेसम्म जिउन दिनुभएको छ। परमेश्‍वरलाई उही तरिकाले र उही मनोवृत्तिका साथ व्यवहार गरिरहनुको सट्टा, तैँले परमेश्‍वरसामु पाप स्विकार्नुपर्छ र पश्चात्ताप गर्नुपर्छ अनि आफ्नो मनोवृत्ति बदल्नुपर्छ। आँखा चिम्लेर परमेश्‍वरसँग नलड्। यदि तँ परमेश्‍वरलाई उही तरिकाले र उही मनोवृत्तिका साथ व्यवहार गरिरहन्छस् भने नतिजा के हुनेछ, त्यो तँलाई थाहा नै छ। यदि तैँले परमेश्‍वरबाट क्षमा पाउन सकिनस् भने, तेरो विश्‍वास व्यर्थ भएको हुनेछ। त्यसपछि तेरो विश्‍वासको के काम? तँ परमेश्‍वरमा विश्‍वास त गर्छस् तर तँप्रतिको उहाँको भरोसा र आज्ञालाई बेवास्ता गर्छस्। मलाई बता, तँ कस्तो व्यक्ति होस्? कतिपय मानिस अगुवा वा सुपरभाइजरको रूपमा परमेश्‍वरको घरमा काम गर्छन्। तिनीहरूले धेरै वर्षदेखि आफ्नो कर्तव्य निर्वाह गर्दै आएका छन्, र मैले तिनीहरूसँग धेरै वर्षदेखि अन्तरक्रिया गर्दै आएको छु भनेर भन्‍न सकिन्छ। अन्ततः म तिनीहरूबारे यस्तो निष्कर्षमा पुगेको छु: यी मानिसहरू कुकुरभन्दा खराब छन्। तिनीहरूको कार्य पीडादायी मात्र नभई घृणित पनि हुन्छ। मलाई कुकुर पाल्न र त्योसँग खेल्न मन पर्छ। मैले वर्षौँदेखि पाल्दै आएका कुकुरहरू सबै निकै राम्रा भएका छन्। मैले मन पराउने कुकुरहरूले सामान्यतया मानिसहरूलाई जानाजानी भुक्ने र टोक्ने गर्दैनन्। यदि तैँले कुकुरलाई अलि माया देखाइस् भने, त्यसले तँलाई त्यसको दस गुना फिर्ता दिनेछ। यदि तैँले त्यसलाई साँच्चै राम्रो गरिस् भने, तैँले आँगनमा पत्रिका वा जुत्ता राखिस् भने पनि त्यसले त्यो सामानको छेउमा बसेर रखवाली गर्नेछ। कहिलेकाहीँ, यदि तैँले आफूलाई काम नलाग्ने कुनै कुरा फ्याँकिस् भने, कुकुरले तैँले त्यो गुमाइस् भन्‍ने सोच्छ, र यताउता नगई तेरा लागि त्यसको रखवाली गर्नेछ। केही समयपछि, मैले आफूले सिकेको कुरा छोटकरीमा यसरी भनेँ, “मानिस कुकुरभन्दा खराब छन्!” कुकुरले घरको रखवाली गर्छ—त्यसले आफ्नो क्षमता र सीप प्रयोग गर्दै आफ्नो ज्यान दिएर तेरो घरको रखवाली गर्छ। मानिसहरूको मन समेत हुँदैन, झन् तिनीहरूले ज्यान दिएर ती कुराको रखवाली गर्नु त परको कुरा हो। तिनीहरूले मण्डलीको कामको सुरक्षा गर्नका लागि एक शब्दसमेत बोल्दैनन्। तिनीहरू रखवाली गर्ने कुकुरभन्दा पनि निम्न हुन्छन्! मैले मानिस र कुकुरबीच छुट्याएको भिन्‍नता यही हो। भेटी मास्ने यी मानिसहरू रखवाली गर्ने कुकुरभन्दा तुच्छ हुन्। के तँ तिनीहरूलाई कडा दण्ड दिनुपर्छ भन्‍ने कुरामा सहमत हुन्छस्? (हुन्छु।) परमेश्‍वर मानिसहरूलाई भरोसा गर्नुहुन्छ, र तिनीहरूलाई काम र कर्तव्यहरू सुम्पनुहुन्छ। यो परमेश्‍वरले तिनीहरूको हैसियत बढाउनुभएको र प्रशंसा गर्नुभएको हो। यो तिनीहरू त्यो काम गर्न योग्य छन्, वा तिनीहरूमा राम्रो क्षमता र मानवता छ वा तिनीहरू त्यो कामका लायक छन् भन्‍ने होइन। तैपनि, मानिसहरू आफूलाई देखाइएको उपकार चिन्‍न सक्दैनन्, तिनीहरू सधैँ आफू मण्डलीको काम गर्न सक्षम छु, आफूले यो कुरा कडा परिश्रम र समर्पणद्वारा कमाएको हो भन्‍ने सोच्छन्। तिनीहरूसँग भएका सबै कुरा परमेश्‍वरले दिनुभएको हो। तिनीहरूले के कमाएका छन् र? के तिनीहरू आफ्नो उपलब्धिमा सन्तुष्ट छन्? परमेश्‍वर मानिसहरूलाई आफ्नो कर्तव्य गर्ने स्थानमा पुर्‍याउनुहुन्छ, तर तिनीहरू आफूलाई देखाइएको उपकार चिन्‍न सक्दैनन् वा आफ्ना लागि राम्रो कुरा के हो भनेर बुझ्न सक्दैनन्। तिनीहरू उहाँको भरोसा र उत्थानअनुरूप जिउँदैनन्। तिनीहरू उहाँको भरोसा र उत्थानलाई खेर फाल्छन्। यस्ता मामिलामा, मलाई यो भन्नमा खेद छ कि तिनीहरूलाई कडा दण्ड दिनैपर्छ। परमेश्‍वर मानिसहरूलाई अवसर दिनुहुन्छ तर तिनीहरूलाई आफ्ना लागि राम्रो के हुन्छ भन्‍ने कुरा थाहा हुँदैन, तिनीहरू परमेश्‍वरले आफूलाई दिने अवसरहरूको कदर गर्न जान्दैनन्। उहाँ तिनीहरूलाई मौका दिनुहुन्छ, तर तिनीहरू त्यो चाहँदैनन्। तिनीहरू परमेश्‍वरलाई नियन्त्रण गर्न सजिलो छ, उहाँ क्षमाशील हुनुहुन्छ, उहाँ के भइरहेको छ त्यो देख्नुहुन्‍न वा थाहा पाउनुहुन्‍न भन्‍ने सोच्छन्। फलस्वरूप, तिनीहरू बेइमानी ढङ्गले भेटी मास्ने आँट गर्छन्, परमेश्‍वरको भरोसा तोड्छन्, तिनीहरूमा सबैभन्दा आधारभूत मानव चरित्र र विवेकसमेत हुँदैन। तिनीहरू अझै केका लागि विश्‍वास गरिरहेका छन्? तिनीहरूले विश्‍वास गर्ने दुःख नगरे हुन्छ, शैतानलाई पुजे मात्र भइहाल्छ। परमेश्‍वरलाई तिनीहरूको उपासना चाहिँदैन। तिनीहरू योग्य छैनन्!

के हामीले करियर त्याग्नु—परोपकारी कार्यमा संलग्न नहुनु भन्‍ने पहिलो विषयमा लगभग मनग्गे सङ्गति गरिसकेका छैनौँ र? के तिमीहरूले यस विषयमा समावेश भएका सत्यता सिद्धान्तहरू बुझेका छौ? यहाँ सिद्धान्तहरू के-के छन्? (यहाँ परोपकारी कार्य गर्नु भनेको परमेश्‍वरले मानवजातिलाई दिएको लक्ष्य होइन भन्‍ने सिद्धान्तहरू छन्। यसको सत्यता अभ्यास वा मुक्ति पछ्याइसँग कुनै सम्बन्ध छैन। जब कुनै व्यक्तिले केही असल कार्य गर्छ, तब त्यसले उसको व्यक्तिगत व्यवहारलाई मात्र झल्काउँछ।) परोपकारी कार्यमा संलग्न हुनु सत्यता पछ्याइसँग सम्बन्धित छैन। परोपकारी कार्य गरेर तैँले सत्यता अभ्यास गरिरहेको हुन्छस् वा तँ मुक्ति पाएको व्यक्ति हुन्छस् भनेर गल्तीले पनि विश्‍वास नगर्। यो ठूलो गलतफहमी हो। सत्यता अभ्यासमा परोपकारी कार्य गर्नु समावेश छैन, न त परोपकारी कार्यमा संलग्न हुनु नै समावेश छ। परमेश्‍वरमा विश्‍वास गर्नुको उद्देश्य मुक्ति प्राप्त गर्नु हो। परमेश्‍वरमा विश्‍वास गर्नु भनेको पुण्य जम्मा गर्नु वा असल काम गर्नु होइन, यो असल कुरा वा लोकोपकारी कार्य गर्नमा रमाउनु होइन, न त यो परोपकारी कार्यमा संलग्न हुनु नै हो। परमेश्‍वरमा विश्‍वास गर्नु र परोपकारी कार्यमा संलग्न हुनुबीच कुनै सम्बन्ध छैन; यो त सत्यता पछ्याउने र परमेश्‍वरको मुक्ति स्विकार्ने कामसँग सम्बन्धित कुरा हो। त्यसैले, परमेश्‍वरप्रतिको विश्‍वास भनेको परोपकारी कार्य गर्नु वा परोपकारी कार्यमा संलग्न हुनु हो, वा परोपकारी कार्य गर्नु भनेको परमेश्‍वरलाई विश्‍वास गर्नु र सन्तुष्ट पार्नु सरह हो भन्‍ने मानिसहरूको विचार असाध्यै भ्रमित छन्। तँ जुनसुकै परोपकारी कार्यमा संलग्न भए पनि, र तैँले परोपकारी कार्यसँग सम्बन्धित जुनसुकै काम गरे पनि, त्यसले तँलाई व्यक्तिगत तवरमा मात्र प्रतिनिधित्व गर्छ। चाहे त्यो तैँले बेलाबेला गर्ने कार्य भए पनि वा तँ करियरको रूपमा संलग्न हुने कुरा भए पनि, त्यसले तेरो आफ्नो असल व्यवहारलाई मात्र झल्काउँछ। यो व्यवहार कुनै धर्म, सामाजिक व्यवहार वा नैतिक मापदण्डसँग सम्बन्धित होला, तर यो परमेश्‍वरमा विश्‍वास गर्नु र सत्यता पछ्याउनु वा परमेश्‍वरको मार्गमा हिँड्नुसँग पटक्कै सम्बन्धित छैन, अनि उहाँको मापदण्डसँग यसको फिटिक्कै सम्बन्ध छैन। तर त्यसोभए किन कुनै व्यक्तिले परोपकारी कार्य गर्नु हुँदैन त? परमेश्‍वर मानिसहरूलाई अनुकम्पा देखाउनुहुने परमेश्‍वर नै हुनुहुन्छ, जोसँग अनुकम्पा र प्रेम छ। उहाँ मानवजातिलाई टिठ्याउनुहुन्छ, त्यसोभए परमेश्‍वर किन मानिसहरूको परोपकारी कार्यहरूको सम्झना गर्नुहुन्‍न? परमेश्‍वर किन परोपकारी कार्यलाई सम्झनलायक ठान्नुहुन्न? के यो समस्या होइन र? के मानिसहरूले परोपकारी कार्य गर्नु हुँदैन भनेर माग गर्नु भनेको परमेश्‍वर मानवजातिलाई प्रेम गर्नुहुन्‍न भन्‍ने सङ्केत हो? के यो कुरा परमेश्‍वरले मानवजातिलाई टिठ्याउने कामसँग बाझिँदैन र? (बाझिँदैन।) किन? (किनभने त्यसमा परमेश्‍वरको अनुकम्पा र प्रेमको सिद्धान्त छ अनि उहाँको अनुकम्पा र प्रेम विशेष व्यक्तिहरूप्रति निर्देशित छन्। उहाँ यो अनुकम्पा र प्रेम सत्यता स्विकार्ने, सत्यता अभ्यास गर्ने र साँचो पश्चात्ताप गर्नेहरूलाई दिनुहुन्छ। सत्यता स्विकार्न नसक्ने अविश्‍वासीहरूलाई चाहिँ परमेश्‍वर मुक्ति दिने अभिप्राय राख्नुहुन्‍न।) परमेश्‍वरको अनुकम्पा र प्रेमको सिद्धान्त छ, अनि उहाँको अनुकम्पा र प्रेम विशेष व्यक्तिहरूप्रति निर्देशित छन्। अझ, अरू के छ? के परोपकारी कार्यमा संलग्न हुनु र परमेश्‍वरमा विश्‍वास गर्नुबीच कुनै सम्बन्ध छ? (छैन।) त्यसोभए, के परोपकारी कार्यमा संलग्न हुनु र परमेश्‍वरमा विश्‍वास गर्नु आपसमा बाझिन्छ? के मानिसहरूले कुनै प्रकारको परोपकारी कार्यमा सहभागी हुँदा समय, शक्ति र पैसासमेत खर्च गर्नुपर्दैन र? जब तँ परोपकारी कार्यमा संलग्न हुन्छस्, तब तैँले यस कामलाई मनन वा विचार नगरी ओठे सेवा मात्र चढाउन मिल्दैन। यदि तँ यसलाई साँच्चै पेशाको रूपमा लिन्छस् भने, तैँले निश्चय नै समय, शक्ति र केही पैसासमेत लगाउनुपर्छ। तैँले समय, शक्ति र पैसा लगाइसकेपछि, के तँ आफूले गर्दै गरेको परोपकारी कामको बन्धन र नियन्त्रणमा पर्नेछैनस् र? के तँमा अझै सत्यता पछ्याउने शक्ति हुनेछ? के तँमा अझै आफ्नो कर्तव्य पूरा गर्ने शक्ति हुनेछ? (हुनेछैन।) जब तँ जीवनमा कुनै करियरको पछि लाग्छस्, तब तँ जुनसुकै करियरमा संलग्न भए पनि, यदि तँ पूर्णकालीन रूपमा त्यसमा समय खर्च गर्छस् भने, तैँले अन्ततः आफ्नो जीवनभरिको शक्ति र सम्पूर्ण जीवन लगाउनेछस् र त्याग गर्नेछस्। यसमा तेरो घर, तेरो भावना, तेरो देहसुख र समय बली चढ्नेछ। त्यसै गरी, यदि तँ परोपकारलाई साँच्चै पेशाको रूपमा लिन्छस् र त्यहीमुताबिक काम गर्छस् भने, तेरो सारा समय र शक्ति यसमा लाग्‍नेछ। कुनै पनि व्यक्तिसँग सीमित शक्ति हुन्छ। यदि तँ परोपकारी कार्यद्वारा नियन्त्रित भइस् अनि परोपकारी कार्य र परमेश्‍वरप्रतिको आफ्नो विश्‍वास दुवैलाई समान र सन्तुलित ढङ्गमा ध्यान दिन चाहन्छस्, अनि त्यसबाहेक दुवै कुरालाई राम्ररी गर्न चाहन्छस् भने, यो काम सहज हुनेछैन। यदि तँ यी दुई कुरालाई एकै समय सन्तुलनमा राख्न चाहन्छस्, तर सक्दैनस् भने, तैँले छनौट गर्नुपर्नेछ। यदि तैँले कुन राख्ने र कुनचाहिँ छोड्ने भनेर निर्णय गर्नुपऱ्यो भने, कसरी निर्णय गर्नेछस्? के तैँले सबैभन्दा महत्त्वपूर्ण र मूल्यवान् प्रयास गर्ने छनौट गर्नुपर्दैन र? त्यसोभए, यदि तेरो जीवनमा परमेश्‍वरमा विश्‍वास गर्नु र परोपकारी कार्यमा संलग्न हुनु, यी दुवै कुरा एकै समय देखा पऱ्यो भने, तैँले कुनचाहिँ छनौट गर्नुपर्छ? (मैले परमेश्‍वरमा विश्‍वास गर्नुलाई छनौट गर्नुपर्छ।) के धेरैजसो मानिस परमेश्‍वरमा विश्‍वास गर्नुलाई छनौट गर्दैनन् र? तिमीहरूले सबैले त्यही छनौट गरेको हेर्दा, के परमेश्‍वरले मानिसहरूलाई परोपकारी कार्यमा संलग्न हुन नदिनु एकदमै सामान्य कुरा होइन र? (हो।) परोपकारी कार्यमा संलग्न हुनुले धेरै जीवित प्राणीलाई मद्दत पुगेको छ र धेरै मानिसहरूको जीविका चलाएको छ, तर अन्त्यमा तैँले यसबाट के प्राप्त गर्नेछस्? तैँले आफ्नो अहमतालाई तृप्त पार्नेछस्। के यो साँच्चै केही प्राप्त गर्नु हो र के यो तैँले प्राप्त गर्नुपर्ने कुरा हो? तेरो लक्ष्य पूरा भएको हुनेछ, तेरो मूल्य देखिएको हुनेछ, त्यति हो—तर के यो तैँले जीवनमा हिँड्नुपर्ने मार्ग हो? (होइन।) तैँले अन्त्यमा यसबाट के प्राप्त गर्नेछस्? (रित्तोपन।) तैँले पटक्कै केही पनि प्राप्त गर्नेछैनस्। तेरो अहमता केही समयका लागि तृप्त हुनेछ, तैँले अरूबाट अलि प्रशंसा पाउनेछस्, वा समाजमा पदक र सम्मान पाउनेछस्, तर त्यति नै हो, अनि तेरो सारा शक्ति र समय प्रयोग भइसकेको हुनेछ। तैँले के पाएको हुनेछस्? सम्मान, राम्रो प्रतिष्ठा र प्रशंसा—यी सब खोक्रा कुरा हुन्। तर, मानिसहरूले बुझ्नुपर्ने सत्यता र यो जीवनमा हिँड्नुपर्ने जीवन मार्गलाई परोपकारी कार्यमा संलग्न भएर मात्र बुझ्न वा प्राप्त गर्न सकिँदैन। परमेश्‍वरमा विश्‍वास गर्नु फरक कुरा हो। यदि तँ सच्चा रूपले आफूलाई परमेश्‍वरमा खर्चिन्छस् र सत्यता पछ्याउँछस् भने, तैँले आफ्नो समय र शक्ति लगानी गर्दा राम्रो र सकारात्मक फल पाउनेछस्। यदि तँलाई मानिसहरूले सबैभन्दा बढी बुझ्नुपर्ने कुराहरू—मानिसहरू कसरी जिउनुपर्छ, तिनीहरूले कसरी परमेश्‍वरलाई उपासना गर्नुपर्छ, विभिन्‍न कुरालाई कसरी हेर्नुपर्छ, कार्य गर्दा तिनीहरूमा कस्ता दृष्टिकोण र अडान हुनुपर्छ, आफूलाई व्यवहारमा ढाल्ने सबैभन्दा सही तरिका के हो अनि सृष्टिकर्ताले सम्झना गर्ने तरिकाअनुसार, उचित मार्गमा हिँडेको अर्थमा कसरी आफूलाई व्यवहारमा ढाल्ने—भनेर थाहा छ र तँ ती कुरा बुझ्छस् भने, सही मार्ग यही हो र यो साँच्चै केही प्राप्त गर्नु हो। तैँले आफ्नो जीवनभित्र गैरविश्‍वासीहरूले सिक्न नसक्ने धेरै कुरा, मानवता हुने व्यक्तिमा हुनुपर्ने कुराहरू पाएको हुनेछस्। यी कुराहरू परमेश्‍वरबाट, सत्यताबाट आउँछन् र ती तेरो जीवन बनेको हुनेछन्। यसबाट तँ सत्यतालाई आफ्नो जीवनको रूपमा लिने व्यक्तिमा परिणत हुनेछस्; तेरो जीवन खोक्रो हुन छोड्नेछ, अनि तँ त्यसउपरान्त जिल्ल पर्ने वा डगमगाउनेछैनस्। के यी अझ उच्च र मूल्यवान् प्राप्ति होइनन् र? के यी क्षणिक रूपमा आफ्नो अमहमतालाई तृप्त पार्ने केही परोपकारी कार्य गर्नुभन्दा मूल्यवान् कुरा होइनन् र? (हुन्।) सत्यता समेटिएको यो प्राप्ति र मानिसहरू हिँड्नुपर्ने मार्गले तँलाई नयाँ जीवन दिनेछ। मानव संसारमा यो नयाँ जीवनसँग तुलना गर्न सकिने कुनै कुरा छैन र यसको ठाउँ कुनै कुराले लिन सक्दैन। अवश्य नै, यो नयाँ जीवन अनमोल र अनन्त छ। यो तैँले आफ्नो समय, शक्ति र युवावस्था समर्पित गरिसकेपछि, निश्चित मूल्य तिरिसकेपछि वा निश्चित त्यागहरू गरिसकेपछि प्राप्त गर्ने कुरा हो। के यो कुरा यति गर्नलायक छैन र? यो निश्चय नै गर्नलायक छ। तर यदि तँ परोपकारी कार्यमा संलग्न भइस् भने तैँले के प्राप्त गर्नेछस्? तैँले केही पनि प्राप्त गर्नेछैनस्। ती सम्मान र पदकहरू प्राप्ति होइनन्। अरूको अनुमोदन र पुष्टि, तँ असल व्यक्ति वा महान् लोकोपकारी होस् भन्‍ने अरूको भनाइ—के यी कुरालाई प्राप्ति मान्‍न सकिन्छ? (सकिँदैन।) यी सबै अस्थायी कुरा हुन्, अनि ती समयसँगै नामेट भएर जानेछन्। जब तँ यी कुराहरूलाई पक्रिराख्न सक्दैनस्, जब तँ ती कुराको अनुभूति गर्न छोड्छस्, तब तँ पछुतोले भरिनेछस् र भन्‍नेछस्, “मैले आफ्नो जीवनमा के गरेको छु र? मैले केही बिराला र कुकुरको देखभाल गरेको छु, केही अनाथलाई पालेको छु, कतिपय गरिब मानिसलाई राम्रोसँग जिउन, राम्रो खान र राम्रो लाउन सहयोग गरेको छु, तर आफूबारे चाहिँ के? म केका लागि जिएको छु? के म तिनीहरूका लागि मात्र जिउन सम्भव छ? के त्यो मेरो लक्ष्य हो? के स्वर्गले मलाई सुम्पेको जिम्मेवारी यही हो? के स्वर्गले मलाई दिएको दायित्व यही हो? निश्चय नै होइन। त्यसोभए, कुनै व्यक्ति यो जीवन केका लागि जिउँछन्? मानिसहरू कहाँबाट आउँछन् र भविष्यमा कहाँ जान्छन्? यी सबैभन्दा आधारभूत मामिलाहरूलाई म बुझ्दिनँ।” त्यसैले, जब तँ यस चरणमा पुग्छस्, तब तँलाई ती सम्मानहरू प्राप्ति होइनन् र ती त बाहिरी कुरा मात्र हुन् भन्‍ने महसुस हुनेछ। यस्तो किन हुन्छ भने, यदि तँ परोपकारी कार्यमा संलग्न नभएको भए पनि, वा आजको दिनसम्म परोपकारी कार्य गर्दै ती सबै प्रशंसा र सम्मान बटुल्दै बसिरहेको भए पनि—दुवै अवस्थामा तेरो आन्तरिक जीवन परिवर्तन भएको हुनेछैन। तैँले नबुझ्ने कुराहरू तेरा लागि अझै पनि अनजान नै हुनेछन्, र तँ अझै पनि जिल्ल पर्नेछस् र अचम्मित हुनेछस्। अनि त्यसबेला, तँ अझ अचम्मित हुने र अन्योलमा पर्ने मात्र होइन, तर झन् असहज महसुस पनि गर्नेछस्। यस बिन्दुमा, पछुतो गर्न अति ढिलो भइसकेको हुनेछ। तेरो जीवन बितिसकेको हुनेछ, तेरो सर्वोत्तम समय गइसकेको हुनेछ र तैँले गलत मार्ग रोजेको हुनेछस्। तसर्थ, तैँले परोपकारी कार्यमा संलग्न हुने निर्णय गर्नुअघि वा जब तैँले परोपकारी कार्य गर्न सुरु गरेको मात्र हुन्छस्, यदि तँ सत्यता पछ्याउने र मुक्ति प्राप्त गर्ने इच्छा गर्छस् भने, तैँले यस्ता विचारहरू त्याग्नुपर्छ। अवश्य नै, तैँले यस कार्यसँग सम्बन्धित सबै क्रियाकलाप पनि त्याग्नुपर्छ अनि आफूलाई परमेश्‍वरमा विश्‍वास गर्ने र मुक्ति पछ्याउने मार्गमा मनैदेखि हिँडाउनुपर्छ। अन्त्यमा, तैँले प्राप्त गर्ने कुरा आफूले सुरुमा कल्पना गरे जत्तिको वा वास्तविक नभए पनि, कम्तीमा पनि तँलाई पछुतोचाहिँ हुनेछैन। तैँले जति नै थोरै प्राप्त गरे पनि, त्यो प्रभुमा विश्‍वास गरेर धर्ममा आफ्नो सारा जीवन बिताउनेहरूले प्राप्त गर्नेभन्दा धेरै हुनेछ। त्यो वास्तविकता हो। तसर्थ, करियर छान्दा, एकातर्फ मानिसहरूले परोपकारी कार्यमा संलग्न हुने आफ्नो विचार र योजना त्याग्नुपर्छ। अर्कोतर्फ, तिनीहरूले आफ्नो सोचसम्बन्धी धारणालाई पनि सच्याउनुपर्छ। तिनीहरूले परोपकारी कार्यमा संलग्न हुने वा “हेर त, तिनीहरू अरू मानिसलाई सहयोग गर्दा कति उच्च र निःस्वार्थ कार्य गर्छन्। हामीचाहिँ किन निःस्वार्थी हुन सक्दैनौँ?” भन्दै समाजमा आफूलाई निकै परोपकारी, महान्, उच्च र निःस्वार्थ ठान्‍ने मानिसहरूको ईर्ष्या गर्नुपर्दैन। पहिलो कुरो, तैँले तिनीहरूको ईर्ष्या गर्नु पर्दैन। दोस्रो, तैँले आफूलाई धिक्कार्नु पर्दैन। यदि परमेश्‍वरले तिनीहरूलाई चुन्‍नुभएको छैन भने, तिनीहरूको आफ्नै लक्ष्य र पछ्याइहरू हुन्छन्। तिनीहरूले जे पछ्याए पनि, चाहे त्यो ख्याति होस् वा फाइदा वा आफ्नो विचार र चाहना साकार पार्नु होस्, तैँले त्यसमा चिन्ता लिनु पर्दैन। तैँले चिन्ता लिनुपर्ने कुरा त आफूले के पछ्याउनुपर्छ र कस्तो मार्ग लिनुपर्छ भन्‍ने हो। सबैभन्दा व्यावहारिक कुरा भनेको के हो भने, परमेश्‍वरले तँलाई चुन्‍नुभएकाले र तँ परमेश्‍वरको घरमा आएकाले अनि तँ मण्डलीको सदस्य भएको हुनाले अनि त्यसबाहेक तँ आफ्नो कर्तव्य निर्वाह गर्नेको दर्जामा पर्ने भएकाले, तैँले आफ्नो कर्तव्य निर्वाह गर्दा मुक्तिको मार्गमा कसरी हिँड्ने, कसरी सत्यता अभ्यास गर्ने, सत्यता वास्तविकतामा कसरी प्रवेश गर्ने अनि कसरी आफ्नो पछ्याइ र आफूले चुकाउने विभिन्‍न मूल्यद्वारा परमेश्‍वरको वचन तँभित्र पस्छ र त्यो तेरो जीवन बन्छ भन्‍ने बिन्दुसम्म पुग्‍ने भनेर मनन गर्नुपर्छ। निकट भविष्यमा, जब तँ आफूले सुरुमा परमेश्‍वरमा विश्‍वास गर्दाको अवस्थालाई फर्केर हेर्छस्, तब तैँले आफ्नो आन्तरिक जीवन परिवर्तन भएको पाउनेछस्। तँ आफ्नो जीवन भ्रष्ट स्वभावमा आधारित भएको व्यक्ति बन्‍न छोड्नेछस्। तँ उप्रान्त पहिलेजस्तो आफूलाई कोहीभन्दा कम नठान्‍ने अहङ्कारी, अज्ञानी, आक्रामक र मूर्ख व्यक्ति हुनेछैनस्। बरु, परमेश्‍वरको वचन तेरो नयाँ जीवन बनेको हुनेछ। तँलाई परमेश्‍वरको मार्ग कसरी पछ्याउने र आफूलाई जीवनमा आइपर्ने हर कुरा परमेश्‍वरका अभिप्रायअनुसार र सत्यता सिद्धान्तअनुरूप कसरी सम्हाल्ने भनेर थाहा हुनेछ। तैँले हरेक दिन स्थिरताका साथ बिताउनेछस् अनि आफूले गर्ने हरेक कुरामा ठिक उद्देश्य र दिशा पाउनेछस्। तँलाई आफूले के गर्नुपर्छ र के गर्नु हुँदैन भन्‍ने थाहा हुनेछ। यी सबै कुरा तेरो मनमा ऐनामा हेरे जत्तिकै छर्लङ्ग हुनेछ। तेरो दैनिक जीवन दिग्भ्रमित, थकाइलाग्दो वा निराशाजनक हुनेछैन। त्यसको साटो, त्यो जीवन ज्योतिले भरिनेछ, यसले उद्देश्य र दिशा पाउनेछ। त्यससँगै, तँलाई हृदयदेखि नै जोसजाँगर चल्नेछ। तँलाई आफू परिवर्तन भएको, आफूले नयाँ जीवन पाएको र आफू परमेश्‍वरको वचनलाई आफ्नो जीवन बनाउने व्यक्ति बनेको महसुस हुनेछ। के यो राम्रो होइन र? (हो।) हामी परोपकारी कार्यमा संलग्न नहुनेसम्बन्धी हाम्रो सङ्गति यहीँ टुङ्ग्याउनेछौँ, जुन करियर त्याग्नु भन्‍ने विषयभित्र पहिलो सिद्धान्त हो।

२. खान र लाउन पाउनमै सन्तुष्ट हुनु

आफ्नो करियर त्याग्नु भन्‍ने विषयको दोस्रो सिद्धान्त के हो? खान र लाउन पाउनमा सन्तुष्ट हुनु। मानिसहरू समाजमा बाँच्नका लागि विभिन्‍न प्रकारका श्रम वा कामकाजमा संलग्‍न भएर आफ्नो जीविका चलाउँदै आफ्नो दैनिक भोजन र जिउने खर्चको स्रोत र सुरक्षा सुनिश्चित गर्छन्। परिणामस्वरूप, तिनीहरू निम्नवर्गीय भए पनि वा अलि उच्चवर्गीय भए पनि, विभिन्‍न पेशा अपनाएर आफ्नो जीविका चलाउँछन्। तिनीहरूको उद्देश्य जीविका चलाउनु भएको हुनाले, कुरा स्पष्ट छ: बस्ने ठाउँ हुनु, दिनको तीन छाक खानु, मासु खान मन लागेमा बेलाबेला त्यसको जोहो गर्नु, नियमित काममा जानु, आयआर्जन गर्नु, झुत्रेझाम्रे हुन नपर्नु वा यथेष्ट आहार प्राप्त गर्न सक्नु—त्यति भए पुग्छ। ती कुरा मानिसको जीवनका आधारभूत आवश्यकता हुन्। तिनीहरूले यी आधारभूत आवश्यकता हासिल गरेपछि खान र लाउन पुऱ्याउनु तुलनात्मक रूपमा सजिलो हुँदैन र? के यो तिनीहरूको क्षमताको दायराभित्र पर्दैन र? (पर्छ।) त्यसैले, यदि व्यक्तिको करियरको प्रकृति खानेकुरा र लुगाफाटाका लागि, आफ्नो जीविकाका लागि मात्र हो भने, ऊ जुनै करियरमा संलग्‍न भए पनि, यदि त्यो वैध छ भने, सामान्यतया मानवत्वको मानकसँग मेल खानेछ। किन म त्यो मानवत्वको मानकसँग मेल खान्छ भनेर भन्छु? किनभने तँ यस पेशामा संलग्‍न हुनुपछाडिको मनसाय, अभिप्राय र उद्देश्य जीविका चलाउनुबाहेक अरू कुनै मामिला वा विचारसँग सम्बन्धित छैन—यो नितान्त मनग्गे खान, प्रशस्त न्यानो लुगा लगाउन र आफ्नो परिवारको पालनपोषण गर्न सक्नका लागि हो। के त्यसै होइन? (हो।) यी आधारभूत आवश्यकता हुन्। मानिसहरूले यी आधारभूत आवश्यकताहरू जुटाइसकेपछि आधारभूत स्तरको जीवन जिउलान्। जब तिनीहरूले यो प्राप्त गर्न सक्छन्, तब सामान्य जीवन धान्‍न सक्छन्। के व्यक्तिले सामान्य जीवन धान्‍न सक्नका लागि यति भए पुग्दैन र? के मानिसहरूले मानवत्वको दायराभित्र हासिल गर्नुपर्ने कुरा यही होइन? (हो।) तेरो जीवनका लागि तँ नै जिम्मेवार हुन्छस्, तैँले यसको बोझ बोक्छस्—यो सामान्य मानवत्वको आवश्यक प्रकटीकरण हो। यो प्राप्त गर्नु तेरा लागि पर्याप्त र उचित हुन्छ। तर यदि तँ सन्तुष्ट हुँदैनस् भने, सामान्य व्यक्तिले हप्ताको एक वा दुई पटक मासु खाँदा, तँचाहिँ हरेक दिन खाने र अधिक मात्रामा उबार्ने जिद्दी गर्छस्। उदाहरणका लागि, राम्रो शारीरिक स्वास्थ्य कायम राख्न सय ग्राम जति मासु खाए पुग्ने भए पनि, यदि तँ दैनिक आधा पाउ वा एक पाउ मासु खन्छस् भने, यो अतिरिक्त पोषणले तँलाई बिरामी पार्न सक्छ। केले गर्दा कलेजोमा बोसो जम्ने, उच्च रक्तचाप हुने र कोलेस्ट्रोल बढ्ने गर्छ? (अत्यधिक मासु खानाले।) अत्यधिक मासु खानाले कस्तो समस्या हुन्छ? के यो आफ्नो खानामा नियन्त्रण नहुनुले गर्दा हुने होइन र? के यो खन्चुवापनले गर्दा हुने होइन र? (हो।) यो खन्चुवापन कसरी हुन्छ? के यो अत्यधिक भोकले गर्दा हुँदैन र? के अत्यधिक भोक र खन्चुवापन सामान्य मानवताको आवश्यकताअनुरूप छन्? (छैनन्।) तिनले सामान्य मानवताका आवश्यकताहरूलाई पार गर्छन्। यदि तँ निरन्तर सामान्य मानवताका आवश्यकताहरू पार गर्न चाहन्छस् भने, यसको अर्थ तैँले अझ धेरै काम गर्नुपर्नेछ, अझ धेरै पैसा कमाउनुपर्नेछ र सामान्य मानिसहरूले भन्दा कैयौँ गुणा काम गर्नुपर्नेछ। तैँले ओभरटाइम गरेर वा धेरै ठाउँ काम गरेर दिनको तीन पटक र आफूलाई इच्छा लागेको बेला मासु खान अझ धेरै पैसा कमाउनुपर्नेछ। के यसले सामान्य मानवताको दायरा नाघ्दैन र? के सामान्य मानवताको दायरा नाघ्नु राम्रो हो? (होइन।) किन यो राम्रो होइन? (एकातर्फ, मानिसहरूको शरीरलाई रोगव्याध लाग्ने गर्छ; अर्कोतर्फ, मानिसहरूले आफ्नो चाहना पूरा गर्न र भोक मेटाउन काममा अझ धेरै समय, शक्ति र प्रयास लगाउनुपर्छ। यसले सत्यता पछ्याउन र आफ्नो कर्तव्य पूरा गर्न प्रयोग गर्न सकिने तिनीहरूको समय र शक्ति खाइदिन्छ, जसले तिनीहरू परमेश्‍वरप्रतिको विश्‍वासको मार्गमा हिँड्ने र सत्यता पछ्याउने तरिकालाई असर गर्छ।) मानिसहरू आधारभूत आवश्यकताहरू पाएकोमा, भोको वा नाङ्गो नभएकोमा, अनि सामान्य मानवतालाई चाहिने खानेकुरा र लुगाफाटा पाएकोमा सन्तुष्ट हुनुपर्छ। तैँले सामान्य शारीरिक पोषणका लागि चाहिने पर्याप्त पैसा कमाउनुपर्छ। त्यति भए पुग्छ, सामान्य मानवता भएका मानिसहरूको जीवन यस्तै हुनुपर्छ। यदि तँ सधैँ देहसुखको लालसा गर्छस्, आफ्नो शारीरिक स्वास्थ्यलाई विचार नगरी देहगत भोक मेटाउँछस् र सही मार्गलाई बेवास्ता गर्छस् भने; यदि तँ सधैँ राम्रो खानेकुरा खान, असल कुराहरू उपभोग गर्न, राम्रो जिउने परिवेश र गुणस्तरीय जीवन पाउन चाहन्छस्, दुर्लभ स्वादिष्ठ खानेकुरा खान, ब्रान्डेड लुगा र सुनचाँदीको गरगहना लगाउन, महलमा बस्न, विलासी गाडी चढ्न चाहन्छस् भने—यदि तँ निरन्तर यसको पछि लाग्‍न चाहन्छस् भने, तैँले कस्तो पेशा अपनाउनुपर्छ? यदि तँ आफ्नो आधारभूत आवश्यकता पूरा गर्न अनि खानेकुरा र लुगाफाटा जुटाउन साधारण कामकाज मात्र गर्छस् भने, के त्यसले यी सबै चाहना पूरा गर्न सक्छ? (सक्दैन।) निश्चय नै सक्दैन। उदाहरणका लागि, यदि तँ व्यापार गर्न चाहन्छस्, र एउटा सानो पसलको व्यापारले नै तेरो परिवारलाई खान र लाउन पुग्‍न सक्छ भने, तँसँग आफूमाथिकाहरूको भन्दा कम होला, तर आफूमुनिकाहरूको भन्दा निकै बेसी हुन्छ। तँलाई बेलाबेला मासु खान पुग्छ, अनि तेरो पूरै परिवारलाई राम्ररी लाउन पुग्छ। तैँले बाँकी समय परमेश्‍वरमा विश्‍वास गर्न, भेलामा जान र आफ्नो कर्तव्य पूरा गर्न प्रयोग गर्न सक्छस्, र तँसँग अझै पनि सत्यता पछ्याउने शक्ति हुन सक्छ। यति भए पुग्छ। किनभने तैँले आफ्नो जीवनले ग्यारेन्टी पाएको आधारमा यस पेशामा संलग्‍न हुँदै गर्दा परमेश्‍वरप्रतिको विश्‍वास र सत्यता पछ्याउन समय र शक्ति निकाल्न सक्नेछस्। यो परमेश्‍वरका अभिप्रायअनुरूप हुन्छ। तर, यदि तँ कहिल्यै सन्तुष्ट हुँदैनस् भने, सधैँ यसो भन्‍नेछस्, “यो व्यापारले सम्भावना बोकेको छ। म एउटा मात्र पसल चलाएर त यति पैसा कमाउन सक्छु। यसबाट मेरो परिवारलाई खान र लाउन पुग्‍न सक्छ। यदि मैले दुइटा पसल थापेँ भने, मेरो कमाइ दोब्बर हुन सक्छ। मेरो परिवारलाई खान र लाउन पुग्‍न सक्ने मात्र होइन, हामी केही पैसा बचाउन पनि सक्छौँ। हामी आफूलाई जे मन लाग्छ त्यो खान सक्छौँ अनि घुम्न जान र विलासिताको सरसामानसमेत किन्‍न सक्छौँ। हामी धेरैजसो मानिसले प्राप्त गर्न नसक्ने चीजहरू खान र उपभोग गर्न सक्छौँ। त्यो एकदमै राम्रो हुनेछ। म अर्को पसल थप्छु!” अर्को पसल थपेपछि तँ अझ धनी हुन्छस्; तँलाई मुनाफा कमाउने स्वाद पर्छ र सोच्छस्, “यो बजार निकै ठूलो छ जस्तो देखिन्छ। म अर्को पनि पसल थपेर व्यापार अझै बढाउन सक्छु, र विभिन्‍न सरसामान ल्याएर त्यसलाई थप विस्तार गर्न सक्छु। म पैसा बचाउन मात्र होइन, गाडी किन्‍न र अझ ठूलो घर किन्न पनि सक्छु। मेरो पूरै परिवार देश-विदेशको यात्रा गर्न सक्छन्!” तँ यसबारे जति धेरै सोच्छस्, उति नै त्यो आकर्षक लाग्छ। यस मोडमा, तँ अर्को पसल थप्न तम्सिन्छस्। व्यापार झन्-झन् बढ्दै जान्छ, तैँले झन्-झन् धेरै पैसा कमाउँदै जान्छस्, तेरो आनन्द बढ्दै जान्छ, तर तँ झन्-झन् कम भेलाहरूमा जान्छस्, हप्ताको एक चोटिबाट महिनाको दुई चोटि वा महिनाको एक चोटि गर्दै अन्त्यमा छ महिनामा एक चोटि जान्छस्। तँ मनमनै सोच्छस्, “मेरो व्यापार बढेको छ, मैले धेरै पैसा कमाएको छु, म परमेश्‍वरको घरको काममा सघाउँछु र धेरै भेटी चढाउँछु।” तँ मर्सिडिज चढ्छस्, तेरी श्रीमती र छोराछोरी सुन र हिरामोतीको गरगहनाले सिँगारिन्छन्, शिरदेखि पाउसम्म ब्रान्डेड लुगा र जुत्ता लगाउँछन्, र तैँले विदेश भ्रमणसमेत गरेको हुन्छस्। तँ सोच्छस्, “पैसा छ भने ऐसा हुन्छ! यदि मलाई पैसा कमाउनु यति सजिलो हुन्छ भनेर थाहा भएको भए, किन मैले अलि अघि नै पैसा कमाउन थालिनँ? पैसा छ भने ऐसा हुन्छ! धनी व्यक्तिको दिन यस्तो ऐसआराम र सुखचैनमा बित्छ! स्वादिष्ट भोजन खाँदा, मलाई त्यसको स्वाद लाजबाब लाग्छ। ब्रान्डेड लुगा लगाउँदा म प्रफुल्लित हुन्छु अनि जहाँ जान्छु, त्यहाँ मलाई अरूले ईर्ष्यालु नजरले हेर्छन्। मैले मानिसहरूको आदर र प्रशंसा पाएको छु, अनि मलाई आफू असाधारण लाग्छ, मेरो छाती अलि चौडा भएझैँ लाग्छ।” तेरा देहगत चाहनाहरू पूरा भएका हुन्छन्, साथै तेरो अभिमान तृप्त भएको हुन्छ। तर परमेश्‍वरको वचनको पुस्तकमा झन्-झन् धेरै धूलो जम्दै जान्छ, तैँले त्यो नपढेको धेरै भइसकेको हुन्छ, अनि परमेश्‍वरप्रति तेरो प्रार्थना झन् छोटो भएको हुन्छ। भेला अर्कै ठाउँमा सरिसकेको हुन्छ, तर तँलाई अहिले त्यो कहाँ सञ्चालन हुँदैछ भन्‍नेसमेत थाहा हुँदैन। तैँले मण्डलीलाई कहिलेकाहीँ समेत रिपोर्ट गर्दैनस्। ल भन् त, यो मुक्तिको निकट हुँदै गएको हो कि टाढा हुँदै गएको? (टाढा हुँदै गएको हो।) तेरो जीवनको गुणस्तर बढिरहेको हुन्छ, तेरो शरीरले प्रशस्त खान पाउँछ, अनि तँ अझ विशिष्ट बनेको हुन्छस्। विगतमा, तैँले आठ वर्षमा वा दस वर्षमा एकचोटिसमेत स्वास्थ्य जाँच गर्दैनथिइस्, तर अहिले तँ धनी भइसकेपछि भने, कतै आफूलाई उच्च रक्तचाप भयो कि, शरीरमा चिनीको मात्रा बढ्यो कि वा कोलेस्ट्रोल धेरै भयो कि भनेर हेर्न छ-छ महिनामा स्वास्थ्य जाँच गराउँछस्। तँ भन्छस्, “आफ्नो शरीरको ख्याल राख्नैपर्छ। भनाइ नै छ, ‘केही बन्‍नु छ भने, बिरामीचाहिँ नबन्। केही बन्‍नु छैन भने, गरिबचाहिँ नबन्।’” तेरो सोच र दृष्टिकोण बदलेको हुन्छ, होइन र? अब तँ धनी व्यक्ति भएकाले र बिलकुलै साधारण व्यक्ति नरहेकाले, तँलाई आफू मूल्यवान् छु, आफ्नो पहिचान आदरणीय छ भन्‍ने लाग्छ र तँ आफ्नो शरीरलाई झनै अनमोल ठान्छस्। जीवनप्रतिको तेरो मनोवृत्ति पनि बदलेको हुन्छ। पहिले, तँ स्वास्थ्य जाँच गर्ने कष्ट उठाउँदैनथिइस्, र सोच्थिस्, “हामी गरिब मान्छेले त्यसको चिन्ता लिनु पर्दैन। मैले किन जाँच गर्ने र? यदि म सिकिस्त बिरामी परेँ भने, त्यसै पनि उपचार खर्च उठाउन सक्दिनँ। म सहेर नै बस्नेछु, अनि यदि सहन सकिनँ भने, यो देह मरेर जाला। यो ठूलो कुरा होइन।” तर अहिले अवस्था फरक छ। तँ भन्छस्, “मान्छे बिमारी बोकेर जिउनु हुँदैन। यदि ऊ बिरामी भयो भने, उसले कमाएको पैसा कसले खर्च गर्छ? उसले जीवनको मजा लिन सक्नेछैन। जीवन छोटो छ!” यो फरक कुरा हो, होइन र? पैसा, देहगत जीवन र सुखचैनप्रतिको तेरो मनोवृत्ति सबै बदलेको हुन्छ। त्यसै गरी, परमेश्‍वरप्रतिको विश्‍वास, सत्यता पछ्याइ र मुक्ति प्राप्तिप्रतिको तेरो मनोवृत्ति पनि उदासीन बन्दै गएको हुन्छ।

कुनै व्यक्ति खान र लाउन पाउनमा सन्तुष्ट नहुने मार्गमा हिँड्न थालेपछि, उच्च गुणस्तरीय जीवन र अझ राम्रा कुराहरू उपभोग गर्नुको पछि लाग्नेछ। यो खतराको सङ्केत हो, यो प्रलोभनमा पर्नु हो, यसले समस्या निम्त्याउनेछ, र यो अपशकुन हो। कुनै व्यक्तिले धनसम्पत्तिको स्वाद चाखेपछि र अनुभव गरेपछि, एक दिन आफ्नो रुपियाँ-पैसा गुम्ला र गरिब होइएला भनी चिन्ता गर्न थाल्छ। फलस्वरूप, उसले विशेष गरी अहिले पैसा हुँदाको क्षणको कदर गर्छ अनि वैभवशाली हुनुको स्थिति र हैसियतलाई महत्त्व दिन्छ। तैँले प्रायः गैरविश्‍वासीहरूले यसो भन्‍ने गरेको सुन्छस्, “दुःखपछि सुख सजिलो हुन्छ, सुखपछि दुःख सजिलो हुँदैन।” यसको अर्थ हो, तँसँग केही पनि नहुँदा, तँलाई त्यो त्याग्‍न लगाउँदा कुनै आपत्ति हुँदैन; तँ त्यो तुरुन्तै त्याग्‍न सक्छस् किनभने अँठ्याइराख्न लायक कुनै कुरा हुँदैन। यी रुपियाँ-पैसा र भौतिक सर-सम्पत्ति तेरा लागि अड्चन बन्दैनन्, र तँलाई ती त्याग्‍न सजिलो हुन्छ। तर तैँले यी कुरा प्राप्त गरिसकेपछि भने, तँलाई ती त्याग्‍न गाह्रो हुन्छ, स्वर्गमा उक्लनुभन्दा पनि गाह्रो हुन्छ। यदि तँ गरिब छस् भने, आफ्नो घर छोडेर कर्तव्य पूरा गर्ने समय आउँदा, सजिलै घर छोडेर निस्कन सक्छस्। तर, यदि तँ धनी व्यक्ति होस् भने, तेरो दिमाग सोचले भरिन्छ र तँ यसो भन्छस्, “ओहो, मेरो घरको मूल्य करोडौँ छ, मेरो गाडी पाँच करोडको हो। साथै, अचल सम्पत्ति, ब्याङ्क ब्यालेन्स, शेयर, कोष, लगानी र अन्य कुरा थप्दा लगभग दस अरब रुपियाँ हुन आउँछ। यदि मैले घर छोडेर जानुपऱ्यो भने, यो सब कसरी साथमा लिएर जाने?” तँलाई यी भौतिक सर-सम्पत्ति त्याग्न सजिलो हुँदैन। तँ सोच्छस्, “यदि मैले यी सब कुरा त्यागेँ अनि यो घर र आफ्नो वर्तमान परिवारलाई छोडेँ भने, भविष्यमा म बसोबास गर्ने ठाउँको अवस्था यस्तै हुनेछ? के म माटोको झोपडी वा परालको छाप्रोमा बस्न सकूँला? के म गाई गोठको दुर्गन्ध सहन सकूँला? अहिले, म हरेक दिन तातो पानीले नुहाउन सक्छु। के म वर्षको एकचोटि पनि तातो पानीले नुहाउन नपाइने ठाउँमा बस्न सकूँला?” तेरा सोचहरू बढ्दै जान्छन्, र तँलाई असह्य हुन्छ। तँ आफूसँग पैसा हुँदा, चीजबीज किन्‍न मज्जाले खर्च गर्छस्, आफूलाई जे मन पऱ्यो त्यो निःसङ्कोच किन्छस्, तँ विशेष गरी उदार हुन्छस् र पैसामा कहिल्यै पछि पर्दैनस्। तर यदि तैँले यो सब त्याग्नुपरेको भए, तँलाई आफ्नो खल्ती छाम्दैपिच्छे लाज लाग्नेथ्यो, तैँले त्यसमा एक सुको छैन भने के होला भनी सोच्नेथिइस्। यदि तैँले एक कचौरा तातो थुक्पा खान चाहेको भए, कुनचाहिँ रेस्टुरेन्ट सस्तो छ र आफूसँग भएको पैसाले अझ कति छाक खान पुग्छ भनी हिसाब लगाउनुपर्नेथ्यो। तैँले धौधौ गरेर चल्नुपर्नेथ्यो, गरिब व्यक्तिको जीवन जिउनुपर्नेथ्यो। के तँ त्यो सहन सक्थिस्? पहिले, यदि तैँले एउटा कपडा दुई पटक धुँदा त्यो खुम्चियो वा तन्कियो र त्यसलाई लगाउन लाज लाग्यो भने, त्यो मिल्काएर नयाँ कपडा किन्थिस्। अहिले, तँ एउटै टिशर्ट बारम्बार धुन्छस् र लाउँछस्, अनि कलर फाट्यो भने पनि त्यसलाई फाल्न सक्दैनस्। त्यसलाई सिलाएर फेरि लगाइरहन्छस्। के तँ त्यो सहन सक्थिस्? तँ जहाँ गए पनि मानिसहरूले तँलाई गरिब देख्नेथिए, तँसँग कुराकानी गर्न रुचाउनेथिएनन्। तैँले किनमेल गर्न जाँदा र चीजबीजको दाम सोध्दा, तँलाई कसैले ध्यान दिनेथिएनन्। के तँ त्यो सहन सक्थिस्? यो सजिलो लाग्ने कुरा होइन, हो त? तर यदि तँसँग यी रुपियाँ-पैसा र भौतिक सम्पत्ति नभएको भए, तैँले ती त्याग्नुपर्ने थिएन, र यो चुनौती सामना गर्नुपर्ने थिएन। तँलाई हर कुरा त्याग्‍न र सत्यता पछ्याउन निकै सजिलो हुनेथियो। त्यसकारण, परमेश्‍वरले मानिसहरूलाई धेरै अघिदेखि खान र लाउन पाउनमै सन्तुष्ट हुनुपर्छ भनी भन्नुभएको छ। तँ जुनसुकै काम वा पेसामा संलग्न भए पनि, त्यसलाई करियरका रूपमा नलि, र त्यसलाई संसारमा अघि बढ्ने वा धन कमाउने र आरामले जिउने माध्यम वा साधनका रूपमा नहेर्। तँ संलग्न हुने कुनै पनि काम वा पेसा तेरा लागि जीविकोपार्जन गर्ने एउटा माध्यम मात्रै हो। जबसम्म त्यसले सामान्य जीवन धान्न सक्छ र तेरो दिनको तीन छाक र आधारभूत आवश्यकताहरूको प्रत्याभूति गर्न सक्छ, तबसम्म तँ सन्तुष्ट हुनुपर्छ; तैँले आफ्नो जीवनयापनका आवश्यकताहरूका हिसाबमा अत्यधिक अपेक्षाहरू राख्नु हुँदैन। यदि तैँले विशेष परिस्थितिहरू सामना गरिस् र केही अस्थायी कठिनाइहरू आइपरे भने, तैँले आफ्ना तत्कालका आवश्यकताहरू समाधान गर्न अर्को जागिर खाने प्रयास गर्न सक्छस्—यो स्वीकार्य छ। तँ जुनसुकै काममा संलग्न भए पनि, जबसम्म त्यो उचित र कानुनी छ र त्यसले कुनै समस्या वा मुद्दामामिला निम्त्याउनेछैन, तबसम्म तँ त्यो गर्न सक्छस्। आफ्ना अत्यधिक दैहिक चाहनाहरू पूरा गर्न केही जोखिमपूर्ण वा गैरकानुनी कुरा नगर्, जसको परिणामस्वरूप तँ परीक्षामा पर्छस् वा दलदलमा फस्छस्। त्यो खतरनाक हुनेछ। कम गम्भीर अवस्थाहरूमा, तँ ऋण सङ्कटमा पर्न सक्छस्; अझ गम्भीर अवस्थाहरूमा, तँ जेलमा पर्न सक्छस्, र तँलाई तेरो बाँकी जीवनभरि फेरि आफ्नो खुट्टामा उभिन गाह्रो हुनेछ। त्यो धेरै समस्याजनक हुनेछ। यदि परमेश्‍वरमा विश्‍वास गर्नेले यसो गर्छ भने, उसले मुक्ति प्राप्त गर्ने आफ्नो मौकालाई बर्बाद पार्नेछ। बाइबलमा एउटा खण्ड छ जसले भन्छ, “भोजन र वस्त्र पाए हामी त्यसैमा नै सन्तुष्ट रहौँ” (१ तिमोथी ६:८)। काम नगरेको समयलाई परमेश्‍वरमा विश्‍वास गर्न, भेलाहरूमा उपस्थित हुन, आफ्ना कर्तव्यहरू निर्वाह गर्न, र सत्यता पछ्याउन प्रयोग गर्। यो तेरो मिसन हो, र यो एक विश्‍वासीको जीवनको मूल्य र अर्थ हो। अनि तँ संलग्‍न हुने कुनै पनि पेशा भनेको सामान्य मानवताका आधारभूत देहगत जीवन पूरा गर्नका लागि मात्र हो। परमेश्‍वरले तैँले प्रतिष्ठा कमाएको, तँ विशिष्ट बनेको वा तैँले आफ्नो पेशामा नाम कमाएको माग गर्नुहुनेछैन। यदि तेरो पेशा वैज्ञानिक अनुसन्धानसँग सम्बन्धित छ भने, यसका लागि तेरो धेरै शक्ति खर्च हुन्छ, तर अभ्यासको सिद्धान्त परिवर्तन हुँदैन—खान र लाउन पाउनमा सन्तुष्ट हुनु। यदि तैँले आफ्नो पेशामा आफ्नो क्षमताका आधारमा बढुवा हुने वा यथेष्ट कमाइ गर्ने मौका पाउँछस् र यो कमाइले खान र लाउन पाउनमा सन्तुष्ट हुनु भन्‍ने सिद्धान्तको सीमा नाघ्छ भने, तैँले के छनौट गर्नुपर्छ? (त्यो मौका त्याग्ने छनौट गर्नुपर्छ।) परमेश्‍वरले चेतावनी दिनुभएको कुरा नै तैँले पालन गर्नुपर्ने सिद्धान्त हो—खान र लाउन पाउनमा सन्तुष्ट हुनु। तँ जुनै पेशामा संलग्‍न भए पनि, यदि त्यसले खान र लाउन पाउनमा सन्तुष्ट हुनुको दायरा नाघ्छ भने, तैँले अवश्य नै आधारभूत आवश्यकताको सीमा नाघेर त्यो थप कमाइ गर्नमा आफ्नो शक्ति, समय र प्रयास लगाउँछस्। उदाहरणका लागि, तँ अहिले कनिष्ठ कर्मचारी होलास् र आफ्नो आधारभूत आवश्यकता धान्‍न पुग्ने कमाइ गर्लास्, तर तेरो राम्रो कार्यप्रस्तुतिको कारण, तेरा हाकिमहरूले तँलाई प्रबन्धक वा कुनै वरिष्ठ कार्यकारीको पदमा बढुवा गर्न चाहन्छन्, जसको कैयौँ गुणा बढी तलब हुन्छ। के यो कमाइ व्यर्थको हो? तेरो आम्दानी बढ्दा, तैँले गर्ने श्रम पनि समान रूपमा बढ्छ। के परिश्रम गर्दा शक्ति र समय चाहिँदैन र? यो त तैँले कमाउने पैसा आफ्नो धेरै शक्ति र समय खर्चेर प्राप्त हुन्छ भन्‍नु बराबर हो। तैँले अझ धेरै पैसा कमाउन अझ धेरै समय र शक्ति लगाउनुपर्छ। तैँले अझ धेरै पैसा कमाउँदा, तेरो धेरै समय र शक्ति खर्च हुन्छ, अनि त्यससँगै तैँले परमेश्‍वरप्रतिको विश्‍वास, भेलामा सहभागिता, कर्तव्य निर्वाह र सत्यता पछ्याइका लागि छुट्याएको समय र शक्ति त्यहीअनुरूप घटेर जान्छ। यो स्पष्ट तथ्य हो। जब तेरो शक्ति र समय धन कमाउनमा केन्द्रित हुन्छ, तब तैँले परमेश्‍वरमा विश्‍वास गरेर पाइने इनाम गुमाउँछस्। तँ बढुवा भएर अहिले तेरो धेरै समय र शक्ति त्यसमा खर्च हुने भएकाले, तँसँग आफ्नो कर्तव्य पूरा गर्ने वा परमेश्‍वरको घरमा भेला धाउने समय छैन भन्दैमा परमेश्‍वरले तँसँग अनुकूल व्यवहार गर्नुहुनेछैन, न त उहाँको घरले तँलाई तैँले छुटाएको कुराको परिपूर्ति नै गरिदिनेछ। के यस्तै कुरा हुन्छ? (होइन।) परमेश्‍वरको घरले तेरो अनुपस्थितिको रिक्तता पूर्ति गर्नेछैन वा तँलाई विशेष व्यवहार पाउन दिनेछैन, अनि यसको कारण परमेश्‍वरले तँसँग अनुकूल व्यवहार गर्नुहुनेछैन। छोटकरीमा, यदि तँ परमेश्‍वरमाथिको आफ्नो विश्‍वासमा सत्यता र जीवन प्राप्त गर्न चाहन्छस् भने, तैँले आफ्नो पछ्याइमा कडा परिश्रम गर्नैपर्छ, र सत्यता पछ्याउन र आफ्नो कर्तव्य राम्ररी निर्वाह गर्नमा अझ धेरै समय र ऊर्जा खर्च गर्न सक्दो प्रयास गर्नैपर्छ। मानिसहरूले परमेश्‍वरमाथिको आफ्नो विश्‍वासमा सत्यता पछ्याउने छनौट गर्नु अत्यन्तै महत्त्वपूर्ण छ, र यसका लागि तिनीहरूले मूल्य चुकाउनु आवश्यक हुन्छ। परमेश्‍वर मानिसहरूसँग सत्यता छ कि छैन भन्‍ने आधारमा तिनीहरूको परिणाम निर्धारण गर्नुहुन्छ। यदि तँ देहको जीवनको लालसा गर्छस्, खान र लाउन पाउनमै सन्तुष्ट हुँदैनस्, र अझ राम्रो जीवन जिउन, अझ धेरै पैसा कमाउन र अरूभन्दा श्रेष्ठ जीवनशैली पाउन चाहन्छस् भने, तैँले आफ्नो ऊर्जा र समय सत्यता पछ्याउनमा खर्च गर्नै सक्दैनस्। यदि तेरो दैहिक जीवनको गुणस्तर सुध्रियो, तैपनि तैँले आफ्नो अधिकांश समय र ऊर्जा दैहिक आनन्दमा खर्च गर्ने हुनाले, र सत्यता पछ्याउन र कर्तव्य निर्वाह गर्नमा खर्च नगर्ने हुनाले, धेरै वर्षसम्म परमेश्‍वरमा विश्‍वास गरेपछि पनि तँ सत्यता प्राप्त गर्न असफल भइस् भने, के तेरो जीवनले घाटा बेहोर्नेछैन र? यसले तेरो परिणाम र गन्तव्यलाई असर गर्नेछ, होइन र? (हो।) यदि तँ राम्रो र नराम्रो पक्षलाई तौलन सक्छस् भने, तँलाई यो सार्थक छैन भन्‍ने थाहा हुन्छ। तँ आफ्नो भौतिक जीवनमा रमाउँछस्, तँ अझ राम्रो खानेकुरा खान्छस् र आफ्नो पेट भर्छस्; तँ राम्रो, फेसनदार र आरामदायी लुगा लगाउँछस्। तैँले अझ धेरै ब्रान्डेड चीजबीज र विलासिताको सरसामान किन्छस्, तर तेरो जागिर थकाइलाग्दो, र अझ धेरै माग गर्ने हुन्छ अनि यसले तेरो समय र शक्ति खाइदिन्छ। विश्‍वासी भएर पनि तँसँग भेलाहरू धाउने वा प्रवचन सुन्‍ने समय हुँदैन। तँसँग सत्यता र परमेश्‍वरको वचन मनन गर्ने पनि समय हुँदैन। तैँले अझै नबुझेका र थाहा पाउन नसकेका धेरै सत्यता हुन्छन्, तर तँसँग तिनलाई मनन गर्ने र खोजी गर्ने समय र शक्ति हुँदैन। तेरो भौतिक जीवन सुध्रिन्छ, तर तेरो आत्मिक जीवन वृद्धि हुन सक्दैन र पतनउन्मुख हुन्छ। यो लाभ हो कि हानि? (हानि।) यो निकै ठूलो हानि हो! तैँले राम्रो र नराम्रो पक्ष तौलनुपर्छ! यदि तँ सत्यतालाई प्रेम गर्ने चलाख व्यक्ति होस् भने, तैँले दुवै पक्षलाई तौलनुपर्छ अनि आफूले प्राप्त गर्न सक्ने सबैभन्दा मूल्यवान् र अर्थपूर्ण कुरा के हो भनेर हेर्नुपर्छ। यदि तेरो बढुवा भयो र तैँले अझ धेरै पैसा कमाउने र आफ्नो भौतिक जीवनलाई अझ राम्रो बनाउने मौका पाइस् भने, तैँले के रोज्नुपर्छ? यदि तँ सत्यता पछ्याउन चाहन्छस् र तँसँग सत्यता पछ्याउने सङ्कल्प छ भने, तैँले यस्ता मौकाहरू नकार्नुपर्छ। उदाहरणका लागि, मानिलिऊँ तेरो कम्पनीका कसैले यसो भन्छ, “तिमीले दस वर्षदेखि यो काम गरिरहेका छौ। कम्पनीका धेरैजसो मानिसको तलब बढ्छ र तीनदेखि पाँच वर्षमा बढुवा हुन्छ। तर तिम्रो तलब भने ज्युँका त्युँ छ। तिमी किन काममा अझ राम्रो गर्दैनौ? किन तिमी आफ्नो कार्यप्रस्तुति सुधार्दैनौ? फलानोलाई हेर त, उनले यहाँ काम गरेको तीन वर्ष त भयो, अहिले उनी मर्सिडिज चढ्छिन् र भव्य घरमा बस्छिन्: उनी दुईकोठेबाट पाँच कोठे निवासमा सरेकी छिन्। उनी पहिला आउँदा एक गरिब विद्यार्थी मात्र थिइन्। अहिले, उनी धनाढ्य स्त्री बनेकी छिन्, शिरदेखि पाउसम्म ब्रान्डेड लुगाफाटा र जुत्ता लगाउँछिन्, महँगा होटलहरूमा ठहर्छिन्, महलमा बस्छिन्, र विलासी गाडी चढ्छिन्।” जब तँ उनी कत्ति धनी रहेछिन् भनेर देख्छस्, तब के तँलाई सकसक लाग्‍न थाल्नेछैन र? के तँलाई नराम्रो लाग्नेछैन? के तँ यस्तो प्रलोभन थेग्‍न सक्छस्? के तँ अझै आफ्नो पहिलेकै अभिप्रायमा टाँसिरहनेछस्? के तँ सिद्धान्तमा अडिग रहनेछस्? यदि तँ सत्यतालाई साँचो प्रेम गर्छस्, सत्यता पछ्याउन इच्छुक छस् र सत्यतामा केही पाउनु नै सबैभन्दा महत्त्वपूर्ण कुरा, आफ्नो जीवनको सबैभन्दा मूल्यवान् कुरा हो अनि आफूले जीवनमा सबैभन्दा महत्त्वपूर्ण र मूल्यवान् कुरा रोजेको छु भन्‍ने विश्‍वास गर्छस् भने, तँलाई पछुतो हुनेछैन, र बढुवाजस्ता कुराहरूले तँ ढलपल हुनेछैनस्। तँ यसो भन्दै दृढ रहनेछस्, “म खान र लाउन पाउनमा सन्तुष्ट छु; म जुनै पेशामा संलग्न भए पनि, यो खान र लाउनका लागि, शरीरलाई जीवित राखिराख्नका लागि हो, शारीरिक आनन्दका लागि होइन अनि निश्चय नै प्रतिष्ठा कमाउनका लागि होइन। म बढुवा वा धेरै तलबको पछि लाग्दिनँ; म आफ्नो सीमित जीवनकाललाई सत्यता पछ्याउन प्रयोग गर्नेछु।” यदि तँमा यो सङ्कल्प छ भने, तँ ढलपल हुनेछैनस् र तेरो हृदयलाई सकसक लाग्नेछैन; जब तँ अरू बढुवा भएको, उनीहरूको तलब बढेको वा उनीहरूले सुनचाँदीका गरगहना लगाएको र ब्रान्डेड कपडा पहिरेको, तेरोभन्दा गुणस्तरीय जीवन जिएको र फेशनमा तँलाई उछिनेको देख्छस्, तब तँलाई डाहा लाग्नेछैन। के त्यसै होइन र? (हो।) तर, यदि तँ सत्यतालाई प्रेम गर्दैनस् र सत्यता पछ्याउँदैनस् भने, आफूलाई काबूमा राख्न सक्दैनस् र धेरै समय दृढ रहनेछैनस्। यस्तो बेला र यस्तो परिवेशमा, यदि मानिसहरूसँग आफ्नो जीवनका रूपमा सत्यता हुँदैन, यदि तिनीहरूमा अलिकति पनि सङ्कल्प हुँदैन, यदि तिनीहरूमा साँचो अन्तर्ज्ञान हुँदैन भने, तिनीहरू बारम्बार ढलपल हुन्छन् र कमजोर बन्छन्। तिनीहरू केही समय दृढ बनेपछि, निराशसमेत हुन्छन् र सोच्छन्, “यी दिनहरू कहिले बित्ने होला? यदि परमेश्‍वरको दिन आएन भने, मैल कतिञ्जेल कम्पनीमा पालेको काम गर्ने? अरूले मैलेभन्दा धेरै कमाइरहेका छन्। किन मचाहिँ साधारण खानपान र लुगाफाटा मात्र जोहो गर्न सकिरहेको छु? परमेश्‍वर मलाई अझ धेरै पैसा कमाउनू भन्‍नुहुन्‍न।” कसले तँलाई अझ धेरै पैसा कमाउनबाट रोकिरहेको छ? यदि तँमा क्षमता छ भने, तँ अझ धेरै कमाइ गर्न सक्छस्। यदि तँ अझ धेरै पैसा कमाउने, सम्पन्‍न जीवनशैली अपनाउने र रवाफी जीवन जिउने छनौट गर्छस् भने, ठिकै छ; तँलाई कसैले रोक्दैन। तर आफ्नो छनौटका लागि तँ आफै जिम्मेवार हुनुपर्छ। अन्त्यमा, यदि तैँले सत्यता प्राप्त गरिनस्, यदि परमेश्‍वरको वचन तँभित्र जीवन बनेको हुँदैन भने, यसमा पछुतो गर्ने तँ नै हुनेछस्। तँ आफ्नो कार्य र छनौटका लागि जिम्मेवार हुनुपर्छ। कसैले पनि तेरा लागि भार उठाइदिन वा जिम्मेवारी लिन सक्दैन। तैँले परमेश्‍वरमा विश्‍वास गर्ने, मुक्तिको मार्गमा हिँड्ने र सत्यता पछ्याउने छनौट गरेको हुनाले, यसमा पछुतो नगर्। तैँले यही नै छनौट गरेकाले, यसलाई पालन गर्नुपर्ने नियम वा आज्ञा ठान्‍नु हुँदैन; बरु, तैँले आफ्नो दृढता र छनौटको अर्थ र मूल्य छ भनी बुझ्नुपर्छ। आखिर, तैँले पाउने भनेको नियम मात्र नभई सत्यता र जीवन हो। यदि तँलाई आफ्नो दृढता र छनौटले विशेष गरी लज्जित, असहज वा आफू वरपरका मानिसहरूको सामना गर्न असक्षम महसुस गराउँछ भने, दृढ रहन छोड्दे। किन तँ आफूलाई कठिनाइमा पार्छस्? तैँले मनमा जे इच्छा गरे पनि, जे चाहे पनि, त्यो कुराको पछि लाग्—तँलाई कसैले रोक्दैन। हाम्रो वर्तमान सङ्गतिले तँलाई एउटा सिद्धान्त मात्रै प्रस्तुत गर्छ। मानिसहरूले जुनसुकै जागिर खाए पनि, यदि तिनीहरू खान र लाउन पाउने अवस्थामा पुग्दा सन्तुष्ट हुँदैनन् भने, तिनीहरूले पछ्याउने कुरा ख्याति, प्राप्ति, र दैहिक आनन्दसँग जोडिएको हुन्छ। अनि यदि तिनीहरूसँग अत्यधिक चाहनाहरू छन्—तिनीहरू अझ धेरै शारीरिक आनन्द लिन चाहने मात्रै होइन, धनीहरूको सूचीमा पर्न पनि चाहन्छन् भने—तिनीहरूले पछ्याउने कुरा विशुद्ध रूपमा ख्याति र प्राप्ति हो। तिनीहरूले चुकाउने कुनै पनि मूल्य ख्याति, प्राप्ति, हैसियत, र दैहिक आनन्दका लागि हो; यो निरर्थक छ, र यो सपनाजस्तै खोक्रो छ। तिनीहरूले अन्तमा प्राप्त गर्ने कुरा पटक्कै केही पनि होइन। आज तेरो खाना मोमो होला र तँलाई त्यो स्वादिष्ठ लाग्ला, तर राम्ररी सोचेपछि तैँले आफूले केही प्राप्त नगरेको पाउँछस्। यदि तैँले हरेक दिन यही खाना मात्र खाइस् भने, तँलाई ङ्याक्क लाग्न सक्छ, यो खान छोड्छस् र पिज्जा, भात वा प्यानकेकजस्ता अरू नै कुरा खान थाल्छस्। तँ आफूलाई यसरी समायोजन गर्छस्, र तेरो भौतिक शरीर स्वस्थ बन्दै जान्छ। यदि तैँले हरेक दिन मीठो तैलीय खानेकुरा मात्र खाइस् भने, तेरो शरीर अस्वस्थ बन्दै जान सक्छ, होइन र?

खान र लाउन पाउनमै सन्तुष्ट हुनु—के यो भनाइ सही छ? (छ।) किन? पहिले, व्यक्तिले यो कुरा बुझ्नैपर्छ: यदि कुनै व्यक्तिले आफ्नो सम्पूर्ण जीवन खाना, लुगा, र आनन्दजस्ता देहका मामिलाहरूका लागि मात्रै जिउँछ भने, के त्यस्तो जीवनको कुनै मूल्य हुन्छ? (हुँदैन।) त्यसको कुनै मूल्य नहुने हुनाले, मूल्यवान् जीवन जिउनका लागि मानिसहरूले के पछ्याउनुपर्छ र के प्राप्त गर्नुपर्छ? (तिनीहरूले सत्यता पछ्याउनुपर्छ।) यदि मानिसहरू सत्यता पछ्याउने मार्गमा हिँड्ने हो भने, के तिनीहरूले केही कुरा त्याग्नु पर्दैन र? यदि मानिसहरू सधैँ के खाने र के लगाउने भन्‍ने कुराद्वारा बाँधिन्छन्, र सधैँ देहका आनन्दहरूमा टाँसिन्छन् भने, के तिनीहरूले अझै पनि सत्यता पछ्याउन र प्राप्त गर्न सक्छन्? (सक्दैनन्।) त्यसकारण, “खान र लाउन पाउनमै सन्तुष्ट हुनु” भन्‍ने भनाइ सही छ। विशेष गरी, सत्यता पछ्याउनेहरूका लागि यो धेरै महत्त्वपूर्ण छ; यो सत्यता पछ्याउन र प्राप्त गर्नका लागि अत्यन्तै लाभदायक छ। खान र लाउन पाउनुको उद्देश्य के हो? शरीर सामान्य रूपमा बाँच्न सक्छ भनी सुनिश्चित गर्नु। बाँच्नुको उद्देश्य के हो? यो दैहिक आनन्दका खातिर होइन, न त जीवनको मार्गको आनन्द लिनका खातिर नै हो, र व्यक्तिले जीवनमा अनुभव गर्ने केही कुराको आनन्द लिनका खातिर त झनै होइन। यी सबै महत्त्वहीन छन्। त्यसोभए सबैभन्दा महत्त्वपूर्ण कुरा के हो? यसमा व्यक्तिले सबैभन्दा मूल्यवान्, सबैभन्दा अर्थपूर्ण, र सृष्टिकर्ताको अनुमोदन प्राप्त गर्न सक्ने कुन-कुन कुराहरू गर्नुपर्छ भन्‍ने कुरा समावेश छ। (व्यक्ति परमेश्‍वरमा विश्‍वास गर्ने र सत्यता पछ्याउने मार्गमा हिँड्नुपर्छ, र उसले आफ्नै कर्तव्यहरू पूरा गर्नुपर्छ।) एक व्यक्तिका रूपमा, तँ जुनसुकै जागिरमा संलग्न भए पनि, तँ एक सृजित प्राणी होस्। सृजित प्राणीहरूले आफूले गर्नुपर्ने कुराहरू, र परमेश्‍वरले तिनीहरूले गर्न माग गर्ने कुराहरू गर्नुपर्छ—सबैभन्दा मूल्यवान् कुरा यही हो। त्यसोभए, सृजित प्राणीहरूले गर्ने कुन-कुन कुराहरू मूल्यवान् छन्? हरेक सृजित प्राणीसँग सृष्टिकर्ताले सुम्पेको एउटा आज्ञा, तिनीहरूले पूरा गर्नुपर्ने एउटा मिसन हुन्छ। परमेश्‍वरले हरेक व्यक्तिको जीवनको नियति तय गर्नुभएको छ। परमेश्‍वरले तिनीहरूले आफ्नो जीवनमा पूरा गर्नुपर्छ भनी जे-जस्तो मिसन पूर्वनियोजित गर्नुभएको छ, तिनीहरूले त्यही गर्नुपर्छ। यदि तैँले त्यो राम्ररी गरिस् भने, जब तँ अन्ततः हिसाब दिन परमेश्‍वरसामु खडा हुन्छस्, तब परमेश्‍वरले सन्तोषजनक जवाफ दिनुहुनेछ। उहाँले भन्नुहुनेछ, तैँले जिएको जीवन मूल्यवान् र फलदायी थियो, तैँले परमेश्‍वरका वचनहरूलाई आफ्नो जीवन बनाएको छस् र यसरी तँ मानकअनुरूपको एक सृजित प्राणी होस्। तर, मानौँ तेरो सम्पूर्ण जीवन खान, लाउन, र सुखका लागि जिउनु, सङ्घर्ष गर्नु, र बलिदान दिनुसँग मात्रै सम्बन्धित छ। अनि जब तँ अन्ततः परमेश्‍वरसामु खडा हुन्छस् र उहाँ सोध्नुहुन्छ, “मैले तँलाई दिएको यो जीवनको कार्य र मिसन तैँले कति पूरा गरेको छस्?” तब तैँले ती सबैको हिसाब गर्छस् र तैँले आफ्नो जीवनको ऊर्जा र समय खान, पिउन, र रमाइलो गर्नमा बिताएको पाउँछस्—केही वर्षदेखि परमेश्‍वरमा विश्‍वास गरे पनि, तैँले आफ्नो कर्तव्य पूरा गरेको छैनस्, असल कार्यहरू तयार गर्ने कुरा त परै जाओस्। त्यस अवस्थामा, के तैँले यो जीवनमा शून्य हासिल गरेको हुनेछैनस् र? आफ्नो कर्तव्य निर्वाह गर्ने मौका पाउन गाह्रो हुन्छ, तर तैँले आफ्नो उचित काममा ध्यान नदिएर त्यसलाई बर्बाद पारेको हुनेछस्। तँ सत्यता पछ्याउन इच्छुक भए पनि, धेरै मूल्य चुकाउँदैनस्, त्यसैले तैँले केही पनि प्राप्त गरेको हुनेछैनस्। जब परमेश्‍वरले अन्तमा तेरो जाँच गर्नुहुन्छ, तब उहाँका वचनहरू तेरो जीवन बनेका हुनेछैनन्, र तँ उही पुरानो शैतान नै हुनेछस्—तैँले कामकुराहरूलाई हेर्ने तरिका र तैँले कार्य गर्ने तरिका अझै पनि सबै मानवीय धारणाहरू र कल्पनाहरू, र शैतानका भ्रष्ट स्वभावहरूमा आधारित हुनेछन्, र तँ अझै पनि पूर्ण रूपमा परमेश्‍वरप्रति शत्रुवत्, र उहाँसँग नमिल्ने हुनेछस्। तब, तँ बेकम्मा ठहरिनेछस्, र परमेश्‍वरले तँलाई त्यस उप्रान्त चाहनुहुनेछैन। त्यस बिन्दुदेखि, तँ उप्रान्त परमेश्‍वरको सृजित प्राणी हुनेछैनस्। त्यो एक दुःखद कुरा हो! त्यसकारण, तँ जुनसुकै पेसामा संलग्न भए पनि, जबसम्म त्यो कानुनी छ, तबसम्म त्यो परमेश्‍वरद्वारा प्रबन्धित र पूर्वनियोजित हुन्छ। तर त्यसको अर्थ परमेश्‍वर तँलाई अझ धेरै पैसा कमाउन वा तँ संलग्न भएको करियरमा ठूलो सफलता हासिल गर्न समर्थन वा प्रोत्साहन गर्नुहुन्छ भन्‍ने हुँदैन। परमेश्‍वर यसलाई अनुमोदन गर्नुहुन्न, न त उहाँ तँबाट यो माग नै गर्नुहुन्छ। यसबाहेक, परमेश्‍वरले तँलाई संसारतिर धकेल्न र शैतानको हातमा सुम्पन, अनि परिणामस्वरूप तैँले जथाभावी ख्याति र प्राप्ति पछ्याउने तुल्याउन, तँ संलग्न भएको पेसालाई कहिल्यै प्रयोग गर्नुहुनेछैन। बरु, तँ संलग्न भएको पेसामार्फत, परमेश्‍वर तँलाई तेरा आधारभूत आवश्यकताहरू पूरा गर्न दिनुहुन्छ—त्यति मात्रै हो। साथै, परमेश्‍वरले आफ्नो वचनमा तँलाई तेरो कर्तव्य के हो, तेरो मिसन के हो, तैँले केलाई पछ्याउनुपर्छ र तैँले के जिउनुपर्छ भन्‍नेजस्ता कुराहरू बताउनुभएको छ। तैँले आफ्नो जीवनभरि जिउनुपर्ने मूल्य र हिँड्नुपर्ने मार्ग यिनै हुन्। परमेश्‍वरले बोलिसक्नुभएपछि र तैँले उहाँको कुरा बुझेपछि, तैँले के गर्नुपर्छ? यदि हप्ताको तीन दिन काम गर्दा तँलाई खान र लाउन पुग्छ, तर तँ अझै अरू दिन पनि काम गर्न रोज्छस् भने, तैँले आफ्नो कर्तव्य पूरा गर्न सक्दैनस्। कुनै कर्तव्यमा तेरो सहकार्य चाहिँदा, तँ “म काममा छु, म अफिसमा छु” भनेर भन्छस्, र कसैले तँलाई सम्पर्क गर्न खोज्दा, तँ सधैँ आफूसँग समय छैन भन्छस्। तँसँग समय कहिले हुन्छ? रातको ८ बजेपछि मात्र, जतिबेला तँ लखतरान, थकित र हत्तोहैरान भएको हुन्छस्, तँमा इच्छा भए पनि शक्ति हुँदैन। तँ हप्ताको छ दिन काम गर्छस् र कसैले तँलाई फोन गरेर सम्पर्क गर्न खोज्दा सधैँ समय छैन भन्छस्। तँसँग आइतबार मात्र समय हुन्छ, त्यसमा पनि तैँले आफ्नो परिवार र छोराछोरीसँग समय बिताउनुपर्छ, घरको कामधन्धा गर्नुपर्छ, र आफूमा ऊर्जा भर्नुपर्छ र केही समय आराम गर्नुपर्छ। कतिपय मानिस त बिदा मनाउनसमेत जान्छन्, केही समय फुर्सदका क्रियाकलापमा बिताउँछन् अनि किनमेलमा पैसा खर्च गर्छन्। कतिपय मानिसचाहिँ आफ्ना सहकर्मीहरूसँग सम्बन्ध बढाउँछन् अनि नेतृत्ववर्ग र उच्च पदाधिकारीहरूसँग सम्पर्क बनाउँछन्। यो कस्तो प्रकारको विश्‍वास हो? यो पूर्णतया अविश्‍वासीपन हो; औपचारिकता पूरा गर्नुको के अर्थ? तँ परमेश्‍वरमा विश्‍वास गर्छु भनेर नभन्; परमेश्‍वरका विश्‍वासीहरूसँग तेरो कुनै सम्बन्ध छैन। तँ मण्डलीको होइनस्; धेरैमा, तँ मण्डलीको मित्र मात्र होस्। परमेश्‍वरको घरलाई बाहिरी मामिला सम्हाल्ने व्यक्ति चाहिन्छ, र तँ मद्दत गर्न सहमत हुन्छस् होला, तर त्यो तैँले इन्कार नगरिरहेको मात्र हो। तैँले आफ्नो जिम्मेवारी पूरा गर्न सक्छस् कि सक्दैनस्, वा तैँले त्यो कहिले पूरा गर्न सक्छस् भन्‍ने कुरा थाहा हुँदैन। अनि तैँले आफ्नो जिम्मेवारी सम्हालिसकेपछि, यसमा आफ्नो सारा समय र सारा हृदय र शक्ति लगाउन सक्छस् कि सक्दैनस् भन्‍ने कुरा अनिश्चित हुन्छ—यी सब थाहा नहुने कुरा हुन्। तँ कहिले काममा अति व्यस्त हुने हो, वा व्यापारको सिलसिलामा बाहिर जाने हो अनि कुनै सुइँको नदिई दुई हप्ता वा एक महिनासम्म हराउने हो, त्यो कसलाई थाहा हुन्छ र—कसैले तँलाई सम्पर्क गर्न सक्दैन। यो कुनै पनि हालतमा सच्चा विश्‍वास होइन, यो औपचारिकता मात्र हो। यस्ता मानिसहरूको सन्दर्भमा भन्नुपर्दा, तिनीहरूबाट परमेश्‍वरको वचनको पुस्तक खोस्नुपर्छ, र त्यसपछि तिनीहरूलाई हटाएर यसो भन्नुपर्छ, “यदि तँ काम छोड्न सक्दैनस्, तँसँग भेलाका लागि समय छैन, र आफ्नो कर्तव्य पूरा गर्न सक्दैनस् भने, परमेश्‍वरको घरले तँलाई जबरजस्ती गर्नेछैन। हामी यहीँ बाटो छुट्टिऔँ। जब तँ खान र लाउन पाउनमा सन्तुष्ट हुन सक्छस्, उच्च गुणस्तरीय जीवनको माग त्याग्न सक्छस्, र आफ्नो कर्तव्य पूरा गर्न अझ धेरै समय छुट्याउन सक्छस् तब हामी तँलाई औपचारिक रूपमा बगालमा स्विकार्छौँ र मण्डलीको सदस्यको रूपमा गन्नेछौँ। यदि तँ यसो गर्न सक्दैनस्, र केवल रिपोर्ट मात्र गर्छस्, मद्दत गर्छस् अनि आफ्नो फुर्सदको समयमा दाजुभाइ-दिदीबहिनीहरूसँग हल्का सम्बन्ध गाँस्छस् भने, त्यसलाई सृष्टि गरिएको प्राणीको रूपमा आफ्नो कर्तव्य पूरा गरेको मानिँदैन, र यसले निश्चय नै औपचारिक रूपमा परमेश्‍वरमा विश्‍वास गर्नुको मापदण्ड पूरा गर्दैन।” यस्ता मानिसहरूलाई हामी के भन्छौँ? (मण्डलीका मित्रहरू।) मण्डली मित्रहरू, मण्डलीका असल मित्रहरू। “किनभने हाम्रो विरुद्धमा नहुने हाम्रो पक्षमा हुन्छ” (मर्कूस ९:४०)। तसर्थ, यस्ता मानिसहरूलाई मण्डलीका मित्र भनिन्छ। कुनै व्यक्तिलाई मण्डलीको मित्र भन्नुले ऊ अझै अवलोकन चरणमा छ, ऊ अझसम्म परमेश्‍वरको औपचारिक विश्‍वासी होइन, ऊ मण्डली सदस्यहरूमाझ गनिँदैन भन्‍ने देखाउँछ, त्यसका साथै उसलाई अझसम्म कर्तव्य पूरा गर्ने मानिस ठानिँदैन भन्‍ने पनि देखाउँछ; धेरैमा, उसलाई अझै अवलोकन गर्नुपर्छ, किनभने उसले आफ्नो कर्तव्य पूरा गर्न सक्छ कि सक्दैन भन्‍ने अझै स्पष्ट हुँदैन। तर कतिपय मानिस पारिवारिक वातावरण वा अवस्थाको कारण बाँधिने हुनाले, तिनीहरूले जीवन धान्न र आफ्ना छोराछोरीको पालनपोषण गर्न हप्ताको केही दिन काम गर्नैपर्छ। हामी तिनीहरूबाट बाध्यकारी माग गर्नेछैनौँ। यदि तिनीहरूले आफ्नो बाँकी समयमा कर्तव्य पूरा गर्न सक्छन् भने, तिनीहरू परमेश्‍वरको औपचारिक विश्‍वासीको रूपमा परमेश्‍वरको घरको सदस्य गनिन्छन्, किनभने तिनीहरूले खान र लाउन पाउनमा सन्तुष्ट हुनु भन्‍ने आधारभूत सर्त पूरा गरिसकेका हुन्छन्। तिनीहरूसँग वस्तुगत कठिनाइहरू हुन्छन्, र यदि तैँले तिनीहरूलाई काम गर्न रोकिस् भने, तिनीहरूको पूरै परिवारसँग जीवन धान्ने माध्यम हुनेछैन, र तिनीहरूलाई खान र लाउन दुःख हुनेछ। यदि तँ तिनीहरूलाई काम गर्न दिँदैनस् भने, तिनीहरूको परिवारलाई कसले पालनपोषण गर्नेछ? के तँ गएर पालनपोषण गर्छस्? त्यसैले, मण्डली अगुवा, सुपरभाइजर र तिनीहरूसँग सम्बन्धित जो कोहीले तिनीहरूले जागिर छोडेको र आफ्नो परिवारको चिन्ता नलिएको माग गर्नु जायज होइन। यसो गर्नु हुँदैन। यो त मानिसहरूबाट असम्भव कुरा माग गर्नु हुनेछ; तिनीहरूलाई जिउने माध्यम दिनुपर्छ। मानिसहरू अरूदेखि अलग रहेर जिउँदैनन्, तिनीहरू मेसिन होइनन्। तिनीहरू बाँच्नुपर्छ, जीविका चलाउनुपर्छ। हामीले पहिले छलफल गरेझैँ, यदि तेरो छोराछोरी र परिवार छ भने, तैँले घरमुली वा परिवारको सदस्यको हैसियतमा आफ्नो परिवारको पालनपोषण गर्ने जिम्मेवारी उठाउनुपर्छ। यो जिम्मेवारी पूरा गर्ने सिद्धान्त भनेकै खान र लाउन जोहो गर्नु हो, सिद्धान्त त्यही हो। कतिपय मानिस यही अवस्थामा हुन्छन् र तिनीहरूसँग यसको कुनै विकल्प हुँदैन। तिनीहरूले आफ्नो परिवारप्रतिको जिम्मेवारी निर्वाह गरेपछि समय मिलाएर आफ्नो कर्तव्य पूरा गर्छन्। यसो गर्न परमेश्‍वरको घरले अनुमति दिन्छ; तैँले मानिसहरूबाट असम्भव कुरा माग गर्न मिल्दैन। के यो सिद्धान्त हो? (हो।) कसैले पनि भर्खरै परमेश्‍वरमा विश्‍वास गरेका र अझै दह्रिला भइनसकेकाहरूले आफ्नो जागिर छोडेको, आफ्नो परिवार त्यागेको, छुटनाम गरेको, छोराछोरीलाई बेवास्ता गरेको वा आफ्ना आमाबुबालाई इन्कार गरेको माग गर्नु जायज होइन। यी कुनै कुरा गर्नु आवश्यक छैन। परमेश्‍वरको वचनले मानिसहरूले सत्यता सिद्धान्तहरू पालन गरेको माग गर्छ, र यी सिद्धान्तहरूमा विभिन्न परिस्थिति र अवस्था समावेश हुन्छन्। यी विभिन्न परिस्थिति र अवस्थाको आधारमा, सत्यता सिद्धान्तअनुसार मापदण्ड र मापनहरू तय गर्नुपर्छ। त्यसकारण, तँ जुनसुकै करियरमा संलग्न भए पनि, तँ खान र लाउन पाउनमै सन्तुष्ट हुनुपर्छ। यो अत्यन्तै महत्त्वपूर्ण छ। यदि तँ यो कुरा स्पष्ट रूपमा देख्न सक्दैनस् र आफ्नो सबै समय र ऊर्जा आफ्नो करियर र ख्याति र सफलताको खोजीमा बर्बाद गर्न जिद्दी गर्छस् भने, तैँले निर्वाह गर्नुपर्ने कर्तव्य गुमाउनेछस् र मुक्ति पाउने तेरो मौका बर्बाद पार्नेछस्।

समयको यो अन्तिम काल पनि एक विशेष अवधि हो। एकातिर, मण्डलीको कामको मामिला व्यस्त र जटिल छ; अर्कोतिर, परमेश्‍वरको राज्यको सुसमाचार फैलिरहेको यस क्षणमा, परमेश्‍वरको घरभित्रका विभिन्‍न कामका आवश्यकताहरू पूरा गर्नका लागि आफ्नो समय र ऊर्जा अर्पण गरेर आफ्नो प्रयास योगदान गर्न र आफ्ना कर्तव्यहरू निर्वाह गर्न अझ धेरै मानिसको आवश्यकता छ। त्यसकारण, तेरो पेसा जस्तोसुकै भए पनि, यदि तँ तेरा आधारभूत जीवनयापनका आवश्यकताहरू पूरा गरेपछि आफ्नो समय र ऊर्जालाई सृजित प्राणीको कर्तव्य निर्वाह गर्न परमेश्‍वरसामु आउन, विभिन्‍न काममा आफ्नो भूमिका निर्वाह गर्न समर्पित गर्न सक्षम हुन्छस् भने, परमेश्‍वरको नजरमा, यो एकातिर वाञ्छनीय हुन्छ, र अर्कोतिर विशेष गरी बहुमूल्य र उहाँको स्मरणको योग्य हुन्छ। मानिसहरूले यस्तो प्रयास र बलिदान गर्नु अवश्य पनि सार्थक छ। किनभने तैँले देहका आनन्दहरू त्यागे पनि, तैँले जे प्राप्त गर्छस् त्यो अमूल्य, अनन्त जीवन हो, यो परमेश्‍वरका वचनहरू तेरो जीवन बन्नु हो। यो एक अमूल्य खजाना हो जुन पैसा वा अरू कुनै कुराको बदलामा प्राप्त गर्न सकिँदैन। यो अमूल्य खजाना तैँले लगानी गर्ने ऊर्जा र समयद्वारा, तेरो आफ्नै प्रयास र तैँले चुकाउने मूल्यद्वारा प्राप्त हुन्छ। तेरा लागि, यो सौभाग्य, एक विशेष निगाह, र एक महान् आशिष्‌ हो। परमेश्‍वरका वचनहरू र सत्यता व्यक्तिको जीवन बन्नु एक अमूल्य खजाना हो, र मानिसहरूले आफूसँग भएका सबै कुरा त्यसको बदलामा अर्पण गर्नु सार्थक छ। त्यसैले, तँलाई खान र लाउन जोहो गर्न मद्दत गर्ने तेरो पेशाको आधारमा, यदि तैँले सत्यता पछ्याउनका लागि मूल्य चुकाउन अनि समय र शक्ति खर्चिन सकिस् भने—यदि तैँले यो मार्ग रोजिस् भने—यो खुसी मनाउनुपर्ने असल कुरा हो। तँ यसमा हतोत्साहित वा अन्योल हुनु हुँदैन; तँ आफूले सही छनौट गरेको छु भनेर निश्चित हुनुपर्छ। तैँले बढुवा हुने, तलब बढ्ने र अझ धेरै कमाइ हुने, देहगत जीवनको सुखचैन पाउने वा सम्पन्न जीवन बनाउने अवसर गुमाएको हुन्छस् होला, तर तैँले मुक्ति पाउने मौका पाएको हुन्छस्। वास्तविकता के हो भने, तैँले ती कुराहरू गुमाएको वा त्यागेको हुन्छस्, भन्नुको अर्थ तेरो छनौटले तँलाई मुक्तिका लागि आशा र उत्साह दिएको हुन्छ। तैँले केही पनि गुमाएको हुँदैनस्। त्यसको विपरीत, यदि तँ खाना र लुगा प्राप्त गरेपछि थप समय र शक्ति अर्पण गर्छस्, अझ धेरै पैसा कमाउँछस्, अझ धेरै भौतिक सुखचैन बटुल्छस् र आफ्नो देहलाई सन्तुष्ट पार्छस्, तैपनि यसो गरेर आफूले मुक्ति पाउने आशा आफ्नै हातले बरबाद गर्छस् भने, निस्सन्देह यो तेरा लागि राम्रो कुरा होइन। तँ यसबारे चिन्तित र बेचैन हुनुपर्छ; तैँले काम र जीवनबारे आफ्नो मनोवृत्ति अनि आफ्नो दैहिक जीवनको गुणस्तरसम्बन्धी मागहरूलाई ठिक गर्नुपर्छ; तैँले वास्तविकतासित मेल नखाने देहगत जीवनसम्बन्धी चाहना, योजना र कार्यसूची त्याग्नुपर्छ। तँ परमेश्‍वरसामु आउनुपर्छ, तैँले उहाँलाई प्रार्थना गर्नुपर्छ, आफ्नो कर्तव्य निर्वाह गर्ने सङ्कल्प गर्नुपर्छ, परमेश्‍वरको घरका विभिन्न काममा तनमन लगाउनुपर्छ र प्रयास लगाउनुपर्छ ताकि परमेश्‍वरको काम समाप्त हुने, परमेश्‍वरले विभिन्न प्रकारका मानिसहरूको काम र कद जाँच्ने दिन तँ परमेश्‍वरको अनुमोदन प्राप्त गरेकाहरूमध्ये एक हुनेछस्। जब परमेश्‍वरको महान् काम पूरा हुन्छ, जब परमेश्‍वरको राज्यको सुसमाचार ब्रह्माण्डभरि फैलिएको हुन्छ, जब यो आनन्दमय दृश्य प्रकट हुन्छ, तब त्यहाँ तेरो मेहनत, समर्पण र त्याग हुनेछ। जब परमेश्‍वरले महिमा प्राप्त गर्नुहुन्छ, जब उहाँको कार्य ब्रह्माण्डभरि फैलिएको हुन्छ, जब सबैले परमेश्‍वरको महान् काम पूरा भएको खुसी मनाइरहेका हुन्छन्, तब त्यो खुसीको क्षण प्रकट भएको बेला यस खुसीमा जोडिएको व्यक्ति तँ नै हुनेछस्। तँ यो खुसीयालीमा सहभागी हुनेछस्, सबै जना खुसीले कराइरहेको र उफ्रिरहेको बेला रुने र दाह्रा किट्ने, छाती पिट्ने व्यक्ति हुनेछैनस्, अनि दण्ड भोग्ने र परमेश्‍वरले पूर्णतया तिरस्कार गर्ने र हटाउने व्यक्ति हुनेछैनस्। अवश्य नै, अझ राम्रो के हुन्छ भने परमेश्‍वरको महान् काम पूरा हुँदा, तैँले परमेश्‍वरको वचनलाई जीवनको रूपमा प्राप्त गर्नेछस्। तँ मुक्ति पाएको व्यक्ति हुनेछस्, उप्रान्त परमेश्‍वरविरुद्ध विद्रोह गर्नेछैनस्, सिद्धान्तहरू उल्लङ्घन गर्नेछैनस्, बरु परमेश्‍वरसँग ठ्याक मिल्ने व्यक्ति बन्नेछस्। त्यससँगै, तँ आफूले सुरुमा त्यागेका सबै कुरामा पनि रमाउनेछस्: धेरै तलब, देहसुख, राम्रा सर-सामग्रीको प्राप्ति, जिउने राम्रो वातावरण अनि कदर, बढुवा र अगुवाहरूद्वारा गरिने उत्थान आदि। तैँले आफूले बढुवा हुने अवसर नत्यागेको, वा तलब बढ्ने र सम्पत्ति कमाउने ती अवसर वा विलासिताको जीवनशैलीमा लिप्त हुने ती मौकाको पछि नलागेको जस्ता कुराहरूका लागि पछुतो गर्नेछैनस्। सङ्क्षेपमा भन्नुपर्दा, व्यक्ति संलग्न हुने पेशाका लागि मापदण्ड र मानक, जुन उसले पालन गर्नुपर्ने अभ्यासका सिद्धान्त पनि हुन्, ती सबैलाई यो भनाइमा सारसङ्क्षेप गरिएको छ: “खान र लाउन पाउनमा सन्तुष्ट हुनु।” जीवन पाउनका लागि सत्यता पछ्याउनु त मानिसहरूले पक्रिराख्नुपर्ने कुरा हो। तिनीहरूले आफ्नो देहगत चाहना र सुखचैन पूरा गर्नका लागि सत्यता र सही मार्ग त्याग्नु हुँदैन। यसमा मानिसहरूले करियरको सन्दर्भमा पालन गर्नुपर्ने दोस्रो सिद्धान्त पनि छ।

आफ्नो करियर त्याग्नु भन्‍ने विषयसम्बन्धी आज हामीले दुई वटा सिद्धान्तबारे छलफल गऱ्यौँ। के तिमीहरूले यी दुई सिद्धान्त बुझ्यौ? (बुझ्यौँ।) यी सिद्धान्तहरू बुझेपछि, अर्को चरण हो यी सिद्धान्तहरूको आधारमा तिनलाई कसरी अभ्यास गर्ने भनेर मूल्याङ्कन गर्नु। अन्ततः यी सिद्धान्तहरू पालन गर्न सक्नेहरू परमेश्‍वरको मार्ग पछ्याउने व्यक्ति हुन् भने यी सिद्धान्तहरू पालन गर्न नसक्नेहरू परमेश्‍वरको मार्गबाट विचलित हुने व्यक्ति हुन्। यो त्यति सरल छ। यदि तैँले यी सिद्धान्तहरू पालन गर्न सकिस् भने, सत्यता प्राप्त गर्नेछस्; यदि तैँले सत्यता पालन गरिनस् भने, सत्यता गुमाउनेछस्। सत्यता प्राप्त गर्दा मुक्तिको आशा पाइन्छ; सत्यता प्राप्त गर्न नसक्दा मुक्तिको आशा गुम्नेछ—कुरा त्यस्तै हो। ठिकै छ, आजको सङ्गतिलाई यतिमै बिट मारौँ। फेरि भेटौँला!

सत्यता कसरी पछ्याउने (२१)

यो अवधिको सङ्गतिको विषय निकै फराकिलो रहँदै आएको छ। तिमीहरू कति सम्झन सक्छौ? तिमीहरूले कति बुझ्न सक्छौ? (परमेश्‍वरले सङ्गति गरिसक्नुभएपछि, हामी त्यसको केही खण्ड अलिअलि सम्झन सक्छौँ। त्यसका अरू भागहरूको हकमा भन्नुपर्दा, हामीले हाल त्यस्तै परिस्थितिहरू अनुभव गरिरहेकाले हामीलाई त्यसको थोरै आभास हुन्छ। अनि, बाँकी भागहरूको हकमा भन्नुपर्दा, त्यस्ता परिस्थितिहरू कहिल्यै अनुभव नगरेकाले, हामी धेरै सम्झन सक्दैनौँ।) परिस्थितिहरू सामना गर्नुपर्दा, के तँलाई सङ्गति गरिएका कुराहरूको आभास हुन्छ? (अलिअलि हुन्छ। त्यस्तै परिस्थितिहरू सामना गर्नुपर्दा, म परमेश्‍वरले सङ्गति गर्नुभएको सत्यताको यो पक्ष, साथै त्यससम्बन्धी उहाँका वचनहरूका एकदुई वाक्यहरू सम्झन सक्छु, र पछि म खान र पिउनको लागि परमेश्‍वरका यी वचनहरू खोज्छु, र आफूले केही दिशा भेट्टाएझैँ अनुभूति गर्छु।) के तैँले सिद्धान्तहरू बुझेको छस्? (यस मानेमा, म अलि कमजोर छु। म अझै पनि सिद्धान्तहरू त्यति बुझ्न सक्दिनँ; म परमेश्‍वरका वचनहरूलाई आफूसित जोडेर हेर्न र अलिअलि बुझ्न मात्र सक्छु।) के तँलाई सत्यता बुझ्नु र सत्यता बोध गर्ने क्षमता हुनुको मुख्य अर्थ थाहा छ? कुनै व्यक्तिमा सत्यता बोध गर्ने क्षमता नहुँदा, के प्रायजसो “यो व्यक्तिले सत्यता बुझ्दैन,” वा “उसले सत्यता सिद्धान्तहरूको यो पक्ष बुझेको छैन” भन्‍ने गरिँदैन र? के तिमीहरू प्रायः यस्तै-यस्तै भनिरहँदैनौ र? (भनिरहन्छौँ।) व्यक्तिले सत्यता बुझ्छ र उसमा त्यो बोध गर्ने क्षमता छ भन्नुको अर्थ के हो? के त्यसले सत्यतासम्बन्धी धर्मसिद्धान्त बुझ्नुलाई जनाउँछ? (होइन। म यसलाई कसरी हेर्छु भने, परमेश्‍वरको सङ्गति सुनेपछि, यदि यो व्यक्तिमा सत्यता बोध गर्ने क्षमता हुन्छ भने, उसले त्यसलाई आफूसित जोडेर हेर्न र आफूबारे केही ज्ञान प्राप्त गर्न, र सत्यता अभ्यास गर्ने सिद्धान्तहरू भेट्टाउन सक्छ।) सत्यता बुझ्नु र सत्यता बोध गर्न सक्नुले मूल रूपमा व्यक्तिले सत्यता सिद्धान्तहरू बुझ्न सक्नुलाई जनाउँछ। यसको मतलब, जब कुनै सत्यताबारे सङ्गति गरिन्छ, त्यसका विशिष्ट विवरण र विषयवस्तु जे भए पनि, जति नै उदाहरणहरूको सूची प्रस्तुत गरिए पनि, वा जति नै मामला वा स्थितिहरूबारे छलफल गरिए पनि—यो सबैमा एउटा सत्यता सिद्धान्त हुन्छ। यदि तँ यो सत्यता सिद्धान्त बुझ्न र बोध गर्न सक्छस् भने, तँसित सत्यता बोध गर्ने क्षमता छ। अनि, यो सत्यता बोध गर्ने क्षमता हुनुको अर्थ के हो? यसको अर्थ सत्यता सिद्धान्तहरू बुझ्न सक्षम हुनु, र मामलाहरू सामना गर्नुपर्दा, सत्यता सिद्धान्तहरूको आधारमा मानिसहरू र विभिन्‍न कुराहरूलाई हेर्न, र सोहीअनुसार आफूलाई व्यवहारमा ढाल्न र कार्य गर्न सक्नु हो। सत्यता बोध गर्ने क्षमता हुनु भनेको यही हो। कतिपय मानिसहरूलाई जे-जसरी सत्यता सङ्गति गरे पनि, जतिसुकै उदाहरणहरू दिए पनि, जतिसुकै स्थितिहरूबारे कुरा गरे पनि, वा जति नै विशिष्टीकृत रूपमा छलफल गरे पनि, तिनीहरू अझै पनि कुन सत्यताबारे छलफल भइरहेको छ भनी जान्दैनन्, र सत्यता सिद्धान्तहरूको आधारमा मानिसहरू र विभिन्‍न कुराहरूलाई हेर्न, र सोहीअनुसार आफूलाई व्यवहारमा ढाल्न, र कार्य गर्न सक्दैनन्। यसको मतलब तिनीहरू त्यो सत्यतालाई आफूसित जोडेर हेर्न वा लागू गर्न सक्दैनन्। तिनीहरू केही शब्द र धर्मसिद्धान्तहरूबारे घण्टौँसम्म कुरा गर्न, र यी कुराहरूबारे प्रस्ट र तार्किक रूपमा छलफल गर्न सक्छन्, तर दुःखलाग्दो कुरो, तिनीहरू परमेश्‍वरका वचनहरू लागू गर्नै सक्दैनन्, तिनीहरू समस्याहरू हल गर्न वा सम्हाल्न सत्यता सिद्धान्तहरू प्रयोग गर्नै सक्दैनन्। यो सत्यता सिद्धान्तहरू बुझ्नु वा सत्यता बोध गर्ने क्षमता हुनु होइन। तिनीहरूले जति धेरै धर्मसिद्धान्तहरूबारे कुरा गरे पनि, त्यो बेकार हो। सत्यता सिद्धान्तहरू भनेका हरेक मामला र सत्यतासम्बन्धी हरेक वर्गको कुरा अभ्यास गर्ने विशिष्ट मापदण्डहरू हुन्। ती अभ्यासका विशिष्ट मापदण्डहरू भएकाले, ती अवश्यै परमेश्‍वरका अभिप्राय हुन्। ती परमेश्‍वरले तँलाई विशिष्ट मामलाहरूमा आवश्यक गराउनुहुने मानकहरू, र तैँले लिनुपर्ने विशिष्ट अभ्यास मार्ग हुन्। सत्यता सिद्धान्तहरू यिनै हुन्। ती परमेश्‍वरका अभिप्राय मात्र नभई परमेश्‍वरले मानिसहरूलाई आवश्यक गराउनुहुने मानकहरू पनि हुन्। यदि तैँले सत्यता सिद्धान्तहरू बुझेको छस् भने, तँसित सत्यता बोध गर्ने क्षमता छ। यदि तँसित सत्यता बोध गर्ने क्षमता छ भने, मामलाहरू सामना गर्नुपर्दा, तैँले सत्यता सिद्धान्तहरूको आधारमा अभ्यास गर्नेछस्। तँ परमेश्‍वरका अभिप्रायबमोजिम अघि बढ्न र परमेश्‍वरका मापदण्डहरू पूरा गर्न सक्षम हुनेछस्। यसको उल्टो, यदि तँ सत्यता सिद्धान्तहरू बुझ्दैनस् भने—अर्थात्, यदि तँसित सत्यता बोध गर्ने क्षमता छैन भने—तैँले जे गरे पनि त्यो सत्यता सिद्धान्त वा परमेश्‍वरका वचनहरूमा आधारित हुनेछैन। तेरा कार्यहरूमा आधार र मापदण्ड छैनन्, अर्थात् तँसित कुनै निश्‍चित मानकहरू छैनन्। त्यसकारण, तैँले परमेश्‍वरका मापदण्डहरू पूरा गर्न सक्दैनस्। कुनै व्यक्ति साँचो काम गर्न सक्षम छ छैन भनी मूल्याङ्कन गर्न, उसमा सत्यता बोध गर्ने क्षमता छ छैन भनी हेर्। यदि छ भने, उसले वास्तविक समस्याहरू समाधान गर्न सक्छ। यदि छैन भने, उसले जति नै धर्मसिद्धान्त ओकल्न सके पनि त्यो बेकार हुन्छ। जसले शब्द र धर्मसिद्धान्तहरूबारे कुरा गर्न मन पराउँछ तर वास्तविक समस्याहरू हल गर्दैन त्यो किताबी फरिसी हो। तैँले परमेश्‍वरका वचनका अनगिन्ती खण्डहरू कण्ठ पार्न सके पनि, त्यसको केही छैन। फरिसीहरू धाराप्रवाह रूपमा धर्मशास्‍त्र वाचन गर्न सक्थे, त्यसपछि तिनीहरू बाटोछेउ गएर प्रार्थना गर्थे; तिनीहरूले जे गर्थे त्यो मानिसहरूले देखून्, र आफ्नो प्रदर्शन गरूँ भनेर हुन्थ्यो, वास्तविक समस्याहरू हल गरूँ भनेर हुन्‍नथ्यो। त्यस्ता मानिसहरू हरप्रकारका आत्मिक र विश्‍वव्यापी रूपमा प्रशंसित र स्वीकृत, गहन र रहस्यमयी ज्ञान, धर्मसिद्धान्त, शब्द, र नाराहरू सङ्कलन गर्न ध्यान दिन्छन्, र ती कुराहरू सबैतिर प्रचार गर्छन्। तिनीहरू मानिसहरूले तिनीहरूलाई प्रशंसा र आराधना गरून् भनेर बाह्य रूपमा केही असल व्यवहारसमेत देखाउँछन् र उनीहरूलाई बहकाउँछन्। तर वास्तविक समस्याको कुरा आउँदा, विधानहरू पालना गर्ने र केही शब्द र धर्मसिद्धान्तहरू उद्धृत गर्नेअलावा, तिनीहरू कुनै पनि वास्तविक समस्या हल गर्न सक्दैनन्। मानिसहरूका भित्री स्थिति वा सारहरू, र यी मामलाहरू हेर्ने र हल गर्ने उपायको सन्दर्भमा, तिनीहरू कुनै पनि कुरा बोध गर्न वा कुनै पनि सत्यता बुझ्न सक्दैनन्। तिनीहरू केही शब्द र धर्मसिद्धान्तहरूबारे खोक्रो रूपमा बोल्न मात्र सक्छन्। किताबी फरिसी भनेकै यही हो। फरिसीहरूले शब्द र धर्मसिद्धान्तहरूबारे कुरा गर्न मात्र सक्नु तर कुनै पनि वास्तविक समस्या हल गर्न नसक्नुको कारण के हो भने, तिनीहरू सत्यता बुझ्दैनन्, र समस्याको सार सुरुदेखि अन्त्यसम्म बोध गर्न सक्दैनन्। त्यसैले, समस्याहरू सामना गर्ने समयमा, तिनीहरू झूट बोल्न र हास्यास्पद दृष्टिकोणहरू फैलाउनतिर लाग्छन्। तिनीहरू कुनै पनि व्यक्ति वा कुनै पनि मामलाको सार छर्लङ्गै देख्‍न सक्दैनन्। अन्ततः, तिनीहरूले कुनै पनि समस्या हल गर्न सक्दैनन्। तिनीहरूमा अलिकति पनि बोध क्षमता हुँदैन। तिनीहरूले जति नै प्रवचनहरू सुनेका वा जति नै धर्मसिद्धान्त छलफल गरेका भए पनि, तिनीहरू सत्यता सिद्धान्तहरू वा परमेश्‍वरका अभिप्राय बुझ्दैनन्। कमजोर र दयनीय भएर पनि, तिनीहरू अझै आफूले सत्यता बुझ्ने विश्‍वास गर्छन् र आफू आत्मिक मानिस हुँ भनी गर्व गर्छन्। के यो दयनीय कुरा होइन र? (हो।) यो दयनीय र वाक्कलाग्दो कुरा हो। तिनीहरू कैयौँ शब्द र धर्मसिद्धान्तहरूबारे कुरा गर्न, र निश्‍चित नियमहरू पालना गर्नसमेत सक्छन्, तर कुनै पनि ठोस समस्या हल गर्न सक्दैनन्। तिनीहरू अरूले बोलेको नक्कल गर्नतिर मात्र लाग्छन् र यसो भन्छन्, “ओहो, यहाँ केही भएछ। हेर त यो मामला कति जटिल, विचित्र, र असामान्य भएको छ। ओहो, त्यो व्यक्तिमा कुनै विवेक र समझ रहेनछ, उसको मानवता खराब छ र उसमा कुनै आत्मचेतना छैन। आफूलाई केही आइपर्दा, ऊ सावधानीबिना व्यवहार गर्छ।” तँ उसलाई सोध्छस्, “यो व्यवहार हेरेर, तिमी यो व्यक्तिलाई कसरी व्यवहार वा निराकरण गर्नेछौ? तिमी उसलाई कस्ता सिद्धान्तहरूको आधारमा तह लगाउनेछौ? उसको व्यवहारको सार के हो? के यस्तो व्यक्ति ख्रीष्टविरोधी हो, वा ख्रीष्टविरोधी मार्गमा लागिरहेको हो? के ऊ झूटा अगुवा हो, कि उसको मानवता खराब भएको, वा उसको आस्थाको जग सतही भएको मात्र हो?” तर उसले “यो बुझ्न गाह्रो छ” भन्छ। उसलाई त्यो हल गर्न आउँदैन, र विविध मामलाहरू सामना गर्नुपर्दा, उसले सतही घटना र अवस्थाहरू मात्र हेर्छ। विशेषगरी निश्‍चित व्यक्तिगत व्यवहार, प्रकटीकरण, शब्द, र कार्यहरूको सन्दर्भमा, उसले व्याख्या वा गन्ती गर्न मात्र सक्छ, वा उसले केही सामान्य र प्रारम्भिक प्रतिबद्धता गर्न सक्छ, तर उसले समस्याको सार बुझ्न सक्दैन। उसलाई यस्ता मानिसहरूलाई कस्तो व्यवहार गर्ने वा कसरी सामना गर्ने; तिनीहरूलाई चिन्तन गर्ने, आफूबारे जान्ने, र आफूलाई परमेश्‍वरका वचनहरूसित जोड्ने तुल्याउन कसरी सत्यता सङ्गति गर्ने; तिनीहरूलाई जीवन प्रवेशमा कसरी मद्दत गर्ने, वा प्रशासन र कर्मचारीहरूको कुरा आउँदा, यी मानिसहरूलाई कसरी उचित नियुक्ति गर्ने भन्‍नेबारे केही थाहा हुँदैन। उसले यो वा त्यो वर्गका मानिसहरूका विविध व्यवहार र अवस्थाहरूबारे मात्र कुरा गर्न सक्छ। तैँले उसलाई “तिमीले यी मानिसहरू सम्हाल्यौ?” भनेर सोधिस् भने, उसले “छैन, म अझै तिनीहरूलाई नियालिरहेको छु” भन्‍ने जवाफ दिन्छ। यसको परिणाम यही हो। के यसले समस्या सुल्झाउने क्षमताको अभाव जनाउँदैन र? (जनाउँछ।) के समस्या सुल्झाउने क्षमताको अभावले सत्यता बोध गर्ने असक्षमता जनाउँदैन र? (जनाउँछ।) अनि, सत्यता बोध गर्ने क्षमताबिना, के यी मानिसहरू सत्यता सिद्धान्तहरू बुझ्न असक्षम हुँदैनन् र? तिनीहरूले सत्यता सिद्धान्तहरू नबुझ्नुको कारण तिनीहरूले पर्याप्त प्रवचनहरू नसुनेर होइन; तिनीहरूमा सत्यता बोध गर्ने क्षमता नभएकाले हो—तिनीहरूमा त्यो क्षमता नै हुँदैन। त्यसोभए तिनीहरू किन प्रायः यति कुशलतापूर्वक बोल्न र बातचित गर्न सक्छन् त? तिनीहरूले धेरै सुनेका र अनुभव गरेका, र यी सबै धर्मसिद्धान्तहरू याद गरेकाले, तिनीहरू स्वाभाविक रूपमा केही शब्द र धर्मसिद्धान्तहरू छलफल गर्न सक्छन्। विशेषगरी धेरै वर्षसम्म अगुवा वा सेवकको रूपमा सेवा गरेकाहरू: तिनीहरूले नियमित अभ्यासमार्फत आफूलाई निखारेका हुन्छन्, तिनीहरू विविध शब्द र धर्मसिद्धान्तहरूबारे छलफल र कुराकानी गर्न सक्छन्, र भाषण वा निबन्ध वाचन गरेझैँ निकै सहजसाथ बोल्छन्। तर यसको अर्थ तिनीहरूमा कद वा वास्तविकता छ भन्‍ने होइन, न त तिनीहरूले सत्यता सिद्धान्तहरू बुझ्छन् भन्‍ने नै हो। तिमीहरू समझशक्तिमा राम्रो हुनैपर्छ र यस्ता मानिसहरूको बहकाउमा पर्नै हुँदैन। जब तैँले यस्तो कुनै व्यक्ति देख्छस् जो भेलाहरूमा कुरा नदोहोर्‍याई लगातार एकदुई दिन बोल्न सक्छ, तब तँ ऊप्रति यति मोहित हुन्छस् कि तँ पूरै विस्मित हुन्छस्; के यसले समझशक्तिको अभाव देखाउँदैन र? के यसले तँ सत्यता बुझ्दैनस् भन्‍ने देखाउँदैन र? (देखाउँछ।) यसले तँ सत्यता बुझ्दैनस् भन्‍ने देखाउँछ। यदि तैँले सत्यता बुझ्थिस् भने, तैँले उसको भाषणको कुनै कुरामा निश्‍चित स्थिति वा समस्या हल गर्ने कुनै अभ्यासका सिद्धान्तहरू छन् छैनन् भनी खुट्ट्याउन सक्थिस्। मानौँ, तैँले ध्यानपूर्वक सुनिस् र त्यसमा मानिसहरूको वास्तविक स्थिति वा समस्या सम्बोधन गर्ने एउटा पनि वाक्य नभएको, उसले थुप्रै नाराहरू र थुप्रै वचनहरू बोलेको, तर कुनै पनि सिद्धान्त, विशिष्ट समाधान, र अभ्यासका ठोस मार्गहरू नभएका धर्मसिद्धान्तहरू मात्र बोलेको पाइस् भने, उसले दुई-तीन दिनसम्म नै बोले पनि, त्यो सबै खोक्रो धर्मसिद्धान्त मात्र हुन्छ। अनि, मानौँ तैँले सुन्ने क्रममा, त्यो लाभदायक र फलदायी सुनिन्छ रे, तर चिन्तन गरेपछि तँलाई “म यो समस्या कसरी समाधान गरूँ? भर्खरै उसले यसलाई सम्बोधन गरेजस्तो लागेन” भन्‍ने लाग्छ र जब तैँले उसलाई फेरि पनि सोध्छस्, तब उसले थुप्रै धर्मसिद्धान्त मात्र ओकल्छ, तैपनि कसरी अघि बढ्ने भनी तँलाई थाहा हुँदैन रे। के यो मूर्ख पारिनु र धोकामा पर्नु होइन र? (हो।) तर कसरी अघि बढ्ने भनी तँलाई अझै थाहा नभए पनि, तँ अझै उसलाई प्रशंसा र आदर गर्छस्: त्यो मूर्ख पारिनु र धोकामा पर्नु हो। के तिमीहरू प्रायः यसरी धोकामा पर्दैनौ र? (पर्छौँ।) त्यसोभए, अगुवा र सेवकको रूपमा, के तिमीहरूले अरूलाई प्रायः यसरी धोका दिइरहेका हुँदैनौ र? (हुन्छौँ।) के अब तिमीहरूलाई सत्यता बोध गर्ने क्षमता हुनुको अर्थ के हो र सत्यता सिद्धान्तहरू के हुन् भन्‍नेबारे अलि बढी बुझाइ प्राप्त भएको छ? (म ती कुराहरू अलि बढी बुझ्छु।) त्यसोभए, सत्यता सिद्धान्तहरू भनेका के हुन्? (सत्यता सिद्धान्तहरू भनेका वास्तवमै मामलाहरू सामना गर्नुपरेको बेला अभ्यास गरिने निश्‍चित मापदण्डहरू हुन्; तिनमा परमेश्‍वर अभिप्रायका साथै अभ्यास गर्नुपर्ने निश्‍चित मानक र मार्गहरू हुन्छन्। यदि व्यक्तिले सत्यता सिद्धान्तहरू बुझ्छ भने, उसमा सत्यता बोध गर्ने क्षमता हुन्छ।) सत्यता बोध गर्ने क्षमता भएमा सत्यता सिद्धान्तहरू बुझ्न मद्दत मिल्छ। ती दुईबीचको सम्बन्ध यही हो। यो होइन कि तैँले सत्यता सिद्धान्तहरू बुझ्दा तँसित सत्यता बोध गर्ने क्षमता हुन्छ। बरु, यदि तँसित सत्यता बोध गर्ने क्षमता छ भने, तैँले सत्यता सिद्धान्तहरू बुझ्न सक्छस्। के यस्तै होइन र? (हो।) त्यसोभए, के तिमीहरूमध्ये बढीजसोमा सत्यता बोध गर्ने क्षमता छ? के तिमीहरू मैले हरेक-पटक सङ्गति गर्ने विषयवस्तुमा संलग्न सत्यता सिद्धान्तहरू बुझ्न सक्छौ? यदि तँ ती कुराहरू बुझ्न सक्छस् भने, तँमा सत्यता बोध गर्ने क्षमता छ, र तँमा आत्मिक बुझाइ छ। यदि, सुनेपछि, सङ्गतिको क्रममा कुरा गरिएका निश्‍चित मानिसहरू वा मानिसहरूको वर्गसम्बन्धी निश्‍चित कुरा, विशेष व्यवहार वा कार्यशैली मात्र सम्झन्छस्, तर यसमा सङ्गति भइरहेका सत्यता सिद्धान्तहरू वास्तवमा के हुन् भनी बुझ्दैनस्, र मामलाहरू सामना गर्नुपर्दा तिनलाई सङ्गति गरिएका विशेष तथ्यहरूसित कसरी जोड्ने, वा कसरी सत्यता सिद्धान्तअनुसार व्यवहार गर्ने भनी जान्दैनस् भने, तँमा कुनै आत्मिक बुझाइ छैन। आत्मिक बुझाइ नहुनुको अर्थ सत्यता बोध गर्ने क्षमता नहुनु हो। अनि, तैँले जति नै प्रवचनहरू सुने पनि, तँ सत्यता सिद्धान्तहरू बुझ्दैनस्, र मामलाहरू उत्पन्न हुँदा तँ अक्कबक्क पर्छस्; तैँले सतही अवस्था, प्रकटीकरण र त्यस्तै कुराहरू मात्र देख्न सक्छस्। तैँले समस्याको सार देख्न, र अभ्यासका मार्गहरू वा समस्या हल गर्ने तरिकाहरू भेट्टाउन सक्दैनस्। यसले साँचो सिद्धान्तहरूको बुझाइको अभाव र सत्यता बोध गर्ने असक्षमता जनाउँछ। यस्ता मानिसहरूमा आत्मिक बुझाइ हुँदैन। तिमीहरू समय लिएर यी मामलाहरूबारे मनन गर, र गहिराइमा पुगेर अध्ययन गर, अनि निष्कर्षमा पुग्नेछौ। यदि तिमीहरू यी मामलाहरूबारे कहिल्यै मनन गर्दैनौ भने, र यदि तेरो दिमाग भ्रमित छ छ भने, तँमा साँचो बुझाइ हुँदैन।

सत्यता पछ्याउनुको पहिलो अभ्यास: त्याग्‍नु

आ. मानिसहरूका पछ्याइ, आकाङ्क्षा, र कामनाहरूलाई त्याग्‍नु

घ. करियरका हिसाबमा रहेका पछ्याइ, आकाङ्क्षा र कामनाहरूलाई त्याग्‍नु

हामीले यो समय निरन्तर सङ्गति गर्दै आएको विषयवस्तुबारे नै सङ्गति गर्न जारी राखौँ। अघिल्लो भेलामा हामीले मानिसहरूका खोज, आदर्श र इच्छाहरू त्याग्‍नेबारेको चौथो भाग—अर्थात् “करियर” भन्‍ने भागको विशिष्ट विषयवस्तु—बारे छलफल गर्‍यौँ। “करियर” मा समावेश भएको विशिष्ट विषयवस्तुको कुरा गर्नुपर्दा, करियरबारे मानिसहरूमा हुनुपर्ने सही बुझाइ, वा करियरबारे परमेश्‍वरले मानिसहरूलाई आवश्यक गराउनुभएका अभ्यासका विशिष्ट मार्गहरू र अभ्यासका मापदण्डहरूको सन्दर्भमा हामीले चार वटा बुँदाहरू सूचीबद्ध गरेका छौँ। यी चार वटा बुँदाहरू के-के हुन्? (१. परोपकारी कार्यमा संलग्न नहुनु; २. खान र लाउन पाउनुमै सन्तुष्ट हुनु; ३. विभिन्न सामाजिक शक्तिहरूबाट अलग रहनु; ४. राजनीतिबाट अलग रहनु।) हामीले यी चारमध्ये दुई वटा बुँदाहरूबारे छलफल गरिसकेका छौँ। पहिलो बुँदा परोपकारी कार्यमा संलग्न नहुनु हो, र दोस्रो बुँदा खान र लाउन पाउनुमा सन्तुष्ट हुनु हो। के यी प्रत्येक चार वटा बुँदाहरूका विशिष्ट शब्दहरू मिलेर करियर त्याग्ने अभ्यासका ठोस सिद्धान्तहरू बन्दैनन् र? (बन्छन्।) यी चार वटा विशेष अभ्यासका सिद्धान्तहरू मिलेर परमेश्‍वरले मानवजातिलाई आवश्यक गराउनुभएका करियर त्याग्नेसम्बन्धी मानकहरू बन्छन्। अनि अवश्य नै, परमेश्‍वरले मानवजातिलाई आवश्यक गराउनुभएका यी मानकहरू करियर त्याग्‍ने सत्यता सिद्धान्तहरू हुन्, र यी कुराहरू मानिसहरूले यी मामलाहरू सामना गर्दा अभ्यास गर्ने विशिष्ट मार्गहरू हुन्; अर्थात्, यो दायराभित्र गर्नुपर्ने काम गरेर, तैँले परमेश्‍वरका मापदण्डहरू पूरा गर्छस्, तर यदि तँ यो दायराभन्दा बाहिर गइस् भने, तँ सिद्धान्तहरूविरुद्ध, सत्यताविरुद्ध, र परमेश्‍वरका मापदण्डहरूविरुद्ध जान्छस्। करियरसम्बन्धी विषय सन्दर्भमा, हामीले अभ्यासका दुई सिद्धान्तहरूबारे सङ्गति गरिसकेका छौँ: पहिलो, परोपकारी कार्यमा संलग्न नहुनु हो, र दोस्रो, खान र लाउन पाउनुमा सन्तुष्ट हुनु हो। परोपकारी कार्यमा संलग्न नहुनु भन्‍ने पहिलो बुँदाको सन्दर्भमा, हामीले केही विशिष्ट उदाहरणहरू दिएका छौँ र केही विशेष परिस्थितिहरूबारे छलफल गरेका छौँ। अनि, यो विषयमा मूल रूपमा के-कस्ता मामलाहरू संलग्न छन्? यो कुरा कुनै पेशा रोज्दा वा करियरको सन्दर्भ आउँदा, मानिसहरूले के गर्नुपर्छ भन्‍नेसँग सम्बन्धित छ। कम्तीमा पनि, पहिलो बुँदा परोपकारी कार्यसँग सम्बन्धित मामलाहरूमा संलग्न नहुनु भन्‍ने कुरा हो; व्यक्ति आफ्नै जीवन वा जीविकासँग सम्बन्धित करियरमा संलग्न भए पुग्छ। यदि त्यस्तो कुनै परोपकारी संस्था छ जहाँ तैँले रोजगारी पाउँछस् र जागिरमा आवेदन दिएको कारण मात्र त्यहाँ काम गर्छस् भने, यो तँ परोपकारी कार्यमा संलग्न हुनुजस्तो होइन—यो एक विशेष परिस्थिति हो। तैँले यहाँ रोजगारी प्राप्त गरेर ज्याला पाउँछस्, तर तँ एक कामदार मात्र होस्, तलब खाने कामदारभन्दा बढी केही होइनस्। उक्त परोपकारी संस्था चाहे फाउण्डेसन, समाज कल्याण, अनाथ बालबालिका वा जनावरहरू अपनाउने, विपद्‌ प्रभावित वा गरिबीले ग्रसित क्षेत्रका मानिसहरूलाई सहयोग गर्ने, शरणार्थीहरूलाई शरण लिने, आदि इत्यादि जेमा संलग्न भए पनि, यी मुख्य प्रयत्‍नहरूको तँसित कुनै सम्बन्ध हुँदैन। तँ मुख्य जिम्मेवार व्यक्ति होइनस्, र तैँले उक्त परोपकारी कार्यमा आफ्नो समय र शक्ति खर्चँदैनस्। यो पूर्णतया फरक मामला हो। तैँले परोपकारी कार्य गरिरहेको छैनस्; तँ एक परोपकारी संस्थाको कामदार मात्र होस्। के तिनका प्रकृति फरक हुँदैनन् र? (हुन्छ।) तिनका प्रकृति फरक हुन्छन्, र यो विशेष परिस्थितिले सिद्धान्त उल्लङ्घन गरेको हुँदैन। यसबाहेक, चाहे त्यो सानो वा ठूलो परोपकारी कार्य भए पनि, र उक्त परोपकारी कार्य जुनसुकै क्षेत्रमा भए पनि, त्यसको तँसँग कुनै सम्बन्ध हुँदैन। त्यो परमेश्‍वरले तँलाई गर्न आवश्यक गराउनुभएको होइन। त्यसो नगर्दा तैँले सत्यता उल्लङ्घन गरिरहेको हुँदैनस्, र तैँले त्यसो गरिस् नै भने पनि परमेश्‍वरले याद गर्नुहुन्न। तेरो उद्देश्य सत्यता र मुक्ति पछ्याउने भएकोले, तैँले आफ्नो शक्ति र समय मुक्ति, सत्यता पछ्याइ, वा परमेश्‍वरप्रतिको समर्पणसँग कुनै सम्बन्ध नभएका मामलाहरूमा लगाउनु हुँदैन, किनभने परोपकारी कार्य गर्नुको कुनै मूल्य वा अर्थ छैन। अनि, किन यसो गर्नुको कुनै मूल्य वा अर्थ छैन? तैँले जोसुकैलाई बचाइस् वा मद्दत गरिस् भने पनि, त्यसले केही पनि बदल्न सक्दैन। त्यसले कसैको पनि नियति बदल्न वा तिनीहरूको नियतिका समस्याहरू समाधान गर्न सक्दैन, र तैँले मानिसहरूलाई कहिलेकाहीँ मद्दत गर्नु भनेको तिनीहरूलाई साँच्चिकै बचाउनु होइन। फलस्वरूप, अन्त्यमा, यस्ता प्रयत्‍नहरू व्यर्थ र कुनै पनि मूल्य वा अर्थै नभएका हुन्छन्। उदाहरणको लागि, कतिपय मानिसहरू ब्वाँसो पाल्छन्: तिनीहरूले एउटा दुइटाबाट सुरु गर्छन् र अन्त्यमा सयौँ वा हजारौँ बनाउँछन्। तिनीहरू यसलाई आफ्नो करियर मान्छन्, र यसमा आफ्नो सबै बचत लगाउँछन्, आफ्नो पूरै परिवारलाई संलग्न गराउँछन्, र आफ्ना पछिल्ला वर्षहरूको सम्पूर्ण ऊर्जा समर्पित गर्छन्। तिनीहरूको पूरै ऊर्जा र जीवन यही एउटै कुरामा जान्छ, अनि अन्तिम नतिजा के हुन्छ भने, ब्वाँसाहरूलाई सफलतापूर्वक बचाएर सुरक्षा दिए पनि, तिनीहरूले यो मामलामा उल्लेखनीय समय र वर्षहरू खेर फालेका हुन्छन्। तिनीहरूमा सत्यता पछ्याउने र कर्तव्य पूरा गर्ने अतिरिक्त समय र ऊर्जा हुँदैन। त्यसकारण, कर्तव्य पूरा गर्नु र मुक्ति पाउनुको तुलनामा, कुनै पनि कार्य, चाहे त्यो धेरै मानिसहरूले रुचाइएको र समाजद्वारा प्रशंसित नै किन नहोस्, त्यो मानिसहरूले मुक्ति र सत्यता पछ्याएको र कर्तव्यहरू पूरा गरेको जति महत्त्वपूर्ण हुँदैन। त्यो यी कुराहरू पछ्याउनुजति अर्थपूर्ण वा मूल्यवान् हुँदैन। यसमा अर्को महत्त्वपूर्ण कुरा छ: यदि तँ परमेश्‍वरद्वारा चुनिएको छस्, र तँ उहाँका चुनिएका मानिसहरूमध्येको एक होस् भने, परमेश्‍वरले तँलाई त्यस्तो संसार वा समाजद्वारा स्वीकृत परोपकारी कार्यको करियर कहिल्यै कदापि सुम्पनुहुनेछैन। परमेश्‍वरले कहिल्यै तँलाई यस्ता मामलाहरू जिम्‍मा दिनुहुनेछैन। अनि, यदि तँ परमेश्‍वरका चुनिएका मानिसहरूमध्येको एक होस् भने, तँप्रति परमेश्‍वरको सबभन्दा ठूलो आशा के हुन्छ? तैँले सृष्टि गरिएको प्राणीको रूपमा आफ्नो कर्तव्य पूरा गर्लास्, सत्यता पछ्याउन र परमेश्‍वरसामु फर्कन सक्लास्, र मुक्ति पाएर मण्डलीमै रहन सक्लास् भन्‍ने हुन्छ। परमेश्‍वरका अभिप्राय सबभन्दा बढी र राम्ररी पूरा गर्ने कुरा यही हो, यस संसार वा समाजका मानिसहरूले महत्त्वपूर्ण, अर्थपूर्ण वा चम्किलो ठान्ने कार्यहरू होइन। यदि तँ परमेश्‍वरको चुनिएको व्यक्ति होस् भने, उहाँले तँलाई सुम्पनुहुने जिम्‍मा भनेको परमेश्‍वरको काम र मण्डलीको कामसँग मात्र सम्बन्धित हुने कर्तव्य, अर्थात् तैँले पूरा गर्नुपर्ने कर्तव्य हो। मण्डलीको काम र परमेश्‍वरको व्यवस्थापनबाहिरको कुनै पनि कुरा तेरो चासोको विषय होइन। तैँले जेसुकै गरे पनि, तँलाई त्यो राम्रो हो भन्‍ने विश्‍वास भएर तँ त्यसो गर्न इच्छुक भए पनि, त्यसको कुनै मूल्य हुँदैन, त्यो सम्झनलायक हुँदैन, र परमेश्‍वरले त्यो सम्झनुहुन्‍न। चाहे त्यो कालजयी विरासत बनोस्, चाहे त्यसलाई सधैँभरि सम्झना गरियोस्, वा चाहे त्यसले समकालीन मानिसहरूको प्रशंसा पाओस्, त्यो सबै महत्त्वहीन छ। त्यसलाई जति जना मानिसहरूले स्विकारे पनि, त्यसको अर्थ यो होइन कि तैँले गरेको कामलाई परमेश्‍वरले अनुमोदन वा सम्झना गर्नुहुन्छ। त्यसको अर्थ तैँले गरेको काम अर्थपूर्ण वा मूल्यवान् छ भन्‍ने होइन। यो संसार र यो समाजका राय र मूल्याङ्कनहरूले परमेश्‍वरले गर्नुहुने तेरो मूल्याङ्कन जनाउँदैनन्। त्यसकारण, करियरको कुरामा, तैँले आफ्नो सीमित समय र अमूल्य ऊर्जा अर्थहीन प्रयत्‍नहरूमा खेर फाल्नु हुँदैन। बरु, तँ आफ्नो ऊर्जा र समय परमेश्‍वरले तँलाई दिनुभएको कर्तव्यमा र सत्यता र मुक्ति पछ्याउने मामलाहरूमा केन्द्रित गर्ने गर्। यसैको साँचो मूल्य र अर्थ छ। यस तरिकाले जिउनाले तेरो जीवन मूल्यवान् र अर्थपूर्ण हुनेछ। कतिपय मानिसहरू हजारौँ कुकुर पाल्छन्, र हरदिन आफूले पालेका ती कुकुर स्याहार्ने र तिनीहरूकै लागि जिउने कुरामा केन्द्रित हुन्छन्। तिनीहरूले मुस्किलले खाने र सुत्ने समय पाउँछन्, कपडा धुने वा मानिसहरूसित कुरा गर्ने समय पाउने त कुरै नगरौँ। तिनीहरूले सम्हाल्ने कार्यहरू तिनीहरूको क्षमताको दायराभन्दा पर जान्छन्। तिनीहरूको जीवन थकानयुक्त र दयनीय हुन्छ। के यो मूर्खता होइन र? (हो।) तँ मुक्तिदाता होइनस्, मुक्तिदाता बन्ने कोसिस नगर्। संसारलाई बचाउन, संसारलाई बदल्न, वा आफ्नै शक्तिद्वारा वर्तमान स्थिति वा यो संसार परिवर्तन गर्न चाहनु मूर्खता हो। यस्ता प्रयासहरू अवश्यै झन् बढी मूर्खता हुन्, र अन्तिम परिणामहरूले तँलाई झनै डरलाग्दो स्थितिमा राख्ने, थकित तुल्याउने, असीमित दुःख दिने, र हाँस्ने कि रुने भन्‍ने दोधारमा पार्ने काम मात्र गर्नेछन्। मानिसहरूमा त्यति धेरै ऊर्जा हुँदैन, न त तिनीहरूको सामर्थ्य र क्षमताले केही बदल्न नै सक्छ। आफूसित भएको थोरै ऊर्जा र समय सृष्टि गरिएको प्राणीको रूपमा कर्तव्य पूरा गर्न अर्पने र खर्चने गर्नुपर्छ। अनि अवश्य नै, मुक्ति र परमेश्‍वरप्रतिको समर्पण हासिल गर्नहेतु त्यसलाई सत्यता खोज्नमा खर्चनु र समर्पित गर्नु अझ बढी महत्त्वपूर्ण छ। यी कुराहरूबाहेक, अरू कुनै पनि प्रयत्‍नहरू अर्थहीन हुन्छन्। करियर त व्यक्तिको भौतिक जीवनको पाटोको रूपमा गर्नुपर्ने काम हो। त्यो अर्थपूर्ण कहलिन योग्य छैन; त्यो भौतिक जीवन र अस्तित्वको लागि मात्र जरुरी छ। जिउन र अस्तित्वमा रहन, तँ कुनै पेशामा संलग्न हुनैपर्छ; यो पेशा एउटा जागिर मात्र हो जसले तँलाई जीवन गुजारा गर्न मद्दत गर्छ। त्यो पेशा समाजको तल्लो वा माथिल्लो जुनै तहमा भए पनि, त्यो जीविका चलाउने एउटा उपाय मात्र हो; यसमा कुलीनता र महत्त्वको प्रश्‍नै आउँदैन। यसअलावा, त्यसको महत्त्व छ नै भने पनि, परमेश्‍वरले मानवजातिको लागि यो कुरा आवश्यक गराउनुहुन्छ: यदि तँ सत्यता पछ्याउन र मुक्तिको मार्ग हिँड्न चाहन्छस् भने, जीविका चलाउन कुनै पेशा रोज्नुको मानक भनेको खान र लाउन पाउनुमा सन्तुष्ट हुनु हो। गाँस, बास, कपास, र यातायातको निम्ति दौडधुप गरेर त्यसैमा व्यस्त रहनमा अत्यधिक ऊर्जा र समय खर्च नगर्—आधारभूत आवश्यकताहरू पूरा भए पुग्छ। जब तेरो पेट भरिएको र तेरो शरीर न्यानो रूपमा ढाकिएको हुन्छ; जब तैँले जीवित रहने यी आधारभूत सर्तहरू पूरा गर्छस्, तब तैँले सृष्टि गरिएको प्राणीको रूपमा आफ्नो कर्तव्य पूरा गर्नुपर्छ, आफ्नो अमूल्य ऊर्जा र समय आफ्नो कर्तव्यप्रति र परमेश्‍वरले तँलाई सुम्पनुभएको कामप्रति अर्पित गर्नुपर्छ, र आफ्नो हृदय चढाउनुपर्छ। सबभन्दा महत्त्वपूर्ण कुरा भनेको कर्तव्य निर्वाह गर्ने क्रममा, तैँले सत्यतामा प्रयत्न लगाउने, सत्यता पछ्याउने र सत्यता पछ्याउने मार्ग हिँड्ने काम पनि गर्नुपर्छ—भौँतारी मात्र हिँड्ने काम नगर्। सिद्धान्त यही हो। परमेश्‍वरले तँलाई आफ्नो अस्तित्व र आफ्नो दैनिक जीवनका लागि आफ्नो सबै शक्ति लगाउन माग गर्नुहुन्न। उहाँले तँलाई आकर्षक जीवन जिउन र त्यसद्वारा उहाँलाई महिमित पार्न आवश्यक गराउनुहुन्न, न त उहाँले तँलाई कुनै महान् कार्यहरू पूरा गर्न वा यस संसारमा चमत्कारी कामहरू गर्न, मानवजातिलाई योगदान दिन, जतिसुकै मानिसहरूलाई सहायता प्रदान गर्न, वा जतिसुकै मानिसहरूको रोजगारीका समस्याहरू समाधान गर्न नै आवश्यक गराउनुहुन्छ। उहाँले तँलाई कुनै भव्य करियरमा संलग्न हुन, विभिन्‍न पेसा वा क्षेत्रहरूमा एक उत्कृष्ट व्यक्तित्व बन्न, प्रसिद्ध व्यक्ति वा महान् व्यक्तित्व बन्न, वा अत्यन्तै सम्मानित र आदरणीय व्यक्ति बन्न, र त्यसपछि यी सम्मानहरूलाई परमेश्‍वरको नाउँको महिमा गाउन प्रयोग गर्न, र संसारलाई “म एक इसाई हुँ, म सर्वशक्तिमान्‌ परमेश्‍वरमा विश्‍वास गर्छु” भनी घोषणा गर्न आवश्यक गराउनुहुन्न। परमेश्‍वरले तँलाई यसो गर्न आवश्यक गराउनुहुन्न। परमेश्‍वरले त तँ वास्तविक संसारको समाजमा एक सादा, साधारण व्यक्ति बन्न सकेस्, तँ खान र लाउन पाउनमै सन्तुष्ट भएस्, र तँ सामान्य जीवन जिउने र बाँच्ने क्षमता प्राप्त गर्ने जगमा सत्यता प्राप्त गर्न र सृजित प्राणीको कर्तव्य पूरा गर्न खोजेस् भन्ने मात्र आशा गर्नुहुन्छ। तँप्रति परमेश्‍वरको माग यही हो। तँसँग जस्तोसुकै वरदान, सामर्थ्य, वा विशेष क्षमताहरू भए पनि, परमेश्‍वरले तैँले सांसारिक सफलता प्राप्त गर्न तिनलाई प्रयोग गरेस् भन्‍ने चाहनुहुन्न। बरु, उहाँ आशा गर्नुहुन्छ कि तैँले आफूसँग भएका जुनसुकै वरदान वा क्षमतालाई आफ्नो कर्तव्य निर्वाह गर्नमा, उहाँले तँलाई सुम्पनुभएको कुरामा, र सत्यताको पछ्याइमा लागू गर्नेछस्, र अन्ततः मुक्ति प्राप्त गर्नेछस्। यो नै सबैभन्दा महत्त्वपूर्ण कुरा हो, र परमेश्‍वरले त्यसभन्दा बाहिर केही पनि माग गर्नुहुन्न। यदि तँ राम्रोसित जिउँछस् भने, परमेश्‍वरले तँ उहाँको महिमा गाउने व्यक्ति होस् भनेर भन्नुहुनेछैन। यदि तेरो जीवन साधारण छ र तँ समाजको तल्लो वर्गमा पर्छस् भने, त्यो परमेश्‍वरको अपमान होइन। यदि तेरो परिवार तुलनात्मक रूपमा गरिब छ, तर तँ खान र लाउन पाउनुमा सन्तुष्ट हुने परमेश्‍वरको मानक पूरा गर्छस् भने, त्यो पनि उहाँको अपमान होइन। तँ जिउने र बाँच्ने क्रममा, तेरो पछ्याइको लक्ष्य भनेको खान र लाउन पाउनुमा सन्तुष्ट हुनु, आधारभूत आवश्यकताहरू पूरा गर्नु र सामान्य रूपमा जिउनु, दैनिक रूपमा खान सक्नु, र दैनिक खर्चहरू जुटाउनु हो—यति भए काफी हुन्छ। तँ सन्तुष्ट हुँदा परमेश्‍वर पनि सन्तुष्ट हुनुहुन्छ—परमेश्‍वरले मानिसहरूबाट यही कुरा माग्नुहुन्छ। उहाँ तँलाई कुनै धनी, प्रसिद्ध, वा उच्च व्यक्ति बन्न भन्‍नुहुन्न, न त उहाँले तँलाई मगन्ते नै बन्न दिनुहुन्छ। मगन्तेहरू केही काम गर्दैनन्; तिनीहरू दिनभरि खाना माग्छन्, दयालाग्दो देखिन्छन्, अरूको जुठो खान्छन्, झुत्रोझाम्रो लाउँछन्, टालेको वस्‍त्र पहिरन्छन् र जुटको बोरासमेत लपेट्छन्—तिनीहरूको जीवनको गुणस्तर निकै तल्‍लो स्तरको हुन्छ। परमेश्‍वरले तँलाई मगन्तेझैँ जिई भनेर भन्‍नुहुन्न। भौतिक जीवनको मामलामा, परमेश्‍वरले तँलाई उहाँको महिमा गाउन आवश्यक गराउनुहुन्न, न त कुनै निश्‍चित परिस्थितिलाई उहाँको अपमानको रूपमै हेर्नुहुन्छ। परमेश्‍वरले व्यक्तिलाई ऊ मुस्किलसाथ वा प्रचुरतामा जिइरहेको छ भन्‍ने आधारमा मूल्याङ्कन गर्नुहुनेछैन। बरु, उहाँले तँलाई सत्यता पछ्याइको सन्दर्भमा र उहाँले तोक्‍नुभएका सिद्धान्तहरूको सन्दर्भमा, तैँले कसरी अभ्यास गर्छस् र उहाँका मापदण्डहरू पूरा गर्छस् गर्दैनस् भन्‍ने आधारमा मूल्याङ्कन गर्नुहुन्छ। यति नै हो। के अब तैँले करियरसँग सम्बन्धित यी दुई सिद्धान्तहरू बुझेको र बोध गरेको छस्? पहिलो सिद्धान्त परोपकारी कार्यमा संलग्न नहुनु हो, र दोस्रो सिद्धान्त खान र लाउन पाउनुमा सन्तुष्ट हुनु हो। यी दुवै सिद्धान्तहरू बुझ्न सजिला छन्।

मण्डलीमा त्यस्ता केही व्यक्तिहरू हुन्छन् जो अझै पनि परोपकारी कार्य गर्नु भनेको राम्रो कुरा हो भनी दृढ विश्‍वास गर्छन्। तिनीहरू सोच्छन्, “हामीले जहाँ आवश्यकता छ त्यहाँ सहयोगी हात फैलाउनुपर्छ। मेरै व्यक्तिगत कुरा गर्नुपर्दा, मैले कपडा र केही पैसा दान दिएको छु, र म विपद्‌ प्रभावित क्षेत्रहरूमा समेत गएर स्वयंसेवा गर्छु।” तिमीहरू यो मामलालाई कसरी मूल्याङ्कन गर्छौ? के यसलाई रोक्नु वा हस्तक्षेप गर्नुपर्छ? (यसमा हस्तक्षेप गर्नु हुँदैन।) यसो भन्‍नेहरू पनि हुन्छन्, “जब म कोही व्यक्ति, विशेषगरी भोकाएका बालबालिकाहरू मागिरहेको देख्छु, तब मलाई तिनीहरूप्रति दया लाग्छ।” तिनीहरू यस्ता मानिसहरूलाई तुरुन्तै आफ्नो घर ल्याउँछन्, मिठा खाना बनाइदिन्छन्, र त्यसपछि उनीहरूलाई केही कपडा र राम्रा चिजहरू दिएर पठाउँछन्, र बेलाबेलामा उनीहरूलाई भेट्नसमेत जान्छन्। तिनीहरू यस्ता दयाका कार्यहरू गर्न र आफूलाई यस्तो व्यवहारमा ढाल्न इच्छुक हुन्छन्, र यसरी आफूलाई यस्तो व्यवहारमा ढाल्नु भनेको न्याय पालना गर्नु हो र यसो गरेमा परमेश्‍वरले तिनीहरूलाई सम्झना गर्नुहुनेछ र तिनीहरू संसारका सबैभन्दा प्रिय मानिसहरू बन्नेछन् भन्‍ने विश्‍वास गर्छन्। यस्ता मानिसहरूको सन्दर्भमा भन्नुपर्दा, के मण्डलीले तिनीहरूलाई रोक्ने वा हस्तक्षेप गर्ने गर्छ? (यसले कुनै हस्तक्षेप गर्दैन।) हामी तिनीहरूलाई सुनाउनुपर्ने प्रवचनहरू सुनाउँछौँ, र परमेश्‍वरका अभिप्राय र सत्यता सिद्धान्तहरू बुझाउँछौँ। यदि तिनीहरूले सबथोकबारे बुझाइ र ज्ञान प्राप्त गरेपछि पनि, आफ्नै तवरले कामकुरा गर्न, र आफ्नै इच्छाअनुसार कार्य गर्न जिद् कस्छन् भने हामी हस्तक्षेप गर्दैनौँ। हरव्यक्तिले आफ्ना वचन र कार्यको जिम्मेवारी आफै लिनुपर्छ, र मानिसहरू तिनीहरूको अन्तिम परिणामबारे र तिनीहरूलाई परमेश्‍वरले कस्तो वर्गमा राख्‍नुहुन्छ भन्‍नेबारे आफै जवाफदेही हुन्छन्। अरूले त्यो जिम्मेवारी बोक्न वा त्यो मूल्य तिर्न आवश्यक छैन। यदि हामीले सबथोक बुझ्ने भएर पनि परोपकारी कार्य गर्न जिद् कस्ने मानिसहरू भेट्यौँ भने, हामी तिनीहरूका सोच वा दृष्टिकोणहरू सच्याउनेछैनौँ, न त हामी हस्तक्षेप नै गर्नेर्छौँ, र हामी निश्‍चय नै तिनीहरूलाई निन्दा पनि गर्नेछैनौँ। अझै पनि कतिपय यस्ता मानिसहरू छन् जो, परमेश्‍वरमा विश्‍वास गरेपछि पनि सांसारिक कुराहरू, धन, सरकारी पद वा करियर पछ्याउँछन्। के हामी तिनीहरूलाई हस्तक्षेप गर्छौँ त? (हामी हस्तक्षेप गर्दैनौँ।) सान्दर्भिक सत्यताहरूबारे तिनीहरूसित सङ्गति गर् ताकि तिनीहरूले कुरा बुझून्, र तैँले सङ्गति गरिसकेपछि तिनीहरू आफैले रोज्न सक्छन्। कुन मार्ग पछ्याउने भन्‍ने कुरा तिनीहरूले नै निर्णय गर्ने हो। तिनीहरूले के रोज्छन्, के गर्न चाहन्छन्, र कसरी गर्छन्—हामी यी मामलाहरूमा हस्तक्षेप गर्दैनौँ। हाम्रो जिम्मेवारी भनेको तिनीहरूसित परमेश्‍वरका अभिप्राय र सत्यता सिद्धान्तहरूबारे सङ्गति गर्नु हो। यदि तिनीहरूले बुझ्छन् र बोध गर्छन् भने, तैँले तिनीहरूलाई सोध्न सक्छस्, “अब, तिम्रो अर्को कदम के हुनुपर्छ? तिमी सुसमाचार प्रचार गर्न कहिले थाल्छौ?” त्यसपछि तिनीहरूले भन्छन्, “अलि पर्ख न, मैले सरसामान ढुवानी गरेर ल्याउनु छ, साथै मैले सम्हाल्नुपर्ने केही काम र एउटा परियोजना छ, जुन पूरा भएपछि मैले त्यसबाट धेरै पैसा कमाउन सक्छु। सुसमाचार प्रचार गर्ने कुरामा पछि फर्कौँला न।” अनि तैँले भन्छस्, “मैले कति समय पर्खनुपर्ला?” त्यसपछि तिनीहरूले “सायद दुई-तीन वर्ष” भनी जवाफ दिन्छन्। त्यसोभए, अहिलेलाई छुटौँ। अब तैँले यस्ता मानिसहरूबारे चासो राख्नु पर्दैन। यो मामलालाई यसरी नै हल गर्न सकिन्छ, के त्यो सजिलो छैन र? (सजिलो छ।) साँचो मार्ग थाहा हुँदाहुँदै पनि जानाजान पाप गर्नु भनेको यही हो। यस्ता मानिसहरूले पापबलि चढाउनेछैनन्। परमेश्‍वरले यस्ता मानिसहरूलाई रोक्ने वा हस्तक्षेप गर्ने गर्नुहुन्न; त्यो क्षणमा पनि उहाँले तिनीहरूलाई कुनै रूपमा मूल्याङ्कन गर्नुहुन्न। उहाँले तिनीहरूलाई स्वतन्त्र रूपमा रोज्न दिनुहुन्छ। तिमीहरूले पनि यो सिद्धान्त सिक्नु जरुरी छ। छोटकरीमा भन्‍नुपर्दा, तिनीहरूले जति बुझे पनि, हाम्रो जिम्मेवारी भनेको तिनीहरूलाई परमेश्‍वरका अभिप्राय प्रस्टसित बुझाउनु हो। त्यसपछि तिनीहरूले के रोज्छन्, तिनीहरूको अर्को कदम के हुनुपर्छ, त्यो तिनीहरूकै कुरा र स्वतन्त्रता हो। कसैले पनि हस्तक्षेप गर्नु हुँदैन, र तिनीहरूलाई दबाब दिन त्यसका फाइदा बेफाइदा सुनाउनु जरुरी छैन। के यो शैली उचित हो? (यो उचित हो।) यदि यो उचित हो भने, यो यसरी नै गरिनुपर्छ। सिद्धान्तविपरीत जाने नगर् र तिनीहरूलाई आफ्नो इच्छाविपरीत काम गर्न बाध्य नपार्। करियर त्याग्नुका पहिलो दुई सिद्धान्तहरू यिनै हुन्; यी दुई सिद्धान्तहरू तुलनात्मक रूपमा बुझ्न सजिला र प्रस्ट छन्।

३. विभिन्‍न सामाजिक शक्तिहरूबाट टाढा बस्नु

करियर त्याग्ने विषयबारेमा परमेश्‍वरले मानिसहरूलाई अभ्यास गर्न आवश्यक गराउनुभएको तेस्रो सिद्धान्त के हो? त्यो सिद्धान्त विभिन्न सामाजिक शक्तिहरूबाट अलग रहनु भन्‍ने हो। यो बुझ्न अलि बढी कठिन छ, होइन र? (हो।) यो बुझ्न अलि बढी कठिन होला, तर यो पनि एउटा सिद्धान्त नै हो। यो मानिसहरूले यो समाजमा बाँच्नको निम्ति बफादारीपूर्वक पालना गर्नुपर्ने सिद्धान्त हो। यो एउटा मनोवृत्ति, पद्धति र बाँच्ने शैली पनि हो जुन यो समाजमा बाँच्नको लागि मानिसहरूमा हुनैपर्छ, र यो समाजमा बाँच्न चाहिने एक प्रकारको बुद्धि हो भन्दा अवश्यै सही हुन्छ। विभिन्न सामाजिक शक्तिहरूबाट अलग रहनु सतही रूपमा हरव्यक्तिको लागि टाढाको कुरा देखिन सक्ला, तर वास्तवमा, यी विविध सामाजिक शक्तिहरू हरव्यक्तिको छेउछाउमै लुकेका हुन्छन्। ती अदृश्य शक्तिहरू हुन्, हरव्यक्तिका वरिपरि हुने कुराहरू हुन्। जब तैँले कुनै पेशा रोज्छस्, त्यो पेशा जुनसुकै सामाजिक वर्गमा पर्ने भए पनि, त्यो सम्बन्धित पेशाको ठूलो शक्तिको प्रभावमा रहेको हुन्छ। तँ उच्चस्तरीय वा निम्नस्तरीय जे-जस्तो पेशामा संलग्न भए पनि, त्यस पेशाभित्रै सम्बन्धित समूहका मानिसहरू हुन्छन्। यदि समाजमा यी समूहहरूसँग केही वर्षको अनुभव, निश्‍चित योग्यता, वा निश्‍चित सामाजिक जग छन् भने, तिनीहरू मिलेर जरुर एउटा अमूर्त शक्ति बन्छ। जस्तै, शिक्षण पेशालाई उच्चस्तरीय पेशा नमानिएला, तर त्यो निम्नस्तरीय पनि होइन। त्यो खेतीपाती वा विविध प्रकारका श्रमभन्दा अलि उच्च, तर समाजका साँच्चिकैका उच्चस्तरीय पेशाहरूभन्दा अलि निम्न हो। यो पेशाभित्र, तैँले गर्ने सामान्य कामबाहेक, यो क्षेत्र प्रवेश गर्ने अरू थुप्रै मानिसहरूको लर्को पनि हुन्छ। त्यसैले, यो क्षेत्रमा, मानिसहरूलाई वरिष्ठता र अनुभवको गहनताको आधारमा छुट्याइने गरिन्छ। यो पेशाका माथिल्ला तहहरूमा कर्मचारी, प्रचलन, नीति, नियमन र नियमजस्ता कुराहरूमाथि नियन्त्रण गर्ने वर्ग हुन्छ; त्यसबाट यो पेशाभित्रै त्यहीअनुरूपको एउटा शक्ति निर्माण हुन्छ। जस्तै, शिक्षण पेशामा नेतृत्व, अर्थात् यो पेशालाई नेतृत्व दिने र नियन्त्रण गर्ने, र तेरो जीविका र तलबमाथि नियन्त्रण राख्ने व्यक्ति को हुन्छ? केही देशहरूमा, कुनै शिक्षक सङ्गठन हुन सक्ला; चीनमा शिक्षा ब्युरो र शिक्षा मन्त्रालय छन्। यी संस्थाहरूले समाजमा शिक्षण पेशासम्बन्धी शक्तिहरूको क्षेत्र प्रतिनिधित्व गर्छन्। त्यसैगरी, किसानहरूको हकमा, तिनीहरूको वरिष्ठ को हुन्छ? त्यो कुनै टोली अगुवा, गाउँ प्रमुख, वा नगर प्रमुख हुन सक्ला, र अहिले कृषि व्यवस्थापन समितिहरू पनि बनिरहेका छन्। के यो पेशासम्बन्धी शक्ति केन्द्र यही होइन र? (हो।) यी विभिन्न शक्ति केन्द्रहरूले तेरा सोच, वचन र व्यवहार, र तेरो आस्था र तैँले जीवनमा लिने मार्गलाई समेत प्रभावित र नियन्त्रित गर्न सक्छन्। तिनले तेरो जीविकामाथि नियन्त्रण जमाउने मात्र होइन; तिनले तेरो सबथोकमाथि पनि नियन्त्रण जमाउँछन्। विशेषगरी ठूलो रातो अजिङ्गरको देशमा, गैरविश्‍वासीहरू सधैँ वैचारिक सेमिनारहरू सञ्चालन गर्ने, आफ्ना सोचहरूबारे रिपोर्ट गर्ने, र आफ्ना सोचमा केही समस्या छन् छैनन्, र आफूमा कुनै पार्टीविरोधी, राज्यविरोधी, वा मानवविरोधी पक्षहरू छन् छैनन् भनी जाँच्ने कामहरू गरिरहन्छन्। तँ जुनसुकै पेशामा संलग्न भए पनि, चाहे त्यो परम्परागत पेशा होस् वा आधुनिक, तेरो वरपर तेरो पेशागत क्षेत्रमा त्यससम्बन्धी विविध शक्तिहरू हुनेछन्। केही शक्तिहरू तेरा सुपरिवेक्षकहरू, र प्रत्यक्ष रूपमा तेरो तलब र जिउने खर्च निर्धारण गर्न जिम्मेवार व्यक्तिहरू हुन्। अरू अमूर्त शक्तिहरू पनि हुन सक्छन्। जस्तै, मानौँ तँ कुनै कार्यस्थलको तल्लो स्तरको कामदार होस्; तेरो पेशागत क्षेत्रमा विविध शक्तिहरू काम गरिरहेका हुन्छन्। केही मानिसहरू म्यानेजरसित घनिष्ठ सम्बन्ध बनाउन खोज्छन् र सधैँ उसकै वरिपरि झुम्मिन्छन्—यो एक प्रकारको शक्ति हो। त्यसैगरी एउटा शक्ति समूह हुन्छ जो कार्यकारी अधिकृतको नजिक रहन्छ र उसकै कामकाज सम्हाल्न समर्पित हुन्छ। अर्को समूह मार्केटिङ विभागको निर्देशकको निकट हुन सक्छ। यी सबै विविध शक्तिहरू हुन्छन्। अनि, यी शक्तिहरूको उद्देश्य के हुन्छ? यी शक्तिहरू कसरी निर्मित हुन्छन्? यसमा हरव्यक्तिले आफूले चाहेको कुरा लिने, साथै कुनै पक्ष लिने र आफ्ना उद्देश्यहरू हासिल गर्न र बाँच्नको निम्ति शक्तिमा रहेकाहरूको चाकरी गर्ने गर्छ, जसले गर्दा विविध शक्तिहरू निर्मित हुन्छन्। कतिपय शक्तिहरू एउटा शैलीको वकालत गर्छन् भने, अरू शक्तिहरू अर्कै शैलीको वकालत गर्छन्। कतिपय शक्तिहरूमा नियमबमोजिम कामकुरा गर्ने र कार्यस्थलका नियमहरू पालना गर्ने प्रवृत्ति हुन सक्छ भने, अरू शक्तिहरू बढी नीच व्यवहार गर्छन्, कानुन र पेशागत नैतिकताको बेवास्ता गर्छन्। यी विविध शक्तिहरू एकआपसमा मिसिने वातावरणमा रहँदा, तैँले कसरी निर्णय लिनुपर्छ? तैँले कसरी बाँच्नुपर्छ? के तँ पार्टी सङ्गठनसित नजिकिनुपर्छ, कि कुनै म्यानेजर वा सिइओसित? के तैँले निर्देशकसँग नजिक हुन खोज्नुपर्छ कि शाखा प्रमुखसँग, कि ब्युरो प्रमुख वा कारखाना निर्देशकसँग मिल्नुपर्छ? (ती कसैसित पनि त्यस्तो केही गर्नुपर्दैन।) तर बाँच्नको निम्ति, मानिसहरू प्रायजसो आफ्नो मर्यादा, आचरणका सिद्धान्त, र विशेषगरी आफूलाई व्यवहारमा ढाल्ने सीमाहरू त्याग्छन्। यी शक्तिहरूको जटिल परिदृश्यभित्र, मानिसहरू अचेतन रूपमै पक्ष लिने, प्रवृत्ति पछ्याउने, र विविध शक्तिहरूसित मिल्ने विकल्प रोज्छन्। तिनीहरू आफूलाई स्विकार्ने र रक्षा गर्ने शक्ति, वा आफूले सजिलो तरिकाले स्विकार्न र नियन्त्रण गर्न सक्ने शक्ति खोज्छन्, र तिनीहरू त्यसैको नजिक हुने वा त्यसैमा मिसिने कामसमेत गर्छन्। के यो मानव प्रवृत्ति होइन र? (हो।) के यो बाँच्ने सीप वा विधि होइन र? (हो।) चाहे यो अन्तर्निहित प्रवृत्ति होस् वा मानिसहरूको यस समाजमा र विविध समूहहरूमा घुलमिल हुने सीप होस्, के यो आफूलाई उचित व्यवहारमा ढाल्नको लागि व्यक्तिमा हुनुपर्ने अभ्यासको सिद्धान्त हो त? (होइन।) कतिपय मानिसहरूले यसो भन्‍न सक्छन्, “अहिले तिमीले होइन भनिरहेको भए पनि, जब तिमी साँच्चिकै त्यो परिस्थितिमा पर्छौ, तब वास्तविक जीवनमा तिमीले आफूलाई फाइदा दिने र आफूलाई बाँच्न मद्दत गर्ने शक्तिको पक्ष लिन र त्यसको शरणमा पर्न खोज्नेछौ। अनि तिमीलाई भित्री रूपमा यो महसुस हुन सक्छ कि मानिसहरू जिउनको लागि यी शक्तिहरूमै भर पर्नुपर्छ, तिनीहरू स्वतन्त्र रूपमा जिउन सक्दैनन्, किनकि स्वतन्त्र रूपले जिउँदा तिनीहरू हेपाइमा पर्न सक्छन्। तिमी सधैँ स्वतन्त्र र अलग्गै रहन सक्दैनौ; तिमीले विविध शक्तिहरूप्रति समर्पित हुन र तिनको नजिक रहन सिक्नैपर्छ। तिमी सतर्क हुनैपर्छ, मानिसहरूको चाकरी र चाहिएअनुसारको व्यवहार गर्नैपर्छ। तिमीले परिस्थितिअनुसार चल्ने, चिप्लो घस्ने, प्रवृत्तिहरू चिन्ने, र राम्रो अन्तर्ज्ञान राख्ने गर्नुपर्छ। तिमीले तिम्रा अगुवाहरूलाई मनपर्ने र मन नपर्ने कुराहरू, तिनीहरूको मिजास र व्यक्तित्व, तिनीहरूको पारिवारिक पृष्ठभूमि, तिनीहरूले सुन्न रुचाउने कुराहरू, तिनीहरूको उमेर र जन्मदिन, तिनीहरूलाई मनपर्ने सुट, जुत्ता र लेदर ब्यागका ब्रान्डहरू, तिनीहरूलाई मनपर्ने रेस्टुराँ, कारको ब्रान्ड, कम्प्युटर र फोनको ब्रान्ड, तिनीहरूलाई कम्प्युटरमा इनस्टल गर्न मनपर्ने सफ्टवेयर, तिनीहरूले फुर्सदमा गर्न रुचाउने मनोरञ्जन गतिविधि, तिनीहरूले सङ्गत गर्न रुचाउने मानिसहरू, र तिनीहरूले छलफल गर्ने विषयहरू पत्ता लगाएर ती कुराहरूसँग परिचित बन्नुपर्छ।” बाँच्नको निम्ति, तँ अचेतन र स्वाभाविक रूपमा तिनीहरूसँग नजिकिनेछस्, तिनीहरूसँग एक हुनेछस्, र अगुवा र सहकर्मीहरूलाई खुसी पार्न, र निपुणतासाथ काम गर्न र कार्यस्थलमा सबथोकमाथि नियन्त्रण जमाउन तँ अत्यन्तै मिलनसार हुनेछस् र आफूलाई गर्न मन नलागेका कामकुरा गर्नेछस्, र भन्‍ने इच्छा नभएका कुराहरू भन्‍नेछस्, र आफ्नो जीवन र अस्तित्वको सुरक्षा प्रत्याभूति गर्नेछस्। तेरा व्यवहारहरूले स्व-व्यवहारका नैतिकता र दायराहरू उल्लङ्घन गरे पनि नगरे पनि, वा त्यसको लागि तैँले आफ्नो मर्यादा गुमाउनु परे पनि, तँलाई मतलब हुँदैन। तर ठ्याक्कै यही उदासीनताबाट तेरो पतन सुरु हुन्छ, र यसले तँलाई मद्दत गर्नु बेकार छ भन्‍ने सङ्केत गर्छ। त्यसैले, सतही रूपमा, आफ्नो जीवन र अस्तित्वको निम्ति विविध सामाजिक शक्तिहरूसँग नजिकिनुको विकल्प नै नभएका मानिसहरूलाई कसैले धिक्कार्न सक्दैन। तर मानिसहरूले देखाउने व्यवहार, तिनीहरूले गर्ने निर्णय, र तिनीहरूले रोज्ने मार्गले तिनीहरूको मानवता र चरित्र विकृत पार्छन्। साथै, मानिसहरू विविध शक्तिहरूसँग नजिकिँदा वा तिनमा समाहित हुँदा, तिनीहरूले यी शक्तिहरूलाई खुसी र सन्तुष्ट पारेर आफ्नो जीवन सुधार्न र आफ्ना जियाइ अवस्था राम्रो बनाउन निरन्तर विविध योजना र रणनीतिहरू प्रयोग गर्न सिक्छन्। तिनीहरूले जति बढी यसो गर्छन्, तिनीहरूलाई हालको स्थिति र यी सम्बन्धहरू कायम राख्न त्यति नै बढी ऊर्जा र समय चाहिन्छ। त्यसैले, तेरो सीमित समय र दिनहरूमा, तैँले बोल्ने हरशब्द, तैँले गर्ने हरकाम, र तैँले जिउने हरदिनको अर्थ नहुने मात्र होइन; ती भित्रैदेखि सडेका समेत हुन्छन्। अनि, ती सडेका हुन्छन् भन्नुको अर्थ के हो? त्यसको अर्थ हरदिन तँ थप चरित्र-भ्रष्ट हुन्छस्, यतिसम्म कि तँ न त मानवजस्तो न भूतजस्तो हुन्छस्। यो पृष्ठभूमिमा, तँसित परमेश्‍वरसामु आउने शान्तिपूर्ण हृदय हुँदैन, र तँसित आफ्नो कर्तव्य पूरा गर्ने पर्याप्त समय पनि अवश्यै हुँदैन। तैँले आफ्नो सारा शरीर र मन कर्तव्य पूरा गर्नमा लगाउन सक्दै सक्दैनस्, र साथमा, तैँले आफ्नो सारा शरीर र मन सत्यता पछ्याइमा लगाउन पनि सक्दैनस्। यसर्थ, तैँले मुक्ति पाउने सम्भावना अत्यन्तै कम हुन्छ, र तेरा आशाहरू मलिन बन्छन्। तैँले विविध सामाजिक शक्तिहरूमा लगानी गरेकोले, तिनका नजिक हुन रोजेकोले, र तिनमा समाहित हुन र तिनलाई स्विकार्न खोजेकोले, यो निर्णयको परिणामस्वरूप तैँले यो वर्तमान स्थिति नै कायम राख्न र यतिकै दिन कटाउन आफ्नो सारा शरीर र मन समर्पित गर्नुपर्छ। तँ शारीरिक र मानसिक रूपमा थाकेको हुन्छस्, मानौँ तँ हरदिन असहज परिस्थितिमा बिताइरहेको छस्, तैपनि तेरो निर्णयको कारण, तैँले दिनप्रतिदिन यसरी नै जिउन जारी राख्‍नुपर्छ। यही विविध शक्तिहरूको जटिल वातावरणमा, जब तँ तिनीहरूसँगै गाँसिन्छस्, तब तिनीहरूले बोल्ने हरेक शब्द, त्यसभित्रका प्रवृत्तिहरू, साथै आउँदा मामलाहरू, हरव्यक्तिका व्यवहार र तिनीहरूका सबैभन्दा भित्री सोच, र विशेषगरी तँभन्दा माथिल्लो ओहदाका र यी शक्तिहरूका उच्चस्तरका मानिसहरूले सोच्‍ने कुराहरू—तैँले यी सबै कुराहरू मूल्याङ्कन गर्नुपर्छ र यीबारे समयमै जानकारी बटुल्नुपर्छ। तैँले ढिलाइ गर्न वा यी कुरा बेवास्ता गर्न मिल्दैन। तिनीहरू के सोचिरहेका छन्, पर्दापछाडि के-कस्ता कार्यहरू गरिरहेका छन्, तिनीहरूसित कस्ता योजना र अभिप्राय छन्, साथै तिनीहरू हरव्यक्तिको निम्ति के योजना र हिसाब गरिरहेका छन्, उनीहरूको लागि के निर्णय गरिरहेका छन् र उनीहरूप्रति कस्तो मनोवृत्ति राखेका छन्—यदि तँ यी कुराहरू पूर्ण रूपमा जान्न चाहन्छस् भने, तँसित हृदयको गहिराइमा उक्त परिस्थितिबारे एउटा बुझाइ हुनैपर्छ। यदि तँ यी कुरा गहन रूपमा बुझ्न चाहन्छस् भने, तैँले यी कुरा अध्ययन गर्न र यीबारे विज्ञता हासिल गर्नमा आफ्नो सम्पूर्ण ऊर्जा समर्पित गर्नैपर्छ। तैँले तिनीहरूसित खाना खाने, बातचित गर्ने, फोन सम्पर्क गर्ने, कामको दौरान बढी अन्तरक्रिया गर्ने, र छुट्टीको समयमा पनि तिनीहरूसित नजिकिने र तिनीहरू कहाँ जान्छन् भनी निगरानी राख्ने गर्नैपर्छ। फलस्वरूप, तेरा दिनहरू जे-जस्ता भए पनि, ती खुसी वा पीडाले भरिएका भए पनि, तँसित आफ्नो कर्तव्य पूरा गर्ने र सत्यता पछ्याउने हृदय भए पनि, के तैँले आफूलाई शान्त बनाएर आफ्नो सम्पूर्ण शरीर र मनले कर्तव्य पूरा गर्न सक्नेथिस् त? (हामीले सक्नेथेनौँ।) यस्तो अवस्थामा, परमेश्‍वरमाथिको तेरो विश्‍वास र तेरो कर्तव्य-निर्वाहन तैँले फुर्सदमा गर्ने एक प्रकारको सोखभन्दा बढी केही हुनेथेन। परमेश्‍वरमाथिको तेरो आस्थाप्रतिका मापदण्ड र चाहनाको बाबजुद पनि, तेरो यो वर्तमान अवस्थामा, परमेश्‍वरमा विश्‍वास गर्नु र कर्तव्य पूरा गर्नु सायद तैँले सबैभन्दा अन्तिममा मात्र चाहने कुराहरू हुन सक्छन्। सत्यता पछ्याउने र मुक्ति पाउने सन्दर्भमा, तैँले सायद ती कुराबारे सोच्ने आँटै नगर्न सक्छस्, वा तीबारे सोच्‍नै असक्षम हुन सक्छस्—के त्यो ठिक होइन र? (हो।) त्यसकारण, तिमीहरूमध्ये जोकोही पनि, जुनसुकै कार्य वातावरणमा भए पनि, यदि तँ विविध शक्तिहरूसित नजिकिन वा तीसँग जोडिन चाहन्छस् भने, वा यदि तँ ती कुराहरूसँग पहिल्यै नजिकिइसकेको वा जोडिइसकेको छस् भने, तैँले जस्तोसुकै कारण र बहानाहरू देखाए पनि, अन्तिम परिणामस्वरूप तेरो मुक्ति पाउने आशा हावामा उडेर जान मात्र सक्छ। यसको सबैभन्दा प्रत्यक्ष घाटा के हो भने, तैँले परमेश्‍वरको वचन पढ्ने वा कर्तव्य पूरा गर्ने समय विरलै मात्र पाउनेछस्। अनि अवश्यै, तैँले परमेश्‍वरसामु शान्त हृदय बनाउनु वा परमेश्‍वरलाई इमानदारीपूर्वक प्रार्थना गर्नु पनि असम्भव हुन्छ—तैँले यो न्यूनतम कुरासमेत पूरा गर्न सक्नेछैनस्। तैँले मानिस र घटनाहरूले अत्यन्तै जटिल पारेको वातावरणमा आफूलाई पाउने भएकोले, तँ विविध शक्तिहरूमा समाहित हुनु भनेको दलदलमा फस्‍नुजस्तै हुन्छ—तँ भित्र छिरिसकेपछि आफूलाई बाहिर निकाल्न सजिलो हुँदैन। यो आफूलाई बाहिर निकाल्न सजिलो हुँदैन भन्नुको अर्थ के हो? त्यसको अर्थ के हो भने, तँ विविध शक्तिहरूको क्षेत्रमा छिरेपछि, तँ यी शक्तिहरूमा जोडिएका विविध मामलाहरू, र तीबाट उत्पन्न हुने अनेक विवादहरूबाट उम्कन सक्नेछैनस्। तँ लगातार रूपमा विभिन्न मानिस र घटनाहरूमा अल्झिरहनेछस्, र तैँले कोसिस गरे पनि तिनलाई पन्छाउन सक्नेछैनस्, किनभने तँ तीमध्येको एक बनिसकेको हुन्छस्। त्यसैले, यी शक्तिहरूको क्षेत्रमा हुने हरेक घटना तँसित जोडिएको हुन्छ र कुनै निश्‍चित परिस्थिति नआएसम्‍म तँ त्यसैमा संलग्न भइरहनेछस्; यसको मतलब, यस सन्दर्भमा तँ फाइदा र घाटाका साथै विवादहरूप्रति उदासीन रहन्छस्, र तैँले सबथोक एक दर्शकको नजरबाट नियाल्छस्। त्यो अवस्थामा, तँ सम्भवतः यी विविध विवाद वा कुनै पनि सम्भावित दुर्भाग्यहरूबाट परै बस्‍नेछस्। तर तँ यी शक्तिहरूमा समाहित हुनेबित्तिकै, तँ तिनीहरूसित नजिकिएलगत्तै, तैँले तिनीहरूको हरेक घटनामा सम्पूर्ण हृदयले भाग लिएलगत्तै, तँ अवश्यै पासोमा पर्नेछस्। तँ दर्शकमै सीमित रहन सक्नेछैनस्; तँ एक सहभागी मात्र हुन सक्छस्। अनि, एक सहभागीको रूपमा, तँ यी शक्ति केन्द्रहरूको सिकार बन्नेछस्।

कतिपय मानिसहरू भन्छन्, “तिमी जुनसुकै क्षेत्रको पेशामा वा जुनसुकै समूहमा भए पनि, अरूको ठेलठालमा पर्नु कुनै ठूलो कुरा होइन—तर तिमी बाँच्न सक्नु नसक्नुचाहिँ महत्त्वपूर्ण कुरा हो। यदि तिमी सङ्गठन वा विविध शक्तिहरूमा आबद्ध भएनौ, र समाज वा विभिन्न समूहमा तिमीलाई साथ दिने कोही भएन भने, तिमीले जीवन धान्न सक्नेछैनौ।” के साँच्चिकै यस्तै हुन्छ त? (यस्तो हुँदैन।) विविध सामाजिक समूहहरूमा, मानिसहरूले विभिन्न शक्तिहरूको चाकरी गर्नुपछाडिको उद्देश्य “ठूलो रूखको छहारी खोज्नु,” र आफूलाई समर्थन गर्ने शक्तिहरू खोज्नु हो। यो मानिसहरूको सबभन्दा आधारभूत माग हो। त्यसबाहेक, मानिसहरू यी शक्तिहरूको फाइदा उठाएर पदोन्नति हासिल गर्न, र लाभ वा शक्ति खोज्ने तिनीहरूको आफ्नै लक्ष्य पूरा गर्न चाहन्छन्। यदि तँ पेशागत क्षेत्रमा जीवन गुजारा मात्र गरिरहेको छस् र खान र लाउन पाउनुमै सन्तुष्ट हुन्छस् भने, तँलाई कुनै शक्तिसित नजिकिनुपर्दैन। यदि तँ तिनीहरूसित नजिक हुन्छस् भने, त्यसको अर्थ त्यो जीवन गुजारा गर्न र खाने-लाउने आधारभूत आवश्यकताहरू पूरा गर्नलाई मात्र होइन—तँसित निश्‍चय नै अन्य अभिप्रायहरू छन्, चाहे त्यो प्रसिद्धि वा नाफा जेसुकैको लागि नै किन होस्। के त्यस्तो कोही व्यक्ति छ जसले “जीवन गुजारा गर्नबाहेक, म आफूलाई प्रमाणित गर्न पनि चाहन्छु” भनेर भन्छ? के यो जरुरी छ? (यो जरुरी छैन।) तैँले पैसा कमाएर, दिनमा तीन छाक खाना खान सक्ने, र कपडा लाउन सक्ने भइस् भने पुग्छ—गौरवको लागि प्रयत्न गर्नुको के अर्थ छ? तँ कसको लागि प्रयत्न गरिरहेको छस्? तेरो देशको लागि, तेरा पुर्खा र तेरा आमाबुबाको लागि, कि तेरो आफ्नै लागि? ल भन् त, के गौरवको लागि प्रयत्न गर्नु बढी महत्त्वपूर्ण छ कि खान र लाउन पाउनुमा सन्तुष्ट हुनु? (खान र लाउन पाउनुमा सन्तुष्ट हुनु बढी महत्त्वपूर्ण छ।) गौरवको लागि प्रयत्न गर्नु भनेको अविवेकले भरिएको स्वभाव हो; तँ जे गर्छस् यही गौरवको लागि गर्छस्। यो एक अमूर्त र खोक्रो अवधारणा हो। सबैभन्दा व्यावहारिक कुरा भनेको तैँले जीविका चलाउन सक् भनेर पैसा कमाउनु हो। तैँले त्यसबारे यसरी सोच्नुपर्छ: “परिस्थिति जे-जस्तो भए पनि, जसले जसको पक्ष लिए पनि, वा जो जुनसुकै तहको अगुवा वा अधिकारीसँग नजिकिए पनि, त्यो कुनै कुराले अर्थ राख्दैन। जसको पदोन्नति वा अवनति भए पनि, जसको तलब वृद्धि भए पनि, वा जसले उच्चस्तरीय अधिकारी बन्न जस्तोसुकै उपायहरू प्रयोग गरे पनि, त्यो सबै असान्दर्भिक कुरा हुन्। म हातमुख जोड्न मात्र काम गरिरहेको छु। तिमीहरूमध्ये कसैले जे प्रयत्न गरिरहेको भए पनि, मसित त्यसको कुनै सम्बन्ध छैन। जे भए पनि, म दिनको आठ घन्टा काम गर्छु, मैले पाउनुपर्ने तलब पाउँछु, र आफू र आफ्नो परिवारको भरणपोषण गर्न सकेँ भने म सन्तुष्ट हुन्छु। कुरा त्यति हो; मैले खोज्ने त्यति नै हो।” आफ्नो जागिरमा जे गर्नुपर्ने हो त्यो राम्ररी गर्, अनि आफ्नो तलब र त्यसमा आएको बोनस प्रस्ट विवेकले लिई—त्यति भए पुग्छ। के अस्तित्व र आफ्नो पेशाप्रतिको यो मनोवृत्ति सही हो? (हो।) यो कसरी सही हो? (किनभने तिनीहरू परमेश्‍वरले आवश्यक गर्नुभएबमोजिमको मनोवृत्तिसाथ जिउँछन्। पहिलो कुरा त, यसको अर्थ आफ्नो काम झाराटारुवा तरिकाले नगर्नु र आफ्नो पेशाको काम राम्ररी गर्न सक्नु भन्‍ने हो। दोस्रो, यसको अर्थ कुनै शक्तिको शरण नखोज्नु वा चापलुसी नगर्नु भन्‍ने हो; सामान्य जीवनका आवश्यकताहरू पूरा गर्न सके पुग्छ। यो कुरा परमेश्‍वरका वचनसित मिल्छ।) यो अवश्यै परमेश्‍वरका वचनहरूसित मिल्छ। के तँलाई बचाउन परमेश्‍वरले तँलाई यसो गर्न आवश्यक गराउनुहुन्छ? (हो।) तर तँलाई केबाट बचाउनलाई हो? (शैतानले हानि पुर्‍याउनबाट। नत्र, हामी यस्ता विवादहरूमा फसिसकेपछि, जीवन निकै पीडादायी बन्छ, र साथमा, हामीसँग परमेश्‍वरमा विश्‍वास गर्न र आफ्ना कर्तव्यहरू पूरा गर्नको लागि धेरै समय बाँकी रहनेछैन।) यो एउटा पक्ष हो। मूल रूपमा अर्को पक्षचाहिँ के हो? जब तँ विविध शक्तिहरूमा संलग्न हुन्छस्, परिणामस्वरूप अन्तिममा तँ आफै बरबाद हुनेछस्। यो साँच्चिकै जायज कुरो होइन! पहिलो कुरा त, तैँले आफूलाई बचाउन सक्नेछैनस्। दोस्रो, तैँले न्याय पालना र प्रवर्धन गर्नेछैनस्। तेस्रो, तैँले विविध शक्तिहरूसित मिलेमतो गर्नेछस्, र आफ्ना पापहरू बढाउनेछस्। त्यसकारण, यी शक्तिहरूसँग नजिकिँदा कुनै प्रकारको फाइदा छैन। तैँले विविध शक्तिहरूको चाकरी गरेर तेरो तलब वृद्धि वा पदोन्नति भए पनि, तिनीहरूसित जोडिन तैँले कति झूटहरू बोल्नुपर्नेछ? तैँले पर्दापछाडि कति खराब कार्यहरू गर्नुपर्नेछ? तैँले गोप्य रूपमा कति मानिसहरूलाई दण्डित गर्नुपर्छ? यो समाजमा, किन हरप्रकारका मानिसहरू र विविध उद्योगहरूलाई यी शक्तिहरूको आवश्यकता पर्छ? किनभने यो समाजमा निष्पक्षता र न्यायको अभाव छ। मानिसहरू विविध शक्तिहरूमा भर परेर मात्र आफ्नो रक्षा गर्न सक्छन्, र ती शक्तिहरूले तिनीहरूको पक्षमा बोल्दा र काम गर्दा मात्र आफ्नो स्थान सुरक्षित गर्न सक्छन्। के यसमा निष्पक्षता छ? (छैन।) यसमा कुनै निष्पक्षता छैन; सबथोक यी शक्तिहरूमै आधारित हुन्छ। जसको ठूलो शक्ति छ उसैले अन्तिम निर्णय गर्न पाउँछ, जबकि शक्ति नभएका वा कम भएकाहरूले केही भन्न पाउँदैनन्। कानुन निर्माणमा पनि यस्तै हुन्छ: यदि तँसित धेरै शक्ति छ भने, तैँले बनाएका कानुनहरू पारित र लागु हुन सक्छन्। यदि तँसित धेरै शक्ति छैन भने, तैँले प्रस्ताव गरेका कुनै पनि कानुन र प्रावधानहरू पारित हुनेछैनन्, र तिनले राष्ट्रिय कानुनमा प्रवेश पाउन सक्दैनन्। मानिसहरूको जुनसुकै समूहमा यस्तै हुन्छ: यदि तँसित धेरै शक्ति छ भने, तैँले आफ्ना हितहरूको लागि लड्न र ती हितहरू बढाउन सक्छस्; यदि तँसित शक्ति छैन भने, तेरा हितहरू तँबाट खोसिन वा जफत गरिन सक्छन्। विविध शक्तिहरू निर्माण हुनुपछाडिको उद्देश्य ती शक्तिहरू प्रयोग गरेर परिस्थितिहरू नियन्त्रण गर्नु, र सार्वजनिक राय, कानुन र मानव नैतिकतासमेत प्रभावहीन गराउनु हो। ती शक्तिहरू कानुन, नैतिकता र मानवताभन्दा माथि जान सक्छन्—ती सबथोकभन्दा माथि रहन सक्छन्। व्यक्तिको शक्ति जति ठूलो छ, उसको प्रभाव पनि त्यति नै बढी हुनेछ, र उसले आफूखुसी गर्ने र मामलाहरू नियन्त्रित गर्ने मौका पनि त्यति नै बढी पाउनेछ। के यो निष्पक्षता हो त? (होइन।) यसमा कुनै निष्पक्षता छैन। शक्ति र बलले नै उसको पहिचान र उसले प्राप्त गर्न सक्ने प्रतिफल जनाउँछ। यदि तँ कुनै सामाजिक समूहमा छस् र तँ आफ्नो जीविका चलाउन र खान-लाउन मात्र चाहन्छस्, र हैसियत वा ख्याति पछ्याउँदैनस्, वा तेरा आफ्नै चाहनाहरू पूरा गर्न खोज्दैनस् भने, तैँले विविध शक्तिहरूसित नजिकिनु नचाहिँदो देखिनेछ। यदि तँ आफ्नो सम्पूर्ण समय कर्तव्यपालनमा समर्पित गर्न, सत्यता पछ्याउने मार्ग हिँड्न र अन्त्यमा मुक्ति पाउन चाहन्छस्, तर तँ विविध शक्तिहरूको चाकरी गर्न पनि चाहन्छस् भने, यी दुई कुराहरू परस्परविरोधी छन्। ती एकअर्काका पूरक हुन सक्दैनन् किनभने ती पूर्ण रूपमा विपरीत कुराहरू हुन्, ती पानी र तेलजतिकै नमिल्ने खालका छन्। विविध शक्तिहरूसित नजिकिएर परमेश्‍वरमाथिको तेरो विश्‍वास वा तेरो सत्यता पछ्याइमा कुनै मद्दत पुग्नेछैन। त्यसले तँलाई शैतानको घिनलाग्दो मुहार अझ प्रस्ट रूपमा चिन्न मद्दत गर्नेछैन, न त त्यसले तँलाई आफ्नो कुरा भन्‍ने थप अवसर नै दिनेछ न त संसारद्वारा इन्कार नभई र सरकारको उत्पीडन नभोगी परमेश्‍वरमा विश्‍वास नै गर्न दिनेछ। कतिपय मानिसहरू सानो गाउँमा बस्छन् तर हृदयमा ठूला परिकल्पनाहरू बोक्छन्। तिनीहरू सोच्छन्, “म गाउँमा जन्मेँ। म एक किसान हुँ। मैले दुर्व्यवहार भोगे पनि, म केही अन्न र तरकारी रोपेर अनि केही कुखुरा, बस्तुभाउ र भेडाबाख्रा पालेर जीवन धान्न सक्छु। यदि मैले परमेश्‍वरमा विश्‍वास गरेँ र सत्यता पछ्याएँ भने, यी अवस्थाहरू निकै राम्रा हुन्छन्; मसित बाँच्नलाई चाहिने आधारभूत अवस्थाहरू छन्। तर मलाई किन सधैँ यो समाजमा र यी मानिसहरूमाझ जिउँदा र बाँच्दा केही नपुगेजस्तो अनुभूति हुन्छ?” यहाँ के कुरा पुगिरहेको छैन? तिनीहरूसित बलियो साथ छैन। एउटा घर रोज्दा मानिसहरू के गर्छन् हेर्: तिनीहरू जहिले पनि पछाडि ठूलो पहाड भएको घर रोज्छन्। तिनीहरू त्यो पहाडलाई आफ्नो आड ठान्छन्, र तिनीहरूलाई त्यसले त्यहाँ बस्न सुरक्षित महसुस गराउँछ। यदि घरपछाडि भिर भइदिएको भए तिनीहरूलाई त्यहाँ बस्न सुरक्षित महसुस हुँदैनथ्यो, जुनसुकै बेला भिरबाट खसिएला जस्तो हुनेथ्यो। त्यसैगरी, गाउँमा बस्दा, यदि कसैले ख्याति र हैसियत भएको कुनै व्यक्तिसँग सम्बन्ध स्थापित गरेन र उसको मन जित्न उसलाई बारम्बार भेट्न गएन भने, उसलाई त्यो गाउँमा बस्दा सधैँ एक्लो महसुस हुन्छ र ऊ लगातार बहकाउमा पर्ने र आफ्नो उद्देश्य पूरा गर्न नसक्ने जोखिममा हुन्छ। त्यसकारण, ऊ सधैँ गाउँ प्रमुखको चाकरी गर्न चाहिरहेको हुन्छ। के यो राम्रो विचार हो त? (होइन।) विशेषगरी परमेश्‍वरमा विश्‍वास गर्ने कुरामा, सरकारी उत्पीडन भोगिने केही देशहरूमा कतिपय मानिसहरू यसो भन्छन्, “यदि हामीले गाउँ प्रमुखलाई सुसमाचार सुनायौँ र उसले विश्‍वास गरेन, तर उसकी आमा, हजुरआमा, श्रीमती, वा छोरीले विश्‍वास गरी भने, के त्यो प्रमुखसँग नजिकिनु होइन र? यदि गाउँमा हाम्रो मण्डलीको कुनै दाजुभाइ वा दिदीबहिनीको राम्रो स्थान छ वा ऊ गाउँ प्रमुखको नातेदार हो भने, के त्यहाँ मण्डलीको दरिलो आधार हुनेछैन र? के यसको हैसियत हुनेछैन र? के परमेश्‍वरमा विश्‍वास गर्ने हाम्रा दाजुभाइ-दिदीबहिनीहरूले कुनै समस्याबिना गाउँमा खान र खेतीपाती गर्न सक्नेछैनन् र? यति मात्र होइन, ठूलो रातो अजिङ्गर वा युनाइटेड फ्रन्ट वर्क डिपार्टमेन्टले छानबिन गर्न आउँदा हामीलाई साथ दिने कोही हुनेछ। त्यस्तो हुँदा कति राम्रो हुनेछ!” तँ आफू कुनै खतरनाक परिस्थितिमा नपर्ने सुनिश्‍चित गर्न, र आफूले सुरक्षित रूपमा र बिनाउत्पीडन परमेश्‍वरमा विश्‍वास गर्न सक्ने सुनिश्‍चित गर्न सधैँ कुनै सङ्गठन वा केही शक्ति समूहसँग नजिकिन चाहन्छस्—कति राम्रो! साथै, प्रभावशाली मानिसहरूसँग मिसिँदा, तँलाई आफू प्रभावशाली व्यक्ति जस्तो लाग्छ, होइन र? यो त गज्जबको सोच हो, तर के गाउँ प्रमुखले तँ उसको नजिक परेको चाहन्छ त? के गाउँ प्रमुख तैँले फाइदा लिन सक्ने व्यक्ति हो त? के गाउँ प्रमुखले तँलाई उसको फाइदा लिन दिनेछ त? तँ साधारण व्यक्तिको नाताले सङ्गठन वा गाउँ प्रमुखसँग नजिकिन चाहन्छस्, अनि के तँलाई सुसमाचार प्रचार गर्दैमा त्यो सङ्गठन वा व्यक्तिसँग नजिकिन सक्छु भन्‍ने लाग्छ? के तैँले गाउँ प्रमुखसँग नजिकिन केही राम्रा उपहार दिनु वा केही महत्त्वपूर्ण काम पूरा गर्नुपर्दैन र? यसबारे तिमीहरूसित के अनुभव छ? के गाउँ प्रमुखसँग नजिकिनु सजिलो छ? उसको पाल्तु कुकुरसँग नजिकिनसमेत गाह्रो हुनेछ! सोझै गाउँ प्रमुखलाई उपहार दिएर काम हुनेछैन; तैँले सजिलै प्रभावमा पार्न सकिने उसकी श्रीमती, आमा, काकी, वा हजुरआमासँग नजिकिएर काम सुरु गर्नुपर्नेछ। अनि, गाउँ प्रमुखकी हजुरआमासँग किन नजिकिने? ऊसँग गाउँ प्रमुखको निकट सम्बन्ध हुन्छ, त्यसैले ऊबाटै सुरु गर्, र उसकी हजुरआमा परिवारको बुज्रुक भएकीले उसले तेरो लागि राम्रो कुरा गर्न सक्छे, र तँ ऊमार्फत बिस्तारै गाउँ प्रमुखको नजिक हुँदै जान्छस्। “अप्रत्यक्ष शैली” भनेको यही हो, होइन त? यदि तैँले सिधै गाउँ प्रमुखलाई कुनै उपहार दिइस् भने, उसले “तिमी को हौ?” भनी सोध्‍न सक्छ। अनि तैँले “म गाउँको पूर्वी भेगको ली परिवारको फलानो हुँ” भन्‍नेछस्। “कुन ली परिवार? मैले त चिनिनँ?” यदि उसले तँलाई चिन्दा समेत चिन्दैन भने, के ऊसित नजिकिन सजिलो हुनेछ? (अहँ, हुनेछैन।) अनि यदि तैँले उसलाई केही उपहार दिइस् भने, कस्तो उपहार उसको नजरमा पर्नेछ? सुनको बिस्कुट—के तँसित सुनको बिस्कुट छ त? समुन्द्री खाना—के ऊ त्यो कुरा चाहन्छ? उसले तैँले दिएको समुन्द्री खाना आयातित हो कि घरेलु भनी हेर्नेछ; त्यो कुरा ऊसँगै प्रशस्त छ। त्यो चिज किन्न तँ अरू कुरामा खर्च गर्दैनस् र मितव्ययी रूपमा दिन कटाउँछस्, आफूले त्यो खाने वा छुने आँटसमेत गर्दैनस्। तैँले त्यो चिज उसलाई दिन्छस् र त्यसलाई हेर्न पनि हेर्दैनस्। तैँले उसलाई एउटा पेटी दिन्छस्, तर भने उसले भन्छ, “यो त यहीँ बनेको होइन र?” तैँले “यो गाईको छाला हो” भन्छस्। अनि उसले भन्छ, “आजकाल गाईको छालाको पेटी कसले लाउँछ र? कसैले नि लाउँदैन। मानिसहरू युरोपेली ब्राण्डका लोगोवाला वा हिराजडित शुद्ध छालाको पेटी लाउँछन्। के तिमीसँग त्यस्ता पेटी छन्?” तैँले भन्छस्, “ती कस्ता हुन्छन्? मैले त कहिल्यै देखेको छैन।” उसले भन्छ, “यदि तिमीले ती कहिल्यै देखेका छैनौ भने यहाँ आउने कष्ट नगर। के तिमीले यो पेटी कुनै मगन्तेलाई दिन खोजेको हो?” के तैँले यस्तो व्यक्तिको अनुग्रह पाउन सक्छस्? तैँले आफूसँग सानो चतुर योजना छ र सबथोक मिलेको छ भन्ठान्छस्, तर उसले तेरो उपहारलाई सिधै बेवास्ता गर्छ। तर उसले तेरो उपहारलाई बेवास्ता गर्दा पनि, तँ उसको चाकरी गर्न जिद् कस्छस्। के यो उचित हो? उसले तेरो उपहारलाई सम्मान गरे पनि के तैँले उसको चाकरी गर्नु उचित हो? (त्यो उचित होइन।) केही खान पाउन र गाउँमा एक शक्तिशाली व्यक्तिको साथ पाउन, तँ यस्ता नीच काम गर्न तत्पर हुन्छस्। के तिमीहरूलाई यो लाजमर्दो लाग्दैन? (लाग्छ।) प्रमुखका हजुरआमा, श्रीमती र बुहारीको पछि लाग्नु, अनेकथरीका हतारे विधिहरू प्रयोग गर्नु, उपहारहरू दिनु र नजिकिन खोज्नु। अरूले तँलाई भन्छन्, “तिमीले यी उपहारहरू दिनु बेकार हो; प्रमुखले तिमीमाथि नै नजर राखेको छ।” अनि, के तँ अझै पनि ऊसित नजिकिन खोज्नेछस्? तैँले दिन सक्ने कुनै उपहार सुहाउनेछैन। प्रमुखले त्यसलाई फर्केर पनि हेर्नेछैन, र त्यो ऊभन्दा तल्लो स्तरको हो भन्ठान्नेछ। सबभन्दा नराम्रो कुरा त, तैँले मोलमोलाइ गर्नुपर्नेछ। के तँ अझै ऊसित नजिकिन खोज्नेछस्? (खोज्नेछैनँ।) के तँ अझै यस्तो आडदाता खोज्‍नेछस्? गाउँ प्रमुख कस्तो पात्र हो? के ऊ तँलाई सामान्य रूपमा ऊसित नजिकिन दिने व्यक्ति हो? (होइन।) यदि तैँले ऊसित सम्बन्ध स्थापित गरिस् र ऊसित नजिक भइस् नै भने पनि, त्यसपछि के हुन्छ र? के उसले तेरो भाग्य नियन्त्रण गर्न वा तँलाई मुक्ति पाउन मद्दत गर्न सक्छ? अथवा जब साँचो उत्पीडन र परिस्थितिहरू सामना गर्ने समय आउँछ, जब परमेश्‍वरले यी परिस्थितिहरू आउन दिनुहुन्छ र योजनाबद्ध गर्नुहुन्छ, तब के तँ ती कुराबाट पन्छिन सक्छस्? के यसमा गाउँ प्रमुखको अन्तिम निर्णय हुन्छ? (हुँदैन।) परमेश्‍वरले योजनाबद्ध गर्नुभएको भव्य युक्तिमा त्यस्तो कुनै शक्ति छैन जसले अन्तिम निर्णय गर्न पाउँछ, गाउँ प्रमुखको त कुरै छाडौँ—यसबारेमा कुनै पनि शक्ति उल्लेखयोग्य छैन। त्यसैले, यो संसारमा रहेर, चाहे कुनै गाउँ, प्रान्त, सहर, वा कुनै देशमा, वा चाहे कुनै देशभित्र तेरो संलग्नता भएको कुनै उद्योगमा तँ रहेको भए पनि, विद्यमान विविध कुनै पनि शक्तिहरूले तेरो भाग्यमाथि सार्वभौमिकता कायम गर्न सक्दैनन्, न त तिनले तेरो भाग्य परिवर्तन गर्न नै सक्छन्। कुनै पनि शक्ति तेरो भाग्यको मालिक हुँदैन, तेरो भाग्यमाथि सार्वभौम हुने त कुरै छाडौँ, न त त्यसले तेरो नियति निर्धारण नै गर्छ। यसविपरीत, तँ समाजमा रहेका विविध शक्तिहरूमा समाहित भएपछि, तँलाई विपत्ति आइपर्छ र तेरो दुर्भाग्य सुरु हुन्छ। तिनीहरूसित जति नजिकिन्छस्, तँ त्यति नै खतरामा हुन्छस्; तँ तिनीहरूसित जति समाहित हुन्छस्, आफूलाई बाहिर निकाल्न त्यति नै तँलाई कठिन हुन्छ। यी विविध शक्तिहरूले तँलाई कुनै फाइदा नगर्ने मात्र नभई, तँ तिनीहरूसित समाहित भएपछि तिनीहरूले तँलाई बारम्बार क्षतविक्षत पार्नेछन् र कुल्चनेछन्, तेरो आत्मा र मनमस्तिष्क बङ्ग्याउनेछन्, तेरो शान्ति भङ्ग गर्नेछन्, र यसरी तैँले यो संसारमा निष्पक्षता र न्यायको अस्तित्वमा विश्‍वास गर्नै छोड्‍नेछस्। तिनले सत्यता र मुक्ति पछ्याउने तेरो सबैभन्दा सुन्दर चाहना नष्ट पार्नेछन्। त्यसैले, यो समाजमा बाँच्नको लागि, तँ जुनसुकै सामाजिक वर्ग, परिवेश, वा समूहमा रहे पनि, वा जुनसुकै क्षेत्रमा भए पनि, कुनै शक्तिमाथि भर पर्न खोज्नु, र त्यसलाई तेरो आफ्नै सुरक्षा छाता बनाउन खोज्नु, मिथ्या र चरम सोचविचार हो। यदि तँ बाँच्न मात्र खोजिरहेको छस् भने, तँ यी शक्तिहरूबाट धेरै टाढा रहनुपर्छ। यदि यी शक्तिहरूले तेरो वैधानिक मानव अधिकारहरू रक्षा मात्र गरिरहेका भए पनि, त्यही कारण वा बहानामा तँ तिनीहरूसित संलग्न हुनु हुँदैन। समाजमा यी विविध शक्तिहरूको अस्तित्वको स्थिति जे-जस्तो भए पनि, तिनीहरूका अगाडि बढाएका लक्ष्यहरू वा कार्यदिशा जे भए पनि, छोटकरीमा भन्‍नुपर्दा, परमेश्‍वरमा विश्‍वास गर्ने र सत्यता पछ्याउने व्यक्तिको नाताले तँ तिनीहरूजस्तै बन्नु हुँदैन, न त यी विविध शक्तिहरूको पैरवीकर्ता बन्नु नै हुन्छ। बरु, तँ तिनीहरूबाट अलग्‍गिनु र टाढै बस्‍नुपर्छ, तिनीहरूलाई घेर्ने विविध विवादहरूबाट बचेर बस्‍नुपर्छ, तिनीहरूले बनाएका विविध व्यवहार नियमहरूबाट पन्छिनुपर्छ, र तिनीहरूले व्यक्तिलाई उसको पेशाको दायराभित्र वा यी शक्तिहरूको दायराभित्र गर्न र भन्न आवश्यक गराउने हानिकारक कुरा र शब्दहरूबाट पनि परै बस्‍नुपर्छ। तँ तिनीहरूजस्तै बन्नु हुँदैन, र तँ निश्‍चय नै तिनीहरूको मतियार बन्नु हुँदैन। विभिन्न शक्तिहरू रहने विविध क्षेत्र र पेशामा परमेश्‍वरले तँलाई आवश्यक गराउनुहुने मापदण्ड यो हो: तिनीहरूबाट टाढिनू र अलग रहनू, तिनीहरूको बलिको बोको नबन्‍नू, तिनीहरूको शोषणको पात्र नबन्‍नू, तिनीहरूको नोकर वा मुखपात्र नबन्‍नू।

यो समाजमा, विविध उद्योग र पेशाका आफ्ना सुपरिवेक्षकहरूबाहेक, र नागरिक सङ्गठनहरूबाहेक, निश्‍चय नै मानिसहरूले पन्छाउनुपर्ने केही अवैध सामाजिक समूहहरू छन्—यी मानिसहरूसँग कुनै पनि रूपमा संलग्न हुने वा उठबस गर्ने काम नगर्। उदाहरणको लागि, मिटर ब्याजीहरूको कुरा गरौँ। कतिपय मानिसहरूलाई आफ्नो व्यवसायको लागि पुँजीको अभाव हुन्छ, र तिनीहरूले सामान्य ऋण पाउन सक्दैनन्, तर तिनीहरूलाई पुँजी प्रवाह गर्ने एउटा उपाय छ, र त्यो हो, मिटर ब्याज। मिटर ब्याजमा चर्को ब्याजदर लाग्ने मात्र नभई ठूलो जोखिम पनि हुन्छ। कतिपय मानिसहरू धेरै पैसा कमाउन र आफ्नो व्यवसायलाई टाट पल्टनबाट जोगाउन अन्त्यमा मिटर ब्याजको सहारा लिन्छन्। अनि, के मिटर ब्याजमा संलग्न हुनेहरू समाजका कानुन पालना गर्ने मानिसहरू हुन् त? (अहँ, होइनन्।) ती अवैधानिक सामाजिक सङ्गठनहरू हुन्, र तिनीहरूबाट सधैँ जोगिनुपर्छ। तेरो अस्तित्व वा वर्तमान परिस्थितिले तँलाई जहाँ पुर्‍याए पनि, तैँले कहिल्यै यो मार्ग हिँड्ने विचार गर्नु हुँदैन, बरु यसबाट टाढा रहने र यसलाई पन्छाउने गर्नुपर्छ। तेरो जीवन र जीविकामा जे-जस्ता समस्याहरू आइपरे पनि, तँ यी कुराहरूबारे सोच्ने वा यो मार्ग हिँड्‍न विचार गर्ने नगर्। के यो मानिसहरूको समूह पार्टी सङ्गठनजस्तै छैन र? यो तथाकथित कानुनी समाज र आपराधिक संसारबीच केही समानताहरू छन्। तिनीहरूले तेरो जीविकामा कुनै समाधान वा बदलाव ल्याउन सक्छन् भन्‍ने नसोच्; यो एउटा कामना मात्र हो। तैँले यो कदम चाल्न रोजेपछि, र यो मार्गमा लागेपछि, तेरो भावी जीवन झनै खराब हुनेछ। अनि अवश्य नै, अर्को प्रकारको तथाकथित सामाजिक सङ्गठन पनि छ, जसको नाम हामी यहाँ खुलाउन चाहँदैनौँ, र विशेषगरी तैँले कुनै विशेष र जटिल समस्याहरू सामना गर्नुपर्दा, तैँले विशेष परिवेशहरू सामना गर्नुपर्दा, वा तँ अत्यन्तै खतरनाक परिस्थितिहरूमा पर्दा, तँ यसको नजिक कहिल्यै पर्नु हुँदैन। आफूलाई बचाउन, खतरामुक्त हुन, र कठिनाइहरूबाट उम्कनको लागि चरम उपायहरू प्रयोग गर्नेबारे नसोच्। यस्ता परिस्थितिहरूमा, त्यस्ता मानिसहरूसँग सङ्गत गर्नु वा तिनीहरूसित कुनै पनि रूपमा संलग्न हुनुभन्दा तिनीहरूको पासोमा पर्नु बेस हुन्छ। अनि, तँ किन यसो गर्छस्? के निष्ठा धारण गर्नु भनेको यही हो? के इसाईहरूमा हुनुपर्ने निष्ठा यस्तै हो? (इसाईहरूमा हुनुपर्ने निष्ठा यस्तो होइन।) त्यसोभए त्यो के हो त? (तिनीहरूसँग नजिकिनु ठिक हुँदै होइन।) त्यो किन ठिक होइन? (तिनीहरूसँग नजिकिँदा जीवन झन् खराब बन्नेछ, र भविष्यमा झन् ठूलो खतरा आउनेछ।) के यो भविष्यको खतराबाट उम्कनकै लागि मात्र हो त? त्यसोभए सबभन्दा पहिला तँ किन तेरो तत्कालको खतराबाट उम्कँदैनस्? तँ किन यी शक्तिहरूसित नजिकिन सक्दैनस्? बाइबलमा, प्रभु येशूलाई प्रलोभनमा पारिँदा उहाँले शैतानलाई कसरी जवाफ दिनुभयो? (प्रभु येशूले भन्‍नुभयो, “यहाँबाट गइहाल्, शैतान: किनकि यस्तो लेखिएको छ, तैँले परमप्रभु तेरा परमेश्‍वरको आराधना गर्नू र उहाँको मात्र सेवा गर्नू” (मत्ती ४:१०)।) मानिसहरूले आराधना गर्नुपर्ने एउटै व्यक्ति परमेश्‍वर हुनुहुन्छ, र मानिसहरूले उहाँको मात्र सेवा गर्नुपर्छ। साथै, मानिसहरू एउटै परमेश्‍वरको लागि मात्र जिउनुपर्छ। यदि परमेश्‍वरले तेरो जीवन लैजान अनुमति दिनुभयो भने, तैँले के गर्नुपर्छ? (समर्पित हुनुपर्छ।) तैँले परमेश्‍वरमा समर्पित हुनुपर्छ र उहाँको प्रशंसा गर्नुपर्छ। परमेश्‍वरको नाम उच्च पार्नुपर्छ, र मानिसहरूले आफ्नो जीवनको खोज नगरी परमेश्‍वरप्रति समर्पित हुनुपर्छ। तर यदि परमेश्‍वरले तँ जिएको चाहनुभयो भने, तेरो जीवन कसले लैजान सक्छ? कसैले पनि लैजान सक्दैन। त्यसैले, तैँले जे-जस्ता परिस्थिति वा खतराहरू सामना गरे पनि, मृत्युको मुखमा पर्दासमेत, यदि तँलाई मृत्युबाट बचाउन सक्ने कुनै शक्ति छ भने, त्यो उचित शक्ति होइन, त्यो शैतानको शक्ति हो। अनि, तैँले के भन्नुपर्छ? “गइहाल् शैतान! तेरो कुनै सङ्गत गर्नुभन्दा बरु म मर्छु!” के यो सिद्धान्तको कुरा होइन र? (हो।) “तेरा शक्तिहरूको कारण म जिउन सक्दिनँ, र परमेश्‍वरले मलाई त्याग्नुभएको कारण म मर्नेछैनँ। सबथोक परमेश्‍वरको हातमा हुन्छ। म जिइरहनलाई कुनै पनि शक्तिमाथि भर पर्न र सम्झौता गर्न कदापि सक्दिनँ।” मानिसहरूले पालना गर्नुपर्ने सिद्धान्त यही हो। यदि तँ दोधारमा परिस्, र कसैले समाजमा तँलाई बचाउन सक्ने एउटा शक्ति छ भनेर भन्यो भने; यदि त्यो शक्तिले तँलाई बचाउन सक्छ, तर त्यसले तेरो, इसाईहरूको, मण्डलीको, र परमेश्‍वरको घरको बेइज्‍जत गर्छ भने; यदि त्यसले परमेश्‍वरको घरको अपमान गर्छ भने, तैँले के जवाफ दिन्थिस्? तैँले स्विकार्थिस् कि अस्वीकार गर्थिस्? (अस्वीकार गर्थेँ।) तैँले अस्वीकार गर्नुपर्छ। सैद्धान्तिक रूपमा, हामी बाँच्नलाई कुनै पनि शक्तिमाथि भर पर्दैनौँ। त्यसैले, हाम्रो परिस्थिति वा हामीले सामना गर्ने खतरनाक अवस्थाको बाबजुद पनि, सबभन्दा मूलभूत कुरा के हो भने, परमेश्‍वरका योजनाबद्ध कार्य र बन्दोबस्तहरूप्रति समर्पित हुनुबाहेक, हामीले खतरनाक दुर्दशाहरूबाट उम्कन विविध चरम उपायहरू प्रयोग गर्ने कुरा सोच्‍नुसमेत हुँदैन। मानिसहरूले जिम्मेवारी पूरा गरेर आफूले लगाउनुपर्ने प्रयत्न लगाएपछि, बाँकी कुरा परमेश्‍वरका योजनाबद्ध कार्यहरूकै हातमा छोड्नुपर्छ। यदि कसैले तँलाई बचाउन सक्ने एउटा अवैधानिक सामाजिक सङ्गठन छ भनेर भन्थ्यो भने, के तँ सहमत हुन्थिस्? (म असहमत हुन्थेँ।) तँ किन असहमत हुन्थिस्? के तँ जिउन चाहँदैनस् र? के तँ आफ्नो दुर्दशाबाट तत्काल उम्कन चाहँदैनस् र? आफ्नो दुर्दशाबाट उम्केर जीवित रहन खोज्दासमेत, तैँले उचित स्व-व्यवहार अँगाल्ने सिद्धान्त पालना गर्नैपर्छ। तँलाई आफूले के गर्न हुन्छ र के गर्न हुँदैन भन्‍ने कुरा थाहा हुनुपर्छ। तँ हृदयमा प्रस्ट हुनुपर्छ र तैँले सिद्धान्तहरू गुमाउनु हुँदैन।

विविध सामाजिक शक्तिहरूबाट अलग रहने मामला सन्दर्भमा, मानिसहरूले आफ्नो जीवनमा सामना गर्ने विभिन्न शक्तिहरूबाहेक, समाजमा बारम्बार देखापर्ने विविध शक्तिहरू पनि हुन्छन्: मानिसहरू यी शक्तिहरूबाट पनि अलग रहनुपर्छ। चाहे जीवनमा होस् वा काममा, तिनीहरूसित कुनै सम्बन्ध राख्न वा अन्तरक्रिया गर्नबाट परै बस्‍नू। आफ्नै जीवन र काम सम्हाल्नू, र सँगसँगै यी शक्तिहरूको ठूलो रूप देखेर हतोत्साहित नहुनू। हृदयमा तिनीहरूलाई इन्कार गर्दा र तिनीहरूबाट टाढिँदा, बुद्धि प्रयोग गरेर तिनीहरूसँगको सम्बन्ध सम्हाल्नू र तिनीहरूसँग दूरी कायम गर्नू। तैँले गर्नुपर्ने यही हो। हृदयमा प्रस्ट हुनू कि तँ यो काम एक छाक खाना र तेरो जीवनयापनको लागि मात्र गरिरहेको छस्। तेरो उद्देश्य सामान्य छ, खान र लाउन पाउनु, कुनै पनि परिणामको निम्ति तिनीहरूसित नलड्नु। तिनीहरूले तँलाई अनेक कुरा भने पनि वा तँसित कठोर बोले पनि; तँ धार्मिक विश्‍वासको लागि उत्पीडन भोग्नुपर्ने देशमा भए पनि, इसाई धर्मलाई उत्पीडनमा पारिएको, र केही मानिसहरूले तेरो विश्‍वासको धज्जी उडाएको, व्यङ्ग्यात्मक टिप्पणी गरेको, वा त्यसबारे अफवाह फैलाएको देशमा भए पनि, तैँले सहनबाहेक केही गर्न सक्दैनस्। त्यसैले आफ्नो सुरक्षा गर्, परमेश्‍वरसामु शान्त हू, उहाँलाई बारम्बार प्रार्थना गर्, नियमित रूपमा उहाँसामु आइज, र बाहिरी रूपमा भयङ्कर र डरलाग्दो देखिने यी शक्तिहरूबाट हतोत्साहित नहू। हृदयको गहिराइमा तिनीहरूप्रति समझशक्ति प्रयोग गर्नुबाहेक, तँ तिनीहरूबाट धेरै टाढा रहने पनि गर्नुपर्छ। बोल्दा होस् पुर्‍या, होसियारीपूर्वक पाइला टेक्, शान्तिपूर्ण सहअस्तित्व कायम राख् र तिनीहरूसित अन्तरक्रिया गर्दा बुद्धि प्रयोग गर्। के तैँले पालना गर्नुपर्ने सिद्धान्तहरू यिनै होइनन् र? (यिनै हुन्।) तर तैँले तिनीहरूबाट टाढा रहन, तिनीहरूलाई अस्वीकार गर्न, वा हृदयमा तिनीहरूलाई घृणा नै गर्न चाहन्छस् भने पनि, आफू बाहिरी रूपमा कस्तो देखिन्छु भन्‍नेबारेमा चाहिँ तँ अवश्यै चनाखो हुनुपर्छ। तैँले त्यो कुरा तिनीहरूलाई आभास हुन वा देख्न दिनु हुँदैन। हृदयमा प्रस्ट हू कि तँ जीवन गुजारा गर्न मात्रै काम गरिरहेको छस्, र तँसँग तिनीहरूको बीचमा जिउने बाहेक कुनै विकल्प छैन। पहिला तिनीहरूबाट अलग रहने कोसिस गर्। तिनीहरू सामूहिक रूपमा कुनै अवैध व्यवहारमा लागिरहेका छन् भने, तँ तिनीहरूबाट अलग रहनु र पन्छिनुपर्छ, र तिनीहरूको अपराधमा संलग्न हुनु हुँदैन। त्यो सँगसँगै, आफ्नो सुरक्षा गर्, आफूलाई सामूहिक आक्रमणमा पारिने वा फसाइने अप्ठ्यारो परिस्थितिमा पर्न नदे। के यसो गर्न सजिलो छ? कतिपय कलिलो उमेरका र भोलाभाला मानिसहरूलाई पहिलो पटक यो जटिल सामाजिक वातावरण प्रवेश गर्दा कठिन लाग्न सक्छ। अथवा सायद कतिपय व्यक्तिहरूमा केही क्षमता वा संयोजन क्षमता नहुन सक्छ, र तिनीहरू पारस्परिक सम्बन्ध सम्हाल्न खासै सिपालु नहुन सक्छन्, र परिस्थितिमा केही कठिनाइ थपिन्छ। तर जे भए पनि, एउटा कुरा प्रस्ट छ: तैँले आफ्नो व्यक्तिगत सामर्थ्य प्रयोग गरेर हातको काम सम्पन्न गरे पुग्छ। कसैलाई चिढ्याउने काम नगर्; आस्था, नैतिक दायरा, विवेक र समझ नभएका जोकोही व्यक्तिप्रति अति कठोर नबन्। एउटै शब्द वा घटनाको कारण तिनीहरूलाई उच्च सिद्धान्तहरू सुनाउने वा परमेश्‍वरमाथिको आस्था, आफूलाई उचित व्यवहारमा ढाल्ने कुरा, वा विवेक र मानव प्रकृतिजस्ता मामलाबारे कुरा नगर्। यो जरुरी छैन; तेरो राम्रो सल्लाह बुझ्नेहरूको लागि जोगाइराख्। पशुको स्तरका मानिसहरूसित मानव बोलीसमेत प्रयोग नगर्, सत्यतासम्बन्धी कामकुराबारे त झन् कुरै नगर्। यो मूर्खतापूर्ण कार्यशैली हो। यदि तिनीहरू ठूला शक्ति हुन् भने, तैँले हृदयमा आफूलाई अलग राख्ने र तिनीहरूलाई इन्कार गर्ने गरे पनि, बाहिरी रूपमा तिनीहरूलाई व्यवहार गर्दा तैँले तिनीहरूप्रति मित्रवत्‌ र सौहार्दपूर्ण आचरण कायम राख्नुपर्छ। खान र लाउन पाउने गरी आफ्नो जीविका कायम राख्ने प्रयत्न गर्—त्यति भए पुग्छ। विविध शक्तिहरू जकडिँदै बसेको यस्तो जटिल जियाइ परिवेशमा, तैँले आफू परमेश्‍वरलाई पछ्याउने, सत्यता पछ्याउने, वा असल र इमानदार व्यक्ति भएको प्रमाणित गर्न कुनै कुरामा पनि संलग्न भएको परमेश्‍वर चाहनुहुन्न। बरु, उहाँले तँ ढुकुरजस्तै हानिरहित र सर्पजस्तै बुद्धिमान् भएको, हरेक क्षण परमेश्‍वरसामु आएको, उहाँसामु शान्त भई प्रार्थना गरेको, परमेश्‍वरलाई तेरो रक्षा गर्न दिएको, र आफ्नो सुरक्षा गर्ने लक्ष्य प्राप्त गरेको चाहनुहुन्छ। अनि, तैँले हासिल गर्नुपर्ने ठ्याक्कै परिणामचाहिँ के हो त? त्यो परिणाम तँ दुष्ट मानिसहरूको षड्यन्त्रमा नपर्ने, विविध शक्तिहरूको उल्झनमा नपर्ने, र तिनीहरूको निशाना, बलिको बोको, वा हाँसोको पात्र नबन्ने हुनुपर्छ। तिनीहरूले तँ परमेश्‍वरमा विश्‍वास गर्छस् भन्‍ने कुरा थाहा पाएपछि, तिनीहरू तँलाई हेरेर हाँस्नेछन् र यसो भन्‍नेछन्, “हेर त, यो धार्मिक विश्‍वासी रे,” वा “त्यो धार्मिक व्यक्तिलाई हेर, उसको परमेश्‍वर त्यो हो, यो हो; ऊ फेरि उसको परमेश्‍वरलाई प्रार्थना गर्दै छ, र ऊ भन्छ, उसले कमाएको पैसा उसलाई परमेश्‍वरले दिएको रे।” त्यसकारण, तिनीहरूसित आस्थासम्बन्धी कुराकानी नगर्। तिनीहरूलाई कुनै मौका नदे। तैँले तिनीहरूसित घुलमिल हुन, तिनीहरूसित सम्बन्ध कायम राख्न, तिनीहरूलाई तँ कति राम्रो छस्, तँ कति असल व्यक्ति होस् भनेर भन्न लगाउन, वा तिनीहरूको अनुमोदन पाउनमा तेरो कुनै ऊर्जा खर्चनुपर्दैन। तँलाई यी कुराहरू चाहिँदैनन्। कार्यलयका कामहरू सिद्धान्तपरक ढङ्गले पूरा गर्; तँ एक साधारण कामदार होस्, यो क्षेत्रको एक सदस्य मात्र होस्। परमेश्‍वरले तँलाई उहाँका वचनहरू तिनीहरूमाझ फैलाउन, र उहाँको सत्यताबारे तिनीहरूलाई सङ्गति गर्न आवश्यक गराउनुहुन्न। उहाँ त तँलाई तिनीहरूबाट टाढा बस्‍न, आफ्नो सुरक्षा गर्न, तिनीहरूको दलदल वा कुनै प्रलोभनमा नफस्‍न, र विशेषगरी विविध विवादहरू, तिनीहरूले निम्त्याएको बेथिति, तिनीहरूको योजना र पासो, वा जटिल परिस्थितिहरूमा नअल्झन आग्रह गर्नुहुन्छ। तँ सधैँ यो पेशामा आफ्नो उद्देश्यबारे सचेत रहनुपर्छ: तेरो उद्देश्य प्रगति गर्ने, शीर्षस्थान पुग्ने, सुसम्पन्न व्यक्ति बन्ने, वा समाजलाई आफ्नो महत्त्व देखाउने होइन। त्यो आफ्ना नेता वा आफूभन्दा माथिल्ला मानिसहरूलाई प्रभाव पार्न कुनै काम गर्ने होइन। तेरो उद्देश्य आफ्नो दैनिक जीवन गुजारा गर्ने, जीविकोपार्जन गर्ने, यो संसार र समाजमा बाँच्न सक्षम हुने, र कर्तव्य निर्वाह गर्न, सत्यता पछ्याउन, र मुक्ति पाउन समय र अवस्थाहरू मिलाउने हो। यसर्थ, कुनै पनि कार्यस्थलमा, तैँले प्रगति, थप शिक्षा, वैदेशिक अध्ययन, आफूभन्दा ठूलाहरूको प्रशंसा, वा माथिल्ला नेतृत्वकर्ताहरूको ध्यान हासिले गर्ने अवसरको लागि प्रयत्न गर्नुपर्दैन। तँलाई ती केही पनि चाहिँदैनन्। यदि तँ बाँच्न र आफ्नो जीविकोपार्जन गर्न कोसिस गरिरहेको छस् भने, ती कुराहरूलाई तेरो जीवनबाट परित्याग गर्न सकिन्छ। तैँले आफूलाई तेरो पेशाको क्षेत्रभित्र मात्र सुरक्षित गर्नुपर्छ—त्यति भए पुग्छ। परमेश्‍वरले तँलाई धेरै काम गराउनुहुन्न। तैँले पालना गर्नुपर्ने सिद्धान्त भनेको आफूलाई विविध शक्तिहरूबाट टाढा राख्नु—तैँले आफूलाई सकसपूर्ण परिस्थितिमा नराख्नु वा जीविका सँभाल्न सकिने तुलनात्मक रूपमा सामान्य परिवेशमा आफैलाई नाश पार्नु हुँदैन। यो मूर्खतापूर्ण कार्यदिशा हो। तँ प्रस्ट रूपमा सबभन्दा सरल कार्यविधिमार्फत आफ्नो जीविका सँभाल्न सक्षम छस्, तैपनि तँ प्रायजसो विवादहरूमा पर्न, विविध गतिविधिहरूमा संलग्न हुन वा तेरो पेशा वा जीविकासँग असम्बन्धित मामलाहरूमा सामेल हुन तत्पर हुन्छस्, र फलस्वरूप त्यसले तँलाई विविध जटिल मानव मामलाहरूमा, र विविध सामाजिक शक्तिहरूका जटिल उल्झन र द्वन्द्वहरूमा धकेल्छ। त्यसैले तैँले परमेश्‍वरलाई तेरा त्यस्ता परिस्थितिहरू बन्दोबस्त गर्नुभएकोमा दोष लगाउन मिल्दैन; दोषी त तँ आफै होस्, तेरै कारणले तेरो पतन भएको हो। तँ बारम्बार भन्‍ने गर्छस् कि तँ काममा अति व्यस्त र थकित हुन्छस्, र तँसित भेलामा सहभागी हुने र कर्तव्य निर्वाह गर्ने समय नै हुँदैन। तर कारणहरू जेसुकै भए पनि, तँ यस्ता परिस्थितिहरूमा परिस् भने, परमेश्‍वरको घरले तँलाई चाँडै हटाउनेछ। तेरो मुक्ति पाउने आशा हराउनेछ। त्यो तँ आफैले लिएको, तँ आफैले रोजेको मार्ग थियो, र अन्त्यमा तैँले यही परिणाम नै पाउनेछस्। यदि आफ्नो परिवेशमा तँ परमेश्‍वरले सङ्गति गर्नुभएका सिद्धान्तहरूबमोजिम अभ्यास गर्छस्, आफ्नो सुरक्षा राम्ररी गर्छस्, र शान्त हृदयले परमेश्‍वरसामु आउन सक्छस् भने, काम र कर्तव्य निर्वाहनबीच सन्तुलन मिलाउँदा, तँसित अझै मुक्ति पाउने मौका रहनेछ। तर यसको पूर्वसर्त के हो भने, तैँले आफूलाई समाजका विविध शक्तिहरूबाट टाढा राख्नुपर्छ, आफ्नो हृदयलाई शान्त पार्नुपर्छ, र सँगसँगै, तेरो क्षमता र सीमित स्रोतसाधनको दायरामा रही, तँ कर्तव्य निर्वाह गर्न र सत्यता पछ्याउने मार्गमा हिँड्न सक्षम हुनुपर्छ। त्यसो गरिस् भने, तेरो पारिवारिक वातावरण जतिसुकै चुनौतीपूर्ण भए पनि, वा तेरो व्यक्तिगत स्रोतसाधन जतिसुकै सीमित रहे पनि, परमेश्‍वरको संरक्षण, आशिष् र मार्गदर्शन पाएर, तँ अन्ततः चरणबद्ध रूपमा सत्यता पछ्याउने मार्गमा अघि बढ्नेछस्। त्यसपछि मुक्ति पाउने तेरो आशा बलियो बन्नेछ। सायद तेरो व्यक्तिगत पछ्याइ, प्रयास, र मूल्य चुकाइको कारण नै तैँले अन्त्यमा मुक्ति पाउनेछस्। तर कतिपयले बीचैमा हार मान्न सक्छन्। तिनीहरू यो जीवन अति खल्लो भएको, आफूलाई संसारले एक्ल्याएको, आफ्नो जीवन एकान्त र एक्लो भएको देख्छन्, र आफू विविध विवादहरूमा नमुछिएमा आफूसँग कुनै काम नभएको, र आफ्नो महत्त्व र भविष्य थाहा पाउन असक्षम भएको अनुभूति गर्छन्। त्यसैले, तिनीहरू परमेश्‍वरले तोक्‍नुभएका सिद्धान्तहरू त्याग्छन्, र एक्लो वा मौन नरहन, समाजका विविध शक्तिहरूमा मिसिन रोज्छन्। तिनीहरू ससाना कुरामा भनावैरी गर्छन्, सङ्घर्ष र उल्झनहरूमा सामेल हुन्छन्, र तिनीहरूसित लड्ने र झगडा गर्ने गर्छन्। तिनीहरू विविध विवादहरूमा पर्छन्, र आफ्नो जीवन पूर्ण, मूल्यवान् र सुखद बनेको अनुभूति गर्छन्—तिनीहरू अब एक्लो महसुस गर्दैनन्। यस्ता मानिसहरूले के रोजेका हुन्छन्? तिनीहरूले कर्तव्यलाई बेवास्ता गर्न र सत्यता नपछ्याउन रोजेका हुन्छन्। यही नै अन्त्य हो: जब बाटोको यो बिन्दुमा पुगिन्छ, तब मुक्ति पाउने आशा बाँकी हुँदैन। कुरा यही होइन र? धेरै मानिसहरूलाई यी वचनहरू सुनेपछि पनि रमाइलै लाग्छ र यी वचनहरू व्यवहारमा लागु गर्न त्यति चुनौतीपूर्ण लाग्दैन। तर केही समय यी वचनहरू अभ्यास गरेपछि तिनीहरूले यस्तो सोच्छन्, “के यसरी जिउनु अति थकानयुक्त हुँदैन र? मानिसहरू मलाई प्रायः अनौठो, र कोही पनि साथीसँगी वा दौँतरी नभएको व्यक्तिको रूपमा हेर्छन्; मलाई अति एक्लो र एक्ल्याइएको महसुस हुन्छ, र मेरो दैनिक जीवन नीरस छ। मलाई यो साँच्चिकै राम्रो वा खुसीपूर्ण जीवन होइन भन्‍ने अनुभूति हुन्छ।” त्यसपछि तिनीहरू फेरि एक पटक पहिलेको जीवनमा फर्कन्छन्, र यस्ता मानिसहरूलाई हटाइन्छ। तिनीहरूको मुक्तिको आशा बिलाउँछ। तिनीहरूले न त एक्लोपन सहन सक्छन्, न त परमेश्‍वरको मापदण्डअनुसार जिउँदा यी मानिसहरूको समूहद्वारा गरिने गिल्ला र एक्ल्याइबाट आइपर्ने कठिनाइ नै सहन सक्छन्। यसको साटो, तिनीहरू एकअर्कासँग लड्ने विविध शक्तिहरूमाझ जिउन रुचाउँछन्, र तिनीहरू विभिन्न शक्तिहरूमा समाहित हुन्छन्, ती शक्तिहरूमा अल्झिन्छन्, ती शक्तिहरूसित झगडा गर्छन्, र ती शक्तिहरूविरुद्ध सङ्घर्ष गर्छन्। यो भन्न सकिन्छ कि, यस्ता मानिसहरू परमेश्‍वरका चुनिएका जनहरूमा पर्दैनन्। यी प्रवचनहरू सुनेपछि राम्रो अनुभूति गरे पनि, तिनीहरू आफूलाई विविध सामाजिक शक्तिहरूबाट टाढा राख्नुभन्दा तिनमै समाहित हुन रोज्छन्। भन्‍नै पर्दैन, मुक्ति निश्‍चय नै यस्ता मानिसहरूको निम्ति होइन। तर यदि तैँले आफूलाई समाजका विविध शक्तिहरूबाट टाढा राख्ने मार्ग रोज्छस्, र आफ्नो जीविका सँभाल्दै सृष्टि गरिएको प्राणीको कर्तव्य निर्वाह गर्छस् भने, कम्तीमा पनि यस रोजाइको आधारमा तँसित मुक्तिको आशा रहन्छ। तैँले आधारभूत पूर्वसर्तहरू पुर्‍याएको हुन्छस्; फलस्वरूप, मुक्तिको आशा रहन्छ।

मण्डलीमा एक यस्तो व्यक्ति थियो, जो एक गोरासँग परिचित बन्न पुग्यो जसको बुबा एक सांसद थियो। वास्तवमा, सांसद हुनु त्यस्तो प्रतिष्ठित पद होइन, तर यो व्यक्तिलाई एक विदेशी सांसदका छोरासँग बोल्न पाउनु अत्यन्तै सम्मानको कुरा हो भन्‍ने लाग्यो। उसले त्यो व्यक्तिको राम्रो हैसियत छ भन्‍ने सोच्यो। पछि, उसले त्यो सांसदको छोरोलाई यताउति घुमायो, र तिनीहरूले भेटेजति सबै मानिसहरूसित उसको परिचय गरायो, र यसो भन्यो, “यिनी सांसदका छोरा हुन्।” मैले सोधेँ, “सांसदको छोरा रे? उसको बुबाको कुन स्तरको सांसद हो? उसले तेरो लागि के गर्न सक्छ?” उसले जवाफ दियो, “उसको बुबा एक सांसद हुनुहुन्छ!” मैले भनेँ, “के उसको बुबा सांसद हुनुको तँसित कुनै सम्बन्ध छ? तँ त सांसद होइनस्, त्यसो भए फुइँ लाउनुको के अर्थ?” त्यो व्यक्ति आफूप्रति अत्यन्तै खुसी थियो। उसले सांसदको छोरोसँग सम्बन्ध स्थापित गरेकै कारण जहाँ गए पनि घमण्डी व्यवहार देखाउँथ्यो, र चिनेका मानिसहरूलाई बाटोमा देख्दा बेवास्ता गर्थ्यो। मानिसहरू सोध्थे, “तिमी हामीसँग किन नबोलेको?” उसले यस्तो जवाफ दिन्थ्यो, “म सांसदको छोरोसँग हिँडिरहेको छु!” के तँ ऊ कति दम्भी थियो भनेर विश्‍वास गर्न सक्छस्? के यो अविश्‍वासी हो कि होइन? (हो।) परमेश्‍वरको घरका यस्ता मानिसहरूले अन्तिममा कस्तो परिणाम भोग्छन्? (तिनीहरूलाई हटाइनेछ।) यस्तो व्यक्तिलाई मण्डलीबाट हटाउनैपर्छ, किनकि ऊ एक अविश्‍वासी र अवसरवादी हो। जोसँग पद र शक्ति भएजस्तो देखिन्छ, ऊ त्यही व्यक्तिसँग टाँसिन्छ, र यदि उसले परमेश्‍वरको घरमा शक्ति भएको देखेमा, ऊ त्यसैमा टाँसिन्छ। फलस्वरूप, केही समय परमेश्‍वरको घरमा बसेपछि, उसले यहाँ पैसा कमाउन सकिँदैन भन्‍ने महसुस गर्छ, त्यसैले उसले खाना पुर्‍याउने जागिर खोज्छ। तर त्यो जागिरले उसलाई इज्जतिलो महसुस गराउँदैन, र पछि उसले अब ऊसँग हैसियत छ र उसले अबउप्रान्त खाना पुर्‍याउने काम गर्नुपर्दैन भन्‍ने सोचेर त्यो सांसदको छोरोलाई चिप्लो घस्छ। ल भन् त, के यो मूर्खता होइन र? के मण्डलीमा यस्ता मानिसहरू हुँदैनन् र? (हुन्छन्।) कतिपय मानिसहरू दर्जा वा शक्ति भएको कुनै व्यक्तिलाई चिनेकै कारण गौरव महसुस गर्छन्। तिनीहरू आफूलाई मूल्यवान् र अरूभन्दा फरक भएको भन्ठान्छन्। कतिपय मानिसहरू सानो आधिकारिक पदमा बस्छन् र तिनीहरूसित थोरै शक्ति हुन्छ, तैपनि तिनीहरू आफू मण्डलीमा अरूभन्दा फरक भएको र आफूले अन्तिम निर्णय गर्नुपर्ने विश्‍वास गर्छन्। के यी मानिसहरू अविश्‍वासी होइनन् र? (हुन्।) त्यस्ता मानिसहरू पनि हुन्छन् जसको ठूलो प्रभाव हुँदैन तर सधैँ त्यसको घमण्ड गर्छन्, र यसो भन्छन्, “म राष्ट्रपतिलाई चिन्छु!” वा “म राष्ट्रपतिको सचिवको काकाको छोराको साथीलाई चिन्छु!” तिनीहरू त्यस्तो घुमाउरो साइनो लगाउँछन् र अझै पनि यस्ता कुराहरू बोल्ने साहस गर्छन्। तिनीहरू किन यति असंवेदनशील भएका हुन्? तिनीहरूको कथा यति जटिल हुन्छ कि वास्तवमा तिनीहरू कसको बारेमा कुरा गरिरहेका छन् भनेर कसैलाई थाहा हुँदैन, र अरू मानिसहरू त्यो सुन्न बिलकुलै रुचि राख्दैनन्, किनकि तिनीहरू यी कुराहरूबारे मतलबै राख्दैनन्। यी व्यक्तिहरूले मात्र यस्ता मामलाहरू सबभन्दा महत्त्वपूर्ण, सबभन्दा उल्लेखनीय र सबभन्दा प्रभावशाली ठान्छन्। कतिपय मानिसहरू प्रायजसो आफूले मन्त्री, निर्देशक वा उच्च अधिकारीहरू चिनेको छु भनेर भन्‍ने गर्छन्। कतिपयले त यस्तोसम्म भन्छन्, “म कानुनी समाज र आपराधिक संसार दुवैतिरका मानिसहरू चिन्छु; म दुइटै मार्गमा सम्म चौरमा जस्तै सजिलै हिँड्छु।” अरू मानिसहरूले भन्‍न सक्छन्, “म प्रदेश प्रमुखकी भाउजूलाई चिन्छु।” अनि, यस्तो भन्‍नेहरू पनि छन्, “म मेयरकी आमाको मण्डलीकी साथी चिन्छु।” तिनीहरू यस्ता कुरा गरेर घमण्ड गर्छन्। यी मानिसहरूलाई चिनेर के काम? के तिनीहरूले तँलाई केही कुरा हासिल गर्न मद्दत गर्न सक्छन्? तँ एक मेयर, निर्देशक, प्रदेश गभर्नर, वा गभर्नरका आमा वा बुबा नै भए पनि, के मण्डलीमा तेरो हैसियतको कुनै काम हुन्छ र? (हुँदैन।) के मेयर र गभर्नरजस्ता मानिसहरू मानवजातिमा पर्दैनन् र? के तिनीहरू परमेश्‍वरभन्दा महान् बन्न सक्छन्? के यी अविश्‍वासीहरूले यस्ता शक्तिहरूलाई मूल्यवान् ठान्नु घिनलाग्दो कुरा होइन र? (हो।) कतिपय मानिसहरू आफूले प्रहरी प्रमुखलाई चिनेको दाबीसमेत गर्छन्, र अरू मानिसहरू भन्छन्, “म पहिले समुदाय प्रहरी अधिकृत र स्थानीय थानाको थाना प्रमुख थिएँ,” र अरूले भन्छन्, “म टोल कार्यालय निर्देशक थिएँ र रातो आर्मब्यान्ड लगाउँथेँ।” तिनीहरूले यी तथाकथित शक्तिहरूबारे कुरा गरेको सुन्दा तिमीहरूलाई कस्तो लाग्छ? कतिपय अविश्‍वासीहरू, जो सत्यता पछ्याउँदैनन् र नाम मात्रका विश्‍वासी हुन्, तिनीहरू यति मूर्ख हुन्छन् कि तिनीहरूलाई ती मानिसहरूले भनेका कुरा साँचो हुन् होइनन् थाहै हुँदैन, त्यसैले तिनीहरू त्यो कुरालाई साँचो ठान्छन् र उच्च सम्मान गर्छन्। तर सत्यता पछ्याउनेहरूको हकमा भन्नुपर्दा, तिनीहरूले यी कुराहरू सुन्दा हृदयमा के सोच्छन्? तिनीहरूले ती मानिसहरूलाई कसरी मूल्याङ्कन गर्छन्? तिनीहरूले देख्नेबित्तिकै तिनीहरू अविश्‍वासी हुन्, तिनीहरू विविध सांसारिक शक्ति र मामलाहरूबारे मात्र कुरा गर्छन्, र तिनीहरू यी कुराहरू प्रदर्शन गर्न परमेश्‍वरको घर आएका हुन् भनेर भन्न सक्छन्। तिनीहरूले कुनै अधिकारी वा सेलिब्रेटीका टाढाका नातेदार चिन्‍नुको त कुरै नगरौँ; तिनीहरू आफै अधिकारी वा सेलिब्रेटी भए पनि, परमेश्‍वरको घरमा तिनीहरूको कुनै मूल्य हुँदैन, तिनीहरूको उपाधि र पदको नै कुनै मूल्य हुँदैन भने, तिनीहरू केको धाक देखाइरहेका छन्? के तिनीहरूसित सत्यता छ? के तिनीहरू सिद्धान्तअनुसार कर्तव्य पूरा गरिरहेका छन्? तिनीहरू केही पनि होइनन्, तैपनि तिनीहरू फुर्ती लाउने आँट गर्छन्! के यो लाजमर्दो कुरा होइन? के यो घिनलाग्दो कुरा होइन र? (हो।) यो कति घिनलाग्दो हुन्छ? तिनीहरू कानुनको दुवैतिर आफ्नो सम्बन्ध भएकोमा गर्व गर्छन्—के यो कुरामा गर्व गर्ने मानिसहरू बेवकुफ होइनन् र? के तिनीहरू मूर्ख होइनन् र? (हुन्।) तिनीहरू आफू समस्यामा परिने कुरामा समेत डराउँदैनन्। कानुनको दुवै पक्षसँग मिल्नु: के यस्तो व्यक्ति ठग होइन र? परमेश्‍वरको घरमा ठग र चतुरहरूको सम्मान हुँदैन; तिनीहरू अविश्‍वासीहरूमा पर्छन् र तिनीहरूलाई निष्कासित गरिनुपर्छ! तैपनि तिनीहरू यही कुरामा फुर्ती लाउँछन्। के यो मूर्खता होइन र? के यो गर्व गर्नुपर्ने कुरा हो र? तिनीहरू यसबारे पनि घमण्ड गर्छन्! केही मानिसहरू नाडीमा सुनका ठूला बाला लगाउँछन् र मातेपछि अरू मानिसहरूलाई देखाउँछन्, र यसो भन्छन्, “मेरा पुर्खाहरू चिहान खोतल्थे, र तिनीहरूको यो सीप पुस्तौँदेखि मेरो परिवारमा हस्तान्तरण हुँदै आएको छ। मेरो नाडीको यो ठूलो बाला हेर त, मैले यो फलानो मितिको एक रात एउटा ठूलो चिहानमा भेट्टाएँ र आफैले राखेँ। यो कस्तो छ? दामी छ नि, हैन?” कतिपय मानिसहरूले यो सुनेर तिनीहरूबारे उजुरी गर्छन्, र तिनीहरू आफूले के नियम उल्लङ्घन गरेको छु भन्‍नेसमेत थाहा नपाई गिरफ्तार हुन्छन्। मानिसहरू तिनीहरूलाई सोध्छन्, “के तिम्रो नाडीको सुनको बाला यही युगको हो? त्यो त पुरातात्त्विक कलाकृति हो!” तिनीहरू मूर्खतापूर्वक दोषी बन्छन्। हुँदै नभएको कुराबारे अन्धाधुन्ध रबाफ नदेखा; प्रहरीको नजरमा परेर समस्यामा नपर्न होसियार बन्। नानाथरी रबाफ देखाएमा सजिलै समस्यामा परिन्छ; यदि तँ आगोसित खेल्छस् भने तँलाई पोल्न सक्छ, र तैँले आफूलाई नष्ट पार्नेछस्—त्यो तँ पाउन लायक छस्। तँलाई के भन्‍ने भनेरसमेत थाहा छैन, तँ त्यसबारे छेउटुप्पो बुझ्दैनस्—के यो बुद्धुपन होइन र? (हो।) यदि तँ एकै पटक बिस वटा पाउरोटी खान सक्ने फुर्ती लाउँछस् भने ठिकै छ; यो सिद्धान्त उल्लङ्घन गर्ने कुरा होइन। मानिसहरूले बढीमा तँलाई मूर्ख ठान्नेछन् र गम्भीरतापूर्वक लिनेछैनन्, तर त्यो कानुनविपरीत काम होइन। विविध सामाजिक शक्तिहरूबाट अलग रहने सिद्धान्त भनेको मूलभूत रूपमा समाजको हरेक कुनामा र आफू सामेल हुने जुनसुकै समूहमा पनि बुद्धि प्रयोग गर्नु आवश्यक छ भन्‍ने हो। यो अनुग्रहको युगमा परमेश्‍वरले भन्नुभएको कुराजस्तै हो, “यसैले तिमीहरू सर्पहरूझैँ बुद्धिमान् र ढुकुरहरूझैँ हानिरहित होओ” (मत्ती १०:१६)। आफ्नो सुरक्षा राम्ररी गर्; तैँले आफ्नो जीविका सँभाल्न सकिस् भने पुग्छ। सामाजिक शक्तिहरूको फाइदा लिएर आफूलाई समाजमा स्थापित गर्ने, तिनीहरूमै मिसिने, र तिनीहरूको अनुमोदन र प्रवेश प्राप्त गर्ने कोसिस वा त्यस्तो भ्रममा पर्ने काम नगर्। यी मूर्खतापूर्ण विचार र पतित सोच हुन्। मानिसहरूको दृष्टिकोण सच्याउनुपर्छ। तिनीहरू जस्तोसुकै सामाजिक परिवेश वा समुदायमा भए पनि, यदि तिनीहरूले परमेश्‍वरको मार्ग पछ्याउँछन् भने, तिनीहरूलाई समाज वा मानवजातिले इन्कार गर्नेछ। तर जबसम्म परमेश्‍वरले तँलाई सास दिनुहुन्छ, तबसम्म तँ बाँच्‍नै नसक्‍ने हुनेछैनस्। तँसित त्यस्तो आत्मविश्‍वास हुनैपर्छ। मानिसहरूको जीवन तिनीहरूको सुरक्षा, जीविका, भविष्य वा तिनीहरूको सबथोकको सुनिश्‍चितताको लागि ती विविध शक्तिहरूमाथि निर्भर हुँदैन। यो त परमेश्‍वरको एउटै वचन, उहाँको पूर्वनिर्धारण, मार्गदर्शन र सुरक्षामा निर्भर हुन्छ—तँसित यो आत्मविश्‍वास हुनैपर्छ। त्यसैले, समाजमा बाँच्नको लागि, तेरो आधारभूत माध्यम भनेको आफ्नो जीविका सँभाल्न कुनै पेशा रोज्ने हुनुपर्छ, कुनै प्रकारको शक्तिमाथि भर पर्ने होइन। आफ्नो जीवन गुजाराको लागि कुनै पेशामा भर पर्नु: यो सिद्धान्त भनेको मानिसहरूले परमेश्‍वरको मार्गदर्शन र पूर्वनिर्धारणमा रहेर उहाँले तिनीहरूलाई दिनुभएका भौतिक सम्पत्ति र पैसालगायत सबथोक प्रयोग गर्नु हो—आफ्नो व्यक्तिगत जीविकाको लागि भिक्षा वा विविध सामाजिक शक्तिहरूले दिएका कुराहरूमा भर नपर्नु हो। तैँले बाँचेको हरदिन तँ जुन भौतिक चिजहरू र पैसामाथि भर पर्छस्, ती सबै तैँले फेर्ने सासजस्तै परमेश्‍वरबाटै आउँछन्, र परमेश्‍वरले नै दिनुहुन्छ, र परमेश्‍वरले तँलाई दिनुभएको चिज कसैले खोस्‍न सक्दैन। भौतिक चिजहरू, तेरो स्वामित्वमा रहेका कुनैपनि बाहिरी कुराहरू, तेरो सासजस्तै, तँलाई कसैले भिक्षा दिएका होइनन्, र ती अवश्यै कसैले पनि खोस्‍न सक्दैन। यदि ती कुराहरू तँलाई परमेश्‍वरले दिनुभएको हो भने, ती कसैले पनि खोस्‍न सक्दैन। हामी यो तथ्य अय्यूबका अनुभवहरूमा देख्न सक्छौँ, र तँसित यो आत्मविश्‍वास हुनैपर्छ। यो साँचो आत्मविश्‍वास भएमा, तैँले विविध सामाजिक शक्तिहरूबाट अलग रहने सिद्धान्त पालना गर्ने मूल आधार र प्रेरणा पाउनेछस्। त्यसपछि, यस जगमा रहेर, परमेश्‍वरसामु तेरो तन र मन शान्त रहन सक्छ, तैँले उहाँसामु आएर तेरो तन, मन, र आत्मा चढाउन, आफ्नो कर्तव्य पूरा गर्न, सत्यता पछ्याउन र मुक्तिको सुन्दर परिणाम पाउन सक्छस्। तँसित यो ज्ञान हुनुपर्छ र तैँले यी सत्यताहरू बुझ्नुपर्छ। त्यसैले, “विविध सामाजिक शक्तिहरूबाट अलग रहनु” भन्‍ने वाक्यांश सजिलो सुनिए पनि, मामलाहरू सामना गर्नुपर्दा, तैँले विविध सिद्धान्त र वास्तविक परिस्थितिहरूको आधारमै तेरा निर्णयहरू तौलनुपर्छ। छोटकरीमा भन्‍नुपर्दा, मूल लक्ष्य भनेको आफूलाई तिनीहरूबाट टाढा राख्नु र मुक्त पार्नु मात्र नभई, विविध सामाजिक शक्तिहरूबाट अलग रहने अभ्यासको विधि र मार्ग प्रयोग गरेर परमेश्‍वरसामु शान्त हुनु, उहाँलाई तन र मन चढाउनु, र परमेश्‍वरसामु आउनु, र सत्यता पछ्याएर अन्त्यमा मुक्तिको आशा प्राप्त गर्नु र आफ्ना चाहनाहरू पूरा गर्नु हो। यसर्थ, यो अन्तिम मुक्ति प्राप्त गर्न तैँले विविध सामाजिक शक्तिहरूबाट अलग रहने सिद्धान्त पालना गर्नैपर्छ। मुक्ति प्राप्तिको लागि यो एक जरुरी र सबैभन्दा महत्त्वपूर्णमध्येको एउटा मार्ग हो। होइन र? (हो।) अब विविध सामाजिक शक्तिहरूबाट अलग रहने सिद्धान्तबारे प्रस्ट रूपमा सङ्गति गरिसकिएको छ। के तिमीहरूमा यस सिद्धान्तबारे कुनै अस्पष्टता बाँकी छ? केही विशेष परिस्थितिहरूको कुरा आउँदा, के तिनलाई कुन रूपमा लिने, तँलाई थाहा छ? यदि कुनै शक्तिसँग आबद्ध हुनु कुनै निश्‍चित पेशाको औपचारिकता वा आवश्यकता मात्र हो भने, के यो विविध सामाजिक शक्तिहरूबाट अलग रहने सिद्धान्तविरुद्ध हुन जान्छ? यदि यो तेरो पेशाभित्रको एउटा आवश्यकता वा औपचारिकता मात्र हो भने, त्यो स्वीकार्य छ। हामीले कुरा गरेका शक्तिहरूको योसँग, र देखावटी सङ्गठन वा समूहहरूसँग कुनै सम्बन्ध छैन; हामी यहाँ शक्तिहरूबारे छलफल गरिरहेका छौँ। यो “शक्तिहरू” ले के जनाउँछ? यसले अधिकारीहरू, र समूहहरूको तागत र यी कुराहरू समाजमा परिचालित वा अनियन्त्रितसमेत हुने त्यस्तो तागतलाई जनाउँछ, होइन र? (हो।) यदि तैँले यो अभ्यासको सिद्धान्त बुझेको छस् भने, अब अर्को सिद्धान्त छलफल गर्नतर्फ लागौँ।

४. राजनीतिबाट अलग रहनु

चौथो सिद्धान्त राजनीतिबाट अलग रहनु हो। राजनीति एक संवेदनशील विषय हो। तीस वर्षअघि, केही यो वा त्यो नेता, नीति, वा वर्तमान राजनैतिक मामलाबारे कुरा गर्दा, मण्डली भित्रै पनि धेरै मानिसहरूको आलोचना खेप्नुपर्थ्यो। धेरै मानिसहरू राजनीतिको कुरा उठ्नेबित्तिकै कुनै बहाना बनाएर निस्केर हिँड्थे र यस्ता विषयमा कुरा गर्ने आँट गर्दैनथे, र यसो भन्थे, “राजनीतिको कुरा उठाउनु भनेको तिमी पार्टी र राष्ट्रविरुद्ध छौ भन्‍ने हुन्छ; तिमी एक प्रतिक्रान्तिकारी हुन्छौ र पक्राउ पर्नेछौ। यदि सँगैका दाजुभाइ-दिदीबहिनी हुन्थेनन् भने, म तिम्रो उजुरी गरिदिन्थेँ।” त्यसबेला, मानिसहरू राजनीतिबारे निकै संवेदनशील हुने गर्थे। के यो अवस्था अहिले पनि उस्तै छ? यदि मण्डलीभित्र राजनीतिबारे छलफल वा खुलासा गरियो भने, यदि ठूलो रातो अजिङ्गर र शैतानहरूको पर्दाफास गरियो, वा राजनैतिक प्रकृतिका विषयहरू उठाइयो भने, के धेरैजसो मानिसहरूमा अझै यस्तो मनोवृत्ति छ? केही परिवर्तन आएको छैन? (आएको छ।) विगतका भेलाहरूमा, जब हामी कुन नरपिशाचले परमेश्‍वरको विरोध गरिरहेको वा इसाईहरूलाई सताइरहेको छ भनी कुरा गर्थ्यौँ, कतिपय मानिसहरू घाँटीमा केही अड्किएजस्तै गरी खोक्थे, र बाहिर गएर घाँटी सफा गर्थे। केहीपछि, तिनीहरू एकछिन सुन्थे र मनमनै “ओहो, प्रतिक्रान्तिकारी कुरा रोकिएछ” भन्‍ने सोच्थे, अनि फर्केर आउँथे। तर जब तिनीहरू भित्र आउँथे र तँलाई अझै त्यही कुराबारे छलफल गरिरहेको देख्थे, तिनीहरू फेरि खोक्न सुरु गर्थे र बाहिर निस्कन्थे। म सोच्थेँ, तिनीहरू किन खोकिरहन्छन्? हामी शैतानलाई कसरी खुट्याउने भनी छलफल गरिरहेका थियौँ, र त्यसको सार र तुच्छ अनुहार खुलासा गरिरहेका थियौँ। के यो राजनैतिक छलफल हो र? (होइन।) आत्मिक बुझाइ नभएका कतिपय मूर्ख, तथाकथित आत्मिक मानिसहरू यी विषयहरूलाई जोरदार प्रतिरोध गर्थे। तिनीहरू सत्यता र वास्तविक राजनैतिक संलग्नताबीच भिन्नता छुट्याउन वा कम्युनिस्ट पार्टीले भनेको “प्रतिक्रान्तिकारीहरू” को अर्थ बुझ्न सक्दैनथे। तिनीहरू अज्ञानी थिए, कम्युनिस्ट पार्टीद्वारा दिमाग भुटिएका थिए, र तिनीहरू आफै प्रतिक्रान्तिकारी ठानिने हुन् कि भनी डराउँथे। तिनीहरू ठूलो रातो अजिङ्गरको खुलासा गर्ने विषय छलफल वा उल्लेख गर्ने आँट गर्दैनथे। के ठूलो रातो अजिङ्गरको खुलासा गर्नु राजनीतिमा सामेल हुनु हो र? के ठूलो रातो अजिङ्गरविरुद्ध विद्रोह गर्नु प्रतिक्रान्तिकारी हो र? (अहँ, होइन।) अहिले त तिमीहरू होइन भन्‍ने साहस गर्छौ, तर के तिमीहरू मूलभूमि चीनमा यही कुरा भन्‍ने आँट गर्नेथ्यौ? के परमेश्‍वरलाई पछ्याउने मानिसहरू पार्टी र राज्यविरुद्ध काम गर्ने राजनैतिक अपराधी हुन् त? (होइनन्।) तँ किन होइनन् भन्छस्? राजनैतिक अपराधी भनेको के हो? के तैँले राजनीतिमा भाग लिएको छस्? (भाग लिएका छैनौँ।) यदि तैँले राजनीतिमा भाग लिएको छैनस् भने, तँ कसरी राजनैतिक अपराधी भइस्? (यो नाम त ठूलो रातो अजिङ्गरले दिएको हो।) यदि तँ चोरीमा संलग्न भइस् भने, तँ चोर होस्। यदि तँ हत्यामा संलग्न भइस् भने, तँ हत्यारा होस्। यदि तँ लुटपाटमा संलग्न भइस् भने, तँ लुटेरा होस्। यी अभियोगहरू के आधारमा लगाइन्छन्? तँ यी आपराधिक गतिविधिमा संलग्न भएपछि ती अभियोगहरू लगाइन्छन्, र तँ उक्त आपराधिक व्यवहारको उत्पीडक बन्छस्। तर यदि तँ त्यसमा संलग्न भइनस् भने, त्यो अपराध र त्यो अभियोगको तँसित कुनै सम्बन्ध हुँदैन। यदि तँ शैतान वा पार्टीलाई पछ्याउँदैनस्, कम्युनिस्ट पार्टीको विरोध गर्छस्, ठूलो रातो अजिङ्गरको विरोध गर्छस्, र ठूलो रातो अजिङ्गरलाई घृणा गर्छस् भने, र यदि तँ परमेश्‍वरलाई पछ्याउँछस् भने, के तँ राजनीतिमा संलग्न भइरहेको हुन्छस् त? (हुँदिनँ।) त्यसोभए यदि तिनीहरूले तँलाई प्रतिक्रान्तिकारी वा राजनैतिक अपराधी भएको अभियोग लगाएमा के त्यो अभियोग कायम रहन्छ त? (अहँ, रहँदैन।) त्यो कायम रहँदैन; त्यो निरर्थक कुरा हो। यो कुनै पेशा नभएको एउटा किसानले थोरै जमिनमा खेती गर्नु, बाली उठाउनु, र त्यसलाई बजारमा लगेर बेच्नुजस्तै हो। त्यसपछि बाहुलामा रातो ब्याज भएको एउटा व्यक्तिले उसलाई सोध्छ, “ए सुन्, तँसँग कामको अनुमतिपत्र छ? के तँसँग स्वास्थ्य प्रमाणपत्र छ?” उक्त किसानले भन्छ, “मैले काम गर्ने अनुमतिपत्र कहाँ पाउनु? मेरो कुनै पेशा छैन, म रोजगार भएको व्यक्ति होइन, मलाई किन काम गर्ने अनुमतिपत्र चाहियो र?” उक्त किसानको कुनै पद वा पेशा छैन, तैपनि केही कुरा बेच्नकै लागि उसलाई उसको कामको अनुमतिपत्र मागिएको छ—के त्यो निरर्थक कुरा होइन र? जब तँ परमेश्‍वरमा विश्‍वास गर्छस् र उहाँलाई पछ्याउँछस्, तब ठूलो रातो अजिङ्गरले तँलाई राजनीतिमा संलग्न भएको आरोप लगाउँछ। तैँले राष्ट्रिय संविधानको कुन धारा निर्माण गर्न मद्दत गरिस्? तैँले कुन राजनैतिक आन्दोलनको योजनामा मद्दत गरिस्? तँ कुन स्तरको सरकारी अधिकारी होस्? के तँ सरकारको कुनै तहको आन्तरिक मतभेदमा सामेल भइस्? तैँले राष्ट्रिय काङ्ग्रेसको कुन बैठक वा राष्ट्रिय सम्मेलनमा भाग लिइस्? (कुनैमा लिइनँ।) तँसित सूचनाको पहुँचसमेत छैन, राजनीतिमा भाग लिने त परको कुरा हो, तैपनि अन्ततः तँलाई राजनैतिक अपराधीको अभियोग लगाइएको छ—के यो मनपरी लगाएको अभियोग होइन र? ल भन् त, के यो देश निरर्थक छैन र? (हो, निरर्थक छ।) कतिपय मानिसहरू अझै मूर्ख नै हुन्छन्। तिनीहरू सोच्छन्, “हुँदैन, राजनैतिक अपराधी वा प्रतिक्रान्तिकारीको अभियोग लाग्नु परमेश्‍वरका विश्‍वासीहरूको लागि ठूलो अपमान हो!” के यो मूर्खता होइन र? कतिपय मानिसहरू यस्ता पनि छन्, जो परमेश्‍वरमा विश्‍वास गरेको कारण प्रतिक्रान्तिकारी वा राजनैतिक अपराधीको अभियोग लागेर १५ वा २० वर्ष जेल पर्छन्, र जेलमुक्त भएपछि यो अपमानजनक कुरा हो भन्‍ने महसुस गर्छन्। तिनीहरू आफ्नो अनुहार सहपाठी, साथीसँगी, र परिवारसमेत कसैलाई देखाउन नमिल्ने सोच्छन्। विशेषगरी जब मानिसहरूले औँला तेर्साइरहेका र तिनीहरूको पिठ्युँपछाडि कानेखुसी गरिरहेका देख्छन्, तब तिनीहरूलाई आफूले केही लाजमर्दो कुरा गरेछु भन्‍ने अनुभूति हुन्छ। के यो मूर्खता होइन र? (हो।) यो युगले तँलाई नकार्छ, र ठूलो रातो अजिङ्गरले तँलाई सताउँछ—के तिनीहरू धर्मी हुन् त? यदि सारा मानवजाति उठ्छ र तँलाई सताउँछ भने, के त्यसको अर्थ सत्यता अब सत्यता रहेन भन्‍ने हुन्छ त? सत्यता सधैँ सत्यता नै हुन्छ, चाहे जतिसुकै मानिसहरू उठेर त्यसको विरोध नै किन नगरून्। दुष्ट शैतानको सार अपरिवर्तित रहेजस्तै सत्यताको सार पनि अपरिवर्तित नै रहन्छ। सत्यता कसैले चिनेन वा स्विकारेन भने पनि, त्यो सत्यता नै हो, र यो तथ्य कहिल्यै परिवर्तन हुनेछैन। यदि सम्पूर्ण मानवजाति परमेश्‍वरविरुद्ध उठेर उहाँका वचनहरू स्विकार्न मानेनन् भने, त्यसले मानवजाति अझै पनि दुष्टै रहेछ भन्‍ने देखाउँछ। शैतानको दुष्ट शक्तिपछाडि धेरै मानिस वा ठूला शक्तिहरू छन् भन्दैमा त्यो धर्मी बन्न सक्दैन। दस हजार पटक एउटै झूट बोले त्यो सत्यता बन्छ; त्यो शैतानको भ्रम र शैतानको तर्क हो, सत्यता होइन। यदि विश्‍वासीहरूले सारा संसारबाट अस्वीकार अनि ठूलो रातो अजिङ्गरबाट उत्पीडन र अपमान भोगेमा, के तिनीहरूले लज्जित महसुस गर्नुपर्छ र? (पर्दैन।) तिनीहरूले लज्जित महसुस गर्नुपर्दैन। जब तैँले धार्मिकताको निम्ति उत्पीडन भोग्छस्, त्यसले यो संसार साँच्चिकै दुष्ट छ भन्‍ने प्रमाणित गर्छ, र परमेश्‍वरका यी वचनहरू पुष्टि गर्छ: सारा संसार दुष्टताको नियन्त्रणमा छ। जब तैँले धार्मिकताको निम्ति उत्पीडन भोग्छस्, तब तेरो मार्ग जति सही र तेरा कार्यहरू जति धर्मी भए पनि, कोही पनि तेरो प्रशंसा गर्न खडा हुँदैन। यसविपरीत, यो संसारका मानिसहरूले गर्ने जुनसुकै फोहोरी कारोबारहरू, प्याकेटमा हालेर प्रवर्धन गरेमा, र जनमानसमाझ लगेमा, सकारात्मक कुरा बन्छन्। ती सबै दुष्ट मानिसहरू हुन्; तिनीहरूका सबै कार्य फोहोरी तिगडमहरू हुन्।

अब, हामी राजनीतिबाट अलग रहने मामलाबारे सङ्गति गर्न जारी राखौँ। यो राजनीति भनेको के हो? तैँले राजनीतिबाट आफूलाई कसरी टाढा राख्ने भनी बुझ्नुपहिले, यो राजनीति भनेको के हो भनी जान्नुपर्छ। राजनीति भनेको के हो त? सबैभन्दा आधारभूत तहमा, यसमा पद सम्हाल्ने र एक अधिकारीको रूपमा करियर बनाउने चाहना पर्छ। यो राजनीतिको एउटा क्षेत्र हो। त्यसैले, राजनीति भनेको पद सम्हाल्नु र अधिकारीको रूपमा करियर बनाउनु हो। उच्चस्तरीयदेखि निम्नस्तरीय अधिकारीसम्म, सरकारी कार्यालयका साना विभागीय प्रमुख र शाखा प्रमुखदेखि पार्टी शाखा सचिव र पार्टी समिति सचिव, निर्देशक, ब्युरो प्रमुख, मन्त्री, र विविध तहका प्रमुखहरूसम्म—यी सबै राजनीतिअन्तर्गत पर्छन्। अनि, राजनीतिले के जनाउँछ? यसको सबैभन्दा सोझो जवाफ भनेको यो शक्ति र अख्तियार हो, यो समाजको एक प्रकारको अख्तियारको प्रतीक हो। यो राजनीतिको एउटा आयाम हो। राजनीतिअन्तर्गत अरू के पर्छ? (परमेश्‍वर, के राजनीति भनेको राज्यको राजनैतिक शक्ति हत्याउने, स्थापित गर्ने वा बलियो पार्ने सङ्घर्ष पनि होइन र?) कर्मचारीहरूको द्वन्द्व र शक्ति सङ्घर्षहरू सबै राजनीतिमै पर्छन्। अरू के पर्छ? यी सङ्घर्षहरूमा प्रयुक्त योजना, रणनीति, र विधिहरू, साथै विविध निर्वाचन, अभियान, र राजनीति र शक्तिसम्बन्धी प्रचारका प्रयासहरू—यी सबै राजनीतिअन्तर्गत पर्छन्। हामीले प्राप्त गर्न सक्ने राजनीतिको सबैभन्दा सोझो बुझाइ यही हो। सङ्गठन र पार्टीसित नजिकिनु, र प्रगतिको लागि प्रयास गर्नु—के साधारण मानिसहरूको राजनीति भनेको यही होइन र? तिनीहरू यसलाई “सानो व्यक्ति तर फराकिलो सोच हुनु” भन्‍ने गर्छन्। तिनीहरूको पद सानो भए पनि सोच फराकिलो हुन्छ। त्यसैले तिनीहरू सङ्गठन र पार्टीसित नजिकिन्छन् र प्रगति हासिल गर्ने प्रयत्न गर्छन्। तिनीहरू सुरुमा कम्युनिस्ट युथ लिग र त्यसपछि कम्युनिस्ट पार्टीमा आबद्ध हुन्छन्। अनि बिस्तारै, तिनीहरू पार्टीसँग नजिकिन्छन्, पार्टीका निर्देशनहरू सुन्छन्, त्यसका मार्गदर्शक नीति र अभिमुखीकरण पालना गर्छन्। तिनीहरू पार्टीले दिएका मार्गदर्शनहरूको कठोर पालना गर्छन्, तिनलाई कार्यान्वयन गर्छन् र पूर्ण रूपमा पार्टी सदस्यका गुणहरू अँगाल्छन्। तिनीहरू पार्टीकै निम्ति बोल्छन् र काम गर्छन्, र मानिसहरूको मनमस्तिष्कमा पार्टीको हित, नियम, हैसियत र छवि सुरक्षित गर्छन्। तिनीहरू पार्टीको सबथोक रक्षा गर्छन्। के यो सबै राजनीतिको पाटो होइन र? (हो।) तैँले सङ्गठन जोगाउँछस्, र त्यो सङ्गठन भनेकै पार्टी हो। चाहे त्यो जुनसुकै राजनैतिक पार्टी होस् वा चाहे त्यो पार्टीले बनाएको जुनसुकै सङ्गठन होस्, तैँले त्यसमा भाग लिन थाल्नेबित्तिकै, तँ राजनीतिमा सामेल भइरहेको हुन्छस्। के तिमीहरूमध्ये कसैले भाग लिएको छ? (छैन।) त्यसोभए तँ ढुक्क भए हुन्छ; तँ राजनैतिक अपराधी होइनस्, न त तँसित आफूलाई राजनैतिक अपराधी बनाउने कुनै योग्यता नै छ। एउटा राजनैतिक अपराधीले कम्तीमा पनि विदेशमा गएर मानव अधिकार सङ्गठन वा समूह स्थापित गर्नुपर्ने हुन्छ, मानव अधिकारका विविध गतिविधिमा संलग्न हुनुपर्ने, र सत्तासीन सरकारका नीतिनियमका साथै सरकारले गरेका विविध कार्यहरूको विरोध गर्नुपर्ने हुन्छ। यसअलावा, उसले नियमावली, प्रणाली, नियम, र संविधानका साथै सङ्गठनका सदस्यहरूले पालना गर्नुपर्ने विविध दफाहरू स्थापित गर्नुपर्ने हुन्छ। त्यो सङ्गठित र अनुशासित हुनुपर्छ, र माथिल्लो तहका नेता र तल्लो तहका कार्यकर्ताहरूले मिलेर माथिदेखि तलसम्म पूर्ण र व्यवस्थित साङ्गठनिक संरचना निर्माण गर्नुपर्छ। त्यसपछि मात्र त्यसलाई राजनैतिक समूह भन्न सकिन्छ, र उक्त राजनैतिक समूहभित्र सञ्चालित गतिविधिहरूलाई मात्र राजनीतिमा सामेल भएको मान्न सकिन्छ। के तिमीहरूमध्ये कोही यसमा सामेल भएका छौ? यदि छैनौ भने, के तिमीहरूमा यसमा सामेल हुने कुनै चाहना छ, वा के तिमीहरू कुनै राजनैतिक दलमा आबद्ध भई कम्तीमा पनि विधायक वा सल्लाहकारको पद सम्हाल्ने योजनामा छौ? के यहाँ यो कुरा सुहाउने कोही छ? यदि तँसित त्यस्ता योजनाहरू छन् भने, त्यसको अर्थ तँ राजनीतिमा पहिल्यै संलग्न भइसकेको छस्; तैँले अहिलेसम्म भाग नलिएको भए पनि, तँमा भाग लिने चाहना छ। तर यदि तँसित त्यस्तो चाहना छैन भने, त्यो धेरै राम्रो हो। अनि, के एक नागरिकको रूपमा निर्वाचनमा भोट हाल्नुलाई राजनीतिमा संलग्न हुनुमा गनिन्छ? यदि कुनै देशको प्रणाली स्वतन्त्रता र प्रजातन्त्रमा आधारित छ, र नागरिकहरूसित भोट हाल्ने अधिकार छ भने, के यो वा त्यो उम्मेदवारलाई भोट हाल्नुलाई राजनीतिमा संलग्न भएको मानिन्छ? (अहँ, मानिँदैन।) मानिँदैन, यो त त्यो देशको नीति र व्यवस्था हो, जहाँ मानिसहरूमा भोट हाल्ने अधिकार हुन्छ। यसलाई राजनीतिमा भाग लिएको मानिँदैन। तँ कुनै एक व्यक्तिलाई छानेर आफ्नो व्यक्तिगत रुचि मात्र व्यक्त गरिरहेको हुन्छस्, तर तिनीहरूको राजनैतिक शक्ति सङ्घर्षमा लागिरहेको हुँदैनस्। कुनै पनि राजनैतिक गतिविधिको तँसित कुनै सम्बन्ध हुँदैन। तँ त्यो देशको नागरिक भएकोले, यो वा त्यो व्यक्तिलाई भोट हाल्ने काम मात्र गरिरहेको हुन्छस्। यो कार्य सिधा रूपमा आफ्नो नागरिक अधिकार प्रयोग गर्नु मात्र हो र यो कुनै राजनैतिक गतिविधि वा व्यवहार होइन।

क. कुनै पनि दलमा आबद्ध नहुनु

राजनीति भनेको के हो भन्‍ने विषयबारे धेरथोर सङ्गति गरिसकिएको छ, त्यसैले कसरी राजनीतिबाट अलग रहने भन्‍ने कुरा प्रस्ट भइसकेको हुनुपर्छ। त्यसोभए, तँ कसरी राजनीतिबाट अलग रहन्छस्? पहिला, राजनीतिबाट कसरी अलग रहने भन्‍नेबारे कुरा गरौँ, र त्यसपछि हामी तँ किन राजनीतिबाट अलग रहनुपर्छ भन्‍नेबारे छलफल गरौँला। भर्खरै हामीले राजनीति भनेको के हो भनी छलफल गर्‍यौँ। यो राजनीति भनेको के हो त? सर्वप्रथम त, यो भनेको शक्ति सङ्घर्षमा सामेल हुनु हो—यो राजनीतिमा सामेल हुनुसरह हो। हामी सबै साधारण मानिसहरू भएकाले राष्ट्रपति, पार्टी अध्यक्ष, वा राष्ट्रिय राजनैतिक दलका उच्चस्तरीय पद सम्हाल्ने मानिसहरूबारे कुरा नगरौँ। बरु, साधारण मानिसहरूबारे केही कुरा गरौँ, जस्तै कुनै सरकारी संस्थाको पार्टी शाखा सचिव। के पार्टी शाखा सचिव कुनै राजनैतिक व्यक्तित्व हो? सरकारी संस्थामा कुनै पार्टीगत पद सम्हाल्दा व्यक्ति एक नामी राजनैतिक व्यक्तित्व बन्छ। त्यसोभए, तँ कसरी राजनीतिबाट अलग रहन्छस्? अनि, अलग रहनुको अर्थ के हो? (यी राजनीतिक व्यक्तित्वहरूसँग संलग्न नहुनु।) तिनीहरूसित संलग्न नहुनु? तर तैँले कार्यस्थलमा तिनीहरूलाई साँच्चिकै बेवास्ता गर्न सक्दैनस्। यदि तैँले तिनीहरूलाई बेवास्ता गरिस् भने, तिनीहरू आएर तेरो दोष कोट्याउँछन्, र यसो भन्छन्, “तिमी किन मसित नबोलेको? किन मबाट तर्केको? के तिमीलाई म पार्टीको शाखा सचिव मन पर्दैन? यदि तिमीसित मबारे केही रायहरू छन् भने, के त्यसको अर्थ तिम्रो सोच्ने शैलीमा समस्या छ भन्‍ने होइन र? यसबारे कुरा गरौँ है।” तिनीहरूले तँसित “चिया” खान चाहनेछन्। के त्यो चिया खाइ रमाइलो हुन्छ त? के तँ त्यहाँ जाने आँट गर्छस्? उदाहरणको लागि, पार्टी शाखा सचिवले तँलाई भेटेर सोध्छ, “सुन त साओ झाङ, तिमी यहाँ कहिलेदेखि काम गर्दै आएका छौ?” अनि तैँले भन्छस्, “धेरै वर्ष भइसक्यो, पाँच वर्षजति भयो।” त्यसपछि उसले जवाफ दिन्छ, “तिमी असल देखिन्छौ। के तिमी पार्टीमा आबद्ध भएका छौ?” अनि, तैँले कसरी जवाफ दिन्थिस्? आफूलाई राजनीतिबाट अलग रहनका निम्ति उचित जवाफ के हुन्छ? (यति मात्र भन्‍ने, “अहिले दलको सदस्य बन्नलाई मेरो मापदण्ड पुग्दैन।”) यो बुद्धिमानी हो। के यो भनाइ साँचो हो त? (होइन।) वास्तवमा यो त उसलाई पन्छाउने तरिका मात्र हो। तैँले सोच्छस्, “तँ धूर्त स्याल, तँ बुढो दियाबलस, म पार्टीमा आबद्ध भए पनि नभए पनि तँलाई केको चासो? तँ म पार्टीमा आबद्ध भएको चाहन्छस्। खैर, दलको के नै महत्त्व छ र?” त्यो तैँले सोच्ने कुरा हो, तर तँ त्यो कुरा उक्त बुढो दियाबलसलाई भन्न सक्दैनस्। बरु, तैँले आफ्नो बाहिरी स्वभाव नम्र देखाउनुपर्छ। तैँले यसो भन्छस्, “ओहो, तपाईँ त पार्टीको पाको सदस्य, तपाईँ हामीजस्ता भर्खरका मानिसहरूले सामना गर्ने सङ्घर्ष बुझ्नुहुन्न। हामीसँग सीमित अनुभव छ र हामीले आफ्नो कामको नतिजा देख्नै बाँकी छ, त्यसैले हामी पार्टीसँग आबद्ध हुन योग्य छैनौँ। पार्टी भनेको पवित्र हुन्छ; हामी कुनै राम्रो कारणबिना आबद्ध हुन मिल्दैन। मैले पार्टीमा आबद्ध हुने विचार गर्दै आएको छु…।” उसलाई छोटो जवाफ दे। के तँ हृदयबाट पार्टीमा आबद्ध हुन चाहन्छस् र? (चाहन्नँ।) यदि उसले तँलाई विशेषाधिकारका प्रस्तावहरू राख्छ नै भने पनि, र पार्टीसँग आबद्ध भएपछि तैँले बढुवा वा आधिकारिक पद प्राप्त गर्छस् नै भने पनि, तँलाई रुचि छैन, हैन त? पद सम्हाल्नु र अधिकारीको रूपमा करियर अघि बढाउनुको आधारभूत सर्त भनेकै तँ पहिला सङ्गठन र पार्टीमा आबद्ध हुनु वा पार्टीसित नजिकिनु हो। तँ पार्टीसित नजिकिएपछि मात्र तैँले पद सम्हाल्न वा बढुवा पाउन सक्छस्। राजनीतिबाट अलग रहनका लागि, पहिलो कदम भनेको आफूलाई राजनैतिक दलहरूबाट टाढा राख्नु हो। कतिपय मानिसहरूले सोध्‍न सक्छन्, “के त्यसको अर्थ कम्युनिस्ट पार्टीबाट मात्र अलग रहनु भन्‍ने हो?” होइन, त्यसको अर्थ सबै पार्टीहरूबाट अलग रहनु भन्‍ने हो। अनि, यो पार्टीले के जनाउँछ? त्यसले एउटा राजनैतिक शक्ति जनाउँछ। पार्टीको राजनैतिक घोषणापत्र, कार्यक्रम र लक्ष्यहरूलाई आफ्नो उद्देश्यको रूपमा लिने समूहलाई पार्टी भनिन्छ। पार्टीको उद्देश्य र कार्यक्रम जे भए पनि, तिनीहरूको एउटै लक्ष्य भनेको एउटा शक्ति निर्माण गर्नु, र आफ्नो शक्ति र बल प्रयोग गरेर राजनैतिक मैदान र परिदृश्यमा थप शक्ति र बल हत्याउनु हो। राजनैतिक दल अस्तित्वमा रहनुको उद्देश्य नै यही हो। कुनै पनि पार्टीको अस्तित्व मानिसहरूको हितको लागि होइन, बरु शक्ति र बलको लागि हो। अर्को शब्दमा भन्‍नुपर्दा, पार्टीको उद्देश्य शक्ति सम्हाल्नु र आफ्नै शक्ति प्राप्त गर्नु हो। के कुरा यही होइन र? (हो।) त्यसकारण, राजनीतिबाट अलग रहनुको पहिलो कदम भनेको औपचारिक रूपमै कुनै पनि राजनैतिक दलमा आबद्ध नहुनु हो। कतिपय मानिसहरूले सोध्‍न सक्छन्, “म पहिले फलानो पार्टीको सदस्य थिएँ भने के हुन्छ?” त्यो अलि कठिन हुन्छ। यदि तँ त्यो पार्टी परित्याग गर्न इच्छुक छस् भने, त्यो उत्तम हुन्छ, र तैँले तिनीहरूसित औपचारिक रूपमा सम्बन्ध तोड्नुपर्छ। यदि तँ पार्टी परित्याग गर्न इच्छुक छैनस् भने वा यदि पार्टी परित्याग गर्न चुनौतीपूर्ण छ भने, के गर्ने भनी तँ आफैले विचार गर्नुपर्छ। चाहे जे भए पनि, औपचारिक रूपमा होस् वा आत्मिक रूपमा, तँ राजनीति संलग्‍न हुने सबैभन्दा पहिलो र ठूलो समस्याबाट अलग रहनुपर्छ, र त्यो भनेको पार्टीहरूबाट अलग रहनु हो। तैँले आफूलाई पार्टीहरूबाट टाढा राखिसकेपछि, तँ एक स्वतन्त्र व्यक्ति बन्छस्। तँ कुनै राजनैतिक शक्तिको प्रभावमा पर्नेछैनस्, न त तैँले कुनै राजनैतिक शक्तिको निम्ति नै काम गर्नेछस्। कुनै पनि दलमा आबद्ध नहुनु नै राजनीतिबाट अलग रहनहेतु अभ्यास गर्नुपर्ने सबैभन्दा मूलभूत विशेष मार्ग हो।

ख. कुनै पनि राजनीतिक शक्तिहरूको नजिक नहुनु

परमेश्‍वरमा विश्‍वास गर्दा, तँ कुनै पनि राजनीतिक शक्तिहरू, विशेष गरी कम्युनिस्ट पार्टीको दुष्ट नास्तिक शक्तिबाट टाढा बस्‍नुपर्छ। तिनीहरू सधैँ एकीकृत मोर्चाका रणनीतिहरूमा संलग्‍न हुन्छन्, सधैँ धार्मिक समूहहरूलाई तहसनहस बनाउने र समाप्त पार्ने प्रयास गर्छन्—तिनीहरू संसारका सबैभन्दा दुष्ट शक्तिहरू हुन्। उदाहरणका लागि, चिनियाँ कम्युनिस्ट सरकारले मण्डलीका गतिविधिहरूका बारेमा जान्‍न र बुझ्न, र सबै स्तरका अगुवा र कामदारहरूको पूरा नाम र ठेगाना पत्ता लगाउनका लागि मण्डलीमा जासुस र गुप्तचरहरू पठाउँछ। जब तिनीहरूले कसैले सत्यता पछ्याइरहेको देख्छन्, तब तिनीहरूले सधैँ तिनीहरूलाई लाभहरूद्वारा लोभ्याउने, बहकाउने, र नियन्त्रण गर्ने प्रयास गर्छन्। तिनीहरूले यसो भन्दै तिनीहरूसँग सम्पर्क गर्न सबै किसिमका बहानाहरू खोज्छन्: “हाम्रो भेट नभएको पनि निकै समय भयो। हामी एकछिन मन खोलेर कुरा गरौँ न।” तिनीहरूको उद्देश्य के हुन्छ? तिनीहरूले तँलाई मण्डलीबारे सबै कुरा खुलासा गर्न लगाउनका लागि, तँलाई झुक्क्याएर अनि लोभ्याएर तिनीहरूका लागि काम गर्न लगाउन चाहन्छन्, ताकि तिनीहरूले मण्डलीलाई नियन्त्रण गर्न सकून्। यदि तैँले त्यो कुरा अझै थाहा पाएको छैनस् भने, तिनीहरू साँच्चिकै केको पछि लागिरहेका छन् भनेर तैँले मनन गर्नुपर्छ। यदि तैँले थाहा पाएको छस् भने, तैँले शैतानका युक्तिहरूलाई छर्लङ्ग देखेको छस् भने, तैँले बहाना, र यसो भन्नुपर्छ, “ओहो, हिजो आमाले सन्चो छैन भन्दै हुनुहुन्थ्यो र मलाई अस्पताल लैजा भनेर भन्‍नुभएको छ। कस्तो दुर्भाग्यपूर्ण संयोग?” तँ तिनीहरूलाई बारम्बार पन्छाउँछस्, र जब दियाबलसले यो कुरा देख्छ, तब तिनीहरूले सोच्नेछन्, “हरेक-पटक मैले उसलाई बोलाउँदा केही न केही आइपर्छ, हरेक पटक म ऊसित नजिकिँदा केही न केही भइदिन्छ; यसलाई कृपाको कदर गर्नै आउँदैन, म अरू नै कोही खोज्नेछु!” तिनीहरूले आफूले चाहेको जोकोहीलाई खोज्‍न सक्छन्—तँचाहिँ कम्तीमा पनि तिनीहरूको नजिक जानु हुँदैन। कुनै पनि राजनीतिक शक्तिका हकमा भन्दा, त्यसलाई निराकरण गर्ने सिद्धान्त भनेको तिनको नजिक नपर्नु नै हो। उदाहरणका लागि, यदि तैँले काम गर्ने एकाइमा काम गरिरहेको छस् र पार्टी शाखा सचिवले तँलाई संवर्धन र प्रवर्धन गर्न चाहन्छ भने, तैँले त्यो कुराबाट जोगिन बहाना खोज्नुपर्छ। तँलाई हृदयमा यो कुरा स्पष्टसँग थाहा हुनुपर्छ, “म तँ दियाबलससित नजिकिनेछैन! मेरो हृदयमा परमेश्‍वर हुनुहुन्छ, र परमेश्‍वरले मलाई राजनीतिबाट अलग रहनू भन्नुहुन्छ। तँ राजनैतिक व्यक्ति होस्, र म तँबाट अलग रहनेछु। तिमीहरू मलाई बढुवा गर्न र आधिकारिक पद दिन चाहन्छौ ताकि मैले तिमीहरूका लागि कामहरू गरूँ, र तिमीहरूको सेवामा मेरा प्रतिभाहरू प्रयोग गरूँ—यस्तो सोच्दै नसोचे हुन्छ! मैले मण्डलीमा सरसफाइको काम मात्रै गरे पनि, र मेरो सम्पूर्ण जीवनभरि यो पूरा निर्वाह गरे पनि, म कहिल्यै चिनियाँ कम्युनिस्ट पार्टीको नीच अधिकारी बन्‍नेछैनँ! म तिमी दियाबलसहरूको सेवा गर्नुभन्दा बरु गरिबीमा जिऊँला!” तर वास्तवमा, तैँले त्यसको साटो यसो भन्नुपर्छ, “तपाईँ नेताहरू हृदयमा राष्ट्र बोक्नुहुन्छ, तपाईँहरू अनेकौँ मामलाहरू सम्हाल्नुहुन्छ, र मानिसहरूको सेवा गर्नुहुन्छ, सर्वसाधारणको ख्याल राख्नुहुन्छ! हामी साधारण मानिसहरूमा चेतना कम हुन्छ, र हामी आफ्नो पेट पाल्नेबारे मात्र चासो राख्छौँ; हाम्रो अवस्थै मिल्दैन, र हामी तपाईँ नेताहरूले गर्ने काम गर्न सक्दैनौँ।” तँ सधैँ उसको अगाडि बुद्धू भएको नाटक गर्छस्, ताकि उसले तैँले सोचिरहेको कुरा थाहा नपाओस्। तँसित प्रतिभा भए पनि, तैँले त्यो देखाउँदैनस्। महत्त्वपूर्ण क्षणहरूमा मात्र तैँले अलिअलि प्रतिभा देखाउँछस्, र उसले तँ साँच्चिकै प्रतिभाशाली भएको देख्छ। तँ प्रायः अलिअलि ससाना गल्तीहरू गर्छस् ताकि उसले तँ त्यति धेरै नै सक्षमचाहिँ छैनस् भन्‍ने सोचोस्, तर अझै पनि उसलाई काममा तँ नभई हुँदैन। यसलाई बुद्धिमत्ता भनिन्छ। तैँले त्यो दियाबलसलाई खेलाउँछस्, उसलाई सेवामा प्रयोग गर्छस्, र उसको पैसा कमाउँछस्, तर ऊसित नजिकिँदैनस्, र हृदयमा उसलाई घृणा गर्छस्, के यो ठिक होइन र? नजिक नपर्नु भन्नुको अर्थ यही हो। के तैँले यसो गर्न सक्छस्? (सक्छु।) अपराह्नको समयमा, त्यो नेता खाना खान आफ्नो सेडान गाडीमा चिरपरिचित रेस्टुराँ खोज्‍न जान्छ। उसले तँलाई कल गर्दै भन्छ, “साओ झाङ, बाहिर गएर केही खाऔँ; तिमी आज के खान चाहन्छौ?” तैँले भन्छस्, “मैले चाउमिन नखाएको धेरै दिन भयो, र मैले मोःमोः नखाएको धेरै भयो; म त्यही खान चाहन्छु। म खाना खान घर जान्छु, तिमीलाई पनि अलिकति ल्याइदिऊँ?” तैँले उसलाई यस्तै जवाफ दिनेछस्, र यो सुनेपछि उसले भन्‍नेछ, “के खानु? त्यो त सुँगुरको चारो हो, मान्छेले त्यस्तो खाना खाँदैनन्!” ऊ तैँले भनेको केही पनि खान चाहँदैन, र उसले मनमनै सोच्छ, “भनिन्छ, मूर्खको औषधी हुँदैन—यो मान्छे ठ्याक्कै त्यस्तै छ। आजकाल कसले मोमो र चाउमिन खान्छ? अधिकारीहरू त्योभन्दा राम्रो खान्छन्!” यी अधिकारीहरू रेष्टुराँ जान्छन् र सार्वजनिक कोषको पैसा खर्च गर्छन्, तिनीहरू अधिकारी हुनुको महिमा र शोभामा रमाउँछन्, र भव्य भोजन मात्रै खान्छन्: एक छाककै हजार युआनभन्दा बढी तिर्छन्। तिनीहरू बाँदरको गिदी र दुम्सीको छाला खान्छन्। यी राक्षस र दियाबलसहरू जे पनि खान्छन्, तिनीहरूले नखाने वा नपिउने केही पनि छैन। अनि, हृदयमा तैँले के सोचिरहेको हुन्छस्? “म तिमीहरूको कुनै पापमा सामेल हुनेछैन, म तँबाट अलग रहनेछु, तिमीहरू दियाबलसका सन्तान हौ, मान्छेको मासु खाने र रगत पिउने अलच्छिनाहरू हौ! म तेरो फजुल जीवनशैलीमा रमाउनुभन्दा चाउमिन र मोमो नै खान जान्छु। मैले तल्लो स्तरको खाना नै खानुपरे पनि, म तेरो छेउछाउ पनि पर्नेछैन; म तेरो दुष्टतामा फस्‍ने वा तेरा पापहरूमा संलग्न हुनेछैन। मान्छेको मासु खाने र रगत पिउने त दियाबलसहरूको काम हो, मानिसहरूको होइन। अनि, यसको अन्तिम परिणाम के हुनेछ? तैँले निश्‍चय नै नरक गएर दण्ड भोग्नेछस्! म तेरो शक्तिमा झुकेर सम्झौता गर्दै जीवन गुजारा गर्छु, तर मेरो लक्ष्य आफ्नो जीविकोपार्जन गर्नु, परमेश्‍वरलाई पछ्याउनु, र कर्तव्य पूरा गर्नु हो। म बढुवा हुन वा राजनीतिमा संलग्न हुन खोजिरहेको छैन; म तँलाई हृदयदेखि नै घृणा गर्छु!” त्यसैले, अगुवाले तँलाई जे-जसरी भव्य भोजनमा जान उक्साए पनि, तँ जाँदैनस्। शुक्रवार-शनिवार, यदि उसले तँलाई सुन्दर केटीहरूमाझ बसेर क्यारिओके गाउन, र दामी वाइन पिउन बोलायो भने; यदि उसले तँलाई आनन्द वा मनोरञ्जनको निम्ति वा ड्र्याग शो हेर्न चियाघर बोलायो भने, के तँ जानेछस् कि जानेछैनस्? यदि तँ सङ्गठन वा पार्टीसित नजिकिन चाहन्छस् भने, तँ यी ठाउँहरू जानुपर्नेछ। तर यतिबेला, तँ यसो भन्छस्, “म परमेश्‍वरका वचनहरू अभ्यास गर्छु, म राजनीतिबाट अलग रहन्छु, म यी कुनै कुरामा सामेल हुनेछैन, म तिनीहरूको पापमा संलग्न हुनेछैन।” भोलिपल्ट, तिनीहरू भेला भएर यो वा त्यो केटी कति सुन्दर थिई, ऊ कार्यक्रमभरिकै सबभन्दा सुन्दर थिई, ऊ गाउनमा कति प्रतिभावान्‌ थिई, अनि कुनै युगमा बनेको फ्रान्सेली वाइनको स्वाद कति मिठो थियो, मनोरञ्जनको लागि अब कहाँ जाने, कहाँको तातोपानीमा बस्‍न जाने, भन्‍नेजस्ता कुराहरू गर्छन्…। तिनीहरू यिनै चिजहरूबारे कुरा गर्छन्—के तँलाई तिनीहरूप्रति ईर्ष्या जाग्छ? के तँ डाहा गर्छस्? तैँले हेडफोन लाउनुपर्छ, र कान थुन्नुपर्छ; यी दियाबलसहरूका दुष्ट शब्दहरू नसुन्, तिनीहरूबाट अलग बस्, आफ्नो हृदय शान्त राख्, पापीहरूको पापमा संलग्न नहो, तिनीहरूको अश्‍लिल जीवनबाट अलग बस्, र तिनीहरूको दुष्टतामा नअल्झी। तेरो उद्देश्य राजनीतिबाट अलग रहनु हो। जो मानिसहरू प्रगति गर्न खोज्छन्, जो सङ्गठनसित नजिकिन चाहन्छन्, र बढुवा प्राप्त गर्ने इच्छा गर्छन्: वास्तवमा तिनीहरूको त्यस्तो जीवनशैलीको उद्देश्य राजनीतिमा भाग लिनु, सिधै राजनीतिमा प्रवेश गर्नु, राजनैतिक वृत्तमा कुनै पद प्राप्त गर्नु र मानव तथा राक्षस दुवैसित नमिल्ने जीवन जिउनु हो। तर तँ तिनीहरूभन्दा ठ्याक्कै उल्टो छस्। तँलाई त्यस्तो अश्‍लिल जीवनबाट टाढा रहनुपर्छ। यस्तो जीवनबाट टाढा रहनुको उद्देश्य कुनै राजनैतिक सम्भाव्यताबारे चाहना पनि र चासो पनि नराख्नु हो। तेरो भविष्य सत्यता पछ्याउनु र मुक्ति पाउनु हो। त्यसकारण, तँ हृदयमा प्रस्ट हुनुपर्छ कि अहिले तैँले गरिरहेको सबथोक अर्थपूर्ण र अमूल्य छ; यो सत्यता पछ्याइको लागि हो, मुक्ति पाउनको निम्ति हो। यो कुनै अर्थहीन त्याग होइन, न त तँ कुनै असामान्य तरिकाले नै व्यवहार गरिरहेको छस्। त्योभन्दा पनि ठूलो कुरा, तँ एक्लो छैनस्। त्यसैले, वास्तवमा यी पापी जीवनबाट अलग रहनुको मूल उद्देश्य आफूलाई यी मानिसहरूबाट छुटाउनु र आफूलाई तिनीहरूले भन्‍ने गरेको राजनीतिबाट टाढा राख्नु हो। राजनीतिबाट अलग रहनुको दोस्रो सिद्धान्त यही हो—नजिक नहो।

ग. राजनीतिमा संलग्‍न नहुनु

न्यूनतम रूपमा गर्नुपर्ने काम भनेको राजनीतिकर्मीहरूसित नजिक नहुनु, र साथै सहभागिता पनि नजनाउनु हो। उदाहरणको लागि, यदि शाखा प्रमुख, निर्देशक, वा ब्युरो प्रमुखमा बढुवा हुने अवसर भएमा, सबै जना आफ्नो प्रदर्शन गर्न, आफ्नो कार्यप्रदर्शन सुधार्न, नेताहरूलाई उपहार दिन, भनसुन गर्न, विविध सम्भावनाहरू खोज्न, र हरेक उपायमार्फत नेता र उच्च तहका मानिसहरूलाई आफ्नो प्रतिभा, क्षमता, र महत्त्व देखाउन, र आफ्नो महत्त्वको फाइदा लिन लगाउनसमेत उत्सुक हुन्छन्। तिनीहरू चिप्लो घस्न, नेता र उच्च तहका मानिसहरूको चापलुसी गर्न र मन नलागी-नलागी नै भए पनि तिनीहरूले भनेको जे पनि गर्न चाहन्छन्। कतिपय मानिसहरू पैसा खुवाउँछन्, र कतिपयले त राजनीतिक सङ्घर्षमा भाग लिन आफ्नो शरीरसमेत चढाउँछन्। यी सङ्घर्षहरूमा, कतिपय मानिसहरूले नेताहरूसँग सञ्जाल बनाउँछन्, केहीले नेताहरूलाई धेरै पैसा र उपहारहरू दिन्छन्, र केही मानिसहरूले नेताहरूलाई आफ्नो शरीर चढाउँछन्, र यी सबैको अन्तिम लक्ष्य भनेको यी नेताहरूमार्फत बढुवा र तालिम पाउनु र राजनीतिको मार्ग लिनु हो। परमेश्‍वरको विश्‍वासीको नाताले, यदि तँलाई यी अभ्यासहरूमा राजनीति संलग्न छ भन्‍ने थाहा छ भने, तँ अलग रहनुपर्छ। सबभन्दा पहिले त, तैँले तेरो आफ्नो राजनीतिक सम्भाव्यता अघि बढाउन वा कुनै आधिकारिक पदको निम्ति उपहार दिने वा सञ्जाल बनाउने काम नगर्। साथै, नेताहरूलाई सक्रिय रूपमा आफ्ना सबल गुणहरू देखाउने, र निश्‍चय नै तिनीहरूको नजरमा पर्ने होडबाजीमा हदैसम्म जाने पनि नगर्। तँबिनै अरूलाई होडबाजी गर्न दे। मालिकले तँलाई मनोनयन गर्दा, हरेक पटक यसो भन्, “म यसमा सामेल हुनेछैन, म योग्य छैनँ।” तैँले बस आफू योग्य छैन भन् र अरूलाई अघि बढ्न दे; अघि बढेर प्रतिस्पर्धा गर्ने मानिसहरू प्रशस्तै छन्। मालिकले “साओ झाङ, अब तिम्रो पालो” भनेर भन्दा, यसो भन्, “म अझै योग्य छैन, मालिक ज्यू, कृपया माफ गर्नुस्। म सक्षम छैन। पहिला साओ लीलाई जान दिनुस्, यदि साओ ली सक्षम छैनन् भने साओ वाङलाई जान दिनुस्। तिनीहरूलाई गर्न दिनुस्।” मालिकले भन्‍नेछ, “के तिमी मूर्ख हौ? तिनीहरूले पद पाएमा तिमीले केही पनि लाभ पाउनेछैनौ: तिमीले घर, वा कुनै बोनस वा तलब वृद्धि पाउनेछैनौ।” त्यसपछि यसो भन्, “यदि मैले केही पाइनँ भने पाइनँ। मलाई खान र खर्च गर्न काफी नै छ, त्यसैले ढुक्क हुनुस्, सर्। यदि तपाईँलाई अझै विश्‍वास लाग्दैन भने, मलाई वर्षको अन्त्यमा बोनस अलि बढाएर दिनुस्।” तिनीहरूको सङ्घर्षमा नलाग्। जो प्रतिस्पर्धा गर्न चाहन्छ, उसैलाई गर्न दे। तैँले कुनै उपाय प्रयोग नगर्, भएभरको ऊर्जा खर्चने वा कुनै मूल्य तिर्ने काम नगर्। बढुवाको लागि एक सुका नखर्ची, एक शब्द नबोल, कुनै अतिरिक्त कुरा वा हदैसम्म जाने काम नगर्। यदि तँसित सुहाउँदो परिस्थिति, सम्बन्ध, र मानिसहरूको साथ भए पनि भाग नली। यसैलाई साँचो रूपमा त्याग्नु, र साँचो रूपमा अलग रहनु भनिन्छ। ती सांसारिक मानिसहरू तँलाई लगातार दयापूर्वक हेर्छन् यसो भनिरहन्छन्, “तिमी मूर्ख हौ, तिमी बुद्धू हौ!” तर तँ यसो भन्, “मेरो बारेमा जे भन्न मन छ भन; तर म भाग लिनेछैन।” मानिसहरू सोध्छन्, “तिमी किन भाग नलिने?” अनि, यसो भन्, “मेरो आम्दानीले मलाई खर्च पुग्छ। म योग्य छैन। तिमीहरू सबै मभन्दा योग्य छौ, त्यसैले तिमीहरू जाऊ।” के तँ भाग नलिन सक्छस्? (सक्छु।) यदि तैँले शाखा उपप्रमुख वा सहायक निर्देशकमा बढुवा हुने अवसर पाइस् भने, तैँले अवश्यै अस्वीकार गर्न सक्छस्, तर यदि तँलाई ब्युरो प्रमुख वा प्रदेश गभर्नरको पद दिइयो भने, के तैँले अस्वीकार गर्न सक्छस्? त्यो सजिलो नहोला: पद जति उच्च भयो, त्यो त्यति नै आकर्षक हुन्छ, र त्यसको अख्तियार र प्रलोभन त्यति नै ठूलो हुन्छ, किनभने जब तँसित बढी अख्तियार हुन्छ, तँलाई त्यति नै राम्रो व्यवहार गरिनेछ, तेरा शब्दहरू त्यति नै प्रभावशाली बन्‍नेछ, र तेरो भौतिक सुख बढ्नेछ। तँलाई थाहै छ, मेयर, गभर्नर र राष्ट्रपति सबैका आआफ्नै आधिकारिक निवास हुन्छन्। चाहे बाहिर जाँदा होस् वा घरमा बस्दा, तिनीहरूको सबै खर्च राज्यले बेहोर्छ। त्यसकारण, तैँले माथिल्लो वर्गहरूसँग जति बढी अन्तरक्रिया गर्छस्, तँमाथिको तिनीहरूको प्रलोभन त्यति नै ठूलो बन्छ, र तैँले जति तिनीहरूसित कुराकानी गर्ने अवसर पाउँछस्, यी अवसरहरू त्याग्न त्यति नै कठिन बन्छ। अनि प्रलोभनबाट जोगिन, तैँले तल्लो स्तरमा रहेर काम गर्छस्, माथिल्लो वर्गका वृत्तहरूमा पाइला टेक्दैनस्। यी वृत्तहरूमा कुनै पनि खुट्टा राख्दैनस्। यसैलाई अलग रहनु भनेर भनिन्छ। तैँले भन्‍ने वा गर्ने कुनै कुराको पनि राजनीतिसँग कुनै सम्बन्ध हुँदैन; तैँले गर्ने भनेको त यी कुराहरूबाट अलग रहने मात्र हो। अनि, जो हरेक प्रतिस्पर्धामा उच्च अधिकारीमा चुनिन सफल भए पनि, जसले ठूलो शक्ति प्राप्त गरे पनि, तैँले तिनीहरूको डाहा गर्दैनस्, तेरो मन दुख्दैन, र तँ पछुताउँदैनस्, किनभने परमेश्‍वरले योजनाबद्ध गर्नुभएको अर्को परीक्षा वा परिस्थितिमा तैँले परमेश्‍वरले तोक्‍नुभएको राजनीतिबाट अलग रहने सिद्धान्त अभ्यास गरेको छस्। तैँले परमेश्‍वरको मापदण्ड पूरा गरेको छस्, र शैतानको अगाडि, तँ विजयी भएको छस्; र परमेश्‍वरको अगाडि, तँ एक विजेता बनेको छस् र परमेश्‍वरले तँलाई अनुमोदन गर्नुहुन्छ। कतिपय मानिसहरू भन्छन्, “यदि परमेश्‍वरले मलाई अनुमोदन गर्नुभयो भने, के मेरो तलब अलि बढ्नेछ?” अहँ, परमेश्‍वरले तँलाई अनुमोदन गर्नु र विजेताको रूपमा स्विकार्नुको अर्थ तँ मुक्तिको एक पाइला नजिक पुगिस्, र परमेश्‍वरले तँलाई झन्झन् बढी निगाहले हेर्नुहुन्छ भन्‍ने हो—यो ठूलो सम्मान हो। तर के राजनैतिक मामलाहरूमा भाग लिन छोड्नु सजिलो छ? जो प्रतिस्पर्धामा रमाउँछ, उसैलाई प्रतिस्पर्धा गर्न दे। जो यस्ता मामलाका पक्षमा बोल्न मन पराउँछ, उसैलाई बोल्न दे। जो यस्ता कुरामा व्यस्त हुन रुचाउँछ, उसैलाई व्यस्त हुन दे। चाहे जे भए पनि, तँलाई मतलब छैन, न त तँ यी कुराहरूबारे नै सोच्छस्, किनभने तँ अघि बढ्न खोजिरहेको छैनस् र तँसित कुनै अधिकृत हुने करियर लक्ष्य छैन। राजनीतिबाट अलग रहनुको तेस्रो सिद्धान्त—अर्थात् सहभागी नहुनु—भनेको यही हो।

घ. कसैको पक्ष नलिनु

राजनीतिबाट अलग रहनुको चौथो सिद्धान्त भनेको पक्ष नलिनु हो। “पक्ष लिनु” भनेको राजनैतिक मानिसहरूले प्रयोग गर्ने शब्दावली हो, र राजनीतिको दुनियाँमा पक्ष लिनु सामान्य कुरा हो। राजनीतिमा भाग लिएपछि, तैँले क पार्टी वा ख पार्टी कुनमा लाग्छस्, त्यो तेरो अडान प्रस्ट पार्नैपर्छ। तँ राजनीतिमा संलग्न भएलगत्तै कुनै न कुनै पक्ष लिनैपर्छ। यदि तँ राजनीतिमा संलग्न हुँदैनस् भने पक्ष लिनुपर्दैन, वा तैँले पक्ष नलिने भनेर भन्न सक्छस्। यदि तँ तटस्थ रहन्छस् र तिनीहरूको विवादप्रति वा ती दुई पक्षहरू किन झगडा गर्दै छन् भन्‍ने कुराप्रति ध्यान दिँदैनस् भने, तँ कुनै पनि पक्ष लिइरहेको छैनस्। तैँले क पार्टी वा ख पार्टी जुनसुकैलाई समर्थन गरे पनि, तँबाट कुनै नतिजा वा जवाफ आउँदैन। तैँले यसो भन्छस्, “म कुनैको पक्षमा छैन, म अलग छु। क पार्टी र ख पार्टी दुवैसित मेरो राम्रो सम्बन्ध छ, तर म ती कुनैसँग पनि नजिक हुँदिनँ। म तिनीहरूको कुनै झगडामा सामेल हुँदिनँ।” अनि ती मानिसहरू दोधारमा पर्छन्: आखिर तिमी क पार्टीको हो कि ख पार्टीको? तिनीहरू सधैँ तेरो मन जित्ने कोसिस गर्छन्, तर कसैले सक्दैन। फलस्वरूप, तिनीहरूले तँ कुनै पार्टीको पक्ष लिँदैनस् भन्‍ने बुझ्छन्। अनि अन्त्यमा तँभन्दा माथिल्लो व्यक्तिले भन्छ, “तिमी कपटी मान्छे, त्यस्तो महत्त्वपूर्ण घडीमा तिमीले किन मलाई साथ दिएनौ?” तैँले यसो भन्छस्, “हाकिम सा’ब, ममा यस्तो सम्मान चाहने आँट छैन, ममा तपाईँको जस्तो बौद्धिक गहनता छैन, न त म आफ्नो काममा त्यति योग्य छु; मलाई त तपाईँलाई निराश पार्छु कि भन्‍ने डर छ। सा’ब, मलाई माफ गर्नुहोस्, म त ससाना झिना झाम्टा टिपिहिँड्ने मामुली व्यक्ति हुँ; म एक साधारण व्यक्ति मात्र हो, मसित पक्ष लिने आँट छैन। कृपया मलाई दया गर्नुहोस्, म तपाईँलाई अर्कोपल्ट अवश्य साथ दिनेछु।” वास्तवमा, यहाँ तँ उसलाई पन्छाउने काम मात्र गरिरहेको छस्। तैँले उसलाई चिढ्याएको छैनस्, र उसले त्यसमा केही गर्न सक्दैन। यस्ताहरूले जसरी मन लाग्छ त्यसरी झगडा र विवाद गर्न सक्छन्, तर त्यसको तँसित कुनै सम्बन्ध छैन, तँ बाहिरको व्यक्ति होस्। अनि, मैले तँ बाहिरको व्यक्ति होस् भन्नुको कारण के हो? तँ कुनै कार्यालयसम्बन्धी करियर, नोकरशाहीपन, ख्याति प्राप्ति, वा आफ्ना पुर्खाहरूको इज्जत बढाउने, वा राजनीतिमा पाइला टेक्ने पछ्याइमा छैनस्। तँ राजनीतिक सम्भाव्यताहरू पछ्याइरहेको छैनस्; तेरो लक्ष्य कुनै पनि आधिकारिक करियरबाट र यी राजनैतिक व्यक्तित्वहरूबाट अलग रहनु हो। त्यसैले तँ जानाजान पक्ष नलिने र क पार्टी वा ख पार्टी नरोज्ने निर्णय गर्छस्, र को कुन गुटमा लाग्छ भन्‍ने कुरासित कुनै सरोकार राख्दैनस्। कसैले तँलाई मनाउन खोज्दा, तैँले त्यसलाई हाँसोमै उडाउँछस् र मूर्खझैँ व्यवहार गर्छस्, र यसो भन्छस्, “मलाई को सही भन्‍ने थाहै छैन, तिमीहरू सबै मेरा असल साथीहरू हौ, जसले जिते पनि म खुसी नै हुनेछु।” तिनीहरूले भन्छन्, “तिमी साँच्चिकै कपटी हौ!” र तैँले भन्छस्, “म कपटी हैन, म मूर्ख हुँ; तिमीहरू विज्ञ हौ!” तैँले तिनीहरूसित दोधारमा परेको बहाना गर्छस्। यसरी पक्ष नलिनु ठिक होइन र? सोझो नहो, तेरो फाइदा लिन खोज्नेहरूको पछि नलाग्। जुनसुकै तहको भए पनि, राजनीतिको पोखरी सधैँ धमिलै हुन्छ—तैँले त्यसको पिँध देख्न सक्दैनस्। यो सफा पानीको मूलजस्तो होइन, जहाँ तैँले पिँध देख्न सक्छस्; यो त धमिलो पानी हो, एक दलदल हो। यदि कुनै नेताले तँलाई राम्रो व्यवहार गरेमा तँ ऊसित नजिकिन्छस् र उसको गुटमा लाग्छस्, तर यसले सौभाग्यमा पार्छ कि दुर्भाग्यमा पार्छ, र उसको भविष्य के हुनेछ ऊ जेल पर्नेछ कि ख्यातिप्राप्त हुनेछ, तँलाई त्यो थाहा हुँदैन। ती सबै मानिसहरू हिलोमा लुकिबस्ने गोही हुन, र त्यहाँ ठूला-साना सबै हुन्छन्। एक मामुली व्यक्तिको नाताले, तैँले तिनीहरूले बोल्ने प्रत्येक शब्द साँचो हो कि झूटो, तिनीहरू कसलाई राम्रो व्यवहार गर्छन् र कसलाई गर्दैनन्, र तिनीहरूका दैनिक कार्यहरूको उद्देश्य के हो भनेर भन्न सक्नेछैनस्—तैँले बस त्यो भन्‍नै सक्दैनस्। त्यसकारण, यदि तँ आफूलाई जोगाउन चाहन्छस् भने, सबैभन्दा सोझो र उच्च सिद्धान्त भनेको पक्ष नलिनु हो। यदि तिनीहरूले तँलाई राम्रो व्यवहार गर्छन् भने, त्यसको बदलामा उत्साह देखा; राम्रो व्यवहार गर्दैनन् भने पनि उत्साह देखा, तर पक्ष लिने काममा चाहिँ नलाग्। केही आइपर्दा, त्यसलाई हाँसोमा उडा अनि दोधारमा परेको बहाना बना; तिनीहरूले जे सोधे पनि, थाहा छैन, प्रस्ट छैनँ, वा पहिले त्यो देखेकै छैन भनेर भन्। के तँ यस तरिकाले जवाफ दिन सक्छस्? (हजुर, अब त सक्छु।) के मण्डलीमा यी सिद्धान्तहरू लागु गर्नु उचित हो? (उचित होइन।) यी चालहरू दियाबलसहरू बस्ने ठाउँमा मात्रै उचित हुन्छन्, दाजुभाइ-दिदीबहिनीहरूमाझ प्रयोग गर्न उचित हुँदैनन्। यो बुद्धिमत्ता हो। जुन ठाउँमा दियाबलसहरू बस्छन्, त्यहाँ तँ सर्पझैँ बुद्धिमान्‌ हुनुपर्छ; तँ मूर्ख बन्न मिल्दैन, तँ बुद्धिमान्‌ हुनैपर्छ। जोसुकैले तँलाई आफूतिर ताने पनि, गएर उसको पक्षमा खडा नहो। जसले तँसित द्वन्द्व सिर्जना गर्छ वा तँलाई मन पराउँदैन, उसको विरोध नगर् वा ऊविरुद्ध खडा नहो। उसलाई तँ ऊविरुद्ध छैनस् भन्‍ने कुरामा विश्‍वस्त पार्। यी कुराहरूले नै बुद्धि बन्छ। कुनै पनि राजनैतिक शक्तिसँग प्रतिस्पर्धा नगर्, ती कुनैसित नजिक नहो, र ती कुनैसित मिलेमतो गर्ने वा कुनैलाई सद्भाव देखाउने काम नगर्। बुद्धिमत्ता भनेकै यही हो, यो पक्ष लिनु होइन। कुरा यही होइन र? (हो।) के तैँले यसो गर्न सिकेको छस्? (सिकेको छु।) महत्त्वपूर्ण समयमा, तैँले बहिरो र लाटो अनि पागल र मूर्ख भएको बहाना गर्नुपर्छ, र तिनीहरूलाई तँ अज्ञानी मूर्ख छस् भन्ठान्‍न दिनुपर्छ। यदि तिनीहरूले तँलाई केही गर्न अह्राए भने, त्यो गर्, कुनै प्रश्‍न नगरी तिनीहरूको सल्लाह स्विकार्, र तिनीहरूलाई तेरो आज्ञाकारिता देखा। तर कुन हदसम्म आज्ञाकारी हुने? चापलुसझैँ सधैँ सुनिरहने, आफ्नो पालोमा बाहेक कहिल्यै नबोल्ने, मालिक वा यो-त्यो व्यक्तिबारे कहिल्यै सोधखोज नगर्ने—अत्यन्तै आज्ञाकारी बन्। तर तैँले तिनीहरूसामु आफ्ना साँचा विचारहरू कहिल्यै खुलाउनु हुँदैन; तैँले आफ्ना साँचा विचार र अभिप्रायहरू खुलाएपछि, तिनीहरूले तँलाई दण्डित गर्नेछन् र पाठ सिकाउनेछन्। तैँले तिनीहरूलाई तँ तिनीहरूको पक्षमा छैनस् वा तैँले तिनीहरूलाई इन्कार गर्छस् भनेर अनुभूति गर्न दिनु हुँदैन। अनि, तैँले किन यसो गर्नुपर्छ? किनभने तिनीहरूको नजरमा, तँ कि त तिनीहरूको मित्र होस् कि त विरोधी। तिनीहरूको नजरमा, तँ एकचोटि विरोधी बनेपछि, तँ तिनीहरूको दण्डको निशाना बन्नेछस्: तँलाई तिनीहरूले आँखाको कसिङ्गर वा अवरोधको रूपमा लिनेछन्, र तिनीहरूले तँलाई दण्डित गर्नुपर्नेछ। त्यसैले, तैँले बुद्धि प्रयोग गरेर मूर्ख भएको बहाना गर्नैपर्छ। आफ्ना क्षमताहरू नदेखा; यदि तैँले कुनै कुराप्रति आफ्ना सोच, दृष्टिकोण, अडान, वा मनोवृत्तिहरू व्यक्त गरिस् भने, तँ मूर्ख होस्। कुरो बुझिस्? (बुझेँ।) शैतान र दियाबलसहरूको अगाडि, विशेषगरी तँ राजनैतिक संसारमा कुनै समूहसित नजिकिँदा, तैँले थप होसियारी अपनाउनुपर्छ र आफ्नो सुरक्षा गर्नुपर्छ, तँ आफूलाई चलाख नठान् वा बाठो व्यवहार नगर्, आफ्नो प्रदर्शन नगर्, र आफ्नो मूल्य देखाउन नखोज्—तैँले सामान्य भएर बस्नुपर्छ। यदि तँ त्यस्तो जटिल परिवेशमा आफ्नो अस्तित्व सुनिश्‍चित गर्न चाहन्छस्, र साथै परमेश्‍वरमा विश्‍वास गर्न, कर्तव्य पूरा गर्न, सत्यता पछ्याउन, र मुक्ति पाउन पनि चाहन्छस् भने, सर्वप्रथम तैँले आफ्नो सुरक्षा गर्नुपर्छ। आफ्नो सुरक्षा गर्ने एउटा तरिका भनेको कुनै पनि राजनैतिक शक्तिलाई नउक्साउनु र तिनीहरूको आक्रमण वा दण्डको निशाना नबन्‍नु हो—यसरी तँ अलि सुरक्षित रहन सक्छस्। यदि तँ सधैँ तिनीहरूको कुरा सुन्न, तिनीहरूको आज्ञापालन गर्न, वा तिनीहरूसित नजिकिन मान्दैनस् भने, तिनीहरूले तँलाई मन पराउनेछैनन् र दण्डित गर्न चाहनेछन्। अर्कोतिर, यदि तिनीहरूले तेरो प्रतिभा र काम गर्ने क्षमता, अनि तैँले तिनीहरूलाई पुर्‍याउन सक्ने फाइदा देखेमा, र यदि तिनीहरूले तँलाई जिम्मेवारी सुम्पेमा तैँले तिनीहरूको गोप्य कुराहरू खुलाउनेछैनस् वा भविष्यमा तिनीहरूको छवि बिगार्नेछैनस् भनी विश्‍वास गरेमा, तिनीहरू तेरो मार्गदर्शक बन्न चाहनेछन्। के तिनीहरूले तँलाई मार्गदर्शन गर्नु राम्रो कुरा हो? (होइन।) ल भन् त, यदि तिनीहरू तँलाई नियालिरहेका छन् र तँलाई मार्गदर्शन गर्न चाहन्छन् भने, के यो कुनै दुष्टात्माको वशमा पर्नुसरह होइन र? (हो।) यदि तिनीहरूले तँलाई नियालिरहेका छन् भने, तँ समस्यामा छस्। त्यसैले, तिनीहरूले तँमाथि निगरानी गर्नुपहिले नै तैँले तिनीहरूको ध्यान तँतिर तानिन दिनु हुँदैन; तैँले मूर्ख भएको बहाना गर्नुपर्छ, मानौँ तैँले कुनै पनि काम अत्यन्तै राम्ररी गर्न सक्दै सक्दैनस्। बढीजसो कामकुरामा ठिक्कको कार्यप्रदर्शन गर्। तिनीहरू यसमा असन्तुष्ट हुन सक्ने भए पनि, तिनीहरूले तेरो कुनै गल्ती वा तँलाई हटाउने कारण भेट्टाउन सक्नेछैनन्। यति भए पुग्छ, र यसबाट चाहेको नतिजा प्राप्त हुन्छ। यदि तँ कामकुराहरू अत्यन्तै राम्रो तरिकाले गर्छस् भने, यदि सब काम राम्ररी सम्पन्‍न हुन्छन् र तिनीहरू तँसित अत्यन्तै सन्तुष्ट हुन्छन् र तँलाई आदर गर्छन् भने, त्यो राम्रो होइन। एकातिर, तिनीहरूले तँलाई तिनीहरूको राजनैतिक मार्गको चुनौतीको रूपमा हेर्नेछन्, र अर्कोतिर, तिनीहरूले तँलाई मार्गदर्शन गर्न चाहन सक्छन्, र तेरो लागि यो दुइटै राम्रो होइन। त्यसैले, तैँले आफूलाई यो समाजमा स्थापित गर्नको निम्ति, विविध शक्तिहरूबाट जोगिनु र अलग रहनुको अलावा, त्योभन्दा महत्त्वपूर्ण एउटा कुरा छ, र त्यो भनेको विविध शक्तिहरू वा तँभन्दा माथिल्ला तहका व्यक्तिहरूको सन्दर्भमा, सम्बन्ध वा मामलाहरू सक्षमतापूर्वक सम्हाल्नु हो। उदाहरणको लागि, यदि तँ ज्यादै प्रदर्शन गर्छस्, आफूलाई ज्यादै धेरै प्रमाणित गर्न चाहन्छस्, वा कुनै पनि बुद्धिबिना कामकुराहरू गर्छस् भने, तँ त्यस्तो दोधारमा पर्न सक्छस् जहाँ तैँले कुनै पनि कुरालाई पन्छाउन सक्दैनस् वा तैँले आफूले चाहँदै नचाहेको काम गर्नुपर्ने हुन सक्छ। यसबारे के नै गर्न सकिन्छ र? त्यसकारण, यो मामला सम्हाल्न गाह्रो छ। तैँले बारम्बार परमेश्‍वरलाई प्रार्थना गर्ने र उहाँसामु शान्त हुने गर्नुपर्छ, र परमेश्‍वरलाई तँलाई डोर्‍याउन, बुद्धि दिन, बोल्‍नुपर्ने वचनहरू दिन, तैँले गर्नुपर्ने काममा मार्गदर्शन दिन, र तँलाई परिस्थिति कसरी उचित रूपमा सम्हाल्‍ने भनी मद्दत गर्न दिने गर्नुपर्छ, र यसरी तैँले आफ्नो सुरक्षा गर्न र यस्ता जटिल वृत्तहरूमा परमेश्‍वरको रक्षा पाउन सक्छस्। तैँले यसरी परमेश्‍वरको रक्षा पाएको छस् र आफ्नो सुरक्षा गर्न सक्छस् भने मात्र, तँसित अझै परमेश्‍वरसामु रहने, परमेश्‍वरका वचनहरू खाने र पिउने, तिनलाई मनन गर्ने, र सत्यता पछ्याउने आधारभूत अवस्था हुनेछ। के तैँले यी कुराहरू बुझिस्? (हजुर, बुझेँ।) पक्ष नलिने सिद्धान्त भनेकै यही हो।

ङ. आफ्नो अडान थाहा नदिनु

राजनीतिबाट अलग रहनुको अर्को सिद्धान्त छः आफ्नो दृष्टिकोण थाहा नदिनु। यसमा राजनीतिक विचारधारा, मनोवृत्ति, वा प्रवृत्तिहरू, वा नेताहरूको अभिप्राय र उद्देश्य, र तिनीहरूका अभिव्यक्ति र सोचहरू संलग्न भए पनि, वा ती सही वा गलत जे भए पनि, तैँले आफ्नो दृष्टिकोण थाहा दिनु हुँदैन। जब हाकिमले तँलाई “के तिमी भर्खरै मैले भनेको कुरामा सहमत छौ? तिम्रो अडान के हो?” भनी सोध्छ, तैँले यसो भन्छस्, “तपाईँले के भन्नुभयो? मेरो कानले राम्ररी काम गरिरहेको छैन, मैले तपाईँको कुरै सुनिनँ।” यो सुनेर हाकिम रिसाउँछ र तँसित बोल्न छोड्छ। अनि, हृदयमा तँ यस्तो सोच्छस्, “राम्रै भयो, मैले केही भन्‍न चाहेको पनि थिइनँ!” तैँले बहिरो र लाटो भएको बहाना गर्नुपर्छ, र सधैँ आफ्नो दृष्टिकोण थाहा दिनु हुँदैन, वा “हाकिम सा’ब, मसँग केही रायहरू, केही विचारहरू छन्” भन्दै आफू बाठो रहेको देखाउनु हुँदैन। यदि तँ सधैँ हात उठाएर आफ्नो अडान राख्छस् भने त्यो मूर्खता मात्र हो। तँसित हाकिमबारे कुनै राय छ भने तैँले बोल्नु हुँदैन, र तँसित यो वा त्यो सहकर्मीबारे रायहरू छन् भने वा तैँले तेरो हाकिमले केही गल्ती गरेको देखिस् भने छिसिक्क पनि नबोल्। अब, यदि त्यो नेताले तँलाई यी कुराहरू भनेमा, तँ के भन्छस्? “तपाईँले यो औधी राम्रो गर्नुभयो, तपाईँ हामी साधारण कामदारभन्दा अर्कै स्तरको हुनुहुन्छ। तपाईँ साँच्चिकै विचारशील हुनुहुन्छ!” तैँले उसलाई प्रशंसा गर्नुपर्छ, र ऊसित बोल्दा यति चिप्लो घस्नुपर्छ कि ऊ मक्ख परिरहोस्, र तेरो उद्देश्य पूरा भएपछि, उसको प्रशंसा गर्न छोड्, किनभने तँलाई झन्डै वान्तै आइसकेको हुन्छ। तेरो हाकिमले कार्यान्वयन गर्नू भनेका नीति, राय, काम, वा कुनै पनि कुराप्रति उसको मनोवृत्ति जेजस्तो भए पनि, तैँले लाटो व्यवहार गर् र केही अस्पष्ट वाक्यहरू बोल्। तेरो कुरा सुनेपछि त्यो हाकिमले यसो भन्‍नेछ, “यो मान्छे सधैँ दुबिधामा रहिआएको छ, त्यसैले तिनीहरू पनि यस मामलाबारे दुबिधामा पर्नु सामान्य हो।” ठिकै छ, तैँले झूटो बहाना बनाएर पार पाउन सफल भएको छस्। हाकिमले जेसुकै भने पनि, तैँले आफ्नो दृष्टिकोण कहिल्यै थाहा दिनु हुँदैन। यदि तँ हाकिमसँगै भोजन गरिरहेको छस् र उसले तँलाई केही कुराबारे तेरो दृष्टिकोण बताउन लगायो भने, तैँले यसो भन्छस्, “ओहो, हेर्नुस् त मैले कति धेरै भात खाएछु; ममा उच्च मधुमेह छ र मलाई अलि रिँगटा लागेजस्तो छ, तपाईँले भन्नुभएको कुरा प्रस्टसित सुन्दै सुनिनँ। हाकिम सा’ब, के हामी त्यसबारे अर्को पटक कुरा गर्न सक्छौँ?” ऊसित अस्पष्ट कुरा गर्। यदि तेरो हाकिमले कसैलाई ऊ, पार्टी समिति, वा राष्ट्रिय नीतिहरूबारे तेरो विचार बुझ्न पठाएमा, के तैँले कुनै विचार व्यक्त गर्नुपर्छ? (पर्दैन।) सार्वजनिक रूपमा तेरो मनोवृत्ति तँसित कुनै विचार छैन भन्‍ने हुनुपर्छ, तर तेरो साँचो मनोवृत्तिचाहिँ के हुनुपर्छ? तँसित विचारहरू भए पनि व्यक्त नगर्: यसलाई भूत छल्नु भनिन्छ। एउटा प्रतीकात्मक भनाइ छ, “कसैको चिहानमाथि कृत्रिम फुल राख्नु भनेको भूतलाई छल्नु हो,” के त्यो ठिक होइन र? सही र गलतसम्बन्धी ठूला समस्याहरू सामना गर्दा, तँसित मनोवृत्ति र दृष्टिकोणहरू भए पनि, तैँले ती व्यक्त गर्न हुँदैन। किन हुँदैन? यी कुराहरूमा परमेश्‍वरमाथिको आस्था र सत्यता संलग्न हुँदैनन्, ती सबै दियाबलसको संसारका मामलाहरू हुन्, र तिनको हामी विश्‍वासीहरूसँग कुनै सम्बन्ध छैन। हाम्रा मनोवृत्तिहरू के हुन् भन्‍ने कुराले महत्त्व राख्दैन, महत्त्वपूर्ण कुरा के हो भने, यी मामलाहरूको हामीसित कुनै सम्बन्ध छैन; हामीसँग कुनै मनोवृत्ति हुन सक्ने भए पनि, वास्तवमा त्यो तिनको सारसम्बन्धी बुझाइ र समझ हो; हाम्रो मनोवृत्ति र अभ्यासको सिद्धान्त भनेको तीबाट अलग रहने, तिनलाई इन्कार गर्ने, र तिनको प्रभाव र नियन्त्रणलाई इन्कार गर्ने हुनुपर्छ। अरू मानिसहरूको मनोवृत्तिसँग हाम्रो कुनै सम्बन्ध हुँदैन; यो दियाबलसको संसारको मामला हो र यसको परमेश्‍वरका विश्‍वासीहरूसँग कुनै सम्बन्ध छैन। यी कुराहरूमा सत्यता पछ्याइ र मुक्ति समावेश हुँदैनन्, तँप्रति परमेश्‍वरको कुनै मनोवृत्ति समावेश हुने त कुरै नगरौँ; त्यसैले, तैँले न त कुनै मनोवृत्ति बोक्नु, न त कुनै मनोवृत्ति व्यक्त गर्नु नै आवश्यक छ। तैँले त्यसलाई हाँसोमै उडाएर यसो भन्न सक्छस्, “सा’ब, मेरो सोच सतही छ र मेरो दिमाग अस्पष्ट छ; मैले त्यत्रो समय राजनीति अध्ययन गरेको छु, तर सोचगत रूपमा कहिल्यै कुनै राजनैतिक क्रान्ति अनुभव गरेको छैन, त्यसैले एक साधारण व्यक्तिको नाताले म अझै माथिका नीतिहरू वा तपाईँले भन्न खोज्नुभएका कुराहरू बुझ्न सक्दिनँ। म क्षमा चाहन्छु।” यतिको जवाफ पर्याप्त हुन्छ। के यो भूतलाई छल्नु हो? (हो।) अथवा तैँले यसो पनि भन्न सक्छस्, “सा’बका आँखाहरू तेजिला छन्, र मानिसहरूका आँखा प्रस्ट छन्, तर मेरै आँखामा मात्र दुविधाको भाव देखिन्छ: म कुनै पनि कुरा देख्न वा बुझ्न सक्षम छैनँ! म कुनै दलको सदस्य होइन, त्यसैले ममा दलगत भावना छैन। म यी कुराहरू बुझ्न सक्दिनँ। सा’ब, हामीसँग कुरा गर्नुहोस्, तपाईँ प्राथमिकतामा पर्नुहुन्छ। तपाईँले जे भन्नुभए पनि, हामी त्यसलाई सुन्‍नेछौँ, र कार्यान्वयन गर्नेछौँ। मलाई यति भए पुग्छ।” के यो सरल छैन र? के यसले आफ्नो दृष्टिकोण थाहा नदिने सिद्धान्त पूरा गर्छ? (हो, गर्छ।) यस्तो झाराटराइ र आफ्नो दृष्टिकोण प्रस्ट नपार्ने कामले तँलाई आफ्नो सुरक्षा गर्न मद्दत गर्छ। के तैँले यसो भन्नुको अर्थ त्यो हाकिमलाई थाहा हुन्छ त? थाहा हुँदैन। उसले तँ मूर्ख होस् भन्ठान्छ र सोच्छ, “यो मान्छे प्रगति गर्नै खोज्दैन। यस्तो अनुकूल अवस्था भएको भए, धेरैजसो मानिसहरू माथिल्लो पदमा गइसकेका हुन्थे, सायद मेयर नै बनिसकेका हुन्थे। यो मान्छे प्रदेश गभर्नर हुन सक्थ्यो, तर यो अघि बढ्नै चाहँदैन, लाटो भएको नाटक गरिबस्छ, र सङ्गठनसित नजिकिँदैन—यो त खाट्टी मूर्ख हो!” तैँले चाहिँ हृदयमा के सोच्थिस्? “तेरो नजरमा म मूर्ख हुँ। तर परमेश्‍वरको नजरमा म हानिरहित ढुकुर हुँ। म तँभन्दा मूल्यवान् छु। तँ बुढो दियाबलसले सार्वजनिक पद सम्हाल्छस् र अलिअलि राजनीतिमा भाग लिन्छस्, र त्यसले आफूलाई ठूलो बनाउँछ भन्ठान्छस्। मेरो नजरमा, तँ त्यो सानो सलहजति पनि राम्रो छैनस्!” के तिमीहरू यसो भन्न सक्छौ? (अहँ, सक्दैनौँ।) तिमीहरू त्यसो भन्न सक्दैनौ। होसियार होऊ किनभने भित्ताका पनि कान हुन्छन्; तैँले घरमा तेरो कुकुरसित बोल्न र आफूलाई त्यतिमै सीमित राख्न सक्छस्। यो संसारमा अति थोरै मानिसहरू छन्, जसलाई तैँले भरोसा गर्न र गोप्य कुराहरू भन्न सक्छस्; त्यसैले, सिद्धान्तसम्बन्धी ठूला समस्याहरू आइपर्दा, राजनैतिक वृत्तमा होस् वा कुनै पनि सामाजिक समूहमा, विशेषगरी त्यसमा राजनीति, शक्ति वा पक्ष लिने कुरा संलग्‍न हुँदा, तैँले आफ्नो दृष्टिकोण थाहा नदिन सिक्नुपर्छ। तैँले आफ्नो दृष्टिकोण निश्‍चय नै प्रस्ट पार्नु हुँदैन। यदि प्रस्ट पारिस् भने, त्यो आफूलाई आगोमा झोस्नुसरह हुन्छ। आगोमा झोसिँदा कस्तो अनुभूति हुन्छ? यदि तँ थाहा पाउन चाहन्छस् भने, अडान लिएर हेर्। कुरो यही होइन र? (हो।) के आफ्नो दृष्टिकोण थाहा नदिन सम्भव छ त? त्यो तैँले हृदयमा के पछ्याउँछस् भन्‍नेमा भर पर्छ? यदि तँ साँचो रूपमा कुनै कार्यालयसम्बन्धी करियर पछ्याइरहेको छस्, र एक अधिकारी बन्न चाहन्छस् भने, तैँले अडान लिने मात्र नभई, हाकिमको अगाडि आफ्नो दृष्टिकोण प्रस्ट रूपमा व्यक्तसमेत गर्नेछस्, र साथमा माथितिर उक्लँदै पनि जानेछस्—यदि त्यसो भयो भने, अन्त्यमा तँ व्यक्तिको एकदमै कमजोर उदाहरण बन्नेछस्। तँ राजनीतिबाट अलग बसिरहेको छैनस्; तँ त्यसमा भाग लिइरहेको छस्। यसरी यदि तँ राजनीतिमा भाग लिन्छस् भने, अघि बढ् र बस बाहिर निस्किहाल्। परमेश्‍वरको घरमा नबस्। तँ अविश्‍वासी होस्, तँ संसारको र दियाबलसको होस्, परमेश्‍वरको घरको होइनस्—तँ परमेश्‍वरका चुनिएका मानिसहरूमा पर्दैनस्। तँ परमेश्‍वरको घरमा बसिरहेको भए पनि, तँ खुसुक्क छिरेको थिइस्, र तैँले केही खान र आशिष्‌ पाउन खोजिरहिस्—यस्तो व्यक्तिलाई यहाँ स्वागत छैन। तर अर्कोतिर, यदि तँसित उत्कृष्ट व्यक्तिगत योग्यताहरू छन् र तँ एक अधिकारी बनेर करियर सुरु गर्ने थुप्रै अवसर पाउने अवस्थामा छस्, तैपनि तँ राजनीतिमा नजिक नहुन, सामेल नहुन, पक्ष नलिन, र अडान नलिन सक्छस् भने, तँ राजनीतिबाट अलग रहन सक्छस्। के तँलाई यी सिद्धान्तहरू याद छ? के ती कार्यान्वयनयोग्य छन्? (हो, कार्यान्वयनयोग्य छन्।) तैँले देखेकै छस्, सधैँ आफ्नो प्रदर्शन गर्न र अरूभन्दा पृथक देखिन चाहने, साथै आफ्ना विचार र मनोवृत्तिहरू व्यक्त गर्न चाहने, र आफूलाई अभिव्यक्त गर्ने निकै बलियो चाहना भएका राजनीतिक वृत्तका सबै जनाको एउटै लक्ष्य हुन्छ: तिनीहरू आधिकारिक पदमा रहन चाहन्छन्। शिष्ट भाषामा भन्नुपर्दा, तिनीहरू राजनीतिमा भाग लिन चाहन्छन्; तर वास्तवमा, तिनीहरू पद सम्हाल्न, अख्तियारी लिन, र खाने-पिउने, र आनन्द लिने कार्यमा लिप्त हुन आफ्‍नो पदको प्रयोग गर्न मात्र चाहन्छन्। तिनीहरू आफ्नो पद प्रयोग गरेर विविध व्यक्तिगत लक्ष्यहरू हासिल गर्न र आफ्नो प्रतिष्ठा बढाउन चाहन्छन्। के कुरो यही होइन र? (हो, यही हो।) कतिपय मानिसहरू राम्रा क्षमताका हुँदैनन्; तिनीहरूमा खोट हुन्छ। तैपनि, तिनीहरू अधिकारी बनेर राजनीतिमा सहभागी हुन चाहन्छन्। फलस्वरूप, तिनीहरू जसरी पनि माथि उक्लनको लागि आफ्नो प्रयत्नमा भर पर्छन्; तिनीहरू आफूभन्दा माथिल्‍ला मानिसहरूको चापलुसी गर्छन्, र सरकारी अधिकारीहरूको दाहिने हात बन्छन्। अन्त्यमा, तिनीहरूले राजनीतिमा लाग्‍ने उद्देश्य हासिल गर्छन् र कार्यालयी करियर अपनाउने सपना साकार पार्छन्।

राजनीतिबाट अलग रहने सन्दर्भमा, हामीले पाँच वटा सिद्धान्तहरूबारे सङ्गति गरेका छौँ। पहिलो सिद्धान्त भनेको कुनै दलमा आबद्ध नहुनु हो। तँलाई थाहै छ, जुनसुकै देशका शासकहरू पनि कुनै न कुनै राजनीतिक दलकै हुन्छन्, र अधिनायकवादी देशका नेताहरू पनि कुनै न कुनै राजनैतिक दलकै हुन्छन्। त्यसकारण, राजनीतिबाट अलग रहनुको पहिलो सिद्धान्त कुनै पनि दलमा आबद्ध नहुनु हो। मैले भर्खरै त्यही भनेको होइन र? (हो।) त्यसोभए, दोस्रो सिद्धान्त के हो? (तिनीहरूको नजिक नहुनु।) तिनीहरूको वा राजनीतिक वृत्तको नजिक नहुनु। तेस्रो सिद्धान्त के हो? (सहभागी नहुनु।) ठिक भनिस्, तिनीहरूको कुनै पनि गतिविधि, चालचलन, वा वैचारिक छलफलमा सहभागी नहुनु, अर्थात् तिनीहरूमा सामेल नहुनु। चौथो सिद्धान्त के हो? (पक्ष नलिनु।) पक्ष नलिनु, को सही को गलत भनी तिनीहरूलाई नै विवाद गर्न दिनु; छोटकरीमा भन्‍नुपर्दा, तैँले पक्ष लिनु हुँदैन। पाँचौँ सिद्धान्त के हो? (आफ्नो दृष्टिकोण थाहा नदिनु।) आफ्नो दृष्टिकोण थाहा नदिनु। कसैले भन्छ, “यदि तिमीले आफ्नो दृष्टिकोण थाहा दिएनौ भने, के तिमीले समस्या निम्त्याइरहेको हुँदैनौ र?” तैँले यसो भन्छस्, “मसँग कुनै राय छैन, म त एक साधारण व्यक्ति मात्र हुँ, मैले धेरै पढेको छैन, मेरो सोच प्रक्रिया त्यस्तो महान्‌ छैन—मैले कस्तो राय बोक्न सक्छु र? म एक औसत नागरिक मात्र हुँ, मलाई एक्लै छोड।” तैँले कहिल्यै पनि कुनै राय व्यक्त गर्दैनस्। तँलाई अडान लिन लगाउँदा, तँ घुरिरहेको, निदाएको बहाना बनाउँछस्, र तैँले प्रगतिमा रुचि नराखेको देख्दा, मानिसहरूले तँलाई आफ्नो राय बताउन लगाउनेछैनन्, जुन तेरो हितमा हुन्छ, होइन र? यसमा जम्मा कति वटा सिद्धान्तहरू छन्? (पाँच वटा।) यदि तैँले यी पाँच सिद्धान्तहरू अनुसरण गरिस् भने, तँ राजनीतिबाट अलग रहन सक्छस् र कुनै राजनीतिक शक्तिले पनि तँलाई प्रभाव, विवश वा अवरुद्ध पार्नेछैन। सबैभन्दा माथिका वा तलका राजनीतिक वृत्तहरू सामना गर्नुपर्दा, यदि तैँले यी पाँच सिद्धान्तहरू अभ्यास गरिस् भने, तँ राजनीतिबाट अलग रहन सक्नेछस्। यो आफ्नो व्यावसायिक जीवनमा लागु हुने विषय हो। तँसित कुनै पेशा नभएको अवस्थामा पनि, यी सिद्धान्तहरू अवश्य नै उस्तै र अपरिवर्तित नै रहन्छन्। तँ बेरोजगार भए पनि, तैँले राजनीतिबाट अलग रहनको लागि अझै पनि यी सिद्धान्तहरू अभ्यास गर्नैपर्छ—यी सिद्धान्तहरू परिवर्तन हुँदैनन्। त्यसोभए, तँ किन राजनीतिबाट अलग रहनुपर्छ? राजनीति भनेको के हो? यो एउटा सङ्घर्ष, र शक्तिको खेल हो। राजनीति भनेको षडयन्त्र र रणनीति दुइटै हो। राजनीति भनेको अरू के हो? राजनीति विविध शक्तिहरूले गराएको आन्दोलन वा गतिविधि पनि हो। हेर त, तिमीहरू राजनीतिको वर्णनसमेत गर्न सक्दैनौ, तैपनि ठूलो रातो अजिङ्गरले मण्डलीका मानिसहरूलाई राजनीतिमा संलग्न भएको आरोप लगाउँछ। के यो बेतुके कुरो होइन र? के तिनीहरूले चाहेमा सजिलै दोष निकाल्‍न सक्दैनन् र? (सक्छन्।) यो झूटो आरोप हो भन्‍ने प्रस्ट छ। कतिपय मूर्ख र भ्रमित मानिसहरू, ठूलो रातो अजिङ्गरका दुष्ट शब्दहरू सुनेपछि, त्यसको बन्धनमा पर्छन् र त्यसको वा शैतानको वास्तविकता खुट्ट्याउने आँट गर्दैनन्। ठूलो रातो अजिङ्गर वा शैतानको वास्तविकता खुट्ट्याउने विषय उठ्नेबित्तिकै, तिनीहरू एउटा कुनामा लुक्छन् र मुख खोल्ने आँट गर्दैनन्; तिनीहरू खोक्‍ने वा दुबिधामा परेको बहाना गर्छन्। तिनीहरू केको बहाना गर्छन्? तिनीहरूले बहाना गर्नुपर्दैन: तिनीहरू राजनीतिको अर्थसमेत बुझ्दैनन्, कसरी पो तिनीहरू राजनीतिमा सहभागी हुन सक्छन् र? के त्यस्ता भ्रमित व्यक्ति राजनीतिमा सहभागी हुन सक्छन् त? त्यसकारण, वास्तवमा धेरैजसो साधारण मानिसहरू राजनीतिबाट अलग रहन सम्भव छ। हामीले सैद्धान्तिक रूपमा एउटा कुरामा मात्र जोड दिएका छौँ, र त्यो हो कुनै मूर्खता नगर्नु, र अनजानमा राजनीतिमा संलग्न हुनबाट, थाहै नपाई राजनीतिमा पर्नबाट, र अन्त्यमा वास्तविकता नबुझी बलिको बोको वा बलिको वस्तु बन्नबाट जोगिनु हो। त्यसैले, हामीले यी सिद्धान्तहरू सङ्गति गर्नुको कारण भनेको एकातिर तेरो बौद्धिकताले मात्र राजनीतिको वास्तविक सार बुझ्न सक्दैन भनी तँलाई बुझाउनु हो। अर्कोतिर के हुन्छ भने, यदि तैँले यी सिद्धान्तहरू अभ्यास गरिस् भने, तैँले कुनै पनि परिस्थितिमा, वा आफू सचेत नभएको वा अज्ञानी भएको अवस्थामा पनि, अझ राम्ररी आफ्नो सुरक्षा गर्न र आफ्नो फाइदा लुटिनबाट जोगिन सक्नेछस्। यी सिद्धान्तहरू पालना गरेर, तैँले कुनै पनि समूहमा आफ्नो तुलनात्मक सुरक्षा सुनिश्‍चित गर्न सक्छस्। त्यसकारण, यी सिद्धान्तहरू तेरो सुरक्षा कवच मात्र नभई राजनीतिको क्षेत्रमा परमेश्‍वरले तँलाई पछ्याउन अर्ती दिनुहुने सिद्धान्तहरू पनि हुन्। यी सिद्धान्तहरू पछ्याएर, तैँले सत्यताले तँलाई दिएका लाभहरू उपभोग गर्न सक्छस्, र त्यो अवस्थामा तैँले परमेश्‍वरको सुरक्षा पाएको मान्न सकिन्छ। यदि तँलाई परमेश्‍वरको सुरक्षा अस्पष्ट र खोक्रो लाग्छ, र तैँले त्यो सुरक्षा देख्‍न वा अनुभूति गर्न सक्दैनस् भने, तैँले यी पाँच सिद्धान्तहरू अभ्यास गर्ने विकल्प रोज्न सक्छस्। यस तरिकाले, तैँले साँच्‍चिकै परमेश्‍वरको सुरक्षा अनुभव गर्न सक्छस्, जुन अझ वास्तविक प्रकारको सुरक्षा हो। यो भनेको परमेश्‍वरका वचनहरू प्रयोग गरी आफ्नो सुरक्षा गर्नु मात्र नभई, परमेश्‍वरका वचनहरू अभ्यास गर्दै र परमेश्‍वरले तँसित खुलासा गर्नुभएका सत्यता सिद्धान्तहरू पालना गर्दै आफ्नो सुरक्षा गर्नु पनि हो। चाहे जे भए होस्, अन्तिम लक्ष्य प्राप्त हुन्छ, र तैँले राजनीतिबाट अलग रहेर आफूलाई दुष्ट मानिसहरूको समूहबाट सुरक्षित राख्न, विविध प्रलोभन र सङ्कटहरूबाट जोगिन, र यसरी आफ्नो शरीर र मनलाई परमेश्‍वरसामु शान्त पार्न र तनावरहित, शान्तिपूर्ण, र सुरक्षित स्थितिमा राख्न सक्छस्, र यसरी तैँले सत्यता पछ्याउन सक्छस्। तथापि, यदि तँ मूर्ख छस् र परमेश्‍वरले सिकाउनुभएका सिद्धान्तहरू पालना गर्न जान्दैनस्, र जथाभाबी रूपमा पृथक बन्‍न र आफ्नो प्रदर्शन गर्ने कोसिस गर्छस्, र प्रायः निर्बुद्धि व्यवहार गर्दै राजनीति र समूहहरूबाट उत्पन्न हुने विविध विवाद र र द्वन्द्वहरूमा अल्झिन्छस् भने; यदि तँ प्रायः विविध छलकपट र प्रलोभनमा पर्छस्, र तेरो दैनिक जीवनलाई यी कुराहरूले बहकाउ र बाधामा पारेका छन्, र तँ आफ्नो सारा समय विवाद र अवरोधका यी समस्याहरू सम्हाल्न र समाधान गर्नमा बिताउँछस् भने, यो भन्न सकिन्छ कि तेरो हृदय परमेश्‍वरसामु कहिल्यै आउनेछैन, र तँ उहाँसामु कहिल्यै शान्त हुनेछैनस्। यदि तैँले यति थोरै पनि गर्न सक्दैनस् भने, तैँले परमेश्‍वरका वचनहरू चिन्ने, सत्यतालाई गहन बनाउने वा बुझ्ने, सत्यता अभ्यास गर्ने, र मुक्ति पाउनहेतु सत्यता पछ्याउने मार्गमा लाग्ने आशा रहँदैन। यदि तँ यी कुराहरूको पासोमा पर्छस् भने, त्यो दियाबलसको पासोमा पर्नुसरह हो। यदि तँसित यी मामलाहरू सम्हाल्ने सिद्धान्तहरू छैनन् भने, तेरो आखिरी लक्ष्य यिनै कुराहरूमा हराउनेछन्। तेरो दैनिक जीवन, तेरो हृदय, र तेरो जीवन यिनै विवाद र सङ्घर्षहरूमा अल्झिनेछन्। यस्तोमा तैँले सोच्‍ने भनेकै यी कुराहरूबाट कसरी मुक्त हुने, यी मानिसहरूसित कसरी लड्ने र विवाद गर्ने, र कसरी आफ्नो निर्दोषता पुष्टि गर्ने र न्याय माग गर्ने भन्‍ने मात्र हो। फलस्वरूप, यी मामलाहरूमा जति बढी पर्छस्, तँ त्यति नै आफ्नो निर्दोषता पुष्टि गर्न, न्याय माग्न, र स्पष्टीकरण पाउन चाहन्छस्, र त्यति नै तेरो हृदय अस्तव्यस्त र जटिल बन्नेछ। अनि तेरो बाह्य परिवेश जति जटिल छ, तेरो भित्री रूप त्यति नै जटिल बन्नेछ, र तेरो बाह्य परिवेश जति अस्तव्यस्त हुन्छ, तेरो भित्री रूप त्यति नै अस्तव्यस्त बन्नेछ। यसरी, तँ पूर्ण रूपमा सक्‍किनेछस्, र तँ शैतानको नियन्त्रण र कब्जामा हुनेछस्। यदि तँ अझै पनि सत्यता पछ्याउन र मुक्ति पाउन चाहन्छस् भने, त्यो असम्भव हुनेछ! तँ पूर्णतया बेकारको र छुटकारा पाउनै नसक्ने व्यक्ति हुनेछस्। त्यसबेलासम्म, तैँले यसो भन्‍नेछस्, “मलाई यो सबैको पछुतो छ। शैतानको राजनीतिक वृत्त एउटा दलदलबाहेक केही होइन रहेछ! यदि मलाई यो थाहा भएको भए, मैले परमेश्‍वरका वचनहरू सुनेको हुन्थेँ।” मैले तँलाई धेरै पहिले नै भनेको थिएँ, तर तैँले मेरो विश्‍वास गरिनस्। तैँले तिनीहरूबाट स्पष्टीकरण पाउन, अनि तिनीहरूको मुखबाट निष्पक्ष मूल्याङ्कन र प्रशंसा र स्वीकारको शब्द सुन्न जिद् कसिस्। तैँले परमेश्‍वरले तँलाई भन्नुभएका सिद्धान्त र मापदण्डहरू पालना गर्न मानिनस्, त्यसैले तँ मृत्युपर्यन्त तिनीहरूद्वारा घिसारिन लायक छस्। अन्त्यमा, शैतान नष्ट हुनेछ, र तँ त्योसँगै नष्ट हुनेछस् र त्यसको चिताको फूल बन्नेछस्। तँ त्यसैको लायक छस्! तँलाई कसले शैतान पछ्याउन लगायो? तँलाई कसले शैतानको स्पष्टीकरण खोज्न लगायो? तँलाई कसले यति मूर्ख हुन लगायो? परमेश्‍वरले तँलाई बुद्धि दिनुभयो, तर तैँले त्यसलाई प्रयोग गरिनस्। उहाँले तँलाई सिद्धान्तहरू दिनुभयो, तर तैँले तिनको पालना गरिनस्। तैँले आफ्नै मार्ग हिँड्न, आफ्नै दिमाग, प्रतिभा र वरदानद्वारा ती मानिसहरूविरुद्ध लड्न जिद् कसिस्। तर के तँ दियाबलसलाई परास्त गर्न सक्छस् र? अझ भन्‍ने हो भने, परमेश्‍वरले तँलाई दियाबलसविरुद्ध लड्ने काम सुम्पनुभएको होइन। परमेश्‍वरले तँलाई सुम्पेको काम त उहाँको मार्ग पछ्याउनु, दियबलसविरुद्ध नलड्नु हो। तैँले त्यसविरुद्ध लड्नुको कुनै औचित्य छैन। परमेश्‍वरले यस्तो काम सम्झनुहुन्‍न। त्यसलाई परास्त गरिस् नै भने पनि, तैँले मुक्ति पाउनेछैनस्। अब, कुरो बुझिस्? त्यसैले, राजनीतिक क्षेत्र र वृत्तमा, तैँले मानिसहरूले पालना गर्नुपर्ने यी सिद्धान्तहरू याद राख्नैपर्छ। सायद अहिले तिमीहरूमध्येका पूर्णकालीन रूपमा कर्तव्य पूरा गरिरहेकाहरूलाई यी वचनहरू अव्यावहारिक र आफूबाट अलि दूर रहेजस्तो लाग्न सक्ला। तर तिनले तँलाई कम्तीमा पनि राजनीति के हो, तैँले राजनीतिलाई कुन रूपमा हेर्नुपर्छ, राजनीतिक वृत्तमा बस्ने वा राजनैतिक भविष्य पछ्याउनेहरूलाई कुन रूपमा हेर्ने, र यदि तिनीहरू परमेश्‍वरमा विश्‍वास गर्छन् भने तिनीहरूलाई आफ्ना समस्याहरू समाधान गर्न कसरी मद्दत गर्ने भनी जान्न मद्दत गर्छन्। तिमीहरूले थाहा पाउनुपर्ने सबैभन्दा मूलभूत कुराहरू यिनै हुन्। तँ यी सिद्धान्तहरू पूर्ण रूपमा बुझ्ने र स्विकार्ने भएपछि, तैँले तिनीहरूलाई मद्दत गर्न सक्नेछस्, र यस्ता मानिसहरूलाई भेट्दा तैँले सान्दर्भिक सिद्धान्तहरू प्रयोग गरेर तिनीहरूका समस्याहरू सम्हाल्न र समाधान गर्न सक्नेछस्। खैर, राजनीतिबाट अलग रहने विषयसम्बन्धी हाम्रो सङ्गति यहीँ टुङ्ग्याऔँ। जयमसीह!

जुन १८, २०२३

